
၁11  လၢထံးလၢသီန့ၣ် ယွၤတ့လီၤမူခိၣ်ဒီးဟီၣ်ခိၣ်လီၤ. ဒီးဟီၣ်ခိၣ်န့ၣ်အိၣ်သယုၢ်, ဒီးအိၣ်ကလီလီၤ.
         2  ဒီးတၢ် ခံးအိၣ်ဝဲလၢတၢ်ယိာ်အထံဖံးခိၣ်, ဒီးယွၤအသးဟုဝဲ လၢထံဖံးခိၣ်,
         3  ဒီးယွၤစံးဝဲဒၣ်, တၢ်ကပီၤမ်အကဲထီၣ် တက့ၢ်, ဒီးတၢ်ကပီၤကဲထီၣ်ဝဲလီၤ.
         4  ဒီးယွၤထံၣ်ဝဲလၢ တၢ်ကပီၤန့ၣ်မ့ၢ်အဂ့ၤလီၤ. ဒီးနီၤဖးတၢ်ကပီၤဒီးတၢ်ခံး အဆၢန့ၣ်လီၤ.
         5  ဒီးတၢ်ကပီၤန့ၣ်ယွၤယုၢ်ဝဲအမံၤလၢမုၢ် နံၤ, ဒီးတၢ်ခံးန့ၣ်ယွၤယုၢ်ဝဲအမံၤလၢမုၢ်နၤလီၤ. ဒီးမုၢ်
         ဟါအိၣ်, ဒီးမုၢ်ဂီၤအိၣ်, မုၢ်တနံၤလီၤ.6  ဒီးယွၤစံးဝဲဒၣ်, လၢထံအသးကံၢ်ပူၤန့ၣ် မ်မူကပိာ် လိၤကဲထီၣ်, ဒီးနီၤဖးထံဒီးထံအဆၢန့ၣ်တက့ၢ်.
         7  ဒီး ယွၤတ့လီၤမူကပိာ်လိၤ, ဒီးနီၤဖးထံလၢမူကပိာ်လိၤအ ဖီလာ်, ဒီးထံလၢမူကပိာ်လိၤအဖီခိၣ်အဆၢန့ၣ်လီၤ.
         ဒီးတၢ်မၤအသးဒ်န့ၣ်လီၤ.
         8  ဒီးမူကပိာ်လိၤန့ၣ်ယွၤယုၢ် ဝဲအမံၤလၢမူခိၣ်လီၤ. ဒီးမုၢ်ဟါအိၣ်, ဒီးမုၢ်ဂီၤအိၣ်, မုၢ် ခံနံၤတနံၤလီၤ.9  ဒီးယွၤစံးဝဲဒၣ်, ထံလၢမူခိၣ်အဖီလာ်အံၤ မ်အအိၣ် ဖှိၣ်လၢအလီၢ်တပူၤဃီ, ဒီးမ်ခိအိၣ်ဖျါထီၣ်တက့ၢ်.
         ဒီး တၢ်မၤအသးဒ်န့ၣ်လီၤ.
         10  ဒီးခိန့ၣ်ယွၤယုၢ်ဝဲအမံၤလၢ ဟီၣ်ခိၣ်, ဒီးထံအိၣ်ဖှိၣ်န့ၣ်ယုၢ်ဝဲအမံၤလၢပီၣ်လဲၣ်, ဒီး ယွၤထံၣ်ဝဲလၢအဂ့ၤလီၤ.
         11  ဒီးယွၤစံးဝဲဒၣ်, မ်ဟီၣ်ခိၣ် ဒုးမဲထီၣ်နီၣ်ဧိၤမံၤဧိၤ, ဘုဧိၤဟုဧိၤလၢအသၣ်ဝဲလၢဘု သၣ်, သ့ၣ်ဧိၤဝၣ်ဧိၤလၢအသၣ်ဝဲလၢတၤသၣ်ဒ်အက
         လုာ်အသိး, လၢအချံအိၣ်လၢအပူၤလၢဟီၣ်ခိၣ်ချၢတ က့ၢ်. ဒီးတၢ်မၤအသးဒ်န့ၣ်လီၤ.
         12  ဒီးဟီၣ်ခိၣ်ဒုးမဲထီၣ် နီၣ်ဧိၤမံၤဧိၤ, ဘုဧိၤဟုဧိၤလၢအသၣ်ဝဲလၢဘုသၣ်, ဒီး သ့ၣ်ဧိၤဝၣ်ဧိၤလၢအသၣ်ဝဲလၢတၤသၣ်
         ဒ်အကလုာ်အ သိး, လၢအချံအိၣ်လၢအပူၤလီၤ.
         13  ဒီးယွၤထံၣ်ဝဲလၢ အဂ့ၤလီၤ. ဒီးမုၢ်ဟါအိၣ်, ဒီးမုၢ်ဂီၤအိၣ်, မုၢ်သၢနံၤတ နံၤလီၤ.14  ဒီးယွၤစံးဝဲဒၣ်, ဒ်သိးအကနီၤဖးနံၤဒီးနၤန့ၣ်ဒီး, မ် တၢ်ကပီၤအဖျၢၣ်တဖၣ် ကဲထီၣ်လၢမူကပိာ်လိၤန့ၣ်တ
         က့ၢ်, ဒီးမ်အအိၣ်လၢတၢ်ပနီၣ်အဂီၢ်, ဒီးလၢတၢ်အမုၢ် အလါအဂီၢ်, ဒီးလၢမုၢ်နံၤအဂီၢ်, ဒီးလၢနံၣ်ဧိၤလါဧိၤ
         အဂီၢ်တက့ၢ်.
         15  ဒီးမ်အအိၣ်လၢမူကပိာ်လိၤလၢတၢ်က ပီၤအဂီၢ်, ဒ်သိးအကကပီၤထီၣ်လၢဟီၣ်ခိၣ်ချၢတက့ၢ်. ဒီးတၢ်မၤအသးဒ်န့ၣ်လီၤ.
         16  ဒီးယွၤတ့လီၤတၢ်ကပီၤအ ဒိၣ်ခံဖျၢၣ်လီၤ. အဒိၣ်တဖျၢၣ်ဒ်သိးအကပၢနံၤ, ဒီးအ ဆံးတဖျၢၣ် ဒ်သိးအကပၢနၤ,
         ဒီးတ့လီၤဆၣ်ဧိၤဖီဧိၤ စ့ၢ်ကီးလီၤ.
         17  ဒီးဒ်သိးအကကပီၤထီၣ်လၢဟီၣ်ခိၣ်ချၢ,18  ဒီးကပၢနံၤဒီးနၤ, ဒီးကနီၤဖးတၢ်ကပီၤဒီးတၢ်ခံးအဆၢ ဒီး, ယွၤပာ်အီၤလၢမူကပိာ်လိၤန့ၣ်လီၤ. ဒီးယွၤထံၣ်ဝဲ
         လၢအဂ့ၤလီၤ.
         19  ဒီးမုၢ်ဟါအိၣ်, ဒီးမုၢ်ဂီၤအိၣ်, မုၢ်လွံၢ် နံၤတနံၤလီၤ.20  ဒီးယွၤစံးဝဲဒၣ်, မ်ထံဖှံထီၣ်န့ၢ်အါအါကလဲာ်တၢ်အိၣ် ဝဲဒီးတၢ်မူတၢ်ဂဲၤ, ဒီးထိၣ်ဧိၤလံၣ်ဧိၤလၢအကယူၤထီၣ်
         လၢဟီၣ်ခိၣ်အဖီခိၣ်, လၢမူကပိာ်လိၤအပူၤတက့ၢ်.
         21  ဒီး ယွၤတ့လီၤတၢ်သးဖးဒိၣ်, ဒီးကယဲၢ်တၢ်အသးလၢအ ဟူးသ့ဂဲၤသ့လၢထံဖှံထီၣ်န့ၢ်အီၤအါအါကလဲာ်,
         ဒ်အ ကလုာ်အသိး, ဒီးတၢ်အယူၤကိးအကလုာ်ဒဲးဒ်အက လုာ်အသိးန့ၣ်လီၤ. ဒီးယွၤထံၣ်ဝဲလၢအဂ့ၤလီၤ.
         22  ဒီး ယွၤဆိၣ်ဂ့ၤအီၤ, ဒီးစံးဝဲဒၣ်, မ်အသၣ်ထီၣ်, ဒီးအါ ထီၣ်, ဒီးမၤပှဲၤထီၣ်ပီၣ်လဲၣ်ပူၤတက့ၢ်.
         ဒီးတၢ်အယူၤ တဖၣ်မ်အအါထီၣ်လၢဟီၣ်ခိၣ်ချၢတက့ၢ်.
         23  ဒီးမုၢ်ဟါ အိၣ်, ဒီးမုၢ်ဂီၤအိၣ်, မုၢ်ယဲၢ်နံၤတနံၤလီၤ.24  ဒီးယွၤစံးဝဲဒၣ်, မ်ဟီၣ်ခိၣ်ဖှံထီၣ်န့ၢ်တၢ်အသးဒ်အက လုာ်အသိး, ဆၣ်ဧိၤကီၢ်ဧိၤအဒၢ, ဒီးတၢ်အစွါအစွဲ,
         ဒီး ဆၣ်ဧိၤကီၢ်ဧိၤအမံၤဒ်အကလုာ်အသိးန့ၣ်တက့ၢ်. ဒီး တၢ်မၤအသးဒ်န့ၣ်လီၤ.25  ဒီးယွၤတ့လီၤဟီၣ်ခိၣ်အဆၣ်ဧိၤကီၢ်ဧိၤအမံၤ ဒ်အက လုာ်အသိး, ဒီးဆၣ်ဧိၤကီၢ်ဧိၤအဒၢဒ်အကလုာ်အသိး,
         ဒီးကယဲၢ်တၢ်လၢအစွါလၢဟီၣ်ခိၣ်ချၢ ဒ်အကလုာ်အ သိးန့ၣ်လီၤ. ဒီးယွၤထံၣ်ဝဲလၢအဂ့ၤလီၤ.26  ဒီးယွၤစံးဝဲဒၣ်, မ်ပတ့လီၤ ပှၤကညီဒ်ပဂီၤဒၣ်ပဝဲ အသိး, ဒ်ပကစၢ်ဒၣ်ပဝဲအသိးတက့ၢ်. ဒီမ်အပၢဒ့ၣ်ဧိၤ
         ညၣ်ဧိၤလၢပီၣ်လဲၣ်ပူၤ, ဒီးထိၣ်ဧိၤလံၣ်ဧိၤလၢတၢ်ဖးဖီ, ဒီးဆၣ်ဧိၤကီၢ်ဧိၤ, ဒီးဟီၣ်ခိၣ်ဒီဘ့ၣ်ညါ,
         ဒီးကယဲၢ်တၢ် အစွါအစွဲလၢအစွါလၢဟီၣ်ခိၣ်ချၢတက့ၢ်.
         27  ဒီးယွၤတ့ လီၤပှၤကညီဒ်အဂီၢ်ဒၣ်ဝဲအသိးလီၤ. တ့လီၤဝဲလၢယွၤအ ဂီၤလီၤ, ပိာ်မုၣ်ဒီးပိာ်ခွါန့ၣ်တ့လီၤဝဲလီၤ.
         28  ဒီးယွၤဆိၣ် ဂ့ၤအီၤ, ဒီးစံးဘၣ်အီၤ, မ်သုသၣ်ထီၣ်, ဒီးအါထီၣ်, ဒီး မၤပှဲၤထီၣ်ဟီၣ်ခိၣ်ဒီးမၤနၢၤအီၤ,
         ဒီးပၢဒ့ၣ်ဧိၤညၣ်ဧိၤလၢ ပီၣ်လဲၣ်ပူၤ, ဒီးထိၣ်ဧိၤလံၣ်ဧိၤလၢတၢ်ဖးဖီ, ဒီးကယဲၢ် တၢ်အသးလၢအဟူးအဂဲၤလၢဟီၣ်ခိၣ်ချၢန့ၣ်တက့ၢ်.29  ဒီးယွၤစံးဝဲဒၣ်, ကွၢ်ကွၢ်, ယဟ့ၣ်တ့ၢ်သုလၢဘုဧိၤ ဟုဧိၤလၢအသၣ်ထီၣ် ဘုသၣ်အိၣ်လၢဟီၣ်ခိၣ်ချၢဒီဘ့ၣ်
         ညါကိးမံၤဒဲး, ဒီးသ့ၣ်ဧိၤဝၣ်ဧိၤလၢအသၣ်ထီၣ်ဒၣ်အ သၣ်တဖၣ်န့ၣ်ကိးကလုာ်ဒဲးလီၤ. တၢ်တဖၣ်န့ၣ်ကကဲ
         ထီၣ်သုတၢ်အီၣ်လီၤ.30  ဒီးကယဲၢ်ဆၣ်ဧိၤကီၢ်ဧိၤ လၢဟီၣ်ခိၣ်ချၢ, ဒီးကယဲၢ် ထိၣ်ဧိၤလံၣ်ဧိၤလၢတၢ်ဖးဖီ, ဒီးကယဲၢ်တၢ်လၢအစွါလၢ
         ဟီၣ်ခိၣ်ချၢလၢအအိၣ်ဒီး အသးသမူတဖၣ်မုန့ၣ်ယဟ့ၣ် တ့ၢ်အီၤလၢနီၣ်ဧိၤမံၤဧိၤကိးကလုာ်ဒဲးလၢ အတၢ်အီၣ်
         အဂီၢ်လီၤ. ဒီးတၢ်မၤအသးဒ်န့ၣ်လီၤ.31  ဒီးယွၤကွၢ်အတ့လီၤတၢ်တမံၤလၢ်လၢ်န့ၣ်, ဒီးထံၣ်ဝဲ လၢအဂ့ၤမးလီၤ. ဒီးမုၢ်ဟါအိၣ်, ဒီးမုၢ်ဂီၤအိၣ်,
         မုၢ်ဃု နံၤတနံၤလီၤ.

၂21  ဒီးမူခိၣ်, ဒီးဟီၣ်ခိၣ်, ဒီးကယဲၢ်အသုးမုၢ်ဂီၢ်မုၢ်န့ၣ် ဝံၤဝဲခဲလၢာ်လီၤ.
         2  ဒီးလၢမုၢ်နွံနံၤတနံၤန့ၣ်ယွၤမၤဝံၤတၢ် မၤလၢအမၤဝဲ, ဒီးအိၣ်ဘှံးလၢမုၢ်နွံနံၤတနံၤလၢကယဲၢ်
         အတၢ်မၤလၢအမၤဝဲခဲလၢာ်လီၤ.3  ဒီးယွၤဆိၣ်ဂ့ၤမုၢ်နွံနံၤတနံၤန့ၣ်, ဒီးပာ်စီဆှံအီၤလီၤ. အဂ့ၢ်ဒ်အံၤ, အိၣ်ဘှံးဝဲလၢမုၢ်တနံၤန့ၣ်လၢကယဲၢ်အ
         တၢ်မၤလၢအတ့ဒီးမၤဝဲခဲလၢာ်လီၤ.4  ဖဲအဘၣ်တၢ်တ့လီၤအီၤ, လၢမုၢ်တနံၤလၢကစၢ်ယွၤ တ့လီၤဟီၣ်ခိၣ်ဒီးမူခိၣ်န့ၣ်, မူခိၣ်ဒီးဟီၣ်ခိၣ်အတၢ်အိၣ်
         ဖျဲၣ်တဖၣ်မ့ၢ်အအံၤ,
         5  ဒီးကယဲၢ်တၢ်မဲတၢ်မါလၢပှၢ်လၢ် ကျါလၢအတချုးအိၣ်ဒံးဘၣ်လၢဟီၣ်ခိၣ်ပူၤ, ဒီးကယဲၢ် ဘုဧိၤဟုဧိၤလၢပျီပူၤလၢအတချုးမဲထီၣ်ဒံးဘၣ်.
         အဂ့ၢ် ဒ်အံၤ, ကစၢ်ယွၤတဒုးဟဲစူၤဒံးဘၣ်တၢ်လၢဟီၣ်ခိၣ်ချၢ ဘၣ်, ဒီးပှၤကညီလၢအကမၤဟီၣ်ခိၣ်တအိၣ်ဘၣ်နီတ
         ဂၤဘၣ်.
         6  ဘၣ်ဆၣ်ဒီးဘှ့ၣ်ထီၣ်ဝဲလၢဟီၣ်ခိၣ်, ဒီးမၤ ဘၣ်စီၣ်ဟီၣ်ခိၣ်ဒီဘ့ၣ်ညါလီၤ.7  ဒီးကစၢ်ယွၤတ့လီၤပှၤကညီလၢ ဟီၣ်ခိၣ်အကမူၣ်, ဒီးအူသဖှိတၢ်မူအသါဆူအနါဒ့ပူၤ, ဒီးပှၤကညီကဲထီၣ်
         ပှၤအသးသမူတဂၤလီၤ.8  ဒီးကစၢ်ယွၤ သူၣ်လီၤဖျးလီၤတၤသၣ်အလီၢ် ဆူမုၢ် ထီၣ်တခီလၢဧ့ၤဒ့ၣ်အပူၤ, ဒီးပှၤကညီလၢအတ့လီၤဝဲ
         န့ၣ်ပာ်ဝဲဖဲန့ၣ်လီၤ.9  ဒီးကစၢ်ယွၤဒုးမဲထီၣ် ကယဲၢ်သ့ၣ်လၢပကွၢ်ဂ့ၤ, ဒီး ပအီၣ်ဂ့ၤလၢဟီၣ်ခိၣ်ပူၤတထံးလၢ်လၢ်, ဒီးတၢ်မူအသ့ၣ်
         တထံးလၢအအိၣ်ဝဲလၢ တၤသၣ်အလီၢ်အသးကံၢ်ပူၤ, ဒီးတၢ်သ့ၣ်ညါတၢ်ဂ့ၤဒီးတၢ်အၢအသ့ၣ်တထံးလီၤ.10  ဒီးထံမိၢ်ပှၢ်တကျိဟးထီၣ်လၢ ဧ့ၤဒ့ၣ်အပူၤဒ်သိးအ ကမၤဘၣ်စီၣ် တၤသၣ်အလီၢ်လီၤ. ဒီးဖးဒ့ထီၣ်ဖဲန့ၣ်,
         ဒီးကဲထီၣ် ထံလွံၢ်ကျိလီၤ.
         11  အခီၣ်ထံးတကျိအမံၤန့ၣ် မ့ၢ်ပံၤၡိၣ်လီၤ. ဒီးအဝဲန့ၣ်လဲၤတရံးကီၢ်ဃဝံၤလၤဒီဘ့ၣ် ညါ, ဒီးဖဲန့ၣ်ထူအိၣ်ဝဲလီၤ.
         12  ဒီးကီၢ်အထူန့ၣ်မ့ၢ်အဂ့ၤ လီၤ. တၢ်မျၢ်ပလဲ, ဒီးတၢ်မျၢ်မဟူယၤအိၣ်ဝဲဖဲန့ၣ်လီၤ.―13  ဒီးထံကျိလၢအပှဲၤထီၣ်ခံကျိတကျိ အမံၤန့ၣ်မ့ၢ်ကံဃိၣ် လီၤ. အဝဲန့ၣ်လဲၤတရံးကီၢ်ကူၤၡးဒီဘ့ၣ်ညါလီၤ.
         14  ဒီး ထံကျိလၢအပှဲၤထီၣ်သၢကျိတကျိအမံၤန့ၣ် မ့ၢ်ဃံးဒ က့လးလီၤ. အဝဲန့ၣ်လဲၤဆူမုၢ်ထီၣ် ဆူကီၢ်အၤရှူၢ်အ
         ဃၢၤန့ၣ်လီၤ. ဒီးထံကျိလၢအပှဲၤထီၣ်လွံၢ်ကျိတကျိန့ၣ် မ့ၢ်ဖရၤသးလီၤ.15  ဒီးကစၢ်ယွၤဟံးန့ၢ်ပှၤကညီ, ဒီးပာ်ဝဲလၢဧ့ၤဒ့ၣ်အ တၤသၣ်အလီၢ်ပူၤဒ်သိးအကမၤအီၤ, ဒီးပၢၤအီၤလီၤ.
         16  ဒီးကစၢ်ယွၤမၤလိာ်ပှၤကညီဒီးစံးဝဲဒၣ်, ကယဲၢ်သ့ၣ်လၢ တၤသၣ်အလီၢ်ပူၤအံၤ, နအီၣ်ဒီးနအီၣ်ဘၣ်သၢၣ်.
         17  မ့ မ့ၢ်တၢ်သ့ၣ်ညါတၢ်ဂ့ၤဒီးတၢ်အၢအသ့ၣ်တထံးန့ၣ်အီၣ် အသၣ်တဂ့ၤ. အဂ့ၢ်ဒ်အံၤ, မုၢ်တနံၤလၢနအီၣ်အီၤန့ၣ်
         သံဒီးနကသံလီၤ.18  ဒီးယွၤစံးဝဲဒၣ်, ပှၤကညီအိၣ်တဂၤဃီ တဂ့ၤဘၣ် ယကတ့န့ၢ်အီၤလၢတၢ်မၤစၢၤလၢအကြၢးဒီးအီၤလီၤ.19  ဒီးကစၢ်ယွၤတ့လီၤ ကယဲၢ်ဆၣ်ဧိၤကီၢ်ဧိၤလၢပှၢ်လၢ် ကျါ, ဒီးကယဲၢ်ထိၣ်ဧိၤလံၣ်ဧိၤလၢတၢ်ဖးဖီလၢဟီၣ်ခိၣ်
         ကိးမံၤဒဲး, ဒီးဒုးဟဲဝဲဆူပှၤကညီအအိၣ်ဒ်သိးအကထံၣ် ဝဲလၢအဝဲဒၣ်ကယုၢ်အမံၤဒ်လဲၣ်ဒ်လဲၣ်န့ၣ်လီၤ.
         ဒီးဖဲဒၣ် ပှၤကညီယုၢ်တၢ်အသးအမံၤန့ၣ်မ့ၢ်အမံၤလီၤ.
         20  ဒီးပှၤ ကညီယုၢ်ကယဲၢ်ဆၣ်ဧိၤကီၢ်ဧိၤအဒၢ, ဒီးထိၣ်ဧိၤလံၣ် ဧိၤလၢတၢ်ဖးဖီ, ဒီးကယဲၢ်ဆၣ်ဧိၤကီၢ်ဧိၤလၢပှၢ်လၢ်ကျါ
         ကိးကလုာ်ဒဲးအမံၤလီၤ. မ့မ့ၢ်လၢပှၤကညီအဂီၢ်န့ၣ်တၢ် မၤစၢၤကြၢးဒီးအီၤန့ၣ်တၢ်တထံၣ်န့ၢ်ဘၣ်ဝဲဘၣ်.21  ဒီးကစၢ်ယွၤဒုးလီၤဘၣ်တၢ်မံသပ့ၤလၢ ပှၤကညီအ လိၤ, ဒီးအဝဲဒၣ်မံသပ့ၤ, ဒီးထဲးထီၣ်န့ၢ်ဝဲအဂုာ်ဃံတ
         ဘ့ၣ်, ဒီးမၤမံထီက့ၤဝဲအလီၢ်လၢအညၣ်လီၤ.
         22  ဒီးတၢ် ဂုာ်ဃံလၢအထဲးထီၣ်န့ၢ်ဝဲလၢပိာ်ခွါအလိၤန့ၣ်, ကစၢ် ယွၤတ့လီၤအီၤလၢပိာ်မုၣ်, ဒီးဆှၢအီၤဆူပိာ်ခွါအအိၣ်လီၤ.23  ဒီးပိာ်ခွါစံးဝဲဒၣ်, ခဲကနံၣ်အံၤအဝဲဒၣ်အံၤမ့ၢ်ဃံလၢ ယဃံ, ဒီးညၣ်လၢယညၣ်လီၤ. တၢ်ကကိးအီၤလၢပိာ်
         မုၣ်, အဂ့ၢ်ဒ်အံၤ, ဘၣ်တၢ်ထဲးထီၣ်ကွံာ်အီၤလၢပိာ်ခွါ အလိၤလီၤ.
         24  မၤသးဒ်န့ၣ်ဒီး တၢ်လၢပိာ်ခွါအံၤကဟး သဒၣ်အမိၢ်အပၢ်, ဒီးကဘျုးအသးဆူ ပိာ်မုၣ်အအိၣ်, ဒီးတၢ်လၢပှၤခံဂၤန့ၣ်
         ကကဲထီၣ်တၢ်တသွံၣ်ဃီတညၣ် ဃီလီၤ.
         25  ဒီးပှၤခံဂၤ, ပိာ်ခွါဒီးအမါန့ၣ်အိၣ်ဘ့ၣ်ဆ့, ဒီးအမဲာ်တဆှးဘၣ်လီၤ.

၃31  ဒီးတၢ်လၢဂုၢ်န့ၣ် ကူၣ်တၢ်သ့န့ၢ်ကယဲၢ်ဆၣ်ဖိကီၢ်ဖိ လၢပှၢ်လၢ်ကျါလၢကစၢ်ယွၤတ့လီၤအီၤန့ၣ်တက့ၢ်လီၤ.
         ဒီးစံးဘၣ်ပိာ်မုၣ်န့ၣ်, ကယဲၢ်သ့ၣ်အိၣ်လၢတၤသၣ်အ လီၢ်ပူၤတထံးလၢ်လၢ်န့ၣ်ယွၤမၤလိာ်သု, အီၣ်အီၤတဂ့ၤ
         န့ၣ်, သပှၢ်တၢၢ်ဧါ.
         2  ဒီးပိာ်မုၣ်စံးဘၣ်အီၤ, သ့ၣ်အ သၣ်လၢတၤသၣ်အလီၢ်ပူၤန့ၣ်, ပအီၣ်ဘၣ်သၢၣ်.
         3  မ့ မ့ၢ်သ့ၣ်အိၣ်လၢတၤသၣ်အလီၢ်အသးကံၢ်ပူၤတထံးန့ၣ်, ယွၤစံးဝဲဒၣ်, အီၣ်အီၤတဂ့ၤ, ထိးအီၤတဂ့ၤ,
         သုကသံ ဘၣ်ဖုးလီၤ.4  ဒီးဂုၢ်န့ၣ်စံးဘၣ်ပိာ်မုၣ်, သုတသံဒီးသုတသံဘၣ်ဘၣ် လီၤ.
         5  မ့ၢ်ယွၤသ့ၣ်ညါလၢမုၢ်တနံၤလၢသုအီၣ်အီၤန့ၣ် သုမဲာ်ကအိးထီၣ်အသး, ဒီးသုကလီၤဂာ်ဒီးယွၤ, ဒီး
         ကသ့ၣ်ညါတၢ်ဂ့ၤဒီးတၢ်အၢန့ၣ်လီၤ.6  ဒီးပိာ်မုၣ်န့ၣ်ထံၣ်ဘၣ်ဝဲလၢ သ့ၣ်တထံးန့ၣ်ဂ့ၤဝဲလၢ တၢ်အီၣ်အဂီၢ်, ဒီးဃံလၤဝဲလၢပမဲာ်အဂီၢ်,
         ဒီးတၢ်မုာ် လၤအသ့ၣ်တထံးလၢတၢ်ဒုးကူၣ်သ့တၢ်အဂီၢ်ဒီး, ဟံး န့ၢ်အသၣ်, ဒီးအီၣ်ဝဲ, ဒီးဟ့ၣ်စ့ၢ်ကီးအဝၤအိၣ်ဒီးအီၤ,
         ဒီးအဝဲဒၣ်အီၣ်ဝဲလီၤ.
         7  ဒီးပှၤခံဂၤန့ၣ်အမဲာ်အိးထီၣ်အ သး, ဒီးသ့ၣ်ညါလၢအအိၣ်ဘ့ၣ်ဆ့, ဒီးဆးပကိာ်ထီၣ် ချၢၣ်ဒၢအလၣ်,
         ဒီးမၤယီၢ်တကိးလၢအဂီၢ်လီၤ.8  ဒီးနၢ်ဟူကစၢ်ယွၤ အကလုၢ်ဟဲလၢတၤသၣ်အလီၢ်, လၢမုၢ်ခုၣ်လီၤအကတီၢ်, ဒီးပိာ်ခွါဒီးအမါပာ်တဒၢအ
         သးဒီးကစၢ်ယွၤအမဲာ်, လၢသ့ၣ်ကျါလၢတၤသၣ်အ လီၢ်အသးကံၢ်ပူၤန့ၣ်လီၤ.9  ဒီးကစၢ်ယွၤကိးထီၣ်ပိာ်ခွါ, ဒီးစံးဘၣ်အီၤ, နအိၣ်ဖဲ လဲၣ်ခီလဲၣ်.
         10  ဒီးအဝဲဒၣ်စံး, ယနၢ်ဟူနကလုၢ်လၢတၤ သၣ်အလီၢ်ပူၤန့ၣ်, ဒီးမ့ၢ်ယအိၣ်ဘ့ၣ်ဆ့ဒီး, ယပျံၤတၢ်,
         ဒီးယပာ်တဒၢယသးလီၤ.11  ဒီးအဝဲဒၣ်စံး, မ့ၢ်မတၤဒုးနဲၣ်နၤလၢနအိၣ်ဘ့ၣ်ဆ့တ ဂၤလဲၣ်. သ့ၣ်တထံးလၢယမၤလိာ်နၤ, အီၣ်အသၣ်တ
         ဂ့ၤန့ၣ်, နအီၣ်လံဧါ.12  ဒီးပိာ်ခွါန့ၣ်စံးဝဲဒၣ်, ပိာ်မုၣ်လၢနဟ့ၣ်အိၣ်ဒီးယၤတ ဂၤန့ၣ်ဟ့ၣ်ယၤလၢသ့ၣ်အသၣ်န့ၣ်, ဒီးယအီၣ်ဘၣ်လီၤ.13  ဒီးကစၢ်ယွၤစံးဘၣ်ပိာ်မုၣ်, တၢ်အံၤလၢနမၤန့ၣ်မ့ၢ်မ နုၤတမံၤလဲၣ်. ဒီးပိာ်မုၣ်စံးဝဲဒၣ်,
         မ့ၢ်ဂုၢ်လီန့ၢ်ယၤဒီး, ယအီၣ်ဘၣ်လီၤ.14  ဒီးကစၢ်ယွၤစံးဘၣ်ဂုၢ်န့ၣ်, မ့ၢ်နမၤတၢ်အံၤဒီး, နဘၣ် ဆိၣ်အၢနးန့ၢ်ဆၣ်ဧိၤကီၢ်ဧိၤအဒၢ, ဒီးဆၣ်ဧိၤကီၢ်ဧိၤအ
         မံၤလၢပှၢ်လၢ်ကျါခဲလၢာ်တက့ၢ်လီၤ. နဘၣ်ဟးလၢန ဟၢဖၢ, ဒီးနဘၣ်အီၣ်ဟီၣ်ခိၣ်အကမူၣ်မုၢ်နံၤလၢနမူခဲ
         လၢာ်လီၤ.
         15  ဒီးယကဒုးထီဒုၣ်ထီဒါလိာ်နသးဒီးပိာ်မုၣ်, ဒီးနချံနသၣ်ဒီးပိာ်မုၣ်အချံအသၣ်န့ၣ်လီၤ. အဝဲဒၣ်က
         မၤသဘှံးနခိၣ်, ဒီးနကမၤသဘှံးအခီၣ်နၢၣ်ခံလီၤ.16  ဒီးစံးဘၣ်ပိာ်မုၣ်န့ၣ်, နဒၢထီၣ်ဒီးတၢ်ဆိးကဲးန့ၣ်ယ ကမၤအါထီၣ်အါအါကလဲာ်, ဒီးနကဆံးစၢ်န့ၢ်နဖိဒီး
         နသူၣ်အုးသးအုးလီၤ. ဒီးနကသန့ၤနသးလၢနဝၤ, ဒီး အဝဲဒၣ်ကပၢနၤလီၤ.17  ဒီးစံးဘၣ်ပိာ်ခွါန့ၣ်, မ့ၢ်နဒိကနၣ်နမါအကလုၢ်ဒီး အီၣ်သ့ၣ်သၣ်လၢယမၤလိာ်နၤ အီၣ်အီၤတဂ့ၤန့ၣ်ဒီး,
         ဟီၣ်ခိၣ်ဘၣ်ဆိၣ်အၢလၢနဃိလီၤ. နကအီၣ်တၢ်ဘၣ် ဃးဒီးအီၤအိၣ်ဒီးတၢ်ဘၣ်ကိၢ်ဘၣ်ဂီၤ, မုၢ်နံၤလၢနမူခဲ
         လၢာ်လီၤ.
         18  တၤဆှုၣ်တၤမဲဒီးနီၣ်ဧိၤမံၤဧိၤန့ၣ်ကမဲထီၣ် န့ၢ်လၢနဂီၢ်, ဒီးနကအီၣ်ဘုဧိၤဟုဧိၤလၢတၢ်ပျီပူၤလီၤ.
         19  နကအီၣ်တၢ်ဒီးနမဲာ်ကပၢၤန့ၣ် တုၤနက့ၤက့ၤဆူဟီၣ် ခိၣ်လာ်လီၤ. အဂ့ၢ်ဒ်အံၤတၢ်ဟံးန့ၢ်နၤလၢအီၤလီၤ.
         အ ဂ့ၢ်ဒ်အံၤ, နမ့ၢ်ဟီၣ်ခိၣ်ကမူၣ်, ဒီးနကက့ၤဆူဟီၣ်ခိၣ် ကမူၣ်လီၤ.20  ဒီးစီၤအၤဒၣ်ယုၢ်အမါ အမံၤလၢနီၢ်အံၣ်အုလီၤ. အ ဂ့ၢ်ဒ်အံၤ, မ့ၢ်ကယဲၢ်ပှၤမူခဲလၢာ်အမိၢ်လီၤ.
         21  ဒီးကစၢ် ယွၤမၤဆ့တၢ်ဖံးလၢစီၤအၤဒၣ်အဂီၢ်, ဒီးလၢအမါအဂီၢ်, ဒီးဒုးကူဒုးသိးအီၤလီၤ.22  ဒီးကစၢ်ယွၤစံးဝဲဒၣ်, ကွၢ်ကွၢ်, ပှၤကညီကဲထီၣ်လံ ဒ်ပှၤတဂၤလၢပကျါအသိး, လၢအသ့ၣ်ညါတၢ်ဂ့ၤဒီး
         တၢ်အၢလီၤ. ဒီးခဲကနံၣ်အံၤကယူာ်ထီၣ်ဘၣ်ဖုးအစု, ဒီး ဟံးန့ၢ်စ့ၢ်ကီး သ့ၣ်မူအသၣ်, ဒီးမူဝဲလီၤထူလီၤယိာ်
         လီၤ.
         23  ဒီးကစၢ်ယွၤဒုးဟးထီၣ်ကွံာ်အီၤလၢဧ့ၤဒ့ၣ်တၤ သၣ်အလီၢ် ဒ်သိးအကမၤဟီၣ်ခိၣ်လၢတၢ်ဟံးထီၣ်အီၤ
         လၢအပူၤလီၤ.24  ဒီးဟီထီၣ်ကွံာ်ပှၤကညီ, ဒီးပာ်ခ့ရူာ်တဖၣ်လၢဧ့ၤဒ့ၣ် တၤသၣ်အလီၢ်မုၢ်ထီၣ်တခီ, ဒီးနးမ့ၣ်အူလၢအတရံး
         အသးကိးခီဒဲးဒ်သိးအကပၢၤသ့ၣ်တၢ်မူအကျဲလီၤ.
         
            

         
      

   
      
         4
၄41  ဒီးစီၤအၤဒၣ်သ့ၣ်ညါအမါနီၢ်အံၣ်အု, ဒီးအဝဲဒၣ်ဒၢ ထီၣ်, ဒီးဆံးစၢ်န့ၢ်စီၤကၤယံၣ်, ဒီးစံးဝဲဒၣ်,
         ယန့ၢ်ဘၣ် လံပှၤကညီတဂၤလၢယွၤလံ.
         2  ဒီးဆံးစၢ်န့ၢ်ကဒီးအပုၢ် စီၤဟ့းဘ့းလးလီၤ. ဒီးစီၤဟ့းဘ့းလးန့ၣ်မ့ၢ်ပှၤကွၢ်သိ လီၤ. မ့မ့ၢ်စီၤကၤယံၣ်တဂၤန့ၣ်မ့ၢ်ပှၤမၤဟီၣ်ခိၣ်လီၤ.3  ဒီးတၢ်မၤအသးလၢမုၢ်နံၤတဖၣ်အကတၢၢ်န့ၣ်, လၢ စီၤကၤယံၣ်ဟဲစိာ်တၢ်မၤဘူၣ်ကစၢ်ယွၤလၢ ဟီၣ်ခိၣ်အ
         တၤသၣ်လီၤ.
         4  ဒီးစီၤဟ့းဘ့းလးဟဲစိာ်စ့ၢ်ကီးသိအဝဲၢ် ကိတဖၣ်ဒီးအသိန့ၣ်လီၤ. ဒီးဘၣ်ယွၤအသးလၢစီၤဟ့း ဘ့းလးဒီးအတၢ်မၤဘူၣ်လီၤ.―
         မ့မ့ၢ်စီၤကၤယံၣ်ဒီးအ တၢ်မၤဘူၣ်န့ၣ်တဘၣ်ဘၣ်အသးဘၣ်, ဒီးစီၤကၤယံၣ် အသးထီၣ်ဒိၣ်ဒိၣ်ကလဲာ်,
         ဒီးအမဲာ်လီၤသပှၢ်လီၤ.6  ဒီးယွၤစံးဘၣ်စီၤကၤယံၣ်, ဘၣ်မနုၤနသးထီၣ်လဲၣ်, ဒီးဘၣ်မနုၤနမဲာ်လီၤသပှၢ်လဲၣ်.
         7  နမၤမ့ၢ်ဂ့ၤဒီး, တၢ် ပာ်ထီၣ်ထီနၤတအိၣ်ဘၣ်ဧါ. ဒီးနမၤမ့ၢ်တဂ့ၤဘၣ်ဒီး တၢ်ဒဲးဘးကိာ်လီၤလၢတြဲၤအဃၢၤလီၤ.
         ဒီးအဝဲဒၣ်က သန့ၤ, အသးလၢနၤ, ဒီးနကပၢအီၤလီၤ.8  ဒီးစီၤကၤယံၣ်ကတိၤတၢ်ဒီးအပုၢ် စီၤဟ့းဘ့းလး, ဒီး တၢ်မၤအသးလၢအအိၣ်လၢတၢ်ပျီပူၤအဖၢမုၢ်ဒီး,
         စီၤကၤ ယံၣ်ဂဲၤထၢၣ်ထီဒါအပုၢ်စီၤဟ့းဘ့းလး, ဒီးမၤသံ အီၤလီၤ.9  ဒီးယွၤစံးဘၣ်စီၤကၤယံၣ်, နပုၢ်စီၤဟ့းဘ့းလးန့ၣ်အိၣ် ဖဲလဲၣ်. ဒီးအဝဲဒၣ်စံး, ယတသ့ၣ်ညါဘၣ်.
         ယမ့ၢ်ပှၤ ကွၢ်ယပုၢ်ယဲဧါ.10  ဒီးအဝဲဒၣ်စံး, နမၤတၢ်မနုၤလဲၣ်. နပုၢ်အသွံၣ်အ သီၣ်ကိးထီၣ်ယၤလၢဟီၣ်ခိၣ်လာ်လီၤ.
         11  ဒီးခဲကနံၣ်အံၤ နဘၣ်တၢ်ဆိၣ်အၢကွံာ်လၢဟီၣ်ခိၣ်, လၢအအဲးထီၣ်အ ထးခိၣ်, ဒ်သိးအကဒိးန့ၢ်နပုၢ်အသွံၣ်လၢနစုပူၤလီၤ.―12  တုၤနမၤဟီၣ်ခိၣ်ဒီး, တဟ့ၣ်လၢၤဘၣ်နၤလၢအဂံၢ်အ ဘါဘၣ်, နကကဲထီၣ်ပှၤလဲၤဝ့ၤဝီၤတၢ်, ဒီးပှၤဃ့ၢ်တၢ်
         လၢဟီၣ်ခိၣ်ချၢလီၤ.13  ဒီးစီၤကၤယံၣ်စံးဘၣ်ယွၤ, ယတၢ်ဒဲးဘးဒိၣ်န့ၢ် ယ တူၢ်ကဲတက့ၢ်လီၤ.
         14  ကွၢ်ကွၢ်, မုၢ်မဆါတနံၤအံၤနဟီ ထီၣ်ကွံာ်ယၤလၢဟီၣ်ခိၣ်အမဲာ်ညါ, ဒီးယကအိၣ်တဒၢ ဒီးနမဲာ်,
         ဒီးယကကဲထီၣ်ပှၤလဲၤဝ့ၤဝီၤတၢ်, ဒီးပှၤဃ့ၢ် တၢ်လၢဟီၣ်ခိၣ်ချၢ, ဒီးတၢ်ကမၤအသးလၢဖဲဒၣ်ပှၤလၢ
         အထံၣ်န့ၢ်ယၤတဂၤလၢ်လၢ်န့ၣ်ကမၤသံယၤလီၤ.15  ဒီးယွၤစံးဘၣ်အီၤ, မၤသးဒ်န့ၣ်ဒီးဖဲဒၣ်ပှၤလၢအမၤ သံစီၤကၤယံၣ်တဂၤဂၤန့ၣ်, ကဘၣ်တၢ်ဒဲးဘးနွံစးလီၤ.
         ဒီးယွၤပာ်တၢ်ပနီၣ်လၢစီၤကၤယံၣ်အလိၤ, ဒ်သိးပှၤလၢ အထံၣ်န့ၢ်အီၤအသုတမၤသံအီၤနီတဂၤတဂ့ၤလီၤ.16  ဒီးစီၤကၤယံၣ်ဟးထီၣ်ကွံာ်လၢယွၤအမဲာ်ညါ, ဒီးလဲၤ အိၣ်ဝဲဆိးဝဲလၢ ကီၢ်နိာ်အိၣ်လၢ ဧ့ၤဒ့ၣ်မုၢ်ထီၣ်တခီ
         လီၤ.
         17  ဒီးစီၤကၤယံၣ်သ့ၣ်ညါအမါ, ဒီးအဝဲဒၣ်ဒၢထီၣ်, ဒီးဆံးစၢ်န့ၢ်စီၤဃနိာ်လီၤ. ဒီးတ့ဝ့ၢ်တဖျၢၣ်,
         ဒီးယုၢ်ဝဲ အမံၤဒ်သိးဒီးအဖိခွါဃနိာ်အမံၤလီၤ.18  ဒီးစီၤဧၤရး အိၣ်ဖျဲၣ်လၢစီၤဃနိာ်အဂီၢ်, ဒီးစီၤဧၤရး ထီၣ်ဖိစီၤမဃူယအ့လး, ဒီးစီၤမဃူယအ့လးထီၣ်ဖိစီၤ
         မသူရှ့ၤအ့လး, ဒီးစီၤမသူရှ့ၤအ့လးထီၣ်ဖိစီၤလ့ၤမ့းလီၤ.19  ဒီးစီၤလ့ၤမ့းဟံးန့ၢ်အမါခံဂၤလီၤ. အဝဲတဂၤအမံၤမ့ၢ် နီၢ်ဧဒၤ, ဒီးအဝဲတဂၤအမံၤမ့ၢ်နီၢ်စံလၤလီၤ.
         20  ဒီးနီၢ်ဧ ဒၤဆံးစၢ်န့ၢ်စီၤယၤဘလးလီၤ.― ဒီးအဝဲဒၣ်မ့ၢ်ပှၤလၢအ အိၣ်ဝဲဆိးဝဲလၢဒဲပူၤ, ဒီးအိၣ်ဒီးဆၣ်ဖိကီၢ်ဖိအဒၢတဖၣ်
         အပၢ်လီၤ.
         21  ဒီးအဒီပုၢ်ဝဲၢ်တဂၤအမံၤမ့ၢ်စီၤယူၤဘလး လီၤ. အဝဲဒၣ်မ့ၢ်ပှၤလၢအဒ့တနၢ်ဒီးအူပံတဖၣ်အပၢ်လီၤ.22  ဒီးနီၢ်စံလၤဆံးစၢ်စ့ၢ်ကီး စီၤတူၤဘလးက့ၤယံၣ်, ပှၤ လၢအသိၣ်လိကယဲၢ်ပှၤလၢအမၤတၢ်လၢ တိၢ်ဒီးထးခဲ
         လၢာ်လီၤ. ဒီးစီၤတူၤဘလးက့ၤယံၣ်အဒီပုၢ်ဝဲၢ်မုၣ် မ့ၢ် နီၢ်နၤဧမၤလီၤ.23  ဒီးစီၤလ့ၤမ့းစံးဘၣ်အမါတဖၣ်, နီၢ်ဧဒၤဒီးနီၢ်စံလၤ သ့ၣ်ဧၢ, ကနၣ်ယကလုၢ်, စီၤလ့ၤမ့းအမါသ့ၣ်သုဧၢ,
         ဒိကနၣ်ယတၢ်ကတိၤတက့ၢ်. အဂ့ၢ်ဒ်အံၤ, ယမၤသံ ပှၤတဂၤလၢယဘၣ်တူာ်အဂ့ၢ်, ဒီးပှၤဖိၣ်သၣ်ခွါတဂၤ
         လၢယဘၣ်တီၢ်အလီၢ်အဂ့ၢ်လီၤ.
         24  ပှၤလၢအမၤသံစီၤ ကၤယံၣ်န့ၣ်မ့ၢ်ဘၣ်တၢ်ဒဲးဘးနွံစးဒီး, မ့ၢ်မးပှၤလၢအ မၤသံစီၤလ့ၤမ့းန့ၣ်ကဘၣ်တၢ်ဒဲးဘးနွံဆံနွံစးလီၤ.25  ဒီးစီၤအၤဒၣ်သ့ၣ်ညါကဒီးအမါ, ဒီးအဝဲဒၣ်ဆံးစၢ် န့ၢ်အဖိပိာ်ခွါ, ဒီးယုၢ်အမံၤလၢစီၤရှ့သးလီၤ.
         အဂ့ၢ်ဒ် အံၤ, ယွၤပာ်န့ၢ်ယၤလၢတၢ်အချံအသၣ်အဂၤလၢ စီၤ ဟ့းဘ့းလးအလီၢ်, ပှၤလၢစီၤကၤယံၣ်မၤသံအီၤတဂၤ
         န့ၣ်လီၤ, စံးဝဲဒၣ်.26  ဒီးဖိခွါတဂၤအိၣ်ဖျဲၣ်စ့ၢ်ကီး လၢစီၤရှ့သးအဂီၢ်, ဒီး ယုၢ်ဝဲအမံၤလၢစီၤအနိၣ်လီၤ. တုၤနုၤတစုပှၤကိးထီၣ်သီ
         ယွၤအမံၤလီၤ.

၅51  အအံၤမ့ၢ်စီၤအၤဒၣ်အစၢၤအသွဲၣ်.2  မုၢ်တနံၤလၢယွၤတ့လီၤပှၤကညီန့ၣ် တ့လီၤအီၤလၢ ယွၤအဂီၤလီၤ. ပိာ်မုၣ်ဒီးပိာ်ခွါန့ၣ်တ့လီၤအီၤ,
         ဒီးဆိၣ် ဂ့ၤအီၤလီၤ. ဒီးမုၢ်တနံၤလၢအတ့လီၤဝဲန့ၣ်ယုၢ်အမံၤလၢ အၤဒၣ်လီၤ.3  ဒီးစီၤအၤဒၣ်အိၣ်ဝဲအနံၣ်တကယၤသၢဆံ, ဒီးထီၣ်ဖိ လီၤဂာ်လၢအကစၢ်ဒၣ်ဝဲ, ဒ်အဂီၤဒၣ်ဝဲအသိးန့ၣ်ဒီးယုၢ်
         ဝဲအမံၤလၢစီၤရှ့သးလီၤ.
         4  ဒီးစီၤအၤဒၣ်အမုၢ်နံၤမုၢ်သီ လၢအထီၣ်ဖိစီၤရှ့သးအလီၢ်ခံန့ၣ် မ့ၢ်အနံၣ်ဃိးကယၤ လီၤ. ဒီးထီၣ်ဖိအဖိမုၣ်ဒီးအဖိခွါလီၤ.
         5  ဒီးစီၤအၤဒၣ်အ မုၢ်နံၤခဲလၢာ်န့ၣ်မ့ၢ်အနံၣ်ခွံကယၤသၢဆံ, ဒီးသံ ဝဲလီၤ.6  ဒီးစီၤရှ့သးအိၣ်ဝဲအနံၣ်တကယၤယဲၢ်နံၣ်, ဒီးထီၣ်ဖိ စီၤအနိၣ်လီၤ.
         7  ဒီးစီၤရှ့သးအိၣ်ဝဲလၢအထီၣ်ဖိစီၤအနိၣ် အလီၢ်ခံဃိးကယၤနွံနံၣ်, ဒီးထီၣ်ဖိအဖိမုၣ်ဒီးအဖိခွါ
         လီၤ.
         8  ဒီးစီၤရှ့သးအမုၢ်နံၤခဲလၢာ်န့ၣ် မ့ၢ်ခွံကယၤတ ဆံခံနံၣ်, ဒီးသံဝဲလီၤ.9  ဒီးစီၤအနိၣ်အိၣ်ဝဲအနံၣ်ခွံဆံ, ဒီးထီၣ်ဖိစီၤက့ၤနၣ် လီၤ.
         10  ဒီးစီၤအနိၣ်အိၣ်ဝဲလၢအထီၣ်ဖိ စီၤက့ၤနၣ်အ လီၢ်ခံန့ၣ်အနံၣ်ဃိးကယၤတဆံယဲၢ်နံၣ်, ဒီးထီၣ်ဖိအ
         ဖိမုၣ်ဒီးအဖိခွါလီၤ.
         11  ဒီးစီၤအနိၣ် အမုၢ်နံၤခဲလၢာ်မ့ၢ် အနံၣ်ခွံကယၤယဲၢ်နံၣ်, ဒီးသံဝဲလီၤ.12  ဒီးစီၤက့ၤနၣ်အိၣ်ဝဲအနံၣ်နွံဆံ, ဒီးထီၣ်ဖိစီၤမၤဟလၤ လ့လးလီၤ.
         13  ဒီးစီၤက့ၤနၣ်အိၣ်လၢအထီၣ်ဖိ စီၤမၤဟ လၤလ့လးအလီၢ်ခံအနံၣ်ဃိးကယၤလွံၢ်ဆံ, ဒီးထီၣ်ဖိ အဖိမုၣ်ဒီးအဖိခွါလီၤ.
         14  ဒီးစီၤက့ၤနၣ် အမုၢ်နံၤခဲလၢာ် မ့ၢ်အနံၣ်ခွံကယၤတဆံ, ဒီးသံဝဲလီၤ.15  ဒီးစီၤမၤဟလၤလ့လးအိၣ်ဝဲဃုဆံယဲၢ်နံၣ်ဒီး ထီၣ်ဖိ စီၤယၤရ့းလီၤ.
         16  ဒီးစီၤမၤဟလၤလ့လးအိၣ်ဝဲလၢအထီၣ် ဖိစီၤယၤရ့းအလီၢ်ခံအနံၣ်ဃိးကယၤသၢဆံ, ဒီးထီၣ်ဖိ အဖိမုၣ်ဒီးအဖိခွါလီၤ.
         17  ဒီးစီၤမၤဟလၤလ့လးအမုၢ်နံၤ ခဲလၢာ်မ့ၢ်အနံၣ်ဃိးကယၤခွံဆံယဲၢ်နံၣ်, ဒီးသံဝဲလီၤ.18  ဒီးစီၤယၤရ့းအိၣ်ဝဲတကယၤဃုဆံခံနံၣ်, ဒီးထီၣ်ဖိစီၤ ဃနိာ်လီၤ.
         19  ဒီးစီၤယၤရ့းအိၣ်ဝဲလၢအထီၣ်ဖိစီၤဃနိာ် အလီၢ်ခံအနံၣ်ဃိးကယၤ, ဒီးထီၣ်ဖိအဖိမုၣ်ဒီးအဖိခွါ
         လီၤ.
         20  ဒီးစီၤယၤရ့းအမုၢ်နံၤခဲလၢာ်မ့ၢ် အနံၣ်ခွံကယၤ ဃုဆံခံနံၣ်, ဒီးသံဝဲလီၤ.21  ဒီးစီၤဃနိာ်အိၣ်ဝဲဃုဆံယဲၢ်နံၣ်, ဒီးထီၣ်ဖိစီၤမသူၤၡ လၤလီၤ.
         22  ဒီးစီၤဃနိာ်လဲၤတၢ်ဒီးယွၤလၢအထီၣ်ဖိစီၤ မသူၤၡလၤအလီၢ်ခံအနံၣ်သၢကယၤ, ဒီးထီၣ်ဖိအဖိမုၣ် ဒီးအဖိခွါလီၤ.
         23  ဒီးစီၤဃနိာ်အမုၢ်နံၤခဲလၢာ်မ့ၢ်အနံၣ် သၢကယၤဃုဆံယဲၢ်နံၣ်လီၤ.
         24  ဒီးစီၤဃနိာ်လဲၤတၢ်ဒီး ယွၤလီၤ. ဒီးတအိၣ်ဘၣ်ဝဲဘၣ်ဝဲ. အဂ့ၢ်ဒ်အံၤ, ယွၤ ဟံးန့ၢ်အီၤလီၤ.25  ဒီးစီၤမသူၤၡှလၤအိၣ်ဝဲတကယၤဃိးဆံနွံနံၣ်, ဒီးထီၣ် ဖိစီၤလ့ၤမ့းလီၤ.
         26  ဒီးစီၤမသူၤၡလၤအိၣ်ဝဲလၢအထီၣ်ဖိ စီၤလ့ၤမ့းအလီၢ်ခံအနံၣ်နွံကယၤဃိးဆံခံနံၣ်, ဒီးထီၣ်ဖိ အဖိမုၣ်ဒီးအဖိခွါလီၤ.
         27  ဒီးစီၤမသူၤၡလၤ အမုၢ်နံၤခဲ လၢာ်န့ၣ်မ့ၢ်အနံၣ်ခွံကယၤဃုဆံခွံနံၣ်, ဒီးသံဝဲလီၤ.28  ဒီးစီၤလ့ၤမ့းအိၣ်ဝဲတကယၤဃိးဆံခံနံၣ်, ဒီးထီၣ်ဖိ အဖိခွါတဂၤလီၤ.
         29  ဒီးယုၢ်ဝဲအမံၤလၢစီၤနိအၤဒီးစံးဝဲ ဒၣ်, အအံၤတဂၤကမၤမုာ်ထီၣ်က့ၤ ပှၤလၢပတၢ်မၤဒီး ပမၤတၢ်လၢပစုတုၤတၢ်ဘှံးပသးအဂ့ၢ်
         လၢဟီၣ်ခိၣ်လၢ ယွၤဆိၣ်အၢအီၤအဃိလီၤ.
         30  ဒီးစီၤလ့ၤမ့းအိၣ်ဝဲလၢအ ထီၣ်ဖိစီၤနိအၤအလီၢ်ခံ အနံၣ်ယဲၢ်ကယၤခွံဆံယဲၢ်နံၣ်, ဒီးထီၣ်ဖိအဖိမုၣ်ဒီးအဖိခွါလီၤ.
         31  ဒီးစီၤလ့ၤမ့းအမုၢ်နံၤ ခဲလၢာ်မ့ၢ်နွံကယၤနွံဆံနွံနံၣ်, ဒီးသံဝဲလီၤ.32  ဒီးစီၤနိအၤအိၣ်ဝဲအနံၣ်ယဲၢ်ကယၤ, ဒီးထီၣ်ဖိစီၤရှ့ၣ်, ဒီးစီၤဃၣ်, ဒီးစီၤယ့ဖ့းသးလီၤ.

၆61  ဒီးတၢ်မၤအသးတုၤ ပှၤကညီအါထီၣ်သီလၢဟီၣ်ခိၣ် ချၢ, ဒီးဖိမုၣ်တဖၣ်အိၣ်ဖျဲၣ်လၢပဂီၢ်ဒီး,
         2  ယွၤအဖိခွါ တဖၣ်ထံၣ်ဘၣ်ဝဲလၢပှၤကညီအဖိမုၣ်မ့ၢ်အဂ့ၤလီၤ. ဒီး ဟံးန့ၢ်အမါဖဲဒၣ်အသးကွံအီၤတဖၣ်န့ၣ်လီၤ.3  ဒီးယွၤစံးဝဲဒၣ်, ယသးတဂ့ၢ်လိာ်ဘှီလိာ်ဒီးပှၤကညီ လီၤထူလီၤယိာ်ဘၣ်, အဂ့ၢ်ဒ်အံၤအဝဲဒၣ်မ့ၢ်တၢ်ညၣ်စ့ၢ်
         ကီးလီၤ. ဘၣ်ဆၣ်ဒီးအမုၢ်နံၤကအိၣ်အနံၣ်တကယၤ ခံဆံလီၤ.
         4  ဒီးတၢ်လၢမုၢ်နံၤတဖၣ်န့ၣ် ပှၤနီၢ်ဒိၣ်ဖိတ ဖၣ်အိၣ်ဝဲလၢဟီၣ်ခိၣ်ချၢလီၤ. ဒီးအိၣ်စ့ၢ်ကီးဝဲလၢအလီၢ်
         ခံန့ၣ်ဖဲယွၤအဖိခွါ လဲၤနုာ်လၢပှၤကညီအဖိမုၣ်အအိၣ်, ဒီးအဝဲသ့ၣ်ဆံးစၢ်န့ၢ်တၢ်လၢအဂီၢ်လီၤ.
         ဒီးအဝဲသ့ၣ်တ ဖၣ်န့ၣ်ကဲထီၣ်စ့ၢ်ကီးပှၤအဒိၣ်အထီ, ပှၤလၢအမံၤဟူ သၣ်ဖျါလၢပျၢၤလီၤ.5  ဒီးယွၤထံၣ်ဝဲလၢပှၤကညီအတၢ်ဒဲးဘးန့ၣ် မ့ၢ်အဒိၣ် လၢဟီၣ်ခိၣ်ချၢ, ဒီးကယဲၢ်အတၢ်ကူၣ်ဆိကမိၣ်လၢအ
         သးတမံၤလၢ်လၢ်န့ၣ် မ့ၢ်ထဲအအၢအသီကိးမုၢ်နံၤမုၢ်နၤ ဒဲးလီၤ.
         6  ဒီးမ့ၢ်အတ့လီၤ ပှၤကညီလၢဟီၣ်ခိၣ်ချၢဒီး, ယွၤပီၢ်ယၢ်လီၤက့ၤအသး, ဒီးအသးအုးလၢအသးကံၢ် ပူၤလီၤ.7  ဒီးယွၤစံးဝဲဒၣ်, ပှၤကညီလၢယတ့လီၤအီၤန့ၣ်ယက မၤဟးဂီၤကွံာ်အီၤလၢဟီၣ်ခိၣ်ချၢ, လၢပှၤကညီပၢၢ်လၢ
         ဆၣ်ဖိကီၢ်ဖိ, ဒီးတၢ်အစွါအစွဲဒီးထိၣ်ဧိၤလံၣ်ဧိၤလၢတၢ် ဖးဖီလီၤ. အဂ့ၢ်ဒ်အံၤ, မ့ၢ်ယတ့လီၤအီၤဒီး,
         ယပီၢ်ယၢ် လီၤက့ၤယသးလီၤ.
         8  မ့မ့ၢ်စီၤနိအၤဘၣ်ဘျုးလၢယွၤအ မဲာ်ညါလီၤ.9  အအံၤမ့ၢ်စီၤနိအၤအစၢၤအသွဲၣ်. ဒီးစီၤနိအၤမ့ၢ်ပှၤအတီ, ဒီးပှၤအလၢအပှဲၤလၢပှၤတ စိၤဒၣ်အီၤအကျါလီၤ.
         စီၤနိအၤလဲၤတၢ်ဒီးယွၤလီၤ.10  ဒီးစီၤနိအၤထီၣ်ဖိအဖိခွါသၢဂၤ, စီၤရှ့ၣ်, ဒီးစီၤဃၣ်, ဒီးစီၤယ့ဖ့းသးလီၤ.11  ဒီးဟီၣ်ခိၣ်အၢဝဲလၢယွၤအမဲာ်ညါ, ဒီးဟီၣ်ခိၣ်လၢဝဲ ပှဲၤဝဲဒီးတၢ်မၤဆူၣ်မၤစိးလီၤ.
         12  ဒီးယွၤကွၢ်လီၤလၢဟီၣ် ခိၣ်ချၢ, ဒီးကွၢ်ကွၢ်, မ့ၢ်အအၢအသီလီၤ. အဂ့ၢ်ဒ်အံၤ, ကယဲၢ်တၢ်ဖံးတၢ်ညၣ်မၤအၢလီၤအကျဲလၢ
         ဟီၣ်ခိၣ်ချၢ ခဲလၢာ်လီၤ.13  ဒီးယွၤစံးဘၣ်စီၤနိအၤ, တၢ်ညၣ်ခဲလၢာ်အကတၢၢ်ဟဲ ထီၣ်လံလၢယမဲာ်ညါလံ. အဂ့ၢ်ဒ်အံၤ, ဟီၣ်ခိၣ်လၢပှဲၤ
         ဝဲဒီးတၢ်မၤဆူၣ်မၤစိးလၢအဝဲသ့ၣ်အဃိဒီး, ကွၢ်ကွၢ်, ယကမၤဟးဂီၤကွံာ်အီၤဒီးဟီၣ်ခိၣ်လီၤ.
         14  မၤကဘီလၢ သ့ၣ်ကီးဖၢ်လၢနဂီၢ်တက့ၢ်. နဘၣ်မၤဒၢးသ့ၣ်တဖၣ်လၢ ကဘီအပူၤ, ဒီးလၢညါမ့ၢ်ဂ့ၤ, လၢခိမ့ၢ်ဂ့ၤ,
         နဘၣ်ဖှူ အီၤဒီးတၢ်ဖှူလီၤ.
         15  ဒီးနဘၣ်မၤအီၤဒ်အံၤ, ကဘီအထီ န့ၣ်အပျၢ်သၢကယၤ, အဒီၣ်ဃီၤန့ၣ်အပျဲၢ်ယဲၢ်ဆံ, ဒီး အကစီၤထီၣ်န့ၣ်အပျၢ်သၢဆံလီၤ.
         ဒီးနဘၣ်မၤတၢ်ထူၣ် ဖျိလၢကဘီအပူၤလီၤ.
         16  ဒီးအဖီခိၣ်န့ၣ်နဘၣ်မၤဝံၤလၢ တပျၢ်, ဒီးကဘီအတြဲၤန့ၣ်နဘၣ်ပာ်လၢအကပၤလီၤ. နဘၣ်မၤအဒၢးလၢအခီၣ်ထံးတတီၤ,
         ခံတတီၤ, ဒီးသၢ တတီၤလီၤ.
         17  ဒီးကွၢ်ကွၢ်, ယဲဒၣ်အံၤယဒုးဟဲထီၣ်ယဲ ထံလုၣ်ဘၢတၢ်လၢဟီၣ်ခိၣ်ချၢ, လၢအကမၤဟးဂီၤကွံာ် ကယဲၢ်တၢ်ညၣ်လၢအအိၣ်ဒီးတၢ်မူအသါလၢမူခိၣ်အဖီ
         လာ်လီၤ. ကယဲၢ်တၢ်အိၣ်လၢဟီၣ်ခိၣ်ချၢကသံကွံာ်ကိး မံၤဒဲးလီၤ.
         18  မ့မ့ၢ်နဲဒၣ်အံၤယကမၤဂၢၢ်မၤကျၢၤယတၢ် အၢၣ်လီၤအီလီၤဒီးနၤ, ဒီးနဘၣ်လဲၤနုာ်လၢကဘီအပူၤ ဒီးနဖိခွါသ့ၣ်,
         ဒီးနမါ, ဒီးနဖိခွါအမါသ့ၣ်တဖၣ်အိၣ် ဒီးနၤလီၤ.19  ဒီးနဘၣ်ဒုးလဲၤနုာ်တၢ်ခံဒုခံဒုလၢ ကယဲၢ်တၢ်သးအ ကျါလၢတၢ်ကိးကလုာ်ဒဲးအကျါဆူကဘီအပူၤ, ဒ်သိး
         အကမူဒံးဒီးနၤ, အမိၢ်ဒီးအဖါဘၣ်အိၣ်လီၤ.20  ထိၣ်ဖိလံၣ်ဖိဒ်အကလုာ်အသိး, ဒီးဆၣ်ဖိကီၢ်ဖိဒ်အ ကလုာ်အသိး, ကယဲၢ်တၢ်အစွါအစွဲလၢဟီၣ်ခိၣ်ချၢဒ်
         အကလုာ်အသိးန့ၣ် ခံဒုခံဒုလၢကိးကလုာ်ဒဲးအကျါ, ကဟဲဆူနအိၣ်, ဒ်သိးအကမူဒံးလီၤ.21  ဒီးဟံးန့ၢ်ဆူနအိၣ် တၢ်အီၣ်ကိးမံၤဒဲးလၢတၢ်အီၣ်အီၤ အကျါန့ၣ်တက့ၢ်, ဒီးနဘၣ်ပာ်ဖှိၣ်လၢနဂီၢ်,
         ဒီးကကဲ ထီၣ်တၢ်အီၣ်လၢနဂီၢ်, ဒီးလၢအဝဲသ့ၣ်အဂီၢ်လီၤ.22  ဒ်န့ၣ်အသိး စီၤနိအၤမၤဝဲ, ဒ်ကယဲၢ်တၢ်လၢယွၤမၤ လိာ်အီၤအသိးန့ၣ်မၤဝဲဒ်န့ၣ်အသိးလီၤ.
         
            

         
      

   
      
         7
၇71  ဒီးယွၤစံးဘၣ်စီၤနိအၤ, ဟဲနုာ်နဲ, ဒီးနပှၤဟံၣ်ဖိခဲ လၢာ်ဆူကဘီအပူၤန့ၣ်တက့ၢ်. အဂ့ၢ်ဒ်အံၤ,
         နဲဒၣ်အံၤ ယထံၣ်န့ၢ်နၤလၢပှၤအတီအလိၤလၢ ယမဲာ်ညါလၢပှၤ တစိၤအံၤအကျါလီၤ.
         2  လၢကယဲၢ်ဆၣ်ဖိကီၢ်ဖိလၢအ ကဆှီတဖၣ်အကျါနဘၣ်ဟံးန့ၢ် နွံဒုနွံဒုအမိၢ်ဒီးအဖါ, ဒီးလၢဆၣ်ဖိကီၢ်ဖိလၢအတကဆှီဘၣ်အကျါ,
         ခံဒုခံဒု အမိၢ်ဒီးအဖါလီၤ.
         3  လၢထိၣ်ဖိလံၣ်ဖိလၢတၢ်ဖးဖီအ ကျါ, နဘၣ်ဟံးန့ၢ်စ့ၢ်ကီးနွံဘ့ၣ်နွံဘ့ၣ်အမိၢ်ဒီးအဖါ, ဒ် သိးအချံအသၣ်ကမူဒံးလၢဟီၣ်ခိၣ်ချၢဒီဘ့ၣ်ညါလီၤ.―4  အဂ့ၢ်ဒ်အံၤ, နွံသီပူၤကွံာ်ဒီး, ယကမၢတၢ်ဟဲစူၤအနံၤ လွံၢ်ဆံဒီးအနၤလွံၢ်ဆံ လၢဟီၣ်ခိၣ်ချၢ,
         ဒီးကယဲၢ်တၢ် သးလၢ ယတ့လီၤအီၤတမံၤလၢ်လၢ်န့ၣ်, ယကမၤဟး ဂီၤကွံာ်အီၤလၢဟီၣ်ခိၣ်ချၢလီၤ.5  ဒီးစီၤနိအၤမၤဝဲ ဒ်ကယဲၢ်တၢ်လၢယွၤမၤလိာ်အီၤအ သိးန့ၣ်လီၤ.
         6  ဒီးလၢထံလုၣ်ဘၢတၢ်အိၣ်ဝဲလၢဟီၣ်ခိၣ် ချၢန့ၣ်စီၤနိအၤအသးပှၢ်အနံၣ်ဃုကယၤလီၤ.7  ဒီးစီၤနိအၤ, ဒီးအဖိခွါသ့ၣ်, ဒီးအမါ, ဒီးအဖိခွါအ မါသ့ၣ်တဖၣ်အိၣ်ဒီးအီၤန့ၣ်, လဲၤနုာ်ဆူကဘီပူၤလၢ
         ထံလုၣ်ဘၢတၢ်အမဲာ်ညါလီၤ.
         8  ဒီးလၢဆၣ်ဖိကီၢ်ဖိအ ကဆှီ, ဒီးလၢဆၣ်ဖိကီၢ်ဖိတကဆှီဘၣ်, ဒီးလၢထိၣ် ဖိလံၣ်ဖိ, ဒီးလၢကယဲၢ်တၢ်လၢအစွါလၢဟီၣ်ခိၣ်ချၢတ
         မံၤလၢ်လၢ်အကျါ,
         9  ခံဒုခံဒုန့ၣ်လဲၤနုာ်လၢကဘီပူၤဆူ စီၤနိအၤအအိၣ်, အမိၢ်ဒီးအဖါ, ဒ်ယွၤမၤလိာ်စီၤနိအၤ အသိးန့ၣ်လီၤ.
         10  ဒီးတၢ်မၤအသးလၢနွံသီပူၤကွံာ်ဒီး, ထံလုၣ်ဘၢတၢ်အိၣ်ထီၣ်ဝဲလၢဟီၣ်ခိၣ်ချၢလီၤ.11  လၢစီၤနိအၤအသးပှၢ်အနံၣ်ဃုကယၤ, လါခံလါတ လါ, ဒီးလါထီၣ်တဆံနွံနံၤမုၢ်တနံၤဃီန့ၣ်, တၢ်ယိာ်
         ပူၤဖးဒိၣ်အထံထီၣ်ပၢၢ်ဘၢၣ်ဖျိထီၣ်အသး, ဒီးမူခိၣ်အ တၢ်ထူၣ်ဖျိအိးထီၣ်အသးလီၤ.
         12  ဒီးတၢ်ဟဲစူၤလၢဟီၣ် ခိၣ်ချၢအနံၤလွံၢ်ဆံ, ဒီးအနၤလွံၢ်ဆံလီၤ.13  တၢ်လၢမုၢ်နံၤတနံၤဃီန့ၣ်စီၤနိအၤ, ဒီးစီၤနိအၤအဖိ ခွါတဖၣ်, စီၤရှ့ၣ်, ဒီးစီၤဃၣ်, ဒီးစီၤယ့ဖ့းသး,
         ဒီးစီၤ နိအၤအမါ, ဒီးအဖိခွါအမါသၢဂၤအိၣ်ဒီးအီၤန့ၣ် လဲၤ နုာ်လၢကဘီပူၤလီၤ.
         14  အဝဲသ့ၣ်တဖၣ်, ဒီးကယဲၢ်ဆၣ် ဖိကီၢ်ဖိအမံၤဒ်အကလုာ်အသိး, ဒီးကယဲၢ်ဆၣ်ဖိကီၢ်ဖိ အဒၢဒ်အကလုာ်အသိး,
         ဒီးကယဲၢ်တၢ်အစွါလၢအစွါ လၢဟီၣ်ခိၣ်ချၢဒ်အကလုာ်အသိး, ဒီးကယဲၢ်ထိၣ်ဧိၤ လံၣ်ဧိၤဒ်အကလုာ်အသိး,
         ကယဲၢ်တၢ်အိၣ်ဒီးအဒံးဆ့ တမံၤလၢ်လၢ်န့ၣ်,
         15  လဲၤနုာ်လၢကဘီပူၤဆူစီၤနိအၤအ အိၣ်ခံဒုခံဒုလၢကယဲၢ်တၢ်ညၣ်အကျါ, ဖဲတၢ်မူအသါ အိၣ်ဝဲလၢအပူၤ,
         16  ဒီးတၢ်လၢအလဲၤနုာ်တဖၣ်န့ၣ်လဲၤ နုာ်လၢအမိၢ်ဒီးအဖါလၢကယဲၢ်တၢ်ညၣ်အကျါ, ဒ်ယွၤ မၤလိာ်တၢ်အသိးန့ၣ်လီၤ.
         ဒီးယွၤကးတံာ်ဃာ်အခံလီၤ.17  ဒီးထံလုၣ်ဘၢတၢ်န့ၣ်အိၣ်ဝဲ အသီလွံၢ်ဆံလၢဟီၣ်ခိၣ် ချၢ, ဒီးထံန့ၣ်ဒိၣ်ထီၣ်, ဒီးကဘီကဖီထီၣ်,
         ဒီးအိၣ်ဝဲ ထီၣ်ထီလၢဟီၣ်ခိၣ်အဖီခိၣ်လီၤ.
         18  ဒီးထံဆူၣ်ထီၣ်, ဒီး ဒိၣ်ထီၣ်အါအါကလဲာ်လၢဟီၣ်ခိၣ်ချၢ, ဒီးကဘီလဲၤတၢ် လၢထံဖံးခိၣ်န့ၣ်လီၤ.
         19  ဒီးထံဆူၣ်ထီၣ်ဆူၣ်ဆူၣ်ကလဲာ် လၢဟီၣ်ခိၣ်ချၢ, ဒီးကယဲၢ်ကစၢၢ်ထီ လၢမူခိၣ်ဒီဘ့ၣ် ညါအဖီလာ်န့ၣ်လီၤဘျၢဝဲလီၤ.
         20  ဒီးထံဒိၣ်ထီၣ်ကစီၤ ထီၣ်တဆံယဲၢ်ပျၢ်, ဒီးကစၢၢ်ကလိလီၤဘျၢဝဲလီၤ.21  ဒီးကယဲၢ်တၢ်ညၣ်လၢ အဂဲၤလၢဟီၣ်ခိၣ်ချၢ, ထိၣ်ဧိၤ လံၣ်ဧိၤမ့ၢ်ဂ့ၤ, ဆၣ်ဖိကီၢ်ဖိအဒၢမ့ၢ်ဂ့ၤ,
         ဆၣ်ဖိကီၢ်ဖိအ မံၤမ့ၢ်ဂ့ၤ, ကယဲၢ်တၢ်စွါလၢအစွါလၢဟီၣ်ခိၣ်ချၢမ့ၢ်ဂ့ၤ, ကယဲၢ်ပှၤကညီမ့ၢ်ဂ့ၤ,
         သံဝဲခဲလၢာ်လီၤ.
         22  ဒီးတၢ်ခဲ လၢာ်လၢတၢ်မူအသါအိၣ်လၢအနါဒ့ပူၤလၢ အအိၣ်လၢ ခိသံဝဲကိးမံၤဒဲးလီၤ.23  ဒီးကယဲၢ်တၢ်သးလၢ ဟီၣ်ခိၣ်ချၢလၢ ပှၤကညီပၢၢ် လၢဆၣ်ဖိကီၢ်ဖိ, ဒီးတၢ်အစွါအစွဲ, ဒီးထိၣ်ဖိလံၣ်ဖိလၢ
         တၢ်ဖးဖီန့ၣ်, ဟးဂီၤကွံာ်ခဲလၢာ်လီၤ. ဒီးဟးဂီၤကွံာ်ဝဲ လၢဟီၣ်ခိၣ်ချၢ, ဒီးအိၣ်လီၤတဲာ်ထဲစီၤနိအၤ,
         ဒီးပှၤလၢ အအိၣ်ဒီးအီၤလၢကဘီအပူၤလီၤ.
         24  ဒီးထံဆူၣ်ထီၣ်လၢ ဟီၣ်ခိၣ်ချၢအနံၤတကယၤယဲၢ်ဆံလီၤ.

၈81  ဒီးယွၤသ့ၣ်နီၣ်ထီၣ်က့ၤစီၤနိအၤ, ဒီးကယဲၢ်တၢ်သး ဒီးကယဲၢ်ဆၣ်ဖိကီၢ်ဖိလၢအအိၣ်ဒီးအီၤလၢကဘီအပူၤ,
         ဒီးယွၤဒုးအူထီၣ်ကလံၤလၢဟီၣ်ခိၣ်ချၢဒီး ထံလီၤသံးဝဲ လီၤ.
         2  ဒီးတၢ်ယိာ်ပူၤအထံထီၣ်ပၢၢ်, ဒီးမူခိၣ်အတၢ် ထူၣ်ဖျိတဖၣ်ဘၣ်ဆွံတံာ်ဃာ်အသး, ဒီးတၢ်ဟဲစူၤလၢ
         မူခိၣ်တုာ်ဝဲလီၤ.
         3  ဒီးထံက့ၤကဒါက့ၤလၢဟီၣ်ခိၣ်ချၢ တထံၣ်ဃီ, ဒီးအသီတကယၤယဲၢ်ဆံပူၤကွံာ်ဒီး, ထံ လီၤစှၤဝဲလီၤ.4  ဒီးလၢလါနွံလါတလါ, လါထီၣ်တဆံနွံနံၤတနံၤန့ၣ် ကဘီတုာ်ထီၣ်လၢကစၢၢ်အရၤရးအလိၤလီၤ.5  ဒီးထံစှၤလီၤတထံၣ်ဃီ တုၤလီၤလၢလါဆံဆဲၣ်လါ တလါ, ဒီးလၢလါဆံဆဲၣ်လါတလါ, ဒီးလါထီၣ်တ နံၤန့ၣ်
         ကစၢၢ်တဖၣ်အဒီခိၣ်အိၣ်ဖျါထီၣ်ဝဲလီၤ.6  ဒီးတၢ်မၤအသးလၢ အသီလွံၢ်ဆံပူၤကွံာ်ဒီးစီၤနိအၤ အိးထီၣ် ကဘီအတၢ်ထူၣ်ဖျိလၢအမၤဝဲလီၤ.
         7  ဒီးပျၢ် ထီၣ်စိးဝၣ်ဃးတဘ့ၣ်, ဒီးအဝဲန့ၣ်လဲၤဒီးဟဲက့ၤလဲၤဒီး ဟဲက့ၤ, တုၤထံသူထီၣ်ကွံာ်လၢဟီၣ်ခိၣ်ချၢလီၤ.
         8  ထံလီၤသံးဧါတလီၤသံးဘၣ်ဧါလၢဟီၣ်ခိၣ်ချၢ, ဒ်သိးအကသ့ၣ်ညါဒီး, ပျၢ်ထိၣ်လွံၢ်တဘ့ၣ်လၢအအိၣ်လီၤ.―9  ဒီးထိၣ်လွံၢ်တဘ့ၣ်န့ၣ်တထံၣ်န့ၢ်ဘၣ် တၢ်အိၣ်ဘှံးအ လီၢ်လၢအခီၣ်အဂီၢ်နီတပူၤဘၣ်ဒီး, ဟဲက့ၤကဒါက့ၤ
         ဆူအအိၣ်လၢကဘီပူၤလီၤ. အဂ့ၢ်ဒ်အံၤ, ထံအိၣ်လၢ ဟီၣ်ခိၣ်ချၢဒီဘ့ၣ်ညါလီၤ. ဒီးယူာ်ထီၣ်အစု, ဒီးဟံးန့ၢ်
         အီၤ, ဒီးဒုးနုာ်အီၤဆူကဘီပူၤဆူအအိၣ်လီၤ.10  ဒီးအိၣ်ခိးဒံးနွံသီကဒီး, ဒီးပျၢ်ကဒီးထိၣ်လွံၢ်တဘ့ၣ် န့ၣ်လၢကဘီပူၤလီၤ.
         11  ဒီးထိၣ်လွံၢ် ဟဲက့ၤဆူအအိၣ် လၢမုၢ်ဟါ, ဒီးကွၢ်ကွၢ်, သ့ၣ်စၤယံးအလၣ်သံကစဲာ် တဘ့ၣ်အိၣ်လၢအနိးပူၤလီၤ.
         ဒီးစီၤနိအၤသ့ၣ်ညါဝဲလၢ ထံလီၤသံးကွံာ်လၢဟီၣ်ခိၣ်ချၢလီၤ.12  ဒီးအိၣ်ခိးဒံးနွံသီကဒီး, ဒီးပျၢ်ထိၣ်လွံၢ်န့ၣ်, ဒီးတဟဲ က့ၤလၢၤဘၣ်ဆူအအိၣ်ဘၣ်.13  ဒီးတၢ်မၤအသးလၢ အနံၣ်ဃုကယၤတနံၣ်, လါခီၣ် ထံးတလါ, လါထီၣ်တနံၤန့ၣ်ထံသူထီၣ်ကွံာ်လၢဟီၣ် ခိၣ်ချၢ,
         ဒီးစီၤနိအၤမၤကွံာ်ကဘီအတၢ်ကျၢၢ်ဘၢ, ဒီး ကွၢ်ဝဲ, ဒီးကွၢ်ကွၢ်, ဟီၣ်ခိၣ်ဘ့ၣ်ခိၣ်ဃ့ထီၣ်လံအသး
         လံ.
         14  ဒီးလၢလါခံလါတလါ, လါထီၣ်အနံၤခံဆံနွံနံၤ တနံၤဒီးကွၢ်ကွၢ်, ဟီၣ်ခိၣ်ဃ့ထီၣ်ဝဲလီၤ. ဒီးယွၤစံးဘၣ်စီၤနိအၤဒီးစံးဝဲဒၣ်,
         15  ယုၢ်လီၤလၢ ကဘီပူၤ, နဲဒၣ်, ဒီးနမါ, ဒီးနဖိခွါသ့ၣ်, ဒီးနဖိခွါအမါ သ့ၣ်တဖၣ်အိၣ်ဒီးနၤတက့ၢ်.
         17  ဒုးယုၢ်လီၤဒီးနၤကယဲၢ် တၢ်သးလၢအအိၣ်ဒီးနၤ လၢတၢ်ညၣ်ခဲလၢာ်အကျါ, ထိၣ်ဖိလံၣ်ဖိ, ဆၣ်ဖိကီၢ်ဖိဒီးကယဲၢ်တၢ်စွါလၢအစွါလၢ
         ဟီၣ်ခိၣ်ချၢ, ဒ်သိးအကဖှံထီၣ်လၢဟီၣ်ခိၣ်ချၢ, ဒီးသၣ် ထီၣ်, ဒီးအါထီၣ်လၢဟီၣ်ခိၣ်ချၢန့ၣ်တက့ၢ်.18  ဒီးစီၤနိအၤယုၢ်လီၤဝဲ, ဒီးအဖိခွါသ့ၣ်, ဒီးအမါ, ဒီး အဖိခွါအမါသ့ၣ်တဖၣ်အိၣ်ဒီးအီၤလီၤ.
         19  ကယဲၢ်ဆၣ်ဖိ ကီၢ်ဖိ, ကယဲၢ်တၢ်စွါတၢ်စွဲ, ဒီးကယဲၢ်ထိၣ်ဖိလံၣ်ဖိ, ဒီးဖဲဒၣ်တၢ်လၢအစွါလၢဟီၣ်ခိၣ်ချၢတမံၤလၢ်လၢ်,
         ဒ် အဒူၣ်တဖၣ်အသိးန့ၣ်ယုၢ်လီၤဝဲလၢကဘီပူၤလီၤ.20  ဒီးစီၤနိအၤမၤတၢ်လုၢ်လီၢ် လၢယွၤအဂီၢ်, ဒီးဟံးန့ၢ် တၢ်လၢကယဲၢ်ဆၣ်ဖိကီၢ်ဖိအကဆှီ, ဒီးကယဲၢ်ထိၣ်ဖိ
         လံၣ်ဖိအကဆှီတမံၤလၢ်လၢ်အကျါန့ၣ်, ဒီးလုၢ်တၢ်လုၢ် မ့ၣ်အူလၢတၢ်လုၢ်လီၢ်န့ၣ်အဖီခိၣ်လီၤ.
         21  ဒီးယွၤနၢထီၣ်တၢ်နၢမူ, ဒီးယွၤစံးလၢအသးကံၢ်ပူၤ, ပှၤကညီအသးကူၣ်ထီၣ်တၢ်မၤအအၢအသီ လၢအဖိၣ်သၣ်ခွါထီၣ်လံၤလံၤဘၣ်ဆၣ်ဒီး,
         ယတဆိၣ်အၢလၢၤဘၣ်ဟီၣ်ခိၣ်လၢပှၤကညီအဃိဘၣ်, ဒီးယတကျီလၢၤဘၣ်ကယဲၢ်တၢ်သး ဒ်ယမၤတ့ၢ်အသိးန့ၣ်ဘၣ်လီၤ.―22  ဟီၣ်ခိၣ်အမုၢ်နံၤလၢအအိၣ်ဒံးခဲလၢာ်န့ၣ် ဖှံတၢ်အက တီၢ်, ဒီးကူးဘုအကတီၢ်, ဒီးတၢ်ဂိၢ်အကတီၢ်,
         ဒီး တၢ်ကိၢ်အကတီၢ်, ဒီးတၢ်စူၤအကတီၢ်, ဒီးတၢ်ယီၤအ ကတီၢ်, ဒီးနံၤ, ဒီးနၤ, တတုာ်ဘၣ်ဘၣ်လီၤ.

၉91  ဒီးယွၤဆိၣ်ဂ့ၤစီၤနိအၤ, ဒီးအဖိခွါသ့ၣ်တဖၣ်, ဒီးစံး ဘၣ်အီၤ, မ်သုသၣ်ထီၣ်, ဒီးအါထီၣ်, ဒီးမၤပှဲၤထီၣ်
         ဟီၣ်ခိၣ်တက့ၢ်.
         2  ဒီးတၢ်ပျံၤသုဒီးတၢ်ဖုးသုကအိၣ်လၢ ကယဲၢ်ဆၣ်ဖိကီၢ်ဖိအလိၤလၢဟီၣ်ခိၣ်ချၢ, ဒီးလၢက ယဲၢ်ထိၣ်ဖိလံၣ်ဖိအလိၤလၢတၢ်ဖးဖီ,
         ဒီးလၢကယဲၢ်တၢ် လၢအစွါလၢဟီၣ်ခိၣ်ချၢအလိၤ, ဒီးလၢကယဲၢ်ဒ့ၣ်ဧိၤ ညၣ်ဧိၤအလိၤလၢပီၣ်လဲၣ်ပူၤလီၤ.
         တၢ်ဟ့ၣ်လီၤအီၤလၢ သုစုပူၤလီၤ.
         3  ကယဲၢ်တၢ်ဂဲၤလၢအမူဝဲ တမံၤလၢ်လၢ် န့ၣ်ကကဲထီၣ်တၢ်အီၣ်လၢသုဂီၢ်, ဒ်တၢ်မဲတၢ်မါအသံ ကစဲာ်အသိးန့ၣ်
         ယဟ့ၣ်လီၤသုလၢ တၢ်ခဲလၢာ်လီၤ.―4  မ့မ့ၢ်တၢ်ညၣ်အိၣ်ဒီးအတၢ်မူ ဒ်ပစံးတၢ်အသိးအသွံၣ် န့ၣ်, အီၣ်အီၤတဂ့ၤ.5  ဒီးယကဃုသုသးသမူအသွံၣ်သပှၢ်တၢၢ်လီၤ. ယက ဃုအီၤလၢကယဲၢ်ဆၣ်ဖိကီၢ်ဖိအစုပူၤ, ဒီးလၢကယဲၢ်ပှၤ
         ကညီအစုပူၤလီၤ. လၢကယဲၢ်ပှၤကညီ အဒီပုၢ်ဝဲၢ်အစု ပူၤတဂၤလၢ်လၢ်န့ၣ် ယကဃုပှၤကညီအသးသမူလီၤ.6  ပှၤလၢအလူလီၤပှၤကညီအသွံၣ်န့ၣ်, အသွံၣ်ကဘၣ် တၢ်လူလီၤအီၤလၢ ပှၤကညီအစုပူၤလီၤ. အဂ့ၢ်ဒ်အံၤ
         တၢ်တ့လီၤပှၤကညီလၢယွၤအဂီၢ်လီၤ.
         7  ဒီးသုဝဲသ့ၣ်တ ဖၣ်အံၤသၣ်ထီၣ်, ဒီးအါထီၣ်တက့ၢ်. ထီၣ်ဖိအါဂၤလၢ ဟီၣ်ခိၣ်ချၢ, ဒီးအါထီၣ်လၢအဖီခိၣ်တက့ၢ်.8  ဒီးယွၤစံးဘၣ်စီၤနိအၤဒီးအဖိခွါအိၣ်ဒီးအီၤ, ဒီးစံးဝဲ ဒၣ်,
         9  ဒီးယဲဒၣ်အံၤ, ကွၢ်ကွၢ်, ယပာ်ယတၢ်အၢၣ်လီၤ အီလီၤဒီးသု, ဒီးသုချံသုသၣ်လၢသုလီၢ်ခံ,
         10  ဒီးကယဲၢ် တၢ်သးအိၣ်ဒီးသုလၢထိၣ်ဖိလံၣ်ဖိ, လၢဆၣ်ဖိကီၢ်ဖိအ ဒၢ, ဒီးလၢကယဲၢ်ဆၣ်ဖိကီၢ်ဖိလၢ
         ဟီၣ်ခိၣ်ချၢသ့ၣ်တ ဖၣ်အကျါအိၣ်ဒီးသု, လၢကယဲၢ်တၢ်လၢအယုၢ်လီၤလၢ ကဘီပူၤပၢၢ်လၢ ကယဲၢ်ဆၣ်ဖိကီၢ်ဖိလၢဟီၣ်ခိၣ်ချၢတ
         မံၤလၢ်လၢ်လီၤ.
         11  ဒီးယကပာ်ယတၢ်အၢၣ်လီၤအီလီၤ ဒီးသုလီၤ. ဒီးကယဲၢ်တၢ်ညၣ်တဘၣ်လၢၤဘၣ်တၢ်ဒီၣ် တဲာ်ကွံာ်အီၤလၢ
         ထံလုၣ်ဘၢတၢ်ဘၣ်ဒီး ထံလုၣ်ဘၢ တၢ်လၢအကမၤဟးဂီၤကွံာ်ဟီၣ်ခိၣ်အံၤ, တအိၣ်ထီၣ် လၢၤဘၣ်လီၤ.12  ဒီးယွၤစံးဝဲဒၣ်, ယတၢ်အၢၣ်လီၤအီလီၤအပနီၣ်လၢ ယအၢၣ်လီၤအီလီၤဒီးသုဒီး ကယဲၢ်တၢ်သးလၢအအိၣ်
         ဒီးသုအစိၤစိၤအဃၣ်ဃၣ်န့ၣ်မ့ၢ်အအံၤ,
         13  ယပာ်ယချံၣ် လၢတၢ်အၢၣ်အလိၤ, ဒီးကကဲထီၣ်တၢ်အၢၣ်လီၤအီလီၤ အပနီၣ်လၢယအၢၣ်လီၤအီလီၤဒီးဟီၣ်ခိၣ်န့ၣ်လီၤ.
         14  ဒီး တၢ်ကမၤအသးတုၤယဒုးထီၣ် တၢ်အၢၣ်လၢဟီၣ်ခိၣ်အ ဖီခိၣ်ဒီး, ချံၣ်န့ၣ်ကအိၣ်ဖျါလၢတၢ်အၢၣ်အလိၤလီၤ.―15  ဒီးယကသ့ၣ်နီၣ်ထီၣ်က့ၤယတၢ်အၢၣ်လီၤအီလီၤလၢယ အၢၣ်လီၤအီလီၤဒီးသု, ဒီးကယဲၢ်တၢ်သးအိၣ်လၢ က
         ယဲၢ်တၢ်ညၣ်အကျါန့ၣ်လီၤ. ဒီးထံတကဲထီၣ်လၢၤဘၣ် ထံလုၣ်ဘၢတၢ် ဒ်သိးအကမၤဟးဂီၤကွံာ် ကယဲၢ်တၢ်
         ညၣ်န့ၣ်ဘၣ်.
         16  ဒီးတၢ်လၢချံၣ်န့ၣ်ကအိၣ်လၢတၢ်အၢၣ် အလိၤ, ဒီးယကကွၢ်အီၤဒ်သိးယကသ့ၣ်နီၣ်ထီၣ်က့ၤ တၢ်အၢၣ်လီၤအီလီၤအထူအယိာ်လၢ
         ယွၤအၢၣ်လီၤအီ လီၤဒီးကယဲၢ်တၢ်သးလၢ ကယဲၢ်တၢ်ညၣ်အကျါလၢ အအိၣ်လၢဟီၣ်ခိၣ်ချၢလီၤ.
         17  ဒီးယွၤစံးဘၣ် စီၤနိအၤ, အဝဲအံၤမ့ၢ်တၢ်အၢၣ်လီၤအီလီၤလၢ ယအၢၣ်လီၤအီလီၤ ဒီးကယဲၢ်တၢ်ညၣ်လၢဟီၣ်ခိၣ်ချၢအပနီၣ်လီၤ.18  ဒီးစီၤနိအၤအဖိခွါ လၢအယုၢ်လီၤလၢကဘီပူၤန့ၣ်မ့ၢ် စီၤရှ့ၣ်, ဒီးစီၤဃၣ်, ဒီးစီၤယ့ဖ့းသးလီၤ.
         ဒီးစီၤဃၣ်မ့ၢ် စီၤကနၤဧၣ်အပၢ်လီၤ.
         19  အဝဲသ့ၣ်တဖၣ်န့ၣ် မ့ၢ်စီၤနိ အၤအဖိခွါသၢဂၤ, ဒီးဟီၣ်ခိၣ်ပှဲၤဒီးပှၤကညီသကုၤဆး ဒးလၢအီၤလီၤ.20  ဒီးစီၤနိအၤကဲထီၣ် ပှၤမၤဟီၣ်ခိၣ်ဒီးသူၣ်စပံးအလီၢ် လီၤ.
         21  ဒီးအီစပံးထံ, ဒီးအီမူၤဝဲ, ဒီးအိၣ်ဘ့ၣ်ဆ့လၢ အဒဲပူၤလီၤ.
         22  ဒီးစီၤကနၤဧၣ်အပၢ်စီၤဃၣ်တဂၤ ထံၣ် ဘၣ်အပၢ်အိၣ်ဘ့ၣ်ဆ့, ဒီးစံးဘၣ်အဒီပုၢ်ဝဲၢ်ခံဂၤအိၣ်ဝဲ
         လၢခိလီၤ.
         23  ဒီးစီၤရှ့ၣ်, ဒီးစီၤယ့ဖ့းသးဟံးန့ၢ်ယၣ်တ ဘ့ၣ်, ဒီးပာ်ဝဲလၢအဖံဘၣ်ခိၣ်ခံဂာ်လၢာ်, ဒီးလဲၤဂုၤခံ,
         ဒီး မၤဘံၣ်အပၢ်အိၣ်ဘ့ၣ်ဆ့, ဒီးဃၣ်ဒူၣ်ချၢအသးသတး ဒီး, တထံၣ်ဘၣ်အပၢ်အိၣ်ဘ့ၣ်ဆ့ဘၣ်လီၤ.24  ဒီးစီၤနိအၤဖုသံနီၣ်ထီၣ်က့ၤလၢ အစပံးထံဒီးတၢ်လၢ အဖိသဒါမၤအီၤန့ၣ်သ့ၣ်ညါဝဲလီၤ.
         25  ဒီးစံးဝဲဒၣ်, မ်စီၤ ကနၤဧၣ်ဘၣ်တၢ်ဆိၣ်အၢတက့ၢ်. ကကဲထီၣ်ကုၢ်တ ဖၣ်အကုၢ်လၢအဒီပုၢ်ဝဲၢ်အဂီၢ်လီၤ.
         26  ဒီးစံးဝဲဒၣ်, ယွၤ စီၤရှ့ၣ်အကစၢ်န့ၣ်, မ်အဘၣ်တၢ်ဆိၣ်ဂ့ၤအီၤတက့ၢ်. ဒီး စီၤကနၤဧၣ်ကကဲထီၣ်အကုၢ်လီၤ.
         27  ယွၤကမၤလဲၢ်ထီၣ် စီၤယ့ဖ့းသးအလီၢ်, ဒီးကအိၣ်ဝဲဆိးဝဲလၢစီၤရှ့ၣ်အဒဲတ ဖၣ်အပူၤ, ဒီးစီၤကနၤဧၣ်ကကဲထီၣ်အကုၢ်လီၤ.28  ဒီးစီၤနိအၤအိၣ်ဝဲလၢ ထံလုၣ်ဘၢတၢ်အလီၢ်ခံ, အနံၣ် သၢကယၤယဲၢ်ဆံလီၤ.
         29  ဒီးစီၤနိအၤအမုၢ်နံၤခဲလၢာ်မ့ၢ် အနံၣ်ခွံကယၤယဲၢ်ဆံ, ဒီးသံဝဲလီၤ.

၁၀101  ဒီးအအံၤမ့ၢ်စီၤနိအၤအဖိခွါ, စီၤရှ့ၣ်ဒီးစီၤဃၣ်ဒီးစီၤယ့ ဖ့းသးသ့ၣ်တဖၣ်အစၢၤအသွဲၣ်လီၤ. ဒီးလၢထံလုၣ်ဘၢ
         တၢ်အလီၢ်ခံန့ၣ်ဖိခွါတဖၣ်အိၣ်ဖျဲၣ်လၢအဂီၢ်လီၤ.2  ဒီးစီၤယ့ဖ့းသးအဖိခွါ မ့ၢ်စီၤကိမၢၤ, ဒီးစီၤမါကူး, ဒီးစီၤစၤဒဲ, ဒီးစီၤယၤဝၣ်, ဒီးစီၤတူၤဘလး,
         ဒီးစီၤမ့ၤ ရှ့း, ဒီးစီၤတံရ့းလီၤ.3  ဒီးစီၤကိမၢၤအဖိခွါမ့ၢ် စီၤအၤၡကံနး, ဒီးစီၤရံဖသး, ဒီးစီၤတိကးရမၤလီၤ.4  ဒီးစီၤယၤဝၣ်အဖိခွါမ့ၢ်စီၤအလံၡၤ, ဒီးစီၤတၢ်ၡံၣ်, ဒီး စီၤကံးတံၣ်, ဒီးစီၤဒိဒၤနံၣ်လီၤ.
         5  ဒီးပှၤတဖၣ်အံၤနီၤဖး ပှၤကလုာ်တဖၣ်အအိၣ်အလီၢ် လၢအထံအကီၢ် ဒ်အ တၢ်ကတိၤအကျိာ်, ဒ်အဒူၣ်လၢအပှၤကလုာ်အသိးစုာ်
         စုာ်ခဲလၢာ်လီၤ.6  ဒီးစီၤဃၣ်အဖိခွါမ့ၢ်စီၤကူၤၡး, ဒီးစီၤမံးစရၤယံၣ်, ဒီး စီၤဖူး, ဒီးစီၤကနၤဧၣ်လီၤ.7  ဒီးစီၤကူၤၡးအဖိခွါမ့ၢ်စီၤစဘၤ, ဒီးစီၤဃဝံၤလၤ, ဒီး စီၤစၤဘတၤ, ဒီးစီၤရၤဧမၤ, ဒီးစီၤစၤဘတံကၤလီၤ.
         ဒီးစီၤရၤဧမၤအဖိခွါမ့ၢ်စီၤၡဘၤ, ဒီးစီၤဒဒၣ်လီၤ.8  ဒီးစီၤကူၤၡးထီၣ်ဖိစီၤနံးမရိးလီၤ. အဝဲဒၣ်ကဲထီၣ်သီ ပှၤအဒိၣ်လၢဟီၣ်ခိၣ်ချၢလီၤ.
         9  မ့ၢ်ပှၤခိးခးတၢ်ဖိဖးဒိၣ် လၢယွၤအမဲာ်ညါလီၤ. မၤသးဒ်န့ၣ်ဒီးပှၤစံးဝဲ, ဒ်စီၤနံး မရိးပှၤခးတၢ်ဖိဖးဒိၣ်လၢယွၤအမဲာ်ညါအသိးန့ၣ်လီၤ.10  ဒီးအဘီမုၢ်အခီၣ်ထံးမ့ၢ်ဘၤဘ့းလး, ဒီးအ့ရ့း, ဒီးအး ကး, ဒီးကၤလန့ၤအိၣ်ဝဲလၢကီၢ်ၡံနၢ်အပူၤလီၤ.11  ဒီးဟးထီၣ်လၢအကီၢ်န့ၣ်ဆူအၤရှူၢ်, ဒီးတ့လီၤနံၤနဝ့, ဒီးဝ့ၢ်ရဃိဘိး, ဒီးကါလး,
         12  ဒီးရ့စ့ၣ်အိၣ်ဝဲလၢနံၤနဝ့ ဒီးကါလးအဘၢၣ်စၢၤန့ၣ်လီၤ. အဝဲန့ၣ်မ့ၢ်ဝ့ၢ်ဖးဒိၣ်တ ဖျၢၣ်လီၤ.13  ဒီးစီၤမံးစရၤယံၣ်ထီၣ်ဖိလူဒံၣ်, ဒီးဧနၤမံၣ်, ဒီးလဟါ ဘံၣ်, ဒီးနၤဖတူဃံၣ်,
         14  ဒီးပသြူစံၣ်, ဒီးကၤစလူဃံၣ်, (ပှၤဖလ့ၡသးဖိလီၤစၢၤလၢအီၤ,) ဒီးကၤပတိရံၣ်လီၤ.
         15  ဒီးစီၤကနၤဧၣ်ထီၣ်ဖိအဝဲၢ်ကိ စီၤစံဒိၣ်, ဒီးစီၤဃ့ၤသး
         16  ဒီးယဘူၣ်ဖိ, ဒီးအမိၢ်ဖိ, ဒီးကံၢ်ကၣ်ဖိ,― ဒီးဃံၤဝံဖိ, ဒီးဧၤရကၤဖိ, ဒီးစံၣ်ဖိ,
         18  ဒီးအၢ်ဝးဖိ, ဒီး စမၢ်ဖိ, ဒီးဃမါသးဖိလီၤ. လၢခံက့ၤဒီး ပှၤကနၤဧၣ် အဒူၣ်ဖိလီၤပြံလီၤပြါလီၤ.19  ဒီးပှၤကနၤဧၣ်အကီၢ်ဃၢၤန့ၣ် မ့ၢ်လၢစံဒိၣ်ဖဲနဟဲနုာ် လၢကရၢ်ပၢၢ်လၢဂါစၤ, ဖဲနလဲၤနုာ်ဆူစဒိၣ်,
         ဒီးဂမိရၤ, ဒီးအၤဒမၤ. ဒီးစဘိအံၣ်ပၢၢ်လၢလါၡၤလီၤ.
         20  ဒီးအန့ၣ် မ့ၢ်စီၤဃၣ်အဖိခွါတဖၣ် ဒ်အဒူၣ်အသိး, ဒ်အတၢ်က တိၤအကျိာ်အသိး, လၢအကီၢ်ပူၤ, ဒီးလၢအကလုာ်
         အကျါန့ၣ်လီၤ.21  စီၤဧ့ၤဘ့ၢ်အဖိခဲလၢာ်အပၢ်စီၤရှ့ၣ်, ဒီပုၢ်ဝဲၢ်ဒီးစီၤယ့ဖ့း သးအဒိၣ်တဂၤန့ၣ် ဖိတဖၣ်အိၣ်ဖျဲၣ်
         လၢအဂီၢ်စ့ၢ်ကီး လီၤ.
         22  ဒီးစီၤရှ့ၣ်အဖိခွါတဖၣ်မ့ၢ်စီၤဧ့ၤလၣ်, ဒီးစီၤအၤ ရှူၢ်, ဒီးစီၤအၢ်ဖးၡး, ဒီးစီၤလူး, ဒီးစီၤအရၣ်လီၤ.23  ဒီးစီၤအရၣ်အဖိခွါမ့ၢ်စီၤဧူးစး, ဒီးစီၤဃူလးဒီးစီၤက့ သ့ၢ်, ဒီးစီၤမၤစးလီၤ.24  ဒီးစီၤအၢ်ဖးၡးန့ၣ်ထီၣ်ဖိ စီၤစ့ၤလါ, ဒီးစီၤစ့ၤလါန့ၣ် ထီၣ်ဖိစီၤဧ့ၤဘ့ၢ်.25  ဒီးစီၤဧ့ၤဘ့ၢ်န့ၣ် အဖိပိာ်ခွါအိၣ်ဖျဲၣ်လၢအဂီၢ် ခံဂၤ လီၤ. အဝဲတဂၤအမံၤမ့ၢ်စီၤပ့ၤလ့းလီၤ.
         အဂ့ၢ်ဒ်အံၤ, လၢအဝဲတဂၤအစိၤန့ၣ်ဟီၣ်ခိၣ်ဖိလီၤမုၢ်လီၤဖးလီၤ. ဒီး အဒီပုၢ်ဝဲၢ်အမံၤမ့ၢ်စီၤယးကတၣ်လီၤ.26  ဒီးစီၤယးကတၣ်ထီၣ်ဖိစီၤအၤလမိဒး, ဒီးစီၤရှ့လဖး, ဒီးစီၤဃၤစရမၤဝ့း, ဒီးစီၤယၤရၢ်,
         27  ဒီးစီၤဟဒိၣ်ရၣ်, ဒီး စီၤအူစလး, ဒီးစီၤဒံးကလး,
         28  ဒီးစီၤဧူဘလး, ဒီးစီၤ အဘံမအ့လး, ဒီးစီၤၡဘၤ,
         29  ဒီးစီၤအိဖ့ၢ်, ဒီးစီၤဃဝံၤ လၤ, ဒီးစီၤယိတာ်လီၤ. အဝဲသ့ၣ်ခဲလၢာ်န့ၣ်မ့ၢ်စီၤယး ကတၣ်အဖိခွါလီၤ.
         30  ဒီးအိၣ်ဝဲဆိးဝဲအလီၢ်န့ၣ်မ့ၢ်လၢ မ့ၤၡး, ဖဲနလဲၤတၢ်ဆူစဖၢ်, ကစၢၢ်တဖျၢၣ်အိၣ်လၢမုၢ် ထီၣ်တခီလီၤ.31  အဝဲသ့ၣ်တဖၣ်န့ၣ်မ့ၢ် စီၤရှ့ၣ်အဖိခွါဒ်အဒူၣ်အသိး, ဒ်အတၢ်ကတိၤအကျိာ်အသိး, လၢအကီၢ်ပူၤ ဒ်အက
         လုာ်အသိးန့ၣ်လီၤ.32  အဝဲသ့ၣ်တဖၣ်န့ၣ် မ့ၢ်စီၤနိအၤအဖိခွါအဒူၣ်သ့ၣ်တ ဖၣ်ဒ်အစၢၤအသွဲၣ်အသိး, လၢအကလုာ်သ့ၣ်တဖၣ်အ
         ကျါန့ၣ်လီၤ. ဒီးလၢထံလုၣ်ဘၢတၢ်အလီၢ်ခံန့ၣ်ပှၤအ ကလုာ်တဖၣ် လီၤပြံလီၤပြါလၢဟီၣ်ခိၣ်ချၢ လၢအဝဲ
         သ့ၣ်တဖၣ်န့ၣ်လီၤ.

၁၁111  ဒီးပှၤဟီၣ်ခိၣ်ဖိအိၣ်ဒီးအကလုၢ်တမံၤဃီ, ဒီးတၢ်က တိၤတမံၤဃီခဲလၢာ်လီၤ.2  ဒီးတၢ်မၤအသးလၢ ပှၤဟးထီၣ်လၢမုၢ်ထီၣ်တခီအဖၢ မုၢ်ဒီး, ထံၣ်န့ၢ်ပျီအိၣ်လၢကီၢ်ၡံနၢ်အပူၤ,
         ဒီးအိၣ်ဝဲဆိး ဝဲဖဲန့ၣ်လီၤ.3  ဒီးစံးလိာ်အသး, ဟဲမီၣ်, မၤသကိးအူးခဲဒီးကုၢ်အီၤ သပှၢ်တၢၢ်တက့ၢ်. ဒီးအဝဲသ့ၣ်အိၣ်ဒီးအူးခဲ,
         လၢလၢၢ် အလီၢ်ဒီးကျဲတံးကိၢ်လိၣ်လၢအီကတ့ၣ်အလီၢ်လီၤ.
         4  ဒီး စံးဝဲဒၣ်, ဟဲမီၣ်, မၤသကိးဝ့ၢ်တဝ့ၢ်လၢပဂီၢ်, ဒီးတၢး ထီတဖျၢၣ်အိၣ်ဒီးအခိၣ်လၢမူခိၣ်,
         ဒီးမၤထီၣ်သကိးပ မံၤ, ဒ်သိးပသုတလီၤပြံလီၤပြါလၢ ဟီၣ်ခိၣ်ချၢဒီဘ့ၣ် ညါတဂ့ၤန့ၣ်တက့ၢ်.5  ဒီးယွၤဟဲလီၤကွၢ်ဝ့ၢ်န့ၣ်, ဒီးတၢးထီလၢပှၤကညီဖိမၤ ဝဲလီၤ.
         6  ဒီးယွၤစံးဝဲဒၣ်, ကွၢ်ကွၢ်, ပှၤကညီမ့ၢ်ပှၤတ ကလုာ်ဃီ, ဒီးအကလုၢ်မ့ၢ်တမံၤဃီခဲလၢာ်အဃိဒီး,
         မၤထီၣ်တၢ်အံၤလီၤ. ဒီးခဲကနံၣ်အံၤကယဲၢ်တၢ်လၢအ ကူၣ်မၤန့ၣ် တၢ်တတြီဘၣ်အီၤနီတမံၤဘၣ်.
         7  ဟဲမီၣ်, လဲၤလီၤသကိး, ဒီးမၤသဘံၣ်ဘုၣ်အကလုၢ်, ဒ်သိးအ နၢ်သုတပၢၢ်လိာ်အကလုၢ်န့ၣ်တက့ၢ်.8  ဒီးယွၤမၤလီၤပြံလီၤပြါအီၤ လၢဟီၣ်ခိၣ်ချၢဒီဘ့ၣ်ညါ လီၤ. ဒီးအဝဲသ့ၣ်မၤထီၣ်ဝ့ၢ်န့ၣ်ဆိတ့ၢ်ဝဲလီၤ.9  မၤသးဒ်န့ၣ်ဒီးအမံၤမ့ၢ် ဘၤဘ့းလးလီၤ. အဂ့ၢ်ဒ်အံၤ, ဖဲန့ၣ်ယွၤမၤသဘံၣ်ဘုၣ် ပှၤဟီၣ်ခိၣ်ဖိခဲလၢာ်အကလုၢ်,
         ဒီးဖဲန့ၣ်မၤလီၤပြံလီၤပြါအီၤ လၢဟီၣ်ခိၣ်ချၢဒီဘ့ၣ်ညါ လီၤ.10  ဒီးအအံၤမ့ၢ် စီၤရှ့ၣ်အစၢၤအသွဲၣ်. ထံလုၣ်ဘၢတၢ် အလီၢ်ခံခံနံၣ်န့ၣ်, စီၤရှ့ၣ်အိၣ်ဝဲအနံၣ်တကယၤ,
         ဒီး ထီၣ်ဖိစီၤအၢ်ဖးၡးလီၤ.
         11  ဒီးစီၤရှ့ၣ်အိၣ်ဝဲလၢအထီၣ်ဖိ စီၤအၢ်ဖးၡးအလီၢ်ခံ အနံၣ်ယဲၢ်ကယၤ, ဒီးထီၣ်ဖိအဖိ မုၣ်ဒီးအဖိခွါလီၤ.12  ဒီးစီၤအၢ်ဖးၡးအိၣ်ဝဲသၢဆံယဲၢ်နံၣ်, ဒီးထီၣ်ဖိစီၤစ့ၤ လါလီၤ.
         13  ဒီးစီၤအၢ်ဖးၡးအိၣ်ဝဲလၢအထီၣ်ဖိစီၤစ့ၤလါ အလီၢ်ခံလွံၢ်ကယၤသၢနံၣ်, ဒီးထီၣ်ဖိအဖိမုၣ်ဒီးအဖိခွါ
         လီၤ.14  ဒီးစီၤစ့ၤလါအိၣ်ဝဲအနံၣ်သၢဆံ, ဒီးထီၣ်ဖိစီၤဧ့ၤဘ့ၢ် လီၤ.
         15  ဒီးစီၤစ့ၤလါအိၣ်ဝဲလၢအထီၣ်ဖိစီၤဧ့ၤဘ့ၢ်အလီၢ် ခံလွံၢ်ကယၤသၢနံၣ်, ဒီးထီၣ်ဖိအဖိမုၣ်ဒီးအဖိခွါလီၤ.16  ဒီးစီၤဧ့ၤဘ့ၢ်အိၣ်ဝဲသၢဆံလွံၢ်နံၣ်, ဒီးထီၣ်ဖိစီၤပ့ၤလ့း လီၤ.
         17  ဒီးစီၤဧ့ၤဘ့ၢ်အိၣ်ဝဲလၢအထီၣ်ဖိ စီၤပ့ၤလ့းအ လီၢ်ခံအနံၣ်လွံၢ်ကယၤသၢဆံ, ဒီးထီၣ်ဖိအဖိမုၣ်ဒီးအ
         ဖိခွါလီၤ.18  ဒီးစီၤပ့ၤလ့း အိၣ်ဝဲအနံၣ်သၢဆံ, ဒီးထီၣ်ဖိစီၤရူၤ လီၤ.
         19  ဒီးစီၤပ့ၤလ့းအိၣ်ဝဲလၢအထီၣ်ဖိ စီၤရူၤအလီၢ်ခံ ခံကယၤခွံနံၣ်, ဒီးထီၣ်ဖိအဖိမုၣ်ဒီးအဖိခွါလီၤ.
         ဒီးစီၤရူၤအိၣ်ဝဲသၢဆံခံနံၣ်ဒီးထီၣ်ဖိ စီၤစရူာ်လီၤ.21  ဒီးစီၤရူၤအိၣ်ဝဲလၢ အထီၣ်ဖိစီၤစရူာ်အလီၢ်ခံ ခံကယၤ နွံနံၣ်, ဒီးထီၣ်ဖိအဖိမုၣ်ဒီးအဖိခွါလီၤ.22  ဒီးစီၤစရူာ်အိၣ်ဝဲအနံၣ်သၢဆံ, ဒီးထီၣ်ဖိစီၤနၤဃိၢ် လီၤ.
         23  ဒီးစီၤစရူာ်အိၣ်ဝဲလၢအထီၣ်ဖိ စီၤနၤဃိၢ်အလီၢ် ခံအနံၣ်ခံကယၤ, ဒီးထီၣ်ဖိအဖိမုၣ်ဒီးအဖိခွါလီၤ.
         ဒီးစီၤနၤဃိၢ်အိၣ်ဝဲခံဆံခွံနံၣ်, ဒီးထီၣ်ဖိစီၤတ့ရၤလီၤ.25  ဒီးစီၤနၤဃိၢ်အိၣ်ဝဲလၢအထီၣ်ဖိစီၤတ့ရၤအလီၢ်ခံ တက ယၤတဆံခွံနံၣ်, ဒီးထီၣ်ဖိအဖိမုၣ်ဒီးအဖိခွါလီၤ.26  ဒီးစီၤတ့ရၤအိၣ်ဝဲအနံၣ်နွံဆံ, ဒီးထီၣ်ဖိစီၤအၤဘြၣ်, စီၤနၤဃိၢ်, ဒီးစီၤဟၤရၣ်လီၤ.27  ဒီးအအံၤမ့ၢ် စီၤတ့ရၤအစၢၤအသွဲၣ်, စီၤတ့ရၤထီၣ်ဖိ စီၤအၤဘြၣ်, စီၤနၤဃိၢ်, ဒီးစီၤဟၤရၣ်လီၤ.
         ဒီးစီၤဟၤ ရၣ်န့ၣ်ထီၣ်ဖိစီၤလိာ်လီၤ.
         28  ဒီးအပၢ်စီၤတ့ရၤတချုးသံ ဒံးဘၣ်ဒီး, စီၤဟၤရၣ်သံဝဲလၢကီၢ်လၢအအိၣ်ဖျဲၣ်လၢ အပူၤ, လၢပှၤက့ၤစ့းဖိအဝ့ၢ်အူၢ်အပူၤလီၤ.29  ဒီးစီၤအၤဘြၣ်, ဒီးစီၤနၤဃိၢ်န့ၢ်မါလီၤ. ဒီးစီၤအၤဘြၣ် အမါအမံၤမ့ၢ်နီၢ်စၤရဲ, ဒီးစီၤနၤဃိၢ်အမါအမံၤမ့ၢ်နီၢ်မံး
         လကၤ, စီၤဟၤရၣ်အဖိမုၣ်လီၤ. အဝဲဒၣ်န့ၣ်မ့ၢ်နီၢ်မံး လကၤအပၢ်, ဒီးနီၢ်ယံၤစကၤအပၢ်လီၤ.
         30  ဒီးနီၢ်စၤရဲ တဂၤန့ၣ်မ့ၢ်ပှၤတူာ်ဖိလီၤ. အဖိတအိၣ်ဘၣ်.31  ဒီးစီၤတ့ရၤဟံးန့ၢ်အဖိခွါစီၤအၤဘြၣ်, ဒီးအလံၤစီၤ ဟၤရၣ်အဖိခွါစီၤလိာ်, ဒီးအဒဲၣ်နီၢ်စၤရဲ,
         အဖိခွါစီၤအၤ ဘြၣ်အမါ, ဒီးဟးထီၣ်ဝဲဒီးအီၤလၢ ပှၤက့ၤစ့းဖိအဝ့ၢ် အူၢ်, ဒ်သိးအကလဲၤဆူကီၢ်ကနၤဧၣ်အပူၤလီၤ.
         ဒီးလဲၤ ဝဲပၢၢ်လၢဟၤရၣ်ဒီးအိၣ်ဝဲဆိးဝဲဖဲန့ၣ်လီၤ.
         32  ဒီးစီၤတ့ရၤ အမုၢ်နံၤခဲလၢာ်န့ၣ် မ့ၢ်အနံၣ်ခံကယၤယဲၢ်နံၣ်, ဒီးစီၤ တ့ရၤသံဝဲလၢဟၤရၣ်အပူၤလီၤ.

၁၂121  ဒီးယွၤစံးဘၣ်စီၤအၤဘြၣ်, ဟးထီၣ်နဲလၢနထံနကီၢ် ဒီးလၢနဘူးနတံၢ်အအိၣ်, ဒီးလၢနပၢ်အဟံၣ်ဆူကီၢ်တ
         ဘ့ၣ်လၢယကဒုးနဲၣ်နၤတက့ၢ်.
         2  ဒီးယကဒုးကဲထီၣ်နၤ လၢပှၤတကလုာ်ဖးဒိၣ်, ဒီးယကဆိၣ်ဂ့ၤနၤ, ဒီးယက ပာ်ဒိၣ်နမံၤ, ဒီးနကကဲထီၣ်တၢ်ဆိၣ်ဂ့ၤလီၤ.
         3  ဒီးပှၤ လၢအဆိၣ်ဂ့ၤနၤန့ၣ်ယကဆိၣ်ဂ့ၤအီၤ, ဒီးပှၤလၢအဆိၣ် အၢနၤန့ၣ်ယကဆိၣ်အၢအီၤလီၤ. ဒီးပှၤဟီၣ်ခိၣ်ဖိအဒူၣ်
         ခဲလၢာ်ကဘၣ်တၢ်ဆိၣ်ဂ့ၤလၢနပူၤလီၤ.4  ဒီးစီၤအၤဘြၣ်ဟးထီၣ်ဝဲ ဒ်ယွၤမၤလိာ်အီၤအသိးန့ၣ် ဒီးစီၤလိာ်လဲၤဝဲဒီးအီၤလီၤ. ဒီးလၢစီၤအၤဘြၣ်ဟးထီၣ်ဝဲ
         လၢဟၤရၣ်အပူၤန့ၣ်, အသးပှၢ်တ့ၢ်နွံဆံယဲၢ်နံၣ်လီၤ.
         5  ဒီးစီၤအၤဘြၣ်ဟံးန့ၢ်အမါနီၢ်စၤရဲ, ဒီးအဖိဒိၣ်စီၤလိာ်, ဒီးကယဲၢ်တၢ်ဖိတၢ်လံၤလၢအမၤန့ၢ်ဝဲ,
         ဒီးပှၤအသးလၢ အန့ၢ်ဘၣ်ဝဲလၢဟၤရၣ်အပူၤ, ဒီးဟးထီၣ်ဝဲဒ်သိးအက လဲၤဆူကီၢ်ကနၤဧၣ်, ဒီးဟဲနုာ်လၢကီၢ်ကနၤဧၣ်အပူၤ
         လီၤ.6  ဒီးစီၤအၤဘြၣ် ခီဂာ်တၢ်လၢကီၢ်န့ၣ်အပူၤပၢၢ်လၢ ၡ က့ၣ်အလီၢ်, ဖဲမိၤရံယၤအသ့ထိးဖၣ်န့ၣ်လီၤ.
         အက တီၢ်ဖဲန့ၣ်ပှၤကနၤဧၣ်ဖိအိၣ်ဝဲလၢကီၢ်ပူၤန့ၣ်လီၤ.7  ဒီးယွၤလီၣ်ဖျါထီၣ်အသးလၢစီၤအၤဘြၣ်, ဒီးစံးဝဲဒၣ်, ယကဟ့ၣ်လီၤကီၢ်တဘ့ၣ်အံၤ လၢနချံနသၣ်လီၤ.
         ဒီး မၤထီၣ်တၢ်လုၢ်အလီၢ်လၢ ယွၤလၢအလီၣ်ဖျါထီၣ်အ သးလၢအီၤအဂီၢ်ဖဲန့ၣ်လီၤ.8  ဒီးဟးဝဲဖဲန့ၣ် ဆူကစၢၢ်ကလိတဖျၢၣ် အိၣ်လၢဝ့ၢ် ဘ့ၤသ့လးအမုၢ်ထီၣ်တခီ, ဒီးသူၣ်အဒဲအိၣ်ဒီး
         ဝ့ၢ်ဘ့ၤ သ့လးလၢမုၢ်နုာ်တခီ, ဒီးဝ့ၢ်ဂဲလၢမုၢ်ထီၣ်တခီလီၤ. ဒီး မၤတၢ်လုၢ်အလီၢ်ဖဲန့ၣ်လၢယွၤအဂီၢ်,
         ဒီးကိးထီၣ်ယွၤ အမံၤလီၤ.
         9  ဒီးစီၤအၤဘြၣ်ဟးထီၣ်ဝဲ, ဒီးလဲၤတၢ်, ဒီး ဟးဝဲဆူကလံၤထံးတခီလီၤ.10  ဒီးတၢ်သၣ်ဝံၤလီၤဒိအိၣ်ထီၣ်ဝဲလၢကီၢ်ပူၤန့ၣ်, ဒီးစီၤ အၤဘြၣ်လဲၤလီၤဆူအဲၤကူပတူး, ဒ်သိးအကအိၣ်တမှံၤ
         ဖဲန့ၣ်လီၤ. အဂ့ၢ်ဒ်အံၤ, တၢ်သၣ်ဝံၤလီၤဒိန့ၣ် အိၣ်နး မးလၢကီၢ်ပူၤန့ၣ်လီၤ.11  ဒီးတၢ်မၤအသးဘူးထီၣ်လၢအကလဲၤနုာ် လၢအဲၤကူ ပတူးဒီး, စံးဘၣ်အမါနီၢ်စၤရဲ, ကွၢ်ကွၢ်, ယသ့ၣ်ညါ
         လၢပှၤကွၢ်နၤတမံၤ နမ့ၢ်ပိာ်မုၣ်အဃံအလၤလီၤ.
         12  ဒီး တၢ်ကမၤအသးဖဲ ပှၤအဲၤကူပတူးဖိထံၣ်ဘၣ်နၤဒီး, က စံးဝဲ, အဝဲတဂၤအံၤမ့ၢ်အမါလီၤ. ဒီးကမၤသံယၤလီၤ.
         မ့မ့ၢ်ကဒုးမူဒံးနၤလီၤ.
         13  စံးလၢ်လၢနမ့ၢ်ယဒီပုၢ်ဝဲၢ်မုၣ်, ဒ်သိးတၢ်ကမၤဂ့ၤယၤလၢနဃိတက့ၢ်. ဒီးယသးကမူ ဒံးလၢနဃိလီၤ.14  ဒီးတၢ်မၤအသးဖဲ စီၤအၤဘြၣ်ဟဲနုာ်လၢအဲၤကူပတူး အပူၤဒီး, ပှၤအဲၤကူပတူးဖိထံၣ်ဘၣ်ပိာ်မုၣ်န့ၣ်လၢအ
         ဃံအလၤဒိၣ်မးလီၤ.
         15  ဒီးဖၤရိၤ အပဒိၣ်ဖးဒိၣ်တဖၣ် ထံၣ်ဘၣ်အီၤ, ဒီးစံးထီၣ်ပတြၢၤအီၤလၢဖၤရိၤအမဲာ်ညါ, ဒီးတၢ်ဆှၢန့ၢ်ပိာ်မုၣ်ဆူဖၤရိၤအဟံၣ်ပူၤလီၤ.16  ဒီးမၤဂ့ၤစီၤအၤဘြၣ်လၢအဃိ, ဒီးအိၣ်ဒီးသိ, ဒီးဂီၤ ဖံး, ဒီးကသ့ၣ်ယီၤအဖါ, ဒီးကုၢ်ပိာ်ခွါ,
         ဒီးကုၢ်ပိာ်မုၣ်, ဒီးကသ့ၣ်ယီၤမိၢ်, ဒီးကီၤလၤအူးသ့ၣ်တဖၣ်လီၤ.17  ဒီးယွၤတီၢ်ဖၤရိၤဒီးအပှၤဟံၣ်ဖိ လၢတီၢ်တၢ်ဖးဒိၣ်တ ဖၣ် လၢစီၤအၤဘြၣ်အမါ နီၢ်စၤရဲအဃိလီၤ.
         18  ဒီးဖၤရိၤ ကိးန့ၢ်စီၤအၤဘြၣ်, ဒီးစံးဝဲဒၣ်, နမၤယၤလၢမနုၤတ မံၤလဲၣ်. အဝဲတဂၤမ့ၢ်နမါန့ၣ်နတဒုးနဲၣ်ဘၣ်ယၤ
         မ့ၢ် အဘၣ်မနုၤလဲၣ်.
         19  အဝဲအံၤမ့ၢ်ယဒီပုၢ်ဝဲၢ်မုၣ်န့ၣ် နစံး ဘၣ်မနုၤလဲၣ်. ဒီးယကဟံးန့ၢ်ဘၣ်ဖုးအီၤ လၢယမါ လီၤ.
         ဒီးခဲကနံၣ်အံၤ, ကွၢ်ကွၢ်, ဟံးန့ၢ်နမါ, ဒီးဟး ထီၣ်တက့ၢ်.20  ဒီးဖၤရိၤမၤလိာ် အခ့အပှၤလၢအဂ့ၢ်အကျိၤ, ဒီးမၢ အဟးထီၣ်ဒီးအမါ, ဒီးကယဲၢ်တၢ်လၢအအိၣ်ဒီးအီၤခဲ
         လၢာ်လီၤ.

၁၃131  ဒီးစီၤအၤဘြၣ်ဟးထီၣ်လၢအဲၤကူပတူး, အဝဲဒၣ်ဒီး အမါ, ဒီးကယဲၢ်အတၢ်ခဲလၢာ်, ဒီးစီၤလိာ်လၢအသိး
         ဆူကီၢ်ကလံၤထံးလီၤ.
         2  ဒီးစီၤအၤဘြၣ်ထူးဝဲတီၤဝဲဒီး ဆၣ်ဖိကီၢ်ဖိ, ကျိၣ်ဧိၤစ့ဧိၤ, ဒီးထူဧိၤလွဲဧိၤအါမးလီၤ.3  ဒီးလဲၤဝဲဒ်အတၢ်လဲၤအသိး လၢကီၢ်ကလံၤထံးဆူဝ့ၢ် ဘ့ၤသ့လး, ဖဲအလီၢ်လၢအဒဲအိၣ်လၢအခီၣ်ထံး, လၢ
         ဝ့ၢ်ဘ့ၤသ့လးဒီး ဝ့ၢ်ဂဲအဘၢၣ်စၢၤ,
         4  ဖဲအလီၢ်လၢတၢ် လုၢ်လီၢ်အိၣ် လၢအမၤဝဲလၢအခီၣ်ထံးန့ၣ်လီၤ. ဒီးစီၤ အၤဘြၣ်ကိးထီၣ်ယွၤအမံၤဖဲန့ၣ်လီၤ.5  ဒီးစီၤလိာ်လၢအလဲၤတၢ်ဒီး စီၤအၤဘြၣ်အိၣ်စ့ၢ်ကီးဒီး သိအဖုတဖၣ်, ဒီးဂီၤဖံးအဖုတဖၣ်, ဒီးဒဲတဖၣ်န့ၣ်လီၤ.6  ဒီးဒ်သိးအကအိၣ်တပူၤဃီဒီး, ကီၢ်တလၢဘၣ်လၢ အဂီၢ်ဘၣ်. အဂ့ၢ်ဒ်အံၤအတၢ်ဖိတၢ်လံၤအါဝဲတုၤ အ အိၣ်တပူၤဃီတသ့ဘၣ်လီၤ.7  ဒီးပှၤလၢအကွၢ် စီၤအၤဘြၣ်အဆၣ်ဖိကီၢ်ဖိအဒၢ, ဒီး ပှၤလၢအကွၢ်စီၤလိာ်အဆၣ်ဖိကီၢ်ဖိအဒၢန့ၣ်
         အ့ၣ်လိာ် ဆိးက့လိာ်အသးလီၤ. ဒီးအကတီၢ်ဖဲန့ၣ်ပှၤကနၤဧၣ်ဖိ, ဒီးပှၤပရးစၤဖိအိၣ်ဝဲဆိးဝဲလၢကီၢ်ပူၤန့ၣ်လီၤ.8  ဒီးစီၤအၤဘြၣ်စံးဘၣ်စီၤလိာ်, ယဃ့ကညးနၤ, မ် တၢ်အ့ၣ်လိာ်ဆိးက့လိာ်သုတအိၣ်ဒီးယၤဒီးနၤ, ဒီးယ
         ပှၤကွၢ်ဆၣ်ဖိကီၢ်ဖိ, ဒီးနပှၤကွၢ် ဆၣ်ဖိကီၢ်ဖိတဂ့ၤ. အဂ့ၢ်ဒ်အံၤ, ပမ့ၢ်ဒီပုၢ်ဝဲၢ်လီၤ.
         9  ကီၢ်တဘ့ၣ်အံၤအိၣ် လၢနမဲာ်ညါဒီဘ့ၣ်ညါတမ့ၢ်ဘၣ်ဧါ. မၤလီၤဖးလၢ်န သးဒီးယၤတက့ၢ်. မ့မ့ၢ်လၢစုစ့ၣ်တခီဒီး,
         ယကလဲၤ ဆူစုထွဲတခီလီၤ. မ့မ့ၢ်လၢစုထွဲတခီဒီး, ယကလဲၤဆူ စုစ့ၣ်တခီလီၤ.10  ဒီးစီၤလိာ်ကျ့ထီၣ်အမဲာ်, ဒီးထံၣ်ဘၣ်ယၢ်ဒ့ၣ်အပျီဒီ ဘ့ၣ်ညါလၢအဘၣ်စီၣ်သကုၤဆးဒး လၢယွၤတချုးမၤ
         ဟးဂီၤဒံးဘၣ်စဒိၣ်, ဒီးဂမိရၤ, ဒ်ယွၤအတၤသၣ်အလီၢ် အသိး, ဒ်ကီၢ်အဲၤကူပတူး, ဖဲနဟဲနုာ်လၢဝ့ၢ်စိၤဧၢ်အ
         သိးန့ၣ်လီၤ.
         11  ဒီးစီၤလိာ်ဃုထၢယၢ်ဒ့ၣ်အပျီဒီဘ့ၣ်ညါ လီၤ. ဒီးစီၤလိာ်ဟးဝဲဆူမုၢ်ထီၣ်တခီ, ဒီးလီၤဖးလိာ်
         အသးသကိးသကိးလီၤ.12  ဒီးစီၤအၤဘြၣ်အိၣ်ဝဲဆိးဝဲလၢ ကီၢ်ကနၤဧၣ်အပူၤဒီး စီၤလိာ်အိၣ်ဝဲဆိးဝဲလၢပျီအဝ့ၢ်တဖၣ်အပူၤ,
         ဒီးသူၣ်အ ဒဲဆူစဒိၣ်တခီလီၤ.
         13  ဒီးစဒိၣ်အပှၤကညီမ့ၢ်ပှၤအၢ, ဒီး ပှၤတၢ်ဒဲးဘးဖိလၢယွၤအမဲာ်ညါဒိၣ်မးလီၤ.14  ဒီးယွၤစံးဘၣ်စီၤအၤဘြၣ်လၢ စီၤလိာ်လီၤမုၢ်လီၤဖး ဒီးအီၤအလီၢ်ခံန့ၣ်, ကျ့ထီၣ်နမဲာ်, ဒီးဖဲနအိၣ်အလီၢ်
         န့ၣ်ကွၢ်ထီၣ်လၢကလံၤစိး, ဒီးလၢကလံၤထံး, ဒီးလၢ မုၢ်ထီၣ်, ဒီးလၢမုၢ်နုာ်န့ၣ်တက့ၢ်.
         15  အဂ့ၢ်ဒ်အံၤ, ကီၢ် လၢနထံၣ်ဘၣ်အီၤန့ၣ်, ယကဟ့ၣ်လီၤအီၤဒီဘ့ၣ်ညါ လၢနၤ, ဒီးလၢနချံနသၣ်လီၤစိၤလီၤထီလီၤ.
         16  ဒီးယ ကမၤနချံနသၣ်ဒ်ဟီၣ်ခိၣ်ကမူၣ်အသိးသတးဒီး, ပှၤဂံၢ် ဟီၣ်ခိၣ်ကမူၣ်မ့ၢ်သ့ဒီး ဂံၢ်နချံနသၣ်ကသ့စ့ၢ်ကီးလီၤ.―17  ဂဲၤဆၢထၢၣ်လဲၤတၢ်လၢကီၢ်ပူၤ, လၢအထီဒီးလၢအဒီၣ် တူာ်န့ၣ်တက့ၢ်, အဂ့ၢ်ဒ်အံၤ, ယကဟ့ၣ်လီၤအီၤလၢ
         နၤလီၤ.18  ဒီးစီၤအၤဘြၣ်သုးအဒဲ, ဒီးလဲၤအိၣ်ဝဲဖဲ မးမရ့အသ့ ထိးဖၣ်လၢအအိၣ်လၢဝ့ၢ်ဃ့ဘြိၣ်, ဒီးမၤထီၣ်တၢ်လုၢ်
         အလီၢ်လၢယွၤအဂီၢ်ဖဲန့ၣ်လီၤ.

၁၄141  ဒီးတၢ်မၤအသးလၢၡံနၢ်အစီၤပၤအးမရၤဖ့လး, အ့း လးစၢ်အစီၤပၤအၤရယိာ်, ဧ့ၤလၣ်အစီၤပၤကဒၢ်လဧိ မ့ၢ်,
         ဒီးပှၤကလုာ်တဖၣ်အစီၤပၤတံးဒၤလးသ့ၣ်တဖၣ် အမုၢ်နံၤတဖၣ်န့ၣ်,
         2  လၢအဝဲသ့ၣ်ဒုးလိာ်အသးဒီးစဒိၣ် အစီၤပၤဘ့ရၤဒီးဂမိရၤအစီၤပၤဘံးရၡၤ, အၤဒမၤအစီၤ ပၤၡံးနာ်, ဒီးစဘိအံၣ်အစီၤပၤရှ့မ့ဘ့ၢ်,
         ဒီးဘ့လၤ (အဝဲ န့ၣ်မ့ၢ်စိၤဧၢ်) အစီၤပၤလီၤ.
         3  ပှၤတဖၣ်အံၤဒီတံၤဒီသ ကိးလိာ်အသးခဲလၢာ်လၢတၢ်ပၢၤခိၣ်စံးဒံၣ် (အဝဲန့ၣ် မ့ၢ်ပီၣ်လဲၣ်အံသၣ်)
         လီၤ.4  အဝဲသ့ၣ်မၤကဒၢ်လဧိမ့ၢ်အတၢ်တဆံခံနံၣ်, ဒီးတဆံ သၢနံၣ်တနံၣ်န့ၣ်ဂဲၤထၢၣ်ထီဒါထီၣ်အီၤလီၤ.
         5  ဒီးတဆံ လွံၢ်နံၣ်တနံၣ်န့ၣ် ကဒၢ်လဧိမ့ၢ်ဟဲဝဲဒီး စီၤပၤသ့ၣ်တ ဖၣ်လၢအအိၣ်ဒီးအီၤ, ဒီးကျီကွံာ်ပှၤရၤဖၤဖိအိၣ်လၢဧၤ
         ၡတါရိၤကၢ်နါယံၣ်, ဒီးပှၤစူစၤဖိအိၣ်လၢဟၣ်အပူၤ, ဒီးပှၤအ့ၣ်ဖိ အိၣ်လၢၡၤဝ့ကးရယးသံၣ်,
         6  ဒီးပှၤဃိၢ်ဖိ အိၣ်လၢအကစၢၢ်စ့ဧၢ် ပၢၢ်လၢအ့လးဖရၣ် လၢအအိၣ် လၢပှၢ်မုၢ်ကနၢအဃၢၤန့ၣ်လီၤ.7  ဒီးဟဲက့ၤကဒါက့ၤဝဲ, ဒီးလဲၤဝဲဆူဧ့ၣ်မံးၡပး (အဝဲ န့ၣ်မ့ၢ်ကၤဒ့ၣ်)လီၤ. ဒီးကျီကွံာ် ပှၤဧမၤလ့းဖိအကီၢ်ဒီ
         ဘ့ၣ်ညါ, ဒီးပှၤအမိၢ်ဖိစ့ၢ်ကီးလၢအအိၣ်အဆိးလၢဃၤ စစိၣ်တါမၢ်အပူၤလီၤ.8  ဒီးစဒိၣ်အစီၤပၤ, ဒီးဂမိရၤအစီၤပၤ, ဒီးအၤဒမၤအ စီၤပၤ, ဒီးစဘိအံၣ်အစီၤပၤ, ဒီးဘ့လၤ (အဝဲန့ၣ်မ့ၢ်
         စိၤဧၢ်) အစီၤပၤသ့ၣ်တဖၣ်လဲၤထီၣ်ဒီး ဒုးတၢ်ဒီးအီၤ လၢတၢ်ပၢၤခိၣ်စံးဒံၣ်လီၤ.9  ဒုးတၢ်ဒီးဧ့ၤလၣ်အစီၤပၤ ကဒၢ်လဧိမ့ၢ်, ဒီးပှၤက လုာ်တဖၣ်အစီၤပၤတံးဒၤလး, ဒီးၡံနၢ်အစီၤပၤအးမရၤ
         ဖ့လးဒီးအ့းလးစၢ်အစီၤပၤအၤရယိာ်လီၤ. စီၤပၤလွံၢ်ဂၤ ဒုးတၢ်ဒီးယဲၢ်ဂၤလီၤ.10  ဒီးတၢ်ပၢၤခိၣ်စံးဒံၣ် ပှဲၤဒီးကျဲတံးအပူၤ, ဒီးစဒိၣ်ဒီး ဂမိရၤအစီၤပၤတဖၣ်ဃ့ၢ်ဝဲ, ဒီးလီၤတဲာ်ဖဲန့ၣ်,
         ဒီးပှၤ လၢအအိၣ်လီၤတဲာ်တဖၣ်န့ၣ် ဃ့ၢ်ဝဲဆူ ကစၢၢ်ကလိ လီၤ.
         11  ဒီးပှၤဟံးန့ၢ်စဒိၣ်ဒီး ဂမိရၤအတၢ်ဖိတၢ်လံၤခဲ လၢာ်, ဒီးအတၢ်အီၣ်တၢ်အီခဲလၢာ်, ဒီးလဲၤတၢ်လီၤ.―12  ဒီးဟံးန့ၢ်စီၤအၤဘြၣ်အဖိဒိၣ်စီၤလိာ် လၢအအိၣ်လၢစ ဒိၣ်အပူၤ, ဒီးအတၢ်ဖိတၢ်လံၤ, ဒီးလဲၤတၢ်လီၤ.13  ဒီးပှၤလၢအထူၣ်ဖျဲးတဂၤ ဟဲစံးဘၣ်တဲဘၣ် ပှၤဧ့ၤ ဘြံၤဖိစီၤအၤဘြၣ်လီၤ. ဒီးအဝဲဒၣ်န့ၣ်အိၣ်ဝဲဖဲ
         မၤမရ့ အသ့ထိးဖၣ်လီၤ. ဒီးမးမရ့မ့ၢ်ပှၤအမိၢ်ဖိ, ဒီပုၢ်ဝဲၢ်ဒီးစီၤ အ့ၡကိၤလး, ဒီးဒီပုၢ်ဝဲၢ်ဒီးစီၤဧၤန့ၢ်လီၤ.
         အဝဲသ့ၣ်တ ဖၣ်န့ၣ်ဒီသိၣ်ဒီးစီၤအၤဘြၣ်လီၤ.14  ဒီးတုၤစီၤအၤဘြၣ်နၢ်ဟူလၢ တၢ်ဖီၣ်န့ၢ်အဒီပုၢ်ဝဲၢ်ဒီး, ကတဲာ်ကတီၤပှၤလၢ အသိၣ်လိအီၤလၢအအိၣ်ဖျဲၣ်လၢ
         အဟံၣ်ပူၤ, ပှၤသၢကယၤတဆံဃိးဂၤ, ဒီးလူၤပိာ်အခံ ဆူဒၣ်လီၤ.15  ဒီးအဝဲဒၣ်ဒီးအကုၢ်အပှၤနီၤဖးလိာ်အသး ထီဒါအီၤ လၢမုၢ်နၤဒီးကျီကွံာ်အီၤ. ဒီးလူၤအီၤဆူဃိဘၤ,
         လၢအ အိၣ်လၢဝ့ၢ်ဒၤမ့ၤစ့းအစုစ့ၣ်တခီလီၤ.
         16  ဒီးဟဲက့ၤစိာ်က ဒါက့ၤတၢ်ဖိတၢ်လံၤခဲလၢာ်, ဒီးဟဲက့ၤစိာ်စ့ၢ်ကီးအဒီ ပုၢ်ဝဲၢ်စီၤလိာ်, ဒီးအတၢ်ဖိတၢ်လံၤ,
         ဒီးပိာ်မုၣ်ပိာ်မၢၤ စ့ၢ်ကီး, ဒီးပှၤဂီၢ်မုၢ်ဂီၢ်ပၤလီၤ.17  ဒီးလၢစီၤအၤဘြၣ်ဟဲက့ၤကဒါက့ၤ လၢအကျီကွံာ် ကဒၢ်လဧိမ့ၢ်, ဒီးစီၤပၤသ့ၣ်တဖၣ်လၢအအိၣ်ဒီးအီၤအ
         လီၢ်ခံန့ၣ်, စဒိၣ်အစီၤပၤလဲၤသဂၢၢ်ထီၣ်အီၤ လၢတၢ် ပၢၤခိၣ်ၡၤဝ့အပူၤလီၤ. အဝဲန့ၣ်မ့ၢ်စီၤပၤအတၢ်ပၢၤခိၣ်
         လီၤ.18  ဒီးၡၤလ့ၣ်အစီၤပၤ မးလကံစဒ့းဟဲက့ၤစိာ်ထီၣ်ကိၣ် ဒီးစပံးထံလီၤ. အဝဲန့ၣ်မ့ၢ် တၢ်ထီကတၢၢ်ကစၢ်အပှၤ
         လုၢ်တၢ်အဒိၣ်လီၤ.
         19  ဒီးဆိၣ်ဂ့ၤအီၤ, ဒီးစံးဝဲဒၣ်, စီၤ အၤဘြၣ်ဘၣ်ဃးဒီး တၢ်ထီကတၢၢ်ကစၢ်လၢအအိၣ်ဒီး ဟီၣ်ခိၣ်ဒီးမူခိၣ်န့ၣ်,
         မ်အဘၣ်တၢ်ဆိၣ်ဂ့ၤအီၤတက့ၢ်.―20  ဒီးတၢ်ထီကတၢၢ်ကစၢ်လၢအဟ့ၣ်လီၤ နဒုၣ်နဒါလၢန စုပူၤန့ၣ်, မ်အဘၣ်တၢ်ဆိၣ်ဂ့ၤအီၤတက့ၢ်. ဒီးအဝဲဒၣ်
         ဟ့ၣ်အီၤလၢတၢ်ခဲလၢာ်ဆံဆဲၣ်ပူတပူလီၤ.21  ဒီးစဒိၣ်အစီၤပၤစံးဘၣ် စီၤအၤဘြၣ်, ဟ့ၣ်ယၤလၢ ပှၤကညီ, ဒီးဟံးန့ၢ်တၢ်ဖိတၢ်လံၤလၢနဂီၢ်ဒၣ်နဲတက့ၢ်.22  ဒီးစီၤအၤဘြၣ်စံးဘၣ်စဒိၣ်အစီၤပၤ, ယယူာ်ထီၣ်ယ စုဆူယွၤတၢ်ထီကတၢၢ်ကစၢ်လၢအအိၣ်ဒီး ဟီၣ်ခိၣ်ဒီး
         မူခိၣ်န့ၣ်,
         23  လၢယတဟံးန့ၢ်ဘၣ်တၢ်အိၣ်ဒီးနၤနီတမံၤ, ထဲလုၣ်တဘိ, ထဲခီၣ်ဖံးပျံၤတဘိယတဟံးဘၣ်. နက စံးဘၣ်ဖုး,
         ယဒုးထူးထီၣ်တီၤထီၣ်စီၤအၤဘြၣ်လီၤ.24  ယကဟံးန့ၢ်ထဲတၢ်လၢ ပှၤဖိၣ်သၣ်ခွါတဖၣ်အီၣ်တၢ်, ဒီးပှၤလၢအလဲၤတၢ်ဒီးယၤ, စီၤဧၤန့ၢ်, စီၤအ့ၡကိၤလး,
         ဒီးစီၤမးမရ့အဂီၢ်လီၤ. အဝဲသ့ၣ်တဖၣ်န့ၣ် ကဟံးန့ၢ် ဒၣ်ဝဲလၢအဂီၢ်တက့ၢ်.

၁၅151  တၢ်န့ၣ်တဖၣ်အလီၢ်ခံ ယွၤအကလုၢ်ဘၣ်စီၤအၤဘြၣ် လၢတၢ်ထံၣ်တၢ်လၢညါခီအပူၤ, ဒီးစံးဝဲဒၣ်, စီၤအၤဘြၣ်
         ဧၢ, ပျံၤတၢ်တဂ့ၤ. ယမ့ၢ်ကတီၤတဘ့ၣ်လၢနဂီၢ်ဒီးနဘူး နလဲဒိၣ်ဒိၣ်ကလဲာ်လီၤ.2  စီၤအၤဘြၣ်စံးဝဲဒၣ်, ကစၢ်ယွၤဧၢ, နကဟ့ၣ်လီၤယၤ မနုၤတမံၤလဲၣ်. အဂ့ၢ်ဒ်အံၤ, ယမ့ၢ်ပှၤတူာ်ဖိ,
         ဒီးယပှၤ ဟံၣ်ဖိအခိၣ်မ့ၢ်ပှၤဒၤမ့ၤစ့းဖိ, စီၤအလံၤဧ့စ့ၢ်တဂၤအံၤ လီၤ.
         3  ဒီးစီၤအၤဘြၣ်စံးဝဲဒၣ်, ကွၢ်ကွၢ်, နတဟ့ၣ် လီၤဘၣ်ယၤလၢတၢ်အချံအသၣ်ဘၣ်, ဒီးကွၢ်ကွၢ်, ယ ပှၤဟံၣ်ဖိတဂၤမ့ၢ်ပှၤန့ၢ်သါယတၢ်လီၤ.4  ဒီးကွၢ်ကွၢ်, ယွၤအကလုၢ်ဘၣ်အီၤ, ဒီးစံးဝဲဒၣ်, အ ဝဲတဂၤန့ၣ်တကဲဘၣ်လၢပှၤန့ၢ်သါနတၢ်ဘၣ်. မ့မ့ၢ်ပှၤ
         လၢအဟဲထီၣ်လၢနဟၢဖၢပူၤတဂၤ ကကဲထီၣ်ပှၤန့ၢ် သါနတၢ်လီၤ.
         5  ဒီးဒုးဟးထီၣ်အီၤဆူခိ, ဒီးစံးဝဲဒၣ်, ကွၢ်ထီၣ်ဆူမူခိၣ်, ဒီးနဂံၢ်မ့ၢ်သ့ဒီး, ဂံၢ်ဆၣ်ဧိၤဖီဧိၤန့ၣ်
         တက့ၢ်. ဒီးစံးဘၣ်အီၤ, နချံနသၣ်ကမၤအသးဒ်န့ၣ် လီၤ.6  ဒီးအဝဲဒၣ်နာ်ယွၤ, ဒီးတၢ်ပးကဲအတၢ်နာ်လၢတၢ်တီ တၢ်လိၤလၢအဂီၢ်လီၤ.
         7  ဒီးစံးဘၣ်အီၤ, တၢ်လၢယၤ အံၤ, ယမ့ၢ်ယွၤလၢအဒုးဟဲထီၣ်နၤ လၢပှၤက့ၤစ့းဖိအ ဝ့ၢ်အူၢ်အပူၤ, ဒ်သိးယကဟ့ၣ်လီၤနၤလၢ
         ကီၢ်တဘ့ၣ် အံၤလၢနကန့ၢ်သါအီၤလီၤ.8  ဒီးစံးဝဲဒၣ်, ကစၢ်ယွၤဧၢ, ယကသ့ၣ်ညါလၢယက န့ၢ်သါအီၤဒ်လဲၣ်.
         9  ဒီးစံးဘၣ်အီၤ, ဟံးန့ၢ်ယၤလၢဂီၤ ဖံးမိၢ်သၢနံၣ်ဖိတဒု, ဒီးမဲာ်တဲးလဲးမိၢ် သၢနံၣ်ဖိတဒု, ဒီးသိဖါသၢနံၣ်ဖိတဒု,
         ဒီးထိၣ်လွံၢ်ဘုၣ်တဘ့ၣ်, ဒီး ကးက့ၣ်ဖိတဘ့ၣ်တက့ၢ်.10  ဒီးဟံးန့ၢ်တၢ်တဖၣ်န့ၣ်လၢအဂီၢ်, ဒီးနီၤဖးဝဲလၢအ သးကံၢ်ပူၤ, ဒီးပာ်ဝဲတခီတခီသဃီၤဒီးအသကိးလီၤ.
         မ့မ့ၢ်ထိၣ်တဖၣ်န့ၣ်တနီၤဖးဘၣ်ဝဲဘၣ်.
         11  ဒီးထိၣ်ဧိၤလံၣ် ဧိၤဟဲလီၤလၢတၢ်စိၣ်တဖၣ်အလိၤ, ဒီးစီၤအၤဘြၣ်ဃါ ထီၣ်ကွံာ်အီၤလီၤ.12  ဒီးတုၤမုၢ်လီၤနုာ်ဒီး, တၢ်မံသပ့ၤလီၤဘၣ်လၢစီၤအၤ ဘြၣ်အလိၤ, ဒီးကွၢ်ကွၢ်, တၢ်ပျံၤတၢ်ဖုး,
         တၢ်ခံးဖး ဒိၣ်လီၤဘၣ်လၢအလိၤလီၤ.13  ဒီးစံးဘၣ်စီၤအၤဘြၣ်, သ့ၣ်ညါသပှၢ်တၢၢ်လၢနချံန သၣ်ကကဲထီၣ်ပှၤတမှံၤလၢ ကီၢ်တဘ့ၣ်အပူၤ လၢအ
         တမ့ၢ်ဘၣ်အတၢ်ဘၣ်, ဒီးကမၤပှၤကီၢ်ဖိန့ၣ်အတၢ်, ဒီး အဝဲသ့ၣ် ကမၤနးမၤဖှီၣ်အီၤ အနံၣ်လွံၢ်ကယၤန့ၣ်တ
         က့ၢ်.
         14  လၢန့ၣ်အမဲာ်ညါ ပှၤတကလုာ်လၢအဝဲသ့ၣ် ကမၤအတၢ်န့ၣ် ယကစံၣ်ညီၣ်အီၤလီၤ. လၢခံက့ၤဒီး ကဟးထီၣ်အိၣ်ဒီးအတၢ်ဖိတၢ်လံၤအါအါကလဲာ်လီၤ.15  ဒီးနကလဲၤဆူနပၢ်သ့ၣ်တဖၣ်အအိၣ်မုာ်မုာ်လီၤ. န ခိၣ်ဝါဂ့ၤဒီးနကဘၣ်တၢ်ခူၣ်လီၤကွံာ်နၤလီၤ.16  ဒီးပှၤလွံၢ်စိၤတစိၤန့ၣ် ကဟဲက့ၤကဒါက့ၤဖဲအံၤလီၤ. အဂ့ၢ်ဒ်အံၤ, ပှၤအမိၢ်ဖိအတၢ်အၢတၢ်သီ တပှဲၤထီၣ်ဒံး
         ဘၣ်လီၤ.17  ဒီးတုၤမုၢ်လီၤနုာ်ဒီး, တၢ်ခံးလီၤ, ဒီးကွၢ်ကွၢ်, ဖၣ် ကပူၤအိၣ်ဒီးမ့ၣ်အူခုၣ်တဖျၢၣ်, ဒီးမ့ၣ်အူဒၢကဲၤထီၣ်တ
         ဖျၢၣ်လၢအလဲၤလၢတၢ်တဖၣ်န့ၣ်တခီတခီအဘၢၣ်စၢၤ လီၤ.18  တၢ်လၢမုၢ်နံၤတနံၤန့ၣ် ယွၤအၢၣ်လီၤအီလီၤတၢ်ဒီး စီၤအၤဘြၣ်, ဒီးစံးဝဲဒၣ်, ယဟ့ၣ်လီၤနချံနသၣ်လၢ
         ကီၢ်တဘ့ၣ်အံၤ, လၢအဲၤကူပတူးအထံကျိ ပၢၢ်လၢထံ ထံမိၢ်ပှၢ်ဖးဒိၣ်, ထံဖရၤသး,
         19  ပှၤက့ၣ်ဖိဒီးပှၤကနးဖိ, ဒီးပှၤကးမိၣ်ဖိ,
         20  ဒီးပှၤဃ့ၤသးဖိ, ဒီးပှၤပရးဖိဒီးပှၤရၤ ဖၤဖိ, ဒီးပှၤအမိၢ်ဖိ, ဒီးပှၤကနၤဧၣ်ဖိ, ဒီးပှၤကံၢ်ကၣ်
         ဖိ, ဒီးပှၤယဘူၣ်ဖိလီၤ.

၁၆161  ဒီးစီၤအၤဘြၣ်အမါနီၢ်စၤရဲ တဆံးစၢ်ဘၣ်အဖိလၢ အဂီၢ်ဘၣ်. ဒီးအဝဲဒၣ်အိၣ်ဒီးအကုၢ်ပိာ်မုၣ်တဂၤပှၤအဲၤ
         ကူပတူးဖိ, ဒီးအမံၤမ့ၢ်နီၢ်ဟၤကၢ်လီၤ.
         2  ဒီးနီၢ်စၤရဲစံး ဘၣ်စီၤအၤဘြၤ, ကွၢ်ကွၢ်, ယွၤတြီယၤဒ်သိးယသုတ ဆံးစၢ်တၢ်တဂ့ၤလီၤ. လဲၤနုာ်စာ်ဆူယကုၢ်ပိာ်မုၣ်အ
         အိၣ်တက့ၢ်. ဘၣ်တဘၣ် ယကသူၣ်ထီၣ်ယသးလၢ အီၤလီၤ. ဒီးစီၤအၤဘြၣ်ကနၣ်အမါအကလုၢ်လီၤ.3  ဒီးလၢစီၤအၤဘြၣ်အိၣ်ဝဲလၢ ကီၢ်ကနၤဧၣ်အနံၣ်တ ဆံအလီၢ်ခံန့ၣ်, စီၤအၤဘြၣ်အမါနီၢ်စၤရဲဟံးန့ၢ်အကုၢ်
         ပိာ်မုၣ်, ပှၤအဲၤကူပတူးဖိနီၢ်ဟၤကၢ်, ဒီးဟ့ၣ်အီၤလၢ အဝၤစီၤအၤဘြၣ်ဒ်သိးအကကဲထီၣ်အမါလီၤ.4  ဒီးလဲၤနုာ်ဝဲဆူနီၢ်ဟၤကၢ်အအိၣ် ဒီးအဝဲဒၣ်ဒၢထီၣ် လီၤ. ဒီးတုၤအထံၣ်ဘၣ်ဝဲလၢအဒၢထီၣ်ဒီး, အကစၢ်
         မုၣ်တမ့ၢ်လၢၤဘၣ်တၢ်လၢအမဲာ်ညါဘၣ်.5  ဒီးနီၢ်စၤရဲစံးဘၣ်စီၤအၤဘြၣ်, တၢ်မၤကမၣ်ယၤအံၤ, မ်အအိၣ်လၢနလိၤတက့ၢ်. ယဟ့ၣ်ယကုၢ်ပိာ်မုၣ်လၢန
         သးနါပှၢ်, ဒီးတုၤအထံၣ်ဘၣ်ဝဲလၢအဒၢထီၣ်ဒီး, ယ တမ့ၢ်လၢၤဘၣ်တၢ်လၢအမဲာ်ညါဘၣ်. မ်ယွၤစံၣ်ညီၣ်
         တၢ်ဘၣ်ဃးဒီးယၤဒီးနၤတက့ၢ်.6  ဒီးစီၤအၤဘြၣ်စံးဘၣ်နီၢ်စၤရဲ, ကွၢ်ကွၢ်, နကုၢ်ပိာ် မုၣ်အိၣ်လၢနစုပူၤလီၤ. မၤအီၤဖဲဒၣ်အဂ့ၤလၢနမဲာ်တ
         က့ၢ်. ဒီးနီၢ်စၤရဲမၤနးမၤဖှီၣ်အီၤ, ဒီးအဝဲဒၣ်ဃ့ၢ်ထီၣ်ကွံာ် လၢအမဲာ်ညါလီၤ.7  ဒီးယွၤအကလူးတဂၤ ထံၣ်န့ၢ်အီၤလၢထံထီၣ်ပၢၢ်တ ပူၤအဃၢၤလၢပှၢ်လၢ်ကျါ, လၢထံထီၣ်ပၢၢ်အဃၢၤအိၣ်
         ဝဲလၢဝ့ၢ်ရှူၢ်အကျဲလီၤ.
         8  ဒီးစံးဝဲဒၣ်, နီၢ်စၤရဲအကုၢ်ပိာ် မုၣ်နီၢ်ဟၤကၢ်ဧၢ, နဟဲလၢလဲၣ်, ဒီးနကလဲၤဆူလဲၣ်, ဒီးစံးဝဲဒၣ်,
         ယဃ့ၢ်လၢယကစၢ်မုၣ် နီၢ်စၤရဲအမဲာ်ညါ လီၤ.9  ဒီးယွၤအကလူးတဂၤစံးဘၣ်အီၤ, က့ၤကဒါက့ၤဆူန ကစၢ်မုၣ်အအိၣ်, ဒီးဆီၣ်လီၤနသးလၢအစုပူၤတက့ၢ်.10  ဒီးယွၤအကလူးစံးဘၣ်အီၤ, ယကမၤအါထီၣ်နချံန သၣ်အါအါကလဲာ်, ဒီးမ့ၢ်အအါအဃိဒီး, ပှၤတဂံၢ် ဘၣ်အီၤဘၣ်.
         11  ဒီးယွၤအကလူးစံးဘၣ်အီၤ, ကွၢ်ကွၢ်, နဒၢထီၣ်လံ, ဒီးနကဆံးစၢ်န့ၢ်နဖိခွါ, ဒီးနဘၣ်ယုၢ်အ မံၤလၢစီၤယံးၡမၤဧ့လးလီၤ.
         အဂ့ၢ်ဒ်အံၤ, ယွၤနၢ်ဟူလံ နတၢ်နးတၢ်ဖှီၣ်လံ.
         12  ဒီးကကဲထီၣ်ပှၤမံၤတဂၤလီၤ. အ စုကထီဒါကယဲၢ်ပှၤကညီတဂၤလၢ်လၢ်, ဒီးကယဲၢ်ပှၤ ကညီအစုကထီဒါအီၤလီၤ.
         ဒီးကအိၣ်ဝဲဆိးဝဲလၢအဒီ ပုၢ်ဝဲၢ်ခဲလၢာ်အမဲာ်ညါလီၤ.13  ဒီးယွၤလၢအကတိၤတၢ်ဒီးအီၤန့ၣ်, ပိာ်မုၣ်ကိးဝဲအ မံၤလၢထံၣ်တၢ်ကစၢ်လီၤ. အဂ့ၢ်ဒ်အံၤ, စံးဝဲဒၣ်,
         ပှၤ လၢအထံၣ်ယၤတဂၤန့ၣ် မ့ၢ်ယဃုထံၣ်န့ၢ်အီၤဧါ.
         14  မၤ သးဒ်န့ၣ်ဒီး, ထံပူၤတပူၤန့ၣ်ပှၤကိးဝဲလၢပှၤမူဝဲဒီးထံၣ် ယၤတဂၤအထံပူၤလီၤ. ကွၢ်ကွၢ်, အိၣ်ဝဲလၢကၤဒ့ၣ်ဒီး
         ဘ့ရ့းအဘၢၣ်စၢၤလီၤ.15  ဒီးနီၢ်ဟၤကၢ်ဆံးစၢ်န့ၢ်အဖိခွါ လၢစီၤအၤဘြၣ်အဂီၢ်, ဒီးစီၤအၤဘြၣ်ယုၢ်အဖိခွါ လၢနီၢ်ဟၤကၢ်
         ဆံးစၢ်န့ၢ်အီၤ အမံၤလၢစီၤယံးၡမၤဧ့လးလီၤ.
         16  ဒီးလၢနီၢ်ဟၤကၢ်ဆံး စၢ်န့ၢ်စီၤယံးၡမၤဧ့လးလၢ စီၤအၤဘြၣ်အဂီၢ်န့ၣ် စီၤအၤ ဘြၣ်အသးပှၢ်ဃိးဆံဃုနံၣ်လီၤ.

၁၇171  ဒီးလၢစီၤအၤဘြၣ်အသးပှၢ် ခွံဆံခွံနံၣ်န့ၣ် ယွၤလီၣ် ဖျါထီၣ်အသးလၢ စီၤအၤဘြၣ်အမဲာ်ညါ, ဒီးစံးဘၣ်
         အီၤ, တၢ်လၢယၤအံၤယမ့ၢ်ကစၢ်သ့တၢ်လၢာ်လီၤ. လဲၤ တၢ်လၢယမဲာ်ညါ, ဒီးလၢထီၣ်ပှဲၤထီၣ်တက့ၢ်.2  ဒီးယကအၢၣ်လီၤအီလီၤတၢ်ဒီးနၤ, ဒီးယကမၤအါ ထီၣ်နၤအါအါကလဲာ်လီၤ.3  ဒီးစီၤအၤဘြၣ်တီၤလီၤကဒွံကျိာ်, ဒီးယွၤကတိၤတၢ် ဒီးအီၤ, ဒီးစံးဝဲဒၣ်,
         4  ယဲဒၣ်အံၤကွၢ်ကွၢ်, ယတၢ်အၢၣ် လီၤအီလီၤအိၣ်ဒီးနၤ, ဒီးနကကဲထီၣ်ပှၤအါကလုာ်အ ပၢ်လီၤ.
         5  ဒီးတၢ်တကိးလၢၤဘၣ်နမံၤလၢအၤဘြၣ်ဘၣ်. မ့မ့ၢ်နမံၤကမ့ၢ်အၤဘြၤဟၣ်လီၤ. အဂ့ၢ်ဒ်အံၤ, ယပာ် နၤလၢပှၤအါကလုာ်အပၢ်လီၤ.
         6  ဒီးယကဒုးသၣ်ထီၣ် နၤအါအါကလဲာ်, ဒီးယဒုးကဲထီၣ်နၤလၢပှၤအါကလုာ်, ဒီးစီၤပၤတဖၣ်ကလီၤစၢၤလၢနၤလီၤ.
         7  ဒီးယကဒုးအိၣ် ဂၢၢ်ဆိးကျၢၤ ယတၢ်အၢၣ်လီၤအီလီၤဒီးနၤ, ဒီးနချံန သၣ်လၢနလီၢ်ခံလၢအစိၤအဃၣ်အကျါ,
         ဒ်သိးအက ကဲထီၣ် တၢ်အၢၣ်လီၤအီလီၤအထူအယိာ်, လၢယက ကဲထီၣ်နကစၢ်, ဒီးနချံနသၣ်လၢနလီၢ်ခံအကစၢ်အဂ့ၢ်
         လီၤ.
         8  ဒီးယကဟ့ၣ်လီၤနၤ, ဒီးနချံနသၣ်လၢနလီၢ်ခံ န့ၣ်လၢကီၢ်တဘ့ၣ်အံၤလၢနအိၣ်တမှံၤလၢအပူၤ, ကီၢ် ကနၤဧၣ်ဒီဘ့ၣ်ညါလၢတၢ်ဟံးဃာ်အထူအယိာ်အဂီၢ်,
         ဒီးယကကဲထီၣ်အကစၢ်လီၤ.9  ဒီးယွၤစံးဘၣ်စီၤအၤဘြၤဟၣ်, နဘၣ်တိၢ်န့ၢ်ယတၢ် အၢၣ်လီၤအီလီၤ, နဲဒၣ်, ဒီးနချံနသၣ်လၢနလီၢ်ခံလၢ
         အစိၤအဃၣ်တဖၣ်လီၤ.
         10  ဒီးယတၢ်အၢၣ်လီၤအီလီၤဒီး သု, ဒီးနချံနသၣ်လၢနလီၢ်ခံလၢသုဘၣ်တိၢ်န့ၢ်န့ၣ်မ့ၢ် အအံၤ, ကယဲၢ်ပိာ်ခွါလၢသုကျါတဂၤလၢ်လၢ်န့ၣ်ဘၣ်
         ဒိးတၢ်ကူးတရံးလီၤ.
         11  ဒီးသုဘၣ်ကူးတရံးကွံာ်သုတၢ် အခိၣ်ဖံးလီၤ. ဒီးကကဲထီၣ်ယတၢ်အၢၣ်လီၤအီလီၤဒီး သုအတၢ်ပနီၣ်လီၤ.
         12  ဒီးပှၤဃိးနံၤဖိလၢသုကျါ, ကယဲၢ်ပိာ်ခွါလၢသုစိၤသုဃၣ်တဖၣ်, ပှၤလၢအအိၣ်ဖျဲၣ်လၢဟံၣ်ပူၤမ့ၢ်ဂ့ၤ,
         ပှၤလၢသုပှ့ၤအီၤဒီးစ့လၢ တခီဘီတခီမုၢ်ဖိ လၢအတမ့ၢ်ဘၣ်သုချံသုသၣ်မ့ၢ်ဂ့ၤ, ကဘၣ်ဒိးတၢ်ကူးတရံးလီၤ.―13  ပှၤလၢအအိၣ်ဖျဲၣ်လၢနဟံၣ်ပူၤ, ဒီးပှၤလၢနပှ့ၤအီၤလၢ နစ့, ဘၣ်ဒိးတၢ်ကူးတရံးသပှၢ်တၢၢ်လီၤ.
         ဒီးယတၢ် အၢၣ်လီၤအီလီၤကအိၣ်လၢ သုညၣ်လၢတၢ်အၢၣ်လီၤ အီလီၤအထူအယိာ်အဂီၢ်လီၤ.
         14  ဒီးပှၤပိာ်ခွါလၢအတ ဒိးဘၣ်တၢ်ကူးတရံး, လၢအတၢ်အခိၣ်ဖံးတဘၣ်တၢ် ကူးတရံးဘၣ်န့ၣ်, အဝဲတဂၤကဘၣ်တၢ်ဒီၣ်တဲာ်ကွံာ်
         အီၤလၢ အပှၤတကလုာ်န့ၣ်လီၤ. မ့ၢ်အလုၣ်သ့ၣ်ခါပ တာ်ယတၢ်အၢၣ်လီၤအီလီၤလီၤ.15  ဒီးယွၤစံးဘၣ်စီၤအၤဘြၣ်ဟၣ်, နမါနီၢ်စၤရဲအံၤနတ ဘၣ်ကိးဘၣ်အမံၤလၢစၤရဲဘၣ်. မ့မ့ၢ်စၤရါကမ့ၢ်အမံၤ
         လီၤ.
         16  ဒီးယကဆိၣ်ဂ့ၤအီၤ, ဒီးယကဟ့ၣ်လီၤနဖိခွါ လၢအီၤစ့ၢ်ကီးလီၤ. ဒီးယကဆိၣ်ဂ့ၤအီၤ, ဒီးကကဲထီၣ်
         ပှၤကလုာ်တဖၣ်, ဒီးပှၤဂီၢ်မုၢ်အစီၤပၤတဖၣ် ကလီၤ စၢၤလၢအီၤလီၤ.17  ဒီးစီၤအၤဘြၤဟၣ်တီၤလီၤကဒွံကျိာ်, ဒီးနံၤထီၣ်, ဒီး စံးလၢအသးကံၢ်ပူၤ, ပှၤလၢအသးပှၢ်အနံၣ်တကယၤ
         တဂၤအံၤဘၣ်ကထီၣ်ဖိဧါ. ဒီးပှၤလၢအသးပှၢ်အနံၣ်ခွံ ဆံနီၢ်စၤရါတဂၤန့ၣ်, ဘၣ်ကဆံးစၢ်န့ၢ်တၢ်ဧါ.
         18  ဒီး စီၤအၤဘြၤဟၣ်စံးဘၣ်ယွၤ, မ်စီၤယံးၡမၤဧ့လးမူလၢန မဲာ်ညါတက့ၢ်.19  ဒီးယွၤစံးဝဲဒၣ်, နမါနီၢ်စၤရါကဆံးစၢ်န့ၢ်နဖိခွါ သ ပှၢ်တၢၢ်, ဒီးနဘၣ်ယုၢ်အမံၤလၢစီၤအံၤစဲး,
         ဒီးယကဒုး အိၣ်ဂၢၢ်ဆိးကျၢၤယတၢ်အၢၣ်လီၤအီလီၤဒီးအီၤ, ဒီးအ ချံအသၣ်လၢအလီၢ်ခံန့ၣ် လၢတၢ်အၢၣ်လီၤအီလီၤအ
         ထူအယိာ်အဂီၢ်လီၤ.20  ဒီးတၢ်လၢစီၤယံးၡမၤဧ့လးန့ၣ် ယနၢ်ဟူလံနကလုၢ် လံ. ကွၢ်ကွၢ်, ယဆိၣ်ဂ့ၤလံအီၤလံ. ဒီးယကဒုးသၣ်
         ထီၣ်အီၤ, ဒီးယကမၤအါထီၣ်အီၤအါအါကလဲာ်လီၤ. ကထီၣ်ဖိပဒိၣ်တဆံခံဂၤ, ဒီးယကဒုးကဲထီၣ်အီၤလၢ ပှၤတကလုာ်ဖးဒိၣ်လီၤ.
         21  မ့မ့ၢ် ယကဒုးအိၣ်ဂၢၢ်ဆိး ကျၢၤ ယတၢ်အၢၣ်လီၤအီလီၤဒီးစီၤအံၤစဲးလၢ နီၢ်စၤရါ ကဆံးစၢ်န့ၢ်နၤ
         ခဲကိာ်တနံၣ်ဖဲအကတီၢ်အံၤဆၢအလီၢ် လီၤ.
         22  ဒီးကတိၤတၢ်ဒီးအီၤန့ၣ်ဆိတ့ၢ်ဝံၤဒီး, ယွၤဟး ထီၣ်ဆူထးလၢစီၤအၤဘြၤဟၣ်အအိၣ်လီၤ.23  ဒီးမုၢ်တနံၤဃီန့ၣ်ဒ်ယွၤမၤလိာ်အီၤအသိးန့ၣ်, စီၤအၤ ဘြၤဟၣ်ဟံးန့ၢ်အဖိခွါ စီၤယံးၡမၤဧ့လး,
         ဒီးကယဲၢ်ပှၤ အိၣ်ဖျဲၣ်လၢအဟံၣ်ပူၤ, ဒီးကယဲၢ်ပှၤလၢအပှ့ၤလၢအစ့, ကယဲၢ်ပိာ်ခွါလၢစီၤအၤဘြၤဟၣ်အပှၤဟံၣ်ဖိအကျါကိး
         ဂၤဒဲး, ဒီးကူးတရံးအတၢ်အခိၣ်ဖံးအညၣ်လီၤ.24  ဒီးလၢစီၤအၤဘြၤဟၣ် ဒိးတၢ်ကူးတရံးအတၢ်အခိၣ် ဖံးန့ၣ်, အသးပှၢ်တ့ၢ်ခွံဆံခွံနံၣ်လီၤ.
         25  ဒီးအဖိခွါစီၤယံး ၡမၤဧ့လးလၢအဒိးတၢ်ကူးတရံး အတၢ်အခိၣ်ဖံးန့ၣ်, အသးပှၢ်တ့ၢ်တဆံသၢနံၣ်လီၤ.
         26  ဒီးစီၤအၤဘြၤဟၣ်, ဒီးအဖိခွါစီၤယံးၡမၤဧ့လးန့ၣ် ဒိးတၢ်ကူးတရံးမုၢ်တနံၤ ဃီလီၤ.
         27  ဒီးကယဲၢ်အပှၤဟံၣ်ဖိ, ပှၤအိၣ်ဖျဲၣ်လၢအ ဟံၣ်ပူၤ, ဒီးပှၤလၢအပှ့ၤဝဲလၢစ့ လၢပှၤတခီဘီမုၢ်ဖိန့ၣ်
         ဒိးတၢ်ကူးတရံးဒီးအီၤခဲလၢာ်လီၤ.

၁၈181  ဒီးယွၤလီၣ်ဖျါထီၣ်အသးလၢအမဲာ်ညါဖဲ မးမရ့အ သ့ထိးဖၣ်လီၤ. ဒီးလၢမုၢ်ကိၢ်ထီၣ်န့ၣ် ဆ့ၣ်နီၣ်ဝဲလၢဒဲ
         အကျဲစၢၤ,
         2  ဒီးကျ့ထီၣ်အမဲာ်, ဒီးကွၢ်ဝဲ, ဒီးကွၢ်ကွၢ်, ပှၤကညီသၢဂၤ ဆၢထၢၣ်လၢအဃၢၤလီၤ. ဒီးတုၤအ ထံၣ်ဘၣ်ဝဲဒီး,
         ဃ့ၢ်ထီၣ်ဝဲလၢဒဲအကျဲစၢၤဒ်သိးအကသ ဂၢၢ်ထီၣ်အီၤ, ဒီးတီၤလီၤကဒွံကျိာ်လၢဟီၣ်ခိၣ်,
         3  ဒီးစံး ဝဲဒၣ်, ယကစၢ်ဧၢ, ယမ့ၢ်ဘၣ်ဘျုးလၢနမဲာ်ညါဒီး, လဲၤပူၤကွံာ်လၢ်လၢနကုၢ်နပှၤအအိၣ်တဂ့ၤ.
         4  ပျဲပှၤဟဲ စိာ်ထံတစဲး, ဒီးသ့ကွံာ်သုခီၣ်ဒီးအိၣ်ဘှံးလၢ်လၢသ့ၣ် အဖီလာ်န့ၣ်တက့ၢ်.
         5  ဒီးယကဟဲစိာ်ကိၣ်တကူာ်, ဒီး မၤမုာ်ထီၣ်က့ၤသုသးတက့ၢ်. လၢခံက့ၤဒီးသုကလဲၤ ဘၣ်ဒံးတၢ်လီၤ.
         အဂ့ၢ်ဒ်အံၤ, မ့ၢ်သုဟဲလံဆူသုကုၢ်သု ပှၤအအိၣ်လံလီၤ. ဒီးစံးဝဲဒၣ်, ဒ်န့ၣ်အသိးမၤဒ်နစံးတၢ်
         အသိးန့ၣ်တက့ၢ်.6  ဒီးစီၤအၤဘြၤဟၣ်က့ၤချ့သဒံးဆူဒဲပူၤ, ဆူနီၢ်စၤရါအ အိၣ်, ဒီးစံးဝဲဒၣ်, ကတဲာ်ကတီၤန့ၢ်ကိၣ်ကမူၣ်သၢစ့ၤ
         အၤချ့ချ့, စံၢ်အီၤ, ဒီးမၤကိၣ်ဒီဘ့ၣ်တဖၣ်လၢဖၣ်ကပူၤ အဖီခိၣ်န့ၣ်တက့ၢ်.7  ဒီးစီၤအၤဘြၤဟၣ်ဃ့ၢ်ဆူဂီၤဖံးတဖုအအိၣ်, ဒီးမၤန့ၢ် ဂီၤဖံးဖိလၢအညၣ်စၢ်, ဒီးဂ့ၤဝဲတဒု, ဒီးဟ့ၣ်လီၤလၢဖိၣ်
         သၣ်ခွါတဂၤ, ဒီးအဝဲဒၣ်ကတဲာ်ကတီၤအီၤချ့သဒံးလီၤ.8  ဒီးဟံးန့ၢ်တၢ်နုၢ်ထံလီၤသကၤ, ဒီးတၢ်နုၢ်ထံ, ဒီးဂီၤ ဖံးဖိလၢအကတဲာ်ကတီၤတ့ၢ်န့ၣ်, ဒီးပာ်လီၤဝဲလၢအဝဲ
         သ့ၣ်အမဲာ်ညါ, ဒီးဆၢထၢၣ်အကစၢ်ဒၣ်ဝဲလၢအဃၢၤ လၢသ့ၣ်အဖီလာ်, ဒီးအဝဲသ့ၣ်အီၣ်တၢ်လီၤ.9  ဒီးစံးဘၣ်အီၤ, နမါနီၢ်စၤရါန့ၣ်မ့ၢ်အအိၣ်ဖဲလဲၣ်, ဒီး စံးဝဲဒၣ်, ကွၢ်ကွၢ်, အိၣ်ဝဲလၢဒဲပူၤလီၤ.
         10  ဒီးစံးဝဲဒၣ်, တၢ်ဆၢက့ၤအကတီၢ်န့ၣ် ယကဟဲက့ၤဆူနအိၣ်သပှၢ် တၢၢ်, ဒီးကွၢ်ကွၢ်, နမါနီၢ်စၤရါကအိၣ်ဒီးအဖိခွါလီၤ.
         ဒီးနီၢ်စၤရါနၢ်ဟူဝဲ လၢဒဲအကျဲစၢၤအိၣ်ဝဲလၢ အချၢဃံ န့ၣ်လီၤ.11  ဒီးစီၤအၤဘြၤဟၣ်ဒီးနီၢ်စၤရါအသးပှၢ်တ့ၢ်, လဲၤတ့ၢ် လၢနံၣ်တဖၣ်အကျါလီၤ. ဒီးတကဲထီၣ်လၢၤဘၣ်ဒီးနီၢ်
         စၤရါဒ်ပိာ်မုၣ်အလုၢ်အလၢ်အသိးန့ၣ်ဘၣ်.
         12  ဒီးနီၢ်စၤ ရါနံၤဘၣ်ဝဲလၢအသးကံၢ်ပူၤ, ဒီးစံးဝဲဒၣ်, ယသးပှၢ် တ့ၢ်အလီၢ်ခံန့ၣ်ယကအိၣ်ဒီးတၢ်မုာ်လၤစ့ၢ်ကီးဧါ.
         ဒီး ယကစၢ်န့ၣ်သးပှၢ်တ့ၢ်လီၤ.13  ဒီးယွၤစံးဘၣ်စီၤအၤဘြၤဟၣ်, နီၢ်စၤရါနံၤဝဲ, ဒီးစံး, ယသးပှၢ်တ့ၢ်, ဒီးယကဆံးစၢ်န့ၢ်ယဖိသပှၢ်တၢၢ်ဧါန့ၣ်
         ဘၣ်မနုၤလဲၣ်.
         14  တၢ်ကီကဲၣ်ဆိးအိၣ်ဝဲဒီးယွၤတမံၤမံၤ ဧါ. တုၤအဆၢကတီၢ်ဘၣ်ဒီး, ယကဟဲက့ၤဆူနအိၣ် ဖဲတၢ်ဆၢက့ၤအကတီၢ်,
         ဒီးနီၢ်စၤရါကအိၣ်ဒီး အဖိခွါ လီၤ.
         15  ဒီးနီၢ်စၤရါသမၢဝဲ, ဒီးစံးဝဲဒၣ်, ယတနံၤဘၣ်. မ့ၢ်အပျံၤတၢ်အဃိလီၤ. ဒီးစံးဝဲဒၣ်, တမ့ၢ်ဘၣ်,
         မ့ၢ်န နံၤလီၤ.16  ဒီးပှၤကညီတဖၣ်န့ၣ်ဟးထီၣ်ဖဲန့ၣ်, ဒီးကွၢ်ဝဲဆူဝ့ၢ်စ ဒိၣ်, ဒီးစီၤအၤဘြၤဟၣ်လဲၤဒီးအီၤဒ်သိးကဆှၢအီၤလီၤ.17  ဒီးယွၤစံးဝဲဒၣ်, တၢ်လၢယကမၤတၢ်အံၤ, ယကပာ် ခူသူၣ်လၢစီၤအၤဘြၤဟၣ်ဧါ.
         18  ဒီးစီၤအၤဘြၤဟၣ်ကကဲ ထီၣ် ပှၤတကလုာ်ဖးဒိၣ်ဒီးဆူၣ်ဝဲ, ဒီးကယဲၢ်ပှၤကညီ လၢဟီၣ်ခိၣ်ချၢန့ၣ်ကဘၣ်တၢ်ဆိၣ်ဂ့ၤလၢအပူၤ
         ကိးက လုာ်ဒဲးလီၤ.
         19  အဂ့ၢ်ဒ်အံၤ, ယသ့ၣ်ညါအီၤလၢအက မၤလိာ်အဖိအလံၤ, ဒီးအပှၤဟံၣ်ဖိလၢအလီၢ်ခံန့ၣ်လီၤ. ဒီးအဝဲသ့ၣ်ကပိာ်ယွၤအကျဲ
         ဒ်သိးအကမၤတၢ်တီတၢ် လိၤ, ဒီးတၢ်စံၣ်ညီၣ်, ဒ်သိးယွၤကဒုးလီၤဘၣ်တၢ်လၢ စီၤအၤဘြၤဟၣ်အလိၤလၢအစံးပာ်လၢအဂ့ၢ်လီၤ.20  ဒီးယွၤစံးဝဲဒၣ်, မ့ၢ်စဒိၣ်ဒီးဂမိရၤအကိးတၢ်ဒိၣ်ဝဲအါ ဝဲဒီး, အတၢ်ဒဲးဘးယိာ်မး,
         21  သတးဒီးယကလဲၤလီၤ, ဒီးမ့ၢ်အမၤဝဲတုၤအလၢာ် ဖဲဒၣ်တၢ်ကိးလၢအဟဲဆူယ အိၣ်အသိးဧါန့ၣ်ယကကွၢ်, ဒီးမ့တမ့ၢ်ဘၣ်ဒီး,
         ယက သ့ၣ်ညါလီၤ.22  ဒီးပှၤကညီတဖၣ်န့ၣ် ဃၣ်ဒူၣ်ချၢအသးဖဲန့ၣ်, ဒီးလဲၤ ဝဲဆူစဒိၣ်လီၤ. မ့မ့ၢ်စီၤအၤဘြၤဟၣ်န့ၣ်
         ဆၢထၢၣ်ဒံး လၢယွၤအမဲာ်ညါလီၤ.
         23  ဒီးစီၤအၤဘြၤဟၣ်သုးဘူးအသး ဒီးစံးဝဲဒၣ်, နကမၤဟးဂီၤပှၤတီပှၤလိၤစ့ၢ်ကီးဒီး ပှၤတတီတလိၤန့ၣ်ဧါ.―24  ဘၣ်တဘၣ်ပှၤတီပှၤလိၤယဲၢ်ဆံကအိၣ်ဝဲလၢဝ့ၢ်ပူၤလီၤ. နကမၤဟးဂီၤစ့ၢ်ကီး ဒီးတပျၢ်ဘၣ်အလီၢ်န့ၣ်လၢပှၤတီ
         ပှၤလိၤယဲၢ်ဆံလၢအအိၣ်လၢအပူၤအဃိဘၣ်ဧါ.
         25  မ်န သုတမၤဒ်န့ၣ်တဂ့ၤ. မၤသံပှၤအတီအလိၤ ဒီးပှၤတတီ တလိၤ, ဒီးပာ်ပှၤအတီအလိၤဒ်ပှၤတတီတလိၤအသိး
         န့ၣ်, မ်တၢ်သုတမၤအသးဒ်န့ၣ်ဒီးနၤတဂ့ၤ. ပှၤလၢအ စံၣ်ညီၣ်ဟီၣ်ခိၣ်ဒီဘ့ၣ်ညါတဂၤန့ၣ် ကမၤတၢ်တီတၢ်
         လိၤတမ့ၢ်ဘၣ်ဧါ.26  ဒီးယွၤစံးဝဲဒၣ်, ယမ့ၢ်ထံၣ်န့ၢ်ပှၤအတီအလိၤယဲၢ်ဆံ လၢဝ့ၢ်စဒိၣ်အပူၤဒီး, ယကပျၢ်အလီၢ်ဒီဘ့ၣ်ညါလၢအ
         ဃိလီၤ.27  ဒီးစီၤအၤဘြၤဟၣ်စံးဆၢတၢ်, ဒီးစံးဝဲဒၣ်, ကွၢ်ကွၢ်, ယပာ်ယသးလၢ ယကကတိၤတၢ်ဒီးကစၢ်, ဒီးယမ့ၢ်
         ဟီၣ်ခိၣ်အကမူၣ်ဒီးဖၣ်ဆါယဲလီၤ.
         28  ဘၣ်တဘၣ်ပှၤအ တီအလိၤယဲၢ်ဆံန့ၣ်ကစှၤလီၤယဲၢ်ဂၤလီၤ. နကမၤဟး ဂီၤဝ့ၢ်ဒီဖျၢၣ်ညါလၢယဲၢ်ဂၤအဃိဧါ.
         ဒီးစံးဝဲဒၣ်, ယမ့ၢ် ထံၣ်န့ၢ်လွံၢ်ဆံယဲၢ်ဂၤဖဲန့ၣ်ဒီး, ယတမၤဟးဂီၤဘၣ်လီၤ.29  ဒီးကတိၤတၢ်ဒီးအီၤကဒီးတစု ဒီးစံးဝဲဒၣ်, ဘၣ်တ ဘၣ်တၢ်ကထံၣ်န့ၢ်ပှၤလွံၢ်ဆံဖဲန့ၣ်လီၤ. ဒီးစံးဝဲဒၣ်,
         ယ တမၤဘၣ်လၢပှၤလွံၢ်ဆံအဃိဘၣ်လီၤ.30  ဒီးစံးဝဲဒၣ်, မ်ကစၢ်အသးသုတထီၣ်တဂ့ၤ. ဒီးယ ကကတိၤတၢ်လီၤ. ဘၣ်တဘၣ် တၢ်ကထံၣ်န့ၢ်ပှၤသၢ ဆံဖဲန့ၣ်လီၤ.
         ဒီးစံးဝဲဒၣ်, ယမ့ၢ်ထံၣ်န့ၢ်ပှၤသၢဆံဖဲန့ၣ် ဒီး, ယတမၤဘၣ်လီၤ.31  ဒီးစံးဝဲဒၣ်, ကွၢ်ကွၢ်, ယပာ်ယသးလၢယကကတိၤ တၢ်ဒီးကစၢ်လီၤ. ဘၣ်တဘၣ်တၢ်ကထံၣ်န့ၢ်ပှၤခံဆံဖဲ
         န့ၣ်လီၤ. ဒီးစံးဝဲဒၣ်, ယတမၤဟးဂီၤဘၣ်လၢပှၤခံဆံ အဃိဘၣ်လီၤ.32  ဒီးစံးဝဲဒၣ်, မ်ကစၢ်သုတသးထီၣ်တဂ့ၤ. ဒီးယက ကတိၤတၢ်ထဲအအံၤတဘျီဧိၤလီၤ. ဘၣ်တဘၣ်တၢ်က ထံၣ်န့ၢ်ပှၤဆံဆဲၣ်ဂၤဖဲန့ၣ်လီၤ.
         ဒီးစံးဝဲဒၣ်, ယတမၤ ဟးဂီၤဘၣ်လၢပှၤဆံဆဲၣ်ဂၤအဃိဘၣ်လီၤ.33  ဒီးတုၤယွၤကတိၤလိာ်အသး ဒီးစီၤအၤဘြၤဟၣ်ဝံၤ ဒီး, လဲၤတၢ်တကီၢ်ခါလီၤ. ဒီးစီၤအၤဘြၤဟၣ်က့ၤက့ၤ
         ဝဲဆူအလီၢ်လီၤ.

၁၉191  ဒီးမုၢ်ဟါလီၤန့ၣ်ကလူးခံဂၤဟဲဝဲဆူဝ့ၢ်စဒိၣ်လီၤ. ဒီး စီၤလိာ်ဆ့ၣ်နီၤလၢဝ့ၢ်စဒိၣ်အပဲတရီပူၤ,
         ဒီးစီၤလိာ်ထံၣ် ဘၣ်ဝဲ, ဒီးဂဲၤဆၢထၢၣ်ဒ်သိးကသဂၢၢ်အီၤ, ဒီးတီၤလီၤ ကဒွံကျိာ်ဒီးအမဲာ်ဆူဟီၣ်ခိၣ်န့ၣ်,
         2  ဒီးစံးဝဲဒၣ်, ကွၢ် ကွၢ်, ယကစၢ်သ့ၣ်ဧၢ, ဟဲက့ၤနုာ်ဆူသုကုၢ်သုပှၤအ ဟံၣ်ပူၤ, ဒီးအိၣ်သီတနၤကျၢၤ,
         ဒီးသ့ကွံာ်သုခီၣ်တ က့ၢ်. ဒီးသုကဂဲၤဆၢထၢၣ်ဂီၤဂီၤ, ဒီးလဲၤဒံးသုကျဲန့ၣ် လီၤ. ဒီးစံးဝဲဒၣ်,
         တမ့ၢ်ဘၣ်. မ့မ့ၢ်ပကအိၣ်လၢကျဲ ပူၤသီတနၤကျၢၤလီၤ.3  ဒီးကညးဝဲဆူၣ်မးဒီးအဝဲသ့ၣ်ဟဲက့ၤဆူအအိၣ်, ဒီး လဲၤနုာ်ဆူအဟံၣ်ပူၤလီၤ. ဒီးမၤတၢ်အီၣ်တၢ်အီလၢအ
         ဂီၢ်, ဒီးသၣ်မံကိၣ်လၢအတအိၣ်ဘၣ်ဒီးကိၣ်မံၣ်, ဒီးအ ဝဲသ့ၣ်အီၣ်တၢ်လီၤ.4  ဘၣ်ဆၣ်ဒီးတချုးမံလီၤဒံးဘၣ်ဝဲဒီး, ပှၤဝ့ၢ်ဖိ, ပှၤစ ဒိၣ်ဖိလၢ ပှၤအသးစၢ်ပၢၢ်လၢပှၤအသးပှၢ်,
         ကယဲၢ်ပှၤ လၢတခီလၢ်လၢ်န့ၣ် ဟဲအိၣ်ဝးတရံးဟံၣ်တဖျၢၣ်န့ၣ် လီၤ.
         5  ဒီးကိးထီၣ်စီၤလိာ်ဒီးစံးဘၣ်အီၤ, ပှၤလၢအဟဲ ဆူနအိၣ်မုၢ်ဟါအံၤ, မ့ၢ်အအိၣ်ဖဲလဲၣ်. ဟဲစိာ်အီၤဆူ
         ပဒိၣ်, ဒ်သိးပကသ့ၣ်ညါအီၤတက့ၢ်.6  ဒီးစီၤလိာ်ဟးထီၣ်လၢကျဲစၢၤဆူအအိၣ်, ဒီးကးတံာ် ဃာ်တြဲၤလၢအလီၢ်ခံ,
         7  ဒီးစံးဝဲဒၣ်, ယဒီပုၢ်ဝဲၢ်သ့ၣ် ဧၢ, မ်သုသုတမၤတၢ်အၢတၢ်သီထဲထဲအံၤတဂ့ၤ.
         8  ကွၢ် ကွၢ်, ယအိၣ်ဒီးယဖိမုၣ်ခံဂၤလၢအတသ့ၣ်ညါဘၣ်ပိာ် ခွါဘၣ်, ဒီးပျဲလၢယဟဲစိာ်အီၤဆူသုအိၣ်,
         ဒီးမၤအီၤဖဲ ဒၣ်အဂ့ၤလၢသုမဲာ်တက့ၢ်. မ့မ့ၢ်ပှၤကညီတဖၣ်အံၤသု သုတမၤအီၤလၢတၢ်နီတမံၤတဂ့ၤ. အဂ့ၢ်ဒ်အံၤ,
         မ့ၢ်အ ဟဲလံလၢယဟံၣ်ခိၣ်အကဒုပူၤလံလီၤ.9  ဒီးအဝဲသ့ၣ်စံး, သုးကွံာ်နသး, ဒီးစံးကဒီးဝဲ, အဝဲ တဂၤအံၤဟဲအိၣ်တမှံၤ, ဒီးပာ်မးအသးလၢပှၤစံၣ်ညီၣ်
         တၢ်လီၤ. ခဲကနံၣ်အံၤပကမၤနၤနးန့ၢ်အဝဲသ့ၣ်တဖၣ်န့ၣ် တက့ၢ်လီၤ. ဒီးသနံးမးပှၤတဂၤ, စီၤလိာ်တဂၤန့ၣ်,
         ဒီး ဘူးဒီးအကမၤသ့ၣ်ဖးတြဲၤလီၤ.
         10  ဒီးပှၤကညီတဖၣ်န့ၣ် ယူာ်ထီၣ်အစု, ဒီးဒုးဟဲက့ၤစီၤလိာ်ဆူအအိၣ်လၢဟံၣ် ပူၤ, ဒီးကးတံာ်ဃာ်တြဲၤလီၤ.
         11  ဒီးမၤဘျီၣ်ပှၤလၢအအိၣ် လၢဟံၣ်ကျဲစၢၤထံးအမဲာ်, လၢအဆံးပၢၢ်လၢအဒိၣ်လီၤ. ဒီးအဝဲသ့ၣ်မၤဘှံးအသးလၢတၢ်ဃုကျဲစၢၤအဃိလီၤ.12  ဒီးပှၤကညီတဖၣ်န့ၣ်စံးဘၣ်စီၤလိာ်, ပှၤဘၣ်ဃးဒီး နၤအိၣ်ဒံးဖဲအံၤတဂၤဂၤဧါ. နမာ်ဒီးနဖိခွါသ့ၣ်ဒီးနဖိမုၣ်
         သ့ၣ်ဒီးကယဲၢ်နတၢ်အိၣ်ဝဲလၢဝ့ၢ်ပူၤ တမံၤလၢ်လၢ်န့ၣ် ဒုးဟးထီၣ်ကွံာ်လၢတၢ်အလီၢ်အံၤတက့ၢ်.
         13  အဂ့ၢ်ဒ်အံၤ, ပကမၤဟးဂီၤတၢ်အလီၢ်အံၤလီၤ. အဂ့ၢ်ဒ်အံၤ, အတၢ် ကိးဒိၣ်ထီၣ်လၢယွၤအမဲာ်ညါ, ဒီးယွၤမၢပဟဲမၤဟးဂီၤ
         အီၤလီၤ.14  ဒီးစီၤလိာ်ဟးထီၣ်ဝဲ, ဒီးကတိၤတၢ်ဒီးအမာ်လၢအ န့ၢ်မါလၢအဖိမုၣ်သ့ၣ်တဖၣ်, ဒီးစံးဝဲဒၣ်, ဂဲၤထၢၣ်,
         ဟးထီၣ်ကွံာ်လၢအလီၢ်အံၤတက့ၢ်. အဂ့ၢ်ဒ်အံၤ, ယွၤ ကမၤဟးဂီၤဝ့ၢ်တဖျၢၣ်အံၤလီၤ. ဘၣ်ဆၣ်ဒီးလၢအမာ်
         သ့ၣ်အမဲာ်ညါန့ၣ်မၤအသးဒ် ပှၤကတိၤလိာ်ကွဲတၢ်အ သိးန့ၣ်လီၤ.15  ဒီးတုၤမုၢ်ဆ့ၣ်ထီၣ်ဒီး, ကလူးတဖၣ်မၢစီၤလိာ်လဲၤ တၢ်ချ့ချ့, ဒီးစံးဝဲဒၣ်, ဂဲၤထၢၣ်, ဟံးန့ၢ်နမါဒီးနဖိမုၣ်ခံ
         ဂၤလၢအအိၣ်ဖဲအံၤတက့ၢ်. နကတုၤဘၣ်ဖုးလၢတၢ်ဟး ဂီၤလၢဝ့ၢ်အံၤအတၢ်ဒဲးဘးအပူၤလီၤ.
         16  ဒီးဖဲအမၤယံာ် မၤနီၢ်အသးအဖၢမုၢ်ဒီး, မ့ၢ်ယွၤသးအိၣ်အီၤဒီး, ပှၤတ ဖၣ်န့ၣ်ဟံးဃာ်အစု, ဒီးအမါအစု,
         ဒီးအဖိမုၣ်ခံဂၤအ စု, ဒီးဆှၢထီၣ်အီၤဒီးပာ်အီၤလၢဝ့ၢ်အခိတခီန့ၣ်လီၤ.17  ဒီးတၢ်မၤအသးတုၤအဒုးဟးထီၣ်အီၤဆူခိဝံၤဒီး, စံး ဝဲဒၣ်, ဟးပူၤဖျဲးကွံာ်လၢနသးသမူအဂီၢ်တက့ၢ်.
         ကွၢ် က့ၤလၢနချၢဃံတဂ့ၤ. အိၣ်လၢပျီအံၤ နီတပူၤတဂ့ၤ. ဟးပူၤဖျဲးကွံာ်ဆူကစၢၢ်ကလိတက့ၢ်. နကတုၤဘၣ်ဖုး
         လၢတၢ်ဟးဂီၤလီၤ.18  ဒီးစီၤလိာ်စံးဝဲဒၣ်, ယကစၢ်ဧၢ, မ်အသုတမၤအသး ဒ်န့ၣ်တဂ့ၤ,
         19  ကွၢ်ကွၢ်, နကုၢ်နပှၤဘၣ်ဘျုးဘၣ်ဖှိၣ်လၢ နမဲာ်ညါ, ဒီးမ့ၢ်နဒုးမူဒံးယၤဒီး, နမၤဒိၣ်ထီၣ်နဘျုးန
         ဖှိၣ်လၢနမၤယၤလီၤ. ဒီးယဟးပူၤဖျဲးကွံာ်ဆူကစၢၢ်န့ၣ် တသ့ဘၣ်. တၢ်အၢတၢ်နးတမံၤမံၤကဘၣ်ယၤဘၣ်ဖုး,
         ဒီးယကသံလီၤ.
         20  ကွၢ်ကွၢ်, ဝ့ၢ်တဖျၢၣ်အံၤအိၣ်ဘူးလၢ ပကဃ့ၢ်ဆူအအိၣ်, ဒီးမ့ၢ်အဆံးတဖျၢၣ်လီၤ. ပျဲယဟး ပူၤဖျဲးကွံာ်လၢ်ဆူန့ၣ်တက့ၢ်.
         မ့ၢ်ဝ့ၢ်အဆံးတဖျၢၣ်တမ့ၢ် ဘၣ်ဧါ. ဒီးယသးကမူဒံးလီၤ.21  ဒီးအဝဲဒၣ်စံးဘၣ်အီၤ, ကွၢ်ကွၢ်, ယဝံၣ်ထီၣ်လံနမဲာ် လၢတၢ်တမံၤအံၤအဂ့ၢ်စ့ၢ်ကီးလီၤ. ယတမၤဟးဂီၤဘၣ်
         ဝ့ၢ်တဖျၢၣ်လၢနကတိၤတၢ်လၢအဂ့ၢ်ဘၣ်လီၤ.
         22  ဟးပူၤ ဖျဲးကွံာ်ချ့ချ့ဆူန့ၣ်တက့ၢ်. အဂ့ၢ်ဒ်အံၤ, နတချုးလဲၤတုၤ ဒံးဘၣ်ဖဲန့ၣ်ဒီး, ယမၤတသ့ဘၣ်နီတမံၤဘၣ်.
         မၤသးဒ် န့ၣ်ဒီး ဝ့ၢ်ဘၣ်တၢ်ကိးအမံၤလၢစိၤဧၢ်လီၤ.
         23  မုၢ်ထီၣ် လၢဟီၣ်ခိၣ်ချၢ ဖဲစီၤလိာ်လဲၤနုာ်လၢဝ့ၢ်စိၤဧၢ်အပူၤလီၤ.24  ဒီးယွၤမၢတၢ်ဟဲစူၤကးဒီးမ့ၣ်အူလၢ စဒိၣ်ဒီးဂမိရၤအ ဖီခိၣ်, လၢယွၤအအိၣ်လၢမူခိၣ်လီၤ.
         25  ဒီးမၤဟးဂီၤကွံာ် ဝ့ၢ်တဖၣ်န့ၣ်, ဒီးပျီဒီဘ့ၣ်ညါ, ဒီးကယဲၢ်ပှၤဝ့ၢ်ဖိ, ဒီး တၢ်မဲတၢ်မါလၢဟီၣ်ခိၣ်န့ၣ်လီၤ.26  မ့မ့ၢ်အမါတဂၤကွၢ်ကဒါက့ၤဆူအလီၢ်ခံ, ဒီးကဲထီၣ် လၢအံသၣ်ထူၣ်လီၤ.27  ဒီးစီၤအၤဘြၤဟၣ် ဂဲၤဆၢထၢၣ်ဂီၤဂီၤ, ဒီးလဲၤဆူအ လီၢ်လၢအအိၣ်ဆၢထၢၣ်လၢ ယွၤအမဲာ်ညါ,
         28  ဒီးကွၢ် လီၤဝဲဆူ စဒိၣ်ဒီးဂမိရၤအအိၣ်, ဒီးဆူပျီအဟီၣ်ခိၣ်ဒီ ဘ့ၣ်ညါအအိၣ်, ဒီးကွၢ်ထီၣ်ဝဲ,
         ဒီးကွၢ်ကွၢ်, ဟီၣ်ခိၣ် အမ့ၣ်အူခုၣ်ထီၣ်ဒ်ဖၣ်ကပူၤအမ့ၣ်အူခုၣ်အသိးန့ၣ်လီၤ.29  ဒီးတၢ်မၤအသးတုၤယွၤမၤဟးဂီၤ ပျီအဝ့ၢ်တဖၣ်ဒီး, ယွၤသ့ၣ်နီၣ်ထီၣ်စီၤအၤဘြၤဟၣ်, ဒီးတုၤအမၤဟးဂီၤ
         ဝ့ၢ်လၢစီၤလိာ်အိၣ်လၢအပူၤဒီး, မၢစီၤလိာ်ဟးထီၣ်ကွံာ် လၢတၢ်ဟးဂီၤအပူၤလီၤ.30  ဒီးစီၤလိာ်ဟးထီၣ်လၢဝ့ၢ်စိၤဧၢ်, ဒီးအိၣ်ဝဲဆိးဝဲလၢက စၢၢ်ကလိ, ဒီးအဖိမုၣ်ခံဂၤအိၣ်ဒီးအီၤလီၤ.
         အဂ့ၢ်ဒ်အံၤ, အိၣ်ဝဲလၢဝ့ၢ်စိၤဧၢ်န့ၣ်ပျံၤတၢ်လီၤ. ဒီးအိၣ်ဝဲဆိးဝဲလၢ တၢ်အိပူၤအဝဲဒၣ်ဒီးအဖိမုၣ်ခံဂၤအိၣ်ဒီးအီၤလီၤ.31  ဒီးအဝဲၢ်ကိတဂၤ စံးဘၣ်အပုၢ်, ပပၢ်အသးပှၢ်တ့ၢ် လံ. ဒီးပှၤလၢအကဟဲဆူပအိၣ် ဒ်ပှၤဟီၣ်ခိၣ်ဖိအလုၢ်
         အလၢ်အသိးန့ၣ်, တအိၣ်ဘၣ်လၢဟီၣ်ခိၣ်ချၢနီတဂၤ ဘၣ်.
         32  ဟဲမီၣ်, မၢသကိးပပၢ်အီစပံးထံ, ဒီးမံဃုာ်ဒီး အီၤ, ဒ်သိးပကဒုးမူထီၣ်တၢ်အချံလၢပပၢ်န့ၣ်တက့ၢ်.33  ဒီးလၢမုၢ်တနၤန့ၣ် ဒုးအီအပၢ်လၢစပံးထံ, ဒီးအဝဲၢ် ကိတဂၤလဲၤနုာ်မံဃုာ်ဒီးအပၢ်လီၤ. ဒီးမံလီၤမ့ၢ်ဂ့ၤ,
         ဂဲၤ ဆၢထၢၣ်မ့ၢ်ဂ့ၤ, တသ့ၣ်ညါဘၣ်ဝဲဘၣ်.
         34  ဒီးတၢ်မၤအ သးလၢမုၢ်ဆ့ၣ်ထီၣ်တနံၤန့ၣ်, အဝဲၢ်ကိစံးဘၣ်အပုၢ်, ကွၢ်ကွၢ်, မုၢ်ဟါတနံၤန့ၣ်ယမံဃုာ်ဒီးယပၢ်လီၤ.
         မၢ သကိးအအီစပံးထံခဲမုၢ်နၤစ့ၢ်ကီး, ဒီးလဲၤနုာ်မံဃုာ်နဲဒီး အီၤ, ဒ်သိးပကဒုးမူထီၣ်တၢ်အချံလၢပပၢ်န့ၣ်တက့ၢ်.35  ဒီးဒုးအီအပၢ်လၢစပံးထံ လၢမုၢ်တနၤန့ၣ်စ့ၢ်ကီး, ဒီး ပုၢ်တဂၤဂဲၤဆၢထၢၣ်, ဒီးမံဃုာ်ဒီးအီၤ,
         ဒီးမံလီၤမ့ၢ်ဂ့ၤ, ဂဲၤဆၢထၢၣ်မ့ၢ်ဂ့ၤ, တသ့ၣ်ညါဘၣ်ဝဲဘၣ်.
         36  ဒီးစီၤလိာ် အဖိမုၣ်ခံဂၤန့ၣ်ဒၢထီၣ်ဝဲလၢအပၢ်လီၤ.37  ဒီးအဝဲၢ်ကိတဂၤဆံးစၢ်အဖိခွါ, ဒီးယုၢ်ဝဲအမံၤလၢစီၤ မိၤအးလီၤ. အဝဲဒၣ်မ့ၢ်ပှၤမိၤအးဖိအပၢ်တုၤမုၢ်မဆါတ
         နံၤအံၤလီၤ.
         38  ဒီးအပုၢ်တဂၤဆံးစၢ်စ့ၢ်ကီးအဖိခွါ, ဒီး ယုၢ်ဝဲအမံၤစီၤဘ့ၣ်ဧၣ်မံလီၤ. အဝဲဒၣ်မ့ၢ်ပှၤဧၣ်မိၣ်ဖိအ
         ပၢ်တုၤမုၢ်မဆါတနံၤအံၤလီၤ.

၂၀201  ဒီးစီၤအၤဘြၤဟၣ်ဟးထီၣ်ဖဲန့ၣ် ဆူကီၢ်အိၣ်လၢက လံၤထံးတခီ, ဒီးအိၣ်ဝဲဆိးဝဲလၢကၤဒ့ၣ်ဒီးရှူၢ်အဘၢၣ်
         စၢၤ, ဒီးအိၣ်တမှံၤလၢကရၢ်အပူၤလီၤ.
         2  ဒီးစီၤအၤဘြၤ ဟၣ်စံးလၢအမါနီၢ်စၤရါအဂ့ၢ်, အဝဲဒၣ်န့ၣ်မ့ၢ်ယဒီပုၢ် ဝဲၢ်မုၣ်လီၤ. ဒီးကရၢ်အစီၤပၤအဘံၤမ့လ့းမၢလီၤဝဲ,
         ဒီး ဟံးန့ၢ်နီၢ်စၤရါလီၤ.3  ဒီးယွၤဟဲဆူစီၤအဘံၤမ့လ့းအအိၣ် လၢတၢ်မံမီၢ်အ ပူၤလၢမုၢ်နၤ, ဒီးစံးဘၣ်အီၤ, ကွၢ်ကွၢ်, နမ့ၢ်ပှၤသံလၢ
         ပိာ်မုၣ်လၢနဟံးန့ၢ်အီၤအဃိလီၤ. အဂ့ၢ်ဒ်အံၤ, အဝဲ ဒၣ်န့ၣ်မ့ၢ်ပှၤတဂၤအမါလီၤ.
         4  ဒီးစီၤအဘံၤမ့လ့းတလဲၤဘူးဒံးဘၣ်ဒီးအီၤဘၣ်, ဒီးစံး ဝဲဒၣ်, ကစၢ်ဧၢ, နကမၤသံစ့ၢ်ကီးပှၤတီတကလုာ်ဧါ.5  အဝဲတဂၤစံးဘၣ်ယၤ, အဝဲဒၣ်န့ၣ် မ့ၢ်ယဒီပုၢ်ဝဲၢ်မုၣ်, တမ့ၢ်ဘၣ်ဧါ. ဒီးအဝဲဒၣ်အကစၢ်ဒၣ်ဝဲစံး,
         အဝဲဒၣ်မ့ၢ် ယဒီပုၢ်ဝဲၢ်ခွါလီၤ. ယမၤတၢ်အံၤလၢယသးဒီဖျၢၣ်ဒီးယ စုအတၢ်ဒဲးဘးတအိၣ်ဘၣ်လီၤ.6  ဒီးယွၤစံးဘၣ်အီၤလၢတၢ်မံမီၢ်အပူၤန့ၣ်, ယဲဒၣ်အံၤ ယသ့ၣ်ညါစ့ၢ်ကီးလၢနမၤတၢ်အံၤ လၢနသးဒီဖျၢၣ်လီၤ.
         အဂ့ၢ်ဒ်အံၤ, ဒ်သိးနသုတမၤကမၣ်ဘၣ်ယၤတဂ့ၤဒီး, ယတြီနၤစ့ၢ်ကီးယဲလီၤ. မၤသးဒ်န့ၣ်ဒီးယတဟ့ၣ်ဘၣ်
         နထိးအီၤဘၣ်လီၤ.
         7  ဒီးခဲကနံၣ်အံၤဟ့ၣ်က့ၤပှၤတဂၤန့ၣ် အမါတက့ၢ်. အဂ့ၢ်ဒ်အံၤ, မ့ၢ်ဝဲလၢဝံတဂၤလီၤ. ဒီး ကဘါထုကဖၣ်န့ၢ်လၢနဂီၢ်,
         ဒီးနကမူလီၤ. မ့မ့ၢ်နမ့ၢ် တဟ့ၣ်က့ၤဘၣ်ဒီး, သ့ၣ်ညါလၢသံဒီးနကသံ, ဒီးက ယဲၢ်တၢ်ဘၣ်ဃးဒီးနၤခဲလၢာ်တက့ၢ်.8  ဒီးစီၤအဘံၤမ့လ့းန့ၣ်ဂဲၤဆၢထၢၣ်လၢမုၢ်ဂီၤ, ဒီးကိးန့ၢ် အခ့အပှၤခဲလၢာ်, ဒီးစံၣ်တဲၤတဲလီၤတၢ်တဖၣ်န့ၣ်လၢ
         အနၢ်ပူၤခဲလၢာ်, ဒီးပှၤတဖၣ်န့ၣ်ပျံၤတၢ်ဒိၣ်မးလီၤ.
         9  ဒီး စီၤအဘံၤမ့လ့းကိးန့ၢ်စီၤအၤဘြၤဟၣ်, ဒီးစံးဘၣ်အီၤ, နမၤပှၤဒ်လဲၣ်. ဒ်သိးနကမၢတၢ်ဒဲးဘးအဒိၣ်တမံၤဘၣ်
         ယၤ, ဒီးယဘီယမုၢ်ဒီး, ယမၤကမၣ်ဘၣ်နၤလၢမနုၤ တမံၤလဲၣ်. နမၤယၤလၢ တၢ်မၤလၢပှၤတဂ့ၤမၤဘၣ် လီၤ.
         10  ဒီးစီၤအဘံၤမ့လ့းစံးဘၣ်စီၤအၤဘြၤဟၣ်, ဒ်သိး နကမၤတၢ်အံၤဒီး, နထံၣ်ဘၣ်မနုၤတမံၤလဲၣ်.11  ဒီးစီၤအၤဘြၤဟၣ်စံးဝဲဒၣ်, အဂ့ၢ်ဒ်အံၤ, ယစံး, မ့ၢ် မးတၢ်ပျံၤယွၤတအိၣ်ဘၣ်ဖဲအံၤဘၣ်, ဒီးပှၤကမၤသံယၤ
         လၢယမါအဃိလီၤ.
         12  ဘၣ်ဆၣ်ဒီးမ့ၢ်စ့ၢ်ကီးဝဲလၢယဒီ ပုၢ်ဝဲၢ်မုၣ်လီၤ, မ့ၢ်လၢယပၢ်အဖိမုၣ်လီၤ. ဘၣ်ဆၣ်ဒီး တမ့ၢ်ဘၣ်ယမိၢ်အဖိမုၣ်ဘၣ်.
         ဒီးကဲထီၣ်လၢယမါလီၤ.―13  ဒီးတၢ်မၤအသးဖဲ ယွၤမၢယဟးသဒၣ်ယပၢ်အဟံၣ်ဒီး, ယစံးဘၣ်အီၤ, နဘျုးနဖှိၣ်လၢနဘၣ်မၤယၤမ့ၢ်အအံၤ,
         ကယဲၢ်အလီၢ်လၢပကလဲၤတုၤတပူၤလၢ်လၢ်န့ၣ်, စံးလၢ ယမ့ၢ်နဒီပုၢ်ဝဲၢ်ခွါတက့ၢ်.14  ဒီးစီၤအဘံၤမ့လ့းဟံးန့ၢ်သိ, ဒီးဂီၤဖံး, ဒီးကုၢ်ပိာ်မုၣ်, ဒီးကုၢ်ပိာ်ခွါတဖၣ်, ဒီးဟ့ၣ်စီၤအၤဘြၤဟၣ်,
         ဒီးဟ့ၣ် က့ၤအမါလၢအီၤလီၤ.15  ဒီးစီၤအဘံၤမ့လ့းစံးဝဲဒၣ်, ကွၢ်ကွၢ်, ယကီၢ်အိၣ်လၢ နမဲာ်ညါလီၤ. ဖဲအဘၣ်နသးအိၣ်တက့ၢ်.16  ဒီးစံးဘၣ်နီၢ်စၤရါ, ကွၢ်ကွၢ်, ယဟ့ၣ်လံစ့တကထိ လၢနဒီပုၢ်ဝဲၢ်ခွါလံ. ကွၢ်ကွၢ်, အဝဲဒၣ်မ့ၢ်တၢ်မၤဘၢ
         မဲာ်လၢနဂီၢ်, လၢကယဲၢ်ပှၤလၢအအိၣ်ဒီးနၤအဂီၢ်, ဒီး လၢပှၤခဲလၢာ်, ဒီးအဝဲဒၣ်ဘၣ်တၢ်သိၣ်ဃီၣ်လီၤ.17  ဒီးစီၤအၤဘြၤဟၣ်ဘါထုကဖၣ်ယွၤ, ဒီးယွၤမၤဘျါ က့ၤစီၤအဘံၤမ့လ့း, ဒီးအမါ, ဒီးအကုၢ်ပိာ်မုၣ်တဖၣ်,
         ဒီးအဝဲသ့ၣ်ဆံးစၢ်န့ၢ်အဖိလီၤ.
         18  အဂ့ၢ်ဒ်အံၤ, ယွၤမၤ တံာ်ဃာ် စီၤအဘံၤမ့လ့းအပှၤဟံၣ်ဖိအဒၢလီၢ်ခဲလၢာ်, လၢစီၤအၤဘြၤဟၣ်အမါ,
         နီၢ်စၤရါအဃိလီၤ.

၂၁211  ဒီးယွၤအိၣ်သကိးနီၢ်စၤရါ ဒ်အစံးပာ်အသိး, ဒီးယွၤ မၤနီၢ်စၤရါဒ်အကတိၤတၢ်အသိးန့ၣ်လီၤ.
         2  အဂ့ၢ်ဒ်အံၤ, နီၢ်စၤရါဒၢထီၣ်, ဒီးဆံးစၢ်န့ၢ်စီၤအၤဘြၤဟၣ်အဖိခွါလၢ လၢအသးပှၢ်တ့ၢ်, ဖဲအဆၢကတီၢ်
         လၢယွၤစံးပာ်အီၤ လီၤ.3  ဒီးအဖိခွါလၢအအိၣ်ဖျဲၣ်လၢအဂီၢ်, လၢနီၢ်စၤရါဆံး စၢ်န့ၢ်အီၤတဂၤန့ၣ် စီၤအၤဘြၤဟၣ်ယုၢ်အမံၤလၢစီၤအံၤ
         စဲးလီၤ.
         4  ဒီးအဖိခွါစီၤအံၤစဲးအိၣ်ဃိးနံၤဒီး, အပၢ်စီၤ အၤဘြၤဟၣ်ကူးတရံးအီၤ, ဒ်ယွၤမၤလိာ်အီၤအသိးန့ၣ်
         လီၤ.
         5  ဒီးဖဲအဖိခွါစီၤအံၤစဲးအိၣ်ဖျဲၣ်လၢအဂီၢ်န့ၣ်, စီၤ အၤဘြၤဟၣ်အသးပှၢ်အနံၣ်တကယၤလီၤ.6  ဒီးနီၢ်စၤရါစံးဝဲဒၣ်, ယွၤဒုးနံၤယၤလီၤ. ကယဲၢ်ပှၤလၢ အနၢ်ဟူခဲလၢာ်န့ၣ်ကနံၤဃုာ်ဒီးယၤလီၤ.
         7  ဒီးစံးဝဲဒၣ်, မ့ၢ်မတၤကစံးတ့ၢ် စီၤအၤဘြၤဟၣ်လၢ နီၢ်စၤရါကဒုး အီၣ်နုၢ်ဖိန့ၣ်လဲၣ်. အဂ့ၢ်ဒ်အံၤ,
         လၢအသးပှၢ်တ့ၢ်န့ၣ် ယဆံးစၢ်န့ၢ်အဖိခွါလီၤ.8  ဒီးဖိသၣ်န့ၣ်ဒိၣ်ထီၣ်, ဒီးဖှၣ်အမိၢ်အနုၢ်န့ၣ်လီၤ. ဒီး မုၢ်နံၤလၢစီၤအံၤစဲးဖှၣ်ဒီးအမိၢ်အနုၢ်န့ၣ်
         စီၤအၤဘြၤဟၣ် မၤတၢ်အီၣ်တၢ်အီဖးဒိၣ်လီၤ.9  ဒီးနီၢ်စၤရါထံၣ်ပှၤအဲၤကူပတူးဖိ, နီၢ်ဟၤကၢ်အဖိခွါ လၢအဆံးစၢ်န့ၢ်စီၤအၤဘြၤဟၣ်တဂၤန့ၣ်, နံၤဘၣ်ဖၣ်လဲ
         တၢ်လီၤ.
         10  ဒီးစံးဘၣ်စီၤအၤဘြၤဟၣ်, ဟီထီၣ်ကွံာ်ကုၢ် ပိာ်မုၣ်န့ၣ်ဒီးအဖိခွါတက့ၢ်. အဂ့ၢ်ဒ်အံၤ, ကုၢ်ပိာ်မုၣ်အ
         ဖိခွါတန့ၢ်ဘၣ်သါတၢ်ဒီးယဖိခွါ, စီၤအံၤစဲးန့ၣ်ဘၣ်.―11  ဒီးတၢ်တမံၤန့ၣ် ကီမးလၢစီၤအၤဘြၤဟၣ်အမဲာ်ညါလၢ အဖိခွါအဃိလီၤ.12  ဒီးယွၤစံးဘၣ်စီၤအၤဘြၤဟၣ်, မ်အသုတမ့ၢ်တၢ်ကီ လၢနမဲာ်ညါလၢနဖိသၣ်အဃိ, ဒီးလၢနကုၢ်ပိာ်မုၣ်အ
         ဃိန့ၣ်တဂ့ၤ. ကယဲၢ်တၢ်လၢနီၢ်စၤရါစံးဘၣ်တဲဘၣ်နၤ ခဲလၢာ်န့ၣ်ကနၣ်အကလုၢ်တက့ၢ်. အဂ့ၢ်ဒ်အံၤ,
         တၢ် ကကိးန့ၢ်နချံနသၣ်လၢစီၤအံၤစဲးအပူၤလီၤ.
         13  ဒီးယက ဒုးကဲထီၣ်စ့ၢ်ကီးကုၢ်ပိာ်မုၣ်အဖိခွါ လၢပှၤတကလုာ်, လၢအမ့ၢ်နချံနသၣ်အဃိလီၤ.14  ဒီးစီၤအၤဘြၤဟၣ် ဂဲၤဆၢထၢၣ်လၢဂီၤဂီၤ, ဒီးဟံးန့ၢ် ကိၣ်, ဒီးထံတထၢၣ်, ဒီးဟ့ၣ်အီၤလၢနီၢ်ဟၤကၢ်ဒီးပာ်ဝဲ
         လၢအဖံဘၣ်ခိၣ်ဒီးမၢအလဲၤတၢ်လီၤ. ဒီးအဝဲဒၣ်ဟးထီၣ်, ဒီးလဲၤဝ့ၤဝီၤတၢ်လၢပှၢ်မုၢ်ကနၢ ဘ့ၢ်ၡဘၤအပူၤလီၤ.15  ဒီးထံလၢာ်ဝဲလၢထၢၣ်ပူၤ, ဒီးပာ်ဖိသၣ်န့ၣ်လၢသ့ၣ် ဖိတခိၣ်အဖီလာ်လီၤ.
         16  ဒီးလဲၤဆ့ၣ်နီၤသဃီၤဒီးအီၤ, အိၣ်လၢအယံၤ, ယံၤတခးချံၣ်ဃၣ်ဃၣ်လီၤ. အဂ့ၢ်ဒ် အံၤ, စံးဝဲဒၣ်,
         မ်ယသုတထံၣ်ဘၣ်ဖိသၣ်သံန့ၣ်တဂ့ၤ. ဒီးဆ့ၣ်နီၤဝဲသဃီၤဒီးအီၤ, ဒီးထုထီၣ်အကလုၢ်, ဒီးအ မဲာ်ထံလီၤဝဲလီၤ.17  ဒီးယွၤကနၣ်ဖိသၣ်အကလုၢ်, ဒီးယွၤအကလူးကိး လီၤလၢမူခိၣ်ဆူနီၢ်ဟၤကၢ်, ဒီးစံးဘၣ်အီၤ, နီၢ်ဟၤကၢ်
         ဧၢ, မ့ၢ်နဘၣ်မနုၤတမံၤလဲၣ်. ဘၣ်ယိၣ်တဂ့ၤ. အဂ့ၢ် ဒ်အံၤ, ယွၤကနၣ်လံဖိသၣ်အကလုၢ်ဖဲအအိၣ်အလီၢ်န့ၣ်
         လံ.
         18  ဂဲၤဆၢထၢၣ်, ဝံၣ်ဆၢထၢၣ်ဖိသၣ်, ဒီးဟံးထီၣ် အီၤလၢနစုတက့ၢ်. အဂ့ၢ်ဒ်အံၤ, ယကပာ်အီၤလၢပှၤ တကလုာ်ဖးဒိၣ်လီၤ.19  ဒီးယွၤအိးထီၣ်ပိာ်မုၣ်အမဲာ်, ဒီးထံၣ်ဘၣ်ထံပူၤတပူၤ, ဒီးလဲၤမၤပှဲၤထံထၢၣ်, ဒီးဒုးအီဖိသၣ်န့ၣ်လီၤ.20  ဒီးယွၤအိၣ်ဒီးဖိသၣ်, ဒီးဒိၣ်ထီၣ်ဝဲ, ဒီးအိၣ်ဝဲဆိးဝဲ လၢပှၢ်လၢ်ကျါ, ဒီးကဲထီၣ်ပှၤခးတၢ်ဖိလီၤ.
         21  ဒီးအိၣ်ဝဲ ဆိးဝဲလၢ ပှၢ်လၢ်ကျါပၤရၣ်, ဒီးအမိၢ်ဟံးန့ၢ်အီၤအမါ လၢကီၢ်အဲၤကူပတူးအပူၤလီၤ.22  ဒီးတၢ်မၤအသးလၢအဆၢအကတီၢ်ဖဲန့ၣ်, စီၤအဘံၤ မ့လ့း, ဒီးအပှၤသုးမုၢ်အခိၣ်, စီၤဖံကိးလး, စံးဘၣ်စီၤ
         အၤဘြၤဟၣ်ဒီးစံးဝဲဒၣ်, ကယဲၢ်နမၤတၢ်တမံၤလၢ်လၢ် န့ၣ်ယွၤအိၣ်ဒီးနၤလီၤ.
         23  ဒီးခဲကနံၣ်အံၤဆိၣ်လီၤနသး လၢယွၤအမဲာ်ညါလၢနတလီန့ၢ်ဘၣ်ယၤ, ဒီးယဖိခွါ, ဒီးယစၢၤယသွဲၣ်ဘၣ်န့ၣ်တက့ၢ်.
         ဒ်တၢ်ဘျုးတၢ်ဖှိၣ်လၢ ယမၤနၤအသိးန့ၣ်နဘၣ်မၤယၤ, ဒီးကီၢ်လၢနအိၣ်တမှံၤ လၢအပူၤလီၤ.24  ဒီးစီၤအၤဘြၤဟၣ် စံးဝဲဒၣ်, ယကဆိၣ်လီၤယသး လီၤ.
         25  ဒီးစီၤအၤဘြၤဟၣ်သိၣ်ဃီၣ်စီၤအဘံၤမ့လ့းလၢ ထံပူၤတပူၤလၢစီၤအဘံၤမ့လ့း အကုၢ်အပှၤဟံးန့ၢ်ဆူၣ်
         အဃိလီၤ.26  ဒီးစီၤအဘံၤမ့လ့းစံးဝဲဒၣ်, တၢ်တမံၤအံၤမ့ၢ်မတၤမ တၤမၤန့ၣ်, ယတသ့ၣ်ညါဘၣ်, ဒီးနတစံးဘၣ်တဲ
         ဘၣ်ယၤဘၣ်, ဒီးယတနၢ်ဟူဘၣ် တုၤမုၢ်မဆါတနံၤ အံၤဘၣ်လီၤ.27  ဒီးစီၤအၤဘြၤဟၣ် ဟံးန့ၢ်သိဒီးမဲာ်တဲးလဲး, ဒီးဂီၤဖံး တဖၣ်, ဒီးဟ့ၣ်ဝဲလၢစီၤအဘံၤမ့လ့း, ဒီးအဝဲခံဂၤန့ၣ်
         မၤသကိးတၢ်အၢၣ်လီၤအီလီၤလီၤ.
         28  ဒီးစီၤအၤဘြၤဟၣ် ပာ်သိဖိမိၢ်နွံဒုတပူၤဒၣ်လီၤ.
         29  စီၤအဘံၤမ့လ့းစံးဘၣ် စီၤအၤဘြၤဟၣ်, တၢ်လၢသိဖိမိၢ်နွံဒုလၢနပာ်တပူၤဒၣ် န့ၣ်, မ့ၢ်အဘၣ်မနုၤလဲၣ်.
         30  ဒီးစံးဝဲဒၣ်, အဂ့ၢ်ဒ်အံၤ, သိဖိမိၢ်နွံဒု, နဘၣ်ဟံးန့ၢ်လၢယစုပူၤ, ဒ်သိးအကကဲ ထီၣ်တၢ်အုၣ်အသးလၢပဂီၢ်လၢ
         ယခူၣ်လီၤလံထံပူၤ အံၤလီၤ.
         31  မၤသးဒ်န့ၣ်ဒီးတၢ်လၢအလီၢ်န့ၣ်ပှၤကိးဝဲအ မံၤလၢဘ့ၢ်ၡဘၤလီၤ. အဂ့ၢ်ဒ်အံၤ, ဆိၣ်လီၤအသးဖဲ န့ၣ်ခံဂၤလိာ်လီၤ.32  ဒီးမၤတၢ်အၢၣ်လီၤအီလီၤဖဲဘ့ၢ်ၡဘၤန့ၣ်လီၤ. ဒီးစီၤ အဘံၤမ့လ့း, ဒီးအပှၤသုးမုၢ်အခိၣ်, စီၤဖံကိးလးန့ၣ်
         ဂဲၤဆၢထၢၣ်, ဒီးက့ၤက့ၤဆူပှၤဖလ့ၡသးဖိအကီၢ်လီၤ.33  ဒီးစီၤအၤဘြၤဟၣ်သူၣ်သ့ၣ်တဖု လၢဘ့ၤၡဘၤအ ပူၤ, ဒီးကိးထီၣ်ဖဲန့ၣ်လၢယွၤအမံၤ, ကစၢ်အထူအယိာ်
         လီၤ.
         34  ဒီးစီၤအၤဘြၤဟၣ်အိၣ်တမှံၤလၢ ပှၤဖလ့ၡသး ဖိအကီၢ်ပူၤအါနံၤအါသီလီၤ.

၂၂221  ဒီးတၢ်မၤအသးလၢတၢ်တဖၣ်န့ၣ်အလီၢ်ခံဒီး, ယွၤ မၤကွၢ်စီၤအၤဘြၤဟၣ်, ဒီးစံးဘၣ်အီၤ, စီၤအၤဘြၤဟၣ်
         ဧၢ, ဒီးစံးဝဲဒၣ်, ကွၢ်ကွၢ်, ယၤလီၤ.
         2  ဒီးစံးဝဲဒၣ်, ဟံး န့ၢ်နဖိခွါ, နဖိခွါတဂၤဃီ, စီၤအံၤစဲးလၢနအဲၣ်အီၤ, ဒီး လဲၤဆူကီၢ်မိၤရံယၤ,
         ဒီးလုၢ်ထီၣ်အီၤဖဲန့ၣ်လၢတၢ်လုၢ် မ့ၣ်အူလၢကစၢၢ်တဖျၢၣ်အလိၤ လၢကစၢၢ်အကျါ, လၢ ယကစံးဘၣ်နၤန့ၣ်တက့ၢ်.
         3  ဒီးစီၤအၤဘြၤဟၣ်ဂဲၤဆၢထၢၣ်ဂီၤဂီၤ, ဒီးဂီၤကၢ်အကသ့ၣ်ယီၤ, ဒီးဟံးန့ၢ်အဖိၣ်သၣ်ခွါခံဂၤ, ဒီးအဖိခွါစီၤအံၤစဲး,
         ဒီးဖးသ့ၣ်မုၣ်လၢတၢ်လုၢ်မ့ၣ်အူအဂီၢ်, ဒီးဂဲၤ ဆၢထၢၣ်ဒီးလဲၤဝဲဆူအလီၢ်လၢယွၤစံးဘၣ်အီၤန့ၣ်လီၤ.4  ဒီးသၢနံၤတနံၤန့ၣ် စီၤအၤဘြၤဟၣ်ကျ့ထီၣ်အမဲာ်, ဒီး ထံၣ်ဘၣ်အလီၢ်န့ၣ်အိၣ်လၢအယံၤလီၤ.5  ဒီးစီၤအၤဘြၤဟၣ်စံးဘၣ်ဖိၣ်သၣ်ခွါတဖၣ်, အိၣ်သု ဝဲဒီးကသ့ၣ်ယီၤဖဲအံၤတက့ၢ်. ဒီးယဲဒၣ်ဒီးဖိသၣ်အံၤပ
         ကလဲၤဆူဘးန့ၣ်, ဒီးဘူၣ်တၢ်ဘါတၢ်, ဒီးဟဲက့ၤက ဒါက့ၤဆူသုအိၣ်လီၤ.6  ဒီးစီၤအၤဘြၤဟၣ် ဟံးန့ၢ်တၢ်လုၢ်မ့ၣ်အူအသ့ၣ်မုၣ်, ဒီးပာ်ဝဲလၢအဖိခွါစီၤအံၤစဲးအလိၤ, ဒီးဟံးန့ၢ်မ့ၣ်အူ,
         ဒီး ဒီတဘ့ၣ်လၢအစုပူၤ, ဒီးလဲၤဝဲခံဂၤလၢာ်တပူၤဃီလီၤ.7  ဒီးစီၤအံၤစဲးကတိၤတၢ်ဒီးအပၢ် စီၤအၤဘြၤဟၣ်, ဒီး စံးဝဲဒၣ်, ယပၢ်ဧၢ, ဒီးစံးဝဲဒၣ်, ယဖိဧၢ,
         ကွၢ်ကွၢ်, ယၤလီၤ. ဒီးစံးဝဲဒၣ်, ကွၢ်ကွၢ်, မ့ၣ်အူဒီးသ့ၣ်မုၣ်အိၣ် ဝဲလီၤ. မ့မ့ၢ်သိဖိလၢတၢ်လုၢ်မ့ၣ်အူအဂီၢ်န့ၣ်,
         မ့ၢ်အ အိၣ်ဖဲလဲၣ်.8  ဒီးစီၤအၤဘြၤဟၣ်စံးဝဲဒၣ်, ယဖိဧၢ, ယွၤကထံၣ်န့ၢ် ဒၣ်သိဖိလၢတၢ်လုၢ်မ့ၣ်အူလၢအဂီၢ်ဒၣ်ဝဲလီၤ.
         ဒီးလဲၤခံ ဂၤလၢာ်တပူၤဃီလီၤ.
         9  ဒီးလဲၤတုၤလၢအလီၢ်လၢယွၤ စံးတ့ၢ်အီၤ, ဒီးစီၤအၤဘြၤဟၣ်မၤထီၣ်တၢ်လုၢ်လီၢ်ဖဲန့ၣ်, ဒီးကတဲာ်ကတီၤသ့ၣ်မုၣ်,
         ဒီးစၢဃာ်အဖိခွါစီၤအံၤစဲး, ဒီးပာ်အီၤလၢတၢ်လုၢ်လီၢ်လၢသ့ၣ်မုၣ်အဖီခိၣ်လီၤ.10  ဒီးစီၤအၤဘြၤဟၣ်ယူာ်ထီၣ်အစု, ဒီးဟံးန့ၢ်ဒီတဘ့ၣ် န့ၣ်ဒ်သိးအကမၤသံအဖိခွါလီၤ.
         11  ဒီးယွၤအကလူးကိး ထီၣ်အီၤလၢမူခိၣ်, ဒီးစံးဝဲဒၣ်, စီၤအၤဘြၤဟၣ်ဧၢ, စီၤ အၤဘြၤဟၣ်ဧၢ, ဒီးစံးဝဲဒၣ်,
         ကွၢ်ကွၢ်, ယၤလီၤ.
         12  ဒီး စံးဝဲဒၣ်, ယူာ်ထီၣ်နစုလၢဖိသၣ်အလိၤတဂ့ၤ, ဒီးမၤ အီၤလၢတၢ်နီတမံၤတဂ့ၤ. အဂ့ၢ်ဒ်အံၤ, ခဲကနံၣ်အံၤ
         ယသ့ၣ်ညါလၢနပျံၤယွၤလီၤ. ယမၤန့ၢ်နဖိခွါ, နဖိခွါ တဂၤဃီန့ၣ် နတညးဘၣ်လီၤ.13  ဒီးစီၤအၤဘြၤဟၣ်ကျ့ထီၣ်အမဲာ်ဒီးကွၢ်တၢ်, ဒီးကွၢ် ကွၢ်, သိဖါတဒုအိၣ်လၢအလီၢ်ခံ လၢအဘၣ်ကွးလၢ
         အနၢၤလၢသဃာ်ကျါလီၤ. ဒီးစီၤအၤဘြၤဟၣ်လဲၤဟံး န့ၢ်သိဖါတဒုန့ၣ်, ဒီးလုၢ်ထီၣ်အီၤလၢတၢ်လုၢ်မ့ၣ်အူလၢ
         အဖိခွါအလီၢ်လီၤ.
         14  ဒီးအလီၢ်န့ၣ်စီၤအၤဘြၤဟၣ်ယုၢ် အမံၤလၢယဟိဝၤယံၤရၤ, ဒ်ပှၤစံးတုၤမဆါတနံၤအံၤ အသိးန့ၣ်, လၢယွၤအကစၢၢ်တဖျၢၣ်အလိၤန့ၣ်တၢ်က
         ထံၣ်န့ၢ်တၢ်လီၤ.15  ဒီးယွၤအကလူးကိးလီၤဝဲလၢမူခိၣ်ဆူ စီၤအၤဘြၣ် ဟၣ်ခံဘျီတဘျီ,
         16  ဒီးစံးဝဲဒၣ်, ယဆိၣ်လီၤယသးလၢ ယကစၢ်ဒၣ်ယဲ, ယွၤစံးဝဲဒၣ်, မ့ၢ်နမၤတၢ်အံၤတမံၤဒီး တဟံးဃာ်ဘၣ်နဖိခွါ,
         နဖိခွါတဂၤဃီဘၣ်အဃိဒီး,―17  ဆိၣ်ဂ့ၤဒီးယကဆိၣ်ဂ့ၤနၤ, ဒီးမၤအါထီၣ်ဒီးယကမၤအါ ထီၣ်နချံနသၣ်ဒ်ဆၣ်ဧိၤဖီဧိၤ လၢမူခိၣ်အသိး,
         ဒီးဒ်မဲး ဧိၤဟီၣ်ဧိၤလၢပီၣ်လဲၣ်နံၤအသိးန့ၣ်လီၤ. ဒီးနချံနသၣ် ကန့ၢ်ဘၣ်အဒုၣ်အဒါအပဲတရီလီၤ.
         18  မ့ၢ်နဒိကနၣ်ယ ကလုၢ်အဃိဒီး, ကယဲၢ်ပှၤကညီလၢဟီၣ်ခိၣ်ချၢကဘၣ် တၢ်ဆိၣ်ဂ့ၤလၢနချံနသၣ်အပူၤလီၤ.19  ဒီးစီၤအၤဘြၤဟၣ်က့ၤကဒါက့ၤဆူ အဖိၣ်သၣ်ခွါအ အိၣ်, ဒီးဂဲၤဆၢထၢၣ်, ဒီးလဲၤဝဲတပူၤဃီဆူဘ့ၢ်ၡဘၤ
         လီၤ. ဒီးစီၤအၤဘြၤဟၣ်အိၣ်ဝဲဆိးဝဲလၢဘ့ၢ်ၡဘၤလီၤ.20  ဒီးတၢ်မၤအသးလၢ တၢ်တဖၣ်န့ၣ်အလီၢ်ခံ, ပှၤစံး ဘၣ်စီၤအၤဘြၤဟၣ်, ဒီးစံးဝဲဒၣ်, ကွၢ်ကွၢ်, နီၢ်မံးလ
         ကၤဆံးစၢ်န့ၢ်စ့ၢ်ကီးအဖိလၢ နဒီပုၢ်ဝဲၢ်စီၤနၤဃိၢ်အဂီၢ် လီၤ.
         21  အဝဲၢ်ကိစီၤဧူစးဒီးအပုၢ်စီၤဘူစး, ဒီးစီၤအရၣ် အပၢ်, စီၤကမူၤအ့လး,
         22  ဒီးစီၤက့ၤစ့းဒီးစီၤဃစိၤ, ဒီး စီၤပံးလဒၣ်, ဒီးစီၤယံးဒလာ်, ဒီးစီၤဘသူၤအ့လး,―23  ဒီးစီၤဘသူၤအ့လးန့ၣ်ထီၣ်ဖိ နီၢ်ရံးဘကၤန့ၣ်လီၤ. တၢ် လၢပှၤဃိးဂၤန့ၣ် နီၢ်မံးလကၤဆံးစၢ်န့ၢ်
         စီၤအၤဘြၤ ဟၣ်အဒီပုၢ်ဝဲၢ်, စီၤနၤဃိၢ်အဂီၢ်လီၤ.24  ဒီးအသံၣ်မါ, အမံၤမ့ၢ်နီၢ်ရူမၤဆံးစၢ်န့ၢ်စ့ၢ်ကီး စီၤ တ့ဘာ်, ဒီးစီၤကဃၣ်, ဒီးစီၤတဃာ်,
         ဒီးစီၤမၤကၤလီၤ.

၂၃231  ဒီးနီၢ်စၤရါအသးပှၢ်တကယၤခံဆံနွံနံၣ်လီၤ. အန့ၣ် မ့ၢ်နီၢ်စၤရါအသးသမူအနံၣ်တဖၣ်လီၤ.
         2  ဒီးနီၢ်စၤရါသံ ဝဲလၢကံးရယးအၢ်ဘၤ, အဝဲန့ၣ်မ့ၢ်ဃ့ဘြိၣ်, အိၣ်လၢ ကီၢ်ကနၤဧၣ်အပူၤလီၤ. ဒီးစီၤအၤဘြၤဟၣ်ဟဲဝဲဒ်သိး
         အကဟီၣ်, ဒီးအမဲာ်ထံကလီၤလၢအဃိလီၤ.3  ဒီးစီၤအၤဘြၤဟၣ်ဂဲၤဆၢထၢၣ် လၢအတၢ်သံအမဲာ် ညါ, ဒီးကတိၤတၢ်ဒီးစီၤဃ့ၤသးအဖိခွါတဖၣ်, ဒီးစံးဝဲ
         ဒၣ်,
         4  ယဲဒၣ်အံၤယမ့ၢ်ပှၤတမှံၤ, ဒီးယအိၣ်တမှံၤလၢ သုကျါလီၤ. ဟ့ၣ်ယၤလၢတၢ်သွၣ်ခိၣ်လၢတၢ်ဟံးဃာ် အဂီၢ်လၢသုကျါတက့ၢ်.
         ဒီးယကခူၣ်လီၤကွံာ်ယတၢ် သံလၢယမဲာ်ညါလီၤ.5  ဒီးစီၤဃ့ၤသးအဖိခွါတဖၣ်စံးဆၢစီၤအၤဘြၤဟၣ်, ဒီး စံးဘၣ်အီၤ,
         6  ကစၢ်ဧၢ, ကနၣ်ပကလုၢ်တက့ၢ်. နမ့ၢ် ယွၤအပဒိၣ်တဂၤလၢပကျါလီၤ. ဖဲဒၣ်နဃုထၢတၢ်လၢ ပသွၣ်ခိၣ်အကျါန့ၣ်ခူၣ်လီၤကွံာ်နတၢ်သံတက့ၢ်.
         ပှၤ လၢအတြီနခူၣ်လီၤကွံာ် နတၢ်သံလၢအသွၣ်ခိၣ်ပူၤန့ၣ် တအိၣ်ဘၣ်လၢပကျါနီတဂၤဘၣ်.
         7  ဒီးစီၤအၤဘြၤဟၣ်ဂဲၤဆၢထၢၣ်, ဒီးသကူးလီၤအသးလၢပှၤကီၢ်ဖိ, စီၤဃ့ၤသးအဖိခွါတဖၣ်အမဲာ်ညါလီၤ.―8  ဒီးကတိၤတၢ်ဒီးအီၤ, ဒီးစံးဝဲဒၣ်, မ့ၢ်ဘၣ်သုသးလၢယ ကခူၣ်လီၤကွံာ်ယတၢ်သံလၢယမဲာ်ညါဒီး, ကနၣ်ယက
         လုၢ်, ဒီးဃ့ကညးန့ၢ်ယဂီၢ်လၢစီၤစိၤဃၢ်အဖိခွါ စီၤဧ့ၤ ဖရိၣ်,
         9  ဒ်သိးအကဟ့ၣ်ယၤလၢတၢ်အိပူၤ မးကပ့လၤ လၢအအိၣ်ဒီးအီၤ, လၢအအိၣ်လၢအဟီၣ်ခိၣ်တကဝီၤ ပူၤအကတၢၢ်န့ၣ်တက့ၢ်.
         ကဟ့ၣ်ဘၣ်ယၤလၢစ့ဖဲအပှ့ၤ ကြၢးအဃိ, ဒ်သိးအကကဲထီၣ်တၢ်သွၣ်ခိၣ်အတၢ်ဟံး ဃာ်လၢသုကျါလီၤ.10  ဒီးစီၤဧ့ၤဖရိၣ်ဆ့ၣ်နီၤဝဲလၢ စီၤဃ့ၤသးအဖိခွါတဖၣ် အကျါလီၤ. ဒီးပှၤဃ့ၤသးဖိ, စီၤဧ့ၤဖရိၣ်စံးဆၢစီၤအၤ
         ဘြၤဟၣ်လၢစီၤဃ့ၤသးအဖိခွါတဖၣ်အနၢ်ပူၤ, ကယဲၢ် ပှၤလဲၤနုာ်ဝဲလၢအဝ့ၢ်အပဲတရီန့ၣ်, ဒီးစံးဝဲဒၣ်,
         11  တမ့ၢ် ဘၣ်, ကစၢ်ဧၢ, ကနၣ်ယကလုၢ်တက့ၢ်. ဟီၣ်ခိၣ်တ ကဝီၤန့ၣ်ယကဟ့ၣ်နၤ, ဒီးတၢ်အိပူၤအိၣ်ဝဲလၢအပူၤန့ၣ်
         ယကဟ့ၣ်နၤ, လၢပှၤတကလုာ်ဒၣ်ယဲအမဲာ်ညါအံၤ ယဟ့ၣ်နၤလီၤ. ခူၣ်လီၤကွံာ်နတၢ်သံတက့ၢ်.12  ဒီးစီၤအၤဘြၤဟၣ် သကူးလီၤအသးလၢပှၤကီၢ်ဖိအ မဲာ်ညါ,
         13  ဒီးကတိၤတၢ်ဒီးစီၤဧ့ၤဖရိၣ်လၢပှၤကီၢ်ဖိအနၢ် ပူၤ, ဒီးစံးဝဲဒၣ်, ဘၣ်ဆၣ်ဒီးကနၣ်လၢ်ယကလုၢ်တ
         က့ၢ်. ယကဟ့ၣ်နၤလၢစ့လၢဟီၣ်ခိၣ်တကဝီၤန့ၣ် အ ဂီၢ်လီၤ. ဟံးန့ၢ်လၢယစုပူၤတက့ၢ်, ဒီးယကခူၣ်လီၤ
         ကွံာ်ယတၢ်သံဖဲန့ၣ်လီၤ. ဒီးစီၤဧ့ၤဖရိၣ်စံးဆၢစီၤအၤဘြၤဟၣ်, ဒီးစံးဘၣ်အီၤ,15  ကစၢ်ဧၢ, ကနၣ်ယကလုၢ်တက့ၢ်. ဟီၣ်ခိၣ်တကဝီၤ အပှ့ၤန့ၣ်မ့ၢ်စ့ၡက့လးလွံၢ်ကယၤလီၤ. တၢ်န့ၣ်လၢယၤ
         ဒီးနၤအဘၢၣ်စၢၤန့ၣ်မ့ၢ်မနုၤလဲၣ်. ဒီးခူၣ်လီၤကွံာ်နတၢ် သံတက့ၢ်.16  ဒီးစီၤအၤဘြၤဟၣ်ကနၣ်စီၤဧ့ၤဖရိၣ်အကလုၢ်, ဒီးစီၤ အၤဘြၤဟၣ်စီၤထီၣ်န့ၢ် စီၤဧ့ၤဖရိၣ်အစ့လၢအစံးတ့ၢ်
         လၢစီၤဃ့ၤသးအဖိခွါတဖၣ်အနၢ်ပူၤ, စ့ၡက့လးလွံၢ် ကယၤလၢပှၤကၤတၢ်ဖိတူၢ်လိာ်ဝဲန့ၣ်လီၤ.17  ဒီးစီၤဧ့ၤဖရိၣ်အဟီၣ်ခိၣ်တကဝီၤလၢ အအိၣ်ဝဲလၢမး ကပ့လၤအပူၤ, လၢမးမရ့အမဲာ်ညါ, ဟီၣ်ခိၣ်တကဝီၤ
         ဒီးတၢ်အိပူၤအိၣ်လၢအပူၤ, ဒီးကယဲၢ်သ့ၣ်လၢအအိၣ် လၢဟီၣ်ခိၣ်တကဝီၤပူၤ, ဒီးအိၣ်ဝဲလၢအဃၢၤဝးဝးခဲ
         လၢာ်န့ၣ်, တၢ်မၤကျၢၤဝဲ,
         18  လၢစီၤအၤဘြၤဟၣ်အတၢ် ပှ့ၤဃာ်အဂီၢ်လၢစီၤဃ့ၤသးအဖိခွါတဖၣ်အမဲာ်ညါ, လၢ ကယဲၢ်ပှၤလၢ အလဲၤနုာ်လၢအဝ့ၢ်အပဲတရီခဲလၢာ်
         အ မဲာ်ညါလီၤ.19  တၢ်တဖၣ်အလီၢ်ခံန့ၣ်, စီၤအၤဘြၤဟၣ်ခူၣ်လီၤကွံာ် အမါနီၢ်စၤရါလၢတၢ်အိပူၤအိၣ်ဝဲလၢ မးကပ့လၤအ
         ဟီၣ်ခိၣ်တကဝီၤပူၤ, လၢမးမရ့အမဲာ်ညါလီၤ. အဝဲန့ၣ် မ့ၢ်ဃ့ဘြိၣ်အိၣ်ဝဲလၢကီၢ်ကနၤဧၣ်အပူၤလီၤ.
         20  ဒီးဟီၣ် ခိၣ်တကဝီၤ, ဒီးတၢ်အိပူၤအိၣ်ဝဲလၢအပူၤန့ၣ် ပှၤဃ့ၤ သးအဖိခွါတဖၣ် မၤကျၢၤဝဲလၢစီၤအၤဘြၤဟၣ်အဂီၢ်,
         လၢတၢ်သွၣ်ခိၣ်အတၢ်ဟံးဃာ်အဂီၢ်လီၤ.

၂၄241  ဒီးစီၤအၤဘြၤဟၣ်အသးပှၢ်တ့ၢ်, ဒီးလဲၤနုာ်တ့ၢ်ဝဲလၢ အနံၤအသီကျါ, ဒီးယွၤဆိၣ်ဂ့ၤတ့ၢ်စီၤအၤဘြၤဟၣ်လၢ
         တၢ်ခဲလၢာ်အပူၤလီၤ.2  ဒီးစီၤအၤဘြၤဟၣ်စံးဘၣ်အကုၢ်သးပှၢ်လၢအဟံၣ်ပူၤ, လၢအပၢကယဲၢ်အတၢ်အိၣ်ဒီးအီၤခဲလၢာ်တဂၤန့ၣ်,
         ပာ် လၢ်နစုလၢယကံၣ်ဒုၣ်အဖီလာ်တက့ၢ်.
         3  ဒီးယကဒုး ဆိၣ်နၤလၢယွၤ, မူခိၣ်ကစၢ်ဒီးဟီၣ်ခိၣ်ကစၢ်အမဲာ်ညါ, လၢနတဟံးန့ၢ်ဘၣ်ယဖိခွါအမါလၢ
         ပှၤကနၤဧၣ်ဖိလၢ ယအိၣ်ယဆိးလၢအကျါတဖၣ်အဖိမုၣ်ဘၣ်လီၤ.
         4  မ့မ့ၢ် နဘၣ်လဲၤဆူ ယကီၢ်ဒၣ်ယဲ, ဒီးဆူယဘူးယတံၢ်အ အိၣ်, ဒီးဟံးန့ၢ်ယဖိခွါစီၤအံၤစဲးအမါလီၤ.5  ဒီးအကုၢ်စံးဘၣ်အီၤ, ဘၣ်တဘၣ်, တဘၣ်ဘၣ်ပိာ် မုၣ်အသးလၢအကပိာ်ယခံဆူကီၢ်တဘ့ၣ်အံၤဘၣ်. မ့ၢ်
         ယဘၣ်မၢနဖိခွါက့ၤက့ၤဆူ ကီၢ်လၢနဟဲထီၣ်လၢအ ပူၤန့ၣ်ဧါ.6  ဒီးစီၤအၤဘြၤဟၣ်စံးဘၣ်အီၤ, ပလီၢ်နသးဒ်သိးနသု တဒုးက့ၤက့ၤယဖိခွါဖဲန့ၣ်တဂ့ၤ.
         7  ယွၤ, မူခိၣ်ကစၢ်လၢ အဟံးန့ၢ်ယၤလၢယပၢ်အဟံၣ်ပူၤ, ဒီးလၢယဘူးယတံၢ် အကီၢ်, ဒီးကတိၤတၢ်ဒီးယၤ,
         ဒီးဆိၣ်တၢ်ဒီးယၤ, ဒီး စံးဝဲဒၣ်, တၢ်လၢကီၢ်တဘ့ၣ်အံၤ ယကဟ့ၣ်လီၤနချံ နသၣ်တဂၤန့ၣ် ကမၢလီၤအကလူးတဂၤလဲၤလၢနမဲာ်
         ညါ, ဒီးနကဟံးန့ၢ်ယဖိခွါအမါဖဲန့ၣ်လီၤ.
         8  ဒီးမ့ၢ်တ ဘၣ်ဘၣ် ပိာ်မုၣ်အသးလၢအကပိာ်နခံဒီး, နကပူၤဖျဲး လၢယတၢ်ဆိၣ်အံၤလီၤ. မ့မ့ၢ် ဒုးက့ၤက့ၤယဖိခွါဖဲန့ၣ်
         လ့ၤတက့ၤတဂ့ၤ.9  ဒီးအကုၢ်အပှၤပာ်အစုလၢ အကစၢ်စီၤအၤဘြၤဟၣ် အကံၣ်ဒုၣ်အဖီလာ်, ဒီးဆိၣ်တၢ်ဒီးအီၤလၢ တၢ်တမံၤ
         န့ၣ်အဂ့ၢ်အကျိၤလီၤ.10  ဒီးအကုၢ်အပှၤဟံးန့ၢ်ကီၤလၤအူး ဆံဆဲၣ်ဒုလၢအ ကစၢ်အကီၤလၤအူးကျါ, ဒီးလဲၤတၢ်လီၤ. (ဒီးအက စၢ်အတၢ်ဖိတၢ်လံၤ
         အိၣ်ဝဲလၢအစုပူၤခဲလၢာ်လီၤ.) ဒီး ဂဲၤဆၢထၢၣ်, ဒီးလဲၤဆူကီၢ်မ့းစပတၤမံ, ဝ့ၢ်နၤဃိၢ်လီၤ.11  ဒီးမုၢ်ဟါအကတီၢ်, အဆၢအကတီၢ်လၢပိာ်မုၣ်လဲၤ ဒၢၣ်ထံန့ၣ်, အဝဲဒၣ်ဒုးချံးလီၤအကီၤလၤအူးအခီၣ်လၢ
         ထံပူၤအဃၢၤလၢဝ့ၢ်တဖျၢၣ်န့ၣ်လၢခိတခီလီၤ.
         12  ဒီးစံးဝဲ ဒၣ်, ယွၤ, ယကစၢ်စီၤအၤဘြၤဟၣ်အကစၢ်ဧၢ, မၢတၢ် ဂ့ၤဘၣ်ယၤလၢမုၢ်မဆါတနံၤအံၤတက့ၢ်,
         ဒီးဒုးဘၣ်ယ ကစၢ်စီၤအၤဘြၤဟၣ်လၢနဘျုးနဖှိၣ်တက့ၢ်.
         13  ကွၢ်ကွၢ်, ယဆၢထၢၣ်လၢထံထီၣ်ပၢၢ်အဃၢၤအံၤ, ဒီးပှၤဝ့ၢ်ဖိအဖိ မုၣ်တဖၣ်ဟးထီၣ်ဒၢၣ်ထံလီၤ.
         14  ဒီးမ်တၢ်မၤအသးလၢ ဖိသၣ်ပိာ်မုၣ်လၢယစံးဘၣ်အီၤ, ပာ်လီၤစာ်နထံစဲၤဒ်သိး ယကအီထံတက့ၢ်န့ၣ်,
         ဒီးကစံး, အီတက့ၢ်, ဒီးယကဒုး အီစ့ၢ်ကီးနကီၤလၤအူးန့ၣ်, မ်အဝဲဒၣ်ကမ့ၢ်ပှၤလၢနပာ် အီၤလၢနခ့နပှၤစီၤအံၤစဲးအဂီၢ်န့ၣ်တက့ၢ်.
         အန့ၣ်ဒီးယ ကသ့ၣ်ညါလၢယကစၢ်ဘၣ်ဘျုးဘၣ်ဖှိၣ်လၢနၤလီၤ.15  ဒီးတၢ်မၤအသးလၢအကတိၤတၢ် တချုးဝံၤဒံးဘၣ် ဒီး, ကွၢ်ကွၢ်, နီၢ်ရံးဘကၤလၢအအိၣ်ဖျဲၣ်ဝဲလၢစီၤအၤ
         ဘြၤဟၣ်အဒီပုၢ်ဝဲၢ်စီၤနၤဃိၢ်အမါ နီၢ်မံးလကၤအဖိခွါ စီၤဘသူၤအ့လးအဂီၢ်တဂၤ, ဟးထီၣ်စိာ်ဒီးအထံစဲၤအိၣ်
         လၢအဖံဘၣ်ခိၣ်လီၤ.
         16  ဒီးဖိသၣ်ပိာ်မုၣ်န့ၣ်အက့ၢ်အ ဂီၤဂ့ၤမးလီၤ, မ့ၢ်ပိာ်မုၣ်လိၣ်ဘိလီၤ. ဒီးပှၤပိာ်ခွါတ သ့ၣ်ညါဘၣ်အီၤနီတဂၤဘၣ်.
         ဒီးလဲၤလီၤဆူထံထီၣ်ပၢၢ်, ဒီးမၤပှဲၤအထံစဲၤ, ဒီးဟဲက့ၤထီၣ်လီၤ.17  ဒီးတၢ်အကုၢ်အပှၤဃ့ၢ်သဂၢၢ်အီၤ, ဒီးစံးဝဲဒၣ်, ဟ့ၣ် အီစာ်ယၤလၢနထံတစဲးအိၣ်လၢနထံစဲၤပူၤန့ၣ်တက့ၢ်.18  ဒီးစံးဝဲဒၣ်, ကစၢ်ဧၢ, အီတက့ၢ်, ဒီးပာ်လီၤအထံစဲၤ လၢအစုလိၤချ့ချ့, ဒီးဒုးအီဝဲလီၤ.
         19  ဒီးဒုးအီဝဲဝံၤဒီး, စံးဝဲ ဒၣ်, ယကဒၢၣ်ထံလၢနကီၤလၤအူးအဂီၢ်တုၤအအီဘျဲး အီစ့ၢ်ကီးလီၤ.
         20  ဒီးမၤဝဲချ့ချ့, ဒီးလူလီၤထံလၢအထံ စဲၤပူၤဆူကျိးပူၤ, ဒီးဃ့ၢ်ဒၢၣ်ထံကဒီးလၢထံထီၣ်ပၢၢ်အ ပူၤ,
         ဒီးဒၢၣ်ထံလၢအကီၤလၤအူးခဲလၢာ်အဂီၢ်လီၤ.21  ဒီးပှၤတဂၤန့ၣ်ကမၢကမၣ်လၢအဃိ, ဒီးယွၤမၤဘီၣ် ထီၣ်ညီထီၣ်အကျဲဧါန့ၣ်, ဒ်သိးအကသ့ၣ်ညါဒီး, အိၣ်
         ဘှီၣ်ကလာ်လီၤ.
         22  ဒီးတုၤကီၤလၤအူးအီတၢ်ဝံၤဒီး, တၢ် မၤအသးလၢပှၤတဂၤန့ၣ် ဟံးန့ၢ်ကွီၤထူလီၤတယၢၢ်တ ခီၡက့လး,
         ဒီးထံဖှံၣ်ခံဘိလီၤတယၢၢ်တဆံလၢအစုအ ဂီၢ်လီၤ.23  ဒီးစံးဝဲဒၣ်, နမ့ၢ်မတၤတဂၤအဖိမုၣ်လဲၣ်, ဒုးနဲၣ်လၢ် ယၤတက့ၢ်. ဒ်သိးပကအိၣ်လၢနပၢ်အဟံၣ်ခဲမုၢ်နၤအံၤ
         အလီၢ်အိၣ်စ့ၢ်ကီးဧါ.
         24  ဒီးစံးဘၣ်အီၤ, ယမ့ၢ်နီၢ်မံးလကၤအဖိခွါလၢအဆံးစၢ်န့ၢ်လၢစီၤနၤဃိၢ်အဂီၢ်စီၤဘသူၤအ့လးအဖိမုၣ်လီၤ.―25  ဒီးစံးဘၣ်စ့ၢ်ကီးအီၤ, လီၢ်ဧိၤဒံးဧိၤ, ဒီးနီၣ်ဧိၤမံၤဧိၤအိၣ် ဝဲဒီးပှၤအါလံ. ဒီးတၢ်အိၣ်အလီၢ်
         လၢမုၢ်နၤအဂီၢ်န့ၣ် အိၣ်ဝဲလီၤ. ဒီးပှၤတဂၤန့ၣ်ဆုးလီၤအခိၣ်, ဒီးဘါယွၤ,
         26  ဒီးစံး ဝဲဒၣ်, ယွၤ, ယကစၢ်စီၤအၤဘြၤဟၣ်အကစၢ်လၢအတ ဒုးလဲၤသဒၣ်ဘၣ်အဘျုးအဖှိၣ်, ဒီးအတၢ်မ့ၢ်တၢ်တီလၢ
         ယကစၢ်ဘၣ်တဂၤန့ၣ်, မ်အဘၣ်တၢ်ဆိၣ်ဂ့ၤတက့ၢ်. ယဲဒၣ်အံၤယအိၣ်လၢကျဲန့ၣ် ယွၤဆှၢယၤဆူယကစၢ် အဒီပုၢ်ဝဲၢ်အဟံၣ်လီၤ.28  ဒီးဖိသၣ်ပိာ်မုၣ်န့ၣ် ဃ့ၢ်ဒုးနဲၣ်အမိၢ်အပှၤဟံၣ်ဖိလၢ တၢ်တဖၣ်န့ၣ်လီၤ.
         29  ဒီးနီၢ်ရံးဘကၤ အိၣ်ဒီးအဒီပုၢ်ဝဲၢ် ခွါ, ဒီးအမံၤမ့ၢ်စီၤလၤဘၣ်လီၤ. ဒီးစီၤလၤဘၣ်ဃ့ၢ်ထီၣ်
         ဆူပှၤတဂၤန့ၣ်အအိၣ်, ဆူထံထီၣ်ပၢၢ်အဃၢၤလီၤ.
         30  ဒီး တုၤအထံၣ်ဘၣ်ကွီၤ, ဒီးထံဖှံၣ်လၢ အဒီပုၢ်ဝဲၢ်မုၣ်အစု လိၤ, ဒီးတုၤအနၢ်ဟူအဒီပုၢ်ဝဲၢ်မုၣ်နီၢ်ရံးဘကၤအတၢ်
         ကတိၤလၢအစံးပှၤတဂၤန့ၣ်စံးဘၣ်ယၤဒ်န့ၣ်ဒီး, တၢ် မၤအသးလၢ အလဲၤဝဲဆူပှၤတဂၤန့ၣ်အအိၣ်, ဒီးကွၢ်
         ကွၢ်, အိၣ်ဆၢထၢၣ်လၢကီၤလၤအူးအဃၢၤ, ဖဲထံထီၣ် ပၢၢ်န့ၣ်လီၤ.
         31  ဒီးစံးဝဲဒၣ်, ပှၤလၢအဘၣ်တၢ်ဆိၣ်ဂ့ၤ လၢယွၤတဂၤဧၢ, ဟဲနုာ်တက့ၢ်, နအိၣ်ဆၢထၢၣ်လၢခိ အံၤမ့ၢ်အဘၣ်မနုၤလဲၣ်.
         အဂ့ၢ်ဒ်အံၤ, ယကတဲာ်က တီၤလံဟံၣ်, ဒီးအလီၢ်တပူၤလၢကီၤလၤအူးအဂီၢ်လံ.32  ဒီးပှၤတဂၤန့ၣ် လဲၤနုာ်လၢဟံၣ်ပူၤလီၤ. ဒီးအဝဲဒၣ် ဃ့ၣ်လီၤကွံာ်ကီၤလၤအူးဒီး ဟ့ၣ်လီၢ်ဧိၤဒံးဧိၤ,
         ဒီးနီၣ် ဧိၤမံၤဧိၤလၢကီၤလၤအူးအဂီၢ်, ဒီးထံလၢအသ့စီကွံာ်အ ခီၣ်အဂီၢ်, ဒီးလၢအပှၤအိၣ်ဒီးအီၤတဖၣ်အခီၣ်အဂီၢ်လီၤ.33  ဒီးပှၤပာ်တၢ်အီၣ်လၢအမဲာ်ညါ ဒ်သိးအကအီၣ်တၢ် လီၤ. ဘၣ်ဆၣ်ဒီးစံးဝဲဒၣ်, ယတချုးကတိၤဒံးဘၣ်ယ
         တၢ်ကတိၤဘၣ်ဒီး, ယတအီၣ်ဘၣ်ဘၣ်. ဒီးစံးဝဲဒၣ်, ကတိၤတၢ်တက့ၢ်. ဒီးစံးဝဲဒၣ်, ယမ့ၢ်စီၤအၤဘြၤဟၣ်အကုၢ်အပှၤလီၤ.35  ဒီးယွၤဆိၣ်ဂ့ၤလံယကစၢ်ဒိၣ်မးလံ. ဒီးကဲထီၣ်လၢပှၤ အဒိၣ်လံ. ဒီးဟ့ၣ်လီၤဝဲလၢသိ, ဒီးမဲာ်တဲးလဲး,
         ဒီးဂီၤ ဘုၣ်ဂီၤဖံး, ဒီးကျိၣ်ဧိၤစ့ဧိၤ, ဒီးထူဧိၤလွဲဧိၤဒီးကုၢ်ပိာ်ခွါ, ဒီးကုၢ်ပိာ်မုၣ်,
         ဒီးကီၤလၤအူး, ဒီးကသ့ၣ်ယီၤသ့ၣ်တ ဖၣ်လီၤ.
         36  ဒီးယကစၢ်အမါနီၢ်စၤရါဆံးစၢ်န့ၢ်အဖိခွါလၢ ယကစၢ်အဂီၢ်, ဖဲအသးပှၢ်တ့ၢ်လီၤ. ဒီးကယဲၢ်အတၢ်
         တမံၤလၢ်လၢ်န့ၣ်ဟ့ၣ်လံဝဲလၢအီၤလီၤ.37  ဒီးယကစၢ် ဒုးဆိၣ်လီၤယသးဒီးစံးဝဲ, နတဟံးန့ၢ် ဘၣ်ယဖိခွါအမါလၢပှၤကနၤဧၣ်ဖိ လၢယအိၣ်ယဆိး လၢအကီၢ်ပူၤတဖၣ်အဖိမုၣ်အကျါဘၣ်.
         38  မ့မ့ၢ်နဘၣ် လဲၤဆူယပၢ်အဟံၣ်ပူၤ, ဒီးဆူယပှၤတဒူၣ်ဒၣ်ယဲအအိၣ် ဒီးဟံးန့ၢ်ယဖိခွါအမါလီၤ.
         39  ဒီးယစံးယကစၢ်န့ၣ်, ဘၣ် တဘၣ်ပိာ်မုၣ်တပိာ်ဘၣ်ယခံဘၣ်.
         40  ဒီးစံးဘၣ်ယၤ, ယွၤလၢယလဲၤတၢ်လၢအမဲာ်ညါ ကမၢအကလူးတဂၤ လဲၤဒီးနၤ, ဒီးကမၤဘီၣ်ထီၣ်ညီထီၣ်နကျဲ,
         ဒီးနကဟံး န့ၢ်ယဖိခွါအမါလၢယပှၤတဒူၣ်ဒၣ်ယဲအကျါ, ဒီးလၢ ယပၢ်အဟံၣ်ပူၤလီၤ.
         41  တုၤနုၤတစုနကပူၤဖျဲးလၢယ ဆိၣ်တၢ်အံၤ ဖဲနဟဲဆူယပှၤတဒူၣ်ဒၣ်ယဲအအိၣ်လီၤ. ဒီးအဝဲသ့ၣ် မ့ၢ်တဟ့ၣ်ဘၣ်လၢနၤဘၣ်ဒီး,
         နကပူၤဖျဲး လၢယတၢ်ဆိၣ်အံၤလီၤ.42  ဒီးလၢမုၢ်မဆါတနံၤအံၤ ယဟဲတုၤလၢထံထီၣ်ပၢၢ်, ဒီးယစံး, ယွၤ, ယကစၢ်စီၤအၤဘြၤဟၣ်အကစၢ်ဧၢ, န
         မ့ၢ်မၤဘီၣ်မၤညီယကျဲလၢယပိာ်ဒီး,
         43  ကွၢ်ကွၢ်, ယဆၢ ထၢၣ်လၢထံထီၣ်ပၢၢ်အဃၢၤ, ဒီးတၢ်ကမၤအသးဖဲပှၤ မုၣ်ကနီၤဟးထီၣ်ဒၢၣ်ထံ, ဒီးယစံးဘၣ်အီၤ,
         ဒုးအီလၢ် ယထံတစဲးလၢနထံစဲၤပူၤန့ၣ်တက့ၢ်,
         44  ဒီးအဝဲဒၣ်စံး ဘၣ်ယၤ, အီနဲ, ဒီးယကဒၢၣ်ထံလၢနကီၤလၤအူးအ ဂီၢ်စ့ၢ်ကီးလီၤန့ၣ်ဒီး,― မ်အဝဲဒၣ်ကမ့ၢ်ပိာ်မုၣ်လၢယွၤ
         ပာ်လၢယကစၢ်အဖိခွါအဂီၢ်န့ၣ်တက့ၢ်.
         45  ဒီးယကတိၤ တၢ်တချုးဝံၤဒံးဘၣ်လၢယသးကံၢ်ပူၤဘၣ်ဒီး, ကွၢ်ကွၢ်, နီၢ်ရံးဘကၤဟးထီၣ် အိၣ်ဒီးအထံစဲၤလၢအဖံဘၣ်ခိၣ်,
         ဒီးလဲၤလီၤဆူထံထီၣ်ပၢၢ်, ဒီးဒၢၣ်ထီၣ်ထံဝံၤဒီး, ယစံး ဘၣ်အီၤ, ဒုးအီလၢ်ယၤတက့ၢ်.
         46  ဒီးမၤဝဲချ့ချ့, ဒီးပာ် လီၤအထံစဲၤ, ဒီးစံးဝဲဒၣ်အီတက့ၢ်. ဒီးယကဒုးအီန ကီၤလၤအူးစ့ၢ်ကီးလီၤ.
         ဒီးယအီတၢ်, ဒီးအဝဲဒၣ်ဒုးအီ47  ကီၤလၤအူးစ့ၢ်ကီးလီၤ. ဒီးယသံကွၢ်အီၤဒီးယစံး, နမ့ၢ် မတၤတဂၤအဖိမုၣ်လဲၣ်. ဒီးစံးဝဲဒၣ်, ယမ့ၢ်စီၤနၤဃိၢ်
         အဖိခွါလၢနီၢ်မံးလကၤဆံးစၢ်န့ၢ်အဂီၢ် စီၤဘသူၤအ့လး အဖိမုၣ်လီၤ. ဒီးယဒုးတုၢ်ထီၣ်အီၤလၢနါဒ့ကွီၤ,
         ဒီးယဒုး သိးအစုလၢထံဖှံၣ်တဖၣ်လီၤ.
         48  ဒီးယဆုးလီၤယခိၣ်, ဒီး ယဘါယွၤ, ဒီးယဆိၣ်ဂ့ၤယွၤ, ယကစၢ်စီၤအၤဘြၤဟၣ် အကစၢ်လၢအဆှၢယၤလၢကျဲအဘၣ်,
         ဒ်သိးယကဟံး န့ၢ် ယကစၢ်အဒီပုၢ်ဝဲၢ်တဂၤအဖိမုၣ် လၢအဖိခွါအဂီၢ် လီၤ.
         49  ဒီးခဲကနံၣ်အံၤသုမ့ၢ်မၤဘျုးမၤဖှိၣ်, မၤမ့ၢ်မၤတီ ဒီးယကစၢ်ဒီး, ဒုးနဲၣ်ယၤ, ဒီးမ့တမ့ၢ်ဘၣ်ဒီးဒုးနဲၣ်ယၤ,
         ဒ်သိးဆူစုထွဲမ့ၢ်ဂ့ၤ, ဆူစုစ့ၣ်မ့ၢ်ဂ့ၤ, ယဃၣ်ယသးကသ့ န့ၣ်တက့ၢ်.50  ဒီးစီၤလၤဘၣ်ဒီးစီၤဘသူၤအ့လးစံးဆၢတၢ်, ဒီးစံးဝဲ ဒၣ်, တၢ်အံၤတမံၤဟဲလၢယွၤလီၤ. အၢမ့ၢ်ဂ့ၤ,
         ဂ့ၤမ့ၢ်ဂ့ၤ, ပစံးဒၣ်ပဝဲတသ့ဘၣ်.
         51  ကွၢ်ကွၢ်, နီၢ်ရံးဘကၤအိၣ်လၢ နမဲာ်ညါလီၤ. ဟံးန့ၢ်အီၤဒီးက့ၤက့ၤတက့ၢ်. ဒီးမ်အကဲ ထီၣ်နကစၢ်အဖိခွါအမါ
         ဒ်ယွၤစံးတၢ်အသိးန့ၣ်တက့ၢ်.52  ဒီးတုၤစီၤအၤဘြၤဟၣ်အကုၢ်အပှၤ နၢ်ဟူတၢ်ကတိၤ ဒီး, တၢ်မၤအသးလၢ အတီၤလီၤကဒွံကျိာ်ဒီးဘါယွၤ
         လီၤ.
         53  ဒီးအကုၢ်အပှၤန့ၣ်ထုးထီၣ်ကယၢစ့, ဒီးကယၢ ထူ, ဒီးတၢ်အကူအသိးသ့ၣ်တဖၣ်, ဒီးဟ့ၣ်လၢနီၢ်ရံး
         ဘကၤလီၤ. ဒီးဟ့ၣ်တၢ်လုၢ်ဒိၣ်ပှ့ၤဒိၣ်တဖၣ်လၢ အဒီ ပုၢ်ဝဲၢ်ခွါ, ဒီးအမိၢ်စ့ၢ်ကီးလီၤ.54  ဒီးအီၣ်တၢ်ဒီးအီတၢ်, အဝဲဒၣ်ဒီး, ပှၤကညီအိၣ်ဒီးအီၤ, ဒီးအိၣ်ဝဲသီတနၤကျၢၤလီၤ. ဒီးမုၢ်ဆ့ၣ်ထီၣ်န့ၣ်ဂဲၤဆၢ
         ထၢၣ်, ဒီးစံးဝဲဒၣ်, မၢယက့ၤက့ၤဆူယကစၢ်အိၣ်တက့ၢ်.55  ဒီးအဒီပုၢ်ဝဲၢ်ခွါဒီးအမိၢ်စံးဝဲဒၣ်, မ်ဖိသၣ်ပိာ်မုၣ်န့ၣ် အိၣ်ဒီးပှၤအနံၤအသီတဖၣ်, ဆံဆဲၣ်သီတက့ၢ်.
         တၢ် တဖၣ်န့ၣ်အလီၢ်ခံကလဲၤဘၣ်ဝဲလီၤ.56  ဒီးစံးဘၣ်အီၤ, တြီယၤတဂ့ၤ. အဂ့ၢ်ဒ်အံၤ, ယွၤမၤ ဘီၣ်မၤညီလံယကျဲလံ. မၢယက့ၤက့ၤတၢ်တက့ၢ်. ဒီး
         ယကက့ၤဆူယကစၢ်အအိၣ်လီၤ.57  ဒီးအဝဲသ့ၣ်စံးဝဲဒၣ်, ပကကိးန့ၢ်ဖိသၣ်ပိာ်မုၣ်န့ၣ်, ဒီးသံကွၢ်တၢ်လၢအထးခိၣ်လီၤ.
         58  ဒီးကိးန့ၢ်နီၢ်ရံးဘ ကၤ, ဒီးစံးဘၣ်အီၤ, နကလဲၤဒီးပှၤတဂၤအံၤစ့ၢ်ကီးဧါ. ဒီးစံးဝဲဒၣ်, ယကလဲၤလီၤ.59  ဒီးမၢအဒီပုၢ်ဝဲၢ်မုၣ်နီၢ်ရံးဘကၤလဲၤတၢ်, ဒီးပှၤလၢအ ဒုးအီၣ်နုၢ်အီၤတဂၤ, ဒီးစီၤအၤဘြၤဟၣ်အကုၢ်အပှၤ,
         ဒီး အဝဲဒၣ်အပှၤကညီတဖၣ်လီၤ.
         60  ဒိးဆိၣ်ဂ့ၤနီၢ်ရံးဘကၤ ဒီးစံးဘၣ်အီၤ, နဲဒၣ်ပဒီပုၢ်ဝဲၢ်မုၣ်တဂၤဧၢ, မ်နကကဲ ထီၣ်ပှၤအကလးတဖၣ်အဘျီအကထိကထိတက့ၢ်.
         ဒီး မ်နချံနသၣ်န့ၢ်ဘၣ် ပှၤလၢအသးဟ့အီၤ အပဲတရီန့ၣ် တက့ၢ်.61  ဒီးနီၢ်ရံးဘကၤ, ဒီးအဖိသၣ်ပိာ်မုၣ်တဖၣ် ဂဲၤဆၢ ထၢၣ်, ဒီးဒိးထီၣ်ကီၤလၤအူးဒီး ပိာ်ပှၤတဂၤန့ၣ်အခံ
         လီၤ. ဒီးတၢ်အကုၢ်အပှၤတဂၤန့ၣ်ဟံးန့ၢ် နီၢ်ရံးဘကၤ, ဒီးက့ၤက့ၤဝဲလီၤ.62  ဒီးစီၤအံၤစဲးဟဲက့ၤလၢပှၤမူဝဲဒီး ထံၣ်ယၤတဂၤအထံ ပူၤန့ၣ်အကျဲလီၤ. အဂ့ၢ်ဒ်အံၤ, အိၣ်ဝဲဆိးဝဲလၢကီၢ်က
         လံၤထံးတခီလီၤ.
         63  ဒီးစီၤအံၤစဲးဟးထီၣ်ဝဲဆူဟီၣ်ခိၣ်တ ကဝီၤပူၤ, ဒ်သိးအကဆိကမိၣ်ဆိကမးတၢ်လၢမုၢ်ဟါ န့ၣ်လီၤ.
         ဒီးကျ့ထီၣ်အမဲာ်, ဒီးကွၢ်တၢ်, ဒီးကွၢ်ကွၢ်, ကီၤလၤအူးတဖၣ်န့ၣ်ဟဲက့ၤဝဲလီၤ.64  ဒီးနီၢ်ရံးဘကၤကျ့ထီၣ်အမဲာ်, ဒီးတုၤအထံၣ်ဘၣ်စီၤ အံၤစဲးဒီး, ယုၢ်လီၤဝဲလၢကီၤလၤအူးအလိၤလီၤ.
         65  အဂ့ၢ် ဒ်အံၤ, စံးတ့ၢ်တၢ်အကုၢ်အပှၤ, ပှၤလၢအဟဲသဂၢၢ်ပှၤ လၢဟီၣ်ခိၣ်တကဝီၤပူၤတဂၤန့ၣ် မ့ၢ်မတၤတဂၤလဲၣ်
         န့ၣ်, ဒီးတၢ်အကုၢ်အပှၤစံးတ့ၢ်ဝဲဒၣ်, မ့ၢ်ယကစၢ်လီၤ. ဒီးဟံးန့ၢ်နီၣ်ကျၢၢ်ဘၢ, ဒီးကျၢၢ်ဘၢအမဲာ်လီၤ.66  ဒီးတၢ်အကုၢ်အပှၤစံၣ်တဲၤတဲလီၤ စီၤအံၤစဲးလၢက ယဲၢ်တၢ်လၢ အမၤဝဲခဲလၢာ်လီၤ.
         67  ဒီးစီၤအံၤစဲးဆှၢအီၤ ဆူအမိၢ်, နီၢ်စၤရါအဒဲပူၤ, ဒီးဟံးန့ၢ်နီၢ်ရံးဘကၤ, ဒီး အဝဲဒၣ်ကဲလၢအမါ,
         ဒီးစီၤအံၤစဲးအဲၣ်အီၤဒီးဘၣ်တၢ်မၤ မုာ်မၤခုၣ်အီၤလၢအမိၢ်သံအလီၢ်ခံန့ၣ်လီၤ.

၂၅251  မၤကဒီးတစု, စီၤအၤဘြၤဟၣ်န့ၢ်အမါ, ဒီးအမံၤမ့ၢ် နီၢ်ကတူရၤလီၤ.
         2  ဒီးဆံးစၢ်န့ၢ်ဝဲလၢအဂီၢ်လၢစီၤစံးမ ရၣ်, ဒီးစီၤယးကၡၣ်, ဒီးစီၤမဒၣ်, ဒီးစီၤမံးဒယၣ်, ဒီး
         စီၤယံးၡဘး, ဒီးစီၤရှူဧၤလီၤ.3  ဒီးစီၤယးကၡၣ်ထီၣ်ဖိစီၤၡဘၤ, ဒီးစီၤဒဒၣ်လီၤ. ဒီး စီၤဒဒၣ်အဖိခွါမ့ၢ်ပှၤအၤရှူရးဖိ, ဒီးပှၤလတူၡးဖိ,
         ဒီး ပှၤလူမးဖိလီၤ.4  ဒီးစီၤမံးဒယၣ်အဖိခွါမ့ၢ် စီၤဧ့ၤဖၣ်, ဒီးစီၤဧ့ၤဖ့ၢ်, ဒီး စီၤဃနိာ်, ဒီးစီၤအဘံဒၤ, ဒီးစီၤအ့ၤလဒါဧၤလီၤ.
         ပှၤ တဖၣ်ခဲလၢာ်န့ၣ်မ့ၢ်နီၢ်ကတူရၤအဖိခွါလီၤ.5  ဒီးစီၤအၤဘြၤဟၣ် ဟ့ၣ်ကယဲၢ်တၢ်လၢအအိၣ်ဒီးအီၤ လၢစီၤအံၤစဲးလီၤ.
         6  မ့မ့ၢ်အသံၣ်မါတဖၣ်အဖိခွါသ့ၣ် တဖၣ်လၢအအိၣ်ဒီးစီၤအၤဘြၤဟၣ်န့ၣ် ဖဲစီၤအၤဘြၤ ဟၣ်မူဒံးအဖၢမုၢ်ဒီး,
         ဟ့ၣ်အီၤလၢတၢ်ဟ့ၣ်တဖၣ်, ဒီး မၢအဟးထီၣ်လၢအဖိခွါစီၤအံၤစဲးအအိၣ် ဆူမုၢ်ထီၣ်တ ခီ, ဆူကီၢ်မုၢ်ထီၣ်န့ၣ်လီၤ.7  ဒီးအအံၤမ့ၢ်စီၤအၤဘြၤဟၣ်အမုၢ်နံၤတဖၣ်အနံၤအသီ လၢအမူဝဲန့ၣ်အနံၣ်တကယၤနွံဆံယဲၢ်နံၣ်လီၤ.
         8  ဒီးစီၤ အၤဘြၤဟၣ်အသးလၢာ်, ဒီးသံဝဲအခိၣ်ဝါဂ့ၤ, ဒီးအိၣ် ဘျဲးအိၣ်, ဒီးတၢ်ပာ်ဖှိၣ်အီၤဒီးအပှၤတကလုာ်ဒၣ်ဝဲန့ၣ်
         လီၤ.9  ဒီးအဖိခွါစီၤအံၤစဲး, ဒီးစီၤယံးၡမၤဧ့လးခူၣ်လီၤကွံာ် အီၤလၢတၢ်အိပူၤမးကပ့လၤ အိၣ်ဝဲလၢပှၤဃ့ၤသးဖိစီၤ
         စိၤဃၢ်, အဖိခွါစီၤဧ့ၤဖရိၣ်အဟီၣ်ခိၣ်တကဝီၤပူၤလၢအ အိၣ်ဝဲလၢမးမရ့အမဲာ်ညါလီၤ.
         10  အဝဲန့ၣ်မ့ၢ်ဟီၣ်ခိၣ်တ ကဝီၤလၢစီၤအၤဘြၤဟၣ်ပှ့ၤဝဲလၢ စီၤဃ့ၤသးအဖိခွါတ ဖၣ်လီၤ. စီၤအၤဘြၤဟၣ်ဘၣ်တၢ်ခူၣ်လီၤကွံာ်အီၤဖဲန့ၣ်,
         ဒီးအမါနီၢ်စၤရါလီၤ.11  ဒီးလၢစီၤအၤဘြၤဟၣ်သံအလီၢ်ခံန့ၣ်, တၢ်မၤအသး လၢယွၤဆိၣ်ဂ့ၤအဖိခွါ, စီၤအံၤစဲး, ဒီးစီၤအံၤစဲးအိၣ်ဝဲ
         ဆိးဝဲလၢပှၤမူဒီး ထံၣ်ယၤတဂၤန့ၣ်အထံပူၤအဃၢၤန့ၣ် လီၤ.12  ဒီးအအံၤမ့ၢ်စီၤအၤဘြၤဟၣ် အဖိခွါလၢပှၤအဲၤကူပ တူးဖိ, နီၢ်စၤရါအကုၢ်ပိာ်မုၣ်, နီၢ်ဟၤကၢ်ဆံးစၢ်န့ၢ်လၢ
         အဂီၢ်, စီၤယံးၡမၤဧ့လးအစၢၤအသွဲၣ်,
         13  ဒီးအအံၤမ့ၢ်စီၤ ယံးၡမၤဧ့လးအဖိခွါတဖၣ်အမံၤလၢအမံၤတဖၣ်, ဒီးဒ် အအိၣ်ဖျဲၣ်ဝဲအသိးန့ၣ် စီၤယံးၡမၤဧ့လးအဖိခွါဝဲၢ်ကိ
         စီၤနဘါယိး, ဒီးစီၤက့ဒၢ်, ဒီးစီၤအးဒဘအ့လး, ဒီး စီၤမံးကစၢ်,
         14  -ဒီးစီၤမံးၡမၤ, ဒီးစီၤဒူမၤ, ဒီးစီၤမၤစၤ, စီၤဃဒၢ်, ဒီးစီၤတ့မၤ, ဒီးစီၤယတူၢ်, ဒီးစီၤနါဖံၣ်,
         ဒီး စီၤက့ဒမၤလီၤ.
         16  အဝဲသ့ၣ်တဖၣ်န့ၣ် မ့ၢ်စီၤယံးၡမၤဧ့ လးအဖိခွါဒီးအဝဲသ့ၣ်တဖၣ်န့ၣ် မ့ၢ်အမံၤလၢအသဝီ ပူၤ, လၢအဝ့ၢ်ကရၢအသးအပူၤ,
         ပဒိၣ်တဆံခံဂၤဒ်အ ကလုာ်အသိးန့ၣ်လီၤ.17  ဒီးအအံၤမ့ၢ် စီၤယံးၡမၤဧ့လး မူဝဲအနံၣ်တဖၣ်လီၤ. အိၣ်ဝဲတနံၣ်တကယၤသၢဆံနွံနံၣ်, ဒီးအသးလၢာ်,
         ဒီး သံဝဲ, ဒီးတၢ်ပာ်ဖှိၣ်အီၤဒီးအပှၤတကလုာ်ဒၣ်ဝဲလီၤ.18  ဒီးအိၣ်ဝဲလၢဃဝံလၤပၢၢ်လၢရှူၢ်အိၣ်လၢကီၢ်အဲၤကူပ တူးအမဲာ်ညါ, ဖဲနလဲၤတၢ်ဆူကီၢ်အရှူၢ်လီၤ.
         အိၣ်ဝဲ လၢအဒီပုၢ်ဝဲၢ်ခဲလၢာ်အမဲာ်ညါန့ၣ်လီၤ.19  ဒီးအအံၤမ့ၢ်စီၤအၤဘြၤဟၣ်အဖိခွါ, စီၤအံၤစဲးအစၢၤ အသွဲၣ်,20  စီၤအၤဘြၤဟၣ်ထီၣ်ဖိစီၤအံၤစဲး, ဒီးစီၤအံၤစဲးဖဲအသး ပှၢ်အနံၣ်လွံၢ်ဆံန့ၣ် န့ၢ်မါလၢနီၢ်ရံးဘကၤ,
         ပှၤစူၤရံဖိ စီၤဘသူၤအ့လး အိၣ်လၢပၤဒနါရၣ်အပူၤအဖိမုၣ်, ပှၤ စူၤရံဖိ, စီၤလၤဘၣ်အဒီပုၢ်ဝဲၢ်မုၣ်လီၤ.21  ဒီးစီၤအံၤစဲး ဃ့ကညးယွၤလၢအမါအဂီၢ်လၢအတူာ် ဖိအဃိလီၤ. ဒီးယွၤဒိးတၢ်ဃ့ကညးလၢအီၤ, ဒီးအမါ နီၢ်ရံးဘကၤဒၢထီၣ်လီၤ.22  ဒီးအဖိတဖၣ်ဘၣ်ထံးလိာ်အသးလၢအပူၤ, ဒီးစံးဝဲ ဒၣ်, မ့မ့ၢ်ဒ်န့ၣ်ဒီးယအိၣ်ဒ်အံၤဘၣ်မနုၤလဲၣ်.
         ဒီးလဲၤ သံကွၢ်တၢ်လၢယွၤလီၤ.23  ဒီးယွၤစံးဘၣ်အီၤ, ပှၤခံကလုာ်အိၣ်လၢနဒၢလီၢ်အ ပူၤ, ဒီးပှၤဂီၢ်မုၢ်ခံကလုာ်ကလီၤဖးလၢနဟၢဖၢပူၤလီၤ.
         ဒီးအဝဲတကလုာ်ကဆူၣ်န့ၢ်အဝဲတကလုာ်တက့ၢ်လီၤ. ဒီးအဒိၣ်ကမၤအဆံးအတၢ်လီၤ.24  ဒီးတုၤအနံၤအသီလၢ အကဆံးစၢ်န့ၣ်တၢ်ပှဲၤထီၣ်ဒီး, ကွၢ်ကွၢ်, ပှၤသဃံာ်အိၣ်ဝဲလၢအဒၢလီၢ်လီၤ.
         25  ဒီးပှၤ လၢအဟဲဆိတဂၤဂီၤဝဲ, မၤသးဒ်ဆ့အိၣ်ဒီးအဆူၣ်အသိး ဒီဂၤညါလီၤ. ဒီးကိးဝဲအမံၤလၢစီၤဧ့ၡီၤလီၤ.26  ဒီးတၢ်န့ၣ်အလီၢ်ခံအပုၢ်ဟဲထီၣ်ဒီး အစုဟံးဃာ်စီၤဧ့ ၡီၤအခီၣ်နၢၣ်ခံလီၤ. ဒီးကိးဝဲအမံၤလၢစီၤယၤကိာ်လီၤ.
         ဒီးလၢအဆံးစၢ်န့ၢ်ဝဲန့ၣ် စီၤအံၤစဲးအသးပှၢ်အနံၣ်ဃုဆံ လီၤ.27  ဒီးဖိသၣ်ပိာ်ခွါတဖၣ်န့ၣ်ဒိၣ်ထီၣ်, ဒီးစီၤဧ့ၡီၤမ့ၢ်ပှၤခး တၢ်သ့, ပှၤပှၢ်လၢ်ကျါဖိလီၤ.
         ဒီးစီၤယၤကိာ်န့ၣ်မ့ၢ်ပှၤ ကစုဒု, ဒီးအိၣ်ဝဲဆိးဝဲလၢဒဲပူၤလီၤ.28  ဒီးစီၤအံၤစဲးအဲၣ်စီၤဧ့ၡီၤလီၤ. အဂ့ၢ်ဒ်အံၤ, အဆၣ်ဖိ ကီၢ်ဖိအမံၤအညၣ်န့ၣ်အိၣ်ဝဲလၢအကိာ်ပူၤလီၤ.
         မ့မ့ၢ်နီၢ် ရံးဘကၤတဂၤအဲၣ်စီၤယၤကိာ်လီၤ.29  ဒီးစီၤယၤကိာ်ချီတၢ်ချီ, ဒီးစီၤဧ့ၡီၤဟဲက့ၤလၢပှၢ်လၢ် ကျါ, ဒီးအသးလီၤဘှါဝဲလီၤ.30  ဒီးစီၤဧ့ၡီၤစံးဘၣ်စီၤယၤကိာ်, ဒုးအီၣ်စာ်ယၤလၢတၢ် အဂီၤအံၤတက့ၢ်. အဂ့ၢ်ဒ်အံၤ, ယသးလီၤဘှါလီၤ.
         မၤ သးဒ်န့ၣ်ဒီးပှၤကိးဝဲအမံၤလၢအဒိၣ်လီၤ.31  ဒီးစီၤယၤကိာ်စံးဝဲဒၣ်, ဆါကွံာ်န့ၢ်ယၤလၢနဝဲၢ်ကိအ လီၢ်လၢမုၢ်မဆါတနံၤအံၤတက့ၢ်.32  ဒီးစီၤဧ့ၡီၤစံးဝဲဒၣ်, ကွၢ်ကွၢ်, ယကသံတ့ၢ်လီၤဒီးတၢ် လၢဝဲၢ်ကိအလီၢ်အံၤ ကဂိာ်တၢ်လၢယဂီၢ်
         မနုၤတမံၤ လဲၣ်.33  ဒီးစီၤယၤကိာ်စံးဝဲဒၣ်, ဆိၣ်တၢ်ဒီးယၤလၢမုၢ်မဆါ တနံၤအံၤတက့ၢ်. ဒီးဆိၣ်တၢ်ဒီးအီၤ, ဒီးဆါကွံာ်အဝဲၢ်
         ကိအလီၢ်လၢစီၤယၤကိာ်လီၤ.
         34  ဒီးစီၤယၤကိာ်ဟ့ၣ်စီၤ ဧ့ၡီၤလၢကိၣ်, ဒီးကသူအိၣ်ဒီးပထိးသၣ်လီၤ. ဒီးအီၣ် တၢ်ဒီးအီတၢ်, ဒီးဂဲၤဆၢထၢၣ်,
         ဒီးလဲၤတၢ်လီၤ. ဒီး စီၤဧ့ၡီၤတပးကဲဘၣ်ဝဲၢ်ကိအလီၢ်ဘၣ်လီၤ.

၂၆261  ဒီးတၢ်သၣ်ဝံၤလီၤဒိအခီၣ်ထံး လၢအအိၣ်လၢစီၤအၤ ဘြၤဟၣ်အမုၢ်နံၤတဖၣ်အမဲာ်ညါန့ၣ် တၢ်သၣ်ဝံၤလီၤဒိ
         အိၣ်ဝဲလၢကီၢ်ပူၤလီၤ. ဒီးစီၤအံၤစဲးလဲၤဝဲဆူ ပှၤဖလ့ၡ သးဖိအစီၤပၤစီၤအဘံၤမ့လ့းအအိၣ်လၢကရၢ်ပူၤလီၤ.2  ဒီးယွၤလီၣ်ဖျါထီၣ်အသးလၢအမဲာ်ညါ, ဒီးစံးဝဲဒၣ်, လဲၤလီၤဆူကီၢ်အဲၤကူပတူးတဂ့ၤ. အိၣ်လၢကီၢ်လၢယ
         ကစံးဘၣ်နၤအပူၤတက့ၢ်.
         3  အိၣ်လၢကီၢ်တဘ့ၣ်အံၤတ က့ၢ်. ဒီးယကအိၣ်ဒီးနၤ, ဒီးယကဆိၣ်ဂ့ၤနၤလီၤ. အ ဂ့ၢ်ဒ်အံၤ, တၢ်လၢကီၢ်တဖၣ်အံၤခဲလၢာ်ယကဟ့ၣ်လီၤ
         နၤဒီးနချံနသၣ်, ဒီးယကမၤဂၢၢ်မၤကျၢၤတၢ်လၢယ ဆိၣ်တၢ်ဒီးနပၢ်စီၤအၤဘြၤဟၣ်,
         4  ဒီးယကမၤအါထီၣ် နချံနသၣ်ဒ်ဆၣ်ဧိၤဖီဧိၤလၢမူခိၣ်အသိး, ဒီးယကဟ့ၣ် လီၤကီၢ်တဖၣ်အံၤခဲလၢာ်လၢနချံနသၣ်လီၤ.
         ဒီးကယဲၢ် ပှၤကညီလၢဟီၣ်ခိၣ်ချၢတကလုာ်လၢ်လၢ်န့ၣ်, ကဘၣ် ဆိၣ်ဂ့ၤလၢနချံနသၣ်အပူၤလီၤ.
         5  မ့ၢ်လၢ စီၤအၤဘြၤ ဟၣ်ဒိကနၣ်ယကလုၢ်, ဒီးတိၢ်န့ၢ်ယလုၢ်ယလၢ်, ယ တၢ်မၤလိာ်, ယတၢ်စံၣ်ညီၣ်,
         ဒီးယတၢ်သိၣ်တၢ်သီ အဃိန့ၣ်လီၤ. ဒီးစီၤအံၤစဲးအိၣ်ဝဲဆိးဝဲလၢကရၢ်န့ၣ်လီၤ.
         6  ဒီးပှၤက ညီဖဲန့ၣ်သံကွၢ်ဝဲလၢအမါအဂ့ၢ်အကျိၤ, ဒီးစံးဝဲဒၣ်, မ့ၢ် ယဒီပုၢ်ဝဲၢ်မုၣ်လီၤ. အဂ့ၢ်ဒ်အံၤ,
         ဒ်သိးအကစံးမ့ၢ်ယ မါဒီး, ပျံၤတၢ်, ဒီးစံးဝဲဒၣ်, ပှၤဖဲအလီၢ်အံၤကမၤသံ ဘၣ်ဖုးယၤလၢနီၢ်ရံးဘကၤအဃိလီၤ.
         အဂ့ၢ်ဒ်အံၤ, အ က့ၢ်အဂီၤဂ့ၤဝဲလီၤ.8  ဒီးတုၤအအိၣ်တ့ၢ်ဖဲန့ၣ်ယံာ်ယံာ်ဒီး, တၢ်မၤအသး လၢပှၤဖလ့ၡသးဖိအစီၤပၤ, စီၤအဘံၤမ့လ့းကွၢ်တၢ်လၢ
         တၢ်ထူၣ်ဖျိပူၤ, ဒီးထံၣ်ဘၣ်တၢ်, ဒီးကွၢ်ကွၢ်, စီၤအံၤ စဲးလိာ်ကွဲဝဲဒီးအမါ, နီၢ်ရံးဘကၤလီၤ.9  ဒီးစီၤအဘံၤမ့လ့းကိးန့ၢ်စီၤအံၤစဲး, ဒီးစံးဝဲဒၣ်, ကွၢ် ကွၢ်, အဝဲဒၣ်န့ၣ်မ့ၢ်မးနမါလီၤ.
         ဒီးနစံးလၢအမ့ၢ်ယဒီ ပုၢ်ဝဲၢ်မုၣ်ဒ်လဲၣ်. ဒီးစီၤအံၤစဲးစံးဘၣ်အီၤ, အဂ့ၢ်ဒ်အံၤ, ယစံးယကသံဘၣ်ဖုးလၢအဃိလီၤ.10  ဒီးစီၤအဘံၤမ့လ့းစံးဝဲဒၣ်, နမၤပှၤဒ်လဲၣ်. ပှၤတဂၤ ဘူးဒီးအကမံဃုာ်ဒီးနမါလီၤ. ဒီးနကဒုးဘၣ်ပှၤလၢ
         တၢ်ဒဲးဘးလီၤ.11  ဒီးစီၤအဘံၤမ့လ့းမၤလိာ်ပှၤဂီၢ်မုၢ်ခဲလၢာ်, ဒီးစံးဝဲဒၣ်, ပှၤကညီတဂၤအံၤမ့ၢ်ဂ့ၤ, အမါမ့ၢ်ဂ့ၤ,
         ပှၤလၢအထိး အီၤန့ၣ်သံဒီးကသံလီၤ.12  ဒီးစီၤအံၤစဲးဖှံတၢ်လၢကီၢ်တဘ့ၣ်အပူၤန့ၣ်, ဒီးတၢ် လၢနံၣ်တနံၣ်န့ၣ်ဒိးန့ၢ်တၢ်အါန့ၢ်အလီၢ်အစးတကယၤ,
         ဒီးယွၤဆိၣ်ဂ့ၤအီၤလီၤ.
         13  ဒီးပှၤတဂၤအံၤဒိၣ်ထီၣ်, ဒီးဒံး ယံာ်ဒံးဒိၣ်ထီၣ်တုၤအဒိၣ်ထီၣ်ဒိၣ်မးလီၤ.
         14  အဂ့ၢ်ဒ်အံၤ, အိၣ်ဒီးသိအဖုတဖၣ်, ဒီးဂီၤဘုၣ်ဂီၤဖံးအဖုတဖၣ်, ဒီး အကုၢ်အပှၤအါဒံအါဂၤလီၤ.
         ဒီးပှၤဖလ့ၡသးဖိသးက့ၣ် အီၤလီၤ.
         15  အဂ့ၢ်ဒ်အံၤ, ကယဲၢ်ထံပူၤလၢအပၢ်အကုၢ် အပှၤခူၣ်လီၤဝဲလၢ အပၢ်စီၤအၤဘြၤဟၣ်အမုၢ်နံၤတဖၣ် ခဲလၢာ်န့ၣ်,
         ပှၤဖလ့ၡသးဖိမၤတံာ်ဘၢအီၤ, ဒီးမၤပှဲၤ အီၤဒီးဟီၣ်ခိၣ်လီၤ.16  ဒီးစီၤအဘံၤမ့လ့းစံးဘၣ် စီၤအံၤစဲး, ဟးထီၣ်ကွံာ် လၢပအိၣ်တက့ၢ်. အဂ့ၢ်ဒ်အံၤ, နဆူၣ်န့ၢ်ပှၤတက့ၢ်ဒိၣ်
         မးလီၤ.17  ဒီးစီၤအံၤစဲးဟးထီၣ်ဖဲန့ၣ်, ဒီးသူၣ်အဒဲလၢကရၢ်အ တၢ်တြိအပူၤ, ဒီးအိၣ်ဝဲဆိးဝဲဖဲန့ၣ်လီၤ.
         18  ဒီးစီၤအံၤစဲး ခူၣ်လီၤကဒီးထံပူၤလၢပှၤခူၣ်လီၤလၢ အပၢ်စီၤအၤဘြၤ ဟၣ်အမုၢ်နံၤတဖၣ်န့ၣ်လီၤ.
         အဂ့ၢ်ဒ်အံၤ, လၢစီၤအၤ ဘြၤဟၣ်သံအလီၢ်ခံန့ၣ် ပှၤဖလ့ၡသးဖိမၤတံာ်ဘၢအီၤ လီၤ. ဒီးယုၢ်ဝဲအမံၤ
         ဒ်အမံၤလၢအပၢ်ယုၢ်ဝဲအသိးန့ၣ် လီၤ.19  ဒီးစီၤအံၤစဲးအကုၢ်အပှၤခူၣ်လီၤလၢတြိပူၤ, ဒီးထံၣ်န့ၢ် ထံမူတပူၤလီၤ.
         20  ဒီးကရၢ်အပှၤကွၢ်တၢ်ဖိအ့ၣ်လိာ်ဆိး က့လိာ်အသးဒီးစီၤအံၤစဲးအပှၤကွၢ်တၢ်ဖိ, ဒီးစံးဝဲဒၣ်,
         ထံအံၤမ့ၢ်ပတၢ်လီၤ. ဒီးမ့ၢ်အအ့ၣ်လိာ်ဆိးက့လိာ်အသး ဒီးအီၤဒီး, ကိးထံပူၤအမံၤလၢဧ့စ့းလီၤ.
         21  ဒီးခူၣ်လီၤထံ ပူၤတဂၤတပူၤ, ဒီးအ့ၣ်လိာ်ဆိးက့လိာ်အသးလၢအဝဲ န့ၣ်အဂ့ၢ်စ့ၢ်ကီးလီၤ. ဒီးယုၢ်ဝဲအမံၤလၢစံးတနၤလီၤ.22  ဒီးဟးထီၣ်ကွံာ်ဖဲန့ၣ်, ဒီးခူၣ်လီၤထံပူၤအဂၤတပူၤ, ဒီးတအ့ၣ်လိာ်ဘၣ်အသး လၢအဝဲန့ၣ်အဂ့ၢ်ဘၣ်.
         ဒီး ကိးဝဲအမံၤလၢရဃိဘိး, ဒီးစံးဝဲဒၣ်, အဂ့ၢ်ဒ်အံၤ, ခဲ ကနံၣ်အံၤယွၤမၤလံအလီၢ်လၢပဂီၢ်လံ ဒီးပကသၣ်ထီၣ်
         လၢကီၢ်ပူၤလီၤ. ဒီးလဲၤထီၣ်ဖဲန့ၣ်ဆူဘ့ၢ်ၡဘၤလီၤ.
         23  ဒီးလၢမုၢ်နၤ တနၤန့ၣ်ယွၤလီၣ်ဖျါထီၣ်အသးလၢအီၤ, ဒီးစံးဝဲဒၣ်, ယဲဒၣ်အံၤယမ့ၢ်နပၢ်စီၤအၤဘြၤဟၣ်အကစၢ်လီၤ.
         ပျံၤ တၢ်တဂ့ၤ. အဂ့ၢ်ဒ်အံၤ, ယအိၣ်ဒီးနၤ, ဒီးယကဆိၣ် ဂ့ၤနၤ, ဒီးမၤအါထီၣ်နချံနသၣ်လၢ ယခ့ယပှၤစီၤအၤ
         ဘြၤဟၣ်အခိၣ်အဃိလီၤ.25  ဒီးမၤထီၣ်တၢ်လုၢ်အလီၢ်ဖဲန့ၣ်, ဒီးကိးထီၣ်ယွၤအမံၤ, ဒီးသူၣ်အဒဲဖဲန့ၣ်, ဒီးစီၤအံၤစဲးအကုၢ်အပှၤခူၣ်လီၤထံ
         ပူၤတပူၤဖဲန့ၣ်လီၤ.26  ဒီးစီၤအဘံၤမ့လ့းဟဲဆူအအိၣ်လၢကရၢ်, ဒီးအတံၤ အသကိးစီၤအဃူးစး, ဒီးအပှၤသုးမုၢ်အခိၣ်စီၤဖံကိးလး
         လီၤ.
         27  ဒီးစီၤအံၤစဲးစံးဘၣ်အီၤ, ဘၣ်မနုၤလၢသုဟဲဆူ ယအိၣ်လဲၣ်. ဒီးသုသးဟ့ယၤ, ဒီးသုမၢယဟးထီၣ် ကွံာ်လၢသုအိၣ်မးလဲၣ်.28  ဒီးစံးဝဲဒၣ်, ပထံၣ်လၢယွၤအိၣ်ဒီးနၤသပှၢ်တၢၢ်, ဒီး ပှၤစံး, မ်တၢ်ဆိၣ်လီၤပသးအိၣ်လၢပဘၢၣ်စၢၤ,
         လၢပှၤ ဒီးနၤအဘၢၣ်စၢၤတက့ၢ်. ဒီးမၤသကိးတၢ်အၢၣ်လီၤအီ လီၤဒီးနၤ,
         29  လၢနတမၤအၢဘၣ်ပှၤဘၣ်, ဒ်ပတထိး ဘၣ်နၤဘၣ်အသိး, ဒ်ပမၤနၤထဲတၢ်ဂ့ၤ, ဒီးမၢနလဲၤ တၢ်မုာ်မုာ်အသိးန့ၣ်တက့ၢ်.
         ခဲကနံၣ်အံၤနမ့ၢ်ပှၤဘၣ် တၢ်ဆိၣ်ဂ့ၤလၢယွၤလီၤ.30  ဒီးမၤတၢ်အီၣ်တၢ်အီလၢအဂီၢ်, ဒီးအဝဲသ့ၣ်အီၣ်တၢ်, ဒီးအီတၢ်လီၤ.
         31  ဒီးမုၢ်ဆ့ၣ်ထီၣ်န့ၣ်ဂဲၤဆၢထၢၣ်ဂီၤဂီၤ, ဒီးဆိၣ်လီၤလိာ်အသး သကိးသကိး, ဒီးစီၤအံၤစဲးပျၢ်
         အီၤ, ဒီးက့ၤထီၣ်ဝဲလၢအအိၣ်မုာ်မုာ်လီၤ.32  ဒီးတၢ်မၤအသးလၢမုၢ်တနံၤန့ၣ် စီၤအံၤစဲးအကုၢ်အ ပှၤဟဲစံးဘၣ်အီၤလၢ ထံပူၤတပူၤလၢအခူၣ်လီၤတ့ၢ်အ
         ဂ့ၢ်အကျိၤ, ဒီးစံးဘၣ်အီၤ, ပထံၣ်န့ၢ်လံထံလံ.
         33  ဒီး ယုၢ်ဝဲအမံၤလၢၡဘၤလီၤ. မၤသးဒ်န့ၣ်ဒီး, ဝ့ၢ်အမံၤမ့ၢ် ဘ့ၢ်ၡဘၤတုၤမုၢ်မဆါတနံၤအံၤလီၤ.34  ဒီးစီၤဧ့ၡီၤအသးပှၢ်တ့ၢ်အနံၣ်လွံၢ်ဆံ, ဒီးန့ၢ်မါလၢပှၤ ဃ့ၤသးဖိစီၤဘအ့ရံၤအဖိမုၣ်နီၢ်ယဟူဒံး,
         ဒီးပှၤဃ့ၤသး ဖိစီၤအ့လိၣ်အဖိမုၣ် နီၢ်ဘၤစမးလီၤ.
         35  ဒီးအဝဲသ့ၣ်မၤ ဆါစီၤအံၤစဲးဒီးနီၢ်ရံးဘကၤအသးလီၤ.

၂၇271  ဒီးတုၤစီၤအံၤစဲးအသးပှၢ်တ့ၢ်, ဒီးအမဲာ်ခံးတုၤအတ ထံၣ်ဘၣ်တၢ်ဘၣ်ဒီး, တၢ်မၤအသးလၢအကိးန့ၢ်အဖိ
         ခွါဝဲၢ်ကိ, စီၤဧ့ၡီၤ, ဒီးစံးဘၣ်အီၤ, ယဖိခွါဧၢ, ဒီးစံး ဘၣ်အီၤ, ကွၢ်ကွၢ်, ယၤလီၤ.2  ဒီးစံးဝဲဒၣ်, ကွၢ်ကွၢ်, ခဲကနံၣ်အံၤယသးပှၢ်တ့ၢ်လံ. ဒီးမုၢ်တနံၤလၢယကသံန့ၣ်ယတသ့ၣ်ညါဘၣ်.
         3  ဒီးခဲ ကနံၣ်အံၤဟံးန့ၢ်လၢ်နစုကဝဲၤ, နလၢပီၤ, ဒီးနချံၣ်, ဒီး လဲၤဆူပှၢ်လၢ်ကျါ, ဒီးခးန့ၢ်ယၤလၢဆၣ်ဖိကီၢ်ဖိအမံၤ,4  ဒီးမၤန့ၢ်ယတၢ်အီၣ်လၢအဝံၣ်, တၢ်လၢယအဲၣ်ဒိး, ဒီး ဟဲစိာ်ဆူယအိၣ်တက့ၢ်. ဒီးယကအီၣ်တၢ်ဒ်သိးယသး
         ကဆိၣ်ဂ့ၤနၤလၢယတချုးသံဒံးဘၣ်လီၤ.
         5  ဒီးတုၤစီၤအံၤစဲးကတိၤတၢ်ဒီးအဖိခွါစီၤဧ့ၡီၤဒီး, နီၢ်ရံးဘကၤနၢ်ဟူဝဲလီၤ. ဒီးစီၤဧ့ၡီၤလဲၤဝဲဆူပှၢ်လၢ်ကျါဒ်သိး,
         အကခးန့ၢ်ဆၣ်ဖိကီၢ်ဖိအမံၤဒီးဟဲက့ၤစိာ်ဝဲလီၤ.―
         6  ဒီးနီၢ်ရံးဘကၤကတိၤတၢ်ဒီးအဖိခွါစီၤယၤကိာ်, ဒီးစံးဝဲဒၣ်, ကွၢ်ကွၢ်, ယနၢ်ဟူနပၢ်ကတိၤတၢ်ဒီးနဝဲၢ်စီၤဧ့ၡီၤ
         ဒီးစံးဝဲဒၣ်, ဟဲက့ၤစိာ်န့ၢ်ယၤလၢဆၣ်ဖိကီၢ်ဖိအမံၤ,7  ဒီးမၤန့ၢ်ယၤလၢတၢ်အီၣ်အဝံၣ်တက့ၢ်. ဒီးယကအီၣ် တၢ်ဒီးဆိၣ်ဂ့ၤနၤလၢယွၤအမဲာ်ညါလၢ ယတချုးသံဒံး
         ဘၣ်လီၤ.
         8  ဒီးခဲကနံၣ်အံၤ, ယဖိခွါဧၢ, ကနၣ်ယက လုၢ်ဒ်ယမၤလိာ်နၤအသိးန့ၣ်တက့ၢ်.
         9  လဲၤလၢ်ဆူမဲာ် တဲးလဲးတဖုအအိၣ်, ဒီးဟဲက့ၤစိာ်န့ၢ်ယၤလၢမဲာ်တဲးလဲး ဖိအဂ့ၤခံဒုတက့ၢ်. ဒီးယကမၤအီၤလၢတၢ်အီၣ်အဝံၣ်,
         လၢနပၢ်အဂီၢ်ဒ်အအဲၣ်ဒိးဝဲအသိးန့ၣ်လီၤ.
         10  ဒီးနဘၣ် ဟဲစိာ်ဆူနပၢ်အအိၣ်, ဒီးကအီၣ်တၢ်ဒ်သိးအကဆိၣ်ဂ့ၤ နၤလၢအတချုးသံဒံးဘၣ်လီၤ.11  ဒီးစီၤယၤကိာ်စံးဘၣ်အမိၢ်နီၢ်ရံးဘကၤ, ကွၢ်ကွၢ်, ယ ဝဲၢ်စီၤဧ့ၡီၤမ့ၢ်ပှၤတဂၤအိၣ်ဒီးအဆူၣ်လီၤ.
         မ့မ့ၢ်ယၤတဂၤ အံၤယမ့ၢ်ပှၤအဘျ့လီၤ.
         12  ဘၣ်တဘၣ်ယပၢ်ကကလၢၢ် ယၤ, ဒီးယကကဲထီၣ်လၢအမဲာ်ညါဒ်ပှၤလီတၢ်အသိး န့ၣ်, ဒီးယကဒုးဟဲဘၣ်ယလိၤလၢတၢ်ဆိၣ်အၢ,
         ဒီးတ မ့ၢ်ဘၣ်တၢ်ဆိၣ်ဂ့ၤဘၣ်.13  ဒီးအမိၢ်စံးဘၣ်အီၤ, ယဖိခွါဧၢ, မ်တၢ်ဆိၣ်အၢနၤ န့ၣ်ဘၣ်ယၤတက့ၢ်. ထဲကနၣ်ယကလုၢ်, ဒီးလဲၤဟဲ
         က့ၤစိာ်န့ၢ်ယၤလၢတၢ်န့ၣ်တက့ၢ်.14  ဒီးလဲၤဝဲ, ဒီးမၤန့ၢ်, ဒီးဟဲက့ၤစိာ်ဆူအမိၢ်အအိၣ်, ဒီးအမိၢ်မၤတၢ်အီၣ်လၢအပၢ်အဲၣ်ဒိးလီၤ.
         15  ဒီးနီၢ်ရံးဘ ကၤဟံးန့ၢ်အဖိခွါဝဲၢ်ကိစီၤဧ့ၡီၤအကူအသိး အဂ့ၤလၢအ အိၣ်ဒီးအီၤလၢဟံၣ်ပူၤ, ဒီးဒုးသိးအဖိခွါသဒါ
         စီၤယၤ ကိာ်လၢအီၤလီၤ.
         16  ဒီးဒုးသိးအစု, ဒီးအကိာ်ဘျ့, ဒီး မဲာ်တဲးလဲးဖိအဖံး,
         17  ဒီးဟ့ၣ်တၢ်အီၣ်အဝံၣ်, ဒီးကိၣ်လၢ အမၤဝဲတဖၣ်န့ၣ်, လၢအဖိခွါစီၤယၤကိာ်အစုပူၤလီၤ.18  ဒီးအဝဲဒၣ်ဟဲဆူအပၢ်အအိၣ်, ဒီးစံးဝဲဒၣ်, ယပၢ်ဧၢ, ဒီးစံးဝဲဒၣ်, ကွၢ်ကွၢ်, ယၤလီၤ. ယဖိခွါဧၢ,
         နမ့ၢ်မ တၤတဂၤလဲၣ်.
         19  ဒီးစီၤယၤကိာ်စံးဘၣ်အပၢ်, ယမ့ၢ်န ဖိဝဲၢ်ကိ, စီၤဧ့ၡီၤလီၤ. ယမၤလံတၢ်ဒ်နမၤလိာ်ယၤအ သိးန့ၣ်လံ.
         ဂဲၤဆၢထၢၣ်ဆ့ၣ်နီၤအီၣ်လၢ်လၢယဆၣ်ဖိ ကီၢ်ဖိအမံၤ, ဒ်သိးနသးကဆိၣ်ဂ့ၤယၤတက့ၢ်.20  ဒီးစီၤအံၤစဲးစံးဘၣ်အဖိခွါ, ယဖိခွါဧၢ, နမၤန့ၢ်ချ့ချ့ ထဲအံၤဒ်လဲၣ်. ဒီးစံးဝဲဒၣ်, အဂ့ၢ်ဒ်အံၤ,
         ယွၤနကစၢ် ဒုးဟဲအီၤဆူယအိၣ်လီၤ.21  ဒီးစီၤအံၤစဲးစံးဘၣ်စီၤယၤကိာ်, သုးဘူးနသးတက့ၢ်. နမ့ၢ်ယဖိခွါစီၤဧ့ၡီၤသပှၢ်တၢၢ်ဧါ နတမ့ၢ်ဘၣ်လဲၣ်န့ၣ်,
         ယကကလၢၢ်နၤလီၤ.22  ဒီးစီၤယၤကိာ် သုးဘူးအသးဆူအပၢ် စီၤအံၤစဲးအ အိၣ်, ဒီးကလၢၢ်အီၤ. ဒီးစံးဝဲဒၣ်, တၢ်အကလုၢ်န့ၣ်မ့ၢ်
         စီၤယၤကိာ်အကလုၢ်လီၤ. မ့မ့ၢ်အစုန့ၣ်မ့ၢ်စီၤဧ့ၡီၤအစု လီၤ.
         23  ဒီးမ့ၢ်အစုအိၣ်ဒီးအဆူၣ် ဒ်အဝဲၢ်စီၤဧ့ၡီၤအစုအ သိးဒီး, တသ့ၣ်ညါနီၣ်ဘၣ်အီၤဘၣ်. ဒီးဆိၣ်ဂ့ၤအီၤလီၤ.24  ဒီးစံးဝဲဒၣ်, နမ့ၢ်ယဖိခွါစီၤဧ့ၡီၤသပှၢ်တၢၢ်စ့ၢ်ကီးဧါ. ဒီးစံးဝဲဒၣ်, ယၤလီၤ.
         25  ဒီးစံးဝဲဒၣ်, ဟဲက့ၤစိာ်ဘူးဒီး ယၤ, ဒီးယကအီၣ်လၢယဖိခွါအဆၣ်ဖိကီၢ်ဖိအမံၤန့ၣ် ဒ်သိးယသးကဆိၣ်ဂ့ၤနၤလီၤ.
         ဒီးစိာ်ဘူးဝဲဒီးအီၤ, ဒီး အီၣ်ဝဲလီၤ. ဒီးဟဲစိာ်စပံးထံ, ဒီးအီဝဲလီၤ.26  ဒီးအပၢ်စီၤအံၤစဲးစံးဘၣ်အီၤ, သုးဘူးလၢ်နသးဆူယ အိၣ်, ဒီးနၢမူယၤတက့ၢ်, ယဖိခွါဧၢ.
         27  ဒီးအဝဲဒၣ်သုး ဘူးအသးဆူအအိၣ်ဒီးနၢမူအီၤလီၤ. ဒီးနၢဝဲလၢအကူ အသိးအစိ, ဒီးဆိၣ်ဂ့ၤဝဲ, ဒီးစံးဝဲဒၣ်,
         ကွၢ်, ယဖိခွါ အစိအံၤမ့ၢ်ဒ်ဟီၣ်ခိၣ်တကဝီၤလၢ ယွၤဆိၣ်ဂ့ၤအီၤအစိ အသိးန့ၣ်လီၤ.
         28  ဒီးမ်ယွၤဟ့ၣ်လီၤနၤလၢမူခိၣ်အပစီၤ ထံ, ဒီးဟီၣ်ခိၣ်အသိ, ဒီးဘုဧိၤဟုဧိၤ, ဒီးစပံးထံစပံး နိအါအါကလဲာ်တက့ၢ်.
         29  မ်ပှၤဂီၢ်မုၢ်တဖၣ်မၤနတၢ်, ဒီးပှၤကလုာ်တဖၣ် သကူးလီၤအသး လၢနမဲာ်ညါတ က့ၢ်. မ်နကဲထီၣ်နဒီပုၢ်ဝဲၢ်တဖၣ်အကစၢ်ဒီး
         နမိၢ်အဖိ ခွါတဖၣ် သကူးလီၤအသးလၢနမဲာ်သၣ်အပူၤတက့ၢ်. ပှၤလၢအဆိၣ်အၢနၤန့ၣ်, မ်အဘၣ်တၢ်ဆိၣ်အၢအီၤတ
         က့ၢ်. ဒီးပှၤလၢအဆိၣ်ဂ့ၤနၤန့ၣ်, မ်အဘၣ်တၢ်ဆိၣ်ဂ့ၤ အီၤတက့ၢ်.30  ဒီးတုၤစီၤအံၤစဲးဆိၣ်ဂ့ၤ စီၤယၤကိာ်ဝံၤဒီးစီၤယၤကိာ် ဟးထီၣ်လၢအပၢ်စီၤအံၤစဲးအအိၣ်အဖၢမုၢ်န့ၣ်ဒီး,
         တၢ် မၤအသးလၢအဝဲၢ် စီၤဧ့ၡီၤဟဲက့ၤလၢ အလဲၤခးတၢ် လီၤ.
         31  ဒီးအဝဲတဂၤန့ၣ်မၤစ့ၢ်ကီးလံတၢ်အီၣ်လၢအဝံၣ်, ဒီးဟဲက့ၤစိာ်ဆူအပၢ်အအိၣ်, ဒီးစံးဘၣ်အပၢ်, မ်ယ
         ပၢ်ဂဲၤဆၢထၢၣ်, ဒီးအီၣ်တၢ်လၢအဖိခွါအဆၣ်ဖိကီၢ်ဖိ အမံၤ, ဒ်သိးနသးကဆိၣ်ဂ့ၤယၤတက့ၢ်.32  ဒီးအပၢ်စီၤအံၤစဲးစံးဘၣ်အီၤ, နမ့ၢ်မတၤတဂၤလဲၣ်. ဒီးစံးဘၣ်အီၤ, ယမ့ၢ်နဖိခွါ, နဖိခွါဝဲၢ်ကိစီၤဧ့ၡီၤလီၤ.33  ဒီးစီၤအံၤစဲးကနိးဝဲနးနးကလဲာ်ဒီးစံးဝဲဒၣ်, မ့ၢ်မတၤတ ဂၤလဲၣ်. ပှၤလၢအခးန့ၢ်ဆၣ်ဖိကီၢ်ဖိအမံၤ,
         ဒီးဟဲစိာ် ဆူယအိၣ်လၢနတချုးဟဲဒံးဘၣ်, ဒီးယအီၣ်တၢ်လၢ အီၤခဲလၢာ်, ဒီးယဆိၣ်ဂ့ၤလံအီၤတဂၤန့ၣ်မ့ၢ်အအိၣ်ဖဲ
         လဲၣ်. မ့ၢ်မးကဘၣ်တၢ်ဆိၣ်ဂ့ၤလီၤ.34  ဒီးတုၤစီၤဧ့ၡီၤနၢ်ဟူအပၢ်အတၢ်ကတိၤန့ၣ်ဒီး, ကဲး ကိးပသူထီၣ်ဖးဒိၣ်နးနးကလဲာ်, ဒီးစံးဘၣ်အပၢ်,
         ဆိၣ် ဂ့ၤယၤ, ယၤစ့ၢ်ကီးတက့ၢ်, ပၢ်ဧၢ.35  ဒီးစံးဝဲဒၣ်, နပုၢ်ဟဲဝဲဒီးလီတၢ်, ဒီးဟံးန့ၢ်ကွံာ်လံန တၢ်ဆိၣ်ဂ့ၤန့ၣ်လံ.
         36  ဒီးစံးဝဲဒၣ်, အမံၤယၤကိာ်ကြၢး ဒီးအီၤတမ့ၢ်ဘၣ်ဧါ. အဂ့ၢ်ဒ်အံၤ, ခွီၣ်ဘျီယၤခံစုလံ. ဟံးန့ၢ်ကွံာ်ယဝဲၢ်ကိအလီၢ်,
         ဒီးကွၢ်ကွၢ်, ခဲကနံၣ်အံၤ ဟံးန့ၢ်ကွံာ်လံယတၢ်ဆိၣ်ဂ့ၤလံ. ဒီးစံးဝဲဒၣ်, နတပာ် လီၤတဲာ်တၢ်ဆိၣ်ဂ့ၤတမံၤလၢယဂီၢ်ဘၣ်ဧါ.37  ဒီးစီၤအံၤစဲးစံးဆၢတၢ်, ဒီးစံးဘၣ်စီၤဧ့ၡီၤ, ကွၢ်ကွၢ်, ယပာ်အီၤလၢနကစၢ်, ဒီးအဒီပုၢ်ဝဲၢ်ခဲလၢာ်န့ၣ်,
         ယ ဟ့ၣ်အီၤလၢအကုၢ်အပှၤ, ဒီးယဒုးအိၣ်ကျၢၤအီၤဒီးဘု ဧိၤဟုဧိၤ, ဒီးစပံးထံစပံးနိလီၤ. ဒီးခဲကနံၣ်အံၤယက
         မၤလၢနဂီၢ်မနုၤတမံၤလဲၣ်, ယဖိခွါဧၢ.38  ဒီးစီၤဧ့ၡီၤစံးဘၣ်အပၢ်, နအိၣ်ဒီးတၢ်ဆိၣ်ဂ့ၤထဲတမံၤ ဧိၤဧါ, ယပၢ်ဧၢ, ဆိၣ်ဂ့ၤယၤ, ယၤစ့ၢ်ကီးတက့ၢ်,
         ယပၢ် ဧၢ, ဒီးစီၤဧ့ၡီၤထုထီၣ်အကလုၢ်, ဒီးအမဲာ်ထံလီၤဝဲလီၤ.39  ဒီးအပၢ်စီၤအံၤစဲးစံးဆၢတၢ်, ဒီးစံးဘၣ်အီၤ, ကွၢ် ကွၢ်, နအိၣ်နဆိးအလီၢ် ကမ့ၢ်လၢဟီၣ်ခိၣ်အသိ,
         ဒီး မူခိၣ်လၢထးခီအပစီၤထံန့ၣ်လီၤ.
         40  ဒီးနကမူလၢနနး ဒီးနကမၤနပုၢ်အတၢ်လီၤ. ဒီးတုၤနဟးထီၣ်ကွံာ်ဒီး, တၢ် ကမၤအသးလၢ နကမၤကၢ်ကွံာ်
         အနီၣ်ယိးဘိလၢန ကိာ်ချၢဃံလီၤ.41  ဒီးစီၤဧ့ၡီၤသးဟ့စီၤယၤကိာ်လၢ တၢ်ဆိၣ်ဂ့ၤလၢအ ပၢ်ဆိၣ်ဂ့ၤအီၤအဃိလီၤ. ဒီးစီၤဧ့ၡီၤစံးလၢအသးကံၢ်ပူၤ,
         မုၢ်နံၤတဖၣ်လၢပဟီၣ်လၢပပၢ်အဃိန့ၣ် အိၣ်ဘူးတ့ၢ် လံ, ဒီးယကမၤသံယပုၢ်စီၤယၤကိာ်လီၤ.42  ဒီးအဖိခွါဝဲၢ်ကိအတၢ်ကတိၤန့ၣ်, ပှၤစံးဘၣ်တဲဘၣ် နီၢ်ရံးဘကၤလီၤ. ဒီးမၢပှၤလဲၤကိးန့ၢ်အဖိခွါသဒါစီၤ
         ယၤကိာ်, ဒီးစံးဘၣ်အီၤ, ကွၢ်ကွၢ်, နဝဲၢ်စီၤဧ့ၡီၤမၤမုာ် အသးလၢနဂ့ၢ်လၢအကမၤသံနၤလီၤ.
         43  ဒီးခဲကနံၣ်အံၤ ယဖိခွါဧၢ, ကနၣ်ယကလုၢ်တက့ၢ်. ဒီးဂဲၤဆၢထၢၣ်, ဒီးဃ့ၢ်ဆူယဒီပုၢ်ဝဲၢ်ခွါစီၤလၤဘၣ်အအိၣ်လၢဟၤရၣ်အ
         ပူၤ,
         44  ― ဒီးအိၣ်ဒီးအီၤမုၢ်နံၤတနီၤနီၤတုၤနဝဲၢ်အသးဒိၣ်န့ၣ် ဃၣ်ကွံာ်လၢနအိၣ်,
         45  ― ဒီးတုၤအသးပ့ၤနီၣ်တၢ်လၢနမၤ တ့ၢ်အီၤန့ၣ်တက့ၢ်. တုၤနုၤတစုယကမၢပှၤလဲၤဟဲက့ၤ စိာ်နၤဖဲန့ၣ်လီၤ.
         သုကဟါမၢ်သဒၣ်ကွံာ်ယၤခံဂၤလိာ် တနံၤဃီန့ၣ်, မ့ၢ်အဘၣ်မနုၤလဲၣ်.46  ဒီးနီၢ်ရံးဘကၤစံးဘၣ်စီၤအံၤစဲး, တၢ်ဘှံးယသးလၢ ယသးသမူအဃိ, လၢပှၤဃ့ၤသးဖိအဖိမုၣ်အဂ့ၢ်အကျိၤ
         လီၤ. စီၤယၤကိာ်မ့ၢ်န့ၢ်မါလၢပှၤဃ့ၤသးဖိအဖိမုၣ်, ပှၤ ဒ်အံၤအသိး, ပှၤကီၢ်ဖိအံၤဒီး, ယသးသမူအံၤမ့ၢ်အဂိာ်
         မနုၤလဲၣ်.

၂၈281  ဒီးစီၤအံၤစဲးကိးန့ၢ်စီၤယၤကိာ်ဒီးဆိၣ်ဂ့ၤအီၤ, ဒီးမၤ လိာ်အီၤ, ဒီးစံးဘၣ်အီၤ, န့ၢ်မါလၢပှၤကနၤဧၣ်ဖိအဖိ
         မုၣ်တဂ့ၤ.
         2  ဂဲၤဆၢထၢၣ်လဲၤဆူကီၢ်ပၤဒနါရၣ်, ဆူန မိၢ်အပၢ်စီၤဘသူၤအ့လးအဟံၣ်ပူၤ, ဒီးန့ၢ်နမါလၢနမိၢ် အဒီပုၢ်ဝဲၢ်ခွါ
         စီၤလၤဘၣ်အဖိမုၣ်အကျါဖဲန့ၣ်တက့ၢ်.―3  ဒီးယွၤလၢအသ့တၢ်လၢာ်န့ၣ်မ်အဆိၣ်ဂ့ၤနၤ, ဒီးဒုးသၣ် ထီၣ်နၤ, ဒီးမၤအါထီၣ်နၤ, ဒီးဒုးကဲထီၣ်နၤလၢပှၤဂီၢ်
         မုၢ်တဖၣ်အတၢ်အိၣ်ဖှိၣ်တဖု,
         4  ဒီးဟ့ၣ်လီၤတၢ်ဆိၣ်ဂ့ၤ ဘၣ်ဃးဒီး စီၤအၤဘြၤဟၣ်လၢနၤ, ဒီးလၢနချံနသၣ် အိၣ်ဒီးနၤ, ဒ်သိးနကန့ၢ်သါကီၢ်လၢနအိၣ်တမှံၤလၢအ
         ပူၤ, လၢယွၤဟ့ၣ်လီၤစီၤအၤဘြၤဟၣ်န့ၣ်တက့ၢ်.5  ဒီးစီၤအံၤစဲးမၢစီၤယၤကိာ်လဲၤတၢ်, ဒီးလဲၤဝဲဆူပၤဒ နါရၣ်, ဆူပှၤစူၤရံဖိစီၤယၤကိာ်ဒီးစီၤဧ့ၡီၤအမိၢ်နီၢ်ရံးဘ
         ကၤအဒီပုၢ်ဝဲၢ် စီၤဘသူၤအ့လးအဖိခွါ စီၤလၤဘၣ်အ အအိၣ်လီၤ.6  ဒီးစီၤဧ့ၡီၤထံၣ်ဝဲလၢစီၤအံၤစဲးဆိၣ်ဂ့ၤစီၤယၤကိာ်, ဒီး မၢအလဲၤဝဲဆူပၤဒနါရၣ်လၢအကန့ၢ်မါဖဲန့ၣ်,
         ဒီးဖဲအ ဆိၣ်ဂ့ၤအီၤန့ၣ်မၤလိာ်ဝဲ, ဒီးစံးဝဲဒၣ်, န့ၢ်နမါလၢပှၤက နၤဧၣ်ဖိအဖိမုၣ်တဂ့ၤန့ၣ်,
         7  ဒီးစီၤယၤကိာ်ကနၣ်အမိၢ် အပၢ်အကလုၢ်, ဒီးလဲၤဝဲဆူပၤဒနါရၣ်လီၤ.
         8  ဒီစီၤဧ့ ၡီၤထံၣ်ဝဲလၢပှၤကနၤဧၣ်ဖိအဖိမုၣ် တဘၣ်ဘၣ်အပၢ် စီၤအံၤစဲးအသးဘၣ်,
         9  ဒီးစီၤဧ့ၡီၤလဲၤဆူစီၤယံးၡမၤဧ့ လးအအိၣ်, ဒီးပာ်ဖှိၣ်ဒီးအမါလၢအအိၣ်တ့ၢ်တဖၣ်လၢ စီၤအၤဘြၤဟၣ်အဖိခွါစီၤယံးၡမၤဧ့လးအဖိမုၣ်,
         စီၤန ဘါယိးအဒီပုၢ်ဝဲၢ်မုၣ်, နီၢ်မၤဃလးလီၤ.10  ဒီးစီၤယၤကိာ်ဟးထီၣ်လၢဘ့ၢ်ၡဘၤ, ဒီးလဲၤဝဲဆူဟၤ ရၣ်လီၤ.
         11  ဒီးဘၣ်လၢတၢ်အလီၢ်တပူၤ, ဒီးအိၣ်ဝဲဖဲန့ၣ် သီတနၤကျၢၤလီၤ. အဂ့ၢ်ဒ်အံၤ, မုၢ်လီၤနုာ်တ့ၢ်လံ.
         ဒီး ဟံးန့ၢ်လၢၢ်တဖျၢၣ်လၢတၢ်အလီၢ်တပူၤန့ၣ်, ဒီးပာ်ဝဲ လၢအခိၣ်တခၢၣ်, ဒီးမံနီၤလၢတၢ်အလီၢ်တပူၤန့ၣ်လီၤ.12  ဒီးမံမီၢ်တၢ်ဒီးကွၢ်ကွၢ်, ဃီတဆိအိၣ်ဆၢထၢၣ်လၢ ဟီၣ်ခိၣ်ချၢ, ဒီးအခိၣ်ထီၣ်ဘးလၢမူခိၣ်လီၤ.
         ဒီးကွၢ် ကွၢ်, ယွၤအကလူးတဖၣ်လဲၤထီၣ်, ဒီးဟဲလီၤလၢအ လိၤလီၤ.
         13  ဒီးကွၢ်ကွၢ်, ယွၤအိၣ်ဆၢထၢၣ်လၢအခိၣ်, ဒီးစံးဝဲဒၣ်, ယဲဒၣ်အံၤယမ့ၢ်ယွၤ, စီၤအၤဘြၤဟၣ်နပၢ်
         အကစၢ်, ဒီးစီၤအံၤစဲးအကစၢ်လီၤ. ကီၢ်လၢနမံလၢအ လၢအဖီခိၣ်တဘ့ၣ်အံၤယကဟ့ၣ်လီၤနၤ, ဒီးနချံနသၣ်
         လီၤ.
         14  ဒီးနချံနသၣ်န့ၣ်ကမၤသးဒ်ဟီၣ်ခိၣ်အကမူၣ်အ သိးန့ၣ်, ဒီးနကပြံထီၣ်ပြါထီၣ်ဆူမုၢ်နုာ်, ဒီးဆူမုၢ်ထီၣ်,
         ဒီးဆူကလံၤစိး, ဒီးဆူကလံၤထံး, ဒီးကယဲၢ်ပှၤဟီၣ် ခိၣ်အဒူၣ်တဖၣ်ကဘၣ်တၢ်ဆိၣ်ဂ့ၤလၢနၤ, ဒီးလၢနချံ
         နသၣ်အပူၤခဲလၢာ်လီၤ.
         15  ဒီးကွၢ်ကွၢ်, ယအိၣ်ဒီးနၤ, ဒီးဖဲဒၣ်နလဲၤတၢ်တပူၤလၢ်လၢ်န့ၣ် ယကအံးက့ၤကွၢ် က့ၤနၤ, ဒီးယကဒုးဟဲက့ၤကဒါက့ၤနၤဆူကီၢ်တဘ့ၣ်
         အံၤလီၤ. အဂ့ၢ်ဒ်အံၤ, ယတလဲၤသဒၣ်ဘၣ်နၤတုၤယ မၤတၢ်လၢယစံးဘၣ်နၤလီၤ.16  ဒီးစီၤယၤကိာ်ဖုသံနီၣ်ထီၣ်ဒီးစံးဝဲဒၣ်, မ့ၢ်မးယွၤအိၣ် ဝဲလၢတၢ်အလီၢ်တပူၤအံၤ, ဒီးယတသ့ၣ်ညါဘၣ်ယဲ
         ဘၣ်.
         17  ဒီးပျံၤဝဲ, ဒီးစံးဝဲဒၣ်, တၢ်အလီၢ်တပူၤအံၤမ့ၢ် တၢ်ပျံၤအလီၢ်ဆံးဒိၣ်လဲၣ်. အဝဲအံၤတမ့ၢ်ဘၣ်တၢ်ဂၤ
         ဘၣ်, မ့ၢ်ယွၤအဟံၣ်ဒီးအဝဲအံၤမ့ၢ်မူခိၣ်အပဲတရီလီၤ.18  ဒီးမုၢ်ဆ့ၣ်ထီၣ်န့ၣ်စီၤယၤကိာ်ဂဲၤဆၢထၢၣ်ဂီၤဂီၤ, ဒီးဟံး န့ၢ်လၢၢ်တဖျၢၣ်လၢအပာ်လၢအခိၣ်တခၢၣ်န့ၣ်,
         ဒီးပာ် ဆၢထၢၣ်အီၤလၢထူၣ်တထူၣ်, ဒီးလူလီၤသိလၢအဖီခိၣ် လီၤ.
         19  ဒီးယုၢ်အလီၢ်တပူၤန့ၣ်အမံၤလၢဘ့ၤသ့လးလီၤ. ဘၣ်ဆၣ်ဒီး ဝ့ၢ်တဖျၢၣ်အမံၤလၢအခီၣ်ထံးန့ၣ်မ့ၢ်လူးစး
         လီၤ.20  ဒီးစီၤယၤကိာ်ဆိၣ်လီၤအသး, ဒီးစံးဝဲဒၣ်, ယွၤမ့ၢ် အိၣ်ဒီးယၤ, ဒီးမ့ၢ်အံးက့ၤကွၢ်က့ၤယၤလၢကျဲပူၤလၢယ
         ပိာ်အံၤ, ဒီးမ့ၢ်ဟ့ၣ်လီၤယၤလၢကိၣ်လၢယအီၣ်, ဒီး တၢ်ကူတၢ်သိးလၢယကကူကသိး,
         21  ဒီးယဟဲက့ၤကဒါ က့ၤမုာ်မုာ်တုၤလၢယပၢ်အဟံၣ်ပူၤဒီး, ယွၤကကဲထီၣ် ယကစၢ်လီၤ.
         22  ဒီးလၢၢ်တဖျၢၣ်လၢယပာ်ဆၢထၢၣ်လၢ ထူၣ်တထူၣ်အံၤကကဲထီၣ်ယွၤအဟံၣ်, ဒီးကယဲၢ်တၢ် လၢနဟ့ၣ်လီၤယၤတမံၤလၢ်လၢ်န့ၣ်
         ယကဟ့ၣ်နၤလၢ ဆံဆဲၣ်ပူတပူသပှၢ်တၢၢ်လီၤ.

၂၉291  ဒီးစီၤယၤကိာ်ထွဲထီၣ်အခီၣ်, ဒီးလဲၤတုၤလၢ ပှၤမုၢ် ထီၣ်ဖိအကီၢ်ပူၤလီၤ.
         2  ဒီးကွၢ်ဝဲ, ဒီးကွၢ်ကွၢ်, ထံပူၤ အိၣ်ဝဲတပူၤလၢပျီပူၤ, ဒီးကွၢ်ကွၢ်, ဖဲန့ၣ်သိဒီးမဲာ်တဲး
         လဲးသၢဖုကိာ်လီၤလၢအဃၢၤန့ၣ်လီၤ. အဂ့ၢ်ဒ်အံၤ, ပှၤ ဒုးအီသိဒီးမဲာ်တဲးလဲးအထံ, လၢထံပူၤန့ၣ်လီၤ.
         ဒီး လၢၢ်ဖးဒိၣ်တဖျၢၣ်အိၣ်ဝဲလၢထံပူၤအခိၣ်ထိးလီၤ.
         3  ဒီး သိဒီးမဲာ်တဲးလဲးအိၣ်ဖှိၣ်ရိဖှိၣ်ဖဲန့ၣ်ခဲလၢာ်ဒီး ပှၤတလ့ၣ် ကွံာ်လၢၢ်န့ၣ်လၢထံပူၤအခိၣ်ထိး,
         ဒီးဒုးအီသိဒီးမဲာ်တဲး လဲးအထံ, ဒီးတလ့ၣ်ကဒါက့ၤလၢၢ်ဆူအလီၢ်ဒၣ်ဝဲလၢ ထံပူၤအခိၣ်ထိးလီၤ.4  ဒီးစီၤယၤကိာ်စံးဘၣ်အီၤ, ယဒီပုၢ်ဝဲၢ်ဧၢ, သုဟဲလၢ လဲၣ်. ဒီးစံးဝဲဒၣ်, လၢဟၤရၣ်ပဝဲလီၤ.5  ဒီးစံးဘၣ်အီၤ, စီၤနၤဃိၢ်အဖိခွါစီၤလၤဘၣ်န့ၣ်သု သ့ၣ်ညါအီၤစ့ၢ်ကီးဧါ. ဒီးစံးဝဲဒၣ်, ပသ့ၣ်ညါသၢၣ်.6  ဒီးစံးဘၣ်အီၤ, မ့ၢ်အအိၣ်မုာ်စ့ၢ်ကီးဧါ. ဒီးစံးဝဲဒၣ်, အိၣ်မုာ်, ဒီးကွၢ်ကွၢ်, အဖိမုၣ်နီၢ်ရၤဃ့လးဟဲဝဲဒီးသိ
         ဒီးမဲာ်တဲးလဲးန့ၣ်လီၤ.7  ဒီးစံးဝဲဒၣ်, ကွၢ်ကွၢ်, မုၢ်အိၣ်ဒံးဖးထီ, ဒီးအဆၢအ ကတီၢ်လၢ ပှၤဒုးအိၣ်ဖှိၣ်ဆၣ်ဖိကီၢ်ဖိအဒၢ
         တဘၣ်ဒံး ဘၣ်. ဒုးအီသိဒီးမဲာ်တဲးလဲးအထံ, ဒီးလဲၤဒုးအီၣ်အ ဆၣ်တက့ၢ်.8  ဒီးစံးဝဲဒၣ်, ကယဲၢ်သိဒီးမဲာ်တဲးလဲးခဲလၢာ် တချုး အိၣ်ဖှိၣ်ဒံးဘၣ်, ဒီးတချုးပှၤတလ့ၣ်ကွံာ်ဒံးဘၣ်လၢၢ်
         လၢထံပူၤအခိၣ်ထိးဘၣ်ဒီး, ပမၤတသ့ဘၣ်. တုၤအ န့ၣ်တစု ပဒုးအီသိတဖၣ်အထံလီၤ.9  ဒီးကတိၤဝဲဒီးအီၤအဖၢမုၢ်ဒီး, နီၢ်ရၤဃ့လးဟဲဒီးအပၢ် အသိဒီးမဲာ်တဲးလဲးလီၤ. အဂ့ၢ်ဒ်အံၤ, အဝဲဒၣ်ကွၢ်အီၤ
         လီၤ.10  ဒီးတုၤစီၤယၤကိာ်ထံၣ်ဘၣ် အမိၢ်အဒီပုၢ်ဝဲၢ်ခွါစီၤလၤ ဘၣ်အဖိမုၣ်နီၢ်ရၤဃ့လး, ဒီးအမိၢ်အဒီပုၢ်ဝဲၢ်ခွါစီၤလၤ
         ဘၣ်အသိဒီးမဲာ်တဲးလဲးဒီး, တၢ်မၤအသးလၢစီၤယၤ ကိာ်သုးဘူးအသး, ဒီးတလ့ၣ်ကွံာ်လၢၢ်လၢထံပူၤအ ခိၣ်ထိး,
         ဒီးဒုးအီအမိၢ်အဒီပုၢ်ဝဲၢ်ခွါ, စီၤလၤဘၣ်အသိ ဒီးမဲာ်တဲးလဲးအထံန့ၣ်လီၤ.11  ဒီးစီၤယၤကိာ်နၢမူနီၢ်ရၤဃ့လး, ဒီးထုထီၣ်အကလုၢ်, ဒီးအမဲာ်ထံလီၤဝဲလီၤ.
         12  ဒီးစီၤယၤကိာ်စံးဘၣ်တဲဘၣ် နီၢ်ရၤဃ့လးလၢသါဒီပုၢ်ဒီဝဲၢ်ဒီးအပၢ်, ဒီးလၢသါမ့ၢ်နီၢ် နီၢ်ရံးဘကၤအဖိခွါလီၤ.
         ဒီးအဝဲဒၣ်ဃ့ၢ်စံးဘၣ်က့ၤအ ပၢ်လီၤ.13  ဒီးတုၤစီၤလၤဘၣ်နၢ်ဟူအဒီပုၢ်ဝဲၢ်မုၣ်အဖိခွါ စီၤယၤ ကိာ်အကစီၣ်ဒီး, တၢ်မၤအသးလၢအဃ့ၢ်သဂၢၢ်အီၤ,
         ဒီးဖိးအီၤ, ဒီးနၢမူအီၤဒီးဆှၢအီၤဆူအဟံၣ်လီၤ. ဒီးအ ဝဲဒၣ်စံၣ်တဲၤတဲလီၤ စီၤလၤဘၣ်လၢ တၢ်တဖၣ်န့ၣ်ခဲ
         လၢာ်လီၤ.14  ဒီးစီၤလၤဘၣ်စံးဘၣ်အီၤ, မ့ၢ်မးနမ့ၢ်ယဃံဒီးယညၣ် လီၤ. ဒီးအိၣ်ဝဲဒီးအီၤတလါအမုၢ်နံၤတဖၣ်လီၤ.15  ဒီးစီၤလၤဘၣ်စံးဘၣ်စီၤယၤကိာ်, မ့ၢ်နမ့ၢ်ယဒီပုၢ်ဝဲၢ် ဒီး, နဂ့ၤမၤယတၢ်ကလီကလီစ့ၢ်ကီးဧါ.
         နဘူးနလဲ မ့ၢ်မနုၤမနုၤလဲၣ်န့ၣ်စံးဘၣ်ယၤတက့ၢ်.16  ဒီးစီၤလၤဘၣ်အိၣ်ဒီးအဖိမုၣ်ခံဂၤလီၤ. အဒိၣ်တဂၤ အမံၤမ့ၢ်နီၢ်လ့ၤအၤ, ဒီးအဆံးတဂၤအမံၤမ့ၢ်
         နီၢ်ရၤဃ့ လးလီၤ.
         17  ဒီးနီၢ်လ့အၤန့ၣ်အမဲာ်ဖ့လီၤ. မ့မ့ၢ်နီၢ်ရၤဃ့ လးတဂၤန့ၣ်အိၣ်ဒီးအဃံအလၤ, ဒီးအက့ၢ်အဂီၤဂ့ၤလီၤ.18  ဒီးစီၤယၤကိာ်အဲၣ်နီၢ်ရၤဃ့လး, ဒီးစံးဝဲဒၣ်, ယကမၤ နတၢ်နွံနံၣ်လၢနီၢ်ရၤဃ့လး, နဖိမုၣ်အဆံးတဂၤအဂီၢ်
         လီၤ.
         19  ဒီးစီၤလၤဘၣ်စံးဝဲဒၣ်, ယဟ့ၣ်အီၤလၢနၤန့ၣ်ဂ့ၤ န့ၢ်ယဟ့ၣ်အီၤလၢပှၤဂၤတက့ၢ်လီၤ. အိၣ်ဒီးယၤတက့ၢ်.20  ဒီးစီၤယၤကိာ်မၤတၢ်နွံနံၣ်လၢနီၢ်ရၤဃ့လးအဂီၢ်, ဒီး အိၣ်ဝဲလၢအမဲာ်ညါ ဒ်စှၤနံၤစှၤသီအသိး,
         လၢအအဲၣ် အီၤအဃိလီၤ.21  ဒီးစီၤယၤကိာ်စံးဘၣ်စီၤလၤဘၣ်, ဟ့ၣ်ယမါတက့ၢ်. အဂ့ၢ်ဒ်အံၤ, ယမုၢ်နံၤတဖၣ်လၢထီၣ်ပှဲၤထီၣ်လံ.
         ဒီးယ ကလဲၤနုာ်ဆူအအိၣ်လီၤ.22  ဒီးစီၤလၤဘၣ်ဒုးအိၣ်ဖှိၣ်ရိဖှိၣ် ပှၤကညီအိၣ်ဝဲလၢအ လီၢ်တပူၤန့ၣ်ခဲလၢာ်, ဒီးမၤတၢ်အီၣ်တၢ်အီလီၤ.
         23  ဒီး တၢ်မၤအသးလၢမုၢ်နၤန့ၣ်, လၢအဟံးန့ၢ်အဖိမုၣ်နီၢ်လ့ၤ အၤ, ဒီးဆှၢဝဲဆူအအိၣ်, ဒီးအဝဲဒၣ်လဲၤနုာ်ဆူအအိၣ်
         လီၤ.
         24  ဒီးစီၤလၤဘၣ်ဟ့ၣ်အကုၢ်ပိာ်မုၣ်နီၢ်စံၤလပၤ, လၢ အဖိမုၣ်နီၢ်လ့ၤအၤလၢအကုၢ်ပိာ်မုၣ်အဂီၢ်လီၤ.25  ဒီးတၢ်မၤအသးလၢမုၢ်ဆ့ၣ်ထီၣ်န့ၣ်, ကွၢ်ကွၢ်, မ့ၢ် နီၢ်လ့ၤအၤလီၤ. ဒီးအဝဲဒၣ်စံးဘၣ်စီၤလၤဘၣ်,
         တၢ်လၢ နမၤယၤမ့ၢ်မနုၤလဲၣ်. ယမၤနတၢ်လၢနီၢ်ရၤဃ့လးအဂီၢ် တမ့ၢ်ဘၣ်ဧါ. ဒီးနလီန့ၢ်ယၤမ့ၢ်အဘၣ်မနုၤလဲၣ်.
         26  ဒီးစီၤလၤဘၣ်စံးဝဲဒၣ်, ဟ့ၣ်ဆိပှၤအဆံးလၢအဝဲၢ်ကိအမဲာ်ညါန့ၣ်, တမၤဘၣ်ဘၣ်လၢပလီၢ်တပူၤအံၤဘၣ်.―27  မၤပှဲၤထီၣ် အဝဲတဂၤန့ၣ်အတနွံတက့ၢ်. ဒီးပကဟ့ၣ် အီၤစ့ၢ်ကီးလၢနၤလၢ နမၤတၢ်လၢနကမၤဒီးယၤနွံနံၣ်
         အဂၤတဖၣ်အဃိလီၤ.28  ဒီးစီၤယၤကိာ်မၤဝဲဒ်န့ၣ်, ဒီးမၤပှဲၤထီၣ်အဝဲတဂၤန့ၣ် အတနွံ, ဒီးအဝဲဒၣ်ဟ့ၣ်အီၤလၢအဖိမုၣ်နီၢ်ရၤဃ့လးလၢ
         အမါစ့ၢ်ကီးလီၤ.
         29  ဒီးစီၤလၤဘၣ်ဟ့ၣ်အကုၢ်ပိာ်မုၣ်နီၢ် ဘံၤလဟၤလၢအဖိမုၣ် နီၢ်ရၤဃ့လးအကုၢ်ပိာ်မုၣ်အဂီၢ် လီၤ.30  ဒီးလဲၤနုာ်ဝဲစ့ၢ်ကီးဆူနီၢ်ရၤဃ့လးအအိၣ်, ဒီးအဲၣ်စ့ၢ် ကီးနီၢ်ရၤဃ့လးဒိၣ်န့ၢ်နီၢ်လ့အၤတက့ၢ်,
         ဒီးမၤကဒီးအ တၢ်နွံနံၣ်တဂၤတဖၣ်ဒီးအီၤလီၤ.31  ဒီးယွၤထံၣ်ဝဲလၢနီၢ်လ့ၤအၤ ဘၣ်တၢ်သးဟ့အီၤ, ဒီး အိးထီၣ်အဒၢလီၢ်လီၤ. မ့မ့ၢ်နီၢ်ရၤဃ့လး မ့ၢ်ပှၤတူာ်ဖိ
         လီၤ.32  ဒီးနီၢ်လ့ၤအၤဒၢထီၣ်, ဒီးဆံးစၢ်န့ၢ်အဖိခွါလီၤ. ဒီး ယုၢ်အမံၤလၢစီၤရူၤဘ့ၣ်လီၤ. အဂ့ၢ်ဒ်အံၤ,
         စံးဝဲဒၣ်, ယွၤ ကွၢ်က့ၤယတၢ်နးတၢ်ဖှီၣ်လီၤ. အဂ့ၢ်ဒ်အံၤ, ခဲကနံၣ် အံၤယဝၤကအဲၣ်ယၤလီၤ.33  ဒီးဒၢထီၣ်ကဒီးတစု, ဒီးဆံးစၢ်န့ၢ်အဖိခွါ, ဒီးစံးဝဲ ဒၣ်, မ့ၢ်ယွၤနၢ်ဟူလၢယဘၣ်တၢ်သးဟ့ယၤဒီး,
         ဟ့ၣ် လီၤယၤလၢအဝဲအံၤစ့ၢ်ကီးလီၤ. ဒီးယုၢ်အမံၤလၢစီၤစူၤ မ့းအိၣ်လီၤ.34  ဒီးဒၢထီၣ်ကဒီးတစု, ဒီးဆံးစၢ်န့ၢ်အဖိခွါ, ဒီးစံးဝဲ ဒၣ်, အအံၤတဘျီယဝၤကဘျုးအသးဒီးယၤလၢယဆံး
         စၢ်န့ၢ်အဖိခွါသၢဂၤအဃိလီၤ. မၤသးဒ်န့ၣ်ဒီးယုၢ်ဝဲအ မံၤလၢစီၤလ့ၤဝံလီၤ.35  ဒီးဒၢထီၣ်ကဒီးတစု, ဒီးဆံးစၢ်န့ၢ်အဖိခွါ, ဒီးစံးဝဲ ဒၣ်, ခဲကနံၣ်အံၤယကစံးထီၣ်ပတြၢၤယွၤလီၤ.
         မၤသး ဒ်န့ၣ်ဒီး ယုၢ်ဝဲအမံၤလၢစီၤယူဒၤလီၤ. ဒီးဆံးစၢ်န့ၢ်တၢ် တၢ်န့ၣ်ဆိတ့ၢ်ဝဲလီၤ.

၃၀301  ဒီးနီၢ်ရၤဃ့လးထံၣ်ဘၣ်ဝဲလၢ အတဆံးစၢ်န့ၢ်ဘၣ် အဖိလၢစီၤယၤကိာ်အဂီၢ်ဘၣ်. ဒီးနီၢ်ရၤဃ့လးန့ၣ်သး
         က့ၣ်အဒီပုၢ်ဝဲၢ်မုၣ်, ဒီးစံးဘၣ်စီၤယၤကိာ်, ဟ့ၣ်ယၤ လၢဖိတဖၣ်တက့ၢ်. မ့တမ့ၢ်ဘၣ်ဒီးယမ့ၢ်တၢ်သံလီၤ.2  ဒီးစီၤယၤကိာ်သးထီၣ်နီၢ်ရၤဃ့လး, ဒီးစံးဝဲဒၣ်, ယဲ ဒၣ်အံၤ, ယအိၣ်လၢယွၤအလီၢ်, လၢအတြီဃာ်ဒၢလီၢ်
         အတၤသၣ်ဒီးနၤဧါ.3  ဒီးစံးဝဲဒၣ်, ကွၢ်ကွၢ်, ယကုၢ်ပိာ်မုၣ်နီၢ်ဘံၤလဟၤ တဂၤအံၤ, လဲၤနုာ်ဆူအအိၣ်တက့ၢ်. ဒီးကဆံးစၢ်န့ၢ်
         ဝဲလၢယခီၣ်လ့ၢ်ခိၣ်အဖီခိၣ်, ဒီးယကန့ၢ်ဘၣ်ယဖိစ့ၢ် ကီးလၢအီၤလီၤ.4  ဒီးဟ့ၣ်အီၤလၢအကုၢ်ပိာ်မုၣ် နီၢ်ဘံၤလဟၤလၢအမါ, ဒီးစီၤယၤကိာ်လဲၤနုာ်ဆူအအိၣ်လီၤ.
         5  ဒီးနီၢ်ဘံၤလဟၤ န့ၢ်ဒၢထီၣ်, ဒီးဆံးစၢ်န့ၢ်အဖိခွါလၢစီၤယၤကိာ်အဂီၢ် လီၤ.6  ဒီးနီၢ်ရၤဃ့လးစံးဝဲဒၣ်, ယွၤစံၣ်ညီၣ်ယကွီၢ်, ဒီးက နၣ်စ့ၢ်ကီးယကလုၢ်, ဒီးဟ့ၣ်လီၤယၤလၢယဖိခွါလီၤ.
         မၤသးဒ်န့ၣ်ဒီး ယုၢ်ဝဲအမံၤလၢစီၤဒၣ်လီၤ.7  ဒီးနီၢ်ရၤဃ့လးအကုၢ်ပိာ်မုၣ်နီၢ်ဘံၤလဟၤန့ၣ်ဒၢထီၣ် ကဒီးတစု, ဒီးဆံးစၢ်န့ၢ်အဖိခွါခံဂၤတဂၤ
         လၢစီၤယၤ ကိာ်အဂီၢ်လီၤ.8  ဒီးနီၢ်ရၤဃ့လးစံးဝဲဒၣ်, ယကနိဒီးယဒီပုၢ်ဝဲၢ်မုၣ်လၢ ယွၤအတၢ်ကနိတဖၣ်, ဒီးယမၤနၢၤတၢ်လီၤ.
         ဒီးယုၢ်ဝဲ အမံၤလၢစီၤနးသၤလံလီၤ.9  ဒီးနီၢ်လ့ၤအၤထံၣ်ဝဲလၢအဆံးစၢ်န့ၢ်တၢ်န့ၣ်ဆိတ့ၢ်ဝဲ, ဒီးဟံးန့ၢ်အကုၢ်ပိာ်မုၣ်နီၢ်စံၤလပၤ
         ဒီးဟ့ၣ်အီၤလၢစီၤ ယၤကိာ်လၢအမါလီၤ.10  ဒီးနီၢ်လ့ၤအၤအကုၢ်ပိာ်မုၣ် နီၢ်စံၤလပၤန့ၣ်ဆံးစၢ်န့ၢ် အဖိခွါလၢစီၤယၤကိာ်အဂီၢ်လီၤ.
         11  ဒီးနီၢ်လ့ၤအၤစံးဝဲ ဒၣ်, ပှၤတဖု, ဒီးယုၢ်အမံၤလၢစီၤကးလီၤ.12  ဒီးနီၢ်လ့ၤအၤအကုၢ်ပိာ်မုၣ် နီၢ်စံၤလပၤဆံးစၢ်န့ၢ်အဖိ ခွါလၢစီၤယၤကိာ်အဂီၢ်ခံဂၤတဂၤလီၤ.
         13  ဒီးနီၢ်လ့ၤအၤ စံးဝဲဒၣ်, ယဘၣ်တၢ်အမုာ်လီၤ. အဂ့ၢ်ဒ်အံၤ, ပှၤပိာ် မုၣ်တဖၣ်ကကိးယၤလၢ ပှၤဘၣ်တၢ်အမုာ်လီၤ.
         ဒီး ယုၢ်ဝဲအမံၤလၢစီၤအၤရှ့ၢ်လီၤ.14  ဒီးကူးဘုကၠူၣ်အမုၢ်နံၤတဖၣ်န့ၣ် စီၤရူၤဘ့ၣ်လဲၤတၢ်, ဒီးထံၣ်န့ၢ်ဒူးဒးသၣ်လၢပျီပူၤ, ဒီးဟဲက့ၤစိာ်ဝဲဆူအမိၢ်
         နီၢ်လ့ၤအၤအအိၣ်လီၤ. ဒီးနီၢ်ရၤဃ့လးစံးဘၣ် နီၢ်လ့ၤ အၤ, ဟ့ၣ်စာ်ယၤလၢနဖိခွါအဒူးဒးသၣ်တနီၤတက့ၢ်.15  ဒီးစံးဘၣ်အီၤ, နဟံးထီၣ်ကွံာ်ယဝၤန့ၣ်မ့ၢ်တၢ်အဆံး ဧါ, ဒီးနကဟံးထီၣ်ကွံာ်စ့ၢ်ကီးယဖိခွါအဒူးဒးသၣ်ဧါ.
         ဒီးနီၢ်ရၤဃ့လးစံးဝဲဒၣ်, အဂ့ၢ်မ့ၢ်ဒ်န့ၣ်ဒီးကမံဃုာ်ဒီးနၤ ခဲမုၢ်နၤအံၤလၢနဖိခွါအဒူးဒးသၣ်အဃိလီၤ.16  ဒီးလၢမုၢ်ဟါန့ၣ်စီၤယၤကိာ် ဟဲက့ၤထီၣ်လၢပျီပူၤ, ဒီးနီၢ်လ့ၤအၤလဲၤသဂၢၢ်အီၤ, ဒီးစံးဝဲဒၣ်,
         နဘၣ်ဟဲဆူ ယအိၣ်လီၤ. အဂ့ၢ်ဒ်အံၤ, ယမၢလဲနၤလၢယဖိခွါအဒူး ဒးသၣ်လီၤ. ဒီးမံဃုာ်ဝဲဒီးအီၤလၢမုၢ်နၤန့ၣ်လီၤ.17  ဒီးယွၤကနၣ်နီၢ်လ့ၤအၤအကလုၢ်, ဒီးအဝဲဒၣ်ဒၢထီၣ် ဝဲ, ဒီးဆံးစၢ်န့ၢ်အဖိခွါလၢစီၤယၤကိာ်အဂီၢ်
         ယဲၢ်ဂၤတ ဂၤလီၤ.
         18  ဒီးနီၢ်လ့ၤအၤစံးဝဲဒၣ်, ယွၤဟ့ၣ်လီၤယၤလၢ ယဘူးယလဲလၢ ယဟ့ၣ်ယကုၢ်ပိာ်မုၣ်လၢယဝၤအဃိ လီၤ. ဒီးယုၢ်ဝဲအမံၤလၢစီၤယံးစၣ်ကၢ်လီၤ.19  ဒီးနီၢ်လ့ၤအၤဒၢထီၣ်ကဒီးတစု, ဒီးဆံးစၢ်န့ၢ်အဖိခွါ လၢစီၤယၤကိာ်အဂီၢ်ဃုဂၤတဂၤလီၤ.
         20  ဒီးနီၢ်လ့ၤအၤစံး ဝဲဒၣ်, ယွၤနီၤဟ့ၣ်ယၤလၢတၢ်နီၤဟ့ၣ်အဂ့ၤလီၤ. ခဲက နံၣ်အံၤယဝၤကအိၣ်ဃုာ်ဒီးယၤ
         လၢယဆံးစၢ်န့ၢ်အဖိ ခွါဃုဂၤအဃိလီၤ. ဒီးယုၢ်ဝဲအမံၤလၢစီၤစဘူလိၣ်လီၤ.21  လၢခံက့ၤဒီးဆံးစၢ်န့ၢ်အဖိမုၣ်တဂၤ, ဒီးယုၢ်ဝဲအမံၤ လၢနီၢ်ဒံနၤလီၤ.22  ဒီးယွၤသ့ၣ်နီၣ်ထီၣ်က့ၤနီၢ်ရၤဃ့လး, ဒီးယွၤကနၣ်အ ကလုၢ်, ဒီးအိးထီၣ်အဒၢလီၢ်န့ၣ်လီၤ.
         23  ဒီးအဝဲဒၣ်ဒၢထီၣ် ဒီးဆံးစၢ်န့ၢ်အဖိခွါ, ဒီးစံးဝဲဒၣ်, ယွၤမၤပူၤမၤဖျဲးယၤဒီးတၢ် ဒုၣ်ဒွဲၣ်ယၤလီၤ.
         24  ဒီးယုၢ်ဝဲအမံၤလၢ စီၤယိၤသးလီၤ. ဒီးစံးဝဲဒၣ်, ယွၤကဟ့ၣ်ဒံးယၤလၢဖိခွါအဂၤတဂၤလီၤ.25  ဒီးနီၢ်ရၤဃ့လးဆံးစၢ်န့ၢ်စီၤယိၤသးဝံၤဒီး, တၢ်မၤအ သးလၢစီၤယၤကိာ်စံးဘၣ်စီၤလၤဘၣ်, ပျၢ်ယၤဒ်သိးယ
         ကက့ၤက့ၤဆူယလီၢ်ဒၣ်ယဲ, ဒီးဆူယကီၢ်ဒၣ်ယဲန့ၣ်တ က့ၢ်.
         26  ဟ့ၣ်ယၤလၢယမါသ့ၣ်, ဒီးယဖိသ့ၣ်တဖၣ်လၢ ယမၤနတၢ်လၢအဃိ, ဒီးဒုးဟးထီၣ်ယၤတက့ၢ်. အဂ့ၢ် ဒ်အံၤ,
         နသ့ၣ်ညါယမၤတၢ်လၢယမၤလၢနဂီၢ်လီၤ.27  ဒီးစီၤလၤဘၣ်စံးဘၣ်အီၤ, ယဘၣ်ဘျုးဘၣ်ဖှိၣ်လၢန မဲာ်ညါစ့ၢ်ကီးဧါ. ယဖးတၢ်ဒီးယသ့ၣ်ညါလၢယွၤဆိၣ်
         ဂ့ၤယၤလၢနဃိလီၤ.
         28  ဒီးစံးဝဲဒၣ်, ပာ်နဘူးနလဲဒီးယ ကဟ့ၣ်ယဲလီၤ.29  ဒီးစံးဘၣ်အီၤ, ယမၤနတၢ်, ဒီးနဆၣ်ဖိကီၢ်ဖိအဒၢ အိၣ်ဒီးယၤ ဒ်လဲၣ်ဒ်လဲၣ်န့ၣ်နသ့ၣ်ညါလီၤ.
         30  အဂ့ၢ်ဒ် အံၤ, လၢယတချုးဟဲဒံးဘၣ်န့ၣ်နတၢ်အိၣ်ဝဲစှၤမးလီၤ. ဒီးဖျိးထီၣ်လံအါအါကလဲာ်လံ. ဒီးယွၤဆိၣ်ဂ့ၤနၤလၢ
         ယခီၣ်အဃိလီၤ. ဒီးခဲကနံၣ်အံၤယကမၤစ့ၢ်ကီးလၢယ ဟံၣ်ဒၣ်ယဲအဂီၢ်အကတီၢ်ဖဲလဲၣ်.31  ဒီးစံးဘၣ်အီၤ, ယဘၣ်ဟ့ၣ်နၤလၢမနုၤတမံၤလဲၣ်. ဒီး စီၤယၤကိာ်စံးဘၣ်အီၤ, နတဘၣ်ဟ့ၣ်ယၤလၢတၢ်နီတ
         မံၤဘၣ်. နမ့ၢ်မၤတၢ်အံၤတမံၤလၢယဂီၢ်ဒီး, ယကကွၢ်, ဒီးပၢၤကဒီးနသိဒီးမဲာ်တဲးလဲးလီၤ.32  တၢ်လၢမုၢ်မဆါတနံၤအံၤ ယကလဲၤခီတူာ်နသိဒီး မဲာ်တဲးလဲးခဲလၢာ်, ဒီးဟီထီၣ်ကွံာ်ဖဲန့ၣ်ကယဲၢ်ဆၣ်ဖိ
         ကီၢ်ဖိလၢအကံၣ်စံၣ်ဘှဲ, ဒီးကံၣ်ဖျၢၣ်သလၢၣ်တဒုလၢ် လၢ်, ဒီးကယဲၢ်ဆၣ်ဖိကီၢ်ဖိလၢအဃး လၢသိတဖၣ်
         အကျါ, တဒုလၢ်လၢ်, ဒီးတၢ်လၢအကံၣ်ဖျၢၣ်သလၢၣ်, ဒီးကံၣ်စံၣ်ဘှဲလၢမဲာ်တဲးလဲးအကျါန့ၣ်လီၤ. ဒီးတၢ်န့ၣ်
         ကမ့ၢ်ယဘူးယလဲလီၤ.
         33  ဒီးတုၤနဟဲလီၤလၢယဘူးယ လဲအဂ့ၢ်ဒီး, ယတၢ်တီတၢ်လိၤကအုၣ်အသးလၢယဂီၢ် လၢမုၢ်တနံၤခဲကိာ်န့ၣ်လီၤ.
         ကယဲၢ်တၢ်လၢအတကံၣ် စံၣ်ဘှဲဘၣ်, ဒီးတကံၣ်ဖျၢၣ်သလၢၣ်ဘၣ်လၢမဲာ်တဲးလဲး အကျါ, ဒီးတဃးဘၣ်လၢသိအကျါဘၣ်န့ၣ်,
         ကကဲ ထီၣ်တၢ်ဟုၣ်တၢ်ဒီးယၤလီၤ.34  ဒီးစီၤလၤဘၣ်စံးဝဲဒၣ်, ကွၢ်ကွၢ်, မ်တၢ်မၤအသးဒ် နကလုၢ်အသိးန့ၣ်တက့ၢ်.35  ဒီးတၢ်လၢမုၢ်နံၤန့ၣ်ဟီထီၣ်ကွံာ် မဲာ်တဲးလဲးအဖါလၢ အကံၣ်တပလူာ်တပလူာ်, ဒီးကံၣ်ဖျၢၣ်သလၢၣ်,
         ဒီး ကယဲၢ်မဲာ်တဲးလဲးအမိၢ်လၢအကံၣ်စံၣ်ဘှဲ, ဒီးကံၣ်ဖျၢၣ် သလၢၣ်, ဒီးကယဲၢ်တၢ်လၢအအိၣ်ဒီးတၢ်အဝါလၢအ
         လိၤ, ကယဲၢ်တၢ်လၢအဃးလၢသိအကျါခဲလၢာ်, ဒီး ဟ့ၣ်ဝဲလၢအဖိခွါတဖၣ်အစုပူၤလီၤ.
         36  ဒိးပာ်သၢသီကျဲ လၢအကစၢ်ဒၣ်ဝဲဒီးစီၤယၤကိာ်အဘၢၣ်စၢၤလီၤ. ဒီးစီၤ ယၤကိာ်ကွၢ်စီၤလၤဘၣ်အသိဒီးမဲာ်တဲးလဲး
         လၢအအိၣ် လီၤတဲာ်တဖၣ်န့ၣ်လီၤ.37  ဒီးစီၤယၤကိာ်ဟံးန့ၢ်နီၣ်ဘိလၢ သ့ၣ်လံးဘန့ၤအသံ ကစဲာ်, ဒီးလၢသ့ၣ်လူးစး, ဒီးလၢသ့ၣ်ဧၢ်မိၣ်,
         ဒီးကုၣ် လီၤအဘိဝါလၢအလိၤ, ဒီးဒုးအိၣ်ဖျါထီၣ်တၢ်အဝါလၢ အလိၤလီၤ.
         38  ဒီးတုၤသိဒီးမဲာ်တဲးလဲးတဖၣ်ဟဲအီထံဒီး, ပာ်နီၣ်ဘိလၢအကုၣ်လီၤတဖၣ်လၢနီၣ်အီထံအပူၤ, လၢ ကျိးဧိၤကျးဧိၤအပူၤ
         လၢသိဒီးမဲာ်တဲးလဲးတဖၣ် အမဲာ် ညါ, ဒီးတုၤအဟဲအီထံဒီး, ဒၢထီၣ်လီၤ.39  ဒီးသိဒီးမဲာ်တဲးလဲးတဖၣ် ဒၢထီၣ်လၢနီၣ်ဘိတဖၣ်အ မဲာ်ညါ, ဒီးဖှံလီၤသိဒီးမဲာ်တဲးလဲးတဖၣ်လၢအကံၣ်တပ
         လူာ်တပလူာ်, ကံၣ်စံၣ်ဘှဲ, ဒီးကံၣ်ဖျၢၣ်သလၢၣ်လီၤ.40  ဒီးစီၤယၤကိာ်နီၤဖးသိဖိတဖၣ်, ဒီးပာ်သိဒီးမဲာ်တဲး လဲးသ့ၣ်တဖၣ်အမဲာ်ဆူ တၢ်လၢအကံၣ်တပလူာ်တပ
         လူာ်, ဒီးကယဲၢ်အဃးလၢစီၤလၤဘၣ်အသိဒီးမဲာ်တဲး လဲးအကျါလီၤ. ဒီးပာ်အဆၣ်ဖိကီၢ်ဖိအဖုဒၣ်ဝဲတဖၣ်
         လၢတၢ်တပူၤဒၣ်, ဒီးတပာ်ဘၣ်တပူၤဃီဒီးစီၤလၤဘၣ် အသိဒီးမဲာ်တဲးလဲးတဖၣ်ဘၣ်.
         41  ဒီးဖဲဒၣ်တၢ်အဂံၢ်ဆူၣ်အဘါဆူၣ်တဖၣ် ဒၢထီၣ်ဝဲတဘျီလၢ်လၢ်န့ၣ်တၢ်မၤအသးလၢ စီၤယၤကိာ်ပာ်နီၣ်ဘိတဖၣ်လၢကျိးဧိၤကျးဧိၤအပူၤ
         လၢသိဒီးမဲာ်တဲးလဲးအမဲာ်ညါဒ်သိးအကဒၢထီၣ်လၢနီၣ်ဘိတဖၣ်အကျါလီၤ.―42  မ့မ့ၢ်ဘၣ်လၢတၢ်အဂံၢ်စၢ်ဘါစၢ်ဒီး, တပာ်ဘၣ်ဝဲလၢ အပူၤဘၣ်. မၤသးဒ်န့ၣ်ဒီး တၢ်လၢအဂံၢ်စၢ်ဘါစၢ်တ
         ဖၣ်န့ၣ် မ့ၢ်စီၤလၤဘၣ်အတၢ်, ဒီးတၢ်လၢအဂံၢ်ဆူၣ်အ ဘါဆူၣ်န့ၣ်မ့ၢ်စီၤယၤကိာ်အတၢ်လီၤ.43  ဒီးတၢ်လၢပှၤတဂၤန့ၣ် ဖျိးထီၣ်အါအါကလဲာ်, ဒီး အိၣ်ဒီးသိဒီးမဲာ်တဲးလဲးအါဖု, ဒီးကုၢ်ပိာ်မုၣ်,
         ဒီးကုၢ် ပိာ်ခွါ, ဒီးကီၤလၤအူး, ဒီးကသ့ၣ်ယီၤသ့ၣ်တဖၣ်လီၤ.

၃၁311  ဒီးနၢ်ဟူဝဲလၢစီၤလၤဘၣ်အဖိခွါတဖၣ် အတၢ်ကတိၤ လၢအစံးဝဲ, စီၤယၤကိာ်ဟံးန့ၢ်ကွံာ်ကယဲၢ်တၢ်လၢအ
         အိၣ်ဒီးပပၢ်, ဒီးမ့ၢ်တၢ်လၢအအိၣ်တ့ၢ်ဒီးပပၢ်သတးဒီး, န့ၢ်ဘၣ်တၢ်လၤကပီၤအံၤခဲလၢာ်လီၤ.
         2  ဒီးစီၤယၤကိာ် ကွၢ်စီၤလၤဘၣ်အမဲာ်, ဒီးထံၣ်ဝဲလၢအတဘၣ်အမဲာ်ဒ် လၢမဟါမဟိအသိးန့ၣ်ဘၣ်လီၤ.3  ဒီးယွၤစံးဘၣ်စီၤယၤကိာ်, က့ၤကဒါက့ၤဆူနပၢ်တ တဖၣ်အကီၢ်, ဒီးဆူနဘူးနတံၢ်အအိၣ်န့ၣ်တက့ၢ်.
         ဒီး ယကအိၣ်ဒီးနၤလီၤ.4  ဒီးစီၤယၤကိာ်မၢပှၤလဲၤကိးန့ၢ် နီၢ်ရၤဃ့လး, ဒီးနီၢ် လ့ၤအၤဆူပျီပူၤ, ဆူအသိဒီးမဲာ်တဲးလဲးအအိၣ်,
         5  ဒီး စံးဘၣ်အီၤ, ယကွၢ်သုပၢ်အမဲာ်လၢအတဘၣ်ယၤဒ်လၢ မဟါမဟိအသိးန့ၣ်ဘၣ်. ဘၣ်ဆၣ်ဒီးယပၢ်အကစၢ်
         န့ၣ်အိၣ်တ့ၢ်ဒီးယၤလီၤ.
         6  ဒီးသုသ့ၣ်ညါလၢယမၤသုပၢ် အတၢ်လၢယဂံၢ်ယဘါခဲလၢာ်လီၤ.
         7  ဒီးသုပၢ်န့ၢ်လီန့ၢ် ယၤ, ဒီးလဲက့ၤလံယဘူးယလဲဆံဆဲၣ်ဘျီလံ. ဘၣ် ဆၣ်ဒီးယွၤတဟ့ၣ်အမၤအၢဘၣ်ယၤနီတမံၤဘၣ်.
         8  အ ဝဲဒၣ်မ့ၢ်စံးဒ်အံၤ, တၢ်ကံၣ်စံၣ်ဘှဲကကဲထီၣ်နဘူးနလဲ န့ၣ်ဒီး, သိဒီးမဲာ်တဲးလဲးတဖၣ်ဆံးစၢ်တၢ်ကံၣ်စံၣ်ဘှဲဒီ
         ဖုညါလီၤ. မ့ၢ်စံးဒ်အံၤ, တၢ်ကံၣ်တပလူာ်တပလူာ်က ကဲထီၣ်နဘူးနလဲန့ၣ်ဒီး, သိဒီးမဲာ်တဲးလဲးတဖၣ်ဆံးစၢ်
         တၢ်ကံၣ်တပလူာ်တပလူာ်ဒီဖုညါလီၤ.9  ဒီးယွၤထုးထီၣ်ကွံာ်သုပၢ်အဆၣ်ဖိကီၢ်ဖိအဒၢ, ဒီး ဟ့ၣ်လၢယၤလီၤ.
         10  ဒီးတၢ်ဆၢကတီၢ်လၢသိဒီးမဲာ်တဲး လဲးတဖၣ်ဒၢထီၣ်ဒီး, တၢ်မၤအသးလၢယကျ့ထီၣ်ယ မဲာ်, ဒီးယထံၣ်တၢ်လၢယတၢ်မံမီၢ်အပူၤ,
         ဒီးကွၢ်ကွၢ်, မဲာ်တဲးလဲးဖါတဖၣ်လၢအစံၣ်ထီၣ်လၢ မဲာ်တဲးလဲးတ ဖၣ်အလိၤန့ၣ်, မ့ၢ်အကံၣ်တပလူာ်တပလူာ်,
         ကံၣ်စံၣ် ဘှဲ, ဒီးကံၣ်စံၣ်ပိၣ်လီၤ.11  ဒီးယွၤအကလူးစံးဘၣ်ယၤလၢတၢ်မံမီၢ်အပူၤ, ဒီးစံး ဝဲဒၣ်, စီၤယၤကိာ်ဧၢ, ဒီးယစံး, ကွၢ်ကွၢ်,
         ယၤလီၤ.
         12  ဒီးအဝဲဒၣ်စံး, ကျ့ထီၣ်နမဲာ်, ဒီးကွၢ်, ကယဲၢ်မဲာ်တဲး လဲးဖါလၢအစံၣ်ထီၣ်လၢ မဲာ်တဲးလဲးတဖၣ်အလိၤန့ၣ်
         မ့ၢ်အကံၣ်တပလူာ်တပလူာ်, ကံၣ်စံၣ်ဘှဲ, ကံၣ်စံၣ် ပိၣ်ခဲလၢာ်လီၤ. အဂ့ၢ်ဒ်အံၤ, တၢ်လၢစီၤလၤဘၣ်မၤနၤ
         န့ၣ်ယထံၣ်ခဲလၢာ်လံ.
         13  ယမ့ၢ်ဘ့ၤသ့လးအကစၢ်, ဖဲ နဖှူတၢ်အထူၣ်တထူၣ်, ဖဲနဆိၣ်တၢ်ဆိၣ်ဒီးယၤလီၤ. ခဲကနံၣ်အံၤ, ဂဲၤဆၢထၢၣ်,
         ဟးထီၣ်ကွံာ်လၢကီၢ်ပူၤ အံၤ, ဒီးက့ၤကဒါက့ၤဆူနဘူးနတံၢ်အကီၢ်တက့ၢ်.14  ဒီးနီၢ်ရၤဃ့လး, ဒီးနီၢ်လ့ၤအၤစံးဆၢတၢ်, ဒီးစံးက့ၤ အီၤ, တၢ်လၢပဂီၢ်, ဒီးတၢ်လၢပကန့ၢ်သါန့ၣ်အိၣ်ဒံးလၢ
         ပပၢ်အဟံၣ်ပူၤစ့ၢ်ကီးဧါ.
         15  အဝဲဒၣ်ပာ်ပှၤဒ်ပှၤတခီဘီမုၢ် ဖိအသိးန့ၣ်တမ့ၢ်ဘၣ်ဧါ. အဂ့ၢ်ဒ်အံၤ, ဆါကွံာ်ပှၤ, ဒီး အီၣ်ကွံာ်စ့ၢ်ကီးပစ့လၢာ်စီဖ့ကလ့ၤလီၤ.
         16  အဂ့ၢ်ဒ်အံၤ, ကယဲၢ်တၢ်အစုလီၢ်အခီၣ်ခိၣ်လၢ ယွၤထုးထီၣ်ကွံာ်လၢ ပပၢ်န့ၣ်မ့ၢ်ပတၢ်, ဒီးပဖိပလံၤအတၢ်လီၤ.
         ဒီးခဲကနံၣ် အံၤ, ကယဲၢ်တၢ်လၢယွၤစံးဘၣ်နၤခဲလၢာ်န့ၣ် မၤတက့ၢ်.17  ဒီးစီၤယၤကိာ်ဂဲၤဆၢထၢၣ်, ဒီးပာ်အဖိခွါ, ဒီးအမါ သ့ၣ်တဖၣ်လၢကီၤလၤအူးအခိၣ်,
         18  ဒီးဆှၢထီၣ်ကွံာ်အ ဆၣ်ဖိကီၢ်ဖိအဒၢခဲလၢာ်, ဒီးကယဲၢ်အတၢ်ဖိတၢ်လံၤ လၢအန့ၢ်ဘၣ်, ဆၣ်ဖိကီၢ်ဖိအဒၢလၢအန့ၢ်တ့ၢ်,
         လၢ အန့ၢ်ဘၣ်ဝဲလၢ ပၤဒနါရၣ်အပူၤ, ဒ်သိးအကလဲၤဆူ အပၢ်စီၤအံၤစဲးအအိၣ်လၢကီၢ်ကနၤဧၣ်အပူၤလီၤ.19  ဒီးစီၤလၤဘၣ် လဲၤတံာ်သိအဆူၣ်, ဒီးနီၢ်ရၤဃ့လး ဟုၣ်န့ၢ်တ့ၢ်အပၢ်အတၢ်ဂီၤတရၤဖးလီၤ.20  ဒီးစီၤယၤကိာ်ဟုၣ်န့ၢ် ပှၤစူၤရံဖိ စီၤလၤဘၣ်အသး လီၤ. အဂ့ၢ်ဒ်အံၤ, တစံးဘၣ်အီၤလၢအဃ့ၢ်န့ၣ်ဘၣ်.
         21  ဒီးဃ့ၢ်အဝဲဒၣ်ဒီး ကယဲၢ်တၢ်လၢအအိၣ်ဒီးအီၤ, ဒီးဂဲၤ ဆၢထၢၣ်, ဒီးခီဂာ်ထံမိၢ်ပှၢ်, ဒီးဒိးအမဲာ်ဆူကစၢၢ်ကံး
         လဧးလီၤ.22  ဒီးသၢနံၤတနံၤန့ၣ်, ပှၤစံးဘၣ်စီၤလၤဘၣ်လၢစီၤယၤ ကိာ်ဃ့ၢ်လံန့ၣ်လီၤ.
         23  ဒီးဟံးန့ၢ်အဒီပုၢ်ဝဲၢ်တဖၣ်ဒီးအီၤ, ဒီးလူၤပိာ်အခံနွံသီကျဲ, ဒီးချုးန့ၢ်အီၤလၢကစၢၢ်ကံးလ
         ဧးအလိၤလီၤ.24  ဒီးယွၤဟဲဆူပှၤစူၤရံဖိ စီၤလၤဘၣ်အအိၣ်လၢတၢ်မံမီၢ် အပူၤလၢမုၢ်နၤ, ဒီးစံးဘၣ်အီၤ, ပလီၢ်နသးဒ်သိးနသု
         တစံးတၢ်လၢစီၤယၤကိာ်လၢတၢ်ဂ့ၤ ပၢၢ်လၢတၢ်အၢန့ၣ် နီတမံၤတဂ့ၤ.25  ဒီးစီၤလၤဘၣ်ချုးန့ၢ် စီၤယၤကိာ်လီၤ. ဒီးစီၤယၤကိာ် သူၣ်လီၤလံအဒဲလၢကစၢၢ်အလိၤန့ၣ်, ဒီးစီၤလၤဘၣ်ဒီး
         အဒီပုၢ်ဝဲၢ်သူၣ်လီၤဝဲလၢကစၢၢ်ကံးလဧးအလိၤလီၤ.26  ဒီးစီၤလၤဘၣ်စံးဘၣ်စီၤယၤကိာ်, နမၤဒ်လဲၣ်. နဟုၣ် န့ၢ်ယသး, ဒီးမိၤထီၣ်ကွံာ်ယဖိမုၣ်တဖၣ်
         ဒ်ပှၤလၢပှၤ ဖီၣ်န့ၢ်အီၤလၢနးအသိးမးလဲၣ်.
         27  နဃ့ၢ်ခူသူၣ်, ဒီးန ဟးထီၣ်ကစုဒု, ဒီးနတစံးဘၣ်ယၤဒ်သိးယကပျၢ်နၤဒီး တၢ်သးခု, ဒီးတၢ်သးဝံၣ်,
         ဒီးဒၢဧိၤတြၤဧိၤ, ဒီးတနၢ် တဖီန့ၣ်မ့ၢ်အဘၣ်မနုၤလဲၣ်.
         28  ဒီးနတဒုးနၢမူဘၣ်ယၤ လၢယဖိခွါ, ဒီးယဖိမုၣ်သ့ၣ်တဖၣ်န့ၣ်မးလဲၣ်. ခဲက နံၣ်အံၤနမၤပှၤဟးဂီၤဖိအတၢ်မၤလီၤ.
         29  တၢ်အစိအက မီၤအိၣ်လၢယစုပူၤလၢယမၤအၢမၤနးသုသ့လီၤ. ဘၣ် ဆၣ်ဒီး သုပၢ်အကစၢ်ကတိၤတၢ်ဒီးယၤလၢမုၢ်နၤတနၤ
         န့ၣ်ဒီးစံးဝဲဒၣ်, ပလီၢ်နသးဒ်သိး နသုတကတိၤတၢ်ဒီး စံးဘၣ်စီၤယၤကိာ်လၢတၢ်ဂ့ၤပၢၢ်လၢတၢ်အၢန့ၣ်တဂ့ၤ.30  ဒီးခဲကနံၣ်အံၤမ့ၢ်နသးသယုၢ်ဘၣ် နပၢ်အဟံၣ်ဒိၣ်မး ဒီး, က့ၤဒီးနကက့ၤက့ၤလီၤ. နဟုၣ်န့ၢ်ယကစၢ်တဖၣ်
         န့ၣ်မ့ၢ်အဘၣ်မနုၤလဲၣ်.31  ဒီးစီၤယၤကိာ်စံးဆၢတၢ်, ဒီးစံးဘၣ်စီၤလၤဘၣ်, မ့ၢ် ယပျံၤတၢ်အဂ့ၢ်လီၤ. အဂ့ၢ်ဒ်အံၤ, ယစံး,
         နကဂုာ်ဆူၣ် န့ၢ်ဘၣ်ဖုးနဖိမုၣ်တဖၣ်လၢယၤလီၤ.
         32  ပှၤလၢနထံၣ်န့ၢ် နကစၢ်တဖၣ်အိၣ်ဒီးအီၤတဂၤန့ၣ်, မ်အသုတမူတဂ့ၤ. လၢပဒီပုၢ်ဝဲၢ်အမဲာ်ညါအံၤ
         ကွၢ်နီၣ်တၢ်လၢအမ့ၢ်နတၢ် အိၣ်ဒီးယၤ, ဒီးဟံးန့ၢ်လၢနဂီၢ်တက့ၢ်. ဒီးစီၤယၤကိာ် တသ့ၣ်ညါဘၣ်ဝဲလၢနီၢ်ရၤဃ့လးဟုၣ်န့ၢ်အီၤဘၣ်.33  ဒီးစီၤလၤဘၣ်လဲၤနုာ်ဝဲလၢစီၤယၤကိာ်အဒဲပူၤ, ဒီးလၢ နီၢ်လ့ၤအၤအဒဲပူၤ, ဒီးလၢအကုၢ်ပိာ်မုၣ်ခံဂၤအဒဲပူၤ,
         ဒီး တထံၣ်န့ၢ်ဘၣ်ဝဲဘၣ်. ဒီးဟးထီၣ်လၢနီၢ်လ့ၤအၤအဒဲ ပူၤ, ဒီးလဲၤနုာ်ဝဲလၢနီၢ်ရၤဃ့လးအဒဲပူၤလီၤ.34  ဒီးနီၢ်ရၤဃ့လးဟံးန့ၢ်တ့ၢ် တၢ်ဂီၤတရၤဖးတဖၣ်န့ၣ်, ဒီးပာ်ဝဲလၢကီၤလၤအူးအဂီၤကၢ်အဖီလာ်, ဒီးဆ့ၣ်နီၤ
         ဝဲလၢအဖီခိၣ်လီၤ. ဒီးစီၤလၤဘၣ်ကလၢၢ်တၢ်လၢဒဲပူၤ ဒီဖျၢၣ်ညါ, ဒီးတထံၣ်န့ၢ်ဘၣ်ဝဲဘၣ်.35  ဒီးစံးဘၣ်အပၢ်, လၢယဂဲၤဆၢထၢၣ်လၢနမဲာ်ညါတ ကဲဘၣ်အံၤ မ်ယကစၢ်အသုတသးထီၣ်တဂ့ၤ. အဂ့ၢ် ဒ်အံၤ,
         ပိာ်မုၣ်အလုၢ်အလၢ်အိၣ်လၢယလိၤလီၤ. ဒီးဃု ဝဲ, ဒီးတထံၣ်န့ၢ်ဘၣ်တၢ်ဂီၤတရၤဖးန့ၣ်ဘၣ်.36  ဒီးစီၤယၤကိာ်အသးထီၣ်, ဒီးအ့ၣ်လိာ်အသးဒီးစီၤ လၤဘၣ်, ဒီးစီၤယၤကိာ်စံးဆၢတၢ်ဒီးစံးဘၣ်စီၤလၤဘၣ်,
         လၢနလူၤသဖှိပိာ်ယခံန့ၣ် ယတၢ်ကမၣ်မ့ၢ်မနုၤလဲၣ်. ယတၢ်ဒဲးဘးမ့ၢ်မနုၤလဲၣ်.
         37  အဂ့ၢ်ဒ်အံၤ, နကလၢၢ် တ့ၢ်ယတၢ်ဖိတၢ်လံၤခဲလၢာ်, ဒီးနထံၣ်န့ၢ်တၢ်ဘၣ်ဃး ဒီးနဟံၣ်အတၢ်ဖိတၢ်လံၤခဲလၢာ်န့ၣ်
         မနုၤတမံၤလဲၣ်. ပာ်လီၤအီၤဖဲအံၤလၢယဒီပုၢ်ဝဲၢ်, ဒီးနဒီပုၢ်ဝဲၢ်အမဲာ်သၣ် ပူၤဒ်သိးအကလိာ်ပကွီၢ်တက့ၢ်.
         38  ယအိၣ်ဒီးနၤအနံၣ် ခံဆံအံၤနသိမိၢ်, နမဲာ်တဲးလဲးမိၢ်အဟုးတဟးဂီၤဘၣ်. ဒီးနသိဒီးနမဲာ်တဲးလဲးအဖါယတအီၣ်ဘၣ်.
         39  တၢ်ဘၣ် ဖှီသံန့ၣ်ယတဟဲစိာ်ဘၣ်ဆူနအိၣ်ဘၣ်, ယလိးက့ၤယဲ လီၤ. လၢမုၢ်ဆါခီမ့ၢ်ဂ့ၤ, လၢမုၢ်နၤခီမ့ၢ်ဂ့ၤ,
         တၢ်လၢ အဘၣ်တၢ်ဟုၣ်အီၤန့ၣ်, နဃုလၢယစုပူၤလီၤ.
         40  ယ အိၣ်လၢမုၢ်ဆါခီန့ၣ် တၢ်ကိၢ်အီၣ်ယၤ, ဒီးလၢမုၢ်နၤ န့ၣ်တၢ်ဂိၢ်အီၣ်ယၤ, ဒီးယတၢ်မံဟးသဒၣ်ကွံာ်ယမဲာ်
         လီၤ.
         41  ဒ်န့ၣ်အသိးယအိၣ်လၢနဟံၣ်ပူၤအနံၣ်ခံဆံလီၤ. ယမၤနတၢ်တဆံလွံၢ်နံၣ်လၢနဖိမုၣ်ခံဂၤအဂီၢ်, ဒီးဃုနံၣ်
         လၢနသိဒီးမဲာ်တဲးလဲးအဂီၢ်, ဒီးနလဲက့ၤယဘူးယလဲ ဆံဆဲၣ်ဘျီလီၤ.
         42  ယပၢ်အကစၢ်, စီၤအၤဘြၤဟၣ်အ ကစၢ်, ဒီးစီၤအံၤစဲးအတၢ်ပျံၤန့ၣ်မ့ၢ်တအိၣ်ဘၣ်ဒီးယၤ ဘၣ်ဒီး, မ့ၢ်မးခဲကနံၣ်အံၤ
         နကဒုးက့ၤကလီယၤလီၤ. ယွၤကွၢ်ယတၢ်နးတၢ်ဖှီၣ်, ဒီးယမၤတၢ်လၢယစု, ဒီး သိၣ်ဃီၣ်နၤလၢမကိာ်တနၤအံၤလီၤ.43  ဒီးစီၤလၤဘၣ်စံးဆၢတၢ်, ဒီးစံးဘၣ်စီၤယၤကိာ်, တၢ် လၢဖိမုၣ်တဖၣ်အံၤမ့ၢ်ယဖိမုၣ်, ဒီးတၢ်လၢဖိသၣ်တဖၣ်
         အံၤမ့ၢ်ယဖိသၣ်, ဒီးတၢ်လၢသိဒီးမဲာ်တဲးလဲးတဖၣ်အံၤ မ့ၢ်ယသိဒီးမဲာ်တဲးလဲးတဖၣ်, ဒီးကယဲၢ်တၢ်လၢနထံၣ်
         ဘၣ်တဖၣ်န့ၣ်မ့ၢ်ယတၢ်ခဲလၢာ်လီၤ. ဒီးတၢ်လၢမုၢ်မ ဆါတနံၤအံၤယမၤယဖိမုၣ်ဒီး အဖိလၢအဆံးစၢ်တဖၣ်
         န့ၣ်ကသ့မနုၤတမံၤလဲၣ်.44  ဒီးခဲကနံၣ်အံၤဟဲမီၣ်, မ်ပမၤတၢ်အၢၣ်လီၤအီလီၤ, ယၤဒီးနၤ, ဒီးမ်အကဲထီၣ်တၢ်အုၣ်အသးလၢယၤဒီးနၤ
         အဘၢၣ်စၢၤန့ၣ်တက့ၢ်.45  ဒီးစီၤယၤကိာ်ဟံးန့ၢ်လၢၢ်တဖျၢၣ်, ဒီးပာ်ထီၣ်အီၤလၢ ထူၣ်တထူၣ်လီၤ.
         46  ဒီးစီၤယၤကိာ်စံးဘၣ်အဒီပုၢ်ဝဲၢ်တ ဖၣ်, ထၢထီၣ်န့ၢ်လၢၢ်တဖၣ်န့ၣ်တက့ၢ်. ဒီးအဝဲသ့ၣ် ဟံးန့ၢ်လၢၢ်တဖၣ်,
         ဒီးပူဖှိၣ်ထီၣ်တပူ, ဒီးအီၣ်တၢ်ဖဲ န့ၣ်လၢတၢ်တပူအဖီခိၣ်လီၤ.47  ဒီးစီၤလၤဘၣ်ယုၢ်အမံၤလၢယကၢ်စၤဒူသၤလီၤ. မ့မ့ၢ် စီၤယၤကိာ်ယုၢ်အမံၤလၢကံးလဧးလီၤ.48  ဒီးစီၤလၤဘၣ်စံးဝဲဒၣ်, တၢ်လၢတၢ်ပူအံၤမ့ၢ်တၢ်အုၣ် အသးလၢယၤဒီးနၤအဘၢၣ်စၢၤ လၢမုၢ်မဆါတနံၤအံၤ
         လီၤ. မၤသးဒ်န့ၣ်ဒီးပှၤကိးအမံၤ လၢကံးလဧးဒီးမံးစ ပၤလီၤ.
         49  အဂ့ၢ်ဒ်အံၤ, စံးဝဲဒၣ်, တုၤပအိၣ်သဒၢလိာ် ပသးဒီး မ်ယွၤကွၢ်တၢ်လၢယၤဒီးနၤအဘၢၣ်စၢၤန့ၣ်တ က့ၢ်.
         50  နမ့ၢ်မၤနးမၤဖှီၣ်ယဖိမုၣ်တဖၣ်, ဒီးနမ့ၢ်ဟံးန့ၢ် နမါလၢယဖိမုၣ်အဖီခိၣ်ဒီး, ပှၤကညီတအိၣ်ဘၣ်ဒီးပှၤ
         နီတဂၤဘၣ်. ကွၢ်, ယွၤမ့ၢ်တၢ်အုၣ်အသးအိၣ်လၢယၤ ဒီးနၤအဘၢၣ်စၢၤန့ၣ်လီၤ.51  ဒီးစီၤလၤဘၣ်စံးဘၣ်စီၤယၤကိာ်, ကွၢ်ကွၢ်, တၢ်ပူ တဖျၢၣ်အံၤ, ဒီးကွၢ်ကွၢ်, တၢ်ထူၣ်တထူၣ်အံၤလၢယ
         ပာ်ထီၣ်လၢယၤဒီးနၤအဘၢၣ်စၢၤန့ၣ်,
         52  မ်တၢ်ပူတဖျၢၣ် အံၤကဲထီၣ်တၢ်အုၣ်အသး, ဒီးမ်တၢ်ထူၣ်တထူၣ်အံၤ ကဲထီၣ်တၢ်အုၣ်အသးလၢယတခီဂာ်တၢ်ပူတဖျၢၣ်အံၤ
         ဆူနအိၣ်, ဒီးနတခီဂာ်တၢ်ပူတဖျၢၣ်အံၤဒီးတၢ်ထူၣ်တ ထူၣ်အံၤဆူယအိၣ်လၢ တၢ်အၢတၢ်နးအဂီၢ်ဘၣ်န့ၣ်တ
         က့ၢ်.
         53  ဒီးမ်စီၤအၤဘြၤဟၣ်အကစၢ်, ဒီးစီၤနၤဃိၢ်အ ကစၢ်, အဝဲသ့ၣ်အပၢ်အကစၢ်န့ၣ် စံၣ်ညီၣ်တၢ်လၢပ ဘၢၣ်စၢၤတက့ၢ်.
         ဒီးစီၤယၤကိာ်ဆိၣ်လီၤအသးလၢအ ပၢ်စီၤအံၤစဲးအတၢ်ပျံၤအမဲာ်ညါန့ၣ်လီၤ.54  ဒီးစီၤယၤကိာ်လုၢ်ထီၣ်တၢ်လုၢ်လၢကစၢၢ်လိၤ, ဒီးကိး န့ၢ်အဒီပုၢ်ဝဲၢ်ဒ်သိးအကအီၣ်ကိၣ်လီၤ ဒီးအီၣ်ကိၣ်,
         ဒီး အိၣ်ဝဲသ့တနၤကျၢၤလၢကစၢၢ်လိၤလီၤ.55  ဒီးမုၢ်ဆ့ၣ်ထီၣ်န့ၣ် စီၤလၤဘၣ်ဂဲၤဆၢထၢၣ်ဂီၤဂီၤ, ဒီး နၢမူအဖိခွါဒီးအဖိမုၣ်သ့ၣ်တဖၣ်, ဒီးဆိၣ်ဂ့ၤအီၤလီၤ.
         ဒီးစီၤလၤဘၣ်ဟးထီၣ်, ဒီးက့ၤကဒါက့ၤဆူအလီၢ်လီၤ.

၃၂321  ဒီးစီၤယၤကိာ်လဲၤပိာ်အကျဲ, ဒီးယွၤအကလူးတဖၣ် ဟဲသဂၢၢ်အီၤလီၤ.
         2  ဒီးတုၤစီၤယၤကိာ်ထံၣ်ဘၣ်အီၤဒီး, စံးဝဲဒၣ်, အဝဲအံၤမ့ၢ်ယွၤအပှၤသုးမုၢ်ဂီၢ်မုၢ်လီၤ. ဒီးတၢ်
         လၢအလီၢ်တပူၤန့ၣ်ယုၢ်ဝဲအမံၤလၢမၤဃန့ၤလီၤ.
         3  ဒီးစီၤယၤကိာ် မၢအကလူးတဖၣ်လဲၤလၢအမဲာ်ညါဆူအဝဲၢ်စီၤဧ့ၡီၤအအိၣ်, ဆူကီၢ်စံဧ့ၢ်, အဒိၣ်အပျီပူၤမၤလိာ်အီၤ,
         ဒီးစံးဝဲဒၣ်, သုဘၣ်စံးယကစၢ်စီၤဧ့ၡီၤဒ် အံၤ, နကုၢ်နပှၤစီၤယၤကိာ်စံးဒ်အံၤ, ယအိၣ်တမှံၤဒီးစီၤ
         လၤဘၣ်, ဒီးအိၣ်ဖဲန့ၣ်တုၤခဲကနံၣ်အံၤလီၤ.
         4  ဒီးမၤလိာ်အီၤ, ဒီးစံးဝဲဒၣ်, သုဘၣ်စံးယကစၢ်စီၤဧ့ၡီၤဒ်အံၤ, နကုၢ်နပှၤစီၤယၤကိာ်စံးဒ်အံၤ,
         ယအိၣ်တမှံၤဒီးစီၤလၤဘၣ်, ဒီးအိၣ်ဖဲန့ၣ်တုၤခဲကနံၣ်အံၤလီၤ.―5  ယအိၣ်ဒီးဂီၤဖံး, ဒီးကသ့ၣ်ယီၤ, ဒီးသိ, ဒီးမဲာ်တဲးလဲး, ဒီးကုၢ်ပိာ် ခွါ, ဒီးကုၢ်ပိာ်မုၣ်သ့ၣ်တဖၣ်,
         ဒီးယမၢပှၤလဲၤစံးဘၣ်ယ ကစၢ် ဒ်သိးယကဘၣ်ဘျုးဘၣ်ဖှိၣ်လၢနမဲာ်ညါလီၤ.6  ဒီးအကလူးတဖၣ်န့ၣ် ဟဲက့ၤကဒါက့ၤဆူ စီၤယၤ ကိာ်အအိၣ်, ဒီးစံးဝဲဒၣ်, ပလဲၤဆူနဝဲၢ်စီၤဧ့ၡီၤအအိၣ်,
         ဒီးအဝဲဒၣ်န့ၣ်ဟဲသဂၢၢ်စ့ၢ်ကီးနၤ, ဒီးပှၤကညီလွံၢ်က ယၤအိၣ်ဒီးအီၤလီၤ.7  ဒီးစီၤယၤကိာ်ပျံၤတၢ်ဒိၣ်မး, ဒီးအသူၣ်ကိၢ်အသးဂီၤ လီၤ. ဒီးနီၤဖးပှၤကညီလၢအအိၣ်ဒီးအီၤ, ဒီးသိ,
         ဒီး မဲာ်တဲးလဲး, ဒီးဂီၤဖံး, ဒီးကီၤလၤအူးသ့ၣ်တဖၣ်လၢ တၢ်ခံဖုလီၤ.
         8  ဒီးစံးဝဲဒၣ်, စီၤဧ့ၡီၤမ့ၢ်ဟဲပၢၢ်လၢအဝဲ တဖု, ဒီးကျီကွံာ်အီၤဒီး, အဝဲတဖုလၢအအိၣ်လီၤတဲာ်
         န့ၣ်ကပူၤကဖျဲးလီၤ.9  ဒီးစီၤယၤကိာ်စံးဝဲဒၣ်, ယပၢ်စီၤအၤဘြၤဟၣ်အက စၢ်, ဒီးယပၢ်စီၤအံၤစဲးအကစၢ်, ယွၤလၢအစံးဘၣ်ယၤ,
         က့ၤကဒါက့ၤဆူနကီၢ်, ဒီးဆူနဘူးနတံၢ်အအိၣ်, ဒီး ယကမၤဂ့ၤနၤန့ၣ်တဂၤဧၢ,
         10  ယဆံးန့ၢ်ကယဲၢ်နဘျုးန ဖှိၣ်, ဒီးနတၢ်မ့ၢ်တၢ်တီလၢနမၤနခ့နပှၤတမံၤလၢ်လၢ် န့ၣ်တက့ၢ်လီၤ. အဂ့ၢ်ဒ်အံၤ,
         ယခီဂာ်ထံယၢ်ဒ့ၣ်အံၤ အိၣ်ဒီးယနီၣ်ထိးဘိ, ဒီးခဲကနံၣ်အံၤယမ့ၢ်တၢ်ခံဖုလီၤ.―11  မၤပူၤမၤဖျဲးလၢ်ယၤဒီး ယဝဲၢ်အစုလၢစီၤဧ့ၡီၤအစုန့ၣ်တ က့ၢ်. အဂ့ၢ်ဒ်အံၤ, ယပျံၤအီၤလီၤ. ကဟဲကျီသံကွံာ်
         ဘၣ်ဖုးယၤ, ဒီးဖိဒီးမါလီၤ.
         12  ဒီးနစံး, ယကမၤဂ့ၤနၤ သပှၢ်တၢၢ်, ဒီးယကမၤနချံနသၣ်ဒ်မဲးလၢပီၣ်လဲၣ်နံၤ အသိး, လၢပဂံၢ်တသ့ဘၣ်လၢအအါအဃိလီၤ.13  ဒီးတၢ်လၢမုၢ်တနၤန့ၣ်အိၣ်ဝဲဖဲန့ၣ်, ဒီးဟံးန့ၢ်တၢ်လၢ အအိၣ်လၢအစုပူၤတနီၤနီၤ, တၢ်ခိၣ်ဖးလၢအဝဲၢ်စီၤဧ့ၡီၤ
         အဂီၢ်,
         14  မဲာ်တဲးလဲးအမိၢ်ခံကယၤ, ဒီးမဲာ်တဲးလဲးအဖါ ခံဆံ, သိအမိၢ်ခံကယၤ, ဒီးသိအဖါခံဆံ,
         15  ကီၤလၤ အူးအမိၢ်အိၣ်ဒီးအနုၢ်ထံဒီးအဖိသၢဆံ, ဂီၤဖံးအမိၢ်လွံၢ် ဆံ, ဒီးဂီၤဖံးအဖါတဆံ, ကသ့ၣ်ယီၤအမိၢ်ခံဆံ,
         ဒီး အဖါတဆံလီၤ.16  ဒီးဟ့ၣ်ဝဲလၢအကုၢ်အပှၤတဖၣ်အစုပူၤ, တဖုလၢတ ပူၤဒၣ်, တဖုလၢတပူၤဒၣ်, ဒီးစံးဘၣ်အကုၢ်အပှၤ,
         လဲၤခီဂာ်တၢ်လၢယမဲာ်ညါ, ဒီးပာ်တၢ်အလီၢ်လၢတဖု တဖုအဘၢၣ်စၢၤန့ၣ်တက့ၢ်.17  ဒီးမၤလိာ်ပှၤလၢအခီၣ်ထံးတဂၤဒီးစံးဝဲဒၣ်, တုၤယ ဝဲၢ်စီၤဧ့ၡီၤဟဲသဂၢၢ်နၤ, ဒီးစံးဝဲ, နမ့ၢ်မတၤအဝဲလဲၣ်,
         ဒီး နကလဲၤဖဲလဲၣ်, ဒီးတၢ်အိၣ်လၢနမဲာ်ညါတဖၣ်မ့ၢ်မတၤ အဝဲလဲၣ်န့ၣ်ဒီး,
         18  နဘၣ်စံး, မ့ၢ်နကုၢ်နပှၤစီၤယၤကိာ်အ ဝဲ, မ့ၢ်တၢ်ခိၣ်ဖးဟ့ၣ်ယုၢ်လၢယကစၢ်စီၤဧ့ၡီၤအဂီၢ်လီၤ.
         ဒီးကွၢ်ကွၢ်, အကစၢ်ဒၣ်ဝဲအိၣ်ဝဲစ့ၢ်ကီးလၢပလီၢ်ခံန့ၣ် လီၤ.19  ဒီးမၤလိာ်စ့ၢ်ကီးပှၤခံဂၤတဂၤ, ဒီးပှၤသၢဂၤတဂၤ, ဒီး ကယဲၢ်ပှၤလၢအပိာ် တၢ်အဖုသ့ၣ်တဖၣ်အခံကိးဂၤဒဲး,
         ဒီးစံးဝဲဒၣ်, တုၤသုထံၣ်န့ၢ်ဘၣ်စီၤဧ့ၡီၤဒီး, သုဘၣ်က ကတိၤတၢ်ဒီးအီၤလၢတၢ်ကတိၤတဖၣ်အံၤလီၤ.
         20  ဒီးစံး စ့ၢ်ကီး, ကွၢ်ကွၢ်, နကုၢ်နပှၤစီၤယၤကိာ်အိၣ်ဝဲလၢပလီၢ် ခံန့ၣ်တက့ၢ်. အဂ့ၢ်ဒ်အံၤ,
         စံးဝဲဒၣ်, ယကမၤဘၢအ မဲာ်လၢတၢ်ခိၣ်ဖးလၢအလဲၤလၢညါ, ဒီးယကထံၣ်ဘၣ် အမဲာ်လၢအလီၢ်ခံလီၤ. ဘၣ်တဘၣ်ကကွၢ်ယမဲာ်လီၤ.21  ဒီးတၢ်ခိၣ်ဖးလဲၤခီဂာ်တၢ်လၢအမဲာ်ညါလီၤ. မ့မ့ၢ် အကစၢ်ဒၣ်ဝဲ, အိၣ်သီတနၤကျၢၤလၢမုၢ်တနၤန့ၣ်လၢ
         အပှၤတဖုအကျါလီၤ.
         22  ဒီးဂဲၤဆၢထၢၣ်လၢမုၢ်တနၤန့ၣ်, ဒီးဟံးန့ၢ်အမါခံဂၤ, ဒီးအကုၢ်ပိာ်မုၣ်ခံဂၤ, ဒီးအဖိခွါ တဆံတဂၤ,
         ဒီးလဲၤခီဂာ်ယးဘိးအတၢ်ကျိးထံအလီၢ် လီၤ.
         23  ဒီးဟံးန့ၢ်အဝဲသ့ၣ်တဖၣ်, ဒီးမၢအလဲၤခီထံကျိ ဒီးမၢတၢ်လၢအအိၣ်ဒီးအီၤလဲၤခီဂာ်တၢ်လီၤ.24  ဒီးစီၤယၤကိာ်အိၣ်လီၤတဲာ်တဂၤဃီ, ဒီးပှၤကညီတ ဂၤကနိဒီးအီၤတုၤမုၢ်ဆ့ၣ်ဝါထီၣ်လီၤ.
         25  ဒီးတုၤအထံၣ် လၢအတမၤဃၣ်အီၤဘၣ်ဒီး, ထိးဘၣ်စီၤယၤကိာ်အ ကံၣ်ဒုၣ်ဆၢ, ဒီးကနိဝဲအဖၢမုၢ်ဒီး,
         စီၤယၤကိာ်အကံၣ် ဒုၣ်ဆၢတလံာ်လီၤ.
         26  ဒီးစံးဝဲဒၣ်, ပျၢ်ယၤတက့ၢ်. အ ဂ့ၢ်ဒ်အံၤမုၢ်ဆ့ၣ်ဝါထီၣ်လံ. ဒီးစံးဝဲဒၣ်, နမ့ၢ်တဆိၣ်ဂ့ၤ
         ဘၣ်ယၤဘၣ်ဒီး, ယတပျၢ်ဘၣ်နၤဘၣ်.27  ဒီးအဝဲဒၣ်စံးဘၣ်အီၤ, နမံၤမ့ၢ်ဒ်လဲၣ်, ဒီးစံးဝဲဒၣ်, စီၤ ယၤကိာ်လီၤ.
         28  ဒီးစံးဝဲဒၣ်, တၢ်တကိးလၢၤဘၣ်နမံၤလၢ စီၤယၤကိာ်ဘၣ်. မ့ၢ်စီၤအံၣ်စရ့လးတခီလီၤ. အဂ့ၢ်ဒ်အံၤ,
         နမၤပဒိၣ်နသးဒီးယွၤဒီးပှၤကညီ, ဒီးနမၤဃၣ်တၢ်လီၤ.29  ဒီးစီၤယၤကိာ်သံကွၢ်ဝဲ, ဒီးစံးဝဲဒၣ်, စံးဘၣ်တဲဘၣ် လၢ်ယၤလၢနမံၤတက့ၢ်. ဒီးစံးဝဲဒၣ်, ဘၣ်မနုၤလၢန
         သံကွၢ်ယမံၤလဲၣ်, ဒီးဆိၣ်ဂ့ၤအီၤဖဲန့ၣ်လီၤ.30  ဒီးစီၤယၤကိာ်ယုၢ်တၢ်အလီၢ်န့ၣ်အမံၤလၢ ပနံၤအ့ လးလီၤ. အဂ့ၢ်ဒ်အံၤ, ယကွၢ်ဆၢညါယွၤအမဲာ်, ဒီး
         ယသးသမူပူၤဖျဲးလီၤ.31  ဒီးလဲၤခီဂာ်ပနံၤအ့လးအဖၢမုၢ်ဒီး, မုၢ်ထီၣ်န့ၢ်အီၤ, ဒီး လဲၤတၢ်တကျဲၢ်တကျဲၢ်လၢအကံၣ်ဒုၣ်လီၤ.32  မၤသးဒ်န့ၣ်ဒီး ပှၤအံၣ်စရ့လးဖိတအီၣ်ဘၣ်ထူၣ်လၢ အအိၣ်လၢကံၣ်ဒုၣ်လာ်တဘိန့ၣ် တုၤမုၢ်မဆါတနံၤ
         အံၤလီၤ. အဂ့ၢ်ဒ်အံၤ, တၢ်ထိးစီၤယၤကိာ်အကံၣ်ဒုၣ် လာ်လၢအထူၣ်လိၤလီၤ.

၃၃331  ဒီးစီၤယၤကိာ်ကျ့ထီၣ်အမဲာ်ဒီးကွၢ်တၢ်, ဒီးကွၢ်ကွၢ်, စီၤဧ့ၡီၤဟဲ, ဒီးပှၤကညီလွံၢ်ကယၤအိၣ်ဒီးအီၤလီၤ,
         ဒီး နီၤဖးဟ့ၣ်ဖိသၣ်တဖၣ်လၢနီၢ်လ့ၤအၤ, ဒီးနီၢ်ရၤဃ့လး, ဒီးအကုၢ်ပိာ်မုၣ်ခံဂၤလီၤ.2  ဒီးပာ်အကုၢ်ပိာ်မုၣ်ဒီးအဖိတဖၣ်လၢညါ, ဒီးနီၢ်လ့ၤ အၤ, ဒီးအဖိတဖၣ်လၢခံ, ဒီးနီၢ်ရၤဃ့လးဒီးစီၤယိၤသး
         လၢအခံကတၢၢ်လီၤ.
         3  ဒီးအဝဲဒၣ်လဲၤခီလၢအမဲာ်ညါ, ဒီးတီၤလီၤကဒွံကျိာ်နွံစုတုၤအဘူးထီၣ်ဒီးအဝဲၢ်လီၤ.4  ဒီးစီၤဧ့ၡီၤဃ့ၢ်သဂၢၢ်အီၤ, ဒီးဖိးအီၤ, ဒီးထိၣ်လီၤတီၢ် အသးလၢအကိာ်လိၤ, ဒီးနၢမူအီၤ, ဒီးအမဲာ်ထံလီၤတ
         ကူၢ်သ့ၣ်လီၤ.
         5  ဒီးကျ့ထီၣ်အမဲာ်, ဒီးထံၣ်ပိာ်မုၣ်ဒီးအ ဖိတဖၣ်, ဒီးစံးဝဲဒၣ်, ပှၤအိၣ်ဒီးနၤန့ၣ်မ့ၢ်မတၤတဖၣ်
         လဲၣ်. ဒီးစံးဝဲဒၣ်, ဖိသၣ်တဖၣ်လၢယွၤဟ့ၣ်သးကညီၤ နကုၢ်နပှၤလီၤ.6  ဒီးအကုၢ်အပှၤပိာ်မုၣ်, အဝဲသ့ၣ်ဒီးအဖိတဖၣ်, ဟဲ ဘူး, ဒီးသကူးလီၤအသးလီၤ.
         7  ဒီးနီၢ်လ့ၤအၤဒီးအဖိ တဖၣ်ဟဲဘူးစ့ၢ်ကီး, ဒီးသကူးလီၤအသးလီၤ. ဒီးလၢ အလီၢ်ခံန့ၣ်စီၤယိၤသးဟဲဘူးဒီးနီၢ်ရၤဃ့လး,
         ဒီးသကူး လီၤအသးလီၤ.8  ဒီးစံးဝဲဒၣ်, တၢ်တဖုဒီဖုညါလၢယဘၣ်သဃိာ်အံၤ မ့ၢ်အဂ့ၢ်ဒ်လဲၣ်. ဒီးစံးဝဲဒၣ်, မ့ၢ်ဒ်သိးယကဘၣ်ဘျုး
         ဘၣ်ဖှိၣ်လၢယကစၢ်အမဲာ်ညါလီၤ.9  ဒီးစီၤဧ့ၡီၤစံးဝဲဒၣ်, ယတၢ်အါလံ, ယပုၢ်ဧၢ, တၢ် လၢအအိၣ်ဒီးနၤအံၤမ်အအိၣ်ဒီးနၤတက့ၢ်.10  ဒီးစီၤယၤကိာ်စံးဝဲဒၣ်, တမ့ၢ်ဘၣ်, ယမ့ၢ်ဘၣ်ဘျုး ဘၣ်ဖှိၣ်လၢနမဲာ်ညါဒီး, ဒိးန့ၢ်လၢ်ယခိၣ်ဖးလၢယစုပူၤ
         အံၤတက့ၢ်. အဂ့ၢ်ဒ်အံၤ, မ့ၢ်ယထံၣ်ဘၣ်လံနမဲာ်, မၤ သး ဒ်ယထံၣ်ယွၤအမဲာ်အသိး, ဒီးဘၣ်နသးလၢယၤ
         လီၤ.
         11  ဒိးန့ၢ်လၢ်ယတၢ်ဆိၣ်ဂ့ၤလၢပှၤဟဲစိာ်ဆူနအိၣ် တက့ၢ်. မ့ၢ်လၢယွၤဟ့ၣ်သးကညီၤယၤအဂ့ၢ်, ဒီးမ့ၢ်
         လၢတၢ်ခဲလၢာ်အိၣ်ဒီးယၤအဂ့ၢ်လီၤ. ဒီးကညးဝဲဒီး, ဒိး န့ၢ်ဝဲလီၤ.12  ဒီးစံးဝဲဒၣ်, ဟးထီၣ်သကိးဒီးလဲၤထီၣ်သကိးတက့ၢ်, ဒီးယကလဲၤတၢ်လၢနမဲာ်ညါလီၤ.13  ဒီးစံးဘၣ်အီၤ, ယကစၢ်သ့ၣ်ညါဝဲလၢဖိသၣ်တဖၣ် အဂံၢ်စၢ်ဘါစၢ်, ဒီးသိဒီးမဲာ်တဲးလဲးအဖုတဖၣ်,
         ဒီးဂီၤ ဖံးအဖုတဖၣ်လၢအဒၢထီၣ်အိၣ်ဒီးယၤ, ဒီးပှၤမ့ၢ်ဟီလဲၤ အီၤဆူၣ်တနံၤဒီး, ကသံဒီဖုညါလီၤ.
         14  မ်ယကစၢ်လဲၤ ဆိလၢနကုၢ်နပှၤအမဲာ်ညါတက့ၢ်. ဒီးယကဆှၢတၢ် ကဘဲးကဘဲး ဒ်ဆၣ်ဖိကီၢ်ဖိလၢယမဲာ်ညါ
         ထွဲတၢ်အ သိး, ဒီးဒ်ဖိသၣ်ထွဲတၢ်အသိး, တုၤယဟဲဆူယကစၢ် အအိၣ်, ဆူစံဧ့ၢ်လီၤ.15  ဒီးစီၤဧ့ၡီၤစံးဝဲဒၣ်, ဒုးပာ်လီၤတဲာ်ယၤလၢပှၤတနီၤ, ဒီးနၤတက့ၢ်. ဒီးစံးဝဲဒၣ်, အလီၢ်အိၣ်ဒ်လဲၣ်,
         မ်ယ ဘၣ်ဘျုးဘၣ်ဖှိၣ်လၢယကစၢ်အမဲာ်ညါတက့ၢ်.
         16  ဒီး တၢ်လၢမုၢ်တနံၤန့ၣ် စီၤဧ့ၡီၤက့ၤကဒါက့ၤဝဲလၢအကျဲ ဆူစံဧ့ၢ်လီၤ.17  ဒီးစီၤယၤကိာ်လဲၤတၢ်ဆူစူးကိၤသး, ဒီးသူၣ်ဟံၣ်တ ဖျၢၣ်လၢအဂီၢ်, ဒီးမၤတကူးတဖၣ်လၢအဆၣ်ဖိကီၢ်ဖိ
         အဒၢအဂီၢ်လီၤ. မၤသးဒ်န့ၣ်ဒီးတၢ်အလီၢ်န့ၣ်ပှၤကိးအ မံၤလၢစူးကိၤသးလီၤ.
         18  ဒီးစီၤယၤကိာ်ဟဲဝဲမုာ်မုာ်ဆူ ဝ့ၢ်ၡက့ၣ်အိၣ်လၢကီၢ်ကနၤဧၣ်အပူၤ, ဖဲအဟဲလၢပၤဒ နါရၣ်လီၤ. ဒီးသူၣ်အဒဲလၢဝ့ၢ်အမဲာ်ညါန့ၣ်လီၤ.

၃၄341  ဒီးနီၢ်လ့ၤအၤအဖိမုၣ်နီၢ်ဒံနၤ, လၢအဆံးစၢ်န့ၢ်လၢစီၤ ယၤကိာ်တဂၤန့ၣ်လဲၤအိၣ်သကိးပှၤကီၢ်ဖိအဖိမုၣ်လီၤ.2  ဒီးပှၤဃံၤဝံၤဖိကီၢ်အပဒိၣ်စီၤဃမိၢ်အဖိခွါ စီၤၡက့ၣ် ထံၣ်အီၤ, ဒီးဟံးန့ၢ်အီၤ, ဒီးမံဃုာ်ဒီးအီၤ,
         ဒီးမၤဟးဂီၤ အီၤလီၤ.
         3  ဒီးအသးစဲဘူးဒီးစီၤယၤကိာ်အဖိမုၣ်နီၢ်ဒံနၤ, ဒီးအဲၣ်ဖိသၣ်ပိာ်မုၣ်န့ၣ်, ဒီးကတိၤတၢ်ဒီးဖိသၣ်ပိာ်မုၣ်
         န့ၣ်ဘၣ်သူၣ်ဘၣ်သးလီၤ.
         4  ဒီးစီၤၡက့ၣ်ကတိၤတၢ်ဒီး အပၢ်စီၤဃမိၢ်, ဒီးစံးဝဲဒၣ်, မၤန့ၢ်ယၤလၢပိာ်မုၣ်ဖိသၣ် တဂၤအံၤလၢယမါတက့ၢ်.5  ဒီးစီၤယၤကိာ်နၢ်ဟူဝဲလၢ အမၤဘၣ်အၢအဖိမုၣ်နီၢ်ဒံ နၤလီၤ. ဒီးအဖိခွါတဖၣ်အိၣ်ဝဲဒီးဆၣ်ဖိကီၢ်ဖိအဒၢလၢ
         ပှၢ်လၢ်ကျါ, ဒီးစီၤယၤကိာ် အိၣ်ဘှီၣ်ဝဲတုၤအဟဲက့ၤ လီၤ.
         6  ဒီးစီၤၡက့ၣ်အပၢ်စီၤဃမိၢ်ဟးထီၣ်ဝဲဆူစီၤယၤ ကိာ်အအိၣ်ဒ်သိးအကကတိၤတၢ်ဒီးအီၤလီၤ.7  ဒီးတုၤစီၤယၤကိာ်အဖိခွါတဖၣ်နၢ်ဟူဝဲဒီး, ဟဲက့ၤ ထီၣ်ဝဲလၢပှၢ်လၢ်ကျါ, ဒီးအသးဆါဒီးအသးထီၣ်နးမး
         လီၤ. အဂ့ၢ်ဒ်အံၤ, မ့ၢ်အမံဃုာ်ဒီးစီၤယၤကိာ်အဖိမုၣ် ဒီးမၤပှၤဟးဂီၤဖိအတၢ်မၤလၢ အံၣ်စရ့လးအကျါလီၤ.
         ဒီးတဂ့ၤမၤဘၣ်ဒ်န့ၣ်ဘၣ်.8  ဒီးစီၤဃမိၢ်ကတိၤတၢ်ဒီးအီၤ, ဒီးစံးဝဲဒၣ်, ယဖိခွါ စီၤၡက့ၣ်အသးစဲဘူးဒီးသုဖိမုၣ်လီၤ. ဟ့ၣ်လၢ်အီၤလၢ
         အမါတက့ၢ်.
         9  ဒီးန့ၢ်မါန့ၢ်ဝၤဒီးပှၤတက့ၢ်. ဟ့ၣ်သုဖိ မုၣ်တဖၣ်လၢပှၤ, ဒီးဟံးန့ၢ်ပဖိမုၣ်လၢသုဂီၢ်တက့ၢ်.10  ဒီးသုကအိၣ်ကဆိးဒီးပှၤ, ဒီးကီၢ်အံၤကအိၣ်လၢသုမဲာ် ညါလီၤ. အိၣ်သုဝဲဒီးကၤတၢ်လၢအပူၤ, ဒီးမၤန့ၢ်တၢ်
         ဟံးဃာ်လၢအပူၤတက့ၢ်.11  ဒီးစီၤၡက့ၣ်စံးဘၣ်ပိာ်မုၣ်အပၢ် ဒီးအဒီပုၢ်ဝဲၢ်တဖၣ်, မ်ယဘၣ်ဘျုးဘၣ်ဖှိၣ်လၢသုမဲာ်ညါတက့ၢ်.
         ဒီးတၢ်လၢ သုစံးဘၣ်ယၤယကဟ့ၣ်လီၤ.
         12  တၢ်ကလိးဒီးတၢ်ဟ့ၣ် န့ၣ်သုမ့ၢ်ဃ့လၢယၤအါအါကလဲာ်နာ်သက့ဒီး, ယက ဟ့ၣ်ဖဲဒၣ်သုစံးတၢ်လီၤ. ဒီးဟ့ၣ်ဖိသၣ်ပိာ်မုၣ်န့ၣ်လၢ
         ယမါတက့ၢ်.13  ဒီးစီၤယၤကိာ်အဖိခွါတဖၣ်စံးဆၢစီၤၡက့ၣ်, ဒီးအ ပၢ်စီၤဃမိၢ်အိၣ်ဒီးလီတၢ်လီၤ. ဒီးစံးဝဲဒၣ်,
         မ့ၢ်အမၤ ဘၣ်အၢပဒီပုၢ်ဝဲၢ်မုၣ်အဂ့ၢ်လီၤ.14  ဒီးစံးဘၣ်အီၤ, တၢ်တမံၤအံၤဟ့ၣ်ပဒီပုၢ်ဝဲၢ်မုၣ်လၢပှၤ လၢအတဒိးဘၣ်တၢ်ကူးတရံးန့ၣ်ပမၤတသ့ဘၣ်.
         အဂ့ၢ် ဒ်အံၤ, မ့ၢ်တၢ်ဒုၣ်ဒွဲၣ်ပှၤအလီၢ်လီၤ.
         15  ဘၣ်ဆၣ်ဒီးပက အၢၣ်လီၤသုဒ်အံၤ, သုမ့ၢ်ကဲထီၣ်ဒ်ပှၤအသိး, ကယဲၢ် ပိာ်ခွါဒိးတၢ်ကူးတရံးကိးဂၤဒဲးန့ၣ်ဒီး,
         16  ပကဟ့ၣ်ပဖိ မုၣ်လၢသု, ဒီးပကဟံးန့ၢ်သုဖိမုၣ်လၢပဂီၢ်, ဒီးပက အိၣ်ကဆိးဒီးသု, ဒီးပကကဲထီၣ်ပှၤတကလုာ်ဃီလီၤ.―17  မ့မ့ၢ်သုမ့ၢ်တကနၣ်ဘၣ်ပကလုၢ်လၢ သုကဒိးတၢ်ကူး တရံးန့ၣ်ဘၣ်ဒီး, ပကဟံးန့ၢ်ကွံာ်ပဖိမုၣ်,
         ဒီးလဲၤတၢ် လီၤ.18  ဒီးအတၢ်ကတိၤန့ၣ်ဂ့ၤဝဲလၢစီၤဃမိၢ်, ဒီးစီၤဃမိၢ်အ ဖိခွါစီၤၡက့ၣ်အမဲာ်ညါလီၤ.
         19  ဒီးဖိၣ်သၣ်ခွါန့ၣ်ဒ်သိး အကမၤတၢ်တမံၤန့ၣ်ဒီး, တသုးနံၤသုးသီဘၣ်, မ့ၢ်အ ဘၣ်အသးလၢ စီၤယၤကိာ်အဖိမုၣ်အဂ့ၢ်လီၤ.
         ဒီးအဝဲ ဒၣ်န့ၣ်အလၤအကပီၤဒိၣ်န့ၢ် အပၢ်အပှၤဟံၣ်ဖိခဲလၢာ် တက့ၢ်လီၤ.20  ဒီးစီၤဃမိၢ်, ဒီးအဖိခွါစီၤၡက့ၣ်လဲၤဝဲဆူအဝ့ၢ်အပဲတ ရီ, ဒီးကတိၤတၢ်ဒီးပှၤဝ့ၢ်ဖိဒီးစံးဝဲဒၣ်,
         21  ပှၤတဖၣ်န့ၣ် အိၣ်ဃူအိၣ်ဖိးဒီးပှၤ, ဒီးမ်အအိၣ်အဆိးလၢကီၢ်ပူၤ, ဒီး ကၤတၢ်လၢအပူၤတက့ၢ်. ကွၢ်ကွၢ်,
         ကီၢ်အံၤလဲၢ်ဝဲလၢ အမဲာ်ညါလီၤ. မ်ပန့ၢ်မါလၢအဖိမုၣ်, ဒီးဟ့ၣ်အီၤလၢ ပဖိမုၣ်တက့ၢ်.
         22  ဘၣ်ဆၣ်ဒီးပှၤတဖၣ်န့ၣ်ကအၢၣ်လီၤ ဒီးပှၤလၢအကအိၣ်ဒီးပှၤ ဒီးကဲထီၣ်ပှၤတကလုာ်ဃီဒီး ပှၤမ့ၢ်ထဲလၢကယဲၢ်ပှၤပိာ်ခွါလၢပကျါ
         ဘၣ်ဒိးတၢ်ကူး တရံး ဒ်အဝဲသ့ၣ်တဖၣ် ဒိးတၢ်ကူးတရံးအသိးဧိၤန့ၣ် လီၤ.
         23  ဒီးအတၢ်ဖိတၢ်လံၤ, ဒီးအစုလီၢ်အခီၣ်ခိၣ်, ဒီး ကယဲၢ်အဆၣ်ဖိကီၢ်ဖိအဒၢခဲလၢာ်န့ၣ် ကကဲလၢပတၢ်
         တမ့ၢ်ဘၣ်ဧါ. ထဲပအၢၣ်လီၤဒီးအီၤန့ၣ်ဒီး, ကအိၣ်ဝဲ ဆိးဝဲဒီးပှၤလီၤ.24  ဒီးကယဲၢ်ပှၤလၢအဟးထီၣ်လၢ အဝ့ၢ်ပဲတရီန့ၣ် က နၣ်စီၤဃမိၢ်, ဒီးစီၤၡက့ၣ်အကလုၢ်, ဒီးကယဲၢ်ပှၤပိာ်
         ခွါဒိးတၢ်ကူးတရံး, ပှၤလၢအဟးထီၣ်လၢအဝ့ၢ်ပဲတရီ ကိးဂၤဒဲးလီၤ.25  ဒီးတုၤပှၤဆါထီၣ်ဖဲမုၢ်သၢနံၤတနံၤန့ၣ် တၢ်မၤအသး လၢစီၤယၤကိာ်အဖိခွါဒီပုၢ်ဝဲၢ်ဒီးနီၢ်ဒံနၤ,
         စီၤစူးမ့းအိၣ် ဒီးစီၤလ့ၤဝံခံဂၤန့ၣ်, ဟံးန့ၢ်နးတဂၤတဘ့ၣ် တဂၤတ ဘ့ၣ်, ဒီးလဲၤနုာ်ဝဲလၢဝ့ၢ်ပူၤအိၣ်ဒီးအသးခူတလ့ၢ်,
         ဒီး မၤသံပှၤပိာ်ခွါခဲလၢာ်လီၤ.
         26  ဒီးမၤသံစီၤဃမိၢ်, ဒီးအ ဖိခွါစီၤၡက့ၣ်လၢနးအကနၣ်, ဒီးဟံးထီၣ်ကွံာ်နီၢ်ဒံနၤ လၢစီၤၡက့ၣ်အဟံၣ်ပူၤ,
         ဒီးဟးထီၣ်ကွံာ်ဝဲလီၤ.
         27  ဒီးစီၤ ယၤကိာ်အဖိခွါတဖၣ်ဟဲလီၤဘၣ်လၢ ပှၤဘၣ်တၢ်မၤသံ အီၤအလိၤ, ဒီးဂုာ်န့ၢ်ဝ့ၢ်အတၢ်, လၢပှၤမၤဘၣ်အၢအ
         ဒီပုၢ်ဝဲၢ်မုၣ်အဃိလီၤ.
         28  ဒီးဟံးန့ၢ်အသိ, ဒီးမဲာ်တဲးလဲး, ဒီးအဂီၤဖံး, ဒီးအကသ့ၣ်ယီၤ, ဒီးတၢ်အိၣ်လၢဝ့ၢ်ပူၤ, ဒီးတၢ်အိၣ်လၢပျီပူၤ,
         29  ဒီးအတၢ်ဖိတၢ်လံၤခဲလၢာ်, ဒီး ကယဲၢ်အဖိဒံဖိသၣ်ဒီးဖီၣ်န့ၢ်အမါ, ဒီးဂုာ်န့ၢ်တၢ်အိၣ် လၢဟံၣ်ပူၤခဲလၢာ်လီၤ.30  ဒီးစီၤယၤကိာ်စံးဘၣ်စီၤစူးမ့းအိၣ်, ဒီးစီၤလ့ၤဝံ, သုမၤ ကိၢ်မၤဂီၤယၤတုၤယကနၢအုၣ်လၢပှၤကီၢ်ဖိအကျါ,
         လၢ ပှၤကနၤဧၣ်ဖိ, ဒီးပှၤပရံးစၤဖိအကျါလီၤ. ဒီးယၤယမ့ၢ်ပှၤ စှၤဂၤ, ဒီးကအိၣ်ဖှိၣ်ရိဖှိၣ်ထီဒါယၤဒီးကျီသံယၤ,
         ဒီးယ ကတုၤလၢတၢ်ဟးဂူာ်ဟးဂီၤ, ယၤဒီးယပှၤဟံၣ်ဖိလီၤ.31  ဒီးအဝဲသ့ၣ်စံးဝဲဒၣ်, ကမၤဘၣ်ပဒီပုၢ်ဝဲၢ်မုၣ်ဒ်ပှၤဃဲ သဲမုၣ်အသိးန့ၣ်ဧါ.

၃၅351  ဒီးယွၤစံးဘၣ်စီၤယၤကိာ်, ဂဲၤဆၢထၢၣ်လဲၤထီၣ်ဆူ ဘ့ၤသ့လး, ဒီးအိၣ်ဖဲန့ၣ်ဒီးမၤထီၣ်တၢ်လုၢ်လီၢ်လၢယွၤ
         လၢအလီၣ်ဖျါထီၣ်အသးလၢနၤ ဖဲနဃ့ၢ်ထီၣ်လၢနဝဲၢ် စီၤဧ့ၡီၤအမဲာ်ညါ, အဂီၢ်န့ၣ်တက့ၢ်.2  ဒီးစီၤယၤကိာ်စံးဘၣ်အပှၤဟံၣ်ဖိ, ဒီးပှၤလၢအအိၣ် ဒီးအီၤခဲလၢာ်, ပှၤတခီဘီမုၢ်ဖိအကစၢ်တဖၣ်
         လၢအ အိၣ်လၢသုကျါန့ၣ်, ကွံာ်တ့ၢ်ကွံာ်အီၤတက့ၢ်. ဒီးမၤ ကဆှီသုသး, ဒီးကလံၤသုသး,
         3  ဒီးဂဲၤဆၢထၢၣ်, ဒီး လဲၤထီၣ်သကိးဆူဘ့ၤသ့လးတက့ၢ်. ဒီးယကမၤထီၣ် တၢ်လုၢ်လီၢ်ဖဲန့ၣ်လၢယွၤအဂီၢ်
         လၢအစံးဆၢယၤဖဲမုၢ် တနံၤလၢယဘၣ်တၢ်ကိၢ်တၢ်ဂီၤ, ဒီးအိၣ်ဒီးယၤလၢကျဲ လၢယပိာ်အီၤန့ၣ်လီၤ.4  ဒီးအဝဲသ့ၣ်ဟ့ၣ်စီၤယၤကိာ်လၢ ကယဲၢ်တခီဘီမုၢ်ဖိ အကစၢ်လၢအအိၣ်လၢအစုပူၤခဲလၢာ်, ဒီးအကွီၤလၢ
         အအိၣ်လၢအနၢ်ပူၤလီၤ. ဒီးစီၤယၤကိာ်ပာ်ခူသူၣ်အီၤ လၢသ့ထိးဖၣ်လၢအအိၣ်လၢ ၡက့ၣ်အဃၢၤတထံးအ ဖီလာ်လီၤ.
         5  ဒီးဟးထီၣ်ဝဲ, ဒီးတၢ်ပျံၤယွၤအိၣ်ဝဲလၢ ပှၤဝ့ၢ်ဖိလၢအအိၣ်ဝးတရံးအီၤသတးဒီး တလူၤပိာ်ဘၣ် စီၤယၤကိာ်အဖိခွါတဖၣ်အခံဘၣ်.6  ဒီးစီၤယၤကိာ်ဟဲဝဲဆူဝ့ၢ်လူၤစး, လၢကီၢ်ကနၤဧၣ်အ ပူၤ (အဝဲန့ၣ်မ့ၢ်ဘ့ၤသ့လး), အဝဲဒၣ်ဒီးပှၤအိၣ်ဒီးအီၤ7  ခဲလၢာ်လီၤ. ဒီးမၤထီၣ်တၢ်လုၢ်အလီၢ်ဖဲန့ၣ်, ဒီးကိးတၢ် အလီၢ်န့ၣ်လၢအ့လးဘ့ၤသ့လးလီၤ. အဂ့ၢ်ဒ်အံၤ,
         လၢ အဃ့ၢ်ထီၣ်ကွံာ်လၢအဝဲၢ်အမဲာ်ညါန့ၣ် ယွၤဒုးနဲၣ်အသး လၢအီၤဖဲန့ၣ်လီၤ.8  ဒီးနီၢ်ဒဘိရၣ်, ပှၤလၢအဒုးအီၣ်နုၢ်နီၢ်ရံးဘကၤန့ၣ် သံဝဲ, ဒီးဘၣ်တၢ်ခူၣ်လီၤအီၤလၢဘ့ၤသ့လးအလာ်ခီ
         လၢသ့ထိးဖၣ်တထံးအဖီလာ်, ဒီးပှၤယုၢ်အမံၤလၢအး လိၣ်ဘၤကူာ်လီၤ.
         9  ဒီးတုၤစီၤယၤကိာ်ဟဲက့ၤလၢပၤဒနါရၣ်န့ၣ် ယွၤလီၣ်ဖျါထီၣ်အသးကဒီးတစုလၢအီၤ, ဒီးဆိၣ်ဂ့ၤအီၤလီၤ.―10  ဒီးယွၤစံးဘၣ်အီၤ, နမံၤမ့ၢ်ယၤကိာ်လီၤ. တၢ်တကိး လၢၤဘၣ်နမံၤလၢယၤကိာ်ဘၣ်, မ့မ့ၢ်အံၣ်စရ့လးကမ့ၢ်
         နမံၤလီၤ. ဒီးယုၢ်ဝဲအမံၤလၢစီၤအံၣ်စရ့လးလီၤ.11  ဒီးယွၤစံးဘၣ်အီၤ, တၢ်လၢယၤအံၤယမ့ၢ်ယွၤလၢအ သ့တၢ်လၢာ်လီၤ. သၣ်ထီၣ်, ဒီးအါထီၣ်တက့ၢ်. ပှၤ
         တကလုာ်, ဒီးပှၤအကလုာ်တဖၣ်အတၢ်အိၣ်ဖှိၣ်တဖု ကကဲထီၣ်လၢနၤ, ဒီးစီၤပၤတဖၣ်ကဟဲထီၣ်လၢနယီၢ် ဒ့ပူၤလီၤ.
         12  ဒီးကီၢ်လၢယဟ့ၣ်လီၤစီၤအၤဘြၤဟၣ်, ဒီး စီၤအံၤစဲးတဘ့ၣ်န့ၣ် ယကဟ့ၣ်လီၤလၢနၤ, ဒီးယက ဟ့ၣ်လီၤကီၢ်န့ၣ်လၢနချံနသၣ်လၢနလီၢ်ခံလီၤ.13  ဒီးယွၤဟးထီၣ်ဆူထးလၢတၢ်အလီၢ်ဖဲ အကတိၤတၢ် ဒီးအီၤလီၤ.
         14  ဒီးစီၤယၤကိာ်သူၣ်လီၤထူၣ်တထူၣ်ဖဲအ လီၢ်လၢအကတိၤတၢ်ဒီးအီၤ, လၢၢ်အထူၣ်တထူၣ်လီၤ. ဒီးလူလီၤတၢ်လုၢ်အီလၢအဖီခိၣ်,
         ဒီးဂၢ်လီၤသိလၢအဖီ ခိၣ်လီၤ.
         15  ဒီးတၢ်အလီၢ်လၢယွၤကတိၤတၢ်ဒီးအီၤန့ၣ်, စီၤယၤကိာ်ယုၢ်ဝဲအမံၤလၢဘ့ၤသ့လးလီၤ.16  ဒီးဟးထီၣ်ဝဲလၢဘ့ၤသ့လး, ဒီးယံၤဒီးဝ့ၢ်အ့ဖရးသး ဖးဖီတီၤလဲၤန့ၣ်, နီၢ်ရၤဃ့လးအဟုးဆါထီၣ်,
         ဒီးအ ဟုးဆါအဖၢမုၢ်န့ၣ်ဘၣ်တၢ်ကီတၢ်ခဲလီၤ.
         17  ဒီးတၢ်မၤ အသးလၢအဟုးဆါ, ဒီးဘၣ်တၢ်ကီတၢ်ခဲအဖၢမုၢ်န့ၣ်, ပှၤကွၢ်ဟုးတဂၤစံးဘၣ်အီၤ, ဘၣ်ယိၣ်တဂ့ၤ.
         အဂ့ၢ်ဒ် အံၤ, နကအိၣ်ဒီးနဖိခွါတဂၤအံၤစ့ၢ်ကီးလီၤ.18  ဒီးတၢ်မၤအသးလၢအသးဟးထီၣ်အဖၢမုၢ်န့ၣ်(အဂ့ၢ် ဒ်အံၤ, သံဝဲ) ယုၢ်ဝဲအမံၤလၢဘံၣ်အိနံလီၤ. မ့မ့ၢ်အ
         ပၢ်တဂၤန့ၣ်ယုၢ်ဝဲအမံၤလၢဘံၣ်ယၤမံၣ်လီၤ.19  ဒီးနီၢ်ရၤဃ့လးသံဝဲ, ဒီးဘၣ်တၢ်ခူၣ်လီၤကွံာ်အီၤလၢ အ့ဖရးသးအကျဲန့ၣ်လီၤ. အဝဲန့ၣ်မ့ၢ် ဘ့ၤသလ့ဃ့ၣ်
         လီၤ.
         20  ဒီးစီၤယၤကိာ်သူၣ်လီၤထူၣ်တထူၣ်လၢအသွၣ် ခိၣ်န့ၣ်လီၤ. အဝဲန့ၣ်မ့ၢ်နီၢ်ရၤဃ့လးအသွၣ်ခိၣ်ထူၣ်တုၤ
         မုၢ်မဆါတနံၤအံၤလီၤ.21  ဒီးစီၤအံၣ်စရ့လးဟးထီၣ်, ဒီးသလၣ်ထီၣ်အဒဲလၢ တၢးထီဧ့ၤဒ့ၢ်ဝၢ်ဘးခီလီၤ.
         22  ဒီးတၢ်မၤအသးလၢစီၤ အံၣ်စရ့လးအိၣ်ဝဲဆိးဝဲလၢကီၢ်န့ၣ်အဖၢမုၢ်ဒီး, စီၤရူၤ ဘ့ၣ်လဲၤမံဃုာ်ဒီးအပၢ်သံၣ်မါ,
         နီၢ်ဘံၤလဟၤ, ဒီးစီၤ အံၣ်စရ့လးနၢ်ဟူဝဲလီၤ.23  ဒီးစီၤယၤကိာ်အဖိခွါအိၣ်တဆံခံဂၤလီၤ. နီၢ်လ့ၤအၤ အဖိခွါတဖၣ်မ့ၢ်စီၤယၤကိာ်အဖိဝဲၢ်ကိ, စီၤရူၤဘ့ၣ်,
         ဒီး စီၤစူၤမ့းအိၣ်, ဒီးစီၤလ့ၤဝံ, ဒီးစီၤယူဒၤ, ဒီးစီၤယံးစၣ် ကၢ်, ဒီးစီၤစဘူလိၣ်လီၤ.24  နီၢ်ရၤဃ့လးအဖိခွါတဖၣ် မ့ၢ်စီၤယိၤသး, ဒီးစီၤဘံၣ် ယၤမံၣ်လီၤ.25  ဒီးနီၢ်ရၤဃ့လးအကုၢ်ပိာ်မုၣ်, နီၢ်ဘံၤလဟၤအဖိခွါ တဖၣ်မ့ၢ်စီၤဒၣ်, ဒီးစီၤနးသၤလံလီၤ.26  နီၢ်လ့ၤအၤအကုၢ်ပိာ်မုၣ်, နီၢ်စံၤလပၤအဖိခွါတဖၣ်မ့ၢ် စီၤကး, ဒီးစီၤအၤရှ့ၢ်လီၤ. အဝဲသ့ၣ်တဖၣ်န့ၣ်မ့ၢ်စီၤယၤ
         ကိာ်အဖိခွါလၢ ပှၤဆံးစၢ်န့ၢ်အီၤ, လၢပၤဒနါရာ်အပူၤ လီၤ.27  ဒီးစီၤယၤကိာ်ဟဲဝဲဆူအပၢ်စီၤအံၤစဲးအအိၣ်, ဆူမးမ ရ့, ဆူဝ့ၢ်အၤရဘၤ, (အဝဲန့ၣ်မ့ၢ်ဃ့ဘြိၣ်)
         ဖဲစီၤအၤဘြၤ ဟၣ်ဒီးစီၤအံၤစဲးအိၣ်တမှံၤန့ၣ်လီၤ.28  ဒီးစီၤအံၤစဲးအမုၢ်နံၤတဖၣ်န့ၣ် မ့ၢ်အနံၣ်တကယၤဃိး ဆံလီၤ.
         29  ဒီးစီၤအံၤစဲးအသးလၢာ်, ဒီးသံဝဲ, ဒီးတၢ် ပာ်ဖှိၣ်အီၤဒီးအပှၤတကလုာ်ဒၣ်ဝဲလီၤ. အသးပှၢ်ဒီးပှဲၤ
         ဒီးအနံၤအသီလီၤ. ဒီးအဖိခွါစီၤဧ့ၡီၤ, ဒီးစီၤယၤကိာ် ခူၣ်လီၤကွံာ်အီၤလီၤ.
         
            

         
      

   
      
         36
၃၆361  ဒီးအဝဲအံၤမ့ၢ် စီၤဧ့ၡီၤအစၢၤအသွဲၣ် (အဝဲန့ၣ်မ့ၢ်အ ဒိၣ်.)2  စီၤဧ့ၡီၤန့ၢ်မါလၢကနၤဧၣ်အဖိမုၣ်အကျါန့ၣ်, ပှၤဃ့ၤ သးဖိစီၤအ့လိၣ်အဖိမုၣ်နီၢ်ဧဒၤတဂၤ, ဒီးနီၢ်အဟိးလံး
         ဘါမၤ, စီၤဧနၤအဖိမုၣ်, ပှၤဃံၤဝံၤဖိစီၤစံးဘဧိၣ်အဖိ ခွါန့ၣ်လီၤ.
         3  ဒီးစီၤယံးၡမၤဧ့လးအဖိမုၣ်, စီၤနဘါယိး အဒီပုၢ်ဝဲၢ်မုၣ်, နီၢ်ဘၤစမးတဂၤလီၤ.4  ဒီးနီၢ်ဧဒၤန့ၣ်ဆံးစၢ်န့ၢ် စီၤအလံဖးစးန့ၣ်လၢစီၤဧ့ၡီၤ အဂီၢ်, ဒီးနီၢ်ဘၤစမးန့ၣ်ဆံးစၢ်န့ၢ်စီၤရဧူၤအ့လး,
         5  ဒီးနီၢ် အဟိးလံဘါမၤန့ၣ် ဆံးစၢ်န့ၢ်စီၤယဧူၤၡး, ဒီးစီၤယၤဧ လၣ်, ဒီးစီၤကိးရးလီၤ. အဝဲသ့ၣ်တဖၣ်န့ၣ်မ့ၢ်စီၤဧ့ၡီၤအဖိ
         ခွါလၢအအိၣ်ဖျဲၣ်လၢအဂီၢ်လၢကီၢ်ကနၤဧၣ်အပူၤလီၤ.6  ဒီးစီၤဧ့ၡီၤဟံးန့ၢ်အမါ, ဒီးအဖိခွါ, ဒီးအဖိမုၣ်, ဒီးက ယဲၢ်ပှၤအသးလၢအဟံၣ်ပူၤခဲလၢာ်, ဒီးအသိဒီးမဲာ်တဲး
         လဲး, ဒီးအဆၣ်ဖိကီၢ်ဖိအဒၢခဲလၢာ်, ဒီးကယဲၢ်အစု လီၢ်ခီၣ်ခိၣ်လၢအန့ၢ်ဘၣ်လၢကီၢ်ကနၤဧၣ်အပူၤ,
         ဒီးဟး ဆူကီၢ်ယံၤဒီးအဒီပုၢ်ဝဲၢ်စီၤယၤကိာ်တဘ့ၣ်အပူၤလီၤ.
         7  အဂ့ၢ်ဒ်အံၤ, အတၢ်ဖိတၢ်လံၤအါတုၤအအိၣ်တပူၤဃီတသ့ဘၣ်လီၤ. ဒီးကီၢ်လၢအအိၣ်တမှံၤလၢအပူၤအိၣ်ဒီးအီၤတသ့ဘၣ်
         လၢအဆၣ်ဖိကီၢ်ဖိအဒၢအဃိလီၤ.―8  ဒီးစီၤဧ့ၡီၤအိၣ်ဝဲဆိးဝဲလၢကစၢၢ်စ့ဧ့ၢ်အလိၤလီၤ. စီၤဧ့ ၡီၤန့ၣ်မ့ၢ်အဒိၣ်လီၤ.9  ဒီးအအံၤမ့ၢ်ပှၤအဒိၣ်ဖိလၢ ကစၢၢ်စ့ဧ့ၢ်အလိၤတဖၣ် အပၢ်စီၤဧ့ၡီၤအစၢၤအသွဲၣ်လီၤ.10  အအံၤမ့ၢ်စီၤဧ့ၡီၤအဖိခွါအမံၤ, စီၤဧ့ၡီၤအမါနီၢ်ဧဒၤ အဖိခွါစီၤအလံဖးစးတဂၤ, ဒီးစီၤဧ့ၡီၤအမါနီၢ်ဘၤစမး
         အဖိခွါစီၤရဧူၤအ့လးတဂၤလီၤ.11  ဒီးစီၤအလံဖးစးအဖိခွါမ့ၢ်စီၤတ့ၤမၣ်, ဒီးစီၤအိမၢ်, စီၤ စဖိၤ, ဒီးစီၤကၤတၣ်, ဒီးစီၤကနးစးလီၤ.12  ဒီးနီၢ်တံးမနၤမ့ၢ်စီၤဧ့ၡီၤအဖိခွါ စီၤအလံဖးစးအသံၣ် မါလီၤ. ဒီးဆံးစၢ်န့ၢ်စီၤဧမၤလ့းလၢစီၤအလံဖးစးအဂီၢ်
         လီၤ. အဝဲသ့ၣ်တဖၣ်န့ၣ်မ့ၢ်စီၤဧ့ၡီၤအမါနီၢ်ဧဒၤအဖိခွါ လီၤ.13  ဒီးအအံၤမ့ၢ်စီၤရဧူၤအ့လးအဖိခွါ, စီၤနၤဃး, ဒီးစီၤ စ့ရၤ, စီၤၡးမၤ, ဒီးစီၤမံစၤလီၤ. အဝဲသ့ၣ်တဖၣ်န့ၣ်မ့ၢ်
         စီၤဧ့ၡီၤအမါနီၢ်ဘၤစမးအဖိခွါလီၤ.14  ဒီးအအံၤမ့ၢ်စီၤစံးဘဧိၣ်အဖိခွါစီၤဧနၤအဖိမုၣ်, စီၤဧ့ ၡီၤအမါနီၢ်အဟိးလံးဘါမၤအဖိခွါ, ဒီးဆံးစၢ်န့ၢ်စီၤယ
         ဧူၡၢ်, ဒီးစီၤယၤဧလၣ်, ဒီးစီၤကိးရးလၢစီၤဧ့ၡီၤအဂီၢ်လီၤ.15  ဒီးအအံၤမ့ၢ်စီၤဧ့ၡီၤအဖိခွါအစကီၤတဖၣ်, လၢစီၤဧ့ ၡီၤအဖိဝဲၢ်ကိစီၤအလံဖးစးအဖိခွါအကျါ, စကီၤတ့ၤမၣ်,
         စကီၤအိမၢ်, စကီၤစဖိၤ, စကီၤကနးစး,
         16  စကီၤကိး ရး, စကီၤကၤတၣ်, စကီၤဧမၤလ့းလီၤ. အဝဲသ့ၣ်တ ဖၣ်န့ၣ်မ့ၢ်စီၤအလံဖးစးအစကီၤ အိၣ်လၢကီၢ်အဒိၣ်အ
         ပူၤလီၤ. အဝဲသ့ၣ်န့ၣ်မ့ၢ်နီၢ်ဧဒၤအဖိခွါလီၤ.
         17  ဒီးအအံၤမ့ၢ်စီၤ ဧ့ၡီၤအဖိခွါစီၤရဧူၤအ့လးအဖိခွါ, စကီၤနၤဃး, စကီၤ စ့ရၤ, စကီၤၡးမၤ, စကီၤမံစၤလီၤ.
         အဝဲသ့ၣ်တဖၣ်န့ၣ် မ့ၢ် စီၤရဧူၤအ့လးအစကီၤတဖၣ် လၢကီၢ်အဒိၣ်အပူၤ လီၤ. အဝဲသ့ၣ်န့ၣ်မ့ၢ်စီၤဧ့ၡီၤအမါနီၢ်ဘၤစမးအဖိခွါလီၤ.18  ဒီးအအံၤမ့ၢ် စီၤဧ့ၡီၤအမါနီၢ်အဟိးလံးဘါမၤအဖိခွါ, စကီၤယဧူၢ်ၡး, စကီၤယၤဧလၣ်, စကီၤကိးရးလီၤ.
         အဝဲသ့ၣ်တဖၣ်န့ၣ်မ့ၢ် စီၤဧနၤအဖိမုၣ်စီၤဧ့ၡီၤအမါနီၢ် အဟိးလံးဘါမၤအစကီၤတဖၣ်န့ၣ်လီၤ.
         19  အဝဲသ့ၣ်တ ဖၣ်န့ၣ်မ့ၢ်စီၤဧ့ၡီၤအဖိခွါ (အဝဲဒၣ်မ့ၢ်အဒိၣ်) ဒီးအဝဲ သ့ၣ်တဖၣ်န့ၣ်မ့ၢ်စကီၤတဖၣ်လီၤ.20  ဒီးအအံၤမ့ၢ်ပှၤဃိၢ်ဖိစီၤစ့ဧ့ၢ်အဖိခွါတဖၣ် လၢအအိၣ် ဝဲဆိးဝဲလၢကီၢ်ပူၤ, စီၤလိတၣ်, ဒီးစီၤၡိဘလး,
         ဒီးစီၤ စံးဘဧိၣ်, ဒီးစီၤဧနၤ,
         21  ဒီးစီၤဒံၡိၣ်, ဒီးစီၤအ့စၢ်, ဒီး စီၤဒံၡၣ်လီၤ. အဝဲသ့ၣ်တဖၣ်န့ၣ် မ့ၢ်စကီၤတဖၣ်လၢ ပှၤဃိၢ်ဖိအကျါ,
         စီၤစ့ဧ့ၢ်အဖိခွါလၢကီၢ်အဒိၣ်အပူၤလီၤ.22  ဒီးစီၤလိတၣ်အဖိခွါမ့ၢ်စီၤဃိၢ်ရၤ, ဒီးစီၤဟ့ၣ်မၣ်လီၤ. ဒီးစီၤလိတၣ်အဒီပုၢ်ဝဲၢ်မုၣ်မ့ၢ်နီၢ်တံးမနၤလီၤ.23  ဒီးအအံၤမ့ၢ်စီၤၡိဘလးအဖိခွါ, စီၤဧးလဝၣ်, ဒီးစီၤ မနၤဃး, ဒီးစီၤဧ့ၤဘါလး, ဒီးစီၤၡဖိၤ, ဒီးစီၤအိၣ်နၣ်လီၤ.24  ဒီးအအံၤမ့ၢ်စီၤစံးဘဧိၣ်အဖိခွါ, စီၤအၤယၤ, ဒီးစီၤ ဧနၤလီၤ. တၢ်လၢစီၤဧနၤန့ၣ်မ့ၢ်ပှၤလၢအကွၢ်အပၢ်စီၤ
         စံးဘဧိၣ်အကသ့ၣ်ယီၤအဖၢမုၢ်န့ၣ် ထံၣ်န့ၢ်ထံထီၣ်ကိၢ် အလီၢ်လၢပှၢ်လၢ်ကျါလီၤ.25  ဒီးအအံၤမ့ၢ်စီၤဧနၤအဖိ, စီၤဒံၡိၣ်, ဒီးစီၤဧနၤအဖိမုၣ် နီၢ်အဟိးလံးဘါမၤလီၤ.26  ဒီးအအံၤမ့ၢ်စီၤဒံၡိၣ်အဖိခွါ, စီၤဃ့းမဒၣ်, ဒီးစီၤအ့း ၡဘၣ်, ဒီးစီၤယံးသရၣ်, ဒီးစီၤကရၣ်လီၤ.27  ဒီးအအံၤမ့ၢ်စီၤအ့စၢ်အဖိခွါ, စီၤဘံးလဟၣ်, ဒီးစီၤ စၤဧဝၣ်, ဒီးစီၤယၤဧကၣ်လီၤ.28  ဒီးအအံၤမ့ၢ်စီၤဒံၡၣ်အဖိခွါ, စီၤဧူးစး, ဒီးစီၤအၤရၣ် လီၤ.
         29  အအံၤမ့ၢ်စကီၤတဖၣ်လၢပှၤဃိၢ်ဖိအကျါ, စကီၤလိတၣ်, စကီၤၡိဘလး, စကီၤစံးဘဧိၣ်, စကီၤဧနၤ,―30  စကီၤဒံၡိၣ်, စကီၤအ့စၢ်, စကီၤဒံၡၣ်လီၤ. အဝဲသ့ၣ် တဖၣ်န့ၣ်မ့ၢ်ပှၤဃိၢ်ဖိအစကီၤလၢအစကီၤတဖၣ်အကျါ
         လၢကီၢ်စ့ဧ့ၢ်အပူၤလီၤ.31  ဒီးအအံၤမ့ၢ် စီၤပၤလၢအကဲစီၤပၤလၢကီၢ်အဒိၣ်အပူၤ လၢစီၤပၤတချုးအိၣ်ဒံးဘၣ်စီၤပၤလၢ ပှၤအံၣ်စရ့လးဖိ
         အဖီခိၣ်,
         32  ဒီးစီၤဘဧိၣ်အဖိခွါ စီၤဘ့လၤကဲစီၤပၤလၢ ကီၢ်အဒိၣ်အပူၤ, ဒီးအဝ့ၢ်အမံၤမ့ၢ်ဒံးနဟးဘၤလီၤ.33  ဒီးစီၤဘ့လၤန့ၣ်သံဝဲ, ဒီးစီၤစ့ရၤအဖိခွါဘၣ်ဃးဒီး ဝ့ၢ်ဘိးစရၤ, စီၤယိၤဘးကဲစီၤပၤလၢအလီၢ်လီၤ.34  ဒီးစီၤယိၤဘးန့ၣ်သံဝဲ, ဒီးစီၤဃူၡၣ် ဘၣ်ဃးဒီးကီၢ် တ့ၤမၣ်ကဲစီၤပၤလၢအလီၢ်လီၤ.35  ဒီးစီၤဃူၡၣ်န့ၣ်သံဝဲ, ဒီးစီၤဘဒးအဖိခွါ (ပှၤလၢအ ကျီသံကွံာ်မံးဒယၣ်လၢပျီမိၤအးအပူၤ) စီၤဟဒးကဲစီၤ
         ပၤလၢအလီၢ်လီၤ. ဒီးအဝ့ၢ်အမံၤမ့ၢ်ဧဝံးလီၤ.36  ဒီးစီၤဟဒးန့ၣ်သံဝဲ, ဒီးစီၤစးမလၤဘၣ်ဃးဒီး မးစ ရ့ကၤကဲစီၤပၤလၢအလီၢ်လီၤ.37  ဒီးစီၤစးမလၤန့ၣ်သံဝဲ, ဒီးစီၤစီလူးဘၣ်ဃးဒီးဝ့ၢ်ရဃိ ဘိးလၢထံမိၢ်ပှၢ်အနံၤန့ၣ်ကဲစီၤပၤလၢအလီၢ်လီၤ.38  ဒီးစီၤစီလူးန့ၣ်သံဝဲ, ဒီးစီၤဧးကဘိၢ်အဖိခွါစီၤဘဧၤ လဃါနၣ်ကဲစီၤပၤလၢအလီၢ်လီၤ.39  ဒီးစီၤဧးကဘိၢ်အဖိခွါစီၤဘဧၤလဃါနၣ်သံဝဲ, ဒီးစီၤ ဃဒၢ်ကဲစီၤပၤလၢအလီၢ်လီၤ. ဒီးအဝ့ၢ်အမံၤမ့ၢ်ဖၤဧူၤ,
         ဒီးအမါအမံၤမ့ၢ် နီၢ်မဟ့တးဘးအ့လး, နီၢ်မးတရ့း အဖိမုၣ်, စီၤမ့စဟးအဖိမုၣ်လီၤ.40  ဒီးအအံၤမ့ၢ်စီၤဧ့ၡီၤအစကီၤတဖၣ်အမံၤ, ဒ်အဒူၣ်တ ဖၣ်အသိး, ဒ်အလီၢ်တဖၣ်အသိးလၢအမံၤတဖၣ်န့ၣ်,
         စကီၤတံးမနၤ, စကီၤဧးလဝၣ်, စကီၤယသ့း,
         41  စကီၤ အဟိးလံးဘါမၤ, စကီၤအ့လး, စကီၤပံနိၣ်,
         42  စကီၤ ကနးစး, စကီၤတ့ၤမၤ, စကီၤမံးဘစၢ်,
         43  စကီၤမးက ဒံအ့လး, စကီၤဧံရၣ်လီၤ. အဝဲသ့ၣ်တဖၣ်န့ၣ်မ့ၢ်အဒိၣ် အစကီၤတဖၣ်, ဒ်အအိၣ်ဝဲဆိးဝဲအလီၢ်အသိးလၢ
         အ တၢ်ဟံးဃာ်အကီၢ်ပူၤလီၤ. အဝဲဒၣ်န့ၣ်မ့ၢ်ပှၤအဒိၣ်ဖိအ ပၢ်, စီၤဧ့ၡီၤလီၤ.

၃၇371  ဒီးစီၤယၤကိာ်အိၣ်ဝဲဆိးဝဲလၢကီၢ်ပူၤ ဖဲအပၢ်အိၣ်တ မှံၤ, လၢကီၢ်ကနၤဧၣ်အပူၤလီၤ.2  အအံၤမ့ၢ်စီၤယၤကိာ်အစၢၤအသွဲၣ်, စီၤယိၤသးအသး အိၣ်တဆံနွံနံၣ်ဒီးကွၢ်သိဒီးမဲာ်တဲးလဲးတဖၣ်ဒီး
         အဒီပုၢ် ဝဲၢ်လီၤ. ဒီးဖိၣ်သၣ်ခွါန့ၣ်အိၣ်ဒီး နီၢ်ဘံၤလဟၤအဖိခွါ သ့ၣ်ဒီးနီၢ်စံၤလပၤအဖိခွါသ့ၣ်,
         အပၢ်အမါတဖၣ်လီၤ. ဒီးစီၤယိၤသး ဟဲစိာ်အဝဲသ့ၣ်အကစီၣ်အအၢဆူ အပၢ် အအိၣ်လီၤ.3  ဒီးစီၤအံၣ်စရ့လးအဲၣ်စီၤယိၤသးအါန့ၢ်အဖိခွါခဲလၢာ် တက့ၢ်လီၤ. အဂ့ၢ်ဒ်အံၤ, မ့ၢ်အသးပှၢ်အဖိခွါလီၤ.
         ဒီး မၤဆ့ဖးထီတဘ့ၣ်အိၣ်ဒီးအစုလၢအဂီၢ်လီၤ.4  ဒီးအဒီပုၢ်ဝဲၢ်တဖၣ်န့ၣ် ထံၣ်ဘၣ်ဝဲလၢအပၢ်အဲၣ်အီၤ အါန့ၢ်အအဲၣ်အဒီပုၢ်ဝဲၢ်ခဲလၢာ်တက့ၢ်,
         ဒီးသးဟ့အီၤ လီၤ. ဒီးကတိၤမုာ်မုာ်ဒီးအီၤတကဲဘၣ်.
         5  ဒီးစီၤယိၤသးမံမီၢ်တၢ်မံမီၢ်, ဒီးစံးဘၣ်တဲဘၣ်အဒီပုၢ်ဝဲၢ်, ဒီးအဝဲသ့ၣ်သးဟ့အီၤ အါန့ၢ်အန့ၣ်တက့ၢ်လီၤ.―6  ဒီးစံးဘၣ်အီၤ, ကနၣ်လၢတၢ်မံမီၢ်အံၤ လၢယမံမီၢ်တ က့ၢ်.
         7  ဒီးကွၢ်ကွၢ်, ပဃ့ဘုကဒိၣ်လၢစံာ်ပူၤ, ဒီးကွၢ် ကွၢ်, ယဘုကဒိၣ်ဂဲၤဆၢထၢၣ်, ဒီးအိၣ်ဝဲထူၣ်ကလာ်
         လီၤ. ဒီးကွၢ်ကွၢ်, သုဘုကဒိၣ်အိၣ်ဝးတရံးဝဲ, ဒီးသ ကူးလီၤအသးလၢယဘုကဒိၣ်အမဲာ်ညါလီၤ.8  ဒီးအဒီပုၢ်ဝဲၢ်စံးဘၣ်အီၤ, နကကဲစီၤပၤလၢပဖီခိၣ်သ ပှၢ်တၢၢ်ဧါ, နကပၢပှၤသပှၢ်တၢၢ်ဧါ. ဒီးသးဟ့ဒံးအီၤ
         နးန့ၢ်အန့ၣ်တက့ၢ်လၢအတၢ်မံမီၢ်အဃိ, ဒီးလၢအတၢ် ကတိၤအဃိလီၤ.9  ဒီးမံမီၢ်ဒံးတၢ်မံမီၢ်လၢအဂၤတမံၤ, ဒီးစံးဘၣ်တဲဘၣ် အဒီပုၢ်ဝဲၢ်, ဒီးစံးဝဲဒၣ်, ကွၢ်ကွၢ်,
         ယမံမီၢ်ဒံးတၢ်မံမီၢ် တမံၤ, ဒီးကွၢ်ကွၢ်, မုၢ်ဒီးလါ, ဒီးဆၣ်တဆံတဖျၢၣ် သကူးလီၤအသးလၢယမဲာ်ညါလီၤ.10  ဒီးစံးဘၣ်အပၢ်ဒီးအဒီပုၢ်ဝဲၢ်, ဒီးအပၢ်သိၣ်ဃီၣ်အီၤ, ဒီးစံးဘၣ်အီၤ, တၢ်မံမီၢ်လၢနမံမီၢ်အံၤမ့ၢ်ဒ်လဲၣ်.
         ယၤ, ဒီးနမိၢ်, ဒီးနဒီပုၢ်ဝဲၢ်သ့ၣ်တဖၣ်ကဟဲတီၤလီၤကဒွံကျိာ် လၢနမဲာ်ညါသပှၢ်တၢၢ်ဧါ.11  ဒီးအဒီပုၢ်ဝဲၢ်တဖၣ်န့ၣ်သးက့ၣ်အီၤလီၤ. မ့မ့ၢ်အပၢ် တဂၤန့ၣ်တိၢ်န့ၢ်တၢ်ကတိၤတထံၣ်န့ၣ်လီၤ.12  ဒီးအဒီပုၢ်ဝဲၢ်တဖၣ်န့ၣ် လဲၤကွၢ်အပၢ်အသိဒီးမဲာ်တဲး လဲးတဖၣ်လၢၡက့ၣ်လီၤ.
         13  ဒီးစီၤအံၣ်စရ့လးစံးဘၣ်စီၤ ယိၤသး, နဒီပုၢ်ဝဲၢ်တဖၣ်ကွၢ်တၢ်လၢၡက့ၣ်အပူၤတမ့ၢ် ဘၣ်ဧါ, ဟဲမီၣ်,
         ယကမၢနလဲၤတၢ်ဆူအအိၣ်လီၤ. ဒီး စံးဘၣ်အီၤ, ကွၢ်ကွၢ်, ယၤလီၤ.14  ဒီးစံးဘၣ်အီၤ, လဲၤလၢ်တက့ၢ်. နဒီပုၢ်ဝဲၢ်အိၣ်မုာ်ဧါ န့ၣ်, ဒီးသိဒီးမဲာ်တဲးလဲးတဖၣ်အိၣ်မုာ်ဧါန့ၣ်,
         လဲၤကွၢ်, ဒီးဟဲက့ၤစံးဘၣ်ယၤတက့ၢ်. ဒီးမၢအဟးထီၣ်လၢဃ့ ဘြိၣ်အပျီ, ဒီးအဝဲဒၣ်ဟဲက့ၤဆူၡက့ၣ်လီၤ.15  ဒီးပှၤတဂၤထံၣ်န့ၢ်အီၤ, ဒီးကွၢ်ကွၢ်, လဲၤဝ့ၤဝီၤတၢ် လၢပှၢ်လၢ်ကျါလီၤ. ဒီးပှၤတဂၤန့ၣ်သံကွၢ်အီၤ,
         ဒီးစံး ဝဲဒၣ်, နဃုမနုၤတမံၤလဲၣ်,
         16  ဒီးစံးဝဲဒၣ်, ယဃုယဒီ ပုၢ်ဝဲၢ်လီၤ. ဒုးနဲၣ်လၢ်ယၤဖဲအကွၢ်တၢ်တက့ၢ်.17  ဒီးပှၤတဂၤန့ၣ်စံးဝဲဒၣ်, ဟးထီၣ်လံလၢအံၤလံ. အဂ့ၢ် ဒ်အံၤ, ယနၢ်ဟူအစံး, လဲၤသကိးဆူဒိၤသၣ်တက့ၢ်.
         ဒီးစီၤယိၤသးလူၤပိာ်အခံ, ဒီးထံၣ်န့ၢ်အီၤလၢဒိၤသၣ်လီၤ.18  ဒီးအဝဲသ့ၣ်တဖၣ်န့ၣ်ထံၣ်ဘၣ်အီၤလၢအယံၤ, ဒီးတ ချုးအဟဲဘူးဒံးဘၣ်ဒီး, ကူၣ်ထီဒါအီၤလၢအကမၤသံ
         အီၤလီၤ.
         19  ဒီးကတိၤလိာ်အသးဒီးစံးဝဲဒၣ်, ကွၢ်ကွၢ်, တၢ်မံမီၢ်အကစၢ်တဂၤဟဲဝဲလီၤ.
         20  ဒီးခဲကနံၣ်အံၤဟဲမီၣ်, မၤသံသကိးအီၤ, ဒီးတ့ၢ်လီၤကွံာ်အီၤလၢတၢ်ပူၤတပူၤ ပူၤတက့ၢ်. ဒီးပကစံးလၢဆၣ်ဖိကီၢ်ဖိအအၢတဒုအီၣ်
         ကွံာ်အီၤ, ဒီးအတၢ်မံမီၢ်တဖၣ်ကကဲထီၣ်ဒ်လဲၣ်ဒ်လဲၣ် န့ၣ်ပကထံၣ်ဘၣ်လီၤ.21  ဒီးစီၤရူၤဘ့ၣ်နၢ်ဟူဝဲ, ဒီးမၤပူၤမၤဖျဲးအီၤလၢအစုပူၤ, ဒီးစံးဝဲဒၣ်, မ်ပသုတကျီသံအသးတဂ့ၤ.
         22  ဒီးစီၤရူၤဘ့ၣ် စံးဘၣ်အီၤ, လူလီၤတၢ်သွံၣ်တဂ့ၤ, တ့ၢ်လီၤကွံာ်အီၤ လၢတၢ်ပူၤအံၤလၢပှၢ်လၢ်ကျါတက့ၢ်.
         သုသုတပာ်သုစု လၢအလိၤတဂ့ၤ, ဒ်သိးအကမၤပူၤမၤဖျဲးအီၤဒီးအစုပူၤ လၢအကဟ့ၣ်က့ၤအီၤလၢအပၢ်အဂ့ၢ်လီၤ.23  ဒီးတုၤစီၤယိၤသးဟဲဆူအဒီပုၢ်ဝဲၢ်အအိၣ်ဒီး, အဝဲသ့ၣ် ဘ့ၣ်ကွံာ်အဆ့ဖးထီအိၣ်ဒီးအစုတဘ့ၣ်န့ၣ်
         လၢအလိၤ လီၤ.
         24  ဒီးဟံးန့ၢ်အီၤ, ဒီးတ့ၢ်လီၤကွံာ်အီၤလၢတၢ်ပူၤ လီၤ. ဒီးတၢ်ပူၤန့ၣ်အိၣ်ကလီလီၤ. ထံတအိၣ်ဘၣ်လၢ
         အပူၤဘၣ်.25  ဒီးအဝဲသ့ၣ်တဖၣ်န့ၣ်ဆ့ၣ်နီၤအီၣ်တၢ်, ဒီးကျ့ထီၣ်အ မဲာ်, ဒီးထံၣ်တၢ်, ဒီးကွၢ်ကွၢ်, ပှၤယံးၡမၤဧ့လးဖိတဖု
         ဟဲလၢကီၢ်ကံးလဧးအိၣ်ဒီးအကီၤလၤအူး, ဒီးစိာ်ဝဲဒီး နီၣ်တြူးနကိးအဃ့, ဒီးသ့ၣ်စရံအထုးဒီးသ့ၣ်လိးအ
         ထုး, ဒီးလဲၤစိာ်လီၤဝဲဆူအဲၤကူပတူးလီၤ.26  ဒီးစီၤယူဒၤစံးဘၣ်အဒီပုၢ်ဝဲၢ်, ပမ့ၢ်မၤသံပဒီပုၢ်ဝဲၢ်တ ဂၤန့ၣ်ဒီးပာ်ခူသူၣ်အသွံၣ်ဒီး, မ့ၢ်အဂိာ်မနုၤလဲၣ်.27  ဟဲမီၣ်, ဆါကွံာ်သကိးအီၤလၢပှၤယံးၡမၤဧ့လးဖိန့ၣ် တက့ၢ်. ဒီးမ်ပစုသုတအိၣ်လၢအလိၤတဂ့ၤ. အဂ့ၢ်ဒ်
         အံၤ, မ့ၢ်ဝဲလၢပဒီပုၢ်ဝဲၢ်ပဖံးပညၣ်လီၤ. ဒီးအဒီပုၢ်ဝဲၢ် သ့ၣ်တဖၣ်န့ၣ်ကနၣ်ဝဲလီၤ.28  ဒီးပှၤမံးဒယၣ်ဖိ, ပှၤကၤတၢ်ဖိ, လဲၤပူၤလၢအအိၣ်, ဒီးအဝဲသ့ၣ်စဲၤထီၣ်, ဒီးစိာ်ထီၣ်စီၤယိၤသးလၢတၢ်ပူၤ,
         ဒီးဆါကွံာ်စီၤယိၤသးလၢ ပှၤယံးၡမၤဧ့လးဖိလၢစ့ခံဆံ အဂီၢ်လီၤ. ဒီးအဝဲသ့ၣ်ဟဲစိာ်စီၤယိၤသးဆူ
         အဲၤကူပ တူးအပူၤလီၤ.
         29  ဒီးစီၤရူၤဘ့ၣ်က့ၤက့ၤဝဲဆူတၢ်ပူၤ, ဒီးကွၢ်ကွၢ်, စီၤယိၤသးတအိၣ်ဘၣ် လၢတၢ်ပူၤဘၣ်, ဒီးဖှီဝဲအယၣ်,―30  ဒီးက့ၤကဒါက့ၤဆူအဒီပုၢ်ဝဲၢ်အအိၣ်, ဒီးစံးဝဲဒၣ်, ဖိ သၣ်ပိာ်ခွါတဂၤန့ၣ်တအိၣ်လၢၤဘၣ်. ဒီးယဲဒၣ်အံၤယ
         ကလဲၤယဲဖဲလဲၣ်.31  ဒီးအဝဲသ့ၣ်ဟံးန့ၢ်စီၤယိၤသးအဆ့တဘ့ၣ်, ဒီးမၤသံ မဲာ်တဲးလဲးဖိတဒု, ဒီးဘျၢလီၤဆ့တဘ့ၣ်န့ၣ်လၢအသွံၣ်
         ပူၤ,
         32  ဒီးမၢပှၤက့ၤစိာ်ဆ့ဖးထီအိၣ်ဒီးအစုန့ၣ်, ဒီးလဲၤ စိာ်ဝဲဆူအပၢ်အအိၣ်, ဒီးစံးဝဲဒၣ်, တၢ်အံၤတဘ့ၣ်ပထံၣ်
         န့ၢ်အီၤလီၤ. မ့ၢ်နဖိခွါအဆ့ဧါ, တမ့ၢ်ဘၣ်ဧါန့ၣ်ကွၢ်တ က့ၢ်.
         33  ဒီးအဝဲဒၣ်ကွၢ်နီၣ်အီၤ, ဒီးစံးဝဲဒၣ်, မ့ၢ်ယဖိခွါ အဆ့မးလဲၣ်. ဆၣ်ဖိကီၢ်ဖိအအၢတဒု အီၣ်ကွံာ်လံအီၤ
         လံ. စီၤယိၤသးဘၣ်ယာ်သံကွံာ်လံသပှၢ်တၢၢ်လံ.34  ဒီးစီၤယၤကိာ်ဖှီအယၣ်, ဒီးကူထၢၣ်တၢ်ကံးညာ်လၢ အယီၢ်ဒ့, ဒီးသူၣ်အုးသးအုးလၢအဃိ အါနံၤအါသီ
         လီၤ.
         35  ဒီးအဖိခွါခဲလၢာ်, ဒီးအဖိမုၣ်ခဲလၢာ်ဂဲၤဆၢ ထၢၣ်မၤမုာ်ထီၣ်အီၤ, ဒီးဒိးဘၣ်တၢ်မၤမုာ်ထီၣ်က့ၤအီၤ
         န့ၣ်တအဲၣ်ဝဲဘၣ်, ဒီးစံးဝဲဒၣ်, အဂ့ၢ်ဒ်အံၤ, ယကလဲၤ လီၤဒီး တၢ်ဟီၣ်တၢ်ယၢၤဆူယဖိခွါအအိၣ် လၢပျုၤပူၤ
         လီၤ. ဒီးအပၢ်အမဲာ်ထံလီၤလၢအဃိလီၤ.36  ဒီးပှၤမံးဒယၣ်ဖိန့ၣ်ဆါကွံာ်အီၤလၢ ဖၤရိၤအပှၤဒ့ဒံၣ် ဖိ, ဒီးပှၤမၤသံတၢ်တဖၣ်အဒိၣ်, စီၤပိၤတံၤဖၢ်,
         လၢ အဲၤကူပတူးအပူၤလီၤ.
         
            

         
      

   
      
         38
၃၈381  ဒီးအကတီၢ်ဖဲန့ၣ်တၢ်မၤအသးလၢ စီၤယူဒၤဟးထီၣ် လၢအဒီပုၢ်ဝဲၢ်အကျါ, ဒီးဃၣ်ကပၤအသးဆူပှၤတဂၤ,
         ပှၤဧဒူးလၣ်ဖိအအိၣ်, လၢအမံၤမ့ၢ်စီၤဃံရၤလီၤ.
         2  ဒီး စီၤယူဒၤန့ၣ်ထံၣ်ဘၣ်မတၤတဂၤ, ပှၤကနၤဧၣ်ဖိစီၤရှူာ် အဖိမုၣ်ဖဲန့ၣ်, ဒီးဟံးန့ၢ်အီၤ, ဒီးလဲၤနုာ်ဆူအအိၣ်လီၤ.―3  ဒီးဒၢထီၣ်ဝဲဒီးဆံးစၢ်န့ၢ်အဖိခွါ, ဒီးယုၢ်ဝဲအမံၤလၢစီၤ အ့ၢ်လီၤ.4  ဒီးဒၢထီၣ်ကဒီးဝဲ, ဒီးဆံးစၢ်န့ၢ်အဖိခွါ, ဒီးယုၢ်ဝဲအ မံၤလၢစီၤအိၤနၣ်လီၤ.5  ဒီးဒၢထီၣ်ကဒီးဝဲ, ဒီးဆံးစၢ်န့ၢ်အဖိခွါ, ဒီးယုၢ်ဝဲအ မံၤလၢစီၤရှ့လၤလီၤ. ဒီးလၢအဆံးစၢ်အဝဲတဂၤန့ၣ်စီၤ
         ယူဒၤအိၣ်ဝဲလၢဝ့ၢ်ကစံာ်လီၤ.6  ဒီးစီၤယူဒၤဟံးန့ၢ်မါလၢ အဖိဝဲၢ်ကိစီၤအ့ၢ်အဂီၢ်ဒီးအ မံၤမ့ၢ်နီၢ်တၤမၢ်လီၤ.
         7  ဒီးစီၤယူဒၤအဖိဝဲၢ်ကိစီၤအ့ၢ်တ ဂၤန့ၣ်, အၢဝဲလၢယွၤအမဲာ်ညါ, ဒီးယွၤမၤသံအီၤလီၤ.―8  ဒီးစီၤယူဒၤစံးဘၣ်စီၤအိၤနၣ်, လဲၤနုာ်ဆူနဝဲၢ်အမါအ အိၣ်, ဒီးန့ၢ်မါလၢအီၤ, ဒီးဒုးအိၣ်ထီၣ်တၢ်အချံအသၣ်
         လၢနဝဲၢ်အဂီၢ်တက့ၢ်.9  ဒီးစီၤအိၤနၣ်န့ၣ်သ့ၣ်ညါဝဲလၢ တၢ်အချံအသၣ်တကဲ ထီၣ်အတၢ်ဒၣ်ဝဲဘၣ်, ဒီးတၢ်မၤအသးတုၤအလဲၤနုာ်
         လၢအဝဲၢ်အမါအအိၣ်ဒီး, မၤဟးဂီၤကွံာ်တၢ်ဆူဟီၣ်ခိၣ်, ဒ်သိးအသုတဟ့ၣ် တၢ်အချံအသၣ်လၢအဝဲၢ်တဂ့ၤန့ၣ်
         လီၤ.
         10  ဒီးတၢ်လၢအမၤဝဲန့ၣ် မ့ၢ်တၢ်အၢလၢယွၤအ မဲာ်ညါ, ဒီးမၤသံအီၤစ့ၢ်ကီးလီၤ.11  ဒီးစီၤယူဒၤစံးဘၣ်အဒဲၣ်နီၢ်တၤမၢ်န့ၢ်, အိၣ်ကမဲလၢ နပၢ်အဟံၣ်ပူၤတုၤယဖိခွါစီၤရှ့လၤဒိၣ်ထီၣ်တက့ၢ်.
         အ ဂ့ၢ်ဒ်အံၤ, စံးဝဲဒၣ်, ကသံဘၣ်ဖုးဒ်အဝဲၢ်တဖၣ်အသိး လီၤ. ဒီးနီၢ်တၤမၢ်န့ၣ်လဲၤအိၣ်ဝဲဆိးဝဲလၢအပၢ်အဟံၣ်
         ပူၤလီၤ.12  ဒီးအနံၤအသီအါထီၣ်ဝဲဝံၤဒီး, စီၤရှူာ်အဖိမုၣ်, စီၤ ယူဒၤအမါသံဝဲလီၤ. ဒီးစီၤယူဒၤဘၣ်တၢ်မၤမုာ်အီၤဝံၤ
         ဒီး, လဲၤဝဲဆူပှၤတံာ်သိအဆူၣ်အအိၣ်, ဆူတံးမနၤ, အဝဲဒၣ်ဒီးအတံၤအသကိးပှၤဧဒူးလၣ်ဖိစီၤဃံရၤလီၤ.
         13  ဒီးပှၤစံးဘၣ်နီၢ်တၤမၢ်ဒီးစံးဝဲဒၣ်, နမံၤပှၢ်ပိာ်ခွါလဲၤထီၣ်ဆူတံးမနၤ, ဒ်သိးအကတံာ် အသိအဆူၣ်လိၤ.―14  ဒီးအဝဲဒၣ်ဘ့ၣ်ကွံာ်အမုၣ်ကမဲအကူအသိး, ကျၢၢ်ဘၢ ထီၣ်အသးဒီးနီၢ်ကျၢၢ်ဘၢ, ဒီးကၤအတၢ်, ဒီးဆ့ၣ်နီၤ
         လၢထံထီၣ်ပၢၢ်ခံပူၤအကျဲစၢၤ, လၢအအိၣ်ဝဲလၢတံးမ နၤအကျဲဃၢၤန့ၣ်လီၤ. အဂ့ၢ်ဒ်အံၤ, ထံၣ်ဘၣ်ဝဲလၢစီၤ
         ရှ့လၤဒိၣ်ထီၣ်ဝဲ, ဒီးတၢ်တဟ့ၣ်ဘၣ်အီၤလၢအမါဘၣ်.15  ဒီးစီၤယူဒၤထံၣ်ဘၣ်အီၤ, ဒီးမ့ၢ်အကျၢၢ်ဘၢအမဲာ်ဒီး, ဆိကမိၣ်ဝဲလၢအမ့ၢ်ပှၤဃဲသဲမုၣ်တဂၤလီၤ.
         16  ဒီးဃၣ်က ပၤအသးဆူအအိၣ်လၢကျဲဃၢၤ, ဒီးစံးဝဲဒၣ်, ဟဲမီၣ်, ဒုး ဟဲနုာ်လၢ်ယၤလၢနအိၣ်တက့ၢ်, (အဂ့ၢ်ဒ်အံၤ,
         တသ့ၣ် ညါဘၣ်လၢအမ့ၢ်အဒဲၣ်ဘၣ်.) ဒီးစံးဝဲဒၣ်, ဒ်သိးနက ဟဲနုာ်လၢယအိၣ်ဒီး, နကဟ့ၣ်ယၤလၢမနုၤတမံၤလဲၣ်.17  ဒီးစံးဝဲဒၣ်, ယကမၢပှၤဟဲစိာ်န့ၢ်နၤလၢ မဲာ်တဲးလဲး ဖိတဒုလၢမဲာ်တဲးလဲးအကျါလီၤ. ဒီးစံးဝဲဒၣ်,
         နတချုး မၢလီၤဒံးဘၣ်ဒီး, နကဟ့ၣ်ကီၤတၢ်တမံၤမံၤဧါ.18  ဒီးစံးဝဲဒၣ်, ယဘၣ်ဟ့ၣ်နၤလၢတၢ်ဟ့ၣ်ကီၤမနုၤတ မံၤလဲၣ်. ဒီးစံးဝဲဒၣ်, နတၢ်စဲဃာ်ပနီၣ်, ဒီးအပျံၤ,
         ဒီး နီၣ်ထိးဘိလၢအအိၣ်လၢနစုပူၤလီၤ. ဒီးဟ့ၣ်တၢ်တဖၣ် န့ၣ်လၢအီၤ, ဒီးလဲၤနုာ်ဆူအအိၣ်, ဒီးအဝဲဒၣ်ဒၢထီၣ်
         လၢအဃိလီၤ.19  ဒီးဂဲၤဆၢထၢၣ်ဝဲ, ဒီးက့ၤက့ၤတၢ်, ဒီးဘ့ၣ်ကွံာ်အ နီၣ်ကျၢၢ်ဘၢလၢအလိၤ, ဒီးကူသိးထီၣ်က့ၤပှၤမုၣ်ကမဲ
         အကူအသိးလီၤ.20  ဒီးစီၤယူဒၤမၢအတံၤအသကိး, ပှၤဧဒူးလၣ်ဖိတဂၤ လဲၤစိာ်မဲာ်တဲးလဲးဖိတဒု ဒ်သိးအကဒိးန့ၢ်က့ၤတၢ်ဟ့ၣ်
         ကီၤန့ၣ်လၢပိာ်မုၣ်အစုပူၤလီၤ. ဒီးတထံၣ်န့ၢ်ဘၣ်အီၤ ဘၣ်.
         21  ဒီးသံကွၢ်ပှၤလၢအဝဲဒၣ်အလီၢ်န့ၣ်, ဒီးစံးဝဲဒၣ်, ပှၤဃဲသဲမုၣ် လၢအအိၣ်တ့ၢ်လၢ ထံထီၣ်ပၢၢ်ခံပူၤဖဲကျဲ
         ဃၢၤတဂၤန့ၣ်မ့ၢ်အအိၣ်ဖဲလဲၣ်, ဒီးစံးဝဲဒၣ်, ပှၤဃဲသဲ မုၣ်တအိၣ်တ့ၢ်ဘၣ်ဖဲအံၤနီတဂၤဘၣ်.22  ဒီးက့ၤကဒါက့ၤဆူစီၤယူဒၤအအိၣ် ဒီးစံးဘၣ်အီၤ, ယတထံၣ်န့ၢ်ဘၣ်ပိာ်မုၣ်ဘၣ်. ဒီးပှၤအိၣ်လၢတၢ်အလီၢ်
         န့ၣ်စံးဝဲလၢ ပှၤဃဲသဲမုၣ်တအိၣ်တ့ၢ်ဘၣ်ဖဲန့ၣ်နီတဂၤ ဘၣ်.23  ဒီးစီၤယူဒၤစံးဝဲဒၣ်, ကဟံးန့ၢ်ဒၣ်ဝဲတက့ၢ်. ပမဲာ် ကဆှးဘၣ်ဖုးလီၤ, ကွၢ်ကွၢ်, ယမၢလီၤမဲာ်တဲးလဲးဖိ
         တဒုအံၤ, ဒီးနတထံၣ်န့ၢ်ဘၣ်အီၤဘၣ်.24  ဒီးတၢ်မၤအသးလၢအလီၢ်ခံသၢလါဃၣ်ဃၣ်န့ၣ် ပှၤ စံးဘၣ်စီၤယူဒၤ, ဒီးစံးဝဲဒၣ်, နဒဲၣ်နီၢ်တၤမၢ်တဂၤမၤ
         ကမၣ်တၢ်, ဒီးကွၢ်ကွၢ်, ဒၢသမူထီၣ်စ့ၢ်ကီးလီၤ. ဒီး စီၤယူဒၤစံးဝဲဒၣ်, ဟဲက့ၤစိာ်ထီၣ်အီၤ,
         ဒီးမ်အဘၣ်တၢ် ကုၢ်သံဃိသံအီၤတက့ၢ်.25  ဒီးတုၤပှၤဟဲက့ၤစိာ်ထီၣ်အီၤဒီး, အဝဲဒၣ်မၢလီၤတၢ် ဆူအမံၤပှၢ်ပိာ်ခွါအအိၣ်, ဒီးစံးဝဲဒၣ်,
         ယဒၢထီၣ်လၢ တၢ်တဖၣ်န့ၣ်အကစၢ်အဃိလီၤ. ဒီးစံးဝဲဒၣ်, ကွၢ်နီၣ် လၢ်တက့ၢ်. တၢ်စဲဃာ်ပနီၣ်, ဒီးအပျံၤ,
         ဒီးနီၣ်ထိးဘိ တဖၣ်အံၤမ့ၢ်မတၤအဝဲလဲၣ်.26  ဒီးစီၤယူဒၤကွၢ်နီၣ်ဝဲဒီးစံးဝဲဒၣ်, အဝဲဒၣ်န့ၣ်တီန့ၢ်လိၤ န့ၢ်ယၤတက့ၢ်လီၤ. အဂ့ၢ်ဒ်အံၤ,
         ယတဟ့ၣ်ဘၣ်အီၤလၢ ယဖိခွါစီၤရှ့လၤဘၣ်, ဒီးတသ့ၣ်ညါလၢၤဘၣ်အီၤဘၣ်.27  ဒီးတၢ်မၤအသးလၢအဟုးဆါအဖၢမုၢ်ဒီး, ကွၢ်ကွၢ်, ပှၤသဃံာ်အိၣ်ဝဲလၢအဒၢလီၢ်ပူၤလီၤ.
         28  ဒီးတၢ်မၤအသး လၢအဟုးဆါအဖၢမုၢ်န့ၣ်ဒီး, ပှၤတဂၤအစုအိၣ်ဖျါထီၣ် ဒီးပှၤကွၢ်ပဟုးဟံးဝဲ, ဒီးကံၢ်အစုလၢပျံၤဂီၤ,
         ဒီးစံးဝဲ ဒၣ်, အဝဲတဂၤအံၤဟဲဆိဝဲလီၤ.29  ဒီးတၢ်မၤအသးလၢအထုးထီၣ်ကဒါက့ၤအစု, ဒီးကွၢ် ကွၢ်, အဒီပုၢ်ဝဲၢ်တဂၤဟဲထီၣ်ကွံာ်ဝဲလီၤ. ဒီးစံးဝဲဒၣ်,
         နဘၢၣ်ဖျိတၢ်ဒ်လဲၣ်, မ်တၢ်ဘၢၣ်ဖျိတၢ်အံၤအိၣ်လၢန လိၤတက့ၢ်. ဒီးယုၢ်ဝဲအမံၤလၢစီၤဖ့ၤရ့းလီၤ.
         30  လၢခံ က့ၤဒီးအဒီပုၢ်ဝဲၢ်လၢ အအိၣ်ဒီးအပျံၤဂီၤလၢအစုလိၤတ ဂၤန့ၣ်ဟဲထီၣ်ကွံာ်ဝဲလီၤ. ဒီးယုၢ်ဝဲအမံၤလၢစီၤစ့ၤရးလီၤ.

၃၉391  ဒီးပှၤလဲၤစိာ်လီၤ စီၤယိၤသးဆူ ကီၢ်အဲၤကူပတူးအ ပူၤ, ဒီးပှၤအဲၤကူပတူးဖိ, ဖၤရိၤအပှၤဒ့ဒံၣ်,
         ပှၤမၤသံ တၢ်တဖၣ်အဒိၣ်, စီၤပိၤတံၤဖၢ်န့ၣ်ပှ့ၤအီၤလၢပှၤယံးၡ မၤဧ့လးဖိလၢအဟဲစိာ်အီၤဖဲန့ၣ်တဖၣ်အစုပူၤလီၤ.2  ဒီးယွၤအိၣ်ဒီးစီၤယိၤသး, ဒီးမ့ၢ်ပှၤလၢအတၢ်မၤကဲ ထီၣ်တၢ်လီၤ. ဒီးအိၣ်ဝဲလၢအကစၢ် ပှၤအဲၤကူပတူးဖိ
         အဟံၣ်ပူၤလီၤ.3  ဒီးအကစၢ်ထံၣ်ဘၣ်ဝဲလၢယွၤအိၣ်ဒီးအီၤ, ဒီးလၢယွၤ ဒုးကဲထီၣ်အတၢ်မၤလၢအစုပူၤခဲလၢာ်လီၤ.4  ဒီးစီၤယိၤသးဘၣ်ဘျုးဘၣ်ဖှိၣ်လၢအမဲာ်, ဒီးမၤအီၤ လၢအခ့အပှၤအတၢ်လီၤ. ဒီးအဝဲဒၣ်ပာ်အီၤလၢအပှၤ
         ဟံၣ်ဖိအခိၣ်, ဒီးကယဲၢ်အတၢ်အိၣ်ဒီးအီၤန့ၣ်, ပာ်ဝဲ လၢအစုပူၤခဲလၢာ်လီၤ.5  ဒီးတၢ်မၤအသး ဖဲအပာ်အီၤလၢအပှၤဟံၣ်ဖိအခိၣ်, ဒီးလၢ တၢ်အိၣ်ဒီးအီၤခဲလၢာ်အခိၣ်လံၤလံၤန့ၣ်,
         ယွၤ ဆိၣ်ဂ့ၤပှၤအဲၤကူပတူးဖိအဟံၣ် လၢစီၤယိၤသးအဃိ လီၤ. ဒီးယွၤအတၢ်ဆိၣ်ဂ့ၤဘၣ်ကယဲၢ်တၢ်လၢအအိၣ်ဒီး
         အီၤလၢဟံၣ်ပူၤ, ဒီးလၢအအိၣ်လၢခိခဲလၢာ်လီၤ.6  ဒီးပာ်လီၤတဲာ် ကယဲၢ်တၢ်လၢအအိၣ်ဒီးအီၤခဲလၢာ် လၢစီၤယိၤသးအစုပူၤ, ဒီးတသ့ၣ်ညါဘၣ်တၢ်အိၣ်ဒီး
         အီၤနီတမံၤဘၣ်, သ့ၣ်ညါထဲတၢ်အီၣ်လၢအအီၣ်ဝဲလီၤ. ဒီးစီၤယိၤသးအက့ၢ်အဂီၤဂ့ၤ, ဒီးပကွၢ်အီၤဂ့ၤလီၤ.7  ဒီးတၢ်မၤအသးလၢတၢ်တဖၣ်န့ၣ်အလီၢ်ခံ, အကစၢ် အမါတဂၤဒိးထီၣ်အမဲာ်လၢစီၤယိၤသးအအိၣ်, ဒီးစံးဝဲ
         ဒၣ်, မံဃုာ်ဒီးယၤတက့ၢ်.8  ဒီးဂ့ၢ်လိာ်ဝဲ, ဒီးစံးဘၣ်အကစၢ်အမါ, ကွၢ်ကွၢ်, ယ ကစၢ်တသ့ၣ်ညါဘၣ်တၢ်အိၣ်ဒီးယၤလၢဟံၣ်ပူၤ,
         ဒီးပာ် လီၤတဲာ် ကယဲၢ်တၢ်လၢအအိၣ်ဒီးအီၤ လၢယစုပူၤခဲ လၢာ်လံ.
         9  တၢ်ဒိၣ်န့ၢ်ယၤလၢဟံၣ်ပူၤအံၤတအိၣ်ဘၣ်. ဒီးတတြီဃာ်ဘၣ်တၢ်လၢယၤနီတမံၤဘၣ်, တြီဃာ်ထဲ နၤတဂၤဧိၤ,
         လၢနမ့ၢ်အမါအဃိလီၤ. ဒီးယကမၤတၢ် အၢတၢ်သီအဒိၣ်အယိာ်တမံၤအံၤ, ဒီးမၤကမၣ်ဘၣ်ယွၤ ဒ်လဲၣ်.10  ဒီးတၢ်မၤအသးဖဲအကတိၤတၢ်ဒီး စီၤယိၤသးတနံၤ ဘၣ်တနံၤတနံၤဘၣ်တနံၤဒီး, မံလၢအဃၢၤမ့ၢ်ဂ့ၤ, အိၣ်
         ဒီးအီၤမ့ၢ်ဂ့ၤတကနၣ်ဘၣ်အကလုၢ်ဘၣ်.
         11  ဒီးတၢ်မၤအ သးလၢဖဲအကတီၢ်န့ၣ်ဃၣ်ဃၣ်, စီၤယိၤသးလဲၤနုာ်လၢ ဟံၣ်ပူၤဒ်သိးအကမၤအတၢ်မၤ, ဒီးပှၤဟံၣ်ဖိပိာ်ခွါတ
         အိၣ်ဘၣ်လၢဟံၣ်ပူၤနီတဂၤဘၣ်.
         12  ဒီးအဝဲဒၣ်ဖီၣ်န့ၢ် အီၤလၢအယၣ်ဒီးစံးဝဲဒၣ်, မံဃုာ်ဒီးယၤတက့ၢ်. ဒီး လဲၤသဒၣ်အယၣ်လၢအစုပူၤဒီးဃ့ၢ်ဝဲ,
         ဒီးဟးထီၣ်ဆူ ခိလီၤ.13  ဒီးတၢ်မၤအသးတုၤပိာ်မုၣ်ထံၣ်ဝဲ လၢအလဲၤသဒၣ် အယၣ်လၢအစုပူၤ, ဒီးဃ့ၢ်ထီၣ်ကွံာ်ဆူခိဒီး,
         14  အဝဲဒၣ် ကိးန့ၢ်ပှၤဟံၣ်ဖိတဖၣ်, ဒီးကတိၤတၢ်ဒီးအီၤ, ဒီးစံးဝဲ ဒၣ်, ကွၢ်, အဝဲဒၣ်န့ၣ်ဟဲစိာ်ပှၤဧ့ၤဘြံၤဖိဆူပအိၣ်ဒ်သိး
         အကမၤတရီတပါပှၤလီၤ. ဟဲနုာ်ဝဲလၢယအိၣ်ဒ်သိးအ ကမံဃုာ်ဒီးယၤ, ဒီးယကိးပသူထီၣ်လၢယကလုၢ်ဖးဒိၣ်
         လီၤ.
         15  ဒီးတၢ်မၤအသးတုၤအနၢ်ဟူလၢယထုထီၣ်ယ ကလုၢ်ဒီးကိးထီၣ်ဒီး, လဲၤသဒၣ်ဝဲအယၣ်လၢယဃၢၤ, ဒီးဃ့ၢ်ထီၣ်,
         ဒီးဟးထီၣ်ဆူခိလီၤ.16  ဒီးပာ်ဝဲယၣ်တဘ့ၣ်န့ၣ်လၢအဃၢၤ တုၤအကစၢ်ဟဲ ဆူအဟံၣ်လီၤ.
         17  ဒီးကတိၤဒီးအီၤ, ဒ်တၢ်ကတိၤအံၤ အသိး, ဒီးစံးဝဲဒၣ်, ပှၤကုၢ်ဖိပှၤဧ့ၤဘြံၤဖိလၢနဟဲစိာ် လၢပအိၣ်တဂၤန့ၣ်ဟဲနုာ်လၢယအိၣ်ဒ်သိး
         အကမၤတ ရီတပါယၤလီၤ.
         18  ဒီးတၢ်မၤအသးတုၤယထုထီၣ်ယက လုၢ်ဒီးကိးထီၣ်ဒီး, လဲၤသဒၣ်ဝဲအယၣ်လၢယဃၢၤ, ဒီး ဃ့ၢ်ထီၣ်ကွံာ်ဆူခိလီၤ.19  ဒီးတၢ်မၤအသးတုၤအကစၢ် နၢ်ဟူအမါ အတၢ်က တိၤလၢအကတိၤဒီးအီၤ, ဒီးစံးဝဲလၢနကုၢ်ဖိတဂၤမၤ ယၤ ဒ်တၢ်ကတိၤတဖၣ်အံၤအသိးန့ၣ်ဒီး,
         အသးထီၣ် ကဲၤထီၣ်ဝဲလီၤ.20  ဒီးစီၤယိၤသးအကစၢ်န့ၣ်ဟံးန့ၢ်အီၤ, ဒီးဒၢနုာ်အီၤ လၢဃိာ်ပူၤ, အလီၢ်ဖဲစီၤပၤအပှၤဃိာ်ဖိတဖၣ်အိၣ်စၢ
         ဃာ်အသးလီၤ. ဒီးအိၣ်ဝဲလၢဃိာ်ပူၤဖဲန့ၣ်လီၤ.21  ဒီးယွၤအိၣ်ဒီးစီၤယိၤသး, ဒီးမၤအီၤလၢ အဘျုးအ ဖှိၣ်, ဒီးဒုးဘၣ်အီၤလၢတၢ်အဘျုးအဖှိၣ် လၢပှၤဃိာ်
         ဒိၣ်တဂၤအမဲာ်ညါလီၤ.22  ဒီးပှၤဃိာ်ဒိၣ်တဂၤန့ၣ် ပာ်ပှၤဃိာ်ဖိအိၣ်လၢဃိာ်ပူၤ ခဲလၢာ်လၢစီၤယိၤသးအစုပူၤ, ဒီးဖဲဒၣ်ပှၤမၤတၢ်တမံၤ
         လၢ်လၢ်ဖဲန့ၣ်မ့ၢ်အဝဲဒၣ်မၤဝဲလီၤ.
         23  ဒီးပှၤဃိာ်ဒိၣ်တဂၤ န့ၣ်တကွၢ်ဘၣ်တၢ်အိၣ်လၢအစုပူၤနီတမံၤဘၣ်. အဂ့ၢ် ဒ်အံၤ, ယွၤအိၣ်ဒီးစီၤယိၤသး,
         ဒီးအတၢ်မၤန့ၣ် ယွၤဒုး ကဲထီၣ်ဝဲလီၤ.

၄၀401  ဒီးတၢ်မၤအသးလၢတၢ်တဖၣ်န့ၣ်အလီၢ်ခံ, လၢအဲၤ ကူပတူးအစီၤပၤ အပှၤကွၢ်အတၢ်အီတဂၤ, ဒီးအပှၤ ကုၢ်အကိၣ်တဂၤမၤကမၣ်ဘၣ်အကစၢ်,
         အဲၤကူပတူး အစီၤပၤလီၤ.2  ဒီးဖၤရိၤသးထီၣ်ဘၣ်အပှၤဒ့ဒံၣ်ခံဂၤန့ၣ်, ပှၤကွၢ်အ တၢ်အီတဖၣ်အဒိၣ်တဂၤ, ဒီးပှၤကုၢ်အကိၣ်တဖၣ်အ
         ဒိၣ်တဂၤလီၤ.
         3  ဒီးဟ့ၣ်တၢ်ပၢၤအီၤလၢပှၤမၤသံတၢ်တ ဖၣ်အဒိၣ်အဟံၣ်ပူၤ, လၢဃိာ်ပူၤ, အလီၢ်ဖဲစီၤယိၤသး အိၣ်စၢဃာ်အသးလီၤ.
         4  ဒီးပှၤမၤသံတၢ်တဖၣ်အဒိၣ် မၢစီၤယိၤသးကွၢ်အီၤ, ဒီးအဝဲဒၣ်မၤအီၤလၢအခ့အပှၤ အတၢ်, ဒီးအဝဲသ့ၣ်တဖၣ်န့ၣ်
         ဘၣ်တၢ်ပၢၤအီၤတစိၢ် တလီၢ်လီၤ.5  ဒီးအဝဲသ့ၣ်မံမီၢ်တၢ်မံမီၢ်ခံဂၤလိာ်, တဂၤအတၢ်မံမီၢ်, တဂၤအတၢ်မံမီၢ်လၢမုၢ်တနၤဃီ, တဂၤဒ်အတၢ်မံမီၢ်ဖး
         ဝဲအသိး, တဂၤဒ်အတၢ်မံမီၢ်ဖးဝဲအသိး, အဲၤကူပတူး အစီၤပၤအပှၤကွၢ်အတၢ်အီတဂၤ, ဒီးအပှၤကုၢ်အကိၣ်
         တဂၤလၢအအိၣ်စၢဃာ်အသးလၢဃိာ်ပူၤလီၤ.6  ဒီးလၢမုၢ်ဂီၤန့ၣ်စီၤယိၤသးဟဲဆူအအိၣ်, ဒီးကွၢ်အီၤ, ဒီးကွၢ်ကွၢ်, အသူၣ်ကိၢ်အသးဂီၤဝဲလီၤ.
         7  ဒီးသံကွၢ်ဖၤ ရိၤအပှၤဒ့ဒံၣ်ဖိလၢအအိၣ်ဒီးအီၤတဖၣ်, လၢအဘၣ်တၢ် ပၢၤအီၤလၢအကစၢ်အဟံၣ်ပူၤ, ဒီးစံးဝဲဒၣ်,
         တၢ်လၢမုၢ် မဆါတနံၤအံၤသုမဲာ်လီၤသပှၢ်မ့ၢ်အဘၣ်မနုၤလဲၣ်.8  ဒီးစံးဘၣ်အီၤ, ပမံမီၢ်တၢ်မံမီၢ်, ဒီးပှၤဖးအီၤတအိၣ် ဘၣ်. ဒီးစီၤယိၤသးစံးဘၣ်အီၤ, ဖးတၢ်တဖၣ်အိၣ်ဒီး
         ယွၤတမ့ၢ်ဘၣ်ဧါ. စံးဘၣ်တဲဘၣ်ယၤတက့ၢ်.
         9  ဒီးပှၤကွၢ်တၢ်အီတဖၣ်အဒိၣ်တဂၤန့ၣ်, ဃဲၤလီၤအတၢ်မံမီၢ်လၢစီၤယိၤသးဒီးစံးဘၣ်အီၤ, ယမံမီၢ်တၢ်အဖၢမုၢ်ဒီး,
         ကွၢ်ကွၢ်, စပံးမုၢ်တမုၢ်အိၣ်လၢယမဲာ်ညါလီၤ.―10  ဒီးစပံးမုၢ်အိၣ်ဒီး အစုဖံးသၢဘိလီၤ. ဒီးမၤသးဒ်အဒိး ထီၣ်အသိး, ဆှိးထီၣ်ဝဲ, ဒီးအကူၤတဖၣ်ဒုးမံထီၣ်စပံး
         သၣ်လီၤ.
         11  ဒီးဖၤရိၤအလီခီအိၣ်လၢယစုပူၤ, ဒီးယဟံး န့ၢ်စပံးသၣ်န့ၣ်, ဒီးယစံၢ်အထံဆူဖၤရိၤအလီခီပူၤ, ဒီး
         ယပာ်လီခီန့ၣ်လၢဖၤရိၤအစုညါသးအပူၤလီၤ.12  ဒီးစီၤယိၤသးစံးဘၣ်အီၤ, အအံၤမ့ၢ်တၢ်ဖးအီၤ, တၢ် လၢအစုဖံးသၢဘိန့ၣ်မ့ၢ်မုၢ်သၢနံၤလီၤ.
         13  သၢနံၤအတီၢ် ပူၤန့ၣ်, ဖၤရိၤကဝံၣ်ထၢၣ်နခိၣ်, ဒီးပာ်က့ၤနၤလၢန လီၢ်, ဒီးနကဟ့ၣ်က့ၤလီခီလၢဖၤရိၤအစုပူၤ
         ဒ်တၢ်အ လုၢ်အလၢ်အဂံၢ်ခိၣ်ဖဲ နမ့ၢ်အပှၤကွၢ်အတၢ်အီအသိးန့ၣ် လီၤ.14  အန့ၣ်ဒီးတုၤနဘၣ်တၢ်ဂ့ၤဒီး, သ့ၣ်နီၣ်ထီၣ်က့ၤယၤ, ဒီးမၤယၤလၢတၢ်ဘျုးတၢ်ဖှိၣ်, ဒီးစံးဘၣ်ဖၤရိၤလၢယ
         ဂ့ၢ်ယကျိၤ, ဒီးဒုးဟးထီၣ်ယၤလၢဟံၣ်တဖျၢၣ်အံၤအပူၤ တက့ၢ်.
         15  အဂ့ၢ်ဒ်အံၤ, တၢ်ဟုၣ်န့ၢ်ယၤလၢပှၤဧ့ၤဘြံၤဖိ အကီၢ်ပူၤသပှၢ်တၢၢ်, ဒီးဖဲအံၤစ့ၢ်ကီး, ဒ်သိးပှၤကဒၢ
         နုာ်ယၤလၢတၢ်ပူၤအံၤဒီး, ယတမၤဘၣ်တၢ်နီတမံၤဘၣ်.16  ဒီးပှၤကုၢ်ကိၣ်တဖၣ်အဒိၣ်ထံၣ်ဘၣ်ဝဲ လၢတၢ်ဖးတၢ် မ့ၢ်အဂ့ၤ, ဒီးစံးဘၣ်စီၤယိၤသး, တၢ်လၢယၤအံၤယအိၣ်
         စ့ၢ်ကီးလၢယတၢ်မံမီၢ်အပူၤ, ဒီးကွၢ်ကွၢ်, ကိၣ်ဝါအနာ် သၢဖျၢၣ်အိၣ်လၢယခိၣ်အဖီခိၣ်လီၤ.
         17  ဒီးနာ်အထီက တၢၢ်တဖျၢၣ်န့ၣ် အိၣ်ဒီးဖၤရိၤအတၢ်အီၣ်ကိးကလုာ်ဒဲး လၢပှၤကုၢ်တၢ်ဖိမၤဝဲလီၤ.
         ဒီးထိၣ်ဖိလံၣ်ဖိအီၣ်ထီၣ်ကွံာ် အီၤလၢနာ်ပူၤအိၣ်လၢယခိၣ်အဖီခိၣ်လီၤ.18  ဒီးစီၤယိၤသးစံးဆၢတၢ်ဒီးစံးဝဲဒၣ်, အအံၤမ့ၢ်တၢ်ဖး အီၤ, တၢ်လၢနာ်သၢဖျၢၣ်န့ၣ်မ့ၢ်မုၢ်သၢနံၤလီၤ.
         19  သၢနံၤ အတီၢ်ပူၤန့ၣ်, ဖၤရိၤကဝံၣ်ထီၣ်ကွံာ်နခိၣ်လၢနလိၤ, ဒီး ကဘျးထီၣ်နၤလၢသ့ၣ်တထူၣ်အလိၤ,
         ဒီးထိၣ်ဖိလံၣ်ဖိ ကအီၣ်ကွံာ်နဖံးနညၣ်လၢနလိၤလီၤ.20  ဒီးတၢ်မၤအသးလၢ မုၢ်သၢနံၤတနံၤဘၣ် လၢဖၤရိၤ အိၣ်ဖျဲၣ်အနံၤဆၢအလီၢ်, ဒီးမၤအတၢ်အီၣ်တၢ်အီလၢ
         အခ့အပှၤခဲလၢာ်အဂီၢ်, ဒီးဝံၣ်ထီၣ်ပှၤကွၢ်အတၢ်အီတ ဖၣ်အဒိၣ်တဂၤအခိၣ်, ဒီးပှၤကုၢ်အကိၣ်တဖၣ်အဒိၣ်တ
         ဂၤအခိၣ်, လၢအခ့အပှၤအကျါလီၤ.
         21  ဒီးပာ်က့ၤပှၤ ကွၢ်အတၢ်အီတဖၣ်အဒိၣ်လၢ အကွၢ်အတၢ်အီအလီၢ်, ဒီးအဝဲဒၣ် ပာ်က့ၤလီခီ, လၢဖၤရိၤအစုညါသးအပူၤ
         လီၤ.
         22  မ့မ့ၢ်ပှၤကုၢ်အကိၣ်တဖၣ်အဒိၣ်တဂၤန့ၣ် ဘျး ထီၣ်ဝဲ, ဒ်စီၤယိၤသးဖးဝဲလၢအဂီၢ်အသိးန့ၣ်လီၤ.
         23  ဘၣ် ဆၣ်, ဒီးပှၤကွၢ်တၢ်အီတဖၣ်အဒိၣ်န့ၣ်တသ့ၣ်နီၣ်ထီၣ် က့ၤဘၣ်စီၤယိၤသးဘၣ်. မ့ၢ်အသးပ့ၤနီၣ်အီၤလီၤ.

၄၁411  ဒီးတၢ်မၤအသးလၢခံနံၣ်အမုၢ်နံၤတဖၣ် အကတၢၢ် န့ၣ်, ဖၤရိၤမံမီၢ်တၢ်, ဒီးကွၢ်ကွၢ်, ဆၢထၢၣ်ဝဲလၢထံ
         မိၢ်ပှၢ်အနံၤလီၤ.
         2  ဒီးကွၢ်ကွၢ်, ဂီၤဖံးမိၢ်လၢပကွၢ်ဂ့ၤ, လၢအဖံးအညၣ်ဘီၣ်နွံဒုဟဲထီၣ်လၢထံမိၢ်ပှၢ်အပူၤ, ဒီး
         အီၣ်အဆၣ်လၢဆှဲကျါလီၤ.
         3  ဒီးကွၢ်ကွၢ်, ဂီၤဖံးမိၢ်လၢ ပကွၢ်အၢ, ဒီးအဖံးအညၣ်ဃဲၤအဂၤနွံဒုဟဲထီၣ်လၢထံ မိၢ်ပှၢ်အပူၤ,
         ဒီးဆၢထၢၣ်လၢဂီၤဖံးမိၢ်အဝဲတဖၣ်န့ၣ်အ ဃၢၤလၢထံနံၤလီၤ.
         4  ဒီးဂီၤဖံးမိၢ်လၢပကွၢ်အၢ, ဒီးအ ဖံးအညၣ်ဃဲၤတဖၣ်န့ၣ်အီၣ်ကွံာ် ဂီၤဖံးလၢပကွၢ်ဂ့ၤလၢ အဖံးအညၣ်ဘီၣ်တဖၣ်န့ၣ်လီၤ.
         ဒီးဖၤရိၤဖုသံနီၣ်ထီၣ် လီၤ.5  ဒီးမံသပ့ၤဝဲ, ဒီးမံမီၢ်ကဒီးခံဘျီတဘျီ, ဒီးကွၢ်ကွၢ် ဘုအစဲၤနွံစဲၤမဲထီၣ်ဝဲလၢထံးတဘိဃီ,
         ဒီးအဖျၢၣ်ကၢ ဒီးဂ့ၤလီၤ.
         6  ဒီးကွၢ်ကွၢ်, ဘုအစဲၤနွံစဲၤလၢအဖျၢၣ်သွံး ဒီးဃ့ထီၣ်ကွံာ်လၢကလံၤမုၢ်ထီၣ်န့ၣ်, မဲထီၣ်ဝဲလၢအ
         ဝဲသ့ၣ်တဖၣ်အလီၢ်ခံန့ၣ်လီၤ.
         7  ဒီးဘုစဲၤလၢအဖျၢၣ် သွံးနွံစဲၤယူၢ်လီၤကွံာ်ဘုစဲၤလၢအဖျၢၣ်ကၢဒီးဂ့ၤနွံစဲၤန့ၣ် လီၤ. ဒီးဖၤရိၤဖုသံနီၣ်ထီၣ်,
         ဒီးကွၢ်ကွၢ်, မ့ၢ်တၢ်မံမီၢ်လီၤ.8  ဒီးမုၢ်ဆ့ၣ်ထီၣ်န့ၣ်တၢ်မၤအသးလၢ အသူၣ်ကိၢ်အ သးဂီၤ, ဒီးမၢလီၤပှၤလဲၤကိးန့ၢ်ကယဲၢ်အဲၤကူပတူးအ
         ပှၤကွဲးလံာ်, ဒီးအပှၤကူၣ်တၢ်သ့ခဲလၢာ်, ဒီးဖၤရိၤဃဲၤ ဘၣ်အီၤလၢအတၢ်မံမီၢ်တဖၣ်လီၤ. ဒီးပှၤဖးန့ၢ်တၢ်လၢ
         ဖၤရိၤတအိၣ်ဘၣ်နီတဂၤဘၣ်.9  ဒီးပှၤကွၢ်တၢ်အီတဖၣ်အဒိၣ်တဂၤန့ၣ် ကတိၤထီၣ် တၢ်ဒီးဖၤရိၤဒီးစံးဝဲဒၣ်, တၢ်လၢမုၢ်မဆါတနံၤအံၤယ
         သ့ၣ်နီၣ်ထီၣ်က့ၤယတၢ်ဒဲးဘးလီၤ.
         10  ဖၤရိၤသးထီၣ်အ ကုၢ်အပှၤ, ဒီးဟ့ၣ်တၢ်ပၢၤယၤလၢပှၤမၤသံတၢ်တဖၣ် အဒိၣ်အဟံၣ်ပူၤ, ယၤဒီးပှၤကုၢ်ကိၣ်တဖၣ်အဒိၣ်လီၤ.―11  ဒီးပမံမီၢ်တၢ်မံမီၢ်လၢမုၢ်တနၤဃီ, ယၤဒီးအဝဲဒၣ်, တ ဂၤဒ်အတၢ်မံမီၢ်ဖးဝဲအသိး, တဂၤဒ်အတၢ်မံမီၢ်ဖးဝဲအ
         သိးန့ၣ်, ပမံမီၢ်တၢ်လီၤ.
         12  ဒီးပှၤမၤသံတၢ်တဖၣ်အဒိၣ် တဂၤအကုၢ်အပှၤဖိၣ်သၣ်ခွါ, ပှၤဧ့ၤဘြံၤဖိတဂၤအိၣ်ဝဲ ဒီးပှၤဖဲန့ၣ်,
         ဒီးပဃဲၤဘၣ်အီၤ, ဒီးအဝဲဒၣ်န့ၣ်ဖးန့ၢ်ပှၤ လၢပတၢ်မံမီၢ်, တဂၤဒ်အတၢ်မံမီၢ်အသိး, တဂၤဒ်အ တၢ်မံမီၢ်အသိးန့ၣ်ဖးဝဲလီၤ.
         13  ဒီးဒ်အဖးန့ၢ်ပှၤအသိးန့ၣ် တၢ်မၤအသးလီၤ. တၢ်လၢယၤအံၤပာ်က့ၤဝဲလၢယလီၢ် လီၤ. မ့မ့ၢ်အဝဲတဂၤန့ၣ်ဘျးထီၣ်ဝဲလီၤ.14  ဒီးဖၤရိၤမၢလီၤပှၤကိးန့ၢ်စီၤယိၤသး, ဒီးဒုးဟဲက့ၤထီၣ် အီၤလၢဃိာ်ပူၤချ့ချ့, ဒီးလူၤအခၣ်ဆူၣ်,
         ဒီးကလံၤအ သး, ဒီးဟဲဝဲဆူဖၤရိၤအအိၣ်လီၤ.15  ဒီးဖၤရိၤစံးဘၣ်စီၤယိၤသးန့ၣ်, ယမံမီၢ်တၢ်မံမီၢ်, ဒီး ပှၤဖးဝဲတအိၣ်ဘၣ်နီတဂၤဘၣ်ဒီးယနၢ်ဟူပှၤစံး,
         တုၤ နနၢ်ဟူတၢ်မံမီၢ်ဒီး, နဖးအီၤသ့လီၤ.16  ဒီးစီၤယိၤသးစံးဆၢဖၤရိၤဒီးစံးဝဲဒၣ်, တအိၣ်ဘၣ်ဒီး ယၤဘၣ်, ယွၤကစံးဆၢဖၤရိၤမုာ်မုာ်လီၤ.17  ဒီးဖၤရိၤစံးဘၣ်စီၤယိၤသးန့ၣ်, လၢယမံမီၢ်တၢ်န့ၣ် ကွၢ်ကွၢ်, ယဆၢထၢၣ်လၢထံမိၢ်ပှၢ်အနံၤ,
         18  ဒီးကွၢ်ကွၢ်, ဂီၤဖံးမိၢ်လၢအဖံးအညၣ်ဘီၣ်, ဒီးပကွၢ်ဂ့ၤနွံဒုဟဲထီၣ်, လၢထံမိၢ်ပှၢ်အပူၤ,
         ဒီးအီၣ်အဆၣ်လၢဆှဲကျါလီၤ.
         19  ဒီး ကွၢ်ကွၢ်, ဂီၤဖံးမိၢ်အဂၤနွံဒုလၢအဘၣ်ဖှီၣ်ဘၣ်ယာ်လၢ ပကွၢ်အၢနးမး, ဒီးအဖံးအညၣ်ဃဲၤ,
         ဒ်အဝဲသ့ၣ်အၢဝဲ အသိးန့ၣ်ယတထံၣ်ဘၣ်လၢ အဲၤကူပတူးနီတပူၤနီတ ဘျီဘၣ်.
         20  ဒီးဂီၤဖံးအဃဲၤဒီးအအၢတဖၣ်န့ၣ်အီၣ်ထီၣ် ကွံာ်ဂီၤဖံးအဘီၣ်လၢအအိၣ်ထီၣ်ဆိနွံဒုန့ၣ်လီၤ.
         21  ဒီးနုာ် ဝဲလၢအပူၤဝံၤဒီး, ပှၤတသ့ၣ်ညါဘၣ်လၢအနုာ်လၢအ ပူၤဘၣ်. ပကွၢ်အီၤအၢဒ်လၢအခီၣ်ထံးအသိးလီၤ.
         ဒီး ယဖုသံနီၣ်ထီၣ်လီၤ.
         22  ဒီးယထံၣ်တၢ်လၢယမံမီၢ်တၢ်အပူၤ, ဒီးကွၢ်ကွၢ်, ဘုစဲၤနွံစဲၤမဲထီၣ်ဝဲလၢထံးတဘိဃီ, အဖျၢၣ်ပှဲၤဒီးဂ့ၤလီၤ.―23  ဒီးကွၢ်ကွၢ်, ဘုအဂၤနွံစဲၤလၢအဖျၢၣ်သွံးဒီးဃ့ထီၣ်လၢ ကလံၤမုၢ်ထီၣ်န့ၣ်မဲထီၣ်ဝဲလၢ အဝဲသ့ၣ်တဖၣ်အလီၢ်ခံ
         န့ၣ်လီၤ.
         24  ဒီးဘုစဲၤလၢအဖျၢၣ်သွံးန့ၣ်ယူၢ်လီၤကွံာ်ဘု စဲၤလၢအဖျၢၣ်ဂ့ၤနွံစဲၤလီၤ. ဒီးယဃဲၤဘၣ်ပှၤကွဲးလံာ်တ
         ဖၣ်, ဒီးပှၤဒုးနဲၣ်တၢ်လၢယၤတအိၣ်ဘၣ်နီတဂၤဘၣ်.25  ဒီးစီၤယိၤသးစံးဘၣ်ဖၤရိၤ, ဖၤရိၤအတၢ်မံမီၢ်န့ၣ် မ့ၢ် တၢ်တမံၤဃီလီၤ. တၢ်လၢယွၤကမၤတ့ၢ်န့ၣ်
         ဒုးနဲၣ်ဝဲ လၢဖၤရိၤလီၤ.
         26  ဂီၤဖံးမိၢ်ဂ့ၤနွံဒုန့ၣ်မ့ၢ်နွံနံၣ်လီၤ. ဒီးဘု စဲၤဂ့ၤနွံစဲၤန့ၣ်မ့ၢ်နွံနံၣ်လီၤ. တၢ်မံမီၢ်န့ၣ်မ့ၢ်တၢ်တမံၤဃီ
         လီၤ.
         27  ဂီၤဖံးမိၢ်အဃဲၤဒီးပကွၢ်အအၢလၢအဟဲထီၣ်လၢ အလီၢ်ခံနွံဒုန့ၣ်မ့ၢ်နွံနံၣ်လီၤ. ဒီးဘုစဲၤလၢအဖျၢၣ်သွံးဒီး
         ဃ့ထီၣ်လၢကလံၤမုၢ်ထီၣ်နွံစဲၤန့ၣ်, မ့ၢ်နွံနံၣ်အိၣ်ဒီးတၢ် သၣ်ဝံၤလီၤဒိလီၤ.28  အအံၤမ့ၢ်တၢ်ကတိၤလၢ ယစံးဘၣ်တဲဘၣ်တ့ၢ်ဖၤရိၤ လီၤ. တၢ်လၢယွၤကမၤတ့ၢ်န့ၣ်ဒုးထံၣ်ဘၣ်ဝဲလၢဖၤရိၤ
         လီၤ.29  ကွၢ်ကွၢ်, နွံနံၣ်ကဟဲအိၣ်ဒီးတၢ်လၢတၢ်ပှဲၤဖးဒိၣ်လၢ ကီၢ်အဲၤကူပတူးဒီဘ့ၣ်ညါအပူၤလီၤ.
         30  ဒီးနွံနံၣ်အိၣ်ဒီး တၢ်သၣ်ဝံၤလီၤဒိကအိၣ်ထီၣ်လၢအလီၢ်ခံန့ၣ်, ဒီးပှၤက သးပ့ၤနီၣ်တၢ်လၢတၢ်ပှဲၤလၢ
         ကီၢ်အဲၤကူပတူးအပူၤန့ၣ်, ဒီးတၢ်သၣ်ဝံၤလီၤဒိကမၤလၢာ်ကွံာ် ထံဧိၤကီၢ်ဧိၤန့ၣ် လီၤ.
         31  ဒီးပှၤတသ့ၣ်ညါလၢၤဘၣ် တၢ်လၢတၢ်ပှဲၤလၢ ကီၢ်ပူၤလၢတၢ်သၣ်ဝံၤလီၤဒိအိၣ်လၢ အလီၢ်ခံအဃိန့ၣ် လီၤ.
         အဂ့ၢ်ဒ်အံၤ, အဝဲန့ၣ်ကအိၣ်နးမးလီၤ.
         32  ― ဒီးတၢ် မံမီၢ်အိၣ်ဒီးဖၤရိၤခံမံၤခံဘျီ, အဂ့ၢ်ဒ်အံၤ, မ့ၢ်ယွၤကတဲာ် ကတီၤတၢ်တမံၤန့ၣ် ဂၢၢ်ဂၢၢ်ကျၢၤကျၢၤအဂ့ၢ်လီၤ.
         ဒီး ယွၤကဒုးကဲထီၣ်တၢ်န့ၣ်ချ့သဒံးလီၤ.33  ဒီးခဲကနံၣ်အံၤ မ်ဖၤရိၤကွၢ်ဃုပှၤအသူၣ်ဖးအသးဖး, ဒီးကူၣ်တၢ်သ့ကူၣ်တၢ်ဘၣ်တဂၤ, ဒီးပာ်အီၤလၢကီၢ်
         အဲၤကူပတူးအဖီခိၣ်န့ၣ်တက့ၢ်.
         34  မ်ဖၤရိၤမၤဝဲ, ဒီးပာ် ပှၤအံးက့ၤကွၢ်က့ၤတၢ်တဖၣ် လၢထံဧိၤကီၢ်ဧိၤအဖီခိၣ်, ဒီးတၢ်လၢတၢ်ပှဲၤအနွံနံၣ်န့ၣ်
         ဟံးန့ၢ်ကီၢ်အဲၤကူပတူး ယဲၢ်ပူတပူတက့ၢ်.
         35  ဒီးမ်ပှၤထၢဖှိၣ်တၢ်အီၣ်တၢ်အီလၢ အနံၣ်အဂ့ၤလၢအကဟဲဝဲခဲလၢာ်, ဒီးပာ်ဖှိၣ်ဘုဧိၤဟုဧိၤ လၢဖၤရိၤအစုဖီလာ်,
         ဒီးပၢၤတၢ်အီၣ်တၢ်အီလၢဝ့ၢ်တ ဖၣ်အပူၤန့ၣ်တက့ၢ်.
         36  ဒီးတၢ်အီၣ်တၢ်အီန့ၣ်ကအိၣ်ပာ် စၢၤလၢကီၢ်အဂီၢ်လၢ တၢ်သၣ်ဝံၤလီၤဒိအနွံနံၣ်လၢအ ကအိၣ်ထီၣ်လၢကီၢ်အဲၤကူပတူးအဃိန့ၣ်,
         ဒ်သိးထံဧိၤ ကီၢ်ဧိၤအသုတဟးဂီၤလၢတၢ်သၣ်ဝံၤလီၤဒိအဃိန့ၣ်တ ဂ့ၤလီၤ.37  ဒီးတၢ်တမံၤန့ၣ်ဂ့ၤဝဲလၢဖၤရိၤအမဲာ်, ဒီးလၢအခ့အ ပှၤအမဲာ်ခဲလၢာ်လီၤ.
         38  ဒီးဖၤရိၤစံးဘၣ်အခ့အပှၤန့ၣ်, ပထံၣ်န့ၢ်ပှၤဒ်အံၤသိး, ပှၤလၢပကစၢ်အသးအိၣ်လၢအ ပူၤကသ့စ့ၢ်ကီးဧါ.39  ဒီးဖၤရိၤစံးဘၣ်စီၤယိၤသး, မ့ၢ်ပကစၢ်ဘိးဘၣ်သ့ၣ် ညါနၤလၢတၢ်တဖၣ်န့ၣ်ခဲလၢာ်ဒီး, ပှၤအသူၣ်ဖးအသး
         ဖး, ဒီးကူၣ်တၢ်သ့ကူၣ်တၢ်ဘၣ်ထဲသိးဒီးနၤအံၤတအိၣ် ဘၣ်နီတဂၤဘၣ်.
         40  နကအိၣ်လၢယဟံၣ်အဖီခိၣ်, ဒီး ဖဲတၢ်ထီၣ်ဖျဲးလၢနထးခိၣ်န့ၣ် ယပှၤဂီၢ်မုၢ်ဘၣ်ဒိကနၣ် ခဲလၢာ်လီၤ.
         ထဲလၢယလီၢ်ပစိာ်အဖီခိၣ်န့ၣ် ယကဒိၣ် န့ၢ်နၤလီၤ.
         41  ဒီးဖၤရိၤစံးဘၣ်စီၤယိၤသး, ကွၢ်, ယပာ် လံနၤလၢကီၢ်အဲၤကူပတူးဒီဘ့ၣ်ညါအဖီခိၣ်လံ.42  ဒီးဖၤရိၤဘ့ၣ်ကွံာ်အပသံးတဘိလၢအစု, ဒီးဖျီၣ်ထီၣ် လၢစီၤယိၤသးအစု, ဒီးဒုးသိးဝဲဒီးအဆ့ဖှီဝါကဆှၣ်ဒၣ်,
         ဒီးဒုးလံာ်ဝဲဒီးသွဲထူတဝီလၢအကိာ်လိၤန့ၣ်လီၤ.
         43  ဒီးဒုး ဒိးလ့ၣ်ကဟၣ်ခံဖျၢၣ်တဖျၢၣ်လၢအအိၣ်ဒီးအီၤ, ဒီးပှၤ ကိးဝဲလၢအမဲာ်ညါ, ချံးခီၣ်တက့ၢ်.
         ဒီးပာ်အီၤလၢကီၢ် အဲၤကူပတူးဒီဘ့ၣ်ညါအဖီခိၣ်လီၤ.44  ဒီးဖၤရိၤစံးဘၣ်စီၤယိၤသး, ယမ့ၢ်ဖၤရိၤလီၤ. ဒီးနၤ တအိၣ်ဘၣ်ဒီး, ပှၤတယူာ်ထီၣ်ဘၣ်အစုအခီၣ်လၢကီၢ်
         အဲၤကူပတူးဒီဘ့ၣ်ညါနီတဂၤဘၣ်.45  ဒီးဖၤရိၤကိးက့ၤစီၤယိၤသးအမံၤလၢ စီၤစးဖနးသဖၤ န့ၤ, ဒီးဟ့ၣ်အမါလၢဝ့ၢ်အိၣ် အပှၤလုၢ်တၢ်အဒိၣ်စီၤပိၤ
         တံၤဖ့ရၤအဖိမုၣ်နီၢ်အၤစနးလီၤ. ဒီးစီၤယိၤသးလဲၤတၢ် သကုၤကီၢ်အဲၤကူပတူးလီၤ.46  ဒီးလၢစီၤယိၤသးဆၢထၢၣ်လၢ အဲၤကူပတူးအစီၤပၤ ဖၤရိၤအမဲာ်ညါန့ၣ်, အသးပှၢ်အနံၣ်သၢဆံ, ဒီးစီၤယိၤ
         သးဟးထီၣ်လၢဖၤရိၤအမဲာ်ညါ, ဒီးလဲၤတၢ်လၢကီၢ်အဲၤ ကူပတူးဒီဘ့ၣ်ညါအပူၤလီၤ.47  ဒီးတၢ်လၢတၢ်ပှဲၤအနွံနံၣ်န့ၣ် ဟီၣ်ခိၣ်ဒုးမဲထီၣ်တၢ် ဒီးဘုကဒိၣ်တဖၣ်လီၤ.
         48  ဒီးနွံနံၣ်န့ၣ်ထၢဖှိၣ်ဝဲလၢတၢ် အီၣ်တၢ်အီလၢအအိၣ်လၢကီၢ်အဲၤကူပတူးအပူၤခဲလၢာ်, ဒီးပာ်ဖှိၣ်ဝဲလၢဝ့ၢ်တဖၣ်အပူၤလီၤ.
         တၢ်အီၣ်တၢ်အီလၢ အအိၣ်လၢခိဝးတရံးဝ့ၢ်တဖျၢၣ်ဖျၢၣ်န့ၣ် ပာ်ဝဲလၢအပူၤ န့ၣ်လီၤ.
         49  ဒီးစီၤယိၤသးဂၢ်ဖှိၣ် ဘုဧိၤဟုဧိၤဒ်မဲးလၢပီၣ် လဲၣ်နံၤအသိးအါအါကလဲာ်, တုၤအဂံၢ်တၢ်န့ၣ်ဆိတ့ၢ်
         ဝဲလီၤ. အဂ့ၢ်ဒ်အံၤ, ဂံၢ်ဝဲတသ့ဘၣ်.50  ဒီးတၢ်သၣ်ဝံၤလီၤဒိအနံၣ်တဖၣ် တချုးဘၣ်ဒံးဘၣ် ဒီးအဖိခွါခံဂၤအိၣ်ဖျဲၣ်လၢစီၤယိၤသးအဂီၢ်,
         လၢဝ့ၢ်အိၣ် အပှၤလုၢ်တၢ်အဒိၣ် စီၤပိၤတံၤဖ့ရၤအဖိမုၣ် နီၢ်အၤစနး န့ၣ်ဆံးစၢ်န့ၢ်လၢအဂီၢ်လီၤ.51  ဒီးစီၤယိၤသးယုၢ်ဝဲအဖိဝဲၢ်ကိအမံၤလၢ မနၤရှ့ၤလီၤ. အဂ့ၢ်ဒ်အံၤ, ယွၤဒုးသးပ့ၤနီၣ်ယၤလၢယတၢ်ကိၢ်တၢ်ဂီၤ
         ခဲလၢာ်ဒီးယပၢ်အပှၤဟံၣ်ဖိခဲလၢာ်လီၤ.52  ဒီးအဖိခွါခံဂၤတဂၤန့ၣ်ယုၢ်ဝဲအမံၤလၢ အ့ဖရဲၣ်လီၤ. အဂ့ၢ်ဒ်အံၤ, ယွၤဒုးသၣ်ထီၣ်ယၤလၢယတၢ်နးတၢ်ဖှီၣ်
         အကီၢ်ပူၤလီၤ.53  ဒီးတၢ်လၢတၢ်ပှဲၤနွံနံၣ်လၢအအိၣ်ဝဲလၢ ကီၢ်အဲၤကူပ တူးအပူၤန့ၣ်ကတၢၢ်ဝဲလီၤ.
         54  ဒီးတၢ်သၣ်ဝံၤလီၤဒိနွံနံၣ် အိၣ်ထီၣ်သီဒ်စီၤယိၤသးစံးဝဲအသိးန့ၣ်, ဒီးတၢ်သၣ်ဝံၤ လီၤဒိအိၣ်ဝဲလၢကီၢ်ကိးဘ့ၣ်ဒဲးလီၤ.
         မ့မ့ၢ်လၢကီၢ်အဲၤကူ ပတူးဒီဘ့ၣ်ညါအပူၤန့ၣ်တၢ်အီၣ်အိၣ်ဝဲလီၤ.55  ဒီးတုၤပှၤအဲၤကူပတူးဖိခဲလၢာ်အိၣ်ဝံၤအိၣ်စ့ၤဒီး, ပှၤ ဂီၢ်မုၢ်ကိးထီၣ်ဖၤရိၤလၢတၢ်အီၣ်အဂီၢ်,
         ဒီးဖၤရိၤစံးဘၣ် ပှၤအဲၤကူပတူးဖိခဲလၢာ်န့ၣ်, လဲၤဆူစီၤယိၤသးအအိၣ်, ဒီးဖဲအစံးဘၣ်သုန့ၣ်မၤတက့ၢ်.56  ဒီးတၢ်သၣ်ဝံၤလီၤဒိအိၣ်ဝဲလၢ ဟီၣ်ခိၣ်ချၢဒီဘ့ၣ်ညါ, ဒီးစီၤယိၤသးအိးထီၣ်ကယဲၢ်ဖီတဖၣ်ခဲလၢာ်,
         ဒီးဆါဝဲ ဒီးပှၤအဲၤကူပတူးဖိလီၤ. ဒီးတၢ်သၣ်ဝံၤလီၤဒိစွၣ်မးဝဲ လၢကီၢ်အဲၤကူပတူးအပူၤလီၤ.57  ဒီးကယဲၢ်ပှၤကီၢ်တဖၣ်အဖိဟဲဝဲဆူ ကီၢ်အဲၤကူပတူး အပူၤဆူစီၤယိၤသးအအိၣ်, ဒ်သိးအကပှ့ၤတၢ်လီၤ.
         အ ဂ့ၢ်ဒ်အံၤ, တၢ်သၣ်ဝံၤလီၤဒိစွၣ်မးဝဲလၢကီၢ်ကိးဘ့ၣ်ဒဲး အပူၤလီၤ.

၄၂421  ဒီးစီၤယၤကိာ်ထံၣ်ဘၣ်ဝဲလၢ ဘုဧိၤဟုဧိၤအိၣ်လၢအဲၤ ကူပတူးအပူၤ, ဒီးစီၤယၤကိာ်စံးဘၣ်အဖိခွါတဖၣ်,
         သု ကွၢ်လိာ်သုသးမ့ၢ်အဘၣ်မနုၤလဲၣ်.
         2  ကွၢ်ကွၢ်, ယနၢ် ဟူလၢဘုဧိၤဟုဧိၤအိၣ်လၢအဲၤကူပတူးအပူၤလီၤ. လဲၤ လီၤဖဲန့ၣ်, ဒီးပှ့ၤတၢ်လၢပဂီၢ်ဖဲန့ၣ်,
         ဒ်သိးပကမူဒံး, ဒီး ပသုတသံတဂ့ၤန့ၣ်တက့ၢ်.3  ဒီးစီၤယိၤသးအဒီပုၢ်ဝဲၢ်ဆံဆဲၣ်ဂၤ လဲၤလီၤဝဲဒ်သိးအ ကပှ့ၤဘုဧိၤဟုဧိၤလၢအဲၤကူပတူးအပူၤလီၤ.
         4  မ့မ့ၢ်စီၤ ယိၤသးအပုၢ်စီၤဘံၣ်ယၤမံၣ်တဂၤ, စီၤယၤကိာ်တမၢ ဘၣ်အလဲၤတၢ်ဒီးအဒီပုၢ်ဝဲၢ်ဘၣ်. အဂ့ၢ်ဒ်အံၤ,
         စံးဝဲဒၣ်, ကဘၣ်တၢ်အၢတၢ်နးဘၣ်ဖုးလီၤ.5  ဒီးစီၤအံၣ်စရ့လးအဖိခွါတဖၣ် ဟဲပှ့ၤတၢ်လၢပှၤလၢ အဟဲတဖၣ်အကျါလီၤ. အဂ့ၢ်ဒ်အံၤ, တၢ်သၣ်ဝံၤလီၤဒိ
         န့ၣ်အိၣ်လၢကီၢ်ကနၤဧၣ်အပူၤလီၤ.6  ဒီးစီၤယိၤသးမ့ၢ်တၢ်အခိၣ်လၢကီၢ်အဖီခိၣ်လီၤ. အ ဝဲဒၣ်ဆါတၢ်ဒီးပှၤကီၢ်ဖိခဲလၢာ်, ဒီးစီၤယိၤသးအဒီပုၢ်
         ဝဲၢ်ဟဲဝဲ, ဒီးတီၤလီၤကျးလီၤအမဲာ်ဆူအအိၣ်လၢ ဟီၣ် ခိၣ်လီၤ.7  ဒီးစီၤယိၤသးထံၣ်ဘၣ်အဒီပုၢ်ဝဲၢ်, ဒီးသ့ၣ်ညါနီၣ်အီၤ လီၤ. ဘၣ်ဆၣ်ဒီးပာ်အသးလၢ ပှၤတခီဘီမုၢ်ဖိလၢအ
         မဲာ်ညါ, ဒီးကတိၤတၢ်ဆူၣ်ဆူၣ်ဒီးအီၤ, ဒီးစံးဘၣ်အီၤ, သုဟဲလၢလဲၣ်. ဒီးစံးဝဲဒၣ်, လၢကီၢ်ကနၤဧၣ်ဒ်သိးပ
         ကပှ့ၤတၢ်အီၣ်တၢ်အီလီၤ.8  ဒီးစီၤယိၤသးသ့ၣ်ညါနီၣ်အဒီပုၢ်ဝဲၢ်လီၤ. မ့မ့ၢ်အဝဲ သ့ၣ်တဖၣ်န့ၣ်တသ့ၣ်ညါနီၣ်ဘၣ်အီၤဘၣ်.
         9  ဒီးစီၤယိၤ သးသ့ၣ်နီၣ်ထီၣ်က့ၤ တၢ်မံမီၢ်တဖၣ်လၢအမံမီၢ်လၢအ ဂ့ၢ်အကျိၤ, ဒီးစံးဘၣ်အီၤ, သုမ့ၢ်ပှၤဟးကွၢ်ဟုၣ်တၢ်
         လီၤ. ဒ်သိးသုကထံၣ်ဘၣ်ကီၢ်အအိၣ်ဘ့ၣ်ဆ့ဒီး, သု ဟဲလီၤ.10  ဒီးအဝဲသ့ၣ်စံးဘၣ်အီၤ, တမ့ၢ်ဘၣ်ကစၢ်ဧၢ, မ့ၢ်ဒ် သိးပကပှ့ၤတၢ်အီၣ်တၢ်အီဒီး, နကုၢ်နပှၤဟဲလီၤ.
         11  ပဝဲ ဒၣ်ခဲလၢာ်အံၤပမ့ၢ်ပှၤတဂၤဃီအဖိခွါလီၤ. ပမ့ၢ်ပှၤအ တီလီၤ. နကုၢ်နပှၤတမ့ၢ်ဘၣ်ပှၤဟးကွၢ်ဟုၣ်တၢ်ဘၣ်.12  ဒီးစံးဘၣ်အီၤ, တမ့ၢ်ဘၣ်, မ့ၢ်ဒ်သိးသုကထံၣ်ဘၣ် ကီၢ်အအိၣ်ဘ့ၣ်ဆ့ဒီး, သုဟဲလီၤ.13  ဒီးစံးဝဲဒၣ်, နကုၢ်နပှၤမ့ၢ်ဒီပုၢ်ဝဲၢ်တဆံခံဂၤ, ပှၤတဂၤ ဃီအိၣ်လၢကီၢ်ကနၤဧၣ်တဂၤအဖိခွါတဖၣ်လီၤ.
         ဒီးကွၢ် ကွၢ်, အဆံးတဂၤအိၣ်ဒီးပပၢ်လၢမုၢ်မဆါတနံၤအံၤလီၤ. ဒီးအဝဲတဂၤတအိၣ်လၢၤဘၣ်.14  ဒီးစီၤယိၤသး စံးဘၣ်အီၤ, တၢ်န့ၣ်မ့ၢ်တၢ်လၢယစံး ဘၣ်သုလီၤ. ယစံး, သုမ့ၢ်ပှၤဟးကွၢ်ဟုၣ်တၢ်လီၤ.
         15  တၢ် ကမၤကွၢ်သုလၢတၢ်အံၤ, လၢဖၤရိၤအသးသမူအမဲာ်ညါ န့ၣ် သုပုၢ်သဒါမ့ၢ်တဟဲဘၣ်ဖဲအံၤဘၣ်ဒီး,
         သုတဟး ထီၣ်ဘၣ်ဖဲအံၤဘၣ်.
         16  မၢပှၤလၢသုကျါတဂၤလဲၤဒီးဟဲ က့ၤစိာ်သုပုၢ်တဂၤန့ၣ်တက့ၢ်. ဒီးသုကအိၣ်စၢဃာ်သု သး, ဒ်သိးတၢ်တီအိၣ်လၢသုပူၤဧါန့ၣ်,
         သုတၢ်ကတိၤက ဘၣ်တၢ်မၤကွၢ်အီၤလီၤ. မ့တမ့ၢ်ဘၣ်ဒ်န့ၣ်ဒီးလၢဖၤရိၤ အသးသမူအမဲာ်ညါန့ၣ်သုမ့ၢ်ပှၤဟးကွၢ်ဟုၣ်တၢ်လီၤ.17  ဒီးစီၤယိၤသးပာ်ဃုာ်အီၤခဲလၢာ် လၢပၢၤတၢ်အလီၢ် သၢနံၤလီၤ.
         18  ဒီးသၢနံၤတနံၤန့ၣ်စီၤယိၤသးစံးဘၣ်အီၤ, မၤတၢ်အံၤ, ဒီးမူတက့ၢ်. ယပျံၤယွၤလီၤ.
         19  သုမ့ၢ်တီဒီး, မ်ပှၤလၢသုဒီပုၢ်ဝဲၢ်အကျါတဂၤဘၣ်တၢ်စၢဃာ်အီၤလၢ တၢ်ပၢၤသုအဟံၣ်ပူၤ, ဒီးလဲၤစိာ်သုဘုဧိၤဟုဧိၤလၢတၢ်
         သၣ်ဝံၤလီၤဒိအိၣ်လၢသုဟံၣ်တဖၣ်အဂီၢ်န့ၣ်,
         20  ဒီးဟဲ က့ၤစိာ်သုပုၢ်သဒါဆူယအိၣ်တက့ၢ်. ဒီးသုကမၤတီသု ကလုၢ်, ဒီးသုတသံဘၣ်လီၤ. ဒီးအဝဲသ့ၣ်မၤဝဲဒ်န့ၣ်လီၤ.21  ဒီးကတိၤလိာ်အသးသကိးသကိးဒီးစံးဝဲဒၣ်, ပတၢ် ဒဲးဘးအိၣ်မးလၢပဒီပုၢ်ဝဲၢ်တဂၤအဃိ, လၢပထံၣ်ဘၣ်
         အသူၣ်ကိၢ်အသးဂီၤ, လၢအဃ့ကညးပှၤ, ဒီးပတက နၣ်ဘၣ်. မၤသးဒ်န့ၣ်ဒီးတၢ်ကိၢ်တၢ်ဂီၤအံၤဘၣ်ပှၤလီၤ.22  ဒီးစီၤရူၤဘ့ၣ်စံးဆၢအီၤဒီးစံးဝဲဒၣ်, ယစံးဘၣ်သု, မၤ ကမၣ်ဘၣ်ဖိသၣ်တဂ့ၤ, ဒီးသုတကနၣ်ဘၣ်တမ့ၢ်ဘၣ်
         ဧါ. မၤသးဒ်န့ၣ်ဒီး, ကွၢ်ကွၢ်, တၢ်ဃုန့ၢ်အသွံၣ်စ့ၢ် ကီးလီၤ.23  ဒီးစီၤယိၤသးနၢ်ပၢၢ်တၢ်န့ၣ်, အဝဲသ့ၣ် တသ့ၣ်ညါ ဘၣ်. အဂ့ၢ်ဒ်အံၤ, ပှၤကတိၤကျိးတၢ်တဂၤအိၣ်ဝဲလၢ
         အဘၢၣ်စၢၤလီၤ.
         24  ဒီးဃၣ်ကဒါကွံာ်အသးလၢအီၤဒီး အမဲာ်ထံလီၤ, ဒီးဟဲက့ၤကဒီးဆူအအိၣ်, ဒီးကတိၤတၢ် ဒီးအီၤ, ဒီးဟံးန့ၢ်ကွံာ်စီၤစူၤမ့းအိၣ်လၢအကျါ,
         ဒီးစၢ ဃာ်အီၤလၢအမဲာ်ညါလီၤ.25  ဒီးစီၤယိၤသးမၤလိာ်ဝဲလၢ ပှၤကမၤပှဲၤအထၢၣ်တဖၣ် ဒီးဘု, ဒီးဒၢနုာ်က့ၤအစ့လၢအထၢၣ်ပူၤ, တဂၤလၢအ
         ထၢၣ်ဒၣ်ဝဲ, တဂၤလၢအထၢၣ်ဒၣ်ဝဲ, ဒီးဟ့ၣ်အီၤလၢ တၢ်အီၣ်တၢ်အီလၢကျဲဧိၤကပူၤဧိၤအဂီၢ်လီၤ. ဒီးမၤအီၤ
         ဒ်န့ၣ်လီၤ.26  ဒီးပဒၢးထီၣ်ဘုဧိၤဟုဧိၤလၢကသ့ၣ်ယီၤ, ဒီးဟးထီၣ် ဖဲန့ၣ်လီၤ.
         27  ဒီးဖဲအမံဝဲအလီၢ်န့ၣ်, ပှၤတဂၤအိးထီၣ်အ ထၢၣ် ဒ်သိးအကဟ့ၣ်အကသ့ၣ်ယီၤအဆၣ်, ဒီးထံၣ် ဘၣ်ဝဲအစ့လီၤ.
         ဒီးကွၢ်ကွၢ်, အိၣ်ဝဲလၢထၢၣ်အခိၣ်လီၤ.―28  ဒီးစံးဘၣ်အဒီပုၢ်ဝဲၢ်, တၢ်ဟ့ၣ်က့ၤလံယစ့လံ. ဒီးကွၢ် ကွၢ်, အိၣ်လၢယထၢၣ်ပူၤမးလဲၣ်. ဒီးအသးလီၤဘှါဝဲ,
         ဒီးပျံၤတၢ်, ဒီးစံးလိာ်အသးသကိးသကိး, တၢ်အံၤလၢ ယွၤမၤပှၤန့ၣ်, မ့ၢ်မနုၤတမံၤလဲၣ်.29  ဒီးဟဲဝဲဆူအပၢ်စီၤယၤကိာ်အအိၣ်လၢ ကီၢ်ကနၤဧၣ် အပူၤ, ဒီးစံးဘၣ်တဲဘၣ်အီၤလၢကယဲၢ်တၢ်လၢအဘၣ်
         အီၤ, ဒီးစံးဝဲဒၣ်,
         30  ကီၢ်အကစၢ်တဂၤကတိၤတၢ်ဒီးပှၤ ဆူၣ်ဆူၣ်, ဒီးပာ်ပှၤလၢပှၤဟးကွၢ်ဟုၣ်တၢ်လၢကီၢ်ပူၤ လီၤ.
         31  ဒီးပစံးဘၣ်အီၤ, ပမ့ၢ်ပှၤအတီလီၤ. ပတမ့ၢ်ဘၣ် ပှၤကွၢ်ဟုၣ်ကွၢ်စုာ်ဘၣ်.
         32  ပမ့ၢ်ဒီပုၢ်ဝဲၢ်တဆံခံဂၤ, ပပၢ် အဖိခွါတဖၣ်လီၤ. တဂၤတအိၣ်လၢၤဘၣ်, ဒီးအဆံး တဂၤအိၣ်ဒီး ပပၢ်လၢကီၢ်ကနၤဧၣ်အပူၤလၢ
         မုၢ်မဆါ တနံၤအံၤလီၤ.33  ဒီးပှၤတဂၤန့ၣ်, ကီၢ်အကစၢ်တဂၤစံးဘၣ်ပှၤ, ယက သ့ၣ်ညါလၢသုမ့ၢ်ပှၤတီလၢတၢ်အံၤ, ပာ်လီၤတဲာ်သုဒီ
         ပုၢ်ဝဲၢ်တဂၤဒီးယၤ, ဒီးဟံးန့ၢ်တၢ်လၢသုဟံၣ်တဖၣ်အ တၢ်သၣ်ဝံၤလီၤဒိအဂီၢ်, ဒီးဟးထီၣ်တက့ၢ်.
         34  ဒီးသုပုၢ် သဒါန့ၣ်ဟဲစိာ်ဆူယအိၣ်တက့ၢ်. ဒီးယကသ့ၣ်ညါလၢ သုတမ့ၢ်ဘၣ်ပှၤကွၢ်ဟုၣ်ကွၢ်စုာ်ဘၣ်,
         လၢသုမ့ၢ်ပှၤအ တီလီၤ. ယကဟ့ၣ်က့ၤသုဒီပုၢ်ဝဲၢ်, ဒီးသုကကၤတၢ် လၢကီၢ်ပူၤလီၤ.35  ဒီးတုၤအမၤခီအထၢၣ်တဖၣ်ဒီး, ကွၢ်ကွၢ်, တၢ်မၤအ သးလၢပှၤအစ့ဘိၣ်န့ၣ်အိၣ်ဝဲလၢ အထၢၣ်ပူၤကိးဘိၣ်ဒဲး
         လီၤ. ဒီးတုၤအဝဲသ့ၣ်ဒီးအပၢ်ထံၣ်ဘၣ်အစ့ဘိၣ်တဖၣ် ဒီးဘၣ်ယိၣ်ဘၣ်ဘီတၢ်လီၤ.
         36  ဒီးအပၢ်စီၤယၤကိာ်စံး ဘၣ်အီၤ, သုဒုးဟါမၢ်သဒၣ်ကွံာ်ယဖိဒီးယၤလီၤ. စီၤ ယိၤသးတအိၣ်ဘၣ်, စီၤစူၤမ့းအိၣ်တအိၣ်ဘၣ်,
         ဒီးသု သါကဟံးန့ၢ်ကွံာ်စီၤဘံၣ်ယၤမံၣ်လီၤ. တၢ်တဖၣ်န့ၣ် ထီဒုၣ်ထီဒါယၤခဲလၢာ်လီၤ.37  ဒီးစီၤရူၤဘ့ၣ်ကတိၤတၢ်ဒီးအပၢ်, ဒီးစံးဘၣ်အီၤ, ယ မ့ၢ်တဟဲက့ၤစိာ်ဘၣ်အီၤဆူနအိၣ်ဘၣ်ဒီး, မၤသံကွံာ်ယ
         ဖိခွါခံဂၤတက့ၢ်. ပာ်အီၤလၢယစုပူၤတက့ၢ်, ဒီးယက ဟဲက့ၤစိာ်အီၤဆူနအိၣ်လီၤ.38  ဒီးစံးဝဲဒၣ်, ယဖိခွါတလဲၤလီၤဘၣ်ဒီးသုဘၣ်. အဂ့ၢ် ဒ်အံၤ, အဝဲၢ်တဂၤသံလံ, ဒီးအဝဲဒၣ်န့ၣ်အိၣ်ဝဲတဂၤဃီ
         လီၤ. မ့ၢ်ဘၣ်တၢ်အၢတၢ်နးလၢ ကျဲလၢသုလဲၤန့ၣ်ဒီး, သုကဒုးလဲၤလီၤယခိၣ်ဝါဆူပျုၤပူၤအိၣ်ဒီး ယသူၣ်အုး
         သးအုးလီၤ.

၄၃431  ဒီးတၢ်သၣ်ဝံလီၤဒိန့ၣ် အိၣ်ဝဲလၢကီၢ်ပူၤနးမးလီၤ.―2  ဒီးတုၤအအီၣ်လၢာ်ကွံာ် ဘုဧိၤဟုဧိၤလၢအဟဲက့ၤစိာ် လၢကီၢ်အဲၤကူပတူးအပူၤန့ၣ်ဒီး, တၢ်မၤအသးလၢအ
         ပၢ်စံးဘၣ်အီၤ, က့ၤပှ့ၤပတၢ်အီၣ်တၢ်အီတစဲးတက့ၢ်.3  ဒီးစီၤယူဒၤကတိၤတၢ်ဒီးအီၤ, ဒီးစံးဝဲဒၣ်, ပှၤတဂၤ န့ၣ်အုၣ်အသးသပှၢ်သပှၢ်, ဒီးစံးဝဲဒၣ်,
         သုပုၢ်တဂၤန့ၣ် မ့ၢ်တအိၣ်ဘၣ်ဒီးသုဘၣ်ဒီး, သုတထံၣ်ဘၣ်ယမဲာ်ဘၣ် န့ၣ်လီၤ.
         4  နမ့ၢ်မၢပပုၢ်လဲၤလီၤဒီးပှၤဒီး, ပကလဲၤလီၤပှ့ၤ နတၢ်အီၣ်လီၤ.
         5  ဒီးနမ့ၢ်တမၢလီၤဘၣ်အီၤဒီး, ပတလဲၤ လီၤဘၣ်. အဂ့ၢ်ဒ်အံၤ, ပှၤတဂၤန့ၣ်စံးဘၣ်ပှၤ, သုပုၢ် မ့ၢ်တအိၣ်ဘၣ်ဒီးသုဘၣ်ဒီး,
         သုတထံၣ်ဘၣ်ယမဲာ်ဘၣ်.6  ဒီးစီၤအံၣ်စရ့လးစံးဝဲဒၣ်, သုစံးဘၣ်ပှၤတဂၤလၢသု အိၣ်ဒံးဒီးသုပုၢ်တဂၤန့ၣ်, ဒီးမၤအၤမၤနးယၤန့ၣ်,
         မ့ၢ် အဘၣ်မနုၤလဲၣ်.
         7  ဒီးစံးဝဲဒၣ်, ပှၤတဂၤန့ၣ်သံကွၢ်ပှၤ လီၤတံၢ်လီၤဆဲးလၢပဂ့ၢ်ပကျိၤ, ဒီးလၢပဘူးပတံၢ်အဂ့ၢ် အကျိၤ,
         ဒီးစံးဝဲဒၣ်, သုပၢ်အိၣ်ဒံးစ့ၢ်ကီးဧါ, သုဒီပုၢ် ဝဲၢ်အိၣ်တဂၤဧါ. ဒီးဖဲဒၣ်တၢ်ကတိၤအသိးန့ၣ်ပစံးဆၢ
         အီၤလီၤ. ကစံးဝဲ, မၢသုဒီပုၢ်ဝဲၢ်ဟဲက့ၤလီၤတက့ၢ်န့ၣ်, ပသ့ၣ်ညါသပှၢ်တၢၢ်ကသ့ဧါ.8  ဒီးစီၤယူဒၤ စံးဘၣ်အပၢ်စီၤအံၣ်စရ့လးန့ၣ်, မၢဖိၣ် သၣ်ခွါတဂၤန့ၣ်လဲၤလီၤဒီးယၤတက့ၢ်. ဒီးပကဂဲၤဆၢ
         ထၢၣ်, ဒီးလဲၤတၢ်, ဒီးမူဒံး, ဒီးတသံဘၣ်, ပှၤဒီးနၤ ဒီးပဖိဒံဖိသၣ်စ့ၢ်ကီးလီၤ.
         9  ဒီးယကအုၣ်ခီၣ်ယသးလၢ အဂီၢ်, နကဘၣ်ဃုက့ၤအီၤလၢယစုပူၤလီၤ. ယမ့ၢ်တ ဟဲက့ၤစိာ်ဘၣ်ဆူနအိၣ်, ဒီးပာ်အီၤလၢနမဲာ်ညါဘၣ်ဒီး,
         မ်တၢ်ဒဲးဘးအိၣ်လၢယလိၤလၢနမဲာ်ညါကိးမုၢ်နံၤမုၢ်နၤ ဒဲးတက့ၢ်.
         10  အဂ့ၢ်ဒ်အံၤ, ပမ့ၢ်တမၤယံာ်မၤနီၢ်တ့ၢ်ပ သးဘၣ်ဒီး, ခဲကနံၣ်အံၤပကဟဲက့ၤကဒါက့ၤခံဘျီတ ဘျီလံလီၤ.11  ဒီးအပၢ်စီၤအံၣ်စရ့လးစံးဘၣ်အီၤ, မ့မ့ၢ်ဒ်န့ၣ်ဒီး, မၤ တၢ်အံၤ, ဟံးန့ၢ်ကီၢ်အတၤသၣ်ဝံၣ်လၢသုထၢၣ်ပူၤ,
         ဒီး လဲၤစိာ်န့ၢ်ပှၤတဂၤန့ၣ်လၢခိၣ်ဖး, သ့ၣ်စရံၤအထုးတစဲး, ဒီးကနဲစီတစဲး, နီၣ်တြူးနကိးအဃ့,
         ဒီးသ့ၣ်လိးအထုး, သ့အီၣ်ဘိတၣ်အသၣ်, ဒီးသ့ၣ်ၡီၤက့းအသၣ်,
         12  ဒီးဟံး န့ၢ်စ့ခံစးလၢသုစုပူၤတက့ၢ်. ဒီးစ့လၢသုဟဲက့ၤစိာ်လၢ သုထၢၣ်ပူၤန့ၣ်, က့ၤစိာ်လၢသုစုပူၤတက့ၢ်.
         ဘၣ်တဘၣ် ပှၤကွၢ်ကပာ်တၢ်လီၤ.
         13  ဒီးဟံးန့ၢ်သုပုၢ်, ဒီးဂဲၤဆၢထၢၣ် လဲၤကဒီးဆူပှၤတဂၤန့ၣ်အအိၣ်တက့ၢ်.
         14  ဒီးယွၤလၢအ သ့တၢ်လၢာ်န့ၣ်မ်အဟ့ၣ်သုလၢ တၢ်သးကညီၤလၢပှၤ တဂၤန့ၣ်အမဲာ်ညါ, ဒ်သိးအကပျၢ်သုဒီပုၢ်ဝဲၢ်အဂၤတ
         ဂၤဒီးစီၤဘံၣ်ယၤမံၣ်န့ၣ်တက့ၢ်. ဒီးယဖိမ့ၢ်ဟါမၢ်ကွံာ် လၢယၤဒီး, ကဟါမၢ်ကွံာ်လၢယၤလီၤ.15  ဒီးပှၤတဖၣ်န့ၣ်ဟံးန့ၢ်ခိၣ်ဖးတမံၤန့ၣ်ဒီးစ့ခံစး, ဒီးစီၤ ဘံၣ်ယၤမံၣ်, ဒီးဂဲၤဆၢထၢၣ်, ဒီးလဲၤလီၤဆူကီၢ်အဲၤကူ
         ပတူး, ဒီးဆၢထၢၣ်လၢစီၤယိၤသးအမဲာ်ညါလီၤ.16  ဒီးစီၤယိၤသးထံၣ်ဘၣ် စီၤဘံၣ်ယၤမံၣ်အိၣ်ဒီးအီၤ, ဒီးစံးဘၣ်ပှၤလၢအဟံၣ်ဖိအဖီခိၣ်တဂၤ, မၢပှၤတဖၣ်ဟဲ
         ဆူယဟံၣ်, ဒီးမၤသံတၢ်, ဒီးကတဲာ်ကတီၤတၢ်တက့ၢ်. အဂ့ၢ်ဒ်အံၤ, ပှၤတဖၣ်န့ၣ် ကအီၣ်တၢ်ဒီးယၤဖဲမုၢ်ထူၣ်
         န့ၣ်လီၤ.
         17  ဒီးပှၤတဂၤန့ၣ်မၤဝဲဒ်စီၤယိၤသးမၤလိာ်ဝဲအ သိး, ဒီးဆှၢထီၣ်ပှၤတဖၣ်ဆူစီၤယိၤသးအဟံၣ်ပူၤလီၤ.18  ဒီးမ့ၢ်ပှၤဆှၢထီၣ်အီၤဆူစီၤယိၤသးအဟံၣ်ပူၤဒီး, အဝဲ သ့ၣ်တဖၣ်ပျံၤတၢ်, ဒီးစံးဝဲဒၣ်, တၢ်ဆှၢနုာ်ပှၤလၢစ့
         လၢအအိၣ်က့ၤလၢပထၢၣ်ပူၤလၢအခီၣ်ထံးတဘျီအဃိ, ဒ်သိးအကဃုအလီၢ်လၢပဖီခိၣ်, ဒီးထိၣ်လီၤတီၢ်အသး
         လၢပလိၤ, ဒီးဟံးန့ၢ်ပှၤလၢကုၢ်လၢပှၤ, ဒီးပကသ့ၣ် ယီၤတဖၣ်လီၤ.
         19  ဒီးသုးဘူးအသးဆူပှၤလၢစီၤယိၤသး အပှၤဟံၣ်ဖိအဖီခိၣ်, ဒီးကတိၤတၢ်ဒီးအီၤလၢဟံၣ်အကျဲ စၢၤ,
         20  ဒီးစံးဝဲဒၣ်, ကစၢ်ဧၢ, ပဟဲလီၤလၢအခီၣ်ထံး တစု, ဒ်သိးပကပှ့ၤတၢ်အီၣ်တၢ်အီတီတီလီၤ.
         21  ဒီးတုၤ ပဟဲလၢပမံအလီၢ်န့ၣ်ဒီး, တၢ်မၤအသးလၢပအိးထီၣ် ပထၢၣ်, ဒီးကွၢ်ကွၢ်, ပှၤအစ့အိၣ်ဝဲလၢအထၢၣ်ခိၣ်,
         တဂၤအစ့လၢအထၢၣ်ခိၣ် တဂၤအစ့လၢအထၢၣ်ခိၣ်, ပစ့ဒ်အလီၤတယၢၢ်အသိး ဒီးပဟဲက့ၤစိာ် လၢပစုပူၤ လီၤ.
         22  ဒီးပဟဲစိာ်လီၤစ့အဂၤလၢပစုပူၤ, ဒ်သိးပကပှ့ၤ တၢ်အီၣ်တၢ်အီလီၤ. မ့ၢ်မတၤဒၢနုာ်ပစ့လၢပထၢၣ်ပူၤ
         တဂၤလဲၣ်န့ၣ်ပတသ့ၣ်ညါဘၣ်.23  ဒီးစံးဝဲဒၣ်, မ်သုဘၣ်တၢ်အမုာ်တက့ၢ်. ပျံၤတၢ်တ ဂ့ၤ. သုကစၢ်, ဒီးသုပၢ်အကစၢ်ဟ့ၣ်သုလၢတၢ်ထူးတၢ်
         တီၤလၢသုထၢၣ်ပူၤလီၤ. သုစ့အိၣ်တ့ၢ်ဒီးယၤလီၤ. ဒီး ဆှၢထီၣ် စီၤစူးမ့းအိၣ်ဆူအအိၣ်လီၤ.
         24  ဒီးပှၤတဂၤန့ၣ် ဆှၢပှၤတဖၣ်ဆူ စီၤယိၤသးအဟံၣ်ပူၤ, ဒီးဟ့ၣ်အီၤလၢ ထံ, ဒီးအဝဲသ့ၣ်သ့ကွံာ်အခီၣ်,
         ဒီးပှၤတဂၤန့ၣ်ဟ့ၣ်အ ကသ့ၣ်ယီၤတဖၣ်လၢအဆၣ်လီၤ.25  ဒီးအဝဲသ့ၣ် ကတဲာ်ကတီၤအခိၣ်ဖးန့ၣ် တုၤစီၤယိၤ သးကဟဲလၢမုၢ်ထူၣ်လီၤ. အဂ့ၢ်ဒ်အံၤ, နၢ်ဟူဝဲလၢအ
         ကအီၣ်တၢ်ဖဲန့ၣ်လီၤ.
         26  ဒီးစီၤယိၤသးဟဲဆူအဟံၣ်, ဒီး အဝဲသ့ၣ်တဖၣ်ဟဲက့ၤစိာ်တၢ်ခိၣ်ဖးန့ၣ် လၢအအိၣ်လၢ အစုပူၤဆူအအိၣ်လၢအဟံၣ်ပူၤ,
         ဒီးတီၤလီၤကဒွံကျိာ် လၢအမဲာ်ညါလီၤ.
         27  ဒီးအဝဲဒၣ်သံကွၢ်အီၤလၢအအိၣ် မုာ်အဂ့ၢ်အကျိၤ, ဒီးစံးဝဲဒၣ်, သုပၢ်ပှၤသးပှၢ်တဂၤလၢ သုကတိၤတၢ်လၢအဂ့ၢ်န့ၣ်,
         အိၣ်မုာ်စ့ၢ်ကီးဧါ, မ့ၢ်အ မူဒံးစ့ၢ်ကီးဧါ.28  ဒီးစံးဆၢဝဲဒၣ်, နကုၢ်နပှၤပပၢ်တဂၤအိၣ်မုာ်ဝဲ, ဒီး မူဒံးလီၤ. ဒီးဆုးလီၤအခိၣ်, ဒီးသကူးလီၤအသးလၢ
         အမဲာ်ညါလီၤ.29  ဒီးအဝဲဒၣ်ကျ့ထီၣ်အမဲာ်, ဒီးထံၣ်ဘၣ်အပုၢ်, အမိၢ် အဖိခွါစီၤဘံၣ်ယၤမံၣ်တဂၤ, ဒီးစံးဝဲဒၣ်,
         အဝဲတဂၤအံၤ မ့ၢ်သုပုၢ်လၢသုစံးဘၣ်ယၤလၢ အဂ့ၢ်အကျိၤစ့ၢ်ကီးဧါ. ဒီးစံးဝဲဒၣ်, မ်ယွၤသးကညီၤနၤတက့ၢ်,
         ယဖိခွါဧၢ.30  ဒီးစီၤယိၤသးမၤဝဲချ့ချ့လီၤ. အဂ့ၢ်ဒ်အံၤ, သးအိၣ်အ ပုၢ်, ဒီးဃုအလီၢ်ဖဲအကပျဲအမဲာ်ထံလီၤ.
         ဒီးလဲၤနုာ်လၢ31  အဒၢးပူၤ, ဒီးအမဲာ်ထံလီၤဖဲန့ၣ်လီၤ. ဒီးပျၢ်အမဲာ်, ဒီး ဟးထီၣ်, ဒီးကီၤအသး, ဒီးစံးဝဲဒၣ်,
         ပာ်လီၤတၢ်အီၣ် တက့ၢ်.32  ဒီးပှၤပာ်လီၤလၢအဂီၢ်တပူၤ, ဒီးလၢအဝဲသ့ၣ်တဖၣ် န့ၣ်အဂီၢ်တပူၤဒၣ်, ဒီးလၢပှၤအဲၤကူပတူးဖိလၢအအီၣ်
         တၢ်ဒီးအီၤအဂီၢ်တပူၤဒၣ်လီၤ. အဂ့ၢ်ဒ်အံၤ, ပှၤအဲၤကူ ပတူးဖိတအီၣ်ဘၣ်တၢ်ဒီးပှၤဧ့ၤဘြံၤဖိဘၣ်.
         အဂ့ၢ်ဒ်အံၤ, အဝဲန့ၣ်မ့ၢ်တၢ်သးဘၣ်အၢလၢပှၤအဲၤကူပတူးဖိန့ၣ်လီၤ.33  ဒီးဒုးဆ့ၣ်နီၤအဝဲၢ်ကိတဂၤ, ဒ်အဝဲၢ်ကိအလီၢ်အသိး, ဒီးအဆံးတဂၤဒ်အဆံးအလီၢ်အသိး, လၢအမဲာ်ညါ,
         ဒီး ပှၤတဖၣ်န့ၣ်ကွၢ်လိာ်အသးဒီး ကမၢကမၣ်သကိးသ ကိးလီၤ.34  ဒီးဟံးန့ၢ်တၢ်ဟ့ၣ်နီၤလၢအမဲာ်ညါလၢ အဝဲသ့ၣ်အ ဂီၢ်ဒီးစီၤဘံၣ်ယၤမံၣ်အတၢ်ဟ့ၣ်နီၤန့ၣ် အါန့ၢ်ပှၤဂၤအ
         တၢ်ယဲၢ်စးလီၤ. ဒီးအီတၢ်, ဒီးအီဘျဲးအီတၢ်ဒီးအီၤလီၤ.

၄၄441  ဒီးအဝဲဒၣ်မၤလိာ်ပှၤလၢအဟံၣ်ဖိအဖီခိၣ်, ဒီးစံးဝဲ ဒၣ်, မၤပှဲၤထီၣ်ပှၤတဖၣ်န့ၣ်အထၢၣ်ပူၤဒီးတၢ်အီၣ်တၢ်
         အီဖဲအစိာ်ထီၣ်သ့, ဒီးဒၢနုာ်ပှၤအစ့, တဂၤအစ့လၢအ ထၢၣ်ခိၣ်, တဂၤအစ့လၢအထၢၣ်ခိၣ်,
         2  ဒီးဒၢနုာ်ယ သလူ, သလူစ့တဖျၢၣ်လၢပှၤအဆံးအထၢၣ်ခိၣ်, ဒီး အဘုအဟုအစ့န့ၣ်တက့ၢ်. ဒီးမၤဝဲဒ်စီၤယိၤသးကတိၤ
         တၢ်အသိးန့ၣ်လီၤ.
         3  တုၤမုၢ်ဆ့ၣ်ကပီၤထီၣ်ဒီး, တၢ်မၢ ပှၤတဖၣ်လဲၤတၢ်, အဝဲသ့ၣ်ဒီးအကသ့ၣ်ယီၤလီၤ.4  ဟးထီၣ်ဝဲလၢဝ့ၢ်ပူၤတယံၤဘၣ်ဒီး, စီၤယိၤသးစံးဘၣ် ပှၤလၢအဟံၣ်ဖိအဖီခိၣ်တဂၤ, ဂဲၤဆၢထၢၣ်လူၤပိာ်ပှၤ
         တဖၣ်န့ၣ်အခံ, ဒီးတုၤနချုးန့ၢ်အီၤဒီး, စံးဘၣ်အီၤ, သု ဟ့ၣ်ဆၢက့ၤတၢ်အၢလၢတၢ်ဂ့ၤအလီၢ် မ့ၢ်အဘၣ်မနုၤ
         လဲၣ်.
         5  အဝဲအံၤမ့ၢ်တၢ်လၢယကစၢ်အီလၢအပူၤ, ဒီး လၢအဖးတၢ်ဘၣ်လၢအီၤတမ့ၢ်ဘၣ်ဧါ. သုမၤတၢ်အၢ လၢသုမၤတၢ်န့ၣ်လီၤ.6  ဒီးအဝဲဒၣ်လဲၤချုးန့ၢ်အီၤ, ဒီးကတိၤတၢ်ဒီးအီၤလၢ တၢ်ကတိၤန့ၣ်လီၤ.7  ဒီးအဝဲသ့ၣ်တဖၣ်န့ၣ်စံးဘၣ်အီၤ, ယကစၢ်ကတိၤ တၢ်ကတိၤတဖၣ်န့ၣ်မ့ၢ်အဘၣ်မနုၤလဲၣ်. ဒ်တၢ်ကတိၤ
         တဖၣ်အသိးန့ၣ်, မ်နကုၢ်နပှၤအသုတမၤတဂ့ၤ.
         8  ကွၢ် ကွၢ်, စ့လၢပထံၣ်န့ၢ်ဘၣ်လၢပထၢၣ်ခိၣ်န့ၣ် ပဟဲက့ၤ စိာ်ဆူနအိၣ်လၢကီၢ်ကနၤဧၣ်အပူၤလီၤ.
         ဒီးပဟုၣ်ကျိၣ် ဧိၤစ့ဧိၤ, ထူဧိၤလွဲဧိၤလၢနကစၢ်အဟံၣ်ပူၤဒ်လဲၣ်.
         9  ဖဲ ဒၣ်ပှၤလၢတၢ်ထံၣ်န့ၢ်အီၤအိၣ်ဒီးနကုၢ်နပှၤတဂၤဂၤအံၤ, မ်အသံတက့ၢ်, ဒီးပဝဲဒၣ်အံၤပကကဲထီၣ်ယကစၢ်အ
         ကုၢ်အပှၤလီၤ.10  ဒီးစံးဝဲဒၣ်, ခဲကနံၣ်အံၤကမၤအသးဒၣ်ဝဲဒ်သုတၢ်က တိၤအသိးန့ၣ်တက့ၢ်. ဖဲဒၣ်ပှၤလၢတၢ်ကထံၣ်န့ၢ်အ
         အိၣ်ဒီးအီၤတဂၤတဂၤန့ၣ်, ကကဲထီၣ်ယကုၢ်, ဒီးသုဝဲ သ့ၣ်အံၤတၢ်ဒဲးဘးတအိၣ်ဘၣ်ဘၣ်လၢသုလိၤဘၣ်.11  ဒီးစိာ်လီၤကွံာ်အထၢၣ်ချ့ချ့လၢဟီၣ်ခိၣ်, ဒီးအိးထီၣ် အထၢၣ်တဂၤအထၢၣ်ဒၣ်ဝဲ, တဂၤအထၢၣ်ဒၣ်ဝဲ,
         12  ဒီး ဃုဆိဝဲဖဲအဝဲၢ်ကိတဂၤ, ဒီးလၢာ်ဝဲဖဲအဆံးတဂၤ, ဒီး ထံၣ်န့ၢ်သလူတဖျၢၣ်န့ၣ်လၢ စီၤဘံၣ်ယၤမံၣ်အထၢၣ်ပူၤ
         လီၤ.13  ဒီးဖှီဝဲအယၣ်, ဒီးပဒၢးထီၣ်တၢ်လၢအကသ့ၣ်ယီၤ, တဂၤလၢအကသ့ၣ်ယီၤ, တဂၤလၢအကသ့ၣ်ယီၤ, ဒီး က့ၤကဒါက့ၤဆူဝ့ၢ်ပူၤလီၤ.
         14  ဒီးစီၤယူဒၤဒီးအဒီပုၢ်ဝဲၢ် ဟဲဝဲဆူစီၤယိၤသးအဟံၣ် (ဒီးအိၣ်ဒံးဖဲန့ၣ်,) ဒီးအဝဲ သ့ၣ်တဖၣ်န့ၣ်ထိၣ်လီၤပှီၢ်အသးလၢ
         ဟီၣ်ခိၣ်လၢအမဲာ် ညါလီၤ.15  ဒီးစီၤယိၤသးစံးဘၣ်အီၤ, တၢ်လၢသုမၤတၢ်အံၤမ့ၢ်မ နုၤတမံၤလဲၣ်. ပှၤဒ်ယၤအသိး, ဖးတၢ်ဘၣ်န့ၣ်သုတ
         သ့ၣ်ညါဘၣ်ဧါ.16  ဒီးစီၤယူဒၤစံးဝဲဒၣ်, ပကစံးဘၣ်ယကစၢ်ဒ်လဲၣ်, ပ ကကတိၤတၢ်ဒ်လဲၣ်, ပကပာ်တီပသးဒ်လဲၣ်. ယွၤထံၣ်
         န့ၢ်နကုၢ်နပှၤအတၢ်အၢတၢ်သီလီၤ. ကွၢ်ကွၢ်, ပမ့ၢ်ပ ကစၢ်အကုၢ်အပှၤ, ပဝဲဒၣ်ဒီးပှၤတဂၤလၢ တၢ်ထံၣ်န့ၢ်
         သလူတဖျၢၣ်န့ၣ်အိၣ်ဒီးအီၤစ့ၢ်ကီးလီၤ.17  ဒီးစံးဝဲဒၣ်, ယမၤတၢ်န့ၣ် မ်အသုတမၤအသးတဂ့ၤ. ပှၤလၢတၢ်ထံၣ်န့ၢ်သလူတဖျၢၣ် လၢအစုပူၤတဂၤန့ၣ်
         ကကဲထီၣ်ယကုၢ်လီၤ. မ့မ့ၢ်သုဝဲသ့ၣ်အံၤ ဂဲၤဆၢထၢၣ် က့ၤထီၣ်က့ၤမုာ်မုာ်ဆူ သုပၢ်အအိၣ်တက့ၢ်.18  ဒီးစီၤယူဒၤသုးဘူးအသးဆူအအိၣ်, ဒီးစံးဝဲဒၣ်, ယ ကစၢ်ဧၢ, ဒုးကတိၤလၢ်နကုၢ်နပှၤလၢ တၢ်ကတိၤတ
         ဘီလၢယကစၢ်အနၢ်ပူၤတက့ၢ်. ဒီးမ်နသးထီၣ်သုတ ကဲၤထီၣ်ဘၣ်နကုၢ်နပှၤတဂ့ၤ. အဂ့ၢ်ဒ်အံၤ, နထဲသိးဒီး
         ဖၤရိၤလီၤ.
         19  ယကစၢ်သံကွၢ်အကုၢ်အပှၤ, ဒီးစံးဝဲဒၣ်, သုပၢ်မ့ၢ်ဂ့ၤ, သုဒီပုၢ်ဝဲၢ်မ့ၢ်ဂ့ၤ, အိၣ်စ့ၢ်ကီးဧါ.
         20  ဒီးပ စံးဘၣ်ယကစၢ်ပအိၣ်ဒီးပပၢ်, ပှၤသးပှၢ်တဂၤ, ဒီးအဖိ အိၣ်ဖျဲၣ်ဖဲအသးပှၢ်, အဆံးတဂၤ, ဒီးအဝဲၢ်တဂၤသံ
         လံ, ဒီးအိၣ်လီၤတဲာ်လၢအမိၢ်န့ၣ်ထဲအဝဲတဂၤဧိၤ, ဒီး ယပၢ်အဲၣ်အီၤလီၤ.
         21  ဒီးနစံးဘၣ်နကုၢ်နပှၤ, ဟဲစိာ်လီၤ အီၤဆူယအိၣ်, ဒ်သိးယကဒိးယမဲာ်လၢအလိၤန့ၣ်တ က့ၢ်.
         22  ဒီးပစံးဘၣ်ယကစၢ်, ဖိၣ်သၣ်ခွါန့ၣ်လဲၤသဒၣ် အပၢ်တသ့ဘၣ်. မ့ၢ်လဲၤသဒၣ်အပၢ်ဒီး, အဝဲဒၣ်ကသံ
         လီၤ.
         23  ဒီးနစံးဘၣ်နကုၢ်နပှၤ, သုပုၢ်သဒါမ့ၢ်တဟဲလီၤ ဘၣ်ဒီးသုဘၣ်ဒီး, သုတထံၣ်လၢၤဘၣ်ယမဲာ်ဘၣ်လီၤ.24  ဒီးတၢ်မၤအသးတုၤပက့ၤထီၣ်ဆူနကုၢ်နပှၤ, ပပၢ်တ ဂၤအအိၣ်ဒီး, ပစံးဘၣ်တဲဘၣ်အီၤလၢယကစၢ်အတၢ် ကတိၤန့ၣ်လီၤ.
         25  ဒီးပပၢ်စံး, က့ၤပှ့ၤပတၢ်အီၣ်တၢ်အီတ စဲးတက့ၢ်.
         26  ဒီးပစံး, ပလဲၤလီၤတသ့ဘၣ်. ပပုၢ်အဆံး တဂၤမ့ၢ်အိၣ်ဒီးပှၤဒီး, ပကလဲၤလီၤလီၤ. အဂ့ၢ်ဒ်အံၤ,
         ပ ပုၢ်အဆံးတဂၤမ့ၢ်တအိၣ်ဘၣ်ဒီးပှၤဒီး, ပထံၣ်ဘၣ်ပှၤတ ဂၤန့ၣ်အမဲာ်တသ့ဘၣ်.
         27  ဒီးနကုၢ်နပှၤယပၢ်တဂၤန့ၣ် စံးဘၣ်ပှၤ, သုသ့ၣ်ညါလၢယမါဆံးစၢ်န့ၢ်ယၤလၢပှၤခံ ဂၤလီၤ.
         28  ဒီးအဝဲတဂၤဟးထီၣ်လၢယအိၣ်, ဒီးယစံး, ယာ်သံကွံာ်လံဝဲသပှၢ်တၢၢ်လံ. ဒီးလၢန့ၣ်လံၤလံၤယ တထံၣ်လၢၤဘၣ်အီၤဘၣ်.
         29  ဒီးသုမ့ၢ်ဟံးန့ၢ်စ့ၢ်ကီးအဝဲ တဂၤအံၤလၢယအိၣ်, ဒီးမ့ၢ်ဘၣ်တၢ်အၢတၢ်နးဒီး, သု ကဒုးလဲၤလီၤယခိၣ်ဝါဆူပျုၤပူၤဒီး
         တၢ်နးတၢ်ဖှီၣ်လီၤ.
         30  ဒီးခဲကနံၣ်အံၤတုၤယက့ၤဆူ နကုၢ်နပှၤယပၢ်အအိၣ်ဒီးဖိၣ်သၣ်ခွါတဂၤအံၤတအိၣ်ဘၣ်ဒီးပှၤဘၣ်ဒီး,
         အသးသမူဘၣ်တၢ်စၢဃာ်အသးလၢ အဖိအသးသမူအပူၤ,―31  ဒီးတုၤအထံၣ်လၢဖိၣ်သၣ်ခွါအံၤတအိၣ်ဘၣ်ဒီး, တၢ်က မၤအသးလၢအကသံဝဲလီၤ. ဒီးနကုၢ်နပှၤကဒုးလဲၤလီၤ
         နကုၢ်နပှၤပပၢ်အခိၣ်ဝါဆူပျုၤပူၤ, ဒီးတၢ်သူၣ်အုးသး အုးလီၤ.
         32  အဂ့ၢ်ဒ်အံၤ, နကုၢ်နပှၤကဲထီၣ်ပှၤအၢၣ်လီၤ အီလီၤလၢအဂီၢ်လၢယပၢ်အမဲာ်ညါဒီးယစံး, ယမ့ၢ်တ ဟဲက့ၤစိာ်ဘၣ်အီၤဆူနအိၣ်ဘၣ်ဒီး,
         ယကဘၣ်တၢ်ဒဲး ဘးလၢယပၢ်အမဲာ်ညါကိးမုၢ်နံၤမုၢ်နၤဒဲးလီၤ.33  ဒီးခဲကနံၣ်အံၤ, ဒုးအိၣ်ဒုးဆိးလၢ်ယၤ, လၢယကစၢ် အကုၢ်လၢဖိၣ်သၣ်ခွါန့ၣ်အလီၢ်, ဒီးဒုးက့ၤထီၣ်ဖိၣ်သၣ်
         ခွါဒီးအဒီပုၢ်ဝဲၢ်တက့ၢ်.
         34  အဂ့ၢ်ဒ်အံၤ, ဖိၣ်သၣ်ခွါန့ၣ် တအိၣ်ဒီးယၤဘၣ်ဒီး, ယကက့ၤထီၣ်ဆူယပၢ်အအိၣ်ဒ် လဲၣ်. ယကထံၣ်ဘၣ်ဖုးတၢ်နးတၢ်ဖှီၣ်
         လၢအကလီၤ ဘၣ်ယပၢ်လီၤ.

၄၅451  ဒီးစီၤယိၤသးကီၤအသးလၢ ပှၤလၢအဆၢထၢၣ်လၢ အဃၢၤခဲလၢာ်အမဲာ်ညါတကဲဘၣ်, ဒီးကိးထီၣ်ဝဲ, ဒုး ဟးထီၣ်ကယဲၢ်ပှၤလၢယအိၣ်တက့ၢ်.
         ဒီးစီၤယိၤသးလီၣ် ဖျါထီၣ်အသးလၢအဒီပုၢ်ဝဲၢ်အမဲာ်ညါအဖၢမုၢ်ဒီး, ပှၤ တဆၢထၢၣ်ဘၣ်ဒီးအီၤနီတဂၤဘၣ်.
         2  ဒီးအကလုၢ်ထီၣ် ဖျဲးလၢမဲာ်ထံမဲာ်နိအပူၤ, ဒီးပှၤအဲၤကူပတူးဖိ, ဒီးဖၤရိၤ အပှၤဟံၣ်ဖိနၢ်ဟူဝဲလီၤ.3  ဒီးစီၤယိၤသးစံးဘၣ်အဒီပုၢ်ဝဲၢ်, ယမ့ၢ်စီၤယိၤသးလီၤ. ယပၢ်မူဒံးစ့ၢ်ကီးဧါ. ဒီးအဒီပုၢ်ဝဲၢ်စံးဆၢဝဲတကဲဘၣ်.
         အဂ့ၢ်ဒ်အံၤ, အသူၣ်ကိၢ်အသးဂီၤလၢအအိၣ်လၢအမဲာ် ညါအဃိလီၤ.4  ဒီးစီၤယိၤသးစံးဘၣ်အဒီပုၢ်ဝဲၢ်, သုးဘူးလၢ်သုသးဆူ ယအိၣ်တက့ၢ်. ဒီးသုးဘူးအသးလီၤ. ဒီးစံးဘၣ်အီၤ,
         ယမ့ၢ်သုဒီပုၢ်ဝဲၢ်စီၤယိၤသး, လၢသုဆါကွံာ်ဆူအဲၤကူပ တူးလီၤ.
         5  ဒီးခဲကနံၣ်အံၤသုသုတသးအုးတဂ့ၤ. ဒီးသု သုတသးထီၣ်လီၤသုသးလၢ သုဆါကွံာ်ယၤဖဲအံၤအ ဃိတဂ့ၤ. အဂ့ၢ်ဒ်အံၤ,
         ယွၤမၢယဟဲလီၤလၢသုမဲာ်ညါ ဒ်သိးယကဒုးပူၤဖျဲးပှၤအသးသမူန့ၣ်လီၤ.6  တၢ်သၣ်ဝံၤလီၤဒိအံၤအိၣ်လံလၢ ကီၢ်ပူၤခံနံၣ်အံၤလံ. ဒီးအိၣ်ဒံးယဲၢ်နံၣ်လၢအတအိၣ်ဘၣ်ဒီး ထဲၣ်တၢ်ဒီးကူး
         တၢ်န့ၣ်ဘၣ်လီၤ.
         7  ဒီးယွၤမၢယလဲၤလၢသုမဲာ်ညါဒ်သိး အကပာ်တၢ်အိၣ်လီၤတဲာ်လၢသုဂီၢ်လၢဟီၣ်ခိၣ်ချၢ, ဒီး ဒုးမူဒံးသုလၢတၢ်မၤထူၣ်ဖျဲးတၢ်ဖးဒိၣ်လီၤ.
         8  ဒီးခဲကနံၣ် အံၤသုမၢယဟဲဖဲအံၤတမ့ၢ်ဘၣ်. မ့ၢ်ယွၤလီၤ. ဒီးပာ်ယၤ လၢဖၤရိၤအပၢ်, ဒီးအပှၤဟံၣ်ဖိခဲလၢာ်အကစၢ်,
         ဒီးပှၤ ပၢတၢ်လၢကီၢ်အဲၤကူပတူးဒီကီၢ်ညါလီၤ.9  က့ၤထီၣ်ချ့ချ့ဆူယပၢ်အအိၣ်, ဒီးစံးဘၣ်အီၤ, နဖိခွါ စီၤယိၤသးစံးဒ်အံၤ, ယွၤပာ်ယၤလၢကီၢ်အဲၤကူပတူးဒီ
         ကီၢ်ညါအကစၢ်လီၤ. ဟဲလီၤဆူယအိၣ်တက့ၢ်. မၤယံာ် မၤနီၢ်နသးတဂ့ၤ.
         10  ဒီးနကအိၣ်ကဆိးလၢကီၢ်ကိရှ့ၣ်ဒီး နကအိၣ်ဘူးဒီးယၤ, နဲဒၣ်, ဒီးနဖိ, ဒီးနဖိအဖိတဖၣ်, ဒီးနသိဒီးနမဲာ်တဲးလဲးတဖၣ်,
         ဒီးနဂီၤဘုၣ်ဂီၤဖံးတဖၣ်, ဒီးကယဲၢ်တၢ်လၢအအိၣ်ဒီးနၤလီၤ.
         11  ဒီးယကလုၢ်အီၣ် လုၢ်အီနၤဖဲန့ၣ်, (အဂ့ၢ်ဒ်အံၤ, တၢ်သၣ်ဝံၤလီၤဒိအိၣ်ဒံး ယဲၢ်နံၣ်လီၤ) နဲဒၣ်,
         ဒီးနပှၤဟံၣ်ဖိ, ဒီးကယဲၢ်ပှၤအိၣ် ဒီးနၤန့ၣ်ကဘၣ်တၢ်ဖှီၣ်တၢ်ယာ်ခဲလၢာ်ဘၣ်ဖုးလီၤ.12  ဒီးကွၢ်ကွၢ်, သုမဲာ်ဒီးယပုၢ်စီၤဘံၣ်ယၤမံၣ်အမဲာ်ထံၣ် ဝဲလၢအမ့ၢ်ယထးခိၣ်လၢအကတိၤတၢ်ဒီးသုလီၤ.
         13  ဒီး သုကစံးဘၣ်တဲဘၣ်ယပၢ်လၢ ယလၤကပီၤလၢကီၢ်အဲၤ ကူပတူးအပူၤခဲလၢာ်အဂ့ၢ်အကျိၤ, ဒီးကယဲၢ်တၢ်လၢ
         သုထံၣ်ဘၣ်ခဲလၢာ်ခဲဆ့လီၤ. ဒီးသုဘၣ်မၤချ့ချ့, ဒီးဟဲ စိာ်လီၤယပၢ်ဖဲအံၤလီၤ.14  ဒီးထိၣ်လီၤအသးလၢအပုၢ် စီၤဘံၣ်ယၤမံၣ်အကိာ် လိၤ, ဒီးအမဲာ်ထံလီၤ, ဒီးစီၤဘံၣ်ယၤမံၣ်အမဲာ်ထံလီၤ
         လၢအကိာ်န့ၣ်လီၤ.
         15  ဒီးနၢမူအဒီပုၢ်ဝဲၢ်ခဲလၢာ်, ဒီးအ မဲာ်ထံလီၤလၢအလိၤ, ဒီးလၢန့ၣ်အလီၢ်ခံန့ၣ်အဒီပုၢ်ဝဲၢ် ကတိၤတၢ်ဒီးအီၤလီၤ.16  ဒီးတၢ်အကစီၣ်န့ၣ်ဟူထီၣ်လၢစီၤပၤဖၤရိၤအဟံၣ်ပူၤ, ဒီးစံးဝဲဒၣ်, စီၤယိၤသးအဒီပုၢ်ဝဲၢ်ဟဲလံ.
         ဒီးဂ့ၤဝဲလၢဖၤ ရိၤအမဲာ်, ဒီးလၢအခ့အပှၤအမဲာ်လီၤ.17  ဒီးဖၤရိၤစံးဘၣ်စီၤယိၤသး, စံးဘၣ်တဲဘၣ်နဒီပုၢ်ဝဲၢ်, မၤတၢ်အံၤ, ပဒၢးထီၣ်တၢ်လၢသုဆၣ်ဖိကီၢ်ဖိအဖီခိၣ်,
         ဒီးလဲၤတၢ်, က့ၤက့ၤဆူကီၢ်ကနၤဧၣ်အပူၤ,
         18  ဒီးဟံးန့ၢ် သုပၢ်, ဒီးသုပှၤဟံၣ်ဖိ, ဒီးဟဲဆူယအိၣ်တက့ၢ်. ဒီးယ ကဟ့ၣ်သုလၢကီၢ်အဲၤကူပတူးအတၢ်ဂ့ၤ,
         ဒီးသုကအီၣ် ထံဧိၤကီၢ်ဧိၤအသိလီၤ.
         19  ဒီးခဲကနံၣ်အံၤတၢ်မၤလိာ်နၤ, မၤတၢ်အံၤ, ဟံးန့ၢ်လ့ၣ်ကဟၣ်လၢ ကီၢ်အဲၤကူပတူး အပူၤလၢသုဖိဒံဖိသၣ်အဂီၢ်ဒီး
         လၢသုဖိသုမါအဂီၢ်, ဒီး ဟဲစိာ်သုပၢ်, ဒီးဟဲက့ၤတက့ၢ်.
         20  ဒီးမ်သုမဲာ်အသုတ လိးကီသုတၢ်ဖိတၢ်လံၤတဂ့ၤ. အဂ့ၢ်ဒ်အံၤ, ကီၢ်အဲၤကူ ပတူးဒီကီၢ်ညါအတၢ်ဂ့ၤန့ၣ်
         မ့ၢ်သုတၢ်လီၤ.21  ဒီးအံၣ်စရ့လးအဖိတဖၣ်မၤဝဲဒ်န့ၣ်လီၤ. ဒီးစီၤယိၤသး ဟ့ၣ်အီၤလၢလ့ၣ်ကဟၣ်တဖၣ်, ဒ်ဖၤရိၤမၤလိာ်အသိး,
         ဒီးဟ့ၣ်အတၢ်အီၣ်တၢ်အီလၢကျဲအဂီၢ်လီၤ.22  ဒီးဟ့ၣ်ပှၤတဖၣ်န့ၣ်ခဲလၢာ်လၢ အကူအသိးတဂၤ လၢအကကလံၤအသးအဂီၢ်, တဂၤလၢအကကလံၤ အသးအဂီၢ်လီၤ.
         မ့မ့ၢ်စီၤဘံၣ်ယၤမံၣ်တဂၤန့ၣ်ဟ့ၣ်အီၤ လၢစ့သၢကယၤ, ဒီးအကူအသိးလၢအကကလံၤအ သးယဲၢ်ဘျီအဂီၢ်လီၤ.
         23  ဒီးဟ့ၣ်ယုၢ်အပၢ်ဒ်အံၤ, ကသ့ၣ် ယီၤအဖါပဒၢးအသးဆံဆဲၣ်ဒုလၢ ကီၢ်အဲၤကူပတူးအ တၢ်ဂ့ၤတဖၣ်, ဒီးကသ့ၣ်ယီၤအမိၢ်ဆံဆဲၣ်ဒုပဒၢးအ
         သးလၢဘုဧိၤဟုဧိၤ, ဒီးကိၣ်, ဒီးတၢ်အီၣ်လၢအပၢ်အ ဂီၢ်လၢကျဲပူၤလီၤ.
         24  ဒီးပျၢ်အဒီပုၢ်ဝဲၢ်, ဒီးအဝဲသ့ၣ်တ ဖၣ်လဲၤဝဲလီၤ. ဒီးစံးဘၣ်အီၤ, မ်တၢ်သူၣ်တမုာ်သးတ မုာ်
         သုတအိၣ်ထီၣ်လၢသုကျါလၢကျဲပူၤတဂ့ၤ.
         25  ဒီးအဝဲသ့ၣ်တဖၣ်န့ၣ်လဲၤထီၣ်ဝဲလၢအဲၤကူပတူး, ဒီးဟဲဝဲဆူကီၢ်ကနၤဧၣ်ဆူ အပၢ်စီၤယၤကိာ်အအိၣ်လီၤ.―26  ဒီးစံးဘၣ်တဲဘၣ်အီၤ, ဒီးစံးဝဲဒၣ်, စီၤယိၤသးမူဒံးဒီး ပၢကီၢ်အဲၤကူပတူးဒီကီၢ်ညါလီၤ. ဒီးစီၤယၤကိာ်အသး
         ကတုၤလီၤ. အဂ့ၢ်ဒ်အံၤ, တနာ်ဘၣ်အီၤဘၣ်.27  ဒီးအဝဲသ့ၣ်စံးဘၣ်တဲဘၣ်အီၤလၢ စီၤယိၤသးအတၢ် ကတိၤလၢအစံးတ့ၢ်အီၤခဲလၢာ်လီၤ. ဒီးတုၤအထံၣ်ဘၣ်
         လ့ၣ်ကဟၣ်တဖၣ်လၢစီၤယိၤသးဟ့ၣ်ယုၢ်အီၤဒီး, အပၢ် စီၤယၤကိာ်အသးမူထီၣ်က့ၤဝဲလီၤ.28  ဒီးစီၤအံၣ်စရ့လးစံးဝဲဒၣ်, အါလံ, ယဖိခွါစီၤယိၤသး မူဒံးလီၤ. ယကလဲၤတၢ်, ဒီးထံၣ်ဘၣ်အီၤလၢယတချုး
         သံဒံးဘၣ်လီၤ.

၄၆461  ဒီးစီၤအံၣ်စရ့လးဟးထီၣ်ဒီး ကယဲၢ်တၢ်အိၣ်ဒီးအီၤ, ဒီးဟဲဆူဘ့ၢ်ၡဘၤ, ဒီးလုၢ်တၢ်လုၢ်တဖၣ်လၢအပၢ်စီၤ
         အံၤစဲးအကစၢ်လီၤ.2  ဒီးယွၤစံးဘၣ် စီၤအံၣ်စရ့လးလၢအထံၣ်တၢ်လၢမုၢ် နၤအကျါ, ဒီးစံးဝဲဒၣ်, စီၤယၤကိာ်ဧၢ, စီၤယၤကိာ်ဧၢ,
         ဒီးစံးဝဲဒၣ်, ကွၢ်ကွၢ်, ယၤလီၤ.3  ဒီးစံးဝဲဒၣ်, ယဲဒၣ်အံၤယမ့ၢ်ယွၤ, နပၢ်အကစၢ်လီၤ. နလဲၤလီၤဆူအဲၤကူပတူးအပူၤန့ၣ်ပျံၤတၢ်တဂ့ၤ.
         အဂ့ၢ် ဒ်အံၤ, ယကဒုးကဲထီၣ်နၤလၢပှၤတကလုာ်ဖးဒိၣ်ဖဲန့ၣ် လီၤ.
         4  ယကလဲၤလီၤဒီးနၤဆူအဲၤကူပတူးအပူၤ, ဒီး ယကဟဲက့ၤစိာ်ထီၣ်စ့ၢ်ကီးနၤသပှၢ်တၢၢ်, ဒီးစီၤယိၤသး
         ကပာ်အစုလၢနမဲာ်လိၤလီၤ.5  ဒီးစီၤယၤကိာ်ဂဲၤဆၢထၢၣ်ဝဲလၢဘ့ၢ်ၡဘၤ, ဒီးအံၣ်စ ရ့လးအဖိခွါတဖၣ် ဒုးဒိးအပၢ်စီၤယၤကိာ်, ဒီးအဖိဒံဖိ
         သၣ်, ဒီးအဖိအမါလၢလ့ၣ်ကဟၣ်, လၢဖၤရိၤမၢအဟဲ ဒိးအီၤလီၤ.
         6  ဒီးဟံးန့ၢ်အဆၣ်ဖိကီၢ်ဖိ, ဒီးအတၢ်ဖိတၢ် လံၤလၢအန့ၢ်ဘၣ်ဝဲလၢကီၢ်ကနၤဧၣ်အပူၤ, ဒီးလဲၤလီၤ ဆူအဲၤကူပတူးအပူၤ,
         စီၤယၤကိာ်, ဒီးအချံအသၣ်အိၣ် ဒီးအီၤခဲလၢာ်လီၤ.
         7  အဖိခွါသ့ၣ်, ဒီးအဖိခွါအဖိခွါသ့ၣ် အိၣ်ဒီးအီၤ, ဒီးအဖိမုၣ်သ့ၣ်, ဒီးအဖိခွါအဖိမုၣ်သ့ၣ်,
         ဒီးအချံအသၣ်ခဲလၢာ်သ့ၣ်တဖၣ်န့ၣ်, စိာ်လီၤဝဲဆူအဲၤ ကူပတူးအပူၤလီၤ.8  ဒီးအအံၤမ့ၢ် ပှၤအံၣ်စရ့လးဖိလၢအဟဲဆူ အဲၤကူပ တူးအပူၤ, စီၤယၤကိာ်ဒီးအဖိခွါတဖၣ်အမံၤ.9  စီၤယၤကိာ်အဖိဝဲၢ်ကိစီၤရူၤဘ့ၣ်, ဒီးစီၤရူၤဘ့ၣ်အဖိ ခွါစီၤဃနိာ်, ဒီးစီၤပးလူ, ဒီးစီၤဃ့းစရိၣ်,
         ဒီးစီၤကၢ်မံၤ လီၤ.10  ဒီးစီၤစူၤမ့းအိၣ်အဖိခွါမ့ၢ်စီၤယၤမူအ့လး, ဒီးစီၤယၤ မံၣ်, ဒီးစီၤအိၤဟးဒီးစီၤယၤကံၣ်, ဒီးစီၤစိဃၢ်,
         ဒီးက နၤဧၣ်မုၣ်အဖိခွါစီၤၡီအူးလီၤ.11  ဒီးစီၤလ့ၤဝံအဖိခွါမ့ၢ်စီၤက့ရၡိၣ်, စီၤကဃး, ဒီးစီၤမ ရၤရံၤလီၤ.12  ဒီးစီၤယူဒၤအဖိခွါမ့ၢ်စီၤအ့ၢ်, ဒီးစီၤအိၤနၣ်, ဒီးစီၤရှ့ လၤ, ဒီးစီၤဖ့ၤရ့း, ဒီးစီၤစ့ရၤလီၤ.
         မ့မ့ၢ်စီၤအ့ၢ်, ဒီးစီၤ အိၤနၣ်သံဝဲလၢကီၢ်ကနၤဧၣ်အပူၤလီၤ. ဒီးစီၤဖ့ၤရ့းအဖိ ခွါမ့ၢ်စီၤဃ့းစရိၣ်,
         ဒီးစီၤဃမူလီၤ.13  ဒီးစီၤယံးစၣ်ကၢ်အဖိခွါမ့ၢ်စီၤတိၤလၤ, ဒီးစီၤဖူဝၤ, ဒီး စီၤယိၤဘး, ဒီးစီၤၡံးမရိၣ်လီၤ.14  ဒီးစီၤစဘူလိၣ်အဖိခွါမ့ၢ်စီၤစ့ရ့း, ဒီးစီၤအ့လိၣ်, ဒီး စီၤယၤလအ့လးလီၤ.
         15  အန့ၣ်တဖၣ်မ့ၢ်နီၢ်လ့ၤအၤအဖိ ခွါလၢအဆံးစၢ်န့ၢ်ဒီးအဖိမုၣ်နီၢ်ဒံနၤလၢ စီၤယၤကိာ် အဂီၢ်, လၢပၤဒနါရၣ်အပူၤလီၤ.
         အဖိခွါဒီးအဖိမုၣ်, ပှၤ အသးခဲလၢာ်န့ၣ်အိၣ်ဝဲသၢဆံသၢဂၤလီၤ.16  ဒီးစီၤကးအဖိခွါ မ့ၢ်စီၤစံးဖယိၣ်, ဒီးစီၤဃးကံ, စီၤ ရှူနံၤ, ဒီးစီၤအ့စဘိၣ်, ဒီးစီၤဧ့ရံၤ,
         ဒီးစီၤအရိဒံၤ, ဒီး စီၤအၤရအ့လံလီၤ.
         17  ဒီးစီၤအၤရှ့ၢ်အဖိခွါမ့ၢ်စီၤယံးမနၤ, ဒီးစီၤယံးၡဝၤ, ဒီးစီၤယံးၡဝံၤ, ဒီးစီၤဘရံဧၤ, ဒီးအဒီပုၢ်ဝဲၢ်မုၣ်နီၢ်စ့ရၤဒီးစီၤဘရံဧၤအဖိခွါစီၤဃ့ဘ့ၢ်,
         ဒီးစီၤမးလကံအ့လၤလီၤ.―18  အန့ၣ်တဖၣ်မ့ၢ်နီၢ်စံၤလပၤလၢ စီၤလၤဘၣ်ဟ့ၣ်အဖိမုၣ် နီၢ်လ့ၤအၤတဂၤအဖိခွါလီၤ. ဒီးအန့ၣ်တဖၣ်ဆံးစၢ်န့ၢ်
         ဝဲလၢစီၤယၤကိာ်အဂီၢ်, ပှၤအသးအိၣ်တဆံဃုဂၤလီၤ.19  ဒီးစီၤယၤကိာ်အမါနီၢ်ရၤဃ့လးအဖိခွါ စီၤယိၤသး, ဒီးစီၤဘံၣ်ယၤမံၣ်လီၤ.20  ဒီးစီၤမနၤရှ့ၤ, ဒီးစီၤအ့ဖရဲၣ်အိၣ်ဖျဲၣ်ဝဲလၢကီၢ်အဲၤကူ ပတူးအပူၤလၢစီၤယိၤသးအဂီၢ်လီၤ. ဝ့ၢ်အိၣ်အပှၤလုၢ်
         တၢ်အဒိၣ်, စီၤပိၤတံၤဖ့ရၤအဖိမုၣ် နီၢ်အၤစနးဆံးစၢ် န့ၢ်အီၤလၢအဂီၢ်လီၤ.21  ဒီးစီၤဘံၣ်ယၤမံၣ်အဖိခွါမ့ၢ်စီၤဘ့လၤ, ဒီးစီၤဘ့က့ၢ်, ဒီးစီၤအၤၡဘ့လး, ဒီးစီၤက့ရၤ, ဒီးစီၤနဧၤမၣ်,
         စီၤအ့ ဃံၤ, ဒီးစီၤရိဃး, စီၤမူးဖံၣ်, ဒီးစီၤဃူဖံၣ်, ဒီးစီၤအၤ ရးလီၤ.
         22  အန့ၣ်တဖၣ်မ့ၢ်နီၢ်ရၤဃ့လးအဖိခွါလၢအအိၣ် ဖျဲၣ်လၢစီၤယၤကိာ်အဂီၢ်, ပှၤအသးခဲလၢာ်န့ၣ်မ့ၢ်တဆံ
         လွံၢ်ဂၤလီၤ.23  ဒီးစီၤဒၣ်အဖိခွါမ့ၢ်စီၤဃူၡံၣ်လီၤ. ဒီးစီၤနးသၤလံအ ဖိခွါမ့ၢ်စီၤယၤစအ့လး, ဒီးစီၤကူနံၤ,
         ဒီးစီၤယ့စ့ၢ်, ဒီး စီၤၡံးလ့ၣ်လီၤ.
         24  အန့ၣ်တဖၣ်မ့ၢ်နီၢ်ဘံၤလဟၤ, လၢစီၤ လၤဘၣ်ဟ့ၣ်အဖိမုၣ်နီၢ်ရၤဃ့လးတဂၤအဖိခွါလီၤ.
         25  ဒီး အန့ၣ်ဆံးစၢ်န့ၢ်ဝဲလၢစီၤယၤကိာ်အဂီၢ်, ပှၤအသးခဲလၢာ် န့ၣ်မ့ၢ်နွံဂၤလီၤ.26  ဒီးလၢစီၤယၤကိာ်အဖိခွါအမါသ့ၣ်အဖီခိၣ် ကယဲၢ် ပှၤအသးလၢအဟဲဒီးစီၤယၤကိာ်ဆူ အဲၤကူပတူးအပူၤ,
         လၢအဟဲထီၣ်လၢအယီၢ်ဒ့, ပှၤအသးခဲလၢာ်န့ၣ်မ့ၢ်ဃု ဆံဃုဂၤလီၤ.27  ဒီးစီၤယိၤသးအဖိခွါ လၢအအိၣ်ဖျဲၣ်န့ၢ်အီၤလၢအဲၤကူ ပတူးအပူၤန့ၣ်မ့ၢ်ပှၤအသးခံဂၤလီၤ. ကယဲၢ်ပှၤအသး
         လၢစီၤယၤကိာ်အပှၤဟံၣ်ဖိ, လၢအဟဲဆူအဲၤကူပတူး အပူၤန့ၣ်မ့ၢ်ပှၤနွံဆံလီၤ.28  ဒီးမၢလီၤစီၤယူဒၤလဲၤလၢ အမဲာ်ညါဆူစီၤယိၤသးအ အိၣ်, ဒ်သိးအကဒုးနဲၣ်ကျဲလၢအမဲာ်ညါဆူကီၢ်ကိရှ့ၣ်,
         ဒီးဟဲဝဲဆူကီၢ်ကိရှ့ၣ်အပူၤတကူၢ်သ့ၣ်လီၤ.29  ဒီးစီၤယိၤသးကတဲာ်ကတီၤအလ့ၣ်ကဟၣ်, ဒီးလဲၤ သဂၢၢ်ထီၣ်အပၢ် စီၤအံၣ်စရ့လးဆူကိရှ့ၣ်, ဒီးအိၣ်ဖျါ
         ထီၣ်လၢအမဲာ်ညါ, ဒီးထိၣ်လီၤအသးလၢအကိာ်ဒီးအ မဲာ်ထံလီၤလၢအကိာ်တထံၣ်ဃီလီၤ.30  ဒီးစီၤအံၣ်စရ့လးစံးဘၣ်စီၤယိၤသး, မ့ၢ်ယထံၣ်ဘၣ်န မဲာ်အဃိဒီး, မ်ယသံခဲအံၤတက့ၢ်. မ့ၢ်နမူဒံးအဂ့ၢ်လီၤ.31  ဒီးစီၤယိၤသးစံးဘၣ်အဒီပုၢ်ဝဲၢ်, ဒီးအပၢ်အပှၤဟံၣ်ဖိ တဖၣ်, ယကလဲၤထီၣ်ဒုးနဲၣ်တၢ်လၢဖၤရိၤ,
         ဒီးစံးဘၣ် အီၤ, ယဒီပုၢ်ဝဲၢ်, ဒီးယပၢ်အပှၤဟံၣ်ဖိလၢအအိၣ်တ့ၢ် လၢကီၢ်ကနၤဧၣ်အပူၤန့ၣ်, ဟဲလံဆူယအိၣ်လံ.
         32  ဒီး ပှၤတဖၣ်န့ၣ်မ့ၢ်ပှၤကွၢ်သိဒီးမဲာ်တဲးလဲးလီၤ. အဂ့ၢ်ဒ်အံၤ, မ့ၢ်ပှၤဘၣ်ဃးဒီးဆၣ်ဖိကီၢ်ဖိအဒၢ,
         ဒီးဟဲက့ၤစိာ်ဝဲအသိ ဒီးအမဲာ်တဲးလဲးတဖၣ်, ဒီးအဂီၤဘုၣ်ဂီၤဖံးတဖၣ်, ဒီး ကယဲၢ်တၢ်လၢအအိၣ်ဒီးအီၤခဲလၢာ်လီၤ.33  ဒီးတၢ်ကမၤအသးတုၤ ဖၤရိးကိးန့ၢ်သု, ဒီးစံးသုမၤ တၢ်မနုၤလဲၣ်န့ၣ်ဒီး,
         34  သုဘၣ်စံး, နကုၢ်နပှၤ, ပဝဲဒၣ် ဒီးပပၢ်တဖၣ်, လၢအဖိၣ်သၣ်ခွါထီၣ်လံၤလံၤတုၤခဲက နံၣ်အံၤ, မ့ၢ်ပှၤဘၣ်ဃးဒီးဆၣ်ဖိကီၢ်ဖိအဒၢန့ၣ်,
         ဒ်သိး သုကအိၣ်ကဆိးလၢကီၢ်ကိရှ့ၣ်အပူၤလီၤ. အဂ့ၢ်ဒ်အံၤ, ကယဲၢ်ပှၤလၢအကွၢ်သိဒီးမဲာ်တဲးလဲးခဲလၢာ်န့ၣ်,
         မ့ၢ်တၢ် သးဘၣ်အၢလၢပှၤအဲၤကူပတူးဖိအမဲာ်ညါလီၤ.

၄၇471  ဒီးစီၤယိၤသးဟဲစံးဘၣ်တဲဘၣ်ဖၤရိၤ, ဒီးစံးဝဲဒၣ်, ယ ပၢ်ဒီးယဒီပုၢ်ဝဲၢ်, ဒီးအသိဒီးအမဲာ်တဲးလဲးတဖၣ်,
         ဒီး အဂီၤဘုၣ်ဂီၤဖံးတဖၣ်, ဒီးကယဲၢ်တၢ်လၢအအိၣ်ဒီးအီၤ ခဲလၢာ်န့ၣ်, ဟဲထီၣ်လၢကီၢ်ကနၤဧၣ်အပူၤ,
         ဒီးကွၢ် ကွၢ်, အိၣ်ဝဲလၢကီၢ်ကိရှ့ၣ်အပူၤလီၤ.2  ဒီးဟံးန့ၢ်အဒီပုၢ်ဝဲၢ်တနီၤ, ပှၤယဲၢ်ဂၤ, ဒီးပာ်အီၤလၢ ဖၤရိၤအမဲာ်ညါလီၤ.
         3  ဒီးဖၤရိၤစံးဘၣ်အဒီပုၢ်ဝဲၢ်, သု မၤတၢ်မနုၤလဲၣ်. ဒီးအဝဲသ့ၣ်စံးဘၣ်ဖၤရိၤ, နကုၢ်နပှၤ မ့ၢ်ပှၤကွၢ်သိဒီးမဲာ်တဲးလဲး,
         ပဝဲဒၣ်ဒီးပပၢ်တဖၣ်စ့ၢ်ကီး လီၤ.
         4  ဒီးစံးဘၣ်ဖၤရိၤ, ဒ်သိးပကအိၣ်တမှံၤလၢကီၢ် ပူၤအံၤဒီး, ပဟဲလီၤ. အဂ့ၢ်ဒ်အံၤ, နကုၢ်နပှၤအသိဒီး
         မဲာ်တဲးလဲးတဖၣ်အဆၣ်တအိၣ်ဘၣ်, မ့ၢ်တၢ်သၣ်ဝံၤ လီၤဒိအိၣ်ဝဲလၢကီၢ်ကနၤဧၣ်အပူၤနးမးအဂ့ၢ်လီၤ.
         ဒီးခဲ ကနံၣ်အံၤ ဒုးအိၣ်ဒုးဆိးလၢ်နကုၢ်နပှၤလၢ ကီၢ်ကိရှ့ၣ် အပူၤန့ၣ်တက့ၢ်.5  ဒီးဖၤရိၤစံးဘၣ်စီၤယိၤသး, ဒီးစံးဝဲဒၣ်, နပၢ်ဒီးနဒီ ပုၢ်ဝဲၢ်ဟဲဆူနအိၣ်လီၤ.
         6  ကီၢ်အဲၤကူပတူးအိၣ်ဝဲလၢန မဲာ်ညါလီၤ. ဒုးအိၣ်ဒုးဆိးနပၢ်, ဒီးနဒီပုၢ်ဝဲၢ်လၢအလီၢ် ဂ့ၤကတၢၢ်လၢကီၢ်ပူၤ,
         ဒုးအိၣ်အီၤလၢကီၢ်ကိရှ့ၣ်တက့ၢ်. ဒီးနမ့ၢ်သ့ၣ်ညါပှၤလၢ အမၤတၢ်သ့တဖၣ်လၢအကျါန့ၣ် ဒီး, ပာ်အီၤလၢယဆၣ်ဖိကီၢ်ဖိအဒၢအဒိၣ်တဖၣ်တက့ၢ်.
         7  ဒီးစီၤယိၤသးဆှၢထီၣ် အပၢ်စီၤယၤကိာ်, ဒီးပာ်အီၤလၢဖၤရိၤအမဲာ်ညါ, ဒီးစီၤယၤကိာ်ဆိၣ်ဂ့ၤဖၤရိၤလီၤ.―8  ဒီးဖၤရိၤစံးဘၣ်စီၤယၤကိာ်, နသးသမူအနံၣ်အမုၢ်နံၤတ ဖၣ်န့ၣ်, မ့ၢ်အဆံးအါလဲၣ်,
         9  ဒီးစီၤယၤကိာ်စံးဘၣ်ဖၤ ရိၤ, ယအိၣ်တမှံၤအနံၣ်အလါတဖၣ်အမုၢ်နံၤတဖၣ်န့ၣ်, မ့ၢ်အနံၣ်တကယၤသၢဆံလီၤ.
         ယသးသမူအနံၣ်ဧိၤလါ ဧိၤအမုၢ်နံၤတဖၣ်န့ၣ်မ့ၢ်စှၤနံၤစှၤသီ, ဒီးအၢဝဲနးဝဲလီၤ. ဒီးယပၢ်တဖၣ် အသးသမူအနံၣ်ဧိၤလါဧိၤ
         အမုၢ်နံၤတ ဖၣ်လၢအအိၣ်တမှံၤအမုၢ်နံၤန့ၣ်, ယတချုးန့ၢ်ဒံးဘၣ်,―10  ဒီးစီၤယၤကိာ်ဆိၣ်ဂ့ၤဖၤရိၤ, ဒီးဟးထီၣ်လၢဖၤရိၤအမဲာ် ညါလီၤ.11  ဒီးစီၤယိၤသးဒုးအိၣ်ဒုးဆိးအပၢ်, ဒီးအဒီပုၢ်ဝဲၢ်, ဒီး ဟ့ၣ်အီၤလၢအတၢ်ဟံးဃာ်လၢ ကီၢ်အဲၤကူပတူးအပူၤ,
         လၢအလီၢ်အဂ့ၤကတၢၢ်လၢကီၢ်ပူၤ, လၢရၤမစ့အကီၢ် ပူၤ, ဒ်ဖၤရိၤမၤလိာ်ဝဲအသိးန့ၣ်လီၤ.
         12  ဒီးစီၤယိၤသးလုၢ် အီၣ်လုၢ်အီအပၢ်, ဒီးအဒီပုၢ်ဝဲၢ်, ဒီးအပၢ်အပှၤဟံၣ်ဖိ ခဲလၢာ်လၢတၢ်အီၣ်,
         ဒ်ဖိဒံဖိသၣ်အါစှၤဝဲအသိးန့ၣ်လီၤ.13  ဒီးတၢ်အီၣ်တအိၣ်ဘၣ်လၢ ထံဧိၤကီၢ်ဧိၤဒီဘ့ၣ်ညါ နီတပူၤဘၣ်. အဂ့ၢ်ဒ်အံၤ, တၢ်သၣ်ဝံၤလီၤဒိန့ၣ်အိၣ်နး
         မးလီၤ. ဒီးပှၤအဲၤကူပတူးဖိ, ဒီးပှၤကီၢ်ကနၤဧၣ်ဖိအ သးလီၤဘှါလၢတၢ်သၣ်ဝံၤလီၤဒိအဃိလီၤ.14  ဒီးစီၤယိၤသးထၢထီၣ် ကယဲၢ်စ့လၢတၢ်ထံၣ်န့ၢ်လၢ ကီၢ်အဲၤကူပတူးအပူၤ, ဒီးလၢကီၢ်ကနၤဧၣ်အပူၤ,
         လၢ ဘုဧိၤဟုဧိၤလၢပှၤပှ့ၤဝဲအဂီၢ်, ဒီးစီၤယိၤသးဟဲစိာ်စ့န့ၢ် ဆူဖၤရိၤအဟံၣ်ပူၤလီၤ.
         15  ဒီးစ့လၢာ်ဝဲလၢကီၢ်အဲၤကူပ တူးအပူၤ, ဒီးလၢကီၢ်ကနၤဧၣ်အပူၤ, ဒီးကယဲၢ်ပှၤအဲၤ ကူပတူးဖိဟဲဝဲဆူစီၤယိၤသးအအိၣ်,
         ဒီးစံးဝဲဒၣ်, ဟ့ၣ် ပှၤလၢတၢ်အီၣ်တက့ၢ်. ဘၣ်မနုၤ ပကသံလၢနဂီၤထံး လဲၣ်. အဂ့ၢ်ဒ်အံၤ, စ့လၢာ်လံအဂ့ၢ်လီၤ.16  ဒီးစီၤယိၤသးစံးဝဲဒၣ်, စ့မ့ၢ်လၢာ်ဝဲဒီး, ဟ့ၣ်ယၤလၢ ဆၣ်ဖိကီၢ်ဖိအဒၢတက့ၢ်. ဒီးယကဟ့ၣ်သုတၢ်လၢသု
         ဆၣ်ဖိကီၢ်ဖိအဒၢအဃိလီၤ.17  ဒီးအဝဲသ့ၣ်ဟဲစိာ်အဆၣ်ဖိကီၢ်ဖိအဒၢဆူ စီၤယိၤသး အအိၣ်, ဒီးစီၤယိၤသးဟ့ၣ်အီၤလၢတၢ်အီၣ်လၢကသ့ၣ်
         အဃိ, ဒီးလၢသိဒီးမဲာ်တဲးလဲးအဃိ, ဒီးလၢဂီၤဘုၣ်ဂီၤ ဖံးအဃိ, ဒီးလၢကသ့ၣ်ယီၤအဃိလီၤ. ဒီးတၢ်လၢနံၣ်
         တနံၣ်န့ၣ် ဆှၢအီၤလၢတၢ်အီၣ်လၢအဆၣ်ဖိကီၢ်ဖိအဒၢ ခဲလၢာ်အဃိလီၤ.18  ဒီးတၢ်လၢနံၣ်တနံၣ်န့ၣ်ပူၤကွံာ်ဝဲ, ဒီးခံနံၣ်တနံၣ်န့ၣ် အဝဲသ့ၣ်တဖၣ်န့ၣ် ဟဲဆူအအိၣ်ဒီးစံးဘၣ်အီၤ,
         ပတ ပာ်ခူသူၣ်ဘၣ်ဒီးယကစၢ်လၢ ပစ့လၢာ်လံ. ဒီးယက စၢ်အိၣ်ဒီး ပဆၣ်ဖိကီၢ်ဖိအဒၢအဖုတဖၣ်လံလီၤ.
         တၢ် အိၣ်လီၤတဲာ်လၢယကစၢ်အမဲာ်ညါထဲပနီၢ်, ဒီးပဟီၣ် ခိၣ်ဧိၤလီၤ.
         19  ပကသံလၢနဂီၤထံးပဝဲဒၣ်ဒီးပဟီၣ်ခိၣ်န့ၣ် မ့ၢ်အဘၣ်မနုၤလဲၣ်. ပှ့ၤပှၤဒီးပဟီၣ်ခိၣ်လၢတၢ်အီၣ်အ
         ဂီၢ်တက့ၢ်. ဒီးပဝဲဒၣ်ဒီးပဟီၣ်ခိၣ်န့ၣ်, ကကဲထီၣ်ဖၤရိၤ အကုၢ်လီၤ. ဒီးဟ့ၣ်တၢ်ချံတၢ်သၣ်ဒ်သိးပကမူဒံး,
         ဒီး ပသုတသံ, ဒီးဟီၣ်ခိၣ်သုတအိၣ်သယုၢ်တဂ့ၤန့ၣ်တက့ၢ်.20  ဒီးစီၤယိၤသးပှ့ၤဟီၣ်ခိၣ်လၢ ကီၢ်အဲၤကူပတူးဒီဘ့ၣ် ညါလၢဖၤရိၤအဂီၢ်လီၤ. အဂ့ၢ်ဒ်အံၤ, ပှၤအဲၤကူပတူးဖိ
         ဆါကွံာ်အစံာ်အပှဲၤ, တဂၤအစံာ် တဂၤအစံာ်စုာ်စုာ် လီၤ. မ့ၢ်တၢ်သၣ်ဝံၤလီၤဒိဘၣ်အီၤစွၣ်မးအဃိလီၤ.
         ဒီး ဟီၣ်ခိၣ်ကဲထီၣ်ဖၤရိၤအတၢ်လီၤ.
         21  ဒီးလၢကီၢ်အဲၤကူပတူးအဃၢၤကတၢၢ် တုၤလၢအကတၢၢ်ဒၣ်န့ၣ်, ဒုးခီဂာ်ပှၤဂီၢ်မုၢ်ဆူဝ့ၢ်တဖၣ်အပူၤလီၤ.―22  ထဲပှၤလုၢ်တၢ်အဒိၣ်တဖၣ်အဟီၣ်ခိၣ်တပှ့ၤဘၣ်. အဂ့ၢ် ဒ်အံၤ, ပှၤလုၢ်တၢ်အဒိၣ်အိၣ်ဝဲဒီးအဂီၢ်လၢဖၤရိၤဟ့ၣ်အီၤ
         လီၤ. ဒီးအီၣ်တၢ်အဂီၢ်န့ၣ်လၢဖၤရိၤဟ့ၣ်အီၤလီၤ. အ ကူၢ်မ့ၢ်ဒ်န့ၣ်ဒီးတဆါကွံာ်ဘၣ်အဟီၣ်ခိၣ်ဘၣ်.23  ဒီးစီၤယိၤသးစံးဘၣ်ပှၤဂီၢ်မုၢ်, ကွၢ်ကွၢ်, တၢ်လၢမုၢ် မဆါတနံၤအံၤယပှ့ၤလံသုဒီးသုဟီၣ်ခိၣ်လၢ
         ဖၤရိၤအ ဂီၢ်လံ. ကွၢ်ကွၢ်တၢ်ချံတၢ်သၣ်အိၣ်လၢသုဂီၢ်, ဒီးသုက ဖှံတၢ်လၢဟီၣ်ခိၣ်လီၤ.
         24  ဒီးကမၤအသးလၢတၢ်အါထီၣ် န့ၣ်သုဘၣ်ဟ့ၣ်ဖၤရိၤလၢယဲၢ်ပူတပူ, ဒီးလွံၢ်ပူကကဲထီၣ် သုတၢ်ဒၣ်သုဝဲ,
         လၢစံာ်ဧိၤပှဲၤဧိၤအချံအသၣ်အဂီၢ်, ဒီး လၢသုတၢ်အီၣ်တၢ်အီအဂီၢ်, ဒီးပှၤလၢသုဟံၣ်ဖိအ ဂီၢ်,
         ဒီးလၢသုဖိဒံဖိသၣ်အတၢ်အီၣ်တၢ်အီအဂီၢ်လီၤ.25  ဒီးစံးဝဲဒၣ်, နဒုးပူၤဖျဲးပသးသမူလံ, မ်ပဘၣ်ဘျုး ဘၣ်ဖှိၣ်လၢယကစၢ်အမဲာ်တက့ၢ်. ဒီးပကကဲထီၣ်ဖၤ
         ရိၤအကုၢ်အပှၤလီၤ.26  ဒီးစီၤယိၤသးဒုးအိၣ်ထီၣ် တၢ်အလုၢ်အလၢ်လၢကီၢ် အဲၤကူပတူးဒီဘ့ၣ်ညါအပူၤ, တုၤမုၢ်မဆါတနံၤအံၤ,
         လၢ ယဲၢ်ပူတပူကကဲထီၣ်ဖၤရိၤအတၢ်လီၤ. ထဲပှၤလုၢ်တၢ်အ ဒိၣ်တဖၣ်အဟီၣ်ခိၣ်န့ၣ်, တကဲထီၣ်ဘၣ်ဖၤရိၤအတၢ်ဘၣ်.27  ဒီးအံၣ်စရ့လးအိၣ်ဝဲဆိးဝဲလၢ ကီၢ်အဲၤကူပတူးလၢ ကီၢ်ကိရှ့ၣ်အပူၤ, ဒီးအိၣ်ဝဲဒီးတၢ်ဟံးဃာ်တဖၣ်လၢအ
         ပူၤ, ဒီးသၣ်ထီၣ်, ဒီးအါထီၣ်အါအါကလဲာ်လီၤ.28  ဒီးစီၤယၤကိာ်အိၣ်ဝဲလၢ ကီၢ်အဲၤကူပတူးတဆံနွံနံၣ် ဒီးစီၤယၤကိာ်အမုၢ်နံၤတဖၣ်န့ၣ် မ့ၢ်တကယၤလွံၢ်ဆံနွံ
         နံၣ်လီၤ.29  ဒီးမုၢ်နံၤလၢစီၤအံၣ်စရ့လးကသံန့ၣ် သုးဘူးတ့ၢ်အ သး, ဒီးကိးန့ၢ်အဖိခွါစီၤယိၤသး, ဒီးစံးဘၣ်အီၤ,
         ယ မ့ၢ်ဘၣ်ဘျုးဘၣ်ဖှိၣ်လၢနမဲာ်ဒီး, ပာ်လၢ်နစုလၢယကံၣ် ဒုၣ်အဖီလာ်, ဒီးမၤယၤလၢတၢ်ဘျုးတၢ်ဖှိၣ်ဒီးလၢတၢ်
         မ့ၢ်တၢ်တီတက့ၢ်. ခူၣ်လီၤကွံာ်လၢ်ယၤလၢအဲၤကူပတူး အပူၤတဂ့ၤ.
         30  မ့မ့ၢ်ယကမံဒီးယပၢ်တဖၣ်, ဒီးနဘၣ်စိာ် ထီၣ်ကွံာ်ယၤလၢအဲၤကူပတူးအပူၤ, ဒီးခူၣ်လီၤကွံာ်ယၤ
         လၢအဝဲသ့ၣ်တဖၣ်အသွၣ်ခိၣ်ပူၤလီၤ. ဒီးစံးဝဲဒၣ်, ယ ကမၤဒ်နတၢ်ကတိၤအသိးန့ၣ်လီၤ.31  ဒီးစံးဝဲဒၣ်, ဆိၣ်တၢ်ဒီးယၤတက့ၢ်. ဒီးအဝဲဒၣ်ဆိၣ် တၢ်ဒီးအီၤလီၤ. ဒီးစီၤအံၣ်စရ့လးဆုးလီၤအခိၣ်လၢအ
         လီၢ်မံခိၣ်လီၤ.

၄၈481  ဒီးတၢ်တဖၣ်အလီၢ်ခံန့ၣ်တၢ်မၤအသးလၢ ပှၤစံးဘၣ် စီၤယိၤသး, ကွၢ်ကွၢ်, နပၢ်ဘၣ်ဆူးဘၣ်ဆါလီၤ.
         ဒီး ဟံးန့ၢ်အဖိခွါခံဂၤ, စီၤမနၤရှ့ၤဒီးစီၤအ့ဖရဲၣ်လီၤ.2  ဒီးပှၤစံးဘၣ်တဲဘၣ်စီၤယၤကိာ်, ဒီးစံးဝဲဒၣ်, ကွၢ်ကွၢ်, နဖိခွါစီၤယိၤသးဟဲဆူနအိၣ်လီၤ. ဒီးစီၤအံၣ်စရ့လးပာ်
         ဆူၣ်ထီၣ်အသး, ဒီးဆ့ၣ်နီၤဝဲလၢအလီၢ်မံဖီခိၣ်လီၤ.3  ဒီးစီၤယၤကိာ်စံးဘၣ်စီၤယိၤသး, ယွၤလၢအသ့တၢ် လၢာ်လီၣ်ဖျါထီၣ်အသးလၢယၤဖဲလူးစး, အိၣ်လၢကီၢ်
         ကနၤဧၣ်အပူၤ. ဒီးဆိၣ်ဂ့ၤယၤ,
         4  ဒီးစံးဘၣ်ယၤ, ကွၢ် ကွၢ်, ယကဒုးသၣ်ထီၣ်နၤ, ဒီးမၤအါထီၣ်နၤ, ဒီးယက ဒုးကဲထီၣ်နၤလၢပှၤကလုာ်တဖၣ်အဖုအဖု,
         ဒီးယက ဟ့ၣ်လီၤကီၢ်တဘ့ၣ်အံၤလၢနချံနသၣ်လၢနလီၢ်ခံ, လၢ တၢ်ဟံးဃာ်အထူအယိာ်လီၤ.5  ဒီးခဲကနံၣ်အံၤနဖိခွါခံဂၤ, စီၤအ့ဖရဲၣ်ဒီးစီၤမနၤရှ့ၤ, လၢအအိၣ်ဖျဲၣ်န့ၢ်နၤလၢကီၢ်အဲၤကူပတူးအပူၤ,
         လၢယ တချုးဟဲဒံးဘၣ်ဆူနအိၣ်လၢကီၢ်အဲၤကူပတူးန့ၣ်, မ့ၢ် ယတၢ်လီၤ. ဒ်စီၤရူၤဘ့ၣ်, ဒီးစီၤစူၤမ့းအိၣ်အသိးန့ၣ်
         ကကဲထီၣ်ယတၢ်လီၤ.6  ဒီးနဖိနလံၤလၢနထီၣ်ဖိလၢအလီၢ်ခံန့ၣ်, ကကဲထီၣ်န တၢ်, ဒီးလၢအန့ၢ်သါတၢ်န့ၣ်တၢ်ကကိးအီၤလၢအဒီပုၢ်
         ဝဲၢ်အမံၤလီၤ.
         7  ဒီးတၢ်လၢယၤအံၤဖဲယဟဲက့ၤလၢပၤဒၣ် န့ၣ်နီၢ်ရၤဃ့လးသံဝဲလၢယဃၢၤလၢ ကီၢ်ကနၤဧၣ်ဖဲကျဲ ဘူးထီၣ်ဒီးအ့ဖရးသး,
         ဒီးယခူၣ်လီၤကွံာ်အီၤဖဲန့ၣ်, လၢ အ့ဖရးသးအကျဲန့ၣ်လီၤ. အဝဲန့ၣ်မ့ၢ်ဘ့ၤသလ့ဃ့ၣ်လီၤ.8  ဒီးစီၤအံၣ်စရ့လးထံၣ်ဘၣ်စီၤယိၤသးအဖိခွါ, ဒီးစံးဝဲ ဒၣ်, ပှၤတဖၣ်အံၤမ့ၢ်မတၤတဖၣ်လဲၣ်.9  ဒီးစီၤယိၤသးစံးဘၣ်အပၢ်, မ့ၢ်ယဖိခွါလၢယွၤဟ့ၣ် လီၤယၤဖဲအံၤလီၤ. ဒီးစံးဝဲဒၣ်, ဟဲစိာ်လၢ်အီၤဆူယ
         အိၣ်တက့ၢ်. ဒီးယကဆိၣ်ဂ့ၤအီၤလီၤ.10  ဒီးစီၤအံၣ်စရ့လး အမဲာ်ခံးလၢ အသးပှၢ်တ့ၢ်အဃိ လီၤ. ထံၣ်တၢ်တသ့ဘၣ်, ဒီးဒုးသုးဘူးအီၤဆူအအိၣ်,
         ဒီးနၢမူအီၤ, ဒီးဖိးအီၤလီၤ.11  ဒီးစီၤအံၣ်စရ့လးစံးဘၣ်စီၤယိၤသး, ယတဆိကမိၣ် ဘၣ်လၢယကထံၣ်ဘၣ်နမဲာ်ဘၣ်, ဒီးကွၢ်ကွၢ်, ယွၤဒုး
         ထံၣ်ဘၣ်ယၤလၢနချံနသၣ်စ့ၢ်ကီးလီၤ.12  ဒီးစီၤယိၤသးဟံးထီၣ်ကွံာ်အီၤ, လၢအကံၣ်ဆူးအပူၤ ဒီးတီၤလီၤကဒွံကျိာ်ဝဲလီၤ.
         13  ဒီးစီၤယိၤသးဟံးန့ၢ်အီၤခံ ဂၤလိာ်, စီၤအ့ဖရဲၣ်လၢအစုထွဲသဃီၤဒီးစီၤအံၣ်စရ့လး အစုစ့ၣ်, ဒီးစီၤမနၤရှ့ၤလၢအစုစ့ၣ်သဃီၤဒီးစီၤအံၣ်စရ့
         လးအစုထွဲ, ဒီးဒုးသုးဘူးအီၤဆူအအိၣ်လီၤ.14  ဒီးစီၤအံၣ်စရ့လးယူာ်ထီၣ်အစုထွဲ, ဒီးပာ်ဝဲလၢစီၤအ့ ဖရဲၣ်အခိၣ်လၢအမ့ၢ်ပှၤအဆံး, ဒီးအစုစ့ၣ်လၢစီၤမနၤ
         ရှ့ၤအခိၣ်လီၤ. မ့ၢ်အဆှၢအစုလၢတၢ်သ့ၣ်ညါလီၤ. အဂ့ၢ် ဒ်အံၤ, စီၤမနၤရှ့ၤမ့ၢ်အဝဲၢ်ကိလီၤ.15  ဒီးဆိၣ်ဂ့ၤစီၤယိၤသး, ဒီးစံးဝဲဒၣ်, ယွၤ, လၢယပၢ်တ ဖၣ်စီၤအၤဘြၤဟၣ်ဒီးစီၤအံၤစဲးလဲၤတၢ်လၢအမဲာ်ညါ,
         ယွၤ လၢအအံးထီၣ်ကွၢ်လီၤယၤ လၢယကဲထီၣ်လံၤလံၤတုၤ မုၢ်မဆါတနံၤအံၤ,
         16  ကလူးလၢအပှ့ၤက့ၤယၤလၢကယဲၢ် တၢ်အၢတၢ်နးအပူၤန့ၣ်, မ်အဆိၣ်ဂ့ၤဖိသၣ်တဖၣ်အံၤ တက့ၢ်, ဒီးမ်တၢ်ကိးက့ၤယမံၤလၢအီၤ,
         ဒီးယပၢ်တဖၣ် စီၤအၤဘြၤဟၣ်ဒီးစီၤအံၤစဲးအမံၤန့ၣ်တက့ၢ်. ဒီးမ်အကဲ ထီၣ်ပှၤဂီၢ်မုၢ်ဂီၢ်ပၤလၢဟီၣ်ခိၣ်ချၢအသးကံၢ်ပူၤ
         န့ၣ်တက့ၢ်.17  ဒီးစီၤယိၤသးထံၣ်ဘၣ်ဝဲလၢ အပၢ်ပာ်အစုထွဲလၢစီၤ အ့ဖရဲၣ်အခိၣ်, ဒီးတဘၣ်အမဲာ်ဘၣ်. ဒီးဟံးထီၣ်အ
         ပၢ်အစုဒ်သိးအကသုးကွံာ်အီၤလၢ စီၤအ့ဖရဲၣ်အခိၣ်ဆူ စီၤမနၤရှ့ၤအခိၣ်လီၤ.
         18  ဒီးစီၤယိၤသးစံးဘၣ်အပၢ်, ဒ် န့ၣ်တမ့ၢ်ဘၣ်, ယပၢ်ဧၢ, အဂ့ၢ်ဒ်အံၤ, အဝဲတဂၤအံၤ မ့ၢ်အဝဲၢ်ကိလီၤ.
         ပာ်လီၤနစုထွဲလၢအခိၣ်တက့ၢ်.19  ဒီးအပၢ်ဂ့ၢ်လိာ်ဝဲ, ဒီးစံးဝဲဒၣ်, ယသ့ၣ်ညါ, ယဖိခွါ ဧၢ, ယသ့ၣ်ညါလီၤ. အဝဲဒၣ်ကကဲထီၣ်စ့ၢ်ကီးပှၤတ
         ကလုာ်, ဒီးအဝဲဒၣ်ကဒိၣ်ထီၣ်စ့ၢ်ကီးလီၤ. ဘၣ်ဆၣ်ဒီး အပုၢ်ကဒိၣ်ထီၣ်ဒိၣ်န့ၢ်အီၤတက့ၢ်, ဒီးအချံအသၣ်ကကဲ
         ထီၣ်ပှၤကလုာ်တဖၣ်အလၢအပှဲၤလီၤ.20  ဒီးတၢ်လၢမုၢ်တနံၤန့ၣ်ဆိၣ်ဂ့ၤအီၤ, ဒီးစံးဝဲဒၣ်, ပှၤ အံၣ်စရ့လးဖိကဆိၣ်ဂ့ၤတၢ်လၢနၤ, ဒီးကစံး,
         မ်ယွၤ ပာ်နၤဒ်စီၤအ့ဖရဲၣ်, ဒီးစီၤမနၤရှ့ၤအသိးတက့ၢ်. ဒီးပာ် စီၤအ့ဖရဲၣ်လၢစီၤမနၤရှ့ၤအမဲာ်ညါလီၤ.21  ဒီးစီၤအံၣ်စရ့လးစံးဘၣ်စီၤယိၤသး, ကွၢ်ကွၢ်, ယသံ ယဲလီၤ. ဘၣ်ဆၣ်ဒီးယွၤကအိၣ်ဒီးသု, ဒီးဒုးက့ၤက့ၤ
         သုဆူသုပၢ်တဖၣ်အကီၢ်ပူၤလီၤ.22  ဒီးယဲဒၣ်အံၤယဟ့ၣ်တ့ၢ်နၤလၢ တၢ်အဂီၢ်တမံၤလၢ နဒီပုၢ်ဝဲၢ်အဖီခိၣ်, လၢယဟံးန့ၢ်လၢပှၤအမိၢ်ဖိအစုပူၤ
         လၢယနးဒီးယချံၣ်န့ၣ်လီၤ.

၄၉491  ဒီးစီၤယၤကိာ်ကိးန့ၢ်အဖိခွါတဖၣ်ဒီးစံးဝဲဒၣ်, အိၣ် ဖှိၣ်ရိဖှိၣ်တက့ၢ်. ဒီးတၢ်လၢအကဘၣ်သုလၢမုၢ်နံၤလၢ
         ခံတဖၣ်န့ၣ်, ယကဒုးနဲၣ်သုလီၤ.2  စူးရိအိၣ်ဖှိၣ်, ဒီးကနၣ်တၢ်, ယၤကိာ်အဖိခွါသ့ၣ်ဧၢ, ကနၣ်သုပၢ်အံၣ်စရ့လးအကလုၢ်တက့ၢ်.3  ရူၤဘ့ၣ်ဧၢ, နမ့ၢ်နဲယဖိဝဲၢ်ကိ, ယဂံၢ်ယဘါ, ဒီးယဆူၣ်ထီၣ်တၢ်အခီၣ်ထံး, တၢ်ထီၣ်ထီအထီတုာ်,
         တၢ်အစိအကမီၤအဒိၣ်တုာ်,4  ပိလိၣ်ဒ်ထံအသိး, နတဂ့ၤန့ၢ်ထီၣ်တၢ်တက့ၢ်ဘၣ်, မ့ၢ်နထီၣ်ဘးနပၢ်အလီၢ်မံအဃိ, ဒီးနမၤဘၣ်အၢတၢ်,
         မ့ၢ်အထီၣ်ဘးယလီၢ်မံဒါလီၤ.5  စူၤမ့းအိၣ်, ဒီးလ့ၤဝံမ့ၢ်ဒီပုၢ်ဝဲၢ်, အတၢ်အၢၣ်လီၤမ့ၢ်တၢ်မၤအၢအစုကဝဲၤ,6  လၢအပှၤတကရၢသဒၢအပူၤ, ယသးဧၢ, နုာ်တဂ့ၤ, လၢအတၢ်အိၣ်ဖှိၣ်အပူၤ, ယလၤယကပီၤဧၢ, အိၣ်ဖှိၣ် တဂ့ၤ,
         မ့ၢ်လၢအသးထီၣ်န့ၣ်မၤသံပှၤကညီ, ဒီးလၢအလူၤအသးဒၣ်ဝဲန့ၣ်, ပဲာ်တဲာ်ဂီၤဖံးအခီၣ်ထူၣ် န့ၣ်အဂ့ၢ်လီၤ.7  အသးထီၣ်န့ၣ် မ်အဘၣ်တၢ်ဆိၣ်အၢလၢအဆူၣ်ဝဲအ ဃိ, ဒီးအသးဒိၣ်ထီၣ်ဆူၣ်, လၢအဒူဝဲအဃိ, ယကမၤလီၤမုၢ်လီၤဖးအီၤလၢယၤကိာ်အပူၤ,
         ဒီးယကမၤလီၤပြံလီၤပြါအီၤလၢအံၣ်စရ့လးအပူၤလီၤ.8  ယူဒၤဧၢ, နဲဒၣ်အံၤနဒီပုၢ်ဝဲၢ်ကစံးထီၣ်ပတြၢၤနၤ, နစု ကအိၣ်လၢနဒုၣ်နဒါအကိာ်လိၤ, နပၢ်အဖိခွါတဖၣ်ကသကူးလီၤအသးလၢနမဲာ်ညါလီၤ.9  ယူဒၤမ့ၢ်ခ့ယုၢ်ဆံးတဒု, လၢတၢ်ယာ်သံကွံာ်အအိၣ်နလဲၤထီၣ်လံ, ယဖိခွါဧၢ, သကူးလီၤအသး, ကိာ်လီၤဝဲဒ်ခ့ယုၢ်အသိး,
         ဒီးဒ်ခ့ယုၢ်မိၢ်အသိးလီၤ. မ့ၢ်မတၤကထိၣ်ဂဲၤအီၤလဲၣ်.10  စီၤပၤအနီၣ်ထိးတဟးထီၣ်လၢယူဒၤအအိၣ်, ပှၤဟ့ၣ်တၢ်သိၣ်တၢ်သီ တဟးထီၣ်ကွံာ်လၢအခီၣ်က ဆူး, တုၤတၢ်မၤဃူမၤဖိးတၢ်ဟဲ,
         ဒီးပှၤဂီၢ်မုၢ်ကဒိကနၣ်အကလုၢ်လီၤ.11  စၢဃာ်ကသ့ၣ်ယီၤဖိလၢစပံးအမုၢ်, ဒီးကသ့ၣ်ယီၤဆံးလၢစပံးမုၢ်စီၤရ့း, ဆှုၣ်ဝဲအဆ့လၢစပံးထံအပူၤ,
         ဒီးအယၣ်လၢစပံးကူၤအသွံၣ်ပူၤ,12  အမဲာ်ဂီၤဝဲလၢစပံးထံ, ဒီးအမဲဝါဝဲလၢတၢ်နုၢ်ထံလီၤ.13  စဘူလိၣ်ကအိၣ်လၢပီၣ်လဲၣ်နံၤ, ဒီးကကဲထီၣ်ကဘီသန့, ဒီးအသရ့ၤကအိၣ်သဃီၤဒီးစံဒိၣ်လီၤ.14  ယံးစၣ်ကၢ်မ့ၢ်ကသ့ၣ်ယီၤလၢ အဂံၢ်ဆူၣ်အဘါဆူၣ် တဒု, ကိာ်လီၤဝဲလၢသိကရၢတဖၣ်အဘၢၣ်စၢၤ,15  ဒီးထံၣ်ဘၣ်ဝဲလၢတၢ်အိၣ်ဘှံးမ့ၢ်အဂ့ၤ, ဒီးဟီၣ်ခိၣ်မ့ၢ်အမုာ်, ဒီးသကူးအဖံဘၣ်ခိၣ်ဒ်သိးအကယိးတၢ်,
         ဒီးကဲကုၢ်ကဲပှၤလၢအဟ့ၣ်သွဲလီၤ.16  ဒၣ်ကစံၣ်ညီၣ်အပှၤဂီၢ်မုၢ်အကွီၢ်, ဒ်အံၣ်စရ့လးအပှၤတဒူၣ်အသိးလီၤ.17  ဒၣ်မ့ၢ်ဂုၢ်သီလၢကျဲမုၢ်အဃၢၤတဘိ, ဂုၢ်ပွ့ၤလၢကျဲအဃၢၤတဘိ, ဖျးဝဲလၢကသ့ၣ်အခီၣ်နၢၣ်ခံဒီးပှၤဒိးဝဲလီၤတဲာ်လၢအချၢဃံလီၤ.18  ယကွၢ်လၢ်နအုၣ်က့ၤခီၣ်က့ၤတၢ်အကျဲ, ယွၤဧၢ.19  ကး, ပှၤတဖုကဆီၣ်တနံးအီၤ, မ့မ့ၢ်အဝဲဒၣ်ကဆီၣ်တနံးတၢ်အခီၣ်နၢၣ်ခံလီၤ.20  လၢအၤရှ့ၢ်အပူၤအကိၣ်ကဝံၣ်ဝဲ, ဒီးကဟ့ၣ်စီၤပၤအတၢ်ဝံၣ်သိဝံၣ်ဘဲးလီၤ.21  နးသၤလံမ့ၢ်တၤဟိထူၣ်ဖျဲးအသးတဒု, ဟ့ၣ်လီၤတၢ်ကတိၤအမုာ်အဘၣ်လီၤ.22  ယိၤသးမ့ၢ်တၢ်သၣ်ထီၣ်အဖိ, တၢ်သၣ်ထီၣ်အဖိလၢထံထီၣ်ပၢၢ်အဃၢၤ, အဒ့ကထီၣ်လၢတၢ်အခိၣ်ဒူလိၤလီၤ.23  ပှၤခးပျၢ်ဧိၤစၤဧိၤမၤဆါအီၤ, ဒီးခးတၢ်, ဒီးခိးခူသူၣ်အီၤ,24  ဘၣ်ဆၣ်အချံၣ်အိၣ်ဆူၣ်ဒၣ်တၢ်, ဒီးအစုဒုၣ်အိၣ်ဒီးအဂံၢ်အဘါ, လၢယၤကိာ်တၢ်ဆူၣ်တၢ်ချ့တဂၤအစု,
         လၢပှၤအံးထီၣ်ကွၢ်လီၤတၢ်, အံၣ်စရ့လးအလၢၢ်,25  လၢနပၢ်အကစၢ်လၢအကမၤစၢၤနၤ, ဒီးလၢတၢ်သ့တၢ်လၢာ်လၢအကဆိၣ်ဂ့ၤနၤဒီးမူခိၣ်လၢ ထးခီအတၢ်ဆိၣ်ဂ့ၤ,
         တၢ်အယိာ်ပူၤလၢအကိာ်လီၤလၢလာ်ခီအတၢ်ဆိၣ်ဂ့ၤ, နုၢ်ခိၣ်ဒီးဒၢလီၢ်အတၢ်ဆိၣ်ဂ့ၤလီၤ.26  နပၢ်အတၢ်ဆိၣ်ဂ့ၤဒိၣ်န့ၢ် ကစၢၢ်အထူအယိာ်အတၢ် ဆိၣ်ဂ့ၤ, တၢ်စိခိၣ်လီၤစိၤလီၤဃၣ်အတၢ်ဂ့ၤတၢ်ဝါ,
         ဒီးကအိၣ်လၢယိၤသးအခိၣ်, ပှၤလၢအလီၤဖးဒီးဒီပုၢ်ဝဲၢ်အခိၣ်ဒီခိၣ်လီၤ.27  ဘံၣ်ယၤမံၣ်, ထွံၣ်မံၤတဒု, ကဖှီသံတၢ်, လၢမုၢ်ဂီၤန့ၣ်ကအီၣ်တၢ်ဂုာ်ပျီန့ၢ်, ဒီးလၢမုၢ်ဟါန့ၣ်ကနီၤဖးတၢ်ဂုာ်ဆူၣ်န့ၢ်လီၤ.28  အဝဲသ့ၣ်ခဲလၢာ်န့ၣ်မ့ၢ်အံၣ်စရ့လးအဒူၣ်တဆံခံဒူၣ်, ဒီးအန့ၣ်မ့ၢ်တၢ်လၢအပၢ်ကတိၤတၢ်ဒီးအီၤ,
         ဒီးဆိၣ်ဂ့ၤအီၤတဂၤ ဒ်အတၢ်ဆိၣ်ဂ့ၤအသိး, တဂၤဒ် အတၢ်ဆိၣ်ဂ့ၤအသိးန့ၣ်, ဆိၣ်ဂ့ၤအီၤလီၤ.29  ဒီးမၤလိာ်အီၤ, ဒီးစံးဘၣ်အီၤ, တၢ်ပာ်ဖှိၣ်ယၤဒီးယ ပှၤဂီၢ်မုၢ်လီၤ. ခူၣ်လီၤကွံာ်ယၤဒီးယပၢ်တဖၣ်,
         လၢတၢ် အိပူၤအိၣ်ဝဲလၢ ပှၤဃ့ၤသးဖိစီၤဧ့ၤဖရိၣ်အဟီၣ်ခိၣ်တက ဝီၤပူၤ,
         30  လၢတၢ်အိပူၤလၢအအိၣ်ဝဲလၢဟီၣ်ခိၣ်တက ဝီၤမးကပ့လၤအပူၤ, လၢအအိၣ်ဝဲလၢမးမရ့အမဲာ်ညါ လၢကီၢ်ကနၤဧၣ်အပူၤ,
         လၢစီၤအၤဘြၤဟၣ်ပှ့ၤဝဲအိၣ်ဒီး ဟီၣ်ခိၣ်တကဝီၤန့ၣ်လၢပှၤဃ့ၤသးဖိ စီၤဧ့ၤဖရိၣ်လၢတၢ် သွၣ်ခိၣ်အတၢ်ဟံးဃာ်တက့ၢ်.
         31  ပှၤခူၣ်လီၤကွံာ်စီၤအၤ ဘြၤဟၣ်ဖဲန့ၣ်, ဒီးအမါနီၢ်စၤရါလီၤ. ပှၤခူၣ်လီၤကွံာ် စီၤအံၤစဲးဖဲန့ၣ်ဒီးအမါနီၢ်ရံးဘကၤ,
         ဒီးဖဲန့ၣ်ယခူၣ်လီၤ ကွံာ်နီၢ်လ့ၤအၤလီၤ.
         32  ဟီၣ်ခိၣ်တကဝီၤဒီးတၢ်အိပူၤအိၣ် လၢအပူၤလၢတၢ်ပှ့ၤအီၤလၢ စီၤဃ့ၤသးအဖိခွါတဖၣ်အ33  စုပူၤလီၤ. ဒီးစီၤယၤကိာ်မၤလိာ် အဖိခွါခဲလၢာ်ဝံၤဒီး, ထုးထီၣ်အခီၣ်လၢအလီၢ်မံပူၤ, ဒီးသံဝဲ,
         ဒီးတၢ်ပာ်ဖှိၣ် အီၤဒီးအပၢ်တဖၣ်လီၤ.
         
            

         
      

   
      
         50
၅၀501  ဒီးစီၤယိၤသးထိၣ်လီၤအသးလၢအပၢ်အမဲာ်, ဒီးအ မဲာ်ထံလီၤလၢအလိၤ, ဒီးနၢမူအီၤလီၤ.
         2  ဒီးစီၤယိၤသးမၤလိာ် အခ့အပှၤကသံၣ်သရၣ်တဖၣ်ဒ်သိးအကပာ်အပၢ်အစိၣ်ဒီးကသံၣ်လီၤ. ဒီးကသံၣ်သရၣ်တဖၣ်န့ၣ်
         ပာ်စီၤအံၣ်စရ့လးအစိၣ်ဒီးကသံၣ်လီၤ.―3  ဒီးအနံၤလွံၢ်ဆံလၢထီၣ်ပှဲၤထီၣ်လၢအဂီၢ်လီၤ. အဂ့ၢ်ဒ် အံၤ, ပှၤလၢတၢ်ပာ်အစိၣ်ဒီးကသံၣ်တဖၣ်န့ၣ်,
         အနံၤ အသီ လၢထီၣ်ပှဲၤထီၣ်ဒ်န့ၣ်လီၤ. ဒီးပှၤအဲၤကူပတူးဖိ ဟီၣ်ဝဲယၢၤဝဲလၢအဂီၢ်အနံၤနွံဆံလီၤ.4  ဒီးတၢ်ဟီၣ်တၢ်ယၢၤအမုၢ်နံၤန့ၣ်ပူၤကွံာ်ဝံၤဒီး, စီၤယိၤ သးစံးဘၣ်ဖၤရိၤအပှၤဟံၣ်ဖိ, ဒီးစံးဝဲဒၣ်,
         ယမ့ၢ်ဘၣ်ဘျုး ဘၣ်ဖှိၣ်လၢသုမဲာ်ဒီး, ကတိၤလၢ်တၢ်လၢဖၤရိၤအနၢ်ပူၤ, ဒီးစံး,
         5  ယပၢ်ဒုးဆိၣ်ယၤ, ဒီးစံးဝဲဒၣ်, ကွၢ်ကွၢ်, ယ သံယဲလီၤ. တၢ်ပူၤလၢယခူၣ်လီၤလၢယဂီၢ်လၢကီၢ်က နၤဧၣ်အပူၤန့ၣ်,
         နဘၣ်ခူၣ်လီၤကွံာ်ယၤဖဲန့ၣ်လီၤ. ဒီး ခဲကနံၣ်အံၤ ဒုးလဲၤထီၣ်လၢ်ယၤ, ဒ်သိးယကခူၣ်လီၤ ကွံာ်ယပၢ်တက့ၢ်.
         ဒီးယကဟဲက့ၤကဒါက့ၤလီၤ.6  ဒီးဖၤရိၤစံးဝဲဒၣ်, လဲၤထီၣ်, ဒီးခူၣ်လီၤကွံာ်နပၢ်ဒ်အ ဒုးဆိၣ်နၤအသိးန့ၣ်တက့ၢ်.7  ဒီးစီၤယိၤသးလဲၤထီၣ်ခူၣ်လီၤကွံာ်အပၢ် အိၣ်ဒီးဖၤရိၤ အခ့အပှၤခဲလၢာ်, ဒီးအပှၤဟံၣ်ဖိသးပှၢ်တဖၣ်,
         ဒီးက ယဲၢ်ကီၢ်အဲၤကူပတူးအသးပှၢ်သ့ၣ်တဖၣ်န့ၣ် လဲၤထီၣ် ဒီးအီၤ,
         8  ဒီးစီၤယိၤသးအပှၤဟံၣ်ဖိခဲလၢာ်, ဒီးအဒီပုၢ် ဝဲၢ်, ဒီးအပၢ်အပှၤဟံၣ်ဖိလီၤ. မ့မ့ၢ်အဖိဒံဖိသၣ်တဖၣ်,
         ဒီးအသိဒီးမဲာ်တဲးလဲးတဖၣ်, ဒီးဂီၤဘုၣ်ဂီၤဖံးတဖၣ်န့ၣ်, ပာ်လီၤတဲာ်ဝဲလၢကီၢ်ကိရှ့ၣ်အပူၤလီၤ.
         9  ဒီးလ့ၣ်ကဟၣ် တဖၣ်, ဒီးပှၤဒိးကသ့ၣ်တဖၣ်လဲၤထီၣ်ဒီးအီၤ မ့ၢ်တၢ် အဖုဖးဒိၣ်တဖုန့ၣ်လီၤ.10  ဒီးလဲၤပၢၢ်လၢအၤတၤအကြဲၢ်ပူၤ, လၢအအိၣ်ဝဲလၢ ထံယၢ်ဒ့ၣ်ဝၢ်ဘးခီ, ဒီးဖဲန့ၣ်ဟီၣ်ဝဲယၢၤဝဲဒီး
         တၢ်ဟီၣ် တၢ်ယၢၤဖးဒိၣ်နးမးလီၤ.11  ဒီးပှၤအိၣ်ဝဲဆိးဝဲလၢကီၢ်ကနၤဧၣ်တဖၣ် ထံၣ်ဘၣ်ဝဲ လၢတၢ်ဟီၣ်ပသူဟီၣ်ပသီလၢ အၤတၤအကြဲၢ်ပူၤ,
         ဒီး စံးဝဲဒၣ်, တၢ်ဟီၣ်ပသူဟီၣ်ပသီအံၤအိၣ်ဒီးပှၤအဲၤကူပ တူးဖိနးမးလီၤ. မၤသးဒ်န့ၣ်ဒီးပှၤယုၢ်ဝဲအမံၤလၢဟ့းဘ့ၤ
         လးမံးစရၤယံၣ်, လၢအအိၣ်လၢထံယၢ်ဒ့ၣ်ဝၢ်ဘးခီလီၤ.12  ဒီးအဖိခွါတဖၣ်န့ၣ် မၤအီၤဒ် အမၤလိာ်အီၤအသိး န့ၣ်လီၤ.
         13  ဒီးအဖိခွါတဖၣ်လဲၤစိာ်ထီၣ်က့ၤအီၤဆူကီၢ် ကနၤဧၣ်, ဒီးခူၣ်လီၤကွံာ်အီၤလၢဟီၣ်ခိၣ်အကဝီၤမးက
         ပ့လၤအအိပူၤ, လၢစီၤအၤဘြၤဟၣ်ပှ့ၤဝဲအိၣ်ဒီးဟီၣ်ခိၣ် တကဝီၤလၢပှၤဃ့ၤသးဖိ စီၤဧ့ၤဖရိၣ်လၢတၢ်သွၣ်ခိၣ်အ
         တၢ်ဟံးဃာ်အဂီၢ်, အိၣ်ဝဲလၢမးမရ့အမဲာ်ညါလီၤ.14  ဒီးလၢအခူၣ်လီၤကွံာ်အပၢ်အလီၢ်ခံန့ၣ်, စီၤယိၤသး က့ၤကဒါက့ၤဆူအဲၤကူပတူး, အဝဲဒၣ်ဒီးအဒီပုၢ်ဝဲၢ်တ
         ဖၣ်, ဒီးကယဲၢ်ပှၤလၢအလဲၤထီၣ်ဒီးအီၤ ဒ်သိးအက ခူၣ်လီၤကွံာ်အပၢ်န့ၣ်ခဲလၢာ်လီၤ.15  ဒီးစီၤယိၤသးအဒီပုၢ်ဝဲၢ်တဖၣ် ထံၣ်ဘၣ်ဝဲလၢအပၢ် သံလံ, ဒီးစံးဝဲဒၣ်, ဘၣ်တဘၣ်စီၤယိၤသးကမၤအၢမၤ
         နးပှၤ, ဒီးကမၤအၢဆၢပှၤလၢ ကယဲၢ်တၢ်အၢလၢပမၤ အီၤသပှၢ်တၢၢ်လီၤ.
         16  ဒီးမၢလီၤအကလုၢ်ဆူစီၤယိၤသး, ဒီးစံးဝဲဒၣ်, နပၢ်တချုးသံဒံးဘၣ်ဒီး, မၤလိာ်ဝဲ, ဒီးစံး ဝဲဒၣ်,
         17  သုဘၣ်စံးဘၣ်စီၤယိၤသးဒ်အံၤ, ပျၢ်သးကညီၤ နဒီပုၢ်ဝဲၢ်အတၢ်ကမၣ်, ဒီးအတၢ်ဒဲးဘးန့ၣ်တက့ၢ်.
         အ ဂ့ၢ်ဒ်အံၤ, မၤအၢတ့ၢ်နၤလီၤ. ဒီးခဲကနံၣ်အံၤပျၢ်နပၢ်အ ယွၤအခ့အပှၤအတၢ်ကမၣ်တက့ၢ်. ဒီးတုၤအကတိၤတၢ်
         ဒီးအီၤဒီး,
         18  စီၤယိၤသးအမဲာ်ထံလီၤဝဲလီၤ. ဒီးအဒီပုၢ် ဝဲၢ်လဲၤစ့ၢ်ကီးဝဲ, ဒီးထိၣ်လီၤပှီၤအသးလၢအမဲာ်ညါဒီး
         စံးဝဲဒၣ်, ကွၢ်ကွၢ်, ပမ့ၢ်နကုၢ်နပှၤလီၤ.19  ဒီးစီၤယိၤသးစံးဘၣ်အီၤ, ပျံၤတၢ်တဂ့ၤ. အဂ့ၢ်ဒ်အံၤ, ယအိၣ်လၢယွၤအလီၢ်စ့ၢ်ကီးဧါ.
         20  သုဝဲဒၣ်အံၤသုကူၣ် ထီၣ်တၢ်အၢလၢယဂီၢ်လီၤ. မ့မ့ၢ်ယွၤကူၣ်ကဲထီၣ်အီၤ လၢတၢ်ဂ့ၤ, ဒ်သိးအကမၤတၢ်ဒ်လၢမုၢ်မဆါတနံၤအံၤ
         အသိး, လၢအကဒုးမူဒံးပှၤဂီၢ်မုၢ်အါအါကလဲာ်အဂ့ၢ် လီၤ.
         21  ဒီးခဲကနံၣ်အံၤပျံၤတၢ်တဂ့ၤ. ယကလုၢ်အီၣ်လုၢ် အီသုဒီးသုဖိဒံဖိသၣ်သ့ၣ်တဖၣ်န့ၣ်လီၤ. ဒီးမၤမုာ်ထီၣ်
         က့ၤအီၤ, ဒီးကတိၤဘၣ်သူၣ်ဘၣ်သးအီၤလီၤ.22  ဒီးစီၤယိၤသးအိၣ်ဝဲဆိးဝဲလၢအဲၤကူပတူးအပူၤ, အဝဲ ဒၣ်ဒီးအပၢ်အပှၤဟံၣ်ဖိလီၤ. ဒီးစီၤယိၤသးမူဝဲအနံၣ်တ
         ကယၤတဆံလီၤ.
         23  ဒီးစီၤယိၤသးထံၣ်ဘၣ်စီၤအ့ဖရဲၣ် အဖိအလံၤသၢစိၤတစိၤလီၤ. ဒီးစီၤမနၤရှ့ၤအဖိခွါစီၤမၤ ကံၢ်အဖိအလံၤအိၣ်ဖျဲၣ်ဝဲလၢ
         စီၤယိၤသးအခီၣ်လ့ၢ်ခိၣ် လီၤ.24  ဒီးစီၤယိၤသးစံးဘၣ်အဒီပုၢ်ဝဲၢ်, ယသံယဲလီၤ, ဒီးယွၤ ကဟဲအိၣ်သကိးသုသပှၢ်တၢၢ်, ဒီးကဒုးဟဲထီၣ်သုလၢ
         ကီၢ်အံၤဆူကီၢ်တဘ့ၣ်န့ၣ်လၢ အဆိၣ်တၢ်လၢအဂ့ၢ်အ ကျိၤဒီးစီၤအၤဘြၤဟၣ်, ဒီးစီၤအံၤစဲး, ဒီးစီၤယၤကိာ်
         လီၤ.25  ဒီးစီၤယိၤသးဒုးဆိၣ် ပှၤအံၣ်စရ့လးဖိလၢတၢ်ဆိၣ်, ဒီးစံးဝဲဒၣ်, ယွၤကဟဲအိၣ်သကိးသုသပှၢ်တၢၢ်,
         ဒီးသု ဘၣ်စိာ်ထီၣ်ကွံာ်ယဃံယကွဲလၢအံၤလီၤ.26  ဒီးစီၤယိၤသးအသးပှၢ် အနံၣ်တကယၤတဆံန့ၣ်ဒီး သံဝဲလီၤ. ဒီးပှၤပာ်အစိၣ်ဒီးကသံၣ်, ဒီးပာ်နုာ်အီၤလၢ
         စူၢ်တဖျၢၣ်အပူၤလၢအဲၤကူပတူးအပူၤလီၤ.လံာ်စီၤမိၤရှ့ခံဘ့ၣ်တဘ့ၣ်.လံာ်စီၤမိၤရှ့ခံဘ့ၣ်တဘ့ၣ်.လံာ်စီၤမိၤရှ့ခံဘ့ၣ်တဘ့ၣ်.

၁11  ဒီးအအံၤမ့ၢ်ပှၤအံၣ်စရ့လးဖိလၢအဟဲဆူအဲၤကူပတူး တဖၣ်အမံၤ, တဂၤဒီးအပှၤဟံၣ်ဖိ, တဂၤဒီးအပှၤဟံၣ်
         ဖိဟဲဝဲဒီးစီၤယၤကိာ်လီၤ.
         2  စီၤရူၤဘ့ၣ်, စီၤစူၤမ့းအိၣ် စီၤလ့ၤဝံ, ဒီးစီၤယူဒၤ,
         3  စီၤယံးစၣ်ကၢ်, စီၤစဘူလိၣ်, ဒီးစီၤဘံၣ်ယၤမံၣ်,
         4  စီၤဒၣ်, ဒီးစီၤနးသၤလံ, စီၤကး, ဒီးစီၤအၤရှ့ၢ်လီၤ.5  ဒီးကယဲၢ်ပှၤအသးလၢအဟဲထီၣ်လၢ စီၤယၤကိာ်အ ယီၢ်ဒ့ခဲလၢာ်န့ၣ်မ့ၢ်ပှၤအသးနွံဆံလီၤ. အဂ့ၢ်ဒ်အံၤ,
         စီၤ ယိၤသးအိၣ်တ့ၢ်ဝဲလၢအဲၤကူပတူးအပူၤလီၤ.
         6  ဒီးစီၤယိၤ သးသံဝဲ, ဒီးအဒီပုၢ်ဝဲၢ်ခဲလၢာ်, ဒီးကယဲၢ်ပှၤတစိၤန့ၣ် ခဲလၢာ်လီၤ.7  ဒီးပှၤအံၣ်စရ့လးဖိသၣ်ထီၣ်, ဒီးအါထီၣ်, ဒီးဒိၣ် ထီၣ်, ဒီးဆူၣ်ထီၣ်ဒိၣ်ဒိၣ်ကလဲာ်လီၤ. ဒီးထံဧိၤကီၢ်ဧိၤ
         န့ၣ်ပှဲၤဝဲဒီးအီၤလီၤ.8  ဒီးစီၤပၤအသီတဂၤအိၣ်ထီၣ်လၢ အဲၤကူပတူးအဖီ ခိၣ်လၢအတသ့ၣ်ညါဘၣ်စီၤယိၤသးဘၣ်.
         9  ဒီးစံးဘၣ် အပှၤဂီၢ်မုၢ်, ကွၢ်ကွၢ်, ပှၤဂီၢ်မုၢ်, ပှၤအံၣ်စရ့လးဖိအါ န့ၢ်ဆူၣ်န့ၢ်ပှၤတက့ၢ်လီၤ.
         10  ဟဲမီၣ်, မၤသကိးအီၤဒီးတၢ် ကူၣ်သ့တက့ၢ်. ကအါထီၣ်, ဒီးတၢ်ကမၤအသးဘၣ် ဖုးလၢတၢ်ဒုးတၢ်ယၤမ့ၢ်အိၣ်ထီၣ်တမံၤမံၤဒီး,
         အဝဲသ့ၣ် တဖၣ်န့ၣ်ကပာ်ဖှိၣ်အသးဒီးပဒုၣ်ပဒါ, ဒီးဒုးတၢ်ဒီးပှၤ, ဒီးဟးထီၣ်ကွံာ်လၢကီၢ်အံၤလီၤ.11  ဒီးပာ်သွဲအပဒိၣ်တဖၣ်လၢအဖီခိၣ်, ဒ်သိးအကမၤနး မၤဖှီၣ်အီၤလၢအတၢ်ဝံတၢ်ယိးလီၤ. ဒီးအဝဲသ့ၣ်မၤထီၣ်
         တၢ်ပာ်ဖှိၣ်အဝ့ၢ်တဖၣ်လၢဖၤရိၤအဂီၢ်, ဝ့ၢ်ပံသိၣ်, ဒီး ဝ့ၢ်ရၤမစ့လီၤ.12  ဘၣ်ဆၣ်ဒီး ဒံးမၤနးမၤဖှီၣ်အီၤဒီး, အဝဲသ့ၣ်ဒံးအါ ထီၣ်, ဒီးဒံးဒိၣ်ထီၣ်လီၤ. ဒီးအသးဆါလၢပှၤအံၣ်စရ့
         လးဖိအဃိလီၤ.
         13  ဒီးပှၤအဲၤကူပတူးဖိမၢပှၤအံၣ်စရ့လး ဖိမၤအတၢ်ဒီးဒူတၢ်လီၤ.
         14  ဒီးမၤကိၢ်မၤဂီၤအသးသမူလၢ ကုၢ်အတၢ်မၤဘၣ်ဃးဒီးအီကတ့ၣ်, ဒီးအူးခဲ, ဒီးကယဲၢ် ကုၢ်အတၢ်မၤလၢစံာ်ပူၤပှဲၤပူၤတမံၤလၢ်လၢ်လီၤ.
         အတၢ် မၤလၢအမၢအမၤန့ၣ် အိၣ်ဝဲဒီး ဒူတၢ်ကိးမံၤဒဲးလီၤ.15  ဒီးအဲၤကူပတူးအစီၤပၤစံးဘၣ် ပှၤဧ့ၤဘြံၤအပှၤကွၢ်ပ ဟုး (အဝဲတဂၤအမံၤမ့ၢ်နီၢ်ၡံးပရၤ, ဒီးအဝဲတဂၤအမံၤ
         မ့ၢ်နီၢ်ပူၤဧၤလီၤ.)
         16  ဒီးစံးဝဲဒၣ်, တုၤသုမၤပှၤကွၢ်ပဟုး အလီၢ်လၢပှၤဧ့ၤဘြံၤမုၣ်အဂီၢ်ဒီး, အိၣ်ဒံးလၢလီၢ်ဆ့ၣ်
         နီၤဖိအဖီခိၣ်ဒီး, သုဘၣ်ကွၢ်တၢ်လီၤ. မ့မ့ၢ်အပိာ်ခွါဒီး, သုဘၣ်မၤသံအီၤလီၤ. ဘၣ်ဆၣ်မ့မ့ၢ်အပိာ်မုၣ်ဒီး,
         ကမူ ဘၣ်ဝဲလီၤ.17  ဒီးပှၤကွၢ်ပဟုးတဖၣ်န့ၣ်ပျံၤယွၤ, ဒီးတမၤဘၣ်ဒ်အဲၤ ကူပတူးအစီၤပၤကတိၤတၢ်ဒီးအီၤအသိးဘၣ်, ဒီးဒုးမူ
         ဒံးဖိသၣ်ပိာ်ခွါတဖၣ်လီၤ.
         18  ဒီးအဲၤကူပတူးအစီၤပၤကိး က့ၤပှၤကွၢ်ပဟုး, ဒီးစံးဘၣ်အီၤ, သုမၤတၢ်အံၤ, ဒီးဒုး မူဒံးဖိသၣ်ပိာ်ခွါတဖၣ်န့ၣ်မ့ၢ်အဘၣ်မနုၤလဲၣ်.19  ဒီးပှၤကွၢ်ပဟုးစံးဘၣ်ဖၤရိၤ, အဂ့ၢ်ဒ်အံၤ, ပှၤဧ့ၤဘြံၤ မုၣ်တဒ်ဘၣ်ပှၤအဲၤကူပတူးမုၣ်အသိးဘၣ်,
         မ့ၢ်အဂံၢ် ဆူၣ်အဘါဆူၣ်သတးဒီး, ပှၤကွၢ်ပဟုးတချုးတုၤဒံး ဘၣ်လၢအအိၣ်ဒီး, ဆံးစၢ်န့ၢ်တၢ်လီၤ.20  ဒီးယွၤမၤဂ့ၤ ပှၤကွၢ်ပဟုး, ဒီးပှၤဂီၢ်မုၢ်အါထီၣ်, ဒီး ဆူၣ်ထီၣ်ဆူၣ်မးလီၤ.
         21  ဒီးမ့ၢ်ပှၤကွၢ်ပဟုးပျံၤယွၤအဃိ ဒီး, ယွၤဒုးအိၣ်ထီၣ်အပှၤဟံၣ်ဖိလီၤ.22  ဒီးဖၤရိၤမၤလိာ်အပှၤဂီၢ်မုၢ်ခဲလၢာ်, ဒီးစံးဝဲဒၣ်, ဖိခွါ လၢအအိၣ်ဖျဲၣ်တဖၣ်န့ၣ်, သုဘၣ်ကွံာ်တ့ၢ်ကွံာ်အီၤလၢ
         ထံမိၢ်ပှၢ်အပူၤကိးဂၤဒဲးလီၤ. မ့မ့ၢ်ပိာ်မုၣ်တဖၣ်န့ၣ်, သု ဘၣ်ဒုးမူအီၤကိးဂၤဒဲးလီၤ.

၂21  ဒီးပှၤလၢ လ့ၤဝံအပှၤဟံၣ်ဖိအကျါတဂၤ လဲၤန့ၢ်မါ လၢပှၤလ့ၤဝံဖိမုၣ်တဂၤလီၤ.
         2  ဒီးပိာ်မုၣ်န့ၣ်ဒၢထီၣ်, ဒီး ဆံးစၢ်န့ၢ်အဖိခွါ, ဒီးထံၣ်ဘၣ်ဝဲလၢအမ့ၢ်အဂ့ၤ, ဒီးပာ် ခူသူၣ်အီၤသၢလါလီၤ.3  ဒီးပာ်ခူသူၣ်ဝဲတသ့လၢၤဘၣ်ဒီး, ဟံးန့ၢ်ဆှဲကိမ့ၤအ ချံဖိ, ဒီးဖှူဝဲဒီးကျဲတံးကိၢ်လိၣ်, ဒီးဆှိအထုး,
         ဒီးပာ်ဖိ သၣ်ပိာ်ခွါလၢအပူၤ, ဒီးပာ်လီၤအီၤလၢဆှဲကျါလၢထံ မိၢ်ပှၢ်အနံၤန့ၣ်လီၤ.4  ဒီးတၢ်ကမၤအီၤဒ်လဲၣ်ဒ်လဲၣ်န့ၣ်, ဒ်သိးအကသ့ၣ် ညါဒီး, အဝဲၢ်မုၣ်တဂၤဆၢထၢၣ်စၢၢ်တလၢၢ်လီၤ.
         5  ဒီးဖၤ ရိၤအဖိမုၣ်တဂၤဟဲလီၤလုၣ်ထံလၢထံမိၢ်ပှၢ်, ဒီးအကုၢ် အပှၤပိာ်မုၣ်တဖၣ်ဟးဝဲလၢထံမိၢ်ပှၢ်နံၤ,
         ဒီးထံၣ်ဘၣ်ချံ ဖိအိၣ်လၢဆှဲကျါ, ဒီးမၢအကုၢ်ပိာ်မုၣ်တဂၤလဲၤဟံးန့ၢ် ဝဲလီၤ.6  ဒီးအိးထီၣ်ဝဲ, ဒီးထံၣ်ဘၣ်ဖိသၣ်ပိာ်ခွါ, ဒီးကွၢ်ကွၢ်, ဖိသၣ်န့ၣ်ဟီၣ်ဝဲလီၤ. ဒီးသးကညီၤအီၤ,
         ဒီးစံးဝဲဒၣ်, အဝဲအံၤမ့ၢ်ပှၤဧ့ၤဘြံၤဖိအဖိသၣ်ပိာ်ခွါတဂၤလီၤ.7  ဒီးအဝဲၢ်မုၣ်စံးဘၣ်ဖၤရိၤအဖိမုၣ်, ယဘၣ်လဲၤကိးန့ၢ် နၤလၢပှၤဧ့ၤဘြံၤမုၣ်လၢအဒုးအီၣ်နုၢ်တၢ်တဂၤ,
         ဒ်သိး အကဒုးအီၣ်နုၢ်ဖိသၣ်အံၤလၢနဂီၢ်စ့ၢ်ကီးဧါ.8  ဒီးဖၤရိၤအဖိမုၣ်န့ၣ်စံးဘၣ်အီၤ, လဲၤတက့ၢ်. ဒီးပမုၣ် ကနီၤတဂၤန့ၣ် လဲၤကိးန့ၢ်ဖိသၣ်အမိၢ်လီၤ.
         9  ဒီးဖၤရိၤ အဖိမုၣ်စံးဘၣ်အီၤ, က့ၤစိာ်ဖိသၣ်တဂၤအံၤ, ဒီးဒုးအီၣ် နုၢ်အီၤလၢယဂီၢ်တက့ၢ်. ဒီးယကဟ့ၣ်နဘူးနလဲလီၤ.
         ဒီးပိာ်မုၣ်န့ၣ်ဟံးန့ၢ်ဖိသၣ်, ဒီးဒုးအီၣ်နုၢ်အီၤလီၤ.10  ဒီးဖိသၣ်ပိာ်ခွါန့ၣ်ဒိၣ်ထီၣ်, ဒီးအမိၢ်ဟဲက့ၤစိာ်အီၤ ဆူဖၤရိၤအဖိမုၣ်အအိၣ်, ဒီးကဲထီၣ်အဖိခွါ,
         ဒီးယုၢ်ဝဲ အမံၤလၢစီၤမိၤရှ့, အဂ့ၢ်ဒ်အံၤ, စံးဝဲဒၣ်, ယထုးထီၣ် အီၤလၢထံကျါလီၤ.11  ဒီးတၢ်မၤအသးလၢမုၢ်နံၤတဖၣ်န့ၣ် တုၤစီၤမိၤရှ့ဒိၣ် ထီၣ်ဒီး, လဲၤထီၣ်ဆူအဒီပုၢ်ဝဲၢ်အအိၣ်,
         ဒီးကွၢ်အတၢ် ဝံတၢ်ယိး, ဒီးထံၣ်ဘၣ်ပှၤအဲၤကူပတူးဖိကျီပှၤဧ့ၤဘြံၤဖိ, အဒီပုၢ်ဝဲၢ်တဂၤလီၤ.
         12  ဒီးဃၣ်ကွံာ်ဝဲလၢအံၤတခီဒီးလၢ န့ၣ်တခီ, တထံၣ်ပှၤနီတဂၤဘၣ်ဒီး, ကျီသံပှၤအဲၤကူ ပတူးဖိ, ဒီးမၤဘၢကွံာ်အီၤလၢမဲးကျါလီၤ.13  ဒီးလဲၤထီၣ်ဝဲခံနံၤတနံၤဒီး, ကွၢ်ကွၢ်, ပှၤဧ့ၤဘြံၤဖိခံ ဂၤတီၢ်လိာ်အသး, ဒီးစံးဘၣ်ပှၤလၢအမၤတတီဘၣ်တ
         ဂၤ, နကျီနသကိးဘၣ်မနုၤလဲၣ်.14  ဒီးစံးဝဲဒၣ်, မ့ၢ်မတၤပာ်နၤလၢပှၤပဒိၣ်ဖးဒိၣ်, ဒီးပှၤစံၣ် ညီၣ်ကွီၢ်လၢပဖီခိၣ်တဂၤလဲၣ်.
         နစံးလၢနကမၤသံယၤ, ဒ်နမၤသံပှၤအဲၤကူပတူးဖိအသိးစ့ၢ်ကီးဧါ. ဒီးစီၤမိၤရှ့ပျံၤ တၢ်, ဒီးစံးဝဲဒၣ်,
         မ့ၢ်မးပှၤသ့ၣ်ညါတၢ်န့ၣ်တမံၤလီၤ.15  ဒီးဖၤရိၤနၢ်ဟူတၢ်တမံၤန့ၣ်, ဒီးဃုမၤသံစီၤမိၤရှ့လီၤ. ဒီးစီၤမိၤရှ့ဃ့ၢ်တၢ်လၢဖၤရိၤအမဲာ်ညါ,
         ဒီးအိၣ်လၢကီၢ် မံးဒယၣ်, ဒီးဆ့ၣ်နီၤလၢထံပူၤအဃၢၤလီၤ.
         16  ဒီးကီၢ်မံးဒယၣ်အပှၤလုၢ်တၢ်အဒိၣ် အိၣ်ဒီးအဖိမုၣ်နွံဂၤ, ဒီးအဝဲသ့ၣ်ဟဲဒၢၣ်ထံ, ဒီးမၤပှဲၤထံကျိးဒ်သိးအကဒုးအီအပၢ်အသိဒီး
         အမဲာ်တဲးလဲးတဖၣ်အထံလီၤ.―17  ဒီးပှၤကွၢ်တၢ်ဖိတဖၣ်ဟဲဟီထီၣ်ကွံာ်အီၤ, ဒီးစီၤမိၤရှ့ဂဲၤ ဆၢထၢၣ်အုၣ်က့ၤခီၣ်က့ၤအီၤ, ဒီးဒုးအီအသိဒီးအမဲာ်
         တဲးလဲးအထံလီၤ.18  ဒီးအဝဲသ့ၣ်တဖၣ်န့ၣ် ဟဲဆူအပၢ် စီၤရူၤအ့လးအ အိၣ်, ဒီးအဝဲဒၣ်စံး, လၢမုၢ်မဆါတနံၤအံၤသုဟဲချ့သ
         ဒံးမ့ၢ်အဘၣ်မနုၤလဲၣ်.19  ဒီးစံးဝဲဒၣ်, ပှၤအဲၤကူပတူးဖိတဂၤ မၤပူၤဖျဲးပှၤဒီးပှၤ ကွၢ်တၢ်ဖိအစုပူၤ, ဒီးဒၢၣ်ထံလၢလၢပှဲၤပှဲၤလၢပဂီၢ်,
         ဒီး ဒုးအီသိဒီးမဲာ်တဲးလဲးတဖၣ်အထံလီၤ.20  ဒီးစံးဘၣ်အဖိမုၣ်တဖၣ်န့ၣ်, ဒီးမ့ၢ်အအိၣ်ဖဲလဲၣ်, သု ဟဲသဒၣ်ပှၤတဂၤန့ၣ်ဘၣ်မနုၤလဲၣ်, ကိးန့ၢ်အီၤဒ်သိး
         အကအီၣ်တၢ်အီၣ်တက့ၢ်.21  ဒီးဘၣ်စီၤမိၤရှ့အသးလၢ အကအိၣ်ဝဲဆိးဝဲဒီးပှၤတ ဂၤန့ၣ်, ဒီးဟ့ၣ်စီၤမိၤရှ့လၢအဖိမုၣ်နီၢ်စံးဖိရၤလီၤ.
         22  ဒီး ဆံးစၢ်န့ၢ်အဖိခွါ, ဒီးယုၢ်ဝဲအမံၤလၢ စီၤက့ရၡိၣ်လီၤ. အဂ့ၢ်ဒ်အံၤ, စံးဝဲဒၣ်, ယမ့ၢ်တ့ၢ်ပှၤတမှံၤလၢတခီဘီမုၢ်
         အပူၤလီၤ.23  ဒီးအါနံၤအါသီပူၤကွံာ်ဒီး, တၢ်မၤအသးလၢအဲၤကူ ပတူးအစီၤပၤသံဝဲလီၤ. ဒီးပှၤအံၣ်စရ့လးဖိကအုကစွါ
         လၢအမၤကုၢ်အတၢ်မၤအဃိ, ဒီးအကိးပသူထီၣ်, ဒီးအ ဃ့ကညးတၢ်မၤလၢအမၤကုၢ်အတၢ်မၤအဃိန့ၣ်, ထီၣ် ဘးလၢယွၤအအိၣ်,
         24  ဒီးယွၤနၢ်ဟူအတၢ်ကအုကစွါ တၢ်, ဒီးယွၤသ့ၣ်နီၣ်ထီၣ်က့ၤအတၢ်အၢၣ်လီၤအီလီၤဒီး စီၤအၤဘြၤဟၣ်,
         ဒီးစီၤအံၤစဲး, ဒီးစီၤယၤကိာ်,
         25  ဒီးယွၤ ကွၢ်လီၤပှၤအံၣ်စရ့လးဖိ, ဒီးယွၤသ့ၣ်ညါဝဲလီၤ.

၃31  ဒီးစီၤမိၤရှ့ကွၢ်အမံၤပှၢ် ကီၢ်မံးဒယၣ်အပှၤလုၢ်တၢ်အ ဒိၣ်, စီၤယံးသရိၤအသိဒီးမဲာ်တဲးလဲးတဖု,
         ဒီးဆှၢသိဒီး မဲာ်တဲးလဲးတဖုဆူပှၢ်မုၢ်ကနၢအချၢဃံတခီ, ဒီးဟဲဆူ ကစၢ်အကစၢၢ်ဃိၤရ့းလီၤ.2  ဒီးယွၤအကလူးတဂၤ လီၣ်ဖျါထီၣ်အသးလၢအီၤလၢ မ့ၣ်အူလၣ်အကျါလၢသ့ၣ်တၤဆှုၣ်တခိၣ်အသးကံၢ်ပူၤ, ဒီးကွၢ်ဝဲ,
         ဒီးကွၢ်ကွၢ်, တၢ်ဆူးသ့ၣ်တၤဆှုၣ်န့ၣ်လၢမ့ၣ် အူ, ဒီးတၢ်တအီၣ်ဘၣ်သ့ၣ်တၤဆှုၣ်ဘၣ်.3  ဒီးစီၤမိၤရှ့စံးဝဲဒၣ်, ယကဃၣ်ယသးခဲအံၤ, ဒီးကွၢ် တၢ်အိၣ်ဖျါလီၤလးအံၤ, လၢတၢ်တအီၣ်ဘၣ်သ့ၣ်တၤ
         ဆှုၣ်တခိၣ်န့ၣ်အဂ့ၢ်လီၤ.4  ဒီးတုၤယွၤထံၣ်လၢအဃၣ်အသး ဒ်သိးအကကွၢ်တၢ် ဒီး, ယွၤကိးထီၣ်အီၤလၢသ့ၣ်တၤဆှုၣ်တခိၣ်အသးကံၢ်
         ပူၤ, ဒီးစံးဝဲဒၣ်, စီၤမိၤရှ့ဧၢ, စီၤမိၤရှ့ဧၢ, ဒီးစံးဝဲဒၣ်, ကွၢ်ကွၢ်, ယၤလီၤ.5  ဒီးစံးဝဲဒၣ်, သုးဘူးနသးဖဲအံၤတဂ့ၤ, ဃ့ၣ်လီၤကွံာ် နခီၣ်ဖံးလၢနခီၣ်တက့ၢ်. အဂ့ၢ်ဒ်အံၤ, ဖဲအလီၢ်လၢန
         ဆၢထၢၣ်န့ၣ်မ့ၢ်ဟီၣ်ခိၣ်စီဆှံလီၤ.
         6  ဒီးစံးဝဲဒၣ်, ယမ့ၢ် နပၢ်အကစၢ်, စီၤအၤဘြၤဟၣ်အကစၢ်, စီၤအံၤစဲးအ ကစၢ်, ဒီးစီၤယၤကိာ်အကစၢ်လီၤ.
         ဒီးစီၤမိၤရှ့မၤဘံးအ မဲာ်လီၤ. အဂ့ၢ်ဒ်အံၤ, ကွၢ်ယွၤအမဲာ်န့ၣ်ပျံၤဝဲလီၤ.7  ဒီးယွၤစံးဝဲဒၣ်, ယထံၣ်တ့ၢ်ယပှၤဂီၢ်မုၢ် လၢအအိၣ် လၢအဲၤကူပတူးအပူၤတဖၣ် အတၢ်နးတၢ်ဖှီၣ်
         သပှၢ် တၢၢ်ဒီး ယနၢ်ဟူအတၢ်ကိးပသူကိးပသီလၢ အတၢ်ဝံ တၢ်ယိးအကစၢ်အဃိလီၤ. အဂ့ၢ်ဒ်အံၤ, ယသ့ၣ်ညါ
         အသူၣ်ကိၢ်အသးဂီၤလီၤ.
         8  ဒီးယဟဲလီၤဒ်သိးယကမၤ ပူၤမၤဖျဲးအီၤလၢပှၤအဲၤကူပတူးဖိအစုပူၤ, ဒီးဒုးဟးထီၣ် ကွံာ်အီၤလၢကီၢ်အဝဲန့ၣ်
         ဆူကီၢ်တဘ့ၣ်လၢအဂ့ၤဒီးလၢ အလဲၢ်, ဆူကီၢ်တဘ့ၣ်လၢအယွၤဝဲဒီးတၢ်နုၢ်ထံဒီးကနဲ စီ, ဆူပှၤကနၤဧၣ်ဖိ,
         ဒီးပှၤဃ့ၤသးဖိ, ဒီးပှၤအမိၢ်ဖိ, ဒီးပှၤပရးစၤဖိ, ဒီးပှၤဃံၤဝံဖိ, ဒီးပှၤယဘူၣ်ဖိသ့ၣ်တ ဖၣ်အလီၢ်န့ၣ်လီၤ.
         9  ဒီးခဲကနံၣ်အံၤကွၢ်ကွၢ်, ပှၤအံၣ်စရ့လးဖိအတၢ်ကိးပသူကိးပသီဟဲထီၣ်ဆူယအိၣ်, ဒီးယထံၣ်စ့ၢ်ကီးအတၢ်အၢတၢ်နးလၢ
         ပှၤအဲၤကူပတူးဖိမၤအၢမၤနးအီၤလီၤ.―10  ဒီးခဲကနံၣ်အံၤဟဲ, ဒီးယကမၢလီၤနၤဆူဖၤရိၤအအိၣ်ဒ် သိးနကဒုးဟးထီၣ် ယပှၤဂီၢ်မုၢ်ပှၤအံၣ်စရ့လးဖိ,
         လၢ အဲၤကူပတူးအပူၤန့ၣ်လီၤ.11  ဒီးစီၤမိၤရှ့စံးဘၣ်ယွၤ, ယဲဒၣ်အံၤ ယမ့ၢ်မတၤတဂၤ လၢယကလဲၤဆူဖၤရိၤအအိၣ်, ဒီးဒုးဟးထီၣ်ကွံာ်ပှၤ
         အံၣ်စရ့လးဖိလၢအဲၤကူပတူးအပူၤန့ၣ်လဲၣ်.12  ဒီးစံးဝဲဒၣ်, ယကအိၣ်ဒီးနၤလီၤ. ဒီးအအံၤမ့ၢ်တၢ်ပ နီၣ်လၢယမၢလီၤနၤလီၤ, တုၤနဒုးဟးထီၣ်ကွံာ်ပှၤဂီၢ်မုၢ်
         လၢအဲၤကူပတူးအပူၤဒီး, သုကမၤယွၤအတၢ်လၢကစၢၢ် တဖျၢၣ်အံၤအလိၤလီၤ.13  ဒီးစီၤမိၤရှ့စံးဘၣ်ယွၤ, ကွၢ်ကွၢ်, ယဲဒၣ်အံၤတုၤယဟဲ ဆူပှၤအံၣ်စရ့လးဖိအအိၣ်, ဒီးစံးဘၣ်အီၤ,
         သုပၢ်အက စၢ်မၢလီၤယၤဆူသုအိၣ်, ဒီးအဝဲသ့ၣ်တဖၣ်ကစံးဘၣ် ယၤ, အမံၤမ့ၢ်မနုၤလဲၣ်ဒီး, ယကစံးဘၣ်အီၤဒ်လဲၣ်.14  ဒီးယွၤစံးဘၣ်စီၤမိၤရှ့, ယမ့ၢ်တၢ်လၢယမ့ၢ်လီၤ. ဒီး စံးဝဲဒၣ်, နဘၣ်စံးဘၣ်ပှၤအံၣ်စရ့လးဖိဒ်အံၤ,
         ယမ့ၢ် မၢလီၤယၤဆူသုအိၣ်လီၤ.
         15  ဒီးယွၤစံးဒံးစီၤမိၤရှ့, နဘၣ် စံးဘၣ်ပှၤအံၣ်စရ့လးဖိဒ်အံၤ, ယွၤသုပၢ်အကစၢ်, စီၤ အၤဘြၤဟၣ်အကစၢ်,
         စီၤအံၤစဲးအကစၢ်, ဒီးစီၤယၤ ကိာ်အကစၢ်, မၢလီၤယၤဆူသုအိၣ်လီၤ. အန့ၣ်မ့ၢ်ယ မံၤလီၤထူလီၤယိာ်,
         ဒီးအန့ၣ်မ့ၢ်တၢ်ဒုးသ့ၣ်နီၣ်ထီၣ်ယၤ အစိၤစိၤအဃၣ်ဃၣ်လီၤ.16  လဲၤတၢ်, ဒီးဒုးအိၣ်ဖှိၣ်ရိဖှိၣ်အံၣ်စရ့လးအသူၣ်က့သး ပှၢ်, ဒီးစံးဘၣ်အီၤ, ယွၤသုပၢ်အကစၢ်,
         စီၤအၤဘြၤ ဟၣ်, ဒီးစီၤအံၤစဲး, ဒီးစီၤယၤကိာ်အကစၢ်လီၣ်ဖျါထီၣ် အသးလၢယၤ, ဒီးစံးဝဲဒၣ်, ယအိၣ်သကိးသုသပှၢ်
         တၢၢ်လံ, ဒီးယထံၣ်တၢ်လၢပှၤမၤသုလၢအဲၤကူပတူး အပူၤလီၤ.
         17  ဒီးယစံးတၢ်, ယကဒုးလဲၤထီၣ်ကွံာ်သုလၢ အဲၤကူပတူးအတၢ်နးတၢ်ဖှီၣ်အပူၤဆူပှၤကနၤဧၣ်ဖိ, ဒီး ပှၤဃ့ၤသးဖိ,
         ဒီးပှၤအမိၢ်ဖိ, ဒီးပှၤပရးစၤဖိ, ဒီးပှၤဃံၤ ဝံၤဖိ, ဒီးပှၤယဘူၣ်ဖိသ့ၣ်တဖၣ်အကီၢ်, ဆူကီၢ်တဘ့ၣ်
         လၢအယွၤဝဲဒီးတၢ်နုၢ်ထံဒီးကနဲစီလီၤ.18  ဒီးအဝဲသ့ၣ်တဖၣ်န့ၣ်ကကနၣ်နကလုၢ်, ဒီးနဘၣ်ဟဲ နဲ, ဒီးပှၤအံၣ်စရ့လးဖိအသူၣ်က့သးပှၢ်, ဆူအဲၤကူပ
         တူးအစီၤပၤအအိၣ်, ဒီးသုဘၣ်စံးဘၣ်အီၤ, ယွၤ, ပှၤ ဧ့ၤဘြံၤဖိအကစၢ်, ဘၣ်သဃိာ်ဒီးပှၤ, ဒီးခဲကနံၣ်အံၤ
         ဒုးလဲၤလၢ်ပှၤသၢနံၤကျဲဆူပှၢ်လၢ်ကျါ, ဒ်သိးပကလုၢ် တၢ်လၢယွၤပကစၢ်န့ၣ်တက့ၢ်.19  ဒီးယသ့ၣ်ညါလၢတၢ်အစုဆူၣ်အခီၣ်ဆူၣ် မ့ၢ်တအိၣ် ဘၣ်ဒီး, အဲၤကူပတူးအစီၤပၤတဖၣ်တဟ့ၣ်လဲၤဘၣ်သု
         ဘၣ်.20  ဒီးယကယူာ်ထီၣ်ယစု, ဒီးတီၢ်အဲၤကူပတူးလၢတၢ် လီၤလိၢ်လီၤလး လၢယကမၤလၢအသးကံၢ်ပူၤခဲလၢာ် လီၤ.
         ဒီးတၢ်တဖၣ်န့ၣ်အလီၢ်ခံကပျၢ်သုလီၤ.
         21  ဒီးယ ကဟ့ၣ်ပှၤဂီၢ်မုၢ်န့ၣ်လၢအဘျုးအဖှိၣ်လၢ ပှၤအဲၤကူပ တူးဖိအမဲာ်, ဒီးတုၤသုလဲၤထီၣ်ဒီး,
         တၢ်ကမၤအသး လၢသုတလဲၤထီၣ်ဘၣ်ကလီဘၣ်.
         22  ဒီးကယဲၢ်ပှၤပိာ်မုၣ် တဂၤလၢ်လၢ်ကဃ့စ့အကယၢ, ဒီးထူအကယၢ, ဒီး တၢ်ကူတၢ်သိးလၢပှၤလၢအဃၢၤ, ဒီးလၢပှၤလၢအအိၣ်
         တမှံၤလၢအဟံၣ်ပူၤ, ဒီးသုကဒုးကူဒုးသိးသုဖိခွါဒီးသု ဖိမုၣ်, ဒီးသုကဂုာ်န့ၢ်ပှၤအဲၤကူပတူးဖိအတၢ်လီၤ.
         
            

         
      

   
      
         4
၄41  ဒီးစီၤမိၤရှ့စံးဆၢတၢ်, ဒီးစံးဝဲဒၣ်, ဘၣ်ဆၣ်ဒီး, ကွၢ် ကွၢ်, အဝဲသ့ၣ်တဖၣ်န့ၣ်တနာ်ဘၣ်ယၤဘၣ်,
         ဒီးတက နၣ်ဘၣ်ယကလုၢ်ဘၣ်. အဂ့ၢ်ဒ်အံၤ, ကစံးယွၤတလီၣ် ဖျါထီၣ်ဘၣ်အသးလၢနၤဘၣ်.2  ဒီးယွၤစံးဘၣ်အီၤ, တၢ်အိၣ်လၢနစုပူၤန့ၣ်မ့ၢ်မနုၤတ မံၤလဲၣ်. ဒီးစံးဝဲဒၣ်, မ့ၢ်နီၣ်ထိးဘိလီၤ.3  ဒီးစံးဝဲဒၣ်, တ့ၢ်လီၤကွံာ်အီၤလၢဟီၣ်ခိၣ်တက့ၢ်. ဒီး တ့ၢ်လီၤလၢဟီၣ်ခိၣ်, ဒီးကဲထီၣ်ဝဲလၢဂုၢ်တဘိ,
         ဒီးစီၤ မိၤရှ့ဃ့ၢ်လၢအမဲာ်ညါလီၤ.4  ဒီးယွၤစံးဘၣ်စီၤမိၤရှ့, ယူာ်ထီၣ်နစု, ဒီးဖီၣ်န့ၢ်အီၤ လၢအမဲၢ်တက့ၢ်. (ဒီးယူာ်ထီၣ်အစု,
         ဒီးမၤန့ၢ်ဝဲ, ဒီး ကဲထီၣ်က့ၤနီၣ်ထိးဘိလၢအစုပူၤ),
         5  ဒ်သိးအဝဲသ့ၣ်က နာ်ဝဲလၢယွၤ, အပၢ်တဖၣ်အကစၢ်, စီၤအၤဘြၤဟၣ် အကစၢ်, ဒီးစီၤအံၤစဲးအကစၢ်, ဒီးစီၤယၤကိာ်အကစၢ်
         န့ၣ်လီၣ်ဖျါလံအသးလၢနမဲာ်ညါလံန့ၣ်လီၤ.6  ဒီးယွၤစံးဘၣ်ဒံးအီၤ, ဒၢနုာ်နစုလၢနသးနါပှၢ်အပူၤ တက့ၢ်. ဒီးဒၢနုာ်အစုလၢအသးနါပှၢ်အပူၤ,
         ဒီးထုး ထီၣ်ဝဲ, ဒီးကွၢ်ကွၢ်, အစုဆါအၢဒ်မူခိၣ်ဖီအသိးန့ၣ်လီၤ.7  ဒီးစံးဝဲဒၣ်, ဒၢနုာ်က့ၤနစုလၢနသးနါပှၢ်အပူၤတက့ၢ်. ဒီးဒၢနုာ်က့ၤအစုလၢအသးနါပှၢ်အပူၤ, ဒီးထုးထီၣ်က့ၤ
         လၢအသးနါပှၢ်, ဒီးကွၢ်ကွၢ်, ကဲကဒါက့ၤဒ်အညၣ်အ သိးန့ၣ်လီၤ.8  ဒီးတၢ်ကမၤအသးလၢအဝဲသ့ၣ်မ့ၢ်တနာ်ဘၣ်နၤ, ဒီး မ့ၢ်တနာ်ဘၣ်တၢ်ပနီၣ်အခီၣ်ထံးတမံၤအကလုၢ်ဒီး,
         က နာ်တၢ်ပနီၣ်လၢခံတမံၤအကလုၢ်န့ၣ်လီၤ.9  ဒီးတၢ်ကမၤအသးလၢအဝဲသ့ၣ်တဖၣ်န့ၣ် မ့ၢ်တနာ် စ့ၢ်ကီးဘၣ်တၢ်ပနီၣ်ခံမံၤအံၤ, ဒီးတကနၣ်ဘၣ်နကလုၢ်
         ဘၣ်ဒီး, နဘၣ်မၤန့ၢ်ထံလၢထံမိၢ်ပှၢ်အပူၤ, ဒီးလူလီၤ လၢခိလီၤ. ဒီးထံလၢနမၤန့ၢ်လၢထံမိၢ်ပှၢ်အပူၤန့ၣ်က
         ကဲထီၣ်တၢ်သွံၣ်လၢခိလီၤ.10  ဒီးစီၤမိၤရှ့စံးဘၣ်ယွၤ, ပျဲလၢ်တက့ၢ်, ကစၢ်ဧၢ, လၢ သီမ့ၢ်ဂ့ၤ, လၢနကတိၤတၢ်ဒီးနကုၢ်နပှၤအလီၢ်ခံမ့ၢ်ဂ့ၤ,
         ယတမ့ၢ်ဘၣ်ပှၤကတိၤတၢ်သ့ဘၣ်. အဂ့ၢ်ဒ်အံၤ, ယဲဒၣ် အံၤယထးခိၣ်ဃၢ, ဒီးယပျ့ၤဃၢလီၤ.11  ဒီးယွၤစံးဘၣ်အီၤ, မ့ၢ်မတၤတ့ပှၤကညီအထးခိၣ်ဒီး မ့ၢ်မတၤတ့ပှၤတအုၣ်, ပှၤနၢ်တအၢ, ပှၤထံၣ်တၢ်သ့,
         ဒီးပှၤမဲာ်ဘျီၣ်န့ၣ်တဂၤလဲၣ်. ယၤ, ယွၤတမ့ၢ်ဘၣ်ဧါ.12  ဒီးခဲကနံၣ်အံၤလဲၤတၢ်တက့ၢ်. ဒီးယကအိးထီၣ်နထး ခိၣ်, ဒီးနကကတိၤတၢ်ဒ်လဲၣ်ဒ်လဲၣ်န့ၣ်, ယကသိၣ်လိ
         နၤလီၤ.13  ဒီးစံးဝဲဒၣ်, ကစၢ်ဧၢ, မၢလီၤလၢ်ပှၤလၢနကမၢလီၤ အီၤတက့ၢ်.14  ဒီးယွၤအသးထီၣ်ကဲၤထီၣ်ဘၣ်စီၤမိၤရှ့, ဒီးစံးဝဲဒၣ်, ပှၤလ့ၤဝံဖိစီၤအၤဟရိၣ်မ့ၢ်နဒီပုၢ်ဝဲၢ်န့ၣ်,
         တမ့ၢ်ဘၣ်ဧါ. ယသ့ၣ်ညါလၢအဝဲဒၣ်ကတိၤတၢ်သ့လီၤ. ဒီးကွၢ်ကွၢ်, ဟဲထီၣ်သဂၢၢ်နၤစ့ၢ်ကီး, ဒီးတုၤအထံၣ်ဘၣ်နၤဒီး,
         အ သူၣ်ကခုအသးကခုလီၤ. ဒီးနဘၣ်ကတိၤတၢ်ဒီးအီၤ, ဒီးပာ်တၢ်ကတိၤလၢအ ထးခိၣ်, ဒီးယကအိၣ်ဒီးနထးခိၣ်,
         ဒီးအဝဲဒၣ်အထး ခိၣ်, ဒီးသုကမၤဒ်လဲၣ်ဒ်လဲၣ်န့ၣ်, ယကသိၣ်လိသုလီၤ.
         15  ဒီးနဘၣ်ကတိၤတၢ်ဒီးအီၤ, ဒီးပာ်တၢ်ကတိၤလၢအထးခိၣ်, ဒီးယကအိၣ်ဒီးနထးခိၣ်, ဒီးအဝဲဒၣ်အထးခိၣ်,
         ဒီးသုကမၤဒ်လဲၣ်ဒ်လဲၣ်န့ၣ်, ယကသိၣ်လိသုလီၤ.―16  ဒီးအဝဲဒၣ်န့ၣ်ကကတိၤတၢ်ဒီးပှၤဂီၢ်မုၢ်လၢနဂီၢ်, ဒီးအ ဝဲဒၣ်န့ၣ်ကအိၣ်လၢနဂီၢ်လၢထးခိၣ်အလီၢ်,
         ဒီးနဲဒၣ်န ကအိၣ်လၢအဂီၢ်လၢယွၤအလီၢ်လီၤ.
         17  ဒီးနဘၣ်ဟံးန့ၢ် နီၣ်ထိးဘိအံၤလၢနစုပူၤ, ဒီးနကမၤတၢ်လီၤလးတဖၣ် လၢအီၤလီၤ.18  ဒီးစီၤမိၤရှ့လဲၤတၢ်ဒီးက့ၤက့ၤဝဲဆူအမံၤပှၢ် စီၤယံးသ ရိၤအအိၣ်, ဒီးစံးဘၣ်အီၤ, ပျဲဟးထီၣ်ယၤ,
         ဒီးပျဲက့ၤ က့ၤယၤဆူယဒီပုၢ်ဝဲၢ်အအိၣ် လၢအဲၤကူပတူးအပူၤတ က့ၢ်. ဒီးမ့ၢ်အမူဒံးဧါန့ၣ်ယကထံၣ်ဘၣ်လီၤ.
         ဒီးစီၤယံး သရိၤစံးဘၣ်စီၤမိၤရှ့, လဲၤတၢ်မုာ်မုာ်တက့ၢ်.19  ဒီးယွၤစံးဘၣ်စီၤမိၤရှ့လၢမံးဒယၣ်အပူၤန့ၣ်, လဲၤတၢ်, ဒီးက့ၤက့ၤဆူအဲၤကူပတူးအပူၤတက့ၢ်. အဂ့ၢ်ဒ်အံၤ,
         ပှၤ လၢအဃုနသးသမူန့ၣ်သံလံခဲလၢာ်လံ.20  ဒီးစီၤမိၤရှ့ဟံးန့ၢ်အမါ, ဒီးအဖိခွါတဖၣ်, ဒီးဒုးဒိး အီၤလၢကသ့ၣ်ယီၤ, ဒီးက့ၤက့ၤဝဲဆူကီၢ်အဲၤကူပတူး
         လီၤ. ဒီးစီၤမိၤရှ့ဟံးန့ၢ်ယွၤအနီၣ်ထိးဘိလၢအစုပူၤလီၤ.21  ဒီးယွၤစံးဘၣ်စီၤမိၤရှ့, တုၤနလဲၤတၢ်ဒ်သိးနကက့ၤ က့ၤဆူအဲၤကူပတူးန့ၣ်ဒီး, ကွၢ်, ကယဲၢ်တၢ်လီၤလးအ
         ပနီၣ်လၢယပာ်လၢနစုပူၤန့ၣ်, မၤအီၤလၢဖၤရိၤအမဲာ် ညါတက့ၢ်. ဒီးယကဒုးဆူၣ်ထီၣ်အသး, ဒီးတပျၢ်ဘၣ်
         ပှၤဂီၢ်မုၢ်ဘၣ်.22  ဒီးနဘၣ်စံးဘၣ်ဖၤရိၤ, ယွၤစံးဒ်အံၤ, အံၣ်စရ့လးမ့ၢ် ယဖိခွါ, ယဖိဝဲၢ်ကိလီၤ.
         23  ဒီးယစံးဘၣ်နၤ, ပျၢ်ယဖိ ခွါဒ်သိးအကမၤယတၢ်န့ၣ်တက့ၢ်. ဒီးနမ့ၢ်ဂ့ၢ်လိာ်, ဒီး တပျၢ်ဘၣ်အီၤဒီး,
         ကွၢ်ကွၢ်, ယကမၤသံနဖိခွါ, နဖိ ဝဲၢ်ကိလီၤ.24  ဒီးတၢ်မၤအသးလၢကျဲပူၤ, ဖဲအိၣ်ဘှံးအလီၢ်န့ၣ်ယွၤ သဂၢၢ်အီၤ, ဒီးဃုမၤသံအီၤလီၤ.
         25  ဒီးနီၢ်စံးဖိရၤဟံးန့ၢ် လၢၢ်ဖိ, ဒီးကူးတရံးအဖိခွါအတၢ်အခိၣ်ဖံး, ဒီးတ့ၢ် လီၤလၢအခီၣ်ထံး,
         ဒီးစံးဝဲဒၣ်, မ့ၢ်မးနမ့ၢ်တၢ်သွံၣ်အ တလးမူးပိာ်ခွါတဂၤလၢယဂီၢ်လီၤ.
         26  ဒီးပျၢ်အီၤလီၤ. တုၤနုၤတစုနီၢ်စံးဖိရၤစံးဝဲဒၣ်, နမ့ၢ်တၢ်သွံၣ်အတလး မူးပိာ်ခွါလၢတၢ်ကူးတရံးအဃိလီၤ.27  ဒီးယွၤစံးဘၣ်စီၤအၤဟရိၣ်, လဲၤသဂၢၢ်စီၤမိၤရှ့လၢပှၢ် မုၢ်ကနၢအပူၤတက့ၢ်. ဒီးအဝဲဒၣ်လဲၤသဂၢၢ်အီၤလၢက
         စၢ်အကစၢၢ်, ဒီးနၢမူအီၤလီၤ.28  ဒီးစီၤမိၤရှ့စံၣ်တဲၤတဲလီၤ စီၤအၤဟရိၣ်လၢယွၤလၢအ မၢလီၤအီၤအတၢ်ကတိၤခဲလၢာ်, ဒီးတၢ်လီၤလးလၢအ
         မၤလိာ်တ့ၢ်ခဲလၢာ်လီၤ.29  ဒီးစီၤမိၤရှ့ဒီးစီၤအၤဟရိၣ် လဲၤဒုးအိၣ်ဖှိၣ်ရိဖှိၣ်ပှၤအံၣ် စရ့လးဖိအသူၣ်က့သးပှၢ်ခဲလၢာ်လီၤ.30  ဒီးစီၤအၤဟရိၣ်စံၣ်တဲၤတဲလီၤ တၢ်ကတိၤလၢယွၤစံး ဘၣ်စီၤမိၤရှ့ခဲလၢာ်, ဒီးမၤတၢ်လီၤလးတဖၣ်လၢပှၤဂီၢ်
         မုၢ်အမဲာ်ညါလီၤ.31  ဒီးပှၤဂီၢ်မုၢ်စူၢ်က့ၤနာ်က့ၤဝဲ, ဒီးနၢ်ဟူဝဲလၢယွၤအိၣ် သကိးလံပှၤအံၣ်စရ့လးဖိ, ဒီးကွၢ်လံအတၢ်နးတၢ်ဖှီၣ်
         လံဒီး, ဆုးလီၤအခိၣ်, ဒီးဘူၣ်တၢ်ဘါတၢ်လီၤ.

၅51  လၢခံက့ၤဒီး, စီၤမိၤရှ့ဒီးစီၤအၤဟရိၣ် လဲၤနုာ်ဒီးစံး ဘၣ်ဖၤရိၤ, ယွၤပှၤအံၣ်စရ့လးဖိအကစၢ်စံးဒ်အံၤ,
         ပျၢ် ယပှၤဂီၢ်မုၢ် ဒ်သိးအကလဲၤမၤဘူၣ်တၢ်လၢယၤလၢပှၢ် လၢ်ကျါန့ၣ်တက့ၢ်.2  ဒီးဖၤရိၤစံးဝဲဒၣ်, ဒ်သိးယကကနၣ်အကလုၢ်, ဒီးပျၢ် ပှၤအံၣ်စရ့လးဖိန့ၣ်, ယွၤမ့ၢ်မတၤတဂၤလဲၣ်.
         ယတ သ့ၣ်ညါဘၣ်ယွၤဘၣ်, ဒီးယတပျၢ်စ့ၢ်ကီး ပှၤအံၣ်စရ့ လးဖိဘၣ်.3  ဒီးစံးဝဲဒၣ်, ပှၤဧ့ၤဘြံၤဖိအကစၢ်ဘၣ်သဃိာ်လံဒီးပှၤ လံ, ဒုးလဲၤလၢ်ပှၤသၢနံၤကျဲဆူပှၢ်လၢ်ကျါ,
         ဒီးဒုးလုၢ် ပှၤလၢယွၤပကစၢ်အတၢ်န့ၣ်တက့ၢ်. မ့တမ့ၢ်ဘၣ်ဒီး, ကဒုးဘၣ်ဘၣ်ဖုးပှၤလၢတၢ်ဆါသံသတြိာ်မ့ၢ်ဂ့ၤ,
         ဘီဧိၤ နးဧိၤမ့ၢ်ဂ့ၤန့ၣ်လီၤ.4  ဒီးအဲၤကူပတူးအစီၤပၤစံးဘၣ်အီၤ, ဘၣ်မနုၤလၢသု, စီၤမိၤရှ့ဒီးစီၤအၤဟရိၣ်, တြီပှၤဂီၢ်မုၢ်လၢအမၤတၢ်လဲၣ်.
         လဲၤတ့ၢ်ဆူသုဝံတၢ်ယိးတၢ်တက့ၢ်.
         5  ဒီးဖၤရိၤစံးဝဲဒၣ်, ကွၢ်ကွၢ်, ခဲကနံၣ်အံၤထံဧိၤကီၢ်ဧိၤ အပှၤဂီၢ်မုၢ်အိၣ်အါ အါကလဲာ်လီၤ.
         ဒီးသုဒုးအိၣ်ဘှံးအီၤလၢအဝံတၢ်ယိး တၢ်မးလဲၣ်.6  ဒီးတၢ်လၢမုၢ်နံၤတနံၤန့ၣ် ဖၤရိၤမၤလိာ် ပှၤဂီၢ်မုၢ်အ တၢ်ဝံတၢ်ယိးအကစၢ်တဖၣ်, ဒီးအပှၤကွဲးလံာ်တဖၣ်,
         ဒီးစံးဝဲဒၣ်,
         7  ဟ့ၣ်ဒံးလီၢ်ဧိၤဒံးဧိၤလၢပှၤဂီၢ်မုၢ်ဒ်သိးအ ကမၤအူးခဲတဖၣ်, ဒ်လၢမဟါမဟိအသိးန့ၣ် တဂ့ၤ. ကလဲၤထၢဖှိၣ်ဒၣ်ဝဲလီၢ်လၢအဂီၢ်တက့ၢ်.
         8  ဒီးအူးခဲတ ဖၣ်ပှဲၤသိးဒီး တၢ်စံၣ်ညီၣ်လၢအတ့ဝဲလၢမဟါမဟိန့ၣ်, မၢအတ့တက့ၢ်. မၤစှၤလီၤအီၤတဂ့ၤ.
         အဂ့ၢ်ဒ်အံၤ, အဝဲ သ့ၣ်တဖၣ်န့ၣ်ပာ်ကၢၣ်အသးလီၤ. မၤသးဒ်န့ၣ်ဒီးကိး ပသူထီၣ်ဝဲ, ဒီးစံးဝဲဒၣ်,
         ဒုးလဲၤပှၤ, ဒီးဒုးလုၢ်ပှၤလၢ ပကစၢ်အတၢ်န့ၣ်တက့ၢ်.
         9  မၤဃၢထီၣ်ပှၤတဖၣ်အတၢ် မၤ, ဒီးဒုးမၤအဝဲသ့ၣ်လၢအီၤတက့ၢ်. မ်အသုတပးကဲ တၢ်ကတိၤကလီကလီတဂ့ၤ.10  ဒီးပှၤဂီၢ်မုၢ်အတၢ်ဝံတၢ်ယိးအကစၢ်တဖၣ်, ဒီးအပှၤ ကွဲးလံာ်တဖၣ်ဟးထီၣ်ဝဲ, ဒီးကတိၤတၢ်ဒီးပှၤဂီၢ်မုၢ်,
         ဒီး စံးဝဲဒၣ်, ဖၤရိၤစံးဒ်အံၤ, ယတဟ့ၣ်လီၢ်ဧိၤဒံးဧိၤလၢသု ဘၣ်.
         11  လဲၤဟံးန့ၢ်လီၢ်ဖဲသုကထံၣ်န့ၢ်အီၤ တပူၤပူၤတ က့ၢ်. ဘၣ်ဆၣ်ဒီးတၢ်တမၤစှၤလီၤဘၣ်သုတၢ်မၤနီတစဲး
         ဘၣ်.12  ဒီးပှၤဂီၢ်မုၢ်လီၤပြံလီၤပြါလၢ ကီၢ်အဲၤကူပတူးဒီဘ့ၣ် ညါဒ်သိးအကထၢဖှိၣ်လီၢ်ခိၣ်ဆၢၣ်လၢ လီၢ်ဧိၤဒံးဧိၤ
         အလီၢ်လီၤ.13  ဒီးတၢ်ဝံတၢ်ယိးအကစၢ်တဖၣ်န့ၣ်မၢဆူၣ်အီၤ, ဒီးစံး ဝဲဒၣ်, မၤသုတၢ်မၤတုၤအဝံၤ, သုတၢ်မၤလၢတနံၤအ
         ဂီၢ်, ဒ်လၢလီၢ်ဧိၤဒံးဧိၤအိၣ်တ့ၢ်ဝဲအသိးန့ၣ်တက့ၢ်.14  ဒီးပှၤအံၣ်စရ့လးဖိအပှၤကွဲးလံာ်လၢ ဖၤရိၤအတၢ်ဝံ တၢ်ယိးအကစၢ်တဖၣ်ပာ်လၢအဖီခိၣ်တဖၣ်န့ၣ်,
         ဘၣ် တၢ်တီၢ်အီၤ, ဒီးတၢ်စံးဘၣ်အီၤ, လၢမုၢ်ဟါတနံၤဒီးလၢ မုၢ်ဆါတနံၤအံၤ, သုမၤအူးခဲတပှဲၤသိးသိးဒီးတၢ်မၤလိာ်
         သုဒ်မဟါမဟိအသိးန့ၣ်, မ့ၢ်အဘၣ်မနုၤလဲၣ်.15  ဒီးပှၤအံၣ်စရ့လးဖိအပှၤကွဲးလံာ် ဟဲဆူဖၤရိၤအအိၣ်, ဒီးကိးထီၣ်, ဒီးစံးဝဲဒၣ်, နမၤနကုၢ်နပှၤတဖၣ်ဒ်အံၤ,
         ဘၣ်မနုၤလဲၣ်.
         16  တဟ့ၣ်ဘၣ်လီၢ်လၢနကုၢ်နပှၤ, ဒီးစံး ဘၣ်ပှၤ, တ့အူးခဲတက့ၢ်. ဒီးကွၢ်ကွၢ်, နကုၢ်နပှၤဘၣ် တၢ်တီၢ်အီၤ,
         ဒီးတၢ်ဒဲးဘးအိၣ်ဒီးနပှၤဂီၢ်မုၢ်ဒၣ်နဲလီၤ.17  ဒီးစံးဝဲဒၣ်, တၢ်ကၢၣ်သုသးသုဝဲ, တၢ်ကၢၣ်သုသး လီၤ. မ့ၢ်အဂ့ၢ်ဒ်န့ၣ်ဒီးသုစံး, ဒုးလဲၤလုၢ်ပှၤလၢယွၤအ
         တၢ်တက့ၢ်.
         18  ဒီးခဲကနံၣ်အံၤလဲၤမၤတၢ်တက့ၢ်. ဒီးပှၤ တဘၣ်ဟ့ၣ်ဘၣ်လီၢ်ဧိၤဒံးဧိၤလၢသုဘၣ်, ဘၣ်ဆၣ်ဒီး သုဘၣ်ဟ့ၣ်အူးခဲပှဲၤသိးဒီးအတၢ်စံၣ်ညီၣ်လီၤ.19  ဒီးပှၤစံးဝဲ, သုအူးခဲတဖၣ်ဘၣ်ဃးဒီးသုမၤတၢ်တနံၤ အဂီၢ်တနံၤအဂီၢ်တစှၤလီၤဘၣ်န့ၣ်သတးဒီး, ပှၤအံၣ်စ
         ရ့လးဖိအပှၤကွဲးလံာ်တဖၣ် ထံၣ်ဘၣ်ဝဲလၢအအိၣ်လၢ တၢ်နးတၢ်ဖှီၣ်အပူၤလီၤ.20  ဒီးလၢအဟးထီၣ်လၢဖၤရိၤအအိၣ်န့ၣ် ဘၣ်သဃိာ် ဒီးစီၤမိၤရှ့ဒီးစီၤအၤဟရိၣ်အိၣ်ခိးအကျဲ,
         21  ဒီးစံးဘၣ်အီၤ, မ်ယွၤကွၢ်သု, ဒီးစံၣ်ညီၣ်တၢ်တက့ၢ်. အဂ့ၢ်ဒ်အံၤ, သု ဒုးသးဘၣ်အၢပနၢပဆှီလၢဖၤရိၤအမဲာ်ညါ,
         ဒီးအခ့အ ပှၤအမဲာ်ညါ, ဒီးဟ့ၣ်နးတဘ့ၣ်လၢအစုပူၤဒ်သိးအက မၤသံပှၤလီၤ.22  ဒီးစီၤမိၤရှ့က့ၤက့ၤဆူယွၤအအိၣ်, ဒီးစံးဝဲဒၣ်, ကစၢ် ဧၢ, နမၤအၢပှၤဂီၢ်မုၢ်အံၤမ့ၢ်အဘၣ်မနုၤလဲၣ်.
         တၢ်အံၤ နမၢလီၤယခံမ့ၢ်အဘၣ်မနုၤလဲၣ်.
         23  လၢယဟဲကတိၤတၢ် လၢနမံၤဆူဖၤရိၤအအိၣ်လံၤလံၤန့ၣ်, အဝဲဒၣ်မၤအၢပှၤ ဂီၢ်မုၢ်န့ၣ်ဒီးနတမၤပူၤမၤဖျဲးဘၣ်အီၤလ့ၤတက့ၤဘၣ်လီၤ.

၆61  ဒီးယွၤစံးဘၣ်စီၤမိၤရှ့, ခဲကနံၣ်အံၤ ယကမၤဖၤရိၤဒ် လဲၣ်ဒ်လဲၣ်န့ၣ်နကထံၣ်ဘၣ်လီၤ. အဂ့ၢ်ဒ်အံၤ,
         ကပျၢ် အီၤဒီးအစုဆူၣ်, ဒီးကဟီထီၣ်ကွံာ်အီၤဒီးအစုဆူၣ်လၢ အကီၢ်ပူၤလီၤ.
         2  ဒီးယွၤကတိၤတၢ်ဒီးစီၤမိၤရှ့ဒီးစံးဘၣ်အီၤ, ယဲဒၣ်အံၤ ယမ့ၢ်ယဟိဝၤလီၤ.―
         3  ဒီးယလီၣ်ဖျါထီၣ်ယ သးလၢစီၤအၤဘြၤဟၣ်, ဒီးစီၤအံၤစဲး, ဒီးစီၤယၤကိာ် လၢယမံၤယွၤသ့တၢ်လၢာ်လီၤ.
         မ့မ့ၢ်လၢယမံၤယဟိဝၤ န့ၣ်တၢ်တဒုးသ့ၣ်ညါဘၣ်အီၤလၢယၤဘၣ်.4  ဒီးယပာ်ဂၢၢ်ပာ်ကျၢၤစ့ၢ်ကီးလံ ယတၢ်အၢၣ်လီၤအီ လီၤဒီးအီၤလၢယကဟ့ၣ်လီၤအီၤလၢကီၢ်ကနၤဧၣ်, အ
         အိၣ်တမှံၤအဂီၢ်, ဖဲအအိၣ်တမှံၤလၢအပူၤလီၤ.
         5  ဒီးယ နၢ်ဟူစ့ၢ်ကီးပှၤအံၣ်စရ့လးဖိအတၢ်ကအုကစွါလၢ ပှၤ အဲၤကူပတူးဖိမၢအကဲကုၢ်, ဒီးယသ့ၣ်နီၣ်ထီၣ်က့ၤလံ
         ယတၢ်အၢၣ်လီၤအီလီၤလံ.
         6  မၤသးဒ်န့ၣ်ဒီးစံးဘၣ်ပှၤ အံၣ်စရ့လးဖိ, ယမ့ၢ်ယွၤလီၤ, ဒီးယကဒုးဟးထီၣ်ကွံာ် သုလၢပှၤအဲၤကူပတူးဖိအတၢ်ဝံတၢ်ယိးအဖီလာ်,
         ဒီး ယကမၤထူၣ်ဖျဲးသုလၢအကုၢ်အတၢ်မၤ, ဒီးယကပှ့ၤ က့ၤသုလၢယစုယူာ်ထီၣ်အသး, ဒီးလၢတၢ်စံၣ်ညီၣ်ဖး
         ဒိၣ်တဖၣ်,
         7  ဒီးယကပာ်သုလၢပှၤဂီၢ်မုၢ်လၢယဂီၢ်, ဒီး ယကကဲထီၣ်ကစၢ်လၢသုဂီၢ်, ဒီးသုကသ့ၣ်ညါလၢယ မ့ၢ်ယွၤသုကစၢ်
         လၢအဒုးဟးထီၣ်ကွံာ်သုလၢပှၤအဲၤကူ ပတူးဖိအတၢ်ဝံတၢ်ယိးအဖီလာ်လီၤ.8  ဒီးယကဒုးဟဲသုဆူ ကီၢ်လၢယယူာ်ထီၣ်ယစုဒ်သိး ယကဟ့ၣ်အီၤလၢစီၤအၤဘြၤဟၣ်, စီၤအံၤစဲး, ဒီးစီၤယၤ
         ကိာ်, ဒီးယကဟ့ၣ်လီၤအီၤလၢ သုတၢ်န့ၢ်သါလီၤ. တၢ်လၢယၤအံၤယမ့ၢ်ယွၤလီၤ.9  ဒီးစီၤမိၤရှ့ကတိၤတၢ်ဒီးပှၤအံၣ်စရ့လးဖိဒ်န့ၣ်, ဒီးအ ဝဲသ့ၣ်တဖၣ်န့ၢ် တကနၣ်ဘၣ်စီၤမိၤရှ့အကလုၢ်လၢအ
         သူၣ်ကိၢ်အသးဂီၤအဃိ, ဒီးလၢကုၢ်အတၢ်မၤအဃိလီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         10  လဲၤနုာ်, စံးဘၣ်အဲၤကူပတူးအစီၤပၤဖၤရိၤ လၢအဘၣ်ပျၢ်ကွံာ်ပှၤ အံၣ်စရ့လးဖိလၢအကီၢ်ပူၤလီၤ.12  ဒီးစီၤမိၤရှ့ကတိၤတၢ်လၢယွၤအမဲာ်ညါ, ဒီးစံးဝဲဒၣ်, ကွၢ်ကွၢ်, ပှၤအံၣ်စရ့လးဖိတကနၣ်ဘၣ်ယကလုၢ်ဘၣ်,
         ဒီးဖၤရိၤကကနၣ်ယကလုၢ်ဒ်လဲၣ်. ဒီးယဲဒၣ်အံၤယပျုၤ တဘၣ်တၢ်ကူးတရံးဘၣ်.13  ဒီးယွၤကတိၤတၢ်ဒီး စီၤမိၤရှ့ဒီးစီၤအၤဟရိၣ်, ဒီးမၤ လိာ်အီၤ, လၢပှၤအံၣ်စရ့လးဖိအဂီၢ်, ဒီးလၢအဲၤကူပ
         တူးအစီၤပၤဖၤရိၤအဂီၢ်, ဒ်သိးအကဒုးဟးထီၣ်ကွံာ်ပှၤ အံၣ်စရ့လးဖိလၢအဲၤကူပတူးအပူၤန့ၣ်လီၤ.14  အအံၤမ့ၢ် အဝဲသ့ၣ် အပၢ်အပှၤဟံၣ်ဖိအခိၣ်တဖၣ်, စီၤအံၣ်စရ့လးအဖိဝဲၢ်ကိစီၤရူၤဘ့ၣ်အဖိခွါတဖၣ်,
         စီၤဃ နိာ်, စီၤပးလူ, ဒီးစီၤဃ့စရိၣ်, ဒီးစီၤကၢ်မံၤလီၤ. အ ဝဲသ့ၣ်တဖၣ်န့ၣ်မ့ၢ်စီၤရူၤဘ့ၣ်အဒူၣ်တဖၣ်လီၤ.15  ဒီးစီၤစူၤမ့းအိၣ်အဖိခွါတဖၣ်, စီၤယမူးအ့လး, ဒီးစီၤ ယးမံၣ်, ဒီးစီၤအိၣ်ဟး, ဒီးစီၤယၤကံၣ်,
         ဒီးစီၤစိဃၢ်, ဒီးပှၤကနၤဧၣ်မုၣ်အဖိခွါစီၤၡီအူးလီၤ. အဝဲသ့ၣ်တဖၣ် န့ၣ်မ့ၢ်စီၤစူၤမ့းအိၣ်အဒူၣ်တဖၣ်လီၤ.16  ဒီးအအံၤမ့ၢ်စီၤလ့ၤဝံအဖိခွါအမံၤ ဒ်အစၢၤအသွဲၣ်အ သိးန့ၣ်, စီၤက့ရၡိၣ်, ဒီးစီၤကဃးဒီးစီၤမရၤရံၤလီၤ.
         ဒီး စီၤလ့ၤဝံအသးသမူအနံၣ်တဖၣ်န့ၣ် မ့ၢ်တကယၤသၢ ဆံနွံနံၣ်လီၤ.17  ဒီးစီၤက့ရၡိၣ်အဖိခွါမ့ၢ် စီၤလံးဘနံၤ ဒီးစီၤၡံမံၤဒ် အဒူၣ်တဖၣ်အသိးန့ၣ်လီၤ.18  ဒီးစီၤကဃးအဖိခွါမ့ၢ်စီၤဧၤမရၣ်, ဒီးစီၤယံးစဟၢ်, ဒီး စီၤဃ့တြိၣ်, ဒီးစီၤဧူးစံၤအ့လးလီၤ.
         ဒီးစီၤကဃးအသး သမူအနံၣ်တဖၣ်န့ၣ် မ့ၢ်တကယၤသၢဆံသၢနံၣ်လီၤ.19  ဒီးစီၤမရၤရံၤအဖိခွါမ့ၢ်စီၤမးဃလံ, ဒီးစီၤမူၡံၤလီၤ. အ ဝဲသ့ၣ်တဖၣ်န့ၣ် မ့ၢ်စီၤလ့ၤဝံအဒူၣ်တဖၣ်
         ဒ်အစၢၤအ သွဲၣ်အသိးန့ၣ်လီၤ.20  ဒီးစီၤဧၤမရၣ်န့ၢ်မါလၢ အပၢ်အဒီပုၢ်ဝဲၢ်မုၣ်နီၢ်ယိက ဘ့ၣ်, ဒီးအဝဲဒၣ်ဆံးစၢ်န့ၢ်အီၤလၢစီၤအၤဟရိၣ်ဒီးစီၤမိၤ
         ရှ့လီၤ. ဒီးစီၤဧၤမရၣ်အသးသမူအနံၣ်တဖၣ်န့ၣ်မ့ၢ်တ ကယၤသၢဆံနွံနံၣ်လီၤ.21  ဒီးစီၤယံးစဟၢ်အဖိခွါမ့ၢ် စီၤကိၤရးဒီးစီၤန့ဖ့းဒီးစီၤစံး ကရံလီၤ.22  ဒီးစီၤဧူးစံၤအ့လးအဖိခွါမ့ၢ် စီၤမံၤၡအ့လးဒီးစီၤအလံ စဖၣ်ဒီးစီၤစံးသရံလီၤ.23  ဒီးစီၤအၤဟရိၣ် န့ၢ်မါလၢစီၤနးၡိၣ်အဒီပုၢ်ဝဲၢ်မုၣ်စီၤဧး မံၤနဒးအဖိမုၣ်နီၢ်အ့းလံၤစါဘ့းလီၤ.
         ဒီးဆံးစၢ်န့ၢ်အီၤ လၢစီၤနၤဒး, ဒီးစီၤအဘံဟူၤ, ဒီးစီၤအလၤဧစၢ်, ဒီး စီၤအံသမၢ်လီၤ.24  ဒီးစီၤကိၤရးအဖိခွါမ့ၢ်စီၤအစံၢ်, ဒီးစီၤအ့လကါနၤ, ဒီးစီၤအဘံအစၤဖးလီၤ. အဝဲသ့ၣ်တဖၣ်န့ၣ်
         မ့ၢ်ပှၤကိၤ ရးဖိအဒူၣ်တဖၣ်လီၤ.25  ဒီးစီၤအၤဟရိၣ်အဖိခွါ စီၤအလၤဧစၢ်န့ၣ် န့ၢ်မါလၢ စီၤပူတံၤအ့ၤလးအဖိမုၣ်တဂၤ, ဒီးအဝဲဒၣ်ဆံးစၢ်န့ၢ်အီၤ
         လၢစီၤဖံနဃၣ်လီၤ. အဝဲသ့ၣ်တဖၣ်န့ၣ် မ့ၢ်ပှၤလ့ၤဝံဖိ အပၢ်အခိၣ်တဖၣ်, ဒ်အဒူၣ်တဖၣ်အသိးန့ၣ်လီၤ.26  အဝဲသ့ၣ်န့ၣ် မ့ၢ်စီၤအၤဟရိၣ်, ဒီးစီၤမိၤရှ့, လၢယွၤ စံးဘၣ်အီၤ, ဒုးဟးထီၣ်ကွံာ် ပှၤအံၣ်စရ့လးဖိလၢကီၢ်အဲၤကူပတူးအပူၤ,
         ဒ်အသုးမုၢ်တဖၣ်အသိးန့ၣ်လီၤ.―27  အဝဲသ့ၣ်တဖၣ်န့ၣ်မ့ၢ်ပှၤလၢအကတိၤတၢ်ဒီး အဲၤကူပ တူးအစီၤပၤဖၤရိၤဒ်သိးအကဒုးဟးထီၣ်ကွံာ် ပှၤအံၣ်စ
         ရ့လးဖိလၢအဲၤကူပတူးန့ၣ်လီၤ. အဝဲသ့ၣ်မ့ၢ်စီၤမိၤရှ့ဒီး စီၤအၤဟရိၣ်န့ၣ်လီၤ.28  ဒီးတၢ်မၤအသးလၢမုၢ်တနံၤလၢယွၤကတိၤတၢ်ဒီးစီၤ မိၤရှ့လၢကီၢ်အဲၤကူပတူးအပူၤ,
         29  ယွၤကတိၤတၢ်ဒီးစီၤ မိၤရှ့ဒီးစံးဝဲဒၣ်, တၢ်လၢယၤအံၤယမ့ၢ်ယွၤလီၤ. တၢ် လၢယစံးဘၣ်နၤတမံၤလၢ်လၢ်န့ၣ်
         စံၣ်တဲၤတဲလီၤအဲၤ ကူပတူးအစီၤပၤဖၤရိၤတက့ၢ်.30  ဒီးစီၤမိၤရှ့စံးဝဲလၢယွၤအမဲာ်ညါ, ကွၢ်ကွၢ်, ယဲဒၣ် အံၤယပျုၤတဘၣ်တၢ်ကူးတရံးဘၣ်, ဒီးဖၤရိၤကကနၣ်
         ယကလုၢ်ဒ်လဲၣ်.

၇71  ဒီးယွၤစံးဘၣ်စီၤမိၤရှ့, ကွၢ်, ယပာ်နၤလၢယွၤအလီၢ် လၢဖၤရိၤအဂီၢ်, ဒီးနဒီပုၢ်ဝဲၢ်စီၤအၤဟရိၣ်ကကဲထီၣ်နဝံ
         တဂၤလီၤ.
         2  နဘၣ်ကတိၤတၢ်လၢယမၤလိာ်နၤခဲလၢာ်, ဒီးနဒီပုၢ်ဝဲၢ်စီၤအၤဟရိၣ်ဘၣ်ကတိၤတၢ်ဒီး ဖၤရိၤဒ်သိး အကပျၢ်ကွံာ်ပှၤအံၣ်စရ့လးဖိလၢအကီၢ်ပူၤလီၤ.
         3  ဒီးယ ကဒုးဆူၣ်ထီၣ်စီၤပၤဖၤရိၤအသး, ဒီးမၤအါထီၣ်ယတၢ် လီၤလးအပနီၣ်, ဒီးယတၢ်လီၤလိၢ်လီၤလးလၢအဲၤကူ
         ပတူးအကီၢ်ပူၤလီၤ.
         4  ဒီးဖၤရိၤတကနၣ်ဘၣ်သုကလုၢ် ဘၣ်, ဒီးယကပာ်လီၤယစုလၢအဲၤကူပတူးအလိၤ, ဒီး ယကဒုးဟးထီၣ်ကွံာ်ယသုးမုၢ်တဖၣ်,
         ယပှၤဂီၢ်မုၢ်, ပှၤ အံၣ်စရ့လးဖိ, လၢတၢ်စံၣ်ညီၣ်ဖးဒိၣ်တဖၣ်လၢအဲၤကူ ပတူးအကီၢ်ပူၤလီၤ.
         5  ဒီးတုၤယယူာ်ထီၣ်ယစုလၢအဲၤ ကူပတူးအဖီခိၣ်, ဒီးဒုးဟးထီၣ်ကွံာ် ပှၤအံၣ်စရ့လးဖိ လၢအကျါဒီး,
         ပှၤအဲၤကူပတူးဖိ ကသ့ၣ်ညါလၢယမ့ၢ် ယွၤလီၤ.6  ဒီးစီၤမိၤရှ့, ဒီးစီၤအၤဟရိၣ်မၤဝဲ, ဒ်ယွၤမၤလိာ်အီၤ အသိးန့ၣ်, မၤဝဲဒ်န့ၣ်သိးလီၤ.7  ဒီးလၢအကတိၤတၢ်ဒီးဖၤရိၤန့ၣ် စီၤမိၤရှ့အသးပှၢ်အ နံၣ်ဃိးဆံ, ဒီးစီၤအၤဟရိၣ်အသးပှၢ်အနံၣ်ဃိးဆံသၢ
         နံၣ်လီၤ. ဒီးယွၤစံးဘၣ်စီၤမိၤရှ့, ဒီးစီၤအၤဟရိၣ်ဒီးစံးဝဲဒၣ်,9  တုၤဖၤရိၤကတိၤတၢ်ဒီးသုဒီးစံးဝဲ, ဟ့ၣ်တၢ်လီၤလးတ မံၤလၢသုဂီၢ်တက့ၢ်န့ၣ်ဒီး, နဘၣ်စံးဘၣ်စီၤအၤဟရိၣ်,
         ဟံးန့ၢ်နနီၣ်ထိးဘိ, ဒီးတ့ၢ်လီၤကွံာ်လၢဖၤရိၤအမဲာ်ညါ တက့ၢ်. ကကဲထီၣ်ဝဲလၢဂုၢ်တဘိလီၤ.10  ဒီးစီၤမိၤရှ့ဒီး စီၤအၤဟရိၣ် လဲၤနုာ်ဆူဖၤရိၤအအိၣ်, ဒီးမၤဝဲဒ် ယွၤမၤလိာ်တၢ်အသိး, ဒီးစီၤအၤဟရိၣ်တ့ၢ်
         လီၤအနီၣ်ထိးဘိလၢဖၤရိၤအမဲာ်ညါ, ဒီးလၢအခ့အပှၤ အမဲာ်ညါ, ဒီးကဲထီၣ်ဂုၢ်တဘိလီၤ.11  ဒီးဖၤရိၤကိးန့ၢ်စ့ၢ်ကီးပှၤကူၣ်တၢ်သ့, ဒီးပှၤမၤကဒါ ပမဲာ်လီၤ. ဒီးအဝဲသ့ၣ်တဖၣ်န့ၣ်, အဲၤကူပတူးအပှၤကွဲး
         လံာ်တဖၣ်, မၤစ့ၢ်ကီးဝဲဒ်န့ၣ်အသိးလၢအနီၣ်မၤကဒါပ မဲာ်တဖၣ်လီၤ.
         12  ဒီးတ့ၢ်လီၤတဂၤအနီၣ်ထိးဘိ, တဂၤ အနီၣ်ထိးဘိ, ဒီးကဲထီၣ်ဝဲလၢဂုၢ်တဖၣ်လီၤ. ဘၣ်ဆၣ် ဒီးစီၤအၤဟရိၣ်အနီၣ်ထိးဘိန့ၣ်ယူၢ်လီၤကွံာ်
         အနီၣ်ထိး ဘိတဖၣ်လီၤ.13  ဒီးဖၤရိၤအသးဆူၣ်ထီၣ်ဒီး တကနၣ်ဘၣ်အကလုၢ် ဘၣ်, ဒ်ယွၤစံးဝဲအသိးန့ၣ်လီၤ.
         14  ဒီးယွၤစံးဘၣ်စီၤမိၤ ရှ့, ဖၤရိၤအသူၣ်ဃၢအသးဃၢ, ဒီးပျၢ်ပှၤဂီၢ်မုၢ်န့ၣ်ဂ့ၢ် လိာ်ဝဲလီၤ.
         15  မုၢ်ဆ့ၣ်ထီၣ်န့ၣ် လဲၤဆူဖၤရိၤအအိၣ်တ က့ၢ်. ကွၢ်ကွၢ်, လဲၤဝဲဆူထံနံၤလီၤ. ဒီးနဘၣ်ဆၢထၢၣ်
         လၢနကဘၣ်သဃိာ်အီၤအဂီၢ်လၢထံမိၢ်ပှၢ်အနံၤ, ဒီးနီၣ် ထိးဘိလၢအကဲထီၣ်ဂုၢ်တဘိ, နဘၣ်ဟံးန့ၢ်လၢနစုပူၤ
         လီၤ.
         16  ဒီးနဘၣ်စံးဘၣ်အီၤ, ယွၤ, ပှၤဧ့ၤဘြံၤဖိအကစၢ်, မၢယဟဲဆူနအိၣ်, ဒီးစံးဝဲဒၣ်, ပျၢ်ယပှၤဂီၢ်မုၢ်ဒ်သိးအ
         လဲၤမၤယတၢ်လၢပှၢ်လၢ်ကျါန့ၣ်တက့ၢ်. ဒီးကွၢ်ကွၢ်, တုၤခဲကနံၣ်အံၤနတကနၣ်ဘၣ်.
         17  ယွၤစံးဒ်အံၤ, နက သ့ၣ်ညါလၢယမ့ၢ်ယွၤလၢတၢ်အံၤအဃိ, ကွၢ်ကွၢ်, ယ ကတီၢ်ထံလၢထံမိၢ်ပှၢ်အပူၤလၢနီၣ်ထိးဘိအိၣ်လၢယစု
         ပူၤ, ဒီးကကဲထီၣ်ဝဲလၢတၢ်သွံၣ်လီၤ.
         18  ဒီးဒ့ၣ်ဧိၤညၣ်ဧိၤ အိၣ်လၢထံမိၢ်ပှၢ်အပူၤကသံ, ဒီးထံမိၢ်ပှၢ်ကနၢအုၣ်, ဒီး အဲၤကူပတူးဖိကသးဘၣ်အၢ
         ထံမိၢ်ပှၢ်အထံလၢတၢ်အီ အဂီၢ်လီၤ.19  ဒီးယွၤစံးဘၣ်စီၤမိၤရှ့ စံးဘၣ်စီၤအၤဟရိၣ်, ဟံးန့ၢ် နနီၣ်ထိးဘိ, ဒီးယူာ်ထီၣ်နစုလၢအဲၤကူပတူးအထံဧိၤ
         နိဧိၤအဖီခိၣ်, လၢအထံကျိအဖီခိၣ်, လၢအထံမိၢ်ပှၢ် အဖီခိၣ်, ဒီးလၢအကမါအဖီခိၣ်, ဒီးလၢအနိၣ်ခဲလၢာ်
         အဖီခိၣ်, ဒ်သိးအကကဲထီၣ်တၢ်သွံၣ်, ဒီးတၢ်သွံၣ်က အိၣ်လၢအဲၤကူပတူးအကီၢ်ဒီဘ့ၣ်ညါအပူၤ, လၢသ့ၣ်
         ပူၤဒီးလၢလၢၢ်ပူၤန့ၣ်တက့ၢ်.20  ဒီးစီၤမိၤရှ့ဒီးစီၤအၤဟရိၣ်မၤဒ်န့ၣ်, ဒ်ယွၤမၤလိာ်ဝဲအ သိးန့ၣ်ဒီးယူာ်ထီၣ်အနီၣ်ထိးဘိဒီး
         တီၢ်ထံလၢထံမိၢ်ပှၢ် အပူၤလၢဖၤရိၤအမဲာ်ညါ, ဒီးလၢအခ့အပှၤအမဲာ်ညါ, ဒီးထံအိၣ်လၢထံမိၢ်ပှၢ်အပူၤ
         ကဲထီၣ်တၢ်သွံၣ်ခဲလၢာ် လီၤ.
         21  ဒီးဒ့ၣ်ဧိၤညၣ်ဧိၤအိၣ်လၢထံမိၢ်ပှၢ်အပူၤသံဝဲ, ဒီး ထံမိၢ်ပှၢ်နၢအုၣ်, ဒီးပှၤအဲၤကူပတူးဖိအီထံလၢထံမိၢ်ပှၢ်
         အပူၤတကဲဘၣ်ဒီးတၢ်သွံၣ်အိၣ်ဝဲလၢ အဲၤကူပတူးအ ကီၢ်ဒီဘ့ၣ်ညါအပူၤလီၤ.22  ဒီးအဲၤကူပတူးအပှၤကွဲးလံာ်မၤဝဲဒ်န့ၣ် လၢအတၢ်မၤ ကဒါပမဲာ်, ဒီးဖၤရိၤအသးဆူၣ်ထီၣ်, ဒီးတကနၣ်ဘၣ်
         အကလုၢ်, ဒ်ယွၤစံးဝဲအသိးန့ၣ်လီၤ.23  ဒီးဖၤရိၤဃၣ်ကဒါအသး, ဒီးက့ၤထီၣ်က့ၤဆူအဟံၣ်, ဒီးတပာ်စ့ၢ်ကီးဘၣ်တၢ်န့ၣ်တမံၤလၢအသးဘၣ်.24  ဒီးကယဲၢ်ပှၤအဲၤကူပတူးဖိ ခူၣ်တၢ်လၢထံမိၢ်ပှၢ်အ ဃၢၤဒ်သိးအကန့ၢ်ဘၣ်ထံလၢအကအီဝဲလီၤ. အဂ့ၢ်ဒ်
         အံၤ, အီထံလၢထံမိၢ်ပှၢ်အပူၤတကဲဘၣ်.25  ဒီးလၢယွၤတီၢ်ထံမိၢ်ပှၢ်အလီၢ်ခံ, နွံနံၤပှဲၤထီၣ်ဝဲလီၤ.

၈81  ဒီးယွၤစံးဘၣ်စီၤမိၤရှ့, ဒီးစံးဝဲဒၣ်, လဲၤဆူဖၤရိၤအ အိၣ်ဒီးစံးဘၣ်အီၤ, ယွၤစံးဒ်အံၤ, ပျၢ်ယပှၤဂီၢ်မုၢ်ဒ်သိး
         အကမၤယတၢ်တက့ၢ်.
         2  ဒီးပျၢ်အီၤန့ၣ်နမ့ၢ်ဂ့ၢ်လိာ်ဒီး, ကွၢ်ကွၢ်, ယကတီၢ်နထံနကီၢ်ခဲလၢာ်လၢဒ့ၣ်ဧိၤကွီၣ်ဧိၤ လီၤ.
         3  ဒီးထံမိၢ်ပှၢ်ကဖှံထီၣ်ဒ့ၣ်ဧိၤကွီၣ်ဧိၤ, လၢအကဟဲ ထီၣ်, ဒီးကလဲၤနုာ်လၢနဟံၣ်ပူၤ, ဒီးလၢနမံလီၢ်အဒၢး
         ပူၤ, ဒီးလၢနလီၢ်မံအဖီခိၣ်, ဒီးလၢနခ့နပှၤတဖၣ်အဟံၣ် ပူၤ, ဒီးလၢနပှၤဂီၢ်မုၢ်အလိၤ, ဒီးလၢနဖၣ်ကပူၤတဖၣ်
         အပူၤ, ဒီးလၢနစံၢ်ကိၣ်အကျိးတဖၣ်အပူၤလီၤ.
         4  ဒီးဒ့ၣ် ဧိၤကွီၣ်ဧိၤန့ၣ် ကဟဲထီၣ်လၢနလိၤ, ဒီးလၢနပှၤဂီၢ်မုၢ် အလိၤ, ဒီးလၢနခ့နပှၤခဲလၢာ်အလိၤလီၤ.5  ဒီးယွၤစံးဘၣ်စီၤမိၤရှ့, စံးဘၣ်စီၤအၤဟရိၣ်, ယူာ်ထီၣ် နစုအိၣ်ဒီးနနီၣ်ထိးဘိလၢထံကျိအဖီခိၣ်,
         လၢထံမိၢ်ပှၢ် အဖီခိၣ်, ဒီးလၢကမါတဖၣ်အဖီခိၣ်, ဒီးဒုးဟဲထီၣ်ဒ့ၣ် ဧိၤကွီၣ်ဧိၤလၢကီၢ်အဲၤကူပတူးအဖီခိၣ်န့ၣ်တက့ၢ်.6  ဒီးစီၤအၤဟရိၣ်ယူာ်ထီၣ်အစုလၢ အဲၤကူပတူးအထံ ဧိၤနိဧိၤအဖီခိၣ်, ဒီးဒ့ၣ်ဧိၤကွီၣ်ဧိၤဟဲထီၣ်,
         ဒီးမၤဘံးမၤ ဘၢကီၢ်အဲၤကူပတူးလီၤ.7  ဒီးပှၤကွဲးလံာ်မၤဝဲဒ်န့ၣ်လၢအတၢ်မၤကဒါပမဲာ်ဒီးဒုး ဟဲထီၣ်ဒ့ၣ်ဧိၤကွီၣ်ဧိၤလၢကီၢ်အဲၤကူပတူးအဖီခိၣ်လီၤ.8  ဒီးဖၤရိၤကိးန့ၢ်စီၤမိၤရှ့, ဒီးစီၤအၤဟရိၣ်, ဒီးစံးဝဲဒၣ်, ဃ့ကညးယွၤလၢအကဒုးဟးထီၣ်ကွံာ်
         ဒ့ၣ်ဧိၤကွီၣ်ဧိၤ လၢယအိၣ်, ဒီးလၢယပှၤဂီၢ်မုၢ်အအိၣ်တက့ၢ်. ဒီးယ ကပျၢ်ပှၤဂီၢ်မုၢ်ဒ်သိးအကလုၢ်တၢ်လၢယွၤလီၤ.9  ဒီးစီၤမိၤရှ့စံးဘၣ်ဖၤရိၤ, အိၣ်ဒီးတၢ်အလၤကပီၤလၢ ယဖီခိၣ်တက့ၢ်. ယဘၣ်ဃ့ကညးတၢ်လၢနဂီၢ်, ဒီးလၢ
         နခ့နပှၤအဂီၢ်, ဒီးလၢနပှၤဂီၢ်မုၢ်အဂီၢ်, ဒ်သိးတၢ်ကမၤ ဟးဂီၤကွံာ်ဒ့ၣ်ဧိၤကွီၣ်ဧိၤလၢနလိၤ,
         ဒီးလၢနဟံၣ်တဖၣ် န့ၣ်, ဒီးဒ်သိးအကအိၣ်ထဲလၢထံမိၢ်ပှၢ်အပူၤဧိၤန့ၣ်, အ ကတီၢ်ဖဲလဲၣ်.10  ဒီးစံးဝဲဒၣ်, ခဲဂီၤကိာ်လီၤ. ဒီးစံးဝဲဒၣ်, မ်တၢ်မၤအ သးဒ်နစံးတၢ်အသိး, ဒ်သိးနကသ့ၣ်ညါလၢတၢ်ဒ်ယွၤ
         ပကစၢ်အသိးတအိၣ်ဘၣ်လီၤ.
         11  ဒီးဒ့ၣ်ဧိၤကွီၣ်ဧိၤကဟး ထီၣ်ကွံာ်လၢနလိၤ, ဒီးလၢနဟံၣ်တဖၣ်, ဒီးလၢနခ့န ပှၤတဖၣ်, ဒီးလၢနပှၤဂီၢ်မုၢ်,
         ဒီးကအိၣ်လီၤတဲာ်ထဲလၢ ထံမိၢ်ပှၢ်အပူၤဧိၤလီၤ.12  ဒီးစီၤမိၤရှ့, ဒီးစီၤအၤဟရိၣ်ဟးထီၣ်ကွံာ်လၢဖၤရိၤအ အိၣ်, ဒီးစီၤမိၤရှ့ကိးထီၣ်လၢယွၤလၢ ဒ့ၣ်ဧိၤကွီၣ်ဧိၤအ
         ဃိလၢအပာ်ဝဲလၢဖၤရိၤအဂီၢ်လီၤ.
         13  ဒီးယွၤမၤဝဲဒ်စီၤမိၤ ရှ့အတၢ်ကတိၤအသိးန့ၣ်ဒီး ဒ့ၣ်ဧိၤကွီၣ်ဧိၤသံကွံာ်လၢ ဟံၣ်ပူၤ, ဒီးလၢအဂၢၤပူၤ,
         ဒီးလၢခိလီၤ.
         14  ဒီးပှၤထၢ ဖှိၣ်အီၤတပူတပူ, ဒီးထံဧိၤကီၢ်ဧိၤနၢအုၣ်ဝဲလီၤ.15  ဒီးဖၤရိၤထံၣ်တၢ်သါထီၣ်ဘၣ်က့ၤတထံၣ်ဃီ, မၤကိၤ အသး, ဒီးတကနၣ်ဘၣ်အဝဲသ့ၣ်အကလုၢ်ဘၣ်, ဒ် ယွၤစံးဝဲအသိးန့ၣ်လီၤ.16  ဒီးယွၤစံးဘၣ်စီၤမိၤရှ့, စံးဘၣ်စီၤအၤဟရိၣ်, ယူာ် ထီၣ်နနီၣ်ထိးဘိ, ဒီးတီၢ်ဟီၣ်ခိၣ်အကမူၣ်,
         ဒ်သိးအက ကဲထီၣ်ဃးသူဃးလါလၢ ကီၢ်အဲၤကူပတူးဒီဘ့ၣ်ညါ အပူၤန့ၣ်တက့ၢ်.17  ဒီးမၤဝဲဒ်န့ၣ်, ဒီးစီၤအၤဟရိၣ်ယူာ်ထီၣ်အစုအိၣ်ဒီးအ နီၣ်ထိးဘိ, ဒီးတီၢ်ဟီၣ်ခိၣ်အကမူၣ်,
         ဒီးအတၢ်ကဲထီၣ် ဃးသူဃးလါလၢပှၤကညီအလိၤ, ဒီးလၢဆၣ်ဖိကီၢ်ဖိ အလိၤလီၤ. ဟီၣ်ခိၣ်အကမူၣ်လၢကီၢ်အဲၤကူပတူးဒီကီၢ်
         ညါကဲထီၣ်ဃးသူဃးလါလီၤ.18  ဒီးပှၤကွဲးလံာ်မၤဝဲဒ်န့ၣ်လၢ အတၢ်မၤကဒါပမဲာ်ဒ် သိးအကဒုးကဲထီၣ်ဃးသူဃးလါ, ဒီးမၤဝဲတသ့ဘၣ်.
         ဒီးဃးသူဃးလါအိၣ်ဝဲလၢပှၤကညီအလိၤ, ဒီးဆၣ်ဖိ ကီၢ်ဖိအလိၤလီၤ.19  ဒီးပှၤကွဲးလံာ်စံးဘၣ်ဖၤရိၤ, တၢ်အံၤတမံၤမ့ၢ်ယွၤအစု မုၢ်လီၤ. ဒီးဖၤရိၤအသးဆူၣ်ထီၣ်ဒီးတကနၣ်ဘၣ်အက
         လုၢ်ဘၣ်, ဒ်ယွၤစံးဝဲအသိးန့ၣ်လီၤ.20  ဒီးယွၤစံးဘၣ်စီၤမိၤရှ့, ဂဲၤဆၢထၢၣ်ခဲဂီၤကိာ်ဂီၤဂီၤ, ဒီး ဆၢထၢၣ်လၢဖၤရိၤအမဲာ်ညါ, (ကွၢ်ကွၢ်,
         ဟဲဝဲဆူထံနံၤ) ဒီးစံးဘၣ်အီၤ, ယွၤစံးဒ်အံၤ, ပျၢ်ယပှၤဂီၢ်မုၢ်ဒ်သိးအက မၤယတၢ်တက့ၢ်.
         21  နမ့ၢ်တပျၢ်ဘၣ်ယပှၤဂီၢ်မုၢ်ဒီး, ကွၢ် ကွၢ်, ယကမၢတၢ်အဖုတဖၣ်ဟဲလီၤလၢနလိၤ, ဒီးနခ့ နပှၤအလိၤ,
         ဒီးနပှၤဂီၢ်မုၢ်အလိၤဒီးလၢနဟံၣ်တဖၣ်အ ပူၤလီၤ. ဒီးပှၤအဲၤကူပတူးဖိအဟံၣ်ပူၤကပှဲၤဒီးတၢ်အဖု
         တဖၣ်, ဒီးဟီၣ်ခိၣ်လၢအအိၣ်လၢအဖီခိၣ်စ့ၢ်ကီးလီၤ.22  ဒီးတၢ်လၢမုၢ်တနံၤန့ၣ် ယကမၤလီၤဆီကီၢ်ကိရှ့ၣ်ဖဲ ယပှၤဂီၢ်မုၢ်အိၣ်လၢအပူၤ, ဒ်သိးတၢ်အဖုတဖၣ်အသုတ
         အိၣ်ဖဲန့ၣ်တဂ့ၤ, ဒ်သိးနကသ့ၣ်ညါလၢယမ့ၢ်ယွၤလၢ ဟီၣ်ခိၣ်ချၢအသးကံၢ်ပူၤန့ၣ်လီၤ.
         23  ဒီးယကပာ်တၢ်ပှ့ၤ က့ၤတၢ်လၢယပှၤဂီၢ်မုၢ်ဒီး နပှၤဂီၢ်မုၢ်အဘၢၣ်စၢၤလီၤ. ခဲဂီၤကိာ်တၢ်လီၤလးအပနီၣ်အံၤ
         ကကဲထီၣ်လီၤ.
         24  ဒီး ယွၤမၤဝဲဒ်န့ၣ်, ဒီးတၢ်အဖုတဖၣ်ဂီၢ်မုၢ်ဟဲနုာ်လၢဖၤရိၤ အဟံၣ်ပူၤ, ဒီးလၢအခ့အပှၤအဟံၣ်တဖၣ်အပူၤ,
         ဒီး လၢကီၢ်အဲၤကူပတူးဒီဘ့ၣ်ညါအပူၤလီၤ. ဒီးထံဧိၤကီၢ်ဧိၤ ဒီဘ့ၣ်ညါန့ၣ်ဟးဂီၤဝဲလၢတၢ်တဖုန့ၣ်အမဲာ်ညါလီၤ.25  ဒီးဖၤရိၤကိးက့ၤစီၤမိၤရှ့ဒီးစီၤအၤဟရိၣ်, ဒီးစံးဝဲဒၣ်, လဲၤလုၢ်တၢ်လၢသုကစၢ်လၢကီၢ်အံၤအပူၤတက့ၢ်.
         26  ဒီး စီၤမိၤရှ့စံးဝဲဒၣ်, တၢ်တစံၣ်ညီၣ်ပာ်ဘၣ်လၢပကမၤဒ်န့ၣ် ဘၣ်, အဂ့ၢ်ဒ်အံၤ, ပကလုၢ်ပှၤအဲၤကူပတူးဖိအတၢ်သး
         ဘၣ်အၢန့ၣ်လၢယွၤပကစၢ်လီၤ. ကွၢ်ကွၢ်, ပကလုၢ်ပှၤ အဲၤကူပတူးဖိအတၢ်သးဘၣ်အၢလၢအမဲာ်ညါ, ဒီးအဝဲ
         သ့ၣ်တဖၣ်န့ၣ်ကကွံာ်ပှၤလၢလၢၢ်တမ့ၢ်ဘၣ်ဧါ.
         27  ပက လဲၤလၢပှၢ်လၢ်ကျါသၢနံၤကျဲ, ဒီးလုၢ်တၢ်လၢယွၤပက စၢ်, ဒ်အကမၤလိာ်ပှၤအသိးန့ၣ်လီၤ.28  ဒီးဖၤရိၤစံးဝဲဒၣ်, ယကပျၢ်သု, ဒ်သိးသုကလုၢ်တၢ်လၢ ယွၤသုကစၢ်လၢပှၢ်လၢ်ကျါလီၤ. ဘၣ်ဆၣ်ဒီးသုတလဲၤ
         ဘၣ်ယံၤယံၤကလဲာ်ဘၣ်, ဃ့ကညးတၢ်လၢယဂီၢ် တက့ၢ်.29  ဒီးစီၤမိၤရှ့စံးဝဲဒၣ်, ကွၢ်ကွၢ်, ယကဟးထီၣ်လၢန အိၣ်, ဒီးယကဃ့ကညးယွၤ, ဒ်သိးတၢ်အဖုတဖၣ်က
         ဟးထီၣ်ကွံာ်လၢဖၤရိၤအလိၤ, ဒီးလၢအခ့အပှၤအလိၤ, ဒီးလၢပှၤဂီၢ်မုၢ်အလိၤခဲဂီၤကိာ်လီၤ. ဘၣ်ဆၣ်ဒီးမ်ဖၤရိၤ
         အသုတမၤလၢၤဒီး တၢ်လီတၢ်ဝ့ၤ လၢအတပျၢ်ဘၣ်ပှၤ ဂီၢ်မုၢ်ဒ်သိးအကလဲၤလုၢ်တၢ်လၢယွၤန့ၣ်တဂ့ၤ.30  ဒီးစီၤမိၤရှ့ဟးထီၣ်လၢဖၤရိၤအအိၣ်, ဒီးဃ့ကညးတၢ် လၢယွၤလီၤ.
         31  ဒီးယွၤမၤဝဲဒ်စီၤမိၤရှ့အကလုၢ်အသိးန့ၣ်, ဒီးဒုးဟးထီၣ်ကွံာ်တၢ်အဖုတဖၣ်လၢဖၤရိၤအလိၤ, ဒီး
         လၢအခ့အပှၤအလိၤ, ဒီးလၢအပှၤဂီၢ်မုၢ်အလိၤ, ဒီးတ အိၣ်လီၤတဲာ်ဘၣ်နီတဘ့ၣ်ဘၣ်.32  ဒီးဖၤရိၤမၤကိၤအသး အအံၤတစုစ့ၢ်ကီး, ဒီးတပျၢ် ဘၣ်ပှၤဂီၢ်မုၢ်ဘၣ်.

၉91  ဒီးယွၤစံးဘၣ်စီၤမိၤရှ့, လဲၤဆူဖၤရိၤအအိၣ်, ဒီးစံးဘၣ် အီၤ, ယွၤပှၤဧ့ၤဘြံၤဖိအကစၢ်, စံးဝဲဒ်အံၤ,
         ပျၢ်ယပှၤ ဂီၢ်မုၢ်ဒ်သိးအကမၤယတၢ်တက့ၢ်.
         2  အဂ့ၢ်ဒ်အံၤ, ပျၢ် အီၤန့ၣ်နမ့ၢ်ဂ့ၢ်လိာ်, ဒီးနမ့ၢ်ဟံးန့ၢ်ဒံးအီၤဒီး,
         3  ကွၢ်ကွၢ်, ယွၤအစုအိၣ်လၢနဆၣ်ဖိကီၢ်ဖိအဒၢအလိၤ, လၢအအိၣ် လၢစံာ်ပူၤပှဲၤပူၤ, လၢကသ့ၣ်အလိၤ,
         လၢကသ့ၣ်ယီၤ အလိၤ, လၢကီၤလၤအူးအလိၤ, လၢဂီၤဖံးအလိၤ, ဒီး သိဒီးမဲာ်တဲးလဲးအလိၤ, တၢ်သံသတြိာ်နးမးလီၤ.4  ဒီးယွၤကမၤ, ပှၤအံၣ်စရ့လးဖိ အဆၣ်ဖိကီၢ်ဖိအဒၢ လီၤဆီဒီးပှၤအဲၤကူပတူးဖိ အဆၣ်ဖိကီၢ်ဖိအဒၢန့ၣ်လီၤ.
         ဒီးလၢပှၤအံၣ်စရ့လးဖိအတၢ်ခဲလၢာ်အကျါန့ၣ် တၢ်တ သံဘၣ်နီတဒုဘၣ်.5  ဒီးယွၤသ့ၣ်နံၤဖးသီဒီးစံးဝဲဒၣ်, ခဲဂီၤကိာ်ယွၤကမၤ တၢ်န့ၣ်တမံၤလၢကီၢ်ပူၤလီၤ.
         6  ဒီးမုၢ်ဆ့ၣ်ထီၣ်တနံၤန့ၣ် ယွၤမၤတၢ်န့ၣ်တမံၤ, ဒီးပှၤအဲၤကူပတူးဖိအဆၣ်ဖိကီၢ် ဖိအဒၢန့ၣ်သံဝဲခဲလၢာ်လီၤ.
         မ့မ့ၢ်ပှၤအံၣ်စရ့လးဖိအဆၣ် ဖိကီၢ်ဖိအဒၢန့ၣ်တသံဘၣ်နီတဒုဘၣ်.7  ဒီးဖၤရိၤမၢလီၤတၢ်, ဒီးကွၢ်ကွၢ်, ပှၤအံၣ်စရ့လးဖိ အဆၣ်ဖိကီၢ်ဖိအဒၢန့ၣ်တသံဘၣ်နီတဒုဘၣ်.
         ဒီးဖၤရိၤ မၤကိၤအသး, ဒီးတပျၢ်ဘၣ်ပှၤဂီၢ်မုၢ်ဘၣ်.8  ဒီးယွၤစံးဘၣ်စီၤမိၤရှ့ဒီးစီၤအၤဟရိၣ်, ဟံးန့ၢ်ဖၣ်က ပူၤအဖၣ်ဆါတၢၤဒုၣ်တဖၣ်, ဒီးမ်စီၤမိၤရှ့ဖှံထီၣ်ဆူမူခိၣ်
         လၢဖၤရိၤအမဲာ်ညါန့ၣ်တက့ၢ်.
         9  ဒီးကကဲထီၣ်တၢ်က မူၣ်လၢကီၢ်အဲၤကူပတူးဒီဘ့ၣ်ညါအပူၤ, ဒီးကကဲထီၣ် တၢ်ဝ့တၢ်ကျူၤဖးထီၣ်လၢတၢ်ပူၤလီၢ်လၢ
         ပှၤကညီအ လိၤ, ဒီးလၢဆၣ်ဖိကီၢ်ဖိအဒၢအလိၤ လၢကီၢ်အဲၤကူ ပတူးဒီဘ့ၣ်ညါအပူၤလီၤ.10  ဒီးအဝဲသ့ၣ်တဖၣ်န့ၣ် ဟံးန့ၢ်ဖၣ်ကပူၤအဖၣ်ဆါ, ဒီး ဆၢထၢၣ်လၢဖၤရိၤအမဲာ်ညါ, ဒီးစီၤမိၤရှ့ဖှံထီၣ်ဝဲဆူမူ
         ခိၣ်, ဒီးကဲထီၣ်ဝဲလၢတၢ်ဝ့တၢ်ကျူၤဖးထီၣ်လၢတၢ်ပူၤ လီၢ်လၢပှၤကညီအလိၤ, ဒီးဆၣ်ဖိကီၢ်ဖိအလိၤလီၤ.11  ဒီးပှၤကွဲးလံာ်တဖၣ်န့ၣ် ဆၢထၢၣ်ဝဲလၢစီၤမိၤရှ့အ မဲာ်ညါတကဲဘၣ်လၢတၢ်ဝ့တၢ်ကျူၤအဃိလီၤ. အဂ့ၢ်
         ဒ်အံၤ, တၢ်ဝ့တၢ်ကျူၤန့ၣ်အိၣ်ဝဲလၢပှၤကွဲးလံာ်အလိၤ, ဒီးလၢပှၤအဲၤကူပတူးဖိခဲလၢာ်အလိၤလီၤ.12  ဒီးယွၤဒုးဆူၣ်ထီၣ်ဖၤရိၤအသး, ဒီးတကနၣ်ဘၣ်အ ကလုၢ်, ဒ်ယွၤစံးတ့ၢ်စီၤမိၤရှ့အသိးန့ၣ်လီၤ.13  ဒီးယွၤစံးဘၣ်စီၤမိၤရှ့, ခဲဂီၤကိာ်ဂဲၤဆၢထၢၣ်ဂီၤဂီၤ, ဒီးဆၢထၢၣ်လၢဖၤရိၤအမဲာ်ညါ, ဒီးစံးဘၣ်အီၤ,
         ယွၤ, ပှၤဧ့ၤဘြံၤဖိအကစၢ်စံးဒ်အံၤ, ပျၢ်ယပှၤဂီၢ်မုၢ်ဒ်သိးအက မၤယတၢ်တက့ၢ်.
         14  အဂ့ၢ်ဒ်အံၤ, အအံၤတစုယကဒုး ဘၣ်နၤ, ဒီးနခ့နပှၤ, ဒီးနပှၤဂီၢ်မုၢ်, လၢယတၢ်နးတၢ်ဖှီၣ် ခဲလၢာ်ဒ်သိးနကသ့ၣ်ညါ
         ပှၤဒ်ယၤအသိးတအိၣ်ဘၣ် လၢဟီၣ်ခိၣ်ချၢနီတဂၤဘၣ်လီၤ.
         15  အဂ့ၢ်ဒ်အံၤ, ခဲကနံၣ် အံၤယကယူာ်ထီၣ်ယစု, ဒီးတီၢ်နၤ, ဒီးနပှၤဂီၢ်မုၢ်လၢ တၢ်သံသတြိာ်, ဒီးနကဟးဂီၤကွံာ်လၢဟီၣ်ခိၣ်ချၢလီၤ.16  ဒီးမ့ၢ်မးယဒုးဆၢထၢၣ်နၤလၢတၢ်အဂ့ၢ်အံၤ, ဒ်သိးယ ကဒုးနဲၣ်ယစိယကမီၤလၢနၤ, ဒီးဒ်သိးတၢ်ကစံၣ်တဲၤ
         တဲလီၤယမံၤလၢဟီၣ်ခိၣ်ချၢဒီဘ့ၣ်ညါအဂ့ၢ်လီၤ.
         17  နပာ် ထီၣ်ထီဒံးနသးလၢယပှၤဂီၢ်မုၢ်အဖီခိၣ်လၢနတပျၢ်ဘၣ် အီၤစ့ၢ်ကီးဧါ.18  ကွၢ်ကွၢ်, ခဲဂီၤကိာ်ဆၢအလီၢ်ခဲကနံၣ်အံၤယကမၢ တၢ်ဟဲစူၤဒီးသူၣ်နးနးကလဲာ်လီၤ. ဒီးတၢ်န့ၣ်တမၤဘၣ်
         အသးလၢအဲၤကူပတူးအပူၤ လၢမုၢ်တနံၤလၢအခီၣ်ထံး အိၣ်ထီၣ်တုၤခဲကနံၣ်အံၤလီၤ.
         19  ဒီးခဲကနံၣ်အံၤမၢလီၤ တၢ်, ဒီးဒုးအိၣ်ဖှိၣ်ချ့သဒံးနဆၣ်ဖိကီၢ်ဖိအဒၢ, ဒီးနတၢ် အိၣ်လၢခိခဲလၢာ်တက့ၢ်.
         ကယဲၢ်ပှၤကညီ, ဒီးဆၣ်ဖိ ကီၢ်ဖိအဒၢ, လၢတၢ်ကထံၣ်န့ၢ်အီၤလၢခိဒီးတအိၣ်ဖှိၣ် ဘၣ်လၢဟံၣ်ပူၤန့ၣ်
         သူၣ်ကဟဲလီၤဘၣ်အီၤ, ဒီးကသံ ဝဲခဲလၢာ်လီၤ.20  ဒီးပှၤလၢအပျံၤယွၤအကလုၢ်လၢ ဖၤရိၤအခ့အပှၤအ ကျါန့ၣ်, မၢအကုၢ်အပှၤ, ဒီးအဆၣ်ဖိကီၢ်ဖိအဒၢတ
         ဖၣ်ဃ့ၢ်နုာ်လၢအဟံၣ်ပူၤလီၤ.
         21  ဒီးပှၤလၢအတပာ်ဘၣ် ယွၤအကလုၢ်လၢအသးကံၢ်ပူၤဘၣ်န့ၣ် ဒုးအိၣ်လီၤတဲာ် အကုၢ်အပှၤ, ဒီးအဆၣ်ဖိကီၢ်ဖိအဒၢလၢခိလီၤ.22  ဒီးယွၤစံးဘၣ်စီၤမိၤရှ့, ယူာ်ထီၣ်နစုဆူမူခိၣ်, ဒ်သိး သူၣ်ကလီၤလၢကီၢ်အဲၤကူပတူးဒီဘ့ၣ်ညါအပူၤ,
         လၢပှၤ ကညီအဖီခိၣ်, လၢဆၣ်ဖိကီၢ်ဖိအဒၢအဖီခိၣ်, ဒီးလၢ ကယဲၢ်တၢ်မဲထီၣ်လၢခိ လၢကီၢ်အဲၤကူပတူးဒီဘ့ၣ်ညါ
         အပူၤ, ကိးမံၤဒဲးအဖီခိၣ်တက့ၢ်.23  ဒီးစီၤမိၤရှ့ယူာ်ထီၣ်အနီၣ်ထိးဘိဆူမူခိၣ်, ဒီးယွၤမၢ လီသီၣ်, ဒီးသူၣ်လီၤ, ဒီးမ့ၣ်အူဃ့ၢ်ဝ့ၤဝီၤလၢဟီၣ်ခိၣ်
         အဖီခိၣ်, ဒီးယွၤမၢတၢ်ဟဲစူၤဒီးသူၣ်လၢ ကီၢ်အဲၤကူပ တူးအဖီခိၣ်လီၤ.24  ဒီးသူၣ်န့ၣ်အိၣ်, ဒီးမ့ၣ်အူဃ့ၢ်ဝ့ၤဝီၤလၢသူၣ်လီၤအ ကျါနးနးကလဲာ်လီၤ. တၢ်ဒ်န့ၣ်အသိးတအိၣ်ဘၣ်လၢ
         ကီၢ်အဲၤကူပတူးဒီဘ့ၣ်ညါအပူၤ, လၢအကဲထီၣ်ပှၤတ ကလုာ်လံၤလံၤန့ၣ်ဘၣ်လီၤ.
         25  ဒီးသူၣ်န့ၣ်လီၤဘၣ်တၢ် အိၣ်လၢကီၢ်အဲၤကူပတူးဒီဘ့ၣ်ညါအပူၤ, ကယဲၢ်တၢ် အိၣ်လၢခိလၢပှၤကညီ ပၢၢ်လၢဆၣ်ဖိကီၢ်ဖိအဒၢ,
         ဒီး သူၣ်န့ၣ်ဘၣ်ကယဲၢ်တၢ်မဲထီၣ်လၢခိ, ဒီးမၤကၢ်လီၤသ့ၣ် လၢခိကိးထံးဒဲးလီၤ.
         26  မ့မ့ၢ်ကီၢ်ကိရှ့ၣ်ဖဲပှၤအံၣ်စရ့လး ဖိအိၣ်ဝဲန့ၣ်သူၣ်တအိၣ်ဘၣ်.27  ဒီးဖၤရိၤမၢလီၤတၢ်, ဒီးကိးက့ၤစီၤမိၤရှ့ဒီး စီၤအၤဟ ရိၣ်, ဒီးစံးဘၣ်အီၤ, အအံၤတစုယမၤကမၣ်လံတၢ်လံ.
         ယွၤတီဝဲလိၤဝဲ, ဒီးယၤ, ဒီးယပှၤဂီၢ်မုၢ်မ့ၢ်ပှၤတတီတ လိၤဘၣ်လီၤ.
         28  အါတ့ၢ်လံ, ဃ့ကညးယွၤဒ်သိးကစၢ် အလီသီၣ်တဖၣ်ဒီးသူၣ်န့ၣ် တသုတအိၣ်လၢၤတဂ့ၤ. ဒီးယကပျၢ်သု,
         ဒီးသုတအိၣ်တဆိးလၢၤဘၣ်.29  ဒီးစီၤမိၤရှ့စံးဘၣ်အီၤ, တုၤယဟးထီၣ်လၢဝ့ၢ်ပူၤဒီး, ယ ကသလၣ်ထီၣ်ယစုဆူယွၤအအိၣ်လီၤ. လီသီၣ်ကတုာ်
         ဝဲ, ဒီးသူၣ်တအိၣ်လၢၤဘၣ်ဝဲ, ဒ်သိးနကသ့ၣ်ညါလၢ ဟီၣ်ခိၣ်အိၣ်ဒီးယွၤလီၤ.
         30  ဘၣ်ဆၣ်ဒီးနၤဒီးနခ့နပှၤတ ဖၣ်အံၤ, ယသ့ၣ်ညါလၢသုတပျံၤဒံးဘၣ်ကစၢ်ယွၤဘၣ်.31  ဒီးတၢ်ဘၣ်ပအီခီမၤ, ဒီးဘုမုယီၤလီၤ. အဂ့ၢ်ဒ်အံၤ, ဘုမုယီၤအစဲၤအိၣ်ထီၣ်လံ. ဒီးပအီခီမၤသၣ်ထီၣ်လံ.32  မ့မ့ၢ်ဘုကၠူၣ်ဒီးဘုကူးစမ့းန့ၣ်, တၢ်တဘၣ်ဘၣ်အီၤ ဘၣ်, အဂ့ၢ်ဒ်အံၤ, တဒိၣ်ထီၣ်ဒံးဘၣ်လီၤ.33  ဒီးစီၤမိၤရှ့ဟးထီၣ်လၢဖၤရိၤအအိၣ်လၢဝ့ၢ်ပူၤ, ဒီးသ လၣ်ထီၣ်အစုဆူယွၤအအိၣ်, ဒီးလီသီၣ်, ဒီးသူၣ်တုာ်
         ဝဲ, ဒီးတၢ်စူၤတလူလီၤအသးလၢဟီၣ်ခိၣ်ချၢဘၣ်.34  ဒီးတုၤဖၤရိၤထံၣ်ဝဲလၢတၢ်စူၤဒီး သူၣ်ဒီးလီသီၣ်တ ဖၣ်တုာ်ဝဲဒီး, မၤအါထီၣ်အတၢ်ဒဲးဘး, ဒီးမၤကိၤအ
         သး, အဝဲဒၣ်ဒီးအခ့အပှၤလီၤ.35  ဒီးဖၤရိၤအသးဆူၣ်ထီၣ်, ဒီးတပျၢ်ဘၣ်ပှၤအံၣ်စရ့ လးဖိဘၣ်, ဒ်ယွၤစံးဘၣ်စီၤမိၤရှ့အသိးန့ၣ်လီၤ.

၁၀101  ဒီးယွၤစံးဘၣ်စီၤမိၤရှ့, လဲၤနုာ်ဆူဖၤရိၤ အအိၣ်တ က့ၢ်. အဂ့ၢ်ဒ်အံၤ, ယမၤကိၤအသးဒီးအခ့အပှၤတဖၣ်
         အသးဒ်သိးယကဒုးနဲၣ် ယတၢ်အပနီၣ်လီၤလးတဖၣ် အံၤလၢအကျါ,
         2  ဒီးဒ်သိးနကစံၣ်တဲၤတဲလီၤတၢ်လၢ နဖိခွါအနၢ်ပူၤ, ဒီးနဖိခွါအဖိခွါ, လၢတၢ်လၢယမၤလၢ အဲၤကူပတူးအပူၤ,
         ဒီးတၢ်ပနီၣ်လီၤလးတဖၣ်လၢယမၤ လၢအကျါ, ဒီးသုကသ့ၣ်ညါလၢယမ့ၢ်ယွၤလီၤ.3  ဒီးစီၤမိၤရှ့, ဒီးစီၤအၤဟရိၣ်လဲၤနုာ်ဆူဖၤရိၤအအိၣ်ဒီး စံးဘၣ်အီၤ, ယွၤပှၤဧ့ၤဘြံၤဖိအကစၢ်စံးဒ်အံၤ,
         ဒ်သိး နသုတဆီၣ်လီၤနသးလၢယမဲာ်ညါတဂ့ၤဒီး, နကဂ့ၢ် လိာ်ဆံးယံာ်လဲၣ်. ပျၢ်ယပှၤဂီၢ်မုၢ်ဒ်သိးအကမၤယတၢ်
         တက့ၢ်.
         4  ပျၢ်ယပှၤဂီၢ်မုၢ်နမ့ၢ်ဂ့ၢ်လိာ်ဒီး, ကွၢ်ကွၢ်, ခဲ ဂီၤကိာ် ယကဒုးဟဲထီၣ်ဒွဲၣ်ဧိၤသကံၤဧိၤလၢနကီၢ်ပူၤ,―
         5  ဒီးကမၤဘံးမၤဘၢဟီၣ်ခိၣ် တုၤပှၤထံၣ်ဘၣ်ဟီၣ်ခိၣ်တသ့ဘၣ်. ဒီးကအီၣ်တၢ်အိၣ်လီၤတဲာ်လၢအပူၤဖျဲး,
         တၢ်အိၣ်လီၤတဲာ်လၢသုဂီၢ်လၢသူၣ်န့ၣ်, ဒီးကအီၣ်ကယဲၢ်သ့ၣ်လၢအမဲထီၣ်လၢသုဂီၢ်လၢပှၢ်လၢ်ကျါကိးထံးဒဲး,―6  ဒီးကမၤပှဲၤနဟံၣ်, ဒီးနခ့နပှၤအဟံၣ်ခဲလၢာ်, ဒီးကယဲၢ် ပှၤအဲၤကူပတူးဖိအဟံၣ်ခဲလၢာ်လီၤ. တၢ်န့ၣ်နပၢ်သ့ၣ်,
         ဒီးနပၢ်အပၢ်သ့ၣ်တဖၣ် တထံၣ်ဘၣ်လၢမုၢ်နံၤလၢအ အိၣ်ထီၣ်လၢဟီၣ်ခိၣ်ချၢတုၤမုၢ်မဆါတနံၤအံၤလီၤ.
         ဒီး ဃၣ်ကဒါက့ၤအသး, ဒီးဟးထီၣ်လၢဖၤရိၤအအိၣ်လီၤ.7  ဒီးဖၤရိၤအခ့အပှၤစံးဘၣ်အီၤ, ပှၤတဂၤအံၤ, ကကဲ ပျံၤသကွီၤလၢပဂီၢ်ဆံးယံာ်လဲၣ်. ပျၢ်လၢ်ပှၤပိာ်ခွါတဖၣ်
         ဒ်သိးအကမၤယွၤအကစၢ်အတၢ်န့ၣ်တက့ၢ်. အဲၤကူပ တူးဟးဂီၤလံန့ၣ်နတသ့ၣ်ညါဒံးဘၣ်ဧါ.8  ဒီးပှၤဒုးဟဲက့ၤစီၤမိၤရှ့, ဒီးစီၤအၤဟရိၣ်ဆူဖၤရိၤအ အိၣ်, ဒီးအဝဲဒၣ်စံးဘၣ်အီၤ, လဲၤမၤယွၤသုကစၢ်အတၢ်
         တက့ၢ်. မ့ၢ်မတၤကလဲၤတဖၣ်လဲၣ်.9  ဒီးစီၤမိၤရှ့စံးဝဲဒၣ်, ပကလဲၤဒီးပဖိဒံဖိသၣ်, ဒီးပသူၣ် က့သးပှၢ်, ဒီးပဖိခွါ, ဒီးပဖိမုၣ်,
         ဒီးလၢပသိဒီးမဲာ်တဲး လဲး, ဒီးပဂီၤဘုၣ်ဂီၤဖံးတဖၣ်န့ၣ်ပကလဲၤလီၤ. အဂ့ၢ် ဒ်အံၤ, တၢ်မၤဘူၣ်ယွၤအိၣ်ဒီးပှၤလီၤ.10  ဒီးစံးဘၣ်အီၤမ်ယွၤအိၣ်ဒီးသုဒ် ယပျၢ်သုဒီးသုဖိဆံး အသိးန့ၣ်တက့ၢ်. ကွၢ်တက့ၢ်, အဂ့ၢ်ဒ်အံၤ,
         တၢ်အၢ အိၣ်ဝဲလၢသုမဲာ်ညါလီၤ.
         11  ဒ်န့ၣ်တမ့ၢ်ဘၣ်, သုဝဲ, ပိာ်ခွါလဲၤတ့ၢ်, ဒီးမၤယွၤအတၢ်တက့ၢ်. အဂ့ၢ်ဒ်အံၤ, သုဃုတ့ၢ်တၢ်န့ၣ်တမံၤလီၤ.
         ဒီးပှၤဟီထီၣ်ကွံာ်အီၤလၢ ဖၤရိၤအမဲာ်ညါလီၤ.12  ဒီးယွၤစံးဘၣ်စီၤမိၤရှ့, ယူာ်ထီၣ်နစုလၢကီၢ်အဲၤကူပ တူးအဖီခိၣ်လၢ ဒွဲၣ်ဧိၤသကံၤဧိၤအဂီၢ်,
         ဒ်သိးအကဟဲ ထီၣ်လၢကီၢ်အဲၤကူပတူးအပူၤ, ဒီးအီၣ်ကယဲၢ်နီၣ်ဧိၤမံၤ ဧိၤ, ဘုဧိၤဟုဧိၤလၢကီၢ်ပူၤန့ၣ်,
         ဒီးကယဲၢ်တၢ်လၢသူၣ် ပာ်လီၤတဲာ်န့ၣ်တက့ၢ်.13  ဒီးစီၤမိၤရှ့ယူာ်ထီၣ်အနီၣ်ထိးဘိလၢ ကီၢ်အဲၤကူပတူး အဖီခိၣ်, ဒီးယွၤဒုးဟဲကလံၤလၢမုၢ်ထီၣ်တခီ
         လၢကီၢ် န့ၣ်အဖီခိၣ်သ့တနံၤကျၢၤ, ဒီးသီတနၤကျၢၤလီၤ. မုၢ် ဆ့ၣ်ထီၣ်န့ၣ်ကလံၤလၢမုၢ်ထီၣ်တခီဟဲဒီး
         ဒွဲၣ်ဧိၤသကံၤ ဧိၤလီၤ.14  ဒီးဒွဲၣ်ဧိၤသကံၤဧိၤဟဲထီၣ်ဝဲလၢ ကီၢ်အဲၤကူပတူးဒီ ဘ့ၣ်ညါအဖီခိၣ်, ဒီးစီၢ်လီၤဝဲလၢကီၢ်အဲၤကူပတူးကိး
         အလီၢ်ပူၤဒဲးလီၤ. အိၣ်ဝဲနးမးလီၤ. လၢပျၢၤလၢအမဲာ် ညါဒွဲၣ်ဧိၤသကံၤဧိၤ ဒ်အဝဲသ့ၣ်တဖၣ်အသိးန့ၣ်တအိၣ်
         ဘၣ်, ဒီးလၢအလီၢ်ခံန့ၣ်တအိၣ်ဘၣ်ဒ်န့ၣ်အသိးဘၣ်.15  ဒီးမၤဘံးမၤဘၢကီၢ်န့ၣ်ဒီဘ့ၣ်ညါ, ဒီးကီၢ်ခံးလီၤဝဲဒီး အီၣ်ဝဲကယဲၢ်နီၣ်ဧိၤမံၤဧိၤဘုဧိၤဟုဧိၤလၢကီၢ်ပူၤ,
         ဒီးသ့ၣ် အသၣ်ခဲလၢာ်လၢသူၣ်ပာ်လီၤတဲာ်န့ၣ်လီၤ. ဒီးတၢ်အ ဟ့အလါသ့ၣ်ဧိၤဝၣ်ဧိၤမ့ၢ်ဂ့ၤ, တၢ်မုၢ်တၢ်ဘိမ့ၢ်ဂ့ၤ,
         တ အိၣ်လီၤတဲာ်ဘၣ်နီတမံၤ, လၢကီၢ်အဲၤကူပတူးဒီဘ့ၣ် ညါအပူၤဘၣ်.16  ဒီးဖၤရိၤမၤဝဲချ့ချ့, ဒီးကိးက့ၤစီၤမိၤရှ့, ဒီးစီၤအၤဟရိၣ်, ဒီးစံးဝဲဒၣ်, ယမၤကမၣ်ဘၣ်ယွၤသုကစၢ်လံ,
         ဒီးယမၤ ကမၣ်ဘၣ်သုလံ.
         17  ဒီးခဲကနံၣ်အံၤပျၢ်လၢ်ယတၢ်ကမၣ် ထဲအအံၤတစုဧိၤ, ဒီးဃ့ကညးယွၤသုကစၢ်, ဒ်သိးအ ကဒုးဟးထီၣ်ကွံာ်ထဲတၢ်သံတမံၤအံၤလၢယၤတက့ၢ်.
         ဒီးဟးထီၣ်ဝဲလၢဖၤရိၤအအိၣ်, ဒီးဃ့ကညးယွၤလီၤ.19  ဒီးယွၤဃၣ်ကဒါက့ၤ ကလံၤမုၢ်ဆူၣ်ဟဲလၢမုၢ်နုာ်တခီ, ဒီးစိာ်ထီၣ်ကွံာ် ဒွဲၣ်ဧိၤသကံၤဧိၤ, ဒီးကွံာ်တ့ၢ်ကွံာ်အီၤ
         လၢပီၣ်လဲၣ်ဂီၤအပူၤလီၤ. တအိၣ်လီၤတဲာ်ဘၣ်လၢအဲၤ ကူပတူးနီတပူၤနီတဘ့ၣ်ဘၣ်.20  ဒီးယွၤဒုးဆူၣ်ထီၣ်ဖၤရိၤအသး, ဒီးတပျၢ်ဘၣ်ပှၤအံၣ် စရ့လးဖိဘၣ်.21  ဒီးယွၤစံးဘၣ်စီၤမိၤရှ့, ယူာ်ထီၣ်နစုဆူမူခိၣ်, ဒီးတၢ် ကခံးန့ၢ် ကီၢ်အဲၤကူပတူး, တုၤဒၣ်လဲာ်ပှၤကကလၢၢ်
         ဘၣ်တၢ်ခံးန့ၣ်လီၤ.22  ဒီးစီၤမိၤရှ့ယူာ်ထီၣ်အစုဆူမူခိၣ်, ဒီးတၢ်ခံးလီၤသူလၢ ကီၢ်အဲၤကူပတူးဒီဘ့ၣ်ညါအပူၤ, သၢနံၤညါလီၤ.
         23  ဒီး ပှၤတထံၣ်လိာ်ဘၣ်အသးဘၣ်, ဒီးပှၤတဂဲၤဆၢထၢၣ် ဘၣ်လၢအလီၢ်နီတဂၤဘၣ်သၢနံၤညါလီၤ. မ့မ့ၢ်ပှၤအံၣ်
         စရ့လးဖိခဲလၢာ် အိၣ်ဒီးတၢ်ကပီၤ လၢအအိၣ်ဝဲဆိးဝဲ အလီၢ်ပူၤလီၤ.24  ဒီးဖၤရိၤကိးန့ၢ်စီၤမိၤရှ့, ဒီးစံးဝဲဒၣ်, လဲၤမၤယွၤအ တၢ်တက့ၢ်. ဒုးအိၣ်လီၤတဲာ်ထဲသုသိဒီးသုမဲာ်တဲးလဲး
         တဖၣ်, ဒီးသုဂီၤဘုၣ်ဂီၤဖံးတဖၣ်ဧိၤတက့ၢ်. သုဖိဆံး ကလဲၤဒၣ်ဝဲဒီးသုတက့ၢ်.25  ဒီးစီၤမိၤရှ့စံးဝဲဒၣ်, နဘၣ်ဟ့ၣ်စ့ၢ်ကီးပှၤလၢတၢ်လုၢ်, ဒီးတၢ်လုၢ်မ့ၣ်အူလၢပစုပူၤ, ဒ်သိးပကလုၢ်တၢ်လၢယွၤ
         ပကစၢ်လီၤ.
         26  ဒီးပဆၣ်ဖိကီၢ်ဖိအဒၢဘၣ်လဲၤဒီးပှၤလီၤ. ဆၣ်ဖိကီၢ်ဖိအခီၣ်မ့ၣ် တဘၣ်အိၣ်လီၤတဲာ်ဘၣ် နီတ ဘ့ၣ်ဘၣ်.
         အဂ့ၢ်ဒ်အံၤ, ပဘၣ်ဟံးန့ၢ်လၢတၢ်တဖၣ်န့ၣ် အကျါဒ်သိးပကမၤယွၤပကစၢ်အတၢ်, ဒီးပဘၣ်မၤယွၤ အတၢ်လၢမနုၤမနုၤန့ၣ်,
         ပတချုးလဲၤတုၤဒံးဘၣ်ဖဲန့ၣ် ဒီး, ပတသ့ၣ်ညါဘၣ်.27  ဘၣ်ဆၣ်ဒီး ယွၤဒုးဆူၣ်ထီၣ်ဖၤရိၤအသး, ဒီးအဝဲ ဒၣ်အသးတအိၣ်ပျၢ်အီၤဘၣ်.28  ဒီးဖၤရိၤစံးဘၣ်အီၤ, ဟးထီၣ်ကွံာ်လၢယအိၣ်တက့ၢ်. ပလီၢ်နသးတက့ၢ်. ထံၣ်လၢၤယမဲာ်တဂ့ၤ, အဂ့ၢ်ဒ်အံၤ,
         မုၢ်တနံၤလၢနထံၣ်ဘၣ်ယမဲာ်န့ၣ်နကသံလီၤ.29  ဒီးစီၤမိၤရှ့စံးဝဲဒၣ်, နကတိၤတၢ်ဘၣ်လံ. ယတထံၣ် ကဒီးလၢၤနမဲာ်ဘၣ်လီၤ.

၁၁111  ဒီးယွၤစံးဘၣ်စီၤမိၤရှ့, ယကဒုးဘၣ်ဒံးဖၤရိၤ, ဒီးအဲၤ ကူပတူးလၢတၢ်နးတၢ်ဖှီၣ်တမံၤဒံးလီၤ.
         အဝဲန့ၣ်အလီၢ် ခံကပျၢ်သုဖဲအံၤလီၤ. တုၤအပျၢ်သုဒီး, ကဟီထီၣ်ကွံာ် သုဖဲအံၤတုၤအလၢာ်သပှၢ်တၢၢ်လီၤ.
         2  ကတိၤတၢ်လၢ ပှၤဂီၢ်မုၢ်အနၢ်ပူၤတက့ၢ်. ဒီးပှၤပိာ်မုၣ်မ့ၢ်ဂ့ၤ, ပှၤပိာ်ခွါ မ့ၢ်ဂ့ၤ, ကဃ့စ့အကယၢကယဲ,
         ဒီးထူအကယၢကယဲ, လၢပှၤအိၣ်ဝဲလၢအဃၢၤစုာ်စုာ်လီၤ.3  ဒီးယွၤဟ့ၣ်ပှၤဂီၢ်မုၢ် လၢတၢ်ဘျုးတၢ်ဖှိၣ်လၢပှၤအဲၤ ကူပတူးဖိအမဲာ်ညါလီၤ. လၢန့ၣ်အမဲာ်ညါစီၤမိၤရှ့တ
         ဂၤန့ၣ်, မ့ၢ်ပှၤဒိၣ်မးလၢကီၢ်အဲၤကူပတူးအပူၤ, လၢဖၤ ရိၤအခ့အပှၤအမဲာ်ညါ, ဒီးလၢပှၤဂီၢ်မုၢ်အမဲာ်ညါလီၤ.
         4  ဒီးစီၤမိၤရှ့စံးဝဲဒၣ်, ယွၤစံးဝဲဒ်အံၤ, မုၢ်နၤဖးဖီမုၢ်ဃၣ်ဃၣ်ယကဟးထီၣ်ဆူ အဲၤကူပတူးအသးကံၢ်ပူၤလီၤ,―5  ဒီးကယဲၢ်ပှၤအဝဲၢ်ကိလၢအဲၤကူပတူးအပူၤကသံဝဲ, လၢ ဖၤရိၤအဖိဝဲၢ်ကိ လၢအဆ့ၣ်နီၤလၢ လီၢ်ပစိာ်အဖီခိၣ်,
         တုၤလီၤလၢကုၢ်ပိာ်မုၣ် လၢအအိၣ်ဝဲလၢဆၢၣ်ဂူာ်အချၢ ဃံ, ဒီးဆၣ်ဖိကီၢ်ဖိအဒၢအဖိဝဲၢ်ကိခဲလၢာ်လီၤ.6  ဒီးတၢ်ကိးပသူဖးဒိၣ် ကအိၣ်ထီၣ်လၢကီၢ်အဲၤကူပ တူးဒီဘ့ၣ်ညါအပူၤလီၤ. တၢ်ဒ်န့ၣ်တအိၣ်တ့ၢ်ဘၣ်.
         ဒီး တၢ်ဒ်န့ၣ်တအိၣ်လၢၤဘၣ်လီၤ.7  မ့မ့ၢ်ထီဒါပှၤအံၣ်စရ့လးဖိ, ပှၤကညီမ့ၢ်ဂ့ၤ, ဆၣ်ဖိ ကီၢ်ဖိအဒၢမ့ၢ်ဂ့ၤ, ထွံၣ်တဒုတဝးထီၣ်ဘၣ်အပျ့ၤဘၣ်,
         ဒ်သိးကသုကသ့ၣ်ညါလၢ ယွၤမၤလီၤဆီပှၤအံၣ်စရ့လး ဖိဒီးပှၤအဲၤကူပတူးဖိန့ၣ်လီၤ.8  ဒီးနခ့နပှၤခဲလၢာ်ကဟဲလီၤဆူယအိၣ်, ဒီးကတီၤလီၤ ကဒွံကျိာ်လၢယမဲာ်ညါဒီးစံး, ဟးထီၣ်, ဒီးပှၤဂီၢ်မုၢ်
         လၢအပိာ်နခံခဲလၢာ်တက့ၢ်. ဒီးတၢ်န့ၣ်အလီၢ်ခံ ယက ဟးထီၣ်ကွံာ်လီၤ. ဒီးဟးထီၣ်ဝဲလၢအသးထီၣ်ကဲၤထီၣ်
         လၢဖၤရိၤအအိၣ်လီၤ.9  ဒီးယွၤစံးဘၣ်စီၤမိၤရှ့, ဖၤရိၤတကနၣ်ဘၣ်သုကလုၢ် ဒ်သိးယတၢ်လီၤလးကအါထီၣ်လၢ ကီၢ်အဲၤကူပတူး
         အပူၤလီၤ.10  ဒီးစီၤမိၤရှ့ဒီးစီၤအၤဟရိၣ် မၤတၢ်လီၤလးခဲလၢာ်တ ဖၣ်န့ၣ် လၢဖၤရိၤအမဲာ်ညါ, ဒီးယွၤဒုးဆူၣ်ထီၣ်ဖၤရိၤ
         အသး, ဒီးတပျၢ်ကွံာ်ဘၣ်ပှၤအံၣ်စရ့လးဖိလၢအကီၢ် ဘၣ်လီၤ.

၁၂121  ဒီးယွၤစံးဘၣ်စီၤမိၤရှ့, ဒီးစီၤအၤဟရိၣ်လၢကီၢ်အဲၤကူ ပတူးအပူၤ, ဒီးစံးဝဲဒၣ်,
         2  လါတလါအံၤကကဲထီၣ်လါ တဖၣ်အခိၣ်, လါအခီၣ်ထံးလၢနံၣ်အပူၤလၢသုဂီၢ်လီၤ.3  ကတိၤတၢ်ဒီးပှၤအံၣ်စရ့လးဖိအတၢ်အိၣ်ဖှိၣ်ခဲလၢာ်, ဒီးစံး, လါအံၤထီၣ်ဆံဆဲၣ်နံၤတနံၤန့ၣ်,
         ပှၤဘၣ်ဟံးန့ၢ် လၢသိဒီးမဲာ်တဲးလဲးအကျါ, အဖိလၢအဂီၢ်, တဂၤအ ဖိတဒု, တဂၤအဖိတဒု, ဒ်အပၢ်အဟံၣ်အသိး,
         အဖိ တဒုလၢ ဟံၣ်တဖျၢၣ်အဂီၢ်လီၤ.
         4  ဒီးပှၤဟံၣ်ဖိမ့ၢ်စှၤ ကဲာ်ဆိးလၢတၢ်အဖိတဒုအဂီၢ်ဒီး, မ်အဝဲဒၣ်ဒီးပှၤလၢ အအိၣ်ဘူးဒီးအဟံၣ်န့ၣ်,
         ဟံးန့ၢ်ဒ်ပှၤကညီအသးအသိး န့ၣ်တက့ၢ်. သုဘၣ်ဂံၢ်ပှၤဒ်အအီၣ်လၢအီၣ်တၢ်အသိး န့ၣ်လၢတၢ်အဖိအဂီၢ်ကိးဂၤဒဲးလီၤ.
         5  သုတၢ်အဖိတဒု ဘၣ်မ့ၢ်အလၢအပှဲၤ, အဖါ, တနံၣ်အဖိလီၤ. လၢသိ တဖၣ်အကျါမ့ၢ်ဂ့ၤ, လၢမဲာ်တဲးလဲးတဖၣ်အကျါမ့ၢ်ဂ့ၤ,
         သုဘၣ်ဟံးန့ၢ်အီၤလီၤ.
         6  ဒီးသုဘၣ်ပၢၤအီၤတုၤလၢလါ ထီၣ် တဆံလွံၢ်နံၤတနံၤလၢလါတလါဃီန့ၣ်လီၤ. ဒီး အံၣ်စရ့လးအပှၤဂီၢ်မုၢ်ခဲလၢာ်အတၢ်အိၣ်ဖှိၣ်န့ၣ်ဘၣ်မၤ
         သံအီၤလၢမုၢ်ဟါလီၤခံတီၤအဘၢၣ်စၢၤန့ၣ်လီၤ.7  ဒီးဘၣ်ဟံးန့ၢ်အသွံၣ်တနီၤ ဒီးပာ်ဝဲလၢကျဲစၢၤအ ထူၣ်လိၤခံခီ, ဒီးလၢကျဲစၢၤအခိၣ်ပိာ်လိၤ, လၢဟံၣ်တ
         ဖၣ်ဖဲအကအီၣ်အီၤလီၤ.
         8  ဒီးတၢ်လၢမုၢ်နၤန့ၣ်ကဘၣ် အီၣ်အညၣ်ကၣ်လၢမ့ၣ်အူ, ဒီးကိၣ်တအိၣ်ဘၣ်ဒီးကိၣ် မံၣ်ဘၣ်, ဒီးဘၣ်အီၣ်ဝဲဒီးတၢ်ဒိးအခၣ်လီၤ.
         9  အီၣ်အီၤ အသံကစဲာ်တဂ့ၤ. ချီအီၤဒီးထံလ့ၤတက့ၤတဂ့ၤ. ကၣ် အီၤလၢမ့ၣ်အူ, အခိၣ်, ဒီးအခီၣ်, ဒီးတၢ်အိၣ်လၢသအိ
         အပူၤန့ၣ်တက့ၢ်.
         10  ဒီးဒုးအိၣ်လီၤတဲာ်တုၤမုၢ်ဆ့ၣ်ထီၣ် နီတစဲးတဂ့ၤ. ဒီးတၢ်လၢအအိၣ်လီၤတဲာ်တုၤမုၢ်ဂီၤန့ၣ်,
         သုဘၣ်ဆူးထီၣ်ကွံာ်အီၤလၢမ့ၣ်အူလီၤ.11  ဒီးသုဘၣ်အီၣ်အီၤဒ်အံၤ, သုယီၢ်ဒ့ကံၢ်တူာ်အသး, သုခီၣ်ဖံးအိၣ်လၢသုခီၣ်လိၤ, ဒီးသုနီၣ်ထိးဘိလၢသုစု
         ပူၤလီၤ. ဒီးသုဘၣ်အီၣ်အီၤချ့ချ့လီၤ. မ့ၢ်ဝဲလၢယွၤအ လဲၤကပာ်တၢ်လီၤ.12  အဂ့ၢ်ဒ်အံၤ, လၢမုၢ်တနၤအံၤယကလဲၤခီဂာ်ကီၢ်အဲၤ ကူပတူး, ဒီးယကကျီသံကွံာ်ကယဲၢ်တၢ်အဖိဝဲၢ်ကိလၢ
         ကီၢ်အဲၤကူပတူးအပူၤ လၢပှၤကညီတုၤလၢဆၣ်ဖိကီၢ် ဖိအဒၢ, ဒီးထီဒါအဲၤကူပတူးအကစၢ်တဖၣ်ခဲလၢာ်န့ၣ်
         ယကမၤတၢ်စံၣ်ညီၣ်လီၤ. ယဲဒၣ်အံၤယမ့ၢ်ယွၤလီၤ.13  ဒီးတၢ်သွံၣ်န့ၣ် ကကဲထီၣ်တၢ်ပနီၣ် လၢသုဂီၢ်လၢ ဟံၣ်လိၤဖဲသုအိၣ်လၢအပူၤ, ဒီးတုၤယထံၣ်တၢ်သွံၣ်န့ၣ်
         ဒီး, ယကလဲၤကပာ်သု, ဒီးတုၤယကျီကွံာ်ကီၢ်အဲၤကူ ပတူးဒီး, တၢ်သံသတြိာ်တဘၣ်ဘၣ်သု လၢတၢ်ဟး ဂီၤအဂီၢ်ဘၣ်လီၤ.14  ဒီးတၢ်လၢမုၢ်နံၤအံၤ ကကဲထီၣ်တၢ်သ့ၣ်နီၣ်ထီၣ်က့ၤ တၢ်လၢသုဂီၢ်, ဒီးသုဘၣ်တိၢ်န့ၢ်အီၤလၢတၢ်မၤဘူၣ်ယွၤ
         လီၤစိၤလီၤဃၣ်လီၤ. သုဘၣ်မၤအီၤလၢတၢ်မၤဘူၣ်လၢ တၢ်မၤလိာ်အထူအယိာ်လီၤ.15  နွံနံၤန့ၣ် သုဘၣ်အီၣ်ကိၣ်တအိၣ်ဘၣ်ဒီး ကိၣ်မံၣ် ဘၣ်. မုၢ်ခီၣ်ထံးတနံၤန့ၣ်ဒၣ်လဲာ်သုဘၣ်ပာ်ကွံာ်ကိၣ်
         မံၣ်လၢသုဟံၣ်ပူၤလီၤ. အဂ့ၢ်ဒ်အံၤ, ပှၤလၢအအီၣ်ကိၣ် အိၣ်ဒီးကိၣ်မံၣ်လၢမုၢ်ခီၣ်ထံးတုၤလၢမုၢ်နွံနံၤတနံၤတဂၤ
         ဂၤန့ၣ်, ကဘၣ်တၢ်ဒီၣ်တဲာ်ကွံာ်အီၤဒီးအံၣ်စရ့လးလီၤ.16  ဒီးလၢမုၢ်ခီၣ်ထံးန့ၣ်တၢ်ကိးဖှိၣ်စီဆှံ, ဒီးလၢမုၢ်နွံနံၤ တနံၤန့ၣ်တၢ်ကိးဖှိၣ်စီဆှံကအိၣ်လၢသုဂီၢ်လီၤ.
         လၢမုၢ် နံၤတဖၣ်န့ၣ်အတီၢ်ပူၤ သုတဘၣ်မၤတၢ်နီတမံၤဘၣ်. မၤထဲတၢ်လၢကယဲၢ်ပှၤဘၣ်အီၤဧိၤလီၤ. ဘၣ်မၤထဲန့ၣ်
         ဧိၤလီၤ.17  ဒီးသုဘၣ်တိၢ်န့ၢ် ဘူၣ်ကိၣ်တအိၣ်ဘၣ်ဒီး ကိၣ်မံၣ် လီၤ. အဂ့ၢ်ဒ်အံၤ, တၢ်လၢမုၢ်တနံၤအံၤဒၣ်လဲာ်ယဒုး
         ဟးထီၣ်ကွံာ်သုသုးမုၢ်တဖၣ်လၢကီၢ်အဲၤကူပတူးအပူၤ, ဒီးသုဘၣ်တိၢ်န့ၢ် မုၢ်တနံၤအံၤလၢ သုစၢၤသုသွဲၣ်လၢ
         တၢ်မၤလိာ်အထူအယိာ်လီၤ.18  လၢလါအခီၣ်ထံးတခါန့ၣ် လါထီၣ်တဆံလွံၢ်နံၤတ နံၤလၢမုၢ်ဟါ, သုဘၣ်အီၣ်ကိၣ်တအိၣ်ဘၣ်ဒီးကိၣ်မံၣ်,
         တုၤလၢလါထီၣ်ခံဆံတနံၤလၢမုၢ်ဟါန့ၣ်လီၤ.19  နွံနံၤအတီၢ်ပူၤကိၣ်မံၣ်န့ၣ် တဘၣ်အိၣ်လၢသုဟံၣ်ပူၤ ဘၣ်. အဂ့ၢ်ဒ်အံၤ, ကယဲၢ်ပှၤလၢအအီၣ်တၢ်အိၣ်ဒီးကိၣ်
         မံၣ်တဂၤလၢ်လၢ်န့ၣ်, ပှၤတခီဘီတခီမုၢ်ဖိမ့ၢ်ဂ့ၤ, ပှၤ အိၣ်ဖျဲၣ်လၢကီၢ်ပူၤမ့ၢ်ဂ့ၤ, အဝဲဒၣ်ကဘၣ်တၢ်ဒီၣ်တဲာ်
         ကွံာ်အီၤလၢအံၣ်စရ့လးအတၢ်အိၣ်ဖှိၣ်န့ၣ်လီၤ.
         20  တၢ် အိၣ်ဒီးကိၣ်မံၣ်န့ၣ်သုတဘၣ်အီၣ်နီတမံၤဘၣ်. သုဘၣ် အီၣ်ကိၣ်တအိၣ်ဘၣ်ဒီး ကိၣ်မံၣ်လၢသုအိၣ်သုဆိးအ
         လီၢ်ကိးပူၤဒဲးလီၤ.21  ဒီးစီၤမိၤရှ့ကိးန့ၢ်ပှၤအံၣ်စရ့လးဖိ အသူၣ်က့သးပှၢ်ခဲ လၢာ်ဒီးစံးဘၣ်အီၤ, မိၤထီၣ်ဒီးဟံးန့ၢ်တၢ်အဖိလၢသိဒီး
         မဲာ်တဲးလဲးအကျါ, ဒ်သုဒူၣ်တဖၣ်အသိးန့ၣ်, ဒီးမၤသံ တၢ်လဲၤကပာ်တက့ၢ်.
         22  ဒီးသုဘၣ်ဟံးန့ၢ်ကဖျီၣ်အ့စိး တကဒိၣ်, ဒီးဘျၢလၢတၢ်သွံၣ်လၢအအိၣ်လၢသလၢပူၤ, ဒီးတီၢ်ကျဲစၢၤခိၣ်ပိာ်လိၤ,
         ဒီးကျဲစၢၤအထူၣ်ခံခီလၢတၢ် သွံၣ်အိၣ်လၢသလၢပူၤလီၤ. ဒီးပှၤတဘၣ်ဟးထီၣ်လၢ အဟံၣ်အကျဲစၢၤတုၤလၢမုၢ်ဂီၤနီတဂၤဘၣ်.
         23  ဒီးယွၤ ကလဲၤခီဂာ်တၢ်ဒ်သိးအကကျီကွံာ် ပှၤအဲၤကူပတူးဖိ, ဒီးတုၤအထံၣ်တၢ်သွံၣ်လၢကျဲစၢၤခိၣ်ပိာ်လိၤ
         ဒီးလၢကျဲ စၢၤအထူၣ်ခံခီအလိၤဒီး, ကလဲၤကပာ်ကျဲစၢၤန့ၣ်, ဒီး တဟ့ၣ်တၢ်မၤဟးဂီၤလဲၤနုာ်လၢသုဟံၣ်ပူၤ
         ဒ်သိးအက ကျီကွံာ်တၢ်ဘၣ်လီၤ.24  ဒီးသုဘၣ်တိၢ်န့ၢ်တၢ်တမံၤန့ၣ် လၢတၢ်အလုၢ်အလၢ် လၢနဂီၢ်ဒီးလၢနဖိနလံၤအဂီၢ်လီၤထူလီၤယိာ်လီၤ.
         25  ဒီး တၢ်ကမၤအသးတုၤသုတုၤ လၢကီၢ်တဘ့ၣ်လၢယွၤက ဟ့ၣ်လီၤသု, ဒ်အစံးတၢ်အသိးဒီး, သုဘၣ်တိၢ်န့ၢ်တၢ်
         မၤအံၤလီၤ.26  ဒီးတၢ်ကမၤအသး တုၤသုဖိသုလံၤစံးလၢသု, သုမၤ တၢ်အံၤမ့ၢ်ဒ်လဲၣ်,
         27  သုဘၣ်စံး, အဝဲအံၤမ့ၢ်ယွၤအတၢ် လဲၤကပာ်အတၢ်လုၢ်လီၤ. အဂ့ၢ်ဒ်အံၤ, တုၤအကျီကွံာ် ပှၤအဲၤကူပတူးဖိဒီး,
         လဲၤကပာ်ပှၤအံၣ်စရ့လးဖိအဟံၣ် တဖၣ်လၢအဲၤကူပတူးအပူၤ, ဒီးမၤပူၤမၤဖျဲးပဟံၣ်တဖၣ် လီၤ. ဒီးပှၤဂီၢ်မုၢ်ဆုးလီၤအခိၣ်,
         ဒီးဘူၣ်တၢ်ဘါတၢ်လီၤ.28  ဒီးပှၤအံၣ်စရ့လးဖိလဲၤမၤတၢ် ဒ်ယွၤမၤလိာ်စီၤမိၤရှ့ ဒီးစီၤအၤဟရိၣ်အသိးန့ၣ်, မၤဝဲဒ်န့ၣ်လီၤ.29  ဒီးတၢ်မၤအသးလၢမုၢ်နၤဖးဖီမုၢ်န့ၣ်, ယွၤကျီသံကွံာ် ကယဲၢ်တၢ်အဖိဝဲၢ်ကိ အိၣ်လၢကီၢ်အဲၤကူပတူးအပူၤ,
         လၢဖၤရိၤလၢအဆ့ၣ်နီၤလၢလီၢ်ပစိာ်အဖီခိၣ်အဖိဝဲၢ်ကိ, ပၢၢ်လၢပှၤဘၣ်တၢ်ဖီၣ်န့ၢ်အီၤ အိၣ်လၢဃိာ်အတပူၤအ
         ဖိဝဲၢ်ကိ, ဒီးကယဲၢ်ဆၣ်ဖိကီၢ်ဖိအဒၢအဖိဝဲၢ်ကိခဲလၢာ် လီၤ.30  ဒီးဖၤရိၤဂဲၤဆၢထၢၣ်လၢမုၢ်နၤ, အဝဲဒၣ်, ဒီးအခ့အ ပှၤခဲလၢာ်, ဒီးပှၤအဲၤကူပတူးဖိခဲလၢာ်, ဒီးတၢ်ကိးပ
         သူထီၣ်ဖးဒိၣ်အိၣ်ဝဲလၢအဲၤကူပတူးအပူၤလီၤ. အဂ့ၢ်ဒ် အံၤ, ဟံၣ်လၢပှၤသံတဂၤတအိၣ်ဘၣ်လၢအပူၤဘၣ်န့ၣ်,
         တအိၣ်ဘၣ်နီတဟံၣ်ဘၣ်.31  ဒီးကိးက့ၤစီၤမိၤရှ့ဒီးစီၤအၤဟရိၣ်လၢမုၢ်နၤ, ဒီးစံးဝဲ ဒၣ်, ဂဲၤဆၢထၢၣ်, ဟးထီၣ်ကွံာ်လၢယပှၤဂီၢ်မုၢ်အကျါ,
         သုဝဲမ့ၢ်ဂ့ၤ, ပှၤအံၣ်စရ့လးဖိမ့ၢ်ဂ့ၤ, ဒီးလဲၤမၤယွၤအတၢ် ဒ်သုစံးတ့ၢ်အသိးန့ၣ်တက့ၢ်.
         32  ဒီးဟံးန့ၢ်သုသိဒီးမဲာ်တဲး လဲး, ဒီးသုဂီၤဘုၣ်ဂီၤဖံး, ဒ်သုစံးတ့ၢ်အသိးန့ၣ်, ဒီး ဟးထီၣ်ကွံာ်,
         ဒီးဆိၣ်ဂ့ၤစ့ၢ်ကီးယၤတက့ၢ်.33  ဒီးပှၤအဲၤကူပတူးဖိ မၤဆူၣ်ပှၤဂီၢ်မုၢ်ဒ်သိး အကဒုး ဟးထီၣ်ကွံာ်အီၤချ့ချ့လၢကီၢ်ပူၤန့ၣ်လီၤ.
         အဂ့ၢ်ဒ်အံၤ, စံးဝဲဒၣ်, ပမ့ၢ်ပှၤသံခဲလၢာ်လီၤ.34  ဒီးပှၤဂီၢ်မုၢ်ဟံးန့ၢ်အကိၣ်သံကစဲာ် လၢအတချုးမၤ ဒံးဘၣ်လၢကိၣ်မံၣ်ဘၣ်, ဒီးဘိၣ်ကိၣ်အကျိးတဖၣ်လၢ
         အယၣ်ပူၤလၢအဖံဘၣ်ခိၣ်န့ၣ်လီၤ.35  ဒီးပှၤအံၣ်စရ့လးဖိမၤဝဲဒ် စီၤမိၤရှ့အကလုၢ်အသိး, ဒီးဃ့ကယၢစ့, ဒီးကယၢထူ, ဒီးအကူအသိးလၢပှၤ
         အဲၤကူပတူးဖိလီၤ.
         36  ဒီးယွၤဟ့ၣ်ပှၤဂီၢ်မုၢ်လၢတၢ်ဘျုး တၢ်ဖှိၣ်လၢပှၤအဲၤကူပတူးဖိအမဲာ်ညါ, သတးဒီး, အ ဝဲသ့ၣ်ဒုးဟံးန့ၢ်အီၤလၢတၢ်လၢအဃ့ဝဲလီၤ.
         ဒီးဂုာ်န့ၢ် ပှၤအဲၤကူပတူးဖိအတၢ်လီၤ.37  ဒီးပှၤအံၣ်စရ့လးဖိ လဲၤတၢ်လၢဝ့ၢ်ရၤမစ့ ပၢၢ်လၢစူး ကိၤသးလီၤ. ဒီးလၢဖိဒံဖိသၣ်အမဲာ်ညါန့ၣ်ပှၤကညီပိာ်
         ခွါလၢအလဲၤလၢအခီၣ်အိၣ်ဝဲဃုကလီၢ်ဃၣ်ဃၣ်လီၤ.38  ဒီးပှၤဃါဃုာ်ဂီၢ်မုၢ်လဲၤထီၣ်စ့ၢ်ကီးဒီးအီၤ, ဒီးသိဒီး မဲာ်တဲးလဲး, ဒီးဂီၤဘုၣ်ဂီၤဖံးတဖၣ်,
         ဒီးဆၣ်ဖိကီၢ်ဖိအ ဒၢအါအါကလဲာ်လီၤ.39  ဒီးသၣ်ဘၢကိၣ်ဒီဘ့ၣ် လၢအတအိၣ်ဘၣ်ဒီးကိၣ်မံၣ် လၢကိၣ်အသံကစဲာ်လၢအဟဲစိာ်လၢအဲၤကူပတူးအပူၤ
         လီၤ. မ့ၢ်အဘၣ်တၢ်ဟီထီၣ်ကွံာ်အီၤ လၢအဲၤကူပတူး ဒီးအိၣ်ဝဲတသ့ဘၣ်ဒီး, တကတဲာ်ကတီၤဘၣ်တၢ်အီၣ်
         လၢအဂီၢ်ဘၣ်.40  ဒီးပှၤအံၣ်စရ့လးဖိအအိၣ်အဆိး လၢအအိၣ်ဝဲဆိးဝဲ လၢအဲၤကူပတူးအပူၤန့ၣ်, မ့ၢ်အနံၣ်လွံၢ်ကယၤသၢဆံ
         လီၤ.
         41  ဒီးလၢအနံၣ်လွံၢ်ကယၤသၢဆံအကတၢၢ်န့ၣ်, တၢ်မၤအသးလၢမုၢ်တနံၤဒၣ်ဝဲန့ၣ် ယွၤအသုးမုၢ်ခဲလၢာ် ဟးထီၣ်ဝဲလၢကီၢ်အဲၤကူပတူးအပူၤလီၤ.42  မ့ၢ်မုၢ်နၤဘၣ်ဃးဒီး တၢ်တိၢ်န့ၢ်လၢယွၤအဂီၢ်လၢအ ဒုးဟးထီၣ်အီၤ လၢကီၢ်အဲၤကူပတူးအပူၤအဃိန့ၣ်လီၤ.
         တၢ်လၢမုၢ်နၤအံၤ ပှၤဘၣ်တိၢ်န့ၢ်အီၤလၢယွၤအဂီၢ်လၢ ကယဲၢ်ပှၤအံၣ်စရ့လးဖိ လီၤလၢအစၢၤအသွဲၣ်ခဲလၢာ်
         လီၤ.43  ဒီးယွၤစံးဘၣ်စီၤမိၤရှ့ ဒီးစီၤအၤဟရိၣ်, အဝဲအံၤမ့ၢ် တၢ်လဲၤကပာ်အလုၢ်အလၢ်လီၤ. ပှၤတခီဘီတခီမုၢ်ဖိ
         တအီၣ်ဘၣ်ဝဲဘၣ်.
         44  ဒီးကယဲၢ်ပှၤအကုၢ်အပှၤလၢနပှ့ၤ ဒီးစ့တဂၤလၢ်လၢ်န့ၣ်တုၤနကူးတရံးအီၤဝံၤဒီး, ကအီၣ် ဘၣ်ဝဲလီၤ.
         45  မ့မ့ၢ်ပှၤအိၣ်တမှံၤ, ဒီးပှၤလၢအဒိးလဲအ သးတဂၤန့ၣ်တဘၣ်အီၣ်ဘၣ်လၢအီၤဘၣ်.46  ကဘၣ်တၢ်အီၣ်အီၤလၢ ဟံၣ်တဖျၢၣ်ဃီလီၤ. နတ ဘၣ်ဒုးစိာ်ဘၣ်အညၣ်လၢဟံၣ်ပူၤဆူခိဘၣ်, ဒီးသုတ ဘၣ်မၤကၢ်အဃံဘၣ်.
         47  ကယဲၢ်အံၣ်စရ့လးအတၢ်အိၣ် ဖှိၣ်ဘၣ်တိၢ်န့ၢ်အီၤလီၤ.
         48  ဒီးတုၤပှၤတခီဘီမုၢ်ဖိ အိၣ်ဝဲဆိးဝဲဒီးနၤဒီးကတိၢ်န့ၢ်တၢ်လဲၤကပာ်လၢယွၤအဂီၢ်ဒီး, မ်အပိာ်ခွါဒိးတၢ်ကူးတရံးကိးဂၤဒဲးတက့ၢ်.
         တုၤနုၤတစု ကဟဲဘူးဒၣ်ဝဲဒ်သိးအကတိၢ်န့ၢ်တက့ၢ်. ဒီးကကဲထီၣ်ဝဲဒ် ပှၤလၢအအိၣ်ဖျဲၣ်လၢ ကီၢ်ပူၤအသိးန့ၣ်လီၤ.
         ဒီးပှၤလၢအတဒိးဘၣ်တၢ်ကူးတရံးန့ၣ် တဘၣ်အီၣ်ဘၣ်နီတဂၤဘၣ်.―49  ပှၤလၢအအိၣ်ဖျဲၣ်လၢကီၢ်ပူၤ, ဒီးပှၤတခီဘီမုၢ်ဖိလၢအ အိၣ်အဆိးလၢသုကျါန့ၣ်, ကအိၣ်ဒီးတၢ်သိၣ်တၢ်သီ
         တမံၤဃီလီၤ.50  ဒီးပှၤအံၣ်စရ့လးဖိခဲလၢာ် မၤဝဲဒ်ယွၤမၤလိာ်စီၤမိၤရှ့ ဒီးစီၤအၤဟရိၣ်အသိးန့ၣ်, မၤဝဲဒ်န့ၣ်လီၤ.51  ဒီးတၢ်မၤအသးလၢမုၢ်နံၤတနံၤဃီန့ၣ်, ယွၤဒုးဟး ထီၣ်ပှၤအံၣ်စရ့လးဖိ လၢအသုးမုၢ်တဖၣ်လၢကီၢ်အဲၤ
         ကူပတူးအပူၤလီၤ.

၁၃131  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်, ပာ်စီဆှံက ယဲၢ်ဖိဝဲၢ်ကိခဲလၢာ်လၢယဂီၢ်တက့ၢ်.
         2  ကယဲၢ်တၢ်လၢ အအိးထီၣ်ဆိတၢ်အဒၢလီၢ်လၢပှၤအံၣ်စရ့လးဖိအကျါ, ပှၤကညီမ့ၢ်ဂ့ၤ, ဆၣ်ဖိကီၢ်ဖိအဒၢမ့ၢ်ဂ့ၤ,
         မ့ၢ်ယတၢ်လီၤ.3  ဒီးစီၤမိၤရှ့စံးဘၣ်ပှၤဂီၢ်မုၢ်, သ့ၣ်နီၣ်ထီၣ်က့ၤမုၢ်တနံၤ အံၤလၢသုဟးထီၣ်လၢကီၢ်အဲၤကူပတူး
         လၢပှၤကုၢ်ဖိ အဟံၣ်ပူၤန့ၣ်တက့ၢ်. အဂ့ၢ်ဒ်အံၤ, ယွၤဒုးဟးထီၣ်ကွံာ် သုလၢအလီၢ်အံၤလၢအစုဆူၣ်လီၤ.
         ကိၣ်အိၣ်ဒီးကိၣ်မံၣ် န့ၣ်အီၣ်အီၤတဂ့ၤ.4  တၢ်လၢမုၢ်တနံၤအံၤ သုဟးထီၣ်လၢ လါအၤဘံာ် အပူၤလီၤ.5  ဒီးတုၤယွၤကဒုးဟဲနုာ်နၤ လၢပှၤကနၤဧၣ်ဖိ, ဒီးပှၤ ဃ့ၤသးဖိ, ဒီးပှၤအမိၢ်ဖိ, ဒီးပှၤဃံၤဝံဖိ,
         ဒီးပှၤယဘူၣ် ဖိသ့ၣ်တဖၣ်အကီၢ်ပူၤ လၢအဆိၣ်လီၤအသးဒီးနပၢ်တ ဖၣ်လၢအကဟ့ၣ်လီၤနၤ, ကီၢ်တဘ့ၣ်လၢအယွၤဝဲဒီး
         တၢ်နုၢ်ထံဒီးကနဲစီန့ၣ်ဒီး, တၢ်ကမၤအသးလၢသုဘၣ် မၤတၢ်မၤအံၤလၢလါတလါအံၤအပူၤလီၤ.6  နဘၣ်အီၣ်ကိၣ်တအိၣ်ဘၣ်ဒီးကိၣ်မံၣ်န့ၣ်နွံနံၤ, ဒီးနွံ နံၤတနံၤန့ၣ်ကအိၣ်ဒီးတၢ်မၤဘူၣ်လၢယွၤလီၤ.
         7  ပှၤဘၣ် အီၣ်ကိၣ်တအိၣ်ဘၣ်ဒီးကိၣ်မံၣ်နွံနံၤ, ဒီးမ်ကိၣ်အိၣ်ဒီး ကိၣ်မံၣ်န့ၣ်သုတအိၣ်ဒီးနၤတဂ့ၤ.
         ဒီးမ်တၢ်သုတထံၣ် ဘၣ်ကိၣ်မံၣ်န့ၣ်ဒီးနၤလၢနလီၢ်တဖၣ်နီတပူၤတဂ့ၤ.8  ဒီးတၢ်လၢမုၢ်နံၤန့ၣ်, နဘၣ်ဒုးနဲၣ်နဖိခွါဒီးစံး, မ့ၢ် တၢ်လၢယွၤမၤယၤလၢယဟဲထီၣ်လၢအဲၤကူပတူးအဂ့ၢ်
         လီၤ.
         9  ဒီးကကဲထီၣ်တၢ်အပနီၣ်လၢနစုလိၤ, ဒီးတၢ် သ့ၣ်နီၣ်ထီၣ်က့ၤလၢနမဲာ်အဘၢၣ်စၢၤ, ဒ်သိးယွၤအတၢ်
         သိၣ်တၢ်သီကအိၣ်လၢနထးခိၣ်လီၤ. အဂ့ၢ်ဒ်အံၤ, ယွၤ ဒုးဟဲထီၣ်နၤလၢအဲၤကူပတူးအပူၤဒီးအစုဆူၣ်လီၤ.10  ဒီးနဘၣ်တိၢ်န့ၢ်တၢ်အလုၢ်အလၢ်အံၤ လၢအဆၢအ ကတီၢ်ဒၣ်ဝဲတနံၣ်ဘၣ်တနံၣ်လီၤ.11  ဒီးတုၤယွၤကဒုးဟဲထီၣ်နၤဆူ ပှၤကနၤဧၣ်ဖိအကီၢ် ပူၤ, ဒ်အဆိၣ်လီၤအသးဒီးနၤဒီးနပၢ်တဖၣ်အသိးန့ၣ်,
         ဒီးကဟ့ၣ်လီၤနၤလၢအီၤဒီး,
         12  တၢ်ကမၤအသးလၢန ဘၣ်ပာ် ကယဲၢ်ဖိလၢအအိးထီၣ်ဆိတၢ်ဒၢလီၢ်, ဒီးက ယဲၢ်ဖိဝဲၢ်ကိလၢအဟဲထီၣ် လၢဆၣ်ဖိကီၢ်ဖိလၢအအိၣ်
         ဒီးနၤအကျါန့ၣ်, လၢယွၤအဂီၢ်လီၤ. အဖါတဖၣ်မ့ၢ် ယွၤအတၢ်လီၤ.13  ဒီးကယဲၢ် ကသ့ၣ်ယီၤအဖိဝဲၢ်ကိတဒုလၢ်လၢ်န့ၣ်, န ဘၣ်ပှ့ၤဒီးသိဖိတဒုလီၤ. ဒီးနမ့ၢ်တပှ့ၤဘၣ်အီၤဒီး,
         န ဘၣ်မၤကၢ်အကိာ်လီၤ. ကယဲၢ်ပှၤကညီအဖိဝဲၢ်ကိလၢ နဖိတဖၣ်အကျါန့ၣ်, နဘၣ်ပှ့ၤအီၤလီၤ.14  ဒီးတုၤနဖိခွါကသံကွၢ်နၤခဲကိာ်န့ၣ်ဒီးစံးတၢ်အံၤမ့ၢ်မ နုၤလဲၣ်ဒီး, တၢ်ကမၤအသးလၢနဘၣ်စံးဘၣ်အီၤ,
         ယွၤ ဒုးဟဲထီၣ်ပှၤလၢ အဲၤကူပတူးအပူၤ လၢပှၤကုၢ်ဖိအ ဟံၣ်ပူၤ, လၢအစုဆူၣ်လီၤ.15  ဒီးတုၤဖၤရိၤပာ်ကီအသး ဒ်သိးအသုတပျၢ်ပှၤတဂ့ၤ ဒီး, တၢ်မၤအသးလၢယွၤမၤသံကယဲၢ်ဖိဝဲၢ်ကိလၢကီၢ်
         အဲၤကူပတူးအပူၤလၢပှၤကညီအဖိဝဲၢ်ကိ ပၢၢ်လၢဆၣ် ဖိကီၢ်ဖိအဖိဝဲၢ်ကိလီၤ. မၤသးဒ်န့ၣ်ဒီး ယလုၢ်ယွၤလၢ
         ကယဲၢ်တၢ်အဖါလၢအအိးထီၣ်ဆိတၢ်ဒၢလီၢ်လီၤ. မ့မ့ၢ် ကယဲၢ်ဖိဝဲၢ်ကိလၢယဖိခွါအကျါန့ၣ်ယပှ့ၤအီၤလီၤ.16  ဒီးကကဲထီၣ်ဝဲလၢတၢ်ပနီၣ်လၢနစုလိၤလီၤ. ဒီးတၢ် ကွဲးပနီၣ်လၢနမဲာ်အဘၢၣ်စၢၤလီၤ. အဂ့ၢ်ဒ်အံၤ,
         ယွၤ ဒုးဟးထီၣ်ပှၤလၢကီၢ်အဲၤကူပတူးအပူၤ, လၢအစုဆူၣ် လီၤ.17  ဒီးတုၤဖၤရိၤပျၢ်ပှၤဂီၢ်မုၢ်ဒီး, တၢ်မၤအသးလၢပှၤဖလ့ ၡသးဖိအကီၢ်အိၣ်ဘူးဘၣ်ဆၣ်ဒီး, ယွၤတဆှၢဘၣ်အီၤ
         လၢကီၢ်န့ၣ်အကျဲဘၣ်. အဂ့ၢ်ဒ်အံၤ, ယွၤစံးဝဲဒၣ်, တုၤ ပှၤဂီၢ်မုၢ်ထံၣ်ဘၣ်တၢ်ဒုးတၢ်ယၤဒီး,
         ကပီၢ်ယၢ်လီၤက့ၤ ဘၣ်ဖုးအသး, ဒီးကက့ၤကဒါက့ၤဆူအဲၤကူပတူးလီၤ.18  ဒီးယွၤဆှၢတရံးပှၤဂီၢ်မုၢ်လၢကျဲ လၢပှၢ်မုၢ်ကနၢဘၣ် ဃးဒီးပီၣ်လဲၣ်ဂီၤလီၤ. ဒီးပှၤအံၣ်စရ့လးဖိ
         ဟးထီၣ်က တဲာ်ကတီၤအသးလၢ ကီၢ်အဲၤကူပတူးအပူၤလီၤ.19  ဒီးစီၤမိၤရှ့ဟံးန့ၢ်စီၤယိၤသးအဃံဒီးအီၤလီၤ. အဂ့ၢ်ဒ် အံၤ, အဝဲဒၣ်ဒုးဆိၣ်လီၤ ပှၤအံၣ်စရ့လးဖိအသးသပှၢ်
         ပှၢ်, ဒီးစံးဝဲဒၣ်, ယွၤကဟဲအိၣ်သကိးသုသပှၢ်တၢၢ်ဒီး သုဘၣ်စိာ်ထီၣ်ကွံာ်ယဃံဒီးသုဖဲအံၤလီၤ.20  ဒီးဟးထီၣ်ဝဲလၢစူးကိၤသးန့ၣ်, ဒီးသူၣ်အဒဲလၢအ့ သၣ်အလီၢ်လၢပှၢ်မုၢ်ကနၢအဃၢၤန့ၣ်လီၤ.21  ဒီးလၢမုၢ်ဆါခီန့ၣ် ယွၤလဲၤလၢအမဲာ်ညါ လၢတၢ် အၢၣ်အထူၣ်ဒ်သိးအကဆှၢအီၤလၢကျဲပူၤ, ဒီးလၢမုၢ်နၤ
         န့ၣ်လၢမ့ၣ်အူအထူၣ် ဒ်သိးအကဒုးကပီၤထီၣ်အီၤန့ၣ်, လၢအကလဲၤတၢ်လၢမုၢ်ဆါဒီးလၢမုၢ်နၤအဂီၢ်လီၤ.22  ဒီးတၢ်အၢၣ်အထူၣ်လၢမုၢ်ဆါခီမ့ၢ်ဂ့ၤ, မ့ၣ်အူအထူၣ် လၢမုၢ်နၤမ့ၢ်ဂ့ၤ, တဟံးထီၣ်ကွံာ်ဘၣ်ဝဲလၢပှၤဂီၢ်မုၢ်အ
         မဲာ်ညါဘၣ်.
         
            

         
      

   
      
         14
၁၄141  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― စံးဘၣ်ပှၤ အံၣ်စရ့လးဖိဒ်သိးအကဃၣ်အသးဒီး သူၣ်အဒဲလၢပံၤ
         ဟဃံရိးအမဲာ်ညါ, လၢမံးကဒိးလးဒီးပီၣ်လဲၣ်အဘၢၣ် စၢၤ, လၢဘဧၤလးစဖိၣ်အမဲာ်ညါန့ၣ်တက့ၢ်, သုဘၣ်
         သူၣ်ဒဲသဃီၤဒီးအီၤလၢပီၣ်လဲၣ်နံၤန့ၣ်လီၤ.3  အဂ့ၢ်ဒ်အံၤ, ဖၤရိၤကစံးလၢပှၤအံၣ်စရ့လးဖိအဂ့ၢ်န့ၣ်, အဝဲသ့ၣ်တဖၣ်အိၣ်သဘံၣ်ဘုၣ်လၢကီၢ်ပူၤလံ.
         ပှၢ်မုၢ်က နၢန့ၣ်ကးတံာ်ဃာ်အခံလီၤ.
         4  ဒီးယကဒုးဆူၣ်ထီၣ်ဖၤ ရိၤအသး, ဒီးကလူၤအီၤ, ဒီးယကဘၣ်တၢ်လၤကပီၤလၢ ဖၤရိၤအဃိ, ဒီးလၢအသုးမုၢ်ခဲလၢာ်အဃိ,
         ဒီးပှၤအဲၤကူ ပတူးဖိကသ့ၣ်ညါလၢယမ့ၢ်ယွၤလီၤ. ဒီးမၤဝဲဒ်န့ၣ်လီၤ.5  ဒီးပှၤဒုးနဲၣ်ဖၤရိၤလၢပှၤဂီၢ်မုၢ်ဃ့ၢ်လံ, ဒီးဖၤရိၤအသး ဒီးအခ့အပှၤအသးထီဒါပှၤဂီၢ်မုၢ်,
         ဒီးစံးဝဲဒၣ်, ဘၣ်မ နုၤလၢပမၤတၢ်အံၤ, လၢပပျၢ်ပှၤအံၣ်စရ့လးဖိလၢအမၤ ပတၢ်န့ၣ်လဲၣ်.6  ဒီးအဝဲဒၣ်ကတီၤအလ့ၣ်ကဟၣ်, ဒီးဟံးန့ၢ်အပှၤဂီၢ် မုၢ်ဒီးအီၤလီၤ.
         7  ဒီးဟံးန့ၢ်လ့ၣ်ကဟၣ်လၢအဘၣ်ဃုထၢ အီၤဃုကယၤ, ဒီးကယဲၢ်အဲၤကူပတူးအလ့ၣ်ကဟၣ်, ဒီးပှၤအခိၣ်လၢကိးဆိဒဲးအဖီခိၣ်လီၤ.8  ဒီးယွၤဒုးဆူၣ်ထီၣ် အဲၤကူပတူးအစီၤပၤဖၤရိၤအသး, ဒီးအဝဲဒၣ်လူၤပှၤအံၣ်စရ့လးဖိလီၤ. ဒီးပှၤအံၣ်စရ့လးဖိ
         ဟးထီၣ်ဒီးအစုယူာ်ထီၣ်ထီလီၤ.9  ဒီးပှၤအဲၤကူပတူးဖိလူၤအီၤ, ကယဲၢ်ဖၤရိၤအကသ့ၣ်, အလ့ၣ်ကဟၣ်, ဒီးအပှၤဒိးကသ့ၣ်, ဒီးအသုးမုၢ်ခဲ
         လၢာ်ဒီးချုးန့ၢ်အီၤအိၣ်သူၣ်အဒဲလၢပီၣ်လဲၣ်နံၤ, လၢပံၤ ဟဃံရိးအဃၢၤလၢဘဧၤလးစဖိၣ်အမဲာ်ညါလီၤ.
         10  ဒီးတုၤဖၤရိၤဟဲဘူးဒီး, ပှၤအံၣ်စရ့းလးဖိ ကျ့ထီၣ်အမဲာ်ဒီး, ကွၢ်ကွၢ်, ပှၤအဲၤကူပတူးဖိဟဲပိာ်အခံလီၤ.
         ဒီးပျံၤတၢ်ဒိၣ်မးလီၤ. ဒီးပှၤအံၣ်စရ့လးဖိကိးထီၣ်ယွၤလီၤ.―
         11  ဒီးစံးဘၣ်စီၤမိၤရှ့, လၢသွၣ်ခိၣ်တဖၣ်တအိၣ်ဘၣ်လၢအဲၤကူပတူးအပူၤဒီးနဟဲစိာ်ကွံာ်ပှၤ ဒ်သိးပကသံလၢပှၢ်မုၢ်ကနၢစ့ၢ်ကီးဧါ.
         ဘၣ်မနုၤလၢနမၤပှၤလၢတၢ်အံၤ, လၢနဒုးဟးထီၣ်ပှၤလၢ အဲၤကူပတူးအပူၤ န့ၣ်လဲၣ်.―12  တၢ်ကတိၤလၢပစံးဘၣ်နၤလၢ အဲၤကူပတူးန့ၣ် မ့ၢ်အ အံၤ, ပစံး, ဒုးအိၣ်ဒၣ်ပှၤတက့ၢ်. ဒီးပကမၤပှၤအဲၤကူ
         ပတူးဖိအတၢ်န့ၣ်, တမ့ၢ်ဘၣ်ဧါ. အဂ့ၢ်ဒ်အံၤ, ပမၤပှၤ အဲၤကူပတူးဖိအတၢ်န့ၣ်, ဂ့ၤန့ၢ်ပသံလၢပှၢ်မုၢ်ကနၢအံၤ
         တက့ၢ်လီၤ.13  ဒီးစီၤမိၤရှ့စံးဘၣ်ပှၤဂီၢ်မုၢ်န့ၣ်, ပျံၤတဂ့ၤ, အိၣ်ဂၢၢ်ဆိး ကျၢၤ, ဒီးထံၣ်ဘၣ်ယွၤအတၢ်အုၣ်က့ၤခီၣ်က့ၤလၢအက
         မၤန့ၢ်သုလၢမုၢ်မဆါတနံၤအံၤတက့ၢ်. အဂ့ၢ်ဒ်အံၤ, ပှၤ အဲၤကူပတူးဖိတဖၣ်လၢသုထံၣ်ဘၣ်လၢ မုၢ်မဆါတနံၤ
         အံၤ, စိၤရီၤသုတထံၣ်ကဒီးလၢၤဘၣ်အီၤဘၣ်.
         14  ယွၤ ကဒုးတၢ်လၢသုဂီၢ်, ဒီးသုကဘၣ်အိၣ်ဘှီၣ်ကလာ်လီၤ.15  ဒီးယွၤစံးဘၣ်စီၤမိၤရှ့, နကိးထီၣ်ယၤဘၣ်မနုၤလဲၣ်. စံးဘၣ်ပှၤအံၣ်စရ့လးဖိ ဒ်သိးအကလဲၤတၢ်ဆူညါတ
         က့ၢ်.
         16  ဒီးနဲဒၣ်အံၤယူာ်ထီၣ်နနီၣ်ထိးဘိ, ဒီးယူာ်ဃီၤနစု လၢပီၣ်လဲၣ်အဖီခိၣ်, ဒီးမၤသ့ၣ်ဖးအီၤတက့ၢ်.
         ဒီးပှၤအံၣ် စရ့လးဖိကလဲၤလၢခိလၢပီၣ်လဲၣ်အသးကံၢ်ပူၤန့ၣ်လီၤ.17  ဒီးယဲဒၣ်အံၤ, ကွၢ်ကွၢ်, ယကဒုးဆူၣ်ထီၣ်ပှၤအဲၤကူ ပတူးဖိအသး, ဒီးကပိာ်ထီၣ်အခံလီၤ. ဒီးယကဒိးန့ၢ်
         တၢ်လၤကပီၤလၢဖၤရိၤအဃိ, ဒီးလၢအသုးမုၢ်ခဲလၢာ် အဃိ, ဒီးလၢအလ့ၣ်ကဟၣ်တဖၣ်အဃိ, ဒီးလၢအပှၤ ဒိးကသ့ၣ်တဖၣ်အဃိလီၤ.
         18  ဒီးတုၤယဒိးတၢ်လၤကပီၤ လၢဖၤရိၤအဃိ, လၢအလ့ၣ်ကဟၣ်အဃိ, ဒီးလၢအ ပှၤဒိးကသ့ၣ်အဃိဒီး, ပှၤအဲၤကူပတူးဖိကသ့ၣ်ညါလၢ
         ယမ့ၢ်ယွၤလီၤ.19  ဒီးယွၤအကလူးလၢ အလဲၤလၢအံၣ်စရ့လးသူၣ်ဒဲအ လီၢ်အမဲာ်ညါန့ၣ်ဟဲလၢအလီၢ်ခံ, ဒီးတၢ်အၢၣ်အထူၣ်
         သုးအလီၢ်လၢအမဲာ်ညါ, ဒီးဆၢထၢၣ်လၢအလီၢ်ခံလီၤ.20  ဒီးဟဲဝဲလၢပှၤအဲၤကူပတူးဖိသူၣ်ဒဲအလီၢ်ဒီး အံၣ်စရ့ လးသူၣ်ဒဲအလီၢ်အဘၢၣ်စၢၤ, ဒီးမ့ၢ်တၢ်အၢၣ်ဒီးတၢ်ခံး
         ဘၣ်ဆၣ်ဒီး, ကပီၤထီၣ်လၢမုၢ်နၤလီၤ. ဒီးတဖုတဟဲ ဘူးဒီးအဝဲတဖုသီတနၤကျၢၤဘၣ်လီၤ.21  ဒီးစီၤမိၤရှ့ယူာ်ဃီၤအစုလၢပီၣ်လဲၣ်အဖီခိၣ်, ဒီးယွၤ ဒုးလဲၤကွံာ်ပီၣ်လဲၣ်လၢကလံၤဆူၣ် လၢမုၢ်ထီၣ်တခီသီ
         တနၤကျၢၤ, ဒီးဒုးကဲထီၣ်ပီၣ်လဲၣ်လၢခိ, ဒီးထံန့ၣ်လီၤ ဖးဝဲလီၤ.
         22  ဒီးပှၤအံၣ်စရ့လးဖိလဲၤလီၤဆူပီၣ်လဲၣ်အသး ကံၢ်ပူၤလၢခိ, ဒီးထံန့ၣ်ကဲထီၣ်အဒူၣ်လၢအစုထွဲဒီးလၢ
         အစုစ့ၣ်လၢအဂီၢ်လီၤ.23  ဒီးပှၤအဲၤကူပတူးဖိတဖၣ်လူၤအီၤ, ဒီးလဲၤနုာ်ထွဲအခံ ဆူပီၣ်လဲၣ်အသးကံၢ်ပူၤ, ကယဲၢ်ဖၤရိၤအကသ့ၣ်,
         ဒီး အလ့ၣ်ကဟၣ်, ဒီးအပှၤဒိးကသ့ၣ်ခဲလၢာ်လီၤ.24  ဒီးတၢ်မၤအသးလၢ ပှၤခိးတၢ်အကတီၢ် လၢမုၢ်ဂီၤ တတီၤန့ၣ်ယွၤကွၢ် ပှၤအဲၤကူပတူးဖိအသုးမုၢ်လၢမ့ၣ်အူ
         ဒီးတၢ်အၢၣ်အထူၣ်န့ၣ် ဒီးမၤတံာ်တာ်ပှၤအဲၤကူပတူး ဖိအသုးမုၢ်,
         25  ဒီးမၤဖျုကွံာ်အလ့ၣ်ကဟၣ်အပၣ်, ဒီးဒုး လဲၤအီၤဘုးတာ်, ဘုးတာ်ဒီးပှၤအဲၤကူပတူးဖိစံးဝဲဒၣ်,
         ဃ့ၢ်ကွံာ်သကိးလၢအံၣ်စရ့လးအမဲာ်ညါတက့ၢ်. အဂ့ၢ် ဒ်အံၤ, ယွၤဒုးတၢ်လၢအဂီၢ်ထီဒါပှၤအဲၤကူပတူးဖိလီၤ.26  ဒီးယွၤစံးဘၣ်စီၤမိၤရှ့, ယူာ်ဃီၤနစုလၢပီၣ်လဲၣ်အဖီ ခိၣ်, ဒ်သိးထံကဟဲက့ၤကဒါက့ၤလၢပှၤအဲၤကူပတူးဖိ
         အဖီခိၣ်, လၢအလ့ၣ်ကဟၣ်အဖီခိၣ်, ဒီးလၢအပှၤဒိး ကသ့ၣ်အဖီခိၣ်န့ၣ်တက့ၢ်.27  ဒီးစီၤမိၤရှ့ယူာ်ဃီၤအစုလၢပီၣ်လဲၣ်အဖီခိၣ်, ဒီးတုၤ မုၢ်ဆ့ၣ်ထီၣ်န့ၣ်ဒီး, ပီၣ်လဲၣ်ဟဲက့ၤကဒါက့ၤလၢအဂံၢ်
         အဘါ, ဒီးပှၤအဲၤကူပတူးဖိဃ့ၢ်ဝဲလၢအမဲာ်ညါ, ဒီး ယွၤတြုၤကွံာ်ပှၤအဲၤကူပတူးဖိလၢ ပီၣ်လဲၣ်အသးကံၢ်
         ပူၤန့ၣ်လီၤ.28  ဒီးထံန့ၣ်ဟဲက့ၤကဒါက့ၤ ဒီးမၤဘံးမၤဘၢ လ့ၣ်က ဟၣ်, ဒီးပှၤဒိးကသ့ၣ်, ကယဲၢ်ဖၤရိၤအသုးမုၢ်ခဲလၢာ်
         လၢအဟဲပိာ်အခံဆူ ပီၣ်လဲၣ်ပူၤန့ၣ်လီၤ. တအိၣ်လီၤ တဲာ်ဘၣ်နီတဂၤဘၣ်.
         29  မ့မ့ၢ်ပှၤအံၣ်စရ့လးဖိလဲၤတၢ် လၢခိလၢပီၣ်လဲၣ်အသးကံၢ်ပူၤ, ဒီးထံန့ၣ်ကဲထီၣ်တၢ် အဒူၣ်လၢအစုထွဲဒီးလၢအစုစ့ၣ်လၢအဂီၢ်လီၤ.30  ဒီးလၢမုၢ်တနံၤန့ၣ် ယွၤအုၣ်က့ၤခီၣ်က့ၤအံၣ်စရ့လး လၢပှၤအဲၤကူပတူးဖိအစုပူၤလီၤ. ဒီးအံၣ်စရ့လးထံၣ်
         ဘၣ်ပှၤအဲၤကူပတူးဖိသံလၢပီၣ်လဲၣ်နံၤန့ၣ်လီၤ.31  ဒီးအံၣ်စရ့လးထံၣ်ဘၣ် တၢ်မၤဖးဒိၣ်လၢယွၤမၤပှၤ အဲၤကူပတူးဖိ, ဒီးပှၤဂီၢ်မုၢ်ပျံၤယွၤ, ဒီးစူၢ်က့ၤနာ်က့ၤ
         ယွၤ, ဒီးအခ့အပှၤစီၤမိၤရှ့လီၤ.

၁၅151  တုၤနုၤတစုစီၤမိၤရှ့ဒီး ပှၤအံၣ်စရ့လးဖိသးဝံၣ်တၢ်သး ဝံၣ်အံၤလၢယွၤအဂ့ၢ်, ဒီးကတိၤတၢ်ဒီးစံးဝဲဒၣ်,
         ယက သးဝံၣ်ထီၣ်ယွၤ, မ့ၢ်အကဟုဒိၣ်အကညီၢ်ဒိၣ်အဂ့ၢ်, က သ့ၣ်ဒီးပှၤဒိးကသ့ၣ်န့ၣ်, တ့ၢ်လီၤကွံာ်လၢပီၣ်လဲၣ်ပူၤ
         လီၤ.2  ယဂံၢ်ယဘါဒီးယတၢ်သးဝံၣ်မ့ၢ်ယွၤ, ဒီးကဲထီၣ်ဝဲလၢတၢ်အုၣ်က့ၤခီၣ်က့ၤယၤ, အဝဲဒၣ်န့ၣ်မ့ၢ်ယကစၢ်,
         ဒီးယကစံးထီၣ်ပတြၢၤအီၤ, မ့ၢ်ယပၢ်တဖၣ်အကစၢ်, ဒီးယကပာ်ထီၣ်ထီအီၤလီၤ.3  ယွၤမ့ၢ်ပှၤဒုးသုး, အမံၤမ့ၢ်ယွၤလီၤ.4  ကွံာ်တ့ၢ်ကွံာ် ဖၤရိၤအလ့ၣ်ကဟၣ်, ဒီးအသုးမုၢ်လၢပီၣ်လဲၣ်ပူၤ, ဒီးအသုးဖိအခိၣ် လၢအဘၣ်ဃုထၢအီၤတဖၣ်လီၤအုးသံလၢပီၣ်လဲၣ်ဂီၤပူၤလီၤ.5  တၢ်ယိာ်အထံမၤဘံးမၤဘၢအီၤ, လီၤဒးဝဲဒ်လၢၢ်အသိးန့ၣ်လီၤ.6  နစုထွဲ, ယွၤဧၢ, အိၣ်ဒီးအကဟုကညီၢ်လၢတၢ်အစိအကမီၤ, နစုထွဲ, ယွၤဧၢ, မၤသဘှံးအဒုၣ်အဒါ,7  ဒီးနမၤဟးဂီၤကွံာ်ပှၤလၢအထီဒါနၤလၢနကဟုကညီၢ်အဒိၣ်အထီလီၤ. နမၢလီၤနတၢ်သးထီၣ်, ဒီးအီၣ်ကွံာ်အီၤဒ်လီၢ်ဧိၤဒံးဧိၤအသိးန့ၣ်လီၤ.8  ဒီးထံအိၣ်ဖှိၣ်နနါဒ့အူသဖှိတၢ်, ထံတဖၣ်ဆၢထၢၣ်ဒ်တၢ်စိထီၣ်အသိး, တၢ်ယိာ်အထံလီၤသကၤလၢပီၣ်လဲၣ်အသးကံၢ်ပူၤလီၤ.9  တၢ်အဒုၣ်အဒါစံး, ယကလူၤအီၤ, ယကချုးန့ၢ်အီၤ, ယကနီၤဖးတၢ်ဂုာ်ဆူၣ်န့ၢ်, ယသးကမံလၢအဂ့ၢ်, ယကဘ့ၣ်ထီၣ်ယနး,
         ယစုကမၤဟးဂီၤကွံာ်အီၤလီၤ.10  နအူတၢ်လၢနကလံၤ, ပီၣ်လဲၣ်မၤဘံးမၤဘၢအီၤ, လီၤဒးဝဲဒ်ပှာ်သူအသိးလၢထံဖးဒိၣ်အပူၤလီၤ.11  ယွၤဧၢ, မ့ၢ်မတၤလီၤဂာ်နၤလၢကစၢ်တဖၣ်အကျါတ ဂၤလဲၣ်. မ့ၢ်မတၤလီၤဂာ်နၤအိၣ်ဒီးတၢ်လၤကပီၤ လၢ
         တၢ်စီဆှံ, လၢပှၤစံးထီၣ်ပတြၢၤလၢတၢ်ပျံၤတၢ်ဖုး, လၢအမၤတၢ်လီၤလးတဂၤလဲၣ်.12  နယူာ်ထီၣ်နစုထွဲ, ဟီၣ်ခိၣ်ယူၢ်လီၤကွံာ်အီၤ,13  နမိၤပှၤဂီၢ်မုၢ်လၢနပှ့ၤက့ၤလၢနဘျုးနဖှိၣ်, နဆှၢအီၤလၢနဂံၢ်နဘါဆူနအိၣ်နဆိးအလီၢ်စီဆှံလီၤ.14  ပှၤဂီၢ်မုၢ်ကနၢ်ဟူ, ကပျံၤဝဲ, တၢ်သးအုးကဟံးဃာ်ပှၤဖလ့ၡသးဖိ,15  တုၤနုၤတစုကီၢ်အဒိၣ်အစကီၤတဖၣ်ကမၢကမၣ်, မိၤအးအပဒိၣ်တဖၣ်တၢ်ကနိးကစုာ်ဟံးဃာ်အီၤ, ပှၤကနၤဧၣ်ဖိပှံၢ်လီၤကွံာ်ခဲလၢာ်လီၤ.16  တၢ်ပျံၤတၢ်ဖုးလီၤဘၣ်အီၤ, အိၣ်ဂၢၢ်ဒ်လၢၢ်အသိးလၢနစုအတၢ်ဒိၣ်အဃိ, တုၤနပှၤဂီၢ်မုၢ်ခီဂာ်တၢ်,
         ယွၤဧၢ, တုၤပှၤဂီၢ်မုၢ်လၢနပှ့ၤတ့ၢ်အီၤခီဂာ်တၢ်လီၤ.17  နကဒုးဟဲနုာ်အီၤ, ဒီးသူၣ်လီၤအီၤလၢနတၢ်န့ၢ်သါအကစၢၢ်လိၤ, ဖဲနပာ်လၢနအိၣ်နဆိးအလီၢ်, ယွၤဧၢ,
         တၢ်အလီၢ်စီဆှံ, ကစၢ်ဧၢ, လၢနစုကတဲာ်ကတီၤလီၤ.18  ယွၤကကဲစီၤပၤအစိၤစိၤအဃၣ်ဃၣ်လီၤ.19  အဂ့ၢ်ဒ်အံၤ, ဖၤရိၤအကသ့ၣ်လဲၤနုာ်ဒီး အလ့ၣ်က ဟၣ်, ဒီးအပှၤဒိးကသ့ၣ်ဆူပီၣ်လဲၣ်ပူၤ, ဒီးယွၤဒုးဟဲ
         က့ၤကဒီးပီၣ်လဲၣ်ထံလၢအဖီခိၣ်လီၤ. မ့မ့ၢ်ပှၤအံၣ်စရ့ လးဖိလဲၤလၢခိလၢပီၣ်လဲၣ်အသးကံၢ်ပူၤန့ၣ်လီၤ.20  ဒီးဝံပိာ်မုၣ်, စီၤအၤဟရိၣ်အဒီပုၢ်ဝဲၢ်မုၣ်, နီၢ်မံးရယၣ် ဟံးန့ၢ်ဒၢတဖျၢၣ်လၢအစုပူၤ, ဒီးပိာ်မုၣ်ခဲလၢာ်လဲၤပိာ်
         ထီၣ်အခံအိၣ်ဒီးဒၢဒီးတၢ်ဂဲၤကလံၣ်တဖၣ်လီၤ.21  ဒီးနီၢ်မံးရယၣ်စံးဆၢအီၤ, သးဝံၣ်ထီၣ်ယွၤတက့ၢ်. မ့ၢ်အကဟုဒိၣ်အကညီၢ်ဒိၣ်အဂ့ၢ်, ကသ့ၣ်ဒီးပှၤဒိးကသ့ၣ်န့ၣ်တ့ၢ်လီၤကွံာ်လၢပီၣ်လဲၣ်ပူၤလီၤ.22  ဒီးစီၤမိၤရှ့ဒုးဟးထီၣ် ပှၤအံၣ်စရ့လးဖိလၢ ပီၣ်လဲၣ် ဂီၤ, ဒီးလဲၤဝဲဆူပှၢ်မုၢ်ကနၢရှူၢ်,
         ဒီးလဲၤဝဲသၢနံၤကျဲလၢ ပှၢ်မုၢ်ကနၢဒီးတထံၣ်န့ၢ်ဘၣ်ထံဧိၤနိဧိၤဘၣ်.23  ဒီးတုၤအတုၤဝဲလၢမၤရၤဒီး, အီမၤရၤအထံန့ၣ်တကဲ ဘၣ်, အဂ့ၢ်ဒ်အံၤ, ခၣ်ဝဲလီၤ. မၤသးဒ်န့ၣ်ဒီးကိးဝဲအ
         မံၤလၢမၤရၤလီၤ.24  ဒီးပှၤဂီၢ်မုၢ်ကဒူးကဒ့ၣ်တၢ်လၢ စီၤမိၤရှ့အလိၤ, ဒီး စံးဝဲဒၣ်, ပကအီမနုၤလဲၣ်.25  ဒီးစီၤမိၤရှ့ကိးထီၣ်ယွၤ, ဒီးယွၤဒုးနဲၣ်အီၤလၢသ့ၣ်တ ထံးလီၤ. ဒီးတ့ၢ်လီၤဝဲလၢထံကျါဒီးထံဘျါထီၣ်ဝဲလီၤ.
         ဖဲန့ၣ်ပာ်တၢ်သိၣ်တၢ်သီ, ဒီးတၢ်စံၣ်ညီၣ်လၢအဂီၢ်, ဒီး ဖဲန့ၣ်မၤကွၢ်အီၤလီၤ.26  ဒီးစံးဝဲဒၣ်, နမ့ၢ်ကနၣ်ယွၤနကစၢ်အကလုၢ် သပှၢ် တၢၢ်, ဒီးမၤတၢ်တီတၢ်လိၤလၢအမဲာ်ညါ, ဒီးပာ်နၢ်ဟူ
         နနၢ်လၢအတၢ်မၤလိာ်, ဒီးတိၢ်န့ၢ်ဖံးဃာ်အတၢ်သိၣ် တၢ်သီခဲလၢာ်ဒီး, တၢ်ဆူးတၢ်ဆါလၢယဒုးဘၣ်ပှၤအဲၤ
         ကူပတူးဖိန့ၣ်ယတပာ်ဘၣ်လၢနလိၤနီတမံၤဘၣ်. အဂ့ၢ်ဒ်အံၤ, ယမ့ၢ်ယွၤလၢအမၤဘျါက့ၤနၤလီၤ.27  ဒီးဟဲတုၤလၢအ့လံၣ်, ဖဲထံပူၤတဆံခံပူၤဒီးသ့ၣ်စူၣ် ပလိၣ်အိၣ်အထံးနွံဆံ, ဒီးသူၣ်အဒဲလၢထံအဃၢၤလီၤ.

၁၆161  ဒီးဟးထီၣ်ဝဲလၢအ့လံၣ်, ဒီးလၢလါခံလါတလါထီၣ် တဆံယဲၢ်နံၤတနံၤလၢအဟးထီၣ်ကွံာ် လၢကီၢ်အဲၤကူ
         ပတူးအလီၢ်ခံန့ၣ်, ပှၤအံၣ်စရ့လးဖိ အတၢ်အိၣ်ဖှိၣ်ခဲ လၢာ်ဟဲတုၤလၢပှၢ်မုၢ်ကနၢစံၤ လၢအအိၣ်လၢအ့လံၣ်
         ဒီးစံၤနါအဘၢၣ်စၢၤလီၤ.2  ဒီးပှၤအံၣ်စရ့လးဖိအတၢ်အိၣ်ဖှိၣ်ခဲလၢာ် ကဒူးကဒ့ၣ် တၢ်လၢစီၤမိၤရှ့ဒီးစီၤအၤဟရိၣ်အလိၤ လၢပှၢ်မုၢ်ကနၢ
         အပူၤန့ၣ်လီၤ.
         3  ဒီးပှၤအံၣ်စရ့လးဖိစံးဘၣ်အီၤ, လၢပ ဆ့ၣ်နီၤလၢတၢ်ညၣ်အသပၢၤအဃၢၤ, လၢပအီၣ်ကိၣ် ဘျဲးအီၣ်န့ၣ်,
         မ်ပသံတ့ၢ်လၢယွၤအစုလၢ ကီၢ်အဲၤကူပ တူးအပူၤန့ၣ်တက့ၢ်. အဂ့ၢ်ဒ်အံၤ, သုဒုးဟဲထီၣ်ပှၤလၢ ပှၢ်မုၢ်ကနၢအံၤ,
         ဒ်သိးသုကဒုးသံတၢ်အိၣ်ဖှိၣ်ခဲလၢာ် အံၤလၢတၢ်သၣ်ဝံၤလီၤဒိလီၤ.4  ဒီးယွၤစံးဘၣ်စီၤမိၤရှ့, ကွၢ်ကွၢ်, ယကဒုးဟဲစူၤကိၣ် လၢမူခိၣ်လၢသုဂီၢ်, ဒီးပှၤဂီၢ်မုၢ်ကလဲၤထၢထီၣ်တနံၤ
         အတၢ်အီၣ်လၢအဂီၢ်ဒၣ်ဝဲ, တနံၤလၢအဂီၢ်ဒၣ်ဝဲလီၤ. က လဲၤလၢယတၢ်သိၣ်တၢ်သီအပူၤ တလဲၤဘၣ်လဲၣ်န့ၣ်,
         ဒ်သိးယကမၤကွၢ်အီၤလီၤ.5  ဒီးဃုနံၤတနံၤန့ၣ် တၢ်ကမၤအသးလၢအဝဲသ့ၣ်တ ဖၣ်ဘၣ်ကတဲာ်ကတီၤတၢ် လၢအဟဲက့ၤစိာ်ဝဲ, ဒီးက အိၣ်အါန့ၢ်အထၢထီၣ်တနံၤတနံၤန့ၣ်ခံစးလီၤ.6  ဒီးစီၤမိၤရှ့ဒီးစီၤအၤဟရိၣ် စံးဘၣ်ပှၤအံၣ်စရ့လးဖိခဲ လၢာ်, ခဲမုၢ်ဟါန့ၣ်သုကသ့ၣ်ညါလၢယွၤဒုးဟးထီၣ်သု
         လၢကီၢ်အဲၤကူပတူးအပူၤလီၤ.
         7  ဒီးမုၢ်ဆ့ၣ်ထီၣ်န့ၣ်သု ကထံၣ်ဘၣ်ယွၤအလၤကပီၤ, လၢအနၢ်ဟူသုကဒူးက ဒ့ၣ်တၢ်လၢယွၤအလိၤအဃိလီၤ.
         ဒီးလၢသုကဒူးကဒ့ၣ် တၢ်လၢပလိၤအံၤ, ပဝဲဒၣ်ပမ့ၢ်မတၤတဖၣ်လဲၣ်.8  ဒီးစီၤမိၤရှ့စံးဝဲဒၣ်, ခဲမုၢ်ဟါယွၤကဟ့ၣ်သုလၢတၢ် ညၣ်လၢသုကအီၣ်တၢ်အဂီၢ်, ဒီးမုၢ်ဆ့ၣ်ထီၣ်န့ၣ်ကိၣ်
         လၢသုကအီၣ်ဘျဲးအီၣ်တၢ်အဂီၢ်, လၢယွၤနၢ်ဟူသုက ဒူးကဒ့ၣ်တၢ်, လၢသုကဒူးကဒ့ၣ်ဘၣ်အီၤအဃိလီၤ. ဒီး
         ပဝဲဒၣ်တဖၣ်အံၤပမ့ၢ်မတၤတဖၣ်လဲၣ်. သုကဒူးကဒ့ၣ် တၢ်န့ၣ်ဘၣ်ပှၤတမ့ၢ်ဘၣ်, မ့ၢ်အဘၣ်ယွၤတခီလီၤ.9  ဒီးစီၤမိၤရှ့စံးဘၣ်စီၤအၤဟရိၣ်, စံးဘၣ်ပှၤအံၣ်စရ့လး ဖိအတၢ်အိၣ်ဖှိၣ်ခဲလၢာ်, သုးဘူးသုသးဆူယွၤအမဲာ်
         ညါတက့ၢ်. အဂ့ၢ်ဒ်အံၤ, သုကဒူးကဒ့ၣ်တၢ်န့ၣ်နၢ်ဟူ လံဝဲလံ.10  ဒီးတၢ်မၤအသးလၢ စီၤအၤဟရိၣ် ကတိၤတၢ်ဒီးပှၤ အံၣ်စရ့လးဖိအတၢ်အိၣ်ဖှိၣ်ခဲလၢာ်အဖၢမုၢ်န့ၣ်ဒီး,
         အဝဲ သ့ၣ်တဖၣ်န့ၣ်ကွၢ်ဝဲဆူပှၢ်မုၢ်ကနၢ, ဒီးကွၢ်ကွၢ်, ယွၤအ လၤအကပီၤအိၣ်ဖျါထီၣ်လၢတၢ်အၢၣ်အလိၤန့ၣ်လီၤ.
         ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,
         11  ပှၤအံၣ်စ ရ့လးဖိကဒူးကဒ့ၣ်တၢ်န့ၣ်ယနၢ်ဟူလံ. ကတိၤတၢ်ဒီး အီၤဒီးစံး, ခဲမုၢ်ဟါန့ၣ်သုကအီၣ်တၢ်ညၣ်,
         ဒီးမုၢ်ဆ့ၣ် ထီၣ်န့ၣ်သုကအီၣ်ဘျဲးအီၣ်ကိၣ်လီၤ. ဒီးသုကသ့ၣ်ညါ လၢယမ့ၢ်ယွၤသုကစၢ်လီၤ.13  ဒီးတၢ်မၤအသးလၢမုၢ်ဟါန့ၣ် ထိၣ်ဘှၢၣ်ဟဲထီၣ်ဒီး မၤဘံးမၤဘၢသူၣ်ဒဲအလီၢ်, ဒီးလၢမုၢ်ဆ့ၣ်ထီၣ်န့ၣ်ပစီၤ
         ထံအိၣ်ဝးတရံးသူၣ်ဒဲအလီၢ်လီၤ.
         14  ဒီးတုၤပစီၤထံလၢ အလီၤတ့ၢ်န့ၣ်ဟးထီၣ်ဒီးကွၢ်ကွၢ်, တၢ်ဖျၢၣ်သလၢာ်ပြံ သဒံအိၣ်ဝဲလၢပှၢ်မုၢ်ကနၢအလိၤ,
         ဒ်ပစီၤထံလီၤသကၤ လၢဟီၣ်ခိၣ်အဖီခိၣ်အသိးန့ၣ်လီၤ.15  ဒီးတုၤပှၤအံၣ်စရ့လးဖိထံၣ်ဘၣ်ဒီး, စံးဝဲတဂၤဒီးတ ဂၤ, အဝဲအံၤမ့ၢ်မနုၤလဲၣ်. အဂ့ၢ်ဒ်အံၤ,
         မ့ၢ်မနုၤမနုၤန့ၣ် တသ့ၣ်ညါဘၣ်ဝဲဘၣ်. ဒီးစီၤမိၤရှ့စံးဘၣ်အီၤ, အဝဲအံၤ မ့ၢ်ကိၣ်လၢယွၤဟ့ၣ်လီၤလၢသုအီၣ်တၢ်အဂီၢ်လီၤ.16  ဒီးအအံၤမ့ၢ်တၢ်လၢယွၤမၤလိာ်, ထၢထီၣ်န့ၢ်ကိးဂၤဒဲး ဒ်အအီၣ်လၢအီၣ်တၢ်အသိး, တဂၤအဂီၢ်တဧိၤမ့ၢ်,
         တ ဂၤအဂီၢ်တဧိၤမ့ၢ်န့ၣ်စုာ်စုာ်တက့ၢ်. ဟံးန့ၢ်တၢ်ဒ်တၢ်ဂံၢ် ပှၤအိၣ်လၢအဒဲပူၤအသိးစုာ်စုာ်တက့ၢ်.17  ဒီးပှၤအံၣ်စရ့လးဖိမၤဝဲဒ်န့ၣ်, ဒီးထၢထီၣ်န့ၢ်တၢ်အါ တနီၤစှၤတနီၤလီၤ.
         18  ဒီးဃီၣ်ဝဲဒီးဧိၤမ့ၢ်တဖျၢၣ်, ဒီးပှၤ လၢအထၢထီၣ်န့ၢ်တၢ်အါတဂၤန့ၣ် အတၢ်အိၣ်ဘျဲၣ်တ အိၣ်ဘၣ်.
         ဒီးပှၤလၢအထၢထီၣ်န့ၢ်တၢ်စှၤတဂၤန့ၣ်အ တၢ်တစှၤကဲာ်ဆိးဘၣ်. ပှၤထၢထီၣ်တၢ်ဒ်အထးခိၣ်အ အီၣ်တၢ်အသိးန့ၣ်စုာ်စုာ်လီၤ.19  ဒီးစီၤမိၤရှ့စံးဝဲဒၣ်, မ်ပှၤသုတပာ်လီၤတဲာ်လၢအီၤတုၤ မုၢ်ဆ့ၣ်ထီၣ်န့ၣ်တဂ့ၤ,
         20  ဒီးတဒိကနၣ်ဘၣ်စီၤမိၤရှ့အ ကလုၢ်ဘၣ်ဒီး, ပှၤတနီၤနီၤလၢအကျါပာ်လီၤတဲာ်ဝဲတုၤ မုၢ်ဆ့ၣ်ထီၣ်,
         ဒီးလၢၣ်အိၣ်ထီၣ်လၢအပူၤ, ဒီးနၢအုၣ်ဝဲ, ဒီးစီၤမိၤရှ့အသးထီၣ်အီၤလီၤ.21  ဒီးပှၤထၢထီၣ်ကိးဂီၤဒဲး, တဂၤဒ်အထးခိၣ်အီၣ်တၢ် အသိး, တဂၤဒ်အထးခိၣ်အီၣ်တၢ်အသိးန့ၣ်လီၤ.
         ဒီး တုၤတၢ်ကိၢ်ထီၣ်ဒီး, ပှံၢ်ထီၣ်ဝဲလီၤ.22  ဒီးဃုနံၤတနံၤန့ၣ် တၢ်မၤအသးလၢပှၤထၢထီၣ်ကိၣ် ခံဧိၤမ့ၢ်လၢတဂၤအဂီၢ်, အါန့ၢ်အလီၢ်ခံစးလီၤ.
         ဒီးတၢ် အိၣ်ဖှိၣ်အပဒိၣ်ခဲလၢာ်ဟဲစံးဘၣ်စီၤမိၤရှ့န့ၣ်လီၤ.23  ဒီးအဝဲဒၣ်စံးဘၣ်အီၤ, အဝဲအံၤမ့ၢ်တၢ်လၢယွၤစံးဝဲ န့ၣ်လီၤ. ခဲဂီၤတနံၤန့ၣ်မ့ၢ်တၢ်အိၣ်ဘှံး,
         တၢ်အိၣ်ဘှံး အနံၤစီဆှံလၢယွၤအဂီၢ်လီၤ. တၢ်လၢသုကကုၢ်န့ၣ်ကုၢ် တက့ၢ်. ဒီးတၢ်လၢသုကချီန့ၣ်ချီတက့ၢ်,
         ဒီးတၢ်လၢ အအိၣ်လီၤတဲာ်န့ၣ်ပာ်လၢသုဂီၢ်, ဒ်သိးအကအိၣ်တုၤ မုၢ်ဆ့ၣ်ထီၣ်န့ၣ်တက့ၢ်.24  ဒီးပာ်ဝဲတုၤမုၢ်ဆ့ၣ်ထီၣ် ဒ်စီၤမိၤရှ့မၤလိာ်ဝဲအသိးန့ၣ်, ဒီးတနၢအုၣ်ဘၣ်, ဒီးလၢၣ်တအိၣ်ဘၣ်လၢအပူၤနီတ
         ဘိဘၣ်.
         25  ဒီးစီၤမိၤရှ့စံးဝဲဒၣ်, အီၣ်တၢ်န့ၣ်လၢမုၢ်မဆါ တနံၤအံၤတက့ၢ်. အဂ့ၢ်ဒ်အံၤ, တၢ်လၢမုၢ်တနံၤအံၤမ့ၢ်
         လၢတၢ်အိၣ်ဘှံးအနံၤလၢယွၤအဂီၢ်လီၤ. လၢမုၢ်မဆါ တနံၤအံၤသုတထံၣ်န့ၢ်ဘၣ်တၢ်လၢပျီပူၤဘၣ်.
         26  သုဘၣ် ထၢထီၣ်အီၤဃုနံၤလီၤ. မ့မ့ၢ်မုၢ်နွံနံၤတနံၤန့ၣ်, တၢ်အိၣ် ဘှံးအနံၤ, တအိၣ်ထီၣ်ဘၣ်လီၤ.27  ဒီးတၢ်မၤအသးလၢပှၤတနီၤနီၤ လဲၤထီၣ်လၢမုၢ်နွံနံၤ တနံၤ ဒ်သိးအကထၢထီၣ်တၢ်, ဒီးတထံၣ်န့ၢ်ဘၣ်ဝဲ
         ဘၣ်.
         28  ဒီးယွၤစံးဘၣ်စီၤမိၤရှ့, ဒ်သိးသုသုတတိၢ်န့ၣ် ယတၢ်မၤလိာ်ဒီးယတၢ်သိၣ်တၢ်သီတဂ့ၤဒီး, သုကဂ့ၢ်
         လိာ်ဆံးယံာ်လဲၣ်.
         29  ကွၢ်, မ့ၢ်ယွၤဟ့ၣ်လီၤသုလၢအိၣ် ဘှံးအနံၤလီၤ. မၤသးဒ်န့ၣ်ဒီး မုၢ်ဃုနံၤတနံၤန့ၣ်ဟ့ၣ် လီၤသုလၢကိၣ်လၢခံနံၤအဂီၢ်လီၤ.
         မ်ပှၤအိၣ်လၢအအိၣ် အဆိးအလီၢ်တက့ၢ်. မ်ပှၤသုတဟးထီၣ်လၢအလီၢ်လၢ မုၢ်နွံနံၤတနံၤန့ၣ်နီတဂၤတဂ့ၤ.
         30  ဒီးပှၤဂီၢ်မုၢ်အိၣ်ဘှံးဝဲ လၢမုၢ်နွံနံၤတနံၤလီၤ.31  ဒီးပှၤအံၣ်စရ့လးအဟံၣ်ဖိ ကိးတၢ်န့ၣ်အမံၤလၢမၤနၤ လီၤ. ဒီးမၤသးဒ်နၣ်နၣ်အချံအသိး, ဝါဝဲ, ဒီးပအီၣ်
         ကွၢ်မၤသးဒ်ကိၣ်ဘ့ၣ်ဘၣ်ဒီးကနဲစီအသိးလီၤ.32  ဒီးစီၤမိၤရှ့စံးဝဲဒၣ်, အဝဲအံၤမ့ၢ်တၢ်လၢယွၤမၤလိာ်ဝဲ, မၤပှဲၤထီၣ် ဧိၤမ့ၢ်တဖျၢၣ်ဒီးအီၤ
         လၢအကဘၣ်တၢ်ပာ် ဃာ်အီၤလၢသုစၢၤသုသွဲၣ်အဂီၢ်, ဒ်သိးအကထံၣ်ဘၣ် ကိၣ်လၢယဒုးအီၣ်သု လၢပှၢ်မုၢ်ကနၢဖဲယဒုးဟးထီၣ်
         သုလၢကီၢ်အဲၤကူပတူးအပူၤန့ၣ်တက့ၢ်.33  ဒီးစီၤမိၤရှ့စံးဘၣ်စီၤအၤဟရိၣ်, ဟံးန့ၢ်လီခီတဖျၢၣ်, ဒီးဒၢနုာ်မၤနၤတဧိၤမ့ၢ်လၢအပူၤ, ဒီးပာ်အီၤလၢယွၤအ
         မဲာ်ညါ လၢအကဘၣ်တၢ်ပာ်ဃာ်အီၤ လၢသုစၢၤသု သွဲၣ်အဂီၢ်န့ၣ်တက့ၢ်.34  ဒ်ယွၤမၤလိာ်စီၤမိၤရှ့အသိးန့ၣ်, စီၤအၤဟရိၣ်ပာ်အီၤ လၢတၢ်အၢၣ်လီၤအီလီၤအမဲာ်ညါ ဒ်သိးအကဘၣ်တၢ်
         ပာ်ဃာ်အီၤလီၤ.35  ဒီးပှၤအံၣ်စရ့လးဖိ အီၣ်မၤနၤအနံၣ်လွံၢ်ဆံ တုၤအ တုၤလၢကီၢ်တဘ့ၣ်အိၣ်ဒီးပှၤကညီလီၤ. အီၣ်မၤနၤတုၤ
         အတုၤလၢကီၢ်ကနၤဧၣ်အဃၢၤန့ၣ်လီၤ.36  ဒီးဧိၤမ့ၢ်တဖျၢၣ်မ့ၢ်ထဲသိးသိးဒီး အ့ဖးဆံဆဲၣ်ပူတပူ လီၤ.
         
            

         
      

   
      
         17
၁၇171  ဒီးကယဲၢ်ပှၤအံၣ်စရ့လးဖိ အတၢ်အိၣ်ဖှိၣ်ခဲလၢာ်ဟး ထီၣ်ဝဲလၢပှၢ်မုၢ်ကနၢစံၤအပူၤ, ဒ်အလဲၤတၢ်အသိး,
         ဖဲ ယွၤအထးခိၣ်, ဒီးသူၣ်အဒဲလၢရဖံၤဒံၣ်အပူၤလီၤ. ဒီး ထံလၢပှၤဂီၢ်မုၢ်ကအီတၢ်အဂီၢ်န့ၣ်တအိၣ်ဘၣ်.2  ဒီးပှၤဂီၢ်မုၢ် ထိၣ်အ့ၣ်လိာ်အသးဒီးစီၤမိၤရှ့, ဒီးစံးဝဲ ဒၣ်, ဟ့ၣ်လီၤပှၤလၢထံဒ်သိးပကအီတၢ်တက့ၢ်.
         ဒီး စီၤမိၤရှ့စံးဘၣ်အီၤ, ဘၣ်မနုၤလၢသုထိၣ်အ့ၣ်လိာ်သုသး ဒီးယၤလဲၣ်. သုလ့ပစီယွၤမ့ၢ်အဘၣ်မနုၤလဲၣ်
         3  ဒီးတၢ် သူပှၤဂီၢ်မုၢ်အသးလၢထံဖဲန့ၣ်, ဒီးပှၤဂီၢ်မုၢ်ကဒူးကဒ့ၣ် တၢ်လၢစီၤမိၤရှ့အလိၤ, ဒီးစံးဝဲဒၣ်,
         တၢ်အံၤဘၣ်မနုၤ လၢနဒုးဟးထီၣ်ပှၤလၢအဲၤကူပတူးအပူၤ ဒ်သိးနကဒုး သံပှၤ, ဒီးပဖိပလံၤ, ဒီးပဆၣ်ဖိကီၢ်ဖိအဒၢလၢတၢ်သူ
         အသးလၢထံန့ၣ်လဲၣ်.4  ဒီးစီၤမိၤရှ့ကိးထီၣ်ယွၤ, ဒီးစံးဝဲဒၣ်, ယကမၤပှၤဂီၢ် မုၢ်အံၤဒ်လဲၣ်. ဘူးဒီးအကကွံာ်ယၤလၢလၢၢ်လီၤ.5  ဒီးယွၤစံးဘၣ်စီၤမိၤရှ့, လဲၤလၢပှၤဂီၢ်မုၢ်အမဲာ်ညါ, ဒီး ဟံးန့ၢ်ပှၤလၢ အံၣ်စရ့လးအသူၣ်က့သးပှၢ်အကျါတ
         ဖၣ်, ဒီးဟံးန့ၢ်နီၣ်ထိးဘိလၢနတီၢ်ထံမိၢ်ပှၢ်လၢအီၤန့ၣ် လၢနစုပူၤ, ဒီးလဲၤတၢ်တက့ၢ်.
         6  ကွၢ်ကွၢ်, ယကဆၢ ထၢၣ်လၢနမဲာ်ညါဖဲန့ၣ်, ဖဲလၢၢ်အဖီခိၣ်လၢဃိၤရ့းအ လိၤ, ဒီးနဘၣ်တီၢ်လၢၢ်န့ၣ်,
         ဒီးထံကဟဲထီၣ်လၢအ ပူၤ, ဒ်သိးပှၤဂီၢ်မုၢ်ကအီတၢ်လီၤ. ဒီးစီၤမိၤရှ့မၤဒ်န့ၣ် လၢအံၣ်စရ့လးအသူၣ်က့သးပှၢ်အမဲာ်ညါလီၤ.7  ဒီးတၢ်အလီၢ်န့ၣ် ကိးဝဲအမံၤလၢမးစၤ, ဒီးမရံၤဘါ, လၢပှၤအံၣ်စရ့လးဖိ အတၢ်ထိၣ်အ့ၣ်လိာ်အသးအဃိ,
         ဒီးလၢအလ့ပစီယွၤအဃိ, ဖဲအစံး, ယွၤအိၣ်လၢပကျါ, တအိၣ်လဲၣ်န့ၣ်လီၤ.8  ဒီးပှၤဧမၤလ့းဖိ ဟဲဒုးတၢ်ဒီးအံၣ်စရ့လးလၢရဖံၤဒံၣ် အပူၤလီၤ.
         9  ဒီးစီၤမိၤရှ့စံးဘၣ်စီၤယိၤရှူ, ဃုထၢန့ၢ်ပှၤ ကညီတဖၣ်လၢပဂီၢ်ဒီး လဲၤထီၣ်ဒုးတၢ်ဒီးပှၤဧမၤလ့းဖိ
         တက့ၢ်, ဒီးခဲဂီၤကိာ်ယကဆၢထၢၣ်လၢတၢ်စိခိၣ်အဖီ ခိၣ်, အိၣ်ဒီးယွၤအနီၣ်ထိးဘိလၢယစုပူၤလီၤ.10  ဒီးစီၤယိၤရှူမၤဝဲဒ်စီၤမိၤရှ့စံးဘၣ်အီၤအသိး, ဒီးဒုးတၢ် ဒီးပှၤဧမၤလ့းဖိ, ဒီးစီၤမိၤရှ့,
         ဒီးစီၤအၤဟရိၣ်, ဒီးစီၤ ဃူၢ်လဲၤထီၣ်ဆူတၢ်စိခိၣ်အဒီခိၣ်န့ၣ်လီၤ.
         11  ဒီးတုၤစီၤမိၤ ရှ့ယူာ်ထီၣ်အစုဒီး, တၢ်မၤအသးလၢအံၣ်စရ့လးမၤနၢၤ တၢ်, ဒီးတုၤအယၤလီၤအစုဒီး
         ပှၤဧမၤလ့းဖိမၤနၢၤတၢ် လီၤ.12  ဒီးစီၤမိၤရှ့အစုဃၢဝဲ, ဒီးအဝဲသ့ၣ်တဖၣ်န့ၣ် ဟံးန့ၢ် လၢၢ်တဖျၢၣ်, ဒီးပာ်လၢအဖီလာ်, ဒီးဆ့ၣ်နီၤဝဲလၢအ
         ဖီခိၣ်, ဒီးစီၤအၤဟရိၣ်, ဒီးစီၤဃူၢ်ဟံးစိာ်ထီၣ်အစုတ ဂၤတခီတဂၤတခီ, ဒီးအစုအိၣ်ဂၢၢ်ဆိးကျၢၤတုၤမုၢ်လီၤ
         နုာ်လီၤ.
         13  ဒီးစီၤယိၤရှူမၤနၢၤမၤဃၣ်ပှၤဧမၤလ့းဖိ, ဒီး အပှၤဂီၢ်မုၢ်လၢနးအကနၣ်လီၤ.14  ဒီးယွၤစံးဘၣ်စီၤမိၤရှ့, ကွဲးတၢ်န့ၣ်လၢတၢ်သ့ၣ်နီၣ် ထီၣ်က့ၤလၢလံာ်ပူၤ, ဒီးစံၣ်ဃဲၤအီၤလၢစီၤယိၤရှူအနၢ်
         ပူၤလၢယကတြူာ်ကွံာ် တၢ်သ့ၣ်နီၣ်ထီၣ်က့ၤဧမၤလ့း လၢမူခိၣ်အဖီလာ်သပှၢ်တၢၢ်န့ၣ်တက့ၢ်.15  ဒီးစီၤမိၤရှ့မၤတၢ်လုၢ်လီၢ်, ဒီးကိးဝဲအမံၤလၢယွၤနံးစံး လီၤ.
         16  အဂ့ၢ်ဒ်အံၤ, စံးဝဲဒၣ်, တၢ်အစုအိၣ်ဝဲလၢယွၤ အလီၢ်ပစိာ်အဖီခိၣ်, ယွၤကဒုးတၢ်ဒီးပှၤဧမၤလ့းဖိအစိၤ
         စိၤအဃၣ်ဃၣ်လီၤ.

၁၈181  ဒီးပှၤလုၢ်တၢ်အဒိၣ်လၢကီၢ်မံးဒယၣ်, စီၤမိၤရှ့အမံၤ ပှၢ်စီၤယံးသရိၤတဂၤန့ၣ် နၢ်ဟူကယဲၢ်တၢ်လၢယွၤမၤဝဲ
         လၢစီၤမိၤရှ့အဂီၢ်, ဒီးလၢပှၤဂီၢ်မုၢ်အံၣ်စရ့လးအဂီၢ်, လၢ ယွၤဒုးဟးထီၣ်အံၣ်စရ့လးလၢအဲၤကူပတူးအပူၤလီၤ.2  ဒီးစီၤမိၤရှ့အမံၤပှၢ် စီၤယံးသရိၤဟံးန့ၢ် စီၤမိၤရှ့အမါ နီၢ်စံးဖိရၤ, လၢအမၢအက့ၤက့ၤအလီၢ်ခံန့ၣ်,
         3  ဒီးအဖိ ခွါခံဂၤလီၤ. တဂၤအမံၤမ့ၢ်စီၤက့ရၡိၣ်လီၤ. အဂ့ၢ်ဒ်အံၤ, စံးဝဲဒၣ်, ယမ့ၢ်တ့ၢ်ပှၤတမှံၤလၢတခီဘီမုၢ်အပူၤလီၤ.―4  ဒီးအဝဲတဂၤအမံၤမ့ၢ် စီၤအလံၤဧ့စ့ၢ်လီၤ. အဂ့ၢ်ဒ်အံၤ, ယပၢ်အကစၢ်မ့ၢ်တၢ်မၤစၢၤယၤ, ဒီးမၤပူၤမၤဖျဲးယၤဒီး
         ဖၤရိၤအဘီအနးလီၤ.5  ဒီးစီၤမိၤရှ့အမံၤပှၢ်, စီၤယံးသရိၤဟဲဝဲဒီးစီၤမိၤရှ့အဖိခွါ တဖၣ်ဒီးအမါဆူ စီၤမိၤရှ့အအိၣ်လၢပှၢ်မုၢ်ကနၢ,
         ဖဲ အသူၣ်ဒဲလၢကစၢ်အကစၢၢ်အလိၤန့ၣ်လီၤ.6  ဒီးစံးဘၣ်စီၤမိၤရှ့, ယဲဒၣ်အံၤနမံၤပှၢ်စီၤယံးသရိၤ, ယ ဟဲဒီးနမါဒီးအဖိခွါခံဂၤအိၣ်ဒီးအီၤဆူနအိၣ်လီၤ.7  ဒီးစီၤမိၤရှ့လဲၤသဂၢၢ်ထီၣ်အီၤ, ဒီးတီၤလီၤကဒွံကျိာ် ဒီးနၢမူအီၤ, ဒီးသံကွၢ်လိာ်အသးတဂၤဒီးတဂၤ,
         လၢ အတၢ်မုာ်အဂ့ၢ်အကျိၤ, ဒီးဟဲက့ၤဝဲဆူဒဲပူၤလီၤ.8  ဒီးစီၤမိၤရှ့စံၣ်တဲၤတဲလီၤအမံၤပှၢ်လၢ ကယဲၢ်တၢ်လၢ ယွၤမၤဘၣ်ဖၤရိၤ, ဒီးပှၤအဲၤကူပတူးဖိလၢအံၣ်စရ့လး
         အဂီၢ်, ကယဲၢ်တၢ်မၤဘှံးအသးလၢအဘၣ်အီၤလၢကျဲ ပူၤ, ဒီးယွၤမၤထူၣ်ဖျဲးအီၤအဂ့ၢ်လီၤ.9  ဒီးစီၤယံးသရိၤအသူၣ်ဖှံအသးညီလၢ ကယဲၢ်တၢ်ဂ့ၤ အဃိလၢယွၤမၤဘၣ်အံၣ်စရ့လး, လၢအမၤပူၤမၤဖျဲးအီၤ
         ဒီးပှၤအဲၤကူပတူးဖိအစုပူၤလီၤ.10  ဒီးစီၤယံးသရိၤစံးဝဲဒၣ်, ယွၤလၢအမၤပူၤမၤဖျဲးသုလၢ ပှၤအဲၤကူပတူးဖိအစုပူၤ, ဒီးဖၤရိၤအစုပူၤ,
         လၢအမၤပူၤ မၤဖျဲးပှၤဂီၢ်မုၢ်လၢ ပှၤအဲၤကူပတူးဖိအစုအဖီလာ်တဂၤ န့ၣ်, မ်အဘၣ်ဆိၣ်ဂ့ၤတက့ၢ်.
         11  ခဲကနံၣ်အံၤ, ယသ့ၣ် ညါလၢယွၤဒိၣ်န့ၢ် ကယဲၢ်ကစၢ်ခဲလၢာ်တက့ၢ်န့ၣ်လီၤ. မ့ၢ်မး, လၢတၢ်တမံၤလၢအဝဲသ့ၣ်ပာ်ထီၣ်ထီအသးလၢ
         အဖီခိၣ်န့ၣ်လီၤ.12  ဒီးစီၤမိၤရှ့အမံၤပှၢ်စီၤယံးသရိၤ ဟံးန့ၢ်တၢ်လုၢ်မ့ၣ်အူ, ဒီးတၢ်လုၢ်လၢယွၤအဂီၢ်, ဒီးစီၤအၤဟရိၣ်ဟဲဒီးအံၣ်စရ့
         လးအသူၣ်က့သးပှၢ်ခဲလၢာ် လၢအကအီၣ်ကိၣ်ဒီးစီၤမိၤ ရှ့အမံၤပှၢ်လၢယွၤအမဲာ်ညါလီၤ.13  ဒီးတၢ်မၤအသးလၢ မုၢ်ဆ့ၣ်ထီၣ်တနံၤန့ၣ် စီၤမိၤရှ့ ဆ့ၣ်နီၤစံၣ်ညီၣ်ပှၤဂီၢ်မုၢ်, ဒီးပှၤဂီၢ်မုၢ်ဆၢထၢၣ်လၢအ
         ဃၢၤလၢမုၢ်ဂီၤတုၤလီၤလၢမုၢ်ဟါလီၤ.
         14  ဒီးတုၤစီၤမိၤရှ့ အမံၤပှၢ် ထံၣ်ဘၣ်ကယဲၢ်တၢ်လၢအမၤဘၣ်ပှၤဂီၢ်မုၢ်ခဲ လၢာ်ဒီး, စံးဝဲဒၣ်,
         နမၤဘၣ်တၢ်အံၤလၢပှၤဂီၢ်မုၢ်ဒ်လဲၣ်. နဆ့ၣ်နီၤတဂၤဃီ, ဒီးပှၤဂီၢ်မုၢ်ဆၢထၢၣ်လၢနဃၢၤလၢ မုၢ်ဂီၤတုၤလီၤလၢမုၢ်ဟါန့ၣ်မ့ၢ်အဘၣ်မနုၤလဲၣ်.15  ဒီးစီၤမိၤရှ့စံးဘၣ်အမံၤပှၢ်, မ့ၢ်လၢပှၤဂီၢ်မုၢ် ဟဲဆူယ အိၣ်ဒ်သိးအကသံကွၢ်တၢ်လၢယွၤလီၤ.
         16  တုၤအလိာ် ကွီၢ်အလီၢ်အိၣ်ဒီး, အဝဲသ့ၣ်တဖၣ်ဟဲဆူယအိၣ်, ဒီး ယစံၣ်ညီၣ်တၢ် တဂၤဒီးတဂၤအဘၢၣ်စၢၤ,
         ဒီးယဘိး ဘၣ်သ့ၣ်ညါအီၤလၢယွၤအတၢ်မၤလိာ်, ဒီးအတၢ်သိၣ် တၢ်သီလီၤ.17  ဒီးစီၤမိၤရှ့အမံၤပှၢ်စံးဘၣ်အီၤ, တၢ်လၢနမၤန့ၣ်တဂ့ၤ ဘၣ်.
         18  နၤမ့ၢ်ဂ့ၤ, ပှၤဂီၢ်မုၢ်လၢအအိၣ်ဒီးနၤအံၤမ့ၢ်ဂ့ၤ, ကလီၤဘှံးလီၤတီၤသပှၢ်တၢၢ်လီၤ. အဂ့ၢ်ဒ်အံၤ,
         တၢ် အံၤတမံၤဃၢကဲၣ်ဆိးလၢနဂီၢ်လီၤ. နမၤအီၤတဂၤဃီ တကဲဘၣ်.19  ခဲကနံၣ်အံၤကနၣ်ယကလုၢ်တက့ၢ်. ယကဟ့ၣ်ကူၣ် ဘၣ်နၤ, ဒီးမ်ယွၤအိၣ်ဒီးနၤတက့ၢ်. အိၣ်နဲလၢပှၤဂီၢ်မုၢ်
         အဂီၢ်လၢယွၤအမဲာ်ညါ, ဒီးဒုးဟဲထီၣ်အတၢ်ဆူယွၤအ အိၣ်န့ၣ်တက့ၢ်,
         20  ဒီးနဘၣ်သိၣ်လိအီၤလၢတၢ်မၤလိာ် ဒီးတၢ်သိၣ်တၢ်သီ, ဒီးနဘၣ်ဘိးဘၣ်သ့ၣ်ညါအီၤလၢ ကျဲလၢအဘၣ်ပိာ်,
         ဒီးတၢ်မၤလၢအဘၣ်မၤန့ၣ်လီၤ.21  ဒီးနဘၣ်ကွၢ်ဃုန့ၢ် ပှၤလၢအမၤတၢ်သ့, လၢအပျံၤ ယွၤ, ပှၤအမ့ၢ်အတီ, ပှၤလၢအသးဟ့တၢ်အီၣ်ကဘျံး
         အီၣ်ကဘျၣ်တၢ်တဖၣ် လၢပှၤဂီၢ်မုၢ်ခဲလၢာ်အကျါလီၤ. ဒီးနဘၣ်ပာ်အီၤလၢပှၤတကထိအခိၣ်, ပှၤတကယၤအ
         ခိၣ်, ပှၤယဲၢ်ဆံအခိၣ်, ဒီးပှၤဆံဆဲၣ်အခိၣ်လၢအဖီခိၣ် လီၤ.22  ဒီးမ်အစံၣ်ညီၣ် ပှၤဂီၢ်မုၢ်ကိးအဆၢအကတီၢ်ဒဲး တ က့ၢ်. ဒီးတၢ်ကမၤအသးလၢ အဘၣ်ဒုးဟဲထီၣ်တၢ်အ
         ဒိၣ်ကိးအမံၤဒဲးဆူနအိၣ်, မ့မ့ၢ်တၢ်အဆံးကိးအမံၤဒဲး န့ၣ်ကစံၣ်ညီၣ်ဒၣ်ဝဲလီၤ. ဒီးကညီတက့ၢ်လၢနဂီၢ်,
         ဒီး ပှၤကဝံစၢၤတၢ်ဒီးနၤလီၤ.23  နမ့ၢ်မၤတၢ်အံၤ, ဒီးယွၤမၤလိာ်ဝဲဒီး, နဆၢထၢၣ်က ကဲ, ဒီးပှၤဂီၢ်မုၢ်ခဲလၢာ်အံၤ, ကက့ၤက့ၤစ့ၢ်ကီးဆူအ
         လီၢ်တဖၣ်မုာ်မုာ်လီၤ.24  ဒီးစီၤမိၤရှ့ဒိကနၣ်အမံၤပှၢ်အကလုၢ်, ဒီးမၤကယဲၢ် တၢ်လၢအစံးဝဲန့ၣ်လီၤ.
         25  ဒီးစီၤမိၤရှ့ဃုထၢပှၤလၢအမၤ တၢ်သ့လၢအံၣ်စရ့လးခဲလၢာ်အကျါ, ဒီးပာ်အီၤလၢပှၤ တကထိအခိၣ်, ပှၤတကယၤအခိၣ်,
         ပှၤယဲၢ်ဆံအခိၣ်, ဒီးပှၤဆံဆဲၣ်အခိၣ်, လၢပှၤဂီၢ်မုၢ်အဖီခိၣ်လီၤ.26  ဒီးအဝဲသ့ၣ်တဖၣ်န့ၣ်စံၣ်ညီၣ် ပှၤဂီၢ်မုၢ်ကိးအဆၢအ ကတီၢ်ဒဲး, ဒီးဒုးဟဲထီၣ်တၢ်အကီတမံၤလၢ်လၢ်န့ၣ်ဆူ
         စီၤမိၤရှ့အအိၣ်, မ့မ့ၢ်ကယဲၢ်တၢ်အဆံးတမံၤလၢ်လၢ်န့ၣ် စံၣ်ညီၣ်အကစၢ်ဒၣ်ဝဲလီၤ.27  ဒီးစီၤမိၤရှ့ပျၢ်အမံၤပှၢ်, ဒီးက့ၤက့ၤဆူ အကီၢ်ဒၣ်ဝဲ န့ၣ်လီၤ.

၁၉191  ပှၤအံၣ်စရ့လးဖိဟးထီၣ်လၢ ကီၢ်အဲၤကူပတူးအလီၢ် ခံ, သၢလါတလါမုၢ်တနံၤဃီန့ၣ်, ဟဲတုၤဝဲလၢပှၢ်မုၢ်
         ကနၢစံၤနါလီၤ.
         2  ဒီးဟးထီၣ်ကွံာ်ဝဲလၢရဖံၤဒံၣ်, ဒီး လဲၤတုၤဝဲလၢပှၢ်မုၢ်ကနၢစံၤနါ, ဒီးသူၣ်အဒဲလၢပှၢ်မုၢ်
         ကနၢဒီးအံၣ်စရ့လးသူၣ်အဒဲဖဲန့ၣ် လၢကစၢၢ်တဖျၢၣ် န့ၣ်အမဲာ်ညါလီၤ.
         3  ဒီးစီၤမိၤရှ့လဲၤထီၣ်ဆူ ယွၤအအိၣ်, ဒီးယွၤကိးထီၣ်အီၤလၢကစၢၢ်လိၤန့ၣ်, ဒီးစံးဝဲဒၣ်, နဘၣ်စံးဘၣ်စီၤယၤကိာ်အဟံၣ်ဖိ,
         ဒီးဒုးနဲၣ်ပှၤအံၣ်စရ့လးဖိ ဒ်အံၤ,―4  ယမၤဘၣ် ပှၤအဲၤကူပတူးဖိဒ်အံၤဒ်နုၤန့ၣ် သုထံၣ်ဘၣ် လံ, ဒီးယစိာ်ထီၣ်သုလၢလံာ်ကြီကြာ်အဒံးဆ့အဖီခိၣ်,
         ဒီးဒုးဟဲထီၣ်သုဆူယအိၣ်ဒၣ်ယဲအံၤလီၤ.
         5  ဒီးခဲကနံၣ်အံၤသုမ့ၢ်ဒိကနၣ်ယကလုၢ်သပှၢ်တၢၢ်, ဒီးတိၢ်န့ၢ် ယတၢ်အၢၣ်လီၤအီလီၤဒီး, သုကကဲထီၣ်တၢ်လုၢ်ဒိၣ်ပှ့ၤဒိၣ်လၢယဂီၢ်ဒိၣ်န့ၢ်
         ပှၤကလုာ်ခဲလၢာ်တက့ၢ်လီၤ. အဂ့ၢ်ဒ်အံၤ, ဟီၣ်ခိၣ်ဒီဘ့ၣ်ညါမ့ၢ်ယတၢ်လီၤ.―6  ဒီးသုကကဲထီၣ်ပှၤလုၢ်တၢ်အဒိၣ်တဖၣ်အဘီအမုၢ်, ဒီး ပှၤတကလုာ်စီဆှံလီၤ. အဝဲအံၤမ့ၢ်တၢ်ကတိၤလၢနဘၣ်
         စံးဘၣ်ပှၤအံၣ်စရ့လးဖိလီၤ.7  ဒီးစီၤမိၤရှ့ဟဲက့ၤ, ဒီးကိးန့ၢ်ပှၤဂီၢ်မုၢ်အသူၣ်က့အသး ပှၢ်, ဒီးပာ်ကယဲၢ်တၢ်ကတိၤအံၤ လၢယွၤမၤလိာ်အီၤ,
         လၢအမဲာ်ညါလီၤ.8  ဒီးပှၤဂီၢ်မုၢ်စံးဆၢတၢ်တဘျီဃီ, ဒီးစံးဝဲဒၣ်, ကယဲၢ် တၢ်လၢယွၤစံးတၢ်န့ၣ်ပကမၤခဲလၢာ်လီၤ.
         ဒီးစီၤမိၤရှ့ ဆှၢထီၣ်ပှၤဂီၢ်မုၢ်အတၢ်ကတိၤဆူယွၤအအိၣ်လီၤ.9  ဒီးယွၤစံးဘၣ်စီၤမိၤရှ့, ကွၢ်ကွၢ်, ယဟဲဆူနအိၣ်လၢ တၢ်အၢၣ်တီၣ်အပူၤ, ဒ်သိးပှၤဂီၢ်မုၢ်ကနၢ်ဟူယကတိၤ
         တၢ်ဒီးနၤ, ဒီးနာ်က့ၤစ့ၢ်ကီးနၤလီၤထူလီၤယိာ်လီၤ. ဒီး စီၤမိၤရှ့စံးဘၣ်က့ၤပှၤဂီၢ်မုၢ်အတၢ်ကတိၤလၢယွၤလီၤ.10  ဒီးယွၤစံးဘၣ်စီၤမိၤရှ့, လဲၤဆူပှၤဂီၢ်မုၢ်အအိၣ်, ဒီးမၤ စီဆှံအီၤလၢ မုၢ်မဆါတနံၤအံၤ, ဒီးခဲဂီၤတနံၤတက့ၢ်.
         မ်အဆှုၣ်အကူအသိးတက့ၢ်.
         11  ဒီးအိၣ်ကတဲာ်ကတီၤ တၢ်လၢသၢနံၤတနံၤအဂီၢ်တက့ၢ်. အဂ့ၢ်ဒ်အံၤ, သၢနံၤ တနံၤန့ၣ်ယွၤကဟဲလီၤလၢ
         ပှၤဂီၢ်မုၢ်ခဲလၢာ်အမဲာ်ညါ ဆူကစၢၢ်စံၤနါအလိၤလီၤ.
         12  ဒီးနဘၣ်ကရၢတၢ်ဝးတရံး လၢပှၤဂီၢ်မုၢ်အဂီၢ်ဒီးစံး, ပလီၢ်သုသးလၢသုသုတလဲၤ ထီၣ်ဆူကစၢၢ်, လၢသုသုတထိးဘၣ်အဃၢၤန့ၣ်တဂ့ၤ.
         ဖဲဒၣ်ပှၤလၢ အထိးဘၣ်ကစၢၢ်တဂၤလၢ်လၢ်န့ၣ် သံဒီး ကသံလီၤ.
         13  တၢ်အစုတဘၣ်ထိးဘၣ်အီၤဘၣ်. အဂ့ၢ် ဒ်အံၤ, ကဘၣ်တၢ်ကွံာ်အီၤလၢလၢၢ်, မ့တမ့ၢ်ဘၣ်ဒီး ကဘၣ်တၢ်ခးဖျိသံအီၤသပှၢ်တၢၢ်လီၤ.
         ဆၣ်ဖိကီၢ်ဖိမ့ၢ် ဂ့ၤ, ပှၤကညီမ့ၢ်ဂ့ၤ, တမူဘၣ်ဘၣ်. ဒီးတုၤကွဲၤသီၣ် ထီထီကလဲာ်ဒီး, ကဟဲထီၣ်ဘူးဝဲဆူကစၢၢ်န့ၣ်လီၤ.14  ဒီးစီၤမိၤရှ့လဲၤလီၤ လၢကစၢၢ်လိၤန့ၣ်ဆူပှၤဂီၢ်မုၢ်အ အိၣ်, ဒီးမၤစီဆှံပှၤဂီၢ်မုၢ်, ဒီးအဝဲသ့ၣ်ဆှုၣ်အကူအသိး
         လီၤ.
         15  ဒီးစံးဘၣ်ပှၤဂီၢ်မုၢ်န့ၣ်, ကတဲာ်ကတီၤသုသး လၢမုၢ်သၢနံၤတနံၤအဂီၢ်တက့ၢ်. ဒီးသုးဘူးသုသးဆူ
         သုမါအအိၣ်တဂ့ၤ.16  ဒီးမုၢ်သၢနံၤတနံၤမုၢ်ဆ့ၣ်ထီၣ်န့ၣ်, တၢ်မၤအသးလၢ လီသီၣ်တဖၣ်ဒီးလီဝၢ်ဒံးအိၣ်ဝဲ, ဒီးတၢ်အၢၣ်တီၣ်လၢ
         ကစၢၢ်လိၤန့ၣ်, ဒီးကွဲၤအသီၣ်ဆူၣ်ဆူၣ်ကလဲာ်ဒီး, က ယဲၢ်ပှၤဂီၢ်မုၢ် လၢအအိၣ်လၢ သူၣ်ဒဲအလီၢ်ခဲလၢာ်န့ၣ်
         ကနိးကစုာ်လီၤ.17  ဒီးစီၤမိၤရှ့ဒုးဟးထီၣ်ပှၤဂီၢ်မုၢ်လၢ သူၣ်ဒဲအလီၢ်ဒ်သိး အကသဂၢၢ်ယွၤ, ဒီးဆၢထၢၣ်ဝဲလၢကစၢၢ်အဖီလာ်န့ၣ်
         လီၤ.
         18  ဒီးကစၢၢ်စံၤနါအိၣ်ဒီးမ့ၣ်အူခုၣ်လၢအလိၤဒီဖျၢၣ် ညါလီၤ. အဂ့ၢ်ဒ်အံၤ, ယွၤဟဲလီၤလၢအလိၤလၢမ့ၣ်အူ
         ကျါ, ဒီးအခုၣ်ထီၣ်ဒ်ဖၣ်ကပူၤခုၣ်အသိးန့ၣ်, ဒီးကစၢၢ် ဟူးဝးဒီဖျၢၣ်ညါနးမးလီၤ.19  ဒီးတၢ်မၤအသးလၢ ကွဲၤအသီၣ်လဲၤထီၣ်ဒီးဆူၣ်ထီၣ် နးမး, ဒီးစီၤမိၤရှ့ကတိၤတၢ်, ဒီးယွၤစံးဆၢအီၤလၢတၢ်
         အကလုၢ်လီၤ.
         20  ဒီးယွၤဟဲလီၤလၢကစၢၢ်စံၤနါအလိၤ လၢကစၢၢ်ဒီခိၣ်န့ၣ်, ဒီးယွၤကိးထီၣ်စီၤမိၤရှ့ဆူကစၢၢ် အဒီခိၣ်န့ၣ်,
         ဒီးစီၤမိၤရှ့လဲၤထီၣ်ဝဲလီၤ.21  ဒီးယွၤစံးဘၣ်စီၤမိၤရှ့, လဲၤလီၤဒုးပလီၢ် ပှၤဂီၢ်မုၢ်အ သးတက့ၢ်. ကမၤဘၢၣ်ဖျိဘၣ်ဖုးတၢ်ဆူ
         ယွၤအအိၣ်ဒ် သိးအကကွၢ်တၢ်, ဒီးကသံဘၣ်ဖုး လၢအကျါအါဂၤ လီၤ.
         22  ဒီးမ်ပှၤလုၢ်တၢ်အဒိၣ်တဖၣ်လၢအဟဲဘူးစ့ၢ်ကီး ဒီးယွၤ, မၤစီဆှံအသးတက့ၢ်. ယွၤကမၤဖျိဆူၣ်ဘၣ်ဖုး
         တၢ်ဆူအအိၣ်လီၤ.23  ဒီးစီၤမိၤရှ့စံးဘၣ်ယွၤ, ပှၤဟဲဆူကစၢၢ်စံၤနါ တသ့ ဘၣ်. အဂ့ၢ်ဒ်အံၤ, နအုၣ်နသးလၢပမဲာ်ညါဒီးစံး,
         ပာ်တၢ်ကရၢလၢကစၢၢ်, ဒီးပာ်စီဆှံအီၤတက့ၢ်န့ၣ်လီၤ.24  ဒီးယွၤစံးဘၣ်အီၤ, လဲၤတ့ၢ်, က့ၤလီၤတက့ၢ်. ဒီးန ကဟဲက့ၤထီၣ်, နဲဒၣ်ဒီးစီၤအၤဟရိၣ် အိၣ်ဒီးနၤလီၤ.
         ဘၣ်ဆၣ်ဒီးဒ်သိးအကဟဲဆူယွၤအအိၣ်ဒီး, မ်ပှၤလုၢ် တၢ်အဒိၣ်ဒီးပှၤဂီၢ်မုၢ်အသုတမၤဘၢၣ်ဖျိတၢ်တဂ့ၤ.
         အ တၢ်ကမၤဖျိဆူၣ်ဘၣ်ဖုးတၢ်ဆူအအိၣ်လီၤ.25  ဒီးစီၤမိၤရှ့က့ၤလီၤဆူပှၤဂီၢ်မုၢ်အအိၣ်, ဒီးစံၣ်တဲၤတဲ လီၤတၢ်လၢအီၤလီၤ.

၂၀201  ဒီးယွၤကတိၤ တၢ်ကတိၤအံၤခဲလၢာ်, ဒီးစံးဝဲဒၣ်,―2  ယဲဒၣ်အံၤယမ့ၢ်ယွၤနကစၢ် လၢအဒုးဟးထီၣ်ကွံာ်နၤ လၢကီၢ်အဲၤကူပတူးအပူၤ, လၢပှၤကုၢ်ဖိအဟံၣ်ပူၤလီၤ.
         အိၣ်ဒီးကစၢ်အဂုၤအဂၤတဖၣ်လၢယမဲာ်ညါတဂ့ၤ.4  တ့တၢ်ဂီၤတၢ်ဖီၣ်လၢနဂီၢ်တဂ့ၤ. တၢ်အိၣ်လၢမူခိၣ်ထး မ့ၢ်ဂ့ၤ, တၢ်အိၣ်လၢဟီၣ်ခိၣ်လာ်မ့ၢ်ဂ့ၤ,
         တၢ်အိၣ်လၢ ထံကျါလၢဟီၣ်ခိၣ်အဖီလာ်မ့ၢ်ဂ့ၤ, တ့အက့ၢ်အဂီၤလၢ နဂီၢ်နီတမံၤတဂ့ၤ.
         5  ဘါအီၤတဂ့ၤ. မၤအတၢ်တဂ့ၤ. အဂ့ၢ်ဒ်အံၤ, ယဲဒၣ်ယွၤနကစၢ်အံၤ, ယမ့ၢ်ကစၢ်လၢ အသးက့ၣ်တၢ်, လၢအဒုးအိၣ်သကိးပၢ်တဖၣ်အတၢ်
         ဒဲးဘးလၢဖိတဖၣ်တုၤလီၤလၢ ပှၤသးဟ့ယၤသၢစိၤတ စိၤ, ဒီးလၢလွံၢ်စိၤတစိၤ,
         6  ဒီးလၢအမၤဘျုးမၤဖှိၣ်ပှၤ ကထိသ့ၣ်တဖၣ်, ပှၤလၢအအဲၣ်ယၤဒီးတိၢ်န့ၢ်ယတၢ် မၤလိာ်တဖၣ်န့ၣ်လီၤ.7  ပှ့ၤဘၣ်ယွၤနကစၢ်အမံၤ လၢတၢ်ကလီကလီတဂ့ၤ. အဂ့ၢ်ဒ်အံၤ, ပှၤလၢအပှ့ၤဘၣ်ယွၤအမံၤလၢတၢ်ကလီ ကလီန့ၣ်ယွၤတပာ်ဘၣ်အီၤလၢ
         အတၢ်ဒဲးဘးတအိၣ် ဘၣ်န့ၣ်ဘၣ်.8  သ့ၣ်နီၣ်ထီၣ်မုၢ်အိၣ်ဘှံးအနံၤလၢ နကပာ်စီဆှံအီၤ အဂ့ၢ်န့ၣ်တက့ၢ်.
         9  နကမၤဘၣ်တၢ်ဃုနံၤ, ဒီးမၤနတၢ် မၤခဲလၢာ်လီၤ.
         10  မ့မ့ၢ်မုၢ်နွံနံၤတနံၤန့ၣ် မ့ၢ်ယွၤနကစၢ် အတၢ်အိၣ်ဘှံးအနံၤလီၤ. နဲဒၣ်ဂ့ၤ, နဖိခွါဂ့ၤ, နဖိမုၣ်ဂ့ၤ,
         နကုၢ်နပှၤပိာ်ခွါဂ့ၤ, နကုၢ်နပှၤပိာ်မုၣ်ဂ့ၤ, နဆၣ်ဖိကီၢ် ဖိအဒၢဂ့ၤ, ပှၤတခီဘီမုၢ်ဖိလၢအအိၣ်လၢနပဲတြီအပူၤ
         ဂ့ၤ, သုတမၤတၢ်မၤနီတမံၤတဂ့ၤ.
         11  အဂ့ၢ်ဒ်အံၤ, ဃု နံၤအတီၢ်ပူၤန့ၣ်ယွၤတ့လီၤမူခိၣ်, ဒီးဟီၣ်ခိၣ်, ပီၣ်လဲၣ်, ဒီးကယဲၢ်တၢ်အိၣ်လၢအဝဲသ့ၣ်တဖၣ်အပူၤ,
         ဒီးအိၣ်ဘှံး ဝဲလၢမုၢ်နွံနံၤတနံၤန့ၣ်လီၤ. မၤသးဒ်န့ၣ်ဒီးယွၤဆိၣ်ဂ့ၤ မုၢ်နွံနံၤတနံၤဒီးပာ်စီဆှံအီၤလီၤ.12  ဒ်သိးနမုၢ်နံၤတဖၣ်ကထီထီၣ်လၢကီၢ်ပူၤ လၢယွၤန ကစၢ်ဟ့ၣ်လီၤနၤဒီး, ယူးယီၣ်နမိၢ်နပၢ်တက့ၢ်.13  မၤသံတၢ်တဂ့ၤ.14  အဲၣ်ဘၢမါအဲၣ်ဘၢဝၤတဂ့ၤ.15  ဟုၣ်တၢ်တဂ့ၤ.16  အုၣ်နသးကဘျံးကဘျၣ်လၢ ပှၤလၢနဃၢၤအဂ့ၢ်တ ဂ့ၤ.17  သးကွံပှၤလၢနဃၢၤအဟံၣ်တဂ့ၤ. ပှၤလၢနဃၢၤအမါ ဂ့ၤ, အကုၢ်အပှၤပိာ်ခွါဂ့ၤ, အကုၢ်အပှၤပိာ်မုၣ်ဂ့ၤ,
         အဂီၤဖံးဂ့ၤ, အကသ့ၣ်ယီၤဂ့ၤ, ဖဲဒၣ်ပှၤလၢနဃၢၤအ တၢ်တမံၤမံၤဂ့ၤ, သုတသးကွံအီၤတဂ့ၤ.18  ဒီးကယဲၢ်ပှၤဂီၢ်မုၢ်ခဲလၢာ်ထံၣ်ဘၣ်လီသီၣ်, ဒီးလီဝၢ် အဒံး, ဒီးကွဲၤအသီၣ်, ဒီးမ့ၣ်အူခုၣ်ထီၣ်ဝဲလၢကစၢၢ်
         လိၤန့ၣ်လီၤ. ဒီးတုၤပှၤဂီၢ်မုၢ်ထံၣ်ဘၣ်ဝဲဒီး, သုးအလီၢ်, ဒီးဆၢထၢၣ်လၢအယံၤလီၤ.
         19  ဒီးအဝဲသ့ၣ်စံးဘၣ်စီၤမိၤ ရှ့, ကတိၤနဲဒီးပှၤတက့ၢ်, ဒီးပကဒိကနၣ်လီၤ. မ့မ့ၢ် ယွၤတဂၤန့ၣ်မ်အသုတကတိၤတၢ်ဒီးပှၤတဂ့ၤ.
         ပကသံ ဘၣ်ဖုးလီၤ.20  ဒီးစီၤမိၤရှ့စံးဘၣ်ပှၤဂီၢ်မုၢ်, ပျံၤတၢ်တဂ့ၤ, အဂ့ၢ်ဒ် အံၤ, ယွၤဟဲမၤကွၢ်သု, ဒ်သိးတၢ်ပျံၤအီၤကအိၣ်လၢ
         သုမဲာ်ညါ, လၢသုသုတမၤကမၣ်တၢ်တဂ့ၤလီၤ.21  ဒီးပှၤဂီၢ်မုၢ်ဆၢထၢၣ်လၢအယံၤ, ဒီးစီၤမိၤရှ့သုးဘူး အသးဆူတၢ်အၢၣ်တီၣ်ခံးဖဲယွၤအိၣ်ဝဲလီၤ.22  ဒီးယွၤစံးဘၣ်စီၤမိၤရှ့, နဘၣ်စံးဘၣ်ပှၤအံၣ်စရ့လးဖိ ဒ်အံၤ, သုထံၣ်ဘၣ်လံယကတိၤတၢ်ဒီးသု လၢမူခိၣ်
         လီၤ.
         23  တ့ကစၢ်စ့ဒီးယၤတဂ့ၤ. ဒီးတ့ကစၢ်ထူလၢသု ဂီၢ်တဂ့ၤ.24  နဘၣ်မၤတၢ်လုၢ်လီၢ်လၢဟီၣ်ခိၣ်လၢယဂီၢ်, ဒီးနဘၣ် လုၢ်နတၢ်လုၢ်မ့ၣ်အူ, ဒီးနတၢ်လုၢ်မၤဃူမၤဖိးတၢ်,
         နသိ နမဲာ်တဲးလဲး, ဒီးနဂီၤဘုၣ်ဂီၤဖံးလၢအဖီခိၣ်လီၤ. ကယဲၢ် အလီၢ်ဖဲယပာ်တၢ်သ့ၣ်နီၣ်ထီၣ်က့ၤယမံၤတပူၤလၢ်လၢ်
         န့ၣ်, ယကဟဲဆူနအိၣ်, ဒီးဆိၣ်ဂ့ၤနၤလီၤ.25  ဒီးနမ့ၢ်တ့န့ၢ်ယၤလၢ တၢ်လုၢ်လီၢ်လၢလၢၢ်ဒီး, မၤ အီၤလၢလၢၢ်စိးပျၤအသးတဂ့ၤ. အဂ့ၢ်ဒ်အံၤ, နမ့ၢ်ယူာ်
         ထီၣ်နနီၣ်တ့တၢ်လၢအလိၤဒီး, နမၤဘၣ်အၢအီၤလီၤ.26  ဒီးနတဘၣ်ထီၣ်ဘၣ် ယတၢ်လုၢ်လီၢ်လၢဃီဘၣ်. ဒ် သိးနတၢ်အိၣ်ဘ့ၣ်ဆ့ အသုတအိၣ်ဖျါလၢအဖီခိၣ်န့ၣ်
         တဂ့ၤလီၤ.

၂၁211  ဒီးအဝဲအံၤမ့ၢ်တၢ်စံၣ်ညီၣ်တဖၣ်လၢ နဘၣ်ပာ်လၢ အမဲာ်ညါလီၤ.
         2  နမ့ၢ်ပှ့ၤကုၢ်ပှၤဧ့ၤဘြံတဂၤဒီး, ဃုနံၣ်ဘၣ်မၤနတၢ်, ဒီးနွံနံၣ်တနံၣ်န့ၣ်ကဟးထီၣ်ထူၣ်ဖျဲးကလီကလီလီၤ.―3  မ့ၢ်ဟဲအကစၢ်ဒၣ်ဝဲတဂၤဧိၤဒီး, ကဟးထီၣ်အကစၢ်ဒၣ် ဝဲတဂၤဧိၤလီၤ. မ့ၢ်အိၣ်ဒီးအမါဒီး, ကဟးထီၣ်ဒီးအမါ
         အိၣ်ဒီးအီၤလီၤ.
         4  အကစၢ်မ့ၢ်ဟ့ၣ်လီၤအီၤလၢအမါ, ဒီး အဝဲဒၣ်မ့ၢ်ဆံးစၢ်န့ၢ်တ့ၢ်အီၤလၢ ဖိမုၣ်ဖိခွါဒီး, အမါဒီး
         အဖိကမ့ၢ်ဒၣ်ဝဲအကစၢ်အတၢ်, ဒီးပှၤတဂၤန့ၣ်ကဟး ထီၣ်အကစၢ်ဒၣ်ဝဲတဂၤဧိၤလီၤ.5  ဒီးကုၢ်တဂၤန့ၣ်မ့ၢ်စံးတီတီ, ယအဲၣ်ယကစၢ်, ယမါ, ဒီးယဖိတဖၣ်, ယတဟးထီၣ်ထူၣ်ဖျဲးဘၣ်န့ၣ်ဒီး,
         6  အ ကစၢ်ဘၣ်ဆှၢအီၤဆူယွၤအအိၣ်, ဒီးတြဲၤမ့ၢ်ဂ့ၤ, ကျဲ စၢၤအထူၣ်မ့ၢ်ဂ့ၤ, ဘၣ်ဆှၢအီၤစ့ၢ်ကီးဖဲန့ၣ်,
         ဒီးအက စၢ်ဘၣ်ပျံာ်ဖျိအနၢ်လၢထးပျံာ်, ဒီးဘၣ်မၤအတၢ်လီၤထူ လီၤယိာ်လီၤ.7  ဒီးပှၤမ့ၢ်ဆါကွံာ်အဖိမုၣ် ဒ်သိးအကကဲထီၣ်ကုၢ်မုၣ် ဒီး, အဝဲဒၣ်တဘၣ်ဟးထီၣ်ကွံာ်ဘၣ်ဒ်ကုၢ်ပိာ်ခွါဟး
         ထီၣ်ကွံာ်အသိးန့ၣ်ဘၣ်.
         8  မ့ၢ်တဘၣ်ဘၣ်အကစၢ်လၢ အအဲၣ်တီအီၤတဂၤအသးဒီး, ဘၣ်ပျဲတၢ်ပှ့ၤက့ၤအီၤ လီၤ. ဒ်သိးအကဆါကွံာ်အီၤဆူပှၤတခီဘီမုၢ်ဖိဒီး,
         အစိ အကမီၤတအိၣ်ဘၣ်, မၤတ့ၢ်အီၤဒီးလီတၢ်လီၤ.9  ဒီးမ့ၢ်အဲၣ်တီအီၤဒီးအဖိခွါဒီး, ဘၣ်မၤအီၤဒ်တၢ်စံၣ် ညီၣ်ဖိမုၣ်တဖၣ်အသိးန့ၣ်လီၤ.
         10  မ့ၢ်ဟံးန့ၢ်အမါတဂၤ ဒၣ်ဒီး, တဘၣ်မၤစှၤလီၤဘၣ်အတၢ်အီၣ်တၢ်အီ, အကူ အသိး, ဒီးတၢ်ကြၢးဒီးမါန့ၣ်ဘၣ်.
         11  ဒီးမ့ၢ်တမၤဘၣ် အီၤလၢတၢ်သၢမံၤန့ၣ်ဒီး, တလိးက့ၤစ့ဘၣ်ဒီး, ကဟး ထီၣ်ထူၣ်ဖျဲးဝဲလီၤ.12  ပှၤလၢအကျီပှၤကညီတဂၤဂၤတုၤအသံန့ၣ် ကဘၣ် တၢ်မၤသံအီၤသပှၢ်တၢၢ်လီၤ.
         13  ဒီးပှၤလၢအတအိၣ်ခိး ဘၣ်, ဒီးယွၤဟ့ၣ်အီၤလၢအစုပူၤဒီး, ယကပာ်တၢ်အ လီၢ်လၢနဂီၢ်ဖဲအကဃ့ၢ်ဆူအအိၣ်လီၤ.
         14  မ့မ့ၢ်ပှၤမ့ၢ်ပာ်ထီၣ်ထီအသးလၢ ပှၤလၢအဃၢၤအဖီခိၣ်ဒ်သိးအကမၤသံအီၤဒီးလီတၢ်ဒီး, နဘၣ်ဟံးန့ၢ်အီၤလၢယတၢ်လုၢ်လီၢ်အအိၣ်ဒၣ်လဲာ်,
         ဒ်သိးအကသံလီၤ.―15  ဒီးပှၤလၢအတီၢ်အမိၢ်အပၢ်တဂၤန့ၣ် ကဘၣ်တၢ်မၤသံ အီၤသပှၢ်တၢၢ်လီၤ.16  ဒီးပှၤလၢအဟုၣ်န့ၢ်ပှၤကညီ, ဒီးဆါကွံာ်အီၤ, မ့တ မ့ၢ်ဘၣ်ဒ်န့ၣ်, တၢ်မ့ၢ်ထံၣ်န့ၢ်အီၤလၢအစုပူၤဒီး,
         အဝဲ တဂၤန့ၣ်ကဘၣ်တၢ်မၤသံအီၤသပှၢ်တၢၢ်လီၤ.17  ဒီးပှၤလၢအဆိၣ်အၢအမိၢ်အပၢ်တဂၤန့ၣ် ကဘၣ်တၢ် မၤသံအီၤသပှၢ်တၢၢ်လီၤ.18  ဒီးပှၤမ့ၢ်အ့ၣ်လိာ်အသး, ဒီးပှၤတဂၤမ့ၢ်ထံးဘၣ်ပှၤ လၢအဃၢၤလၢလၢၢ်မ့ၢ်ဂ့ၤ, မ့ၢ်ထိဘၣ်အီၤလၢစုခိၣ်မ့ၢ်
         ဂ့ၤ, ဒီးပှၤတဂၤန့ၣ်တသံဘၣ်, ဒီးလီၤဃံၤလၢအလီၢ် မံ,
         19  ဒီးမ့ၢ်ဂဲၤဆၢထၢၣ်က့ၤ, ဒီးလဲၤထီၣ်ဆူခိဒီးအနီၣ် ထိးဘိဒီး, ပှၤလၢအထံးတၢ်တဂၤန့ၣ် ကပူၤဖျဲးလီၤ.
         ဘၣ်ဆၣ်ဒီးဘၣ်လိးက့ၤတၢ်လၢ အတၢ်မၤဆိကတီၢ် အဃိ, ဒီးဘၣ်ဒုးမၤဘျါအီၤသပှၢ်တၢၢ်လီၤ.20  ဒီးပှၤမ့ၢ်တီၢ်အကုၢ်ပိာ်ခွါအကုၢ်ပိာ်မုၣ်, လၢနီၣ်တီၢ်, ဒီးမ့ၢ်သံလၢအစုဖီလာ်ဒီး, တၢ်ကမၤဆၢတၢ်သပှၢ်တၢၢ်
         လီၤ.
         21  ဘၣ်ဆၣ်ဒီးမ့ၢ်အိၣ်ဒံးတနံၤခံနံၤဒီး, တဘၣ်ဘၣ် တၢ်မၤဆၢအီၤဘၣ်. အဂ့ၢ်ဒ်အံၤ, အဝဲဒၣ်မ့ၢ်အစ့လီၤ.22  ဒီးပှၤကညီမ့ၢ်တီၢ်လိာ်အသးဒီး ဘၣ်ပိာ်မုၣ်လၢအဒၢ ထီၣ်, ဒီးအဟုးဟးဂီၤ, ဒီးတဘၣ်လၢၤတၢ်နီတမံၤဘၣ်
         ဒီး, ကလိးစ့သပှၢ်တၢၢ်ဒ်သိးပိာ်မုၣ်အဝၤကပာ်လၢအ လိၤအသိး, ဒီးဘၣ်ဟ့ၣ်လီၤတၢ်ဖဲဒၣ်ပှၤစံၣ်ညီၣ်ကွီၢ်အ
         သးလီၤ.
         23  ဒီးပိာ်မုၣ်မ့ၢ်ဘၣ်တၢ်တမံၤမံၤဒီး, နဘၣ် ဟ့ၣ်သးလၢသးအဂီၢ်,
         24  မဲာ်လၢမဲာ်အဂီၢ်, မဲလၢမဲအ ဂီၢ်, စုလၢစုအဂီၢ်, ခီၣ်လၢခီၣ်အဂီၢ်,
         25  ကိၢ်ဃၢၣ်အ လီၢ်လၢကိၢ်ဃၢၣ်အလီၢ်အဂီၢ်, တၢ်ဘၣ်တူာ်လၢတၢ် ဘၣ်တူာ်အဂီၢ်, တီၢ်အလီၢ်လၢတီၢ်အလီၢ်အဂီၢ်လီၤ.26  ဒီးပှၤမ့ၢ်တီၢ် အကုၢ်ပိာ်ခွါအမဲာ်, အကုၢ်ပိာ်မုၣ်အ မဲာ်, ဒီးမၤဟးဂီၤအီၤဒီး, ဘၣ်ပျၢ်အီၤလၢအမဲာ်အဃိ
         လီၤ.
         27  ဒီးမ့ၢ်မၤပိာ်ကွံာ်အကုၢ်ပိာ်ခွါအမဲ, အကုၢ်ပိာ် မုၣ်အမဲဒီး, ဘၣ်ပျၢ်အီၤလၢအမဲအဃိလီၤ.28  ဒီးဂီၤဖံးမ့ၢ်ဘျၢၣ်ပိာ်မုၣ်ဂ့ၤ, ပိာ်ခွါဂ့ၤ, ဒီးမ့ၢ်သံဒီး, ကဘၣ်တၢ်ကွံာ်သံအီၤလၢလၢၢ်သပှၢ်တၢၢ်,
         ဒီးပှၤတ ဘၣ်အီၣ်ဘၣ်အညၣ်ဘၣ်. မ့မ့ၢ်ဂီၤဖံးအကစၢ်န့ၣ်ကပူၤ ဖျဲးလီၤ.
         29  ဘၣ်ဆၣ်ဒီးဂီၤဖံးန့ၣ် မ့ၢ်ဘျၢၣ်တၢ်မဟါမ ဟိဒီးပှၤဘိးဘၣ်သ့ၣ်ညါအကစၢ်, ဒီးအဝဲတကွၢ်ဘၣ် အီၤ,
         ဒီးဂီၤဖံးမၤသံတ့ၢ်ပိာ်မုၣ်ဂ့ၤ, ပိာ်ခွါဂ့ၤဒီး, ဂီၤဖံး ကဘၣ်တၢ်ကွံာ်သံအီၤလၢလၢၢ်, ဒီးအကစၢ်ကဘၣ်
         တၢ်မၤသံစ့ၢ်ကီးအီၤလီၤ.
         30  ဒီးတၢ်မ့ၢ်ပာ်တၢ်မၤပူၤဖျဲးလၢ အဂီၢ်ဒီး, ဘၣ်ဟ့ၣ်အသးအပှ့ၤဖဲဒၣ်တၢ်ပာ်လၢအလိၤ ခဲလၢာ်လီၤ.
         31  မ့ၢ်ဘျၢၣ်တ့ၢ်ဖိခွါတဂၤမ့ၢ်ဂ့ၤ, ဖိမုၣ်တဂၤ မ့ၢ်ဂ့ၤ, ဒ်တၢ်စံၣ်ညီၣ်အံၤအသိးန့ၣ်, ပှၤဘၣ်မၤအီၤလီၤ.32  ဂီၤဖံးမ့ၢ်ဘျၢၣ်တၢ်အကုၢ်ပိာ်ခွါ, တၢ်အကုၢ်ပိာ်မုၣ် ဒီး, ဘၣ်ဟ့ၣ်လီၤအကစၢ်န့ၣ်လၢစ့သၢဆံလီၤ.
         ဒီးဂီၤ ဖံးကဘၣ်တၢ်ကွံာ်အီၤလၢလၢၢ်လီၤ.33  ဒီးပှၤမ့ၢ်အိးထီၣ်တၢ်ပူၤမ့ၢ်ဂ့ၤ, ပှၤမ့ၢ်ခူၣ်တၢ်ပူၤမ့ၢ်ဂ့ၤ, ဒီးတကျၢၢ်ဘၢဃာ်ဘၣ်, ဒီးဂီၤဖံးမ့ၢ်ဂ့ၤ,
         ကသ့ၣ်ယီၤ မ့ၢ်ဂ့ၤ, မ့ၢ်လီၤတဲာ်လၢအပူၤဒီး,
         34  တၢ်ပူၤအကစၢ်ဘၣ် ဟ့ၣ်တၢ်ထဲသိးသိး, ဘၣ်ဟ့ၣ်က့ၤစ့လၢတၢ်တဒုအက စၢ်, ဒီးတၢ်အစိၣ်န့ၣ်ကကဲထီၣ်အတၢ်ဒၣ်ဝဲလီၤ.35  ဒီးပှၤတဂၤအဂီၤဖံးမ့ၢ်ဘျၢၣ်ပှၤတဂၤဒၣ်အဂီၤဖံး, ဒီး မ့ၢ်သံဝဲဒီး, အဝဲသ့ၣ်တဖၣ်ဘၣ်ဆါကွံာ်ဂီၤဖံးလၢအမူ
         ဒံးတဒု, ဒီးနီၤဖးစ့အဆၢ, ဒီးဘၣ်နီၤဖးတၢ်အစိၣ်န့ၣ် စ့ၢ်ကီးလီၤ.
         36  ဘၣ်ဆၣ်ဒီးပှၤမ့ၢ်သ့ၣ်ညါလၢဂီၤဖံးဘျၢၣ် တၢ်လၢမဟါမဟိ, ဒီးအကစၢ်တကွၢ်ဘၣ်အီၤဒီး, ဘၣ် ဟ့ၣ်တၢ်ထဲသိးသိးလၢလၢပှဲၤပှဲၤ
         သပှၢ်တၢၢ်လၢဂီၤဖံး တဒုအဂီၢ်, ဒီးတၢ်အစိၣ်န့ၣ်ကကဲထီၣ်အတၢ်ဒၣ်ဝဲလီၤ.

၂၂221  ဂီၤဖံးတဒုဂ့ၤဂ့ၤ, သိတဒုဂ့ၤဂ့ၤ, ပှၤမ့ၢ်ဟုၣ်ဝဲ, ဒီးမၤ သံအီၤမ့ၢ်ဂ့ၤ, ဆါကွံာ်အီၤမ့ၢ်ဂ့ၤ,
         ဘၣ်ဟ့ၣ်က့ၤဂီၤဖံး ယဲၢ်ဒုလၢဂီၤဖံးတဒုအဂီၢ်, ဒီးသိလွံၢ်ဒုလၢသိတဒုအ ဂီၢ်လီၤ.2  ပှၤဟုၣ်တၢ်မ့ၢ်ဘၣ်တၢ်ထံၣ်န့ၢ်အီၤလၢအဘၢၣ်ဖျိတၢ် အဖၢမုၢ်, ဒီးဘၣ်တၢ်ကျီကွံာ်အီၤဒီးသံဝဲဒီး,
         တၢ်သွံၣ် တအိၣ်ဘၣ်လၢအဃိဘၣ်.
         3  မုၢ်မ့ၢ်ဟဲထီၣ်န့ၢ်အီၤဒီး, တၢ်သွံၣ်ကအိၣ်လၢအဃိလီၤ. ကြၢးဟ့ၣ်တၢ်ထဲသိးသိး လၢလၢပှဲၤပှဲၤလီၤ.
         အတၢ်မ့ၢ်တအိၣ်ဘၣ်ဒီး, ကဘၣ် တၢ်ဆါကွံာ်အီၤလၢအဟုၣ်တၢ်အဃိလီၤ.4  တၢ်မ့ၢ်ထံၣ်န့ၢ်တၢ်လၢအဟုၣ်ဝဲသမူဒံးလၢအစုပူၤသ ပှၢ်တၢၢ်ဒီး, ဂီၤဖံးမ့ၢ်ဂ့ၤ, ကသ့ၣ်ယီၤမ့ၢ်ဂ့ၤ,
         သိမ့ၢ်ဂ့ၤ, ဘၣ်ဟ့ၣ်က့ၤတၢ်ခံစးလီၤ.5  ပှၤမ့ၢ်ဒုးအီၣ်စံာ်လီၢ်မ့ၢ်ဂ့ၤ, စပံးလီၢ်မ့ၢ်ဂ့ၤ, ဒီးဒုးနုာ် အဆၣ်ဖိကီၢ်ဖိလၢအပူၤ, ဒီးဒုးအီၣ်ဝဲလၢပှၤဂၤအစံာ်
         လီၢ်ဒီး, လၢတၢ်ဂ့ၤကတၢၢ်လၢအစံာ်ဒၣ်ဝဲအပူၤ, ဒီး လၢတၢ်ဂ့ၤကတၢၢ်လၢ အစပံးလီၢ်ဒၣ်ဝဲအပူၤန့ၣ်ဘၣ်
         ဟ့ၣ်က့ၤလီၤ.6  မ့ၣ်အူကဲၤထီၣ်ဒီးဘၣ်လၢတၤဆှုၣ်တၤမဲ, ဒီးဘုက ဒိၣ်ပာ်ဖှိၣ်တၢ်မ့ၢ်ဂ့ၤ, ဘုတကူးဒံးဘၣ်မ့ၢ်ဂ့ၤ,
         စံာ်မ့ၢ်ဂ့ၤ, မ့ၣ်အူမ့ၢ်အီၣ်ကွံာ်အီၤဒီး, ပှၤလၢအဆိၣ်ကဲၤမ့ၣ်အူတ ဂၤန့ၣ်, ကဘၣ်ဟ့ၣ်တၢ်ထဲသိးသိးလၢလၢပှဲၤပှဲၤလီၤ.7  ပှၤမ့ၢ်ပာ်ဒီးပှၤလၢအဃၢၤ, စ့မ့ၢ်ဂ့ၤ, တၢ်ဖိတၢ်လံၤ မ့ၢ်ဂ့ၤ, ဒ်သိးအကကွၢ်အီၤ, ဒီးပှၤမ့ၢ်ဟုၣ်န့ၢ်အီၤလၢပှၤ
         တဂၤန့ၣ်အဟံၣ်ပူၤဒီး, တၢ်မ့ၢ်ထံၣ်န့ၢ်ပှၤဟုၣ်တၢ်တဂၤ န့ၣ်ဒီး, ဘၣ်ဟ့ၣ်က့ၤတၢ်ခံစးလီၤ.
         8  တၢ်မ့ၢ်တထံၣ် န့ၢ်ဘၣ်ပှၤဟုၣ်တၢ်ဘၣ်ဒီး, ဟံၣ်ကစၢ်ဘၣ်ဟဲဆူယွၤ အအိၣ်, မ့ၢ်အတယူာ်ထီၣ်ဘၣ်အစုဆူပှၤလၢအဃၢၤ
         အတၢ်ဖိတၢ်လံၤဧါန့ၣ်အဂ့ၢ်လီၤ.9  လၢကယဲၢ်တၢ်မၤကမၣ်တၢ်အဂ့ၢ်, လၢဂီၤဖံးအဃိမ့ၢ် ဂ့ၤ, လၢကသ့ၣ်ယီၤအဃိမ့ၢ်ဂ့ၤ, လၢသိအဃိမ့ၢ်ဂ့ၤ,
         လၢ တၢ်ကူတၢ်သိးအဃိမ့ၢ်ဂ့ၤ, လၢကယဲၢ်တၢ်လၢအဟါ မၢ်လၢပှၤစံးလၢသါတၢ်အဃိမ့ၢ်ဂ့ၤ, ပှၤခံဂၤအကွီၢ်ဘၣ်
         ဟဲဆူယွၤအအိၣ်လီၤ. ပှၤလၢယွၤကစံၣ်ညီၣ်ဃၣ်အီၤ တဂၤန့ၣ် ဘၣ်ဟ့ၣ်က့ၤပှၤလၢအဃၢၤလၢတၢ်ခံစးလီၤ.
         10  ကသ့ၣ်ယီၤမ့ၢ်ဂ့ၤ, ဂီၤဖံးမ့ၢ်ဂ့ၤ, သိမ့ၢ်ဂ့ၤ, ဖဲဒၣ်ဆၣ်ဖိကီၢ်ဖိတဒုဒုမ့ၢ်ဂ့ၤ, ပှၤမ့ၢ်ပာ်လၢပှၤလၢအဃၢၤအစုပူၤဒ်သိးအကကွၢ်အီၤဒီး,
         သံဝဲမ့ၢ်ဂ့ၤ, ဘၣ်ထံးမ့ၢ်ဂ့ၤ, တၢ်ဖီၣ်န့ၢ်အီၤမ့ၢ်ဂ့ၤ, ပှၤမ့ၢ်တထံၣ်ဘၣ်နီတဂၤဘၣ်ဒီး,―11  တၢ်ဆိၣ်ဘၣ်ဃးဒီးယွၤကအိၣ်လၢ ပှၤခံဂၤအဘၢၣ်စၢၤ လၢအတယူာ်ထီၣ်ဘၣ်အစုဆူ ပှၤလၢအဃၢၤအတၢ်ဖိ တၢ်လံၤဘၣ်,
         ဒီးအကစၢ်ဘၣ်တူၢ်လိာ်ဝဲ, ဒီးအဝဲတဂၤ န့ၣ်တဘၣ်ဟ့ၣ်က့ၤတၢ်လၢအဂီၢ်ဘၣ်.
         12  တၢ်မ့ၢ်ဟုၣ် န့ၢ်အီၤသပှၢ်တၢၢ်ဒီး, ဘၣ်ဟ့ၣ်တၢ်ထဲသိးသိး, လၢ အကစၢ်န့ၣ်လီၤ.
         13  မ့ၢ်ဘၣ်ယာ်ကွံာ်ဝဲသပှၢ်တၢၢ်ဒီး, မ် အဟဲစိာ်အစိၣ်လၢတၢ်အုၣ်အသးအဂီၢ်တက့ၢ်. ဒီးတ ဘၣ်ဟ့ၣ်က့ၤတၢ်လၢအဘၣ်ယာ်အဃိဘၣ်.14  ဒီးပှၤမ့ၢ်လိၢ်တၢ်လၢပှၤလၢအဃၢၤဒီး, ဘၣ်ထံးမ့ၢ် ဂ့ၤ, သံဝဲမ့ၢ်ဂ့ၤ, အကစၢ်တအိၣ်ဘၣ်ဒီးအီၤဘၣ်ဒီး,
         ဘၣ်ဟ့ၣ်က့ၤတၢ်ထဲသိးသိးလၢလၢပှဲၤပှဲၤလီၤ.
         15  မ့မ့ၢ်အ ကစၢ်မ့ၢ်အိၣ်ဒီးအီၤဒီး, တဘၣ်ဟ့ၣ်က့ၤတၢ်လၢအဂီၢ် ဘၣ်. မ့ၢ်တၢ်ဒိးလဲအသးဒီး, ဟဲဝဲလၢအဘူးအလဲအ
         ဂီၢ်လီၤ.16  ဒီးပှၤမ့ၢ်ကလံာ်ပိာ်မုၣ်လိၣ်ဘိလၢအတဘၣ်တၢ်အဲၣ် တီအီၤတဂၤ, ဒီးမံဃုာ်ဒီးအီၤဒီး, အဝဲဒၣ်ဘၣ်ပှ့ၤအီၤ
         လၢအမါအဂီၢ်သပှၢ်တၢၢ်လီၤ.
         17  ဒ်သိးအကဟ့ၣ်အီၤ လၢအမါန့ၣ်အပၢ်မ့ၢ်ဂ့ၢ်လိာ်ဝဲသပှၢ်တၢၢ်ဒီး, ဘၣ်လိး စ့လီၤတယၢၢ်ပှဲၤသိးသိးဒီးပိာ်မုၣ်လိၣ်ဘိအပူၤန့ၣ်လီၤ.18  ပိာ်မုၣ်လၢအမၤကဒါပမဲာ်န့ၣ် ဒုးမူအီၤတဂ့ၤ.19  ဖဲဒၣ်ပှၤလၢအမံဃုာ်ဒီးဆၣ်ဖိကီၢ်ဖိတဂၤလၢ်လၢ်န့ၣ် ကဘၣ်တၢ်မၤသံအီၤသပှၢ်တၢၢ်လီၤ.20  ပှၤလၢအလုၢ်တၢ်လၢ ကစၢ်တဂၤဂၤ လၢအတမ့ၢ် ဘၣ်ယွၤတဂၤန့ၣ်, ကဘၣ်တၢ်မၤဟးဂီၤကွံာ်အီၤသပှၢ် တၢၢ်လီၤ.21  ပှၤတခီဘီမုၢ်ဖိန့ၣ်, မၤအၢမၤသီအီၤတဂ့ၤ. မၤအၢ မၤနးအီၤတဂ့ၤ. အဂ့ၢ်ဒ်အံၤ, သုမ့ၢ်တ့ၢ်ပှၤတခီဘီမုၢ်
         ဖိလၢကီၢ်အဲၤကူပတူးအပူၤလီၤ.22  ပှၤမုၣ်ကမဲမ့ၢ်ဂ့ၤ, ပှၤဖိၣ်ဃဲမ့ၢ်ဂ့ၤ, မၤနးမၤဖှီၣ်အီၤ တဂ့ၤ.
         23  နမ့ၢ်မၤနးမၤဖှီၣ်အီၤတမံၤမံၤ, ဒီးမ့ၢ်ကိးထီၣ် ယၤတစဲးဧိၤဒီး, ယကဒိကနၣ် အကိးထီၣ်တၢ်သပှၢ်
         တၢၢ်လီၤ.―24  ဒီးယသးထီၣ်ကကဲၤထီၣ်, ဒီးယကမၤသံသုလၢနး, ဒီးသုမါကကဲထီၣ်မုၣ်ကမဲ, ဒီးသုဖိကကဲထီၣ်ဖိၣ်ဃဲ
         န့ၣ်လီၤ.25  နမ့ၢ်ဒုးလိၢ်စ့လၢယပှၤဂီၢ်မုၢ်, ပှၤဖှီၣ်ဖိအိၣ်ဒီးနၤဒီး, ကဲထီၣ်လၢအဂီၢ်ဒ်ပှၤလၢအဟံးန့ၢ်စ့အအ့ၣ်တဂ့ၤ.
         ပာ် စ့အအ့ၣ်လၢအလိၤတဂ့ၤ.26  နမ့ၢ်ဟံးကီၤဃာ်ပှၤလၢနဃၢၤအယၣ်ဒီး, တုၤမုၢ်လီၤ နုာ်ဒီး, နဘၣ်ဟ့ၣ်က့ၤအီၤလီၤ.
         27  အဂ့ၢ်ဒ်အံၤ, တၢ် လုးဘၢအသးန့ၣ်မ့ၢ်ထဲအဝဲန့ၣ်ဧိၤလီၤ. မ့ၢ်အကူအသိး လၢအဖံးအဂီၢ်လီၤ. ကမံလၢမနုၤတမံၤလဲၣ်.
         ဒီးတုၤ အကိးထီၣ်ယၤဒီး, တၢ်ကမၤအသးလၢယကဒိကနၣ် လီၤ. အဂ့ၢ်ဒ်အံၤ, ယဲဒၣ်အံၤယဟ့ၣ်ဘျုးဟ့ၣ်ဖှိၣ်လီၤ.28  ဒုၣ်ဒွဲၣ်ကစၢ်တဂ့ၤ. ဆိၣ်အၢနပှၤဂီၢ်မုၢ် အပဒိၣ်တ ဂ့ၤ.
         29  ဒ်သိးနကမၤဘူၣ်တၢ်လၢ နတၤသၣ်မံအဃိအတၢ်လၢတၢ်ပှဲၤဒီးလၢနစပံးထံနသိအဆိန့ၣ်ဒီး, သုးနံၤသုးသီတဂ့ၤ.
         နဖိခွါဝဲၢ်ကိတဂၤန့ၣ် နဘၣ်ဟ့ၣ်ယၤလီၤ.―30  ဒ်န့ၣ်အသိး နဘၣ်မၤဒီးနဂီၤဖံးဒီးနသိတဖၣ်လီၤ. နွံနံၤ ကအိၣ်ဒီးအမိၢ်, ဒီးဃိးနံၤတနံၤန့ၣ်နဘၣ်ဟ့ၣ်အီၤလၢ
         ယၤလီၤ.31  ဒီးသုဘၣ်ကဲထီၣ်ပှၤစီဆှံလၢယဂီၢ်လီၤ. တၢ်ညၣ်လၢ ဆၣ်ဖိကီၢ်ဖိအ့ၣ်ဖှီအီၤန့ၣ်အီၣ်တဂ့ၤ. ကွံာ်တ့ၢ်ကွံာ်အီၤ
         ဆူထွံၣ်အအိၣ်တက့ၢ်.

၂၃231  မၤဟူထီသါလီၤတၢ်ကစီၣ် ကဘျံးကဘျၣ်တဂ့ၤ. ပာ်နစုဒီးပှၤတတီတလိၤ ဒ်သိးနကကဲထီၣ်ပှၤအုၣ်အ သးလၢလီတၢ်တဂ့ၤ.2  ပိာ်ပှၤအါဂၤအခံ လၢတၢ်မၤအၢအပူၤန့ၣ်တဂ့ၤ, စံး ဆၢတၢ်လၢတၢ်အကွီၢ်ထွဲပှၤအါဂၤအခံ လၢတၢ်ဘိးက
         မၣ်တၢ်အပူၤတဂ့ၤ.3  ကွၢ်မဲာ်ပှၤဘၣ်ဖှီၣ်ဘၣ်ယာ်လၢအကွီၢ်ပူၤန့ၣ်တဂ့ၤ.4  နမ့ၢ်ဘၣ်သဃိာ်ဒီးနဒုၣ်နဒါအဂီၤဖံးဂ့ၤ, အကသ့ၣ် ယီၤဂ့ၤဟးဖျိးကျဲဒီး, ဒုးဟဲက့ၤကဒါက့ၤအီၤဆူအအိၣ်
         သပှၢ်တၢၢ်တက့ၢ်.5  နမ့ၢ်ထံၣ်ဘၣ်ပှၤလၢအသးဟ့နၤတဂၤအကသ့ၣ်ယီၤ ကိာ်လီၤလၢအဝံတၢ်အဖီလာ်ဒီး, နသးတအိၣ်မၤစၢၤ ဘၣ်အီၤဘၣ်ဒီး,
         အိၣ်တဂ့ၤ, မၤစၢၤအီၤသပှၢ်တၢၢ် တက့ၢ်.6  ဘိးဃၣ်နပှၤဖှီၣ်ဖိယာ်ဖိ အတၢ်စံၣ်ညီၣ်ဘၣ်ဃးဒီး အကွီၢ်တဂ့ၤ.7  အိၣ်ယံၤဒီးတၢ်တမ့ၢ်တတီဘၣ်န့ၣ်တက့ၢ်. ဒီးမၤသံ ပှၤလၢအတၢ်ဒဲးဘးတအိၣ်ဘၣ်, ပှၤအတီအလိၤန့ၣ်တ
         ဂ့ၤ. အဂ့ၢ်ဒ်အံၤ, ယတပာ်တီဘၣ်ပှၤအအၢန့ၣ်ဘၣ်.8  ဒီးဟံးန့ၢ်တၢ်ခိၣ်ဖးတဂ့ၤ. အဂ့ၢ်ဒ်အံၤ, တၢ်ခိၣ်ဖး မၤဘျီၣ်မဲာ်ပှၤလၢအမဲာ်ဆးတဖၣ်အသး, ဒီးမၤတလံာ်
         ပှၤအတီအလိၤတဖၣ်အတၢ်ကတိၤလီၤ.9  ဒီးမၤနးမၤဖှီၣ်ပှၤတခီဘီမုၢ်ဖိတဂ့ၤ. အဂ့ၢ်ဒ်အံၤ, သု သ့ၣ်ညါပှၤတခီဘီမုၢ်ဖိအသးလီၤ. သုမ့ၢ်တခီဘီမုၢ်ဖိ
         လၢအဲၤကူပတူးအပူၤလီၤ.10  ဒီးနဘၣ်ဖှံတၢ်လၢနဟီၣ်ခိၣ်ဃုနံၣ်, ဒီးထၢပာ်ဖှိၣ်အ တၤသၣ်လီၤ.
         11  မ့မ့ၢ်နွံနံၣ်တနံၣ်န့ၣ်, နဘၣ်ဒုးအိၣ်ဘှံး အီၤ, ဒီးအိၣ်ဒၣ်အတၢ်, ဒ်သိးနပှၤဂီၢ်မုၢ်အဖှီၣ်ဖိယာ်
         ဖိကအီၣ်တၢ်, ဒီးတၢ်လၢအအိၣ်လီၤတဲာ်န့ၣ် ဆၣ်ဖိ ကီၢ်ဖိအမံၤလၢပှၢ်လၢ်ကျါကအီၣ်ဘၣ်ဝဲလီၤ. ဒ်န့ၣ်အ
         သိးနဘၣ်မၤဒီး နစပံးအလီၢ်ဒီးနသ့ၣ်စၤယံးအလီၢ်န့ၣ် လီၤ.12  ဃုနံၤအတီၢ်ပူၤန့ၣ်နဘၣ်မၤနတၢ်မၤ, ဒီးနွံနံၤတနံၤ န့ၣ်နဘၣ်အိၣ်ဘှံး, ဒ်သိးနဂီၤဖံးဒီးနကသ့ၣ်ယီၤက
         အိၣ်ဘှံး, ဒီးနကုၢ်ပိာ်မုၣ်အဖိခွါ, ဒီးပှၤတခီဘီမုၢ်အဖိ ခွါအသးကခုၣ်ထီၣ်ကမုာ်ထီၣ်လီၤ.13  ဒီးပလီၢ်သုသး လၢကယဲၢ်တၢ်လၢယစံးတ့ၢ်သုတ က့ၢ်. ဒီးဒုးသ့ၣ်နီၣ်ထီၣ်ကစၢ်အဂၤတဖၣ်အမံၤတဂ့ၤ.
         မ်တၢ်သုတနၢ်ဟူဘၣ်အီၤလၢနထးခိၣ်တဂ့ၤ.14  တနံၣ်အတီၢ်ပူၤန့ၣ် တိၢ်န့ၢ်တၢ်မၤဘူၣ်လၢယဂီၢ်သၢ ဘျီတက့ၢ်.15  နဘၣ်တိၢ်န့ၢ် ဘူၣ်ကိၣ်တအိၣ်ဘၣ်ဒီးကိၣ်မံၣ်, (န ဘၣ်အီၣ်ကိၣ်တအိၣ်ဘၣ်ဒီးကိၣ်မံၣ်န့ၣ်နွံနံၤ,
         ဒ်ယမၤ လိာ်နၤအသိး, ဖဲအဆၢအကတီၢ်လၢလါအၤဘံာ်န့ၣ် လီၤ. အဂ့ၢ်ဒ်အံၤ, လၢအတီၢ်ပူၤန့ၣ်နဟးထီၣ်ကွံာ်လၢ
         အဲၤကူပတူး, ဒီးပှၤတဘၣ်အိၣ်ဖျါလၢယမဲာ်ညါအိၣ်က လီဘၣ်),
         16  ဒီးဘူၣ်ကူးတၢ်, နမၤတၢ်အတၤသၣ်ဆိ ဘၣ်ဃးဒီးနဖှံတၢ်လၢစံာ်ပူၤ, ဒီးဘူၣ်ထၢဖှိၣ်တၢ်ဖဲနထၢ ဖှိၣ်နမၤတၢ်လၢစံာ်ပူၤ,
         ဒီးလၢနံၣ်အကတၢၢ်လီၤ.
         17  တ နံၣ်အတီၢ်ပူၤန့ၣ် ကယဲၢ်သုပိာ်ခွါဘၣ်အိၣ်ဖျါသၢဘျီ လၢကစၢ်ယွၤအမဲာ်ညါခဲလၢာ်လီၤ.18  လုၢ်ယတၢ်လုၢ်အသွံၣ်, ဒီးကိၣ်အိၣ်ဒီးကိၣ်မံၣ်န့ၣ် တဂ့ၤ. ဒီးယတၢ်မၤဘူၣ်အသိန့ၣ် ပာ်အီၤသီတနၤ
         ကျၢၤတုၤမုၢ်ဆ့ၣ်ထီၣ်န့ၣ်တဂ့ၤ.19  နဟီၣ်ခိၣ်အတၤသၣ်ဆိအဂံၢ်ခိၣ်တဖၣ်န့ၣ် ဟဲစိာ် ဆူယွၤနကစၢ်အဟံၣ်ပူၤတက့ၢ်. ချီမဲာ်တဲးလဲးဖိလၢအ
         မိၢ်နုၢ်ထံပူၤတဂ့ၤ.20  ကွၢ်ကွၢ်, ယမၢလီၤကလူးတဂၤလၢနမဲာ်ညါလၢအ ကကွၢ်နၤလၢကျဲ, ဒီးကဒုးဟဲနၤဆူတၢ်အလီၢ်လၢယ ကတဲာ်ကတီၤတ့ၢ်အီၤတပူၤလီၤ.
         21  ပလီၢ်နသးလၢအီၤ, ဒီးကနၣ်အကလုၢ်တက့ၢ်. မၤသးထီၣ်အီၤတဂ့ၤ. အ ဂ့ၢ်ဒ်အံၤ, တပျၢ်ဘၣ်သုတၢ်ကမၣ်ဘၣ်.
         အဂ့ၢ်ဒ်အံၤ, ယမံၤအိၣ်လၢအပူၤလီၤ.
         22  မ့မ့ၢ်နမ့ၢ်ကနၣ်အကလုၢ် လီၤတံၢ်လီၤဆဲး, ဒီးတိၢ်န့ၢ်ကယဲၢ်ယကတိၤတၢ်ဒီး, ယကကဲထီၣ်နဒုၣ်နဒါတဖၣ်အဒုၣ်အဒါ,
         ဒီးပှၤမၤကိၢ် မၤဂီၤနၤတဖၣ်အတၢ်မၤကိၢ်မၤဂီၤအီၤလီၤ.23  အဂ့ၢ်ဒ်အံၤ, ယကလူးန့ၣ်ကလဲၤလၢနမဲာ်ညါ, ဒီး ဒုးလဲၤနၤဆူပှၤအမိၢ်ဖိ, ဒီးပှၤဃ့ၤသးဖိ, ဒီးပှၤပရးစၤ
         ဖိ, ဒီးပှၤကနၤဧၣ်ဖိ, ဒီးပှၤဃံၤဝံၤဖိ, ဒီးပှၤယဘူၣ်ဖိ တဖၣ်အအိၣ်, ဒီးယကမၤဟးဂီၤအီၤလီၤ.24  ဘါအကစၢ်တဖၣ်တဂ့ၤ. မၤအတၢ်တဂ့ၤ. မၤတၢ် ဒ်အဝဲသ့ၣ်မၤအသိးန့ၣ်တဂ့ၤ. ဒီးမၤဟးဂီၤကွံာ်အီၤ, ဒီးမၤလီၤကလဲအတၢ်ဂီၤတဖၣ်န့ၣ်တက့ၢ်.25  ဒီးမၤယွၤ သုကစၢ်အတၢ်တက့ၢ်. ဒီးကဆိၣ်ဂ့ၤသု ကိၣ်ဒီးသုထံလီၤ. ဒီးယကဟံးထီၣ်ကွံာ် တၢ်ဆူးတၢ်
         ဆါလၢနကျါလီၤ.
         26  တၢ်အဟုးတဟးဂီၤဘၣ်, တၢ် တူာ်ဖိတအိၣ်ဘၣ်လၢနကီၢ်ပူၤနီတမံၤဘၣ်. နနံၤနသီ အတၢ်ဂံၢ်န့ၣ်ယကမၤပှဲၤထီၣ်လီၤ.27  ယကမၢတၢ်ပျံၤယၤလဲၤလၢနမဲာ်ညါ, ဒီးကယဲၢ်ပှၤ ဂီၢ်မုၢ်လၢနကလဲၤဆူအအိၣ်ခဲလၢာ်န့ၣ်, ယကမၤပျံၤမၤ
         ဖုးအီၤ, ဒီးယကမၢနဒုၣ်နဒါဃၣ်ဒူၣ်ချၢအသးလၢနၤ လီၤ.
         28  ဒီးယကမၢဖျၢဧိၤဖျါဧိၤ လဲၤလၢနမဲာ်ညါလၢ အကဟီထီၣ်ကွံာ်ပှၤဃံၤဝံၤဖိ, ပှၤကနၤဧၣ်ဖိ, ဒီးပှၤ
         ဃ့ၤသးဖိလၢနမဲာ်ညါလီၤ.29  ယတဟီထီၣ်ကွံာ်အီၤ လၢနမဲာ်ညါ လၢတနံၣ်ဃီ ဘၣ်. ကီၢ်ကအိၣ်သယုၢ်ဘၣ်ဖုး, ဒီးဆၣ်ဖိကီၢ်ဖိအမံၤ
         လၢပှၢ်လၢ်ကျါကအါထီၣ်ဘၣ်ဖုးထီဒါနၤလီၤ.
         30  တစဲး ဘၣ်တစဲးယကဟီထီၣ်ကွံာ်အီၤလၢနမဲာ်ညါ, တုၤန သၣ်ထီၣ်ဒီးန့ၢ်ဘၣ်သါထံဧိၤကီၢ်ဧိၤန့ၣ်လီၤ.31  ဒီးယကပာ်နဆၢလၢပီၣ်လဲၣ်ဂီၤ ပၢၢ်လၢပှၤဖလ့ၡ သးဖိအပီၣ်လဲၣ်, ဒီးလၢပှၢ်မုၢ်ကနၢပၢၢ်လၢထံမိၢ်ပှၢ်
         လီၤ. အဂ့ၢ်ဒ်အံၤ, ယကဟ့ၣ်လီၤကွံာ်ပှၤကီၢ်ဖိလၢနစု ပူၤ, ဒီးနကဟီထီၣ်ကွံာ်အီၤလၢနမဲာ်ညါလီၤ.32  ဒီးအဝဲသ့ၣ်မ့ၢ်ဂ့ၤ, ဒီးအကစၢ်တဖၣ်မ့ၢ်ဂ့ၤ, အၢၣ် လီၤအီလီၤတၢ်ဒီးအီၤတဂ့ၤ.
         33  တဘၣ်အိၣ်လၢနကီၢ်ပူၤ ဘၣ်. မ့ၢ်အကမၢနမၤကမၣ်ဘၣ်ဖုးယၤလီၤ. အဂ့ၢ်ဒ် အံၤ, နမ့ၢ်မၤအကစၢ်တဖၣ်အတၢ်ဒီး,
         ကကဲထီၣ်တၢ် လၢတၢ်ပျံၤသကွီၤလၢနဂီၢ်လီၤ.

၂၄241  ဒီးစံးဘၣ်စီၤမိၤရှ့, ဟဲထီၣ်ဆူယွၤအအိၣ်, နဲဒၣ်ဒီး စီၤအၤဟရိၣ်, စီၤနၤဒး, ဒီးစီၤအဘံဟူၤ,
         ဒီးအံၣ်စရ့ လးအပှၤသူၣ်က့သးပှၢ်နွံဆံ, ဒီးဘါတၢ်အိၣ်လၢအယံၤ တက့ၢ်.
         2  ဒီးစီၤမိၤရှ့ကသုးဘူးအသးဆူယွၤအအိၣ်ထဲ တဂၤလီၤ. အဝဲသ့ၣ်တဖၣ်တဘၣ်သုးဘူးအသးဘၣ်. ဒီးပှၤဂီၢ်မုၢ်တဘၣ်လဲၤထီၣ်ဘၣ်ဒီးအီၤဘၣ်.3  ဒီးစီၤမိၤရှ့ဟဲဝဲ, ဒီးစံးဘၣ်တဲဘၣ်ပှၤဂီၢ်မုၢ်လၢကယဲၢ် ယွၤအကလုၢ်အကထါ, ဒီးကယဲၢ်အစံၣ်ညီၣ်
         တၢ်ခဲ လၢာ်, ဒီးပှၤဂီၢ်မုၢ်စံးဆၢတၢ်လၢအကလုၢ်တဘျီဃီခဲ လဲာ်, ဒီးစံးဝဲဒၣ်, ကယဲၢ်တၢ်ကတိၤလၢယွၤကတိၤ
         တၢ်န့ၣ်ပကတိၢ်န့ၢ်လီၤ.4  ဒီးစီၤမိၤရှ့ကွဲးလီၤ ကယဲၢ်ယွၤအကလုၢ်အကထါခဲ လၢာ်, ဒီးလၢမုၢ်ဂီၤန့ၣ်ဂဲၤဆၢထၢၣ်ဂီၤဂီၤ, ဒီးမၤယွၤအ
         တၢ်လုၢ်အလီၢ်လၢကစၢၢ်ခီၣ်ထံးန့ၣ်, ဒီးအထူၣ်တဆံခံ ထူၣ်, ပှဲၤသိးသိးဒီးပှၤအံၣ်စရ့လးဖိတဆံခံဒူၣ်န့ၣ်လီၤ.5  ဒီးမၢပှၤဖိၣ်သၣ်ခွါလၢပှၤအံၣ်စရ့လးဖိအကျါ, ဒီးအ ဝဲသ့ၣ်လုၢ်တၢ်လုၢ်မ့ၣ်အူ, ဒီးလုၢ်ယွၤလၢတၢ်လုၢ်မၤဃူ
         မၤဖိးတၢ်အဂီၤဖံးန့ၣ်လီၤ.6  ဒီးစီၤမိၤရှ့ဟံးန့ၢ်သွံၣ်ခံပူတပူ, ဒီးဒၢနုာ်ဝဲလၢသလၢ တဖၣ်အပူၤ, ဒီးဖှံဝဲလၢသွံၣ်ခံပူတပူလၢတၢ်လုၢ်အလီၢ်
         အဖီခိၣ်လီၤ.
         7  ဒီးဟံးန့ၢ်လံာ်တၢ်အၢၣ်လီၤအီလီၤ, ဒီး ဖးဝဲလၢပှၤဂီၢ်မုၢ်အနၢ်ပူၤ, ဒီးအဝဲသ့ၣ်စံးဝဲဒၣ်,
         ကယဲၢ် တၢ်လၢယွၤကတိၤတၢ်န့ၣ်ပကတိၢ်န့ၢ်, ဒီးဒိကနၣ်လီၤ.8  ဒီးစီၤမိၤရှ့ဟံးန့ၢ်သွံၣ်, ဒီးဖှံဝဲလၢပှၤဂီၢ်မုၢ်အလိၤဒီးစံး ဝဲဒၣ်, ကွၢ်ကွၢ်, တၢ်သွံၣ်ဘၣ်ဃးဒီးတၢ်အၢၣ်လီၤအီ
         လီၤလၢယွၤအၢၣ်လီၤအီလီၤဒီးသု လၢတၢ်ကတိၤအံၤ ခဲလၢာ်အဂ့ၢ်အကျိၤလီၤ.9  ဒီးစီၤမိၤရှ့ဒီးစီၤအၤဟရိၣ်, ဒီးစီၤနၤဒး, ဒီးစီၤအဘံ ဟူၤ, ဒီးအံၣ်စရ့လးအပှၤသူၣ်က့သးပှၢ်နွံဆံတဖၣ်လဲၤ
         ထီၣ်ဝဲလီၤ.10  ဒီးထံၣ်ဘၣ်အံၣ်စရ့လးအကစၢ်, ဒီးလၢအခီၣ်ဖီလာ် တၢ်အိၣ်ဝဲမၤအသးဒ် တၢ်မျၢ်နံၤလါဒါလီၤအသးအ
         သိး, ဒီးလၢအတၢ်ဆှံန့ၣ်မၤသးဒ် မူခိၣ်အကစၢ်ဒၣ်ဝဲ အသိးလီၤ.11  ဒီးတပာ်ဘၣ်အစုလၢ ပှၤအံၣ်စရ့လးဖိအခိၣ်တဖၣ် ဘၣ်. ဒီးအဝဲသ့ၣ်ထံၣ်ဘၣ်ယွၤ, ဒီးအီၣ်တၢ်ဒီးအီတၢ်
         လီၤ.12  ဒီးယွၤစံးဘၣ်စီၤမိၤရှ့, ဟဲထီၣ်ဆူယအိၣ်လၢကစၢၢ် လိၤန့ၣ်, ဒီးအိၣ်ဖဲန့ၣ်တက့ၢ်. ဒီးယကဟ့ၣ်လီၤနၤလၢ
         လၢၢ်ဘ့ၣ်ဘၣ်တဖၣ်, ဒီးတၢ်သိၣ်တၢ်သီ, ဒီးတၢ်မၤ လိာ်လၢယကွဲးတၢ်, ဒ်သိးနကသိၣ်လိအီၤလီၤ.13  ဒီးစီၤမိၤရှ့ဂဲၤဆၢထၢၣ်ဒီးအခ့အပှၤစီၤယိၤရှူ, ဒီးစီၤ မိၤရှ့လဲၤထီၣ်ဆူကစၢ်အကစၢၢ်န့ၣ်လီၤ.14  ဒီးစံးဘၣ်ပှၤသူၣ်က့သးပှၢ်, အိၣ်ခိးပှၤဖဲအံၤတုၤပဟဲ က့ၤကဒါက့ၤဆူသုအိၣ်တက့ၢ်. ဒီးကွၢ်ကွၢ်,
         စီၤအၤဟ ရိၣ်ဒီးစီၤဃူၢ်အိၣ်ဒီးသုလီၤ. ပှၤတဂၤဂၤအတၢ်ကတိၤ မ့ၢ်အိၣ်ဒီး, မ်အလဲၤဆူအအိၣ်တက့ၢ်.15  ဒီးစီၤမိၤရှ့ လဲၤထီၣ်ဆူကစၢၢ်လိၤန့ၣ်, ဒီးတၢ်အၢၣ် လုၣ်ဘၢကစၢၢ်န့ၣ်လီၤ.16  ဒီးယွၤအလၤအကပီၤ အိၣ်ဝဲဆိးဝဲလၢကစၢၢ်စံၤနါအ လိၤ, ဒီးတၢ်အၢၣ်လုၣ်ဘၢအီၤဃုနံၤ, ဒီးနွံနံၤတနံၤန့ၣ်
         ကိးထီၣ်ဝဲလၢစီၤမိၤရှ့လၢတၢ်အၢၣ်အသးကံၢ်ပူၤလီၤ.17  ဒီးပှၤကွၢ်ယွၤအလၤအကပီၤ မၤသးဒ်မ့ၣ်အူအီၣ်တၢ် လၢကစၢၢ်ဒီခိၣ်အသိးန့ၣ်လၢ ပှၤအံၣ်စရ့လးဖိအမဲာ်
         ညါလီၤ.18  ဒီးစီၤမိၤရှ့လဲၤနုာ်လၢတၢ်အၢၣ်အသးကံၢ်ပူၤ, ဒီးလဲၤ ထီၣ်ဆူကစၢၢ်လိၤန့ၣ်လီၤ. ဒီးစီၤမိၤရှ့အိၣ်ဝဲလၢကစၢၢ်
         လိၤအနံၤလွံၢ်ဆံဒီးအနၤလွံၢ်ဆံလီၤ.

၂၅251  ဒီးယွၤစံးဘၣ်စီၤမိၤရှ့, ဒီးစံးဝဲဒၣ်,― စံးဘၣ်ပှၤအံၣ် စရ့လးဖိလၢအဘၣ်ဟဲစိာ်န့ၢ်ယၤလၢ တၢ်မၤဘူၣ်တ
         က့ၢ်. ကယဲၢ်ပှၤလၢအဟ့ၣ်ဒၣ်တၢ်လၢ အသးတဂၤ လၢ်လၢ်န့ၣ်သုဘၣ်ဟံးန့ၢ်ယတၢ်မၤဘူၣ်လၢအီၤလီၤ.
         3  ဒီးအအံၤမ့ၢ်တၢ်မၤဘူၣ်လၢ သုဘၣ်ဟံးန့ၢ်လၢအီၤန့ၣ်, ထူဧိၤလွဲဧိၤ, ဒီးကျိၣ်ဧိၤစ့ဧိၤ, ဒီးတိၢ်ဧိၤတြၤဧိၤ,―4  ဒီးတၢ်လါ, ဒီးတၢ်လုးတကုာ်, ဒီးတၢ်ဂီၤ, ဒီးဖှီဝါက ဆှၣ်, ဒီးမဲာ်တဲးလဲၤအဆူၣ်,
         5  ဒီးသိဖါအဖံးစုၣ်ဂီၤ, ဒီးတၢ်အဖံး, ဒီးသ့ၣ်ဖှ့ၡံးတၤ,
         6  ဒီးသိလၢမ့ၣ်အူဒၢအ ဂီၢ်, ဒီးတၢ်နၢမူလၢသိဖှူတၢ်အဂီၢ်, ဒီးလၢဆိၣ်ကဲၤတၢ် နၢမူအဂီၢ်,
         7  တၢ်မျၢ်မဟူယၤ, ဒီးလၢၢ်လၢတၢ်ကဒၢ နုာ်လၢအ့ဖိးအဂီၢ်, ဒီးလၢသဃိးအဂီၢ်လီၤ.8  ဒီးဒ်သိးယကအိၣ်ကဆိးလၢအကျါဒီး, မ်အမၤတၢ် အလီၢ်စီဆှံလၢယဂီၢ်တက့ၢ်.
         9  ဒ်ကယဲၢ်တၢ်လၢယဒုး ထံၣ်ဘၣ်နၤ, တၢ်အိၣ်တၢ်ဆိးအလီၢ်အဒိအတဲာ်, ဒီး အတၢ်ဖိတၢ်လံၤအဒိအတဲာ်အသိးန့ၣ်,
         သုဘၣ်မၤအီၤ ဒ်န့ၣ်သိးလီၤ.10  ဒီးဘၣ်မၤတလါလၢသ့ၣ်ဖှ့ၡံးတၤတဖျၢၣ်လီၤ. အထီ ခံပျၢ်ဒီးတထါ, ဒီးအဒီၣ်ဃီၤတပျၢ်ဒီးတထါ, ဒီးအက
         စီၤထီၣ်တပျၢ်ဒီးတထါလီၤ.
         11  ဒီးနဘၣ်ပီၤအီၤဒီးထူစီ လီၤ. လၢခိမ့ၢ်ဂ့ၤ, လၢညါမ့ၢ်ဂ့ၤ, နဘၣ်ပီၤအလိၤ, ဒီးနဘၣ်မၤတၢ်ခိၣ်ကျီၤထူ
         ဝးတရံးလၢအဖီခိၣ်လီၤ.―12  ဒီးနဘၣ်သိအကွီၤထူလွံၢ်ဘိလၢအဂီၢ်, ဒီးပာ်အီၤလၢ အခီၣ်လွံၢ်ခီ, ဒီးကွီၤခံဘိကအိၣ်လၢအကပၤတခီ,
         ဒီး ကွီၤခံဘိကအိၣ်လၢတခီဒၣ်လီၤ.
         13  ဒီးနဘၣ်မၤနီၣ်ယိး ဘိခံဘိလၢသ့ၣ်ဖှ့ၡံးတၤ, ဒီးပီၤအီၤဒီးထူလီၤ.
         14  ဒီးန ဘၣ်ဒၢနုာ်နီၣ်ယိးဘိတဖၣ်လၢကွီၤအပူၤ လၢတလါအ ကပၤ, ဒ်သိးပှၤကစိာ်တလါလၢအီၤလီၤ.
         15  ဒီးနီၣ်ယိး ဘိတဖၣ် ကအိၣ်ဒၣ်တၢ်လၢတလါအကွီၤပူၤလီၤ. ဒီး ပှၤတဘၣ်ဟံးထီၣ်ဘၣ်အီၤလၢအပူၤဘၣ်.16  ဒီးနဘၣ်ဒၢနုာ် တၢ်အၢၣ်လီၤအီလီၤလၢယကဟ့ၣ် လီၤနၤလၢတလါပူၤလီၤ.17  ဒီးနဘၣ်မၤတၢ်မၤပူၤဖျဲးအလီၢ်လၢထူစီလီၤ. အထီ ခံပျၢ်ဒီးတထါ, ဒီးအဒီၣ်ဃီၤတပျၢ်ဒီးတထါလီၤ.18  နဘၣ်တ့ခ့ရူာ်ထူကိၢ်လိၣ်ခံဂၤလီၤ. နဘၣ်တ့အီၤဖဲ တၢ်မၤပူၤဖျဲးအလီၢ်အစိးနါခံခီလီၤ.19  တ့ခ့ရူာ်တဂၤလၢအနါစ့ၤလၢအဝဲတခီ, ဒီးခ့ရူာ်အဝဲ တဂၤလၢအနါစ့ၤလၢအဝဲတခီလီၤ. သုဘၣ်တ့ခ့ရူာ် တဖၣ်လၢတၢ်တလိၣ်ဃီ
         ဒီးတၢ်မၤပူၤဖျဲးအလီၢ်ဖဲအ စိးနါခံခီလီၤ.20  ခ့ရူာ်တဖၣ်ကအိၣ်ဒီးအဒံးဆ့ယူာ်ထီၣ်အသး, အဒံး ဆ့ကျၢၢ်ဘၢတၢ်မၤပူၤဖျဲးအလီၢ်အဖီခိၣ်, ဒီးအမဲာ်က
         ကွၢ်လိာ်အသးလီၤ. ခ့ရူာ်တဖၣ်အမဲာ်ကအိၣ်ဆူတၢ် မၤပူၤဖျဲးအလီၢ်အအိၣ်လီၤ.21  ဒီးနဘၣ်ပာ်တၢ်မၤပူၤဖျဲးအလီၢ် လၢတလါအဖီခိၣ်, ဒီးနဘၣ်ဒၢနုာ် တၢ်အၢၣ်လီၤအီလီၤလၢယကဟ့ၣ်လီၤ
         နၤလၢတလါအပူၤလီၤ.22  ဒီးယကအိၣ်သဂၢၢ်နၤဖဲန့ၣ်, ဒီးယကကတိၤတၢ်ဒီး နၤလၢတၢ်မၤပူၤဖျဲးအလီၢ်အဖီခိၣ်, လၢခ့ရူာ်အဘၢၣ်
         စၢၤလၢအအိၣ်လၢ တၢ်အၢၣ်လီၤအီလီၤအတလါအဖီ ခိၣ်လၢတၢ်ခဲလၢာ်လၢယကမၤလိာ်နၤ လၢပှၤအံၣ်စရ့ လးဖိအဂီၢ်လီၤ.23  နဘၣ်မၤစ့ၢ်ကီးစီၢ်နီၤခိၣ်တဖျၢၣ် လၢသ့ၣ်ဖှ့ၡံးတၤ လီၤ. အထီခံပျၢ်, ဒီးအဒီၣ်ဃီၤတပျၢ်, ဒီးအကစီၤ
         ထီၣ်တပျၢ်ဒီးတထါလီၤ.
         24  ဒီးနဘၣ်ပီၤအီၤဒီးထူစီ, ဒီး မၤအခိၣ်ကျီၤထူဝးတရံးအီၤလီၤ.
         25  ဒီးနဘၣ်မၤသကျီၤ အလဲၢ်တဖံးလဲၤဝးတရံးအီၤ, ဒီးနဘၣ်မၤခိၣ်ကျီၤထူ လၢသကျီၤအဖီခိၣ်ဝးတရံးအီၤလီၤ.
         26  ဒီးနဘၣ်မၤကွီၤ ထူလွံၢ်ဘိလၢအဂီၢ်, ဒီးနဘၣ်ပာ်ကွီၤလၢအသနၢၣ် လွံၢ်နၢၣ်လၢအအိၣ်လၢအခီၣ်လွံၢ်ခီအလိၤလီၤ.27  ကွီၤတဖၣ်န့ၣ် ဘၣ်အိၣ်သဃီၤဒီးသကျီၤလၢနီၣ်ယိး ဘိအလီၢ်အဂီၢ်, ဒီးပှၤကစိာ်ထီၣ်စီၢ်နီၤခိၣ်န့ၣ်
         အဂီၢ် လီၤ.28  ဒီးနဘၣ်မၤနီၣ်ယိးဘိလၢသ့ၣ်ဖှ့ၡံးတၤ, ဒီးပီၤအီၤဒီး ထူ, ဒ်သိးပှၤကစိာ်ထီၣ်စီၢ်နီၤခိၣ်လၢအီၤလီၤ.29  ဒီးနဘၣ်မၤအလီခီတဖၣ်ဒီးအနီၣ်တၢၤတဖၣ်, ဒီး အကိတဖၣ်, ဒီးအသလၢလၢပှၤလူလီၤတၢ်အီၤတဖၣ် လီၤ.
         နဘၣ်မၤအီၤလၢထူစီလီၤ.30  ဒီးနဘၣ်ပာ်တၢ်မဲာ်ညါအကိၣ်လၢ စီၢ်နီၤခိၣ်အလိၤ လၢယမဲာ်ညါတထံၣ်ဃီလီၤ.31  ဒီးနဘၣ်တ့မ့ၣ်အူဒၢမိၢ်ပှၢ်လၢထူစီလီၤ. မ့ၣ်အူဒၢမိၢ် ပှၢ်န့ၣ်ကဘၣ်တၢ်ပိာ်န့ၢ်အီၤလီၤ. အဘိ,
         ဒီးအဒ့တဖၣ်, အခိၣ်မီၣ်တဖၣ်, အကမိာ်တဖၣ်, အဖီတဖၣ်ဘၣ်မၤ လၢတၢ်တလိၣ်ဃီဒီးအီၤန့ၣ်လီၤ.32  ဒီးအဒ့ဃုဒ့ကဟဲထီၣ်လၢအကပၤတဖၣ်လီၤ. မ့ၣ်အူ ဒၢမိၢ်ပှၢ်အဒ့သၢဒ့လၢအဝဲတခီ, ဒီးမ့ၣ်အူဒၢမိၢ်ပှၢ်အဒ့
         သၢဒ့လၢအဝဲတခီလီၤ.
         33  အခိၣ်မီၣ်လီၤဂာ်ၡၤကးသၣ် သၢဖျၢၣ်, အကမိာ်တဖျၢၣ်, ဒီးဖီတဖိးအိၣ်ဝဲလၢအဝဲ တဒ့, ဒီးအခိၣ်မီၣ်လီၤဂာ်ၡၤကးသၣ်သၢဖျၢၣ်,
         အက မိာ်တဖျၢၣ်, ဒီးဖီတဖိးအိၣ်လၢအဝဲတဒ့လီၤ. ဒ်န့ၣ်အ သိးလၢဒ့ဃုဒ့လၢအဟဲထီၣ်လၢမ့ၣ်အူဒၢမိၢ်ပှၢ်လီၤ.34  ဒီးမ့ၣ်အူဒၢမိၢ်ပှၢ်န့ၣ်ကဘၣ်အိၣ်ဒီး အခိၣ်မီၣ်လီၤဂာ် ၡၤကးသၣ်လွံၢ်ဖျၢၣ်, အကမိာ်တဖၣ်,
         ဒီးအဖီတဖၣ်လီၤ.35  ဒီးအကမိာ်တဖျၢၣ်ကအိၣ်လၢအဒ့ခံဒ့ အဖီလာ်လၢ တၢ်တလိၣ်ဃီ, ဒီးအကမိာ်တဖျၢၣ်ကအိၣ်လၢအဒ့ခံဒ့
         အဖီလာ်လၢတၢ်တလိၣ်ဃီ, ဒီးအကမိာ်တဖျၢၣ်ကအိၣ် လၢအဒ့ခံဒ့အဖီလာ်လၢတၢ်တလိၣ်ဃီ, ဒ်အဒ့ဃုဒ့ လၢအဟဲထီၣ်လၢမ့ၣ်အူဒၢမိၢ်ပှၢ်အလိၤအသိးန့ၣ်လီၤ.36  အကမိာ်တဖၣ်, ဒီးအဒ့တဖၣ်ဘၣ်မၤအသးလၢတၢ် တလိၣ်ဃီလီၤ. အတၢ်ခဲလၢာ်ကဘၣ်တၢ်ပိာ်န့ၢ်အီၤ လၢထူစီတလိၣ်ဃီလီၤ.37  ဒီးနဘၣ်တ့အမ့ၣ်အူဒၢနွံဖျၢၣ်, ဒီးပှၤဘၣ်ပာ်ထီၣ်မ့ၣ် အူဒၢ, ဒီးကကပီၤထီၣ်ဝဲသဃီၤဒီးအမဲာ်ညါလီၤ.38  ဒီးအနီၣ်တံာ်မ့ၣ်အူ, ဒီးနီၣ်တံာ်အလီခီတဖၣ်ဘၣ်မၤ အသးလၢထူစီလီၤ.39  ဒီးဘၣ်တ့အီၤဒီးအတၢ်ဖိတၢ်လံၤတဖၣ်ခဲလၢာ်, လၢ ထူစီလီၤတယၢၢ်တကံကၢ်လီၤ.40  ဒီးကွၢ်, ဒီးမၤအီၤဒ်တၢ်လၢ တၢ်ဒုးထံၣ်ဘၣ်နၤလၢ ကစၢၢ်လိၤအသိးန့ၣ်လီၤ.

၂၆261  ဒီးနဘၣ်မၤတၢ်အိၣ်အလီၢ်န့ၣ်အိၣ်ဒီး ယၣ်သဒၢတၢ် ဖှီဝါကဆှၣ်အလုၣ်လ့ၢ်ဃံၤအသး, ဒီးတၢ်လါ, ဒီးတၢ်
         လုးတကုာ်, ဒီးတၢ်ဂီၤ, ဆံဆဲၣ်ဘ့ၣ်လီၤ. နဘၣ်မၤ အီၤဒီးခ့ရူာ်တဖၣ်လၢပှၤမၤတၢ်သ့အတၢ်မၤလီၤ.2  ယၣ်သဒၢတၢ်တဘ့ၣ်အထီခံဆံဃိးပျၢ်, ဒီးယၣ်သဒၢ တၢ်တဘ့ၣ်အဒီၣ်ဃီၤလွံၢ်ပျၢ်, ဒီးယၣ်သဒၢတၢ်တဖၣ်
         န့ၣ်ဘၣ်အိၣ်တုၤသိးသိးကိးဘ့ၣ်ဒဲးလီၤ.3  ဒီးယၣ်သဒၢတၢ်ယဲၢ်ဘဘ့ၣ်န့ၣ် ဘၣ်စဲဘူးလိာ်အ သးတဘ့ၣ်ဒီးတဘ့ၣ်, ဒီးယၣ်ယဲၢ်ဘ့ၣ်ဒၣ်ဘၣ်စဲဘူး
         လိာ်အသးတဘ့ၣ်ဒီးတဘ့ၣ်လီၤ.4  ဒီးနဘၣ်မၤကွီၤတဖၣ် လၢတၢ်လါလၢယၣ်သဒၢတၢ် တဘ့ၣ်အကနူၤလၢအအိၣ်လၢ တၢ်စဲဘူးလိာ်အသးဖဲ အကတၢၢ်လီၤ.
         နဘၣ်မၤတၢ်ဒ်န့ၣ်သိးလၢယၣ်သဒၢ တၢ်တဘ့ၣ်လၢအအိၣ်လၢတၢ်စဲဘူးလိာ်အသး ခံဘ့ၣ် တဘ့ၣ်ဖဲအကနူၤန့ၣ်လီၤ.
         5  နဘၣ်မၤကွီၤယဲၢ်ဆံလၢ ယၣ်သဒၢတၢ်တဘ့ၣ်အလိၤ, ဒီးသဃီၤလိာ်အသးဒီး အဝဲသ့ၣ်န့ၣ် နဘၣ်မၤကွီၤယဲၢ်ဆံလၢယၣ်သဒၢတၢ်
         တဘ့ၣ်အလိၤလၢအအိၣ်လၢ တၢ်စဲဘူးလိာ်အသးခံ ဘ့ၣ်တဘ့ၣ်, ဖဲအကနူၤလီၤ.6  ဒီးနဘၣ်မၤနီၣ်ကွးထူယဲၢ်ဆံ, ဒီးဒုးစဲဘူးယၣ်သဒၢ တၢ်တဖၣ်လၢနီၣ်ကွး, ဒီးကကဲထီၣ်တၢ်အိၣ်အလီၢ်တ
         ဖျၢၣ်လီၤ.7  ဒီးနဘၣ်မၤယၣ်သဒၢတၢ်တဖၣ် လၢမဲာ်တဲးလဲးအ ဆူၣ်လၢဒဲလၢတၢ်အိၣ်အလီၢ်အဖီခိၣ်အဂီၢ်လီၤ. နဘၣ်
         မၤယၣ်သဒၢတၢ်တဆံတဘ့ၣ်လီၤ.
         8  ဒီးယၣ်သဒၢတၢ် တဘ့ၣ်အထီန့ၣ်သၢဆံပျၢ်ဒီး ယၣ်သဒၢတၢ်တဘ့ၣ်အ ဒီၣ်ဃီၤလွံၢ်ပျၢ်, ဒီးယၣ်သဒၢတၢ်တဆံတဘ့ၣ်န့ၣ်က
         ဘၣ်တုၤသိးသိးလီၤ.9  ဒီးနဘၣ်မၤစဲဘူးလိာ်အသးလၢ ယၣ်သဒၢတၢ်ယဲၢ် ဘ့ၣ်အပူၤ, ဒီးယၣ်သဒၢတၢ်ဃုဘ့ၣ်အပူၤ, ဒီးနဘၣ် ချံးယၣ်သဒၢတၢ်ဃုဘ့ၣ်တဘ့ၣ်လၢ
         ဒဲအမဲာ်ညါလိၤ လိၤလီၤ.10  ဒီးနဘၣ်မၤကွီၤယဲၢ်ဆံလၢ ယၣ်သဒၢတၢ်တဘ့ၣ်အ ကနူၤလၢအအိၣ်လၢတၢ်စဲဘူးလိာ်အသးအကနူၤလီၤ. ဒီးနဘၣ်မၤကွီၤယဲၢ်ဆံလၢ
         ယၣ်သဒၢတဘ့ၣ်အကနူၤ လၢအအိၣ်လၢတၢ်စဲဘူးလိာ်အသး ခံဘ့ၣ်တဘ့ၣ်အ ကနူၤလီၤ.11  ဒီးနဘၣ်မၤနီၣ်ကွးတိၢ်, ဒီးကွးထီၣ်ကွီၤလၢနီၣ်ကွးတ ဖၣ်န့ၣ်, ဒီးမၤစဲဘူးဒဲ, ဒီးကကဲထီၣ်တၢ်တဖျၢၣ်ဃီလီၤ.12  ဒီးတၢ်အိၣ်လုၣ်ကွံာ် လၢအအိၣ်လီၤတဲာ်လၢ ဒဲအ ယၣ်သဒၢတၢ်, ယၣ်သဒၢတၢ်တဝာ်လၢအအိၣ်လုၣ် ကွံာ်န့ၣ်ကလီၤစဲၤဝဲလၢတၢ်အိၣ်အလီၢ်အချၢဃံန့ၣ်လီၤ.13  ဒီးတပျၢ်လၢအကပၤတခီ, ဒီးတပျၢ်လၢအဝဲတခီ, လၢအအိၣ်လုၣ်ကွံာ်လၢဒဲအယၣ်သဒၢတၢ်တဖၣ်အထီ န့ၣ်ကလီၤစဲၤလၢတၢ်အိၣ်အလီၢ်အကပၤအအံၤတခီ,
         ဒီး လၢအဝဲတခီ, ဒ်သိးအကကျၢၢ်ဘၢအီၤလီၤ.14  ဒီးနဘၣ်မၤတၢ်ကျၢၢ်ဘၢလၢ သိဖါအဖံးစုၣ်ဂီၤလၢဒဲ အဂီၢ်, ဒီးတၢ်ကျၢၢ်ဘၢလၢအဖီခိၣ်လၢတၢ်ဖံးလီၤ.15  ဒီးနဘၣ်မၤသ့ၣ်ဘ့ၣ်ဘၣ်လၢ သ့ၣ်ဖှ့ၡံးတၤဒူၣ်ဆၢ ထၢၣ်အသးလၢတၢ်အိၣ်အလီၢ်အဂီၢ်န့ၣ်လီၤ.16  သ့ၣ်ဘ့ၣ်ဘၣ်တဘ့ၣ်န့ၣ် အထီအပျၢ်တဆံ, ဒီးအ ဒီၣ်ဃီၤတပျၢ်ဒီးတထါလီၤ.17  သ့ၣ်ဘ့ၣ်ဘၣ်တဘ့ၣ်ကအိၣ်ဒီး အစုခံခီသဃီၤလိာ် အသးလီၤ. နဘၣ်မၤတၢ်အိၣ်အလီၢ်အသ့ၣ်ဘ့ၣ်ဘၣ် ဒ်န့ၣ်အသိးခဲလၢာ်လီၤ.18  ဒီးနဘၣ်မၤသ့ၣ်ဘ့ၣ်ဘၣ်အဘ့ၣ်ခံဆံ လၢတၢ်အိၣ် အလီၢ်အဂီၢ်လၢကလံၤထံးတခီလီၤ.19  ဒီးလၢသ့ၣ်ဘ့ၣ်ဘၣ်အဘ့ၣ်ခံဆံအဖီလာ်န့ၣ် နဘၣ် တ့အခီၣ်စ့အဖျၢၣ်လွံၢ်ဆံလီၤ. အခီၣ်ခံဖျၢၣ်လၢသ့ၣ်
         ဘ့ၣ်ဘၣ်တဘ့ၣ်အဖီလာ်လၢအစုခံခီအဂီၢ်, ဒီးအခီၣ် ခံဖျၢၣ် လၢသ့ၣ်ဘ့ၣ်ဘၣ်တဘ့ၣ်ဒၣ် လၢအစုခံခီအဂီၢ်
         လီၤ.20  ဒီးတၢ်အိၣ်အလီၢ်အကပၤခံခီတခီလၢ ကလံၤစိးန့ၣ် ဘၣ်အိၣ်ဒီးသ့ၣ်ဘ့ၣ်ဘၣ်အဘ့ၣ်ခံဆံ,
         21  ဒီးအခီၣ်စ့အ ဖျၢၣ်လွံၢ်ဆံလီၤ. သ့ၣ်ဘ့ၣ်ဘၣ်တဘ့ၣ်အိၣ်ဒီးအခီၣ်စ့ ခံဖျၢၣ်လၢအဖီလာ်, သ့ၣ်ဘ့ၣ်ဘၣ်တဘ့ၣ်ဒၣ်အိၣ်ဒီး
         အခီၣ်စ့ခံဖျၢၣ်လၢအဖီလာ်လီၤ.22  ဒီးနဘၣ်မၤသ့ၣ်ဘ့ၣ်ဘၣ်ဃုဘ့ၣ်လၢ တၢ်အိၣ်အလီၢ် အကပၤလၢမုၢ်နုာ်တခီအဂီၢ်လီၤ.
         23  ဒီးနဘၣ်မၤသ့ၣ် ဘ့ၣ်ဘၣ်ခံဘ့ၣ်လၢတၢ်အိၣ်အလီၢ်အနၢၣ်တဖၣ်လၢအ ကပၤခံခီလီၤ.
         24  ဒီးဘၣ်အိၣ်သဃံာ်လၢအဖီလာ်, ဒီး ဘၣ်အိၣ်သဃံာ်လၢ အခိၣ်အဖီခိၣ် ဆူကွီၤတကွီၤဃီ လီၤ. ခံဘ့ၣ်လၢာ်ဘၣ်အိၣ်ဒ်န့ၣ်လီၤ.
         အဝဲသ့ၣ်န့ၣ်က အိၣ်လၢခံနၢၣ်အဂီၢ်လီၤ.
         25  ဒီးသ့ၣ်ဘ့ၣ်ဘၣ်ဃိးဘ့ၣ်, ဒီးအခီၣ်စ့တဆံဃုဖျၢၣ် ဘၣ်အိၣ်လီၤ. သ့ၣ်ဘ့ၣ်ဘၣ် တဘ့ၣ်အိၣ်ဒီးအခီၣ်ခံဖျၢၣ်လၢအဖီလာ်,
         သ့ၣ်ဘ့ၣ်ဘၣ် တဘ့ၣ်အိၣ်ဒီးအခီၣ်ခံဖျၢၣ်လၢအဖီလာ်လီၤ.26  ဒီးနဘၣ်မၤနီၣ်ဘိလၢ သ့ၣ်ဖှ့ၡံးတၤလီၤ. ယဲၢ်ဘိလၢ သ့ၣ်ဘ့ၣ်ဘၣ် လၢတၢ်အိၣ်အလီၢ်တခီအဂီၢ်,
         27  ဒီးနီၣ် ဘိယဲၢ်ဘိလၢသ့ၣ်ဘ့ၣ်ဘၣ်လၢ တၢ်အိၣ်အလီၢ်လၢတ ခီဒၣ်အဂီၢ်, ဒီးနီၣ်ဘိယဲၢ်ဘိလၢသ့ၣ်ဘ့ၣ်ဘၣ်လၢတၢ်
         အိၣ်အလီၢ်အကပၤလၢမုၢ်နုာ်တခီအဂီၢ်လီၤ.28  ဒီးနီၣ်ဘိအခၢၣ်သးတဘိလၢသ့ၣ်ဘ့ၣ်ဘၣ် အဖးဖီ န့ၣ်အထီဘၣ်တုၤလၢ အကတၢၢ်တခီပၢၢ်လၢ အက တၢၢ်အဝဲတခီလီၤ.29  ဒီးနဘၣ်ပီၤသ့ၣ်ဘ့ၣ်ဘၣ်ဒီးထူ, ဒီးတ့အကွီၤနီၣ်ဘိ အလီၢ်လၢထူ, ဒီးနဘၣ်ပီၤနီၣ်ဘိဒီးထူလီၤ.30  ဒီးနဘၣ်သူၣ်ထီၣ်တၢ်အိၣ်အလီၢ်န့ၣ် ဒ်တၢ်အဒိအ တဲာ်လၢ တၢ်ဒုးထံၣ်ဘၣ်နၤလၢ ကစၢၢ်လိၤန့ၣ်အသိး
         လီၤ.31  ဒီးနဘၣ်မၤယၣ်ဘျးထီၣ်အသးလၢတၢ်လါ, ဒီးတၢ် လုးတကုာ်, ဒီးတၢ်ဂီၤ, ဒီးဖှီဝါကဆှၣ်အလုၣ်လ့ၢ်ဃံၤ
         အသးလၢပှၤမၤတၢ်သ့အတၢ်မၤလီၤ. ဘၣ်မၤအီၤအိၣ် ဒီးခ့ရူာ်တဖၣ်လီၤ.32  ဒီးနဘၣ်ဘျးထီၣ်အီၤလၢ သ့ၣ်ဖှ့ၡံးတၤအထူၣ်ပီၤအ သးလၢထူလွံၢ်ထူၣ်အလိၤ, ဒီးအိၣ်ဝဲဒီးအနီၣ်ကွးထူ,
         ဒီးအိၣ်လၢအခီၣ်စ့လွံၢ်ဖျၢၣ်အဖီခိၣ်လီၤ.
         33  ဒီးနဘၣ်ဘျး ထီၣ်ယၣ်ဘျးထီၣ်အသးလၢနီၣ်ကွးတဖၣ်အဖီလာ်, ဒ် သိးနကဟဲစိာ်ဖဲန့ၣ် တၢ်အၢၣ်လီၤအီလီၤအတလါလၢ
         တၢ်ဘျးထီၣ်အသးအပူၤလၢညါတပူၤလီၤ. ဒီးယၣ်ဘျး ထီၣ်အသးန့ၣ်ကနီၤဖးန့ၢ်သုလၢ တၢ်အလီၢ်စီဆှံဒီးတၢ်
         အလီၢ်စီဆှံကတၢၢ်အဆၢန့ၣ်လီၤ.34  ဒီးနဘၣ်ပာ်တၢ်မၤပူၤဖျဲးအလီၢ်လၢ တၢ်အၢၣ်လီၤအီ လီၤအတလါအဖီခိၣ်လၢ တၢ်အလီၢ်စီဆှံကတၢၢ်အ ပူၤလီၤ.35  ဒီးနဘၣ်ပာ်စီၢ်နီၤခိၣ်လၢ ယၣ်ဘျးထီၣ်အသးလၢခိ တခီ, ဒီးမ့ၣ်အူဒၢမိၢ်ပှၢ်သဃီၤဒီးစီၢ်နီၤခိၣ်လၢတၢ်အိၣ်
         အလီၢ်လၢကလံၤထံးတခီ, ဒီးနဘၣ်ပာ်စီၢ်နီၤခိၣ်လၢ ကလံၤစိးတခီလီၤ.36  ဒီးလၢဒဲအကျဲစၢၤအဂီၢ်န့ၣ်နဘၣ်မၤနီၣ်ကျၢၢ်ဘၢတၢ် တဘ့ၣ်လၢတၢ်လါ, ဒီးလၢတၢ်လုးတကုာ်, ဒီးလၢ
         တၢ်ဂီၤ, ဒီးလၢဖှီဝါကဆှၣ်ကံၣ်ဃ့အလုၣ်လ့ၢ်ဃံၤအ သးန့ၣ်လီၤ.37  ဒီးလၢနီၣ်ကျၢၢ်ဘၢတၢ်အဂီၢ်န့ၣ်နဘၣ်မၤအထူၣ်လၢ သ့ၣ်ဖှ့ၡံးတၤယဲၢ်ထူၣ်, ဒီးပီၤအီၤဒီးထူ, ဒီးကအိၣ်ဒီးအ
         နီၣ်ကွးထူ, ဒီးနဘၣ်သိအခီၣ်တိၢ်ယဲၢ်ဖျၢၣ်လၢအဂီၢ်လီၤ.

၂၇271  ဒီးနဘၣ်မၤတၢ်လုၢ်အလီၢ်လၢသ့ၣ်ဖှ့ၡံးတၤ, အထီ ယဲၢ်ပျၢ်, ဒီးအဒီၣ်ဃီၤယဲၢ်ပျၢ်လီၤ. ဘၣ်မၤတၢ်လုၢ်အ
         လီၢ်န့ၣ်လၢတၢ်လွံၢ်နၢၣ်ဒ်သိးသိး, ဒီးအကစီၤထီၣ်သၢ ပျၢ်လီၤ.2  ဒီးနဘၣ်မၤအနၢၤတဖၣ်လၢအသနၢၣ်လွံၢ်သနၢၣ်အ ဖီခိၣ်လၢတၢ်တလိၣ်ဃီလီၤ. ဒီးနဘၣ်ပီၤအီၤဒီးတိၢ်လီၤ.3  ဒီးနဘၣ်တ့အသပၢၤစိာ်ကွံာ်အဖၣ်ဆါတဖၣ်, ဒီးအ တပူာ်တဖၣ်, ဒီးအသလၢဖှံတၢ်တဖၣ်, ဒီးအနီၣ်ကွး
         တဖၣ်, ဒီးအသပၢၤမ့ၣ်အူတဖၣ်လီၤ. နဘၣ်တ့အတၢ် ဖိတၢ်လံၤလၢတိၢ်ခဲလၢာ်လီၤ.4  ဒီးနဘၣ်တ့ဖၣ်ကပူၤအဒါလၢ တိၢ်ဒ်ပထ့ပှာ်ဧိၤစၤဧိၤ အသိးလီၤ. ဒီးနဘၣ်တ့အကွီၤတိၢ်လွံၢ်ကွီၤ
         လၢဖၣ်က ပူၤအဒါလွံၢ်သနၢၣ်အဖီခိၣ်လီၤ.
         5  ဒီးနဘၣ်ပာ်အီၤလၢ တၢ်ဝးတရံး တၢ်လုၢ်လီၢ်အခီၣ်ထံး, ဘၣ်ဃူဝဲဒီးတၢ် လုၢ်လီၢ်အဖးဖီလီၤ.6  ဒီးနဘၣ်မၤနီၣ်ယိးဘိတဖၣ်လၢ တၢ်လုၢ်လီၢ်အဂီၢ်, နီၣ်ယိးဘိသ့ၣ်ဖှ့ၡံးတၤ, ဒီးနဘၣ်ပီၤအီၤလၢတိၢ်လီၤ.7  ဒီးပှၤဘၣ်ဒၢနုာ်နီၣ်ယိးဘိတဖၣ်လၢအကွီၤတဖၣ်အ ပူၤ, ဒီးနီၣ်ယိးဘိတဖၣ်ကအိၣ်လၢတၢ်လုၢ်လီၢ်ခံကပၤ
         အလိၤ, ဒ်သိးပှၤကစိာ်ထီၣ်အီၤလီၤ.
         8  နဘၣ်မၤအီၤလၢ သ့ၣ်ဘ့ၣ်ဘၣ်အိၣ်ဒီးအအိပူၤ, ဒ်တၢ်ဒုးထံၣ်ဘၣ်နၤလၢ ကစၢၢ်လိၤအသိးန့ၣ်, ပှၤဘၣ်မၤအီၤဒ်န့ၣ်သိးလီၤ.9  ဒီးနဘၣ်မၤတၢ်အိၣ်အလီၢ်အဂၢၤလီၤ. လၢအကပၤ လၢကလံၤထံးတခီန့ၣ် ယၣ်လီၤစဲၤလၢ ဂၢၤအဂီၢ်မၤဝဲ လၢဖှီဝါကဆှၣ်,
         အလုၣ်လ့ၢ်ဃံၤအသး, အထီအပျၢ် တကယၤန့ၣ်ဘၣ်အိၣ်လၢတခီအဂီၢ်,
         10  ဒီးအထူၣ်အ ထူၣ်ခံဆံ, ဒီးအခီၣ်တိၢ်အဖျၢၣ်ခံဆံလီၤ. ဒီးထူၣ်အ နီၣ်ကွး, ဒီးအနီၣ်မၤစဲဘူးလိာ်အသးတဖၣ်ဘၣ်မၤလၢ
         စ့လီၤ.11  ဒ်န့ၣ်အသိးလၢအကပၤလၢ ကလံၤစိးတခီအဂီၢ်န့ၣ်, ယၣ်လီၤစဲၤအထီအပျၢ်တကယၤ, ဒီးအထူၣ်အထူၣ်ခံ ဆံ,
         ဒီးအခီၣ်တိၢ်အဖျၢၣ်ခံဆံန့ၣ်ဘၣ်အိၣ်လီၤ. အ ထူၣ်တဖၣ်အနီၣ်ကွး, ဒီးအနီၣ်မၤစဲဘူးလိာ်အသးဘၣ်
         မၤလၢစ့လီၤ.12  ဒီးယၣ်လီၤစဲၤအထီအပျၢ်ယဲၢ်ဆံ ဘၣ်အိၣ်လၢဂၢၤ အဒီၣ်ဃီၤလၢမုၢ်နုာ်တခီအဂီၢ်န့ၣ်လီၤ. အထူၣ်ဆံဆဲၣ်
         ထူၣ်, ဒီးအခီၣ်ဆံဆဲၣ်ဖျၢၣ်လီၤ.13  ဒီးဂၢၤအဒီၣ်ဃီၤလၢ အကပၤလၢမုၢ်ထီၣ်တခီန့ၣ်အ ပျၢ်ယဲၢ်ဆံ,
         14  ဒီးယၣ်လီၤစဲၤလၢကျဲစၢၤတခီန့ၣ် အထီ တဆံယဲၢ်ပျၢ်, အထူၣ်သၢထူၣ်, ဒီးအခီၣ်သၢဖျၢၣ်က ဘၣ်အိၣ်လီၤ.
         15  ဒီးယၣ်လီၤစဲၤလၢအဝဲတခီန့ၣ် အထီ တဆံယဲၢ်ပျၢ်, အထူၣ်သၢထူၣ်, ဒီးအခီၣ်သၢဖျၢၣ်က ဘၣ်အိၣ်လီၤ.16  ဒီးလၢဂၢၤကျဲစၢၤအဂီၢ်န့ၣ် ယၣ်လီၤစဲၤအထီအပျၢ်ခံ ဆံမၤအသးလၢတၢ်လါ, ဒီးလၢတၢ်လုးတကုာ်, ဒီး
         လၢတၢ်ဂီၤ, ဒီးလၢဖှီဝါကဆှၣ်ကံၣ်ဃ့အလုၣ်လ့ၢ်ဃံၤ အသးန့ၣ်, အထူၣ်လွံၢ်ထူၣ်, ဒီးအခီၣ်လွံၢ်ဖျၢၣ်ဘၣ်
         အိၣ်လီၤ.17  ဒီးကယဲၢ်ထူၣ်ဝးတရံးအဂၢၤ ဘၣ်အိၣ်ဒီးနီၣ်မၤစဲဘူး လိာ်အသးစ့, အနီၣ်ကွးစ့, ဒီးအခီၣ်တိၢ်လီၤ.18  ဒီးဂၢၤန့ၣ်အထီဘၣ်မ့ၢ် အပျၢ်တကယၤ, ဒီးအဒီၣ် ဃီၤအပျၢ်ယဲၢ်ဆံကိးပူၤဒဲး, ဒီးအကစီၤထီၣ်ယဲၢ်ပျၢ်မၤ
         အသးလၢဖှီဝါကဆှၣ် လ့ၢ်ဃံၤအသး, ဒီးအခီၣ်လၢ တိၢ်န့ၣ်လီၤ.19  ဒီးကယဲၢ်တၢ်အိၣ်အလီၢ်အတၢ်ဖိတၢ်လံၤလၢ ပှၤမၤ အတၢ်ခဲလၢာ်, ဒီးကယဲၢ်အဘိကမိာ်ခံ, ဒီးဂၢၤအဘိ
         ကမိာ်ခံခဲလၢာ်န့ၣ်ဘၣ်မၤလၢတိၢ်လီၤ.20  ဒီးနဘၣ်မၤလိာ်ပှၤအံၣ်စရ့လးဖိ, လၢအကဟဲစိာ် ဆူနအိၣ်သ့ၣ်စၤယံးအသိစီတိၢ်အသးလၢ မ့ၣ်အူဒၢအ
         ဂီၢ်, ဒ်သိးမ့ၣ်အူဒၢကကဲၤထီၣ်တထံၣ်ဃီလီၤ.21  ဒီးတၢ်အိၣ်ဖှိၣ်အဒဲလၢ တၢ်ဘျးထီၣ်အသးလၢခိတ ခီလၢအအိၣ်လၢတၢ်အၢၣ်လီၤအီလီၤ အမဲာ်ညါန့ၣ်. စီၤအၤဟရိၣ်ဒီးအဖိခွါတဖၣ်
         ဘၣ်ကတဲာ်ကတီၤအီၤ လၢမုၢ်ဟါတုၤလၢမုၢ်ဂီၤလၢယွၤအမဲာ်ညါလီၤ. မ့ၢ်တၢ် မၤလိာ်အထူအယိာ်လီၤလၢ အစၢၤအသွဲၣ်လၢပှၤအံၣ်
         စရ့လးဖိအဂီၢ်လီၤ.

၂၈281  ဒီးနဲဒၣ်အံၤဒုးဟဲဘူးဒီးနၤ နဒီပုၢ်ဝဲၢ်စီၤအၤဟရိၣ်ဒီး အဖိခွါအိၣ်ဒီးအီၤတဖၣ်လၢပှၤအံၣ်စရ့လးဖိအကျါ,
         ဒ် သိးအကမၤပှၤလုၢ်တၢ်အဒိၣ်အတၢ်လၢယဂီၢ်, စီၤအၤ ဟရိၣ်, ဒီးစီၤအၤဟရိၣ်အဖိခွါစီၤနၤဒး, ဒီးစီၤအဘံ
         ဟူၤ, စီၤအလၤဧစၢ်, ဒီးစီၤအံသမၢ်တက့ၢ်.2  ဒီးနဘၣ်မၤတၢ်အကူအသိးစီဆှံလၢအအိၣ်ဒီးအလၤ အကပီၤ, ဒီးအဃံအလၤလၢနဒီပုၢ်ဝဲၢ် စီၤအၤဟရိၣ် အဂီၢ်လီၤ.3  ဒီးနဘၣ်ကတိၤတၢ်ဒီးကယဲၢ်ပှၤလၢအသးဆး, လၢ ယမၤပှဲၤအီၤဒီးသးကူၣ်တၢ်သ့ခဲလၢာ်, လၢအကမၤစီၤ အၤဟရိၣ်အကူအသိး,
         ဒ်သိးတၢ်ကပာ်စီဆှံအီၤ, ဒ် သိးအကမၤပှၤလုၢ်တၢ်အဒိၣ်အတၢ်လၢယဂီၢ်လီၤ.4  ဒီးအအံၤမ့ၢ်တၢ်အကူအသိး လၢအဘၣ်မၤတဖၣ် န့ၣ်, သဃိးတဘ့ၣ်, ဒီးအ့ဖိးတဘ့ၣ်, ဒီးဆ့ထီတဘ့ၣ်,
         ဒီးဆ့ကံၣ်ဃ့တဘ့ၣ်, ဒီးခိၣ်သလုးတဖျၢၣ်, ဒီးယီၢ်တ ကိးတဘိန့ၣ်လီၤ. ဒီးဘၣ်မၤတၢ်အကူအသိးစီဆှံလၢန
         ဒီပုၢ်ဝဲၢ်စီၤအၤဟရိၣ်အဂီၢ်, ဒီးအဖိခွါတဖၣ်အဂီၢ်, ဒ်သိး အကမၤပှၤလုၢ်တၢ်အဒိၣ်အတၢ်လၢယဂီၢ်လီၤ.5  ဒီးဘၣ်ဟံးန့ၢ်ထူ, ဒီးတၢ်လါ, ဒီးတၢ်လုးတကုာ်, ဒီးတၢ်ဂီၤ, ဒီးဖှီဝါကဆှၣ်လီၤ.6  ဒီးဘၣ်မၤအ့ဖိးတဘ့ၣ်လၢထူ, လၢတၢ်လါ, ဒီးလၢ တၢ်လုးတကုာ်, လၢတၢ်ဂီၤ, ဒီးလၢဖှီဝါကဆှၣ်လၢ အလုၣ်လ့ၢ်ဃံၤအသး,
         ပှၤမၤတၢ်သ့အတၢ်မၤလီၤ.
         7  ဒီး အဖံဘၣ်ခိၣ်ခံဘ့ၣ် ဘၣ်စဲဘူးလိာ်အသးဖဲအဃၢၤခံ ဃၢၤလီၤ. ဒီးဘၣ်စဲဘူးလိာ်အသးလီၤ. ဒီးအ့ဖိးအယီၢ်တကိးကံၣ်ဃ့လၢအအိၣ်လၢအဖီခိၣ်
         8  န့ၣ်, ဘၣ်မၤအသးလၢတၢ်တဘ့ၣ်ဃီ, ဒ်အတၢ်မၤအသိး န့ၣ်လၢထူ, လၢတၢ်လါ, ဒီးလၢတၢ်လုးတကုာ်, ဒီးလၢ
         တၢ်ဂီၤ, ဒီးလၢဖှီဝါကဆှၣ်အလုၣ်လ့ၢ်ဃံၤအသးလီၤ.9  ဒီးနဘၣ်ဟံးန့ၢ်တၢ်မျၢ်မဟူယၤခံဖျၢၣ်, ဒီးကွဲးပှၤအံၣ် စရ့လးဖိအမံၤလၢအလိၤလီၤ.
         10  ဃုဂၤအမံၤလၢလၢၢ်တ ဖျၢၣ်အလိၤ, ဒီးဃုဂၤလၢအအိၣ်လီၤတဲာ်အမံၤလၢလၢၢ် အဝဲတဖျၢၣ်အလိၤ, ဒ်အအိၣ်ဖျဲၣ်ဝဲအသိးန့ၣ်လီၤ.
         11  န ဘၣ်ကွဲးပှၤအံၣ်စရ့လးဖိအမံၤလၢ လၢၢ်ခံဖျၢၣ်အလိၤ လၢပှၤကွဲးလၢၢ်ဖိအတၢ်မၤ, တၢ်စဲပနီၣ်ဃာ်အတၢ်ကွဲး
         လီၤ. နဘၣ်မၤအီၤ, ဒ်သိးပှၤကပာ်အီၤလၢအမဲာ်ထူအ ပူၤလီၤ.
         12  ဒီးနဘၣ်ပာ်လၢၢ်ခံဖျၢၣ်လၢ အ့ဖိးအဖံဘၣ် ခိၣ်, လၢၢ်တၢ်သ့ၣ်နီၣ်ထီၣ်က့ၤတၢ်လၢပှၤအံၣ်စရ့လးဖိ
         အဂီၢ်လီၤ. ဒီးစီၤအၤဟရိၣ်ဘၣ်စိာ်အမံၤလၢအဖံဘၣ် ခိၣ်လၢယွၤအမဲာ်ညါလၢ တၢ်သ့ၣ်နီၣ်ထီၣ်က့ၤတၢ်အ
         ဂီၢ်လီၤ. ဒီးနဘၣ်မၤတၢ်အမဲာ်တဖၣ်လၢထူ,
         13  ဒီးသွဲထူစီ ခံဘိလီၤ. နဘၣ်မၤအီၤလီၤဂာ်ဒီးပျံၤတဖၣ် လၢတၢ် ထ့အသး, ဒီးနဘၣ်စၢဃာ်သွဲထ့အသးလၢတၢ်အမဲာ်
         တဖၣ်န့ၣ်လီၤ.15  ဒီးနဘၣ်မၤတၢ်စံၣ်ညီၣ်အသဃိးလၢ ပှၤမၤတၢ်သ့ အတၢ်မၤ, ဒ်အ့ဖိးအတၢ်မၤအသိးန့ၣ်, နဘၣ်မၤအီၤ လီၤ.
         လၢထူ, လၢတၢ်ဟ့, ဒီးလၢတၢ်လုးတကုာ်, ဒီး လၢတၢ်ဂီၤ, ဒီးလၢဖှီဝါကဆှၣ်အလုၣ်လ့ၢ်ဃံၤအသးန ဘၣ်မၤအီၤလီၤ.
         16  တုၤအချံးအသးလၢအဖးဖီဒီး, ဘၣ် ကဲထီၣ်တၢ်လွံၢ်နၢၣ်ဒ်သိးသိးလီၤ. အထီတထါ, ဒီး အဒီၣ်ဃီၤတထါလီၤ.
         17  ဒီးနဘၣ်မၤပှဲၤအီၤလၢလၢၢ်အ တၢ်ပှဲၤ, လၢၢ်လွံၢ်ဂ့ၢ်လီၤ. တၢ်မျၢ်ဆီသွံၣ်တဖျၢၣ်, တၢ် မျၢ်ဘီအူးသပၤယၤတဖျၢၣ်,
         ဒီးတၢ်မျၢ်ဟ့မၠးတဖျၢၣ်န့ၣ် မ့ၢ်အခီၣ်ထံးတဂ့ၢ်လီၤ.18  ဒီးခံဂ့ၢ်တဂ့ၢ်န့ၣ်မ့ၢ်တၢ်မျၢ်ဂီၤတဖျၢၣ်, တၢ်မျၢ်နံၤလါ တဖျၢၣ်, ဒီးတၢ်မျၢ်မဟူယၤတိၤအသးတဖျၢၣ်လီၤ.19  ဒီးသၢဂ့ၢ်တဂ့ၢ်န့ၣ်တၢ်မျၢ်ဂီၤဘီတဖျၢၣ်, တၢ်မျၢ်မဟူ ယၤကံၣ်ဃ့တဖျၢၣ်, ဒီးတၢ်မျၢ်သကီၤဖီတဖျၢၣ်လီၤ.
         20  ဒီးလွံၢ်ဂ့ၢ်တဂ့ၢ်န့ၣ် မ့ၢ်တၢ်မျၢ်ဟ့ဘီတဖျၢၣ်, ဒီးတၢ်မျၢ်မဟူယၤတဖျၢၣ်, ဒီးတၢ်မျၢ်နကၤသွဲးတဖျၢၣ်လီၤ.
         ဘၣ်အိၣ်ဒီးအမဲာ်ထူဝးတရံးအီၤလီၤ.―21  ဒီးလၢၢ်တဖၣ်န့ၣ်ဘၣ်အိၣ်ဒီး ပှၤအံၣ်စရ့လးဖိအမံၤ တဆံခံမံၤဒ်အမံၤအသိးန့ၣ်, ဒ်တၢ်စဲပနီၣ်ဃာ်အတၢ်
         ကွဲးအသိး, တဂၤလၢအမံၤဒၣ်ဝဲ, ဒ်ပှၤတဆံခံဒူၣ်အ သိးန့ၣ်လီၤ.22  ဒီးနဘၣ်မၤ သွဲထူစီထ့အသးလၢ သဃိးအစိးနါ လီၤ.
         23  ဒီးနဘၣ်မၤကွီၤထူခံကွီၤလၢသဃိးအလိၤ, ဒီး နဘၣ်ပာ်ကွီၤခံကွီၤန့ၣ်လၢသဃိးအစိးနါခံခီလီၤ.
         24  ဒီး နဘၣ်ဒၢနုာ်သွဲထူထ့အသးခံဘိ လၢကွီၤခံကွီၤအိၣ်လၢ သဃိးအစိးနါခံခီလီၤ.
         25  ဒီးသွဲထ့အသးအစိးနါခံခီန ဘၣ်စၢဃာ်လၢအမဲာ်, ဒီးပာ်အီၤလၢအ့ဖိးအဖံဘၣ်ခိၣ် လၢအမဲာ်ညါန့ၣ်လီၤ.26  ဒီးနဘၣ်မၤကွီၤထူခံကွီၤ, ဒီးနဘၣ်ပာ်အီၤလၢသဃိး အစိးနါခံခီလၢအကနူၤဆူအ့ဖိးအညါပူၤလီၤ.27  ဒီးနဘၣ်မၤကွီၤထူအဂၤခံကွီၤ, ဒီးနဘၣ်ပာ်အီၤလၢ အ့ဖိးအဖံဘၣ်ခိၣ်ခံခီ လၢအဖီလာ်ဆူအမဲာ်ညါတခီ,
         သ ဃီၤဒီးတၢ်စဲဘူးလိာ်အသး, လၢအ့ဖိးအယီၢ်တကိး ကံၣ်ဃ့အဖီခိၣ်လီၤ.28  ဒီးပှၤကစၢဃာ်သဃိးလၢအကွီၤ, ဒီးအ့ဖိးအကွီၤလၢ ပျံၤတၢ်လါ, ဒ်သိးအကအိၣ်ဝဲလၢ အ့ဖိးအယီၢ်တကိး
         ကံၣ်ဃ့အဖီခိၣ်, ဒီးဒ်သိးသဃိးအသုတထူၣ်ဖျဲးဒီးအ့ ဖိးန့ၣ်တဂ့ၤလီၤ.29  ဒီးတုၤစီၤအၤဟရိၣ် လဲၤနုာ်လၢတၢ်အလီၢ်စီဆှံပူၤဒီး, ကစိာ်ပှၤအံၣ်စရ့လးဖိအမံၤ လၢတၢ်စံၣ်ညီၣ်အသဃိး
         အပူၤလၢအသးလိၤ, လၢတၢ်သ့ၣ်နီၣ်ထီၣ်က့ၤ အဂ့ၢ် လၢယွၤအမဲာ်ညါတထံၣ်ဃီလီၤ.30  ဒီးနဘၣ်ပာ်အူရံၣ်ဒီး တူမံၣ်လၢ တၢ်စံၣ်ညီၣ်အသ ဃိးအပူၤ, ဒီးတုၤစီၤအၤဟရိၣ်လဲၤနုာ်လၢယွၤအမဲာ်ညါ
         ဒီး, ကအိၣ်လၢအသးလိၤလီၤ. ဒီးစီၤအၤဟရိၣ်ကစိာ် ပှၤအံၣ်စရ့လးဖိအတၢ်စံၣ်ညီၣ် လၢအသးလိၤလၢယွၤ
         အမဲာ်ညါတထံၣ်ဃီလီၤ. ဒီးနဘၣ်မၤအ့ဖိးအဆ့လၢ တၢ်လါဒီဘ့ၣ်ညါလီၤ.32  ဒီးကအိၣ်ဒီးကိာ်အလီၢ်လၢအခိၣ်ဖးဖီလီၤ. ကအိၣ်ဒီး အကနူၤဆးသနံၣ်ဝးတရံးကိာ်အလီၢ်, ဒ်သဃိးသုးအ
         သိးန့ၣ်, ဒ်သိးအသုတယာ်တဂ့ၤလီၤ.33  ဒီးလၢအခီၣ်ထံးအသရ့ၤန့ၣ် နဘၣ်မၤသလဲသၣ်လၢ တၢ်လါ, ဒီးလၢတၢ်လုးတကုၣ်, ဒီးလၢတၢ်ဂီၤဝးတရံး
         အသရ့ၤန့ၣ်, ဒီးပှ့ၤသၣ်ထူလၢအဘၢၣ်စၢၤ ဝးတရံးဝဲ လီၤ.
         34  ပှ့ၤသၣ်ထူတဖျၢၣ်ဒီးသလဲသၣ်တဖျၢၣ်, ပှ့ၤ သၣ်ထူတဖျၢၣ်ဒီးသလဲသၣ်တဖျၢၣ်လၢ ဆ့အခီၣ်ထံး အသရ့ၤဝးတရံးဝဲလီၤ.
         35  ဒီးကအိၣ်လၢစီၤအၤဟရိၣ်အ လိၤဒ်သိးအကမၤတၢ်အခ့အပှၤအတၢ်မၤ, ဒီးတုၤအ လဲၤနုာ်ဆူတၢ်အလီၢ်စီဆှံဆူယွၤအမဲာ်ညါ,
         ဒီးတုၤအ ဟဲက့ၤထီၣ်ဒီး, အသီၣ်ကဟူထီၣ်, ဒ်သိးအသုတသံ တဂ့ၤလီၤ.36  ဒီးနဘၣ်မၤတၢ်ဘ့ၣ်ဘၣ်ထူစီတဘ့ၣ်လီၤ. ဒီးလၢအ လိၤန့ၣ်နဘၣ်ကွဲး, တၢ်စီဆှံလၢယွၤ, လၢတၢ်စဲပနီၣ်
         ဃာ်အတၢ်ကွဲးလီၤ.
         37  ဒီးနဘၣ်ပာ်အီၤလၢပျံၤဘ့ၣ်ဘၣ် တၢ်လါအလိၤ, ဒ်သိးအကအိၣ်လၢ ခိၣ်သလုးအလိၤ န့ၣ်လီၤ. ဘၣ်အိၣ်လၢခိၣ်သလုးအမဲာ်ညါတခီလီၤ.―38  ဒီးဘၣ်အိၣ်လၢစီၤအၤဟရိၣ်အမဲာ်တူၢ်ခိၣ်, ဒ်သိးစီၤအၤ ဟရိၣ်ကစိာ်တၢ်ကမၣ်ဘၣ်ဃးဒီး တၢ်စီဆှံလၢပှၤအံၣ်
         စရ့လးဖိကပာ်စီဆှံလၢအတၢ်မၤဘူၣ်စီဆှံခဲလၢာ်လီၤ. ဒီးကအိၣ်လၢအမဲာ်တူၢ်ခိၣ်တထံၣ်ဃီ, ဒ်သိးအဝဲသ့ၣ်
         ကဘၣ်တၢ်တူၢ်လိာ်အီၤလၢယွၤအမဲာ်ညါလီၤ.
         39  ဒီးန ဘၣ်မၤကံၣ်ဃ့အဆ့ဖှီဝါကဆှၣ်, ဒီးနဘၣ်မၤအခိၣ်သ လုးလၢဖှီဝါကဆှၣ်, ဒီးနဘၣ်မၤအယီၢ်တကိးလၢတၢ်
         ကံၣ်ဃ့လီၤ.40  ဒီးနဘၣ်မၤဆ့တဖၣ်လၢ စီၤအၤဟရိၣ်အဖိခွါတဖၣ် အဂီၢ်, ဒီးနဘၣ်မၤယီၢ်တကိးတဖၣ်လၢအဂီၢ်, ဒီးန
         ဘၣ်မၤခိၣ်ဖၢၣ်တဖၣ်လၢအဂီၢ်လၢ တၢ်လၤကပီၤဒီး တၢ်ဃံတၢ်လၤအဂီၢ်လီၤ.41  ဒီးနဘၣ်ဒုးသိးအီၤလၢနဒီပုၢ်ဝဲၢ်စီၤအၤဟရိၣ်, ဒီးအ ဖိခွါတဖၣ်အိၣ်ဒီးအီၤ, ဒီးနဘၣ်ဖှူအီၤ,
         ဒီးပာ်အီၤလၢ အတၢ်မၤအဂီၢ်, ဒီးမၤစီဆှံအီၤ, ဒ်သိးအကမၤပှၤလုၢ် တၢ်အဒိၣ်အတၢ်လၢယဂီၢ်လီၤ.42  ဒီးနဘၣ်မၤတၢ်ဖျီၣ်ခံ ဖှီဝါလၢအဂီၢ် ဒ်သိးအကဖျီၣ် ဘၣ်အညၣ်ဘ့ၣ်ဆ့န့ၣ်, လၢအယီၢ်ဒ့ ပၢၢ်လီၤလၢအ
         ကံၣ်ဒုၣ်လီၤ.43  ဒီးတုၤစီၤအၤဟရိၣ်ဒီးအဖိခွါတဖၣ် ဟဲနုာ်လၢဒဲတၢ် အိၣ်ဖှိၣ်အပူၤမ့ၢ်ဂ့ၤ, တုၤအသုးဘူးအသးဆူ
         တၢ်လုၢ် အလီၢ်ဒ်သိး အကမၤတၢ်အခ့အပှၤအတၢ်လၢ တၢ်အ လီၢ်စီဆှံအပူၤမ့ၢ်ဂ့ၤ, ဘၣ်အိၣ်လၢအလိၤ,
         ဒ်သိးအသု တဘၣ်တၢ်ဒဲးဘးဒီးသံတဂ့ၤလီၤ. မ့ၢ်တၢ်မၤလိာ်အထူ အယိာ်လၢအဂီၢ်, ဒီးလၢအချံအသၣ်လၢအလီၢ်ခံအဂီၢ်
         န့ၣ်လီၤ.

၂၉291  ဒီးအအံၤမ့ၢ်တၢ်လၢ နဘၣ်မၤအီၤဒ်သိးနကမၤစီဆှံ ထီၣ်အီၤလၢအကမၤပှၤလုၢ်တၢ်အဒိၣ် အတၢ်လၢယဂီၢ်
         လီၤ. ဟံးန့ၢ်ဂီၤဖံးဖါဖိတဒု, ဒီးသိဖါလၢအလၢအပှဲၤ ခံဒု,
         2  ဒီးကိၣ်ဒီဖျၢၣ်တအိၣ်ဘၣ်ဒီးကိၣ်မံၣ်ဘၣ်, ဒီး ကိၣ်ဘ့ၣ်ဘၣ်တအိၣ်ဘၣ်ဒီးကိၣ်မံၣ်ဘၣ်ဃါဃုာ်ဒီးသိ,
         ဒီးကိၣ်ဘ့ၣ်ဘၣ်ဘူသလါတအိၣ်ဘၣ်ဒီး ကိၣ်မံၣ်ဖှူအ သးဒီးသိန့ၣ်တက့ၢ်. နဘၣ်မၤအီၤလၢဘုကၠူၣ်အက
         မူၣ်လီၤ.3  ဒီးနဘၣ်ဒၢနုာ်အီၤလၢနာ်တဖျၢၣ်ဃီအပူၤ, ဒီးဟဲစိာ် အီၤလၢနာ်ပူၤ, ဒီးဂီၤဖံးဖါတဒု, ဒီးသိဖါခံဒုန့ၣ်လီၤ.4  ဒီးနဘၣ်ဒုးဟဲစီၤအၤဟရိၣ်ဒီးအဖိခွါတဖၣ် ဆူတၢ် အိၣ်ဖှိၣ်အဒဲအကျဲစၢၤ, ဒီးနဘၣ်သ့စီအီၤလၢထံလီၤ.5  ဒီးနဘၣ်ဟံးန့ၢ်တၢ်အကူအသိးတဖၣ်န့ၣ်, ဒီးဒုးသိး စီၤအၤဟရိၣ်လၢဆ့, ဒီးအ့ဖိးအဆ့ထီ, ဒီးအ့ဖိး,
         ဒီး သဃိး, ဒီးဒုးကံၢ်အယီၢ်ဒ့ဒီးအယီၢ်တကိးကံၣ်ဃ့,
         6  ဒီး ဖၢၣ်ထီၣ်ခိၣ်ဖၢၣ်, ဒီးပာ်ခိၣ်သလုးစီဆှံလၢခိၣ်ဖၢၣ်အ ဖီခိၣ်လီၤ.
         7  ဒီးနဘၣ်ဟံးန့ၢ်သိဖှူတၢ်, ဒီးလူလီၤအီၤ လၢအခိၣ်ဒီးဖှူအီၤလီၤ. ဒီးနဘၣ်ဒုးဟဲအဖိခွါဒီး ဒုးသိးအီၤလၢဆ့တဖၣ်,9  ဒီးနဘၣ်ဒုးကံၢ်အီၤလၢယီၢ်တကိး (စီၤအၤဟရိၣ်ဒီးအ ဖိခွါတဖၣ်) ဒီးဒုးဖၢၣ်အခိၣ်လၢခိၣ်ဖၢၣ်တဖၣ်လီၤ.
         ဒီး တၢ်မၤ ပှၤလုၢ်တၢ်အဒိၣ်အတၢ်န့ၣ်ကကဲထီၣ် အတၢ် လၢတၢ်အလုၢ်အလၢ်အထူအယိာ်လီၤ. ဒီးနဘၣ်ပာ်စီၤ
         အၤဟရိၣ်ဒီးအဖိခွါတဖၣ်လၢအတၢ်မၤအဂီၢ်လီၤ.10  ဒီးနဘၣ်ဒုးဟဲဂီၤဖံးတဒုဆူ တၢ်အိၣ်ဖှိၣ်အဒဲအမဲာ် ညါ, ဒီးစီၤအၤဟရိၣ်ဒီးအဖိခွါတဖၣ်ဘၣ်ပာ်အစုလၢ
         ဂီၤဖံးန့ၣ်အခိၣ်လီၤ.
         11  ဒီးနဘၣ်မၤသံဂီၤဖံးလၢယွၤအ မဲာ်ညါဖဲတၢ်အိၣ်ဖှိၣ်အဒဲအကျဲစၢၤလီၤ.
         12  ဒီးနဘၣ်ဟံး န့ၢ်ဂီၤဖံးအသွံၣ်တနီၤ, ဒီးပာ်အီၤလၢတၢ်လုၢ်လီၢ်အနၢၤ လၢနစုမုၢ်, ဒီးလူလီၤကယဲၢ်သွံၣ်လၢအအိၣ်လီၤတဲာ်
         န့ၣ်လၢတၢ်လုၢ်လီၢ်အခီၣ်ထံးလီၤ.13  ဒီးနဘၣ်ဟံးန့ၢ်သိအိၣ်လၢ အပှံာ်သလီအလိၤ, ဒီး တၢ်အိၣ်လၢအသူၣ်အလိၤ, ဒီးအကလ့ၢ်ခံဖျၢၣ်ဒီးသိ
         အိၣ်လၢအလိၤ, ဒီးဆိၣ်ကဲၤထီၣ်ကွံာ်အီၤလၢတၢ်လုၢ် လီၢ်အဖီခိၣ်န့ၣ်လီၤ.14  မ့မ့ၢ်ဂီၤဖံးအညၣ်, ဒီးအဖံး, ဒီးအအ့ၣ်တဖၣ်န့ၣ်န ဘၣ်ဆူးထီၣ်ကွံာ်လၢမ့ၣ်အူလၢ ပှၤသူၣ်ဒဲအလီၢ်လၢခိ
         လီၤ. အဝဲန့ၣ်မ့ၢ်တၢ်ဒဲးဘးလီၤ.15  ဒီးနဘၣ်ဟံးန့ၢ်သိဖါတဒု, ဒီးစီၤအၤဟရိၣ်ဒီးအဖိခွါ တဖၣ်ဘၣ်ပာ်အစုလၢသိဖါန့ၣ်အခိၣ်လီၤ.
         16  ဒီးနဘၣ် မၤသံသိဖါတဒု, ဒီးနဘၣ်ဟံးန့ၢ်အသွံၣ်, ဒီးဖှံအီၤဝး တရံးလၢတၢ်လုၢ်လီၢ်အဖီခိၣ်,
         17  ဒီးနဘၣ်ဒီၣ်တဲာ်သိဖါ တကူာ်တကူာ်, ဒီးသ့စီအပှံာ်, ဒီးအခီၣ်, ဒီးပာ်ဖှိၣ် ဒီးအကူာ်တဖၣ်,
         ဒီးအခိၣ်လီၤ.
         18  ဒီးနဘၣ်ဆိၣ်ကဲၤ သိဖါန့ၣ်ဒီဒုညါလၢတၢ်လုၢ်လီၢ်အဖီခိၣ်လီၤ. မ့ၢ်ဝဲလၢ တၢ်လုၢ်မ့ၣ်အူလၢယွၤအဂီၢ်,
         မ့ၢ်ဝဲလၢတၢ်နၢမူ, တၢ် လုၢ်မ့ၣ်အူလၢယွၤအဂီၢ်လီၤ.19  ဒီးနဘၣ်ဟံးန့ၢ်သိဖါအဝဲတဒုန့ၣ်, ဒီးစီၤအၤဟရိၣ် ဒီးအဖိခွါတဖၣ်ဘၣ်ပာ်အစုလၢသိဖါအခိၣ်လီၤ.
         20  ဒီးန ဘၣ်မၤသံသိဖါ, ဒီးဟံးန့ၢ်အသွံၣ်, ဒီးပာ်လၢစီၤအၤဟ ရိၣ်အနၢ်ကုခိၣ်အထွဲ, ဒီးလၢအဖိခွါတဖၣ်အနၢ်ကုအ
         ခိၣ်အထွဲ, ဒီးလၢအစုမုၢ်ဒိၣ်အထွဲ, ဒီးလၢအခီၣ်မုၢ်ဒိၣ် အထွဲ, ဒီးဖှံသွံၣ်ဝးတရံးလၢတၢ်လုၢ်လီၢ်အဖီခိၣ်လီၤ.21  ဒီးနဘၣ်ဟံးန့ၢ်သွံၣ်လၢအအိၣ်လၢ တၢ်လုၢ်လီၢ်အ ဖီခိၣ်တနီၤ, ဒီးတၢ်သိဖှူတနီၤ, ဒီးဖှံတၢ်လၢစီၤအၤဟ
         ရိၣ်အလိၤ, ဒီးလၢအကူအသိးအလိၤ, ဒီးလၢအဖိခွါ တဖၣ်အလိၤ, ဒီးလၢအဖိခွါတဖၣ်အကူအသိးအလိၤ အိၣ်ဒီးအီၤ,
         ဒီးကစီဆှံထီၣ်, အဝဲဒၣ်, ဒီးအကူအသိး, ဒီးအဖိခွါတဖၣ်, ဒီးအဖိခွါတဖၣ်အကူအသိးအိၣ်ဒီး အီၤလီၤ.
         22  ဒီးနဘၣ်ဟံးန့ၢ်သိဖါအသိ, ဒီးအမဲၢ်ဘီၣ်, ဒီးသိလၢအပှံာ်သလီအလိၤ, ဒီးတၢ်အိၣ်လၢအသူၣ်အလိၤ,
         ဒီးအကလ့ၢ်ခံဖျၢၣ်, ဒီးသိအိၣ်လၢအလိၤ, ဒီးအခီၣ်ဒုၣ်ထွဲ, (အဂ့ၢ်ဒ်အံၤ, မ့ၢ်တၢ်ပာ်စီဆှံတၢ်အသိဖါတဒု),―23  ဒီးကိၣ်တဖျၢၣ်, ဒီးကိၣ်ဃါဃုာ်ဒီးသိတဘ့ၣ်, ဒီးကိၣ် ဘူသလါတဘ့ၣ်လၢနာ်ပူၤလၢအအိၣ် ဒီးကိၣ်တအိၣ်
         ဘၣ်ဒီးကိၣ်မံၣ်ဘၣ်လၢယွၤအမဲာ်ညါလီၤ.24  ဒီးနဘၣ်ပာ်တၢ်ခဲလၢာ်လၢစီၤအၤဟရိၣ်အစုပူၤ, ဒီး အဖိခွါတဖၣ်အစုပူၤ, ဒီးနဘၣ်ဝၢ်ဃီၤအီၤလၢတၢ်ဝၢ်
         လၢယွၤအမဲာ်ညါလီၤ.25  ဒီးနဘၣ်ဟံးန့ၢ်အီၤလၢအစုပူၤ, ဒီးဆိၣ်ကဲၤကွံာ်အီၤ လၢတၢ်လုၢ်လီၢ်အဖီခိၣ်လၢတၢ်လုၢ်မ့ၣ်အူ,
         လၢတၢ်နၢ မူလၢယွၤအမဲာ်ညါ, တၢ်လုၢ်လၢမ့ၣ်အူလၢယွၤအဂီၢ် လီၤ.26  ဒီးနဘၣ်ဟံးန့ၢ်သိဖါအသးနါပှၢ် လၢအဘၣ်ဃးဒီး တၢ်ပာ်စီၤအၤဟရိၣ်လၢအတၢ်မၤအဂီၢ်, ဒီးဝၢ်ဃီၤအီၤ
         လၢတၢ်ဝၢ်လၢယွၤအမဲာ်ညါ, ဒီးကကဲထီၣ်ဝဲလၢနဂီၢ် လီၤ.27  ဒီးနဘၣ်ပာ်စီဆှံတၢ်ဝၢ်အသးနါပှၢ်, ဒီးတၢ်ဝံၢ်အခီၣ် ဒုၣ်လၢအဘၣ်တၢ်ဝၢ်ဃီၤအီၤ, ဒီးလၢအဘၣ်
         တၢ်ဝံၢ် ထီၣ်ဝံၢ်လီၤလၢသိဖါဘၣ်ဃးဒီး တၢ်ပာ်စီၤအၤဟရိၣ် ဒီးအဖိခွါတဖၣ်လၢအတၢ်မၤအဂီၢ်လီၤ.
         28  ဒီးကကဲထီၣ် စီၤအၤဟရိၣ်ဒီးအဖိခွါတဖၣ်အတၢ်, လၢတၢ်အလုၢ်အ လၢ်လီၤစိၤလီၤထီလၢပှၤအံၣ်စရ့လးဖိန့ၣ်လီၤ.
         အဂ့ၢ်ဒ် အံၤ, မ့ၢ်တၢ်ဝံၢ်လီၤ. ဒီးကကဲထီၣ်တၢ်ဝံၢ်လၢပှၤအံၣ်စ ရ့လးဖိလၢ အတၢ်လုၢ်မၤဃူမၤဖိးအပူၤ
         အတၢ်ဝံၢ်လၢ ယွၤအဂီၢ်လီၤ.29  ဒီးစီၤအၤဟရိၣ်အကူအသိးစီဆှံ လၢအလီၢ်ခံန့ၣ်က ကဲထီၣ်အဖိခွါတဖၣ်အတၢ်, ဒ်သိးအကဘၣ်တၢ်ဖှူအီၤ
         လၢအပူၤ, ဒီးဒ်သိးတၢ်ကပာ်အီၤ လၢအတၢ်မၤအဂီၢ် လၢအပူၤလီၤ.30  ဒီးအဖိခွါလၢအကဲထီၣ် ပှၤလုၢ်တၢ်အဒိၣ် လၢအ လီၢ်တဂၤန့ၣ်, တုၤအဟဲနုာ်လၢတၢ်အိၣ်ဖှိၣ်အဒဲပူၤဒ်
         သိးအကမၤတၢ်အခ့အပှၤအတၢ်လၢ တၢ်အလီၢ်စီဆှံ အပူၤဒီး, ဘၣ်သိးဝဲနွံနံၤလီၤ.31  ဒီးနဘၣ်ဟံးန့ၢ်သိဖါဘၣ်ဃးဒီး တၢ်ပာ်လၢအတၢ် မၤအဂီၢ်, ဒီးချီအညၣ်လၢအလီၢ်စီဆှံတပူၤပူၤလီၤ.32  ဒီးစီၤအၤဟရိၣ်ဒီး အဖိခွါတဖၣ် ဘၣ်အီၣ်သိဖါအ ညၣ်, ဒီးကိၣ်အိၣ်ဝဲလၢနာ်ပူၤလၢတၢ်အိၣ်ဖှိၣ်အဒဲကျဲ
         စၢၤဂီၤထံးလီၤ.
         33  ဒီးဘၣ်အီၣ်တၢ်လၢအမၤပူၤဖျဲးတၢ်ဒ် သိးအကပာ်အီၤ လၢအတၢ်မၤအဂီၢ်, ဒီးမၤစီဆှံအီၤ လီၤ. မ့မ့ၢ်ပှၤတခီဘီမုၢ်ဖိတဘၣ်အီၣ်ဘၣ်.
         အဂ့ၢ်ဒ်အံၤ, မ့ၢ်တၢ်စီဆှံလီၤ.34  ဒီးတၢ်ညၣ်ဘၣ်ဃးဒီးတၢ်ပာ်လၢ အတၢ်မၤအဂီၢ်မ့ၢ် ဂ့ၤ, ကိၣ်မ့ၢ်ဂ့ၤ, မ့ၢ်အိၣ်လီၤတဲာ်တနီၤ တုၤမုၢ်ဆ့ၣ်
         ထီၣ်န့ၣ်ဒီး, နဘၣ်ဆူးထီၣ်ကွံာ်အီၤလၢမ့ၣ်အူလီၤ. ပှၤ တဘၣ်အီၣ်ဘၣ်အီၤဘၣ်. မ့ၢ်တၢ်စီဆှံအဂ့ၢ်လီၤ.35  ဒီးနဘၣ်မၤ စီၤအၤဟရိၣ်ဒီးအဖိခွါတဖၣ် ဒ်ကယဲၢ် တၢ်လၢယမၤလိာ်နၤအသိးန့ၣ်လီၤ. ဒီးနဘၣ်ပာ်အီၤ
         လၢအတၢ်မၤအဂီၢ်နွံနံၤလီၤ.
         36  ဒီးနဘၣ်လုၢ်တၢ်ဒဲးဘး ဂီၤဖံးဖါတဒုကိးနံၤဒဲးလၢ တၢ်မၤပူၤဖျဲၤတၢ်အဂီၢ်, ဒီး တုၤနမၤတၢ်ပူၤဖျဲးလၢတၢ်လုၢ်လီၢ်အဖီခိၣ်ဒီး,
         နဘၣ် မၤကဆှီအီၤ, ဒီးနဘၣ်ဖှူအီၤဒ်သိးနကမၤစီဆှံအီၤလီၤ.―37  နွံနံၤန့ၣ်နဘၣ်မၤအတၢ်ပူၤဖျဲးတၢ်လၢ တၢ်လုၢ်လီၢ်အဖီ ခိၣ်, ဒီးမၤစီဆှံအီၤ, ဒီးကကဲထီၣ် တၢ်လုၢ်လီၢ်စီဆှံ
         လီၤ. ကယဲၢ်တၢ်လၢအထိးတၢ်လုၢ်လီၢ်တမံၤလၢ်လၢ် န့ၣ်ဘၣ်စီဆှံဝဲလီၤ.38  ဒီးအအံၤမ့ၢ်တၢ်လၢ နဘၣ်လုၢ်ထီၣ်လၢတၢ်လုၢ်လီၢ် အဖီခိၣ်, သိဖိတနံၣ်ဖိခံဒု, တနံၤအဂီၢ်ခံဒု,
         တနံၤအ ဂီၢ်ခံဒုတထံၣ်ဃီလီၤ.39  သိဖိတဒုန့ၣ် နဘၣ်လုၢ်လၢမုၢ်ဂီၤ, ဒီးသိဖိအဝဲတဒု န့ၣ်နဘၣ်လုၢ်လၢမုၢ်ဟါလီၤ.
         40  ဒီးကိၣ်ကမူၣ်တဧ့းစ ရိၣ်ဃါဃုာ်အသးဒီးသိတိၢ်အသး တဟံၣ်လွံၢ်ပူတပူ, ဒီးစပံးထံ တဟံၣ်လွံၢ်ပူတပူ
         လၢတၢ်လုၢ်အီအဂီၢ်န့ၣ် ဘၣ်အိၣ်ဝဲဒီးသိဖိတဒုလီၤ.
         41  ဒီးသိဖိခံဒုတဒု နဘၣ်လုၢ်လၢမုၢ်ဟါ, ဒီးနဘၣ်မၤအီၤဒ်တၢ်မၤဘူၣ်ကိၣ်လၢမုၢ်ဂီၤအသိး, ဒီးဒ်တၢ်လုၢ်အီအသိး,
         လၢတၢ်နၢမူ, တၢ်လုၢ်မ့ၣ်အူလၢယွၤအဂီၢ်လီၤ.―42  မ့ၢ်တၢ်လုၢ်မ့ၣ်အူတထံၣ်ဃီ လၢသုစၢၤသုသွဲၣ်အစိၤစိၤ, လၢတၢ်အိၣ်ဖှိၣ်အဒဲကျဲစၢၤဂီၤထံးလၢယွၤအမဲာ်ညါ,
         ဖဲ ယကဟဲသဂၢၢ်သု, ဒ်သိးယကကတိၤတၢ်ဒီးနၤလီၤ.43  ဒီးယကဟဲသဂၢၢ်ပှၤအံၣ်စရ့လးဖိဖဲန့ၣ်, ဒီးတၢ်ကစီ ဆှံထီၣ်လၢ ယလၤကပီၤလီၤ.
         44  ဒီးယကမၤစီဆှံထီၣ် တၢ်အိၣ်ဖှိၣ်အဒဲ, ဒီးတၢ်လုၢ်အလီၢ်, ဒီးယကမၤစီဆှံ ထီၣ်စီၤအၤဟရိၣ်ဒီး
         အဖိခွါတဖၣ်, ဒ်သိးအကမၤပှၤ လုၢ်တၢ်အဒိၣ်အတၢ်လၢယဂီၢ်လီၤ.45  ဒီးယကအိၣ်ကဆိးလၢ ပှၤအံၣ်စရ့လးဖိအကျါ, ဒီး ယကကဲထီၣ်အကစၢ်လီၤ.
         46  ဒီးကသ့ၣ်ညါဝဲလၢယမ့ၢ် ယွၤ, အကစၢ်လၢအဒုးဟးထီၣ်ကွံာ်အီၤ လၢကီၢ်အဲၤ ကူပတူးအပူၤ, ဒ်သိးယကအိၣ်ကဆိး
         လၢအကျါန့ၣ် လီၤ. ယဲဒၣ်အံၤယမ့ၢ်ယွၤ, အကစၢ်လီၤ.

၃၀301  ဒီးနဘၣ်မၤတၢ်လုၢ်လီၢ်လၢ တၢ်ဆိၣ်ကဲၤတၢ်နၢမူအ ဂီၢ်လီၤ.
         2  အထီတပျၢ်, ဒီးအဒီၣ်ဃီၤတပျၢ်, ဘၣ်အိၣ် ဒီးအနၢၣ်လွံၢ်နၢၣ်ဒ်သိးသိးလီၤ. ဒီးအကစီၤထီၣ်ခံပျၢ်,
         ဒီးအနၢၤတဖၣ်ကဘၣ်မၤအသးလၢတၢ်တမံၤဃီလီၤ.3  ဒီးနဘၣ်ပီၤအီၤဒီးထူစီလၢအဖီခိၣ်, ဒီးလၢအကပၤ ဝးတရံးအီၤ, ဒီးအနၢၤတဖၣ်န့ၣ်လီၤ. နဘၣ်တ့အခိၣ်
         သလုးထူဝးတရံးအီၤလီၤ.4  ဒီးနဘၣ်တ့အကွီၤထူခံကွီၤ လၢအခိၣ်ကျီၤအဖီလာ် လၢအနၢၣ်ခံနၢၣ်အဃၢၤလီၤ. နဘၣ်တ့အီၤလၢအက ပၤခံခီအလိၤလီၤ.
         ဒီးကကဲထီၣ်အလီၢ်လၢနီၢ်ယိးဘိအ ဂီၢ်ဒ်သိးပှၤကစိာ်ထီၣ်အီၤလီၤ.5  ဒီးနဘၣ်မၤအနီၣ်ယိးဘိလၢသ့ၣ်ဖှ့ၡံးတၤ, ဒီးပီၤအီၤ လၢထူလီၤ.6  ဒီးနဘၣ်ပာ်အီၤလၢ တၢ်ဘျးထီၣ်အသး အမဲာ်ညါ လၢအအိၣ်လၢ တၢ်အၢၣ်လီၤအီလီၤ အတလါအဃၢၤ လၢတၢ်မၤပူၤဖျဲးအလီၢ်အမဲာ်ညါ,
         လၢအအိၣ်လၢတၢ် အၢၣ်လီၤအီၤလီၤအဖီခိၣ်န့ၣ်, ဖဲယကဟဲသဂၢၢ်နၤလီၤ.7  ဒီးစီၤအၤဟရိၣ် ဘၣ်ဆိၣ်ကဲၤတၢ်နၢမူ လၢအဖီခိၣ် ကိးဂီၤဒဲးလီၤ. တုၤအကတဲာ်ကတီၤမ့ၣ်အူဒၢတဖၣ်န့ၣ်
         ဒီး, ဘၣ်ဆိၣ်ကဲၤတၢ်နၢမူလၢအဖီခိၣ်လီၤ.
         8  ဒီးတုၤ စီၤအၤဟရိၣ်ဒွဲၣ်ထီၣ်မ့ၣ်အူဒၢတဖၣ်လၢမုၢ်ဟါဒီး, ဘၣ် ဆိၣ်ကဲၤတၢ်နၢမူလၢအဖီခိၣ်လီၤ.
         မ့ၢ်တၢ်ဆိၣ်ကဲၤနၢမူ တထံၣ်ဃီလၢယွၤအမဲာ်ညါလီၤလၢ သုစၢၤသုသွဲၣ်အ စိၤစိၤအဃၣ်ဃၣ်လီၤ.9  ဒီးတၢ်ဆိၣ်ကဲၤနၢမူလီၤဆီမ့ၢ်ဂ့ၤ, တၢ်လုၢ်မ့ၣ်အူမ့ၢ် ဂ့ၤ, တၢ်မၤဘူၣ်ကိၣ်မ့ၢ်ဂ့ၤ, ဆိၣ်ကဲၤလၢအဖီခိၣ်တဂ့ၤ,
         ဒီးလူလီၤတၢ်လုၢ်အီလၢအဖီခိၣ်တဂ့ၤ.10  ဒီးစီၤအၤဟရိၣ်ဘၣ်မၤတၢ်ပူၤဖျဲး တၢ်လၢအနၢၤအဖီ ခိၣ်လၢတၢ်မၤပူၤဖျဲး တၢ်ဒဲးဘးအသွံၣ်န့ၣ်တနံၣ်တဘျီ
         လီၤ. တနံၣ်တဘျီန့ၣ် ဘၣ်မၤတၢ်ပူၤဖျဲးတၢ်လၢအဖီ ခိၣ်လီၤလၢသုစၢၤသုသွဲၣ်အစိၤစိၤအဃၣ်ဃၣ်လီၤ.
         မ့ၢ် တၢ်စီဆှံကတၢၢ်လၢယွၤအဂီၢ်လီၤ. ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,
         11  တုၤနဂံၢ် ပှၤအံၣ်စရ့လးဖိဒီး, ဒ်အတၢ်ဂံၢ်အိၣ်ဝဲအသိးန့ၣ်, ပှၤ ဘၣ်ဟ့ၣ်ယွၤလၢတၢ်ပှ့ၤက့ၤအသးတဂၤလၢအဂီၢ်ဒၣ်ဝဲ,
         တဂၤလၢအဂီၢ်ဒၣ်ဝဲ, ဖဲနဂံၢ်အီၤဒ်သိးတုၤနဂံၢ်အီၤဒီး, တၢ်သံသတြိာ်အသုတဘၣ်အီၤတဂ့ၤန့ၣ်လီၤ.13  ဒီးဘၣ်ဟ့ၣ်အအံၤ, ကယဲၢ်ပှၤလၢအခီဂာ်ဆူပှၤဘၣ် တၢ်ဂံၢ်အီၤအကျါတဂၤလၢ်လၢ်န့ၣ် ဘၣ်ဟ့ၣ်စ့ဖးဖီၡ
         က့လးဒ်အလီၢ်စီဆှံအၡက့လးအသိး (တၡက့လးန့ၣ် မ့ၢ်က့ရၤခံဆံလီၤ.) ဖးဖီၡက့လးန့ၣ် ကကဲထီၣ်တၢ်
         မၤဘူၣ်ယွၤလီၤ.14  ကယဲၢ်ပှၤလၢအသးပှၢ်အနံၣ်ခံဆံဒီး အါန့ၢ်အန့ၣ် တက့ၢ်လၢအခီဂာ်ဆူ ပှၤဘၣ်တၢ်ဂံၢ်အီၤအကျါကိးဂၤ
         ဒဲးန့ၣ်, ဘၣ်မၤဘူၣ်တၢ်လၢယွၤလီၤ.15  တုၤသုမၤဘူၣ်တၢ်လၢယွၤ ဒ်သိးသုကမၤတၢ်ပူၤဖျဲး လၢသုသးအဂီၢ်ဒီး, ပှၤအထူးအတီၤတဟ့ၣ်ဘၣ်အါန့ၢ်
         ဖးဖီၡက့လးဘၣ်. ဒီးပှၤဖှီၣ်ဖိယာ်ဖိတဟ့ၣ်ဘၣ်စှၤန့ၢ် အဝဲန့ၣ်ဘၣ်လီၤ.16  ဒီးနဘၣ်ဟံးန့ၢ်တၢ်မၤပူၤဖျဲးတၢ်အစ့ လၢပှၤအံၣ်စရ့ လးဖိအစုပူၤ, ဒီးပာ်အီၤလၢတၢ်အိၣ်ဖှိၣ်အဒဲအတၢ်မၤ
         အဂီၢ်, ဒ်သိးအကကဲထီၣ်တၢ်သ့ၣ်နီၣ်က့ၤလၢပှၤအံၣ် စရ့လးဖိအဂီၢ်လၢယွၤအမဲာ်ညါ, ဒ်သိးအကမၤတၢ်ပူၤ
         ဖျဲးလၢသုသးအဂီၢ်လီၤ. ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,
         17  နဘၣ်တ့ သရာ်တိၢ်အိၣ်ဒီးအခီၣ်တိၢ်, ဒ်သိးပှၤကသ့စီတၢ်လီၤ. ဒီးနဘၣ်ပာ်အီၤလၢတၢ်အိၣ်ဖှိၣ်အဒဲ
         ဒီးတၢ်လုၢ်လီၢ်အ ဘၢၣ်စၢၤ, ဒီးနဘၣ်ဒၢနုာ်ထံလၢအပူၤလီၤ.
         19  ဒီးစီၤအၤ ဟရိၣ်ဒီးအဖိခွါတဖၣ် ဘၣ်သ့စီအစုဒီးအခီၣ်လၢအပူၤ လီၤ.
         20  တုၤအလဲၤနုာ်လၢတၢ်အိၣ်ဖှိၣ်အဒဲပူၤဒီးဘၣ်သ့ စီတၢ်ဒီးထံ, ဒ်သိးအသုတသံတဂ့ၤ. ဒီးတုၤအဟဲဘူး
         ဒီးတၢ်လုၢ်လီၢ် ဒ်သိးအကမၤတၢ်အခ့အပှၤအတၢ်, ဒ် သိးအကဆိၣ်ကဲၤတၢ်ဒီး မ့ၣ်အူလၢယွၤအဂီၢ်န့ၣ်လီၤ.―21  ဘၣ်သ့စီအစုဒီးအခီၣ် ဒ်သိးအသုတသံတဂ့ၤလီၤ. ဒီး ကကဲထီၣ် တၢ်အလုၢ်အလၢ်လီၤစိၤလီၤထီ လၢအဂီၢ်,
         လၢအဝဲဒၣ်ဒီးအချံအသၣ် လီၤလၢအစၢၤအသွဲၣ်အစိၤ စိၤအဃၣ်ဃၣ်လီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         22  နဲဒၣ်အံၤ ဟံးန့ၢ်တၢ်နၢမူအခိၣ်ကျၢၢ်တဖၣ်, မူရၣ်လၢအဟဲထီၣ် ဒၣ်အတၢ်လီၤတယၢၢ်ၡက့လးယဲၢ်ကယၤ,
         ဒီးကဒါရါ နၢမူဖးဖီတၢ်န့ၣ်, ခံကယၤယဲၢ်ဆံ, ဒီးလီၢ်ဟ့ၣ်ၡက့လး ခံကယၤယဲၢ်ဆံ,
         24  ဒီးကဒါရါၡက့လးယဲၢ်ကယၤ, ဒ် ၡက့လးဘၣ်ဃးဒီးတၢ်အလီၢ်စီဆှံအသိးန့ၣ်, ဒီးသ့ၣ် စၤယံးသိတဟံၣ်လီၤ.25  ဒီးနဘၣ်မၤအီၤလၢတၢ်ဖှူစီဆှံအသိ, ဒီးနဘၣ်တိၢ်မၤ ဃါဃုာ်အီၤ ဒ်ပှၤတိၢ်မၤဃါဃုာ်တၢ်နၢမူဖိမၤဝဲအသိး
         န့ၣ်လီၤ. ဒီးကကဲထီၣ်တၢ်ဖှူစီဆှံလီၤ.
         26  ဒီးနဘၣ်ဖှူ တၢ်အိၣ်ဖှိၣ်အဒဲလၢအီၤ, ဒီးတၢ်အၢၣ်လီၤအီလီၤအတ လါ,
         27  ဒီးစီၢ်နီၤခိၣ်, ဒီးအလီခီခဲလၢာ်, ဒီးမ့ၣ်အူဒၢ မိၢ်ပှၢ်ဒီးအတၢ်ဖိတၢ်လံၤ, ဒီးတၢ်ဆိၣ်ကဲၤနၢမူအတၢ်
         လုၢ်လီၢ်,
         28  ဒီးတၢ်လုၢ်မ့ၣ်အူအတၢ်လုၢ်လီၢ်ဒီးအတၢ်ဖိ တၢ်လံၤခဲလၢာ်, ဒီးသရာ်တဖျၢၣ်ဒီးအခီၣ်လီၤ.29  ဒီးနဘၣ်မၤစီဆှံအီၤ ဒ်သိးအကကဲထီၣ်တၢ်စီဆှံက တၢၢ်လီၤ. ကယဲၢ်တၢ်လၢအထိးဘၣ်အီၤတမံၤလၢ်လၢ်
         န့ၣ်ကကဲထီၣ်တၢ်စီဆှံလီၤ.30  ဒီးနဘၣ်ဖှူ စီၤအၤဟရိၣ်ဒီးအဖိခွါတဖၣ်, ဒီးမၤစီဆှံ အီၤဒ်သိးအကမၤပှၤလုၢ်တၢ်အဒိၣ်အတၢ်လၢယဂီၢ်လီၤ.31  ဒီးနဘၣ်ကတိၤတၢ်ဒီး ပှၤအံၣ်စရ့လးဖိ, ဒီးစံးဘၣ် အီၤ, အအံၤကကဲထီၣ်တၢ်ဖှူစီဆှံလၢယဂီၢ် လီၤလၢသု
         စၢၤသုသွဲၣ်အစိၤစိၤအဃၣ်ဃၣ်လီၤ.
         32  လူလီၤအီၤလၢ ပှၤကညီအညၣ်လိၤတဂ့ၤ. မၤတၢ်လီၤဂာ်လၢအီၤဒ်အ လီၤတယၢၢ်အသိးန့ၣ်တဂ့ၤ. မ့ၢ်တၢ်စီဆှံလီၤ.
         ကကဲ ထီၣ်တၢ်စီဆှံလၢသုမဲာ်ညါလီၤ.33  ပှၤလၢအတိၢ်မၤဃါဃုာ် တၢ်လီၤဂာ်လၢအီၤ, ဒီးပှၤ လၢအပာ်အီၤတနီၤ လၢပှၤတခီဘီမုၢ်အလိၤတဂၤဂၤ န့ၣ်ကဘၣ်တၢ်ဒီၣ်တဲာ်ကွံာ်အီၤ
         ဒီးအပှၤကလုာ်ဒၣ်အီၤ န့ၣ်လီၤ.34  ဒီးယွၤစံးဘၣ်စီၤမိၤရှ့, ဟံးန့ၢ်တၢ်နၢမူတဖၣ်, သ့ၣ် နၤတဖၣ်အထုးဒီး သ့ၣ်ၡဃ့လ့းအထုး, ဒီးသံခိၣ်ဝါ,
         တၢ်နၢမူသ့ၣ်တဖၣ်ဒီးလီၢ်ဘၣ်တက့ၢ်. ဘၣ်အိၣ်လီၤတ ယၢၢ်တမံၤဒီးတမံၤထဲသိးသိးလီၤ.35  ဒီးနဘၣ်မၤအီၤလၢတၢ်နၢမူလၢ အမၤအသးဒ်ပှၤတိၢ် မၤဃါဃုာ်တၢ်နၢမူဖိမၤဝဲအသိးန့ၣ်, မၤဝဲဒီးအံသၣ်န့ၣ်,
         စီဝဲဆှံဝဲလီၤ.36  ဒီးနဘၣ်တိၢ်သဘှံးအီၤတနီၤ, ဒီးပာ်အီၤလၢ တၢ် အၢၣ်လီၤအီလီၤအမဲာ်ညါ, လၢတၢ်အိၣ်ဖှိၣ်အဒဲပူၤဖဲ
         ယကဟဲသဂၢၢ်နၤ, ဒီးကကဲထီၣ်တၢ်စီဆှံကတၢၢ်လၢ သုမဲာ်ညါလီၤ.37  ဒီးတၢ်နၢမူလၢနဘၣ်မၤအီၤန့ၣ်, မၤလၢသုဂီၢ်ဒၣ်သု ဝဲ, ဒ်အလီၤတယၢၢ်အသိးန့ၣ်တဂ့ၤ. ကကဲထီၣ်တၢ်စီ
         တၢ်ဆှံလၢယွၤအဂီၢ်လၢနမဲာ်ညါလီၤ.38  ပှၤလၢအမၤတၢ်ဒ်န့ၣ်သိး, ဒ်သိးအကနၢအီၤတဂၤဂၤ န့ၣ်ကဘၣ်တၢ်ဒီၣ်တဲာ်ကွံာ်အီၤဒီး အပှၤတကလုာ်ဒၣ်
         အီၤန့ၣ်လီၤ.

၃၁311  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― ကွၢ်တ က့ၢ်. ယကိးတ့ၢ်ပှၤယူဒၤဖိ, စီၤဃူၢ်အဖိခွါ,
         စီၤအူရံၤ အဖိခွါ, စီၤဘစၤလအ့လးလၢအမံၤလီၤ.
         3  ဒီးယမၤပှဲၤ အီၤဒီးယွၤအသး, ဒီးတၢ်ကူၣ်ဘၣ်ကူၣ်သ့, ဒီးအသး ဆး, ဒီးတၢ်သ့ၣ်ညါ, ဒီးကယဲၢ်တၢ်မၤတမံၤလၢ်လၢ်,―4  ဒ်သိးအကကူၣ်တၢ်ဘၣ်, ဒ်သိးအကမၤတၢ်လၢထူ, ဒီး စ့, ဒီးတိၢ်,
         5  ဒီးဂူာ်ကျ့လၢၢ်လၢအကမၤပှဲၤတၢ်အဂီၢ်, ဒီးစိးပျၤသ့ၣ်, ဒ်သိးအကမၤကယဲၢ်တၢ်မၤတမံၤလၢ်လၢ် လီၤ.6  ဒီးယဲဒၣ်အံၤကွၢ်ကွၢ်, ယဟ့ၣ်လီၤဒီးအီၤလၢပှၤဒၣ်ဖိ, စီၤအဃံစမးအဖိခွါစီၤအၤဟလံအာ်, ဒီးကယဲၢ်ပှၤလၢ
         အသူၣ်ဆးအသးဆးခဲလၢာ်န့ၣ်, ယဟ့ၣ်လီၤတၢ်ကူၣ် သ့ဒ်သိးအကမၤကယဲၢ်တၢ်လၢယမၤလိာ်နၤလီၤ.7  ဒီးတၢ်အိၣ်ဖှိၣ်အဒဲ, ဒီးတၢ်အၢၣ်လီၤအီလီၤ အတ လါ, ဒီးတၢ်မၤပူၤဖျဲးအလီၢ်လၢအဖီခိၣ်, ဒီးဒဲန့ၣ်အ
         တၢ်ဖိတၢ်လံၤခဲလၢာ်,
         8  ဒီးစီၢ်နီၤခိၣ်, ဒီးအတၢ်ဖိတၢ် လံၤ, ဒီးမ့ၣ်အူဒၢလၢအစီ, ဒီးအတၢ်ဖိတၢ်လံၤခဲလၢာ်, ဒီးတၢ်ဆိၣ်ကဲၤနၢမူအတၢ်လုၢ်လီၢ်,
         9  ဒီးတၢ်လုၢ်မ့ၣ်အူ အတၢ်လုၢ်လီၢ်, ဒီးအတၢ်ဖိတၢ်လံၤခဲလၢာ်, ဒီးသရာ် ဒီးအခီၣ်,
         10  တၢ်အကူအသိးဘၣ်ဃးဒီးတၢ်မၤတၢ်အခ့ အပှၤအတၢ်, ပှၤလုၢ်တၢ်အဒိၣ် စီၤအၤဟရိၣ်အကူအ သိးစီဆှံ,
         ဒီးအဖိခွါတဖၣ်အကူအသိး, ဒ်သိးအကမၤ ပှၤလုၢ်တၢ်အဒိၣ်အတၢ်,
         11  ဒီးတၢ်ဖှူအသိ, ဒီးတၢ်ဆိၣ် ကဲၤနၢမူလၢတၢ်အလီၢ်စီဆှံအဂီၢ်, ဒ်ကယဲၢ်တၢ်လၢယ မၤလိာ်နၤခဲလၢာ်န့ၣ်ဘၣ်မၤဝဲတကူၢ်သ့ၣ်လီၤ.
         ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         12  ဒီးနဲဒၣ် အံၤကတိၤတၢ်ဒီးပှၤအံၣ်စရ့လးဖိ, ဒီးစံး, မ့ၢ်မးသုဘၣ် တိၢ်န့ၢ်ယအိၣ်ဘှံးနံၤတဖၣ်လီၤ.
         အဂ့ၢ်ဒ်အံၤ, မ့ၢ်တၢ် ပနီၣ်လၢယၤဒီးသုအဘၢၣ်စၢၤ လီၤလၢသုစၢၤသုသွဲၣ် အစိၤစိၤအဃၣ်ဃၣ်ဒ်သိးသုကသ့ၣ်ညါလၢ
         ယမ့ၢ်ယွၤ လၢအမၤစီဆှံသုလီၤ.14  ဒီးသုဘၣ်တိၢ်န့ၢ်ယအိၣ်ဘှံးနံၤလီၤ. အဂ့ၢ်ဒ်အံၤ, စီ ဆှံဝဲလၢသုဂီၢ်လီၤ. ပှၤလၢအမၤဘၣ်အၢအီၤန့ၣ်ကဘၣ်
         တၢ်မၤသံအီၤသပှၢ်တၢၢ်လီၤ. အဂ့ၢ်ဒ်အံၤ, ကယဲၢ်ပှၤ လၢအမၤတၢ်မၤလၢအပူၤတဂၤလၢ်လၢ်န့ၣ်, အသးက ဘၣ်တၢ်ဒီၣ်တဲာ်ကွံာ်အီၤဒီးအပှၤတကလုာ်ဒၣ်ဝဲလီၤ.15  ပှၤဘၣ်မၤအတၢ်မၤလၢဃုနံၤအပူၤလီၤ. မ့မ့ၢ်နွံနံၤတ နံၤန့ၣ်မ့ၢ်တၢ်အိၣ်ဘှံးစီဆှံလၢယွၤအဂီၢ်လီၤ.
         ပှၤလၢအ မၤတၢ်မၤလၢ အိၣ်ဘှံးနံၤတဂၤလၢ်လၢ်န့ၣ်ကဘၣ်တၢ် မၤသံအီၤသပှၢ်တၢၢ်လီၤ.
         16  ဒီးပှၤအံၣ်စရ့လးဖိဘၣ်တိၢ်န့ၢ် တၢ်အိၣ်ဘှံးနံၤဒ်သိးအကအိၣ်ဘှံးလီၤ လၢအစၢၤအသွဲၣ်အစိၤစိၤအဃၣ်ဃၣ်လီၤ.
         မ့ၢ်တၢ်အၢၣ်လီၤအီလီၤအထူအယိာ်လီၤ.―17  မ့ၢ်တၢ်ပနီၣ်လၢယၤဒီး ပှၤအံၣ်စရ့လးဖိအဘၢၣ်စၢၤလီၤ စိၤလီၤထီလီၤ. အဂ့ၢ်ဒ်အံၤ, ယွၤတ့မူခိၣ်ဒီးဟီၣ်ခိၣ်လၢ
         ဃုနံၤ, ဒီးနွံနံၤတနံၤန့ၣ်အိၣ်ဘှံးဝဲ, ဒီးသါထီၣ်ဝဲလီၤ.18  ဒီးကတိၤတၢ်ဒီးစီၤမိၤရှ့လၢ ကစၢၢ်စံၤနါအလိၤလၢာ် ဝံၤဒီးဟ့ၣ်လီၤအီၤလၢ အတၢ်အၢၣ်လီၤအီလီၤ အဘ့ၣ်
         ဘၣ်ခံဘ့ၣ်, လၢၢ်ဘ့ၣ်ဘၣ်တဖၣ်ကွဲးအသးလၢယွၤအ စုလီၤ.

၃၂321  ဒီးပှၤဂီၢ်မုၢ်ထံၣ်ဘၣ်ဝဲလၢ စီၤမိၤရှ့ယံာ်ဝဲလၢ အဟဲ က့ၤလီၤလၢကစၢၢ်လိၤဒီး, ပှၤဂီၢ်မုၢ်အိၣ်ဖှိၣ်ရိဖှိၣ်လၢစီၤ
         အၤဟရိၣ်အအိၣ်, ဒီးစံးဘၣ်အီၤ, ဂဲၤဆၢထၢၣ်, တ့န့ၢ် ပကစၢ်လၢအကလဲၤတၢ်လၢပမဲာ်ညါတက့ၢ်. အဂ့ၢ်ဒ်
         အံၤ, တၢ်လၢစီၤမိၤရှ့, ပှၤလၢအဒုးဟဲထီၣ်ပှၤလၢကီၢ် အဲၤကူပတူးအပူၤတဂၤအံၤ မ့ၢ်တၢ်မၤအသးဒီးအီၤဒ်
         လဲၣ်ဒ်လဲၣ်န့ၣ်ပတသ့ၣ်ညါဘၣ်.2  ဒီးစီၤအၤဟရိၣ်စံးဘၣ်အီၤ, ထုးတဲာ်န့ၢ်ကွီၤထူတဖၣ် လၢအအိၣ်လၢသုမါ, ဒီးသုဖိခွါ, ဒီးသုဖိမုၣ်တဖၣ်အ
         နၢ်ပူၤ, ဒီးဟဲစိာ်ဆူယအိၣ်တက့ၢ်.3  ဒီးကယဲၢ်ပှၤဂီၢ်မုၢ် ထုးတဲာ်အနၢ်ကွီၤထူ လၢအအိၣ် လၢအနၢ်ပူၤခဲလၢာ်, ဒီးဟဲစိာ်ဆူစီၤအၤဟရိၣ်အအိၣ်
         လီၤ.
         4  ဒီးအဝဲဒၣ်ဟံးန့ၢ်အီၤလၢအစုပူၤ, ဒီးတ့တၢ်လၢ နီၣ်ကွဲး, ဒီးဒုးကဲထီၣ်အီၤလၢဂီၤဖံးဖိသိအသးတဒုလီၤ.
         ဒီးအဝဲသ့ၣ်တဖၣ်န့ၣ်စံးဝဲဒၣ်, အံၣ်စရ့လးဧၢ, အဝဲအံၤ မ့ၢ်နကစၢ်လၢအဒုးဟဲထီၣ်နၤလၢ ကီၢ်အဲၤကူပတူးအ
         ပူၤလီၤ.5  ဒီးစီၤအၤဟရိၣ်ထံၣ်ဘၣ်ဝဲ, ဒီးမၤတၢ်လုၢ်လီၢ်လၢအ မဲာ်ညါ, ဒီးကိးထီၣ်ဝဲ, ဒီးစံးဝဲဒၣ်, ခဲဂီၤကိာ်န့ၣ်မ့ၢ်
         တၢ်မၤဘူၣ်လၢယွၤလီၤ.6  ဒီးမုၢ်ဆ့ၣ်ထီၣ်တနံၤန့ၣ် ဂဲၤဆၢထၢၣ်ဂီၤဂီၤ, ဒီးလုၢ် တၢ်လုၢ်မ့ၣ်အူ, ဒီးဟဲစိာ်တၢ်လုၢ်မၤဃူမၤဖိးတၢ်,
         ဒီး ပှၤဂီၢ်မုၢ်ဆ့ၣ်နီၤအီၣ်တၢ်အီတၢ်, ဒီးဂဲၤဆၢထၢၣ်လိာ်ကွဲ တၢ်လီၤ.7  ဒီးယွၤစံးဘၣ်စီၤမိၤရှ့, လဲၤ, က့ၤလီၤက့ၤတက့ၢ်. အ ဂ့ၢ်ဒ်အံၤ, နပှၤဂီၢ်မုၢ်လၢနဒုးဟဲထီၣ်လၢကီၢ်အဲၤကူပတူး
         န့ၣ်မၤဘၣ်အၢလီၤအသးလံ.
         8  ဃၣ်ကပၤချ့ချ့အသးလၢ ကျဲလၢယမၤလိာ်အီၤလီၤ. ဒီးသိတ့န့ၢ်ဝဲလၢဂီၤဖံးဖိတ ဒု, ဒီးဘါဝဲ, ဒီးလုၢ်အီၤလၢတၢ်လုၢ်,
         ဒီးစံးဝဲဒၣ်, အံၣ်စရ့လးဧၢ, အဝဲအံၤမ့ၢ်နကစၢ်လၢအဒုးဟဲထီၣ်နၤ လၢကီၢ်အဲၤကူပတူးအပူၤလီၤ.9  ဒီးယွၤစံးဘၣ်စီၤမိၤရှ့, ယထံၣ်ပှၤဂီၢ်မုၢ်အံၤ, ဒီးကွၢ် ကွၢ်, မ့ၢ်ဝဲလၢပှၤအကိာ်ဆူၣ်လီၤ.
         10  ဒီးခဲကနံၣ်အံၤပျဲ ယၤတက့ၢ်. ဒီးယသးထီၣ်ကကဲၤထီၣ်ဘၣ်အီၤ, ဒီး အီၣ်ကွံာ်အီၤ, ဒီးယကမၤနၤလၢပှၤတကလုာ်ဖးဒိၣ်လီၤ.11  ဒီးစီၤမိၤရှ့ဃ့ကညးယွၤအကစၢ်ဒီးစံးဝဲဒၣ်, ကစၢ်ဧၢ, နသးထီၣ်ကဲၤထီၣ်ဘၣ်နပှၤဂီၢ်မုၢ် လၢနဒုးဟးထီၣ်လၢ
         ကီၢ်အဲၤကူပတူးအပူၤဒီး တၢ်အစိဒိၣ်အကမီၤဒိၣ်ဒီး တၢ်အစုဆူၣ်န့ၣ်, မ့ၢ်အဘၣ်မနုၤလဲၣ်.12  ပှၤအဲၤကူပတူးဖိ ကကတိၤတၢ်ဒီးစံး, မ့ၢ်အဒုးဟး ထီၣ်ကွံာ်အီၤလၢတၢ်အၢအဂီၢ်, ဒ်သိးအကမၤသံအီၤ
         လၢကစၢၢ်အလိၤ, ဒီးမၤဟးဂီၤကွံာ်အီၤလၢဟီၣ်ခိၣ်ချၢ န့ၣ်, မ့ၢ်အဘၣ်မနုၤလဲၣ်. ဃၣ်ကွံာ်နသးလၢနသးထီၣ်
         ကဲၤထီၣ်, ဒီးပီၢ်ယၢ်လီၤက့ၤနသးလၢတၢ်အၢအံၤထီဒါ နပှၤဂီၢ်မုၢ်တက့ၢ်.
         13  သ့ၣ်နီၣ်ထီၣ်က့ၤနခ့နပှၤစီၤအၤဘြၤ ဟၣ်, ဒီးစီၤအံၤစဲး, ဒီးစီၤအံၣ်စရ့လးလၢနဆိၣ်လီၤန သးဒီးအီၤလၢနကစၢ်ဒၣ်နဲ,
         ဒီးစံးဘၣ်အီၤ, ယကမၤ အါထီၣ်သုချံသုသၣ်ဒ်ဆၣ်ဧိၤဖီဧိၤလၢမူခိၣ်အသိးန့ၣ်, ဒီးတၢ်လၢကီၢ်တဘ့ၣ်
         လၢယကတိၤတၢ်လၢအဂ့ၢ်အ ကျိၤ, ယကဟ့ၣ်အီၤဒီဘ့ၣ်ညါလၢသုချံသုသၣ်, ဒီး ကန့ၢ်သါဘၣ်အီၤလီၤထူလီၤယိာ်န့ၣ်တက့ၢ်.14  ဒီးယွၤပီၢ်ယၢ်လီၤက့ၤအသးလၢ တၢ်အၢလၢအစံး အကမၤအပှၤဂီၢ်မုၢ်န့ၣ်လီၤ.15  ဒီးစီၤမိၤရှ့ဃၣ်အသး, ဒီးက့ၤလီၤက့ၤလၢကစၢၢ်လိၤ, ဒီးတၢ်အၢၣ်လီၤအီလီၤ အတၢ်ဘ့ၣ်ဘၣ်ခံဘ့ၣ်န့ၣ်အိၣ်ဝဲ
         လၢအစုပူၤလီၤ. တၢ်လၢတၢ်ဘ့ၣ်ဘၣ်န့ၣ်ကွဲးအသးခံ ခီလိာ်လိၤ. ကွဲးအသးလၢအဝဲတခီ, ဒီးလၢအအံၤတ ခီလီၤ.16  ဒီးတၢ်ဘ့ၣ်ဘၣ်တဖၣ်န့ၣ် မ့ၢ်ယွၤအမၤတၢ်, ဒီးတၢ် ကွဲးန့ၣ်မ့ၢ်ယွၤအကွဲးတၢ်, ကွဲးအသးလၢတၢ်ဘ့ၣ်ဘၣ်
         တဖၣ်အလိၤလီၤ.17  ဒီးတုၤပှၤဂီၢ်မုၢ်ကိးပသူထီၣ်ဒီး, စီၤယိၤရှူ နၢ်ဟူအ သီၣ်, ဒီးစံးဘၣ်စီၤမိၤရှ့န့ၣ်, တၢ်ဒုးလိာ်အသးအသီၣ်
         အိၣ်ဝဲလၢပှၤသူၣ်ဒဲအလီၢ်ပူၤလီၤ.
         18  ဒီးစံးဝဲဒၣ်, ပှၤမၤနၢၤ တၢ်ကိးထီၣ်အသီၣ်တမ့ၢ်ဘၣ်, ဒီးပှၤဃၣ်ဝဲအကိးထီၣ် အသီၣ်တမ့ၢ်ဘၣ်.
         မ့ၢ်ယနၢ်ဟူပှၤမၤထါအသီၣ်လီၤ.19  ဒီးတုၤအဟဲဘူးဒီးပှၤသူၣ်ဒဲအလီၢ်ဒီး, တၢ်မၤအသး လၢအထံၣ်ဘၣ်ဂီၤဖံးဖိ, ဒီးပှၤဂဲၤကလံၣ်, ဒီးစီၤမိၤရှ့
         အသးထီၣ်ကဲၤထီၣ်, ဒီးတ့ၢ်လီၤကွံာ်တၢ်ဘ့ၣ်ဘၣ်လၢ အစုပူၤ, ဒီးမၤကၢ်ကွံာ်ဝဲလၢကစၢၢ်အခီၣ်ထံးန့ၣ်လီၤ.20  ဒီးဟံးန့ၢ်ဂီၤဖံးဖိလၢပှၤမၤတ့ၢ်အီၤ, ဒီးဆူးကွံာ်ဝဲလၢ မ့ၣ်အူ, ဒီးမၤသဘှံးအီၤတုၤအလီၤကမူၣ်,
         ဒီးဖှံဝဲလၢ ထံကျါ, ဒီးဒုးအီပှၤအံၣ်စရ့လးဖိ,
         21  ဒီးစီၤမိၤရှ့စံးဘၣ် စီၤအၤဟရိၣ်, ပှၤဂီၢ်မုၢ်အံၤမၤနၤဒ်လဲၣ်, လၢနဒုးဟဲ ဘၣ်အီၤလၢတၢ်ဒဲးဘးဒိၣ်အံၤလဲၣ်.22  ဒီးစီၤအၤဟရိၣ်စံးဝဲဒၣ်, မ်ယကစၢ်အသးထီၣ်န့ၣ်အ သုတကဲၤထီၣ်တဂ့ၤ. နသ့ၣ်ညါပှၤဂီၢ်မုၢ်အံၤလၢအလူၤ
         တၢ်အၢတၢ်သီလီၤ.23  ဒီးစံးလၢယၤ, တ့န့ၢ်ပကစၢ်လၢအကလဲၤတၢ်လၢပ မဲာ်ညါတက့ၢ်. အဂ့ၢ်ဒ်အံၤ, တၢ်လၢစီၤမိၤရှ့, ပှၤလၢ
         အဒုးဟဲထီၣ်ပှၤလၢကီၢ်အဲၤကူပတူးတဂၤန့ၣ်, မ့ၢ်တၢ် မၤအသးဒီးအီၤဒ်လဲၣ်ဒ်လဲၣ်န့ၣ်, ပတသ့ၣ်ညါဘၣ်.24  ဒီးယစံးဘၣ်အီၤ, ပှၤလၢအအိၣ်ဒီးထူတဂၤဂၤန့ၣ်, ကထုးတဲာ်ဒၣ်ဝဲတက့ၢ်. ဒီးဟ့ၣ်လီၤဝဲလၢယၤ, ဒီးယ
         ဖၢလီၤလၢမ့ၣ်အူပူၤ, ဒီးဟဲထီၣ်လၢဂီၤဖံးဖိတဒုအံၤလီၤ.25  ဒီးစီၤမိၤရှ့ထံၣ်ဘၣ်ဝဲလၢ ပှၤဂီၢ်မုၢ်အိၣ်ဘ့ၣ်ဆ့လီၤ. (အဂ့ၢ်ဒ်အံၤ, စီၤအၤဟရိၣ်မၤဘ့ၣ်ဆ့အီၤလၢ
         တၢ်မဲာ် ဆှးအဂ့ၢ်လၢအဒုၣ်အဒါအကျါလီၤ.)26  ဒီးစီၤမိၤရှ့ဆၢထၢၣ်လၢပှၤသူၣ်ဒဲအလီၢ်အကျဲစၢၤ, ဒီး စံးဝဲဒၣ်, မ့ၢ်မတၤအိၣ်လၢယွၤအအိၣ်တခီလဲၣ်,
         ဟဲဆူ ယအိၣ်တက့ၢ်. ဒီးကယဲၢ်ပှၤလ့ၤဝံဖိ အိၣ်ဖှိၣ်ရိဖှိၣ်လၢ အအိၣ်ခဲလၢာ်လီၤ.27  ဒီးစံးဘၣ်အီၤ, ယွၤ, ပှၤအံၣ်စရ့လးဖိအကစၢ်, စံး ဝဲဒ်အံၤ, မ်ကယဲၢ်ပှၤပာ်အနးလၢအကံၣ်ဒုၣ်လိၤ,
         ဒီး လဲၤဖျိဝဲလၢပှၤသူၣ်ဒဲအလီၢ် လၢကျဲစၢၤပၢၢ်လၢကျဲစၢၤ ဒီးမၤသံတဂၤအဒီပုၢ်ဝဲၢ်, ဒီးတဂၤအဂိၤမီၣ်,
         ဒီးတဂၤ အပှၤအိၣ်လၢအဃၢၤန့ၣ်ကိးဂၤဒဲးတက့ၢ်.
         28  ဒီးပှၤလ့ၤ ဝံဖိမၤဝဲဒ်စီၤမိၤရှ့အကလုၢ်အသိးန့ၣ်, ဒီးတၢ်လၢမုၢ်တ နံၤန့ၣ်ပှၤလီၤဃံၤလၢပှၤဂီၢ်မုၢ်အကျါသၢကထိဃၣ်ဃၣ်
         လီၤ.29  ဒီးစီၤမိၤရှ့စံးဝဲဒၣ်, ပာ်စီဆှံသုသးလၢမုၢ်မဆါတနံၤ အံၤလၢယွၤအဂီၢ်, ပှၤအစုထီဒါအဖိခွါ,
         ဒီးပှၤအစုထီ ဒါအဒီပုၢ်ဝဲၢ်စုာ်စုာ်, ဒ်သိးယွၤကဆိၣ်ဂ့ၤသုလၢမုၢ်မဆါ တနံၤအံၤတက့ၢ်.30  ဒီးတၢ်မၤအသးလၢမုၢ်ဆ့ၣ်ထီၣ်တနံၤန့ၣ်, စီၤမိၤရှ့စံး ဘၣ်ပှၤဂီၢ်မုၢ်, သုမၤကမၣ်တၢ်မၤကမၣ်ဖးဒိၣ်လံ.
         ဒီး ခဲကနံၣ်အံၤ ယကလဲၤထီၣ်ဆူယွၤအအိၣ်, ဒီးဘၣ်တ ဘၣ်ယကမၤပူၤဖျဲးတၢ်လၢသုတၢ်ကမၣ်အဂီၢ်လီၤ.31  ဒီးစီၤမိၤရှ့က့ၤထီၣ်ဆူယွၤအအိၣ်, ဒီးစံးဝဲဒၣ်, အိ, ပှၤဂီၢ်မုၢ်အံၤမၤကမၣ်တၢ်ကမၣ်ဖးဒိၣ်,
         ဒီးတ့န့ၢ်အက စၢ်ထူလီၤ.
         32  ဒီးခဲကနံၣ်အံၤနမ့ၢ်မၤပူၤမၤဖျဲး အတၢ်ဒဲး ဘးဧါန့ၣ်, ဒီးမ့တမ့ၢ်ဘၣ်ဒီး, တြူာ်ကွံာ်လၢ်ယမံၤလၢ
         နလံာ်လၢနကွဲးတ့ၢ်တၢ်န့ၣ်တက့ၢ်.33  ဒီးယွၤစံးဘၣ်စီၤမိၤရှ့, ပှၤလၢအမၤကမၣ်ဘၣ်ယၤ န့ၣ်ယကတြူာ်ကွံာ်အီၤလၢယလံာ်အပူၤန့ၣ်လီၤ.
         34  ဒီး ခဲကနံၣ်အံၤလဲၤ, ဆှၢပှၤဂီၢ်မုၢ်ဆူအလီၢ်လၢယစံးတ့ၢ်နၤ န့ၣ်တက့ၢ်. ကွၢ်ကွၢ်, ယကလူးတဂၤကလဲၤလၢနမဲာ်
         ညါလီၤ. ဘၣ်ဆၣ်ဒီး, မုၢ်တနံၤလၢယကအိၣ်သကိး အီၤန့ၣ်, ယကဒုးအိၣ်သကိးအီၤလၢအတၢ်ဒဲးဘးလီၤ.35  ဒီးမ့ၢ်ပှၤဂီၢ်မုၢ်တ့ဂီၤဖံးဖိ လၢစီၤအၤဟရိၣ် တ့ဝဲဒီး, ယွၤဒုးဘၣ်အီၤလၢတၢ်သံသတြိာ်လီၤ.

၃၃331  ဒီးယွၤစံးဘၣ်စီၤမိၤရှ့, ဟး, လဲၤထီၣ်လၢအံၤ, နဲဒၣ်, ဒီးပှၤဂီၢ်မုၢ်လၢနဒုးဟဲထီၣ်လၢ ကီၢ်အဲၤကူပတူးဆူကီၢ်
         တဘ့ၣ်လၢယဆိၣ်တၢ်ဒီးစီၤအၤဘြၤဟၣ်, ဒီးစီၤအံၤစဲး, ဒီးစီၤယၤကိာ်, ဒီးစံးဘၣ်အီၤ, ယကဟ့ၣ်လီၤအီၤလၢ
         နချံနသၣ်န့ၣ်တက့ၢ်.
         2  ဒီးယကမၢကလူးတဂၤလဲၤလၢ နမဲာ်ညါလီၤ. ဒီးယကဟီထီၣ်ကွံာ်ပှၤကနၤဧၣ်ဖိ, ပှၤ အမိၢ်ဖိ, ဒီးပှၤဃ့ၤသးဖိ,
         ဒီးပှၤပရးစၤဖိ, ဒီးပှၤဃံၤဝံၤ ဖိ, ဒီးပှၤယဘူၣ်ဖိ,
         3  ဒီးကဆှၢနၤဆူကီၢ်လၢအယွၤဝဲဒီး တၢ်နုၢ်ထံဒီးကနဲစီလီၤ. နမ့ၢ်ပှၤအကိာ်ဆူၣ်တကလုာ် အဂ့ၢ်လီၤ.
         ယကဒုးအီၣ်ကွံာ်ဘၣ်ဖုးနၤလၢကျဲပူၤလီၤ.
         4  ဒီးတုၤပှၤဂီၢ်မုၢ်နၢ်ဟူ တၢ်ကတိၤအၢအသီၣ်န့ၣ်ဒီး, အသူၣ်အုးသးအုး, ဒီးတကယၢအသးနီတဂၤဘၣ်.―5  အဂ့ၢ်ဒ်အံၤ, ယွၤစံးတ့ၢ်စီၤမိၤရှ့, စံးဘၣ်ပှၤအံၣ်စရ့လး ဖိ, သုမ့ၢ်ပှၤအကိာ်ဆူၣ်တကလုာ်လီၤ.
         ယမ့ၢ်ဟဲဆူသု ကျါ, ထဲတစိၢ်ဖိဒီး, ယကမၤလၢာ်ကွံာ်သုလီၤ. ဒီးခဲ ကနံၣ်အံၤယကမၤနၤဒ်လဲၣ်ဒ်လဲၣ်န့ၣ်,
         ဒ်သိးယကသ့ၣ် ညါဒီး, ဘ့ၣ်လီၤကွံာ်နကယၢကယဲတက့ၢ်.6  ဒီးပှၤအံၣ်စရ့လးဖိ ဘ့ၣ်လီၤကွံာ်အကယၢကယဲလၢ ကစၢၢ်ဃိၤရ့းအခီၣ်ထံးလီၤ.7  ဒီးစီၤမိၤရှ့ဟံးန့ၢ်ဝဲ, ဒီးသူၣ်အီၤလၢပှၤသူၣ်ဒဲတဖၣ်အ လီၢ်လၢခိ, စၢၢ်တလၢၢ်ဒီးပှၤသူၣ်ဒဲအလီၢ်,
         ဒီးယုၢ်ဝဲအ မံၤလၢတၢ်အိၣ်ဖှိၣ်အဒဲလီၤ. ဒီးတၢ်မၤအသးလၢကယဲၢ် ပှၤလၢအဃုယွၤတဂၤလၢ်လၢ်န့ၣ် လဲၤထီၣ်ဆူတၢ်အိၣ်
         ဖှိၣ်အဒဲလၢအအိၣ်လၢပှၤသူၣ်ဒဲတဖၣ်အလီၢ်လၢခိလီၤ.8  ဒီးတုၤစီၤမိၤရှ့လဲၤထီၣ်လၢဒဲပူၤန့ၣ်ဒီး, တၢ်မၤအသး လၢပှၤဂီၢ်မုၢ်ဂဲၤဆၢထၢၣ်ခဲလၢာ်, ဒီးဆၢထၢၣ်တဂၤလၢ
         အဒဲကျဲစၢၤ, တဂၤလၢအဒဲကျဲစၢၤ, ဒီးကွၢ်ထွဲစီၤမိၤရှ့ အခံတုၤအလဲၤနုာ်လၢဒဲပူၤန့ၣ်လီၤ.9  ဒီးတုၤစီၤမိၤရှ့လဲၤနုာ်လၢဒဲပူၤဒီး, တၢ်မၤအသးလၢ တၢ်အၢၣ်အထူၣ်ဟဲလီၤဒီး အိၣ်ဆၢထၢၣ်လၢဒဲအကျဲ
         စၢၤန့ၣ်, ဒီးယွၤကတိၤတၢ်ဒီးစီၤမိၤရှ့လီၤ.10  ဒီးပှၤဂီၢ်မုၢ်ခဲလၢာ်ထံၣ်ဘၣ် တၢ်အၢၣ်အထူၣ်အိၣ်ဆၢ ထၢၣ်လၢဒဲအကျဲစၢၤန့ၣ်, ဒီးပှၤဂီၢ်မုၢ်ခဲလၢာ်
         ဂဲၤဆၢ ထၢၣ်ဝဲ, ဒီးဘါထီၣ်ဝဲ, တဂၤလၢအဒဲအကျဲစၢၤ, တ ဂၤလၢအဒဲအကျဲစၢၤစုာ်စုာ်လီၤ.11  ဒီးယွၤကတိၤတၢ်ဒီးစီၤမိၤရှ့မဲာ်သကိးမဲာ်, ဒ်ပှၤကညီ ကတိၤတၢ်ဒီးအတံၤအသကိးအသိးန့ၣ်လီၤ. ဒီးက့ၤက
         ဒါက့ၤဆူပှၤသူၣ်ဒဲတဖၣ်အလီၢ်ပူၤလီၤ. မ့မ့ၢ်အခ့အပှၤ, ပှၤဖိၣ်သၣ်ခွါ, စီၤနူၣ်အဖိခွါ, စီၤယိၤရှူတဂၤန့ၣ်တဟး
         ထီၣ်ဘၣ်လၢဒဲပူၤန့ၣ်ဘၣ်.12  ဒီးစီၤမိၤရှ့စံးဘၣ်ယွၤ, ကွၢ်တက့ၢ်, နစံးဘၣ်ယၤ, ဒုး ဟဲထီၣ်ပှၤဂီၢ်မုၢ်အံၤတက့ၢ်. ဒီးနကမၢမတၤမတၤလဲၤ
         ဒီးယၤန့ၣ်နတဘိးဘၣ်သ့ၣ်ညါဒံးဘၣ်ယၤဘၣ်. ဘၣ် ဆၣ်ဒီးနစံးဘၣ်ယၤ, ယသ့ၣ်ညါနၤလၢနမံၤ, ဒီးနဘၣ်
         ဘျုးဘၣ်ဖှိၣ်လၢယမဲာ်ညါန့ၣ်လီၤ.
         13  ဒီးခဲကနံၣ်အံၤယ မ့ၢ်ဘၣ်ဘျုးဘၣ်ဖှိၣ်လၢနမဲာ်ညါဒီး, ဘိးဘၣ်သ့ၣ်ညါ လၢ်ယၤလၢနကျဲ ဒ်သိးယကသ့ၣ်ညါနၤ,
         လၢယက ဘၣ်ဘျုးဘၣ်ဖှိၣ်လၢနမဲာ်ညါတက့ၢ်. ဒီးကွၢ်ဆိကမိၣ် လၢပှၤတကလုာ်အံၤမ့ၢ်နပှၤဂီၢ်မုၢ်တက့ၢ်.14  ဒီးစံးဝဲဒၣ်, ယမဲာ်ကလဲၤတၢ်ဒီးနၤ, ဒီးယကဒုးအိၣ် ဘှံးနၤလီၤ.15  ဒီးစံးဝဲဒၣ်, နမဲာ်မ့ၢ်တလဲၤဘၣ်ဒီး, ဒုးလဲၤထီၣ်ပှၤ လၢအံၤတဂ့ၤ,
         16  ဒီးပှၤကသ့ၣ်ညါဖဲအံၤလၢယဘၣ်ဘျုး ဘၣ်ဖှိၣ်လၢနမဲာ်ညါ, ယၤဒီးနပှၤဂီၢ်မုၢ်လၢမနုၤတမံၤ လဲၣ်.
         မ့ၢ်လၢနလဲၤတၢ်ဒီးပှၤအံၤတမ့ၢ်ဘၣ်ဧါ. ဒီးယၤ ဒီးနပှၤဂီၢ်မုၢ်န့ၣ်ပကအိၣ်လီၤဆီန့ၢ် ပှၤလၢအအိၣ်လၢ
         ဟီၣ်ခိၣ်ချၢဒီဘ့ၣ်ညါခဲလၢာ်တက့ၢ်လီၤ.17  ဒီးယွၤစံးဘၣ်စီၤမိၤရှ့, ယကမၤတၢ်အံၤတမံၤလၢနစံး တၢ်စ့ၢ်ကီးလီၤ. အဂ့ၢ်ဒ်အံၤ, နဘၣ်ဘျုးဘၣ်ဖှိၣ်လၢ
         ယမဲာ်ညါ, ဒီးယသ့ၣ်ညါနၤလၢနမံၤလီၤ.18  ဒီးစံးဝဲဒၣ်, ဒုးထံၣ်ဘၣ်လၢ်ယၤလၢ နလၤကပီၤတ က့ၢ်.19  ဒီးစံးဝဲဒၣ်, ယကဒုးလဲၤပူၤကွံာ်ယတၢ်ဂ့ၤခဲလၢာ်လၢ နမဲာ်ညါ, ဒီးယကကိးထီၣ်ယွၤအမံၤလၢနမဲာ်ညါ,
         ဒီး ပှၤလၢယကဟ့ၣ်အီၤလၢတၢ်ဘျုးတၢ်ဖှိၣ်န့ၣ်ယကဟ့ၣ် အီၤလၢတၢ်ဘျုးတၢ်ဖှိၣ်လီၤ. ဒီးပှၤလၢယကသးကညီၤ
         အီၤန့ၣ်ယကသးကညီၤအီၤလီၤ.
         20  ဒီးစံးဝဲဒၣ်, နထံၣ် ဘၣ်ယမဲာ်တကဲဘၣ်. အဂ့ၢ်ဒ်အံၤ, ပှၤကညီလၢအထံၣ် ဘၣ်ယမဲာ်န့ၣ်တမူဘၣ်ဘၣ်.
         21  ဒီးယွၤစံးဝဲဒၣ်, ကွၢ် ကွၢ်, အလီၢ်တပူၤအိၣ်ဒီးယၤ, ဒီးနဆၢထၢၣ်လၢလၢၢ် တဖျၢၣ်အဖီခိၣ်လီၤ.
         22  ဒီးတၢ်မၤအသးလၢယလၤကပီၤ လဲၤပူၤကွံာ်အဖၢမုၢ်ဒီး, ယကပာ်နၤလၢလၢၢ်အအိပူၤ, ဒီးယကကျၢၢ်ဘၢနၤလၢ
         ယစုတုၤယလဲၤပူၤကွံာ်လီၤ.―23  ဒီးယကဟံးထီၣ်ယစု, ဒီးနကထံၣ်ဘၣ်ယချၢဃံလီၤ. မ့မ့ၢ်ယမဲာ်တဘၣ်အိၣ်ဖျါဘၣ်.

၃၄341  ဒီးယွၤစံးဘၣ်စီၤမိၤရှ့, စိးပျၤလၢၢ်ဘ့ၣ်ဘၣ်ခံဘ့ၣ်ဒ် အခီၣ်ထံးတဖၣ်အသိးတက့ၢ်. ဒီးလၢတၢ်ဘ့ၣ်ဘၣ်တ
         ဖၣ်အလိၤန့ၣ်, ယကကွဲးတၢ်ကတိၤလၢအအိၣ်လၢတၢ် ဘ့ၣ်ဘၣ်အခီၣ်ထံးတဖၣ် လၢနမၤကၢ်ကွံာ်အီၤအလိၤ န့ၣ်လီၤ.2  ဒီးအိၣ်ကတဲာ်ကတီၤလၢမုၢ်ဂီၤ, ဒီးဟဲထီၣ်ဆူကစၢၢ် စံၤနါလၢမုၢ်ဂီၤ, ဒီးဆၢထၢၣ်လၢယအိၣ်လၢကစၢၢ်ဒီခိၣ်
         န့ၣ်တက့ၢ်.
         3  ဒီးဒုးဟဲထီၣ်ပှၤဒီးနၤနီတဂၤတဂ့ၤ, ဒီး ဒုးအိၣ်ဖျါပှၤလၢကစၢၢ်အလိၤနီတပူၤနီတဂၤတဂ့ၤ. ဒီး သိဒီးမဲာ်တဲးလဲး,
         ဒီးဂီၤဘုၣ်ဂီၤဖံးတဖၣ်န့ၣ် ဒုးအီၣ် အဆၣ်လၢကစၢၢ်အမဲာ်ညါန့ၣ်တဂ့ၤ.4  ဒီးစိးပျၤလၢၢ်ဘ့ၣ်ဘၣ်ခံဘ့ၣ် ဒ်အခီၣ်ထံးအသိးန့ၣ် လီၤ. ဒီးမုၢ်ဆ့ၣ်ထီၣ်န့ၣ်စီၤမိၤရှ့ဂဲၤဆၢထၢၣ်ဂီၤဂီၤ,
         ဒီး လဲၤထီၣ်လၢကစၢၢ်စံၤနါအလိၤ, ဒ်ယွၤမၤလိာ်အီၤအသိး န့ၣ်, ဒီးဟံးန့ၢ်လၢၢ်ဘ့ၣ်ဘၣ်ခံဘ့ၣ်န့ၣ်လၢအစုပူၤလီၤ.5  ဒီးယွၤဟဲလီၤလၢ တၢ်အၢၣ်အပူၤ, ဒီးဆၢထၢၣ်ဒီး အီၤဖဲန့ၣ်, ဒီးကိးထီၣ်ယွၤအမံၤလီၤ.
         6  ဒီးယွၤလဲၤပူၤ လၢအမဲာ်ညါ, ဒီးကိးထီၣ်, ယွၤ, ကစၢ်ယွၤလၢအသး အိၣ်တၢ်, ဒီးသးကညီၤတၢ်, သးထီၣ်ကီ,
         ဒီးအဘျုး အဖှိၣ်ဒီး အမ့ၢ်အတီအိၣ်ဝဲအါမးလီၤ.
         7  ဟံးဃာ်တၢ် ဘျုးတၢ်ဖှိၣ်လၢပှၤကထိတဖၣ်အဂီၢ်, ပျၢ်တၢ်အၢတၢ် သီဒီးတၢ်သရူးတၢ်ကမၣ် ဒီးတၢ်ဒဲးတူာ်တၢ်ဒဲးဘးလီၤ.
         ဒီးတကွၢ်ကပာ်တၢ်ဒဲးဘးလ့ၤတက့ၤဘၣ်. ဒုးအိၣ်သ ကိးပၢ်တဖၣ်အတၢ်ဒဲးဘးလၢဖိအလိၤ, ဒီးလၢအဖိတ ဖၣ်အဖိအလိၤတုၤလီၤလၢသၢစိၤတစိၤ,
         ဒီးလၢလွံၢ်စိၤ တစိၤလီၤ.8  ဒီးစီၤမိၤရှ့မၤချ့ချ့, ဒီးဆုးလီၤအခိၣ်ဆူဟီၣ်ခိၣ်, ဒီး ဘါတၢ်လီၤ.
         9  ဒီးစံးဝဲဒၣ်, ယမ့ၢ်ဘၣ်ဘျုးဘၣ်ဖှိၣ်လၢ နမဲာ်ညါ, ကစၢ်ဧၢ, မ်ကစၢ်လဲၤတၢ်လၢပကျါတက့ၢ်. အဂ့ၢ်ဒ်အံၤ,
         အဝဲအံၤမ့ၢ်ပှၤဂီၢ်မုၢ်အကိာ်ဆူၣ်, ဒီးပျၢ်ပ တၢ်သရူးတၢ်ကမၣ်ဒီး ပတၢ်ဒဲးတူာ်တၢ်ဒဲးဘး, ဒီးပာ်
         ပှၤလၢနတၢ်န့ၢ်သါန့ၣ်တက့ၢ်.10  ဒီးစံးဝဲဒၣ်, ကွၢ်ကွၢ်, ယမၤတၢ်အၢၣ်လီၤအီလီၤလီၤ. လၢနပှၤဂီၢ်မုၢ်ခဲလၢာ်အမဲာ်ညါ, ယကမၤတၢ်လီၤလိၢ်
         လီၤလးလၢ တၢ်တမၤဘၣ်လၢဟီၣ်ခိၣ်ဒီဘ့ၣ်ညါ, ဒီး လၢပှၤအကျါနီတကလုာ်ဘၣ်, ဒီးကယဲၢ်ပှၤဂီၢ်မုၢ်လၢ
         နအိၣ်လၢအကျါန့ၣ်ကထံၣ်ဘၣ်ယွၤ အတၢ်မၤခဲလၢာ် လီၤ. အဂ့ၢ်ဒ်အံၤ, တၢ်လၢယကမၤနၤန့ၣ် မ့ၢ်တၢ်မၤ
         ပျံၤအလီၢ်လီၤ.11  တၢ်လၢယမၤလိာ်နၤလၢမုၢ်မဆါတနံၤအံၤ, တိၢ်န့ၢ် တက့ၢ်. ကွၢ်ကွၢ်, ယကဟီထီၣ်ကွံာ်လၢနမဲာ်ညါပှၤ
         အမိၢ်ဖိ, ဒီးပှၤကနၤဧၣ်ဖိ, ဒီးပှၤဃ့ၤသးဖိ, ဒီးပှၤပရး စၤဖိ, ဒီးပှၤဃံၤဝံၤဖိ, ဒီးပှၤယဘူၣ်ဖိလီၤ.12  ဒီးပလီၢ်နသးဒ်သိးနသုတမၤ တၢ်အၢၣ်လီၤအီလီၤဒီး ပှၤကီၢ်ဖိဖဲနလဲၤတၢ်န့ၣ်တဂ့ၤ. ကကဲထီၣ်ဘၣ်ဖုးတၢ်အ
         ပျံၤသကွီၤလၢသုကျါလီၤ.
         13  မ့မ့ၢ်သုဘၣ်မၤဟးဂီၤ အ တၢ်လုၢ်လီၢ်, ဒီးမၤကၢ်ကွံာ်အတၢ်ဂီၤ, ဒီးကူာ်ကွံာ်အ အရှ့ရၤန့ၣ်တက့ၢ်.
         14  အဂ့ၢ်ဒ်အံၤ, နတဘၣ်ဘါကစၢ် အဂၤဘၣ်. အဂ့ၢ်ဒ်အံၤ, ယွၤလၢအမံၤမ့ၢ်တၢ်သးက့ၣ် တဂၤန့ၣ်, မ့ၢ်အသးက့ၣ်တၢ်လီၤ.
         15  မၤသးဒ်န့ၣ်ဒီး အၢၣ်လီၤအီလီၤတၢ်ဒီးပှၤကီၢ်ဖိတဂ့ၤ. အဂ့ၢ်ဒ်အံၤ, အဝဲ သ့ၣ်ကမၤကမၣ်ထွဲအကစၢ်တဖၣ်အခံ,
         ဒီးလုၢ်အကစၢ် တဖၣ်ဒီးပှၤကကိးနၤ, ဒီးနကအီၣ်ဘၣ်ဖုး အတၢ်လုၢ် လီၤ.
         16  ဒီးနကဟံးန့ၢ်ဘၣ်ဖုးအဖိမုၣ်တဖၣ်လၢ နဖိခွါ တဖၣ်အဂီၢ်ဒီး အဖိမုၣ်ကလဲၤမၤကမၣ်တၢ်ထွဲအကစၢ်
         တဖၣ်အခံ, ဒီးကဒုးမၤကမၣ်နဖိခွါတဖၣ်ထွဲအဝဲသ့ၣ် အကစၢ်အခံလီၤ.17  တ့ကစၢ်သိအသးတဖၣ်လၢနဂီၢ်တဂ့ၤ.18  ဘူၣ်ကိၣ်တအိၣ်ဘၣ်ဒီးကိၣ်မံၣ်န့ၣ် တိၢ်န့ၢ်တက့ၢ်. နဘၣ်အီၣ်ကိၣ်တအိၣ်ဘၣ်ဒီးကိၣ်မံၣ်န့ၣ်နွံနံၤ,
         ဒ်ယမၤ လိာ်နၤလၢ အဆၢအကတီၢ် လၢလါအၤဘံာ်အပူၤအ သိးန့ၣ်လီၤ. အဂ့ၢ်ဒ်အံၤ, နဟဲထီၣ်လၢအဲၤကူပတူးလၢ
         လါအၤဘံာ်အပူၤလီၤ.19  ကယဲၢ်တၢ်လၢအအိးထီၣ်ဒၢလီၢ်, ဒီးကယဲၢ်နဆၣ်ဖိ ကီၢ်ဖိအဒၢအဝဲၢ်ကိအဖါ, ဂီၤဖံးမ့ၢ်ဂ့ၤ, သိမ့ၢ်ဂ့ၤ,
         မ့ၢ် ယတၢ်ခဲလၢာ်လီၤ.20  မ့မ့ၢ်ကသ့ၣ်ယီၤအဝဲၢ်ကိန့ၣ်, နဘၣ်ပှ့ၤက့ၤအီၤဒီးသိ ဖိတဒုလီၤ. ဒီးနမ့ၢ်တပှ့ၤက့ၤဘၣ်ဒီး,
         နဘၣ်မၤကၢ်အ ကိာ်လီၤ. ကယဲၢ်နဖိခွါဝဲၢ်ကိတဂၤလၢ်လၢ်န့ၣ် နဘၣ် ပှ့ၤက့ၤအီၤလီၤ. ဒီးအိၣ်ဖျါလၢယမဲာ်ညါအိၣ်ကလီနီ
         တဂၤတဂ့ၤ.21  ဃုနံၤန့ၣ်နမၤဘၣ်တၢ်လီၤ. မ့မ့ၢ်နွံနံၤတနံၤန့ၣ်နဘၣ် အိၣ်ဘှံးလီၤ. ထဲၣ်တၢ်အခါဒီးကူးတၢ်အခါန့ၣ်,
         န ဘၣ်အိၣ်ဘှံးလီၤ.
         22  ဒီးနဘၣ်တိၢ်န့ၢ်ဘူၣ်နွံတဖၣ်, ဘူၣ် ကူးဘုကၠူၣ်သၣ်ဆိ, ဒီးဘူၣ်ထၢဖှိၣ်တၢ်လၢနံၣ်အက တၢၢ်န့ၣ်လီၤ.23  တနံၣ်အတီၢ်ပူၤန့ၣ်, ကယဲၢ်သုဖိပိာ်ခွါ ဘၣ်အိၣ်ဖျါ သၢဘျီလၢကစၢ်ယွၤ, အံၣ်စရ့လးအကစၢ်, အမဲာ်ညါ
         ခဲလၢာ်လီၤ.
         24  အဂ့ၢ်ဒ်အံၤ, ယကဟီထီၣ်ကွံာ်ပှၤက လုာ်တဖၣ်လၢနမဲာ်ညါ, ဒီးမၤလဲၢ်ထီၣ်နဃၢၤတဖၣ် လီၤ. ဒီးတုၤနလဲၤပာ်ဖျါနသးလၢယွၤနကစၢ်အမဲာ်ညါ
         တနံၣ်သၢဘျီဒီး, ပှၤတဆၢန့ၢ်ဘၣ် နဟီၣ်ခိၣ်နီတဂၤ ဘၣ်လီၤ.25  လုၢ်ယတၢ်လုၢ်အသွံၣ်အိၣ်ဒီးကိၣ်မံၣ်န့ၣ်တဂ့ၤ. ဒီး ဘူၣ်လဲၤကပာ်အတၢ်လုၢ်န့ၣ်, ပာ်အီၤတုၤမုၢ်ဆ့ၣ်ထီၣ်
         န့ၣ်တဂ့ၤ.
         26  ဟီၣ်ခိၣ်အသၣ်ဆိအဂံၢ်ခိၣ်တဖၣ်န့ၣ် ဟဲ စိာ်ဆူယွၤနကစၢ်အဟံၣ်ပူၤတက့ၢ်. ချီမဲာ်တဲးလဲးဖိလၢ
         အမိၢ်နုၢ်ထံအကျါတဂ့ၤ.
         27  ဒီးယွၤစံးဘၣ်စီၤမိၤရှ့, ကွဲး လီၤတၢ်ကတိၤတဖၣ်န့ၣ်တက့ၢ်. အဂ့ၢ်ဒ်အံၤ, ဒ်တၢ် ကတိၤတဖၣ်အံၤဟဲဝဲအသိးန့ၣ်
         ယမၤလံတၢ်အၢၣ်လီၤ အီလီၤဒီးနၤဒီးအံၣ်စရ့လးလံလီၤ.28  ဒီးအိၣ်ဝဲဖဲန့ၣ်ဒီးယွၤ အနံၤလွံၢ်ဆံဒီးအနၤလွံၢ်ဆံ, ဒီး တအီၣ်ဘၣ်ကိၣ်, ဒီးတအီဘၣ်ထံဘၣ်.
         ဒီးကွဲးတၢ် အၢၣ်လီၤအီလီၤအတၢ်ကတိၤ, တၢ်ကတိၤဆံဆဲၣ်ထံၣ် လၢတၢ်ဘ့ၣ်ဘၣ်အလိၤန့ၣ်လီၤ.29  ဒီးတုၤစီၤမိၤရှ့ဟဲလီၤလၢ ကစၢၢ်စံၤနါအလိၤအိၣ်ဒီး တၢ်အၢၣ်လီၤအီလီၤအဘ့ၣ်ဘၣ်ခံဘ့ၣ် လၢစီၤမိၤရှ့အစု
         ပူၤ, ဖဲအဟဲလီၤလၢကစၢၢ်အလိၤ, တၢ်မၤအသးလၢ စီၤမိၤရှ့တသ့ၣ်ညါဘၣ်လၢ အကတိၤတၢ်ဒီးအီၤအဖၢ မုၢ်ဒီး,
         အမဲာ်ဖံးကပီၤကပြုၢ်ကပြီၤဘၣ်န့ၣ်လီၤ.30  ဒီးတုၤစီၤအၤဟရိၣ်, ဒီးပှၤအံၣ်စရ့လးဖိခဲလၢာ်ထံၣ် ဘၣ်စီၤမိၤရှ့ဒီး, ကွၢ်ကွၢ်, အမဲာ်ဖံးကပီၤကပြုၢ်ကပြီၤ,
         ဒီးသုးဘူးအသးဆူအအိၣ်တဘူၣ်ဘၣ်လီၤ.
         31  ဒီးစီၤမိၤ ရှ့ကိးထီၣ်လၢအီၤ, ဒီးစီၤအၤဟရိၣ်ဒီးတၢ်အိၣ်ဖှိၣ်အပ ဒိၣ်တဖၣ်ခဲလၢာ်ဟဲက့ၤဆူအအိၣ်,
         ဒီးစီၤမိၤရှ့ကတိၤ တၢ်ဒီးအီၤလီၤ.32  လၢခံက့ၤဒီးပှၤအံၣ်စရ့လးဖိဟဲဘူးထီၣ်ဝဲခဲလၢာ်, ဒီး အဝဲဒၣ်မၤလိာ်အီၤလၢ ကယဲၢ်တၢ်လၢယွၤစံးဘၣ်အီၤ
         လၢကစၢၢ်စံၤနါအလိၤလီၤ.
         33  ဒီးတုၤစီၤမိၤရှ့ကတိၤတၢ် လၢာ်ဝံၤဒီး, ပာ်နီၢ်ကျၢၢ်ဘၢလၢအမဲာ်လိၤလီၤ.34  ဒီးတုၤစီၤမိၤရှ့လဲၤနုာ်ဆူယွၤအမဲာ်ညါ ဒ်သိးအကက တိၤတၢ်ဒီးအီၤဒီး, ဘ့ၣ်လီၤကွံာ်နီၣ်ကျၢၢ်ဘၢတုၤအက
         ဟဲက့ၤထီၣ်န့ၣ်လီၤ. ဒီးဟဲက့ၤထီၣ်, ဒီးစံးဘၣ်တဲဘၣ် ပှၤအံၣ်စရ့လးဖိလၢတၢ်လၢတၢ်မၤလိာ်အီၤလီၤ.35  ဒီးပှၤအံၣ်စရ့လးဖိထံၣ်ဘၣ် စီၤမိၤရှ့အမဲာ်လၢအမဲာ် ဖံးကပီၤကပြုၢ်ကပြီၤလီၤ. ဒီးစီၤမိၤရှ့ပာ်ကဒီးနီၣ်ကျၢၢ်
         ဘၢလၢအမဲာ်လိၤတုၤလီၤလၢ အလဲၤနုာ်ကတိၤတၢ်ဒီး အီၤလီၤ.

၃၅351  ဒီးစီၤမိၤရှ့ဒုးအိၣ်ဖှိၣ် ပှၤအံၣ်စရ့လးဖိ အတၢ်အိၣ် ဖှိၣ်ခဲလၢာ်, ဒီးစံးဘၣ်အီၤ, အအံၤမ့ၢ်တၢ်ကတိၤလၢ
         ယွၤမၤလိာ်လၢသုဘၣ်မၤအီၤလီၤ.2  ဃုနံၤန့ၣ်သုကမၤတၢ်လီၤ. မ့မ့ၢ်နွံနံၤတနံၤန့ၣ်ကကဲ ထီၣ်နံၤစီဆှံလၢသုဂီၢ်, တၢ်အိၣ်ဘှံးလၢယွၤအဂီၢ်လီၤ.
         ကယဲၢ်ပှၤလၢအမၤတၢ်မၤလၢအပူၤန့ၣ်, ကဘၣ်တၢ်မၤ သံအီၤလီၤ.
         3  လၢအိၣ်ဘှံးနံၤန့ၣ် သုတဆိၣ်ကဲၤမ့ၣ်အူ လၢသုအိၣ်သုဆိးအလီၢ်နီတပူၤတဂ့ၤ.4  ဒီးစီၤမိၤရှ့ကတိၤတၢ်ဒီး ပှၤအံၣ်စရ့လးဖိအတၢ်အိၣ် ဖှိၣ်ခဲလၢာ်, ဒီးစံးဝဲဒၣ်, တၢ်အံၤမ့ၢ်တၢ်လၢယွၤမၤလိာ်
         တၢ်, ဒီးစံးဝဲဒၣ်,
         5  ဟံးန့ၢ်တၢ်မၤဘူၣ်လၢယွၤအဂီၢ်လၢ သုကျါန့ၣ်တက့ၢ်. ဖဲဒၣ်ပှၤလၢအသးအိၣ် လၢအက ဟ့ၣ်ဒၣ်တဂၤလၢ်လၢ်န့ၣ်,
         မ်အဟဲစိာ်တၢ်မၤဘူၣ်ဆူ ယွၤအအိၣ်တက့ၢ်. ထူ, ဒီးစ့, ဒီးတိၢ်,
         6  ဒီးတၢ်လါ, ဒီး တၢ်လုးတကုာ်, ဒီးတၢ်ဂီၤ, ဒီးဖှီဝါကဆှၣ်, ဒီးမဲာ် တဲးလဲးအဆူၣ်,
         7  ဒီးသိဖါအဖံးစုၣ်ဂီၤ, ဒီးတၢ်အဖံး, ဒီးသ့ၣ်ဖှ့ၡံးတၤ,
         8  ဒီးသိလၢမ့ၣ်အူဒၢအဂီၢ်, ဒီးတၢ်နၢ မူလၢသိဖှူတၢ်အဂီၢ်, ဒီးလၢတၢ်ဆိၣ်ကဲၤနၢမူအဂီၢ်,―9  ဒီးတၢ်မျၢ်မဟူယၤ, ဒီးလၢၢ်လၢအမၤပှဲၤထီၣ်လၢအ့ဖိး အဂီၢ်, ဒီးလၢသဃိးအဂီၢ်လီၤ.10  ဒီးကယဲၢ်ပှၤလၢ အသးကူၣ်တၢ်သ့တဂၤလၢ်လၢ်န့ၣ် ဘၣ်ဟဲ, ဒီးမၤတၢ်လၢယွၤမၤလိာ်ဝဲခဲလၢာ်လီၤ.
         11  တၢ် အိၣ်အလီၢ်, ဒီးအဒဲ, ဒီးအတၢ်ကျၢၢ်ဘၢအနီၣ်ကွးတ ဖၣ်, ဒီးသ့ၣ်ဘ့ၣ်ဘၣ်တဖၣ်, အနီၣ်ဘိတဖၣ်,
         အထူၣ် တဖၣ်, ဒီးအခီၣ်တဖၣ်,
         12  တလါ, ဒီးအနီၣ်ယိးဘိ တဖၣ်, တၢ်မၤပူၤဖျဲးအလီၢ်, ဒီးတၢ်ကျၢၢ်ဘၢအယၣ် ဘျးထီၣ်အသး,
         13  စီၢ်နီၤခိၣ်, ဒီးအနီၣ်ယိးဘိတဖၣ်, ဒီး အလီခီခဲလၢာ်, ဒီးတၢ်မဲာ်ညါအကိၣ်,
         14  ဒီးမ့ၣ်အူဒၢ မိၢ်ပှၢ်လၢတၢ်ကပီၤအဂီၢ်, ဒီးအတၢ်ဖိတၢ်လံၤ, ဒီးအ မ့ၣ်အူဒၢတဖၣ်, ဒိးသိလၢတၢ်ကပီၤအဂီၢ်,
         15  ဒီးတၢ် လုၢ်လီၢ်ဆိၣ်ကဲၤတၢ်နၢမူ, ဒီးအနီၣ်ယိးဘိတဖၣ်, ဒီး သိဖှူတၢ်, ဒီးတၢ်ဆိၣ်ကဲၤနၢမူ,
         ဒီးယၣ်နီၢ်ကျၢၢ်ဘၢတၢ် လၢကျဲစၢၤအဂီၢ် ဖဲတၢ်လဲၤနုာ်လၢတၢ်အိၣ်အလီၢ်,
         16  ဒီး တၢ်လုၢ်လီၢ်မ့ၣ်အူ, ဒီးအဖၣ်ကပူၤတိၢ်, အနီၣ်ယိးဘိ တဖၣ်, ဒီးအတၢ်ဖိတၢ်လံၤခဲလၢာ်, သရာ်ဒီးအခီၣ်,―17  တၢ်အဂၢၤအယၣ်လီၤစဲၤတဖၣ်, အထူၣ်တဖၣ်ဒီးအခီၣ် တဖၣ်, ဒီးယၣ်နီၣ်ကျၢၢ်ဘၢတၢ်လၢတၢ်အဂၢၤအပဲတ
         ရီအဂီၢ်,
         18  တၢ်အိၣ်အလီၢ်အတၢ်ကမိာ်ခံတဖၣ်, ဒီးအ ဂၢၤအတၢ်ကမိာ်ခံတဖၣ်, ဒီးအပျံၤတဖၣ်,
         19  တၢ်အကူ အသိးဘၣ်ဃးဒီး တၢ်မၤတၢ်အခ့အပှၤအတၢ်လၢအက မၤတၢ်လၢအလီၢ်စီဆှံအပူၤ, တၢ်အကူအသိးစီဆှံလၢ
         ပှၤလုၢ်တၢ်အဒိၣ်စီၤအၤဟရိၣ်အဂီၢ်, ဒီးအဖိခွါတဖၣ်အ ကူအသိး ဒ်သိးအကမၤပှၤလုၢ်တၢ်အဒိၣ်အတၢ်မၤလီၤ.20  ဒီးပှၤအံၣ်စရ့လးဖိအတၢ်အိၣ်ဖှိၣ်ခဲလၢာ်န့ၣ် ဟးထီၣ် ဝဲလၢစီၤမိၤရှ့အမဲာ်ညါလီၤ.21  ဒီးကယဲၢ်ပှၤလၢအသးထိၣ်ဂဲၤအီၤ, ဒီးကယဲၢ်ပှၤလၢ အသးဘိးထီၣ်အီၤတဖၣ်ဟဲဒီး ဟဲစိာ်တၢ်မၤဘူၣ်ယွၤလၢ
         တၢ်မၤဘၣ်ဃးဒီးတၢ်အိၣ်ဖှိၣ်အဒဲအဂီၢ်, ဒီးလၢအတၢ် မၤခဲလၢာ်အဂီၢ်, ဒီးလၢတၢ်အကူအသိးစီဆှံအဂီၢ်လီၤ.22  ဒီးဟဲဝဲ, ပိာ်ခွါဒီးပိာ်မုၣ်, ကယဲၢ်ပှၤလၢအသးအိၣ် ထီၣ်ဒၣ်တၢ်, ဒီးဟဲစိာ်ဝဲထံဖှံၣ်, ဒီးနၢ်ကွီၤ,
         ဒီးပသံး, ဒီးဖဲ, တၢ်ကယၢကယဲထူခဲလၢာ်လီၤ. ပှၤလၢအမၤ ဘူၣ်တၢ်န့ၣ်မၤဘူၣ်ထူဧိၤလွဲဧိၤလၢယွၤကိးဂၤဒဲးလီၤ.23  ဒီးကယဲၢ်ပှၤလၢ အအိၣ်ဒီးတၢ်လါ, ဒီးတၢ်လုးတ ကုာ်, ဒီးတၢ်ဂီၤ, ဒီးဖှီဝါကဆှၣ်, ဒီးမဲာ်တဲးလဲးအ
         ဆူၣ်, ဒီးသိဖါအဖံးစုၣ်ဂီၤ, ဒီးတၢ်အဖံးန့ၣ်, ဟဲက့ၤ စိာ်ဝဲကိးဂၤဒဲးလီၤ.24  ဒီးကယဲၢ်ပှၤလၢ အမၤဘူၣ်တၢ်လၢစ့ဒီးတိၢ်န့ၢ်, ဟဲ စိာ်ယွၤအတၢ်မၤဘူၣ်လီၤ. ဒီးကယဲၢ်ပှၤလၢအအိၣ်ဒီး
         သ့ၣ်ဖှ့ၡံးတၤလၢတၢ်မၤအမၤတၢ်အဂီၢ်န့ၣ် ဟဲစိာ်ဝဲကိး ဂၤဒဲးလီၤ.25  ဒီးကယဲၢ်ပိာ်မုၣ်လၢ အကူၣ်တၢ်သ့တဂၤလၢ်လၢ်န့ၣ် လ့ၢ်လုၣ်လၢအစု, ဒီးဟဲစိာ်တၢ်လၢအလ့ၢ်ဝဲ,
         တၢ်လါ, ဒီးတၢ်လုးတကုာ်, ဒီးတၢ်ဂီၤ, ဒီးဖှီဝါကဆှၣ်လီၤ.26  ဒီးကယဲၢ်ပိာ်မုၣ်လၢအသးထိၣ်ဂဲၤအီၤလၢ တၢ်ကူၣ် သ့န့ၣ်, လ့ၢ်မဲာ်တဲးလဲးအဆူၣ်လီၤ.27  ဒီးပဒိၣ်တဖၣ်ဟဲစိာ်တၢ်မျၢ်မဟူယၤ, ဒီးလၢၢ်လၢအ ကမၤပှဲၤအ့ဖိးအဂီၢ်, ဒီးလၢသဃိးအဂီၢ်,
         28  ဒီးတၢ်နၢ မူ, ဒီးသိလၢတၢ်ကပီၤအဂီၢ်, ဒီးလၢသိဖှူတၢ်အဂီၢ်, ဒီးလၢတၢ်ဆိၣ်ကဲၤနၢမူအဂီၢ်လီၤ.29  ဒီးပှၤအံၣ်စရ့လးဖိ, ဒ်အသးအိၣ်ထီၣ်ဒၣ်အသိးန့ၣ်, ဟဲစိာ်အတၢ်မၤဘူၣ်ဆူယွၤအအိၣ်, ကယဲၢ်ပိာ်မုၣ်ဒီး
         ပိာ်ခွါလၢအသးထိၣ်ဂဲၤဒၣ်အီၤဒ်သိး အကဟဲစိာ်တၢ် လၢကယဲၢ်တၢ်မၤအဂီၢ်, လၢယွၤမၤလိာ်စီၤမိၤရှ့လၢအ
         ဘၣ်မၤခဲလၢာ်လီၤ.30  ဒီးစီၤမိၤရှ့စံးဘၣ်ပှၤအံၣ်စရ့လးဖိ, ကွၢ်တက့ၢ်. ယွၤ ကိးထီၣ်ပှၤယူဒၤအဒူၣ်ဖိ, စီၤဃူၢ်အဖိခွါ,
         စီၤအူရံၤအ ဖိခွါ, စီၤဘစၤလအ့လးလၢအမံၤ,
         31  ဒီးမၤပှဲၤအီၤဒီးယွၤ အသး, ဒီးတၢ်ကူၣ်သ့, ဒီးတၢ်ကူၣ်တၢ်ဆး, ဒီးတၢ် သ့ၣ်ညါ, ဒီးတၢ်မၤတၢ်သ့ကိးမံၤဒဲး,
         32  ဒ်သိးအကကူၣ် ထီၣ်တၢ်မၤ, လၢအကမၤတၢ်လၢထူ, ဒီးစ့, ဒီးတိၢ်,
         33  ဒီး လၢအကဂူာ်ကျ့လၢၢ်လၢအကမၤပှဲၤအီၤ, ဒီးလၢအက စိးပျၤသ့ၣ်, ဒ်သိးအကမၤတၢ်ကူၣ်သ့အတၢ်မၤကိးမံၤ
         ဒဲးလီၤ.
         34  ဒီးဒၢနုာ်တၢ်လၢအသးကံၢ်ပူၤဒ်သိးအကသိၣ် လိတၢ်, အဝဲဒၣ်ဒီးပှၤဒၣ်အဒူၣ်ဖိ, စီၤအဃံစမးအဖိခွါ,
         စီၤအၤဟလံအာ်လီၤ.
         35  မၤပှဲၤအသးဒီးတၢ်ကူၣ်သ့ဒ်သိး အကမၤကယဲၢ်တၢ်မၤ, ပှၤကွဲးတၢ်အတၢ်မၤ, ဒီးပှၤကူၣ် တၢ်သ့အတၢ်မၤ,
         ဒီးပှၤလၢအမၤတၢ်ကံၣ်ဃ့လၢတၢ် လါ, ဒီးလၢတၢ်လုးတကုာ်, လၢတၢ်ဂီၤ, ဒီးလၢဖှီဝါ ကဆှၣ်, ဒီးလၢပှၤထါတၢ်,
         ပှၤလၢအမၤတၢ်တမံၤလၢ် လၢ်, ဒီးပှၤလၢအကူၣ်ထီၣ်တၢ်သ့တဖၣ်အတၢ်မၤလီၤ.

၃၆361  ဒီးစီၤဘစၤလအ့လး, ဒီးစီၤအၤဟလံအာ်, ဒီးက ယဲၢ်ပှၤလၢအသးကူၣ်တၢ်သ့လၢ ယွၤဒၢနုာ်တၢ်ကူၣ်သ့ ဒီးတၢ်ကူၣ်တၢ်ဆးလၢအသးကံၢ်ပူၤ,
         ဒ်သိးအကသ့ၣ် ညါမၤကယဲၢ်တၢ်မၤတမံၤလၢ်လၢ်လၢ အလီၢ်စီဆှံအ တၢ်မၤအဂီၢ်န့ၣ်, မၤဝဲဒ်ကယဲၢ်တၢ်လၢယွၤမၤလိာ်ဝဲခဲ
         လၢာ်အသိးန့ၣ်လီၤ.2  ဒီးစီၤမိၤရှ့ကိးန့ၢ်စီၤဘစၤလအ့လး, ဒီးစီၤအၤဟလံ အာ်, ဒီးကယဲၢ်ပှၤလၢအသးကူၣ်တၢ်သ့, လၢယွၤဒၢ
         နုာ်တၢ်ကူၣ်သ့ လၢအသးကံၢ်ပူၤကိးဂၤဒဲး, ကယဲၢ်ပှၤ လၢအသးထိၣ်ဂဲၤအီၤဒ်သိးအကဟဲမၤတၢ်န့ၣ်လီၤ.3  ဒီးအဝဲသ့ၣ်ဒိးန့ၢ်လၢ စီၤမိၤရှ့အစုပူၤ ကယဲၢ်တၢ်မၤ ဘူၣ်လၢပှၤအံၣ်စရ့လးဖိဟဲစိာ်တ့ၢ်လၢ လီၢ်စီဆှံအတၢ်
         မၤအမၤတၢ်အဂီၢ်, ဒ်သိးအကမၤဝဲလီၤ. ဒီးပှၤဟဲစိာ် ဒံးတၢ်မၤဘူၣ်လၢအဟ့ၣ်ဒၣ်တၢ်လၢဂီၤလၢဂီၤလီၤ.4  ဒီးကယဲၢ်ပှၤကူၣ်တၢ်သ့လၢ အမၤလီၢ်စီဆှံအတၢ်မၤ န့ၣ်, ဟဲက့ၤလၢအတၢ်မၤလၢအမၤဝဲကိးဂၤဒဲး,
         5  ဒီးက တိၤတၢ်ဒီးစီၤမိၤရှ့ဒီးစံးဝဲဒၣ်, ပှၤဟဲစိာ်တၢ်လၢတၢ်မၤ အမၤတၢ်အဂီၢ်လၢယွၤမၤလိာ်တၢ်န့ၣ်,
         အါကဲာ်ဆိးဖး ဒိၣ်ညါလီၤ.
         6  ဒီးစီၤမိၤရှ့မၤလိာ်တၢ်, ဒီးပှၤကိးထီၣ်လၢပှၤသူၣ်ဒဲအလီၢ်ပူၤဒီလီၢ်ညါဒီးစံးဝဲဒၣ်, ပိာ်မုၣ်မ့ၢ်ဂ့ၤ,
         ပိာ်ခွါမ့ၢ်ဂ့ၤ, မ်အသုတမၤလၢၤတၢ်မၤလၢ တၢ်မၤဘူၣ်လၢလီၢ်စီဆှံအဂီၢ်တဂ့ၤ. ဒီးပှၤဂီၢ်မုၢ်ဘၣ်တၢ်တြီအဟဲစိာ်တၢ်လီၤ.―7  အဂ့ၢ်ဒ်အံၤ, တၢ်လၢကယဲၢ်တၢ်မၤအဂီၢ်ဒ်သိးအကမၤ အီၤန့ၣ်, လၢပှဲၤဝဲဒီးအါကဲၣ်ဆိးလီၤ.8  ဒီးကယဲၢ်ပှၤလၢအကူၣ်တၢ်သ့လၢအကျါ, လၢအမၤ တၢ်အိၣ်ဝဲအလီၢ်အတၢ်မၤန့ၣ်, မၤဝဲလၢယၣ်သဒၢတၢ် လၢဖှီဝါကဆှၣ်အလုၣ်လ့ၢ်ဃံၤ,
         ဒီးတၢ်လါ, ဒီးတၢ် လုးတကုာ်, ဒီးတၢ်ဂီၤ, ဒီးခ့ရူာ်တဖၣ်လၢပှၤမၤတၢ် သ့မၤဝဲန့ၣ်, ဆံဆဲၣ်ဘ့ၣ်န့ၣ်လီၤ.9  ဒီးယၣ်သဒၢတၢ်တဘ့ၣ်အထီခံဆံဃိးပျၢ်, ဒီးယၣ် သဒၢတၢ်တဘ့ၣ်အဒီၣ်ဃီၤလွံၢ်ပျၢ်လီၤ. ယၣ်သဒၢတၢ်
         တဖၣ်န့ၣ်တုၤသိးသိးလီၤ.10  ဒီးယၣ်သဒၢတၢ်ယဲၢ်ဘ့ၣ်န့ၣ်, မၤစဲဘူးလိာ်အသး တဘ့ၣ်ဒီးတဘ့ၣ်, ဒီးယၣ်သဒၢတၢ်ယဲၢ်ဘ့ၣ်ဒၣ်,
         မၤ စဲဘူးလိာ်အသးတဘ့ၣ်ဒီးတဘ့ၣ်လီၤ.11  ဒီးမၤဝဲကွီၤတဖၣ်လၢ တၢ်လါလၢယၣ်သဒၢတၢ်တ ဘ့ၣ်အကနူၤလၢအအိၣ်လၢ တၢ်စဲဘူးလိာ်အသးအက တၢၢ်လီၤ.
         မၤတၢ်ဒ်န့ၣ်သိး လၢယၣ်သဒၢတၢ်တဘ့ၣ် လၢအကနူၤအိၣ်လၢတၢ်စဲဘူးလိာ်အသးခံဘ့ၣ်တဘ့ၣ် အကတၢၢ်န့ၣ်လီၤ.12  မၤဝဲလၢကွီၤယဲၢ်ဆံလၢယၣ်သဒၢတၢ်တဘ့ၣ်အလိၤ, ဒီးသဃီၤလိာ်အသးဒီးအဝဲန့ၣ် မၤကွီၤယဲၢ်ဆံလၢယၣ်
         သဒၢတၢ်တဘ့ၣ်အလိၤလၢအအိၣ်လၢ တၢ်စဲဘူးလိာ် အသးခံဘ့ၣ်တဘ့ၣ်အကတၢၢ်န့ၣ်လီၤ.
         13  ဒီးမၤဝဲနီၣ်ကွး ထူယဲၢ်ဆံ, ဒီးဒုးစဲဘူးယၣ်သဒၢတၢ်တဖၣ်လၢနီၣ်ကွး, ဒီးကဲထီၣ်တၢ်အိၣ်အလီၢ်တဖျၢၣ်ဃီလီၤ.14  ဒီးမၤဝဲလၢယၣ်သဒၢတၢ်တဖၣ်လၢ မဲာ်တဲးလဲးအ ဆူၣ်လၢဒဲလၢ တၢ်အိၣ်အလီၢ်အဖီခိၣ်အဂီၢ်လီၤ. မၤဝဲ
         ယၣ်သဒၢတၢ်တဆံတဘ့ၣ်လီၤ.
         15  ဒီးယၣ်သဒၢတၢ် တဘ့ၣ်အထီန့ၣ်အပျၢ်သၢဆံ, ဒီးယၣ်သဒၢတၢ်တဘ့ၣ် အဒီၣ်ဃီၤလွံၢ်ပျၢ်, ဒီးယၣ်သဒၢတၢ်တဆံတဘ့ၣ်န့ၣ်
         မ့ၢ်တုၤသိးသိးလီၤ.16  ဒီးမၤစဲဘူးလိာ်အသးလၢ ယၣ်သဒၢတၢ်ယဲၢ်ဘ့ၣ်တ ပူၤ, ဒီးယၣ်သဒၢတၢ်ဃုဘ့ၣ်တပူၤဒၣ်န့ၣ်လီၤ.17  ဒီးမၤဝဲလၢကွီၤယဲၢ်ဆံလၢ ယၣ်သဒၢတၢ်တဘ့ၣ်အ ကနူၤလၢအအိၣ်လၢ တၢ်စဲဘူးလိာ်အသး အကတၢၢ် လီၤ. ဒီးမၤကွီၤယဲၢ်ဆံလၢယၣ်သဒၢတၢ်တဘ့ၣ်အပူၤ
         လၢအအိၣ်လၢတၢ်စဲဘူးလိာ်အသးခံဘ့ၣ်တဘ့ၣ်အက တၢၢ်လီၤ.18  ဒီးမၤဝဲနီၣ်ကွးတိၢ်, ဒ်သိးပှၤကကွးထီၣ်ဒဲ, ဒီးကကဲ ထီၣ်တၢ်တဖျၢၣ်ဃီလီၤ.19  ဒီးမၤဝဲတၢ်ကျၢၢ်ဘၢလၢ သိဖါအဖံးစုၣ်ဂီၤလၢ ဒဲအ ဂီၢ်, ဒီးတၢ်ကျၢၢ်ဘၢလၢအဖီခိၣ်လၢတၢ်ဖံးလီၤ.20  ဒီးမၤဝဲလၢသ့ၣ်ဘ့ၣ်ဘၣ်လၢသ့ၣ်ဖှ့ၡံးတၤ, အိၣ်ဆၢ ထၢၣ်အသးလၢ တၢ်အိၣ်အလီၢ်အဂီၢ်န့ၣ်လီၤ.
         21  သ့ၣ် ဘ့ၣ်ဘၣ်တဘ့ၣ်န့ၣ် အထီအပျၢ်တဆံ, ဒီးအဒီၣ်ဃီၤ တပျၢ်ဒီးတထါလီၤ.22  သ့ၣ်ဘ့ၣ်ဘၣ်တဘ့ၣ် အိၣ်ဒီးအစုခံခီသဃိၤလိာ်အ သးလီၤ. မၤတၢ်အိၣ်အလီၢ်အသ့ၣ်ဘ့ၣ်ဘၣ်ဒ်န့ၣ်အသိး
         ခဲလၢာ်လီၤ.23  ဒီးမၤဝဲလၢသ့ၣ်ဘ့ၣ်ဘၣ်အဘ့ၣ်ခံဆံ လၢတၢ်အိၣ်အ လီၢ်အဂီၢ်လၢကလံၤထံးတခီလီၤ.24  ဒီးလၢသ့ၣ်ဘ့ၣ်ဘၣ် အဘ့ၣ်ခံဆံအဖီလာ်န့ၣ် တ့ဝဲ လၢအခီၣ်စ့အဖျၢၣ်လွံၢ်ဆံလီၤ. အခီၣ်ခံဖျၢၣ်လၢသ့ၣ်
         ဘ့ၣ်ဘၣ်တဘ့ၣ်အဖီလာ်လၢအစုခံခီအဂီၢ်, ဒီးအခီၣ်ခံ ဖျၢၣ်လၢသ့ၣ်ဘ့ၣ်ဘၣ်တဘ့ၣ်ဒၣ်လၢအစုခံခီအဂီၢ်လီၤ.25  ဒီးတၢ်အိၣ်အလီၢ်အကပၤခံခီတခီ လၢကလံၤစိးန့ၣ်, မၤဝဲလၢသ့ၣ်ဘ့ၣ်ဘၣ်အဘ့ၣ်ခံဆံ,
         26  ဒီးအခီၣ်စ့အဖျၢၣ် လွံၢ်ဆံလီၤ. သ့ၣ်ဘ့ၣ်ဘၣ်တဘ့ၣ်အိၣ်ဒီးအခီၣ်စ့ခံဖျၢၣ် လၢအဖီလာ်, သ့ၣ်ဘ့ၣ်ဘၣ်တဘ့ၣ်ဒၣ်အိၣ်ဒီးအခီၣ်စ့
         ခံဖျၢၣ်လၢအဖီလာ်လီၤ.27  ဒီးမၤဝဲလၢသ့ၣ်ဘ့ၣ်ဘၣ်ဃုဘ့ၣ်လၢ တၢ်အိၣ်အလီၢ် အကပၤလၢမုၢ်နုာ်တခီအဂီၢ်လီၤ.
         28  ဒီးမၤဝဲလၢသ့ၣ်ဘ့ၣ် ဘၣ်ခံဘ့ၣ် လၢတၢ်အိၣ်အလီၢ်အသနၢၣ်တဖၣ် လၢအ ကပၤခံခီလီၤ.
         29  ဒီးအိၣ်သဃံာ်လၢအဖီလာ်, ဒီးအိၣ် သဃံာ်လၢအခိၣ်အဖီခိၣ်ဆူကွီၤတကွီၤဃီလီၤ. မၤဝဲလၢ ခံဘ့ၣ်လိာ်ဒ်န့ၣ်လၢခံသနၢၣ်အဂီၢ်လီၤ.
         30  ဒီးသ့ၣ်ဘ့ၣ် ဘၣ်ဃိးဘ့ၣ်, ဒီးအခီၣ်စ့တဆံဃုဖျၢၣ်အိၣ်ဝဲလီၤ. သ့ၣ် ဘ့ၣ်ဘၣ်တဘ့ၣ်အိၣ်ဒီးအခီၣ်ခံဖျၢၣ်လၢအဖီလာ်,
         သ့ၣ် ဘ့ၣ်ဘၣ်တဘ့ၣ်အိၣ်ဒီး အခီၣ်ခံဖျၢၣ်လၢအဖီလာ်လီၤ.31  ဒီးမၤဝဲလၢနီၣ်ဘိလၢ သ့ၣ်ဖှ့ၡံးတၤလီၤ. ယဲၢ်ဘိလၢ သ့ၣ်ဘ့ၣ်ဘၣ်လၢ တၢ်အိၣ်အလီၢ်တခီအဂီၢ်,
         32  ဒီးနီၣ် ဘိယဲၢ်ဘိလၢသ့ၣ်ဘ့ၣ်ဘၣ်လၢ တၢ်အိၣ်အလီၢ်တခီဒၣ် အဂီၢ်, ဒီးနီၣ်ဘိယဲၢ်ဘိလၢသ့ၣ်ဘ့ၣ်ဘၣ်လၢတၢ်အိၣ်
         အလီၢ်အကပၤလၢမုၢ်နုာ်တခီအဂီၢ်လီၤ.33  ဒီးနီၣ်ဘိအသးကံၢ်ပူၤလၢ သ့ၣ်ဘ့ၣ်ဘၣ်အသးကံၢ် ပူၤတဘိန့ၣ်မၢအတုၤလၢ အကတၢၢ်တခီပၢၢ်လၢအက တၢၢ်တခီလီၤ.34  ဒီးပီၤသ့ၣ်ဘ့ၣ်ဘၣ်ဒီးထူ, ဒီးတ့အကွီၤတဖၣ်လၢထူ, လၢနီၣ်ဘိအလီၢ်အဂီၢ်, ဒီးပီၤနီၣ်ဘိဒီးထူလီၤ.35  ဒီးမၤဝဲလၢ ယၣ်ဘျးထီၣ်အသးလၢတၢ်လါ, ဒီးတၢ် လုးတကုာ်, ဒီးတၢ်ဂီၤ, ဒီးဖှီဝါကဆှၣ်အလုၣ်လ့ၢ်ဃံၤ
         အသးလီၤ. မၤအီၤအိၣ်ဒီးခ့ရူာ်တဖၣ်လၢ ပှၤမၤတၢ် သ့အတၢ်မၤလီၤ.36  ဒီးမၤဝဲလၢသ့ၣ်ဖှ့ၡံးတၤအထူၣ်လွံၢ်ထူၣ်, ဒီးပီၤအီၤ ဒီးထူလီၤ. ဒီးအနီၣ်ကွးတဖၣ်န့ၣ်မ့ၢ်ထူ,
         ဒီးသိဝဲအခီၣ် စ့လွံၢ်ဖျၢၣ်လၢအဂီၢ်လီၤ.37  ဒီးလၢဒဲအကျဲစၢၤအဂီၢ်န့ၣ်, မၤဝဲလၢနီၣ်ကျၢၢ်ဘၢ တၢ်တဘ့ၣ်လၢတၢ်လါ, ဒီးလၢတၢ်လုးတကုာ်, ဒီး
         လၢတၢ်ဂီၤ, ဒီးလၢဖှီဝါကဆှၣ်ကံၣ်ဃ့အလုၣ်လ့ၢ်ဃံၤ အသးန့ၣ်,
         38  ဒီးအထူၣ်ယဲၢ်ထူၣ်, ဒီးအနီၣ်ကွးတဖၣ် လီၤ. ဒီးပီၤအထူၣ်အခိၣ်တဖၣ်, ဒီးအနီၣ်စဲဘူးလိာ်အ သးတဖၣ်န့ၣ်ဒီးထူလီၤ.
         မ့မ့ၢ်အခီၣ်ယဲၢ်ဖျၢၣ်မ့ၢ်တိၢ်လီၤ.

၃၇371  ဒီးစီၤဘစၤလအ့လးန့ၣ် မၤတလါန့ၣ်လၢသ့ၣ်ဖှ့ၡံး တၤလီၤ. အထီခံပျၢ်ဒီးတထါ, ဒီးအဒီၣ်ဃီၤတပျၢ်ဒီး
         တထါ, ဒီးအကစီၤထီၣ်တပျၢ်ဒီးတထါလီၤ.
         2  ဒီးလၢခိ မ့ၢ်ဂ့ၤ, လၢညါမ့ၢ်ဂ့ၤပီၤအီၤဒီးထူစီလီၤ. ဒီးမၤခိၣ်ကျီၤ ထူဝးတရံးလၢအဖီခိၣ်လီၤ.
         3  ဒီးသိအကွီၤထူလွံၢ်ကွီၤ လၢအဂီၢ်, ဒီးပာ်အီၤလၢအသနၢၣ်လွံၢ်နၢၣ်, ဒီးကွီၤခံ ကွီၤအိၣ်လၢတခီ,
         ဒီးကွီၤခံကွီၤအိၣ်လၢတခီဒၣ်လီၤ.―4  ဒီးမၤနီၣ်ယိးဘိတဖၣ်လၢသ့ၣ်ဖှ့ၡံးတၤ, ဒီးပီၤအီၤဒီးထူ လီၤ.
         5  ဒီးဒၢနုာ်နီၣ်ယိးဘိတဖၣ် လၢကွီၤအပူၤလၢတ လါအကပၤ, ဒ်သိးပှၤကယိးတလါလၢအီၤလီၤ.6  ဒီးမၤတၢ်မၤပူၤဖျဲးအလီၢ်လၢထူစီလီၤ. အထီခံပျၢ်ဒီး တထါ, ဒီးအဒီၣ်ဃီၤတပျၢ်ဒီးတထါလီၤ.7  ဒီးတ့ခ့ရူာ်ထူခံဂၤလီၤ. ပိာ်န့ၢ်အီၤဖဲတၢ်မၤပူၤဖျဲးအ လီၢ်အစိးနါခံခီလီၤ.8  တ့ခ့ရူာ်တဂၤလၢအစိးနါအဝဲတခီ, ခ့ရူာ်တဂၤလၢ အစိးနါ လၢအဝဲတခီလီၤ. တ့ခ့ရူာ်တဖၣ်လၢတၢ်တ လိၣ်ဃီဒီးတၢ်မၤပူၤဖျဲးအလီၢ်ဖဲအစိးနါခံခီလီၤ.9  ဒီးခ့ရူာ်တဖၣ်အိၣ်ဒီးအဒံးဆ့ယူာ်ထီၣ်အသး, အဒံး ဆ့ကျၢၢ်ဘၢတၢ်မၤပူၤဖျဲးအလီၢ်, ဒီးအမဲာ်ကွၢ်လိာ်အသး
         လီၤ. ခ့ရူာ်တဖၣ်အမဲာ်အိၣ်ဆူတၢ်မၤပူၤဖျဲးအလီၢ်လီၤ.10  မၤစ့ၢ်ကီးစီၢ်နီၤခိၣ်န့ၣ်လၢသ့ၣ်ဖှ့ၡံးတၤလီၤ. အထီခံ ပျၢ်, ဒီးအဒီၣ်ဃီၤတပျၢ်, ဒီးအကစီၤထီၣ်တပျၢ်ဒီးတ
         ထါလီၤ.
         11  ဒီးပီၤအီၤဒီးထူစီ, ဒီးမၤအခိၣ်ကျီၤထူဝးတ ရံးအီၤလီၤ.
         12  ဒီးမၤသကျီၤအလဲၢ်တဖံးဝးတရံး, ဒီးမၤ ခိၣ်ကျီၤထူလၢသကျီၤအဖီခိၣ်, ဝးတရံးဝဲလီၤ.
         13  ဒီးသိ ကွီၤထူလွံၢ်ကွီၤလၢအဂီၢ်, ဒီးပာ်ကွီၤလၢအသနၢၣ်လွံၢ် သနၢၣ်လၢအအိၣ်လၢအခီၣ်လွံၢ်ခီအလိၤလီၤ.14  ကွီၤတဖၣ်န့ၣ်အိၣ်သဃီၤဒီး သကျီၤလၢနီၣ်ယိးဘိအ လီၢ်, လၢပှၤကယိးထီၣ်စီၢ်နီၤခိၣ်န့ၣ်အဂီၢ်လီၤ.15  ဒီးမၤနီၣ်ယိးဘိလၢသ့ၣ်ဖှ့ၡံးတၤ, ဒီးပီၤအီၤဒီးထူ, ဒ် သိးပှၤကစိာ်ထီၣ်စီၢ်နီၤခိၣ်လၢအီၤလီၤ.16  ဒီးတ့လီခီလၢအအိၣ်လၢစီၢ်နီၤခိၣ်အလိၤ, အလီခီဘ့ၣ် ဘၣ်တဖၣ်, ဒီးအနီၣ်တၢၤတဖၣ်, ဒီးအသလၢတဖၣ်ဒီး
         အကိလၢပှၤလူလီၤတၢ်လၢအီၤတဖၣ်န့ၣ်လၢထူစီလီၤ.17  ဒီးတ့မ့ၣ်အူဒၢမိၢ်ပှၢ်လၢထူစီလီၤ. မ့ၢ်အူဒၢမိၢ်ပှၢ်န့ၣ် ဘၣ်ပိာ်န့ၢ်လီၤ. အဘိ, ဒီးအဒ့တဖၣ်,
         အခိၣ်မီၣ်တ ဖၣ်, အကမိာ်တဖၣ်, အဖီတဖၣ်န့ၣ်မ့ၢ်တၢ်တလိၣ်ဃီ ဒီးအီၤလီၤ.18  ဒီးအဒ့ဃုဒ့ဟဲထီၣ်လၢ အကပၤတဖၣ်န့ၣ်လီၤ. မ့ၣ် အူဒၢမိၢ်ပှၢ်အဒ့သၢဒ့လၢအဝဲတခီ, ဒီးမ့ၣ်အူဒၢမိၢ်ပှၢ်
         အဒ့သၢဒ့လၢအဝဲတခီလီၤ.
         19  အခိၣ်မီၣ်လီၤဂာ်ၡၤကး သၣ်သၢဖျၢၣ်, အကမိာ်တဖျၢၣ်, ဒီးဖီတဖိးအိၣ်လၢ အဝဲတဒ့, ဒီးအခိၣ်မီာ်လီၤဂာ်ၡၤကးသၣ်သၢဖျၢၣ်,
         အ ကမိာ်တဖျၢၣ်, ဒီးဖီတဖိးအိၣ်လၢအဝဲတဒ့လီၤ. ဒ်န့ၣ် အသိးလၢဒ့ဃုဒ့လၢအဟဲထီၣ်လၢမ့ၣ်အူဒၢမိၢ်ပှၢ်လီၤ.20  ဒီးမ့ၣ်အူဒၢမိၢ်ပှၢ်န့ၣ်အိၣ်ဒီး အခိၣ်မီၣ်လီၤဂာ်ၡၤကး သၣ်လွံၢ်ဖျၢၣ်, အကမိာ်တဖၣ်, ဒီးအဖီတဖၣ်လီၤ.21  ဒီးအကမိာ်တဖျၢၣ် အိၣ်လၢဒ့ခံဒ့အဖီလာ်လၢတၢ် တလိၣ်ဃီဒီးအကမိာ်တဖျၢၣ် အိၣ်လၢဒ့ခံဒ့အဖီလာ်
         လၢတၢ်တလိၣ်ဃီ, ဒီးအကမိာ်တဖျၢၣ်အိၣ်လၢဒ့ခံဒ့ အဖီလာ်လၢတၢ်တလိၣ်ဃီ, ဒ်အဒ့ဃုဒ့လၢအဟဲထီၣ် လၢမ့ၣ်အူဒၢမိၢ်ပှၢ်အလိၤအသိးန့ၣ်လီၤ.22  အကမိာ်တဖၣ်, ဒီးအဒ့တဖၣ်မ့ၢ်တၢ်တလိၣ်ဃီလီၤ. အတၢ်ခဲလၢာ်မ့ၢ်တၢ်ပိာ်န့ၢ်တလိၣ်ဃီလၢထူစီလီၤ.
         23  ဒီး တ့အမ့ၣ်အူဒၢနွံဖျၢၣ်, ဒီးအနီၣ်တံာ်မ့ၣ်အူ, ဒီးအနီၣ် တံာ်အလီခီတဖၣ်လၢထူစီလီၤ.24  ဒီးတ့အီၤဒီးအတၢ်ဖိတၢ်လံၤတဖၣ်ခဲလၢာ်န့ၣ်လၢထူ စီလီၤတယၢၢ်တကံကၢ်လီၤ.25  ဒီးမၤတၢ်လုၢ်လီၢ်ဆိၣ်ကဲၤတၢ်နၢမူ လၢသ့ၣ်ဖှ့ၡံးတၤ လီၤ. အထီတပျၢ်, ဒီးအဒီၣ်ဃီၤတပျၢ်, အိၣ်ဒီးအနၢၣ်
         လွံၢ်နၢၣ်ဒ်သိးသိးလီၤ. ဒီးအကစီၤထီၣ်ခံပျၢ်လီၤ. ဒီး အနၢၣ်တဖၣ်မၤအသးလၢတၢ်တလိၣ်ဃီလီၤ.26  ဒီးပီၤအီၤဒီးထူစီလၢအဖီခိၣ်, ဒီးလၢအကပၤဝးတရံး အီၤ, ဒီးအနၢၤတဖၣ်န့ၣ်လီၤ. ဒီးတ့အခိၣ်ကျီၤထူဝး
         တရံးအီၤလီၤ.27  ဒီးတ့အကွီၤထူခံကွီၤလၢအဂီၢ်, လၢအခိၣ်ကျီၤအဖီ လာ်လၢအနၢၣ်ခံနၢၣ်အဃၢၤ လၢအကပၤခံခီအလိၤ လီၤ.
         မ့ၢ်အလီၢ်လၢနီၣ်ယိးဘိအဂီၢ် ဒ်သိးပှၤကယိး ထီၣ်ဝဲလၢအီၤလီၤ.28  ဒီးမၤအနီၣ်ယိးဘိလၢသ့ၣ်ဖှ့ၡံးတၤ, ဒီးပီၤအီၤလၢထူ လီၤ.29  ဒီးမၤဝဲလၢသိဖှူစီဆှံ, ဒီးတၢ်ဆိၣ်ကဲၤနၢမူစီထံလၢတၢ် နၢမူဒ်ပှၤတိၢ်မၤဃါဃုာ်တၢ်နၢမူဖိမၤဝဲအသိးန့ၣ်လီၤ.

၃၈381  ဒီးမၤဝဲလၢတၢ်လုၢ်လီၢ်မ့ၣ်အူလၢသ့ၣ်ဖှ့ၡံးတၤ, အထီ ယဲၢ်ပျၢ်, ဒီးအဒီၣ်ဃီၤယဲၢ်ပျၢ်လီၤ. တၢ်လုၢ်လီၢ်န့ၣ်မ့ၢ်
         တၢ်လွံၢ်နၢၣ်ဒ်သိးသိး, ဒီးအကစီၤထီၣ်သၢပျၢ်လီၤ.2  ဒီးမၤအနၢၤတဖၣ်လၢ အနၢၣ်လွံၢ်နၢၣ်အဖီခိၣ်လၢ တၢ်တလိၣ်ဃီလီၤ. ဒီးပီၤအီၤဒီးတိၢ်လီၤ.3  ဒီးတ့တၢ်လုၢ်လီၢ်အတၢ်ဖိတၢ်လံၤခဲလၢာ်, အသပၢၤ တဖၣ်, ဒီးအတပူာ်တဖၣ်, ဒီးအသလၢဖှံတၢ်တဖၣ်,
         ဒီးအနီၣ်ကွးတဖၣ်, ဒီးအသပၢၤမ့ၣ်အူတဖၣ်လီၤ. တ့ အတၢ်ဖိတၢ်လံၤလၢတိၢ်ခဲလၢာ်လီၤ.4  ဒီးတ့ဖၣ်ကပူၤလၢတိၢ်ဒ်ပထ့ ပှာ်ဧိၤစၤဧိၤအသိးလၢ တၢ်ဝးတရံး တၢ်လုၢ်လီၢ်အဖီလာ်, ဒီးဃူဝဲဒီးတၢ်လုၢ်
         လီၢ်အဖးဖီ လၢတၢ်လုၢ်လီၢ်အဂီၢ်လီၤ.
         5  ဒီးတ့အကွီၤ တိၢ်လွံၢ်ကွီၤလၢဖၣ်ကပူၤတိၢ်လွံၢ်နၢၣ်အဂီၢ် လၢနီၣ်ယိး ဘိတဖၣ်အလီၢ်အဂီၢ်လီၤ.6  ဒီးမၤနီၣ်ယိးဘိတဖၣ်လၢသ့ၣ်ဖှ့ၡံးတၤ, ဒီးပီၤအီၤဒီး တိၢ်လီၤ.7  ဒီးဒၢနုာ်နီၣ်ယိးဘိတဖၣ်လၢအကွီၤတဖၣ်အပူၤ, ဒ် သိးပှၤကယိးထီၣ်ဝဲဒီးအီၤလီၤ. မၤတၢ်လုၢ်လီၢ်လၢသ့ၣ်
         ဘ့ၣ်ဘၣ်အိၣ်ဒီးအအိပူၤလီၤ.8  ဒီးတ့သရာ်တဖျၢၣ်လၢတိၢ်, ဒီးအခီၣ်လၢတိၢ်, လၢ ပိာ်မုၣ်လၢအအိၣ်ဖှိၣ်, လၢအအိၣ်ဖှိၣ်လၢတၢ်အိၣ်ဖှိၣ်
         အဒဲအကျဲစၢၤတဖၣ်, အမဲာ်ထံကလၤတိၢ်န့ၣ်လီၤ.9  ဒီးမၤတၢ်အိၣ်အလီၢ်အဂၢၤလီၤ. လၢအကပၤပှၤလၢ ကလံၤထံးတခီန့ၣ် ယၣ်လီၤစဲၤလၢဂၢၤအဂီၢ်မၤဝဲလၢဖှီ
         ဝါကဆှၣ်, အလုၣ်လ့ၢ်ဃံၤအသး အထီအပျၢ်တက ယၤ,
         10  ဒီးအထူၣ်အကျီၣ်ခံဆံ, ဒီးအခီၣ်ခံဆံလၢတိၢ် လီၤ. ဒီးထူၣ်အနီၣ်ကွးတဖၣ်, ဒီးအနီၣ်စဲဘူးလိာ်အ
         သးတဖၣ်မ့ၢ်စ့လီၤ.11  ဒီးလၢအကပၤလၢကလံၤစိးတခီအဂီၢ်, ယၣ်လီၤစဲၤ အထီအပျၢ်တကယၤ, ဒီးအထူၣ်အကျီၣ်ခံဆံ, ဒီးအ ခီၣ်တိၢ်ခံဆံန့ၣ်အိၣ်ဝဲလီၤ.
         အထူၣ်တဖၣ်အနီၣ်ကွးတ ဖၣ်ဒီးအနီၣ်စဲဘူးလိာ်အသးတဖၣ်န့ၣ်, မ့ၢ်စ့လီၤ.12  ဒီးယၣ်လီၤစဲၤအထီအပျၢ်ယဲၢ်ဆံ အိၣ်ဝဲလၢဂၢၤလၢ မုၢ်နုာ်တခီအဂီၢ်လီၤ. အထူၣ်ဆံဆဲၣ်ကျီၣ်ဒီးအခီၣ်ဆံ
         ဆဲၣ်ဖျၢၣ်အိၣ်ဝဲလီၤ. အထူၣ်အနီၣ်ကွးတဖၣ်, ဒီးအ နီၣ်စဲဘူးလိာ်အသးတဖၣ်မ့ၢ်စ့လီၤ.13  ဒီးဂၢၤလၢအကပၤ လၢမုၢ်ထီၣ်ဆူမုၢ်ထီၣ်တခီန့ၣ်အ ပျၢ်ယဲၢ်ဆံ,
         14  ဒီးယၣ်လီၤစဲၤလၢကျဲစၢၤတခီန့ၣ် အထီ တဆံယဲၢ်ပျၢ်, အထူၣ်သၢကျီၣ်, ဒီးအခီၣ်သၢဖျၢၣ်အိၣ် ဝဲလီၤ.
         15  ဒီးလၢဂၢၤအကျဲစၢၤ လၢအကပၤတခီဒၣ်, ယၣ်လီၤစဲၤလၢအံၤတခီ ဒီးလၢန့ၣ်တခီအထီတဆံယဲၢ် ပျၢ်, အထူၣ်သၢကျီၣ်,
         ဒီးအခီၣ်သၢဖျၢၣ်အိၣ်ဝဲလီၤ.16  ဒီးကယဲၢ်အဂၢၤအယၣ်လီၤစဲၤဝးတရံးန့ၣ် မ့ၢ်ဖှီဝါက ဆှၣ်အလုၣ်လ့ၢ်ဃံၤအသးခဲလၢာ်လီၤ.17  ဒီးထူၣ်အခီၣ်တဖၣ်န့ၣ်မ့ၢ်တိၢ်, ဒီးထူၣ်အနီၣ်ကွးတ ဖၣ်ဒီးနီၣ်စဲဘူးလိာ်အသးတဖၣ်န့ၣ်မ့ၢ်စ့,
         ဒီးအခိၣ်ပီၤ အသးလၢစ့, ဒီးဂၢၤအထူၣ်ခဲလၢာ်အိၣ်ဒီး နီၣ်စဲဘူး လိာ်အသးလၢစ့လီၤ.
         18  ဒီးယၣ်လီၤစဲၤလၢဂၢၤအကျဲစၢၤအဂီၢ်, မ့ၢ်တၢ်ကံၣ်ဃ့လၢတၢ်လါ, ဒီးတၢ်လုးတကုာ်, ဒီးတၢ်ဂီၤ, ဒီးဖှီဝါကဆှၣ်အလုၣ်လ့ၢ်ဃံၤအသးလီၤ.
         အထီမ့ၢ်အပျၢ်ခံဆံ, ဒီးအဒီၣ်ဃီၤယဲၢ်ပျၢ်, ဒ်ဂၢၤအယၣ်လီၤစဲၤအသိးန့ၣ်လီၤ.―19  ဒီးအထူၣ်မ့ၢ်လွံၢ်ထူၣ်, ဒီးအခီၣ်တိၢ်လွံၢ်ဖျၢၣ်လၢတိၢ်, ဒီးအနီၣ်ကွးလၢစ့, ဒီးတၢ်ပီၤအခိၣ်တဖၣ်ဒီးအနီၣ်စဲဘူး
         လိာ်အသးတဖၣ်န့ၣ်လၢစ့လီၤ.20  ဒီးကယဲၢ်တၢ်အိၣ်အလီၢ်, ဒီးဂၢၤအိၣ်ဝးတရံးအတၢ် ကမိာ်ခံတဖၣ်န့ၣ်မ့ၢ်လၢတိၢ်ခဲလၢာ်လီၤ.21  ဒီးအအံၤမ့ၢ်စရီဘၣ်ဃးဒီးတၢ်အိၣ်အလီၢ်, တၢ်အုၣ် အသးအတၢ်အိၣ်အလီၢ်, ဒ်အဘၣ်တၢ်ဂံၢ်အသးလၢပှၤ
         လုၢ်တၢ်အဒိၣ်စီၤအၤဟရိၣ်အဖိခွါ စီၤအံသမၢ်အစုပူၤ အသိးန့ၣ်, ဒ်စီၤမိၤရှ့အတၢ်မၤလိာ်, လၢပှၤလ့ၤဝံဖိအ
         တၢ်မၤအဂီၢ်အသိးန့ၣ်လီၤ.22  ဒီးပှၤယူဒၤအဒူၣ်ဖိစီၤဃူၢ်အဖိခွါ, စီၤအူရံၤအဖိခွါ, စီၤဘစၤလအ့လးတဂၤ မၤကယဲၢ်တၢ်လၢယွၤမၤလိာ်
         စီၤမိၤရှ့န့ၣ်လီၤ.23  ဒီးအိၣ်ဒီးအီၤမ့ၢ်ပှၤဒၣ်အဒူၣ်ဖိ စီၤအဃံစမးအဖိခွါ စီၤအၤဟလံအာ်, ပှၤကွဲးတၢ်ဖိ, ဒီးပှၤကူၣ်တၢ်ဘၣ်,
         ဒီးပှၤလၢအမၤကံၣ်ဃ့တၢ်လၢတၢ်လုးတကုာ်, ဒီးတၢ် ဂီၤ, ဒီးဖှီဝါကဆှၣ်လီၤ.24  ဒီးကယဲၢ်ထူလၢအလၢာ်လၢ တၢ်မၤဘၣ်ဃးဒီးအ လီၢ်စီဆှံအတၢ်မၤခဲလၢာ်အထူလၢ တၢ်မၤဘူၣ်န့ၣ်မ့ၢ် ခံဆံခွံကံကၢ်ဒီး
         ၡက့လးနွံကယၤသၢဆံ, ဒ်ၡက့လး ဘၣ်ဃးဒီးအလီၢ်စီဆှံအသိးန့ၣ်လီၤ.25  ဒီးပှၤလၢအဘၣ်တၢ်ဂံၢ်အီၤဘၣ်ဃးဒီး တၢ်အိၣ်ဖှိၣ် တဖၣ်အစ့န့ၣ်, မ့ၢ်ကံကၢ်တကယၤဒီးတကထိနွံကယၤ
         နွံဆံယဲၢ်ၡက့လး, ဒ်ၡက့လးဘၣ်ဃးဒီးအလီၢ်စီဆှံအ သိးန့ၣ်လီၤ.
         26  တဂၤတဘ့ကၤ, တဂၤတဘ့ကၤ, ဒ်ပစံး တၢ်အသိး, တခီၡက့လးဒ်ၡက့လးဘၣ်ဃးဒီးအလီၢ်စီ ဆှံအသိးလၢကယဲၢ်ပှၤလၢအလဲၤဒီး
         တၢ်ဂံၢ်အီၤလၢအ သးပှၢ်အနံၣ်ခံဆံဒီးဆူအဖီခိၣ်န့ၣ်အဂီၢ်, လၢပှၤဃုက ကလီၤဒီးသၢကထိဒီးယဲၢ်ကယၤဒီးယဲၢ်ဆံအဂီၢ်လီၤ.27  ဒီးပှၤသိတၢ်အလီၢ်စီဆှံအခီၣ်, ဒီးယၣ်ဘျးထီၣ်အ သးလၢအခီၣ်လၢစ့ကံကၢ်တကယၤလီၤ. တဖျၢၣ်တ ကံကၢ်,
         တဖျၢၣ်တကံကၢ်, အခီၣ်တကယၤန့ၣ်ကံကၢ် တကယၤလီၤ.28  ဒီးတ့နီၣ်ကွးလၢထူၣ်အဂီၢ်, ဒီးပီၤအခိၣ်, ဒီးတ့နီၣ် စဲဘူးလိာ်အသးန့ၣ်လၢ စ့တကထိနွံကယၤနွံဆံယဲၢ်ၡ
         က့လးလီၤ.29  ဒီးတိၢ်လၢအဘၣ်တၢ်မၤဘူၣ်အီၤန့ၣ်, မ့ၢ်ကံကၢ်နွံဆံ ဒီးၡက့လးခံကထိလွံၢ်ကယၤလီၤ.
         30  ဒီးလၢတၢ်န့ၣ်တ့ ဝဲလၢတၢ်အိၣ်ဖှိၣ်အဒဲအကျဲစၢၤအခီၣ်တဖၣ်, တၢ်လုၢ် အလီၢ်တိၢ်, အဖၣ်ကပူၤတိၢ်ထ့အသးဒ်စၤအသိး,
         ဒီး ကယဲၢ်တၢ်လုၢ်လီၢ်အတၢ်ဖိတၢ်လံၤ,
         31  ဒီးတၢ်ဂၢၤဝးတ ရံးအခီၣ်တဖၣ်, ဒီးတၢ်ဂၢၤအကျဲစၢၤအခီၣ်ထူၣ်, ဒီး ကယဲၢ်တၢ်ကမိာ်ခံဘၣ်ဃးဒီးတၢ်အိၣ်အလီၢ်,
         ဒီးတၢ် ဂၢၤဝးတရံးခဲလၢာ်လီၤ.

၃၉391  ဒီးလၢလါ, ဒီးတၢ်လုးတကုာ်, ဒီးတၢ်ဂီၤန့ၣ်အဝဲ သ့ၣ်မၤတၢ်အခ့အပှၤအတၢ်မၤအကူအသိး, ဒ်သိးအ ကမၤတၢ်လၢအလီၢ်စီဆှံအပူၤ,
         ဒီးမၤအကူအသိးစီဆှံ လၢစီၤအၤဟရိၣ်အဂီၢ်, ဒ်ယွၤမၤလိာ်စီၤမိၤရှ့အသိးန့ၣ် လီၤ.
         2  ဒီးမၤအ့ဖိးလၢထူ, ဒီးတၢ်လါ, ဒီးတၢ်လုးတ ကုာ်, ဒီးတၢ်ဂီၤ, ဒီးဖှီဝါကဆှၣ်အလုၣ်လ့ၢ်ဃံၤအသးလီၤ.3  ဒီးပိာ်ထူတုၤအကဲထီၣ်အဘ့ၣ်ဘၣ်ဘူသလါ, ဒီးတံာ် ကဲထီၣ်အီၤလၢလုၣ်, ဒီးဒၢနုာ်ဝဲလၢတၢ်လါ, ဒီးတၢ်
         လုးတကုာ်, ဒီးတၢ်ဂီၤ, ဒီးဖှီဝါကဆှၣ်, ပှၤမၤတၢ်သ့ အတၢ်မၤလီၤ.
         4  ဒီးမၤဝဲလၢအဖံဘၣ်ခိၣ်တဖၣ်ဒ်သိးအ ကမၤစဲဘူးလိာ်အသးလီၤ. ဖဲအကနူၤခံခီစဲဘူးလိာ်အ သးလီၤ.5  ဒီးအ့ဖိးအယီၢ်တကိးကံၣ်ဃ့ လၢအအိၣ်လၢအဖီခိၣ် မၤအသးလၢတၢ်တဘ့ၣ်ဃီ, ဒ်အတၢ်မၤအသိးလၢထူ, ဒီးတၢ်လါ,
         ဒီးတၢ်လုးတကုာ်, ဒီးတၢ်ဂီၤ, ဒီးဖှီဝါက ဆှၣ်အလုၣ်လ့ၢ်ဃံၤအသး, ဒ်ယွၤမၤလိာ်စီၤမိၤရှ့အသိး
         န့ၣ်လီၤ.6  ဒီးမၤဝဲလၢတၢ်မျၢ်မဟူယၤ, အိၣ်ဝးတရံးဝဲဒီးအမဲာ် ထူ, ဒီးကွဲးအီၤဒီးပှၤအံၣ်စရ့လးဖိအမံၤဒ်တၢ်စဲပနီၣ်ဃာ်
         အသိးလီၤ.
         7  ဒီးပာ်ဝဲလၢအ့ဖိးအဖံဘၣ်ခိၣ်, လၢၢ်တၢ် သ့ၣ်နီၣ်ထီၣ်က့ၤတၢ်လၢပှၤအံၣ်စရ့လးဖိအဂီၢ်, ဒ်ယွၤ
         မၤလိာ်စီၤမိၤရှ့အသိးန့ၣ်လီၤ.8  ဒီးမၤတၢ်စံၣ်ညီၣ်အသဃိးလၢ ပှၤမၤတၢ်သ့အတၢ် မၤဒ်အ့ဖိးအတၢ်မၤအသိးန့ၣ်, မၤဝဲလၢထူ, လၢတၢ် လါ,
         လၢတၢ်လုးတကုာ်, ဒီးလၢတၢ်ဂီၤ, ဒီးလၢဖှီဝါ ကဆှၣ်အလုၣ်လ့ၢ်ဃံၤအသးန့ၣ်လီၤ.
         9  မၤချံးအီၤလၢ အဖးဖီ, ဒီးမ့ၢ်တၢ်လွံၢ်နၢၣ်ဒ်သိးသိးလီၤ. အထီတထါ, ဒီးအဒီၣ်ဃီၤတထါချံးအသးလီၤ.
         10  ဒီးမၤပှဲၤအီၤဒီးလၢၢ် အဂ့ၢ်လွံၢ်ဂ့ၢ်လီၤ. တၢ်မျၢ်ဆီသွံၣ်တဖျၢၣ်, တၢ်မျၢ်ဘီ အူးသပၤယၣ်တဖျၢၣ်,
         ဒီးတၢ်မျၢ်ဟ့မၠးတဖျၢၣ်န့ၣ်မ့ၢ် အခီၣ်ထံးတဂ့ၢ်လီၤ.11  ဒီးခံဂ့ၢ်တဂ့ၢ်န့ၣ်မ့ၢ်တၢ်မျၢ်ဂီၤတဖျၢၣ်, တၢ်မျၢ်နံၤလါ တဖျၢၣ်, ဒီးတၢ်မျၢ်မဟူယၤတိၤအသးတဖျၢၣ်လီၤ.12  ဒီးသၢဂ့ၢ်တဂ့ၢ်န့ၣ်မ့ၢ်တၢ်မျၢ်ဂီၤဘီတဖျၢၣ်, တၢ်မျၢ်မ ဟူယၤကံၣ်ဃ့တဖျၢၣ်, ဒီးတၢ်မျၢ်သကီၤဖီတဖျၢၣ်လီၤ.13  ဒီးလွံၢ်ဂ့ၢ်တဂ့ၢ်န့ၣ်မ့ၢ်တၢ်မျၢ်ဟ့ဘီတဖျၢၣ်, ဒီးတၢ် မျၢ်မဟူယၤတဖျၢၣ်, ဒီးတၢ်မျၢ်နကၤသွဲးတဖျၢၣ်လီၤ.
         အိၣ်ဝးတရံးဝဲဒီးအမဲာ်ထူလၢတၢ်မျၢ်အလီၢ်အပူၤလီၤ.14  ဒီးလၢၢ်တဖၣ်န့ၣ်ဘၣ်အိၣ်ဒီး ပှၤအံၣ်စရ့လးဖိအမံၤ, တဆံခံမံၤဒ်အမံၤအသိးန့ၣ်, တၢ်စဲပနီၣ်ဃာ်အတၢ်ကွဲး
         န့ၣ်လီၤ. တဂၤဒီးအမံၤဒၣ်ဝဲ, ဒ်ပှၤတဆံခံဒူၣ်အသိး န့ၣ်လီၤ. ဒီးတ့သွဲထူစီထ့အသးလၢသဃိးအစိးနါလီၤ.
         15  ဒီး တ့တၢ်မျၢ်အလီၢ်အမဲာ်ထူခံဖျၢၣ်, ဒီးကွီၤထူခံကွီၤလၢ သဃိးအလိၤ, ဒီးပာ်ကွီၤခံကွီၤန့ၣ်လၢသဃိးအစိးနါခံ
         ခီလီၤ.
         17  ဒီးဒၢနုာ်သွဲထူထ့အသးခံဘိလၢကွီၤခံကွီၤအိၣ် လၢသဃိးအစိးနါတဖၣ်လီၤ.
         18  ဒီးသွဲထ့အသးအစိၤနါ ခံခီန့ၣ်စၢဃာ်ဒီးတၢ်မျၢ်အလီၢ်အမဲာ်, ဒီးပာ်အီၤလၢအ့ ဖိးအဖံဘၣ်ခိၣ်လၢအမဲာ်ညါတခီလီၤ.19  ဒီးတ့ကွီၤထူခံကွီၤ, ဒီးပာ်အီၤလၢသဃိးအစိးနါခံခီ လၢအကနူၤဆူအ့ဖိးအညါပူၤလီၤ.20  ဒီးတ့ကွီၤထူခံကွီၤ, ဒီးပာ်အီၤလၢအ့ဖိးအဖံဘၣ်ခိၣ်ခံ ခီလၢအဖီလာ်ဆူအမဲာ်ညါတခီသဃီၤဒီးတၢ်စဲဘူးလိာ်
         အသး, လၢအ့ဖိး, အယီၢ်တကိးကံၣ်ဃ့အဖီခိၣ်လီၤ.21  ဒီးစၢဃာ်သဃိးလၢအကွီၤ, ဒီးအ့ဖိးအကွီၤလၢပျံၤ လါ, ဒ်သိးအကအိၣ်ဝဲလၢအ့ဖိးအယီၢ်တကိးကံၣ်ဃ့
         အဖီခိၣ်, ဒီးဒ်သိးသဃိးအသုတထူၣ်ဖျဲးဒီးအ့ဖိးန့ၣ်တ ဂ့ၤ, ဒ်ယွၤမၤလိာ်စီၤမိၤရှ့အသိးန့ၣ်လီၤ.22  ဒီးမၤအ့ဖိးအဆ့ ထါအသးလၢ တၢ်လါဒီဘ့ၣ်ညါ လီၤ.
         23  ဒီးအိၣ်ဒီးအကိာ်ပူၤလၢအခိၣ်ဖးဖီလီၤ. အိၣ်ဝဲ ဒီးအကနူၤဆးသနံၣ်ဝးတရံးအကိာ်ပူၤ, ဒ်သဃိးသုး
         အသိးန့ၣ်ဒ်သိးအသုတယာ်တဂ့ၤလီၤ.24  ဒီးလၢအခီၣ်ထံးအသရ့ၤန့ၣ်မ့ၢ်မၤ သလဲသၣ်လၢတၢ် လါ, ဒီးလၢတၢ်လုးတကုာ်, ဒီးလၢတၢ်ဂီၤဖှီဝါလ့ၢ်
         ဃံၤအသးလီၤ.
         25  ဒီးတ့ပှ့ၤသၣ်ထူစီ, ဒီးပာ်ပှ့ၤသၣ်န့ၣ် လၢသလဲသၣ်အဘၢၣ်စၢၤဝးတရံးဝဲ လၢဆ့အခီၣ်ထံး အသရ့ၤလီၤ.
         26  ပှ့ၤသၣ်ထူတဖျၢၣ်ဒီးသလဲသၣ်တဖျၢၣ်, ပှ့ၤသၣ်ထူတဖျၢၣ်ဒီးတဖျၢၣ်ဒီး သလဲသၣ်တဖျၢၣ်လၢ ဆ့အခီၣ်ထံးအသရ့ၤဝးတရံးဝဲ,
         ဒ်သိးတၢ်ကမၤတၢ်အ ခ့အပှၤအတၢ်မၤ ဒ်ယွၤမၤလိာ်စီၤမိၤရှ့အသိးန့ၣ်လီၤ.27  ဒီးမၤဆ့ထါအသးလၢဖှီဝါကဆှၣ်, လၢစီၤအၤဟရိၣ် ဒီးအဖိခွါတဖၣ်အဂီၢ်,
         28  ဒီးခိၣ်သလုးလၢဖှီဝါကဆှၣ်, ဒီးခိၣ်ဖျီၣ်ဂ့ၤလၢဖှီဝါကဆှၣ်, ဒီးတၢ်ဖျီၣ်ခံလၢဖှီဝါက ဆှၣ်အလုၣ်လ့ၢ်ဃံၤအသး,
         29  ဒီးယီၢ်တကိးလၢဖှီဝါက ဆှၣ်အလုၣ်လ့ၢ်ဃံၤအသး, ဒီးတၢ်လါ, ဒီးတၢ်လုးတ ကုာ်, ဒီးတၢ်ဂီၤ, ကံၣ်ဃ့ဒ်ယွၤမၤလိာ်စီၤမိၤရှ့အသိး
         န့ၣ်လီၤ.30  ဒီးမၤခိၣ်သလုးစီဆှံအတၢ်ဘ့ၣ်ဘၣ်ထူစီတဘ့ၣ်, ဒီး ဒ်တၢ်စဲပနီၣ်ဃာ်အတၢ်ကွဲးအသိးန့ၣ်, ကွဲးဝဲလၢအလိၤ,
         တၢ်စီဆှံလၢယွၤလီၤ.
         31  ဒီးစၢဃာ်အီၤဒီး ပျံၤဘ့ၣ်ဘၣ် လါတဘိဒ်သိးအကမၤဃာ်အီၤလၢအဖီခိၣ် လၢခိၣ်သ လုးအလိၤ, ဒ်ယွၤမၤလိာ်စီၤမိၤရှ့အသိးန့ၣ်လီၤ.32  တၢ်အိၣ်အလီၢ်အတၢ်အိၣ်ဖှိၣ်အဒဲ အတၢ်မၤဝံၤဝဲဒ် န့ၣ်ခဲလၢာ်, ဒီးပှၤအံၣ်စရ့လးဖိမၤဝဲ ဒ်ကယဲၢ်တၢ်လၢ
         ယွၤမၤလိာ်စီၤမိၤရှ့အသိးန့ၣ်မၤဝဲဒ်န့ၣ်လီၤ.33  ဒီးဆူစီၤမိၤရှ့အအိၣ်န့ၣ် ဟဲစိာ်ဝဲတၢ်အိၣ်အလီၢ်အဒဲ, ဒီးအတၢ်ဖိတၢ်လံၤခဲလၢာ်, အနီၣ်ကွးတဖၣ်,
         အသ့ၣ် ဘ့ၣ်ဘၣ်တဖၣ်, ဒီးအနီၣ်ဘိတဖၣ်ဒီးအထူၣ်တဖၣ်, ဒီး အခီၣ်တဖၣ်,
         34  ဒီးတၢ်ကျၢၢ်ဘၢလၢသိဖါအဖံးစုၣ်ဂီၤ, ဒီးတၢ်ကျၢၢ်ဘၢတၢ်ဖံး, ဒီးတၢ်ကျၢၢ်ဘၢအယၣ်နီၣ်ကျၢၢ် ဘၢတၢ်,
         35  တၢ်အၢၣ်လီၤအီလီၤအတလါ ဒီးအနီၣ်ယိး ဘိတဖၣ်, ဒီးတၢ်မၤပူၤဖျဲးတၢ်အလီၢ်,
         36  စီၢ်နီၤခိၣ်, အ လီခီခဲလၢာ်, ဒီးတၢ်မဲာ်ညါအကိၣ်,
         37  မ့ၣ်အူဒၢမိၢ်ပှၢ် အစီ, ဒီးအမ့ၣ်အူဒၢ, မ့ၣ်အူဒၢလၢအဘၣ်ကတဲာ်က တီၤအီၤ, ဒီးအတၢ်ဖိတၢ်လံၤခဲလၢာ်,
         ဒီးသိလၢတၢ်က ပီၤအဂီၢ်,
         38  ဒီးတၢ်လုၢ်လီၢ်ထူ, ဒီးသိဖှူတၢ်, ဒီးတၢ် ဆိၣ်ကဲၤနၢမူ, ဒီးယၣ်နီၣ်ကျၢၢ်ဘၢတၢ်လၢဒဲအကျဲစၢၤ
         အဂီၢ်,
         39  တၢ်လုၢ်လီၢ်တိၢ်, ဒီးအဖၣ်ကပူၤတိၢ်ထ့အသး ဒ်စၤအသိး, အနီၣ်ယိးဘိတဖၣ်, ဒီးအတၢ်ဖိတၢ်လံၤ ခဲလၢာ်,
         သရာ်ဒီးအခီၣ်,
         40  တၢ်အဂၢၤအယၣ်လီၤစဲၤ တဖၣ်, အထူၣ်တဖၣ်ဒီးအခီၣ်တဖၣ်, ဒီးယၣ်နီၣ်ကျၢၢ် ဘၢတၢ်လၢဂၢၤအပဲတရီအဂီၢ်,
         အပျံၤတဖၣ်, ဒီးအတၢ် ကမိာ်ခံတဖၣ်, ဒီးကယဲၢ်အတၢ်ဖိတၢ်လံၤဘၣ်ဃးဒီး တၢ်အိၣ်အလီၢ်အတၢ်မၤလၢ
         တၢ်အိၣ်ဖှိၣ်အဒဲအဂီၢ်,―41  တၢ်အခ့အပှၤအတၢ်မၤအကူအသိး, ဒ်သိးအကမၤတၢ် လၢတၢ်အလီၢ်စီဆှံအပူၤ, ဒီးအကူအသိးစီဆှံလၢပှၤ လုၢ်တၢ်အဒိၣ်စီၤအၤဟရိၣ်အဂီၢ်,
         ဒီးအဖိခွါတဖၣ်အ ကူအသိး, ဒ်သိးအကမၤပှၤလုၢ်တၢ်အဒိၣ်အတၢ်မၤလၢ အပူၤလီၤ.
         42  ဒ်ကယဲၢ်တၢ်လၢယွၤမၤလိာ်စီၤမိၤရှ့အသိး န့ၣ်ပှၤအံၣ်စရ့လးဖိမၤတၢ်မၤခဲလၢာ်လီၤ.43  ဒီးစီၤမိၤရှ့ကွၢ်ကယဲၢ်အမၤတၢ်ခဲလၢာ်, ဒီးကွၢ်ကွၢ်, ပှၤမၤတ့ၢ်ဝဲ, ဒ်ယွၤမၤလိာ်တၢ်အသိး,
         မၤဝဲဒ်န့ၣ်အသိး လီၤ. ဒီးစီၤမိၤရှ့ဆိၣ်ဂ့ၤအီၤလီၤ.

၄၀401  ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,― လါအခီၣ် ထံး, လါထီၣ်တနံၤန့ၣ်နဘၣ်သူၣ်ထီၣ်တၢ်အိၣ်အလီၢ်,
         တၢ်အိၣ်ဖှိၣ်အဒဲလီၤ.3  ဒီးနဘၣ်ပာ်တၢ်အၢၣ်လီၤအီလီၤအတလါ လၢအပူၤ, ဒီးကျၢၢ်ဘၢတလါန့ၣ်ဒီးယၣ်ဘျးထီၣ်အသးလီၤ.4  ဒီးနဘၣ်ဟဲစိာ်နုာ်စီၢ်နီၤခိၣ်, ဒီးကတဲာ်ကတီၤတၢ် လၢအအိၣ်ဝဲလၢအလိၤ, ဒီးနဘၣ်ဟဲစိာ်နုာ်မ့ၣ်အူဒၢမိၢ်
         ပှၢ်, ဒီးဒွဲၣ်ထီၣ်အမ့ၣ်အူဒၢတဖၣ်,
         5  ဒီးနဘၣ်ပာ်တၢ် လုၢ်လီၢ်ထူလၢတၢ်ဆိၣ်ကဲၤတၢ်နၢမူအဂီၢ် လၢတၢ်အၢၣ် လီၤအီလီၤအတလါမဲာ်ညါ, ဒီးဘျးထီၣ်ယၣ်နီၣ်ကျၢၢ်
         ဘၢတၢ်လၢတၢ်အိၣ်အလီၢ်အကျဲစၢၤန့ၣ်လီၤ.6  ဒီးနဘၣ်ပာ်တၢ်လုၢ်လီၢ် ဆိၣ်ကဲၤမ့ၣ်အူလၢတၢ်အိၣ် အလီၢ်, တၢ်အိၣ်ဖှိၣ်အဒဲအကျဲစၢၤအမဲာ်ညါလီၤ.7  ဒီးနဘၣ်ပာ်သရာ်လၢ တၢ်အိၣ်ဖှိၣ်အဒဲဒီးတၢ်လုၢ် လီၢ်အဘၢၣ်စၢၤ, ဒီးနဘၣ်ပာ်ထံလၢအပူၤလီၤ.8  ဒီးနဘၣ်သူၣ်ထီၣ်ဂၢၤဝးတရံး, ဒီးဘျးထီၣ်ယၣ်နီၣ် ကျၢၢ်ဘၢတၢ်ဖဲဂၢၤအပဲတရီန့ၣ်လီၤ.9  ဒီးနဘၣ်ဟံးန့ၢ်သိဖှူတၢ်, ဒီးဖှူဒဲဒီးကယဲၢ်တၢ်လၢအ အိၣ်လၢအပူၤ, ဒီးမၤစီဆှံအီၤ, ဒီးအတၢ်ဖိတၢ်လံၤခဲ
         လၢာ်, ဒီးကကဲထီၣ်တၢ်စီဆှံလီၤ.10  ဒီးနဘၣ်ဖှူတၢ်လုၢ်လီၢ်ဆိၣ်ကဲၤမ့ၣ်အူ, ဒီးအတၢ်ဖိ တၢ်လံၤခဲလၢာ်, ဒီးမၤစီဆှံတၢ်လုၢ်လီၢ်,
         ဒီးကကဲထီၣ် တၢ်လုၢ်လီၢ်စီဆှံကတၢၢ်လီၤ.11  ဒီးနဘၣ်ဖှူသရာ်ဒီးအခီၣ်, ဒီးမၤစီဆှံအီၤလီၤ.12  ဒီးနဘၣ်ဒုးဟဲ စီၤအၤဟရိၣ်ဒီးအဖိခွါတဖၣ်ဆူတၢ် အိၣ်အလီၢ်, တၢ်အိၣ်ဖှိၣ်အဒဲအကျဲစၢၤ, ဒီးသ့စီအီၤဒီး
         ထံလီၤ.
         13  ဒီးနဘၣ်ဒုးသိးထီၣ်စီၤအၤဟရိၣ်လၢတၢ်အ ကူအသိးစီဆှံ, ဒီးဖှူအီၤ, ဒီးမၤစီဆှံအီၤ, ဒ်သိးအက
         မၤယတၢ်လၢပှၤလုၢ်တၢ်အဒိၣ်အတၢ်မၤလီၤ.14  ဒီးနဘၣ်ဒုးဟဲထီၣ်အဖိခွါတဖၣ်, ဒီးဒုးသိးအီၤလၢ ဆ့တဖၣ်လီၤ.
         15  ဒီးနဘၣ်ဖှူအီၤ ဒ်နဖှူအပၢ်အသိးဒ်သိး အကမၤယတၢ်လၢပှၤလုၢ်တၢ်အဒိၣ်အတၢ်မၤလီၤ. အ ဂ့ၢ်ဒ်အံၤ,
         အတၢ်ဖှူန့ၣ်ကကဲထီၣ် ပှၤလုၢ်တၢ်အဒိၣ်အ တၢ်မၤအထူအယိာ်လၢအဝဲသ့ၣ်အဂီၢ် လီၤလၢအစၢၤ အသွဲၣ်အစိၤစိၤအဃၣ်ဃၣ်လီၤ.16  ဒ်န့ၣ်အသိးစီၤမိၤရှ့မၤဝဲလီၤ. ဒ်ကယဲၢ်တၢ်လၢယွၤမၤ လိာ်အီၤအသိးန့ၣ်မၤဝဲဒ်န့ၣ်အသိးလီၤ.17  ဒီးတၢ်မၤအသးလၢခံနံၣ်တနံၣ် လၢလါခီၣ်ထံး, လါ ထီၣ်တနံၤန့ၣ်တၢ်အိၣ်အလီၢ်ဘၣ်တၢ်သူၣ်ထီၣ်အီၤလီၤ.18  ဒီးစီၤမိၤရှ့ သူၣ်ထီၣ်တၢ်အိၣ်အလီၢ်, ဒီးမၤကျၢၤအ ခီၣ်, ဒီးပာ်ဆၢထၢၣ်အသ့ၣ်ဘ့ၣ်ဘၣ်, ဒီးဒၢနုာ်အနီၣ်
         ဘိ, ဒီးသူၣ်ထီၣ်အထူၣ်လီၤ.19  ဒီးသလၣ်ထီၣ်ဒဲလၢတၢ်အိၣ်အလီၢ်အဖီခိၣ်, ဒီးပာ် တၢ်ကျၢၢ်ဘၢဒဲလၢအဖီခိၣ်, ဒ်ယွၤမၤလိာ်စီၤမိၤရှ့အသိး
         န့ၣ်လီၤ.
         20  ဒီးဟံးန့ၢ်တၢ်အၢၣ်လီၤအီလီၤဒီး ဒၢနုာ်အီၤ လၢတလါပူၤ, ဒီးပာ်နီၣ်ယိးဘိလၢတလါအလိၤဒီးပာ် ထီၣ်တၢ်မၤပူၤဖျဲးအလီၢ်လၢတလါအဖီခိၣ်လီၤ.21  ဒီးဟဲစိာ်တလါဆူ တၢ်အိၣ်အလီၢ်အပူၤ, ဒီးဘျး ထီၣ်တၢ်ကျၢၢ်ဘၢအယၣ်, ဒီးကျၢၢ်ဘၢတၢ်အၢၣ်လီၤ
         အီလီၤအတလါ, ဒ်ယွၤမၤလိာ်စီၤမိၤရှ့အသိးန့ၣ်လီၤ.
         22  ဒီးပာ်စီၢ်နီၤခိၣ်လၢတၢ်အိၣ်ဖှိၣ်အဒဲပူၤ လၢဒဲအကပၤလၢကလံၤစိးတခီ, လၢယၣ်ဘျးထီၣ်အသးလၢခိလီၤ.―23  ဒီးပာ်ကတဲာ်ကတီၤ ကိၣ်လၢအဖီခိၣ် လၢယွၤအမဲာ် ညါ, ဒ်ယွၤမၤလိာ်စီၤမိၤရှ့အသိးန့ၣ်လီၤ.24  ဒီးပာ်မ့ၣ်အူဒၢမိၢ်ပှၢ်လၢတၢ်အိၣ်ဖှိၣ်အဒဲပူၤ, သဃီၤ ဒီးစီၢ်နီၤခိၣ်လၢဒဲအကပၤလၢကလံၤထံးတခီလီၤ.25  ဒီးဒွဲၣ်ထီၣ်မ့ၣ်အူဒၢလၢယွၤအမဲာ်ညါ, ဒ်ယွၤမၤလိာ် စီၤမိၤရှ့အသိးန့ၣ်လီၤ.26  ဒီးပာ်တၢ်လုၢ်လီၢ်ထူလၢတၢ်အိၣ်ဖှိၣ်အဒဲပူၤလၢယၣ် ဘျးထီၣ်အသးအမဲာ်ညါလီၤ.
         27  ဒီးဆိၣ်ကဲၤတၢ်နၢမူ လၢအဖီခိၣ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.28  ဒီးဘျးထီၣ်ယၣ်နီၣ်ကျၢၢ်ဘၢတၢ်လၢ တၢ်အိၣ်အလီၢ် အကျဲစၢၤန့ၣ်လီၤ.29  ဒီးပာ်တၢ်လုၢ်လီၢ်မ့ၣ်အူ လၢတၢ်အိၣ်အလီၢ်, တၢ် အိၣ်ဖှိၣ်အဒဲအကျဲစၢၤအဃၢၤ, ဒီးလုၢ်တၢ်လုၢ်မ့ၣ်အူဒီး
         တၢ်မၤဘူၣ်လၢအဖီခိၣ်, ဒ်ယွၤမၤလိာ်စီၤမိၤရှ့အသိးန့ၣ် လီၤ.
         30  ဒီးပာ်သရာ်လၢတၢ် အိၣ်ဖှိၣ်အဒဲဒီးတၢ်လုၢ်လီၢ်အဘၢၣ်စၢၤ, ဒီးပာ်ထံလၢအပူၤ, ဒ်သိးပှၤကသ့စီတၢ်လီၤ.―31  ဒီးစီၤအၤဟရိၣ်, ဒီးအဖိခွါတဖၣ်သ့စီအစုဒီးအခီၣ် ဖဲန့ၣ်လီၤ.
         32  တုၤအလဲၤနုာ်လၢတၢ်အိၣ်ဖှိၣ်အဒဲပူၤ, ဒီး တုၤအလဲၤဘူးဒီးတၢ်လုၢ်အလီၢ်ဒီး, အဝဲသ့ၣ်တဖၣ်န့ၣ်
         သ့စီတၢ်ဒ်ယွၤမၤလိာ်စီၤမိၤရှ့အသိးန့ၣ်လီၤ.33  ဒီးသူၣ်ထီၣ်ဂၢၤအိၣ်ဝးတရံး တၢ်အိၣ်အလီၢ်ဒီးတၢ် လုၢ်အလီၢ်, ဒီးဘျးထီၣ်ဂၢၤအပဲတရီအယၣ်ကျၢၢ်ဘၢ
         တၢ်လီၤ. ဒီးစီၤမိၤရှ့မၤဝံၤတၢ်မၤန့ၣ်လီၤ.34  တုၤနုၤတစု တၢ်အၢၣ်ကျၢၢ်ဘၢတၢ်အိၣ်ဖှိၣ်အဒဲ, ဒီး ယွၤအလၤကပီၤပှဲၤထီၣ်တၢ်အိၣ်အလီၢ်ပူၤလီၤ.35  ဒီးစီၤမိၤရှ့လဲၤနုာ်လၢ တၢ်အိၣ်ဖှိၣ်အဒဲပူၤတသ့ဘၣ်. အဂ့ၢ်ဒ်အံၤ, တၢ်အၢၣ်အိၣ်ဝဲဆိးဝဲလၢအဖီခိၣ်,
         ဒီးယွၤ အလၤကပီၤမၤပှဲၤထီၣ်တၢ်အိၣ်အလီၢ်လီၤ.36  ဒီးတုၤတၢ်အၢၣ်ကစီၤထီၣ်ကွံာ် လၢတၢ်အိၣ်အလီၢ် အဖီခိၣ်ဒီး, ပှၤအံၣ်စရ့လးဖိလဲၤတၢ်လၢအတၢ်လဲၤတ
         ဖၣ်ခဲလၢာ်လီၤ.37  ဒီးတၢ်အၢၣ်န့ၣ်မ့ၢ်တကစီၤထီၣ်ကွံာ်ဘၣ်ဒီး, တလဲၤ ဘၣ်တုၤမုၢ်နံၤလၢအကစီၤထီၣ်ဘၣ်လီၤ.38  အဂ့ၢ်ဒ်အံၤ, ယွၤအတၢ်အၢၣ်အိၣ်ဝဲ လၢတၢ်အိၣ်အ လီၢ်လၢမုၢ်ဆါ, ဒီးမ့ၣ်အူအိၣ်ဝဲလၢအဖီခိၣ် လၢမုၢ်နၤ
         လၢပှၤအံၣ်စရ့လးဖိ အဟံၣ်ဖိခဲလၢာ်အမဲာ်ညါ, ဖဲအ လဲၤတၢ်တပူၤလၢ်လၢ်လီၤ.လံာ်စီၤမိၤရှ့သၢဘ့ၣ်တဘ့ၣ်.လံာ်စီၤမိၤရှ့သၢဘ့ၣ်တဘ့ၣ်.လံာ်စီၤမိၤရှ့သၢဘ့ၣ်တဘ့ၣ်.
         
            

         
      

   
      
         လံာ်စီၤမိၤရှ့သၢဘ့ၣ်တဘ့ၣ်.

၁11  ဒီးယွၤကိးထီၣ်စီၤမိၤရှ့, ဒီးကတိၤတၢ်ဒီးအီၤလၢတၢ် အိၣ်ဖှိၣ်အဒဲ, ဒီးစံးဝဲဒၣ်,
         2  ကတိၤတၢ်ဒီးပှၤအံၣ်စရ့လး ဖိဒီးစံးဘၣ်အီၤ, ပှၤတဂၤဂၤလၢသုကျါမ့ၢ်ဟဲစိာ်တၢ်မၤ ဘူၣ်ဆူယွၤအအိၣ်ဒီး,
         သုဘၣ်ဟဲစိာ်တၢ်မၤဘူၣ်လၢဆၣ် ဖိကီၢ်ဖိအဒၢ, ဂီၤဘုၣ်ဂီၤဖံး, သိဒီးမဲာ်တဲးလဲးအ ကျါလီၤ.3  အတၢ်မၤဘူၣ်န့ၣ် မ့မ့ၢ်တၢ်လုၢ်မ့ၣ်အူလၢဂီၤဘုၣ်ဂီၤ ဖံးအကျါဒီး, မ်အမၤဘူၣ်အဖါအလၢအပှဲၤတဒုန့ၣ်တ
         က့ၢ်. ဘၣ်မၤဘူၣ်အီၤဒ်သိး အကဘၣ်တၢ်အသးဖဲတၢ် အိၣ်ဖှိၣ်အဒဲအကျဲစၢၤလၢယွၤအမဲာ်ညါလီၤ.
         4  ဒီးဘၣ် ပာ်အစုလၢတၢ်လုၢ်မ့ၣ်အူအခိၣ်, ဒီးကဘၣ်တၢ်အသး လၢအဂီၢ်, ဒ်သိးအကမၤတၢ်ပူၤဖျဲးလၢအဂီၢ်လီၤ.5  ဒီးပှၤဘၣ်မၤသံဂီၤဖံးတဒုန့ၣ်လၢယွၤအမဲာ်ညါ, ဒီး ပှၤလုၢ်တၢ်အဒိၣ်, စီၤအၤဟရိၣ်အဖိခွါတဖၣ်ဟဲစိာ်အ
         သွံၣ်, ဒီးဖှံဝးတရံးဝဲလၢ တၢ်လုၢ်လီၢ်အဖီခိၣ်လၢအ အိၣ်လၢတၢ်အိၣ်ဖှိၣ်အဒဲအကျဲစၢၤဃၢၤန့ၣ်လီၤ.
         6  ဒီး ဘၣ်တဘျူးတၢ်လုၢ်န့ၣ်အဖံး, ဒီးဒီၣ်တဲာ်ဝဲတကူာ်တ ကူာ်လီၤ.
         7  ဒီးပှၤလုၢ်တၢ်အဒိၣ်, စီၤအၤဟရိၣ်အဖိခွါ တဖၣ်ဘၣ်ပာ်မ့ၣ်အူလၢတၢ်လုၢ်လီၢ်အဖီခိၣ်, ဒီးပာ်က
         တဲာ်ကတီၤသ့ၣ်မုၣ်လၢမ့ၣ်အူအဖီခိၣ်လီၤ.8  ဒီးပှၤလုၢ်တၢ်အဒိၣ်, စီၤအၤဟရိၣ်အဖိခွါတဖၣ်ဘၣ် ပာ်ကတဲာ်ကတီၤအကူာ်တဖၣ်, အခိၣ်, ဒီးအသိ,
         လၢ သ့ၣ်မုၣ်အဖီခိၣ်, လၢအအိၣ်လၢမ့ၣ်အူအဖီခိၣ်, လၢ တၢ်လုၢ်လီၢ်အဖီခိၣ်လီၤ.
         9  မ့မ့ၢ်အပှံာ်, ဒီးအခီၣ်န့ၣ် ဘၣ်သ့စီလၢထံလီၤ. ဒီးပှၤလုၢ်တၢ်အဒိၣ်ဘၣ်ဆိၣ်ကဲၤ ကွံာ်ခဲလၢာ်လၢတၢ်လုၢ်လီၢ်အဖီခိၣ်လီၤ.
         မ့ၢ်တၢ်လုၢ် မ့ၣ်အူ, တၢ်လုၢ်လၢမ့ၣ်အူ, တၢ်နၢမူလၢယွၤအဂီၢ်လီၤ.10  ဒီးလၢတၢ်လုၢ်မ့ၣ်အူအဂီၢ်န့ၣ်, အတၢ်မၤဘူၣ်မ့မ့ၢ် လၢသိမဲာ်တဲးလဲး, သိမ့ၢ်ဂ့ၤ, မဲာ်တဲးလဲးမ့ၢ်ဂ့ၤဒီး,
         ဘၣ် ဟဲစိာ်အဖါအလၢအပှဲၤတဒုလီၤ.
         11  ဒီးဘၣ်မၤသံအီၤ လၢတၢ်လုၢ်လီၢ်အကပၤလၢကလံၤစိးတခီ, လၢယွၤအ မဲာ်ညါ, ဒီးပှၤလုၢ်တၢ်အဒိၣ်, စီၤအၤဟရိၣ်အဖိခွါတ
         ဖၣ် ဘၣ်ဖှံအသွံၣ်ဝးတရံးဝဲလၢ တၢ်လုၢ်လီၢ်အဖီခိၣ် လီၤ.
         12  ဒီးဘၣ်ဒီၣ်တဲာ်အီၤတကူာ်တကူာ်, ဒီးအခိၣ်, ဒီးအသိ, ဒီးပှၤလုၢ်တၢ်အဒိၣ်ဘၣ်ပာ်ကတဲာ်ကတီၤအီၤ
         လၢသ့ၣ်မုၣ်အဖီခိၣ်လၢအအိၣ်လၢမ့ၣ်အူအဖီခိၣ်, လၢ အအိၣ်လၢတၢ်လုၢ်လီၢ်အဖီခိၣ်လီၤ.
         13  မ့မ့ၢ်အပှံာ်ဒီးအ ခီၣ်န့ၣ်ဘၣ်သ့စီအီၤလၢထံလီၤ. ဒီးပှၤလုၢ်တၢ်အဒိၣ် ဘၣ်ဟဲစိာ်ခဲလၢာ်, ဒီးဆိၣ်ကဲၤကွံာ်အီၤလၢတၢ်လုၢ်လီၢ်
         အဖီခိၣ်လီၤ. မ့ၢ်တၢ်လုၢ်မ့ၣ်အူ, တၢ်လုၢ်လၢမ့ၣ်အူ, တၢ်နၢမူလၢယွၤအဂီၢ်လီၤ.14  ဒီးအတၢ်မၤဘူၣ်အတၢ်လုၢ်မ့ၣ်အူ လၢယွၤအဂီၢ်န့ၣ် မ့မ့ၢ်လၢထိၣ်ဧိၤလံၣ်ဧိၤ, လၢထိၣ်လွံၢ်ဘုၣ်မ့ၢ်ဂ့ၤ,
         ကးက့ၣ် ဖိမ့ၢ်ဂ့ၤဒီး, ဘၣ်ဟဲစိာ်အတၢ်မၤဘူၣ်လီၤ.
         15  ဒီးပှၤလုၢ်တၢ် အဒိၣ်ဘၣ်ဟဲစိာ်အီၤဆူတၢ်လုၢ်လီၢ်, ဒီးဝံာ်ကၢ်အကိာ်, ဒီးဆိၣ်ကဲၤကွံာ်အီၤလၢတၢ်လုၢ်လီၢ်အဖီခိၣ်,
         ဒီးအသွံၣ် န့ၣ် ပှၤဘၣ်စံၢ်ကွံာ်လၢတၢ်လုၢ်လီၢ်အကပၤလီၤ.
         16  ဒီး ဘၣ်ထုးကွံာ်အကနံဒီးအအ့ၣ်, ဒီးကွံာ်တ့ၢ်ကွံာ်အီၤဆူ တၢ်လုၢ်လီၢ်အကပၤဆူ မုၢ်ထီၣ်တခီဆူဖၣ်ဆါအလီၢ်န့ၣ်
         လီၤ.
         17  ဒီးဘၣ်ဒီၣ်ဖးအီၤအိၣ်ဒီးအဒံးဆ့ခဲလၢာ်ဘၣ်ဆၣ် ဒီး, တဘၣ်ဒီၣ်တဲာ်ကွံာ်အီၤဘၣ်. ဒီးပှၤလုၢ်တၢ်အဒိၣ်
         ဘၣ်ဆိၣ်ကဲၤကွံာ်အီၤလၢတၢ်လုၢ်လီၢ်အဖီခိၣ်, လၢသ့ၣ် မုၣ်အဖီခိၣ်, လၢအအိၣ်လၢမ့ၣ်အူအဖီခိၣ်လီၤ.
         မ့ၢ်တၢ် လုၢ်မ့ၣ်အူ, တၢ်လုၢ်လၢမ့ၣ်အူ, တၢ်နၢမူလၢယွၤအဂီၢ်လီၤ.

၂21  ဒီးတုၤပှၤမၤဘူၣ်တၢ်မၤဘူၣ်ကိၣ်လၢယွၤဒီး, ဘၣ်မ့ၢ် ကိၣ်ကမူၣ်, ဒီးဘၣ်လူလီၤသိလၢအဖီခိၣ်,
         ဒီးပာ်လီၢ် ဘၣ်လၢအဖီခိၣ်လီၤ.
         2  ဒီးဘၣ်ဟဲစိာ်အီၤဆူပှၤလုၢ်တၢ် အဒိၣ်, စီၤအၤဟရိၣ်အဖိခွါတဖၣ်အအိၣ်, ဒီးကဟံး န့ၢ်ကိၣ်ကမူၣ်တတၢၤဒုၣ်,
         ဒီးအသိ, ဒီးလီၢ်ဘၣ်ခဲလၢာ်, ဒီးပှၤလုၢ်တၢ်အဒိၣ် ဘၣ်ဆိၣ်ကဲၤကွံာ်အီၤလၢအတၢ် သ့ၣ်နီၣ်ထီၣ်အဂီၢ်လၢတၢ်လုၢ်လီၢ်အဖီခိၣ်,
         တၢ်လုၢ်မ့ၣ် အူ, တၢ်နၢမူလၢယွၤအဂီၢ်လီၤ.3  ဒီးတၢ်အိၣ်လီၤတဲာ်လၢ တၢ်မၤဘူၣ်ကိၣ်န့ၣ်ကကဲ ထီၣ်စီၤအၤဟရိၣ်ဒီးအဖိခွါတဖၣ်အတၢ်လီၤ. မ့ၢ်တၢ်
         စီဆှံကတၢၢ်လၢတၢ်မၤဘူၣ်ယွၤလၢမ့ၣ်အူအကျါလီၤ.4  ဒီးနမ့ၢ်ဟဲစိာ်တၢ်မၤဘူၣ်ကိၣ်, ကိၣ်ကုၢ်အသးလၢ ဖၣ်ကပူၤဒီး, ဘၣ်မ့ၢ်ကိၣ်ကမူၣ်ဃါဃုာ်ဒီး
         သိဒီးတ အိၣ်ဘၣ်ဒီးကိၣ်မံၣ်အဘ့ၣ်ဘၣ်တဖၣ်, မ့တမ့ၢ်ဘၣ်ဒီး ကိၣ်တဃါဃုာ်ဘၣ်ဒီး ကိၣ်မံၣ်အဘူသလါဖှူအသး
         ဒီးသိလီၤ.5  ဒီးနတၢ်မၤဘူၣ်န့ၣ်မ့မ့ၢ်ကိၣ်ကုၢ်အသးလၢ တၢ်ဘ့ၣ် ဘၣ်အလိၤဒီး, ဘၣ်မ့ၢ်ကိၣ်ကမူၣ်တအိၣ်ဘၣ်ဒီးကိၣ်
         မံၣ်, ဃါဃုာ်ဒီးသိလီၤ.
         6  နဘၣ်စိၢ်ဖးအီၤတလိၣ်တလိၣ်, ဒီးလူလီၤသိလၢအဖီခိၣ်လီၤ. မ့ၢ်တၢ်မၤဘူၣ်ကိၣ်လီၤ.7  ဒီးနတၢ်မၤဘူၣ်န့ၣ် မ့မ့ၢ်တၢ်မၤဘူၣ်ကိၣ်ကုၢ်အသး လၢသပၢၤပူၤဒီး, ဘၣ်မ့ၢ်ကိၣ်ကမူၣ်ဒီးသိလီၤ.8  ဒီးနဘၣ်ဟဲစိာ်တၢ်မၤဘူၣ်ကိၣ် လၢတၢ်မၤဝဲလၢတၢ် တဖၣ်န့ၣ်ဆူယွၤအအိၣ်လီၤ. ဒီးတုၤအတုၤလၢပှၤလုၢ်
         တၢ်အဒိၣ်အအိၣ်ဒီး, အဝဲဒၣ်ဘၣ်ဟဲစိာ်အီၤဆူတၢ်လုၢ် လီၢ်လီၤ.
         9  ဒီးပှၤလုၢ်တၢ်အဒိၣ်ဘၣ်ဟံးန့ၢ်အတၢ်သ့ၣ် နီၣ်ထီၣ်က့ၤလၢတၢ်မၤဘူၣ်ကိၣ်အပူၤ, ဒီးဘၣ်ဆိၣ်ကဲၤ
         ကွံာ်အီၤလၢတၢ်လုၢ်လီၢ်အဖီခိၣ်လီၤ. မ့ၢ်တၢ်လုၢ်မ့ၣ် အူ, တၢ်နၢမူလၢယွၤအဂီၢ်လီၤ.
         10  ဒီးတၢ်အိၣ်လီၤတဲာ် လၢတၢ်မၤဘူၣ်ကိၣ်န့ၣ် ကကဲထီၣ်စီၤအၤဟရိၣ်ဒီးအဖိ ခွါတဖၣ်အတၢ်လီၤ. မ့ၢ်တၢ်စီဆှံကတၢၢ်
         လၢတၢ်မၤ ဘူၣ်လၢယွၤလၢမ့ၣ်အူအကျါလီၤ.11  ဒီးတၢ်မၤဘူၣ်ကိၣ်လၢ သုဟဲစိာ်အီၤဆူယွၤအအိၣ် န့ၣ်တဘၣ်အိၣ်ဒီးကိၣ်မံၣ်နီတမံၤဘၣ်. အဂ့ၢ်ဒ်အံၤ,
         ကိၣ်မံၣ်ဂ့ၤ, ကနဲစီဂ့ၤ, သုတဘၣ်ဆိၣ်ကဲၤလၢတၢ် လုၢ်လၢမ့ၣ်အူအပူၤလၢယွၤအဂီၢ်ဘ.12  တၢ်မၤဘူၣ်သၣ်ဆိန့ၣ်, သုဘၣ်မၤဘူၣ်ယွၤလၢအီၤ လီၤ. ဘၣ်ဆၣ်ဒီးတဘၣ်ဆိၣ်ကဲၤဘၣ်အီၤ လၢတၢ် လုၢ်လီၢ်အဖီခိၣ်လၢတၢ်နၢမူအဂီၢ်ဘၣ်.13  ဒီးကယဲၢ်နမၤဘူၣ်တၢ်လၢ နတၢ်မၤဘူၣ်ကိၣ်အကျါ န့ၣ်နဘၣ်ဒုးဟီအီၤဒီးအံသၣ်ကိးမံၤဒဲးလီၤ. ဒီးအံသၣ်
         ဘၣ်ဃးဒီးနကစၢ်အတၢ်အၢၣ်လီၤအီလီၤ မ့ၢ်တအိၣ် ဘၣ်ဒီး, နတၢ်မၤဘူၣ်ကိၣ်သုတအိၣ်တဂ့ၤ, နဘၣ်မၤ
         ဘူၣ်အံသၣ်လၢနတၢ်မၤဘူၣ်ခဲလၢာ်လီၤ.14  ဒီးနမ့ၢ်မၤဘူၣ်ယွၤလၢတၢ်မၤဘူၣ်တၤသၣ်ဆိဒီး, န ဘၣ်မၤဘူၣ်နတၤသၣ်ဆိလၢ ဘုအစဲၤသံကစဲာ်မၤဃ့ဝဲ
         လၢမ့ၣ်အူ, ဘုတိၢ်အသးလၢအစဲၤပှဲၤအပူၤလီၤ.
         15  ဒီး နဘၣ်ပာ်သိလၢအလိၤ, ဒီးပာ်လီၢ်ဘၣ်လၢအဖီခိၣ်လီၤ. မ့ၢ်တၢ်မၤဘူၣ်ကိၣ်လီၤ.
         16  ဒီးပှၤလုၢ်တၢ်အဒိၣ်ဘၣ်ဆိၣ် ကဲၤအတၢ်သ့ၣ်နီၣ်ထီၣ်က့ၤ, ဘုလၢအတိၢ်အသးတနီၤ, ဒီးသိတနီၤ, ဒီးအလီၢ်ဘၣ်ခဲလၢာ်လီၤ.
         မ့ၢ်တၢ်လုၢ်မ့ၣ် အူလၢယွၤအဂီၢ်လီၤ.

၃31  ဒီးအတၢ်မၤဘူၣ်န့ၣ် မ့မ့ၢ်တၢ်လုၢ်မၤဃူမၤဖိးဒီးမ့ၢ်မၤ ဘူၣ်ဂီၤဘုၣ်ဂီၤဖံးတဒုဒီး, အမိၢ်ဂ့ၤဂ့ၤ,
         အဖါဂ့ၤဂ့ၤ, ဘၣ်မၤဘူၣ်တၢ်အလၢအပှဲၤလၢယွၤအမဲာ်ညါလီၤ.2  ဒီးဘၣ်ပာ်အစုလၢအတၢ်မၤဘူၣ်အခိၣ်, ဒီးမၤသံအီၤ ဖဲတၢ်အိၣ်ဖှိၣ်အဒဲအကျဲစၢၤလီၤ. ဒီးပှၤလုၢ်တၢ်အဒိၣ်,
         စီၤအၤဟရိၣ်အဖိခွါတဖၣ်, ဘၣ်ဖှံအသွံၣ်ဝးတရံးဝဲလၢ တၢ်လုၢ်လီၢ်အဖီခိၣ်လီၤ.3  ဒီးလၢတၢ်လုၢ်မၤဃူမၤဖိးအတၢ်မၤဘူၣ်န့ၣ် ဘၣ်ဟဲ စိာ်တၢ်လုၢ်လၢမ့ၣ်အူလၢယွၤအဂီၢ်, သိလၢအပှံာ်သလီ
         အလိၤ, ဒီးကယဲၢ်တၢ်သိလၢအအိၣ်လၢအပှံာ်လိၤ,
         4  ဒီး အကလ့ၢ်ခံဖျၢၣ်, ဒီးသိလၢအအိၣ်လၢအလိၤ, လၢအ အိၣ်လၢယီၢ်ဒ့အဃၢၤဒီးတၢ်အိၣ်လၢ အသူၣ်အလိၤန့ၣ်
         ဘၣ်ဟံးထီၣ်ကွံာ်ဒီးအကလ့ၢ်တဖၣ်လီၤ.
         5  ဒီးစီၤအၤဟ ရိၣ်အဖိခွါတဖၣ် ဘၣ်ဆိၣ်ကဲၤကွံာ်အီၤလၢတၢ်လုၢ်လီၢ် အဖီခိၣ်လၢတၢ်လုၢ်မ့ၣ်အူအဖီခိၣ်လၢ
         အအိၣ်လၢသ့ၣ် မုၣ်အဖီခိၣ်လၢအအိၣ်လၢမ့ၣ်အူအဖီခိၣ်လီၤ. မ့ၢ်တၢ် လုၢ်လၢမ့ၣ်အူ, တၢ်နၢမူလၢယွၤအဂီၢ်လီၤ.6  ဒီးအတၢ်မၤဘူၣ်ယွၤလၢ တၢ်လုၢ်မၤဃူမၤဖိးမ့မ့ၢ်သိ ဂ့ၤ, မဲာ်တဲးလဲးဂ့ၤဒီး, အမိၢ်မ့ၢ်ဂ့ၤ,
         အဖါမ့ၢ်ဂ့ၤ, ဘၣ် မၤဘူၣ်တၢ်အလၢအပှဲၤလီၤ.7  ဒီးမ့ၢ်ဟဲစိာ်သိဖိတဒုလၢအတၢ်မၤဘူၣ်အဂီၢ်ဒီး, ဘၣ် ဟဲစိာ်အီၤဆူယွၤအမဲာ်ညါလီၤ.
         8  ဒီးဘၣ်ပာ်အစုလၢ အတၢ်မၤဘူၣ်အခိၣ်, ဒီးမၤသံအီၤလၢတၢ်အိၣ်ဖှိၣ်အဒဲ အမဲာ်ညါလီၤ. ဒီးစီၤအၤဟရိၣ်အဖိခွါတဖၣ်ဘၣ်ဖှံအ
         သွံၣ်ဝးတရံးဝဲလၢတၢ်လုၢ်လီၢ်အဖီခိၣ်လီၤ.
         9  ဒီးလၢတၢ်လုၢ်မၤဃူမၤဖိးအတၢ်မၤဘူၣ်န့ၣ် ဘၣ်ဟဲစိာ်တၢ်လုၢ်လၢမ့ၣ်အူလၢယွၤအဂီၢ်, အသိ, ဒီးအမဲၢ်ဘီၣ်ဒီဘိ,
         (ဘၣ်ဒီၣ်တဲာ်ဝဲဘူးဒီးအချၢဃံ), ဒီးသိအိၣ်လၢအပှံာ်သလီအလိၤ, ဒီးသိအိၣ်လၢအပှံာ်လိၤခဲလၢာ်,―10  ဒီးအကလ့ၢ်ခံဖျၢၣ်, ဒီးသိလၢအအိၣ်လၢအလိၤလၢအ အိၣ်လၢအယီၢ်ဒ့အဃၢၤ, ဒီးတၢ်အိၣ်လၢအသူၣ်အလိၤ
         န့ၣ်ဘၣ်ဟံးထီၣ်ကွံာ်ဒီးအကလ့ၢ်တဖၣ်လီၤ.11  ဒီးပှၤလုၢ်တၢ်အဒိၣ် ဘၣ်ဆိၣ်ကဲၤကွံာ်အီၤလၢတၢ် လုၢ်လီၢ်အဖီခိၣ်လီၤ. မ့ၢ်တၢ်လုၢ်လၢမ့ၣ်အူအတၢ်အီၣ်
         လၢယွၤအဂီၢ်လီၤ.12  ဒီးအတၢ်မၤဘူၣ်န့ၣ် မ့မ့ၢ်မဲာ်တဲးလဲးတဒုဒီး, ဘၣ် ဟဲစိာ်အီၤဆူယွၤအမဲာ်ညါလီၤ.
         13  ဒီးဘၣ်ပာ်အစုလၢ အခိၣ်, ဒီးမၤသံအီၤလၢတၢ်အိၣ်ဖှိၣ်အဒဲအမဲာ်ညါ, ဒီး စီၤအၤဟရိၣ်အဖိခွါတဖၣ်
         ဘၣ်ဖှံအသွံၣ်ဝးတရံးဝဲလၢ တၢ်လုၢ်လီၢ်အဖီခိၣ်လီၤ.14  ဒီးဘၣ်မၤဘူၣ်အတၢ်မၤဘူၣ်န့ၣ်လၢအီၤ, တၢ်လုၢ်လၢ မ့ၣ်အူလၢယွၤအဂီၢ်, သိလၢအအိၣ်လၢအပှံာ်သလီအ
         လိၤ, ဒီးကယဲၢ်သိလၢအပှံာ်လိၤ,
         15  ဒီးအကလ့ၢ်ခံဖျၢၣ်, ဒီးအသိလၢအအိၣ်လၢအလိၤလၢအယီၢ်ဒ့အဃၢၤ, ဒီး တၢ်အိၣ်လၢအသူၣ်အလိၤန့ၣ် ဘၣ်ဟံးထီၣ်ကွံာ်ဒီးအ
         ကလ့ၢ်တဖၣ်လီၤ.
         16  ဒီးပှၤလုၢ်တၢ်အဒိၣ် ဘၣ်ဆိၣ်ကဲၤ ကွံာ်အီၤလၢတၢ်လုၢ်လီၢ်အဖီခိၣ်လီၤ. မ့ၢ်တၢ်လုၢ်လၢ မ့ၣ်အူအတၢ်အီၣ်လၢတၢ်နၢမူအဂီၢ်လီၤ.
         ကယဲၢ်တၢ်သိ န့ၣ်မ့ၢ်ယွၤအတၢ်ခဲလၢာ်လီၤ.17  တၢ်အလုၢ်အလၢ်အထူအယိာ်လီၤလၢသုစၢၤသုသွဲၣ် အစိၤစိၤအဃၣ်ဃၣ်လၢ သုအိၣ်သုဆိးအလီၢ်တပူၤလၢ် လၢ်န့ၣ်မ့ၢ်လၢတၢ်သိဂ့ၤ,
         တၢ်သွံၣ်ဂ့ၤန့ၣ်သုသုတအီၣ် တဂ့ၤလီၤ.
         
            

         
      

   
      
         4
၄41  ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,― ကတိၤတၢ် ဒီးပှၤအံၣ်စရ့လးဖိဒီးစံး, ပှၤတဂၤဂၤမ့ၢ်ဟးဖျိးတၢ်ဒီးမၤ
         တၢ်ဒဲးဘးလၢတၢ်တမံၤမံၤအပူၤလၢ ယွၤမၤလိာ်အီၤ, မၤတဂ့ၤန့ၣ်, ဒီးမ့ၢ်မၤအီၤတမံၤမံၤဒီး,
         3  ပှၤလုၢ်တၢ်အ ဒိၣ်လၢအဒိးဖှူအသးန့ၣ် မ့ၢ်မၤကမၣ်တၢ်, ဒီးဒုးဘၣ် ပှၤဂီၢ်မုၢ်လၢတၢ်ဒဲးဘးဒီး,
         ဘၣ်ဟဲစိာ်ဂီၤဖံးဖါဖိအလၢ အပှဲၤတဒုလၢအတၢ်ဒဲးဘးလၢအမၤဝဲအဃိ, ဆူယွၤအ အိၣ်လၢတၢ်လုၢ်တၢ်ဒဲးဘးအဂီၢ်လီၤ.4  ဒီးဘၣ်ဟဲစိာ်ဂီၤဖံးန့ၣ်ဆူ တၢ်အိၣ်ဖှိၣ်အဒဲအကျဲစၢၤ လၢယွၤအမဲာ်ညါ, ဒီးဘၣ်ပာ်အစုလၢဂီၤဖံးအခိၣ်,
         ဒီး မၤသံဂီၤဖံးလၢယွၤအမဲာ်ညါလီၤ.
         5  ဒီးပှၤလုၢ်တၢ်အဒိၣ် လၢအဒိးဖှူအသးန့ၣ် ဘၣ်ဟံးန့ၢ်ဂီၤဖံးအသွံၣ်, ဒီးစိာ် ဝဲဆူတၢ်အိၣ်ဖှိၣ်အဒဲပူၤ,
         6  ဒီးပှၤလုၢ်တၢ်အဒိၣ်ဘၣ်ဘျၢ အစုမုၢ်တဘိလၢတၢ်သွံၣ်ပူၤ, ဒီးဖှံအသွံၣ်န့ၣ်နွံစုလၢ ယွၤအမဲာ်ညါ,
         လၢတၢ်အလီၢ်စီဆှံအယၣ်ဘျးထီၣ်အ သးလၢအမဲာ်ညါလီၤ.7  ဒီးပှၤလုၢ်တၢ်အဒိၣ်ဘၣ်ပာ်အသွံၣ် လၢတၢ်လုၢ်လီၢ် ဆိၣ်ကဲၤနၢမူအနၢၤတဖၣ်အလိၤလၢယွၤအမဲာ်ညါ,
         လၢ အအိၣ်လၢတၢ်အိၣ်ဖှိၣ်အဒဲပူၤလီၤ. ဒီးဘၣ်လူလီၤဂီၤဖံး အသွံၣ်ခဲလၢာ် လၢတၢ်လုၢ်လီၢ်မ့ၣ်အူအခီၣ်ထံးလၢအ
         အိၣ်လၢတၢ်အိၣ်ဖှိၣ်အဒဲအကျဲစၢၤန့ၣ်လီၤ.
         8  ဒီးဘၣ်ဟံး န့ၢ်ကွံာ် တၢ်လုၢ်တၢ်ဒဲးဘးအဂီၤဖံးအသိခဲလၢာ်, သိ အိၣ်လၢအပှံာ်သလီအလိၤ, ဒီးသိအိၣ်လၢအပှံာ်လိၤ,―9  ဒီးအကလ့ၢ်ခံဖျၢၣ်, ဒီးအသိလၢအအိၣ်လၢအလိၤလၢ အအိၣ်လၢအယီၢ်ဒ့အဃၢၤန့ၣ်, ဒီးတၢ်အိၣ်လၢအသူၣ်
         အလိၤန့ၣ်ဘၣ်ဟံးထီၣ်ကွံာ်ဒီးကလ့ၢ်တဖၣ်,
         10  ဒ်ပှၤဟံး ထီၣ်ကွံာ်လၢတၢ်လုၢ်မၤဃူမၤဖိးအဂီၤဖံးအသိးန့ၣ်လီၤ. ဒီးပှၤလုၢ်တၢ်အဒိၣ်ဘၣ်ဆိၣ်ကဲၤအီၤ
         လၢတၢ်လုၢ်လီၢ် မ့ၣ်အူအဖီခိၣ်လီၤ.
         11  ဒီးဂီၤဖံးအဖံး, ဒီးအညၣ်ခဲလၢာ်, ဒီးအခိၣ်ဒီးအခီၣ်, ဒီးအပှံာ်, ဒီးအအ့ၣ်,
         12  ဂီၤဖံးဒီဒု ဒၣ်လဲာ်ဘၣ်လဲၤစိာ်ကွံာ်ဆူပှၤသူၣ်ဒဲအလီၢ်လၢခိ, ဖဲအ လီၢ်ကဆှီဖဲပှၤဂၢ်လီၤဖၣ်ဆါ,
         ဒီးဘၣ်ဆူးထီၣ်ကွံာ်အီၤ လၢမ့ၣ်အူလၢသ့ၣ်မုၣ်အဖီခိၣ်လီၤ. ဖဲပှၤဂၢ်လီၤဖၣ်ဆါ န့ၣ်ပှၤဘၣ်ဆူးထီၣ်ကွံာ်အီၤဖဲန့ၣ်လီၤ.13  ဒီးအံၣ်စရ့လးအတၢ်အိၣ်ဖှိၣ်ခဲလၢာ် မ့ၢ်ဟးဖျိးမၤက မၣ်တၢ်တမံၤ, ဒီးတၢ်တမံၤန့ၣ်မ့ၢ်အိၣ်တဒၢဒီးတၢ်အိၣ်
         ဖှိၣ်အမဲာ်, ဒီးမ့ၢ်မၤတၢ်တမံၤမံၤလၢယွၤမၤလိာ်ဝဲလၢအ တဂ့ၤမၤဘၣ်, ဒီးအတၢ်ဒဲးဘးမ့ၢ်အိၣ်ဒီး,
         14  တုၤတၢ်ဒဲး ဘးလၢအမၤဝဲန့ၣ်အိၣ်ဖျါထီၣ်ဒီး, တၢ်အိၣ်ဖှိၣ်ဘၣ်မၤ ဘူၣ်ဂီၤဖံးဖါဖိလၢတၢ်ဒဲးဘးအဂီၢ်,
         ဒီးဟဲစိာ်အီၤဆူတၢ် အိၣ်ဖှိၣ်အဒဲအမဲာ်ညါလီၤ.
         15  ဒီးတၢ်အိၣ်ဖှိၣ်အသူၣ်က့ သးပှၢ်တဖၣ် ဘၣ်ပာ်အစုလၢဂီၤဖံးအခိၣ်လၢယွၤအမဲာ် ညါ, ဒီးမၤသံဂီၤဖံးလၢယွၤအမဲာ်ညါလီၤ.16  ဒီးပှၤလုၢ်တၢ်အဒိၣ်လၢအဒိးဖှူအသးန့ၣ် ဘၣ်ဟဲစိာ် ဂီၤဖံးအသွံၣ်ဆူတၢ်အိၣ်ဖှိၣ်အဒဲပူၤ,
         17  ဒီးပှၤလုၢ်တၢ်အ ဒိၣ်ဘၣ်ဘျၢအစုမုၢ်တဘိလၢတၢ်သွံၣ်ပူၤ, ဒီးဖှံအီၤနွံဘျီ လၢယွၤအမဲာ်ညါ, လၢယၣ်ဘျးထီၣ်အသးအမဲာ်ညါ
         လီၤ.
         18  ဒီးဘၣ်ပာ်တၢ်သွံၣ်လၢတၢ်လုၢ်လီၢ်အနၢၤတဖၣ် အလိၤလၢယွၤအမဲာ်ညါ, လၢအအိၣ်လၢတၢ်အိၣ်ဖှိၣ် အဒဲပူၤလီၤ.
         ဒီးဘၣ်လူလီၤတၢ်သွံၣ်ခဲလၢာ်လၢတၢ်လုၢ် လီၢ်မ့ၣ်အူအခီၣ်ထံးလၢအအိၣ်လၢ တၢ်အိၣ်ဖှိၣ်အဒဲအ ကျဲစၢၤလီၤ.
         19  ဒီးဘၣ်ဟံးန့ၢ်အသိခဲလၢာ်, ဒီးဆိၣ်ကဲၤ ကွံာ်အီၤလၢတၢ်လုၢ်လီၢ်အဖီခိၣ်လီၤ.20  ဒီးဘၣ်မၤဂီၤဖံးန့ၣ် ဒ်အမၤဂီၤဖံးလၢတၢ်လုၢ်တၢ်ဒဲး ဘးအဂီၢ်အသိးလီၤ. ဘၣ်မၤအဝဲအံၤဒ်န့ၣ်အသိးလီၤ.
         ဒီးပှၤလုၢ်တၢ်အဒိၣ်ဘၣ်မၤတၢ်ပူၤဖျဲးလၢအဂီၢ်, ဒီးတၢ် ကပျၢ်အတၢ်လီၤ.
         21  ဒီးဘၣ်စိာ်ထီၣ်ကွံာ်ဂီၤဖံးန့ၣ်ဆူပှၤ သူၣ်ဒဲအလီၢ်လၢခိ, ဒီးဆူးထီၣ်ကွံာ်အီၤဒ်အဆူးထီၣ်
         ကွံာ်ဂီၤဖံးလၢအခီၣ်ထံးတဒုအသိးန့ၣ်လီၤ. အဝဲန့ၣ်မ့ၢ် တၢ်အိၣ်ဖှိၣ်အတၢ်လုၢ်တၢ်ဒဲးဘးလီၤ.22  တုၤပဒိၣ်မၤတၢ်ဒဲးဘး, ဒီးတသ့ၣ်ညါဘၣ်ဒီး, မၤ တၢ်တမံၤမံၤ လၢယွၤအကစၢ်မၤလိာ်ဝဲ လၢတဂ့ၤမၤ ဘၣ်,
         ဒီးအတၢ်ဒဲးဘးအိၣ်,
         23  ဒီးတခီတၢ်မ့ၢ်ဘိးဘၣ် သ့ၣ်ညါအီၤလၢအတၢ်ဒဲးဘးလၢအမၤဝဲဒီး, ဘၣ်ဟဲစိာ် အတၢ်မၤဘူၣ်, မဲာ်တဲးလဲၤဖိအဖါအလၢအပှဲၤတဒုလီၤ.24  ဒီးဘၣ်ပာ်အစုလၢမဲာ်တဲးလဲးအခိၣ်, ဒီးမၤသံအီၤဖဲ အလီၢ်လၢအမၤသံတၢ်လုၢ်မ့ၣ်အူ လၢယွၤအမဲာ်ညါ
         လီၤ. အဝဲန့ၣ်မ့ၢ်တၢ်လုၢ်တၢ်ဒဲးဘးလီၤ.25  ဒီးပှၤလုၢ်တၢ်အဒိၣ်ဟံးန့ၢ် တၢ်လုၢ်တၢ်ဒဲးဘးအသွံၣ် လၢအစုမုၢ်တဘိ, ဒီးပာ်လၢတၢ်လုၢ်လီၢ်မ့ၣ်အူအနၢၤ
         တဖၣ်အလိၤ, ဒီးဘၣ်လူလီၤအသွံၣ်လၢတၢ်လုၢ်လီၢ် မ့ၣ်အူအခီၣ်ထံးလီၤ.26  ဒီးဘၣ်ဆိၣ်ကဲၤအသိခဲလၢာ်လၢ တၢ်လုၢ်လီၢ်အဖီခိၣ် ဒ်တၢ်လုၢ်မၤဃူမၤဖိးအသိအသိးန့ၣ်, ဒီးပှၤလုၢ်တၢ်အ
         ဒိၣ်ဘၣ်မၤတၢ်ပူၤဖျဲးလၢအဂီၢ်လၢ အတၢ်ဒဲးဘးအဃိ, ဒီးတၢ်ကပျၢ်အတၢ်လီၤ.27  ဒီးပှၤကီၢ်ဖိတဂၤဂၤမ့ၢ်မၤတၢ်ဒဲးဘး, ဒီးတသ့ၣ်ညါ ဘၣ်ဒီး, မၤတၢ်တမံၤမံၤလၢယွၤမၤလိာ်ဝဲလၢအတဂ့ၤ
         မၤဘၣ်, ဒီးအတၢ်ဒဲးဘးအိၣ်ဝဲ,
         28  ဒီးတၢ်မ့ၢ်ဘိးဘၣ် သ့ၣ်ညါအီၤလၢအတၢ်ဒဲးဘးလၢအမၤဝဲဒီး, ဘၣ်ဟဲစိာ် အတၢ်မၤဘူၣ်, မဲာ်တဲးလဲးဖိအမိၢ်အလၢအပှဲၤတဒုလၢ
         အတၢ်ဒဲးဘးလၢအမၤဝဲအဃိလီၤ.
         29  ဒီးဘၣ်ပာ်အစုလၢတၢ်လုၢ်တၢ်ဒဲးဘးအခိၣ်, ဒီးမၤသံတၢ်လုၢ်တၢ်ဒဲးဘးန့ၣ် ဖဲတၢ်လုၢ်မ့ၣ်အူအလီၢ်လီၤ.―30  ဒီးပှၤလုၢ်တၢ်အဒိၣ် ဘၣ်ဟံးန့ၢ်အသွံၣ်လၢအစုမုၢ်တဘိ, ဒီးပာ်လၢတၢ်လုၢ်လီၢ်မ့ၣ်အူအနၢၤတဖၣ်အလိၤ,
         ဒီးဘၣ် လူလီၤအသွံၣ်ခဲလၢာ်လၢတၢ်လုၢ်လီၢ်အခီၣ်ထံးလီၤ.31  ဒီးဘၣ်ဟံးထီၣ်ကွံာ်အသိခဲလၢာ် ဒ်ပှၤဟံးထီၣ်ကွံာ် တၢ်လုၢ်မၤဃူမၤဖိးအသိအသိးန့ၣ်, ဒီးပှၤလုၢ်တၢ်အဒိၣ်
         ဘၣ်ဆိၣ်ကဲၤကွံာ်လၢတၢ်လုၢ်လီၢ်အဖီခိၣ်, လၢတၢ်နၢ မူလၢယွၤအဂီၢ်လီၤ. ဒီးပှၤလုၢ်တၢ်အဒိၣ်ဘၣ်မၤတၢ်မၤ
         ပူၤဖျဲးလၢအဂီၢ်, ဒီးတၢ်ကပျၢ်အတၢ်လီၤ.32  ဒီးမ့ၢ်ဟဲစိာ်သိဖိလၢတၢ်လုၢ်တၢ်ဒဲးဘးအဂီၢ်ဒီး, ဘၣ် ဟဲစိာ်အမိၢ်အလၢအပှဲၤတဒုလီၤ.
         33  ဒီးဘၣ်ပာ်အစုလၢ တၢ်လုၢ်တၢ်ဒဲးဘးအခိၣ်, ဒီးမၤသံအီၤလၢတၢ်လုၢ်တၢ် ဒဲးဘးအဂီၢ်, ဖဲပှၤမၤသံတၢ်လုၢ်မ့ၣ်အူလီၤ.34  ဒီးပှၤလုၢ်တၢ်အဒိၣ် ဘၣ်ဟံးန့ၢ်တၢ်လုၢ်တၢ်ဒဲးဘးအ သွံၣ်လၢအစုမုၢ်တဘိ, ဒီးပာ်လၢတၢ်လုၢ်လီၢ်မ့ၣ်အူအ
         နၢၤတဖၣ်အလိၤ, ဒီးတၢ်လူလီၤတၢ်သွံၣ်ခဲလၢာ်လၢတၢ် လုၢ်လီၢ်အခီၣ်ထံးလီၤ.
         35  ဒီးဘၣ်ဟံးထီၣ်ကွံာ်အသိခဲ လၢာ်ဒ်သိဖိအသိ ဘၣ်တၢ်ဟံးထီၣ်ကွံာ်အီၤလၢတၢ်လုၢ် မၤဃူမၤဖိးအသိးန့ၣ်,
         ဒီးပှၤလုၢ်တၢ်အဒိၣ်ဘၣ်ဆိၣ်ကဲၤ ကွံာ်အီၤလၢတၢ်လုၢ်လီၢ်အဖီခိၣ် ဒ်တၢ်လုၢ်မ့ၣ်အူလၢ ယွၤအဂီၢ်အသိးန့ၣ်လီၤ.
         ဒီးပှၤလုၢ်တၢ်အဒိၣ် ဘၣ်မၤ တၢ်ပူၤဖျဲးလၢအတၢ်ဒဲးဘးလၢအမၤဝဲအဃိ, ဒီးတၢ်က ပျၢ်အတၢ်လီၤ.

၅51  ဒီးပှၤတဂၤဂၤမ့ၢ်မၤတၢ်ဒဲးဘး လၢအနၢ်ဟူဆိၣ်တၢ် အကလုၢ်, ဒီးကဲထီၣ်ပှၤအုၣ်အသးလၢအထံၣ်ဘၣ်တၢ်
         ဂ့ၤ, သ့ၣ်ညါတၢ်ဂ့ၤ, ဒီးတစံးဘၣ်တၢ်ဘၣ်အဃိဒီး, ကဘၣ်အတၢ်ဒဲးဘးလီၤ.
         2  ဒီးပှၤတဂၤဂၤမ့ၢ်ထိးဘၣ် တၢ်တကဆှီဘၣ်တမံၤမံၤ, ဆၣ်ဖိကီၢ်ဖိအမံၤတကဆှီဘၣ်အစိၣ်ဂ့ၤဂ့ၤ, ဆၣ်ဖိကီၢ်ဖိအဒၢတကဆှီဘၣ်အစိၣ်ဂ့ၤဂ့ၤ,
         တၢ်အစွါတကဆှီဘၣ်အစိၣ်ဂ့ၤဂ့ၤ, ဒီးမ့ၢ်အိၣ်တဒၢဒီးအီၤဘၣ်ဆၣ်ဒီး, အဝဲဒၣ်န့ၣ်မ့ၢ်တကဆှီဘၣ်စ့ၢ်ကီးဒီး,
         အတၢ်ဒဲးဘးအိၣ် ဝဲလီၤ.3  ဒီးမ့ၢ်ထိးဘၣ်ပှၤကညီအတၢ်တကဆှီဘၣ်, ကယဲၢ်တၢ် လၢအမၤတကဆှီဘၣ်အီၤတမံၤမံၤ, ဒီးမ့ၢ်အိၣ်တဒၢဒီး
         အီၤဒီး, တုၤအသ့ၣ်ညါဝဲဒီး, အတၢ်ဒဲးဘးကအိၣ်လီၤ.4  ဒီးပှၤတဂၤဂၤမ့ၢ်ဆိၣ်တၢ်, မ့ၢ်စံးလၢအထးခိၣ်လၢအ ကမၤအၢမ့ၢ်ဂ့ၤ, မၤဂ့ၤမ့ၢ်ဂ့ၤ, ကယဲၢ်တၢ်လၢပှၤကစံး
         ဒီးတၢ်ဆိၣ်တမံၤမံၤ, ဒီးမ့ၢ်အိၣ်တဒၢဒီးအီၤဒီး, တုၤအ သ့ၣ်ညါဒီး, အတၢ်ဒဲးဘးကအိၣ်လၢတၢ်န့ၣ်တဖၣ်တ
         မံၤမံၤအဃိလီၤ.
         5  ဒီးတုၤအတၢ်ဒဲးဘးအိၣ်လၢတၢ်တ ဖၣ်န့ၣ်တမံၤမံၤအဃိဒီး, တၢ်ကမၤအသးလၢအဘၣ်တဲ လီၤကျဲၤလီၤလၢအမၤတၢ်ဒဲးဘးလၢတၢ်န့ၣ်တမံၤလီၤ.6  ဒီးဘၣ်ဟဲစိာ်အတၢ်လုၢ်တၢ်ကမၣ်လၢ အတၢ်ဒဲးဘး လၢအမၤဝဲအဃိ, အမိၢ်တဒု, သိဖိမ့ၢ်ဂ့ၤ, မဲာ်တဲးလဲးဖိ
         မ့ၢ်ဂ့ၤ, လၢအတၢ်ဒဲးဘးအဂီၢ်လီၤ. ဒီးပှၤလုၢ်တၢ်အဒိၣ် ဘၣ်မၤတၢ်ပူၤဖျဲးလၢအဂီၢ်လၢအတၢ်ဒဲးဘးအဃိလီၤ.7  ဒီးအစုမ့ၢ်တချုးန့ၢ်ဘၣ်တၢ်ကြၢးဒီးသိဖိဘၣ်ဒီး, ဘၣ် ဟဲစိာ်ထိၣ်လွံၢ်ဘုၣ်ခံဘ့ၣ်ဂ့ၤဂ့ၤ,
         ကးက့ၣ်ဖိခံဘ့ၣ်ဂ့ၤ ဂ့ၤ, လၢအတၢ်ကမၣ်လၢအမၤဝဲအဃိ, ဆူယွၤအ အိၣ်လီၤ. လၢတၢ်လုၢ်တၢ်ဒဲးဘးအဂီၢ်တဘ့ၣ်ဒီး
         လၢ တၢ်လုၢ်မ့ၣ်အူအဂီၢ်တဘ့ၣ်လီၤ.8  ဒီးဘၣ်ဟဲစိာ်အီၤဆူပှၤလုၢ်တၢ်အဒိၣ်အအိၣ်, ဒီးအ ဝဲဒၣ်ဘၣ်လုၢ်ဆိတၢ်လုၢ်တၢ်ဒဲးဘး, ဒီးဝံာ်ကၢ်ကွံာ်အ
         ကိာ်ဘၣ်ဆၣ်ဒီးတဘၣ်မၤတဲာ်ကွံာ်အီၤဘၣ်,
         9  ဒီးဘၣ် ဖှံတၢ်လုၢ်တၢ်ဒဲးဘးအသွံၣ် လၢတၢ်လုၢ်လီၢ်အကပၤ, ဒီးတၢ်သွံၣ်လၢအအိၣ်လီၤတဲာ်န့ၣ်
         ဘၣ်စံၢ်ကွံာ်အသး လၢတၢ်လုၢ်လီၢ်အခီၣ်ထံးလီၤ. အဝဲန့ၣ်မ့ၢ်တၢ်လုၢ်တၢ် ဒဲးဘးလီၤ.10  ဒီးဘၣ်လုၢ်ခံဘ့ၣ်တဘ့ၣ်န့ၣ်လၢတၢ်လုၢ်မ့ၣ်အူဒ်တၢ် သိၣ်တၢ်သီအသိး, ဒီးပှၤလုၢ်တၢ်အဒိၣ်ဘၣ်မၤတၢ်ပူၤ
         ဖျဲးလၢအဂီၢ်, လၢအတၢ်ဒဲးဘးလၢအမၤဝဲအဃိလီၤ. ဒီးတၢ်ကပျၢ်အတၢ်လီၤ.11  ဒီးထိၣ်လွံၢ်ခံဘ့ၣ်မ့ၢ်ဂ့ၤ, ကးက့ၣ်ဖိဖိခံဘ့ၣ်မ့ၢ်ဂ့ၤ, အ စုမ့ၢ်တချုးန့ၢ်ဘၣ်ဒီး, လၢအမၤဘူၣ်တၢ်အဂီၢ်န့ၣ်ပှၤ
         လၢအမၤတၢ်ဒဲးဘးတဂၤ ဘၣ်ဟဲစိာ်ကိၣ်ကမူၣ်တအ့ ဖးဆံဆဲၣ်ပူတပူလၢတၢ်လုၢ်တၢ်ဒဲးဘးအဂီၢ်လီၤ. သိ
         မ့ၢ်ဂ့ၤ, လီၢ်ဘၣ်မ့ၢ်ဂ့ၤ, တဘၣ်ပာ်လၢအဖီခိၣ်ဘၣ်, အဂ့ၢ်ဒ်အံၤ, အဝဲန့ၣ်မ့ၢ်တၢ်လုၢ်တၢ်ဒဲးဘးလီၤ.12  ဒီးဘၣ်ဟဲစိာ်ဆူပှၤလုၢ်တၢ်အဒိၣ်အအိၣ်, ဒီးပှၤလုၢ် တၢ်အဒိၣ်ဘၣ်ဟံးန့ၢ်တတၢၤဒုၣ်လၢအီၤ, လၢအတၢ်
         သ့ၣ်နီၣ်ထီၣ်အဂီၢ်, ဒီးဆိၣ်ကဲၤကွံာ်အီၤလၢတၢ်လုၢ်လီၢ် အဖီခိၣ်, ဒ်တၢ်လုၢ်မ့ၣ်အူလၢယွၤအဂီၢ်အသိးန့ၣ်လီၤ.
         အဝဲန့ၣ်မ့ၢ်တၢ်လုၢ်တၢ်ဒဲးဘးလီၤ.
         13  ဒီးပှၤလုၢ်တၢ်အ ဒိၣ်ဘၣ်မၤတၢ်ပူၤဖျဲးလၢအတၢ်ဒဲးဘးလၢအမၤဝဲအဃိ, လၢတၢ်တဖၣ်န့ၣ် တမံၤမံၤလီၤ.
         ဒီးတၢ်ကပျၢ်အတၢ် လီၤ. ဒီးတၢ်အိၣ်လီၤတဲာ်ကကဲထီၣ်ပှၤလုၢ်တၢ်အဒိၣ် အတၢ်, ဒ်တၢ်မၤဘူၣ်ကိၣ်အသိးန့ၣ်လီၤ.
         ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,
         14  ပှၤတဂၤ ဂၤမ့ၢ်မၤကမၣ်တၢ်ဒီး တသ့ၣ်ညါဘၣ်ဒီးမၤတၢ်ဒဲးဘး လၢယွၤအတၢ်စီဆှံတဖၣ်အပူၤဒီး, ဘၣ်ဟဲစိာ်တၢ်အဖါ
         အလၢအပှဲၤတဒုလၢသိဒီးမဲာ်တဲးလဲးအကျါ, လၢအတၢ် ကမၣ်အဃိ, ဖဲနပာ်အပှ့ၤလၢၡက့လးစ့ဒ်တၢ်အလီၢ်စီဆှံ
         ၡက့လးအသိးန့ၣ်လၢအတၢ်လုၢ်တၢ်ကမၣ်အဂီၢ်လီၤ.―16  ဒီးဘၣ်ဟ့ၣ်က့ၤတၢ်လၢအမၤကမၣ်တၢ်လၢတၢ်စီဆှံ တဖၣ်အပူၤအဂီၢ်, ဒီးပာ်ဖှိၣ်အတၢ်ယဲၢ်ပူတပူ, ဒီးဟ့ၣ်
         ပှၤလုၢ်တၢ်အဒိၣ်, ဒီးပှၤလုၢ်တၢ်အဒိၣ်ဘၣ်မၤတၢ်ပူၤဖျဲး လၢအဂီၢ်, လၢတၢ်လုၢ်တၢ်ကမၣ်အတၢ်အဖါတဒုလၢ
         သိဒီးမဲာ်တဲးလဲးအကျါလီၤ. ဒီးတၢ်ကပျၢ်အတၢ်လီၤ.17  ဒီးပှၤတဂၤဂၤမ့ၢ်မၤတၢ်ဒဲးဘး, ဒီးမၤတၢ်တမံၤမံၤလၢ ယွၤမၤလိာ်မၤတဂ့ၤန့ၣ်ဒီး, မ့ၢ်တသ့ၣ်ညါဘၣ်နာ်သ
         က့ဒီး, အတၢ်ဒဲးဘးအိၣ်ဝဲ, ဒီးဘၣ်တူၢ်အတၢ်ဒဲးဘးလီၤ.18  ဒီးဘၣ်ဟဲစိာ်တၢ်အဖါအလၢအပှဲၤတဒုလၢသိဒီးမဲာ် တဲးလဲးအကျါ, ဖဲနပာ်အပှ့ၤ, လၢတၢ်လုၢ်တၢ်ကမၣ်
         အဂီၢ်, ဆူပှၤလုၢ်တၢ်အဒိၣ်အအိၣ်, ဒီးပှၤလုၢ်တၢ်အ ဒိၣ်ဘၣ်မၤတၢ်ပူၤဖျဲးလၢအဂီၢ်လၢ အတၢ်ဟးဖျိးလၢအ
         ဟးဖျိးဒီးတသ့ၣ်ညါဘၣ်အဃိလီၤ. ဒီးတၢ်ကပျၢ်အတၢ် လီၤ.
         19  အဝဲန့ၣ်မ့ၢ်တၢ်လုၢ်တၢ်ကမၣ်လီၤ. မ့ၢ်အမၤက မၣ်ဘၣ်ယွၤသပှၢ်တၢၢ်လီၤ.

၆61  ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,― ပှၤတဂၤ ဂၤမ့ၢ်မၤတၢ်ဒဲးဘး ဒီးမၤကမၣ်ဘၣ်ယွၤ, ဒီးကတိၤက
         ဘျံးကဘျၣ်ဒီးပှၤလၢအဃၢၤလၢ တၢ်ဘၣ်တၢ်ပာ်အီၤ လၢအစုပူၤအဂ့ၢ်အကျိၤဂ့ၤ, လၢတၢ်ဟ့ၣ်ကီၤအဂ့ၢ်အ
         ကျိၤဂ့ၤ, လၢတၢ်ဟံးန့ၢ်ဆူၣ်အဂ့ၢ်အကျိၤဂ့ၤ, ဒီးမ့ၢ်လီန့ၢ် ပှၤလၢအဃၢၤမ့ၢ်ဂ့ၤ,
         3  မ့ၢ်ထံၣ်န့ၢ်တၢ်လၢအဟါမၢ်, ဒီး ကတိၤကဘျံးကဘျၣ်လၢအဂ့ၢ်အကျိၤ, ဒီးဆိၣ်တၢ်က ဘျံးကဘျၣ်မ့ၢ်ဂ့ၤ,
         ကယဲၢ်တၢ်န့ၣ်တမံၤမံၤလၢပှၤမၤဒီး မၤကမၣ်ဘၣ်တၢ်ဒီး,
         4  မ့ၢ်အမၤကမၣ်တၢ်ဒီးအတၢ်ဒဲး ဘးအိၣ်ဝဲဒီး, တၢ်ကမၤအသးလၢအဘၣ်ဟ့ၣ်က့ၤတၢ် လၢအမၤန့ၢ်ဆူၣ်ဂ့ၤ,
         တၢ်လၢအမၤန့ၢ်လၢလီတၢ်ဂ့ၤ, တၢ် လၢတၢ်ပာ်လၢအစုပူၤဂ့ၤ, တၢ်လၢအဟါမၢ်ဒီးထံၣ်န့ၢ် ဂ့ၤ,
         5  ကယဲၢ်တၢ်လၢအဆိၣ်တၢ်ကဘျံးကဘျၣ်လၢအဂ့ၢ် အကျိၤဂ့ၤ, ဘၣ်ဟ့ၣ်က့ၤတၢ်န့ၣ်အမိၢ်ပှၢ်, ဒီးဘၣ်ပာ်ဖှိၣ်
         အယဲၢ်ပူတပူဒီးအီၤလီၤ. ဒီးမုၢ်နံၤလၢတၢ်ထံၣ်န့ၢ်အတၢ် ဒဲးဘးန့ၣ် ဘၣ်ဟ့ၣ်က့ၤအီၤလၢပှၤလၢအ မ့ၢ်အတၢ်လီၤ.6  ဒီးဘၣ်ဟဲစိာ်အတၢ်လုၢ်တၢ်ကမၣ် တၢ်အဖါအလၢ အပှဲၤတဒုလၢ သိဒီးမဲာ်တဲးလဲးအကျါဆူယွၤအအိၣ်, တၢ်အဖါအလၢအပှဲၤလၢ
         သိဒီးမဲာ်တဲးလဲးအကျါဖဲန ပာ်အပှ့ၤလၢတၢ်လုၢ်တၢ်ကမၣ်အဂီၢ်, ဆူပှၤလုၢ်တၢ် အဒိၣ်အအိၣ်လီၤ.
         7  ဒီးပှၤလုၢ်တၢ်အဒိၣ်ဘၣ်မၤတၢ်ပူၤ ဖျဲးလၢအဂီၢ်လၢယွၤအမဲာ်ညါ, ဒီးတၢ်ကပျၢ်ကယဲၢ်တၢ် တမံၤမံၤလၢအမၤကမၣ်တၢ်လၢအပူၤလီၤ.
         ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,
         8  မၤလိာ်စီၤ အၤဟရိၣ်ဒီးအဖိခွါတဖၣ်ဒီးစံး, အအံၤမ့ၢ်တၢ်သိၣ်တၢ် သီဘၣ်ဃးဒီးတၢ်လုၢ်မ့ၣ်အူန့ၣ်,
         တၢ်လုၢ်မ့ၣ်အူဘၣ် အိၣ်လၢတၢ်လုၢ်လီၢ်အဖၣ်ကပူၤအဖီခိၣ် သီတနၤကျၢၤ တုၤမုၢ်ဂီၤလီၤ. ဒီးတၢ်လုၢ်လီၢ်အမ့ၣ်အူဘၣ်ကဲၤလၢအ
         လိၤတထံၣ်ဃီလီၤ.
         10  ဒီးပှၤလုၢ်တၢ်အဒိၣ်ဘၣ်သိးအ ဆ့ဖှီဝါ, ဒီးအတၢ်ဖျီၣ်ခံဖှီဝါလၢအညၣ်အလိၤ, ဒီးဘၣ် ဟံးထီၣ်ဖၣ်ဆါလၢမ့ၣ်အူအီၣ်ကွံာ်ဝဲဒီး
         တၢ်လုၢ်မ့ၣ်အူ လၢတၢ်လုၢ်လီၢ်အဖီခိၣ်, ဒီးဘၣ်ပာ်အီၤလၢတၢ်လုၢ် လီၢ်အဃၢၤလီၤ.
         11  ဒီးဘၣ်ဘ့ၣ်ကွံာ်အကူအသိး, ဒီး သိးအဂၤတဖၣ်, ဒီးစိာ်ထီၣ်ကွံာ်ဖၣ်ဆါဆူအလီၢ်ကဆှီ လၢဒဲအလီၢ်လၢခိလီၤ.12  ဒီးမ့ၣ်အူလၢတၢ်လုၢ်လီၢ်အဖီခိၣ် ဘၣ်ကဲၤတထံၣ်ဃီ လီၤ. တဘၣ်လီၤပံာ်ဘၣ်ဝဲဘၣ်, ဒီးပှၤလုၢ်တၢ်အဒိၣ်
         ဘၣ်ဆိၣ်ကဲၤသ့ၣ်မုၣ်လၢအဖီခိၣ်ကိးဂီၤဒဲး, ဒီးပာ်က တဲာ်ကတီၤတၢ်လုၢ်မ့ၣ်အူလၢအဖီခိၣ်, ဒီးဘၣ်ဆိၣ်ကဲၤ
         ကွံာ်တၢ်မၤဃူမၤဖိးအသိလၢအဖီခိၣ်လီၤ.
         13  ဒီးမ့ၣ်အူ ဘၣ်ကဲၤလၢတၢ်လုၢ်လီၢ်အဖီခိၣ် တထံၣ်ဃီလီၤ. တ ဘၣ်လီၤပံာ်ဘၣ်.14  ဒီးအအံၤမ့ၢ်တၢ်သိၣ်တၢ်သီဘၣ်ဃးဒီး တၢ်မၤဘူၣ် ကိၣ်န့ၣ်, စီၤအၤဟရိၣ်အဖိခွါတဖၣ်ဘၣ်မၤဘူၣ်အီၤလၢ
         ယွၤအမဲာ်ညါလၢတၢ်လုၢ်လီၢ်အမဲာ်ညါလီၤ.
         15  ဒီးဘၣ် ဟံးန့ၢ်တၢ်မၤဘူၣ်အကိၣ်ကမူၣ်တတၢၤဒုၣ်, ဒီးအသိ, ဒီး လီၢ်ဘၣ်လၢအအိၣ်လၢ တၢ်မၤဘူၣ်ကိၣ်အဖီခိၣ်ခဲလၢာ်,
         ဒီးဘၣ်ဆိၣ်ကဲၤကွံာ်အီၤလၢတၢ်လုၢ်လီၢ်အဖီခိၣ်, တၢ်နၢ မူလၢတၢ်သ့ၣ်နီၣ်ထီၣ်က့ၤအီၤအဂ့ၢ်လၢယွၤအဂီၢ်လီၤ.16  ဒီးတၢ်အိၣ်လီၤတဲာ်န့ၣ် စီၤအၤဟရိၣ်ဒီးအဖိခွါတ ဖၣ်ကအီၣ်ဘၣ်ဝဲလီၤ. ဘၣ်အီၣ်ဝဲဒီးကိၣ်တအိၣ်ဒီးကိၣ်
         မံၣ်လၢတၢ်အလီၢ်စီဆှံအပူၤလီၤ. ဘၣ်အီၣ်ဝဲလၢတၢ် အိၣ်ဖှိၣ်အဒဲအဂၢၤပူၤလီၤ.17  ဒီးပှၤတဘၣ်ကုၢ်အီၤဒီးကိၣ်မံၣ်ဘၣ်. ယဟ့ၣ်လီၤအီၤ လၢအဂီၢ်လၢယတၢ်လုၢ်မ့ၣ်အူအပူၤလီၤ. မ့ၢ်တၢ်စီဆှံက
         တၢၢ်, ဒ်တၢ်လုၢ်တၢ်ဒဲးဘးအသိး, ဒီးဒ်တၢ်လုၢ်တၢ်က မၣ်အသိးန့ၣ်လီၤ.
         18  ဒီးကယဲၢ်ပှၤပိာ်ခွါလၢစီၤအၤဟရိၣ် အဖိခွါအကျါကအီၣ်ဘၣ်ဝဲကိးဂၤဒဲးလီၤ. မ့ၢ်တၢ်အလုၢ် အလၢ်အထူအယိာ်
         လီၤလၢသုစၢၤသုသွဲၣ်အစိၤစိၤအ ဃၣ်ဃၣ်ဘၣ်ဃးဒီးတၢ်လုၢ်မ့ၣ်အူလၢယွၤအဂီၢ်လီၤ. က ယဲၢ်ပှၤလၢအထိးဘၣ်အီၤန့ၣ်ဘၣ်စီဆှံဝဲကိးဂၤဒဲးလီၤ.
         ဒီးယွၤကတိၤတၢ်ဒီး စီၤမိၤရှ့ဒီးစံးဝဲဒၣ်,
         19  အအံၤ မ့ၢ်စီၤအၤဟရိၣ်ဒီးအဖိခွါတဖၣ် အတၢ်မၤဘူၣ်လၢအ ဘၣ်မၤဘူၣ်ယွၤလၢမုၢ်နံၤလၢအဒိးဖှူအသး,
         ကိၣ်ကမူၣ် တအ့ဖးဆံဆဲၣ်ပူတပူလၢ တၢ်မၤဘူၣ်ကိၣ်အဂီၢ်တထံၣ် ဃီ, ဖးဖီတၢ်န့ၣ်လၢမုၢ်ဂီၤ, ဒီးဖးဖီတၢ်န့ၣ်လၢမုၢ်ဟါလီၤ.21  ဘၣ်မၤအီၤဒီးသိလၢတၢ်ဘ့ၣ်ဘၣ်အလိၤ, ကုၢ်ဝဲဝံၤဒီး, နဘၣ်ဟဲစိာ်လီၤ. တၢ်မၤဘူၣ်အကူာ်တဖၣ်လၢအကုၢ်အ
         သးန့ၣ်, နဘၣ်မၤဘူၣ်အီၤလၢတၢ်နၢမူလၢယွၤအဂီၢ်လီၤ.22  ဒီးပှၤလုၢ်တၢ်အဒိၣ် လၢအဖိခွါတဖၣ်အကျါလၢအ ဒိးဖှူအသးလၢအလီၢ်န့ၣ် ဘၣ်မၤဘူၣ်အီၤလီၤ. မ့ၢ်တၢ်
         အလုၢ်အလၢ်အထူအယိာ်လၢယွၤအဂီၢ်လီၤ. ဘၣ်ဆိၣ် ကဲၤကွံာ်တုၤအလၢာ်လီၤ.
         23  ဒီးကယဲၢ်တၢ်မၤဘူၣ်ကိၣ် လၢပှၤလုၢ်တၢ်အဒိၣ်အဂီၢ်န့ၣ် ဘၣ်ဆိၣ်ကဲၤကွံာ်တုၤအ လၢာ်လီၤ. ပှၤတဘၣ်အီၣ်အီၤဘၣ်လီၤ.
         ဒီးယွၤကတိၤတၢ်ဒီး စီၤမိၤရှ့ဒီးစံးဝဲဒၣ်,
         24  ကတိၤ တၢ်ဒီးစီၤအၤဟရိၣ်အဖိခွါတဖၣ်, ဒီးစံးဘၣ်အီၤ, အ အံၤမ့ၢ်တၢ်သိၣ်တၢ်သီဘၣ်ဃးဒီး တၢ်လုၢ်တၢ်ဒဲးဘး
         လီၤ. ဖဲပှၤမၤသံတၢ်လုၢ်မ့ၣ်အူအလီၢ်န့ၣ်ပှၤဘၣ်မၤသံ တၢ်လုၢ်တၢ်ဒဲးဘး, လၢယွၤအမဲာ်ညါလီၤ. မ့ၢ်တၢ်စီ
         ဆှံကတၢၢ်လီၤ.26  ဒီးပှၤလုၢ်တၢ်အဒိၣ်လၢအမၤပူၤဖျဲးတၢ်ဒဲးဘးလၢအီၤ န့ၣ်ဘၣ်အီၣ်ဝဲလီၤ. ဘၣ်အီၣ်ဝဲလၢတၢ်အလီၢ်စီဆှံလၢ
         တၢ်အိၣ်ဖှိၣ်အဒဲအဂၢၤပူၤလီၤ.
         27  ဒီးကယဲၢ်တၢ်လၢအထိး အညၣ်န့ၣ်ဘၣ်စီဆှံဝဲလီၤ. ဒီးတၢ်ကူတၢ်သိးတဘ့ၣ် ဘ့ၣ်မ့ၢ်ဘၣ်တၢ်ဖှံဘၣ်အီၤလၢအသွံၣ်ဒီး,
         နဘၣ်ဆှုၣ် တၢ်လၢအဘၣ်တၢ်ဖှံဘၣ်အီၤလၢတၢ်အလီၢ်စီဆှံပူၤလီၤ.28  ဒီးသပၢၤဟီၣ်ခိၣ်လၢ တၢ်ချီအီၤလၢအပူၤန့ၣ်ကဘၣ် တၢ်မၤကၢ်ကွံာ်အီၤ, ဒီးတၢ်မ့ၢ်ချီအီၤလၢသပၢၤတိၢ်အ
         ပူၤဒီး, ပှၤဘၣ်တြူာ်အီၤ, ဒီးသ့ကွံာ်အီၤလၢထံလီၤ.29  ကယဲၢ်ပှၤပိာ်ခွါ လၢပှၤလုၢ်တၢ်အဒိၣ်အကျါန့ၣ်က အီၣ်ဘၣ်ဝဲကိးဂၤဒဲးလီၤ. မ့ၢ်တၢ်စီဆှံကတၢၢ်လီၤ.30  ဒီးတၢ်လုၢ်တၢ်ဒဲးဘးလၢ ပှၤဟဲစိာ်အသွံၣ်ဆူတၢ် အိၣ်ဖှိၣ်အဒဲပူၤလၢအကမၤပူၤဖျဲးတၢ်လၢ တၢ်အလီၢ်စီ
         ဆှံအပူၤန့ၣ်, ပှၤတဘၣ်အီၣ်အီၤနီတမံၤဘၣ်. ကဘၣ် တၢ်ဆူးကွံာ်အီၤလၢမ့ၣ်အူလီၤ.

၇71  ဒီးအအံၤမ့ၢ်တၢ်သိၣ်တၢ်သီဘၣ်ဃးဒီး တၢ်လုၢ်တၢ် ကမၣ်, မ့ၢ်တၢ်စီဆှံကတၢၢ်လီၤ.
         2  ဖဲအမၤသံတၢ်လုၢ်မ့ၣ် အူအလီၢ်န့ၣ် ပှၤဘၣ်မၤသံတၢ်လုၢ်တၢ်ကမၣ်ဖဲန့ၣ်လီၤ. ဒီးဘၣ်ဖှံအသွံၣ်ဝးတရံးဝဲလၢတၢ်လုၢ်လီၢ်အဖီခိၣ်လီၤ.3  ဒီးဘၣ်မၤန့ၢ်အသိခဲလၢာ်, အမဲၢ်ဘီၣ်, ဒီးအသိလၢ အပှံာ်သလီအလိၤ,
         4  ဒီးအကလ့ၢ်ခံဖျၢၣ်, ဒီးသိလၢ အအိၣ်လၢအလိၤလၢအအိၣ်လၢအယီၢ်ဒ့အဃၢၤ, ဒီး တၢ်အိၣ်လၢအသူၣ်အလိၤန့ၣ်
         ဘၣ်ဟံးထီၣ်ကွံာ်ဒီးအ ကလ့ၢ်တဖၣ်လီၤ.5  ဒီးပှၤလုၢ်တၢ်အဒိၣ်, ဘၣ်ဆိၣ်ကဲၤကွံာ်အီၤလၢတၢ် လုၢ်လီၢ်အဖီခိၣ်, တၢ်လုၢ်မ့ၣ်အူလၢယွၤအဂီၢ်လီၤ.
         မ့ၢ် တၢ်လုၢ်တၢ်ကမၣ်လီၤ.6  ကယဲၢ်ပိာ်ခွါလၢ ပှၤလုၢ်တၢ်အဒိၣ်အကျါကအီၣ် ဘၣ်ဝဲလီၤ. ဘၣ်အီၣ်ဝဲလၢတၢ်အလီၢ်စီဆှံအပူၤလီၤ.
         မ့ၢ်တၢ်စီဆှံကတၢၢ်လီၤ.
         7  ဒ်တၢ်လုၢ်တၢ်ဒဲးဘးအသိး န့ၣ်တၢ်လုၢ်တၢ်ကမၣ်ဒ်န့ၣ်အသိးလီၤ. အတၢ်သိၣ်တၢ် သီမ့ၢ်တမံၤဃီလီၤ.
         ပှၤလုၢ်တၢ်အဒိၣ်လၢအမၤပူၤဖျဲးတၢ် ဒီးအီၤန့ၣ်ကန့ၢ်ဘၣ်ဝဲလီၤ.8  ဒီးပှၤလုၢ်တၢ်အဒိၣ် လၢအလုၢ်ပှၤတဂၤအတၢ်လုၢ် မ့ၣ်အူ, ပှၤလုၢ်တၢ်အဒိၣ်တဂၤန့ၣ် ကန့ၢ်ဘၣ်တၢ်လုၢ်
         မ့ၣ်အူလၢအလုၢ်ဝဲန့ၣ်အဖံးလၢအဂီၢ်ဒၣ်ဝဲလီၤ.9  ဒီးကယဲၢ်တၢ်မၤဘူၣ်ကိၣ် လၢအကုၢ်အသးလၢဖၣ် ကပူၤ, ဒီးကယဲၢ်တၢ်လၢတၢ်ကုၢ်အီၤလၢသပၢၤပူၤမ့ၢ်
         ဂ့ၤ, လၢတၢ်ဘ့ၣ်ဘၣ်အဖီခိၣ်မ့ၢ်ဂ့ၤ, ကကဲထီၣ်ပှၤလုၢ် တၢ်အဒိၣ်လၢအမၤဘူၣ်ဝဲအတၢ်လီၤ.10  ဒီးကယဲၢ်တၢ်မၤဘူၣ်ကိၣ်ဃါဃုာ်ဒီးသိ, ဒီးတၢ်အ ဃ့ခဲလၢာ်န့ၣ်စီၤအၤဟရိၣ်အဖိခွါ ကန့ၢ်ဘၣ်ကိးဂၤဒဲး,
         တဂၤဒ်တဂၤဒၣ်အသိးန့ၣ်လီၤ.11  ဒီးအအံၤမ့ၢ်တၢ်သိၣ်တၢ်သီဘၣ်ဃးဒီး တၢ်လုၢ်မၤဃူ မၤဖိးတၢ်လၢပှၤကမၤဘူၣ်ယွၤလီၤ.
         12  မ့ၢ်မၤဘူၣ်ဝဲလၢ တၢ်စံးထီၣ်ပတြၢၤအဂီၢ်ဒီး, ဘၣ်မၤဘူၣ်အီၤဒီးတၢ်စံး ထီၣ်ပတြၢၤအတၢ်လုၢ်လၢကိၣ်ဘ့ၣ်ဘၣ်တအိၣ်ဒီးကိၣ်
         မံၣ်ဃါဃုာ်ဒီးသိ, ဒီးကိၣ်ဘ့ၣ်ဘၣ်ဘူသလါတအိၣ်ဒီး ကိၣ်မံၣ်ဖှူဒီးသိ, ဒီးကိၣ်ဘ့ၣ်ဘၣ်တ့အသးလၢကိၣ်က
         မူၣ်ဃါဃုာ်ဒီးသိဒီးကုၢ်အသးလီၤ.
         13  လၢကိၣ်ဘ့ၣ်ဘၣ် အမဲာ်ညါန့ၣ်, ဘၣ်မၤဘူၣ်ကိၣ်အိၣ်ဒီးကိၣ်မံၣ်အိၣ်ဒီး အတၢ်မၤဃူမၤဖိးအတၢ်လုၢ်စံးထီၣ်ပတြၢၤလီၤ.14  ဒီးဘၣ်မၤဘူၣ်ကိၣ်တဘ့ၣ်လၢ တၢ်မၤဘူၣ်ခဲလၢာ် အကျါ, လၢတၢ်ဝံၢ်လၢယွၤအဂီၢ်, ဒီးကကဲထီၣ်ပှၤလုၢ်
         တၢ်အဒိၣ်လၢအဖှံ တၢ်လုၢ်မၤဃူမၤဖိးအတၢ်သွံၣ်န့ၣ်တ ဂၤအတၢ်လီၤ.15  ဒီးအတၢ်မၤဃူမၤဖိးအတၢ်လုၢ်စံးထီၣ်ပတြၢၤအညၣ် န့ၣ်ဘၣ်အီၣ်ဝဲမုၢ်တနံၤဃီ လၢအမၤဘူၣ်န့ၣ်လီၤ.
         တ ဘၣ်ဒုးအိၣ်လီၤတဲာ်အီၤတုၤမုၢ်ဂီၤနီတစဲးဘၣ်.16  ဒီးအတၢ်မၤဘူၣ်အတၢ်လုၢ်န့ၣ် မ့မ့ၢ်တၢ်ဘၣ်ဃးဒီး ဆိၣ်တၢ်ဂ့ၤဂ့ၤ, တၢ်မၤဘူၣ်ဒၣ်တၢ်ဂ့ၤဂ့ၤဒီး,
         မုၢ်တနံၤ လၢအမၤဘူၣ်အတၢ်လုၢ်န့ၣ်ဘၣ်အီၣ်ဝဲ, ဒီးမုၢ်ဆ့ၣ်ထီၣ် တနံၤန့ၣ်ဘၣ်အီၣ်ဝဲစ့ၢ်ကီးလီၤ.
         17  မ့မ့ၢ်သၢနံၤတနံၤန့ၣ် တၢ်လုၢ်အညၣ်လၢအအိၣ်လီၤတဲာ်ကဘၣ်တၢ်ဆူးထီၣ် ကွံာ်အီၤလၢမ့ၣ်အူလီၤ.18  ဒီးလၢသၢနံၤတနံၤန့ၣ် ပှၤမ့ၢ်အီၣ်တၢ်မၤဃူမၤဖိးအ တၢ်လုၢ်အညၣ်ဒီး, တၢ်တတူၢ်လိာ်ဘၣ်ဝဲဘၣ်,
         ဒီးတၢ် တပာ်ဘၣ်ဝဲလၢပှၤလၢအမၤဘူၣ်အီၤအဂီၢ်ဘၣ်, ကကဲ ထီၣ်တၢ်သးဘၣ်အၢ, ဒီးပှၤလၢအအီၣ်ဝဲန့ၣ်ကဘၣ်အ
         တၢ်ဒဲးဘးလီၤ.19  ဒီးတၢ်ညၣ်လၢအထိး တၢ်တကဆှီဘၣ်တမံၤမံၤန့ၣ် ပှၤတဘၣ်အီၣ်အီၤဘၣ်. ကဘၣ်တၢ်ဆူးထီၣ်ကွံာ်လၢ မ့ၣ်အူလီၤ.
         ဒီးကယဲၢ်ပှၤအကဆှီတဂၤလၢ်လၢ်န့ၣ်က အီၣ်ဘၣ်တၢ်ညၣ်န့ၣ်လီၤ.20  ဘၣ်ဆၣ်ဒီးပှၤလၢအအိၣ်ဒီး အတၢ်တကဆှီဘၣ်လၢ အလိၤတဂၤဂၤလၢအအီၣ်တၢ်မၤဃူမၤဖိးအတၢ်လုၢ်အ ညၣ်လၢအဘၣ်ဃးဒီးယွၤန့ၣ်
         ကဘၣ်တၢ်ဒီၣ်တဲာ်ကွံာ် အီၤဒီးအပှၤတကလုာ်ဒၣ်ဝဲန့ၣ်လီၤ.21  ဒီးပှၤကညီအတၢ်တကဆှီဘၣ်မ့ၢ်ဂ့ၤ, ဆၣ်ဖိကီၢ်ဖိ လၢအတကဆှီဘၣ်မ့ၢ်ဂ့ၤ, တၢ်သးဘၣ်အၢအတၢ်တ ကဆှီဘၣ်မ့ၢ်ဂ့ၤ,
         ပှၤလၢအထိးဘၣ်ထီရီၤတၢ်တကဆှီ ဘၣ်တမံၤမံၤ, ဒီးအီၣ်တၢ်မၤဃူမၤဖိးအတၢ်လုၢ်အညၣ် လၢအဘၣ်ဃးဒီးယွၤန့ၣ်
         ကဘၣ်တၢ်ဒီၣ်တဲာ်ကွံာ်အီၤ ဒီးအပှၤတကလုာ်ဒၣ်ဝဲန့ၣ်လီၤ. ဒီးယွၤကတိၤတၢ်ဒီး စီၤမိၤရှ့ဒီးစံးဝဲဒၣ်,
         22  ကတိၤ တၢ်ဒီး ပှၤအံၣ်စရ့လးဖိဒီးစံး, ဂီၤဖံးဂ့ၤဂ့ၤ, သိဂ့ၤဂ့ၤ, မဲာ်တဲးလဲးဂ့ၤဂ့ၤ, သုတအီၣ်အသိနီတမံၤတဂ့ၤ.
         24  ဒီး ဆၣ်ဖိကီၢ်ဖိလၢအသံဒၣ်တၢ်အသိ, ဒီးတၢ်လၢဆၣ်ဖိ ကီၢ်ဖိအ့ၣ်ဖှီအီၤအသိန့ၣ်, သုမၤအလီၢ်အဂၤမ့ၢ်အိၣ်ဒီး,
         သုကမၤဘၣ်လီၤ. မ့မ့ၢ်သုတအီၣ်အီၤတဂ့ၤ.25  အဂ့ၢ်ဒ်အံၤ, ကယဲၢ်ပှၤလၢအအီၣ်ဆၣ်ဖိကီၢ်ဖိအသိ လၢပှၤလုၢ်လၢတၢ်လုၢ်မ့ၣ်အူလၢယွၤအဂီၢ်န့ၣ်,
         ပှၤလၢ အအီၣ်ကဘၣ်တၢ်ဒီၣ်တဲာ်ကွံာ်အီၤလၢ အပှၤတကလုာ် ဒၣ်ဝဲလီၤ.
         26  ဒီးထိၣ်ဧိၤလံၣ်ဧိၤမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ, သုတအီၣ်အသွံၣ်လၢ သုအိၣ်သုဆိးအလီၢ်နီတပူၤနီတမံၤတ
         ဂ့ၤ.27  ကယဲၢ်ပှၤလၢအအီၣ်တၢ်သွံၣ်တမံၤမံၤန့ၣ် အဝဲတဂၤက ဘၣ်တၢ်ဒီၣ်တဲာ်ကွံာ်အီၤဒီး အပှၤတကလုာ်ဒၣ်
         ဝဲလီၤ. ဒီးယွၤကတိၤတၢ်ဒီး စီၤမိၤရှ့ဒီးစံးဝဲဒၣ်,
         28  ကတိၤ တၢ်ဒီးပှၤအံၣ်စရ့လးဖိဒီးစံး, ပှၤလၢအမၤဘူၣ်ယွၤအ တၢ်လုၢ်မၤဃူမၤဖိးန့ၣ် ဘၣ်ဟဲစိာ်အတၢ်မၤဘူၣ်ဆူယွၤ
         လၢတၢ်လုၢ်တၢ်မၤဃူမၤဖိးလီၤ.30  ဒီးဘၣ်ဟဲစိာ်တၢ်လုၢ်မ့ၣ်အူလၢယွၤအဂီၢ် လၢအစု ဒၣ်ဝဲလီၤ. ဘၣ်ဟဲစိာ်အသိဒီးအသးနါပှၢ်, ဒ်သိးအသး
         နါပှၢ်ကဘၣ်တၢ်ဝၢ်အီၤ, တၢ်ဝၢ်လၢယွၤအမဲာ်ညါလီၤ.31  ဒီးပှၤလုၢ်တၢ်အဒိၣ် ဘၣ်ဆိၣ်ကဲၤကွံာ်အသိလၢတၢ် လုၢ်လီၢ်အဖီခိၣ်လီၤ. မ့မ့ၢ်အသးနါပှၢ်န့ၣ်,
         ကကဲထီၣ် စီၤအၤဟၤရိၣ်ဒီးအဖိခွါတဖၣ်အတၢ်လီၤ.32  ဒီးအဖံဘၣ်ခိၣ်အထွဲန့ၣ် သုဘၣ်ဟ့ၣ်အီၤလၢပှၤလုၢ် တၢ်အဒိၣ်လီၤ. မ့ၢ်တၢ်ဝံၢ်ဘၣ်ဃးဒီး သုတၢ်လုၢ်မၤဃူ
         မၤဖိးလီၤ.33  ပှၤလၢစီၤအၤဟရိၣ်အဖိခွါအကျါ, လၢအမၤဘူၣ်သု တၢ်လုၢ်မၤဃူမၤဖိးအသွံၣ်ဒီးအသိတဂၤန့ၣ် ကန့ၢ်ဘၣ်
         အဖံဘၣ်ခိၣ်အထွဲလၢအဂီၢ်လီၤ.
         34  အဂ့ၢ်ဒ်အံၤ, သးနါ ပှၢ်ဝၢ်ဒီးဖံဘၣ်ခိၣ်ဝံၢ်န့ၣ် ယဟံးန့ၢ်လၢပှၤအံၣ်စရ့လးဖိ လၢတၢ်လုၢ်မၤဃူမၤဖိးအပူၤ,
         ဒီးယဟ့ၣ်လီၤအီၤလၢပှၤ လုၢ်တၢ်အဒိၣ်စီၤအၤဟရိၣ်ဒီးအဖိခွါလၢ တၢ်အလုၢ်အ လၢ်အထူအယိာ်လၢပှၤအံၣ်စရ့လးဖိအကျါလီၤ.35  အဝဲန့ၣ်မ့ၢ်စီၤအၤဟရိၣ်အတၢ်ဘၣ်ဃးဒီး အဒိးဖှူအ သးဒီးအဖိခွါတဖၣ်အဒိးဖှူအသးလၢ တၢ်လုၢ်မ့ၣ်အူလၢ
         ယွၤအဂီၢ်အကျါ, လၢမုၢ်နံၤလၢအပာ်အီၤလၢအကမၤ ပှၤလုၢ်တၢ်အဒိၣ်အတၢ်မၤလၢယွၤအဂီၢ်လီၤ.
         36  မုၢ်နံၤ လၢအဖှူအီၤန့ၣ်ယွၤမၤလိာ်ဝဲလၢပှၤအံၣ်စရ့လးဖိ ဘၣ် ဟ့ၣ်အီၤလီၤ. မ့ၢ်တၢ်အလုၢ်အလၢ်အထူအယိာ်လီၤလၢ
         အစၢၤအသွဲၣ်အစိၤစိၤအဃၣ်ဃၣ်လီၤ.37  အဝဲန့ၣ်မ့ၢ်တၢ်သိၣ်တၢ်သီဘၣ်ဃးဒီး တၢ်လုၢ်မ့ၣ်အူ, ဒီးတၢ်မၤဘူၣ်ကိၣ်, ဒီးတၢ်လုၢ်တၢ်ဒဲးဘး,
         ဒီးတၢ်လုၢ် တၢ်ကမၣ်, ဒီးတၢ်ပာ်စီဆှံတၢ်,
         38  ဒီးတၢ်လုၢ်မၤဃူမၤ ဖိးလၢယွၤမၤလိာ်စီၤမိၤရှ့လၢကစၢၢ်စံၤနါအလိၤ, မုၢ်တ နံၤလၢအမၤလိာ်ပှၤအံၣ်စရ့လးဖိလၢအဘၣ်မၤဘူၣ်ယွၤ
         လၢအတၢ်မၤဘူၣ်လၢစံၤနါအပှၢ်လၢ်ကျါန့ၣ်လီၤ.

၈81  ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,― ဟံးန့ၢ်စီၤ အၤဟရိၣ်ဒီးအဖိခွါတဖၣ်ဒီးအီၤ, ဒီးတၢ်အကူအသိး,
         ဒီးသိဖှူတၢ်, ဒီးဂီၤဖံးလၢတၢ်လုၢ်တၢ်ဒဲးဘးအဂီၢ်တဒု, ဒီးသိဖါခံဒု, ဒီးနာ်တဖျၢၣ်အိၣ်ဒီးကိၣ်တအိၣ်ဘၣ်ဒီး
         ကိၣ်မံၣ်,
         3  ဒီးဒုးအိၣ်ဖှိၣ်ရိဖှိၣ်တၢ်အိၣ်ဖှိၣ်ခဲလၢာ်လၢ တၢ်အိၣ်ဖှိၣ်အဒဲအကျဲစၢၤန့ၣ်တက့ၢ်.
         4  ဒီးစီၤမိၤရှ့မၤဝဲ ဒ်ယွၤမၤလိာ်အီၤအသိး, ဒီးတၢ်အိၣ်ဖှိၣ်န့ၣ်အိၣ်ဖှိၣ်ရိဖှိၣ် ဖဲတၢ်အိၣ်ဖှိၣ်အဒဲကျဲစၢၤန့ၣ်လီၤ.
         5  ဒီးစီၤမိၤရှ့စံးဘၣ် တၢ်အိၣ်ဖှိၣ်န့ၣ်, တၢ်လၢယွၤမၤလိာ်လၢပဘၣ်မၤန့ၣ်မ့ၢ် အအံၤ,
         6  ဒီးစီၤမိၤရှ့ဟံးန့ၢ်စီၤအၤဟရိၣ်, ဒီးအဖိခွါတ ဖၣ်, ဒီးသ့စီအီၤဒီးထံလီၤ.7  ဒီးဒုးသိးအီၤဒီးဆ့, ဒီးကံၢ်တူာ်အယီၢ်ဒ့ ဒီးယီၢ်တ ကိး, ဒီးဒုးသိးအီၤဒီးဆ့ဖးထီ, ဒီးပာ်အ့ဖိးလၢအလိၤ,
         ဒီး, ကံၢ်တူာ်အီၤဒီးအ့ဖိးအယီၢ်တကိးကံၣ်ဃ့, ဒီးမၤ ဃာ်အ့ဖိးဒီးအီၤ,
         8  ဒီးပာ်သဃိးလၢအသးနါပှၢ်, ဒီးပာ် စ့ၢ်ကီးအူရံၣ်ဒီးတူမံၣ်လၢသဃိးအပူၤ,
         9  ဒီးပာ်ခိၣ်ဖျီၣ် လၢအခိၣ်, ဒီးလၢခိၣ်ဖျီၣ်အဖီခိၣ်လၢအမဲာ်ညါတခီပာ် ထီၣ်တၢ်ဘ့ၣ်ဘၣ်ထူ, ခိၣ်သလုးစီဆှံ,
         ဒ်ယွၤမၤလိာ် စီၤမိၤရှ့အသိးန့ၣ်လီၤ.10  ဒီးစီၤမိၤရှ့ဟံးန့ၢ်သိဖှူတၢ်, ဒီးဖှူတၢ်အိၣ်အလီၢ်, ဒီး ကယဲၢ်တၢ်အိၣ်လၢအပူၤ, ဒီးမၤစီဆှံအီၤလီၤ.
         11  ဒီးဖှံ တၢ်လုၢ်လီၢ်အဖီခိၣ်လၢအီၤနွံစု, ဒီးဖှံတၢ်လုၢ်လီၢ်ဒီးအ တၢ်ဖိတၢ်လံၤခဲလၢာ်, ဒီးသရာ်ဒီးအခီၣ်,
         ဒ်သိးအက မၤစီဆှံအီၤလီၤ.12  ဒီးလူလီၤသိဖှူတၢ်လၢစီၤအၤဟရိၣ်အဖီခိၣ်, ဒီးဖှူအီၤ ဒ်သိးအကမၤစီဆှံအီၤလီၤ.13  ဒီးစီၤမိၤရှ့ဒုးဟဲစီၤအၤဟရိၣ်အဖိခွါတဖၣ်, ဒီးဒုးသိး အီၤဒီးဆ့, ဒီးကံၢ်တူာ်အယီၢ်ဒ့ဒီးယီၢ်တကိး,
         ဒီးဒုးဖျီၣ် အခိၣ်ဒီးခိၣ်ဖျီၣ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.14  ဒီးဟဲစိာ်ဂီၤဖံးလၢတၢ်လုၢ်တၢ်ဒဲးဘးအဂီၢ်တဒု, ဒီးစီၤ အၤဟရိၣ်ဒီးအဖိခွါတဖၣ်န့ၣ် ပာ်အစုလၢဂီၤဖံးလၢတၢ်
         လုၢ်တၢ်ဒဲးဘးအဂီၢ်တဒုအခိၣ်လီၤ.
         15  ဒီးမၤသံအီၤ, ဒီးစီၤ မိၤရှ့ဟံးန့ၢ်အသွံၣ်, ဒီးပာ်အီၤဒီးအစုမုၢ်လၢတၢ်လုၢ်လီၢ် အနၢၤတဖၣ်အလိၤဝးတရံးဝဲ,
         ဒီးမၤကဆှီထီၣ်တၢ်လုၢ် လီၢ်, ဒီးလူလီၤတၢ်သွံၣ်လၢတၢ်လုၢ်လီၢ်အခီၣ်ထံး, ဒီး မၤစီဆှံအီၤဒ်သိးအကမၤပူၤဖျဲးတၢ်လၢအဖီခိၣ်လီၤ.16  ဒီးဟံးန့ၢ်သိလၢအပှံာ်လိၤခဲလၢာ်, ဒီးတၢ်အိၣ်လၢ အသူၣ်အလိၤ, ဒီးအကလ့ၢ်ခံဖျၢၣ်, ဒီးအသိ,
         ဒီးစီၤ မိၤရှ့ဆိၣ်ကဲၤကွံာ်အီၤလၢတၢ်လုၢ်လီၢ်အဖီခိၣ်လီၤ.
         17  မ့ မ့ၢ်ဂီၤဖံး, ဒီးအဖံး, ဒီးအညၣ်, ဒီးအအ့ၣ်န့ၣ်ဆူးထီၣ် ကွံာ်ဝဲဒီးမ့ၣ်အူလၢပှၤသူၣ်ဒဲအလီၢ်လၢခိ,
         ဒ်ယွၤမၤလိာ် စီၤမိၤရှ့အသိးန့ၣ်လီၤ.18  ဒီးဟဲစိာ်သိဖါတဒုလၢတၢ်လုၢ်မ့ၣ်အူအဂီၢ်, ဒီးစီၤ အၤဟရိၣ်ဒီးအဖိခွါတဖၣ် ပာ်အစုလၢသိဖါတဒုအခိၣ်
         လီၤ.
         19  ဒီးမၤသံအီၤ, ဒီးစီၤမိၤရှ့ဖှံအသွံၣ်လၢတၢ်လုၢ် လီၢ်အဖီခိၣ်ဝးတရံးဝဲလီၤ.20  ဒီးဒီၣ်တဲာ်သိဖါတကူာ်, တကူာ်, ဒီးစီၤမိၤရှ့ဆိၣ် ကဲၤကွံာ်အခိၣ်, ဒီးအကူာ်တဖၣ်, ဒီးအသိလီၤ.
         21  ဒီး သ့စီအပှံာ်ဒီးအခီၣ်လၢထံ, ဒီးစီၤမိၤရှ့ဆိၣ်ကဲၤကွံာ်သိ ဖါဒီဒုလၢတၢ်လုၢ်လီၢ်အဖီခိၣ်လီၤ.
         မ့ၢ်တၢ်လုၢ်မ့ၣ်အူ လၢတၢ်နၢမူအဂီၢ်, တၢ်လုၢ်မ့ၣ်အူလၢယွၤအဂီၢ်, ဒ်ယွၤ မၤလိာ်စီၤမိၤရှ့အသိးန့ၣ်လီၤ.22  ဒီးဟဲစိာ်သိဖါအဂၤတဒု, သိဖါဘၣ်ဃးဒီးတၢ်ပာ်စီ ဆှံ, ဒီးစီၤအၤဟရိၣ်ဒီးအဖိခွါတဖၣ်ပာ်အစုလၢသိဖါခိၣ်
         န့ၣ်လီၤ.
         23  ဒီးမၤသံအီၤ, ဒီးစီၤမိၤရှ့ဟံးန့ၢ်အသွံၣ်, ဒီးပာ် လၢစီၤအၤဟရိၣ်အနၢ်ကုခိၣ်အထွဲအဖီခိၣ်,
         ဒီးလၢအစု မုၢ်ဒိၣ်အထွဲအဖီခိၣ်, ဒီးလၢအခီၣ်မုၢ်ဒိၣ်အထွဲ အဖီခိၣ်လီၤ.24  ဒီးဒုးဟဲက့ၤစီၤအၤဟရိၣ်အဖိခွါတဖၣ်, ဒီးပာ်တၢ် သွံၣ်လၢအနၢ်ကုခိၣ်အထွဲအဖီခိၣ်, ဒီးလၢအစုမုၢ်ဒိၣ်အ
         ထွဲအဖီခိၣ်, ဒီးလၢအခီၣ်မုၢ်ဒိၣ်အထွဲအဖီခိၣ်လီၤ. ဒီးစီၤ မိၤရှ့ဖှံတၢ်သွံၣ်လၢတၢ်လုၢ်လီၢ်အဖီခိၣ်ဝးတရံးဝဲလီၤ.25  ဒီးဟံးန့ၢ်အသိ, ဒီးအမဲၢ်, ဒီးအသိလၢအအိၣ်လၢအ ပှံာ်လိၤခဲလၢာ်, ဒီးတၢ်အိၣ်လၢသူၣ်အလိၤ, ဒီးအက
         လ့ၢ်ခံဖျၢၣ်အသိ, ဒီးအဖံဘၣ်ခိၣ်အစုထွဲ,
         26  ဒီးလၢနာ် အိၣ်ဒီးကိၣ်တအိၣ်ဘၣ်ဒီးကိၣ်မံၣ် လၢအအိၣ်လၢယွၤ အမဲာ်ညါန့ၣ် ဟံးန့ၢ်ကိၣ်တအိၣ်ဘၣ်ဒီးကိၣ်မံၣ်တဘ့ၣ်,
         ဒီးကိၣ်အိၣ်ဒီးသိတဘ့ၣ်, ဒီးကိၣ်ဘူသလါတဘ့ၣ်, ဒီး ပာ်ဝဲလၢသိအဖီခိၣ်, ဒီးလၢဖံဘၣ်ခိၣ်အထွဲအဖီခိၣ်,―27  ဒီးပာ်အီၤလၢစီၤအၤဟရိၣ်အစုပူၤ, ဒီးလၢအဖိခွါတဖၣ် အစုပူၤ, ဒီးဝၢ်ဝဲလၢတၢ်ဝၢ်လၢယွၤအမဲာ်ညါလီၤ.28  ဒီးစီၤမိၤရှ့ဟံးန့ၢ်ဝဲလၢအဝဲသ့ၣ်အစုပူၤ, ဒီးဆိၣ်ကဲၤ ကွံာ်ဝဲလၢတၢ်လုၢ်လီၢ်မ့ၣ်အူအဖီခိၣ်လီၤ.
         မ့ၢ်တၢ်ပာ်စီ ဆှံလၢတၢ်နၢမူအဂီၢ်လီၤ. မ့ၢ်တၢ်လုၢ်မ့ၣ်အူလၢယွၤအ ဂီၢ်လီၤ.29  ဒီးစီၤမိၤရှ့ဟံးန့ၢ်အသးနါပှၢ်, ဒီးဝၢ်ဝဲလၢတၢ်ဝၢ်လၢ ယွၤအမဲာ်ညါလီၤ. လၢသိဖါပာ်စီဆှံတၢ်အပူၤန့ၣ်မ့ၢ်ဝဲ
         လၢစီၤမိၤရှ့အဂီၢ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.30  ဒီးစီၤမိၤရှ့ဟံးန့ၢ်သိဖှူတၢ်, ဒီးတၢ်သွံၣ်အိၣ်လၢတၢ် လုၢ်လီၢ်အဖီခိၣ်, ဒီးဖှံဝဲလၢစီၤအၤဟရိၣ်အလိၤ,
         ဒီး လၢအကူအသိးအလိၤ, ဒီးလၢအဖိခွါတဖၣ်အလိၤ, ဒီး လၢအဖိခွါတဖၣ်အိၣ်ဒီးအီၤအကူအသိးအလိၤ, ဒီးမၤ
         စီဆှံစီၤအၤဟရိၣ်ဒီးအကူအသိးဒီးအဖိခွါတဖၣ်, ဒီးအ ဖိခွါတဖၣ်အိၣ်ဒီးအီၤ, အကူအသိးလီၤ.31  ဒီးစီၤမိၤရှ့စံးဘၣ် စီၤအၤဟရိၣ်ဒီးအဖိခွါတဖၣ်, ချီ တၢ်ညၣ်ဖဲတၢ်အိၣ်ဖှိၣ်အဒဲအကျဲစၢၤ, ဒီးအီၣ်အီၤဖဲန့ၣ်
         ဒီးကိၣ်အိၣ်လၢနာ်ဘၣ်ဃးဒီးတၢ်ပာ်စီဆှံအပူၤ, ဒ်ယ မၤလိာ်တၢ်ဒီးစံး, စီၤအၤဟရိၣ်ဒီးအဖိခွါတဖၣ်ဘၣ်
         အီၣ်အီၤန့ၣ်အသိးတက့ၢ်.
         32  ဒီးတၢ်လၢအအိၣ်လီၤတဲာ် ဒီးတၢ်ညၣ်ဒီးကိၣ်န့ၣ်, သုဘၣ်ဆူးထီၣ်ကွံာ်အီၤလၢမ့ၣ် အူလီၤ.33  ဒီးသုတဘၣ်ဟးထီၣ်လၢ တၢ်အိၣ်ဖှိၣ်အဒဲအကျဲစၢၤ အပူၤနွံနံၤအတီၢ်ပူၤတုၤလၢ တၢ်ပာ်စီဆှံသုမုၢ်နံၤတဖၣ်
         လၢာ်လီၤ. အဂ့ၢ်ဒ်အံၤ, နွံနံၤန့ၣ်ကမၤစီဆှံထီၣ်သုလီၤ.34  ဒ်တၢ်မၤအသးလၢ မုၢ်မဆါတနံၤအံၤအသိးန့ၣ်ယွၤ မၤလိာ်လၢပှၤကမၤတၢ်ပူၤဖျဲးလၢသုဂီၢ်လီၤ.35  ဒီးသုဘၣ်အိၣ်လၢ တၢ်အိၣ်ဖှိၣ်အဒဲအကျဲစၢၤနွံနံၤသ့ သ့တနံၤသီသီတနၤ, ဒီးကွၢ်ယွၤအတၢ်ကွၢ်,
         ဒ်သိးသု သုတသံတဂ့ၤ. အဂ့ၢ်ဒ်အံၤ, တၢ်မၤလိာ်ယၤဒ်န့ၣ်လီၤ.36  ဒီးစီၤအၤဟရိၣ်ဒီးအဖိခွါတဖၣ် မၤကယဲၢ်တၢ်လၢ ယွၤမၤလိာ်ဝဲလၢစီၤမိၤရှ့အစုပူၤလီၤ.

၉91  ဒီးဃိးနံၤတနံၤန့ၣ်တၢ်မၤအသးလၢ စီၤမိၤရှ့ကိးန့ၢ်စီၤ အၤဟရိၣ်ဒီးအဖိခွါတဖၣ်, ဒီးပှၤအံၣ်စရ့လးဖိအသူၣ်
         က့သးပှၢ်တဖၣ်လီၤ.2  ဒီးစံးဘၣ်စီၤအၤဟရိၣ်, ဟံးန့ၢ်ဂီၤဖံးဖိတဒုလၢ တၢ် လုၢ်တၢ်ဒဲးဘးအဂီၢ်, ဒီးသိဖါအလၢအပှဲၤတဒုလၢတၢ်
         လုၢ်မ့ၣ်အူအဂီၢ်, ဒီးလုၢ်အီၤလၢယွၤအမဲာ်ညါတက့ၢ်.3  ဒီးနဘၣ်ကတိၤတၢ်ဒီးပှၤအံၣ်စရ့လးဖိဒီးစံး, ဟံးန့ၢ် မဲာ်တဲးလဲးဖါတဒု လၢတၢ်လုၢ်တၢ်ဒဲးဘးအဂီၢ်ဒီးဂီၤဖံး
         ဖိတဒု, ဒီးသိဖိအလၢအပှဲၤတဒု, တၢ်တနံၣ်ဖိလၢတၢ် လုၢ်မ့ၣ်အူအဂီၢ်,
         4  ဒီးဂီၤဖံးတဒု, ဒီးသိဖါတဒုလၢတၢ် လုၢ်တၢ်မၤဃူမၤဖိးအဂီၢ်, အိၣ်ဒီးတၢ်မၤဘူၣ်ကိၣ်ဃါ ဃုာ်ဒီးသိ,
         ဒ်သိးသုကလုၢ်အီၤလၢယွၤအမဲာ်ညါန့ၣ်တ က့ၢ်. အဂ့ၢ်ဒ်အံၤ, တၢ်လၢမုၢ်မဆါတနံၤအံၤယွၤကအိၣ် ဖျါထီၣ်လၢသုမဲာ်ညါလီၤ.5  ဒီးတၢ်လၢစီၤမိၤရှ့မၤလိာ်ဝဲန့ၣ် အဝဲသ့ၣ်တဖၣ်ဟဲစိာ် ဆူတၢ်အိၣ်ဖှိၣ်အဒဲအမဲာ်ညါ, ဒီးကယဲၢ်ပှၤအိၣ်ဖှိၣ်ဖိ
         သုးဘူးအသး, ဒီးဆၢထၢၣ်လၢယွၤအမဲာ်ညါလီၤ.6  ဒီးစီၤမိၤရှ့စံးဝဲဒၣ်, အဝဲအံၤမ့ၢ်တၢ်လၢယွၤမၤလိာ်လၢ သုဘၣ်မၤ, ဒီးယွၤအလၤကပီၤကအိၣ်ဖျါထီၣ်လၢသု
         မဲာ်ညါလီၤ.7  ဒီးစီၤမိၤရှ့စံးဘၣ်စီၤအၤဟရိၣ်, လဲၤဆူတၢ်လုၢ်လီၢ်အ အိၣ်, ဒီးလုၢ်နတၢ်လုၢ်တၢ်ဒဲးဘး, ဒီးနတၢ်လုၢ်မ့ၣ်အူ,
         ဒီးမၤတၢ်ပူၤဖျဲးလၢနဂီၢ်ဒၣ်နဲ, ဒီးလၢပှၤဂီၢ်မုၢ်အဂီၢ်, ဒီး လုၢ်ပှၤဂီၢ်မုၢ်အတၢ်လုၢ်, ဒီးမၤတၢ်ပူၤဖျဲးလၢအဂီၢ်,
         ဒ် ယွၤမၤလိာ်ဝဲအသိးန့ၣ်တက့ၢ်.8  ဒီးစီၤအၤဟရိၣ်လဲၤဆူတၢ်လုၢ်အလီၢ်အအိၣ်, ဒီးမၤ သံတၢ်လုၢ်တၢ်ဒဲးဘးအဂီၤဖံးဖိလၢအဂီၢ်ဒၣ်ဝဲလီၤ.
         9  ဒီး စီၤအၤဟရိၣ်အဖိခွါတဖၣ်ဟဲစိာ်တၢ်သွံၣ်ဆူအအိၣ်, ဒီး အဝဲဒၣ်ဘျၢအစုမုၢ်လၢတၢ်သွံၣ်ပူၤ,
         ဒီးပာ်ဝဲလၢတၢ် လုၢ်လီၢ်အနၢၤတဖၣ်အလိၤလီၤ. ဒီးလူလီၤကွံာ်တၢ်သွံၣ် န့ၣ်လၢတၢ်လုၢ်လီၢ်အခီၣ်ထံးလီၤ.
         10  မ့မ့ၢ်တၢ်လုၢ်တၢ် ဒဲးဘးအသိ, ဒီးအကလ့ၢ်တဖၣ်, ဒီးတၢ်အိၣ်လၢအသူၣ် အလိၤန့ၣ်ဆိၣ်ကဲၤကွံာ်လၢတၢ်လုၢ်လီၢ်အဖီခိၣ်,
         ဒ်ယွၤ မၤလိာ်စီၤမိၤရှ့အသိးန့ၣ်လီၤ.
         11  ဒီးအညၣ်, ဒီးအဖံးန့ၣ် ဆူးထီၣ်ကွံာ်လၢမ့ၣ်အူလၢပှၤသူၣ်ဒဲအလီၢ်လၢခိလီၤ.12  ဒီးမၤသံတၢ်လုၢ်မ့ၣ်အူ, ဒီးစီၤအၤဟရိၣ်အဖိခွါတဖၣ် ဟ့ၣ်အီၤလၢအသွံၣ်, ဒီးဖှံဝဲလၢတၢ်လုၢ်လီၢ်အဖီခိၣ်ဝး
         တရံးဝဲလီၤ.
         13  ဒီးဟ့ၣ်အီၤလၢတၢ်လုၢ်မ့ၣ်အူ, ဒီးအကူာ် တဖၣ်, ဒီးအခိၣ်, ဒီးအဝဲဒၣ်ဆိၣ်ကဲၤကွံာ်အီၤလၢတၢ်
         လုၢ်လီၢ်အဖီခိၣ်လီၤ.
         14  ဒီးသ့စီကွံာ်အပှံာ်, ဒီးအခီၣ်, ဒီးဆိၣ်ကဲၤကွံာ်အီၤလၢတၢ်လုၢ်မ့ၣ်အူအဖီခိၣ် လၢတၢ် လုၢ်လီၢ်အဖီခိၣ်လီၤ.15  ဒီးဟဲစိာ်ပှၤဂီၢ်မုၢ်အတၢ်လုၢ်ဒီး ဟံးန့ၢ်မဲာ်တဲးလဲးဖါ တဒုလၢအမ့ၢ်တၢ်လုၢ်တၢ်ဒဲးဘးလၢပှၤဂီၢ်မုၢ်အဂီၢ်,
         ဒီး မၤသံအီၤ, ဒီးလုၢ်အီၤလၢတၢ်ဒဲးဘးအဂီၢ်ဒ်တၢ်အခီၣ် ထံးအသိးန့ၣ်လီၤ.16  ဒီးဟဲစိာ်တၢ်လုၢ်မ့ၣ်အူ, ဒီးလုၢ်ဝဲဒ်တၢ်သိၣ်တၢ်သီ အသိးန့ၣ်လီၤ.17  ဒီးဟဲစိာ်တၢ်မၤဘူၣ်ကိၣ်, ဒီးဟံးန့ၢ်တတၢၤဒုၣ်လၢ အီၤ, ဒီးလၢတၢ်လုၢ်မ့ၣ်အူလၢမုၢ်ဂီၤအမဲာ်ညါန့ၣ်ဆိၣ်
         ကဲၤကွံာ်အီၤလၢတၢ်လုၢ်လီၢ်အဖီခိၣ်လီၤ.18  ဒီးမၤသံဂီၤဖံးတဒု, ဒီးသိဖါတဒု, တၢ်မၤဃူမၤဖိးအ တၢ်လုၢ်လၢအမ့ၢ်လၢပှၤဂီၢ်မုၢ်အဂီၢ်လီၤ.
         ဒီးစီၤအၤဟရိၣ် အဖိခွါတဖၣ်ဟ့ၣ်အီၤလၢအသွံၣ်ဒီး အဝဲဒၣ်ဖှံတၢ်လုၢ် လီၢ်အဖီခိၣ်ဝးတရံးလၢအီၤ,
         19  ဒီးဂီၤဖံးဒီးသိဖါအသိ, အမဲၢ်ဘီၣ်, ဒီးတၢ်လၢအပှံာ်အဖီခိၣ်, ဒီးအကလ့ၢ်တ ဖၣ်, ဒီးတၢ်အိၣ်လၢအသူၣ်အလိၤလီၤ.
         20  ဒီးပာ်အသိ လၢအသးနါပှၢ်အဖီခိၣ်, ဒီးအဝဲဒၣ်ဆိၣ်ကဲၤကွံာ်သိလၢ တၢ်လုၢ်လီၢ်အဖီခိၣ်လီၤ.
         21  ဒီးအသးနါပှၢ်, ဒီးအဖံဘၣ် ခိၣ်အထွဲန့ၣ်စီၤအၤဟရိၣ်ဝၢ်ဝဲလၢ တၢ်ဝၢ်လၢယွၤအမဲာ် ညါ, ဒ်ယွၤမၤလိာ်စီၤမိၤရှ့အသိးန့ၣ်လီၤ.22  ဒီးစီၤအၤဟရိၣ်ယူာ်ထီၣ်အစုဆူပှၤဂီၢ်မုၢ်အအိၣ်, ဒီး ဆိၣ်ဂ့ၤအီၤ, ဒီးဟဲလီၤလၢအလုၢ်တၢ်လုၢ်တၢ်ဒဲးဘး,
         ဒီး တၢ်လုၢ်မ့ၣ်အူ, ဒီးတၢ်လုၢ်မၤဃူမၤဖိးတၢ်တဖၣ်န့ၣ်လီၤ.23  ဒီးစီၤမိၤရှ့, ဒီးစီၤအၤဟရိၣ်လဲၤနုာ်လၢ တၢ်အိၣ်ဖှိၣ် အဒဲပူၤ, ဒီးဟဲက့ၤထီၣ်, ဒီးဆိၣ်ဂ့ၤပှၤဂီၢ်မုၢ်,
         ဒီးယွၤအလၤ အကပီၤအိၣ်ဖျါထီၣ်လၢပှၤဂီၢ်မုၢ်ခဲလၢာ်အမဲာ်ညါလီၤ.24  ဒီးမ့ၣ်အူဟဲထီၣ်လၢယွၤအမဲာ်ညါ, ဒီးအီၣ်ကွံာ်တၢ် လုၢ်မ့ၣ်အူ, ဒီးသိလၢတၢ်လုၢ်လီၢ်အဖီခိၣ်လီၤ.
         ဒီးပှၤဂီၢ် မုၢ်ထံၣ်ဘၣ်ဝဲ, ဒီးကိးပသူထီၣ်, ဒီးထိၣ်လီၤပှီၤအသးလီၤ.

၁၀101  ဒီးစီၤအၤဟရိၣ်အဖိခွါစီၤနၤဒး, ဒီးစီၤအဘံဟူၤဟံးန့ၢ် သပၢၤမ့ၣ်အူ, တဂၤတဖျၢၣ်တဂၤဖျၢၣ်, ဒီးပာ်မ့ၣ်အူ
         လၢအပူၤ, ဒီးပာ်တၢ်နၢမူဆိၣ်ကဲၤလၢအဖီခိၣ်, ဒီးမၤ ဘူၣ်ယွၤလၢမ့ၣ်အူ လီၤဆီဒၣ်တၢ်လၢအတမၤလိာ်ဘၣ်
         အီၤဘၣ်,
         2  ဒီးမ့ၣ်အူဟဲထီၣ်လၢယွၤအအိၣ်, ဒီးအီၣ် ကွံာ်အီၤ, ဒီးသံဝဲလၢယွၤအမဲာ်ညါလီၤ.3  ဒီးစီၤမိၤရှ့စံးဘၣ်စီၤအၤဟရိၣ်, အအံၤမ့ၢ်တၢ်လၢယွၤ ကတိၤတၢ်ဒီးစံး, ယကဒိးတၢ်ပာ်စီဆှံယၤလၢပှၤလၢအ
         သုးဘူးအသးဆူယအိၣ်, ဒီးလၢကယဲၢ်ပှၤဂီၢ်မုၢ်အမဲာ် ညါန့ၣ်ယကဒိးတၢ်မၤလၤကပီၤယၤလီၤ. ဒီးစီၤအၤဟ
         ရိၣ်အိၣ်ဘှီၣ်ကလာ်လီၤ.4  ဒီးစီၤမိၤရှ့ကိးန့ၢ် စီၤအၤဟရိၣ်အဖါတံၢ် စီၤဧူးစံၤအ့ လးအဖိခွါစီၤမံၡအ့လး, ဒီးစီၤအ့လံစၤဖၣ်,
         ဒီးစံးဘၣ် အီၤ, ဟဲဃီၤ, ဒီးစိာ်ကွံာ်သုဒီပုၢ်ဝဲၢ်လၢတၢ်အလီၢ်စီဆှံ အမဲာ်ညါဆူပှၤသူၣ်ဒဲအလီၢ်လၢခိန့ၣ်တက့ၢ်.
         5  ဒီးအဝဲ သ့ၣ်သုးဘူးအသး, ဒီးစိာ်ထီၣ်ကွံာ်အီၤအိၣ်ဒီးအဆ့ဆူ ပှၤသူၣ်ဒဲအလီၢ်လၢခိ, ဒ်စီၤမိၤရှ့စံးဝဲအသိးန့ၣ်လီၤ.6  ဒီးစီၤမိၤရှ့စံးဘၣ်စီၤအၤဟရိၣ်, ဒီးအဖိခွါစီၤအလၤဧ စၢ်, ဒီးစီၤအံသမၢ်, မၤအိၣ်ဘ့ၣ်ခိၣ်သုခိၣ်တဂ့ၤ,
         ဖှီသု ကူသုသိးတဂ့ၤ, ဒ်သိးသုသုတသံတဂ့ၤ, ဒီးဒ်သိးပှၤဂီၢ် မုၢ်အသုတဘၣ်တၢ်သးထီၣ်အီၤတဂ့ၤဒီး,
         မ်သုဒီပုၢ်ဝဲၢ်, ပှၤအံၣ်စရ့လးဖိဒီဟံၣ်ညါ ဟီၣ်တၢ်ယၢၤတၢ်လၢမ့ၣ်အူ လၢယွၤဆိၣ်ကဲၤဝဲအဃိန့ၣ်တက့ၢ်.
         7  ဒီးဒ်သိးသုသုတ သံတဂ့ၤဒီး, ဟးထီၣ်လၢတၢ်အိၣ်ဖှိၣ်အဒဲအကျဲစၢၤတ ဂ့ၤ. အဂ့ၢ်ဒ်အံၤ, ယွၤအသိဖှူတၢ်အိၣ်ဝဲလၢသုလိၤလီၤ.
         ဒီးမၤဝဲဒ်စီၤမိၤရှ့အတၢ်ကတိၤအသိးန့ၣ်လီၤ. ဒီးယွၤကတိၤတၢ်ဒီးစီၤအၤဟရိၣ်, ဒီးစံးဝဲဒၣ်,
         8  ဒ် သိးသုသုတသံတဂ့ၤဒီး, တုၤသုလဲၤနုာ်လၢတၢ်အိၣ်ဖှိၣ် အဒဲပူၤဒီး, စပံးထံမ့ၢ်ဂ့ၤ, သံးမ့ၢ်ဂ့ၤ,
         နဲဒၣ်ဒီးနဖိခွါတ ဖၣ်န့ၣ်အီတဂ့ၤ, မ့ၢ်တၢ်အလုၢ်အလၢ်အထူအယိာ်လီၤ လၢသုစၢၤသုသွဲၣ်အစိၤစိၤအဃၣ်ဃၣ်လီၤ.
         10  ဒီးဒ်သိး သုကနီၤဖးတၢ်စီဆှံ, ဒီးတၢ်တစီဆှံဘၣ်အဆၢ, ဒီး တၢ်ကဆှီ, ဒီးတၢ်တကဆှီဘၣ်အဆၢ,
         11  ဒီးဒ်သိးသု ကသိၣ်လိပှၤအံၣ်စရ့လးဖိလၢ ကယဲၢ်တၢ်မၤလိာ်လၢ ယွၤစံးဘၣ်အီၤလၢစီၤမိၤရှ့အစုပူၤန့ၣ်လီၤ.12  ဒီးစီၤမိၤရှ့စံးဘၣ် စီၤအၤဟရိၣ်ဒီးအဖိခွါတဖၣ်လၢအ အိၣ်လီၤတဲာ်, စီၤအလၤဧစၢ်ဒီးစီၤအံသမၢ်,
         ဟံးန့ၢ်တၢ် အိၣ်လီၤတဲာ်လၢတၢ်လုၢ်လၢမ့ၣ်အူ, လၢယွၤအဂီၢ်, တၢ် မၤဘူၣ်ကိၣ်န့ၣ်, ဒီးအီၣ်အီၤတအိၣ်ဒီးကိၣ်မံၣ်လၢတၢ်
         လုၢ်လီၢ်အဃၢၤတက့ၢ်. အဂ့ၢ်ဒ်အံၤ, မ့ၢ်တၢ်စီဆှံက တၢၢ်လီၤ.13  ဒီးသုဘၣ်အီၣ်အီၤလၢအလီၢ်စီဆှံအပူၤလီၤ. အဂ့ၢ်ဒ် အံၤ, မ့ၢ်နဂီၢ်ဒီးနဖိခွါတဖၣ်အဂီၢ်လၢတၢ်လုၢ်မ့ၣ်အူလၢ
         ယွၤအဂီၢ်တဖၣ်အကျါလီၤ. အဂ့ၢ်ဒ်အံၤ, တၢ်မၤလိာ် ယၤဒ်န့ၣ်လီၤ.14  ဒီးသးနါပှၢ်အဝၢ်, ဒီးဖံဘၣ်ခိၣ်အဝံၢ်န့ၣ်သုဘၣ်အီၣ် လၢတၢ်အလီၢ်ကဆှီ, နဲဒၣ်ဒီးနဖိခွါ, ဒီးနဖိမုၣ်အိၣ်ဒီး
         နၤလီၤ. အဂ့ၢ်ဒ်အံၤ, မ့ၢ်နဂီၢ်ဒီးနဖိခွါအဂီၢ်လၢတၢ်ဟ့ၣ် လၢပှၤအံၣ်စရ့လးဖိအတၢ်လုၢ်မၤဃူမၤဖိးအကျါလီၤ.15  ဖံဘၣ်ခိၣ်အဝံၢ်ဒီးသးနါပှၢ်အဝၢ်န့ၣ်, ပှၤဘၣ်ဟဲစိာ် ဒီးတၢ်လုၢ်မ့ၣ်အူလၢတၢ်သိ, ဒ်သိးအကဝၢ်ဝဲလၢတၢ်
         ဝၢ်လၢယွၤအမဲာ်ညါလီၤ. ဒီးကကဲထီၣ်နတၢ်ဒီးနဖိခွါ လၢအအိၣ်ဒီးနၤအတၢ်လီၤ. မ့ၢ်တၢ်အလုၢ်အလၢ်အထူ
         အယိာ်, ဒ်ယွၤမၤလိာ်ဝဲအသိးန့ၣ်လီၤ.16  ဒီးစီၤမိၤရှ့ဃုတၢ်လုၢ်တၢ်ဒဲးဘး အမဲာ်တဲးလဲးတဒုသ ပှၢ်ပှၢ်, ဒီးကွၢ်ကွၢ်, မ့ၣ်အူအီၣ်ကွံာ်လံအီၤလံဒီးအသး
         ထီၣ်ဘၣ်စီၤအၤဟရိၣ်အဖိခွါ လၢအအိၣ်လီၤတဲာ်, စီၤ အလၤဧစၢ်ဒီးစီၤအံသမၢ်, ဒီးစံးဝဲဒၣ်,
         17  သုတအီၣ်ဘၣ် တၢ်လုၢ်တၢ်ဒဲးဘးလၢတၢ်အလီၢ်စီဆှံအပူၤဘၣ်, မ့ၢ်အ ဘၣ်မနုၤလဲၣ်, မ့ၢ်တၢ်စီဆှံကတၢၢ်ဒီးတၢ်ဟ့ၣ်လီၤသုဒ်
         သိးသုကစိာ်တၢ်အိၣ်ဖှိၣ်အတၢ်ဒဲးဘး, ဒီးမၤတၢ်ပူၤဖျဲးလၢ အဂီၢ်လၢယွၤအမဲာ်ညါလီၤ.
         18  ကွၢ်ကွၢ်, ပှၤတဟဲစိာ်ဘၣ် အသွံၣ်ဆူတၢ်အလီၢ်စီဆှံအပူၤဘၣ်, သုဂ့ၤအီၣ်အီၤလၢ တၢ်အလီၢ်စီဆှံပူၤ,
         ဒ်ယမၤလိာ်တၢ်အသိးန့ၣ်လီၤ.19  ဒီးစီၤအၤဟရိၣ်စံးဘၣ်စီၤမိၤရှ့, ကွၢ်ကွၢ်, တၢ်လၢမုၢ် မဆါတနံၤအံၤအဝဲသ့ၣ်လုၢ်အတၢ်လုၢ်တၢ်ဒဲးဘး,
         ဒီး အတၢ်လုၢ်မ့ၣ်အူလၢယွၤအမဲာ်ညါ, ဒီးတၢ်ဘၣ်ယၤဒ် တၢ်န့ၣ်တဖၣ်အသိး, ဒီးယမ့ၢ်အီၣ်တၢ်လုၢ်တၢ်ဒဲးဘး
         လၢမုၢ်မဆါတနံၤအံၤဒီး, မ့ၢ်အဂ့ၤလၢယွၤအမဲာ်ညါစ့ၢ် ကီးဧါ. ဒီးစီၤမိၤရှ့ကနၣ်ဝဲ, ဒီးဂ့ၤဝဲလၢအမဲာ်ညါလီၤ.

၁၁111  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံး ဘၣ်အီၤ,
         2  ကတိၤတၢ်ဒီးပှၤအံၣ်စရ့လးဖိဒီးစံး, အအံၤ မ့ၢ်ဆၣ်ဖိကီၢ်ဖိလၢသုကအီၣ်ဘၣ်, လၢကယဲၢ်ဆၣ်ဖိကီၢ်
         ဖိလၢဟီၣ်ခိၣ်ချၢအကျါန့ၣ်လီၤ.
         3  ကယဲၢ်တၢ်လၢအမၤ သ့ၣ်ဖးအခီၣ်, ဒီးအခီၣ်သ့ၣ်ဖး, ဒီးကလိာ်ထီၣ်အဆၣ်, လၢဆၣ်ဖိကီၢ်ဖိတမံၤလၢ်လၢ်န့ၣ်သုကအီၣ်ဘၣ်လီၤ.4  ဘၣ်ဆၣ်ဒီးအအံၤ မ့ၢ်တၢ်လၢအကလိာ်ထီၣ်အဆၣ် မ့ၢ်ဂ့ၤ, တၢ်လၢအမၤသ့ၣ်ဖးအခီၣ်မ့ၢ်ဂ့ၤ, လၢသုတဘၣ်
         အီၣ်ဘၣ်အီၤန့ၣ်ကီၤလၤအူးလီၤ. အဂ့ၢ်ဒ်အံၤ, ကလိာ် ထီၣ်အဆၣ်ဘၣ်ဆၣ်ဒီးတမၤသ့ၣ်ဖးအခီၣ်ဘၣ်, မ့ၢ်တၢ်
         တကဆှီဘၣ်လၢသုဂီၢ်လီၤ.
         5  ဒီးၡဖးလီၤ. အဂ့ၢ်ဒ်အံၤ, ကလိာ်ထီၣ်အဆၣ်ဘၣ်ဆၣ်ဒီး, တမၤသ့ၣ်ဖးဘၣ်အ ခီၣ်ဘၣ်. အဝဲန့ၣ်မ့ၢ်တၢ်တကဆှီဘၣ်လၢသုဂီၢ်လီၤ.6  ဒီးယူၣ်လီၤ. အဂ့ၢ်ဒ်အံၤ, ကလိာ်ထီၣ်အဆၣ်ဘၣ် ဆၣ်ဒီး, တမၤသ့ၣ်ဖးအခီၣ်ဘၣ်, အဝဲန့ၣ်တကဆှီ
         ဘၣ်လၢသုဂီၢ်ဘၣ်.7  ဒီးထိးလီၤ. အဂ့ၢ်ဒ်အံၤ, မၤသ့ၣ်ဖးအခီၣ်, ဒီးအခီၣ် သ့ၣ်ဖးဘၣ်ဆၣ်ဒီး, တကလိာ်ထီၣ်အဆၣ်ဘၣ်.
         အဝဲ န့ၣ်တကဆှီဘၣ်လၢသုဂီၢ်ဘၣ်.
         8  အညၣ်န့ၣ် သုတ အီၣ်တဂ့ၤ, ဒီးအစိၣ်န့ၣ်သုတထိးတဂ့ၤ.9  အအံၤမ့ၢ်တၢ်လၢသုကအီၣ်ဘၣ် လၢတၢ်လၢအအိၣ် လၢထံကျါခဲလၢာ်အကျါန့ၣ်လီၤ. ကယဲၢ်တၢ်လၢအ အိၣ်ဒီးအဒံး,
         ဒီးအသဒံၣ်လၢထံကျါ, လၢပီၣ်လဲၣ်ပူၤ, လၢထံကျိတဖၣ်အပူၤ, တမံၤလၢ်လၢ်န့ၣ် သုကအီၣ် ဘၣ်အီၤလီၤ.10  ဒီးကယဲၢ်တၢ်လၢအဒံးတအိၣ်, အသဒံၣ်တအိၣ်လၢ ပီၣ်လဲၣ်ပူၤ, ဒီးလၢထံကျိတဖၣ်အပူၤ, လၢတၢ်လဲၤတၢ်
         လၢထံကျါခဲလၢာ်အကျါ, ဒီးတၢ်သးလၢအအိၣ်လၢ ထံကျါခဲလၢာ်အကျါန့ၣ် မ့ၢ်တၢ်သးဘၣ်အၢလၢသုဂီၢ် လီၤ.
         11  ကကဲထီၣ်တၢ်သးဘၣ်အၢလၢသုဂီၢ်လီၤ, သုတ အီၣ်အညၣ်တဂ့ၤ, ဒီးသုဘၣ်သးဘၣ်အၢအစိၣ်လီၤ.―12  ကယဲၢ်တၢ်လၢအဒံးတအိၣ်, အသဒံၣ်တအိၣ်လၢထံ ကျါတမံၤလၢ်လၢ်န့ၣ်မ့ၢ်တၢ်သးဘၣ်အၢလၢသုဂီၢ်လီၤ.13  အအံၤမ့ၢ်တၢ်လၢ သုဘၣ်ပာ်လၢတၢ်သးဘၣ်အၢလၢ ထိၣ်အကျါန့ၣ်လီၤ. အီၣ်အီၤတဂ့ၤ. မ့ၢ်တၢ်သးဘၣ် အၢလီၤ.
         လံာ်ကြီကြၣ်, ဒီးလီတာ်ဖးဒိၣ်, ဒီးလံာ်ထိး ထံ,
         14  ဒီးလံာ်ဃး, ဒီးလံာ်ထိးထီၣ် ဒ်အကလုာ်အ သိး,
         15  ကယဲၢ်စိးဝၣ်ဃးဒ်အကလုာ်အသိး,
         16  ဒီးထိၣ် ကီၤလၤအူး, ဒီးထိၣ်သဘၣ်, ဒီးထိၣ်ၡဃး, ဒီးလံာ်ပီၢ် တ့ဒ်အကလုာ်အသိး,
         17  ဒီးဒိကအိ, ဒီးထိၣ်ကံၣ်ပီၣ်လဲၣ် ဒီးထိၣ်ဂီၤဖံး,
         18  ဒီးထိၣ်လဲၤလုးတကုာ်, ဒီးထိၣ်စီၢ်မီ, ဒီးလီတာ်ဝါ,
         19  ဒီးထိၣ်ဒိၣ်ဃၤစး, ဒီးဝါလၢၢ်ထံဒ်အက လုာ်အသိး, ဒီးဘီစံၣ်ဃီၣ်, ဒီးဘျါဧိၤတြၤဧိၤန့ၣ်လီၤ.20  ကယဲၢ်တၢ်လၢအယူၤ, ဒီးဟးလၢအခီၣ်လွံၢ်ခီန့ၣ်မ့ၢ် တၢ်သးဘၣ်အၢလၢသုဂီၢ်လီၤ.
         21  ဘၣ်ဆၣ်ဒီးလၢကယဲၢ် တၢ်အယူၤဒီးဟးလၢအခီၣ်လွံၢ်ခီအကျါန့ၣ် သုကအီၣ် ဘၣ်တၢ်တဖၣ်အံၤလီၤ. တၢ်လၢအအိၣ်ဒီးအကံၣ်လၢ
         အခီၣ်အဖီခိၣ်ဒ်သိးအကစံၣ်လၢအီၤ လၢဟီၣ်ခိၣ်ချၢ လီၤ.
         22  လၢတၢ်တဖၣ်န့ၣ်အကျါ သုကအီၣ်ဘၣ်ဒွဲၣ်ဒ်အ ကလုာ်အသိး, ဒီးဒွဲၣ်စ့လၣ်ဒ်အကလုာ်အသိးဒီးဒွဲၣ်သ
         ဘၣ်ဒ်အကလုာ်အသိး, ဒီးဒွဲၣ်ဃကာ်ဒ်အကလုာ်အ သိးန့ၣ်လီၤ.
         23  ဒီးကယဲၢ်တၢ်အဂၤလၢအယူၤဒီးဟးလၢ အခီၣ်လွံၢ်ခီန့ၣ်မ့ၢ်တၢ်သးဘၣ်အၢလၢသုဂီၢ်ခဲလၢာ်လီၤ.24  ဒီးသုကကဲထီၣ်တၢ်တကဆှီဘၣ် လၢအအံၤအဃိ, ဒီးကယဲၢ်ပှၤလၢအထိးဘၣ်အစိၣ် တဂၤလၢ်လၢ်န့ၣ်က ကဲထီၣ်တၢ်တကဆှီဘၣ်တုၤမုၢ်ဟါလီၤ.
         25  ဒီးကယဲၢ် ပှၤလၢအစိာ်အစိၣ်, ဘၣ်ဆှုၣ်အကူအသိး, ဒီးကကဲ ထီၣ်တၢ်တကဆှီဘၣ်တုၤမုၢ်ဟါလီၤ.26  ကယဲၢ်ဆၣ်ဖိကီၢ်ဖိလၢအတမၤသ့ၣ်ဖးအခီၣ်, ဒီးအ ခီၣ်တသ့ၣ်ဖးဘၣ်, ဒီးတကလိာ်ထီၣ်အဆၣ်ဘၣ်တမံၤ
         လၢ်လၢ်အစိၣ်န့ၣ် မ့ၢ်တကဆှီဘၣ်လၢသုဂီၢ်, ဒီးက ယဲၢ်ပှၤလၢအထိးဘၣ်အီၤန့ၣ် ကကဲထီၣ်တၢ်တကဆှီ
         ဘၣ်တုၤမုၢ်ဟါလီၤ.27  ဒီးလၢကယဲၢ်ဆၣ်ဖိကီၢ်ဖိ လၢအဟးလၢအခီၣ်လွံၢ်ခီ အကျါန့ၣ် တၢ်လၢအဟးလၢအခီၣ်ညါသးတမံၤလၢ် လၢ်မ့ၢ်တၢ်တကဆှီဘၣ်လၢသုဂီၢ်လီၤ.
         ကယဲၢ်ပှၤလၢ အထိးဘၣ်အစိၣ်န့ၣ် ကကဲထီၣ်တၢ်တကဆှီဘၣ်တုၤ မုၢ်ဟါလီၤ.
         28  ဒီးပှၤလၢအစိာ်အစိၣ်န့ၣ် ဘၣ်ဆှုၣ်အကူ အသိး, ဒီးကဲထီၣ်တၢ်တကဆှီဘၣ် တုၤမုၢ်ဟါလီၤ. အဝဲန့ၣ်မ့ၢ်တကဆှီဘၣ်လၢသုဂီၢ်လီၤ.29  ဒီးလၢတၢ်အစွါလၢအစွါလၢ ဟီၣ်ခိၣ်ချၢအကျါန့ၣ် အအံၤမ့ၢ်တၢ်တကဆှီဘၣ်လၢသုဂီၢ်လီၤ. ခီဃိလး,
         ဒီး ယူၣ်ဧၣ်ကၤဘၢ်, ဒီးပျဲာ်စဘးဒ်အကလုာ်အသိး,
         30  ဒီးဒီ လ့ၢ်, ဒီးခွံၣ်ယဲၤ, ဒီးခွံၣ်လတၤ, ဒီးခွံၣ်ဒိ, ဒီးခွံၣ်ထံၣ်ၡနး လီၤ.
         31  အန့ၣ်မ့ၢ်တၢ်တကဆှီဘၣ်လၢသုဂီၢ်လၢကယဲၢ် တၢ်လၢအစွါအကျါလီၤ. တုၤအသံဝဲဒီး, ပှၤလၢအထိး ဘၣ်အီၤတဂၤလၢ်လၢ်,
         ကကဲထီၣ်တၢ်တကဆှီဘၣ်တုၤ မုၢ်ဟါလီၤ.
         32  ဒီးတၢ်လၢတၢ်န့ၣ်တမံၤမံၤသံဝံၤဒီးလီၤတဲာ် လၢအလိၤတမံၤလၢ်လၢ်န့ၣ် ကကဲထီၣ်လၢတၢ်တက ဆှီဘၣ်လီၤ.
         လီခီသ့ၣ်မ့ၢ်ဂ့ၤ, တၢ်အကူအသိးမ့ၢ်ဂ့ၤ, တၢ် ဖံးမ့ၢ်ဂ့ၤ, ထၢၣ်မ့ၢ်ဂ့ၤ, ဖဲဒၣ်တၢ်လၢပှၤမၤတၢ်လၢအပူၤမ့ၢ်
         ဂ့ၤ, ပှၤဘၣ်ပာ်လီၤအီၤလၢထံကျါ, ဒီးကကဲထီၣ်တၢ်တ ကဆှီဘၣ်တုၤမုၢ်ဟါလီၤ. ဒီးကကဆှီထီၣ်က့ၤလီၤ.33  ဒီးကယဲၢ်လီခီဟီၣ်ခိၣ်ဖဲတၢ်န့ၣ်တမံၤမံၤ လီၤတဲာ်လၢ အပူၤန့ၣ်တၢ်အိၣ်လၢအပူၤခဲလၢာ် ကကဲထီၣ်တကဆှီ
         ဘၣ်, ဒီးသုဘၣ်မၤသ့ၣ်ဖးအီၤလီၤ.
         34  ဒီးထံလၢလီခီန့ၣ် မ့ၢ်ဘၣ်တၢ်အီၣ်လၢပှၤအီၣ်ဝဲတမံၤမံၤဒီး, ကကဲထီၣ်တၢ် တကဆှီဘၣ်, ဒီးတၢ်အီခဲလၢာ်လၢပှၤအီဝဲလၢလီခီတ
         ဖျၢၣ်ဖျၢၣ်န့ၣ်အပူၤကကဲထီၣ်တၢ်တကဆှီဘၣ်လီၤ.35  ဒီးကယဲၢ်တၢ်လၢအစိၣ်လီၤတဲာ်လၢအလိၤန့ၣ် ကကဲ ထီၣ်တၢ်တကဆှီဘၣ်ခဲလၢာ်လီၤ. ဖၣ်ကပူၤမ့ၢ်ဂ့ၤ,
         သ ပၢၤအလီၢ်မ့ၢ်ဂ့ၤ, ကဘၣ်တၢ်မၤဟးဂီၤအီၤလီၤ. မ့ၢ်တၢ် တကဆှီဘၣ်, ဒီးကကဲထီၣ်တၢ်တကဆှီဘၣ်လၢသုဂီၢ်
         လီၤ.
         36  ဘၣ်ဆၣ်ဒီးထံထီၣ်ပၢၢ်, ဒီးတၢ်ပူၤလၢထံအိၣ် အါအါကလဲာ်န့ၣ်ကကဆှီလီၤ. မ့မ့ၢ်တၢ်လၢအထိးအ စိၣ်,
         ကကဲထီၣ်တၢ်တကဆှီဘၣ်လီၤ.37  ဒီးအစိၣ်မ့ၢ်လီၤတဲာ်လၢတၢ်ချံလၢ အကဘၣ်ဖှံအသး လၢပှၤကဖှံဝဲဒီး, တၢ်ကကဆှီလီၤ.
         38  မ့မ့ၢ်တၢ်အချံန့ၣ် မ့ၢ်ဘၣ်ဒီးထံ, ဒီးအစိၣ်လီၤတဲာ်လၢအလိၤဒီး, တက ဆှီဘၣ်လၢသုဂီၢ်လီၤ.39  ဒီးဆၣ်ဖိကီၢ်ဖိလၢသုကအီၣ်ဘၣ်အီၤ မ့ၢ်သံတဒုဒုဒီး, ပှၤလၢအထိးအစိၣ်န့ၣ်ကကဲထီၣ်တၢ်တကဆှီဘၣ်တုၤ
         မုၢ်ဟါလီၤ.
         40  ဒီးပှၤလၢအအီၣ်အညၣ်န့ၣ်ဘၣ်ဆှုၣ်အ ကူအသိး, ဒီးကဲထီၣ်တၢ်တကဆှီဘၣ်တုၤမုၢ်ဟါလီၤ. ဒီးပှၤလၢအစိာ်အစိၣ်,
         ဘၣ်ဆှုၣ်အကူအသိး, ဒီးကဲ ထီၣ်တၢ်တကဆှီဘၣ်တုၤမုၢ်ဟါလီၤ.41  ဒီးကယဲၢ်တၢ်စွါလၢအစွါလၢဟီၣ်ခိၣ်ချၢ, မ့ၢ်တၢ်သး ဘၣ်အၢလီၤ, သုတအီၣ်အီၤတဂ့ၤ.
         42  ကယဲၢ်တၢ်စွါလၢ အဟၢဖၢ, ဒီးကယဲၢ်တၢ်လၢအစွါလၢအခီၣ်လွံၢ်ခီ, ဒီး တၢ်လၢအခီၣ်အိၣ်အါခီလၢတၢ်စွါလၢ
         အစွါလၢဟီၣ် ခိၣ်ချၢအကျါတမံၤလၢ်လၢ်န့ၣ် သုတအီၣ်အီၤနီတမံၤ တဂ့ၤ. အဂ့ၢ်ဒ်အံၤ, မ့ၢ်တၢ်သးဘၣ်အၢလီၤ.43  သုတမၤဘၣ်အၢလီၤသုသးဒီးတၢ်စွါလၢအစွါ, ဒီးသု တမၤတကဆှီဘၣ်သုသးဒီးအီၤ ဒ်သိးသုကကဲထီၣ်တၢ် တကဆှီဘၣ်လၢအီၤတဂ့ၤ.44  အဂ့ၢ်ဒ်အံၤ, ယမ့ၢ်ယွၤသုကစၢ်လီၤ. သုဘၣ်မၤစီဆှံ သုသး, ဒီးကဲထီၣ်ပှၤစီဆှံလီၤ. အဂ့ၢ်ဒ်အံၤ,
         ယမ့ၢ်တၢ် စီဆှံလီၤ. ဒီးသုတမၤတကဆှီဘၣ်သုသးဒီးတၢ်စွါလၢ အစွါလၢဟီၣ်ခိၣ်ချၢနီတမံၤတဂ့ၤ.
         45  အဂ့ၢ်ဒ်အံၤ, ယမ့ၢ် ယွၤလၢအဒုးဟဲထီၣ်သုလၢ ကီၢ်အဲၤကူပတူးအပူၤ, ဒ် သိးယကကဲထီၣ်သုကစၢ်လီၤ.
         ဒီးသုဘၣ်စီဆှံလီၤ. အ ဂ့ၢ်ဒ်အံၤ, ယစီဆှံလီၤ.46  အန့ၣ်မ့ၢ်တၢ်သိၣ်တၢ်သီဘၣ်ဃးဒီးဆၣ်ဖိကီၢ်ဖိ, ဒီး ထိၣ်ဖိလံၣ်ဖိ, ဒီးကယဲၢ်တၢ်သးဂဲၤလၢထံကျါ,
         ဒီးက ယဲၢ်တၢ်လၢအစွါလၢဟီၣ်ခိၣ်ချၢခဲလၢာ်လီၤ.
         47  ဒ်သိးပှၤ ကနီၤဖးတၢ်ကဆှီ, ဒီးတၢ်တကဆှီဘၣ်အဆၢ, ဒီး ဆၣ်ဖိကီၢ်ဖိလၢပှၤကအီၣ်ဘၣ်အီၤ, ဒီးဆၣ်ဖိကီၢ်ဖိလၢ
         ပှၤတဘၣ်အီၣ်ဘၣ်အီၤဘၣ်အဂ့ၢ်လီၤ.

၁၂121  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,―ကတိၤတၢ် ဒီးပှၤအံၣ်စရ့လးဖိဒီးစံး, ပိာ်မုၣ်တဂၤမ့ၢ်ဒၢထီၣ်ဒီးဆံး
         စၢ်န့ၢ်ဖိပိာ်ခွါဒီး, ကကဲထီၣ်တၢ်တကဆှီဘၣ်နွံနံၤလီၤ. ဒ်မုၢ်နံၤလၢအအိၣ်လီၤဖးဝဲ လၢအတၢ်ဆါအဃိတဖၣ်
         အသိးန့ၣ်ဘၣ်ကဲထီၣ်တၢ်တကဆှီဘၣ်လီၤ.3  ဒီးဃိးနံၤတနံၤန့ၣ် ဖိသၣ်ကဒိးတၢ်ကူးတရံးအတၢ် အဖံးလီၤ.
         4  ဒီးဘၣ်အိၣ်ဒံးလၢတၢ်သွံၣ်ဘၣ်ဃးဒီးအ တၢ်မၤကဆှီအပူၤ, သၢဆံသၢနံၤလီၤ. အတၢ်တကဆှီ ဘၣ်အမုၢ်နံၤတဖၣ်တချုးပှဲၤထီၣ်ဒံးဘၣ်ဒီး,
         တဘၣ်ထိး တၢ်စီတၢ်ဆှံနီတမံၤဘၣ်. ဒီးတဘၣ်ဟဲနုာ်ဘၣ်လၢတၢ် အလီၢ်စီဆှံအပူၤဘၣ်.5  ဒီးမ့ၢ်ဆံးစၢ်န့ၢ်အဖိပိာ်မုၣ်ဒီး, ဘၣ်ကဲထီၣ်တၢ်တက ဆှီဘၣ်ခံနွံ, ဒ်အအိၣ်လီၤမုၢ်လီၤဖးဝဲအသိး,
         ဒီးဘၣ် အိၣ်ဒံးလၢတၢ်သွံၣ်ဘၣ်ဃးဒီးအတၢ်မၤကဆှီန့ၣ်ဃုဆံ ဃုနံၤလီၤ.
         6  ဒီးလၢအဖိခွါအဃိမ့ၢ်ဂ့ၤ, လၢအဖိမုၣ်အ ဃိမ့ၢ်ဂ့ၤ, တုၤအမုၢ်နံၤဘၣ်ဃးဒီး အတၢ်မၤကဆှီန့ၣ် ပှဲၤထီၣ်ဒီး,
         ဘၣ်ဟဲစိာ်သိဖိတနံၣ်ဖိတဒုလၢတၢ်လုၢ်မ့ၣ် အူအဂီၢ်, ဒီးကးက့ၣ်ဖိတဘ့ၣ်မ့ၢ်ဂ့ၤ, ထိၣ်လွံၢ်ဘုၣ်တ
         ဘ့ၣ်မ့ၢ်ဂ့ၤ, လၢတၢ်လုၢ်တၢ်ဒဲးဘးအဂီၢ်ဆူတၢ်အိၣ်ဖှိၣ် အဒဲအကျဲစၢၤ, ဆူပှၤလုၢ်တၢ်အဒိၣ်အအိၣ်,
         7  ဒီးအဝဲ ဒၣ်ကလုၢ်အီၤလၢယွၤအမဲာ်ညါ, ဒီးမၤတၢ်ပူၤဖျဲးလၢအ ဂီၢ်, ဒီးကကဆှီထီၣ်လၢအသွံၣ်ပုာ်ထီၣ်အဂ့ၢ်လီၤ.
         ပှၤ လၢအဆံးစၢ်န့ၢ်အဖိခွါမ့ၢ်ဂ့ၤ, အဖိမုၣ်မ့ၢ်ဂ့ၤ, အန့ၣ်မ့ၢ် အတၢ်သိၣ်တၢ်သီလီၤ.8  ဒီးအစုမ့ၢ်တချုးန့ၢ်ဘၣ်သိဖိဒီး, ဘၣ်ဟဲစိာ်ထိၣ်လွံၢ် ဘုၣ်ခံဘ့ၣ်မ့ၢ်ဂ့ၤ, ကးက့ၣ်ဖိခံဘ့ၣ်မ့ၢ်ဂ့ၤ,
         တဘ့ၣ်လၢ တၢ်လုၢ်မ့ၣ်အူအဂီၢ်, ဒီးတဘ့ၣ်ဒၣ်လၢတၢ်လုၢ်တၢ်ဒဲး ဘးအဂီၢ်လီၤ. ဒီးပှၤလုၢ်တၢ်အဒိၣ်ဘၣ်မၤတၢ်ပူၤဖျဲးလၢ
         အဂီၢ်, ဒီးကကဆှီထီၣ်ဝဲလီၤ.

၁၃131  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံးဝဲ ဒၣ်,
         2  တုၤပှၤတဂၤအိၣ်ဒီးတၢ်ပြုထီၣ်တဖျၢၣ်မ့ၢ်ဂ့ၤ, အ လီၢ်လၢအဖံးလီၤသဘျံးမ့ၢ်ဂ့ၤ အလီၢ်လၢအဖံးဝါထီၣ်
         မ့ၢ်ဂ့ၤ, လၢအညၣ်အဖံးလိၤဒ်တၢ်တီၢ်ဆါအသိးဒီး, ပှၤ ဘၣ်ဟဲစိာ်အီၤဆူပှၤလုၢ်တၢ်အဒိၣ်စီၤအၤဟရိၣ်အအိၣ်,
         မ့တမ့ၢ်ဘၣ်ဒ်န့ၣ်ဒီး, ဆူအဖိခွါတဂၤ, ပှၤလုၢ်တၢ်အ ဒိၣ်တဂၤအအိၣ်လီၤ.3  ဒီးပှၤလုၢ်တၢ်အဒိၣ်ဘၣ်ကွၢ်တၢ်လီၢ်လၢအညၣ်အဖံး လိၤ, ဒီးအဆူၣ်လၢတၢ်တီၢ်လီၢ်မ့ၢ်ဝါထီၣ်ဒီး,
         တၢ်တီၢ် အလီၢ်မ့ၢ်ယိာ်ဆူအညၣ်အဖံးလာ်ဒီး, မ့ၢ်တၢ်ဆါအၢ အတၢ်တီၢ်လီၤ. ဒီးပှၤလုၢ်တၢ်အဒိၣ်ဘၣ်ကွၢ်အီၤ,
         ဒီး ဘၣ်ပာ်အီၤလၢတၢ်တကဆှီဘၣ်လီၤ.4  ဒီးအလီၢ်လၢအဖံးဝါထီၣ်မ့ၢ်ဝါလၢအညၣ်အဖံးလိၤ, ဒီးမ့ၢ်တယိာ်ဘၣ်ဆူအဖံးလာ်, ဒီးအဆူၣ်တဝါထီၣ်
         ဘၣ်ဒီး, ပှၤလုၢ်တၢ်အဒိၣ်ဘၣ်ကးတံာ်ဃာ်တၢ်တီၢ်န့ၣ် နွံနံၤလီၤ.
         5  ဒီးနွံနံၤတနံၤန့ၣ်ပှၤလုၢ်တၢ်အဒိၣ်ဘၣ်ကွၢ် ကဒီးအီၤ, ဒီးကွၢ်ကွၢ်, တၢ်တီၢ်လၢအလိၤမ့ၢ်အိၣ်ဒၣ်အ
         တၢ်, ဒီးတၢ်တီၢ်အလီၢ်မ့ၢ်တလဲၢ်ထီၣ်ဘၣ်လၢအဖံးလိၤ ဒီး, ပှၤလုၢ်တၢ်အဒိၣ်ဘၣ်ကးတံာ်ဃာ်အီၤနွံနံၤဒံးလီၤ.6  ဒီးနွံနံၤတနံၤန့ၣ် ပှၤလုၢ်တၢ်အဒိၣ်ဘၣ်ကွၢ်ကဒီးအီၤ, ဒီးကွၢ်ကွၢ်, တၢ်တီၢ်အလီၢ်န့ၣ်မ့ၢ်ဃးထီၣ်,
         ဒီးတၢ်တီၢ် အလီၢ်မ့ၢ်တလဲၢ်ထီၣ်ဘၣ်လၢအဖံးလိၤဘၣ်ဒီး, ပှၤလုၢ် တၢ်အဒိၣ်ဘၣ်ပာ်အီၤလၢတၢ်ကဆှီလီၤ.
         မ့ၢ်အလီၢ်လၢ အဖံးလီၤသဘျံးလီၤ. ဒီးဘၣ်ဆှုၣ်အကူအသိး, ဒီးက ဆှီထီၣ်ဝဲလီၤ.7  မ့မ့ၢ်အလီၢ်လၢအဖံးလီၤသဘျံးန့ၣ် မ့ၢ်လဲၢ်ထီၣ်အါ အါကလဲာ်လၢပှၤလုၢ်တၢ်အဒိၣ်ကွၢ်အီၤလၢ အကဆှီ
         ထီၣ်အဂ့ၢ်အလီၢ်ခံန့ၣ်ဒီး, ပှၤလုၢ်တၢ်အဒိၣ်ဘၣ်ကွၢ်က ဒီးအီၤလီၤ.8  ဒီးပှၤလုၢ်တၢ်အဒိၣ်မ့ၢ်ကွၢ်, ဒီးကွၢ်ကွၢ်, အလီၢ်လၢ အဖံးလီၤသဘျံးန့ၣ်မ့ၢ်လဲၢ်ထီၣ်ဒီး,
         ပှၤလုၢ်တၢ်အဒိၣ်ဘၣ် ပာ်အီၤလၢတၢ်တကဆှီဘၣ်လီၤ. မ့ၢ်တၢ်ဆါအၢလီၤ.9  တုၤတၢ်ဆါအၢအတၢ်တီၢ်အိၣ်ဝဲလၢ ပှၤတဂၤအလိၤ ဒီး, ပှၤဘၣ်ဟဲစိာ်အီၤဆူပှၤလုၢ်တၢ်အဒိၣ်အအိၣ်,
         10  ဒီး ပှၤလုၢ်တၢ်အဒိၣ်ကကွၢ်, ဒီးကွၢ်ကွၢ်, တၢ်ပြုထီၣ်တ ဖျၢၣ်မ့ၢ်ဝါလၢအဖံးလိၤ, ဒီးမၤဝါထီၣ်အဆူၣ်ဒီးညၣ်မူ
         သံကစဲာ်မ့ၢ်အိၣ်လၢတၢ်ပူၤလီၢ်ဒီး,
         11  မ့ၢ်တၢ်ဆါအၢလီၢ် လံၤလၢအညၣ်အဖံး, ဒီးပှၤလုၢ်တၢ်အဒိၣ်ပာ်အီၤလၢ တၢ်တကဆှီဘၣ်, ဒီးတဘၣ်ကးတံာ်ဃာ်အီၤဘၣ်,
         အ ဂ့ၢ်ဒ်အံၤ, မ့ၢ်အတကဆှီဘၣ်လီၤ.
         12  ဒီးတၢ်ဆါအၢမ့ၢ်လဲၢ်ထီၣ်လၢအဖံးလိၤ, ဒီးတၢ်ဆါအၢမ့ၢ်အိၣ်လၢအဖံးလိၤဒီဂၤညါ, တၢ်တီၢ်န့ၣ်အိၣ်လၢအခိၣ်ပၢၢ်လၢအခီၣ်,
         ဖဲဒၣ်ပှၤလုၢ်တၢ်အဒိၣ်ကွၢ်ဝဲဒီး,―13  ပှၤလုၢ်တၢ်အဒိၣ်ဘၣ်ကွၢ်, ဒီးကွၢ်ကွၢ်, တၢ်ဆါအၢမ့ၢ် အိၣ်လၢအညၣ်လိၤဒီဂၤညါဒီး, ဘၣ်ပာ်တၢ်တီၢ်န့ၣ်လၢ
         တၢ်ကဆှီလီၤ. ဝါထီၣ်ဝဲခဲလၢာ်လီၤ. မ့ၢ်တၢ်ကဆှီလီၤ.14  ဘၣ်ဆၣ်ဒီးတုၤညၣ်သံကစဲာ်အိၣ်ဖျါထီၣ်လၢအလိၤ ဒီး, ကကဲထီၣ်တၢ်တကဆှီဘၣ်လီၤ.
         15  ဒီးပှၤလုၢ်တၢ် အဒိၣ်ဘၣ်ကွၢ်အညၣ်မူန့ၣ်, ဒီးပာ်အီၤလၢတၢ်တကဆှီ ဘၣ်လီၤ. ညၣ်သံကစဲာ်န့ၣ်မ့ၢ်တၢ်တကဆှီဘၣ်,
         မ့ၢ်တၢ် ဆါအၢလီၤ.
         16  မ့တမ့ၢ်ဘၣ်ဒ်န့ၣ်ဒီးအညၣ်သံကစဲာ်မ့ၢ် ကဒါအသးဒီးဝါထီၣ်ဒီး, ဘၣ်ဟဲဆူပှၤလုၢ်တၢ်အဒိၣ် အအိၣ်,
         17  ဒီးပှၤလုၢ်တၢ်အဒိၣ်ဘၣ်ကွၢ်အီၤ, ဒီးကွၢ်ကွၢ်, တၢ်တီၢ်န့ၣ်မ့ၢ်ဝါထီၣ်ဒီး, ပှၤလုၢ်တၢ်အဒိၣ်ဘၣ်ပာ်တၢ်
         တီၢ်လၢတၢ်ကဆှီလီၤ. ကဆှီဝဲလီၤ.18  ဒီးပှၤအညၣ်လၢတၢ်ဝ့အိၣ်တ့ၢ်လၢအဖံးလိၤ, ဒီးဘျါ တ့ၢ်,
         19  ဒီးလၢဝ့အလီၢ်န့ၣ်တၢ်ပြုထီၣ်ဝါတဖျၢၣ်မ့ၢ်ဂ့ၤ, အလီၢ်ဂီၤဝါမ့ၢ်ဂ့ၤ, မ့ၢ်အိၣ်ဒီး, ပှၤမ့ၢ်ဒုးနဲၣ်အီၤလၢပှၤလုၢ်
         တၢ်အဒိၣ်,
         20  ဒီးတုၤပှၤလုၢ်တၢ်အဒိၣ်ထံၣ်ဘၣ်အီၤဒီး, ကွၢ်ကွၢ်, အလီၢ်မ့ၢ်ယိာ်ဆူအဖံးလာ်ဒီးအဆူၣ်မ့ၢ်ဝါထီၣ်
         ဒီး, ပှၤလုၢ်တၢ်အဒိၣ်ဘၣ်ပာ်အီၤလၢအတကဆှီဘၣ်, မ့ၢ်တၢ်ဆါအၢအတၢ်တီၢ်အိၣ်ထီၣ်လၢတၢ်ဝ့အပူၤလီၤ.21  မ့မ့ၢ်ပှၤလုၢ်တၢ်အဒိၣ်မ့ၢ်ကွၢ်အီၤ, ဒီးကွၢ်ကွၢ်, အဆူၣ် ဝါတအိၣ်ဘၣ်, ဒီးအလီၢ်တယိာ်ဘၣ်ဆူအဖံးလာ်ဒီး
         မ့ၢ်ဃးထီၣ်ဒီး, ပှၤလုၢ်တၢ်အဒိၣ်ဘၣ်ကးတံာ်ဃာ်အီၤ နွံနံၤလီၤ.22  ဒီးမ့ၢ်လဲၢ်ထီၣ်အါအါကလဲာ်လၢအဖံးလိၤဒီး, ပှၤလုၢ် တၢ်အဒိၣ်ဘၣ်ပာ်အီၤလၢတၢ်တကဆှီဘၣ် မ့ၢ်ဝဲလၢ
         တၢ်တီၢ်လီၤ.23  မ့မ့ၢ်အလီၢ်န့ၣ်မ့ၢ်အိၣ်ဒၣ်တၢ် ဒီးတလဲၢ်ထီၣ်ဘၣ်ဒီး, မ့ၢ်ဝဲလၢဝ့အလီၢ်လီၤ. ဒီးပှၤလုၢ်တၢ်အဒိၣ်ဘၣ်ပာ်အီၤ
         လၢတၢ်ကဆှီလီၤ.24  မ့တမ့ၢ်ဘၣ်ဒ်န့ၣ်ဒီး ညၣ်ကိၢ်ဃိာ်လၢမ့ၣ်အူမ့ၢ်အိၣ် လၢအဖံးလိၤဒီး, ညၣ်သံကစဲာ်လၢမ့ၣ်အူအီၣ်ဝဲန့ၣ်မ့ၢ်
         ပြုထီၣ်ဂီၤဝါတဖျၢၣ်မ့ၢ်ဂ့ၤ, ဝါတဖျၢၣ်မ့ၢ်ဂ့ၤဒီး,
         25  ပှၤ လုၢ်တၢ်အဒိၣ်ဘၣ်ကွၢ်အီၤ, ဒီးကွၢ်ကွၢ်, အဆူၣ်လၢ တၢ်ဝါအလီၢ်ပူၤမ့ၢ်ဝါထီၣ်, ဒီးဖျါယိာ်ဆူအဖံးလာ်ဒီး,
         မ့ၢ်တၢ်ဆါအၢလၢအအိၣ်ထီၣ်လၢတၢ်ကိၢ်အူအလီၢ်လီၤ. ဒီးပှၤလုၢ်တၢ်အဒိၣ်ဘၣ်ပာ်အီၤလၢအတကဆှီဘၣ်,
         မ့ၢ် ဝဲလၢတၢ်ဆါအၢအတၢ်တီၢ်လီၤ.26  မ့မ့ၢ်ပှၤလုၢ်တၢ်အဒိၣ်မ့ၢ်ကွၢ်အီၤ, ဒီးကွၢ်ကွၢ်, အဆူၣ် ဝါတအိၣ်ဘၣ်လၢအလီၢ်ဝါ, ဒီးတယိာ်ဘၣ်ဆူအဖံး
         လာ်, ဒီးဃးထီၣ်ဒီး, ပှၤလုၢ်တၢ်အဒိၣ်ဘၣ်ကးတံာ် ဃာ်အီၤနွံနံၤလီၤ.
         27  ဒီးနွံနံၤတနံၤန့ၣ် ပှၤလုၢ်တၢ်အဒိၣ် ဘၣ်ကွၢ်အီၤလီၤ. မ့ၢ်လဲၢ်ထီၣ်အါအါကလဲာ်လၢအဖံး လိၤဒီး,
         ပှၤလုၢ်တၢ်အဒိၣ်ဘၣ်ပာ်အီၤလၢအတကဆှီ ဘၣ်, မ့ၢ်ဝဲလၢတၢ်ဆါအၢအတၢ်တီၢ်လီၤ.28  မ့မ့ၢ်တၢ်ဝါအလီၢ်မ့ၢ်အိၣ်ဒၣ်တၢ်, တလဲၢ်ထီၣ်ဘၣ် လၢအဖံးအလိၤ, ဒီးဃးထီၣ်ဒီး, မ့ၢ်ဝဲလၢတၢ်ပြုထီၣ်
         လၢတၢ်ကိၢ်ဃိာ်အလီၢ်, ဒီးပှၤလုၢ်တၢ်အဒိၣ်ဘၣ်ပာ် အီၤလၢတၢ်ကဆှီလီၤ. အဂ့ၢ်ဒ်အံၤ, မ့ၢ်ဝဲလၢတၢ်ကိၢ်
         ဃိာ်အလီၢ်လီၤ.29  ပိာ်မုၣ်မ့ၢ်ဂ့ၤ, ပိာ်ခွါမ့ၢ်ဂ့ၤ, လၢအခိၣ်မ့ၢ်ဂ့ၤ, လၢအ ခၣ်ဆူၣ်မ့ၢ်ဂ့ၤ, မ့ၢ်အိၣ်ဒီးတၢ်တီၢ်ဒီး,
         30  ပှၤလုၢ်တၢ်အ ဒိၣ်ဘၣ်ကွၢ်တၢ်တီၢ်န့ၣ်, ဒီးကွၢ်ကွၢ်, အလီၢ်မ့ၢ်လီၤ ဆၢၣ်လၢအဖံးအလိၤ, ဒီးအဆူၣ်ဘီစှၤဘိမ့ၢ်အိၣ်လၢအ
         ပူၤဒီး, ပှၤလုၢ်တၢ်အဒိၣ်ဘၣ်ပာ်အီၤလၢ တၢ်တကဆှီ ဘၣ်လီၤ. မ့ၢ်ဝဲလၢတၢ်ဃာ်, တၢ်ဆါအၢလၢခိၣ်မ့ၢ်ဂ့ၤ,
         လၢခၣ်ဆူၣ်မ့ၢ်ဂ့ၤလီၤ.31  မ့မ့ၢ်ပှၤလုၢ်တၢ်အဒိၣ်မ့ၢ်ကွၢ်တၢ်ဃာ်အတၢ်တီၢ်, ဒီး ကွၢ်ကွၢ်, အလီၢ်တယိာ်ဘၣ်ဆူအဖံးလာ်,
         ဒီးဆူၣ်သူ တအိၣ်ဘၣ်လၢအပူၤဒီး, ပှၤလုၢ်တၢ်အဒိၣ် ဘၣ်ကး တံာ်ဃာ်တၢ်တီၢ်န့ၣ်နွံနံၤလီၤ.
         32  ဒီးနွံနံၤတနံၤန့ၣ်, ပှၤ လုၢ်တၢ်အဒိၣ်ဘၣ်ကွၢ်တၢ်တီၢ်, ဒီးကွၢ်ကွၢ်, တၢ်ဃာ် မ့ၢ်တလဲၢ်ထီၣ်ဘၣ်,
         ဒီးဆူၣ်ဘီမ့ၢ်တအိၣ်ဘၣ်, ဒီးအ လီၢ်မ့ၢ်တယိာ်ဘၣ်ဆူအဖံးလာ်ဒီး,
         33  ပှၤဘၣ်လူၤအီၤ လီၤ. မ့မ့ၢ်တဘၣ်လူၤတၢ်ဃာ်အလီၢ်ဘၣ်. ဒီးပှၤလုၢ် တၢ်အဒိၣ်ဘၣ်ကးတံာ်ဃာ်ဒံးတၢ်တီၢ်န့ၣ်နွံနံၤဒံးလီၤ.34  ဒီးနွံနံၤတနံၤန့ၣ်ပှၤလုၢ်တၢ်အဒိၣ် ဘၣ်ကွၢ်တၢ်ဃာ်, ဒီးကွၢ်ကွၢ်, တၢ်ဃာ်န့ၣ်မ့ၢ်တလဲၢ်ထီၣ်ဘၣ်လၢအဖံး
         လိၤ, ဒီးအလီၢ်မ့ၢ်တယိာ်ဘၣ်ဆူအဖံးလာ်ဒီး, ပှၤလုၢ် တၢ်အဒိၣ် ဘၣ်ပာ်အီၤလၢတၢ်ကဆှီလီၤ. ဒီးအဝဲဒၣ်
         ဘၣ်ဆှုၣ်အကူအသိး, ဒီးကဆှီထီၣ်ဝဲလီၤ.35  ဒီးလၢအကဆှီထီၣ်အလီၢ်ခံန့ၣ် တၢ်ဃာ်မ့ၢ်လဲၢ်ထီၣ် သပှၢ်တၢၢ်လၢအဖံးလိၤဒီး,
         36  ပှၤလုၢ်တၢ်အဒိၣ်ဘၣ်ကွၢ် အီၤ, ဒီးကွၢ်ကွၢ်, တၢ်ဃာ်မ့ၢ်လဲၢ်ထီၣ်လၢအဖံးလိၤဒီး, ပှၤလုၢ်တၢ်အဒိၣ်တဘၣ်ဃုဘၣ်ဆူၣ်ဘီဘၣ်.
         မ့ၢ်ဝဲလၢ တၢ်တကဆှီဘၣ်လီၤ.37  မ့မ့ၢ်တၢ်ဃာ်အလိၤမ့ၢ်အိၣ်ဒၣ်တၢ်, ဆူၣ်သူမ့ၢ်ထီၣ် လၢအပူၤဒီး, တၢ်ဃာ်ဘျါလံဒီးကဆှီထီၣ်လံလီၤ.
         ဒီး ပှၤလုၢ်တၢ်အဒိၣ်ဘၣ်ပာ်အီၤလၢတၢ်ကဆှီလီၤ.38  ဒီးပိာ်မုၣ်မ့ၢ်ဂ့ၤ, ပိာ်ခွါမ့ၢ်ဂ့ၤ, မ့ၢ်အိၣ်ဒီးတၢ်ဖှံ, ဝါ လၢအညၣ်အဖံးလိၤဒီး,
         39  ပှၤလုၢ်တၢ်အဒိၣ်ဘၣ်ကွၢ်ဝဲ, ဒီးကွၢ်ကွၢ်, တၢ်ဖှံလၢအညၣ်အဖံးလိၤမ့ၢ်ဝါသူဒီး, မ့ၢ်ဝဲ လၢတၢ်ဖှံလၢအအိၣ်ထီၣ်လၢအဖံးလိၤလီၤ.
         ကဆှီဝဲလီၤ.40  ဒီးပှၤလၢအခိၣ်လ့ၤန့ၣ် မ့ၢ်အခိၣ်ကျၤဘၣ်ဆၣ်ဒီးက ဆှီဝဲလီၤ.
         41  ဒီးပှၤလၢအခိၣ်လ့ၤလၢအခိၣ်ဒးန့ၣ်မ့ၢ်ဝဲလၢ အခိၣ်ကျၤလၢအခိၣ်ဒးလီၤ. ဘၣ်ဆၣ်ဒီးကဆှီဝဲလီၤ.42  ဒီးလၢအခိၣ်လ့ၤလိၤမ့ၢ်ဂ့ၤ, လၢအခိၣ်လ့ၤလၢအခိၣ် ဒးအလိၤမ့ၢ်ဂ့ၤ, တၢ်တီၢ်ဂီၤဝါမ့ၢ်အိၣ်ဒီး,
         မ့ၢ်တၢ်ဆါ အၢလၢအအိၣ်ထီၣ်လၢအခိၣ်လ့ၤမ့ၢ်ဂ့ၤ, အခိၣ်လ့ၤလၢ အခိၣ်ဒးမ့ၢ်ဂ့ၤလီၤ.43  ဒီးပှၤလုၢ်တၢ်အဒိၣ်ဘၣ်ကွၢ်အီၤ, ဒီးကွၢ်ကွၢ်, တၢ် တီၢ်အပြုထီၣ်တဖျၢၣ်လၢအခိၣ်လ့ၤအလိၤမ့ၢ်ဂ့ၤ,
         လၢ အခိၣ်လ့ၤလၢအခိၣ်ဒးအလိၤမ့ၢ်ဂ့ၤ, မ့ၢ်ဂီၤဝါမၤအသး ဒ်တၢ်ဆါအၢလၢညၣ်အဖံးလိၤအသိးန့ၣ်ဒီး,
         44  မ့ၢ်ဝဲလၢ ပှၤဘၣ်တၢ်ဆါအၢ, မ့ၢ်တကဆှီဘၣ်, ပှၤလုၢ်တၢ်အ ဒိၣ်ဘၣ်ပာ်အီၤတကဆှီဘၣ်သပှၢ်တၢၢ်လီၤ.
         အတၢ်တီၢ် န့ၣ်အိၣ်ဝဲလၢအခိၣ်လိၤလီၤ.45  ဒီးပှၤဘၣ်တၢ်ဆါအၢလၢအအိၣ်ဒီး တၢ်တီၢ်န့ၣ်ဘၣ် ဖှီအကူအသိး, ဒီးအိၣ်ဘ့ၣ်ခိၣ်, ဒီးကျၢၢ်ဘၢအခၣ်,
         ဒီးဘၣ်ကိးထီၣ်, တကဆှီဘၣ်, တကဆှီဘၣ်န့ၣ်လီၤ.46  လၢတၢ်တီၢ်အိၣ်လၢအလိၤအမုၢ်နံၤခဲလၢာ်န့ၣ် ဘၣ် မ့ၢ်တၢ်တကဆှီဘၣ်လီၤ. မ့ၢ်ဝဲတၢ်တကဆှီဘၣ်လီၤ.
         ဘၣ်အိၣ်ဝဲဆိးဝဲတဂၤဃီလီၤ. အအိၣ်အလီၢ်န့ၣ်ကအိၣ် လၢပှၤသူၣ်ဒဲလၢခိလီၤ.47  ဒီးတၢ်အကူအသိးလၢအအိၣ်ဒီးတၢ်ဆါအၢန့ၣ်, သး ကလးမ့ၢ်ဂ့ၤ, တၢ်ကံးညာ်မ့ၢ်ဂ့ၤ,
         48  လုၣ်အထၢၣ်ဂ့ၤ, အ ဃီၤဂ့ၤ, လၢသးကလးမ့ၢ်ဂ့ၤ, လၢတၢ်ကံးညာ်မ့ၢ်ဂ့ၤ, လၢတၢ်ဖံးမ့ၢ်ဂ့ၤ, လၢတၢ်မၤလၢတၢ်ဖံးမ့ၢ်ဂ့ၤ,
         49  တၢ် တီၢ်မ့ၢ်လါဟ့ဂ့ၤဂ့ၤ, မ့ၢ်ဂီၤဂ့ၤဂ့ၤ, လၢတၢ်အကူအသိး အလိၤဂ့ၤဂ့ၤ, လၢတၢ်ဖံးအလိၤဂ့ၤဂ့ၤ,
         လၢလုၣ်အထၢၣ် ဂ့ၤဂ့ၤ, အဃီၤဂ့ၤဂ့ၤ, မ့ၢ်တၢ်ဆါအၢအတၢ်တီၢ်လီၤ. ဒီး ပှၤဘၣ်ဒုးနဲၣ်အီၤလၢပှၤလုၢ်တၢ်အဒိၣ်လီၤ.
         50  ဒီးနွံနံၤတနံၤန့ၣ်ဘၣ်ကွၢ် တၢ်တီၢ်န့ၣ်လီၤ. တၢ်တီၢ်န့ၣ်မ့ၢ်လဲၢ်ထီၣ်လၢတၢ်အကူ အသိးအလိၤမ့ၢ်ဂ့ၤ,
         လၢလုၣ်အထၢၣ်မ့ၢ်ဂ့ၤ, အဃီၤဂ့ၤ, လၢတၢ်ဖံးအလိၤမ့ၢ်ဂ့ၤ, လၢတၢ်မၤလၢတၢ်ဖံးမ့ၢ်ဂ့ၤ, မ့ၢ် တၢ်ဆါအၢဆိးကဲးလီၤ.
         မ့ၢ်ဝဲလၢတၢ်တကဆှီဘၣ်လီၤ.52  ဒီးတၢ်လၢတၢ်ကူတၢ်သိးန့ၣ် လၢလုၣ်အထၢၣ်ဂ့ၤ, အဃီၤဂ့ၤ, လၢသးကလးမ့ၢ်ဂ့ၤ, လၢတၢ်ကံးညာ်မ့ၢ်ဂ့ၤ,
         တၢ်မၤလၢအဖံးမ့ၢ်ဂ့ၤ, လၢတၢ်တီၢ်အိၣ်လၢအပူၤန့ၣ်ပှၤ ဘၣ်ဆူးထီၣ်ကွံာ်အီၤလၢမ့ၣ်အူလီၤ. အဂ့ၢ်ဒ်အံၤ,
         မ့ၢ်တၢ် ဆါအၢဆိးကဲး, တၢ်ကဆူးထီၣ်ကွံာ်အီၤလၢမ့ၣ်အူလီၤ.
         53  ဒီးပှၤလုၢ်တၢ်အဒိၣ်ဘၣ်ကွၢ်, ဒီးကွၢ်ကွၢ်, တၢ်တီၢ်မ့ၢ်တလဲၢ်ထီၣ်ဘၣ်လၢတၢ်အကူအသိးအလိၤ,
         လၢလုၣ်အထၢၣ်ဂ့ၤ, အဃီၤဂ့ၤ, လၢတၢ်မၤလၢတၢ်ဖံးအလိၤဂ့ၤ,―54  ပှၤလုၢ်တၢ်အဒိၣ် ဘၣ်မၤလိာ်လၢပှၤဘၣ်ဆှုၣ်တၢ်အိၣ် ဒီးတၢ်တီၢ်ဒီးဘၣ်ကးတံာ်ဃာ်ဒံးအီၤနွံနံၤဒံးလီၤ.55  ဒီးလၢအဘၣ်တၢ်ဆှုၣ်အလီၢ်ခံန့ၣ် ပှၤလုၢ်တၢ်အဒိၣ် ဘၣ်ကွၢ်တၢ်တီၢ်, ဒီးကွၢ်ကွၢ်, တၢ်တီၢ်အလွဲၢ်မ့ၢ်တလီၤ
         ဆီဘၣ်, ဒီးတၢ်တီၢ်မ့ၢ်တလဲၢ်ထီၣ်ဘၣ်ဒီး, မ့ၢ်တကဆှီ ဘၣ်လီၤ. ဒီးနဘၣ်ဆူးထီၣ်ကွံာ်အီၤလၢမ့ၣ်အူလီၤ.
         လ့ၤ ဝဲလၢညါမ့ၢ်ဂ့ၤ, လၢခိမ့ၢ်ဂ့ၤ, မ့ၢ်တၢ်အီၣ်လၢအပူၤလီၤ.56  ဒီးပှၤလုၢ်တၢ်အဒိၣ်မ့ၢ်ကွၢ်, ဒီးကွၢ်ကွၢ်, လၢတၢ် တီၢ်ဘၣ်ဆှုၣ်အသးအလီၢ်ခံန့ၣ်မ့ၢ်ဃးထီၣ်ဒီး,
         လၢတၢ် အကူအသိးအပူၤဂ့ၤ, လၢတၢ်ဖံးအပူၤဂ့ၤ, လၢလုၣ်အ ထၢၣ်ဂ့ၤ, အဃီၤဂ့ၤ, ဘၣ်ဖှီကွံာ်အီၤလီၤ.
         57  ဒီးမ့ၢ်အိၣ် ဖျါထီၣ်ဒံးလၢတၢ်အကူအသိးအပူၤ, လၢလုၣ်အထၢၣ် ဂ့ၤ, အဃီၤဂ့ၤ, လၢတၢ်မၤလၢတၢ်ဖံးဂ့ၤဒီး,
         မ့ၢ်လၢ အလဲၢ်ထီၣ်ဒၣ်တၢ်လီၤ. နဘၣ်ဆူးထီၣ်ကွံာ်တၢ်လၢအ တၢ်တီၢ်အိၣ်လၢအလိၤ, လၢမ့ၣ်အူလီၤ.58  ဒီးတၢ်အကူအသိးလုၣ်အထၢၣ်မ့ၢ်ဂ့ၤ, လုၣ်အဃီၤ မ့ၢ်ဂ့ၤ, ဖဲဒၣ်တၢ်လၢတၢ်မၤလၢ တၢ်ဖံးတမံၤမံၤမ့ၢ်ဂ့ၤ,
         လၢနဆှုၣ်အီၤန့ၣ် တၢ်တီၢ်မ့ၢ်ဟးထီၣ်ကွံာ်လၢအလိၤဒီး, ဘၣ်ဆှုၣ်အီၤခံဘျီတဘျီ, ဒီးကကဆှီထီၣ်ဝဲလီၤ.59  လၢတၢ်အကူအသိး, သးကလးမ့ၢ်ဂ့ၤ, တၢ်ကံးညာ် မ့ၢ်ဂ့ၤ, လၢလုၣ်အထၢၣ်မ့ၢ်ဂ့ၤ, လုၣ်အဃီၤဂ့ၤ, လၢ
         တၢ်အဖံးတမံၤမံၤမ့ၢ်ဂ့ၤ, အန့ၣ်မ့ၢ်တၢ်သိၣ်တၢ်သီဘၣ် ဃးဒီးတၢ်ဆါအၢလၢအပူၤန့ၣ် ဒ်သိးတၢ်ကပာ်အီၤလၢ
         တၢ်ကဆှီမ့ၢ်ဂ့ၤ, တကဆှီဘၣ်မ့ၢ်ဂ့ၤလီၤ.

၁၄141  ဒီးယွၤကတိၤတၢ်ဒီး စီၤမိၤရှ့ဒီးစံးဝဲဒၣ်,― မုၢ်တနံၤ လၢပှၤဘၣ်တၢ်ဆါအၢကဆှီထီၣ်န့ၣ် အအံၤမ့ၢ်တၢ်သိၣ်
         တၢ်သီဘၣ်ဃးဒီးအီၤလီၤ. ပှၤကဒုးဟဲအီၤဆူ ပှၤလုၢ် တၢ်အဒိၣ်အအိၣ်,
         3  ဒီးပှၤလုၢ်တၢ်အဒိၣ်ဘၣ်လဲၤထီၣ် ဆူပှၤသူၣ်ဒဲအလီၢ်လၢခိ, ဒီးပှၤလုၢ်တၢ်အဒိၣ်ဘၣ်ကွၢ်, ဒီးကွၢ်ကွၢ်,
         တၢ်ဆါအၢအတၢ်တီၢ်မ့ၢ်ဘျါက့ၤလၢပှၤ ဘၣ်တၢ်ဆါအၢအလိၤဒီး,
         4  ပှၤလုၢ်တၢ်အဒိၣ်ဘၣ်မၤ လိာ်, ဒီးလၢပှၤလၢအကဆှီထီၣ်အဂီၢ်န့ၣ် ပှၤဘၣ်ဟံး န့ၢ်ထိၣ်ကဆှီခံဘ့ၣ်လၢအမူဝဲ,
         ဒီးသ့ၣ်ဆှိအ့ရ့း, ဒီး တၢ်ဂီၤ, ဒီးကဖျီၣ်အ့စိးလီၤ.5  ဒီးပှၤလုၢ်တၢ်အဒိၣ်ဘၣ်မၤလိာ်လၢ ပှၤကမၤသံထိၣ် တဘ့ၣ်လၢသပၢၤဟီၣ်ခိၣ်အပူၤလၢထံမူအဖီခိၣ်လီၤ.6  ထိၣ်လၢအမူဝဲတဘ့ၣ်န့ၣ်ဘၣ်ဟံးန့ၢ်အီၤ, ဒီးသ့ၣ်ဆှိ အ့ရ့း, ဒီးတၢ်ဂီၤ, ဒီးကဖျီၣ်အ့စိး, ဒီးဘၣ်ဘျၢအီၤဒီး
         ထိၣ်လၢအမူဝဲ, လၢထိၣ်လၢအဘၣ်တၢ်မၤသံအီၤလၢ ထံမူအဖီခိၣ်တဘ့ၣ်အသွံၣ်ပူၤလီၤ.7  ဒီးဘၣ်ဖှံတၢ်လၢပှၤလၢအကဆှီထီၣ် လၢတၢ်ဆါအၢ တဂၤအလိၤနွံဘျီ, ဒီးဘၣ်ပာ်အီၤလၢတၢ်ကဆှီ, ဒီး
         ဘၣ်ပျၢ်ထိၣ်လၢအမူဝဲတဘ့ၣ်လၢပျီပူၤလီၤ.8  ဒီးပှၤလၢအကဆှီထီၣ်တဂၤန့ၣ် ဘၣ်ဆှုၣ်အကူအ သိးဒီးလူၤကွံာ်အခိၣ်သူဒီးအဆူၣ်ခဲလၢာ်, ဒီးသ့စီအ
         သးလၢထံကျါ, ဒ်သိးအကကဆှီထီၣ်လီၤ. လၢခံက့ၤ န့ၣ်ကဟဲက့ၤဆူပှၤသူၣ်ဒဲအလီၢ်ပူၤ, ဒီးကအိၣ်လၢအဒဲ
         လၢခိနွံနံၤလီၤ.9  ဒီးနွံနံၤတနံၤန့ၣ် ဘၣ်လူၤအခိၣ်ဒီဖျၢၣ်ညါ, ဒီးအခၣ် ဆူၣ်, ဒီးအမဲာ်တူၢ်ခိၣ်အဆူၣ်, ဒီးဘၣ်လူၤကွံာ်အဆူၣ်
         ခဲလၢာ်, ဒီးဘၣ်ဆှုၣ်အကူအသိး, ဒီးဘၣ်သ့စီအညၣ် လၢထံကျါ, ဒီးကကဆှီထီၣ်ဝဲလီၤ.10  ဒီးဃိးနံၤတနံၤန့ၣ် ဘၣ်ဟံးန့ၢ်သိဖါဖိခံဒုအလၢအ ပှဲၤ, ဒီးသိမိၢ်ဖိတနံၣ်ဖိအလၢအပှဲၤ, ဒီးကိၣ်ကမူၣ်သၢ
         အ့စရိၣ်ကိၣ်ဃါဃုာ်ဒီးသိလၢ တၢ်မၤဘူၣ်ကိၣ်အဂီၢ်, ဒီးသိတလိာ်လီၤ.11  ဒီးပှၤလုၢ်တၢ်အဒိၣ် လၢအပာ်ကဆှီအီၤ တဂၤန့ၣ် ဘၣ်ပာ်ပှၤလၢအကဆှီထီၣ်တဂၤ, ဒီးတၢ်တဖၣ်န့ၣ်လၢ
         ယွၤအမဲာ်ညါ, ဖဲတၢ်အိၣ်ဖှိၣ်အဒဲအကျဲစၢၤန့ၣ်လီၤ.12  ဒီးပှၤလုၢ်တၢ်အဒိၣ်ဘၣ်ဟံးန့ၢ်သိဖါဖိတဒု, ဒီးလုၢ် ထီၣ်အီၤလၢတၢ်လုၢ်တၢ်ကမၣ်အဂီၢ်, ဒီးသိတလိာ်န့ၣ်,
         ဒီးဝၢ်အီၤလၢတၢ်ဝၢ်လၢယွၤအမဲာ်ညါလီၤ.13  ဒီးဘၣ်မၤသံသိဖါဖိဖဲအလီၢ်လၢ မၤသံတၢ်လုၢ်တၢ် ဒဲးဘး, ဒီးတၢ်လုၢ်မ့ၣ်အူ, လၢတၢ်အလီၢ်စီဆှံအပူၤလီၤ.
         အဂ့ၢ်ဒ်အံၤ, ဒ်တၢ်လုၢ်တၢ်ဒဲးဘးန့ၣ်မ့ၢ်ပှၤလုၢ်တၢ်အဒိၣ် အတၢ်အသိး, တၢ်လုၢ်တၢ်ကမၣ်မ့ၢ်ဒ်န့ၣ်သိးလီၤ.
         မ့ၢ် တၢ်စီဆှံကတၢၢ်လီၤ.14  ဒီးပှၤလုၢ်တၢ်အဒိၣ်ဘၣ်ဟံးန့ၢ် တၢ်လုၢ်တၢ်ကမၣ်အ သွံၣ်, ဒီးပှၤလုၢ်တၢ်အဒိၣ်ဘၣ်ပာ်ဝဲလၢပှၤလၢအကဆှီ
         ထီၣ်အနၢ်ကုခိၣ်အထွဲအဖီခိၣ်, ဒီးလၢအစုမုၢ်ဒိၣ်အထွဲ အဖီခိၣ်, ဒီးလၢအခီၣ်မုၢ်ဒိၣ်အထွဲအဖီခိၣ်လီၤ.15  ဒီးပှၤလုၢ်တၢ်အဒိၣ်ဘၣ်ဟံးန့ၢ်သိတလိာ်, ဒီးလူလီၤ တနီၤဆူအစုစ့ၣ်ဒၣ်ဝဲအညါသးအပူၤလီၤ.16  ဒီးပှၤလုၢ်တၢ်အဒိၣ် ဘၣ်ဘျုးအစုမုၢ်အထွဲတဘိလၢ သိလၢအအိၣ်လၢအစုစ့ၣ်ပူၤ, ဒီးဘၣ်ဖှံသိလၢအစုမုၢ်
         လၢယွၤအမဲာ်ညါနွံဘျီလီၤ.17  ဒီးသိလၢအအိၣ်လီၤတဲာ်လၢအစုပူၤန့ၣ် ပှၤလုၢ်တၢ် အဒိၣ် ဘၣ်ပာ်လၢပှၤလၢအကဆှီထီၣ်တဂၤ အနၢ်ကု
         ခိၣ်အထွဲအဖီခိၣ်, ဒီးလၢအစုမုၢ်ဒိၣ်အထွဲအဖီခိၣ်, ဒီး လၢအခီၣ်မုၢ်ဒိၣ်အထွဲအဖီခိၣ်, လၢတၢ်လုၢ်တၢ်ကမၣ်
         အသွံၣ်အဖီခိၣ်လီၤ.18  ဒီးသိလၢအအိၣ်လီၤတဲာ်လၢ ပှၤလုၢ်တၢ်အဒိၣ်အစု ပူၤန့ၣ်ဘၣ်လူလီၤလၢပှၤလၢ အကကဆှီထီၣ်တဂၤအ ခိၣ်,
         ဒီးပှၤလုၢ်တၢ်အဒိၣ်တဂၤဘၣ်မၤတၢ်ပူၤဖျဲးလၢအ ဂီၢ်လၢယွၤအမဲာ်ညါလီၤ.19  ဒီးပှၤလုၢ်တၢ်အဒိၣ်ဘၣ်လုၢ်တၢ်လုၢ်တၢ်ဒဲးဘး, ဒီး မၤတၢ်ပူၤဖျဲးလၢ ပှၤလၢအကကဆှီထီၣ်လၢ အတၢ်တ
         ကဆှီဘၣ်အဂီၢ်လီၤ. လၢခံက့ၤဒီးဘၣ်မၤသံတၢ်လုၢ်မ့ၣ် အူလီၤ.20  ဒီးပှၤလုၢ်တၢ်အဒိၣ်ဘၣ်လုၢ်တၢ်လုၢ်မ့ၣ်အူ, ဒီးတၢ် မၤဘူၣ်ကိၣ်လၢတၢ်လုၢ်လီၢ်အဖီခိၣ်, ဒီးပှၤလုၢ်တၢ်အ
         ဒိၣ်ဘၣ်မၤတၢ်ပူၤဖျဲးလၢအဂီၢ်, ဒီးကကဆှီထီၣ်ဝဲလီၤ.21  ဒီးမ့ၢ်ဖှီၣ်မ့ၢ်ယာ်, ဒီးအစုတချုးန့ၢ်ဘၣ်တၢ်တဖၣ်န့ၣ် ဒီး, ဘၣ်ဟံးန့ၢ်သိဖိတဒုလၢတၢ်လုၢ်တၢ်ကမၣ်အဂီၢ်,
         လၢပှၤကဝၢ်ဝဲ ဒ်သိးအကမၤတၢ်ပူၤဖျဲးလၢအဂီၢ်, ဒီး ကိၣ်ကမူၣ်တအ့စရိၣ်ဃါဃုာ်ဒီးသိလၢ တၢ်မၤဘူၣ်အ
         ဂီၢ်, ဒီးသိတလိာ်,
         22  ဒီးထိၣ်လွံၢ်ဘုၣ်ခံဘ့ၣ်မ့ၢ်ဂ့ၤ, ကး က့ၣ်ဖိခံဘ့ၣ်မ့ၢ်ဂ့ၤ, တၢ်လၢအစုကချုးန့ၢ်အီၤလီၤ. ဒီး
         အဝဲတဘ့ၣ် ကကဲထီၣ်တၢ်လုၢ်တၢ်ဒဲးဘး, ဒီးအဝဲတ ဘ့ၣ်လၢတၢ်လုၢ်မ့ၣ်အူလီၤ.23  ဒီးဃိးနံၤတနံၤန့ၣ် ဘၣ်ဟဲစိာ်အီၤဆူပှၤလုၢ်တၢ်အ ဒိၣ်အအိၣ်လၢအကကဆှီထီၣ်အဂီၢ်, ဆူတၢ်အိၣ်ဖှိၣ်အ
         ဒဲအကျဲစၢၤလၢယွၤအမဲာ်ညါလီၤ.24  ဒီးပှၤလုၢ်တၢ်အဒိၣ်ဘၣ်ဟံးန့ၢ်သိဖိ, တၢ်လုၢ်တၢ်က မၣ်, ဒီးသိတလိာ်န့ၣ်, ဒီးပှၤလုၢ်တၢ်အဒိၣ်ဘၣ်ဝၢ်အီၤ
         လၢတၢ်ဝၢ်လၢယွၤအမဲာ်ညါလီၤ.25  ဒီးပှၤလုၢ်တၢ်အဒိၣ်ဘၣ်မၤသံသိဖိ, တၢ်လုၢ်တၢ်က မၣ်, ဒီးပှၤလုၢ်တၢ်အဒိၣ်ဘၣ်ဟံးန့ၢ်တၢ်လုၢ်တၢ်ကမၣ်
         အသွံၣ်, ဒီးပာ်ဝဲလၢပှၤလၢအကကဆှီထီၣ်အနၢ်ကုခိၣ် အထွဲအဖီခိၣ်, ဒီးလၢအစုမုၢ်ဒိၣ်အထွဲအဖီခိၣ်,
         ဒီးလၢ အခီၣ်မုၢ်ဒိၣ်အထွဲအဖီခိၣ်လီၤ.26  ဒီးပှၤလုၢ်တၢ်အဒိၣ် ဘၣ်လူလီၤသိတနီၤဆူအစုစ့ၣ် ဒၣ်ဝဲအညါသးအပူၤလီၤ.27  ဒီးပှၤလုၢ်တၢ်အဒိၣ် ဘၣ်ဖှံတၢ်လၢအစုမုၢ်အထွဲတ ဘိလၢသိအိၣ်လၢအစုစ့ၣ်ပူၤန့ၣ် လၢယွၤအမဲာ်ညါနွံ
         ဘျီလီၤ.28  ဒီးပှၤလုၢ်တၢ်အဒိၣ် ဘၣ်ပာ်သိအိၣ်လၢအစုပူၤလၢပှၤ လၢအကကဆှီထီၣ်တဂၤ အနၢ်ကုခိၣ်အထွဲအဖီခိၣ်,
         ဒီး လၢအစုမုၢ်ဒိၣ်အထွဲအဖီခိၣ်, ဒီးလၢအခီၣ်မုၢ်ဒိၣ်အထွဲ အဖီခိၣ်လၢတၢ်လုၢ်တၢ်ကမၣ်အသွံၣ်လီၢ်အဖီခိၣ်န့ၣ်လီၤ.29  ဒီးသိလၢအအိၣ်လီၤတဲာ်လၢ ပှၤလုၢ်တၢ်အဒိၣ်အစု ပူၤန့ၣ်ဘၣ်ပာ်ဝဲလၢ ပှၤလၢအကကဆှီထီၣ်တဂၤအခိၣ်,
         ဒ်သိးအကမၤ တၢ်ပူၤဖျဲးလၢအဂီၢ် လၢယွၤအမဲာ်ညါ လီၤ.
         30  ဒီးလၢထိၣ်လွံၢ်ဘုၣ်မ့ၢ်ဂ့ၤ, ကးက့ၣ်ဖိမ့ၢ်ဂ့ၤ, လၢ တၢ်လၢအစုချုးန့ၢ်အီၤ, ဘၣ်လုၢ်တဘ့ၣ်,
         31  ဖဲဒၣ်တၢ် လၢအစုချုးန့ၢ်တဘ့ၣ်လၢတၢ်လုၢ်တၢ်ဒဲးဘးအဂီၢ်, ဒီး တဘ့ၣ်လၢတၢ်လုၢ်မ့ၣ်အူအဂီၢ်
         အိၣ်ဒီးတၢ်မၤဘူၣ်ကိၣ် လီၤ. ဒီးပှၤလုၢ်တၢ်အဒိၣ်ဘၣ်မၤတၢ်ပူၤဖျဲးလၢပှၤလၢ အကကဆှီထီၣ်တဂၤအဂီၢ်,
         လၢယွၤအမဲာ်ညါလီၤ.32  အန့ၣ်မ့ၢ်တၢ်သိၣ်တၢ်သီဘၣ်ဃးဒီး ပှၤလၢတၢ်ဆါ အၢအတၢ်တီၢ်အိၣ်လၢအလိၤ လၢအစုတချုးန့ၢ်ဘၣ် တၢ်ဘၣ်ဃးဒီးအကကဆှီထီၣ်တဂၤန့ၣ်လီၤ.33  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံးဝဲ ဒၣ်,
         34  တုၤသုလဲၤနုာ်လၢကီၢ်ကနၤဧၣ်အပူၤလၢယက ဟ့ၣ်လီၤသုလၢတၢ်ဟံးဃာ်, ဒီးယပာ်တၢ်ဆါအၢအ တၢ်တီၢ်လၢဟံၣ်တဖျၢၣ်အပူၤ
         လၢကီၢ်လၢသုန့ၢ်ဘၣ် အပူၤဒီး,
         35  ဟံၣ်ကစၢ်ဘၣ်ဟဲစံးဘၣ်ပှၤလုၢ်တၢ်အဒိၣ်, ဒီးဘၣ်စံး, ယကွၢ်ယဲလၢတၢ်တီၢ်အိၣ်ဝဲလၢဟံၣ်ပူၤန့ၣ်
         လီၤ.
         36  ဒီးပှၤလုၢ်တၢ်အဒိၣ်ဘၣ်မၤလိာ်လၢပှၤလုၢ်တၢ် အဒိၣ်တချုးလဲၤနုာ်ဒံးဘၣ်ဒီး, ပှၤဘၣ်ကတဲာ်ကတီၤ
         တၢ်ဒ်သိးကယဲၢ်တၢ်အိၣ်လၢဟံၣ်ပူၤ အသုတကဲထီၣ် ဘၣ်တၢ်တကဆှီဘၣ်တဂ့ၤလီၤ. လၢခံက့ၤန့ၣ်ပှၤလုၢ်
         တၢ်အဒိၣ်ကလဲၤနုာ်ကွၢ်ဟံၣ်န့ၣ်လီၤ.37  ဒီးကကွၢ်တၢ်တီၢ်န့ၣ်, ဒီးကွၢ်ကွၢ်, တၢ်တီၢ်န့ၣ်မ့ၢ်အိၣ် လၢဟံၣ်ဒူၣ်အလိၤ, ဒီးအလီၢ်လီၤဆၢၣ်တဖၣ်လါဟ့တ
         စဲးစဲးမ့ၢ်ဂ့ၤ, ဂီၤတစဲးစဲးမ့ၢ်ဂ့ၤ, လၢအလီၢ်လီၤဆၢၣ်လၢ ဒူၣ်အလိၤဒီး,
         38  ပှၤလုၢ်တၢ်အဒိၣ်ဘၣ်ဟးထီၣ်လၢဟံၣ် ဆူဟံၣ်အကျဲစၢၤ, ဒီးကးတံာ်ဃာ်အတြဲၤနွံနံၤလီၤ.39  ဒီးနွံနံၤတနံၤန့ၣ် ပှၤလုၢ်တၢ်အဒိၣ်ဘၣ်ဟဲကဒီး, ဒီး ကွၢ်, ဒီးကွၢ်ကွၢ်, တၢ်တီၢ်န့ၣ်မ့ၢ်လဲၢ်ထီၣ်လၢဟံၣ်အ
         ဒူၣ်လိၤဒီး,
         40  ပှၤလုၢ်တၢ်အဒိၣ်ဘၣ်မၤလိာ်တၢ်, လၢပှၤက ဟံးထီၣ်ကွံာ်လၢၢ်လၢအအိၣ်ဒီးတၢ်တီၢ်န့ၣ်, ဒီးဘၣ်ကွံာ်
         တ့ၢ်ကွံာ်အီၤလၢ အလီၢ်တကဆှီဘၣ်ဖဲဝ့ၢ်လၢခိလီၤ.41  ဒီးဘၣ်မၢပှၤကွးကွံာ်ဟံၣ်အပူၤဝးတရံးဝဲ, ဒီးဘၣ်ဂၢ် ကွံာ်အကမူၣ်လၢအကွးကွံာ်, လၢဝ့ၢ်လၢခိဖဲအလီၢ်တ
         ကဆှီဘၣ်လီၤ.42  ဒီးဘၣ်ဟံးန့ၢ်လၢၢ်အဂၤတဖၣ်, ဒီးပာ်ဝဲလၢလၢၢ်တ ဖၣ်အလီၢ်, ဒီးဘၣ်ဟံးန့ၢ်အီကတ့ၣ်အဂၤ, ဒီးဖှူဟံၣ်
         န့ၣ်လီၤ.43  ဒီးဟံးထီၣ်ကွံာ်လၢၢ်ဒီးကွးကွံာ်ဟံၣ်ဒီးဖှူအီၤ ဒီးအီ ကတ့ၢ်အလီၢ်ခံန့ၣ် တၢ်တီၢ်မ့ၢ်ဟဲထီၣ်ကဒီး,
         ဒီးအိၣ် ထီၣ်လၢဟံၣ်တဖျၢၣ်န့ၣ်အပူၤဒီး,
         44  ပှၤလုၢ်တၢ်အဒိၣ် ဘၣ်ဟဲ, ဒီးကွၢ်, ဒီးကွၢ်ကွၢ်, တၢ်တီၢ်မ့ၢ်လဲၢ်ထီၣ်လၢ ဟံၣ်န့ၣ်ဒီး, မ့ၢ်မးတၢ်ဆါအၢဆိးကဲးလၢဟံၣ်ပူၤန့ၣ်
         လီၤ. မ့ၢ်တကဆှီဘၣ်လီၤ.45  ဒီးဘၣ်မၤလီၤပှီၢ်ကွံာ်ဟံၣ်န့ၣ်, အလၢၢ်တဖၣ်, ဒီးအ သ့ၣ်တဖၣ်, ဒီးဟံၣ်အအီကတ့ၣ်ခဲလၢာ်ဒီးဘၣ်စိာ်ထီၣ်
         ကွံာ်အီၤဆူဝ့ၢ်လၢခိ, ဆူအလီၢ်တကဆှီဘၣ်လီၤ.46  လၢန့ၣ်အမဲာ်ညါမုၢ်နံၤခဲလၢာ်လၢ ဟံၣ်ကးတံာ်ဃာ် အသးအဖၢမုၢ်န့ၣ်ဒီး, ပှၤလၢအလဲၤနုာ်န့ၣ်ကကဲထီၣ်
         တၢ်တကဆှီဘၣ်တုၤမုၢ်ဟါလီၤ.47  ဒီးပှၤလၢအမံလၢဟံၣ်ပူၤန့ၣ်, ဘၣ်ဆှုၣ်အကူအသိး, ဒီးပှၤလၢအအီၣ်တၢ်လၢအဟံၣ်ပူၤန့ၣ်, ဘၣ်ဆှုၣ်အကူ
         အသိးလီၤ.48  ဒီးပှၤလုၢ်တၢ်အဒိၣ်မ့ၢ်ဟဲဒီးကွၢ်ဝဲ, ဒီးကွၢ်ကွၢ်, တၢ် တီၢ်မ့ၢ်တလဲၢ်ထီၣ်ဘၣ်လၢဟံၣ်ပူၤ,
         လၢအဘၣ်တၢ်ဖှူ အီၤဒီးအီကတ့ၣ်အလီၢ်ခံန့ၣ်ဒီး, ပှၤလုၢ်တၢ်အဒိၣ်ဘၣ် ပာ်ဟံၣ်တဖျၢၣ်န့ၣ်လၢအကဆှီလီၤ.
         အဂ့ၢ်ဒ်အံၤ, တၢ် တီၢ်ဘျါဝဲလံလီၤ.
         49  ဒီးဒ်သိးအကမၤကဆှီဟံၣ်န့ၣ်ဒီး, ဘၣ်ဟံးန့ၢ်ထိၣ်ခံဘ့ၣ်, ဒီးသ့ၣ်ဆှိအ့ရ့း, ဒီးတၢ်ဂီၤ, ဒီးကဖျီၣ်အ့စိးလီၤ.―50  ဒီးဘၣ်မၤသံထိၣ်တဘ့ၣ် လၢသပၢၤဟီၣ်ခိၣ်အပူၤလၢ ထံမူအဖီခိၣ်လီၤ.51  ဒီးဘၣ်ဟံးန့ၢ်သ့ၣ်ဆှိအ့ရ့း, ဒီးကဖျီၣ်အ့စိး, ဒီးတၢ် ဂီၤ, ဒီးထိၣ်လၢအမူဝဲတဘ့ၣ်, ဒီးဘျၢအီၤလၢထိၣ်လၢ
         တၢ်မၤသံအီၤတဘ့ၣ်အသွံၣ်, ဒီးလၢထံမူအပူၤ, ဒီးဖှံ ဟံၣ်န့ၣ်နွံဘျီလီၤ.52  ဒီးဘၣ်မၤကဆှီထီၣ်ဟံၣ်လၢထိၣ်အသွံၣ်, ဒီးထံမူ, ဒီးထိၣ်လၢအမူဝဲ, ဒီးသ့ၣ်ဆှိအ့ရ့း, ဒီးကဖျီၣ်အ့စိး,
         ဒီးတၢ်ဂီၤလီၤ.
         53  မ့မ့ၢ်ထိၣ်လၢအမူဝဲတဘ့ၣ်န့ၣ်ဘၣ်ပျၢ် ကွံာ်လၢဝ့ၢ်ပူၤဆူပျီပူၤ, ဒီးဘၣ်မၤတၢ်ပူၤဖျဲးလၢဟံၣ်အ
         ဂီၢ်, ဒီးကကဆှီထီၣ်လီၤ.54  အန့ၣ်မ့ၢ်တၢ်သိၣ်တၢ်သီဘၣ်ဃးဒီး ကယဲၢ်တၢ်ဆါ အၢ, ဒီးတၢ်ဃာ်အတၢ်တီၢ်,
         55  ဒီးတၢ်အကူအသိး, ဒီး ဟံၣ်ဧိၤဃီဧိၤအတၢ်ဆါအၢ,
         56  ဒီးတၢ်ပြုထီၣ်, ဒီးအဖံး လီၤသဘျံးအလီၢ်, ဒီးအလီၢ်ဝါ,
         57  ဒ်သိးအကသိၣ်လိ တၢ်လၢမုၢ်နံၤလၢအတကဆှီဘၣ်, ဒီးမုၢ်နံၤလၢအကဆှီ ထီၣ်တၢ်န့ၣ်လီၤ. အန့ၣ်မ့ၢ်တၢ်သိၣ်တၢ်သီဘၣ်ဃးဒီး
         တၢ်ဆါအၢန့ၣ်လီၤ.

၁၅151  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံးဝဲ ဒၣ်,
         2  ကတိၤတၢ်ဒီးပှၤအံၣ်စရ့လးဖိဒီးစံးဘၣ်အီၤ, တုၤ ပှၤကညီအိၣ်ဒီးတၢ်ယွၤလီၤလၢအညၣ်ဒီး, ကကဲထီၣ်
         တၢ်တကဆှီဘၣ်လၢအတၢ်ယွၤလီၤအဃိလီၤ.3  ဒီးအအံၤမ့ၢ်အတၢ်တကဆှီဘၣ် လၢအတၢ်ယွၤလီၤ, အညၣ်ယွၤလီၤလၢအတၢ်ယွၤလီၤမ့ၢ်ဂ့ၤ, ဆိတ့ၢ်လၢအ တၢ်ယွၤလီၤမ့ၢ်ဂ့ၤ,
         မ့ၢ်အတၢ်တကဆှီဘၣ်လီၤ.4  ကယဲၢ်လီၢ်မံလၢပှၤအိၣ်ဒီးတၢ်ယွၤလီၤ တဂၤမံလီၤ လၢအလိၤန့ၣ်မ့ၢ်တၢ်တကဆှီဘၣ်လီၤ. ဒီးကယဲၢ်တၢ်
         လၢအဆ့ၣ်နီၤလၢအဖီခိၣ်န့ၣ်မ့ၢ်အတကဆှီဘၣ်လီၤ.5  ဒီးကယဲၢ်ပှၤလၢအထိးဘၣ်အလီၢ်မံန့ၣ် ဘၣ်ဆှုၣ်အ ကူအသိး, ဒီးလုၣ်ထံ, ဒီးကဲထီၣ်တၢ်တကဆှီဘၣ်တုၤ
         မုၢ်ဟါလီၤ.
         6  ဒီးပှၤလၢအဆ့ၣ်နီၤလၢတၢ်တမံၤမံၤလၢ ပှၤအိၣ်ဒီးတၢ်ယွၤလီၤ ဆ့ၣ်နီၤတ့ၢ်ဝဲန့ၣ် ဘၣ်ဆှုၣ်အ ကူအသိး,
         ဒီးလုၣ်ထံ, ဒီးကဲထီၣ်တၢ်တကဆှီဘၣ်တုၤ မုၢ်ဟါလီၤ.7  ဒီးပှၤလၢအထိးဘၣ် ပှၤအိၣ်ဒီးတၢ်ယွၤလီၤတဂၤအ ညၣ်န့ၣ်ဘၣ်ဆှုၣ်အကူအသိး, ဒီးလုၣ်ထံ, ဒီးကဲထီၣ်
         တၢ်တကဆှီဘၣ်တုၤမုၢ်ဟါလီၤ.8  ဒီးပှၤအိၣ်ဒီးတၢ်ယွၤလီၤ, မ့ၢ်ထူးပှဲာ်ဘၣ်လၢပှၤအက ဆှီအလိၤဒီး, အဝဲဒၣ်ဘၣ်ဆှုၣ်အကူအသိး,
         ဒီးလုၣ် ထံ, ဒီးကဲထီၣ်တၢ်တကဆှီဘၣ်တုၤမုၢ်ဟါလီၤ.9  ဒီးကယဲၢ်ဂီၤကၢ်လၢ ပှၤအိၣ်ဒီးတၢ်ယွၤလီၤတဂၤဒိးဝဲ လၢအဖီခိၣ်န့ၣ်ကကဲထီၣ်တၢ်တကဆှီဘၣ်လီၤ.10  ဒီးကယဲၢ်ပှၤလၢအထိးဘၣ်တၢ်တမံၤမံၤလၢ အအိၣ် တ့ၢ်လၢအဖီလာ်န့ၣ်ကကဲထီၣ်တၢ် တကဆှီဘၣ်တုၤ မုၢ်ဟါဒီးပှၤလၢအစိာ်ထီၣ်
         အတၢ်တမံၤမံၤန့ၣ်ဘၣ်ဆှုၣ် အကူအသိး, ဒီးလုၣ်ထံ, ဒီးကဲထီၣ်တၢ်တကဆှီဘၣ် တုၤမုၢ်ဟါလီၤ.11  ဒီးကယဲၢ်ပှၤလၢအဘၣ်တၢ်ထိးအီၤလၢ ပှၤအိၣ်ဒီး တၢ်ယွၤလီၤဒီးတသ့ကွံာ်အစုလၢထံဘၣ်န့ၣ်, ဘၣ်ဆှုၣ်
         အကူအသိး, ဒီးလုၣ်ထံ, ဒီးကဲထီၣ်တၢ်တကဆှီဘၣ် တုၤမုၢ်ဟါလီၤ.12  ဒီးသပၢၤဒီးလီခီဟီၣ်ခိၣ် လၢအဘၣ်တၢ်ထိးအီၤလၢ ပှၤအိၣ်ဒီးတၢ်ယွၤလီၤန့ၣ် ကဘၣ်တၢ်မၤသ့ၣ်ဖး,
         ဒီး ကယဲၢ်လီခီသ့ၣ်န့ၣ်ကဘၣ်တၢ်သ့စီကွံာ်အီၤလၢထံလီၤ.13  ဒီးတုၤပှၤအိၣ်ဒီးတၢ်ယွၤလီၤန့ၣ် ကဆှီထီၣ်ဝဲလၢတၢ် ယွၤလီၤဒီး, ဘၣ်ဂံၢ်ဝဲနွံနံၤလၢအဂီၢ်ဒၣ်ဝဲ,
         လၢအက ဆှီထီၣ်အဂ့ၢ်, ဒီးဆှုၣ်အကူအသိး, ဒီးသ့စီအညၣ်လၢ ထံမူလီၤ. ဒီးကကဆှီထီၣ်ဝဲလီၤ.14  ဒီးဃိးနံၤတနံၤန့ၣ် ထိၣ်လွံၢ်ဘုၣ်ခံဘ့ၣ်မ့ၢ်ဂ့ၤ, ကး က့ၣ်ဖိခံဘ့ၣ်မ့ၢ်ဂ့ၤ, ဘၣ်ဟံးန့ၢ်လၢအဂီၢ်,
         ဒီးလဲၤဆူ ယွၤအမဲာ်ညါ, ဆူတၢ်အိၣ်ဖှိၣ်အဒဲအကျဲစၢၤ, ဒီးဟ့ၣ် အီၤလၢပှၤလုၢ်တၢ်အဒိၣ်လီၤ.15  ဒီးပှၤလုၢ်တၢ်အဒိၣ်ဘၣ်လုၢ်အီၤ, တဘ့ၣ်လၢတၢ် လုၢ်တၢ်ဒဲးဘးအဂီၢ်, ဒီးတဘ့ၣ်လၢတၢ်လုၢ်မ့ၣ်အူအ
         ဂီၢ်လီၤ. ဒီးပှၤလုၢ်တၢ်အဒိၣ်ဘၣ်မၤတၢ်ပူၤဖျဲးလၢအဂီၢ် လၢယွၤအမဲာ်ညါလၢအတၢ်ယွၤလီၤအဃိလီၤ.16  ဒီးပှၤကညီအချံဘၣ်ဃးဒီးအမံဃုာ်တၢ်န့ၣ် မ့ၢ်ဟး ထီၣ်လၢအပူၤဒီး, ဘၣ်သ့စီအညၣ်ခဲလၢာ်လၢထံ,
         ဒီး ကဲထီၣ်တၢ်တကဆှီဘၣ်တုၤမုၢ်ဟါလီၤ.17  ဒီးကယဲၢ်တၢ်အကူအသိး, ဒီးကယဲၢ်တၢ်ဖံးအိၣ်ဒီး တၢ်ချံဘၣ်ဃးဒီးမံဃုာ်တၢ်န့ၣ် ကဘၣ်တၢ်ဆှုၣ်အီၤ
         လၢထံ, ဒီးကဲထီၣ်တၢ်တကဆှီဘၣ်တုၤမုၢ်ဟါလီၤ.18  ဒီးပိာ်မုၣ်လၢပိာ်ခွါမံဃုာ်ဒီးအီၤန့ၣ် ဘၣ်လုၣ်ထံ, ဒီး ကဲထီၣ်တၢ်တကဆှီဘၣ်တုၤမုၢ်ဟါခံဂၤလိာ်လီၤ.19  ဒီးပိာ်မုၣ်မ့ၢ်အိၣ်ဒီးတၢ်ယွၤလီၤ, ဒီးအတၢ်ယွၤလီၤ လၢအညၣ်မ့မ့ၢ်သွံၣ်လီၤဒီး, ပှၤဘၣ်ပာ်အီၤတပူၤဒၣ်နွံ
         နံၤလီၤ. ဒီးကယဲၢ်ပှၤလၢအထိးဘၣ်အီၤန့ၣ်ကကဲထီၣ် တကဆှီဘၣ်တုၤမုၢ်ဟါလီၤ.20  ဒီးလၢအအိၣ်တပူၤဒၣ်အဖၢမုၢ်ဒီး, ကယဲၢ်တၢ်လၢအ ဝဲဒၣ်မံလီၤလၢအဖီခိၣ်န့ၣ်ကကဲထီၣ်တၢ်တကဆှီဘၣ်,
         ဒီးကယဲၢ်တၢ်လၢအဝဲဒၣ်ဆ့ၣ်နီၤ လၢအဖီခိၣ်န့ၣ်ကကဲ ထီၣ်တၢ်တကဆှီဘၣ်လီၤ.21  ဒီးကယဲၢ်ပှၤလၢ အထိးဘၣ်အလီၢ်မံန့ၣ် ဘၣ်ဆှုၣ် အကူအသိး, ဒီးလုၣ်ထံ, ဒီးကဲထီၣ်တၢ်တကဆှီဘၣ်
         တုၤမုၢ်ဟါလီၤ.22  ဒီးကယဲၢ်ပှၤလၢအထိးဘၣ်တၢ်တမံၤမံၤ လၢအဆ့ၣ် နီၤလၢအဖီခိၣ်န့ၣ် ဘၣ်ဆှုၣ်အကူအသိး, ဒီးလုၣ်ထံ,
         ဒီးကဲထီၣ်တၢ်တကဆှီဘၣ်တုၤမုၢ်ဟါလီၤ.
         23  ဒီးမ့ၢ်အိၣ် လၢအလီၢ်မံမ့ၢ်ဂ့ၤ, လၢတၢ်လၢအဆ့ၣ်နီၤလၢအဖီခိၣ် မ့ၢ်ဂ့ၤဒီး, တုၤပှၤထိးဘၣ်ဝဲဒီး,
         ကကဲထီၣ်တၢ်တကဆှီ ဘၣ်တုၤမုၢ်ဟါလီၤ.24  ဒီးပိာ်ခွါတဂၤမ့ၢ်မံဃုာ်ဒီးအီၤ, ဒီးတၢ်လၢအယွၤလီၤ လၢအီၤမ့ၢ်အိၣ်လၢအလိၤဒီး, ကကဲထီၣ်တၢ်တကဆှီ
         ဘၣ်နွံနံၤ, ဒီးဖဲဒၣ်လီၢ်မံလၢ အမံဝဲလၢအလိၤန့ၣ်က ကဲထီၣ်တၢ်တကဆှီဘၣ်လီၤ.25  ဒီးပိာ်မုၣ်အသွံၣ်မ့ၢ်လီၤ အါနံၤအါသီ လၢအတမ့ၢ် ဘၣ်အဆၢအကတီၢ်လၢအအိၣ်တပူၤဒၣ်ဂ့ၤ, မ့ၢ်ပူၤကွံာ်
         အအိၣ်တပူၤဒၣ်အဆၢအကတီၢ်ဂ့ၤ, အတၢ်ယွၤလီၤတ ကဆှီဘၣ်အမုၢ်နံၤခဲလၢာ်ကမၤအသး ဒ်မုၢ်နံၤလၢအအိၣ်
         တပူၤဒၣ်အသိးန့ၣ်လီၤ. မ့ၢ်ဝဲလၢတၢ်တကဆှီဘၣ်လီၤ.26  ဖဲအတၢ်ယွၤလီၤအမုၢ်နံၤခဲလၢာ်န့ၣ်, ကယဲၢ်လီၢ်မံ လၢအမံလၢအဖီခိၣ်ကကဲထီၣ်လၢအဂီၢ်ဒ်လီၢ်မံဘၣ်ဃး
         ဒီးအအိၣ်တပူၤဒၣ်အသိးလီၤ. ဒီးကယဲၢ်တၢ်လၢအဝဲဒၣ် ဆ့ၣ်နီၤလၢအဖီခိၣ်, ကကဲထီၣ်တၢ်တကဆှီဘၣ်,
         ဒ်တၢ် တကဆှီဘၣ်ဘၣ်ဃးဒီးအအိၣ်တပူၤဒၣ်အသိးန့ၣ်လီၤ.27  ဒီးကယဲၢ်ပှၤလၢအထိးဘၣ်တၢ်တဖၣ်န့ၣ် ကကဲထီၣ် တၢ်တကဆှီဘၣ်, ဒီးဘၣ်ဆှုၣ်အကူအသိး, ဒီးလုၣ်
         ထံ, ဒီးကဲထီၣ်တၢ်တကဆှီဘၣ်တုၤမုၢ်ဟါလီၤ.28  ဒီးမ့ၢ်ကဆှီထီၣ်လၢအတၢ်ယွၤလီၤန့ၣ်ဒီး, ဘၣ်ဂံၢ်နွံ နံၤလၢအဂီၢ်ဒၣ်ဝဲဒီး, လၢခံက့ၤန့ၣ်ကကဆှီထီၣ်လီၤ.29  ဒီးဃိးနံၤတနံၤန့ၣ်ထိၣ်လွံၢ်ခံဘ့ၣ်မ့ၢ်ဂ့ၤ, ကးက့ၣ်ဖိခံ ဘ့ၣ်မ့ၢ်ဂ့ၤ, ဘၣ်ဟံးန့ၢ်လၢအဂီၢ်ဒီး,
         ဟဲစိာ်အီၤဆူပှၤလုၢ် တၢ်အဒိၣ်အအိၣ်, ဖဲတၢ်အိၣ်ဖှိၣ်အဒဲအကျဲစၢၤန့ၣ်လီၤ.30  ဒီးပှၤလုၢ်တၢ်အဒိၣ် ဘၣ်လုၢ်တဘ့ၣ်လၢတၢ်လုၢ်တၢ် ဒဲးဘးအဂီၢ်, ဒီးတဘ့ၣ်လၢတၢ်လုၢ်မ့ၣ်အူအဂီၢ်,
         ဒီးပှၤ လုၢ်တၢ်အဒိၣ်ဘၣ်မၤတၢ်ပူၤဖျဲးလၢအဂီၢ် လၢယွၤအမဲာ် ညါ, လၢအတၢ်ယွၤလီၤအတၢ်တကဆှီဘၣ်အဃိလီၤ.31  ဒီးသုဘၣ်မၤလီၤဖး ပှၤအံၣ်စရ့လးဖိဒီး အတၢ်တ ကဆှီဘၣ်, ဒ်သိးအသုတမၤဘၣ်အၢယအိၣ်အလီၢ်လၢ အအိၣ်လၢအကျါန့ၣ်ဒီးသံလၢ
         အတၢ်တကဆှီဘၣ်အ ပူၤတဂ့ၤလီၤ.32  အန့ၣ်မ့ၢ်တၢ်သိၣ်တၢ်သီဘၣ်ဃးဒီး ပှၤလၢအအိၣ် ဒီးတၢ်ယွၤလီၤ, ဒီးပှၤလၢအချံဟးထီၣ်လၢအပူၤလၢအ
         ကဲထီၣ်တၢ်တကဆှီဘၣ်လၢအဃိ,
         33  ဒီးပိာ်မုၣ်လၢအ ဆှုၣ်အသး, ဒီးပှၤလၢတၢ်ယွၤလီၤလၢအပူၤ, ပိာ်ခွါဒီး ပိာ်မုၣ်, ဒီးပိာ်ခွါလၢအမံဃုာ်ဒီးပိာ်မုၣ်လၢအတကဆှီ
         ဘၣ်န့ၣ်လီၤ.

၁၆161  ဒီးစီၤအၤဟရိၣ်အဖိခွါခံဂၤ ဖဲအလုၢ်တၢ်လၢယွၤအ မဲာ်ညါဒီးသံဝဲအလီၢ်ခံန့ၣ်, ယွၤကတိၤတၢ်ဒီးစီၤမိၤရှ့,―2  ဒီးယွၤစံးဘၣ်စီၤမိၤရှ့, စံးဘၣ်နဒီပုၢ်ဝဲၢ်စီၤအၤဟရိၣ်, လၢအသုတလဲၤနုာ်ကိးအဆၢအကတီၢ်ဒဲးဆူ
         တၢ်အ လီၢ်စီဆှံအပူၤလၢ ယၣ်ဘျးထီၣ်အသးလၢညါခီ, လၢ တၢ်မၤပူၤဖျဲးအလီၢ်အမဲာ်ညါ လၢအအိၣ်လၢတလါအ
         ဖီခိၣ်, ဒ်သိးအသုတသံတဂ့ၤ. အဂ့ၢ်ဒ်အံၤ, ယက အိၣ်ဖျါထီၣ်လၢတၢ်အၢၣ်အပူၤ လၢတၢ်မၤပူၤဖျဲးအလီၢ်
         အဖီခိၣ်လီၤ.3  စီၤအၤဟရိၣ် ဘၣ်လဲၤဆူတၢ်အလီၢ်စီဆှံအပူၤအိၣ် ဒီးတၢ်အံၤ, ဂီၤဖံးဖိလၢတၢ်လုၢ်တၢ်ဒဲးဘးအဂီၢ်,
         ဒီး သိဖါလၢတၢ်လုၢ်မ့ၣ်အူအဂီၢ်လီၤ.4  ဒီးဘၣ်သိးဆ့ဖှီဝါစီဆှံ, ဒီးအိၣ်ဒီးအတၢ်ဖျီၣ်ခံဖှီဝါ လၢအညၣ်လိၤ, ဒီးအိၣ်ကံၢ်တူာ်အယီၢ်ဒ့ဒီးယီၢ်တကိး
         ဖှီဝါ, ဒီးအိၣ်ဒီးခိၣ်သလုးဖှီဝါလီၤ. တၢ်တဖၣ်န့ၣ်မ့ၢ် တၢ်အကူအသိးစီဆှံ, ဒီးဘၣ်သ့စီအညၣ်လၢထံ,
         ဒီး ကူထီၣ်သိးထီၣ်ဝဲလီၤ.5  ဒီးဘၣ်ဟံးန့ၢ်မဲာ်တဲးလဲးဖါခံဒုလၢ ပှၤအံၣ်စရ့လးဖိ အတၢ်အိၣ်ဖှိၣ်အစုပူၤ လၢတၢ်လုၢ်တၢ်ဒဲးဘးအဂီၢ်,
         ဒီး သိဖါတဒုလၢတၢ်လုၢ်မ့ၣ်အူအဂီၢ်လီၤ.6  ဒီးစီၤအၤဟရိၣ် ဘၣ်လုၢ်အဂီၤဖံးတဒုလၢတၢ်လုၢ် တၢ်ဒဲးဘးအဂီၢ်လၢအဂီၢ်ဒၣ်ဝဲ, ဒီးမၤတၢ်ပူၤဖျဲးလၢအ
         ဂီၢ်ဒၣ်ဝဲ, ဒီးလၢအပှၤဟံၣ်ဖိအဂီၢ်လီၤ.7  ဒီးဘၣ်ဟံးန့ၢ်မဲာ်တဲးလဲးခံဒု, ဒီးပာ်အီၤလၢယွၤအ မဲာ်ညါဖဲတၢ်အိၣ်ဖှိၣ်အဒဲအကျဲစၢၤန့ၣ်လီၤ.8  ဒီးစီၤအၤဟရိၣ်ဘၣ်ဖးတၢ်လၢမဲာ်တဲးလဲးအဂီၢ်, တ ဂီၢ်လၢယွၤအဂီၢ်, ဒီးတဂီၢ်လၢဧ့စ့ၤစ့လးအဂီၢ်
         9  ဒီးစီၤ အၤဟရိၣ်ဘၣ်ဟဲစိာ်မဲာ်တဲးလဲးလၢအလီၤဘၣ်လၢယွၤအဂီၢ်တဒု, ဒီးလုၢ်အီၤလၢတၢ်လုၢ်တၢ်ဒဲးဘးအဂီၢ်လီၤ.10  မ့မ့ၢ်မဲာ်တဲးလဲးလၢအလီၤဘၣ်လၢ ဧ့စ့ၤစ့လးအဂီၢ် တဒုန့ၣ်ကဘၣ်တၢ်ပာ်အီၤအိၣ်မူလၢ ယွၤအမဲာ်ညါဒ်
         သိးကမၤတၢ်ပူၤဖျဲးဒီးအီၤ, ဒီးပျၢ်အီၤဆူပှၢ်မုၢ်ကနၢလၢ ဧ့စ့ၤစ့လးအဂီၢ်လီၤ.11  ဒီးစီၤအၤဟရိၣ်ဘၣ်ဟဲစိာ်ဂီၤဖံး လၢတၢ်လုၢ်တၢ်ဒဲး ဘးအဂီၢ်, လၢအမ့ၢ်လၢအဂီၢ်ဒၣ်ဝဲတဒု, ဒီးဘၣ်မၤတၢ်
         ပူၤဖျဲးလၢအဂီၢ်ဒၣ်ဝဲ, ဒီးလၢအပှၤဟံၣ်ဖိအဂီၢ်, ဒီးဘၣ် မၤသံဂီၤဖံးလၢတၢ်လုၢ်တၢ်ဒဲးဘးလၢအဂီၢ်ဒၣ်ဝဲလီၤ.12  ဒီးဘၣ်မၤပှဲၤသပၢၤမ့ၣ်အူလၢ မ့ၣ်အူကဖး, လၢအ ဟံးန့ၢ်လၢတၢ်လုၢ်လီၢ်အဖီခိၣ် အိၣ်လၢယွၤအမဲာ်ညါ,
         ဒီးအစုပှဲၤဒီးတၢ်နၢမူဆိၣ်ကဲၤ, တိၢ်ကမူၣ်အသး, ဒီး စိာ်ဝဲဆူတၢ်ယၣ်ဘျးထီၣ်အသးလၢညါခီလီၤ.13  ဒီးဘၣ်ပာ်တၢ်နၢမူဆိၣ်ကဲၤ လၢမ့ၣ်အူအဖီခိၣ်လၢ ယွၤအမဲာ်ညါ, ဒ်သိးတၢ်နၢမူဆိၣ်ကဲၤအခုၣ်ကကျၢၢ်
         ဘၢတၢ်မၤပူၤဖျဲးအလီၢ်လၢအအိၣ်လၢ တၢ်အၢၣ်လီၤအီ လီၤအဖီခိၣ်, လၢအသုတသံတဂ့ၤန့ၣ်လီၤ.14  ဒီးဘၣ်ဟံးန့ၢ်ဂီၤဖံးအသွံၣ်တနီၤ, ဒီးဖှံလၢအစုမုၢ်တ ဘိလၢတၢ်မၤပူၤဖျဲးအလီၢ်အဖီခိၣ်လၢမုၢ်ထီၣ်တခီ,
         ဒီး လၢတၢ်မၤပူၤဖျဲးအလီၢ်အမဲာ်ညါန့ၣ် ဘၣ်ဖှံတၢ်သွံၣ် လၢအစုမုၢ်တဘိနွံဘျီလီၤ.15  ဒီးဘၣ်မၤသံမဲာ်တဲးလဲးလၢ တၢ်လုၢ်တၢ်ဒဲးဘးအဂီၢ် လၢအမ့ၢ်လၢပှၤဂီၢ်မုၢ်အဂီၢ်, ဒီးစိာ်နုာ်အသွံၣ်လၢယၣ်
         ဘျးထီၣ်အသးလၢညါခီ, ဒီးမၤအသွံၣ်ဒ်အမၤဂီၤဖံးအ သွံၣ်အသိးန့ၣ်, ဒီးဖှံအီၤလၢတၢ်မၤပူၤဖျဲးအလီၢ်
         အဖီ ခိၣ်, ဒီးလၢတၢ်မၤပူၤဖျဲးအလီၢ်အမဲာ်ညါလီၤ.16  ဒီးဘၣ်မၤတၢ်မၤပူၤဖျဲးလၢ တၢ်အလီၢ်စီဆှံအဂီၢ်, လၢပှၤအံၣ်စရ့လးဖိအတၢ်တကဆှီဘၣ်အဃိ, ဒီးလၢ
         အတၢ်ကမၣ်လၢအတၢ်ဒဲးဘးခဲလၢာ်အဃိ, ဒီးဘၣ်မၤ ဒ်န့ၣ်သိးလၢတၢ်အိၣ်ဖှိၣ်အဒဲအဂီၢ် လၢအအိၣ်လၢအ
         ကျါလၢအတၢ်တကဆှီဘၣ်အသးကံၢ်ပူၤလီၤ.17  ဒီးတုၤအလဲၤနုာ်ဒ်သိး အကမၤတၢ်ပူၤဖျဲးလၢတၢ်အ လီၢ်စီဆှံအပူၤဒီး, ပှၤတဘၣ်အိၣ်လၢတၢ်အိၣ်ဖှိၣ်အဒဲ
         ပူၤနီတဂၤဘၣ်တုၤလီၤလၢ အမၤတၢ်ပူၤဖျဲးလၢအဂီၢ်ဒၣ် ဝဲ, ဒီးလၢအပှၤဟံၣ်ဖိအဂီၢ်, ဒီးလၢပှၤအံၣ်စရ့လးဖိခဲ
         လၢာ်အဂီၢ်, ဒီးဟဲက့ၤထီၣ်ဝဲန့ၣ်လီၤ.18  ဒီးဘၣ်ဟဲထီၣ်ဆူတၢ်လုၢ်လီၢ် လၢအအိၣ်လၢယွၤ အမဲာ်ညါ, ဒီးမၤတၢ်ပူၤဖျဲးလၢအဂီၢ်, ဒီးဘၣ်ဟံးန့ၢ်
         ဂီၤဖံးအသွံၣ်, ဒီးမဲာ်တဲးလဲးအသွံၣ်, ဒီးပာ်ဝဲလၢတၢ် လုၢ်လီၢ်အနၢၤတဖၣ်ဝးတရံးအီၤလီၤ.
         19  ဒီးဘၣ်ဖှံတၢ် သွံၣ်လၢအဖီခိၣ် လၢအစုမုၢ်တဘိနွံဘျီ, ဒီးမၤကဆှီ ထီၣ်အီၤ, ဒီးမၤစီဆှံထီၣ်အီၤလၢပှၤအံၣ်စရ့လးဖိအတၢ်
         တကဆှီဘၣ်အဃိန့ၣ်လီၤ.20  ဒီးတုၤအမၤတၢ်ပူၤဖျဲးလၢ တၢ်အလီၢ်စီဆှံအဂီၢ်, ဒီး တၢ်အိၣ်ဖှိၣ်အဒဲအဂီၢ်, ဒီးတၢ်လုၢ်လီၢ်အဂီၢ်ဝံၤဒီး,
         ဘၣ် ဟဲစိာ်မဲာ်တဲးလဲးလၢအမူတဒုလီၤ.
         21  ဒီးစီၤအၤဟရိၣ် ဘၣ်ပာ်အစုခံခီလၢမဲာ်တဲးလဲးလၢအမူဝဲတဒုအခိၣ်, ဒီး တဲလီၤကျဲၤလီၤ ပှၤအံၣ်စရ့လးဖိအတၢ်အၢတၢ်သီခဲလၢာ်,
         ဒီးအတၢ်ကမၣ်ခဲလၢာ်, အတၢ်ဒဲးဘးတဖၣ်ခဲလၢာ်ဒၣ်လဲာ်, ဒီးပာ်အီၤလၢမဲာ်တဲးလဲးအခိၣ်, ဒီးပျၢ်ဝဲလၢပှၤ
         ဘၣ်တၢ်ဃုထၢအီၤတဂၤအစုပူၤဆူပှၢ်မုၢ်ကနၢလီၤ.22  မဲာ်တဲးလဲးတဒုန့ၣ်ကစိာ်ထီၣ်ကွံာ် ကယဲၢ်အတၢ်သ ရူးတၢ်ကမၣ်ဆူ ကီၢ်အိၣ်သယုၢ်တဘ့ၣ်, ဒီးအဝဲဒၣ်
         ဘၣ်ပျၢ်ကွံာ်မဲာ်တဲးလဲးန့ၣ်ဆူပှၢ်မုၢ်ကနၢလီၤ.23  ဒီးစီၤအၤဟရိၣ်ဘၣ်ဟဲနုာ်လၢ တၢ်အိၣ်ဖှိၣ်အဒဲပူၤ, ဒီးအကူအသိးဖှီဝါ လၢအကူထီၣ်သိးထီၣ်ဖဲအလဲၤနုာ်
         လၢတၢ်အလီၢ်စီဆှံန့ၣ် ဘၣ်ဘ့ၣ်ကွံာ်ဒီးပာ်လီၤတဲာ် အီၤဖဲန့ၣ်လီၤ.24  ဒီးဘၣ်သ့စီအညၣ်လၢထံ လၢတၢ်အလီၢ်စီဆှံအပူၤ, ဒီးကူထီၣ်သိးထီၣ်အကူအသိးဒီးဟဲထီၣ်, ဒီးလုၢ်အ
         တၢ်လုၢ်မ့ၣ်အူ, ဒီးပှၤဂီၢ်မုၢ်အတၢ်လုၢ်မ့ၣ်အူ, ဒီးမၤ တၢ်ပူၤဖျဲးလၢအဂီၢ်ဒၣ်ဝဲဒီးလၢပှၤဂီၢ်မုၢ်အဂီၢ်လီၤ.25  ဒီးဘၣ်ဆိၣ်ကဲၤကွံာ် တၢ်လုၢ်တၢ်ဒဲးဘးအသိန့ၣ်လၢ တၢ်လုၢ်လီၢ်အဖီခိၣ်လီၤ.26  ဒီးပှၤလၢအပျၢ်ကွံာ် မဲာ်တဲးလဲးလၢဧ့စ့ၤစ့လးအဂီၢ် တဂၤန့ၣ်ဘၣ်ဆှုၣ်အကူအသိး, ဒီးသ့စီအညၣ်လၢထံ,
         ဒီးလၢခံက့ၤန့ၣ် ကဟဲက့ၤနုာ်ဘၣ်ဆူပှၤသူၣ်ဒဲအလီၢ် ပူၤလီၤ.27  ဒီးဂီၤဖံးလၢတၢ်လုၢ်တၢ်ဒဲးဘးအဂီၢ်တဒု, ဒီးမဲာ်တဲး လဲးလၢတၢ်လုၢ်တၢ်ဒဲးဘးအဂီၢ်တဒု, လၢပှၤဟဲစိာ်အ
         သွံၣ်ဆူအလီၢ်စီဆှံအပူၤ ဒ်သိးအကမၤတၢ်ပူၤဖျဲးန့ၣ်ပှၤ ဘၣ်စိာ်ထီၣ်ကွံာ်အီၤဆူပှၤသူၣ်ဒဲအလီၢ်လၢခိ,
         ဒီးဘၣ် ဆူးထီၣ်ကွံာ်အဖံး, ဒီးအညၣ်, ဒီးအအ့ၣ်လၢမ့ၣ်အူလီၤ.28  ဒီးပှၤလၢအဆူးထီၣ်ကွံာ်အီၤတဂၤန့ၣ် ဘၣ်ဆှုၣ်အ ကူအသိး, ဒီးသ့စီအညၣ်လၢထံလီၤ. လၢခံက့ၤဒီး
         ကဟဲနုာ်ဘၣ်လၢပှၤသူၣ်ဒဲအလီၢ်ပူၤလီၤ.29  အအံၤမ့ၢ်တၢ်အလုၢ်အလၢ်အထူအယိာ် လၢသုဂီၢ်, လၢလါနွံဘ့ၣ်တဘ့ၣ်, လါထီၣ်ဆံဆဲၣ်နံၤတနံၤန့ၣ်သု
         ဘၣ်ဆီၣ်လီၤသုသး, ဒီးပှၤလၢသုကလုာ်ဒၣ်ဝဲမ့ၢ်ဂ့ၤ, ပှၤတခီဘီတခီမုၢ်ဖိ လၢအအိၣ်လၢသုကျါမ့ၢ်ဂ့ၤ,
         တ ဘၣ်မၤတၢ်မၤနီတမံၤဘၣ်.30  အဂ့ၢ်ဒ်အံၤ, တၢ်လၢမုၢ်တနံၤန့ၣ်တၢ်ကမၤတၢ်ပူၤဖျဲး လၢသုဂီၢ် ဒ်သိးသုကကဆှီထီၣ်လၢ သုတၢ်ဒဲးဘးခဲ
         လၢာ်လၢယွၤအမဲာ်ညါလီၤ.31  ကကဲထီၣ်အိၣ်ဘှံးအနံၤ အတၢ်အိၣ်ဘှံးလၢသုဂီၢ်, ဒီးသုဘၣ်ဆီၣ်လီၤသုသးလီၤ. မ့ၢ်တၢ်မၤလိာ်အထူအ
         ယိာ်လီၤ.32  ဒီးပှၤလုၢ်တၢ်အဒိၣ်လၢတၢ်ဖှူအီၤ ဒီးပာ်စီဆှံအီၤဒ် သိးအကမၤပှၤလုၢ်တၢ်အဒိၣ်အတၢ် လၢအပၢ်အလီၢ်
         တဂၤန့ၣ်ဘၣ်မၤတၢ်ပူၤဖျဲး, ဒီးကူထီၣ်သိးထီၣ်တၢ်အ ကူအသိးဖှီဝါ, တၢ်အကူအသိးစီဆှံလီၤ.33  ဒီးဘၣ်မၤတၢ်ပူၤဖျဲး လၢတၢ်အလီၢ်စီဆှံအဂီၢ်, ဒီး ဘၣ်မၤတၢ်ပူၤဖျဲးလၢတၢ်အိၣ်ဖှိၣ်အဒဲအဂီၢ်,
         ဒီးလၢတၢ် လုၢ်လီၢ်အဂီၢ်, ဒီးဘၣ်မၤတၢ်ပူၤဖျဲးလၢပှၤလုၢ်တၢ်အ ဒိၣ်တဖၣ်အဂီၢ်, ဒီးလၢတၢ်အိၣ်ဖှိၣ်အပှၤဂီၢ်မုၢ်ခဲလၢာ်
         အဂီၢ်လီၤ.34  ဒီးအန့ၣ်ကကဲထီၣ် တၢ်အလုၢ်အလၢ်အထူအယိာ် လၢသုဂီၢ်, လၢအကမၤတၢ်ပူၤဖျဲးလၢပှၤအံၣ်စရ့လးဖိ အဂီၢ်,
         လၢအတၢ်ဒဲးဘးခဲလၢာ်အဂီၢ်တနံၣ်တဘျီတနံၣ် တဘျီလီၤ. ဒီးမၤဝဲဒ်ယွၤမၤလိာ်စီၤမိၤရှ့အသိးန့ၣ်လီၤ.

၁၇171  ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,― ကတိၤတၢ် ဒီးစီၤအၤဟရိၣ်ဒီးအဖိခွါတဖၣ်, ဒီးပှၤအံၣ်စရ့လးဖိခဲ
         လၢာ်, ဒီးစံးဘၣ်အီၤ, အအံၤမ့ၢ်တၢ်လၢယွၤမၤလိာ်ဒီး စံး,
         3  ဂီၤဖံးမ့ၢ်ဂ့ၤ, သိဖိမ့ၢ်ဂ့ၤ, မဲာ်တဲးလဲးမ့ၢ်ဂ့ၤ, ဖဲ ဒၣ်ပှၤလၢအမၤသံအီၤလၢပှၤသူၣ်ဒဲအလီၢ်ပူၤမ့ၢ်ဂ့ၤ,
         လၢ အမၤသံအီၤလၢပှၤသူၣ်ဒဲအလီၢ်လၢခိမ့ၢ်ဂ့ၤ,
         4  ဒီးတဟဲ စိာ်ဘၣ်ဆူတၢ်အိၣ်ဖှိၣ်အဒဲအကျဲစၢၤ, ဒ်သိးအကမၤ ဘူၣ်တၢ်မၤဘူၣ်လၢယွၤ, လၢယွၤအတၢ်အိၣ်အလီၢ်တ
         ဂၤဂၤန့ၣ် တၢ်ကပာ်လၢအလိၤလၢအဂၢ်လီၤတၢ်သွံၣ်, ဒီးကဘၣ်တၢ်ဒီၣ်တဲာ်ကွံာ်အီၤဒီး အပှၤတကလုာ်ဒၣ်ဝဲ
         န့ၣ်လီၤ.5  အဝဲန့ၣ်မ့ၢ်ဒ်သိးပှၤအံၣ်စရ့လးဖိ ကဟဲစိာ်အတၢ်လုၢ် တဖၣ်လၢအလုၢ်ဝဲလၢပျီပူၤ, ဒီးဟဲစိာ်အီၤဆူယွၤအ
         အိၣ်ဖဲတၢ်အိၣ်ဖှိၣ်အဒဲအကျဲစၢၤ, ဆူပှၤလုၢ်တၢ်အဒိၣ် အအိၣ်, ဒီးလုၢ်အီၤလၢတၢ်လုၢ်တၢ်မၤဃူမၤဖိးလၢယွၤ
         အဂီၢ်လီၤ.6  ဒီးပှၤလုၢ်တၢ်အဒိၣ်ဘၣ်ဖှံတၢ်သွံၣ် လၢယွၤအတၢ် လုၢ်လီၢ်အဖီခိၣ်, ဖဲတၢ်အိၣ်ဖှိၣ်အဒဲအကျဲစၢၤ,
         ဒီးဆိၣ် ကဲၤသိလၢတၢ်နၢမူအဂီၢ်လၢယွၤအဂီၢ်လီၤ.7  ဒီးတဘၣ်လုၢ်လၢၤဘၣ်အတၢ်လုၢ်လၢ တၢ်အိၣ်ဒီး အဆူၣ်တဖၣ်, လၢအမၤကမၣ်မုၣ် ကမၣ်ခွါထွဲအခံ ဘၣ်,
         အဝဲနၣ်မ့ၢ်တၢ်မၤလိာ်အထူအယိာ်လၢအဂီၢ်လီၤ လၢအစၢၤအသွဲၣ်အစိၤစိၤအဃၣ်ဃၣ်လီၤ.
         8  ဒီးနဘၣ်စံးဘၣ်အီၤ, ဖဲဒၣ်ပှၤလၢပှၤအံၣ်စရ့လးအဟံၣ်ဖိအကျါမ့ၢ်ဂ့ၤ, လၢပှၤတခီဘီမုၢ်ဖိလၢအအိၣ်လၢသုကျါမ့ၢ်ဂ့ၤ,
         လၢအလုၢ်တၢ်လုၢ်မ့ၣ်အူ, တၢ်လုၢ်ဂ့ၤ,―9  ဒီးတဟဲစိာ်ဘၣ်ဆူတၢ်အိၣ်ဖှိၣ်အဒဲအကျဲစၢၤ, ဒ်သိး အကလုၢ်အီၤလၢယွၤန့ၣ် ကဘၣ်တၢ်ဒီၣ်တဲာ်ကွံာ်အီၤ
         ဒီးအပှၤတကလုာ်ဒၣ်ဝဲန့ၣ်လီၤ.10  ဒီးပှၤလၢပှၤအံၣ်စရ့လးအဟံၣ်ဖိအကျါမ့ၢ်ဂ့ၤ, ပှၤလၢ တခီဘီမုၢ်ဖိလၢအအိၣ်လၢသုကျါမ့ၢ်ဂ့ၤ, ဖဲဒၣ်ပှၤလၢ
         အီၣ်တၢ်သွံၣ်တမံၤမံၤန့ၣ် ယကပာ်ယမဲာ်ထီဒါပှၤလၢ အအီၣ်တၢ်သွံၣ်န့ၣ်, ဒီးယကဒီၣ်တဲာ်ကွံာ်အီၤလၢပှၤ
         တကလုာ်ဒၣ်ဝဲန့ၣ်လီၤ.
         11  အဂ့ၢ်ဒ်အံၤ, တၢ်ညၣ်အသး သမူအိၣ်လၢအသွံၣ်, ဒီးယဟ့ၣ်အီၤလၢသုလၢတၢ်လုၢ် လီၢ်အဖီခိၣ်, ဒ်သိးအကမၤတၢ်ပူၤဖျဲးလၢသုသးအဂီၢ်
         လီၤ. အဂ့ၢ်ဒ်အံၤ, တၢ်သွံၣ်န့ၣ်မၤတၢ်မၤပူၤဖျဲးလၢပှၤ အသးအဂီၢ်လီၤ.12  မၤသးဒ်န့ၣ်ဒီးယစံးဘၣ်ပှၤအံၣ်စရ့လးဖိ, ပှၤလၢသု ကျါတဘၣ်အီၣ်တၢ်သွံၣ်နီတဂၤဘၣ်, ဒီးပှၤတခီဘီမုၢ်
         ဖိလၢအအိၣ်လၢသုကျါ တဘၣ်အီၣ်တၢ်သွံၣ်နီတဂၤ ဘၣ်န့ၣ်လီၤ.13  ပှၤအံၣ်စရ့လးဖိမ့ၢ်ဂ့ၤ, ပှၤတခီဘီမုၢ်ဖိလၢအအိၣ်လၢ သုကျါမ့ၢ်ဂ့ၤ, ဖဲဒၣ်ပှၤလၢအခိးခးတၢ်,
         ဒီးမၤန့ၢ်ဆၣ် ဖိကီၢ်ဖိမ့ၢ်ဂ့ၤ, ထိၣ်ဧိၤလံၣ်ဧိၤမ့ၢ်ဂ့ၤ, လၢပှၤဂ့ၤအီၣ်ဘၣ် တမံၤမံၤ, ဘၣ်ဂၢ်လီၤကွံာ်အသွံၣ်,
         ဒီးကျၢၢ်ဘၢအီၤဒီး ဟီၣ်ခိၣ်အကမူၣ်လီၤ.
         14  အဂ့ၢ်ဒ်အံၤ, ဖဲအဘၣ်ဃးဒီး တၢ်ညၣ်ခဲလၢာ်အသးသမူန့ၣ်အသွံၣ်န့ၣ် မ့ၢ်တၢ်တမံၤ ဃီဒီးအသးသမူလီၤ.
         မ့ၢ်ဝဲလၢအသးသမူလီၤ. မၤသး ဒ်န့ၣ်ဒီးယစံးဘၣ်တ့ၢ်ပှၤအံၣ်စရ့လးဖိ, သုတအီၣ်တၢ် ညၣ်အသွံၣ်နီတမံၤတဂ့ၤ,
         အဂ့ၢ်ဒ်အံၤ, ကယဲၢ်တၢ်ညၣ် အသးသမူမ့ၢ်အသွံၣ်လီၤ. ဖဲဒၣ်ပှၤလၢအအီၣ်အီၤတဂၤ ဂၤန့ၣ်ကဘၣ်တၢ်ဒီၣ်တဲာ်ကွံာ်ဝဲလီၤ.15  ဒီးတၢ်လၢအသံဒၣ်တၢ်မ့ၢ်ဂ့ၤ, တၢ်လၢဆၣ်ဖိကီၢ်ဖိ အ့ၣ်ဖှီသံအီၤမ့ၢ်ဂ့ၤ, ကယဲၢ်ပှၤလၢအအီၣ်ဝဲ,
         ပှၤကီၢ်ဖိ မ့ၢ်ဂ့ၤ, ပှၤတခီဘီမုၢ်ဖိမ့ၢ်ဂ့ၤ, ဘၣ်ဆှုၣ်အကူအသိး, ဒီးလုၣ်ထံ, ဒီးကဲထီၣ်တၢ်တကဆှီဘၣ်တုၤမုၢ်ဟါလီၤ.
         ဒီးကကဆှီထီၣ်ဝဲလီၤ.16  ဒီးမ့ၢ်တဆှုၣ်ဘၣ်ဝဲဘၣ်, ဒီးမ့ၢ်တလုၣ်ထံဘၣ်ဒီး, ကဘၣ်အတၢ်ဒဲးဘးလီၤ.

၁၈181  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― ကတိၤ တၢ်ဒီးပှၤအံၣ်စရ့လးဖိ, ဒီးစံးဘၣ်အီၤ,
         ယဲဒၣ်အံၤယ မ့ၢ်ယွၤသုကစၢ်လီၤ.3  ဒ်ပှၤအတၢ်မၤလၢကီၢ်အဲၤကူပတူး လၢသုအိၣ်သုဆိး တ့ၢ်လၢအပူၤအသိးန့ၣ်သုတမၤတဂ့ၤ, ဒီးဒ်ပှၤအတၢ်မၤ
         လၢကီၢ်ကနၤဧၣ်, ဖဲယဒုးလဲၤသုဆူအပူၤအသိးန့ၣ်သု တမၤတဂ့ၤ, ဒီးသုတလဲၤလၢအလုၢ်အလၢ်အပူၤတဂ့ၤ.4  သုဘၣ်မၤဖဲယစံၣ်ညီၣ်တၢ်, ဒီးတိၢ်န့ၢ်ယလုၢ်ယလၢ် ဒ်သိးသုကလဲၤလၢအပူၤလီၤ. ယဲဒၣ်အံၤယမ့ၢ်ယွၤသု
         ကစၢ်လီၤ.5  ဒီးသုဘၣ်တိၢ်န့ၢ်ယလုၢ်ယလၢ်, ဒီးယတၢ်စံၣ်ညီၣ် တဖၣ်, လၢပှၤလၢအမၤအီၤန့ၣ်ကမူဝဲလၢအီၤလီၤ.
         ယဲ ဒၣ်အံၤယမ့ၢ်ယွၤလီၤ.6  ပှၤလၢသုကျါန့ၣ် မ်အသုတမၤဘူးအသးဒီးအဘူးအ တံၢ်ဒ်သိးအကလီၣ်ဖျါထီၣ် အတၢ်ဘ့ၣ်ဆ့နီတဂၤတ ဂ့ၤ,
         ယဲဒၣ်အံၤယမ့ၢ်ယွၤလီၤ.7  နပၢ်အတၢ်ဘ့ၣ်ဆ့ဂ့ၤ, နမိၢ်အတၢ်ဘ့ၣ်ဆ့ဂ့ၤ, လီၣ် ဖျါထီၣ်အီၤတဂ့ၤ. အဝဲဒၣ်မ့ၢ်နမိၢ်လီၤ. လီၣ်ဖျါထီၣ်
         အတၢ်ဘ့ၣ်ဆ့တဂ့ၤ.8  နပၢ်အမါအတၢ်ဘ့ၣ်ဆ့န့ၣ် လီၣ်ဖျါထီၣ်အီၤတဂ့ၤ. အဝဲန့ၣ်မ့ၢ်နပၢ်အတၢ်ဘ့ၣ်ဆ့လီၤ.9  နဒီပုၢ်ဝဲၢ်မုၣ်နပၢ်အဖိမုၣ်ဂ့ၤ, နမိၢ်အဖိမုၣ်ဂ့ၤ, အိၣ် ဖျဲၣ်လၢဟံၣ်ပူၤဂ့ၤ, အိၣ်ဖျဲၣ်လၢခိဂ့ၤ,
         လီၣ်ဖျါထီၣ်အ တၢ်ဘ့ၣ်ဆ့တဂ့ၤ.10  နဖိခွါအဖိမုၣ်ဂ့ၤ, နဖိမုၣ်အဖိမုၣ်ဂ့ၤ, လီၣ်ဖျါထီၣ် အတၢ်ဘ့ၣ်ဆ့တဂ့ၤ. အဂ့ၢ်ဒ်အံၤ, အဝဲန့ၣ်မ့ၢ်နတၢ်
         ဘ့ၣ်ဆ့ဒၣ်နဲလီၤ.11  နပၢ်အမါအဖိမုၣ်, ပှၤလၢနပၢ်ထီၣ်ဖိ, မ့ၢ်နဒီပုၢ်ဝဲၢ် မုၣ်, လီၣ်ဖျါထီၣ်အတၢ်ဘ့ၣ်ဆ့တဂ့ၤ.12  လီၣ်ဖျါထီၣ်နပၢ်အဒီပုၢ်ဝဲၢ်မုၣ် အတၢ်ဘ့ၣ်ဆ့တဂ့ၤ, အဝဲန့ၣ်မ့ၢ်နပၢ်အဘူးအတံၢ်လီၤ.13  လီၣ်ဖျါထီၣ်နမိၢ်အဒီပုၢ်ဝဲၢ်ခွါ အတၢ်ဘ့ၣ်ဆ့တဂ့ၤ, အဝဲန့ၣ်မ့ၢ်နမိၢ်အဘူးအတံၢ်လီၤ.14  လီၣ်ဖျါထီၣ်နပၢ်အဒီပုၢ်ဝဲၢ်ခွါ အတၢ်ဘ့ၣ်ဆ့တဂ့ၤ, မၤဘူးဒီးအမါတဂ့ၤ. အဝဲန့ၣ်မ့ၢ်နမုၢ်ဂၢ်လီၤ.15  လီၣ်ဖျါထီၣ်နဒဲၣ်အတၢ်ဘ့ၣ်ဆ့တဂ့ၤ. အဝဲန့ၣ်မ့ၢ် နဖိခွါအမါလီၤ. လီၣ်ဖျါထီၣ်အတၢ်ဘ့ၣ်ဆ့တဂ့ၤ.16  လီၣ်ဖျါထီၣ်နဒီပုၢ်ဝဲၢ်ခွါအမါ အတၢ်ဘ့ၣ်ဆ့တဂ့ၤ, အဝဲန့ၣ်မ့ၢ်နဒီပုၢ်ဝဲၢ်ခွါအတၢ်ဘ့ၣ်ဆ့လီၤ.17  လီၣ်ဖျါထီၣ်ပိာ်မုၣ်တဂၤ, ဒီးအဖိမုၣ်အတၢ်ဘ့ၣ်ဆ့ တဂ့ၤဒီးဟံးန့ၢ်အဖိခွါအဖိမုၣ်ဂ့ၤ, အဖိမုၣ်အဖိမုၣ်ဂ့ၤ,
         ဒ်သိးနကလီၣ်ဖျါထီၣ်အတၢ်ဘ့ၣ်ဆ့တဂ့ၤ. အဝဲသ့ၣ်တ ဖၣ်န့ၣ်မ့ၢ်နဘူးနတံၢ်လီၤ. အန့ၣ်မ့ၢ်တၢ်အအၢအသီလီၤ.18  ဒီးဟံးန့ၢ်ပိာ်မုၣ်အဒီပုၢ်ဝဲၢ်မုၣ် လၢအဖီခိၣ်လၢအက မၤကိၢ်အသး, ဒ်သိးလၢအမူဒံးအဖၢမုၢ်န့ၣ်နကလီၣ်ဖျါ
         ထီၣ်အတၢ်ဘ့ၣ်ဆ့လၢအဖီခိၣ်န့ၣ်တဂ့ၤ.19  ဒီးလၢပိာ်မုၣ်အိၣ်တပူၤဒၣ်လၢ အတၢ်တကဆှီဘၣ် အဃိအဖၢမုၢ်န့ၣ်, မၤဘူးဒီးအီၤဒ်သိးနကလီၣ်ဖျါထီၣ်
         အတၢ်ဘ့ၣ်ဆ့တဂ့ၤ.20  မံဃုာ်ဒီးပှၤလၢနဃၢၤအမါ ဒ်သိးနကမၤတကဆှီ လီၤဘၣ်နသးဒီးအီၤတဂ့ၤ.21  ဒီးဒုးခီဂာ်နချံနသၣ်ဆူမိလးအအိၣ်နီတဂၤတဂ့ၤ, ဒီး မၤဘၣ်အၢနကစၢ်အမံၤတဂ့ၤ, ယဲဒၣ်အံၤယမ့ၢ်ယွၤလီၤ.22  မံဃုာ်ဒီးပိာ်ခွါဒ်ပိာ်မုၣ်အသိးန့ၣ်တဂ့ၤ. အဝဲန့ၣ်မ့ၢ် တၢ်သးဘၣ်အၢလီၤ.23  ဒီးမံဃုာ်ဒီးဆၣ်ဖိကီၢ်ဖိဒ်သိး နကမၤတကဆှီဘၣ် နသးဒီးအီၤနီတမံၤတဂ့ၤ. ဒီးမ်ပိာ်မုၣ်အသုတဆၢထၢၣ်
         လၢဆၣ်ဖိကီၢ်ဖိအမဲာ်ညါ, ဒ်သိးအကမံလီၤဒီးအီၤနီ တဂၤတဂ့ၤ. အဝဲန့ၣ်မ့ၢ်တၢ်အၢတၢ်သီလီၤ.24  မၤတၢ်တကဆှီဘၣ်သုသးဒီး တၢ်တဖၣ်န့ၣ်နီတမံၤ တဂ့ၤ. အဂ့ၢ်ဒ်အံၤ, ပှၤကလုာ်တဖၣ်လၢယဟီထီၣ် ကွံာ်အီၤလၢသုမဲာ်ညါန့ၣ်
         တကဆှီဘၣ်ဒီးတၢ်တဖၣ် န့ၣ်ခဲလၢာ်လီၤ.25  ဒီးထံဧိၤကီၢ်ဧိၤတကဆှီဘၣ်လီၤ. မၤသးဒ်န့ၣ်ဒီးယ ဒုးအိၣ်သကိးအီၤလၢအတၢ်အၢတၢ်သီ, ဒီးကီၢ်န့ၣ်ဘှိး
         ထီၣ်ကွံာ်ပှၤအိၣ်ဝဲဆိးဝဲလၢအပူၤလီၤ.26  ဒီးတိၢ်န့ၢ်ယလုၢ်ယလၢ်, ဒီးယတၢ်စံၣ်ညီၣ်တဖၣ်တ က့ၢ်. ဒီးပှၤလၢသုကလုာ်ဒၣ်သုဝဲမ့ၢ်ဂ့ၤ, မ်အသုတမၤ
         တၢ်သးဘၣ်အၢနီတဂၤတဂ့ၤ.
         27  (အဂ့ၢ်ဒ်အံၤ, ကယဲၢ် တၢ်သးဘၣ်အၢတဖၣ်န့ၣ် ပှၤကီၢ်ဖိလၢအအိၣ်တ့ၢ်လၢ သုမဲာ်ညါမၤဝဲ, ဒီးထံဧိၤကီၢ်ဧိၤတကဆှီဘၣ်လီၤ.)
         28  ဒ် သိးကီၢ်န့ၣ်အသုတဘှိးထီၣ်ကွံာ်သုဖဲ သုမၤဘၣ်အၢ အီၤဒ်အဘှိးထီၣ်ကွံာ် ပှၤကလုာ်တဖၣ်လၢအအိၣ်လၢ
         သုမဲာ်ညါအသိးန့ၣ်တဂ့ၤလီၤ.29  အဂ့ၢ်ဒ်အံၤ, ကယဲၢ်ပှၤလၢအမၤတၢ်သးဘၣ်အၢအံၤ တမံၤမံၤန့ၣ်ကဘၣ်တၢ်ဒီၣ်တဲာ်ကွံာ်အီၤဒီး အပှၤတက
         လုာ်ဒၣ်ဝဲလီၤ.30  ဒီးတိၢ်န့ၢ်ယတၢ်သိၣ်တၢ်သီ ဒ်သိးသုသုတမၤတၢ် သးဘၢအၢအလုၢ်အလၢ် လၢပှၤလၢသုမဲာ်ညါမၤဝဲန့ၣ်
         တဂ့ၤ. ဒီးဒ်သိးသုသုတမၤဘၣ်အၢလီၤသုသးလၢအီၤ တဂ့ၤန့ၣ်တက့ၢ်. ယဲဒၣ်အံၤယမ့ၢ်ယွၤသုကစၢ်လီၤ.

၁၉191  ဒီးယွၤကတိၤတၢ်ဒီး စီၤမိၤရှ့ဒီးစံးဝဲဒၣ်,― ကတိၤ တၢ်ဒီးပှၤအံၣ်စရ့လးဖိအတၢ်အိၣ်ဖှိၣ်ခဲလၢာ်,
         ဒီးစံးဘၣ် အီၤ, သုဘၣ်ကဲထီၣ်ပှၤစီဆှံလီၤ. အဂ့ၢ်ဒ်အံၤ, တၢ် လၢယၤယွၤသုကစၢ်အံၤယမ့ၢ်စီဆှံလီၤ.3  သုဘၣ်ပျံၤတဂၤအမိၢ်အပၢ်, တဂၤအမိၢ်အပၢ်စုာ် စုာ်, ဒီးတိၢ်န့ၢ်ယအိၣ်ဘှံးနံၤတဖၣ်လီၤ. ယဲဒၣ်အံၤ
         ယမ့ၢ်ယွၤသုကစၢ်လီၤ.4  ဃၣ်ကဒါသုသးဆူတၢ်ဂီၤတဂ့ၤ ဒီးမၤကစၢ်တဖၣ် လၢအသိအသးလၢသုဂီၢ်တဂ့ၤ, ယဲဒၣ်အံၤယမ့ၢ်ယွၤ သုကစၢ်လီၤ.
         ဒီးသုမ့ၢ်လုၢ်တၢ်လုၢ်မၤဃူမၤဖိးလၢယွၤဒီး,
         5  သုဘၣ် လုၢ်အီၤဒ်သိးတၢ်ကဘၣ်အသးလၢသုလီၤ.
         6  ပှၤဘၣ် အီၣ်အီၤလၢမုၢ်တနံၤဃီဒီးမုၢ်နံၤလၢသုလုၢ်အီၤ, ဒီးလၢ မုၢ်ဆ့ၣ်ထီၣ်တနံၤလီၤ. တၢ်မ့ၢ်အိၣ်လီၤတဲာ်တုၤမုၢ်သၢ
         နံၤတနံၤဒီး, ပှၤဘၣ်ဆူးထီၣ်ကွံာ်အီၤလၢမ့ၣ်အူလီၤ.7  သၢနံၤတနံၤန့ၣ် ပှၤမ့ၢ်အီၣ်ဒံးအီၤဒီးမ့ၢ်တၢ်သးဘၣ် အၢလီၤ. တဘၣ်ဘၣ်တၢ်အသးဘၣ်.
         8  ဒီးပှၤလၢအအီၣ် တၢ်န့ၣ်ကဘၣ်အတၢ်ဒဲးဘးလီၤ. အဂ့ၢ်ဒ်အံၤ, မၤဘၣ် အၢယွၤအတၢ်စီဆှံလီၤ. ဒီးတၢ်လၢပှၤတဂၤန့ၣ်,
         ကဘၣ် တၢ်ဒီၣ်တဲာ်ကွံာ်အီၤဒီးအပှၤတကလုာ်ဒၣ်ဝဲလီၤ.9  ဒီးတုၤသုကူးသုဟီၣ်ခိၣ်အဘုဒီး, ကူးတၢ်လၢနစံာ် အသနၢၣ်တုၤအလၢာ်တဂ့ၤ, ဒီးထၢထီၣ်တၢ်လီၤတဲာ်
         လၢနကူးတၢ်အပူၤန့ၣ်တဂ့ၤ.10  ဒီးထၢထီၣ်တၢ်လီၤတဲာ်လၢနစပံးလီၢ်ပူၤတဂ့ၤ. ဒီး ထၢဖှိၣ်နစပံးသၣ်ခဲလၢာ်လၢနစပံးလီၢ်ပူၤတဂ့ၤ.
         နဘၣ် ပာ်လီၤတဲာ်တၢ်လၢပှၤဖှီၣ်ဖိယာ်ဖိ, ဒီးပှၤတခီဘီမုၢ်ဖိ အဂီၢ်လီၤ. ယဲဒၣ်အံၤယမ့ၢ်ယွၤသုကစၢ်လီၤ.11  သုတဟုၣ်တၢ်တဂ့ၤ, ဒီးသုတလီတၢ်တဂ့ၤ, ဒီးသု တကတိၤကဘျံးကဘျၣ်လိာ်သုသးတဂ့ၤ.12  သုတဆိၣ်လီၤသုသးကဘျံးကဘျၣ် လၢယမံၤတ ဂ့ၤ, ဒီးသုတမၤဘၣ်အၢနကစၢ်အမံၤတဂ့ၤ, ယဲဒၣ်အံၤ ယမ့ၢ်ယွၤလီၤ.13  သုတအီၣ်ကဘျံးကဘျၣ် ပှၤလၢနဃၢၤအတၢ်တဂ့ၤ, ဂုာ်န့ၢ်အတၢ်တဂ့ၤ, ပှၤလၢအဒိးလဲအသးတဂၤအဘူးအ လဲန့ၣ်ဒုးအိၣ်ဒီးနၤ
         သီတနၤကျၢၤတုၤမုၢ်ဆ့ၣ်ထီၣ်တဂ့ၤ.14  ဆိၣ်အၢပှၤနၢ်တအၢတဂ့ၤ, ဒီးပာ်တၢ်လီၤဃံၤအလီၢ် လၢပှၤမဲာ်ဘျီၣ်အမဲာ်ညါတဂ့ၤ, ဒီးနဘၣ်ပျံၤနကစၢ်
         လီၤ. ယဲဒၣ်အံၤယမ့ၢ်ယွၤလီၤ.15  လၢတၢ်စံၣ်ညီၣ်အပူၤန့ၣ် မၤတၢ်တတီတလိၤဘၣ် တဂ့ၤ. ကွၢ်မဲာ်ပှၤဖှီၣ်ဖိယာ်ဖိတဂ့ၤ. ဒီးပာ်လၤကပီၤ
         ပှၤအဒိၣ်တဂ့ၤ. နဘၣ်စံၣ်ညီၣ်ပှၤလၢနဃၢၤဒီးတၢ်တီ တၢ်လိၤလီၤ.16  သုတလဲၤဝ့ၤဝီၤခဲၣ်ကပိာ်ခဲၣ်ကပၤတၢ်လၢ သုပှၤဂီၢ် မုၢ်အကျါတဂ့ၤ. ဒီးဆၢထၢၣ်ထီဒါ ပှၤလၢနဃၢၤအ
         သွံၣ်တဂ့ၤ. ယဲဒၣ်အံၤယမ့ၢ်ယွၤလီၤ.17  သးဟ့နဒီပုၢ်ဝဲၢ်လၢနသးကံၢ်ပူၤတဂ့ၤ. နဘၣ်သိၣ်ဃီၣ် ပှၤလၢနဃၢၤဒ်သိးနသုတဘၣ်တၢ်ဒဲးဘးလၢအဃိတဂ့ၤ.18  မၤအၢဆၢတၢ်တဂ့ၤ. ဒီးဃုမၤကၣ်တၢ်ထီဒါနပှၤဂီၢ် မုၢ်ဖိတဂ့ၤ. ဒီးနဘၣ်အဲၣ်ပှၤလၢနဃၢၤဒ်နကစၢ်ဒၣ်နဲ
         အသိးန့ၣ်လီၤ. ယဲဒၣ်အံၤယမ့ၢ်ယွၤလီၤ.19  သုဘၣ်တိၢ်န့ၢ်ယလုၢ်ယလၢ်လီၤ. ဒုးဒၢထီၣ်နဆၣ်ဖိ ကီၢ်ဖိလၢအကလုာ်လီၤဆီလိာ်အသးတဂ့ၤ. ဖှံလီၤန
         တၢ်ချံခံမံၤလီၤဆီလိာ်အသး လၢနစံာ်ပူၤတဂ့ၤ. ဒီးကူ ထီၣ်သိးထီၣ်တၢ်အကူအသိးမၤဝဲလၢ လုၣ်လီၤဆီကျီၣ်
         ကျဲလိာ်အသးန့ၣ်တဂ့ၤ.20  ဒီးပှၤမ့ၢ်မံဃုာ်ဒီးပိာ်မုၣ်လၢအမ့ၢ် ကုၢ်ပိာ်မုၣ်အဲၣ်တီ ဒီးအဝၤ, ဒီးတဘၣ်တၢ်ပှ့ၤက့ၤဒံးဘၣ်အီၤမ့ၢ်ဂ့ၤ,
         တၢ် တဟ့ၣ်ဒံးဘၣ်အတၢ်ထူၣ်ဖျဲးဘၣ်မ့ၢ်ဂ့ၤဒီး, အဝဲသ့ၣ်က ဘၣ်တၢ်တီၢ်အီၤလီၤ. တဘၣ်တၢ်မၤသံအီၤဘၣ်.
         အဂ့ၢ် ဒ်အံၤ, ပိာ်မုၣ်တမ့ၢ်ဘၣ်ပှၤထူၣ်ဖျဲးဖိဘၣ်,
         21  ဒီးပိာ်ခွါ န့ၣ်ဘၣ်ဟဲစိာ် အတၢ်လုၢ်တၢ်ကမၣ် ဆူယွၤအအိၣ်ဖဲ တၢ်အိၣ်ဖှိၣ်အဒဲအကျဲစၢၤ, သိဖါတဒုလၢတၢ်လုၢ်တၢ်
         ကမၣ်အဂီၢ်လီၤ.22  ဒီးပှၤလုၢ်တၢ်အဒိၣ် ဘၣ်မၤတၢ်ထူၣ်ဖျဲးလၢအဂီၢ်ဒီး သိဖါအတၢ်လုၢ်တၢ်ကမၣ်လၢ ယွၤအမဲာ်ညါလၢအ
         တၢ်ဒဲးဘးလၢအမၤဝဲအဃိလီၤ. ဒီးတၢ်ကပျၢ်အတၢ်ဒဲး ဘးလၢအမၤဝဲန့ၣ်လီၤ.23  ဒီးတုၤသုလဲၤနုာ်လၢကီၢ်ပူၤ, ဒီးသူၣ်လီၤသ့ၣ်လၢတၢ် အီၣ်အဂီၢ်, ဒီးသုဘၣ်ပာ်အသၣ်လၢအတၢ်တဒိးဒံးတၢ်
         ကူးတရံးန့ၣ်လီၤ. သၢနံၣ်ဘၣ်ကဲလၢတၢ်တဒိးတၢ်ကူး တရံးလၢသုဂီၢ်လီၤ. အီၣ်အီၤတဂ့ၤ.
         24  ဒီးလွံၢ်နံၣ်တနံၣ် န့ၣ်ကယဲၢ်အသၣ်ကကဲထီၣ် တၢ်စီဆှံဘၣ်ဃးဒီးတၢ် စံးထီၣ်ပတြၢၤယွၤလီၤ.
         25  ဒီးယဲၢ်နံၣ်တနံၣ်န့ၣ်သုကအီၣ် အသၣ်ဒ်သိးအကမၤအါထီၣ်တၢ်လၢသုဂီၢ်လီၤ. ယဲဒၣ် အံၤယမ့ၢ်ယွၤသုကစၢ်လီၤ.26  အီၣ်တၢ်ဒီးအသွံၣ်တဂ့ၤ. ဒီးဟိၣ်တၢ်လိၢ်တၢ်တဂ့ၤ. ဒီးသုတဒုၣ်တၢ်အဆၢအကတီၢ်တဖၣ်တဂ့ၤ.27  သုတမၤကဝီသုခိၣ်အနၢၣ်တဖၣ်တဂ့ၤ. ဒီးသုတမၤ ဟးဂီၤသုခၣ်ဆူၣ်အနၢၣ်တဖၣ်တဂ့ၤ.28  သုတဂဲာ်သုညၣ်လၢပှၤသံအဃိတဂ့ၤ. ဒီးသုတဆဲး တၢ်ပနီၣ်လၢသုလိၤတဂ့ၤ. ယဲဒၣ်အံၤယမ့ၢ်ယွၤလီၤ.29  သုတဒုးဟးဂီၤနဖိမုၣ်ဒ်သိး အကကဲထီၣ်ပှၤဃဲသဲ မုၣ်တဂ့ၤ, ဒ်သိးကီၢ်သုတလီၤရၢၢ်လၢတၢ်မၤကမၣ်မုၣ်
         ကမၣ်ခွါအပူၤ, ဒီးထံဧိၤကီၢ်ဧိၤသုတပှဲၤဒီးတၢ်အၢတၢ် သီန့ၣ်တဂ့ၤလီၤ.30  သုဘၣ်တိၢ်န့ၢ်ယအိၣ်ဘှံးနံၤတဖၣ်, ဒီးယူးယီၣ်ယ လီၢ်စီဆှံလီၤ. ယဲဒၣ်အံၤယမ့ၢ်ယွၤလီၤ.31  ဃၣ်သုသးဆူပှၤမၤန့ၢ်ပှၤသံအကလၤတဂ့ၤ. ဒီးသု တဃုန့ၢ်ပှၤမဲာ်ထံၣ်ဝံလၢသုကကဲထီၣ် တၢ်တကဆှီ ဘၣ်တဂ့ၤ.
         ယဲဒၣ်အံၤယမ့ၢ်ယွၤသုကစၢ်လီၤ.32  နဘၣ်ဂဲၤဆၢထၢၣ်လၢတၢ်ခိၣ်ဝါအမဲာ်ညါ, ဒီးပာ် လၤကပီၤပှၤသးပှၢ်အမဲာ်, ဒီးပျံၤနကစၢ်လီၤ. ယဲဒၣ်
         အံၤယမ့ၢ်ယွၤလီၤ.33  ဒီးပှၤတခီဘီတခီမုၢ်ဖိမ့ၢ်အိၣ်မ့ၢ်ဆိးလၢ သုကီၢ်ပူၤဒီး သုတမၤနးမၤဖှီၣ်အီၤတဂ့ၤ.
         34  ဒီးပှၤတခီဘီမုၢ်ဖိလၢအ အိၣ်အဆိးဒီးသုန့ၣ် ဘၣ်ကဲထီၣ်လၢသုမဲာ်ညါ ဒ်ပှၤ အိၣ်ဖျဲၣ်လၢသုကျါအသိးန့ၣ်လီၤ.
         ဒီးနဘၣ်အဲၣ်အီၤဒ် နအဲၣ်လီၤနကစၢ်ဒၣ်နဲအသိးန့ၣ်လီၤ. အဂ့ၢ်ဒ်အံၤ, သု မ့ၢ်တ့ၢ်ပှၤတခီဘီတခီမုၢ်ဖိ
         လၢကီၢ်အဲၤကူပတူးအပူၤ လီၤ. ယဲဒၣ်အံၤယမ့ၢ်ယွၤသုကစၢ်လီၤ.35  လၢစံၣ်ညီၣ်တၢ်အပူၤမ့ၢ်ဂ့ၤ, လၢထိၣ်တၢ်အပူၤမ့ၢ်ဂ့ၤ, လၢတၢ်လီၤတယၢၢ်အပူၤမ့ၢ်ဂ့ၤ, လၢဃီၣ်တၢ်အပူၤမ့ၢ်
         ဂ့ၤ, သုတမၤတၢ်တတီတလိၤတဂ့ၤ,
         36  သုဘၣ်အိၣ်ဒီး စီၤပီၢ်အတီအလိၤ, ဒီးစီၤပီၢ်သၣ်အတီအလိၤ, အ့ဖၤ တဖျၢၣ်အတီအလိၤ, ဒီးဟံၣ်တဖျၢၣ်အတီအလိၤလီၤ.
         ယဲဒၣ်အံၤယမ့ၢ်ယွၤသုကစၢ် လၢအဒုးဟးထီၣ်သုလၢ ကီၢ်အဲၤကူပတူးအပူၤလီၤ.37  ဒီးသုဘၣ်တိၢ်န့ၢ် ယလုၢ်ယလၢ်ခဲလၢာ်, ဒီးယတၢ် စံၣ်ညီၣ်ခဲလၢာ်, ဒီးမၤအီၤလီၤ. ယဲဒၣ်အံၤယမ့ၢ်ယွၤလီၤ.

၂၀201  ဒီးယွၤကတိၤတၢ်ဒီးစီၤမိၤရှ့ဒီးစံးဝဲဒၣ်,― ဒီးနဘၣ်စံး ဘၣ်ပှၤအံၣ်စရ့လးဖိ, ဖဲဒၣ်ပှၤလၢပှၤအံၣ်စရ့လးဖိအ
         ကျါမ့ၢ်ဂ့ၤ, ပှၤတခီဘီတခီမုၢ်ဖိလၢအအိၣ်ဝဲလၢပှၤအံၣ် စရ့လးဖိအကျါမ့ၢ်ဂ့ၤ, လၢအဟ့ၣ်အချံအသၣ်လၢမိ
         လးတဂၤဂၤန့ၣ် ကဘၣ်တၢ်မၤသံအီၤသပှၢ်တၢၢ်လီၤ. ပှၤကီၢ်ဖိဘၣ်ကွံာ်အီၤလၢလၢၢ်လီၤ.3  ဒီးယကပာ်ထီဒါယမဲာ်လၢပှၤတဂၤန့ၣ်အလိၤ, ဒီး ယကဒီၣ်တဲာ်ကွံာ်အီၤလၢ အပှၤတကလုာ်ဒၣ်အီၤန့ၣ်
         လီၤ. အဂ့ၢ်ဒ်အံၤ, ဟ့ၣ်တၢ်အချံအသၣ်လၢမိလးဒ်သိး အကမၤယလီၢ်စီဆှံတကဆှီဘၣ်, ဒီးမၤဘၣ်အၢယမံၤ
         စီဆှံလီၤ.
         4  ဒီးပှၤကီၢ်ဖိမ့ၢ်မၤဘ့ၣ်အမဲာ်တစဲးဧိၤ လၢပှၤလၢအဟ့ၣ်အချံအသၣ်လၢမိလး, ဒီးတမၤသံဘၣ်အီၤဒီး,―5  ယကပာ်ထီဒါယမဲာ်လၢ ပှၤတဂၤန့ၣ်အလိၤ, ဒီးလၢ အပှၤဒူၣ်ဖိအလိၤ, ဒီးယကဒီၣ်တဲာ်ကွံာ်အီၤ, ဒီးကယဲၢ်
         ပှၤလၢအမၤကမၣ်ထွဲအခံ ဒ်သိးအကမၤကမၣ်တၢ်ဒီး မိလးခဲလၢာ်, လၢအပှၤတကလုာ်ဒၣ်ဝဲလီၤ.6  ဒီးပှၤလၢအဃၣ်အသးဆူ ပှၤလၢအမၤန့ၢ်ပှၤသံအက လၤ, ဒီးပှၤအမဲာ်ထံၣ်ဝံလၢအကမၤကမၣ်ထွဲအခံတဂၤ ဂၤန့ၣ်ယကပာ်ထီဒါယမဲာ်လၢပှၤတဂၤန့ၣ်အလိၤ,
         ဒီး ယကဒီၣ်တဲာ်ကွံာ်အီၤလၢအပှၤတကလုာ်ဒၣ်အီၤလီၤ.7  ဒီးမၤစီဆှံလီၤသုသး, ဒီးကဲထီၣ်ပှၤစီဆှံတက့ၢ်. အ ဂ့ၢ်ဒ်အံၤ, ယမ့ၢ်ယွၤသုကစၢ်လီၤ.
         8  ဒီးသုဘၣ်တိၢ်န့ၢ်ယ လုၢ်ယလၢ်ဒီးမၤအီၤလီၤ. ယမ့ၢ်ယွၤလၢအမၤစီဆှံသုလီၤ.9  အဂ့ၢ်ဒ်အံၤ, ဖဲဒၣ်ပှၤလၢအဆိၣ်အၢအမိၢ်အပၢ်တဂၤ ဂၤန့ၣ်ကဘၣ်တၢ်မၤသံအီၤသပှၢ်တၢၢ်လီၤ. ဆိၣ်အၢလံ
         အမိၢ်အပၢ်လံ, အသွံၣ်ကအိၣ်လၢအလိၤလီၤ.10  ဒီးပှၤလၢအမၤကမၣ်ပှၤအမါ, လၢအမၤကမၣ်ပှၤလၢ အဃၢၤအမါန့ၣ်, ကဘၣ်တၢ်မၤသံအီၤ, ပှၤလၢအမၤ ကမၣ်ပှၤအမါဒီး
         ပှၤလၢအအဲၣ်ဘၢအဝၤန့ၣ် ကဘၣ် တၢ်မၤသံအီၤသပှၢ်တၢၢ်လီၤ.11  ဒီးပှၤလၢအမံဃုာ်ဒီးအပၢ်အမါတဂၤန့ၣ် မ့ၣ်အလီၣ် ဖျါထီၣ်အပၢ်အတၢ်ဘ့ၣ်ဆ့လီၤ. ကဘၣ်တၢ်မၤသံအီၤ
         ခံဂၤလိာ်လီၤ. အသွံၣ်ကအိၣ်လၢအလိၤလီၤ.12  ဒီးပှၤမ့ၢ်မံဃုာ်ဒီးအဒဲၣ်ဒီး, ကဘၣ်တၢ်မၤသံအီၤခံဂၤ လိာ်သပှၢ်တၢၢ်လီၤ. မၤလံတၢ်အၢလံ. အသွံၣ်ကအိၣ်
         လၢအလိၤလီၤ.13  ဒီးပှၤမ့ၢ်မံဃုာ်ဒီးပိာ်ခွါ ဒ်အမံဃုာ်ဒီးပိာ်မုၣ်အသိး, ပှၤခံဂၤလိာ်န့ၣ်မၤလံတၢ်သးဘၣ်အၢလံ,
         ကဘၣ်တၢ် မၤသံအီၤသပှၢ်တၢၢ်လီၤ. အသွံၣ်ကအိၣ်လၢအလိၤလီၤ.14  ဒီးပှၤမ့ၢ်အိၣ်ဃုာ်ဒီးအမါဒီး အမါအမိၢ်ဒီး, မ့ၢ်တၢ် အၢတၢ်သီလီၤ. ကဘၣ်တၢ်ဆူးထီၣ်ကွံာ်အီၤလၢမ့ၣ်အူ,
         ပိာ်ခွါတဂၤဒီးပိာ်မုၣ်ခံဂၤ, ဒ်သိးတၢ်အၢတၢ်သီအသု တအိၣ်လၢသုကျါတဂ့ၤလီၤ.15  ဒီးပှၤမ့ၢ်မံဃုာ်ဆၣ်ဖိကီၢ်ဖိတဒုဒီး, ကဘၣ်တၢ်မၤသံ အီၤသပှၢ်တၢၢ်လီၤ. ဒီးသုဘၣ်မၤသံဆၣ်ဖိကီၢ်ဖိတဒု
         န့ၣ်လီၤ.16  ဒီးပိာ်မုၣ်မ့ၢ်မၤဘူးအသးဒီးဆၣ်ဖိကီၢ်ဖိ, ဒီးမံလီၤဒီး အီၤဒီး, နဘၣ်မၤသံအီၤသပှၢ်တၢၢ်လီၤ.
         အသွံၣ်ကအိၣ် လၢအလိၤလီၤ.17  ဒီးပှၤမ့ၢ်ဟံးန့ၢ်အဒီပုၢ်ဝဲၢ်မုၣ်, အပၢ်အဖိမုၣ်မ့ၢ်ဂ့ၤ, အမိၢ်အဖိမုၣ်မ့ၢ်ဂ့ၤ, ဒီးထံၣ်ဘၣ်အတၢ်ဘ့ၣ်ဆ့,
         ဒီးအ ဝဲဒၣ်ထံၣ်ဘၣ်ပိာ်ခွါအတၢ်ဘ့ၣ်ဆ့ဒီး, မ့ၢ်တၢ်အၢတၢ် သီလီၤ. ဒီးကဘၣ်တၢ်ဒီၣ်တဲာ်ကွံာ်အီၤလၢ
         အပှၤတ ကလုာ်ဒၣ်ဝဲအမဲာ်ညါလီၤ. မ့ၢ်အလီၣ်ဖျါထီၣ်အဒီပုၢ် ဝဲၢ်မုၣ်အတၢ်ဘ့ၣ်ဆ့လီၤ. ကဘၣ်အတၢ်ဒဲးဘးလီၤ.18  ဒီးပှၤမ့ၢ်မံဃုာ်ဒီးပိာ်မုၣ်လၢ အဆှုၣ်အသးအဖၢမုၢ်ဒီး လီၣ်ဖျါထီၣ်အတၢ်ဘ့ၣ်ဆ့ဒီး, မ့ၢ်အမၤအိၣ်ဖျါအတၢ်ထီၣ်
         ပၢၢ်, ဒီးလီၣ်ဖျါထီၣ်အသွံၣ်ထီၣ်ပၢၢ်လီၤ. ကဘၣ်တၢ် ဒီၣ်တဲာ်ကွံာ်အီၤလၢ အပှၤတကလုာ်ဒၣ်ဝဲခံဂၤလိာ်လီၤ.19  ဒီးနမိၢ်အဒီပုၢ်ဝဲၢ်မုၣ်အတၢ်ဘ့ၣ်ဆ့မ့ၢ်ဂ့ၤ, နပၢ်အဒီ ပုၢ်ဝဲၢ်မုၣ်အတၢ်ဘ့ၣ်ဆ့မ့ၢ်ဂ့ၤ,
         လီၣ်ဖျါထီၣ်တဂ့ၤ, အ ဂ့ၢ်ဒ်အံၤ ပှၤလၢအလီၣ်ဖျါထီၣ်အဘူးအတံၢ်အတၢ်ဘ့ၣ် ဆ့တဖၣ်န့ၣ်ကဘၣ်အတၢ်ဒဲးဘးလီၤ.20  ဒီးပှၤမ့ၢ်မံဃုာ်ဒီးအဖါတံၢ်အမါဒီး, မ့ၢ်အလီၣ်ဖျါ ထီၣ်အဖါတံၢ်အတၢ်ဘ့ၣ်ဆ့လီၤ. အဝဲသ့ၣ်တဖၣ်က
         ဘၣ်အတၢ်ဒဲးဘးလီၤ. ကသံဝဲတူာ်ဖိလီၤ.21  ပှၤမ့ၢ်ဟံးန့ၢ်အဒီပုၢ်ဝဲၢ်ခွါအမါဒီး, မ့ၢ်တၢ်တကဆှီ ဘၣ်လီၤ. လီၣ်ဖျါထီၣ်အဒီပုၢ်ဝဲၢ်ခွါအတၢ်ဘ့ၣ်ဆ့လီၤ.
         ကအိၣ်တူာ်ဖိဝဲလီၤ.22  ဒီးသုဘၣ်တိၢ်န့ၢ်ယလုၢ်ယလၢ်ခဲလၢာ်, ဒီးယတၢ် စံၣ်ညီၣ်ခဲလၢာ်, ဒီးမၤအီၤ, ဒ်သိးကီၢ်လၢယဒုးလဲၤနုာ်
         သုဆူအပူၤလၢသုကအိၣ်ကဆိးဖဲန့ၣ် အသုတဘှိးထီၣ် ကွံာ်သုတဂ့ၤလီၤ.23  ဒီးသုတလဲၤလၢပှၤကလုာ်တဖၣ် လၢယဟီထီၣ်ကွံာ် အီၤလၢသုမဲာ်ညါအလုၢ်အလၢ်အပူၤတဂ့ၤ. အဂ့ၢ်ဒ်အံၤ,
         အဝဲသ့ၣ်တဖၣ်န့ၣ်မၤတၢ်တဖၣ်န့ၣ်ခဲလၢာ်, ဒီးယသး ဘၣ်အၢအီၤလီၤ.24  ဒီးယစံးတ့ၢ်သုလၢသုကန့ၢ်ဘၣ်သါအကီၢ်န့ၣ်, ဒီး ယကဟ့ၣ်လီၤအီၤဒ်သိးသုကဟံးန့ၢ်အီၤ, ကီၢ်လၢအ
         ယွၤဝဲဒီးတၢ်နုၢ်ထံ, ဒီးကနဲစီန့ၣ်လီၤ. ယဲဒၣ်အံၤယမ့ၢ် ယွၤသုကစၢ်လၢအမၤလီၤဖးသုဒီးပှၤကလုာ်တဖၣ်လီၤ.25  ဒီးသုဘၣ်နီၤဖးဆၣ်ဖိကီၢ်ဖိကဆှီ ဒီးဆၣ်ဖိကီၢ်ဖိတ ကဆှီဘၣ်အဆၢ, ဒီးထိၣ်ဧိၤလံၣ်ဧိၤအကဆှီဒီးထိၣ်ဧိၤ
         လံၣ်ဧိၤတကဆှီဘၣ်အဆၢလီၤ. ဒီးသုတမၤဘၣ်အၢ သုသးလၢဆၣ်ဖိကီၢ်ဖိမ့ၢ်ဂ့ၤ, ထိၣ်ဧိၤလံၣ်ဧိၤမ့ၢ်ဂ့ၤ,
         တၢ် အစွါလၢဟီၣ်ခိၣ်ချၢတမံၤမံၤမ့ၢ်ဂ့ၤ, လၢယပာ်လီၤဖး ဒီးသုလၢတၢ်တကဆှီဘၣ်န့ၣ်တဂ့ၤ.26  ဒီးသုကစီဆှံလၢယဂီၢ်လီၤ. အဂ့ၢ်ဒ်အံၤ, တၢ်လၢ ယၤယွၤအံၤ, ယမ့ၢ်စီဆှံ, ဒီးယမၤလီၤဖးသုဒီးပှၤက
         လုာ်တဖၣ်ဒ်သိးသုကမ့ၢ်ယတၢ်လီၤ.27  ဒီးပိာ်ခွါမ့ၢ်ဂ့ၤ, ပိာ်မုၣ်မ့ၢ်ဂ့ၤ, ပှၤလၢအအိၣ်ဒီးပှၤ သံအကလၤမ့ၢ်ဂ့ၤ, ပှၤလၢအမဲာ်ထံၣ်ဝံမ့ၢ်ဂ့ၤ,
         ကဘၣ် တၢ်မၤသံအီၤသပှၢ်တၢၢ်လီၤ. ပှၤဘၣ်ကွံာ်အီၤလၢလၢၢ် လီၤ. အသွံၣ်ကအိၣ်လၢအလိၤလီၤ.

၂၁211  ဒီးယွၤစံးဘၣ်စီၤမိၤရှ့, ကတိၤတၢ်ဒီးပှၤလုၢ်တၢ်အဒိၣ် စီၤအၤဟရိၣ်အဖိခွါတဖၣ်, ဒီးစံးဘၣ်အီၤ,
         မ်အသုတ မၤတကဆှီလီၤဘၣ်အသးလၢ တၢ်သံအဃိလၢပှၤဂီၢ် မုၢ်အကျါနီတဂၤတဂ့ၤ.2  မ့မ့ၢ်လၢအဘူးအတံၢ်လၢအဘူးဒီးအီၤအဃိ, လၢအ မိၢ်အဃိ, ဒီးလၢအပၢ်အဃိ, ဒီးလၢအဖိခွါအဃိဒီး လၢအဖိမုၣ်အဃိ,
         ဒီးလၢအဒီပုၢ်ဝဲၢ်ခွါအဃိ,
         3  ဒီးလၢ အဒီပုၢ်ဝဲၢ်မုၣ်လိၣ်ဘိလၢအဘူးဒီးအီၤ, ဒီးအဝၤတအိၣ် ဘၣ်န့ၣ်အဃိကမၤတကဆှီလီၤဘၣ်အသးလီၤ.
         4  မ့မ့ၢ် လၢပှၤအဒိၣ်လၢအပှၤဂီၢ်မုၢ်အကျါအဃိန့ၣ် တဘၣ်မၤ တကဆှီဘၣ်အသးလၢအကမၤဘၣ်အၢအသးဘၣ်.5  မ်အသုတမၤအခိၣ်လ့ၤတဂ့ၤ, ဒီးလူၤအခၣ်ဆူၣ်အ နၢၣ်တဂ့ၤ, ဒီးဂဲာ်အညၣ်တဂ့ၤ.6  ဒီးဘၣ်စီဆှံလၢအကစၢ်အဂီၢ်, ဒီးတဘၣ်မၤဘၣ်အၢ အကစၢ်အမံၤဘၣ်. အဂ့ၢ်ဒ်အံၤ, လုၢ်ယွၤအတၢ်လုၢ်မ့ၣ်
         အူ, ဒီးအကစၢ်အကိၣ်လီၤ. မၤသးဒ်န့ၣ်ဒီးဘၣ်စီဆှံလီၤ.7  ပှၤဃဲသဲမုၣ်မ့ၢ်ဂ့ၤ, ပိာ်မုၣ်ဟးဂီၤမ့ၢ်ဂ့ၤ, မ်အသုတ ဟံးနၢ်အမါလၢအီၤတဂ့ၤ, ဒီးတဘၣ်ဟံးန့ၢ်ပိာ်မုၣ်လၢ
         အလီၤဖှၣ်ဒီးအဝၤတဂၤဘၣ်. အဂ့ၢ်ဒ်အံၤ, မ့ၢ်အစီဆှံ ဝဲလၢအကစၢ်အဂီၢ်လီၤ.8  ဒီးနဘၣ်ပာ်စီဆှံအီၤလီၤ. အဂ့ၢ်ဒ်အံၤ, လုၢ်ထီၣ်နကစၢ် အကိၣ်လီၤ. ကကဲထီၣ်တၢ်စီဆှံလၢသုမဲာ်ညါလီၤ.
         အဂ့ၢ် ဒ်အံၤ, တၢ်လၢယၤယွၤလၢအမၤစီဆှံသုယစီဆှံဝဲလီၤ.9  ဒီးပှၤလုၢ်တၢ်အဒိၣ်အဖိမုၣ်တဂၤ မ့ၢ်မၤဘၣ်အၢလီၤ အသးလၢအမၤကမၣ်မုၣ်ကမၣ်ခွါဒီး, မ့ၢ်အမၤဘၣ်အၢ
         အပၢ်လီၤ. ပှၤဘၣ်ဆူးထီၣ်ကွံာ်အီၤလၢမ့ၣ်အူလီၤ.10  ဒီးပှၤလုၢ်တၢ်အခိၣ်လၢအဒိၣ်န့ၢ်အဒီပုၢ်ဝဲၢ်တဖၣ်လၢ ပှၤလူလီၤသိဖှူတၢ်လၢအခိၣ်, ဒီးတၢ်ပာ်စီဆှံအီၤဒ်သိး
         အကကူထီၣ်သိးထီၣ်တၢ်ကူတၢ်သိးန့ၣ် တဘၣ်မၤအိၣ် ဘ့ၣ်အခိၣ်, ဒီးတဘၣ်ဖှီဘၣ်အကူအသိးဘၣ်.11  ဒီးတဘၣ်လဲၤနုာ်ဘၣ်ဆူတၢ်သံအအိၣ်, ဒီးလၢအမိၢ် အဃိမ့ၢ်ဂ့ၤ, လၢအပၢ်အဃိမ့ၢ်ဂ့ၤ, တဘၣ်မၤတကဆှီ
         ဘၣ်အသးဘၣ်လီၤ.12  ဒီးတဘၣ်ဟးထီၣ်လၢတၢ်အလီၢ်စီဆှံအပူၤ, ဒီးတ ဘၣ်မၤဘၣ်အၢအကစၢ်အလီၢ်စီဆှံဘၣ်. အဂ့ၢ်ဒ်အံၤ,
         အကစၢ်အသိဖှူတၢ်အခိၣ်သလုး အိၣ်လၢအလိၤလီၤ. ယဲဒၣ်အံၤယမ့ၢ်ယွၤလီၤ.13  ဒီးဘၣ်ဟံးန့ၢ်အမါလၢပှၤမုၣ်လိၣ်ဘိလီၤ. ပှၤမုၣ် ကမဲမ့ၢ်ဂ့ၤ, ပိာ်မုၣ်လၢအလီၤဖှၣ်ဒီးအဝၤမ့ၢ်ဂ့ၤ,
         ပိာ်မုၣ် လၢအဟးဂီၤမ့ၢ်ဂ့ၤ, ပှၤဃဲသဲမုၣ်မ့ၢ်ဂ့ၤ, မ်အသုတဟံး န့ၢ်တဂ့ၤ. ဘၣ်ဟံးန့ၢ်အမါပှၤမုၣ်လိၣ်ဘိလၢအပှၤတ
         ကလုာ်ဒၣ်ဝဲအကျါလီၤ.15  ဒီးမ်အသုတမၤဘၣ်အၢအချံအသၣ်, လၢအပှၤတက လုာ်ဒၣ်ဝဲအကျါတဂ့ၤ. အဂ့ၢ်ဒ်အံၤ, တၢ်လၢယၤယွၤ အံၤယမၤစီဆှံအီၤလီၤ.
         ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         16  ကတိၤ တၢ်ဒီးစီၤအၤဟရိၣ်, ဒီးစံး, ပှၤလၢနချံနသၣ်လၢအစၢၤ အသွဲၣ်အကျါလၢအအိၣ်ဒီးအမဲၣ်တဂၤဂၤန့ၣ်,
         မ်အသု တသုးဘူးအသးဒ်သိးအကလုၢ်ထီၣ် အကစၢ်အတၢ် အီၣ်တဂ့ၤ.18  အဂ့ၢ်ဒ်အံၤ, ဖဲဒၣ်ပှၤလၢအအိၣ်ဒီးအမဲၣ်န့ၣ်တဘၣ် သုးဘူးဘၣ်အသးနီတဂၤဘၣ်. ပှၤမဲာ်ဘျီၣ်ဂ့ၤ,
         ပှၤအ ခီၣ်ဟးဂီၤဂ့ၤ, ပှၤအနါဒ့ပၢၤဂ့ၤ, ပှၤအိၣ်ဒီးတၢ်တမံၤ မံၤအါကဲၣ်ဆိးဂ့ၤ,
         19  ပှၤလၢအခီၣ်ကၢ်ဂ့ၤ, ပှၤလၢအစု ကၢ်ဂ့ၤ,
         20  ပှၤအချၢသကူးလီၤအသးဂ့ၤ, ပှၤလၢအနီၢ်ဖုၣ် ဂ့ၤ, ပှၤအိၣ်ဒီးအမဲၣ်လၢအမဲာ်သၣ်ပူၤဂ့ၤ, ပှၤလၢအအိၣ်
         ဒီးတၢ်လိၤသးအၢဂ့ၤ, ပှၤလၢအဖံးလီၤသဘျံးဂ့ၤ, ပှၤလၢ အဒံၣ်သၣ်သဘှံးဂ့ၤ,
         21  ပှၤလၢအအိၣ်ဒီးအမဲၣ်လၢပှၤလုၢ် တၢ်အဒိၣ်စီၤအၤဟရိၣ်အချံအသၣ်အကျါန့ၣ် တဘၣ် သုးဘူးအသး ဒ်သိးအကလုၢ်ထီၣ်ယွၤလၢတၢ်လုၢ်လၢ
         မ့ၣ်အူနီတဂၤဘၣ်. အိၣ်ဝဲဒီးအမဲၣ်လီၤ. မ်အသုတသုး ဘူးအသးဒ်သိးအကလုၢ်ထီၣ်အကစၢ်အတၢ်အီၣ်တဂ့ၤ.22  ကအီၣ်အကစၢ်ယွၤအကိၣ်လၢတၢ်စီဆှံကတၢၢ်, ဒီး လၢတၢ်စီဆှံန့ၣ်လီၤ.
         23  မ့မ့ၢ်လဲၤနုာ်လၢယၣ်ဘျးထီၣ် အသးတမံၤတဘၣ်လဲၤနုာ်ဘၣ်, ဒီးတဘၣ်သုးဘူးဘၣ် အသးဆူတၢ်လုၢ်လီၢ်အအိၣ်ဘၣ်.
         အဂ့ၢ်ဒ်အံၤ, အိၣ်ဝဲဒီး အမဲၣ်လီၤ. ဒ်သိးအသုတမၤဘၣ်အၢယလီၢ်စီဆှံတဖၣ် တဂ့ၤလီၤ. အဂ့ၢ်ဒ်အံၤ,
         တၢ်လၢယၤယွၤအံၤယမၤစီဆှံ တၢ်န့ၣ်တဖၣ်လီၤ.24  ဒီးစီၤမိၤရှ့စံးဘၣ်တဲဘၣ်စီၤအၤဟရိၣ်, ဒီးအဖိခွါတ ဖၣ်ဒီးပှၤအံၣ်စရ့လးဖိခဲလၢာ်လီၤ.

၂၂221  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,―စံးဘၣ်စီၤ အၤဟရိၣ်ဒီးအဖိခွါတဖၣ်, လၢအဘၣ်မၤလီၤဖးလီၤ
         အသးဒီးပှၤအံၣ်စရ့လးဖိအတၢ်စီဆှံတဖၣ်, ဒ်သိးအသု တမၤဘၣ်အၢယမံၤစီဆှံလၢ တၢ်လၢအဝဲသ့ၣ်ပာ်စီဆှံ
         လၢယဂီၢ်န့ၣ်အဃိတဂ့ၤလီၤ. ယဲဒၣ်အံၤယမ့ၢ်ယွၤလီၤ.3  စံးဘၣ်အီၤ, ဖဲဒၣ်ပှၤလၢသုချံသုသၣ်လၢသုစၢၤသု သွဲၣ်အကျါ, လၢအအိၣ်ဒီးအတၢ်တကဆှီဘၣ်လၢအ လိၤ,
         ဒီးလဲၤဆူတၢ်စီဆှံတဖၣ်အအိၣ်လၢပှၤအံၣ်စရ့လး ဖိပာ်စီဆှံလၢယွၤအဂီၢ်တဂၤဂၤန့ၣ် ကဘၣ်တၢ်ဒီၣ်တဲာ်
         ကွံာ်အီၤလၢယမဲာ်ညါလီၤ. ယဲဒၣ်အံၤယမ့ၢ်ယွၤလီၤ.
         4  ဖဲဒၣ်ပှၤလၢ စီၤအၤဟရိၣ်အချံအသၣ်အကျါတဂၤဂၤန့ၣ်မ့မ့ၢ်ပှၤဘၣ်တၢ်ဆါအၢမ့ၢ်ဂ့ၤ, မ့ၢ်အိၣ်ဒီးတၢ်ယွၤလီၤမ့ၢ်ဂ့ၤ,
         တချုးအကဆှီထီၣ်ဒံးဘၣ်ဒီး,― တဘၣ်အီၣ်တၢ် စီဆှံတဖၣ်ဘၣ်. ဒီးဖဲဒၣ်ပှၤလၢအထိးဘၣ်တၢ်တက ဆှီဘၣ်,
         တၢ်သံဂ့ၤ, ပှၤလၢအချံဟဲထီၣ်လၢအပူၤဂ့ၤ,―5  ဒီးပှၤလၢအထိးဘၣ်တၢ်လၢအစွါတမံၤမံၤ လၢအမၤတ ကဆှီဘၣ်အီၤဂ့ၤ, ပှၤလၢအဘၣ်တၢ်တကဆှီဘၣ်လၢ အီၤဖဲဒၣ်တၢ်တကဆှီဘၣ်
         အိၣ်ဒီးအီၤဂ့ၤ,
         6  ပှၤလၢအ ထိးဘၣ်တၢ်ဒ်န့ၣ်အသိးတဂၤန့ၣ် ကကဲထီၣ်တၢ်တက ဆှီဘၣ်တုၤမုၢ်ဟါ, ဒီးမ့ၢ်တသ့စီဘၣ်အညၣ်လၢထံ
         ဘၣ်ဒီး, တဘၣ်အီၣ်တၢ်စီဆှံတဖၣ်ဘၣ်.7  ဒီးတုၤမုၢ်လီၤနုာ်ဒီး, ကကဆှီထီၣ်, ဒီးကအီၣ်တၢ် စီဆှံတဖၣ်လၢခံန့ၣ်လီၤ. အဂ့ၢ်ဒ်အံၤ, မ့ၢ်အတၢ်အီၣ်လီၤ.8  တၢ်လၢအသံဒၣ်တၢ်, ဒီးတၢ်လၢတၢ်အ့ၣ်ဖှီသံန့ၣ်ဒ် သိးအကမၤတကဆှီဘၣ်အသးန့ၣ်ဒီး, မ်အသုတအီၣ်
         အီၤတဂ့ၤ. ယဲဒၣ်အံၤယမ့ၢ်ယွၤလီၤ.9  ဒီးဘၣ်တိၢ်န့ၢ်ယတၢ်သိၣ်တၢ်သီ, ဒ်သိးအသုတဘၣ် တၢ်ဒဲးဘးလၢအဃိ, ဒ်သိးအသုတသံလၢအမၤဘၣ်အၢ အီၤအဃိတဂ့ၤ.
         တၢ်လၢယၤယွၤအံၤယမၤစီဆှံအီၤလီၤ.10  ပှၤတခီဘီမုၢ်ဖိ တဘၣ်အီၣ်တၢ်စီဆှံန့ၣ်နီတဂၤဘၣ်. ပှၤလၢအအိၣ်ဝဲဆိးဝဲဒီးပှၤလုၢ်တၢ်အဒိၣ်မ့ၢ်ဂ့ၤ,
         ပှၤဒိးလဲ အသးဖိမ့ၢ်ဂ့ၤ, တဘၣ်အီၣ်တၢ်စီဆှံန့ၣ်ဘၣ်.11  မ့မ့ၢ်ပှၤလုၢ်တၢ်အဒိၣ်မ့ၢ်ပှ့ၤပှၤတဂၤလၢအစ့ဒီး, က အီၣ်ဝဲလီၤ. ဒီးပှၤလၢအအိၣ်ဖျဲၣ်လၢအဟံၣ်ပူၤတဖၣ်န့ၣ်
         ကအီၣ်အတၢ်အီၣ်လီၤ.12  ဒီးပှၤလုၢ်တၢ်အဒိၣ်အဖိမုၣ်မ့ၢ်န့ၢ်ဝၤ လၢပှၤတခီဘီ မုၢ်ဖိဒီး, တဘၣ်အီၣ်တၢ်မၤဘူၣ်စီဆှံဘၣ်လီၤ.
         13  မ့မ့ၢ် ပှၤလုၢ်တၢ်အဒိၣ်အဖိမုၣ်မ့ၢ်မုၣ်ကမဲမ့ၢ်ဂ့ၤ, မ့ၢ်လီၤဖှၣ်ဒီး အဝၤမ့ၢ်ဂ့ၤ, ဒီးအချံအသၣ်တအိၣ်ဘၣ်.
         ဒီးက့ၤက့ၤဆူ အပၢ်အဟံၣ်ပူၤဒ်လၢအသးစၢ်အသိးန့ၣ်, ကအီၣ်အပၢ် အတၢ်အီၣ်လီၤ. မ့မ့ၢ်ပှၤတခီဘီမုၢ်ဖိ
         တဘၣ်အီၣ်အီၤ ဘၣ်လီၤ.14  ဒီးပှၤမ့ၢ်အီၣ်ကမၣ်တၢ်စီဆှံဒီး, ဘၣ်ပာ်လၢတၢ်န့ၣ် အဖီခိၣ်ယဲၢ်ပူတပူ, ဒီးဟ့ၣ်အီၤဒီးတၢ်စီဆှံလၢပှၤလုၢ်
         တၢ်အဒိၣ်လီၤ.15  ဒီးတဘၣ်မၤဘၣ်အၢဘၣ် ပှၤအံၣ်စရ့လးဖိအတၢ်စီ ဆှံတဖၣ်လၢအမၤဘူၣ်ယွၤဘၣ်,
         16  ဒီးတဘၣ်ဒုးဘၣ် အီၤလၢအတၢ်ဒဲးဘးဘၣ်ဃးဒီး အတၢ်ကမၣ်လၢအ အီၣ်အတၢ်စီဆှံတဖၣ်အဃိဘၣ်. အဂ့ၢ်ဒ်အံၤ,
         တၢ်လၢ ယၤယွၤအံၤယမၤစီဆှံအီၤလီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         17  ကတိၤ တၢ်ဒီးစီၤအၤဟရိၣ်ဒီးအဖိခွါတဖၣ်, ဒီးကယဲၢ်ပှၤအံၣ် စရ့လးဖိ, ဒီးစံးဘၣ်အီၤ, ဖဲဒၣ်ပှၤလၢအံၣ်စရ့လးအ
         ဟံၣ်ဖိအကျါမ့ၢ်ဂ့ၤ, လၢပှၤတခီဘီမုၢ်ဖိလၢပှၤအံၣ်စရ့ လးဖိအကျါမ့ၢ်ဂ့ၤ, လၢအကမၤဘူၣ်တၢ်မၤဘူၣ်ဘၣ်
         ဃးဒီးဆိၣ်တၢ်တမံၤမံၤ, တၢ်မၤဘူၣ်ဒၣ်တၢ်တမံၤမံၤ လၢအကမၤဘူၣ်ယွၤလၢတၢ်လုၢ်မ့ၣ်အူအဂီၢ်န့ၣ်,
         19  ဒ် သိးအကဘၣ်တၢ်အသးဒီး, ဘၣ်မၤဘူၣ်ဂီၤဖံးဂ့ၤ, သိ ဂ့ၤ, မဲာ်တဲးလဲးဂ့ၤ, တၢ်အဖါအလၢအပှဲၤတဒုလီၤ.20  မ့မ့ၢ်တၢ်အိၣ်ဒီးအမဲၣ်န့ၣ် သုတမၤဘူၣ်အီၤနီတဒုတ ဂ့ၤ. အဂ့ၢ်ဒ်အံၤ, တဘၣ်ဘၣ်တၢ်အသးလၢသုဂီၢ်ဘၣ်.21  ဒီးဖဲဒၣ်ပှၤလၢအမၤဘူၣ်ယွၤ လၢတၢ်မၤဃူမၤဖိးအ တၢ်လုၢ်, ဒ်သိးအကမၤတီအကလုၢ်လၢအဆိၣ်လီၤအ သးမ့ၢ်ဂ့ၤ,
         လၢအသါကဟ့ၣ်ဒၣ်တၢ်မ့ၢ်ဂ့ၤ, လၢဂီၤဖံးဂ့ၤ, လၢသိလၢမဲာ်တဲးလဲးဂ့ၤ, အဝဲန့ၣ်ဘၣ်လၢဘၣ်ပှဲၤဒ်သိး
         အကဘၣ်တၢ်အသးလီၤ. အမဲၣ်တဘၣ်အိၣ်လၢအလိၤ ဘၣ်.22  တၢ်လၢအမဲာ်ဘျီၣ်ဂ့ၤ, လၢအကၢ်အသးဂ့ၤ, လၢအ ညၣ်သၣ်ထီၣ်ဂ့ၤ, လၢတၢ်လိၤသးအီၤဂ့ၤ, လၢအဖံး လီၤသဘျံးဂ့ၤ,
         သုတဘၣ်မၤဘူၣ်ယွၤလၢအီၤဘၣ်. သု တဘၣ်လုၢ်ဘၣ်အီၤလၢမ့ၣ်အူ လၢတၢ်လုၢ်လီၢ်အဖီခိၣ် လၢယွၤအဂီၢ်ဘၣ်.23  ဂီၤဖံးဂ့ၤ, သိဖိမဲာ်တဲးလဲးဖိဂ့ၤ, လၢအတၢ်တမံၤမံၤ ထီကဲၣ်ဆိးမ့ၢ်ဂ့ၤ, လၢအတၢ်တမံၤမံၤဖုၣ်ကဲာ်ဆိးမ့ၢ်ဂ့ၤ,
         နကမၤဘူၣ်အီၤလၢနတၢ်မၤဘူၣ်ဒၣ်တၢ်အဂီၢ်လီၤ. မ့မ့ၢ် လၢတၢ်မၤဘူၣ်ဘၣ်ဃးဒီး ဆိၣ်တၢ်အဂီၢ်န့ၣ်တဘၣ်
         တၢ်အသးဘၣ်.24  တၢ်လၢအဘၣ်တံၢ်ဂ့ၤ, ဘၣ်တိၢ်ဂ့ၤ, ဘၣ်ကၢ်ဂ့ၤ, ဘၣ်ဂဲာ်ဂ့ၤ, သုတဘၣ်မၤဘူၣ်ယွၤလၢအီၤဘၣ်. ဒီးသု
         တဘၣ်မၤအီၤလၢသုကီၢ်ပူၤဘၣ်.25  ဒီးသုတဘၣ်မၤဘူၣ် သုကစၢ်အတၢ်အီၣ်လၢတၢ်န့ၣ် တမံၤမံၤလၢပှၤတခီဘီမုၢ်ဖိအစုဘၣ်, အဂ့ၢ်ဒ်အံၤ,
         အ တၢ်အၢအိၣ်လၢအစုပူၤ, အမဲၣ်အိၣ်လၢအလိၤလီၤ. တ ဘၣ်ဘၣ်တၢ်အသးလၢသုဂီၢ်ဘၣ်. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         26  ဂီၤဖံး ဂ့ၤ, သိဂ့ၤ, မဲာ်တဲးလဲးဂ့ၤ, အိၣ်ဖျဲၣ်ဝဲဒီး, ကအိၣ်ဒီး အမိၢ်နွံနံၤလီၤ. ဒီးလၢဃိးနံၤတနံၤအလီၢ်ခံန့ၣ်ကဘၣ်
         တၢ်အသးလၢတၢ်လုၢ်မ့ၣ်အူလၢယွၤအဂီၢ်လီၤ.28  ဂီၤဖံးမိၢ်ဂ့ၤ, သုတမၤသံအီၤဒီးအဖိလၢမုၢ်တနံၤဃီ တဂ့ၤ.29  ဒီးတုၤသုလုၢ် တၢ်စံးထီၣ်ပတြၢၤအတၢ်လုၢ်လၢယွၤ အဂီၢ်ဒီး, လုၢ်အီၤလၢအကဘၣ်တၢ်အသးတက့ၢ်.30  သုဘၣ်အီၣ်အီၤလၢမုၢ်တနံၤဃီလီၤ. သုတဘၣ်ပာ် လီၤတဲာ်တၢ်တုၤမုၢ်ဆ့ၣ်ထီၣ်တနံၤနီတစဲးဘၣ်. ယဲဒၣ်
         အံၤယမ့ၢ်ယွၤလီၤ.31  ဒီးသုဘၣ်တိၢ်န့ၢ်ယတၢ်မၤလိာ်တဖၣ်, ဒီးမၤအီၤလီၤ. ယဲဒၣ်အံၤယမ့ၢ်ယွၤလီၤ.32  ဒီးသုတမၤဘၣ်အၢယမံၤစီဆှံတဂ့ၤ. ယကဒိးတၢ်ပာ် စီဆှံယၤလၢပှၤအံၣ်စရ့လးဖိအသးကံၢ်ပူၤလီၤ.33  ယဲဒၣ်အံၤယမ့ၢ်ယွၤလၢအမၤစီဆှံထီၣ်သု, လၢအဒုး ဟးထီၣ်ကွံာ်သုလၢကီၢ်အဲၤကူပတူး ဒ်သိးယကမ့ၢ်သု
         ကစၢ်လီၤ. ယဲဒၣ်အံၤယမ့ၢ်ယွၤလီၤ.

၂၃231  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― ကတိၤ တၢ်ဒီးပှၤအံၣ်စရ့လးဖိ, ဒီးစံးဘၣ်အီၤ,
         တၢ်လၢယွၤအ မၤဘူၣ်အနံၤလၢ သုဘၣ်ကိးထီၣ်တၢ်မၤဘူၣ်စီဆှံတဖၣ် န့ၣ်, အအံၤမ့ၢ်ယမၤဘူၣ်အနံၤတဖၣ်လီၤ.3  ဃုနံၤန့ၣ်ပှၤဘၣ်မၤတၢ်မၤလီၤ. မ့မ့ၢ်နွံနံၤတနံၤန့ၣ်မ့ၢ် အိၣ်ဘှံးအနံၤအတၢ်အိၣ်ဘှံး, တၢ်မၤဘူၣ်
         အနံၤစီဆှံ လီၤ. သုတမၤတၢ်မၤနီတမံၤလၢအပူၤတဂ့ၤ. မ့ၢ်ယွၤအ တၢ်အိၣ်ဘှံးလၢသုအိၣ်သုဆိးအလီၢ်တပူၤလၢ်လၢ်လီၤ.4  အအံၤမ့ၢ်ယွၤအတၢ်မၤဘူၣ်အနံၤ, မၤဘူၣ်အနံၤစီဆှံ တဖၣ်လၢသုဘၣ်ကိးထီၣ် ဖဲအဆၢအကတီၢ်ဘၣ်န့ၣ်
         လီၤ.5  လါခီၣ်ထံးတလါထီၣ်တဆံလွံၢ်နံၤတနံၤန့ၣ် မ့ၢ်ယွၤ အတၢ်လဲၤကပာ်လီၤ.
         6  ဒီးလါတလါဃီထီၣ်တဆံယဲၢ် နံၤတနံၤန့ၣ်မ့ၢ်ဘူၣ်ကိၣ်တအိၣ်ဘၣ်ဒီးကိၣ်မံၣ်လၢယွၤ အဂီၢ်လီၤ. နွံနံၤန့ၣ်သုဘၣ်အီၣ်ကိၣ်တအိၣ်ဘၣ်ဒီးကိၣ်
         မံၣ်န့ၣ်လီၤ.7  မုၢ်ခီၣ်ထံးန့ၣ်သုဘၣ်အိၣ်ဒီးတၢ်မၤဘူၣ်စီဆှံလီၤ. မၤ တၢ်အကုၢ်အပှၤအတၢ်မၤနီတမံၤလၢအပူၤတဂ့ၤ.8  သုဘၣ်လုၢ်တၢ်လုၢ်မ့ၣ်အူလၢယွၤအဂီၢ်နွံနံၤလီၤ. နွံ နံၤတနံၤန့ၣ်မ့ၢ်တၢ်မၤဘူၣ်စီဆှံလီၤ.
         မၤတၢ်အကုၢ်အ ပှၤအတၢ်မၤနီတမံၤတဂ့ၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         9  ကတိၤ တၢ်ဒီးပှၤအံၣ်စရ့လးဖိဒီးစံးဘၣ်အီၤ, တုၤသုလဲၤနုာ်ဆူ ကီၢ်ပူၤလၢယဟ့ၣ်လီၤသု, ဒီးသုကကူးအဘုန့ၣ်ဒီး,
         သုဘၣ်ဟဲစိာ်ဘုသၣ်ဆိတကဒိၣ်လၢ သုဘုဧိၤဟုဧိၤ အကျါဆူပှၤလုၢ်တၢ်အဒိၣ်လီၤ.
         11  ဒီးအဝဲဒၣ်ဘၣ်ဝၢ်ဘု တကဒိၣ်န့ၣ်လၢယွၤအမဲာ်ညါ လၢအကဘၣ်တၢ်အ သးလၢသုဂီၢ်လီၤ. အိၣ်ဘှံးပူၤကွံာ်တနံၤန့ၣ်
         ပှၤလုၢ် တၢ်အဒိၣ်ဘၣ်ဝၢ်အီၤလီၤ.12  ဒီးမုၢ်နံၤလၢ သုဝၢ်ဘုတကဒိၣ်န့ၣ် သုဘၣ်လုၢ်သိ ဖါဖိအလၢအပှဲၤတနံၣ်ဖိလၢ တၢ်လုၢ်မ့ၣ်အူလၢယွၤအ
         ဂီၢ်လီၤ.13  ဒီးအတၢ်မၤဘူၣ်ကိၣ်န့ၣ် မ့ၢ်ကိၣ်ကမူၣ်ခံအ့စရိၣ်ဃါ ဃုာ်ဒီးသိလီၤ. မ့ၢ်တၢ်မၤဘူၣ်လၢမ့ၣ်အူလၢယွၤအဂီၢ်,
         လၢတၢ်နၢမူအဂီၢ်လီၤ. ဒီးအတၢ်လုၢ်အီန့ၣ်မ့ၢ်စပံးထံ တဟံၣ်လွံၢ်ပူတပူလီၤ.14  ဒီးမုၢ်တနံၤလၢသုဟဲစိာ်တၢ်မၤဘူၣ် ဆူသုကစၢ်တ ချုးဘၣ်ဒံးဘၣ်ဒီးကိၣ်ဂ့ၤ, ဘုဝဲာ်လၢမ့ၣ်အူဂ့ၤ,
         ဘုအ စဲၤသံကစဲာ်ဂ့ၤ, အီၣ်အီၤတဂ့ၤ. မ့ၢ်အလုၢ်အလၢ်အထူ အယိာ်လီၤလၢသုစၢၤသုသွဲၣ်အစိၤစိၤအဃၣ်ဃၣ်,
         လၢ သုအိၣ်သုဆိးအလီၢ်တပူၤလၢ်လၢ်လီၤ.15  ဒီးလၢအိၣ်ဘှံးနံၤပူၤကွံာ်တနံၤ, လၢမုၢ်တနံၤလၢသု ဟဲစိာ်ဘုကဒိၣ်ဝၢ်အလီၢ်ခံန့ၣ် သုဘၣ်ဂံၢ်နွံအိၣ်ဘှံးနံၤ
         လၢလၢပှဲၤပှဲၤလၢသုဂီၢ်လီၤ.
         16  တုၤလီၤလၢနွံအိၣ်ဘှံးနံၤ ပူၤကွံာ်တနံၤန့ၣ် သုဘၣ်ဂံၢ်ထီၣ်မုၢ်နံၤယဲၢ်ဆံလီၤ. ဒီး သုဘၣ်မၤဘူၣ်ယွၤလၢတၢ်မၤဘူၣ်ကိၣ်အသီလီၤ.17  ဒီးသုဘၣ်ဟဲစိာ်ထီၣ် ကိၣ်ဝၢ်အသးခံဖျၢၣ်လၢခံအ့ စရိၣ်လၢသုအိၣ်သုဆိးအလီၢ်ပူၤလီၤ. ဘၣ်မၤအသး
         လၢကိၣ်ကမူၣ်, ဒီးဘၣ်ကုၢ်အီၤဒီးကိၣ်မံၣ်လီၤ. မ့ၢ် တၤသၣ်ဆိလၢယွၤအဂီၢ်လီၤ.18  ဒီးသုဘၣ်မၤဘူၣ်သိဖိအလၢအပှဲၤတနံၣ်ဖိနွံဒု, ဒီး ဂီၤဖံးဖိတဒု, ဒီးသိဖါခံဒုဒီးကိၣ်န့ၣ်လီၤ.
         ဒီးကကဲထီၣ် တၢ်လုၢ်မ့ၣ်အူလၢယွၤအဂီၢ်, ဒီးတၢ်မၤဘူၣ်ကိၣ်, ဒီး တၢ်လုၢ်အီန့ၣ်, တၢ်လုၢ်လၢမ့ၣ်အူ,
         တၢ်နၢမူလၢယွၤ အဂီၢ်လီၤ.19  ဒီးသုဘၣ်လုၢ်မဲာ်တဲးလဲးဖါတဒုလၢ တၢ်လုၢ်တၢ်ဒဲး ဘးအဂီၢ်, ဒီးသိဖိတနံၣ်ဖိခံဒုလၢတၢ်မၤဃူမၤဖိးအတၢ်
         လုၢ်အဂီၢ်လီၤ.20  ပှၤလုၢ်တၢ်အဒိၣ်ဘၣ်ဝၢ်အီၤဒီး တၤသၣ်ဆိအကိၣ်, တၢ်ဝၢ်လၢယွၤအမဲာ်ညါအိၣ်ဒီးသိဖိခံဒုလီၤ. ကကဲထီၣ်
         တၢ်စီဆှံလၢယွၤအဂီၢ်လၢပှၤလုၢ်တၢ်အဒိၣ်အဂီၢ်လီၤ.21  ဒီးလၢမုၢ်တနံၤဃီဒၣ်ဝဲန့ၣ် သုဘၣ်ကိးထီၣ်တၢ်မၤ ဘူၣ်စီဆှံလၢသုဂီၢ်လီၤ. မၤတၢ်အကုၢ်အပှၤအတၢ်မၤနီ
         တမံၤတဂ့ၤ. မ့ၢ်အလုၢ်အလၢ်အထူအယိာ်လၢသုအိၣ် သုဆိးအလီၢ်တပူၤလၢ်လၢ်, လီၤလၢသုစၢၤသုသွဲၣ်အ စိၤစိၤအဃၣ်ဃၣ်လီၤ.22  ဒီးတုၤသုကူးဘုဒီး, သုတကူးဘုလၢနစံာ်အသနၢၣ် ပူၤတုၤအလၢာ်တဂ့ၤ. ဒီးထၢထီၣ်ဘုလီၤတဲာ်ဖဲနကူး
         တၢ်န့ၣ်တဂ့ၤ. နဘၣ်ပာ်လီၤတဲာ်အီၤလၢပှၤဖှီၣ်ဖိယာ်ဖိ, ဒီးပှၤတခီဘီမုၢ်ဖိအဂီၢ်လီၤ. ယဲဒၣ်အံၤယမ့ၢ်ယွၤသုက
         စၢ်လီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         23  ကတိၤ ထီၣ်တၢ်ဒီးပှၤအံၣ်စရ့လးဖိဒီးစံး, နွံလါတလါထီၣ်တ နံၤန့ၣ်သုဘၣ်အိၣ်ဒီး တၢ်အိၣ်ဘှံးအတၢ်သ့ၣ်နီၣ်ထီၣ်
         က့ၤတၢ်ဒီးတၢ်အူကွဲၤ, တၢ်မၤဘူၣ်စီဆှံလီၤ.
         25  သုတ မၤတၢ်အကုၢ်အပှၤအတၢ်မၤနီတမံၤတဂ့ၤ. ဒီးသုဘၣ် လုၢ်ယွၤလၢတၢ်လုၢ်မ့ၣ်အူလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         26  ဒီးမ့မ့ၢ် လါနွံလါတလါအံၤထီၣ် ဆံဆဲၣ်နံၤတနံၤန့ၣ်မ့ၢ်တၢ်ပူၤ ဖျဲးအနံၤလီၤ. ကကဲထီၣ်တၢ်မၤဘူၣ်စီဆှံလၢသုဂီၢ်ဒီးသု
         ဘၣ်ဆီၣ်လီၤသုသး, ဒီးလုၢ်ယွၤလၢ တၢ်လုၢ်မ့ၣ်အူ လီၤ.
         28  ဒီးလၢတနံၤဃီန့ၣ် သုတမၤတၢ်မၤနီတမံၤတ ဂ့ၤ. အဂ့ၢ်ဒ်အံၤ, မ့ၢ်တၢ်မၤပူၤဖျဲးအနံၤလၢအကမၤတၢ်
         ပူၤဖျဲးလၢသုဂီၢ်လၢယွၤသုကစၢ်အမဲာ်ညါလီၤ.29  အဂ့ၢ်ဒ်အံၤ, လၢမုၢ်တနံၤဃီဒၣ်ဝဲန့ၣ် ပှၤလၢအတ ဆီၣ်လီၤဘၣ်အသးတဂၤလၢ်လၢ်န့ၣ် ကဘၣ်တၢ်ဒီၣ်
         တဲာ်ကွံာ်အီၤဒီးအပှၤတကလုာ်ဒၣ်အီၤလီၤ.
         30  ဒီးကယဲၢ် ပှၤလၢအမၤတၢ်တမံၤမံၤလၢ မုၢ်တနံၤဃီဒၣ်ဝဲန့ၣ်တဂၤ လၢ်လၢ်ဒီး, ယကမၤဟးဂီၤကွံာ်ပှၤတဂၤန့ၣ်လၢအပှၤ
         ဂီၢ်မုၢ်အကျါလီၤ.
         31  ဒီးမၤတၢ်မၤနီတမံၤတဂ့ၤ. မ့ၢ်တၢ် အလုၢ်အလၢ်အထူအယိာ်, လီၤလၢသုစၢၤသုသွဲၣ်, လၢ သုအိၣ်သုဆိးအလီၢ်ခဲလၢာ်အပူၤလီၤ.
         32  ကကဲထီၣ်တၢ် အိၣ်ဘှံးအတၢ်အိၣ်ဘှံး, ဒီးသုဘၣ်ဆီၣ်လီၤသုသးလီၤ. လါထီၣ်ခွံနံၤတနံၤန့ၣ်သုဘၣ်အိၣ်ဘှံးလၢမုၢ်ဟါခီ,
         လၢ မုၢ်ဟါတုၤလၢမုၢ်ဟါ, သုဘၣ်တိၢ်န့ၢ်သုအိၣ်ဘှံးအနံၤ လီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         33  ကတိၤ တၢ်ဒီးပှၤအံၣ်စရ့လးဖိဒီးစံး, လါနွံလါတလါန့ၣ်လါ ထီၣ်တဆံယဲၢ်နံၤတနံၤ, မ့ၢ်ဘူၣ်ဒဲနွံနံၤ
         လၢယွၤအဂီၢ် လီၤ.
         35  မုၢ်ခီၣ်ထံးန့ၣ်မ့ၢ်တၢ်မၤဘူၣ်စီဆှံလီၤ. မၤတၢ် အကုၢ်အပှၤအတၢ်မၤနီတမံၤတဂ့ၤ.36  သုဘၣ်လုၢ်ယွၤလၢတၢ်လုၢ်မ့ၣ်အူလၢနွံနံၤလီၤ. ဃိး နံၤတနံၤန့ၣ်မ့ၢ်တၢ်မၤဘူၣ်စီဆှံလၢသုဂီၢ်,
         ဒီးသုဘၣ် လုၢ်ယွၤလၢတၢ်လုၢ်မ့ၣ်အူလီၤ. မ့ၢ်တၢ်မၤဘူၣ်ဖးဒိၣ် တနံၤလီၤ. မၤတၢ်အကုၢ်အပှၤအတၢ်မၤနီတမံၤတဂ့ၤ.37  အဝဲသ့ၣ်တဖၣ်န့ၣ်မ့ၢ်ယွၤအတၢ်မၤဘူၣ်အနံၤ လၢသု ဘၣ်ကိးထီၣ်လၢတၢ်ကိးဖှိၣ်စီဆှံတဖၣ်, ဒ်သိးပှၤကလုၢ်
         ယွၤလၢတၢ်လၢမ့ၣ်အူ, တၢ်လုၢ်မ့ၣ်အူ, ဒီးတၢ်မၤဘူၣ် ကိၣ်, တၢ်လုၢ်, ဒီးတၢ်လုၢ်အီတဖၣ်တနံၤအတၢ်လၢ
         အနံၤဒၣ်ဝဲအပူၤလီၤ.38  လၢယွၤအတၢ်အိၣ်ဘှံးနံၤတဖၣ်အမဲာ်ညါ, ဒီးလၢသု မၤဘူၣ်တၢ်အမဲာ်ညါ, ဒီးလၢသုမၤဘူၣ်ဘၣ်ဃးဒီးဆိၣ်
         တၢ်ခဲလၢာ်အမဲာ်ညါ, ဒီးလၢသုမၤဘူၣ်ဒၣ်တၢ်ခဲလၢာ် လၢသုဟ့ၣ်လၢယွၤအမဲာ်ညါ, အန့ၣ်အိၣ်ဝဲလီၤ.39  ဒီးမ့မ့ၢ်လါနွံလါတလါ, လါထီၣ်တဆံယဲၢ်နံၤတနံၤ န့ၣ်တုၤသုထၢဖှိၣ်ဟီၣ်ခိၣ်အတၤသၣ်ဝံၤဒီး, သုဘၣ်မၤ
         ဘူၣ်တၢ်လၢယွၤနွံနံၤလီၤ. မုၢ်ခီၣ်ထံးန့ၣ်မ့ၢ်အိၣ်ဘှံးနံၤ, ဒီးဃိးနံၤတနံၤန့ၣ်မ့ၢ်အိၣ်ဘှံးနံၤလီၤ.
         40  ဒီးမုၢ်ခီၣ်ထံးန့ၣ် သုဘၣ်ဟံးန့ၢ်သ့ၣ်အဃံအလၤအတၤသၣ်ဒီး စူၣ်ပလိၣ် အဒ့, ဒီးသ့ၣ်ခဲအဒ့, ဒီးထံကျိအပံၢ်သလိလီၤ.
         ဒီးသု ဘၣ်သူၣ်ခုသးခုလၢယွၤသုကစၢ်အမဲာ်ညါနွံနံၤလီၤ.41  ဒီးသုဘၣ်မၤအီၤလၢတၢ်ဘူၣ်လၢယွၤအဂီၢ် တနံၣ်နွံ နံၤလီၤ. မ့ၢ်တၢ်အလုၢ်အလၢ်အထူအယိာ် လီၤလၢသု
         စၢၤသုသွဲၣ်အစိၤစိၤအဃၣ်ဃၣ်လီၤ. သုဘၣ်မၤဘူၣ်တၢ် န့ၣ်လၢလါနွံလါတလါအပူၤလီၤ.42  သုဘၣ်အိၣ်ဘၣ်ဆိးလၢဒဲပူၤနွံနံၤဒီး, ကယဲၢ်ပှၤလၢ အအိၣ်ဖျဲၣ်ပှၤအံၣ်စရ့လးဖိခဲလၢာ် ဘၣ်အိၣ်ဘၣ်ဆိး
         လၢဒဲပူၤ,
         43  ဒ်သိးသုစၢၤသုသွဲၣ်ကသ့ၣ်ညါလၢယဒုး အိၣ်ဒုးဆိးအီၤလၢ ဒဲပူၤတုၤယဒုးဟးထီၣ်ပှၤအံၣ်စရ့ လးဖိလၢကီၢ်အဲၤကူပတူးအပူၤန့ၣ်လီၤ.
         ယဲဒၣ်အံၤယ မ့ၢ်ယွၤသုကစၢ်လီၤ.44  ဒီးစီၤမိၤရှ့စံးဘၣ်တဲဘၣ်ပှၤအံၣ်စရ့လးဖိ လၢယွၤအ မၤဘူၣ်အနံၤတဖၣ်လီၤ.

၂၄241  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― မၤလိာ် ပှၤအံၣ်စရ့လးဖိ, လၢအကဟဲစိာ်န့ၢ်နၤလၢသ့ၣ်စၤယံး
         သိစီတိၢ်အသး, လၢတၢ်ကပီၤအဂီၢ်, ဒ်သိးအကဒုး ကဲၤထီၣ်မ့ၣ်အူဒၢတထံၣ်ဃီလီၤ.3  ဒီးစီၤအၤဟရိၣ်ဘၣ်ကတဲာ်ကတီၤအီၤလၢ တၢ်အၢၣ် လီၤအီလီၤအယၣ်ဘျးထီၣ်အသးလၢခိ, လၢတၢ်အိၣ် ဖှိၣ်အဒဲပူၤလၢမုၢ်ဟါတုၤလၢမုၢ်ဂီၤ,
         လၢယွၤအမဲာ်ညါ တထံၣ်ဃီလီၤ. မ့ၢ်တၢ်အလုၢ်အလၢ်အထူအယိာ်လီၤ လၢသုစၢၤသုသွဲၣ်အစိၤစိၤအဃၣ်ဃၣ်လီၤ.
         4  ဘၣ်က တဲာ်ကတီၤမ့ၣ်အူဒၢတဖၣ် လၢမ့ၣ်အူဒၢမိၢ်ပှၢ်စီအဖီ ခိၣ်လၢယွၤအမဲာ်ညါတထံၣ်ဃီလီၤ.5  ဒီးနဘၣ်ဟံးန့ၢ်ကိၣ်ကမူၣ်, ဒီးကုၢ်ထီၣ်ကိၣ်တဆံခံ ဘ့ၣ်လၢအီၤလီၤ. ကိၣ်ကမူၣ်ခံအ့စရိၣ် လၢတဘ့ၣ်တ6  ဘ့ၣ်အဂီၢ်လီၤ. ဒီးနဘၣ်ပာ်အီၤလၢခံဂ့ၢ်, ဃုဘ့ၣ်တဂ့ၢ်, လၢစီၢ်နီၤခိၣ်စီဆှံအဖီခိၣ် လၢယွၤအမဲာ်ညါလီၤ.
         7  န ဘၣ်ပာ်လီၢ်ဘၣ်စီလၢတဂ့ၢ်တဂ့ၢ်အဖီခိၣ်, ဒ်သိးအက အိၣ်လၢကိၣ်အဖီခိၣ် လၢတၢ်သ့ၣ်နီၣ်ထီၣ်က့ၤတၢ်အဂီၢ်,
         တၢ်လုၢ်လၢမ့ၣ်အူလၢယွၤအဂီၢ်လီၤ.8  ဘၣ်ကတဲာ်ကတီၤအီၤ ကိးအိၣ်ဘှံးအနံၤဒဲး, လၢ ယွၤအမဲာ်ညါတထံၣ်ဃီလီၤ. မ့ၢ်လၢပှၤအံၣ်စရ့လးဖိ
         အဂီၢ်လၢတၢ်အၢၣ်လီၤအီလီၤအထူအယိာ်လီၤ.
         9  ဒီးက ကဲထီၣ်စီၤအၤဟရိၣ်ဒီးအဖိခွါတဖၣ်အတၢ်, ဒီးဘၣ်အီၣ် ဝဲလၢတၢ်အလီၢ်စီဆှံအပူၤလီၤ. အဂ့ၢ်ဒ်အံၤ,
         အဝဲန့ၣ်မ့ၢ် တၢ်စီဆှံကတၢၢ်လၢအဂီၢ် လၢတၢ်လုၢ်မ့ၣ်အူလၢယွၤ အဂီၢ်အကျါလီၤ. မ့ၢ်တၢ်အလုၢ်အလၢ်အထူအယိာ်လီၤ.10  ဒီးပှၤအံၣ်စရ့လးမုၣ်အဖိခွါလၢအပၢ်မ့ၢ် ပှၤအဲၤကူပ တူးဖိတဂၤဟးထီၣ်လၢ ပှၤအံၣ်စရ့လးဖိအကျါလီၤ.
         ဒီး ပှၤအံၣ်စရ့လးမုၣ်အဖိခွါတဂၤန့ၣ် အ့ၣ်လိာ်အသးဒီး ပှၤအံၣ်စရ့လးဖိတဂၤလၢပှၤသူၣ်ဒဲအလီၢ်ပူၤလီၤ.11  ဒီးပှၤအံၣ်စရ့လးမုၣ်အဖိခွါတဂၤန့ၣ် ဒုၣ်ဒွဲၣ်တၢ်အ မံၤ, ဒီးဆိၣ်အၢတၢ်, ဒီးပှၤလဲၤစိာ်အီၤဆူ
         စီၤမိၤရှ့အ အိၣ်လီၤ. (ဒီးအမိၢ်အမံၤမ့ၢ်နီၢ်ၡလိမံး, စီၤဒၣ်အဒူၣ် ဖိစီၤဒံးဘရံၤအဖိမုၣ်လီၤ.)
         12  ဒီးပာ်အီၤလၢပၢၤတၢ်အ လီၢ်ပူၤတုၤတၢ်ကဒုးနဲၣ်အီၤလၢယွၤအသးလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         13  ဟဲစိာ် ထီၣ်ပှၤလၢအဆိၣ်အၢတၢ်ဆူပှၤသူၣ်ဒဲအလီၢ်လၢခိ, ဒီး ကယဲၢ်ပှၤလၢအနၢ်ဟူတၢ်န့ၣ် မ်အပာ်အစုလၢအခိၣ်,
         ဒီးကယဲၢ်တၢ်အိၣ်ဖှိၣ်ခဲလၢာ်န့ၣ် မ်အကွံာ်အီၤလၢလၢၢ် တက့ၢ်.15  ဒီးနဘၣ်ကတိၤတၢ်ဒီးပှၤအံၣ်စရ့လးဖိဒီးစံး, ဖဲဒၣ် ပှၤလၢအဆိၣ်အၢအယွၤတဂၤဂၤန့ၣ် ကဘၣ်အတၢ်ဒဲး
         ဘးလီၤ.16  ဒီးပှၤလၢအဒုၣ်ဒွဲၣ်ယွၤအမံၤန့ၣ် ကဘၣ်တၢ်မၤသံ အီၤသပှၢ်တၢၢ်လီၤ. ပှၤအိၣ်ဖှိၣ်ဖိခဲလၢာ်ဘၣ်ကွံာ်အီၤ
         လၢလၢၢ်သပှၢ်တၢၢ်လီၤ. ဒ်ပှၤတခီဘီမုၢ်ဖိအသိး, ပှၤ အိၣ်ဖျဲၣ်လၢကီၢ်ပူၤမ့ၢ်ဒ်န့ၣ်သိး, တုၤအဒုၣ်ဒွဲၣ်တၢ်အ
         မံၤဒီး, ကဘၣ်တၢ်မၤသံအီၤသပှၢ်တၢၢ်လီၤ.17  ဒီးပှၤလၢအမၤသံပှၤတဂၤဂၤန့ၣ် ကဘၣ်တၢ်မၤသံ အီၤသပှၢ်တၢၢ်လီၤ.18  ဒီးပှၤလၢအမၤသံဆၣ်ဖိကီၢ်ဖိအဒၢတဒုန့ၣ် ဘၣ်ဟ့ၣ် က့ၤအတၢ်, တဒုလၢတဒုအလီၢ်လီၤ.
         19  ဒီးပှၤမ့ၢ်မၤ အိၣ်ထီၣ်တၢ်အမဲၣ်လၢ ပှၤလၢအဃၢၤအလိၤဒီး, ဒ်အ မၤတၢ်အသိးန့ၣ် တၢ်ကမၤဆၢလၢအလိၤ
         ဒ်န့ၣ်သိး လီၤ.
         20  တၢ်ကၢ်လၢတၢ်ကၢ်အဂီၢ်, မဲာ်တတိၣ်လၢမဲာ်တ တိၣ်အဂီၢ်, မဲတဘ့ၣ်လၢမဲတဘ့ၣ်အဂီၢ်န့ၣ်လီၤ. ဒ်အ
         မၤအိၣ်ထီၣ်တၢ်အမဲၣ်လၢ ပှၤအလိၤအသိးန့ၣ်တၢ်က ပာ်လၢအလိၤဒ်န့ၣ်သိးလီၤ.21  ဒီးပှၤလၢအမၤသံဆၣ်ဖိကီၢ်ဖိအဒၢတဒုန့ၣ်ဘၣ်ဟ့ၣ် က့ၤအတၢ်လီၤ. ဒီးပှၤလၢအမၤသံပှၤကညီတဂၤန့ၣ်က
         ဘၣ်တၢ်မၤသံအီၤလီၤ.22  ဒီးသုဘၣ်အိၣ်ဒီးတၢ်စံၣ်ညီၣ်တမံၤဃီ, ဒ်ပှၤတခီဘီ မုၢ်ဖိအသိး, ပှၤအိၣ်ဖျဲၣ်လၢကီၢ်ပူၤဒ်န့ၣ်သိးလီၤ.
         အဂ့ၢ် ဒ်အံၤ, ယဲဒၣ်အံၤယမ့ၢ်ယွၤသုကစၢ်လီၤ.23  ဒီးစီၤမိၤရှ့စံးဘၣ်တဲဘၣ် ပှၤအံၣ်စရ့လးဖိလၢအဘၣ် ဟဲစိာ်ပှၤအံၣ်စရ့လးဖိလၢအဆိၣ်အၢတၢ်တဂၤ
         ဆူပှၤ သူၣ်ဒဲအလီၢ်လၢခိ, ဒီးကွံာ်အီၤလၢလၢၢ်လီၤ. ဒီးပှၤ အံၣ်စရ့လးဖိမၤဝဲဒ်ယွၤမၤလိာ်စီၤမိၤရှ့အသိးန့ၣ်လီၤ.

၂၅251  ဒီးယွၤကတိၤတၢ်ဒီးစီၤမိၤရှ့ လၢကစၢၢ်စံၤနါအလိၤ, ဒီးစံးဝဲဒၣ်,
         2  ကတိၤတၢ်ဒီးပှၤအံၣ်စရ့လးဖိ, ဒီးစံးဘၣ် အီၤ, တုၤသုဟဲနုာ်လၢကီၢ်လၢယဟ့ၣ်လီၤသုဒီး, ဟီၣ် ခိၣ်ဘၣ်အိၣ်ဘှံးအတၢ်အိၣ်ဘှံးလၢယွၤအဂီၢ်လီၤ.
         3  ဃု နံၣ်န့ၣ်နကဖှံတၢ်လၢနစံာ်ပူၤ, ဒီးဃုနံၣ်န့ၣ်နကပဲာ်ဃိ ကဆှီထီၣ်ဘၣ်နစပံးအလီၢ်, ဒီးထၢဖှိၣ်အသၣ်လီၤ.―4  မ့မ့ၢ်နွံနံၣ်တနံၣ်န့ၣ်ကကဲထီၣ် တၢ်အိၣ်ဘှံးစီဆှံအတၢ် အိၣ်ဘှံးလၢဟီၣ်ခိၣ်အဂီၢ်, တၢ်အိၣ်ဘှံးလၢယွၤအဂီၢ်
         လီၤ. ဖှံတၢ်လၢနစံာ်ပူၤတဂ့ၤ. ဒီးပဲာ်ဃိကဆှီထီၣ်နစ ပံးအလီၢ်တဂ့ၤ.5  တၢ်လၢအမဲထီၣ်ဒၣ်တၢ်လၢနကူးဘုအလီၢ်န့ၣ် နတ ဘၣ်ကူးဘၣ်. ဒီးနစပံးမုၢ်လၢနတကတဲာ်ကတီၤဘၣ် န့ၣ်နတဘၣ်ဒဲးဖှိၣ်ဘၣ်အသၣ်ဘၣ်.
         မ့ၢ်တၢ်အိၣ်ဘှံးအ နံၣ်လၢဟီၣ်ခိၣ်အဂီၢ်လီၤ.6  ဒီးဟီၣ်ခိၣ်အတၢ်အိၣ်ဘှံးန့ၣ် ကကဲထီၣ်တၢ်အီၣ်လၢ သုဂီၢ်, လၢနဂီၢ်, ဒီးလၢနကုၢ်ပိာ်ခွါအဂီၢ်,
         ဒီးလၢန ကုၢ်ပိာ်မုၣ်အဂီၢ်, ဒီးလၢနပှၤလၢအဒိးလဲအသးအဂီၢ်, ဒီးလၢပှၤတခီဘီမုၢ်ဖိလၢအအိၣ်ဒီးနၤအဂီၢ်,
         7  ဒီးလၢ နဆၣ်ဖိကီၢ်ဖိအဒၢအဂီၢ်, ဒီးဆၣ်ဖိကီၢ်ဖိအမံၤလၢန ကီၢ်ပူၤအဂီၢ်န့ၣ်တၢ်မဲထီၣ်ကကဲထီၣ်အတၢ်အီၣ်လီၤ.8  ဒီးနဘၣ်ဂံၢ်လၢနဂီၢ်နွံအိၣ်ဘှံးနံၣ်, နွံနံၣ်နွံဘျီလီၤ. ဒီးနွံအိၣ်ဘှံးတၢ်အမုၢ်နံၤတဖၣ်
         ကကဲထီၣ်လၢနဂီၢ်လွံၢ် ဆံခွံနံၣ်လီၤ.9  ဒီးလၢလါနွံလါတလါထီၣ် ဆံဆဲၣ်နံၤတနံၤန့ၣ်နဘၣ် ဒုးခီဂာ်ကွဲၤအသီၣ်ဖးဒိၣ်လီၤ. လၢတၢ်ပူၤဖျဲးအမုၢ်တနံၤ
         န့ၣ်သုဘၣ်ဒုးခီဂာ်ကွဲၤအသီၣ်လၢသုကီၢ်ဒီကီၢ်ညါလီၤ.10  ယဲၢ်ဆံနံၣ်တနံၣ်န့ၣ် သုဘၣ်ပာ်စီဆှံအီၤဒီးကိးထီၣ် တၢ်ထူၣ်ဖျဲးလၢပှၤကီၢ်ဖိခဲလၢာ်အဂီၢ်
         လၢကီၢ်ပူၤဒီကီၢ် ညါလီၤ. ကကဲထီၣ်တၢ်သူၣ်ခုသးခုလၢသုဂီၢ်, ဒီးသု ကက့ၤက့ၤ တဂၤဆူအတၢ်ဟံးဃာ်စုာ်စုာ်,
         ဒီးသုက က့ၤက့ၤတဂၤဆူအပှၤဒူၣ်ဖိအအိၣ်စုာ်စုာ်လီၤ.11  တၢ်လၢယဲၢ်ဆံအနံၣ်တနံၣ်န့ၣ် ကကဲထီၣ်တၢ်သူၣ်ခု သးခုလၢသုဂီၢ်လီၤ. သုတဘၣ်ဖှံတၢ်ဘၣ်. ဒီးသုတ
         ဘၣ်ကူးတၢ်လၢအမဲထီၣ်ဒၣ်တၢ်ဘၣ်. ဒီးတဘၣ်ဒဲးဖှိၣ် နစပံးမုၢ်အသၣ်လၢနတကတဲာ်ကတီၤအီၤန့ၣ်ဘၣ်.12  အဂ့ၢ်ဒ်အံၤ, မ့ၢ်တၢ်သူၣ်ခုသးခုအကတီၢ်လီၤ. က ဘၣ်ကဲထီၣ်တၢ်စီဆှံလၢသုဂီၢ်လီၤ. သုဘၣ်အီၣ်အတၢ်
         မဲထီၣ်လၢပျီပူၤလီၤ.
         13  လၢတၢ်သူၣ်ခုသးခုအနံၣ်န့ၣ်သု ကက့ၤက့ၤတဂၤဆူအတၢ်ဟံးဃာ်, တဂၤဆူအတၢ်ဟံး ဃာ်ဒၣ်ဝဲစုာ်စုာ်လီၤ.14  ဒီးနမ့ၢ်ဆါကွံာ်တၢ်တမံၤမံၤဒီး ပှၤလၢနဃၢၤမ့ၢ်ဂ့ၤ, နမ့ၢ်ပှ့ၤတၢ်လၢပှၤလၢနဃၢၤအစုပူၤမ့ၢ်ဂ့ၤ,
         သုတဘၣ် မၤအၢလိာ်သုသးတဂၤဒီးတဂၤဘၣ်.15  ဒ်နံၣ်ပူၤကွံာ်တၢ်သူၣ်ခုသးခုအကတီၢ် အတၢ်ဂံၢ်အ သိးန့ၣ် နဘၣ်ပှ့ၤတၢ်လၢပှၤလၢနဃၢၤလီၤ. ဒ်နံၣ်လၢ
         အသၣ်အိၣ်အတၢ်ဂံၢ်အသိးန့ၣ်ဘၣ်ဆါတၢ်ဒီးနၤလီၤ.16  ဖဲဒၣ်အနံၣ်အါအဝဲအသိးန့ၣ် နဘၣ်မၤအါထီၣ်အပှ့ၤ လီၤ. ဒီးဖဲဒၣ်အနံၣ်စှၤဝဲအသိးန့ၣ်နဘၣ်မၤစှၤလီၤအပှ့ၤ
         လီၤ. အဂ့ၢ်ဒ်အံၤ, ဖဲဒၣ်တၢ်ဂံၢ်တၤသူၣ်တၤသၣ်အသိး န့ၣ်ဆါဝဲဒီးနၤလီၤ.17  ဒီးသုတဘၣ်မၤအၢလိာ်သုသး တဂၤဒီးတဂၤဘၣ်. ဒီးနဘၣ်ပျံၤနကစၢ်လီၤ. အဂ့ၢ်ဒ်အံၤ, ယဲဒၣ်အံၤယမ့ၢ်
         ယွၤသုကစၢ်လီၤ.18  ဒီးသုဘၣ်မၤယလုၢ်ယလၢ်, ဒီးတိၢ်န့ၢ်ယတၢ်စံၣ်ညီၣ်, ဒီးမၤအီၤလီၤ. ဒီးသုကအိၣ်ကဆိးလၢကီၢ်ပူၤန့ၣ်ကျၢၤ
         ကျၢၤလီၤ.
         19  ဒီးဟီၣ်ခိၣ်ကဟ့ၣ်အတၤသၣ်, ဒီးသုက အီၣ်ကုးအီပှဲၤ, ဒီးသုကအိၣ်လၢအပူၤကျၢၤကျၢၤလီၤ.20  ဒီးသုမ့ၢ်စံး, နွံနံၣ်တနံၣ်န့ၣ်ပကအီၣ်တၢ်မနုၤလဲၣ်န့ၣ်, ကွၢ်ကွၢ်ပတဘၣ်ဖှံတၢ်ဘၣ်. ဒီးပတဘၣ်ထၢဖှိၣ်အတၤ
         သၣ်ဘၣ်န့ၣ်ဒီး,
         21  ယကမၤလိာ်ယတၢ်ဆိၣ်ဂ့ၤဘၣ်လၢ သုလိၤဃုနံၣ်တနံၣ်အတီၢ်ပူၤ, ဒီးကသၣ်ထီၣ်လၢသၢ နံၣ်အဂီၢ်လီၤ.
         22  ဒီးဃိးနံၣ်တနံၣ်န့ၣ်သုဘၣ်ဖှံတၢ်, ဒီးအီၣ် တၤသၣ်လီၢ်လံၤတုၤလီၤလၢ ခွံနံၣ်တနံၣ်ဖဲအတၤသၣ်
         တချုးဟဲထီၣ်ဘၣ်ဒီး သုကအီၣ်တၢ်လီၢ်လံၤလီၤ.23  ဟီၣ်ခိၣ်တဘၣ်တၢ်ဆါကွံာ်ဘၣ်အီၤ အထူအယိာ် ဘၣ်. အဂ့ၢ်ဒ်အံၤ, ဟီၣ်ခိၣ်န့ၣ်မ့ၢ်ယတၢ်လီၤ. ဒီးသု
         မ့ၢ်ပှၤတခီဘီမုၢ်ဖိ, ဒီးပှၤတမှံၤလၢယမဲာ်ညါလီၤ.24  ဒီးလၢဟီၣ်ခိၣ်လၢ သုန့ၢ်ဘၣ်ဒီဘ့ၣ်ညါအပူၤ, သု ဘၣ်ဟ့ၣ်ပှၤပှ့ၤက့ၤအဟီၣ်ခိၣ်လီၤ.25  နဒီပုၢ်ဝဲၢ်တဂၤမ့ၢ်ဖှီၣ်လီၤ, ဒီးဆါကွံာ်အတၢ်ဟံးဃာ် ဒီး, ပှၤလၢအဘူးကတၢၢ်ဒီးအီၤဘၣ်ဟဲဒီး
         ပှ့ၤက့ၤတၢ် လၢအဒီပုၢ်ဝဲၢ်ဆါကွံာ်ဝဲန့ၣ်လီၤ.
         26  ဒီးပှၤတဂၤန့ၣ်အပှၤ ပှ့ၤက့ၤတၢ်မ့ၢ်တအိၣ်ဘၣ်, ဒီးအစုဒၣ်ဝဲန့ၣ်မ့ၢ်ချုးန့ၢ်တၢ် အကြၢးအဘၣ်လၢအပှ့ၤက့ၤအီၤဒီး,
         27  လၢအဆါကွံာ် တၢ်လံၤလံၤန့ၣ် မ်အဂံၢ်အနံၣ်အလါ, ဒီးလၢအတၢ်အါ ထီၣ်န့ၣ်မ်အဟ့ၣ်က့ၤပှၤလၢ အဝဲဆါကွံာ်တ့ၢ်အတၢ်
         လၢအီၤတက့ၢ်, ဒီးကက့ၤက့ၤဆူအတၢ်ဟံးဃာ်န့ၣ်လီၤ.28  ဒီးအစုမ့ၢ်တချုးန့ၢ်ဘၣ်တၢ်အကြၢးအဘၣ် လၢအက ဟ့ၣ်က့ၤအီၤဒီး တၢ်လၢအဘၣ်တၢ်ဆါကွံာ်အီၤန့ၣ်က
         အိၣ်ဒံးလၢပှၤလၢအပှ့ၤအီၤအစုပူၤ တုၤတၢ်သူၣ်ခုသးခု အနံၣ်လီၤ. ဒီးလၢတၢ်သူၣ်ခုသးခုအနံၣ်န့ၣ်ကဟးထီၣ်
         ကွံာ်, ဒီးအဝဲဒၣ်ကက့ၤဆူအတၢ်ဟံးဃာ်လီၤ.29  ဒီးပှၤမ့ၢ်ဆါကွံာ် တၢ်အိၣ်တၢ်ဆိးအဟံၣ်တဖျၢၣ်လၢ ဝ့ၢ်အိၣ်ဒီးအခိၣ်ဒူဒီး, လၢအဆါကွံာ်အလီၢ်ခံတနံၣ်ညါ
         န့ၣ်ပှ့ၤက့ၤအီၤသ့လီၤ. တနံၣ်ညါအတီၢ်ပူၤန့ၣ်တၢ်ဟ့ၣ် အပှ့ၤက့ၤအီၤလီၤ.30  ဒီးမ့ၢ်တပှ့ၤက့ၤဘၣ်လၢတနံၣ်ညါအပူၤဒီး, ဟံၣ်လၢ အအိၣ်လၢဝ့ၢ်အိၣ်ဒီးအခိၣ်ဒူတဖျၢၣ်န့ၣ် ကအိၣ်စံာ်အိၣ်
         ကျၢၤဒီးပှၤလၢအပှ့ၤအီၤ လီၤလၢအစၢၤအသွဲၣ်ခဲလၢာ် လီၤ. တဘၣ်ဟးထီၣ်လၢတၢ်သူၣ်ခုသးခုအကတီၢ်ဘၣ်.31  မ့မ့ၢ်ဟံၣ်ဧိၤဃီဧိၤအိၣ်ဝဲလၢ သဝီလၢအခိၣ်ဒူဝးတရံး အီၤတအိၣ်ဘၣ်တဖၣ်န့ၣ်, တၢ်ဘၣ်ပာ်အီၤဒ်စံာ်ဧိၤပှဲၤ
         ဧိၤလၢခိအသိးန့ၣ်လီၤ. တၢ်ဟ့ၣ်ပှၤပှ့ၤက့ၤအီၤ, ဒီးက ဟးထီၣ်ကွံာ်လၢတၢ်သူၣ်ခုသးခုအကတီၢ်လီၤ.32  ဘၣ်ဆၣ်ဒီးပှၤလ့ၤဝံဖိအဝ့ၢ်တဖၣ်န့ၣ် ဒီးအဟံၣ်အ ဃီလၢအဝ့ၢ်လၢအကဲထီၣ် အတၢ်ဟံးဃာ်န့ၣ်တၢ်ဟ့ၣ်
         ပှၤလ့ၤဝံဖိပှ့ၤက့ၤအီၤတဘျီလၢ်လၢ်လီၤ.33  ဒီးပှၤလ့ၤဝံဖိမ့ၢ်ပှ့ၤက့ၤတၢ်ဒီး, အဟံၣ်လၢတၢ်ဆါ ကွံာ်အီၤ, ဒီးအဝ့ၢ်လၢအကဲထီၣ်အတၢ်ဟံးဃာ်ဘၣ်
         ဟးထီၣ်ကွံာ်လၢတၢ်သူၣ်ခုသးခုအကတီၢ်လီၤ. အဂ့ၢ် ဒ်အံၤ, ဟံၣ်ဧိၤဃီဧိၤလၢပှၤလ့ၤဝံဖိအဝ့ၢ်ပူၤန့ၣ်
         မ့ၢ်အ တၢ်ဟံးဃာ်လၢပှၤအံၣ်စရ့လးဖိအကျါလီၤ.34  ဒီးအစံာ်အပှဲၤလၢအဝ့ၢ်ဃၢၤတဖၣ်န့ၣ် တဘၣ်ဘၣ် တၢ်ဆါကွံာ်အီၤဘၣ်. အဂ့ၢ်ဒ်အံၤ, မ့ၢ်အတၢ်ဟံးဃာ်
         အထူအယိာ်လီၤ.35  ဒီးနဒီပုၢ်ဝဲၢ်မ့ၢ်ဖှီၣ်လီၤ, ဒီးအစုလီၤစၢ်ဒီးနၤဒီး, န ဘၣ်ဒုးဆူၣ်ထီၣ် အဂံၢ်အဘါ, ပှၤတခီဘီမုၢ်ဖိမ့ၢ်ဂ့ၤ,
         ပှၤတမှံၤမ့ၢ်ဂ့ၤ, ဒ်သိးအကမူဒီးနၤလီၤ.36  စ့အအ့ၣ်မ့ၢ်ဂ့ၤ, တၢ်အါထီၣ်မ့ၢ်ဂ့ၤ, ဟံးန့ၢ်လၢအီၤ တဂ့ၤ. ဒီးပျံၤနကစၢ်, ဒီးဒုးမူနဒီပုၢ်ဝဲၢ်ဒီးနၤတက့ၢ်.37  နတဘၣ်ဟ့ၣ်အီၤလၢနစ့လၢ တၢ်အ့ၣ်ထီၣ်အဂီၢ် ဘၣ်. ဒီးနတဘၣ်ဟ့ၣ်အီၤလၢ နတၢ်အီၣ်လၢတၢ်အါ ထီၣ်အဂီၢ်ဘၣ်.38  ယဲဒၣ်အံၤ ယမ့ၢ်ယွၤသုကစၢ်လၢအဒုးဟးထီၣ်ကွံာ် သုလၢကီၢ်အဲၤကူပတူးအပူၤ, ဒ်သိးယကဟ့ၣ်လီၤသု
         လၢကီၢ်ကနၤဧၣ်, ဒီးကဲထီၣ်သုကစၢ်လီၤ.
         39  ဒီးနဒီပုၢ်ဝဲၢ်လၢနဃၢၤမ့ၢ်ဖှီၣ်လီၤ, ဒီးဘၣ်တၢ်ဆါကွံာ်အီၤလၢနၤဒီး, နတဘၣ်မၢအမၤနကုၢ်နပှၤအတၢ်ဘၣ်,―40  ဒ်ပှၤဒိးလဲအသးအသိး, ဒ်ပှၤတမှံၤအသိးန့ၣ် ကဘၣ် အိၣ်ဒီးနၤလီၤ. ကမၤနတၢ်တုၤလၢတၢ်သူၣ်ခုသးခုအ
         နံၣ်လီၤ.
         41  တုၤနုၤတဘျီကဟးထီၣ်ဝဲလၢနအိၣ်, အ ဝဲဒၣ်ဒီးအဖိအလံၤအိၣ်ဒီးအီၤ, ဒီးကက့ၤက့ၤဆူအဒူၣ် ဒၣ်ဝဲအအိၣ်,
         ဒီးဖဲအပၢ်တဖၣ်အတၢ်ဟံးဃာ်အအိၣ် န့ၣ်ကက့ၤက့ၤဝဲလီၤ.42  အဂ့ၢ်ဒ်အံၤ, အဝဲသ့ၣ်တဖၣ်မ့ၢ်ယခ့ယပှၤလၢယဒုး ဟးထီၣ်ကွံာ်လၢကီၢ်အဲၤကူပတူးအပူၤန့ၣ်လီၤ. တဘၣ်
         ဘၣ်တၢ်ဆါကွံာ်အီၤဒ်ပှၤအကုၢ်အပှၤအသိးဘၣ်.
         43  န တဘၣ်ပၢအီၤဒီး နစုဆူၣ်နခီၣ်သကးဘၣ်. မ့မ့ၢ်န ဘၣ်ပျံၤနကစၢ်လီၤ.44  နကုၢ်ပိာ်ခွါတဖၣ်, ဒီးနကုၢ်ပိာ်မုၣ်တဖၣ်, လၢအ အိၣ်ဒီးနၤန့ၣ် ကမ့ၢ်ပှၤကလုာ်တဖၣ်အဖိလၢအအိၣ်ဝး
         တရံးသုလီၤ. သုကန့ၢ်ဘၣ်ကုၢ်ပိာ်ခွါ, ဒီးကုၢ်ပိာ်မုၣ် လၢအီၤလီၤ.45  ဒီးသုကန့ၢ်ဘၣ်စ့ၢ်ကီးလၢ အပှၤကလုာ်တဖၣ်အဖိ လၢအအိၣ်ဝဲဆိးဝဲလၢသုကျါ, ဒီးလၢပှၤအဒူၣ်ဖိလၢအ
         အိၣ်ဒီးသု, လၢအထီၣ်ဖိလၢသုကီၢ်ပူၤ, ဒီးကကဲလၢ သုတၢ်ဟံးဃာ်လီၤ.46  ဒီးသုကန့ၢ်ဘၣ်သါအီၤ လၢသုဖိသုလံၤအဂီၢ်လၢသု လီၢ်ခံန့ၣ်ဒ်သိးအကန့ၢ်ဘၣ်သါဝဲလၢ အတၢ်ဟံးဃာ်
         လီၤစိၤလီၤထီလီၤ. မ့မ့ၢ်သုဒီပုၢ်ဝဲၢ်ပှၤအံၣ်စရ့လးဖိအံၤ, သုတဘၣ်ပၢလိာ်သုသးသကိးသကိးဒီး သုစုဆူၣ်ခီၣ်
         သကးဘၣ်.
         47  ဒီးပှၤတခီဘီမုၢ်ဖိမ့ၢ်ဂ့ၤ, ပှၤတမှံၤမ့ၢ်ဂ့ၤ, မ့ၢ်ထူးထီၣ်တီၤထီၣ်ဒီးနၤ, ဒီးနဒီပုၢ်ဝဲၢ်အိၣ်လၢအဃၢၤမ့ၢ်ဖှီၣ်လီၤ,
         ဒီးဆါလီၤကွံာ်အသးလၢပှၤတခီဘီမုၢ်ဖိဂ့ၤ, ပှၤတမှံၤဂ့ၤ, လၢပှၤတခီဘီမုၢ်ဖိအဒူၣ်ဖိဂ့ၤအိၣ်လၢနဃၢၤဒီး,―48  ဆါလီၤကွံာ်အသးအလီၢ်ခံန့ၣ် တၢ်ဟ့ၣ်ပှၤကပှ့ၤက့ၤ အီၤလီၤ. အဒီပုၢ်ဝဲၢ်တဂၤဂၤကပှ့ၤက့ၤအီၤလီၤ.
         49  အဖါ တံၢ်မ့ၢ်ဂ့ၤ, အဖါတံၢ်အဖိမ့ၢ်ဂ့ၤ, ကပှ့ၤက့ၤအီၤလီၤ. အဘူးအတံၢ်လၢအဒူၣ်ဒၣ်ဝဲတဂၤဂၤကပှ့ၤက့ၤအီၤလီၤ.
         ဒီးအစုမ့ၢ်ချုးန့ၢ်တၢ်ဒီး, ကပှ့ၤက့ၤလီၤအသးလီၤ.50  ဒီးဘၣ်ဂံၢ်တၢ်ဒီးပှၤလၢအပှ့ၤအီၤလၢ နံၣ်လၢအဆါ လီၤကွံာ်အသးတုၤလီၤလၢ တၢ်သူၣ်ခုသးခုအနံၣ်,
         ဒီး အပှ့ၤန့ၣ်ကဒ်အနံၣ်အလါအသိးလီၤ. ကမၤအသးဒီး အီၤဒ်ပှၤဒိးလဲဖိအမုၢ်နံၤတဖၣ်အသိးန့ၣ်လီၤ.
         51  ဒီးမ့ၢ် အိၣ်ဒံးအါနံၣ်ဒီး, ဒ်အဝဲသ့ၣ်အသိးန့ၣ်ဘၣ်ဟ့ၣ်က့ၤ အပှ့ၤလၢစ့လၢတၢ်ပှ့ၤအီၤအပူၤလီၤ.52  ဒီးမ့ၢ်အိၣ်ဒံးစှၤနံၣ်တုၤလၢ တၢ်သူၣ်ခုသးခုအနံၣ်ဒီး, ဘၣ်ဂံၢ်တၢ်ဒီးအီၤ, ဒီးဒ်အနံၣ်အိၣ်ဝဲအသိးန့ၣ်ဘၣ်ဟ့ၣ်
         က့ၤအတၢ်ပှ့ၤက့ၤန့ၣ်လီၤ.
         53  ဒ်ပှၤဒိးလဲအသးတနံၣ်တ နံၣ်အသိးန့ၣ်ကအိၣ်ဒီးအီၤလီၤ. တဘၣ်ပၢအီၤဒီးအစု ဆူၣ်အခီၣ်သကးလၢနမဲာ်ညါဘၣ်.54  ဒီးမ့ၢ်တပှ့ၤက့ၤဘၣ်အီၤလၢ တၢ်အံၤတဖၣ်ဘၣ်ဒီး, ကဟးထီၣ်ကွံာ်လၢတၢ်သူၣ်ခုသးခုအနံၣ်, အဝဲဒၣ်ဒီး
         အဖိအလံၤအိၣ်ဒီးအီၤလီၤ.55  အဂ့ၢ်ဒ်အံၤ, ပှၤအံၣ်စရ့လးဖိမ့ၢ်တၢ်အခ့အပှၤလၢယ ဂီၢ်လီၤ. အဝဲသ့ၣ်တဖၣ်န့ၣ်မ့ၢ်ယခ့ယပှၤလၢယဒုးဟး
         ထီၣ်ကွံာ်လၢ ကီၢ်အဲၤကူပတူးအပူၤလီၤ. ယဲဒၣ်အံၤ, ယမ့ၢ်ယွၤသုကစၢ်လီၤ.

၂၆261  တၢ်ဂီၤတၢ်ဖီၣ်မ့ၢ်ဂ့ၤ, တၢ်ဂီၤစိးပျၤအသးမ့ၢ်ဂ့ၤ, သု တတ့လၢသုဂီၢ်တဂ့ၤ. ဒီးသုတပာ်ဆၢထၢၣ်တၢ်အထူၣ်
         အိၣ်ဒီးတၢ်ဂီၤတဂ့ၤ. ဒီးသုတပာ်လၢၢ်အိၣ်ဒီးတၢ်ဂီၤတ ဖၣ်လၢအလိၤလၢသုကီၢ်ပူၤ, ဒ်သိးသုကဘါအီၤန့ၣ်တ
         ဂ့ၤ. အဂ့ၢ်ဒ်အံၤ, ယဲဒၣ်အံၤယမ့ၢ်ယွၤသုကစၢ်လီၤ.2  သုဘၣ်တိၢ်န့ၢ်ယအိၣ်ဘှံးအနံၤတဖၣ်, ဒီးယူးယီၣ် ယလီၢ်စီဆှံလီၤ. ယဲဒၣ်အံၤယမ့ၢ်ယွၤလီၤ.3  သုမ့ၢ်လဲၤတၢ်လၢယလုၢ်ယလၢ်အပူၤ, ဒီးတိၢ်န့ၢ်ယ တၢ်မၤလိာ်, ဒီးမၤအီၤဒီး,
         4  ယကဟ့ၣ်လီၤသုလၢတၢ် စူၤလၢအဆၢအကတီၢ်ဒၣ်ဝဲ, ဒီးဟီၣ်ခိၣ်ကဟ့ၣ်အတၢ် အါထီၣ်ဒီးသ့ၣ်လၢပှၢ်လၢ်ကျါန့ၣ်အတၤသၣ်,
         5  ဒီးသု ယီၢ်ဘုကချုးန့ၢ်တၢ်ထၢဖှိၣ်စပံးသၣ်, ဒီးတၢ်ထၢဖှိၣ်စ ပံးသၣ်ကချုးန့ၢ်တၢ်ဖှံတၢ်အဆၢအကတီၢ်,
         ဒီးသုက အီၣ်ကုးအီပှဲၤ, ဒီးအိၣ်လၢသုကီၢ်ပူၤကျၢၤကျၢၤလီၤ.―6  ဒီးယကပာ်လီၤတၢ်ဃူတၢ်ဖိးလၢထံဧိၤကီၢ်ဧိၤအပူၤ, ဒီး သုကမံလီၤ, ဒီးပှၤတမၤပျံၤမၤဖုးသုနီတဂၤဘၣ်,
         ဒီး ယကဒုးဟးထီၣ်ကွံာ် ဆၣ်ဖိကီၢ်ဖိအအၢလၢသုကီၢ်ပူၤ, ဒီးနးဧိၤဘီဧိၤတလဲၤခီဂာ်ဘၣ်သုကီၢ်ဘၣ်.7  ဒီးသုကလူၤဟီထီၣ်ကွံာ်သုဒုၣ်သုဒါ, ဒီးကလီၤဃံၤ လၢသုမဲာ်ညါလၢနးဧိၤဘီဧိၤလီၤ.
         8  ဒီးပှၤယဲၢ်ဂၤလၢသု ကျါကလူၤဟီထီၣ်ကွံာ်ပှၤတကယၤ, ဒီးပှၤတကယၤ လၢသုကျါကလူၤဟီထီၣ်ကွံာ်ပှၤတကလး,
         ဒီးသုဒုၣ် သုဒါကလီၤဃံၤလၢသုမဲာ်ညါလၢနးဧိၤဘီဧိၤလီၤ.9  အဂ့ၢ်ဒ်အံၤ, ယကကွၢ်မဲာ်သု, ဒီးယကဒုးသၣ်ထီၣ် သု, ဒီးမၤအါထီၣ်သု, ဒီးဒုးအိၣ်ဂၢၢ်ဆိးကျၢၤယတၢ်
         အၢၣ်လီၤအီလီၤဒီးသုလီၤ.10  ဒီးသုကအီၣ်တၢ်လီၢ်လံၤ, ဒီးစိာ်ထီၣ်ကွံာ်တၢ်လီၢ် လံၤလၢတၢ်အသီအဃိလီၤ.11  ဒီးယကပာ်ယအိၣ်ယဆိးအလီၢ်လၢသုကျါ, ဒီးယ တသးဘၣ်အၢဘၣ်သုဘၣ်.
         12  ဒီးယကလဲၤတၢ်လၢသု ကျါ, ဒီးယကမ့ၢ်သုကစၢ်, ဒီးသုမ့ၢ်ယပှၤဂီၢ်မုၢ်လီၤ.13  ယဲဒၣ်အံၤယမ့ၢ်ယွၤသုကစၢ် လၢအဒုးဟးထီၣ်ကွံာ် သုလၢကီၢ်အဲၤကူပတူးအပူၤ, ဒ်သိးသုသုတမ့ၢ်လၢၤ
         အဝဲသ့ၣ်အကုၢ်အပှၤတဂ့ၤ. ဒီးယမၤကၢ်လံသုနီၣ်ယိး အဘိဒီးဒုးလဲၤထူၣ်ကလာ်သုလီၤ.14  မ့မ့ၢ်သုမ့ၢ်တဒိကနၣ်ဘၣ်ယကလုၢ်, ဒီးတတိၢ်န့ၢ် ဘၣ်ယတၢ်မၤလိာ်ခဲလၢာ်.
         15  ဒီးသုမ့ၢ်မၤတရီတပါယ လုၢ်ယလၢ်, ဒီးသုမ့ၢ်သးဘၣ်အၢယတၢ်စံၣ်ညီၣ်တုၤသု တတိၢ်န့ၢ်ဘၣ်ကယဲၢ်ယတၢ်မၤလိာ်ဘၣ်,
         ဒီးလုၣ်သ့ၣ် ခါပတာ်ယတၢ်အၢၣ်လီၤအီလီၤဒီး,
         16  မ့ၢ်မးယကမၤသု လၢတၢ်အံၤလီၤ, ယကဒုးအိၣ်သကိးသုလၢတၢ်ပျံၤတၢ် ဖုး, တၢ်ဃဲၤလီၤကွံာ်, ဒီးတၢ်ညၣ်ဂိၢ်ကိၢ်လၢအကမၤ
         လၢာ်သုမဲာ်, ဒီးဒုးအိၣ်ထီၣ်တၢ်သူၣ်အုးသးအုး, ဒီးသု ကဖှံသုချံကလီကလီလီၤ. အဂ့ၢ်ဒ်အံၤ သုဒုၣ်သုဒါက
         အီၣ်ကွံာ်အီၤလီၤ.17  ဒီးယကပာ်ထီဒါယမဲာ်လၢသုလိၤ, ဒီးသုကဘၣ်တၢ် မၤသံသုလၢသုဒုၣ်သုဒါအမဲာ်ညါလီၤ. ပှၤလၢအသး ဟ့သုကပၢသုလီၤ.
         တုၤပှၤတလူၤဘၣ်သုနီတဂၤဘၣ် ဒီး, သုကဃ့ၢ်လီၤ.18  ဒီးလၢတၢ်န့ၣ်တဖၣ်အဃိ သုမ့ၢ်တဒိကနၣ်ဘၣ်ယ ကလုၢ်ဒီး, ယကသိၣ်ဃီၣ်ဒံးသုလၢသုတၢ်ဒဲးဘးအဃိ နွံဘျီဒံးလီၤ.
         19  ဒီးယကမၤကၢ်ကွံာ်သုစိသုကမီၤအတၢ် ထီၣ်ထီ, ဒီးပာ်သုမူခိၣ်ဒ်ထးအသိး, ဒီးသုဟီၣ်ခိၣ်ဒ် တိၢ်အသိးန့ၣ်လီၤ.
         20  ဒီးသုကလၢာ်ဂံၢ်လၢာ်ဘါကလီ ကလီလီၤ. အဂ့ၢ်ဒ်အံၤ, ဟီၣ်ခိၣ်တဟ့ၣ်ဘၣ်အတၢ် အါထီၣ်ဘၣ်, ဒီးသ့ၣ်လၢဟီၣ်ခိၣ်န့ၣ်တသၣ်ထီၣ်ဘၣ်
         အတၤသၣ်ဘၣ်.
         21  ဒီးသုမ့ၢ်လဲၤတၢ်ထီဒါဒီးယၤ, ဒီးတ ဒိကနၣ်ဘၣ်ယကလုၢ်ဘၣ်ဒီး, ယကဒုးဟဲဘၣ်ဒံးသု လၢတၢ်နးတၢ်ဖှီၣ်နွံဘျီဒံး,
         ဒ်သုတၢ်ဒဲးဘးအိၣ်ဝဲအသိး န့ၣ်လီၤ.
         22  ဒီးယကမၢလီၤဆၣ်ဖိကီၢ်ဖိအမံၤလၢသုကျါ လၢအကမၤန့ၢ်ဆူသုဖိသုလံၤ, ဒီးမၤဟးဂီၤကွံာ်သုဆၣ် ဖိကီၢ်ဖိအဒၢ,
         ဒီးမၤစှၤလီၤသု, ဒီးသုကျဲဧိၤကပူၤဧိၤ ကအိၣ်သယုၢ်လီၤ.23  ဒီးသုမ့ၢ်တဃၣ်လိၤက့ၤဘၣ်သုသးလၢ တၢ်န့ၣ်တ ဖၣ်အဃိ, ဒီးလဲၤတၢ်ထီဒါယၤဒီး, ယကလဲၤတၢ်ထီ ဒါစ့ၢ်ကီးသု,
         24  ဒီးသိၣ်ဃီၣ်ဒံးသုလၢသုတၢ်ဒဲးဘးအဃိ နွံဘျီဒံးလီၤ.
         25  ဒီးယကဒုးလဲၤနုာ်နးလၢသုကျါလၢအ ကမၤကၣ်တၢ်လၢ ယတၢ်အၢၣ်လီၤအီလီၤအဃိလီၤ. ဒီးတုၤသုအိၣ်ဖှိၣ်ရိဖှိၣ်လၢသုဝ့ၢ်တဖၣ်အပူၤဒီး,
         ယက မၢလီၤတၢ်သံသတြိာ်လၢသုကျါလီၤ. ဒီးတၢ်ကဟ့ၣ် လီၤကွံာ်သုဆူသုဒုၣ်သုဒါအစုပူၤလီၤ.26  ဒီးတုၤယမၤကၢ်သုကိၣ်အနီၣ်ထိးဘိဒီး, ပိာ်မုၣ်ဆံ ဆဲၣ်ဂၤကကုၢ်ကိၣ်လၢဖၣ်ကပူၤတပူၤ, ဒီးပှၤကဟ့ၣ်
         လီၤသုကိၣ်လၢတၢ်လီၤတယၢၢ်, ဒီးသုကအီၣ်တၢ်, ဒီး တဘျဲးအီၣ်ဘၣ်လီၤ.27  ဒီးလၢတၢ်ခဲလၢာ်အဃိန့ၣ် သုမ့ၢ်တဒိကနၣ်ယက လုၢ်ဘၣ်, ဒီးလဲၤထီဒါယၤဒီး,
         28  ယကလဲၤထီဒါသုစ့ၢ် ကီးလၢတၢ်သးထီၣ်ဆူၣ်, ဒီးယကသိၣ်ဃီၣ်သု, လၢ သုတၢ်ဒဲးဘးအဃိနွံဘျီလီၤ.
         29  ဒီးသုကအီၣ်သုဖိခွါတ ဖၣ်အညၣ်, ဒီးသုဖိမုၣ်တဖၣ်အညၣ်န့ၣ်, သုကအီၣ် အီၤလီၤ.
         30  ဒီးယကမၤဟးဂီၤသုလီၢ်ထီၣ်ထီ, ဒီးယက ကူာ်လီၤကွံာ်သုတၢ်ဂီၤဃမၣ်, ဒီးယကကွံာ်တ့ၢ်ကွံာ် သုစိၣ်,
         လၢသုတၢ်ဂီၤအမိၢ်ပှၢ်အဖီခိၣ်, ဒီးယကသးဘၣ် အၢသုလီၤ.
         31  ဒီးယကမၤသယုၢ်သုဝ့ၢ်တဖၣ်, ဒီးမၤဟး ဂီၤကွံာ်သုလီၢ်စီဆှံ, ဒီးယတနၢဘၣ်သုတၢ်နၢမူဘၣ်.32  ဒီးယကမၤသယုၢ်ထံဧိၤကီၢ်ဧိၤ, ဒီးသုဒုၣ်သုဒါလၢ အအိၣ်အဆိးလၢအပူၤန့ၣ်ကပာ်အသးကမၢကမၣ်လီၤ.33  ဒီးယကမၤပြံပြါသုလၢ ပှၤကလုာ်ဂၤအကျါ, ဒီးယ ကဘီၣ်ထီၣ်နးတဘ့ၣ်လၢသုလီၢ်ခံ, ဒီးသုကီၢ်ကအိၣ်
         သယုၢ်, ဒီးသုဝ့ၢ်တဖၣ်ကဟးဂီၤလီၤ.34  တုၤနုၤတစုထံဧိၤကီၢ်ဧိၤကမုာ်လၤဝဲ လၢအတၢ်အိၣ် ဘှံးအနံၤတဖၣ်, ကယဲၢ်မုၢ်နံၤလၢအအိၣ်သယုၢ်,
         ဒီး သုအိၣ်လၢသုဒုၣ်သုဒါအကီၢ်ပူၤလီၤ. တုၤနုၤတစုထံ ဧိၤကီၢ်ဧိၤကအိၣ်ဘှံး, ဒီးမုာ်လၤလၢအအိၣ်ဘှံးအနံၤ
         တဖၣ်အပူၤလီၤ.35  မုၢ်နံၤခဲလၢာ်လၢကီၢ်အိၣ်သယုၢ်န့ၣ်ကအိၣ်ဘှံး, လၢ အတအိၣ်ဘှံးဘၣ်လၢအိၣ်ဘှံးအနံၤ လၢသုအိၣ်လၢအ
         ပူၤအဖၢမုၢ်အဃိလီၤ.36  ဒီးသုပှၤလၢအအိၣ်လီၤတဲာ်တဖၣ်န့ၣ် ယကဒုးလီၤ ဘှါအီၤလၢအဒုၣ်အဒါအကီၢ်ပူၤ, ဒီးသ့ၣ်လၣ်ဟူးဝးအ
         သီၣ်ကလူၤအီၤ, ဒီးကဃ့ၢ်ကွံာ်ဒ်လၢနးတဘ့ၣ်အအိၣ် အသိး, ဒီးပှၤမ့ၢ်တလူၤဘၣ်အီၤနီတဂၤဘၣ်ဒီး,
         က လီၤဃံၤဝဲလီၤ.37  ဒီးပှၤတလူၤအီၤနီတဂၤဘၣ်ဒီး, ကလီၤဃံၤလိာ်အ သးတဂၤလၢတဂၤအဖီခိၣ်, ဒ်အအိၣ်လၢနးဧိၤဘီဧိၤ အမဲာ်ညါအသိးန့ၣ်လီၤ.
         ဒီးသုဆၢထၢၣ်လၢသုဒုၣ်သု ဒါအမဲာ်ညါတကဲဘၣ်လီၤ.38  ဒီးသုကတုၤလၢတၢ်ဟးဂူာ်ဟးဂီၤ လၢပှၤကလုာ်တ ဖၣ်အကျါ, ဒီးသုဒုၣ်သုဒါအကီၢ်န့ၣ်ကအီၣ်ကွံာ်သုလီၤ.39  ဒီးသုပှၤလၢအအိၣ်လီၤတဲာ်တဖၣ် ကဃဲၤလီၤကွံာ် လၢအတၢ်ဒဲးဘးအပူၤ, လၢသုဒုၣ်သုဒါအကီၢ်ပူၤ, ဒီး
         လၢအပၢ်တဖၣ် အတၢ်ဒဲးဘးစ့ၢ်ကီးအပူၤန့ၣ် ကဃဲၤ လီၤကွံာ်ဝဲဒီးအီၤလီၤ.40  ဒီးကအၢၣ်လီၤအီလီၤအတၢ်ဒဲးဘး, ဒီးအပၢ်တဖၣ် အတၢ်ဒဲးဘး, ဒီးအတၢ်ကမၣ်လၢအမၤကမၣ်ယၤ, ဒီး လၢအလဲၤထီဒါယၤဒီး,
         41  ယလဲၤထီဒါအီၤ, ဒီးဒုးလဲၤအီၤ ဆူအဒုၣ်အဒါအကီၢ်ပူၤန့ၣ်လီၤ. တုၤနုၤတစုအသးလၢ အတဒိးတၢ်ကူးတရံးဘၣ်မ့ၢ်ဆီၣ်လီၤအသး,
         ဒီးမ့ၢ်တူၢ် လိာ်တၢ်ဒဲးဘးလၢယဒုးဘၣ်အီၤဒီး,
         42  ယကသ့ၣ်နီၣ် ထီၣ်က့ၤယတၢ်အၢၣ်လီၤအီလီၤဒီးစီၤယၤကိာ်, ဒီးယ တၢ်အၢၣ်လီၤအီၤလီၤဒီးစီၤအံၤစဲးစ့ၢ်ကီး,
         ဒီးယတၢ်အၢၣ် လီၤအီလီၤဒီးစီၤအၤဘြၤဟၣ်စ့ၢ်ကီး, ဒီးယကသ့ၣ်နီၣ် ထီၣ်က့ၤအီၤ, ဒီးယကသ့ၣ်နီၣ်ထီၣ်က့ၤထံဧိၤကီၢ်ဧိၤလီၤ.43  ဒီးထံဧိၤကီၢ်ဧိၤကဘၣ်တၢ်လဲၤသဒၣ်အီၤ, ဒီးကမုာ် လၤလၢအအိၣ်ဘှံးအနံၤ, ဖဲအအိၣ်သယုၢ်လၢအဝဲသ့ၣ်
         တအိၣ်ဘၢအဖၢမုၢ်န့ၣ်, ဒီးအဝဲသ့ၣ်တဖၣ်န့ၣ်ကတူၢ် လိာ်တၢ်ဒဲးဘးလၢအဘၣ်အီၤလီၤ. အဂ့ၢ်ဒ်အံၤ,
         မၤတ ရီတပါယတၢ်စံၣ်ညီၣ်တဖၣ်, ဒီးသးဘၣ်အၢယလုၢ် ယလၢ်လီၤ.44  ဘၣ်ဆၣ်ဒီးတုၤအအိၣ်လၢ အဒုၣ်အဒါအကီၢ်ပူၤဒီး, ယတကွံာ်တ့ၢ်ကွံာ်ဘၣ်အီၤဘၣ်. ဒီးယတသးဘၣ်အၢ
         အီၤတုၤယကမၤဟးဂီၤအီၤခဲလၢာ်, ဒီးမၤဟးဂီၤယတၢ် အၢၣ်လီၤအီလီၤဒီးအီၤဘၣ်. အဂ့ၢ်ဒ်အံၤ, ယမ့ၢ်ယွၤ
         အကစၢ်လီၤ.45  ဒီးလၢအဂီၢ်န့ၣ်ယကသ့ၣ်နီၣ်ထီၣ်က့ၤ အထူအထံး အတၢ်အၢၣ်လီၤအီလီၤ, လၢယဒုးဟးထီၣ်အီၤလၢကီၢ် အဲၤကူပတူးအပူၤလၢပှၤကလုာ်တဖၣ်အမဲာ်ညါ
         ဒ်သိး ယကမ့ၢ်အကစၢ်လီၤ. ယဲဒၣ်အံၤယမ့ၢ်ယွၤလီၤ.46  အန့ၣ်မ့ၢ်တၢ်အလုၢ်အလၢ်, ဒီးတၢ်စံၣ်ညီၣ်, ဒီးတၢ် သိၣ်တၢ်သီတဖၣ်, လၢယွၤပာ်လီၤလၢအဘၢၣ်စၢၤဒီး
         ပှၤအံၣ်စရ့လးဖိအဘၢၣ်စၢၤ, လၢစီၤမိၤရှ့အစုပူၤလၢ ကစၢၢ်စံၤနါအလိၤလီၤ.

၂၇271  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― ကတိၤ တၢ်ဒီးပှၤအံၣ်စရ့လးဖိဒီးစံးဘၣ်အီၤ, တုၤပှၤဆိၣ်လီၤ
         အသးလီၤဆီဒၣ်တၢ်ဒီး, ဖဲနပာ်အပှ့ၤန့ၣ် ပှၤတဂၤက အိၣ်လၢယွၤအဂီၢ်လီၤ.3  ဒီးနမ့ၢ်ပာ်ပှၤပိာ်ခွါလၢ အသးပှၢ်အနံၣ်ခံဆံတုၤလၢ အသးပှၢ်အနံၣ်ဃုဆံအပှ့ၤဒီး နဘၣ်ပာ်အပှ့ၤလၢစ့ၡ
         က့လးယဲၢ်ဆံ, ဒ်တၢ်အလီၢ်စီဆှံအၡက့လးအသိးန့ၣ် လီၤ.4  ဒီးမ့မ့ၢ်ပိာ်မုၣ်တဂၤဒီး, နဘၣ်ပာ်အပှ့ၤလၢစ့ၡက့လး သၢဆံလီၤ.5  ဒီးမ့မ့ၢ်လၢအသးပှၢ်ယဲၢ်နံၣ် တုၤလၢအသးပှၢ်အနံၣ် ခံဆံဒီး, နဘၣ်ပာ်ပိာ်ခွါအပှ့ၤလၢစ့ၡက့လးခံဆံ,
         ဒီး ပိာ်မုၣ်လၢစ့ၡက့လးတဆံလီၤ.6  ဒီးလၢအသးပှၢ်တလါတုၤလၢ အသးပှၢ်ယဲၢ်နံၣ်ဒီး, နဘၣ်ပာ်ပိာ်ခွါအပှ့ၤလၢစ့ယဲၢ်ၡက့လး, ဒီးနဘၣ်ပာ်
         ပိာ်မုၣ်အပှ့ၤလၢစ့သၢၡက့လးလီၤ.7  ဒီးမ့မ့ၢ်လၢအသးပှၢ်အနံၣ်ဃုဆံဒီးအဖီခိၣ်ဒီး, နဘၣ် ပာ်ပိာ်ခွါအပှ့ၤလၢစ့တဆံယဲၢ်ၡက့လး, ဒီးပိာ်မုၣ်လၢ
         စ့ဆံဆဲၣ်ၡက့လးလီၤ.8  ဒီးမ့ၢ်ဖှီၣ်န့ၢ်အပှ့ၤလၢနပာ်အီၤတက့ၢ်ဒီး, ဘၣ်ပာ်အ သးလၢပှၤလုၢ်တၢ်အဒိၣ်အမဲာ်ညါ, ဒီးပှၤလုၢ်တၢ်အဒိၣ်
         ဘၣ်ပာ်အပှ့ၤ, ဒ်ပှၤလၢအဆိၣ်လီၤအသး အစုချုးန့ၢ် တၢ်အသိးန့ၣ်, ပှၤလုၢ်တၢ်အဒိၣ်ဘၣ်ပာ်အပှ့ၤလီၤ.9  ဒီးမ့မ့ၢ်ဆၣ်ဖိကီၢ်ဖိလၢ ပှၤမၤဘူၣ်ယွၤလၢအီၤဒီး, ကယဲၢ်တၢ်လၢပှၤမၤဘူၣ်ယွၤလၢအီၤခဲလၢာ်န့ၣ်
         ကကဲ ထီၣ်တၢ်စီဆှံလီၤ.10  တပာ်ဘၣ်တၢ်အဂၤလၢအလီၢ်ဘၣ်, ဒီးအဂ့ၤတဒု လၢအအၢတဒုအဂီၢ်မ့ၢ်ဂ့ၤ, အအၢတဒုလၢအဂ့ၤတဒု အဂီၢ်မ့ၢ်ဂ့ၤ,
         တဘၣ်လဲလိာ်အီၤဘၣ်. ဒီးမ့ၢ်လဲလိာ်တ ဒုလၢတဒုအဂီၢ်သပှၢ်တၢၢ်ဒီး, အဝဲတဒုဒီးတၢ်လၢအ လဲလိာ်တဒုကကဲထီၣ်တၢ်စီဆှံလီၤ.11  ဒီးမ့မ့ၢ်ဆၣ်ဖိကီၢ်ဖိတကဆှီဘၣ် တဒုဒုလၢပှၤတမၤ ဘၣ်လၢတၢ်လုၢ်လၢယွၤအဂီၢ်ဒီး, ကဘၣ်ပာ်ဆၣ်ဖိကီၢ်
         ဖိတဒုလၢပှၤလုၢ်တၢ်အဒိၣ်အမဲာ်ညါလီၤ.
         12  ဒီးဂ့ၤမ့ၢ်ဂ့ၤ, အၢမ့ၢ်ဂ့ၤ, ပှၤလုၢ်တၢ်အဒိၣ်ဘၣ်ပာ်အပှ့ၤလီၤ. ဒ်ပှၤလုၢ် တၢ်အဒိၣ်နဲဒၣ်အံၤပာ်အပှ့ၤအသိးန့ၣ်ဘၣ်အိၣ်လီၤ.13  ဒီးပှၤမ့ၢ်ပှ့ၤက့ၤအီၤသပှၢ်တၢၢ်ဒီး, ဘၣ်ပာ်ဖှိၣ်အပှ့ၤ ယဲၢ်ပူတပူလၢတၢ်လၢနပာ်အပှ့ၤအဖီခိၣ်လီၤ.14  ဒီးတုၤပှၤပာ်စီဆှံအဟံၣ်တဖျၢၣ်လၢယွၤအဂီၢ်ဒီး, ဂ့ၤ မ့ၢ်ဂ့ၤ, အၢမ့ၢ်ဂ့ၤ, ပှၤလုၢ်တၢ်အဒိၣ်ဘၣ်ပာ်အပှ့ၤလီၤ.
         ဒ်ပှၤလုၢ်တၢ်အဒိၣ်ပာ်အပှ့ၤအသိးန့ၣ် ကအိၣ်ဂၢၢ်အိၣ် ကျၢၤလီၤ.15  ဒီးပှၤလၢအပာ်စီဆှံအီၤ, မ့ၢ်ပှ့ၤက့ၤအဟံၣ်ဒီး, တၢ် လၢနပာ်အပှ့ၤအစ့ယဲၢ်ပူတပူ ဘၣ်ပာ်ဖှိၣ်လၢအဖီခိၣ်
         လီၤ. အန့ၣ်ဒီးကကဲထီၣ်က့ၤအတၢ်လီၤ.16  ဒီးပှၤမ့ၢ်ပာ်စီဆှံအစံာ်လၢ အအိၣ်ဒီးအီၤတကူာ်လၢ ယွၤအဂီၢ်ဒီး, နဘၣ်ပာ်အပှ့ၤဒ်အတၢ်ချံအသိးန့ၣ်လီၤ.
         ဘုမုယီၤအချံတဃိမ့ၢ်အပှ့ၤမ့ၢ်စ့ၡက့လးယဲၢ်ဆံလီၤ.17  ဒီးမ့ၢ်ပာ်စီဆှံအစံာ်ဧိၤပှဲၤဧိၤ လၢတၢ်သူၣ်ခုသးခုအ နံၣ်လံၤလံၤဒီး, ဒ်နပာ်အပှ့ၤအသိးန့ၣ်ကအိၣ်ကျၢၤလီၤ.18  ဒီးမ့ၢ်ပာ်စီဆှံအစံာ်လၢ တၢ်သူၣ်ခုသးခုအနံၣ်အလီၢ် ခံန့ၣ်ဒီး, ပှၤလုၢ်တၢ်အဒိၣ်ဘၣ်ဂံၢ်စ့လၢအဂီၢ်,
         ဒ်နံၣ်တ ဖၣ်လၢအအိၣ်လီၤတဲာ်, တုၤလၢတၢ်သူၣ်ခုသးခုအနံၣ် အသိးလီၤ. ဒီးကဘၣ်တၢ်ထုးထီၣ်ကွံာ်အီၤလၢနပာ်အ
         ပှ့ၤအပူၤလီၤ.19  ဒီးပှၤလၢအပာ်စီဆှံစံာ်ဧိၤပှဲၤဧိၤန့ၣ် မ့ၢ်ပှ့ၤက့ၤအီၤသ ပှၢ်တၢၢ်ဒီး, ဘၣ်ပာ်ဖှိၣ်စ့လၢနပာ်အပှ့ၤယဲၢ်ပူတပူလၢ
         အဖီခိၣ်, ဒီးကအိၣ်စံာ်အိၣ်ကျၢၤဝဲလၢအဂီၢ်လီၤ.
         20  ဒီးပှၤမ့ၢ်တပှ့ၤက့ၤဘၣ်စံာ်မ့ၢ်ဂ့ၤ, မ့ၢ်ဆါကွံာ်တ့ၢ်အီၤလၢပှၤဂၤမ့ၢ်ဂ့ၤဒီး, တဘၣ်ပှ့ၤက့ၤလၢၤဘၣ်အီၤဘၣ်.―21  ဒီးတုၤစံာ်ဧိၤပှဲၤဧိၤဟးထီၣ်လၢ တၢ်သူၣ်ခုသးခုအနံၣ် ဒီး, ကကဲထီၣ်တၢ်စီဆှံလၢယွၤအဂီၢ်, ဒ်စံာ်လၢတၢ်
         ဟ့ၣ်လီၤကွံာ်အီၤအသိးန့ၣ်လီၤ. ပှၤလုၢ်တၢ်အဒိၣ်ကန့ၢ် ဘၣ်အီၤလီၤ.22  ဒီးပှၤမ့ၢ်ပာ်စီဆှံစံာ်တပူၤလၢ အပှ့ၤဝဲလၢယွၤအဂီၢ်, လၢအတမ့ၢ်ဘၣ်တၢ်လၢအန့ၢ်ဘၣ်သါဒီး,
         23  ပှၤလုၢ်တၢ် အဒိၣ်ဘၣ်ဂံၢ်န့ၢ်အီၤအပှ့ၤလၢ နပာ်တုၤလၢတၢ်သူၣ်ခု သးခုအနံၣ်, ဒီးဘၣ်ဟ့ၣ်အပှ့ၤလၢနပာ်လၢမုၢ်နံၤန့ၣ်
         လၢတၢ်စီဆှံလၢယွၤအဂီၢ်လီၤ.24  ဒီးလၢတၢ်သူၣ်ခုသးခုအနံၣ်န့ၣ် စံာ်ဧိၤပှဲၤဧိၤကက့ၤ က့ၤဆူပှၤလၢအဆါကွံာ်အီၤ, ပှၤလၢဟီၣ်ခိၣ်န့ၣ်မ့ၢ်အ
         တၢ်ဟံးဃာ်တဂၤန့ၣ်လီၤ.25  ဒီးနပာ်အပှ့ၤခဲလၢာ်န့ၣ် ဘၣ်ဒ်တၢ်အလီၢ်စီဆှံအၡ က့လးအသိးန့ၣ်လီၤ. က့ရၤခံဆံန့ၣ်မ့ၢ်တၡက့လးလီၤ.26  မ့မ့ၢ်ဆၣ်ဖိကီၢ်ဖိအဝဲၢ်ကိလၢ အမ့ၢ်ယွၤအတၢ်ဝဲၢ်ကိ န့ၣ်ပှၤတဘၣ်ပာ်စီဆှံအီၤနီတဂၤဘၣ်. ဂီၤဖံးမ့ၢ်ဂ့ၤ,
         သိ ဒီးမဲာ်တဲးလဲးမ့ၢ်ဂ့ၤ, မ့ၢ်ယွၤအတၢ်လီၤ.27  ဒီးမ့မ့ၢ်ဆၣ်ဖိကီၢ်ဖိတကဆှီဘၣ်ဒီး, ဘၣ်ပှ့ၤက့ၤအီၤ ဒ်နပာ်အပှ့ၤအသိးန့ၣ်, ဒီးဘၣ်ပာ်ယဲၢ်ပူတပူလၢအဖီ
         ခိၣ်လီၤ. ဒီးမ့ၢ်တပှ့ၤက့ၤအီၤဘၣ်ဒီး ဘၣ်ဆါကွံာ်အီၤ, ဒ်နပာ်အပှ့ၤအသိးန့ၣ်လီၤ.28  ဘၣ်ဆၣ်ဒီးတၢ်လၢပှၤပာ်အီၤဒီး တၢ်ဆိၣ်လၢပှၤဆိၣ် တၢ်ဒီးပာ်လၢယွၤအဂီၢ်လၢ ကယဲၢ်အတၢ်ဖိတၢ်လံၤအ
         ကျါ, ပှၤကညီဂ့ၤ, ဆၣ်ဖိကီၢ်ဖိဂ့ၤ, စံာ်ဧိၤပှဲၤဧိၤလၢ အမ့ၢ်အတၢ်ဟံးဃာ်ဂ့ၤ, တၢ်တဘၣ်ဆါကွံာ်ဒီးတၢ်တ
         ဘၣ်ပှ့ၤက့ၤအီၤနီတမံၤဘၣ်. ကယဲၢ်တၢ်လၢပှၤပာ်ဒီး တၢ်ဆိၣ်န့ၣ်မ့ၢ်တၢ်စီဆှံကတၢၢ်လၢယွၤအဂီၢ်လီၤ.29  တၢ်လၢအဘၣ်တၢ်ပာ်ဒီးတၢ်ဆိၣ်လၢ ပှၤကညီပာ် ဒီးတၢ်ဆိၣ်န့ၣ် ပှၤတဘၣ်ပှ့ၤက့ၤနီတဂၤဘၣ်. သံဒီး
         ကသံလီၤ.30  ဒီးဟီၣ်ခိၣ်အတၢ်ချံမ့ၢ်ဂ့ၤ, သ့ၣ်အသၣ်မ့ၢ်ဂ့ၤ, ကယဲၢ် တၢ်ဘၣ်ဃးဒီးဟီၣ်ခိၣ် ဆံဆဲၣ်ပူတပူန့ၣ်မ့ၢ်ယွၤအတၢ်
         လီၤ. မ့ၢ်တၢ်စီဆှံလၢယွၤအဂီၢ်လီၤ.31  ဒီးပှၤမ့ၢ်ပှ့ၤက့ၤအတၢ်ဆံဆဲၣ်ပူတပူဒီး, ဘၣ်ပာ်ဖှိၣ် လၢအဖီခိၣ်ယဲၢ်ပူတပူလီၤ.32  ဒီးကယဲၢ်ဂီၤဖံးဆံဆဲၣ်ဒုတဒုမ့ၢ်ဂ့ၤ, သိမဲာ်တဲးလဲး ဆံဆဲၣ်ဒုတဒုမ့ၢ်ဂ့ၤ, ဖဲဒၣ်တၢ်လၢအခီဂာ်တၢ်လၢနီၣ်
         ထိးဘိအဖီလာ်ခဲလၢာ်ဆံဆဲၣ်ဒုတဒု ကကဲထီၣ်တၢ်စီ ဆှံလၢယွၤအဂီၢ်လီၤ.33  ဒီးမ့ၢ်အဂ့ၤဧါမ့ၢ်အအၢဧါန့ၣ်တဘၣ်ဃု, ဒီးတဘၣ် လဲလိာ်အီၤဘၣ်. မ့ၢ်လဲလိာ်အီၤသပှၢ်တၢၢ်ဒီး,
         အဝဲ န့ၣ်ဒီးတၢ်လၢအလဲလိာ်လၢအီၤန့ၣ် ကကဲထီၣ်တၢ်စီ ဆှံလီၤ. တၢ်တဘၣ်ပှ့ၤက့ၤအီၤဘၣ်.34  တၢ်တဖၣ်န့ၣ်မ့ၢ်တၢ်မၤလိာ်လၢ ယွၤမၤလိာ်စီၤမိၤရှ့ လၢပှၤအံၣ်စရ့လးဖိအဂီၢ်လၢကစၢၢ်စံၤနါအလိၤန့ၣ်လီၤ.လံာ်စီၤမိၤရှ့လွံၢ်ဘ့ၣ်တဘ့ၣ်.လံာ်စီၤမိၤရှ့လွံၢ်ဘ့ၣ်တဘ့ၣ်.လံာ်စီၤမိၤရှ့လွံၢ်ဘ့ၣ်တဘ့ၣ်.
         
            

         
      

   
      
         လံာ်စီၤမိၤရှ့လွံၢ်ဘ့ၣ်တဘ့ၣ်.

၁11  ဒီးလၢအဟးထီၣ်ကွံာ်လၢ ကီၢ်အဲၤကူပတူးအလီၢ်ခံ, ခံနံၣ်တနံၣ်, လါခံလါတလါထီၣ်တနံၤန့ၣ်ယွၤကတိၤ
         တၢ်ဒီးစီၤမိၤရှ့လၢ ပှၢ်မုၢ်ကနၢစံၤနါလၢတၢ်အိၣ်ဖှိၣ်အဒဲ ပူၤ, ဒီးစံးဝဲဒၣ်,
         2  ဂံၢ်ထီၣ်ကယဲၢ်ပှၤအံၣ်စရ့လးအတၢ် အိၣ်ဖှိၣ်ဒ်အဒူၣ်တဖၣ်အသိး, ဒ်အပၢ်အဟံၣ်တဖၣ်အ သိး, ဒ်အမံၤတဖၣ်အတၢ်ဂံၢ်အသိး,
         ကယဲၢ်ပိာ်ခွါဒ် အခိၣ်တဖၣ်အသိး,
         3  လၢအသးပှၢ်အနံၣ်ခံဆံဒီးအါန့ၢ် အန့ၣ်, ကယဲၢ်ပှၤလၢပှၤအံၣ်စရ့လးဖိအကျါ လၢအ လဲၤဒုးသုးသ့ခဲလၢာ်န့ၣ်တက့ၢ်.
         ဒီးနဲဒၣ်ဒီးစီၤအၤဟ ရိၣ်ဘၣ်ဂံၢ်အီၤဒ်အသုးမုၢ်တဖၣ်အသိးန့ၣ်လီၤ.4  ဒီးပှၤတဒူၣ်တဂၤ, ပှၤတဒူၣ်တဂၤ, လၢအမ့ၢ်အပၢ် အဟံၣ်ဖိအခိၣ်န့ၣ် ဘၣ်အိၣ်ဒီးသုလီၤ.
         5  ဒီးအအံၤမ့ၢ် ပှၤလၢအဘၣ်ဆၢထၢၣ်ဒီးသုတဖၣ်အမံၤလီၤ. လၢရူၤဘ့ၣ်အဒူၣ်န့ၣ်စီၤၡဒ့အူၢ်အဖိခွါစီၤအလံစူၢ်,6  လၢစူၤမ့းအိၣ်အဒူၣ်န့ၣ် စီၤစူၤရံၡးဒံၤအဖိခွါစီၤၡလူ မံၤအ့လး,7  လၢယူဒၤအဒူၣ်န့ၣ်စီၤဧမံၤနဒးအဖိခွါစီၤနၤဃၡိၣ်,8  လၢယံးစၣ်ကၢ်အဒူၣ်န့ၣ်စီၤစူဧၢ်အဖိခွါစီၤနၤသန့လး,9  လၢစဘူလိၣ်အဒူၣ်န့ၣ်စီၤဃ့လူၣ်အဖိခွါစီၤအလံအာ်,10  လၢစီၤယိၤသးအဖိခွါအကျါန့ၣ်, ပှၤအ့ဖရဲၣ်ဖိစီၤဧး မံၤဟူးအဖိခွါစီၤအလံၡမၤ, ဒီးပှၤမနၤရှ့ၤဖိစီၤပဒၤစူၢ်အ
         ဖိခွါစီၤကမၤလ့လး,11  လၢဘံၣ်ယၤမံၣ်အဒူၣ်န့ၣ် စီၤကံးဒဧိနံၤအဖိခွါစီၤအ ဘံဒၣ်.12  လၢဒၣ်အဒူၣ်န့ၣ်စီၤဧးမံၤၡးဒံၤအဖိခွါစီၤအဃံၤဧ့စ့ၢ်,13  လၢအၤရှ့ၢ်အဒူၣ်န့ၣ်စီၤဧးကရၣ်အဖိခွါ စီၤပးကံၤအ့ လး,14  လၢကးအဒူၣ်န့ၣ်စီၤဒဧူၤအ့လးအဖိခွါစီၤအ့လယၤစာ်,15  လၢနးသၤလံအဒူၣ်န့ၣ် စီၤဧ့နၣ်အဖိခွါစီၤအဃံရၤ လီၤ.16  အဝဲသ့ၣ်တဖၣ်န့ၣ်မ့ၢ်ပှၤလၢ တၢ်ကိးအီၤဆူတၢ်အိၣ် ဖှိၣ်အပူၤ, အပၢ်အဒူၣ်အပဒိၣ်တဖၣ်, ပှၤအံၣ်စရ့လး
         ဖိအပှၤကထိတဖၣ်အခိၣ်တဖၣ်လီၤ.17  ဒီးစီၤမိၤရှ့ဒီးစီၤအၤဟရိၣ် ဟံးန့ၢ်ပှၤလၢတၢ်ကိးအမံၤ တဖၣ်န့ၣ်,
         18  ဒီးလါခံလါတလါထီၣ်တနံၤန့ၣ်ဒုးအိၣ် ဖှိၣ်ရိဖှိၣ်တၢ်အိၣ်ဖှိၣ်ခဲလၢာ်, ဒီးအဝဲသ့ၣ်တဖၣ်န့ၣ်စံၣ်
         ဃဲၤအထူအထံးဒ်အဒူၣ်တဖၣ်အသိး, ဒ်အပၢ်အဟံၣ် တဖၣ်အသိး, ဒ်အမံၤတဖၣ်အတၢ်ဂံၢ်အသိးလၢအသး ပှၢ်အနံၣ်ခံဆံဒီးအါန့ၢ်အန့ၣ်,
         ဒ်အခိၣ်တဖၣ်အသိးန့ၣ် လီၤ.19  ဒ်ယွၤမၤလိာ်စီၤမိၤရှ့အသိးန့ၣ် အဝဲဒၣ်ဂံၢ်အီၤလၢပှၢ် မုၢ်ကနၢစံၤနါအပူၤလီၤ.20  ဒီးစီၤအံၣ်စရ့လးအဖိခွါဝဲၢ်ကိ စီၤရူၤဘ့ၣ်အဖိအစၢၤ အသွဲၣ်ဒ်အဒူၣ်တဖၣ်အသိး, ဒ်အပၢ်အဟံၣ်တဖၣ်အ
         သိး, ဒ်အမံၤတဖၣ်အတၢ်ဂံၢ်အသိး, ဒ်အခိၣ်တဖၣ်အ သိး, ကယဲၢ်ပှၤပိာ်ခွါလၢအသးပှၢ်အနံၣ်ခံဆံဒီးအါန့ၢ်
         အန့ၣ်, ကယဲၢ်ပှၤလဲၤဒုးသုးသ့ခဲလၢာ်န့ၣ်,
         21  တၢ်ဂံၢ် ပှၤလွံၢ်ကလးဒီးဃုကထိဒီးယဲၢ်ကယၤ, လၢရူၤဘ့ၣ်အ ဒူၣ်အကျါလီၤ.22  စူၤမ့ၤအိၣ်အဖိအစၢၤအသွဲၣ်, ဒ်အဒူၣ်တဖၣ်အသိး, ဒ်အပၢ်အဟံၣ်တဖၣ်အသိး, တၢ်ဂံၢ်အီၤ, ဒ်အမံၤတဖၣ်
         အတၢ်ဂံၢ်အသိး, ဒ်အခိၣ်တဖၣ်အသိး, ကယဲၢ်ပှၤပိာ် ခွါလၢအသးပှၢ်အနံၣ်ခံဆံဒီးအါန့ၢ်အန့ၣ်, ကယဲၢ်ပှၤ
         လဲၤဒုးသုးသ့ခဲလၢာ်န့ၣ်,
         23  တၢ်ဂံၢ်ပှၤယဲၢ်ကလး, ဒီး ခွံကထိဒီးသၢကယၤ, လၢစူၤမ့းအိၣ်အဒူၣ်အကျါလီၤ.24  ကးအဖိအစၢၤအသွဲၣ်ဒ်အဒူၣ်တဖၣ်အသိး, ဒ်အပၢ် အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အသိး, ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်,
         ကယဲၢ်ပှၤ လဲၤဒုးသုးသ့ခဲလၢာ်န့ၣ်,
         25  တၢ်ဂံၢ်ပှၤလွံၢ်ကလးဒီးယဲၢ် ကထိဒီးဃုကယၤဒီးယဲၢ်ဆံ, လၢကးအဒူၣ်အကျါလီၤ.26  ယူဒၤအဖိအစၢၤအသွဲၣ်, ဒ်အဒူၣ်တဖၣ်အသိး, ဒ် အပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အ သိး,
         ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, က ယဲၢ်ပှၤလဲၤဒုးသုးသ့ခဲလၢာ်န့ၣ်,
         27  တၢ်ဂံၢ်ပှၤနွံကလးဒီး လွံၢ်ကထိဒီးဃုကယၤ, လၢယူဒၤအဒူၣ်အကျါလီၤ.28  ယံးစၣ်ကၢ်အဖိအစၢၤအသွဲၣ်, ဒ်အဒူၣ်တဖၣ်အသိး, ဒ်အပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အ
         သိး, ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, က ယဲၢ်ပှၤလဲၤဒုးသုးသ့ခဲလၢာ်န့ၣ်,
         29  တၢ်ဂံၢ်ပှၤယဲၢ်ကလး ဒီးလွံၢ်ကထိဒီးလွံၢ်ကယၤ, လၢယံးစၣ်ကၢ် အဒူၣ်အ ကျါလီၤ.
         30  စဘူလိၣ်အဖိအစၢၤအသွဲၣ်, ဒ်အဒူၣ်တဖၣ်အသိး, ဒ်အပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အအသိး,
         ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, က ယဲၢ်ပှၤလဲၤဒုးသုးသ့ခဲလၢာ်န့ၣ်,
         31  တၢ်ဂံၢ်ပှၤယဲၢ်ကလး ဒီးနွံကထိဒီးလွံၢ်ကယၤ, လၢစဘူလိၣ်အဒူၣ်အကျါလီၤ.32  စီၤယိၤသးအဖိ, အ့ဖရဲၣ်အဖိအစၢၤအသွဲၣ်, ဒ်အဒူၣ် တဖၣ်အသိး, ဒ်အပၢ်အဟံၣ်တဖၣ်အသိး, ဒ်အမံၤတ
         ဖၣ်အတၢ်ဂံၢ်အသိး, ပှၤလၢအသးပှၢ်အနံၣ်ခံဆံဒီးအါ န့ၢ်အန့ၣ်, ကယဲၢ်ပှၤလဲၤဒုးသုးသ့ခဲလၢာ်န့ၣ်,
         33  တၢ်ဂံၢ် ပှၤလွံၢ်ကလးဒီးယဲၢ်ကယၤ, လၢအ့ဖရဲၣ်အဒူၣ်အကျါ လီၤ.34  မနၤရှ့ၤအဖိအစၢၤအသွဲၣ်, ဒ်အဒူၣ်တဖၣ်အသိး, ဒ် အပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အ
         သိး, ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, က ယဲၢ်ပှၤလဲၤဒုးသုးသ့ခဲလၢာ်န့ၣ်,
         35  တၢ်ဂံၢ်ပှၤသၢကလး ဒီးခံကထိဒီးခံကယၤ, လၢမနၤရှ့ၤအဒူၣ်အကျါလီၤ.36  ဘံၣ်ယၤမံၣ်အဖိအစၢၤအသွဲၣ်, ဒ်အဒူၣ်တဖၣ်အသိး, ဒ်အပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အ
         သိး, ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, က ယဲၢ်ပှၤလဲၤဒုးသုးသ့ခဲလၢာ်န့ၣ်,
         37  တၢ်ဂံၢ်ပှၤသၢကလး ဒီးယဲၢ်ကထိဒီးလွံၢ်ကယၤ, လၢဘံၣ်ယၤမံၣ်အဒူၣ်အ ကျါလီၤ.38  ဒၣ်အဖိအစၢၤအသွဲၣ်, ဒ်အဒူၣ်တဖၣ်အသိး, ဒ်အ ပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အသိး,
         ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, ကယဲၢ်ပှၤ လဲၤဒုးသုးသ့ခဲလၢာ်န့ၣ်,
         39  တၢ်ဂံၢ်ပှၤဃုကလးဒီးခံက ထိဒီးနွံကယၤ, လၢဒၣ်အဒူၣ်အကျါလီၤ.40  အၤရှ့ၢ်အဖိအစၢၤအသွဲၣ်, ဒ်အဒူၣ်တဖၣ်အသိး, ဒ် အပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အ
         သိး, ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, က ယဲၢ်ပှၤလဲၤဒုးသုးသ့ခဲလၢာ်န့ၣ်,
         41  တၢ်ဂံၢ်ပှၤလွံၢ်ကလး ဒီးတကထိဒီးယဲၢ်ကယၤ, လၢအၤရှ့ၢ်အဒူၣ်အကျါလီၤ.42  နးသၤလံအဖိအစၢၤအသွဲၣ်, ဒ်အဒူၣ်တဖၣ်အသိး, ဒ်အပၢ်အဟံၣ်တဖၣ်အသိး, ဒ်အမံၤတဖၣ်အတၢ်ဂံၢ်အ သိး,
         ပှၤလၢအသးပှၢ်အနံၣ်ခံဆံဒီးအါန့ၢ်အန့ၣ်, ကယဲၢ် ပှၤလဲၤဒုးသုးသ့ခဲလၢာ်န့ၣ်,
         43  တၢ်ဂံၢ်ပှၤယဲၢ်ကလးဒီး သၢကထိဒီးလွံၢ်ကယၤ, လၢနးသၤလံအဒူၣ်အကျါလီၤ.44  အဝဲသ့ၣ်တဖၣ်န့ၣ်မ့ၢ်ပှၤလၢအဘၣ်တၢ်ဂံၢ်အီၤ, လၢ စီၤမိၤရှ့ဒီးစီၤအၤဟရိၣ်ဂံၢ်ဝဲ, ဒီးပှၤအံၣ်စရ့လးဖိအပဒိၣ်
         တဆံခံဂၤ, တဂၤလၢအပၢ်တဖၣ်အဟံၣ်အဂီၢ်, တဂၤ လၢအပၢ်တဖၣ်အဟံၣ်အဂီၢ်စုာ်စုာ်လီၤ.45  ဒီးကယဲၢ်ပှၤလၢအဘၣ်တၢ်ဂံၢ်အီၤလၢပှၤအံၣ်စရ့လး ဖိအကျါ, ဒ်အပၢ်အဟံၣ်တဖၣ်အသိး, လၢအသးပှၢ်
         အနံၣ်ခံဆံဒီးအါန့ၢ်အန့ၣ်, ကယဲၢ်ပှၤလၢအလဲၤဒုးသုး သ့လၢပှၤအံၣ်စရ့လးဖိအကျါခဲလၢာ်,
         46  ပှၤလၢအဘၣ် တၢ်ဂံၢ်အီၤခဲလၢာ်န့ၣ် မ့ၢ်ပှၤဃုကလီၤဒီးသၢကထိဒီး ယဲၢ်ကယၤဒီးယဲၢ်ဆံလီၤ.47  မ့မ့ၢ်ပှၤလ့ၤဝံဖိဒ်အပၢ်အပှၤတကလုာ်အသိးန့ၣ်, တ ဘၣ်တၢ်ဂံၢ်အီၤလၢအကျါဘၣ်.
         48  အဂ့ၢ်ဒ်အံၤ, ယွၤက တိၤတ့ၢ်တၢ်ဒီးစီၤမိၤရှ့ဒီးစံးဝဲဒၣ်,
         49  ထဲလ့ၤဝံအဒူၣ်န့ၣ် နတဘၣ်ဂံၢ်အီၤ, ဒီးနတဘၣ်ဂံၢ်အခိၣ်လၢပှၤအံၣ်စရ့ လးဖိအကျါဘၣ်.
         50  ဒီးနဘၣ်ပာ်ပှၤလ့ၤဝံဖိလၢတၢ်အၢၣ် လီၤအီလီၤအတၢ်အိၣ်အလီၢ်အဖီခိၣ်, ဒီးလၢအတၢ်ဖိ တၢ်လံၤခဲလၢာ်အဖီခိၣ်,
         ဒီးလၢကယဲၢ်တၢ်လၢအဘၣ် ဃးဒီးအီၤလီၤ. အဝဲသ့ၣ်တဖၣ်န့ၣ်ဘၣ်စိာ်တၢ်အိၣ်အ လီၢ်, ဒီးအတၢ်ဖိတၢ်လံၤခဲလၢာ်,
         ဒီးဘၣ်မၤအခ့အပှၤ အတၢ်မၤ, ဒီးဘၣ်သူၣ်အဒဲဝးတရံးတၢ်အိၣ်အလီၢ်န့ၣ် လီၤ.51  ဒီးတုၤတၢ်အိၣ်အလီၢ်ကဟးထီၣ်ဒီး, ပှၤလ့ၤဝံဖိဘၣ် ရူာ်လီၤအီၤလီၤ. ဒီးတုၤတၢ်အိၣ်အလီၢ်ကဘၣ်တၢ်သူၣ်
         အီၤဒီး, ပှၤလ့ၤဝံဖိဘၣ်သူၣ်အီၤလီၤ. ဒီးပှၤတခီဘီမုၢ် ဖိလၢအသုးဘူးအသးန့ၣ်ကဘၣ်တၢ်မၤသံအီၤလီၤ.52  ဒီးပှၤအံၣ်စရ့လးဖိဘၣ်သူၣ်အဒဲဖဲ အပှၤအဒူၣ်ဒၣ်ဝဲ အသူၣ်ဒဲအလီၢ်, ဒီးဖဲအသုးဖိအလၣ်လၢအသုးမုၢ်အ
         ကျါကိးဂၤဒဲးလီၤ.53  မ့မ့ၢ်ပှၤလ့ၤဝံဖိတဖၣ်န့ၣ် ဘၣ်သူၣ်အဒဲဝးတရံးတၢ် အၢၣ်လီၤအီလီၤအတၢ်အိၣ်အလီၢ်, ဒ်သိးတၢ်သးထီၣ်
         အသုတဘၣ်ပှၤအံၣ်စရ့လးဖိအတၢ်အိၣ်ဖှိၣ်တဂ့ၤ, ဒီး ပှၤလ့ၤဝံဖိဘၣ်ကွၢ်တၢ်ကွၢ်အလီၢ် ဘၣ်ဃးဒီးတၢ်အၢၣ်
         လီၤအီလီၤအတၢ်အိၣ်အလီၢ်လီၤ.54  ဒီးပှၤအံၣ်စရ့လးဖိမၤဝဲဒ် ယွၤမၤလိာ်စီၤမိၤရှ့အသိး န့ၣ်, မၤဝဲဒ်န့ၣ်သိးလီၤ.

၂21  ဒီးယွၤကတိၤတၢ်ဒီးစီၤမိၤရှ့, ဒီးစီၤအၤဟရိၣ်, ဒီးစံးဝဲ ဒၣ်,
         2  ပှၤအံၣ်စရ့လးဖိကိးဂၤဒဲးန့ၣ် ဘၣ်သူၣ်အဒဲဖဲအ သုးဖိအလၣ်ဒၣ်ဝဲအဃၢၤ, လၢအပၢ်အပနီၣ်အဖီလာ် လီၤ.
         သဃီၤဒီးတၢ်အိၣ်ဖှိၣ်အဒဲ, ဒီးဝးတရံးအီၤန့ၣ် ဘၣ်သူၣ်အဒဲလီၤ.3  ဒီးလၢမုၢ်ထီၣ်, လၢမုၢ်ထီၣ်တခီန့ၣ်ပှၤဘၣ်ဃးဒီးယူ ဒၤအသူၣ်ဒဲအလီၢ်အသုးဖိအလၣ်တဖၣ်န့ၣ် ဘၣ်သူၣ်
         အဒဲ, ဒ်အသုးမုၢ်တဖၣ်, ဒီးစီၤဧမံၤနဒးအဖိခွါစီၤနၤဃ ၡိၣ်ကကဲထီၣ်ပှၤယူဒၤဖိအပဒိၣ်လီၤ.
         4  ဒီးအသုးမုၢ်, ပှၤ လၢအဘၣ်တၢ်ဂံၢ်အီၤလၢအကျါန့ၣ် မ့ၢ်ပှၤနွံကလးဒီး လွံၢ်ကထိဒီးဃုကယၤလီၤ.5  ဒီးပှၤလၢအဘၣ်သူၣ်အဒဲလၢအဃၢၤန့ၣ် မ့ၢ်ယံးစၣ် ကၢ်အဒူၣ်, ဒီးစီၤစူဧၢ်အဖိခွါစီၤနၤသန့လးကကဲထီၣ်
         ပှၤယံးစၣ်ကၢ်ဖိအပဒိၣ်လီၤ.
         6  ဒီးအသုးမုၢ်, ပှၤလၢအ ဘၣ်တၢ်ဂံၢ်အီၤလၢအကျါန့ၣ် မ့ၢ်ပှၤယဲၢ်ကလးဒီးလွံၢ် ကထိဒီးလွံၢ်ကယၤလီၤ.7  ဒီးစဘူလိၣ်အဒူၣ်, ဒီးစီၤဃ့လူၣ်အဖိခွါဒီးစီၤအလံ အာ်ကကဲထီၣ်ပှၤစဘူလိၣ်ဖိအပဒိၣ်လီၤ.
         8  အသုးမုၢ်, ပှၤလၢအဘၣ်တၢ်ဂံၢ်အီၤလၢအကျါန့ၣ်မ့ၢ်ပှၤယဲၢ်ကလး ဒီးနွံကထိဒီးလွံၢ်ကယၤလီၤ.9  ကယဲၢ်ပှၤလၢအဘၣ်တၢ်ဂံၢ်အီၤဘၣ်ဃးဒီး ယူဒၤတ ဒူၣ်အသူၣ်ဒဲအလီၢ်န့ၣ် မ့ၢ်ပှၤတကလီၤဒီးဃိးကလးဒီး
         ဃုကထိဒီးလွံၢ်ကယၤ, ဒ်အသုးမုၢ်တဖၣ်အသိးန့ၣ်လီၤ. အဝဲသ့ၣ်တဖၣ်န့ၣ်ဘၣ်ဟးထီၣ်ဆိဝဲလီၤ.10  လၢကလံၤထံးတခီန့ၣ်ရူၤဘ့ၣ်အသူၣ်ဒဲအလီၢ်အသုး ဖိအလၣ်ကအိၣ်ဒ်အသုးမုၢ်တဖၣ်အသိးန့ၣ်လီၤ. ဒီးစီၤ
         ၡဒ့အူၢ်အဖိခွါစီၤအလံစူၢ်န့ၣ် ကကဲထီၣ်ပှၤရူၤဘ့ၣ်ဖိအပ ဒိၣ်လီၤ.
         11  ဒီးအသုးမုၢ်, ပှၤလၢအဘၣ်တၢ်ဂံၢ်အီၤလၢအ ကျါန့ၣ်မ့ၢ်ပှၤလွံၢ်ကလးဒီးဃုကထိဒီးယဲၢ်ကယၤလီၤ.12  ဒီးပှၤလၢအဘၣ်သူၣ် အဒဲလၢအဃၢၤန့ၣ် မ့ၢ်စူၤမ့း အိၣ်အဒူၣ်, ဒီးစီၤစူၤရံၡးဒံၤအဖိခွါစီၤၡလူမံၤအ့လးက
         ကဲထီၣ်ပှၤစူၤမ့းအိၣ်ဖိအပဒိၣ်လီၤ.
         13  ဒီးအသုးမုၢ်, ပှၤ လၢအဘၣ်တၢ်ဂံၢ်အီၤလၢအကျါန့ၣ် မ့ၢ်ပှၤယဲၢ်ကလး ဒီးခွံကထိဒီးသၢကယၤလီၤ.14  ဒီးကးအဒူၣ်န့ၣ်, ဒီးစီၤဒဧူၤအ့လးအဖိခွါ စီၤအ့လ ယၤစာ်ကကဲထီၣ်ပှၤကးဖိအပဒိၣ်လီၤ.
         15  ဒီးအသုးမုၢ်, ပှၤလၢအဘၣ်တၢ်ဂံၢ်အီၤလၢအကျါန့ၣ်မ့ၢ်ပှၤလွံၢ်ကလး ဒီးယဲၢ်ကထိဒီးဃုကယၤဒီးယဲၢ်ဆံလီၤ.16  ဒီးကယဲၢ်ပှၤလၢ အဘၣ်တၢ်ဂံၢ်အီၤ ဘၣ်ဃးဒီးရူၤ ဘ့ၣ်တဒူၣ်အသူၣ်ဒဲအလီၢ်န့ၣ်မ့ၢ်ပှၤတကလီၤဒီးယဲၢ်က
         လးဒီးတကထိဒီးလွံၢ်ကယၤဒီးယဲၢ်ဆံ, ဒ်အသုးမုၢ်တ ဖၣ်အသိးန့ၣ်လီၤ. ဒီးဘၣ်ဟးထီၣ်ဝဲခံတီၤတတီၤလီၤ.17  ဒီးတၢ်အိၣ်ဖှိၣ်အဒဲဘၣ်ဟးထီၣ် ဒီးပှၤလ့ၤဝံဖိတဖၣ် အိၣ်လၢပှၤဂီၢ်မုၢ် အသးကံၢ်ပူၤန့ၣ်လီၤ.
         ဒ်အသူၣ်ဒဲအ သိးန့ၣ်ဘၣ်လဲၤတၢ်, တဂၤလၢအလီၢ်ဒၣ်ဝဲ, တဂၤလၢ အလီၢ်ဒၣ်ဝဲလၢအသုးဖိအလၣ်အဃၢၤကိးဂၤဒဲးလီၤ.18  လၢမုၢ်နုာ်တခီန့ၣ်ကအိၣ်ဒီး အ့ဖရဲၣ်အသူၣ်ဒဲအလီၢ် အသုးဖိအလၣ်, ဒ်အသုးမုၢ်တဖၣ်အသိးန့ၣ်လီၤ.
         ဒီး စီၤဧးမံၤဟူးအဖိခွါစီၤအလံၡမၤကကဲထီၣ် ပှၤအ့ဖရဲၣ် ဖိအပဒိၣ်လီၤ.
         19  ဒီးအသုးမုၢ်, ပှၤလၢအဘၣ်တၢ်ဂံၢ်အီၤ အကျါန့ၣ်မ့ၢ်ပှၤလွံၢ်ကလးဒီးယဲၢ်ကယၤလီၤ.20  ဒီးမနၤရှ့ၤအဒူၣ် ကအိၣ်လၢအဃၢၤလီၤ. ဒီးစီၤပၤ ဒၤစူၢ်အဖိခွါစီၤကမၤလ့လးကကဲထီၣ် ပှၤမနၤရှ့ၤဖိအ
         ပဒိၣ်လီၤ.
         21  ဒီးအသုးမုၢ်, ပှၤလၢအဘၣ်တၢ်ဂံၢ်အီၤလၢ အကျါန့ၣ်မ့ၢ်ပှၤသၢကလးဒီးခံကထိဒီးခံကယၤလီၤ.22  ဒီးဘံၣ်ယၤမံၣ်အဒူၣ်န့ၣ်, ဒီးစီၤကံးဒဧိနံၤအဖိခွါစီၤ အဘံဒၣ်ကကဲထီၣ်ပှၤဘံၣ်ယၤမံၣ်ဖိအပဒိၣ်လီၤ.
         23  ဒီး အသုးမုၢ်, ပှၤလၢအဘၣ်တၢ်ဂံၢ်အီၤလၢအကျါန့ၣ်မ့ၢ်ပှၤ သၢကလးဒီးယဲၢ်ကထိဒီးလွံၢ်ကယၤလီၤ.24  ကယဲၢ်ပှၤလၢအဘၣ်တၢ်ဂံၢ်အီၤဘၣ်ဃးဒီး အ့ဖရဲၣ် တဒူၣ်အသူၣ်ဒဲအလီၢ်န့ၣ် မ့ၢ်ပှၤတကလီၤဒီးဃိးကထိ
         ဒီးတကယၤ, ဒ်အသုးမုၢ်တဖၣ်အသိးလီၤ. ဒီးဘၣ်လဲၤ တၢ်လၢသၢတီၤတတီၤလီၤ.25  လၢကလံၤစိးတခီန့ၣ် ကအိၣ်ဒီးဒၣ်အသူၣ်အဒဲအ လီၢ်အသုးဖိအလၣ်, ဒ်အသုးမုၢ်တဖၣ်အသိးန့ၣ်လီၤ.
         စီၤ ဧးမံၤၡးဒံၤအဖိခွါစီၤအဃံၤဧ့စ့ၢ် ကကဲထီၣ်ပှၤဒၣ်ဖိအပ ဒိၣ်လီၤ.
         26  ဒီးအပှၤသုးမုၢ်, ပှၤလၢအဘၣ်တၢ်ဂံၢ်အီၤလၢ အကျါန့ၣ်မ့ၢ်ပှၤဃုကလးဒီးခံကထိဒီးနွံကယၤလီၤ.
         27  ဒီးပှၤလၢအဘၣ်သူၣ်အဒဲလၢအဃၢၤန့ၣ် မ့ၢ်အၤရှ့ၢ်အဒူၣ်လီၤ. ဒီးစီၤဧးကရၣ်အဖိခွါ စီၤပးကံၤအ့လးန့ၣ်
         ကကဲထီၣ်ပှၤအၤရှ့ၢ်ဖိအပဒိၣ်လီၤ.
         28  ဒီးအသုးမုၢ်, ပှၤ လၢအဘၣ်တၢ်ဂံၢ်အီၤလၢအကျါန့ၣ် မ့ၢ်ပှၤလွံၢ်ကလး ဒီးတကထိဒီးယဲၢ်ကယၤလီၤ.29  ဒီးနးသၤလံအဒူၣ်န့ၣ်, ဒီးစီၤဧ့နၣ်အဖိခွါစီၤအဃံရၤ ကကဲထီၣ်ပှၤနးသၤလံဖိအပဒိၣ်လီၤ.
         30  ဒီးအသုးမုၢ်, ပှၤ လၢအဘၣ်တၢ်ဂံၢ်အီၤလၢအကျါန့ၣ် မ့ၢ်ပှၤယဲၢ်ကလး, ဒီးသၢကထိ, ဒီးလွံၢ်ကယၤလီၤ.31  ဒီးကယဲၢ်ပှၤလၢအဘၣ်တၢ်ဂံၢ်အီၤဘၣ်ဃးဒီး ဒၣ်တ ဒူၣ်အသူၣ်ဒဲအလီၢ်န့ၣ် မ့ၢ်တကလီၤဒီးယဲၢ်ကလးဒီးနွံ
         ကထိဒီးဃုကယၤလီၤ. ဘၣ်လဲၤဝဲဒီးအသုးဖိအလၣ်တ ဖၣ်လၢတၢ်အလီၢ်ခံန့ၣ်လီၤ.32  အဝဲသ့ၣ်တဖၣ်န့ၣ် မ့ၢ်ပှၤလၢအဘၣ်တၢ်ဂံၢ်အီၤလၢ ပှၤအံၣ်စရ့လးဖိအကျါ, ဒ်အပၢ်အဟံၣ်တဖၣ်အသိးန့ၣ်
         လီၤ. ကယဲၢ်ပှၤလၢအဘၣ်တၢ်ဂံၢ်အီၤ ဘၣ်ဃးဒီးတၢ် သူၣ်ဒဲအလီၢ်တဖၣ်ခဲလၢာ်, ဒ်အသုးမုၢ်တဖၣ်အသိးန့ၣ်
         မ့ၢ်ပှၤဃုကလီၤဒီးသၢကထိဒီးယဲၢ်ကယၤဒီးယဲၢ်ဆံလီၤ.33  မ့မ့ၢ်ပှၤလ့ၤဝံဖိတဘၣ်တၢ်ဂံၢ်အီၤ လၢပှၤအံၣ်စရ့လး ဖိအကျါဘၣ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.34  ဒီးပှၤအံၣ်စရ့လးဖိမၤဝဲ ဒ်ကယဲၢ်တၢ်လၢယွၤမၤလိာ် စီၤမိၤရှ့အသိးန့ၣ်လီၤ. သူၣ်ထီၣ်အသုးဖိအလၣ်ဒ်န့ၣ်,
         ဒီးဟးထီၣ်ဒ်န့ၣ်, ဒ်အဒူၣ်တဖၣ်အသိး, ဒ်အပၢ်အဟံၣ် တဖၣ်အသိးစုာ်စုာ်လီၤ.

၃31  လၢမုၢ်နံၤလၢယွၤကတိၤတၢ်ဒီးစီၤမိၤရှ့ လၢကစၢၢ်စံၤ နါအလိၤန့ၣ်စီၤအၤဟရိၣ်ဒီး စီၤမိၤရှ့အစၢၤအသွဲၣ်မ့ၢ်
         အအံၤလီၤ.2  ဒီးအအံၤမ့ၢ်စီၤအၤဟရိၣ်အဖိခွါတဖၣ်အမံၤလီၤ.3  အဖိဝဲၢ်ကိစီၤနၤဒးဒီးစီၤအဘံဟူၤ, ဒီးစီၤအလၤဧစၢ် ဒီးစီၤအံသမၢ်လီၤ. အအံၤမ့ၢ်စီၤအၤဟရိၣ်အဖိခွါ,
         ပှၤ လုၢ်တၢ်အဒိၣ်လၢအဒိးတၢ်ဖှူအီၤလၢ အဝဲဒၣ်ပာ်စီဆှံဒ် သိးအကမၤပှၤလုၢ်တၢ်အဒိၣ်အတၢ်တဖၣ်အမံၤလီၤ.4  ဒီးတုၤအဟ့ၣ်မ့ၣ်အူ လီၤဆီဒၣ်တၢ်လၢယွၤအမဲာ်ညါ ဒီး, စီၤနၤဒးဒီးစီၤအဘံဟူၤသံဝဲလၢယွၤအမဲာ်ညါလၢ
         ပှၢ်မုၢ်ကနၢစံၤနါ, ဒီးအဖိအလံၤတအိၣ်ဘၣ်, ဒီးစီၤအ လၤဧစၢ်, ဒီးစီၤအံသမၢ်န့ၣ်မၤပှၤလုၢ်တၢ်အဒိၣ်အတၢ်
         လၢအပၢ်အမဲာ်ညါလီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         5  ဒုးဟဲဘူး လ့ၤဝံအဒူၣ်, ဒီးပာ်အီၤလၢပှၤလုၢ်တၢ်အဒိၣ်စီၤအၤဟ ရိၣ်အမဲာ်ညါ, ဒ်သိးအကမၤအခ့အပှၤအတၢ်တက့ၢ်.7  ဒီးဘၣ်ကွၢ်အဝဲဒၣ်အတၢ်ကွၢ်ဒီး တၢ်အိၣ်ဖှိၣ်ခဲလၢာ် အတၢ်ကွၢ်လၢတၢ်အိၣ်ဖှိၣ်အဒဲအမဲာ်ညါ,
         ဒ်သိးအက မၤဒဲအတၢ်မၤလီၤ.
         8  ဒီးဘၣ်ကွၢ်ကယဲၢ်တၢ်အိၣ်ဖှိၣ်အ ဒဲအတၢ်ဖိတၢ်လံၤ, ဒီးပှၤအံၣ်စရ့လးဖိအတၢ်ကွၢ်ဒ်သိး အကမၤဒဲအခ့အပှၤအတၢ်မၤလီၤ.9  ဒီးနဘၣ်ဟ့ၣ်ပှၤလ့ၤဝံဖိလၢ စီၤအၤဟရိၣ်ဒီးအဖိခွါ တဖၣ်လီၤ. တၢ်ဟ့ၣ်လီၤအီၤသပှၢ်တၢၢ်လၢပှၤအံၣ်စရ့
         လးဖိအကျါလီၤ.10  ဒီးနဘၣ်ပာ်လီၤစီၤအၤဟရိၣ်ဒီးအဖိခွါ, ဒီးအဝဲသ့ၣ် ဘၣ်တိၢ်န့ၢ်ဝဲလၢအပှၤလုၢ်တၢ်အဒိၣ်အတၢ်လီၤ.
         ဒီးပှၤ တခီဘီမုၢ်ဖိလၢအသုးဘူးအသးန့ၣ် ကဘၣ်တၢ်မၤသံ အီၤလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         11  ဒီးယဲ ဒၣ်အံၤ, ကွၢ်ကွၢ်, ယဟံးန့ၢ်ပှၤလ့ၤဝံဖိလၢပှၤအံၣ်စရ့ လးဖိအကျါလၢကယဲၢ်ပှၤဝဲၢ်ကိလၢ
         အအိးထီၣ်ပှၤအဒၢ လီၢ်လၢ ပှၤအံၣ်စရ့လးဖိအကျါခဲလၢာ်အလီၢ်လီၤ. အ န့ၣ်ဒီးပှၤလ့ၤဝံဖိကကဲထီၣ်ယတၢ်လီၤ.13  အဂ့ၢ်ဒ်အံၤ, ကယဲၢ်တၢ်ဝဲၢ်ကိန့ၣ်မ့ၢ်ယတၢ်လီၤ. မုၢ် နံၤလၢယကျီသံကွံာ် ကယဲၢ်တၢ်ဝဲၢ်ကိလၢကီၢ်အဲၤကူပ
         တူးအပူၤန့ၣ်ယပာ်စီဆှံကယဲၢ်တၢ်ဝဲၢ်ကိလၢ ပှၤအံၣ်စ ရ့လးဖိအကျါ, ပှၤကညီမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ,
         လၢ ယဂီၢ်လီၤ. ဘၣ်ကဲထီၣ်ယတၢ်လီၤ. ယဲဒၣ်အံၤယမ့ၢ် ယွၤလီၤ.14  ဒီးယွၤကတိၤတၢ်ဒီးစီၤမိၤရှ့လၢပှၢ်မုၢ်ကနၢစံၤနါဒီးစံး ဝဲဒၣ်,
         15  ဂံၢ်ပှၤလ့ၤဝံဖိဒ်အပၢ်အဟံၣ်တဖၣ်အသိး, ဒ်အ ဒူၣ်တဖၣ်အသိးန့ၣ်တက့ၢ်. ကယဲၢ်ပှၤပိာ်ခွါလၢအသး
         ပှၢ်တလါဒီးဆူအဖီခိၣ်ကိးဂၤဒဲးန့ၣ်နဘၣ်ဂံၢ်အီၤလီၤ.―16  ဒီးစီၤမိၤရှ့ဂံၢ်အီၤ ဒ်ယွၤအကလုၢ်အသိး, ဒ်တၢ်မၤလိာ် အီၤအသိးန့ၣ်လီၤ.17  ဒီးအအံၤမ့ၢ်စီၤလ့ၤဝံအဖိခွါလၢအမံၤ, စီၤက့ရၡိၣ်, ဒီးစီၤကဃး, ဒီးစီၤမရၤရံၤလီၤ.18  ဒီးအအံၤမ့ၢ် စီၤက့ရၡိၣ်အဖိခွါအမံၤ ဒ်အဒူၣ်တဖၣ် အသိးန့ၣ်စီၤလံးဘနံၤ, ဒီးစီၤၡံမံၤလီၤ.19  ဒီးစီၤကဃးအဖိခွါ ဒ်အဒူၣ်တဖၣ်အသိးန့ၣ် မ့ၢ်စီၤ ဧၤမရၣ်, ဒီးစီၤယံးစတၢ်, ဒီးစီၤဃ့ဘြိၣ်,
         ဒီးစီၤဧူးစံၤ အ့လးလီၤ.20  ဒီးစီၤမရၤရံၤအဖိခွါ ဒ်အဒူၣ်တဖၣ်အသိးန့ၣ် မ့ၢ်စီၤ မးဃလံၤ, ဒီးစီၤမူၡံၤလီၤ. အအံၤမ့ၢ် ပှၤလ့ၤဝံဖိအဒူၣ်တဖၣ်
         ဒ်အပၢ်အဟံၣ်တ ဖၣ်အသိးန့ၣ်လီၤ.21  ဒီးပှၤလံးဘနံၤဖိအဒူၣ်, ဒီးပှၤစီၤၡမၤဖိအဒူၣ်န့ၣ်, ကဲ ထီၣ်ဝဲလၢစီၤက့ရၡိၣ်လီၤ. အန့ၣ်မ့ၢ်ပှၤက့ရၡိၣ်အဒူၣ်တ
         ဖၣ်လီၤ.
         22  ဒီးပှၤလၢအဘၣ်တၢ်ဂံၢ်အီၤလၢအကျါ, ဒ် အပိာ်ခွါလၢအသးပှၢ်တလါ, ဒီးအါန့ၢ်အန့ၣ်အသိး န့ၣ်ပှၤလၢအဘၣ်တၢ်ဂံၢ်အီၤလၢအကျါန့ၣ်
         မ့ၢ်ပှၤနွံက ထိ, ဒီးယဲၢ်ကယၤလီၤ.23  ဒီးပှၤက့ရၡိၣ်ဖိအဒူၣ်တဖၣ်န့ၣ် ဘၣ်သူၣ်အဒဲလၢ တၢ်အိၣ်အလီၢ်အချၢဃံလၢမုၢ်နုာ်တခီလီၤ.24  ဒီးပှၤက့ရၡိၣ်ဖိအပၢ်အဟံၣ် အပဒိၣ်န့ၣ်မ့ၢ်စီၤလၤအ့ လးအဖိခွါစီၤအ့လယၤစာ်လီၤ.25  ဒီးပှၤက့ရၡိၣ်ဖိအဖိခွါ အတၢ်ကွၢ်ဘၣ်ဃးဒီးတၢ်အိၣ် ဖှိၣ်အဒဲန့ၣ်မ့ၢ်တၢ်အိၣ်အလီၢ်, ဒီးဒဲ,
         အတၢ်ကျၢၢ်ဘၢ, ဒီးယၣ်နီၣ်ကျၢၢ်ဘၢတၢ်လၢတၢ်အိၣ်ဖှိၣ် အဒဲအကျဲစၢၤ အဂီၢ်,
         26  ဒီးတၢ်ဂၢၤအယၣ်လီၤစဲၤ, ဒီးယၣ်နီၣ်ကျၢၢ်ဘၢ တၢ်လၢဂၢၤအကျဲစၢၤအဂီၢ် လၢအအိၣ်လၢဒဲအဃၢၤ, ဒီးလၢတၢ်လုၢ်လီၢ်အဃၢၤဝးတရံးဝဲ,
         ဒီးအပျံၤတဖၣ် လၢအမၤတၢ်ခဲလၢာ်အဂီၢ်လီၤ.27  ဒီးပှၤဧၤမရၣ်ဖိအဒူၣ်, ဒီးပှၤယံးစဟၢ်ဖိအဒူၣ်, ဒီး ပှၤဃ့ဘြိၣ်ဖိအဒူၣ်, ဒီးပှၤဧူးစံၤအ့လးဖိအဒူၣ်န့ၣ်
         ကဲ ထီၣ်ဝဲလၢစီၤကဃးလီၤ. အန့ၣ်မ့ၢ်ပှၤကဃးဖိအဒူၣ်တ ဖၣ်လီၤ.
         28  ဒီးအဖိခွါလၢအသးပှၢ်တလါဒီး အါန့ၢ်အ န့ၣ်တၢ်ဂံၢ်ဃိးကထိဒီးဃုကယၤလီၤ. မ့ၢ်ပှၤလၢအကွၢ် တၢ်ဘၣ်ဃးဒီးတၢ်အလီၢ်စီဆှံအတၢ်ကွၢ်လီၤ.29  ဒီးစီၤကဃးအဖိခွါအဒူၣ်တဖၣ်န့ၣ်ဘၣ်သူၣ်အဒဲလၢ တၢ်အိၣ်အလီၢ်အကပၤလၢကလံၤထံးတခီလီၤ.
         30  ဒီးပှၤ ကဃးဖိအပၢ်အဟံၣ်အဒူၣ်တဖၣ် အပဒိၣ်န့ၣ်မ့ၢ်စီၤဧူး စံၤအ့လးအဖိခွါစီၤအလံစဖၣ်လီၤ.31  ဒီးအကွၢ်တၢ်န့ၣ်မ့ၢ်တလါ, ဒီးစီၢ်နီၤခိၣ်, ဒီးမ့ၣ်အူ ဒၢမိၢ်ပှၢ်, ဒီးတၢ်လုၢ်လီၢ်တဖၣ်,
         ဒီးတၢ်အလီၢ်စီဆှံအ တၢ်ဖိတၢ်လံၤလၢပှၤမၤအတၢ်လၢအီၤ, ဒီးယၣ်နီၣ်ကျၢၢ် ဘၢတၢ်, ဒီးကယဲၢ်တၢ်ဘၣ်ဃးဒီးအမၤတၢ်ခဲလၢာ်လီၤ.32  ဒီးပှၤလုၢ်တၢ်အဒိၣ် စီၤအၤဟရိၣ်အဖိခွါစီၤအလၤဧ စၢ်ကကဲထီၣ်ပှၤလ့ၤဖိအပဒိၣ်တဖၣ်အခိၣ်လီၤ.
         ကကွၢ် ပှၤလၢအကွၢ်တၢ်အလီၢ်စီဆှံအတၢ်လီၤ.33  ဒီးပှၤမးဃလံၤဖိအဒူၣ်, ဒီးပှၤမူၡံၤဖိအဒူၣ်န့ၣ် ဘၣ် ဃးဒီးစီၤမရၤရံၤလီၤ. အဝဲသ့ၣ်တဖၣ်န့ၣ်မ့ၢ်စီၤမရၤရံၤ
         အဒူၣ်တဖၣ်လီၤ.34  ဒီးပှၤလၢအဘၣ်တၢ်ဂံၢ်အီၤ, ဒ်ကယဲၢ်ပိာ်ခွါလၢအ သးပှၢ်တလါဒီးအါန့ၢ်အန့ၣ်ခဲလၢာ် ဒ်အတၢ်ဂံၢ်အသိး
         န့ၣ်မ့ၢ်ဃုကထိဒီးခံကယၤလီၤ.
         35  ဒီးပှၤမရၤရံၤဖိအပၢ် အဟံၣ်အဒူၣ်တဖၣ်အပဒိၣ် မ့ၢ်စီၤအဘံဃယ့းလးအဖိ ခွါစီၤစူရံၤအ့လးလီၤ. အဝဲသ့ၣ်တဖၣ်န့ၣ်ဘၣ်သူၣ်အဒဲ
         လၢတၢ်အိၣ်အလီၢ်အကပၤလၢကလံၤစိးတခီလီၤ.36  ဒီးစီၤမရၤရံၤအဖိခွါ, အတၢ်ကွၢ်လၢအလီၤဘၣ်အီၤ န့ၣ်မ့ၢ်တၢ်အိၣ်အလီၢ်အသ့ၣ်ဘ့ၣ်ဘၣ်, ဒီးအနီၣ်ဘိ,
         ဒီး အထူၣ်, ဒီးအခီၣ်, ဒီးအတၢ်ဖိတၢ်လံၤခဲလၢာ်, ဒီးက ယဲၢ်တၢ်ဘၣ်ဃးဒီးအတၢ်မၤ,
         37  ဒီးတၢ်ဂၢၤဝးတရံးအ ထူၣ်, ဒီးအခီၣ်, ဒီးအတၢ်ကမိာ်ခံ, ဒီးအပျံၤလီၤ.38  မ့မ့ၢ်ပှၤလၢအသူၣ်အဒဲ လၢတၢ်အိၣ်အလီၢ်လၢ မုၢ် ထီၣ်တခီ, လၢတၢ်အိၣ်ဖှိၣ်အဒဲအမဲာ်ညါန့ၣ်ကမ့ၢ်စီၤမိၤ
         ရှ့, ဒီးစီၤအၤဟရိၣ်, ဒီးအဖိခွါတဖၣ်လီၤ. ကကွၢ်တၢ်အ အလီၢ်စီဆှံအတၢ်ကွၢ်လၢ ပှၤအံၣ်စရ့လးဖိအတၢ်ကွၢ်
         အဂီၢ်လီၤ. ဒီးပှၤတခီဘီမုၢ်ဖိလၢအသုးဘူးအသးန့ၣ် ကဘၣ်တၢ်မၤသံအီၤလီၤ.39  ဒီးကယဲၢ်ပှၤလၢအဘၣ်တၢ်ဂံၢ်အီၤလၢ ပှၤလ့ၤဝံဖိအ ကျါ, လၢစီၤမိၤရှ့ဒီးစီၤအၤဟရိၣ်ဂံၢ်ဝဲလၢယွၤအတၢ်မၤ
         လိာ်ဒ်အဒူၣ်တဖၣ်အသိး ကယဲၢ်ပိာ်ခွါ လၢအသးပှၢ် တလါဒီးဆူအဖီခိၣ်မ့ၢ်ခံကလးဒီးခံကထိလီၤ.40  ဒီးယွၤစံးဘၣ်စီၤမိၤရှ့, ဂံၢ်ကယဲၢ်ပှၤဝဲၢ်ကိပိာ်ခွါလၢ ပှၤအံၣ်စရ့လးဖိအကျါလၢအသးပှၢ်တလါဒီး
         အါန့ၢ် အန့ၣ်, ဒီးဟံးန့ၢ်အမံၤအတၢ်ဂံၢ်တက့ၢ်.41  ဒီးနဘၣ်ဟံးန့ၢ်ပှၤလ့ၤဝံဖိလၢယဂီၢ်, (ယဲဒၣ်အံၤယ မ့ၢ်ယွၤ) လၢကယဲၢ်ပှၤဝဲၢ်ကိလၢပှၤအံၣ်စရ့လးဖိအကျါ
         အလီၢ်, ဒီးပှၤလ့ၤဝံဖိအဆၣ်ဖိကီၢ်ဖိအဒၢလၢကယဲၢ် တၢ်ဝဲၢ်ကိလၢ ပှၤအံၣ်စရ့လးဖိအဆၣ်ဖိကီၢ်ဖိအဒၢအ
         ကျါအလီၢ်လီၤ.42  ဒီးစီၤမိၤရှ့ဂံၢ်ကယဲၢ်ပှၤဝဲၢ်ကိ လၢပှၤအံၣ်စရ့လးဖိအ ကျါ, ဒ်ယွၤမၤလိာ်အီၤအသိးန့ၣ်လီၤ.
         43  ဒီးကယဲၢ်ပှၤ ဝဲၢ်ကိပိာ်ခွါလၢအမံၤအတၢ်ဂံၢ်လၢ အသးပှၢ်တလါဒီး အါန့ၢ်အန့ၣ် တၢ်ဂံၢ်ခံကလးဒီးခံကထိဒီးခံကယၤဒီး
         နွံဆံသၢဂၤလီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         44  ဟံးန့ၢ် ပှၤလ့ၤဝံဖိလၢ ကယဲၢ်ပှၤဝဲၢ်ကိလၢပှၤအံၣ်စရ့လးဖိအ ကျါအလီၢ်, ဒီးပှၤလ့ၤဝံဖိအဆၣ်ဖိကီၢ်ဖိအဒၢ
         လၢအ ဆၣ်ဖိကီၢ်ဖိအဒၢအလီၢ်တက့ၢ်. ဒီးပှၤလ့ၤဝံဖိ ကကဲ ထီၣ်ယတၢ်လီၤ. ယဲဒၣ်အံၤယမ့ၢ်ယွၤလီၤ.46  ဒီးလၢတၢ်ပှ့ၤက့ၤ ပှၤဝဲၢ်ကိ လၢပှၤအံၣ်စရ့လးဖိအ ကျါလၢအအါန့ၢ်ပှၤလ့ၤဝံဖိ, ပှၤခံကယၤဒီးနွံဆံသၢဂၤ
         အဂီၢ်န့ၣ်,
         47  နဘၣ်ဟံးန့ၢ်လၢအလီၢ်တဂၤစ့ယဲၢ်ၡက့ လး, တဂၤယဲၢ်ၡက့လး, ဒ်အခိၣ်တဖၣ်အသိးန့ၣ်လီၤ. ဒ်တၢ်အလီၢ်စီဆှံအၡက့လးအသိးန့ၣ်လီၤ.
         (ၡက့လး တဘ့ၣ်န့ၣ်မ့ၢ်က့ရၤအဘ့ၣ်ခံဆံလီၤ.)48  ဒီးစ့လၢအပှ့ၤက့ၤ ပှၤလၢအအိၣ်အါကဲၣ်ဆိးန့ၣ် န ဘၣ်ဟ့ၣ်လီၤလၢစီၤအၤဟရိၣ်ဒီးအဖိခွါတဖၣ်လီၤ.49  ဒီးပှၤလၢအအိၣ်အါန့ၢ် အဘၣ်တၢ်ပှ့ၤက့ၤအီၤလၢပှၤ လ့ၤဝံဖိန့ၣ် စီၤမိၤရှ့ဟံးန့ၢ်အပှ့ၤက့ၤအစ့လီၤ.
         50  ဟံးန့ၢ် စ့လၢပှၤဝဲၢ်ကိလၢပှၤအံၣ်စရ့လးဖိအကျါ, စ့တကထိ သၢကယၤဒီးဃုဆံဒီးယဲၢ်ၡက့လး ဒ်တၢ်အလီၢ်စီဆှံ
         အၡက့လးအသိးန့ၣ်လီၤ.51  ဒီးစီၤမိၤရှ့ဟ့ၣ်လီၤ ပှၤလၢအဘၣ်တၢ်ပှ့ၤက့ၤအီၤအစ့ လၢစီၤအၤဟရိၣ်ဒီးအဖိခွါတဖၣ်, ဒ်ယွၤအကလုၢ်အ
         သိး, ဒ်ယွၤမၤလိာ်စီၤမိၤရှ့အသိးန့ၣ်လီၤ.

၄41  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံးဝဲ ဒၣ်,
         2  ဂံၢ်စီၤကဃးအဖိခွါလၢစီၤလ့ၤဝံအဖိခွါအကျါ, ဒ်အဒူၣ်တဖၣ်အသိး, ဒ်အပၢ်အဟံၣ်အသိးန့ၣ်,
         3  လၢ အသးပှၢ်အနံၣ်သၢဆံဒီးအါန့ၢ်အန့ၣ်ပၢၢ်လၢအနံၣ်ယဲၢ် ဆံ, ကယဲၢ်ပှၤလၢအလဲၤနုာ်လၢပှၤသုးမုၢ်အကျါ,
         ဒ် သိးအကမၤတၢ်လၢတၢ်အိၣ်ဖှိၣ်အဒဲပူၤန့ၣ်တက့ၢ်.4  အအံၤမ့ၢ်စီၤကဃး အဖိခွါတဖၣ်အတၢ်မၤလၢတၢ် အိၣ်ဖှိၣ်အဒဲပူၤန့ၣ်, တၢ်စီဆှံကတၢၢ်တဖၣ်လီၤ.5  ဒီးတုၤပှၤဂီၢ်မုၢ်ဟးထီၣ်ဒီး, စီၤအၤဟရိၣ်ဒီးအဖိခွါက ဘၣ်ဟဲ, ဒီးကဘၣ်ရူာ်လီၤတၢ်ကျၢၢ်ဘၢအယၣ်နီၢ်ကျၢၢ်
         ဘၢတၢ်, ဒီးကျၢၢ်ဘၢတၢ်အၢၣ်လီၤအီလီၤအတလါဒီး အီၤလီၤ.
         6  ဒီးဘၣ်ပာ်တၢ်ကျၢၢ်ဘၢတၢ်ဖံးလၢအဖီခိၣ်, ဒီးဘၣ်ဒါလီၤယၣ်လါဒီဘ့ၣ်ညါတဘ့ၣ် လၢအဖီခိၣ်ဒီး ပာ်အနီၣ်ယိးဘိလီၤ.7  ဒီးဘၣ်ဒါလီၤယၣ်လါလၢတၢ်မဲာ်ညါကိၣ်အစီၢ်နီၤခိၣ် အဖီခိၣ်, ဒီးပာ်လီခီဘ့ၣ်ဘၣ်တဖၣ်, ဒီးနီၣ်တၢၤတဖၣ်,
         ဒီး သလၢတဖၣ်, ဒီးတၢ်ကျၢၢ်ဘၢလၢအကကျၢၢ်ဘၢတၢ်လၢ အီၤတဖၣ်ဒီးကိၣ်တထံၣ်ဃီဘၣ်အိၣ်လၢအဖီခိၣ်လီၤ.8  ဒီးဘၣ်ဒါလီၤ ယၣ်ဂီၤလၢအဖီခိၣ်, ဒီးကျၢၢ်ဘၢအီၤ ဒီးတၢ်ကျၢၢ်ဘၢတၢ်ဖံး, ဒီးပာ်အနီၣ်ယိးဘိလီၤ.9  ဒီးဘၣ်ဟံးန့ၢ်ယၣ်လါ, ဒီးကျၢၢ်ဘၢတၢ်ကပီၤအမ့ၣ် အူဒၢမိၢ်ပှၢ်, ဒီးအမ့ၣ်အူဒၢတဖၣ်, ဒီးအနီၣ်တံာ်မ့ၣ်အူ,
         ဒီးနီၣ်တံာ်အလီခီ, ဒီးသိအလီခီတဖၣ် လၢအမၤတၢ် လၢအီၤလီၤ.
         10  ဒီးဘၣ်ပာ်အီၤ, ဒီးအတၢ်ဖိတၢ်လံၤခဲ လၢာ်လၢတၢ်ကျၢၢ်ဘၢတၢ်ဖံးအပူၤ, ဒီးဘၣ်ပာ်အီၤလၢ နီၣ်ယိးဘိအလိၤလီၤ.11  ဒီးဘၣ်ဒါလီၤယၣ်လါ လၢတၢ်လုၢ်လီၢ်ထူအဖီခိၣ်, ဒီးကျၢၢ်ဘၢအီၤလၢ တၢ်ကျၢၢ်ဘၢတၢ်ဖံး, ဒီးပာ်အနီၣ်
         ယိးဘိလီၤ.12  ဒီးဘၣ်ဟံးန့ၢ်ကယဲၢ်တၢ်ဖိတၢ်လံၤလၢ အမၤတၢ်လၢ အီၤလၢတၢ်အလီၢ်စီဆှံအပူၤ, ဒီးပာ်ဝဲလၢယၣ်လါအ
         ပူၤ, ဒီးကျၢၢ်ဘၢအီၤဒီးတၢ်ကျၢၢ်ဘၢတၢ်ဖံး, ဒီးပာ်လီၤ ဝဲလၢနီၣ်ယိးတၢ်အဖီခိၣ်လီၤ.13  ဒီးဘၣ်ဟံးထီၣ်ကွံာ်ဖၣ်ဆါလၢ တၢ်လုၢ်လီၢ်အဖီခိၣ်, ဒီးဒါလီၤယၣ်လါလၢအဖီခိၣ်လီၤ. ဒီးလၢအဖီခိၣ်န့ၣ်
         ဘၣ်ပာ်ကယဲၢ်အတၢ်ဖိတၢ်လံၤ လၢအမၤတၢ်လၢအီၤ, သပၢၤမ့ၣ်အူတဖၣ်, အနီၣ်ကွးတဖၣ်, ဒီးအတပူာ်တ ဖၣ်,
         ဒီးသလၢဖှံတၢ်တဖၣ်, ဒီးကယဲၢ်တၢ်လုၢ်လီၢ်အ ပိးအလီခဲလၢာ်လီၤ.
         14  ဒီးဘၣ်ဒါလီၤတၢ်ကျၢၢ်ဘၢတၢ် ဖံးလၢအဖီခိၣ်, ဒီးပာ်နီၣ်ယိးဘိလီၤ.15  ဒီးတုၤစီၤအၤဟရိၣ်ဒီးအဖိခွါတဖၣ် ကျၢၢ်ဘၢတၢ်အ လီၢ်စီဆှံ, ဒီးကယဲၢ်တၢ်အလီၢ်စီဆှံအတၢ်ဖိတၢ်လံၤခဲ
         လၢာ်ဝံၤဒီး, တုၤပှၤဂီၢ်မုၢ်ကလဲၤတၢ်ဒီး, လၢတၢ်န့ၣ်အ လီၢ်ခံ ပှၤကဃးအဖိခွါတဖၣ် ဘၣ်ဟဲဒ်သိးအကစိာ်ဝဲ
         လီၤ. ဘၣ်ဆၣ်ဒီးတဘၣ်ထိးတၢ်စီဆှံဘၣ်, ကသံဘၣ် ဖုးလီၤ. တၢ်တဖၣ်န့ၣ်မ့ၢ်စီၤကဃးအဖိခွါတဖၣ်အတၢ်
         ယိးလၢတၢ်အိၣ်ဖှိၣ်အဒဲပူၤလီၤ.16  ဒီးပှၤလုၢ်တၢ်အဒိၣ်စီၤအၤဟရိၣ်အဖိခွါ စီၤအလၤဧ စၢ်အတၢ်မၤန့ၣ်မ့ၢ်တၢ်ဘၣ်ဃးဒီး သိလၢတၢ်ကပီၤအ
         ဂီၢ်, ဒီးတၢ်နၢမူဆိၣ်ကဲၤ, ဒီးတၢ်မၤဘူၣ်ကိၣ်တထံၣ် ဃီ, ဒီးသိဖှူတၢ်, တၢ်ကွၢ်တၢ်အိၣ်အလီၢ်ဒီဖျၢၣ်ညါ,
         ဒီးကယဲၢ်တၢ်အိၣ်လၢအပူၤ လၢတၢ်အလီၢ်စီဆှံအပူၤ, ဒီးလၢအတၢ်ဖိတၢ်လံၤအပူၤန့ၣ်လီၤ.17  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံးဝဲ ဒၣ်,
         18  ဒီၣ်တဲာ်ကွံာ်ပှၤကဃးဖိအဒူၣ်တဒူၣ် လၢပှၤလ့ၤ ဝံဖိတဂ့ၤ.
         19  မၤအီၤလၢတၢ်အံၤ, တုၤအသုးဘူးအသး ဆူတၢ်စီဆှံကတၢၢ်တဖၣ်ဒီး, ဒ်သိးအကမူဝဲ, ဒီးအသု တသံတဂ့ၤဒီး,
         စီၤအၤဟရိၣ်ဒီးအဖိခွါတဖၣ်ဘၣ်လဲၤ နုာ်, ဒီးပာ်အီၤတဂၤလၢအတၢ်မၤ, ဒီးတဂၤလၢအတၢ် ယိးစုာ်စုာ်လီၤ.
         20  မ့မ့ၢ်အဝဲသ့ၣ်တဘၣ်လဲၤနုာ်ကွၢ်တၢ် စီဆှံတဖၣ်ထဲတပနာ်ဧိၤဘၣ်, ကသံဘၣ်ဖုးလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         21  ဂံၢ်စီၤ က့ရၡိၣ်အဖိခွါစ့ၢ်ကီး, ဒ်အပၢ်အဟံၣ်တဖၣ်အသိး, ဒ် အဒူၣ်တဖၣ်အသိးန့ၣ်တက့ၢ်.
         23  လၢအသးပှၢ်အနံၣ်သၢ ဆံဒီးအါန့ၢ်အန့ၣ် ပၢၢ်လၢအနံၣ်ယဲၢ်ဆံန့ၣ် နဘၣ်ဂံၢ် အီၤ, ကယဲၢ်ပှၤလၢအလဲၤနုာ်လၢပှၤသုးမုၢ်အကျါလၢ
         အကမၤပှၤသုးဖိအတၢ်, ဒ်သိးအကမၤတၢ်အိၣ်ဖှိၣ်အ ဒဲအကုၢ်အပှၤအတၢ်မၤလီၤ.24  အအံၤမ့ၢ်ပှၤက့ရၡိၣ်ဖိအဒူၣ်တဖၣ် အတၢ်မၤလၢအ ကမၤတၢ်, ဒီးယိးတၢ်လီၤ.
         25  ဒီးဘၣ်ယိးတၢ်အိၣ်အလီၢ်အ ယၣ်သဒၢတၢ်, ဒီးတၢ်အိၣ်ဖှိၣ်အဒဲ, အတၢ်ကျၢၢ်ဘၢဒီးအ တၢ်ကျၢၢ်ဘၢတၢ်ဖံးလၢအအိၣ်လၢအဖီခိၣ်,
         ဒီးယၣ်နီၣ် ကျၢၢ်ဘၢတၢ်လၢတၢ်အိၣ်ဖှိၣ်အဒဲအကျဲစၢၤအဂီၢ်,
         26  ဒီး တၢ်ဂၢၤအယၣ်လီၤစဲၤတဖၣ်, ဒီးယၣ်နီၣ်ကျၢၢ်ဘၢတၢ်ဂၢၤ အပဲတရီအကျဲစၢၤအဂီၢ် လၢအအိၣ်လၢတၢ်အိၣ်အလီၢ်
         အဃၢၤဒီးတၢ်လုၢ်လီၢ်အဃၢၤဝးတရံးဝဲ, ဒီးအပျံၤတဖၣ်, ဒီးကယဲၢ်တၢ်အတၢ်ဖိတၢ်လံၤဘၣ်ဃးဒီးအတၢ်မၤ,
         ဒီး ကယဲၢ်တၢ်လၢတၢ်မၤအီၤအလီၢ်အိၣ်န့ၣ်ကဘၣ်မၤဝဲလီၤ.27  ဖဲစီၤအၤဟရိၣ်ဒီးအဖိခွါတဖၣ်အထးခိၣ်န့ၣ် ကကဲ ထီၣ် ကယဲၢ်ပှၤက့ရၡိၣ်အဖိခွါအတၢ်မၤ, လၢကယဲၢ်
         အတၢ်ယိး, ဒီးလၢကယဲၢ်အမၤတၢ်လီၤ. ဒီးသုဘၣ် ပာ်အီၤလၢအတၢ်ယိးလၢ အတၢ်ကွၢ်အလီၢ်န့ၣ်ခဲလၢာ် အပူၤလီၤ.28  အဝဲန့ၣ်မ့ၢ်ပှၤက့ရၡိၣ်အဖိခွါအဒူၣ်တဖၣ် အတၢ်မၤ လၢတၢ်အိၣ်ဖှိၣ်အဒဲပူၤလီၤ. ဒီးအတၢ်ကွၢ်န့ၣ်အိၣ်ဝဲ
         လၢပှၤလုၢ်တၢ်အဒိၣ်စီၤအၤဟရိၣ်အဖိခွါ စီၤအံသမၢ် အစုပူၤလီၤ.29  စီၤမရၤရံၤအဖိခွါတဖၣ်န့ၣ် နဘၣ်ဂံၢ်အီၤဒ်အဒူၣ်တ ဖၣ်အသိး, ဒ်အပၢ်အဟံၣ်တဖၣ်အသိးန့ၣ်လီၤ.
         30  လၢ အသးပှၢ်အနံၣ်သၢဆံဒီးအါန့ၢ်အန့ၣ်ပၢၢ်လၢအနံၣ်ယဲၢ် ဆံန့ၣ်နဘၣ်ဂံၢ်အီၤ, ကယဲၢ်ပှၤလၢအလဲၤနုာ်လၢပှၤသုး
         မုၢ်အကျါလၢအကမၤပှၤသုးဖိအတၢ်, ဒ်သိးအကမၤ တၢ်အိၣ်ဖှိၣ်အဒဲအကုၢ်အပှၤအတၢ်မၤလီၤ.31  ဒီးအအံၤမ့ၢ်အတၢ်ယိးအတၢ်ကွၢ်အလီၢ်, ဒ်ကယဲၢ်အ တၢ်မၤလၢတၢ်အိၣ်ဖှိၣ်အဒဲပူၤအသိးန့ၣ်, တၢ်အိၣ်ဖှိၣ်
         အလီၢ်အသ့ၣ်ဘ့ၣ်ဘၣ်တဖၣ်, ဒီးအနီၣ်ဘိတဖၣ်, ဒီး အထူၣ်တဖၣ်, ဒီးအခီၣ်တဖၣ်,
         32  ဒီးဂၢၤဝးတရံးဝဲအထူၣ် တဖၣ်, ဒီးအခီၣ်တဖၣ်, ဒီးအတၢ်ကမိာ်ခံတဖၣ်, ဒီးအ ပျံၤတဖၣ်, ဒီးအတၢ်ဖိတၢ်လံၤခဲလၢာ်,
         ဒီးအတၢ်ဘၣ်ဃး ဒီးအမၤတၢ်ခဲလၢာ်လီၤ. ဒီးသုဘၣ်ဂံၢ်အတၢ်ယိးအတၢ် ကွၢ်အလီၢ်အတၢ်ဖိတၢ်လံၤန့ၣ်လၢအမံၤတဖၣ်လီၤ.33  အဝဲန့ၣ်မ့ၢ်စီၤမရၤရံၤအဖိခွါအဒူၣ်တဖၣ် အတၢ်မၤ, ဒ်အတၢ်မၤခဲလၢာ်အသိး လၢတၢ်အိၣ်ဖှိၣ်အဒဲပူၤ,
         လၢ ပှၤလုၢ်တၢ်အဒိၣ် စီၤအၤဟရိၣ်အဖိခွါ စီၤအံသမၢ်အ စုပူၤလီၤ.34  ဒီးစီၤမိၤရှ့, ဒီးစီၤအၤဟရိၣ်, ဒီးတၢ်အိၣ်ဖှိၣ်အပဒိၣ် တဖၣ်န့ၣ်ဂံၢ်ပှၤကဃးဖိဒ်အဒူၣ်တဖၣ်အသိး,
         ဒီးဒ်အ ပၢ်အဟံၣ်တဖၣ်အသိး,
         35  လၢအသးပှၢ်အနံၣ်သၢဆံဒီး အါန့ၢ်အန့ၣ် ပၢၢ်လၢအနံၣ်ယဲၢ်ဆံ, ကယဲၢ်ပှၤလၢအ လဲၤနုာ်လၢပှၤသုးမုၢ်အကျါ
         လၢအကမၤပှၤသုးဖိအ တၢ်, ဒ်သိးအကမၤတၢ်အိၣ်ဖှိၣ်အဒဲအကုၢ်အပှၤအတၢ် မၤ,
         36  တၢ်ဂံၢ်အီၤ, ဒ်အဒူၣ်တဖၣ်အသိးန့ၣ်, ပှၤခံက ထိ, နွံကယၤ, ဒီးယဲၢ်ဆံလီၤ.37  အဝဲသ့ၣ်တဖၣ်န့ၣ် မ့ၢ်ပှၤလၢအဘၣ်တၢ်ဂံၢ်အီၤလၢ ပှၤကဃးဖိအဒူၣ်တဖၣ်အကျါ, ကယဲၢ်ပှၤလၢအကမၤ တၢ်လၢတၢ်အိၣ်ဖှိၣ်အဒဲပူၤ,
         လၢစီၤမိၤရှ့ဒီးစီၤအၤဟရိၣ် ဂံၢ်ဝဲ, ဖဲယွၤအထးခိၣ်လၢစီၤမိၤရှ့အစုပူၤလီၤ.38  ဒီးပှၤလၢအဘၣ်တၢ်ဂံၢ်အီၤလၢ စီၤက့ရၡိၣ်အဖိခွါအ ကျါ, ဒ်အဒူၣ်တဖၣ်အသိး, ဒီးဒ်အပၢ်အဟံၣ်တဖၣ်အ
         သိး,
         39  လၢအသးပှၢ်အနံၣ်သၢဆံဒီးအါန့ၢ်အန့ၣ်ပၢၢ်လၢ အနံၣ်ယဲၢ်ဆံ, ကယဲၢ်ပှၤလၢအလဲၤနုာ်လၢသုးမုၢ်အကျါ
         လၢအကမၤပှၤသုးဖိအတၢ်ဒ်သိး အကမၤတၢ်အိၣ်ဖှိၣ် အဒဲအကုၢ်အပှၤအတၢ်မၤ,
         40  တၢ်ဂံၢ်အီၤဒ်အဒူၣ်တဖၣ် အသိး, ဒ်အပၢ်အဟံၣ်တဖၣ်အသိးန့ၣ်ပှၤခံကထိဒီးဃု ကယၤဒီးသၢဆံလီၤ.
         41  အဝဲသ့ၣ်တဖၣ်န့ၣ်မ့ၢ်ပှၤလၢအ ဘၣ်တၢ်ဂံၢ်အီၤလၢ စီၤက့ရၡိၣ်အဖိခွါအဒူၣ်တဖၣ်အ ကျါ, ကယဲၢ်ပှၤလၢအကမၤတၢ်လၢတၢ်အိၣ်ဖှိၣ်အဒဲပူၤ,
         လၢစီၤမိၤရှ့ဒီးစီၤအၤဟရိၣ်ဂံၢ်ဝဲ, ဖဲယွၤအထးခိၣ်လီၤ.42  ဒီးပှၤလၢအဘၣ်တၢ်ဂံၢ်အီၤ လၢစီၤမရၤရံၤအဖိခွါအ ဒူၣ်တဖၣ်အကျါ, ဒ်အဒူၣ်တဖၣ်အသိး, ဒ်အပၢ်အဟံၣ်
         တဖၣ်အသိး,
         43  လၢအသးပှၢ်အနံၣ်သၢဆံဒီးအါန့ၢ်အ န့ၣ်ပၢၢ်လၢအနံၣ်ယဲၢ်ဆံ, ကယဲၢ်ပှၤလၢအလဲၤနုာ်လၢ သုးမုၢ်အကျါလၢ
         အကမၤပှၤသုးဖိအတၢ်, ဒ်သိးအက မၤတၢ်အိၣ်ဖှိၣ်အဒဲအကုၢ်အပှၤအတၢ်မၤ,
         44  တၢ်ဂံၢ်အီၤ, ဒ်အဒူၣ်တဖၣ်အသိးန့ၣ်, ပှၤသၢကထိ, ဒီးခံကယၤလီၤ.45  အဝဲသ့ၣ်တဖၣ်န့ၣ် မ့ၢ်ပှၤလၢအဘၣ်တၢ်ဂံၢ်အီၤလၢ စီၤမရၤရံၤအဖိခွါအဒူၣ်တဖၣ်အကျါ လၢစီၤမိၤရှ့ဒီးစီၤ
         အၤဟရိၣ်ဂံၢ်ဝဲ, ဖဲယွၤအထးခိၣ်လၢစီၤမိၤရှ့ အစုပူၤန့ၣ် လီၤ.46  ကယဲၢ်ပှၤလၢအဘၣ်တၢ်ဂံၢ်အီၤလၢ ပှၤလ့ၤဝံဖိအ ကျါ, လၢစီၤမိၤရှ့ဒီးစီၤအၤဟရိၣ်, ဒီးပှၤအံၣ်စရ့လးဖိ
         အပဒိၣ်တဖၣ်ဂံၢ်ဝဲ, ဒ်အဒူၣ်တဖၣ်အသိး, ဒ်အပၢ်အ ဟံၣ်တဖၣ်အသိး,
         47  လၢအသးပှၢ်အနံၣ်သၢဆံဒီးဆူအ ဖီခိၣ်ပၢၢ်လၢအနံၣ်ယဲၢ်ဆံ, ကယဲၢ်ပှၤလၢအလဲၤနုာ်ဒ် သိးအကမၤတၢ်အခ့အပှၤအတၢ်မၤ,
         ဒီးယိးအတၢ်မၤ လၢတၢ်အိၣ်ဖှိၣ်အဒဲပူၤန့ၣ်,
         48  တၢ်ဂံၢ်ပှၤဃိးကထိ, ဒီး ယဲၢ်ကယၤ, ဒီးဃိးဆံလီၤ.49  ဖဲယွၤအထးခိၣ်, တၢ်ဂံၢ်အီၤလၢစီၤမိၤရှ့အစု, ဖဲဒၣ်ပှၤ ဒ်အမၤတၢ်အသိး, ဒ်အယိးတၢ်အသိးစုာ်စုာ်လီၤ.
         ဒီးဘၣ် တၢ်ဂံၢ်အီၤလၢစီၤမိၤရှ့ဒ်ယွၤမၤလိာ်အီၤအသိးန့ၣ်လီၤ.

၅51  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်, မၤလိာ်ပှၤ အံၣ်စရ့လးဖိလၢအကဒုးဟးထီၣ်ကွံာ် ကယဲၢ်ပှၤဘၣ်
         တၢ်ဆါအၢ, ဒီးကယဲၢ်ပှၤလၢအအိၣ်ဒီးတၢ်ယွၤလီၤ, ဒီး ကယဲၢ်ပှၤလၢ အတကဆှီဘၣ်လၢ တၢ်သံအဃိတဂၤ လၢ်လၢ်လၢ
         ပှၤသူၣ်ဒဲအလီၢ်ပူၤန့ၣ်တက့ၢ်.
         3  ပိာ်ခွါမ့ၢ် ဂ့ၤ, ပိာ်မုၣ်မ့ၢ်ဂ့ၤ, သုဘၣ်ဒုးဟးထီၣ်အီၤလၢပှၤသူၣ်ဒဲ အလီၢ်ပူၤဆူခိ, ဒ်သိးအသုတမၤတကဆှီဘၣ်ပှၤသူၣ်
         ဒဲအလီၢ်တဖၣ် လၢယအိၣ်ယဆိးလၢအသးကံၢ်ပူၤန့ၣ် တဂ့ၤလီၤ.4  ဒီးပှၤအံၣ်စရ့လးဖိမၤဒ်န့ၣ်, ဒီးဒုးဟးထီၣ်ကွံာ်အီၤ လၢပှၤသူၣ်ဒဲအလီၢ်ပူၤ ဆူခိလီၤ. ဒ်ယွၤမၤလိာ်စီၤမိၤရှ့
         အသိးန့ၣ်ပှၤအံၣ်စရ့လးဖိမၤဝဲဒ်န့ၣ်သိးလီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         5  စံးဘၣ် ပှၤအံၣ်စရ့လးဖိ, တုၤပိာ်ခွါဂ့ၤဂ့ၤ, ပိာ်မုၣ်ဂ့ၤဂ့ၤ, မၤ ကမၣ်ယွၤလၢတၢ်တဖၣ်တမံၤမံၤ
         လၢပှၤကညီအတၢ် ဒဲးဘးခဲလၢာ်အကျါဒီး, အတၢ်ဒဲးဘးမ့ၢ်အိၣ်ဒီး,
         7  ဘၣ် တဲလီၤကျဲၤလီၤအတၢ်ကမၣ်လၢအမၤ, ဒီးဘၣ်ဟ့ၣ်က့ၤ လၢအတၢ်ကမၣ်အဃိ လၢတၢ်အကစၢ်ဒၣ်ဝဲ, ဒီးပာ်
         ဖှိၣ်ယဲၢ်ပူတပူဒီးအီၤ, ဒီးဘၣ်ဟ့ၣ်ဝဲလၢပှၤဒိးတၢ်မၤက မၣ်လၢအီၤလီၤ.8  မ့မ့ၢ်ပှၤတဂၤန့ၣ် အပှၤပှ့ၤက့ၤတၢ်လၢအကဒိးန့ၢ်တၢ် လၢတၢ်ကမၣ်အဃိန့ၣ်မ့ၢ်တအိၣ်ဘၣ်ဒီး, မ်တၢ်လၢအ
         ဟ့ၣ်က့ၤတၢ်လၢ တၢ်ကမၣ်အဃိလၢယွၤ, ကဲလၢပှၤ လုၢ်တၢ်အဒိၣ်အတၢ်န့ၣ်တက့ၢ်. လၢန့ၣ်အမဲာ်ညါတၢ်
         မၤပူၤဖျဲးအသိဖါတဒု လၢတၢ်ကမၤပူၤဖျဲးလၢအီၤလၢ အဃိအိၣ်ဒံးလီၤ.9  ဒီးကယဲၢ်တၢ်ဂံၢ်ဘၣ်ဃးဒီး ပှၤအံၣ်စရ့လးဖိအတၢ် စီဆှံခဲလၢာ်လၢအဟဲစိာ်ဆူ ပှၤလုၢ်တၢ်အဒိၣ်န့ၣ်ကကဲ
         ထီၣ်အတၢ်လီၤ.
         10  ဒီးဖဲဒၣ်ပှၤအတၢ်စီဆှံတမံၤမံၤန့ၣ်က ကဲထီၣ်အတၢ်, ဖဲဒၣ်တၢ်လၢပှၤဟ့ၣ်ပှၤလုၢ်တၢ်အဒိၣ် တဂၤဂၤန့ၣ်ကကဲထီၣ်အတၢ်လီၤ.
         ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်
         11  ကတိၤ တၢ်ဒီးပှၤအံၣ်စရ့လးဖိ, ဒီးစံးဘၣ်အီၤ, ဖဲဒၣ်ပှၤအမါ မ့ၢ်ဃၣ်ကပၤအသးဒီး မၤကမၣ်ဘၣ်အီၤ,
         13  ဒီးပှၤဂၤမံ ဃုာ်ဒီးအီၤ, ဒီးအိၣ်သဒၢဒီးအဝၤအမဲာ်, ဒီးအိၣ်ခူသူၣ်, ဒီးတကဆှီဘၣ်ဝဲဘၣ်, ဒီးပှၤအုၣ်အသးတအိၣ်ဘၣ်,
         ဒီးပှၤတဖီၣ်န့ၢ်ဘၣ်အီၤ ဖဲအမၤတၢ်အဖၢမုၢ်ဘၣ်,
         14  ဒီး တၢ်သးက့ၣ်အသးမ့ၢ်ဘၣ်အဝၤ, ဒီးသးက့ၣ်အမါ, ဒီး အဝဲဒၣ်ဘၣ်အၢမ့ၢ်ဂ့ၤ, မ့တမ့ၢ်ဘၣ်တၢ်သးက့ၣ်အသး
         မ့ၢ်ဘၣ်အဝၤဒီး, အသးက့ၣ်အမါ, ဒီးတဘၣ်အၢဘၣ် မ့ၢ်ဂ့ၤဒီး,
         15  ပှၤတဂၤန့ၣ်ဘၣ်ဟဲစိာ်အမါဆူပှၤလုၢ်တၢ် အဒိၣ်အအိၣ်, ဒီးဘၣ်ဟဲစိာ်အတၢ်မၤဘူၣ်လၢအဂီၢ်, ဘုမုယီၤအကိၣ်ကမူၣ်အ့ဖးဆံဆဲၣ်ပူတပူလီၤ.
         ဒီးတ ဘၣ်လူသိလၢအဖီခိၣ်ဘၣ်, တဘၣ်ပာ်လီၢ်ဘၣ်လၢအ ဖီခိၣ်ဘၣ်, အဂ့ၢ်ဒ်အံၤ, မ့ၢ်တၢ်မၤဘူၣ်ကိၣ်လၢသးက့ၣ်
         အဃိ, တၢ်မၤဘူၣ်ကိၣ်တၢ်သ့ၣ်နီၣ်ထီၣ်က့ၤတၢ်လၢအ ဒုးသ့ၣ်နီၣ်ထီၣ်က့ၤတၢ်ကမၣ်လီၤ.16  ဒီးပှၤလုၢ်တၢ်အဒိၣ်ဘၣ်ဒုးသုးဘူးပိာ်မုၣ်, ဒီးပာ်အီၤ လၢယွၤအမဲာ်ညါလီၤ.17  ဒီးပှၤလုၢ်တၢ်အဒိၣ် ဘၣ်ဟံးန့ၢ်ထံစီဆှံလၢလီခီဟီၣ် ခိၣ်အပူၤ, ဒီးလၢဟီၣ်ခိၣ်အကမူၣ်လၢအအိၣ်လၢတၢ်
         အိၣ်အလီၢ်အဃီဒါန့ၣ် ပှၤလုၢ်တၢ်အဒိၣ်ဘၣ်ဟံးန့ၢ်ဝဲ, ဒီးပာ်လၢထံကျါလီၤ.18  ဒီးပှၤလုၢ်တၢ်အဒိၣ်န့ၣ် ဘၣ်ပာ်ပိာ်မုၣ်လၢယွၤအမဲာ် ညါ, ဒီးဒုးအိၣ်ဘ့ၣ်ခိၣ်ပိာ်မုၣ်အခိၣ်,
         ဒီးပာ်တၢ်မၤဘူၣ် ကိၣ်တၢ်သ့ၣ်နီၣ်ထီၣ်က့ၤ လၢအမ့ၢ်တၢ်မၤဘူၣ်ကိၣ်ဘၣ် ဃးဒီးသးက့ၣ်လၢအစုပူၤ,
         ဒီးပှၤလုၢ်တၢ်အဒိၣ်ဘၣ်အိၣ် ဒီးထံခၣ်လၢအစုပူၤလၢအဒုးဆိၣ်အၢတၢ်လီၤ.
         19  ဒီးပှၤ လုၢ်တၢ်အဒိၣ်ဘၣ်ဒုးဆိၣ်ပိာ်မုၣ်, ဒီးစံးဘၣ်အီၤ, ပှၤ ပိာ်ခွါမ့ၢ်တမံဃုာ်ဘၣ်ဒီးနၤဘၣ်,
         ဒီးနမ့ၢ်တဃၣ်ကပၤ နသးဆူတၢ်တကဆှီဘၣ်လၢပှၤဂၤလၢနဝၤအလီၢ်ဘၣ် ဒီး, မ်နပူၤဖျဲးဒီးထံခၣ်အံၤလၢအဒုးဘၣ်ဆိၣ်အၢတၢ်တ
         က့ၢ်,
         20  မ့မ့ၢ်နမ့ၢ်ဃၣ်ကပၤတ့ၢ်နသးဆူ ပှၤဂၤလၢနဝၤ အလီၢ်ဒီးနဘၣ်အၢ, ဒီးနမ့ၢ်ဟ့ၣ်တ့ၢ်ပှၤပိာ်ခွါတဂၤမံ
         ဃုာ်ဒီးနၤလၢနဝၤအလီၢ်ဒီး,
         21  (ပှၤလုၢ်တၢ်အဒိၣ်ဘၣ် ဒုးဆိၣ်ပိာ်မုၣ်လၢတၢ်ဆိၣ်အၢဒီး ပှၤလုၢ်တၢ်အဒိၣ်ဘၣ် စံးဘၣ်ပိာ်မုၣ်,)
         တုၤယွၤဟ့ၣ်နကံၣ်ဒုၣ်လီၤ, ဒီးနဟၢ ဖၢညိးထီၣ်ဒီး, မ်ယွၤပာ်နၤလၢတၢ်ဆိၣ်အၢ, ဒီးဆိၣ် တၢ်အလီၢ်လၢ
         နပှၤတကလုာ်အကျါန့ၣ်တက့ၢ်.
         22  ဒီး ထံလၢအဒုးဆိၣ်အၢတၢ်အံၤ ကလဲၤနုာ်လၢနဟၢဖၢပူၤ ဒ်သိးအကဒုးညိးထီၣ်နဟၢဖၢ, ဒီးဒုးလီၤနကံၣ်ဒုၣ်လီၤ.
         ဒီးပိာ်မုၣ်ဘၣ်စံး, အၤမ့ၣ်, အၤမ့ၣ်.23  ဒီးပှၤလုၢ်တၢ်အဒိၣ် ဘၣ်ကွဲးတၢ်ဆိၣ်အၢတဖၣ်န့ၣ် လၢလံာ်ပူၤ, ဒီးတြူာ်လီၤကွံာ်အီၤဆူ ထံခၣ်အပူၤန့ၣ်
         လီၤ.
         24  ဒီးကဒုးအီပိာ်မုၣ်လၢထံခၣ်လၢအဒုးဘၣ်ဆိၣ် အၢတၢ်, ဒီးထံလၢအဒုးဘၣ်ဆိၣ်အၢတၢ် ကလဲၤနုာ် လၢအပူၤလၢတၢ်ခၣ်လီၤ.
         25  ဒီးပှၤလုၢ်တၢ်အဒိၣ်ဘၣ်ဟံးန့ၢ် တၢ်မၤဘူၣ်ကိၣ်ဘၣ်ဃးဒီးသးက့ၣ်လၢပိာ်မုၣ်အစုပူၤ, ဒီးဝၢ်အီၤလၢတၢ်ဝၢ်လၢယွၤအမဲာ်ညါ,
         ဒီးဟဲစိာ်အီၤဆူတၢ်လုၢ်လီၢ်လီၤ.―26  ဒီးပှၤလုၢ်တၢ်အဒိၣ်ဘၣ်ဟံးန့ၢ်တတၢၤဒုၣ်လၢ တၢ်မၤ ဘူၣ်အပူၤ အတၢ်ဒုးသ့ၣ်နီၣ်ထီၣ်က့ၤတၢ်,
         ဒီးဆိၣ်ကဲၤ ဝဲလၢတၢ်လုၢ်လီၢ်အဖီခိၣ်လီၤ. လၢခံက့ၤဒီးဘၣ်ဒုးအီ ပိာ်မုၣ်လၢထံခၣ်န့ၣ်လီၤ.27  ဒီးဒုးအီဝဲလၢထံဝံၤဒီး, တၢ်ကမၤအသးလၢ ပိာ်မုၣ် န့ၣ်မ့ၢ်ဘၣ်အၢ, ဒီးမၤကမၣ်ဘၣ်လံအဝၤဒီး, ထံလၢ
         အဒုးဘၣ်ဆိၣ်အၢတၢ် ကလဲၤနုာ်လၢအပူၤလၢတၢ်ခၣ်, ဒီးအဟၢဖၢကညိးထီၣ်, ဒီးအကံၣ်ဒုၣ်ကလီၤ, ဒီးပိာ်
         မုၣ်န့ၣ်ကကဲထီၣ် တၢ်ဆိၣ်အၢအလီၢ်လၢအပှၤတက လုာ်ဒၣ်ဝဲအကျါလီၤ.28  ဒီးပိာ်မုၣ်န့ၣ် မ့ၢ်တဘၣ်အၢဘၣ်, ဒီးမ့ၢ်ကဆှီဝဲဒီး, ကပူၤဖျဲး, ဒီးကဒၢထီၣ်လီၤ.29  အအံၤမ့ၢ်တၢ်သိၣ်တၢ်သီဘၣ်ဃးဒီး တၢ်သးက့ၣ်ဖဲ မါဃၣ်အသးဆူ ပှၤလၢအတမ့ၢ်ဘၣ်အဝၤဒီးဘၣ်အၢ မ့ၢ်ဂ့ၤ,
         အဝၤဘၣ်တၢ်သးက့ၣ်အမါမ့ၢ်ဂ့ၤန့ၣ်လီၤ.30  တုၤနုၤတစု, ဘၣ်ပာ်ပိာ်မုၣ်လၢယွၤအမဲာ်ညါ, ဒီး ပှၤလုၢ်တၢ်အဒိၣ် ဘၣ်မၤအီၤလၢတၢ်သိၣ်တၢ်သီအံၤခဲ
         လၢာ်လီၤ.
         31  ဒီးပိာ်ခွါကပူၤဖျဲးဒီးတၢ်ဒဲးဘး, ဒီးပိာ်မုၣ် ကဘၣ်အတၢ်ဒဲးဘးလီၤ.

၆61  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,―ကတိၤတၢ် ဒီးပှၤအံၣ်စရ့လးဖိဒီးစံးဘၣ်အီၤ, ပိာ်ခွါမ့ၢ်ဂ့ၤ,
         ပိာ်မုၣ် မ့ၢ်ဂ့ၤ, တုၤအကမၤလီၤဆီအသးလၢအကဆိၣ်ပှၤနစၤ ရံဖိအတၢ်ဆိၣ်, ဒ်သိးအကမၤလီၤဖးအသးလၢယွၤအ
         ဂီၢ်ဒီး,
         3  ဘၣ်မၤလီၤဖးအသးဒီးစပံးထံ, ဒီးသံးဧိၤဂာ် ဧိၤလီၤ. ဒီးတဘၣ်အီစပံးထံအတၤဆံၣ်ထံ, သံးအတၤ ဆံၣ်ထံဘၣ်.
         ဒီးတဘၣ်အီထံလၢစပံးသၣ်စုၣ်အသး လၢအပူၤဘၣ်, ဒီးစပံးသၣ်သံကစဲာ်မ့ၢ်ဂ့ၤ, အဃ့မ့ၢ် ဂ့ၤ, တဘၣ်အီၣ်ဘၣ်.
         4  ကယဲၢ်မုၢ်နံၤမုၢ်နၤလၢအအိၣ် လီၤဖးအသးန့ၣ် တဘၣ်အီၣ်ဘၣ်တၢ်လၢပှၤမၤဝဲလၢ စပံးသၣ်နီတမံၤ, လၢအချံပၢၢ်လၢအဖံးဘၣ်.5  ကယဲၢ်မုၢ်နံၤမုၢ်နၤဘၣ်ဃးဒီး အတၢ်ဆိၣ်လၢအက မၤလီၤဖးအသးန့ၣ် ဒီလူၤတၢ်တဘၣ်ဘၣ်အခိၣ်လိၤ ဘၣ်,
         ဘၣ်ကဲထီၣ်တၢ်စီဆှံလၢယွၤအဂီၢ်, ဘၣ်ဟ့ၣ် အခိၣ်သူဘိထီထီၣ် တုၤမုၢ်နံၤတဖၣ်လၢအမၤလီၤဖးအ သးလၢယွၤအဂီၢ်န့ၣ်ကလၢထီၣ်ပှဲၤထီၣ်ဝဲလီၤ.
         6  ဒီးက ယဲၢ်မုၢ်နံၤမုၢ်နၤလၢ အမၤလီၤဖးအသးလၢယွၤအဂီၢ်န့ၣ် တဘၣ်သုးဘူးအသးဆူတၢ်သံဘၣ်.7  လၢအပၢ်အဂီၢ်မ့ၢ်ဂ့ၤ, လၢအမိၢ်အဂီၢ်မ့ၢ်ဂ့ၤ, လၢအ ဒီပုၢ်ဝဲၢ်ခွါမ့ၢ်ဂ့ၤ, လၢအဒီပုၢ်ဝဲၢ်မုၣ်မ့ၢ်ဂ့ၤ,
         တဘၣ်မၤ တကဆှီဘၣ်အသးလၢအဝဲသ့ၣ်သံအဃိဘၣ်, အဂ့ၢ်ဒ် အံၤ, တၢ်လီၤဖးဘၣ်ဃးဒီးအကစၢ်အိၣ်လၢအလိၤလီၤ.8  ကယဲၢ်မုၢ်နံၤမုၢ်နၤလၢအလီၤဖးန့ၣ် ကကဲထီၣ်တၢ်စီ ဆှံလၢယွၤအဂီၢ်လီၤ.9  ဒီးပှၤမ့ၢ်သံသတူၢ်ကလာ်လၢအဃၢၤ, ဒီးမၤတကဆှီ ဘၣ်ဝဲအခိၣ်လီၤဖးဒီး, မုၢ်နံၤလၢအကဆှီထီၣ်န့ၣ်ဘၣ်
         လူၤအခိၣ်, မုၢ်နွံနံၤတနံၤန့ၣ်ဘၣ်လူၤအီၤလီၤ.10  ဒီးဃိးနံၤတနံၤန့ၣ် ထိၣ်လွံၢ်ဘုၣ်ခံဘ့ၣ်မ့ၢ်ဂ့ၤ, ကး က့ၣ်ဖိခံဘ့ၣ်မ့ၢ်ဂ့ၤ, ဘၣ်ဟဲစိာ်ဆူပှၤလုၢ်တၢ်အဒိၣ်အ
         အိၣ်ဖဲတၢ်အိၣ်ဖှိၣ်အဒဲအကျဲစၢၤန့ၣ်လီၤ.11  ဒီးပှၤလုၢ်တၢ်အဒိၣ်ဘၣ်လုၢ်တဘ့ၣ် လၢတၢ်လုၢ်တၢ် ဒဲးဘးအဂီၢ်, ဒီးတဘ့ၣ်လၢတၢ်လုၢ်မ့ၣ်အူအဂီၢ်,
         ဒီး ဘၣ်မၤတၢ်ပူၤဖျဲးလၢအဂီၢ် လၢပှၤအမၤကမၣ်တၢ်လၢ တၢ်သံအဃိ, ဒီးဘၣ်မၤစီဆှံအခိၣ်လၢမုၢ်တနံၤဃီလီၤ.12  ဒီးဘၣ်ပာ်စီဆှံလၢယွၤအဂီၢ် အနံၤအသီလၢအအိၣ် လီၤဖး, ဒီးဘၣ်ဟဲစိာ်သိဖိတနံၣ်ဖိလၢအတၢ်လုၢ်တၢ်
         ကမၣ်အဂီၢ်လီၤ. မ့မ့ၢ်မုၢ်နံၤမုၢ်နၤလၢ အဂံၢ်ခီၣ်ထံးတ ဖၣ်န့ၣ်ကဟါမၢ်လီၤ. အဂ့ၢ်ဒ်အံၤ, အတၢ်လီၤဖးန့ၣ်
         ဘၣ်တၢ်တကဆှီဘၣ်လီၤ.13  ဒီးအအံၤမ့ၢ် ပှၤနစၤရံဖိအတၢ်သိၣ်တၢ်သီ, ဖဲအမုၢ် နံၤမုၢ်နၤလၢအအိၣ်လီၤဖးတဖၣ်န့ၣ်ကလၢထီၣ်ပှဲၤထီၣ်,
         ဒီးပှၤကဒုးဟဲအီၤဆူ တၢ်အိၣ်ဖှိၣ်အဒဲအကျဲစၢၤ,
         14  ဒီး ဘၣ်မၤဘူၣ်အတၢ်မၤဘူၣ်ယွၤ သိဖါဖိတနံၣ်ဖိအလၢ အပှဲၤတဒုလၢတၢ်လုၢ်မ့ၣ်အူအဂီၢ်, ဒီးသိမိၢ်ဖိတနံၣ်ဖိ
         အလၢအပှဲၤတဒုလၢတၢ်လုၢ်တၢ်ဒဲးဘးအဂီၢ်, ဒီးသိဖါ အလၢအပှဲၤတဒုလၢတၢ်လုၢ်မၤဃူမၤဖိးအဂီၢ်,
         15  ဒီးနာ် တဖျၢၣ်အိၣ်ဒီးကိၣ်တအိၣ် ဒီးကိၣ်မံၣ်န့ၣ်, ကိၣ်ဘ့ၣ် ဘၣ်ဃါဃုာ်ဒီးသိ, ဒီးကိၣ်ဘ့ၣ်ဘၣ်ဘူသလါဖှူအသး
         ဒီးသိ, ဒီးအတၢ်မၤဘူၣ်ကိၣ်, ဒီးအတၢ်လုၢ်အီလီၤ.
         16  ဒီးပှၤလုၢ်တၢ်အဒိၣ် ဘၣ်ပာ်အီၤလၢယွၤအမဲာ်ညါ, ဒီးလုၢ်အတၢ်လုၢ်တၢ်ဒဲးဘး, ဒီးအတၢ်လုၢ်မ့ၣ်အူလီၤ.―17  ဒီးဘၣ်လုၢ်သိဖါ, တၢ်လုၢ်တၢ်မၤဃူမၤဖိးလၢယွၤအဂီၢ်, ဒီးနာ်တဖျၢၣ် အိၣ်ဒီးကိၣ်တအိၣ်ဒီးကိၣ်မံၣ်န့ၣ်,
         ဒီး ပှၤလုၢ်တၢ်အဒိၣ်ဘၣ်မၤဘူၣ် အတၢ်မၤဘူၣ်ကိၣ်ဒီးအ တၢ်လုၢ်အီလီၤ.18  ဒီးပှၤနစၤရံဖိ ဘၣ်လူၤအခိၣ်ဘၣ်ဃးဒီးအအိၣ်လီၤ ဖးဖဲတၢ်အိၣ်ဖှိၣ်အဒဲအကျဲစၢၤ, ဒီးဘၣ်ဟံးန့ၢ်အခိၣ်သူ
         ဘၣ်ဃးဒီးအအိၣ်လီၤဖး, ဒီးဒၢနုာ်အီၤလၢမ့ၣ်အူပူၤလၢ အအိၣ်လၢတၢ်လုၢ်မၤဃူမၤဖိးအဖီလာ်လီၤ.19  ဒီးပှၤလုၢ်တၢ်အဒိၣ် ဘၣ်ဟံးန့ၢ်သိဖါ အဖံဘၣ်ခိၣ် လၢအချီအသး, ဒီးကိၣ်တအိၣ်ဘၣ်ဒီးကိၣ်မံၣ်တဘ့ၣ်
         လၢနာ်ပူၤ, ဒီးကိၣ်တအိၣ်ဘၣ်ဒီးကိၣ်မံၣ်ဘူသလါတ ဘ့ၣ်, ဒီးဘၣ်ပာ်အီၤလၢပှၤနစၤရံဖိအစုပူၤလၢအခိၣ်သူ
         ဘၣ်ဃးဒီးအအိၣ်လီၤဖးန့ၢ်လူၤအသးအလီၢ်ခံလီၤ.20  ဒီးပှၤလုၢ်တၢ်အဒိၣ် ဘၣ်ဝၢ်အီၤလၢတၢ်ဝၢ်လၢယွၤအ မဲာ်ညါလီၤ. အဝဲန့ၣ်မ့ၢ်တၢ်စီဆှံလၢပှၤလုၢ်တၢ်အဒိၣ်
         အဂီၢ်, ဒီးသးနါပှၢ်ဝၢ်, ဒီးဖံဘၣ်ခိၣ်ဝံၢ်စ့ၢ်ကီးလီၤ. လၢ ခံက့ၤဒီးပှၤနစၤရံဖိကအီဘၣ်စပံးထံလီၤ.21  အဝဲန့ၣ်မ့ၢ်တၢ်သိၣ်တၢ်သီဘၣ်ဃးဒီး ပှၤနစၤရံဖိလၢ အဆိၣ်လီၤအသးန့ၣ်, ဒီးအတၢ်မၤဘူၣ်ယွၤလၢအအိၣ်
         လီၤဖးတၢ်အဂီၢ်လၢအစုချုးန့ၢ်ဝဲအဖီခိၣ်လီၤ. ဒ်တၢ်ဆိၣ် လၢအထးခိၣ်ဆိၣ်တၢ်အသိးန့ၣ် ဘၣ်မၤဒ်န့ၣ်အသိး,
         ဒ် တၢ်သိၣ်တၢ်သီဘၣ်ဃးဒီးအအိၣ်လီၤဖးအသိးန့ၣ်လီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         22  ကတိၤ တၢ်ဒီးစီၤအၤဟရိၣ်ဒီးအဖိခွါတဖၣ်ဒီးစံး, သုဘၣ်ဆိၣ် ဂ့ၤပှၤအံၣ်စရ့လးဖိဒ်အံၤ, စံးဘၣ်အီၤ,24  မ်ယွၤဆိၣ်ဂ့ၤနၤ, ဒီးကွၢ်က့ၤနၤတက့ၢ်.25  မ်ယွၤဒုးကပီၤနၤလၢအမဲာ်, ဒီးဒုးဘၣ်နၤလၢအဘျုး အဖှိၣ်တက့ၢ်.26  မ်ယွၤပာ်ထီၣ်အမဲာ်လၢနလိၤ, ဒီးဟ့ၣ်လီၤနၤလၢတၢ် ဃူတၢ်ဖိးတက့ၢ်.27  ဒီးဘၣ်ပာ်တမံၤလၢပှၤအံၣ်စရ့လးဖိအလိၤ, ဒီးယ ကဆိၣ်ဂ့ၤအီၤလီၤ.

၇71  ဒီးမုၢ်တနံၤလၢစီၤမိၤရှ့သူၣ်ထီၣ်တၢ်အိၣ်အလီၢ်, ဒီးဖှူ အီၤ, ဒီးမၤစီဆှံအီၤ, ဒီးအတၢ်ဖိတၢ်လံၤခဲလၢာ်,
         ဒီးတၢ် လုၢ်လီၢ်, ဒီးအတၢ်ဖိတၢ်လံၤခဲလၢာ်, ဒီးဖှူအီၤ, ဒီးမၤစီ ဆှံအီၤဝံၤဒီး,
         2  တၢ်မၤအသးလၢပှၤအံၣ်စရ့လးဖိအပဒိၣ် တဖၣ်, အပၢ်အဟံၣ်အခိၣ်တဖၣ်လၢအမ့ၢ်ပှၤအဒူၣ်တ ဖၣ်အပဒိၣ်,
         ဒီးအိၣ်ဝဲလၢပှၤဘၣ်တၢ်ဂံၢ်အီၤအဖီခိၣ်န့ၣ် မၤဘူၣ်တၢ်လီၤ.
         3  ဒီးဟဲစိာ်အတၢ်မၤဘူၣ်ဆူယွၤအမဲာ် ညါ, လ့ၣ်ကဟၣ်အိၣ်ဒီးအဒၢဃုဆိ, ဒီးဂီၤဖံးတဆံခံ ဒု, ပဒိၣ်ခံဂၤလ့ၣ်ကဟၣ်တဆိ,
         ဒီးပဒိၣ်တဂၤဂီၤဖံးတ ဒုလီၤ. ဒီးပှၤဟဲစိာ်အီၤဆူတၢ်အိၣ်အလီၢ်အမဲာ်ညါလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         4  ဟံးန့ၢ် လၢအီၤဒ်သိးအကမၤတၢ်အိၣ်ဖှိၣ်အဒဲ အကုၢ်အပှၤအ တၢ်မၤန့ၣ်တက့ၢ်. ဒီးနဘၣ်ဟ့ၣ်လီၤအီၤလၢပှၤလ့ၤဝံဖိ
         တဖၣ်, ဒ်အတၢ်မၤအသိးကိးဂၤဒဲးလီၤ.6  ဒီးစီၤမိၤရှ့ဟံးန့ၢ်လ့ၣ်ကဟၣ်, ဒီးဂီၤဖံးတဖၣ်န့ၣ်, ဒီး ဟ့ၣ်လီၤအီၤလၢပှၤလ့ၤဝံဖိလီၤ.7  ဒီးလ့ၣ်ကဟၣ်ခံဆိ, ဒီးဂီၤဖံးလွံၢ်ဒုန့ၣ်ဟ့ၣ်လီၤဝဲလၢ စီၤက့ရၡိၣ်အဖိခွါတဖၣ်, ဒ်အမၤတၢ်အသိးန့ၣ်လီၤ.8  ဒီးလ့ၣ်ကဟၣ်လွံၢ်ဆိ, ဒီးဂီၤဖံးဃိးဒုန့ၣ် ဟ့ၣ်လီၤဝဲ လၢစီၤမရၤရံၤအဖိခွါ, ဒ်အမၤတၢ်အသိးလၢပှၤလုၢ်တၢ်
         အဒိၣ်စီၤအၤဟရိၣ်အဖိခွါစီၤအံသမၢ်အစုပူၤလီၤ.9  မ့မ့ၢ်စီၤကဃးအဖိခွါတဖၣ်န့ၣ် တဟ့ၣ်လီၤဘၣ်အီၤ လၢတၢ်ဘၣ်. အဂ့ၢ်ဒ်အံၤ, တၢ်ဘၣ်ဃးဒီးတၢ်အလီၢ်
         စီဆှံလၢအဘၣ်ယိး လၢအဖံဘၣ်ခိၣ်န့ၣ်မ့ၢ်အဝဲသ့ၣ် အတၢ်မၤလီၤ.10  ဒီးပဒိၣ်တဖၣ်န့ၣ်မၤဘူၣ်တၢ်လၢ တၢ်ပာ်စီဆှံတၢ် လုၢ်လီၢ်အဂီၢ်, မုၢ်တနံၤလၢအဘၣ်ဖှူအသး, ဒီးပဒိၣ်တ
         ဖၣ်မၤဘူၣ်အတၢ်မၤဘူၣ်လၢတၢ်လုၢ်လီၢ်အမဲာ်ညါလီၤ.11  ဒီးယွၤစံးဘၣ်စီၤမိၤရှ့, ဘၣ်မၤဘူၣ်အတၢ်မၤဘူၣ်လၢ တၢ်ပာ်စီဆှံတၢ်လုၢ်လီၢ်အဂီၢ်န့ၣ်ပဒိၣ်တဂၤတနံၤ,
         ပ ဒိၣ်တဂၤတနံၤစုာ်စုာ်လီၤ.12  ဒီးပှၤလၢအမၤဘူၣ် အတၢ်မၤဘူၣ်လၢမုၢ်ခီၣ်ထံးန့ၣ် မ့ၢ်ယူဒၤအဒူၣ်ဖိစီၤဧမံၤနဒးအဖိခွါစီၤနၤဃၡိၣ်လီၤ.
         13  ဒီး အတၢ်မၤဘူၣ်န့ၣ် မ့ၢ်သီတ့ၤစ့တဘ့ၣ်လီၤတယၢၢ်ၡက့ လးတကယၤသၢဆံ, သလၢစ့တဖျၢၣ်လီၤတယၢၢ်ၡက့
         လးနွံဆံ, ဒ်လီၢ်စီဆှံအၡက့လးအသိးန့ၣ်, ပှဲၤဝဲခံမံၤ လိာ်ဒီးကိၣ်ကမူၣ်ဃါဃုာ်ဒီး သိလၢတၢ်မၤဘူၣ်ကိၣ်
         အဂီၢ်,
         14  နီၣ်တၢၤထူတဘ့ၣ်လီၤတယၢၢ်ၡက့လးတဆံ ပှဲၤဝဲဒီးတၢ်နၢမူဆိၣ်ကဲၤ,
         15  ဂီၤဖံးဖါဖိတဒု, သိဖါတဒု, သိဖိတနံၣ်ဖိတဒုလၢတၢ်လုၢ်မ့ၣ်အူအဂီၢ်,
         16  မဲာ်တဲးလဲး ဖိတဒုလၢတၢ်လုၢ်တၢ်ဒဲးဘးအဂီၢ်,
         17  ဒီးဂီၤဖံးဖါခံဒု, သိ ဖါယဲၢ်ဒု, မဲာ်တဲးလဲးဖါယဲၢ်ဒု,― သိဖိတနံၣ်ဖိယဲၢ်ဒုလၢ တၢ်လုၢ်မၤဃူမၤဖိးအဂီၢ်လီၤ.
         အန့ၣ်မ့ၢ်စီၤဧမၤနဒးအဖိ ခွါစီၤနၤဃၡိၣ်အတၢ်မၤဘူၣ်လီၤ.18  ခံနံၤတနံၤန့ၣ်ပှၤယံးစၣ်ကၢ်ဖိအပဒိၣ် စီၤစူဧၢ်အဖိခွါ စီၤနၤသန့လး, မၤဘူၣ်တၢ်လီၤ.
         19  မၤဘူၣ်အတၢ်မၤ ဘူၣ်လၢသီတ့ၤစ့တဘ့ၣ်လီၤတယၢၢ်ၡက့လးတကယၤ သၢဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ် လီၢ်စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ်က မူၣ်ဃါဃုာ်ဒီးသိလၢတၢ်မၤဘူၣ်ကိၣ်အဂီၢ်,
         20  နီၣ်တၢၤ ထူတဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ်နၢမူ ဆိၣ်ကဲၤ,
         21  ဂီၤဖံးဖါဖိတဒု, သိဖါတဒု, သိဖိတနံၣ်ဖိ တဒုလၢတၢ်လုၢ်မ့ၣ်အူအဂီၢ်,
         22  မဲာ်တဲးလဲးဖိတဒုလၢ တၢ်လုၢ်တၢ်ဒဲးဘးအဂီၢ်,
         23  ဒီးဂီၤဖံးဖါခံဒု, သိဖါယဲၢ် ဒု, မဲာ်တဲးလဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ် လုၢ်မၤဃူမၤဖိးအဂီၢ်လီၤ.
         အဝဲန့ၣ်မ့ၢ်စီၤစူဧၢ်အဖိခွါစီၤ နၤသန့လးအတၢ်မၤဘူၣ်လီၤ.24  သၢနံၤတနံၤန့ၣ် ပှၤစဘူလိၣ်ဖိအပဒိၣ်စီၤဃ့လူၣ်အဖိ ခွါစီၤအလံအာ်, မၤဘူၣ်တၢ်လီၤ.
         25  အတၢ်မၤဘူၣ်န့ၣ် မ့ၢ်သီတ့ၤစ့တဘ့ၣ် လီၤတယၢၢ်ၡက့လးတကယၤသၢ ဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ်လီၢ် စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ်ကမူၣ် ဃါဃုာ်ဒီးသိလၢတၢ်မၤဘူၣ်ကိၣ်အဂီၢ်,
         26  နီၣ်တၢၤထူ တဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ်နၢမူဆိၣ် ကဲၤ,
         27  ဂီၤဖံးဖါဖိတဒု, သိဖါတဒု, သိဖိတနံၣ်ဖိတ ဒုလၢတၢ်လုၢ်မ့ၣ်အူအဂီၢ်,
         28  မဲာ်တဲးလဲးဖိတဒုလၢတၢ် လုၢ်တၢ်ဒဲးဘးအဂီၢ်,
         29  ဒီးဂီၤဖံးဖါခံဒု, သိဖါယဲၢ်ဒု, မဲာ်တဲးလဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ်လုၢ်မၤ ဃူမၤဖိးအဂီၢ်လီၤ.
         အဝဲန့ၣ်မ့ၢ်စီၤဃ့လူၣ်အဖိခွါစီၤအ လံအာ်အတၢ်မၤဘူၣ်လီၤ.30  လွံၢ်နံၤတနံၤန့ၣ် ပှၤရူၤဘ့ၣ်ဖိအပဒိၣ်စီၤၡဒ့အူၢ်အဖိ ခွါစီၤအလံစူၢ်, မၤဘူၣ်တၢ်လီၤ.
         31  အတၢ်မၤဘူၣ်န့ၣ်မ့ၢ် သီတ့ၤစ့တဘ့ၣ်လီၤတယၢၢ်ၡက့လးတကယၤသၢဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ်လီၢ်စီဆှံ အၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ်ကမူၣ်ဃါ ဃုာ်ဒီးသိလၢတၢ်မၤဘူၣ်ကိၣ်အဂီၢ်,
         32  နီၣ်တၢၤထူတ ဘ့ၣ်လီၤတယၢၢ်ၡက့လးတဆံပှဲၤဝဲဒီးတၢ်နၢမူဆိၣ်ကဲၤ,33  ဂီၤဖံးဖါဖိတဒု, သိဖါတဒု, သိဖိတနံၣ်ဖိတဒုလၢတၢ် လုၢ်မ့ၣ်အူအဂီၢ်,
         34  မဲာ်တဲးလဲးဖိတဒုလၢတၢ်လုၢ်တၢ်ဒဲး ဘးအဂီၢ်,
         35  ဒီးဂီၤဖံးဖါခံဒု, သိဖါယဲၢ်ဒု, မဲာ်တဲးလဲး ဖါယဲၢ်ဒု, သိဖိတနံၣ်ဖိယဲၢ်ဒု, လၢတၢ်လုၢ်မၤဃူမၤဖိး
         အဂီၢ်လီၤ. အဝဲန့ၣ်မ့ၢ်စီၤၡဒ့အူၢ်အဖိခွါစီၤအလံစူၢ်အ တၢ်မၤဘူၣ်လီၤ.36  ယဲၢ်နံၤတနံၤန့ၣ် ပှၤစူၤမ့းအိၣ်ဖိအပဒိၣ်စီၤစူၤရံၡးဒံၤ အဖိခွါစီၤၡလူမံၤအ့လး, မၤဘူၣ်တၢ်လီၤ.
         37  အတၢ်မၤ ဘူၣ်န့ၣ်မ့ၢ်သီတ့ၤစ့တဘ့ၣ် လီၤတယၢၢ်ၡက့လးတက ယၤသၢဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ်လီၢ်စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ် ကမူၣ်ဃါဃုာ်ဒီးသိ လၢတၢ်မၤဘူၣ်ကိၣ်အဂီၢ်,
         38  နီၣ် တၢၤထူတဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ် နၢမူဆိၣ်ကဲၤ,
         39  ဂီၤဖံးဖါဖိတဒု, သိဖိတဒု, သိဖိတ နံၣ်ဖိတဒုလၢတၢ်လုၢ်မ့ၣ်အူအဂီၢ်,
         40  မဲာ်တဲးလဲးဖိတဒု လၢတၢ်လုၢ်တၢ်ဒဲးဘးအဂီၢ်,
         41  ဒီးဂီၤဖံးဖါခံဒု, သိဖါ ယဲၢ်ဒု, မဲာ်တဲးလဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ် လုၢ်မၤဃူမၤဖိးအဂီၢ်လီၤ.
         အဝဲန့ၣ်မ့ၢ်စီၤစူၤရံၡးဒံၤအဖိ ခွါစီၤၡလူမံၤအ့လးအတၢ်မၤဘူၣ်လီၤ.42  ဃုနံၤတနံၤန့ၣ် ပှၤကးဖိအပဒိၣ်စီၤဒဧူၤအ့လးအဖိခွါ စီၤအ့လယၤစာ်, မၤဘူၣ်တၢ်လီၤ.
         43  အတၢ်မၤဘူၣ်န့ၣ် မ့ၢ်သီတ့ၤစ့တဘ့ၣ် လီၤတယၢၢ်ၡက့လးတကယၤသၢ ဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ်လီၢ် စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ်ကမူၣ် ဃါဃုာ်ဒီးသိလၢတၢ်မၤဘူၣ်ကိၣ်အဂီၢ်,
         44  နီၣ်တၢၤထူ တဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ်နၢမူဆိၣ် ကဲၤ,
         45  ဂီၤဖံးဖါဖိတဒု, သိဖိတဒု, သိဖိတနံၣ်ဖိတဒု လၢတၢ်လုၢ်မ့ၣ်အူအဂီၢ်,
         46  မဲာ်တဲးလဲးဖိတဒုလၢတၢ်လုၢ် တၢ်ဒဲးဘးအဂီၢ်,
         47  ဒီးဂီၤဖံးဖါခံဒု, သိဖါယဲၢ်ဒု, မဲာ်တဲး လဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ်လုၢ်မၤဃူမၤဖိး
         အဂီၢ်လီၤ. အဝဲန့ၣ်မ့ၢ်စီၤဒဧူၤအ့လးအဖိခွါစီၤအ့လယၤ စာ်အတၢ်မၤဘူၣ်လီၤ.48  နွံနံၤတနံၤန့ၣ် ပှၤအ့ဖရဲၣ်ဖိအပဒိၣ်စီၤဧးမံၤဟူးအဖိ ခွါစီၤအလံၡမၤ, မၤဘူၣ်တၢ်လီၤ.
         49  အတၢ်မၤဘူၣ်န့ၣ် မ့ၢ်သီတ့ၤစ့တဘ့ၣ် လီၤတယၢၢ်ၡက့လးတကယၤသၢ ဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ်လီၢ် စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ်ကမူၣ် ဃါဃုာ်ဒီးသိလၢတၢ်မၤဘူၣ်ကိၣ်အဂီၢ်,
         50  နီၣ်တၢၤထူ တဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ်နၢမူဆိၣ် ကဲၤ,
         51  ဂီၤဖံးဖါဖိတဒု, သိဖိတဒု, သိဖိတနံၣ်ဖိတဒု လၢတၢ်လုၢ်မ့ၣ်အူအဂီၢ်,
         52  မဲာ်တဲးလဲးဖိတဒုလၢတၢ်လုၢ် တၢ်ဒဲးဘးအဂီၢ်,
         53  ဒီးဂီၤဖံးဖါခံဒု, သိဖါယဲၢ်ဒု, မဲာ်တဲး လဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ်လုၢ်မၤဃူမၤဖိး
         အဂီၢ်လီၤ. အဝဲန့ၣ်မ့ၢ်စီၤဧးမံၤဟူးအဖိခွါစီၤအလံၡမၤ အတၢ်မၤဘူၣ်လီၤ.54  ဃိးနံၤတနံၤန့ၣ် ပှၤမနၤရှ့ၤဖိအပဒိၣ် စီၤပဒၤစူၢ်အ ဖိခွါစီၤကမၤလ့လး, မၤဘူၣ်တၢ်လီၤ.
         55  အတၢ်မၤဘူၣ် န့ၣ်မ့ၢ်သီတ့ၤစ့တဘ့ၣ် လီၤတယၢၢ်ၡက့လးတကယၤ သၢဆံ, သလၢစ့တဖျၢၣ် လီၤတယၢၢ်ၡက့လးနွံဆံ,
         ဒ်လီၢ်စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ် ကမူၣ်ဃါဃုာ်ဒီးသိ လၢတၢ်မၤဘူၣ်ကိၣ်အဂီၢ်,
         56  နီၣ် တၢၤထူတဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ် နၢမူဆိၣ်ကဲၤ,
         57  ဂီၤဖံးဖါဖိတဒု, သိဖိတဒု, သိဖိတ နံၣ်ဖိတဒုလၢတၢ်လုၢ်မ့ၣ်အူအဂီၢ်,
         58  မဲာ်တဲးလဲးဖိတဒု လၢတၢ်လုၢ်တၢ်ဒဲးဘးအဂီၢ်,
         59  ဒီးဂီၤဖံးဖါခံဒု, သိဖါ ယဲၢ်ဒု, မဲာ်တဲးလဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ် လုၢ်မၤဃူမၤဖိးအဂီၢ်လီၤ.
         အဝဲန့ၣ်မ့ၢ် စီၤပဒၤစူၢ်အဖိခွါ စီၤကမၤလ့လးအတၢ်မၤဘူၣ်လီၤ.60  ခွံနံၤတနံၤန့ၣ် ပှၤဘံၣ်ယၤမံၣ်ဖိအပဒိၣ်စီၤကံးဒဧိနံၤ အဖိခွါစီၤအဘံဒၣ်, မၤဘူၣ်တၢ်လီၤ.
         61  အတၢ်မၤဘူၣ် န့ၣ်မ့ၢ်သီတ့ၤစ့တဘ့ၣ် လီၤတယၢၢ်ၡက့လးတကယၤ သၢဆံ, သလၢစ့တဖျၢၣ် လီၤတယၢၢ်ၡက့လးနွံဆံ,
         ဒ်လီၢ်စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ် ကမူၣ်ဃါဃုာ်ဒီးသိ လၢတၢ်မၤဘူၣ်ကိၣ်အဂီၢ်,
         62  နီၣ် တၢၤထူတဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ် နၢမူဆိၣ်ကဲၤ,
         63  ဂီၤဖံးဖါဖိတဒု, သိဖိတဒု, သိဖိတ နံၣ်ဖိတဒုလၢတၢ်လုၢ်မ့ၣ်အူအဂီၢ်,
         64  မဲာ်တဲးလဲးဖိတဒု လၢတၢ်လုၢ်တၢ်ဒဲးဘးအဂီၢ်,
         65  ဒီးဂီၤဖံးဖါခံဒု, သိဖါ ယဲၢ်ဒု, မဲာ်တဲးလဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ် လုၢ်မၤဃူမၤဖိးအဂီၢ်လီၤ.
         အဝဲန့ၣ်မ့ၢ်စီၤကံးဒဧိနံၤအဖိ ခွါစီၤအဘံဒၣ်အတၢ်မၤဘူၣ်လီၤ.66  ဆံဆဲၣ်နံၤတနံၤန့ၣ် ပှၤဒၣ်ဖိအပဒိၣ်စီၤဧးမံၤၡးဒံၤအ ဖိခွါစီၤအဃံၤဧ့စ့ၢ်မၤဘူၣ်တၢ်လီၤ.
         67  အတၢ်မၤဘူၣ်န့ၣ် မ့ၢ်သီတ့ၤစ့တဘ့ၣ် လီၤတယၢၢ်ၡက့လးတကယၤသၢ ဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ်လီၢ် စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ်ကမူၣ် ဃါဃုာ်ဒီးသိလၢတၢ်မၤဘူၣ်ကိၣ်အဂီၢ်,
         68  နီၣ်တၢၤထူ တဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ်နၢမူဆိၣ် ကဲၤ,
         69  ဂီၤဖံးဖါဖိတဒု, သိဖိတဒု, သိဖိတနံၣ်ဖိတဒု လၢတၢ်လုၢ်မ့ၣ်အူအဂီၢ်,
         70  မဲာ်တဲးလဲးဖိတဒုလၢတၢ်လုၢ် တၢ်ဒဲးဘးအဂီၢ်,
         71  ဒီးဂီၤဖံးဖါခံဒု, သိဖါယဲၢ်ဒု, မဲာ်တဲး လဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ်လုၢ်မၤဃူမၤဖိး
         အဂီၢ်လီၤ. အဝဲန့ၣ်မ့ၢ်စီၤဧးမံၤၡးဒံၤအဖိခွါစီၤအဃံၤဧ့စ့ၢ် အတၢ်မၤဘူၣ်လီၤ.72  တဆံတနံၤအနံၤန့ၣ် ပှၤအၤရှ့ၢ်ဖိအပဒိၣ်စီၤဧးကရၣ် အဖိခွါစီၤပးကံၤအ့လးမၤဘူၣ်တၢ်လီၤ.
         73  အတၢ်မၤဘူၣ် န့ၣ်မ့ၢ်သီတ့ၤစ့တဘ့ၣ် လီၤတယၢၢ်ၡက့လးတကယၤ သၢဆံ, သလၢစ့တဖျၢၣ် လီၤတယၢၢ်ၡက့လးနွံဆံ,
         ဒ်လီၢ်စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ် ကမူၣ်ဃါဃုာ်ဒီးသိ လၢတၢ်မၤဘူၣ်ကိၣ်အဂီၢ်,
         74  နီၣ် တၢၤထူတဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ် နၢမူဆိၣ်ကဲၤ,
         75  ဂီၤဖံးဖါဖိတဒု, သိဖိတဒု, သိဖိတ နံၣ်ဖိတဒုလၢတၢ်လုၢ်မ့ၣ်အူအဂီၢ်,
         76  မဲာ်တဲးလဲးဖိတဒု လၢတၢ်လုၢ်တၢ်ဒဲးဘးအဂီၢ်,
         77  ဒီးဂီၤဖံးဖါခံဒု, သိဖါ ယဲၢ်ဒု, မဲာ်တဲးလဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ် လုၢ်မၤဃူမၤဖိးအဂီၢ်လီၤ.
         အဝဲန့ၣ်မ့ၢ်စီၤဧးကရၣ်အဖိ ခွါစီၤပးကံၤအ့လးအတၢ်မၤဘူၣ်လီၤ.78  တဆံခံနံၤတနံၤန့ၣ် ပှၤနးသၤလံပဒိၣ်စီၤဧ့နၣ်အဖိခွါ စီၤအဃံရၤ, မၤဘူၣ်တၢ်လီၤ.
         79  အတၢ်မၤဘူၣ်န့ၣ်မ့ၢ် သီတ့ၤစ့တဘ့ၣ် လီၤတယၢၢ်ၡက့လး တကယၤသၢ ဆံ, သလၢစ့တဖျၢၣ်လီၤတယၢၢ်ၡက့လးနွံဆံ,
         ဒ်လီၢ် စီဆှံအၡက့လးအသိးန့ၣ်, ပှဲၤဝဲခံမံၤလိာ်ဒီးကိၣ်ကမူၣ် ဃါဃုာ်ဒီးသိလၢတၢ်မၤဘူၣ်ကိၣ်အဂီၢ်,
         80  နီၣ်တၢၤထူ တဘ့ၣ်လီၤတယၢၢ်ၡက့လးတဆံ, ပှဲၤဝဲဒီးတၢ်နၢမူဆိၣ် ကဲၤ,
         81  ဂီၤဖံးဖါဖိတဒု, သိဖိတဒု, သိဖိတနံၣ်ဖိတဒု လၢတၢ်လုၢ်မ့ၣ်အူအဂီၢ်,
         82  မဲာ်တဲးလဲးဖိတဒုလၢတၢ်လုၢ် တၢ်ဒဲးဘးအဂီၢ်,
         83  ဒီးဂီၤဖံးဖါခံဒု, သိဖါယဲၢ်ဒု, မဲာ်တဲး လဲးဖါယဲၢ်ဒု, သိဖိတနံၣ်ဖိယဲၢ်ဒုလၢတၢ်လုၢ်မၤဃူမၤဖိး
         အဂီၢ်လီၤ. အဝဲန့ၣ်မ့ၢ်စီၤဒဧူၤအ့လးအဖိခွါစီၤအ့လယၤ စာ်အတၢ်မၤဘူၣ်လီၤ.84  အဝဲန့ၣ်မ့ၢ်တၢ်ပာ်စီဆှံတၢ်လုၢ်လီၢ်, လၢမုၢ်နံၤလၢအ ဘၣ်တၢ်ဖှူအီၤလၢ ပှၤအံၣ်စရ့လးဖိအပဒိၣ်တဆံခံဂၤ
         လီၤ. သီတ့ၤစ့တဆံခံဘ့ၣ်, သလၢစ့တဆံခံဖျၢၣ်, နီၣ် တၢၤထူတဆံခံဘ့ၣ်,
         85  သီတ့ၤစ့တဘ့ၣ်လီၤတယၢၢ်ၡက့ လးတကယၤသၢဆံစုာ်စုာ်, သလၢတဖျၢၣ်နွံဆံစုာ်စုာ် လီၤ. သီတ့ၤစ့ဒီးသလၢစ့ခဲလၢာ်လီၤတယၢၢ်ၡက့လးခံ
         ကထိဒီးလွံၢ်ကယၤဒ်လီၢ်စီဆှံအၡက့လးအသိးန့ၣ်လီၤ.86  နီၣ်တၢၤထူန့ၣ်အိၣ်တဆံခံဘ့ၣ်ပှဲၤဒီး တၢ်နၢမူဆိၣ် ကဲၤ, တဘ့ၣ်ဆံဆဲၣ်ၡက့လး, တဘ့ၣ်ဆံဆဲၣ်ၡက့လး
         ဒ်လီၢ်စီဆှံ အၡက့လးအသိးန့ၣ်လီၤ. နီၣ်တၢၤထူခဲ လၢာ်မ့ၢ်ၡက့လးတကယၤဒီးခံဆံလီၤ.87  ကယဲၢ်ဂီၤဖံးဖါ လၢတၢ်လုၢ်မ့ၣ်အူအဂီၢ်န့ၣ်မ့ၢ်တဆံ ခံဒု, သိဖါတဆံခံဒု, သိဖိတနံၣ်ဖိတဆံခံဒု,
         အိၣ်ဒီး အတၢ်မၤဘူၣ်ကိၣ်လီၤ. ဒီးမဲာ်တဲးလဲးဖိ လၢတၢ်လုၢ် တၢ်ဒဲးဘးအဂီၢ်န့ၣ်အိၣ်တဆံခံဒုလီၤ.88  ဒီးကယဲၢ်ဂီၤဖံးလၢတၢ်လုၢ်မၤဃူမၤဖိးအဂီၢ်န့ၣ် မ့ၢ်ခံ ဆံလွံၢ်ဒု, သိဖါဃုဆံ, မဲာ်တဲးလဲးဖါဃုဆံ,
         သိဖိတ နံၣ်ဖိဃုဆံလီၤ. အဝဲန့ၣ်မ့ၢ်တၢ်ပာ်စီဆှံတၢ်လုၢ်လီၢ်လၢ အဘၣ်တၢ်ဖှူအသးအလီၢ်ခံန့ၣ်လီၤ.89  ဒီးတုၤစီၤမိၤရှ့လဲၤနုာ်လၢတၢ်အိၣ်ဖှိၣ်အဒဲပူၤ, ဒ်သိး အကကတိၤတၢ်ဒီးအီၤဒီး, နၢ်ဟူဝဲလၢတၢ်ကလုၢ်က
         တိၤတၢ်ဒီးအီၤ လၢတၢ်မၤပူၤဖျဲးအလီၢ်အဖီခိၣ် လၢအ အိၣ်လၢတၢ်အၢၣ်လီၤအီလီၤအတလါအဖီခိၣ် လၢခ့ရူာ်
         ခံဂၤအဘၢၣ်စၢၤ, ဒီးကတိၤဝဲဒီးအီၤလီၤ.

၈81  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― ကတိၤ တၢ်ဒီးစီၤအၤဟရိၣ်, ဒီးစံးဘၣ်အီၤ, တုၤနဒွဲၣ်ထီၣ်မ့ၣ်
         အူဒၢဒီး, မ့ၣ်အူဒၢနွံဖျၢၣ်ဘၣ်ကပီၤထီၣ်သဃီၤဒီးမ့ၣ် အူဒၢမိၢ်ပှၢ်လီၤ.3  ဒီးစီၤအၤဟရိၣ်မၤဝဲဒ်န့ၣ်လီၤ. ဒွဲၣ်ထီၣ်မ့ၣ်အူဒၢသ ဃီၤဒီးမ့ၣ်အူဒၢမိၢ်ပှၢ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.4  ဒီးမ့ၣ်အူဒၢမိၢ်ပှၢ်န့ၣ် မ့ၢ်ထူပိာ်အသးလီၤပၢၢ်လၢအ ဘိ, ပၢၢ်လၢအဖီမ့ၢ်တၢ်ပိာ်အသးလီၤ. ဒ်တၢ်အဒိအ
         တဲာ်လၢယွၤဒုးနဲၣ်စီၤမိၤရှ့အသိးန့ၣ်, မၤမ့ၣ်အူဒၢမိၢ်ပှၢ် ဒ်န့ၣ်သိးလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         5  ဟံးန့ၢ် ပှၤလ့ၤဝံဖိလၢပှၤအံၣ်စရ့လးဖိအကျါ, ဒီးမၤကဆှီထီၣ် အီၤတက့ၢ်.
         7  ဒီးဒ်သိးနကမၤကဆှီထီၣ်အီၤဒီးနဘၣ် မၤအီၤဒ်အံၤ, ဖှံထံကဆှီလၢအလိၤ, ဒီးမ်အလူၤအ ဆူၣ်လၢအညၣ်လိၤဒီဂၤညါ,
         ဒီးဆှုၣ်အကူအသိး, ဒီး မၤကဆှီထီၣ်အသးတက့ၢ်.
         8  ဒီးမ်အဟံးန့ၢ်ဂီၤဖံးဖိတ ဒုဒီးအတၢ်မၤဘူၣ်ကိၣ်, ကိၣ်ကမူၣ်ဃါဃုာ်အသးဒီး သိန့ၣ်တက့ၢ်. ဒီးနဘၣ်ဟံးန့ၢ်ဂီၤဖံးဖိခံဒုတဒုလၢတၢ်
         လုၢ်တၢ်ဒဲးဘးအဂီၢ်လီၤ.9  ဒီးနဘၣ်ဟဲစိာ်ပှၤလ့ၤဝံဖိ ဆူတၢ်အိၣ်ဖှိၣ်အဒဲအမဲာ် ညါ, ဒီးဒုးအိၣ်ဖှိၣ်ပှၤအံၣ်စရ့လးဖိ
         အတၢ်အိၣ်ဖှိၣ်ခဲ လၢာ်လီၤ.10  ဒီးနဘၣ်ပာ်လီၤပှၤလ့ၤဝံဖိလၢယွၤအမဲာ်ညါဒီး ပှၤ အံၣ်စရ့လးဖိဘၣ်ပာ်အစုလၢပှၤလ့ၤဝံဖိအလိၤလီၤ.11  ဒီးစီၤအၤဟရိၣ် ဘၣ်ဝၢ်ပှၤလ့ၤဝံဖိလၢယွၤအမဲာ်ညါ, ပှၤအံၣ်စရ့လးဖိအတၢ်ဝၢ်, ဒ်သိးအကမၤယွၤအကုၢ်အ
         ပှၤအတၢ်မၤဒီးအိၣ်ဝဲလီၤ.12  ဒီးပှၤလ့ၤဝံဖိ ဘၣ်ပာ်အစုလၢဂီၤဖံးဖါအခိၣ်တဖၣ်, ဒီးနဘၣ်လုၢ်ယွၤလၢတဒုလၢ တၢ်လုၢ်တၢ်ဒဲးဘးအဂီၢ်,
         ဒီးတဒုလၢတၢ်လုၢ်မ့ၣ်အူအဂီၢ်, ဒ်သိးအကမၤတၢ်ပူၤ ဖျဲးလၢပှၤလ့ၤဝံဖိအဂီၢ်လီၤ.13  ဒီးနဘၣ်ပာ်ပှၤလ့ၤဝံဖိလၢ စီၤအၤဟရိၣ်အမဲာ်ညါ, ဒီးလၢအဖိခွါတဖၣ်အမဲာ်ညါ, ဒီးဝၢ်အီၤလၢ တၢ်ဝၢ်
         လၢယွၤအဂီၢ်လီၤ.14  ဒီးနဘၣ်နီၤဖးပှၤလ့ၤဝံဖိလၢ ပှၤအံၣ်စရ့လးဖိအကျါ, ဒီးပှၤလ့ၤဝံဖိကကဲထီၣ်ယတၢ်လီၤ.15  လၢခံက့ၤဒီးပှၤလ့ၤဝံဖိဘၣ်လဲၤနုာ်ဒ်သိး အကမၤတၢ် အိၣ်ဖှိၣ်အဒဲအတၢ်မၤလီၤ. ဒီးနဘၣ်မၤကဆှီထီၣ်အီၤ
         ဒီးဝၢ်အီၤလၢတၢ်ဝၢ်လီၤ.16  အဂ့ၢ်ဒ်အံၤ, အဝဲသ့ၣ်တဖၣ်န့ၣ်ဘၣ်တၢ်ဟ့ၣ်လီၤအီၤ သပှၢ်တၢၢ်လၢယၤလၢ ပှၤအံၣ်စရ့လးဖိအကျါလၢပှၤ
         လၢအအိးထီၣ်ပှၤအဒၢလီၢ်ခဲလၢာ်အလီၢ်လီၤ. ယဟံး န့ၢ်လံအီၤလၢယဂီၢ်လၢကယဲၢ်ပှၤဝဲၢ်ကိ လၢပှၤအံၣ်စရ့
         လးဖိအကျါအလီၢ်လံ.17  အဂ့ၢ်ဒ်အံၤ, ကယဲၢ်တၢ်ဝဲၢ်ကိလၢပှၤအံၣ်စရ့လးဖိအ ကျါ, ပှၤကညီမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ,
         မ့ၢ်ယတၢ် လီၤ. မုၢ်တနံၤလၢယကျီသံကွံာ်ကယဲၢ်တၢ်ဝဲၢ်ကိလၢ ကီၢ်အဲၤကူပတူးအပူၤန့ၣ်ယပာ်စီဆှံအီၤလၢသုဂီၢ်လီၤ.18  ယဟံးန့ၢ်လံပှၤလ့ၤဝံဖိလၢ တၢ်ဝဲၢ်ကိလၢပှၤအံၣ်စရ့ လးဖိအကျါခဲလၢာ်အလီၢ်လံ.19  ဒီးယဟ့ၣ်လီၤလံပှၤလ့ၤဝံဖိ လၢတၢ်ဟ့ၣ်လၢစီၤအၤ ဟရိၣ်, ဒီးလၢအဖိခွါတဖၣ်လၢပှၤအံၣ်စရ့လးဖိအကျါ,
         ဒ်သိးအကမၤ ပှၤအံၣ်စရ့လးဖိအတၢ်မၤ လၢတၢ်အိၣ် ဖှိၣ်အဒဲပူၤ, ဒီးမၤတၢ်ပူၤဖျဲးလၢပှၤအံၣ်စရ့လးဖိအဂီၢ်,
         ဒ်သိးပှၤအံၣ်စရ့လးဖိ မ့ၢ်သုးဘူးအသးဆူတၢ်အလီၢ်စီ ဆှံအအိၣ်ဒီး, တၢ်သံသတြိာ်အသုတအိၣ်တဂ့ၤလီၤ.20  ဒီးစီၤမိၤရှ့, ဒီးစီၤအၤဟရိၣ်, ဒီးကယဲၢ်ပှၤအံၣ်စရ့ လးဖိအတၢ်အိၣ်ဖှိၣ်န့ၣ် မၤပှၤလ့ၤဝံဖိဒ်ကယဲၢ်တၢ်လၢ
         ယွၤမၤလိာ်စီၤမိၤရှ့လၢ ပှၤလ့ၤဝံဖိအဂ့ၢ်အကျိၤ အသိး န့ၣ်လီၤ. ပှၤအံၣ်စရ့လးဖိမၤအီၤဒ်န့ၣ်လီၤ.21  ဒီးပှၤလ့ၤဝံဖိ မၤကဆှီထီၣ်အသးဒီး ဆှုၣ်အကူအ သိး, ဒီးစီၤအၤဟရိၣ်ဝၢ်အီၤ လၢတၢ်ဝၢ်လၢယွၤအမဲာ်
         ညါ, ဒီးစီၤအၤဟရိၣ်မၤတၢ်ပူၤဖျဲးလၢအဂီၢ်, ဒ်သိးအ ကမၤကဆှီထီၣ်အီၤလီၤ.22  လၢခံက့ၤဒီး ပှၤလ့ၤဝံဖိလဲၤနုာ်မၤတၢ်မၤလၢတၢ်အိၣ် ဖှိၣ်အဒဲပူၤလၢ စီၤအၤဟရိၣ်ဒီးအဖိခွါတဖၣ်အမဲာ်ညါ
         လီၤ. ဒ်ယွၤမၤလိာ်စီၤမိၤရှ့လၢ ပှၤလ့ၤဝံဖိအဂ့ၢ်အကျိၤ အသိးန့ၣ်မၤအီၤဒ်န့ၣ်သိးလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         23  တၢ် အံၤတမံၤဘၣ်ဃးဒီးပှၤလ့ၤဝံဖိ, လၢအသးပှၢ်ခံဆံယဲၢ် နံၣ်ဒီးအါန့ၢ်အန့ၣ်ဘၣ်လဲၤနုာ်လၢ တၢ်သုးမုၢ်အတၢ်မၤ
         အကျါ, ဒ်သိးအကမၤတၢ်အိၣ်ဖှိၣ်အဒဲအတၢ်မၤလီၤ.―25  ဒီးတုၤအသးပှၢ်ပှဲၤထီၣ်အနံၣ်ယဲၢ်ဆံဒီး, ဘၣ်ဟဲက့ၤက ဒါက့ၤလၢတၢ်သုးမုၢ်အတၢ်မၤလီၤ. ဒီးတမၤလၢၤဘၣ်
         ဝဲဘၣ်.
         26  ဒီးကမၤတၢ်အခ့အပှၤအတၢ်မၤဒီးအဒီပုၢ်ဝဲၢ် တဖၣ်လၢတၢ်အိၣ်ဖှိၣ်အဒဲပူၤ, ဒ်သိးအကကွၢ်တၢ်ကွၢ်,
         ဒီးတမၤလၢၤဘၣ်တၢ်အကုၢ်အပှၤအတၢ်မၤဘၣ်. နဘၣ် မၤပှၤလ့ၤဝံဖိလၢအတၢ်ကွၢ်အဂ့ၢ်အကျိၤဒ်န့ၣ်သိးလီၤ.

၉91  လၢအဟးထီၣ်ကွံာ်လၢကီၢ်အဲၤကူပတူးအပူၤန့ၣ် ခံ နံၣ်တနံၣ်လါခီၣ်ထံးတလါန့ၣ်, ယွၤကတိၤတၢ်ဒီးစီၤ
         မိၤရှ့လၢပှၢ်မုၢ်ကနၢစံၤနါအပူၤဒီးစံးဝဲဒၣ်,
         2  မ်ပှၤအံၣ်စ ရ့လးဖိမၤဘူၣ်လဲၤကပာ်လၢ အဆၢအကတီၢ်ဒၣ်ဝဲန့ၣ် တက့ၢ်.3  လါတလါအံၤတဆံလွံၢ်နံၤတနံၤ လၢမုၢ်ဟါန့ၣ်သု ဘၣ်မၤအီၤလၢအဆၢအကတီၢ်ဒၣ်ဝဲလီၤ. ဒ်အလုၢ်အ လၢ်ခဲလၢာ်အသိး,
         ဒီးဒ်တၢ်စံၣ်ညီၣ် ဘၣ်ဃးဒီးအီၤခဲ လၢာ်အသိးန့ၣ်သုဘၣ်တိၢ်န့ၢ်အီၤလီၤ.4  ဒီးစီၤမိၤရှ့စံးဘၣ်ပှၤအံၣ်စရ့လးဖိ ဒ်သိးအကမၤဘူၣ် လဲၤကပာ်လီၤ.
         5  ဒီးလါခီၣ်ထံးတလါထီၣ်တဆံလွံၢ် နံၤတနံၤလၢမုၢ်ဟါန့ၣ်မၤဝဲလၢ ဘူၣ်လဲၤကပာ်လၢပှၢ် မုၢ်ကနၢစံၤနါအပူၤလီၤ.
         ဒ်ကယဲၢ်တၢ်လၢယွၤမၤလိာ် စီၤမိၤရှ့အသိးန့ၣ်, ပှၤအံၣ်စရ့လးဖိမၤဝဲဒ်န့ၣ်သိးလီၤ.6  ဒီးပှၤကညီအိၣ်ဝဲတနီၤနီၤ, လၢအဘၣ်တၢ်တကဆှီ ဘၣ်လၢပှၤအစိၣ်အဃိသတးဒီး, လၢမုၢ်တနံၤန့ၣ်တိၢ်
         န့ၢ်ဘူၣ်လဲၤကပာ်တသ့ဘၣ်. ဒီးလၢမုၢ်တနံၤန့ၣ်ဟဲဝဲ ဆူစီၤမိၤရှ့ဒီးစီၤအၤဟရိၣ်အအိၣ်,
         7  ဒီးစံးဘၣ်အီၤ, ပဝဲ ဒၣ်အံၤပဘၣ်တကဆှီဘၣ်လၢ ပှၤတဂၤအစိၣ်နာ်သက့ ဒီး, တၢ်တြီပှၤဒ်သိးပသုတမၤဘူၣ်ယွၤအတၢ်မၤဘူၣ်
         လၢအဆၢအကတီၢ်ဒၣ်ဝဲ, လၢပှၤအံၣ်စရ့လးဖိအကျါ န့ၣ်မ့ၢ်အဘၣ်မနုၤလဲၣ်.8  ဒီးစီၤမိၤရှ့စံးဘၣ်အီၤ, အိၣ်ဆၢထၢၣ်တက့ၢ်. ဒီး ယွၤကမၤလိာ်တၢ်လၢသုဂ့ၢ်သုကျိၤ ဒ်လဲၣ်ဒ်လဲၣ်န့ၣ်
         ယကဒိကနၣ်လီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         9  ကတိၤ တၢ်ဒီးပှၤအံၣ်စရ့လးဖိဒီးစံးဘၣ်အီၤ, ဖဲဒၣ်ပှၤလၢသု ကျါမ့ၢ်ဂ့ၤ, လၢသုစၢၤသုသွဲၣ်အကျါမ့ၢ်ဂ့ၤ,
         မ့ၢ်ဘၣ် တၢ်တကဆှီဘၣ်လၢတၢ်အစိၣ်မ့ၢ်ဂ့ၤ, မ့ၢ်အိၣ်လၢကျဲ ပူၤလၢအယံၤမ့ၢ်ဂ့ၤ, ကဘၣ်တိၢ်န့ၢ်ဘူၣ်လဲၤကပာ်လၢ
         ယွၤအဂီၢ်လီၤ.11  ခံလါတလါထီၣ် တဆံလွံၢ်နံၤတနံၤလၢမုၢ်ဟါန့ၣ် ဘၣ်တိၢ်န့ၢ်အီၤလီၤ. ဘၣ်အီၣ်ကိၣ်တအိၣ်ဒီးကိၣ်မံၣ်ဒီး
         တၢ်ခၣ်လီၤ.
         12  ဒီးတဘၣ်ပာ်လီၤတဲာ်ဘၣ်တုၤမုၢ်ဂီၤနီ တစဲးဘၣ်, ဒီးတဘၣ်ဘိးကၢ်အဃံနီတဘိဘၣ်. ဒ် ကယဲၢ်ဘူၣ်လဲၤကပာ်အလုၢ်အလၢ်အသိးန့ၣ်
         ဘၣ်တိၢ် န့ၢ်အီၤလီၤ.13  မ့မ့ၢ်ပှၤအကဆှီ, တအိၣ်ဘၣ်လၢအတၢ်လဲၤတၢ်က့ၤ အပူၤဘၣ်န့ၣ်မ့ၢ်တတိၢ်န့ၢ် ဘူၣ်လဲၤကပာ်ဘၣ်ဒီး,
         က ဘၣ်တၢ်ဒီၣ်တဲာ်ကွံာ်အီၤဒီး အပှၤတကလုာ်ဒၣ်ဝဲလီၤ. အဂ့ၢ်ဒ်အံၤ, တၢ်မၤဘူၣ်ယွၤအတၢ်မၤဘူၣ်လၢ
         အဆၢ အကတီၢ်ဒၣ်ဝဲ, တဟဲစိာ်ဘၣ်ဝဲဘၣ်, ပှၤတဂၤန့ၣ် ကဘၣ်အတၢ်ဒဲးဘးလီၤ.14  ဒီးပှၤတခီဘီမုၢ်ဖိလၢအအိၣ်အဆိး လၢသုကျါတဂၤ မ့ၢ်ဘၣ်အသးလၢအကတိၢ်န့ၢ် တၢ်လဲၤကပာ်လၢယွၤ အဂီၢ်,
         ဒ်တၢ်လဲၤကပာ်အလုၢ်အလၢ်အသိး, ဒီးဒ်တၢ် စံၣ်ညီၣ်ဘၣ်ဃးဒီးအီၤအသိးန့ၣ်ဘၣ်မၤဒ်န့ၣ်လီၤ. သု
         ဘၣ်အိၣ်ဒီးတၢ်အလုၢ်အလၢ်တမံၤဃီလၢပှၤတခီဘီမုၢ် ဖိအဂီၢ်, ဒီးလၢပှၤလၢအအိၣ်ဖျဲၣ်လၢကီၢ်ပူၤအဂီၢ်လီၤ.15  ဒီးမုၢ်တနံၤလၢ ပှၤသူၣ်ထီၣ်တၢ်အိၣ်အလီၢ်န့ၣ် တၢ် အၢၣ်လီၤဘၢကွံာ်တၢ်အိၣ်အလီၢ်ဖဲ တၢ်အိၣ်ဖှိၣ်အဒဲဖီ
         ခိၣ်လီၤ. ဒီးလၢမုၢ်ဟါတုၤလီၤလၢမုၢ်ဂီၤန့ၣ် တၢ်လီၤ ဂာ်လၢမ့ၣ်အူအတၢ်ကပီၤအိၣ်ဝဲလၢ တၢ်အိၣ်ဖှိၣ်အလီၢ်
         အဖီခိၣ်လီၤ.16  တၢ်မၤအသးဒ်န့ၣ် တထံၣ်ဃီလီၤ. လၢမုၢ်ဆါတၢ် အၢၣ်လီၤဘၢအီၤ, ဒီးလၢမုၢ်နၤတၢ်လီၤဂာ်လၢမ့ၣ်အူလီၤ.17  ဒီးတုၤတၢ်အၢၣ်ထီထီၣ် လၢဒဲအဖီခိၣ်တဘျီလၢ်လၢ် ဒီးပှၤအံၣ်စရ့လးဖိ လဲၤတၢ်လၢအလီၢ်ခံလီၤ. ဒီးဖဲတၢ်
         အၢၣ်အိၣ်ဝဲဆိးဝဲအလီၢ်န့ၣ် ပှၤအံၣ်စရ့လးဖိသူၣ်အဒဲ ဖဲန့ၣ်လီၤ.18  ဖဲယွၤအထးခိၣ် ပှၤအံၣ်စရ့လးဖိလဲၤတၢ်, ဒီးဖဲယွၤ အထးခိၣ်သူၣ်ဝဲအဒဲလီၤ. မုၢ်နံၤလၢတၢ်အၢၣ်အိၣ်ဝဲဆိး
         ဝဲလၢတၢ်အိၣ်အလီၢ်အဖီခိၣ်အဖၢမုၢ်ဒီး, အိၣ်ဝဲလၢအ ဒဲပူၤတကူၢ်သ့ၣ်လီၤ.19  ဒီးတုၤတၢ်အၢၣ်အိၣ်ဝဲဆိးဝဲလၢ တၢ်အိၣ်အလီၢ်အဖီ ခိၣ်အါနံၤအါသီဒီး, ပှၤအံၣ်စရ့လးဖိတိၢ်န့ၢ်ယွၤအတၢ်
         မၤလိာ်, ဒီးတလဲၤဘၣ်ဝဲဘၣ်.20  ဒီးဘၣ်တဘျီဘျီ လၢတၢ်အၢၣ်အိၣ်ဝဲလၢတၢ်အိၣ်အ လီၢ်အဖီခိၣ်မုၢ်နံၤစှၤနံၤစှၤသီလီၤ. အန့ၣ်ဒီး,
         ဖဲယွၤအ ထးခိၣ်, အိၣ်ဝဲဆိးဝဲလၢအဒဲတဖၣ်အပူၤ, ဒီးဖဲယွၤအ ထးခိၣ်လဲၤတၢ်လီၤ.21  ဒီးဘၣ်တဘျီဘျီ လၢတၢ်အၢၣ်အိၣ်လၢမုၢ်ဟါတုၤ လၢမုၢ်ဂီၤ, ဒီးတုၤတၢ်အၢၣ်ထီထီၣ်လၢမုၢ်ဂီၤန့ၣ်ဒီး,
         တၢ် မၤအသးလၢအလဲၤဝဲလီၤ. မုၢ်ဆါမ့ၢ်ဂ့ၤ, မုၢ်နၤမ့ၢ်ဂ့ၤ, တၢ်မ့ၢ်ဒုးထီထီၣ်တၢ်အၢၣ်ဒီး, လဲၤဝဲလီၤ.22  တၢ်အၢၣ်မ့ၢ်အိၣ်လၢ တၢ်အိၣ်အလီၢ်အဖီခိၣ်ဒ်သိးအ ကအိၣ်ကဆိးခံနံၤမ့ၢ်ဂ့ၤ, တလါမ့ၢ်ဂ့ၤ, တနံၣ်မ့ၢ်ဂ့ၤ,
         ပှၤအံၣ်စရ့လးဖိ အိၣ်ဝဲလၢအဒဲတဖၣ်အပူၤဒီးတလဲၤ တၢ်ဘၣ်. မ့မ့ၢ်တုၤတၢ်ဒုးထီထီၣ်အီၤဒီး, လဲၤဝဲတကူၢ်
         သ့ၣ်လီၤ.23  ဖဲယွၤအထးခိၣ်အိၣ်ဝဲလၢအဒဲတဖၣ်အပူၤ, ဒီးဖဲယွၤ အထးခိၣ်လဲၤတၢ်လီၤ. တၢ်မၤလိာ်ဖဲယွၤအထးခိၣ်လၢ
         စီၤမိၤရှ့အစုပူၤန့ၣ်တိၢ်န့ၢ်ဝဲလီၤ.

၁၀101  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်- တ့န့ၢ်ကွဲၤ စ့ခံဖျၢၣ်လၢနဂီၢ်တက့ၢ်. နဘၣ်ပိာ်အီၤလီၤ.
         ဒီးကအိၣ် လၢနဂီၢ်ဒ်သိးနကကိးထီၣ်တၢ်အိၣ်ဖှိၣ်, ဒီးဒ်သိးနက ဒုးလဲၤပှၤအိၣ်လၢသူၣ်ဒဲအလီၢ်ပူၤန့ၣ်အတၢ်လီၤ.3  ဒီးတုၤပှၤအူထီၣ်အီၤဒီး, ပှၤအိၣ်ဖှိၣ်ဖိဘၣ်အိၣ်ဖှိၣ်လၢ နအိၣ်ဖဲတၢ်အိၣ်ဖှိၣ်အဒဲအကျဲစၢၤန့ၣ်ခဲလၢာ်လီၤ.4  ဒီးပှၤမ့ၢ်အူတဖျၢၣ်ဧိၤဒီး, ပဒိၣ်တဖၣ်, ပှၤအံၣ်စရ့လး ဖိအကထိတဖၣ်အခိၣ်, ဘၣ်အိၣ်ဖှိၣ်လၢနအိၣ်လီၤ.5  တုၤသုအူတၢ်အသီၣ်ဖးဒိၣ်ဒီး, ပှၤသူၣ်ဒဲလၢမုၢ်ထီၣ် တခီန့ၣ်ဘၣ်လဲၤတၢ်လီၤ.6  တုၤသုအူတၢ်သီၣ်ဖးဒိၣ်ခံဘျီတဘျီန့ၣ်ဒီး, ပှၤသူၣ်ဒဲ လၢကလံၤထံးတခီန့ၣ် ဘၣ်လဲၤတၢ်လီၤ. လၢအလဲၤ
         တၢ်အဂီၢ်န့ၣ်ဘၣ်အူတၢ်လၢအသီၣ်ဖးဒိၣ်လီၤ.7  တုၤပှၤအိၣ်ဖှိၣ်ဖိ ကအိၣ်ဖှိၣ်ဒီး, သုဘၣ်အူတၢ်ဘၣ် ဆၣ်ဒီး, တဘၣ်အိၣ်ဒီးတၢ်သီၣ်ဖးဒိၣ်ဘၣ်.8  ဒီးပှၤလုၢ်တၢ်အဒိၣ်တဖၣ်, စီၤအၤဟရိၣ်အဖိခွါတ ဖၣ်ဘၣ်အူကွဲၤလီၤ. ဒီးကကဲထီၣ်လၢတၢ်အလုၢ်အလၢ်
         အထူအယိာ်ဒီးသုအစိၤစိၤအဃၣ်ဃၣ်လီၤ.9  ဒီးသုမ့ၢ်ဒုးသုးလၢသုကီၢ်ပူၤဒီး သုဒုၣ်သုဒါလၢအမၤ အၢမၤသီသုဒီး, သုဘၣ်အူကွဲၤဒီးအသီၣ်ဖးဒိၣ်,
         ဒီးသု ကဘၣ်တၢ်သ့ၣ်နီၣ်ထီၣ်က့ၤသု လၢယွၤသုကစၢ်အမဲာ် ညါ, ဒီးသုကဘၣ်တၢ်အုၣ်က့ၤခီၣ်က့ၤသုလၢ
         သုဒုၣ် သုဒါအစုပူၤလီၤ.10  ဒီးလၢသုသူၣ်ခုသးခုအမုၢ်နံၤတဖၣ်, ဒီးလၢသုမၤဘူၣ် အဆၢကတီၢ်, ဒီးလၢသုလါတဖၣ်အခီၣ်ထံးန့ၣ်သုဘၣ်
         အူကွဲၤဖဲသုတၢ်လုၢ်မ့ၣ်အူ, ဒီးဖဲသုတၢ်လုၢ်မၤဃူမၤဖိး, ဒ် သိးအကကဲထီၣ် နီၣ်သ့ၣ်နီၣ်ထီၣ်က့ၤတၢ်လၢသုဂီၢ်လၢသု
         ကစၢ်အမဲာ်ညါလီၤ. ယဲဒၣ်အံၤယမ့ၢ်ယွၤသုကစၢ်လီၤ.11  ဒီးလၢခံနံၣ်တနံၣ်, လါခံလါတလါထီၣ်အနံၤခံဆံ န့ၣ်တၢ်မၤအသးလၢတၢ်ဒုးထီထီၣ် တၢ်အၢၣ်လၢတၢ် အၢၣ်လီၤအီလီၤအအိၣ်အလီၢ်အဖီခိၣ်လီၤ.12  ဒီးပှၤအံၣ်စရ့လးဖိဟးထီၣ် လၢပှၢ်မုၢ်ကနၢစံၤနါအ ပူၤ, ဒီးတၢ်အၢၣ်အိၣ်ကတီၢ်ဝဲလၢပှၢ်မုၢ်ကနၢပၤရၣ်လီၤ.13  ဟးဝဲလၢအခီၣ်ထံးတဘျီ ဒ်ယွၤမၤလိာ်တၢ်အသိး, လၢစီၤမိၤရှ့အစုပူၤလီၤ.14  ဒီးလဲၤဆိလၢပှၤယူဒၤဖိ အပှၤသူၣ်ဒဲအသုးဖိအလၣ်, ဒ်အသုးမုၢ်တဖၣ်အသိးန့ၣ်, ဒီးစီၤဧမံၤနဒးအဖိခွါစီၤ
         နၤဃၡိၣ်အိၣ်ဝဲလၢအသုးမုၢ်အဖီခိၣ်လီၤ.15  ဒီးစီၤစူဧၢ်အဖိခွါ စီၤနၤသန့လးအိၣ်ဝဲလၢပှၤယံးစၢ် ကၣ်အဒူၣ်အသုးမုၢ်အဖီခိၣ်လီၤ.16  ဒီးစီၤဃ့လူၢ်အဖိခွါ စီၤအလံအာ်အိၣ်ဝဲလၢစဘူလိၣ် အဒူၣ်အသုးမုၢ်အဖီခိၣ်လီၤ.17  ဒီးပှၤရူာ်လီၤကွံာ်တၢ်အိၣ်အလီၢ်, ဒီးစီၤက့ရၡိၣ်အဖိ ခွါတဖၣ်, ဒီးစီၤမရၤရံၤအဖိခွါတဖၣ်
         လဲၤစိာ်တၢ်အိၣ် အလီၢ်လီၤ.18  ဒီးပှၤရူၤဘ့ၣ်ဖိအပှၤသူၣ်ဒဲအသုးဖိအလၣ် လဲၤဝဲဒ်အ သုးမုၢ်တဖၣ်အသိးန့ၣ်, ဒီးစီၤၡဒ့အူၢ်အဖိခွါစီၤအလံ
         စူၢ်အိၣ်ဝဲလၢအသုးမုၢ်အဖီခိၣ်န့ၣ်လီၤ.19  ဒီးစီၤစူရံၡးဒံၤအဖိခွါ စီၤၡလူမံအ့လးအိၣ်ဝဲလၢပှၤစူၤ မ့းအိၣ်အဒူၣ်အသုးမုၢ်အဖီခိၣ်လီၤ.20  ဒီးစီၤဒဧူၤအ့လးအဖိခွါ စီၤအ့လးယၤစာ်န့ၣ် အိၣ်ဝဲ လၢပှၤကးအဒူၣ်အသုးမုၢ်အဖီခိၣ်န့ၣ်လီၤ.21  ဒီးပှၤကဃးဖိလဲၤစိာ်ထီၣ် တၢ်အလီၢ်စီဆှံလီၤ. ဒီး လၢအဝဲသ့ၣ် တချုးတုၤဒံးဘၣ်ဒီး, ပှၤသူၣ်ထီၣ်တၢ်
         အိၣ်ဖှိၣ်အလီၢ်လီၤ.22  ဒီးပှၤအ့ဖရဲၣ်ဖိအပှၤသူၣ်ဒဲအသုးဖိအလၣ် လဲၤဝဲဒ် အသုးမုၢ်တဖၣ်အသိးန့ၣ်, ဒီးစီၤဧးမံဟူးအဖိခွါစီၤအ
         လံၡမၤန့ၣ်အိၣ်ဝဲလၢအသုးမုၢ်အဖီခိၣ်န့ၣ်လီၤ.23  ဒီးစီၤပဒၤစူၢ်အဖိခွါစီၤကမၤလ့လးန့ၣ် အိၣ်ဝဲလၢပှၤ မနၤရှ့ၤအဒူၣ်အဖီခိၣ်လီၤ.24  ဒီးစီၤကံးဒဧိၤနံၤအဖိခွါ စီၤအဘံဒၣ်အိၣ်ဝဲလၢပှၤဘံၣ် ယၤမံၣ်အဒူၣ်အသုးမုၢ်အဖီခိၣ်န့ၣ်လီၤ.25  ဒီးပှၤဒၣ်ဖိ အပှၤသူၣ်ဒဲအသုးဖိအလၣ်န့ၣ် လဲၤတၢ် လီၤ. မ့ၢ်အအိၣ်လၢပှၤသူၣ်ဒဲအဖုတဖၣ်ခဲလၢာ်အလီၢ်
         ခံလၢအသုးမုၢ်တဖၣ်အကျါလီၤ. ဒီးစီၤဧးမံၤၡးဒံၤအဖိ ခွါစီၤအဃံၤဧ့စ့ၢ်အိၣ်ဝဲလၢအသုးမုၢ်အဖီခိၣ်န့ၣ်လီၤ.26  ဒီးစီၤဧးကရၣ်အဖိခွါ စီၤပးကံၤအ့လးအိၣ်ဝဲလၢပှၤ အၤရှ့ၢ်အဒူၣ်အသုးမုၢ်အဖီခိၣ်လီၤ.27  ဒီးစီၤဧ့နၣ်အဖိခွါ စီၤအဃံရၤအိၣ်ဝဲလၢပှၤနးသၤလံ အဒူၣ်အသုးမုၢ်အဖီခိၣ်န့ၣ်လီၤ.28  ဒီးတုၤပှၤအံၣ်စရ့လးဖိလဲၤတၢ်ဒ်န့ၣ်ဒီး, မ့ၢ်အလဲၤဝဲ ဒ်အသုးမုၢ်တဖၣ်အသိးန့ၣ်လီၤ.29  ဒီးစီၤမိၤရှ့စံးဘၣ်အမံၤပှၢ် ပှၤမံးဒယၣ်ဖိစီၤရဧူၤအ့လး အဖိခွါစီၤဃိဘာ် ဒီဘူးဒီတံၢ်ဒီးစီၤမိၤရှ့,
         ပဝဲဒၣ်အံၤပ လဲၤတၢ်ဆူတၢ်အလီၢ်လၢယွၤစံး, ယကဟ့ၣ်လီၤအီၤ လၢသုန့ၣ်လီၤ. ဟဲဒီးပှၤတက့ၢ်, ဒီးပကမၤဂ့ၤနၤလီၤ.
         အဂ့ၢ်ဒ်အံၤ, ယွၤကတိၤတၢ်ဂ့ၤလၢအံၣ်စရ့လးအဂ့ၢ်လီၤ.30  ဒီးအဝဲဒၣ်စံးဘၣ်အီၤ, ယတလဲၤဘၣ်. ယကက့ၤက့ၤ ဆူယကီၢ်ဒၣ်ယဲ, ဒီးဆူယဘူးယတံၢ်ဒၣ်ယဲအအိၣ်လီၤ.31  ဒီးစံးဝဲဒၣ်, လဲၤသဒၣ်လၢ်ပှၤတဂ့ၤ. အဂ့ၢ်ဒ်အံၤ, န သ့ၣ်ညါလၢပဘၣ်သူၣ်ဒဲလၢပှၢ်မုၢ်ကနၢလီၤ,
         ဒီးနက ကဲထီၣ်ဘၣ်လၢပဂီၢ်လၢပမဲာ်အလီၢ်လီၤ.
         32  ဒီးနမ့ၢ်လဲၤ ဒီးပှၤဒီး, တၢ်ကမၤအသးလၢတၢ်ဂ့ၤလၢ ယွၤမၤပှၤန့ၣ် ပကမၤက့ၤနၤလၢတၢ်တမံၤဃီန့ၣ်သပှၢ်တၢၢ်လီၤ.33  ဒီးဟးထီၣ်ဝဲလၢယွၤအကစၢၢ်သၢနံၤကျဲ, ဒီးလၢအ သၢနံၤကျဲန့ၣ် ယွၤအတၢ်အၢၣ်လီၤအီလီၤအတလါလဲၤ လၢအမဲာ်ညါဒ်သိး
         အကဃုန့ၢ်အအိၣ်ဘှံးအလီၢ်လၢ အဂီၢ်လီၤ.34  တုၤအဟးထီၣ်ကွံာ်လၢ သူၣ်ဒဲအလီၢ်ဒီး, ယွၤအ တၢ်အၢၣ်အိၣ်လၢအဖီခိၣ်လၢမုၢ်ဆါခီလီၤ.35  ဒီးတုၤတလါန့ၣ်လဲၤတၢ်လၢညါဒီး, တၢ်မၤအသး လၢစီၤမိၤရှ့စံးဝဲဒၣ်, ဂဲၤဆၢထၢၣ်ယွၤဧၢ, ဒီးမ်နဒုၣ်န
         ဒါလီၤပြံလီၤပြါတက့ၢ်. မ်ပှၤလၢအသးဟ့နၤန့ၣ်ဃ့ၢ် လၢနမဲာ်ညါတက့ၢ်.36  ဒီးတုၤအအိၣ်ဘှံးဝဲဒီး, စံးဝဲဒၣ်, ဟဲက့ၤကဒါက့ၤ, ကစၢ်ဧၢ, ဆူအံၣ်စရ့လးအကထိတဖၣ်အစုတကလး တဖၣ်အအိၣ်န့ၣ်တက့ၢ်.

၁၁111  ဒီးပှၤဂီၢ်မုၢ်မၤသး ဒ်ပှၤကဒူးကဒ့ၣ်တၢ်အၢလၢယွၤ အနၢ်ပူၤ, ဒီးယွၤနၢ်ဟူဝဲ, ဒီးအသးထီၣ်, ဒီးယွၤအ
         မ့ၣ်အူကဲၤဝဲလၢအကျါဒီး အီၣ်ကွံာ်တၢ်လၢပှၤသူၣ်ဒဲ အလီၢ်အကတၢၢ်တဖၣ်န့ၣ်လီၤ.2  ဒီးပှၤဂီၢ်မုၢ်န့ၣ်ကိးထီၣ်ဆူစီၤမိၤရှ့, ဒီးစီၤမိၤရှ့ဘါထု ကဖၣ်ယွၤ, ဒီးမ့ၣ်အူလီၤပံာ်ကွံာ်ဝဲလီၤ.3  ဒီးယုၢ်တၢ်အလီၢ်န့ၣ်အမံၤလၢတးဘဧ့ရၤလီၤ. အဂ့ၢ် ဒ်အံၤ, ယွၤအမ့ၣ်အူအီၣ်တၢ်လၢအကျါလီၤ.4  ဒီးပှၤဃါဃုာ်ဖိဂီၢ်မုၢ်လၢအကျါ သးကွံတၢ်, ဒီးပှၤ အံၣ်စရ့လးဖိစ့ၢ်ကီးဟီၣ်ကဒီး, ဒီးစံးဝဲဒၣ်,
         မ့ၢ်မတၤ ကဒုးအီၣ်ပှၤလၢတၢ်ညၣ်လဲၣ်,
         5  ပသ့ၣ်နီၣ်ထီၣ်က့ၤဒ့ၣ် ဧိၤညၣ်ဧိၤလၢပအီၣ်လၢ ကီၢ်အဲၤကူပတူးအပူၤကလီ ကလီ, ဒံသၣ်န့ၣ်, ဒီးတဲၣ်တီသၣ်န့ၣ်,
         ဒီးပကျၢ, ဒီး ပသၢသၣ်ဂီၤ, ဒီးပသၢသၣ်ဝါလီၤ.6  မ့မ့ၢ်ခဲကနံၣ်အံၤ ပသးဃ့ထီကွံာ်လံ. လၢမၤနၤအ ဖီခိၣ်န့ၣ်တၢ်တအိၣ်ဘၣ်လၢပမဲာ်ညါနီတမံၤဘၣ်.7  ဒီးမၤနၤန့ၣ် မၤအသးဒ်နၣ်နၣ်အချံသိး, ဒီးအမဲာ် မၤသးဒ်ချိၣ်လ့ၤအမဲာ်အသိးန့ၣ်လီၤ.8  ဒီးပှၤဂီၢ်မုၢ်လဲၤဝ့ၤဝီၤ, ဒီးထၢထီၣ်ဝဲ, ဒီးဂူာ်ဝဲလၢဆၢၣ် ဂူာ်မ့ၢ်ဂ့ၤ, တိၢ်ဝဲလၢဆၢၣ်ပူၤမ့ၢ်ဂ့ၤ,
         ဒီးကုၢ်ဝဲလၢသပၢၤ ပူၤ, ဒီးမၤကိၣ်ဘ့ၣ်ဘၣ်လၢအီၤလီၤ. ဒီးလ့ၣ်ကွၢ်အီၤ န့ၣ်မၤသးဒ်သိသံကစဲာ်အတၢ်လ့ၣ်ကွၢ်အသိးန့ၣ်လီၤ.9  ဒီးတုၤပစီၤထံလီၤဘၣ်လၢပှၤသူၣ်ဒဲအလီၢ်ဒီး, မၤနၤ န့ၣ်လီၤဘၣ်လၢအဖီခိၣ်လီၤ.10  ဒီးစီၤမိၤရှ့နၢ်ဟူပှၤဂီၢ်မုၢ်ဟီၣ်ဝဲလၢအဒူၣ်တဖၣ်, တ ဂၤဖဲအဒဲအကျဲစၢၤ, တဂၤဖဲအဒဲအကျဲစၢၤ,
         ဒီးယွၤအ သးထီၣ်ကဲၤထီၣ်ဝဲလီၤ. ဒီးမ့ၢ်တၢ်အၢလၢစီၤမိၤရှ့အမဲာ် စ့ၢ်ကီးလီၤ.11  ဒီးစီၤမိၤရှ့စံးဘၣ်ယွၤ, ဘၣ်မနုၤလၢနမၤအၢနခ့နပှၤ လဲၣ်. ဒီးဘၣ်မနုၤလၢယတဘၣ်ဘျုးဘၣ်ဖှိၣ်လၢနမဲာ်
         ညါဒီး, နပာ်ပှၤဂီၢ်မုၢ်ခဲလၢာ်အံၤအတၢ်ဝံလၢယလိၤလဲၣ်.12  ယဒၢထီၣ်ယဲပှၤဂီၢ်မုၢ်ခဲလၢာ်အံၤဧါ. ယထီၣ်ဖိအီၤယဲ ဧါ. ဒ်သိးနကစံးဘၣ်ယၤ, စိာ်အီၤလၢနသးနါပှၢ်ဒ်ပှၤ
         ကွၢ်ဖိသၣ်စိာ်ဖိဆံးအသိး ဆူကီၢ်လၢနဆိၣ်တၢ်လၢအ ဂ့ၢ်အကျိၤဒီးအပၢ်တဖၣ်န့ၣ်ဧါ.13  ယကအိၣ်ဒီးတၢ်ညၣ်လၢ ယကဟ့ၣ်လီၤပှၤခဲလၢာ် အံၤလၢလဲၣ်. အဂ့ၢ်ဒ်အံၤ, ဟီၣ်ဝဲလၢယအိၣ်ဒီးစံးဝဲဒၣ်,
         ဟ့ၣ်လီၤပှၤလၢတၢ်ညၣ်ဒ်သိးပကအီၣ်တၢ်တက့ၢ်.
         14  ယ စိာ်ယဲပှၤခဲလၢာ်အတၢ်အံၤတဂၤဃီတကဲဘၣ်. အဂ့ၢ် ဒ်အံၤ, ဃၢကဲၣ်ဆိးလၢယဂီၢ်လီၤ.
         15  နမ့ၢ်မၤယၤဒ်န့ၣ် ဒီး, ယမ့ၢ်ဘၣ်ဘျုးဘၣ်ဖှိၣ်လၢနမဲာ်ညါဒီး, မၤသံလၢ် ယၤသပှၢ်တၢၢ်တက့ၢ်.
         ဒီးမ်ယသုတထံၣ်ဘၣ် ယတၢ် နးတၢ်ဖှီၣ်တဂ့ၤ.16  ဒီးယွၤစံးဘၣ်စီၤမိၤရှ့, လၢယအိၣ်အံၤ ဒုးအိၣ်ဖှိၣ်ပ သူၣ်က့သးပှၢ်နွံဆံ လၢနသ့ၣ်ညါလၢအမ့ၢ်ပှၤဂီၢ်မုၢ်အ
         သူၣ်က့သးပှၢ်, ဒီးအပှၤကွဲးလံာ်, ဒီးဟဲစိာ်အီၤဆူတၢ် အိၣ်ဖှိၣ်အဒဲပူၤ, ဒ်သိးအကဆၢထၢၣ်ဖဲန့ၣ်ဒီးနၤအံၤတ
         က့ၢ်.
         17  ဒီးယကဟဲလီၤဒီး ကတိၤတၢ်ဒီးနၤဖဲန့ၣ်, ဒီး ယကဟံးန့ၢ်သးလၢ အအိၣ်လၢနလိၤတနီၤ, ဒီးယက ပာ်လီၤလၢအလိၤ,
         ဒီးအဝဲသ့ၣ်ဘၣ်စိာ်ဒီးနၤလၢပှၤဂီၢ် မုၢ်သ့ၣ်အတၢ်ဝံ, ဒီးနတစိာ်ဘၣ်တဂၤဃီဘၣ်.18  ဒီးစံးဘၣ်ပှၤဂီၢ်မုၢ်, မၤစီဆှံသုသးလၢခဲဂီၤကိာ်အဂီၢ် တက့ၢ်, ဒီးသုကအီၣ်တၢ်ညၣ်လီၤ. အဂ့ၢ်ဒ်အံၤ,
         သု ဟီၣ်လၢယွၤအနၢ်ပူၤဒီးစံး, မ့ၢ်မတၤကဒုးအီၣ်ပှၤလၢ တၢ်ညၣ်လဲၣ်, အဂ့ၢ်ဒ်အံၤ, လၢပအိၣ်လၢကီၢ်အဲၤကူ
         ပတူးအပူၤန့ၣ်တၢ်ဂ့ၤအိၣ်ဒီးပှၤလီၤ. ဒီးယွၤကဟ့ၣ်လီၤ သုလၢတၢ်ညၣ် ဒ်သိးသုကအီၣ်ဘၣ်လီၤ.
         19  ဒီးသုက အီၣ်တၢ်ထဲတနံၤတမ့ၢ်ဘၣ်, ထဲခံနံၤတမ့ၢ်ဘၣ်, ထဲ ယဲၢ်နံၤတမ့ၢ်ဘၣ်, ထဲဆံဆဲၣ်နံၤတမ့ၢ်ဘၣ်,
         ထဲအနံၤ ခံဆံတမ့ၢ်ဘၣ်,
         20  မ့ၢ်တလါညါတုၤအဟဲထီၣ်လၢသု နါဒ့ပူၤ, ဒီးကကဲထီၣ်တၢ်သးကလဲၤလၢသုဂီၢ်လီၤ. အ ဂ့ၢ်ဒ်အံၤ, သုတပးကဲဘၣ်
         ယွၤလၢအအိၣ်လၢသုကျါ, ဒီးသုဟီၣ်တ့ၢ်လၢအမဲာ်ညါဒီးစံး, ပဟဲထီၣ်လၢအဲၤကူ ပတူးမ့ၢ်အဘၣ်မနုၤလဲၣ်န့ၣ်လီၤ.
         21  ဒီးစီၤမိၤရှ့စံးဝဲဒၣ် ပှၤဂီၢ်မုၢ်လၢယအိၣ်လၢအကျါန့ၣ်မ့ၢ်ပှၤလဲၤလၢခီၣ်ဃုကလီၤလီၤ. ဒီးနစံးလံ,
         ယကဟ့ၣ်လီၤအီၤလၢတၢ်ညၣ်, ဒီးကအီၣ်ဘၣ်တလါညါလီၤ.―22  သိဒီးမဲာ်တဲးလဲးအဖုတဖၣ်, ဒီးဂီၤဘုၣ်ဂီၤဖံးအဖုတဖၣ် မ့ၢ်ဘၣ်တၢ်မၤသံအီၤလၢအဂီၢ်န့ၣ်ဒီး,
         ကအါလံလၢအ ဂီၢ်ဧါ. ကယဲၢ်ဒ့ၣ်ဧိၤညၣ်ဧိၤလၢပီၣ်လဲၣ်ပူၤန့ၣ်ကဘၣ် တၢ်ဒုးအိၣ်ဖှိၣ်အီၤလၢအဂီၢ်ဒ်သိးကလၢလၢအဂီၢ်ဧါ.23  ဒီးယွၤစံးဘၣ်စီၤမိၤရှ့, ယွၤအစုန့ၣ် မ့ၢ်အဖုၣ်လီၤ လံဧါ, ယကလုၢ်ဒီးနၤအံၤတီတတီလဲၣ်န့ၣ်
         နကထံၣ် ဘၣ်ခဲကနံၣ်အံၤလီၤ.24  ဒီးစီၤမိၤရှ့ဟးထီၣ်ဝဲ, ဒီးစံးဘၣ်ပှၤဂီၢ်မုၢ်လၢယွၤအက လုၢ်ကထါ, ဒီးဒုးအိၣ်ဖှိၣ် ပှၤအံၣ်စရ့လးဖိအသူၣ်က့
         သးပှၢ်နွံဆံ, ဒီးပာ်အီၤဝးတရံးဒဲန့ၣ်လီၤ.25  ဒီးယွၤဟဲလီၤလၢတၢ်အၢၣ်အပူၤ, ဒီးကတိၤတၢ်ဒီး အီၤဒီးဟံးန့ၢ် သးအိၣ်လၢအလိၤတနီၤ, ဒီးဟ့ၣ်လီၤဝဲ
         လၢပှၤသူၣ်က့သးပှၢ်နွံဆံလီၤ. ဒီးတုၤသးန့ၣ်အိၣ်ဝဲလၢ အလိၤဒီး, တၢ်မၤအသးလၢ အကတိၤတၢ်လၢဝံအ
         ကျိာ်လီၤ. မ့မ့ၢ်လၢခံတမၤလၢၤဘၣ်.26  ဒီးပှၤခံဂၤအိၣ်လီၤတဲာ်လၢ ပှၤသူၣ်ဒဲအလီၢ်ပူၤလီၤ. တဂၤအမံၤမ့ၢ်စီၤအ့လဒး, ဒီးအဝဲတဂၤအမံၤမ့ၢ်စီၤမ့ဒး
         လီၤ. ဒီးသးန့ၣ်အိၣ်ဝဲလၢအလိၤလီၤ. ဒီးမ့ၢ်ဝဲလၢပှၤလၢ အမံၤကွဲးအသးတဖၣ်ဘၣ်ဆၣ်ဒီး, တလဲၤထီၣ်ဘၣ်ဆူ
         ဒဲပူၤဘၣ်, ဒီးကတိၤတၢ်လၢဝံအကျိာ်လၢပှၤသူၣ်ဒဲအ လီၢ်ပူၤလီၤ.27  ဒီးပှၤဖိၣ်သၣ်ခွါတဂၤ ဃ့ၢ်စံးဘၣ်စီၤမိၤရှ့, ဒီးစံးဝဲ ဒၣ်, စီၤအ့လဒးဒီးစီၤမ့ဒးန့ၣ် ကတိၤတၢ်လၢဝံအ
         ကျိာ်လၢပှၤသူၣ်ဒဲအလီၢ်ပူၤလီၤ.28  ဒီးစီၤမိၤရှ့အခ့အပှၤလၢ အပှၤဖိၣ်သၣ်ခွါအကျါ, စီၤ နိၣ်အဖိခွါစီၤယိၤရှူတဂၤ ကတိၤဆၢတၢ် ဒီးစံးဝဲဒၣ်,
         မိၤရှ့ကစၢ်ဧၢ, တြီအီၤတက့ၢ်.29  ဒီးစီၤမိၤရှ့စံးဘၣ်အီၤ, နသးက့ၣ်အီၤလၢယဂီၢ်ဧါ, မ် ကယဲၢ်ယွၤအပှၤဂီၢ်မုၢ်ခဲလၢာ် မ့ၢ်ဝံဧိၤမီၣ်ဧိၤတက့ၢ်.
         မ် ယွၤပာ်အသးလၢအလိၤတက့ၢ်.30  ဒီးစီၤမိၤရှ့လဲၤနုာ်လၢပှၤသူၣ်ဒဲအလီၢ်, အဝဲဒၣ်ဒီးပှၤ အံၣ်စရ့လးဖိအသူၣ်က့သးပှၢ်တဖၣ်လီၤ.31  ဒီးကလံၤဟးထီၣ်လၢယွၤအအိၣ်, ဒီးဟဲစိာ်ထိၣ်ဘှၢၣ် လၢပီၣ်လဲၣ်, ဒီးဒုးလီၤတဲာ်ဝဲလၢပှၤသူၣ်ဒဲအလီၢ်ဃၢၤတ
         နံၤကျဲဃၣ်ဃၣ်ဖဲအံၤဒီး တနံၤကျဲဃၣ်ဃၣ်ဖဲန့ၣ်ဝးတရံး ပှၤသူၣ်ဒဲအလီၢ်လၢဟီၣ်ခိၣ်အဖီခိၣ်ခံပျၢ်ဃၣ်ဃၣ်လီၤ.32  ဒီးပှၤဂီၢ်မုၢ်ဆၢထၢၣ်သ့တနံၤကျၢၤန့ၣ်, ဒီးသီတနၤ ကျၢၤ, ဒီးမုၢ်ဆ့ၣ်ထီၣ်တနံၤသ့တနံၤကျၢၤ,
         ဒီးထၢဖှိၣ် ထီၣ်ထိၣ်ဘှၢၣ်တဖၣ်လီၤ. ဒီးပှၤလၢအထၢဖှိၣ်အစှၤက တၢၢ်န့ၣ်ထၢဖှိၣ်ဃိမ့ၢ်ဆံဆဲၣ်ဖျၢၣ်လီၤ.
         ဒီးလိလီၤဝဲဝး တရံးပှၤသူၣ်ဒဲအလီၢ်ကိးပူၤဒဲးလီၤ.33  ဒီးတၢ်ညၣ်အိၣ်ဒံးလၢ အမဲအဘၢၣ်စၢၤအဖၢမုၢ်, တ ချုးအ့ၣ်ဘျဲးဒံးဘၣ်ဒီး, ယွၤအသးထီၣ်ကဲၤထီၣ်ဘၣ်ပှၤ
         ဂီၢ်မုၢ်, ဒီးယွၤတီၢ်ပှၤဂီၢ်မုၢ်ဒီးတၢ်သံသတြိာ်နးမးလီၤ.34  ဒီးယုၢ်ဝဲတၢ်အလီၢ်န့ၣ်အမံၤလၢ ကံးဘြိၤဟးတဝၤ လီၤ. အဂ့ၢ်ဒ်အံၤ, ခူၣ်လီၤကွံာ်ပှၤလၢအသးကွံတၢ်တ
         ဖၣ်ဖဲန့ၣ်လီၤ.35  ဒီးပှၤဂီၢ်မုၢ်ဟးထီၣ်လၢကံးဘြိၤဟးတဝၤ ဒီးလဲၤဝဲဆူ ဃစ့ရိၤ, ဒီးအိၣ်ဝဲဆိးဝဲလၢဃစ့ရိၤန့ၣ်လီၤ.

၁၂121  ဒီးနီၢ်မံးရယၣ်ဒီးစီၤအၤဟရိၣ် ကတိၤထီဒါစီၤမိၤရှ့, လၢပှၤကူၤၡးမုၣ်လၢအန့ၢ်မါလၢအီၤ အဂ့ၢ်အကျိၤလီၤ.
         အဂ့ၢ်ဒ်အံၤ န့ၢ်မါလၢကူၤၡးမုၣ်တဂၤလီၤ.2  ဒီးစံးဝဲဒၣ်, ယွၤကတိၤတၢ်ထဲလၢစီၤမိၤရှ့တဂၤဃီဧါ, ကတိၤတၢ်စ့ၢ်ကီးလၢပဝဲတမ့ၢ်ဘၣ်ဧါ. ဒီးယွၤနၢ်ဟူဝဲ
         လီၤ.3  (ဒီးစီၤမိၤရှ့တဂၤန့ၣ် အသးစူၤန့ၣ်ကယဲၢ်ပှၤလၢဟီၣ် ခိၣ်ချၢခဲလၢာ်တက့ၢ်လီၤ.)4  ဒီးယွၤစံးဘၣ်စီၤမိၤရှ့, ဒီးစီၤအၤဟရိၣ်, ဒီးနီၢ်မံးရ ယၣ်သတူၢ်ကလာ်, လဲၤထီၣ်သုဝဲသၢဂၤဆူ
         တၢ်အိၣ် ဖှိၣ်အဒဲတက့ၢ်, ဒီးလဲၤထီၣ်ဝဲသၢဂၤလီၤ.5  ဒီးယွၤဟဲလီၤလၢ တၢ်အၢၣ်အထူၣ်, ဒီးဆၢထၢၣ် လၢကျဲစၢၤ, ဒီးကိးန့ၢ်စီၤအၤဟရိၣ်ဒီးနီၢ်မံးရယၣ်,
         ဒီး လဲၤထီၣ်ဝဲခံဂၤလၢာ်လီၤ.6  ဒီးစံးဝဲဒၣ်, ကနၣ်ယကလုၢ်တက့ၢ်. ဝံမ့ၢ်အိၣ်လၢ သုကျါတဂၤဒီး, ယၤယွၤအံၤယကဘိးဘၣ်သ့ၣ်ညါအီၤ
         လၢယဂ့ၢ်ယကျိၤဒၣ်ယၢလၢ တၢ်ထံၣ်လၢညါခီ, ဒီး ယကကတိၤတၢ်ဒီးအီၤလၢတၢ်မံမီၢ်အပူၤလီၤ.
         7  ယခ့ ယပှၤစီၤမိၤရှ့တမ့ၢ်ဘၣ်ဒ်န့ၣ်ဘၣ်, မ့ၢ်ပှၤလၢအကလုၢ် တီလၢယဟံၣ်ပူၤဒီဟံၣ်ညါလီၤ.
         8  ယကကတိၤတၢ်ဒီး အီၤထးခိၣ်ဒီးထးခိၣ်, လၢတၢ်အိၣ်ဖျါ, ဒီးလၢတၢ်က တိၤဒိတမ့ၢ်ဘၣ်, ဒီးယွၤအက့ၢ်အဂီၤန့ၣ်ကထံၣ်ဘၣ်ဝဲ
         လီၤ. မၤသးဒ်န့ၣ်ဒီးသုကတိၤထီဒါ ယခ့ယပှၤစီၤမိၤရှ့ န့ၣ်သုတပျံၤဘၣ် မ့ၢ်အဘၣ်မနုၤလဲၣ်.
         9  ဒီးယွၤအသး ကဲၤထီၣ်ဘၣ်အီၤ, ဒီးဟးထီၣ်ကွံာ်ဝဲလီၤ.10  ဒီးတၢ်အၢၣ်န့ၣ်ဟးထီၣ်ကွံာ်လၢဒဲအဖီခိၣ်, ဒီးကွၢ် ကွၢ်, နီၢ်မံးရယၣ်ဘၣ်တၢ်ဆါအၢ, ဒ်မူခိၣ်ဖီအသိးန့ၣ်
         လီၤ. ဒီးစီၤအၤဟရိၣ်ကွၢ်နီၢ်မံးရယၣ်, ဒီးကွၢ်ကွၢ်, ဘၣ်တၢ်ဆါအၢလီၤ.11  ဒီးစီၤအၤဟရိၣ်စံးဘၣ်စီၤမိၤရှ့, အိ, ကစၢ်ဧၢ, တၢ် လၢပမၤဒ်ပှၤဟးဂီၤဖိအသိး, ဒီးပမၤကမၣ်ဘၣ်တၢ်န့ၣ်
         မ်နသုတပာ်လၢ်တၢ်ဒဲးဘးလၢပလိၤတဂ့ၤ.
         12  မ်အဝဲဒၣ် သုတမၤလၢ်အသးဒ်ပှၤအသံလၢ ဖဲအဟဲထီၣ်လၢအမိၢ် အဒၢလီၢ်အညၣ် ဘၣ်တၢ်အီၣ်ကွံာ်အီၤတဝာ်အသိးန့ၣ်
         တဂ့ၤ.13  ဒီးစီၤမိၤရှ့ကိးထီၣ်ဆူယွၤဒီးစံးဝဲဒၣ်, ကစၢ်ဧၢ, မၤ ဘျါက့ၤလၢ်အီၤတက့ၢ်.14  ဒီးယွၤစံးဘၣ်စီၤမိၤရှ့, အပၢ်မ့ၢ်ထဲအထူးပှဲာ်လၢအ မဲာ်ဒီး, ကမဲာ်ဆှးနွံနံၤတမ့ၢ်ဘၣ်ဧါ,
         မ်အဘၣ်တၢ်ပာ် လီၤဖးအီၤဒီး ပှၤသူၣ်ဒဲအလီၢ်ဆူခိနွံနံၤတက့ၢ်, လၢခံ က့ၤဒီးကဘၣ်တၢ်တူၢ်လိာ်က့ၤအီၤလီၤ.15  ဒီးနီၢ်မံးရယၣ် ဘၣ်တၢ်ပာ်လီၤဖးအီၤဒီး ပှၤသူၣ်ဒဲ အလီၢ်ဆူခိနွံနံၤလီၤ. ဒီးတချုးတၢ်တူၢ်လိာ်နီၢ်မံးရယၣ်
         ဘၣ်ဒီး, ပှၤဂီၢ်မုၢ်တလဲၤထီၣ်ဘၣ်လီၤ.16  လၢခံက့ၤဒီးပှၤဂီၢ်မုၢ်ဟးထီၣ်ဝဲလၢဃစ့ရိၤ, ဒီးသူၣ် အဒဲလၢပှၢ်မုၢ်ကနၢပၤရၣ်လီၤ.

၁၃131  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― မၢလီၤ ပှၤလဲၤကွၢ်ကီၢ်ကနၤဧၣ်လၢ ယဟ့ၣ်လီၤအီၤလၢပှၤအံၣ်
         စရ့လးဖိတက့ၢ်. လၢအပၢ်အဒူၣ်န့ၣ်သုဘၣ်မၤအီၤတ ဒူၣ်တဂၤ, တဒူၣ်တဂၤ, ပဒိၣ်လၢအကျါကိးဂၤဒဲးလီၤ.3  ဒီးဖဲယွၤအထးခိၣ်န့ၣ် စီၤမိၤရှ့မၢလီၤအီၤလၢ ပှၢ်မုၢ် ကနၢပၤရၣ်အပူၤလီၤ. ပှၤခဲလၢာ်န့ၣ်မ့ၢ်ပှၤအံၣ်စရ့လး
         ဖိအခိၣ်တဖၣ်လီၤ.4  ဒီးအအံၤမ့ၢ်အမံၤတဖၣ်လီၤ. လၢရူၤဘ့ၣ်တဒူၣ်ဖိအကျါန့ၣ် စီၤစးကူၢ်အဖိခွါစီၤ ၡးမူၤ,5  လၢစူၤမ့းအိၣ်တဒူၣ်ဖိအကျါန့ၣ် စီၤဃိရံၤအဖိခွါစီၤ ၡၤဖး,6  လၢယူဒၤတဒူၣ်ဖိအကျါန့ၣ် စီၤယဖူန့ၤအဖိခွါစီၤကၤ လ့း,7  လၢယံးစၣ်ကၢ်တဒူၣ်ဖိအကျါန့ၣ် စီၤယိၤသးအဖိခွါ စီၤယံးကအၤလး,8  လၢအ့ၤဖရဲၣ်တဒူၣ်ဖိအကျါန့ၣ် စီၤနိၣ်အဖိခွါစီၤယိၤ ရှူ,9  လၢဘံၣ်ယၤမံၣ်တဒူၣ်ဖိအကျါန့ၣ် စီၤရါဖူၤအဖိခွါ စီၤပးလတံၤ,10  လၢစဘူလိၣ်တဒူၣ်ဖိအကျါန့ၣ် စီၤစိဒံၤအဖိခွါစီၤကး ဒံၤအ့လး,11  လၢယိၤသးတဒူၣ်ဖိအကျါန့ၣ် ပှၤမနၤရှ့ၤတဒူၣ်ဖိန့ၣ် စီၤစူစံၤအဖိခွါစီၤကၤဒံ,12  လၢဒၣ်တဒူၣ်ဖိအကျါန့ၣ် စီၤကမးလံၤအဖိခွါစီၤဧး မံၤအ့လး,13  လၢအၤရှ့ၢ်တဒူၣ်ဖိအကျါန့ၣ် စီၤမံၤက့လးအဖိခွါစီၤ စသူၢ်,14  လၢနးသၤလံတဒူၣ်ဖိအကျါန့ၣ် စီၤဝးဖစံၤအဖိခွါ စီၤဃၤနဘံ,15  လၢကးတဒူၣ်ဖိအကျါန့ၣ် စီၤမၤကံအဖိခွါစီၤကအူၤ အ့လးန့ၣ်လီၤ.16  အဝဲသ့ၣ်တဖၣ်န့ၣ် မ့ၢ်ပှၤလၢစီၤမိၤရှ့မၢအလဲၤကွၢ်ထံ ဧိၤကီၢ်ဧိၤအမံၤတဖၣ်လီၤ. ဒီးစီၤမိၤရှ့ယုၢ်စီၤနိၣ်အဖိခွါ
         စီၤယိၤရှူအမံၤလၢစီၤယဟိၤရှူလီၤ.17  ဒီးစီၤမိၤရှ့မၢအလဲၤကွၢ်ကီၢ်ကနၤဧၣ်, ဒီးစံးဘၣ်အီၤ, လဲၤထီၣ်လၢအံၤ လၢကလံၤထံးတခီ, ဒီးလဲၤထီၣ်ဆူ
         ကစၢၢ်ကလိန့ၣ်တက့ၢ်.
         18  ဒီးကွၢ်ကီၢ်တဘ့ၣ်န့ၣ်မ့ၢ်အ မၤသးဒ်လဲၣ်, ဒီးပှၤဂီၢ်မုၢ်လၢအအိၣ်လၢအပူၤန့ၣ်မ့ၢ်အ ဂံၢ်အဘါဆူၣ်ဧါ,
         အဂံၢ်အဘါစၢ်ဧါ, မ့ၢ်စှၤဂၤဧါ, မ့ၢ် အါဂၤဧါ,
         19  ဒီးကီၢ်လၢအဝဲသ့ၣ်အိၣ်လၢအပူၤန့ၣ်မ့ၢ်အ မၤသးဒ်လဲၣ်, မ့ၢ်ဂ့ၤဧါ, မ့ၢ်အၢဧါ, ခူဧိၤဝ့ၢ်ဧိၤလၢအ
         အိၣ်ဝဲဆိးဝဲလၢအပူၤန့ၣ်မ့ၢ်အမၤသးဒ်လဲၣ်, ဝ့ၢ်တဝီတ ဖၣ်, မ့ၢ်ဝ့ၢ်အိၣ်ဒီးအခိၣ်ဒူတဖၣ်လဲၣ်,
         20  ဒီးကီၢ်န့ၣ်မ့ၢ် အမၤသးဒ်လဲၣ်, မ့ၢ်တၢ်သိ, မ့ၢ်တၢ်ဃဲၤလဲၣ်, သ့ၣ် အိၣ်တအိၣ်လၢအပူၤလဲၣ်,
         ပာ်သုသးခူတလ့ၢ်တက့ၢ်, ဒီးဟဲက့ၤစိာ်လၢကီၢ်န့ၣ်အတၤသၣ်တက့ၢ်. တၢ်လၢမုၢ် နံၤတဖၣ်န့ၣ်မ့ၢ်စပံးသၣ်မံဆိအမုၢ်နံၤတဖၣ်လီၤ.21  ဒီးအဝဲသ့ၣ်လဲၤထီၣ်ဝဲ, ဒီးကွၢ်ထံဧိၤကီၢ်ဧိၤလၢပှၢ်မုၢ် ကနၢစံၣ်ပၢၢ်လၢရဃိာ်ဖဲပှၤလဲၤဆူဃမါသးလီၤ.22  ဒီးလဲၤထီၣ်လၢကလံၤထံး, ဒီးလဲၤတုၤလၢဃ့ဘြိၣ်ဒီး စီၤဧနးအဖိအလံၤ, စီၤအဃံမ့ၣ်, စီၤရှ့ၤၡဲ,
         ဒီးစီၤတးလမဲ အိၣ်ဝဲဖဲန့ၣ်လီၤ. (ဒီးဝ့ၢ်ဃ့ဘြိၣ်ဘၣ်တၢ်တ့အီၤနွံနံၣ်ဆိ န့ၢ်ဝ့ၢ်စိၤဧၣ်လၢအဲၤကူပတူးအပူၤတက့ၢ်လီၤ.)23  ဒီးလဲၤတုၤလၢထံအ့ၡကိၤလး, ဒီးပဲာ်လီၤစပံးမုၢ်အဒ့ တဒ့အိၣ်ဒီးစပံးသၣ်တကူၤဖဲန့ၣ်, ဒီးယိးဝဲလၢနီၣ်ယိး
         ဘိလၢပှၤခံဂၤအဘၢၣ်စၢၤလီၤ. ဒီးဟဲစိာ်စ့ၢ်ကီးသလဲ သၣ်ဒီးချၢၣ်ဒၢသၣ်လီၤ.24  ဒီးပှၤယုၢ်တၢ်အလီၢ်န့ၣ်အမံၤလၢ ထံအ့ၡကိၤလးလၢ စပံးသၣ်တကူၤလၢပှၤအံၣ်စရ့လးဖိ ပဲာ်လီၤအီၤဖဲန့ၣ်
         အဃိလီၤ.25  ဒီးအနံၤလွံၢ်ဆံအလီၢ်ခံန့ၣ် ဟဲက့ၤကဒါက့ၤဝဲလၢ အကွၢ်ထံဧိၤကီၢ်ဧိၤလီၤ.
         26  ဒီးဟဲက့ၤ, ဒီးလဲၤဆူစီၤမိၤ ရှ့, ဒီးစီၤအၤဟရိၣ်, ဒီးကယဲၢ်ပှၤအံၣ်စရ့လးဖိအတၢ် အိၣ်ဖှိၣ်အအိၣ်လၢပှၢ်မုၢ်ကနၢပၤရၣ်,
         လၢကၤဒ့ၣ်, ဒီး ဟဲက့ၤစိာ်တၢ်ကတိၤလၢအဂီၢ်, ဒီးလၢကယဲၢ်တၢ်အိၣ် ဖှိၣ်အဂီၢ်, ဒီးဒုးနဲၣ်အီၤလၢကီၢ်န့ၣ်အတၤသၣ်လီၤ.27  ဒီးစံးဘၣ်တဲဘၣ်အီၤ, ဒီးစံးဝဲဒၣ်, ပလဲၤနုာ်ကီၢ်န့ၣ် ဖဲနမၢပလဲၤ, ဒီးယွၤမၤဝဲဒီးတၢ်နုၢ်ထံဒီးကနဲစီလီၤ.
         ဒီး အဝဲအံၤမ့ၢ်အတၤသၣ်လီၤ.
         28  ဘၣ်ဆၣ်ဒီးပှၤဂီၢ်မုၢ်လၢ အအိၣ်ဝဲဆိးဝဲလၢကီၢ်ပူၤန့ၣ်အဂံၢ်ဆူၣ်အဘါဆူၣ်, ဒီး အဝ့ၢ်တဖၣ်အိၣ်ဒီးအခိၣ်ဒူ,
         ဒိၣ်မး, ဒီးပထံၣ်ဘၣ်စ့ၢ်ကီး29  စီၤဧနးအဖိအလံၤဖဲန့ၣ်လီၤ. ဒီးပှၤဧမၤလ့းဖိအိၣ်ဝဲဆိးဝဲ လၢကလံၤထံးတခီ, ဒီးပှၤဃ့ၤသးဖိ, ဒီးပှၤယဘူၣ်ဖိ,
         ဒီး ပှၤအမိၢ်ဖိအိၣ်ဝဲဆိးဝဲလၢကစၢၢ်ကလိ, ဒီးပှၤကနၤဧၣ်ဖိ အိၣ်ဝဲလၢပီၣ်လဲၣ်နံၤ, ဒီးလၢထံယၢ်ဒ့ၣ်အဃၢၤလီၤ.30  ဒီးစီၤကၤလ့းတဂၤန့ၣ် ဒုးအိၣ်ဘှီၣ်ပှၤဂီၢ်မုၢ်လၢစီၤမိၤ ရှ့အမဲာ်ညါ, ဒီးစံးဝဲဒၣ်, မ်ပလဲၤထီၣ်တဘျီဃီဒီးမၤန့ၢ်
         အီၤတက့ၢ်. အဂ့ၢ်ဒ်အံၤ, ပမၤနၢၤမၤဃၣ်အီၤသ့ကစီဒီ လီၤ.31  မ့မ့ၢ်ပှၤလၢအလဲၤထီၣ်ဒီးအီၤတဖၣ်စံးဝဲဒၣ်, ပလဲၤ ထီဒါပှၤဂီၢ်မုၢ်န့ၣ်တသ့ဘၣ်. အဂ့ၢ်ဒ်အံၤ,
         အဂံၢ်အဘါ ဆူၣ်န့ၢ်ပဂံၢ်ပဘါတက့ၢ်လီၤ.32  ဒီးဟဲစိာ်ထီၣ် တၢ်ကတိၤအအၢဘၣ်ဃးဒီး ကီၢ်န့ၣ် လၢအလဲၤကွၢ်ဝဲဆူပှၤအံၣ်စရ့လးဖိအအိၣ်, ဒီးစံးဝဲဒၣ်,
         ကီၢ်လၢပလဲၤကွၢ်အီၤတဘ့ၣ်န့ၣ် မ့ၢ်ကီၢ်လၢအအီၣ်ကွံာ် ပှၤလၢအအိၣ်အဆိးလၢအပူၤ, ဒီးကယဲၢ်ပှၤလၢပထံၣ်
         ဘၣ်လၢအပူၤန့ၣ်မ့ၢ်ပှၤလၢအနီၢ်ဒိၣ်လီၤ.33  ဒီးပထံၣ်ဘၣ်ပှၤနီၢ်ဒိၣ်ဖိဖဲန့ၣ်, စီၤဧနးအဖိအလံၤဟဲ လၢပှၤနီၢ်ဒိၣ်လီၤ ဒီးလၢပမဲာ်ညါဒၣ်ပဝဲန့ၣ်ပမၤသးဒ်
         ဒွဲၣ်ဧိၤတြၤဧိၤအသိးန့ၣ်, ဒီးဒ်န့ၣ်အသိးလၢအဝဲသ့ၣ်တ ဖၣ်အမဲာ်ညါလီၤ.

၁၄141  ဒီးတၢ်အိၣ်ဖှိၣ်ဖိခဲလၢာ်ထုထီၣ်အကလုၢ်, ဒီးပှၤဂီၢ် မုၢ်ဟီၣ်ဝဲသီတနၤကျၢၤလီၤ.
         2  ဒီးပှၤအံၣ်စရ့လးဖိခဲလၢာ် ကဒူးကဒ့ၣ်တၢ်လၢစီၤမိၤရှ့အလိၤ, ဒီးလၢစီၤအၤဟရိၣ် အလိၤလီၤ. ဒီးတၢ်အိၣ်ဖှိၣ်ဖိခဲလၢာ်စံးဘၣ်အီၤ,
         အိ, မ်ပသံတ့ၢ်လံလၢကီၢ်အဲၤကူပတူးအပူၤန့ၣ်တက့ၢ်. မ့တ မ့ၢ်ဘၣ်ဒီးမ်ပသံတ့ၢ်လၢပှၢ်မုၢ်ကနၢအံၤတက့ၢ်.
         3  ဒီးယွၤ ဒုးဟဲပှၤဆူကီၢ်အံၤဒ်သိးပကလီၤဃံၤလၢနးဧိၤဘီဧိၤ, ဒီး ပဖိပမါပဖိပလံၤကကဲထီၣ်တၢ်ဂုာ်န့ၢ်န့ၣ်
         မ့ၢ်အဘၣ်မ နုၤလဲၣ်. ပက့ၤက့ၤဆူကီၢ်အဲၤကူပတူးန့ၣ်တဂ့ၤဘၣ်ဧါ.4  ဒီးကတိၤလိာ်အသးတဂၤဒီးတဂၤ, မ်ပပာ်ထီၣ်ပှၤတ ဂၤလၢပခိၣ်, ဒီးက့ၤက့ၤဆူကီၢ်အဲၤကူပတူးန့ၣ်တက့ၢ်.5  ဒီးစီၤမိၤရှ့ဒီးစီၤအၤဟရိၣ် ထိၣ်လီၤပှီၤအသးလၢပှၤ အံၣ်စရ့လးဖိ အတၢ်အိၣ်ဖှိၣ်ရိဖှိၣ် ခဲလၢာ်အမဲာ်ညါ
         လီၤ.
         6  ဒီးစီၤနိၣ်အဖိခွါစီၤယိၤရှူ, ဒီးစီၤယဖူန့ၤအဖိခွါ စီၤကၤလ့းအိၣ်လၢပှၤလၢအလဲၤကွၢ်ကီၢ်အကျါန့ၣ်ဖှီအ
         ကူအသိးလီၤ.
         7  ဒီးကတိၤတၢ်ဒီးပှၤအံၣ်စရ့လးဖိအတၢ် အိၣ်ဖှိၣ်ခဲလၢာ်, ဒီးစံးဝဲ, ကီၢ်လၢပခီဂာ်အီၤဒ်သိးပက
         ကွၢ်အီၤတဘ့ၣ်န့ၣ်မ့ၢ်ကီၢ်ဂ့ၤဂ့ၤကလဲာ်တဘ့ၣ်လီၤ.8  ယွၤမ့ၢ်ဘၣ်အသးလၢပှၤဒီး, ကဒုးလဲၤနုာ်ပှၤဆူကီၢ် ပူၤန့ၣ်, ဒီးဟ့ၣ်လီၤအီၤလၢပှၤလီၤ. မ့ၢ်ကီၢ်လၢအယွၤ
         ဝဲဒီးတၢ်နုၢ်ထံဒီးကနဲစီလီၤ.
         9  ထဲပူထီၣ်လၢယွၤတဂ့ၤ, ဒီးပျံၤပှၤဂီၢ်မုၢ်အိၣ်ဝဲလၢကီၢ်ပူၤန့ၣ်တဂ့ၤ, အဂ့ၢ်ဒ်အံၤ, မ့ၢ်ဝဲလၢတၢ်အီၣ်လၢပဂီၢ်လီၤ.
         အတၢ်တဒီတဒါန့ၣ်ဟါ မၢ်ကွံာ်လံဒီးယွၤအိၣ်ဒီးပှၤလီၤ. ပျံၤအီၤတဂ့ၤ.10  ဒီးတၢ်အိၣ်ဖှိၣ်ခဲလၢာ် မၤလိာ်လၢပှၤကကွံာ်အီၤလၢ လၢၢ်လီၤ. ဒီးယွၤအလၤကပီၤအိၣ်ဖျါထီၣ်လၢတၢ်အိၣ်
         ဖှိၣ်အဒဲပူၤလၢပှၤအံၣ်စရ့လးဖိခဲလၢာ်အမဲာ်ညါလီၤ.11  ဒီးယွၤစံးဘၣ်စီၤမိၤရှ့, ပှၤဂီၢ်မုၢ်အံၤကမၤယၤတရီတ ပါဆံးယံာ်လဲၣ်, လၢကယဲၢ်တၢ်လီၤလးလၢယမၤလၢ
         အကျါခဲလၢာ်အဃိန့ၣ် တနာ်ယၤဘၣ်ဒီးကအိၣ်ဆံး ယံာ်လဲၣ်.
         12  ယကကျီကွံာ်အီၤဒီးတၢ်သံသတြိာ်, ဒီး မၤဟးဂီၤအီၤ, ဒီးယကမၤနၤလၢ ပှၤတကလုာ်ဒိၣ်န့ၢ် အဝဲသ့ၣ်တဖၣ်တက့ၢ်လီၤ.13  ဒီးစီၤမိၤရှ့စံးဘၣ်ယွၤ, ပှၤအဲၤကူပတူးဖိ ကနၢ်ဟူ, (အဂ့ၢ်ဒ်အံၤ, နဒုးဟဲထီၣ်ပှၤဂီၢ်မုၢ်အံၤ,
         လၢအကျါလၢ နစိနကမီၤအကျါလီၤ),
         14  ဒီးကစံးဘၣ်ပှၤကီၢ်ဖိတဖၣ် အံၤလီၤ. နၢ်ဟူလံ, ယွၤဧၢ, လၢနအိၣ်လၢပှၤဂီၢ်မုၢ်အံၤ အကျါ, ယွၤဧၢ,
         လၢပှၤကွၢ်ဆၢနမဲာ်, ဒီးလၢတၢ်အၢၣ် ဆၢထၢၣ်ဝဲလၢအဖီခိၣ်, ဒီးလၢနလဲၤလၢအမဲာ်ညါလၢ တၢ်အၢၣ်အထူၣ်လၢမုၢ်ဆါ,
         ဒီးလၢမ့ၣ်အူအထူၣ်လၢ မုၢ်နၤလီၤ.
         15  ဒီးနမ့ၢ်မၤသံပှၤတကလုာ်ဒ်ပှၤတဂၤဃီအ သိးန့ၣ်ဒီး, ပှၤကလုာ်တဖၣ်လၢအနၢ်ဟူနကစီၣ်န့ၣ်က ကတိၤတၢ်ဒီးစံး,
         16  မ့ၢ်ယွၤဒုးလဲၤနုာ်ပှၤဂီၢ်မုၢ်အံၤဆူကီၢ် လၢအဆိၣ်လီၤအသးလၢအဂ့ၢ်အကျိၤဒီးအီၤတသ့ဘၣ် သတးဒီး,
         မၤသံအီၤလၢပှၢ်မုၢ်ကနၢန့ၣ်လီၤ.
         17  ဒီးခဲက နံၣ်အံၤကစၢ်ဧၢ, မ်နစိနကမီၤကဒိၣ်ဝဲ, ဒ်နကတိၤတၢ် အသိးန့ၣ်တက့ၢ်, နစံး,
         18  ယွၤအသးထီၣ်ကီ, ဒီးအ ဘျုးအဖှိၣ်အါ, ပျၢ်ဝဲတၢ်အၢတၢ်သီ, ဒီးတၢ်သရူးက မၣ်, ဒီးတပာ်ဘၣ်တၢ်ဒဲးဘးလ့ၤတက့ၤဘၣ်န့ၣ်တမ့ၢ်
         ဘၣ်. ဒုးအိၣ်သကိးအပၢ်တဖၣ်အတၢ်ဒဲးဘးလၢအဖိ တဖၣ်, တုၤလီၤလၢသၢစိၤတစိၤ, ဒီးလွံၢ်စိၤတစိၤလီၤ.―19  ပျၢ်လၢ်ပှၤဂီၢ်မုၢ်အတၢ်အၢတၢ်သီ, ဒ်နဘျုးဒိၣ်ဖှိၣ်အါအ သိး, ဒီးဒ်နပျၢ်ပှၤဂီၢ်မုၢ်အံၤအတၢ်လၢအဲၤကူပတူးတုၤ
         လီၤလၢခဲကနံၣ်အံၤဒၣ်လဲာ်အသိးန့ၣ်တက့ၢ်.20  ဒီးယွၤစံးဝဲဒၣ်, ယပျၢ်လံ, ဒ်နကလုၢ်နကထါအသိး န့ၣ်လံ.
         21  မ့ၢ်မးယမူယဲ, ဒီးဟီၣ်ခိၣ်ဒီဘ့ၣ်ညါန့ၣ်က လၢထီၣ်ပှဲၤထီၣ်ဒီးယွၤအလၤအကပီၤလီၤ.
         22  မ့ၢ်ကယဲၢ် ပှၤတဖၣ်န့ၣ် လၢအထံၣ်ဘၣ်ယလၤကပီၤ, ဒီးယတၢ် လီၤလးလၢယမၤလၢအဲၤကူပတူးအပူၤ, ဒီးလၢပှၢ်မုၢ်
         ကနၢ, ဒီးလ့ပစီယၤဆံဆဲၣ်ဘျီအံၤ, တဒိကနၣ်ယက ကလုၢ်ယကထါဘၣ်ဒီး,
         23  တထံၣ်ဘၣ်ကီၢ်လၢယဆိၣ် လီၤယသးဒီးအပၢ်တဖၣ်န့ၣ်လ့ၤတက့ၤဘၣ်. ဒီးပှၤလၢ အမၤယၤတရီတပါန့ၣ် တထံၣ်ဘၣ်အီၤနီတဂၤဘၣ်.―24  မ့မ့ၢ်ယခ့ယပှၤစီၤကၤလ့းတဂၤန့ၣ် မ့ၢ်အအိၣ်ဒီးအသး တမံၤဒၣ်, ဒီးပိာ်ယခံလၢလၢပှဲၤပှဲၤသတးဒီး,
         ယကဒုး လဲၤနုာ်အီၤဆူကီၢ်ဖဲအလဲၤတၢ်, ဒီးအချံအသၣ်ကန့ၢ် ဘၣ်သါအီၤလီၤ.
         25  (ဒီးပှၤဧမၤလ့းဖိ, ဒီးပှၤကနၤဧၣ်ဖိ အိၣ်ဝဲဆိးဝဲလၢပျီပူၤလီၤ). ခဲဂီၤကိာ်ဃၣ်ကဒါက့ၤ, ဒီး
         လဲၤသုဝဲဆူပှၢ်မုၢ်ကနၢလၢကျဲပီၣ်လဲၣ်ဂီၤန့ၣ်တက့ၢ်.26  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံးဝဲ ဒၣ်,
         27  တၢ်အိၣ်ဖှိၣ်အအၢအသီအံၤကကဒူးကဒ့ၣ်တၢ် လၢယလိၤဆံးယံာ်လဲၣ်, ပှၤအံၣ်စရ့လးဖိအတၢ်ကဒူး ကဒ့ၣ်တၢ်လၢယလိၤန့ၣ်ယနၢ်ဟူလံ.
         28  စံးဘၣ်အီၤ, ယ မူယဲယွၤစံးဝဲဒၣ်, မ့ၢ်မးဒ်အကတိၤတၢ်လၢယနၢ်ပူၤအ သိးန့ၣ်ယကမၤသုဒ်န့ၣ်သိးလီၤ.
         29  ဒီးသုစိၣ်တဖၣ်က လီၤဃံၤလၢပှၢ်မုၢ်ကနၢအံၤ, ဒီးကယဲၢ်ပှၤလၢအဘၣ်တၢ် ဂံၢ်အီၤ, ဒ်တၢ်ဂံၢ်ဖှိၣ်သုခဲလၢာ်လၢသုသးပှၢ်အနံၣ်ခံဆံ
         ဒီးဆူအဖီခိၣ်အသိး, လၢအကဒူးကဒ့ၣ်တၢ်လၢယလိၤ တဖၣ်န့ၣ်,
         30  မ့ၢ်မး, သုတဘၣ်လဲၤနုာ်ဆူကီၢ်လၢယဆိၣ် လီၤယသးလၢယကဒုးအိၣ်ဒုးဆိးသုလၢအပူၤန့ၣ်ဘၣ်. ကလဲၤနုာ်ထဲစီၤယဖူန့ၤအဖိခွါစီၤကၤလ့း,
         ဒီးစီၤနိၣ်အ ဖိခွါစီၤယိၤရှူဧိၤလီၤ.
         31  မ့မ့ၢ်သုဖိဆံးလၢသုစံးလၢအက ကဲထီၣ်တၢ်ဂုာ်န့ၢ်တဖၣ်န့ၣ်ယကဒုးလဲၤနုာ်အီၤ, ဒီးက သ့ၣ်ညါဝဲကီၢ်တဘ့ၣ်
         လၢသုမၤတရီတပါအီၤန့ၣ်လီၤ.―32  မ့မ့ၢ်သုဝဲဒၣ်အံၤသုစိၣ်တဖၣ်ကလီၤဃံၤလၢပှၢ်မုၢ်ကနၢ အံၤလီၤ.
         33  ဒီးသုဖိသုလံၤကဟးဝ့ၤဝီၤတၢ်လၢပှၢ်မုၢ်က နၢအနံၣ်လွံၢ်ဆံ, ဒီးကစိာ်သုတၢ်ကမၣ်မုၣ်ကမၣ်ခွါတုၤ
         သုစိၣ်လၢာ်လၢပှၢ်မုၢ်ကနၢလီၤ.
         34  ဒ်နံၤအတၢ်ဂံၢ်လၢသု လဲၤကွၢ်ကီၢ်န့ၣ်, အနံၤလွံၢ်ဆံအသိးန့ၣ်, တနံၣ်လၢ တနံၤအဂီၢ်, တနံၣ်လၢတနံၤအဂီၢ်,
         သုဘၣ်တူၢ်သုတၢ် အၢတၢ်သီ, အနံၣ်လွံၢ်ဆံလီၤ. ဒီးသုကသ့ၣ်ညါယတၢ် ဂုၤက့ၤယသးလီၤ.
         35  ယဲဒၣ်ယွၤအံၤယကတိၤလံတၢ်လံ. တၢ်အိၣ်ဖှိၣ်အအၢအသီအံၤ လၢအအိၣ်ဖှိၣ်ရိဖှိၣ်ထီဒါ ယၤခဲလၢာ်မ့ၢ်မးယကမၤအီၤလၢတၢ်အံၤလီၤကလၢာ်ဝဲ
         လၢပှၢ်မုၢ်ကနၢအံၤ, ဒီးကသံဝဲဖဲအံၤလီၤ.36  ဒီးပှၤလၢစီၤမိၤရှ့မၢအလဲၤကွၢ်ကီၢ်န့ၣ် လၢအဟဲက့ၤ, ဒီးဒုးကဒူးကဒ့ၣ်ပှၤဂီၢ်မုၢ်ခဲလၢာ်လၢအလိၤ,
         လၢအဟဲ စိာ်အကစီၣ်အအၢအဃိန့ၣ်,
         37  ပှၤတဖၣ်လၢအဟဲစိာ် ကီၢ်အကစီၣ်အအၢန့ၣ် သံဝဲလၢတၢ်သံသတြိာ်လၢယွၤ အမဲာ်ညါလီၤ.
         38  မ့မ့ၢ်စီၤနိၣ်အဖိခွါစီၤယိၤရှူဒီးစီၤယဖူ န့ၤအဖိခွါစီၤကၤလ့း လၢအအိၣ်ဝဲလၢပှၤလၢအလဲၤကွၢ်
         ကီၢ်န့ၣ်အကျါမူဒံးဝဲလီၤ.39  ဒီးစီၤမိၤရှ့စံၣ်တဲၤတဲလီၤတၢ်ကတိၤတဖၣ်လၢပှၤအံၣ် စရ့လးဖိခဲလၢာ်, ဒီးပှၤဂီၢ်မုၢ်အသူၣ်အုးအသးအုးနးမး
         လီၤ.40  ဒီးမုၢ်ဆ့ၣ်ထီၣ်န့ၣ်အဝဲသ့ၣ်တဖၣ် ဂဲၤဆၢထၢၣ်ဂီၤဂီၤ ဒီးလဲၤထီၣ်ဆူကစၢၢ်ဒီခိၣ်, ဒီးစံးဝဲဒၣ်,
         ကွၢ်ကွၢ်, ပှၤ လီၤ, ဒီးပကလဲၤထီၣ်ဆူတၢ်အလီၢ်လၢယွၤစံးတ့ၢ်လီၤ. အဂ့ၢ်ဒ်အံၤ, ပမၤလံတၢ်ဒဲးဘးလံ.41  ဒီးစီၤမိၤရှ့စံးဝဲဒၣ်, တၢ်အံၤကဲထီၣ်တသ့ဘၣ်သတး ဒီးဘၣ်မနုၤလၢသုလုၣ်သ့ၣ်ခါပတာ် ယွၤအတၢ်မၤလိာ်
         န့ၣ်လဲၣ်.
         42  လဲၤထီၣ်တဂ့ၤ, အဂ့ၢ်ဒ်အံၤ, ယွၤတအိၣ် ဘၣ်လၢသုကျါဘၣ်. ဒ်သိးသုသုတဘၣ်တၢ်ကျီသံကွံာ် သုလၢသုဒုၣ်သုဒါအမဲာ်ညါတဂ့ၤလီၤ.
         43  အဂ့ၢ်ဒ်အံၤ, ပှၤဧမၤလ့းဖိ, ဒီးပှၤကနၤဧၣ်ဖိအိၣ်ဖဲန့ၣ်လၢသုမဲာ်ညါ, ဒီးသုကလီၤဃံၤလၢနးဧိၤဘီဧိၤလီၤ.
         မ့ၢ်သုဃၣ်ကဒါ က့ၤသုသးလၢယွၤဒီး, ယွၤတအိၣ်ဘၣ်ဒီးသုဘၣ်.44  ဘၣ်ဆၣ်ဒီးအဝဲသ့ၣ် ပာ်အသးကဖိလိ တုၤအလဲၤ ထီၣ်ဆူကစၢၢ်ဒီခိၣ်လီၤ. ဒီးယွၤအတၢ်အၢၣ်လီၤအီလီၤ
         အတလါ, ဒီးစီၤမိၤရှ့န့ၣ်တဟးထီၣ်ဘၣ်လၢပှၤသူၣ်ဒဲ အလီၢ်ဘၣ်.45  ဒီးပှၤဧမၤလ့းဖိဟဲလီၤ, ဒီးပှၤကနၤဧၣ်ဖိလၢအအိၣ် လၢကစၢၢ်ကလိန့ၣ်ဒီးကျီကွံာ်အီၤ, ဒီးမၤဃၣ်အီၤတုၤ
         လၢဃိၢ်မါလီၤ.

၁၅151  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― ကတိၤတၢ် ဒီးပှၤအံၣ်စရ့လးဖိ, ဒီးစံးဘၣ်အီၤ,
         တုၤသုလဲၤနုာ်လၢ ကီၢ်လၢအမ့ၢ်သုအိၣ်အလီၢ်လၢယကဟ့ၣ်လီၤသု,
         3  ဒီး ကလုၢ်တၢ်လၢမ့ၣ်အူလၢယွၤအဂီၢ်, တၢ်လုၢ်မ့ၣ်အူမ့ၢ် ဂ့ၤ, တၢ်လုၢ်ဘၣ်ဃးဒီးမၤတီအကလုၢ်လၢအဆိၣ်တၢ်
         မ့ၢ်ဂ့ၤ, တၢ်ဟ့ၣ်ဒၣ်တၢ်မ့ၢ်ဂ့ၤ, တၢ်မၤဘူၣ်အဆၢအက တီၢ်ဒ်သိး သုကမၤတၢ်နၢမူလၢယွၤအဂီၢ်, တၢ်လၢဂီၤ
         ဘုၣ်ဂီၤဖံးအကျါမ့ၢ်ဂ့ၤ, လၢသိလၢမဲာ်တဲးလဲးအကျါမ့ၢ် ဂ့ၤ,
         4  ပှၤလၢအမၤဘူၣ်ယွၤလၢအတၢ်မၤဘူၣ်န့ၣ်ဘၣ်ဟဲ စိာ်တၢ်မၤဘူၣ်ကိၣ်, ကိၣ်ကမူၣ်တအ့စရိၣ်ဃါဃုာ်ဒီး
         သိတဟံၣ်လွံၢ်ပူတပူ,
         5  ဒီးစပံးထံတဟံၣ်လွံၢ်ပူတပူ လၢတၢ်လုၢ်အီအဂီၢ်န့ၣ် နဘၣ်မၤန့ၢ်ဒီးတၢ်လုၢ်မ့ၣ်အူ မ့ၢ်ဂ့ၤ,
         တၢ်လုၢ်မ့ၢ်ဂ့ၤ, လၢသိဖိတဒုအဂီၢ်လီၤ.6  ဒီးလၢသိဖါတဒုအဂီၢ်န့ၣ် နဘၣ်မၤန့ၢ်လၢတၢ်မၤ ဘူၣ်ကိၣ်အဂီၢ်, ကိၣ်ကမူခံအ့စရိၣ်ဃါဃုာ်ဒီးသိတဟံၣ်
         သၢပူတပူ,
         7  ဒီးလၢတၢ်လုၢ်အီအဂီၢ်န့ၣ်နဘၣ်မၤဘူၣ် စပံးထံတဟံၣ်သၢပူတပူ, တၢ်နၢမူလၢယွၤအဂီၢ်လီၤ.8  ဒီးတုၤနမၤန့ၢ်ဂီၤဖံးဖါတဒုလၢ တၢ်လုၢ်မ့ၣ်အူအဂီၢ် မ့ၢ်ဂ့ၤ, လၢတၢ်လုၢ်ဘၣ်ဃးဒီးမၤတီအကလုၢ်လၢအ
         ဆိၣ်တၢ်လၢအဂီၢ်မ့ၢ်ဂ့ၤ, လၢတၢ်လုၢ်မၤဃူမၤဖိးမ့ၢ်ဂ့ၤ, လၢယွၤအဂီၢ်ဒီး,
         9  ဘၣ်ဟဲစိာ်ဂီၤဖံးဖါတဒု, အိၣ်ဒီးတၢ်မၤ ဘူၣ်ကိၣ်ကမူၣ်လၢ သၢအ့စရိၣ်ဃါဃုာ်ဒီးသိဖးဖီဟံၣ်,―10  ဒီးနဘၣ်ဟဲစိာ်လၢတၢ်လုၢ်အီအဂီၢ်န့ၣ် စပံးထံဖးဖီဟံၣ်, လၢတၢ်လုၢ်မ့ၣ်အူအဂီၢ်, ဒီးတၢ်နၢမူလၢယွၤအဂီၢ်လီၤ.11  လၢဂီၤဖံးဖါတဒုအဂီၢ်မ့ၢ်ဂ့ၤ, လၢသိဖါတဒုအဂီၢ်မ့ၢ် ဂ့ၤ, လၢသိဖိတဒုအဂီၢ်မ့ၢ်ဂ့ၤ, လၢမဲာ်တဲးလဲးဖိတဒု
         အဂီၢ်မ့ၢ်ဂ့ၤ, ဘၣ်မၤဒ်န့ၣ်လီၤ.12  ဒ်အအိၣ်ပှဲၤအံၤပှဲၤနုၤအသိးန့ၣ် သုဘၣ်မၤတၢ်လီၤ. သုဘၣ်မၤတဒုအဂီၢ်တဒုအဂီၢ်ဒ်န့ၣ်သိးလီၤ.13  လၢအမၤဘူၣ်တၢ်လုၢ်မ့ၣ်အူ, တၢ်နၢမူလၢယွၤအဂီၢ် န့ၣ်ကယဲၢ်ပှၤလၢအအိၣ်ဖျဲၣ်လၢကီၢ်ပူၤခဲလၢာ်
         ဘၣ်မၤ တၢ်တဖၣ်န့ၣ်ဒ်န့ၣ်သိးလီၤ.14  ဒီးပှၤတခီဘီမုၢ်ဖိမ့ၢ်အိၣ်မ့ၢ်ဆိးလၢသုကျါ, ဖဲဒၣ်ပှၤ လၢအအိၣ်လၢသုကျါလၢ သုစၢၤသုသွဲၣ်အပူၤတဂၤ
         ဂၤ, ဒီးမ့ၢ်မၤတၢ်လုၢ်မ့ၣ်အူတၢ်နၢမူလၢယွၤအဂီၢ်ဒီး, ဒ် သုမၤသုဝဲအသိးန့ၣ်အဝဲဒၣ်ဘၣ်မၤဒ်န့ၣ်အသိးလီၤ.15  တၢ်အလုၢ်အလၢ်အိၣ်တမံၤဃီလၢ ပှၤအိၣ်ဖှိၣ်သုဝဲ, ဒီးလၢပှၤတခီဘီမုၢ်ဖိလၢ အအိၣ်လၢသုကျါအဂီၢ်လီၤ.
         တၢ်အလုၢ်အလၢ်အထူအယိာ်လီၤလၢသုစၢၤသုသွဲၣ်အ စိၤစိၤအဃၣ်ဃၣ်လီၤ. ဒ်သုဝဲသ့ၣ်အသိးန့ၣ်ပှၤတခီဘီ
         မုၢ်ဖိကဒ်န့ၣ်အသိးလၢယွၤအမဲာ်ညါလီၤ.
         16  တၢ်သိၣ်တၢ် သီတမံၤဃီ, ဒီးတၢ်စံၣ်ညီၣ်တမံၤဃီအိၣ်လၢသုဂီၢ်, ဒီး ပှၤတခီဘီမုၢ်ဖိလၢအအိၣ်အဆိးလၢသုကျါအဂီၢ်လီၤ.
         ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         17  ကတိၤ တၢ်ဒီးပှၤအံၣ်စရ့လးဖိ, ဒီးစံးဘၣ်အီၤ, တုၤသုဟဲနုာ် လၢကီၢ်ပူၤလၢယဒုးဟဲသုလၢအပူၤဒီး,
         19  တုၤသုအီၣ် ကီၢ်န့ၣ်အကိၣ်ဒီး, တၢ်ကမၤအသးလၢသုဘၣ်ဝံၢ်ထီၣ် တၢ်ဝံၢ်လၢယွၤအဂီၢ်လီၤ.20  သုဘၣ်ဝံၢ်ထီၣ်ကိၣ်ဘ့ၣ်ဘၣ် တဘ့ၣ်လၢသုကိၣ်သံ ကစဲာ်အဆိလၢတၢ်ဝံၢ်လီၤ. ဒ်တၢ်ဝံၢ်ဘၣ်ဃးဒီးပယီၢ်
         ဘုအလီၢ်အသိးန့ၣ်, သုဘၣ်ဝံၢ်အီၤလီၤ.
         21  လၢသုကိၣ် သံကစဲာ်ဆိအပူၤန့ၣ် သုဘၣ်ဟ့ၣ်ယွၤလၢတၢ်ဝံၢ်လီၤ လၢသုစၢၤသုသွဲၣ်အစိၤစိၤအဃၣ်ဃၣ်လီၤ.22  ဒီးသုမ့ၢ်ဟးဖျိးတၢ်, ဒီးတတိၢ်န့ၢ်ဘၣ်ကယဲၢ်တၢ်မၤ လိာ်န့ၣ်လၢယွၤစံးဘၣ်စီၤမိၤရှ့,
         23  ကယဲၢ်တၢ်လၢယွၤမၤ လိာ်သုလၢစီၤမိၤရှ့အစုပူၤ, လၢမုၢ်တနံၤလၢယွၤမၤလိာ် စီၤမိၤရှ့လံၤလံၤန့ၣ်
         လီၤလၢသုစၢၤသုသွဲၣ်အစိၤစိၤအ ဃၣ်ဃၣ်ဒီး,
         24  တၢ်ကမၤအသးလၢပှၤမ့ၢ်ကမၣ်တၢ်လၢ အဟးဖျိးတၢ်အဃိလၢ အအိၣ်တဒၢဒီးတၢ်အိၣ်ဖှိၣ်အ မဲာ်ဒီး, တၢ်အိၣ်ဖှိၣ်ခဲလၢာ်ဘၣ်လုၢ်ဂီၤဖံးဖါဖိတဒုလၢ
         တၢ်လုၢ်မ့ၣ်အူ, လၢတၢ်နၢမူလၢယွၤအဂီၢ်အိၣ်ဒီးအတၢ် မၤဘူၣ်ကိၣ်, ဒီးအတၢ်လုၢ်အီ, ဒ်တၢ်စံၣ်ညီၣ်အသိး,
         ဒီးမဲာ်တဲးလဲးဖိလၢတၢ်လုၢ်တၢ်ဒဲးဘးလီၤ.25  ဒီးပှၤလုၢ်တၢ်အဒိၣ်ဘၣ်မၤတၢ်ပူၤဖျဲးလၢ ပှၤအံၣ်စရ့ လးဖိအတၢ်အိၣ်ဖှိၣ်ခဲလၢာ်အဂီၢ်, ဒီးတၢ်ကပျၢ်အတၢ်
         လီၤ. အဂ့ၢ်ဒ်အံၤ, မ့ၢ်တၢ်ဟးဖျိးတၢ်လီၤ. ဒီးဘၣ်ဟဲ စိာ်အတၢ်မၤဘူၣ်တၢ်လုၢ်မ့ၣ်အူလၢယွၤအဂီၢ်,
         ဒီးအတၢ် လုၢ်တၢ်ဒဲးဘးဆူယွၤအမဲာ်ညါ လၢအဟးဖျိးတၢ်အဃိ လီၤ.
         26  ဒီးတၢ်ကပျၢ်ပှၤအံၣ်စရ့လးဖိ အတၢ်အိၣ်ဖှိၣ်ခဲ လၢာ်အတၢ်, ဒီးပှၤတခီဘီမုၢ်ဖိလၢအအိၣ်လၢအကျါ
         အတၢ်လီၤ. အဂ့ၢ်ဒ်အံၤ, ပှၤဂီၢ်မုၢ်ခဲလၢာ်အိၣ်လၢတၢ် ဟးဖျိးတၢ်အပူၤလီၤ.27  ဒီးပှၤတဂၤဂၤမ့ၢ်မၤတၢ်ဒဲးဘး လၢအဟးဖျိးတၢ်အ ဃိဒီး, ဘၣ်ဟဲစိာ်မဲာ်တဲးလဲးမိၢ်တနံၣ်ဖိတဒု,
         လၢတၢ် လုၢ်တၢ်ဒဲးဘးလီၤ.
         28  ဒီးလၢအမၤတၢ်ဒဲးဘးလၢယၤယွၤ အမဲာ်ညါ လၢအဟးဖျိးတၢ်အဃိ, ပှၤလုၢ်တၢ်အဒိၣ် ဘၣ်မၤတၢ်ပူၤဖျဲးလၢ
         အမၤတၢ်ဒဲးဘးလၢအဟးဖျိးတၢ် အဃိ, ဒ်သိးအကမၤတၢ်ပူၤဖျဲးလၢအဂီၢ်လီၤ. ဒီးတၢ် ကပျၢ်အတၢ်လီၤ.29  ဒီးလၢပှၤလၢအအိၣ်ဖျဲၣ်လၢ ပှၤအံၣ်စရ့လးဖိအကျါ အဂီၢ်မ့ၢ်ဂ့ၤ, လၢပှၤတခီဘီမုၢ်ဖိလၢအအိၣ်အဆိးလၢ
         အကျါအဂီၢ်မ့ၢ်ဂ့ၤ, သုဘၣ်အိၣ်ဒီးတၢ်သိၣ်တၢ်သီတမံၤ ဃီလၢပှၤလၢအမၤတၢ်ဒဲးဘးလၢ အဟးဖျိးတၢ်အဃိ
         တဂၤအဂီၢ်လီၤ.30  မ့မ့ၢ်ပှၤလၢ အမၤတၢ်ဒီးအစုယူာ်ထီၣ်အသးတဂၤ န့ၣ်, ပှၤအိၣ်ဖျဲၣ်လၢကီၢ်ပူၤမ့ၢ်ဂ့ၤ, ပှၤတခီဘီမုၢ်ဖိမ့ၢ်
         ဂ့ၤ, အဝဲန့ၣ်မၤတရီတပါယွၤ, ဒီးကဘၣ်တၢ်ဒီၣ်တဲာ် ကွံာ်အီၤဒီးအပှၤတကလုာ်ဒၣ်အီၤလီၤ.31  မ့ၢ်အတပးကဲဘၣ် ယွၤအကလုၢ်အကထါဘၣ်. ဒီး လုၣ်သ့ၣ်ခါပတာ်အတၢ်မၤလိာ်ဒီး, အဝဲတဂၤန့ၣ်က ဘၣ်တၢ်ဒီၣ်တဲာ်ကွံာ်အီၤသပှၢ်တၢၢ်လီၤ.
         အတၢ်ဒဲးဘး န့ၣ်ကအိၣ်လၢအလိၤလီၤ.32  ဒီးပှၤအံၣ်စရ့လးဖိအိၣ်ဝဲလၢ ပှၢ်မုၢ်ကနၢအဖၢမုၢ်ဒီး, တၢ်မၤအသးလၢအထံၣ်န့ၢ်ပှၤတဂၤလၢ အထၢဖှိၣ်သ့ၣ်
         မုၣ်လၢအိၣ်ဘှံးနံၤန့ၣ်လီၤ.
         33  ဒီးပှၤလၢအထံၣ်န့ၢ်အထၢ ဖှိၣ်သ့ၣ်မုၣ်တဖၣ်န့ၣ်ဟဲစိာ်အီၤဆူစီၤမိၤရှ့, ဒီးစီၤအၤဟ ရိၣ်, ဒီးတၢ်အိၣ်ဖှိၣ်ခဲလၢာ်အအိၣ်လီၤ.
         34  ဒီးအဝဲသ့ၣ် ပာ်အီၤလၢတၢ်ပၢၤအီၤအပူၤလီၤ. အဂ့ၢ်ဒ်အံၤ, ဘၣ်မၤ အီၤဒ်လဲၣ်ဒ်လဲၣ်န့ၣ်တၢ်တဒုးနဲၣ်ဒံးဘၣ်.35  ဒီးယွၤစံးဘၣ်စီၤမိၤရှ့, ပှၤတဂၤန့ၣ်ကဘၣ်တၢ်မၤသံ အီၤသပှၢ်တၢၢ်လီၤ. တၢ်အိၣ်ဖှိၣ်ခဲလၢာ်ဘၣ်ကွံာ်အီၤလၢ
         လၢၢ်လၢပှၤသူၣ်ဒဲအလီၢ်လၢခိလီၤ.
         36  ဒီးတၢ်အိၣ်ဖှိၣ်ဖိခဲ လၢာ်လဲၤစိာ်အီၤလၢပှၤသူၣ်ဒဲအလီၢ်လၢခိ, ဒီးကွံာ်အီၤ လၢလၢၢ်, ဒီးသံဝဲ,
         ဒ်ယွၤမၤလိာ်စီၤမိၤရှ့အသိးန့ၣ်လီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         37  ကတိၤ တၢ်ဒီးပှၤအံၣ်စရ့လးဖိဒီးစံးဘၣ်အီၤ, လၢအကမၤတၢ် နွံလၢအကူအသိးအဃၢၤ လီၤလၢအစၢၤအသွဲၣ်အစိၤ
         စိၤအဃၣ်ဃၣ်, ဒီးပာ်လၢတၢ်ဃၢၤအတၢ်နွံအဖီခိၣ်လၢ ပျံၤဘ့ၣ်ဘၣ်လါလီၤ.39  ဒီးကကဲထီၣ်ဝဲလၢတၢ်နွံလၢသုဂီၢ်, ဒ်သိးသုကကွၢ် အီၤ, ဒီးသ့ၣ်နီၣ်ထီၣ်က့ၤကယဲၢ်ယွၤအတၢ်မၤလိာ်,
         ဒီး တိၢ်န့ၢ်အီၤ, ဒီးဒ်သိးသုသုတဃုလူၤဒၣ်သုသးဒၣ်သုဝဲ, ဒီးဖဲသုမဲာ်ဒၣ်သုဝဲလၢ သုလူၤမၤကမၣ်ထွဲတ့ၢ်အခံန့ၣ်
         တဂ့ၤလီၤ.
         40  ဒီးဒ်သိးသုကသ့ၣ်နီၣ်ထီၣ်က့ၤတၢ်, ဒီး တိၢ်န့ၢ်ကယဲၢ်ယတၢ်မၤလိာ်, ဒီးကဲထီၣ်ပှၤစီဆှံလၢသု
         ကစၢ်အဂီၢ်လီၤ.41  ယဲဒၣ်အံၤ, ယမ့ၢ်ယွၤသုကစၢ်လၢအဒုးဟးထီၣ်ကွံာ် သုလၢကီၢ်အဲၤကူပတူးအပူၤ, ဒ်သိးယကကဲထီၣ်သုက
         စၢ်လီၤ. တၢ်လၢယၤအံၤ, ယမ့ၢ်ယွၤသုကစၢ်လီၤ.

၁၆161  ဒီးစီၤလ့ၤဝံအဖိခွါစီၤကဃးအဖိခွါ, စီၤယံးစတၢ်အ ဖိခွါ, စီၤကိၤရးအိၣ်ဒီးစီၤရူၤဘ့ၣ်အဖိခွါတဖၣ်စီၤအလံ
         အာ်အဖိခွါ, စီၤဒၤသၣ်ဒီးစီၤအဘံရၣ်, ဒီးစီၤပ့ၤလ့းအဖိ ခွါစီၤအိၣ်, ဟံးန့ၢ်အသကိးတဖၣ်,
         2  ဒီးဂဲၤဆၢထၢၣ် လၢစီၤမိၤရှ့အမဲာ်ညါ, အိၣ်ဒီးပှၤအံၣ်စရ့လးဖိတနီၤနီၤ, ပဒိၣ်လၢတၢ်အိၣ်ဖှိၣ်အပူၤ,
         ပှၤဒိးတၢ်ကိးအီၤလၢတၢ် အိၣ်ဖှိၣ်အပူၤ, ပှၤလၢအမံၤဟူသၣ်ဖျါခံကယၤယဲၢ်ဆံ,―3  ဒီးအိၣ်ဖှိၣ်ရိဖှိၣ်ထီဒါစီၤမိၤရှ့ဒီးစီၤအၤဟရိၣ်, ဒီးစံးဘၣ် အီၤ, အါလံလၢသုဂီၢ်လံ. အဂ့ၢ်ဒ်အံၤ,
         ပှၤအိၣ်ဖှိၣ်ခဲ လၢာ်န့ၣ် မ့ၢ်အစီဆှံကိးဂၤဒဲး, ဒီးယွၤအိၣ်လၢအကျါ လီၤ. ဒီးသုပာ်ထီၣ်ထီသုသးလၢယွၤအတၢ်အိၣ်ဖှိၣ်အ
         ဖီခိၣ်န့ၣ်မ့ၢ်အဘၣ်မနုၤလဲၣ်. ဒီးစီၤမိၤရှ့နၢ်ဟူဝဲ, ဒီးထိၣ်လီၤပှီၤအသးလီၤ.
         4  ဒီးက တိၤတၢ်ဒီး စီၤကိၤရးဒီးအတၢ်အိၣ်ဖှိၣ်ခဲလၢာ်, ဒီးစံးဝဲ ဒၣ်, ခဲဂီၤကိာ်ယွၤကလီၣ်ဖျါထီၣ်ပှၤလၢအမ့ၢ်အတၢ်,
         ဒီးလၢအစီဆှံန့ၣ်, ဒီးကဒုးသုးဘူးအီၤဆူအအိၣ်, ပှၤ လၢအဃုထၢအီၤန့ၣ် ကဒုးသုးဘူးအီၤဆူအအိၣ်လီၤ.―6  မၤတၢ်အံၤတက့ၢ်, သုဝဲသ့ၣ်, စီၤကိၤရးဒီးအတၢ်အိၣ် ဖှိၣ်ခဲလၢာ်, ဟံးန့ၢ်သပၢၤမ့ၣ်အူ,
         7  ဒီးပာ်မ့ၣ်အူလၢအ ပူၤ, ဒီးပာ်တၢ်နၢမူဆိၣ်ကဲၤလၢအပူၤလၢ ယွၤအမဲာ်ညါ ခဲဂီၤကိာ်န့ၣ်တက့ၢ်.
         ဒီးတၢ်ကမၤအသးလၢပှၤလၢယွၤ ဃုထၢအီၤန့ၣ်အဝဲဒၣ်တၢ်စီဆှံဝဲလီၤ. အါလံလၢသုဂီၢ် လံ, စီၤလ့ၤဝံအဖိခွါသ့ၣ်ဧၢ.8  ဒီးစီၤမိၤရှ့စံးဘၣ်စီၤကိၤရး, ဒိကနၣ်လၢ်တက့ၢ်, စီၤ လ့ၤဝံအဖိခွါသ့ၣ်ဧၢ,
         9  အံၣ်စရ့လးအကစၢ်နီၤဖးသုလၢ အံၣ်စရ့လးအတၢ်အိၣ်ဖှိၣ်အပူၤ, ဒ်သိးအကဒုးဟဲဘူး သုဒီးအကစၢ်ဒၣ်ဝဲ,
         ဒ်သိးသုကမၤယွၤအတၢ်အိၣ်အ လီၢ်အတၢ်မၤ, ဒီးဆၢထၢၣ်လၢတၢ်အိၣ်ဖှိၣ်အမဲာ်ညါ, ဒ်သိးသုကမၤအခ့အပှၤအတၢ်မၤန့ၣ်,
         မ့ၢ်တၢ်အဆံးတ မံၤလၢသုမဲာ်ညါစ့ၢ်ကီးဧါ,
         10  ဒီးဒုးလဲၤဘူးလံနၤ, ဒီး စီၤလ့ၤဝံအဖိခွါ, နဒီပုၢ်ဝဲၢ်ခဲလၢာ်အိၣ်ဒီးနၤလံ, ဒီးသု ဃုစ့ၢ်ကီးပှၤလုၢ်တၢ်အဒိၣ်အတၢ်ဧါ.
         11  အကူၢ်မ့ၢ်ဒ်န့ၣ် ဒီးနဲဒၣ်ဒီးနတၢ်အိၣ်ဖှိၣ်ခဲလၢာ် အိၣ်ဖှိၣ်ထီဒါယွၤလီၤ. ဒီးစီၤအၤဟရိၣ်န့ၣ်
         မ့ၢ်တၢ်ဒ်လဲၣ်ဒ်လဲၣ်လၢသုကဒူးက ဒ့ၣ်တၢ်လၢအလိၤလဲၣ်.12  ဒီးစီၤမိၤရှ့မၢပှၤလဲၤကိးန့ၢ်စီၤအလံအာ်အဖိခွါ စီၤဒၤ သၣ်ဒီးစီၤအဘံရၣ်, ဒီးအဝဲသ့ၣ်စံးဝဲဒၣ်,
         ပတလဲၤ ဘၣ်,
         13  နဒုးဟးထီၣ်ပှၤလၢကီၢ်လၢအယွၤဒီးတၢ်နုၢ်ထံ ဒီးကနဲစီ, ဒ်သိးပကဘၣ်တၢ်မၤသံပှၤလၢပှၢ်မုၢ်ကနၢန့ၣ်
         တအါဘၣ်ဒီး, မ့ၢ်နပာ်နသးလၢနကကဲပဒိၣ်သပှၢ်တၢၢ် လၢပဖီခိၣ်ဧါ,
         14  လၢန့ၣ်အမဲာ်ညါနတဒုးဟဲပှၤဆူကီၢ် လၢအယွၤဝဲဒီးတၢ်နုၢ်ထံဒီးကနဲစီဘၣ်, နတဟ့ၣ်သါ ဘၣ်ပှၤလၢစံာ်ဧိၤပှဲၤဧိၤ,
         လၢစပံးအလီၢ်ဘၣ်. နကအူခွဲး ထီၣ်ကွံာ်ပှၤတဖၣ်န့ၣ်အမဲာ်စ့ၢ်ကီးဧါ. ပတလဲၤဘၣ်.15  ဒီးစီၤမိၤရှ့အသးထီၣ်ကဲၤထီၣ်ဒိၣ်မး, ဒီးစံးဘၣ်ယွၤ, ကွၢ်အတၢ်မၤဘူၣ်တဂ့ၤ, ယတဟံးန့ၢ်ဘၣ်ကသ့ၣ်ယီၤ
         တဒုဧိၤလၢအီၤ, ဒီးယတမၤအၢဘၣ်အီၤနီတဂၤဘၣ်.16  ဒီးစီၤမိၤရှ့စံးဘၣ်စီၤကိၤရး, ခဲဂီၤကိာ်နဲဒၣ်ဒီးနတၢ် အိၣ်ဖှိၣ်ခဲလၢာ်အိၣ်လၢယွၤအမဲာ်ညါ,
         နဲဒၣ်ဒီးအဝဲသ့ၣ် တဖၣ်, ဒီးစီၤအၤဟရိၣ်တက့ၢ်.
         17  ဒီးမ်ပှၤဟံးန့ၢ်တဂၤ အသပၢၤမ့ၣ်အူဒၣ်ဝဲ, တဂၤအသပၢၤမ့ၣ်အူဒၣ်ဝဲ, ဒီး ပာ်တၢ်နၢမူဆိၣ်ကဲၤလၢအပူၤ,
         ဒီးဟဲစိာ်ဆူယွၤအမဲာ် ညါတဂၤအသပၢၤမ့ၣ်အူဒၣ်ဝဲ, တဂၤအသပၢၤမ့ၣ်အူ ဒၣ်ဝဲ, သပၢၤမ့ၣ်အူခံကယၤယဲၢ်ဆံ,
         နဲဒၣ်စ့ၢ်ကီးဒီး စီၤအၤဟရိၣ်တဂၤအသပၢၤမ့ၣ်အူဒၣ်ဝဲ, တဂၤအသပၢၤ မ့ၣ်အူဒၣ်ဝဲန့ၣ်တက့ၢ်.18  ဒီးဟံးန့ၢ်ဝဲတဂၤ အသပၢၤမ့ၣ်အူဒၣ်ဝဲ, ဒီးပာ်မ့ၣ်အူ လၢအပူၤ, ဒီးပာ်တၢ်နၢမူဆိၣ်ကဲၤလၢအဖီခိၣ်,
         ဒီးဆၢ ထၢၣ်လၢတၢ်အိၣ်ဖှိၣ်အဒဲအကျဲစၢၤအိၣ်ဒီးစီၤမိၤရှ့, ဒီး စီၤအၤဟရိၣ်လီၤ.19  ဒီးစီၤကိၤရးဒုးအိၣ်ဖှိၣ် အတၢ်အိၣ်ဖှိၣ်ခဲလၢာ် ထီဒါ အီၤဆူတၢ်အိၣ်ဖှိၣ်အဒဲအကျဲစၢၤလီၤ.
         ဒီးယွၤအလၤက ပီၤအိၣ်ဖျါထီၣ်လၢတၢ်အိၣ်ဖှိၣ်ခဲလၢာ်အမဲာ်ညါလီၤ.20  ဒီးယွၤကတိၤတၢ်ဒီးစီၤမိၤရှ့ဒီးစီၤအၤဟရိၣ်, ဒီးစံးဝဲ ဒၣ်,
         21  မၤလီၤဖးသုသးဒီးတၢ်အိၣ်ဖှိၣ်အံၤအအိၣ်, ဒ်သိး ယကဒုးတၢ်အီၣ်ကွံာ်အီၤ သတူၢ်ကလာ်တက့ၢ်.
         22  ဒီး ထိၣ်လီၤပှီၤအသးဒီးစံးဝဲဒၣ်, ကစၢ်ဧၢ, ကယဲၢ်တၢ်ညၣ် ခဲလၢာ်အသးတဖၣ်အကစၢ်ဧၢ, ပှၤတဂၤမၤတၢ်ဒဲးဘး,
         ဒီးနသးကထီၣ်ဘၣ်တၢ်အိၣ်ဖှိၣ်ခဲလၢာ်စ့ၢ်ကီးဧါ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         23  ကတိၤ တၢ်ဒီးတၢ်အိၣ်ဖှိၣ်, ဒီးစံးဘၣ်အီၤ, ဟးထီၣ်ကွံာ်လၢ တၢ်ဝးတရံးစီၤကိၤရး, ဒီးစီၤဒၤသၣ်,
         ဒီးစီၤအဘံရၣ်အ ဒဲတက့ၢ်.25  ဒီးစီၤမိၤရှ့ဂဲၤဆၢထၢၣ်, ဒီးလဲၤဆူစီၤဒၤသၣ်ဒီးစီၤအ ဘံရၣ်အအိၣ်, ဒီးပှၤအံၣ်စရ့လးဖိအပှၤသူၣ်က့သးပှၢ်
         တဖၣ်ပိာ်ထီၣ်အခံလီၤ.
         26  ဒီးကတိၤတၢ်ဒီးတၢ်အိၣ်ဖှိၣ် ဒီးစံးဝဲဒၣ်, ဟးထီၣ်ကွံာ်လၢ်လၢပှၤအၢတဖၣ်အံၤအဒဲ တက့ၢ်. ဒီးထိးအတၢ်နီတမံၤတဂ့ၤ,
         သုကဘၣ်တၢ် အီၣ်ကွံာ်ဘၣ်ဖုးသုလၢအတၢ်ဒဲးဘးခဲလၢာ်အပူၤလီၤ.27  ဒီးဟးထီၣ်ကွံာ်ဝဲလၢစီၤကိၤရး, စီၤဒၤသၣ်, ဒီးစီၤ အဘံရၣ်အဒဲကိးခီဒဲး, ဒီးစီၤဒၤသၣ်ဒီးစီၤအဘံရၣ်ဟဲ
         ထီၣ်ဒီးဆၢထၢၣ်ဝဲလၢအဒဲတဖၣ်အကျဲစၢၤန့ၣ်, ဒီးအ မါတဖၣ်, ဒီးအဖိခွါတဖၣ်, ဒီးအဖိဆံးတဖၣ်လီၤ.28  ဒီးစီၤမိၤရှ့စံးဝဲဒၣ်, လၢအဝဲအံၤ သုကသ့ၣ်ညါလၢ ယွၤမၢလီၤယၤဒ်သိးယကမၤတၢ်မၤတဖၣ်န့ၣ်, (အဂ့ၢ်
         ဒ်အံၤ, တမ့ၢ်ဘၣ်ယၤလၢယသးဒၣ်ယဲဘၣ်.)
         29  ပှၤတ ဖၣ်န့ၣ်မ့ၢ်သံဒ်ပှၤခဲလၢာ်သံဝဲအသိး, ဒီးတၢ်မ့ၢ်အိၣ်သ ကိးအီၤဒ်တၢ်အိၣ်သကိးပှၤခဲလၢာ်အသိးဒီး,
         ယွၤတမၢ လီၤယၤဘၣ်.
         30  မ့မ့ၢ်ယွၤမ့ၢ်တ့လီၤတၢ်အသီတမံၤ, ဒီး ဟီၣ်ခိၣ်မ့ၢ်အဲးထီၣ်အထးခိၣ်, ဒီးယူၢ်လီၤကွံာ်အီၤဒီးက
         ယဲၢ်တၢ်အိၣ်ဒီးအီၤခဲလၢာ်, ဒီးအဝဲသ့ၣ်မူဝဲဒီးလဲၤလီၤ ဆူပျုၤပူၤဒီး, သုကသ့ၣ်ညါလၢပှၤတဖၣ်န့ၣ်မၤတရီတ
         ပါယွၤလံလီၤ.31  ဒီးတုၤအကတိၤတၢ်ကတိၤခဲလၢာ်န့ၣ်ဝံၤဒီး, တၢ်မၤ အသးလၢဟီၣ်ခိၣ်အိၣ်လၢအဖီလာ်သ့ၣ်ဖး,
         32  ဒီးဟီၣ် ခိၣ်အဲးထီၣ်အထးခိၣ်, ဒီးယူၢ်လီၤကွံာ်အီၤဒီးအဟံၣ်တ ဖၣ်, ဒီးကယဲၢ်ပှၤကညီလၢအအိၣ်ဒီးစီၤကိၤရး,
         ဒီးအ စုလီၢ်အခီၣ်ခိၣ်ခဲလၢာ်,
         33  အဝဲသ့ၣ်တဖၣ်, ဒီးကယဲၢ် ပှၤအိၣ်ဒီးအီၤခဲလၢာ်မူဝဲဒီး လဲၤလီၤဆူပျုၤပူၤဒီးဟီၣ်ခိၣ် ကျၢၢ်ဘၢတၢ်လၢအဖီခိၣ်,
         ဒီးဟါမၢ်ကွံာ်ဝဲလၢတၢ်အိၣ် ဖှိၣ်အပူၤတကူၢ်သ့ၣ်လီၤ.34  ဒီးကယဲၢ်ပှၤအံၣ်စရ့လးဖိ လၢအအိၣ်ဝးတရံးအီၤန့ၣ် ဃ့ၢ်ဝဲလၢအဝဲသ့ၣ်အတၢ်ကိးပသူအမဲာ်ညါလီၤ.
         အဂ့ၢ် ဒ်အံၤ, စံးဝဲဒၣ်, ဟီၣ်ခိၣ်ကယူၢ်ကွံာ်ဘၣ်ဖုးပှၤလီၤ.35  ဒီးမ့ၣ်အူဟဲထီၣ်လၢယွၤအအိၣ်, ဒီးအီၣ်ကွံာ်ပှၤခံက ယၤယဲၢ်ဆံလၢအမၤဘူၣ်တၢ်နၢမူဆိၣ်ကဲၤလီၤ.
         ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         36  စံးဘၣ် ပှၤလုၢ်တၢ်အဒိၣ်, စီၤအၤဟရိၣ်အဖိခွါစီၤအလၤဧစၢ်, ဒ်သိးအကထုးထီၣ်သပၢၤမ့ၣ်အူလၢ မ့ၣ်အူအီၣ်တၢ်အ
         ပူၤ, ဒီးဖှံနဲမ့ၣ်အူဆူဘးန့ၣ်တက့ၢ်. အဂ့ၢ်ဒ်အံၤ, စီဆှံ ထီၣ်ဝဲလီၤ.38  ပှၤမၤကမၣ်လီၤအသးဒၣ်ဝဲတဖၣ် အသပၢၤမ့ၣ်အူ န့ၣ်, မ်ပှၤမၤတၢ်ဘ့ၣ်ဘၣ်လၢအီၤ, တၢ်ကျးလၢတၢ် လုၢ်လီၢ်အဂီၢ်န့ၣ်တက့ၢ်.
         အဂ့ၢ်ဒ်အံၤ, မၤဘူၣ်ဝဲလၢ ယွၤအမဲာ်ညါ, ဒီးစီဆှံထီၣ်ဝဲလီၤ. ဒီးကကဲထီၣ်တၢ် ပနီၣ်လၢပှၤအံၣ်စရ့လးဖိအဂီၢ်လီၤ.39  ဒီးပှၤလုၢ်တၢ်အဒိၣ်စီၤအလၤဧစၢ်န့ၣ် ဟံးန့ၢ်သပၢၤ တိၢ်မ့ၣ်အူလၢ ပှၤလၢမ့ၣ်အူအီၣ်ကွံာ်အီၤမၤဘူၣ်ဝဲ,
         ဒီး တၢ်မၤအီၤလၢတၢ်ဘ့ၣ်ဘၣ်, တၢ်ကျးဘၢတၢ်လုၢ်လီၢ် အဂီၢ်,
         40  နီၣ်သ့ၣ်နီၣ်ထီၣ်က့ၤလၢပှၤအံၣ်စရ့လးဖိအဂီၢ်, ဒ်သိးပှၤတခီဒူၣ်ဖိလၢအတမ့ၢ်ဘၣ် စီၤအၤဟရိၣ်အချံ
         အသၣ်ဘၣ်န့ၣ်အသုတသုးဘူးအသးလၢ အကမၤဘူၣ် တၢ်နၢမူဆိၣ်ကဲၤလၢယွၤအမဲာ်ညါတဂ့ၤ, ဒ်သိးအသု တကဲထီၣ်တၢ်ဒ်စီၤကိၤရး,
         ဒီးဒ်အတၢ်အိၣ်ဖှိၣ်အသိး, ဒ်ယွၤစံးဘၣ်အီၤလၢစီၤမိၤရှ့အစုပူၤအသိးန့ၣ်တဂ့ၤလီၤ.41  ဒီးမုၢ်ဆ့ၣ်ထီၣ်တနံၤန့ၣ် ပှၤအံၣ်စရ့လးဖိအတၢ်အိၣ် ဖှိၣ်ခဲလၢာ်ကဒူးကဒ့ၣ်တၢ်လၢစီၤမိၤရှ့ဒီး
         စီၤအၤဟရိၣ် အလိၤ, ဒီးစံးဝဲဒၣ်, သုမၤသံလံယွၤအပှၤဂီၢ်မုၢ်လံလီၤ.42  ဒီးတုၤတၢ်အိၣ်ဖှိၣ်န့ၣ်အိၣ်ဖှိၣ်ထီဒါ စီၤမိၤရှ့ဒီးစီၤအၤ ဟရိၣ်ဒီး, တၢ်မၤအသးလၢအကွၢ်ဝဲဆူတၢ်အိၣ်ဖှိၣ်အ
         ဒဲ, ဒီးကွၢ်ကွၢ်, တၢ်အၢၣ်န့ၣ်လုၣ်ဘၢကွံာ်အီၤ, ဒီးယွၤ လၤအကပီၤအိၣ်ဖျါထီၣ်လီၤ.
         43  ဒီးစီၤမိၤရှ့ဒီးစီၤအၤဟ ရိၣ်ဟဲဝဲဆူတၢ်အိၣ်ဖှိၣ်အဒဲအမဲာ်ညါလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         44  ဂဲၤဆၢ ထၢၣ်ကွံာ်လၢတၢ်အိၣ်ဖှိၣ်အံၤအပူၤ, ဒ်သိးယကမၤတၢ် အီၣ်ကွံာ်အီၤလၢတစိၢ်ဖိအတီၢ်ပူၤန့ၣ်တက့ၢ်.
         ဒီးအဝဲ သ့ၣ်ထိၣ်လီၤပှီၤအသးလီၤ.46  ဒီးစီၤမိၤရှ့စံးဘၣ်စီၤအၤဟရိၣ်, ဟံးန့ၢ်သပၢၤမ့ၣ်အူ တဖျၢၣ်, ဒီးပာ်မ့ၣ်အူလၢအပူၤလၢတၢ်လုၢ်လီၢ်အဖီခိၣ်,
         ဒီးပာ်တၢ်နၢမူဆိၣ်ကဲၤလၢအဖီခိၣ်, ဒီးလဲၤချ့ချ့ဆူတၢ် အိၣ်ဖှိၣ်အပူၤ, ဒီးမၤတၢ်ပူၤဖျဲးလၢအဂီၢ်တက့ၢ်.
         အဂ့ၢ် ဒ်အံၤ, တၢ်သးထီၣ်ဟးထီၣ်လံလၢ ယွၤအအိၣ်လံ, တၢ်သံသတြိာ်အိၣ်ထီၣ်သီလံ.47  ဒီးစီၤအၤဟရိၣ်ဟံးန့ၢ်တၢ် ဒ်စီၤမိၤရှ့မၤလိာ်တၢ်အ သိး, ဒီးဃ့ၢ်ဝဲဆူတၢ်အိၣ်ဖှိၣ်အသးကံၢ်ပူၤ,
         ဒီးကွၢ်ကွၢ်, တၢ်သံသတြိာ်အိၣ်ထီၣ်သီလံလၢပှၤဂီၢ်မုၢ်အကျါလံ, ဒီး ပာ်တၢ်နၢမူဆိၣ်ကဲၤလၢအဖီခိၣ်,
         ဒီးမၤတၢ်ပူၤဖျဲးလၢ ပှၤဂီၢ်မုၢ်အဂီၢ်လီၤ.48  ဒီးဆၢထၢၣ်ဝဲလၢပှၤသံတဖၣ်ဒီး ပှၤမူတဖၣ်အဘၢၣ် စၢၤန့ၣ်လီၤ.
         49  ဒီးတၢ်သံသတြိာ်အိၣ်ကတီၢ်လီၤ. ဒီးပှၤ သံဝဲလၢတၢ်သံသတြိာ်အပူၤန့ၣ် တကလးဒီးလွံၢ်က ထိဒီးနွံကယၤလီၤ.
         ပှၤလၢအသံလၢစီၤကိၤရးအမူးပူၤ န့ၣ်အိၣ်ဒံးလၢအဝဲန့ၣ်အမဲာ်ညါလီၤ.50  ဒီးစီၤအၤဟရိၣ်က့ၤက့ၤဆူ စီၤမိၤရှ့အအိၣ်ဖဲတၢ်အိၣ် ဖှိၣ်အဒဲအကျဲစၢၤလီၤ. ဒီးတၢ်သံသတြိာ်အိၣ်ကတီၢ်လီၤ.

၁၇171  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― ကတိၤ တၢ်ဒီးပှၤအံၣ်စရ့လးဖိ, ဒီးဟံးန့ၢ်နီၣ်ထိးဘိလၢတဂၤ
         တဘိ, လၢတဂၤတဘိဒ်အပၢ်အဟံၣ်တဖၣ်အသိးန့ၣ်, လၢအပဒိၣ်ဒ်အပၢ်အဟံၣ်တဖၣ်အသိးခဲလၢာ်, နီၣ်ထိး ဘိတဆံခံဘိန့ၣ်တက့ၢ်.
         ကွဲးတဂၤအမံၤ တဂၤအမံၤ လၢအနီၣ်ထိးဘိဒၣ်ဝဲအလိၤန့ၣ်တက့ၢ်.3  ဒီးလၢလ့ၤဝံအနီၣ်ထိးဘိအလိၤန့ၣ် နဘၣ်ကွဲးစီၤအၤ ဟရိၣ်အမံၤလီၤ. အဂ့ၢ်ဒ်အံၤ, နီၣ်ထိးဘိတဘိန့ၣ်က
         အိၣ်လၢအပၢ်အဟံၣ်အခိၣ်အဂီၢ်လီၤ.4  ဒီးနဘၣ်ပာ်လီၤအီၤလၢ တၢ်အိၣ်ဖှိၣ်အဒဲပူၤလၢတၢ် အၢၣ်လီၤအီလီၤအမဲာ်ညါ, ဖဲယသဂၢၢ်သုလီၤ.
         5  ဒီး တၢ်ကမၤအသးလၢ ပှၤလၢယကဃုထၢအီၤတဂၤအ နီၣ်ထိးဘိကဖီထီၣ်, ဒ်သိးပှၤအံၣ်စရ့လးဖိအတၢ်ကဒူး
         ကဒ့ၣ်လၢယလိၤလၢအကဒူးကဒ့ၣ်လၢသုလိၤန့ၣ် ယ ကဒုးတုာ်ထီၣ်လီၤ.6  ဒီးစီၤမိၤရှ့ကတိၤတၢ်ဒီးပှၤအံၣ်စရ့လးဖိ, ဒီးကယဲၢ် အပဒိၣ်တဖၣ်ဟ့ၣ်လီၤအနီၣ်ထိးဘိ, ပဒိၣ်တဂၤတဘိ
         တဂၤတဘိကိးဂၤဒဲး, ဒ်အပၢ်အဟံၣ်အသိးန့ၣ်, နီၣ် ထိးဘိတဆံခံဘိလီၤ. ဒီးစီၤအၤဟရိၣ်အနီၣ်ထိးဘိန့ၣ်
         အိၣ်ဝဲလၢနီၣ်ထိးဘိတဖၣ်အကျါလီၤ.7  ဒီးစီၤမိၤရှ့ပာ်လီၤနီၣ်ထိးဘိတဖၣ်လၢဒဲပူၤလၢယွၤအ မဲာ်ညါလီၤ.
         8  ဒီးတၢ်မၤအသးလၢမုၢ်ဆ့ၣ်ထီၣ်တနံၤန့ၣ် စီၤမိၤရှ့လဲၤနုာ်လၢတၢ်အၢၣ်လီၤအီလီၤအဒဲပူၤ, ဒီးကွၢ်
         ကွၢ်, စီၤအၤဟရိၣ်အနီၣ်ထိးဘိလၢ လ့ၤဝံအဟံၣ်အ ဂီၢ်တဘိန့ၣ်ဒိးထီၣ်လံ, ဒီးဘိၣ်ထီၣ်လံ, ဒီးဆှိးထီၣ်လံ,
         ဒီးသၣ်ထီၣ်လံၡၤကးသၣ်လံ.9  ဒီးစီၤမိၤရှ့ဟဲက့ၤစိာ်ထီၣ်နီၣ်ယိးဘိခဲလၢာ် လၢယွၤ အအိၣ်ဆူပှၤအံၣ်စရ့လးဖိအအိၣ်, ဒီးအဝဲသ့ၣ်တဖၣ်
         န့ၣ်ကွၢ်ဝဲ, ဒီးဟံးန့ၢ်ဝဲတဂၤအနီၣ်ထိးဘိဒၣ်ဝဲ, တဂၤ အနီၣ်ထိးဘိဒၣ်ဝဲလီၤ.10  ဒီးယွၤစံးဘၣ်စီၤမိၤရှ့, ဟဲက့ၤစိာ်စီၤအၤဟရိၣ်အနီၣ် ထိးဘိဆူတၢ်အၢၣ်လီၤအီလီၤအမဲာ်ညါ, ဒ်သိးတၢ်က
         ပၢၤအီၤလၢတၢ်ပနီၣ်လၢ ပှၤပူထီၣ်ဖိတဖၣ်အဂီၢ်န့ၣ်တ က့ၢ်. ဒီးနဘၣ်ဒုးတုာ်အတၢ်ကဒူးကဒ့ၣ်လၢယလိၤဒ်
         သိးအသုတသံတဂ့ၤလီၤ.11  ဒီးစီၤမိၤရှ့မၤဝဲလီၤ. ဒ်ယွၤမၤလိာ်စီၤမိၤရှ့အသိးန့ၣ် မၤဝဲဒ်န့ၣ်သိးလီၤ.12  ဒီးပှၤအံၣ်စရ့လးဖိကတိၤတၢ်ဒီးစီၤမိၤရှ့, ဒီးစံးဝဲဒၣ်, ကွၢ်ကွၢ်ပကသံလၢတၢ်သံသတြိာ်, တၢ်မၤဟးဂီၤပှၤ,
         တၢ်မၤဟးဂီၤပှၤကိးဂၤဒဲးလီၤ.
         13  ပှၤလၢအလဲၤဘူးဒီးယွၤ အတၢ်အိၣ်အလီၢ် သပှၢ်တၢၢ်ကိးဂၤဒဲးန့ၣ် ကသံလီၤ. ပကလၢာ်လၢတၢ်သံသတြိာ်စ့ၢ်ကီးဧါ.

၁၈181  ဒီးယွၤစံးဘၣ်စီၤအၤဟရိၣ်, နဲဒၣ်, ဒီးနဖိခွါတဖၣ်, ဒီးနပၢ်အဟံၣ်အိၣ်ဒီးနၤန့ၣ် ဘၣ်စိာ်တၢ်အလီၢ်စီဆှံအ
         တၢ်အၢလီၤ. ဒီးနၤဒီးနဖိခွါတဖၣ်အိၣ်ဒီးနၤန့ၣ်ဘၣ်စိာ် သုပှၤလုၢ်တၢ်အဒိၣ်အတၢ်အၢလီၤ.2  ဒီးနဒီပုၢ်ဝဲၢ်စ့ၢ်ကီး, ပှၤလ့ၤဝံဖိတဒူၣ်နပၢ်အဒူၣ်, ဟဲ စိာ်ဒီးနၤဒ်သိးအကဘျုးအသးဒီးနၤ,
         ဒီးမၤနခ့နပှၤအ တၢ်န့ၣ်တက့ၢ်. မ့မ့ၢ်နဲဒၣ်ဒီးနဖိခွါအိၣ်ဒီးနၤတဖၣ်န့ၣ် ဘၣ်မၤတၢ်လၢတၢ်အၢၣ်လီၤအီလီၤအဒဲအမဲာ်ညါလီၤ.3  ဒီးအဝဲသ့ၣ်တဖၣ်န့ၣ် ဘၣ်ကွၢ်နတၢ်ကွၢ်, ဒီးတၢ် ကွၢ်ဘၣ်ဃးဒီးဒဲဒီဖျၢၣ်ညါလီၤ. ထဲအတဘၣ်သုးဘူး
         အသးဒီးတၢ်အလီၢ်စီဆှံအတၢ်ဖိတၢ်လံၤ, ဒီးတၢ်လုၢ် လီၢ်ဘၣ်, ဒ်သိးအဝဲသ့ၣ်မ့ၢ်ဂ့ၤ, သုဝဲစ့ၢ်ကီးမ့ၢ်ဂ့ၤအသု
         တသံတဂ့ၤန့ၣ်လီၤ.4  ဒီးအဝဲသ့ၣ်တဖၣ်န့ၣ်ကအိၣ်လၢနပူၤ, ဒီးကွၢ်တၢ် ကွၢ်ဘၣ်ဃးဒီးတၢ်အိၣ်ဖှိၣ်အဒဲ, လၢဒဲအတၢ်မၤခဲလၢာ်
         အဂီၢ်လီၤ. ဒီးပှၤတခီဘီမုၢ်တဘၣ်သုးဘူးအသးဆူသု အိၣ်ဘၣ်.5  ဒီးသုဝဲသ့ၣ်တဖၣ်န့ၣ် သုဘၣ်ကွၢ်တၢ်ကွၢ်ဘၣ်ဃး ဒီးတၢ်အလီၢ်စီဆှံ, ဒီးတၢ်ကွၢ်ဘၣ်ဃးဒီးတၢ်လုၢ်လီၢ်,
         ဒ်သိးတၢ်သးထီၣ်အသုတဘၣ်လၢၤ ပှၤအံၣ်စရ့လးဖိ တဂ့ၤလီၤ.6  ဒီးယဲဒၣ်အံၤကွၢ်ကွၢ်, ယဟံးန့ၢ်သုဒီပုၢ်ဝဲၢ်ပှၤလ့ၤဝံဖိ လၢပှၤအံၣ်စရ့လးဖိအကျါလီၤ. တၢ်ဟ့ၣ်လီၤအီၤလၢ
         သုလၢတၢ်ဟ့ၣ်လၢယွၤအမံၤ, ဒ်သိးအကမၤတၢ်အိၣ် ဖှိၣ်အဒဲအကုၢ်အပှၤအတၢ်မၤလီၤ.7  ဒီးနဲဒၣ်ဒီးနဖိခွါတဖၣ်အိၣ်ဒီးနၤန့ၣ် ဘၣ်ကွၢ်သုပှၤ လုၢ်တၢ်အဒိၣ်အတၢ်, လၢကယဲၢ်တၢ်ဘၣ်ဃးဒီးတၢ်
         လုၢ်လီၢ်, ဒီးလၢယၣ်ဘျးထီၣ်အသးလၢညါခီ, ဒီးသု ကမၤတၢ်လီၤ. ယဟ့ၣ်လီၤလံသုလၢပှၤလုၢ်တၢ်အဒိၣ်
         အတၢ်မၤ, တၢ်ဟ့ၣ်ဘၣ်ဃးဒီးတၢ်မၤလီၤ. ဒီးပှၤတခီ ဘီမုၢ်ဖိလၢအသုးဘူးအသးကဘၣ်တၢ်မၤသံအီၤလီၤ.8  ဒီးယွၤကတိၤတၢ်ဒီးစီၤအၤဟရိၣ်, ကွၢ်ကွၢ်, တၢ် ဟ့ၣ်လီၤလံနၤလၢတၢ်ကွၢ်ဘၣ်ဃးဒီး ယတၢ်ဝံၢ်တဖၣ်,
         လၢပှၤအံၣ်စရ့လးဖိ အတၢ်စီဆှံတဖၣ်ခဲလၢာ်အကျါ လီၤ. ယဟ့ၣ်လီၤအီၤလၢနၤဒီးနဖိခွါတဖၣ် လၢတၢ်ဖှူ
         အဃိ, လၢတၢ်အလုၢ်အလၢ်အထူအယိာ်လီၤ.9  အအံၤကကဲထီၣ်နတၢ် လၢတၢ်စီဆှံကတၢၢ်တဖၣ် အကျါလၢတၢ်ပူၤဖျဲးဒီးမ့ၣ်အူတဖၣ်အကျါန့ၣ် ကယဲၢ် အမၤဘူၣ်,
         ကယဲၢ်အမၤဘူၣ်ကိၣ်, ဒီးကယဲၢ်အတၢ် လုၢ်တၢ်ဒဲးဘး, ဒီးကယဲၢ်အတၢ်လုၢ်တၢ်ကမၣ်ခဲလၢာ် လၢအကမၤဘူၣ်ယၤန့ၣ်
         မ့ၢ်တၢ်စီဆှံကတၢၢ်လၢနဂီၢ်, ဒီးလၢနဖိခွါတဖၣ်အဂီၢ်လီၤ,
         10  ဒီးနဘၣ်အီၣ်အီၤလၢ တၢ်အလီၢ်စီဆှံကတၢၢ်အပူၤလီၤ. ကယဲၢ်ပှၤပိာ်ခွါက အီၣ်ဘၣ်အီၤလီၤ. ကကဲထီၣ်တၢ်စီဆှံလၢနဂီၢ်လီၤ.11  ဒီးအအံၤမ့ၢ်နတၢ်, တၢ်ဝံၢ်လၢအတၢ်ဟ့ၣ်အပူၤ, ဒီး ကယဲၢ်ပှၤအံၣ်စရ့လးဖိအတၢ်ဝၢ်လီၤ. ယဟ့ၣ်လီၤလံ
         အီၤလၢနၤ, ဒီးလၢနဖိခွါတဖၣ်, ဒီးလၢနဖိမုၣ်တဖၣ် အိၣ်ဒီးနၤ, လၢတၢ်အလုၢ်အလၢ်အထူအယိာ်လီၤ. က
         ယဲၢ်ပှၤကဆှီတဖၣ်လၢနဟံၣ်ပူၤန့ၣ် ကအီၣ်ဘၣ်ဝဲကိး ဂၤဒဲးလီၤ.12  တၢ်သိအဂ့ၤကတၢၢ်ခဲလၢာ်, ဒီးစပံးထံအဂ့ၤကတၢၢ် ခဲလၢာ်, ဒီးဘုကၠူၣ်အဂ့ၤကတၢၢ်ခဲလၢာ်, ဒီးတၢ်အဆိ
         လၢအမၤဘူၣ်ယွၤန့ၣ်ယဟ့ၣ်လီၤလံအီၤလၢနၤလံ,
         13  က ယဲၢ်တၤသၣ်လၢအမံဆိလၢကီၢ်ပူၤန့ၣ် လၢအကဟဲစိာ် ဆူယွၤအအိၣ်ခဲလၢာ်န့ၣ် ကကဲထီၣ်နတၢ်လီၤ. ပှၤက
         ဆှီလၢနဟံၣ်ပူၤန့ၣ် ကအီၣ်ဘၣ်ဝဲကိးဂၤဒဲးလီၤ.
         14  က ယဲၢ်တၢ်လၢ အဘၣ်တၢ်ပာ်အီၤဒီးတၢ်ဆိၣ်န့ၣ် ကကဲ ထီၣ်နတၢ်ခဲလၢာ်လီၤ.15  ကယဲၢ်တၢ်လၢအအိးထီၣ် တၢ်ဒၢအလီၢ်လၢတၢ်ညၣ် ခဲလၢာ်အကျါလၢပှၤဟဲစိာ်ဆူယွၤအအိၣ်, ပှၤကညီမ့ၢ်
         ဂ့ၤ, ဆၣ်ဖိကီၢ်ဖိမ့ၢ်ဂ့ၤ, ကကဲထီၣ်နတၢ်ခဲလၢာ်လီၤ. ဘၣ်ဆၣ်ဒီးပှၤကညီအဝဲၢ်ကိန့ၣ် နဘၣ်ပှ့ၤက့ၤအီၤသ
         ပှၢ်တၢၢ်, ဒီးဆၣ်ဖိကီၢ်ဖိတကဆှီဘၣ်န့ၣ်နဘၣ်ပှ့ၤက့ၤ အီၤလီၤ.16  ဒီးတၢ်လၢအကဘၣ်တၢ်ပှ့ၤက့ၤအီၤန့ၣ် လၢအသးပှၢ် တလါလံၤလံၤနဘၣ်ပှ့ၤက့ၤ ဒ်နပာ်အပှ့ၤအသိးလၢစ့
         ယဲၢ်ၡက့လးအဂီၢ်, ဒ်တၢ်အလီၢ်စီဆှံအၡက့လးအသိး လၢအမ့ၢ်က့ရၤခံဆံလီၤ.17  မ့မ့ၢ်ဂီၤဖံးမိၢ်အဝဲၢ်ကိ, ဒီးသိမိၢ်အဝဲၢ်ကိ, ဒီးမဲာ်တဲး လဲးမိၢ်အဝဲၢ်ကိန့ၣ်နတဘၣ်ပှ့ၤက့ၤဘၣ်,
         မ့ၢ်တၢ်စီဆှံလီၤ. နဘၣ်ဖှံအသွံၣ်လၢတၢ်လုၢ်လီၢ်အဖီခိၣ်, ဒီးနဘၣ်ဆိၣ် ကဲၤကွံာ်အသိ, တၢ်လုၢ်လၢမ့ၣ်အူ,
         လၢတၢ်နၢမူလၢယွၤ အဂီၢ်လီၤ.
         18  ဒီးအတၢ်ညၣ်တဖၣ်ကကဲထီၣ်နတၢ်ဒ်တၢ် ဝၢ်အသးနါပှၢ်, ဒီးဖံဘၣ်ခိၣ်အထွဲန့ၣ်မ့ၢ်နတၢ်အသိးန့ၣ်
         လီၤ.19  ဒီးကယဲၢ်တၢ်ဝံၢ်လၢ တၢ်စီဆှံတဖၣ်အကျါ လၢပှၤ အံၣ်စရ့လးဖိမၤဘူၣ်ယွၤအကျါခဲလၢာ်န့ၣ် ယဟ့ၣ်လီၤ
         လံနၤ, ဒီးနဖိခွါတဖၣ်, ဒီးနဖိမုၣ်တဖၣ်အိၣ်ဒီးနၤလၢ တၢ်အလုၢ်အလၢ်အထူအယိာ်လီၤ. မ့ၢ်တၢ်အၢၣ်လီၤ
         အထူအယိာ်ဘၣ်ဃးဒီး အံသၣ်လၢယွၤအမဲာ်ညါလၢ နဂီၢ်, ဒီးလၢနချံနသၣ်အိၣ်ဒီးနၤအဂီၢ်လီၤ.20  ဒီးယွၤစံးဘၣ်စီၤအၤဟရိၣ်, နတန့ၢ်ဘၣ်သါတၢ်လၢ အကီၢ်ပူၤ, ဒီးနတန့ၢ်ဘၣ်နဂီၢ်လၢအကျါဘၣ်, တၢ်
         လၢယၤအံၤယမ့ၢ်နဂီၢ်, ဒီးနတၢ်န့ၢ်သါလၢပှၤအံၣ်စရ့ လးဖိအကျါလီၤ.21  ဒီးကွၢ်ကွၢ်, ယဟ့ၣ်လီၤလံဆံဆဲၣ်ပူတပူခဲလၢာ်လၢ အံၣ်စရ့လးအပူၤလၢပှၤလ့ၤဝံဖိလၢ တၢ်န့ၢ်သါအဂီၢ်
         လၢအတၢ်မၤလၢအမၤဝဲအဃိ, တၢ်အိၣ်ဖှိၣ်အဒဲအတၢ် မၤန့ၣ်လီၤ.22  ဒီးပှၤအံၣ်စရ့လးဖိ တသုးဘူးလၢၤဘၣ်အသးဆူတၢ် အိၣ်ဖှိၣ်အဒဲဘၣ်, ကဘၣ်ဘၣ်ဖုးအတၢ်ဒဲးဘးဒီးသံဝဲ
         လီၤ.23  မ့မ့ၢ်ပှၤလ့ၤဝံဖိဘၣ်မၤ တၢ်အိၣ်ဖှိၣ်အဒဲအခ့အပှၤအ တၢ်မၤ, ဒီးစိာ်အတၢ်အၢလီၤ. မ့ၢ်တၢ်အလုၢ်အလၢ်အ
         ထူအယိာ်လီၤလၢသုစၢၤသုသွဲၣ် အစိၤစိၤအဃၣ်ဃၣ် လၢအဝဲသ့ၣ်တဖၣ်န့ၣ် တန့ၢ်ဘၣ်သါတၢ်လၢပှၤအံၣ် စရ့လးဖိအကျါဘၣ်လီၤ.24  ဒီးပှၤအံၣ်စရ့လးအတၢ်ဆံဆဲၣ်ပူတပူလၢအဝံၢ်ဝဲလၢ တၢ်ဝံၢ်လၢယွၤအဂီၢ်န့ၣ် ယဟ့ၣ်လီၤလံလၢပှၤလ့ၤဝံဖိ
         လၢတၢ်န့ၢ်သါအဂီၢ်လီၤ. မၤသးဒ်န့ၣ်ဒီးယစံးတ့ၢ်အီၤ, လၢပှၤအံၣ်စရ့လးဖိအကျါန့ၣ် တဘၣ်န့ၢ်တၢ်ဟ့ၣ်သါ
         ဘၣ်လီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         25  ကတိၤ တၢ်ဒီးပှၤလ့ၤဝံဖိ, ဒီးစံးဘၣ်အီၤ, တုၤသုဟံးန့ၢ်တၢ်ဆံ ဆဲၣ်ပူတပူလၢပှၤအံၣ်စရ့လးဖိအစုပူၤ,
         လၢယဟ့ၣ်လီၤ သုလၢအီၤလၢသုတၢ်န့ၢ်သါအဂီၢ်ဒီး, သုဘၣ်ဝံၢ်တၢ်ဝံၢ် လၢအပူၤလၢယွၤအဂီၢ်တပူ, ဆံဆဲၣ်ပူတပူလၢတၢ်ဆံ
         ဆဲၣ်ပူတပူန့ၣ်အကျါလီၤ.27  ဒီးသုတၢ်ဝံၢ်န့ၣ် တၢ်ကပာ်အီၤလၢသုဂီၢ်ဒ်ဘုလၢတၢ် ယီၢ်ဘုအလီၢ်ပူၤ, ဒီးဒ်တၢ်ပှဲၤလၢနီၣ်စံၢ်စပံးထံအသၣ်
         အသိးန့ၣ်လီၤ.28  ဒ်န့ၣ်သိးသုဘၣ်ဝံၢ် တၢ်ဝံၢ်စ့ၢ်ကီးလၢယွၤအဂီၢ်လၢ ဆံဆဲၣ်ပူတပူ လၢသုဒိးန့ၢ်လၢပှၤအံၣ်စရ့လးဖိအစုပူၤ
         ခဲလၢာ်အကျါ, ဒီးသုဘၣ်ဟ့ၣ်ယွၤအတၢ်ဝံၢ်လၢအီၤဆူ ပှၤလုၢ်တၢ်အဒိၣ်စီၤအၤဟရိၣ်လီၤ.29  လၢသုတၢ်ဟ့ၣ်ခဲလၢာ်အကျါန့ၣ် သုဘၣ်ဝံၢ်ယွၤအ တၢ်ဝံၢ်လၢကယဲၢ်အတၢ်ဂ့ၤကတၢၢ်အကျါ, တၢ်စီဆှံ
         လၢအကျါလီၤ.
         30  ဒီးသုဘၣ်စံးဘၣ်အီၤ, တုၤသုဝံၢ် တၢ်အဂ့ၤကတၢၢ်လၢအကျါဒီး, တၢ်ကပာ်အီၤလၢပှၤ လ့ၤဝံဖိအဂီၢ်,
         ဒ်တၢ်အိၣ်လၢယီၢ်ဘုအလီၢ်ပူၤ, ဒီးဒ် တၢ်အိၣ်လၢနီၢ်စံၢ်စပံးသၣ်အပူၤအသိးန့ၣ်လီၤ.31  ဒီးသုကအီၣ်ဘၣ်အီၤလၢအလီၢ်ကိးပူၤဒဲး, သုဝဲဒီးသု ပှၤဟံၣ်ဖိလီၤ. အဂ့ၢ်ဒ်အံၤ, မ့ၢ်သုမၤတၢ်လၢတၢ်အိၣ်
         ဖှိၣ်အဒဲပူၤအဘူးအလဲလီၤ.
         32  ဒီးတုၤသုဝံၢ်တၢ်အဂ့ၤက တၢၢ်လၢအကျါဒီး, သုတဘၣ်တၢ်ဒဲးဘးလၢအဃိဘၣ်. ဒီးသုတဘၣ်မၤဘၣ်အၢ ပှၤအံၣ်စရ့လးဖိအတၢ်စီဆှံ
         တဖၣ်ဘၣ်, သုကသံဘၣ်ဖုးလီၤ.

၁၉191  ဒီးယွၤကတိၤတၢ်ဒီးစီၤမိၤရှ့, ဒီးစီၤအၤဟရိၣ်, ဒီးစံးဝဲ ဒၣ်,
         2  အအံၤမ့ၢ်တၢ်သိၣ်တၢ်သီအလုၢ်အလၢ်လၢယွၤ မၤလိာ်တၢ်, ဒီးစံးဝဲဒၣ်, စံးဘၣ်ပှၤအံၣ်စရ့လးဖိလၢ
         အကဟဲစိာ်န့ၢ်နၤလၢ ဂီၤဖံးအမိၢ်အလၢအပှဲၤ, လၢအ မဲၣ်တအိၣ်ဘၣ်, လၢနီၣ်ယိးဘိတအိၣ်ဘၣ်လၢအလိၤ
         နီတဘျီဘၣ်တဒုန့ၣ်တက့ၢ်.
         3  ဒီးသုဘၣ်ဟ့ၣ်လီၤအီၤ လၢပှၤလုၢ်တၢ်အဒိၣ်စီၤအလၤဧစၢ်, ဒ်သိးအကလဲၤစိာ် အီၤဆူပှၤသူၣ်ဒဲအလီၢ်ပူၤလၢခိ,
         ဒီးပှၤကမၤသံအီၤလၢ အမဲာ်ညါလီၤ.4  ဒီးပှၤလုၢ်တၢ်အဒိၣ်စီၤအလၤဧစၢ်န့ၣ် ဘၣ်ဟံးန့ၢ်အ သွံၣ်လၢအစုမုၢ်တဘိ, ဒီးဖှံအသွံၣ်သဃီၤဒီးတၢ်အိၣ်
         ဖှိၣ်အဒဲအမဲာ်ညါနွံဘျီလီၤ.5  ဒီးပှၤဘၣ်ဆူးထီၣ်ကွံာ် ဂီၤဖံးမိၢ်န့ၣ်လၢ အမဲာ်ညါ လီၤ. အဖံးဒီးအညၣ်, ဒီးအသွံၣ်, ဒီးအအ့ၣ်န့ၣ်ဘၣ်
         ဆူးထီၣ်ကွံာ်အီၤလၢမ့ၣ်အူလီၤ.
         6  ဒီးပှၤလုၢ်တၢ်အဒိၣ် ဘၣ်ဟံးန့ၢ်သ့ၣ်ဆှိအ့ရ့း, ဒီးကဖျီၣ်အ့စိး, ဒီးတၢ်ဂီၤန့ၣ်, ဒီးဖၢလီၤအီၤဆူမ့ၣ်အူအီၣ်ကွံာ်ဂီၤဖံးမိၢ်အပူၤန့ၣ်လီၤ.7  ဒီးပှၤလုၢ်တၢ်အိၣ်ဘၣ်ဆှုၣ်အကူအသိး, ဒီးသ့စီအ ညၣ်လၢထံလီၤ. လၢခံက့ၤဒီးကဟဲက့ၤနုာ်ဘၣ်ဆူပှၤ
         သူၣ်ဒဲအလီၢ်ပူၤ, ဒီးပှၤလုၢ်တၢ်အဒိၣ်န့ၣ်ကအိၣ်တက ဆှီဘၣ်တုၤမုၢ်ဟါလီၤ.8  ဒီးပှၤလၢအဆူးကွံာ်ဝဲတဂၤန့ၣ် ဘၣ်ဆှုၣ်အကူအသိး လၢထံဒီးသ့စီအညၣ်လၢထံ, ဒီးအိၣ်တကဆှီဘၣ်တုၤ
         မုၢ်ဟါလီၤ.9  ဒီးပှၤကဆှီတဂၤဘၣ်ထၢဖှိၣ် ဂီၤဖံးမိၢ်အဖၣ်ဆါ, ဒီး ပာ်လီၤအီၤလၢပှၤသူၣ်ဒဲအလီၢ်လၢခိ, လၢအလီၢ်ကဆှီ
         လီၤ. ဒီးကဘၣ်တၢ်ပၢၤအီၤလၢပှၤအံၣ်စရ့လးဖိအတၢ် အိၣ်ဖှိၣ်အဂီၢ်, လၢတၢ်တကဆှီဘၣ်အထံအဂီၢ်လီၤ.
         အဝဲန့ၣ်မ့ၢ်တၢ်လုၢ်တၢ်ဒဲးဘးလီၤ.10  ဒီးပှၤလၢအထၢဖှိၣ် ဂီၤဖံးမိၢ်အဖၣ်ဆါတဂၤန့ၣ်ဘၣ် ဆှုၣ်အကူအသိး, ဒီးအိၣ်တကဆှီဘၣ်တုၤမုၢ်ဟါလီၤ.
         ဒီးကကဲထီၣ်တၢ်အလုၢ်အလၢ်အထူအယိာ် လၢပှၤအံၣ် စရ့လးဖိအဂီၢ်, ဒီးလၢပှၤတခီဘီမုၢ်ဖိလၢအအိၣ်အဆိး
         လၢအကျါအဂီၢ်န့ၣ်လီၤ.11  ပှၤလၢအထိးဘၣ်ပှၤတဂၤဂၤအစိၣ်န့ၣ် ဘၣ်အိၣ်တ ကဆှီဘၣ်နွံနံၤလီၤ.
         12  ဒီးဘၣ်မၤကဆှီထီၣ်အသးလၢ အီၤလၢသၢနံၤတနံၤလီၤ. ဒီးလၢနွံနံၤတနံၤန့ၣ်ကကဆှီ ထီၣ်ဝဲလီၤ. သၢနံၤတနံၤန့ၣ်မ့ၢ်တမၤကဆှီထီၣ်အသး
         ဘၣ်ဒီး, လၢနွံနံၤတနံၤန့ၣ်တကဆှီထီၣ်ဘၣ်ဝဲဘၣ်လီၤ.13  ကယဲၢ်ပှၤလၢအထိးဘၣ် ပှၤသံအစိၣ်လၢအသံတ့ၢ် တဂၤန့ၣ် ဒီးတမၤကဆှီထီၣ်ဘၣ်အသးတဂၤလၢ်လၢ် န့ၣ်မၤဘၣ်အၢယွၤအတၢ်အိၣ်အလီၢ်လီၤ.
         ဒီးပှၤတဂၤ န့ၣ် ကဘၣ်တၢ်ဒီၣ်တဲာ်ကွံာ်အီၤလၢ အံၣ်စရ့လးလီၤ. မ့ၢ်တၢ်တကဆှီဘၣ်အထံ တဖှံဘၣ်အသးလၢအလိၤ
         ဒီး, ဘၣ်အိၣ်တကဆှီဘၣ်လီၤ. အတၢ်တကဆှီဘၣ် န့ၣ်အိၣ်ဒံးလၢအလိၤလီၤ.14  တုၤပှၤသံလၢဒဲပူၤဒီး, တၢ်သိၣ်တၢ်သီမ့ၢ်အအံၤ, က ယဲၢ်ပှၤလဲၤနုာ်လၢဒဲပူၤ, ဒီးကယဲၢ်တၢ်အိၣ်လၢဒဲပူၤခဲ
         လၢာ်န့ၣ်ကအိၣ်တကဆှီဘၣ်နွံနံၤလီ.
         15  ဒီးကယဲၢ်သ ပၢၤ, လီခီတဖျၢၣ်လၢ်လၢ်, အိၣ်အိးထီၣ်အသးလၢအခိၣ် ခွးတအိၣ်ဘၣ်လၢအဖီခိၣ်န့ၣ်တကဆှီဘၣ်ဝဲဘၣ်လီၤ.16  ဒီးကယဲၢ်ပှၤလၢအထိးဘၣ် ပှၤတဂၤလၢအဘၣ်တၢ် ကျီသံကွံာ်အီၤလၢနးဧိၤဘီဧိၤအိၣ်လၢပျီပူၤမ့ၢ်ဂ့ၤ,
         တၢ် အစိၣ်မ့ၢ်ဂ့ၤ, ပှၤအဃံမ့ၢ်ဂ့ၤ, တၢ်သွၣ်ခိၣ်မ့ၢ်ဂ့ၤ, က ဘၣ်အိၣ်တကဆှီဘၣ်နွံနံၤလီၤ.17  ဒီးလၢပှၤတကဆှီဘၣ်အဂီၢ်န့ၣ် ပှၤဘၣ်ဟံးန့ၢ်ဂီၤဖံး မိၢ်လၢမ့ၣ်အူအီၣ်ကွံာ်အီၤဘၣ်ဃးဒီး တၢ်ဒဲးဘးတဒုန့ၣ်
         အဖၣ်ဆါ, ဒီးဘၣ်ပာ်ထံမူလၢအဖီခိၣ်လၢသပၢၤပူၤလီၤ.18  ဒီးပှၤကဆှီတဂၤ ဘၣ်ဟံးန့ၢ်ကဖျီၣ်အ့စိး, ဒီးဘျၢဝဲ လၢထံန့ၣ်အပူၤ, ဒီးဖှံဝဲလၢဒဲအလိၤ, ဒီးသပၢၤ,
         ဒီး လီခီတဖျၢၣ်လၢ်လၢ်အလိၤ, ဒီးလၢပှၤကညီလၢအအိၣ် တ့ၢ်လၢအပူၤတဖၣ်အလိၤ, ဒီးပှၤအဃံဂ့ၤ, ပှၤလၢအ
         ဘၣ်တၢ်ကျီသံအီၤဂ့ၤ, တၢ်အစိၣ်ဂ့ၤ, တၢ်သွၣ်ခိၣ်ဂ့ၤ, လၢပှၤလၢအထိးဘၣ်အီၤအလိၤလီၤ.19  ဒီးပှၤကဆှီတဂၤန့ၣ် ဘၣ်ဖှံတၢ်လၢပှၤတကဆှီဘၣ် အလိၤလၢသၢနံၤတနံၤ, ဒီးလၢနွံနံၤတနံၤလီၤ. ဒီးလၢ
         မုၢ်နွံနံၤတနံၤန့ၣ်ဘၣ်မၤကဆှီအသး, ဒီးဆှုၣ်အကူအ သိး, ဒီးလုၣ်ထံ, ဒီးလၢမုၢ်ဟါန့ၣ်ကကဆှီထီၣ်ဝဲလီၤ.20  ဒီးပှၤလၢအတကဆှီဘၣ်တဂၤ မ့ၢ်တမၤကဆှီထီၣ် ဘၣ်အသးန့ၣ်ဒီး, အဝဲတဂၤန့ၣ်ကဘၣ်တၢ်ဒီၣ်တဲာ် ကွံာ်အီၤလၢတၢ်အိၣ်ဖှိၣ်လီၤ.
         အဂ့ၢ်ဒ်အံၤ, မၤဘၣ်အၢ ယွၤအလီၢ်စီဆှံလီၤ. တၢ်တဖှံဘၣ်တၢ်တကဆှီဘၣ် အထံလၢအလိၤဘၣ်.21  ဒီးကကဲထီၣ်တၢ်အလုၢ်အလၢ်အထူအယိာ် လၢအ ဂီၢ်, လၢပှၤလၢအဖှံတၢ်တကဆှီဘၣ်အထံတဂၤ က ဘၣ်ဆှုၣ်အကူအသိး,
         ဒီးပှၤလၢအထိးဘၣ်တၢ်တက ဆှီဘၣ်အထံန့ၣ်ကအိၣ်တကဆှီဘၣ်တုၤမုၢ်ဟါလီၤ.22  ဒီးကယဲၢ်ပှၤလၢပှၤတကဆှီ ဘၣ်ထိးဘၣ်အီၤန့ၣ်က အိၣ်တကဆှီဘၣ်, ဒီးပှၤလၢအထိးဘၣ်အီၤတဂၤန့ၣ် ကအိၣ်တကဆှီဘၣ်တုၤမုၢ်ဟါလီၤ.

၂၀201  ဒီးလၢလါခီၣ်ထံးန့ၣ်ပှၤအံၣ်စရ့လးဖိ, တၢ်အိၣ်ဖှိၣ်ခဲ လၢာ်, လဲၤနုာ်လၢပှၢ်မုၢ်ကနၢစံၣ်လီၤ.
         ဒီးပှၤဂီၢ်မုၢ်အိၣ် ဝဲလၢကၤဒ့ၣ်, ဒီးနီၢ်မံးရယၣ်သံဝဲဖဲန့ၣ်, ဒီးဘၣ်တၢ် ခူၣ်လီၤကွံာ်အီၤဖဲန့ၣ်လီၤ.2  ဒီးထံတအိၣ်ဘၣ်လၢပှၤဂီၢ်မုၢ်အဂီၢ်ဘၣ်. ဒီးအိၣ်ဖှိၣ် ရိဖှိၣ်ထီဒါဘၣ်စီၤမိၤရှ့, ဒီးစီၤအၤဟရိၣ်လီၤ.
         3  ဒီးပှၤဂီၢ်မုၢ်ထိၣ်အ့ၣ်လိာ်ဆိးက့လိာ်အသးဒီး စီၤမိၤရှ့, ဒီးကတိၤတၢ်ဒီးစံးဝဲဒၣ်, လၢပဒီပုၢ်ဝဲၢ်သံလၢတၢ်သံသတြိာ်လၢယွၤအမဲာ်ညါန့ၣ်မ်ပသံတ့ၢ်လံတက့ၢ်.―4  ဒီးသုဒုးဟဲထီၣ်ယွၤအတၢ်အိၣ်ဖှိၣ်ဆူပှၢ်မုၢ်ကနၢ ဒ်သိးပ ဝဲဒၣ်, ဒီးပဆၣ်ဖိကီၢ်ဖိကသံဖဲအံၤမ့ၢ်အဘၣ်မနုၤလဲၣ်.
         5  ဒီးသုဒုးဟဲထီၣ်ပှၤလၢအဲၤကူပတူးဒ်သိးသုကဒုးလဲၤပှၤ ဆူတၢ်အလီၢ်အၢအံၤဘၣ်မနုၤလဲၣ်. တၢ်အလီၢ်အိၣ်ဒီး
         တၢ်ချံတမ့ၢ်, ဒီးချၢၣ်ဒၢတမ့ၢ်, ဒီးစပံးမုၢ်တမ့ၢ်, ဒီးသ့ၣ်သ လဲတမ့ၢ်ဘၣ်, ဒီးထံလၢပအီဘၣ်န့ၣ်တအိၣ်ဘၣ်လီၤ.6  ဒီးစီၤမိၤရှ့ဒီးစီၤအၤဟရိၣ်ဟးထီၣ် လၢတၢ်အိၣ်ဖှိၣ်အ မဲာ်ညါဆူတၢ်အိၣ်ဖှိၣ်အဒဲအကျဲစၢၤ, ဒီးထိၣ်လီၤပှီၤအ
         သး, ဒီးယွၤအလၤကပီၤအိၣ်ဖျါထီၣ်လၢအမဲာ်ညါလီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         7  ဟံးန့ၢ်နီၣ် ထိးတဘိန့ၣ်, ဒီးဒုးအိၣ်ဖှိၣ်တၢ်အိၣ်ဖှိၣ်, နဲဒၣ်ဒီးနဒီပုၢ် ဝဲၢ်စီၤအၤဟရိၣ်,
         ဒီးမၤလိာ်လၢၢ်လၢအမဲာ်ညါ, ဒီးကဟ့ၣ် ထီၣ်အထံ, ဒီးနကဒုးဟဲထီၣ်လံလၢအဂီၢ်လၢလၢၢ်ပူၤလီၤ. ဒီးနကဒုးအီပှၤအိၣ်ဖှိၣ်ဖိ,
         ဒီးအဆၣ်ဖိကီၢ်ဖိန့ၣ်လီၤ.9  ဒီးစီၤမိၤရှ့ဟံးန့ၢ်နီၣ်ထိးတဘိ လၢယွၤအမဲာ်ညါ, ဒ် ယွၤမၤလိာ်အီၤအသိးန့ၣ်လီၤ.10  ဒီးစီၤမိၤရှ့ဒီးစီၤအၤဟရိၣ်ဒုးအိၣ်ဖှိၣ် တၢ်အိၣ်ဖှိၣ်လၢ လၢၢ်န့ၣ်အမဲာ်ညါ, ဒီးစံးဘၣ်အီၤ,
         ပှၤပူထီၣ်ဖိသ့ၣ်ဧၢ, ကနၣ်တက့ၢ်, ပဘၣ်ဒုးဟဲထီၣ်ထံလၢလၢၢ်အပူၤအံၤ, လၢသုဂီၢ်စ့ၢ်ကီးဧါ.11  ဒီးစီၤမိၤရှ့ယၤထီၣ်အစု, ဒီးတီၢ်လၢၢ်န့ၣ် လၢအနီၣ် ထိးတဘိခံဘျီ, ဒီးထံဟဲထီၣ်အါအါကလဲာ်,
         ဒီးပှၤ အိၣ်ဖှိၣ်ဖိအီတၢ်, ဒီးအဆၣ်ဖိကီၢ်ဖိန့ၣ်စ့ၢ်ကီးလီၤ.12  ဒီးယွၤစံးဘၣ်စီၤမိၤရှ့ဒီးစီၤအၤဟရိၣ်, မ့ၢ်သုတနာ် ဘၣ်ယၤလၢသုကပာ်စီဆှံယၤလၢ ပှၤအံၣ်စရ့လးဖိအ
         မဲာ်ညါဘၣ်သတးဒီး, သုတဘၣ်ဒုးလဲၤနုာ်ဘၣ် တၢ် အိၣ်ဖှိၣ်အံၤဆူ ကီၢ်လၢယဟ့ၣ်လီၤလၢအီၤတဘ့ၣ်အ
         ပူၤဘၣ်လီၤ.13  အဝဲန့ၣ်မ့ၢ်ထံမရံၤဘါလီၤ. အဂ့ၢ်ဒ်အံၤ, ပှၤအံၣ်စရ့ လးဖိထိၣ်အ့ၣ်လိာ်ဆိးက့လိာ်အသးဒီးယွၤ,
         ဒီးဘၣ် တၢ်ပာ်စီဆှံအီၤလၢအဝဲသ့ၣ်လီၤ.14  ဒီးစီၤမိၤရှ့မၢလီၤအကလူးတဖၣ်လၢ ကၤဒ့ၣ်ဆူအဒိၣ် အစီၤပၤအအိၣ်လီၤ. နဒီပုၢ်ဝဲၢ်အံၣ်စရ့လးစံးဒ်အံၤ,
         တၢ် ကိၢ်တၢ်ဂီၤလၢအဘၣ်ပှၤခဲလၢာ်န့ၣ်နသ့ၣ်ညါလီၤ.
         15  ဒီး ပပၢ်တဖၣ်လဲၤလီၤဆူအဲၤကူပတူး, ဒီးပအိၣ်အဆိးလၢ အဲၤကူပတူးအပူၤအါနံၤအါသီလံ, ဒီးပှၤအဲၤကူပတူးဖိ
         မၤအၢမၤသီပှၤဒီးပပၢ်တဖၣ်လီၤ.
         16  ဒီးပကိးပသူထီၣ် လၢယွၤ, ဒီးအဝဲဒၣ်နၢ်ဟူပကလုၢ်, ဒီးမၢလီၤကလူး တဂၤ, ဒီးဒုးဟးထီၣ်ကွံာ်လံပှၤလၢအဲၤကူပတူးအပူၤ
         လံ. ဒီးကွၢ်ကွၢ်, ပအိၣ်လၢကၤဒ့ၣ်အပူၤ, ဝ့ၢ်တဖျၢၣ် အိၣ်ဝဲလၢနဃၢၤကတၢၢ်လီၤ.17  ဒုးခီဂာ်လၢ်ပှၤလၢနကီၢ်ပူၤတက့ၢ်. ပတခီဂာ်ဘၣ် စံာ်ပူၤ, စပံးအလီၢ်ပူၤဘၣ်. ဒီးပတအီဘၣ်ထံလၢထံ
         ပူၤဘၣ်. ပကလဲၤလၢစီၤပၤအကျဲလီၤ. ပတဃၣ်ကပၤ ပသးဆူစုထွဲဘၣ်, ဆူစုစ့ၣ်ဘၣ်တုၤပခီဂာ်နကီၢ်အဃၢၤ
         တဖၣ်လီၤ.18  ဒီးအဒိၣ်စံးဘၣ်အီၤ, နတဘၣ်ခီဂာ်လၢယၤဘၣ်, ယ ကဟဲထီဒါဘၣ်ဖုးနၤလၢနးဧိၤဘီဧိၤလီၤ.19  ဒီးပှၤအံၣ်စရ့လးဖိစံးဘၣ်အီၤ, ပကလဲၤလၢကျဲမုၢ်, ဒီးယၤမ့ၢ်ဂ့ၤ, ယတၢ်ဖိတၢ်လံၤမ့ၢ်ဂ့ၤ, မ့ၢ်အီနထံဒီး,
         ယကဟ့ၣ်အပှ့ၤလီၤ. တၢ်ဂုၤတၢ်ဂၤယတမၤနီတမံၤ ဘၣ်. ထဲယကခီဂာ်လၢယခီၣ်လီၤ.20  ဒီးစံးဝဲဒၣ်, နတဘၣ်ခီဂာ်ဘၣ်လီၤ. ဒီးအဒိၣ်ဟဲထီ ဒါအီၤအိၣ်ဒီးပှၤဂီၢ်မုၢ်ဖးဒိၣ်ဒီးအစုဆူၣ်လီၤ.
         21  ဒီးအဒိၣ်ဟ့ၣ်အံၣ်စရ့လးခီဂာ် အကီၢ်ဃၢၤတဖၣ်န့ၣ်ဂ့ၢ်လိာ်ဝဲလီၤ. ဒီးအံၣ်စရ့လးဃၣ်အသးလၢအီၤလီၤ.―22  ဒီးပှၤအံၣ်စရ့လးဖိ, တၢ်အိၣ်ဖှိၣ်ခဲလၢာ် ဟးထီၣ်လၢ ကၤဒ့ၣ်, ဒီးလဲၤထီၣ်ဆူကစၢၢ်ဃိၢ်လီၤ.
         23  ဒီးယွၤကတိၤ တၢ်ဒီးစီၤမိၤရှ့, ဒီးစီၤအၤဟရိၣ်လၢကစၢၢ်ဃိၢ်အလိၤ လၢအဒိၣ်အကီၢ်ဃၢၤ, ဒီးစံးဝဲဒၣ်,
         24  စီၤအၤဟရိၣ်က ဘၣ်တၢ်ပာ်ဖှိၣ်အီၤဒီးအပှၤဂီၢ်မုၢ်လီၤ. အဂ့ၢ်ဒ်အံၤ, တ ဘၣ်လဲၤနုာ်ကီၢ်လၢ ယဟ့ၣ်လီၤပှၤအံၣ်စရ့လးဖိဘၣ်.
         အဂ့ၢ်ဒ်အံၤ, သုပူထီၣ်ဘၣ်ယကလုၢ်ဖဲထံမရံၤဘါလီၤ.―25  ဟံးန့ၢ်စီၤအၤဟရိၣ်, ဒီးအဖိခွါစီၤအလၤဧစၢ်, ဒီးဟဲ စိာ်အီၤဆူကစၢၢ်ဃိၢ်တက့ၢ်.
         26  ဒီးဘ့ၣ်ကွံာ်စီၤအၤဟရိၣ် အကူအသိး, ဒီးဒုးကူထီၣ်သိးထီၣ်အီၤလၢ အဖိခွါတ က့ၢ်. ဒီးစီၤအၤဟရိၣ်ကဘၣ်တၢ်ပာ်ဖှိၣ်အီၤ,
         ဒီးကသံ ဝဲဖဲန့ၣ်လီၤ.27  ဒီးစီၤမိၤရှ့မၤဝဲဒ်ယွၤမၤလိာ်အသိးန့ၣ်, ဒီးအဝဲသ့ၣ် တဖၣ်လဲၤထီၣ်ဘးကစၢၢ်ဃိၢ် လၢတၢ်အိၣ်ဖှိၣ်ခဲလၢာ်
         အမဲာ်ညါလီၤ.28  ဒီးစီၤမိၤရှ့ဘ့ၣ်လီၤကွံာ်စီၤအၤဟရိၣ်အကူအသိး, ဒီး ဒုးကူထီၣ်သိးထီၣ်အီၤလၢအဖိခွါစီၤအလၤဧစၢ်,
         ဒီးစီၤ အၤဟရိၣ်သံဝဲဖဲန့ၣ်လၢကစၢၢ်ဒီခိၣ်လီၤ. ဒီးစီၤမိၤရှ့ဒီး စီၤအလၤဧစၢ်န့ၣ်ဟဲက့ၤလီၤလၢကစၢၢ်လိၤလီၤ.29  ဒီးတၢ်အိၣ်ဖှိၣ်ခဲလၢာ်န့ၣ် ထံၣ်ဘၣ်ဝဲလၢစီၤအၤဟ ရိၣ်အသးဟးထီၣ်ကွံာ်လံ, ဒီးဟီၣ်ဝဲလၢစီၤအၤဟရိၣ်
         အဃိအနံၤသၢဆံ, အံၣ်စရ့လးအပှၤဟံၣ်ဖိခဲလၢာ်လီၤ.

၂၁211  ဒီးပှၤကနၤဧၣ်ဖိ, ဧရးအစီၤပၤလၢအအိၣ်ဝဲ လၢက လံၤထံးတခီနၢ်ဟူဝဲလၢ အံၣ်စရ့လးဟဲကျဲအသၤရံၣ်,
         ဒီးဒုးသုးဒီးအံၣ်စရ့လး, ဒီးဖီၣ်န့ၢ်ပှၤတနီၤလီၤ.2  ဒီးအံၣ်စရ့လးဆိၣ်လီၤအသး, ဒီးဆိၣ်တၢ်ဒီးယွၤ, စံးဝဲဒၣ်, နမ့ၢ်ဟ့ၣ်လီၤပှၤဂီၢ်မုၢ်အံၤ လၢယစုပူၤသပှၢ်
         တၢၢ်ဒီး, ယကမၤဟးဂီၤအခူဧိၤဝ့ၢ်ဧိၤစီဖ့ကလ့ၤလီၤ.3  ဒီးယွၤကဒိကနၣ်အံၣ်စရ့လးအကလုၢ်, ဒီးဟ့ၣ်လီၤ ကွံာ်ပှၤကနၤဧၣ်ဖိ, ဒီးအဝဲသ့ၣ်မၤဟးဂီၤကွံာ်အီၤ,
         ဒီးအ ခူအဝ့ၢ်လီၤ. ဒီးပှၤယုၢ်ဝဲတၢ်အလီၢ်အမံၤလၢဃိၢ်မါလီၤ.4  ဒီးဟးထီၣ်ကွံာ်လၢကစၢၢ်ဃိၢ် လၢကျဲပီၣ်လဲၣ်ဂီၤဒ် သိးအကလဲၤတရံးအဒိၣ်အကီၢ်လီၤ. ဒီးပှၤဂီၢ်မုၢ်အသူၣ်
         ကိၢ်အသးဂီၤလၢကျဲအဃိလီၤ.
         5  ဒီးပှၤဂီၢ်မုၢ်ကတိၤထီ ဒါယွၤဒီးစီၤမိၤရှ့, သုဟဲစိာ်ပှၤလၢအဲၤကူပတူးဒ်သိးပ ကသံလၢပှၢ်မုၢ်ကနၢအံၤဘၣ်မနုၤလဲၣ်.
         အဂ့ၢ်ဒ်အံၤ, ကိၣ်တအိၣ်, ဒီးထံတအိၣ်ဘၣ်, ဒီးပသးကလဲၤလၢ ကိၣ်ကလီကလီအံၤလီၤ.6  ဒီးယွၤမၢလီၤဂုၢ်စရာ်တဖၣ်လၢပှၤဂီၢ်မုၢ်အကျါ, ဒီး အ့ၣ်ပှၤဂီၢ်မုၢ်, ဒီးပှၤအါဂၤသံလၢ အံၣ်စရ့လးအကျါ
         လီၤ.
         7  ဒီးပှၤဂီၢ်မုၢ်ဟဲဆူစီၤမိၤရှ့အအိၣ်, ဒီးစံးဝဲဒၣ်, ပမၤလံတၢ်ဒဲးဘးလံ, အဂ့ၢ်ဒ်အံၤ, ပကတိၤထီဒါဘၣ်
         လံယွၤ, ဒီးနၤလံ, ဘါထုကဖၣ်ယွၤ, ဒ်သိးအကဒုး ဟးထီၣ်ကွံာ်ဂုၢ်တဖၣ်အံၤလၢပအိၣ်တက့ၢ်. ဒီးစီၤမိၤရှ့
         ဘါထုကဖၣ်န့ၢ်ပှၤဂီၢ်မုၢ်အဂီၢ်လီၤ.8  ဒီးယွၤစံးဘၣ်စီၤမိၤရှ့, တ့န့ၢ်ဂုၢ်စရာ်လၢနဂီၢ်တဘိ, ဒီးပာ်အီၤလၢနီၣ်ထိးတဘိအဖီခိၣ်တက့ၢ်.
         ဒီးတၢ်က မၤအသးလၢ ကယဲၢ်ပှၤလၢဂုၢ်အ့ၣ်အီၤတဂၤလၢ်လၢ် န့ၣ်တုၤအကွၢ်အီၤဒီး, ကမူထီၣ်ဝဲလီၤ.9  ဒီးစီၤမိၤရှ့တ့ဂုၢ်လၢတိၢ်ဘီတဘိ, ဒီးပာ်လၢနီၣ်ထိး တဘိအဖီခိၣ်လီၤ. ဒီးတၢ်မၤအသးလၢဂုၢ်မ့ၣ်အ့ၣ်ပှၤ
         တဂၤဂၤန့ၣ်တုၤအကွၢ်ဂုၢ်တိၢ်ဘီတဘိဒီး, မူထီၣ်ဝဲလီၤ.10  ဒီးပှၤအံၣ်စရ့လးဖိဟးထီၣ်, ဒီးသူၣ်ဒဲ လၢအိဘိး လီၤ.11  ဒီးဟးထီၣ်ဝဲလၢအိဘိးန့ၣ်, ဒီးသူၣ်ဒဲလၢဧ့ၤယ့ဟိး ဘၤရံၣ်လၢပှၢ်မုၢ်ကနၢ လၢအအိၣ်လၢမိၤအးအမဲာ်ညါ
         လၢမုၢ်ထီၣ်တခီလီၤ.12  ဟးဝဲဖဲန့ၣ်ဒီးသူၣ်ဒဲလၢကစၢၢ်ကဆူးစၤရ့းလီၤ.13  ဟးဝဲဖဲန့ၣ်ဒီးသူၣ်ဒဲလၢထံအၢ်နိၣ်ဝၢ်ဘးခီ လၢအဟဲ လီၤလၢပှၢ်မုၢ်ကနၢ လၢပှၤအမိၢ်ဖိ အကီၢ်ဃၢၤတဖၣ်
         လီၤ. အဂ့ၢ်ဒ်အံၤ, ထံအၢ်နိၣ်န့ၣ်မ့ၢ်မိၤအးအကီၢ်ဃၢၤ လၢမိၤအးဒီးပှၤအမိၢ်ဖိအဘၢၣ်စၢၤန့ၣ်လီၤ.14  မၤသးဒ်န့ၣ်ဒီး တၢ်စံးဝဲလၢလံာ်ယွၤဒုးသုးတၢ်, ဝာ် ဟ့ာ်လၢစူာ်အပူၤ, ဒီးအၢ်နိၣ်အထံကျိတဖၣ်,15  ဒီးထံကျိတဖၣ်လၢအကရဲးပူၤ, လၢအလဲၤလီၤကပၤဆူဧၢ်အအိၣ်အလီၢ်, လၢအတန့ၤ အသးလၢမိၤအးအကီၢ်ဃၢၤတဖၣ်လီၤ.16  ဒီးဟးဝဲဖဲန့ၣ်ဆူဘ့ၢ်လီၤ. အဝဲန့ၣ်မ့ၢ်ထံပူၤလၢယွၤစံး ဘၣ်စီၤမိၤရှ့, ဒုးအိၣ်ဖှိၣ်ပှၤဂီၢ်မုၢ်တက့ၢ်,
         ဒီးယကဟ့ၣ် လီၤအီၤလၢထံလီၤ.
         17  တုၤနုၤတဘျီအံၣ်စရ့လးသးဝံၣ် တၢ်သးဝံၣ်တတီၤအံၤ,18  ထံပူၤဧၢ, ထီၣ်ပၢၢ်တက့ၢ်. သးဝံၣ်အီၤတက့ၢ်. ပဒိၣ်တဖၣ်ဃုန့ၢ်ဝဲ, ပှၤဂီၢ်မုၢ်အခိၣ်တဖၣ်ခူၣ်လီၤဝဲလၢအနီၣ်ထိးစီၤပၤ,
         လၢအနီၣ်ထိးဘိတဖၣ်.19  ဒီးလၢပှၢ်မုၢ်ကနၢန့ၣ် လဲၤဝဲဆူမးတၤနၤ, ဒီးလၢမး တၤနၤန့ၣ်ဆူနၤဃလံၤအ့လး, ဒီးလၢနၤဃလံၤအ့လး
         န့ၣ်ဆူဘၤမိး,
         20  ဒီးလၢဘၤမိးန့ၣ်ဆူကစၢၢ်ကဆူး, လၢ အအိၣ်လၢကီၢ်မိၤအးအပူၤ, ဆူကစၢၢ်ပံးစကၤအခိၣ် လၢအကွၢ်ဝဲဆူယံးၡံမိၣ်လီၤ.21  ဒီးအံၣ်စရ့လးမၢလီၤကလူးတဖၣ် ဆူပှၤအမိၢ်ဖိအစီၤ ပၤစံဃိၣ်, ဒီးစံးဝဲဒၣ်,
         22  ဒုးခီဂာ်ပှၤလၢနကီၢ်ပူၤန့ၣ်တ က့ၢ်, ပတဃၣ်ကပၤဆူစံာ်ဧိၤပှဲၤဧိၤအပူၤ, ဆူစပံးမုၢ် အလီၢ်ပူၤဘၣ်,
         ပတအီထံလၢထံပူၤဘၣ်, ပကလဲၤ လၢစီၤပၤအကျဲတုၤပခီဂာ်ကွံာ်နကီၢ်လီၤ.23  ဒီးစီၤစံဃိၣ်တဟ့ၣ် ပှၤအံၣ်စရ့လးဖိခီဂာ်အကီၢ်ဃၢၤ တဖၣ်ဘၣ်, ဒီးစီၤစံဃိၣ်ဒုးအိၣ်ဖှိၣ်အပှၤဂီၢ်မုၢ်ခဲလၢာ်,
         ဒီးလဲၤထီဒါအံၣ်စရ့လးလၢပှၢ်မုၢ်ကနၢ, ဒီးဟဲဆူယါ စၤ, ဒီးဒုးတၢ်ဒီးအံၣ်စရ့လးလီၤ.24  ဒီးအံၣ်စရ့လးကျီကွံာ်အီၤလၢနးအကနၣ်, ဒီးမၤန့ၢ် အကီၢ်လၢအၢ်နိၣ်ဆူယးဘိာ်, ဆူပှၤဧၣ်မိၣ်ဖိအအိၣ်လီၤ.
         အဂ့ၢ်ဒ်အံၤ, ပှၤဧၣ်မိၣ်ဖိအကီၢ်ဃၢၤအိၣ်ခၢၣ်တနၢၣ်လီၤ.25  ဒီးအံၣ်စရ့လးမၤန့ၢ်ဝ့ၢ်တဖၣ်န့ၣ် ဒီးအံၣ်စရ့လးအိၣ် ဝဲဆိးဝဲလၢပှၤအမိၢ်ဖိအဝ့ၢ်ခဲလၢာ်အပူၤ,
         လၢဃ့ၡဘိၣ် အပူၤ, ဒီးလၢအတဝီတဖၣ်အပူၤလီၤ.26  အဂ့ၢ်ဒ်အံၤ, ဃ့ၡဘိၣ်န့ၣ်မ့ၢ်ပှၤအမိၢ်ဖိအစီၤပၤစံဃိၣ် အဝ့ၢ်, လၢအဒုးသုးဒီးမိၤအးအစီၤပၤလၢအခီၣ်ထံးတ
         ဂၤ, ဒီးဟံးန့ၢ်တ့ၢ်အကီၢ်လၢအပူၤပၢၢ်လၢထံအၢ်နိၣ်လီၤ.27  မၤသးဒ်န့ၣ်ဒီးကတိၤဝဲလၢတၢ်ကတိၤဒိ, ဟဲ, မ်ဃ့ၡဘိၣ်တ့က့ၤအသးတက့ၢ်, မ်ဝ့ၢ်စံဃိၣ်မၤက့ၤအသးတက့ၢ်.28  အဂ့ၢ်ဒ်အံၤ, မ့ၣ်အူဟးထီၣ်လၢဃ့ၡဘိၣ်, မ့ၣ်အူ လၣ်လၢစံဃိၢ်အဝ့ၢ်ပူၤအီၣ်ကွံာ်ဧၢ်လၢမိၤအး,
         အၢ်နိၣ် အလီၢ်ထီၣ်ထီအကစၢ်တဖၣ်လီၤ.29  မိၤအးဧၢ, နဘၣ်တၢ်အဖှီၣ်လီၤ. ကမိၣ်အပှၤဂီၢ်မုၢ်သ့ၣ်ဧၢ, သုဟးဂီၤလံ. ပာ်အဖိခွါလၢပှၤဃ့ၢ်တၢ်ဖိ,
         ဒီးဟ့ၣ်ကဲကုၢ်အဖိမုၣ်လၢပှၤအမိၢ်ဖိအစီၤပၤစံဃိၣ်,30  ပခးဘၣ်လံအီၤလံ, ဃ့ၡဘိၣ်ဟးဂီၤလံပၢၢ်လၢဒံၤဘိၣ်လံ. ဒီပမၤသယုၢ်လံအီၤပၢၢ်လၢနိၤဖး, လၢအအိၣ်ဘူးဒီးမ့ဒဘၤလံ.31  ဒီးအံၣ်စရ့လး အိၣ်ဝဲဆိးဝဲလၢ ပှၤအမိၢ်ဖိအကီၢ်ပူၤ လီၤ.
         32  ဒီးစီၤမိၤရှ့မၢလီၤပှၤလဲၤကွၢ်ဟုၣ်ယၤဧစ့ၢ်, ဒီး ဖီၣ်န့ၢ်အသဝီတဖၣ်, ဒီးဟီထီၣ်ကွံာ်ပှၤအမိၢ်ဖိလၢအ
         အိၣ်ဖဲန့ၣ်လီၤ.33  ဒီးဃၣ်အသး, ဒီးလဲၤထီၣ်ကျဲလၢဘၤၡၣ်လီၤ. ဒီးဘၤ ၡၣ်အစီၤပၤဧိာ်ဟဲထီဒါအီၤ, အဝဲဒၣ်န့ၣ်ဒီးအပှၤဂီၢ်မုၢ်ခဲ
         လၢာ်, ဒ်သိးအကဒုးတၢ်ဒီးအီၤဖဲအ့ဒရ့ဧံၤအပူၤန့ၣ်လီၤ.34  ဒီးယွၤစံးဘၣ်စီၤမိၤရှ့, ပျံၤအီၤတဂ့ၤ, အဂ့ၢ်ဒ်အံၤ, ယဟ့ၣ်လီၤကွံာ်လံအီၤလၢနစုပူၤဒီးအပှၤဂီၢ်မုၢ်ခဲလၢာ်,
         ဒီးအထံဧိၤကီၢ်ဧိၤလံ, ဒီးနကမၤအီၤဒ်နမၤပှၤအမိၢ်ဖိအ စီၤပၤစံဃိၣ်လၢအအိၣ်အဆိးလၢ ဃ့ၡဘိၣ်အပူၤအသိး
         န့ၣ်လီၤ.35  ဒီးပှၤအံၣ်စရ့လးဖိကျီကွံာ်အီၤ ဒီးအဖိခွါတဖၣ်, ဒီး အပှၤဂီၢ်မုၢ်ခဲလၢာ်တုၤအပှၤပူၤဖျဲးဖိ
         တအိၣ်ဘၣ်နီတဂၤ ဘၣ်, ဒီးမၤန့ၢ်အကီၢ်လီၤ.

၂၂221  ဒီးပှၤအံၣ်စရ့လးဖိဟးထီၣ်, ဒီးသူၣ်ဒဲလၢမိၤအးအပျီပူၤ လၢထံယၢ်ဒ့ၣ်လၢအံၤတခီ, သဃီၤဒီးဝ့ၢ်ယရံၤဃိန့ၣ်လီၤ.2  ဒီးစီၤစံးပိၢ်အဖိခွါစီၤဘၤလး ထံၣ်ကယဲၢ်တၢ်လၢအံၣ် စရ့လးမၤဘၣ်ပှၤအမိၢ်ဖိလီၤ.
         3  ဒီးမိၤအးပျံၤတၢ်လၢပှၤ ဂီၢ်မုၢ်အမဲာ်ညါနးမးလီၤ. အဂ့ၢ်ဒ်အံၤ, အိၣ်ဝဲအါဂၤ လီၤ. ဒီးမိၤအးဘၣ်တၢ်ကိၢ်တၢ်ဂီၤလၢပှၤအံၣ်စရ့လးဖိ
         အမဲာ်ညါလီၤ.4  ဒီးမိၤအးန့ၣ်စံးဘၣ်မံးဒယၣ်အသူၣ်က့သးပှၢ်, ခဲက နံၣ်အံၤတၢ်အိၣ်ဖှိၣ်တဖုအံၤ ကလ့ၣ်ထီၣ်ကွံာ်ကယဲၢ်တၢ်
         ဝးတရံးပှၤ, ဒ်ဂီၤဘုၣ်ဂီၤဖံးလ့ၣ်ထီၣ်ကွံာ်နီၣ်ဧိၤမံၤဧိၤ လၢတၢ်ပျီပူၤအသိးန့ၣ်လီၤ. ဒီးအဆၢအကတီၢ်ဖဲန့ၣ်စီၤ
         စံးပိၢ်အဖိခွါစီၤဘၤလးမ့ၢ်ပှၤမိၤအးဖိအစီၤပၤလီၤ.5  ဒီးမၢလီၤကလူးတဖၣ်ဆူ စီၤဘဧိၢ်အဖိခွါစီၤဘံးလၣ် အအိၣ်ဆူပသူၣ်လၢအအိၣ်လၢထံမိၢ်ပှၢ်အနံၤ, အိၣ်လၢ
         အပှၤဂီၢ်မုၢ်အဖိအကီၢ်ပူၤ, ဒ်သိးအကကိးန့ၢ်အီၤ, ဒီး စံးဝဲဒၣ်, ကွၢ်ကွၢ်, ပှၤဂီၢ်မုၢ်တဖုဟဲထီၣ်လံလၢအဲၤကူ
         ပတူးအပူၤလံ. ကွၢ်ကွၢ်, လုၣ်ဘၢကွံာ်ဟီၣ်ခိၣ်ချၢ, ဒီး အိၣ်သဃီၤဒီးယမဲာ်ညါလီၤ.
         6  ဒီးခဲကနံၣ်အံၤဟဲတက့ၢ်, ဆိၣ်အၢပှၤဂီၢ်မုၢ်အံၤလၢယဂီၢ်တက့ၢ်, အဂ့ၢ်ဒ်အံၤ, အ ဂံၢ်အဘါဆူၣ်န့ၢ်ယၤတက့ၢ်လီၤ.
         ဘၣ်တဘၣ်ယမၤက သ့, ဒ်သိးဒီးပကကျီကွံာ်ဘၣ်အီၤ, ဒီးယကဟီထီၣ် ကွံာ်အီၤလၢထံဧိၤကီၢ်ဧိၤအပူၤလီၤ.
         အဂ့ၢ်ဒ်အံၤ, ယ သ့ၣ်ညါလၢပှၤလၢနဆိၣ်ဂ့ၤအီၤန့ၣ်ဘၣ်တၢ်ဆိၣ်ဂ့ၤအီၤ, ဒီးပှၤလၢနဆိၣ်အၢအီၤန့ၣ်ဘၣ်တၢ်ဆိၣ်အၢအီၤလီၤ.7  ဒီးမိၤအးအသူၣ်က့သးပှၢ်, ဒီးမံးဒယၣ်အသူၣ်က့သး ပှၢ်န့ၣ်ဟးထီၣ်ဒီး တၢ်ကတိၤလၢဝံအကျိာ်အဘူးအလဲ
         လၢအစုပူၤလီၤ. ဒီးဟဲဆူစီၤဘံးလၣ်အအိၣ်, ဒီးတဲ ဘၣ်အီၤလၢစီၤဘၤလးအတၢ်ကတိၤလီၤ.8  ဒီးအဝဲဒၣ်စံးဘၣ်အီၤ, မံခဲမုၢ်နၤဖဲအံၤတက့ၢ်. ဒီးယ ကဟဲစိာ်န့ၢ်သုတၢ်ကတိၤ, ဒ်ယွၤကတိၤတၢ်ဒီးယၤအ
         သိးန့ၣ်လီၤ. ဒီးမိၤအးအပဒိၣ်တဖၣ်အိၣ်ဒီးစီၤဘံးလၣ် လီၤ.9  ဒီးယွၤဟဲဆူစီၤဘံးလၣ်အအိၣ်ဒီးစံးဝဲဒၣ်, ပှၤအိၣ်ဒီး နၤအံၤ, မ့ၢ်မတၤတဖၣ်လဲၣ်.10  ဒီးစီၤဘံးလၣ်စံးဘၣ်ယွၤ, စီၤစံးပိၢ်အဖိခွါ, မိၤအး အစီၤပၤဘၤလးမၢလီၤပှၤဆူယအိၣ်,
         11  ဒီးစံး, ကွၢ်ကွၢ်, ပှၤဂီၢ်မုၢ်တဖုဟဲထီၣ်လံလၢအဲၤကူပတူးအပူၤ လၢအ လုၣ်ဘၢဟီၣ်ခိၣ်ချၢန့ၣ်လီၤ.
         ခဲကနံၣ်အံၤဟဲတက့ၢ်, ဆိၣ်အၢအီၤလၢယဂီၢ်တက့ၢ်. ဘၣ်တဘၣ်ယမၤနၢၤ အီၤကသ့, ဒီးယကဟီထီၣ်ကွံာ်အီၤလီၤ.12  ဒီးယွၤစံးဘၣ်စီၤဘံးလၣ်, လဲၤဒီးအီၤတဂ့ၤ, ဆိၣ်အၢ ပှၤဂီၢ်မုၢ်န့ၣ်တဂ့ၤ, အဂ့ၢ်ဒ်အံၤ, အဝဲသ့ၣ်တဖၣ်န့ၣ်
         ဘၣ်ဆိၣ်ဂ့ၤဝဲလီၤ.13  ဒီးမုၢ်ဆ့ၣ်ထီၣ်န့ၣ်စီၤဘံးလၣ်ဂဲၤဆၢထၢၣ်, ဒီးစံးဘၣ် စီၤဘၤလးအပဒိၣ်တဖၣ်, က့ၤက့ၤဆူသုကီၢ်ဒၣ်သုဝဲ
         တက့ၢ်. အဂ့ၢ်ဒ်အံၤ, ယွၤတဟ့ၣ်ယလဲၤဒီးသုဘၣ်.14  ဒီးမိၤအးအခိၣ်တဖၣ်ဂဲၤဆၢထၢၣ်, ဒီးက့ၤက့ၤဆူစီၤ ဘၤလးအအိၣ်, ဒီးစံးဝဲဒၣ်, စီၤဘံးလၣ်ဟဲဒီးပှၤအသး
         တအိၣ်ဘၣ်.15  ဒီးစီၤဘၤလးမၢလီၤကဒီး ပှၤအခိၣ်အါန့ၢ်ဒီးအလၤ အကပီၤဒိၣ်န့ၢ်အဝဲသ့ၣ်တဖၣ်န့ၣ်တက့ၢ်လီၤ.
         16  ဒီးဟဲဝဲ ဆူစီၤဘံးလၣ်အအိၣ်, ဒီးစံးဘၣ်အီၤ, စီၤစံးပိၢ်အဖိခွါစီၤ ဘၤလးစံးဒ်အံၤ, မ်တၢ်အသုတတြီနဟဲဆူယအိၣ်နီတ
         မံၤတဂ့ၤ.
         17  အဂ့ၢ်ဒ်အံၤ, ယကပာ်တၢ်လၤကပီၤဒိၣ်ဒိၣ်က လဲာ်လၢနလိၤ, ဒီးကယဲၢ်တၢ်လၢနစံးဘၣ်ယၤခဲလၢာ် ယကမၤလီၤ.
         ဟဲလၢ်တက့ၢ်, ဆိၣ်အၢပှၤဂီၢ်မုၢ်လၢယဂီၢ် တက့ၢ်.18  ဒီးစီၤဘံးလၣ်စံးဆၢတၢ်, ဒီးစံးဘၣ်စီၤဘၤလးအခ့ အပှၤ, စီၤဘၤလးမ့ၢ်ဟ့ၣ်ယၤလၢအဟံၣ်ပှဲၤဒီးကျိၣ်ဧိၤ
         စ့ဧိၤ, ဒီးထူဧိၤလွဲဧိၤဒီး, ယခီဂာ်ယွၤယကစၢ်အထး ခိၣ်, ဒ်သိးယကမၤတၢ်အဆံးတက့ၢ်မ့ၢ်ဂ့ၤ, တၢ်အအါ
         တက့ၢ်မ့ၢ်ဂ့ၤတသ့ဘၣ်.
         19  ဘၣ်ဆၣ်အိၣ်လၢ်သုဝဲခဲမုၢ် နၤစ့ၢ်ကီးဒ်သိးယကသ့ၣ်ညါ တၢ်လၢယွၤကစံးဘၣ်ယၤ အါန့ၢ်အန့ၣ်တက့ၢ်.20  ဒီးယွၤဟဲဆူစီၤဘံးလၣ်အအိၣ်လၢမုၢ်နၤ, ဒီးစံးဘၣ် အီၤ, ပှၤတဖၣ်န့ၣ်မ့ၢ်ဟဲဆူနအိၣ်ဒီး, ဂဲၤဆၢထၢၣ်ဒီး
         လဲၤဒီးအီၤတက့ၢ်, ဘၣ်ဆၣ်ဒီးတၢ်ကတိၤလၢယကက တိၤတၢ်ဒီးနၤန့ၣ်နဘၣ်မၤလီၤ.21  ဒီးမုၢ်ဆ့ၣ်ထီၣ်န့ၣ်စီၤဘံးလၣ်ဂဲၤဆၢထၢၣ်, ဒီးဂီၤကၢ် အကသ့ၣ်ယီၤ, ဒီးလဲၤတၢ်ဒီးမိၤအးအခိၣ်တဖၣ်လီၤ.22  ဒီးမ့ၢ်အလဲၤတၢ်သတးဒီး, ယွၤအသးထီၣ်ကဲၤထီၣ်ဝဲ လီၤ. ဒီးယွၤအကလူးတဂၤဆၢထၢၣ်လၢကျဲပူၤ, လၢ အဒုၣ်အဒါအလီၢ်လီၤ.
         ဒီးအဝဲဒၣ်ဒီးအကသ့ၣ်ယီၤ, ဒီးအခ့အပှၤခံဂၤအိၣ်ဒီးအီၤလီၤ.23  ဒီးကသ့ၣ်ယီၤတဒုန့ၣ် ထံၣ်ဘၣ်ယွၤအကလူးတဂၤ အိၣ်ဆၢထၢၣ်လၢကျဲပူၤ, ဒီးအိၣ်ဒီးအနးဘီၣ်ထီၣ်အသး
         လၢအစုပူၤလီၤ. ဒီးကသ့ၣ်ယီၤန့ၣ် ဃၣ်ကပၤအသး လၢကျဲ, ဒီးလဲၤထီၣ်ဆူတၢ်ပျီပူၤ, ဒီးစီၤဘံးလၣ်တီၢ်
         ကသ့ၣ်ယီၤဒ်သိးအကဃၣ်က့ၤအသးဆူကျဲပူၤလီၤ.24  ဒီးယွၤအကလူးန့ၣ်ဆၢထၢၣ် လၢကျဲအိၣ်လၢစပံးမုၢ် အလီၢ်ခံပူၤအဘၢၣ်စၢၤ, တၢ်အဒူၣ်အိၣ်ဝဲလၢအအံၤတ
         ခီ, ဒီးတၢ်အဒူၣ်အိၣ်ဝဲလၢအဝဲတခီလီၤ.25  ဒီးကသ့ၣ်ယီၤထံၣ်ဘၣ်ယွၤအကလူးတဂၤ, ဒီးသနံး တၢ်အဒူၣ်န့ၣ်, ဒီးဆီၣ်သနံးဘၣ်စီၤဘံးလၣ်အခီၣ်လၢ
         တၢ်ဒူၣ်လိၤဒီးအဝဲဒၣ်တီၢ်ကဒီးအီၤလီၤ.26  ဒီးယွၤအကလူးန့ၣ်လဲၤတၢ်ဒံး, ဒီးဆၢထၢၣ်လၢတၢ် ကဆူးအံၣ်ဖဲတၢ်ဃၣ်ကပၤအသး ဆူစုထွဲဂ့ၤစုစ့ၣ်ဂ့ၤ,
         ကျဲတအိၣ်ဘၣ်လီၤ.
         27  ဒီးကသ့ၣ်ယီၤထံၣ်ဘၣ်ယွၤအ ကလူး, ဒီးလီၤဃံၤဝဲဒီးစီၤဘံးလၣ်အိၣ်လၢအဖီခိၣ်, ဒီး စီၤဘံးလၣ်အသးထီၣ်ကဲၤထီၣ်,
         ဒီးတီၢ်ကသ့ၣ်ယီၤလၢ နီၣ်တီၢ်လီၤ.28  ဒီးယွၤအဲးထီၣ်ကသ့ၣ်ယီၤအထးခိၣ်, ဒီးအတၢ်စံး ဘၣ်စီၤဘံးလၣ်, ဒ်သိးနကတီၢ်ယၤသၢဘျီအံၤဒီး,
         ယ မၤတ့ၢ်နၤလၢမနုၤလဲၣ်.29  ဒီးစီၤဘံးလၣ်စံးဘၣ်ကသ့ၣ်ယီၤန့ၣ်, မ့ၢ်လၢနမၤယၤ တရီတပါအဂ့ၢ်လီၤ. မ်နးတဘ့ၣ်အိၣ်လၢယစုပူၤန့ၣ်
         တက့ၢ်, အဂ့ၢ်ဒ်အံၤ, ခဲကနံၣ်အံၤယမၤသံနၤအံၤယ သးအိၣ်လီၤ.30  ဒီးကသ့ၣ်ယီၤန့ၣ်စံးဘၣ်စီၤဘံးလၣ်, ယမ့ၢ်နကသ့ၣ် ယီၤလၢနဒိးအီၤလၢ ယကဲထီၣ်နတၢ်လံၤလံၤတုၤမုၢ်မ
         ဆါတနံၤအံၤတမ့ၢ်ဘၣ်ဧါ. ယမၤနၤညီနုၢ်ဒ်အံၤသိးဧါ. ဒီးစံးဝဲဒၣ်, နတမၤဘၣ်.31  ဒီးယွၤအိးထီၣ်စီၤဘံးလၣ်အမဲာ်, ဒီးထံၣ်ဘၣ်ယွၤအ ကလူးအိၣ်ဆၢထၢၣ်လၢကျဲပူၤ, ဒီးအနးအိၣ်ဘီၣ်ထီၣ်
         အသးလၢအစုပူၤ, ဒီးဆုးလီၤအခိၣ်, ဒီးထိၣ်လီၤပှီၤ အသးလီၤ.32  ဒီးယွၤအကလူးန့ၣ်စံးဘၣ်အီၤ, နတီၢ်နကသ့ၣ်ယီၤ သၢဘျီအံၤဘၣ်မနုၤလဲၣ်, ကွၢ်ကွၢ်, ယဲဒၣ်အံၤယဟဲထီ
         ဒါနၤလီၤ. အဂ့ၢ်ဒ်အံၤ, နကျဲမ့ၢ်တၢ်ပူထီၣ်လၢယမဲာ်ညါ လီၤ.
         33  ဒီးကသ့ၣ်ယီၤန့ၣ်ထံၣ်ဘၣ်ယၤ, ဒီးဃၣ်အသးလၢ ယအိၣ်သၢဘျီလီၤ. မ့ၢ်တဃၣ်အသးလၢယအိၣ်ဘၣ်ဒီး, မ့ၢ်မးခဲကနံၣ်အံၤယကကျီသံနၤလံ,
         ဒီးဒုးမူဒံးအီၤလီၤ.34  ဒီးစီၤဘံးလၣ်စံးဘၣ်ယွၤအကလူး, ယမၤလံတၢ်ဒဲး ဘးလံ, အဂ့ၢ်ဒ်အံၤ, ယတသ့ၣ်ညါဘၣ်လၢနဆၢထၢၣ် ထီဒါယၤလၢကျဲပူၤဘၣ်.
         ဒီးခဲကနံၣ်အံၤမ့မ့ၢ်တၢ်အၢ လၢနမဲာ်ညါဒီး, ယကက့ၤကဒါက့ၤလၢယလီၢ်ခံလီၤ.35  ဒီးယွၤအကလူးန့ၣ်စံးဘၣ်စီၤဘံးလၣ်, လဲၤတၢ်ဒီးပှၤ တဖၣ်န့ၣ်တက့ၢ်. ဘၣ်ဆၣ်ဒီးထဲတၢ်ကတိၤလၢယက
         တိၤဒီးနၤန့ၣ်နဘၣ်ကတိၤတၢ်လီၤ. ဒီးစီၤဘံးလၣ်လဲၤ ဝဲဒီးစီၤဘၤလးအပဒိၣ်တဖၣ်န့ၣ်လီၤ.36  ဒီးစီၤဘၤလးနၢ်ဟူဝဲလၢစီၤဘံးလၣ်ဟဲဝဲ, ဒီးလဲၤသ ဂၢၢ်ထီၣ်အီၤဆူ မိၤအးအဝ့ၢ်တဖျၢၣ်လၢအအိၣ်လၢထံ
         အၢ်နိၣ်အနံၤလၢတၢ်အဃၢၤအကတၢၢ်န့ၣ်လီၤ.
         37  ဒီးစီၤ ဘၤလးစံးဘၣ်စီၤဘံးလၣ်, ယမၢပှၤလဲၤကိးန့ၢ်နၤသပှၢ် တၢၢ်တမ့ၢ်ဘၣ်ဧါ, နတဟဲဘၣ်ဆူယအိၣ်
         ဘၣ်မနုၤ လဲၣ်. ယပာ်တၢ်လၤကပီၤလၢနလိၤတသ့ဘၣ်ဧါ.38  ဒီးစီၤဘံးလၣ်စံးဘၣ်စီၤဘၤလး, ကွၢ်ကွၢ်, ခဲကနံၣ် အံၤယဟဲလံဆူနအိၣ်လံ. ယစံးယဲတၢ်တမံၤမံၤကဲစ့ၢ်
         ကီးဧါ. တၢ်ကတိၤလၢယွၤပာ်လၢယထးခိၣ်န့ၣ်ယက ကတိၤန့ၣ်လီၤ.
         39  ဒီးစီၤဘံးလၣ်န့ၣ် လဲၤတၢ်ဒီးစီၤဘၤ လး, ဒီးဟဲတုၤလၢကံးရယးဃူၤစိးလီၤ.40  ဒီးစီၤဘၤလးလုၢ်ဂီၤဖံးတဖၣ်, ဒီးသိတဖၣ်, ဒီးမၢလီၤ တၢ်ဆူစီၤဘံးလၣ်, ဒီးဆူပဒိၣ်တဖၣ်လၢအအိၣ်ဒီးအီၤ
         အအိၣ်လီၤ.
         41  ဒီးတၢ်မၤအသးလၢမုၢ်ဆ့ၣ်ထီၣ်တနံၤန့ၣ် စီၤဘၤလးဟံးန့ၢ်စီၤဘံးလၣ်ဒီး စိာ်အီၤဆူဘဧၤလးအ လီၢ်ထီၣ်ထီတဖၣ်,
         ဒီးထံၣ်ဘၣ်ဖဲန့ၣ်ပှၤဂီၢ်မုၢ်ပၢၢ်လၢ အကတၢၢ်န့ၣ်လီၤ.

၂၃231  ဒီးစီၤဘံးလၣ်စံးဘၣ်စီၤဘၤလး, မၤထီၣ်န့ၢ်ယၤလၢ တၢ်လုၢ်လီၢ်နွံဖျၢၣ်, ဒီးကတဲာ်ကတီၤန့ၢ်ယၤလၢဂီၤဖံး
         ဖါနွံဒု, ဒီးသိဖိနွံဒုဖဲအံၤတက့ၢ်.2  ဒီးစီၤဘၤလးမၤဝဲဒ် စီၤဘံးလၣ်ကတိၤတၢ်အသိးန့ၣ် ဒီးစီၤဘၤလး, ဒီးစီၤဘံးလၣ်လုၢ်ဂီၤဖံးဖါတဒု,
         ဒီးသိ ဖါတဒုလၢတၢ်လုၢ်လီၢ်တဖျၢၣ်အဖီခိၣ်လီၤ.3  ဒီးစီၤဘံးလၣ်စံးဘၣ်စီၤဘၤလး, ဆၢထၢၣ်လၢနတၢ် လုၢ်မ့ၣ်အူအဃၢၤ, ဒီးယကလဲၤတၢ်လီၤ. ဘၣ်တဘၣ် ယွၤကဟဲသဂၢၢ်ယၤ,
         ဒီးတၢ်လၢအဒုးနဲၣ်ယၤန့ၣ်ယက စံးဘၣ်နၤလီၤ. ဒီးလဲၤထီၣ်ဝဲလၢတၢ်စိခိၣ်လီၤ.4  ဒီးယွၤဟဲသဂၢၢ်စီၤဘံးလၣ်, ဒီးအဝဲဒၣ်စံးဘၣ်အီၤ, ယကတဲာ်ကတီၤလံတၢ်လုၢ်လီၢ်နွံဖျၢၣ်, ဒီးယလုၢ်လံ
         ဂီၤဖံးဖါတဒု, ဒီးသိဖါတဒုလၢတၢ်လုၢ်လီၢ်တဖျၢၣ်အ ဖီခိၣ်လံ.5  ဒီးယွၤပာ်တၢ်ကတိၤလၢစီၤဘံးလၣ်အထးခိၣ်, ဒီးစံး ဝဲဒၣ်, က့ၤက့ၤဆူစီၤဘၤလးအအိၣ်တက့ၢ်. ဒီးနဘၣ်
         ကတိၤတၢ်ဒ်အံၤလီၤ.
         6  ဒီးက့ၤက့ၤဝဲဆူအအိၣ်, ဒီးကွၢ်ကွၢ်, ဆၢထၢၣ်လၢအတၢ်လုၢ်မ့ၣ်အူအဃၢၤ, အဝဲဒၣ်န့ၣ်, ဒီးမိၤအးအပဒိၣ်ခဲလၢာ်,
         ဒီးထုထီၣ်အတၢ်ကတိၤဒိ, ဒီးစံးဝဲဒၣ်,―7  လၢအရၣ်န့ၣ်စီၤဘၤလးဆှၢယၤ, မိၤအးအစီၤပၤလၢကစၢၢ်လၢမုၢ်ထီၣ်တခီ, ဟဲဆိၣ်အၢယၤကိာ်လၢယဂီၢ်, ဒီးဟဲဆိၣ်ဃီၣ်အံၣ်စရ့လးတက့ၢ်.8  ပှၤလၢယွၤတဆိၣ်အၢန့ၣ် ယကဆိၣ်အၢအီၤဒ်လဲၣ်, ဒီးပှၤလၢယွၤတဆိၣ်ဃီၣ်န့ၣ်ယကဆိၣ်ဃီၣ်အီၤဒ်လဲၣ်.9  အဂ့ၢ်ဒ်အံၤ, လၢလၢၢ်ခိၣ်လ့ခိၣ်ယထံၣ်ဘၣ်အီၤ, ဒီး လၢတၢ်စိခိၣ်ယကွၢ်အီၤလီၤ. ကွၢ်ကွၢ်, ပှၤဂီၢ်မုၢ်ကအိၣ်ဝဲတကလုာ်ဒၣ်,
         ဒီးတၢ်တဂံၢ်ဘၣ်အီၤလၢပှၤကလုာ်အကျါဘၣ်.10  မ့ၢ်မတၤကဂံၢ်ယၤကိာ်အကမူၣ်, ဒီးအံၣ်စရ့လးလွံၢ်ပူတပူအတၢ်ဂံၢ်လဲၣ်. မ်ယကသံဒ်ပှၤတီပှၤလိၤသံအသိးတက့ၢ်.
         မ်ယကတၢၢ်န့ၣ်ကမၤအသးဒ်အဝဲဒၣ်အသိးတက့ၢ်.11  ဒီးစီၤဘၤလးစံးဘၣ်စီၤဘံးလၣ်, နမၤယၤဒ်လဲၣ်. ယ ဟံးန့ၢ်နၤဒ်သိးနကဆိၣ်အၢယဒုၣ်ယဒါ, ဒီးကွၢ်ကွၢ်,
         နဆိၣ်ဂ့ၤအီၤသပှၢ်တၢၢ်လီၤ.12  ဒီးစံးဆၢတၢ်, ဒီးစံးဝဲဒၣ်, တၢ်လၢယွၤပာ်လၢယ ထးခိၣ်န့ၣ်ယဘၣ်ပလီၢ်ယသး, ဒီးကတိၤတၢ်န့ၣ်,
         တ မ့ၢ်ဘၣ်ဧါ.13  ဒီးစီၤဘၤလးစံးဘၣ်အီၤ, ဟဲလၢ်ဒီးယၤဆူတၢ်အလီၢ် တပူၤဒၣ်ဖဲနကထံၣ်ဘၣ်အီၤတက့ၢ်, နကထံၣ်ဘၣ်ထဲ
         အကတၢၢ်ဧိၤဒီးနတထံၣ်ဘၣ်အီၤခဲလၢာ်ဘၣ်လီၤ. ဒီး ဆိၣ်အၢအီၤလၢယဂီၢ်ဖဲန့ၣ်တက့ၢ်.14  ဒီးဟဲစိာ်အီၤဆူတၢ်ပျီပူၤစိဖံၣ်, ဆူပံးစကၤအဒီခိၣ်, ဒီးမၤထီၣ်တၢ်လုၢ်လီၢ်နွံဖျၢၣ်, ဒီးလုၢ်ဂီၤဖံးဖါတဒု,
         ဒီး သိဖါတဒုလၢတၢ်လုၢ်လီၢ်တဖျၢၣ်အဖီခိၣ်လီၤ.15  ဒီးစံးဘၣ်စီၤဘၤလး, ဆၢထၢၣ်ဖဲအံၤလၢနတၢ်လုၢ် မ့ၣ်အူအဃၢၤတက့ၢ်, ဒီးယဲဒၣ်အံၤယကလဲၤသဂၢၢ် တၢ်ဖဲန့ၣ်လီၤ.16  ဒီးယွၤဟဲသဂၢၢ်စီၤဘံးလၣ်, ဒီးပာ်တၢ်ကတိၤလၢ အထးခိၣ်, ဒီးစံးဝဲဒၣ်, က့ၤကဒီးဆူစီၤဘၤလးအအိၣ်,
         ဒီးစံးဒ်အံၤတက့ၢ်.17  ဒီးက့ၤက့ၤဝဲဆူအအိၣ်, ဒီးကွၢ်ကွၢ်, အိၣ်ဆၢထၢၣ် ဝဲလၢအတၢ်လုၢ်မ့ၣ်အူအဃၢၤ, ဒီးမိၤအးအပဒိၣ်တဖၣ်
         အိၣ်ဒီးအီၤလီၤ. ဒီးစီၤဘၤလးစံးဘၣ်အီၤ, ယွၤကတိၤ တ့ၢ်တၢ်ဒ်လဲၣ်.
         18  ဒီးထုထီၣ်အတၢ်ကတိၤဒိ, ဒီးစံးဝဲဒၣ်, ဂဲၤဆၢထၢၣ်စီၤဘၤလးဧၢ, ဒီးကနၣ်, ဒိကနၣ်ယကလုၢ်, စီၤစံးပိၢ်အဖိခွါဧၢ,19  ယွၤတမ့ၢ်ဘၣ်ပှၤကညီ လၢအကကတိၤတၢ်ကဘျံး ကဘျၣ်ဘၣ်, ဒီးတမ့ၢ်ဘၣ်ပှၤကညီဖိခွါလၢ အကပီၢ်ယၢ်လီၤက့ၤအ
         သးဘၣ်. စံးတၢ်, ဒီးတမၤဘၣ်ဝဲဘၣ်ဧါ, ကတိၤတၢ်, ဒီးတမၤဂၢၢ်မၤကျၢၤဘၣ်ဧါ.20  ကွၢ်ကွၢ်, ယဒိးန့ၢ်လၢယကဆိၣ်ဂ့ၤတၢ်, ဒီးအဝဲဒၣ်ဆိၣ်ဂ့ၤဝဲ, ဒီးယဘိးကဒါတသ့ဘၣ်.21  တကွၢ်ဘၣ်တၢ်အၢလၢယၤကိာ်အပူၤဘၣ်, ဒီးတထံၣ်ဘၣ်တၢ်မၤအၢလၢအံၣ်စရ့လးအပူၤဘၣ်. ယွၤအကစၢ်အိၣ်ဒီးအီၤ,
         ဒီးတၢ်ကိးပသူထီၣ်ဘၣ်ဃးဒီးစီၤပၤအိၣ်လၢအကျါ.22  ယွၤဒုးဟးထီၣ်ကွံာ်အီၤလၢအဲၤကူပတူးအပူၤ, အိၣ်ဒီးအဂံၢ်အဘါဒ်တၤဖးအသိးလီၤ.23  မ့ၢ်မးတၢ်ဟိၣ်တၢ်ယီလၢ အကဘၣ်ယၤကိာ်တအိၣ် ဘၣ်, ဒီးတၢ်အူတၢ်သမူလၢအကဘၣ် အံၣ်စရ့လးတအိၣ် ဘၣ်.
         ဖဲအကတီၢ်ဘၣ်န့ၣ်ပှၤကစံးလၢယၤကိာ်အဂ့ၢ်, ဒီးလၢအံၣ်စရ့လးအဂ့ၢ်န့ၣ်ယွၤမၤတၢ်အံၤမ့ၢ်ဒ်လဲၣ်.24  ကွၢ်ကွၢ်, ပှၤဂီၢ်မုၢ်ကဂဲၤဆၢထၢၣ်ဒ်ခ့ယုၢ်မိၢ်အသိး, ဒီးဒ်ခ့ယုၢ်အဒူအသိးန့ၣ်ကပာ်ဂဲၤဆၢထၢၣ်အသးလီၤ.
         တချုးအအီၣ်ဒံးဘၣ်တၢ်ဂုာ်န့ၢ်, ဒီးတချုးအအီဒံးဘၣ်တၢ်ဘၣ်မၤသံအီၤအသွံၣ်န့ၣ်ဒီး, တမံလီၤဘၣ်လီၤ.25  ဒီးစီၤဘၤလးစံးဘၣ်စီၤဘံးလၣ်, ဆိၣ်အၢအီၤဧီၢ်ဆိၣ် အၢအီၤတဂ့ၤ, ဆိၣ်ဂ့ၤအီၤဧီၢ်ဆိၣ်ဂ့ၤအီၤတဂ့ၤ.26  ဒီးစီၤဘံးလၣ်စံးဆၢတၢ်, ဒီးစံးဘၣ်စီၤဘၤလး, တၢ် လၢယွၤကတိၤခဲလၢာ် ယဘၣ်မၤန့ၣ် ယစံးဘၣ်နၤ,
         တမ့ၢ်ဘၣ်ဧါ.27  ဒီးစီၤဘၤလးစံးဘၣ်စီၤဘံးလၣ်, ဟဲလၢ်တက့ၢ်, ယ ကစိာ်န့ၢ်နၤဆူတၢ်အလီၢ်အဂၤတပူၤ, ဘၣ်တဘၣ်က လိၤလၢယွၤအမဲာ်ညါလၢ
         နကဆိၣ်အၢဘၣ်အီၤဖဲန့ၣ် လၢယဂီၢ်လီၤ.28  ဒီးစီၤဘၤလးလဲၤစိာ်စီၤဘံးလၣ် ဆူပဧိၢ်အဖီခိၣ်လၢ အကွၢ်တၢ်ဆူယးၡံမိၣ်အမဲာ်ညါလီၤ.
         29  ဒီးစီၤဘံးလၣ် စံးဘၣ်စီၤဘၤလး, မၤထီၣ်န့ၢ်ယၤလၢ တၢ်လုၢ်လီၢ်နွံ ဖျၢၣ်, ဒီးကတဲာ်ကတီၤန့ၢ်ယၤဖဲအံၤ
         ဂီၤဖံးဖါနွံဒု, ဒီး သိဖါနွံဒုန့ၣ်တက့ၢ်.30  ဒီးစီၤဘၤလးမၤဝဲဒ်စီၤဘံးလၣ်စံးဝဲအသိးန့ၣ်, ဒီးလုၢ် ထီၣ်ဂီၤဖံးဖါတဒု, ဒီးသိဖါတဒု, လၢတၢ်လုၢ်လီၢ်တ
         ဖျၢၣ်အဖီခိၣ်လီၤ.

၂၄241  ဒီးတုၤစီၤဘံးလၣ်ထံၣ်ဘၣ်ဝဲလၢ တၢ်ဂ့ၤလၢယွၤအ မဲာ်ညါလၢအကဆိၣ်ဂ့ၤအံၣ်စရ့လးန့ၣ်ဒီး, တလဲၤဃု
         ဘၣ်တၢ်အူတၢ်သမူ ဒ်အဃုတ့ၢ်လၢမကိာ်အသိးန့ၣ် ဘၣ်ဒီးပာ်အမဲာ်ဆူပှၢ်မုၢ်ကနၢလီၤ.2  ဒီးစီၤဘံးလၣ်ကျ့ထီၣ်အမဲာ်, ဒီးထံၣ်ဘၣ်အံၣ်စရ့လး အိၣ်ဝဲဆိးဝဲ, ဒ်အဒူၣ်တဖၣ်အသိးန့ၣ်, ဒီးယွၤအသး
         ဟဲလီၤလၢအလိၤလီၤ.
         3  ဒီးထုထီၣ်အတၢ်ကတိၤဒိ, ဒီး စံးဝဲဒၣ်, စီၤဘဧိၢ်အဖိခွါစီၤဘံးလၣ်စံးတၢ်, ဒီးပှၤလၢအမဲာ်အိးထီၣ်အသးစံးတၢ်,4  ပှၤလၢအနၢ်ဟူယွၤအကလုၢ်အကထါစံးတၢ်, လၢအထံၣ်တၢ်လၢညါခီဘၣ်ဃးဒီးတၢ်သ့တၢ်လၢာ်, လီၤဃံၤဘၣ်ဆၣ်အမဲာ်အိးထီၣ်အသးလီၤ.5  နဒဲတဖၣ်ဂ့ၤဆံးဒိၣ်လဲၣ်, ယၤကိာ်ဧၢ, နအိၣ်နဆိးအလီၢ်တဖၣ်, အံၣ်စရ့လးဧၢ,6  သလၣ်ထီၣ်အသးဒ်တၢ်ပျီပူၤအသိး, ဒ်တၤသၣ်အလီၢ်လၢထံမိၢ်ပှၢ်အနံၤအသိး, ဒ်သ့ၣ်ကၠီၣ်လၢယွၤသူၣ်ဝဲအသိး,
         ဒ်သ့ၣ်ဆှိအ့ရ့းလၢထံနံၤအသိးန့ၣ်လီၤ.7  ကလူလီၤထံလၢအထံစဲၤပူၤ, ဒီးအချံအသၣ်ကအိၣ်လၢထံအါအကျါ, ဒီးအစီၤပၤကထီၣ်ထီန့ၢ်စီၤအၤကး, ဒီးအဘီအမုၢ်ကဘၣ်တၢ်ပာ်ထီၣ်ထီအီၤလီၤ.8  ယွၤဒုးဟးထီၣ်ကွံာ်အီၤလၢအဲၤကူပတူး, အိၣ်ဒီးအဂံၢ်အဘါဒ်တၤဖးအသိး, ကအီၣ်ထီၣ်ကွံာ်အဒုၣ်အဒါပှၤကလုာ်တဖၣ်န့ၣ်,
         ဒီးမၤကၢ်အဃံ, ဒီးခးဖျိအီၤလၢအပျၢ်လီၤ.9  ကိာ်လီၤဝဲ, မံလီၤဝဲဒ်ခ့ယုၢ်အဒူအသိး, ဒီးဒ်ခ့ယုၢ်မိၢ်အသိးမ့ၢ်မတၤကထိၣ်ဂဲၤအီၤလဲၣ်. ပှၤလၢအဆိၣ်ဂ့ၤနၤန့ၣ်မ်အဘၣ်တၢ်ဆိၣ်ဂ့ၤတက့ၢ်.
         ဒီးပှၤလၢအဆိၣ်အၢနၤန့ၣ်, မ်အဘၣ်တၢ်ဆိၣ်အၢတ က့ၢ်.10  ဒီးစီၤဘၤလးအသးထီၣ်ကဲၤထီၣ်ဘၣ်စီၤဘံးလၣ်, ဒီး ဒဲလိာ်အစုညါသးလီၤ. ဒီးစီၤဘၤလးစံးဘၣ်စီၤဘံးလၣ်,
         ယကိးန့ၢ်နၤဒ်သိးနကဆိၣ်အၢယဒုၣ်ယဒါလီၤ, ဒီးကွၢ် ကွၢ်, နဆိၣ်ဂ့ၤလံအီၤသပှၢ်တၢၢ်သၢဘျီညါအံၤလံ.
         11  ဒီး ခဲကနံၣ်အံၤဃ့ၢ်ဆူနလီၢ်တက့ၢ်. ယစံးလၢယကပာ် တၢ်လၤကပီၤဒိၣ်လၢနလိၤလီၤ. ဒီးကွၢ်ကွၢ်,
         ယွၤတြီ နန့ၢ်ဘၣ်တၢ်လၤကပီၤလီၤ.12  ဒီးစီၤဘံးလၣ်စံးဘၣ်စီၤဘၤလး, ယစံးဘၣ်တ့ၢ်နက လူးလၢနမၢလီၤဆူယအိၣ်တဖၣ်န့ၣ်,
         13  စီၤဘၤလးမ့ၢ် ဟ့ၣ်လီၤယၤလၢအဟံၣ်ပှဲၤဒီး ကျိၣ်ဧိၤစ့ဧိၤဒီးထူဧိၤလွဲ ဧိၤဒီး, ယခီဂာ်ယွၤအထးခိၣ်ဒ်သိးယကမၤတၢ်ဂ့ၤမ့ၢ်ဂ့ၤ,
         တၢ်အၢမ့ၢ်ဂ့ၤ, လၢယသးဒၣ်ယဲတသ့ဘၣ်. တၢ်လၢ ယွၤကတိၤယကကတိၤ, ယစံးတ့ၢ်, တမ့ၢ်ဘၣ်ဧါ.
         14  ဒီး ခဲကနံၣ်အံၤကွၢ်ကွၢ်, ယလဲၤဆူယပှၤဂီၢ်မုၢ်လီၤ. ဟဲ, ယကဘိးဘၣ်သ့ၣ်ညါနၤလၢ တၢ်လၢပှၤဂီၢ်မုၢ်အံၤက
         မၤနပှၤဂီၢ်မုၢ်လၢမုၢ်နံၤအခံကတၢၢ်တဖၣ်န့ၣ်လီၤ.
         15  ဒီး ထုထီၣ်အတၢ်ကတိၤဒိ, ဒီးစံးဝဲဒၣ်, စီၤဘဧိၢ်အဖိခွါစီၤဘံးလၣ်စံးတၢ်, ဒီးပှၤလၢအမဲာ်အိးထီၣ်အသးစံးတၢ်,16  ပှၤလၢအနၢ်ဟူယွၤအကလုၢ်အကထါ, ဒီးသ့ၣ်ညါတၢ်သ့ၣ်ညါဘၣ်ဃးဒီး တၢ်ထီကတၢၢ်တ ဂၤစံးတၢ်, လၢအထံၣ်တၢ်လၢညါခီဘၣ်ဃးဒီး
         တၢ်သ့တၢ်လၢာ်, လီၤဃံၤဘၣ်ဆၣ်အမဲာ်အိးထီၣ်အသးတဂၤန့ၣ်စံးဝဲဒၣ်,17  ယထံၣ်ဘၣ်အီၤဘၣ်ဆၣ်, ခဲကနံၣ်အံၤတမ့ၢ်ဘၣ်, ယကွၢ်အီၤဘၣ်ဆၣ်, အိၣ်ဘူးတမ့ၢ်ဘၣ်, ဆၣ်တဖျၢၣ်ကထီၣ်ဘၣ်လၢယၤကိာ်အပူၤ,
         ဒီးစီၤပၤအနီၣ်ထိးတဘိကထီၣ်လၢအံၣ်စရ့လးဒီးကတီၢ်ဘၣ်မိၤအးအသနၢၣ်တဖၣ်, ဒီးမၤဟးဂီၤကယဲၢ်ပှၤတၢထီၣ်တၢလီၤဖိ,18  ဒီးအဒိၣ်ကကဲထီၣ်တၢ်န့ၢ်သါ, ဒီးစ့ဧၢ်ကကဲထီၣ်တၢ်န့ၢ်သါလၢအဒုၣ်အဒါအဂီၢ်, ဒီးအံၣ်စရ့လးကမၤနၢၤမၤဃၣ်တၢ်လီၤ.19  ပှၤလၢအကပၢတၢ်တဂၤကဟဲထီၣ်လၢယၤကိာ်, ဒီးကမၤဟးဂီၤပှၤလၢအအိၣ်လီၤတဲာ်လၢ ခူဧိၤဝ့ၢ်ဧိၤအ ပူၤလီၤ.20  ဒီးကွၢ်ဝဲလၢဧမၤလ့း, ဒီးထုထီၣ်အတၢ်ကတိၤဒိ, ဒီး စံးဝဲဒၣ်, ဧမၤလ့းမ့ၢ်ပှၤကလုာ်တဖၣ်အခိၣ်,
         ဘၣ်ဆၣ်ဒီးအကတၢၢ်န့ၣ် မ့ၢ်တၢ်ဟးဂီၤအထူအယိာ် လီၤ.21  ဒီးကွၢ်ဝဲလၢပှၤက့ၣ်ဖိ, ဒီးထုထီၣ်အတၢ်ကတိၤဒိ, ဒီး စံးဝဲဒၣ်, နအိၣ်နဆိးအလီၢ်အိၣ်ခၢၣ်တနၢၢ်,
         ဒီးနပာ်နသွံလၢလၢၢ်ပူၤ,22  ဘၣ်ဆၣ်ဒီးတၢ်ကအီၣ်ကွံာ်ယၤကံၣ်, တုၤလီၤလၢအၤရှူၢ်ကမၢကဲကုၢ်နၤလီၤ.23  ဒီးထုထီၣ်အတၢ်ကတိၤဒိ, ဒီးစံးဝဲဒၣ်, အၣ်လါ, တုၤယွၤကမၤတၢ်န့ၣ်ဒီး, မ့ၢ်မတၤကမူတဂၤလဲၣ်.24  ဒီးကဘီတဖၣ်ကဟဲလၢကံတံၣ်အဃၢၤ, ဒီးကမၤနးမၤဖှီၣ်အၤရှူၢ်, ဒီးကမၤနးမၤဖှီၣ်ဧၤဘ့ၢ်, ဒီး အဝဲဒၣ်ကတုၤလၢတၢ်ဟးဂီၤအထူအယိာ်စ့ၢ်ကီးလီၤ.25  ဒီးစီၤဘံးလၣ်ဂဲၤဆၢထၢၣ်, ဒီးလဲၤတၢ်, ဒီးက့ၤက့ၤ ဆူအလီၢ်, ဒီးစီၤဘၤလးပိာ်အကျဲစ့ၢ်ကီးလီၤ.

၂၅251  ဒီးအံၣ်စရ့လးအိၣ်ဝဲဆိးဝဲလၢၡံးထံၣ်အပူၤ, ဒီးပှၤဂီၢ် မုၢ်မၤကမၣ်မုၣ်ကမၣ်ခွါဒီးမိၤအးအဖိမုၣ်တဖၣ်လီၤ.2  ဒီးအဝဲသ့ၣ်ကိးန့ၢ် ပှၤဂီၢ်မုၢ်ဆူအကစၢ်တဖၣ်အတၢ် လုၢ်, ဒီးပှၤဂီၢ်မုၢ်အီၣ်တၢ်, ဒီးဘါထီၣ်အကစၢ်တဖၣ်
         လီၤ.
         3  ဒီးအံၣ်စရ့လးမၤစဲဘူးလိာ်အသးဒီး ဘဧၤလးပဧိၢ်လီၤ. ဒီးယွၤအသးထီၣ်ကဲၤထီၣ်ဘၣ်အံၣ်စရ့လးလီၤ.―4  ဒီးယွၤစံးဘၣ်စီၤမိၤရှ့, ဟံးန့ၢ်ပှၤဂီၢ်မုၢ်အခိၣ်ခဲလၢာ်ဒီး စၢၣ်သံအီၤလၢယွၤအမဲာ်ညါ, လၢမုၢ်အမဲာ်ညါတက့ၢ်.
         ဒီးယွၤအသးထီၣ်ဆူၣ်ကဃၣ်ကွံာ် အသးလၢအံၣ်စရ့ လးအအိၣ်လီၤ.5  ဒီးစီၤမိၤရှ့စံးဘၣ်အံၣ်စရ့လး အပှၤစံၣ်ညီၣ်ကွီၢ်တ ဖၣ်, မၤသံတဂၤအပှၤဒၣ်ဝဲ, တဂၤအပှၤဒၣ်ဝဲလၢအစဲ
         ဘူးလိာ်အသးဒီးဘဧၤလးပဧိၢ်န့ၣ်တက့ၢ်.6  ဒီးကွၢ်ကွၢ်, ပှၤအံၣ်စရ့လးဖိတဂၤဟဲစိာ်ပှၤမံးဒယၣ် မုၣ်တဂၤဆူအဒီပုၢ်ဝဲၢ်အအိၣ်လၢစီၤမိၤရှ့အမဲာ်ညါ,
         ဒီး လၢပှၤအံၣ်စရ့လးဖိအတၢ်အိၣ်ဖှိၣ်ခဲလၢာ်အမဲာ်ညါ, ဖဲ အဟီၣ်ဝဲလၢ တၢ်အိၣ်ဖှိၣ်အဒဲအကျဲစၢၤ
         အဖၢမုၢ်န့ၣ် လီၤ.
         7  ဒီးပှၤလုၢ်တၢ်အဒိၣ်စီၤအၤဟရိၣ်အဖိခွါ, စီၤအ လၤဧစၢ်အဖိခွါ, စီၤပံၤနဃၣ်ထံၣ်ဘၣ်ဝဲ, ဒီးဂဲၤဆၢ
         ထၢၣ်လၢတၢ်အိၣ်ဖိှၣ်အကျါ, ဒီးဟံးန့ၢ်ဘီတဘ့ၣ်လၢ အစုပူၤ,
         8  ဒီးလဲၤပိာ်ပှၤအံၣ်စရ့လးဖိတဂၤအခံဆူအလီၢ် မံပူၤ, ဒီးဆဲးဖျိပှၤခံဂၤ, ပှၤအံၣ်စရ့လးဖိတဂၤ,
         ဒီးပိာ်မုၣ် တဂၤလၢအဟၢဖၢလီၤ. ဒီးတၢ်သံသတြိာ်အိၣ်ကတီၢ်ဝဲ လၢပှၤအံၣ်စရ့လးဖိအကျါလီၤ.
         9  ဟ ဒီးပှၤလၢအသံလၢ တၢ်သံသတြိာ်န့ၣ်မ့ၢ်ပှၤခံကလးလွံၢ်ကထိလီၤ. ဒီးယွၤကတိၤတၢ်ဒီးစီၤမိၤရှ့,
         ဒီးစံးဝဲဒၣ်,
         10  ပှၤလုၢ် တၢ်အဒိၣ်စီၤအၤဟရိၣ်အဖိခွါ, စီၤအလၤဧစၢ်အဖိခွါ စီၤပံၤနဃၣ်တဂၤန့ၣ်မ့ၢ်အသးဆူၣ်လၢယဂီၢ်လၢ
         အဝဲ သ့ၣ်အကျါဒီး, ဒုးဃၣ်ကွံာ်ယသးထီၣ်လၢပှၤအံၣ်စရ့ လးဖိအအိၣ်သတးဒီး, ယတမၤလၢာ်ဘၣ်ပှၤအံၣ်စရ့
         လးဖိလၢယသးက့ၣ်ဘၣ်လီၤ.
         12  မၤသးဒ်န့ၣ်ဒီးစံး, ကွၢ် ကွၢ်, ယဟ့ၣ်လီၤအီၤလၢ ယတၢ်အၢၣ်လီၤအီလီၤဘၣ် ဃးဒီးတၢ်မၤဃူမၤဖိးလီၤ.
         13  ဒီးကန့ၢ်ဘၣ်ဝဲ, ဒီးအချံ အသၣ်လၢအလီၢ်ခံန့ၣ်, တၢ်အၢၣ်လီၤအီလီၤဘၣ်ဃးဒီး ပှၤလုၢ်တၢ်အဒိၣ်လီၤစိၤလီၤထီလီၤ.
         အဂ့ၢ်ဒ်အံၤ, အ သးဆူၣ်လၢယွၤအဂီၢ်, ဒီးမၤတၢ်ပူၤဖျဲးလၢပှၤအံၣ်စရ့ လးဖိအဂီၢ်လီၤ.14  ဒီးပှၤအံၣ်စရ့လးဖိလၢအဘၣ်တၢ်မၤသံအီၤ, လၢအ ဘၣ်တၢ်မၤသံဃုာ်အီၤဒီးပှၤမံးဒယၣ်မုၣ်တဂၤန့ၣ်အမံၤ
         မ့ၢ်စီၤစံၣ်ရံၤလၢပှၤစူၤမ့ၤအိၣ်အကျါ ပှၤအပၢ်အဟံၣ်အ ပဒိၣ်စီၤစၤလူအဖိခွါလီၤ.15  ဒီးပှၤမံးဒယၣ်မုၣ် လၢအဘၣ်တၢ်မၤသံအီၤတဂၤန့ၣ် အမံၤမ့ၢ်နီၢ်ကးစဘံၤ, စီၤစူၢ်အဖိမုၣ်လီၤ.
         အဝဲဒၣ်မ့ၢ် ပှၤဂီၢ်မုၢ်အခိၣ်, ပှၤအပၢ်အဟံၣ်အခိၣ်လၢ မံးဒယၣ် အပူၤလီၤ. ဒီးယွၤကတိၤတၢ်ဒီး
         စီၤမိၤရှ့ဒီးစံးဘၣ်အီၤ,
         16  မၤ ကိၢ်မၤဂီၤပှၤမံးဒယၣ်ဖိ, ဒီးကျီကွံာ်အီၤတက့ၢ်.
         18  အဂ့ၢ် ဒ်အံၤ, အဝဲသ့ၣ်တဖၣ်မၤကိၢ်မၤဂီၤသုလၢအမၤအၢတၢ် လၢအကလံာ်သုလၢတၢ်ဘၣ်ဃးဒီးပဧိၢ်, ဒီးတၢ်ဘၣ်
         ဃးဒီးမံးဒယၣ်မုၣ် အပဒိၣ်အဖိမုၣ်နီၢ်ကးစဘံၤ, အဒီ ပုၢ်ဝဲၢ်မုၣ်, လၢအဘၣ်တၢ်မၤသံအီၤလၢတၢ်သံသတြိာ်
         အမုၢ်နံၤလၢပဧိၢ်အဃိလီၤ.

၂၆261  ဒီးလၢတၢ်သံသတြိာ်အလီၢ်ခံန့ၣ် တၢ်မၤအသးလၢ ယွၤကတိၤတၢ်ဒီးစီၤမိၤရှ့, ဒီးပှၤလုၢ်တၢ်အဒိၣ်စီၤအၤဟ
         ရိၣ်အဖိခွါစီၤအလၤဧစၢ်, ဒီးစံးဝဲဒၣ်,
         2  ဂံၢ်ပှၤအံၣ်စရ့ လးဖိအတၢ်အိၣ်ဖှိၣ်ခဲလၢာ်လၢအသးပှၢ် အနံၣ်ခံဆံဒီး အါန့ၢ်အန့ၣ်, ဒ်အပၢ်အဟံၣ်အသိးန့ၣ်,
         ကယဲၢ်ပှၤလဲၤ ဒုးသုးတၢ်သ့လၢအံၣ်စရ့လးအပူၤန့ၣ်တက့ၢ်.3  ဒီးစီၤမိၤရှ့, ဒီးပှၤလုၢ်တၢ်အဒိၣ် စီၤအလၤဧစၢ်ကတိၤ တၢ်ဒီးအီၤလၢမိၤအးအပျီပူၤလၢယၢ်ဒ့ၣ်အနံၤ,
         သဃီၤ ဒီးယရံၤဃိ, ဒီးစံးဝဲဒၣ်
         4  ဂံၢ်ပှၤလၢအသးပှၢ်အနံၣ်ခံ ဆံဒီးဆူအဖီခိၣ်, ဒ်ယွၤမၤလိာ်စီၤမိၤရှ့, ဒီးပှၤအံၣ်စရ့ လးဖိလၢအဟးထီၣ်ကွံာ်လၢ
         ကီၢ်အဲၤကူပတူးအပူၤအ သိးန့ၣ်တက့ၢ်.5  စီၤရူၤဘ့ၣ်, အံၣ်စရ့လးအဖိခွါဝဲၢ်ကိအံၤ, စီၤရူၤဘ့ၣ် အဖိခွါမ့ၢ်စီၤဃနိာ်, ပှၤဃနိာ်ဖိတဒူၣ်,
         လၢစီၤပးလူန့ၣ် ပှၤပးလူဖိတဒူၣ်,
         6  လၢစီၤဃ့းစရိၣ်န့ၣ်ပှၤဃ့းစရိၣ်ဖိတ ဒူၣ်, လၢစီၤကၢ်မံၤန့ၣ်ပှၤကၢ်မံၤဖိတဒူၣ်လီၤ.
         7  အန့ၣ် မ့ၢ်ပှၤရူၤဘ့ၣ်ဖိအဒူၣ်တဖၣ်, ဒီးပှၤလၢအဘၣ်တၢ်ဂံၢ် အီၤလၢအကျါန့ၣ်မ့ၢ် ပှၤလွံၢ်ကလးဒီးသၢကထိဒီးနွံက
         ယၤဒီးသၢဆံလီၤ. ဒီးစီၤပးလူအဖိခွါမ့ၢ်စီၤအလံအာ်,
         8  ဒီးစီၤအလံအာ် အဖိခွါန့ၣ်မ့ၢ်စီၤနမူၤအ့လး, ဒီးစီၤဒၤသၣ်, ဒီးစီၤအဘံ ရၣ်လီၤ. အဝဲန့ၣ်မ့ၢ်စီၤဒၤသၣ်,
         ဒီးစီၤအဘံရၣ်လၢအမံၤ ဟူထီၣ်လၢတၢ်အိၣ်ဖှိၣ်အကျါ, လၢအဂ့ၢ်လိာ်ထီဒါစီၤ မိၤရှ့ဒီးစီၤအၤဟရိၣ်,
         လၢစီၤကိၤရး အတၢ်အိၣ်ဖှိၣ်အ ကျါ, အဆၢအကတီၢ်ဖဲအဂ့ၢ်လိာ်ထီဒါယွၤလီၤ.
         10  ဒီး တုၤတၢ်အိၣ်ဖှိၣ်တဖုန့ၣ်သံ, ဖဲမ့ၣ်အူအီၣ်ကွံာ်ပှၤခံက ယၤဒီးယဲၢ်ဆံဒီး, ဟီၣ်ခိၣ်အဲးထီၣ်အထးခိၣ်,
         ဒီးယူၢ် လီၤကွံာ်အီၤဒီးစီၤကိၤရး, ဒီးကဲထီၣ်ဝဲလၢတၢ်အပနီၣ် လီၤ.
         11  ဘၣ်ဆၣ်ဒီးစီၤကိးရးအဖိတသံဘၣ်ဝဲဘၣ်.12  စီၤစူၤမ့းအိၣ်အဖိခွါဒ်အဒူၣ်တဖၣ်အသိးန့ၣ်, လၢစီၤ နမူၤအ့လးန့ၣ်ပှၤနမူၤအ့လးဖိတဒူၣ်, လၢစီၤယၤမံၣ်န့ၣ်
         ပှၤယၤမံၣ်ဖိတဒူၣ်, လၢစီၤယၤကံၣ်န့ၣ်ပှၤယၤကံၣ်ဖိတ ဒူၣ်,
         13  လၢစီၤစ့ရၤန့ၣ်ပှၤစ့ရၤဖိတဒူၣ်, လၢစီၤၡၤအူလး န့ၣ်ပှၤၡၤအူလးဖိတဒူၣ်လီၤ.
         14  အန့ၣ်မ့ၢ်ပှၤစူၤမ့းအိၣ်ဖိ အဒူၣ်တဖၣ်, ပှၤခံကလးဒီးခံကထိဒီးခံကယၤလီၤ.15  စီၤကးအဖိခွါ ဒ်အဒူၣ်တဖၣ်အသိးန့ၣ်လၢစီၤစဖိၣ်န့ၣ် ပှၤစဖိၣ်ဖိတဒူၣ်, လၢစီၤဃးကံၤန့ၣ်ပှၤဃးကံၤဖိတဒူၣ်,
         လၢစီၤရှူနံၤန့ၣ်ပှၤရှူနံၤဖိတဒူၣ်
         16  လၢစီၤအီးစနံၤန့ၣ်ပှၤ အီးစနံၤဖိတဒူၣ်, လၢစီၤဧ့ရံၤန့ၣ်ပှၤဧ့ရံၤဖိတဒူၣ်,
         17  လၢ စီၤအရိးန့ၣ်ပှၤအရိးဖိတဒူၣ်, လၢစီၤအၤအ့ၤလံန့ၣ်ပှၤ အၤအ့ၤလံဖိတဒူၣ်လီၤ.
         18  အန့ၣ်မ့ၢ်စီၤကးအဖိခွါအဒူၣ် တဖၣ်, ဒ်ပှၤလၢအဘၣ်တၢ်ဂံၢ်အီၤအသိးန့ၣ်, ပှၤလွံၢ် ကလးဒီးယဲၢ်ကယၤလီၤ.19  စီၤယူဒၤအဖိခွါန့ၣ်မ့ၢ်စီၤအ့ၢ်, ဒီးစီၤအိၤနၣ်န့ၣ်လီၤ. ဒီးစီၤအ့ၢ်ဒီးစီၤအိၤနၣ်န့ၣ် သံဝဲလၢကီၢ်ကနၤဧၣ်အပူၤ
         လီၤ.
         20  ဒီးစီၤယူဒၤအဖိခွါတဖၣ်ဒ်အဒူၣ်တဖၣ်အသိးန့ၣ် မ့ၢ်, လၢစီၤရှ့လၤန့ၣ်ပှၤရှ့လၤဖိတဒူၣ်, လၢစီၤဖ့ၤရ့းန့ၣ်
         ပှၤဖ့ၤရ့းဖိတဒူၣ်, လၢစီၤစ့ရၤန့ၣ်ပှၤစ့ရၤဖိတဒူၣ်,
         21  ဒီး စီၤဖ့ၤရ့းအဖိခွါတဖၣ်မ့ၢ်လၢစီၤဃ့စရိၣ်န့ၣ် ပှၤဃ့စရိၣ် ဖိတဒူၣ်, လၢစီၤဃမူန့ၣ်ပှၤဃမူဖိတဒူၣ်လီၤ.
         22  အန့ၣ် မ့ၢ်စီၤယူဒၤအဒူၣ်တဖၣ်, ဒ်ပှၤလၢအဘၣ်တၢ်ဂံၢ်အီၤအ သိးန့ၣ်, ပှၤနွံကလးဒီးဃုကထိဒီးယဲၢ်ကယၤလီၤ.23  စီၤယံးစၣ်ကၢ်အဖိခွါဒ်အဒူၣ်တဖၣ်အသိးန့ၣ်, လၢ စီၤတိၤလၤန့ၣ်ပှၤတိၤလၤဖိတဒူၣ်, လၢစီၤဖူၤဝၤန့ၣ်ပှၤ
         ဖူၤဝၤဖိတဒူၣ်,
         24  လၢစီၤယၤရှူာ်န့ၣ်ပှၤယၤရှူာ်ဖိတဒူၣ်, လၢစီၤၡံးမရိၣ်န့ၣ်ပှၤၡံးမရိၣ်ဖိတဒူၣ်လီၤ.
         25  အန့ၣ်မ့ၢ် စီၤယံးစၣ်ကၢ်အဒူၣ်တဖၣ်, ဒ်ပှၤလၢအဘၣ်တၢ်ဂံၢ်အီၤ အသိးန့ၣ်ပှၤဃုကလးဒီးလွံၢ်ကထိဒီးသၢကယၤလီၤ.26  စီၤစဘူလိၣ်အဖိခွါဒ်အဒူၣ်တဖၣ်အသိးန့ၣ်, လၢစီၤစ့ ရ့းန့ၣ်ပှၤစ့ရ့းဖိတဒူၣ်, လၢစီၤအ့လိၣ်န့ၣ်ပှၤအ့လိၣ်ဖိတ
         ဒူၣ်, လၢစီၤယၤလအ့လးန့ၣ် ပှၤယၤလအ့လးဖိတဒူၣ် လီၤ.
         27  အန့ၣ်မ့ၢ်ပှၤစဘူလိၣ်အဒူၣ်တဖၣ်, ဒ်ပှၤလၢအဘၣ် တၢ်ဂံၢ်အီၤအသိးန့ၣ်ပှၤဃုကလးဒီးယဲၢ်ကယၤလီၤ.28  စီၤယိၤသးအဖိခွါတဖၣ် ဒ်အဒူၣ်တဖၣ်အသိးန့ၣ်မ့ၢ် စီၤမနၤရှ့ၤ, ဒီးစီၤအ့ၤဖရဲၣ်လီၤ.29  စီၤမနၤရှ့ၤအဖိခွါတဖၣ်န့ၣ်, လၢစီၤမၤကံၢ်န့ၣ်ပှၤမၤ ကံၢ်ဖိတဒူၣ်, ဒီးစီၤမၤကံၢ်န့ၣ်ထီၣ်ဖိစီၤကံးလဧး,
         လၢစီၤ ကံးလဧးန့ၣ်ပှၤကံးလဧးဖိတဒူၣ်,
         30  အအံၤမ့ၢ်စီၤကံးလ ဧးအဖိခွါ, လၢစီၤအံစ့ၢ်န့ၣ်ပှၤအံစ့ၢ်ဖိတဒူၣ်, လၢစီၤဃ့လ့း န့ၣ်ပှၤဃ့လ့းဖိတဒူၣ်,
         31  ဒီးလၢစီၤအးစရံၤအ့လးန့ၣ်ပှၤ အးစရံၤအ့လးဖိတဒူၣ်, ဒီးလၢစီၤၡက့ၣ်န့ၣ်ပှၤၡက့ၣ်ဖိ တဒူၣ်,
         32  ဒီးလၢစီၤၡမံဒၤန့ၣ်ပှၤၡမံဒၤဖိတဒူၣ်, ဒီးလၢစီၤ ဃ့ဖ့ၢ်န့ၣ်ပှၤဃ့ဖ့ၢ်ဖိတဒူၣ်လီၤ.
         33  ဒီးစီၤဃ့ဖ့ၢ်အဖိခွါစီၤစ လၤဖဃးန့ၣ်အဖိခွါတအိၣ်ဘၣ်. မ့မ့ၢ်အဖိမုၣ်အိၣ်ဒီးစီၤ စလၤဖဃးအဖိမုၣ်အမံၤန့ၣ်မ့ၢ်နီၢ်မၤလၤ,
         ဒီးနီၢ်နိဧၤ, နီၢ် ဃၤကလၤ, နီၢ်မံးလကၤ, ဒီးနီၢ်တံးရစၢ်လီၤ.
         34  အန့ၣ်မ့ၢ် စီၤမနၤရှ့ၤအဒူၣ်တဖၣ်, ဒီးပှၤလၢအဘၣ်တၢ်ဂံၢ်အီၤလၢ အကျါန့ၣ်မ့ၢ်ပှၤယဲၢ်ကလးဒီးခံကထိဒီးနွံကယၤလီၤ.35  အအံၤမ့ၢ် စီၤအ့ဖရဲၣ်အဖိခွါ, ဒ်အဒူၣ်တဖၣ်အသိး န့ၣ်, လၢစီၤရှူၤသ့လၤန့ၣ်ပှၤရှူၤသ့လၤဖိတဒူၣ်,
         လၢစီၤဘ့ က့ၢ်န့ၣ်ပှၤဘ့က့ၢ်ဖိတဒူၣ်, လၢစီၤတၤဃၣ်န့ၣ်ပှၤတၤဃၣ် ဖိတဒူၣ်လီၤ.
         36  အအံၤမ့ၢ်စီၤရှူၤသ့လၤအဖိခွါ, လၢစီၤဧ့ရၣ် န့ၣ်ပှၤဧ့ရၣ်ဖိတဒူၣ်လီၤ.
         37  အန့ၣ်မ့ၢ် စီၤအ့ဖရဲၣ်အဖိခွါ အဒူၣ်တဖၣ်, ဒ်ပှၤလၢအဘၣ်တၢ်ဂံၢ်အီၤလၢအကျါအ သိးန့ၣ်, ပှၤသၢကလးဒီးခံကထိဒီးယဲၢ်ကယၤလီၤ.
         ပှၤတ ဖၣ်န့ၣ်မ့ၢ်စီၤယိၤသးအဖိခွါဒ်အဒူၣ်တဖၣ်အသိးန့ၣ်လီၤ.38  စီၤဘံၣ်ယၤမံၣ်အဖိခွါတဖၣ် ဒ်အဒူၣ်တဖၣ်အသိး န့ၣ်, လၢစီၤဘ့လၤန့ၣ်ပှၤဘ့လၤဖိတဒူၣ်, လၢစီၤအၤၡ
         ဘ့လးန့ၣ်ပှၤအၤၡဘ့လးဖိတဒူၣ်, လၢစီၤအဃံရၣ်န့ၣ် ပှၤအဃံရၣ်ဖိတဒူၣ်,
         39  လၢစီၤရှူဖၣ်န့ၣ်ပှၤရှူဖၣ်ဖိတဒူၣ်, လၢစီၤဃူဖၣ်န့ၣ်ပှၤဃူဖၣ်ဖိတဒူၣ်လီၤ.
         40  ဒီးစီၤဘ့လၤ အဖိခွါန့ၣ်မ့ၢ်စီၤအၤရး, ဒီးစီၤနၤဧမၣ်လီၤ. လၢစီၤအၤရး န့ၣ်ပှၤအၤရးဖိတဒူၣ်,
         လၢစီၤနၤဧမၣ်န့ၣ်ပှၤနၤဧမၣ်ဖိတ ဒူၣ်လီၤ.
         41  အန့ၣ်မ့ၢ်စီၤဘံၣ်ယၤမံၣ်အဖိခွါတဖၣ်, ဒ်အဒူၣ် တဖၣ်အသိးန့ၣ်, ဒီးပှၤလၢအဘၣ်တၢ်ဂံၢ်အီၤလၢအကျါ
         န့ၣ်မ့ၢ်ပှၤလွံၢ်ကလးဒီးယဲၢ်ကထိဒီးဃုကယၤလီၤ.42  အအံၤမ့ၢ်စီၤဒၣ်အဖိခွါဒ်အဒူၣ်တဖၣ်အသိးန့ၣ်, လၢ စီၤရှူဃၣ်န့ၣ်ပှၤရှူဃၣ်ဖိတဒူၣ်လီၤ. အန့ၣ်မ့ၢ်စီၤဒၣ်အ
         ဒူၣ်, ဒ်အဒူၣ်တဖၣ်အသိးန့ၣ်လီၤ.
         43  ပှၤရှူဃၣ်ဖိအဒူၣ် တဖၣ်ခဲလၢာ်, ဒ်ပှၤလၢအဘၣ်တၢ်ဂံၢ်အီၤအသိးန့ၣ်, မ့ၢ်ပှၤဃုကလးဒီးလွံၢ်ကထိဒီးလွံၢ်ကယၤလီၤ.44  စီၤအၤရှ့ၢ်အဖိခွါတဖၣ်ဒ်အဒူၣ်တဖၣ်အသိးန့ၣ်, လၢ စီၤယံးမနၤန့ၣ်ပှၤယံးမနၤဖိတဒူၣ်, လၢစီၤယံးၡဝံၤန့ၣ်
         ပှၤယံးၡဝံၤဖိတဒူၣ်, လၢစီၤဘရံဧၤန့ၣ်ပှၤဘရံဧၤဖိတ ဒူၣ်လီၤ.
         45  လၢစီၤဘရံဧၤအဖိခွါန့ၣ်, လၢစီၤဃ့ဘ့ၢ်န့ၣ် ပှၤဃ့ဘ့ၢ်ဖိတဒူၣ်, လၢစီၤမးလကံၤအ့လးန့ၣ်ပှၤမးလ
         ကံၤအ့လးဖိတဒူၣ်လီၤ.
         46  ဒီးစီၤအၤရှ့ၢ်အဖိမုၣ်အမံၤမ့ၢ် နီၢ်စၤရါလီၤ.
         47  အန့ၣ်မ့ၢ်စီၤအၤရှ့ၢ်အဖိခွါအဒူၣ်တဖၣ်, ဒ်ပှၤလၢအဘၣ်တၢ်ဂံၢ်အီၤအသိးန့ၣ်, မ့ၢ်ပှၤယဲၢ်ကလး
         ဒီးသၢကထိဒီးလွံၢ်ကယၤလီၤ.48  စီၤနးသၤလံအဖိခွါ ဒ်အဒူၣ်တဖၣ်အသိးန့ၣ်, လၢစီၤ ယၤစအ့လးန့ၣ် ပှၤယၤစအ့လးဖိတဒူၣ်, လၢစီၤကူနံၤ
         န့ၣ်ပှၤကူနံၤဖိတဒူၣ်,
         49  လၢစီၤယ့စ့ၢ်န့ၣ် ပှၤယ့စ့ၢ်ဖိတ ဒူၣ်, လၢစီၤၡံးလ့ၣ်န့ၣ်ပှၤၡံးလ့ၣ်ဖိတဒူၣ်လီၤ.
         50  အန့ၣ် မ့ၢ်စီၤနးသၤလံအဒူၣ်တဖၣ်, ဒ်အဒူၣ်တဖၣ်အသိးန့ၣ်, ဒီးပှၤလၢအဘၣ်တၢ်ဂံၢ်အီၤ မ့ၢ်ပှၤလွံၢ်ကလးဒီးယဲၢ်က
         ထိဒီးလွံၢ်ကယၤလီၤ.51  ပှၤလၢအဘၣ်တၢ်ဂံၢ်အီၤလၢ ပှၤအံၣ်စရ့လးဖိအကျါ န့ၣ်မ့ၢ်ပှၤဃုကလီၤဒီးတကထိဒီးနွံကယၤဒီးသၢဆံလီၤ.
         ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         52  ကီၢ်တ ဘ့ၣ်န့ၣ်ကဘၣ်တၢ်နီၤဖးအီၤလၢ ပှၤတဖၣ်န့ၣ်အတၢ်န့ၢ် သါအဂီၢ်, ဒ်အမံၤအတၢ်ဂံၢ်အသိးန့ၣ်လီၤ.
         54  လၢပှၤအါ ဂၤန့ၣ်နဘၣ်ဟ့ၣ်တၢ်န့ၢ်သါလၢအအါတက့ၢ်, ဒီးလၢ ပှၤစှၤဂၤန့ၣ် နဘၣ်ဟ့ၣ်တၢ်န့ၢ်သါလၢအဆံးတက့ၢ်လီၤ.
         ဒ်ပှၤဘၣ်တၢ်ဂံၢ်အီၤတဖၣ် အတၢ်ဂံၢ်အသိးန့ၣ်, ပှၤက ဘၣ်တၢ်ဟ့ၣ်အီၤလၢအတၢ်န့ၢ်သါစုာ်စုာ်ဒ်န့ၣ်သိးလီၤ.55  ဘၣ်ဆၣ်ဒီးကီၢ်န့ၣ် ကဘၣ်တၢ်နီၤဖးလီၤအီၤလၢဖး တၢ်လီၤ. ဒ်အပၢ်အဒူၣ်တဖၣ်အမံၤအသိးန့ၣ်ဘၣ်န့ၢ်သါ
         တၢ်လီၤ.
         56  ဒ်တၢ်ဖးတၢ်အသိးနၣ်အတၢ်န့ၢ်သါကဘၣ် တၢ်နီၤဖးလၢအါဂၤအဆၢ, ဒီးလၢစှၤဂၤအဆၢလီၤ.57  ဒီးအအံၤမ့ၢ်ပှၤလၢအဘၣ်တၢ်ဂံၢ်အီၤလၢ ပှၤလ့ၤဝံဖိ အကျါ, ဒ်အဒူၣ်တဖၣ်အသိးန့ၣ်, လၢစီၤက့ရၡိၣ်န့ၣ်
         ပှၤက့ရၡိၣ်ဖိတဒူၣ်, လၢစီၤကဃးန့ၣ်ပှၤကဃးဖိတဒူၣ်, လၢစီၤမရၤရံၤန့ၣ်ပှၤမရၤရံၤဖိတဒူၣ်လီၤ.
         58  အအံၤမ့ၢ်ပှၤ လ့ၤဝံဖိအဒူၣ်တဖၣ်, ပှၤလံးဘနၤဖိတဒူၣ်, ပှၤဃ့ဘြိၣ် ဖိတဒူၣ်, ပှၤမးဃလံဖိတဒူၣ်,
         ပှၤမူၡံၤဖိတဒူၣ်, ပှၤ ကိးရးဖိတဒူၣ်လီၤ.59  ဒီးစီၤကဃးန့ၣ်ထီၣ်ဖိစီၤဧၤမရၣ်လီၤ. ဒီးစီၤဧၤမရၣ် အမါအမံၤမ့ၢ်နီၢ်ယိကဘ့ၣ်, စီၤလ့ၤဝံအဖိမုၣ်လၢတၢ်
         ဆံးစၢ်န့ၢ်စီၤလ့ၤဝံအဂီၢ်လၢအဲၤကူပတူးအပူၤလီၤ. ဒီး လၢစီၤဧၤမရၣ်အဂီၢ်န့ၣ်ဆံးစၢ်န့ၢ်ဝဲလၢ
         စီၤအၤဟရိၣ်, ဒီးစီၤမိၤရှ့, ဒီးအဒီပုၢ်ဝဲၢ်မုၣ်နီၢ်မံးရယၣ်လီၤ.
         60  ဒီးလၢစီၤအၤဟရိၣ်အီၢ်န့ၣ်အိၣ်ဖျဲၣ်ဝဲလၢ စီၤနၤဒး, ဒီးစီၤအဘံဟူၤ, ဒီးစီၤအလၤဧစၢ်, ဒီးစီၤအံသမၢ်လီၤ.―61  ဒီးစီၤနၤဒး, ဒီးစီၤအဘံဟူၤတုၤအလုၢ်မ့ၣ်အူလီၤဆီဒၣ် တၢ်လၢယွၤအမဲာ်ညါဒီး, သံဝဲလီၤ.62  ဒီးပှၤလၢအဘၣ်တၢ်ဂံၢ်အီၤလၢအကျါန့ၣ် မ့ၢ်ပှၤခံက လးသၢကထိလီၤ. ပှၤခဲလၢာ်န့ၣ်မ့ၢ်ပှၤပိာ်ခွါလၢအသး
         ပှၢ်တလါဒီးအါန့ၢ်အန့ၣ်လီၤ. အဂ့ၢ်ဒ်အံၤ, တဘၣ်တၢ် ဂံၢ်အီၤလၢပှၤအံၣ်စရ့လးဖိအကျါဘၣ်. အဂ့ၢ်ဒ်အံၤ,
         တၢ် တဟ့ၣ်လီၤဘၣ်အီၤလၢ တၢ်န့ၢ်သါလၢပှၤအံၣ်စရ့လး ဖိအကျါနီတမံၤဘၣ်.63  ပှၤတဖၣ်န့ၣ် မ့ၢ်ပှၤလၢအဘၣ်တၢ်ဂံၢ်အီၤလၢစီၤမိၤရှ့, ဒီးပှၤလုၢ်တၢ်အဒိၣ်စီၤအလၤဧစၢ်, လၢအဂံၢ်ပှၤအံၣ်စရ့
         လးဖိလၢမိၤအးအတၢ်ပျီပူၤ လၢထံကျိယၢ်ဒ့ၣ်အနံၤသ ဃီၤဒီးယရံၤဃိလီၤ.64  ဘၣ်ဆၣ်ဒီးလၢပှၤလၢစီၤမိၤရှ့, ဒီးပှၤလုၢ်တၢ်အဒိၣ် စီၤအၤဟရိၣ်ဂံၢ်ဝဲအကျါန့ၣ် ပှၤလၢအဂံၢ်ဝဲလၢပှၤအံၣ်
         စရ့လးဖိအကျါ ဖဲပှၢ်မုၢ်ကနၢစံၤနါန့ၣ်တအိၣ်ဘၣ်နီတ ဂၤဘၣ်.65  အဂ့ၢ်ဒ်အံၤ, ယွၤစံးတ့ၢ်တၢ်လၢအဂ့ၢ်န့ၣ်, ကသံသ ပှၢ်တၢၢ်လၢပှၢ်မုၢ်ကနၢလီၤ. ဒီးတအိၣ်လီၤတဲာ်ဘၣ်နီ
         တဂၤဘၣ်. အိၣ်လီၤတဲာ်ထဲ စီၤယဖူန့ၤအဖိခွါစီၤကၤ လ့း, ဒီးစီၤနိၣ်အဖိခွါစီၤယိၤရှူလီၤ.

၂၇271  ဒီးစီၤမနၤရှ့ၤအဖိခွါ, စီၤမၤကံၢ်အဖိခွါ, စီၤကံးလဧး အဖိခွါ, စီၤဃ့ဖ့ၢ်အဖိခွါ, စီၤစလၤဖဃးအဖိမုၣ်တဖၣ်
         အိၣ်လၢစီၤယိၤသးအဖိခွါစီၤမနၤရှ့ၤအဒူၣ်တဖၣ်အကျါ န့ၣ်, ဟဲဃီၤဝဲလီၤ. အအံၤမ့ၢ်အဖိမုၣ်အမံၤတဖၣ်,
         နီၢ်မၤ လၤ, နီၢ်နိဧၤ, ဒီးနီၢ်ဃၤကလၤ, ဒီးနီၢ်မံးလကၤ, ဒီးနီၢ် တံးရစၢ်လီၤ.
         2  ဒီးဆၢထၢၣ်ဝဲလၢစီၤမိၤရှ့အမဲာ်ညါ, ဒီး လၢပှၤလုၢ်တၢ်အဒိၣ်စီၤအလၤဧစၢ်အမဲာ်ညါ, ဒီးလၢပ ဒိၣ်တဖၣ်,
         ဒီးတၢ်အိၣ်ဖှိၣ်ခဲလၢာ်အမဲာ်ညါဖဲတၢ်အိၣ် ဖှိၣ်အဒဲအကျဲစၢၤန့ၣ်ဒီးစံးဝဲဒၣ်,
         3  ပပၢ်သံဝဲလၢပှၢ်မုၢ်က နၢ, ဒီးတအိၣ်ဘၣ်လၢပှၤလၢအအိၣ်ဖှိၣ်ရိဖှိၣ်ထီဒါယွၤ အကျါ, လၢစီၤကိၤရးအတၢ်အိၣ်ဖှိၣ်အပူၤဘၣ်.
         မ့ၢ်အသံ ဝဲလၢအတၢ်ဒဲးဘးဒၣ်ဝဲအပူၤ, ဒီးအဖိခွါတအိၣ်ဘၣ်.―4  မ့ၢ်ပပၢ်အဖိခွါတအိၣ်ဘၣ်ဒီး, အမံၤကဘၣ်တၢ်တြူာ် ကွံာ်အီၤလၢအပှၤဒူၣ်ဖိအကျါန့ၣ် မ့ၢ်အဘၣ်မနုၤလဲၣ်.
         ဟ့ၣ်လီၤပှၤလၢတၢ်န့ၢ်သါလၢပဒီပုၢ်ဝဲၢ်အကျါန့ၣ်တက့ၢ်.
         5  ဒီးစီၤမိၤရှ့ ဟဲစိာ်အဝဲသ့ၣ်အမူးဆူ ယွၤအမဲာ်ညါလီၤ.
         6  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― စီၤစလၤဖဃးအဖိမုၣ်တဖၣ်န့ၣ် ကတိၤတၢ်န့ၣ်မ့ၢ်အ
         တီလီၤ. နဘၣ်ဟ့ၣ်လီၤအီၤလၢတၢ်န့ၢ်သါလၢအပၢ်အ ဒီပုၢ်ဝဲၢ်အကျါန့ၣ်သပှၢ်တၢၢ်, ဒီးနဘၣ်ဒုးန့ၢ်ဘၣ်အီၤ
         လၢအပၢ်အတၢ်န့ၢ်သါန့ၣ်လီၤ.
         8  ဒီးနဘၣ်ကတိၤတၢ် ဒီးပှၤအံၣ်စရ့လးဖိ, ဒီးစံး, ပှၤမ့ၢ်သံဒီးအဖိခွါမ့ၢ်တအိၣ် ဘၣ်ဒီး, သုဘၣ်ဒုးန့ၢ်ဘၣ်အတၢ်န့ၢ်သါလၢအဖိမုၣ်လီၤ.―9  ဒီးအဖိမုၣ်မ့ၢ်တအိၣ်ဘၣ်ဒီး, သုဘၣ်ဟ့ၣ်လီၤအတၢ်န့ၢ် သါန့ၣ်လၢအဒီပုၢ်ဝဲၢ်လီၤ.
         10  ဒီးအဒီပုၢ်ဝဲၢ်မ့ၢ်တအိၣ်ဘၣ် ဒီး, သုဘၣ်ဟ့ၣ်လီၤအတၢ်န့ၢ်သါန့ၣ်လၢအပၢ်အဒီပုၢ် ဝဲၢ်လီၤ.
         11  ဒီးအပၢ်အဒီပုၢ်ဝဲၢ်မ့ၢ်တအိၣ်ဘၣ်ဒီး, သု ဘၣ်ဟ့ၣ်လီၤအတၢ်န့ၢ်သါလၢ အဘူးအတံၢ်လၢအဘူး ကတၢၢ်လၢအပှၤဒူၣ်ဖိအကျါ,
         ဒီးကန့ၢ်ဘၣ်သါဝဲလီၤ. ဒီးအန့ၣ်ကကဲထီၣ် တၢ်စံၣ်ညီၣ်အလုၢ်အလၢ်လၢပှၤ အံၣ်စရ့လးဖိအဂီၢ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.12  ဒီးယွၤစံးဘၣ်စီၤမိၤရှ့, လဲၤထီၣ်ဘးကစၢၢ်ဧဘါရံၣ် န့ၣ်, ဒီးထံၣ်ဘၣ်ကီၢ်တဘ့ၣ်လၢယဟ့ၣ်လီၤပှၤအံၣ်စ
         ရ့လးဖိတက့ၢ်.
         13  ဒီးနထံၣ်ဘၣ်ဝံၤဒီး, နကဘၣ်ပာ်ဖှိၣ် ဒီးနပှၤဂီၢ်မုၢ်, ဒ်နဒီပုၢ်ဝဲၢ်စီၤအၤဟရိၣ်ဘၣ်တၢ်ပာ်ဖှိၣ်
         အီၤအသိးန့ၣ်လီၤ.
         14  အဂ့ၢ်ဒ်အံၤ, သုပူထီၣ်ယတၢ်မၤ လိာ်လၢပှၢ်မုၢ်ကနၢစံၣ်အပူၤလၢ တၢ်အိၣ်ဖှိၣ်အတၢ်တၢ ထီၣ်တၢလီၤအပူၤ,
         ဖဲသုဂ့ၤပာ်စီဆှံယၤအလီၢ်အိၣ်လၢ အမဲာ်ညါဖဲထံန့ၣ်လီၤ. အဝဲန့ၣ်မ့ၢ်မရံၤဘါအထံလၢကၤ ဒ့ၣ်အပူၤလၢပှၢ်မုၢ်ကနၢစံၣ်န့ၣ်လီၤ.
         ဒီးစီၤမိၤရှ့ကတိၤတၢ်ဒီးယွၤ, ဒီးစံးဝဲဒၣ်,
         15  မ်ယွၤ တၢ်ညၣ်ခဲလၢာ်အသးအကစၢ်န့ၣ် ပာ်ပှၤတဂၤလၢတၢ် အိၣ်ဖှိၣ်အဖီခိၣ်,
         17  လၢအကလဲၤထီၣ်လၢအမဲာ်ညါ, ဒီး လၢအကဟဲနုာ်လၢအမဲာ်ညါ, ဒီးလၢအကဒုးလဲၤထီၣ် အီၤ, ဒီးလၢအကဒုးဟဲနုာ်အီၤန့ၣ်တက့ၢ်,
         ဒ်သိးယွၤ အတၢ်အိၣ်ဖှိၣ်အသုတမၤအသး ဒ်သိလၢပှၤကွၢ်သိတ အိၣ်ဘၣ်အသိးတဂ့ၤန့ၣ်တက့ၢ်.18  ဒီးယွၤစံးဘၣ်စီၤမိၤရှ့, ဟံးန့ၢ်စီၤနိၣ်အဖိခွါစီၤယိၤရှူ, ပှၤလၢသးန့ၣ်အိၣ်ဒီးအီၤ, ဒီးပာ်နစုလၢအလိၤ,
         19  ဒီးပာ် အီၤလၢ ပှၤလုၢ်တၢ်အဒိၣ်စီၤအလၤဧစၢ်အမဲာ်ညါ, ဒီး လၢတၢ်အိၣ်ဖှိၣ်ခဲလၢာ်အမဲာ်ညါ, ဒီးမၤလိာ်အီၤလၢအ
         မဲာ်ညါန့ၣ်တက့ၢ်.
         20  ဒီးနဘၣ်ပာ်နလၤကပီၤတနီၤလၢ အလိၤ, ဒ်သိးပှၤအံၣ်စရ့လးဖိအတၢ်အိၣ်ဖှိၣ်ခဲလၢာ်က ဒိကနၣ်အီၤလီၤ.
         21  ဒီးအဝဲဒၣ်ဘၣ်ဆၢထၢၣ်လၢပှၤလုၢ် တၢ်အဒိၣ်စီၤအလၤဧစၢ်အမဲာ်ညါ လၢအကဃ့တၢ်လၢ အဂီၢ် ဒ်တၢ်စံၣ်ညီၣ်ဘၣ်ဃးဒီး
         အူရံၣ်ဒီးတူမံၣ်အသိး, လၢယွၤအမဲာ်ညါလီၤ. ဖဲအထးခိၣ်အဝဲသ့ၣ်ဘၣ်လဲၤ ထီၣ်, ဒီးဖဲအထးခိၣ်န့ၣ်ဘၣ်ဟဲနုာ်,
         အဝဲဒၣ်ဒီးပှၤအံၣ်စ ရ့လးဖိခဲလၢာ်အိၣ်ဒီးအီၤ, ပှၤအိၣ်ဖှိၣ်ဖိခဲလၢာ်လီၤ.22  ဒီးစီၤမိၤရှ့မၤဝဲဒ်ယွၤမၤလိာ်အီၤအသိးန့ၣ်, ဒီးဟံးန့ၢ် စီၤယိၤရှူ, ဒီးပာ်အီၤလၢပှၤလုၢ်တၢ်အဒိၣ်စီၤအလၤဧစၢ်
         အမဲာ်ညါ,
         23  ဒီးလၢတၢ်အိၣ်ဖှိၣ်ခဲလၢာ်အမဲာ်ညါ, ဒီး ပာ်အစုလၢအလိၤ, ဒီးမၤလိာ်အီၤ, ဒ်ယွၤမၤလိာ်တၢ် လၢစီၤမိၤရှ့အစုပူၤအသိးန့ၣ်လီၤ.

၂၈281  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― မၤလိာ် ပှၤအံၣ်စရ့လးဖိဒီးစံးဘၣ်အီၤ, ယတၢ်မၤဘူၣ်,
         ယ ကိၣ်လၢတၢ်လုၢ်မ့ၣ်အူအဂီၢ်, တၢ်နၢမူလၢယဂီၢ်န့ၣ်သု ဘၣ်ပလီၢ်သုသး, ဒီးမၤဘူၣ်အီၤလၢအဆၢအကတီၢ်
         ဒၣ်ဝဲန့ၣ်လီၤ.
         3  ဒီးနဘၣ်စံးဘၣ်အီၤ, အအံၤမ့ၢ်တၢ်လုၢ်မ့ၣ်အူလၢသုဘၣ်မၤဘူၣ်ယွၤလၢအီၤန့ၣ်, သိဖိတနံၣ်ဖိအလၢအပှဲၤခံဒု,
         တနံၤဘၣ်တနံၤ, တၢ်လုၢ်မ့ၣ်အူတထံၣ်ဃီလီၤ.―4  သိဖိတဒုန့ၣ်နဘၣ်လုၢ်လၢမုၢ်ဂီၤ, ဒီးသိဖိခံဒုတဒုန့ၣ်န ဘၣ်လုၢ်လၢမုၢ်ဟါ,
         5  ဒီးကိၣ်ကမူၣ်တအ့ဖးဆံဆဲၣ်ပူ တပူလၢတၢ်မၤဘူၣ်ကိၣ်အဂီၢ်ဃါဃုာ်ဒီး သိတိၢ်အသး တဟံၣ်လွံၢ်ပူတပူလီၤ.
         6  မ့ၢ်တၢ်လုၢ်မ့ၣ်အူတထံၣ်ဃီ လၢတၢ်စံၣ်ညီၣ်လၢကစၢၢ်စံၤနါအလိၤ, လၢတၢ်နၢမူ အဂီၢ်, တၢ်လုၢ်မ့ၣ်အူလၢယွၤအဂီၢ်လီၤ.
         7  ဒီးတၢ်လုၢ် အီန့ၣ်မ့ၢ်တဟံၣ်လွံၢ်ပူတပူလၢသိဖိတဒုအဂီၢ်လီၤ. လၢ တၢ်အလီၢ်စီဆှံအပူၤန့ၣ်,
         နဘၣ်မၢပှၤလူလီၤစပံးထံ, တၢ်လုၢ်အီ, လၢယွၤအဂီၢ်လီၤ.8  ဒီးသိဖိခံဒုတဒုန့ၣ် နဘၣ်လုၢ်အီၤလၢမုၢ်ဟါလီၤ. ဒ် တၢ်မၤဘူၣ်ကိၣ်လၢမုၢ်ဂီၤအသိး, ဒီးဒ်တၢ်လုၢ်အီအသိး
         န့ၣ်နဘၣ်မၤဘူၣ်အီၤ, တၢ်လုၢ်မ့ၣ်အူဘၣ်ဃးဒီးတၢ်နၢ မူလၢယွၤအဂီၢ်လီၤ.9  ဒီးလၢအိၣ်ဘှံးအနံၤန့ၣ်သိဖိတနံၣ်ဖိအလၢအပှဲၤခံဒု, ဒီးကိၣ်ကမူၣ်ခံအ့စရိၣ် လၢတၢ်မၤဘူၣ်ကိၣ်အဂီၢ်ဃါ
         ဃုာ်ဒီးသိ, ဒီးအတၢ်လုၢ်အီလီၤ.
         10  လၢတၢ်လုၢ်မ့ၣ်အူ တထံၣ်ဃီဒီးအတၢ်လုၢ်အီအမဲာ်ညါန့ၣ်, တၢ်လုၢ်မ့ၣ် အူကိးအိၣ်ဘှံးအနံၤဒဲးဘၣ်အိၣ်ဝဲလီၤ.11  ဒီးလၢသုလါအခီၣ်ထံးတဖၣ်န့ၣ် သုဘၣ်မၤဘူၣ်ယွၤ လၢတၢ်လုၢ်မ့ၣ်အူ, ဂီၤဖံးဖါဖိခံဒု, ဒီးသိဖါတဒု,
         သိဖိ တနံၣ်ဖိအလၢအပှဲၤနွံဒု,
         12  ဒီးကိၣ်ကမူၣ်သၢအ့စရိၣ်, တၢ် မၤဘူၣ်ကိၣ်ဃါဃုာ်ဒီးသိလၢ ဂီၤဖံးဖါတဒုအဂီၢ်, ဒီး ကိၣ်ကမူၣ်ခံအ့စရိၣ်,
         တၢ်မၤဘူၣ်ကိၣ်ဃါဃုာ်ဒီးသိလၢ သိဖါတဒုအဂီၢ်လီၤ.― ဒီးကိၣ်ကမူၣ်တအ့စရိၣ်ဃါဃုာ်13  ဒီးသိ, တၢ်မၤဘူၣ်ကိၣ်လၢသိဖိတဒုအဂီၢ်, တၢ်လုၢ်မ့ၣ် အူ, တၢ်နၢမူ, တၢ်လုၢ်လၢမ့ၣ်အူလၢယွၤအဂီၢ်လီၤ.14  ဒီးအတၢ်လုၢ်အီန့ၣ်မ့ၢ်စပံးထံဖးဖီဟံၣ် လၢဂီၤဖံးဖါ တဒုအဂီၢ်, ဒီးတဟံၣ်သၢပူတပူလၢသိဖါတဒုအဂီၢ်,
         ဒီးတဟံၣ်လွံၢ်ပူတပူလၢသိဖိတဒုအဂီၢ်လီၤ. အဝဲန့ၣ် မ့ၢ်တၢ်လုၢ်မ့ၣ်အူလၢ တလါဘၣ်တလါအဂီၢ် လၢဒီ
         နံၣ်အလါတဖၣ်အဂီၢ်လီၤ.15  ဒီးလၢတၢ်လုၢ်တထံၣ်ဃီဒီး အတၢ်လုၢ်အီအမဲာ်ညါ န့ၣ်, မဲာ်တဲးလဲးဖိတဒု ကဘၣ်တၢ်လုၢ်အီၤလၢတၢ်
         လုၢ်တၢ်ဒဲးဘးအဂီၢ်လီၤ.16  ဒီးလါခီၣ်ထံးလါထီၣ်တဆံလွံၢ်နံၤတနံၤန့ၣ် မ့ၢ်ယွၤ အတၢ်လဲၤကပာ်လီၤ.
         17  ဒီးလါထီၣ်တဆံယဲၢ်နံၤတနံၤ န့ၣ်မ့ၢ်တၢ်မၤဘူၣ်လီၤ. ပှၤဘၣ်အီၣ်ကိၣ်တအိၣ်ဒီးကိၣ် မံၣ်န့ၣ်နွံနံၤလီၤ.
         18  မုၢ်ခီၣ်ထံးတနံၤန့ၣ်မ့ၢ်တၢ်မၤဘူၣ်စီဆှံ လီၤ. သုတဘၣ်မၤတၢ်အကုၢ်အပှၤအတၢ်မၤ နီတမံၤ ဘၣ်,
         19  သုဘၣ်မၤဘူၣ်တၢ်လၢမ့ၣ်အူ, တၢ်လုၢ်မ့ၣ်အူ လၢယွၤအဂီၢ်, ဂီၤဖံးဖါဖိခံဒု, ဒီးသိဖါတဒုဒီးသိဖိတ
         နံၣ်ဖိနွံဒု, ဘၣ်အိၣ်အလၢအပှဲၤဒီးသုလီၤ.
         20  ဒီးအတၢ် မၤဘူၣ်ကိၣ်န့ၣ်မ့ၢ်ကိၣ်ကမူၣ်ဃါဃုာ်ဒီးသိလီၤ. သၢအ့ စရိၣ်သုဘၣ်မၤဘူၣ်လၢဂီၤဖံးဖါတဒုအဂီၢ်,
         ဒီးခံအ့စ ရိၣ်လၢသိဖါတဒုအဂီၢ်လီၤ.
         21  ဒီးတအ့စရိၣ်လၢသိဖိ တဒုအဂီၢ်, တအ့စရိၣ်လၢသိဖိတဒုအဂီၢ်န့ၣ်နဘၣ်မၤ ဘူၣ်လၢသိဖိနွံဒုအဂီၢ်စုာ်စုာ်,
         22  ဒီးမဲာ်တဲးလဲးလၢတၢ် လုၢ်တၢ်ဒဲးဘးအဂီၢ် ဒ်သိးအကမၤတၢ်ပူၤဖျဲးလၢသုဂီၢ် လီၤ.
         23  လၢတၢ်လုၢ်မ့ၣ်အူလၢမုၢ်ဂီၤလၢအမ့ၢ် တၢ်လုၢ် မ့ၣ်အူတထံၣ်ဃီအမဲာ်ညါန့ၣ်, သုဘၣ်မၤဘူၣ်တၢ်တ
         ဖၣ်န့ၣ်လီၤ.
         24  ဒ်တၢ်တဖၣ်အသိးန့ၣ်သုဘၣ်မၤကိးမုၢ် နံၤဒဲးနွံနံၤညါန့ၣ်, တၢ်လုၢ်မ့ၣ်အူအတၢ်အီၣ်, တၢ်နၢ
         မူလၢယွၤအဂီၢ်လီၤ. လၢတၢ်လုၢ်မ့ၣ်အူတထံၣ်ဃီဒီးအ တၢ်လုၢ်အီအမဲာ်ညါန့ၣ်, သုဘၣ်မၤဘူၣ်အီၤလီၤ.25  ဒီးနွံနံၤတနံၤန့ၣ် သုဘၣ်အိၣ်ဒီးတၢ်မၤဘူၣ်စီဆှံလီၤ. သုတဘၣ်မၤတၢ်အကုၢ်အပှၤအတၢ်မၤနီတမံၤဘၣ်.26  ဒီးတုၤသုမၤဘူၣ်ယွၤလၢတၢ်အီၣ်အသီ, လၢသုတၢ် နွံတဖၣ်အပူၤလၢတၤသၣ်ဆိအမုၢ်နံၤန့ၣ် သုဘၣ်အိၣ်
         ဒီးတၢ်မၤဘူၣ်စီဆှံလီၤ. သုတဘၣ်မၤတၢ်အကုၢ်အပှၤ အတၢ်မၤနီတမံၤဘၣ်.27  ဒီးသုဘၣ်မၤဘူၣ်တၢ်လုၢ်မ့ၣ်အူ, လၢတၢ်နၢမူလၢ28  ယွၤအဂီၢ်, ဂီၤဖံးဖါဖိခံဒု, သိဖါတဒု, သိဖိတနံၣ်ဖိနွံ ဒု, ဒီးအတၢ်မၤဘူၣ်ကိၣ်, ကိၣ်ကမူၣ်ဃါဃုာ်ဒီးသိ,
         သၢအ့စရိၣ်လၢဂီၤဖံးဖိတဒုအဂီၢ်, ခံအ့စရိၣ်လၢသိဖါ တဒုအဂီၢ်,
         29  တအ့စရိၣ်လၢသိဖိတဒုအဂီၢ်, တအ့စရိၣ် လၢသိဖိတဒုအဂီၢ်, လၢသိဖိနွံဒုအဂီၢ်စုာ်စုာ်,
         30  ဒီးမဲာ် တဲးလဲးဖိတဒု, ဒ်သိးအကမၤတၢ်ပူၤဖျဲးလၢသုဂီၢ်လီၤ.31  ဒီးလၢတၢ်လုၢ်မ့ၣ်အူတထံၣ်ဃီ, ဒီးအတၢ်မၤဘူၣ် ကိၣ်, ဒီးအတၢ်လုၢ်တၢ်အီအဖီခိၣ်န့ၣ်, သုဘၣ်မၤဘူၣ်
         အီၤ, ဒီးဘၣ်အိၣ်အလၢအပှဲၤဒီးသုလီၤ.

၂၉291  ဒီးနွံလါတလါထီၣ်တနံၤန့ၣ် သုဘၣ်အိၣ်ဒီးတၢ်မၤ ဘူၣ်စီဆှံလီၤ. သုတဘၣ်မၤတၢ်အကုၢ်အပှၤအတၢ်မၤ
         နီတမံၤဘၣ်. မ့ၢ်တၢ်အူကွဲၤအမုၢ်တနံၤလၢသုဂီၢ်လီၤ.―2  ဒီးသုဘၣ်လုၢ်တၢ်လုၢ်မ့ၣ်အူလၢတၢ်နၢမူလၢယွၤအဂီၢ်, ဂီၤဖံးဖါဖိတဒု, သိဖါတဒု, သိဖိတနံၣ်ဖိအလၢအပှဲၤ
         နွံဒု,
         3  ဒီးအတၢ်မၤဘူၣ်ကိၣ်, ကိၣ်ကမူၣ်ဃါဃုာ်ဒီး သိ, သၢအ့စရိၣ်လၢဂီၤဖံးဖါတဒုအဂီၢ်, ဒီးခံအ့စရိၣ်
         လၢသိဖါတဒုအဂီၢ်,
         4  ဒီးတအ့စရိၣ်လၢသိဖိတဒုအဂီၢ် လၢသိဖိနွံဒုအဂီၢ်စုာ်စုာ်,
         5  ဒီးမဲာ်တဲးလဲးဖိတဒုလၢတၢ် လုၢ်တၢ်ဒဲးဘးအဂီၢ်, ဒ်သိးအကမၤတၢ်ပူၤဖျဲးလၢသုဂီၢ် လီၤ.
         6  လၢန့ၣ်အဖီခိၣ်လါန့ၣ်အတၢ်လုၢ်မ့ၣ်အူ, ဒီးအ တၢ်မၤဘူၣ်ကိၣ်, ဒီးတၢ်လုၢ်မ့ၣ်အူတထံၣ်ဃီ, ဒီးအ
         တၢ်မၤဘူၣ်ကိၣ်ဒီးအတၢ်လုၢ်အီတဖၣ်, ဒ်တၢ်စံၣ်ညီၣ် အသိး, လၢတၢ်နၢမူအဂီၢ်, တၢ်လုၢ်မ့ၣ်အူလၢယွၤအ
         ဂီၢ်လီၤ.7  ဒီးနွံလါတလါထီၣ်ဆံဆဲၣ်နံၤတနံၤန့ၣ် သုဘၣ်အိၣ် ဒီးတၢ်မၤဘူၣ်စီဆှံ, ဒီးသုဘၣ်ဆီၣ်လီၤသုသးလီၤ.
         သု တဘၣ်မၤတၢ်မၤနီတမံၤဘၣ်.
         8  သုဘၣ်မၤဘူၣ်ယွၤလၢ တၢ်လုၢ်မ့ၣ်အူ, တၢ်နၢမူ, ဂီၤဖံးဖါဖိတဒု, သိဖါတဒု, သိဖိတနံၣ်ဖိနွံဒု,
         ဘၣ်အိၣ်အလၢအပှဲၤဒီးသု,
         9  ဒီးအ တၢ်မၤဘူၣ်ကိၣ်, ကိၣ်ကမူၣ်ဃါဃုာ်ဒီးသိ, သၢအ့စ ရိၣ်လၢဂီၤဖံးဖါတဒုအဂီၢ်, ဒီးခံအ့စရိၣ်လၢသိဖါတဒု
         အဂီၢ်,
         10  တအ့စရိၣ်လၢသိဖိတဒုအဂီၢ်, လၢသိဖိနွံဒု အဂီၢ်စုာ်စုာ်,
         11  မဲာ်တဲးလဲးဖိတဒုလၢတၢ်လုၢ်တၢ်ဒဲးဘး အဂီၢ်လီၤ. လၢန့ၣ်အဖီခိၣ်တၢ်မၤပူၤဖျဲးအတၢ်လုၢ်တၢ် ဒဲးဘး,
         ဒီးတၢ်လုၢ်မ့ၣ်အူတထံၣ်ဃီ, ဒီးအတၢ်မၤဘူၣ် ကိၣ်, ဒီးအတၢ်လုၢ်အီအိၣ်ဝဲလီၤ.12  ဒီးနွံလါတလါတဆံယဲၢ်နံၤတနံၤန့ၣ် သုဘၣ်အိၣ်ဒီး တၢ်မၤဘူၣ်စီဆှံလီၤ. သုတဘၣ်မၤတၢ်အကုၢ်အပှၤအ
         တၢ်မၤနီတမံၤဘၣ်. ဒီးသုဘၣ်မၤဘူၣ်တၢ်လၢယွၤနွံနံၤ လီၤ.
         13  ဒီးသုဘၣ်မၤဘူၣ်တၢ်လုၢ်မ့ၣ်အူ, တၢ်လုၢ်လၢ မ့ၣ်အူ, တၢ်နၢမူလၢယွၤအဂီၢ်, ဂီၤဖံးဖါဖိတဆံသၢဒု,
         သိဖါခံဒု, သိဖိတနံၣ်ဖိတဆံလွံၢ်ဒု, ဘၣ်အိၣ်အလၢ အပှဲၤ,
         14  ဒီးအတၢ်မၤဘူၣ်ကိၣ်, ကိၣ်ကမူၣ်ဃါဃုာ်ဒီး သိသၢအ့စရိၣ်လၢဂီၤဖံးဖါတဒုအဂီၢ်, လၢဂီၤဖံးဖါတဆံ
         သၢဒုအဂီၢ်စုာ်စုာ်, ခံအ့စရိၣ်လၢသိဖါတဒုအဂီၢ်, လၢ သိဖါခံဒုအဂီၢ်စုာ်စုာ်,
         15  ဒီးတအ့စရိၣ်လၢသိဖိတဒုအ ဂီၢ်, တအ့စရိၣ်လၢသိဖိတဒုအဂီၢ်, လၢသိဖိတဆံလွံၢ်ဒု အဂီၢ်စုာ်စုာ်,
         16  ဒီးမဲာ်တဲးလဲးဖိတဒုလၢတၢ်လုၢ်တၢ်ဒဲး ဘးအဂီၢ်လီၤ. လၢန့ၣ်အဖီခိၣ်တၢ်လုၢ်မ့ၣ်အူတထံၣ်ဃီ,
         အတၢ်မၤဘူၣ်ကိၣ်, ဒီးအတၢ်လုၢ်အီန့ၣ်အိၣ်ဝဲလီၤ.17  ဒီးခံနံၤတနံၤန့ၣ်, ဂီၤဖံးဖါဖိတဆံခံဒု, သိဖါခံဒု, သိဖိ တနံၣ်ဖိအလၢအပှဲၤ တဆံလွံၢ်ဒု,
         18  ဒီးအတၢ်မၤဘူၣ် ကိၣ်, ဒီးအတၢ်လုၢ်အီတဖၣ်လၢဂီၤဖံးဖါအဂီၢ်, လၢသိ ဖါအဂီၢ်, ဒီးလၢသိဖိအဂီၢ်,
         ဒ်အတၢ်ဂံၢ်အသိး, ဒ်တၢ် စံၣ်ညီၣ်အသိး,
         19  ဒီးမဲာ်တဲးလဲးဖိလၢတၢ်လုၢ်တၢ်ဒဲးဘး အဂီၢ်လီၤ. လၢန့ၣ်အဖီခိၣ် တၢ်လုၢ်မ့ၣ်အူတထံၣ်ဃီ, ဒီးအတၢ်မၤဘူၣ်ကိၣ်,
         ဒီးအတၢ်လုၢ်အီအိၣ်ဝဲလီၤ.20  ဒီးလၢသၢနံၤတနံၤန့ၣ်, ဂီၤဖံးဖါဖိတဆံတဒု, သိဖါခံ ဒု, သိဖိတနံၣ်ဖိအလၢအပှဲၤတဆံလွံၢ်ဒု,
         21  ဒီးအတၢ်မၤ ဘူၣ်ကိၣ်, ဒီးအတၢ်လုၢ်အီတဖၣ်လၢဂီၤဖံးဖါအဂီၢ်, လၢ သိဖါအဂီၢ်, ဒီးလၢသိဖိအဂီၢ်,
         ဒ်အတၢ်ဂံၢ်အသိး, ဒ်တၢ် စံၣ်ညီၣ်အသိး,
         22  ဒီးမဲာ်တဲးလဲးတဒုလၢတၢ်လုၢ်တၢ်ဒဲး ဘးအဂီၢ်လီၤ. လၢန့ၣ်အဖီခိၣ်တၢ်လုၢ်မ့ၣ်အူတထံၣ်ဃီ, ဒီးအတၢ်မၤဘူၣ်ကိၣ်,
         ဒီးအတၢ်လုၢ်အီန့ၣ်အိၣ်ဝဲလီၤ.23  ဒီးလၢလွံၢ်နံၤတနံၤန့ၣ်, ဂီၤဖံးဖါဆံဆဲၣ်ဒု, သိဖါခံ ဒု, သိဖိတနံၣ်ဖိအလၢအပှဲၤတဆံလွံၢ်ဒု,
         24  အတၢ်မၤ ဘူၣ်ကိၣ်, ဒီးအတၢ်လုၢ်အီတဖၣ်လၢဂီၤဖံးဖါအဂီၢ်, လၢ သိဖါအဂီၢ်, ဒီးလၢသိဖိအဂီၢ်,
         ဒ်အတၢ်ဂံၢ်အသိး, ဒ်တၢ် စံၣ်ညီၣ်အသိး,
         25  ဒီးမဲာ်တဲးလဲးဖိလၢတၢ်လုၢ်တၢ်ဒဲးဘး အဂီၢ်လီၤ. လၢန့ၣ်အဖီခိၣ်တၢ်လုၢ်မ့ၣ်အူတထံၣ်ဃီ, ဒီး
         အတၢ်မၤဘူၣ်ကိၣ်ဒီးအတၢ်လုၢ်အီအိၣ်ဝဲလီၤ.26  ဒီးမုၢ်ယဲၢ်နံၤတနံၤန့ၣ်, ဂီၤဖံးဖါခွံဒု, သိဖါခံဒု, သိဖိတ နံၣ်ဖိအလၢအပှဲၤတဆံလွံၢ်ဒု,
         27  ဒီးအတၢ်မၤဘူၣ်ကိၣ်, ဒီးအတၢ်လုၢ်အီတဖၣ်လၢဂီၤဖံးဖါအဂီၢ်, လၢသိဖါအ ဂီၢ်, ဒီးလၢသိဖိအဂီၢ်,
         ဒ်အတၢ်ဂံၢ်အသိး, ဒ်တၢ်စံၣ်ညီၣ် အသိး,
         28  ဒီးမဲာ်တဲးလဲးတဒုလၢတၢ်လုၢ်တၢ်ဒဲးဘးအဂီၢ် လီၤ. လၢန့ၣ်အဖီခိၣ်တၢ်လုၢ်မ့ၣ်အူတထံၣ်ဃီ, ဒီးအ
         တၢ်မၤဘူၣ်ကိၣ်, ဒီးအတၢ်လုၢ်အီအိၣ်ဝဲလီၤ.29  ဒီးမုၢ်ဃုနံၤတနံၤန့ၣ်ဂီၤဖံးဖါဃိးဒု, သိဖါခံဒု, သိဖိတ နံၣ်ဖိအလၢအပှဲၤတဆံလွံၢ်ဒု,
         30  ဒီးအတၢ်မၤဘူၣ်ကိၣ်, ဒီးအတၢ်လုၢ်အီတဖၣ်လၢဂီၤဖံးဖါအဂီၢ်, လၢသိဖါအ ဂီၢ်, လၢသိဖိအဂီၢ်, ဒ်အတၢ်ဂံၢ်အသိး,
         ဒ်တၢ်စံၣ်ညီၣ် အသိး,
         31  ဒီးမဲာ်တဲးလဲးတဒုလၢတၢ်လုၢ်တၢ်ဒဲးဘးအဂီၢ် လီၤ. လၢန့ၣ်အဖီခိၣ်တၢ်လုၢ်မ့ၣ်အူတထံၣ်ဃီ, အတၢ်
         မၤဘူၣ်ကိၣ်, ဒီးအတၢ်လုၢ်အီအိၣ်ဝဲလီၤ.32  ဒီးမုၢ်နွံနံၤတနံၤန့ၣ်ဂီၤဖံးဖါနွံဒု, သိဖါခံဒု, သိဖိတ နံၣ်ဖိအလၢအပှဲၤတဆံလွံၢ်ဒု,
         33  ဒီးအတၢ်မၤဘူၣ်ကိၣ်, ဒီးအတၢ်လုၢ်အီတဖၣ်လၢဂီၤဖံးဖါအဂီၢ်, လၢသိဖါအ ဂီၢ်, ဒီးလၢသိဖိအဂီၢ်,
         ဒ်အတၢ်ဂံၢ်အသိး, ဒ်တၢ်စံၣ်ညီၣ် အသိး,
         34  ဒီးမဲာ်တဲးလဲးတဒုလၢတၢ်လုၢ်တၢ်ဒဲးဘးအဂီၢ် လီၤ. လၢန့ၣ်အဖီခိၣ်တၢ်လုၢ်မ့ၣ်အူတထံၣ်ဃီ, အတၢ်
         မၤဘူၣ်ကိၣ်, ဒီးအတၢ်လုၢ်အီအိၣ်ဝဲလီၤ.35  မုၢ်ဃိးနံၤတနံၤန့ၣ် သုဘၣ်အိၣ်ဒီးတၢ်အိၣ်ဖှိၣ်ရိဖှိၣ် လီၤ. သုတဘၣ်မၤတၢ်အကုၢ်အပှၤအတၢ်မၤနီတမံၤ
         ဘၣ်.
         36  ဒီးသုဘၣ်မၤဘူၣ်တၢ်လုၢ်မ့ၣ်အူ, တၢ်လုၢ်လၢ မ့ၣ်အူ, တၢ်နၢမူလၢယွၤအဂီၢ်, ဂီၤဖံးဖါတဒု, သိဖါ
         တဒု, သိဖိတနံၣ်ဖိအလၢအပှဲၤနွံဒု,
         37  အတၢ်မၤဘူၣ် ကိၣ်, ဒီးအတၢ်လုၢ်အီလၢဂီၤဖံးအဂီၢ်, လၢသိဖါအဂီၢ်, ဒီးလၢသိဖိတဖၣ်အဂီၢ်, ဒ်အတၢ်ဂံၢ်အသိး,
         ဒ်တၢ်စံၣ် ညီၣ်အသိး,
         38  ဒီးမဲာ်တဲးလဲးတဒုလၢတၢ်လုၢ်တၢ်ဒဲးဘး အဂီၢ်လီၤ. လၢန့ၣ်အဖီခိၣ်တၢ်လုၢ်မ့ၣ်အူတထံၣ်ဃီ, ဒီးအတၢ်မၤဘူၣ်ကိၣ်,
         ဒီးအတၢ်လုၢ်အီအိၣ်ဝဲလီၤ.39  ဒီးတၢ်တဖၣ်န့ၣ်သုဘၣ်မၤဘူၣ်လၢ သုမၤဘူၣ်အဆၢ အကတီၢ်လၢ တၢ်သ့ၣ်ပာ်အီၤလၢသုတၢ်လုၢ်မ့ၣ်အူအ
         ဂီၢ်, ဒီးလၢသုတၢ်မၤဘူၣ်ကိၣ်အဂီၢ်, ဒီးလၢသုတၢ်လုၢ် အီ, ဒီးလၢသုတၢ်လုၢ်မၤဃူမၤဖိးအဂီၢ်လီၤ.
         လၢန့ၣ်အ ဖီခိၣ်သုတၢ်မၤဘူၣ်ဘၣ်ဃးဒီးဆိၣ်တၢ်, ဒီးသုမၤဘူၣ် တၢ်တဖၣ်အိၣ်ဝဲလီၤ.40  ဒီးစီၤမိၤရှ့စံးဘၣ်တဲဘၣ် ပှၤအံၣ်စရ့လးဖိဒ်ကယဲၢ် တၢ်လၢယွၤမၤလိာ်စီၤမိၤရှ့အသိးန့ၣ်လီၤ.

၃၀301  ဒီးစီၤမိၤရှ့ကတိၤတၢ်ဒီး ပှၤဒူၣ်တဖၣ်အခိၣ်တဖၣ်လၢ ပှၤအံၣ်စရ့လးဖိအဂ့ၢ်, ဒီးစံးဝဲဒၣ်, အအံၤမ့ၢ်တၢ်လၢ
         ယွၤမၤလိာ်တၢ်,
         2  ပှၤမ့ၢ်ဆိၣ်တၢ်ဆိၣ်လၢယွၤအဂီၢ်မ့ၢ် ဂ့ၤ, ဆိၣ်လီၤစၢဃာ်အသးမ့ၢ်ဂ့ၤ, တဘၣ်မၤဟးဂီၤအ တၢ်ကတိၤဘၣ်.
         ကဘၣ်မၤဒ်ကယဲၢ်တၢ်လၢအထီၣ်ဖျဲး လၢအထးခိၣ်အသိးန့ၣ်လီၤ.3  ဒီးပိာ်မုၣ်လၢအသးစၢ် လၢအအိၣ်လၢပၢ်အဟံၣ်တ ဂၤန့ၣ်မ့ၢ်ဆိၣ်လီၤစၢဃာ်အသးလၢယွၤအဂီၢ်ဒီး,
         4  အပၢ် မ့ၢ်နၢ်ဟူအဆိၣ်တၢ်, ဒီးတၢ်လၢအစၢဃာ်အသးလၢအီၤ, ဒီးအပၢ်မ့ၢ်အိၣ်ဘှီၣ်ကလာ်ဒီးအီၤဒီး,
         အတၢ်ဆိၣ်တၢ်က အိၣ်ဂၢၢ်ဆိးကျၢၤ, ဒီးကယဲၢ်တၢ်လၢအစၢဃာ်အသးလၢ အီၤတမံၤလၢ်လၢ်န့ၣ်ကအိၣ်ဂၢၢ်ဆိးကျၢၤလီၤ.
         5  မ့မ့ၢ်မုၢ် တနံၤလၢအနၢ်ဟူတၢ်န့ၣ် အပၢ်မ့ၢ်တအၢၣ်လီၤအီလီၤ ဘၣ်ဒီး, အတၢ်ဆိၣ်ဒီးအတၢ်စၢဃာ်လၢအစၢဃာ်အသး
         န့ၣ်တအိၣ်ဂၢၢ်ဆိးကျၢၤဘၣ်နီတမံၤဘၣ်, ဒီးယွၤကပျၢ်အ တၢ်လီၤ. အဂ့ၢ်ဒ်အံၤ, အပၢ်တအၢၣ်လီၤအီလီၤဘၣ်လီၤ.6  ဒီးမ့ၢ်အိၣ်ဒီးအဝၤ, ဒီးမ့ၢ်ဆိၣ်တၢ်မ့ၢ်ဂ့ၤ, မ့ၢ်မၤထီၣ် ဖျဲးလၢအထးခိၣ်, လၢတၢ်လၢအစၢဃာ်အသးတမံၤမံၤ
         မ့ၢ်ဂ့ၤ,
         7  အဝၤမ့ၢ်နၢ်ဟူ, ဒီးမုၢ်တနံၤလၢအနၢ်ဟူမ့ၢ်အိၣ် ဘှီၣ်ကလာ်ဒီးအီၤဒီး, အတၢ်ဆိၣ်ကအိၣ်ဂၢၢ်ဆိးကျၢၤ,
         ဒီးအတၢ်စၢဃာ်လၢအစၢဃာ်အသးလၢအီၤကအိၣ်ဂၢၢ် ဆိးကျၢၤလီၤ.
         8  ဒီးမုၢ်တနံၤလၢအနၢ်ဟူတၢ်န့ၣ် မ့ၢ်တ အၢၣ်လီၤအီလီၤဘၣ်ဒီး, အတၢ်ဆိၣ်လၢအဆိၣ်ဝဲ, ဒီးတၢ် လၢအထီၣ်ဖျဲးလၢအထးခိၣ်လၢအစၢဃာ်အသးလၢအီၤ
         န့ၣ်ကကဲထီၣ်တၢ်ကလီကလီ, ဒီးယွၤကပျၢ်အတၢ်လီၤ.9  မ့မ့ၢ်ကယဲၢ်ပှၤမုၣ်ကမဲ, ဒီးပှၤပိာ်မုၣ်လၢအလီၤဖှၣ်ဒီး အဝၤတဂၤလၢ်လၢ်န့ၣ် အတၢ်ဆိၣ်လၢအစၢဃာ်အသး
         လၢအီၤန့ၣ်ကအိၣ်ဂၢၢ်ဆိးကျၢၤလၢအဂီၢ်လီၤ.
         10  ဒီးမ့ၢ် ဆိၣ်တၢ်လၢ အဝၤအဟံၣ်ပူၤမ့ၢ်ဂ့ၤ, မ့ၢ်စၢဃာ်အသး လၢတၢ်စၢဃာ်အိၣ်ဒီးတၢ်ဆိၣ်မ့ၢ်ဂ့ၤ,
         ဒီးအဝၤမ့ၢ်နၢ်ဟူ ဝဲဒီးအိၣ်ဘှီၣ်ကလာ်ဒီးအီၤဒီး, အဆိၣ်တၢ်ခဲလၢာ်က အိၣ်ဂၢၢ်ဆိးကျၢၤ,
         11  ဒီးအတၢ်စၢဃာ်လၢအစၢဃာ်အ သးလၢအီၤန့ၣ်ကအိၣ်ဂၢၢ်ဆိးကျၢၤကိးမံၤဒဲးလီၤ.
         12  မ့မ့ၢ် မုၢ်တနံၤလၢအနၢ်ဟူဝဲန့ၣ် အဝၤမ့ၢ်ပာ်အီၤကလီကလီ သပှၢ်တၢၢ်ဒီး, တၢ်ထီၣ်ဖျဲးလၢအထးခိၣ်လၢအဆိၣ်တၢ်
         အဂ့ၢ်မ့ၢ်ဂ့ၤ, လၢတၢ်စၢဃာ်လၢအစၢဃာ်အသးအဂ့ၢ် မ့ၢ်ဂ့ၤ, တအိၣ်ဂၢၢ်တဆိးကျၢၤဘၣ်နီတမံၤဘၣ်. အဝၤ
         မၤအီၤကလီကလီ, ဒီးယွၤကပျၢ်အတၢ်လီၤ.13  ကယဲၢ်တၢ်ဆိၣ်ဒီး ကယဲၢ်တၢ်ဆိၣ်လၢအစၢဃာ်အီၤ ဒ်သိးအကဆိၣ်လီၤအသးန့ၣ် အဝၤမၤဂၢၢ်မၤကျၢၤသ့,
         မ့တမ့ၢ်ဘၣ်မၤဟးဂူာ်မၤဟးဂီၤသ့လီၤ.
         14  မ့မ့ၢ်အဝၤမ့ၢ် အိၣ်ဘှီၣ်ကလာ်ဒီးအီၤတနံၤဘၣ်တနံၤဒီး, အတၢ်ဆိၣ် ခဲလၢာ်မ့ၢ်ဂ့ၤ, အတၢ်စၢဃာ်လၢအအိၣ်လၢအလိၤခဲ
         လၢာ်မ့ၢ်ဂ့ၤ, ဒုးအိၣ်ဂၢၢ်ဆိးကျၢၤဝဲလီၤ. မုၢ်တနံၤလၢ အနၢ်ဟူဝဲန့ၣ် မ့ၢ်အအိၣ်ဘှီၣ်ကလာ်ဒီးအီၤဒီး,
         မ့ၢ်အ ဒုးအိၣ်ဂၢၢ်ဆိးကျၢၤဝဲလီၤ.15  ဒီးလၢအနၢ်ဟူဝဲန့ၣ်အလီၢ်ခံန့ၣ် မ့ၢ်မၤဟးဂီၤအီၤသ ပှၢ်တၢၢ်ဒီး, ကတူၢ်ဘၣ်ပိာ်မုၣ်အတၢ်အၢတၢ်သီလီၤ.16  တၢ်တဖၣ်န့ၣ်မ့ၢ်တၢ်သိၣ်တၢ်သီ လၢယွၤမၤလိာ်စီၤ မိၤရှ့လၢပှၤမါပှၤဝၤအဘၢၣ်စၢၤ, ဒီးလၢအပၢ်ဒီးအဖိမုၣ်
         အသးစၢ်အိၣ်လၢအပၢ်အဟံၣ်အဘၢၣ်စၢၤန့ၣ်လီၤ.

၃၁311  ဒီးယွၤကတိၤတၢ်ဒီးစီၤမိၤရှ့, ဒီးစံးဘၣ်အီၤ, မၤအၢ ဆၢပှၤမံးဒယၣ်ဖိလၢပှၤအံၣ်စရ့လးဖိအဂီၢ်တက့ၢ်.
         လၢ ခံက့ၤဒီးနကဘၣ်တၢ်ပာ်ဖှိၣ်နၤဒီးနပှၤဂီၢ်မုၢ်လီၤ.3  ဒီးစီၤမိၤရှ့ကတိၤတၢ်ဒီး ပှၤဂီၢ်မုၢ်ဒီးစံးဝဲဒၣ်, ဒုးသိး ထီၣ်ပှၤတနီၤနီၤလၢသုကျါ လၢစုကဝဲၤလၢဒုးသုးအဂီၢ်
         တက့ၢ်, ဒီးမ်အလဲၤထီဒါပှၤမံးဒယၣ်ဖိ, ဒီးမၤအၢဆၢ ပှၤမံးဒယၣ်ဖိလၢယွၤအဂီၢ်တက့ၢ်.
         4  ပှၤတဒူၣ်အကျါ ပှၤတကထိ, ပှၤတဒူၣ်အကျါပှၤတကထိန့ၣ်သုဘၣ်မၢ အလဲၤဒုးသုးလၢပှၤအံၣ်စရ့လးဖိဒူၣ်ခဲလၢာ်အကျါလီၤ.5  ဒီးနီၤဖးဝဲလၢပှၤအံၣ်စရ့လးဖိခဲလၢာ်အကျါ တဒူၣ် တကထိ, တဒူၣ်တကထိ, ပှၤတဆံခံဒူၣ်အိၣ်ဒီးအစု
         ကဝဲၤလၢအဒုးသုးအဂီၢ်လီၤ.6  ဒီးစီၤမိၤရှ့မၢအလဲၤဒုးသုး, တဒူၣ်အကျါပှၤတကထိ, တဒူၣ်အကျါပှၤတကထိ, အဝဲသ့ၣ်တဖၣ်န့ၣ်ဒီးပှၤလုၢ်
         တၢ်အဒိၣ်စီၤအလၤဧစၢ်အဖိခွါ စီၤပံၤနဃၣ်ဒ်သိးအက ဒုးသုး, အိၣ်ဒီးအတၢ်အပိးအလီစီဆှံ, ဒီးကွဲၤတဖၣ်
         လၢအစုပူၤလီၤ.7  ဒီးဒုးသုးဒီးပှၤမံးဒယၣ်ဖိ, ဒ်ယွၤမၤလိာ်စီၤမိၤရှ့အ သိးန့ၣ်ဒီးမၤသံပှၤပိာ်ခွါခဲလၢာ်လီၤ.
         8  ဒီးလၢပှၤလၢအ ဘၣ်တၢ်မၤသံအီၤအဂၤအမဲာ်ညါန့ၣ်, မၤသံမံးဒယၣ် အစီၤပၤတဖၣ်စီၤအဝံၤ, ဒီးစီၤရ့က့ၣ်,
         ဒီးစီၤစူၢ်, ဒီးစီၤ ဃူၢ်, ဒီးစီၤရ့ဘၤ, မံးဒယၣ်အစီၤပၤယဲၢ်ဂၤလီၤ. ဒီးစီၤ ဘဧိၢ်အဖိခွါစီၤဘံးလၣ်စ့ၢ်ကီးမၤသံဝဲလၢနးလီၤ.9  ဒီးပှၤအံၣ်စရ့လးဖိ ဖီၣ်န့ၢ်မၢကဲကုၢ်ပှၤမံးဒယၣ်မုၣ်, ဒီးအဖိဆံးတဖၣ်, ဒီးမၤန့ၢ်ဆူၣ်ကယဲၢ်အဆၣ်ဖိကီၢ်ဖိ,
         ဒီးကယဲၢ်အတၢ်ဖိတၢ်လံၤ, ဒီးကယဲၢ်အစုလီၢ်အခီၣ် ခိၣ်ခဲလၢာ်လီၤ.10  ဒီးဆူးထီၣ်ကွံာ်ဝဲအခူအဝ့ၢ် ဖဲအအိၣ်အဆိးလၢအပူၤ ခဲလၢာ်, ဒီးအလီၢ်အိၣ်ဒီးအခိၣ်ဒူဂ့ၤခဲလၢာ်,
         လၢမ့ၣ်အူ လီၤ.
         11  ဒီးလၢပှၤကညီအကျါမ့ၢ်ဂ့ၤ, လၢဆၣ်ဖိကီၢ်ဖိ အကျါမ့ၢ်ဂ့ၤ, ဟံးန့ၢ်ဝဲလၢတၢ်ဂုာ်န့ၢ်ခဲလၢာ်,
         ဒီးတၢ် မၤန့ၢ်ဆူၣ်ခဲလၢာ်လီၤ.12  ဒီးဟဲစိာ်ပှၤလၢအမၢကဲကုၢ်, ဒီးဆၣ်ဖိကီၢ်ဖိလၢအမၤ န့ၢ်ဆူၣ်, ဒီးတၢ်ဖိတၢ်လံၤလၢအဂုာ်န့ၢ်န့ၣ်ဆူစီၤမိၤရှ့ဒီး
         ပှၤလုၢ်တၢ်အဒိၣ်စီၤအလၤဧစၢ်, ဒီးပှၤအံၣ်စရ့လးဖိအ တၢ်အိၣ်ဖှိၣ်အအိၣ်, ဆူပှၤသူၣ်ဒဲအလီၢ်လၢမိၤအးအ
         ပျီပူၤ လၢအအိၣ်လၢထံယၢ်ဒ့ၣ်အနံၤ, သဃီၤဒီးယရံၤ ဃိလီၤ.13  ဒီးစီၤမိၤရှ့, ဒီးပှၤလုၢ်တၢ်အဒိၣ်စီၤအလၤဧစၢ်, ဒီး တၢ်အိၣ်ဖှိၣ်အပဒိၣ်တဖၣ်ခဲလၢာ်န့ၣ်
         လဲၤသဂၢၢ်ထီၣ် အီၤလၢပှၤသူၣ်ဒဲအလီၢ်လၢခိလီၤ.14  ဒီးစီၤမိၤရှ့အသးထီၣ် ပှၤသုးမုၢ်အပှၤကွၢ်အီၤတဖၣ်, ဒီးပှၤတကထိအခိၣ်တဖၣ်, ဒီးပှၤတကယၤအခိၣ်တ
         ဖၣ်လၢအဟဲက့ၤထီၣ် လၢဒုးသုးလီၤ.
         15  ဒီးစီၤမိၤရှ့စံး ဘၣ်အီၤ, သုဒုးမူဒံးပှၤပိာ်မုၣ်ခဲလၢာ်စ့ၢ်ကီးဧါ,
         16  ကွၢ် ကွၢ်, မ့ၢ်လၢစီၤဘံးလၣ်အတၢ်ကတိၤသတးဒီး, အဝဲ သ့ၣ်တဖၣ်ဒုးမၤကမၣ်ဘၣ် ပှၤအံၣ်စရ့လးဖိလၢယွၤ
         လၢပဧိၢ်အတၢ်, ဒီးတၢ်သံသတြိာ်အိၣ်ထီၣ်လၢယွၤအ တၢ်အိၣ်ဖှိၣ်အကျါလီၤ.17  ဒီးခဲကနံၣ်အံၤ မၤသံကယဲၢ်ပှၤပိာ်ခွါလၢဖိဒံဖိသၣ်အ ကျါ, ဒီးမၤသံကယဲၢ်ပှၤပိာ်မုၣ်လၢအမံဃုာ်ဒီးပိာ်ခွါ,
         ဒီးသ့ၣ်ညါတ့ၢ်ပိာ်ခွါန့ၣ်ခဲလၢာ်တက့ၢ်.
         18  မ့မ့ၢ်ကယဲၢ် ဖိသၣ်ပိာ်မုၣ်လၢအတမံဃုာ်ဘၣ်ဒီးပိာ်ခွါ, ဒီးတသ့ၣ် ညါဘၣ်ပိာ်ခွါခဲလၢာ်န့ၣ်
         ဒုးမူဒံးအီၤလၢသုဂီၢ်ဒၣ်သုဝဲ တက့ၢ်.
         19  ဒီးသုဝဲသ့ၣ်တဖၣ်န့ၣ် အိၣ်လၢပှၤသူၣ်ဒဲအလီၢ်လၢခိနွံနံၤတက့ၢ်, ဒီးကယဲၢ်ပှၤလၢအမၤသံပှၤတဂၤဂၤ,
         ဒီးကယဲၢ်ပှၤလၢအထိးဘၣ်ပှၤလၢအဘၣ်တၢ်မၤသံအီၤတဂၤဂၤန့ၣ် မၤကဆှီထီၣ်သုသးဒီးပှၤလၢ သုဖီၣ်န့ၢ်မၢကဲကုၢ်အီၤ,
         လၢသၢနံၤတနံၤ, ဒီးလၢနွံနံၤတနံၤတက့ၢ်,―20  ဒီးမၤကဆှီထီၣ်သုကူသုသိးခဲလၢာ်, ဒီးကယဲၢ်တၢ်လၢ အမၤဝဲလၢတၢ်ဖံး, ဒီးကယဲၢ်တၢ်မၤဝဲလၢမဲာ်တဲးလဲးအ
         ဆူၣ်, ဒီးကယဲၢ်တၢ်မၤဝဲလၢသ့ၣ်ခဲလၢာ်န့ၣ်တက့ၢ်.21  ဒီးပှၤလုၢ်တၢ်အဒိၣ်စီၤအလၤဧစၢ်န့ၣ် စံးဘၣ်ပှၤသုးဖိ လၢအလဲၤဒုးသုးတဖၣ်န့ၣ်, အအံၤမ့ၢ်တၢ်သိၣ်တၢ်သီ
         အတၢ်မၤလိာ်လၢစီၤမိၤရှ့န့ၣ်,
         22  ထူဧိၤလွဲဧိၤ, ဒီးကျိၣ် ဧိၤစ့ဧိၤ, တိၢ်ဧိၤပှာ်ဧိၤ, ထးဧိၤတြၤဧိၤ, ပှာ်ဝါဒီးပှာ်သူ,―23  ကယဲၢ်တၢ်လၢအတူၢ်မ့ၣ်အူကဲန့ၣ် သုဘၣ်ဒုးခီဂာ်အီၤ လၢမ့ၣ်အူခဲလၢာ်, ဒီးကကဆှီထီၣ်လီၤ. ဘၣ်ဆၣ်ဒီး
         ကဘၣ်တၢ်မၤကဆှီအီၤလၢ တၢ်မၤကဆှီတၢ်အထံလီၤ. ဒီးကယဲၢ်တၢ်လၢအတူၢ်မ့ၣ်အူတကဲဘၣ်န့ၣ် သုဘၣ်ဒုး
         ခီဂာ်အီၤလၢထံလီၤ.
         24  ဒီးနွံနံၤတနံၤန့ၣ်သုဘၣ်ဆှုၣ်သု ကူသုသိး, ဒီးသုကကဆှီထီၣ်, ဒီးသုကဟဲနုာ်ဘၣ် လၢပှၤသူၣ်ဒဲအလီၢ်ပူၤလီၤ.
         ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         25  ပှၤက ညီမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ, ဂံၢ်န့ၢ်တၢ်မၤန့ၢ်ဆူၣ်အ ခိၣ်တဖၣ်နဲဒၣ်ဒီး ပှၤလုၢ်တၢ်အဒိၣ်စီၤအလၤဧစၢ်,
         ဒီး အတၢ်အိၣ်ဖှိၣ်အပၢ်အခိၣ်တဖၣ်န့ၣ်တက့ၢ်.27  ဒီးနီၤဖးတၢ်မၤန့ၢ်ဆူၣ်လၢခံပူ, တပူလၢပှၤလၢအဒုး တၢ်သ့, လၢအလဲၤဒုးသုးတဖၣ်အဂီၢ်, ဒီးတပူလၢပှၤ
         ဂီၢ်မုၢ်လၢအအိၣ်တ့ၢ်အဂီၢ်တက့ၢ်.28  ဒီးဟံးန့ၢ်အသွဲလၢပှၤလၢအလဲၤဒုးသုးတဖၣ်လၢယွၤ အဂီၢ်တက့ၢ်. လၢယဲၢ်ကယၤအကျါတပူ, လၢပှၤက ညီအကျါမ့ၢ်ဂ့ၤ,
         လၢဂီၤဖံးအကျါမ့ၢ်ဂ့ၤ, လၢကသ့ၣ် ယီၤအကျါမ့ၢ်ဂ့ၤ, လၢသိဒီးမဲာ်တဲးလဲး အကျါမ့ၢ်ဂ့ၤ, ဟံးန့ၢ်တပူလၢယဲၢ်ကယၤအကျါန့ၣ်တက့ၢ်.29  ဟံးန့ၢ်အီၤလၢအဝဲသ့ၣ်အတဝာ်အကျါန့ၣ်, ဒီးဟ့ၣ် လီၤပှၤလုၢ်တၢ်အဒိၣ်, စီၤအလၤဧစၢ်လၢတၢ်ဝံၢ်လၢယွၤ
         အဂီၢ်တက့ၢ်.30  ဒီးလၢပှၤအံၣ်စရ့လးဖိအတဝာ်အကျါန့ၣ် နဘၣ်ဟံး န့ၢ်ယဲၢ်ဆံပူတပူလၢပှၤကညီအကျါ, လၢဂီၤဖံးအကျါ,
         လၢကသ့ၣ်ယီၤအကျါ, ဒီးလၢသိဒီးမဲာ်တဲးလဲးအကျါ, လၢဆၣ်ဖိကီၢ်ဖိအဒၢခဲလၢာ်အကျါန့ၣ်, ဒီးဟ့ၣ်လီၤအီၤ
         လၢပှၤလ့ၤဝံဖိလၢအကွၢ်ယွၤ အတၢ်အိၣ်အလီၢ်အတၢ် ကွၢ်လီၤ.31  ဒီးစီၤမိၤရှ့, ဒီးပှၤလုၢ်တၢ်အဒိၣ်စီၤအလၤဧစၢ်မၤဝဲဒ် ယွၤမၤလိာ်စီၤမိၤရှ့အသိးန့ၣ်လီၤ.32  ဒီးတၢ်ဂုာ်န့ၢ်လၢအအိၣ်လီၤတဲာ်လၢ တၢ်လၢအမၤ န့ၢ်ဆူၣ်လၢပှၤသုးဖိဖီၣ်န့ၢ်ဝဲန့ၣ် မ့ၢ်သိဃုကလီၤဒီးနွံက
         လးဒီးယဲၢ်ကထိ,
         33  ဒီးဂီၤဖံးနွံကလးဒီးခံကထိ,―
         34  ဒီးကသ့ၣ်ယီၤဃုကလးဒီးတကထိ,
         35  ဒီးပှၤကညီသၢ ကလးခံကထိ လၢပိာ်မုၣ်လၢအတမံဃုာ်ဘၣ်ဒီးပှၤပိာ် ခွါ, ဒီးတသ့ၣ်ညါဘၣ်ပိာ်ခွါဘၣ်လီၤ.36  ဒီးတဝာ်လၢအမ့ၢ်ပှၤလၢ အလဲၤဒုးသုးတဖၣ်အဂီၢ် န့ၣ်မ့ၢ်သိသၢကလီၤဒီးသၢကလးဒီး နွံကထိဒီးယဲၢ်က
         ယၤလီၤ.
         37  ဒီးယွၤအသွဲလၢသိအကျါန့ၣ်မ့ၢ်ဃုကယၤ ဒီးနွံဆံဒီးယဲၢ်ဒုလီၤ.38  ဒီးဂီၤဖံးန့ၢ်အိၣ်ဝဲသၢကလးဒီး ဃုကထိလီၤ. ဒီးယွၤ အသွဲန့ၣ်မ့ၢ်နွံဆံခံဒုလၢအကျါလီၤ.39  ဒီးကသ့ၣ်ယီၤအိၣ်ဝဲသၢကလးဒီးယဲၢ်ကယၤလီၤ. ဒီး ယွၤအသွဲန့ၣ်မ့ၢ်ဃုဆံဒီးတဒုလၢအကျါလီၤ.40  ဒီးပှၤကညီအိၣ်တကလးဒီးဃုကထိလီၤ. ဒီးယွၤအ သွဲန့ၣ်မ့ၢ်သၢဆံခံဂၤလၢအကျါလီၤ.41  ဒီးစီၤမိၤရှ့ဟ့ၣ်သွဲန့ၣ်, ယွၤအတၢ်ဝံၢ်, လၢပှၤလုၢ်တၢ် အဒိၣ်စီၤအလၤဧစၢ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.42  ဒီးလၢပှၤအံၣ်စရ့လးအတၢ်တဝာ်, လၢစီၤမိၤရှ့မၤနီၤ ဖးကွံာ်ဒီးပှၤလၢအဒုးသုးတဖၣ်န့ၣ်,
         43  (ဒီးတၢ်အိၣ်ဖှိၣ် အတၢ်တဝာ်န့ၣ် မ့ၢ်သိသၢကလီၤဒီးသၢကလးဒီးနွံက ထိဒီးယဲၢ်ကယၤ,
         44  ဒီးဂီၤဖံးသၢကလးဒီးဃုကထိ,― ဒီးကသ့ၣ်ယီၤသၢကလးဒီးယဲၢ်ကယၤ,
         46  ဒီးပှၤကညီ တကလးဃုကထိ),
         47  ဒီးပှၤအံၣ်စရ့လးဖိအတၢ်တဝာ် န့ၣ်လၢပှၤကညီအကျါမ့ၢ်ဂ့ၤ, လၢဆၣ်ဖိကီၢ်ဖိအကျါ မ့ၢ်ဂ့ၤ, စီၤမိၤရှ့ဟံးန့ၢ်အပူယဲၢ်ဆံအကျါတပူ,
         ဒီးဟ့ၣ် လီၤဝဲလၢပှၤလ့ၤဝံဖိလၢအကွၢ်ယွၤအတၢ်အိၣ်အလီၢ်အ တၢ်ကွၢ်တဖၣ်န့ၣ်, ဒ်ယွၤမၤလိာ်စီၤမိၤရှ့အသိးန့ၣ်လီၤ.48  ဒီးပှၤကွၢ်တၢ်, ပှၤလၢအအိၣ်ဝဲလၢပှၤသုးဖိတကထိ တဖၣ်အဖီခိၣ်, ပှၤတကထိအခိၣ်တဖၣ်, ပှၤတကယၤ
         အခိၣ်တဖၣ်န့ၣ်ဟဲဝဲဆူစီၤမိၤရှ့အအိၣ်,
         49  ဒီးစံးဘၣ်စီၤ မိၤရှ့, နခ့နပှၤဂံၢ်ပှၤသုးဖိအတၢ်ဂံၢ်လၢအအိၣ်လၢပဖီ လာ်, ဒီးတဟါမၢ်ဘၣ်နီတဂၤဘၣ်,
         50  မၤသးဒ်န့ၣ်ဒီး ပဟဲစိာ်တဂၤအဂီၢ်ဒၣ်ဝဲ, တဂၤအဂီၢ်ဒၣ်ဝဲ, အတၢ်မၤ ဘူၣ်ယွၤလၢတၢ်လၢပထံၣ်န့ၢ်လၢကယၢထူအကျါ,
         ထံ ဖှံၣ်တိၢ်ပီၤ, ပသံး, တၢ်အကွီၤ, ဒီးထံဧိၤဖဲဧိၤ, ဒ်သိးအ ကမၤတၢ်ပူၤဖျဲးလၢပသးအဂီၢ်လၢယွၤအမဲာ်ညါလီၤ.51  ဒီးစီၤမိၤရှ့ဒီးပှၤလုၢ်တၢ်အဒိၣ်စီၤအလၤဧစၢ်ဟံးန့ၢ်ထူ ဧိၤလွဲဧိၤလၢအီၤ, မ့ၢ်တၢ်ကယၢကယဲတ့အသးခဲလၢာ်
         လီၤ.
         52  ဒီးကယဲၢ်တၢ်မၤဘူၣ်န့ၣ်အထူလၢ ပှၤသုးဖိတ ကထိအခိၣ်တဖၣ်, ဒီးပှၤသုးဖိတကယၤအခိၣ်တဖၣ် မၤဘူၣ်ဝဲန့ၣ်မ့ၢ်ၡက့လးတကလးဒီး
         ဃုကထိဒီးနွံက ယၤဒီးယဲၢ်ဆံလီၤ.
         53  (ပှၤသုးဖိမၤန့ၢ်ဆူၣ်တၢ်တဂၤလၢ အဂီၢ်ဒၣ်ဝဲ, တဂၤလၢအဂီၢ်ဒၣ်ဝဲလီၤ).54  ဒီးစီၤမိၤရှ့ဒီး ပှၤလုၢ်တၢ်အဒိၣ်စီၤအလၤဧစၢ်န့ၣ်ဟံး န့ၢ်ထူဧိၤလွဲဧိၤလၢပှၤသုးဖိတကထိအခိၣ်တဖၣ်,
         ဒီး လၢပှၤသုးဖိတကယၤအခိၣ်တဖၣ်, ဒီးဟဲစိာ်ဝဲဆူတၢ် အိၣ်ဖှိၣ်အဒဲပူၤ, တၢ်သ့ၣ်နီၣ်ထီၣ်က့ၤလၢပှၤအံၣ်စရ့လး
         ဖိအဂီၢ်လၢယွၤအမဲာ်ညါလီၤ.

၃၂321  ဒီးပှၤရူၤဘ့ၣ်ဖိ, ဒီးပှၤကးဖိအိၣ်ဒီး ဆၣ်ဖိကီၢ်ဖိအ အဒၢအါအါကလဲာ်လီၤ. ဒီးထံၣ်ဘၣ်ကီၢ်ယၤစ့ၢ်ဒီးကီၢ်
         ကံးလဧး, ဒီးကွၢ်ကွၢ်, တၢ်အလီၢ်န့ၣ်မ့ၢ်ဆၣ်ဖိကီၢ်ဖိ အလီၢ်လီၤ.2  ဒီးပှၤကးဖိ, ဒီးပှၤရူၤဘ့ၣ်ဖိဟဲကတိၤတၢ်ဒီးစီၤမိၤရှ့, ဒီးပှၤလုၢ်တၢ်အဒိၣ်စီၤအလၤဧစၢ်, ဒီးတၢ်အိၣ်ဖှိၣ်အပ
         ဒိၣ်တဖၣ်, ဒီးစံးဝဲဒၣ်,
         3  ဧးတၤရိး, ဒီးဒံၤဘိၣ်, ဒီးယၤ စ့ၢ်, ဒီးနံးမရၤ, ဒီးဃ့ၡဘိၣ်, ဒီးအ့လဧၤလ့ၤ, ဒီးစဘၣ်, ဒီးနဘိ,
         ဒီးဘဧိၣ်,
         4  ကီၢ်လၢယွၤကျီကွံာ်လၢပှၤအံၣ်စရ့ လးဖိအတၢ်အိၣ်ဖှိၣ်အမဲာ်ညါန့ၣ် မ့ၢ်ဆၣ်ဖိကီၢ်ဖိအ ကီၢ်,
         ဒီးနခ့နပှၤတဖၣ်အံၤအိၣ်ဒီးဆၣ်ဖိကီၢ်ဖိလီၤ.
         5  ဒီး စံးဝဲဒၣ်, ပမ့ၢ်အိၣ်ဒီးတၢ်ဘျုးတၢ်ဖှိၣ်လၢနမဲာ်ညါဒီး, မ် တၢ်ဟ့ၣ်လီၤနခ့နပှၤလၢကီၢ်အံၤ
         လၢတၢ်ဟံးဃာ်အဂီၢ် တက့ၢ်, မ်တၢ်သုတဒုးခီဂာ်ပှၤလၢထံယၢ်ဒ့ၢ်တဂ့ၤ.6  ဒီးစီၤမိၤရှ့စံးဘၣ်စီၤကးအဖိ, ဒီးစီၤရူၤဘ့ၣ်အဖိ, သုဒီ ပုၢ်ဝဲၢ်ကလဲၤဒုးသုး, သုကဆ့ၣ်နီၤဖဲအံၤစ့ၢ်ကီးဧါ,
         7  သု မၤစၢ်လီၤပှၤအံၣ်စရ့လးဖိအသးအဂံၢ်အဘါဒ်သိးအသု တလဲၤခီဂာ်တၢ်ဆူထံဧိၤကီၢ်ဧိၤလၢယွၤဟ့ၣ်လီၤအီၤန့ၣ်
         မ့ၢ်အဘၣ်မနုၤလဲၣ်.
         8  လၢယမၢသုပၢ်တဖၣ်လဲၤတၢ်လၢ ကၤဒ့ၣ်ဘၢ်န့ ဒ်သိးအကကွၢ်ထံဧိၤကီၢ်ဧိၤန့ၣ်အဝဲသ့ၣ် မၤဝဲဒ်န့ၣ်လီၤ.
         9  ဒီးလဲၤဝဲဆူအ့ၡကိၤလးအကျိ, ဒီးထံၣ် ဘၣ်ထံဧိၤကီၢ်ဧိၤန့ၣ်, ဒီးမၤစၢ်လီၤပှၤအံၣ်စရ့လးဖိအ သးအဂံၢ်အဘါ,
         ဒ်သိးအသုတလဲၤနုာ်လၢထံဧိၤကီၢ်ဧိၤ လၢယွၤဟ့ၣ်လီၤအီၤတဂ့ၤလီၤ.
         10  ဒီးယွၤအသးထီၣ်ကဲၤ ထီၣ်ဘၣ်အီၤလၢမုၢ်တနံၤန့ၣ်, ဒီးဆိၣ်လီၤအသးဒီးစံးဝဲ ဒၣ်,
         11  မ့ၢ်မးပှၤလၢအဟးထီၣ်လၢကီၢ်အဲၤကူပတူးလၢ အသးပှၢ်အနံၣ်ခံဆံဒီးဆူအဖီခိၣ်, တဘၣ်ထံၣ်ဘၣ်ထံ ဧိၢ်ကီၢ်ဧိၤလၢ
         ယဆိၣ်လီၤယသးလၢအဂ့ၢ်ဒီးစီၤအၤဘြၤ ဟၣ်, ဒီးစီၤအံၤစဲး, ဒီးစီၤယၤကိာ်နီတဂၤဘၣ်, (အဂ့ၢ်ဒ် အံၤ,
         တပိာ်ဘၣ်ယခံလၢလၢပှဲၤပှဲၤဘၣ်).
         12  ကထံၣ်ဘၣ် ဝဲထဲစီၤယဖူန့ၤအဖိခွါစီၤကၤလ့ၤ, ဒီးစီၤနိၣ်အဖိခွါစီၤ ယိၤရှူဧိၤလီၤ. မ့ၢ်အပိာ်ယွၤအခံလၢလၢပှဲၤပှဲၤအဃိလီၤ.13  ဒီးယွၤအသးထီၣ်ကဲၤထီၣ်ဘၣ်အံၣ်စရ့လး, ဒီးမၢအ ဟးဝ့ၤဝီၤတၢ်လၢပှၢ်မုၢ်ကနၢအနံၣ်လွံၢ်ဆံ တုၤပှၤတစိၤ
         လၢအမၤတၢ်အၢလၢ ယွၤအမဲာ်ညါန့ၣ် လၢာ်ကွံာ်ဝဲ လီၤ.
         14  ဒီးကွၢ်ကွၢ်, သုဂဲၤဆၢထၢၣ်လၢသုပၢ်တဖၣ်အ လီၢ်, ပှၤတၢ်ဒဲးဘးဖိအတၢ်အါထီၣ်, ဒ်သိးသုကမၤ ဒိၣ်ထီၣ်ဒံးယွၤအသးထီၣ်ဆူၣ်ဘၣ်
         ပှၤအံၣ်စရ့လးဖိန့ၣ် လီၤ.
         15  အဂ့ၢ်ဒ်အံၤ, သုမ့ၢ်ဃၣ်ကဒါသုသးလၢအပိာ်အ ခံဒီး, အဝဲဒၣ်ကလဲၤသဒၣ်ကဒီးအီၤလၢပှၢ်မုၢ်ကနၢ, ဒီးသုကမၤဟးဂီၤပှၤဂီၢ်မုၢ်ခဲလၢာ်လီၤ.16  ဒီးအဝဲသ့ၣ်သုးဘူးအသးဆူအအိၣ်, ဒီးစံးဝဲဒၣ်, ဖဲ အံၤပကမၤသိဒီးမဲာ်တဲးလဲးအကရၢတဖၣ် လၢဆၣ်ဖိ
         ကီၢ်ဖိအဒၢအဂီၢ်, ဒီးဝ့ၢ်တဖၣ်လၢဖိဒံဖိသၣ်အဂီၢ်,
         17  မ့ မ့ၢ်ပဝဲဒၣ်ပကစၢ်ဒၣ်ပဝဲပကလဲၤချ့ချ့ အိၣ်ဒီးပစုကဝဲၤ လၢပှၤအံၣ်စရ့လးဖိအမဲာ်ညါ တုၤပဒုးလဲၤနုာ်အီၤဆူ
         အလီၢ်လီၤ. ဒီးပဖိဒံဖိသၣ်ကအိၣ်ကဆိးလၢဝ့ၢ်တဖၣ် အိၣ်ဒီးအခိၣ်ဒူလၢပှၤကီၢ်ဖိအဃိလီၤ.
         18  ပှၤအံၣ်စရ့လး ဖိတချုးန့ၢ်ဒံးဘၣ်အတၢ်န့ၢ်သါတဂၤလၢ်လၢ်န့ၣ်ဒီး, ပ တဟဲက့ၤဘၣ်ဆူပဟံၣ်ပဃီဘၣ်,
         19  အဂ့ၢ်ဒ်အံၤ, ပတန့ၢ် ဘၣ်သါတၢ်လၢယၢ်ဒ့ၣ်ဝၢ်ဘးခီ, လၢပမဲာ်ညါဘၣ်, အ ဂ့ၢ်ဒ်အံၤ, ပန့ၢ်ဘၣ်သါတၢ်အိၣ်လၢယၢ်ဒ့ၣ်လၢအံၤတ
         ခီလၢမုၢ်ထီၣ်တခီလီၤ.20  ဒီးစီၤမိၤရှ့စံးဘၣ်အီၤ, သုမ့ၢ်မၤတၢ်န့ၣ်တမံၤ, သုမ့ၢ် လဲၤဒုးသုးအိၣ်ဒီးသုစုကဝဲၤလၢယွၤအမဲာ်ညါ,
         21  ဒီးသုမ့ၢ် လဲၤခီဂာ်ယၢ်ဒ့ၣ်အိၣ်ဒီးသုစုကဝဲၤခဲလၢာ်လၢယွၤအမဲာ် ညါ, တုၤလီၤအဟီထီၣ်ကွံာ်အဒုၣ်အဒါလၢအမဲာ်ညါ,22  ဒီးကီၢ်ဖိဃၣ်ဝဲလၢယွၤအမဲာ်ညါဒီး လၢအလီၢ်ခံန့ၣ် သုကဟဲက့ၤဒီး သုတၢ်ဒဲးဘးတအိၣ်ဘၣ်လၢယွၤအမဲာ်
         ညါဒီးလၢအံၣ်စရ့လးအမဲာ်ညါဘၣ်, ဒီးကီၢ်အံၤကကဲ ထီၣ်သုတၢ်န့ၢ်သါလၢယွၤအမဲာ်ညါလီၤ.
         23  မ့မ့ၢ်သုမ့ၢ် တမၤဘၣ်ဒ်န့ၣ်ဘၣ်ဒီး, ကွၢ်ကွၢ်, သုမၤကမၣ်ဘၣ်လံ ယွၤလံ. ဒီးသ့ၣ်ညါသုဝဲလၢသုတၢ်ဒဲးဘးကထံၣ်န့ၢ်သု
         န့ၣ်တက့ၢ်.
         24  မၤခူဧိၤဝ့ၢ်ဧိၤလၢသုဖိဒံဖိသၣ်အဂီၢ်, ဒီး ကရၢတဖၣ်လၢသုသိဒီးမဲာ်တဲးလဲးအဂီၢ်, ဒီးတၢ်လၢ အထီၣ်ဖျဲးလၢသုထးခိၣ်န့ၣ်မၤတက့ၢ်.
         25  ဒီးပှၤကးဖိ, ဒီးပှၤရူၤဘ့ၣ်ဖိကတိၤတၢ်ဒီးစီၤမိၤရှ့ဒီးစံးဝဲဒၣ်, နခ့နပှၤကမၤဒ်ပကစၢ်မၤလိာ်ဝဲအသိးန့ၣ်လီၤ.―26  ပဖိဒံဖိသၣ်, ပဖိပမါ, ပသိပမဲာ်တဲးလဲး, ဒီးပဆၣ်ဖိ ကီၢ်ဖိအဒၢခဲလၢာ်န့ၣ် ကအိၣ်ဘၣ်ဖဲန့ၣ်လၢကံးလဧး
         အဝ့ၢ်တဖၣ်အပူၤလီၤ.
         27  မ့မ့ၢ်နခ့နပှၤကလဲၤခီဂာ်တၢ်, အိၣ်ဒီးအစုကဝဲၤကိးဂၤဒဲး, လၢယွၤအမဲာ်ညါဒ်သိးအ ကဒုးသုးဒ်ပကစၢ်စံးဝဲအသိးန့ၣ်လီၤ.28  ဒီးစီၤမိၤရှ့မၤလိာ် ပှၤလုၢ်တၢ်အဒိၣ်စီၤအလၤဧစၢ်, ဒီးစီၤနိၣ်အဖိခွါစီၤယိၤရှူ, ဒီးပှၤအံၣ်စရ့လးဖိအဒူၣ်တ
         ဖၣ်အပၢ်အခိၣ်တဖၣ်လၢအဝဲသ့ၣ်အဂ့ၢ်အကျိၤ,
         29  ဒီးစီၤ မိၤရှ့စံးဝဲဒၣ်, ပှၤကးဖိ, ဒီးပှၤရူၤဘ့ၣ်ဖိမ့ၢ်ခီဂာ်ယၢ်ဒ့ၣ် ဒီးသု, အိၣ်ဒီးအစုကဝဲၤဒ်သိးအကဒုးသုးလၢယွၤအမဲာ်
         ညါကိးဂၤဒဲး, ဒီးပှၤကီၢ်ဖိဃၣ်ဝဲလၢသုမဲာ်ညါဒီး, သု ဘၣ်ဟ့ၣ်လီၤအီၤလၢ ကီၢ်ကံးလဧး လၢအတၢ်န့ၢ်သါ
         လီၤ.
         30  မ့မ့ၢ်အဝဲသ့ၣ်မ့ၢ်တခီဂာ်ဘၣ်တၢ်ဒီးသု, အိၣ်ဒီး အစုကဝဲၤဘၣ်ဒီး, ဘၣ်န့ၢ်သါတၢ်လၢသုကျါလၢကီၢ်
         ကနၤဧၣ်အပူၤလီၤ.31  ဒီးပှၤကးဖိ, ဒီးပှၤရူၤဘ့ၣ်ဖိတဖၣ်စံးဆၢတၢ်ဒီးစံးဝဲ ဒၣ်, ဒ်ယွၤစံးဘၣ်နခ့နပှၤအသိးန့ၣ် ပကမၤဒ်န့ၣ်သိး
         လီၤ.
         32  ပကလဲၤခီဂာ်တၢ်အိၣ်ဒီး ပစုကဝဲၤလၢယွၤအ မဲာ်ညါ, ဆူကီၢ်ကနၤဧၣ်အပူၤ, ဒ်သိးပတၢ်န့ၢ်သါလၢ ယၢ်ဒ့ၣ်လၢအံၤတခီကကဲဒၣ်ပတၢ်လီၤ.33  ဒီးစီၤမိၤရှ့ဟ့ၣ်လီၤပှၤကးဖိ, ဒီးပှၤရူၤဘ့ၣ်ဖိ, ဒီးစီၤ ယိၤသးအဖိခွါစီၤမနၤရှ့ၤတခီဒူၣ်န့ၣ်
         လၢပှၤအမိၢ်ဖိအ စီၤပၤစံဃိၣ်အဘီမုၢ်, ဒီးဘၤၡၣ်အစီၤပၤဧိာ်အဘီမုၢ်, ထံဧိၤကီၢ်ဧိၤဒီးအခူအဝ့ၢ်တဖၣ်လၢအဃၢၤ,
         ဝ့ၢ်တဖၣ် လၢကီၢ်ပူၤဝးတရံးဝဲလီၤ.
         34  ဒီးပှၤကးအဖိတ့ဒံၤဘိၣ်, ဒီးဧးတၤရိး, ဒီးဧရိၤဧ့ၢ်,
         35  ဒီးဧးတရိးၡိဖၣ်, ဒီးယၤဧစ့ၢ်, ဒီးယၤကဘၤ ဒီးဧးတရိးၡိဖၣ်, ဒီးယၤဧစ့ၢ်, ဒီးယၤကဘၤ,
         36  ဒီး ဘ့ၤသနံးမရၤ, ဒီးဘ့ၤသဟၤရံၣ်, ဝ့ၢ်တဖၣ်အိၣ်ဒီးအ ခိၣ်ဒူ, ဒီးမၤသိဒီးမဲာ်တဲးလဲးအကရၢတဖၣ်လီၤ.
         ဒီးပှၤရူၤဘ့ၣ်ဖိတ့ဃ့ၡဘိၣ်, ဒီးအ့လဧၤလ့ၤ, ဒီးကံးရယးသံၣ်,
         37  ဒီးပှၤရူၤဘ့ၣ်ဖိတ့ဃ့ၡဘိၣ်, ဒီးအ့လဧၤလ့ၤ, ဒီးကံးရ ယးသံၣ်,
         38  ဒီးနဘိၤ, ဒီးဘဧၤလးမဧိၣ်, (အမံၤလဲအ သး), ဒီးစံးဘမၤလီၤ. ဒီးဝ့ၢ်လၢအတ့ဝဲန့ၣ်ယုၢ်အမံၤ လၢအဂၤတဖၣ်န့ၣ်လီၤ.39  ဒီးမနၤရှ့ၤအဖိခွါစီၤမၤကံၢ်အဖိတဖၣ်လဲၤဝဲဆူကံးလ ဧး, ဒီးမၤန့ၢ်ဝဲ, ဒီးဟီထီၣ်ကွံာ်ပှၤအမိၢ်ဖိလၢအအိၣ်လၢ
         အပူၤလီၤ.
         40  ဒီးစီၤမိၤရှ့ဟ့ၣ်လီၤကံးလဧးလၢမနၤရှ့ၤအ ဖိခွါစီၤမၤကံၢ်, ဒီးအဝဲဒၣ်အိၣ်ဝဲဆိးဝဲလၢအပူၤလီၤ.41  ဒီးမနၤရှ့ၤအဖိခွါစီၤယၤအံၢ်လဲၤမၤန့ၢ်တဝီတဖၣ်, ဒီး ယုၢ်အမံၤလၢဃၤဝီးယၤအံၢ်လီၤ.42  ဒီးစီၤနိဘၤလဲၤမၤန့ၢ်ကနး, ဒီးအတဝီတဖၣ်, ဒီးယုၢ် အမံၤလၢနိဘၤ, ဒ်အမံၤဒၣ်ဝဲအသိးန့ၣ်လီၤ.

၃၃331  အအံၤမ့ၢ်ပှၤအံၣ်စရ့လးဖိအလဲၤတၢ်လၢ အဟးထီၣ် ကွံာ်လၢကီၢ်အဲၤကူပတူးအပူၤဒီး အသုးမုၢ်လၢစီၤမိၤရှ့,
         ဒီးစီၤအၤဟရိၣ်အစုပူၤလီၤ.
         2  ဒီးစီၤမိၤရှ့ကွဲးနီၣ်အဟး တၢ်တဖၣ်, ဒ်အလဲၤတၢ်အသိးဖဲယွၤအထးခိၣ်လီၤ. ဒီး အအံၤမ့ၢ်အလဲၤတၢ်ဒ်အဟးတၢ်အသိးန့ၣ်လီၤ.3  ဒီးလါခီၣ်ထံးတဆံယဲၢ်နံၤတနံၤန့ၣ် ဟးထီၣ်ဝဲလၢ ရၤမစ့လီၤ. ဘူၣ်လဲၤကပာ်ပူၤကွံာ်တနံၤန့ၣ် ပှၤအံၣ်စ
         ရ့လးဖိဟးထီၣ်ကွံာ်လၢအစုယူာ်ထီၣ်အသးလၢပှၤအဲၤ ကူပတူးဖိခဲလၢာ်အမဲာ်ညါလီၤ.
         4  ဒီးပှၤအဲၤကူပတူးဖိ ခူၣ်လီၤကွံာ် အဖိဝဲၢ်ကိခဲလၢာ်လၢယွၤကျီသံကွံာ်အီၤ လၢအကျါလီၤ. ဒီးယွၤဒုးဟဲဘၣ်တၢ်စံၣ်ညီၣ်လၢအက
         စၢ်တဖၣ်အလိၤစ့ၢ်ကီးလီၤ.5  ဒီးပှၤအံၣ်စရ့လးဖိ ဟးထီၣ်ကွံာ်လၢရၤမစ့န့ၣ်, ဒီး သူၣ်အဒဲလၢစူးကိၤသးလီၤ.6  ဒီးဟးထီၣ်ကွံာ်လၢစူးကိးသးန့ၣ်, ဒီးသူၣ်ဒဲလၢအ့ သၣ်လၢအအိၣ်လၢပှၢ်မုၢ်ကနၢအဃၢၤလီၤ.7  ဒီးဟးထီၣ်ကွံာ်လၢအ့သၣ်န့ၣ်, ဒီးက့ၤက့ၤဆူပံၤဟဃံရိးလၢအအိၣ်ဝဲလၢဘဧၤလးစဖိၣ်အမဲာ်ညါ, ဒီးသူၣ်
         အဒဲသဃီၤဒီးမံးကဒိးလးလီၤ.8  ဒီးဟးထီၣ်ကွံာ်လၢပံၤဟဃံရိး, ဒီးခီဂာ်ပီၣ်လဲၣ်အ သးကံၢ်ပူၤဆူပှၢ်မုၢ်ကနၢ, ဒီးလဲၤဝဲသၢနံၤကျဲလၢပှၢ်မုၢ်
         ကနၢအ့သၣ်အပူၤ, ဒီးသူၣ်ဒဲလၢမၤရၤလီၤ.9  ဒီးဟးထီၣ်ကွံာ်လၢမၤရၤန့ၣ်, ဒီးလဲၤတုၤလၢအ့လံၣ် လီၤ. ဒီးလၢအ့လံၣ်အပူၤန့ၣ်ထံပူၤတဆံခံပူၤအိၣ်ဝဲ,
         ဒီး သ့ၣ်စူၣ်ပလိၣ်အထံးနွံဆံလီၤ. ဒီးသူၣ်အဒဲဖဲန့ၣ်လီၤ.10  ဒီးဟးထီၣ်ကွံာ်လၢအ့လံၣ်န့ၣ်, ဒီးသူၣ်ဒဲလၢပီၣ်လဲၣ် ဂီၤအနံၤလီၤ.11  ဒီးဟးထီၣ်ကွံာ်လၢပီၣ်လဲၣ်ဂီၤအနံၤန့ၣ်, ဒီးသူၣ်ဒဲ လၢပှၢ်မုၢ်ကနၢစံၤလီၤ.12  ဒီးဟးထီၣ်ကွံာ်လၢပှၢ်မုၢ်ကနၢစံၤန့ၣ်, ဒီးသူၣ်ဒဲလၢ ဒၤဖကၤအပူၤလီၤ.13  ဒီးဟးထီၣ်ကွံာ်လၢဒၤဖကၤန့ၣ်, ဒီးသူၣ်ဒဲလၢ အၤ လူၣ်အပူၤလီၤ.14  ဒီးဟးထီၣ်ကွံာ်လၢအၤလူၣ်န့ၣ်, ဒီးသူၣ်ဒဲလၢရဖံၤ ဒံၣ်အပူၤ, ဖဲထံလၢပှၤဂီၢ်မုၢ်ကအီဝဲအဂီၢ်တအိၣ်ဘၣ်.15  ဒီးဟးထီၣ်ကွံာ်လၢရဖံၤဒံၣ်န့ၣ်, ဒီးသူၣ်ဒဲလၢပှၢ်မုၢ် ကနၢစံၤနါအပူၤလီၤ.16  ဒီးဟးထီၣ်ကွံာ်လၢပှၢ်မုၢ်ကနၢစံၤနါ, ဒီးသူၣ်ဒဲလၢ ကံးဘြိၤဟးတဝၤအပူၤလီၤ.17  ဒီးဟးထီၣ်ကွံာ်လၢကံးဘြိၤဟးတဝၤန့ၣ်, ဒီးသူၣ်ဒဲ လၢဃစ့ရိးအပူၤလီၤ.18  ဒီးဟးထီၣ်ကွံာ်လၢဃစ့ရိးန့ၣ်, ဒီးသူၣ်ဒဲလၢရံးသမၤ အပူၤလီၤ.19  ဒီးဟးထီၣ်ကွံာ်လၢရံးသမၤန့ၣ်, ဒီးသူၣ်ဒဲလၢရံးမိၣ် ပ့ၤရးအပူၤလီၤ.20  ဒီးဟးထီၣ်ကွံာ်လၢရံးမိၣ်ပ့ၤရးန့ၣ်, ဒီးသူၣ်ဒဲလၢလံး ဘနၤအပူၤလီၤ.21  ဒီးဟးထီၣ်ကွံာ်လၢလံးဘနၤန့ၣ်, ဒီးသူၣ်ဒဲလၢရံးစၤ အပူၤလီၤ.22  ဒီးဟးထီၣ်ကွံာ်လၢရံးစၤန့ၣ်, ဒီးသူၣ်ဒဲလၢကဟ့လ သၤအပူၤလီၤ.23  ဒီးဟးထီၣ်ကွံာ်လၢကဟ့လသၤန့ၣ်, ဒီးသူၣ်ဒဲလၢ ကစၢၢ်ၡၤဖၢ်အလိၤလီၤ.24  ဒီးဟးထီၣ်ကွံာ်လၢကစၢၢ်ၡၤဖၢ်န့ၣ်, ဒီးသူၣ်ဒဲလၢဃ ရၤဒါအပူၤလီၤ.25  ဒီးဟးထီၣ်ကွံာ်လၢဃရၤဒါန့ၣ်, ဒီးသူၣ်ဒဲလၢမၤက ဟ့လိးအပူၤလီၤ.26  ဒီးဟးထီၣ်ကွံာ်လၢမၤကဟ့လိးန့ၣ်, ဒီးသူၣ်ဒဲလၢ တၤဃးအပူၤလီၤ.27  ဒီးဟးထီၣ်ကွံာ်လၢတၤဃးန့ၣ်, ဒီးသူၣ်ဒဲလၢတၤရး အပူၤလီၤ.28  ဒီးဟးထီၣ်ကွံာ်လၢတၤရးန့ၣ်, ဒီးသူၣ်ဒဲလၢမံးသ ကၤအပူၤလီၤ.29  ဒီးဟးထီၣ်ကွံာ်လၢမံးသကၤန့ၣ်, ဒီးသူၣ်ဒဲလၢဃၤၡ မိနၤအပူၤလီၤ.30  ဒီးဟးထီၣ်ကွံာ်လၢဃၤၡမိနၤန့ၣ်, ဒီးသူၣ်ဒဲလၢမိၤစ့ ရိးအပူၤလီၤ.31  ဒီးဟးထီၣ်ကွံာ်လၢမိၤစ့ရိးန့ၣ်, ဒီးသူၣ်ဒဲလၢ ဘန့ ယၤကၣ်အပူၤလီၤ.32  ဒီးဟးထီၣ်ကွံာ်လၢဘန့ယၤကၣ်န့ၣ်, ဒီးသူၣ်ဒဲလၢ ဃိးရဟးကံဒ့းအပူၤလီၤ.33  ဒီးဟးထီၣ်ကွံာ်လၢဃိးရဟးကံဒ့းန့ၣ်, ဒီးသူၣ်ဒဲလၢ ယးတဘၤသၤအပူၤလီၤ.34  ဒီးဟးထီၣ်ကွံာ်လၢယးတဘၤသၤန့ၣ်, ဒီးသူၣ်ဒဲလၢ ဧဘြိနၤအပူၤလီၤ.35  ဒီးဟးထီၣ်ကွံာ်လၢဧဘြိနၤန့ၣ်, ဒီးသူၣ်ဒဲလၢဧ့စယိၣ် က့းဘ့ၢ်အပူၤလီၤ.36  ဒီးဟးထီၣ်ကွံာ်လၢဧ့စယိၣ်က့းဘ့ၢ်န့ၣ်, ဒီးသူၣ်ဒဲလၢ ပှၢ်မုၢ်ကနၢစံၣ်လၢအမ့ၢ်ကၤဒ့ၣ်လီၤ.37  ဒီးဟးထီၣ်ကွံာ်လၢကၤဒ့ၣ်န့ၣ်, ဒီးသူၣ်ဒဲလၢကစၢၢ် ဃိၢ်အလိၤလၢအအိၣ်လၢကီၢ်အဒိၣ်ကတၢၢ်န့ၣ်လီၤ.38  ဒီးပှၤလုၢ်တၢ်အဒိၣ်စီၤအၤဟရိၣ် လဲၤထီၣ်ဘးကစၢၢ်ဃိၢ်, ဒ်ယွၤမၤလိာ်ဝဲအသိးန့ၣ်, ဒီးပှၤအံၣ်စရ့လးဖိဟးထီၣ်ကွံာ်လၢကီၢ်အဲၤကူပတူးအလီၢ်ခံ
         အနံၣ်လွံၢ်ဆံနံၣ် တနံၣ်, လါယဲၢ်လါတလါ, လါထီၣ်တနံၤန့ၣ်သံဝဲဖဲ န့ၣ်လီၤ.
         39  ဒီးလၢစီၤအၤဟရိၣ်သံဝဲလၢကစၢၢ်ဃိၢ်အ လိၤန့ၣ်အသးပှၢ်တ့ၢ်တကယၤဒီးခံဆံသၢနံၣ်လီၤ.40  ဒီးပှၤကနၤဧၣ်ဖိအစီၤပၤဧရး, လၢအအိၣ်ဝဲလၢက လံၤထံးတခီလၢကီၢ်ကနၤဧၣ်အပူၤန့ၣ် နၢ်ဟူဝဲလၢပှၤ
         အံၣ်စရ့လးဖိဟဲဝဲလီၤ.41  ဒီးဟးထီၣ်ကွံာ်လၢကစၢၢ်ဃိၢ်န့ၣ်, ဒီးသူၣ်ဒဲလၢစး လမိနၤအပူၤလီၤ.42  ဒီးဟးထီၣ်ကွံာ်လၢစးလမိနၤန့ၣ်, ဒီးသူၣ်ဒဲလၢပူၤ နိၣ်အပူၤလီၤ.43  ဒီးဟးထီၣ်ကွံာ်လၢပူၤနိၣ်န့ၣ်, ဒီးသူၣ်ဒဲလၢအိဘိး အပူၤလီၤ.44  ဒီးဟးထီၣ်ကွံာ်လၢအိဘိးန့ၣ်, ဒီးသူၣ်ဒဲလၢဧ့ၤယ့ဟိး ဘၤရံၣ်အပူၤ, အိၣ်လၢမိၤအးအဃၢၤလီၤ.45  ဒီးဟးထီၣ်ကွံာ်လၢဧ့ၤယ့န့ၣ်, ဒီးသူၣ်ဒဲလၢဒံဘိၣ်ကး အပူၤလီၤ.46  ဒီးဟးထီၣ်ကွံာ်လၢဒံဘိၣ်ကးန့ၣ်, ဒီးသူၣ်ဒဲလၢဧၤ လမိၣ်ဒံးဘလၤသံၣ်အပူၤလီၤ.47  ဒီးဟးထီၣ်ကွံာ်လၢဧၤလမိၣ်ဒံးဘလၤသံၣ်န့ၣ်, ဒီး သူၣ်ဒဲလၢဧဘါရံၣ်အကစၢၢ်လိၤလၢအအိၣ်လၢ နဘိ
         အမဲာ်ညါလီၤ.48  ဒီးဟးထီၣ်ကွံာ်လၢ ဧဘါရံၣ်အကစၢၢ်ကလိန့ၣ်ဒီး သူၣ်ဒဲလၢမိၤအးအပျီပူၤ လၢထံယၢ်ဒ့ၣ်အနံၤသဃီၤဒီး
         ယရံၤဃိလီၤ.49  ဒီးသူၣ်ဒဲလၢယၢ်ဒ့ၣ်အနံၤလၢ ဘ့းယၤယၡံမိးပၢၢ် လၢအဘ့းလၡံးထံၣ်အိၣ်လၢမိၤအးအပျီပူၤလီၤ.50  ဒီးယွၤကတိၤတၢ်ဒီးစီၤမိၤရှ့လၢ မိၤအးအပျီပူၤလၢထံ ယၢ်ဒ့ၣ်အနံၤသဃီၤဒီးယရံၤဃိ, ဒီးစံးဝဲဒၣ်,
         51  ကတိၤ တၢ်ဒီးပှၤအံၣ်စရ့လးဖိဒီးစံးဘၣ်အီၤ, တုၤသုခီဂာ်ထံ ယၢ်ဒ့ၣ်ဆူကီၢ်ကနၤဧၣ်အပူၤဒီး,
         52  သုဘၣ်ဟီထီၣ်ကွံာ် ပှၤကီၢ်ဖိခဲလၢာ်လၢယမဲာ်ညါ, ဒီးမၤဟးဂီၤကွံာ်အတၢ် ဂီၤထူၣ်ကလာ်ခဲလၢာ်,
         ဒီးမၤဟးဂီၤကွံာ်အတၢ်ဂီၤသိအ သးခဲလၢာ်, ဒီးမၤလီၤပှီၢ်ကွံာ်အလီၢ်ထီၣ်ထီတဖၣ်လီၤ.53  ဒီးသုဘၣ်မၤန့ၢ်ကီၢ်, ဒီးအိၣ်ဒီးဆိးလၢအပူၤလီၤ. အ ဂ့ၢ်ဒ်အံၤ, ယဟ့ၣ်လီၤသုလၢကီၢ်န့ၣ် ဒ်သိးသုကမၤန့ၢ်
         အီၤလီၤ.54  ဖးတၢ်သတးဒီး, သုဘၣ်နီၤဖးထံဧိၤကီၢ်ဧိၤအဆၢလၢ တၢ်န့ၢ်သါလၢ သုဒူၣ်တဖၣ်အဂီၢ်လီၤ. လၢပှၤအါတ
         က့ၢ်တဖၣ်န့ၣ်သုဘၣ်ဟ့ၣ်အီၤလၢ တၢ်န့ၢ်သါတၢ်လၢ အအါ, ဒီးပှၤလၢအစှၤတက့ၢ်တဖၣ်န့ၣ် သုဘၣ်ဟ့ၣ်
         အီၤလၢတၢ်န့ၢ်သါတၢ်လၢအစှၤလီၤ. ပှၤဘၣ်အိၣ်လၢ အလီၢ်, ဖဲအဂီၢ်လီၤဘၣ်လၢဖးတၢ်လီၤ. ဒ်သုပၢ်အဒူၣ်
         တဖၣ်အသိးန့ၣ်, သုကန့ၢ်ဘၣ်သါတၢ်လီၤ.55  မ့မ့ၢ်သုမ့ၢ်တဟီထီၣ်ကွံာ် ပှၤကီၢ်ဖိလၢသုမဲာ်ညါဘၣ် ဒီး, တၢ်ကမၤအသးလၢပှၤလၢ သုဒုးအိၣ်လီၤတဲာ်တ
         ဖၣ်န့ၣ်ကကဲထီၣ် တၤဆှုၣ်လၢသုမဲာ်ပူၤ, ဒီးတၤဆှုၣ် တၤမဲလၢသုကပၤပူၤ, ဒီးကမၤကိၢ်မၤဂီၤသုလၢကီၢ်ပူၤဖဲ
         သုအိၣ်သုဆိးလၢအပူၤလီၤ.
         56  ဒီးတၢ်ကမၤအသးလၢယ ကမၤသု, ဒ်ယပာ်ယသးလၢယကမၤအီၤအသိးန့ၣ်လီၤ.

၃၄341  ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,― မၤလိာ် ပှၤအံၣ်စရ့လးဖိဒီးစံးဘၣ်အီၤ, တုၤသုလဲၤနုာ်လၢကီၢ်
         ကနၤဧၣ်အပူၤဒီး, (အန့ၣ်ကကဲထီၣ်တၢ်န့ၢ်သါအီၤ, ကီၢ်ကနၤဧၣ်ဒီးအဃၢၤတဖၣ်န့ၣ်),
         3  သုတၢ်လၢကလံၤ ထံးတခီန့ၣ်ကအိၣ်လၢ ပှၢ်မုၢ်ကနၢစံၣ်လၢအဒိၣ်အ ဃၢၤ, ဒီးသုကီၢ်အဃၢၤလၢကလံၤထံးတခီန့ၣ်
         ကမ့ၢ် ပီၣ်လဲၣ်အံသၣ်အကတၢၢ်လၢမုၢ်ထီၣ်တခီလီၤ.4  ဒီးသုကီၢ်အဃၢၤန့ၣ် ကဃၣ်ဝဲလၢကလံၤထံးတခီ ဆူဧးကရးဘံၣ်အတၢ်စိခိၣ်, ဒီးလဲၤထီၣ်ဆူစံၣ်, ဒီးအ
         ကတၢၢ်လၢကလံၤထံးတခီန့ၣ် ကအိၣ်လၢကၤဒ့ၣ်ဘၢ် န့, ဒီးကလဲၤဒံးပၢၢ်လၢဃစၢ်အးဒၢ်, ဒီးလဲၤထီၣ်ဆူဧၤ
         စမိၣ်လီၤ.
         5  ဒီးကီၢ်အဃၢၤန့ၣ်ကလဲၤတရံးလၢဧၤစမိၣ် ပၢၢ်လၢအဲၤကူပတူးအထံမိၢ်ပှၢ်, ဒီးအကတၢၢ်န့ၣ်က အိၣ်လၢပီၣ်လဲၣ်နံၤန့ၣ်လီၤ.6  ဒီးကီၢ်အဃၢၤလၢမုၢ်နုာ်တခီန့ၣ် သုကအိၣ်ဒီးပီၣ် လဲၣ်ဖးဒိၣ်လၢအဃၢၤအဂီၢ်လီၤ. အဝဲန့ၣ်ကကဲထီၣ်သု
         ကီၢ်အဃၢၤလၢမုၢ်နုာ်တခီလီၤ.7  ဒီးအအံၤကကဲထီၣ်သုကီၢ်အဃၢၤလၢကလံၤစိး, လၢ ပီၣ်လဲၣ်ဖးဒိၣ်န့ၣ် သုဘၣ်ထိၣ်တၢ်ပၢၢ်လၢကစၢၢ်ဃိၢ်
         လီၤ.
         8  ဒီးလၢကစၢၢ်ဃိၢ်န့ၣ်သုဘၣ်ထိၣ်တၢ်ပၢၢ်လၢ တၢ်လဲၤနုာ်လၢဃမါသး, ဒီးအဃၢၤကလဲၤထီၣ်ဆူစ ဒး,
         9  ဒီးဆူစံးဖြၣ်, ဒီးအကတၢၢ်န့ၣ်ကအိၣ်လၢဃစၢ် ဧ့နၣ်လီၤ. အန့ၣ်ကကဲထီၣ်သုကီၢ်အဃၢၤလၢကလံၤ စိးတခီလီၤ.10  ဒီးသုဘၣ်ထိၣ်သုကီၢ်အဃၢၤ လၢမုၢ်ထီၣ်တခီလၢဃ စၢ်ဧ့နၣ်ပၢၢ်လၢၡဖၣ်လီၤ.
         11  ဒီးအဃၢၤန့ၣ်ကလဲၤလီၤ လၢၡဖၣ်ပၢၢ်လၢရံးဘလၤအိၣ်လၢဧ့ၣ်လၢမုၢ်ထီၣ်တခီ, ဒီးအဃၢၤန့ၣ်ကလဲၤလီၤပၢၢ်လၢပီၣ်လဲၣ်
         ကံးန့ၤရ့သး လၢမုၢ်ထီၣ်တခီလီၤ.
         12  ဒီးအဃၢၤန့ၣ်ကအိၣ်လၢပီၣ် လဲၣ်အံသၣ်န့ၣ်လီၤ. အဝဲန့ၣ်ကကဲထီၣ်သုကီၢ်, ဒီးအ ဃၢၤဝးတရံးအီၤလီၤ.13  ဒီးစီၤမိၤရှ့မၤလိာ်ပှၤအံၣ်စရ့လးဖိ, ဒီးစံးဝဲဒၣ်, အဝဲ န့ၣ်မ့ၢ်ကီၢ်လၢသုကန့ၢ်ဘၣ်လၢဖးတၢ်,
         လၢယွၤမၤလိာ် ဟ့ၣ်လီၤပှၤခွံဒူၣ်, ဒီးတခီဒူၣ်လီၤ.14  အဂ့ၢ်ဒ်အံၤ, ပှၤရူၤဘ့ၣ်ဖိတဒူၣ်, ဒ်အပၢ်တဖၣ်အ ဟံၣ်အသိးန့ၣ်, ဒီးပှၤကးဖိတဒူၣ်, ဒ်အပၢ်တဖၣ်အ
         ဟံၣ်အသိးန့ၣ်န့ၢ်ဘၣ်လံအတၢ်န့ၢ်သါလံ. ဒီးပှၤမနၤရှ့ၤ ဖိတခီဒူၣ်န့ၣ်န့ၢ်ဘၣ်လံအတၢ်န့ၢ်သါလံ.15  ခံဒူၣ်ဒီးတခီဒူၣ်န့ၣ် န့ၢ်ဘၣ်လံအတၢ်န့ၢ်သါတၢ်လၢ ထံယၢ်ဒ့ၣ်လၢအအံၤတခီ, သဃီၤဒီးယရံၤဃိလၢမုၢ်
         ထီၣ်တခီလံ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         16  အအံၤ မ့ၢ်ပှၤအမံၤလၢအဘၣ်နီၤဖးကီၢ်အဆၢလၢသုဂီၢ်တဖၣ်, ပှၤလုၢ်တၢ်အဒိၣ်စီၤအလၤဧစၢ်, ဒီးစီၤနိၣ်အဖိခွါစီၤယိၤ
         ရှူန့ၣ်လီၤ.18  ဒီးသုဘၣ်ဟံးန့ၢ်လၢပှၤတဒူၣ်ပဒိၣ်တဂၤ, လၢပှၤတ ဒူၣ်ပဒိၣ်တဂၤ, ဒ်သိးအကနီၤဖးန့ၢ်အတၢ်န့ၢ်သါတၢ်
         အဆၢလီၤ.19  ဒီးအအံၤမ့ၢ်ပှၤတဖၣ်န့ၣ်အမံၤ, စီၤယဖူန့ၤအဖိခွါစီၤကၤလ့း လၢပှၤယူဒၤဖိတဒူၣ်အ ကျါ,20  ဒီးစီၤဧးမံၤဟူးအဖိခွါစီၤၡံမူၤအ့လး လၢပှၤစူၤမ့းအိၣ် ဖိတဒူၣ်အကျါ,21  ဒီးစီၤကံးစလိၣ်အဖိခွါစီၤအလံဒး လၢပှၤဘံၣ်ယၤမံၣ် ဖိတဒူၣ်အကျါ,22  ဒီးစီၤယၤကလံၤအဖိခွါစီၤဘူးကံၤ, ပှၤဒၣ်ဖိတဒူၣ်အ ပဒိၣ်,23  ဒီးစီၤအ့ဖိးအဖိခွါစီၤဃနံၤအ့လး, စီၤယိၤသးအဖိအ လံၤအပဒိၣ်န့ၣ်လၢပှၤမနၤရှ့ၤဖိတဒူၣ်အကျါ,24  ဒီးစီၤၡံးဖတၣ်အဖိခွါစီၤကမူၤအ့လး, ပှၤအ့ဖရဲၣ်ဖိ တဒူၣ်အပဒိၣ်,25  ဒီးစီၤပၢ်နးအဖိခွါ စီၤအလံစဖၣ်, ပှၤစဘူလိၣ်ဖိတ ဒူၣ်အပဒိၣ်,26  ဒီးစီၤဧးစၣ်အဖိခွါစီၤပးလတံၤအ့လး, ပှၤယံးစၣ်ကၢ် ဖိတဒူၣ်အပဒိၣ်,27  ဒီးစီၤၡလိၤမံအဖိခွါစီၤအဃံဟူး, ပှၤအၤရှ့ၢ်ဖိတဒူၣ် အပဒိၣ်,28  ဒီးစီၤဧးမံၤဟူးအဖိခွါစီၤပဒၤအ့လး, ပှၤနးသၤလံဖိ တဒူၣ်အပဒိၣ်,29  အဝဲသ့ၣ်တဖၣ်န့ၣ် မ့ၢ်ပှၤလၢယွၤမၤလိာ်အီၤ, ဒ်သိး အကနီၤဖးတၢ်န့ၢ်သါအဆၢလၢကီၢ်ကနၤဧၣ်အပူၤလၢ
         ပှၤအံၣ်စရ့လးဖိအဂီၢ်လီၤ.

၃၅351  ဒီးယွၤကတိၤတၢ်ဒီးစီၤမိၤရှ့ လၢမိၤအးအပျီပူၤလၢ ယၢ်ဒ့ၣ်အနံၤ, သဃီၤဒီးယရံၤဃိ, ဒီးစံးဝဲဒၣ်,
         2  မၤလိာ် ပှၤအံၣ်စရ့လးဖိလၢအကဟ့ၣ်လီၤ ဝ့ၢ်တဖၣ်လၢအတၢ် န့ၢ်သါအကျါလၢပှၤလ့ၤဝံဖိ, ဒ်သိးအကအိၣ်ဝဲဆိးဝဲလၢ
         အပူၤတက့ၢ်. ဒီးသုဘၣ်ဟ့ၣ်လီၤပှၤလ့ၤဝံလၢတၢ်အီၣ် ဆၣ်အလီၢ်လၢဝ့ၢ်အဂီၢ်ဝးတရံးဝဲလီၤ.3  ဒီးဝ့ၢ်တဖၣ်န့ၣ်ကအိၣ်ဒီးအီၤ လၢအတၢ်အိၣ်တၢ်ဆိး အဂီၢ်, ဒီးအတၢ်အီၣ်ဆၣ်အလီၢ်တဖၣ်န့ၣ်ကအိၣ်လၢ
         အဆၣ်ဖိကီၢ်ဖိအဒၢအဂီၢ်, ဒီးလၢအစုလီၢ်အခီၣ်ခိၣ်အ ဂီၢ်, ဒီးလၢအဆၣ်ဖိကီၢ်ဖိခဲလၢာ်အဂီၢ်လီၤ.4  ဒီးဝ့ၢ်အတၢ်အီၣ်ဆၣ်အလီၢ်န့ၣ် လၢသုဘၣ်ဟ့ၣ်လီၤ ပှၤလ့ၤဝံဖိန့ၣ်ကအိၣ်လၢဝ့ၢ်ခိၣ်ဒူဆူခိ အပျၢ်တကထိ
         ဝးတရံးဝဲလီၤ.
         5  ဒီးသုဘၣ်ထိၣ်လၢဝ့ၢ်လၢခိလၢမုၢ်ထီၣ် တခီအပျၢ်ခံကထိ, ဒီးလၢကလံၤထံးတခီန့ၣ်အပျၢ်ခံ ကထိ, ဒီးလၢမုၢ်နုာ်တခီန့ၣ်အပျၢ်ခံကထိ,
         ဒီးလၢက လံၤစိးတခီန့ၣ်အပျၢ်ခံကထိလီၤ. ဒီးဝ့ၢ်န့ၣ်အိၣ်ဝဲလၢ အသးကံၢ်ပူၤ, ဒီးတၢ်န့ၣ်ကကဲထီၣ်ဝဲလၢ
         ဝ့ၢ်အတၢ် အီၣ်ဆၣ်အလီၢ်လၢအဂီၢ်လီၤ.6  ဒီးလၢဝ့ၢ်လၢသုဘၣ်ဟ့ၣ်လီၤ ပှၤလ့ၤဝံဖိအကျါန့ၣ် ဘၣ်အိၣ်လၢ ဝ့ၢ်ဃုဝ့ၢ်လၢတူၢ်လိာ်တၢ်အဂီၢ်,
         လၢသု ဘၣ်ပာ်အီၤလၢပှၤမၤသံပှၤကညီအဂီၢ်, ဒ်သိးအကဃ့ၢ် တၢ်ဆူန့ၣ်လီၤ. ဒီးလၢန့ၣ်အဖီခိၣ်သုဘၣ်ပာ်ဖှိၣ်ဒီးအီၤ
         ဝ့ၢ်လွံၢ်ဆံခံဝ့ၢ်လီၤ.7  ခူဧိၤဝ့ၢ်ဧိၤ လၢသုဘၣ်ဟ့ၣ်လီၤပှၤလ့ၤဝံဖိခဲလၢာ်န့ၣ် မ့ၢ်လွံၢ်ဆံဃိးဝ့ၢ်လီၤ. အဝဲသ့ၣ်န့ၣ်,
         ဒီးအတၢ်အီၣ်ဆၣ် အလီၢ်တဖၣ်လီၤ.8  ဒီးဝ့ၢ်တဖၣ်လၢသုဘၣ်ဟ့ၣ်လၢ ပှၤအံၣ်စရ့လးဖိအ န့ၢ်သါတၢ်အကျါန့ၣ်, လၢအအါအကျါန့ၣ်, သုကမၤ
         န့ၢ်လၢအအါ, ဒီးလၢအစှၤအကျါန့ၣ်သုကမၤန့ၢ်လၢအ စှၤလီၤ. ကယဲၢ်ပှၤဘၣ်ဟ့ၣ်တၢ်လၢဝ့ၢ်အကျါန့ၣ်ဆူပှၤ
         လ့ၤဝံဖိ, ဒ်အတၢ်န့ၢ်သါလၢအန့ၢ်ဘၣ်သါအသိးန့ၣ်လီၤ. ဒီးယွၤကတိၤတၢ်ဒီးစီၤမိၤရှ့, ဒီးစံးဝဲဒၣ်,
         9  ကတိၤ တၢ်ဒီးပှၤအံၣ်စရ့လးဖိ, ဒီးစံးဘၣ်အီၤ, တုၤသုခီဂာ်ထံ ယၢ်ဒ့ၣ်ဆူကီၢ်ကနၤဧၣ်အပူၤဒီး,
         11  သုဘၣ်ပာ်လီၤဝ့ၢ် တဖၣ်လၢအကကဲထီၣ်ဝ့ၢ်တူၢ်လိာ်တၢ်လၢသုဂီၢ်, ဒ်သိး ပှၤလၢအမၤသံတၢ်, လၢအမၤသံပှၤလၢအဟးဖျိးတၢ်
         အဃိတဂၤကဃ့ၢ်တၢ်ဆူန့ၣ်လီၤ.12  ဒီးကကဲထီၣ်ဝဲလၢဝ့ၢ်တၢ်ပူၤဖျဲး ဒီးပှၤမၤကၣ်တၢ်အစု ပူၤ, ဒ်သိးပှၤလၢအမၤသံပှၤကညီအသုတသံတဂ့ၤ,
         တုၤ လီၤလၢအဆၢထၢၣ်လၢတၢ်အိၣ်ဖှိၣ်အမဲာ်ညါ လၢတၢ် စံၣ်ညီၣ်အဂီၢ်လီၤ.13  ဒီးလၢဝ့ၢ်တဖၣ် လၢသုဘၣ်ဟ့ၣ်လီၤကွံာ်အကျါန့ၣ်, ဃုဝ့ၢ်ကအိၣ်ဒီးသုလၢတၢ်တူၢ်လိာ်တၢ်အဂီၢ်လီၤ.14  သုဘၣ်ပာ်လီၤသၢဝ့ၢ်လၢယၢ်ဒ့ၣ်လၢအအံၤတခီ, ဒီး သုဘၣ်ပာ်သၢဝ့ၢ်လၢကီၢ်ကနၤဧၣ်အပူၤ လၢအကကဲ ထီၣ်ဝ့ၢ်တူၢ်လိာ်တၢ်လီၤ.15  ဝ့ၢ်ဃုဝ့ၢ်န့ၣ်ကကဲထီၣ် တၢ်တူၢ်လိာ်တၢ်လၢပှၤအံၣ် စရ့လးဖိအဂီၢ်, ဒီးလၢပှၤတခီဘီမုၢ်ဖိအဂီၢ်,
         ဒီးလၢပှၤ လၢအအိၣ်အဆိးလၢအကျါအဂီၢ်, ဒ်သိးပှၤလၢအမၤ သံပှၤတဂၤဂၤလၢအဟးဖျိးတၢ်အဃိန့ၣ် ကဃ့ၢ်ပူၤဖျဲး
         ဖဲန့ၣ်ကိးဂၤဒဲးလီၤ.16  ဒီးမ့ၢ်ကျီဝဲလၢနး, ဒီးပှၤသံဝဲဒီး, မ့ၢ်ဝဲလၢပှၤမၤသံ ဒၣ်ပှၤကညီလီၤ. ပှၤလၢအမၤသံဒၣ်ပှၤကညီန့ၣ်ကဘၣ်
         တၢ်မၤသံအီၤသပှၢ်တၢၢ်လီၤ.17  ဒီးမ့ၢ်ကွံာ်ဘၣ်အီၤလၢလၢၢ် လၢအစုလၢအမၤသံတၢ် သ့, ဒီးအဝဲဒၣ်သံဒီး, မ့ၢ်ဝဲလၢပှၤမၤသံဒၣ်ပှၤကညီ
         လီၤ. ပှၤလၢအမၤသံဒၣ်ပှၤကညီန့ၣ် ကဘၣ်တၢ်မၤ သံအီၤသပှၢ်တၢၢ်လီၤ.18  ဒီးမ့ၢ်တီၢ်အီၤလၢသ့ၣ်တကူာ်လၢအစု လၢအမၤသံ တၢ်သ့, ဒီးအဝဲဒၣ်သံဒီး, မ့ၢ်ဝဲလၢပှၤမၤသံဒၣ်ပှၤက
         ညီလီၤ. ပှၤလၢအမၤသံဒၣ်ပှၤကညီန့ၣ် ကဘၣ်တၢ် မၤသံအီၤသပှၢ်တၢၢ်လီၤ.19  ပှၤမၤကၣ်တၢ်သွံၣ်အကစၢ်ဒၣ်ဝဲန့ၣ် ကမၤသံပှၤမၤ ဒၣ်ပှၤကညီတဂၤန့ၣ်လီၤ. တုၤအဘၣ်သဃိာ်အီၤဒီး,
         ကမၤသံအီၤလီၤ.20  ဒီးမ့ၢ်ဆဲးအီၤလၢအသးဟ့တၢ်အဃိ, မ့ၢ်အိၣ်ခိးဒီး ကွံာ်အီၤလၢတၢ်တုၤအသံ,
         21  မ့ၢ်ထီဒါအီၤဒီးထိအီၤလၢ အစု, ဒီးအဝဲဒၣ်သံဒီး, ပှၤလၢအမၤဝဲတဂၤန့ၣ်ကဘၣ် တၢ်မၤသံအီၤသပှၢ်တၢၢ်လီၤ.
         မ့ၢ်ဝဲလၢပှၤမၤသံဒၣ်ပှၤ ကညီလီၤ. တုၤအဘၣ်သဃိာ်အီၤဒီး, ပှၤမၤကၣ်တၢ် သွံၣ်န့ၣ်ကမၤသံပှၤလၢအမၤသံဒၣ်တၢ်န့ၣ်လီၤ.22  မ့တမ့ၢ်ဘၣ်ဒ်န့ၣ်, ဒီးတထီဒါဘၣ်ဝဲဒီး, မ့ၢ်အဆဲး တၢ်သတူၢ်ကလာ်, ဒီးတခီတအိၣ်ခိးဘၣ်ဝဲဒီး,
         မ့ၢ်ကွံာ် တ့ၢ်တၢ်တမံၤလၢ်လၢ်လၢအလိၤ,
         23  ဒီးတခီတထံၣ်ဘၣ် ဒီး, မ့ၢ်ကွံာ်အီၤလၢလၢၢ်တုၤအသံဒီး, မ့တမ့ၢ်ဘၣ်အ ဒုၣ်အဒါ, ဒီးမ့ၢ်တဃုမၤအၢအီၤဒီး,
         24  တၢ်အိၣ်ဖှိၣ်ဘၣ် စံၣ်ညီၣ်တၢ်လၢပှၤမၤသံတၢ်ဒီး ပှၤမၤကၣ်တၢ်သွံၣ်အ ဘၢၣ်စၢၤန့ၣ်ဒ်တၢ်စံၣ်ညီၣ်တဖၣ်အံၤအသိးန့ၣ်လီၤ.25  ဒီးတၢ်အိၣ်ဖှိၣ်ဘၣ်မၤထူၣ်ဖျဲး ပှၤမၤသံတၢ်လၢပှၤမၤ ကၣ်တၢ်သွံၣ်အစုပူၤ, ဒီးတၢ်အိၣ်ဖှိၣ်ဘၣ်ဒုးက့ၤက့ၤအီၤ
         ဆူအဝ့ၢ်တူၢ်လိာ်တၢ်ဖဲအဃ့ၢ်ဆူအပူၤ, ဒီးကအိၣ်ဖဲန့ၣ် တုၤပှၤလုၢ်တၢ်အခိၣ်လၢအဘၣ်တၢ်ဖှူအီၤလၢသိဖိစီဆှံ
         တဂၤသံဝဲလီၤ.26  မ့မ့ၢ်ပှၤမၤသံတၢ်မ့ၢ်ဟးထီၣ်ကွံာ် သပှၢ်တၢၢ်လၢဝ့ၢ် တူၢ်လိာ်တၢ်အဃၢၤဖဲအဃ့ၢ်ဆူအပူၤဒီး,
         27  ပှၤမၤကၣ် တၢ်သွံၣ်တဂၤမ့ၢ်ထံၣ်န့ၢ်အီၤ လၢအဝ့ၢ်တူၢ်လိာ်တၢ်အ ဃၢၤလၢခိဒီး, ပှၤမၤကၣ်တၢ်သွံၣ်န့ၣ်မ့ၢ်မၤသံပှၤမၤသံ
         တၢ်ဒီး, သွံၣ်တအိၣ်လၢအလိၤဘၣ်.28  အဂ့ၢ်ဒ်အံၤ, ကြၢးအအိၣ်တ့ၢ်လၢအဝ့ၢ်တူၢ်လိာ်တၢ် တုၤပှၤလုၢ်တၢ်အခိၣ်သံလီၤ. မ့မ့ၢ်ပှၤလုၢ်တၢ်အခိၣ်သံ
         ဝဲအလီၢ်ခံန့ၣ် ပှၤမၤသံတၢ်တဂၤကက့ၤက့ၤဘၣ်ဆူအ တၢ်ဟံးဃာ်အဟီၣ်ခိၣ်လီၤ.29  တၢ်တဖၣ်န့ၣ်ကကဲထီၣ်ဝဲလၢ တၢ်စံၣ်ညီၣ်အတၢ် သိၣ်တၢ်သီ လီၤလၢသုစၢၤသုသွဲၣ်လၢသုအိၣ်သုဆိးအ
         လီၢ်ကိးပူၤဒဲးလီၤ.30  ပှၤလၢအမၤသံဒၣ်ပှၤကညီတဂၤဂၤန့ၣ်, ပှၤလၢအမၤ သံဒၣ်ပှၤကညီတဂၤကဘၣ်တၢ်မၤသံအီၤ လၢပှၤအုၣ် အသးတဖၣ်အထးခိၣ်အဃိလီၤ.
         မ့မ့ၢ်ပှၤတဂၤဃီတ ဘၣ်အုၣ်အသးတုၤအသံဘၣ်.31  ဒီးသုတဟံးန့ၢ်တၢ်မၤပူၤဖျဲး လၢပှၤမၤသံဒၣ်ပှၤကညီ လၢအဂ့ၤသံတဂၤအဂီၢ်န့ၣ်တဂ့ၤ. မ့ၢ်အကဘၣ်တၢ်မၤ
         သံအီၤသပှၢ်တၢၢ်လီၤ.32  ဒီးသုတဟံးန့ၢ်တၢ်မၤပူၤဖျဲး လၢပှၤလၢအဃ့ၢ်တၢ်ဆူဝ့ၢ် တူၢ်လိာ်တၢ်အဂီၢ်ဒ်သိး ပှၤလုၢ်တၢ်အခိၣ်တချုးသံဒံးဘၣ်
         န့ၣ်အကဟဲက့ၤအိၣ်လၢ ထံဧိၤကီၢ်ဧိၤအပူၤန့ၣ်တဂ့ၤ.33  ဒီးသုတမၤဘၣ်အၢ ထံဧိၤကီၢ်ဧိၤလၢသုအိၣ်လၢအပူၤ တဂ့ၤ. အဂ့ၢ်ဒ်အံၤ, တၢ်သွံၣ်မၤဘၣ်အၢကီၢ်န့ၣ်လီၤ,
         ဒီးကီၢ် န့ၣ်ကဘၣ်တၢ်မၤပူၤဖျဲးအီၤ လၢတၢ်သွံၣ်ဂၢ်လီၤလၢအပူၤ သ့, ထဲလၢပှၤလၢအဂၢ်လီၤအီၤတဂၤအသွံၣ်န့ၣ်ဧိၤလီၤ.34  ဒီးမၤဘၣ်အၢကီၢ်လၢသုကအိၣ်ကဆိးလၢအပူၤ, ဖဲ ယအိၣ်လၢအသးကံၢ်ပူၤန့ၣ်တဂ့ၤ, အဂ့ၢ်ဒ်အံၤ, တၢ်
         လၢယၤယွၤတဂၤအံၤ ယအိၣ်ယဆိးလၢပှၤအံၣ်စရ့လး ဖိအကျါလီၤ.

၃၆361  ဒီးလၢစီၤယိၤသးအဖိခွါအဒူၣ်တဖၣ်အကျါ, စီၤမနၤ ရှ့ၤအဖိခွါစီၤမၤကံၢ်အဖိခွါ စီၤကံးလဧးအဖိအဒူၣ်အပၢ်
         အခိၣ်တဖၣ်န့ၣ်ဟဲဘူး, ဒီးကတိၤတၢ်လၢစီၤမိၤရှ့အ မဲာ်ညါ, ဒီးလၢပှၤအံၣ်စရ့လးအပၢ်အခိၣ်အပဒိၣ်တဖၣ်
         အမဲာ်ညါ,
         2  ဒီးစံးဝဲဒၣ်, ယွၤမၤလိာ်ပကစၢ်လၢအက ဟ့ၣ်လီၤထံဧိၤကီၢ်ဧိၤ လၢပှၤအံၣ်စရ့လးဖိအတၢ်န့ၢ်သါ တၢ်အဂီၢ်လၢဖးတၢ်,
         ဒီးယွၤမၤလိာ်ပကစၢ်လၢအက ဟ့ၣ်လီၤပဒီပုၢ်ဝဲၢ်စီၤစလၤဖဃးအတၢ်န့ၢ်သါ လၢအဖိ မုၣ်တဖၣ်န့ၣ်လီၤ.3  ဒီးမ့ၢ်န့ၢ်ဝၤလၢပှၤအံၣ်စရ့လးဖိအဒူၣ် အဂၤတဖၣ်အ ဖိဒီး, အတၢ်န့ၢ်သါကဘၣ်တၢ်ဟံးန့ၢ်ကွံာ်အီၤလၢပပၢ်
         တဖၣ်အတၢ်န့ၢ်သါအပူၤ, ဒီးကဘၣ်တၢ်ပာ်ဖှိၣ်အီၤဒီး ပှၤတဒူၣ်အတၢ်န့ၢ်သါလၢ အတူၢ်လိာ်အီၤလၢအပူၤ
         လီၤ. ဒီးကဘၣ်တၢ်ဟံးန့ၢ်ကွံာ်ဝဲလၢ ပန့ၢ်သါတၢ်အ ဂီၢ်အပူၤလီၤ.4  ဒီးတုၤပှၤအံၣ်စရ့လးဖိ အတၢ်သူၣ်ခုသးခုအကတီၢ် ဘၣ်ဒီး, အတၢ်န့ၢ်သါန့ၣ်ကဘၣ်တၢ်ပာ်ဖှိၣ်ဒီးပှၤတဒူၣ်
         အတၢ်န့ၢ်သါလၢအတူၢ်လိာ်အီၤလၢအပူၤလီၤ. ဒီးအ တၢ်န့ၢ်သါန့ၣ် ကဘၣ်တၢ်ဟံးထီၣ်ကွံာ်လၢပပၢ်တဒူၣ်
         အတၢ်န့ၢ်သါအပူၤလီၤ.5  ဒီးစီၤမိၤရှ့မၤလိာ်ပှၤအံၣ်စရ့လးဖိဖဲယွၤအထးခိၣ်, ဒီး စံးဝဲဒၣ်, စီၤယိၤသးအဖိခွါတဖၣ်တဒူၣ်န့ၣ်ကတိၤတၢ်
         ဘၣ်လံ.6  အအံၤမ့ၢ်တၢ်လၢ ယွၤမၤလိာ်လၢစီၤစလၤဖဃးအဖိ မုၣ်တဖၣ်အဂ့ၢ်အကျိၤ, ဒီးစံးဝဲဒၣ်, ကန့ၢ်ဒၣ်ဝဲအဝၤ
         ဖဲအဘၣ်အမဲာ်တက့ၢ်, ဘၣ်ဆၣ်ဒီးကန့ၢ်ဘၣ်အဝၤထဲ လၢအပၢ်အဒူၣ်ဖိအကျါန့ၣ်ဧိၤလီၤ.7  ဒီးပှၤအံၣ်စရ့လးဖိအတၢ်န့ၢ်သါန့ၣ် တဘၣ်သုးအ သးလၢတဒူၣ်ဘၣ်တဒူၣ်, တဒူၣ်ဘၣ်တဒူၣ်ဘၣ်. အ ဂ့ၢ်ဒ်အံၤ,
         ပှၤအံၣ်စရ့လးဖိတဂၤလၢ်လၢ်န့ၣ်စဲဘူးအသး ဒီးအပၢ်တဖၣ်အဒူၣ်အတၢ်န့ၢ်သါလီၤ.8  ဒီးကယဲၢ်ပှၤအဖိမုၣ်လၢ အအိၣ်ဒီးတၢ်န့ၢ်သါလၢပှၤ အံၣ်စရ့လးဖိတဒူၣ်လၢအဒူၣ်တဖၣ်အကျါန့ၣ် ဘၣ်ကဲ
         ထီၣ်ပှၤလၢအပၢ်အဒူၣ်ဖိတဂၤအမါ, ဒ်သိးပှၤအံၣ်စရ့ လးဖိကန့ၢ်ဘၣ်သါအပၢ်အတၢ်န့ၢ်သါကိးဂၤဒဲးန့ၣ်လီၤ.9  ဒီးတၢ်န့ၢ်သါန့ၣ်တဘၣ်သုးအသးလၢ တဒူၣ်ဘၣ်တ ဒူၣ်ဘၣ်. ကယဲၢ်ပှၤအံၣ်စရ့လးဖိဘၣ်စဲဘူးဒီးအတၢ်န့ၢ်
         သါဒၣ်ဝဲတဂၤလၢ်လၢ်လီၤ.10  ဒ်ယွၤမၤလိာ်စီၤမိၤရှ့အသိးန့ၣ် စီၤစလၤဖဃးအဖိမုၣ် တဖၣ်မၤဝဲဒ်န့ၣ်လီၤ.11  ဒီးစီၤစလၤဖဃးအဖိမုၣ်တဖၣ်, နီၢ်မၤလၤ, နီၢ်တံး ရစၢ်, ဒီးနီၢ်ဃၤကတၤ, ဒီးနီၢ်မံးလကၤ, ဒီးနီၢ်နိဧၤ
         န့ၣ်န့ၢ်ဝၤလၢအပၢ်အဒီပုၢ်ဝဲၢ်ခွါအဖိခွါတဖၣ်န့ၣ်လီၤ.12  ဒီးန့ၢ်ဝၤလၢစီၤယိၤသးအဖိခွါ စီၤမနၤရှ့အဖိခွါ တ ဖၣ်အဒူၣ်ဖိလီၤ. ဒီးအတၢ်န့ၢ်သါန့ၣ်အိၣ်ဒၣ်တၢ်လၢ
         အပၢ်အဒူၣ်အပူၤလီၤ.13  တၢ်တဖၣ်န့ၣ်မ့ၢ်တၢ်မၤလိာ်တဖၣ်, ဒီးတၢ်စံၣ်ညီၣ် တဖၣ်လၢယွၤမၤလိာ်လၢစီၤမိၤရှ့အစုပူၤ လၢမိၤအးအ
         တၢ်ပျီပူၤလၢယၢ်ဒ့ၣ်အနံၤသဃီၤဒီးယရံၤဃိလီၤ.လံာ်စီၤမိၤရှ့ယဲၢ်ဘ့ၣ်တဘ့ၣ်.လံာ်စီၤမိၤရှ့ယဲၢ်ဘ့ၣ်တဘ့ၣ်.လံာ်စီၤမိၤရှ့ယဲၢ်ဘ့ၣ်တဘ့ၣ်.
         
            

         
      

   
      
         လံာ်စီၤမိၤရှ့ယဲၢ်ဘ့ၣ်တဘ့ၣ်.

၁11  အအံၤမ့ၢ်တၢ်ကတိၤလၢစီၤမိၤရှ့ကတိၤတၢ်ဒီးအံၣ်စရ့ လးခဲလၢာ်လၢ ထံကျိယၢ်ဒ့ၣ်အအံၤတခီလၢ ပှၢ်မုၢ်က
         နၢ, လၢတၢ်ပျီပူၤသဃီၤဒီးစူး, လၢပရၣ်, ဒီးတိဖလး, ဒီးလၤဘၣ်, ဒီးဃစ့ရိး, ဒီးဒံစၤဟးအဘၢၣ်စၢၤ,
         2  (လၢ ဃိၤရ့းပၢၢ်လၢကၤဒ့ၣ်ဘၢ်န့လၢ ကစၢၢ်စ့ဧၢ်အကျါန့ၣ် အိၣ်ဝဲတဆံတနံၤကျဲလီၤ.)3  ဒီးတၢ်မၤအသးလၢအနံၣ်လွံၢ်ဆံ, လါတဆံတလါ ထီၣ်တနံၤန့ၣ်, စီၤမိၤရှ့ကတိၤတၢ်ဒီးပှၤအံၣ်စရ့လးဖိ,
         ဒ်ကယဲၢ်တၢ်လၢယွၤမၤလိာ်အီၤ လၢအဝဲသ့ၣ်အဂီၢ်အ သိးန့ၣ်လီၤ.4  မၤသံပှၤအမိၢ်ဖိအစီၤပၤစံဃိၣ်လၢအအိၣ်လၢ ဃ့ၡ ဘိၣ်, ဒီးဘၤၡၣ်အစီၤပၤဧိာ်လၢအအိၣ်လၢဧၤၡတြိးလၢ
         အ့ဒြၤန့ၣ်အလီၢ်ခံဒီး,
         5  အိၣ်ဝဲလၢထံကျိယၢ်ဒ့ၣ်အအံၤ တခီ, လၢကီၢ်မိၤအးအပူၤ, ဒီးစီၤမိၤရှ့ဒုးနဲၣ်တၢ်သိၣ်တၢ် သီအံၤ,
         ဒီးစံးဝဲဒၣ်,
         6  ယွၤပကစၢ်ကတိၤတၢ်ဒီးပှၤလၢ ဃိၤရ့း, ဒီးစံးဝဲဒၣ်, သုအိၣ်လၢကစၢၢ်အလိၤအံၤအါလံ.7  ဃၣ်သုသးဒီးဟးထီၣ်, ဒီးလဲၤထီၣ်ဆူပှၤအမိၢ်ဖိအ ကစၢၢ်ကလိ, ဒီးဆူတၢ်အိၣ်ဘူးဒီးအီၤခဲလၢာ်,
         လၢပျီပူၤ, လၢကစၢၢ်ကလိ, လၢကစၢၢ်ကဆူး, ဒီးလၢကလံၤထံး တခီ, ဒီးလၢပီၣ်လဲၣ်နံၤ, ပှၤကနၤဧၣ်ဖိအကီၢ်,
         ဒီးလ ဘၤနိၣ်, ပၢၢ်လၢထံမိၢ်ပှၢ်ဖးဒိၣ်, ထံဖရၤသးန့ၣ်တက့ၢ်.8  ကွၢ်ကွၢ်, ယပာ်ထံဧိၤကီၢ်ဧိၤလၢသုမဲာ်ညါ, ကီၢ်လၢ ယွၤဆိၣ်လီၤအသးဒီးသုပၢ်စီၤအၤဘြၤဟၣ်, စီၤအံၤစဲး,
         ဒီးစီၤယၤကိာ်လၢအကဟ့ၣ်လီၤဝဲလၢအီၤ, ဒီးလၢအချံ အသၣ်လၢအလီၢ်ခံန့ၣ်, လဲၤနုာ်မၤန့ၢ်အီၤတက့ၢ်.9  ဒီးအဆၢအကတီၢ်ဖဲန့ၣ်ယကတိၤတၢ်ဒီးသု, ဒီးယစံး ယဲဒၣ်တဂၤဃီယစိာ်သုတသ့ဘၣ်.
         10  ယွၤသုကစၢ်န့ၣ် မၤအါထီၣ်လံသုလံ, ဒီးကွၢ်ကွၢ်, လၢမုၢ်မဆါတနံၤ အံၤ, သုအိၣ်အါအါကလဲာ်, ဒ်မူခိၣ်အဆၣ်ဧိၤဖီဧိၤအ
         သိးန့ၣ်လီၤ.11  မ်ယွၤသုပၢ်တဖၣ်အကစၢ်န့ၣ် မၤအါထီၣ်သုအစး တကထိ, ဒီးဆိၣ်ဂ့ၤသုဒ်အစံးပာ်တၢ်အသိးန့ၣ်တက့ၢ်.12  သုတၢ်ဝံတၢ်ယိး, ဒီးသုတၢ်စိာ်တၢ်လဲး, ဒီးသုလိာ် ကွီၢ်န့ၣ်ယဲဒၣ်တဂၤဃီယစိာ်ကသ့ဒ်လဲၣ်,
         13  ဟံးန့ၢ်ပှၤ လၢအကူၣ်တၢ်သ့, ဒီးအသးဆး, ဒီးအမံၤဟူသၣ်ဖျါ တဖၣ်လၢသုဒူၣ်တဖၣ်အကျါန့ၣ်တက့ၢ်,
         ဒီးယကပာ် အီၤလၢသုခိၣ်တဖၣ်လီၤ.
         14  ဒီးသုစံးဆၢယၤ, ဒီးစံး, တၢ်လၢနစံးတၢ်န့ၣ်ဂ့ၤလၢပကမၤလီၤ.15  ဒီးယဟံးန့ၢ်သုဒူၣ်တဖၣ်အခိၣ်တဖၣ်, ပှၤလၢအကူၣ် သ့ကူၣ်ဘၣ်, ဒီးပှၤလၢအမံၤဟူသၣ်ဖျါတဖၣ်, ဒီးယ
         ပာ်အီၤလၢသုခိၣ်တဖၣ်, ပှၤတကထိအခိၣ်တဖၣ်, ဒီး ပှၤတကယၤအခိၣ်တဖၣ်, ဒီးပှၤယဲၢ်ဆံအခိၣ်တဖၣ်,
         ဒီးပှၤတဆံအခိၣ်တဖၣ်, ဒီးအခိၣ်တဖၣ်, ဒီးပှၤကွဲး လံာ်တဖၣ်လၢသုဒူၣ်တဖၣ်အကျါလီၤ.16  ဒီးအဆၢအကတီၢ်ဖဲန့ၣ် ယမၤလိာ်သုပှၤစံၣ်ညီၣ်ကွီၢ် တဖၣ်, ဒီးယစံး, ကနၣ်တၢ်လၢသုဒီပုၢ်ဝဲၢ်အဘၢၣ်စၢၤ,
         ဒီးစံၣ်ညီၣ်တၢ်တီလၢပှၤတဂၤဒီးအဒီပုၢ်ဝဲၢ်အဘၢၣ်စၢၤ, ဒီးပှၤတခီဘီမုၢ်ဖိလၢအအိၣ်ဒီးအီၤန့ၣ်တက့ၢ်.
         17  သုတဘၣ်ကွၢ်မဲာ်တၢ်လၢ တၢ်စံၣ်ညီၣ်အပူၤဘၣ်. သုဘၣ်ကနၣ်ပှၤအဆံးဒ်ပှၤအဒိၣ်အသိးန့ၣ်လီၤ. ဒီးသုတပျံၤပှၤကညီအမဲာ်တဂ့ၤ.
         အဂ့ၢ်ဒ်အံၤ, တၢ်စံၣ်ညီၣ်န့ၣ်မ့ၢ်ယွၤအတၢ်လီၤ. ဒီးတၢ်လၢအကီကဲၣ်ဆိးလၢသုမဲာ်ညါန့ၣ်ဟဲစိာ်ဆူယအိၣ်,
         ဒီးယကဒိကနၣ်ယဲလီၤ.―18  ဒီးလၢအဆၢကတီၢ်ဖဲန့ၣ် ယမၤလိာ်သုလၢကယဲၢ်တၢ် လၢသုကမၤဘၣ်ခဲလၢာ်လီၤ.19  ဒီးပဟးထီၣ်လၢဃိၤရ့း, ဒီးပလဲၤတၢ်လၢပှၢ်မုၢ်ကနၢ ဖးဒိၣ်န့ၣ် အိၣ်ဒီးတၢ်ပျံၤတၢ်ဖုးအလီၢ်လၢသုထံၣ်ဘၣ်
         လၢပှၤအမိၢ်ဖိအကစၢၢ်ကလိအကျဲ, ဒ်ယွၤပကစၢ်မၤ လိာ်ပှၤအသိးန့ၣ်, ဒီးပဟဲတုၤလၢကၤဒ့ၣ်ဘၢ်န့လီၤ.20  ဒီးယစံးဘၣ်သု, ပဟဲတုၤလၢပှၤအမိၢ်ဖိအကစၢၢ်က လိ, လၢယွၤပကစၢ်ဟ့ၣ်လီၤပှၤလီၤ.
         21  ကွၢ်ကွၢ်, ယွၤ ပကစၢ်န့ၣ်ပာ်လီၤထံဧိၤကီၢ်ဧိၤလၢနမဲာ်ညါလီၤ. လဲၤ ထီၣ်မၤန့ၢ်အီၤ, ဒ်ယွၤနပၢ်အကစၢ်စံးဘၣ်နၤအသိးန့ၣ်
         တက့ၢ်. ပျံၤတၢ်တဂ့ၤ, ဒီးတ့ၢ်စၢ်လီၤနဂံၢ်နဘါတဂ့ၤ.22  ဒီးသုဟဲဘူးဒီးယၤကိးဂၤဒဲးဒီးသုစံး, ပကမၢလီၤပှၤ လဲၤလၢပမဲာ်ညါ, ဒီးအဝဲသ့ၣ်ကကွၢ်န့ၢ်ကီၢ်လၢပဂီၢ်,
         ဒီးပကလဲၤကျဲမနုၤမနုၤလဲၣ်, ပကလဲၤနုာ်လၢဝ့ၢ်မနုၤမ နုၤလဲၣ်န့ၣ်ကဟဲက့ၤစိာ်န့ၢ်ပှၤလၢတၢ်ကတိၤလီၤ.
         23  ဒီးတၢ်ကတိၤန့ၣ်ဂ့ၤလၢယမဲာ်ညါ, ဒီးယဟံးန့ၢ်ပှၤတဆံခံဂၤလၢသုကျါ, တဒူၣ်တဂၤ, တဒူၣ်တဂၤလီၤ.―24  ဒီးအဝဲသ့ၣ်ဃၣ်အသး, ဒီးလဲၤထီၣ်ဆူကစၢၢ်ကလိ, ဒီးလဲၤနုာ်လၢအ့ၡကိၤလးအကျိ, ဒီးဃုကွၢ်ဝဲလီၤ.
         25  ဒီး ဟံးန့ၢ်ကီၢ်အတၤသၣ်လၢအစုပူၤ, ဒီးဟဲက့ၤစိာ်ဆူပ အိၣ်, ဒီးဟဲက့ၤစိာ်တၢ်ကတိၤ, ဒီးစံးဝဲဒၣ်,
         ထံဧိၤကီၢ် ဧိၤလၢယွၤပကစၢ်ဟ့ၣ်လီၤပှၤန့ၣ်မ့ၢ်အဂ့ၤလီၤ.26  ဘၣ်ဆၣ်ဒီးသုလဲၤထီၣ်န့ၣ် သုသးတအိၣ်ဘၣ်. ဒီး သုပူထီၣ်ယွၤသုကစၢ်အထးခိၣ်လီၤ.
         27  ဒီးသုကဒူးက ဒ့ၣ်တၢ်လၢသုဒဲပူၤဒီးစံး, မ့ၢ်ယွၤသးဟ့ပှၤဒီး, ဒုးဟး ထီၣ်ကွံာ်ပှၤလၢကီၢ်အဲၤကူပတူးအပူၤ,
         ဒ်သိးအကဟ့ၣ် လီၤပှၤလၢပှၤအမိၢ်ဖိအစုပူၤ, လၢအကမၤဟးဂီၤပှၤအ ဂ့ၢ်လီၤ.
         28  ပကလဲၤထီၣ်ဒ်လဲၣ်, ပဒီပုၢ်ဝဲၢ်တဖၣ်န့ၣ်ဒုး ပှံၢ်ပသးလီၤ, စံးဝဲဒၣ်, ပှၤဂီၢ်မုၢ်န့ၣ်ဒိၣ်န့ၢ်ပှၤဒီးအနီၢ်
         ထီန့ၢ်ပှၤတက့ၢ်လီၤ. ခူဧိၤဝ့ၢ်ဧိၤန့ၣ်ဒိၣ်ဝဲ, ဒီးအခိၣ်ဒူပၢၢ် လၢမူခိၣ်လီၤ, ဒီးပထံၣ်ဘၣ်စ့ၢ်ကီးပှၤဧနးဖိဖဲန့ၣ်လီၤ.
         ဒီးယစံးဘၣ်သု, ဘၣ်ယိၣ်တဂ့ၤ, ဒီးပျံၤအီၤတဂ့ၤ,30  ယွၤသုကစၢ်လၢအလဲၤတၢ်လၢ သုမဲာ်ညါန့ၣ်ကဒုး သုးလၢသုဂီၢ်, ဒ်ကယဲၢ်တၢ်လၢအမၤလၢသုဂီၢ်လၢအဲၤ ကူပတူးအပူၤလၢသုမဲာ်ညါ,
         31  ဒီးလၢပှၢ်မုၢ်ကနၢဖဲနထံၣ် လၢယွၤနကစၢ်စိာ်နၤ, ဒ်အပၢ်စိာ်အဖိခွါအသိးလၢကျဲ လၢသုပိာ်ဒီဘိညါတုၤသုဟဲက့ၤလၢအလီၢ်ဖဲအံၤလီၤ.32  ဘၣ်ဆၣ်ဒီးလၢတၢ်တမံၤန့ၣ်အဂ့ၢ်အကျိၤ, သုတနာ် ဘၣ်ယွၤသုကစၢ်,
         33  လၢအလဲၤတၢ်လၢသုမဲာ်ညါလၢ မုၢ်နၤလၢမ့ၣ်အူ ဒ်သိးအကဃုန့ၢ်သုလီၢ်ဖဲသုကသူၣ်ဒဲ, ဒီးလၢမုၢ်ဆါလၢတၢ်အၢၣ်ဒ်သိး
         အကဒုးနဲၣ်သုကျဲလၢ သုကလဲၤတၢ်န့ၣ်ဘၣ်.34  ဒီးယွၤနၢ်ဟူသုတၢ်ကတိၤအကလုၢ်, ဒီးအသးထီၣ်, ဒီးဆိၣ်တၢ်ဒီးစံးဝဲဒၣ်,
         35  ထံဧိၤကီၢ်ဧိၤအဂ့ၤလၢယဆိၣ် လီၤယသးလၢယကဟ့ၣ်လီၤသုပၢ်တဖၣ်န့ၣ်, မ့ၢ်မးပှၤ အအၢတစိၤအံၤတထံၣ်ဘၣ်နီတဂၤဘၣ်.
         36  ကထံၣ်ဘၣ် ထဲစီၤယဖူန့ၤအဖိခွါ စီၤကၤလ့းန့ၣ်လီၤ. အဝဲန့ၣ်က ထံၣ်ဘၣ်အီၤ, ဒီးယကဟ့ၣ်လီၤအီၤလၢကီၢ်လၢအယီၢ်
         တ့ၢ်ဝဲ, ဒီးအဖိတဖၣ်လီၤ. အဂ့ၢ်ဒ်အံၤ, ပိာ်ဝဲယွၤအကျဲ လၢလၢပှဲၤပှဲၤလီၤ.37  ဒီးယွၤသးထီၣ်ယၤလၢသုဃိ, ဒီးစံးဝဲဒၣ်, နတဘၣ် လဲၤနုာ်ဖဲန့ၣ်ဘၣ်.
         38  မ့မ့ၢ်စီၤနိၣ်အဖိခွါစီၤယိၤရှူလၢအ ဆၢထၢၣ်လၢနမဲာ်ညါတဂၤ, အဝဲဒၣ်ကလဲၤနုာ်ဘၣ်ဖဲ န့ၣ်လီၤ.
         ဒုးဆူၣ်ထီၣ်အဂံၢ်အဘါတက့ၢ်. အဂ့ၢ်ဒ်အံၤ, အဝဲဒၣ်ကဒုးန့ၢ်သါအီၤလၢအံၣ်စရ့လးလီၤ.
         39  ဒီးသုဖိ ဆံးလၢသုစံးလၢအကကဲထီၣ်တၢ်ဂုာ်န့ၢ်, ဒီးသုဖိသၣ် လၢအတသ့ၣ်ညါနီၤဖး တၢ်ဂ့ၤဒီးတၢ်အၢအဆၢဖဲမုၢ်တ
         နံၤန့ၣ်ကလဲၤနုာ်ဘၣ်ဖဲန့ၣ်, ဒီးယကဟ့ၣ်လီၤအီၤလၢ တၢ်န့ၣ်, ဒီးအဝဲသ့ၣ်တဖၣ်န့ၣ်ကန့ၢ်သါဝဲလီၤ.
         40  မ့မ့ၢ် သုဝဲတဖၣ်အံၤဃၣ်ကဒါက့ၤ, ဒီးဟးဆူပှၢ်မုၢ်ကနၢလၢ ပီၣ်လဲၣ်ဆှဲအကျဲန့ၣ်တက့ၢ်.41  ဒီးသုစံးဆၢတၢ်, ဒီးစံးဘၣ်ယၤ, ပမၤကမၣ်ဘၣ်လံ ယွၤလံ, ပကလဲၤထီၣ်, ဒီးဒုးသုးဒ်ကယဲၢ်တၢ်လၢယွၤ
         ပကစၢ်မၤလ်ိာ်ပှၤအသိးန့ၣ်လီၤ. ဒီးသုကံၢ်တူာ်သုယီၢ် ဒ့အိၣ်ဒီးသုစုကဝဲၤ, ဒီးသုတပးကဲဘၣ်တၢ်ဘၣ်,
         ဒီးသု ကလဲၤထီၣ်လၢကစၢၢ်န့ၣ်လီၤ.
         42  ဒီးယွၤစံးဘၣ်ယၤ, မၤ လိာ်အီၤ, လဲၤထီၣ်တဂ့ၤ, ဒီးဒုးတၢ်တဂ့ၤ, အဂ့ၢ်ဒ်အံၤ, ယတအိၣ်ဘၣ်လၢသုကျါဘၣ်,
         သုကဘၣ်တၢ်ကျီကွံာ် ဘၣ်ဖုးသုလၢသုဒုၣ်သုဒါအမဲာ်ညါလီၤ.43  ဒီးယကတိၤတၢ်ဒီးသု, ဒီးသုတဒိကနၣ်ဘၣ် တၢ် ဘၣ်, ဒီးသုပူထီၣ်ယွၤအထးခိၣ်, ဒီးသုပာ်ဆူၣ်သုကိာ်
         ဒီးလဲၤထီၣ်လၢကစၢၢ်ကလိလီၤ.44  ဒီးပှၤအမိၢ်ဖိလၢအအိၣ်အဆိးလၢ ကစၢၢ်တဖျၢၣ်အ လိၤန့ၣ်ဟဲသဂၢၢ်သု, ဒီးလူၤသု, ဒ်ကနဲအသိးန့ၣ်,
         ဒီး မၤဟးဂီၤသုလၢစ့ဧၢ်, ပၢၢ်လၢဃိၢ်မါလီၤ.45  ဒီးသုဟဲက့ၤ, ဒီးသုဟီၣ်လၢယွၤအမဲာ်ညါလီၤ. ဘၣ် ဆၣ်ဒီးယွၤတကနၣ်ဘၣ်သုကလုၢ်, ဒီးတဒိးအနၢ်လၢ
         သုကလုၢ်ဘၣ်.46  ဒီးသုအိၣ်သုဆိးအါနံၤအါသီလၢကၤဒ့ၣ်အပူၤ, ဒ်မုၢ် နံၤလၢသုအိၣ်သုဆိးအသိးန့ၣ်လီၤ.

၂21  ဒီးပဃၣ်ပသး, ဒီးပဟးထီၣ်ဆူပှၢ်မုၢ်ကနၢလၢပီၣ် လဲၣ်ဂီၤအကျဲ, ဒ်ယွၤကတိၤတၢ်ဒီးယၤအသိးန့ၣ်,
         ဒီး ပလဲၤဝးတရံးကစၢၢ်စ့ဧၢ်အါနံၤအါသီလီၤ. ဒီးယွၤကတိၤတၢ်ဒီးယၤ, ဒီးစံးဝဲဒၣ်,
         2  သုလဲၤတရံး ကစၢၢ်အံၤအါလံ. ဃၣ်သုသးဆူကလံၤစိးတခီတက့ၢ်,―4  ဒီးမၤလိာ်ပှၤဂီၢ်မုၢ်, ဒီးစံးဘၣ်အီၤ သုကခီဂာ်သုဒီပုၢ် ဝဲၢ်, စီၤဧ့ၡီၤအဖိအကီၢ်ဃၢၤလၢအအိၣ်လၢစ့ဧၢ်,
         ဒီးကပျံၤ သုလီၤ. ပလီၢ်သုသးသပှၢ်တၢၢ်တက့ၢ်.
         5  မၤကိၢ်မၤဂီၤ အီၤတဂ့ၤ. အဂ့ၢ်ဒ်အံၤ, ယတဟ့ၣ်လီၤသုလၢအကီၢ်ဘၣ်, ထဲသိးဒီးခီၣ်ညါသးအလီၢ်ယတဟ့ၣ်ဘၣ်.
         အဂ့ၢ်ဒ်အံၤ, ယဟ့ၣ်လံကစၢၢ်စ့ဧၢ်လၢစီၤဧ့ၡီၤလၢတၢ်န့ၢ်သါအဂီၢ်လံ.6  သုဘၣ်ပှ့ၤ တၢ်အီၣ်လၢစ့လၢအီၤ, ဒ်သိးသုကအီၣ် တၢ်, ဒီးသုဘၣ်ပှ့ၤစ့ၢ်ကီးထံလၢစ့လၢအီၤ, ဒ်သိးသု
         ကအီတၢ်လီၤ.7  အဂ့ၢ်ဒ်အံၤ, လၢကယဲၢ်နမၤတၢ်လၢနစုန့ၣ်ယွၤနက စၢ်ဆိၣ်ဂ့ၤလံနၤလံ. နလဲၤတၢ်လၢပှၢ်မုၢ်ကနၢဖးဒိၣ်အံၤ,
         သ့ၣ်ညါဝဲလီၤ. အနံၣ်လွံၢ်ဆံအံၤယွၤအိၣ်လံဒီးနၤလံ. နတဆံးလီၤစှၤလီၤဘၣ်တၢ်ဘၣ်.8  ဒီးတုၤပလဲၤပူၤကွံာ် ပဒီပုၢ်ဝဲၢ်စီၤဧ့ၡီၤအဖိလၢအအိၣ် ဝဲလၢစ့ဧၢ်လၢကျဲလၢပျီပူၤလၢအ့လၤသး,
         ဒီးလၢဧ့းစ ယိၣ်က့ဘ့ၢ်ဒီး, ပဃၣ်ပသး, ဒီးပလဲၤပိာ်ကျဲလၢပှၢ်မုၢ် ကနၢမိၤအးလီၤ.
         9  (ဒီးယွၤစံးဘၣ်ယၤ, မၤကိၢ်မၤဂီၤပှၤမိၤအးဖိတဂ့ၤ, ဒီးဒုးသုးဒီးအီၤတဂ့ၤ. အဂ့ၢ်ဒ်အံၤ, ယတဟ့ၣ်လီၤဘၣ်နၤလၢအကီၢ်လၢတၢ်န့ၢ်သါအဂီၢ်ဘၣ်.
         အဂ့ၢ်ဒ်အံၤ, ယဟ့ၣ်လီၤလံဧၢ်လၢစီၤလိာ်အဖိလၢအတၢ်န့ၢ်သါအဂီၢ်လံ,―10  ပှၤအ့ၣ်ဖိအိၣ်ဝဲဖဲန့ၣ်လၢပျၢၤလီၤ. ပှၤတကလုာ်လၢ အနီၢ်ဒိၣ်, ဒီးအါဝဲ, ဒီးအနီၢ်ထီဝဲ, ဒ်ပှၤဧနးဖိအသိး
         န့ၣ်လီၤ.
         11  ပှၤပာ်အီၤလၢပှၤနီၢ်ဒိၣ်ဖိ ဒ်ပှၤဧနးဖိအသိး န့ၣ်လီၤ. မ့မ့ၢ်ပှၤမိၤအးဖိကိးအီၤလၢပှၤအ့ၣ်ဖိလီၤ.12  ဒီးပှၤဃိရံၤဖိအိၣ်ဝဲလၢစ့ဧၢ်လၢပျၢၤလီၤ. မ့မ့ၢ်စီၤဧ့ၡီၤ အဖိမၤဟးဂီၤအီၤလၢအမဲာ်ညါ, ဒီးအိၣ်ဝဲလၢအလီၢ်
         န့ၣ်, ဒီးန့ၢ်ဘၣ်သါအတၢ်ဒ်အံၣ်စရ့လးမၤကီၢ်လၢအန့ၢ် ဘၣ်သါတၢ်လၢယွၤဟ့ၣ်လီၤအီၤအသိးလီၤ.)13  ခဲကနံၣ်အံၤ ဂဲၤဆၢထၢၣ်, ဒီးခီဂာ်ထံစ့ရ့းအကျိတ က့ၢ်. ဒီးပခီဂာ်ထံစ့ရ့းအကျိလီၤ.14  ဒီးမုၢ်နံၤမုၢ်နၤတဖၣ်လၢပဟဲလၢ ကၤဒ့ၣ်ဘၢ်န့တုၤ ပခီဂာ်ထံစရ့းအကျိန့ၣ်, မ့ၢ်သၢဆံဃိးနံၣ်,
         တုၤကယဲၢ် ပှၤသုးဖိတစိၤလၢာ်ဝဲလၢပှၤသုးမုၢ်အကျါတဂၤလၢ်လၢ် န့ၣ်, ဒ်ယွၤဆိၣ်တၢ်ဒီးအီၤအသိးန့ၣ်လီၤ.15  မ့ၢ်မးယွၤအစုအိၣ်လၢအလိၤ, ဒ်သိးအကမၤဟးဂီၤ ကွံာ်အီၤလၢပှၤသုးမုၢ်အကျါတုၤအလၢာ်လီၤ.16  ဒီးတုၤပှၤသုးမုၢ်ခဲလၢာ်န့ၣ်လၢာ်ဝဲ, ဒီးသံဝဲလၢပှၤဂီၢ် မုၢ်အကျါဒီး,
         17  တၢ်မၤအသးလၢယွၤကတိၤတၢ်ဒီးယၤ, ဒီးစံးဝဲဒၣ်,
         18  မုၢ်မဆါတနံၤအံၤနဘၣ်ခီဂာ်ဧၢ်လၢမိၤအး အဃၢၤ,
         19  ဒီးတုၤနလဲၤတုၤလၢပှၤဧၣ်မိၣ်ဖိအမဲာ်ညါဒီး, မၤကိၢ်မၤဂီၤအီၤတဂ့ၤ, ဒီးမၤအီၤနီတမံၤတဂ့ၤ, အဂ့ၢ်
         ဒ်အံၤ, ယတဟ့ၣ်လီၤဘၣ်နၤလၢတၢ်န့ၢ်သါလၢပှၤဧၣ် မိၣ်ဖိအကီၢ်ဘၣ်. အဂ့ၢ်ဒ်အံၤ, ယဟ့ၣ်လီၤလံအီၤလၢ
         စီၤလိာ်အဖိလၢတၢ်န့ၢ်ဘၣ်သါအဂီၢ်လံ.20  (ပှၤပာ်စ့ၢ်ကီးအဝဲန့ၣ်လၢ ပှၤနီၢ်ဒိၣ်ဖိအကီၢ်လီၤ. ပှၤ နီၢ်ဒိၣ်ဖိအိၣ်ဝဲဖဲန့ၣ်လၢပျၢၤ,
         ဒီးပှၤဧၣ်မိၣ်ဖိကိးအီၤလၢ ပှၤစၤမစူၣ်ဖိလီၤ.
         21  ပှၤတကလုာ်အနီၢ်ဒိၣ်, ဒီးအါဝဲ, ဒီးအနီၢ်ထီဒ်ပှၤဧနးဖိအသိးန့ၣ်လီၤ. ဒီးယွၤမၤဟးဂီၤ အီၤလၢအမဲာ်ညါ,
         ဒီးအဝဲသ့ၣ်န့ၢ်သါအတၢ်, ဒီးအိၣ်ဝဲ ဆိးဝဲအလီၢ်,
         22  ဒ်အမၤစီၤဧ့ၡီၤအဖိလၢအအိၣ်ဝဲလၢစ့ဧၢ် အပူၤ, လၢအမၤဟးဂီၤတ့ၢ်ပှၤဃိရံၤဖိလၢအမဲာ်ညါ, ဒီး အဝဲသ့ၣ်န့ၢ်သါဝဲလၢအတၢ်,
         ဒီးအိၣ်ဝဲလၢအလီၢ်တုၤ မုၢ်မဆါတနံၤအံၤအသိးန့ၣ်လီၤ.
         23  ဒီးဒ်ပှၤဧ့ၤဝံဖိအိၣ် လၢဃစ့ရံၣ်တုၤလၢဧးစၤ, ပှၤကၤဖတိၢ်ဖိလၢအဟဲထီၣ် လၢကၤဖတိၢ်န့ၣ် မၤဟးဂီၤအီၤဒီးအိၣ်ဝဲလၢအလီၢ်အ
         သိးန့ၣ်လီၤ.)24  ဂဲၤဆၢထၢၣ်, ဟးထီၣ်, ဒီးခီဂာ်ထံအၢ်နိၣ်တက့ၢ်. ကွၢ်တက့ၢ်, ယဟ့ၣ်လီၤလံလၢနစုပူၤပှၤအမိၢ်ဖိ,
         ဃ့ ၡဘိၣ်အစီၤပၤစံဃိၣ်, ဒီးအကီၢ်လီၤ. မၤန့ၢ်သီ, ဒီးဒုး သုးဒီးအီၤတက့ၢ်.25  လၢမုၢ်မဆါတနံၤအံၤ ယကပာ်သီတၢ်ဘၣ်ယိာ်နၤ, ဒီးတၢ်ပျံၤနၤ လၢပှၤကလုာ်တဖၣ်အလိၤ လၢမူခိၣ်ဒီ
         ဘ့ၣ်ညါအဖီလာ်, လၢအကနၢ်ဟူနကစီၣ်, ဒီးကက နိးဝဲ, ဒီးအသးကဘၣ်တၢ်ကိၢ်တၢ်ဂီၤလၢနဃိလီၤ.26  ဒီးယမၢလီၤကလူးတဖၣ်လၢ ပှၢ်မုၢ်ကနၢကဒ့မိးဆူ ဃ့ၡဘိၣ်အစီၤပၤစံဃိၣ်အအိၣ်, အိၣ်ဒီးတၢ်ဃူတၢ်ဖိး
         အတၢ်ကတိၤတဖၣ်, ဒီးစံးဝဲဒၣ်,
         27  ဒုးခီဂာ်ယၤလၢန ကီၢ်ပူၤတက့ၢ်. ယကလဲၤတၢ်လၢကျဲဧိၤကပူၤဧိၤလီၤ. လၢစုထွဲမ့ၢ်ဂ့ၤ, လၢစုစ့ၣ်မ့ၢ်ဂ့ၤ,
         ယတဃၣ်ယသးဘၣ်,―28  နကဆါန့ၢ်ယၤလၢတၢ်အီၣ်လၢစ့, ဒ်သိးယကအီၣ်တၢ်, ဒီးနကဟ့ၣ်လီၤယၤလၢထံလၢစ့အဃိ, ဒ်သိးယကအီ တၢ်လီၤ.
         ထဲယကခီဂာ်တၢ်လၢယခီၣ်,
         29  (ဒ်စီၤဧ့ၡီၤအ ဖိလၢအအိၣ်ဝဲလၢစ့ဧၢ်, ဒီးပှၤမိၤအးဖိလၢအအိၣ်လၢ ဧၢ်မၤယၤအသိးန့ၣ်.) တုၤယခီဂာ်ယၢ်ဒ့ၣ်ဆူကီၢ်လၢ
         ယွၤပကစၢ်ဟ့ၣ်လီၤပှၤလီၤ.30  ဘၣ်ဆၣ်ဒီး ဃ့ၡဘိၣ်အစီၤပၤစံဃိၣ် ဒုးခီဂာ်ပှၤအ သးတအိၣ်ဘၣ်. အဂ့ၢ်ဒ်အံၤ, ယွၤနကစၢ်ဒုးဆူၣ်ထီၣ်
         အသး, ဒီးမၤကိၤအသး, ဒ်သိးအကဟ့ၣ်လီၤအီၤလၢ နစုပူၤ, ဒ်လၢမုၢ်မဆါတနံၤအံၤအသိးန့ၣ်လီၤ.31  ဒီးယွၤစံးဘၣ်ယၤ, ကွၢ်ကွၢ်, ယဟ့ၣ်လီၤသီစီၤစံ ဃိၣ်ဒီးအကီၢ်လၢနမဲာ်ညါလီၤ. မၤန့ၢ်သီဒ်သိးနကန့ၢ်
         ဘၣ်သါကီၢ်န့ၣ်တက့ၢ်.32  ဒီးစီၤစံဃိၣ်ဟဲသဂၢၢ်ပှၤ, အဝဲဒၣ်, ဒီးအပှၤဂီၢ်မုၢ်ခဲ လၢာ်, ဒ်သိးအကဒုးသုးလၢယါစၤအပူၤလီၤ.33  ဒီးယွၤပကစၢ်ဟ့ၣ်လီၤကွံာ်အီၤလၢပမဲာ်ညါ, ဒီးပကျီ ကွံာ်အီၤ, ဒီးအဖိခွါတဖၣ်, ဒီးအပှၤဂီၢ်မုၢ်တဖၣ်ခဲလၢာ်
         လီၤ.
         34  အဆၢကတီၢ်ဖဲန့ၣ် ပမၤန့ၢ်အခူအဝ့ၢ်ခဲလၢာ်, ဒီးပှၤပိာ်ခွါ, ဒီးပှၤပိာ်မုၣ်, ဒီးဖိဒံဖိသၣ်လၢဝ့ၢ်ကိးပူၤဒဲး
         အပူၤပမၤဟးဂီၤကွံာ်တုၤအလၢာ်လီၤ. ပတပာ်လီၤတဲာ် ဘၣ်နီတဂၤဘၣ်.
         35  ထဲပဟံးန့ၢ်ဆၣ်ဧိၤကီၢ်ဧိၤအဒၢလၢ တၢ်ဂုာ်န့ၢ်လၢပဂီၢ်, ဒီးဝ့ၢ်လၢပမၤန့ၢ်အီၤအတၢ်ဖိတၢ် လံၤလီၤ.36  လၢဧရိၤဧ့ၢ်လၢအအိၣ်လၢ ထံအၢ်နိၣ်ဒီးလၢဝ့ၢ်အိၣ် လၢထံကျိနံၤပၢၢ်လၢ ကံးလဧးန့ၣ်ဝ့ၢ်လၢအဆူၣ်န့ၢ်ပှၤ
         တအိၣ်ဘၣ်. ယွၤပကစၢ်ဟ့ၣ်လီၤကွံာ်ခဲလၢာ်လၢပှၤ လီၤ.
         37  ထဲနတလဲၤနုာ်ဘၣ်လၢ ပှၤဧၣ်မိၣ်ဖိအကီၢ်ပူၤ, လၢအလီၢ်ဘၣ်ဃးဒီးထံယးဘိးနီတပူၤ, ဒီးလၢဝ့ၢ်တ ဖၣ်အိၣ်လၢကစၢၢ်လိၤ,
         ဒီးဖဲဒၣ်အလီၢ်လၢယွၤတြီပလဲၤ နုာ်လၢအပူၤန့ၣ်လီၤ.

၃31  ဒီးပဃၣ်ပသး, ဒီးပပိာ်ထီၣ်ကျဲဆူဘၤၡၣ်, ဒီးဘၤ ၡၣ်အစီၤပၤဧိာ်ဟဲသဂၢၢ်ပှၤ, အဝဲဒၣ်ဒီးအပှၤဂီၢ်မုၢ်ခဲ
         လၢာ်ဒ်သိးအကဒုးသုးလၢအ့ဒြံၤအပူၤလီၤ.2  ဒီးယွၤစံးဘၣ်ယၤ, ပျံၤအီၤတဂ့ၤ, အဂ့ၢ်ဒ်အံၤ, ယ ကဟ့ၣ်လီၤအီၤ, ဒီးအပှၤဂီၢ်မုၢ်ခဲလၢာ်, ဒီးအထံအကီၢ်
         လၢနစုပူၤ, ဒီးနကမၤအီၤဒ်နမၤပှၤအမိၢ်ဖိအစီၤပၤစံဃိၣ် လၢအအိၣ်ဝဲလၢဃ့ၡဘိၣ်အသိးန့ၣ်လီၤ.3  ဒီးယွၤပကစၢ်ဟ့ၣ်လီၤစ့ၢ်ကီးဘၤၡၣ်အစီၤပၤဧိာ်, ဒီး အပှၤဂီၢ်မုၢ်ခဲလၢာ်လၢပစုပူၤ, ဒီးပကျီကွံာ်အီၤတုၤအ
         ပှၤတအိၣ်လီၤတဲာ်ဘၣ်နီတဂၤဘၣ်.4  လၢအဆၢအကတီၢ်ဖဲန့ၣ် ပမၤန့ၢ်အခူအဝ့ၢ်ခဲလၢာ်, ဝ့ၢ်လၢပတမၤန့ၢ်ဘၣ်န့ၣ်တအိၣ်ဘၣ်, ဝ့ၢ်ဃုဆံ,
         ကီၢ်အၢ် ကိးဒီဘ့ၣ်ညါ, စီၤဧိာ်အဘီအမုၢ်လၢဘၤၡၣ်အပူၤလီၤ.5  ဝ့ၢ်ခဲလၢာ်န့ၣ်အိၣ်ဒီးအခိၣ်ဒူထီ, ဒီးပဲတရီတဖၣ်, ဒီး နီၣ်ဘိတဖၣ်လီၤ. လၢန့ၣ်အမဲာ်ညါတဝီလၢအခိၣ်ဒူတ
         အိၣ်ဘၣ်န့ၣ်အိၣ်အါအါကလဲာ်လီၤ.6  ဒီးပမၤဟးဂီၤအီၤစီဖ့ကလ့ၤ, ဒ်ပမၤဃ့ၡဘိၣ်အစီၤပၤ စံဃိၣ်အသိးန့ၣ်, ပမၤဟးဂီၤအီၤစီဖ့ကလ့ၤလၢပိာ်ခွါ,
         ဒီးပိာ်မုၣ်, ဒီးဖိဒံဖိသၣ်လၢဝ့ၢ်ကိးဝ့ၢ်ဒဲးအပူၤလီၤ.7  မ့မ့ၢ်ဆၣ်ဖိကီၢ်ဖိအဒၢ, ဒီးဝ့ၢ်တဖၣ်အတၢ်ဖိတၢ်လံၤ န့ၣ်ပဟံးန့ၢ်တၢ်ဂုာ်န့ၢ်လၢပဂီၢ်လီၤ.8  ဒီးလၢအဆၢအကတီၢ်ဖဲန့ၣ် ပဟံးန့ၢ်လၢပှၤအမိၢ်ဖိ အစီၤပၤခံဂၤအစုပူၤ, ကီၢ်လၢအအိၣ်လၢယၢ်ဒ့ၣ်လၢအ
         အံၤတခီလၢထံအၢ်နိၣ်ပၢၢ်လၢကစၢၢ်ဃ့ရမိၣ်လီၤ.9  (ဃ့ရမိၣ်န့ၣ် ပှၤစံဒိၣ်ဖိကိးအီၤလၢစံရယိၣ်, ဒီးပှၤ အမိၢ်ဖိကိးဝဲလၢစနံၢ်လီၤ.)10  ဒီးကယဲၢ်ခူဧိၤဝ့ၢ်ဧိၤလၢတၢ်ပျီပူၤ, ဒီးဘၤၡၣ်ဒီဘ့ၣ် ညါပၢၢ်လၢစၤလကး, ဒီးအ့ဒြံၤ, ဝ့ၢ်တဖၣ်လၢစီၤဧိာ်
         အဘီအမုၢ်လၢဘၤၡၣ်အပူၤလီၤ.11  အဂ့ၢ်ဒ်အံၤ, အိၣ်လီၤတဲာ်လၢပှၤနီၢ်ဒိၣ်ဖိထဲဘၤၡၣ် အစီၤပၤဧိာ်တဂၤဧိၤလီၤ. ကွၢ်ကွၢ်, အလီၢ်မံန့ၣ်မ့ၢ်လီၢ်
         မံထးလီၤ. အိၣ်ဝဲလၢပှၤဧၣ်မိၣ်ဖိအရးဘးအပူၤန့ၣ်တ မ့ၢ်ဘၣ်ဧါ. အထီမ့ၢ်ခွံပျၢ်ဒီးအဒီၣ်ဃီၤလွံၢ်ပျၢ်,
         ဒ်ပှၤက ညီအပျၢ်အသိးန့ၣ်လီၤ.12  ဒီးအဆၢအကတီၢ်ဖဲန့ၣ် ကီၢ်လၢပမၤန့ၢ်လၢဧရိၤဧ့ၢ် လၢအအိၣ်လၢထံအၢ်နိၣ်, ဒီးကစၢၢ်ကံးလဧးတခီ,
         ဒီး အဝ့ၢ်တဖၣ်န့ၣ်, ယဟ့ၣ်လီၤပှၤရူၤဘ့ၣ်ဖိ, ဒီးပှၤကးဖိလီၤ.13  ဒီးတၢ်အိၣ်လီၤတဲာ်လၢကံးလဧး, ဒီးဘၤၡၣ်ဒီဘ့ၣ် ညါ, စီၤဧိာ်အဘီအမုၢ်န့ၣ်ယဟ့ၣ်လီၤမနၤရှ့ၣ်တခီဒူၣ်,
         အၢ်ကိးဒီဘ့ၣ်ညါ, ဒီးဘၤၡၣ်ဒီဘ့ၣ်ညါ, လၢအဘၣ် တၢ်ကိးအီၤလၢပှၤနီၢ်ဒိၣ်ဖိအကီၢ်လီၤ.14  ဒီးစီၤမနၤရှ့ၤအဖိခွါစီၤယၤအံၢ်န့ၣ် ဟံးန့ၢ်အၢ်ကိးဒီ ဘ့ၣ်ညါပၢၢ်လၢပှၤကရှူၢ်ဖိ, ဒီးပှၤမၤကးဖိအကီၢ်ဃၢၤ
         တဖၣ်, ဒီးကိးအီၤဒ်အမံၤဒၣ်ဝဲအသိးန့ၣ် ဘၤၡၣ်ဃၤ ဝိးယၤအံၢ်တုၤမုၢ်မဆါတနံၤအံၤလီၤ.
         15  ဒီးယဟ့ၣ်လီၤ ကံးလဧးလၢစီၤမၤကံၢ်လီၤ.16  ဒီးလၢပှၤရူၤဘ့ၣ်ဖိ, ဒီးပှၤကးဖိန့ၣ်ယဟ့ၣ်လီၤအီၤ လၢတၢ်လၢကံးလဧး ပၢၢ်လၢထံအၢ်နိၣ်အကျိ အသး
         ကံၢ်ပူၤ, ဒီးကီၢ်လၢအဃၢၤ, ပၢၢ်လၢထံယးဘိး, ပှၤ ဧၣ်မိၣ်ဖိအကီၢ်ဃၢၤန့ၣ်လီၤ.17  ဒီးတၢ်ပျီပူၤ, ဒီးယၢ်ဒ့ၣ်, ဒီးကီၢ်လၢအဃၢၤလၢကံး န့ၤရ့သး, ဒီးပၢၢ်လၢတၢ်ပျီပူၤအပီၣ်လဲၣ်,
         ပီၣ်လဲၣ်အံ သၣ်လၢအၤၡဒိးပံးစကၤအခီၣ်ထံးလၢမုၢ်ထီၣ်တခီလီၤ.18  ဒီးလၢအဆၢအကတီၢ်ဖဲန့ၣ်ယမၤလိာ်သု, ဒီးယစံး, ယွၤသုကစၢ်ဟ့ၣ်လီၤသုလၢကီၢ်အံၤ, ဒ်သိးသုကမၤန့ၢ်
         အီၤလီၤ. သုဘၣ်လဲၤခီဂာ်တၢ်အိၣ်ဒီးသုစုကဝဲၤလၢသု ဒီပုၢ်ဝဲၢ်ပှၤအံၣ်စရ့လးဖိအမဲာ်ညါ, ကယဲၢ်ပှၤသုးဖိခဲ
         လၢာ်လီၤ.
         19  မ့မ့ၢ်သုဖိသုမါဒီးသုဖိဒံဖိသၣ်, ဒီးသုဆၣ် ဖိကီၢ်ဖိအဒၢ, (ယသ့ၣ်ညါလၢသုတၢ်ဖိတၢ်လံၤအိၣ် အါ),
         ကအိၣ်ဘၣ်လၢသုခူသုဝ့ၢ်အပူၤလၢယဟ့ၣ်လီၤ လံသု,
         20  တုၤလီၤယွၤဒုးအိၣ်ဘှံးသုဒီပုၢ်ဝဲၢ်, ဒ်သုဝဲအ သိး, ဒီးအဝဲသ့ၣ်မၤန့ၢ်ကီၢ်လၢယွၤသုကစၢ်ဟ့ၣ်လီၤအီၤ
         လၢထံယၢ်ဒ့ၣ်ဝၢ်ဘးခီလီၤ. တုၤနုၤတစုကက့ၤက့ၤဆူ တဂၤဆူအတၢ်န့ၢ်သါ, တဂၤဆူအတၢ်န့ၢ်သါလၢယ ဟ့ၣ်လီၤလံသုလီၤ.
         21  ဒီးအဆၢအကတီၢ်ဖဲန့ၣ်ယမၤလိာ်စီၤယိၤရှူ, ဒီးယစံး, နမဲာ်ထံၣ်ဘၣ်လံ ကယဲၢ်တၢ်လၢယွၤသုကစၢ်မၤတ့ၢ်စီၤပၤခံဂၤန့ၣ်လံ.
         ယွၤကမၤကယဲၢ်ဘီမုၢ်ဖဲနခီဂာ်အီၤဒ်န့ၣ် အသိးလီၤ.
         22  သုတပျံၤအီၤတဂ့ၤ. အဂ့ၢ်ဒ်အံၤ, ယွၤသုကစၢ်ကဒုးသုးလၢသုဂီၢ်လီၤ. ဒီးအဆၢကတီၢ်ဖဲန့ၣ် ယဃ့ကညးယွၤ,
         ဒီးယစံး,24  ယွၤကစၢ်ဧၢ, နဒုးနဲၣ်သီနတၢ်ဒိၣ်, ဒီးနစုဆူၣ်လၢနခ့ နပှၤလီၤ. အဂ့ၢ်ဒ်အံၤ, ကစၢ်လၢမူခိၣ်မ့ၢ်ဂ့ၤ,
         လၢဟီၣ်ခိၣ် မ့ၢ်ဂ့ၤ, လၢအမၤတၢ်သ့ဒ်နမၤတၢ်အသိး, ဒ်နစိနကမီၤအ သိးန့ၣ်အိၣ်ဝဲမတၤတဂၤလဲၣ်.
         25  ဒုးခီဂာ်ယၤ, ဒီးဒုးထံၣ် ဘၣ်ယၤလၢထံဧိၤကီၢ်ဧိၤအဂ့ၤ လၢအအိၣ်လၢယၢ်ဒ့ၢ်ဝၢ် ဘးခီ, ကစၢၢ်ကလိဂ့ၤတဖျၢၣ်န့ၣ်,
         ဒီးလဘၤနိၣ်တက့ၢ်.26  ဘၣ်ဆၣ်ဒီးယွၤသးထီၣ်ယၤလၢသုဃိ, ဒီးတကနၣ် ဘၣ်ယကလုၢ်ဘၣ်. ဒီးယွၤစံးဘၣ်ယၤ, အါလံလၢန ဂီၢ်လံ.
         လၢတၢ်တမံၤန့ၣ်အဂ့ၢ်အကျိၤကတိၤလၢၤဒီးယၤ တဂ့ၤ.
         27  လဲၤထီၣ်ပၢၢ်လၢပံးစကၤအဒီခိၣ်, ဒီးကျ့ထီၣ် နမဲာ်လၢမုၢ်နုာ်, ဒီးလၢကလံၤစိး, ဒီးလၢကလံၤထံး,
         ဒီးလၢမုၢ်ထီၣ်, ဒီးကွၢ်တၢ်လၢနမဲာ်တက့ၢ်. အဂ့ၢ်ဒ်အံၤ, နတဘၣ်ခီဂာ်ယၢ်ဒ့ၣ်န့ၣ်ဘၣ်.28  ဒီးမၤလိာ်စီၤယိၤရှူ, ဒီးဒုးဆူၣ်ထီၣ်အဂံၢ်အဘါ, ဒီး ဒုးတံးထီၣ်အတဟီၣ်တက့ၢ်. အဂ့ၢ်ဒ်အံၤ,
         အဝဲဒၣ်န့ၣ် ကခီဂာ်တၢ်လၢပှၤဂီၢ်မုၢ်အမဲာ်ညါ, ဒီးကဒုးမၤန့ၢ်အီၤ လၢထံဧိၤကီၢ်ဧိၤလၢသုကထံၣ်ဘၣ်လီၤ.29  ဒီးပအိၣ်ပဆိးလၢကစၢၢ်ကဆူးလၢ ဘ့ၤသပဧိၢ်အ မဲာ်ညါလီၤ.

၄41  ဒီးခဲကနံၣ်အံၤ, အံၣ်စရ့လးဧၢ, ကနၣ်တၢ်မၤလိာ် ဒီးတၢ်စံၣ်ညီၣ်တဖၣ်လၢ ယသိၣ်လိသုလၢသုကတိၢ်
         န့ၢ်အီၤအဂ့ၢ်တက့ၢ်, ဒ်သိးသုကမူ, ဒီးလဲၤနုာ်, ဒီးမၤန့ၢ် ကီၢ်လၢယွၤသုပၢ်တဖၣ်အကစၢ်ဟ့ၣ်လီၤသုလီၤ.2  သုတဘၣ်ပာ်ဖှိၣ်တၢ်ဒီးတၢ်ကတိၤလၢယမၤလိာ်သု, ဒီးသုတဘၣ်ဟံးန့ၢ်ကွံာ်တၢ်လၢအီၤ ဒ်သိးသုကတိၢ်န့ၢ်
         ယွၤသုကစၢ်အတၢ်မၤလိာ်တဖၣ်လၢယမၤလိာ်သုလီၤ.3  တၢ်လၢယွၤမၤဝဲလၢဘဧၤလးပဧိၢ်အဃိန့ၣ် သုမဲာ် ထံၣ်ဘၣ်လံ. အဂ့ၢ်ဒ်အံၤ, ကယဲၢ်ပှၤလၢအလဲၤပိာ်ဘ
         ဧၤလးပဧိၢ်အခံခဲလၢာ်န့ၣ် ယွၤသုကစၢ်မၤဟးဂီၤကွံာ် အီၤလၢသုကျါလံ.
         4  မ့မ့ၢ်သုလၢအစဲဘူးဒီးယွၤသုက စၢ်န့ၣ်မူဒံးကိးဂၤဒဲးလၢမုၢ်မဆါတနံၤအံၤလီၤ.5  ကွၢ်ကွၢ်, ယသိၣ်လိသုလၢတၢ်မၤလိာ်, ဒီးတၢ်စံၣ် ညီၣ်, ဒ်ယွၤယကစၢ်မၤလိာ်ယၤအသိးန့ၣ်, ဒ်သိးသု
         ကမၤဒ်န့ၣ်လၢကီၢ်ဖဲသုလဲၤမၤန့ၢ်အီၤအပူၤန့ၣ်လီၤ.6  ဒီးတိၢ်န့ၢ်ဒီးမၤတက့ၢ်. အဂ့ၢ်ဒ်အံၤ, အဝဲန့ၣ်မ့ၢ်သု တၢ်ကူၣ်သ့ကူၣ်ဘၣ်, ဒီးသုသူၣ်ဆးသးဆးလၢပှၤက
         လုာ်တဖၣ်အမဲာ်ညါ, ဒီးအဝဲသ့ၣ်ကနၢ်ဟူတၢ်မၤလိာ် ခဲလၢာ်န့ၣ်, ဒီးကစံး, မ့ၢ်မးပှၤဂီၢ်မုၢ်အဒိၣ်အအါအံၤ
         မ့ၢ်ပှၤတကလုာ်လၢအကူၣ်တၢ်သ့အကူၣ်တၢ်ဘၣ်, ဒီး အသူၣ်ဆးအသးဆးလီၤ.7  အဂ့ၢ်ဒ်အံၤ, မတၤတကလုာ်ဒိၣ်ဝဲ, လၢကစၢ်အိၣ် ဘူးဒီးအီၤ, ထဲသိးဒီးယွၤပကစၢ်လၢ ကယဲၢ်တၢ်လၢ
         ပကိးထီၣ်လၢအီၤန့ၣ်လဲၣ်.8  မတၤတကလုာ်ဒိၣ်ဝဲလၢအအိၣ်ဒီး တၢ်မၤလိာ်ဒီး တၢ်စံၣ်ညီၣ်တီ, ဒ်ကယဲၢ်တၢ်သိၣ်တၢ်သီလၢယပာ်လီၤ
         လၢသုမဲာ်ညါလၢမုၢ်မဆါတနံၤအံၤအသိးန့ၣ်လဲၣ်.9  ထဲပလီၢ်နသးတက့ၢ်, ကွၢ်လီၤနသးလီၤတံၢ်လီၤဆဲး တက့ၢ်, ဒ်သိးနသုတသးပ့ၤနီၣ်တၢ်လၢနမဲာ်ထံၣ်လံ,
         ဒီးဒ်သိးအသုတဟးထီၣ်ကွံာ်လၢနသးအပူၤ တစိၤဒၣ် နၤတဂ့ၤ, ဒီးဘိးဘၣ်သ့ၣ်ညါက့ၤနဖိခွါတဖၣ်, ဒီးနဖိခွါ
         အဖိခွါတဖၣ်တက့ၢ်.
         10  မုၢ်နံၤလၢသုဆၢထၢၣ်လၢဃိၤ ရ့းအပူၤလၢယွၤသုကစၢ်အမဲာ်ညါဖဲယွၤစံးဘၣ်ယၤ, ဒုး အိၣ်ဖှိၣ်ပှၤဂီၢ်မုၢ်လၢယဂီၢ်,
         ဒီးယကဒုးကနၣ်အီၤလၢယ ကလုၢ်ကထါဒ်သိးအကမၤလိ တၢ်ပျံၤယၤတစိၤဒၣ်အ အိၣ်လၢဟီၣ်ခိၣ်ချၢ, ဒီးဒ်သိးအကသိၣ်လိအဖိအလံၤ
         န့ၣ်လီၤ.11  ဒီးသုသုးဘူးသုသးဒီး ဆၢထၢၣ်လၢ ကစၢၢ်အခီၣ် ထံး, ဒီးကစၢၢ်န့ၣ်ကဲၤထီၣ်လၢမ့ၣ်အူပၢၢ်လၢမူခိၣ်အ
         သးကံၢ်ပူၤ, ဒီးတၢ်ခံးဒီးတၢ်အၢၣ်, ဒီးတၢ်ခံးသူလီၤ.12  ဒီးယွၤကတိၤတၢ်ဒီးသုလၢ မ့ၣ်အူအကျါလီၤ. သု နၢ်ဟူတၢ်ကတိၤအသီၣ်လီၤ. မ့မ့ၢ်တၢ်အက့ၢ်အဂီၤ,
         သု တထံၣ်ဘၣ်, ထဲတၢ်ကလုၢ်အသီၣ်ဧိၤလီၤ.13  ဒီးဒုးနဲၣ်သုလၢအတၢ်အၢၣ်လီၤအီလီၤ လၢအမၤလိာ် သုဒ်သိးသုကတိၢ်န့ၢ်အီၤ, တၢ်မၤလိာ်ဆံဆဲၣ်ထံၣ်,
         ဒီး ကွဲးအီၤလၢလၢၢ်ဘ့ၣ်ဘၣ်ခံဘ့ၣ်အလိၤလီၤ.14  ဒီးအဆၢအကတီၢ်ဖဲန့ၣ်ယွၤမၤလိာ်ယၤ, ဒ်သိးယက သိၣ်လိသုလၢတၢ်မၤလိာ်, ဒီးတၢ်စံၣ်ညီၣ်တဖၣ်လၢသု
         ဘၣ်တိၢ်န့ၢ်လၢကီၢ်ဖဲသုခီဂာ်မၤန့ၢ်အီၤအပူၤန့ၣ်လီၤ.15  ဒီးပလီၢ်သုသးလီၤတံၢ်လီၤဆဲးတက့ၢ်. (အဂ့ၢ်ဒ်အံၤ, မုၢ်တနံၤလၢယွၤကတိၤတၢ်ဒီးသု လၢဃိၤရ့းအလိၤလၢ
         မ့ၣ်အူအကျါန့ၣ် သုတထံၣ်ဘၣ်အက့ၢ်အဂီၤနီတမံၤ ဘၣ်).
         16  သုကမၤဘၣ်အၢဘၣ်ဖုးသုသး, ဒီးပိာ်ခွါအ ဂီၤမ့ၢ်ဂ့ၤ, ပိာ်မုၣ်အဂီၤမ့ၢ်ဂ့ၤ,
         17  ဆၣ်ဖိကီၢ်ဖိလၢဟီၣ်ခိၣ် ချၢအဂီၤမ့ၢ်ဂ့ၤ, ထိၣ်ဖိလံၣ်ဖိလၢအယူၤလၢမူကပိာ်လိၤ တမံၤမံၤအဂီၤမ့ၢ်ဂ့ၤ,
         18  တၢ်စွါလၢဟီၣ်ခိၣ်အဖီခိၣ်တမံၤ မံၤအဂီၤမ့ၢ်ဂ့ၤ, ဒ့ၣ်ဧိၤညၣ်ဧိၤလၢ အအိၣ်ဝဲလၢထံကျါ လၢဟီၣ်ခိၣ်အဖီလာ်တမံၤမံၤအဂီၤမ့ၢ်ဂ့ၤ,
         သုကမၤဘၣ် ဖုးတၢ်ဂီၤစိးပျၤအသးလီၤဂာ်တၢ်တမံၤမံၤန့ၣ်လီၤ.19  ဒီးနကကျ့ထီၣ်ဘၣ်ဖုးနမဲာ်ဆူမူခိၣ်, ဒီးတုၤနထံၣ် ဘၣ်မုၢ်, ဒီးလါ, ဒီးဆၣ်ဧိၤဖီဧိၤ, မူခိၣ်အသုးမုၢ်ခဲလၢာ်
         ဒီး, နကဘၣ်တၢ်ကလံာ်ဘၣ်ဖုးနၤ, ဒ်သိးနကဘါ ထီၣ်အီၤဒီးမၤအတၢ်လီၤ. တၢ်တဖၣ်န့ၣ်ယွၤနကစၢ် ဟ့ၣ်နီၤကယဲၢ်ပှၤကလုာ်ကလုာ်
         လၢအအိၣ်ဝဲလၢမူခိၣ် ဒီဘ့ၣ်ညါအဖီလာ်လီၤ.20  မ့မ့ၢ်ယွၤဟံးန့ၢ်သု, ဒီးဟဲစိာ်သုလၢဖၣ်ကပူၤထး, လၢအဲၤကူပတူး, ဒ်သိးသုကကဲထီၣ်တၢ်န့ၢ်သါလၢအ
         ဂီၢ်, ဒ်လၢမုၢ်မဆါတနံၤအံၤအသိးန့ၣ်လီၤ.21  ဒီးယွၤသးထီၣ်ယၤလၢသုဃိ, ဒီးဆိၣ်လီၤအသးလၢ ယတခီဂာ်ယၢ်ဒ့ၣ်, ဒီးလၢယတလဲၤနုာ်ဘၣ်ထံဧိၤကီၢ်
         ဧိၤအဂ့ၤန့ၣ်လၢ ယွၤနကစၢ်ဟ့ၣ်လီၤနၤလၢတၢ်န့ၢ်သါ အဂီၢ်လီၤ.22  ဒီးယဲဒၣ်အံၤယဘၣ်သံလၢကီၢ်အံၤလီၤ, ယတဘၣ် ခီဂာ်ယၢ်ဒ့ၣ်ဘၣ်. မ့မ့ၢ်သုဝဲဒၣ်အံၤသုကခီဂာ်, ဒီးမၤ
         န့ၢ်ထံဧိၤကီၢ်ဧိၤအဂ့ၤတဘ့ၣ်န့ၣ်လီၤ.23  ပလီၢ်နသးဒ်သိးသုသုတသးပ့ၤနီၣ် ယွၤသုကစၢ်အ တၢ်အၢၣ်လီၤအီလီၤလၢ အအၢၣ်လီၤအီလီၤဒီးသုတဂ့ၤ.
         ဒီးသုသုတတ့တၢ်ဂီၤစိးပျၤအသး, တၢ်လီၤဂာ်တၢ်တ မံၤမံၤလၢယွၤသုကစၢ်တြီနမၤအီၤန့ၣ်တဂ့ၤ.24  အဂ့ၢ်ဒ်အံၤ, ယွၤပကစၢ်န့ၣ်မ့ၢ်မ့ၣ်အူအီၣ်တၢ်လီၤ. မ့ၢ် ကစၢ်လၢအသးက့ၣ်တၢ်တဂၤလီၤ.25  တုၤနထီၣ်ဖိ, ဒီးဖိအဖိ, ဒီးအိၣ်တ့ၢ်လၢကီၢ်ပူၤယံာ် ယံာ်, ဒီးမၤဘၣ်အၢတၢ်, ဒီးတ့တၢ်ဂီၤစိးပျၤအသးလီၤ
         ဂာ်တၢ်တမံၤမံၤ, ဒီးမၤတၢ်အၢလၢယွၤနကစၢ်အမဲာ်ညါ လၢအဒုးသုးထီၣ်အီၤဒီး,
         26  ယဒုးအုၣ်မူခိၣ်ဒီးဟီၣ်ခိၣ်အ သးလၢသုဂီၢ်လၢမုၢ်မဆါတနံၤအံၤလၢသုကဟးဂီၤချ့သ ဒံးစီဖ့ကလ့ၤလၢထံဧိၤကီၢ်ဧိၤဖဲသုခီဂာ်ယၢ်ဒ့ၣ်လၢသုက
         မၤန့ၢ်အီၤအပူၤလီၤ. သုတထုးထီထီၣ်သုနံၤသုသီဘၣ်, မ့မ့ၢ်သုကတုၤလၢတၢ်ဟးဂူာ်ဟးဂီၤသပှၢ်တၢၢ်လီၤ.27  ဒီးယွၤကမၤပြံပြါသုလၢပှၤကလုာ်တဖၣ်အကျါ, ဒီး သုကအိၣ်လီၤတဲာ်စှၤဂၤလၢပှၤကလုာ်တဖၣ်အကျါ, ဖဲ
         ယွၤကဆှၢသုလီၤ.28  ဖဲန့ၣ်သုကမၤကစၢ်လၢ ပှၤတ့အီၤလၢအစုတဖၣ်အ တၢ်, သ့ၣ်ဧိၤဝၣ်ဧိၤ, ဒီးလၢၢ်ဧိၤလ့ဧိၤ, လၢအတထံၣ်
         ဘၣ်တၢ်ဘၣ်, ဒီးတနၢ်ဟူဘၣ်တၢ်ဘၣ်, ဒီးတအီၣ် ဘၣ်တၢ်ဘၣ်, ဒီးတနၢဘၣ်တၢ်ဘၣ်လီၤ.29  ဘၣ်ဆၣ်ဒီးနမ့ၢ်ဃုန့ၢ်ယွၤနကစၢ်ဖဲန့ၣ်ဒီး, တုၤနဃု အီၤလၢနသူၣ်ကံၢ်သးလဲ, ဒီးနသးဒီဖျၢၣ်ညါဒီး,
         နက ထံၣ်န့ၢ်အီၤလီၤ.
         30  တုၤနဘၣ်တၢ်ကိၢ်တၢ်ဂီၤ, ဒီးတၢ်ခဲ လၢာ်အံၤဘၣ်နၤဒီး လၢမုၢ်နံၤလၢခံလၢညါတဖၣ်နမ့ၢ် ဃၣ်လိၤနသးဆူယွၤနကစၢ်,
         ဒီးဒိကနၣ်အကလုၢ်ဒီး,―31  (အဂ့ၢ်ဒ်အံၤ, ယွၤနကစၢ်မ့ၢ်ကစၢ်လၢအသးကညီၤတၢ် တဂၤ), တလဲၤသဒၣ်ဘၣ်နၤဘၣ်, ဒီးတမၤဟးဂီၤဘၣ်
         နၤဘၣ်, ဒီးတသးပ့ၤနီၣ်ဘၣ်နပၢ်တဖၣ်အတၢ်အၢၣ်လီၤ အီလီၤလၢအဆိၣ်တၢ်ဒီးအီၤဘၣ်.32  အဂ့ၢ်ဒ်အံၤ, သံကွၢ်လၢ်မုၢ်နံၤမုၢ်နၤလၢအခီၣ်ထံး, လၢ အအိၣ်တ့ၢ်လၢ နတချုးအိၣ်ဒံးဘၣ်လၢ မုၢ်တနံၤလၢ
         ယွၤတ့ပှၤကညီလၢဟီၣ်ခိၣ်ချၢ, ဒီးသံကွၢ်တၢ်လၢမူခိၣ် အအံၤတခီပၢၢ်လၢမူခိၣ်အန့ၣ်တခီ, တၢ်မၤအသးဒ်တၢ်
         ဒိၣ်တမံၤအံၤအသိး, တၢ်နၢ်ဟူတၢ်ဒ်အဝဲန့ၣ်အသိးအိၣ် စ့ၢ်ကီးဧါ.33  ပှၤဂီၢ်မုၢ်နၢ်ဟူ ယွၤအကလုၢ်ကတိၤတၢ်လၢမ့ၣ်အူအ ကျါ, ဒ်နနၢ်ဟူအသိး, ဒီးမူဝဲစ့ၢ်ကီးဧါ.34  ဒီးမ့ၢ်ယွၤလဲၤဟံးန့ၢ်ဒိးကွၢ်ပှၤတကလုာ်လၢ ပှၤတက လုာ်ဒၣ်အကျါ, လၢတၢ်လ့ပစီ, လၢတၢ်အပနီၣ်လီၤ
         လး, ဒီးလၢတၢ်လီၤလိၢ်လီၤလး, ဒီးလၢတၢ်ဒုးသုး, ဒီး လၢအစုဆူၣ်, ဒီးလၢအစုယူာ်ထီၣ်အသး, ဒီးလၢပျံၤတၢ်
         အလီၢ်ဖးဒိၣ်, ဒ်ကယဲၢ်တၢ်လၢယွၤသုကစၢ်မၤလိာ်သုဂီၢ် လၢအဲၤကူပတူးအပူၤလၢသုမဲာ်ညါအသိးန့ၣ်စ့ၢ်ကီးဧါ.35  တၢ်ဒုးနဲၣ်လၢနၤဒ်သိး နကသ့ၣ်ညါလၢယွၤမ့ၢ်ကစၢ် လီၤ. လၢအဝဲဒၣ်အမဲာ်ညါအဂၤတအိၣ်ဘၣ်.36  ဒုးနၢ်ဟူနၤလၢအကလုၢ်လၢမူခိၣ် ဒ်သိးအကသိၣ် က့ၤသီက့ၤနၤ, ဒီးလၢဟီၣ်ခိၣ်ချၢအံၤဒုးနဲၣ်နၤလၢအမ့ၣ်
         အူဖးဒိၣ်, ဒီးနနၢ်ဟူအကလုၢ်လၢမ့ၣ်အူကျါလီၤ.37  ဒီးမ့ၢ်အအဲၣ်နပၢ်တဖၣ်ဒီး, ဃုထၢဝဲလၢအချံအသၣ် လၢအလီၢ်ခံန့ၣ်, ဒီးဒုးဟးထီၣ်နၤလၢအဲၤကူပတူးလၢ
         အစိဒိၣ်အကမီၤဒိၣ်လၢအမဲာ်ညါ,
         38  ဒ်သိးအကဟီထီၣ် ကွံာ်ပှၤကလုာ်တဖၣ်လၢနမဲာ်ညါ, ဒိၣ်န့ၢ်ဒီးဆူၣ်န့ၢ်နၤ တက့ၢ်, ဒ်သိးအကဒုးလဲၤနုာ်နၤ,
         ဒ်သိးအကဟ့ၣ်လီၤ နၤလၢအထံအကီၢ်လၢတၢ်န့ၢ်သါအဂီၢ်, ဒ်လၢမုၢ်မဆါ တနံၤအံၤအသိးန့ၣ်လီၤ.39  ဒီးသ့ၣ်ညါလၢမုၢ်မဆါတနံၤအံၤ, ဒီးဆိကမိၣ်လၢန သးကံၢ်ပူၤလၢယွၤမ့ၢ်ကစၢ်လၢမူခိၣ်ထး, ဒီးလၢဟီၣ်
         ခိၣ်လာ်န့ၣ်တက့ၢ်, အဂၤတအိၣ်ဘၣ်.40  ဒီးနဘၣ်တိၢ်န့ၢ်အတၢ်မၤလိာ်, ဒီးအတၢ်သိၣ်တၢ်သီ လၢယမၤလိာ်နၤလၢမုၢ်မဆါတနံၤအံၤ, ဒ်သိးတၢ်က
         ဂ့ၤထီၣ်လၢနဂီၢ်, ဒီးလၢနဖိနလံၤလၢနလီၢ်ခံအဂီၢ်, ဒီး ဒ်သိးနကထုးထီထီၣ်နမုၢ်နံၤလၢ ကီၢ်ပူၤလၢယွၤနကစၢ်
         ဟ့ၣ်လီၤနၤလီၤစိၤလီၤထီလီၤ.41  တုၤနုၤတစု စီၤမိၤရှ့နီၤဖးဝ့ၢ်သၢဖျၢၣ်လၢ ယၢ်ဒ့ၣ်အ အံၤတခီလၢမုၢ်ထီၣ်တခီ,
         42  ဒ်သိးပှၤမၤသံတၢ်, ပှၤလၢ အမၤသံပှၤလၢအဃၢၤလၢဟးဖျိးတၢ်အဃိ, ဒီးတသး ဟ့တ့ၢ်အီၤလၢမဟါမဟိဘၣ်တဂၤန့ၣ်
         ကဃ့ၢ်တၢ်ဆူ န့ၣ်, ဒီးဒ်သိးအကဃ့ၢ်တၢ်ဆူဝ့ၢ်တဖျၢၣ်ဖျၢၣ်န့ၣ်သတး ဒီးကမူဝဲလီၤ.
         43  ဘ့စ့ၢ်လၢပှၢ်မုၢ်ကနၢ, လၢတၢ်ပျီပူၤ လၢပှၤရူၤဘ့ၣ်ဖိအကီၢ်ပူၤတဖျၢၣ်, ဒီးရၤမိးလၢကံးလဧး အပူၤဘၣ်ဃးဒီးပှၤကးဖိတဖျၢၣ်,
         ဒီးကိလၣ်လၢဘၤၡၣ် အပူၤဘၣ်ဃးဒီးပှၤမနၤရှ့ၤဖိတဖျၢၣ်လီၤ.44  အအံၤမ့ၢ်တၢ်သိၣ်တၢ်သီလၢ စီၤမိၤရှ့ပာ်လီၤဝဲလၢပှၤ အံၣ်စရ့လးဖိအမဲာ်ညါလီၤ.45  အအံၤမ့ၢ်တၢ်အုၣ်အသး, ဒီးတၢ်မၤလိာ်, ဒီးတၢ်စံၣ် ညီၣ်လၢ စီၤမိၤရှ့စံးဘၣ်တဲဘၣ်ပှၤအံၣ်စရ့လးဖိလၢအ
         ဟးထီၣ်ကွံာ်လၢအဲၤကူပတူးအပူၤအလီၢ်ခံန့ၣ်,
         46  အိၣ်ဝဲ လၢယၢ်ဒ့ၣ်လၢအအံၤတခီ လၢတၢ်ကစၢၢ်ကဆူးသ ဃီၤဒီးဘ့ၤသပဧိၢ်, လၢပှၤအမိၢ်ဖိအစီၤပၤစံဃိၣ်အကီၢ်
         ပူၤ, လၢအအိၣ်ဝဲလၢဃ့ၡဘိၣ်, လၢစီၤမိၤရှ့ဒီးပှၤအံၣ် စရ့လးဖိကျီကွံာ်အီၤလၢအဟးထီၣ်ကွံာ်လၢ
         အဲၤကူပ တူးအလီၢ်ခံန့ၣ်လီၤ.47  ဒီးမၤန့ၢ်ဝဲအကီၢ်, ဒီးဘၤၡၣ်အစီၤပၤဧိာ်အကီၢ်, ပှၤ အမိၢ်ဖိအစီၤပၤခံဂၤလၢအအိၣ်လၢ ယၢ်ဒ့ၣ်အအံၤတခီ
         လၢမုၢ်ထီၣ်တခီ,
         48  လၢဧရိၤဧ့ၢ်လၢအအိၣ်လၢထံအၢ်နိၣ် အနံၤပၢၢ်လၢကစၢၢ်စံရယိၣ်လၢအမ့ၢ်ဃ့ရမိၣ်,
         49  ဒီးတၢ် ပျီပူၤလၢယၢ်ဒ့ၣ်လၢအအံၤတခီဒီဘ့ၣ်ညါ ပၢၢ်လၢတၢ် ပျီပူၤအပီၣ်လဲၣ်လၢအၤၡဒိးပံးစကၤအခီၣ်ထံးလီၤ.

၅51  ဒီးစီၤမိၤရှ့ကိးန့ၢ်ပှၤအံၣ်စရ့လးဖိခဲလၢာ်, ဒီးစံးဘၣ် အီၤ, အံၣ်စရ့လးဧၢ, ကနၣ်တၢ်မၤလိာ်,
         ဒီးတၢ်စံၣ်ညီၣ် လၢယကတိၤလၢသုနၢ်ပူၤလၢမုၢ်မဆါတနံၤအံၤ, ဒ်သိး သုကမၤလိာ်အီၤ, ဒီးတိၢ်န့ၢ်အီၤ,
         ဒီးမၤအီၤန့ၣ်တက့ၢ်.2  ယွၤပကစၢ်မၤတၢ်အၢၣ်လီၤအီလီၤဒီးပှၤလၢ ဃိၤရ့း အလိၤလီၤ.
         3  ယွၤမၤတၢ်အၢၣ်လီၤအီလီၤန့ၣ်ဒီးပပၢ်တ ဖၣ်တမ့ၢ်ဘၣ်, မ့ၢ်အမၤဝဲဒီးပှၤပဝဲ, ပှၤလၢအအိၣ်မူဒံး
         လၢမုၢ်မဆါတနံၤအံၤခဲလၢာ်လီၤ.
         4  ယွၤကတိၤတၢ်ဒီး သု, ကွၢ်ဆၢညါလၢကစၢၢ်အလိၤ, လၢမ့ၣ်အကျါလီၤ.―5  (အဆၢအကတီၢ်ဖဲန့ၣ်ယဲဒၣ်အံၤ, ယဆၢထၢၣ်လၢ ယွၤဒီးသုအဘၢၣ်စၢၤ, ဒ်သိးယကဘိးဘၣ်သ့ၣ်ညါသု လၢယွၤအကလုၢ်အကထါလီၤ.
         အဂ့ၢ်ဒ်အံၤ, သုပျံၤ တၢ်လၢမ့ၣ်အူအဃိ, ဒီးတလဲၤထီၣ်လၢကစၢၢ်ဘၣ်.) ဒီးစံးဝဲဒၣ်,6  ယဲဒၣ်အံၤယမ့ၢ်ယွၤနကစၢ်လၢ အဒုးဟးထီၣ်ကွံာ်နၤ လၢကီၢ်အဲၤကူပတူးအပူၤ, လၢပှၤကုၢ်ဖိအဟံၣ်ပူၤလီၤ.7  အိၣ်ဒီးကစၢ်အဂုၤအဂၤတဖၣ်လၢယမဲာ်ညါတဂ့ၤ.8  တ့တၢ်ဂီၤတၢ်ဖီၣ်လၢနဂီၢ်တဂ့ၤ. တၢ်အိၣ်လၢမူခိၣ် ထးမ့ၢ်ဂ့ၤ, တၢ်အိၣ်လၢဟီၣ်ခိၣ်လာ်မ့ၢ်ဂ့ၤ,
         တၢ်အိၣ်လၢ ထံကျါလၢဟီၣ်ခိၣ်အဖီလာ်မ့ၢ်ဂ့ၤ, တ့အက့ၢ်အဂီၤလၢ နဂီၢ်နီတမံၤတဂ့ၤ,
         9  ဘါအီၤတဂ့ၤ, မၤအတၢ်တဂ့ၤ. အဂ့ၢ်ဒ်အံၤ, ယဲဒၣ်ယွၤနကစၢ်အံၤ, ယမ့ၢ်ကစၢ်လၢအ သးက့ၣ်တၢ်, လၢအဒုးအိၣ်သကိးပၢ်တဖၣ်အတၢ်ဒဲး
         ဘးဖိတဖၣ်အလိၤတုၤလီၤလၢ ပှၤသးဟ့ယၤသၢစိၤတ စိၤ, ဒီးလွံၢ်စိၤတစိၤ,
         10  ဒီးလၢအမၤဘျုးမၤဖှိၣ်ပှၤကထိ သ့ၣ်တဖၣ်, လၢအအဲၣ်ယၤ, ဒီးတိၢ်န့ၢ်ယတၢ်မၤလိာ် တဖၣ်န့ၣ်လီၤ.
         ပှ့ၤဘၣ်ယွၤနကစၢ်အမံၤဒီး တၢ်ကလီကလီတဂ့ၤ.
         11  အဂ့ၢ်ဒ်အံၤ, ပှၤလၢအပှ့ၤဘၣ်ယွၤအမံၤဒီးတၢ်ကလီက လီန့ၣ် ယွၤတပာ်ဘၣ်အီၤလၢအတၢ်ဒဲးဘးတအိၣ်ဘၣ်
         န့ၣ်ဘၣ်.12  တိၢ်န့ၢ်မုၢ်အိၣ်ဘှံးအနံၤလၢ နကပာ်စီဆှံအီၤအဂ့ၢ်. န့ၣ်ဒ်ယွၤနကစၢ်မၤလိာ်နၤအသိးန့ၣ်တက့ၢ်.
         13  နကမၤ ဘၣ်တၢ်ဃုနံၤ, ဒီးမၤနတၢ်မၤခဲလၢာ်လီၤ.
         14  မ့မ့ၢ်မုၢ်နွံ နံၤတနံၤန့ၣ်မ့ၢ်ယွၤနကစၢ်အတၢ်အိၣ်ဘှံးလီၤ. နဲဒၣ်ဂ့ၤ, နဖိခွါဂ့ၤ, နဖိမုၣ်ဂ့ၤ,
         နကုၢ်နပှၤပိာ်ခွါဂ့ၤ, နကုၢ်နပှၤပိာ် မုၣ်ဂ့ၤ, နဂီၤဖံးဂ့ၤ, နကသ့ၣ်ယီၤဂ့ၤ, နဆၣ်ဖိကီၢ်ဖိအ
         ဒၢဂ့ၤ, ပှၤတခီဘီတခီမုၢ်ဖိလၢအအိၣ်လၢနပဲတရီအပူၤ ဂ့ၤ, သုတမၤတၢ်မၤနီတမံၤတဂ့ၤ, ဒ်သိးနကုၢ်နပှၤပိာ်ခွါ,
         ဒီးနကုၢ်နပှၤပိာ်မုၣ်ကအိၣ်ဘှံးဒ်နၤအသိးအဂ့ၢ်လီၤ.15  ဒီးသ့ၣ်နီၣ်ထီၣ်က့ၤလၢ နမ့ၢ်တၢ်အကုၢ်အပှၤလၢကီၢ် အဲၤကူပတူးအပူၤ, ဒီးယွၤနကစၢ်ဒုးဟးထီၣ်ကွံာ်နၤဖဲ
         န့ၣ်လၢအစုဆူၣ်, ဒီးလၢအစုယူာ်ထီၣ်အသးန့ၣ်တက့ၢ်. မၤသးဒ်န့ၣ်ဒီး ယွၤနကစၢ်မၤလိာ်နၤလၢနဘၣ်တိၢ်န့ၢ်
         မုၢ်အိၣ်ဘှံးအနံၤလီၤ.16  ဒ်ယွၤနကစၢ်မၤလိာ်နၤအသိးန့ၣ်, ဒ်သိးနမုၢ်နံၤတ ဖၣ်ကထီထီၣ်, ဒီးတၢ်ကဂ့ၤထီၣ်လၢနဂီၢ်, လၢကီၢ်ပူၤ
         လၢယွၤဟ့ၣ်လီၤနၤဒီး, ယူးယီၣ်နမိၢ်နပၢ်တက့ၢ်.17  မၤသံတၢ်တဂ့ၤ.18  အဲၣ်ဘၢမါအဲၣ်ဘၢဝၤတဂ့ၤ.19  ဟုၣ်တၢ်တဂ့ၤ.20  အုၣ်နသးလၢတၢ်ကဘျံးကဘျၣ် လၢပှၤလၢနဃၢၤ အဂ့ၢ်တဂ့ၤ.21  ဆၢန့ၢ်ဘၣ်ပှၤလၢနဃၢၤအမါတဂ့ၤ. ပှၤလၢနဃၢၤ အဟံၣ်ဂ့ၤ, အစံာ်အပှဲၤဂ့ၤ, အကုၢ်အပှၤပိာ်ခွါဂ့ၤ,
         အကုၢ် အပှၤပိာ်မုၣ်ဂ့ၤ, အဂီၤဖံးဂ့ၤ, အကသ့ၣ်ယီၤဂ့ၤ, ဖဲဒၣ်ပှၤ လၢနဃၢၤအတၢ်တမံၤမံၤဂ့ၤ, သုတသးကွံအီၤတဂ့ၤ.22  တၢ်ကတိၤတဖၣ်န့ၣ် ယွၤကတိၤဝဲဒီးသုတၢ်အိၣ်ဖှိၣ် ခဲလၢာ်လၢကစၢၢ်အလိၤ, လၢတၢ်အၢၣ်အမ့ၣ်အူဒီးတၢ်
         ခံးသူအကျါလၢအကလုၢ်ဖးဒိၣ်လီၤ. ဒီးတပာ်ဖှိၣ်တၢ် ဒီးအီၤဘၣ်. ဒီးကွဲးအီၤလၢလၢၢ်ဘ့ၣ်ဘၣ်ခံဘ့ၣ်အလိၤ,
         ဒီးဟ့ၣ်လီၤအီၤလၢယၤလီၤ.23  ဒီးတုၤသုနၢ်ဟူတၢ်သီၣ်လၢတၢ်ခံးကျါဒီး, (အဂ့ၢ်ဒ် အံၤ, ကစၢၢ်ကဲၤထီၣ်ဒီးမ့ၣ်အူ,) တၢ်မၤအသးလၢသုဟဲ
         ဘူးဒီးယၤ, သုဒူၣ်တဖၣ်အခိၣ်ခဲလၢာ်, ဒီးသုသူၣ်က့ သးပှၢ်တဖၣ်,
         24  ဒီးသုစံး, ကွၢ်ကွၢ်, ယွၤပကစၢ်လီၣ်ဖျါ ထီၣ်အလၤအကပီၤဒီးအတၢ်ဒိၣ်လၢပမဲာ်ညါလံ, ဒီးပ နၢ်ဟူအကလုၢ်လၢမ့ၣ်အူအကျါလံ.
         ပထံၣ်ဘၣ်လံလၢ မုၢ်မဆါတနံၤအံၤလၢယွၤကတိၤတၢ်ဒီးပှၤကညီ, ဒီးလၢ အမူဒံးန့ၣ်လီၤ.
         25  ဒီးခဲကနံၣ်အံၤပကသံဘၣ်မနုၤလဲၣ်, အဂ့ၢ်ဒ်အံၤ, မ့ၣ်အူဖးဒိၣ်အံၤကအီၣ်ကွံာ်ပှၤလီၤ. ပမ့ၢ်
         နၢ်ဟူဒံးယွၤအကလုၢ်ဒီး, ပကသံလီၤ.26  အဂ့ၢ်ဒ်အံၤ, လၢကယဲၢ်တၢ်ညၣ်အကျါန့ၣ်မ့ၢ်မတၤ နၢ်ဟူကစၢ်မူဝဲအကလုၢ်ကတိၤတၢ်လၢ မ့ၣ်အူအကျါ
         ဒ်ပဝဲဒၣ်အသိး, ဒီးမူဝဲန့ၣ်လဲၣ်.
         27  လဲၤဘူးနဲ, ဒီးကနၣ် ကယဲၢ်တၢ်လၢယွၤပကစၢ်ကစံး, ဒီးစံၣ်တဲၤတဲလီၤပှၤ လၢကယဲၢ်တၢ်လၢယွၤပကစၢ်ကတိၤတၢ်ဒီးနၤ,
         ဒီးပက ဒိကနၣ်ဒီးမၤလီၤ.28  ဒီးတုၤသုကတိၤတၢ်ဒီးယၤဒီး, ယွၤနၢ်ဟူသုတၢ်က တိၤအသီၣ်, ဒီးယွၤစံးဘၣ်ယၤ, ယနၢ်ဟူလံပှၤဂီၢ်မုၢ်
         အတၢ်ကတိၤအသီၣ်လၢအကတိၤတၢ်ဒီးနၤလံ. ကယဲၢ် တၢ်လၢအစံးတ့ၢ်ခဲလၢာ်န့ၣ်မ့ၢ်အဂ့ၤလီၤ.
         29  မ်အအိၣ်ဒီး အသးအံၤလၢအကပျံၤယၤ, ဒီးတိၢ်န့ၢ်ယတၢ်မၤလိာ်ခဲ လၢာ်ကိးမုၢ်နံၤမုၢ်နၤဒဲးတက့ၢ်,
         ဒ်သိးတၢ်ကဂ့ၤထီၣ်လၢ အဂီၢ်, ဒီးလၢအဖိအလံၤအဂီၢ်လီၤစိၤလီၤထီလီၤ. လဲၤစံးဘၣ်အီၤ, က့ၤက့ၤဆူသုဒဲပူၤတဖၣ်တက့ၢ်.31  မ့မ့ၢ်နဲဒၣ်အံၤဆၢထၢၣ်ဖဲအံၤဒီးယၤတက့ၢ်, ဒီးယက စံးဘၣ်နၤလၢကယဲၢ်တၢ်မၤလိာ်, ဒီးတၢ်သိၣ်တၢ်သီ,
         ဒီးတၢ်စံၣ်ညီၣ်ခဲလၢာ်လၢနကသိၣ်လိအီၤ, ဒ်သိးအက တိၢ်န့ၢ်ဝဲလၢကီၢ်ပူၤလၢယဟ့ၣ်လီၤအီၤ လၢတၢ်န့ၢ်သါ
         အဂီၢ်တက့ၢ်.32  ဒီးသုဘၣ်တိၢ်န့ၢ်ဒ်သိးသုကမၤတၢ်, ဒ်ယွၤသုကစၢ် မၤလိာ်သုအသိးန့ၣ်လီၤ. လၢစုထွဲဂ့ၤ, လၢစုစ့ၣ်ဂ့ၤ,
         သုတဃၣ်သုသးတဂ့ၤ.33  သုဘၣ်လဲၤပိာ်ကယဲၢ်အကျဲလၢ ယွၤသုကစၢ်မၤလိာ် သုခဲလၢာ်, ဒ်သိးသုကမူ, ဒီးတၢ်ကဂ့ၤထီၣ်လၢသုဂီၢ်,
         ဒီးသုကထုးထီထီၣ်သုမုၢ်နံၤတဖၣ်လၢကီၢ်ပူၤလၢသုက မၤန့ၢ်အီၤလီၤ.

၆61  ဒီးအအံၤမ့ၢ်တၢ်မၤလိာ်, ဒီးတၢ်သိၣ်တၢ်သီ, ဒီးတၢ် စံၣ်ညီၣ်လၢယွၤသုကစၢ်မၤလိာ်လၢယကသိၣ်လိသု,
         ဒ် သိးသုကတိၢ်န့ၢ်အီၤ လၢကီၢ်ပူၤဖဲသုလဲၤမၤန့ၢ်အီၤ,
         2  ဒ် သိးနကပျံၤယွၤနကစၢ်လၢနကတိၢ်န့ၢ် ကယဲၢ်အတၢ် သိၣ်တၢ်သီ, ဒီးအတၢ်မၤလိာ်လၢယမၤလိာ်နၤ, နဲဒၣ်,
         ဒီးနဖိခွါ, ဒီးနဖိခွါအဖိခွါ, တစိၤဒၣ်နၤ, ဒီးလၢမုၢ်နံၤ တဖၣ်ကထီထီၣ်အဂ့ၢ်လီၤ.3  ဒိကနၣ်, အံၣ်စရ့လးဧၢ, ဒီးတိၢ်န့ၢ်ဒ်သိးသုကမၤ အီၤ, ဒ်သိးတၢ်ကဂ့ၤထီၣ်လၢနဂီၢ်, ဒီးဒ်သိးသုကအါ
         ထီၣ်ဒိၣ်ဒိၣ်ကလဲာ်, ဒ်ယွၤနပၢ်တဖၣ်အကစၢ်စံးပာ်နၤ အသိးလၢကီၢ်ပူၤလၢအယွၤဝဲဒီးတၢ်နုၢ်ထံ, ဒီးကနဲစီလီၤ.4  ကနၣ်တက့ၢ်, အံၣ်စရ့လးဧၢ, ယွၤပကစၢ်န့ၣ်မ့ၢ်ယွၤ တဂၤဃီလီၤ.
         5  ဒီးနဘၣ်အဲၣ်ယွၤနကစၢ်လၢနသူၣ်ကံၢ် သးလဲ, ဒီးနသးဒီဖျၢၣ်ညါဒီးနဂံၢ်နဘါခဲလၢာ်လီၤ.6  ဒီးတၢ်ကတိၤတဖၣ်န့ၣ် လၢယမၤလိာ်နၤလၢမုၢ်မဆါ တနံၤအံၤဘၣ်အိၣ်လၢနသးကံၢ်ပူၤန့ၣ်လီၤ.
         7  ဒီးနဘၣ် သိၣ်က့ၤသီက့ၤနဖိနလံၤလၢအီၤ, ဒီးတုၤနဆ့ၣ်နီၤလၢ နဟံၣ်ပူၤ, ဒီးတုၤနပိာ်ကျဲ, ဒီးတုၤနမံလီၤ,
         ဒီးတုၤန ဂဲၤဆၢထၢၣ်ဒီး, နဘၣ်ကတိၤတၢ်လၢအဂ့ၢ်အကျိၤလီၤ.8  နဘၣ်ကံၢ်နစုဒီးအီၤလၢတၢ်ပနီၣ်အဂီၢ်, ဒီးကဟဲထီၣ် တၢ်အဘိလၢနမဲာ်အဘၢၣ်စၢၤလီၤ.
         9  ဒီးနဘၣ်ကွဲးအီၤ လၢနဟံၣ်ထူၣ်အလိၤ, ဒီးလၢနတြဲၤအလိၤလီၤ.10  ဒီးတၢ်ကမၤအသးဖဲ ယွၤနကစၢ်ကဒုးလဲၤနုာ်နၤဆူ ကီၢ်ပူၤလၢအဆိၣ်တၢ်ဒီးနပၢ်တဖၣ်, ဒီးစီၤအၤဘြၤဟၣ်,
         ဒီးစီၤအံၤစဲး, ဒီးစီၤယၤကိာ်လၢအကဟ့ၣ်လီၤနၤ, ဝ့ၢ် တဖၣ်ဒိၣ်ဝဲ, ဒီးဂ့ၤဝဲ, လၢနတတ့ဘၣ်.
         11  ဒီးဟံၣ်တဖၣ် ပှဲၤဒီးတၢ်ဂ့ၤလၢနတမၤပှဲၤဘၣ်. ဒီးထံပူၤခူၣ်လီၤအသး လၢနတခူၣ်လီၤဘၣ်, ဒီးစပံးအလီၢ်,
         ဒီးသ့ၣ်စၤယံးလၢ နတသူၣ်ဘၣ်, တုၤနအီၣ်ဒီးဘျဲးအီၣ်ဒီး,
         12  တုၤနုၤတစု ပလီၢ်နသး ဒ်သိးနသုတသးပ့ၤနီၣ် ယွၤလၢအဒုးဟး ထီၣ်ကွံာ်နၤလၢကီၢ်အဲၤကူပတူးအပူၤ,
         လၢပှၤကုၢ်ဖိအ ဟံၣ်ပူၤတဂ့ၤန့ၣ်တက့ၢ်.13  နဘၣ်ပျံၤယွၤနကစၢ်, ဒီးမၤအတၢ်, ဒီးဆိၣ်တၢ်လၢ အမံၤလီၤ.
         14  သုတလဲၤပိာ်ကစၢ်အဂၤတဖၣ်အခံ, ပှၤ ဂီၢ်မုၢ်လၢအအိၣ်ဝးတရံး သုအကစၢ်တဖၣ်န့ၣ်တဂ့ၤ.―15  (အဂ့ၢ်ဒ်အံၤ, ယွၤနကစၢ်န့ၣ်မ့ၢ်ကစၢ်လၢအသးက့ၣ်တၢ် တဂၤလၢသုကျါ,) ယွၤနကစၢ်အသးထီၣ်ကကဲၤထီၣ်
         ဘၣ်ဖုးနၤ, ဒီးကမၤဟးဂီၤဘၣ်ဖုးနၤလၢဟီၣ်ခိၣ်ချၢလီၤ.16  သုတလ့ပစီယွၤသုကစၢ်, ဒ်သုလ့ပစီအီၤလၢမးစၤ အပူၤအသိးန့ၣ်တဂ့ၤ.17  သုဘၣ်တိၢ်န့ၢ်သပှၢ်တၢၢ်ယွၤသုကစၢ်အတၢ်မၤလိာ်, ဒီးအတၢ်အုၣ်အသး, ဒီးအတၢ်သိၣ်တၢ်သီလၢအမၤ
         လိာ်တ့ၢ်နၤလီၤ.
         18  ဒီးနဘၣ်မၤတၢ်လၢအတီ, ဒီးအဂ့ၤ လၢယွၤအမဲာ်ညါ, ဒ်သိးတၢ်ကဂ့ၤထီၣ်လၢနဂီၢ်ဒီးဒ်သိး နကလဲၤနုာ်,
         ဒီးမၤန့ၢ်ကီၢ်အဂ့ၤလၢယွၤဆိၣ်တၢ်ဒီးနပၢ် တဖၣ်,
         19  လၢအကဟီထီၣ်ကွံာ်နဒုၣ်နဒါခဲလၢာ်လၢန မဲာ်ညါ, ဒ်ယွၤကတိၤတၢ်အသိးန့ၣ်လီၤ.20  တုၤနဖိခွါကသံကွၢ်နၤခဲကိာ်, ဒီးစံး, တၢ်အုၣ်အသး, ဒီးတၢ်မၤလိာ်, ဒီးတၢ်စံၣ်ညီၣ်လၢယွၤမၤလိာ်သုန့ၣ်မ့ၢ်
         ဒ်လဲၣ်န့ၣ်ဒီး,
         21  နဘၣ်စံးဆၢနဖိခွါ, ပမ့ၢ်တ့ၢ်ဖၤရိၤအ ကုၢ်အပှၤတဖၣ်လၢအဲၤကူပတူးအပူၤ, ဒီးယွၤဒုးဟး ထီၣ်ကွံာ်ပှၤလၢအဲၤကူပတူးဒီးအစုဆူၣ်လီၤ.22  ဒီးယွၤဟ့ၣ်လီၤတၢ်အပနီၣ်လီၤလးဒီး တၢ်လီၤလိၢ်လီၤ လးလၢအဒိၣ်အအါန့ၣ် လၢအဲၤကူပတူးအဖီခိၣ်လၢဖၤ
         ရိၤအလိၤ, ဒီးလၢအပှၤဟံၣ်ဖိအလိၤန့ၣ်လၢပမဲာ်ညါလီၤ.23  ဒီးဒုးဟးထီၣ်ကွံာ်ပှၤဖဲန့ၣ်ဒ်သိး အကဒုးလဲၤနုာ်ပှၤ, ဒ်သိးအကဟ့ၣ်လီၤပှၤလၢထံဧိၤကီၢ်ဧိၤ
         လၢအဆိၣ်တၢ် ဒီးပပၢ်တဖၣ်လၢအဂ့ၢ်အကျိၤလီၤ.24  ဒီးယွၤမၤလိာ်ပှၤဒ်သိး ပကတိၢ်န့ၢ်တၢ်မၤလိာ်တဖၣ် အံၤခဲလၢာ်, ဒ်သိးပကပျံၤယွၤပကစၢ်လၢပတၢ်ဂ့ၤအ
         ဂီၢ်, ဒ်သိးအကဒုးမူဒံးပှၤတဘိယူၢ်ဃီ, ဒ်လၢမုၢ်မဆါ တနံၤအံၤအသိးန့ၣ်လီၤ.25  ဒီးပမ့ၢ်ပလီၢ်ပသးဒ်သိး ပကတိၢ်န့ၢ် ကယဲၢ်တၢ်မၤ လိာ်ခဲလၢာ်လၢယွၤအမဲာ်ညါ, ဒ်အမၤလိာ်ပှၤအသိးဒီး,
         ကကဲထီၣ်တၢ်တီတၢ်လိၤလၢပဂီၢ်လီၤ.

၇71  တုၤယွၤနကစၢ်ကဒုးလဲၤနုာ်နၤဆူကီၢ်ပူၤဖဲ နလဲၤမၤ န့ၢ်အီၤ, ဒီးဟီထီၣ်ကွံာ်ပှၤအါကလုာ်လၢနမဲာ်ညါ,
         ပှၤ ဃ့ၤသးဖိ, ဒီးပှၤကံၣ်ကၣ်ဖိ, ဒီးပှၤအမိၢ်ဖိ, ဒီးပှၤကနၤဧၣ် ဖိ, ဒီးပှၤပရးစၤဖိ, ဒီးပှၤဃံၤဝံၤဖိ,
         ဒီးပှၤယဘူၣ်ဖိ, ပှၤနွံ ကလုာ်ဒိၣ်န့ၢ်ဆူၣ်န့ၢ်နၤတက့ၢ်,
         2  ဒီးတုၤယွၤနကစၢ်က ဟ့ၣ်လီၤကွံာ်အီၤလၢနမဲာ်ညါဒီး, နဘၣ်ကျီကွံာ်အီၤ, ဒီးမၤဟးဂီၤကွံာ်အီၤစီဖ့ကလ့ၤလီၤ.
         အၢၣ်လီၤအီလီၤတၢ် အၢၣ်လီၤအီလီၤဒီးအီၤတဂ့ၤ, ဒီးသးကညီၤအီၤတဂ့ၤ.3  ဒီးဖျီလိာ်သုသးဒီးအီၤတဂ့ၤ. နဖိမုၣ်နတဘၣ်ဟ့ၣ် လၢအဝဲဒၣ်အဖိခွါ, ဒီးအဝဲဒၣ်အဖိမုၣ်နတဘၣ်ဟံးန့ၢ်
         ဘၣ်လၢနဖိခွါအဂီၢ်ဘၣ်.
         4  အဂ့ၢ်ဒ်အံၤ, ကဒုးဃၣ်ကွံာ် နဖိခွါအသးလၢအပိာ်ယခံ, ဒ်သိးအကမၤကစၢ်အဂၤ တဖၣ်အတၢ်လီၤ. ဒီးယွၤအသးထီၣ်ကကဲထီၣ်ဘၣ်သု,
         ဒီးမၤဟးဂီၤကွံာ်နၤသတူၢ်ကလာ်လီၤ.5  မ့မ့ၢ်သုဘၣ်မၤအီၤဒ်အံၤ, သုဘၣ်မၤဟးဂီၤကွံာ် အ တၢ်လုၢ်လီၢ်, ဒီးမၤကၢ်ကွံာ်အတၢ်ဂီၤ, ဒီးကူာ်ကွံာ်အရှ့
         ရၤ, ဒီးဆူးထီၣ်ကွံာ်အတၢ်ဂီၤစိးပျၤအသးလၢမ့ၣ်အူလီၤ.6  အဂ့ၢ်ဒ်အံၤ, နမ့ၢ်ပှၤစီဆှံတကလုာ်လၢယွၤနကစၢ် အဂီၢ်လီၤ. ယွၤနကစၢ်ဃုထၢနၤ, ဒ်သိးနကကဲထီၣ်ပှၤ
         တကလုာ်လၢအလုၢ်ဒိၣ်ပှ့ၤဒိၣ်လၢအဂီၢ်, လၢပှၤကိး ကလုာ်ဒဲးလၢဟီၣ်ခိၣ်ချၢအဖီခိၣ်လီၤ.7  မ့ၢ်သုအါန့ၢ် ပှၤကလုာ်အဂၤတဖၣ်ဒီး, ဘၣ်ယွၤအ သးလၢသု, ဒီးဃုထၢသုတမ့ၢ်ဘၣ်. အဂ့ၢ်ဒ်အံၤ, သု
         စှၤန့ၢ်ပှၤကလုာ်အဂၤခဲလၢာ်တက့ၢ်လီၤ.
         8  မ့ၢ်ယွၤအဲၣ် သုဒီး, မ့ၢ်အတိၢ်န့ၢ်အတၢ်ဆိၣ်လၢအဆိၣ်ဒီး သုပၢ်တ ဖၣ်ဒီး, ယွၤဒုးဟးထီၣ်ကွံာ်သုဒီးအစုဆူၣ်,
         ဒီးပှ့ၤက့ၤ သုလၢတၢ်အကုၢ်အပှၤအဟံၣ်ပူၤ, လၢအဲၤကူပတူးအ စီၤပၤဖၤရိၤအစုပူၤလီၤ.9  ဒီးသ့ၣ်ညါလၢယွၤနကစၢ်မ့ၢ်ကစၢ်အဝဲဒၣ်လီၤ. က စၢ်လၢအကလုၢ်တီ, လၢအတိၢ်န့ၢ်တၢ်အၢၣ်လီၤအီလီၤ
         ဒီးတၢ်သးကညီၤ, ဒီးပှၤလၢအအဲၣ်အီၤဒီးတိၢ်န့ၢ်အတၢ် မၤလိာ်တဖၣ်န့ၣ်တုၤလီၤလၢပှၤအစိၤတကထိလီၤ.10  ဒီးဟ့ၣ်ကၣ်တၢ်လၢ ပှၤလၢအသးဟ့အီၤလၢအမဲာ် ညါ, ဒ်သိးအကမၤဟးဂီၤကွံာ်အီၤလီၤ. တမၤယံာ်မၤ နီၢ်အသးဒီးပှၤလၢအသးဟ့အီၤန့ၣ်ဘၣ်.
         ကဟ့ၣ်ကၣ် တၢ်လၢအမဲာ်ညါလီၤ.11  ဒီးနဘၣ်တိၢ်န့ၢ်တၢ်မၤလိာ်, ဒီးတၢ်သိၣ်တၢ်သီ, ဒီး တၢ်စံၣ်ညီၣ်လၢယမၤလိာ်နၤ လၢမုၢ်မဆါတနံၤအံၤလၢ
         နဘၣ်မၤအီၤလီၤ.12  ဒီးတၢ်ကမၤအသးလၢ သုမ့ၢ်ကနၣ်တၢ်စံၣ်ညီၣ်အံၤ, ဒီးတိၢ်န့ၢ်, ဒီးမၤအီၤဒီး, ယွၤနကစၢ်ကတိၢ်န့ၢ်တၢ်
         အၢၣ်လီၤအီလီၤ, ဒီးတၢ်ဘျုးတၢ်ဖှိၣ်လၢနဂီၢ်လၢအဆိၣ် တၢ်ဒီးနပၢ်တဖၣ်လီၤ.13  ဒီးကအဲၣ်နၤ, ဒီးဆိၣ်ဂ့ၤနၤ, ဒီးမၤအါထီၣ်နၤလီၤ. ဒီးကဆိၣ်ဂ့ၤနဒၢလီၢ်အသၣ်, ဒီးနဟီၣ်ခိၣ်အတၤသၣ်,
         နဘုဧိၤဟုဧိၤ, ဒီးနစပံးထံ, ဒီးနသိ, နဂီၤဖံးအထီၣ်ဖိ, ဒီးနသိအထီၣ်ဖိလၢထံဧိၤကီၢ်ဧိၤအပူၤ လၢအဆိၣ်တၢ်
         ဒီးနပၢ်တဖၣ်လၢအကဟ့ၣ်လီၤနၤလီၤ.14  နကဘၣ်တၢ်ဆိၣ်ဂ့ၤနၤလၢ ပှၤကလုာ်ခဲလၢာ်အဖီ ခိၣ်လီၤ. ပိာ်ခွါမ့ၢ်ဂ့ၤ, ပိာ်မုၣ်မ့ၢ်ဂ့ၤ, လၢအတူာ်ဖိလၢ
         သုဝဲအကျါမ့ၢ်ဂ့ၤ, လၢသုဆၣ်ဖိကီၢ်ဖိအဒၢအကျါမ့ၢ် ဂ့ၤ, တအိၣ်ဘၣ်လီၤ.15  ဒီးယွၤကဒုးဟးထီၣ်ကွံာ်လၢနၤ ကယဲၢ်တၢ်ဆူးတၢ် ဆါခဲလၢာ်, ဒီးအဲၤကူပတူးအတၢ်ဆူးတၢ်ဆါအအၢ အသီလၢနသ့ၣ်ညါန့ၣ်
         တပာ်ဘၣ်အီၤလၢနလိၤနီတ မံၤဘၣ်. မ့ၢ်အကပာ်အီၤလၢကယဲၢ်ပှၤလၢအသးဟ့နၤ အလိၤလီၤ.16  ဒီးနဘၣ်မၤဟးဂီၤလၢာ်ကွံာ် ကယဲၢ်ပှၤလၢယွၤနက စၢ်ကဟ့ၣ်လီၤနၤခဲလၢာ်လီၤ. နမဲာ်တဘၣ်သးလီအီၤ
         ဘၣ်. ဒီးနတဘၣ်မၤအကစၢ်တဖၣ်အတၢ်ဘၣ်, အဂ့ၢ် ဒ်အံၤ, အဝဲန့ၣ်ကကဲထီၣ်ပျံၤသကွီၤလၢနဂီၢ်လီၤ. နမ့ၢ်စံးလၢနသးကံၢ်ပူၤ,
         ပှၤကလုာ်တဖၣ်အံၤအါန့ၢ် ယၤတက့ၢ်, ယဟီထီၣ်ကွံာ်အီၤကသ့ဒ်လဲၣ်န့ၣ်ဒီး,
         17  နမ့ၢ်စံးလၢနသးကံၢ်ပူၤ, ပှၤကလုာ်တဖၣ်အံၤအါန့ၢ်ယၤတက့ၢ်, ယဟီထီၣ်ကွံာ်အီၤကသ့ဒ်လဲၣ်န့ၣ်ဒီး,―
         18  ပျံၤအီၤတဂ့ၤ. နဘၣ်သ့ၣ်နီၣ်ထီၣ်က့ၤသပှၢ်တၢၢ်တၢ်လၢယွၤနကစၢ်မၤလၢဖၤရိၤ, ဒီးပှၤအဲၤကူပတူးဖိခဲလၢာ်,―19  တၢ်လ့ပစီဖးဒိၣ်တဖၣ်လၢနမဲာ်ထံၣ်ဘၣ်, ဒီးတၢ်လီၤ လးအပနီၣ်, ဒီးတၢ်လီၤလိၢ်လီၤလး, ဒီးတၢ်အစုဆူၣ်,
         ဒီးအစုယူာ်ထီၣ်အသးလၢ ယွၤနကစၢ်ဒုးဟးထီၣ်ကွံာ် နၤလၢအီၤန့ၣ်လီၤ. ဒီးယွၤနကစၢ်ကမၤကယဲၢ်ပှၤက
         လုာ်တဖၣ်လၢနပျံၤအီၤဒ်န့ၣ်အသိးလီၤ.20  ဒီးယွၤကမၢလီၤစ့ၢ်ကီး ဖျၢဧိၤဖျါဧိၤလၢအကျါတုၤပှၤ လၢအအိၣ်လီၤတဲာ်, ဒီးပာ်ခူသူၣ်အသးလၢနမဲာ်ညါ
         န့ၣ်ကတုၤလၢတၢ်ဟးဂူာ်ဟးဂီၤလီၤ.21  ပျံၤတၢ်လၢအမဲာ်ညါတဂ့ၤ. အဂ့ၢ်ဒ်အံၤ, ယွၤနကစၢ် အိၣ်ဝဲလၢသုကျါ, ကစၢ်လၢအဒိၣ်, ဒီးလၢတၢ်ပျံၤအီၤ
         အလီၢ်အိၣ်ဝဲတဂၤလီၤ.22  ဒီးယွၤနကစၢ်ကဟီထီၣ်ကွံာ် ပှၤကလုာ်တဖၣ်လၢ နမဲာ်ညါလၢတစဲးဘၣ်တစဲးလီၤ. နတမၤလၢာ်ကွံာ် ဘၣ်အီၤတဘျီဃီဘၣ်.
         မ့တမ့ၢ်ဘၣ်ဒ်န့ၣ်ဒီးဆၣ်ဖိကီၢ် ဖိလၢပှၢ်လၢ်ကျါကအါထီၣ်ဘၣ်ဖုးဒီးနၤလီၤ.23  ဘၣ်ဆၣ်ဒီးယွၤနကစၢ်ကဟ့ၣ်လီၤအီၤလၢနၤ, ဒီးန ကမၤဟးဂီၤကွံာ်အီၤဒီးတၢ်မၤဟးဂီၤဖးဒိၣ်, တုၤအတုၤ
         လၢတၢ်ဟးဂူာ်ဟးဂီၤလီၤ.24  ဒီးကဟ့ၣ်လီၤကွံာ် အစီၤပၤလၢနစုပူၤ, ဒီးနဘၣ်မၤ ဟးဂီၤကွံာ်အမံၤ လၢမူခိၣ်အဖီလာ်လီၤ. ပှၤဆၢထၢၣ်
         လၢနမဲာ်ညါသ့တအိၣ်ဘၣ်နီတဂၤ တုၤနမၤဟးဂီၤကွံာ် အီၤလီၤ.25  အကစၢ်တဖၣ် အတၢ်ဂီၤစိးပျၤအသးတဖၣ်န့ၣ် သု ဘၣ်ဆူးထီၣ်ကွံာ်လၢမ့ၣ်အူလီၤ. သုတသးကွံကျိၣ်ဧိၤ
         စ့ဧိၤ, ဒီးထူဧိၤလွဲဧိၤ, လၢအအိၣ်လၢအလိၤတဂ့ၤ, ဒီး ဟံးန့ၢ်အီၤလၢနဂီၢ်တဂ့ၤ. နကဘၣ်ပျံၤသကွီၤဘၣ်ဖုး
         လၢအီၤလီၤ. အဂ့ၢ်ဒ်အံၤ, မ့ၢ်တၢ်သးဘၣ်အၢလၢယွၤ နကစၢ်အမဲာ်ညါလီၤ.26  ဒီးနတဘၣ်ဟဲစိာ်တၢ်သးဘၣ်အၢဆူ နဟံၣ်ပူၤဘၣ်. နကကဲထီၣ်ဘၣ်ဖုးတၢ်ဘၣ်တၢ်ဆိၣ်အၢ ဒ်အဝဲန့ၣ်အ
         သိးလီၤ. နဘၣ်သးဟ့အီၤသပှၢ်တၢၢ်, ဒီးနဘၣ်သး ဘၣ်အၢအီၤသပှၢ်တၢၢ်လီၤ. အဂ့ၢ်ဒ်အံၤ, မ့ၢ်တၢ်လၢ
         အဘၣ်တၢ်ဆိၣ်အၢလီၤ.

၈81  ကယဲၢ်တၢ်မၤလိာ်လၢယမၤလိာ်နၤ လၢမုၢ်မဆါတ နံၤအံၤ သုဘၣ်တိၢ်န့ၢ်ဒီးမၤဒ်သိးသုကမူ, ဒီးအါထီၣ်,
         ဒီးလဲၤနုာ်, ဒီးမၤန့ၢ်ထံဧိၤကီၢ်ဧိၤလၢယွၤဆိၣ်တၢ်ဒီးသု ပၢ်တဖၣ်လၢအဂ့ၢ်လီၤ.2  ဒီးနဘၣ်သ့ၣ်နီၣ်ထီၣ်က့ၤကျဲဒီဘိညါ လၢယွၤနကစၢ် ဒုးလဲၤနၤအနံၣ်လွံၢ်ဆံအံၤ လၢပှၢ်မုၢ်ကနၢဒ်သိးအကဒုး
         ဆီၣ်လီၤနသး, ဒ်သိးအကမၤကွၢ်နၤ, နကတိၢ်န့ၢ်အ တၢ်မၤလိာ်နတတိၢ်ဘၣ်လဲၣ်န့ၣ်, ဒ်သိးအကသ့ၣ်ညါ
         တၢ်အိၣ်လၢနသးကံၢ်ပူၤလီၤ.3  ဒီးဒုးဆီၣ်လီၤနသး, ဒီးဒုးသၣ်ဝံၤနသး, ဒီးဒုးအီၣ် နၤလၢမၤနၤ, လၢနတသ့ၣ်ညါဘၣ်အီၤဒီး နပၢ်တဖၣ်
         တသ့ၣ်ညါဘၣ်အီၤ, ဒ်သိးအကဘိးဘၣ်သ့ၣ်ညါနၤ လၢပှၤကညီမူဝဲထဲလၢကိၣ်တမ့ၢ်ဘၣ်, မ့ၢ်လၢဖဲဒၣ်တၢ်
         လၢအထီၣ်ဖျဲးလၢယွၤအထးခိၣ်တမံၤလၢ်လၢ်သတးဒီး ပှၤကညီမူဝဲလီၤ.4  နကူနသိးတလီၢ်လံၤဘၣ်လၢနလိၤဘၣ်, ဒီးနခီၣ်တ ညိးထီၣ်ဘၣ်လၢအနံၣ်လွံၢ်ဆံအတီၢ်ပူၤဘၣ်လီၤ.5  နဘၣ်သ့ၣ်ညါလၢနသးကံၢ်ပူၤလၢ, ဒ်ပှၤသိၣ်ဃီၣ်အ ဖိခွါအသိးန့ၣ်, ယွၤသိၣ်ဃီၣ်နၤဒ်န့ၣ်သိးလီၤ.6  ဒီးနဘၣ်တိၢ်န့ၢ်ယွၤနကစၢ်အတၢ်မၤလိာ်တဖၣ်, ဒ် သိးနကပိာ်အကျဲတဖၣ်, ဒီးပျံၤအီၤလီၤ.7  အဂ့ၢ်ဒ်အံၤ, ယွၤနကစၢ်ဒုးလဲၤနုာ်နၤလၢထံဧိၤကီၢ် ဧိၤအဂ့ၤအပူၤ, ကီၢ်တဘ့ၣ်အိၣ်ဒီးထံကျိ, ဒီးထံမူထီၣ်
         ပၢၢ်, ဒီးနိၣ်လၢအထံထီၣ်ပၢၢ်လၢကစၢၢ်ကဆူး, ဒီးက စၢၢ်ကလိ,
         8  ကီၢ်တဘ့ၣ်အိၣ်ဒီးဘုကၠူၣ်, ဒီးဘုမုယီၤ, ဒီးစပံးမုၢ်, ဒီးချၢၣ်ဒၢ, ဒီးသ့ၣ်သလဲ, ကီၢ်တဘ့ၣ်အိၣ်
         ဒီးသ့ၣ်စၤယံးအသိ, ဒီးကနဲစီ,
         9  ကီၢ်တဘ့ၣ်လၢကိၣ် တဘ့ၣ်လၢကိၣ်တကၤဘၣ်ဒီး, နကအီၣ်တၢ်လီၤ. န တဆၢန့ၢ်ဘၣ်တၢ်လၢအတအိၣ်ဘၣ်လၢအပူၤနီတမံၤ,
         ကီၢ်တဘ့ၣ်လၢအလၢၢ်မ့ၢ်ထး, ဒီးလၢအကစၢၢ်ကလိ အပူၤန့ၣ်နကခူၣ်ထီၣ်တိၢ်ဧိၤပှာ်ဧိၤလီၤ.10  ဒီးတုၤနအီၣ်တၢ်ဒီးနဘျဲးအီၣ်တၢ်ဒီး, နဘၣ်စံးထီၣ် ပတြၢၤယွၤနကစၢ်လၢ ထံဧိၤကီၢ်ဧိၤအဂ့ၤ လၢအဟ့ၣ်
         လီၤနၤအဃိလီၤ.11  ပလီၢ်နသးဒ်သိးနသုတသးပ့ၤနီၣ်ယွၤနကစၢ်, လၢ နတတိၢ်န့ၢ်ဘၣ်အတၢ်မၤလိာ်, ဒီးအတၢ်စံၣ်ညီၣ်လၢ
         ယမၤလိာ်နၤလၢမုၢ်မဆါတနံၤအံၤတဂ့ၤန့ၣ်တက့ၢ်.12  တုၤနအီၣ်တၢ်ဒီးဘျဲးအီၣ်, ဒီးသူၣ်ဟံၣ်အဂ့ၤ, ဒီးအိၣ် လၢအပူၤ,
         13  ဒီးနဂီၤဘုၣ်ဂီၤဖံး, ဒီးနသိမဲာ်တဲးလဲးအါ ထီၣ်, ဒီးနကျိၣ်ဧိၤစ့ဧိၤ, ဒီးနထူဧိၤလွဲဧိၤအါထီၣ်,
         ဒီး ကယဲၢ်တၢ်လၢအအိၣ်ဒီးနၤအါထီၣ်ဒီး,
         14  နကပာ်ထီၣ် ထီနသးဒီးသးပ့ၤနီၣ်ဘၣ်ဖုး ယွၤနကစၢ်လၢအဒုးဟး ထီၣ်ကွံာ်နၤလၢကီၢ်အဲၤကူပတူးအပူၤ,
         လၢပှၤကုၢ်ဖိအ ဟံၣ်ပူၤ,
         15  လၢအဒုးလဲၤနၤလၢပှၢ်မုၢ်ကနၢဖးဒိၣ်အိၣ်ဒီး တၢ်ပျံၤအလီၢ်, ဂုၢ်စရာ်, ဒီးပတ့ၤချဲး, ဒီးအလီၢ်ဃ့ဖဲထံ
         တအိၣ်ဘၣ်, လၢအဒုးဟဲထီၣ်ထံလၢနဂီၢ်လၢလၢၢ်မ့ၣ် အူအပူၤ,
         16  လၢအဒုးအီၣ်နၤလၢ ပှၢ်မုၢ်ကနၢလၢမၤနၤ လၢနပၢ်တဖၣ်တသ့ၣ်ညါဘၣ်အီၤ, ဒ်သိးအကဒုးဆီၣ် လီၤနသး,
         ဒ်သိးအကမၤကွၢ်နၤ, ဒီးမၤဂ့ၤနၤလၢနက တၢၢ်န့ၣ်လီၤ.
         17  ဒီးနကစံးဘၣ်ဖုး လၢနသးကံၢ်ပူၤ, ယမၤန့ၢ်ယစုလီၢ်ယခီၣ်ခိၣ်အံၤ လၢယစိယကမီၤ, ဒီး ယစုအဂံၢ်ဆူၣ်အဘါဆူၣ်န့ၣ်လီၤ.18  မ့မ့ၢ်နဘၣ်သ့ၣ်နီၣ်ထီၣ်ယွၤနကစၢ်လီၤ. အဂ့ၢ်ဒ်အံၤ, မ့ၢ်အဝဲဒၣ်လၢအဟ့ၣ်လီၤနၤလၢ တၢ်အစိအကမီၤလၢ
         နကန့ၢ်ဘၣ်နစုလီၢ်နခီၣ်ခိၣ်လၢအီၤ, ဒ်သိးအကဒုးအိၣ် ဂၢၢ်ဆိးကျၢၤအတၢ်အၢၣ်လီၤအီလီၤ လၢအဆိၣ်တၢ်ဒီး
         နပၢ်တဖၣ်, ဒ်လၢမုၢ်မဆါတနံၤအံၤအသိးန့ၣ်လီၤ.19  ဒီးနမ့ၢ်သးပ့ၤနီၣ်ယွၤနကစၢ်သပှၢ်တၢၢ်, ဒီးပိာ်ကစၢ် အဂၤတဖၣ်အခံ, ဒီးမၤအတၢ်, ဒီးဘါအီၤဒီး,
         ယအုၣ် ယသးလၢသုဂ့ၢ်သုကျိၤလၢ မုၢ်မဆါတနံၤအံၤ, လၢ တၢ်ကမၤအသးလၢသုကတုၤလၢ တၢ်ဟးဂူာ်ဟးဂီၤ သပှၢ်ကတၢၢ်လီၤ.20  ဒ်ပှၤကလုာ်တဖၣ် လၢယွၤမၤဟးဂီၤအီၤလၢသုမဲာ် ညါအသိးန့ၣ်, သုကတုၤလၢတၢ်ဟးဂူာ်ဟးဂီၤဒ်န့ၣ် သိးလီၤ.
         အဂ့ၢ်ဒ်အံၤ, သုတဒိကနၣ်ဘၣ်ယွၤသုကစၢ် အကလုၢ်ဘၣ်လီၤ.

၉91  အံၣ်စရ့လးဧၢ, ကနၣ်တက့ၢ်. လၢမုၢ်မဆါတနံၤအံၤ, နကခီဂာ်ထံကျိယၢ်ဒ့ၣ်, ဒ်သိးနကလဲၤနုာ်မၤန့ၢ်ပှၤက
         လုာ်တဖၣ်ဒိၣ်န့ၢ်ဒီးဆူၣ်န့ၢ်နၤတက့ၢ်, ဝ့ၢ်ဖးဒိၣ်တဖၣ်, အိၣ်ဒီးအခိၣ်ဒူ ပၢၢ်လၢမူခိၣ်လီၤ.
         2  ပှၤဂီၢ်မုၢ်လၢအနီၢ် ဒိၣ်, ဒီးအနီၢ်ထီ, ပှၤဧနးဖိလၢနသ့ၣ်ညါအီၤ, ဒီးနနၢ်ဟူ ပှၤစံး, မ့ၢ်မတၤဆၢထၢၣ်လၢ
         ပှၤဧနးဖိအမဲာ်ညါသ့တ ဂၤလဲၣ်န့ၣ်လီၤ.3  ဒီးလၢမုၢ်မဆါတနံၤအံၤသ့ၣ်ညါလၢယွၤနကစၢ်, ပှၤ လၢအခီဂာ်တၢ်လၢနမဲာ်ညါန့ၣ်, မ့ၢ်မ့ၣ်အူလၢအအီၣ်
         တၢ်န့ၣ်တက့ၢ်. အဝဲဒၣ်ကဒုးဟးဂီၤအီၤ, ဒီးကဒုးလီၤ ဃံၤအီၤလၢနမဲာ်ညါ, ဒီးနကဟီထီၣ်ကွံာ်အီၤ,
         ဒီးမၤ ဟးဂီၤကွံာ်အီၤချ့သဒံး, ဒ်ယွၤစံးတ့ၢ်နၤအသိးန့ၣ်လီၤ.4  တုၤယွၤနကစၢ်ဟီထီၣ်ကွံာ်အီၤလၢနမဲာ်ညါဒီး, မ်န သုတကတိၤတၢ်လၢနသးကံၢ်ပူၤဒီးစံး, မ့ၢ်လၢယတၢ်
         တီတၢ်လိၤအဃိဒီး, ယွၤဒုးလဲၤနုာ်မၤန့ၢ်ယၤလၢကီၢ်န့ၣ် တဂ့ၤ, မ့ၢ်ဝဲတခီလၢပှၤကလုာ်တဖၣ်အတၢ်ဒဲးဘးအ
         ဃိဒီး, ယွၤဟီထီၣ်ကွံာ်အီၤလၢနမဲာ်ညါန့ၣ်လီၤ.5  လၢနတၢ်တီတၢ်လိၤအဃိ, လၢနသူၣ်လိၤသးလိၤအ ဃိဒီး, နလဲၤမၤန့ၢ်ကီၢ်တမ့ၢ်ဘၣ်, မ့ၢ်လၢပှၤကလုာ်တဖၣ်
         အတၢ်ဒဲးဘးအဃိ, ယွၤနကစၢ်ဟီထီၣ်ကွံာ်အီၤလၢနမဲာ် ညါ, ဒီးဒ်သိးအကမၤတီအကလုၢ်လၢအဆိၣ်ဒီးနပၢ်တ
         ဖၣ်, စီၤအၤဘြၤဟၣ်, စီၤအံၤစဲး, ဒီးစီၤယၤကိာ်န့ၣ်လီၤ.6  ဒီးသ့ၣ်ညါလၢယွၤနကစၢ် တဟ့ၣ်လီၤဘၣ်နၤလၢ ကီၢ်အဂ့ၤအံၤဒ်သိးနကမၤန့ၢ်အီၤ လၢနတၢ်တီတၢ်လိၤ အဃိဘၣ်န့ၣ်တက့ၢ်.
         အဂ့ၢ်ဒ်အံၤ, နမ့ၢ်ပှၤလၢအကိာ် ဆူၣ်တကလုာ်လီၤ.7  လၢနမၤသးထီၣ်ယွၤနကစၢ်လၢ ပှၢ်မုၢ်ကနၢန့ၣ်သ့ၣ် နီၣ်ထီၣ်က့ၤတက့ၢ်, သးပ့ၤနီၣ်တဂ့ၤ, လၢမုၢ်တနံၤလၢ
         သုဟးထီၣ်လၢကီၢ်အဲၤကူပတူးအပူၤတုၤဖဲအံၤဒီး, သု မ့ၢ်ပှၤလၢအပူထီၣ်ယွၤတကလုာ်လီၤ.8  လၢဃိၤရ့းအပူၤဒၣ်လဲာ် သုမၤသးထီၣ်ယွၤ, ဒီးယွၤ သးထီၣ်သုလၢအသါကမၤဟးဂီၤသုလီၤ.9  တုၤယလဲၤထီၣ်လၢ ကစၢၢ်လိၤဒ်သိးယကဒိးန့ၢ်လၢၢ် ဘ့ၣ်ဘၣ်ခံဘ့ၣ်, လၢၢ်ဘ့ၣ်ဘၣ်ဘၣ်ဃးဒီးတၢ်အၢၣ်လီၤ
         အီလီၤဒီးသုန့ၣ်ဒီး, ယအိၣ်လၢကစၢၢ်အလိၤအနံၤလွံၢ် ဆံ, ဒီးအနၤလွံၢ်ဆံလီၤ. ဒီးယတအီၣ်ဘၣ်ကိၣ်,
         ဒီး ယတအီဘၣ်ထံဘၣ်.10  ဒီးယွၤဟ့ၣ်လီၤယၤလၢ လၢၢ်ဘ့ၣ်ဘၣ်ခံဘ့ၣ်ကွဲးအ သးလၢယွၤအစု, ဒီးတၢ်အိၣ်လၢအလိၤမ့ၢ်ဒ်ကယဲၢ်တၢ်
         ကတိၤလၢယွၤကတိၤတၢ်ဒီးသုလၢကစၢၢ်အလိၤ, လၢ မ့ၣ်အူအကျါ, လၢတၢ်အိၣ်ဖှိၣ်အမုၢ်တနံၤအတီၢ်ပူၤအ
         သိးန့ၣ်လီၤ.11  ဒီးတၢ်မၤအသးလၢအနံၤလွံၢ်ဆံပူၤကွံာ်ဒီး, ယွၤဟ့ၣ် လီၤယၤလၢလၢၢ်ဘ့ၣ်ဘၣ်ခံဘ့ၣ်, တၢ်အၢၣ်လီၤအီလီၤ
         အလၢၢ်ဘ့ၣ်ဘၣ်န့ၣ်လီၤ.12  ဒီးယွၤစံးဘၣ်ယၤ, ဂဲၤဆၢထၢၣ်, လဲၤလီၤဖဲအံၤချ့ချ့ တက့ၢ်. အဂ့ၢ်ဒ်အံၤ, နပှၤဂီၢ်မုၢ်လၢနဒုးဟးထီၣ်ကွံာ်
         လၢအဲၤကူပတူးအပူၤန့ၣ်မၤဘၣ်အၢလံအသးလံ, ဃၣ် ကွံာ်လံအသးလၢကျဲလၢ ယမၤလိာ်အီၤန့ၣ်ချ့သဒံးလံ,
         တ့လံတၢ်ဂီၤသိအသးတဒုလၢအဂီၢ်လံ.13  ဒီးယွၤကတိၤတၢ်ဒီးယၤ, ဒီးစံးဝဲဒၣ်, ယကွၢ်လံပှၤ ဂီၢ်မုၢ်အံၤလံ, ဒီးကွၢ်ကွၢ်, မ့ၢ်ဝဲလၢပှၤလၢအကိာ်ဆူၣ်
         တကလုာ်လီၤ.14  တြီယၤတဂ့ၤဒီး ယကမၤဟးဂီၤကွံာ်အီၤဒီးတြူာ်ကွံာ် အမံၤလၢမူခိၣ်အဖီလာ်, ဒီးယကမၤနၤလၢ ပှၤတက
         လုာ်ဆူၣ်န့ၢ်အီၤ, ဒီးအါန့ၢ်အီၤတက့ၢ်လီၤ.15  ဒီးယဃၣ်ယသး, ဒီးယဟဲလီၤလၢကစၢၢ်အလိၤ, ဒီး ကစၢၢ်ကဲၤထီၣ်ဒီးမ့ၣ်အူ, ဒီးတၢ်အၢၣ်လီၤအီလီၤအလၢၢ်
         ဘ့ၣ်ဘၣ်ခံဘ့ၣ်အိၣ်လၢယစုခံခီအပူၤလီၤ.16  ဒီးယကွၢ်တၢ်, ဒီးကွၢ်ကွၢ်, သုမၤကမၣ်လံယွၤသု ကစၢ်လံ. သုတ့လံဂီၤဖံးဖိလၢအသိအသးလၢသုဂီၢ်လံ.
         ကျဲလၢယွၤမၤလိာ်သုန့ၣ် သုဃၣ်ကွံာ်လံသုသးလၢအီၤ ချ့သဒံးလံလီၤ.
         17  ဒီးယဟံးန့ၢ်လၢၢ်ဘ့ၣ်ဘၣ်ခံဘ့ၣ်, ဒီးယကွံာ်တ့ၢ်ကွံာ်အီၤလၢယစုခံခီအပူၤ, ဒီးမၤကၢ်အီၤလၢသုမဲာ်ညါလီၤ.―18  ဒီးယထိၣ်လီၤပှီၤယသးလၢယွၤအမဲာ်ညါ, ဒ်လၢအခီၣ် ထံးအသိးန့ၣ်, အနံၤလွံၢ်ဆံဒီးအနၤလွံၢ်ဆံ,
         ယတ အီၣ်ဘၣ်ကိၣ်, ယတအီဘၣ်ထံဘၣ်, လၢသုတၢ်က မၣ်လၢသုမၤကမၣ်တၢ်အဃိ, လၢသုမၤတၢ်အၢလၢ ယွၤအမဲာ်ညါလၢအမၤသးထီၣ်အီၤအဃိလီၤ.19  အဂ့ၢ်ဒ်အံၤ, ယပျံၤတၢ်အသးထီၣ်, ဒီးတၢ်သးကိၢ် လူးလၢ ယွၤသးထီၣ်သုဒ်သိး အကမၤဟးဂီၤသုလီၤ.
         ဘၣ်ဆၣ်ဒီးအဆၢအကတီၢ်ဖဲန့ၣ် ယွၤကနၣ်ယကလုၢ် စ့ၢ်ကီးလီၤ.20  ဒီးယွၤသးထီၣ်စီၤအၤဟရိၣ် တုၤအကမၤဟးဂီၤတ့ၢ် အီၤလီၤ. ဒီးယဃ့ကညးန့ၢ်လၢအဂီၢ်လၢအဆၢအက တီၢ်ဖဲန့ၣ်စ့ၢ်ကီးလီၤ.21  ဒီးယဟံးန့ၢ်သုတၢ်ဒဲးဘး, ဂီၤဖံးဖိလၢသုတ့အီၤတဒု, ဒီးယဆူးထီၣ်ကွံာ်အီၤလၢမ့ၣ်အူ, ဒီးယတိၢ်သဘှံးအီၤ,
         ဒီးယဂံာ်ကမူၣ်အီၤပြံကဒံ, တုၤအကဲထီၣ်တၢ်ကမူၣ်, ဒီးယကွံာ်တ့ၢ်အီၤလၢထံကျိပူၤ, လၢအယွၤလီၤလၢက
         စၢၢ်အလိၤလီၤ.22  ဒီးသုမၤသးထီၣ်ယွၤလၢ တးဘဧ့ရၤအပူၤ, ဒီးလၢ မးစၤအပူၤ, ဒီးလၢကံးဘြိၤဟးတဝၤအပူၤလီၤ.23  ဒီးလၢယွၤမၢလီၤသုလဲၤတၢ်လၢကၤဒ့ၣ်ဘၢ်န့, ဒီးစံး, လဲၤထီၣ်မၤန့ၢ်ကီၢ်လၢယဟ့ၣ်လီၤသုန့ၣ်, သုပူထီၣ်ယွၤ
         အထးခိၣ်, ဒီးတနာ်ဘၣ်အီၤ, ဒီးတကနၣ်ဘၣ်အက လုၢ်ဘၣ်လီၤ.24  လၢမုၢ်တနံၤလၢယသ့ၣ်ညါသုလံၤလံၤန့ၣ် သုမ့ၢ်ပှၤ လၢအပူထီၣ်ဘၣ်ယွၤလီၤ.25  ဒီးယထိၣ်လီၤပှီၤယသးလၢယွၤအမဲာ်ညါ အနံၤလွံၢ် ဆံ, ဒီးအနၤလွံၢ်ဆံ, ဒ်ယထိၣ်လီၤပှီၤယသးလၢအခီၣ်
         ထံးအသိးန့ၣ်လီၤ. အဂ့ၢ်ဒ်အံၤ, ယွၤစံးလၢအကမၤဟး ဂီၤသုလီၤ.26  ဒီးယဘါထုကဖၣ်ယွၤ, ဒီးယစံး, ယွၤကစၢ်ဧၢ, မ်န သုတမၤဟးဂီၤနပှၤဂီၢ်မုၢ်, နတၢ်န့ၢ်သါ, လၢနပှ့ၤက့ၤ
         လၢနတၢ်ဒိၣ်တၢ်ထီ, လၢနဒုးဟးထီၣ်ကွံာ်လၢအဲၤကူ ပတူးအပူၤဒီးနစုဆူၣ်န့ၣ်တဂ့ၤ.
         27  သ့ၣ်နီၣ်ထီၣ်က့ၤနခ့ နပှၤစီၤအၤဘြၤဟၣ်ဒီးစီၤအံၤစဲး, ဒီးစီၤယၤကိာ်န့ၣ်တ က့ၢ်. ကွၢ်ပှၤဂီၢ်မုၢ်အံၤအတၢ်သူၣ်ကီသးကီ,
         အတၢ်အၢ တၢ်သီ, ဒီးအတၢ်ဒဲးတူာ်အတၢ်ဒဲးဘးန့ၣ်တဂ့ၤ.
         28  ပှၤကီၢ်ဖိလၢ နဒုးဟးထီၣ်ကွံာ်ပှၤလၢအကျါ ကစံးဘၣ်ဖုး, မ့ၢ်ယွၤဒုးလဲၤနုာ်အီၤဆူကီၢ်ပူၤလၢအစံးအကဟ့ၣ်အီၤတသ့ဘၣ်,
         ဒီးမ့ၢ်အသးဟ့အီၤဒီး, ဒုးဟးထီၣ်ကွံာ်အီၤဒ်သိးအကမၤသံအီၤလၢ ပှၢ်မုၢ်ကနၢန့ၣ်လီၤ.―29  ဒီးမ့ၢ်ဝဲလၢနပှၤဂီၢ်မုၢ်ဒီးနတၢ်န့ၢ်သါ လၢနဒုးဟးထီၣ် ကွံာ်လၢနစိဒိၣ်နကမီၤဒိၣ်, ဒီးလၢနစုယူာ်ထီၣ်အသး
         လီၤ.

၁၀101  အဆၢအကတီၢ်ဖဲန့ၣ်ယွၤစံးဘၣ်ယၤ, စိးပျၤန့ၢ်လၢၢ် ဘ့ၣ်ဘၣ်ခံဘ့ၣ်လၢနဂီၢ်လီၤဂာ်အခီၣ်ထံးတဖၣ်,
         ဒီးဟဲ ထီၣ်ဆူယအိၣ်လၢကစၢၢ်အလိၤ, ဒီးတ့တလါသ့ၣ်တ ဖျၢၣ်လၢနဂီၢ်တက့ၢ်.
         2  ဒီးယကကွဲးတၢ်ကတိၤလၢတၢ် ဘ့ၣ်ဘၣ်အလိၤ, လၢအအိၣ်ဝဲလၢတၢ်ဘ့ၣ်ဘၣ်အခီၣ် ထံးအလိၤန့ၣ်လၢနမၤကၢ်အီၤ,
         ဒီးနဘၣ်ဒၢနုာ်အီၤလၢ တလါပူၤန့ၣ်လီၤ.3  ဒီးယတ့တလါတဖျၢၣ်လၢသ့ၣ်ဖှ့ၡံးတၤ, ဒီးယစိးပျၤ လၢၢ်ဘ့ၣ်ဘၣ်ခံဘ့ၣ်, ဒ်တၢ်အိၣ်လၢအခီၣ်ထံးအသိး
         န့ၣ်, ဒီးယလဲၤထီၣ်ဆူကစၢၢ်အလိၤ အိၣ်ဒီးလၢၢ်ဘ့ၣ် ဘၣ်ခံဘ့ၣ်လၢယစုပူၤလီၤ.
         4  ဒီးကွဲးဝဲလၢတၢ်ဘ့ၣ်ဘၣ် အလိၤ, ဒ်အကွဲးတၢ်လၢအခီၣ်ထံးအသိး, တၢ်မၤလိာ် အဘီတဆံ, လၢယွၤကတိၤတၢ်ဒီးသုလၢကစၢၢ်အလိၤ
         လၢမ့ၣ်အူကျါ, လၢတၢ်အိၣ်ဖှိၣ်အမုၢ်တနံၤအတီၢ်ပူၤန့ၣ် ဝံၤဒီး, ယွၤဟ့ၣ်အီၤလၢယၤလီၤ.5  ဒီးယဃၣ်ယသး, ဒီးဟဲလီၤလၢကစၢၢ်အလိၤ, ဒီးဒၢ နုာ်တၢ်ဘ့ၣ်ဘၣ်လၢတလါလၢ ယတ့အီၤန့ၣ်အပူၤ, ဒီး
         အိၣ်ဖဲန့ၣ်, ဒ်ယွၤမၤလိာ်ယၤအသိးန့ၣ်လီၤ.6  ဒီးပှၤအံၣ်စရ့လးဖိဟးထီၣ်ဝဲလၢ ဘအ့ရိးဘၣ်ဃးဒီး ပှၤယၤကၣ်အဖိဆူမိၤစ့ရၤ, ဖဲစီၤအၤဟရိၣ်သံဝဲ,
         ဒီး ဘၣ်တၢ်ခူၣ်လီၤကွံာ်အီၤဖဲန့ၣ်, ဒီးအဖိခွါစီၤအလၤဧစၢ် မၤပှၤလုၢ်တၢ်အဒိၣ်အတၢ်လၢအလီၢ်လီၤ.7  ဟးဝဲဖဲန့ၣ်ဆူကူးဒကိဒၤ, ဒီးလၢကူးဒကိဒၤန့ၣ်ဆူ ယးတဘၤသၤ, ကီၢ်တဘ့ၣ်အိၣ်ဒီးထံကျိတဖၣ်လီၤ.8  အဆၢအကတီၢ်ဖဲန့ၣ် ယွၤနီၤဖးပှၤလ့ၤဝံဖိတကလုာ် ဒ်သိးအကစိာ်ယွၤအတၢ်အၢၣ်လီၤအီလီၤအတလါ, ဒ် သိးအဆၢထၢၣ်လၢယွၤအမဲာ်ညါ,
         ဒ်သိးအကမၤအခ့ အပှၤအတၢ်မၤ, ဒီးဒ်သိးအကဆိၣ်ဂ့ၤတၢ်လၢအမံၤ, တုၤ မုၢ်မဆါတနံၤအံၤလီၤ.9  မၤသးဒ်န့ၣ်ဒီး စီၤလ့ၤဝံတအိၣ်ဘၣ်ဒီးအဂီၢ်, ဒီးအ တၢ်န့ၢ်သါလၢအဒီပုၢ်ဝဲၢ်အကျါဘၣ်. ယွၤန့ၣ်မ့ၢ်အတၢ်
         န့ၢ်သါ, ဒ်ယွၤနကစၢ်ကတိၤတၢ်ဒီးအီၤအသိးန့ၣ်လီၤ.10  ဒီးယအိၣ်လၢကစၢၢ်အလိၤ, မၤသးဒ်လၢအခီၣ်ထံး တဘျီအသိးန့ၣ်, အနံၤလွံၢ်ဆံဒီးအနၤလွံၢ်ဆံ, ဒီးယွၤ
         ကနၣ်ယကလုၢ်အဆၢအကတီၢ်ဖဲန့ၣ်စ့ၢ်ကီးလီၤ. ယွၤ မၤဟးဂီၤနၤအသးတအိၣ်ဘၣ်.11  ဒီးယွၤစံးဘၣ်ယၤ, ဂဲၤဆၢထၢၣ်, လဲၤတၢ်လၢပှၤဂီၢ်မုၢ် အမဲာ်ညါ ဒ်သိးအကလဲၤနုာ်မၤန့ၢ်ကီၢ်တဘ့ၣ်လၢယ
         ဆိၣ်တၢ်ဒီးအပၢ်တဖၣ်လၢယကဟ့ၣ်လီၤအီၤန့ၣ်တက့ၢ်.12  ဒီးခဲကနံၣ်အံၤ, အံၣ်စရ့လးဧၢ, မ့တမ့ၢ်ဘၣ်လၢန ကပျံၤယွၤနကစၢ်, လၢနကပိာ်အကျဲခဲလၢာ်, ဒီးအဲၣ်
         အီၤ, ဒီးမၤယွၤနကစၢ်အတၢ်လၢနသူၣ်ကံၢ်သးလဲ, ဒီး နသးဒီဖျၢၣ်ညါ,
         13  ဒ်သိးနကတိၢ်န့ၢ်ယွၤအတၢ်မၤလိာ်, ဒီးအတၢ်သိၣ်တၢ်သီလၢ ယမၤလိာ်နၤလၢနတၢ်ဂ့ၤအဂီၢ် လၢမုၢ်မဆါတနံၤအံၤဘၣ်ဒီး,
         ယွၤနကစၢ်ဃ့တၢ်လၢ နၤလၢမနုၤတမံၤလဲၣ်.14  ကွၢ်ကွၢ်, မူခိၣ်ဒီးမူခိၣ်အမူခိၣ်န့ၣ် မ့ၢ်ယွၤနကစၢ်အ တၢ်, ဟီၣ်ခိၣ်ဒီးကယဲၢ်တၢ်အိၣ်လၢအချၢလီၤ.
         15  ထဲတၢ် ဘၣ်ယွၤအသးလၢအကအဲၣ်နပၢ်တဖၣ်, ဒီးဃုထၢအ ချံအသၣ်လၢအလီၢ်ခံ, သုဝဲဒၣ်လၢပှၤဂီၢ်မုၢ်ခဲလၢာ်အဖီ
         ခိၣ်, ဒ်လၢမုၢ်မဆါတနံၤအံၤအသိးန့ၣ်လီၤ.16  ဒီးကူးတရံးသုသးအဖံးန့ၣ်တက့ၢ်, အိၣ်လၢၤဒီးသု ကိာ်ဆူၣ်တဂ့ၤ.
         17  အဂ့ၢ်ဒ်အံၤ, ယွၤသုကစၢ်န့ၣ်မ့ၢ်ယွၤ တဖၣ်အယွၤ, ဒီးကစၢ်တဖၣ်အကစၢ်, ကစၢ်ဖးဒိၣ်, လၢအအိၣ်ဒီးအစိအကမီၤ,
         ဒီးတၢ်ပျံၤအလီၢ်, လၢအတ ကွၢ်မဲာ်ဘၣ်ပှၤကညီ, ဒီးတဟံးန့ၢ်ဘၣ်ခိၣ်ဖးဘၣ်.
         18  မၤ ဝဲလၢတၢ်စံၣ်ညီၣ်ပှၤဖိၣ်ဃဲ, ဒီးပှၤမုၣ်ကမဲ, ဒီးအဲၣ်ပှၤ တခီဘီမုၢ်ဖိ, ဒီးဟ့ၣ်လီၤအီၤလၢတၢ်အီၣ်တၢ်အီ,
         ဒီး အကူအသိးလီၤ.
         19  မၤသးဒ်န့ၣ်ဒီးအဲၣ်သုဝဲပှၤတခီဘီမုၢ် ဖိတက့ၢ်, အဂ့ၢ်ဒ်အံၤ, သုမ့ၢ်တ့ၢ်ပှၤတခီဘီမုၢ်ဖိလၢ
         ကီၢ်အဲၤကူပတူးအပူၤလီၤ.20  နဘၣ်ပျံၤယွၤနကစၢ်, နဘၣ်မၤအတၢ်, ဒီးနဘၣ်စဲ ဘူးဒီးအီၤ, ဒီးဆိၣ်တၢ်လၢအမံၤလီၤ.21  အဝဲဒၣ်န့ၣ်မ့ၢ်နတၢ်စံးထီၣ်ပတြၢၤအလီၢ်, ဒီးအဝဲဒၣ် န့ၣ်မ့ၢ်နကစၢ်လၢအမၤတၢ်အဒိၣ်အထီ, ဒီးတၢ်ပျံၤအ
         လီၢ်တဖၣ်လၢနဂီၢ်လၢနထံၣ်ဘၣ်လံလၢနမဲာ်န့ၣ်လီၤ.22  နပၢ်တဖၣ်လဲၤလီၤဆူအဲၤကူပတူး, ပှၤနွံဆံလီၤ, ဒီး ခဲကနံၣ်အံၤယွၤနကစၢ်မၤလံနၤလၢ အအါဒ်ဆၣ်ဧိၤဖီ
         ဧိၤလၢမူခိၣ်အသိးန့ၣ်လီၤ.

၁၁111  ဒီးနဘၣ်အဲၣ်ယွၤနကစၢ်, ဒီးတိၢ်န့ၢ်အတၢ်ကွၢ်, ဒီး အတၢ်သိၣ်တၢ်သီ, ဒီးအတၢ်စံၣ်ညီၣ်, ဒီးအတၢ်မၤလိာ်
         န့ၣ်ကိးမုၢ်နံၤမုၢ်နၤဒဲးလီၤ.2  သ့ၣ်ညါသုဝဲလၢ မုၢ်မဆါတနံၤအံၤတက့ၢ်. အဂ့ၢ် ဒ်အံၤ, တမ့ၢ်ဘၣ်ယစံး သုဖိသုလံၤလၢအတသ့ၣ်ညါ ဘၣ်,
         ဒီးတထံၣ်ဘၣ်ယွၤသုကစၢ်အသိၣ်ဃီၣ်တၢ်, အ ဒိၣ်အထီ, အစုဆူၣ်, ဒီးအစုယူာ်ထီၣ်အသး,
         3  ဒီးအ တၢ်လီၤလး, ဒီးအတၢ်မၤလၢအမၤလၢအဲၤကူပတူးအ သးကံၢ်ပူၤ လၢအဲၤကူပတူးအစီၤပၤဖၤရိၤ, ဒီးအကီၢ်
         ဒီဘ့ၣ်ညါ,
         4  ဒီးတၢ်လၢအမၤ အဲၤကူပတူးအသုးမုၢ်, အကသ့ၣ်, ဒီးအလ့ၣ်ကဟၣ်, ဒီးလၢအဒုးလုၣ်ဘၢ အီၤလၢပီၣ်လဲၣ်ဂီၤအထံလၢအလူၤပိာ်သုခံအဖၢမုၢ်,
         ဒီး ယွၤမၤဟးဂီၤကွံာ်အီၤတုၤမုၢ်မဆါတနံၤအံၤ,
         5  ဒီးတၢ် လၢအမၤသုလၢပှၢ်မုၢ်ကနၢ တုၤလီၤလၢသုဟဲဆူအလီၢ် ဖဲအံၤ,
         6  ဒီးတၢ်လၢအမၤစီၤရူၤဘ့ၣ်အဖိခွါစီၤအလံအာ် အဖိခွါတဖၣ်, စီၤဒၤသၣ်, ဒီးစီၤအဘံရၣ်, လၢဟီၣ်ခိၣ်
         အဲးထီၣ်အထးခိၣ်, ဒီးယူၢ်လီၤကွံာ်အီၤ, ဒီးအပှၤဟံၣ်ဖိ, ဒီးအဒဲတဖၣ်, ဒီးကယဲၢ်အတၢ်ဖိတၢ်လံၤလၢအအိၣ်ဒီး
         အီၤလၢပှၤအံၣ်စရ့လးဖိခဲလၢာ်အကျါန့ၣ်ဘၣ်လီၤ.7  မ့မ့ၢ်သုဝဲဒၣ်အံၤ, သုမဲာ်ထံၣ်ဘၣ်လံ ကယဲၢ်ယွၤမၤ တၢ်အဒိၣ်လၢအမၤဝဲခဲလၢာ်လီၤ.
         8  ဒီးသုဘၣ်တိၢ်န့ၢ် ကယဲၢ်တၢ်မၤလိာ်လၢယမၤလိာ်သုလၢ မုၢ်မဆါတနံၤ အံၤ, ဒ်သိးသုဂံၢ်သုဘါကဆူၣ်ထီၣ်,
         ဒီးသုကလဲၤနုာ်မၤ န့ၢ်ကီၢ်ဖဲသုလဲၤနုာ်ဒ်သိးသုကမၤန့ၢ်အီၤ,
         9  ဒီးဒ်သိးသု ကထုးထီထီၣ်သုမုၢ်နံၤတဖၣ် လၢထံဧိၤကီၢ်ဧိၤအပူၤလၢ ယွၤဆိၣ်တၢ်ဒီးသုပၢ် လၢအကဟ့ၣ်လီၤအီၤဒီးအချံအ
         သၣ်, ကီၢ်တဘ့ၣ်လၢအယွၤဝဲဒီးတၢ်နုၢ်ထံဒီးကနဲစီလီၤ.10  အဂ့ၢ်ဒ်အံၤ, ထံဧိၤကီၢ်ဧိၤလၢနလဲၤနုာ်ဒ်သိးနကမၤ န့ၢ်အီၤ, တဒ်သိးဘၣ်ဒီးကီၢ်အဲၤကူပတူးလၢသုဟးထီၣ်
         ကွံာ်လၢအပူၤအသိး, ဖဲနဖှံနတၢ်ချံ, ဒီးမၤဘၣ်စီၣ်အီၤ လၢနခီၣ်ဒ်တၤသၣ်အလီၢ်အသိးန့ၣ်ဘၣ်.11  မ့မ့ၢ်ထံဧိၤကီၢ်ဧိၤလၢနလဲၤနုာ်ဒ်သိး နကမၤန့ၢ်အီၤတ ဘ့ၣ်န့ၣ်မ့ၢ်ကီၢ်တဘ့ၣ်အိၣ်ဒီးကစၢၢ်ကလိ,
         ဒီးကစၢၢ် ကဆူးလၢအီထံလၢမူခိၣ်အတၢ်စူၤလီၤ.
         12  ထံဧိၤကီၢ်ဧိၤ လၢယွၤနကစၢ်ပးကဲဝဲလီၤ. ယွၤနကစၢ်အမဲာ်ကွၢ်အီၤ တထံၣ်ဃီလၢနံၣ်အခီၣ်ထံးတုၤလၢအကတၢၢ်န့ၣ်လီၤ.13  ဒီးတၢ်ကမၤအသးလၢ သုမ့ၢ်ဒိကနၣ်သပှၢ်တၢၢ်ယ တၢ်မၤလိာ်လၢယမၤလိာ်သုလၢမုၢ်မဆါတနံၤအံၤ, လၢ သုဘၣ်အဲၣ်ယွၤသုကစၢ်,
         ဒီးမၤအတၢ်လၢသုသူၣ်ကံၢ် သးလဲ, ဒီးလၢသုသးဒီဖျၢၣ်ညါဒီး,
         14  ယကဟ့ၣ်လီၤသု ထံသုကီၢ်အတၢ်စူၤလၢအဆၢအကတီၢ်ဒၣ်ဝဲ, တၢ်စူၤ လၢအဒုးမဲထီၣ်တၢ်, ဒီးတၢ်စူၤလၢအဒုးသၣ်ထီၣ်တၢ်,
         ဒ်သိးနကထၢဖှိၣ်နဘု, ဒီးနစပံးထံ, ဒီးနသိလီၤ.15  ဒီးယဟ့ၣ်လီၤနီၣ်ဧိၤမံၤဧိၤလၢနပျီပူၤ လၢနဆၣ်ဖိကီၢ် ဖိအဂီၢ်, ဒ်သိးနကအီၣ်တၢ်ဒီးဘျဲးအီၣ်လီၤ.16  ပလီၢ်သုသးဒ်သိးသုသုတလီလီၤသုသး, ဒီးဃၣ်က ပၤ, ဒီးမၤကစၢ်အဂၤတဖၣ်အတၢ်, ဒီးဘါထီၣ်အီၤတ ဂ့ၤန့ၣ်တက့ၢ်.
         17  အဂ့ၢ်ဒ်အံၤ, ယွၤအသးကထီၣ်ဘၣ်သု, ဒီးကကးတံာ်ဃာ်မူခိၣ်အတြဲၤ ဒ်သိးတၢ်သုတဟဲစူၤ တဂ့ၤ, ဒီးထံဧိၤကီၢ်ဧိၤအသုတသၣ်ထီၣ်အတၤသၣ်တ
         ဂ့ၤ, ဒီးသုကဟးဂီၤကွံာ်ချ့သဒံး လၢကီၢ်အဂ့ၤလၢယွၤ ဟ့ၣ်လီၤသုအပူၤဘၣ်ဖုးန့ၣ်လီၤ.18  ဒီးသုဘၣ်ပာ်ဖှိၣ် ယတၢ်ကတိၤအံၤ လၢသုသးတ ဖျၢၣ်အပူၤ, ဒီးသုသူၣ်ကံၢ်သးလဲ, ဒီးကံၢ်သုစုဒီးအီၤဒ်
         သိးအကကဲထီၣ်ဒ်တၢ်ဘိလၢ သုမဲာ်အဘၢၣ်စၢၤအသိး န့ၣ်လီၤ.19  ဒီးသုဘၣ်သိၣ်လိအီၤလၢသုဖိသုလံၤ, ဒီးတုၤနဆ့ၣ် နီၤလၢနဟံၣ်ပူၤ, တုၤနလဲၤတၢ်လၢကျဲပူၤ, တုၤနမံ
         လီၤဒီးတုၤနဂဲၤဆၢထၢၣ်ဒီး, နဘၣ်ကတိၤတၢ်လၢအဂ့ၢ် အကျိၤလီၤ.20  ဒီးနဘၣ်ကွဲးအီၤလၢ နဟံၣ်အကျဲစၢၤထူၣ်အလိၤဒီး လၢနတြဲၤအလိၤ,
         21  ဒ်သိးသုမုၢ်နံၤကအါထီၣ်, ဒီးသုဖိ သုလံၤအမုၢ်နံၤလၢထံဧိၤကီၢ်ဧိၤအပူၤ လၢယွၤဆိၣ်တၢ် ဒီးသုပၢ်တဖၣ်လၢအကဟ့ၣ်လီၤအီၤ
         ဒ်မူခိၣ်အမုၢ်နံၤ တဖၣ်လၢဟီၣ်ခိၣ်အဖီခိၣ်အသိးန့ၣ်လီၤ.22  အဂ့ၢ်ဒ်အံၤ, သုမ့ၢ်တိၢ်န့ၢ်တၢ်မၤလိာ်အံၤခဲလၢာ်သ ပှၢ်တၢၢ်လၢသုဘၣ်မၤအီၤ, လၢသုကအဲၣ်ယွၤသုကစၢ်,
         လၢသုကပိာ်အကျဲခဲလၢာ်, ဒီးစဲဘူးဒီးအီၤဒီး,
         23  ယွၤ ကဟီထီၣ်ကွံာ်ပှၤအကလုာ်ခဲလၢာ်န့ၣ် လၢသုမဲာ်ညါ, ဒီးသုကမၤန့ၢ်ပှၤကလုာ်တဖၣ် ဒိၣ်န့ၢ်ဆူၣ်န့ၢ်သုကစၢ်
         ဒၣ်သုဝဲလီၤ.24  ကယဲၢ်တၢ်အလီၢ်လၢ သုခီၣ်ညါသးယီၢ်လီၤန့ၣ်က ကဲထီၣ်သုတၢ်လီၤ. လၢပှၢ်မုၢ်ကနၢ, ဒီးလဘၤနိၣ်,
         လၢထံမိၢ်ပှၢ်, ထံပရၤသး, ဒီးပၢၢ်လၢပီၣ်လဲၣ်လၢခံက တၢၢ်တဘ့ၣ်န့ၣ်သုကီၢ်အဃၢၤတဖၣ်ကအိၣ်လီၤ.25  ပှၤတဆၢထၢၣ်ဘၣ်လၢသုမဲာ်ညါဘၣ်, ယွၤသုကစၢ် ကပာ်တၢ်ပျံၤသု, ဒီးကပာ်သုလၢတၢ်ပျံၤအလီၢ်လၢက ယဲၢ်ဟီၣ်ခိၣ်လၢ
         သုကယီၢ်အီၤတပူၤလၢ်လၢ်, ဒ်အစံး ဘၣ်သုအသိးန့ၣ်လီၤ.26  ကွၢ်ကွၢ်, လၢမုၢ်မဆါတနံၤအံၤ, ယပာ်တၢ်ဆိၣ်ဂ့ၤ, ဒီးတၢ်ဆိၣ်အၢလၢသုမဲာ်ညါလီၤ.27  သုမ့ၢ်ဒိကနၣ် ယွၤသုကစၢ်အတၢ်မၤလိာ်တဖၣ်လၢ ယမၤလိာ်သုလၢမုၢ်မဆါတနံၤအံၤဒီး, တၢ်ဆိၣ်ဂ့ၤလီၤ.28  ဒီးသုမ့ၢ်တဒိကနၣ်ဘၣ် ယွၤသုကစၢ်အတၢ်မၤလိာ် တဖၣ်, ဒီးဃၣ်ကပၤလၢကျဲလၢယမၤလိာ်သုလၢမုၢ်မ ဆါတနံၤအံၤ,
         ဒ်သိးသုကလဲၤပိာ်ကစၢ်အဂၤတဖၣ်လၢ သုတသ့ၣ်ညါဘၣ်အီၤအခံဒီး, တၢ်ဆိၣ်အၢလီၤ.29  ဒီးတုၤယွၤနကစၢ်ကဒုးလဲၤနုာ်နၤလၢ ထံဧိၤကီၢ်ဧိၤ အပူၤဖဲနလဲၤမၤန့ၢ်အီၤဒီး, တၢ်ကမၤအသးလၢနဘၣ်
         ပာ်တၢ်ဆိၣ်ဂ့ၤလၢကစၢၢ်ကရံးစံၣ်အလိၤ, ဒီးတၢ်ဆိၣ် အၢလၢကစၢၢ်ဧ့ၤဘါလးအလိၤလီၤ.30  အိၣ်ဝဲလၢထံယၢ်ဒ့ၣ်ဝၢ်ဘးခီလၢကျဲဖဲမုၢ်လီၤနုာ်, လၢ ပှၤကနၤဧၣ်ဖိအကီၢ်ပူၤ, လၢအအိၣ်ဝဲလၢတၢ်ပျီပူၤလၢ
         ကံးလကၤလးအမဲာ်ညါ ဖဲမိၤရံယၤအသ့ထိးဖၣ်န့ၣ်တ မ့ၢ်ဘၣ်ဧါ.31  အဂ့ၢ်ဒ်အံၤ, သုကခီဂာ်ယၢ်ဒ့ၣ်, ဒ်သိးသုကလဲၤနုာ် မၤန့ၢ်ကီၢ်လၢယွၤသုကစၢ်ဟ့ၣ်လီၤသု, ဒီးသုကမၤန့ၢ်
         အီၤ, ဒီးအိၣ်လၢအပူၤလီၤ. ဒီးသုဘၣ်ပလီၢ်သုသးဒ် သိးသုကတိၢ်န့ၢ်ကယဲၢ်တၢ်မၤလိာ်,
         32  ဒီးတၢ်စံၣ်ညီၣ် လၢယပာ်လၢသုမဲာ်ညါလၢမုၢ်မဆါတနံၤအံၤလီၤ.

၁၂121  အအံၤမ့ၢ်တၢ်မၤလိာ်, ဒီးတၢ်စံၣ်ညီၣ်လၢသုဘၣ်ပ လီၢ်သုသးဒ်သိးသုကမၤအီၤလၢကီၢ်လၢ ယွၤသုပၢ်တ
         ဖၣ်အကစၢ်ဟ့ၣ်လီၤလၢနၤ, ဒ်သိးသုကမၤန့ၢ်အီၤ, က ယဲၢ်မုၢ်နံၤတဖၣ်လၢသုအိၣ်လၢဟီၣ်ခိၣ်ချၢန့ၣ်လီၤ.
         2  သု ဘၣ်မၤဟးဂီၤကယဲၢ်အလီၢ်ဖဲပှၤကလုာ်လၢ သုကမၤန့ၢ် အီၤတဖၣ်မၤအကစၢ်အတၢ်မၤ, လၢကစၢၢ်ထီအလိၤ,
         ဒီးလၢတၢ်စိခိၣ်အလိၤ, ဒီးလၢကယဲၢ်သ့ၣ်သံကစဲာ်အ ဖီလာ်လီၤ.
         3  ဒီးသုဘၣ်မၤဟးဂီၤကွံာ်အတၢ်လုၢ်လီၢ်တ ဖၣ်ဒီးမၤကၢ်ကွံာ်အထူၣ်တဖၣ်, ဒီးဆူးထီၣ်ကွံာ်အရှ့ရၤ
         လၢမ့ၣ်အူ, ဒီးကူာ်ကွံာ်အကစၢ်တဖၣ်အတၢ်ဂီၤစိးပျၤ အသး, ဒီးမၤဟးဂီၤကွံာ်အမံၤလၢအလီၢ်ဖဲန့ၣ်လီၤ.4  မ့မ့ၢ်ယွၤသုကစၢ်န့ၣ် သုတဘၣ်မၤအီၤဒ်န့ၣ်အသိး ဘၣ်.
         5  မ့ၢ်ဆူတၢ်အလီၢ်ဖဲ ယွၤသုကစၢ်ကဃုထၢအီၤ လၢသုဒူၣ်တဖၣ်ခဲလၢာ်အကျါ, ဒ်သိးအကပာ်လီၤအ မံၤဖဲန့ၣ်,
         ဆူအအိၣ်အဆိးအလီၢ်န့ၣ်သုဘၣ်ဃုဒီးသု ဘၣ်ဟဲဆူန့ၣ်လီၤ.
         6  ဒီးသုဘၣ်ဟဲစိာ်ဆူန့ၢ်သုတၢ်လုၢ် မ့ၣ်အူ, ဒီးသုတၢ်လုၢ်, ဒီးသုတၢ်ဆံဆဲၣ်ပူတပူ, ဒီးတၢ် ဝံၢ်လၢသုစု,
         ဒီးသုတၢ်မၤဘူၣ်ဘၣ်ဃးဒီးဆိၣ်တၢ်, ဒီး သုမၤဘူၣ်ဒၣ်တၢ်, ဒီးသုဂီၤဘုၣ်ဂီၤဖံး, ဒီးသုသိသုမဲာ်
         တဲးလဲးအဖိဝဲၢ်ကိတဖၣ်န့ၣ်လီၤ.7  ဒီးသုဘၣ်အီၣ်တၢ်ဖဲန့ၣ် လၢယွၤသုကစၢ်အမဲာ်ညါ, ဒီးသုကသးခုလၢ ကယဲၢ်တၢ်လၢသုပာ်သုစုလၢအလိၤ
         အပူၤ, သုဝဲဒီးသုပှၤဟံၣ်ဖိလီၤ. အဂ့ၢ်ဒ်အံၤ, ယွၤသုက စၢ်ဆိၣ်ဂ့ၤလံနၤလီၤ.8  သုတဘၣ်မၤဒ်ကယဲၢ်တၢ်လၢပမၤဖဲအံၤ လၢမုၢ်မဆါ တနံၤအံၤအသိးန့ၣ်, တဂၤဖဲဒၣ်အတီလၢအမဲာ်ဒၣ်ဝဲ,
         တဂၤဖဲဒၣ်အတီလၢအမဲာ်ဒၣ်ဝဲဘၣ်.
         9  အဂ့ၢ်ဒ်အံၤ, သု တတုၤဒံးဘၣ်လၢတၢ်အိၣ်ဘှံး, ဒီးတၢ်န့ၢ်သါလၢယွၤသု ကစၢ်ဟ့ၣ်လီၤသုဘၣ်.10  ဒီးတုၤသုခီဂာ်ထံကျိယၢ်ဒ့ၣ်, ဒီးသုအိၣ်လၢထံဧိၤကီၢ် ဧိၤအပူၤ လၢယွၤသုကစၢ်ဟ့ၣ်လီၤသု, ဒ်သိးသုကန့ၢ်
         ဘၣ်သါအီၤ, ဒီးဒုးအိၣ်ဘှံးသုလၢသုဒုၣ်သုဒါအိၣ်ဝးတ ရံးဝဲခဲလၢာ်, ဒီးသုအိၣ်ခၢၣ်တနၢၢ်ဒီး,
         11  တၢ်အလီၢ်က အိၣ်လၢယွၤသုကစၢ်ကဃုထၢအီၤ, ဒ်သိးအကဒုးအိၣ် ဒုးဆိးအမံၤဖဲန့ၣ်လီၤ. သုဘၣ်ဟဲစိာ်ဖဲန့ၣ်ကယဲၢ်တၢ်
         လၢယမၤလိာ်သု, သုတၢ်လုၢ်မ့ၣ်အူ, သုတၢ်လုၢ်, သု တၢ်ဆံဆဲၣ်ပူတပူ, ဒီးတၢ်ဝံၢ်လၢသုစု, ဒီးကယဲၢ်သု
         မၤဘူၣ်ဃုထၢအသးဘၣ်ဃးဒီးတၢ်ဆိၣ်, လၢသုဆိၣ် တၢ်လၢယွၤအဂီၢ်လီၤ.12  ဒီးသုကသးခုလၢယွၤသုကစၢ်အမဲာ်ညါ, သုဝဲ, ဒီး သုဖိခွါဒီးသုဖိမုၣ်, ဒီးသုကုၢ်ပိာ်ခွါ, ဒီးသုကုၢ်ပိာ်မုၣ်,
         ဒီးပှၤလ့ၤဝံဖိအိၣ်ဝဲလၢသုပဲတရီအပူၤလီၤ. အဂ့ၢ်ဒ်အံၤ, အဂီၢ်ဒီးအတၢ်န့ၢ်သါတအိၣ်ဘၣ်ဒီးသုဘၣ်လီၤ.
         13  ပလီၢ်နသးဒ်သိး နသုတလုၢ်နတၢ်လုၢ်မ့ၣ်အူလၢကယဲၢ်တၢ်အလီၢ်လၢ နထံၣ်ဘၣ်အီၤတဂ့ၤန့ၣ်တက့ၢ်.―14  မ့မ့ၢ်ဖဲတၢ်အလီၢ်လၢ ယွၤကဃုထၢအီၤလၢနပှၤအဒူၣ် တဖၣ်အပူၤန့ၣ်နဘၣ်လုၢ်နတၢ်လုၢ်မ့ၣ်အူဖဲန့ၣ်,
         ဒီးဖဲ န့ၣ်နဘၣ်မၤကယဲၢ်တၢ်လၢယမၤလိာ်နၤခဲလၢာ်လီၤ.15  ဘၣ်ဆၣ် ဒီးနကမၤသံဒီးအီၣ်ဘၣ် တၢ်ညၣ်ဖဲနသး အဲၣ်ဒိးတမံၤလၢ်လၢ်လၢနပဲတရီခဲလၢာ်အပူၤ, ဒ်ယွၤန
         ကစၢ်အတၢ်ဆိၣ်ဂ့ၤလၢအဆိၣ်ဂ့ၤနၤအသိးန့ၣ်, ပှၤတ ကဆှီဘၣ်, ဒီးပှၤအကဆှီတဖၣ်န့ၣ်ကအီၣ်ဘၣ်အီၤ,
         ဒ်တၤဟိစဘံအသိး, ဒီးဒ်တၤယုၢ်အသိးန့ၣ်လီၤ.
         16  မ့မ့ၢ် အသွံၣ်တမံၤ သုတအီၣ်အီၤတဂ့ၤ. သုဘၣ်လူလီၤအီၤ လၢဟီၣ်ခိၣ်ချၢ, ဒ်ထံအသိးန့ၣ်လီၤ.17  နဘု, ဒီးနစပံးထံ, ဒီးနသိအတၢ်ဆံဆဲၣ်ပူတပူဂ့ၤ, ဒီးနဂီၤဖံးဖိဝဲၢ်ကိဂ့ၤ, နသိနမဲာ်တဲးလဲးအဝဲၢ်ကိဂ့ၤ,
         န တၢ်မၤဘူၣ်ဘၣ်ဃးဒီးတၢ်ဆိၣ်လၢ နဆိၣ်တၢ်တမံၤမံၤ ဂ့ၤ, နမၤဘူၣ်ဒၣ်တၢ်ဂ့ၤ, နတၢ်ဝံၢ်လၢနစုဂ့ၤ,
         သုတ အီၣ်လၢနပဲတရီအပူၤတဂ့ၤ.18  နဘၣ်အီၣ်အီၤ လၢယွၤနကစၢ်အမဲာ်ညါ, ဖဲအလီၢ် လၢယွၤနကစၢ်ကဃုထၢအီၤ, နဲဒၣ်, ဒီးနဖိခွါ, ဒီနဖိ
         မုၣ်, ဒီးနကုၢ်ပိာ်ခွါ, ဒီးနကုၢ်ပိာ်မုၣ်, ဒီးပှၤလ့ၤဝံဖိလၢ အအိၣ်ဝဲလၢနပဲတရီအပူၤလီၤ. ဒီးနကသးခုလၢယွၤအ
         မဲာ်ညါလၢကယဲၢ်တၢ်လၢနပာ်နစုလၢအလိၤအပူၤလီၤ.19  ပလီၢ်နသးဒ်သိးနသုတလဲၤသဒၣ် ပှၤလ့ၤဝံဖိမုၢ်နံၤ မုၢ်နၤလၢနအိၣ်လၢဟီၣ်ခိၣ်ချၢနီတစုတဂ့ၤန့ၣ်တက့ၢ်.20  တုၤယွၤနကစၢ်ကမၤလဲၢ်ထီၣ်နကီၢ်အဃၢၤ, ဒ်အက တိၤတၢ်ဒီးနၤအသိးန့ၣ်, ဒီးနစံး, ယကအီၣ်တၢ်ညၣ်
         ဒီး (မ့ၢ်လၢနဆၢအီၣ်တၢ်ညၣ်အဃိ), နကအီၣ်ဘၣ်တၢ် ညၣ်ဖဲဒၣ်တၢ်မိၣ်အီၣ်ဘၣ် နသးလၢအီၤတမံၤလၢ်လၢ်
         လီၤ.21  တုၤတၢ်အလီၢ်လၢယွၤသုကစၢ် ဃုထၢလၢအကပာ် အမံၤဖဲန့ၣ်အိၣ်ယံၤကဲၣ်ဆိးဒီးနၤဒီး, နဘၣ်မၤသံတၢ်
         လၢနဂီၤဖံး, နသိနမဲာ်တဲးလဲးအကျါလၢယွၤနကစၢ် ဟ့ၣ်လီၤနၤ, ဒ်ယမၤလိာ်နၤအသိး, ဒီးနကအီၣ်ဘၣ် လၢနပဲတရီအပူၤ,
         ဖဲဒၣ်တၢ်လၢတၢ်မိၣ်အီၣ်ဘၣ်နသး လၢအီၤတမံၤမံၤလီၤ.22  ဒ်တၤဟိစဘံဒီးတၤယုၢ် ဘၣ်တၢ်အီၣ်အီၤအသိးန့ၣ်, နကအီၣ်ဘၣ်အီၤဒ်န့ၣ်သိးလီၤ. ပှၤတကဆှီဘၣ်,
         ဒီး ပှၤကဆှီတဖၣ်န့ၣ်ကအီၣ်ဘၣ်ဝဲတပူၤဃီလီၤ.23  ထဲအိၣ်ဒီးနသးဆူၣ်လၢနတအီၣ်ဘၣ် တၢ်သွံၣ်တမံၤ န့ၣ်တက့ၢ်. အဂ့ၢ်ဒ်အံၤ, တၢ်သွံၣ်န့ၣ်မ့ၢ်တၢ်အသး,
         ဒီးနတဘၣ်အီၣ်တၢ်အသးအိၣ်ဒီးတၢ်ညၣ်ဘၣ်,
         24  နတ ဘၣ်အီၣ်အီၤဘၣ်, နဘၣ်လူလီၤအီၤလၢဟီၣ်ခိၣ်အဖီ ခိၣ်ဒ်ထံအသိးန့ၣ်လီၤ.25  နတဘၣ်အီၣ်အီၤဘၣ်ဒ်သိးတၢ်ကဂ့ၤလၢနဂီၢ်, ဒီးန ဖိနလံၤလၢနလီၢ်ခံအဂီၢ်, ဖဲနမၤတၢ်လၢအတီအလိၤ
         လၢယွၤအမဲာ်ညါန့ၣ်လီၤ.26  မ့မ့ၢ်နတၢ်စီဆှံတဖၣ်, ဒီးနတၢ်မၤဘူၣ်ဘၣ်ဃးဒီးတၢ် ဆိၣ်တဖၣ်န့ၣ်နဘၣ်ဟံးန့ၢ်အီၤ, ဒီးလဲၤဆူတၢ်အလီၢ်
         လၢယွၤကဃုထၢအီၤလီၤ.27  ဒီးနဘၣ်လုၢ်နတၢ်လုၢ်မ့ၣ်အူ, တၢ်ညၣ်, ဒီးတၢ်သွံၣ် လၢယွၤနကစၢ်အတၢ်လုၢ်လီၢ်အဖီခိၣ်, ဒီးနတၢ်လုၢ်တ
         ဖၣ်အသွံၣ်ကဘၣ်တၢ်လူလီၤအီၤ လၢယွၤနကစၢ်အတၢ် လုၢ်လီၢ်အဖီခိၣ်, ဒီးနကအီၣ်ဘၣ်အညၣ်န့ၣ်လီၤ.28  တိၢ်န့ၢ်, ဒီးဒိကနၣ်ကယဲၢ်တၢ်ကတိၤလၢယမၤလိာ် နၤ, ဒ်သိးတုၤနမၤတၢ်အဂ့ၤအဘၣ်လၢယွၤနကစၢ်အ မဲာ်ညါဒီး,
         တၢ်ကဂ့ၤလၢနဂီၢ်, ဒီးလၢနဖိနလံၤလၢန လီၢ်ခံန့ၣ်အဂီၢ်လီၤစိၤလီၤထီတက့ၢ်.29  တုၤယွၤနကစၢ်ကဒီၣ်တဲာ်ကွံာ် ပှၤကလုာ်တဖၣ်လၢ နမဲာ်ညါ, ဖဲနလဲၤမၤန့ၢ်အီၤ, ဒီးနအိၣ်လၢအလီၢ်,
         ဒီးန အိၣ်နဆိးလၢအကီၢ်ပူၤဒီး,
         30  တုၤအဟးဂူာ်ဟးဂီၤလၢန မဲာ်ညါအလီၢ်ခံန့ၣ်ဒီး, ပလီၢ်နသးလၢနသုတပိာ်အခံ, ဒီးဘၣ်တၢ်ပျံၤသကွီၤလၢအဃိတဂ့ၤ,
         ဒီးသုတသံကွၢ် တၢ်လၢအကစၢ်တဖၣ်အဂ့ၢ်အကျိၤဒီးစံး, ပှၤအကလုာ် တဖၣ်န့ၣ်မၤအကစၢ်တဖၣ်အတၢ်ဒ်လဲၣ်,
         ယကမၤဒ် န့ၣ်သိးစ့ၢ်ကီးလီၤန့ၣ်တဂ့ၤ.31  နတဘၣ်မၤယွၤနကစၢ်ဒ်န့ၣ်ဘၣ်, အဂ့ၢ်ဒ်အံၤ, က ယဲၢ်ယွၤအတၢ်သးဘၣ်အၢလၢ အသးဟ့အီၤတမံၤလၢ် လၢ်န့ၣ်အဝဲသ့ၣ်မၤဘၣ်လံအကစၢ်တဖၣ်လံ.
         အဂ့ၢ်ဒ် အံၤ, ဆူးထီၣ်ကွံာ်လံအဖိခွါဒီးအဖိမုၣ်ဒၣ်လဲာ်လၢမ့ၣ် အူလၢအကစၢ်တဖၣ်အဂီၢ်လံလီၤ.32  ကယဲၢ်တၢ်လၢယမၤလိာ်သုတမံၤလၢ်လၢ်န့ၣ် ပလီၢ် နသးလၢနကမၤအီၤတက့ၢ်. ပာ်ဖှိၣ်တၢ်ဒီးအီၤတဂ့ၤ,
         ဒီးဟံးထီၣ်ကွံာ်တၢ်လၢအီၤတဂ့ၤ.

၁၃131  ဒီးဝံတဂၤမ့ၢ်ဂ့ၤ, ပှၤမံမီၢ်တၢ်မံမီၢ်မ့ၢ်ဂ့ၤ, မ့ၢ်ဂဲၤဆၢ ထၢၣ်လၢသုကျါဒီးဟ့ၣ်လီၤနၤ လၢတၢ်ပနီၣ်လီၤလးဂ့ၤ,
         တၢ်လီၤလိၢ်လီၤလးဂ့ၤ,
         2  ဒီးတၢ်အပနီၣ်လီၤလးဂ့ၤ, တၢ် လီၤလိၢ်လီၤလးဂ့ၤ, မ့ၢ်မၤအသးလၢအကတိၤတၢ်ဒီးစံး, လဲၤပိာ်သကိးကစၢ်အဂၤတဖၣ်အခံ,
         လၢနတသ့ၣ်ညါ ဘၣ်အီၤ, ဒီးမၤသကိးအတၢ်တက့ၢ်န့ၣ်ဒီး, ဝံတဂၤန့ၣ် ဂ့ၤ, ပှၤမံမီၢ်တၢ်မံမီၢ်တဂၤန့ၣ်ဂ့ၤ,
         3  ဒိကနၣ်အကလုၢ် တဂ့ၤ. အဂ့ၢ်ဒ်အံၤ, ယွၤသုကစၢ်မၤကွၢ်သု, မ့ၢ်သုအဲၣ် ယွၤသုကစၢ်လၢသုသူၣ်ကံၢ်သးလဲ
         လၢသုသးဒီဖျၢၣ် ညါဧါန့ၣ်ဒ်သိးအကသ့ၣ်ညါလီၤ.4  သုဘၣ်ပိာ်ယွၤသုကစၢ်အခံ, ဒီးပျံၤအီၤ, ဒီးတိၢ်န့ၢ် အတၢ်မၤလိာ်, ဒီးဒိကနၣ်အကလုၢ်အကထါ, ဒီးသု
         ဘၣ်မၤအတၢ်, ဒီးစဲဘူးဒီးအီၤလီၤ.
         5  ဒီးဝံတဂၤန့ၣ်မ့ၢ် ဂ့ၤ, ပှၤမံမီၢ်တၢ်မံမီၢ်တဂၤန့ၣ်မ့ၢ်ဂ့ၤ, ကဘၣ်တၢ်မၤသံ အီၤလီၤ. အဂ့ၢ်ဒ်အံၤ,
         ကတိၤတၢ်ဒ်သိးအကဒုးဃၣ်ကွံာ် သုသးလၢယွၤသုကစၢ်အအိၣ် လၢအဒုးဟးထီၣ်ကွံာ် သုလၢကီၢ်အဲၤကူပတူးအပူၤ,
         ဒီးပှ့ၤက့ၤသုလၢပှၤကုၢ်ဖိ အဟံၣ်ပူၤ, ဒ်သိးအကဆီၣ်ကွံာ်နၤလၢကျဲပူၤလၢယွၤန ကစၢ်မၤလိာ်နၤလၢနဘၣ်လဲၤတၢ်လၢအပူၤလီၤ.
         ဒီးန ဘၣ်ဒီၣ်တဲာ်ကွံာ်တၢ်အၢလၢနပူၤလီၤ.6  နဒီပုၢ်ဝဲၢ်ခွါ, နမိၢ်အဖိခွါဂ့ၤ, နဖိခွါဂ့ၤ, နဖိမုၣ်ဂ့ၤ, နမါလၢနသးနါပှၢ်ဂ့ၤ, နတံၤနသကိးလၢအမၤသးဒ်န
         သးဒၣ်နဲအသိးန့ၣ်ဂ့ၤ, မ့ၢ်ကလံာ်နၤခူသူၣ်, ဒီးစံး, လဲၤ သကိးဒီးမၤကစၢ်အဂၤတဖၣ်အတၢ်, လၢနတသ့ၣ်ညါ
         ဘၣ်အီၤ, နဲဒၣ်, ဒီးနပၢ်တဖၣ်,
         7  ဒ်ပစံးတၢ်အသိး, ပှၤဂီၢ် မုၢ်လၢအအိၣ်ဝးတရံးနၤအကစၢ်တဖၣ်, အိၣ်ဘူးဒီးနၤ မ့ၢ်ဂ့ၤ, အိၣ်ယံၤဒီးနၤ,
         လၢဟီၣ်ခိၣ်အံၤအကတၢၢ်ပၢၢ်လၢ ဟီၣ်ခိၣ်အန့ၣ်အကတၢၢ်မ့ၢ်ဂ့ၤ,
         8  အၢၣ်လီၤအီလီၤဒီးအီၤ တဂ့ၤ, ဒီးဒိကနၣ်အကလုၢ်တဂ့ၤ, ဒီးနမဲာ်တဘၣ်သး လီအီၤဘၣ်, ဒီးနတဘၣ်မၤပူၤဖျဲးအီၤဒီးနတဘၣ်ပာ်
         ဘၣ်အီၤခူသူၣ်ဘၣ်,
         9  မ့မ့ၢ်နဘၣ်မၤသံအီၤသပှၢ်တၢၢ် တခီလီၤ. နစုဘၣ်အိၣ်ဆိလၢအပူၤဒ်သိးအကဘၣ်တၢ် မၤသံအီၤ, ဒီးလၢအလီၢ်ခံန့ၣ်ပှၤဂီၢ်မုၢ်ခဲလၢာ်အစုလီၤ.10  ဒီးနဘၣ်ကွံာ်သံအီၤလၢလၢၢ်လီၤ. အဂ့ၢ်ဒ်အံၤ, ဃုဝဲ ဒ်သိးအကဆီၣ်ကွံာ်နၤ, လၢယွၤနကစၢ်အအိၣ်လၢအ
         ဒုးဟးထီၣ်ကွံာ်နၤလၢ ကီၢ်အဲၤကူပတူးအပူၤ, လၢပှၤ ကုၢ်ဖိအဟံၣ်ပူၤလီၤ.
         11  ပှၤအံၣ်စရ့လးဖိခဲလၢာ်ကနၢ်ဟူ တၢ်, ဒီးပျံၤတၢ်, ဒီးတမၤလၢၤဘၣ်တၢ်အၢဒ်န့ၣ်သိး လၢသုကျါဘၣ်.12  ဒီးနမ့ၢ်နၢ်ဟူတၢ်လၢ နဝ့ၢ်တဝ့ၢ်အပူၤလၢ ယွၤဟ့ၣ် လီၤနၤ, ဒ်သိးနကအိၣ်ဖဲန့ၣ်, ဒီးပှၤစံးဝဲ,
         13  ပှၤတဖၣ်, ပှၤ ဘလးယဧၤလးဖိဟးထီၣ်လၢသုကျါ, ဒီးကလံာ်ထီၣ် ကွံာ်ပှၤဝ့ၢ်ဖိတဖၣ်, ဒီးစံးဝဲ,
         လဲၤသကိးဒီးမၤကစၢ်အဂၤ တဖၣ်အတၢ်လၢသုတသ့ၣ်ညါဘၣ်အီၤန့ၣ်တက့ၢ်ဒီး,―14  နဘၣ်ဃု, ဒီးချု, ဒီးသံကွၢ်တၢ်လီၤတံၤလီၤဆဲးဒီးကွၢ် ကွၢ်, မ့ၢ်တီ, တၢ်တမံၤန့ၣ်ပှၤမ့ၢ်မၤအီၤသပှၢ်ပှၢ်,
         ဒီး တၢ်သးဘၣ်အၢန့ၣ်, မၤအသးလၢသုကျါဒီး,
         15  နဘၣ် ကျီကွံာ်ပှၤဝ့ၢ်ဖိလၢနးအကနၣ်သပှၢ်တၢၢ်, ဒီးမၤဟးဂီၤ ကွံာ်အီၤဒီး ကယဲၢ်တၢ်လၢအအိၣ်လၢအပူၤ,
         ဒီးဆၣ်ဖိ ကီၢ်ဖိလၢနးအကနၣ်လီၤ.16  ဒီးနဘၣ်ပာ်ဖှိၣ်အတၢ်ဖိတၢ်လံၤ လၢကျဲအသးကံၢ် ပူၤ, ဒီးနဘၣ်ဆူးထီၣ်ကွံာ်ဝ့ၢ်န့ၣ်ဒီးအတၢ်ဖိတၢ်လံၤစီဖ့
         ကလ့ၤလၢယွၤနကစၢ်အဂီၢ်, ဒီးကမ့ၢ်တၢ်အပူလီၤထူ လီၤယိာ်, ဒီးပှၤတမၤက့ၤလၢၤဘၣ်အီၤဘၣ်.17  ဒီးတၢ်ဘၣ်တၢ်ဆိၣ်အၢန့ၣ် တဘၣ်စဲဘူးဒီးနစုနီတ မံၤဘၣ်, ဒ်သိးယွၤကဃၣ်အသးလၢအသးထီၣ်ဆူၣ်, ဒီးကသးကညီၤနၤ,
         သးအိၣ်နၤ, ဒီးမၤအါထီၣ်နၤ, ဒ်အ ဆိၣ်တၢ်ဒီးနပၢ်တဖၣ်အသိး,
         18  ဖဲနဒိကနၣ်ယွၤနကစၢ် အကလုၢ်ဒ်သိးနကတိၢ်န့ၢ် အတၢ်မၤလိာ်ခဲလၢာ်လၢယ မၤလိာ်နၤလၢမုၢ်မဆါတနံၤအံၤ,
         လၢနကမၤတၢ်တီတၢ် လိၤလၢယွၤနကစၢ်အမဲာ်ညါလီၤ.

၁၄141  သုမ့ၢ်ယွၤသုကစၢ်အဖိအလံၤလီၤ. သုတဂဲာ်လီၤသု သးတဂ့ၤ, ဒီးသုတမၤတၢ်အလ့ၤလၢသုမဲာ်အဘၢၣ်စၢၤ လၢပှၤသံအဃိတဂ့ၤ.2  အဂ့ၢ်ဒ်အံၤ, နမ့ၢ်ပှၤစီဆှံတကလုာ်လၢယွၤသုကစၢ် အဂီၢ်, ဒီးယွၤဃုထၢသု, ဒ်သိးသုကကဲထီၣ်ပှၤတက
         လုာ်လၢအလုၢ်ဒိၣ်ပှ့ၤဒိၣ်လၢအဂီၢ်, လၢပှၤကိးကလုာ် ဒဲးလၢဟီၣ်ခိၣ်ချၢအဖီခိၣ်လီၤ.3  အီၣ်တၢ်သးဘၣ်အၢနီတမံၤတဂ့ၤ.4  အအံၤမ့ၢ်ဆၣ်ဧိၤကီၢ်ဧိၤလၢသုကအီၣ်ဘၣ်, ဂီၤဘုၣ် ဂီၤဖံး, ဒီးသိ, ဒီးမဲာ်တဲးလဲး,
         5  တၤယုၢ်, ဒီးတၤဟိစဘံ, ဒီးတၤယုၢ်ယးဃမိၢ်, ဒီးမဲာ်တဲးလဲးမံၤ, ဒီးတၤဖးဒံၡိၣ်, ဒီးတၤဖးသအိမံၤ,
         ဒီးတၤဖးစမ့ၢ်,
         6  ဒီးကယဲၢ်တၢ်လၢ အမၤသ့ၣ်ဖးအခီၣ်, ဒီးအခီၣ်သ့ၣ်ဖးခံခီ, ဒီးကလိာ် ထီၣ်အဆၣ်လၢဆၣ်ဖိကီၢ်ဖိတမံၤလၢ်လၢ်အကျါန့ၣ်သု
         ကအီၣ်ဘၣ်အီၤလီၤ.7  ဘၣ်ဆၣ်ဒီး အအံၤမ့ၢ်တၢ်လၢအကလိာ်ထီၣ်အဆၣ် အကျါ, ဒီးတၢ်လၢအမၤသ့ၣ်ဖးအခီၣ်အကျါလၢသုတ ဘၣ်အီၣ်အီၤ,
         ကီၤလၤအူး, ဒီးယူၣ်, ဒီးၡၤဖးလီၤ. အဂ့ၢ် ဒ်အံၤ, ကလိာ်ထီၣ်ဝဲအဆၣ်ဘၣ်ဆၣ်ဒီး, တမၤသ့ၣ်ဖး အခီၣ်ဘၣ်,
         မ့ၢ်တၢ်တကဆှီဘၣ်လၢသုဂီၢ်လီၤ.8  ဒီးထိးလီၤ. အဂ့ၢ်ဒ်အံၤ, မၤသ့ၣ်ဖးအခီၣ်ဘၣ်ဆၣ်ဒီး, တကလိာ်ထီၣ်ဘၣ်အဆၣ်ဘၣ်, မ့ၢ်တၢ်တကဆှီဘၣ်
         လၢသုဂီၢ်လီၤ. သုတအီၣ်အညၣ်တဂ့ၤ, ဒီးသုတထိး အစိၣ်တဂ့ၤ.9  အအံၤမ့ၢ်တၢ်လၢသုကအီၣ်ဘၣ် လၢအအိၣ်လၢထံ ကျါခဲလၢာ်အကျါန့ၣ်, ကယဲၢ်တၢ်လၢအအိၣ်ဒီးအရု အဒံး,
         ဒီးအသဒံၣ်ခဲလၢာ်လီၤ.
         10  ဒီးတၢ်လၢအတအိၣ် ဘၣ်ဒီးအရုအဒံး, ဒီးအသဒံၣ်တဖၣ်န့ၣ်သုတအီၣ်အီၤ တဂ့ၤ, မ့ၢ်တၢ်တကဆှီဘၣ်လၢသုဂီၢ်လီၤ.11  ကယဲၢ်ထိၣ်လၢအကဆှီခဲလၢာ်န့ၣ် သုကအီၣ်ဘၣ် လီၤ.12  မ့မ့ၢ်တၢ်လၢသုတဘၣ်အီၣ်တဖၣ်န့ၣ်မ့ၢ်အအံၤ, လံာ် ကြီကြာ်, ဒီးလီတာ်ခၣ်ဆူၣ်, ဒီးလံာ်ထိးထံ,
         13  ဒီးလံာ် ဃး, ဒီးလီတာ်ဒ်အကလုာ်အသိး,
         14  ဒီးကယဲၢ်စိးဝၣ် ဃးဒ်အကလုာ်အသိး,
         15  ဒီးထိၣ်ကီၤလၤအူး, ဒီးထိၣ်သ ဘၣ်, ဒီးထိၣ်ၡဃးဒီးလံာ်ပီၢ်တ့ဒ်အကလုၢ်အသိး,
         16  ဒိ ကအိ, ဒီးထိၣ်ဂီၤဖံး, ဒီးထိၣ်လဲၤလုးတကုာ်,
         17  ဒီးထိၣ် စီၢ်မီ, ဒီးလီတာ်ဝါ, ဒီးထိၣ်ကံၣ်ပီၣ်လဲၣ်,
         18  ဒီးထိၣ် ဃၤစံး, ဒီးဝါလၢၢ်ထံဒ်အကလုာ်အသိး, ဒီးဘီစံၣ်ဃီၣ်, ဒီးဘျါဧိၤတြၤဧိၤန့ၣ်လီၤ.19  ဒီးကယဲၢ်တၢ်လၢအစွါဒီးယူၤဝဲခဲလၢာ်န့ၣ် မ့ၢ်တက ဆှီဘၣ်လၢသုဂီၢ်လီၤ. ပှၤတဘၣ်အီၣ်အီၤဘၣ်.20  ကယဲၢ်ထိၣ်ဧိၤလံၣ်ဧိၤ လၢအကဆှီခဲလၢာ်န့ၣ်သုက အီၣ်ဘၣ်လီၤ.21  တၢ်လၢအသံဒၣ်တၢ်န့ၣ် သုတအီၣ်အီၤနီတမံၤတဂ့ၤ, နကဟ့ၣ်လီၤဘၣ်အီၤ လၢပှၤတခီဘီမုၢ်ဖိ လၢအအိၣ်
         လၢနပဲတရီအပူၤဒ်သိးအကအီၣ်ဝဲ, ဒီးတခီနကဆါ ကွံာ်ဘၣ်အီၤလၢပှၤတခီဘီမုၢ်ဖိလီၤ. အဂ့ၢ်ဒ်အံၤ,
         နမ့ၢ် ပှၤစီဆှံတကလုာ်လၢယွၤနကစၢ်အဂီၢ်လီၤ. ချီမဲာ်တဲး လဲးဖိလၢအမိၢ်နုၢ်ထံပူၤတဂ့ၤ.22  တၢ်ချံတၢ်သၣ်လၢနဟီၣ်ခိၣ်အလီၢ် ဒုးအိၣ်ထီၣ်တ နံၣ်ဘၣ်တနံၣ်န့ၣ် နဘၣ်နီၤဖးဆံဆဲၣ်ပူတပူအဆၢလီၤ
         တံၢ်လီၤဆဲးလီၤ.23  ဒီးဖဲအလီၢ်လၢယွၤကဃုထၢပာ်လီၤအမံၤန့ၣ် နဘၣ် အီၣ်နဘု, ဒီးနစပံးထံ, ဒီးနသိအတၢ်ဆံဆဲၣ်ပူတပူ,
         ဒီးနဂီၤဖံး, ဒီးနသိနမဲာ်တဲးလဲးအဖိဝဲၢ်ကိလၢယွၤအမဲာ် ညါဖဲန့ၣ်, ဒ်သိးနကမၤလိလၢနဘၣ်ပျံၤယွၤနကစၢ်ကိး
         မုၢ်နံၤမုၢ်နၤဒဲးလီၤ.24  ဒီးကျဲမ့ၢ်ယံၤကဲၣ်ဆိးလၢနဂီၢ် တုၤနလဲၤစိာ်တၢ်န့ၣ် တသ့ဘၣ်, တၢ်အလီၢ်ဖဲယွၤဃုထၢပာ်အမံၤန့ၣ်မ့ၢ်ယံၤ
         ကဲၣ်ဆိးဒီးနၤဒီး, တုၤယွၤဆိၣ်ဂ့ၤနၤဒီး,
         25  နဘၣ်ဆါ ကွံာ်လၢစ့, ဒီးဘိၣ်ထီၣ်စ့န့ၣ်လၢနစုပူၤ, ဒီးလဲၤတၢ်ဆူ တၢ်အလီၢ်ဖဲယွၤကဃုထၢအီၤလီၤ.26  ဒီးနဘၣ်ဟ့ၣ်လီၤနစ့န့ၣ်လၢ ဖဲဒၣ်တၢ်လၢနဆၢန့ၢ် ဘၣ်အီၤတမံၤမံၤအဂီၢ်, ဂီၤဖံးမ့ၢ်ဂ့ၤ, သိမဲာ်တဲးလဲးမ့ၢ်ဂ့ၤ,
         စပံးထံမ့ၢ်ဂ့ၤ, သံးမ့ၢ်ဂ့ၤ, ဖဲဒၣ်နသးဆၢန့ၢ်ဘၣ်တၢ်တမံၤ မံၤ, ဒီးနဘၣ်အီၣ်တၢ်ဖဲန့ၣ်လၢယွၤနကစၢ်အမဲာ်ညါ,
         ဒီး နသးကခု, နဲဒၣ်, ဒီးနပှၤဟံၣ်ဖိ,
         27  ဒီးပှၤလ့ၤဝံဖိလၢအ အိၣ်လၢနပဲတရီအပူၤလီၤ. နတဘၣ်လဲၤသဒၣ်အီၤဘၣ်, အဂ့ၢ်ဒ်အံၤ, အဂီၢ်ဒီးအတၢ်န့ၢ်သါတအိၣ်ဘၣ်ဒီးနၤဘၣ်.28  ဒီးသၢနံၣ်အကတၢၢ်န့ၣ် နဘၣ်ဟဲစိာ်နတၢ်အါထီၣ် ဆံဆဲၣ်ပူတပူခဲလၢာ်တနံၣ်ဃီန့ၣ်, ဒီးနဘၣ်ပာ်ဖှိၣ်အီၤ
         လၢနပဲတရီအပူၤ,
         29  ဒီးပှၤလ့ၤဝံဖိ (အဂ့ၢ်ဒ်အံၤ, အဂီၢ်ဒီး အတၢ်န့ၢ်သါတအိၣ်ဘၣ်ဒီးနၤဘၣ်), ဒီးပှၤတခီဘီမုၢ်
         ဖိ, ဒီးပှၤဖိၣ်ဃဲ, ဒီးပှၤမုၣ်ကမဲလၢအအိၣ်လၢနပဲတရီ အပူၤန့ၣ်ကဟဲ, ဒီးကအီၣ်တၢ်ဒီးဘျဲးအီၣ်,
         ဒ်သိးယွၤ နကစၢ်ကဆိၣ်ဂ့ၤနၤ, လၢကယဲၢ်နတၢ်မၤလၢနစု, လၢ နမၤအီၤလီၤ.

၁၅151  နွံနံၣ်အကတၢၢ်န့ၣ် နဘၣ်မၤတၢ်ထူၣ်ဖျဲးလီၤ.― ဒီး တၢ်ထူၣ်ဖျဲးတမံၤန့ၣ်မ့ၢ်အအံၤ, ကယဲၢ်ဒ့ၣ်ဧိၤကမၢ်ဧိၤ
         အကစၢ်လၢအဒုးလိၢ်တၢ်လၢ ပှၤလၢအဃၢၤတဂၤလၢ် လၢ်န့ၣ်ဘၣ်ပျၢ်ဝဲလီၤ. လၢပှၤလၢအဃၢၤမ့ၢ်ဂ့ၤ, လၢအ
         ဒီပုၢ်ဝဲၢ်မ့ၢ်ဂ့ၤ, တဘၣ်ဃ့လၢၤဘၣ်. အဂ့ၢ်ဒ်အံၤ, တၢ် ကိးအီၤလၢယွၤအတၢ်ပျၢ်လီၤ.3  နကဃ့ဘၣ်တၢ်လၢပှၤတခီဘီမုၢ်ဖိန့ၣ်လီၤ. မ့မ့ၢ်န တၢ်လၢအအိၣ်ဒီးနဒီပုၢ်ဝဲၢ်န့ၣ်နစုဘၣ်ပျၢ်အီၤလီၤ.4  ဘၣ်ဆၣ်ဒီး ပှၤဖှီၣ်ဖိယာ်ဖိတအိၣ်ဘၣ် လၢသုကျါ ဘၣ်. အဂ့ၢ်ဒ်အံၤ, ယွၤကဆိၣ်ဂ့ၤနၤသပှၢ်တၢၢ်လၢထံ
         ဧိၤကီၢ်ဧိၤအပူၤလၢယွၤနကစၢ်ဟ့ၣ်လီၤနၤလၢ တၢ်န့ၢ် သါလၢနကမၤန့ၢ်အီၤလီၤ.
         5  ထဲနမ့ၢ်ဒိကနၣ်ယွၤနက စၢ်အကလုၢ်အကထါသပှၢ်တၢၢ်, ဒ်သိးနကပလီၢ်နသး လၢနကမၤကယဲၢ်တၢ်မၤလိာ်လၢယမၤလိာ်နၤလၢမုၢ်မ
         ဆါတနံၤအံၤလီၤ.6  အဂ့ၢ်ဒ်အံၤ, ယွၤနကစၢ်ဆိၣ်ဂ့ၤနၤ, ဒ်အကတိၤတၢ် ဒီးနၤအသိးန့ၣ်, ဒီးနကဒုးလိၢ်တၢ်လၢပှၤအါကလုာ်
         ဘၣ်ဆၣ်ဒီးနတလိၢ်ဘၣ်တၢ်ဘၣ်, ဒီးနကပၢပှၤအါက လုာ်ဘၣ်ဆၣ်ဒီး, အဝဲသ့ၣ်တဖၣ်န့ၣ်တပၢဘၣ်နၤဘၣ်.7  ဒီးပှၤဖှီၣ်ဖိယာ်ဖိ, နဒီပုၢ်ဝဲၢ်တဂၤမ့ၢ်အိၣ်လၢသုကျါ, လၢသုပဲတရီတပူၤပူၤလၢနကီၢ်ပူၤ လၢယွၤနကစၢ်ဟ့ၣ်
         လီၤနၤဒီး, နတဘၣ်မၤကိၤနသး, ဒီးနတဘၣ်တၢၤဒုၣ် နစုလၢနဒီပုၢ်ဝဲၢ်အဖှီၣ်အယာ်ဘၣ်.8  ဒီးနဘၣ်အိးထီၣ်နစုဖးလဲၢ်, ဒီးနဘၣ်ဒုးလိၢ်အီၤဖဲ အကြၢးဒီးတၢ်လၢအန့ၢ်ဘၣ်အလီၢ်အိၣ်ဝဲန့ၣ်လီၤ.9  ပလီၢ်နသးဒ်သိး တၢ်ဆိကမိၣ်အသုတအိၣ်ထီၣ်လၢ နသးအၢအပူၤလၢအစံး, နွံနံၣ်တနံၣ်န့ၣ်တၢ်ပျၢ်အနံၣ်
         အိၣ်ဘူးထီၣ်လံန့ၣ်တဂ့ၤ. ဒီးနမဲာ်အၢထီၣ်လၢနဒီပုၢ်ဝဲၢ် အဖှီၣ်အယၣ်အလိၤ, ဒီးနတဟ့ၣ်လီၤဘၣ်အီၤလၢတၢ်
         နီတမံၤဘၣ်, ဒီးအဝဲဒၣ်ကိးထီၣ်ဆူယွၤလၢနဂ့ၢ်, ဒီး တၢ်ဒဲးဘးဘၣ်နၤတဂ့ၤန့ၣ်တက့ၢ်.10  နဘၣ်ဟ့ၣ်လီၤအီၤလၢတၢ်သပှၢ်တၢၢ်, ဒီးတုၤနဟ့ၣ် လီၤအီၤဒီး, နတဘၣ်သးအုးဘၣ်. အဂ့ၢ်ဒ်အံၤ, လၢတၢ်
         န့ၣ်တမံၤအဃိ, ယွၤနကစၢ်ကဆိၣ်ဂ့ၤနၤလၢနမၤတၢ်ခဲ လၢာ်, ဒီးလၢကယဲၢ်တၢ်လၢနပာ်နစုလၢအလိၤလီၤ.11  အဂ့ၢ်ဒ်အံၤ, ပှၤဖှီၣ်ဖိယာ်ဖိတဟါမၢ်လၢကီၢ်ပူၤဘၣ်, မၤသးဒ်န့ၣ်ဒီးယမၤလိာ်နၤ, ဒီးစံး, နဘၣ်အိးထီၣ်နစု
         ဖးလဲၢ်, လၢနဒီပုၢ်ဝဲၢ်အဂီၢ်, လၢနပှၤဖှီၣ်ဖိယာ်ဖိအဂီၢ်, ဒီးလၢနပှၤလၢအဘၣ်ဖှီၣ်ဘၣ်ယာ်လၢနကီၢ်ပူၤလီၤ.12  နဒီပုၢ်ဝဲၢ်ပှၤဧ့ၤဘြံၤခွါမ့ၢ်ဂ့ၤ, ပှၤဧ့ၤဘြံၤမုၣ်မ့ၢ်ဂ့ၤ, မ့ၢ် ဘၣ်တၢ်ဆါကွံာ်အီၤလၢနၤဒီး
         မၤနတၢ်ဃုနံၣ်ဒီး, နွံ နံၣ်တနံၣ်န့ၣ်နဘၣ်ပျၢ်အီၤလၢနအိၣ်လီၤ.13  ဒီးတုၤနပျၢ်အီၤလၢနအိၣ်ဒီး, နတပျၢ်ဘၣ်အီၤအိၣ်က လီဘၣ်,
         14  နဘၣ်ဟ့ၣ်လီၤအီၤလၢတၢ်လၢနသိလၢနမဲာ် တဲးလဲးအကျါ, ဒီးလၢနဘုဧိၤဟုဧိၤအကျါ, ဒီးလၢန နီၣ်စံၢ်စပံးသၣ်အပူၤလီၤ.
         နဘၣ်ဟ့ၣ်လီၤအီၤလၢတၢ် လၢယွၤနကစၢ်ဆိၣ်ဂ့ၤနၤလၢအီၤလီၤ.15  ဒီးနဘၣ်သ့ၣ်နီၣ်ထီၣ်က့ၤလၢ နမ့ၢ်ပှၤကုၢ်ဖိလၢကီၢ် အဲၤကူပတူးအပူၤ, ဒီးယွၤနကစၢ်ပှ့ၤက့ၤနၤလီၤ.
         မၤသး ဒ်န့ၣ်ဒီးယမၤလိာ်နၤလၢ တၢ်တမံၤန့ၣ်လၢမုၢ်မဆါတ နံၤအံၤလီၤ.16  ဒီးအဝဲဒၣ်မ့ၢ်စံးဘၣ်နၤ, ယတဟးထီၣ်ကွံာ်ဒီးနၤ ဘၣ်, (အဂ့ၢ်ဒ်အံၤ, အဲၣ်နၤဒီးနပှၤဟံၣ်ဖိလီၤ.
         အဂ့ၢ် ဒ်အံၤ, လၢအအိၣ်ဒီးနၤန့ၣ်တၢ်ဂ့ၤအိၣ်ဒီးအီၤလီၤ),17  တၢ်ကမၤအသးလၢနဘၣ်ဟံးန့ၢ်ထးလူ ဒီးလူဖျိအ နၢ်လၢကျဲစၢၤထူၣ်လိၤလီၤ. ဒီးကကဲထီၣ်နကုၢ်နပှၤတ
         စိၤဒၣ်အီၤလီၤ. ဒီးနကုၢ်ပိာ်မုၣ်န့ၣ် နဘၣ်မၤအီၤဒ်န့ၣ် သိးလီၤ.18  ဒီးတုၤနပျၢ်အီၤလၢနအိၣ်ဒီး, တဘၣ်မ့ၢ်တၢ်ကီလၢ နမဲာ်ညါဘၣ်, အဂ့ၢ်ဒ်အံၤ, လၢအမၤနတၢ်ဃုနံၣ်န့ၣ်
         ဂ့ၤလၢနဂီၢ်ထဲသိးဒီးပှၤဒိးလဲဖိခံစးလီၤ. ဒီးယွၤနကစၢ် ဆိၣ်ဂ့ၤနၤလၢကယဲၢ်တၢ်လၢနမၤအီၤလီၤ.19  ကယဲၢ်နဂီၢ်ဖံးဖါဖိဝဲၢ်ကိ, ဒီးနသိဖါနမဲာ်တဲးလဲးဖါ ဖိဝဲၢ်ကိလၢအအိၣ်ဖျဲၣ်ခဲလၢာ်န့ၣ် နဘၣ်ပာ်အီၤစီဆှံ
         လၢယွၤနကစၢ်အဂီၢ်လီၤ. နတဘၣ်မၤတၢ်မၤလၢနဂီၤ ဖံးဖါအဖိဝဲၢ်ကိဘၣ်, ဒီးနတဘၣ်တံာ်နသိအဖိဝဲၢ်ကိ
         အဆူၣ်ဘၣ်.20  နဘၣ်အီၣ်တၢ်တနံၣ်ဘၣ်တနံၣ် တနံၣ်ဘၣ်တနံၣ်ဖဲ အလီၢ်လၢယွၤနကစၢ်ဃုထၢအီၤ, နဲဒၣ်ဒီးနပှၤဟံၣ်ဖိလီၤ.21  ဒီးအမဲၣ်မ့ၢ်အိၣ်လၢအလိၤဒီး, အခီၣ်မ့ၢ်ဟးဂီၤ, အ မဲာ်မ့ၢ်ဘျီၣ်, အမဲၣ်အအၢတမံၤမံၤမ့ၢ်အိၣ်ဒီး,
         နတဘၣ် လုၢ်ဘၣ်အီၤလၢယွၤနကစၢ်ဘၣ်.22  နဘၣ်အီၣ်အီၤလၢနပဲတရီအပူၤ, ပှၤတကဆှီဒီးပှၤ အကဆှီတပူၤဃီ, ဒ်တၤဟိစဘံအသိး, ဒီးဒ်တၤယုၢ် အသိးန့ၣ်လီၤ.23  မ့မ့ၢ်အသွံၣ်န့ၣ်အီၣ်အီၤတဂ့ၤ. နဘၣ်လူလီၤအီၤလၢ ဟီၣ်ခိၣ်ချၢဒ်ထံအသိးန့ၣ်လီၤ.

၁၆161  တိၢ်န့ၢ်လါအါဘံာ်, ဒီးမၤဘူၣ်လဲၤကပာ်လၢယွၤနက စၢ်အဂီၢ်တက့ၢ်. အဂ့ၢ်ဒ်အံၤ, လၢလါအါဘံာ်အတီၢ်ပူၤန့ၣ်
         ယွၤဒုးဟးထီၣ်ကွံာ်နၤလၢအဲၤကူပတူးလၢမုၢ်နၤန့ၣ်လီၤ.2  ဒီးလၢသိလၢမဲာ်တဲးလဲးမ့ၢ်ဂ့ၤ, လၢဂီၤဘုၣ်ဂီၤဖံးမ့ၢ် ဂ့ၤ, နဘၣ်လုၢ်တၢ်လဲၤကပာ်လၢယွၤနကစၢ်အဂီၢ်ဖဲအ
         လီၢ်လၢယွၤနကစၢ်ကဃုထၢပာ်အမံၤန့ၣ်လီၤ.3  နတဘၣ်အီၣ်ကိၣ်အိၣ်ဒီးကိၣ်မံၣ်ဒီးအီၤဘၣ်, နဘၣ် အီၣ်ကိၣ်တအိၣ်ဒီးကိၣ်မံၣ်နွံနံၤ, ကိၣ်ဘၣ်ဃးဒီးတၢ်နး
         တၢ်ဖှီၣ်, (အဂ့ၢ်ဒ်အံၤ, နဟးထီၣ်ကွံာ်လၢကီၢ်အဲၤကူပ တူးချ့ချ့), ဒ်သိးနကသ့ၣ်နီၣ်ထီၣ်က့ၤမုၢ်တနံၤလၢနဟး
         ထီၣ်ကွံာ်လၢကီၢ်အဲၤကူပတူးအပူၤ တစိၤဒၣ်နၤကိးမုၢ် နံၤမုၢ်နၤဒဲးလီၤ.4  ဒီးကိၣ်အိၣ်ဒီးကိၣ်မံၣ်န့ၣ် တဘၣ်အိၣ်လၢနဃၢၤနီ တပူၤနွံနံၤညါ, ဒီးတၢ်ညၣ်လၢနလုၢ်အီၤ, လၢအခီၣ်ထံးတ
         နံၤန့ၣ်တဘၣ်အိၣ်လီၤတဲာ်သီတနၤကျၢၤတုၤမုၢ်ဂီၤဘၣ်.5  နတဘၣ်လုၢ်တၢ်လဲၤကပာ် လၢနပဲတရီအပူၤလၢ ယွၤနကစၢ်ဟ့ၣ်လီၤနၤနီတပူၤဘၣ်,
         6  မ့ၢ်လၢအလီၢ်ဖဲ ယွၤနကစၢ်ကဃုထၢပာ်အမံၤ, ဖဲန့ၣ်နဘၣ်လုၢ်တၢ်လဲၤ ကပာ်လၢမုၢ်ဟါ, လၢမုၢ်လီၤနုာ်,
         အဆၢအကတီၢ်လၢ နဟးထီၣ်ကွံာ်လၢအဲၤကူပတူးအပူၤလီၤ.7  ဒီးနဘၣ်ကၣ်အီၤ, ဒီးအီၣ်အီၤဖဲအလီၢ်လၢယွၤနက စၢ်ကဃုထၢ, ဒီးနဘၣ်ဃၣ်နသးလၢမုၢ်ဆ့ၣ်ထီၣ်, ဒီးက့ၤ
         က့ၤဆူနဒဲတဖၣ်အပူၤလီၤ.
         8  ဃုနံၤနဘၣ်အီၣ်ကိၣ်တ အိၣ်ဘၣ်ဒီးကိၣ်မံၣ်ဘၣ်, ဒီးနွံနံၤတနံၤတၢ်အိၣ်ဖှိၣ်လၢ ယွၤနကစၢ်အဂီၢ်န့ၣ်ကအိၣ်လီၤ.
         နတဘၣ်မၤတၢ်မၤဘၣ်.9  နဘၣ်ဂံၢ်နွံနံၤလၢနဂီၢ်လီၤ. လၢနဒၢနုာ်သီ ထါဂဲာ် လၢဘုကျါန့ၣ်နဘၣ်ဂံၢ်သီနွံနွံန့ၣ်လီၤ.10  ဒီးနဘၣ်မၤတၢ်မၤဘူၣ်နွံတဖၣ်လၢ တၢ်မၤဘူၣ်ဒၣ် တၢ်လၢနစုပူၤလၢနဘၣ်ဟ့ၣ်လၢယွၤနကစၢ်, ဒ်ယွၤန
         ကစၢ်ဆိၣ်ဂ့ၤနၤအသိးန့ၣ်လီၤ.
         11  ဒီးနသးကခုလၢယွၤ နကစၢ်အမဲာ်ညါ, နဲဒၣ်, ဒီးနဖိခွါ, ဒီးနဖိမုၣ်, ဒီးနကုၢ် ပိာ်ခွါ, ဒီးနကုၢ်ပိာ်မုၣ်,
         ဒီးပှၤလ့ၤဝံဖိလၢအအိၣ်လၢန ပဲတရီအပူၤ, ဒီးပှၤတခီဘီမုၢ်ဖိ, ဒီးပှၤဖိၣ်ဃဲ, ဒီးပှၤမုၣ် ကမဲ,
         လၢအအိၣ်လၢသုကျါဖဲအလီၢ်အိၣ်လၢ ယွၤန ကစၢ်ကဃုထၢပာ်အမံၤလီၤ.12  ဒီးနဘၣ်သ့ၣ်နီၣ်ထီၣ်က့ၤလၢနမ့ၢ် ပှၤကုၢ်ဖိလၢအဲၤ ကူပတူးအပူၤ, ဒီးနဘၣ်တိၢ်န့ၢ်, ဒီးမၤတၢ်မၤလိာ်တ
         ဖၣ်အံၤလီၤ.13  ဒီးနပာ်ဖှိၣ်နဘုဒီးနစပံးထံအလီၢ်ခံန့ၣ် နဘၣ်မၤတၢ် ဘူၣ်ဒဲနွံနံၤလီၤ.
         14  နသးကခုလၢနဘူၣ်ပူၤ, နဲဒၣ်, ဒီး နဖိခွါ, ဒီးနဖိမုၣ်, ဒီးနကုၢ်ပိာ်ခွါ, ဒီးနကုၢ်ပိာ်မုၣ်,
         ဒီးပှၤလ့ၤဝံဖိ, ဒီးပှၤတခီဘီမုၢ်ဖိဒီးပှၤဖိၣ်ဃဲ, ဒီးပှၤမုၣ် ကမဲ, လၢအအိၣ်လၢနပဲတရီအပူၤလီၤ.15  နွံနံၤန့ၣ်နဘၣ်မၤတၢ်လၢယွၤအဂီၢ်ဖဲ အလီၢ်လၢယွၤ နကစၢ်ကဃုထၢအီၤလီၤ. အဂ့ၢ်ဒ်အံၤယွၤနကစၢ်က
         ဆိၣ်ဂ့ၤနၤလၢနတၢ်အါထီၣ်ခဲလၢာ်, ဒီးလၢကယဲၢ်နမၤ တၢ်လၢနစုလီၤ. မၤသးဒ်န့ၣ်ဒီးနသးကခုလီၤ.16  တနံၣ်အတီၢ်ပူၤန့ၣ် ကယဲၢ်နဖိခွါဘၣ်အိၣ်ဖျါထီၣ် သၢဘျီလၢယွၤနကစၢ်အမဲာ်ညါ, ဖဲအလီၢ်လၢအကဃု
         ထၢအီၤ, လၢဘူၣ်ကိၣ်တအိၣ်ဒီးကိၣ်မံၣ်အပူၤ, ဒီးလၢ ဘူၣ်နွံတဖၣ်အပူၤ, ဒီးလၢဘူၣ်ဒဲအပူၤလီၤ.
         ဒီးတဘၣ် အိၣ်ဖျါလၢယွၤအမဲာ်ညါအိၣ်ကလီဘၣ်.
         17  တဂၤဒ်တၢ် ဟ့ၣ်လၢအစု, တဂၤဒ်တၢ်ဟ့ၣ်လၢအစုအသိးန့ၣ်, ဒ်ယွၤ နကစၢ်အတၢ်ဆိၣ်ဂ့ၤလၢအဟ့ၣ်လီၤနၤအသိးန့ၣ်လီၤ.18  ဒီးနဘၣ်ပာ်ပှၤစံၣ်ညီၣ်ကွီၢ်, ဒီးပှၤကွဲးလံာ်လၢကယဲၢ် နပဲတရီအပူၤ လၢယွၤနကစၢ်ဟ့ၣ်လီၤနၤ
         လၢနဒူၣ်ခဲ လၢာ်အကျါလီၤ. ဒီးအဝဲသ့ၣ်တဖၣ်န့ၣ်ကစံၣ်ညီၣ်ပှၤ ဂီၢ်မုၢ်ဒီးတၢ်စံၣ်ညီၣ်တီလီၤ.
         19  နတဘၣ်ဘိးကမၣ်တၢ် စံၣ်ညီၣ်ဘၣ်, နတဘၣ်ကွၢ်မဲာ်ပှၤကညီဘၣ်, ဒီးနတ ဘၣ်ဒိးန့ၢ်ခိၣ်ဖးဘၣ်. အဂ့ၢ်ဒ်အံၤ,
         ခိၣ်ဖးန့ၣ်မၤဘျီၣ် ပှၤကူၣ်တၢ်သ့အမဲာ်, ဒီးဒုးတလံာ်ပှၤတီပှၤလိၤအတၢ် ကတိၤန့ၣ်လီၤ.
         20  နဘၣ်ပိာ်တၢ်တီတၢ်လိၤအခံဒ်သိးန ကမူဒီးန့ၢ်သါကီၢ်လၢယွၤနကစၢ်ဟ့ၣ်လီၤနၤလီၤ.21  သူၣ်အရှ့ရၤဘူးဒီးယွၤနကစၢ်အတၢ်လုၢ်လီၢ် လၢန ကမၤလၢနဂီၢ်နီတမံၤတဂ့ၤ.
         22  ဒီးဘိးဆၢထၢၣ်တၢ်ဂီၤ လၢယွၤနကစၢ်သးဟ့အီၤတဂ့ၤ.

၁၇171  ဂီၤဖံးမ့ၢ်ဂ့ၤ, သိမဲာ်တဲးလဲးမ့ၢ်ဂ့ၤ, လၢအအိၣ်ဒီးအ မဲၣ်, လၢတၢ်အၢတမံၤမံၤအိၣ်လၢအလိၤန့ၣ်လုၢ်ယွၤန
         ကစၢ်လၢအီၤတဂ့ၤ.2  ဒီးလၢနပဲတရီအပူၤလၢ ယွၤနကစၢ်ကဟ့ၣ်လီၤနၤ န့ၣ်တၢ်မ့ၢ်ထံၣ်န့ၢ်လၢသုကျါပိာ်ခွါမ့ၢ်ဂ့ၤ, ပိာ်မုၣ်မ့ၢ်ဂ့ၤ,
         လၢအလုၣ်သ့ၣ်ခါပတာ် ယွၤအတၢ်အၢၣ်လီၤအီလီၤသ တးဒီး, မၤတၢ်အၢလၢယွၤနကစၢ်အမဲာ်ညါ,
         3  ဒီးလဲၤမၤ ကစၢ်အဂၤတဖၣ်အတၢ်, ဒီးဘါထီၣ်အီၤ, မုၢ်ဂ့ၤ, လါ ဂ့ၤ, မူခိၣ်အသုးမုၢ်ဂ့ၤ, လၢယတမၤလိာ်ဘၣ်,
         4  ဒီးပှၤဒုး နဲၣ်နၤ, ဒီးနနၢ်ဟူ, ဒီးနဃုတၢ်ထံထံ, ဒီးကွၢ်ကွၢ်, မ့ၢ်ဝဲ, တၢ်န့ၣ်အိၣ်နီၢ်နီၢ်,
         တၢ်သးဘၣ်အၢန့ၣ်မၤအသးလၢ အံၣ်စရ့လးအကျါသပှၢ်တၢၢ်ဒီး, ပိာ်ခွါဂ့ၤ, ပိာ်မုၣ်ဂ့ၤ, လၢအမၤတၢ်အၢန့ၣ်
         နဘၣ်ဟဲစိာ်ဆူနပဲတရီန့ၣ်လီၤ.―5  တၢ်လၢပိာ်ခွါဂ့ၤ, ပိာ်မုၣ်ဂ့ၤနဘၣ်ကွံာ်အီၤလၢလၢၢ်တုၤ အသံလီၤ.6  ဖဲဒၣ်ပှၤအုၣ်အသးခံဂၤ, သၢဂၤအထးခိၣ်န့ၣ်ပှၤလၢ အကြၢးသံကဘၣ်တၢ်မၤသံအီၤလီၤ. မ့မ့ၢ်ဖဲဒၣ်ပှၤအုၣ်
         အသးတဂၤဧိၤန့ၣ်တဘၣ်ဘၣ်တၢ်မၤသံအီၤဘၣ်.7  ပှၤအုၣ်အသးတဖၣ် အစုကဘၣ်အိၣ်ဆိလၢအလိၤဒ် သိးအကမၤသံအီၤ, ဒီးလၢအလီၢ်ခံန့ၣ်ပှၤဂီၢ်မုၢ်ခဲလၢာ်
         အစုလီၤ. ဒီးနဘၣ်ပာ်ကွံာ်တၢ်အၢလၢသုကျါလီၤ.8  တၢ်ကီကဲၣ်ဆိးလၢနဂီၢ်တမံၤ မ့ၢ်အိၣ်ထီၣ်လၢတၢ် စံၣ်ညီၣ်, လၢတၢ်သွံၣ်ဒီးတၢ်သွံၣ်အဘၢၣ်စၢၤ,
         လၢတၢ် လိာ်ကွီၢ်ဒီးတၢ်လိာ်ကွီၢ်အဘၢၣ်စၢၤ, လၢတၢ်တီၢ်ဒီးတၢ် တီၢ်အဘၢၣ်စၢၤ, တၢ်လိာ်ကွီၢ်တဖၣ်လၢနပဲတရီအပူၤ
         ဒီး, နဘၣ်ဂဲၤဆၢထၢၣ်, ဒီးလဲၤထီၣ်ဆူအလီၢ်လၢယွၤ နကစၢ်ကဃုထၢ,
         9  ဒီးနဘၣ်လဲၤဆူပှၤလုၢ်တၢ်အဒိၣ်ဒီး ပှၤလ့ၤဝံဖိ, ဒီးပှၤစံၣ်ညီၣ်ကွီၢ်လၢအကိၣ်လၢမုၢ်နံၤတဖၣ်
         န့ၣ်အအိၣ်, ဒီးနဘၣ်သံကွၢ်တၢ်, ဒီးအဝဲသ့ၣ်တဖၣ် န့ၣ်ကဒုးနဲၣ်နၤလၢတၢ်စံၣ်ညီၣ်လီၤ.10  ဒီးနဘၣ်မၤဒ်တၢ်စံၣ်ညီၣ် လၢပှၤလၢအလီၢ်ဖဲန့ၣ်က ဒုးနဲၣ်နၤ, ဒီးနဘၣ်ပလီၢ်နသး ဒ်သိးနကမၤတၢ်ဒ်က
         ယဲၢ်တၢ်လၢအဝဲသ့ၣ်တဖၣ်န့ၣ်သိၣ်လိနၤလီၤ.11  ဖဲတၢ်သိၣ်တၢ်သီအထးခိၣ်လၢ အဝဲသ့ၣ်တဖၣ်က သိၣ်လိနၤ, ဒီးဒ်တၢ်စံၣ်ညီၣ်လၢအဝဲသ့ၣ်တဖၣ်ကစံး
         ဘၣ်နၤန့ၣ်နဘၣ်မၤလီၤ. လၢတၢ်စံၣ်ညီၣ်လၢအကဒုး နဲၣ်နၤ, နတဘၣ်ဃၣ်ကပၤလၢနစုထွဲ, လၢနစုစ့ၣ်ဘၣ်.12  ဒီးပှၤလၢအပာ်အသးကဖိလိ, ဒီးတကနၣ်ဘၣ်ပှၤ လုၢ်တၢ်အဒိၣ်အကလုၢ်လၢ အဆၢထၢၣ်ဒ်သိးအကမၤ တၢ်လၢယွၤနကစၢ်အမဲာ်ညါမ့ၢ်ဂ့ၤ,
         လၢပှၤစံၣ်ညီၣ်ကွီၢ် အကလုၢ်မ့ၢ်ဂ့ၤ, အဝဲဒၣ်န့ၣ်ကဘၣ်တၢ်မၤသံအီၤလီၤ. နဘၣ်ပာ်ကွံာ်တၢ်အၢလၢအံၣ်စရ့လးအပူၤလီၤ.
         13  ဒီးက ယဲၢ်ပှၤဂီၢ်မုၢ်ကနၢ်ဟူ, ဒီးပျံၤတၢ်, ဒီးတပာ်လၢၤဘၣ် အသးကဖိလိဘၣ်.14  တုၤနလဲၤတုၤလၢကီၢ်ပူၤ လၢယွၤနကစၢ်ဟ့ၣ်လီၤနၤ, ဒီးန့ၢ်ဘၣ်အီၤ, ဒီးအိၣ်လၢအပူၤ, ဒီးစံး, ယကပာ်စီၤ
         ပၤလၢယဖီခိၣ်ဒ်ပှၤကလုာ်ခဲလၢာ် လၢအအိၣ်ဝးတရံး ယၤအသိးန့ၣ်ဒီး,
         15  နဘၣ်ပာ်သပှၢ်တၢၢ်စီၤပၤလၢနဖီခိၣ် လၢယွၤနကစၢ်ဃုထၢအီၤလီၤ. ပှၤလၢနဒီပုၢ်ဝဲၢ်အကျါ န့ၣ်နဘၣ်ပာ်စီၤပၤလၢနဖီခိၣ်လီၤ.
         နတဘၣ်ပာ်ပှၤတခီ ဘီမုၢ်ဖိ, ပှၤလၢအတမ့ၢ်ဘၣ်နဒီပုၢ်ဝဲၢ်လၢနဖီခိၣ်ဘၣ်.16  ဘၣ်ဆၣ်ဒီးတဘၣ်မၤအါထီၣ် ကသ့ၣ်လၢအဂီၢ်ဒၣ် ဝဲ, ဒီးတဘၣ်ဒုးက့ၤက့ၤပှၤဂီၢ်မုၢ်ဆူအဲၤကူပတူးအပူၤ,
         ဒ်သိးအကမၤအါထီၣ်ကသ့ၣ်ဘၣ်. အဂ့ၢ်ဒ်အံၤ, ယွၤ စံးတ့ၢ်သု, သုတက့ၤပိာ်လၢၤကျဲအဝဲန့ၣ်တဂ့ၤ.17  ဒီးတဘၣ်မၤအါထီၣ်အမါတဖၣ်လၢအဂီၢ်ဒၣ်ဝဲ, ဒ် သိးအသး သုတဃၣ်ကပၤအသးတဂ့ၤ, ဒီးတမၤအါ ထီၣ်ဘၣ်စ့ၢ်ကီးကျိၣ်ဧိၤစ့ဧိၤ,
         ထူဧိၤလွဲဧိၤအါအါကလဲာ် ဘၣ်.18  ဒီးတုၤအဆ့ၣ်နီၤလၢ အဘီမုၢ်အလီၢ်ပစိာ်အဖီခိၣ်ဒီး, တၢ်ကမၤအသးလၢအဘၣ်ကွဲးဆဲ လံာ်တၢ်သိၣ်တၢ်သီ
         အံၤလၢလံာ်လၢအအိၣ်လၢပှၤလုၢ်တၢ်အဒိၣ်, ပှၤလ့ၤဝံ ဖိအမဲာ်ညါလီၤ.
         19  ဒီးကအိၣ်ဒီးအီၤ, ဒီးကဖးလၢအပူၤ တစိၤဒၣ်အီၤကိးမုၢ်နံၤမုၢ်နၤဒဲး, ဒ်သိးအကမၤလိတၢ် ပျံၤယွၤအကစၢ်,
         ဒီးတိၢ်န့ၢ်တၢ်သိၣ်တၢ်သီအံၤ, ဒီးတၢ် မၤလိာ်တဖၣ်အံၤအကလုၢ်ကထါခဲလၢာ်, ဒ်သိးအက မၤအီၤ,
         20  ဒ်သိးအသးသုတပာ်ထီၣ်ထီအသးလၢအဒီ ပုၢ်ဝဲၢ်အဖီခိၣ်, ဒီးဒ်သိးအသုတဃၣ်ကပၤအသးလၢ တၢ်မၤလိာ်အအိၣ်,
         ဆူစုထွဲဂ့ၤဆူစုစ့ၣ်ဂ့ၤန့ၣ်တဂ့ၤ, ဒ် သိးအကထုးထီထီၣ်အမုၢ်နံၤလၢအဘီအမုၢ်အပူၤ, အ ဝဲဒၣ်, ဒီးအဖိတဖၣ်လၢအံၣ်စရ့လးအကျါလီၤ.

၁၈181  ပှၤလုၢ်တၢ်အဒိၣ်ဒီး ပှၤလ့ၤဝံဖိတဒူၣ်ခဲလၢာ်န့ၣ်အဂီၢ် ဂ့ၤ, အတၢ်န့ၢ်သါဂ့ၤ, တဘၣ်အိၣ်ဒီးပှၤအံၣ်စရ့လးဖိ
         ဘၣ်, ဘၣ်အီၣ်ယွၤအတၢ်လုၢ်မ့ၣ်အူ, ဒီးအတၢ်န့ၢ်သါ လီၤ.
         2  ဒီးတဘၣ်အိၣ်ဒီးအတၢ်န့ၢ်သါလၢအဒီပုၢ်ဝဲၢ်အ ကျါဘၣ်, ယွၤမ့ၢ်အတၢ်န့ၢ်သါ, ဒ်အစံးဘၣ်အီၤအသိး
         န့ၣ်လီၤ.3  ဒီးအအံၤမ့ၢ်တၢ်စံၣ်ညီၣ်ဘၣ်ဃးဒီး ပှၤလုၢ်တၢ်အဒိၣ် လၢအကန့ၢ်ဘၣ်လၢပှၤဂီၢ်မုၢ်, ဒီးလၢပှၤလၢအလုၢ်တၢ်
         လုၢ်ဂီၤဖံးမ့ၢ်ဂ့ၤ, သိမဲာ်တဲးလဲးမ့ၢ်ဂ့ၤ, ဘၣ်ဟ့ၣ်ပှၤလုၢ် တၢ်အဒိၣ်လၢအဖံဘၣ်ခိၣ်, ဒီးအဘိးခံခီ,
         ဒီးအကဖု လီၤ.
         4  တၢ်အဆိဘၣ်ဃးဒီးနဘုဧိၤဟုဧိၤ, နစပံးထံ, ဒီးနသိဒီးသိအဆူၣ်လၢ နတံာ်ဆိန့ၣ်နဘၣ်ဟ့ၣ်လီၤအီၤ
         လီၤ.
         5  အဂ့ၢ်ဒ်အံၤ, ယွၤနကစၢ်ဃုထၢလံအီၤလၢနဒူၣ်ခဲ လၢာ်အကျါ, ဒ်သိးအကဆၢထၢၣ်မၤတၢ်လၢယွၤအမံၤ, အဝဲဒၣ်ဒီးအဖိခွါကိးမုၢ်နံၤမုၢ်နၤဒဲးလီၤ.
         6  ဒီးပှၤလ့ၤဝံဖိ မ့ၢ်ဟဲလၢနပဲတရီတပူၤပူၤလၢ ကယဲၢ်ပှၤအံၣ်စရ့လးဖိ အကျါဖဲအအိၣ်ဝဲ, ဒီးဟဲဆၢတၢ်လၢအသးဒီဖျၢၣ်ညါဆူ
         တၢ်အလီၢ်လၢ ယွၤကဃုထၢအီၤဒီး,
         7  ကမၤတၢ်လၢ ယွၤအကစၢ်အမံၤ, ဒ်အဒီပုၢ်ဝဲၢ်ခဲလၢာ်ပှၤလ့ၤဝံဖိ, လၢ အဆၢထၢၣ်ဖဲန့ၣ်လၢယွၤအမဲာ်ညါအသိးန့ၣ်လီၤ.8  ဒီးကအီၣ်ဘၣ်အဂီၢ် ဒ်အဝဲသ့ၣ်အဂီၢ်အသိးန့ၣ်လီၤ. လၢန့ၣ်အမဲာ်ညါ ကန့ၢ်ဘၣ်တၢ်လၢအဟဲလၢအဆါ ကွံာ်တၢ်လၢအပၢ်အတၢ်တဖၣ်လီၤ.9  တုၤနလဲၤတုၤလၢ ကီၢ်ပူၤလၢယွၤနကစၢ်ဟ့ၣ်လီၤနၤ ဒီး, နတဘၣ်မၤလိမၤတၢ်ဒ်ပှၤကလုာ်တဖၣ်အတၢ်သး ဘၣ်အၢအသိးန့ၣ်ဘၣ်.10  ပှၤလၢအမၢအဖိခွါဂ့ၤ, အဖိမုၣ်ဂ့ၤ, ခီဂာ်မ့ၣ်အူမ့ၢ် ဂ့ၤ, ပှၤဖးတၢ်ဖိမ့ၢ်ဂ့ၤ, ပှၤလၢအဒုၣ်တၢ်အဆၢကတီၢ်
         မ့ၢ်ဂ့ၤ, ပှၤလၢအဟိၣ်တၢ်လိၢ်တၢ်မ့ၢ်ဂ့ၤ, ပှၤမၤကဒါပ မဲာ်မ့ၢ်ဂ့ၤ,
         11  ပှၤသ့တၢ်အူတၢ်သမူမ့ၢ်ဂ့ၤ, ပှၤမၤန့ၢ်ပှၤသံ ကလၤမ့ၢ်ဂ့ၤ, ပှၤမဲာ်ထံၣ်ဝံမ့ၢ်ဂ့ၤ, ပှၤလၢအသံကွၢ်တၢ်
         လၢပှၤသံမ့ၢ်ဂ့ၤ, တဘၣ်အိၣ်လၢသုကျါဘၣ်.12  အဂ့ၢ်ဒ်အံၤ, ကယဲၢ်ပှၤလၢအမၤတၢ်တဖၣ်န့ၣ်မ့ၢ်ယွၤ အတၢ်သးဘၣ်အၢလီၤ. ဒီးယွၤနကစၢ်ဟီထီၣ်ကွံာ်အီၤ
         လၢနမဲာ်ညါလၢတၢ်သးဘၣ်အၢန့ၣ်တဖၣ်အဃိလီၤ. နဘၣ်လၢထီၣ်ပှဲၤထီၣ်ဒီးယွၤနကစၢ်လီၤ.
         13  အဂ့ၢ်ဒ် အံၤ, ပှၤကလုာ်လၢနကမၤန့ၢ်အီၤတဖၣ်န့ၣ်ဒိကနၣ်ပှၤ လၢအဒုၣ်တၢ်အဆၢကတီၢ်, ဒီးပှၤလၢအဖးတၢ်တဖၣ်
         အကလုၢ်လီၤ. မ့မ့ၢ်နဲဒၣ်အံၤတဟ့ၣ်နမၤတၢ်ဒ်န့ၣ်ဘၣ်.15  ယွၤနကစၢ်ကဒုးဂဲၤဆၢထၢၣ်ဝံတဂၤ လၢနဒီပုၢ်ဝဲၢ် အကျါဒ်ယၤအသိးန့ၣ်, သုဘၣ်ဒိကနၣ်အကလုၢ်အက ထါလီၤ.
         16  ဒ်ကယဲၢ်တၢ်လၢ နဃ့လၢယွၤနကစၢ်လၢ ဃိၤရ့းအပူၤလၢတၢ်အိၣ်ဖှိၣ်အမုၢ်နံၤအသိးန့ၣ်, လၢန စံး, မ်ယသုတနၢ်ဟူလၢၤယွၤယကစၢ်အကလုၢ်,
         ဒီးမ် ယသုတထံၣ်ဘၣ်လၢၤမ့ၣ်အူဖးဒိၣ်အံၤတဂ့ၤ, ဒ်သိးယ သုတသံတဂ့ၤန့ၣ်လီၤ.17  ဒီးယွၤစံးဘၣ်ယၤ, တၢ်လၢအကတိၤတၢ်န့ၣ်ဂ့ၤမး လီၤ.
         18  ယကဒုးဂဲၤဆၢထၢၣ်ဝံတဂၤလၢ အဒီပုၢ်ဝဲၢ်အ ကျါ, ဒ်နၤအသိး, ဒီးယကပာ်ယတၢ်ကတိၤလၢအထး ခိၣ်, ဒီးအဝဲဒၣ်ကကတိၤတၢ်ဒီးအီၤ
         လၢကယဲၢ်တၢ် လၢယကမၤလိာ်အီၤလီၤ.19  ဒီးတၢ်ကမၤအသးလၢ ဖဲဒၣ်ပှၤလၢ အတဒိကနၣ် ဘၣ်ယကလုၢ်ကထါလၢ အဝဲဒၣ်ကကတိၤတၢ်လၢယ မံၤတဂၤဂၤန့ၣ်ယကဃုတၢ်လၢအီၤလီၤ.20  မ့မ့ၢ်ဝံလၢအပာ်အသးကဖိလိ, ဒီးကတိၤတၢ်ကတိၤ တထံၣ်လၢယမံၤလၢယတမၤလိာ်ဘၣ်အီၤ ဒ်သိးအက ကတိၤတၢ်မ့ၢ်ဂ့ၤ,
         မ့ၢ်ကတိၤတၢ်လၢကစၢ်အဂၤတဖၣ်အ မံၤမ့ၢ်ဂ့ၤ, တၢ်လၢဝံတဂၤန့ၣ်ကဘၣ်တၢ်မၤသံအီၤလီၤ.
         21  ဒီးတၢ်ကတိၤလၢယွၤတကတိၤဘၣ်န့ၣ် ပကသ့ၣ်ညါဒ်လဲၣ်န့ၣ်နမ့ၢ်စံးလၢနသးကံၢ်ပူၤဒီး,― တုၤဝံတဂၤ
         ကတိၤတၢ်လၢယွၤအမံၤဒီး, တၢ်မ့ၢ်တမၤအသးဘၣ်, ဒီးတကဲထီၣ်ဘၣ်တၢ်ဘၣ်ဒီး, တၢ်န့ၣ်တမံၤမ့ၢ်တၢ်လၢ
         ယွၤတကတိၤဘၣ်, မ့ၢ်ဝံတဂၤန့ၣ်ပာ်အသးကဖိလိဒီး ကတိၤတၢ်န့ၣ်လီၤ, ပျံၤအီၤတဂ့ၤ.

၁၉191  တုၤယွၤဒီၣ်တဲာ်ကွံာ် ပှၤကလုာ်တဖၣ်လၢယွၤဟ့ၣ် လီၤအထံအကီၢ်လၢနၤ, ဒီးနမၤန့ၢ်အတၢ်, ဒီးနအိၣ်
         လၢအဝ့ၢ်ပူၤ, ဒီးအဟံၣ်ပူၤဒီး,
         2  နဘၣ်နီၤဖးဝ့ၢ်သၢဖျၢၣ် လၢနဂီၢ်လၢနကီၢ်တဘ့ၣ်အသးကံၢ်ပူၤ, လၢယွၤဟ့ၣ် လီၤနၤဒ်သိးနကမၤန့ၢ်အီၤလီၤ.3  နဘၣ်ကတဲာ်ကတီၤ ကျဲတဘိလၢနဂီၢ်, ဒီးနီၤဖးန ကီၢ်အဃၢၤလၢယွၤဟ့ၣ်လီၤနၤ ဒ်သိးနကမၤန့ၢ်အီၤ, လၢသၢပူၤ,
         ဒ်သိးကယဲၢ်ပှၤလၢအမၤသံပှၤကညီကဃ့ၢ် ဆူန့ၣ်ကိးဂၤဒဲးလီၤ.4  ဒီးပှၤလၢအမၤသံပှၤကညီဒီး ဃ့ၢ်ဆူန့ၣ်ဒ်သိးအက မူဝဲန့ၣ်မ့ၢ်တၢ်အံၤ, ပှၤလၢအတသ့ၣ်ညါဘၣ်ဒီးမၤသံ
         ပှၤလၢအဃၢၤလၢအတသးဟ့ဘၣ်အီၤ လၢမဟါမဟိ လီၤ.
         5  မ့ၢ်ဒ်အံၤ, ပှၤလၢအလဲၤတၢ်ဒီးပှၤလၢအဃၢၤဆူ ပှၢ်လၢ်ကျါဒ်သိးအကကူာ်သ့ၣ်, ဒီးယၤထီၣ်အစုအိၣ်ဒီး
         ကွါတဘ့ၣ်, ဒ်သိးအကကူာ်လီၤသ့ၣ်, ဒီးကွါအကနၣ် ဖျုထီၣ်လၢအတိၢ်, ဒီးဘၣ်ပှၤလၢအဃၢၤ, ဒီးသံဝဲဒၣ်
         လီၤ. အဝဲဒၣ်တဂၤကဃ့ၢ်ဆူဝ့ၢ်န့ၣ်တဖျၢၣ်ဖျၢၣ်အပူၤ ဒီးကမူဝဲလီၤ.)6  မ့တမ့ၢ်ဘၣ်ဒ်န့ၣ်ဒီး ပှၤမၤကၣ်တၢ်သွံၣ်လၢအသး ကိၢ်အဖၢမုၢ်န့ၣ်ကလူၤပှၤမၤသံတၢ်, ဒီးကချုးန့ၢ်အီၤ
         လၢကျဲယံၤအဃိ, ဒီးကမၤသံဘၣ်ဖုးအီၤလီၤ. ဘၣ်ဆၣ် ဒီးတကြၢးသံဘၣ်. အဂ့ၢ်ဒ်အံၤ, တသးဟ့တ့ၢ်အီၤလၢ
         မဟါမဟိဘၣ်.7  မၤသးဒ်န့ၣ်ဒီးယမၤလိာ်နၤ, ဒီးစံး, နဘၣ်နီၤဖးဝ့ၢ် သၢဖျၢၣ်လၢနဂီၢ်လီၤ.
         8  ဒီးယွၤနကစၢ်မ့ၢ်မၤလဲၢ်ထီၣ်န ကီၢ်အဃၢၤတဖၣ်, ဒ်အဆိၣ်တၢ်ဒီးနပၢ်တဖၣ်, ဒီးဟ့ၣ် လီၤနကီၢ်ဒီဘ့ၣ်ညါလၢအစံး
         လၢအကဟ့ၣ်လီၤနပၢ်တ ဖၣ်ဒီး,
         9  နမ့ၢ်တိၢ်န့ၢ်တၢ်မၤလိာ်ဒ်သိးနကမၤအီၤ, လၢ ယမၤလိာ်နၤလၢမုၢ်မဆါတနံၤအံၤ, ဒ်သိးနကအဲၣ်ယွၤ
         နကစၢ်, ဒီးပိာ်အကျဲတဖၣ်ကိးမုၢ်နံၤမုၢ်နၤဒဲးဒီး, နဘၣ် ပာ်ဖှိၣ်ဒံးဝ့ၢ်သၢဖျၢၣ် လၢဝ့ၢ်သၢဖျၢၣ်န့ၣ်အဖီခိၣ်လၢန
         ဂီၢ်,
         10  ဒ်သိးတၢ်သွံၣ်လၢအတၢ်ဒဲးဘးတအိၣ်ဘၣ်အသု တဂၢ်လီၤအသးလၢ နကီၢ်ပူၤလၢယွၤနကစၢ်ဟ့ၣ်လီၤ နၤလၢတၢ်န့ၢ်သါအဂီၢ်တဂ့ၤ,
         ဒီးတၢ်သွံၣ်အသုတဘၣ် နလိၤတဂ့ၤလီၤ.11  မ့မ့ၢ်ပှၤမ့ၢ်သးဟ့ ပှၤလၢအဃၢၤ, ဒီးအိၣ်ခိးခူသူၣ် အီၤ, ဒီးဂဲၤဆၢထၢၣ်လၢအလိၤ, ဒီးကျီအီၤ,
         တုၤအသံ ဒီး, ဃ့ၢ်ဝဲဆူဝ့ၢ်န့ၣ်တဖျၢၣ်ဖျၢၣ်ဒီး,
         12  ပှၤသူၣ်က့သးပှၢ် လၢအဝ့ၢ်န့ၣ်ဘၣ်မၢလီၤပှၤဟဲက့ၤစိာ်အီၤ, ဒီးဟ့ၣ်လီၤ အီၤလၢပှၤမၤကၣ်တၢ်သွံၣ်အစုပူၤ
         ဒ်သိးအကသံလီၤ.―13  နမဲာ်တဘၣ်သးလီအီၤဘၣ်. ဒီးနဘၣ်ပာ်ကွံာ်တၢ်သွံၣ် လၢအတၢ်ဒဲးဘးတအိၣ်ဘၣ် လၢအံၣ်စရ့လးအပူၤ,
         ဒ် သိးတၢ်ကဂ့ၤထီၣ်လၢနဂီၢ်လီၤ.14  ပှၤလၢနဃၢၤ အဟီၣ်ခိၣ်အပနီၣ် လၢပှၤလၢသီပာ် လၢနတၢ်န့ၢ်သါ လၢနကန့ၢ်ဘၣ်သါ လၢကီၢ်ပူၤလၢ ယွၤနကစၢ်ဟ့ၣ်လီၤနၤ
         ဒ်သိးနကမၤန့ၢ်အီၤန့ၣ်, နတ ဘၣ်သုးအလီၢ်ဘၣ်.15  ပှၤအုၣ်အသးတဂၤဧိၤ တဘၣ်ဂဲၤဆၢထၢၣ်ထီဒါပှၤ ကညီလၢတၢ်အၢတမံၤမံၤအဃိမ့ၢ်ဂ့ၤ, လၢတၢ်ကမၣ် တမံၤမံၤလၢအမၤကမၣ်တၢ်အဃိမ့ၢ်ဂ့ၤန့ၣ်ဘၣ်.
         ဖဲပှၤ အုၣ်အသးခံဂၤအထးခိၣ်မ့ၢ်ဂ့ၤ, ဖဲပှၤအုၣ်အသးသၢဂၤ အထးခိၣ်မ့ၢ်ဂ့ၤ, တၢ်အကွီၢ်ကအိၣ်ဂၢၢ်ဆိးကျၢၤလီၤ.16  ပှၤအုၣ်အသးကဘျံးကဘျၣ်တဂၤ မ့ၢ်ဂဲၤဆၢထၢၣ်ထီ ဒါပှၤတဂၤဂၤ ဒ်သိးအကအုၣ်အသးလၢတၢ်အၢလၢအ ဂ့ၢ်ဒီး,
         17  ပှၤခံဂၤလၢအလိာ်ကွီၢ်န့ၣ်ဘၣ်ဆၢထၢၣ်လၢ ယွၤအမဲာ်ညါ, လၢပှၤလုၢ်တၢ်အဒိၣ်, ဒီးပှၤစံၣ်ညီၣ်ကွီၢ်
         တဖၣ်အမဲာ်ညါလၢအကအိၣ်လၢမုၢ်နံၤတဖၣ်,
         18  ဒီးပှၤ စံၣ်ညီၣ်ကွီၢ်ဘၣ်သံကွၢ်တၢ်ထံထံ, ဒီးကွၢ်ကွၢ်, ပှၤအုၣ် အသးမ့မ့ၢ်ပှၤအုၣ်တၢ်ကဘျံးကဘျၣ်
         လၢအဒီပုၢ်ဝဲၢ်အ ဂ့ၢ်ဒီး,
         19  သုဘၣ်မၤအီၤဒ်အဆိကမိၣ်လၢအကမၤအဒီ ပုၢ်ဝဲၢ်အသိးန့ၣ်လီၤ. ဒီးသုဘၣ်ပာ်ကွံာ်တၣ်တၢ်အၢလၢ သုကျါလီၤ.20  ဒီးပှၤလၢအအိၣ်လီၤတဲာ်တဖၣ်န့ၣ်ကနၢ်ဟူ, ဒီးပျံၤ တၢ်, ဒီးတမၤလၢၤဘၣ်တၢ်အၢဒ်န့ၣ်သိး လၢသုကျါ
         ဘၣ်.
         21  ဒီးနမဲာ်တဘၣ်သးလီဘၣ်, သးလၢသးအဂီၢ်, မဲာ်လၢမဲာ်အဂီၢ်, မဲလၢမဲအဂီၢ်, စုလၢစုအဂီၢ်, ခီၣ်
         လၢခီၣ်အဂီၢ်လီၤ.

၂၀201  တုၤနလဲၤထီၣ်ဒုးသုးဒီးနဒုၣ်နဒါ, ဒီးနထံၣ်ဘၣ်က သ့ၣ်, ဒီးလ့ၣ်ကဟၣ်, ပှၤဂီၢ်မုၢ်အါန့ၢ်နၤတက့ၢ်ဒီး,
         ပျံၤ အီၤတဂ့ၤ. အဂ့ၢ်ဒ်အံၤ, ယွၤနကစၢ်အိၣ်ဒီးနၤ, လၢ အဒုးဟးထီၣ်ကွံာ်နၤလၢကီၢ်အဲၤကူပတူးအပူၤလီၤ.2  ဒီးတုၤနလဲၤဘူးဒီးတၢ်ဒုးသုးဒီး, တၢ်ကမၤအသး လၢပှၤလုၢ်တၢ်အဒိၣ်ဘၣ်သုးဘူးအသးဒီး ကတိၤတၢ်
         ဒီးပှၤဂီၢ်မုၢ်လီၤ.
         3  ဒီးဘၣ်စံးဘၣ်အီၤ, အံၣ်စရ့လးဧၢ, ကနၣ်တက့ၢ်. လၢမုၢ်မဆါတနံၤအံၤသုလဲၤဒုးသုးဒီးသု ဒုၣ်သုဒါလီၤ.
         မ်သုသးအဂံၢ်အဘါသုတစၢ်လီၤတဂ့ၤ, ပျံၤတၢ်တဂ့ၤ, ကနိးတဂ့ၤ, ဘၣ်ယိၣ်တၢ်လၢအဃိတ ဂ့ၤ,
         4  အဂ့ၢ်ဒ်အံၤ, ယွၤသုကစၢ်မ့ၢ်ပှၤလၢအလဲၤတၢ်ဒီး သု, ဒ်သိးအကဒုးတၢ်ဒီးသုဒုၣ်သုဒါလၢသုဂီၢ် ဒ်သိး
         အကအုၣ်က့ၤခီၣ်က့ၤသုလီၤ.5  ဒီးပှၤကွဲးလံာ်တဖၣ် ဘၣ်ကတိၤတၢ်ဒီးပှၤဂီၢ်မုၢ်ဒီး စံး, ပှၤလၢအသူၣ်အဟံၣ်သီ, ဒီးတပာ်စီဆှံဒံးဘၣ်န့ၣ်
         မ့ၢ်မတၤတဂၤလဲၣ်, မ်အလဲၤတၢ်, ဒီးက့ၤက့ၤဆူအဟံၣ် တက့ၢ်. ကသံဘၣ်ဖုးလၢတၢ်ဒုးသုးအပူၤ, ဒီးပှၤဂၤက
         ပာ်စီဆှံအီၤလီၤ.6  ဒီးပှၤလၢအသူၣ်အစပံးမုၢ်အလီၢ်, ဒီးတအီၣ်ဒံးဘၣ် အတၤသၣ်န့ၣ်မ့ၢ်မတၤတဂၤလဲၣ်, မ်အလဲၤတၢ်,
         ဒီး က့ၤက့ၤဆူအဟံၣ်တက့ၢ်. ကသံဘၣ်ဖုးလၢတၢ်ဒုးသုး အပူၤ, ဒီးပှၤဂၤကအီၣ်အတၤသၣ်န့ၣ်လီၤ.7  ဒီးပှၤလၢအအဲၣ်တီအမါ, ဒီးအတဟံးန့ၢ်ဘၣ်အီၤ ဘၣ်န့ၣ်မ့ၢ်မတၤတဂၤလဲၣ်, မ်အလဲၤတၢ်, ဒီးက့ၤက့ၤ
         ဆူအဟံၣ်တက့ၢ်. ကသံဘၣ်ဖုးလၢတၢ်ဒုးသုးအပူၤ, ဒီးပှၤဂၤကဟံးန့ၢ်အီၤလီၤ.8  ဒီးပှၤကွဲးလံာ်တဖၣ်န့ၣ် ဘၣ်ကတိၤဒံးဒီးပှၤဂီၢ်မုၢ်ဒီး စံး, မ့ၢ်မတၤပျံၤတၢ်, ဒီးအသးလီၤဘှါတဂၤလဲၣ်.
         မ် အလဲၤတၢ်, ဒီးက့ၤက့ၤဆူအဟံၣ်တက့ၢ်. အဒီပုၢ်ဝဲၢ် အသးကလီၤဘှါဘၣ်ဖုးဒ်အဝဲဒၣ်အသးအသိးန့ၣ်လီၤ.9  ဒီးပှၤကွဲးလံာ်တဖၣ်န့ၣ်ကတိၤတၢ်ဒီး ပှၤဂီၢ်မုၢ်လၢာ် ဝံၤဒီး, တၢ်ကမၤအသးလၢအဘၣ်ပာ်သုးမုၢ်အပဒိၣ်တ
         ဖၣ်လၢပှၤဂီၢ်မုၢ်အခိၣ်လီၤ.10  တုၤနလဲၤဘူးဒီးဝ့ၢ်တဖျၢၣ် လၢနကဒုးတၢ်ဒီးအီၤဒီး, နဘၣ်ကိးထီၣ်တၢ်ဃူတၢ်ဖိးဒီးအီၤလီၤ.11  ဒီးတၢ်ကမၤအသးလၢအမ့ၢ် စံးဆၢနၤလၢတၢ်အဃူ အဖိး, ဒီးအိးထီၣ်လၢနဂီၢ်ဒီး, တၢ်ကမၤအသးလၢပှၤ ဂီၢ်မုၢ်လၢ
         တၢ်ထံၣ်န့ၢ်အီၤလၢအပူၤခဲလၢာ်န့ၣ် ကကဲ ထီၣ်ပှၤဟ့ၣ်သွဲလၢနၤ, ဒီးဘၣ်မၤနတၢ်လီၤ.12  ဒီးမ့ၢ်တမၤဃူမၤဖိးဘၣ်ဒီးနၤ, ဒီးမ့ၢ်ဒုးသုးဒီးနၤဒီး နကကဝီၤဃာ်အီၤလီၤ.
         13  ဒီးတုၤယွၤဟ့ၣ်လီၤအီၤလၢန စုပူၤဒီး, နဘၣ်ကျီသံကွံာ်ပှၤပိာ်ခွါလၢနးအကနၣ်ကိး ဂၤဒဲးလီၤ.
         14  မ့မ့ၢ်ပိာ်မုၣ်ပိာ်မၢၤ, ဒီးဖိဒံဖိသၣ်, ဒီးဆၣ်ဖိ ကီၢ်ဖိအဒၢ, ဒီးကယဲၢ်တၢ်အိၣ်လၢဝ့ၢ်ပူၤ,
         အတၢ်ဖိတၢ် တၢ်လံၤခဲလၢာ်န့ၣ်နကဟံးန့ၢ်ဘၣ်လၢနဂီၢ်ဒၣ်နဲ, ဒီးန ကအီၣ်ဘၣ်နဒုၣ်နဒါအတၢ်ဖိတၢ်လံၤ
         လၢယွၤနကစၢ် ဟ့ၣ်လီၤနၤလီၤ.15  ဒီးဒ်န့ၣ်အသိး နဘၣ်မၤကယဲၢ်ဝ့ၢ်လၢအအိၣ်ဖးယံၤ ဒီးနၤ, လၢအတမ့ၢ်ဘၣ်ပှၤကလုာ်တဖၣ်အံၤအဝ့ၢ်ဘၣ်
         လီၤ.16  မ့မ့ၢ်ဝ့ၢ်လၢပှၤကလုာ်တဖၣ် လၢယွၤနကစၢ်ဟ့ၣ်လီၤ နၤလၢတၢ်န့ၢ်သါအဂီၢ်န့ၣ် နတဒုးမူဘၣ်တၢ်လၢအသါ
         ဝဲနီတမံၤဘၣ်.
         17  နဘၣ်မၤဟးဂီၤအီၤစီဖ့ကလ့ၤ, ပှၤဃ့ၤ သးဖိ, ဒီးပှၤအမိၢ်ဖိ, ဒီးပှၤကနၤဧၣ်ဖိ, ဒီးပရးစၤဖိ, ပှၤဃံၤဝံဖိ,
         ဒီးပှၤယဘူၣ်ဖိ, ဒ်ယွၤနကစၢ်မၤလိာ်နၤအ သိးန့ၣ်,
         18  ဒ်သိးအသုတသိၣ်လိသုလၢသုကမၤထွဲအ တၢ်သးဘၣ်အၢခဲလၢာ်အခံလၢအမၤအကစၢ်, ဒ်သိးသု သုတမၤကမၣ်ဘၣ်ယွၤသုကစၢ်တဂ့ၤလီၤ.19  တုၤနဒုးတၢ်ဒီးဝ့ၢ်တဖျၢၣ် ဒ်သိးနကမၤန့ၢ်အီၤ, ဒီး ကဝီၤဃာ်အီၤအါနံၤအါသီဒီး, ကူာ်ဟးဂီၤအသ့ၣ်လၢ
         ကွါတဂ့ၤ. အဂ့ၢ်ဒ်အံၤ, နတအီၣ်ဘၣ်အသူၣ်အသၣ်, ဒီးနတဘၣ်ကူာ်လီၤကွံာ်အီၤဘၣ်, (အဂ့ၢ်ဒ်အံၤ,
         သ့ၣ် လၢပျီပူၤမ့ၢ်ပှၤကညီလၢနကမၤတံာ်အီၤန့ၣ်ဧါ)20  နကမၤဟးဂီၤ, ဒီးကူာ်လီၤကွံာ်ထဲသ့ၣ်လၢနသ့ၣ်ညါ လၢအတမ့ၢ်ဘၣ် သ့ၣ်တၢ်အီၣ်ဘၣ်. ဒီးနကမၤနီၣ်မၤ
         တံာ်တၢ်လၢဝ့ၢ်အဃၢၤ, လၢအဒုးတၢ်ဒီးနၤတုၤအဘၣ် တၢ်မၤနၢၤအီၤလီၤ.

၂၁211  ပှၤမ့ၢ်ထံၣ်န့ၢ်ပှၤဘၣ်တၢ်မၤသံအီၤ တဂၤမံလီၤလၢ တၢ်ပျီပူၤလၢထံဧိၤကီၢ်ဧိၤအပူၤ လၢယွၤနကစၢ်ဟ့ၣ်လီၤ
         နၤဒ်သိးနကမၤန့ၢ်အီၤ, (ဒီးမ့ၢ်မတၤမတၤမၤသံအီၤန့ၣ် ပှၤတသ့ၣ်ညါဘၣ်)ဒီး,
         2  နပှၤသူၣ်က့သးပှၢ်, ဒီးနပှၤ စံၣ်ညီၣ်ကွီၢ်ဘၣ်ဟဲထီၣ်, ဒီးဘၣ်ထိၣ်တၢ်ဆူဝ့ၢ်တဖၣ် အိၣ်ဝးတရံးပှၤလၢအဘၣ်တၢ်မၤသံအီၤတဂၤ,
         3  ဒီးတၢ် ကမၤအသးလၢဝ့ၢ်တဖျၢၣ်လၢ အအိၣ်ဘူးကတၢၢ်ဒီးပှၤ လၢအဘၣ်တၢ်မၤသံအီၤ, ဝ့ၢ်တဝ့ၢ်န့ၣ်အပှၤသူၣ်က့သး
         ပှၢ်ဘၣ်ဟံးန့ၢ်ဂီၤဖံးမိၢ်လၢပှၤတမၤဘၣ်တၢ်ဒီးအီၤ, လၢ အတထုးတၢ်လၢနီၣ်ယိးဘိအပူၤဘၣ်တဒု,
         4  ဒီးပှၤသူၣ် က့သးပှၢ်ဘၣ်ဆှၢလီၤ ဂီၤဖံးမိၢ်ဆူထံဖိကျိယွၤဝဲအလီၢ် လီၤဆၢၣ်လၢပှၤတထဲၣ်ဘၣ်အီၤဂ့ၤ,
         တဖှံတၢ်လၢအပူၤ ဘၣ်ဂ့ၤ, ဒီးဘၣ်ဒီၣ်တဲာ်ကွံာ်ဂီၤဖံးမိၢ်အကိာ်ဖဲန့ၣ်လၢ ကစၢၢ်ကဆူးအပူၤန့ၣ်လီၤ.5  ဒီးပှၤလုၢ်တၢ်အဒိၣ်, စီၤလ့ၤဝံအဖိခွါဘၣ်သုးဘူးအ သးလီၤ. (အဂ့ၢ်ဒ်အံၤ, ယွၤနကစၢ်ဃုထၢအဝဲသ့ၣ်တ
         ဖၣ်န့ၣ်ဒ်သိးအကမၤအတၢ်, ဒီးဆိၣ်ဂ့ၤတၢ်လၢယွၤအ မံၤလီၤ). ဒီးဖဲဒၣ်အဝဲသ့ၣ် အထးခိၣ်ကယဲၢ်တၢ်ကွီၢ်ဒီး
         တၢ်တီၢ်ကဘၣ်တၢ်စံၣ်ညီၣ်လီၤ.
         6  ဒီးကယဲၢ်ပှၤသူၣ်က့ သးပှၢ်လၢဝ့ၢ်အိၣ်ဘူးကတၢၢ်ဒီး ပှၤလၢအဘၣ်တၢ်မၤ သံအီၤခဲလၢာ်န့ၣ်ဘၣ်သ့ကွံာ်အစုလၢ
         ဂီၤဖံးမိၢ်အဖီခိၣ် လၢအဘၣ်တၢ်ဒီၣ်တဲာ်ကွံာ်အကိာ် လၢတၢ်ကဆူးအ ပူၤန့ၣ်လီၤ.7  ဒီးဘၣ်စံးဆၢတၢ်ဒီးစံး, ပစုတဂၢ်လီၤဘၣ်တၢ်သွံၣ် အံၤဘၣ်ဒီးပမဲာ်တထံၣ်ဘၣ်ဝဲဘၣ်.
         8  ယွၤဧၢ, မၤပူၤဖျဲး တၢ်ဒီး အံၣ်စရ့လးနပှၤဂီၢ်မုၢ် လၢနပှ့ၤက့ၤအီၤန့ၣ်တ က့ၢ်, ဒီးပာ်တၢ်သွံၣ်လၢအတၢ်ဒဲးဘးတအိၣ်ဘၣ်လၢ
         နပှၤဂီၢ်မုၢ်အံၣ်စရ့လးအလိၤတဂ့ၤ. ဒီးတၢ်သွံၣ်န့ၣ်က ပူၤဖျဲးဒီးအီၤလီၤ.9  တုၤနမၤတၢ်အလိၤလၢ ယွၤအမဲာ်ညါဒီး, နကမၤ ဟါမၢ်တၢ်သွံၣ်လၢတၢ်ဒဲးဘးတအိၣ်ဘၣ် လၢသုကျါ လီၤ.10  တုၤနလဲၤထီၣ် ဒုးသုးဒီးနဒုၣ်နဒါ, ဒီးယွၤနကစၢ် ဟ့ၣ်လီၤအီၤလၢနစုပူၤ, ဒီးနဖီၣ်န့ၢ်မၢကဲကုၢ်အီၤ,
         11  ဒီးန ထံၣ်ဘၣ်လၢပှၤကဲကုၢ်ဖိအကျါ ပိာ်မုၣ်တဂၤလၢအက့ၢ် အဂီၤဂ့ၤ, ဒီးတၢ်မိၣ်န့ၢ်ဘၣ်နသးလၢအီၤလၢနမါဒီး,―12  နဘၣ်ဟဲစိာ်အီၤဆူနဟံၣ်ပူၤ, ဒီးအဝဲဒၣ်ဘၣ်လူၤအ ခိၣ်, ဒီးသွဲၣ်အစုမ့ၣ်,
         13  ဒီးဘၣ်ဘ့ၣ်ကွံာ်အတၢ်အကုၢ်အ ပှၤအကူအသိး, ဒီးအိၣ်လၢနဟံၣ်, ဒီးဟီၣ်လၢအမိၢ်အ ပၢ်အဃိတလါညါ,
         ဒီးလၢအလီၢ်ခံန့ၣ်နကလဲၤနုာ်ဘၣ်ဆူ အအိၣ်, ဒီးကဲထီၣ်အဝၤ, ဒီးအဝဲဒၣ်ကကဲထီၣ်နမါလီၤ.14  ဒီးမ့ၢ်တဘၣ်ဘၣ်နသးလၢအီၤဘၣ်ဒီး, တၢ်ကမၤအ သးလၢနဘၣ်ဟ့ၣ်အလဲၤတၢ် ဖဲဒၣ်အသးလီၤ. နတ ဘၣ်ဆါကွံာ်အီၤလၢစ့
         လ့ၤတက့ၤဘၣ်. နတဘၣ်ကဲ ဘၣ်အကစၢ်ဘၣ်. အဂ့ၢ်ဒ်အံၤ, နဆီၣ်လီၤတ့ၢ်အီၤလီၤ.15  ပှၤမ့ၢ်အိၣ်ဒီးအမါခံဂၤ, တဂၤဘၣ်တၢ်အဲၣ်အီၤ, ဒီး တဂၤဘၣ်တၢ်သးဟ့အီၤ, ဒီးမ့ၢ်ဆံးစၢ်န့ၢ်အဖိလၢအဂီၢ်,
         ပှၤလၢအဘၣ်တၢ်အဲၣ်အီၤ, ဒီးပှၤလၢအဘၣ်တၢ်သးဟ့ အီၤခံဂၤလိာ်, ဒီးအဖိဝဲၢ်ကိမ့ၢ်ပိာ်မုၣ်လၢအဘၣ်တၢ်သး
         ဟ့အီၤအဖိဒီး,
         16  တုၤအဒုးန့ၢ်သါအဖိခွါတဖၣ်လၢတၢ် လၢအအိၣ်ဒီးအီၤဒီး, တၢ်ကမၤအသးလၢအတဘၣ်ပာ် ပှၤလၢအဘၣ်တၢ်အဲၣ်အီၤတဂၤ
         အဖိခွါလၢပှၤလၢအ ဘၣ်တၢ်သးဟ့အီၤတဂၤ အဖိခွါအဖိဝဲၢ်ကိအမဲာ်ညါ ဘၣ်.17  မ့ၢ်အဟ့ၣ်လီၤအီၤအဂီၢ်ခံစးလၢ ကယဲၢ်အတၢ်အိၣ် ဒီးအီၤအကျါသတးဒီး, ဘၣ်အၢၣ်လီၤအီလီၤပှၤလၢအ
         ဘၣ်တၢ်သးဟ့အီၤတဂၤအဖိ လၢအမ့ၢ်အဖိဝဲၢ်ကိလီၤ. အဂ့ၢ်ဒ်အံၤ, အဝဲန့ၣ်မ့ၢ်အဂံၢ်အဘါအခိၣ်, တၢ်စံၣ်ညီၣ်
         ဘၣ်ဃးဒီးဝဲၢ်ကိအလီၢ်န့ၣ်မ့ၢ်အဝဲဒၣ်န့ၣ်အတၢ်လီၤ.18  ပှၤမ့ၢ်အိၣ်ဒီးအဖိခွါလၢအနၢ်က့ၣ်လၢအပူထီၣ်, ဒီး တဒိကနၣ်ဘၣ်အပၢ်အကလုၢ်မ့ၢ်ဂ့ၤ, အမိၢ်အကလုၢ်မ့ၢ်
         ဂ့ၤ, ဒီးတုၤအသိၣ်ဃီၣ်အီၤဒီး, တဒိကနၣ်ဘၣ်ဒီး,
         19  အ မိၢ်အပၢ်ဘၣ်ဟံးန့ၢ်အီၤ, ဒီးဟဲစိာ်အီၤဆူအဝ့ၢ်အပှၤသူၣ် က့သးပှၢ်အအိၣ်, ဒီးဆူအလီၢ်အပဲတရီလီၤ.
         20  ဒီးဘၣ် စံးဘၣ်အဝ့ၢ်အပှၤသူၣ်က့သးပှၢ်, ပဖိခွါတဂၤအံၤမ့ၢ်အ နၢ်က့ၣ်ဒီးပူထီၣ်ဝဲလီၤ, တကနၣ်ဘၣ်ပကလုၢ်ဘၣ်,
         မ့ၢ် ပှၤအီၣ်လုၣ်ကိဒီးအီလုၣ်ကပာ်တၢ်လီၤ.
         21  ဒီးပှၤဝ့ၢ်ဖိခဲ လၢာ်န့ၣ်ဘၣ်ကွံာ်အီၤလၢလၢၢ်တုၤအသံလီၤ. ဒီးနဘၣ် ပာ်ကွံာ်တၢ်အၢလၢသုကျါ,
         ဒီးအံၣ်စရ့လးခဲလၢာ်ကနၢ် ဟူ, ဒီးပျံၤတၢ်လီၤ.22  ဒီးပှၤမ့ၢ်မၤတၢ်ကမၣ်လၢအကြၢးသံ, ဒီးမ့ၢ်ဘၣ်တၢ် မၤသံအီၤဒီး, နမ့ၢ်ဘျးထီၣ်အီၤလၢသ့ၣ်လိၤဒီး,
         23  အစိၣ် တဘၣ်အိၣ်လၢသ့ၣ်လိၤသီတနၤကျၢၤဘၣ်. နဘၣ်ခူၣ် လီၤကွံာ်အီၤလၢမုၢ်တနံၤဃီန့ၣ်, (အဂ့ၢ်ဒ်အံၤ,
         ပှၤလၢ အလီၤစဲၤလၢသ့ၣ်လိၤန့ၣ်ဘၣ်တၢ်ဆိၣ်အၢလၢယွၤလီၤ), ဒ်သိးနကီၢ်လၢယွၤနကစၢ် ဟ့ၣ်လီၤနၤလၢတၢ်န့ၢ်သါအ
         ဂီၢ်အသုတဘၣ်တၢ်မၤဘၣ်အၢအီၤတဂ့ၤလီၤ.

၂၂221  နမ့ၢ်ထံၣ်ဘၣ်နဒီပုၢ်ဝဲၢ်အဂီၤဖံးမ့ၢ်ဂ့ၤ, အသိမ့ၢ်ဂ့ၤ, ဟးဖျိးတၢ်ဒီး, ပာ်သဒၢနသးဒီးအီၤတဂ့ၤ,
         နဘၣ်ဒုးက့ၤ က့ၤအီၤဆူနဒီပုၢ်ဝဲၢ်အအိၣ်သပှၢ်တၢၢ်လီၤ.
         2  ဒီးနဒီပုၢ်ဝဲၢ် မ့ၢ်တအိၣ်ဘူးဒီးနၤမ့ၢ်ဂ့ၤ, နမ့ၢ်တသ့ၣ်ညါဘၣ်အီၤမ့ၢ် ဂ့ၤ, နဘၣ်စိာ်အီၤဆူနဟံၣ်ဒၣ်နဲ,
         ဒီးဘၣ်အိၣ်ဝဲဒီးနၤတုၤ နဒီပုၢ်ဝဲၢ်ဃုအီၤ, ဒီးနဘၣ်ဟ့ၣ်လီၤအီၤလၢအဝဲဒၣ်လီၤ.3  ဒ်န့ၣ်အသိး, နဘၣ်မၤဒီးအကသ့ၣ်ယီၤ, ဒီးဒ်န့ၣ်အ သိးနဘၣ်မၤဒီးအကူအသိး, ဒီးဒ်န့ၣ်အသိးနဘၣ်မၤဒီး
         ကယဲၢ်တၢ်ဟါမၢ်တမံၤလၢ်လၢ် လၢနဒီပုၢ်ဝဲၢ်အတၢ်ဟါ မၢ်ဒီးနထံၣ်န့ၢ်အီၤခဲလၢာ်လီၤ. ပာ်သဒၢနသးတဂ့ၤ.4  နဒီပုၢ်ဝဲၢ်အကသ့ၣ်ယီၤမ့ၢ်ဂ့ၤ, အဂီၤဖံးမ့ၢ်ဂ့ၤ, နမ့ၢ် ထံၣ်အလီၤဃံၤလၢကျဲပူၤဒီး ပာ်သဒၢနသးဒီးအီၤတဂ့ၤ.
         နဘၣ်မၤစၢၤအီၤသပှၢ်တၢၢ်, ဒ်သိးနကဝံၣ်ဆၢထၢၣ်အီၤ လီၤ.5  ပိာ်မုၣ်တဘၣ်ကူတဘၣ်သိး တၢ်လၢအဘၣ်ဃးဒီး ပိာ်ခွါဘၣ်, ဒီးပိာ်ခွါတဘၣ်ကူတဘၣ်သိးပိာ်မုၣ်အဆ့
         ဘၣ်. အဂ့ၢ်ဒ်အံၤ, ကယဲၢ်ပှၤလၢအမၤတၢ်တဖၣ်န့ၣ်မ့ၢ် ယွၤနကစၢ်အတၢ်သးဘၣ်အၢလီၤ.
         6  နမ့ၢ်ဘၣ်သဃိာ်လၢကျဲပူၤဒီးထိၣ်အသွံ လၢသ့ၣ်ခံမ့ၢ်ဂ့ၤ, လၢဟီၣ်ခိၣ်အလိၤမ့ၢ်ဂ့ၤ, ထိၣ်ဖိအိၣ်မ့ၢ်ဂ့ၤ,
         ထိၣ်ဒံၣ်အိၣ်မ့ၢ်ဂ့ၤ, ဒီးအမိၢ်ဟုလၢထိၣ်ဖီအဖီခိၣ်ဂ့ၤ, လၢထိၣ်ဒံၣ်အဖီၣ်ဂ့ၤန့ၣ်ဒီး, နတဘၣ်ဟံးန့ၢ်အမိၢ်ဒီးအဖိဘၣ်.―7  နဘၣ်ပျၢ်အမိၢ်သပှၢ်တၢၢ်, ဒီးဟံးန့ၢ်အဖိလၢနဂီၢ်, ဒ် သိးတၢ်ကဂ့ၤထီၣ်လၢနဂီၢ်, ဒီးဒ်သိးနကထုးထီထီၣ်န
         မုၢ်နံၤလီၤ.8  တုၤနမၤဟံၣ်သီတဖျၢၣ်ဒီး, နဘၣ်မၤနဟံၣ်ခိၣ်အခိၣ် ဒူ, ဒ်သိးပှၤမ့ၢ်လီၤတဲာ်ဖဲန့ၣ်ဒီး, နသုတဒုးဘၣ်တၢ်
         သွံၣ်လၢနဟံၣ်တဂ့ၤလီၤ.9  နတဘၣ်ဖှံ နစပံးအလီၢ်လၢ တၢ်ချံခံကလုာ်ဘၣ်, တၢ်ချံလၢနဖှံအီၤအတၤသၣ်, ဒီးနစပံးအလီၢ်အတၤ သၣ်န့ၣ်ကကဲထီၣ်ဘၣ်ဖုးတၢ်ပာ်စီဆှံအီၤလီၤ.10  နတဘၣ်ကွးထဲၣ်လၢ ဂီၤဖံးဒီးကသ့ၣ်ယီၤတပူၤဃီ ဘၣ်.11  နတဘၣ်ကူတဘၣ်သိး တၢ်အကူအသိး မၤဝဲလၢ လုၣ်အါမံၤ, လၢသးကလးဒီးခီမၤတပူၤဃီဘၣ်.12  နဘၣ်မၤယၣ်အနွံလၢ နယၣ်လၢနလုးနသးလၢအီၤ လွံၢ်ခီလီၤ.13  ပှၤမ့ၢ်ဟံးန့ၢ်အမါ, ဒီးလဲၤနုာ်ဆူအအိၣ်, ဒီးသးဟ့ အီၤ,
         14  ဒီးပာ်တၢ်မဲာ်ဆှးလၢအလိၤ, ဒီးဒုးအိၣ်ထီၣ်အမံၤ အၢဒီး, စံး, ယဟံးန့ၢ်ပိာ်မုၣ်အံၤ, ဒီးတုၤယလဲၤနုာ်ဆူအ
         အိၣ်ဒီး, ယထံၣ်န့ၢ်လၢအတမ့ၢ်ဘၣ်ပှၤမုၣ်လိၣ်ဘိဘၣ် ဒီး,
         15  ပိာ်မုၣ်အမိၢ်အပၢ်န့ၣ်ဘၣ်ဟံးန့ၢ်, ဒီးဟဲစိာ်တၢ် ဘၣ်ဃးဒီးပိာ်မုၣ်န့ၣ်အပှၤမုၣ်လိၣ်ဘိအလီၢ်ဆူ
         ဝ့ၢ်န့ၣ် အပှၤသူၣ်က့သးပှၢ်အအိၣ်လၢပဲတရီအပူၤန့ၣ်,
         16  ဒီးပိာ် မုၣ်အပၢ်ဘၣ်စံးဘၣ် ပှၤသူၣ်က့သးပှၢ်တဖၣ်, ယဟ့ၣ် လီၤယဖိမုၣ်လၢပှၤတဂၤအံၤအမါ, ဒီးသးဟ့အီၤလီၤ.―17  ဒီးကွၢ်ကွၢ်, ပာ်တၢ်မဲာ်ဆှးလၢအလိၤဒီးစံး, ယထံၣ်န့ၢ် လၢနဖိမုၣ်တမ့ၢ်ဘၣ်ပှၤမုၣ်လိၣ်ဘိဘၣ်န့ၣ်လီၤ.
         ဘၣ် ဆၣ်ဒီးအဝဲတဖၣ်အံၤ မ့ၢ်တၢ်ဘၣ်ဃးဒီးယဖိမုၣ်အပှၤ မုၣ်လိၣ်ဘိအလီၢ်လီၤ. ဒီးဘၣ်ဒါလီၤယၣ်တဘ့ၣ်န့ၣ်
         လၢဝ့ၢ်အပှၤသူၣ်က့သးပှၢ်အမဲာ်ညါလီၤ.18  ဒီးဝ့ၢ်အပှၤသူၣ်က့သးပှၢ်န့ၣ် ဘၣ်ဟံးန့ၢ်ပှၤပိာ်ခွါဒီး သိၣ်ဃီၣ်အီၤလီၤ.
         19  ဒီးဘၣ်ဒုးလိးအီၤလၢစ့တကယၤ, ဒီးဟ့ၣ်လီၤဝဲလၢပိာ်မုၣ်အပၢ်လီၤ. အဂ့ၢ်ဒ်အံၤ, ဒုးအိၣ် ထီၣ်ပှၤမုၣ်လိၣ်ဘိလၢအံၣ်စရ့လးအကျါတဂၤ
         အမံၤ အၢလီၤ. ဒီးကအိၣ်ကဆိးဒီးအမါ, တစိၤဒၣ်အီၤန့ၣ် တဘၣ်ပာ်မၢ်အီၤဘၣ်.20  မ့မ့ၢ်တၢ်တမံၤန့ၣ်မ့မ့ၢ်အမ့ၢ်အတီ, တၢ်ဘၣ်ဃးဒီး အပှၤမုၣ်လိၣ်ဘိအလီၢ်န့ၣ် မ့ၢ်တအိၣ်ဘၣ်လၢပိာ်မုၣ်
         အဂီၢ်ဘၣ်ဒီး,
         21  ကဘၣ်ဟဲစိာ်ပိာ်မုၣ်ဆူအပၢ်အဟံၣ်အ ကျဲစၢၤ, ဒီးပှၤဝ့ၢ်ဖိန့ၣ်ဘၣ်ကွံာ်အီၤလၢၢ်တုၤအသံလီၤ.
         အဂ့ၢ်ဒ်အံၤ, မၤတၢ်အၢလၢအံၣ်စရ့လးအကျါလၢအမၤ ကမၣ်မုၣ်ကမၣ်ခွါလၢအပၢ်အဟံၣ်ပူၤလီၤ. ဒီးနဘၣ်
         ပာ်ကွံာ်တၢ်အၢလၢသုကျါလီၤ.22  ပှၤမ့ၢ်ထံၣ်န့ၢ်ပှၤတဂၤဂၤမံဃုာ်ဒီးပိာ်မုၣ်လၢ အအိၣ် ဒီးအဝၤဒီး, ကဘၣ်တၢ်မၤသံအီၤခံဂၤလိာ်လီၤ.
         ပိာ်ခွါ လၢအမံဃုာ်ဒီးပိာ်မုၣ်, ဒီးပိာ်မုၣ်န့ၣ်လီၤ. ဒီးနဘၣ် ပာ်ကွံာ်တၢ်အၢလၢအံၣ်စရ့လးအပူၤလီၤ.23  ဒီးပိာ်မုၣ်တဂၤ, ပှၤမုၣ်လိၣ်ဘိမ့ၢ်အဲၣ်တီဒီးအဝၤဒီး, ပှၤမ့ၢ်ထံၣ်န့ၢ်အီၤလၢဝ့ၢ်ပူၤ, ဒီးမံဃုာ်ဒီးအီၤဒီး,
         24  သု ဘၣ်ဟဲစိာ်အီၤခံဂၤလိာ်ဆူဝ့ၢ်အပဲတရီ, ဒီးသုဘၣ်ကွံာ် အီၤလၢလၢၢ်တုၤအသံလီၤ. ပိာ်မုၣ်တဂၤန့ၣ်အိၣ်ဝဲလၢ
         ဝ့ၢ်ပူၤ, ဒီးတကိးပသူထီၣ်ဘၣ်အဃိ, ဒီးပိာ်ခွါလၢအ ဆီၣ်လီၤပှၤလၢအဃၢၤအမါအဃိလီၤ. ဒီးသုဘၣ်မၤဟါ
         မၢ်တၢ်အၢလၢသုကျါလီၤ.25  မ့မ့ၢ်ပှၤမ့ၢ်ထံၣ်န့ၢ်ပိာ်မုၣ် လၢအဘၣ်တၢ်အဲၣ်တီတဂၤ လၢပှၢ်လၢ်ကျါ, ဒီးမ့ၢ်ဖိးန့ၢ်ဆူၣ်,
         ဒီးမံဃုာ်ဒီးအီၤဒီး, ကဘၣ်သံထဲပိာ်ခွါလၢအမံဃုာ်ဒီးပိာ်မုၣ်တဂၤဧိၤလီၤ.26  မ့မ့ၢ်ပိာ်မုၣ်တဂၤန့ၣ် နတဘၣ်မၤအီၤလၢတၢ်နီတမံၤ ဘၣ်. တၢ်ဒဲးဘးဘၣ်ဃးဒီးတၢ်သံန့ၣ်တအိၣ်လၢပိာ်မုၣ်
         အလိၤဘၣ်. အဂ့ၢ်ဒ်အံၤ, ဒ်ပှၤဂဲၤဆၢထၢၣ်ထီဒါဘၣ် ပှၤလၢအဃၢၤ, ဒီးမၤသံအီၤအသိးန့ၣ်, တၢ်တမံၤအံၤ
         မ့ၢ်ဒ်န့ၣ်သိးလီၤ.27  အဂ့ၢ်ဒ်အံၤ, ပိာ်ခွါထံၣ်န့ၢ်ပိာ်မုၣ်လၢပှၢ်လၢ်ကျါ, ပိာ် မုၣ်လၢအဘၣ်တၢ်အဲၣ်တီတဂၤ ကိးပသူထီၣ်,
         ဒီးပှၤ အုၣ်က့ၤခီၣ်က့ၤအီၤတအိၣ်ဘၣ်လီၤ.28  ပှၤမ့ၢ်ထံၣ်န့ၢ်ပိာ်မုၣ်လၢအမ့ၢ် ပှၤမုၣ်လိၣ်ဘိလၢအတ ဘၣ်တၢ်အဲၣ်တီဘၣ်, ဒီးဖိးန့ၢ်ဆူၣ်,
         ဒီးမံဃုာ်ဒီးအီၤ, ဒီးပှၤထံၣ်န့ၢ်အီၤဒီး,
         29  ပှၤလၢအမံဃုာ်ဒီး ပိာ်မုၣ်န့ၣ်, ဘၣ်ဟ့ၣ်ပိာ်မုၣ်အပၢ်လၢစ့ယဲၢ်ဆံ, ဒီးကကဲထီၣ်ဝဲလၢ အမါလီၤ.
         မ့ၢ်လၢအဆီၣ်လီၤအီၤအဂ့ၢ်လီၤ. တဘၣ် ပာ်မၢ်ဘၣ်အီၤတစိၤဒၣ်အီၤဘၣ်.30  ပှၤတဘၣ်ဟံးန့ၢ်ဘၣ်အပၢ်အမါဘၣ်, ဒီးတဘၣ်သ လဲထီၣ်အပၢ်အဆ့အခီၣ်ထံးဘၣ်.

၂၃231  ပှၤလၢအဒံၣ် ဘၣ်တၢ်မၤတံာ်မ့ၢ်ဂ့ၤ, ပှၤလၢအတၢ် ဘၣ်ဒီၣ်တဲာ်ကွံာ်မ့ၢ်ဂ့ၤ, တဘၣ်လဲၤနုာ်ဘၣ်ဆူယွၤအ
         တၢ်အိၣ်ဖှိၣ်ဘၣ်.2  ပှၤဒၢဘၢဖိတဘၣ်လဲၤနုာ်ဘၣ်ဆူ ယွၤအတၢ်အိၣ်ဖှိၣ် အပူၤဘၣ်. တုၤလီၤလၢအစိၤဆံဆဲၣ်စိၤတစိၤတလဲၤနုာ်
         ဘၣ်ဆူယွၤအတၢ်အိၣ်ဖှိၣ်ဘၣ်.3  ပှၤဧၣ်မိၣ်ဖိမ့ၢ်ဂ့ၤ, ပှၤမိၤအးဖိမ့ၢ်ဂ့ၤ, တဘၣ်လဲၤနုာ် ဆူယွၤအတၢ်အိၣ်ဖှိၣ်ဘၣ်. တုၤလီၤလၢအစိၤဆံဆဲၣ်
         စိၤတစိၤတဘၣ်လဲၤနုာ်ဘၣ်ဆူ ယွၤအတၢ်အိၣ်ဖှိၣ်လီၤ စိၤလီၤထီဘၣ်.4  အဂ့ၢ်ဒ်အံၤ, လၢသုဟးထီၣ်လၢအဲၤကူပတူးန့ၣ်အဝဲ သ့ၣ်တဟဲသဂၢၢ်သုဒီးတၢ်အီၣ်လၢကျဲပူၤဘၣ်, ဒီးငါစီၤ
         ဘဧိၢ်အဖိခွါစီၤဘံးလၣ်, ပှၤပသူၢ်ဖိလၢကီၢ်မ့းစပတၤမံ အပူၤတဂၤ, လၢစ့ဒ်သိးအကဆိၣ်အၢနၤလီၤ.
         5  ဘၣ် ဆၣ်ဒီးယွၤနကစၢ်တကနၣ်ဘၣ် စီၤဘံးလၣ်အကလုၢ် ဘၣ်. မ့မ့ၢ်ယွၤနကစၢ်မၢတၢ်ဆိၣ်အၢန့ၣ် ကဲထီၣ်တၢ်
         ဆိၣ်ဂ့ၤလၢနဂီၢ်လီၤ. အဂ့ၢ်ဒ်အံၤ, ယွၤနကစၢ်အဲၣ်နၤ လီၤ.
         6  နတဘၣ်ဃုအတၢ်ဃူတၢ်ဖိးဂ့ၤ, အတၢ်ဂ့ၤတၢ် ဘၣ်ဂ့ၤ, တစိၤဒၣ်နၤလီၤထူလီၤယိာ်ဘၣ်လီၤ.7  နတဘၣ်သးဟ့ပှၤအဒိၣ်ဖိဘၣ်. အဂ့ၢ်ဒ်အံၤ, မ့ၢ်နဒီ ပုၢ်ဝဲၢ်လီၤ. နတဘၣ်သးဟ့ပှၤအဲၤကူပတူးဖိဘၣ်.
         အဂ့ၢ် ဒ်အံၤ, နမ့ၢ်တ့ၢ်ပှၤတခီဘီမုၢ်ဖိလၢအကီၢ်ပူၤလီၤ.8  အဖိအလံၤလၢအအိၣ်ဖျဲၣ်လၢအီၤ သၢစိၤတစိၤန့ၣ် ကလဲၤနုာ်ဘၣ်ဝဲဆူယွၤအတၢ်အိၣ်ဖှိၣ်အပူၤလီၤ.9  တုၤပှၤသုးမုၢ်လဲၤထီဒါနဒုၣ်နဒါဒီး, ပလီၢ်နသးလၢ ကယဲၢ်တၢ်အၢတၢ်သီတက့ၢ်.
         10  ပှၤမ့ၢ်အိၣ်လၢသုကျါ လၢအတကဆှီဘၣ်လၢတၢ်တကဆှီ လၢအဘၣ်အီၤ လၢမုၢ်နၤအဃိတဂၤဂၤဒီး, ကဘၣ်ဟးထီၣ်ဆူပှၤသူၣ်
         ဒဲအလီၢ်လၢခိလီၤ. တဘၣ်ဟဲနုာ်ဆူပှၤသူၣ်ဒဲအလီၢ်ပူၤ ဘၣ်.
         11  ဒီးတၢ်ကမၤအသးလၢတုၤမုၢ်ဟါလီၤဒီး, ဘၣ် လုၣ်ထံ, ဒီးတုၤမုၢ်လီၤနုာ်ဒီး, ကဟဲက့ၤနုာ်ဆူပှၤသူၣ်
         ဒဲအလီၢ်ပူၤလီၤ.12  နဘၣ်အိၣ်ဒီးအလီၢ်လၢ ပှၤသူၣ်ဒဲအလီၢ်လၢခိ, ဒီး နဘၣ်လဲၤထီၣ်ဆူခိဖဲန့ၣ်လီၤ.
         13  ဒီးနဘၣ်အိၣ်ဒီးတပူာ် လၢနစုကဝဲၤအကျါ, ဒီးတုၤနလဲၤဆူခိဒီး, တၢ်ကမၤ အသးလၢနဘၣ်ခူၣ်လီၤတၢ်လၢအီၤ,
         ဒီးနဘၣ်ဃၣ်န သးဒီးမၤဘၢကွံာ်တၢ်လၢအဟဲလီၤလၢနၤလီၤ.
         14  အဂ့ၢ် ဒ်အံၤ, ယွၤနကစၢ်လဲၤတၢ်လၢနသူၣ်ဒဲအလီၢ်ပူၤဒ်သိး အကမၤပူၤဖျဲးနၤ, ဒီးဒ်သိးအကဟ့ၣ်လီၤကွံာ်နဒုၣ်နဒါ
         လၢအမဲာ်ညါလီၤ. ဒီးနသူၣ်ဒဲအလီၢ်ဘၣ်အိၣ်စီဆှံ, ဒ် သိးအသုတထံၣ်တၢ်တကဆှီဘၣ်လၢနပူၤ, ဒီးဃၣ်ဒူၣ်
         ချၢအသးလၢနၤတဂ့ၤလီၤ.15  ပှၤကုၢ်ဖိလၢအဃ့ၢ်ပူၤဖျဲးဒီးအကစၢ်ဆူ နအိၣ်တဂၤ ဂၤန့ၣ်နတဘၣ်ဟ့ၣ်လီၤကွံာ်အီၤလၢအကစၢ်ဘၣ်.
         16  က အိၣ်ကဆိးဒီးနၤလၢသုကျါ, လၢအလီၢ်ပူၤဖဲအကဃု ထၢလၢသုပဲတရီအပူၤတပူၤပူၤ, ဖဲဒၣ်အဂ့ၤလၢအမဲာ်
         ညါတပူၤလီၤ. နတဘၣ်မၤနးမၤဖှီၣ်အီၤဘၣ်.17  ပှၤဃဲသဲမုၣ်တဘၣ်အိၣ်လၢ ပှၤအံၣ်စရ့လးအဖိမုၣ် အကျါဘၣ်, ဒီးပှၤအဲၣ်ပကၢၤဖိတဘၣ်အိၣ်လၢပှၤအံၣ်စ
         ရ့လးအဖိခွါအကျါဘၣ်.18  ပှၤဃဲသဲမုၣ်အဘူးအလဲမ့ၢ်ဂ့ၤ, ထွံၣ်အပှ့ၤမ့ၢ်ဂ့ၤ, နတ ဘၣ်ဟဲစိာ်အီၤဆူ ယွၤနကစၢ်အဟံၣ်ပူၤလၢနတၢ်မၤဘူၣ်
         ဘၣ်ဃးဒီးဆိၣ်တၢ်တမံၤမံၤအဂီၢ်ဘၣ်. အဂ့ၢ်ဒ်အံၤ, အဝဲ န့ၣ်ခံမံၤလိာ်မ့ၢ်တၢ်သးဘၣ်အၢလၢယွၤအမဲာ်ညါလီၤ.19  စ့အအ့ၣ်မ့ၢ်ဂ့ၤ, တၢ်အီၣ်အအ့ၣ်မ့ၢ်ဂ့ၤ, ဖဲဒၣ်တၢ်တ မံၤမံၤလၢပှၤဒုးလိၢ်လၢအအ့ၣ်အဂီၢ်န့ၣ်
         နတဘၣ်ဒုးလိၢ် တၢ်လၢနဒီပုၢ်ဝဲၢ်လၢတၢ်အ့ၣ်အဂီၢ်ဘၣ်.20  နကဒုးလိၢ်တၢ်လၢပှၤတခီဘီမုၢ်ဖိ လၢတၢ်အ့ၣ်အဂီၢ် လီၤ. မ့မ့ၢ်နဒီပုၢ်ဝဲၢ်န့ၣ်နတဘၣ်ဒုးလိၢ်တၢ်လၢအီၤလၢ
         တၢ်အ့ၣ်အဂီၢ်ဘၣ်, ဒ်သိးယွၤနကစၢ်ကဆိၣ်ဂ့ၤနၤလၢ ကယဲၢ်တၢ်လၢနပာ်နစုလၢအလိၤ လၢကီၢ်ပူၤဖဲနလဲၤ
         မၤန့ၢ်အီၤအဂ့ၢ်လီၤ.21  တုၤနဆိၣ်တၢ်ဆိၣ်လၢ နကမၤဘူၣ်တၢ်လၢယွၤနက စၢ်ဒီး, သုးနံၤသုးသီလၢနကဟ့ၣ်အီၤတဂ့ၤ. အဂ့ၢ်ဒ်
         အံၤ, ယွၤနကစၢ်ကဃုဝဲလၢနၤသပှၢ်တၢၢ်, ဒီးကကဲ ထီၣ်တၢ်ဒဲးဘးလၢနလိၤလီၤ.22  မ့မ့ၢ်နမ့ၢ်ကီၤနသးဒ်သိး နသုတဆိၣ်တၢ်လၢနကမၤ ဘူၣ်တၢ်တဂ့ၤဒီး, တၢ်ဒဲးဘးတအိၣ်ဘၣ်လၢနလိၤဘၣ်.23  တၢ်လၢအထီၣ်ဖျဲးလၢနထးခိၣ်န့ၣ်တိၢ်န့ၢ်, ဒီးမၤတ က့ၢ်. တၢ်လၢနကမၤဘူၣ်ဒၣ်တၢ်န့ၣ်, ဒ်နဆိၣ်တၢ်လၢ
         ယွၤနကစၢ်အမဲာ်ညါ လၢနကတိၤတၢ်လၢနထးခိၣ်အ သိးန့ၣ်, မၤတက့ၢ်.24  တုၤနလဲၤနုာ်ဆူ ပှၤလၢနဃၢၤအစပံးအလီၢ်အပူၤဒီး, နကအီၣ်ဘၣ်စပံးသၣ်ဖဲဒၣ်နသး တုၤနဘျဲးအီၣ်လီၤ.
         ဘၣ်ဆၣ်ဒီးနတဘၣ်ဒၢနုာ်တၤသၣ်လၢတၢ်အပူၤဘၣ်.25  တုၤနလဲၤလၢပှၤလၢနဃၢၤအဘုအိၣ်ဆၢထၢၣ်အကျါ ဒီး, နကဒဲးဘၣ်အစဲၤလၢနစုလီၤ. မ့မ့ၢ်နထါဂဲာ်န့ၣ်နတ
         ဘၣ်ဝၢ်အီၤဆူပှၤလၢနဃၢၤအဘုအိၣ်ဆၢထၢၣ်ဘၣ်လီၤ.
         
            

         
      

   
      
         24
၂၄241  တုၤပှၤဟံးန့ၢ်အမါ, ဒီးအိၣ်ဃုာ်ဒီးအီၤဒီး, မ့ၢ်တဘၣ် ဘျုးဘၣ်ဖှိၣ်လၢအမဲာ်ညါ လၢတၢ်ဘၣ်အၢတမံၤမံၤလၢ
         အထံၣ်န့ၢ်လၢအလိၤအဃိဒီး, ကကွဲးဒၣ်ဝဲလၢလံာ်လီၤ ဖှၣ်တဘ့ၣ်လၢအဂီၢ်, ဒီးဟ့ၣ်လီၤအီၤလၢအစုပူၤ,
         ဒီး မၢအဟးထီၣ်ကွံာ်လၢအဟံၣ်ပူၤန့ၣ်တက့ၢ်.2  ဒီးတုၤအဟးထီၣ်ကွံာ်လၢအဟံၣ်ပူၤဒီး, ကလဲၤဒၣ်ဝဲ, ဒီးကကဲထီၣ်ဘၣ်ပှၤပိာ်ခွါတဂၤဒၣ်အမါလီၤ.3  ဒီးပှၤလၢခံတဂၤမ့ၢ်သးဟ့အီၤ, ဒီးကွဲးန့ၢ်အီၤလၢလံာ် လီၤဖှၣ်, ဒီးဟ့ၣ်ဝဲလၢအစုပူၤ, ဒီးမၢအဟးထီၣ်ကွံာ်
         လၢအဟံၣ်ပူၤမ့ၢ်ဂ့ၤ, ပှၤလၢခံတဂၤလၢအန့ၢ်မါလၢအီၤ မ့ၢ်သံမ့ၢ်ဂ့ၤ,
         4  အဝၤလၢအခီၣ်ထံးလၢအမၢအဟးထီၣ် ကွံာ်တဂၤန့ၣ်တန့ၢ်က့ၤမါလၢအီၤ လၢအဘၣ်တၢ်မၤ အီၤတကဆှီဘၣ်အလီၢ်ခံန့ၣ်ဘၣ်.
         အဂ့ၢ်ဒ်အံၤ, တၢ် န့ၣ်မ့ၢ်တၢ်သးဘၣ်အၢလၢယွၤအမဲာ်ညါလီၤ. ဒီးနတ ဘၣ်ဒုးမၤတၢ်ဒဲးဘးလၢထံဧိၤကီၢ်ဧိၤလၢ
         ယွၤနကစၢ် ဟ့ၣ်လီၤနၤလၢတၢ်န့ၢ်သါအဂီၢ်ဘၣ်.5  တုၤပှၤဟံးန့ၢ်အမါသီဒီး, တဘၣ်လဲၤဒုးသုး, ဒီးပှၤတ ဘၣ်ပာ်တၢ်လၢအလိၤနီတမံၤဘၣ်. ကအိၣ်ပူၤဖျဲးလၢအ
         ဟံၣ်ပူၤတနံၣ်ညါ, ဒီးကဒုးသးခုအမါလၢအဟံးန့ၢ်ဝဲလီၤ.6  ဆၢၣ်ဂူာ်မ့ၢ်ဂ့ၤ, ဆၢၣ်ဂူာ်လၢၢ်လၢအဖီခိၣ်တဖျၢၣ်မ့ၢ် ဂ့ၤ, ပှၤတဘၣ်ဟံးကီၤဘၣ်. အဂ့ၢ်ဒ်အံၤ,
         မ့ၢ်အဟံး ကီၤပှၤကညီအသးသမူလီၤ.7  ပှၤမ့ၢ်ထံၣ်န့ၢ်ပှၤဟုၣ်န့ၢ်ပှၤလၢအဒီပုၢ်ဝဲၢ် ပှၤအံၣ်စရ့ လးဖိအကျါ, ဒီးမၢကဲကုၢ်အီၤ, ဒီးဆါကွံာ်အီၤဒီး,
         ပှၤ လၢအဟုၣ်တၢ်တဂၤန့ၣ် ကဘၣ်တၢ်မၤသံအီၤလီၤ. န ဘၣ်ပာ်ကွံာ်တၢ်အၢလၢသုကျါလီၤ.8  လၢတၢ်ဆါအၢအကတီၢ်န့ၣ်, ပလီၢ်နသးလၢနက တိၢ်န့ၢ်တၢ်လီၤတံၢ်လီၤဆဲး, ဒီးမၤဒ်ကယဲၢ်တၢ်လၢပှၤ
         လုၢ်တၢ်အဒိၣ်, ဒီးပှၤလ့ၤဝံဖိကသိၣ်လိသုအသိးန့ၣ်တ က့ၢ်. ဒ်ယမၤလိာ်အီၤအသိးန့ၣ်, သုဘၣ်ပလီၢ်သုသး
         လၢသုကမၤလီၤ.9  လၢသုဟးထီၣ်လၢ အဲၤကူပတူးအပူၤအလီၢ်ခံန့ၣ် ယွၤမၤနီၢ်မံးရယၣ်လၢကျဲပူၤဒ်လဲၣ်ဒ်လဲၣ်န့ၣ် သ့ၣ်နီၣ်
         ထီၣ်က့ၤတက့ၢ်.10  တုၤနဒုးလိၢ်နဒီပုၢ်ဝဲၢ်လၢတၢ်ဒီး နတဘၣ်လဲၤနုာ်ဟံး န့ၢ်အတၢ်ဟ့ၣ်ကီၤ လၢအဟံၣ်ပူၤဘၣ်.
         11  နဘၣ်ဆၢ ထၢၣ်လၢခိ, ဒီးပှၤလၢနဒုးလိၢ်တၢ်လၢအီၤတဂၤဘၣ် ဟဲစိာ်အတၢ်ဟ့ၣ်ကီၤဆူနအိၣ်လၢခိလီၤ.12  ဒီးပှၤတဂၤန့ၣ်မ့ၢ်ဖှီၣ်မ့ၢ်ယာ်ဒီး, နတဘၣ်မံဒီးအတၢ် ဟ့ၣ်ကီၤဘၣ်.
         13  တုၤမုၢ်လီၤနုာ်ဒီး, နဘၣ်ဟ့ၣ်က့ၤအီၤ လၢအတၢ်ဟ့ၣ်ကီၤန့ၣ်သပှၢ်တၢၢ်, ဒ်သိးအကမံလၢ အယၣ်ဒၣ်ဝဲအပူၤ,
         ဒီးဆိၣ်ဂ့ၤနၤလီၤ. ဒီးကကဲထီၣ်တၢ် တီတၢ်လိၤလၢနဂီၢ်လၢယွၤနကစၢ်အမဲာ်ညါလီၤ.14  ပှၤဒိးလဲဖိလၢအဖှီၣ်အယာ်, အနးအဖှီၣ်လၢနဒီပုၢ် ဝဲၢ်အကျါမ့ၢ်ဂ့ၤ, လၢပှၤတခီဘီမုၢ်ဖိလၢနကီၢ်ပူၤအိၣ်
         လၢနပဲတရီအပူၤမ့ၢ်ဂ့ၤ, နတဘၣ်မၤအၢမၤဖှီၣ်အီၤဘၣ်.15  နဘၣ်ဟ့ၣ်အီၤလၢအဘူးအလဲလၢအမုၢ်နံၤန့ၣ်, ဒီး မုၢ်တဘၣ်လီၤနုာ်လၢအဖီခိၣ်ဘၣ်. အဂ့ၢ်ဒ်အံၤ,
         မ့ၢ်အ ဖှီၣ်အယာ်ဒီး, တန့ၤအသးလၢအီၤလီၤ. မ့တမ့ၢ်ဘၣ် ဒ်န့ၣ်ဒီး, ကကိးထီၣ်ထီဒါဘၣ်ဖုးနၤဆူယွၤ,
         ဒီးတၢ် ဒဲးဘးကအိၣ်ဒီးနၤလီၤ.16  အပၢ်တဖၣ်တဘၣ်ဘၣ် တၢ်မၤသံအီၤလၢအဖိတဖၣ် အဃိ, ဒီးအဖိတဖၣ်တဘၣ်ဘၣ် တၢ်မၤသံအီၤလၢအ ပၢ်တဖၣ်အဃိဘၣ်.
         ပှၤကဘၣ်တၢ်မၤသံအီၤလၢအတၢ် ဒဲးဘးဒၣ်ဝဲအဃိလီၤ.17  ပှၤတခီဘီမုၢ်ဖိမ့ၢ်ဂ့ၤ, ပှၤဖိၣ်ဃဲမ့ၢ်ဂ့ၤ, နတဘၣ်ဘိး ဃၣ်ကပၤန့ၢ်အတၢ်စံၣ်ညီၣ်ဘၣ်, ဒီးနတဘၣ်ဟံးကီၤ
         ဘၣ်ပှၤမုၣ်ကမဲအကူအသိးဘၣ်.18  နဘၣ်သ့ၣ်နီၣ်ထီၣ်က့ၤလၢ နမ့ၢ်ပှၤကုၢ်ဖိလၢအဲၤကူ ပတူးအပူၤ, ဒီးယွၤနကစၢ်ပှ့ၤက့ၤနၤဖဲန့ၣ်လီၤ.
         မၤသး ဒ်န့ၣ်ဒီးယမၤလိာ်နၤ, ဒ်သိးနကမၤတၢ်တမံၤန့ၣ်လီၤ.19  တုၤနကူးဘုလၢနစံာ်ပူၤ, ဒီးနသးပ့ၤနီၣ်ဘုတကဒိၣ် ဒီး, နတဘၣ်က့ၤကဒါက့ၤဟံးန့ၢ်အီၤဘၣ်, ကအိၣ်ဝဲ
         လၢပှၤတခီဘီမုၢ်ဖိအဂီၢ်, လၢပှၤဖိၣ်ဃဲအဂီၢ်, ဒီးလၢ ပှၤမုၣ်ကမဲအဂီၢ်, ဒ်သိးယွၤနကစၢ်ကဆိၣ်ဂ့ၤနၤလၢက
         ယဲၢ်နမၤတၢ်လၢနစုန့ၣ်လီၤ.20  တုၤနတီၢ်နသ့ၣ်စၤယံးဒီး, နတဘၣ်မၤကဒီးအဒ့တ ဖၣ်လၢခံဘၣ်. ကအိၣ်လၢပှၤတခီဘီမုၢ်ဖိအဂီၢ်, ဒီးလၢ
         ပှၤဖိၣ်ဃဲအဂီၢ်, ဒီးလၢပှၤမုၣ်ကမဲအဂီၢ်လီၤ.21  တုၤနထၢဖှိၣ်စပံးသၣ်လၢ နစပံးအလီၢ်ပူၤဒီး, နတ ဘၣ်ထၢဖှိၣ်လၢခံတၢ်လၢအအိၣ်လီၤတဲာ်ဘၣ်. ကအိၣ်
         လၢပှၤတခီဘီမုၢ်ဖိအဂီၢ်, လၢပှၤဖိၣ်ဃဲအဂီၢ်, ဒီးလၢ ပှၤမုၣ်ကမဲအဂီၢ်လီၤ.22  ဒီးနဘၣ်သ့ၣ်နီၣ်ထီၣ်က့ၤလၢ နမ့ၢ်ပှၤကုၢ်ဖိလၢကီၢ် အဲၤကူပတူးအပူၤလီၤ. မၤသးဒ်န့ၣ်ဒီးယမၤလိာ်နၤဒ်
         သိးနကမၤတၢ်တမံၤန့ၣ်လီၤ.

၂၅251  ဒီးပှၤမ့ၢ်လိာ်ကွီၢ်လိာ်အသး, ဒီးဟဲဆူတၢ်စံၣ်ညီၣ် ကွီၢ်, လၢတၢ်ကစံၣ်ညီၣ်ဝဲဒီး, တၢ်ကပာ်တီပှၤအတီ,
         ဒီးပာ်အၢပှၤအအၢ,
         2  ဒီးတၢ်ကမၤအသးလၢပှၤအၢမ့ၢ် ဂ့ၤဘၣ်တၢ်တီၢ်အီၤဒီး, ပှၤစံၣ်ညီၣ်ကွီၢ်ကဒုးမံလီၤအီၤ, ဒီးဒုးတီၢ်ပှၤလၢအီၤလၢအမဲာ်ညါအဘျီ
         ပှဲၤအံၤပှဲၤနုၤ, ဒ်အတၢ်ကမၣ်အသိးန့ၣ်လီၤ.3  ကတီၢ်အီၤ အဘျီလွံၢ်ဆံ, ဒီးတဘၣ်မၤအါထီၣ်ဝဲ ဘၣ်. မ့ၢ်မၤအါထီၣ်တၢ်တဖၣ်, ဒီးတီၢ်အီၤအါန့ၢ်အန့ၣ်
         လၢတၢ်တီၢ်အါဘျီဒီး, နဒီပုၢ်ဝဲၢ်ကလီၤဘှါလၢနမဲာ်ညါ လီၤ.4  တုၤဂီၤဘုၣ်ဂီၤဖံးယီၢ်ဘုဒီး, ပသံးဃာ်အထးခိၣ်တ ဂ့ၤ.5  ဒီပုၢ်ဝဲၢ်ခွါတဖၣ်မ့ၢ်အိၣ်ဝဲဆိးဝဲတပူၤဃီဒီး, ပှၤတဂၤ မ့ၢ်သံဒီးအဖိတအိၣ်ဘၣ်ဒီး, ပှၤလၢအသံတဂၤအမါန့ၣ်
         တဘၣ်န့ၢ်ဝၤလၢပှၤတဒူၣ်ဒၣ်ဖိဘၣ်. အဝၤအဒီပုၢ်ဝဲၢ် တဂၤဘၣ်လဲၤနုာ်ဆူအအိၣ်, ဒီးန့ၢ်မါလၢအီၤဒီးမၤအဝၤ
         အဒီပုၢ်ဝဲၢ်အတၢ်လၢအဂီၢ်လီၤ.6  ဒီးတၢ်ကမၤအသးလၢ ပှၤဖိဝဲၢ်ကိလၢအဆံးစၢ်န့ၢ်ဝဲ တဂၤကထီၣ်ဘးဝဲလၢအဒီပုၢ်ဝဲၢ် လၢအသံတဂၤအမံၤ,
         ဒ်သိးအမံၤအသုတဟါမၢ်ဘၣ်လၢ အံၣ်စရ့လးအပူၤ တဂ့ၤလီၤ.7  ဒီးဟံးန့ၢ်အဒီပုၢ်ဝဲၢ်အမါန့ၣ် မ့ၢ်တဘၣ်ဘၣ်ပှၤတဂၤ န့ၣ်အသးဒီး, အဒီပုၢ်ဝဲၢ်အမါကလဲၤဆူပဲတရီလၢပှၤ
         သူၣ်က့သးပှၢ်အအိၣ်ဒီးစံး, ယဝၤအဒီပုၢ်ဝဲၢ်တဂၤ တ အၢၣ်လီၤအီလီၤဒုးအိၣ်ထီၣ် အဒီပုၢ်ဝဲၢ်အမံၤလၢအံၣ်စရ့
         လးအပူၤဘၣ်. မၤယဝၤအဒီပုၢ်ဝဲၢ်အတၢ်န့ၣ်အသးတ အိၣ်ဘၣ်.
         8  ဒီးဝ့ၢ်အပှၤသူၣ်က့သးပှၢ်ဘၣ်ကိးန့ၢ်အီၤ, ဒီးကတိၤတၢ်ဒီးအီၤ, ဒီးအဝဲဒၣ်မ့ၢ်ဆၢထၢၣ်ဒီးစံး,
         ဟံး န့ၢ်ပိာ်မုၣ်န့ၣ်ယသးတအိၣ်ဘၣ်န့ၣ်ဒီး,
         9  အဒီပုၢ်ဝဲၢ်အ မါဘၣ်လဲၤဆူအအိၣ်လၢ ပှၤသူၣ်က့သးပှၢ်အမဲာ်ညါ, ဒီးဃ့ၣ်လီၤကွံာ်အခီၣ်ဖံးလၢအခီၣ်လိၤ,
         ဒီးထူးပှဲာ်လၢ အမဲာ်, ဒီးကစံးဆၢတၢ်ဒီးစံး, ပှၤလၢအတမၤထီၣ်ဘၣ် အဒီပုၢ်ဝဲၢ်အဟံၣ်န့ၣ် ကဘၣ်တၢ်မၤအီၤဒ်န့ၣ်သိးလီၤ.―10  ဒီးတၢ်ကကိးအမံၤလၢ အံၣ်စရ့လးအပူၤလၢပှၤလၢအ ဘၣ်တၢ်ဃ့ၣ်လီၤကွံာ်အခီၣ်ဖံးန့ၣ်လီၤ.
         11  ဒီးပှၤမ့ၢ်အ့ၣ် လိာ်ဆိးက့လိာ်အသးတဂၤဒီးတဂၤဒီး, အဝဲတဂၤအမါ သုးဘူးအသးဒ်သိးအကမၤပူၤဖျဲးအဝၤလၢ
         ပှၤလၢအ တီၢ်ဝဲအစုပူၤ, ဒီးယူာ်ထီၣ်အစု, ဒီးဟံးန့ၢ်အီၤလၢတၢ် မဲာ်ဆှးအလီၢ်ဒီး,
         12  နဘၣ်ဒီၣ်တဲာ်ကွံာ်အစုလီၤ. နမဲာ် တဘၣ်သးလီဘၣ်အီၤဘၣ်.13  နတဘၣ်အိၣ်ဒီးစီၤပီၢ်သၣ်တမံၤ, ဒီးစီၤပီၢ်သၣ်တမံၤ ဒၣ်, အဒိၣ်ဒီးအဆံးလၢနထၢၣ်ပူၤဘၣ်.14  နတဘၣ်အိၣ်ဒီးနီၣ်ဃီၣ်တၢ်တမံၤ, ဒီးနီၣ်ဃီၣ်တၢ် တမံၤဒၣ်, အဒိၣ်ဒီးအဆံးလၢနဟံၣ်ပူၤဘၣ်.15  နဘၣ်အိၣ်ဒီးစီၤပီၢ်သၣ်အလၢအပှဲၤ, အတီအလိၤ, နဘၣ်အိၣ်ဒီးနီၣ်ဃီၣ်တၢ်အလၢအပှဲၤ, အတီအလိၤ,
         ဒ်သိးနမုၢ်နံၤလၢနအိၣ်လၢ ထံဧိၤကီၢ်ဧိၤအပူၤလၢယွၤ နကစၢ်ဟ့ၣ်လီၤနၤတဖၣ်န့ၣ်ကထုးထီထီၣ်အသးလီၤ.16  အဂ့ၢ်ဒ်အံၤ, ကယဲၢ်ပှၤလၢအမၤတၢ်န့ၣ်တဖၣ်, က ယဲၢ်ပှၤလၢအမၤတၢ်တတီဘၣ်န့ၣ် မ့ၢ်တၢ်သးဘၣ်အၢ
         လၢယွၤနကစၢ်အမဲာ်ညါလီၤ.
         17  လၢသုဟးထီၣ်ကွံာ်လၢအဲၤကူပတူးန့ၣ် ဧမၤလ့းမၤနၤလၢကျဲပူၤဒ်လဲၣ်ဒ်လဲၣ်န့ၣ်သ့ၣ်နီၣ်ထီၣ်က့ၤတက့ၢ်.―18  သဂၢၢ်နၤလၢကျဲပူၤ, ဒီးတုၤနသးလီၤဘှါဒီး, ဒီးတၢ် ဘှံးနသးဒီး, ကျီကွံာ်ပှၤလၢအဂံၢ်စၢ်ဘါစၢ်လၢနလီၢ်ခံ
         ကတၢၢ်, ဒီးတပျံၤဘၣ်ယွၤဘၣ်.19  ဒီးတၢ်ကမၤအသးဖဲ ယွၤနကစၢ် ကဒုးအိၣ်ဘှံးနၤ လၢနဒုၣ်နဒါအိၣ်ဝးတရံးနၤလၢ ထံဧိၤကီၢ်ဧိၤအပူၤလၢ
         ယွၤနကစၢ်ဟ့ၣ်လီၤနၤလၢတၢ်န့ၢ်သါအဂီၢ် လၢသုက မၤန့ၢ်အီၤဒီး, နဘၣ်တြူာ်ကွံာ်တၢ်သ့ၣ်နီၣ်ထီၣ်က့ၤဧမၤ
         လ့းလၢမူခိၣ်အဖီလာ်လီၤ. သုတသးပ့ၤနီၣ်တဂ့ၤ.

၂၆261  ဒီးတၢ်မၤအသးဖဲနလဲၤနုာ်ဆူကီၢ်ပူၤ လၢယွၤနကစၢ် ဟ့ၣ်လီၤနၤလၢတၢ်န့ၢ်သါအဂီၢ်, ဒီးန့ၢ်ဘၣ်အီၤ,
         ဒီးအိၣ် ဖဲန့ၣ်ဒီး,
         2  နဘၣ်ဟံးန့ၢ်လၢကယဲၢ်ဟီၣ်ခိၣ်အတၤသၣ် ဆိလၢနဟဲစိာ်လၢနထံဧိၤကီၢ်ဧိၤ လၢယွၤနကစၢ်ဟ့ၣ် လီၤနၤ,
         ဒီးပာ်လၢနာ်ပူၤ, ဒီးလဲၤတၢ်ဆူတၢ်အလီၢ်ဖဲ ယွၤနကစၢ်ကဃုထၢလၢအကပာ်အမံၤန့ၣ်လီၤ.3  ဒီးဘၣ်လဲၤဆူပှၤလုၢ်တၢ်အဒိၣ် လၢအကအိၣ်လၢမုၢ် နံၤတဖၣ်န့ၣ်, ဒီးစံးဘၣ်အီၤ, လၢမုၢ်မဆါတနံၤအံၤယ
         အၢၣ်လီၤအီလီၤလၢ ယွၤနကစၢ်လၢယဟဲနုာ်လံဆူကီၢ် ပူၤလၢယွၤဆိၣ်တၢ်ဒီးပပၢ်တဖၣ် လၢအကဟ့ၣ်လီၤပှၤ
         လံ.4  ဒီးပှၤလုၢ်တၢ်အဒိၣ်ဘၣ်ဟံးန့ၢ်နာ်တဖျၢၣ်လၢနစုပူၤ, ဒီးပာ်လီၤဝဲလၢယွၤနကစၢ် အတၢ်လုၢ်လီၢ်အမဲာ်ညါ
         လီၤ.
         5  ဒီးနဘၣ်ကတိၤတၢ်ဒီးစံးလၢယွၤနကစၢ်အမဲာ် ညါ, ယပၢ်မ့ၢ်ပှၤစူၤရံဖိလၢအကဟးဂီၤတ့ၢ်, ဒီးလဲၤလီၤ
         ဆူအဲၤကူပတူးအပူၤ, ဒီးအိၣ်ဖဲန့ၣ်စှၤဂၤ, ဒီးကဲထီၣ်ဖဲန့ၣ် လၢပှၤတကလုာ်ဒိၣ်ဝဲ, ဒီးဆူၣ်ဝဲ,
         ဒီးအိၣ်အါဂၤလီၤ.
         6  ဒီး ပှၤအဲၤကူပတူးဖိမၤအၢမၤသီပှၤ, ဒီးပာ်တၢ်မၤကီလၢပ လိၤလီၤ.
         7  ဒီးတုၤပကိးထီၣ်ဆူယွၤပပၢ်တဖၣ်အကစၢ် ဒီး, ယွၤကနၣ်ပကလုၢ်, ဒီးကွၢ်လီၤပတၢ်နးတၢ်ဖှီၣ်ဒီးပ
         တၢ်မၤ, ဒီးတၢ်မၤအၢပှၤ,
         8  ဒီးယွၤဒုးဟးထီၣ်ကွံာ်ပှၤလၢ အဲၤကူပတူးအပူၤဒီးအစုဆူၣ်, ဒီးအစုယူာ်ထီၣ်အသး, ဒီးတၢ်ပျံၤအလီၢ်ဖးဒိၣ်,
         ဒီးတၢ်ပနီၣ်လီၤလး, ဒီးတၢ်လီၤ လိၢ်လီၤလး,
         9  ဒီးဒုးဟဲနုာ်ပှၤဆူအလီၢ်ဖဲအံၤ, ဒီးဟ့ၣ်လီၤ ပှၤလၢကီၢ်တဘ့ၣ်အံၤ, ကီၢ်လၢအယွၤဒီးတၢ်နုၢ်ထံ,
         ဒီး ကနဲစီလီၤ.
         10  ဒီးခဲကနံၣ်အံၤကွၢ်ကွၢ်, ယွၤဧၢ, ယဟဲစိာ် တၤသၣ်ဘၣ်ဃးဒီးဟီၣ်ခိၣ်လၢ နဟ့ၣ်လီၤလံယၤလံ လီၤ.
         ဒီးနဘၣ်ပာ်လီၤအီၤလၢယွၤနကစၢ်အမဲာ်ညါလီၤ.11  နဘၣ်သးခုလၢကယဲၢ်တၢ်ဂ့ၤလၢ ယွၤနကစၢ်ဟ့ၣ် လီၤနၤဒီးနပှၤဟံၣ်ဖိ, နဲဒၣ်, ဒီးပှၤလ့ၤဝံဖိ, ဒီးပှၤတခီ
         ဘီမုၢ်ဖိလၢအအိၣ်ဝဲလၢသုကျါလီၤ.
         12  ဒီးတုၤနနီၤဖးနတၢ်အါထီၣ်လၢ ဆံဆဲၣ်ပူတပူၤလၢနံၣ်သၢနံၣ်တနံၣ်, တၢ်ဆံဆဲၣ်ပူတပူအနံၣ်, ဒီးဟ့ၣ်လီၤတၢ်လၢပှၤလ့ၤဝံဖိ,
         ပှၤတခီဘီမုၢ်ဖိ, ပှၤဖိၣ်ဃဲ, ဒီးပှၤမုၣ်ကမဲ, ဒ်သိးအကအီၣ်တၢ်လၢနပဲတရီအပူၤဒီးဘျဲးအီၣ်ဝံၤဒီး,―13  နဘၣ်စံးလၢယွၤနကစၢ်အမဲာ်ညါ, ယဟဲစိာ်လံတၢ် စီဆှံလၢယဟံၣ်ပူၤ, ဒီးယဟ့ၣ်လီၤလံစ့ၢ်ကီးအီၤလၢပှၤ
         လ့ၤဝံဖိ, ဒီးလၢပှၤတခီဘီမုၢ်ဖိ, ဒီးပှၤဖိၣ်ဃဲ, ဒီးပှၤမုၣ်က မဲ, ဒ်ကယဲၢ်နတၢ်မၤလိာ်လၢနမၤလိာ်ယၤအသိးန့ၣ်လံ.
         ယတလုၣ်သ့ၣ်ခါပတာ်ဘၣ်နတၢ်မၤလိာ်ဘၣ်, ဒီးယ တသးပ့ၤနီၣ်ဘၣ်တၢ်ဘၣ်.
         14  ယတအီၣ်ဘၣ်လၢအီၤလၢ ယသူၣ်အုးသးအုးဘၣ်, ယတမၤတၢ်လၢအီၤလၢတၢ်တ ကဆှီဘၣ်အပူၤ, ဒီးယတဟ့ၣ်လီၤတၢ်လၢအီၤလၢတၢ်
         သံအဃိဘၣ်. ယဒိကနၣ်လံယွၤယကစၢ်အကလုၢ်အ ကထါလံ.
         15  ကွၢ်လီၤလၢနအိၣ်နဆိးအလီၢ်စီဆှံလၢမူ ခိၣ်, ဒီးဆိၣ်ဂ့ၤဆိၣ်ဝါနပှၤဂီၢ်မုၢ်အံၣ်စရ့လး, ဒီးထံဧိၤ
         ကီၢ်ဧိၤလၢနဟ့ၣ်လီၤပှၤ, ဒ်နဆိၣ်တၢ်ဒီးပပၢ်တဖၣ်အသိး, ကီၢ်တဘ့ၣ်လၢအယွၤဒီးတၢ်နုၢ်ထံဒီးကနဲစီန့ၣ်တက့ၢ်.16  တၢ်လၢမုၢ်မဆါတနံၤအံၤ ယွၤနကစၢ်မၤလိာ်နၤဒ် သိးနကတိၢ်န့ၢ်တၢ်မၤလိာ် ဒီးတၢ်စံၣ်ညီၣ်တဖၣ်အံၤ
         လီၤ. ဒီးနဘၣ်တိၢ်န့ၢ်, ဒီးမၤအီၤ, လၢနသူၣ်ကံၢ်သးလဲ ဒီးလၢနသးဒီဖျၢၣ်ညါလီၤ.
         17  လၢမုၢ်မဆါတနံၤအံၤန အၢၣ်လီၤအီလီၤလံလၢယွၤမ့ၢ်နကစၢ်, ဒီးလၢနကပိာ် အကျဲတဖၣ်, ဒီးလၢနကတိၢ်န့ၢ်အတၢ်မၤလိာ်,
         ဒီးအ တၢ်စံၣ်ညီၣ်, ဒီးလၢနကဒိကနၣ်အကလုၢ်လီၤ.
         18  ဒီးလၢမုၢ်မဆါတနံၤအံၤ ယွၤအၢၣ်လီၤအီလီၤနၤလၢနမ့ၢ်အပှၤဂီၢ်မုၢ်, အတၢ်လုၢ်ဒိၣ်ပှ့ၤဒိၣ်ဒ်အကတိၤတၢ်ဒီးနၤအသိး,
         ဒီးလၢနဘၣ်တိၢ်န့ၢ်အတၢ်မၤလိာ်ခဲလၢာ်,―19  ဒီးလၢအကပာ်နၤလၢပှၤကိးကလုာ်ဒဲးလၢ အတ့ဝဲခဲ လၢာ်အဖီခိၣ်, လၢတၢ်စံးထီၣ်ပတြၢၤ, ဒီးလၢတၢ်အမံၤ,
         ဒီးလၢတၢ်လၤကပီၤ, ဒ်သိးနကကဲထီၣ်ပှၤစီဆှံတက လုာ်လၢယွၤနကစၢ်အဂီၢ်, ဒ်အကတိၤတၢ်အသိးန့ၣ်လီၤ.

၂၇271  ဒီးစီၤမိၤရှ့ဒီးအံၣ်စရ့လး အပှၤသူၣ်က့သးပှၢ်မၤလိာ် ပှၤဂီၢ်မုၢ်, ဒီးစံးဝဲဒၣ်, တၢ်မၤလိာ်လၢယမၤလိာ်သုလၢ
         မုၢ်မဆါတနံၤအံၤ, တိၢ်န့ၢ်အီၤခဲလၢာ်တက့ၢ်.
         2  ဒီးတၢ်ကမၤအသးလၢ မုၢ်နံၤလၢသုကခီဂာ်ထံကျိယၢ်ဒ့ၣ်ဆူကီၢ်ပူၤလၢယွၤနကစၢ်ဟ့ၣ်လီၤနၤ, လၢနဘၣ်ပာ်ထီၣ်လၢၢ်ဖးဒိၣ်တဖၣ်,
         ဒီးဖှူအီၤဒီးအီကတ့ၣ်လီၤ.―3  ဒီးတုၤနခီဂာ်ဝံၤဒီး, နဘၣ်ကွဲးတၢ်သိၣ်တၢ်သီအတၢ် ကတိၤအံၤခဲလၢာ်လၢအလိၤ, ဒ်သိးနကလဲၤနုာ်ဆူထံ
         ဧိၤကီၢ်ဧိၤအပူၤလၢယွၤနကစၢ်ဟ့ၣ်လီၤနၤ, ကီၢ်တဘ့ၣ် လၢအယွၤဝဲဒီးတၢ်နုၢ်ထံ, ဒီးကနဲစီ, ဒ်ယွၤနပၢ်တဖၣ်
         အကစၢ်ကတိၤတၢ်ဒီးနၤအသိးန့ၣ်လီၤ.4  ဒီးတုၤသုခီဂာ်ထံကျိယၢ်ဒ့ၣ်ဒီး, တၢ်ကမၤအသးလၢ သုဘၣ်ပာ်ထီၣ်လၢၢ်တဖၣ် လၢယမၤလိာ်သုလၢမုၢ်မ
         ဆါနံၤအံၤလၢကစၢၢ်ဧ့ၤဘါလးအလိၤ, ဒီးသုဘၣ်ဖှူအီၤ ဒီးအီကတ့ၣ်လီၤ.
         5  ဒီးနဘၣ်မၤတၢ်လုၢ်လီၢ်လၢယွၤန ကစၢ်အဂီၢ်, တၢ်လုၢ်လီၢ်လၢၢ်လီၤ. နတဘၣ်ယူာ်ထီၣ် ထးလၢအလိၤဘၣ်.
         6  နဘၣ်မၤယွၤနကစၢ်အတၢ်လုၢ် လီၢ်လၢလၢၢ်ဒီဖျၢၣ်တဖၣ်, ဒီးနဘၣ်လုၢ်တၢ်လုၢ်မ့ၣ်အူ လၢအဖီခိၣ်လၢယွၤနကစၢ်အဂီၢ်လီၤ.
         7  ဒီးနဘၣ်လုၢ်တၢ် မၤဃူမၤဖိးဖဲန့ၣ်, ဒီးသးခုလၢယွၤနကစၢ်အမဲာ်ညါလီၤ.8  ဒီးနဘၣ်ကွဲး တၢ်သိၣ်တၢ်သီအံၤ အတၢ်ကတိၤခဲ လၢာ်ဧ့ၢ်ဖျါလၢလၢၢ်အဖျၢၣ်တဖၣ်န့ၣ်အလိၤလီၤ.9  ဒီးစီၤမိၤရှ့ဒီးပှၤလုၢ်တၢ်အဒိၣ် ပှၤလ့ၤဝံဖိကတိၤတၢ် ဒီးအံၣ်စရ့လးခဲလၢာ်, ဒီးစံးဝဲဒၣ်,
         ပလီၢ်နသး, ဒီးက နၣ်တက့ၢ်, အံၣ်စရ့လးဧၢ, တၢ်လၢမုၢ်မဆါတနံၤအံၤ နကဲထီၣ်လံယွၤနကစၢ်အပှၤဂီၢ်မုၢ်လံ.
         10  ဒီးနဘၣ်ဒိက နၣ်ယွၤနကစၢ်အကလုၢ်အကထါ, ဒီးတိၢ်န့ၢ်အတၢ်မၤ လိာ်, ဒီးအတၢ်သိၣ်တၢ်သီ လၢယမၤလိာ်နၤလၢမုၢ်မ
         ဆါတနံၤအံၤလီၤ.11  ဒီးတၢ်လၢမုၢ်တနံၤန့ၣ်စီၤမိၤရှ့မၤလိာ်ပှၤဂီၢ်မုၢ်, ဒီးစံး ဝဲဒၣ်,
         12  တုၤသုလဲၤခီဂာ်ထံကျိယၢ်ဒ့ၣ်ဒီး, ပှၤတဖၣ် အံၤကဆၢထၢၣ်လၢကစၢၢ်ကရံးစံၣ်အလိၤ ဒ်သိးအက ဆိၣ်ဂ့ၤပှၤဂီၢ်မုၢ်,
         စူၤမ့းအိၣ်, ဒီးလ့ၤဝံ, ဒီးယူဒၤ, ဒီး ယံးစၣ်ကၢ်, ဒီးယိၤသး, ဒီးဘံၣ်ယၤမံၣ်လီၤ.13  ဒီးပှၤတဖၣ်အံၤကဆၢထၢၣ်လၢ ကစၢၢ်ဧ့ၤဘါလးဒ် အကဆိၣ်အၢတၢ်, ရူၤဘ့ၣ်, ကးဒီးအၤရှ့ၢ်, ဒီးစဘူ
         လိၣ်, ဒၣ်, ဒီးနးသးလံလီၤ.14  ဒီးပှၤလ့ၤဝံဖိကကတိၤတၢ်, ဒီးစံးဘၣ်ပှၤအံၣ်စရ့လး ဖိလၢအကလုၢ်ဖးဒိၣ်,15  ပှၤလၢအတ့တၢ်ဂီၤစိးပျၤအသး, တၢ်ဂီၤသိအသး, တၢ်သးဘၣ်အၢလၢယွၤ, ပှၤမၤတၢ်ဖိအစုအတၢ်မၤ, ဒီး ပာ်ဝဲလၢအလီၢ်ခူသူၣ်တဂၤန့ၣ်
         မ်အဘၣ်တၢ်ဆိၣ်အၢ တက့ၢ်. ဒီးပှၤဂီၢ်မုၢ်ခဲလၢာ်ကစံးဆၢတၢ်ဒီးစံး, အၤမ့ၣ်.16  ပှၤလၢအမၤအမိၢ်အပၢ်တရီတပါတဂၤန့ၣ် မ်အဘၣ် တၢ်ဆိၣ်အၢတက့ၢ်. ဒီးပှၤဂီၢ်မုၢ်ခဲလၢာ်ကစံး, အၤမ့ၣ်.17  ပှၤလၢအသုး ပှၤလၢအဃၢၤအဟီၣ်ခိၣ် အပနီၣ်အ လီၢ်တဂၤန့ၣ် မ်အဘၣ်တၢ်ဆိၣ်အၢတက့ၢ်. ဒီးပှၤဂီၢ်
         မုၢ်ခဲလၢာ်ကစံး, အၤမ့ၣ်.18  ပှၤလၢအမၢပှၤမဲာ်ဘျီၣ်ဟးဖျိးကျဲတဂၤန့ၣ် မ်အဘၣ် တၢ်ဆိၣ်အၢတက့ၢ်. ဒီးပှၤဂီၢ်မုၢ်ခဲလၢာ်ကစံး,
         အၤမ့ၣ်.19  ပှၤလၢအဘိးကမၣ်ပှၤတခီဘီမုၢ်ဖိ, ပှၤဖိၣ်ဃဲ, ပှၤ မုၣ်ကမဲအတၢ်စံၣ်ညီၣ်တဂၤန့ၣ် မ်အဘၣ်တၢ်ဆိၣ်အၢ
         တက့ၢ်. ဒီးပှၤဂီၢ်မုၢ်ခဲလၢာ်ကစံး, အၤမ့ၣ်.20  ပှၤလၢအမံဃုာ်ဒီးအပၢ်အမါတဂၤန့ၣ်, မ်အဘၣ်တၢ် ဆိၣ်အၢတက့ၢ်. အဂ့ၢ်ဒ်အံၤ, သလဲထီၣ်အပၢ်အဆ့
         ခီၣ်ထံးလီၤ. ဒီးပှၤဂီၢ်မုၢ်ခဲလၢာ်ကစံး, အၤမ့ၣ်.21  ပှၤလၢအမံဃုာ်ဒီးဆၣ်ဖိကီၢ်ဖိတမံၤမံၤတဂၤန့ၣ် မ်အ ဘၣ်တၢ်ဆိၣ်အၢတက့ၢ်. ဒီးပှၤဂီၢ်မုၢ်ခဲလၢာ်ကစံး,
         အၤ မ့ၣ်.22  ပှၤလၢအမံဃုာ်ဒီးအဒီပုၢ်ဝဲၢ်မုၣ်တဂၤ, အပၢ်ဖိမုၣ်မ့ၢ် ဂ့ၤ, အမိၢ်ဖိမုၣ်မ့ၢ်ဂ့ၤ, မ်အဘၣ်တၢ်ဆိၣ်အၢတက့ၢ်.
         ဒီးပှၤဂီၢ်ခဲလၢာ်ကစံး, အၤမ့ၣ်.23  ပှၤလၢအမံဃုာ်ဒီးအမံၤပှၢ်ပိာ်မုၣ်တဂၤန့ၣ် မ်အဘၣ် တၢ်ဆိၣ်အၢတက့ၢ်. ဒီးပှၤဂီၢ်မုၢ်ခဲလၢာ်ကစံး,
         အၤမ့ၣ်.24  ပှၤလၢအကျီခူသူၣ်ပှၤလၢအဃၢၤတဂၤန့ၣ် မ်အဘၣ် တၢ်ဆိၣ်အၢတက့ၢ်. ဒီးပှၤဂီၢ်မုၢ်ခဲလၢာ်ကစံး,
         အၤမ့ၣ်.25  ပှၤလၢအဟံးန့ၢ်အဘူးအလဲ ဒ်သိးအကမၤသံပှၤလၢအ တၢ်ဒဲးဘးတအိၣ်ဘၣ်တဂၤန့ၣ် မ်အဘၣ်တၢ်ဆိၣ်အၢ တက့ၢ်.
         ဒီးပှၤဂီၢ်မုၢ်ခဲလၢာ်ကစံး, အၤမ့ၣ်.26  ပှၤလၢအတဒုးအိၣ်ဂၢၢ်ဆိးကျၢၤဘၣ်တၢ်သိၣ်တၢ်သီ အံၤအတၢ်ကတိၤဒ်သိးအကမၤအီၤတဂၤန့ၣ် မ်အဘၣ် တၢ်ဆိၣ်အၢတက့ၢ်.
         ဒီးပှၤဂီၢ်မုၢ်ခဲလၢာ်ကစံး, အၤမ့ၣ်.
         
            

         
      

   
      
         28
၂၈281  ဒီးတၢ်ကမၤအသးလၢနမ့ၢ်ဒိကနၣ် ယွၤနကစၢ်အက လုၢ်သပှၢ်တၢၢ်ဒ်သိးနကတိၢ်န့ၢ်, ဒ်သိးနကမၤအတၢ်
         မၤလိာ်ခဲလၢာ်လၢယမၤလိာ်နၤ လၢမုၢ်မဆါတနံၤအံၤ ဒီး, ယွၤနကစၢ်ကပာ်ထီၣ်ထီနၤလၢပှၤကိးကလုာ်ဒဲး
         လၢဟီၣ်ခိၣ်ချၢအဖီခိၣ်လီၤ.2  ဒီးနမ့ၢ်ဒိကနၣ်ယွၤနကစၢ်အကလုၢ်အကထါဒီး, က ယဲၢ်တၢ်ဆိၣ်ဂ့ၤအံၤကဘၣ်နၤ, ဒီးချုးန့ၢ်နၤလီၤ.3  နကဘၣ်တၢ်ဆိၣ်ဂ့ၤလၢဝ့ၢ်ပူၤ, ဒီးနကဘၣ်တၢ်ဆိၣ် ဂ့ၤနၤလၢပှၢ်လၢ်ကျါလီၤ.4  တၢ်ဆိၣ်ဂ့ၤကဘၣ်နဒၢလီၢ်အတၤသၣ်, ဒီးနဟီၣ်ခိၣ် အတၤသၣ်, ဒီးနဆၣ်ဖိကီၢ်ဖိအဒၢအတၤသၣ်, ဒီးန
         ဂီၤဘုၣ်ဂီၤဖံး, ဒီးနသိနမဲာ်တဲးလဲးအတၢ်အါထီၣ်လီၤ.5  တၢ်ဆိၣ်ဂ့ၤကဘၣ်နဃ့ၢ်ဧိၤကုဧိၤ, ဒီးနမၤကိၣ် အ ကျိးလီၤ.6  တုၤနဟဲနုာ်ဒီး, နကဘၣ်တၢ်ဆိၣ်ဂ့ၤ, ဒီးတုၤနဟး ထီၣ်ဒီးနကဘၣ်တၢ်ဆိၣ်ဂ့ၤလီၤ.7  နဒုၣ်နဒါ လၢအဂဲၤဆၢထၢၣ်ထီဒါနၤတဖၣ်န့ၣ်ယွၤ ကဒုးကျီကွံာ်အီၤလၢနမဲာ်ညါလီၤ. ကဟဲထီၣ်ထီဒါနၤ
         လၢကျဲတဘိ, ဒီးကဃ့ၢ်ထီၣ်ကွံာ်လၢနမဲာ်ညါလၢကျဲ နွံဘိလီၤ.8  ယွၤကမၤလိာ်တၢ်ဆိၣ်ဂ့ၤလၢနသိၣ်ဧိၤဖီဧိၤအပူၤ, ဒီး လၢကယဲၢ်တၢ်လၢနပာ်နစုလၢအလိၤ, ဒီးကဆိၣ်ဂ့ၤ
         နၤလၢထံဧိၤကီၢ်ဧိၤအပူၤလၢယွၤနကစၢ်ဟ့ၣ်လီၤနၤလီၤ.9  နမ့ၢ်တိၢ်န့ၢ်ယွၤနကစၢ်အတၢ်မၤလိာ်, ဒီးပိာ်အကျဲ တဖၣ်ဒီး, ယွၤကဒုးအိၣ်ဂၢၢ်ဆိးကျၢၤနၤလၢပှၤစီဆှံတ
         ကလုာ်, လၢအဂီၢ်ဒၣ်ဝဲ, ဒ်အဆိၣ်တၢ်ဒီးနၤအသိးန့ၣ် လီၤ.
         10  ဒီးပှၤကိးကလုာ်ဒဲးကထံၣ်လၢနဘၣ်တၢ်ကိး နၤလၢယွၤအမံၤ, ဒီးကပျံၤနၤလီၤ.11  ဒီးယွၤကမၤအါထီၣ်နၤလၢတၢ်ဂ့ၤ, လၢနဒၢလီၢ်အ တၤသၣ်, လၢနဆၣ်ဖိကီၢ်ဖိအတၤသၣ်, ဒီးလၢနဟီၣ် ခိၣ်အတၤသၣ်လၢထံဧိၤကီၢ်ဧိၤအပူၤ
         လၢယွၤဆိၣ်တၢ် ဒီးနပၢ်တဖၣ်လၢအကဟ့ၣ်လီၤနၤလီၤ.12  ယွၤကအိးထီၣ်အတၢ်ပာ်ဖှိၣ်အဂ့ၤအလီၢ်, မူခိၣ်လၢ နဂီၢ်, ဒ်သိးအကဟ့ၣ်လီၤနကီၢ်လၢတၢ်စူၤလၢအဆၢ
         အကတီၢ်ဒၣ်ဝဲ, ဒီးဒ်သိးအကဆိၣ်ဂ့ၤကယဲၢ်နမၤတၢ် လၢနစုခဲလၢာ်လီၤ. ဒီးနကဒုးလိၢ်တၢ်လၢပှၤအါက
         လုာ်, ဒီးနတလိၢ်ဘၣ်တၢ်ဘၣ်.13  နမ့ၢ်ဒိကနၣ်ယွၤနကစၢ်အတၢ်မၤလိာ် လၢယမၤလိာ် နၤလၢမုၢ်မဆါတနံၤအံၤ, လၢနကတိၢ်န့ၢ်ဒီးမၤအီၤဒီး,
         ယွၤကပာ်နၤလၢတၢ်အခိၣ်, ဒီးတမ့ၢ်ဘၣ်တၢ်အမဲၢ် ဘၣ်, ဒီးနကအိၣ်ထဲပှၤအဖီခိၣ်, ဒီးနတအိၣ်ဘၣ်ဘၣ်
         လၢအဖီလာ်ဘၣ်.14  ဒီးနတဘၣ်ဃၣ်ကွံာ်နသးလၢတၢ်ကတိၤ လၢယမၤ လိာ်နၤလၢမုၢ်မဆါတနံၤအံၤနီတထံၣ်ဘၣ်, ဆူနစုထွဲ မ့ၢ်ဂ့ၤ,
         ဆူနစုစ့ၣ်မ့ၢ်ဂ့ၤ, ဒ်သိးနကပိာ်ကစၢ်အဂၤတဖၣ် အခံ, ဒီးမၤအတၢ်ဘၣ်.15  ဒီးတၢ်ကမၤအသးလၢနမ့ၢ်တဒိကနၣ်ဘၣ် ယွၤနက စၢ်အကလုၢ်အကထါဒ်သိးနကတိၢ်န့ၢ်, ဒ်သိးနကမၤ အတၢ်မၤလိာ်,
         ဒီးအတၢ်သိၣ်တၢ်သီခဲလၢာ်လၢယမၤ လိာ်နၤလၢမုၢ်မဆါတနံၤအံၤဘၣ်ဒီး, ကယဲၢ်တၢ်ဆိၣ် အၢတဖၣ်အံၤကဘၣ်နၤ,
         ဒီးချုးန့ၢ်နၤလီၤ.16  နကဘၣ်တၢ်ဆိၣ်အၢနၤလၢဝ့ၢ်ပူၤ, ဒီးနကဘၣ်တၢ် ဆိၣ်အၢနၤလၢပှၢ်လၢ်ကျါလီၤ.17  တၢ်ဆိၣ်အၢကဘၣ်နဃ့ၢ်ဧိၤကုဧိၤဒီး နမၤကိၣ်အကျိး လီၤ.18  တၢ်ဆိၣ်အၢကဘၣ်နဒၢလီၢ်အတၤသၣ်, ဒီးနဟီၣ် ခိၣ်အတၤသၣ်, ဒီးနဂီၤဘုၣ်ဂီၤဖံးဒီးနသိနမဲာ်တဲးလဲး
         အတၢ်အါထီၣ်လီၤ.19  တုၤနဟဲနုာ်ဒီး, နကဘၣ်တၢ်ဆိၣ်အၢ, ဒီးတုၤနဟး ထီၣ်ဒီး, နကဘၣ်တၢ်ဆိၣ်အၢလီၤ.20  ကယဲၢ်တၢ်လၢနပာ်နစုလၢအလိၤ ဒ်သိးနကမၤတၢ် ခဲလၢာ်အပူၤန့ၣ် ယွၤကမၢလီၤတၢ်ဆိၣ်အၢ, ဒီးတၢ် ကိၢ်တၢ်ဂီၤ,
         ဒီးတၢ်နးတၢ်ဖှီၣ်ဆူနအိၣ်တုၤနကတုၤလၢ တၢ်ဟးဂီၤ, ဒီးတုၤနကတုၤလၢတၢ်ဟးဂူာ်ဟးဂီၤချ့သ ဒံးလၢနမၤတၢ်အၢ,
         လၢနလဲၤသဒၣ်ယၤအဃိန့ၣ်လီၤ.21  ယွၤကဒုးစဲဘူးနၤဒီး တၢ်သံသတြိာ်တုၤအမၤလၢာ် နၤလၢထံဧိၤကီၢ်ဧိၤအပူၤဖဲနလဲၤနုာ် ဒ်သိးနကမၤန့ၢ်အီၤ
         လီၤ.
         22  ဒီးယွၤကကျီကွံာ်နၤလၢတၢ်ဃဲၤထီၣ်ကွံာ်, ဒီး တၢ်ညၣ်ဂိၢ်ကိၢ်, ဒီးလၢတၢ်ညၣ်ဂီၢ်ကွၤ, ဒီးလၢတၢ်
         ကိၢ်တံၢ်သး, ဒီးလၢဟီၣ်ခိၣ်ဃ့, ဒီးလၢဘုစဲၤသိၣ်, ဒီးလၢဘုဘၣ်တၢ်ဆါ, ဒီးကလူၤနၤတုၤနတုၤလၢတၢ်
         ဟးဂူာ်ဟးဂီၤလီၤ.23  ဒီးမူခိၣ်လၢနခိၣ်အဖီခိၣ်ကကဲထီၣ်တိၢ်, ဒီးဟီၣ်ခိၣ် လၢအအိၣ်လၢနဖီလာ်ကကဲထီၣ်ထးလီၤ.24  ဒီးယွၤကပာ်နကီၢ်အတၢ်စူၤလၢတၢ်ကမှံၤ, ဒီးဟီၣ် ခိၣ်အကမူၣ်လီၤ. ကဟဲလီၤဝဲလၢမူခိၣ်တုၤနတုၤလၢ
         တၢ်ဟးဂူာ်ဟးဂီၤလီၤ.25  ယွၤကဒုးကျီကွံာ်နၤလၢနဒုၣ်နဒါအမဲာ်ညါလီၤ. န ကလဲၤထီၣ်ဆူအအိၣ်လၢကျဲတဘိ, ဒီးနကဃ့ၢ်ကွံာ်
         လၢကျဲနွံဘိလၢအမဲာ်ညါလီၤ. ဒီးနကဘၣ်တၢ်မၤအၢ နၤလၢကယဲၢ်ဘီမုၢ်အပူၤလၢဟီၣ်ခိၣ်ချၢခဲလၢာ်လီၤ.
         ဒီးနစိၣ်ကကဲထီၣ်တၢ်အီၣ်လၢကယဲၢ်ထိၣ်ဧိၤလံၣ်ဧိၤ လၢမူကပိာ်လိၤခဲလၢာ်အဂီၢ်, ဒီးလၢဆၣ်ဖိကီၢ်ဖိလၢ
         ဟီၣ်ခိၣ်ချၢအဂီၢ်, ဒီးပှၤတဃါဃ့ၢ်ကွံာ်ဘၣ်အီၤဘၣ်.27  ဒီးယွၤကတီၢ်နၤလၢအဲၤကူပတူးအဝ့, ဒီးလၢတၢ်အ့ၣ် ကီၢ်ဆါ, ဒီးလၢတၢ်လိၤသးအၢ, ဒီးလၢတၢ်လၢနဘျါ
         တသ့ဘၣ်န့ၣ်လီၤ.
         28  ဒီးယွၤကတီၢ်နၤလၢတၢ်လိၤသး ပျုၢ်, ဒီးလၢတၢ်မဲာ်ဘျီၣ်, ဒီးလၢသးကမၢကမၣ်လီၤ.29  ဒီးနကကလၢၢ်တၢ်လၢမုၢ်ထူၣ်, ဒ်ပှၤမဲာ်ဘျီၣ်ကလၢၢ် တၢ်လၢတၢ်ခံးကျါအသိးန့ၣ်, ဒီးနတဘီၣ်တညီလၢန
         ကျဲတဖၣ်အပူၤဘၣ်, ဒီးနကဘၣ်ထဲတၢ်မၤကိၢ်မၤဂီၤ, ဒီးတၢ်ဂုာ်န့ၢ်နတၢ်ကိးမုၢ်နံၤမုၢ်နၤဒဲး, ဒီးတၢ်အုၣ်က့ၤ
         ခီၣ်က့ၤတၢ်တအိၣ်ဘၣ်.30  နကအဲၣ်တီနမါ, ဒီးပှၤဂၤကမံဃုာ်ဒီးအီၤလီၤ. နက သူၣ်ဟံၣ်, ဒီးနတအိၣ်တဆိးလၢအပူၤဘၣ်. နကသူၣ်
         စပံးမုၢ်အလီၢ်, ဒီးနတထၢဖှိၣ်ဘၣ်အစပံးသၣ်ဘၣ်.
         31  န ဂီၤဖံးကဘၣ် တၢ်မၤသံအီၤလၢနမဲာ်ညါ, ဒီးနတအီၣ် ဘၣ်တၢ်လၢအီၤဘၣ်, နကသ့ၣ်ယီၤကဘၣ်တၢ်ဟံးန့ၢ်
         ဆူၣ်အီၤလၢနမဲာ်ညါ, ဒီးတၢ်တဟ့ၣ်က့ၤအီၤလၢနၤဘၣ်. နသိနမဲာ်တဲးလဲး ကဘၣ်တၢ်ဟ့ၣ်လီၤအီၤလၢနဒုၣ်နဒါ,
         ဒီးတၢ်အုၣ်က့ၤခီၣ်က့ၤတအိၣ်ဘၣ်လၢနဂီၢ်ဘၣ်.32  နဖိခွါဒီးနဖိမုၣ်တဖၣ်န့ၣ် ကဘၣ်တၢ်ဟ့ၣ်လီၤအီၤ လၢပှၤကလုာ်အဂၤ, ဒီးနမဲာ်ကထံၣ်, ဒီးကလၢာ်ဝဲ
         လၢအဃိသ့တနံၤကျၢၤ, ဒီးတၢ်အစိအကမီၤတအိၣ် ဘၣ်လၢနစုပူၤဘၣ်.33  ဒီးနကီၢ်အတၤသၣ်, ဒီးနမၤတၢ်ခဲလၢာ်န့ၣ် ပှၤလၢ နတသ့ၣ်ညါဘၣ်အီၤတကလုာ်ကအီၣ်ကွံာ်အီၤ, ဒီးန
         ကဘၣ်ထဲတၢ်မၤကိၢ်မၤဂီၤ, ဒီးတၢ်မၤနးမၤဖှီၣ်နၤကိး မုၢ်နံၤမုၢ်နၤဒဲးလီၤ.34  ဒီးနကပျုၢ်ထီၣ်လၢ တၢ်အိၣ်ဖျါလၢနမဲာ်လၢနက ထံၣ်ဘၣ်တၢ်အဃိလီၤ.35  ဒီးယွၤကတီၢ်နခီၣ်လ့ၢ်ခိၣ်ဒီးနခီၣ်, လၢတၢ်ဝ့အၢလၢ အဘျါတသ့ဘၣ်, ဒီးကကဲထီၣ်နပူၤလီၢ်လၢနခီၣ်ညါ
         သးတုၤထီၣ်လၢနခိၣ်ဒးလီၤ.36  ယွၤကဟဲစိာ်နၤဒီးနစီၤပၤလၢ နကပာ်လၢနဖီခိၣ်ဆူ ပှၤတကလုာ်လၢနဲဒၣ်, ဒီးနပၢ်တဖၣ်တသ့ၣ်ညါဘၣ်
         အီၤဘၣ်. ဒီးဖဲန့ၣ်နကမၤကစၢ်အဂၤတဖၣ်, သ့ၣ်ဧိၤ ဝၣ်ဧိၤဒီးလၢၢ်ဧိၤလ့ဧိၤအတၢ်လီၤ.37  ဒီးနကကဲထီၣ်တၢ်ကမၢကမၣ်အလီၢ်, ဒီးတၢ်ကတိၤ ဒိအလီၢ်, ဒီးတၢ်ကတိၤဆါအလီၢ်လၢပှၤကိးကလုာ်ဒဲး
         အကျါ, ဖဲဒၣ်ယွၤကဆှၢနၤလီၤ.38  နကလဲၤစိာ်ထီၣ်တၢ်ချံလၢအအါဆူနစံာ်ပူၤ, ဒီးနက ထၢဖှိၣ်တၢ်လၢအစှၤလီၤ. အဂ့ၢ်ဒ်အံၤ, ဒွဲၣ်ဧိၤတြၤဧိၤ
         ကအီၣ်ကွံာ်အီၤလီၤ.39  နကသူၣ်စပံးမုၢ်အလီၢ်တဖၣ်, ဒီးကတဲာ်ကတီၤအီၤ, ဒီးနတအီဘၣ်အစပံးထံ, ဒီးနတထၢဖှိၣ်ဘၣ်တၢ်ဘၣ်.
         အဂ့ၢ်ဒ်အံၤ, တၢ်ဖိဃၢ်ကအီၣ်ကွံာ်အီၤလီၤ.40  နကအိၣ်ဒီးသ့ၣ်စၤယံးလၢနကီၢ်အဃၢၤခဲလၢာ်, ဒီး နတဖှူဘၣ်တၢ်ဒီးအသိဘၣ်. အဂ့ၢ်ဒ်အံၤ, နသ့ၣ်စၤယံး
         အသၣ်ကလီၤဘီလီၤ.41  နကထီၣ်ဖိ, ဖိခွါဒီးဖိမုၣ်တဖၣ်, ဒီးနတမုာ်လၤဘၣ် ဒီးအီၤဘၣ်, အဂ့ၢ်ဒ်အံၤ, တၢ်ကဖီၣ်န့ၢ်မၢကဲကုၢ်အီၤလီၤ.42  ကယဲၢ်နသ့ၣ်ဧိၤဝၣ်ဧိၤ, ဒီးတၤသူၣ်တၤသၣ် လၢန ကီၢ်ပူၤခဲလၢာ်န့ၣ်ဒွဲၣ်ဧိၤတြၤဧိၤကအီၣ်ကွံာ်လီၤ.43  ပှၤတခီဘီမုၢ်ဖိလၢအအိၣ်လၢနကျါန့ၣ်ကထီၣ်ဝဲဆူနဖီ ခိၣ်ထီထီကလဲာ်, ဒီးနကလီၤပၢၢ်လၢတၢ်အဖီလာ်လီၤ.44  ကဒုးလိၢ်တၢ်လၢနၤ, ဒီးနတဒုးလိၢ်ဘၣ်လၢအီၤဘၣ်. အ ဝဲဒၣ်ကကဲထီၣ်တၢ်အခိၣ်, ဒီးနကကဲထီၣ်တၢ်အမဲၢ်လီၤ.45  ဒီးတၢ်ဆိၣ်အၢခဲလၢာ်န့ၣ်ကဘၣ်နၤ, ဒီးကလူၤနၤ, ဒီးချုးန့ၢ်နၤတုၤနတုၤလၢတၢ်ဟးဂူာ်ဟးဂီၤလီၤ.
         အဂ့ၢ် ဒ်အံၤ, နတဒိကနၣ်ဘၣ်ယွၤနကစၢ်အကလုၢ်အကထါ ဒ်သိးနကတိၢ်န့ၢ်အတၢ်မၤလိာ်, ဒီးအတၢ်သိၣ်တၢ်သီ
         လၢအမၤလိာ်နၤဘၣ်လီၤ.46  ဒီးကဘၣ်နၤလၢ တၢ်အပနီၣ်လီၤလးအဂီၢ်, ဒီးလၢ တၢ်လီၤလိၢ်လီၤလးအဂီၢ်လီၤ, ဒီးကဘၣ်နချံနသၣ်လီၤ
         စိၤလီၤထီလီၤ.
         47  အဂ့ၢ်ဒ်အံၤ, နတမၤဘၣ်ယွၤနကစၢ် အတၢ်ဒီးနသူၣ်ဖှံသးညီ, ဒီးနသူၣ်ခုသးခု လၢတၢ်ခဲ လၢာ်အါထီၣ်အဃိဘၣ်လီၤ.48  မၤသးဒ်န့ၣ်ဒီး နကမၤနဒုၣ်နဒါလၢယွၤကမၢလီၤထီ ဒါနၤတဖၣ်အတၢ်လၢတၢ်သၣ်ဝံၤနသး, ဒီးလၢတၢ်သူ နသးလၢထံ,
         ဒီးလၢတၢ်အိၣ်ဘ့ၣ်ဆ့, ဒီးလၢတၢ်ကိး မံၤဒဲးတအါဘၣ်, ဒီးကပာ်နီၣ်ယိးဘိလၢထးလၢနကိာ် အဖီခိၣ်တုၤအမၤဟးဂူာ်ဟးဂီၤနၤလီၤ.49  ယွၤကဟဲစိာ်ပှၤတကလုာ်ထီဒါနၤလၢအယံၤ, လၢ ဟီၣ်ခိၣ်အကတၢၢ်, ဒ်လံာ်ကြီကြၣ်ယူၤဝဲအသိးန့ၣ်, ပှၤ
         တကလုာ်လၢနနၢ်တပၢၢ်ဘၣ်အကျိာ်ဘၣ်.
         50  ပှၤတက လုာ်လၢအမဲာ်ဒူသဃဲး, လၢအတကွၢ်မဲာ်ပှၤသူၣ်က့သး ပှၢ်, ဒီးတဟ့ၣ်လီၤအဘျုးအဖှိၣ်လၢပှၤသးစၢ်ဘၣ်.51  ဒီးကအီၣ်နဆၣ်ဖိကီၢ်ဖိအဒၢအတၤသၣ်, ဒီးနဟီၣ် ခိၣ်အတၤသၣ်တုၤနတုၤလၢတၢ်ဟးဂူာ်ဟးဂီၤလီၤ. ဒီး
         ဘုဧိၤဟုဧိၤမ့ၢ်ဂ့ၤ, စပံးထံမ့ၢ်ဂ့ၤ, သိမ့ၢ်ဂ့ၤ, နဂီၤဘုၣ် ဂီၤဖံးဒီးနသိနမဲာ်တဲးလဲးအတၢ်အါထီၣ်မ့ၢ်ဂ့ၤ
         တပာ် လီၤတဲာ်ဘၣ်လၢနဂီၢ်တုၤအမၤဟးဂူာ်ဟးဂီၤနၤလီၤ.52  ဒီးကကဝီၤဃာ်နၤလၢ နပဲတရီခဲလၢာ်အပူၤတုၤန ခိၣ်ဒူထီလီၤပှီၢ်လၢနတန့ၤနသးလၢအီၤ လၢနထံဧိၤ ကီၢ်ဧိၤဒီဘ့ၣ်ညါအပူၤလီၤ.
         ဒီးကမၤတံာ်နၤလၢနပဲတ ရီခဲလၢာ်အပူၤလၢထံဧိၤကီၢ်ဧိၤဒီဘ့ၣ်ညါအပူၤ လၢယွၤ နကစၢ်ဟ့ၣ်လီၤနၤလီၤ.53  ဒီးလၢတၢ်ကဝီၤဃာ်, ဒီးလၢတၢ်ကတံာ်အပူၤလၢန ဒုၣ်နဒါတဖၣ်ကမၤနးမၤဖှီၣ်နၤလၢအီၤန့ၣ် နကအီၣ် ဘၣ်နဒၢလီၢ်အတၤသၣ်,
         နဖိခွါ, ဒီးနဖိမုၣ်အညၣ်လၢ ယွၤနကစၢ်ဟ့ၣ်လီၤနၤလီၤ.54  ပှၤပိာ်ခွါလၢအစၢ်လၢသုကျါ, ပှၤလၢအမုာ်လၤတၢ် ဂ့ၤဂ့ၤကလဲာ်တဂၤန့ၣ်အမဲာ်ကကွၢ်အၢအဒီပုၢ်ဝဲၢ်,
         ဒီးအ မါလၢအသးနါပှၢ်အပူၤ, ဒီးအဖိအိၣ်လီၤတဲာ်တဖၣ်လၢ အကပာ်လီၤတဲာ်ဝဲလီၤ.
         55  မၤသးဒ်န့ၣ်ဒီးတဟ့ၣ်လီၤ ဘၣ်အီၤလၢ အဖိအညၣ်လၢ အကအီၣ်ဝဲနီတဂၤဘၣ်. အဂ့ၢ်ဒ်အံၤ, တၢ်တအိၣ်လီၤတဲာ်ဘၣ်လၢအဂီၢ်,
         လၢတၢ် ကဝီၤဃာ်အပူၤ, ဒီးလၢတၢ်ကတံာ်အပူၤလၢနဒုၣ်နဒါ ကမၤနးမၤဖှီၣ်နၤလၢအီၤလၢနပဲတရီခဲလၢာ်အပူၤလီၤ.56  ပှၤပိာ်မုၣ်လၢအစၢ်, လၢအမုာ်လၤတၢ်လၢသုကျါ, လၢအပာ်လီၤအခီၣ်ညါသး လၢဟီၣ်ခိၣ်အဖီခိၣ်တဘူၣ်
         ဘၣ်လၢအမုာ်လၤတၢ်ဒီးအစၢ်အဃိတဂၤန့ၣ် အမဲာ်က ကွၢ်အၢဆူအဝၤလၢအသးနါပှၢ်အပူၤ, ဒီးအဖိခွါ, ဒီး
         အဖိမုၣ်,
         57  ဒီးအဟံၣ်လီၢ်လၢအဟဲလီၤလၢ အခီၣ်က ဆူး, ဒီးအဖိလၢအကဆံးစၢ်အီၤလီၤ. အဂ့ၢ်ဒ်အံၤ, က အီၣ်အီၤခူသူၣ်လၢတၢ်ခဲလၢာ်တအါဘၣ်အဃိလၢတၢ်
         ကဝီၤဃာ်, ဒီးလၢတၢ်ကတံာ်အပူၤလၢနဒုၣ်နဒါကမၤ နးမၤဖှီၣ်နၤလၢအီၤလၢနပဲတရီအပူၤလီၤ.58  နမ့ၢ်တပလီၢ်ဘၣ်နသးဒ်သိး နကမၤကယဲၢ်တၢ်သိၣ် တၢ်သီအံၤအတၢ်ကတိၤလၢ အကွဲးအသးလၢလံာ်တ ဘ့ၣ်အံၤအပူၤ,
         ဒ်သိးနကပျံၤတၢ်အမံၤ, အိၣ်ဒီးအလၤ ကပီၤဒီးတၢ်ပျံၤအလီၢ်, ယွၤနကစၢ်န့ၣ်ဘၣ်ဒီး,
         59  ယွၤ ကမၤနတၢ်သံသတြိာ်လီၤလးဝဲ, ဒီးနချံနသၣ်အတၢ်သံ သတြိာ်ဒိၣ်ဝဲ, ဒီးအိၣ်ဝဲဃဲးဃဲးဒီးတၢ်ဆါအအၢအသီ
         တဖၣ်, ဒီးအိၣ်ဝဲဃဲးဃဲးလီၤ.60  ဒီးကဒုးဘၣ်နၤလၢ အဲၤကူပတူးအတၢ်ဆူးတၢ်ဆါ လၢနပျံၤအီၤကိးကလုာ်ဒဲး, ဒီးကစဲဘူးဒီးနၤလီၤ.
         61  ဒီးက ယဲၢ်တၢ်ဆါ, ဒီးကယဲၢ်တၢ်သံသတြိာ်လၢအတကွဲးဘၣ် အသးလၢလံာ်တၢ်သိၣ်တၢ်သီအံၤအပူၤခဲလၢာ်န့ၣ်
         ယွၤ ကဒုးဘၣ်နၤလၢအီၤတုၤနတုၤလၢတၢ်ဟးဂူာ်ဟးဂီၤလီၤ.62  ဒီးသုမ့ၢ်အါတ့ၢ်ဒ်မူခိၣ်အဆၣ်ဧိၤဖီဧိၤအသိးဘၣ်ဆၣ် ဒီး, သုကအိၣ်လီၤတဲာ်စှၤဂၤလီၤ. အဂ့ၢ်ဒ်အံၤ,
         နတဒိ ကနၣ်ဘၣ်ယွၤနကစၢ်အကလုၢ်အကထါဘၣ်လီၤ.63  ဒီးဒ်ယွၤသးခုလၢသုဖီခိၣ်ဒ်သိးအကမၤဂ့ၤသု, ဒီးမၤ အါထီၣ်သုအသိးန့ၣ်, တၢ်ကမၤအသးလၢယွၤအသး ကခုလၢသုဖီခိၣ်ဒ်သိးအကမၤဟးဂီၤသု,
         ဒီးမၤလၢာ် ကွံာ်သုဒ်န့ၣ်သိးလီၤ. ဒီးတၢ်ကထဲးကွံာ်သုလၢကီၢ်ပူၤ ဖဲနလဲၤမၤန့ၢ်အီၤလီၤ.64  ဒီးယွၤကမၤလီၤပြံလီၤပြါနၤလၢ ပှၤကိးကလုာ်ဒဲးအ ကျါလၢဟီၣ်ခိၣ်အကတၢၢ်အံၤ ပၢၢ်လၢဟီၣ်ခိၣ်အက
         တၢၢ်န့ၣ်, ဒီးဖဲန့ၣ်နကမၤကစၢ်အဂၤတဖၣ်အတၢ်, လၢ နဲဒၣ်ဒီးနပၢ်တဖၣ်တသ့ၣ်ညါဘၣ်အီၤ, သ့ၣ်ဧိၤဝၣ်ဧိၤ,
         ဒီးလၢၢ်ဧိၤလ့ဧိၤလီၤ.65  လၢပှၤကလုာ်တဖၣ်အကျါန့ၣ် နတအိၣ်ဘှံးဘၣ်, ဒီးနခီၣ်ညါသးအအိၣ်ဘှံးအလီၢ်တအိၣ်ဘၣ်, ဒီးယွၤ
         ကဟ့ၣ်လီၤနၤဖဲန့ၣ်လၢတၢ်အသးကနိး, ဒီးတၢ်အမဲာ် ခံး, ဒီးတၢ်အသးလီၤဘှါလီၤ.66  ဒီးနသးသမူကလီၤစဲၤလၢနမဲာ်ညါ, ဒီးနကပျံၤတၢ်သ့ သ့တနံၤသီသီတနၤ, ဒီးနသးတအိၣ်ဂၢၢ်ဆိးကျၢၤဘၣ်.67  လၢမုၢ်ဂီၤန့ၣ်နကစံး, မ့ၢ်မတၤကဟ့ၣ်လီၤယၤလၢမုၢ် ဟါတဂၤလဲၣ်န့ၣ်, ဒီးလၢမုၢ်ဟါန့ၣ်နကစံးမ့ၢ်မတၤက
         ဟ့ၣ်လီၤယၤလၢမုၢ်ဂီၤတဂၤလဲၣ်န့ၣ်, လၢနသူၣ်ပျံၤသး ပျံၤလၢနပျံၤတၢ်အဃိ, ဒီးလၢတၢ်အိၣ်ဖျါလၢနမဲာ်ထံၣ်
         ဘၣ်အီၤအဃိန့ၣ်လီၤ.68  ဒီးယွၤကဒုးလဲၤကဒီးနၤဆူအဲၤကူပတူးလၢကဘီပူၤ, လၢကျဲလၢယစံးနၤ, နတထံၣ်လၢၤဘၣ်အီၤန့ၣ်ဘၣ်, ဒီးသုကဘၣ်တၢ်ဆါကွံာ်သုဆူ
         သုဒုၣ်သုဒါလၢကုၢ်ပိာ် မုၣ်, ဒီးကုၢ်ပိာ်ခွါအဂီၢ်, ဒီးပှၤပှ့ၤတၢ်တအိၣ်ဘၣ်.

၂၉291  တၢ်တဖၣ်န့ၣ် မ့ၢ်တၢ်အၢၣ်လီၤအီလီၤအတၢ်ကတိၤ လၢယွၤမၤလိာ်စီၤမိၤရှ့, လၢအကမၤဒီးပှၤအံၣ်စရ့လး
         ဖိ, လၢကီၢ်မိၤအးအပူၤ, လၢတၢ်အၢၣ်လီၤအီလီၤလၢ အမၤဒီးအီၤလၢဃိၤရ့းအလိၤအဖီခိၣ်န့ၣ်လီၤ.2  ဒီးစီၤမိၤရှ့ကိးထီၣ်ဆူ အံၣ်စရ့လးခဲလၢာ်ဒီးစံးဘၣ် အီၤ, သုထံၣ်ဘၣ်လံကယဲၢ်တၢ်လၢယွၤမၤဝဲလၢသုမဲာ်
         ညါလၢကီၢ်အဲၤကူပတူးအပူၤ, လၢဖၤရိၤ, ဒီးလၢအခ့ အပှၤခဲလၢာ်, ဒီးလၢအကီၢ်ဒီဘ့ၣ်ညါ,
         3  တၢ်လ့ပစီ ဖးဒိၣ်လၢနမဲာ်ထံၣ်ဘၣ်လံ, တၢ်ပနီၣ်လီၤလး, ဒီးတၢ် လီၤလိၢ်လီၤလးဖးဒိၣ်တဖၣ်န့ၣ်လီၤ.4  ဘၣ်ဆၣ်ဒီးယွၤတဟ့ၣ်လီၤဘၣ်သုသး လၢအသ့ၣ် ညါတၢ်, ဒီးသုမဲာ်လၢအထံၣ်တၢ်, ဒီးသုနၢ်လၢအနၢ် ဟူတၢ်တုၤမုၢ်မဆါတနံၤအံၤဘၣ်.5  ဒီးယဆှၢသုလၢပှၢ်မုၢ်ကနၢအနံၣ်လွံၢ်ဆံလီၤ. သုကူ သုသိးတလီၢ်လံၤဘၣ်လၢသုလိၤဘၣ်. ဒီးနခီၣ်ဖံးတ
         လီၢ်လံၤဘၣ်လၢနခီၣ်လိၤဘၣ်,
         6  သုတအီၣ်ဘၣ်ကိၣ်, ဒီးစပံးထံမ့ၢ်ဂ့ၤ, သံးဧိၤမ့ၤဧိၤမ့ၢ်ဂ့ၤ, သုတအီဘၣ်, ဒ်သိးသုကသ့ၣ်ညါလၢယမ့ၢ်ယွၤသုကစၢ်လီၤ.
         7  ဒီးတုၤ သုဟဲတုၤလၢအလီၢ်ဖဲအံၤဒီး, ဃ့ၡဘိၣ်အစီၤပၤစံဃိၣ်, ဒီးဘၤၡၣ်အစီၤပၤဧိာ် ဟဲသဂၢၢ်ဒုးသုးဒီးပှၤ,
         ဒီးပကျီ ကွံာ်အီၤလီၤ.
         8  ဒီးပမၤန့ၢ်အထံအကီၢ်, ဒီးပဟ့ၣ်လီၤ အီၤလၢတၢ်န့ၢ်သါလၢ ပှၤရူၤဘ့ၣ်ဖိ, ဒီးလၢပှၤကးဖိ, ဒီးလၢပှၤမနၤရှ့ၤဖိတခီဒူၣ်လီၤ.9  ဒီးတိၢ်န့ၢ်တၢ်အၢၣ်လီၤအီလီၤအံၤအတၢ်ကတိၤ, ဒီး မၤအီၤဒ်သိးသုကဘီၣ်ထီၣ်ညီထီၣ်လၢ ကယဲၢ်တၢ်လၢ
         သုမၤအီၤန့ၣ်တက့ၢ်.10  တၢ်လၢမုၢ်မဆါတနံၤအံၤ သုဆၢထၢၣ်ခဲလၢာ်လၢ ယွၤသုကစၢ်အမဲာ်ညါ, သုဒူၣ်တဖၣ်အခိၣ်တဖၣ်, သု သူၣ်က့သးပှၢ်,
         ဒီးသုပှၤကွဲးလံာ်, အံၣ်စရ့လးအပှၤက ညီခဲလၢာ်,
         11  သုဖိဒံဖိသၣ်, သုဖိသုမါ, ဒီးနပှၤတခီ ဘီမုၢ်ဖိလၢအအိၣ်လၢနသူၣ်ဒဲအလီၢ်ပူၤ လၢပှၤကူာ်န သ့ၣ်မုၣ်တုၤလၢပှၤဒၢၣ်နထံ,
         12  ဒ်သိးနကနုာ်လၢတၢ် အၢၣ်လီၤအီလီၤဒီးယွၤနကစၢ်အပူၤ, ဒီးလၢအဆိၣ်တၢ် လၢအဆိၣ်ဒီးနၤလၢမုၢ်မဆါတနံၤအံၤအပူၤ,
         13  ဒ်သိးအ ကဒုးအိၣ်ကျၢၤနၤလၢပှၤတကလုာ်လၢအဂီၢ်ဒၣ်ဝဲ, ဒီး ကဲထီၣ်နကစၢ်, ဒ်အကတိၤတၢ်ဒီးနၤအသိးဒီးဒ်အဆိၣ်
         တၢ်ဒီးနပၢ်တဖၣ်, ဒီးစီၤအၤဘြၤဟၣ်, ဒီးစီၤအံၤစဲး, ဒီးစီၤယၤကိာ်အသိးန့ၣ်လီၤ.14  ဒီးယမၤတၢ်အၢၣ်လီၤအီလီၤဒီး တၢ်ဆိၣ်အံၤထဲလၢ သုဝဲဧိၤတမ့ၢ်ဘၣ်,
         15  မ့ၢ်လၢပှၤလၢအဆၢထၢၣ်ဒီးပှၤ လၢမုၢ်မဆါတနံၤအံၤဒီးပှၤလၢအတအိၣ်ဘၣ်ဒီး ပှၤလၢ မုၢ်မဆါတနံၤအံၤစ့ၢ်ကီးလီၤ.
         16  (အဂ့ၢ်ဒ်အံၤ, သုသ့ၣ် ညါလၢပအိၣ်ပဆိးလၢကီၢ်အဲၤကူပတူးအပူၤ, ဒီးပခီဂာ် ပှၤကလုာ်တဖၣ်လၢပခီဂာ်,
         17  ဒီးသုထံၣ်ဘၣ်လံအတၢ် သးဘၣ်အၢ, ဒီးအတၢ်ဂီၤ, သ့ၣ်ဧိၤဝၣ်ဧိၤ, ဒီးလၢၢ်ဧိၤလ့ ဧိၤ, ဒီးကျိၣ်ဧိၤစ့ဧိၤ,
         ဒီးထူဧိၤလွဲဧိၤ, လၢအအိၣ်လၢ အကျါလံ).
         18  ပှၤပိာ်ခွါတဂၤဂ့ၤ, ပှၤပိာ်မုၣ်တဂၤဂ့ၤ, ပှၤတဒူၣ်ဂ့ၤ, ပှၤတဟံၣ်ဂ့ၤ, ကအိၣ်ဘၣ်ဖုးလၢသုကျါ
         လၢအဃၣ်ကွံာ်အသးလၢယွၤပကစၢ် လၢမုၢ်မဆါတ နံၤအံၤ, ဒ်သိးအကလဲၤမၤပှၤကလုာ်တဖၣ်န့ၣ်အကစၢ် သ့ၣ်အတၢ်မၤလီၤ.
         ကအိၣ်ဘၣ်ဖုးလၢသုကျါလၢတၢ် အဂံၢ်လၢအကဲထီၣ်သ့ၣ်ဖိစုၣ်, ဒီးသဘူးအပၤစံၣ်တူး,―19  ဒီးတုၤအနၢ်ဟူတၢ်ဆိၣ်အၢအံၤအတၢ်ကတိၤဒီး, တၢ် ကမၤအသးလၢအကဆိၣ်ဂ့ၤလီၤအသးလၢအသးကံၢ် ပူၤ, ဒီးကစံး,
         ယမ့ၢ်လဲၤတၢ်လၢယသးကီဒ်သိးယက ပာ်တၢ်အီမူၤသံး လၢတၢ်သူယသးလၢထံအဖီခိၣ်နာ်သ က့ဒီး, ယကအိၣ်ဃူအိၣ်ဖိးလီၤန့ၣ်လီၤ.20  ယွၤတပျၢ်ဘၣ်အီၤဘၣ်. မ့မ့ၢ်ယွၤအသးကထီၣ်, ဒီး အသးက့ၣ်န့ၣ်ကခုၣ်ထီၣ်ဘၣ်ပှၤတဂၤန့ၣ်, ဒီးကယဲၢ်
         တၢ်ဆိၣ်အၢလၢအကွဲးအသးလၢ လံာ်ပူၤအံၤခဲလၢာ် ကဘၣ်အီၤ, ဒီးယွၤကတြူာ်ကွံာ်အမံၤ လၢမူခိၣ်အဖီ
         လာ်လီၤ.21  ဒီးယွၤကနီၤဖးအီၤလၢ ပှၤအံၣ်စရ့လးဖိကိးဒူၣ်ဒဲးအ ကျါ, လၢတၢ်အၢအဂီၢ်, ဒ်တၢ်အၢၣ်လီၤအီလီၤအတၢ်
         ဆိၣ်အၢခဲလၢာ် လၢအကွဲးအသးလၢလံာ်တၢ်သိၣ်တၢ် သီအံၤအပူၤအသိးန့ၣ်လီၤ.22  ဒီးပှၤတစိၤလၢသုလီၢ်ခံ, သုဖိသုလံၤ, လၢအကဂဲၤ ဆၢထၢၣ်လၢသုလီၢ်ခံ, ဒီးပှၤတခီဘီမုၢ်ဖိလၢအကဟဲ
         လၢထံယံၤကီၢ်ယံၤတဖၣ်န့ၣ်ကစံး, တုၤအထံၣ်ဘၣ်ထံ ဧိၤကီၢ်ဧိၤအတၢ်နးတၢ်ဖှီၣ်, ဒီးတၢ်ဆူးတၢ်ဆါတဖၣ်
         လၢယွၤပာ်လၢအပူၤ,
         23  ဒီးမ့ၣ်အူအီၣ်ကီၢ်ဒီဘ့ၣ်ညါဒီး ကးဒီးအံသၣ်, ဒီးတဒိးတၢ်ဖှံအီၤ, ဒီးတသၣ်ထီၣ်ဘၣ်, ဒီးနီၣ်ဧိၤမံၤဧိၤတမဲထီၣ်ဘၣ်လၢအပူၤ,
         ဒ်တၢ်မၤဟးဂီၤ စဒိၣ်, ဒီးဂမိၤရၤ, အၤဒမၤ, ဒီးစဘိအံၣ်လၢယွၤမၤဟး ဂီၤလၢအသးထီၣ်, ဒီးအသးကိၢ်လူးအသိးန့ၣ်ဒီး,
         24  ပှၤ ကလုာ်ခဲလၢာ်န့ၣ်ကစံး, ယွၤမၤကီၢ်တဘ့ၣ်အံၤဒ်အံၤ သိးဘၣ်မနုၤလဲၣ်, တၢ်သးထီၣ်ကဲၤထီၣ်ကိၢ်ထဲအံၤမ့ၢ်ဒ်
         လဲၣ်.25  ဒီးပှၤကစံး, အဂ့ၢ်ဒ်အံၤ, မ့ၢ်အဝဲသ့ၣ်တဖၣ်လဲၤသဒၣ် ယွၤအပၢ်တဖၣ်အကစၢ် အတၢ်အၢၣ်လီၤအီလီၤလၢအ
         အၢၣ်လီၤအီလီၤဝဲဒီးအီၤ, ဖဲအဒုးဟးထီၣ်ကွံာ်အီၤလၢ ကီၢ်အဲၤကူပတူးအပူၤလီၤ.
         26  အဂ့ၢ်ဒ်အံၤ, လဲၤမၤဝဲလၢ ကစၢ်အဂၤတဖၣ်အတၢ်, ဒီးဘါထီၣ်အီၤ, ကစၢ်တဖၣ် လၢအဝဲသ့ၣ် တသ့ၣ်ညါဘၣ်အီၤ,
         ဒီးလၢတၢ်တဟ့ၣ် လၢအဂီၢ်ဘၣ်လီၤ.
         27  ဒီးယွၤအသးထီၣ်ကဲၤထီၣ်ဘၣ်ကီၢ် တဘ့ၣ်အံၤတုၤအဒုးဘၣ်အီၤလၢ ကယဲၢ်တၢ်ဆိၣ်အၢတ ဖၣ်လၢအကွဲးအသးလၢလံာ်ပူၤအံၤ,
         28  ဒီးယွၤထဲးကွံာ် အီၤလၢကီၢ်ပူၤလၢတၢ်သူၣ်ထီၣ်, ဒီးတၢ်သးဟ့, ဒီးတၢ် သးကိၢ်လူးဒိၣ်ဒိၣ်ကလဲာ်,
         ဒီးကွံာ်တ့ၢ်ကွံာ်အီၤဆူကီၢ် အဂၤတဘ့ၣ်အပူၤ, ဒ်မုၢ်မဆါတနံၤအံၤအသိးန့ၣ်လီၤ.29  တၢ်အိၣ်ခူသူၣ်တဖၣ်န့ၣ်အိၣ်ဒီးယွၤပကစၢ်လီၤ. မ့ မ့ၢ်တၢ်လၢတၢ်လီၣ်ဖျါအီၤတဖၣ်န့ၣ်အိၣ်ဒီးပှၤဒီး
         ပဖိပ လံၤလီၤစိၤလီၤထီ, ဒ်သိးပကတိၢ်န့ၢ်တၢ်သိၣ်တၢ်သီ အံၤအတၢ်ကတိၤခဲလၢာ်လီၤ.

၃၀301  ဒီးတုၤတၢ်တဖၣ်န့ၣ်ဘၣ်နၤခဲလၢာ်ဒီး, တၢ်ဆိၣ်ဂ့ၤဒီး တၢ်ဆိၣ်အၢလၢယပာ်လီၤလံလၢသုမဲာ်ညါ, ဒီးသုသ့ၣ်
         နီၣ်ထီၣ်က့ၤအီၤလၢပှၤကလုာ်ခဲလၢာ်အကျါဖဲ ယွၤဟီ ထီၣ်ကွံာ်နၤ,
         2  ဒီးနက့ၤကဒါက့ၤဆူယွၤနကစၢ်, ဒီးနဒိ ကနၣ်အကလုၢ်, ဒ်ကယဲၢ်တၢ်လၢယမၤလိာ်နၤလၢမုၢ် မဆါတနံၤအံၤအသိးန့ၣ်,
         နဲဒၣ်, ဒီးနဖိနလံၤ, လၢန သူၣ်ကံၢ်သးလဲ, ဒီးနသးဒီဖျၢၣ်ညါဒီး,
         3  ယွၤနကစၢ် ကဒုးက့ၤက့ၤနကဲကုၢ်တၢ်, ဒီးကသးအိၣ်နၤ, ဒီးကဟဲ က့ၤ, ဒီးထၢဖှိၣ်နၤလၢကယဲၢ်ပှၤကလုာ်အကျါဖဲယွၤန
         ကစၢ်မၤလီၤပြံလီၤပြါနၤလီၤ.
         4  ဒီးပှၤဘၣ်ဃးဒီးနၤမ့ၢ် ဘၣ်တၢ်ဟီထီၣ်ကွံာ်အီၤဆူမူခိၣ်အကတၢၢ်ဒီး, ယွၤန ကစၢ်ကထၢဖှိၣ်နၤဖဲန့ၣ်,
         ဒီးဟံးန့ၢ်နၤဖဲန့ၣ်လီၤ.5  ဒီးယွၤနကစၢ်ကဒုးက့ၤနုာ်နၤဆူ ထံဧိၤကီၢ်ဧိၤအပူၤ လၢနပၢ်တဖၣ်မၤန့ၢ်အီၤဒီးနကမၤန့ၢ်အီၤ, ဒီးအဝဲဒၣ်က
         မၤဂ့ၤနၤ, ဒီးဒုးအါထီၣ်နၤလၢနပၢ်တဖၣ်အဖီခိၣ်လီၤ.6  ဒီးယွၤနကစၢ်ကကူးတရံးနသး, ဒီးနချံနသၣ်အသး, ဒ်သိးနကအဲၣ်ယွၤနကစၢ်လၢနသူၣ်ကံၢ်နသးလဲ, ဒီး
         နသးဒီဖျၢၣ်ညါ, ဒ်သိးနကမူလီၤ.7  ဒီးယွၤနကစၢ်ကပာ်လီၤ တၢ်ဆိၣ်အၢအံၤခဲလၢာ်လၢ နဒုၣ်နဒါအလိၤ, ဒီးလၢပှၤလၢအသးဟ့နၤ, လၢအမၤ အၢမၤသီနၤအလိၤလီၤ.8  ဒီးနကဟဲက့ၤ, ဒီးဒိကနၣ်ယွၤနကစၢ်အကလုၢ်အ ကထါ, ဒီးတိၢ်န့ၢ်အတၢ်မၤလိာ်ခဲလၢာ်လၢယမၤလိာ် နၤလၢမုၢ်မဆါတနံၤအံၤလီၤ.9  ဒီးယွၤကမၤအါထီၣ်နၤလၢ ကယဲၢ်နမၤတၢ်လၢနစု, လၢနဒၢလီၢ်အတၤသၣ်ဒီး, ဒီးလၢနဆၣ်ဖိကီၢ်ဖိအတၤ သၣ်,
         ဒီးလၢနဟီၣ်ခိၣ်အတၤသၣ်လၢတၢ်ဂ့ၤအဂီၢ်လီၤ. အဂ့ၢ်ဒ်အံၤ, ယွၤကသးခုကဒီးလၢနဖီခိၣ်, ဒ်အသးခု လၢနပၢ်တဖၣ်အဖီခိၣ်အသိးန့ၣ်လီၤ.10  ဒီးနမ့ၢ်ဒိကနၣ် ယွၤနကစၢ်အကလုၢ်အကထါဒ်သိး နကတိၢ်န့ၢ်အတၢ်မၤလိာ်, ဒီးအတၢ်သိၣ်တၢ်သီလၢအ
         ကွဲးအသးလၢ လံာ်တၢ်သိၣ်တၢ်သီအံၤအပူၤ, ဒီးနမ့ၢ် ဃၣ်လိၤနသးဆူယွၤနကစၢ်အအိၣ် လၢနသူၣ်ကံၢ်သး
         လဲန့ၣ်ဒီး, တၢ်ကမၤအသးဒ်န့ၣ်လီၤ.11  အဂ့ၢ်ဒ်အံၤ, တၢ်မၤလိာ်အံၤလၢယမၤလိာ်နၤလၢမုၢ် မဆါတနံၤအံၤ တအိၣ်သဒၢဘၣ်ဒီးနၤဘၣ်, ဒီးတအိၣ်
         လၢအယံၤဘၣ်.
         12  တအိၣ်ဘၣ်လၢမူခိၣ်လၢနကစံး, မ့ၢ် မတၤကလဲၤထီၣ်ဆူမူခိၣ်, ဒီးဟဲစိာ်အီၤဆူပအိၣ်, ဒ်သိး ပကနၢ်ဟူ,
         ဒီးတိၢ်န့ၢ်အီၤတဂၤလဲၣ်န့ၣ်ဘၣ်.
         13  ဒီးတ အိၣ်ဘၣ်လၢပီၣ်လဲၣ်ဝၢ်ဘးခီလၢနကစံး, မ့ၢ်မတၤက လဲၤခီဂာ်ပီၣ်လဲၣ်လၢပဂီၢ်, ဒီးဟဲစိာ်အီၤဆူပအိၣ်,
         ဒ်သိး ပကနၢ်ဟူ, ဒီးတိၢ်န့ၢ်တဂၤလဲၣ်န့ၣ်ဘၣ်.
         14  မ့မ့ၢ်တၢ် ကတိၤန့ၣ်အိၣ်ဘူးဒီးနၤ, ဖဲနထးခိၣ်, ဒီးလၢနသးကံၢ် ပူၤ, ဒ်သိးနကတိၢ်န့ၢ်အီၤလီၤ.15  ကွၢ်, တၢ်လၢမုၢ်မဆါတနံၤအံၤ, ယပာ်လီၤတၢ်မူ ဒီးတၢ်ဂ့ၤ, ဒီးတၢ်သံဒီးတၢ်အၢလၢနမဲာ်ညါလီၤ.16  အဂ့ၢ်ဒ်အံၤ, ယမၤလိာ်နၤလၢမုၢ်မဆါတနံၤအံၤ, လၢ နကအဲၣ်ယွၤနကစၢ်, လၢနဘၣ်ပိာ်အကျဲ, ဒီးတိၢ်န့ၢ်
         အတၢ်မၤလိာ်, ဒီးအတၢ်သိၣ်တၢ်သီ, ဒီးအတၢ်စံၣ် ညီၣ်, ဒ်သိးနကမူ, ဒီးအါထီၣ်လီၤ. ဒီးယွၤနကစၢ်က
         ဆိၣ်ဂ့ၤနၤလၢကီၢ်ပူၤဖဲနလဲၤမၤန့ၢ်အီၤလီၤ.17  မ့မ့ၢ်နသးမ့ၢ်ဃၣ်ကွံာ်, ဒီးနမ့ၢ်တဒိကနၣ်ဘၣ်, ဒီး တၢ်မ့ၢ်ကလံာ်န့ၢ်နၤ, ဒီးနဘါထီၣ်ကစၢ်အဂၤတဖၣ်,
         ဒီး မၤအတၢ်ဒီး,
         18  ယဒုးနဲၣ်သုလၢမုၢ်မဆါတနံၤအံၤ, လၢ သုကဟးဂီၤသပှၢ်တၢၢ်, သုတအိၣ်ကၢအိၣ်ခိးဘၣ်လၢ ကီၢ်ပူၤဖဲနလဲၤခီဂာ်ယၢ်ဒ့ၣ်
         ဒ်သိးနကမၤန့ၢ်အီၤဘၣ်.―19  တၢ်လၢမုၢ်မဆါတနံၤအံၤ ယပာ်မူခိၣ်ဒီးဟီၣ်ခိၣ်လၢတၢ် အုၣ်အသးလၢသုဂ့ၢ်လီၤ. ယပာ်လီၤလံတၢ်မူဒီးတၢ်သံ,
         တၢ်ဆိၣ်ဂ့ၤဒီးတၢ်ဆိၣ်အၢ, လၢသုမဲာ်ညါလံ. ဒီးဃုထၢ တၢ်မူ, ဒ်သိးနဲဒၣ်ဒီးနချံနသၣ်ကမူ,
         20  ဒ်သိးနကအဲၣ် ယွၤနကစၢ်, ဒ်သိးနကဒိကနၣ်အကလုၢ်, ဒ်သိးနကစဲ ဘူးဒီးအီၤ, (အဂ့ၢ်ဒ်အံၤ, အဝဲဒၣ်မ့ၢ်နတၢ်မူ,
         ဒီးနသူၣ် ကၢသးခိးလီၤ), ဒ်သိးနကအိၣ်လၢကီၢ်ပူၤလၢယွၤဆိၣ် တၢ်ဒီးနပၢ်တဖၣ်, ဒီးစီၤအၤဘြၤဟၣ်,
         စီၤအံၤစဲး, ဒီး စီၤယၤကိာ်လၢအကဟ့ၣ်လီၤဝဲလၢအီၤန့ၣ်တက့ၢ်လီၤ.

၃၁311  ဒီးစီၤမိၤရှ့လဲၤတၢ်ဒီး ကတိၤတၢ်ကတိၤအံၤ ဒီးအံၣ် စရ့လးခဲလၢာ်,
         2  ဒီးစံးဘၣ်အီၤ, တၢ်လၢမုၢ်မဆါတနံၤ အံၤယသးအိၣ်အနံၣ်တကယၤခံဆံလီၤ. ယလဲၤထီၣ်ဒီး ဟဲနုာ်တကဲလၢၤဘၣ်.
         ဒီးယွၤစံးဘၣ်ယၤစ့ၢ်ကီး, နတ ဘၣ်ခီဂာ်ထံကျိယၢ်ဒ့ၣ်အံၤန့ၣ်ဘၣ်.3  ယွၤနကစၢ်ကလဲၤခီဂာ်လၢနမဲာ်ညါလီၤ. အဝဲဒၣ်က မၤဟးဂီၤကွံာ်ပှၤကလုာ်တဖၣ်န့ၣ်လၢနမဲာ်ညါ, ဒီးနက
         မၤန့ၢ်အီၤလီၤ. စီၤယိၤရှူန့ၣ်အဝဲဒၣ်ကခီဂာ်တၢ်လၢန မဲာ်ညါ, ဒ်ယွၤကတိၤတၢ်အသိးန့ၣ်လီၤ.4  ဒီးယွၤကမၤအီၤဒ်အမၤပှၤအမိၢ်ဖိအစီၤပၤတဖၣ်, စီၤ စံဃိၣ်, ဒီးစီၤဧိာ်, ဒီးအထံအကီၢ်လၢအမၤသယုၢ်အီၤ
         အသိးန့ၣ်လီၤ.
         5  ဒီးယွၤကဟ့ၣ်လီၤကွံာ်အီၤလၢသုမဲာ် ညါ, ဒ်သိးသုကမၤအီၤ, ဒ်ကယဲၢ်တၢ်မၤလိာ်လၢယ မၤလိာ်တ့ၢ်သုအသိးန့ၣ်လီၤ.6  ပာ်ဆူၣ်နသး, ဒီးတံးတဟီၣ်တက့ၢ်. ဘၣ်ယိၣ်တၢ် တဂ့ၤ, ဒီးပျံၤအီၤတဂ့ၤ. အဂ့ၢ်ဒ်အံၤ, ယွၤနကစၢ်မ့ၢ်
         ပှၤလၢအလဲၤတၢ်ဒီးနၤလီၤ. တညိကွံာ်ဘၣ်နၤဘၣ်, ဒီး တလဲၤသဒၣ်ဘၣ်နၤဘၣ်.7  ဒီးစီၤမိၤရှ့ကိးန့ၢ်စီၤယိၤရှူ, ဒီးစံးဘၣ်အီၤလၢအံၣ်စရ့ လးခဲလၢာ်အမဲာ်ညါ, ပာ်ဆူၣ်နသး,
         ဒီးတံးတဟီၣ်တ က့ၢ်. အဂ့ၢ်ဒ်အံၤ, နဘၣ်လဲၤဒီးပှၤဂီၢ်မုၢ်အံၤဆူထံဧိၤ ကီၢ်ဧိၤလၢယွၤဆိၣ်တၢ်ဒီးအပၢ်တဖၣ်
         လၢအဟ့ၣ်လီၤ အီၤလီၤ. ဒီးနဘၣ်ဒုးမၤန့ၢ်အဝဲသ့ၣ်လၢအီၤလီၤ.8  ဒီးယွၤမ့ၢ်ပှၤလၢအလဲၤတၢ်လၢနမဲာ်ညါလီၤ. အဝဲဒၣ် ကအိၣ်ဒီးနၤလီၤ. တညိကွံာ်ဘၣ်နၤဘၣ်, ဒီးတလဲၤသ
         ဒၣ်ဘၣ်နၤဘၣ်. ပျံၤတၢ်တဂ့ၤ, ဒီးဘၣ်ယိၣ်တၢ်တဂ့ၤ.9  ဒီးစီၤမိၤရှ့ကွဲးတၢ်သိၣ်တၢ်သီအံၤ, ဒီးဟ့ၣ်လီၤအီၤလၢ ပှၤလုၢ်တၢ်အဒိၣ်စီၤလ့ၤဝံအဖိခွါ လၢအစိာ်ယွၤအတၢ်
         အၢၣ်လီၤအီလီၤအတလါ, ဒီးလၢအံၣ်စရ့လးအပှၤသူၣ် က့သးပှၢ်ခဲလၢာ်လီၤ.10  ဒီးစီၤမိၤရှ့မၤလိာ်အီၤ, ဒီးစံးဝဲဒၣ်, နွံနံၣ်အကတၢၢ်, လၢတၢ်ပျၢ်အနံၣ်အတၢ်အိၣ်ဖှိၣ်အပူၤ,
         လၢဘူၣ်ဒဲအပူၤ န့ၣ်,
         11  တုၤအံၣ်စရ့လးခဲလၢာ်ဟဲဒုးနဲၣ်အသးလၢယွၤန ကစၢ်အမဲာ်ညါဖဲအလီၢ်လၢအကဃုထၢအီၤဒီး, နဘၣ် ဖးတၢ်သိၣ်တၢ်သီအံၤ
         လၢအံၣ်စရ့လးခဲလၢာ်အမဲာ်ညါ လၢအနၢ်ပူၤန့ၣ်လီၤ.12  ဒုးအိၣ်ဖှိၣ်ရိဖှိၣ်ပှၤဂီၢ်မုၢ်, ပိာ်ခွါဒီးပိာ်မုၣ်, ဒီးဖိဒံဖိ သၣ်, ဒီးပှၤတခီဘီမုၢ်ဖိလၢအအိၣ်လၢနပဲတရီအပူၤ,
         ဒ်သိးအကနၢ်ဟူ, ဒီးကမၤလိတၢ်, ဒီးပျံၤယွၤသုကစၢ်, ဒီးပလီၢ်နသးလၢအကမၤတၢ်သိၣ်တၢ်သီအံၤအတၢ်က
         တိၤခဲလၢာ်,
         13  ဒီးဒ်သိးအဖိလၢအတသ့ၣ်ညါတၢ်တဖၣ် န့ၣ်ကနၢ်ဟူ, ဒီးမၤလိတၢ်ပျံၤယွၤသုကစၢ်ကိးမုၢ်နံၤမုၢ် နၤလၢသုမူလၢထံဧိၤကီၢ်ဧိၤအပူၤ
         ဖဲသုလဲၤခီဂာ်ယၢ်ဒ့ၣ် ဒ်သိးသုကမၤန့ၢ်အီၤလီၤ.14  ဒီးယွၤစံးဘၣ်စီၤမိၤရှ့, ကွၢ်ကွၢ်, နမုၢ်နံၤလၢနဘၣ်သံ န့ၣ်သုးဘူးအသးလီၤ. ကိးန့ၢ်စီၤယိၤရှူ,
         ဒီးဆၢထၢၣ် လၢတၢ်အိၣ်ဖှိၣ်အဒဲပူၤ, ဒ်သိးယကမၤလိာ်အီၤန့ၣ်တ က့ၢ်. ဒီးစီၤမိၤရှ့ဒီးစီၤယိၤရှူလဲၤတၢ်,
         ဒီးဆၢထၢၣ်လၢ တၢ်အိၣ်ဖှိၣ်အဒဲပူၤလီၤ.15  ဒီးယွၤအိၣ်ဖျါထီၣ်လၢဒဲပူၤလၢတၢ်အၢၣ်အထူၣ်, ဒီး တၢ်အၢၣ်အထူၣ်ဆၢထၢၣ်လၢဒဲအကျဲစၢၤအဖီခိၣ်လီၤ.16  ဒီးယွၤစံးဘၣ်စီၤမိၤရှ့, ကွၢ်ကွၢ်, နဘၣ်မံဒီးနပၢ်တဖၣ် လီၤ. ဒီးပှၤဂီၢ်မုၢ်အံၤကဂဲၤဆၢထၢၣ်,
         ဒီးလဲၤမၤကမၣ် ထွဲပှၤတခီဘီမုၢ်ဖိလၢထံဧိၤကီၢ်ဧိၤအပူၤ ဖဲအလဲၤအိၣ် လၢအကျါအကစၢ်တဖၣ်အခံ, ဒီးကလဲၤသဒၣ်ယၤ,
         ဒီး မၤဟးဂီၤယတၢ်အၢၣ်လီၤအီလီၤလၢယမၤဒီးအီၤလီၤ.17  ဒီးလၢမုၢ်တနံၤန့ၣ်ယသးထီၣ်ကကဲၤထီၣ်ဘၣ်အီၤဒီး ယကလဲၤသဒၣ်အီၤ, ဒီးယကပာ်သဒၢယမဲာ်လၢအီၤ, ဒီးတၢ်ကအီၣ်ကွံာ်အီၤ,
         ဒီးတၢ်အၢတၢ်သီ, ဒီးတၢ်ကိၢ် တၢ်ဂီၤအါမံၤကဘၣ်အီၤလီၤ. ဒီးလၢမုၢ်တနံၤန့ၣ်ကစံး ဝဲ, တၢ်အၢတၢ်သီအံၤဘၣ်ပှၤလၢ
         ပကစၢ်တအိၣ်ဘၣ် လၢပကျါအဃိန့ၣ်, တမ့ၢ်ဘၣ်ဧါ.18  ဒီးယကပာ်သဒၢယမဲာ်လၢမုၢ်တနံၤန့ၣ် သပှၢ်တၢၢ် လၢတၢ်အၢတၢ်သီခဲလၢာ်လၢအမၤတ့ၢ်ဝဲအဃိလီၤ. အ ဂ့ၢ်ဒ်အံၤ,
         ဃၣ်အသးဆူကစၢ်အဂၤတဖၣ်အအိၣ်လီၤ.19  ဒီးခဲကနံၣ်အံၤ ကွဲးတၢ်သးဝံၣ်အံၤလၢသုဂီၢ်, ဒီးသိၣ် လိပှၤအံၣ်စရ့လးဖိလၢအီၤတက့ၢ်. ပာ်ဝဲလၢအကိာ်ပူၤ,
         ဒ်သိးတၢ်သးဝံၣ်အံၤ ကကဲထီၣ်တၢ်အုၣ်အသးလၢယ ဂီၢ်ထီဒါပှၤအံၣ်စရ့လးဖိန့ၣ်တက့ၢ်.20  အဂ့ၢ်ဒ်အံၤ, တုၤယဒုးလဲၤနုာ်အီၤဆူထံဧိၤကီၢ်ဧိၤအ ပူၤလၢယဆိၣ်တၢ်လၢအပၢ်တဖၣ်, လၢအယွၤဝဲဒီးတၢ်
         နုၢ်ထံဒီးကနဲစီ, အဝဲသ့ၣ်အီၣ်ဝဲဒီးဘျဲးအီၣ်, ဒီးဘီၣ်ထီၣ်ဒီး, ကဃၣ်အသးဆူကစၢ်အဂၤတဖၣ်အအိၣ်,
         ဒီး မၤအတၢ်, ဒီးမၤသးထီၣ်ယၤ, ဒီးမၤဟးဂီၤယတၢ်အၢၣ် လီၤအီလီၤလီၤ.21  ဒီးတုၤအဘၣ်တၢ်အၢတၢ်သီ, တၢ်ကိၢ်တၢ်ဂီၤအါမံၤ ဒီး, တၢ်ကမၤအသးလၢတၢ်သးဝံၣ်အံၤကအုၣ်အသး ထီဒါအီၤ,
         ဒ်ပှၤအုၣ်အသးအသိးန့ၣ်လီၤ. အဂ့ၢ်ဒ်အံၤ, တဘၣ်ဘၣ်တၢ်သးပ့ၤနီၣ်အီၤလၢ အချံအသၣ်အထး ခိၣ်ဘၣ်.
         အဂ့ၢ်ဒ်အံၤ, ယသ့ၣ်ညါအတၢ်ဆိကမိၣ်လၢ အဆိကမိၣ်ခဲကနံၣ်အံၤဒၣ်လဲာ်လၢ ယတချုးဒုးလဲၤနုာ် ဒံးဘၣ်အီၤဆူကီၢ်ပူၤလၢယဆိၣ်တၢ်လၢအဂ့ၢ်လီၤ.22  ဒီးစီၤမိၤရှ့ကွဲးတၢ်သးဝံၣ်အံၤလၢမုၢ်တနံၤဃီန့ၣ်, ဒီး သိၣ်လိပှၤအံၣ်စရ့လးဖိလၢအီၤလီၤ.23  ဒီးမၤလိာ်စီၤနိၣ်အဖိခွါစီၤယိၤရှူ, ဒီးစံးဝဲဒၣ်, ပာ်ဆူၣ် နသး, ဒီးတံးတဟီၣ်တက့ၢ်. အဂ့ၢ်ဒ်အံၤ,
         နကဒုးလဲၤ နုာ်ပှၤအံၣ်စရ့လးဖိဆူကီၢ်တဘ့ၣ်အပူၤလၢယဆိၣ်တၢ် လၢအဂ့ၢ်ဒီးအီၤ, ဒီးယကအိၣ်ဒီးနၤလီၤ.24  ဒီးတုၤစီၤမိၤရှ့ကွဲးတၢ်သိၣ်တၢ်သီအံၤ အတၢ်ကတိၤ လၢလံာ်ပူၤဝံၤတုၤအလၢာ်ဒီး,
         25  တၢ်မၤအသးလၢစီၤမိၤ ရှ့မၤလိာ်ပှၤလ့ၤဝံဖိလၢအကစိာ် ယွၤအတၢ်အၢၣ်လီၤ အီလီၤအတလါ, ဒီးစံးဝဲဒၣ်,
         26  ဟံးန့ၢ်လံာ်တၢ်သိၣ်တၢ် သီအံၤ, ဒီးပာ်အီၤလၢယွၤသုကစၢ်အတၢ်အၢၣ်လီၤအီ လီၤအတလါအကပၤန့ၣ်, ဒ်သိးအကအိၣ်ဖျဲၣ်ဖဲန့ၣ်လၢ
         တၢ်အုၣ်အသးထီဒါနၤအဂီၢ်န့ၣ်တက့ၢ်.27  အဂ့ၢ်ဒ်အံၤ, ယသ့ၣ်ညါနပူထီၣ်တၢ်, ဒီးနကိာ်ဆူၣ် လီၤ. ကွၢ်ကွၢ်, လၢယမူဒံးဒီးသုအဖၢမုၢ်န့ၣ်လၢမုၢ်မ
         ဆါတနံၤအံၤ, သုပူထီၣ်ယွၤလီၤ. ဒီးယသံအလီၢ်ခံန့ၣ် အါန့ၢ်အန့ၣ်တက့ၢ်ဆံးဒိၣ်လဲၣ်.28  ဒုးအိၣ်ဖှိၣ်သုဒူၣ်တဖၣ် အသူၣ်က့အသးပှၢ်ခဲလၢာ်, ဒီးသုပှၤကွဲးလံာ်တဖၣ်ဆူယအိၣ်, ဒ်သိးယကကတိၤ
         တၢ်ကတိၤအံၤလၢအနၢ်ပူၤ, ဒီးပာ်မူခိၣ်ဒီးဟီၣ်ခိၣ်လၢ တၢ်အုၣ်အသးထီဒါအီၤလီၤ.29  အဂ့ၢ်ဒ်အံၤ, ယသ့ၣ်ညါလၢယသံအလီၢ်ခံန့ၣ်, သု ကမၤဘၣ်အၢသုသး, ဒီးဃၣ်ကပၤလၢကျဲပူၤလၢယမၤ လိာ်သုဒီးတၢ်အၢကဘၣ်သုလၢမုၢ်နံၤအလီၢ်ခံတဖၣ်န့ၣ်
         လီၤ. အဂ့ၢ်ဒ်အံၤ, သုကမၤတၢ်အၢလၢယွၤအမဲာ်ညါလၢ အကဒုးသးထီၣ်အီၤလၢသုမၤတၢ်လၢသုစုအဃိလီၤ.30  ဒီးစီၤမိၤရှ့ကတိၤတၢ်လၢအံၣ်စရ့လးအတၢ်အိၣ်ဖှိၣ်ခဲ လၢာ်အနၢ်ပူၤလၢတၢ်သးဝံၣ်အံၤ အတၢ်ကတိၤတုၤအ
         လၢာ်လီၤ.

၃၂321  ကနၣ်, မူခိၣ်ဧၢ, ဒီးယကကတိၤတၢ်, ဒိကနၣ်, ဟီၣ်ခိၣ်ဧၢ, ယထးခိၣ်အတၢ်ကတိၤ,2  ယတၢ်သိၣ်တၢ်သီကဟဲလီၤဒ်တၢ်ဟဲစူၤအသိး, ယကလုၢ်ကလီၤဒ်ပစီၤထံအသိး, ဒ်တၢ်သဖှံာ်လၢတၢ်မဲထီၣ်သီအဖီခိၣ်အသိး,
         ဒီးဒ်ပစီၤထံအဖျၢၣ်လၢနီၣ်ဧိၤမံၤဧိၤအဖီခိၣ်အသိး,3  အဂ့ၢ်ဒ်အံၤ, ယဒုးဟူထီၣ်ယွၤအမံၤန့ၣ်လီၤ. ပာ်တၢ်ဒိၣ်လၢပကစၢ်တက့ၢ်.4  မ့ၢ်ဝဲလၢလၢၢ်တဖျၢၣ်, အတၢ်မၤလၢဝဲပှဲၤဝဲ, အဂ့ၢ်ဒ်အံၤ, အကျဲခဲလၢာ်မ့ၢ်တၢ်စံၣ်ညီၣ်လီၤ. မ့ၢ်တၢ်မ့ၢ်တၢ်တီအကစၢ်,
         ဒီးတၢ်အၢတအိၣ်လၢအီၤ, တၢ်တီဒီးတၢ်လိၤမ့ၢ်အဝဲဒၣ်လီၤ.5  အဝဲသ့ၣ်အိၣ်ဒီးတၢ်သးဘၣ်အၢ, တမ့ၢ်ဘၣ်အဖိ, မ့ၢ်တၢ်အမဲၣ်, မ့ၢ်ပှၤတစိၤလၢအသးက့ၣ်ဒီးလီတၢ်လီၤ.6  သုမၤက့ၤယွၤလၢတၢ်န့ၣ်ဧါ. ပှၤဟးဂီၤဖိ, ဒီးကူၣ်တၢ်တသ့ဘၣ်ပှၤဂီၢ်မုၢ်ဧၢ, မ့ၢ်နပၢ်, ပှၤလၢအပှ့ၤနၤ,
         တမ့ၢ်ဘၣ်ဧါ. အဝဲဒၣ်တ့နၤ, ဒီးဒုးအိၣ်ကျၢၤနၤ, တမ့ၢ်ဘၣ်ဧါ.7  သ့ၣ်နီၣ်ထီၣ်က့ၤမုၢ်နံၤတဖၣ်လၢပျၢၤ, ဆိကမိၣ်အါစိၤအါဃၣ်အနံၣ်တဖၣ်တက့ၢ်. သံကွၢ်နပၢ်, ဒီးကဒုးနဲၣ်နၤ,
         နပှၤသူၣ်က့သးပှၢ်, ဒီးကစံးဘၣ်နၤ,8  ဖဲတၢ်ထီကတၢၢ်နီၤဖးပှၤကလုာ်အတၢ်န့ၢ်သါအဆၢ, ဖဲအမၤလီၤမုၢ်လီၤဖးပှၤကညီဖိဒီး, ပာ်ပှၤဂီၢ်မုၢ်အဃၢၤတဖၣ်,
         ဒ်ပှၤအံၣ်စရ့လးဖိအတၢ်ဂံၢ်အသိးလီၤ.9  အဂ့ၢ်ဒ်အံၤ, ယွၤအဂီၢ်န့ၣ်မ့ၢ်အပှၤဂီၢ်မုၢ်, ဒီးအန့ၢ်ဘၣ်သါအဂီၢ်န့ၣ်မ့ၢ်စီၤယၤကိာ်လီၤ.10  ထံၣ်န့ၢ်အီၤလၢကီၢ်မုၢ်ကနၢတဘ့ၣ်အပူၤ, ဒီးလၢပှၢ်မုၢ်ကနၢအိၣ်သယုၢ်အိၣ်ဒီးတၢ်သီၣ်အပူၤ, ဆှၢဝ့ၤဝီၤအီၤ,
         သိၣ်က့ၤသီက့ၤအီၤ, ကွၢ်က့ၤအီၤ, ဒ်အမဲာ်ပှၤဖိအသိး,11  ဒ်လံာ်ကြီကြာ်ထိၣ်ဂဲၤအသွံ, ဟုအဖိ, ယၤထီၣ်အဒံးဆ့, ဟံးန့ၢ်အီၤ, စိာ်ထီၣ်အီၤလၢအဒံးဆ့အဖီခိၣ်အသိး,12  ယွၤဆှၢအီၤတဂၤဃီ, ဒီးတခီဘီမုၢ်ဖိအကစၢ်တအိၣ်ဘၣ်ဒီးအီၤဘၣ်.13  ဒုးဒိးအီၤလၢဟီၣ်ခိၣ်အလီၢ်ထီၣ်ထီတဖၣ်, ဒ်သိးအကအီၣ်စံာ်ဧိၤပှဲၤဧိၤအတၢ်အါထီၣ်, ဒီးဒုးစူၢ်အီၤလၢကနဲစီလၢလၢၢ်ပူၤ,
         ဒီးသိလၢလၢၢ်မ့ၣ်ပူၤ,14  ဂီၤဖံးအနုၢ်ထံလီၤသကၤ, ဒီးသိအနုၢ်ထံ, အိၣ်ဒီးသိဖိအသိ, ဒီးဘၤၡၣ်အသိဖါ, ဒီးမဲာ်တဲးလဲး,
         အိၣ်ဒီးဘုကၠူၣ်အကလ့ၢ်အသိ, ဒီးနအီစပံးသၣ်အသွံၣ်စပံးထံလီၤ.15  ဒီးယရှူရိၣ်ဘီၣ်ထီၣ်, ဒီးတကျာ်ထီၣ်, နဘီၣ်ထီၣ်လံ, နဘီၣ်လုၤကုၤ, နဘီၣ်ဖျၢၣ်ကလာ်လၢသိဒီဂၤညါလံ.
         တုၤနုၤတစုလဲၤသဒၣ်ယွၤလၢအတ့အီၤ, ဒီးမၤတရီတပါအတၢ်အုၣ်က့ၤခီၣ်က့ၤအီၤအလၢၢ်တတဖျၢၣ်လီၤ.16  အဝဲသ့ၣ်ဒုးက့ၣ်အသးလၢပှၤတခီဘီမုၢ်ဖိအတၢ်, မၤသးထီၣ်အီၤလၢတၢ်သးဘၣ်အၢ,17  လုၢ်တၢ်လၢတၢ်ဂီၤ, တမ့ၢ်ဘၣ်ယွၤဘၣ်. ကစၢ်တဖၣ်လၢအတသ့ၣ်ညါဘၣ်, လၢအသီ, လၢအဟဲလၢတၢ်အဃၢၤ, လၢသုပၢ်တဖၣ်တပျံၤဘၣ်အီၤဘၣ်.18  လၢၢ်လၢအထီၣ်ဖိနၤတဖျၢၣ်န့ၣ်နတပးကဲဘၣ်, ဒီးနသးပ့ၤနီၣ်လံယွၤလၢအတ့လီၤနၤလီၤ.19  ဒီးယွၤထံၣ်ဝဲ, ဒီးသးထီၣ်ဝဲ, လၢအဖိမုၣ်ဒီးအဖိခွါမၤတံာ်တာ်အဃိ,20  ဒီးစံးဝဲဒၣ်, ယကပာ်သဒၢယမဲာ်လၢအီၤ, ဒီးအကတၢၢ်ကမၤအသးဒ်လဲၣ်ဒ်လဲၣ်န့ၣ်ယကကွၢ်, အဂ့ၢ်ဒ်အံၤ,
         မ့ၢ်ပှၤတစိၤလၢအမၤက့ၣ်အသး, ဖိသၣ်လၢအတၢ်မ့ၢ်တၢ်တီတအိၣ်,21  ဒုးက့ၣ်ယသးလၢတၢ်လၢအတမ့ၢ်ဘၣ်ကစၢ်, မၤသးထီၣ်ယၤလၢအတၢ်ကလီကလီလီၤ. ယကဒုးသးက့ၣ်အီၤလၢတၢ်အတမ့ၢ်ဘၣ်ပှၤကလုာ်,
         ယကမၤသးထီၣ်အီၤလၢပှၤဟးဂီၤဖိတကလုာ်,22  အဂ့ၢ်ဒ်အံၤ, မ့ၣ်အူဆိၣ်ကဲၤထီၣ်အသးလၢယသးထီၣ်, လၢအကအီၣ်တၢ်ပၢၢ်လၢပျုၤပူၤအခံဒး, ဒီးကအီၣ်ကွံာ်ဟီၣ်ခိၣ်ဒီးအတၢ်အါထီၣ်,
         ဒီးကဆူးထီၣ်ကွံာ်ကစၢၢ်ကလိအခီၣ်ထံးတဖၣ်လီၤ.23  ယကပာ်ဖှိၣ်တၢ်အၢတဖၣ်လၢအဖီခိၣ်, ယကမၤလၢာ်ယပျၢ်လၢအလိၤလီၤ.24  ကလၢာ်ဝဲလၢတၢ်သၣ်ဝံၤလီၤဒိ, ဒီးလၢတၢ်သံသတြိာ်မ့ၣ်အူ, ဒီးတၢ်မၤဟးဂီၤနးနးကလဲာ်, ဒီးယကမၢလီၤဆၣ်ဖိကီၢ်ဖိအမဲဧိၤခီဧိၤဆူအအိၣ်,
         ဒီးတၢ်စွါလၢဟီၣ်ခိၣ်အကမူၣ်ကျါတဖၣ်အစုၣ်,25  နးဧိၤဘီဧိၤလၢခိ, ဒီးတၢ်ပျံၤတၢ်ဖုးလၢဒၢးပူၤ, ကမၤဟးဂီၤပှၤဖိၣ်သၣ်ခွါ, ဒီးပှၤမုၣ်လိၣ်ဘိ,
         ဖိသၣ်အီနုၢ်, ဒီးပှၤခိၣ်ဝါ.26  ယစံးယကအူပြံပြါအီၤ, ယကဒုးတုာ်တၢ်သ့ၣ်နီၣ်ထီၣ်က့ၤအီၤလၢပှၤကညီအကျါလီၤ.27  မ့တမ့ၢ်ဘၣ်ယဘၣ်ယိၣ်တၢ်လၢတၢ်အဒုၣ်အဒါကပာ်အသးထီၣ်ထီဒီး, ယကမၤတ့ၢ်လီၤ. ပှၤထီဒါအီၤတဖၣ်ကမၤလီၤလးဘၣ်ဖုးအသး,
         ကစံးဘၣ်ဖုး, ပစုအိၣ်ထီၣ်ထီ, ဒီးယွၤတမၤဘၣ်တၢ်ခဲလၢာ်အံၤဘၣ်.28  မ့ၢ်ပှၤတကလုာ်လၢတၢ်ကူၣ်လိာ်တအိၣ်, ဒီးတၢ်သူၣ်ဆးသးဆးတအိၣ်လၢအပူၤဘၣ်.29  မ်အကူၣ်တၢ်သ့တက့ၢ်. မ်အနၢ်ကပၢၢ်တၢ်အံၤ, ဒီးဆိကမိၣ်တၢ်လၢအလီၢ်ခံန့ၣ်တက့ၢ်.30  အလၢၢ်တဖျၢၣ်မ့ၢ်တဆါကွံာ်အီၤ, ဒီးယွၤမ့ၢ်တကးတံာ်ဃာ်အခံဘၣ်ဒီး, ပှၤတဂၤကလဲၤဟီထီၣ်ကွံာ်ပှၤတကထိ,
         ဒီးခံဂၤကဒုးဃ့ၢ်ထီၣ်ကွံာ်ပှၤတကလးဒ်လဲၣ်.31  အဂ့ၢ်ဒ်အံၤ, ပဒုၣ်ပဒါအကစၢ်ဒၣ်ဝဲမ့ၢ်စံၣ်ညီၣ်တၢ်ဒီး, အလၢၢ်တဖျၢၣ်တဒ်သိးဘၣ်ဒီးပလၢၢ်ဘၣ်,32  အဂ့ၢ်ဒ်အံၤ, အစပံးမုၢ်မ့ၢ်စဒိၣ်အစပံးမုၢ်, ဒီးလၢဂမိရၤအစပံးမုၢ်အလီၢ်လီၤ. အစပံးသၣ်မ့ၢ်စပံးသၣ်အစုၣ်,
         အကူၤတဖၣ်ခၣ်ဝဲလီၤ.33  အစပံးထံမ့ၢ်ပယိၤအစုၣ်, ဒီးဂုၢ်သီအစုၣ်အၢလီၤ. တၢ်အံၤအိၣ်ပာ်ဖှိၣ်ဒီးယၤ,34  ဘၣ်တၢ်စဲဃၣ်ပနီၣ်လၢ ယတၢ်လုၢ်ဒိၣ်ပှ့ၤဒိၣ်အပူၤ, တမ့ၢ်ဘၣ်ဧါ.35  တၢ်မၤဆၢတၢ်အၢအိၣ်ဒီးယၤ, ဒီးတၢ်ကမၤဆၢတၢ်, လၢအကတီၢ်ဖဲအခီၣ်ကတလံာ်လီၤ. အဂ့ၢ်ဒ်အံၤ, အတၢ်နးတၢ်ဖှီၣ်အမုၢ်တနံၤဘူးထီၣ်လံ,
         ဒီးတၢ်လၢအကတဲာ်ကတီၤအသးလၢအဂီၢ်န့ၣ်ဟဲချ့,36  ဘၣ်ဆၣ်ဒီးတုၤအထံၣ်လၢအစုတအိၣ်လၢၤဘၣ်ဒီး, ဒီးတၢ်အိၣ်ကးတံာ်ဃာ်အခံမ့ၢ်ဂ့ၤ, တၢ်အိၣ်လီၤတဲာ်သဘျ့မ့ၢ်ဂ့ၤတအိၣ်ဘၣ်ဒီး,
         ယွၤကစံၣ်ညီၣ်အပှၤဂီၢ်မုၢ်, ဒီးသ့ၣ်နီၣ်ပီၢ်ယၢ်လီၤက့ၤအသးလၢအခ့အပှၤအဃိ,―37  ဒီးကစံး, အဝဲသ့ၣ်အကစၢ်တဖၣ်အိၣ်ဖဲလဲၣ်, လၢၢ်တဖျၢၣ်လၢအတန့ၤအသးလၢအီၤ,38  လၢအအီၣ်အတၢ်လုၢ်အသိ, လၢအအီအတၢ်လုၢ်အီအစပံးထံန့ၣ်အိၣ်ဖဲလဲၣ်. ကဂဲၤဆၢထၢၣ်ဒၣ်ဝဲ, ဒီးမၤစၢၤသုတက့ၢ်.
         ကကဲထီၣ်ဒၣ်ဝဲလၢတၢ်ကွၢ်က့ၤသုတက့ၢ်.39  ကွၢ်ခဲကနံၣ်အံၤ, ယဲ, မ့ၢ်ယၤလီၤ. ကစၢ်တအိၣ်ဘၣ်ဒီးယၤဘၣ်. ယမၤသံတၢ်ယဲ, ဒီးယမၤမူတၢ်ယဲ, ယမၤဆါတၢ်ယဲ,
         ဒီးယမၤဘျါတၢ်ယဲ, ဒီးတၢ်မၤပူၤဖျဲးလၢယစုပူၤတအိၣ်ဘၣ်.40  အဂ့ၢ်ဒ်အံၤ, ယယူာ်ထီၣ်ယစုဆူမူခိၣ်, ဒီးယစံး, ယမူယဲလီၤထူလီၤယိာ်လီၤ.41  ယမ့ၢ်ကျ့ထီၣ်ယနးကပြုၢ်ကပြီၤတဘ့ၣ်, ဒီးယစုဟံးဃာ်တၢ်စံၣ်ညီၣ်ဒီး, ယကဟ့ၣ်ကၣ်ယဒုၣ်ယဒါလၢတၢ်မၤဆၢတၢ်အၢ,
         ဒီးယကမၤဆၢတၢ်လၢပှၤလၢအသးဟ့ယၤ,42  ယကဒုးအီမူၤယပျၢ်လၢတၢ်သွံၣ်, ဒီးယနးကအီၣ်တၢ်ညၣ်, လၢပှၤဘၣ်တၢ်မၤသံ, ဒီးပှၤဘၣ်တၢ်ဖီၣ်န့ၢ်အီၤအသွံၣ်,
         လၢတၢ်အဒုၣ်အဒါအပဒိၣ်တဖၣ်အခိၣ်လီၤ.43  သူၣ်ဖှံသးညီ, ပှၤကလုာ်တဖၣ်အပှၤဂီၢ်မုၢ်ဧၢ, အဂ့ၢ်ဒ်အံၤ, ကမၤအၢဆၢလၢအခ့အပှၤအသွံၣ်အဃိ, ဒီးကဟ့ၣ်ကၣ်တၢ်မၤဆၢတၢ်အၢလၢပှၤလၢအထီဒါအီၤ,
         ဒီးကမၤပူၤဖျဲးတၢ်လၢအကီၢ်လၢအပှၤဂီၢ်မုၢ်အဂီၢ်လီၤ.44  ဒီးစီၤမိၤရှ့ဟဲ, ဒီးကတိၤတၢ်သးဝံၣ်အံၤအတၢ်ကတိၤ ခဲလၢာ်လၢပှၤဂီၢ်မုၢ်အနၢ်ပူၤ, အဝဲဒၣ်, ဒီးစီၤနိၣ်အဖိခွါ
         စီၤယိၤရှူလီၤ.
         45  ဒီးစီၤမိၤရှ့ကတိၤကယဲၢ်တၢ်ကတိၤအံၤ ဒီးအံၣ်စရ့လးခဲလၢာ်န့ၣ်လၢာ်ဝဲ,
         46  ဒီးစံးဘၣ်အီၤ, ပာ် သုသးလၢကယဲၢ်တၢ်ကတိၤ လၢယအုၣ်ယသးလၢသု ကျါလၢမုၢ်မဆါတနံၤအံၤ, လၢသုကမၤလိာ်သုဖိသု
         လံၤလၢအကပလီၢ်အသး, ဒ်သိးအကတိၢ်န့ၢ်တၢ်သိၣ် တၢ်သီအံၤအတၢ်ကတိၤခဲလၢာ်န့ၣ်တက့ၢ်.47  အဂ့ၢ်ဒ်အံၤ, တမ့ၢ်ဘၣ် တၢ်ကလီကလီလၢသုဂီၢ် ဘၣ်. မ့ၢ်သုတၢ်မူလီၤ, ဒီးသုကထုးထီထီၣ်သုနံၤသုသီ
         လၢကီၢ်ပူၤဖဲသုလဲၤခီဂာ်ယၢ်ဒ့ၣ် ဒ်သိးသုကမၤန့ၢ်အီၤ လၢတၢ်န့ၣ်အဃိလီၤ.48  ဒီးယွၤကတိၤတၢ်ဒီးစီၤမိၤရှ့ လၢမုၢ်တနံၤဃီန့ၣ်ဒီးစံး ဝဲဒၣ်,
         49  လဲၤထီၣ်ဘးကစၢၢ်ဧဘါရံၣ်အံၤ, ကစၢၢ်နဘိ, လၢအအိၣ်လၢမိၤအးအကီၢ်ပူၤသဃီၤဒီးယရံၤဃိ, ဒီး ကွၢ်ကီၢ်ကနၤဧၣ်လၢယဟ့ၣ်လီၤ
         ပှၤအံၣ်စရ့လးဖိလၢ တၢ်န့ၢ်သါအဂီၢ်န့ၣ်တက့ၢ်.
         50  ဒီးသံလၢကစၢၢ်အလိၤ ဖဲနလဲၤထီၣ်န့ၣ်, ဒီးဘၣ်တၢ်ပာ်ဖှိၣ်နၤဒီးနပှၤဂီၢ်မုၢ်, ဒ်န ဒီပုၢ်ဝဲၢ်စီၤအၤဟရိၣ်သံဝဲလၢကစၢၢ်ဃိၢ်အလိၤ,
         ဒီးဘၣ် တၢ်ပာ်ဖှိၣ်အီၤဒီးအပှၤဂီၢ်မုၢ်အသိးန့ၣ်တက့ၢ်.51  အဂ့ၢ်ဒ်အံၤ, သုမၤကမၣ်ယၤလၢပှၤအံၣ်စရ့လးဖိအ ကျါဖဲထံမရံၤဘါကၤဒ့ၣ်လၢပှၢ်မုၢ်ကနၢစံၣ်န့ၣ်လီၤ.
         အ ဂ့ၢ်ဒ်အံၤ, သုတပာ်စီဆှံယၤလၢပှၤအံၣ်စရ့လးဖိအကျါ ဘၣ်.52  ဘၣ်ဆၣ်ဒီးနကထံၣ်ဘၣ် ထံဧိၤကီၢ်ဧိၤန့ၣ်လၢနမဲာ် ညါလီၤ. မ့ၢ်နာ်သက့ဒ်န့ၣ်ဒီးနတဘၣ်လဲၤနုာ်ဖဲန့ၣ်ဆူ
         ထံဧိၤကီၢ်ဧိၤလၢယဟ့ၣ်လီၤပှၤအံၣ်စရ့လးဖိဘၣ်.

၃၃331  ဒီးအအံၤမ့ၢ်တၢ်ဆိၣ်ဂ့ၤလၢ ယွၤအပှၤကညီစီၤမိၤရှ့, လၢအတချုးသံဒံးဘၣ်, ဆိၣ်ဂ့ၤပှၤအံၣ်စရ့လးဖိန့ၣ်လီၤ.
         ဒီးစံးဝဲဒၣ်,2  ယွၤဟဲလၢစံၤနါ, ဒီးဟဲထီၣ်န့ၢ်အီၤလၢစ့ဧၢ်ဆူအအိၣ်, ကပီၤထီၣ်ဝဲလၢကစၢၢ်ပၤရၣ်, ဒီးဟဲဝဲဒီးအပှၤစီဆှံတကလး,3  မ့ၢ်မးအအဲၣ်အပှၤဂီၢ်မုၢ်, အပှၤစီဆှံခဲလၢာ်အိၣ်လၢအစုပူၤ, ဒီးဆ့ၣ်နီၤဝဲလၢနခီၣ်ထံး, ကဒိးန့ၢ်နကလုၢ်ကထါလီၤ.4  စီၤမိၤရှ့မၤလိာ်န့ၢ်ပှၤလၢတၢ်သိၣ်တၢ်သီ, စီၤယၤကိာ်အတၢ်အိၣ်ဖှိၣ်အတၢ်န့ၢ်သါ,5  ဒီးလၢပှၤဂီၢ်မုၢ်အခိၣ်တဖၣ်အိၣ်ဖှိၣ်, အံၣ်စရ့လးအဒူၣ်တဖၣ်အိၣ်တပူၤဃီန့ၣ်, မ့ၢ်စီၤပၤလၢယရှူရိၣ်လီၤ.6  မ်ရူၤဘ့ၣ်မူတက့ၢ်, မ်အသုတသံတဂ့ၤ, ဒီးမ်အပှၤကညီအိၣ်စှၤဂၤတက့ၢ်.7  ဒီးအအံၤမ့ၢ်လၢယူဒၤအဂ့ၢ်အကျိၤ, ဒီးစံးဝဲဒၣ်, ကနၣ်, ယွၤဧၢ, ယူဒၤအကလုၢ်ဒီးဒုးလဲၤနုာ်အီၤဆူအပှၤဂီၢ်မုၢ်တက့ၢ်,
         မ်အစုတဖၣ်အါလၢအဂီၢ်တက့ၢ်, ဒီးကဲထီၣ်နဲတၢ်မၤစၢၤအီၤလၢအဒုၣ်အဒါန့ၣ်တက့ၢ်.8  ဒီးလၢလ့ၤဝံအဂ့ၢ်အကျိၤစံးဝဲဒၣ်, မ်နတူမံၣ်ဒီးနအူရံၣ်အိၣ်ဒီးနပှၤစီဆှံတဂၤ, လၢနလ့ပစီအီၤလၢမးစၤ,
         လၢနမၤကွၢ်အီၤဖဲထံမရံၤဘါ,9  လၢအစံးလၢအမိၢ်ဒီးအပၢ်အဂ့ၢ်, ယတထံၣ်ဘၣ်အီၤ, ဒီးတပာ်သ့ၣ်ညါအသးလၢအဒီပုၢ်ဝဲၢ်တဖၣ်, ဒီးတသ့ၣ်ညါဘၣ်အဖိဒၣ်ဝဲဘၣ်,
         အဂ့ၢ်ဒ်အံၤ, တိၢ်န့ၢ်နကလုၢ်ကထါ, ဒီးကွၢ်က့ၤနတၢ်အၢၣ်လီၤအီလီၤလီၤ.10  ကသိၣ်လိယၤကိာ်လၢနတၢ်စံၣ်ညီၣ်တဖၣ်, ဒီးအံၣ်စရ့လးလၢနတၢ်သိၣ်တၢ်သီ, ကပာ်ထီၣ်တၢ်ဆိၣ်ကဲၤနၢမူလၢနမဲာ်ညါ,
         ဒီးနတၢ်လုၢ်မ့ၣ်အူဒီဒုလၢနတၢ်လုၢ်အလီၢ်အဖီခိၣ်.11  ဆိၣ်ဂ့ၤ, ယွၤဧၢ, အတၢ်ဖိတၢ်လံၤ, ဒီးအမၤတၢ်လၢအစုန့ၣ်မ်အဘၣ်နသးတက့ၢ်. ပှၤအဂဲၤဆၢထၢၣ်ထီဒါအီၤ,
         ကျီဖျိအယီၢ်ဒ့တက့ၢ်, ဒီးလၢပှၤအသးဟ့အီၤ, ဒ်သိးအသုတဂဲၤဆၢထၢၣ်က့ၤတဂ့ၤ.12  ဒီးလၢဘံၣ်ယၤမံၣ်အဂ့ၢ်အကျိၤစံးဝဲဒၣ်, ပှၤလၢယွၤအဲၣ်အီၤကအိၣ်ဝဲလၢအဃၢၤခၢၣ်သနၢၢ်, ကကွၢ်က့ၤအီၤသ့တနံၤကျၢၤ,
         ကအိၣ်ကဆိးဝဲလၢအဖံဘၣ်ခိၣ်အကဆူးလီၤ.13  ဒီးလၢယိၤသးအဂ့ၢ်အကျိၤစံးဝဲဒၣ်, မ်ယွၤဆိၣ်ဂ့ၤအထံအကီၢ်တက့ၢ်. လၢမူခိၣ်အတၢ်လုၢ်ဒိၣ်ပှ့ၤဒိၣ်,
         လၢပစီၤထံ, ဒီးလၢတၢ်ယိာ်ပူၤလၢအကိာ်လီၤလၢလာ်ခီ,14  ဒီးလၢတၢ်လုၢ်ဒိၣ်ပှ့ၤဒိၣ်လၢမုၢ်ဒုးဟဲသၣ်ထီၣ်, ဒီးလၢတၢ်လုၢ်ဒိၣ်ပှ့ၤဒိၣ်လၢလါတဖၣ်ဒုးဟဲသၣ်ထီၣ်,15  ဒီးလၢကစၢၢ်ကလိလၢပျၢၤအတၢ်အဒိၣ်တဖၣ်, ဒီးလၢတၢ်စိခိၣ်အထူအယိာ်အတၢ်လုၢ်ဒိၣ်ပှ့ၤဒိၣ်,16  လၢဟီၣ်ခိၣ်အတၢ်လုၢ်ဒိၣ်ပှ့ၤဒိၣ်, ဒီးအတၢ်ပှဲၤ, ဒီးလၢတၢ်ဘၣ်ပှၤအသးလၢအအိၣ်လၢ သ့ၣ်တၤဆှုၣ်တခိၣ်အပူၤ,
         မ်အဟဲဘၣ်စီၤယိၤသးအခိၣ်, လၢအဒီပုၢ်ဝဲၢ်အပဒိၣ်ဖးဒိၣ်အခိၣ်ဒီခိၣ်တက့ၢ်.17  အဂီၤဖံးဝဲၢ်ကိန့ၣ်မ့ၢ်အကဟုကညီၢ်, အနၢၤန့ၣ်မ့ၢ်ဒ်တၤဖးအနၢၤအသိး, ကသနိၣ်ထီၣ်ပှၤဂီၢ်မုၢ်တပူၤဃီလၢအီၤ,
         ဆူဟီၣ်ခိၣ်အကတၢၢ်လီၤ. အဝဲန့ၣ်မ့ၢ်အ့ဖရဲၣ်အပှၤကလးတဖၣ်, ဒီးအဝဲန့ၣ်မ့ၢ်မနၤရှ့ၤအပှၤကထိတဖၣ်န့ၣ်လီၤ.18  ဒီးလၢစဘူလိၣ်အဂ့ၢ်အကျိၤစံးဝဲဒၣ်, သးခု, စဘူလိၣ်ဧၢ, လၢနလဲၤတၢ်, ဒီးယံးစၣ်ကၢ်ဧၢ, လၢနဒဲပူၤန့ၣ်တက့ၢ်.19  ကကိးန့ၢ်ပှၤဂီၢ်မုၢ်ဆူကစၢၢ်တဖျၢၣ်န့ၣ်, ဖဲန့ၣ်ကလုၢ်တၢ်တီတၢ်လိၤအတၢ်လုၢ်တဖၣ်, အဂ့ၢ်ဒ်အံၤ,
         ကစူၢ်ထီၣ်ပီၣ်လဲၣ်အတၢ်ပှဲၤ, ဒီးတၢ်လုၢ်ဒိၣ်အိၣ်ခူသူၣ်လၢမဲးကျါလီၤ.20  ဒီးလၢကးအဂ့ၢ်အကျိၤစံးဝဲဒၣ်, ပှၤလၢအမၤလဲၢ်ထီၣ်ကးန့ၣ်မ်အဘၣ်တၢ်ဆိၣ်ဂ့ၤတက့ၢ်, အိၣ်ဝဲဆိးဝဲဒ်ခ့ယုၢ်မိၢ်အသိး,
         ဒီးအ့ၣ်ဖှီတၢ်အစုဒီးအခိၣ်ဒီလီၤ.21  ဒီးကွၢ်န့ၢ်တၢ်ဆိကတၢၢ်လၢအဂီၢ်ဒၣ်ဝဲအဂ့ၢ်ဒ်အံၤ, ဖဲန့ၣ်တၢ်အဂီၢ်အိၣ်ပာ်စၢၤလၢပှၤစံၣ်ညီၣ်တၢ်အဂီၢ်,
         ဒီးဟဲဒီးပှၤဂီၢ်မုၢ်အခိၣ်တဖၣ်, မၤဝဲလၢယွၤအတၢ်တီတၢ်လိၤ, ဒီးအတၢ်စံၣ်ညီၣ်ဒီးအံၣ်စရ့လးလီၤ.22  ဒီးလၢဒၣ်အဂ့ၢ်အကျိၤစံးဝဲဒၣ်, ဒၣ်မ့ၢ်ခ့ယုၢ်အဖိတဒု, စံၣ်ဝဲလၢဘၤၡၣ်လီၤ.23  ဒီးလၢနးသၤလံအဂ့ၢ်အကျိၤစံးဝဲဒၣ်, နးသၤလံဧၢ, ဘၣ်တၢ်အသးန့ၣ်နန့ၢ်ဘျဲးန့ၢ်, ဒီးနပှဲၤဒီးယွၤအတၢ်ဆိၣ်ဂ့ၤန့ၣ်,
         မၤန့ၢ်နဲလၢတၢ်မုၢ်နုာ်ဒီးတၢ်ကလံၤထံးန့ၣ်တက့ၢ်.24  ဒီးလၢအၤရှ့ၢ်အဂ့ၢ်အကျိၤ, စံးဝဲဒၣ်, မ်အၤရှ့ၢ်ဘၣ်တၢ်ဆိၣ်ဂ့ၤလၢဖိသၣ်တဖၣ်, မ်အဘၣ်အဒီပုၢ်ဝဲၢ်အသး,
         မ်အဘျၢအခီၣ်လၢသိပူၤတက့ၢ်.25  ထးဒီးတိၢ်မ့ၢ်နခီၣ်ဖံး, ဒီးဒ်နမုၢ်နံၤတဖၣ်အသိးန့ၣ်နဂံၢ်နဘါကအိၣ်လီၤ.26  တၢ်ဒ်ယရှူရိၣ်အကစၢ်အသိးတအိၣ်, ပှၤလၢအဒိးမူခိၣ်လၢအကမၤစၢၤနၤ, ဒီးဒိးတၢ်အၢၣ်လၢအလၤကပီၤအပူၤလီၤ.27  ယွၤအထူအယိာ်န့ၣ်မ့ၢ်နအိၣ်နဆိးအလီၢ်, ဒီးတၢ်အစုအထူအယိာ်တဖၣ်န့ၣ်အိၣ်လၢနဖီလာ်. ဒီးကဟီထီၣ်ကွံာ်တၢ်အဒုၣ်အဒါလၢနမဲာ်ညါ,
         ဒီးကစံး, မၤဟးဂီၤတၢ်တက့ၢ်.28  ဒီးအံၣ်စရ့လးကအိၣ်ကဆိးခၢၣ်သနၢၢ်, စီၤယၤကိာ်အထံထီၣ်ပၢၢ်တပူၤဒၣ်, လၢထံဧိၤကီၢ်ဧိၤအိၣ်ဒီးဘုကၠူၣ်,
         ဒီးစပံးထံအပူၤလီၤ. အမူခိၣ်ကလီၤစီၤပစီၤထံစ့ၢ်ကီးလီၤ.29  အံၣ်စရ့လးဧၢ, နဘၣ်တၢ်ဆိၣ်ဂ့ၤလီၤ. မ့ၢ်မတၤလီၤဂာ်ဒီးနၤ, ပှၤဂီၢ်မုၢ်ဧၢ, လၢအဘၣ်တၢ်အုၣ်က့ၤခီၣ်က့ၤအီၤလၢယွၤ,
         တၢ်မၤစၢၤနၤအကတီၤတဘ့ၣ်, ဒီးနကဟုကညီၢ်အနးတဘ့ၣ်န့ၣ်လဲၣ်. နဒုၣ်နဒါတဖၣ်ကပာ်ဆီၣ်လီၤအသးလၢနဖီလာ်,
         ဒီးနကယီၢ်ဘၣ်အလီၢ်ထီၣ်ထီတဖၣ်န့ၣ်လီၤ.

၃၄341  ဒီးစီၤမိၤရှ့လဲၤထီၣ်လၢမိၤအးအတၢ်ပျီပူၤ ဆူကစၢၢ် နဘိ, လၢပံးစကၤအဒီခိၣ်လၢအအိၣ်သဃီၤဒီးယရံၤဃိ
         လီၤ. ဒီးယွၤဒုးနဲၣ်အီၤလၢကီၢ်ကံးလဧးဒီဘ့ၣ်ညါပၢၢ် လၢဒၣ်,
         2  ဒီးနးသၤလံဒီဘ့ၣ်ညါ, ဒီးအ့ဖရဲၣ်, ဒီးမနၤ ရှ့ၤအကီၢ်, ဒီးကီၢ်ယူဒၤဒီဘ့ၣ်ညါပၢၢ်လၢပီၣ်လဲၣ်မုၢ်နုာ်
         န့ၣ်,
         3  ဒီးတၢ်လၢကလံၤထံး, ဒီးယရံၤဃိအကစၢၢ်က ဆူးအပျီ, ဒီးသ့ၣ်စူၣ်ပလိၣ်အဝ့ၢ်ပၢၢ်လၢစိၤဧၢ်လီၤ.4  ဒီးယွၤစံးဘၣ်အီၤ, အဝဲအံၤ မ့ၢ်ကီၢ်လၢယဆိၣ်တၢ် လၢအဂ့ၢ်ဒီးစီၤအၤဘြၤဟၣ်, ဒီးစီၤအံၤစဲး, ဒီးစီၤယၤ
         ကိာ်, ဒီးစံး, ယကဟ့ၣ်လီၤအီၤလၢနချံနသၣ်လီၤ. ယ ဒုးထံၣ်ဘၣ်လံနၤလၢနမဲာ်လံ. ဘၣ်ဆၣ်ဒီးနတလဲၤခီ
         ဂာ်ဖဲန့ၣ်ဘၣ်.5  ဒီးစီၤမိၤရှ့, ယွၤအခ့အပှၤန့ၣ်, သံဝဲဖဲန့ၣ်လၢကီၢ်မိၤ အးအပူၤ, ဒ်ယွၤအကလုၢ်ကထါအသိးန့ၣ်လီၤ.
         6  ဒီး တၢ်ခူၣ်လီၤကွံာ်အီၤလၢကစၢၢ်ကဆူးပူၤလၢ ကီၢ်မိၤအး အပူၤအိၣ်ဝဲသဃီၤဒီးဘ့ၤသပဧိၢ်လီၤ. ဘၣ်ဆၣ်ဒီးပှၤ
         ကညီတသ့ၣ်ညါဘၣ်အသွၣ်ခိၣ် တုၤမုၢ်မဆါတနံၤအံၤ လီၤ.7  ဒီးလၢစီၤမိၤရှ့သံဝဲန့ၣ်အသးပှၢ်တ့ၢ် အနံၣ်တကယၤ ခံဆံလီၤ. အမဲာ်တခံးဒံးဘၣ်, ဒီးအသးစၢ်အဂံၢ်အဘါ
         တစၢ်လီၤဒံးဘၣ်လီၤ.8  ဒီးပှၤအံၣ်စရ့လးဖိဟီၣ်ဝဲလၢ စီၤမိၤရှ့အဃိလၢ မိၤ အးအတၢ်ပျီပူၤအနံၤသၢဆံလီၤ. ဒီးမုၢ်နံၤတဖၣ်လၢအ
         ဟီၣ်ဝဲလၢစီၤမိၤရှ့အဃိလၢာ်ဝဲလီၤ.9  ဒီးစီၤနိၣ်အဖိခွါ စီၤယိၤရှူပှဲၤဝဲဒီး တၢ်ကူၣ်သ့ကူၣ် ဘၣ်အသးလီၤ. အဂ့ၢ်ဒ်အံၤ, စီၤမိၤရှ့ပာ်တ့ၢ်အစုလၢ
         အလိၤလီၤ. ဒီးပှၤအံၣ်စရ့လးဖိဒိကနၣ်အကလုၢ်အက ထါ, ဒီးမၤဝဲဒ်ယွၤမၤလိာ်စီၤမိၤရှ့အသိးန့ၣ်လီၤ.10  ဒီးတၢ်တအိၣ်ထီၣ်လၢၤဘၣ်လၢ အံၣ်စရ့လးအကျါ လၢဝံတဂၤဒ်စီၤမိၤရှ့အသိး, လၢယွၤသ့ၣ်ညါဒီးကွၢ်ဆၢ
         ညါအီၤ,
         11  လၢကယဲၢ်တၢ်အပနီၣ်လီၤလး, ဒီးတၢ်ဒီး တၢ်လီၤလိၢ်လီၤလးခဲလၢာ် လၢယွၤမၢအလဲၤမၤလၢ ကီၢ်အဲၤကူပတူးအပူၤ,
         လၢဖၤရိၤအလိၤ, ဒီးလၢအခ့ အပှၤအလိၤခဲလၢာ်, ဒီးလၢအကီၢ်ဒီဘ့ၣ်ညါအပူၤ,― ဒီးလၢတၢ်အစုဆူၣ်န့ၣ်ခဲလၢာ်,
         ဒီးလၢတၢ်မၤပျံၤတၢ်ခဲ လၢာ်လၢစီၤမိၤရှ့ဒုးနဲၣ် လၢအံၣ်စရ့လးခဲလၢာ်အမဲာ် ညါန့ၣ်နီတဂၤဘၣ်လီၤ.လံာ်စီၤယိၤရှူလံာ်စီၤယိၤရှူလံာ်စီၤယိၤရှူ

၁11  ဒီးယွၤအခ့အပှၤစီၤမိၤရှ့သံဝဲအလီၢ်ခံန့ၣ်, တၢ်မၤအ သးလၢ ယွၤကတိၤတၢ်ဒီးစီၤမိၤရှ့အခ့အပှၤ
         စီၤနိၣ် အဖိခွါ စီၤယိၤရှူ, ဒီးစံးဝဲဒၣ်,
         2  ယခ့ယပှၤစီၤမိၤရှ့သံ လံဝဲလံ, ဒီးခဲကနံၣ်အံၤ ဂဲၤဆၢထၢၣ်လဲၤခီဂာ် ယၢ် ဒ့ၣ်အံၤ, နဲဒၣ်, ဒီးပှၤဂီၢ်မုၢ်ခဲလၢာ်အံၤဆူ
         ကီၢ်လၢယ ဟ့ၣ်လီၤလၢအီၤ, လၢပှၤအံၣ်စရ့လးဖိန့ၣ်တက့ၢ်―3  ကယဲၢ်တၢ်အလီၢ်ဖဲသုခီၣ်ညါသးယီၢ်အီၤ တပူၤလၢ် လၢ်န့ၣ်ယဟ့ၣ်သု, ဒ်ယစံးဘၣ်စီၤမိၤရှ့အသိးန့ၣ်လီၤ.4  လၢပှၢ်မုၢ်ကနၢဒီးလဘၤနိၣ်အံၤတုၤလၢ ထံမိၢ်ပှၢ်ဖး ဒိၣ်ဖရၤသး, ပှၤဃ့ၤသးဖိအကီၢ်ဒီဘ့ၣ်ညါ,
         ဒီးတုၤလၢ ပီၣ်လဲၣ်ဖးဒိၣ်လၢမုၢ်နုာ်တခီန့ၣ်ကကဲထီၣ် သုကီၢ်အ ဃၢၤတဖၣ်န့ၣ်လီၤ.5  ပှၤဆၢထၢၣ်လၢ နမဲာ်ညါသ့တအိၣ်ဘၣ် နီတဂၤ တစိၤဒၣ်နၤဘၣ်. ဒ်ယအိၣ်ဒီး စီၤမိၤရှ့အသိးန့ၣ် ယ
         ကအိၣ်ဒီးနၤလီၤ. ယတလီၤစၢ်ဘၣ်လၢ နဂီၢ်ဘၣ်, ယတလဲၤသဒၣ်ဘၣ်နၤဘၣ်.
         6  ပာ်ဆူၣ်နသး, ဒီး တံးတဟီၣ်တက့ၢ်. အဂ့ၢ်ဒ်အံၤ, နကနီၤဖး ထံဧိၤ ကီၢ်ဧိၤလၢ ယဆိၣ်ဒီးအပၢ်တဖၣ်လၢ
         ယကဟ့ၣ်လီၤ အီၤလၢပှၤဂီၢ်မုၢ်အံၤအန့ၢ်ဘၣ်သါတၢ်အဂီၢ်လီၤ.7  ထဲပာ်ဆူၣ်နသး, ဒီးတံးတဟီၣ်တက့ၢ်. ဒ်သိးန ကပလီၢ်နသး, ဒီးမၤတၢ်ဒ်ကယဲၢ်တၢ်သိၣ်တၢ်သီလၢ ယခ့ယပှၤစီၤမိၤရှ့မၤလိာ်နၤန့ၣ်တက့ၢ်.
         စုထွဲမ့ၢ်ဂ့ၤ, စုစ့ၣ်မ့ၢ်ဂ့ၤ, ဃၣ်ကပၤလၢအီၤတဂ့ၤ, ဒ်သိးဖဲနလဲၤ တၢ်တပူၤလၢ်လၢ်န့ၣ်နကဘီၣ်ထီၣ်လီၤ.8  လံာ်တၢ်သိၣ်တၢ်သီအံၤ တဘၣ်ဟးထီၣ်ကွံာ်လၢ နထးခိၣ်ဘၣ်, မ့မ့ၢ်နဘၣ် ဆိကမိၣ်လၢ အပူၤလၢ မုၢ်ဆါဒီးလၢမုၢ်နၤ,
         ဒ်သိးနကပလီၢ်နသး, ဒီးမၤတၢ် ဒ်ကယဲၢ်တၢ်ကွဲးအသးလၢအပူၤလီၤ. အဂ့ၢ်ဒ်အံၤ, တုၤ နုၤတစုနကဒုးဘီၣ်ထီၣ်
         ညီထီၣ်နကျဲ, ဒီးနကမၤဒီး တၢ်ကူၣ်သ့လီၤ.9  ယမၤလိာ်လံနၤလံ, တမ့ၢ်ဘၣ်ဧါ. ပာ်ဆူၣ်နသး ဒီးတံးတဟီၣ်တက့ၢ်. ပျံၤတၢ်တဂ့ၤ, ဘၣ်ယိၣ်တၢ် တဂ့ၤ
         အဂ့ၢ်ဒ်အံၤ, ယွၤနကစၢ်အိၣ်ဒီးနၤဖဲ နလဲၤ တၢ် တပူၤလၢ်လၢ်လီၤ.
         10  ဒီးစီၤယိၤရှူ မၤလိာ်ပှၤဂီၢ်မုၢ် အပှၤကွဲးလံာ် ဒီးစံးဝဲ ဒၣ်,
         11  လဲၤခီဂာ်ပှၤသူၣ်ဒဲအလီၢ်, ဒီးမၤလိာ်ပှၤဂီၢ်မုၢ် ဒီးစံးကတဲာ်ကတီၤ သုတၢ်အီၣ်တၢ်အီတက့ၢ်.
         အ ဂ့ၢ်ဒ်အံၤ, လၢသၢနံၤအတီၢ်ပူၤန့ၣ်သုကခီဂာ်ယၢ်ဒ့ၣ် အံၤ ဒ်သိးသုကလဲၤနုာ်မၤန့ၢ် ထံဧိၤကီၢ်ဧိၤလၢ
         ယွၤ သုကစၢ်ဟ့ၣ်လီၤသုလၢ သုကမၤန့ၢ်အီၤလီၤ.12  ဒီးစီၤယိၤရှူကတိၤတၢ်ဒီး ပှၤရူၤဘ့ၣ်ဖိ, ဒီးပှၤကးဖိ, ဒီးပှၤမနၤရှ့ၤဖိတခီဒူၣ်, ဒီးစံးဝဲဒၣ်,
         13  သ့ၣ်နီၣ်ထီၣ် က့ၤ တၢ်ကတိၤလၢ ယွၤအခ့အပှၤစီၤမိၤရှ့မၤလိာ်သု ဒီးစံး ယွၤသုကစၢ်ဟ့ၣ်လီၤသုလၢ
         တၢ်အိၣ်ဘှံး, ဒီး ဟ့ၣ်လီၤသုလၢကီၢ်တဘ့ၣ်အံၤလီၤ.
         14  သုဖိသုမါ, သု ဖိသုလံၤ, ဒီးသုဆၣ်ဖိကီၢ်ဖိအဒၢတဖၣ်န့ၣ်ကအိၣ် လီၤတဲာ်လၢ ကီၢ်တဘ့ၣ်အပူၤလၢ
         စီၤမိၤရှ့ဟ့ၣ်လီၤ သုလၢ ယၢ်ဒ့ၣ်လၢအအံၤတခီလီၤ. မ့မ့ၢ် သုဝဲသ့ၣ် အံၤ သုဘၣ်လဲၤခီဂာ်တၢ်လၢ
         သုဒီပုၢ်ဝဲၢ်အမဲာ်ညါ အိၣ်ဒီးသုစုကဝဲၤ, ကယဲၢ်ပှၤသုးဖိ, ပှၤအဆူၣ်ခဲလၢာ် ဒီးမၤစၢၤအီၤ,
         15  တုၤလီၤလၢ ယွၤဟ့ၣ်လီၤသုဒီပုၢ်ဝဲၢ် လၢတၢ်အိၣ်ဘှံးဒ် သုဝဲဒၣ်အသိးန့ၣ်, ဒီးအဝဲသ့ၣ်မၤ န့ၢ်စ့ၢ်ကီးကီၢ်တဘ့ၣ်လၢ
         ယွၤသုကစၢ်ဟ့ၣ်လီၤအီၤ လီၤ. တုၤနုၤတစုသုကက့ၤက့ၤဆူ သုကီၢ်လၢသုမၤ န့ၢ်အီၤတဘ့ၣ်, ဒီးသုကအိၣ်လၢအကီၢ်ပူၤ,
         လၢယွၤ အခ့အပှၤစီၤမိၤရှ့ဟ့ၣ်လီၤသုလၢ ယၢ်ဒ့ၣ်လၢအအံၤတ ခီ, ဆူမုၢ်ထီၣ်တခီလီၤ.
         16  ဒီးအဝဲသ့ၣ်စံးဆၢစီၤယိၤရှူ, ဒီးစံးဝဲဒၣ်, ကယဲၢ်တၢ်လၢနမၤလိာ်ပှၤခဲလၢာ်န့ၣ် ပကမၤ, ဒီးဖဲဒၣ်နမၢ
         လီၤပှၤတပူၤလၢ်လၢ်န့ၣ် ပကလဲၤလီၤ.
         17  ဒ်ပဒိကနၣ် စီၤမိၤရှ့အကလုၢ်လၢ တၢ်ကိးမံၤဒဲးအသိးန့ၣ်, ပကဒိ ကနၣ်နကလုၢ်ဒ်န့ၣ်သိးလီၤ. မ်ယွၤကစၢ်အိၣ်ဒီးနၤ,
         ဒ်အ အိၣ်ဒီးစီၤမိၤရှ့အသိးန့ၣ်တက့ၢ်.
         18  ― ကယဲၢ်ပှၤလၢအပူ ထီၣ်နတၢ်မၤလိာ်, ဒီးတဒိကနၣ်ဘၣ်နကလုၢ်နကထါ လၢနမၤလိာ်တၢ်ခဲလၢာ်န့ၣ် ကဘၣ်တၢ်မၤသံအီၤကိး
         ဂၤဒဲးလီၤ. ထဲပာ်ဆူၣ်နသးဒီးတံးတဟီၣ်တက့ၢ်.

၂21  ဒီးစီၤနိၣ်အဖိခွါစီၤယိၤရှူမၢ ပှၤခံဂၤလဲၤတၢ်လၢ ၡံး တံၣ်ဒ်သိးအကကွၢ်ခူသူၣ်တၢ်, ဒီးစံးဝဲဒၣ်,
         လဲၤကွၢ် ဟုၣ်ကီၢ်တဘ့ၣ်န့ၣ်, ဒီးယရံၤဃိန့ၣ်တက့ၢ်. ဒီးလဲၤ ဝဲ, ဒီးလဲၤနုာ်လၢ ပှၤဃဲသဲမုၣ်နီၢ်ရၤဃးအဟံၣ်ပူၤ,
         ဒီး မံဖဲန့ၣ်လီၤ.2  ဒီးပှၤစံးဘၣ်ယရံၤဃိအစီၤပၤ ဒီးစံးဝဲၣ်, ကွၢ်ကွၢ်, လၢမုၢ်နၤအံၤ ပှၤဟဲဖဲအံၤ, လၢပှၤအံၣ်စရ့လးဖိအ
         ကျါတဖၣ်, ဒ်သိးအကဃုကွၢ်ကီၢ်အံၤလီၤ.3  ဒီးယရံၤဃိ အစီၤပၤမၢလီၤ ပှၤဆူနီၢ်ရၤဃးအအိၣ် ဒီးစံးဝဲဒၣ်, ဟဲစိာ်ထီၣ်ပှၤတဖၣ်လၢအဟဲဆူနအိၣ်,
         လၢအလဲၤနုာ်လၢနဟံၣ်ပူၤန့ၣ်တက့ၢ်. အဂ့ၢ်ဒ်အံၤ, ဟဲ ဃုကွၢ်ကီၢ်ဒီဘ့ၣ်ညါအံၤလီၤ.4  ဒီးပိာ်မုၣ်န့ၣ်ဟံးန့ၢ်ပှၤခံဂၤ, ဒီးပာ်ခူသူၣ်အီၤ, ဒီးစံး ဒ်အံၤ, ပှၤခံဂၤဟဲဆူယအိၣ်, ဘၣ်ဆၣ်ဒီးမ့ၢ်အဟဲ
         လၢလဲၣ်လၢလဲၣ်န့ၣ်ယတသ့ၣ်ညါဘၣ်.
         5  ဒီးလၢပှၤကး တံာ်ဃာ်ဝ့ၢ်အပဲတရီန့ၣ်, တုၤတၢ်ခံးလီၤဒီး, တၢ်မၤ အသးလၢပှၤတဖၣ်န့ၣ် ဟးထီၣ်ကွံာ်ဝဲလီၤ.
         ဖဲပှၤတ ဖၣ်လဲၤတၢ်န့ၣ် ယတသ့ၣ်ညါဘၣ်. လူၤပိာ်အခံချ့ချ့ တက့ၢ်. အဂ့ၢ်ဒ်အံၤ, သုကချုးန့ၢ်အီၤလီၤ.6  ဘၣ်ဆၣ်ဒီးအဝဲဒၣ် ဒုးလဲၤထီၣ်တ့ၢ်ပှၤတဖၣ်န့ၣ်ဆူ အဟံၣ်ခိၣ်, ဒီးကျၢၢ်ဘၢအီၤဒီးခီမၤအဘိတဖၣ်လၢအ
         ကတဲာ်ကတီၤတ့ၢ်ဝဲလၢဟံၣ်ခိၣ်န့ၣ်လီၤ.7  ဒီးအဝဲသ့ၣ်တဖၣ်န့ၣ်လူၤအီၤလၢ ကျဲ လဲၤဆူယၢ် ဒ့ၣ်ပၢၢ်လၢတၢ်ခီဂာ်အလီၢ်န့ၣ်လီၤ. ဒီးတုၤပှၤလူၤတၢ်
         တဖၣ်ဟးထီၣ်ကွံာ်ဝဲဒီး, ပှၤကးတံာ်ဃာ်ဝ့ၢ်အပဲတရီ လီၤ.8  ဒီးပှၤခံဂၤန့ၣ် တချုးမံဒံးဘၣ်ဒီး, ပိာ်မုၣ်လဲၤထီၣ် ဆူအအိၣ်လၢဟံၣ်ခိၣ်န့ၣ်,
         9  ဒီးစံးဘၣ်ပှၤတဖၣ်န့ၣ်, ယ သ့ၣ်ညါလၢယွၤဟ့ၣ်လီၤ သုလၢထံဧိၤကီၢ်ဧိၤ, ဒီး တၢ်ပျံၤသုန့ၣ်လီၤဘၣ်ပှၤ,
         ဒီးပှၤကီၢ်ဖိလီၤဘှါခဲလၢာ်လၢသုဃိလီၤ.
         10  ― အဂ့ၢ်ဒ်အံၤ, ပနၢ်ဟူလၢသုဟဲထီၣ် လၢအဲၤကူပတူးန့ၣ် ယွၤမၤလီၤသံးကွံာ်ပီၣ်လဲၣ်ဆှဲအ ထံလၢသုဂီၢ်,
         ဒီးတၢ်လၢသုမၤပှၤအမိၢ်ဖိအစီၤပၤခံဂၤ လၢအအိၣ်လၢယၢ်ဒ့ၣ်ဝၢ်ဘးခီ, စီၤစံဃိၣ်, ဒီးစီၤဧိာ်လၢသုမၤဟးဂီၤအီၤသပှၢ်တၢၢ်လီၤ.
         11  ဒီးတုၤပနၢ်ဟူ ဒီး ပသးပှံၢ်လီၤကွံာ်, ဒီးပသးတဆၢထၢၣ်လၢၤဘၣ် လၢပပူၤဘၣ်လၢသုဃိလီၤ. အဂ့ၢ်ဒ်အံၤ,
         ယွၤသုကစၢ် န့ၣ်မ့ၢ်ကစၢ်လၢမူခိၣ်ပူၤလၢထးခီ, ဒီးလၢဟီၣ်ခိၣ်ချၢ လာ်ခီလီၤ.
         12  ဒီးခဲကနံၣ်အံၤ ဆိၣ်လီၤသုသးဒီးယၤလၢယွၤအမဲာ်ညါ, လၢ, မ့ၢ်ယမၤသုလၢတၢ်ဘျုးတၢ်ဖှိၣ်ဒီး, သုကမၤတၢ်ဘျုးတၢ်ဖှိၣ်ဒီးယပၢ်အပှၤဟံၣ်ဖိ,
         ဒီး ဟ့ၣ်လီၤယၤလၢတၢ်ပနီၣ်အမ့ၢ်အတီ,
         13  ဒီးဒုးမူဒံးယ မိၢ်, ဒီးယပၢ်, ဒီးယဒီပုၢ်ဝဲၢ်ပိာ်ခွါ, ဒီးယဒီပုၢ်ဝဲၢ်ပိာ်မုၣ်, ဒီးကယဲၢ်တၢ်အိၣ်ဒီးအီၤ,
         ဒီးမၤပူၤမၤဖျဲးပသးဒီးတၢ်သံ န့ၣ်တက့ၢ်.14  ဒီးပှၤတဖၣ်န့ၣ်စံးဆၢအီၤ, ပတၢ်တဖၣ်အံၤ သုမ့ၢ် တဒုးနဲၣ်ဘၣ်ဒီး, ပသးကသံလၢ သုသးအလီၢ်န့ၣ်
         လီၤ. ဒီးတုၤယွၤဟ့ၣ်လီၤပှၤလၢထံဧိၤကီၢ်ဧိၤဒီး, တၢ် ကမၤအသးလၢပကမၤနၤဒီး တၢ်ဘျုးတၢ်ဖှိၣ်,
         ဒီးတၢ် မ့ၢ်တၢ်တီလီၤ.15  ဒီးအဝဲဒၣ် စဲၤလီၤအီၤ လၢပျံၤလၢတၢ်ထူၣ်ဖျိတပူၤ လီၤ. အဂ့ၢ်ဒ်အံၤ, အဟံၣ်အိၣ်ဝဲလၢဝ့ၢ်ခိၣ်ဒူအဖီခိၣ်,
         ဒီး အိၣ်ဝဲဆိးဝဲလၢဝ့ၢ်ခိၣ်ဒူအဖီခိၣ်လီၤ.16  ဒီးပိာ်မုၣ်စံးဘၣ်အီၤ, လဲၤထီၣ်ဆူကစၢၢ်ကလိ, ဒ်သိး ပှၤလူၤတၢ်အသုတဘၣ်သဃိာ်ဒီးသုတဂ့ၤ, ဒီးပာ်ခူ
         သူၣ်သုသးဖဲန့ၣ်သၢနံၤ, တုၤပှၤလူၤတၢ်တဖၣ်ဟဲက့ၤက ဒါက့ၤန့ၣ်တက့ၢ်. လၢခံက့ၤဒီးသုကလဲၤပိာ်ဘၣ်က့ၤသု
         ကျဲန့ၣ်လီၤ.
         17  ဒီးပှၤတဖၣ်န့ၣ်စံးဝဲဒၣ်, တၢ်ဆိၣ်လၢနဒုးဆိၣ်ပှၤအံၤ, ပ ကအိၣ်ပူၤဖျဲးဒီးအီၤလီၤ.
         18  ကွၢ်ကွၢ်, တုၤပဟဲနုာ်လၢထံ ဧိၤကီၢ်ဧိၤအပူၤဒီး, နဘၣ်စၢဃာ်လုၣ်ဂီၤတဘိအံၤလၢ တၢ်ထူၣ်ဖျိလၢနစဲၤလီၤပှၤလၢအပူၤ,
         ဒီးနဘၣ်ဟဲစိာ်န မိၢ်, ဒီးနပၢ်, ဒီးနဒီပုၢ်ဝဲၢ်, ဒီးနပၢ်အပှၤဟံၣ်ဖိခဲလၢာ်ဆူနအိၣ်လၢဟံၣ်ပူၤလီၤ.
         19  ဒီးတၢ်ကမၤ အသးလၢ က ယဲၢ်ပှၤလၢအဟးထီၣ်ကွံာ် လၢနဟံၣ်အတြဲၤဆူကျဲပူၤ တဂၤလၢ်လၢ်န့ၣ်အသွံၣ်ကအိၣ်လၢအခိၣ်ဒၣ်ဝဲ,
         ဒီးပဝဲ ဒၣ်အံၤပတၢ်ဒဲးဘးတအိၣ်ဘၣ်. ဒီးပှၤလၢအအိၣ်ဒီးနၤ လၢ ဟံၣ်ပူၤကိးဂၤဒဲးန့ၣ် ပှၤအစုမ့ၢ်အိၣ်လၢအလိၤ
         ဒီး, အသွံၣ်ကအိၣ်လၢပခိၣ်လီၤ.
         20  ဒီးနမ့ၢ်ဒုးနဲၣ်ပတၢ် တဖၣ်အံၤဒီး, ပကပူၤဖျဲးဒီး နတၢ်ဆိၣ်လၢနဒုးဆိၣ် ပှၤလီၤ.21  ဒီးစံးဝဲဒၣ်, မ်တၢ်မၤအသးဒ်သုတၢ်ကတိၤအသိး န့ၣ်တက့ၢ်. ဒီးပျၢ်အီၤ, ဒီးပှၤတဖၣ်န့ၣ်ဟးထီၣ်ကွံာ်,
         ဒီး ပိာ်မုၣ်န့ၣ်စၢဃာ်လုၣ်ဂီၤတဘိလၢတၢ်ထူၣ်ဖျိန့ၣ်လီၤ.22  ဒီးပှၤတဖၣ်န့ၣ်လဲၤတၢ်, ဒီးဟဲဝဲဆူကစၢၢ်ကလိ, ဒီး အိၣ်ဝဲဖဲန့ၣ်သၢနံၤတုၤပှၤလူၤတၢ်န့ၣ် က့ၤကဒါက့ၤလီၤ.
         ဒီးပှၤလူၤတၢ်တဖၣ်န့ၣ် ဃုအီၤလၢကျဲဒီဘိညါ, ဒီးတ ထံၣ်ဘၣ်ဝဲဘၣ်.23  ဒီးပှၤခံဂၤန့ၣ်က့ၤက့ၤ, ဒီးလဲၤလီၤလၢ ကစၢၢ်လိၤ, ဒီးခီဂာ်တၢ်, ဒီးလဲၤဆူစီၤနိၣ်အဖိခွါစီၤယိၤရှူအအိၣ်,
         ဒီးစံးဘၣ်တဲဘၣ်အီၤလၢကယဲၢ်တၢ်လၢအဘၣ်တ့ၢ်အီၤ လီၤ.24  ဒီးစံးဘၣ်စီၤယိၤရှူ, မ့ၢ်မး ယွၤဟ့ၣ်လီၤကီၢ်ဒီဘ့ၣ် ညါလၢပစုပူၤလီၤ. အဂ့ၢ်ဒ်အံၤ, ပှၤကီၢ်ဖိခဲလၢာ်လီၤ
         ဘှါလၢပဃိလီၤ.

၃31  ဒီးမုၢ်ဆ့ၣ်ထီၣ်န့ၣ်စီၤယိၤရှူဂဲၤဆၢထၢၣ်ဂီၤဂီၤ, ဒီးဟး ဝဲလၢၡံးတံၣ်, ဒီးဟဲဝဲဆူယၢ်ဒ့ၣ်အနံၤ,
         အဝဲဒၣ်ဒီးပှၤအံၣ် စရ့လးဖိခဲလၢာ်, ဒီးအိၣ်ဝဲဖဲန့ၣ် သီတနၤကျၢၤလၢ အတချုးခီဂာ်ဒံးဘၣ်လီၤ.2  ဒီးလၢသၢနံၤအလီၢ်ခံန့ၣ်တၢ်မၤအသးလၢ ပှၤကွဲး လံာ်တဖၣ်လဲၤခီဂာ်ပှၤသူၣ်ဒဲအလီၢ်န့ၣ်လီၤ.
         3  ဒီးမၤ လိာ်ပှၤဂီၢ်မုၢ်ဒီးစံးဝဲဒၣ်, တုၤသုထံၣ်ဘၣ်ယွၤသုကစၢ် အတၢ်အၢၣ်လီၤအီလီၤအတလါ, ဒီးပှၤလုၢ်တၢ်အဒိၣ်
         ဒီးပှၤလ့ၤဝံဖိတဖၣ်စိာ်အီၤဒီး, သုဘၣ်ဟးလၢသုလီၢ်, ဒီး လဲၤပိာ်အခံလီၤ.
         4  ဘၣ်ဆၣ်ဒီးတၢ်အဘၢၣ်စၢၤဘၣ်အိၣ် လၢသုဒီးအဝဲန့ၣ် အဘၢၣ်စၢၤလီၤ. ထိၣ်ဝဲသတးဒီး, ဘၣ်အိၣ်အပျၢ်
         ခံကထိဃၣ်ဃၣ်လီၤ. သုဘူးသုသးဆူ အအိၣ်တဂ့ၤ. ဒ်သိးသုကသ့ၣ်ညါကျဲလၢသုဘၣ်လဲၤ အဂ့ၢ်လီၤ. အဂ့ၢ်ဒ်အံၤ,
         သုတပိာ်ဘၣ်ကျဲအံၤလၢထံးလၢ မကိာ်ဘၣ်.5  ဒီးစီၤယိၤရှူ စံးဘၣ်ပှၤဂီၢ်မုၢ်, မၤစီဆှံလီၤသုသးတ က့ၢ် အဂ့ၢ်ဒ်အံၤ, ယွၤကမၤတၢ်လီၤလးတဖၣ်လၢသု
         ကျါခဲဂီၤကိာ်န့ၣ်လီၤ.6  ဒီးစီၤယိၤရှူကတိၤတၢ်ဒီး ပှၤလုၢ်တၢ်အဒိၣ်, ဒီးစံးဝဲ ဒၣ်, ဟံးထီၣ်တၢ်အၢၣ်လီၤအီလီၤအတလါ,
         ဒီးခီဂာ်တၢ် လၢပှၤဂီၢ်မုၢ်အမဲာ်ညါတက့ၢ်. ဒီးအဝဲသ့ၣ်ဟံးထီၣ်တၢ် အၢၣ်လီၤအီလီၤအတလါ, ဒီးလဲၤဝဲလၢပှၤဂီၢ်မုၢ်အမဲာ်
         ညါလီၤ.7  ဒီးယွၤစံးဘၣ်စီၤယိၤရှူ, တၢ်လၢမုၢ်မဆါတနံၤအံၤ ယကပာ်ဒိၣ်သီနၤလၢ အံၣ်စရ့လးအမဲာ်ညါ, ဒ်သိး
         အဝဲသ့ၣ်ကသ့ၣ်ညါဒ်ယအိၣ်ဒီး စီၤမိၤရှ့အသိးန့ၣ်ယ ကအိၣ်ဒီးနၤလီၤ.
         8  ဒီးနဘၣ်မၤလိာ်ပှၤလုၢ်တၢ်အဒိၣ် လၢအစိာ်တၢ်အၢၣ်လီၤအီလီၤအတလါ, ဒီးစံး, တုၤသု လဲၤတုၤလၢယၢ်ဒ့ၣ်အထံနံၤဒီး,
         သုဘၣ်ဆၢထၢၣ်အိၣ် ထူၣ်ကလာ်လၢယၢ်ဒ့ၣ်အပူၤလီၤ.
         9  ဒီးယိၤရှူစံးဘၣ် ပှၤအံၣ်စရ့လးဖိ, ဟဲဖဲအံၤ, ဒီးက နၣ်ယွၤသုကစၢ်အကလုၢ်ကထါန့ၣ်တက့ၢ်.
         10  ဒီးစီၤယိၤ ရှူစံးဝဲဒၣ်, လၢတၢ်အံၤသုကသ့ၣ်ညါလၢကစၢ်မူအိၣ် ဝဲလၢသုကျါ, ဒီးလၢသုမဲာ်ညါန့ၣ်ကဟီထီၣ်ကွံာ်သပှၢ်
         တၢၢ်ပှၤကနၤဧၣ်ဖိ, ဒီးပှၤဃ့ၤသးဖိ, ဒီးပှၤဃံၤဝံဖိ, ဒီး ပှၤပရးစၤဖိ, ဒီးပှၤကံၢ်ကၣ်ဖိ, ဒီးပှၤအမိၢ်ဖိ,
         ဒီးပှၤ ယဘူၣ်ဖိန့ၣ်လီၤ. ကွၢ်ကွၢ်, ဟီၣ်ခိၣ်ဒီဘ့ၣ်ညါအကစၢ်အတၢ်အၢၣ် လီၤအီလီၤအတလါန့ၣ် လဲၤခီဂာ်တၢ်လၢသုမဲာ်ညါ
         ဆူယၢ်ဒ့ၣ်အပူၤလီၤ.
         11  ကွၢ်ကွၢ်, ဟီၣ်ခိၣ်ဒီဘ့ၣ်ညါအကစၢ်အတၢ်အၢၣ်လီၤအီလီၤအတလါန့ၣ် လဲၤခီဂာ်တၢ်လၢသုမဲာ်ညါ ဆူယၢ်ဒ့ၣ်အပူၤလီၤ.
         12  ဒီးခဲကနံၣ်အံၤဟံးန့ၢ်ပှၤတဆံ ခံဂၤလၢ ပှၤအံၣ်စရ့လးဖိအဒူၣ်တဖၣ်အကျါတဒူၣ်တ ဂၤတဒူၣ်တဂၤန့ၣ်တက့ၢ်.
         13  ဒီးတုၤပှၤလုၢ်တၢ်အဒိၣ်လၢ အစိာ်ယွၤ, ဟီၣ်ခိၣ်ဒီဘ့ၣ်ညါအကစၢ်, အတလါန့ၣ် အခီၣ်ညါသးအိၣ်ဘှံးဝဲလၢ
         ယၢ်ဒ့ၣ်အထံပူၤဒီး, တၢ် ကမၤအသးလၢ ယၢ်ဒ့ၣ်အထံကဒီၣ်တဲာ်ကွံာ်အသးဒီး ထံလၢ အဟဲလီၤလၢထးခီ, ဒီးကအိၣ်ဆၢထၢၣ်တပူ
         ဒၣ်လီၤ. ဒီးတုၤပှၤဂီၢ်မုၢ်ဟးထီၣ်ကွံာ်လၢအဒဲပူၤ ဒ်သိးအက ခီဂာ်ယၢ်ဒ့ၣ်, ဒီးပှၤလုၢ်တၢ်အဒိၣ်စိာ်တၢ်အၢၣ်လီၤအီ
         လီၤအတလါလၢပှၤဂီၢ်မုၢ်အမဲာ်ညါ,
         14  ဒီးတုၤပှၤဂီၢ်မုၢ်ဟးထီၣ်ကွံာ်လၢအဒဲပူၤ ဒ်သိးအကခီဂာ်ယၢ်ဒ့ၣ်, ဒီးပှၤလုၢ်တၢ်အဒိၣ်စိာ်တၢ်အၢၣ်လီၤအီ
         လီၤအတလါလၢပှၤဂီၢ်မုၢ်အမဲာ်ညါ,
         15  ဒီးတုၤပှၤလၢအ စိာ်တလါအခီၣ်တဖၣ်လီၤဘျၢလၢထံကျါဒီး, (အဂ့ၢ် ဒ်အံၤ, လၢကူးဘုအကတီၢ်န့ၣ် ယၢ်ဒ့ၣ်အထံလုၣ်ဘၢအ
         နံၤခဲလၢာ်),
         16  ထံလၢအဟဲလီၤန့ၣ်ဆၢထၢၣ်ဝဲလၢတၢ်တ ပူအိၣ်ဝဲယံၤယံၤကလဲာ်ဖဲ ဝ့ၢ်အၤဒၣ်လၢအအိၣ်ဘူးဒီး စၤရတၣ်,
         ဒီးထံလၢအလဲၤလီၤဆူ တၢ်ပျီပူၤအပီၣ် လဲၣ်, ပီၣ်လဲၣ်အံသၣ်န့ၣ်, လၢာ်ကွံာ်ဝဲဒီး ဒီၣ်တဲာ် ကွံာ်အသး,
         ဒီးပှၤဂီၢ်မုၢ်ခီဂာ်တၢ် သဃီၤဒီးယရံၤဃိ လီၤ.17  ဒီးပှၤလုၢ်တၢ်အဒိၣ် လၢအစိာ်ယွၤအတၢ်အၢၣ်လီၤအီ လီၤအတလါန့ၣ်ဆၢထၢၣ် အိၣ်ကျၢၤဝဲလၢခိလၢယၢ်
         ဒ့ၣ်အသးကံၢ်ပူၤ, ဒီးအံၣ်စရ့လးခဲလၢာ်ခီဂာ်တၢ်လၢ ခိလီၤ. ဒီးပှၤဂီၢ်မုၢ်ခီဂာ်ယၢ်ဒ့ၣ်တုၤအလၢာ်လီၤ.

၄41  ဒီးတုၤပှၤဂီၢ်မုၢ်ခီဂာ်ယၢ်ဒ့ၣ်တုၤအလၢာ်ဒီး, တၢ်မၤ အသးလၢယွၤကတိၤတၢ်ဒီး စီၤယိၤရှူဒီးစံးဝဲဒၣ်,
         2  ဟံး န့ၢ်ပှၤတဆံခံဂၤလၢပှၤဂီၢ်မုၢ်အကျါ, တဒူၣ်တဂၤ, တ ဒူၣ်တဂၤန့ၣ်တက့ၢ်,
         3  ဒီးမၤလိာ်အီၤ, ဒီးစံး, ဟံးထီၣ် လၢၢ်တဆံခံဖျၢၣ် လၢယၢ်ဒ့ၣ်အပူၤ, လၢအလီၢ်ဖဲပှၤ လုၢ်တၢ်အဒိၣ်အခီၣ်တဖၣ်
         ဆၢထၢၣ်အိၣ်ကျၢၤန့ၣ်တ က့ၢ်, ဒီးသုဘၣ်စိာ်ကွံာ်အီၤဒီးသု, ဒီးပာ်လီၤတဲာ်အီၤ လၢတၢ်မံအလီၢ်ပူၤဖဲသုကမံခဲမုၢ်နၤအံၤလီၤ.4  ဒီးစီၤယိၤရှူကိးန့ၢ် ပှၤတဆံခံဂၤလၢ အကတဲာ်က တီၤအီၤလၢ ပှၤအံၣ်စရ့လးဖိအကျါ တဒူၣ်တဂၤ, တ
         ဒူၣ်တဂၤ,
         5  ဒီးစီၤယိၤရှူစံးဘၣ်အီၤ, ခီဂာ်တၢ်လၢယွၤ သုကစၢ်အတလါအမဲာ်ညါလၢ ယၢ်ဒ့ၣ် အသးကံၢ် ပူၤ, ဒီးဟံးထီၣ်လၢၢ်တဂၤတဖျၢၣ်,
         တဂၤတဖျၢၣ်ဒီးစိာ် လၢသုဖံဘၣ်ခိၣ်, ဒ်ပှၤအံၣ်စရ့လးဖိအဒူၣ် အတၢ်ဂံၢ် အသိးန့ၣ်တက့ၢ်,
         6  ဒ်သိးတၢ်အံၤကကဲထီၣ်တၢ်ပနီၣ် လၢသုကျါ, ဒ်သိးတုၤသုဖိသုလံၤသံကွၢ်တၢ်ခဲကိာ်, ဒီး စံး, လၢၢ်တဖၣ်အံၤမ့ၢ်
         ဒ်လဲၣ်န့ၣ်ဒီး,
         7  သုကစံးဆၢ အီၤ, ယၢ်ဒ့ၣ်အထံဒီၣ်တဲာ်ကွံာ်အသးလၢ ယွၤအတၢ် အၢၣ်လီၤအီလီၤ အတလါအမဲာ်ညါ, တုၤအခီဂာ်
         ယၢ်ဒ့ၣ်ဒီး, ယၢ်ဒ့ၣ်အထံဒီၣ်တဲာ်ကွံာ်အသးလီၤ. ဒီး လၢၢ်တဖၣ်အံၤကကဲထီၣ်နီၣ်သ့ၣ်နီၣ်ထီၣ်က့ၤလၢ
         ပှၤ အံၣ်စရ့လးဖိအဂီၢ် လီၤထူလီၤယိာ်လီၤ.8  ဒီးပှၤအံၣ်စရ့လးဖိ မၤဝဲဒ်စီၤယိၤရှူ မၤလိာ်တၢ် အသိး, ဒီးဟံးထီၣ်လၢၢ်တဆံခံဖျၢၣ်လၢယၢ်ဒ့ၣ်အ
         သးကံၢ်ပူၤ, ဒ်ယွၤကတိၤတၢ်ဒီး စီၤယိၤရှူအသိး, ဒ်ပှၤ အံၣ်စရ့လးဖိအဒူၣ်တဖၣ်အတၢ်ဂံၢ်အသိး,
         ဒီးစိာ်ခီဂာ် အီၤလၢအသိးဆူတၢ်အလီၢ်ဖဲအမံ, ဒီးပာ်လီၤဝဲဖဲန့ၣ် လီၤ.9  ဒီးစီၤယိၤရှူ ပာ်လၢၢ်ထူၣ်ကလာ်တဆံခံဖျၢၣ် လၢ ယၢ်ဒ့ၣ်အသးကံၢ်ပူၤဖဲအလီၢ် လၢပှၤလုၢ်တၢ်အဒိၣ်
         လၢအစိာ်တၢ် အၢၣ်လီၤအီလီၤအတလါ အခီၣ်ဆၢ ထၢၣ်, ဒီးအိၣ်ဝဲဖဲန့ၣ်တုၤမုၢ်မဆါတနံၤအံၤလီၤ.10  အဂ့ၢ်ဒ်အံၤ, ပှၤလုၢ်တၢ်အဒိၣ်လၢအစိာ်တလါန့ၣ် ဆၢထၢၣ်လၢယၢ်ဒ့ၣ်အသးကံၢ်ပူၤ တုၤပှၤ မၤဝံၤက
         ယဲၢ်တၢ်လၢယွၤမၤလိာ်စီၤယိၤရှူစံးဘၣ်ပှၤဂီၢ်မုၢ်, ဒ်က ယဲၢ်တၢ်လၢစီၤမိၤရှ့မၤလိာ်စီၤယိၤရှူအသိးန့ၣ်,
         ဒီးပှၤ ဂီၢ်မုၢ်မၤချ့ချ့, ဒီးခီဂာ်တၢ်လီၤ.11  ဒီးတုၤပှၤဂီၢ်မုၢ်ခီဂာ်ကွံာ်တုၤအလၢာ်ဒီး, တၢ်မၤအသး လၢယွၤအတလါ, ဒီးပှၤလုၢ်တၢ်အဒိၣ်တဖၣ်ခီဂာ်တၢ်
         လၢပှၤဂီၢ်မုၢ်အမဲာ်ညါန့ၣ်လီၤ.12  ဒီးပှၤရူၤဘ့ၣ်ဖိ, ဒီးပှၤကးဖိ, ဒီးပှၤမနၤရှ့ၤဖိတခီဒူၣ် ခီဂာ်တၢ် အိၣ်ဒီး အစုကဝဲၤလၢ ပှၤအံၣ်စရ့လးဖိ
         အမဲာ်ညါ, ဒ်စီၤမိၤရှ့ကတိၤတၢ်ဒီးအီၤအသိးန့ၣ်လီၤ.13  ပှၤလွံၢ်ကလးဃၣ်ဃၣ် ကတဲာ်ကတီၤအသးလၢ တၢ်ဒုးသုးအဂီၢ်န့ၣ် ခီဂာ်တၢ် လၢယွၤအမဲာ်ညါဆူ တၢ်ဒုးသုးအပူၤလၢ
         ယရံၤဃိအပျီန့ၣ်လီၤ.14  တၢ်လၢမုၢ်တနံၤန့ၣ် ယွၤပာ်ဒိၣ်စီၤယိၤရှူလၢ အံၣ်စရ့ လးခဲလၢာ်အမဲာ်ညါ, ဒီးအဝဲသ့ၣ်ပျံၤအီၤ,
         ဒ်အပျံၤစီၤ မိၤရှ့အသိးန့ၣ်တစိၤဒၣ်အီၤလီၤ. ဒီးယွၤကတိၤတၢ်ဒီးစီၤယိၤရှူ, ဒီးစံးဝဲဒၣ်,
         15  မၤ လိာ်ပှၤလုၢ်တၢ်အဒိၣ်လၢ အစိာ်တၢ်အၢၣ်လီၤအီလီၤ အတလါန့ၣ်ဒ်သိးအကဟဲထီၣ်လၢယၢ်ဒ့ၣ် အပူၤန့ၣ်
         တက့ၢ်.17  ဒီးစီၤယိၤရှူမၤလိာ်ပှၤလုၢ်တၢ်အဒိၣ်တဖၣ်န့ၣ်, ဒီးစံး ဝဲဒၣ်, ဟဲထီၣ်လၢယၢ်ဒ့ၣ်အပူၤန့ၣ်တက့ၢ်.18  ဒီးတုၤပှၤလုၢ်တၢ်အဒိၣ်လၢ အစိာ်ယွၤအတၢ်အၢၣ် လီၤအီလီၤအတလါဟဲထီၣ်လၢယၢ်ဒ့ၣ်အသးကံၢ်ပူၤဝံၤ
         ဒီး, ပှၤလုၢ်တၢ်အဒိၣ်အခီၣ်ညါသး ခါထီၣ်လၢခိဒီး, တၢ်မၤအသးလၢယၢ်ဒ့ၣ်အထံဟဲက့ၤလီၤဆူအလီၢ်,
         ဒီး လုၣ်ဘၢထံနံၤ ဒ်လၢထံးလၢမကိာ်အသိးန့ၣ်လီၤ.19  ဒီးလၢလါခီၣ်ထံး, လါထီၣ်ဆံဆဲၣ်နံၤတနံၤန့ၣ်ပှၤ ဂီၢ်မုၢ်ဟဲထီၣ်လၢ ယၢ်ဒ့ၣ်အပူၤ, ဒီးသူၣ်ဒဲလၢကံးလ
         ကၤလးအပူၤလၢယရံၤဃိအဃၢၤလၢမုၢ်ထီၣ်တခီလီၤ.
         20  ဒီးလၢၢ်တဆံခံဖျၢၣ်လၢအဟံးထီၣ်လၢယၢ်ဒ့ၣ်အပူၤ န့ၣ်စီၤယိၤရှူပာ်ဝဲလၢကံးလကၤလးအပူၤလီၤ.
         21  ဒီးက တိၤတၢ်ဒီး ပှၤအံၣ်စရ့လးဖိဒီးစံးဝဲဒၣ်, တုၤသုဖိသု လံၤကသံကွၢ်အပၢ် ခဲကိာ်ဒီးစံး,
         လၢၢ်တဖၣ်အံၤမ့ၢ်ဒ်လဲၣ်န့ၣ်ဒီး,
         22  သုဘၣ်ဘိးဘၣ်သ့ၣ်ညါသုဖိသုလံၤ, ဒီးစံး, အံၣ်စရ့လးဟဲခီဂာ်ယၢ်ဒ့ၣ်အံၤလၢခိလီၤ.
         23  အဂ့ၢ်ဒ် အံၤ, ယွၤသုကစၢ်မၤလီၤသံးကွံာ်ယၢ်ဒ့ၣ်အထံလၢ သု မဲာ်ညါတုၤသုခီဂာ်တၢ်, ဒ်ယွၤသုကစၢ်
         မၤပီၣ်လဲၣ် ဆှဲအသိးန့ၣ်, လၢအမၤလီၤသံးကွံာ်လၢပမဲာ်ညါတုၤ ပခီဂာ်ကွံာ်,
         24  ― ဒ်သိးပှၤဟီၣ်ခိၣ်ဖိခဲလၢာ်ကသ့ၣ်ညါယွၤ အစုအဂ့ၢ်အကျိၤ, လၢအဆူၣ်ဝဲ, ဒ်သိးသုကပျံၤယွၤသု
         ကစၢ်ကိးမုၢ်နံၤမုၢ်နၤဒဲးလီၤ.

၅51  တုၤပှၤအမိၢ်ဖိ အစီၤပၤခဲလၢာ်လၢ အအိၣ်လၢယၢ် ဒ့ၣ်လၢမုၢ်နုာ်တခီ, ဒီးပှၤကနၤဧၣ်ဖိလၢ အအိၣ်လၢ
         ပီၣ်လဲၣ်နံၤခဲလၢာ်န့ၣ် နၢ်ဟူဝဲလၢ ယွၤမၤလီၤသံးကွံာ် ယၢ်ဒ့ၣ်အထံလၢ ပှၤအံၣ်စရ့လးဖိအမဲာ်ညါတုၤအခီဂာ်
         ကွံာ်တၢ်ဒီး, တၢ်မၤအသးလၢ အသးပှံၢ်လီၤကွံာ်ဝဲ, ဒီးအသးတဆၢထၢၣ်လၢၤဘၣ်လၢအပူၤလၢ ပှၤအံၣ်စရ့
         လးဖိအဃိန့ၣ်လီၤ.2  အကတီၢ်ဖဲန့ၣ်ယွၤစံးဘၣ် စီၤယိၤရှူ, တ့ဒီလၢၢ်တ ဖၣ်လၢနဂီၢ်, ဒီးကူးတရံးပှၤအံၣ်စရ့လးဖိခံဘျီတဘျီ
         န့ၣ်တက့ၢ်.3  ဒီးစီၤယိၤရှူတ့ဒီလၢၢ်လၢအဂီၢ်, ဒီးကူးတရံးပှၤအံၣ် စရ့လးဖိလၢတၢ်စိခိၣ်ဧၤရလိးလီၤ.4  ဒီးစီၤယိၤရှူကူးတရံးတၢ်, အဂ့ၢ်ဒ်အံၤ, ကယဲၢ်ပှၤဂီၢ် မုၢ်ပိာ်ခွါလၢအဟဲထီၣ်လၢ အဲၤကူပတူးပှၤသုးဖိခဲလၢာ်
         သံဝဲလၢပှၢ်မုၢ်ကနၢလၢကျဲပူၤ, လၢအဟးထီၣ်လၢအဲၤ ကူပတူးအလီၢ်ခံန့ၣ်လီၤ.
         5  ဒီးကယဲၢ်ပှၤလၢ အဟဲ ထီၣ်ခဲလၢာ်န့ၣ် ဒိးတၢ်ကူးတရံးလီၤ. မ့မ့ၢ်ပှၤလၢအ အိၣ်ဖျဲၣ်လၢ ပှၤမုၢ်ကနၢကျဲပူၤ,
         လၢအဟးထီၣ်ကွံာ် လၢအဲၤကူပတူးအလီၢ်ခံန့ၣ်တဒိးဘၣ် တၢ်ကူးတရံးနီတဂၤဘၣ်.6  အဂ့ၢ်ဒ်အံၤ, ပှၤအံၣ်စရ့လးဖိလဲၤတၢ် အနံၣ်လွံၢ်ဆံ လၢပှၢ်မုၢ်ကနၢတုၤကယဲၢ် ပှၤသုးဖိလၢ အဟးထီၣ်
         ကွံာ်လၢ အဲၤကူပတူးလၢာ်ဝဲလီၤ. အဂ့ၢ်ဒ်အံၤ, တဒိ ကနၣ်ဘၣ်ယွၤအကလုၢ်ကထါဘၣ်. မ့ၢ်ပှၤလၢ ယွၤ
         ဆိၣ်လီၤအသးဒီးအီၤလၢ အတဒုးနဲၣ်ဘၣ်အီၤလၢကီၢ် တဘ့ၣ်လၢ ယွၤဆိၣ်တၢ်ဒီး အပၢ်တဖၣ်လၢ အက ဟ့ၣ်လီၤပှၤ,
         ကီၢ်တဘ့ၣ်လၢအယွၤဝဲဒီးတၢ်နုၢ်ထံဒီး ကနဲစီလီၤ.7  ဒီးအဖိတဖၣ်လၢ အဒုးဂဲၤဆၢထၢၣ်လၢ အလီၢ် န့ၣ်စီၤယိၤရှူကူးတရံးအီၤလၢ အတဒိးဒံးဘၣ်တၢ်ကူး တရံးအဃိန့ၣ်လီၤ.
         အဂ့ၢ်ဒ်အံၤ, တဒိးဘၣ်တၢ်ကူး တရံးလၢကျဲပူၤဘၣ်.8  ဒီးတုၤအကူးတရံးပှၤဂီၢ်မုၢ်ခဲလၢာ်ဝံၤဒီး, တၢ်မၤအ သးလၢအအိၣ်ဝဲလၢအလီၢ်ဒၣ်ဝဲလၢ ပှၤသူၣ်ဒဲအလီၢ်
         ပူၤန့ၣ်တုၤအဘျါက့ၤဝဲလီၤ.9  ဒီးယွၤစံးဘၣ်စီၤယိၤရှူ, တၢ်လၢမုၢ်မဆါတနံၤအံၤ, ယသလ့ၣ်ထီၣ်ကွံာ်ပှၤအဲၤကူပတူးအတၢ်ဒုၣ်ဒွဲၣ်လၢသု
         လိၤလီၤ. ဒီးတၢ်အလီၢ်တပူၤအမံၤန့ၣ် မ့ၢ်ကံးလကၤ လးတုၤမုၢ်မဆါတနံၤအံၤလီၤ.10  ဒီးပှၤအံၣ်စရ့လးဖိသူၣ်ဒဲလၢ ကံးလကၤလးအပူၤ, ဒီးမၤဘူၣ်လဲၤကပာ်လၢ လါထီၣ်တဆံလွံၢ်နံၤလၢမုၢ်
         ဟါ, လၢယရံၤဃိအပျီန့ၣ်လီၤ.11  ဒီးအီၣ်ဝဲလၢကီၢ်အဘုလီၢ်လံၤလၢ မုၢ်ဆ့ၣ်ထီၣ်တ နံၤလၢ ဘူၣ်လဲၤကပာ်အလီၢ်ခံန့ၣ်, ကိၣ်တအိၣ်ဘၣ်
         ဒီးကိၣ်မံၣ်ဘ့ၣ်ဘၣ်တဖၣ်, ဒီးဘုဝဲာ်အသးန့ၣ်လၢမုၢ် တနံၤဃီလီၤ.12  ဒီးအီၣ်ဝဲလၢကီၢ်အဘုလီၢ်လံၤအလီၢ်ခံ, လၢမုၢ်ဆ့ၣ် ထီၣ်တနံၤန့ၣ်မၤနၤအိၣ်ကတီၢ်ဝဲလီၤ. ဒီးပှၤအံၣ်စရ့လး
         ဖိတန့ၢ်လၢၤဘၣ်မၤနၤဘၣ်. မ့မ့ၢ်အအီၣ်ကီၢ်ကနၤဧၣ်အ တၤသၣ်လၢတနံၣ်န့ၣ်လီၤ.13  ဒီးတုၤစီၤယိၤရှူအိၣ်ဝဲလၢယရံၤဃိန့ၣ် တၢ်မၤအသး လၢအကျ့ထီၣ်အမဲာ်, ဒီးကွၢ်တၢ်, ဒီးကွၢ်ကွၢ်,
         ပှၤ ဆၢထၢၣ်လၢ အမဲာ်ညါအိၣ်ဒီး အနးဘ့ၣ်ထီၣ်အသး လၢအစုပူၤ, ဒီးစီၤယိၤရှူလဲၤထီၣ်ဆူအအိၣ်, ဒီးစံးလၢ
         အီၤ, နအိၣ်လၢပဂီၢ်, နအိၣ်လၢပဒုၣ်ပဒါအဂီၢ်လဲၣ်.14  ဒီးစံးဝဲဒၣ်, တမ့ၢ်ဘၣ်. မ့ၢ်ယဟဲခဲကနံၣ်အံၤဒ်ယွၤ အတၢ်သုးမုၢ်အခိၣ်လီၤ. ဒီးစီၤယိၤရှူထိၣ်လီၤပှီၤအသး
         လၢဟီၣ်ခိၣ်, ဒီးဘါထီၣ်, ဒီးစံးလၢအီၤ, ယကစၢ် ကစံးဘၣ်အခ့အပှၤဒ်လဲၣ်.15  ဒီးယွၤအသုးမုၢ်အခိၣ်တဂၤန့ၣ် စံးဘၣ် စီၤယိၤရှူ, ဃ့ၣ်လီၤကွံာ်နခီၣ်ဖံးလၢ နခီၣ်တက့ၢ်, အဂ့ၢ်ဒ်အံၤ,
         တၢ်အလီၢ်ဖဲနဆၢထၢၣ်န့ၣ် စီဆှံဝဲလီၤ. စီၤယိၤရှူမၤဝဲ ဒ်န့ၣ်လီၤ.

၆61  (ဒီးယရံၤဃိန့ၣ်ဘၣ် တၢ်မၤတံာ်ဃာ်အီၤသတံးက လာ်လၢပှၤအံၣ်စရ့လးဖိအဃိလီၤ. ပှၤတဟးထီၣ်ဘၣ်,
         ဒီးပှၤတလဲၤနုာ်ဘၣ်.)2  ဒီးယွၤစံးဘၣ်စီၤယိၤရှူ, ကွၢ်, ယဟ့ၣ်လီၤယရံၤဃိ, ဒီးအစီၤပၤ, ဒီးအသုးဖိ, ပှၤအဂံၢ်ဆူၣ်အဘါဆူၣ်တ
         ဖၣ်လၢနစုပူၤလီၤ.
         3  ဒီးသုဘၣ်ကဝီၤဃာ်ဝ့ၢ်, ပှၤသုး ဖိခဲလၢာ်, ဒီးလဲၤတရံးဝ့ၢ်တဘျီလီၤ. သုဘၣ်မၤဒ်န့ၣ် ဃုနံၤလီၤ.4  ဒီးပှၤလုၢ်တၢ်အဒိၣ် နွံဂၤ ဘၣ်စိာ်ကွဲၤသးခုနွံဖျၢၣ်, လၢတလါအမဲာ်ညါ, ဒီးနွံနံၤတနံၤန့ၣ်
         သုဘၣ်လဲၤ တရံးဝ့ၢ်န့ၣ်နွံဘျီဒီး ပှၤလုၢ်တၢ်အဒိၣ်ဘၣ်အူကွဲၤလီၤ.5  ဒီးတုၤအအူသဖှိတၢ် ယံာ်လၢ ကွဲၤသးခု, ဒီးတုၤ သုနၢ်ဟူကွဲၤအသီၣ်ဒီး, တၢ်ကမၤအသးလၢ ပှၤဂီၢ်
         မုၢ်ကကိးပသူထီၣ်ဒီးတၢ်သီၣ်ဖးဒိၣ်, ဒီးဝ့ၢ်အခိၣ်ဒူက လီၤဃံၤလီၤပၢၤဝဲ, ဒီးပှၤဂီၢ်မုၢ်ကလဲၤထီၣ်,
         တဂၤဖဲ အလီၢ်စၢၢ်ဆၢလၢအမဲာ်ညါစုာ်စုာ်ကိးဂၤဒဲးလီၤ.6  ဒီးစီၤနိၣ်အဖိခွါစီၤယိၤရှူကိးန့ၢ် ပှၤလုၢ်တၢ်အဒိၣ်တ ဖၣ်ဒီးစံးဘၣ်အီၤ, ဟံးထီၣ်တၢ် အၢၣ်လီၤအီလီၤအ
         တလါ, ဒီးပှၤလုၢ်တၢ် အဒိၣ်နွံဂၤ ဘၣ်စိာ်ကွဲၤသးခု နွံဖျၢၣ်လၢ ယွၤအတလါအမဲာ်ညါလီၤ.7  ဒီးစံးဘၣ်ပှၤဂီၢ်မုၢ်န့ၣ်, လဲၤတၢ်ဒီး လဲၤတရံးဝ့ၢ်န့ၣ် တက့ၢ်, ဒီးပှၤလၢအအိၣ်ဒီးအစုကဝဲၤန့ၣ်
         မ်အလဲၤ တၢ်လၢယွၤအတလါအမဲာ်ညါန့ၣ်တက့ၢ်.8  ဒီးတုၤစီၤယိၤရှူ ကတိၤတၢ်ဒီးပှၤဂီၢ်မုၢ်ဝံၤဒီး, တၢ်မၤ အသးလၢ ပှၤလုၢ်တၢ်အဒိၣ်နွံဂၤစိာ်
         ကွဲၤသးခုနွံဖျၢၣ် တဖၣ်န့ၣ်လဲၤတၢ်လၢ ယွၤအမဲာ်ညါ, အူထီၣ်ကွဲၤဒီး ယွၤအတၢ်အၢၣ်လီၤအီလီၤအတလါန့ၣ်ပိာ်အခံလီၤ.9  ဒီးပှၤအိၣ်ဒီး အစုကဝဲၤတဖၣ် လဲၤဝဲလၢ ပှၤလုၢ် တၢ်အဒိၣ်လၢအအူကွဲၤအမဲာ်ညါ, ဒီးပှၤဂီၢ်မုၢ်
         လဲၤဝဲ လၢတလါအလီၢ်ခံန့ၣ်လီၤ. ပှၤလုၢ်တၢ်အဒိၣ်လဲၤတၢ်, ဒီးအူကွဲၤန့ၣ်လီၤ.10  ဒီးစီၤယိၤရှူမၤလိာ်ပှၤဂီၢ်မုၢ်, ဒီးစံးဝဲဒၣ်, သုတကိး ပသူထီၣ်ဒီးမၤတၢ်သီၣ်လၢသုကလုၢ်နီတမံၤတဂ့ၤ,
         ဒီး တၢ်ကတိၤတဘၣ်ထီၣ်ဖျဲးလၢ သုထးခိၣ်တုၤလီၤလၢ မုၢ်တနံၤလၢ ယကမၤလိာ်သုဒ်သိးသုကကိးပသူထီၣ်
         န့ၣ်နီတဘီဘၣ်. တုၤနုၤတစုသုကကိးပသူထီၣ်လီၤ.11  ဒီးယွၤအတလါန့ၣ် လဲၤတရံးဝ့ၢ်န့ၣ်လီၤ. လဲၤတ ရံးတဘျီ, ဒီးဟဲက့ၤကဒါက့ၤဆူပှၤသူၣ်ဒဲအလီၢ်,
         ဒီး အိၣ်လၢမုၢ်နၤလၢပှၤသူၣ်ဒဲအလီၢ်ပူၤလီၤ.
         12  ဒီးမုၢ်ဆ့ၣ်ထီၣ်န့ၣ် စီၤယိၤရှူဂဲၤဆၢထၢၣ်ဂီၤဂီၤ, ဒီးပှၤ လုၢ်တၢ်အဒိၣ်တဖၣ် ဟံးထီၣ်ယွၤ
         အတလါ,
         13  ပှၤ လုၢ်တၢ်အဒိၣ်နွံဂၤစိာ်ကွဲၤသးခုနွံဖျၢၣ်လၢ ယွၤအတ လါအမဲာ်ညါန့ၣ်လဲၤတၢ်တထံၣ်ဃီ, ဒီးအူကွဲၤ,
         ဒီး ပှၤအိၣ်ဒီးအစုကဝဲၤတဖၣ်န့ၣ် လဲၤဝဲလၢ အမဲာ်ညါ လီၤ. မ့မ့ၢ်ပှၤဂီၢ်မုၢ်လဲၤဝဲလၢ ယွၤအတလါအလီၢ်ခံ
         လီၤ. ပှၤလုၢ်တၢ်အဒိၣ်လဲၤဝဲ, ဒီးအူကွဲၤန့ၣ်လီၤ.14  ဒီးခံနံၤတနံၤန့ၣ် လဲၤတရံးဝ့ၢ်န့ၣ်တဘျီ, ဒီးဟဲက့ၤ ကဒါက့ၤဆူ ပှၤသူၣ်ဒဲအလီၢ်ပူၤလီၤ. ဒီးမၤဝဲဒ်န့ၣ်
         သိးဃုနံၤလီၤ.15  ဒီးတၢ်မၤအသးလၢ နွံနံၤတနံၤန့ၣ် ပှၤဂဲၤဆၢထၢၣ် ဂီၤဂီၤလၢ မုၢ်ဆ့ၣ်ဝါဃၣ်ဃၣ်, ဒီးလဲၤတရံးဝ့ၢ်န့ၣ်ဒ်န့ၣ်
         သိးနွံဘျီလီၤ.16  ဒီးတၢ်မၤအသးလၢ နွံဘျီတဘျီန့ၣ် တုၤပှၤလုၢ် တၢ်အဒိၣ်တဖၣ်အူကွဲၤဒီး, စီၤယိၤရှူစံးဘၣ်ပှၤဂီၢ်မုၢ်,
         ကိးပသူထီၣ်တက့ၢ်. အဂ့ၢ်ဒ်အံၤ, ယွၤဟ့ၣ်လီၤဝ့ၢ် လၢသုလံ.17  ဒီးဝ့ၢ်န့ၣ်ကဘၣ်တၢ်ဆိၣ်အၢ, အဝဲန့ၣ် ဒီးကယဲၢ် တၢ်အိၣ်လၢ အပူၤလၢယွၤအဃိလီၤ. ပှၤကမူဒံးထဲ
         ပှၤဃဲသဲမုၣ်နီၢ်ရၤဃး, ဒီးကယဲၢ်ပှၤလၢအအိၣ်ဒီးအီၤ လၢဟံၣ်ပူၤန့ၣ်လီၤ. အဂ့ၢ်ဒ်အံၤ, ပာ်ခူသူၣ်ကလူးတ
         ဖၣ်လၢတၢ်မၢလီၤအီၤန့ၣ်လီၤ.18  ဒီးပလီၢ်သုသးလၢ တၢ်ဘၣ်ဆိၣ်အၢ သပှၢ်တၢၢ် တက့ၢ်. တုၤသုဟံးန့ၢ်တၢ်ဆိၣ်အၢ, ဒီးမၢပှၤအံၣ်စရ့
         လးသူၣ်ဒဲအလီၢ်ကဲထီၣ်တၢ်ဆိၣ်အၢ, ဒီးမၤကိၢ်မၤဂီၤ အီၤဒီး, သုကကဲထီၣ်ဘၣ်ဖုး တၢ်ဆိၣ်အၢသုဝဲလီၤ.19  မ့မ့ၢ်ကျိၣ်ဧိၤစ့ဧိၤ, ဒီးထူဧိၤလွဲဧိၤ, ဒီးလီခီတိၢ်, ဒီးလီ ခီထးခဲလၢာ်န့ၣ် မ့ၢ်တၢ်စီဆှံလၢယွၤအဂီၢ်လီၤ.
         တၢ်တ ဖၣ်န့ၣ်ဘၣ်ဟဲနုာ်လၢ ယွၤအတၢ်ပာ်ဖှိၣ်အလီၢ်ပူၤလီၤ.20  ဒီးပှၤကိးပသူထီၣ်, ဒီးအူကွဲၤ, ဒီးတုၤပှၤဂီၢ်မုၢ်နၢ် ဟူကွဲၤအသီၣ်ဒီး, ပှၤဂီၢ်မုၢ် ကိးပသူထီၣ်လၢ
         တၢ် သီၣ်ဖးဒိၣ်ဒီးတၢ်မၤအသးလၢ ဝ့ၢ်ခိၣ်ဒူလီၤဃံၤလီၤပၢၤ, ဒီးပှၤဂီၢ်မုၢ်လဲၤနုာ်လၢဝ့ၢ်ပူၤ,
         တဂၤစၢၢ်ဆၢလၢအမဲာ် ညါစုာ်စုာ်ကိးဂၤဒဲး, ဒီးမၤန့ၢ်ဝ့ၢ်လီၤ.21  ဒီးမၤဟးဂူာ်ဟးဂီၤကယဲၢ်တၢ်အိၣ်လၢ ဝ့ၢ်ပူၤ လၢ ပိာ်ခွါဒီးပိာ်မုၣ်, ပှၤအသးစၢ်ဒီး ပှၤသးပှၢ်,
         ဒီးဂီၤ ဘုၣ်ဂီၤဖံး, ဒီးသိဒီးမဲာ်တဲးလဲး, ဒီးကသ့ၣ်ယီၤ, လၢ နးအကနၣ်ခဲလၢာ်လီၤ.22  မ့မ့ၢ်စီၤယိၤရှူ စံးဘၣ်ပှၤခံဂၤလၢ အကွၢ်ဟုၣ်ကီၢ် န့ၣ်, လဲၤနုာ်လၢပှၤဃဲသဲမုၣ်အဟံၣ်ပူၤ,
         ဒီးဟဲစိာ်ဖဲန့ၣ် ပိာ်မုၣ်န့ၣ်, ဒီးကယဲၢ်တၢ်အိၣ်ဒီးအီၤ, ဒ်သုဆိၣ်တၢ် ဒီးအီၤအသိးန့ၣ်တက့ၢ်.23  ဒီးဖိၣ်သၣ်ခွါလၢအကွၢ်ဟုၣ်တၢ်တဖၣ်န့ၣ်, လဲၤနုာ်, ဒီးဟဲက့ၤစိာ် နီၢ်ရၤဃး, ဒီးအပၢ်, ဒီးအမိၢ်,
         ဒီးအဒီ ပုၢ်ဝဲၢ်တဖၣ်, ဒီးကယဲၢ်တၢ်လၢအအိၣ်ဒီးအီၤ, ဒီးဟဲ က့ၤစိာ်အဘူးအတံၢ်ခဲလၢာ်, ဒီးပာ်အီၤလၢ
         အံၣ်စရ့ လးသူၣ်ဒဲအလီၢ်လၢခိလီၤ.24  ဒီးဆူးထီၣ်ကွံာ်ဝ့ၢ်, ဒီးကယဲၢ် တၢ်အိၣ်လၢအပူၤ လၢမ့ၣ်အူလီၤ. ထဲအဒၢနုာ်ကျိၣ်ဧိၤစ့ဧိၤ,
         ဒီးထူဧိၤလွဲဧိၤ ဒီးလီခီထူ, ဒီးလီခီတိၢ်, ဒီးလီခီထးလၢ ယွၤအဟံၣ် အတၢ်ပာ်ဖှိၣ်အလီၢ်ပူၤန့ၣ်လီၤ.25  ဒီးစီၤယိၤရှူဒုးမူဒံးပှၤဃဲသဲမုၣ်နီၢ်ရၤဃး, ဒီးအပၢ်အ ပှၤဟံၣ်ဖိ, ဒီးကယဲၢ်တၢ်အိၣ်ဒီးအီၤလီၤ.
         ဒီးပိာ်မုၣ်တ ဂ ၤန့ၣ်အိၣ်ဝဲဆိးဝဲလၢ အံၣ်စရ့လး အကျါတုၤမုၢ်မ ဆါတနံၤအံၤလီၤ. အဂ့ၢ်ဒ်အံၤ,
         ပာ်ခူသူၣ်ကလူးတ ဖၣ်လၢ စီၤယိၤရှူမၢလီၤဝဲဒ်သိးအကကွၢ်ဟုၣ်ယရံၤဃိ န့ၣ်လီၤ.26  ဒီးအကတီၢ်ဖဲန့ၣ်စီၤယိၤရှူဒုးဆိၣ်တၢ်, ဒီးစံးဝဲဒၣ်, ပှၤလၢအဂဲၤဆၢထၢၣ်, ဒီးတ့က့ၤဝ့ၢ်ယရံၤဃိတဂၤန့ၣ်
         မ်အဘၣ်တၢ်ဆိၣ်အၢလၢယွၤအမဲာ်ညါတက့ၢ်. ကပာ် အခီၣ်ထံးတဖၣ်လၢအဖိဝဲၢ်ကိ, ဒီးကသူၣ်ထီၣ်အပဲတ ရီလၢအဖိသဒါလီၤ.27  ဒီးယွၤအိၣ်ဒီး စီၤယိၤရှူ, ဒီးအမံၤဟူထီသါလီၤလၢ ကီၢ်ဒီကီၢ်ညါအပူၤန့ၣ်လီၤ.

၇71  မ့မ့ၢ် ပှၤအံၣ်စရ့လးဖိ မၤကမၣ်တၢ်လၢ တၢ်ဘၣ် တၢ်ဆိၣ်အၢတမံၤအပူၤန့ၣ်လီၤ. အဂ့ၢ်ဒ်အံၤ, စီၤဧၤကၣ်,
         စီၤကၢ်မံၤအဖိခွါ, စီၤစးဘဒံၤအဖိခွါ, စီၤစ့ရၤအဖိခွါပှၤ ယူဒၤတဒူၣ်ဖိတဂၤ ဟံးန့ၢ်တၢ်ဘၣ်တၢ်ဆိၣ်အၢန့ၣ်လီၤ.
         ဒီးယွၤအသးထီၣ်ကဲၤထီၣ်ဘၣ်ပှၤအံၣ်စရ့လးဖိလီၤ.2  ဒီးစီၤယိၤရှူမၢလီၤ ပှၤကညီလၢယရံၤဃိဆူဂဲလၢအ အိၣ်ဝဲလၢဘ့ၤသအၤဝ့ၣ်အဃၢၤ လၢဘ့ၤသ့လးမုၢ်ထီၣ်
         တခီဒီးကတိၤတၢ်ဒီးအီၤဒီးစံးဝဲဒၣ်, လဲၤထီၣ်ဒီးကွၢ်ဟုၣ် ထံဧိၤကီၢ်ဧိၤန့ၣ်တက့ၢ်. ဒီးပှၤတဖၣ်န့ၣ်
         လဲၤထီၣ်ဝဲဒီး ကွၢ်ဟုၣ်ဝဲန့ၣ်လီၤ.3  ဒီးဟဲက့ၤကဒါက့ၤဆူ စီၤယိၤရှူအအိၣ်, ဒီးစံးဘၣ် အီၤ, ဒုးလဲၤထီၣ်ပှၤဂီၢ်မုၢ်ခဲလၢာ်တဂ့ၤ,
         မ့မ့ၢ်ပှၤခံကထိ သၢကထိန့ၣ်ဒုးလဲၤထီၣ်ကျီကွံာ်အီၤလၢ ဂဲန့ၣ်တက့ၢ်. ဒုးလဲၤပှၤဂီၢ်မုၢ်ခဲလၢာ်ဆူန့ၣ်တဂ့ၤ.
         အဂ့ၢ်ဒ်အံၤ, အဝဲ သ့ၣ်တဖၣ်န့ၣ်မ့ၢ်စှၤဂၤလီၤ.4  ဒီးပှၤသၢကထိဃၣ်ဃၣ် လၢပှၤဂီၢ်မုၢ်အကျါန့ၣ်လဲၤ ထီၣ်ဝဲ, ဒီးဃ့ၢ်ထီၣ်ကွံာ်ဝဲလၢ ပှၤဂဲဖိအမဲာ်ညါလီၤ.5  ဒီးပှၤဂဲဖိကျီကွံာ် ပှၤသၢဆံဃုဂၤဃၣ်ဃၣ်လၢအကျါ လီၤ. အဂ့ၢ်ဒ်အံၤ, လူၤအီၤလၢဝ့ၢ်အပဲတရီအမဲာ်ညါ
         ပၢၢ်လၢၡဘၤရံၣ်, ဒီးကျီကွံာ်အီၤလၢ တၢ်လီၤဘံအ လီၢ်န့ၣ်လီၤ. ဒီးပှၤဂီၢ်မုၢ်အသးပှံၢ်လီၤကွံာ်,
         ဒီးမၤသးဒ်ထံ အသိးန့ၣ်လီၤ.6  ဒီးစီၤယိၤရှူဖှီအဆ့, ဒီးထိၣ်လီၤပှီၤအသး လၢဟီၣ် ခိၣ်လၢယွၤအတလါအမဲာ်ညါတုၤမုၢ်ဟါလီၤ, အဝဲဒၣ်,
         ဒီးအံၣ်စရ့လး အသူၣ်က့သးပှၢ်, ဒီးပာ်ဟီၣ်ခိၣ်အက မူၣ်လၢအခိၣ်အဖီခိၣ်လီၤ.7  ဒီးစီၤယိၤရှူစံးဝဲဒၣ်, အၣ်လါ, ကစၢ်ယွၤဧၢ, နဒုးခီဂာ် ပှၤဂီၢ်မုၢ်လၢ ယၢ်ဒ့ၣ်ဒ်သိးနကဟ့ၣ်လီၤကွံာ်ပှၤလၢပှၤ
         အမိၢ်ဖိအစုပူၤလၢ အကမၤဟးဂီၤပှၤ မ့ၢ်အဘၣ်မနုၤ လဲၣ်. မ်ပသူၣ်မံပသးမံတ့ၢ်, ဒီးပအိၣ်ပဆိးတ့ၢ်လၢယၢ်
         ဒ့ၣ်ဝၢ်ဘးခီန့ၣ်တက့ၢ်,
         8  ကစၢ်ဧၢ, တုၤအံၣ်စရ့လးဃၣ် ဒူၣ်ချၢ အသးလၢ အဒုၣ်အဒါအမဲာ်ညါဒီး, ယကစံး ဒ်လဲၣ်.
         9  အဂ့ၢ်ဒ်အံၤ, ပှၤကနၤဧၣ်ဖိ, ဒီးပှၤကီၢ်ဖိခဲလၢာ် ကနၢ်ဟူ, ဒီးကကဝီၤဃာ်ပှၤ, ဒီးကဒီၣ်တဲာ်ပမံၤလၢ
         ဟီၣ်ခိၣ်ချၢ, ဒီးနကမၤတၢ်ဒိၣ်နမံၤန့ၣ်ဒ်လဲၣ်.10  ဒီးယွၤစံးဘၣ်စီၤယိၤရှူ, ဂဲၤဆၢထၢၣ်နဲ, နထိၣ်လီၤ ပှီၤနသးဘၣ်မနုၤလဲၣ်.
         11  အံၣ်စရ့လး မၤလံတၢ်ဒဲးဘး, ဒီးလုၣ်သ့ၣ်ခါပတာ်လံ ယတၢ်အၢၣ်လီၤအီလီၤလၢယ မၤလိာ်အီၤလံ. အဂ့ၢ်ဒ်အံၤ,
         ဟံးန့ၢ်တၢ်ဘၣ်ဆိၣ်အၢ, ဒီး ဟုၣ်တၢ်, ဒီးလီတၢ်စ့ၢ်ကီး, ဒီးပာ်ဝဲလၢ အတၢ်ဖိ တၢ်လံၤဒၣ်ဝဲအကျါလီၤ.
         12  ဒီးပှၤအံၣ်စရ့လးဖိ ဆၢ ထၢၣ်လၢအဒုၣ်အဒါအမဲာ်ညါတသ့ဘၣ်. ဃၣ်ဒူၣ်ချၢ အသးလၢအဒုၣ်အဒါအမဲာ်ညါလီၤ.
         အဂ့ၢ်ဒ်အံၤ, ဘၣ် တၢ်ဆိၣ်အၢဝဲလီၤ. ဒီးသုမ့ၢ်တမၤဟးဂီၤဘၣ်တၢ်ဘၣ် ဆိၣ်အၢတမံၤလၢသုကျါဘၣ်ဒီး,
         ယတအိၣ်လၢၤဘၣ် ဒီးသုဘၣ်.13  ဂဲၤဆၢထၢၣ်မၤစီဆှံပှၤဂီၢ်မုၢ်, ဒီးစံး, မၤစီဆှံသုသး လၢခဲဂီၤကိာ်အဂီၢ်န့ၣ်တက့ၢ်. အဂ့ၢ်ဒ်အံၤ,
         ယွၤအံၣ်စရ့ လးအကစၢ်စံးဝဲဒ်အံၤ, တၢ်ဘၣ်ဆိၣ်အၢအိၣ်ဝဲလၢန ကျါတမံၤ, အံၣ်စရ့လးဧၢ, သုတချုးဟံးထီၣ်ကွံာ်ဒံး
         ဘၣ်တၢ်ဘၣ်ဆိၣ်အၢလၢသုကျါန့ၣ်ဒီး, နဆၢထၢၣ် လၢနဒုၣ်နဒါအမဲာ်ညါတသ့ဘၣ်.14  ဒီးလၢမုၢ်ဂီၢ်န့ၣ် တၢ်ကဒုးဟဲသုဝဲဒ်သု ဒူၣ်တဖၣ် အသိးန့ၣ်, ဒီးတၢ်ကမၤအသးလၢ ပှၤတဒူၣ်လၢယွၤ
         ကဟံးန့ၢ်အီၤန့ၣ်ကဟဲ ဒ်အဒူၣ်တဖၣ်အသိး, ဒီးပှၤ တဒူၣ်လၢယွၤကဟံးန့ၢ်အီၤန့ၣ်ကဟဲဒ်အပှၤဟံၣ်ဖိအ
         သိး, ဒီးပှၤဟံၣ်ဖိလၢယွၤ ကဟံးန့ၢ်အီၤန့ၣ် ကဟဲ တဂၤဘၣ်တဂၤလီၤ.15  ဒီးတၢ်ကမၤအသးလၢ ပှၤလၢအဘၣ် တၢ်ဟံးန့ၢ် အီၤအိၣ်ဒီး တၢ်ဘၣ်ဆိၣ်အၢတမံၤတဂၤန့ၣ် ကဘၣ် တၢ်ဆူးထီၣ်ကွံာ်အီၤလၢမ့ၣ်အူ,
         အဝဲဒၣ်, ဒီးကယဲၢ် တၢ်လၢအအိၣ်ဒီးအီၤလီၤ. အဂ့ၢ်ဒ်အံၤ, လုၣ်သ့ၣ်ခါပ တာ်ယွၤအတၢ်အၢၣ်လီၤအီလီၤ,
         ဒီးမၤတၢ်ဟးဂီၤလၢ အံၣ်စရ့လးအကျါလီၤ.16  ဒီးမုၢ်ဆ့ၣ်ထီၣ်န့ၣ် စီၤယိၤရှူဂဲၤဆၢထၢၣ်ဂီၤဂီၤ, ဒီး ဒုးဟဲအံၣ်စရ့လးဒ်အဒူၣ်တဖၣ်အသိးန့ၣ်,
         ဒီးတၢ်ဟံး န့ၢ်ယူဒၤအဒူၣ်လီၤ.
         17  ဒီးဒုးဟဲယူဒၤအဟံၣ်တဖၣ်, ဒီးတၢ်ဟံးန့ၢ်ပှၤစ့ရၤဖိအဟံၣ်လီၤ. ဒီးဒုးဟဲပှၤစ့ရၤဖိအပှၤဟံၣ်ဖိတဂၤဘၣ်တဂၤ,
         တဂၤဘၣ်တဂၤ, ဒီးတၢ်ဟံးန့ၢ်စီၤစးဘဒံၤလီၤ.
         18  ဒီးဟဲစိာ်အပှၤဟံၣ်ဖိ တဂၤဘၣ်တဂၤ, ဒီးတၢ် ဟံးန့ၢ် စီၤဧၤကၣ်, စီၤကၢ်မံၤအဖိခွါ, စီၤစးဘဒံၤအ
         ဖိခွါ, စီၤစ့ရၤအဖိခွါ, ယူဒၤအဒူၣ်ဖိတဂၤလီၤ.19  ဒီးစီၤယိၤရှူစံးဘၣ်စီၤဧၤကၣ်, ယဖိခွါဧၢ, ဟ့ၣ်လၤ ကပီၤလၢယွၤ အံၣ်စရ့လးအကစၢ်, ဒီးတဲလီၤကျဲၤ
         လီၤတၢ်လၢအီၤ, ဒီးစံးဘၣ်လၢ်ယၤတၢ်လၢနမၤန့ၣ်တ က့ၢ်. ပာ်ခူသူၣ်တၢ်ဒီးယၤတဂ့ၤ.20  ဒီးစီၤဧၤကၣ်စံးဆၢစီၤယိၤရှူဒီးစံးဝဲဒၣ်, မ့ၢ်မးယမၤက မၣ်ဘၣ်လံယွၤ, အံၣ်စရ့လးအကစၢ်လံ, ဒီးဒ်တၢ်
         အံၤတၢ်နုၤယမၤလံလီၤ.
         21  ဒီးယထံၣ်ဘၣ်လၢ တၢ် ဂုာ်န့ၢ်အကျါလၢဆ့ဘၤဘူၤလိၣ်အဂ့ၤတဘ့ၣ်, ဒီးစ့ၡ က့လးခံကယၤ, ဒီးထူတဘိလီၤတယၢၢ်ၡက့လးယဲၢ်ဆံ
         ဒီးယသးကွံအီၤ, ဒီးယဟံးန့ၢ်အီၤလီၤ. ကွၢ်ကွၢ်အိၣ် ခူသူၣ်ဝဲလၢဟီၣ်ခိၣ်လာ်လၢယဒဲအသးကံၢ်ပူၤ,
         ဒီးစ့ န့ၣ်အိၣ်လၢအဖီလာ်လီၤ.22  ဒီးစီၤယိၤရှူမၢလီၤကလူးတဖၣ်, ဒီးအဝဲသ့ၣ်ဃ့ၢ်ဆူ ဒဲပူၤ, ဒီးကွၢ်ကွၢ်, အိၣ်ခူသူၣ်ဝဲလၢအဒဲပူၤ,
         ဒီးစ့အိၣ် လၢအဖီလာ်လီၤ.
         23  ဒီးဟံးန့ၢ်ဝဲလၢဒဲအသးကံၢ်ပူၤ, ဒီး ဟဲစိာ်ဝဲဆူ စီၤယိၤရှူ, ဒီးဆူပှၤအံၣ်စရ့လးဖိခဲလၢာ် အအိၣ်ဒီးပာ်လီၤဝဲလၢယွၤအမဲာ်ညါလီၤ.24  ဒီးစီၤယိၤရှူ, ဒီးအံၣ်စရ့လးခဲလၢာ် အိၣ်ဒီးအီၤန့ၣ် ဟံးန့ၢ်စီၤစ့ရၤအဖိခွါစီၤဧၤကၣ်, ဒီးကျိၣ်ဧိၤစ့ဧိၤ,
         ဒီးဆ့ တဘ့ၣ်, ဒီးထူတဘိ, ဒီးအဖိခွါတဖၣ်, ဒီးအဖိမုၣ် မုၣ်တဖၣ်, ဒီးအဂီၤဘုၣ်ဂီၤဖံး, ဒီးအကသ့ၣ်ယီၤ,
         ဒီး အသိဒီးမဲာ်တဲးလဲး, ဒီးအဒဲ, ဒီးကယဲၢ် တၢ်အိၣ်ဒီး အီၤ, ဒီးဟဲစိာ်ဝဲဆူကစၢၢ်ကဆူးဧၤကိၢ်လီၤ.
         25  ဒီးစီၤယိၤရှူစံးဝဲဒၣ်, နမၤကိၢ်မၤဂီၤပှၤမ့ၢ်အဘၣ်မနုၤလဲၣ်. ယွၤကမၤကိၢ်မၤဂီၤနၤလၢမုၢ်မဆါတနံၤအံၤလီၤ.
         ဒီးအံၣ်စရ့လးခဲလၢာ်ကွံာ်အီၤလၢမ့ၣ်အူလီၤ.―ဒီးကွံာ် အီၤလၢလၢၢ်ဝံၤဒီး, ဆူးထီၣ်ကွံာ်အီၤလၢမ့ၣ်အူလီၤ.―26  ဒီးပာ်ဖှိၣ်တၢ်လၢအဖီခိၣ်လၢလၢၢ် တပူဖးဒိၣ်တုၤမုၢ်မ ဆါတနံၤအံၤလီၤ. ဒီးယွၤဃၣ်ကွံာ်လၢအသးထီၣ်ဆူၣ်
         န့ၣ်လီၤ. မၤသးဒ်န့ၣ်ဒီးတၢ်ကိးအလီၢ်ဖဲန့ၣ်အမံၤလၢက စၢၢ်ကဆူးဧၤကိၢ်န့ၣ် တုၤမုၢ်မဆါတနံၤအံၤလီၤ.

၈81  ဒီးယွၤစံးဘၣ်စီၤယိၤရှူ, ပျံၤတၢ်တဂ့ၤ, ဘၣ်ယိၣ် တၢ်တဂ့ၤ, ဟံးန့ၢ်ပှၤသုးဖိခဲလၢာ်ဒီးနၤ,
         ဒီးဂဲၤဆၢ ထၢၣ်လဲၤထီၣ်ဆူဂဲန့ၣ်တက့ၢ်. ကွၢ်, ယဟ့ၣ်လီၤဂဲအ စီၤပၤ, ဒီးအပှၤဂီၢ်မုၢ်, ဒီးအဝ့ၢ်,
         ဒီးအထံအကီၢ်လၢ နစုပူၤလီၤ.
         2  နကမၤဂဲဒီးအစီၤပၤ, ဒ်နမၤယရံၤဃိဒီးအ စီၤပၤအသိးလီၤ. ထဲအတၢ်ဖိတၢ်လံၤ, ဒီးအဆၣ်ဖိကီၢ် ဖိအဒၢတဖၣ်န့ၣ်သုကဟံးန့ၢ်လၢ
         တၢ်ဂုာ်န့ၢ်လၢသု ဂီၢ်ဒၣ်သုဝဲလီၤ. ပာ်နဲလၢပှၤခိးခူသူၣ်လၢ ဝ့ၢ်အဂီၢ် လၢအချၢဃံန့ၣ်တက့ၢ်.3  ဒီးစီၤယိၤရှူဂဲၤဆၢထၢၣ်, ဒီးပှၤသုးဖိခဲလၢာ် ဒ်သိး အကလဲၤထီဒါဘၣ်ဂဲ, ဒီးစီၤယိၤရှူဃုထၢပှၤသုးဖိပှၤ
         အဆူၣ်သၢကလး, ဒီးမၢလီၤအီၤလၢမုၢ်နၤ.
         4  ဒီးမၤလိာ် အီၤဒီးစံးဝဲဒၣ်, ကွၢ်, သုဘၣ်ခိးခူသူၣ်လၢဝ့ၢ်ဃၢၤလၢ ဝ့ၢ်ချၢဃံန့ၣ်လီၤ. လဲၤတၢ်စၢၢ်တလၢၢ်ဒီးဝ့ၢ်န့ၣ်တဂ့ၤ,
         ဒီးအိၣ်ကတဲာ်ကတီၤသုသးခဲလၢာ်တက့ၢ်.
         5  ဒီးယဲဒၣ်ဒီးကယဲၢ်ပှၤလၢအအိၣ်ဒီးယၤခဲလၢာ်ကသုးဘူးပသးဆူဝ့ၢ်ပူၤ, ဒီးတၢ်ကမၤအသးတုၤအကဲထီဒါပှၤဒ်လၢသီအသိးဒီး,
         ပကဃ့ၢ်တၢ်လၢအမဲာ်ညါ.―6  (အဂ့ၢ်ဒ်အံၤ, ကဟဲထီဒါပှၤ) တုၤပထုးထီၣ်အီၤလၢ ဝ့ၢ်ပူၤန့ၣ်လီၤ. အဂ့ၢ်ဒ်အံၤ, ကစံးဝဲ, အဝဲသ့ၣ်ဃ့ၢ်
         တၢ်လၢပမဲာ်ညါဒ်လၢအခီၣ်ထံးအသိးလီၤန့ၣ်, ဒီးပ ကဃ့ၢ်တၢ်လၢအမဲာ်ညါလီၤ.7  ဒီးသုဘၣ်ဂဲၤဆၢထၢၣ်လၢ တၢ်ခိးခူသူၣ် အလီၢ်ပူၤ ဒီးမၤန့ၢ်ဆူၣ်ဝ့ၢ်န့ၣ်လီၤ. အဂ့ၢ်ဒ်အံၤ, ယွၤသုကစၢ်က
         ဟ့ၣ်လီၤကွံာ်အီၤလၢသုစုပူၤလီၤ.
         8  ဒီးတုၤသုမၤန့ၢ်ဝ့ၢ် ဝံၤဒီး တၢ်ကမၤအသးလၢသုဘၣ် ဆူးထီၣ်ဝ့ၢ်လၢ မ့ၣ်အူလီၤ. ဒ်ယွၤအတၢ်မၤလိာ်အသိးန့ၣ်
         သုဘၣ်မၤ လီၤ. ကွၢ်, ယမၤလိာ်လံသုလံ.9  ဒီးစီၤယိၤရှူမၢလီၤအီၤ, ဒီးအဝဲသ့ၣ် လဲၤအိၣ်ဝဲလၢ တၢ်ခိးခူသူၣ်အလီၢ်, ဒီးအိၣ်ဝဲလၢ ဘ့ၤသ့လးဒီးဂဲအ
         ဘၢၣ်စၢၤလၢမုၢ်နုာ်တခီလီၤ. မ့မ့ၢ် စီၤယိၤရှူအိၣ်ဝဲသီ တနၤကျၢၤလၢမုၢ်နၤတနၤန့ၣ်လၢ ပှၤဂီၢ်မုၢ်အကျါလီၤ10  ဒီးမုၢ်ဆ့ၣ်ထီၣ်န့ၣ် စီၤယိၤရှူဂဲၤဆၢထၢၣ်ဂီၤဂီၤ, ဒီး ဂံၢ်ပှၤဂီၢ်မုၢ်, ဒီးလဲၤထီၣ်အဝဲဒၣ်,
         ဒီးပှၤအံၣ်စရ့လးဖိအ ပှၤသူၣ်က့သးပှၢ်ဆူပှၤဂဲဖိအမဲာ်ညါလီၤ.
         11  ဒီးပှၤဂီၢ်မုၢ် ခဲလၢာ်, ပှၤသုးဖိလၢအအိၣ်ဒီးအီၤ, လဲၤထီၣ်, ဒီး သုးဘူးအသး, ဒီးလဲၤတုၤလၢဝ့ၢ်အမဲာ်ညါ,
         ဒီးသူၣ်ဒဲ လၢ ဂဲအကလံၤစိးတခီလီၤ. ဒီးကစၢၢ်ကဆူး အိၣ် ဝဲလၢအဝဲသ့ၣ်တဖၣ်ဒီးဂဲအဘၢၣ်စၢၤန့ၣ်လီၤ.12  ဒီးဟံးန့ၢ်ဝဲလၢ ပှၤယဲၢ်ကထိဃၣ်ဃၣ်, ဒီးပာ်လီၤ အီၤဒ်သိးအကခိးခူသူၣ်လၢ ဘ့ၤသ့လးဒီး ဂဲအဘၢၣ်
         စၢၤလၢဝ့ၢ်လၢမုၢ်နုာ်တခီလီၤ.13  ဒီးပာ်လီၤပှၤဂီၢ်မုၢ်, ပှၤသုးမုၢ်ခဲလၢာ်လၢ အအိၣ် လၢဝ့ၢ်လၢကလံၤစိးတခီ, ဒီးပှၤ ခိးခူသူၣ်တၢ်တဖၣ်
         လၢဝ့ၢ်လၢမုၢ်နုာ်တခီလီၤ. ဒီးစီၤယိၤရှူလဲၤဝဲလၢ မုၢ် နၤတနၤန့ၣ်လၢ ကစၢၢ်ကဆူးအသးကံၢ်ပူၤန့ၣ်လီၤ.14  ဒီးတုၤဂဲအစီၤပၤထံၣ်ဘၣ်ဝဲဒီး, တၢ်မၤအသးလၢအ မၤချ့ချ့, ဒီးမုၢ်ဆ့ၣ်ထီၣ်န့ၣ်ဂဲၤဆၢထၢၣ်ဂီၤဂီၤ,
         ဒီးပှၤ ဝ့ၢ်ဖိဟးထီၣ် ဒ်သိးအကဒုးတၢ်ဒီးအံၣ်စရ့လး, တုၤ အသ့ၣ်အဆၢဖးအကတီၢ်ဘၣ်ဝဲ, အဝဲဒၣ်ဒီး
         အပှၤ ဂီၢ်မုၢ်ခဲလၢာ်လီၤ. ဘၣ်ဆၣ်ဒီးတသ့ၣ်ညါဘၣ်လၢပှၤ ခိးခူသူၣ်တဖၣ် လၢအထီဒါအီၤအိၣ်ဝဲလၢဝ့ၢ်အချၢဃံ
         ဘၣ်.15  ဒီးစီၤယိၤရှူ, ဒီးအံၣ်စရ့လးခဲလၢာ် ပာ်အသးဒ်အ ဃၣ်လၢ အမဲာ်ညါအသိးန့ၣ်, ဒီးဃ့ၢ်ဝဲလၢ ပှၢ်မုၢ်
         ကနၢအကျဲတဘိလီၤ.16  ဒီးတၢ်ကိးန့ၢ် ကယဲၢ်ပှၤအိၣ်လၢ ဂဲပူၤဒ်သိးအက လူၤတၢ်, ဒီးအဝဲသ့ၣ်လူၤစီၤယိၤရှူ, ဒီးဘၣ်တၢ်ထုးန့ၢ်
         အီၤလၢဝ့ၢ်ပူၤလီၤ.
         17  ဒီးပှၤကညီလၢ အတဟးထီၣ် ပိာ်အံၣ်စရ့လးအခံတအိၣ်ဘၣ်လၢ ဂဲပူၤဒီးလၢဘ့ၤသ့ လးအပူၤနီတဂၤဘၣ်, ဒီးပာ်လီၤတဲာ်ဝ့ၢ်အိၣ်အိးထီၣ်
         အသး, ဒီးလူၤအံၣ်စရ့လးလီၤ.18  ဒီးယွၤစံးဘၣ် စီၤယိၤရှူ, ယူာ်ထီၣ် ဘီလၢအအိၣ် လၢနစုပူၤတဘိဆူဂဲန့ၣ်တက့ၢ်. အဂ့ၢ်ဒ်အံၤ,
         ယက ဟ့ၣ်လီၤအီၤလၢနစုပူၤလီၤ. ဒီးစီၤယိၤရှူယူာ်ထီၣ်ဘီ လၢအစုပူၤတဘိန့ၣ်ဆူဝ့ၢ်န့ၣ်လီၤ.19  ဒီးပှၤခိးခူသူၣ်တၢ်တဖၣ်ဂဲၤဆၢထၢၣ် ချ့ချ့လၢအ လီၢ်ပူၤ, ဒီးတုၤအဝဲဒၣ်ယူာ်ထီၣ်အစုဒီး, ဃ့ၢ်ဝဲ,
         ဒီး လဲၤနုာ်လၢဝ့ၢ်ပူၤဒီးမၤန့ၢ်ဝဲ, ဒီးဆူးထီၣ်ဝဲလၢမ့ၣ်အူ ချ့ချ့လီၤ.
         20  ဒီးတုၤပှၤဂဲဖိဃၣ်အသးဆူအလီၢ်ခံ, ဒီး ကွၢ်တၢ်ဒီး, ကွၢ်ကွၢ်, ဝ့ၢ်အမ့ၣ်အူခုၣ်ထီၣ်ဆူမူခိၣ်,
         ဒီး အဝဲသ့ၣ်ဃ့ၢ်ဝဲ ဆူအံၤတခီဆူန့ၣ်တခီတသ့ဘၣ်, ဒီး ပှၤလၢအဃ့ၢ်တၢ်ဆူ ပှၢ်မုၢ်ကနၢတဖၣ်န့ၣ်
         ဃၣ်ကဒါ က့ၤဝဲဆူပှၤလူၤအီၤအဖီခိၣ်လီၤ.―
         21  ဒီးတုၤစီၤယိၤရှူ, ဒီး အံၣ်စရ့လးခဲလၢာ် ထံၣ်လၢပှၤခိးခူသူၣ်တၢ်တဖၣ်မၤ န့ၢ်တ့ၢ်ဝ့ၢ်ဒီးဝ့ၢ်အမ့ၣ်အူခုၣ်ထီၣ်ဝဲဒီး,
         ဃၣ်အသး, ဒီး မၤသံပှၤဂဲဖိလီၤ.
         22  ဒီးအဝဲသ့ၣ်တဖၣ်န့ၣ် ဟးထီၣ်လၢ ဝ့ၢ်ပူၤထီဒါအီၤလီၤ. ဒီးအိၣ်ဝဲလၢ အံၣ်စရ့လးအသး ကံၢ်ပူၤ,
         အဝဲသ့ၣ်အိၣ်လၢအအံၤတခီ, ဒီးအဝဲသ့ၣ် အိၣ်လၢ အန့ၣ်တခီ, ဒီးကျီကွံာ်အီၤ တုၤပှၤတအိၣ် လီၤတဲာ်ဘၣ်,
         ဒီးတပူၤတဖျဲးဘၣ်နီတဂၤဘၣ်.23  ဒီးဖီၣ်န့ၢ်ဂဲအစီၤပၤသမူဝဲ, ဒီးဟဲစိာ်အီၤဆူ စီၤယိၤ ရှူအအိၣ်လီၤ.24  ဒီးတၢ်မၤအသးလၢ အံၣ်စရ့လးမၤသံပှၤဂဲဖိခဲလၢာ် လၢတၢ်ပျီပူၤ, လၢပှၢ်မုၢ်ကနၢဖဲအလူၤအီၤ, ဒီးတုၤအ
         လီၤဃံၤလၢနးအကနၣ်အဖီခိၣ်ခဲလၢာ်ဒီး, ပှၤအံၣ်စရ့ လးဖိက့ၤက့ၤဆူဂဲပူၤ, ဒီးကျီတၢ်လၢနးအကနၣ်လီၤ.25  ဒီးပှၤလၢအလီၤဃံၤလၢမုၢ်တနံၤခဲလၢာ်ပိာ်မုၣ်ဂ့ၤဂ့ၤ, ပိာ်ခွါဂ့ၤဂ့ၤ, အိၣ်တကလးခံကထိ, ပှၤဂဲဖိပိာ်ခွါခဲ
         လၢာ်လီၤ.26  အဂ့ၢ်ဒ်အံၤ, စီၤယိၤရှူတထုးကဒါက့ၤဘၣ်အစုလၢ အယူာ်ထီၣ်ဘီတဘိန့ၣ် တုၤအမၤဟးဂီၤကွံာ်ပှၤဂဲဖိခဲ
         လၢာ်လီၤ.27  ထဲဆၣ်ဖိကီၢ်ဖိအဒၢ, ဒီးဝ့ၢ်အတၢ်ဖိတၢ်လံၤန့ၣ်အံၣ် စရ့လးဟံးန့ၢ်ဝဲလၢတၢ်ဂုာ်န့ၢ်လၢအဂီၢ်ဒၣ်ဝဲ,
         ဒ်ယွၤအ ကလုၢ်ကထါလၢအမၤလိာ်စီၤယိၤရှူအသိးန့ၣ်လီၤ.28  ဒီးစီၤယိၤရှူဆူးထီၣ်ကွံာ်ဂဲလၢမ့ၣ်အူ, ဒီးပာ်အီၤလၢ တၢ်ပူအထူအယိာ်, တၢ်အိၣ်သယုၢ် တုၤမုၢ်မဆါတ
         နံၤအံၤလီၤ.29  ဒီးဘျးထီၣ်ဂဲအစီၤပၤလၢ သ့ၣ်လိၤတုၤမုၢ်ဟါလီၤဒီး တုၤမုၢ်လီၤနုာ်ဒီး, စီၤယိၤရှူမၤလိာ်ဝဲလၢ
         ပှၤကဟံး လီၤအစိၣ်လၢသ့ၣ်လိၤ, ဒီးကွံာ်တ့ၢ်အီၤဆူဝ့ၢ် အပဲတ ရီအခီၣ်ထံး, ဒီးမၤထီၣ်ဖဲန့ၣ်လၢလၢၢ်တပူဖးဒိၣ်လီၤ.
         အိၣ်ဝဲတုၤ မုၢ်မဆါတနံၤအံၤလီၤ.
         30  တုၤနုၤတစု စီၤယိၤရှူမၤထီၣ်တၢ်လုၢ်လီၢ်လၢ ယွၤအံၣ်စရ့လးအကစၢ်အဂီၢ်, လၢကစၢၢ် ဧ့ၤဘါလးအ လိၤ,
         31  ဒ်ယွၤအခ့အပှၤစီၤမိၤရှ့မၤလိာ်ပှၤအံၣ်စရ့လးဖိ အသိးန့ၣ်, ဒ်တၢ်ကွဲးအသးလၢ စီၤမိၤရှ့အလံာ်တၢ်
         သိၣ်တၢ်သီအပူၤအသိးန့ၣ်, တၢ်လုၢ်လီၢ်လၢလၢၢ်ဒီ ဖျၢၣ်တဖၣ်, လၢပှၤတယူာ်ထီၣ်ဘၣ်ထးလၢ အလိၤ ဘၣ်,
         ဒီးလုၢ်တၢ်လုၢ်မ့ၣ်အူလၢယွၤအဂီၢ်လၢအဖီခိၣ်, ဒီးလုၢ်တၢ်လုၢ်မၤဃူမၤဖိးလီၤ.32  ဒီးကွဲးဝဲလၢလၢၢ်အလိၤလၢ စီၤမိၤရှ့အတၢ်သိၣ်တၢ် သီလၢအကွဲးဝဲလၢ ပှၤအံၣ်စရ့လးဖိအမဲာ်ညါန့ၣ်လီၤ.33  ဒီးအံၣ်စရ့လးခဲလၢာ်, ဒီးအပှၤသူၣ်က့သးပှၢ်, ဒီးအ ပှၤကွဲးလံာ်, ဒီးအပှၤစံၣ်ညီၣ်ကွီၢ်တဖၣ်န့ၣ်ဆၢထၢၣ်
         ဝဲလၢတလါအဃၢၤလၢအံၤတခီ, ဒီးလၢန့ၣ်တခီ, လၢ ပှၤလုၢ်တၢ်အဒိၣ်, ပှၤလ့ၤဝံဖိလၢ အစိာ်ယွၤအတၢ် အၢၣ်လီၤအတလါအမဲာ်ညါ,
         ပှၤတခီဘီမုၢ်ဖိမ့ၢ်ဂ့ၤဒီး ပှၤအိၣ်ဖျဲၣ်လၢအကျါမ့ၢ်ဂ့ၤ, ဒီးပှၤတဝာ်န့ၣ်အိၣ်ဝဲလၢ ကစၢၢ်ကရံးစံၣ်အမဲာ်ညါ,
         ဒီးပှၤအတဝာ်န့ၣ်အိၣ်ဝဲ လၢကစၢၤဧ့ၤဘါလးအမဲာ်ညါ, ဒ်ယွၤအခ့အပှၤ စီၤ မိၤရှ့မၤလိာ်တ့ၢ်လၢအခီၣ်ထံးအသိး,
         ဒ်သိးအကဆိၣ် ဂ့ၤအံၣ်စရ့လးအပှၤဂီၢ်မုၢ်လီၤ.34  လၢခံက့ၤဒီးဖးဝဲ ကယဲၢ်တၢ်သိၣ် တၢ်သီအတၢ်က တိၤခဲလၢာ်, တၢ်ဆိၣ်ဂ့ၤတဖၣ်, ဒီးတၢ်ဆိၣ်အၢတ ဖၣ်ဒ်ကယဲၢ်တၢ်ကွဲးအသးလၢ
         လံာ်တၢ်သိၣ်တၢ်သီအ ပူၤအသိးန့ၣ်လီၤ.35  တၢ်ကတိၤလၢစီၤမိၤရှ့မၤလိာ်ဝဲလၢ စီၤယိၤရှူတဖး ဘၣ်ဝဲလၢအံၣ်စရ့လးအတၢ်အိၣ်ဖှိၣ်အမဲာ်ညါ, အိၣ်ဒီး
         ပိာ်မုၣ်ပိာ်မၢၤ, ဒီးဖိဒံဖိသၣ်, ဒီးပှၤတခီဘီမုၢ်ဖိလၢအ လဲၤတၢ်လၢအကျါတဖၣ်, တအိၣ်ဘၣ်နီတထံၣ်ဘၣ်.

၉91  ဒီးတုၤစီၤပၤခဲလၢာ် အိၣ်လၢယၢ်ဒ့ၣ် လၢအံၤတခီ, လၢကစၢၢ်ကလိ, ဒီးလၢကစၢၢ်ကဆူး, ဒီးလၢပီၣ် လဲၣ်ဖးဒိၣ်အဃၢၤခဲလၢာ်သဃီၤဒီးလဘၤနိၣ်,
         ပှၤဃ့ၤ သးဖိ, ဒီးပှၤအမိၢ်ဖိ, ဒီးပှၤကနၣ်ဧၣ်ဖိဒီးပှၤပရးစၤဖိ, ဒီး ပှၤဃံၤဝံဖိ, ဒီးပှၤယဘူၣ်ဖိသ့ၣ်တဖၣ်န့ၣ်နၢ်ဟူတၢ်ဒီး,2  တၢ်မၤအသးလၢ အအိၣ်ဖှိၣ်ရိဖှိၣ်အသးတဖျၢၣ်ဃီ, ဒ် သိးအကဒုးသုဒီး စီၤယိၤရှူ, ဒီးအံၣ်စရ့လးလီၤ.3  ဒီးတုၤပှၤကံးဘိၣ်ဖိနၢ်ဟူတၢ်လၢ စီၤယိၤရှူမၤယရံၤ ဃိ, ဒီးဂဲဒီး,
         4  အဝဲသ့ၣ်မၤဝဲစ့ၢ်ကီးဒီးလီတၢ်, ဒီးလဲၤဝဲ, ဒီးပာ်အသးလၢတၢ်အကလူး, ဒီးစိာ်ဝဲဒီး ထၢၣ်လီၢ်
         လံၤလၢအကသ့ၣ်ယီၤအလိၤ, ဒီးစပံးထံအထၢၣ်တၢ် ဖံးလီၢ်လံၤဒီးယာ်ဝဲ, ဒီးဘိၣ်ထီၣ်အသး,
         5  ဒီးခီၣ်ဖံး လီၢ်လံၤဆးကျးအသး လၢအခီၣ်လိၤ, ဒီးကူသိးဝဲဒီး အကူအသိးလီၢ်လံၤဒီး ကယဲၢ်ကိၣ်လၢအတၢ်အီၣ်အ
         ကျါန့ၣ်ဃ့ဝဲ, ဒီးကုၤထီၣ်ဝဲလီၤ.
         6  ဒီးလဲၤဝဲဆူစီၤယိၤ ရှူအအိၣ်လၢ ပှၤသူၣ်ဒဲအလီၢ်လၢကံးလကၤလးအပူၤ, ဒီးစံးဘၣ်အီၤဒီးပှၤအံၣ်စရ့လးအပှၤကညီတဖၣ်,
         ပဟဲ လၢထံယံၤကီၢ်ယံၤ, ဒီးခဲကနံၣ်အံၤ, အၢၣ်လီၤအီလီၤ တၢ်အၢၣ်လီၤအီလီၤဒီးပှၤတက့ၢ်.7  ဒီးအံၣ်စရ့လးအပှၤကညီစံးဘၣ်ပှၤဃံၤဝံၤဖိ, ဘၣ်တ ဘၣ်သုအိၣ်သုဆိးလၢပကျါလီၤ. ဒီးပကအၢၣ်လီၤအီ
         လီၤတၢ်အၢၣ်လီၤအီလီၤဒီးသုဒ်လဲၣ်.8  ဒီးအဝဲသ့ၣ်စံးဘၣ်စီၤယိၤရှူ, ပဝဲဒၣ်အံၤပမ့ၢ်နခ့နပှၤ လီၤ. ဒီးစီၤယိၤရှူစံးဘၣ်အီၤ, သုမ့ၢ်မတၤတဖၣ်လဲၣ်,
         ဒီးသုဟဲလၢလဲၣ်.
         9  ဒီးစံးဘၣ်အီၤ, နခ့နပှၤဟဲလၢကီၢ်တဘ့ၣ်ယံၤယံၤကလဲာ်လၢယွၤနကစၢ်အမံၤအဃိလီၤ. အဂ့ၢ်ဒ်အံၤ, ပနၢ်ဟူအကစီၣ်,
         ဒီးကယဲၢ်အမၤတၢ်လၢအဲၤကူပတူးအပူၤ,―10  ဒီးကယဲၢ်အမၤပှၤအမိၢ်ဖိအစီၤပၤခံဂၤလၢ အအိၣ်လၢ ယၢ်ဒ့ၢ်ဝၢ်ဘးခီ, လၢဃ့ၡဘိၣ်အစီၤပၤစံဃိၣ်,
         ဒီးဘၤ ၡၣ်အစီၤပၤဧိာ်လၢအအိၣ်ဝဲလၢဧၤၡၤတြိးန့ၣ်လီၤ.
         11  ဒီး ပှၤ, သူၣ်က့သးပှၢ်, ဒီးကယဲၢ်ပထံဖိကီၢ်ဖိခဲလၢာ်က တိၤတၢ်ဒီးပှၤ, ဒီးစံးဝဲဒၣ်, ဟံးန့ၢ်တၢ်အီၣ်တၢ်အီလၢ
         သုလဲၤတၢ်အဂီၢ်, ဒီးလဲၤသဂၢၢ်အီၤ, ဒီးစံးဘၣ်အီၤ, ပဝဲဒၣ်အံၤ, ပမ့ၢ်သုခ့သုပှၤလီၤ. ဒီးခဲကနံၣ်အံၤအၢၣ်
         လီၤအီလီၤ တၢ်အၢၣ်လီၤအီလီၤဒီးပှၤတက့ၢ်.
         12  ပကိၣ် အံၤကိၢ်ဝဲဒီးပဟံးန့ၢ်အီၤလၢပဟံၣ်ပူၤ လၢပတၢ်အီၣ်အ ဂီၢ်လၢမုၢ်တနံၤလၢပဟးထီၣ်, ဒ်သိးပကဟဲဆူသုအိၣ်
         လီၤ. မ့မ့ၢ်ခဲကနံၣ်အံၤကွၢ်ကွၢ်, ဃ့ဝဲ, ဒီးကုၤထီၣ်ဝဲ လီၤ.
         13  ဒီးစပံးထံအထၢၣ်တၢ်ဖံးအံၤအသီဒီးပမၤပှဲၤအီၤ လီၤ. ဒီးကွၢ်ကွၢ်, ယာ်ဝဲလီၤ. ဒီးပကူပသိးဒီးပခီၣ်ဖံး
         အံၤလီၢ်လံၤဝဲလၢပကျဲယံၤမးအဃိလီၤ.14  ဒီးပှၤကညီတဖၣ်န့ၣ်ဟံးန့ၢ်အတၢ်အီၣ်တနီၤ, ဒီးတ သံကွၢ်တၢ်လၢယွၤအထးခိၣ်ဘၣ်.
         15  ဒီးစီၤယိၤရှူမၤတၢ် ဃူတၢ်ဖိးဒီးအီၤ, ဒီးအၢၣ်လီၤအီလီၤတၢ်ဒီးအီၤ, လၢ အကဒုးမူဒံးအီၤလီၤ.
         ဒီးတၢ်အိၣ်ဖှိၣ်အပဒိၣ်တဖၣ်န့ၣ် ဆိၣ်တၢ်ဒီးအီၤလီၤ.16  ဒီးအၢၣ်လီၤအီလီၤတၢ်ဒီးအီၤအလီၢ်ခံန့ၣ် ပူၤကွံာ်သၢ နံၤဒီး, တၢ်မၤအသးလၢအနၢ်ဟူဝဲလၢအမ့ၢ်ပှၤအိၣ်လၢ
         အဃၢၤ, ဒီးအိၣ်ဝဲဆိးဝဲလၢအကျါလီၤ.
         17  ဒီးပှၤအံၣ်စ ရ့လးဖိလဲၤတၢ်, ဒီးသၢနံၤတနံၤန့ၣ်တုၤဝဲလၢအဝ့ၢ်တ ဖၣ်န့ၣ်လီၤ. ဒီးအဝ့ၢ်တဖၣ်န့ၣ်မ့ၢ်ကံးဘိၣ်,
         ဒီးကဖံရၤ, ဒီးဘအ့ရိး, ဒီးကံးရယးယဧၤရံၣ်လီၤ.18  ဒီးပှၤအံၣ်စရ့လးဖိ တကျီသံဘၣ်အီၤဘၣ်. အဂ့ၢ်ဒ် အံၤ, တၢ်အိၣ်ဖှိၣ်အပဒိၣ်တဖၣ်ဆိၣ်တၢ်ဒီးအီၤလၢယွၤ,
         အံၣ်စရ့လးအကစၢ်အမဲာ်ညါလီၤ. ဒီးပှၤအိၣ်ဖှိၣ်ခဲလၢာ် ကဒူးကဒ့ၣ်တၢ်လၢပဒိၣ်တဖၣ်အလိၤလီၤ.19  ဒီးကယဲၢ်ပဒိၣ်တဖၣ်န့ၣ် စံးဘၣ်တၢ်အိၣ်ဖှိၣ်ခဲလၢာ်, ပဆိၣ်တၢ်ဒီးအီၤလၢ ယွၤအံၣ်စရ့လးအကစၢ်အမဲာ်ညါ
         လီၤ. ဒီးခဲကနံၣ်အံၤပထိးအီၤတသ့ဘၣ်.
         20  ဒီးပကမၤ အီၤလၢတၢ်အံၤ, ပကဒုးမူဒံးအီၤဒ်သိးတၢ်သးထီၣ်အ သုတဘၣ်ပှၤလၢ တၢ်ဆိၣ်လၢပဆိၣ်တၢ်ဒီးအီၤ
         အဃိ တဂ့ၤန့ၣ်လီၤ.21  ဒီးပဒိၣ်တဖၣ်န့ၣ်စံးလၢအဂ့ၢ်အကျိၤန့ၣ်, ကမူဒံးဒၣ် ဝဲတက့ၢ်. ဘၣ်ဆၣ်ဒီးမ်အကဲထီၣ်ပှၤကူာ်သ့ၣ်မုၣ်,
         ဒီး ပှၤဒၢၣ်ထံလၢတၢ်အိၣ်ဖှိၣ်ခဲလၢာ်အဂီၢ် ဒ်ပဒိၣ်တဖၣ် ကတိၤတၢ်အသိးန့ၣ်တက့ၢ်.22  ဒီးစီၤယိၤရှူကိးန့ၢ်အီၤ, ဒီးစံးဘၣ်အီၤ, တုၤသုအိၣ် ဘူးဒီးပှၤဒီးသုစံး, ပအိၣ်ယံၤယံၤကလဲာ်ဒီးသုန့ၣ်,
         ဒီး သုလီန့ၢ်ပှၤ မ့ၢ်အဘၣ်မနုၤလဲၣ်.
         23  ဒီးခဲကနံၣ်အံၤသု ဘၣ်တၢ်ဆိၣ်အၢလီၤ. ဒီးလၢသုကကဲကုၢ်, ဒီးပှၤကူာ် သ့ၣ်မုၣ်, ဒီးပှၤဒၢၣ်ထံလၢယကစၢ်အဟံၣ်အဂီၢ်န့ၣ်သု
         တပူၤဖျဲးဘၣ်နီတဂၤဘၣ်.24  ဒီးအဝဲသ့ၣ်စံးဆၢစီၤယိၤရှူ, ဒီးစံးဝဲဒၣ်, အဂ့ၢ်ဒ်အံၤ, ပှၤစံးဘၣ်တဲဘၣ်နခ့နပှၤလၢ ယွၤနကစၢ်မၤလိာ်အခ့
         အပှၤစီၤမိၤရှ့, လၢအကဟ့ၣ်လီၤသုလၢကီၢ်ဒီဘ့ၣ်ညါ, ဒီးလၢအကမၤဟးဂီၤ ပှၤကီၢ်ဖိခဲလၢာ် လၢသုမဲာ်ညါ
         လီၤ. ဒီးပဘၣ်ယိၣ်တၢ်လၢပသးသမူအဂီၢ်ဒိၣ်ဒိၣ်က လဲာ်လၢသုဃိ, ဒီးပမၤတၢ်အံၤတမံၤလီၤ.
         25  ဒီးခဲကနံၣ် အံၤကွၢ်ကွၢ်, ပအိၣ်လၢနစုပူၤဒ်သိးနကမၤပှၤဒ်တၢ်အ ဂ့ၤအတီလၢနမဲာ်ညါအသိးန့ၣ်လီၤ.26  ဒီးအဝဲဒၣ်မၤအီၤဒ်န့ၣ်, ဒီးမၤပူၤမၤဖျဲးအီၤဒီးပှၤအံၣ် စရ့လးဖိအစုပူၤ, ဒီးအဝဲသ့ၣ်တမၤသံဘၣ်အီၤဘၣ်.27  ဒီးတၢ်လၢမုၢ်တနံၤန့ၣ် စီၤယိၤရှူပာ်အီၤလၢပှၤကူာ် သ့ၣ်မုၣ်, ဒီးပှၤဒၢၣ်ထံလၢတၢ်အိၣ်ဖှိၣ်အဂီၢ်,
         ဒီးလၢ ယွၤအတၢ်လုၢ်လီၢ်အဂီၢ်ဖဲ အလီၢ်အိၣ်လၢအကဃုထၢ ဝဲတုၤမုၢ်မဆါတနံၤအံၤလီၤ.

၁၀101  ဒီးတုၤယရူၤၡလ့ၣ် အစီၤပၤအဒိၤနံၤစ့ဒ့း နၢ်ဟူဝဲ လၢ စီၤယိၤရှူမၤန့ၢ်ဂဲဒီး မၤဟးဂီၤကွံာ်အီၤ,
         ဒ်အမၤ ယရံၤဃိဒီးအစီၤပၤအသိး မၤဂဲဒီးအစီၤပၤဒ်န့ၣ်အသိး, ဒီးလၢပှၤကံးဘိၣ်ဖိ မၤဃူမၤဖိးဒီးပှၤအံၣ်စရ့လးဖိ,
         ဒီး အိၣ်ဝဲလၢအကျါန့ၣ်ဒီး,
         2  တၢ်မၤအသးလၢအပျံၤဝဲဖုးဝဲ ဒိၣ်မးလီၤ. အဂ့ၢ်ဒ်အံၤ, ကံးဘိၣ်မ့ၢ်ဝ့ၢ်ဖးဒိၣ်တဖျၢၣ်, ဒ်စီၤပၤအဝ့ၢ်တဝ့ၢ်အသိး,
         ဒီးဒိၣ်န့ၢ်ဂဲတက့ၢ်, ဒီးအ ပှၤကညီခဲလၢာ်န့ၣ် မ့ၢ်ပှၤအဆူၣ်လီၤ.3  ဒီးယရူၤၡလ့ၣ်အစီၤပၤအဒိၤနံၤစ့ဒ့း မၢလီၤတၢ်ဆူဃ့ ဘြိၣ်အစီၤပၤဟိဟၣ်, ဒီးယၢ်မူသး အစီၤပၤပံးရၣ်ဒီး
         လၤကံၣ်အစီၤပၤယၤဖံ, ဒီးဧ့းကလိၣ် အစီၤပၤဒဘံၢ်, ဒီးစံးဝဲဒၣ်,
         4  ဟဲဆူယအိၣ်, ဒီးမၤစၢၤယၤ ဒ်သိးပ ကကျီကွံာ်ကံးဘိၣ်န့ၣ်တက့ၢ်, အဂ့ၢ်ဒ်အံၤ, မၤဃူမၤ ဖိးဒီး
         စီၤယိၤရှူ, ဒီးပှၤအံၣ်စရ့လးဖိလီၤ.5  ဒီးပှၤအမိၢ်ဖိအစီၤပၤယဲၢ်ဂၤ, ယရူၤၡလ့ၣ် အစီၤပၤ တဂၤ, ဃ့ဘြိၣ်အစီၤပၤတဂၤ, ယၢ်မူသးအစီၤပၤတ
         ဂၤ, လၤကံၣ်အစီၤပၤတဂၤ, ဧ့းကလိၣ်အစီၤပၤတဂၤ, အိၣ်ဖှိၣ်ရိဖှိၣ်, ဒီးလဲၤထီၣ်, အဝဲသ့ၣ်ဒီးအပှၤသုးမုၢ်ခဲ
         လၢာ်, ဒီးသူၣ်ဒဲလၢကံးဘိၣ်အမဲာ်ညါ, ဒီးဒုးတၢ်ဒီး အီၤလီၤ.6  ဒီးကံးဘိၣ်အပှၤကညီ မၢလီၤတၢ်ဆူ စီၤယိၤရှူအ အိၣ်, ဖဲပှၤသူၣ်ဒဲအလီၢ်လၢကံးလကၤလး, ဒီးစံးဝဲဒၣ်,
         ပာ်စၢ်လီၤနစုလၢ နခ့နပှၤအဂီၢ်တဂ့ၤ, ဟဲထီၣ်ဆူပ အိၣ်ချ့ချ့, ဒီးအုၣ်က့ၤခီၣ်က့ၤပှၤဒီးမၤစၢၤပှၤတက့ၢ်.
         အ ဂ့ၢ်ဒ်အံၤ, ပှၤအမိၢ်ဖိအစီၤပၤခဲလၢာ်လၢ အအိၣ်အ ဆိးလၢ ကစၢၢ်ကလိန့ၣ်အိၣ်ဖှိၣ်ရိဖှိၣ်ထီဒါလံပှၤလံ.7  ဒီးစီၤယိၤရှူလဲၤထီၣ်လၢကံးလကၤလး, အဝဲဒၣ်ဒီး, ပှၤသုးဖိခဲလၢာ်အိၣ်ဒီးအီၤ, ဒီးကယဲၢ်ပှၤအဆူၣ်ခဲလၢာ်
         လီၤ.8  ဒီးယွၤစံးဘၣ် စီၤယိၤရှူ, ပျံၤအီၤတဂ့ၤ, အဂ့ၢ်ဒ်အံၤ ယဟ့ၣ်လီၤလံအီၤလၢနစုပူၤလံ. ပှၤအိၣ်လၢအကျါတ
         ဆၢထၢၣ်ဘၣ်လၢနမဲာ်ညါနီတဂၤဘၣ်.9  ဒီးစီၤယိၤရှူ လဲၤဘၣ်အီၤသတူၢ်ကလာ် (လဲၤထီၣ် လၢကံးလကၤလးသီတနၤကျၢၤ)လီၤ.10  ဒီးယွၤမၤဃၣ်အီၤလၢ အံၣ်စရ့လးအမဲာ်ညါ, ဒီးမၤ သံအီၤလၢတၢ်မၤသံဖးဒိၣ်ဖဲကံးဘိၣ်, ဒီးလူၤအီၤလၢ
         ကျဲလဲၤဆူဘ့ၤသဃိရိၣ်, ဒီးကျီကွံာ်အီၤ ပၢၢ်လၢဧစ့ ကၤဒီးပၢၢ်လၢမးက့ဒၤလီၤ.
         11  ဒီးအဝဲသ့ၣ်ဃ့ၢ်လၢအံၣ် စရ့လးအမဲာ်ညါအဖၢမုၢ်ဒီး, လၢအလဲၤလီၤလၢဘ့ၤ သဃိရိၣ်န့ၣ်, တၢ်မၤအသးလၢ
         ယွၤတ့ၢ်လီၤကွံာ် လၢၢ်ဖးဒိၣ်တဖၣ်လၢမူခိၣ်လၢ အဖီခိၣ်ဆူဧစ့ကၤ, ဒီး သံဝဲတကူၢ်သ့ၣ်လီၤ. ပှၤသံလၢသူၣ်အလၢၢ်န့ၣ်
         အါ န့ၢ်ပှၤအံၣ်စရ့လးဖိမၤသံအီၤလၢနးတက့ၢ်လီၤ.12  တုၤနုၤတစုမုၢ်တနံၤလၢ ယွၤဟ့ၣ်လီၤကွံာ် ပှၤအ မိၢ်ဖိလၢ ပှၤအံၣ်စရ့လးဖိအမဲာ်ညါန့ၣ် စီၤယိၤရှူက
         တိၤတၢ်ဒီးယွၤ, ဒီစံးဝဲဒၣ်, လၢအံၣ်စရ့လးအမဲာ်ညါ မုၢ်ဧၢ, အိၣ်ကတီၢ်လၢကံးဘိၣ်အလိၤ, ဒီးလါဧၢ,
         လၢ အးယၤလိၣ်အကစၢၢ်ကဆူးန့ၣ်တက့ၢ်.13  ဒီးမုၢ်န့ၣ်အိၣ်ကတီၢ်, ဒီးလါန့ၣ်ဆၢထၢၣ်တုၤပှၤဂီၢ် မုၢ်မၤဆၢတၢ်အၢလၢ အဒုၣ်အဒါအလိၤလီၤ.
         အအံၤ ကွဲးအသးလၢ လံာ်ယၤၡၣ်အပူၤန့ၣ်တမ့ၢ်ဘၣ်ဧါ. ဒီး မုၢ်န့ၣ်အိၣ်ကတီၢ်လၢမူခိၣ်အသးကံၢ်ပူၤ,
         ဒီးတနံၤဒီနံၤ ညါဃၣ်ဃၣ်တလဲၤလီၤဘၣ်.14  ဒီးဒ်သိးယွၤကကနၣ်ပှၤကညီအကလုၢ်ဒီး, လၢသီမ့ၢ်ဂ့ၤ, လၢခံမ့ၢ်ဂ့ၢ်, မုၢ်တနံၤ ဒ်န့ၣ်သိးတအိၣ်ဘၣ်.
         အ ဂ့ၢ်ဒ်အံၤ, ယွၤဒုးတၢ်လၢအံၣ်စရ့လးအဂီၢ်လီၤ.15  ဒီးစီၤယိၤရှူက့ၤကဒါက့ၤဝဲ, ဒီးအံၣ်စရ့လးခဲလၢာ် အိၣ်ဒီးအီၤဆူ ပှၤသူၣ်ဒဲအလီၢ်လၢကံးလကၤလးအပူၤ
         န့ၣ်လီၤ.16  မ့မ့ၢ်စီၤပၤယဲၢ်ဂၤန့ၣ်ဃ့ၢ်တၢ်, ဒီးပာ်ခူသူၣ်အသးလၢ ဟီၣ်ခိၣ်အအိပူၤလၢမးက့ဒၤအပူၤလီၤ.
         17  ဒီးပှၤစံးဘၣ် တဲဘၣ် စီၤယိၤရှူဒီးစံးဝဲဒၣ်, ပှၤထံၣ်န့ၢ် စီၤပၤယဲၢ် ဂၤအိၣ်ခူသူၣ်လၢဟီၣ်ခိၣ်အအိပူၤလၢမးက့ဒၤအပူၤလီၤ18  ဒီးစီၤယိၤရှူစံးဝဲဒၣ်, တလ့ၣ်လၢၢ်ဖးဒိၣ်တဖၣ်ဆူတၢ် အိပူၤအခိၣ်ထိး, ဒီးပာ်ပှၤကညီဒ်သိးအကခိးဝဲန့ၣ်တ
         က့ၢ်.
         19  ဒီးအိၣ်ကတီၢ်သုဝဲတဂ့ၤ, လူၤသုဒုၣ်သုဒါ, ကျီ ကွံာ်ပှၤလၢ အအိၣ်လၢခံကတၢၢ်တဖၣ်န့ၣ်တက့ၢ်.
         ဒုး လဲၤနုာ်အီၤဆူ အဝ့ၢ်တဖၣ်အပူၤန့ၣ်တဂ့ၤ. အဂ့ၢ်ဒ်အံၤ ယွၤသုကစၢ်ဟ့ၣ်လီၤကွံာ်အီၤလၢသုစုပူၤလီၤ.20  ဒီးတုၤစီၤယိၤရှူဒီး ပှၤအံၣ်စရ့လးဖိမၤသံအီၤလၢတၢ် မၤသံဖးဒိၣ် တုၤအလၢာ်ဝံၤဒီး, တၢ်မၤအသးလၢပှၤ
         အိၣ်လီၤတဲာ်တဖၣ်န့ၣ် လဲၤနုာ်လၢဝ့ၢ်အိၣ်ဒီးအခိၣ်ဒူတ ဖၣ်အပူၤလီၤ.21  ဒီးပှၤဂီၢ်မုၢ်က့ၤကဒါက့ၤဆူ ပှၤသူၣ်ဒဲအလီၢ်ဆူ စီၤ ယိၤရှူအအိၣ်ဖဲမးက့ဒၤန့ၣ် မုာ်မုာ်လီၤ.
         ပှၤတဝးဘၣ် အပျ့ၤလၢပှၤအံၣ်စရ့လးဖိအလိၤနီတဂၤဘၣ်.22  ဒီးစီၤယိၤရှူစံးဝဲဒၣ်, အိးထီၣ်တၢ်အိပူၤအခိၣ်ထိးဒီး ဟဲစိာ်စီၤပၤယဲၢ်ဂၤန့ၣ်လၢအပူၤဆူယအိၣ်တက့ၢ်.23  ဒီးအဝဲသ့ၣ်မၤဒ်န့ၣ်, ဒီးဟဲစိာ် စီၤပၤယဲၢ်ဂၤန့ၣ်လၢ တၢ်အိပူၤဆူအအိၣ်, ယရူၤၡလ့ၣ်အစီၤပၤတဂၤ,
         ဃ့ဘြိၣ် အစီၤပၤတဂၤ, ယၢ်မူသးအစီၤပၤတဂၤ, လၤကံၣ်အ စီၤပၤတဂၤ, ဧ့းကလိၣ်အစီၤပၤတဂၤလီၤ.24  ဒီးတုၤအဟဲစိာ်စီၤပၤတဖၣ်န့ၣ်ဆူ စီၤယိၤရှူအအိၣ်ဒီး တၢ်မၤအသးလၢစီၤယိၤရှူကိးန့ၢ် အံၣ်စရ့လးအပှၤပိာ်
         ခွါခဲလၢာ်, ဒီးစံးဘၣ် ပှၤသုးမုၢ်အခိၣ်တဖၣ်လၢ အ လဲၤတၢ်ဒီးအီၤ, ဟဲသုးဘူးသုသး, ပာ်သုခီၣ်လၢ
         စီၤ ပၤတဖၣ်အံၤအကိာ်ဖီခိၣ်န့ၣ်တက့ၢ်. ဒီးအဝဲသ့ၣ်သုး ဘူးအသး, ဒီးပာ်အခီၣ်လၢအကိာ်အဖီခိၣ်လီၤ.25  ဒီးစီၤယိၤရှူစံးဘၣ်အီၤ, ပျံၤတၢ်တဂ့ၤ, ဒီးဘၣ်ယိၣ် တၢ်တဂ့ၤ, ဒီးပာ်ဆူၣ်သုသး, ဒီးတံးတဟီၣ်တက့ၢ်.
         အ ဂ့ၢ်ဒ်အံၤ, ယွၤကမၤသုဒုၣ်သုဒါလၢ သုဒုးသုးဒီးအီၤ ခဲလၢာ်န့ၣ်ဒ်န့ၣ်အသိးလီၤ.
         26  လၢခံက့ၤ စီၤယိၤရှူကျီကွံာ်စီၤပၤတဖၣ်န့ၣ်, ဒီးမၤသံအီၤ, ဒီးဘျးထီၣ်အီၤလၢသ့ၣ်လိၤယဲၢ်ထံး,
         ဒီးလီၤစဲၤဝဲ လၢသ့ၣ်လိၤတုၤမုၢ်ဟါလီၤ―
         27  ဒီးဖဲမုၢ်လီၤနုာ် အက တီၢ်န့ၣ် တၢ်မၤအသးလၢစီၤယိၤရှူမၤလိာ်တၢ်, ဒီးပှၤ ဟံးလီၤအီၤလၢသ့ၣ်လိၤ,
         ဒီးတ့ၢ်လီၤကွံာ်အီၤဆူဟီၣ် ခိၣ်အအိပူၤ, ဖဲအအိၣ်ခူသူၣ်တ့ၢ်လၢအပူၤ, ဒီးပာ် လၢၢ်ဖးဒိၣ်တဖၣ်လၢတၢ်အိပူၤအခိၣ်ထိးန့ၣ်လီၤ.
         အိၣ် တုၤမုၢ်မဆါတနံၤအံၤလီၤ.28  ဒီးတၢ်လၢမုၢ်တနံၤန့ၣ် စီၤယိၤရှူမၤန့ၢ်မးက့ဒၤ, ဒီး ကျီကွံာ်အီၤလၢနးအကနၣ်, ဒီးမၤဟးဂီၤကွံာ်အစီၤပၤ,
         အဝဲဒၣ်ဒီးကယဲၢ်ပှၤအိၣ်လၢဝ့ၢ်ပူၤလီၤ. တပာ်လီၤတဲာ် ဘၣ်နီတဂၤဘၣ်. ဒီးမၤမးက့ဒၤအစီၤပၤဒ်အမၤယရံၤဃိ
         အစီၤပၤအသိးန့ၣ်လီၤ.29  ဒီးစီၤယိၤရှူ ဟးထီၣ်လၢမးက့ဒၤ, ဒီးအံၣ်စရ့လးခဲ လၢာ်အိၣ်ဒီးအီၤဆူ လံးဘနၤ, ဒီးဒုးတၢ်ဒီးလံးဘနၤ
         န့ၣ်လီၤ.
         30  ဒီးယွၤဟ့ၣ်လီၤကွံာ်စ့ၢ်ကီးအီၤ, ဒီးအစီၤပၤ လၢအစုပူၤ, ဒီးကျီကွံာ်ဝဲလၢနးအကနၣ်, ဒီးကယဲၢ်ပှၤ
         အိၣ်လၢအပူၤလီၤ. တပာ်လီၤတဲာ်ဘၣ်လၢအပူၤနီတ ဂၤဘၣ်. ဒီးမၤအစီၤပၤဒ်အမၤ ယရံၤဃိအစီၤပၤအသိး န့ၣ်လီၤ.31  ဒီးစီၤယိၤရှူ ဟးထီၣ်ကွံာ်လၢလံးဘနၤ, ဒီးအံၣ်စရ့ လးခဲလၢာ်အိၣ်ဒီးအီၤဆူလၤကံၣ်, ဒီးသူၣ်ဒဲထီဒါအီၤ,
         ဒီးဒုးတၢ်ဒီးအီၤလီၤ.32  ဒီးယွၤဟ့ၣ်လီၤကွံာ် လၤကံၣ်လၢအံၣ်စရ့လးအစုပူၤ လၢအမၤန့ၢ်အီၤလၢခံနံၤတနံၤ, ဒီးကျီကွံာ်အီၤလၢနးအ
         ကနၣ်, ဒီးကယဲၢ်ပှၤအိၣ်လၢအပူၤ, ဒ်ကယဲၢ်တၢ်လၢအ မၤတ့ၢ်လံးဘနၤအသိးန့ၣ်လီၤ.33  တုၤနုၤတစု က့စ့ၢ်အစီၤပၤဟိရၣ် ဟဲဝဲဒ်သိးအက မၤစၢၤလၤကံၣ်, ဒီးစီၤယိၤရှူကျီကွံာ်အီၤ, ဒီးအပှၤဂီၢ်မုၢ်
         ဒီးတပာ်လီၤတဲာ်ဘၣ်နီတဂၤဘၣ်.34  ဒီးစီၤယိၤရှူဟးထီၣ်ကွံာ်လၢ လၤကံၣ်ဆူဧ့းကလိၣ်ဒီး အံၣ်စရ့လးခဲလၢာ်အိၣ်ဒီးအီၤ, ဒီးသူၣ်ဒဲထီဒါအီၤ,
         ဒီး ဒုးတၢ်ဒီးအီၤ,
         35  ဒီးမၤန့ၢ်အီၤလၢမုၢ်တနံၤန့ၣ်, ဒီးကျီ ကွံာ်အီၤလၢနးအကနၣ်, ဒီးကယဲၢ်ပှၤအိၣ်လၢအပူၤခဲ လၢာ်န့ၣ်မၤဟးဂူာ်ဟးဂီၤကွံာ်ဝဲလၢမုၢ်တနံၤန့ၣ်
         ဒ်က ယဲၢ်တၢ်လၢအမၤတ့ၢ်လၤကံၣ်အသိးန့ၣ်လီၤ.36  ဒီးစီၤယိၤရှူဟးထီၣ်ကွံာ်လၢ ဧ့းကလိၣ်ဆူဃ့ဘြိၣ်ဒီး အံၣ်စရ့လးခဲလၢာ်အိၣ်ဒီးအီၤ, ဒီးဒုးတၢ်ဒီးအီၤ,
         37  ဒီးမၤ န့ၢ်အီၤ, ဒီးကျီကွံာ်အီၤလၢနးအကနၣ်, ဒီးအစီၤပၤ, ဒီး အဝ့ၢ်တဖၣ်, ဒီးကယဲၢ်ပှၤအိၣ်လၢအပူၤခဲလၢာ်,
         ဒီးတ ပာ်လီၤတဲာ်ဘၣ်နီတဂၤဘၣ်, (ဒ်ကယဲၢ်တၢ်လၢအမၤ တ့ၢ်ဧ့းကလိၣ်အသိးန့ၣ်), ဒီးမၤဟးဂူာ်ဟးဂီၤကွံာ်ဝဲ,
         ဒီးကယဲၢ်ပှၤအိၣ်လၢအပူၤခဲလၢာ်လီၤ.
         38  ဒီးစီၤယိၤရှူက့ၤက့ၤ, ဒီးအံၣ်စရ့လးခဲလၢာ်အိၣ်ဒီး အီၤ, ဆူဒဘံၢ်, ဒီးဒုးတၢ်ဒီးအီၤ,
         39  ဒီးမၤန့ၢ်အီၤ, ဒီးအစီၤ ပၤ, ဒီးအဝ့ၢ်ခဲလၢာ်တဖၣ်, ဒီးကျီကွံာ်အီၤလၢနးအက နၣ်, ဒီးမၤဟးဂူာ်ဟးဂီၤကွံာ်ကယဲၢ်ပှၤအိၣ်
         လၢအပူၤခဲ လၢာ်လီၤ. တပာ်လီၤတဲာ်ဘၣ်နီတဂၤဘၣ်, ဒ်အမၤ တ့ၢ်ဃ့ဘြိၣ်အသိးန့ၣ် မၤဒဘံၢ်ဒီးအစီၤပၤဒ်န့ၣ်အသိး,
         ဒ်အမၤတ့ၢ်စ့ၢ်ကီးလံးဘနၤဒီးအစီၤပၤအသိးန့ၣ်လီၤ.40  ဒီးစီၤယိၤရှူကျီကွံာ်ကစၢၢ်ကလိအကီၢ်ဒီကီၢ်ညါ, ဒီး ကလံၤထံးအကီၢ်, ဒီးတၢ်ပၢၤခိၣ်အကီၢ်ဒီး
         တၢ်စိခိၣ်အ ကီၢ်, ဒီးအစီၤပၤခဲလၢာ်လီၤ. တပာ်လီၤတဲာ်ဘၣ်နီတဂၤ ဘၣ်. မၤဟးဂူာ်ဟးဂီၤကယဲၢ်တၢ်လၢအသါဝဲ,
         ဒ်ယွၤ အံၣ်စရ့လးအကစၢ်မၤလိာ်ဝဲအသိးန့ၣ်လီၤ.41  ဒီးစီၤယိၤရှူကျီကွံာ်တၢ်လၢ ကၤဒ့ၣ်ဘၢ်န့ပၢၢ်လၢဂါ စၤ, ဒီးကိၡၣ်အကီၢ်ဒီဘ့ၣ်ညါပၢၢ်လၢကံးဘိၣ်လီၤ.42  ဒီးစီၤပၤခဲလၢာ်န့ၣ် ဒီးအထံဧိၤကီၢ်ဧိၤန့ၣ် စီၤယိၤရှူ မၤန့ၢ်အီၤတပူၤဃီလီၤ. အဂ့ၢ်ဒ်အံၤ,
         ယွၤအံၣ်စရ့လး အကစၢ်ဒုးတၢ်လၢအံၣ်စရ့လးအဂီၢ်လီၤ.43  ဒီးစီၤယိၤရှူ က့ၤကဒါက့ၤ, ဒီးအံၣ်စရ့လးခဲလၢာ် အိၣ်ဒီးအီၤဆူပှၤသူၣ်ဒဲအလီၢ်လၢ ကံးလကၤလးအပူၤ
         န့ၣ်လီၤ.

၁၁111  ဒီးတုၤဃါစိၢ်အစီၤပၤယၤဘံၣ် နၢ်ဟူတၢ်ဒီး, တၢ်မၤ အသးလၢအမၢလီၤတၢ်ဆူမၤဒိၣ်အစီၤပၤယိဘာ်, ဒီးၡံး
         မရိၣ်အစီၤပၤ, ဒီးအးကၡးအစီၤပၤ,
         2  ဒီးစီၤပၤအိၣ်လၢ ကစၢၢ်ကလိလၢကလံၤစိးတခီ, ဒီးလၢတၢ်ပၢၤခိၣ်လၢ ကံးန့ၤရ့သး အကလံၤထံးတခီ, ဒီးအိၣ်လၢကစၢၢ်က
         ဆူး, ဒီးလၢဒိၢ်အဃၢၤလၢမုၢ်နုာ်တခီ,
         3  ဒီးပှၤကနၤဧၣ် ဖိလၢမုၢ်ထီၣ်ဒီးလၢမုၢ်နုာ်, ဒီးပှၤအမိၢ်ဖိ, ဒီးပှၤဃ့ၤသး ဖိ, ဒီးပှၤပရးစၤဖိ,
         ဒီးပှၤယဘူၣ်ဖိလၢကစၢၢ်အလိၤ, ဒီး ပှၤဃံၤဝံဖိလၢဃ့ရမိၣ်အခီၣ်ထံး လၢကီၢ်မံးစပၤအပူၤ န့ၣ်လီၤ.4  ဒီးဟးထီၣ်ဝဲ, အဝဲသ့ၣ် ဒီးအသုးမုၢ်ခဲလၢာ်အိၣ်ဒီး အီၤ, ပှၤဂီၢ်မုၢ်အါအါကလဲာ်, အါဝဲဒ်မဲးအိၣ်ဝဲလၢပီၣ်
         လဲၣ်နံၤအသိးန့ၣ်, အိၣ်ဒီးကသ့ၣ်တဖၣ်, ဒီးလ့ၣ်က ဟၣ်အါဆိလီၤ.
         5  ဒီးတုၤစီၤပၤခဲလၢာ်န့ၣ် အိၣ်ဖှိၣ်ရိ ဖှိၣ်လၢအသ့ၣ်နံၤဖးသီအကတီၢ်ဒီး, ဟဲသူၣ်ဒဲတပူၤဃီ လၢမ့ၤရိၣ်အထံနံၤဒ်သိးအကဒုးတၢ်ဒီးအံၣ်စရ့လးလီၤ.6  ဒီးယွၤစံးဘၣ်စီၤယိၤရှူ, ဘၣ်ယိၣ်တၢ်လၢအဃိန့ၣ် တဂ့ၤ. အဂ့ၢ်ဒ်အံၤ, ခဲဂီၤကိာ်ဆၢအလီၢ်အံၤဃၣ်ဃၣ်န့ၣ်
         ယကဟ့ၣ်လီၤအဘၣ်တၢ်မၤသံအီၤခဲလၢာ် လၢအံၣ်စရ့ လးအမဲာ်ညါလီၤ. ဒီးနဘၣ်ပဲာ်တဲာ်အကသ့ၣ်အခီၣ် အထူၣ်,
         ဒီးဆူးထီၣ်ကွံာ်အလ့ၣ်ကဟၣ်လၢမ့ၣ်အူလီၤ.7  ဒီးစီၤယိၤရှူလဲၤဝဲ, ဒီးပှၤသုးဖိခဲလၢာ်အိၣ်ဒီးအီၤထီ ဒါအီၤသတူၢ်ကလာ်, ဒီးကျီကွံာ်အီၤလီၤ.
         8  ဒီးယွၤဟ့ၣ် လီၤကွံာ်အီၤဆူ အံၣ်စရ့လးအစုပူၤဒီး အဝဲသ့ၣ်ကျီ ကွံာ်အီၤ, ဒီးလူၤအီၤပၢၢ်လၢစံဒိၣ်ဖးဒိၣ်,
         ဒီးပၢၢ်လၢ မံးစြဖိးမၤယံၣ်, ဒီးပၢၢ်လၢကစၢၢ်ကဆူး မံးစပၤလၢမုၢ် ထီၣ်တခီ, ဒီးကျီကွံာ်အီၤတုၤအတပာ်လီၤတဲာ်ဘၣ်နီ
         တဂၤဘၣ်.9  ဒီးစီၤယိၤရှူမၤဘၣ်အီၤ ဒ်ယွၤမၤလိာ်အီၤအသိးန့ၣ် လီၤ. ပဲာ်တဲာ်အကသ့ၣ်အခီၣ်အထူၣ်, ဒီးဆူးထီၣ်ကွံာ်
         လ့ၣ်ကဟၣ်လၢမ့ၣ်အူလီၤ.10  ဒီးအကတီၢ်ဖဲန့ၣ်စီၤယိၤရှူက့ၤကဒါက့ၤ, ဒီးမၤန့ၢ်ဃါ စိၢ်ဒီးကျီကွံာ်အစီၤပၤလၢနးလီၤ. အဂ့ၢ်ဒ်အံၤ,
         လၢအ ခီၣ်ထံးန့ၣ် ဃါစိၢ်မ့ၢ်ဘီမုၢ်ခဲလၢာ်န့ၣ်အခိၣ်လီၤ.
         11  ဒီး ကျီကွံာ်ကယဲၢ်ပှၤအိၣ်လၢအပူၤ လၢနးအကနၣ်ခဲလၢာ် ဒီး မၤဟးဂူာ်ဟးဂီၤကွံာ်အီၤလီၤ. ပှၤလၢအသါဝဲန့ၣ်
         တအိၣ်လီၤတဲာ်ဘၣ်နီတဂၤဘၣ်, ဒီးဆူးထီၣ်ကွံာ်ဃါ စိၢ်လၢမ့ၣ်အူလီၤ.12  ဒီးစီၤပၤတဖၣ်န့ၣ်အဝ့ၢ်ခဲလၢာ်, ဒီးအစီၤပၤခဲလၢာ် န့ၣ်စီၤယိၤရှူမၤန့ၢ်ဝဲ, ဒီးကျီကွံာ်အီၤလၢ
         နးအကနၣ် လီၤ. မၤဟးဂူာ်ဟးဂီၤကွံာ်အီၤ, ဒ်ယွၤအခ့အပှၤစီၤမိၤ ရှ့မၤလိာ်ဝဲအသိးန့ၣ်လီၤ.13  မ့မ့ၢ်ဝ့ၢ်လၢအဆၢထၢၣ်လၢ တၢ်စိခိၣ်တဖၣ်န့ၣ်အံၣ် စရ့လးတဆူးထီၣ်ကွံာ်အီၤဘၣ်. ဆူးထီၣ်ကွံာ်ထဲဃါ
         စိၢ်တဝ့ၢ်ဧိၤလီၤ. အဝဲန့ၣ်စီၤယိၤရှူဆူးထီၣ်ကွံာ်ဝဲလီၤ.14  ဒီးဝ့ၢ်တဖၣ်အတၢ်ဖိတၢ်လံၤခဲလၢာ်, ဒီးအဆၣ်ဖိကီၢ် ဖိန့ၣ် ပှၤအံၣ်စရ့လးဖိဟံးန့ၢ်ဝဲလၢတၢ်ဂုာ်န့ၢ်လၢအဂီၢ်
         ဒၣ်ဝဲလီၤ. မ့မ့ၢ်ပှၤကညီန့ၣ် ကျီကွံာ်ဝဲလၢနးအကနၣ် တုၤအမၤဟးဂီၤအီၤ ကိးဂၤဒဲးန့ၣ်လီၤ. တပာ်လီၤတဲာ်
         ဘၣ်ပှၤလၢအသါဝဲနီတဂၤဘၣ်.15  ဒ်ယွၤမၤလိာ်အခ့အပှၤစီၤမိၤရှ့အသိးန့ၣ်, စီၤမိၤရှ့မၤ လိာ်စီၤယိၤရှူဒ်န့ၣ်အသိး, ဒီးစီၤယိၤရှူမၤဝဲဒ်န့ၣ်အသိး
         လီၤ. တၢ်လၢယွၤမၤလိာ် စီၤမိၤရှ့ခဲလၢာ်န့ၣ်တပာ်လီၤ တဲာ်ဘၣ်နီတမံၤဘၣ်.16  ဒီးစီၤယိၤရှူမၤန့ၢ်ကီၢ်ဒီဘ့ၣ်ညါ, ကစၢၢ်ကလိ, ဒီးကီၢ် လၢကလံၤထံးဒီကီၢ်ညါ, ဒီးကိၡၣ်ဒီကီၢ်ညါ,
         ဒီးက စၢၢ်ကဆူး, ဒီးတၢ်ပၢၤခိၣ်, ဒီးအံၣ်စရ့လးအကစၢၢ်ကလိ ဒီးအကစၢၢ်ကဆူးန့ၣ်,
         17  လၢကစၢၢ်ဃၤလးလၢအလဲၤ ထီၣ်ဆူစ့ဧၢ်ပၢၢ်လၢဘဧၤလးကးလၢ လဘၤနိၣ် အ စ်ၢၢကဆူးပူၤ, လၢကစၢၢ်ဃ့ရမိၣ်အခီၣ်ထံးလီၤ.
         ဒီးမၤ န့ၢ်အစီၤပၤခဲလၢာ်, ဒီးကျီကွံာ်အီၤ, ဒီးမၤသံအီၤလီၤ. စီၤယိၤရှူဒုးသုးဒီးစီၤပၤခဲလၢာ်န့ၣ်အါနံၤအါသီလီၤ.19  ဒီးဝ့ၢ်လၢအမၤဃူမၤဖိးလိာ်အသးဒီး ပှၤအံၣ်စရ့လးဖိ တအိၣ်ဘၣ်နီတဝ့ၢ်ဘၣ်. အိၣ်ထဲဃံၤဝံဖိ, ပှၤအိၣ်ဝဲဆိးဝဲ
         လၢကံးဘိၣ်အပူၤန့ၣ်လီၤ. ဒုးသုးဒီး မၤန့ၢ်အီၤခဲလၢာ် လီၤ.20  အဂ့ၢ်ဒ်အံၤ, ဟဲဝဲလၢယွၤ, လၢအဝဲသ့ၣ်အသးက ဆူၣ်ထီၣ် ဒ်သိးအကဟဲသဂၢၢ် အံၣ်စရ့လးလၢတၢ်ဒုး သုးပူၤ,
         ဒ်သိးအကမၤဟးဂူာ်ဟးဂီာ်ကွံာ်အီၤ, ဒ်သိးအ သုတဘၣ်ဘျုးဘၣ်ဖှိၣ်တဂ့ၤ. ဒ်သိးအကမၤဟးဂီၤကွံာ်
         အီၤ, ဒ်ယွၤမၤလိာ်စီးမိၤရှ့အသိးန့ၣ်လီၤ.21  ဒီးတၢ်လၢ အကတီၢ်န့ၣ် စီၤယိၤရှူဟဲဒီၣ်တဲာ်ကွံာ် ပှၤဧနးဖိလၢကစၢၢ်ကလိ, လၢဃ့ဘြိၣ်, လၢဒဘံၢ်,
         လၢ ဧနာ်, ဒီးလၢကစၢၢ်ယူဒၤခဲလၢာ်, ဒီးလၢကစၢၢ်အံၣ်စရ့ လးခဲလၢာ်လီၤ. စီၤယိၤရှူမၤဟးဂီၤကွံာ်အီၤဒီးအဝ့ၢ်တ
         ဖၣ်န့ၣ်လီၤ.22  ဒီးပှၤဧနးဖိတအိၣ်လီၤတဲာ်ဘၣ်လၢ ပှၤအံၣ်စရ့လးဖိ အကျါဘၣ်. အိၣ်ထဲလၢဂါစၤအပူၤ, လၢကၤသးအပူၤ,
         ဒီး လၢအၤစဒိာ်အပူၤလီၤ. အိၣ်လီၤတဲာ်ဝဲဖဲန့ၣ်လီၤ.23  ဒီးစီၤယိၤရှူ မၤန့ၢ်ကီၢ်ဒီဘ့ၣ်ညါ, ဒ်ကယဲၢ်တၢ်လၢ ယွၤစံးဘၣ်စီၤမိၤရှ့အသိးန့ၣ်, ဒီးစီၤယိၤရှူဟ့ၣ်လီၤအီၤ
         လၢအံၣ်စရ့လး လၢတၢ်န့ၢ်သါအလီၢ် ဒ်တၢ်နီၤဖးတပူ တပူအသိး, ဒ်အဒူၣ်တဖၣ်အသိးန့ၣ်လီၤ. ဒီးထံဧိၤ
         ကီၢ်ဧိၤန့ၣ်အိၣ်ဘှံးဝဲလၢဒုးတၢ်လီၤ.

၁၂121  ဒီးအအံၤမ့ၢ်ကီၢ်အစီၤပၤတဖၣ်လၢ ပှၤအံၣ်စရ့လးဖိ ကျီကွံာ်ဝဲ, ဒီးမၤန့ၢ်အကီၢ်တဖၣ်လၢ ယၢ်ဒ့ၣ်ဝၢ်ဘးခီ,
         လၢမုၢ်ထီၣ်တခီ, လၢထံမိၢ်ပှၢ်အၢ်နိၣ်ပၢၢ်လၢကစၢၢ်ဃ့ ရမိၣ် ဒီးတၢ်ပၢၤခိၣ်ဒီဘ့ၣ်ညါလၢမုၢ်ထီၣ်တခီလီၤ.2  ပှၤအမိၢ်ဖိအစီၤပၤစံဃိၣ် လၢအအိၣ်ဝဲဆိးဝဲလၢဃ့ၡ ဘိၣ်အပူၤ, ဒီးပၢတၢ်လၢဧရိၤဧ့ၢ်လၢအအိၣ်လၢထံမိၢ်ပှၢ်
         အၢ်နိၣ်အချၢအနံၤ, ဒီးတၢ်အိၣ်ဝဲလၢထံကျိအသးကံၢ်ပူၤ လၢဖးဖီကံးလဧး, ဒီးပၢၢ်လၢထံယးဘိလၢအအိၣ်ဝဲ
         လၢပှၤဧၣ်မိၣ်ဖိအကီၢ်အဃၢၤ,
         3  ဒီးတၢ်ပျီပူၤပၢၢ်လၢပီၣ် လဲၣ်ကံးန့ၤရ့သးလၢမုၢ်ထီၣ်တခီ, ဒီးပၢၢ်လၢတၢ်ပျီပူၤ အပီၣ်လဲၣ်,
         ပီၣ်လဲၣ်အံသၣ်လၢမုၢ်ထီၣ်တခီ, ကျဲဘ့ၤ သၤယၡံမိး, ဒီးလၢကလံၤထံးလၢ အၤၡဒိးပံးစကၤအ ခီၣ်ထံးလီၤ.4  ဒီးကီၢ်အဃၢၤတဖၣ်ဘၣ်ဃးဒီး ဘၤၡၣ်အစီၤပၤဧိာ် လၢအအိၣ်လၢပှၤနီၢ်ဒိၣ်ဖိလၢအအိၣ် လီၤတဲာ်အကျါ,
         လၢအအိၣ်အဆိးလၢဧၤၡတြိး, ဒီးအ့ဒြံၤအပူၤတဖၣ်အ5  ကျါတဂၤန့ၣ်လီၤ. ဒီးပၢဝဲလၢကစၢၢ်ဃ့ရမိၣ်, ဒီးလၢ စၤလကး, ဒီးလၢဘၤၡၣ်ဒီဘ့ၣ်ညါပၢၢ်လၢပှၤကရှူၢ်ဖိ,
         ဒီးပှၤမၤကးဖိ, ဒီးဖးဖီကံးလဧးအကီၢ်ဃၢၤ, ဃ့ၡဘိၣ် အစီၤပၤစံဃိၣ်အကီၢ်ဃၢၤလီၤ.6  အဝဲသ့ၣ်တဖၣ်န့ၣ်ယွၤအခ့အပှၤစီၤမိၤရှ့, ဒီးပှၤအံၣ်စ ရ့လးဖိကျီကွံာ်အီၤ, ဒီးယွၤအခ့အပှၤစီၤမိၤရှ့ဟ့ၣ်လီၤအ
         ကီၢ်လၢပှၤရူၤဘ့ၣ်ဖိ, ဒီးပှၤကးဖိ, ဒီးပှၤမနၤရှ့ၤဖိတခီဒူၣ် လၢတၢ်န့ၢ်သါအဂီၢ်လီၤ.7  ဒီးအအံၤမ့ၢ် ကီၢ်အစီၤပၤတဖၣ်လၢစီၤယိၤရှူ, ဒီးပှၤ အံၣ်စရ့လးဖိကျီကွံာ်ဝဲလၢယၢ်ဒ့ၣ် လၢအအံၤတခီလၢ
         မုၢ်နုာ်တခီ, လၢဘဧၤလးကးလၢလဘၤနိၣ်အကစၢၢ် ကဆူးအပူၤပၢၢ်လၢကစၢၢ်ဃၤလး, လၢအလဲၤထီၣ်ဆူ စ့ဧၢ်တဖၣ်လၢစီၤယိၤရှူဟ့ၣ်လီၤအကီၢ်လၢ
         ပှၤအံၣ်စရ့ လးဖိအဒူၣ်တဖၣ်လၢအတၢ်န့ၢ်သါအဂီၢ်, ဒ်အတၢ်နီၤဖး တပူတပူအသိးန့ၣ်
         8  လၢကစၢၢ်ကလိ, ဒီးလၢကစၢၢ်က ဆူး, ဒီးလၢတၢ်ပျီပူၤ, ဒီးလၢတၢ်စိခိၣ်, ဒီးလၢပှၢ်မုၢ်က နၢ, ဒီးလၢကီၢ်ကလံၤထံး,
         ပှၤဃ့ၤသးဖိ, ပှၤအမိၢ်ဖိ, ပှၤ ကနၤဧၣ်ဖိ, ပှၤပရးစၤဖိ, ပှၤဃံၤဝံဖိ, ဒီးပှၤယဘူၣ်ဖိလီၤ.9  ယရံၤဃိအစီၤပၤတဂၤ, ဂဲလၢအအိၣ်လၢဘ့ၤသ့လး အဃၢၤအစီၤပၤတဂၤ,
         10  ယရူၤၡလ့ၣ်အစီၤပၤတဂၤ, ဃ့ဘြိၣ်အစီၤပၤတဂၤ,
         11  ― ယၢ်မူသးအစီၤပၤတဂၤ, လၤကံၣ်အစီၤပၤတဂၤ,
         12  ― ဧ့းကလိၣ်အစီၤပၤတဂၤ, က့စ့ၢ်အစီၤ ပၤတဂၤ,
         13  ― ဒဘံၢ်အစီၤပၤတဂၤ, က့ဒ့ၢ်အစီၤပၤတဂၤ,
         14  ― ဃိၢ်မါအစီၤပၤတဂၤ, ဧရ့းအစီၤပၤတဂၤ,
         15  ― လံးဘ နၤအစီၤပၤတဂၤ, ဧဒူးလၣ်အစီၤပၤတဂၤ,
         16  ― မးက့ဒၤအ စီၤပၤတဂၤ, ဘ့ၤသ့လးအစီၤပၤတဂၤ,
         17  ― တးပူၤအစီၤပၤ တဂၤ, ဃ့ဖ့ၢ်အစီၤပၤတဂၤ,
         18  ― အဖ့းအစီၤပၤတဂၤ, လး ၡၤရိၣ်အစီၤပၤတဂၤ,
         19  ― မၤဒိၣ်အစီၤပၤတဂၤ, ဃါစိၢ်အ စီၤပၤတဂၤ,
         20  ― ၡံးမရိၣ်မရိၣ်အစီၤပၤတဂၤ, အၤကၡးအ စီၤပၤတဂၤ,
         21  ― တၤနးအစီၤပၤတဂၤ, မကံဒိၤအစီၤပၤတ ဂၤ,
         22  ― က့ဒ့ၣ်အစီၤပၤတဂၤ, ယၤကနၣ်လၢကၢ်မ့ၤလးအ လိၤအစီၤပၤတဂၤ,
         23  ဒိၢ်အစီၤပၤလၢ ဒိၢ်အလီၢ်ထီၣ်ထီကံးလကၤလးအကလုာ်တဖၣ်အစီၤပၤတဂၤ,―
         24  တံးရ စၢ်အစီၤပၤတဂၤန့ၣ်လီၤ. စီၤပၤခဲလၢာ်န့ၣ်အိၣ်ဝဲသၢဆံ တဂၤလီၤ.

၁၃131  ဒီးစီၤယိၤရှူအသးပှၢ်တ့ၢ်, ဒီးလဲၤနုာ်တ့ၢ်လၢနံၣ်တ ဖၣ်အကျါလီၤ. ဒီးယွၤစံးဘၣ်အီၤ, နသးပှၢ်တ့ၢ်လံ,
         ဒီး ဟီၣ်ခိၣ်လၢ ပှၤဘၣ်မၤန့ၢ်အီၤန့ၣ် အိၣ်လီၤတဲာ်ဒံးအါ အါကလဲာ်လီၤ.2  အအံၤမ့ၢ်ဟီၣ်ခိၣ်လၢအအိၣ်လီၤတဲာ်ဒံးလီၤ.3  ပှၤဖလ့ၡသးဖိအကီၢ်ဃၢၤခဲလၢာ်, ဒီးပှၤကရှူဖိအ ကီၢ်ဒီဘ့ၣ်ညါလၢၡံဃိၢ် လၢအအိၣ်လၢအဲၤကူပတူးအ
         မဲာ်ညါ, ပၢၢ်လၢဧ့ကြိၣ်အကီၢ်ဃၢၤလၢကလံၤစိးတခီ, လၢတၢ်ပာ်လၢ ပှၤကနၤဧၣ်ဖိအဂီၢ်, ဖလ့ၡသးဖိအပ
         ဒိၣ်ယဲၢ်ဂၤအကီၢ်, ပှၤဂါစၤဖိအကီၢ်, ဒီးပှၤအၤစဒိာ်ဖိ အကီၢ်, ပှၤအၤၡကလိၣ်ဖိအကီၢ်ဒီးပှၤကၤသးဖိအကီၢ်,
         ဒီးဧ့ကြိၣ်ဒီးပှၤဧၤဝံဖိအကီၢ်စ့ၢ်ကီးလီၤ.4  လၢကလံၤထံးတခီန့ၣ် ပှၤကနၤဧၣ်ဖိအကီၢ်ဒီဘ့ၣ် ညါ, ဒီးမၤရါလၢအအိၣ်လၢ ပှၤစံဒိၣ်ဖိအကီၢ်ဃၢၤပၢၢ်
         လၢအဖ့း, ပၢၢ်လၢအမိၢ်ဖိအကီၢ်ဃၢၤ,
         5  ဒီးပှၤကံးဘလး ဖိအကီၢ်, ဒီးလဘၤနိၣ်လၢမုၢ်ထီၣ်တခီဒီဖျၢၣ်ညါ, လၢ ဘဧၤလးကး လၢကစၢၢ်ဃ့ရမိၣ်အခီၣ်ထံးပၢၢ်လၢတၢ်
         လဲၤနုာ်လၢဃမါသးလီၤ.
         6  ကယဲၢ်ကစၢၢ်ဖိလၢလဘၤ နိၣ်ပၢၢ်လၢမံးစြဖိးမၤယံၣ်, ပှၤစံဒိၣ်ဖိခဲလၢာ်န့ၣ်ယက ဟီထီၣ်ကွံာ်အီၤလၢပှၤအံၣ်စရ့လးဖိအမဲာ်ညါလီၤ.
         မ့မ့ၢ် နဲဒၣ်အံၤဖးတၢ်သတးဒီး, နီၤဖးတၢ်န့ၣ်လၢ တၢ်န့ၢ်သါ အဂီၢ်, ဒ်ယမၤလိာ်နၤအသိးန့ၣ်တက့ၢ်.7  ဒီးခဲကနံၣ်အံၤနီၤဖးထံဧိၤကီၢ်ဧိၤအံၤလၢ တၢ်န့ၢ်သါ အလီၢ်လၢပှၤခွံဒူၣ်, ဒီးပှၤမနၤရှ့ၤဖိတခီဒူၣ်အဂီၢ်န့ၣ်
         တ8  က့ၢ်. ဒီးအဝဲသ့ၣ်, ဒီးပှၤရူၤဘ့ၣ်ဖိ, ဒီးပှၤကးဖိန့ၢ်ဘၣ် လံအတၢ်န့ၢ်သါလၢ စီၤမိၤရှ့ဟ့ၣ်လီၤအီၤလၢယၢ်ဒ့ၣ်ဝၢ်
         ဘးခီလၢမုၢ်ထီၣ်တခီ, ဒ်ယွၤအခ့အပှၤ စီၤမိၤရှ့ဟ့ၣ် လီၤအီၤအသိးန့ၣ်,
         9  ဧရိၤဧ့ၢ်လၢအအိၣ်လၢအၢ်နိၣ်အထံ နံၤ, ဒီးဝ့ၢ်အိၣ်ဝဲလၢထံကျိအသးကံၢ်ပူၤ, ဒီးတၢ်ပျီပူၤမ့ဒ
         ဘၤဒီဘ့ၣ်ညါပၢၢ်လၢဒံဘိၣ်,
         10  ― ဒီးပှၤအမိၢ်ဖိအစီၤပၤစံ ဃိၣ်လၢအပၢတၢ်လၢ ဃ့ၡဘိၣ်အပူၤတဂၤအဝ့ၢ်တဖၣ် ခဲလၢာ်, ပၢၢ်လၢပှၤဧၣ်မိၣ်ဖိအကီၢ်ဃၢၤ,
         11  ဒီးကံးလဧး, ဒီးပှၤကရှူၢ်ဖိ, ဒီးပှၤမၤကးဖိအကီၢ်ဃၢၤ, ဃ့ရမိၣ်ဒီဖျၢၣ် ညါ, ဒီးဘၤၡၣ်ဒီဘ့ၣ်ညါပၢၤလၢစၤလကး,―
         12  ဒီးဘၤၡၣ် အစီၤပၤဧိာ် လၢအပၢတၢ်လၢဧၤၡတြိးအပူၤ, ဒီးလၢအ့ ဒြံၤအပူၤလၢအအိၣ်လီၤတဲာ်လၢ ပှၤနီၢ်ဒိၣ်ဖိလၢအအိၣ်
         လီၤတဲာ်အကျါတဂၤအဘီအမုၢ်ဒီဘ့ၣ်ညါလီၤ. ဒီးစီၤ မိၤရှ့ကျီကွံာ်အီၤ, ဒီးဟီထီၣ်ကွံာ်အီၤလီၤ.13  ဘၣ်ဆၣ်ဒီးပှၤအံၣ်စရ့လးဖိ တဟီထီၣ်ကွံာ်ဘၣ်ပှၤ ကရှူၢ်ဖိ, ဒီးပှၤမၤကးဖိဘၣ်, မ့မ့ၢ်ပှၤကရှူၢ်ဖိ,
         ဒီးပှၤမၤ ကးဖိအိၣ်ဝဲဆိးဝဲလၢ ပှၤအံၣ်စရ့လးဖိအကျါ တုၤမုၢ်မ ဆါတနံၤအံၤလီၤ.14  မ့မ့ၢ်ပှၤလ့ၤဝံဖိန့ၣ် တဟ့ၣ်ဘၣ်အီၤလၢ တၢ်န့ၢ်သါ ဘၣ်, ယွၤအံၣ်စရ့လးအကစၢ် အတၢ်လုၢ်မ့ၣ်အူမ့ၢ်အ
         တၢ်န့ၢ်သါ, ဒ်အစံးဘၣ်အီၤအသိးန့ၣ်လီၤ.15  ဒီးစီၤမိၤရှ့ ဟ့ၣ်လီၤတၢ်လၢပှၤရူၤဘ့ၣ်ဖိတဒူၣ်, ဒ်အ ဟံၣ်တဖၣ်အသိးန့ၣ်လီၤ.
         16  ဒီးအကီၢ်ဃၢၤန့ၣ်မ့ၢ်လၢဧ ရိၤဧ့ၢ်လၢအအိၣ်လၢထံမိၢ်ပှၢ်အၢ်နိၣ်အနံၤ, ဒီးဝ့ၢ်အိၣ်ဝဲ လၢထံကျိအသးကံၢ်ပူၤ,
         ဒီးတၢ်ပျီပူၤဒီဘ့ၣ်ညါလၢမ့ၤဒ ဘၤအဃၢၤ,
         17  ဃ့ၡဘိၣ်, ဒီးအဝ့ၢ်ခဲလၢာ်လၢအအိၣ်ဝဲ လၢတၢ်ပျီပူၤ, ဒံၤဘိၣ်, ဒီးဘၤမိးဘဧၤလး, ဒီးဘ့ၤသဘ ဧၤလးမဧိၣ်,
         18  ဒီးယးဟစၤ, ဒီးကဒမိး, ဒီးမ့ဖၤ.
         19  ဒီးကံးရယးသံၣ်, ဒီးစံးဘမၤ, ဒီးစ့ၤရ့းၡဃၢ်လၢတၢ်ကစၢၢ်ကဆူးအကစၢၢ်လိၤ,―
         20  ဒီးဘ့ၤသပဧိၢ်, ဒီးအၤၡဒိးပံးစကၤ, ဒီးဘ့ၤသၤယၡံမိး,
         21  ဒီးတၢ်ပျီပူၤအဝ့ၢ်ခဲလၢာ်, ဒီးပှၤအ မိၢ်ဖိအစီၤပၤစံဃိၣ် လၢအပၢတၢ်လၢဃ့ၡဘိၣ်အပူၤတ ဂၤအဘီအမုၢ်ဒီဘ့ၣ်ညါ,
         ပှၤလၢစီၤမိၤရှ့ကျီကွံာ်အိၣ်ဒီး မံးဒယၣ်အပဒိၣ်ဖးဒိၣ်တဖၣ်, စီၤအဝံၤ, ဒီးစီၤရ့က့ၣ်, ဒီး
         စီၤစူၢ်, ဒီးစီၤဃူၢ်လၢအမ့ၢ် စံဃိၣ်အပဒိၣ်ဖးဒိၣ်တဖၣ် အိၣ်ဝဲဆိးဝဲလၢထံဧိၤကီၢ်ဧိၤအပူၤန့ၣ်လီၤ.22  စီၤဘဧိၢ်အဖိခွါဝံဘံးလၣ်န့ၣ် ပှၤအံၣ်စရ့လးဖိမၤသံ အီၤလၢနးလၢပှၤလၢအဘၣ် တၢ်မၤသံလၢအီၤအကျါ
         န့ၣ်လီၤ.23  ဒီးပှၤရူၤဘ့ၣ်ဖိအကီၢ်ဃၢၤန့ၣ် မ့ၢ်ထံယၢ်ဒ့ၣ်ဒီးအသ ရ့ၤလီၤ. အဝဲန့ၣ်မ့ၢ်ပှၤရူၤဘ့ၣ်ဖိအတၢ်န့ၢ်သါ,
         ဒ်အဟံၣ် တဖၣ်အသိးန့ၣ်, အဝ့ၢ်တဖၣ်, ဒီးအတဝီတဖၣ်န့ၣ်လီၤ.
         24  ဒီးစီၤမိၤရှ့ဟ့ၣ်လီၤတၢ်လၢကးတဒူၣ်န့ၣ်, လၢပှၤကးဖိ ဒ်အဟံၣ်တဖၣ်အသိးန့ၣ်လီၤ.
         25  ဒီးအကီၢ်ဃၢၤန့ၣ်မ့ၢ် ယၤစ့ၢ်, ဒီးကံးလဧးအဝ့ၢ်ခဲလၢာ်, ဒီးပှၤဧၣ်မိၣ်ဖိအကီၢ် ဖးဖီကီၢ်,
         ပၢၢ်လၢဧရိၤဧ့ၢ်လၢအအိၣ်လၢရးဘးအမဲာ်ညါ
         26  ဒီးလၢဃ့ၡဘိၣ်ပၢၢ်လၢရၤမါမံးစပၤ, ဒီးဘတိနံၣ်, ဒီးလၢမၤဃန့ၤပၢၢ်လၢဒဘံၢ်အကီၢ်ဃၢၤ,―
         27  ဒီးအိၣ်ဝဲလၢ ကစၢၢ်ကဆူးအပူၤန့ၣ်ဘ့ၤသဟၤရၣ်, ဒီးဘ့ၤသနံးမရၤ, ဒီးစူးကိၤသး, ဒီးစၤဖိၣ်, တၢ်အိၣ်လီၤတဲာ်လၢဃ့ၡဘိၣ်
         အစီၤပၤစံဃိၣ်အဘီမုၢ်, ထံကျိယၢ်ဒ့ၣ်ဒီးအသရ့ၤ ပၢၢ် လၢပီၣ်လဲၣ်ကံးန့ၤရ့သးအနံၤလၢ ယၢ်ဒ့ၣ်ဝၢ်ဘးခီလၢ
         မုၢ်ထီၣ်တခီလီၤ.28  အဝဲန့ၣ်မ့ၢ်ပှၤကးဖိအတၢ်န့ၢ်သါ, ဒ်အဟံၣ်တဖၣ်အ သိးန့ၣ်, ဝ့ၢ်တဖၣ်အိၣ်ဒီးအတဝီတဖၣ်လီၤ.29  ဒီးစီၤမိၤရှ့ဟ့ၣ်လီၤတၢ်လၢပှၤမနၤရှ့ၤဖိတခီဒူၣ်, ဒီးအ အံၤမ့ၢ် ပှၤမနၤရှ့ၤဖိတခီဒူၣ်အတၢ်,
         ဒ်အဟံၣ်တဖၣ်အ သိးန့ၣ်လီၤ.
         30  ဒီး အကီၢ်ဃၢၤအိၣ်ဝဲလၢမၤဃန့ၤ, ဘၤၡၣ်ဒီဘ့ၣ်ညါ, ဘၤၡၣ်အစီၤပၤဧိာ်အဘီမုၢ်ဒီဘ့ၣ်ညါ, ဒီးယၤအံၢ်အဝ့ၢ်
         လၢအအိၣ်လၢဘၤၡၣ်အပူၤခဲလၢာ်, ဝ့ၢ်ဃုဆံလီၤ.
         31  ဒီးတခီကံးလဧး, ဒီးဧၤၡတြိး, ဒီးအ့ဒြံၤ, ဝ့ၢ်တဖၣ်အိၣ်လၢ စီၤဧိာ်အဘီမုၢ်အပူၤ လၢဘၤၡၣ်ဘၣ်ဃးဒီး
         စီၤမနၤရှ့ၤ အဖိခွါစီၤမၤကံၢ်အဖိ, လၢစီၤမၤကံၢ်အဖိတခီဟံၣ်, ဒ်အဟံၣ်တဖၣ်အသိးန့ၣ်လီၤ.―
         32  အဝဲန့ၣ်မ့ၢ်တၢ်လၢစီၤမိၤ ရှ့ဟ့ၣ်နီၤဖးလၢတၢ်န့ၢ်သါအဂီၢ် လၢမိၤအးအတၢ်ပျီပူၤ လၢယၢ်ဒ့ၣ်ဝၢ်ဘးခီသဃီၤဒီး
         ယရံၤဃိလၢမုၢ်ထီၣ်တခီ လီၤ.33  မ့မ့ၢ်ပှၤလ့ၤဝံတဒူၣ်န့ၣ် စီၤမိၤရှ့တဟ့ၣ်လီၤဘၣ်အီၤ လၢတၢ်န့ၢ်သါဘၣ်. ယွၤအံၣ်စရ့လးအကစၢ်မ့ၢ်အတၢ်
         န့ၢ်သါ, ဒ်အစံးဘၣ်အီၤအသိးန့ၣ်လီၤ.

၁၄141  ဒီးအဝဲအံၤမ့ၢ်တၢ်လၢ ပှၤအံၣ်စရ့လးဖိ န့ၢ်သါလၢ ကီၢ်ကနၤဧၣ်အပူၤ, လၢပှၤလုၢ်တၢ်အဒိၣ် စီၤအလၤဧ
         စၢ်, ဒီးစီၤနိၣ်အဖိခွါစီၤယိၤရှူ, ဒီးပှၤအံၣ်စရ့လးဖိအဒူၣ် တဖၣ်အပၢ်အခိၣ်တဖၣ်, ဟ့ၣ်နီၤဖးန့ၢ်အီၤလၢတၢ်န့ၢ်
         သါအဂီၢ်လီၤ.
         2  ဖးတၢ်သတးဒီး, န့ၢ်ဘၣ်အတၢ်န့ၢ်သါ ဒ်ယွၤမၤလိာ်လၢ စီၤမိၤရှ့အစုပူၤအသိး, လၢပှၤခွံဒူၣ်, ဒီးတခီဒူၣ်အဂီၢ်လီၤ.3  အဂ့ၢ်ဒ်အံၤ, စီၤမိၤရှ့ဟ့ၣ်တ့ၢ်ပှၤခံဒူၣ်ဒီး တခီဒူၣ်အ တၢ်န့ၢ်သါလၢ ယၢ်ဒ့ၣ်ဝၢ်ဘးခီလီၤ.
         မ့မ့ၢ်လၢပှၤလ့ၤ ဝံဖိန့ၣ်တဟ့ၣ်ဘၣ်လၢတၢ်န့ၢ်သါလၢအကျါဘၣ်.4  အဂ့ၢ်ဒ်အံၤ, စီၤယိၤသးအဖိမ့ၢ် ပှၤခံဒူၣ်, မနၤရှ့ၤဒီး အ့ဖရဲၣ်လီၤ. ဒီးတဟ့ၣ်လီၤဘၣ်တၢ်အဂီၢ်လၢပှၤလ့ၤဝံဖိ
         လၢထံဧိၤကီၢ်ဧိၤအပူၤဘၣ်, ဟ့ၣ်ထဲဝ့ၢ်တဖၣ်လၢအက အိၣ်ကဆိးလၢအပူၤ, ဒီးတၢ်အီၣ်ဆၣ်အလီၢ် ဝးတရံး
         အီၤလၢအဆၣ်ဖိကီၢ်ဖိအဒၢအဂီၢ်, ဒီးလၢအတၢ်ဖိတၢ် လံၤအဂီၢ်လီၤ.5  ဒ်ယွၤမၤလိာ်စီၤမိၤရှ့အသိးန့ၣ်, ပှၤအံၣ်စရ့လးဖိမၤဝဲ ဒ်န့ၣ်သိး, ဒီးနီၤဖးထံဧိၤကီၢ်ဧိၤအဆၢန့ၣ်လီၤ.6  ဒီးပှၤယူဒၤဖိဟဲဆူစီၤယိၤရှူအအိၣ် လၢကံးလကၤလး အပူၤ, ဒီးပှၤကနးဖိ, စီၤယဖူန့ၤအဖိခွါစီၤကၤလ့းစံးဘၣ်
         အီၤ, တၢ်လၢယွၤစံးဘၣ်ယွၤအခ့အပှၤစီၤမိၤရှ့လၢယဂ့ၢ် ယကျိၤ, ဒီးနဂ့ၢ်နကျိၤလၢကၤဒ့ၣ်ဘၢ်န့အပူၤန့ၣ်,
         နသ့ၣ် ညါလီၤ.
         7  လၢယွၤအခ့အပှၤစီၤမိၤရှ့မၢလီၤယၤလၢကၤ ဒ့ၣ်ဘၢ်န့ ဒ်သိးယကကွၢ်ဟုၣ် ထံဧိၤကီၢ်ဧိၤန့ၣ်ယသး ပှၢ်အနံၣ်လွံၢ်ဆံ,
         ဒီးယဟဲစိာ်အီၤလၢတၢ်ကတိၤလၢအ အိၣ်လၢယသးကံၢ်ပူၤန့ၣ်လီၤ.
         8  ဒီးယဒီပုၢ်ဝဲၢ်လၢအလဲၤ ထီၣ်ဒီးယၤတဖၣ်န့ၣ်မၤပှံၢ်လီၤပှၤဂီၢ်မုၢ်အသးလီၤ. မ့မ့ၢ် ယဲဒၣ်အံၤယပိာ်ယွၤယကစၢ်အကျဲ
         လၢလၢပှဲၤပှဲၤလီၤ―9  ဒီးတၢ်လၢမုၢ်တနံၤန့ၣ် စီၤမိၤရှ့ဆိၣ်တၢ် ဒီးစံးဝဲဒၣ်, မ့ၢ်မးကီၢ်လၢနယီၢ်လီၤအီၤကကဲထီၣ်နတၢ်န့ၢ်သါ,
         ဒီး နဖိအတၢ်လီၤထူလီၤယိာ်လီၤ. အဂ့ၢ်ဒ်အံၤ, နပိာ်ယွၤ ယကစၢ်အကျဲလၢလၢပှဲၤပှဲၤလံလီၤ. ဒီးခဲကနံၣ်အံၤကွၢ်ကွၢ်,
         ယွၤဒုးမူဒံးယၤ, ဒ်အစံးဝဲ အသိးန့ၣ်လွံၢ်ဆံယဲၢ်နံၣ်အံၤ, လၢယွၤကတိၤတၢ်ကတိၤ တထံၣ်ဒီးစီၤမိၤရှ့လံၤလံၤ,
         လၢပှၤအံၣ်စရ့လးဖိဟးဝ့ၤ ဝီၤလၢပှၢ်မုၢ်ကနၢအဖၢမုၢ်န့ၣ်လီၤ. ဒီးခဲကနံၣ်အံၤကွၢ် ကွၢ်, တၢ်လၢမုၢ်မဆါတနံၤအံၤယသးပှၢ်တ့ၢ်ဃိးဆံယဲၢ်
         နံၣ်လံ,
         10  ဒီးခဲကနံၣ်အံၤကွၢ်ကွၢ်, ယွၤဒုးမူဒံးယၤ, ဒ်အစံးဝဲအသိးန့ၣ်လွံၢ်ဆံယဲၢ်နံၣ်အံၤ, လၢယွၤကတိၤတၢ်ကတိၤတထံၣ်ဒီးစီၤမိၤရှ့လံၤလံၤ,
         လၢပှၤအံၣ်စရ့လးဖိဟးဝ့ၤဝီၤလၢပှၢ်မုၢ်ကနၢအဖၢမုၢ်န့ၣ်လီၤ. ဒီးခဲကနံၣ်အံၤကွၢ်ကွၢ်, တၢ်လၢမုၢ်မဆါတနံၤအံၤယသးပှၢ်တ့ၢ်ဃိးဆံယဲၢ်
         နံၣ်လံ.
         11  ဘၣ်ဆၣ်ဒီးယဂံၢ်ဆူၣ်ယဘါဆူၣ်လၢမုၢ်မဆါ တနံၤအံၤ, ဒ်မုၢ်တနံၤလၢစီၤမိၤရှ့မၢလီၤယၤအသိးန့ၣ်,
         ဒ် ယဂံၢ်ယဘါအိၣ်အကတီၢ်ဖဲန့ၣ် ယဂံၢ်ယဘါအိၣ်ဝဲခဲ ကနံၣ်အံၤ ဒ်န့ၣ်သိးလၢတၢ်ဒုးသုးအဂီၢ်, ဒီးလၢဟးထီၣ်အဂီၢ်,
         ဒီးလၢဟဲနုာ်အဂီၢ်န့ၣ်လီၤ.―
         12  ဒီးခဲကနံၣ်အံၤ ဟ့ၣ်လီၤယၤလၢကစၢၢ်တဖျၢၣ်န့ၣ် လၢယွၤကတိၤတၢ် လၢအဂ့ၢ်အကျိၤလၢမုၢ်တနံၤန့ၣ်တက့ၢ်.
         အဂ့ၢ်ဒ်အံၤ, န နၢ်ဟူလၢမုၢ်တနံၤန့ၣ် လၢပှၤဧနးဖိအိၣ်ဖဲန့ၣ်, ဒီးဝ့ၢ်တ ဖၣ်န့ၣ်ဒိၣ်ဝဲ, ဒီးအိၣ်ဒီးအခိၣ်ဒူန့ၣ်လီၤ.
         ယွၤမ့ၢ်အိၣ်ဒီး ယၤဒီး, ယကဟီထီၣ်ကွံာ်အီၤဒ်ယွၤစံးဝဲအသိးန့ၣ်လီၤ.13  ဒီးစီၤယိၤရှူဆိၣ်ဂ့ၤအီၤ, ဒီးဟ့ၣ်လီၤပှၤကနးဖိ, စီၤယ ဖူန့ၤအဖိခွါစီၤကၤလ့း လၢဃ့ဘြိၣ်လၢ
         အတၢ်န့ၢ်သါ န့ၣ်လီၤ.14  မၤသးဒ်န့ၣ်ဒီးဃ့ဘြိၣ်ကဲထီၣ် ပှၤကနးဖိစီၤယဖူန့ၤ အဖိခွါစီၤကၤလ့းအတၢ်န့ၢ်သါ တုၤမုၢ်မဆါတနံၤအံၤ
         လီၤ. အဂ့ၢ်ဒ်အံၤ, ပိာ်ယွၤအံၣ်စရ့လးအကစၢ်အကျဲ လၢလၢပှဲၤပှဲၤလီၤ.15  ဒီးလၢအခီၣ်ထံးန့ၣ်ဃ့ဘြိၣ် အမံၤမ့ၢ်စီၤအၢ်ဘၤအဝ့ၢ် လီၤ. အဝဲဒၣ်န့ၣ်မ့ၢ်ပဒိၣ်တဂၤလၢပှၤဧနးဖိအကျါလီၤ.
         ဒီးထံဧိၤကီၢ်ဧိၤန့ၣ် အိၣ်ဘှံးဝဲလၢ တၢ်ဒုးသုးန့ၣ်လီၤ.

၁၅151  အအံၤမ့ၢ်ပှၤယူဒၤဖိတဒူၣ်အဂီၢ် ဒ်အဟံၣ်တဖၣ်အ သိးန့ၣ်, ပၢၢ်လၢအဒိၣ်အကီၢ်ဃၢၤ, ပှၢ်မုၢ်ကနၢစံၣ်လၢ
         ကလံၤထံးတခီန့ၣ်မ့ၢ်ကီၢ်လၢ ကလံၤထံးအဃၢၤက တၢၢ်,
         2  ဒီးအကီၢ်ဃၢၤလၢကလံၤထံးန့ၣ် အိၣ်လၢပီၣ် လဲၣ်အံသၣ်အနၢၣ်ပူၤ လၢအကွၢ်ဆူကလံၤထံး,
         3  ဒီး လဲၤတၢ်ဆူကလံၤထံးဆူမၤလ့ၤကြၤဘံၣ်, ဒီးလဲၤဝဲဆူ စံၣ်, ဒီးလဲၤထီၣ်လၢကလံၤထံးပၢၢ်လၢကၤဒ့ၣ်ဘၢ်န့,
         ဒီး လဲၤတၢ်ဆူဃ့စရိၣ်, ဒီးလဲၤထီၣ်ဆူအးဒၢ်, ဒီးလဲၤတရံး တၢ်ဆူကၢ်ကၤ,
         4  လဲၤထီၣ်ဝဲဆူဧၤစမိၣ်, ဒီးဟးထီၣ်ဝဲ ဆူအဲၤကူပတူးအထံမိၢ်ပှၢ်, ဒီးအကီၢ်ဃၢၤဟးထီၣ်ကွံာ် ဝဲဖဲန့ၣ်ဖဲပီၣ်လဲၣ်နံၤလီၤ.
         အဝဲန့ၣ်မ့ၢ်သုကီၢ်ဃၢၤလၢက လံၤထံးတခီလီၤ.5  ဒီးကီၢ်အဃၢၤလၢမုၢ်ထီၣ်တခီန့ၣ် မ့ၢ်ပီၣ်လဲၣ်အံသၣ် ပၢၢ်လၢယၢ်ဒ့ၣ်အကတၢၢ်, ဒီးကီၢ်အဃၢၤလၢကလံၤစိး
         တခီန့ၣ် မ့ၢ်လၢပီၣ်လဲၣ်အနၢၣ်ပူၤ လၢယၢ်ဒ့ၣ်အက တၢၢ်လီၤ.
         6  ဒီးကီၢ်အဃၢၤန့ၣ်လဲၤတၢ်လၢဘ့ၤသဃါက လၤ ဒီးလဲၤဝဲဆူဘ့ၤသဧါရဘၤလၢကလံၤစိးတခီ, ဒီး ကီၢ်အဃၢၤန့ၣ်လဲၤထီၣ်ဆူ
         စီၤရူၤဘ့ၣ်အဖိခွါစီၤဘိဟၣ် အလၢၢ်တဖျၢၣ်,
         7  ဒီးကီၢ်အဃၢၤန့ၣ်လဲၤထီၣ်ဝဲဆူဒဘံၢ် လၢကစၢၢ်ကဆူးဧၤကိၢ်, ဒီးလၢကလံၤစိးတခီ, ကွၢ်ဝဲ ဆူကံးလကၤလးလၢအအိၣ်ဝဲလၢ
         တၢ်လဲၤထီၣ်ဆူအဒူ မံၣ်အမဲာ်ညါ လၢအအိၣ်ဝဲလၢ ထံကျိလၢကလံၤထံး တခီ, ဒီးကီၢ်အဃၢၤန့ၣ်လဲၤဝဲဆူဧၣ်ရှ့မ့ၣ်အထံ,
         ဒီးဟး ထီၣ်ဝဲန့ၣ်ဖဲဧ့ၣ်ရိၤက့လး,
         8  ဒီးကီၢ်အဃၢၤန့ၣ်လဲၤထီၣ် ဆူစီၤဟံၣ်နိၣ်အဖိခွါအကစၢၢ်ကဆူး ဆူယဘူၣ်လၢက လံၤထံးတခီ, အဝဲန့ၣ်မ့ၢ်ယရူၤၡလ့ၣ်လီၤ.
         ဒီးကီၢ်အ ဃၢၤန့ၣ်လဲၤထီၣ်ဘးကစၢၢ်ဒီခိၣ် လၢအအိၣ်လၢကစၢၢ် ကဆူးဟံၣ်နိၣ်အမဲာ်ညါလၢမုၢ်နုာ်တခီ,
         ပှၤနီၢ်ဒိၣ်ဖိအ ကစၢၢ်ကဆူးအကတၢၢ်လၢကလံၤစိးန့ၣ်လီၤ.
         9  ဒီးတၢ် ထိၣ်ကီၢ်အဃၢၤ, လၢကစၢၢ်အဒီခိၣ်ပၢၢ်လၢထံန့ဖတိၤ အထံထီၣ်ပၢၢ်, ဒီးလဲၤထီၣ်ဝဲဆူကစၢၢ်ဧ့ၤဖရိၣ်အဝ့ၢ်တ
         ဖၣ်, ဒီးတၢ်ထိၣ်ကီၢ်အဃၢၤန့ၣ်ဆူ ဘဧၤလၤလၢအမ့ၢ် ကံးရယးယဧၤရံၣ်,―
         10  ဒီးကီၢ်အဃၢၤန့ၣ် လဲၤတရံးတၢ် လၢဘဧၤလၤမုၢ်နုာ်တခီဆူကစၢၢ်စ့ဧၢ်, ဒီးလဲၤတၢ်ဆူ ကစၢၢ်ယဧၤရံၣ်အကပၤ
         (အဝဲန့ၣ်မ့ၢ်ကစ့လိၣ်) လၢက လံၤစိးတခီ, ဒီးလဲၤလီၤဆူဘ့ၤသရှ့မၣ်, ဒီးလဲၤတၢ်ဆူတံး မနၤ,
         11  ဒီးကီၢ်အဃၢၤန့ၣ်ဟးထီၣ်ဆူဧ့ကြိၣ်အဃၢၤလၢ ကလံၤစိးတခီ, ဒီးတၢ်ထိၣ်ကီၢ်အဃၢၤန့ၣ်ဆူၡံကြိၣ်,
         ဒီး လဲၤဝဲဆူကစၢၢ်ဘဧၤလး, ဒီးဟးထီၣ်ဝဲဆူယးဘန့လး, ဒီးကီၢ်အဃၢၤဟးထီၣ်ကွံာ်ဝဲန့ၣ်ဖဲ ပီၣ်လဲၣ်နံၤလီၤ.12  ဒီးကီၢ်အဃၢၤလၢမုၢ်နုာ်တခီန့ၣ် မ့ၢ်ပီၣ်လဲၣ်ဖးဒိၣ်, ဒီးအသရ့ၤန့ၣ်လီၤ. အဝဲန့ၣ်မ့ၢ်ပှၤယူဒၤဖိအကီၢ်ဃၢၤဝး
         တရံးဝဲ, ဒ်အဟံၣ်တဖၣ်အသိးန့ၣ်လီၤ.13  ဒီးဟ့ၣ်လီၤ စီၤယဖူန့ၤအဖိခွါစီၤကၤလ့းအဂီၢ်လၢပှၤ ယူဒၤဖိအကျါ, ဒ်ယွၤမၤလိာ်စီၤယိၤရှူအသိးန့ၣ်,
         စီၤဧ နးအပၢ်စီၤအၢ်ဘၤအဝ့ၢ်လၢအမ့ၢ်ဃ့ဘြိၣ်လီၤ.14  ဒီးစီၤကၤလ့းန့ၣ် ဟီထီၣ်ကွံာ်ဖဲန့ၣ်ပှၤဧနးအဖိခွါသၢ ဂၤ, စီၤရှ့ၡဲ, စီၤအဃံမ့ၣ်, ဒီးစီၤတးလမဲ,
         စီၤဧနးအဖိခွါ တဖၣ်လီၤ.
         15  ဒီးလဲၤဝဲဖဲန့ၣ်ဆူပှၤဒဘံၢ်ဖိအအိၣ်လီၤ. ဒီး လၢသီန့ၣ်ဒဘံၢ်အမံၤမ့ၢ်ကံးရယးစ့ဖ့ၢ်လီၤ.16  ဒီးစီၤကၤလ့းစံးဝဲဒၣ်, ပှၤလၢအကျီကွံာ်ကံးရယးစ့ ဖ့ၢ်ဒီးမၤန့ၢ်အီၤတဂၤန့ၣ် ယကဟ့ၣ်လီၤအီၤလၢ
         ယဖိ မုၣ်နီၢ်ဧၤကစ့ၤလၢအမါလီၤ.17  ဒီးစီၤကၤလ့းအဒီပုၢ်ဝဲၢ်စီၤကနးစးအဖိခွါ စီၤဧီၤသန့ လးတဂၤန့ၣ်မၤန့ၢ်ဝဲ, ဒီးဟ့ၣ်လီၤအီၤလၢအဖိမုၣ်နီၤဧၤ
         ကစ့ၤလၢအမါလီၤ.
         18  ဒီး လၢပိာ်မုၣ်လဲၤတၢ်န့ၣ် တၢ်မၤအသးလၢအထိၣ်ဂဲၤအီၤဒ်သိးအကဃ့ဟီၣ်ခိၣ်တကဝီၤလၢအပၢ်လီၤ. ဒီးပိာ်မုၣ်န့ၣ်ယုၢ်လီၤလၢအကသ့ၣ်ယီၤအလိၤလီၤ.
         ဒီးစီၤ ကၤလ့းစံးဘၣ်အီၤ, ဘၣ်နသးလၢမနုၤတမံၤလဲၣ်,
         19  ဒီးစံး ဆၢအီၤ, နဟ့ၣ်လီၤယၤလၢ ကီၢ်လၢကလံၤထံးတခီ လံ, ဟ့ၣ်လီၤလၢ်စ့ၢ်ကီးလၢ ထံထီၣ်ပၢၢ်တဖၣ်န့ၣ်တ
         က့ၢ်. ဒီးအဝဲဒၣ်ဟ့ၣ်လီၤအီၤလၢ ထံထီၣ်ပၢၢ်လၢထးခီ, ဒီးထံထီၣ်ပၢၢ်လၢလာ်ခီန့ၣ်လီၤ.20  အအံၤမ့ၢ် ပှၤယူဒၤဖိတဒူၣ်အတၢ်န့ၢ်သါ ဒ်အဟံၣ် တဖၣ်အသိးန့ၣ်လီၤ.
         21  ဒီးပှၤယူဒၤဖိတဒူၣ်အဝ့ၢ်တဖၣ်လၢအယံၤကတၢၢ်ဆူကီၢ်အဒိၣ်အဃၢၤလၢကလံၤထံးတခီန့ၣ်မ့ၢ်ဘစ့လးဒီး
         ဧ့စ့ၢ်, ဒီးယၤကူၢ်
         22  ဒီးကံနၤ, ဒီးဒံမိၤနၤ, ဒီးဧဒၤဒၤ,―
         23  ― ဒီးကၤဒ့ၣ်, ဒီးဃါစိၢ်, ဒီးယံသနၣ်,―
         24  စံဖး, ဒီးတ့ လ့ၣ်, ဒီးဘဧၤလိး,
         25  ဒီးဃါစိၢ်ဃဒးတၤ, ဒီးကရံယိး, ဒီးဃ့စရိၣ်(အဝဲန့ၣ်မ့ၢ်ဃါစိၢ်,)
         26  အမၣ်, ဒီးၡမၤ, ဒီးမိၤလဒၤ, ဒီးဃစၣ်ကးဒၤ, ဒီးဃ့ၡမိၣ်, ဒီးဘ့ၤသပၤလ့း,27  ဒီးမိၤလဒၤ, ဒီးဃစၣ်ကးဒၤ, ဒီးဃ့ၡမိၣ်, ဒီးဘ့ၤသ ပၤလ့း,
         28  ဒီးဃစၢ်ရှူဧလး, ဒီးဘ့ၢ်ၡဘၤ, ဒီးဘံစယိၤသၤ,―
         29  ဘဧၤလၤ, ဒီးဧံယံၣ်, ဒီးဧၤစ့ၣ်,
         30  ― ဒီးအ့းလတိလး, ဒီးကသံလး, ဒီးဃိၢ်မါ,
         31  ဒီးစံကလး, ဒီးမၤဒမးနၤ, ဒီးစၤ နစးနၤ,
         32  ဒီးလဘၤအိသး, ဒီးၡံလဃံၣ်, ဒီးဧ့ၣ်, ဒီးရံးမိၣ် လီၤ. ဝ့ၢ်ခဲလၢာ်န့ၣ်မ့ၢ်ခံဆံခွံဝ့ၢ်အိၣ်ဒီးအတဝီတဖၣ်လီၤ.
         လၢကစၢၢ်ကဆူးန့ၣ် အ့ၤၡတိလး, ဒီးစိးရဧၤ, ဒီးအါၡနၤ,
         33  လၢကစၢၢ်ကဆူးန့ၣ် အ့ၤၡတိလး, ဒီးစိးရဧၤ, ဒီးအါၡ နၤ,
         34  ဒီးစါနိ, ဒီးဧ့ၣ်ကနၣ်, ဒီးတးပူၤ, ဒီးဧ့ၤနၣ်,―,
         35  ယၢ်မူသး, ဒီးဧဒူးလၣ်, ဒီးစိကိၤ, ဒီးဧစ့ကၤ.
         36  ဒီးၡၤရ ယံၣ်, ဒီးဧဒံသံၣ်, ဒီးကဒ့ရၤ, ဒီးကဒ့ရိၤသံၣ်လီၤ. ဝ့ၢ် တဆံလွံၢ်ဝ့ၢ်အိၣ်ဒီးအတဝီတဖၣ်လီၤ.
         37  ဒီးဒံလၣ်, ဒီးမံးဒစပၤ, ဒီးယိးကသ့လး,―လၤ ကံၣ်, ဒီးဘိးစကး, ဒီးဧ့းကလိၣ်စနၣ်, ဒီးကဒါ ၡၤ,
         ဒီးမံးကဒးလကး,
         38  ဒီးဒံလၣ်, ဒီးမံးဒစပၤ, ဒီးယိးက သ့လး,―
         39  လၤကံၣ်, ဒီးဘိးစကး, ဒီးဧ့းကလိၣ်,―
         40  ဒီး ကးဘိၣ်, ဒီးလၤမၣ်, ဒီးကံသလံၣ်,
         41  ဒီးကဒ့ရိၣ်, ဒီး ဘ့ၤသဒၤကိၣ်, ဒီးနၤဧမၣ်, ဒီးမးက့ဒၤန့ၣ်လီၤ. ဝ့ၢ်တ ဆံဃုဝ့ၢ်အိၣ်ဒီးအတဝီတဖၣ်လီၤ.
         42  လံးဘနၤ, ဒီးဧ့သ့ၢ်, ဒီးဧၤၡၣ်,
         43  ဒီးယံးဖတၤ, ဒီးအါနၤ, ဒီးနစံာ်,
         44  ဒီးကံလၤ, ဒီးအၤကစံာ်, ဒီးမရ့ၡၤလီၤ. ဝ့ၢ်ခွံဝ့ၢ်အိၣ်ဒီးအတဝီတဖၣ်လီၤ.
         45  ဧ့ကြိၣ်, ဒီးအဝ့ၢ်တဖၣ်ဒီးအတဝီတဖၣ်လီၤ.―
         46  လၢ ဧ့ကြိၣ်ဒီးပီၣ်လဲၣ်န့ၣ် ကယဲၢ်ဝ့ၢ်လၢ အအိၣ်ဘူးဒီးအၤ စဒိာ်ဒီးအတဝီတဖၣ်,―
         47  အၤစဒိာ်, ဒီးအဝ့ၢ်တဖၣ်ဒီးအ တဝီတဖၣ်, ဂါစၤ, ဒီးအဝ့ၢ်တဖၣ်ဒီးအတဝီတဖၣ်ပၢၢ် လၢအဲၤကူပတူးအထံမိၢ်ပှၢ်,
         ဒီးပီၣ်လဲၣ်ဖးဒိၣ်, ဒီးအသ ရ့ၤန့ၣ်လီၤ. ဒီးလၢကစၢၢ်အလိၤ, ၡၤမံၢ်, ဒီးယးတံၢ်, ဒီးစိကိၤ,
         48  ဒီးဒးနၤ, ဒီးကံးရယးစးနၤ,(အဝဲန့ၣ်မ့ၢ်ဒဘံၢ်)
         49  ဒီးဒးနၤ, ဒီးကံးရယးစးနၤ,(အဝဲန့ၣ်မ့ၢ်ဒဘံၢ်),
         50  -ဒီး ဧနာ်, ဒီးအ့ၡတမိး, ဒီးဧၤနံၣ်,―
         51  ဒီးကိၡၣ်, ဒီးဟိလိၣ်, ဒီးကံလိၤန့ၣ်လီၤ.―
         52  ဝ့ၢ်တဆံတဝ့ၢ်အိၣ်ဒီး အတဝီတဖၣ် လီၤ.
         53  အၤရာ်, ဒီးဒူမၤ, ဒီးအ့ၡၣ်,
         54  ဒီးယၤနူၣ်, ဒီးဘ့ၤသတးပူၤ, ဒီးအဖ့ကၤ,
         55  ဒီးဃူမတၤ, ဒီးကံးရယးအၢ်ဘၤ, (အ ဝဲန့ၣ်မ့ၢ်ဃ့ဘြိၣ်,)ဒီးစံဧိၢ်န့ၣ်လီၤ. ဝ့ၢ်ခွံဝ့ၢ်အိၣ်ဒီးအတဝီ
         တဖၣ်လီၤ.
         56  ဒီးယံး စကံလး, ဒီးယိးကဒၣ်, ဒီးစါနိၤ, မၤဧိၣ်, ဒီးကၢ်မ့လး, ဒီးစံဖး, ဒီးယူးတၤ,―
         57  ဒီးယံးစကံလး, ဒီးယိးကဒၣ်, ဒီးစါနိၤ,―
         58  ကၤယံၣ်, ဒီးကံဘဧၤ, ဒီးတံးမနၤန့ၣ်လီၤ. ဝ့ၢ်တဆံအိၣ်ဒီးအတဝီတဖၣ်လီၤ.
         59  ဃၤလဃူလး, ဘ့ၤသစူၢ်, ဒီးကဒိၣ်,―
         60  ဒီးမၤရး, ဒီး ဘ့ၤသၤနိး, ဒီးအ့လတးကိၣ်န့ၣ်လီၤ. ဝ့ၢ်ဃုဝ့ၢ်အိၣ်ဒီး အတဝီတဖၣ်လီၤ.61  ကံးရယးဘဧၤလး, (အဝဲန့ၣ် မ့ၢ်ကံးရယး ယဧၤ ရံၣ်), ဒီးရးဘးန့ၣ်လီၤ. ဝ့ၢ်ခံဝ့ၢ်အိၣ်ဒီးအတဝီတဖၣ်လီၤ.
         62  ဒီးလၢပှၢ်မုၢ်ကနၢန့ၣ် ဘ့ၤသဧါရဘၤ, မံးဒံၣ်, ဒီးစ ကၤကၤ,
         63  ဒီးနံးဘၡၣ်, ဒီးဝ့ၢ်အံသၣ်, ဒီးဧ့ၣ်က့ဒံၤန့ၣ် လီၤ. ဝ့ၢ်ဃုဝ့ၢ်အိၣ်ဒီးအတဝီတဖၣ်လီၤ.64  မ့မ့ၢ်ပှၤယဘူၣ်ဖိ, ပှၤယရူၤၡလ့ၣ်ဖိန့ၣ်, ပှၤယူဒၤဖိ ဟီထီၣ်ကွံာ်အီၤတသ့ဘၣ်လီၤ. ဒီးပှၤယဘူၣ်ဖိအိၣ်ဝဲ
         ဆိးဝဲဒီးပှၤယူဒၤဖိလၢ ယရူၤၡလ့ၣ်အပူၤတုၤမုၢ်မဆါ တနံၤအံၤလီၤ.

၁၆161  ဒီးစီၤယိၤသးအဖိအဂီၢ်န့ၣ် လီၤဘၣ်လၢယၢ်ဒ့ၣ်လၢ ယရံၤဃိအဃၢၤလၢ ထံယရံၤဃိ, လၢမုၢ်ထီၣ်တခီ, ပၢၢ်လၢပှၢ်မုၢ်ကနၢ
         လၢအလဲၤထီၣ်ဝဲလၢယရံၤဃိဆူက စၢၢ်ဘ့ၤသ့လးဒီဖျၢၣ်ညါ,
         2  ဒီးလဲၤထီၣ်လၢဘ့ၤသ့းလး ပၢၢ်လၢလူးစး, ဒီးလဲၤတၢ်ဆူ အၢ်ကံအဃၢၤပၢၢ်လၢ ဧးတၤရိး,―3  ဒီးလဲၤလီၤလၢမုၢ်နုာ်တခီဆူယးဖလံတံၤပၢၢ်လၢဘ့ၤ သဃိရိၣ်လၢလာ်ခီ, ဒီးက့စ့ၢ်, ဒီးဟးထီၣ်ဝဲန့ၣ်ဖဲပီၣ်လဲၣ်
         နံၤလီၤ.
         4  ဒီးစီၤယိၤသးအဖိခွါစီၤမနၤရှ့ၤ, ဒီးစီၤအ့ဖရဲၣ် ဟံးန့ၢ်ဝဲအတၢ်န့ၢ်သါလီၤ.5  ဒီးအအံၤမ့ၢ်စီၤအ့ဖရဲၣ်အဖိအကီၢ်ဃၢၤ, ဒ်အဟံၣ်တ ဖၣ်အသိးန့ၣ် အတၢ်န့ၢ်သါအဃၢၤလၢမုၢ်ထီၣ်တခီန့ၣ်
         မ့ၢ်ဧးတၤရိးအးဒၤပၢၢ်လၢဘ့ၤသဃိရိၣ်လၢထးခီ,
         6  ဒီး ကီၢ်အဃၢၤန့ၣ်ဟးထီၣ်ဆူပီၣ်လဲၣ်နံၤ, ဆူမံးကမသၤ လၢကလံၤစိးတခီ, ဒီးကီၢ်အဃၢၤန့ၣ် ဃၣ်အသးဆူ
         မုၢ်ထီၣ်တခီ, ဆူတၤနးၡံလိၤ, ဒီးလဲၤပူၤကွံာ်အီၤလၢ မုၢ်ထီၣ်တခီဆူယၤနိဃၤ,
         7  ဒီးလဲၤလီၤလၢယၤနိဃၤဆူ ဧးတၤရိး, ဒီးဆူနၤရး, ဒီးဘၣ်လၢယရံၤဃိ, ဒီးဟးထီၣ် ကွံာ်လၢယၢ်ဒ့ၣ်န့ၣ်လီၤ.
         8  ကီၢ်အဃၢၤန့ၣ်ဟးထီၣ်ကွံာ် လၢတးပူၤလၢမုၢ်နုာ်တခီဆူထံကျိကါနၤ, ဒီးဟးထီၣ် ကွံာ်ဝဲဖဲန့ၣ်ဖဲပီၣ်လဲၣ်နံၤလီၤ.
         အဝဲန့ၣ်မ့ၢ်ပှၤအ့ဖရဲၣ်ဖိတ ဒူၣ်အတၢ်န့ၢ်သါ, ဒ်အဟံၣ်တဖၣ်အသိးန့ၣ်လီၤ.9  ဒီးဝ့ၢ်လၢအလီၤဖးလၢ အ့ဖရဲၣ်ဖိအဂီၢ်န့ၣ်အိၣ်ဝဲလၢ ပှၤမနၤရှ့ၤဖိအတၢ်န့ၢ်သါအပူၤန့ၣ်, ဝ့ၢ်ခဲလၢာ်န့ၣ်အိၣ်
         ဒီးအတဝီတဖၣ်လီၤ.10  ဒီးတဟီထီၣ်ကွံာ်ဘၣ် ပှၤကနၤဧၣ်ဖိလၢအအိၣ်ဝဲ လၢက့စ့ၢ်အပူၤဘၣ်, ဒီးပှၤကနၤဧၣ်ဖိအိၣ်ဝဲဆိးဝဲလၢပှၤ
         အ့ဖရဲၣ်ဖိအကျါ တုၤမုၢ်မဆါတနံၤအံၤလီၤ. ဒီးမၤအ တၢ်, ဒီးဟ့ၣ်သွဲလီၤ.

၁၇171  ဒီးတၢ်အဂီၢ် အိၣ်ဝဲလၢမနၤရှ့ၤတဒူၣ်အဂီၢ်လီၤ. အ ဂ့ၢ်ဒ်အံၤ, မ့ၢ်ဝဲလၢစီၤယိၤသးအဖိဝဲၢ်ကိလီၤ.
         အိၣ်ဝဲလၢ စီၤမနၤရှ့ၤအဖိဝဲၢ်ကိ စီၤမၤကံၢ်, စီၤကံးလဧးအပၢ်တ ဂၤန့ၣ်အဂီၢ်လီၤ. အဂ့ၢ်ဒ်အံၤ,
         မ့ၢ်ပှၤသုးဖိလီၤ. ဒီး ကံးလဧးဒီးဘၤၡၣ်န့ၣ်အိၣ်ဝဲလၢအဂီၢ်လီၤ.2  ဒီးတၢ်အဂီၢ်အိၣ်လၢ စီၤမနၤရှ့ၤအဖိလၢအအိၣ်လီၤ တဲာ်တဖၣ်အဂီၢ်, ဒ်အဟံၣ်တဖၣ်အသိးန့ၣ်, လၢစီၤအ
         ဘံဧ့စ့ၢ်အဖိအဂီၢ်, ဒီးလၢစီၤဃ့လ့းအဖိအဂီၢ်, ဒီးလၢ စီၤအးစရံၤအ့လးအဖိအဂီၢ်, ဒီးလၢစီၤၡက့ၣ်အဖိအဂီၢ်
         ဒီးလၢစီၤဃ့ဖ့ၢ်အဖိအဂီၢ်, ဒီးလၢစီၤၡမံဒၤအဖိအဂီၢ်န့ၣ် လီၤ. အဝဲသ့ၣ်န့ၣ် မ့ၢ်စီၤယိၤသးအဖိခွါစီၤမနၤရှ့ၤအဖိ
         ပိာ်ခွါ, ဒ်အဟံၣ်တဖၣ်အသိးန့ၣ်လီၤ.3  မ့မ့ၢ်စီၤစလၤဖဃး, စီၤဃ့ဖၢ်အဖိခွါ, စီၤကးလဧး အဖိခွါစီၤမၤကံၢ်အဖိခွါတဂၤန့ၣ် အဖိခွါတအိၣ်ဘၣ်,
         အိၣ်ဒီးအဖိမုၣ်တဖၣ်လီၤ. ဒီးအဖိမုၣ်အမံၤမ့ၢ်အအံၤ, နီၢ် မၤလၤ, ဒီးနီၢ်နိဧၤ, နီၢ်ဃၤကလၤ,
         ဒီးနီၢ်မံးလကၤ, ဒီး နီၢ်တံးရစၢ်လီၤ.4  ဒီးအဝဲသ့ၣ်တဖၣ် သုးဘူးအသးဆူ ပှၤလုၢ်တၢ်အ ဒိၣ်စီၤအလၤဧစၢ်အအိၣ်, ဒီးစီၤနိၣ်အဖိခွါစီၤယိၤရှူအ
         အအိၣ်, ဒီးပဒိၣ်တဖၣ်အအိၣ်, ဒီးစံးဝဲဒၣ်, ယွၤမၤလိာ် စီၤမိၤရှ့ဒ်သိးအကဟ့ၣ်လီၤ ပှၤလၢတၢ်န့ၢ်သါလၢပဒီပုၢ်
         ဝဲၢ်အကျါလီၤ. ဒီးဒ်တၢ်ဟဲလၢ ယွၤအထးခိၣ်အသိး န့ၣ်, အဝဲဒၣ်ဟ့ၣ်လီၤအီၤလၢတၢ်န့ၢ်သါလၢ အပၢ်အဒီ
         ပုၢ်ဝဲၢ်အကျါန့ၣ်လီၤ.5  ဒီးလၢကီၢ်ကံးလဧး, ဒီးဘၤၡၣ်လၢ ယၢ်ဒ့ၣ်ဝၢ်ဘးခီ အမဲာ်ညါန့ၣ်အဂီၢ် ဆံဆဲၣ်ပူလီၤဘၣ်လၢ မနၤရှ့ၤအ
         ဂီၢ်လီၤ.
         6  အဂ့ၢ်ဒ်အံၤ, စီၤမနၤရှ့ၤအဖိမုၣ် တဖၣ်န့ၣ် န့ၢ်ဘၣ်တၢ်န့ၢ်သါလၢအဖိခွါအကျါ, ဒီးအဖိခွါလၢအ
         အိၣ်လီၤတဲာ်တဖၣ်န့ၣ် န့ၢ်ဘၣ်ကီၢ်ကံးလဧးလီၤ.7  ဒီးမနၤရှ့ၤအကီၢ်ဃၢၤန့ၣ် အိၣ်ဝဲလၢအၤရှ့ၢ်ပၢၢ်လၢမံး ကမ့သၤလၢအအိၣ်ဝဲလၢၡက့ၣ်အမဲာ်ညါ, ဒီးကီၢ်အ
         ဃၢၤန့ၣ်လဲၤတၢ်ဆူစုထွဲဆူပှၤဧ့ၣ်တးပူၤဖိအအိၣ်လီၤ.8  မနၤရှ့ၤန့ၢ်ဘၣ် ကီၢ်တးပူၤလီၤ. မ့မ့ၢ်ဝ့ၢ်တးပူၤအိၣ် ဝဲလၢမနၤရှ့ၤအကီၢ်ဃၢၤန့ၣ်ပှၤအ့ဖရဲၣ်ဖိန့ၢ်ဘၣ်ဝဲလီၤ.9  ဒီးကီၢ်အဃၢၤန့ၣ်လဲၤလီၤဆူထံကျိကၤနၤ, ထံကျိလၢ ကလံၤထံးတခီလီၤ. အ့ဖရဲၣ်အဝ့ၢ်တဖၣ်န့ၣ်အိၣ်ဝဲလၢမ
         နၤရှ့ၤအဝ့ၢ်တဖၣ်အကျါလီၤ. မနၤရှ့ၤအကီၢ်ဃၢၤန့ၣ်အိၣ်ဝဲလၢထံကျိလၢကလံၤစိးတခီ, ဒီးဟးထီၣ်ကွံာ်ဝဲ
         န့ၣ်ဖဲပီၣ်လဲၣ်နံၤလီၤ.
         10  လၢကလံၤထံးတခီန့ၣ် မ့ၢ်အ့ၤ ဖရဲၣ်အတၢ်, ဒီးလၢကလံၤစိးတခီန့ၣ်မ့ၢ်မနၤရှ့ၤအတၢ်, ဒီးပီၣ်လဲၣ်န့ၣ်မ့ၢ်အကီၢ်ဃၢၤလီၤ.
         ဒီးဘၣ်သဃိာ်လိာ် အသးလၢအၤရှ့ၢ်လၢ ကလံၤစိးတခီ, ဒီးလၢယံးစၣ် ကၢ်လၢမုၢ်ထီၣ်တခီလီၤ.11  ဒီးလၢယံးစၢ်ကၢ်အကီၢ်ပူၤ, ဒီးလၢအၤရှ့ၢ်အကီၢ်ပူၤ န့ၣ် မနၤရှ့ၤအိၣ်ဒီးဘ့ၤသၡၣ်ဒီးအတဝီတဖၣ်,
         ဒီးယံး ဘျၣ်ဒီးအတဝီတဖၣ်, ဒီးပှၤဒိၢ်ဖိဒီးအတဝီတဖၣ်, ဒီးပှၤ ဧ့ၣ်ဒိၢ်ဖိဒီးအတဝီတဖၣ်, ဒီးပှၤတၤနးဖိဒီးအတဝီတဖၣ်,
         ဒီးပှၤမကးဒိၤဖိဒီးအတဝီတဖၣ်, အကီၢ်သၢဘ့ၣ်လီၤ.12  ဒီးပှၤမနၤရှ့ၤဖိဟီထီၣ်ကွံာ်ပှၤဝ့ၢ်ဖိတသ့ဘၣ်. ပှၤက နၤဧၣ်ဖိအိၣ်ဒၣ်တၢ်လၢကီၢ်ပူၤန့ၣ်လီၤ.
         13  ဒီးတုၤပှၤအံၣ် စရ့လးဖိဆူၣ်ထီၣ်ဒီး, တၢ်မၤအသးလၢအမၢပှၤကနၤ ဧၣ်ဖိဟ့ၣ်သွဲလီၤ. ဒီးတဟီထီၣ်ကွံာ်ဘၣ်အီၤ
         သပှၢ် တၢၢ်ဘၣ်.14  ဒီးစီၤယိၤသးအဖိတဖၣ်န့ၣ် ကတိၤတၢ်ဒီးစီၤယိၤရှူ ဒီးစံးဝဲဒၣ်, နဟ့ၣ်ယၤလၢတၢ်အဂီၢ်ထဲတမံၤ,
         ဒီးတၢ် နီၤဖးထဲတပူဧိၤလၢ ယကန့ၢ်ဘၣ်သါန့ၣ် မ့ၢ်အဘၣ် မနုၤလဲၣ်. ယမ့ၢ်ပှၤဂီၢ်မုၢ်ဖးဒိၣ်လီၤ.
         အဂ့ၢ်ဒ်အံၤ တုၤ ခဲကနံၣ်အံၤ ယွၤဆိၣ်ဂ့ၤယၤလီၤ.15  ဒီးစီၤယိၤရှူစံးဆၢအီၤ, နမ့မ့ၢ်ပှၤဂီၢ်မုၢ်ဖးဒိၣ်, ဒီးက စၢၢ်အ့ဖရဲၣ် မ့ၢ်အံၣ်ကဲၣ်ဆိးလၢနဂီၢ်ဒီး,
         လဲၤထီၣ်ဆူ သ့ၣ်ကျါဒီး ကူာ်လီၤကွံာ်လၢနဂီၢ်ဒၣ်နဲဖဲန့ၣ်, လၢပှၤ ပရးစၤဖိ, ဒီးပှၤနီၢ်ဒိၣ်ဖိအကီၢ်ပူၤန့ၣ်တက့ၢ်.16  ဒီးစီၤယိၤသးအဖိတဖၣ်စံးဝဲဒၣ်, ကစၢၢ်တဖျၢၣ်န့ၣ် ပမၤတန့ၢ်ဘၣ်. အဂ့ၢ်ဒ်အံၤ, ပှၤကနၤဧၣ်ဖိလၢအ
         အိၣ်လၢကစၢၢ်ကဆူးအကီၢ်ပူၤန့ၣ် အိၣ်ဝဲဒီးလ့ၣ်က ဟၣ်ထး, ပှၤလၢဘ့ၤသၡၣ်ဒီး အတဝီတဖၣ်, ဒီးပှၤ
         လၢယံးစရ့လးအကစၢၢ်ကဆူးအပူၤန့ၣ်လီၤ.
         17  ဒီးစီၤယိၤရှူကတိၤတၢ်ဒီး စီၤယိၤသးအပှၤဟံၣ်ဖိ, ဒီးစီၤအ့ဖရဲၣ်, ဒီးစီၤမနၤရှ့ၤ, ဒီးစံးဝဲဒၣ်,
         နမ့ၢ်ပှၤဂီၢ်မုၢ်ဖးဒိၣ်, ဒီးနစိနကမီၤဒိၣ်ဝဲလီၤ. နကန့ၢ်ဘၣ်ထဲတၢ်အဂီၢ် တမံၤဧိၤတမ့ၢ်ဘၣ်.
         18  ဒီးကစၢၢ်တဖျၢၣ်န့ၣ် ကကဲ ထီၣ်နတၢ်လီၤ. အဂ့ၢ်ဒ်အံၤ, မ့ၢ်သ့ၣ်အလီၢ်လီၤ. ဒီး နဘၣ်ကူာ်လီၤကွံာ်အီၤ,
         ဒီးအကတၢၢ်န့ၣ် ကကဲထီၣ်န တၢ်လီၤ. အဂ့ၢ်ဒ်အံၤ, ပှၤကနၤဧၣ်ဖိအိၣ်ဒီးလ့ၣ်က ဟၣ်ထး, ဒီးအဂံၢ်ဆူၣ်အဘါဆူၣ်ဘၣ်ဆၣ်ဒီး,
         နက ဟီထီၣ်ကွံာ်အီၤလီၤ.

၁၈181  ဒီးပှၤအံၣ်စရ့လးဖိ အတၢ်အိၣ်ဖှိၣ်ခဲလၢာ်အိၣ်ဖှိၣ်ရိ ဖှိၣ် ဖဲၡံလိၤ, ဒီးသူၣ်တၢ်အိၣ်ဖှိၣ်
         အဒဲဖဲန့ၣ်, ဒီးပှၤ ကီၢ်ဖိန့ၣ် ဘၣ်တၢ်မၤနၢၤမၤဃၣ်လၢအမဲာ်ညါလီၤ.2  ဒီးပှၤလၢအတန့ၢ်ဒံးဘၣ် တၢ်န့ၢ်သါန့ၣ် ပှၤနွံဒူၣ် အိၣ်လီၤတဲာ်ဝဲလၢပှၤအံၣ်စရ့လးဖိအကျါလီၤ.3  ဒီးစီၤယိၤရှူစံးဘၣ်ပှၤအံၣ်စရ့လးဖိန့ၣ်, သုကပာ်စၢ် သုဂံၢ်သုဘါလၢသုတမၤန့ၢ် ထံဧိၤကီၢ်ဧိၤလၢယွၤသု
         ပၢ်အကစၢ်ဟ့ၣ်လီၤသုန့ၣ် ဆံးယံာ်လဲၣ်.
         4  ဟ့ၣ်ယၤ လၢသုကျါလၢပှၤတဒူၣ်သၢဂၤ, ပှၤတဒူၣ်သၢဂၤတက့ၢ်, ဒီးယကမၢလီၤအီၤ, ဒီးကဂဲၤဆၢထၢၣ် ဒီးလဲၤတၢ်
         လၢ ကီၢ်ဒီဘ့ၣ်ညါအပူၤ, ဒီးကွဲးတၢ်လၢအဂ့ၢ်အကျိၤ ဒ်အတၢ်န့ၢ်သါအသိး, ဒီးကဟဲက့ၤကဒါက့ၤဆူယ အိၣ်လီၤ.
         5  ဒီးကနီၤဖးအီၤလၢနွံပူလီၤ. ယူဒၤဘၣ် အိၣ်လၢအဃၢၤလၢ ကလံၤထံးတခီ, ဒီးစီၤယိၤသး အပှၤဟံၣ်ဖိဘၣ်အိၣ်လၢအဃၢၤလၢကလံၤစိးတခီလီၤ.6  ဒီးသုဘၣ်ကွဲးတၢ်လၢ ကီၢ်အဂ့ၢ်အကျိၤလၢနွံပူ, ဒီး ဟဲစိာ်ဖဲအံၤဆူယအိၣ်, ဒီးယကဖးတၢ်ဖဲအံၤ,
         လၢသု ဂီၢ်လၢယွၤပကစၢ်အမဲာ်ညါလီၤ.7  မ့မ့ၢ်ပှၤလ့ၤဝံဖိအဂီၢ်တအိၣ်ဘၣ်လၢသုကျါဘၣ်. အ ဂ့ၢ်ဒ်အံၤ, ပှၤလုၢ်တၢ်အဒိၣ်အလီၢ်န့ၣ် မ့ၢ်အတၢ်န့ၢ်
         သါလီၤ. ဒီးကး, ဒီးရူၤဘ့ၣ်, ဒီးမနၤရှ့ၤတခီဒူၣ်န့ၣ်န့ၢ် ဘၣ်လံအတၢ်န့ၢ်သါလၢ ယၢ်ဒ့ၣ်ဝၢ်ဘးခီလၢမုၢ်ထီၣ်
         တခီ, လၢယွၤအခ့အပှၤစီၤမိၤရှ့ဟ့ၣ်လီၤအီၤလီၤ.8  ဒီးပှၤတဖၣ်န့ၣ်ဂဲၤဆၢထၢၣ်, ဒီးလဲၤတၢ် (ဒီးစီၤယိၤ ရှူမၤလိာ်တ့ၢ် ပှၤလၢအလဲၤတၢ်တဖၣ်, လၢအကကွဲး
         ဟီၣ်ခိၣ်အဂ့ၢ်အကျိၤ, ဒီးစံးဝဲဒၣ်, လဲၤဟးဝ့ၤဝီၤလၢထံ ဧိၤကီၢ်ဧိၤအပူၤ, ဒီးကွဲးတၢ်လၢအဂ့ၢ်အကျိၤ,
         ဒီးဟဲ က့ၤကဒါက့ၤဆူယအိၣ်တက့ၢ်. ဒီးယကဖးတၢ်ဖဲအံၤ လၢသုဂီၢ်လၢယွၤအမဲာ်ညါလၢၡံလိၤအပူၤလီၤ.)9  ဒီးပှၤတဖၣ်န့ၣ်လဲၤတၢ်, ဒီးခီဂာ်ထံဧိၤကီၢ်ဧိၤ, ဒီးကွဲး ဝဲဒ်အဝ့ၢ်တဖၣ်အိၣ်ဝဲအသိးလၢနွံပူလၢလံာ်ပူၤ,
         ဒီးဟဲ က့ၤကဒါက့ၤဆူ စီၤယိၤရှူအအိၣ်လၢ ပှၤသူၣ်ဒဲအလီၢ် လၢၡံလိၤအပူၤလီၤ.10  ဒီးစီၤယိၤရှူဖးတၢ်လၢအဂီၢ် လၢၡံလိၤအပူၤလၢယွၤ အမဲာ်ညါလီၤ. ဒီးစီၤယိၤရှူနီၤဖးထံဧိၤကီၢ်ဧိၤ
         လၢပှၤ အံၣ်စရ့လးဖိအဂီၢ်, ဒ်တၢ်နီၤဖးအသိးန့ၣ်လီၤ.11  ပှၤဘံၣ်ယၤမံၣ်ဖိတဒူၣ် အတၢ်ဖးလၢအဂီၢ်န့ၣ် ဟဲ ထီၣ်ဒ်အဟံၣ်တဖၣ်အသိးန့ၣ်, ဒီးအတၢ်ဖးလၢအဂီၢ်
         အကီၢ်ဃၢၤဟဲထီၣ်လၢ ယူဒၤဖိဒီးယိၤသးဖိ အဘၢၣ် စၢၤလီၤ.
         12  ဒီးအကီၢ်ဃၢၤလၢကလံၤစိးတခီ အိၣ်ဝဲလၢ ယၢ်ဒ့ၣ်, ဒီးကီၢ်အဃၢၤန့ၣ်လဲၤထီၣ်ဆူယရံၤဃိအဃၢၤ လၢကလံၤစိးတခီ,
         ဒီးလဲၤထီၣ်ဘးကစၢၢ်ကလိလၢမုၢ် နုာ်တခီ, ဒီးဟးထီၣ်ကွံာ်ဝဲန့ၣ်ဖဲပှၢ်မုၢ်ကနၢဘ့ၤသအၤ ဝ့ၣ်,
         13  ဒီးကီၢ်အဃၢၤန့ၣ် ခီဂာ်တၢ်ဖဲန့ၣ်ဆူ လူးစးအ ဃၢၤလၢကလံၤထံးတခီ,(အဝဲန့ၣ်မ့ၢ်ဘ့ၤသ့လး)ဒီးကီၢ်
         အဃၢၤန့ၣ် လဲၤလီၤဆူဧးတၤရိးအးဒၢ်လၢ ကစၢၢ်တ ဖျၢၣ်အိၣ်လၢဘ့ၤသဃိရိၣ် လၢလာ်ခီတဝ့ၢ်လၢကလံၤ ထံးတခီလီၤ.
         14  ဒီးတၢ်ထိၣ်ကီၢ်အဃၢၤ, ဒီးလဲၤတရံးပီၣ် လဲၣ်အနၢၣ်လၢကလံၤထံးတခီ, လၢကစၢၢ်တဖျၢၣ်လၢ အအိၣ်လၢဘ့ၤသဃိရိၣ်အမဲာ်ညါလၢ
         ကလံၤထံးတခီ, ဒီးဟးထီၣ်ကွံာ်ဝဲန့ၣ်ဖဲကံးရယးဘဧၤလး, (အဝဲန့ၣ်မ့ၢ် ကံးရယးယဧၤရံၣ်) ပှၤယူဒၤဖိအဝ့ၢ်တဝ့ၢ်လီၤ.
         အဝဲန့ၣ် မ့ၢ်လၢမုၢ်နုာ်တခီလီၤ.
         15  ဒီးကလံၤထံးတခီန့ၣ် အိၣ်ဝဲလၢကံးရယးယဧၤရံၣ် အကတၢၢ်, ဒီးကီၢ်အဃၢၤန့ၣ်ဟးထီၣ်ကွံာ်ဆူမုၢ်နုာ်
         တခီ, ဒီးလဲၤတၢ်ဆူန့ဖတိၤအထံထီၣ်ပၢၢ်တဖၣ်အအိၣ်,
         16  ဒီးကီၢ်အဃၢၤန့ၣ် ဟဲလီၤလၢ ကစၢၢ်တဖျၢၣ် အက တၢၢ်လၢအအိၣ်လၢ စီၤဟံၣ်နိၣ်အဖိခွါ အကစၢၢ်က ဆူးအမဲာ်ညါ,
         လၢအအိၣ်လၢပှၤနီၢ်ဒိၣ်ဖိအကစၢၢ်က ဆူးအပူၤလၢ ကလံၤစိးတခီ, ဒီးလဲၤလီၤဆူကစၢၢ်က ဆူးဟံၣ်နိၣ်,
         လၢယဘူၣ်အဃၢၤလၢကလံၤထံးတခီ, ဒီးလဲၤလီၤဆူဧ့ၣ်ရိၤက့လးလီၤ.
         17  ဒီးတၢ်ထိၣ်လၢကလံၤစိး တခီ, ဒီးလဲၤထီၣ်ဝဲဆူဧ့ၣ်ရှ့မ့ၣ်, ဒီးလဲၤထီၣ်ဆူကလံလိး လၢအအိၣ်သဃီၤဒီးတၢ်လဲၤထီၣ်ဆူအဒူမ့ၣ်,
         ဒီးလဲၤလီၤ လၢစီၤရူၤဘ့ၣ်အဖိခွါ စတိဟၣ်အလၢၢ်တဖျၢၣ်အအိၣ်,
         18  ဒီးလဲၤတၢ်လၢအဃၢၤ လၢအအိၣ်သဃီၤဒီးဧၤရဘၤ လၢကလံၤစိးတခီ, ဒီးလဲၤလီၤဆူဧၤရဘၤလီၤ.
         19  ဒီးကီၢ် အဃၢၤန့ၣ် လဲၤတၢ်ဆူဘ့ၤသဃါကလၤအဃၢၤလၢက လံၤစိးတခီ, ဒီးဟးထီၣ်ကွံာ်ဝဲဖဲန့ၣ် ဖဲပီၣ်လဲၣ်အံသၣ်
         အသနၢၣ်လၢကလံၤစိးတပူၤလၢ ယၢ်ဒ့ၣ်ကလံၤထံးတ ခီလီၤ. အဝဲန့ၣ်မ့ၢ်ကီၢ်အဃၢၤလၢကလံၤထံးတခီလီၤ.20  ဒီးယၢ်ဒ့ၣ်မ့ၢ်ကီၢ်အဃၢၤလၢမုၢ်ထီၣ်တခီလီၤ. အဝ့ၢ် န့ၣ်မ့ၢ်ပှၤဘံၣ်ယၤမံၣ်ဖိအတၢ်န့ၢ်သါ,
         ဒ်အကီၢ်အဃၢၤ တဖၣ်အိၣ်ဝးတရံးဝဲအသိး, ဒ်အဟံၣ်တဖၣ်အသိးန့ၣ် လီၤ.
         21  ဒီးပှၤဘံၣ်ယၤမံၣ်ဖိတဒူၣ်အဝ့ၢ်တဖၣ်, ဒ်ဒူၣ် တဖၣ်အသိးန့ၣ်, မ့ၢ်ယရံၤဃိ, ဒီးဘ့ၤသဃါကလၤ,
         ဒီး ကစံးအကစၢၢ်ကဆူး,
         22  ဒီးဘ့ၤသဧါရဘၤ, ဒီးစမၤရဲၣ်, ဒီးဘ့ၤသ့လး
         23  ဒီးဧၤဝံၣ်, ဒီးပါရၤ, ဒီးဧိၤဖြၤ―24  ဒီးကဖၢ် ဧမိနဲ, ဒီးဧိးဖနံၤ, ဒီးက့ဘၤလီၤ. ဝ့ၢ်တဆံခံဝ့ၢ်အိၣ်ဒီးအ တဝီတဖၣ်လီၤ.
         25  ကံးဘိၣ်, ဒီးရၤမါ, ဒီးတအ့ရိး,
         26  ဒီးမံးစပၤ, ဒီးကဖံရၤ, ဒီးမိစၤ,―
         27  ဒီးရ့က့ၣ်, ဒီးယံရဖၤအ့လး, ဒီးတၤရါ လး,
         28  ဒီးစ့လၤ, ဒီးအ့လ့ာ်, ဒီးယဘူၣ်, (အဝဲန့ၣ်မ့ၢ်ယရူၤ ၡလ့ၣ်), ကံဘဧး, ဒီးကံးရယးန့ၣ်လီၤ. ဝ့ၢ်တဆံလွံၢ်ဝ့ၢ်
         အိၣ်ဒီးအတဝီတဖၣ်လီၤ. အဝဲန့ၣ်မ့ၢ်ပှၤဘံၣ်ယၤမံၣ်ဖိအ တၢ်န့ၢ်သါ, ဒ်အဟံၣ်တဖၣ်အသိးန့ၣ်လီၤ.
         
            

         
      

   
      
         19
၁၉191  တၢ်ဖးခံမံၤတမံၤန့ၣ် ဟဲထီၣ်လၢ စူၤမ့းအိၣ်အဂီၢ်, လၢပှၤစူၤမ့းအိၣ်ဖိတဒူၣ်အဂီၢ်, ဒ်အဟံၣ်တဖၣ်အသိး
         န့ၣ်လီၤ. ဒီးအတၢ်န့ၢ်သါန့ၣ်အိၣ်ဝဲလၢပှၤယူဒၤဖိအတၢ် န့ၢ်သါအပူၤလီၤ.2  ဒီးလၢအတၢ်န့ၣ်သါအကျါန့ၣ် အိၣ်ဝဲလၢဘ့ၣ်ၡဘၤ, ဒီးရှ့ဘၤ, ဒီးမိလဒၤ
         3  ဒီးဃစၢ်ရှူဧလး, ဒီးဘၤလၤ, ဒီးဧၤ စ့ၣ်,
         4  အ့းလတိလး, ဒီးဘသူလး, ဒီးဃိၢ်မါ,― ဒီးစံ ကလး, ဒီၤဘ့ၤသမၢ်ကဘိး, ဒီးဃစၢ်စူစၤ,
         5  ဒီးဘ့ၤ6  သလဘိး, ဒီးၡရူၤဃ့ၣ်လီၤ. ဝ့ၢ်တဆံသၢဝ့ၢ်အိၣ်ဒီးအ တဝီတဖၣ်လီၤ.7  ဧ့ၣ်, ဒီးရံးမိၣ်, ဒီးဧ့သ့ၢ်, ဒီးဧၤၡၣ်လီၤ. ဝ့ၢ်လွံၢ်ဝ့ၢ်အိၣ်ဒီး အတဝီတဖၣ်လီၤ.
         8  ဒီးကယဲၢ်တဝီလၢအအိၣ်ဝးတရံး ဝ့ၢ်တဖၣ်ပၢၢ်လၢ ဘဧၤလးဘ့ၢ်, ရၤမးလၢကလံၤထံး တခီလီၤ. အဝဲန့ၣ်မ့ၢ်ပှၤစူၤမ့းအိၣ်ဖိအတၢ်န့ၢ်သါ,
         ဒ်အ ဟံၣ်တဖၣ်အသိးန့ၣ်လီၤ.9  တၢ်ဟံးန့ၢ်ပှၤစူၤမ့းအိၣ်ဖိအတၢ်န့ၢ်သါလၢပှၤယူဒၤဖိ အတၢ်န့ၢ်သါအကျါလီၤ. အဂ့ၢ်ဒ်အံၤ, ပှၤယူဒၤအဂီၢ်န့ၣ်
         အါကဲၣ်ဆိးလၢအဂီၢ်လီၤ. မၤသးဒ်န့ၣ်ဒီးပှၤစူၤမ့းအိၣ် ဖိန့ၢ်ဘၣ်အတၢ်န့ၢ်သါလၢအကျါလီၤ.10  ဒီးတၢ်ဖးသၢမံၤတမံၤန့ၣ် ဟဲထီၣ်လၢပှၤစဘူလိၣ်ဖိ အဂီၢ် ဒ်အဟံၣ်တဖၣ်အသိးန့ၣ်, ဒီးအတၢ်န့ၢ်သါအ
         ကီၢ်ဃၢၤန့ၣ် အိၣ်ဝဲပၢၢ်လၢစၤရံး,
         11  ဒီးအကီၢ်ဃၢၤန့ၣ် လဲၤထီၣ်ဆူပီၣ်လဲၣ်နံၤ, ဒီးမရၤလၤ, ဒီးဘၣ်လၢဒးဘးရှ့, ဒီးဘၣ်လၢထံကျိနံၤ
         အိၣ်ဝဲလၢယၤကနၣ်အမဲာ်ညါ,―12  ဒီးဃၣ်အသးလၢစၤရံး လၢမုၢ်ထီၣ်တခီဆူမုၢ်ထီၣ်ပၢၢ် လၢကံးစလိးတၤဘိၢ်အကီၢ်ဃၢၤ, ဒီးဟးထီၣ်ဝဲဆူဒၤ
         ဘြး, ဒီးလဲၤထီၣ်ဝဲဆူယၤဖံ,
         13  ဒီးလဲၤထီၣ်ဖဲန့ၣ် ဆူမုၢ် ထီၣ်တခီ, ဆူကံးတၤဃ့ဖ့ၢ်, ဆူဧ့းတၤကစံၣ်, ဒီးဟး ထီၣ်ဝဲဆူရံးမိၣ်မသိၢ်,
         ဆူန့ဧၤ,
         14  ဒီးကီၢ်အဃၢၤလၢက လံၤစိးတခီန့ၣ် လဲၤတရံးတၢ်ဆူဃးနသိၣ်, ဒီးဟး ထီၣ်ကွံာ်ဝဲဖဲန့ၣ်ဖဲကစၢၢ်ကဆူးယံးဖတ့းလ,
         15  ဒီးကး တး, ဒီးနဟးလလး, ဒီးၡံးမရိၣ်, ဒီးယံးဒၤလၤ, ဒီးဘ့ၤသ လ့ဃ့ၣ်လီၤ. ဝ့ၢ်တဆံခံဝ့ၢ်အိၣ်ဒီးအတဝီတဖၣ်လီၤ.―16  အဝဲန့ၣ် မ့ၢ်ပှၤစဘူလိၣ်ဖိ အတၢ်န့ၢ်သါ, ဒ်အဟံၣ်တ တဖၣ်အသိးန့ၣ်, ဝ့ၢ်တဖၣ်န့ၣ်အိၣ်ဒီးအတဝီဖၣ်လီၤ.17  ဒီးတၢ်ဖးလွံၢ်မံၤတမံၤန့ၣ် ဟဲထီၣ်လၢယံးစၣ်ကၢ်အ ဂီၢ်, လၢပှၤယံးစၣ်ကၢ်ဖိအဂီၢ်, ဒ်အဟံၣ်တဖၣ်အသိး
         န့ၣ်,
         18  ဒီးအကီၢ်အဃၢၤန့ၣ် အိၣ်ဝဲဆူယံးစရ့လးဒီးယံး စူးလိး, ဒီးရှူန့ၣ်,
         19  ဒီးဃဖၢ်ရဲၣ်, ဒီးၡံအိၣ်, ဒီးအနၤဃရး,― ဒီးရးဘံး, ဒီးကံးၡယိၣ်, ဒီးအၤဘ့း
         20  ဒီးရ့မ့း, ဒီးဧ့ၣ်ကး နံၣ်, ဒီးဧ့ၣ်ဃးဒၤ, ဒီးဘ့ၤသပးစ့,
         21  ဒီးအကီၢ်ဃၢၤန့ၣ်22  ဘၣ်လၢတၤဘိၢ်, ဒီးၡၤကစံမၤ, ဒီးဘ့ၤသရှ့မ့ၣ်, ဒီးကီၢ် အဃၢၤဟးထီၣ်ဝဲန့ၣ်ဖဲယၢ်ဒ့ၣ်လီၤ. ဝ့ၢ်တဆံဃုဝ့ၢ်အိၣ်
         ဒီးအတဝီတဖၣ်လီၤ.
         23  အဝဲန့ၣ်မ့ၢ် ပှၤယံးစၣ်ကၢ်ဖိတ ဒူၣ်အတၢ်န့ၢ်သါ, ဒ်အဟံၣ်တဖၣ်အသိးန့ၣ်, ဝ့ၢ်တဖၣ် န့ၣ်အိၣ်ဒီးအတဝီတဖၣ်လီၤ.24  ဒီးတၢ်ဖးယဲၢ်မံၤတမံၤန့ၣ် ဟဲထီၣ်လၢပှၤအၤရှ့ၢ်ဖိတ ဒူၣ်အဂီၢ်, ဒ်အဟံၣ်တဖၣ်အသိးန့ၣ်လီၤ.25  ဒီးအကီၢ်အဃၢၤန့ၣ်မ့ၢ်ဃ့လကး, ဒီးဃလံ, ဒီးဘ့ တ့ၣ်ဒီးအကၡး,
         26  ဒီးအလးမ့လ့း, ဒီးဧၤမး, ဒီးမံၤရှ့လး, ဒီးဘၣ်လၢကၢ်မ့ၤလး လၢမုၢ်နုာ်တခီ, ဒီးပၢၢ်လၢၡံဃိၢ်
         လံးဘနး,
         27  ဒီးဃၣ်အသးဆူမုၢ်ထီၣ်, ဆူဘ့ၤသဒၤကိၣ်, ဒီးဘၣ်လၢစဘူလိၣ်, ဒီးပၢၢ်လၢကစၢၢ်ကဆူးယံးဖတ့ လးလၢဘ့ၤသဧ့ၤမ့း,
         ဒီးနဧ့လးလၢကလံၤစိးတခီ, ဒီး ဟးထီၣ်ဝဲဆူကၤဘူလးလၢစုစ့ၣ်တခီ,
         28  ဒီးဃ့ဘြိၣ်, ဒီး ရဃိၣ်, ဒီးဃမိၤ, ဒီးကါနၤ, ပၢၢ်လၢစံဒိၣ်ဖးဒိၣ်,
         29  ဒီး ကီၢ်အဃၢၤန့ၣ်ဃၣ်အသးဆူရၤမါ, ဒီးဆူဝ့ၢ်ခၢၣ်သနၢၢ် စိၢ်, ဒီးကီၢ်အဃၢၤန့ၣ်ဃၣ်အသးဆူဃိစၤ,
         ဒီးဟးထီၣ် ဝဲန့ၣ်ဖဲပီၣ်လဲၣ်နံၤ, လၢအသရ့ၤန့ၣ်ဆူအၤကစံာ်,
         30  ဒီးဧူး မၤ, ဒီးအဖ့း, ဒီးရဃိာ်န့ၣ်လီၤ. ဝ့ၢ်ခံဆံခံဝ့ၢ်အိၣ်ဒီးအ တဝီတဖၣ်လီၤ.
         31  အဝဲန့ၣ်မ့ၢ်ပှၤအၤရှ့ၢ်ဖိတဒူၣ် အတၢ် န့ၢ်သါ, ဒ်အဟံၣ်တဖၣ်အသိးန့ၣ်, ဝ့ၢ်တဖၣ်န့ၣ်အိၣ် ဒီးအတဝီတဖၣ်လီၤ.32  တၢ်ဖးဃုမံၤတမံၤန့ၣ် ဟဲထီၣ်လၢ ပှၤနးသၤလံဖိ အဂီၢ်, လၢပှၤနးသၤလံဖိအဂီၢ် ဒ်အဟံၣ်တဖၣ်အသိး
         န့ၣ်လီၤ.
         33  ဒီးအကီၢ်ဃၢၤန့ၣ်အိၣ်ဝဲလၢယ့လ့ာ်, လၢ အးလိၣ်ဆူစဧးနဲၣ်, ဒီးအဒၣ်မံၤ, ဒီးန့က့ာ်, ဒီးယးဘန့
         လးပၢၢ်လၢလးကူၣ်, ဒီးဟးထီၣ်ဝဲဖဲန့ၣ်ဖဲယၢ်ဒ့ၣ်,―
         34  ဒီးကီၢ်အဃၢၤန့ၣ်ဃၣ်အသးဆူမုၢ်နုာ်တခီ, ဆူအၤစ နိးတၤဘိၢ်, ဒီးဟးထီၣ်ဝဲဖဲန့ၣ်ဆူဃူးကိး, ဒီးဘၣ်လၢစ
         ဘူလိၣ်လၢကလံၤထံးတခီ, ဒီးဘၣ်လၢအၤရှ့ၢ်လၢမုၢ်နုာ် တခီဒီးပၢၢ်လၢယူဒၤလၢယၢ်ဒ့ၣ်အနံၤဆူမုၢ်ထီၣ်န့ၣ်လီၤ.
         35  ဒီးဝ့ၢ်အိၣ်ဒီးအခိၣ်ဒူန့ၣ်မ့ၢ်စံးဒံၣ်, ဒီးစ့ၢ်, ဒီးဃးမး, ရး ကး, ဒီးကံးနရ့း,
         36  ဒီးအဒၤမၤ, ဒီးရၤမါ, ဒီးဃါစိၢ်,―
         37  ဒီးက့ဒ့ၣ်, ဒီးအ့ဒြံၤ, ဒီးဧ့ၣ်ဃစိၢ်,
         38  ဒီးယံးရိၣ်, ဒီးမံးကဒၤ လ့လး, ဃိးရ့ၣ်, ဒီးဘ့ၤသၤနးဒီးဘ့ၤသရှ့မ့ၣ်လီၤ. ဝ့ၢ်တ ဆံခွံဝ့ၢ်အိၣ်ဒီးအတဝီတဖၣ်လီၤ.
         39  အဝဲန့ၣ်မ့ၢ်ပှၤနးသၤ လံဖိတဒူၣ်အတၢ်န့ၢ်သါ, ဒ်အဟံၣ်တဖၣ် အသိးန့ၣ် ဝ့ၢ်တဖၣ်န့ၣ်အိၣ်ဒီးအတဝီတဖၣ်လီၤ.
         40  ဒီးတၢ်ဖးနွံမံၤတမံၤန့ၣ် ဟဲထီၣ်လၢပှၤဒၣ်ဖိတဒူၣ် အဂီၢ်, ဒ်အဟံၣ်တဖၣ်အသိးန့ၣ်လီၤ.
         41  အတၢ်န့ၢ်သါအကီၢ်ဃၢၤန့ၣ်မ့ၢ်စိးရၤ, ဒီးအ့ၤၡတိလး, ဒီးဧံၢ်ရှ့မ့ၣ်,―
         42  ဒီး ၡၤလးဘံၣ်, ဒီးအးယးလိၣ်, ဒီးယံးသလၤ,
         43  ဒီးအ့လိၣ်, ဒီးသံမနၤသၤ, ဒီးဧ့ကြိၣ်,―
         44  ဒီးအ့လတက့ၤ, ကံးဘဘိၣ်, ဒီးဘဧၤလး,―
         45  ဒီးယဟူး, ဒီးဘန့ဘရး, ဒီးကၤသးရံးမိၣ်,―
         46  ဒီးမ့ယၢ်ကိၣ်, ဒီးရးကိၣ်, ဒီးကီၢ်အဃၢၤအိၣ်ဝဲ လၢယၤဖိၤအမဲာ်ညါလီၤ.47  ဒီးပှၤဒၣ်ဖိအကီၢ်ဃၢၤန့ၣ် ဟးထီၣ်ကွံာ်လၢအီၤလီၤ. ဒီးပှၤဒၣ်ဖိလဲၤဒုးတၢ်ဒီးလ့ရှ့ၣ်, ဒီးမၤန့ၢ်ဝဲ,
         ဒီးကျီကွံာ်ဝဲ လၢနးအကနၣ်, ဒီးမၤန့ၢ်ဆူၣ်အီၤ, ဒီးအိၣ်ဝဲဆိးဝဲလၢအ ပူၤ, ဒီးယုၢ်လ့ရှ့ၣ်အမံၤလၢဒၣ်,
         ဒ်အပၢ်အမံၤအသိးန့ၣ် လီၤ.
         48  အဝဲန့ၣ်မ့ၢ်ပှၤဒၣ်ဖိတဒူၣ် အတၢ်န့ၢ်သါဒ်အဟံၣ် တဖၣ်အသိးန့ၣ်, ဝ့ၢ်တဖၣ်န့ၣ်အိၣ်ဒီးအတဝီတဖၣ်လီၤ.
         49  ဒီးတုၤအနီၤဖးကီၢ်လၢတၢ်န့ၢ်သါအဂီၢ်အဆၢ, ဒ်ကီၢ်အဃၢၤတဖၣ်အသိးန့ၣ်ဝံၤဒီး, ပှၤအံၣ်စရ့လးဖိဟ့ၣ်
         လီၤစီၤနိၣ်အဖိခွါစီၤယိၤရှူအတၢ်န့ၢ်သါလၢအကျါ,
         50  ဒ် တၢ်လၢယွၤအထးခိၣ်အသိးန့ၣ် ဟ့ၣ်ဝဲလၢဝ့ၢ်တဝ့ၢ်လၢ အဃ့အီၤ, တံးမနးစ့ရၤလၢ ကစၢၢ်အ့ဖရဲၣ်အလိၤ
         လီၤ. ဒီးတ့လီၤဝ့ၢ်န့ၣ်, ဒီးအိၣ်ဝဲဆိးဝဲဖဲန့ၣ်လီၤ.51  အဝဲသ့ၣ်တဖၣ်န့ၣ် မ့ၢ်တၢ်န့ၢ်သါတဖၣ်လၢပှၤလုၢ် တၢ်အဒိၣ်စီၤအလၤဧစၢ်, ဒီးစီၤနိၣ်အဖိခွါစီၤယိၤရှူ,
         ဒီး ပှၤအံၣ်စရ့လးဖိအဒူၣ်အပၢ်အခိၣ်တဖၣ် ဖးတၢ်သတး ဒီး နီၤဖးလၢတၢ်န့ၢ်သါအဂီၢ် လၢၡံလိၤအပူၤလၢယွၤအ
         မဲာ်ညါဖဲတၢ်အိၣ်ဖှိၣ်အဒဲအကျဲစၢၤန့ၣ်လီၤ. ဒီးနီၤဖးထံ ဧိၤကီၢ်ဧိၤအဆၢဝံၤဝဲလီၤ.

၂၀201  ဒီးယွၤကတိၤတၢ်ဒီးစီၤယိၤရှူဒီးစံးဝဲဒၣ်,― ကတိၤတၢ် ဒီးပှၤအံၣ်စရ့လးဖိဒီးစံး, ပာ်လီၤဝ့ၢ်တူၢ်လိာ်တၢ်လၢ
         သုဂီၢ်လၢယကတိၤတၢ်ဒီးသုလၢ စီၤမိၤရှ့အစုပူၤလၢ အဂ့ၢ်အကျိၤ,
         3  ဒ်သိးပှၤလၢအမၤသံပှၤတဂၤလၢတၢ် ဟးဖျိးအဃိဒီးတသ့ၣ်ညါဘၣ်န့ၣ်ကဃ့ၢ်ဆူအအိၣ်, ဒီး ကကဲထီၣ်တၢ်ပူၤဖျဲးဒီး
         ပှၤမၤကၣ်တၢ်သွံၣ်အလီၢ်လၢသု ဂီၢ်န့ၣ်လီၤ.4  ဒီးတုၤပှၤလၢ အဃ့ၢ်ဆူဝ့ၢ်တဖျၢၣ်ဖျၢၣ် ကဆၢ ထၢၣ်လၢဝ့ၢ်ပဲတရီအကျဲစၢၤ, ဒီးတကတိၤတၢ်လၢဝ့ၢ်
         အပှၤသူၣ်က့သးပှၢ်အနၢ်ပူၤဒီး, အဝဲသ့ၣ်ကဟံးန့ၢ်အီၤ ဆူဝ့ၢ်ပူၤဆူအအိၣ်, ဒီးဟ့ၣ်လီၤအီၤလၢအလီၢ်,
         ဒ်သိး အကအိၣ်ဝဲဆိးဝဲလၢအကျါလီၤ.5  ဒီးပှၤမၤကၣ်တၢ်သွံၣ်န့ၣ် မ့ၢ်လူၤအီၤဒီး, တဘၣ် ဟ့ၣ်လီၤကွံာ်ပှၤမၤသံတၢ်လၢအစုဘၣ်. အဂ့ၢ်ဒ်အံၤ,
         တ သ့ၣ်ညါဘၣ်ဒီး, ကျီသံပှၤလၢအဃၢၤ, ဒီးတသးဟ့ဘၣ် အီၤမဟါမဟိဘၣ်.6  ဒီးကအိၣ်လၢဝ့ၢ်အပူၤန့ၣ် တုၤအဆၢထၢၣ်လၢတၢ် အိၣ်ဖှိၣ်အမဲာ်ညါ လၢတၢ်စံၣ်ညီၣ်အဂီၢ်, ဒီးတုၤပှၤလုၢ်
         တၢ်အခိၣ်လၢအအိၣ်လၢမုၢ်နံၤတဖၣ်န့ၣ်သံဝဲလီၤ. တုၤ နုၤတစု ပှၤမၤသံတၢ်ကဟဲက့ၤ, ဒီးက့ၤက့ၤဝဲဆူအဝ့ၢ်
         ဒၣ်ဝဲန့ၣ်, ဒီးဆူအဟံၣ်ဒၣ်ဝဲ, ဆူဝ့ၢ်တဖျၢၣ်လၢအဃ့ၢ် ထီၣ်ကွံာ်တ့ၢ်လၢအီၤလီၤ.7  ဒီးပာ်လီၤဝဲလၢက့ဒ့ၣ် လၢကၤလံၤလါအပူၤ, လၢ ကစၢၢ်နးသၤလံအလိၤ, ဒီးၡက့ၣ်လၢကစၢၢ်အ့ဖရဲၣ်အ လိၤ,
         ဒီးကံးရယးအၢ်ဘၤ, (အဝဲန့ၣ်မ့ၢ်ဃ့တြိၣ်), လၢ ကစၢၢ်ယူဒၤအလိၤလီၤ.8  ဒီးလၢယၢ်ဒ့ၣ်ဝၢ်ဘးခီ, သဃီၤဒီးယရံးဃိ လၢမုၢ် ထီၣ်တခီန့ၣ် ပာ်လီၤဝဲလၢ ဘ့စ့ၢ်လၢ ပှၢ်မုၢ်ကနၢ
         လၢတၢ်ပျီပူၤ လၢရူၤဘ့ၣ်တဒူၣ်အကျါ, ဒီးရၤမိးလၢ ကံးလဧးအပူၤလၢ ကးတံဒူၣ်အကျါ, ဒီးကိလၣ်လၢ ဘၤၡၣ်အပူၤလၢမနၤရှ့ၤတဒူၣ်တကျါလီၤ.9  ဒီးအဝဲသ့ၣ်တဖၣ်န့ၣ် မ့ၢ်ဝ့ၢ်ပာ်လီၤအသးလၢ ပှၤ အံၣ်စရ့လးဖိခဲလၢာ်အဂီၢ်, ဒီးလၢပှၤတခီဘီမုၢ်ဖိလၢ
         အအိၣ်ဝဲလၢအကျါအဂီၢ်, ဒ်သိးဖဲဒၣ်ပှၤလၢအမၤသံပှၤ တဂၤလၢတၢ်ဟးဖျိးအဃိတဂၤဂၤန့ၣ် ကဃ့ၢ်ဆူန့ၣ်,
         ဒီးတသံဘၣ်လၢပှၤမၤကၣ်တၢ်သွံၣ်အစု, တုၤလီၤလၢ အဆၢထၢၣ်လၢတၢ်အိၣ်ဖှိၣ်အမဲာ်ညါန့ၣ်လီၤ.

၂၁211  ဒီးပှၤလ့ၤဝံဖိအပၢ်အခိၣ်တဖၣ် သုးဘူးအသးဆူပှၤ လုၢ်တၢ်အဒိၣ် စီၤအလၤဧစၢ်, ဒီးစီၤနိၣ်အဖိခွါစီၤယိၤ
         ရှူ, ဒီးဆူပှၤအံၣ်စရ့လးဖိအဒူၣ်တဖၣ်အပၢ်အခိၣ်တဖၣ် အအိၣ်,
         2  ဒီးကတိၤတၢ်ဒီးအီၤလၢၡံလိၤလၢကနၤဧၣ်အ ကီၢ်ပူၤ, ဒီးစံးဝဲဒၣ်, ယွၤမၤလိာ်တၢ်လၢစီၤမိၤရှ့အစုပူၤ,
         လၢကဟ့ၣ်လီၤပှၤလၢဝ့ၢ်တဖၣ်, ဒ်သိးပကအိၣ်ကဆိး လၢအပူၤ, ဒီးအတၢ်အီၣ်ဆၣ်အလီၢ်တဖၣ်လၢပဆၣ်ဖိ ကီၢ်ဖိအဒၢအဂီၢ်လီၤ.3  ဒီးပှၤအံၣ်စရ့လးဖိ ဟ့ၣ်လီၤပှၤလ့ၤဝံဖိအတၢ်န့ၢ်သါ လၢအကျါ, ဖဲယွၤအထးခိၣ်န့ၣ်, ဝ့ၢ်တဖၣ်အံၤ,
         ဒီးအ တၢ်အီၣ်ဆၣ်အလီၢ်တဖၣ်လီၤ.4  ဒီးတၢ်ဖးန့ၣ်ဟဲထီၣ်လၢ ပှၤကဃးဖိအဟံၣ်တဖၣ် အဂီၢ်လီၤ. ဒီးပှၤလုၢ်တၢ်အဒိၣ်စီၤအၤဟရိၣ်အဖိ
         လၢ ပှၤလ့ၤဝံဖိအကျါန့ၣ် ဖးတၢ်သတးဒီးန့ၢ်ဘၣ်ဝ့ၢ်တဆံ သၢဝ့ၢ်လၢယူဒၤတဒူၣ်အကျါ, ဒီးလၢစူၤမ့းအိၣ်တဒူၣ်
         အကျါ, ဒီးလၢဘံၣ်ယၤမံၣ်တဒူၣ်အကျါန့ၣ်လီၤ.5  ဒီးပှၤကဃးဖိလၢ အအိၣ်လီၤတဲာ်တဖၣ်န့ၣ်ဖးတၢ် သတးဒီး, န့ၢ်ဘၣ်ဆံဆဲၣ်ဝ့ၢ်လၢအ့ဖရဲၣ်တဒူၣ်အဟံၣ်
         တဖၣ်အကျါ, ဒီးလၢဒၣ်တဒူၣ်အကျါ, ဒီးလၢမနၤ ရှ့ၤတခီဒူၣ်အကျါလီၤ.6  ဒီးပှၤက့ရၡိၣ်ဖိန့ၣ် ဖးတၢ်သတးဒီး, န့ၢ်ဘၣ်ဝ့ၢ်တ ဆံသၢဝ့ၢ်လၢ ပှၤယံးစၣ်ကၢ်တဒူၣ်အဟံၣ်တဖၣ်အကျါ
         ဒီးလၢပှၤအၤရှ့ၢ်တဒူၣ်အကျါ, ဒီးလၢနးသၤလံတဒူၣ်အ ကျါ, ဒီးလၢမနၤရှ့ၤတခီဒူၣ်အကျါ, လၢဘၤၡၣ်အပူၤ
         လီၤ.7  ဒီးပှၤမရၤရံဖိ, ဒ်အဟံၣ်တဖၣ်အသိးန့ၣ် န့ၢ်ဘၣ်ဝ့ၢ် တဆံခံဝ့ၢ်လၢရူၤဘ့ၣ်တဒူၣ်အကျါ, ဒီးလၢကးတဒူၣ်
         အကျါ, ဒီးလၢစဘူလိၣ်တဒူၣ်အကျါလီၤ.8  ဒီးပှၤအံၣ်စရ့လးဖိဖးတၢ်သတးဒီး, ဟ့ၣ်လီၤပှၤလ့ၤ ဝံဖိလၢဝ့ၢ်တဖၣ်, ဒီးအတၢ်အီၣ်ဆၣ်အလီၢ်တဖၣ်,
         ဒ် ယွၤမၤလိာ်တၢ်လၢစီၤမိၤရှ့အစုပူၤအသိးန့ၣ်လီၤ.9  ဒီးလၢပှၤယူဒၤဖိတဒူၣ်အကျါ, ဒီးလၢပှၤစူၤမ့းအိၣ်ဖိ တဒူၣ်အကျါန့ၣ် ဟ့ၣ်လီၤဝဲလၢဝ့ၢ်တဖၣ်အံၤလၢပစံး
         လၢအမံၤ,
         10  ဒီးစီၤအၤဟရိၣ်အဖိ လၢပှၤကဃးဖိအကျါ, လၢပှၤလ့ၤဝံဖိအကျါန့ၣ်န့ၢ်ဘၣ်ဝဲ, (အဂ့ၢ်ဒ်အံၤ, အဝဲ
         န့ၣ် မ့ၢ်တၢ်ဖးလၢအခီၣ်ထံးတမံၤ),
         11  ဒီးတၢ်ဟ့ၣ်လီၤ အီၤလၢစီၤအၢ်ဘၤအဝ့ၢ်, စီၤဧနးအပၢ်, (အဝဲန့ၣ်မ့ၢ်ဃ့ ဘြိၣ်) အိၣ်ဝဲလၢယူဒၤအကစၢၢ်ကလိ,
         အိၣ်ဒီးအတၢ်အီၣ်ဆၣ်အလီၢ်ဝးတရံးဝဲလီၤ.―
         12  မ့မ့ၢ်ဟီၣ်ခိၣ်အကဝီၤ တဖၣ်ဘၣ်ဃးဒီးဝ့ၢ်န့ၣ်, ဒီးအတဝီတဖၣ်ဟ့ၣ်လီၤဝဲလၢ စီၤယဖူန့ၤအဖိခွါ
         စီၤက့ၤလ့းလၢအတၢ်န့ၢ်သါအဂီၢ်လီၤ.13  ဒီးဟ့ၣ်လီၤဝဲလၢ ပှၤလုၢ်တၢ်အဒိၣ်စီၤအၤဟရိၣ်အ ဖိလၢဃ့ဘြိၣ်အိၣ်ဒီး အတၢ်အီၣ်ဆၣ်အလီၢ်, ဝ့ၢ်တူၢ်
         လိာ်တၢ်လၢ ပှၤမၤသံတၢ်အဂီၢ်, ဒီးလံးဘနၤအိၣ်ဒီး တၢ်အီၣ်ဆၣ်အလီၢ်,
         14  ဒီးယးတံၢ်, ဒီးအတၢ်အီၣ်ဆၣ်အ အလီၢ်, ဒီးအ့ၤၡတမိဒီးအတၢ်အီၣ်ဆၣ်အလီၢ်,―
         15  ဒီးဟိ လိၣ်ဒီးအတၢ်အီၣ်ဆၣ်အလီၢ်, ဒီးဒဘံၢ်ဒီးအတၢ်အီၣ် ဆၣ်အလီၢ်,
         16  ဒီးဧ့ၣ်ဒီးအတၢ်အီၣ်ဆၣ်အလီၢ်, ဒီးယူး တၤဒီးအတၢ်အီၣ်ဆၣ်အလီၢ်, ဒီးဘ့ၤသရှ့မ့ၣ်ဒီးအတၢ် အီၣ်ဆၣ်အလီၢ်,
         ဝ့ၢ်ခွံဝ့ၢ်လၢပှၤခံဒူၣ်န့ၣ်အကျါလီၤ.17  ဒီးလၢဘံၣ်ယၤမံၣ်တဒူၣ်အကျါန့ၣ် ကံးဘိၣ်ဒီးအ တၢ်အီၣ်ဆၣ်အလီၢ်, ဒီးက့ဘၤဒီး အတၢ်အီၣ်ဆၣ်အ
         လီၢ်,
         18  ဧၤနသိးဒီးအတၢ်အီၣ်ဆၣ်အလီၢ်, ဒီးဧၤလမိၣ် ဒီးအတၢ်အီၣ်ဆၣ်အလီၢ်, ဝ့ၢ်လွံၢ်ဝ့ၢ်လီၤ,―
         19  ပှၤလုၢ်တၢ် အဒိၣ်, စီၤအၤဟရိၣ်အဖိအဝ့ၢ်ခဲလၢာ်န့ၣ်မ့ၢ်တဆံသၢ ဝ့ၢ်အိၣ်ဒီးအတၢ်အီၣ်ဆၣ်အလီၢ်တဖၣ်လီၤ.20  ဒီးပှၤကဃးဖိအဟံၣ်တဖၣ်, ပှၤလ့ၤဝံဖိလၢအအိၣ် လီၤတဲာ်လၢပှၤကဃးဖိအကျါန့ၣ်, အဝဲသ့ၣ်န့ၢ်ဘၣ်အ
         တၢ်ဖးအဝ့ၢ်တဖၣ်လၢ အ့ဖရဲၣ်တဒူၣ်အကျါလီၤ.
         21  ဒီးဟ့ၣ်လီၤအီၤလၢၡက့ၣ်ဒီး အတၢ်အီၣ်ဆၣ်အလီၢ်လၢကစၢၢ်အ့ဖရဲၣ်အလိၤ, ဝ့ၢ်တူၢ်လိာ်တၢ်လၢ ပှၤမၤ
         သံတၢ်အဂီၢ်, ဒီးက့စ့ၢ်ဒီးအတၢ်အီၣ်ဆၣ်အလီၢ်,
         22  ကံး ဘစဲၣ်ဒီး အတၢ်အီၣ်ဆၣ်အလီၢ်, ဒီးဘ့ၤသဃိရိၣ်ဒီး အတၢ်အီၣ်ဆၣ်အလီၢ်, ဝ့ၢ်လွံၢ်ဝ့ၢ်လီၤ.
         23  ဒီးလၢဒၣ်တ ဒူၣ်အကျါန့ၣ်အ့လတက့ၤ, ဒီးအတၢ်အီၣ်ဆၣ်အလီၢ်, ကံးဘသိၣ်ဒီးအတၢ်အီၣ်ဆၣ်အလီၢ်,―
         24  အးယၤလိၣ်ဒီး အတၢ်အီၣ်ဆၣ်အလီၢ်, ကၤသရံးမိၣ်ဒီးအတၢ်အီၣ်အ လီၢ်, ဝ့ၢ်လွံၢ်ဝ့ၢ်လီၤ.25  ဒီးလၢမနၤရှ့ၤတခီဒူၣ်အကျါန့ၣ် တၤနးဒီး အတၢ် အီၣ်ဆၣ်အလီၢ်, ဒီးကၤသရံးမိၣ်ဒီးအတၢ်အီၣ်ဆၣ်အ
         လီၢ်, ဝ့ၢ်ခံဝ့ၢ်လီၤ.
         26  ဝ့ၢ်ခဲလၢာ်အိၣ်ဒီးအတၢ်အီၣ်ဆၣ် အလီၢ်တဖၣ်လၢ ပှၤကဃးဖိအဟံၣ်တဖၣ်လၢအအိၣ် လီၤတဲာ်အဂီၢ်န့ၣ်မ့ၢ်ဆံဆဲၣ်ဝ့ၢ်လီၤ.27  ဒီးပှၤက့ရၡိၣ်ဖိအဟံၣ်လၢပှၤလ့ၤဝံဖိအကျါန့ၣ် န့ၢ် ဘၣ်ကိလၣ်ဒီးအတၢ်အီၣ်ဆၣ်အလီၢ်လၢ ဘၤၡၣ်အ
         ပူၤ, ဝ့ၢ်တူၢ်လိာ်တၢ်လၢပှၤမၤသံတၢ်အဂီၢ်, ဒီးဘဧ့ၡ တရၤဒီးအတၢ်အီၣ်ဆၣ်အလီၢ်, ဝ့ၢ်ခံဝ့ၢ်လၢမနၤရှ့ၤတ
         ခီဒူၣ်အကျါလီၤ.
         28  ဒီးလၢယံးစၣ်ကၢ်အဒူၣ်တကျါန့ၣ် ကံၡိၣ်ဒီးအတၢ်အီၣ်ဆၣ်အလီၢ်, ဒီးဒၤဘြးဒီးအတၢ်အီၣ်ဆၣ်အလီၢ်,―29  ယၢ်မူသးဒီးအတၢ်အီၣ်ဆၣ်အလီၢ်, ဧ့ၣ်ကးနံၣ်ဒီး အတၢ်အီၣ်ဆၣ်အလီၢ်, ဝ့ၢ်လွံၢ်ဝ့ၢ်လီၤ.
         30  ဒီးလၢအၤရှ့ၢ်တဒူၣ်အကျါန့ၣ် မံၤရှ့လးဒီးအတၢ်အီၣ်ဆၣ်အလီၢ်, ဒီးဧၤဘဒိၣ်ဒီးအတၢ်အီၣ်ဆၣ်အလီၢ်,―31  ဃ့လကးဒီး အတၢ်အီၣ်ဆၣ်အလီၢ်, ဒီးရဃိာ်ဒီးအ တၢ်အီၣ်ဆၣ်အလီၢ်, ဝ့ၢ်လွံၢ်ဝ့ၢ်လီၤ.32  ဒီးလၢနးသၤလံတဒူၣ်အကျါန့ၣ် က့ဒ့ၣ်လၢကၤလံၤ လါအပူၤဒီးအတၢ်အီၣ်ဆၣ်အလီၢ်, ဝ့ၢ်တူၢ်လိာ်တၢ်လၢ
         ပှၤမၤသံတၢ်အဂီၢ်, ဒီးဃၤမိးဒိၣ်ဒီး အတၢ်အီၣ်ဆၣ် အလီၢ်, ဒီးကၢ်တၢ်ဒီးအတၢ်အီၣ်ဆၣ်အလီၢ်,
         ဝ့ၢ်သၢဝ့ၢ် လီၤ.33  ပှၤက့ရၡိၣ်ဖိအဝ့ၢ်ခဲလၢာ် ဒ်အဟံၣ်တဖၣ်အသိးန့ၣ် မ့ၢ်ဝ့ၢ်တဆံသၢဝ့ၢ်အိၣ်ဒီး အတၢ်အီၣ်ဆၣ်အလီၢ်တဖၣ်
         လီၤ.
         34  ဒီးပှၤမရၤရံၤဖိအဟံၣ်တဖၣ်, ပှၤလ့ၤဝံဖိလၢအအိၣ်လီၤတဲာ်တဖၣ်န့ၣ် န့ၢ်ဘၣ်ယးနၣ်ဒီးအတၢ်အီၣ်ဆၣ်
         အလီၢ်,
         35  ဒီးကၢ်တၤဒံးမနၤ ဒီးအတၢ်အီၣ်ဆၣ်အလီၢ်, နဟးလလးဒီးအတၢ်အီၣ် ဆၣ်အလီၢ်, ဝ့ၢ်လွံၢ်ဝ့ၢ်လၢစဘူလိၣ်တဒူၣ်တကျါလီၤ.
         ဒီးလၢရူၤဘ့ၣ်တဒူၣ်အကျါန့ၣ် ဘ့စ့ၢ်ဒီးအတၢ်အီၣ် ဆၣ်အလီၢ်, ဒီးယးဟစၢ်ဒီးအတၢ်အီၣ်ဆၣ်အလီၢ်,
         36  ဒီးလၢရူၤဘ့ၣ်တဒူၣ်အကျါန့ၣ် ဘ့စ့ၢ်ဒီးအတၢ်အီၣ်ဆၣ်အလီၢ်, ဒီးယးဟစၢ်ဒီးအတၢ်အီၣ်ဆၣ်အလီၢ်,―
         37  ကဒ့မိးဒီးအတၢ်အီၣ်ဆၣ်အလီၢ်, ဒီးမ့ဖၤဒီးအတၢ်အီၣ် ဆၣ်အလီၢ်, ဝ့ၢ်လွံၢ်ဝ့ၢ်လီၤ. ဒီးလၢကးတဒူၣ်အကျါန့ၣ်
         ရၤမိးဒီးအတၢ်အီၣ်ဆၣ် အလီၢ်လၢကံးလဧးအပူၤ, ဝ့ၢ်တူၢ်လိာ်တၢ်လၢပှၤမၤသံ တၢ်အဂီၢ်, ဒီးမၤဃန့ၤဒီးအတၢ်အီၣ်ဆၣ်အလီၢ်,
         38  ဒီး လၢကးတဒူၣ်အကျါန့ၣ် ရၤမိးဒီးအတၢ်အီၣ်ဆၣ်အလီၢ်လၢကံးလဧးအပူၤ, ဝ့ၢ်တူၢ်လိာ်တၢ်လၢပှၤမၤသံ
         တၢ်အဂီၢ်, ဒီးမၤဃန့ၤဒီးအတၢ်အီၣ်ဆၣ်အလီၢ်,
         39  ဒီးဃ့ၡဘိၣ်ဒီးအတၢ်အီၣ်ဆၣ်အလီၢ်, ဒီးယၤစ့ၢ်ဒီးအတၢ်အီၣ်ဆၣ်အလီၢ်, ဝ့ၢ်ခဲလၢာ်န့ၣ်လွံၢ်ဝ့ၢ်လီၤ.―
         40  ဒီးပှၤမရၤ ရံၤဖိဒ်အဟံၣ်တဖၣ်အသိး လၢအအိၣ်လီၤတဲာ်လၢပှၤ လ့ၤဝံဖိအဟံၣ်တဖၣ်အကျါန့ၣ် အတၢ်ဖးအဝ့ၢ်ခဲလၢာ်
         မ့ၢ်ဝ့ၢ်တဆံခံဝ့ၢ်လီၤ.
         41  ဒီးပှၤလ့ၤဝံဖိအဝ့ၢ်ခဲလၢာ်လၢအအိၣ်ဝဲလၢပှၤအံၣ်စရ့ လးဖိ အတၢ်န့ၢ်သါအကျါန့ၣ် မ့ၢ်ဝ့ၢ်လွံၢ်ဆံဒီးဃိးဝ့ၢ်
         အိၣ်ဒီးအတၢ်အီၣ်ဆၣ်အလီၢ်တဖၣ်လီၤ.
         42  ဝ့ၢ်တဖၣ်န့ၣ် မ့ၢ်ဝ့ၢ်အိၣ်ဒီးအတၢ်အီၣ်ဆၣ်အလီၢ်ဝးတရံးအီၤ, တဝ့ၢ် အိၣ်ဒီး အတၢ်အီၣ်ဆၣ်အလီၢ်ဝးတရံးအီၤ
         စုာ်စုာ်လီၤ. ဝ့ၢ်ခဲလၢာ်န့ၣ်အိၣ်ဒ်န့ၣ်လီၤ.43  ဒီးယွၤဟ့ၣ်လီၤ အံၣ်စရ့လးလၢထံဧိၤကီၢ်ဧိၤဒီဘ့ၣ် ညါလၢအဆိၣ်တၢ်ဒီးအပၢ်တဖၣ်လၢအကဟ့ၣ်အီၤ, ဒီး
         အဝဲသ့ၣ်မၤန့ၢ်အီၤ, ဒီးအိၣ်ဝဲဆိးဝဲလၢအပူၤလီၤ.44  ဒီးယွၤဟ့ၣ်လီၤအီၤလၢ တၢ်အိၣ်ဘှံးဝးတရံးအီၤ, ဒ် ကယဲၢ်တၢ်လၢအဆိၣ်တၢ်ဒီးအပၢ်တဖၣ်အသိးန့ၣ်,
         ဒီး လၢအဒုၣ်အဒါခဲလၢာ်အကျါန့ၣ် ပှၤတဆၢထၢၣ်ဘၣ် လၢအမဲာ်ညါနီတဂၤဘၣ်. ယွၤဟ့ၣ်လီၤကွံာ်အဒုၣ်အ
         ဒါခဲလၢာ်လၢအစုပူၤလီၤ.45  လၢကယဲၢ်တၢ်ကတိၤအဂ့ၤအကျါ လၢယွၤစံးဘၣ်တဲ ဘၣ် အံၣ်စရ့လးအပှၤဟံၣ်ဖိန့ၣ် တဟါမူၤတဟါမၢ် ဘၣ်နီတထံၣ်ဘၣ်,
         လၢထီၣ်ပှဲၤထီၣ်ဝဲခဲလၢာ်လီၤ.

၂၂221  တုၤနုၤတစုစီၤယိၤရှူကိးန့ၢ်ပှၤရူၤဘ့ၣ်ဖိဒီးပှၤကးဖိ, ဒီး ပှၤမနၤရှ့ၤဖိတခီဒူၣ်,
         2  ဒီးစံးဘၣ်အီၤ, သုတိၢ်န့ၢ်လံက ယဲၢ်တၢ်လၢယွၤအခ့အပှၤစီၤမိၤရှ့မၤလိာ်သုဒီး သုဒိက နၣ်လံယကလုၢ်လၢ
         ကယဲၢ်တၢ်လၢယမၤလိာ်သုလံ.―3  အါနံၤအါသီ တုၤမုၢ်မဆါတနံၤအံၤ, သုတလဲၤသ ဒၣ်ဘၣ်သုဒီပုၢ်ဝဲဘၣ်. သုတိၢ်န့ၢ်လံ တၢ်ကွၢ်အလီၢ်
         ဘၣ်ဃးဒီးယွၤသုကစၢ်အတၢ်မၤလိာ်လီၤ.
         4  ဒီးခဲကနံၣ် အံၤယွၤသုကစၢ်ဟ့ၣ်လီၤလံ တၢ်အိၣ်ဘှံးလၢသုဒီပုၢ်ဝဲၢ် လံ, ဒ်အကတိၤတၢ်ဒီးအီၤအသိးန့ၣ်လီၤ.
         ဒီးခဲကနံၣ် အံၤက့ၤက့ၤသုဝဲဆူသုဒဲပူၤ, ဆူသုကီၢ်လၢသုန့ၢ်ဘၣ်သါ အီၤန့ၣ် လၢယွၤအခ့အပှၤစီၤမိၤရှ့
         ဟ့ၣ်လီၤသုလၢယၢ် ဒ့ၣ်ဝၢ်ဘးခီန့ၣ်တက့ၢ်.
         5  ဒီးပလီၢ်သုသးသပှၢ်တၢၢ် ဒ် သိးသုကတိၢ်န့ၢ်တၢ်မၤလိာ်သု, လၢသုကအဲၣ်ယွၤသု ကစၢ်, ဒီးပိာ်အကျဲခဲလၢာ်,
         ဒီးတိၢ်န့ၢ်အတၢ်မၤလိာ်, ဒီး စဲဘူးဒီးအီၤ, ဒီးမၤအတၢ်လၢသုသူၣ်ကံၢ်သးလဲ ဒီးသု သးဒီဖျၢၣ်ညါန့ၣ်တက့ၢ်.6  ဒီးစီၤယိၤရှူဆိၣ်ဂ့ၤအီၤ, ဒီးပျၢ်အီၤ, ဒီးအဝဲသ့ၣ်က့ၤ က့ၤဝဲဆူအဒဲတဖၣ်အပူၤလီၤ.7  ဒီးစီၤမိၤရှ့ဟ့ၣ်လီၤတၢ်လၢ မနၤရှ့ၤတခီဒူၣ်လၢဘၤ ၡၣ်အပူၤ, ဒီးစီၤယိၤရှူဟ့ၣ်လီၤတၢ်လၢအဝဲတခီတဒူၣ်
         လၢယၢ်ဒ့ၣ်အအံၤတခီလၢမုၢ်နုာ်တခီလီၤ. တုၤစီၤယိၤ ရှူပျၢ်စ့ၢ်ကီးအီၤ, ဒ်သိးအကလဲၤဆူအဒဲပူၤဒီး
         ဆိၣ်ဂ့ၤ ဆိၣ်ဝါအီၤလီၤ.8  ဒီးကတိၤတၢ်ဒီးအီၤ, ဒီးစံးဝဲဒၣ် က့ၤကဒါက့ၤဆူ သုဒဲပူၤအိၣ်ဒီး တၢ်စုလီၢ်ခိၣ်ခိၣ်လၢအအါ,
         ဒီးဆၣ်ဖိ ကီၢ်ဖိအဒၢအါအါကလဲာ်, ဒီးကျိၣ်ဧိၤစ့ဧိၤ, ဒီးထူဧိၤလွဲ ဧိၤ, ဒီးတိၢ်ဧိၤပှာ်ဧိၤ,
         ဒီးထးဧိၤတြၤဧိၤ, ဒီးတၢ်အကူ အသိးအါအါကလဲာ်တက့ၢ်. တၢ်ဂုာ်န့ၢ်လၢ သုဒုၣ် သုဒါန့ၣ်နီၤဖးအီၤဒီးသုဒီပုၢ်ဝဲၢ်တဖၣ်န့ၣ်တက့ၢ်.9  ဒီးပှၤရူၤဘ့ၣ်ဖိ, ဒီးပှၤကးဖိ, ဒီးမနၤရှ့ၤတခီဒူၣ်န့ၣ်က့ၤ ကဒါက့ၤဝဲ, ဒီးဟးထီၣ်ဝဲလၢ ပှၤအံၣ်စရ့လးဖိအအိၣ်
         လၢၡံလိၤအပူၤလၢအအိၣ်လၢကီၢ်ကနၤဧၣ်အပူၤ, ဒ်သိး အကလဲၤထီၣ်ဆူ ကီၢ်ကံးလဧးအတၢ်န့ၢ်သါ အဟီၣ် ခိၣ်လၢအန့ၢ်ဘၣ်ဝဲဖဲ
         ယွၤအထးခိၣ်လၢစီၤမိၤရှ့အစုပူၤ န့ၣ်လီၤ.10  ဒီးတုၤအဟဲတုၤလၢ ယၢ်ဒ့ၣ်အနံၤလၢကီၢ်ကနၤဧၣ် အပူၤန့ၣ်ဒီး, ပှၤရူၤဘ့ၣ်ဖိ, ဒီးပှၤကးဖိ, ဒီးပှၤမနၤရှ့ၤဖိ
         တခီဒူၣ်န့ၣ်မၤထီၣ်တၢ်လုၢ်လီၢ်လၢယၢ်ဒ့ၣ်အနံၤ, တၢ် လုၢ်လီၢ်အိၣ်ဖျါဖးဒိၣ်တဖျၢၣ်လီၤ.11  ဒီးပှၤအံၣ်စရ့လးဖိနၢ်ဟူပှၤစံး, ကွၢ်ကွၢ်, ပှၤရူၤဘ့ၣ်ဖိ ဒီးပှၤကးဖိ, ဒီးပှၤမနၤရှ့ၤဖိတခီဒူၣ်န့ၣ်
         မၤထီၣ်လံတၢ် လုၢ်လီၢ်သဃီၤဒီး ကီၢ်ကနၤဧၣ်အပူၤလၢ ယၢ်ဒ့ၣ်အနံၤ ဖဲပှၤအံၣ်စရ့လးဖိခီဂာ်တၢ်န့ၣ်လီၤ.12  ဒီးတုၤပှၤအံၣ်စရ့လးဖိ နၢ်ဟူဝဲဒီး ပှၤအံၣ်စရ့လးဖိ အတၢ်အိၣ်ဖှိၣ်ခဲလၢာ်န့ၣ် အိၣ်ဖှိၣ်ရိဖှိၣ်လၢၡံလိၤအပူၤဒ်
         သိးအကလဲၤဒုးသုးဒီးအီၤလီၤ.
         13  ဒီးပှၤအံၣ်စရ့လးမၢလီၤပှၤလုၢ်တၢ်အဒိၣ်စီၤအလၤဧစၢ်အဖိခွါစီၤဖံၤနဃၣ်တဂၤဆူပှၤရူၤဘ့ၣ်ဖိ, ဒီးပှၤကးဖိ,
         ဒီးပှၤမနၤရှ့ၤဖိတခီဒူၣ်အအိၣ်လၢကီၢ်ကံးလဧးအပူၤ,―14  ဒီးအိၣ်ဒီးအီၤလၢ ပဒိၣ်ဆံဆဲၣ်ဂၤတဟံၣ်အခိၣ်တဂၤ, တဟံၣ်အခိၣ်တဂၤ လၢအံၣ်စရ့လးအဒူၣ်ခဲလၢာ်
         အ ကျါ, ဒီးတဂၤမ့ၢ်အပၢ်အဟံၣ်အခိၣ်, တဂၤမ့ၢ်အပၢ်အ ဟံၣ်အခိၣ် လၢအံၣ်စရ့လးအကထိတဖၣ်အကျါ န့ၣ်
         စုာ်စုာ်လီၤ.15  ဒီးဟဲဝဲဆူပှၤရူၤဘ့ၣ်ဖိ, ပှၤကးဖိ, ပှၤမနၤရှ့ၤဖိတခီ ဒူၣ်အအိၣ်, ဆူကီၢ်ကံးလဧး, ဒီးကတိၤတၢ်ဒီးအီၤဒီး
         စံးဝဲဒၣ်,
         16  ယွၤအတၢ်အိၣ်ဖှိၣ်ခဲလၢာ်စံးဒ်အံၤ, တၢ်က မၣ်လၢသုမၤကမၣ်ဘၣ် အံၣ်စရ့လးအကစၢ်အံၤ မ့ၢ်ဒ် လဲၣ်.
         လၢသုဃၣ်သုသးလၢ တၢ်ပိာ်ယွၤအကျဲလၢ မုၢ်မဆါတနံၤအံၤ, လၢသုမၤထီၣ်တၢ်လုၢ်လီၢ်ဒ်သိးသု ကပူထီၣ်ယွၤလၢ
         မုၢ်အဆါတနံၤအံၤမးလဲၣ်.17  ပဧိၢ်အတၢ်အၢလၢပတကဆှီဒံးဘၣ် တုၤမုၢ်မဆါ တနံၤအံၤမ့ၢ်ဆံးကဲၣ်ဆိးလၢပဂီၢ်စ့ၢ်ကီးဧါ, တၢ်သံသ
         တြိာ်အိၣ်တ့ၢ်လၢယွၤအတၢ်အိၣ်ဖှိၣ်ဘၣ်ဆၣ်ဒီး,
         18  သု ဘၣ်ဃၣ်ကွံာ်သုသးလၢ တၢ်ပိာ်ယွၤအကျဲလၢမုၢ်မဆါ တနံၤအံၤဧါ. ဒီးတၢ်ကမၤအသးလၢ သုကပူထီၣ်ယွၤ
         လၢမုၢ်မဆါတနံၤအံၤ, ဒီးခဲဂီၤတနံၤန့ၣ်ကသးထီၣ်ဘၣ် အံၣ်စရ့လးအတၢ်အိၣ်ဖှိၣ်ခဲလၢာ်လီၤ.19  ဘၣ်ဆၣ်ဒီး သုတၢ်ဟံးဃာ်အကီၢ်မ့ၢ်တကဆှီဘၣ် ဒီး, ခီဂာ်ဆူယွၤအတၢ်န့ၢ်သါအကီၢ်ပူၤ, ဖဲယွၤအအိၣ်
         အလီၢ်န့ၣ်အိၣ်ဝဲ, ဒီးမၤန့ၢ်တၢ်လၢပကျါတက့ၢ်. မ့မ့ၢ်မ် သုသုတပူထီၣ်ယွၤဒီးပူထီၣ်ပှၤ, လၢသုမၤတၢ်လုၢ်လီၢ်
         လၢယွၤပကစၢ် အတၢ်လုၢ်လီၢ်အမဲာ်ညါအဃိန့ၣ်တ ဂ့ၤ.
         20  စီၤစ့ရၤအဖိခွါ စီၤဧၤကၣ်မၤကမၣ်တၢ်လၢတၢ် ဘၣ်ဆိၣ်အၢ, ဒီးတၢ်သးထီၣ်လီၤဘၣ်လၢအံၣ်စရ့လး အတၢ်အိၣ်ဖှိၣ်ခဲလၢာ်အလိၤတမ့ၢ်ဘၣ်ဧါ.
         ဒီးပှၤတဂၤ န့ၣ်တဟးဂီၤဘၣ်တဂၤဃီလၢအတၢ်အၢအပူၤဘၣ်.21  ဒီးပှၤရူၤဘ့ၣ်ဖိ, ဒီးပှၤကးဖိ, ဒီးပှၤမနၤရှ့ၤဖိတခီဒူၣ် စံးဆၢတၢ်, ဒီးစံးဘၣ်အံၣ်စရ့လးအထိတဖၣ်အခိၣ်တ
         ဖၣ်,
         22  ယွၤ, ကစၢ်တဖၣ်အကစၢ်, ယွၤ, ကစၢ်တဖၣ် အကစၢ်န့ၣ်သ့ၣ်ညါဝဲ, ဒီးအံၣ်စရ့လး ကသ့ၣ်ညါဝဲ လီၤ,
         မ့မ့ၢ် တၢ်ပူထီၣ်ဒီးတၢ်မၤကမၣ်ဘၣ်ယွၤဒီးအုၣ် က့ၤခီၣ်က့ၤပှၤလၢ မုၢ်မဆါတနံၤအံၤတဂ့ၤ.
         23  ပမ့ၢ်မၤ ထီၣ်တၢ်လုၢ်လီၢ်အံၤ ဒ်သိးပကဃၣ်ပသးလၢတၢ်ပိာ် ယွၤအကျဲ, ဒ်သိးပကလုၢ်တၢ်လုၢ်မ့ၣ်အူမ့ၢ်ဂ့ၤ,
         တၢ်မၤ ဘူၣ်ကိၣ်မ့ၢ်ဂ့ၤ, လၢအဖီခိၣ်, ဒ်သိးပကလုၢ်တၢ်လုၢ် မၤဃူမၤဖိးလၢအဖီခိၣ်ဒီး, မ်ယွၤအကစၢ်ဒၣ်ဝဲဃုတၢ်
         တက့ၢ်.
         24  မ့ၢ်ပမၤလၢပဘၣ်ယိၣ်တၢ်အံၤအဃိ, ခဲကိာ်န့ၣ်သုဖိသုလံၤကကတိၤတၢ်ဒီးပဖိပလံၤ, ဒီးကစံး, သု ဘၣ်ဃးဒီးယွၤအံၣ်စရ့လးအကစၢ်န့ၣ်ဒ်လဲၣ်.
         25  ဒီးယွၤ ပာ်ယၢ်ဒ့ၣ်လၢတၢ်အဃၢၤလၢသုဒီးပှၤအဘၢၣ်စၢၤ, ပှၤ ရူၤဘ့ၣ်ဖိ, ဒီးပှၤကးဖိသ့ၣ်ဧၢ, သုဂီၢ်တအိၣ်ဘၣ်လၢယွၤ
         အပူၤဘၣ်လီၤ. ဒီးသုဖိသုလံၤတဒုးပျံၤလၢၤဘၣ် ပဖိပ လံၤလၢယွၤဘၣ်.
         26  ဒီးပစံး, ကတဲာ်ကတီၤသကိးပသးတက့ၢ်. ဒ်သိးပကမၤထီၣ်တၢ်လုၢ်လီၢ်လၢတၢ်လုၢ်မ့ၣ်အူအဂီၢ်တမ့ၢ်
         ဘၣ်, လၢတၢ်လုၢ်အဂီၢ်တမ့ၢ်ဘၣ်.
         27  မ့ၢ်ဒ်သိးအက ကဲထီၣ်တၢ်အုၣ်အသးလၢပဘၢၣ်စၢၤ, ဒီးသုဘၢၣ်စၢၤ ဒီးပစၢၤပသွဲၣ်လၢပလီၢ်ခံ, ဒ်သိးပကမၤယွၤအတၢ်
         လၢအမဲာ်ညါဒီးပတၢ်လုၢ်မ့ၣ်အူ, ဒီးပတၢ်လုၢ်, ဒီးပ တၢ်မၤဃူမၤဖိး, ဒ်သိးခဲကိာ်န့ၣ်သုဖိသုလံၤအသုတ
         စံးဘၣ်ပဖိပလံ, သုဂီၢ်တအိၣ်ဘၣ်လၢယွၤအပူၤဘၣ် န့ၣ်တဂ့ၤလီၤ.―28  မၤသးဒ်န့ၣ်ဒီးပစံး, ခဲကိာ်န့ၣ်တုၤအကစံးတၢ်လၢ ပှၤမ့ၢ်ဂ့ၤ, ပစၢၤပသွဲၣ်မ့ၢ်ဂ့ၤဒီး, တၢ်ကမၤအသးလၢ
         ပကစံးပဝဲ, ကွၢ်ကွၢ်, ယွၤအတၢ်လုၢ်လီၢ်အဂီၢ်လၢပ ပၢ်တဖၣ်မၤဝဲလၢတၢ်လုၢ်မ့ၣ်အူအဂီၢ်တမ့ၢ်ဘၣ်,
         ဒီး လၢတၢ်လုၢ်တၢ်အဂီၢ်တမ့ၢ်ဘၣ်, မ့ၢ်တၢ်အုၣ်အသး လၢသုဒီးပှၤအဘၢၣ်စၢၤန့ၣ်လီၤ.
         29  လၢယွၤပကစၢ်အ တၢ်လုၢ်လီၢ် လၢအအိၣ်ဝဲလၢအအိၣ်အဆိးအလီၢ်အဖီ ခိၣ်န့ၣ် တၢ်လုၢ်လီၢ်လၢတၢ်လုၢ်မ့ၣ်အူအဂီၢ်မ့ၢ်ဂ့ၤ,
         လၢ တၢ်မၤဘူၣ်ကိၣ်အဂီၢ်မ့ၢ်ဂ့ၤ, လၢတၢ်လုၢ်အဂီၢ်မ့ၢ်ဂ့ၤ, မ်ပသုတမၤထီၣ်အီၤ, ဒီးပူထီၣ်ဘၣ်ယွၤဒီးဃၣ်ပသး
         လၢတၢ်ပိာ်ယွၤအကျဲလၢမုၢ်မဆါတနံၤအံၤတဂ့ၤ.30  ဒီးတုၤပှၤလုၢ်တၢ်အဒိၣ်, စီၤဖံၤနဃၣ်, ဒီးတၢ်အိၣ်ဖှိၣ် အပဒိၣ်, ဒီးအံၣ်စရ့လးအခိၣ်တဖၣ်လၢ
         အအိၣ်ဒီး အီၤသ့ၣ်တဖၣ်န့ၣ် နၢ်ဟူတၢ်ကတိၤလၢ ပှၤရူၤဘ့ၣ်ဖိ, ဒီးပှၤကးဖိ, ဒီးပှၤမနၤရှ့ၤဖိကတိၤဝဲန့ၣ်ဒီး,
         ဂ့ၤဝဲလၢ အမဲာ်လီၤ.31  ဒီးပှၤလုၢ်တၢ်အဒိၣ်စီၤအလၤဧစၢ်အဖိခွါ စီၤဖံၤနဃၣ် န့ၣ်စံးဘၣ်ပှၤရူၤဘ့ၣ်ဖိ, ဒီးပှၤကးဖိ,
         ဒီးပှၤမနၤရှ့ၤဖိ, တၢ်လၢမုၢ်မဆါတနံၤအံၤ ပသ့ၣ်ညါလၢယွၤအိၣ်ဝဲလၢ ပကျါလီၤ. အဂ့ၢ်ဒ်အံၤ, သုတမၤကမၣ်ဘၣ်ယွၤလၢ
         တၢ်ကမၣ်အံၤဘၣ်. မ့ၢ်သုမၤပူၤမၤဖျဲးလံ ပှၤအံၣ်စရ့ လးဖိလၢယွၤအစုပူၤလံ.32  ဒီးပှၤလုၢ်တၢ်အဒိၣ်စီၤအလၤဧစၢ် အဖိခွါ စီၤဖံၤန ဃၣ်, ဒီးပဒိၣ်သ့ၣ်တဖၣ်န့ၣ်က့ၤကဒါက့ၤလၢပှၤရူၤဘ့ၣ်
         ဖိဒီးပှၤကးဖိအအိၣ်, လၢကီၢ်ကံးလဧးအပူၤဆူကီၢ်က နၤဧၣ်အပူၤ, ဆူပှၤအံၣ်စရ့လးဖိအအိၣ်, ဒီးက့ၤစိာ်အီၤ
         လၢတၢ်ကတိၤန့ၣ်လီၤ.33  ဒီးဂ့ၤဝဲလၢပှၤအံၣ်စရ့လးဖိအမဲာ်, ဒီးပှၤအံၣ်စရ့လး ဖိစံးထီၣ်ပတြၢၤယွၤ, ဒီးတစံးလၢၤဘၣ်လၢ
         အက လဲၤဒုးသုးဒ်သိး အကမၤဟးဂီၤထံဧိၤကီၢ်ဧိၤဖဲ ပှၤရူၤ ဘ့ၣ်ဖိဒီး ပှၤကးဖိ, အိၣ်ဝဲဆိးဝဲလၢအပူၤဘၣ်.34  ဒီးပှၤရူၤဘ့ၣ်ဖိဒီးပှၤကးဖိ ယုၢ်တၢ်လုၢ်လီၢ်အမံၤလၢ ဧ့ဒးလီၤ. အဂ့ၢ်ဒ်အံၤ, မ့ၢ်တၢ်အုၣ်အသးလၢပဘၢၣ်
         စၢၤလၢယွၤမ့ၢ်ပကစၢ်လီၤ.

၂၃231  ဒီးယွၤဒုးအိၣ်ဘှံးအံၣ်စရ့လး လၢအဒုၣ်အဒါအိၣ်ဝး တရံးအီၤအလီၢ်ခံအါနံၤအါသီဒီး, တၢ်မၤအသးလၢ
         စီၤယိၤရှူအသးပှၢ်တ့ၢ်, ဒီးလဲၤနုာ်တ့ၢ်လၢ မုၢ်နံၤတ ဖၣ်အကျါလီၤ.
         2  ဒီးစီၤယိၤရှူကိးန့ၢ်အံၣ်စရ့လးခဲလၢာ်, အပှၤသူၣ်က့သးပှၢ်, ဒီးအခိၣ်တဖၣ်, ဒီးအပှၤစံၣ် ညီၣ်ကွီၢ်,
         ဒီးအပှၤကွဲးလံာ်, ဒီးစံးဘၣ်အီၤ, ယသးပှၢ်တ့ၢ် လံ. ယလဲၤနုာ်လံလၢမုၢ်နံၤတဖၣ်အကျါလံ.
         3  ဒီးသုထံၣ် ဘၣ်လံ ကယဲၢ်တၢ်လၢ ယွၤမၤပှၤအကလုာ်တဖၣ်အံၤ လၢသုဃိလံ. အဂ့ၢ်ဒ်အံၤ, ယွၤသုကစၢ်မ့ၢ်ပှၤလၢအဒုး
         တၢ်လၢသုဂီၢ်လီၤ.4  ကွၢ်ကွၢ်, ဖးတၢ်သတးဒီးယနီၤဖးလံ ပှၤကလုာ်တ ဖၣ် လၢအအိၣ်လီၤတဲာ်လၢတၢ်န့ၢ်သါ လၢသုဒူၣ်တ ဖၣ်အဂီၢ်,
         လၢယၢ်ဒ့ၣ်ဒီး ကယဲၢ်ပှၤကလုာ်ခဲလၢာ်လၢ ယဒီၣ်တဲာ်ကွံာ်အီၤ ပၢၢ်လၢပီၣ်လဲၣ်ဖးဒိၣ်လၢမုၢ်နုာ်တ
         ခီလံ.
         5  ဒီးယွၤသုကစၢ်န့ၣ် ကဒုးဃ့ၢ်ထီၣ်ကွံာ်အီၤလၢ သုမဲာ်ညါ, ဒီးဟီထီၣ်ကွံာ်အီၤလၢသုမဲာ်ညါ, ဒီးသုက
         န့ၢ်ဘၣ်သါအကီၢ်, ဒ်ယွၤသုကစၢ်ကတိၤတၢ်အသိးန့ၣ် လီၤ.
         6  ဒီးပာ်ဆူၣ်သုသးသပှၢ်တၢၢ်, ဒ်သိးသုကတိၢ်န့ၢ်, ဒီးမၤကယဲၢ်တၢ်ကွဲးအသးလၢ လံာ်စီၤမိၤရှ့အတၢ်သိၣ်တၢ်သီအပူၤ,
         ဒ်သိးဆူစုထွဲမ့ၢ်ဂ့ၤ, ဆူစုစ့ၣ်မ့ၢ်ဂ့ၤ, သုသုတ ဃၣ်ကပၤလၢအီၤတဂ့ၤ,
         7  ဒ်သိးသုသုတလဲၤလၢပှၤ ကလုာ်လၢအအိၣ်လီၤတဲာ်တဖၣ်အကျါ, ဒီးသုသုတ ပှ့ၤဘၣ်အကစၢ်တဖၣ်အမံၤ, ဒီးသုသုတဒုးဆိၣ်တၢ်
         လၢအမဲာ်ညါ, သုသုတမၤအတၢ်, ဒီးသုသုတဘူၣ် ထီၣ်ဘါအီၤန့ၣ်တဂ့ၤလီၤ.
         8  မ့မ့ၢ်သုဘၣ်စဲဘူဒီးယွၤ သုကစၢ်, ဒ်သုမၤတုၤမုၢ်မဆါတနံၤအံၤအသိးန့ၣ်လီၤ. ဒီးယွၤဟီထီၣ်ကွံာ်ပှၤကလုာ်တဖၣ်
         ဒိၣ်ဝဲဒီးဆူၣ်ဝဲ, လၢသုမဲာ်ညါလီၤ. မ့မ့ၢ်သုဝဲသ့ၣ်တဖၣ်အံၤပှၤကညီ ဆၢထၢၣ်လၢသုမဲာ်ညါသ့ တအိၣ်ဘၣ်နီတဂၤဘၣ်တုၤ
         မုၢ်မဆါတနံၤအံၤလီၤ.
         9  ဒီးယွၤဟီထီၣ်ကွံာ်ပှၤကလုာ်တဖၣ် ဒိၣ်ဝဲဒီးဆူၣ်ဝဲ, လၢသုမဲာ်ညါလီၤ. မ့မ့ၢ်သုဝဲသ့ၣ်တဖၣ်အံၤပှၤကညီဆၢထၢၣ်လၢသုမဲာ်ညါသ့တအိၣ်ဘၣ်နီတဂၤဘၣ်တုၤ
         မုၢ်မဆါတနံၤအံၤလီၤ.
         10  ပှၤလၢသုကျါတဂၤကဒုးဃ့ၢ် ပှၤတကထိလီၤ. အဂ့ၢ်ဒ်အံၤ, ယွၤသုကစၢ်န့ၣ် မ့ၢ်ပှၤ လၢအဒုးတၢ်လၢသုဂီၢ်,
         ဒ်အကတိၤတၢ်အသိးန့ၣ်လီၤ. ပလီၢ်သုသးသပှၢ်တၢၢ် ဒ်သိးသုကအဲၣ်ယွၤသုကစၢ် တက့ၢ်.
         11  ပလီၢ်သုသးသပှၢ်တၢၢ်ဒ်သိးသုကအဲၣ်ယွၤသုကစၢ် တက့ၢ်.
         12  မ့မ့ၢ်သုမ့ၢ်က့ၤကဒါက့ၤ, ဒီးစဲဘူးဒီးပှၤကလုာ် တဖၣ် လၢအအိၣ်လီၤတဲာ်လၢသုကျါ, ဒီးဖျီလိာ်သု
         သးဒီးအီၤ, ဒီးလဲၤနုာ်ဆူအအိၣ်, ဒီးအဝဲသ့ၣ်တဖၣ် န့ၣ်ဟဲနုာ်ဆူသုအိၣ်ဒီး,―
         13  သ့ၣ်ညါသပှၢ်တၢၢ်လၢ ယွၤ သုကစၢ်တဟီထီၣ်ကွံာ်လၢၤဘၣ် ပှၤကလုာ်တဖၣ်န့ၣ် လၢသုမဲာ်ညါဘၣ်, ဒီးအဝဲသ့ၣ်ကကဲထီၣ်ပျံၤသကွီၤ,
         ဒီးထုဧိၤဃ့ဧိၤလၢသုဂီၢ်, ဒီးနီၣ်ဖျ့လၢသုကပၤအလိၤ, ဒီးတၤဆှုၣ်တၤမဲ လၢသုမဲာ်အပူၤတုၤသုတုၤလၢ
         တၢ် ဟးဂူာ်ဟးဂီၤလၢကီၢ်ဂ့ၤတဘ့ၣ်အံၤအပူၤ လၢယွၤသုက စၢ်ဟ့ၣ်လီၤတ့ၢ်သုလီၤ.14  ဒီးကွၢ်ကွၢ်, လၢမုၢ်မဆါတနံၤအံၤယပိာ်ပှၤဟီၣ်ခိၣ် ဖိခဲလၢာ်အကျါ, ဒီးသုသ့ၣ်ညါလၢသုသးခဲလၢာ်,
         ဒီး လၢသုသူၣ်ကံၢ်သးလဲအပူၤခဲလၢာ်, လၢတၢ်တဟါမၢ် ဘၣ်နီတမံၤ လၢကယဲၢ်တၢ်ဂ့ၤလၢယွၤသုကစၢ်ကတိၤ
         တၢ်လၢ သုဂ့ၢ်သုကျိၤန့ၣ်ဘၣ်. တၢ်မၤအသးလၢသု ဂီၢ်ခဲလၢာ်လီၤ. တၢ်တဟါမၢ်ဘၣ်လၢအကျါနီတမံၤ ဘၣ်.15  ဒီးဒ်ယွၤဒုးမၤအသးလၢ သုဂီၢ်လၢ ကယဲၢ်တၢ်အ ဂ့ၤလၢယွၤသုကစၢ်ကတိၤတၢ်ဒီးသုအသိးန့ၣ်, တၢ်က မၤအသးလၢ
         ယွၤကဒုးမၤအသးလၢသုဂီၢ်လၢကယဲၢ် တၢ်အၢတုၤအမၤဟးဂီၤကွံာ်သုလၢ ကီၢ်ဂ့ၤတဘ့ၣ်အံၤ အပူၤလၢယွၤသုကစၢ်ဟ့ၣ်လီၤတ့ၢ်သုဒ်န့ၣ်အသိးလီၤ.16  တုၤသုလုၣ်သ့ၣ်ခါပတာ် ယွၤသုကစၢ်အတၢ်အၢၣ် လီၤအီလီၤလၢအမၤလိာ်သု, ဒီးလဲၤမၤကစၢ်အဂၤတဖၣ် အတၢ်,
         ဒီးဘူၣ်ထီၣ်ဘါထီၣ်အီၤဒီး, ယွၤအသးထီၣ် ကကဲၤထီၣ်ဘၣ်ဖုးသု, ဒီးသုကဟးဂီၤကွံာ်ချ့သဒံးလၢ ကီၢ်ဂ့ၤတဘ့ၣ်အံၤအပူၤလၢအဟ့ၣ်လီၤတ့ၢ်သုလီၤ.

၂၄241  ဒီးစီၤယိၤရှူ ဒုးအိၣ်ဖှိၣ်ရိဖှိၣ် ကယဲၢ်အံၣ်စရ့လးအ ပှၤဒူၣ်တဖၣ်ဆူၡက့ၣ်, ဒီးကိးန့ၢ် အံၣ်စရ့လးအပှၤ
         သူၣ်က့သးပှၢ်, ဒီးအခိၣ်, ဒီးအပှၤစံၣ်ညီၣ်ကွီၢ်, ဒီးအ ပှၤကွဲးလံာ်သ့ၣ်တဖၣ်န့ၣ်, ဒီးအဝဲသ့ၣ်ပာ်လီၤအသး
         လၢယွၤအမဲာ်ညါလီၤ.2  ဒီးစီၤယိၤရှူစံးဘၣ်ပှၤဂီၢ်မုၢ်န့ၣ်, ယွၤအံၣ်စရ့လးအက စၢ်စံးဒ်အံၤ, လၢပျၢၤလၢကစၢၤန့ၣ် သုပၢ်တဖၣ်အိၣ်ဝဲ
         ဆိးဝဲလၢထံမိၢ်ပှၢ်ဝၢ်ဘးခီ, စီၤအၤဘြၤဟၣ်အပၢ်, ဒီး စီၤနၤဃိၢ်အပၢ်စီၤတ့ရၤ, ဒီးမၤဝဲလၢကစၢ်အဂၤတဖၣ်
         အတၢ်လီၤ.
         3  ဒီးယဟံးန့ၢ် သုပၢ်စီၤအၤဘြၤဟၣ်လၢ ထံမိၢ်ပှၢ်ဝၢ်ဘးခီ, ဒီးဒုးလဲၤအီၤလၢကီၢ်ကနၤဧၣ်ဒီကီၢ်
         ညါအပူၤ, ဒီးမၤအါထီၣ်အချံအသၣ်, ဒီးယဟ့ၣ်လီၤ အီၤလၢစီၤအံၤစဲးလီၤ.
         4  ဒီးယဟ့ၣ်လီၤ စီၤအံၤစဲးန့ၣ် လၢစီၤယၤကိာ်ဒီး စီၤဧ့ၡီၤ, ဒီးယဟ့ၣ်လီၤစီၤဧ့ၡီၤန့ၣ် လၢကစၢၢ်စ့ဧၢ်
         လၢတၢ်န့ၢ်သါအဂီၢ်လီၤ. မ့မ့ၢ်စီၤယၤ ကိာ်, ဒီးအဖိအလံၤလဲၤလီၤဆူအဲၤကူပတူးအပူၤလီၤ.5  ဒီးယမၢလီၤစီၤမိၤရှ့ဒီးစီၤအၤဟရိၣ်, ဒီးယတီၢ်ပှၤအဲၤ ကူပတူးဖိ, ဒ်တၢ်လၢယမၤလၢအကျါအသိးန့ၣ်,
         ဒီး လၢခံက့ၤဒီး ယဒုးဟးထီၣ်ကွံာ်သုလီၤ.
         6  ဒီးယဒုး ဟးထီၣ်ကွံာ်သုပၢ်တဖၣ်လၢ အဲၤကူပတူးဖိပိာ်သုပၢ် တဖၣ်အခံအိၣ်ဒီးလ့ၣ်ကဟၣ်, ဒီးပှၤဒိးကသ့ၣ်ဆူပီၣ်
         လဲၣ်ဂီၤအပူၤလီၤ.7  ဒီးတုၤအဝဲသ့ၣ် ကိးထီၣ်ယွၤဒီး, အဝဲဒၣ်ပာ်တၢ် ခံးလၢသုဘၢၣ်စၢၤ, ဒီးပှၤအဲၤကူပတူးဖိအဘၢၣ်စၢၤ,
         ဒီးဒုးဟဲပီၣ်လဲၣ်လၢအဖီခိၣ်, ဒီးလုၣ်ဘၢကွံာ်အီၤလီၤ. ဒီးတၢ်လၢယမၤလၢအဲၤကူပတူးအပူၤန့ၣ် သုမဲာ်ထံၣ်
         ဘၣ်လံ. ဒီးသုအိၣ်သုဆိးလၢပှၢ်မုၢ်ကနၢအါနံၤအါသီ လီၤ.8  ဒီးယဒုးဟဲသုဆူ ပှၤအမိၢ်ဖိအကီၢ်ပူၤလၢ အအိၣ် ဝဲလၢယၢ်ဒ့ၣ်ဝၢ်ဘးခီ, ဒီးအဝဲသ့ၣ်တဖၣ်န့ၣ် ဒုးတၢ်
         ဒီးသု, ဒီးယဟ့ၣ်လီၤအီၤလၢသုစုပူၤ ဒ်သိးသုကမၤ န့ၢ်အကီၢ်, ဒီးယမၤဟးဂီၤအီၤလၢသုမဲာ်ညါလီၤ.
         9  ဒီးစီၤစံးပိၢ်အဖိခွါစီးဘၤလး, မိၤအးအစီၤပၤန့ၣ် ဂဲၤဆၢထၢၣ်, ဒီးဒုးတၢ်ဒီးအံၣ်စရ့လး, ဒီးမၢပှၤလဲၤကိးန့ၢ်စီၤဘဧိၢ်အဖိခွါစီၤဘံးလၣ်ဒ်သိးအကဆိၣ်အၢ
         သုလီၤ.
         10  ဒီးယပာ်ယသးလၢယတကနၣ်ဘၣ် စီၤ ဘံးလၣ်အကလုၢ်ဘၣ်. ဒီးအဝဲဒၣ်ဆိၣ်ဂ့ၤသုသပှၢ်ပှၢ် လီၤ. ဒီးယမၤပူၤဖျဲးသုလၢအစုပူၤလီၤ.11  ဒီးသုခီဂာ်ယၢ်ဒ့ၣ်, ဒီးဟဲဆူယရံၤဃိ, ဒီးပှၤယရံၤ ဃိဖိဒုးတၢ်ဒီးသု, ပှၤအမိၢ်ဖိ, ဒီးပှၤပရးစၤဖိ,
         ဒီးပှၤကနၤ ဧၣ်ဖိ, ဒီးပှၤဃ့ၤသးဖိ, ဒီးပှၤကံၢ်ကၣ်ဖိ, ပှၤဃံၤဝံဖိ, ဒီးပှၤယဘူၣ်ဖိန့ၣ်, ဒီးယဟ့ၣ်လီၤအီၤလၢသုစုပူၤလီၤ.12  ဒီးယမၢဖျၢဧိၤဖျါဧိၤလဲၤလၢ သုမဲာ်ညါလၢအဟီထီၣ် ကွံာ်အီၤလၢသုမဲာ်ညါ, ပှၤအမိၢ်ဖိအစီၤပၤ ခံဂၤလီၤ.
         လၢနနးနဘီ, လၢနချံၣ်နပျၢ် တမ့ၢ်ဘၣ်.13  ဒီးယဟ့ၣ်လီၤလံသုလၢကီၢ်တဘ့ၣ်လၢ သုတမၤ ဘၣ်လၢအဂီၢ်ဘၣ်. ဒီးခူဧိၤဝ့ၢ်ဧိၤ လၢသုတတ့ဘၣ် အီၤတဖၣ်န့ၣ်
         သုအိၣ်သုဆိးလၢအပူၤလီၤ. စပံးမုၢ်အ လီၢ်, ဒီးသ့ၣ်စၤယံးအလီၢ်လၢ သုတသူၣ်ဘၣ်အီၤ တဖၣ်န့ၣ် သုအီၣ်တၢ်လၢအီၤလီၤ.14  ဒီးခဲကနံၣ်အံၤပျံၤယွၤ, ဒီးမၤတၢ်လၢလၢပှဲၤပှဲၤ, တီ တီလိၤလိၤ, ဒီးသုးကွံာ်ကစၢ်တဖၣ် လၢသုပၢ်မၤအ
         တၢ်လၢထံမိၢ်ပှၢ်ဝၢ်ဘးခီ, ဒီးလၢအဲၤကူပတူးအပူၤ, ဒီး မၤယွၤအတၢ်တက့ၢ်.15  ဒီးမ့မ့ၢ်တၢ်အၢလၢသုမဲာ် လၢသုကမၤယွၤအတၢ်ဒီး, ကစၢ်တဖၣ်လၢ သုပၢ်မၤအတၢ်လၢအအိၣ်လၢထံမိၢ်ပှၢ်
         ဝၢ်ဘးခီမ့ၢ်ဂ့ၤ, ပှၤအမိၢ်ဖိလၢသုအိၣ်သုဆိးလၢအကီၢ် ပူၤအကစၢ်တဖၣ်မ့ၢ်ဂ့ၤ, ဃုထၢလၢမုၢ်မဆါတနံၤအံၤ
         ပှၤလၢသုကမၤအတၢ်န့ၣ်တက့ၢ်. မ့မ့ၢ်ယဲဒၣ်အံၤ, ဒီး ယပှၤဟံၣ်ဖိ, ပကမၤယွၤအတၢ်လီၤ.
         16  ဒီးပှၤဂီၢ်မုၢ်စံးဆၢတၢ်ဒီးစံးဝဲဒၣ်, မ်ပသုတလဲၤသဒၣ်ယွၤဒ်သိးပကမၤကစၢ်အဂၤတဖၣ်အတၢ်တဂ့ၤ.―17  အဂ့ၢ်ဒ်အံၤ, ယွၤပကစၢ်မ့ၢ်ပှၤလၢအဒုးဟဲထီၣ်ပှၤ, ဒီး ပပၢ်တဖၣ်, လၢကီၢ်အဲၤကူပတူးအပူၤ, ဒီးလၢပှၤကုၢ်
         ဖိအဟံၣ်ပူၤ, ဒီးမၤတၢ်လီၤလးဖးဒိၣ်လၢပမဲာ်ညါ, ဒီး အံးလီၤကွၢ်လီၤပှၤလၢကျဲလၢပပိာ်အီၤဒီဘိညါ,
         ဒီးလၢ ကယဲၢ်ပှၤဂီၢ်မုၢ်အကျါ လၢပလဲၤခီဂာ်အီၤန့ၣ်လီၤ.
         18  ဒီး ယွၤဟီထီၣ်ကွံာ် ပှၤဂီၢ်မုၢ်လၢပမဲာ်ညါ, ပှၤအမိၢ်ဖိလၢ အအိၣ်ဝဲလၢ ထံဧိၤကီၢ်ဧိၤအပူၤန့ၣ်လီၤ.
         ပဝဲဒၣ်ပကမၤ စ့ၢ်ကီးယွၤအတၢ်လီၤ. အဂ့ၢ်ဒ်အံၤ, အဝဲဒၣ်မ့ၢ်ပကစၢ် လီၤ.19  ဒီးစီၤယိၤရှူစံးဘၣ်ပှၤဂီၢ်မုၢ်, သုမၤယွၤအတၢ်တကဲ ဘၣ်. အဂ့ၢ်ဒ်အံၤ, မ့ၢ်ကစၢ်အစီဆှံ, ကစၢ်အသးက့ၣ်
         တၢ်လီၤ. တပျၢ်ဘၣ်သုတၢ်ကမၣ်, ဒီးသုတၢ်ဒဲးဘး ဘၣ်.
         20  သုမ့ၢ်လဲၤသဒၣ်ယွၤ, ဒီးမၤတခီဘီမုၢ်ဖိအက စၢ်တဖၣ်အတၢ်ဒီး, ကဃၣ်အသးဒီးမၤအၢသု, ဒီးလၢ အမၤဂ့ၤသုအလီၢ်ခံန့ၣ်ကမၤလၢာ်ကွံာ်သုလီၤ.21  ဒီးပှၤဂီၢ်မုၢ်စံးဘၣ်စီၤယိၤရှူ တမ့ၢ်ဘၣ်, ပကမၤယွၤ အတၢ်လီၤ.22  ဒီးစီၤယိၤရှူစံးဘၣ်ပှၤဂီၢ်မုၢ်, သုမ့ၢ်ပှၤအုၣ်အသးထီဒါ သုကစၢ်ဒၣ်သုဝဲလၢ သုဃုထၢလံယွၤသုကစၢ်ဒ်သိးသု
         ကမၤအတၢ်လီၤ. ဒီးစံးဝဲဒၣ်, ပမ့ၢ်ပှၤအုၣ်အသးလီၤ.23  ဒီးခဲကနံၣ်အံၤ, သုကွံးတခီဘီမုၢ်ဖိအကစၢ်တဖၣ် လၢအအိၣ်လၢသုကျါ, ဒီးပာ်သုသးလၢယွၤအံၣ်စရ့
         လးအကစၢ်အပူၤတက့ၢ်.24  ဒီးပှၤဂီၢ်မုၢ်စံးဘၣ်စီၤယိၤရှူ, ယွၤပကစၢ်န့ၣ်ပကမၤ အတၢ်, ဒီးအကလုၢ်အကထါန့ၣ်ပကဒိကနၣ်လီၤ.25  ဒီးတၢ်လၢမုၢ်တနံၤန့ၣ် စီၤယိၤရှူမၤတၢ်အၢၣ်လီၤအီ လီၤဒီးပှၤဂီၢ်မုၢ်, ဒီးပာ်လီၤတၢ်မၤလိာ်လၢအဂီၢ်,
         ဒီးတၢ် စံၣ်ညီၣ်လၢၡက့ၣ်အပူၤလီၤ.26  ဒီးစီၤယိၤရှူကွဲး တၢ်ကတိၤတဖၣ်အံၤ လၢလံာ်ယွၤ သိၣ်တၢ်သီတၢ်အပူၤ, ဒီးဟံးန့ၢ်လၢၢ်ဖးဒိၣ်တဖျၢၣ်,
         ဒီး ပာ်အီၤထူၣ်ကလာ်ဖဲန့ၣ် လၢသ့ထိးဖၣ်တထံး အဖီ လာ်လၢအအိၣ်ဝဲလၢယွၤအလီၢ်စီဆှံအဃၢၤန့ၣ်လီၤ.27  ဒီးစီၤယိၤရှူစံးဘၣ်ပှၤဂီၢ်မုၢ်ခဲလၢာ်, ကွၢ်ကွၢ်, လၢၢ်တ ဖျၢၣ်အံၤကကဲထီၣ်တၢ်အုၣ်အသးလၢပဂီၢ်လီၤ.
         အဂ့ၢ်ဒ် အံၤ, နၢ်ဟူဝဲကယဲၢ်ယွၤအတၢ်ကတိၤလၢအကတိၤတၢ် ဒီးပှၤလီၤ. ဒီးကကဲထီၣ်ဝဲလၢတၢ်အုၣ်အသးလၢသုဂီၢ်
         ဒ်သိးသုသုတသမၢသုကစၢ်တဂ့ၤလီၤ.28  ဒီးစီၤယိၤရှူပျၢ်ပှၤဂီၢ်မုၢ်တဂၤဆူအတၢ်န့ၢ်သါ, တဂၤ ဆူအတၢ်န့ၢ်သါစုာ်စုာ်လီၤ.29  ဒီးတၢ်တဖၣ်န့ၣ်အလီၢ်ခံ ယွၤအခ့အပှၤစီၤနိၣ်အဖိခွါ စီၤယိၤရှူအသးပှၢ်အနံၣ်တကယၤတဆံ, ဒီးသံဝဲလီၤ.30  ဒီးပှၤခူၣ်လီၤကွံာ်အီၤလၢ အတၢ်န့ၢ်သါအဃၢၤလၢ တံမနးစ့ရၤ လၢအအိၣ်လၢကစၢၢ်အ့ဖရဲၣ်အလိၤ လၢ ကစၢၢ်ကၤဧၣ်လၢကလံၤစိးတခီလီၤ.31  ဒီးအံၣ်စရ့လးမၤယွၤအတၢ်လၢ စီၤယိၤရှူအမုၢ်နံၤအ ပူၤခဲလၢာ်, ဒီးလၢပှၤသူၣ်က့သးပှၢ်လၢအမူဒံး
         လၢစီၤ ယိၤရှူအလီၢ်ခံ, ဒီးသ့ၣ်ညါယွၤအမၤတၢ်ခဲလၢာ်, လၢ အမၤတ့ၢ်လၢအံၣ်စရ့လးအဂီၢ်တဖၣ် အမုၢ်နံၤခဲလၢာ်
         န့ၣ်လီၤ.32  ဒီးစီၤယိၤသးအဃံလၢ ပှၤအံၣ်စရ့လးဖိ ဟဲစိာ်လၢ အဲၤကူပတူးအပူၤန့ၣ် ပှၤခူၣ်လီၤကွံာ်ဝဲလၢ ရက့ၣ်အ
         ပူၤလၢဟီၣ်ခိၣ်တကဝီၤအပူၤ လၢစီၤယၤကိာ်ပှ့ၤဝဲလၢ စီၤၡက့ၣ်အပၢ်စီၤဃမိၢ်အဖိခွါတဖၣ် လၢစ့တကယၤ
         လီၤ. ဒီးကဲထီၣ်ဝဲလၢစီၤယိၤသးအဖိအတၢ်န့ၢ်သါလီၤ.33  ဒီးစီၤအၤဟရိၣ်အဖိခွါ စီၤအလၤဧစၢ်န့ၣ်သံဝဲ, ဒီးပှၤ ခူၣ်လီၤကွံာ်အီၤလၢ ကစၢၢ်တဖျၢၣ်အလိၤ
         လၢအဘၣ် ဃးဒီးအဖိခွါစီၤဖံၤနဃၣ် လၢပှၤဟ့ၣ်လီၤအီၤလၢ က စၢၢ်အ့ဖရဲၣ်အလိၤန့ၣ်လီၤ.လံာ်ပှၤစံၣ်ညီၣ်ကွီၢ်လံာ်ပှၤစံၣ်ညီၣ်ကွီၢ်လံာ်ပှၤစံၣ်ညီၣ်ကွီၢ်

၁11  ဒီးတၢ်မၤအသးလၢ စီၤယိၤရှူသံဝဲအလီၢ်ခံန့ၣ်, ပှၤ အံၣ်စရ့လးဖိသံကွၢ်ယွၤဒီးစံးဝဲဒၣ်, မ့ၢ်မတၤကလဲၤ
         ထီၣ်ဆိထီဒါပှၤကနၤဧၣ်ဖိလၢပဂီၢ် ဒ်သိးအကဒုးတၢ် ဒီးအီၤန့ၣ်တဂၤလဲၣ်.2  ဒီးယွၤစံးဝဲဒၣ်, ယူဒၤကလဲၤထီၣ်လီၤ. ကွၢ်ကွၢ်, ယ ဟ့ၣ်လီၤလံထံဧိၤကီၢ်ဧိၤလၢအစုပူၤလံ.3  ဒီးယူဒၤစံးဘၣ်အဒီပုၢ်ဝဲၢ်စူၤမ့းအိၣ်, ဟဲထီၣ်ဒီးယၤဆူ ယတၢ်အဂီၢ်အပူၤ ဒ်သိးပကဒုးသုးဒီး
         ပှၤကနၤဧၣ်ဖိ န့ၣ်တက့ၢ်. ဒီးယဲဒၣ်အံၤယကလဲၤစ့ၢ်ကီးဒီးနၤဆူနတၢ် အဂီၢ်ဒၣ်နဲအပူၤလီၤ. ဒီးစူၤမ့းအိၣ်လဲၤထီၣ်ဒီးအီၤလီၤ.4  ဒီးယူဒၤလဲၤထီၣ်, ဒီးယွၤဟ့ၣ်လီၤပှၤကနၤဧၣ်ဖိ, ဒီး ပှၤပရးစၤဖိလၢအစုပူၤ, ဒီးကျီသံကွံာ်အီၤလၢဘ့အစ့း
         ပူၤ, ပှၤကညီတကလးလီၤ.5  ဒီးထံၣ်န့ၢ်အဒိနံၤဘ့စ့းလၢဘ့စ့းအပူၤ, ဒီးဒုးသုးဒီး အီၤ, ဒီးကျီကွံာ်ပှၤကနၤဧၣ်ဖိ, ဒီးပှၤပရးစၤဖိန့ၣ်လီၤ.6  ဒီးအဒိနံၤဘ့စ့းန့ၣ်ဃ့ၢ်ဝဲ, ဒီးအဝဲသ့ၣ်လူၤ, ဒီးချုးန့ၢ် အီၤ, ဒီးဒီၣ်တဲာ်ကွံာ်အစုမုၢ်ဒိၣ်,
         ဒီးအခီၣ်မုၢ်ဒိၣ်န့ၣ်လီၤ.7  ဒီးအဒိနံၤဘ့စ့းန့ၣ်စံးဝဲဒၣ်, စီၤပၤနွံဆံလၢအစုမုၢ် ဒိၣ်ဒီးအခီၣ်မုၢ်ဒိၣ်ဘၣ်ဒီၣ်တဲာ်ကွံာ်န့ၣ်
         ထၢန့ၢ်တၢ်လၢ ယစီၢ်နီၤခိၣ်အဖီလာ်လီၤ. ဒ်ယမၤတ့ၢ်အသိးန့ၣ် က စၢ်ဟ့ၣ်ကၣ်ယၤ ဒ်န့ၣ်အသိးလီၤ.
         ဒီးပှၤဟဲစိာ်အီၤဆူ ယရူၤၡလ့ၣ်, ဒီးသံဝဲဖဲန့ၣ်လီၤ.8  ဒီးပှၤယူဒၤဖိဒုးတၢ်ဒီးယရူၤၡလ့ၣ်, ဒီးမၤန့ၢ်အီၤ, ဒီး ကျီကွံာ်အီၤလၢနးအကနၣ်, ဒီးဆူးထီၣ်ကွံာ်ဝ့ၢ်န့ၣ်လၢ
         မ့ၣ်အူလီၤ.9  လၢခံက့ၤဒီးပှၤယူဒၤဖိ လဲၤလီၤဒုးတၢ်ဒီးပှၤကနၤဧၣ် ဖိလၢအအိၣ်လၢကစၢၢ်ကလိ, ဒီးလၢကလံၤထံးတခီ,
         ဒီးလၢတၢ်ပျီပူၤလီၤ.10  ဒီးယူဒၤလဲၤထီဒါပှၤကနၤဧၣ်ဖိလၢ အအိၣ်လၢဃ့ ဘြိၣ်အပူၤ, (ဒီးလၢသီန့ၣ်ဃ့ဘြိၣ်အမံၤမ့ၢ်ကံးရယးအၢ်
         ဘၤ), ဒီးကျီသံကွံာ်စီၤရှ့ၤၡဲ, ဒီးစီၤအဃံမ့ၣ်, ဒီးစီၤတးလ မဲလီၤ.11  ဒီးလဲၤထီၣ်ဖဲန့ၣ်ထီဒါပှၤဒဘံၢ်ဖိ, ဒီးလၢသီန့ၣ်ဒဘံၢ် အမံၤမ့ၢ်ကံးရယးစ့ဖ့ၢ်လီၤ,
         12  ဒီးစီၤကၤလ့းစံးဝဲဒၣ်, ပှၤ လၢအကျီကွံာ်ကံးရယးစ့ဖ့ၢ်, ဒီးမၤန့ၢ်အီၤတဂၤန့ၣ်ယ ကဟ့ၣ်လီၤအီၤလၢ
         ယဖိမုၣ်နီၢ်ဧၤကစ့ၤလၢအမါလီၤ.13  ဒီးစီၤကၤလ့းအပုၢ်စီၤကနးစးအဖိခွါ, စီၤဧီၤသန့လး န့ၣ်မၤန့ၢ်ဝဲ, ဒီးအဝဲဒၣ်ဟ့ၣ်လီၤအီၤလၢအဖိမုၣ်
         နီၢ်ဧၤ ကစ့ၤလၢအမါန့ၣ်လီၤ.
         14  ဒီးတုၤအဟဲဆူအအိၣ်ဒီးတၢ် မၤအသးလၢအထိၣ်ဂဲၤအီၤ ဒ်သိးအကဃ့ဟီၣ်ခိၣ်အက ဝီၤတပူၤလၢအပၢ်လီၤ. ဒီးယုၢ်လီၤဝဲလၢအကသ့ၣ်ယီၤ
         အလိၤ, ဒီးစီၤကၤလ့းစံးဘၣ်အီၤ, ဘၣ်နသးလၢမနုၤ တမံၤလဲၣ်.15  ဒီးအဝဲဒၣ်စံးဘၣ်အီၤ, ဟ့ၣ်လီၤယၤလၢတၢ်ဆိၣ်ဂ့ၤ တက့ၢ်. အဂ့ၢ်ဒ်အံၤ, နဟ့ၣ်လီၤလံယၤလၢဟီၣ်ခိၣ်လၢ
         ကလံၤထံးတခီလံ. ဟ့ၣ်လီၤစ့ၢ်ကီးယၤလၢထံထီၣ်ပၢၢ် တဖၣ်တက့ၢ်. ဒီးစီၤကၤလ့းဟ့ၣ်လီၤအီၤလၢထံထီၣ်ပၢၢ်
         လၢထးခီ, ဒီးထံထီၣ်ပၢၢ်လၢလာ်ခီတဖၣ်န့ၣ်လီၤ.16  ဒီးပှၤက့ၣ်ဖိ, စီၤမိၤရှ့အမံၤပှၢ်တဂၤအဖိတဖၣ်, လဲၤ ထီၣ်လၢသ့ၣ်စူၣ်ပလူၣ်အဝ့ၢ်အိၣ်ဒီး ပှၤယူဒၤဖိဆူယူဒၤ
         အပှၢ်မုၢ်ကနၢ လၢအအိၣ်လၢဧရးလၢကလံၤထံးတခီ, ဒီးလဲၤဝဲ, ဒီးအိၣ်ဝဲဆိးဝဲလၢပှၤဂီၢ်မုၢ်န့ၣ်အကျါလီၤ.17  ဒီးယူဒၤလဲၤဝဲဒီး အဒီပုၢ်ဝဲၢ်စူၤမ့းအိၣ်, ဒီးအဝဲသ့ၣ် တဖၣ်န့ၣ် ကျီကွံာ်ပှၤကနၤဧၣ်ဖိလၢအအိၣ်ဝဲဆိးဝဲလၢ
         စ့ဖးအပူၤ, ဒီးမၤဟးဂီၤကွံာ်အီၤလီၤ. ဒီးဝ့ၢ်အမံၤမ့ၢ် ဃိၢ်မါလီၤ.18  ဒီးယူဒၤ မၤန့ၢ်ဂါစၤဒီး အကီၢ်အဃၢၤ, ဒီးအၤၡ ကလိၣ်ဒီးအကီၢ်အဃၢၤဒီးဧ့ဘြိၣ်, ဒီးအကီၢ်အဃၢၤ
         န့ၣ်လီၤ.19  ဒီးယွၤဆိၣ်ဝဲဒီးယူဒၤ, ဒီးဟီထီၣ်ကွံာ်ပှၤကစၢၢ်ခိၣ် ဖိလီၤ. မ့မ့ၢ်ဟီထီၣ်ကွံာ်တၢ်ပၢၤခိၣ်ဖိန့ၣ်တသ့ဘၣ်.
         အဂ့ၢ်ဒ်အံၤ, အိၣ်ဝဲဒီးလ့ၣ်ကဟၣ်ထးလီၤ.20  ဒီးဟ့ၣ်လီၤဃ့ဘြိၣ်လၢစီၤကၤလ့း, ဒ်စီၤမိၤရှ့စံးဝဲအ သိးန့ၣ်လီၤ. ဒီးဟီထီၣ်ကွံာ်စီၤဧနးအဖိခွါသၢဂၤလီၤ.21  ဒီးပှၤဘံၣ်ယၤမံၣ်ဖိ တဟီထီၣ်ကွံာ်ဘၣ်ပှၤယဘူၣ် ဖိလၢအအိၣ်ဝဲဆိးဝဲလၢယရူၤၡလ့ၣ်အပူၤဘၣ်. မ့မ့ၢ်ပှၤ
         ယဘူၣ်ဖိအိၣ်ဝဲဆိးဝဲဒီး ပှၤဘံၣ်ယၤမံၣ်ဖိလၢ ယရူၤၡ လ့ၣ်အပူၤတုၤမုၢ်မဆါတနံၤအံၤလီၤ.22  ဒီးစီၤယိၤသးအပှၤဟံၣ်ဖိ လဲၤထီဒါစ့ၢ်ကီး ဘ့ၤသ့ လး, ဒီးယွၤအိၣ်ဒီးအီၤလီၤ.
         23  ဒီးစီၤယိၤသးအပှၤဟံၣ် ဖိမၢလီၤပှၤလဲၤတရံးဘ့ၤသ့လးလီၤ. ဒီးလၢသီန့ၣ်ဝ့ၢ် အမံၤမ့ၢ်လူးစးလီၤ.
         24  ဒီးပှၤခိးတၢ်တဖၣ်န့ၣ်ထံၣ်ဘၣ် ပှၤတဂၤဟဲထီၣ်လၢဝ့ၢ်ပူၤ, ဒီးစံးဘၣ်အီၤ, ဒုးနဲၣ်လၢ် ပှၤလၢတၢ်လဲၤနုာ်လၢဝ့ၢ်ပူၤန့ၣ်တက့ၢ်,
         ဒီးပကမၤနၤ လၢတၢ်ဘျုးတၢ်ဖှိၣ်လီၤ.25  ဒီးအဝဲဒၣ်ဒုးနဲၣ်အီၤလၢတၢ်လဲၤနုာ်လၢဝ့ၢ်ပူၤ, ဒီးအ ဝဲသ့ၣ်တဖၣ်န့ၣ်ကျီကွံာ်ဝ့ၢ်န့ၣ်လၢနးအကနၣ်လီၤ.
         မ့မ့ၢ် ပှၤတဂၤ, ဒီးအပှၤဟံၣ်ဖိခဲလၢာ်န့ၣ် ပျၢ်ဝဲလီၤ.
         26  ဒီးပှၤ တဂၤန့ၣ်လဲၤဝဲဆူပှၤဃ့ၤသးဖိအကီၢ်ပူၤ, ဒီးတ့ဝ့ၢ်တ ဝ့ၢ်, ဒီးယုၢ်ဝဲအမံၤလၢလူးစးလီၤ.
         အဝဲန့ၣ်မ့ၢ်အမံၤတုၤမုၢ် မဆါတနံၤအံၤလီၤ.27  ဒီးမနၤရှ့ၤတဟီထီၣ်ကွံာ်ဘၣ် ပှၤအိၣ်ဝဲဆိးဝဲလၢဘ့ၤ သၡၣ်ဒီးအတဝီတဖၣ်, ဒီးပှၤအိၣ်လၢတၤနးဒီးအတဝီ
         တဖၣ်, ဒီးပှၤအိၣ်လၢဒိၢ်ဒီးအတဝီတဖၣ်, ဒီးပှၤအိၣ်လၢ ယံးဘျၣ်ဒီးအတဝီတဖၣ်, ဒီးပှၤအိၣ်လၢမကံးဒိၤဒီးအ
         တဝီတဖၣ်ဘၣ်. ဒီးပှၤကနၤဧၣ်ဖိအိၣ်ဒၣ် တၢ်လၢထံ ဧိၤကီၢ်ဧိၤအပူၤန့ၣ်လီၤ.28  ဒီးတုၤအံၣ်စရ့လးဆူၣ်ထီၣ်ဒီး, တၢ်မၤအသးလၢအ ဒုးဟ့ၣ်ပှၤကနၤဧၣ်ဖိလၢသွဲ, ဒီးတဟီထီၣ်ကွံာ်ဘၣ်အီၤ
         သပှၢ်တၢၢ်ဘၣ်.29  ဒီးအ့ဖရဲၣ်တဟီထီၣ်ကွံာ်ဘၣ် ပှၤကနၤဧၣ်ဖိလၢအ အိၣ်ဝဲဆိးဝဲလၢက့စ့ၢ်အပူၤဘၣ်. မ့မ့ၢ်ပှၤကနၤဧၣ်ဖိအိၣ်
         ဝဲလၢက့စ့ၢ်အပူၤလၢအကျါလီၤ.30  ဒီးစဘူလိၣ်တဟီထီၣ်ကွံာ်ဘၣ် ပှၤအိၣ်ဝဲဆိးဝဲလၢ ကံတြိၣ်အပူၤ, ဒီးပှၤအိၣ်ဝဲလၢနၤဟလိလးအပူၤဘၣ်.
         ဒီးပှၤကနၤဧၣ်ဖိအိၣ်ဝဲဆိးဝဲလၢအကျါ, ဒီးကဲထီၣ်ပှၤ ဟ့ၣ်သွဲဖိလီၤ.31  ဒီးအၤရှ့ၢ်တဟီထီၣ်ကွံာ်ဘၣ် ပှၤအိၣ်ဝဲဆိးဝဲလၢ ဧး ကိၤအပူၤ, ဒီးပှၤအိၣ်ဝဲလၢစံဒိၣ်အပူၤ,
         ဒီးလၢအၤဃလာ် အပူၤ, ဒီးလၢအၤကစံာ်အပူၤ, ဒီးလၢဃ့လဘၤအပူၤ, ဒီးလၢအဖံးအပူၤ, ဒီးလၢရဃိာ်အပူၤဘၣ်.
         32  ဒီးပှၤအၤ ရှ့ၢ်ဖိအိၣ်ဝဲဆိးဝဲလၢပှၤကနၤဧၣ်ဖိ, ပှၤကီၢ်ဖိ, အကျါန့ၣ် လီၤ. အဂ့ၢ်ဒ်အံၤ, တဟီထီၣ်ကွံာ်ဘၣ်အီၤဘၣ်.33  ဒီးနးသၤလံ တဟီထီၣ်ကွံာ်ဘၣ် ပှၤအိၣ်ဝဲဆိးဝဲလၢ ဘ့ၤသရှ့မ့ၣ်အပူၤ, ဒီးပှၤအိၣ်ဝဲဆိးဝဲလၢ ဘ့ၤသၤနးအ
         ပူၤဘၣ်. ဒီးအိၣ်ဝဲဆိးဝဲလၢပှၤကနၤဧၣ်ဖိ, ပှၤကီၢ်ဖိ, အ ကျါန့ၣ်လီၤ. ဘၣ်ဆၣ်ဒီးပှၤအိၣ်ဝဲလၢ
         ဘ့ၤသရှ့မ့ၣ်အ ပူၤ, ဒီးပှၤအိၣ်ဝဲလၢဘ့ၤသၤနးအပူၤတဖၣ်န့ၣ် ကဲထီၣ် ပှၤဟ့ၣ်သွဲလၢအီၤလီၤ.34  ဒီးပှၤအမိၢ်ဖိ မၢဆူၣ်ပှၤဒၣ်ဖိ လဲၤထီၣ်ဆူ ကစၢၢ် အလိၤလီၤ. အဂ့ၢ်ဒ်အံၤ, တဟ့ၣ်အဟဲလီၤဆူ တၢ်
         ပၢၤခိၣ်ဘၣ်.
         35  ဒီးပှၤအမိၢ်ဖိအိၣ်ဒၣ်တၢ်လၢကစၢၢ်ဃ့ ရ့း, လၢအးယၤလိၣ်အပူၤ, ဒီးလၢၡးလဘံၣ်အပူၤလီၤ. ဘၣ်ဆၣ်ဒီး
         စီၤယိၤသး အပှၤဟံၣ်ဖိအစုမၤနၢၤတၢ်, ဒီးအဝဲသ့ၣ်ကဲထီၣ်ပှၤဟ့ၣ်သွဲဖိလီၤ.36  ဒီးပှၤအမိၢ်ဖိ အကီၢ်ဃၢၤန့ၣ် အိၣ်ဝဲလၢတၢ်ဟဲထီၣ် လၢဧးကရးဘံၣ်, လၢစ့လၤ, ဒီးဆူထးခီန့ၣ်လီၤ.

၂21  ဒီးယွၤအကလူးတဂၤန့ၣ်ဟဲထီၣ်လၢ ကံးလကၤ လးဆူဘိးကံၣ်, ဒီးစံးဝဲဒၣ်, ယဒုးဟဲထီၣ်ကွံာ်သုလၢ အဲၤကူပတူးအပူၤ,
         ဒီးယဒုးဟဲနုာ်သုဆူ ထံဧိၤကီၢ်ဧိၤ အပူၤလၢယဆိၣ်တၢ်ဒီးသုပၢ်တဖၣ် လၢအဂ့ၢ်အကျိၤ, ဒီးယစံး, စိၤရီၤယတမၤဟးဂီၤဘၣ်
         ယတၢ်အၢၣ်လီၤ အီလီၤဒီးသုဘၣ်.
         2  ဒီးသုတဘၣ်မၤ တၢ်အၢၣ်လီၤအီ လီၤ ဒီးပှၤအိၣ်ဝဲဆိးဝဲလၢကီၢ်ပူၤအံၤဘၣ်. သုဘၣ်မၤ လီၤပှီၢ်ကွံာ်အတၢ်လုၢ်လီၢ်လီၤ.
         ဘၣ်ဆၣ်ဒီးသုတဒိ ကနၣ်ဘၣ် ယကလုၢ်ဘၣ်, သုမၤတၢ်အံၤမ့ၢ်အဘၣ် မနုၤလဲၣ်.
         3  မၤသးဒ်န့ၣ်ဒီး ယစံးစ့ၢ်ကီးယတဟီထီၣ် ကွံာ်ဘၣ်အီၤလၢသုမဲာ်ညါဘၣ်. မ့ၢ်အကကဲထီၣ်တၤ ဆှုၣ်တၤမဲလၢသုကပၤပူၤ,
         ဒီးအကစၢ်တဖၣ်န့ၣ်ကကဲ ထီၣ်တၢ်ပျံၤသကွီၤလၢသုဂီၢ်လီၤ.4  ဒီးယွၤအကလူးကတိၤတၢ်ကတိၤန့ၣ်ဒီး ပှၤအံၣ်စရ့ လးဖိခဲလၢာ်ဒီး, တၢ်မၤအသးလၢပှၤဂီၢ်မုၢ်ထုထီၣ်အက
         လုၢ်, ဒီးဟီၣ်ဝဲလီၤ.
         5  ဒီးယုၢ်ဝဲတၢ်အလီၢ်အမံၤလၢဘိး ကံၣ်, ဒီးလုၢ်တၢ်လၢယွၤဖဲန့ၣ်လီၤ.6  ဒီးလၢစီၤယိၤရှူပျၢ်ပှၤဂီၢ်မုၢ်န့ၣ် ပှၤအံၣ်စရ့လးဖိလဲၤ တဂၤဆူအတၢ်န့ၢ်သါ, တဂၤဆူအတၢ်န့ၢ်သါ,
         ဒ်သိး အကမၤန့ၢ် ထံဧိၤကီၢ်ဧိၤန့ၣ်လီၤ.
         7  ဒီးပှၤဂီၢ်မုၢ်မၤယွၤ အတၢ်လၢ စီၤယိၤရှူအမုၢ်နံၤအပူၤခဲလၢာ်, ဒီးလၢပှၤ သူၣ်က့သးပှၢ်လၢအမူဒံးလၢစီၤယိၤရှူအလီၢ်ခံ,
         ဒီးထံၣ် ဘၣ်ယွၤအတၢ်မၤဖးဒိၣ် လၢအမၤလၢအံၣ်စရ့လးအဂီၢ် တဖၣ်အမုၢ်နံၤခဲလၢာ်န့ၣ်လီၤ.8  ဒီးယွၤအခ့အပှၤ စီၤနိၣ်အဖိခွါစီၤယိၤရှူအသးပှၢ်အ နံၣ်တကယၤတဆံ, ဒီးသံဝဲလီၤ.
         9  ဒီးပှၤခူၣ်လီၤကွံာ် အီၤလၢအတၢ်န့ၢ်သါအကီၢ်အဃၢၤ လၢတံမနးဃ့ရ့း လၢအအိၣ်လၢ ကစၢၢ်အ့ဖရဲၣ်အလိၤ
         လၢကစၢၢ်ကၤ ဧၣ် လၢကလံၤစိးတခီလီၤ.
         10  ဒီးပှၤတစိၤခဲလၢာ်န့ၣ် ဘၣ်တၢ်ပာ်ဖှိၣ်အီၤစ့ၢ်ကီးဒီးအပၢ်တဖၣ်, ဒီးပှၤအဂၤ တစိၤအိၣ်ထီၣ်လၢအလီၢ်ခံလၢအတသ့ၣ်ညါဘၣ်ယွၤ,
         ဒီးအတၢ်မၤလၢအမၤဝဲလၢအံၣ်စရ့လးအဂီၢ်ဘၣ်လီၤ.11  ဒီးပှၤအံၣ်စရ့လးဖိ မၤတၢ်အၢလၢယွၤအမဲာ်, ဒီးမၤ ဘဧၤလးအတၢ်လီၤ.
         12  ဒီးလဲၤသဒၣ်ယွၤ, အပၢ်အက စၢ် လၢအဒုးဟးထီၣ်ကွံာ်အီၤ လၢအဲၤကူပတူးအပူၤ, ဒီးပိာ်ကစၢ်အဂၤတဖၣ်အခံ,
         ပှၤဂီၢ်မုၢ်လၢအအိၣ်ဝးတ ရံးအီၤအကစၢ်တဖၣ်, ဒီးဘူၣ်ထီၣ်ဘါထီၣ်အီၤ, ဒီးမၤ သးထီၣ်ယွၤလီၤ.
         13  ဒီးလဲၤသဒၣ်ယွၤ, ဒီးမၤဘဧၤလး ဒီးဧၤၡတြိးအတၢ်လီၤ.14  ဒီးယွၤအသးထီၣ်ကဲၤထီၣ်ဘၣ်အံၣ်စရ့လး, ဒီးဟ့ၣ် လီၤကွံာ်အီၤလၢပှၤဂုာ်န့ၢ်ဖိလၢအဂုာ်န့ၢ်အတၢ်,
         ဒီးဆါ ကွံာ်အီၤလၢ အဒုၣ်အဒါအိၣ်ဝးတရံးအီၤတဖၣ်အစုပူၤ, ဒီးဆၢထၢၣ်လၢအဒုၣ်အဒါအမဲာ်ညါတသ့လၢၤဘၣ်.15  ဒီးဖဲဒၣ်အလဲၤတၢ်အပူၤလၢ်လၢ်န့ၣ် ယွၤအစုအိၣ်ဝဲ လၢအလိၤ လၢတၢ်အၢအဂီၢ်, ဒ်ယွၤစံးတ့ၢ်တၢ်အသိး
         န့ၣ်, ဒီးဒ်ယွၤဆိၣ်တ့ၢ်တၢ်ဒီးအီၤအသိးန့ၣ်, ဒီးအသူၣ် ကိၢ်အသးဂီၤဒိၣ်မးလီၤ.16  ဘၣ်ဆၣ်ဒီး ယွၤဒုးဂဲၤဆၢထၢၣ် ပှၤစံၣ်ညီၣ်ကွီၢ်တ ဖၣ်လၢအမၤပူၤဖျဲးအီၤဒီး ပှၤလၢအဂုာ်န့ၢ်အတၢ်တဖၣ်
         အစုပူၤလီၤ.
         17  ဒီးတဒိကနၣ်ဘၣ်စ့ၢ်ကီးပှၤစံၣ်ညီၣ်ကွီၢ် အကလုၢ်ဘၣ်. ဒီးလဲၤမၤကမၣ်ထွဲကစၢ်အဂၤတဖၣ် အခံ, ဒီးဘူၣ်ထီၣ်ဘါထီၣ်အီၤ,
         ဒီးဃၣ်ကွံာ်ချ့သဒံး လၢကျဲပူၤလၢအပၢ်တဖၣ် ဒိကနၣ်ယွၤအတၢ်မၤလိာ် ဒီးပိာ်ဝဲလီၤ. တမၤဘၣ်တၢ်ဒ်န့ၣ်ဘၣ်.18  ဒီးယွၤဒုးဂဲၤဆၢထၢၣ်န့ၢ်ပှၤစံၣ်ညီၣ်ကွီၢ်လၢအဂီၢ်, ဒီး ယွၤအိၣ်ဒီးပှၤစံၣ်ညီၣ်ကွီၢ်, ဒီးမၤပူၤမၤဖျဲးအီၤဒီးအဒုၣ်
         အဒါအစုပူၤ, လၢပှၤစံၣ်ညီၣ်ကွီၢ် အမုၢ်နံၤခဲလၢာ်အ တီၢ်ပူၤန့ၣ်လီၤ. အဂ့ၢ်ဒ်အံၤ, ယွၤပီၢ်ယၢ်လီၤက့ၤအသး
         လၢအဝဲသ့ၣ်တဖၣ် အတၢ်ကအုကစွါအဃိလၢအအိၣ် လၢပှၤမၤအၢမၤသီ, ဒီးမၤကိၢ်မၤဂီၤအီၤအဃိလီၤ.19  ဒီးတုၤပှၤစံၣ်ညီၣ်ကွီၢ်တဂၤသံဒီး, တၢ်မၤအသးလၢ အဝဲသ့ၣ်က့ၤကဒါက့ၤ, ဒီးမၤဘၣ်အၢလီၤအသးနးန့ၢ်
         အပၢ်တဖၣ်လၢအပိာ်ကစၢ်အဂၤတဖၣ်အခံ ဒ်သိးအက မၤအတၢ်, ဒီးဘူၣ်ထီၣ်ဘါထီၣ်အီၤ, ဒီးတဆိတ့ၢ်ဘၣ်
         လၢအတၢ်မၤတဖၣ်, ဒီးလၢကျဲကီန့ၣ်ဘၣ်.20  ဒီးယွၤအသးထီၣ်ကဲၤထီၣ်ဘၣ် အံၣ်စရ့လး, ဒီးစံးဝဲ ဒၣ်, မ့ၢ်ပှၤဂီၢ်မုၢ်အံၤလုၣ်သ့ၣ်ခါပတာ်
         ယတၢ်အၢၣ် လီၤအီလီၤလၢ ယမၤလိာ်အပၢ်တဖၣ်, ဒီးတဒိကနၣ် ယကလုၢ်ဘၣ်ဒီး,
         21  ယတဟီထီၣ်ကွံာ်စ့ၢ်ကီးလၢၤဘၣ် ပှၤကလုာ်တဖၣ်လၢစီၤယိၤရှူလၢအသံန့ၣ် ပာ်လီၤတဲာ် တဖၣ်လၢအမဲာ်ညါဘၣ်.
         22  ဒ်သိးယကမၤကွၢ်အံၣ်စရ့ လးလၢအီၤ, ကတိၢ်န့ၢ်ယွၤအကျဲလၢအကပိာ်ဝဲဒ်အပၢ် မၤဝဲအသိးန့ၣ်ဧါ, တတိၢ်ဘၣ်လဲၣ်န့ၣ်လီၤ.23  ဒီးယွၤပာ်လီၤတဲာ်ပှၤကလုာ်တဖၣ်, ဒီးတဟီထီၣ် ကွံာ်ဘၣ်အီၤချ့သဒံးဘၣ်. ဒီးတဟ့ၣ်လီၤကွံာ်အီၤလၢ
         စီၤယိၤရှူအစုပူၤဘၣ်.

၃31  ဒီးအဝဲအံၤမ့ၢ်ပှၤကလုာ်တဖၣ် လၢယွၤပာ်လီၤတဲာ်ဒ် သိးအကမၤကွၢ်အံၣ်စရ့လးလၢအီၤ, ကယဲၢ်ပှၤလၢအ
         တသ့ၣ်ညါဘၣ် ကနၤဧၣ်အတၢ်ဒုးသုးခဲလၢာ်န့ၣ်,
         2  ဒ် သိးပှၤအံၣ်စရ့လးအစိၤတဖၣ် ကသ့ၣ်ညါမၤလိတၢ်ဒုး သုး, ဖဲဒၣ်ပှၤလၢအတသ့ၣ်ညါဘၣ်ဝဲလၢသီန့ၣ်လီၤ.―3  ပှၤဖလ့ၡသးဖိအပဒိၣ်ယဲၢ်ဂၤ, ဒီးပှၤကနၤဧၣ်ဖိခဲလၢာ်, ဒီးပှၤစံဒိၣ်ဖိ, ဒီးပှၤဃံၤဝံဖိလၢအအိၣ်ဝဲဆိးဝဲလၢကစၢၢ်
         လဘၤနိၣ်အလိၤ, လၢဘဧၤလးဃ့ရမိၣ် ပၢၢ်လၢတၢ် လဲၤနုာ်လၢဃမါသးလီၤ.4  ဒီးအိၣ်ဝဲဒ်သိးဒီးအကမၤကွၢ်အံၣ်စရ့လးလၢအီၤ, က ဒိကနၣ်ယွၤအတၢ်မၤလိာ်လၢ အမၤလိာ်အပၢ်တဖၣ်
         လၢစီၤမိၤရှ့အစုပူၤဧါ, တဒိကနၣ်ဘၣ်လဲၣ်န့ၣ် ဒ်သိး အကသ့ၣ်ညါလီၤ.5  ဒီးပှၤအံၣ်စရ့လးဖိအိၣ်ဝဲဆိးဝဲလၢပှၤကနၤဧၣ်ဖိ, ပှၤ ဃ့ၤသးဖိ, ဒီးပှၤအမိၢ်ဖိ, ဒီးပှၤပရးစၤဖိ,
         ဒီးပှၤဃံၤဝံ ဖိ, ဒီးပှၤယဘူၣ်ဖိအကျါန့ၣ်လီၤ.
         6  ဒီးဟံးန့ၢ်အဖိမုၣ် တဖၣ်လၢအမါ, ဒီးဟ့ၣ်လီၤအဖိမုၣ်တဖၣ်လၢအဝဲသ့ၣ် အဖိခွါတဖၣ်န့ၣ်, ဒီးမၤအကစၢ်တဖၣ်အတၢ်လီၤ.7  ဒီးပှၤအံၣ်စရ့လးဖိ မၤတၢ်အၢလၢယွၤအမဲာ်, ဒီးသး ပ့ၤနီၣ်ယွၤ, အကစၢ်, ဒီးမၤဘဧၤလးဒီးအရှ့ရၤအတၢ်
         လီၤ.8  ဒီးယွၤအသးထီၣ်ကဲၤထီၣ်ဘၣ်အံၣ်စရ့လး, ဒီးဆါ ကွံာ်အီၤလၢမ့းစပတၤမံ အစီၤပၤကူၡၣ်ရံးၡၤသဲၣ်အစု
         ပူၤ, ဒီးပှၤအံၣ်စရ့လးဖိမၤ စီၤကူၡၣ်ရံးၡၤသဲၣ်အတၢ် န့ၣ်ဃိးနံၣ်လီၤ.9  ဒီးပှၤအံၣ်စရ့လးဖိ ကိးထီၣ်ယွၤ, ဒီးယွၤဒုးဂဲၤဆၢ ထၢၣ်တၢ်အုၣ်က့ၤခီၣ်က့ၤလၢ ပှၤအံၣ်စရ့လးဖိအဂီၢ်,
         လၢအအုၣ်က့ၤခီၣ်က့ၤအီၤ, စီၤကၤလ့းအပုၢ် စီၤက နးစးအဖိခွါစီၤဧီၤသန့လးလီၤ.10  ဒီးယွၤအသးအိၣ်ထီၣ်လၢအလိၤ, ဒီးအဝဲဒၣ်စံၣ်ညီၣ် အံၣ်စရ့လး, ဒီးလဲၤထီၣ်ဒုးသုး, ဒီးယွၤဟ့ၣ်လီၤကွံာ်
         မ့းစပတၤမံ အစီၤပၤကူၡၣ်ရံးၡၤသဲၣ်လၢအစုပူၤဒီးအစု မၤနၢၤစီၤကူၡၣ်ရံးၡၣ်သဲၣ်လီၤ.11  ဒီးထံဧိၤကီၢ်ဧိၤန့ၣ် အိၣ်ဘှံးအနံၣ်လွံၢ်ဆံ, ဒီးစီၤက နးစးအဖိခွါစီၤဧီၤသန့လးန့ၣ်သံဝဲလီၤ.12  ဒီးပှၤအံၣ်စရ့လးဖိ မၤကဒီးတၢ်အၢလၢယွၤအမဲာ်ညါ ဒီးယွၤဒုးဆူၣ်ထီၣ် မိၤအးအစီၤပၤဧ့းကလိၣ် ထီဒါအံၣ်
         စရ့လးလီၤ. အဂ့ၢ်ဒ်အံၤ, မၤတၢ်အၢလၢယွၤအမဲာ် ညါလီၤ.13  ဒီးဒုးအိၣ်ဖှိၣ်ပှၤဧၣ်မိၣ်ဖိ, ဒီးပှၤဧမၤလ့းဖိ, ဒီးလဲၤ ကျီကွံာ်အံၣ်စရ့လး, ဒီးမၤန့ၢ်သ့ၣ်စူၣ်ပလူၣ်အဝ့ၢ်န့ၣ်
         လီၤ.
         14  ဒီးပှၤအံၣ်စရ့လးဖိမၤ မိၤအးအစီၤပၤဧ့းကလိၣ် အတၢ်တဆံဃိးနံၣ်လီၤ.15  ဒီးပှၤအံၣ်စရ့လးဖိကိးထီၣ်ဆူယွၤ, ဒီးယွၤဒုးဂဲၤဆၢ ထၢၣ်က့ၤတၢ်အုၣ်က့ၤခီၣ်က့ၤအီၤ, ပှၤဘံၣ်ယၤမံၣ်ဖိ,
         ပှၤမၤတစ့ၣ်စု, စီၤက့ရၤအဖိခွါစီၤအ့ဟူာ်လီၤ. ဒီးပှၤ အံၣ်စရ့လးဖိ ဟ့ၣ်ယုၢ်ခိၣ်ဖးလၢ အစုပူၤဆူမိၤအးအစီၤ
         ပၤဧ့းကလိၣ်လီၤ.
         16  ဒီးစီၤအ့ဟူာ်မၤဘီဒီဘ့ၣ်တၢ်ခံခီလၢာ် တဘ့ၣ်အထီတပျၢ်လၢအဂီၢ်, ဒီးစၢဃာ်လၢအကံၣ်ဒုၣ်ထွဲအ လိၤလၢအကူအသိးအဖီလာ်လီၤ.
         17  ဒီးလဲၤစိာ်ခိၣ်ဖးန့ၣ်ဆူမိၤ အးအစီၤပၤ ဧ့းကလိၣ်အအိၣ်လီၤ. ဒီးစီၤဧ့းကလိၣ်န့ၣ်မ့ၢ်ပှၤအဘီၣ်ဒိၣ်မးလီၤ.―
         18  ဒီးတုၤအဟ့ၣ်လီၤခိၣ်ဖးဝံၤဒီး, ပျၢ်ပှၤလၢအစိာ်ခိၣ်ဖးတဖၣ်န့ၣ်လီၤ.
         19  မ့မ့ၢ်အကစၢ်ဒၣ် ဝဲန့ၣ် ဃၣ်အသးလၢတၢ်ခူၣ်လၢၢ်အလီၢ်လၢကံးလကၤ လးအဃၢၤ, ဒီးစံးဝဲဒၣ်, ယအိၣ်ဒီးတၢ်ကတိၤခူသူၣ်တ
         ထံၣ်လၢနဂီၢ်, စီၤပၤဧၢ, ဒီးအဝဲဒၣ်စံး, အိၣ်ဘှီၣ်က လာ် တက့ၢ်. ဒီးပှၤလၢအဆၢထၢၣ်လၢအဃၢၤန့ၣ်ဟးထီၣ်
         ကွံာ်လၢအအိၣ်ခဲလၢာ်လီၤ.20  ဒီးစီၤအ့ဟူာ်ဟဲဆူအအိၣ်, ဒီးအဝဲဒၣ် ဆ့ၣ်နီၤလၢ ဒၢးခုၣ်ထီၣ်ထီအပူၤ ထဲအဝဲတဂၤဧိၤန့ၣ်လီၤ.
         ဒီးစီၤအ့ ဟူာ်စံးဝဲဒၣ်, ယအိၣ်ဒီးယွၤအတၢ်ကတိၤလၢနဂီၢ်လီၤ. ဒီးဂဲၤဆၢထၢၣ် လၢအလီၢ်ဆ့ၣ်နီၤလီၤ.
         21  ဒီးစီၤအ့ဟူာ် ယူာ်ထီၣ်အစုစ့ၣ်, ဒီးဟံးန့ၢ်ဘီဒီန့ၣ်လၢအကံၣ်ဒုၣ်ထွဲ အလိၤ, ဒီးဆဲးဖှိးအီၤလၢအဟၢဖၢပူၤလီၤ.
         22  ဒီးအတိၢ် လဲၤနုာ်ထွဲအကနၣ်အခံ, ဒီးတၢ်ညၣ်အသိစဲဘူးဒီးအ ကနၣ်, အဂ့ၢ်ဒ်အံၤ, တထုးထီၣ်ကွံာ်ဘီဒီန့ၣ်လၢအဟၢ
         ဖၢပူၤဘၣ်. ဒီးဟဲထီၣ်ဝဲလၢအချၢဃံလီၤ.23  ဒီးစီၤအ့ဟူာ် ဟးထီၣ်ဝဲလၢတၢ်ခိၣ်ဒုးထီၣ်အပူၤ, ဒီး ကးတံာ်ဃာ်ဒၢးအတြဲၤ, ဒီးဝံာ်ဃာ်ဝဲလၢနီၣ်ဝံာ်လီၤ.24  ဒီးတုၤအဟးထီၣ်ဒီး, တၢ်အခ့အပှၤဟဲဝဲ, ဒီးထံၣ် ဘၣ်ဝဲ, ဒီးကွၢ်ကွၢ်, ဒၢးအတြဲၤဝံာ်ဃာ်အသးလၢနီၣ်
         ဝံာ်, ဒီးအဝဲသ့ၣ်န့ၣ်စံးဝဲဒၣ်, မ့ၢ်အလုးဘၢအခီၣ်လၢ ဒၢးခုၣ်ထီၣ်ထီအပူၤန့ၣ်လီၤ.25  ဒီးအိၣ်ခိးတုၤအမဲာ်ဆှး, ဒီးကွၢ်ကွၢ်, အဝဲဒၣ်တအိး ထီၣ်ဘၣ်ဒၢးအတြဲၤဘၣ်, ဒီးဟံးန့ၢ်ဝဲလၢနီၣ်ဝံာ်,
         ဒီး အိးထီၣ်ဝဲ, ဒီးကွၢ်ကွၢ်, အကစၢ်လီၤဃံၤသံလံလၢဟီၣ် ခိၣ်အဖီခိၣ်လံ.26  ဒီးလၢအဝဲသ့ၣ်အိၣ်ခိးအဖၢမုၢ်ဒီး, စီၤအ့ဟူာ်ပူၤဖျဲး ဝဲ, ဒီးလဲၤပူၤကွံာ်တၢ်ခူၣ်လၢၢ်အလီၢ်,
         ဒီးပူၤဖျဲးဝဲဆူစ့ ဧ့ၢ်သၤအပူၤလီၤ.
         27  ဒီးတုၤအတုၤဒီး, တၢ်မၤအသးလၢ အအူကွဲၤလၢကစၢၢ်အ့ဖရဲၣ်အလိၤ, ဒီးပှၤအံၣ်စရ့လး ဖိ ဟဲလီၤဒီးအီၤလၢ
         ကစၢၢ်အလိၤ, ဒီးအဝဲဒၣ်အိၣ် လၢအမဲာ်ညါလီၤ.
         28  ― ဒီးစံးဘၣ်အီၤ, ပိာ်ယခံတက့ၢ်. အဂ့ၢ်ဒ်အံၤယွၤဟ့ၣ်လီၤလံ သုဒုၣ်သုဒါပှၤမိၤအးဖိလၢ သုစုပူၤလံ.
         ဒီးအဝဲသ့ၣ်ဟဲလီၤပိာ်အခံ, ဒီးမၤန့ၢ်ယၢ် ဒ့ၣ်အတၢ်ခီဂာ်အလီၢ်ဆူမိၤအးတခီ, ဒီးတဟ့ၣ်ပှၤခီဂာ်
         နီတဂၤဘၣ်.29  ဒီးအကတီၢ်ဖဲန့ၣ် ကျီကွံာ်ပှၤမိၤအးဖိတကလးဃၣ် ဃၣ်, ပှၤအဘီၣ်, ဒီးပှၤသုးဖိခဲလၢာ်, ဒီးတပူၤဖျဲးဘၣ်
         နီတဂၤဘၣ်.
         30  ဒီးတၢ်လၢမုၢ်တနံၤန့ၣ် မိၤအးဃၣ်ဝဲ လၢအံၣ်စရ့လးအစုပူၤ, ဒီးထံဧိၤကီၢ်ဧိၤန့ၣ် အိၣ်ဘှံးဝဲ
         အနံၣ်ဃိးဆံလီၤ.31  ဒီးအဝဲဒၣ်အလီၢ်ခံန့ၣ် စီၤဧးနးအဖိခွါ စီၤၡးမကၢ် အိၣ်ထီၣ် လၢအကျီသံကွံာ် ပှၤဖလ့ၡသးဖိဃုကယၤ
         လၢနီၣ်ဆဲးဂီၤဖံး, ဒီးအဝဲဒၣ် အုၣ်က့ၤခီၣ်က့ၤစ့ၢ်ကီး အံၣ်စရ့လးလီၤ.

၄41  ဒီးတုၤစီၤအ့ဟူာ်သံဝဲဒီး, ပှၤအံၣ်စရ့လးဖိ မၤကဒီး တၢ်အၢလၢယွၤအမဲာ်လီၤ.
         2  ဒီးယွၤဆါကွံာ်အီၤလၢ ကနၤဧၣ်အစီၤပၤယၤဘံၣ်လၢအပၢတၢ်လၢဃါစိၢ်အပူၤ ဒီးအသုးမုၢ်အခိၣ်မ့ၢ်စီၤစံစရၤလၢအအိၣ်ဝဲဆိးဝဲလၢဃ
         ရိရှ့းဘၣ်ဃးဒီးပှၤကလုာ်တဖၣ်န့ၣ်လီၤ.3  ဒီးပှၤအံၣ်စရ့လးဖိကိးထီၣ်ဆူယွၤလီၤ. အဂ့ၢ်ဒ်အံၤ, အိၣ်ဝဲဒီးလ့ၣ်ကဟၣ်ထးခွံကယၤ, ဒီးမၤအၢမၤသီပှၤ
         အံၣ်စရ့လးဖိအနံၣ်ခံဆံနးမးလီၤ.4  ဒီးအကတီၢ်ဖဲန့ၣ် စီၤလံးပံအမါဝံပိာ်မုၣ် နီၢ်ဒဘိ ရၤစံၣ်ညီၣ်အံၣ်စရ့လးလီၤ.
         5  ဒီးအိၣ်ဝဲဆိးဝဲလၢနီၢ်ဒ ဘိရၤအသ့ၣ်စူၣ်ပလူၣ်အဖီလာ်လၢရၤမါ, ဒီးဘ့ၤသ့ လးအဘၢၣ်စၢၤ, လၢကစၢၢ်အ့ဖရဲၣ်အလိၤ,
         ဒီးပှၤ အံၣ်စရ့လးဖိလဲၤဆူအအိၣ်လၢတၢ်စံၣ်ညီၣ်အဂီၢ်လီၤ.6  ဒီးမၢလီၤတၢ်, ဒီးကိးန့ၢ်စီၤအဘံနိၣ်အဖိခွါစီၤဘါရး လၢက့ဒ့ၣ်နးသၤလံအပူၤ, ဒီးစံးဘၣ်အီၤ,
         ယွၤအံၣ်စ ရ့လးအကစၢ်မၤလိာ်ဝဲ, လဲၤတၢ်, သုဘူးနသးဆူက စၢၢ်တၤဘိၢ်, ဒီးဟံးန့ၢ်ဒီးနၤလၢ ပှၤနးသၤလံဖိ,
         ဒီးပှၤ စဘူလိၣ်ဖိတကလး,
         7  ဒီးယကဒုးဟဲ စီၤယၤဘံၣ်အ သုးမုၢ်အခိၣ်စီၤစံစရၤဆူနအိၣ်, ဆူထံကျိကံၡိၣ်, အိၣ် ဒီးအလ့ၣ်ကဟၣ်တဖၣ်,
         ဒီးအပှၤဂီၢ်မုၢ်, ဒီးယကဟ့ၣ် လီၤကွံာ်အီၤလၢနစုပူၤ, တမ့ၢ်ဘၣ်ဧါ.8  ဒီးစီၤဘါရးစံးဘၣ်အီၤ, နမ့ၢ်လဲၤဒီးယၤဒီး, ယကလဲၤ လီၤ. မ့မ့ၢ်နမ့ၢ်တလဲၤဘၣ်ဒီးယၤဘၣ်ဒီး,
         ယတလဲၤဘၣ်.9  ဒီးစံးဝဲဒၣ်, ယကလဲၤဒီးနၤသပှၢ်တၢၢ်လီၤ. ဘၣ်ဆၣ် ဒီးနကျဲလၢ နလဲၤတၢ်တကဲထီၣ်ဘၣ်လၢ နလၤက ပီၤအဂီၢ်ဘၣ်.
         အဂ့ၢ်ဒ်အံၤ, ယွၤကဆါကွံာ်စီၤစံစရၤ လၢပိာ်မုၣ်တဂၤအစုပူၤလီၤ. ဒီးနီၢ်ဒဘိရၤဂဲၤဆၢထၢၣ် ဒီးလဲၤဃုာ်ဒီးစီၤဘါရးဆူက့ဒ့ၣ်လီၤ.10  ဒီးစီၤဘါရးကိးန့ၢ်စဘူလိၣ် ဒီးနးသၤလံဆူက့ဒ့ၣ်, ဒီးလဲၤထီၣ်ဒီးပှၤတကလးလၢအခီၣ်ထံး, ဒီးနီၢ်ဒဘိ
         ရၤလဲၤဒီးအီၤလီၤ.
         11  (ဒီးစီၤမိၤရှ့ အမံၤပှၢ်စီၤဃိတာ်အဖိ, စီၤဃ့ဘ့ၢ်, ပှၤက့ၣ်ဖိမၤလီၤဖးအသးဒီးပှၤက့ၣ်ဖိဒီးသူၣ်အဒဲလၢတၢ်ပျီပူၤစၤဧနဲၣ်လၢအအိၣ်လၢက့ဒ့ၣ်အဃၢၤန့ၣ်လီၤ).―12  ဒီးပှၤဒုးနဲၣ်စီၤစံစရၤလၢ စီၤအဘံနိၣ်အဖိခွါ စီၤဘါရး လဲၤထီၣ်တ့ၢ်ဆူကစၢၢ်တၤဘိၢ်လီၤ.13  ဒီးစီၤစံစရၤ ဒုးအိၣ်ဖှိၣ်အလ့ၣ်ကဟၣ်ခဲလၢာ်, လ့ၣ် ကဟၣ်ထးခွံကယၤ, ဒီးပှၤဂီၢ်မုၢ်ခဲလၢာ်လၢအအိၣ်ဒီး
         အီၤလၢဃရိရှ့းဘၣ်ဃးဒီး ပှၤကလုာ်တဖၣ်ပၢၢ်လၢထံ ကျိကံၡိၣ်လီၤ.14  ဒီးနီၢ်ဒဘိရၤစံးဘၣ်စီၤဘါရး, ဂဲၤဆၢထၢၣ်တက့ၢ်. အဂ့ၢ်ဒ်အံၤ, အအံၤမ့ၢ်မုၢ်တနံၤလၢယွၤဟ့ၣ်လီၤစီၤစံစရၤ
         လၢနစုပူၤလီၤ. ယွၤလဲၤထီၣ်လံလၢနမဲာ်ညါ, တမ့ၢ်ဘၣ် ဧါ. ဒီးစီၤဘါရးလဲၤလီၤလၢ ကစၢၢ်တၤဘိၢ်ဒီးပှၤတက
         လးပိာ်အခံလီၤ.15  ဒီးယွၤမၤဃၣ် စီၤစံစရၤ, ဒီးအလ့ၣ်ကဟၣ်ခဲလၢာ် ဒီးအသုးမုၢ်ခဲလၢာ်လၢနးအကနၣ် လၢစီၤဘါရးအမဲာ်
         ညါလီၤ. ဒီးစီၤစံစရၤယုၢ်လီၤလၢအလ့ၣ်ကဟၣ်, ဒီး ဃ့ၢ်ကွံာ်ဝဲလၢအခီၣ်လီၤ.16  ဒီးစီၤဘါရးလူၤလ့ၣ်ကဟၣ်တဖၣ် ဒီးသုးမုၢ်ပၢၢ်လၢ ဃရိရှ့းဘၣ်ဃးဒီးပှၤကလုာ်တဖၣ်န့ၣ်လီၤ. ဒီးစီၤစံစ
         ရၤအသုးမုၢ်ခဲလၢာ်လီၤဃံၤဝဲလၢနးအကနၣ်လီၤ. ပှၤ တအိၣ်လီၤတဲာ်ဘၣ်နီတဂၤဘၣ်.17  ဒီးစီၤစံစရၤဃ့ၢ်ဝဲလၢအခီၣ်ဆူ ပှၤက့ၣ်ဖိစီၤဃ့ဘ့ၢ်အ မါနီၢ်ယဧ့လးအဒဲအအိၣ်လီၤ. အဂ့ၢ်ဒ်အံၤ,
         ဃါစိၢ်အစီၤ ပၤယၤဘံၣ်ဃူဝဲဖိးဝဲဒီးပှၤက့ၣ်ဖိစီၤဃ့ဘ့ၢ် အပှၤဟံၣ်ဖိ လီၤ.18  ဒီးနီၢ်ယဧ့လးလဲၤထီၣ်သဂၢၢ် စီၤစံစရၤဒီးစံးဘၣ်အီၤ, ဃ့ၢ်နုာ်, ယကစၢ်ဧၢ, ဃ့ၢ်နုာ်ဆူယအိၣ်တက့ၢ်.
         ဘၣ် ယိၣ်တၢ်တဂ့ၤ, ဒီးဃ့ၢ်နုာ်ဝဲဆူအအိၣ်, လၢအဒဲပူၤ, ဒီးအဝဲဒၣ်လုးဘၢအီၤလၢယၣ်တဘ့ၣ်လီၤ.19  ဒီးစံးဘၣ်အီၤ, ဟ့ၣ်လီၤယၤလၢထံတစဲးတက့ၢ်. အ ဂ့ၢ်ဒ်အံၤ, တၢ်သူယသးလၢထံလီၤ. ဒီးအဝဲဒၣ်အိး
         ထီၣ်တၢ်နုၢ်ထံအဒၢတၢ်ဖံး, ဒီးဒုးအီဝဲ, ဒီးလုးဘၢက့ၤ အီၤလီၤ.20  ဒီးအဝဲဒၣ် စံးဘၣ်အီၤ, ဆၢထၢၣ်လၢဒဲအကျဲစၢၤ န့ၣ်တက့ၢ်. ဒီးတုၤပှၤတဂၤဂၤဟဲသံကွၢ်နၤ, ဒီးစံး,
         ပှၤ ကညီအိၣ်ဖဲအံၤဧါန့ၣ်ဒီး, တၢ်ကမၤအသးလၢ နဘၣ် စံး, တအိၣ်ဘၣ်န့ၣ်လီၤ.21  ဒီးစီၤဃ့ဘ့ၢ်အမါနီၢ်ယဧ့လးဟံးန့ၢ်ဝဲအနီၣ်ပျၤတဘိ, ဒီးဟံးန့ၢ်နီၣ်ဒိတဖျၢၣ်လၢအစုပူၤ, ဒီးလဲၤကစုကစုဆူ
         အအိၣ်, ဒီးပျၤနုာ်နီၣ်ပျၤလၢအနၢ်သက့ၤထံး, ဒီးမၤ ဃာ်ဝဲလၢဟီၣ်ခိၣ်အပူၤလီၤ. အဂ့ၢ်ဒ်အံၤ, မံသပ့ၤဝဲ,
         ဒီးတၢ်ဘှံးအသးလီၤ. ဒီးသံဝဲလီၤ.22  ဒီးကွၢ်ကွၢ်, စီၤဘါရးလူၤစီၤစံစရၤ, ဒီးနီၢ်ယဧ့လး ဟဲထီၣ်သဂၢၢ်အီၤ, ဒီးစံးဘၣ်အီၤ, ဟဲက့ၤ,
         ဒီးယကဒုး နဲၣ်နၤလၢ ပှၤလၢနဃုအီၤတဂၤန့ၣ်လီၤ. ဒီးလဲၤနုာ်ဝဲ ဆူအအိၣ်ဒီးကွၢ်ကွၢ်, စီၤစံစရၤမံလီၤသံ,
         ဒီးနီၣ်ပျၤ အိၣ်ဝဲလၢအနၢ်သက့ၤထံးအပူၤလီၤ.23  ဒီးလၢမုၢ်တနံၤန့ၣ် ယွၤမၤဃၣ်ကနၤဧၣ် အစီၤပၤ ယၤဘံၣ်လၢပှၤအံၣ်စရ့လးဖိအမဲာ်ညါလီၤ.24  ဒီးပှၤအံၣ်စရ့လးဖိအစုမၤနၢၤကနၤဧၣ် အစီၤပၤယၤ ဘံၣ်အါထီၣ်အါထီၣ်, တုၤအမၤဟးဂီၤကနၤဧၣ်အစီၤ
         ပၤယၤဘံၣ်လီၤ.

၅51  ဒီးတၢ်လၢမုၢ်တနံၤန့ၣ် နီၢ်ဒဘိရၤ, ဒီးစီၤအဘံနိၣ် အဖိခွါစီၤဘါရးသးဝံၣ်တၢ်, ဒီးစံးဝဲဒၣ်,2  မ့ၢ်အံၣ်စရ့လးထူၣ်ဖျဲးဝဲဒီး, ပှၤဂီၢ်မုၢ်ပာ်လီၤအသးတီနံဒၣ်တၢ်ဒီး, စံးထီၣ်ပတြၢၤယွၤတက့ၢ်.3  ကနၣ်စီၤပၤသ့ၣ်ဧၢ, ဒိကနၣ်ပဒိၣ်သ့ၣ်ဧၢ, ယဲယကစံးထီၣ်ပတြၢၤယွၤဒၣ်ယဲ, ယကသးဝံၣ်ထီၣ်ယွၤ, အံၣ်စရ့လးအကစၢ်လီၤ.4  ယွၤဧၢ, လၢနဟးထီၣ်လၢစ့ဧၢ်, လၢနလဲၤထီၣ်လၢအဒိၣ်အတၢ်ပျီပူၤန့ၣ်, ဟီၣ်ခိၣ်ဟူးဝးဝဲ, ဒီးမူခိၣ်ဒုးလီၤစီၤတၢ်,
         တၢ်အၢၣ်ဒုးလီၤစီၤစ့ၢ်ကီးထံလီၤ.5  ကစၢၢ်ကလိပှံၢ်လီၤကွံာ်လၢယွၤအမဲာ်ညါ, စံၤနါန့ၣ်လၢယွၤအံၣ်စရ့လးအကစၢ်အမဲာ်ညါလီၤ.6  လၢစီၤဧးနးအဖိခွါ, စီၤၡးမကၢ်အမုၢ်နံၤ, လၢနီၢ်ယဧ့လးအမုၢ်နံၤန့ၣ်ကျဲမုၢ်တဖၣ်အိၣ်ကလီ, ဒီး
         ပှၤလဲၤတၢ်ဖိပိာ်ကျဲဒၢက့ၣ်တဖၣ်န့ၣ်လီၤ.7  တဝီတဖၣ်အိၣ်သယုၢ်, အိၣ်သယုၢ်လၢအံၣ်စရ့လး အပူၤ, တုၤလၢယၤ, နီၢ်ဒဘိရၤ, ဂဲၤဆၢထၢၣ်, တုၤယဂဲၤဆၢထၢၣ်မိၢ်တဂၤလၢအံၣ်စရ့လးအပူၤန့ၣ်
         လီၤ.8  ပှၤဃုထၢအကစၢ်အသီတဖၣ်လီၤ. တုၤနုၤတစုတၢ်ဒုးသုးအိၣ်ဝဲလၢပဲတရီအထံး, ကတီၤတဘ့ၣ်ဂ့ၤ, ဘီတဘ့ၣ်ဂ့ၤ,
         အိၣ်ဖျါ, လၢအံၣ်စရ့လးလွံၢ်ကလးတဖၣ်အကျါဧါ.9  ယသးအိၣ်အံၣ်စရ့လးအပဒိၣ်တဖၣ်လၢအဟ့ၣ်လီၤ ဒၣ်အသးလၢပှၤဂီၢ်မုၢ်အကျါလီၤ. စံးထီၣ်ပတြၢၤယွၤတက့ၢ်.10  ပှၤလၢအဒိးကသ့ၣ်ယီၤဝါသ့ၣ်ဧၢ, ပှၤလၢအဆ့ၣ်နီၤစံၣ်ညီၣ်တၢ်သ့ၣ်ဧၢ, ဒီးပှၤပိာ်ကျဲမုၢ်သ့ၣ်ဧၢ,
         ပိၣ်ဃဲၤတက့ၢ်.11  ပူၤဖျဲးဒီးပှၤခးတၢ်ဖိအသီၣ်ဖဲကျိးဧိၤကျးဧိၤအထံး, ဖဲန့ၣ်ပှၤကစံၣ်တဲၤတဲလီၤယွၤအမၤတၢ်တီတၢ်လိၤ,
         အမၤတၢ်တီတၢ်လိၤ ဘၣ်ဃးဒီးတဝီတဖၣ်လၢအံၣ်စ ရ့လးအကျါလီၤ. ဒီးယွၤအပှၤဂီၢ်မုၢ်ကလဲၤလီၤဆူပဲတရီတဖၣ်န့ၣ်လီၤ.12  ဖုသံနီၣ်, ဖုသံနီၣ်, ဒဘိရၤဧၢ, ဖုသံနီၣ်, ဖုသံနီၣ်, အုၣ်တၢ်တက့ၢ်. ဂဲၤဆၢထၢၣ်, စီၤဘါရးဧၢ,
         ဒီးဆှၢကဲကုၢ်တၢ်လၢအမၢကဲကုၢ်နၤ, စီၤအဘံနိၣ်အဖိခွါဧၢ.13  တုၤနုၤတစု ဒုးပၢပှၤလၢ အအိၣ်လီၤတဲာ်တဖၣ် လၢပဒိၣ်ဖးဒိၣ်လၢပှၤဂီၢ်မုၢ်တဖၣ်အကျါအဖီခိၣ်,
         ယွၤဒုးပၢယၤလၢပှၤအဆူၣ်တဖၣ်န့ၣ်အဖီခိၣ်လီၤ.14  လၢအ့ဖရဲၣ်န့ၣ်ပှၤလၢအဂံၢ်အိၣ်လၢဧမၤလ့းအပူၤဟဲ ဝဲလီၤ. လၢနလီၢ်ခံဘံၣ်ယၤမံၣ်အိၣ်လၢ နပှၤဂီၢ်မုၢ်အ
         ကျါ, လၢမၤကံၢ်န့ၣ်ပဒိၣ်တဖၣ်ဟဲလီၤ, လၢစဘူလိၣ်န့ၣ်ပှၤကွဲးနီၣ်တၢ်အနီၣ်ထိး,15  ဒီးယပဒိၣ်လၢယံးစၣ်ကၢ်အပူၤအိၣ်ဝဲဒီးနီၢ်ဒဘိရၤ, ဒီးယံးစၣ်ကၢ်ဒီးစီၤဘါရးစ့ၢ်ကီးန့ၣ်လီၤ.
         တၢ်မၢအလဲၤတၢ်လၢအခိၣ်ဆူတၢ်ပၢၤခိၣ်လီၤ. လၢရူၤဘ့ၣ်အဆၢတဖၣ်န့ၣ် တိာ်တၢ်လၢအသးကံၢ် ပူၤန့ၣ်ဒိၣ်မးဝဲလီၤ.16  နအိၣ်လၢအကရၢအကျါဒ်သိးနကနၢ်ဟူသိကိးတၢ်န့ၣ်ဘၣ်မနုၤလဲၣ်. လၢရူၤဘ့ၣ်အဆၢတဖၣ်န့ၣ် ကူၣ်တၢ်ဖးတၢ်လၢအ
         သးကံၢ်ပူၤန့ၣ်ဒိၣ်မးဝဲလီၤ.17  ကံးလဧးအိၣ်ဝဲဆိးဝဲလၢယၢ်ဒ့ၣ်ဝၢ်ဘးခီ, ဒီးဒၣ်အိၣ်ဝဲလၢကဘီပူၤန့ၣ်ဘၣ်မနုၤလဲၣ်. အၤရှ့ၢ်အိၣ်ဝဲလၢပီၣ်လဲၣ်နံၤ,
         ဒီးအိၣ်ဝဲဆိးဝဲလၢအထံကျိဖိအဃၢၤန့ၣ်လီၤ.18  စဘူလိၣ်မ့ၢ်ပှၤဂီၢ်မုၢ်လၢအတပးကဲဘၣ်အသးပၢၢ် လၢတၢ်သံ, ဒီးနးသၤလံန့ၣ်လၢတၢ်ပျီပူၤအလီၢ်ထီၣ်ထီအဖီခိၣ်.19  စီၤပၤတဖၣ်ဟဲဒုးသုး, တုၤနုၤတစုကနၤဧၣ်အစီၤပၤတဖၣ်ဒုးတၢ်, လၢတၤနးလၢထံမကံးဒိၤအနံၤ, တဟံးန့ၢ်ဘၣ်စ့နီတစဲးဘၣ်.20  တၢ်ဒုးတၢ်လၢမူခိၣ်ဆၣ်ဧီၤဖီဧိၤလၢအကျိၤတဖၣ်အပူၤန့ၣ်ဒုးသုးတၢ်ဒီးစီၤစံ စရၤ,21  ထံကျိကံၡိၣ်မၤလီၤထွံကွံာ်အီၤ, ထံကျိလၢပျၢၤထံကျိကံၡိၣ်လီၤ. နယီၢ်လီၤတၢ်အဂံၢ်အဘါ, ယသးဧၢ.22  ဒီးကသ့ၣ်အခီၣ်မ့ၣ် သ့ၣ်ဖးလၢ အဃ့ၢ်ပတီၤတၢ် အဃိ, အကသ့ၣ်အဆူၣ်တဖၣ်လၢအဃ့ၢ်ပတီၤတၢ် အဃိလီၤ.23  ဆိၣ်အၢမ့ရိးတက့ၢ်န့ၣ်, ယွၤအကလူးစံးဝဲဒၣ်, ဆိၣ်အၢလၢတၢ်ဆိၣ်အၢအပှၤဝ့ၢ်ဖိန့ၣ်တက့ၢ်. အဂ့ၢ်ဒ်အံၤ,
         တဟဲမၤစၢၤဘၣ်ယွၤဘၣ်, တမၤစၢၤဘၣ်ယွၤထီဒါပှၤအဆူၣ်န့ၣ်ဘၣ်.24  ပှၤက့ၣ်ဖိစီၤဃ့ဘ့ၢ်အမါနီၢ်ယဧ့လးန့ၣ်, မ်အဘၣ်တၢ်ဆိၣ်ဂ့ၤလၢပိာ်မုၣ်တဖၣ်အဖီခိၣ်တက့ၢ်. မ်အဘၣ်တၢ်ဆိၣ်ဂ့ၤအါန့ၢ်
         ပိာ်မုၣ်တဖၣ်လၢဒဲပူၤတ က့ၢ်.25  ဃ့ထံ, ဒီးအဝဲဒၣ်ဟ့ၣ်အီၤလၢတၢ်နုၢ်ထံ, ဟဲစိာ်တၢ်နုၢ်ထံလီၤသကၤလၢပဒိၣ်အလီခီအပူၤလီၤ.26  ပာ်အစုလၢနီၣ်ပျၤအလိၤ, ဒီးအစုထွဲလၢပှၤမၤတၢ်သ့အနီၣ်ဒိအလိၤ, ဒီးတီၢ်စီၤစံစရၤလၢနီၣ်ဒိ, တီၢ်အခိၣ်,
         ဒီးဆဲးဖျိအနၢ်သက့ၤထံးလီၤ.27  အဝဲဒၣ်ကိာ်လီၤလၢအခီၣ်ထံး, လီၤဃံၤဝဲ, မံလီၤဝဲ ဖဲအခီၣ်ထံးန့ၣ်ကိာ်လီၤဝဲ, လီၤဃံၤဝဲလီၤ.
         ဖဲအကိာ်လီၤဝဲန့ၣ်လီၤဃံၤသံဝဲဖဲန့ၣ်လီၤ.28  စီၤစံစရၤအမိၢ်ကွၢ်တၢ်လၢတၢ်ထူၣ်ဖျိ, ဒီးကိးထီၣ်လၢတၢ်ထူၣ်ဖျိ, အလ့ၣ်ကဟၣ်ဟဲန့ၣ်မၤယံာ်မၤနီၢ်အသးဘၣ်မနုၤလဲၣ်.
         အလ့ၣ်ကဟၣ်အပၣ်ဃၢထဲထဲအံၤဘၣ်မနုၤလဲၣ်.29  အပဒိၣ်မုၣ်လၢအကူၣ်တၢ်သ့တဖၣ်စံးဆၢအီၤ, မ့ၢ်မး, စံးဆၢလီၤအသးဒၣ်ဝဲ,30  တထံၣ်န့ၢ်ဘၣ်တၢ်ဘၣ်ဧါ, နီၤဖးလံတၢ်ဂုာ်န့ၢ်, တမ့ၢ်ဘၣ်ဧါ, ပှၤတဂၤအဂီၢ်န့ၣ်ပမုၣ်ကနီၤတဂၤခံဂၤစုာ်စုာ်,
         လၢစီၤစံစရၤအဂီၢ်န့ၣ်တၢ်ဂုာ်န့ၢ်အတၢ်ကံၣ်ဃ့, တၢ်ဂုာ်န့ၢ်အတၢ်ကံၣ်ဃ့, လၢပှၤဆးအီၤခံခီလိာ်လၢ
         ပှၤဘၣ်ဂုာ်န့ၢ်အကိာ်အလိၤလီၤ.31  မ်နဒုၣ်နဒါခဲလၢာ်ဟးဂီၤဒ်န့ၣ်, ယွၤဧၢ, မ့မ့ၢ်ပှၤလၢအအဲၣ်အီၤတဖၣ်န့ၣ်မ်အအိၣ်ဒ်မုၢ်လၢအလဲၤထီၣ်လၢအဂံၢ်ဆူၣ်အဘါဆူၣ်
         အသိးန့ၣ်တက့ၢ်. ဒီးထံဧိၤကီၢ်ဧိၤအိၣ်ဘှံးဝဲအနံၣ်လွံၢ်ဆံလီၤ.

၆61  ဒီးပှၤအံၣ်စရ့လးဖိမၤတၢ်အၢလၢယွၤအမဲာ်, ဒီးယွၤ ဟ့ၣ်လီၤကွံာ်အီၤဆူမံးဒယၣ်အစုပူၤနွံနံၣ်လီၤ.2  ဒီးမံးဒယၣ်အစုမၤနၢၤအံၣ်စရ့လးလီၤ. ဒီးလၢပှၤမံး ဒယၣ်ဖိအဃိန့ၣ်ပှၤအံၣ်စရ့လးဖိ မၤန့ၣ်ဝဲလၢတၢ်က
         ဆူးတဖၣ်လၢကစၢၢ်ကလိအကျါ, ဒီးတၢ်အိပူၤ, ဒီး တိာ်တဖၣ်လီၤ.3  ဒီးအံၣ်စရ့လးဖှံတၢ်ဝံၤဒီး တၢ်မၤအသးလၢပှၤမံးဒ ယၣ်ဖိဟဲဝဲ, ဒီးပှၤဧမၤလ့းဖိ, ဒီးပှၤမုၢ်ထီၣ်ဖိန့ၣ်ဟဲ
         ထီဒါအီၤလီၤ.
         4  ဒီးသူၣ်ဒဲထီဒါအီၤ, ဒီးမၤဟးဂီၤက ယဲၢ်ဟီၣ်ခိၣ်အတၢ်အါထီၣ်ပၢၢ်လၢ နလဲၤနုာ်ဆူဂါစၤ, ဒီးသိဂ့ၤ,
         ဂီၤဖံးဂ့ၤ, ကသ့ၣ်ယီၤဂ့ၤ, တပာ်လီၤတဲာ်ဘၣ် လၢအံၣ်စရ့လးအဂီၢ်ဘၣ်.5  အဂ့ၢ်ဒ်အံၤ, အဝဲသ့ၣ် ဟဲထီၣ်ဒီး အဆၣ်ဖိကီၢ်ဖိ အဒၢ, ဒီးအဒဲတဖၣ်, ဒီးဟဲအါဝဲ ဒ်ဒွဲၣ်ဧိၤသကံၤဧိၤ
         အသိးန့ၣ်လီၤ. အဝဲသ့ၣ်ဒီးအကီၤလၤအူးသ့ၣ်တဖၣ် န့ၣ်ပှၤဂံၢ်အီၤတသ့ဘၣ်, ဒီးဟဲနုာ်ထံဧိၤကီၢ်ဧိၤအပူၤ
         ဒ် သိးအကမၤဟးဂီၤအီၤလီၤ.
         6  ဒီးပှၤအံၣ်စရ့လးဖိဘၣ် ဖှီၣ်နးနးကလဲာ်လၢပှၤမံးဒယၣ်ဖိအဃိလီၤ. ဒီးပှၤအံၣ် စရ့လးဖိကိးထီၣ်ယွၤလီၤ.7  ဒီးတုၤပှၤအံၣ်စရ့လးဖိ ကိးထီၣ်ယွၤလၢပှၤမံးဒယၣ် ဖိအဃိဒီး,
         8  တၢ်မၤအသးလၢ ယွၤမၢလီၤဝံတဂၤဆူပှၤ အံၣ်စရ့လးဖိအအိၣ်လၢအစံးဘၣ်အီၤ, ယွၤအံၣ်စရ့လး အကစၢ်စံးတၢ်ဒ်အံၤ,
         ယဒုးဟဲထီၣ်သုလၢအဲၤကူပတူး, ဒီးယဒုးဟဲထီၣ်သုလၢ ပှၤကုၢ်ဖိအဟံၣ်ပူၤ,
         9  ဒီးယမၤပူၤ မၤဖျဲးသုလၢ ပှၤအဲၤကူပတူးဖိအစုပူၤ, ဒီးလၢကယဲၢ် ပှၤလၢအမၤနးမၤဖှီၣ်သုအစုပူၤခဲလၢာ်,
         ဒီးယဟီထီၣ် ကွံာ်အီၤလၢသုမဲာ်ညါ, ဒီးဟ့ၣ်လီၤသုလၢအထံအကီၢ်,―10  ဒီးယစံးဘၣ်သု, ယဲဒၣ်အံၤယမ့ၢ်ယွၤသုကစၢ်လီၤ, ပျံၤ ပှၤအမိၢ်ဖိအကစၢ်တဖၣ် လၢသုအိၣ်လၢအကီၢ်ပူၤတ
         ဂ့ၤ. ဘၣ်ဆၣ်ဒီးသုတဒိကနၣ်ဘၣ်ယကလုၢ်ဘၣ်.11  ဒီးယွၤအကလူးန့ၣ် ဟဲဆ့ၣ်နီၤလၢ သ့ထိးဖၣ်တ ထံးအဖီလာ် လၢအအိၣ်ဝဲလၢဧိၤဖြၤ ဘၣ်ဃးဒီးပှၤအ ဘံၤဧ့စ့ၢ်ဖိ
         စီၤယိၤအၣ်လီၤ. ဒီးအဖိခွါစီၤကံးဒဧိၣ်တီၢ် ဘူကၠူၣ်လၢ နီၣ်စံၢ်စပံးသၣ်အပူၤ, ဒ်သိးအကပာ်ခူ
         သူၣ်အီၤဒီးပှၤမံးဒယၣ်ဖိန့ၣ်လီၤ.12  ဒီးယွၤအကလူးန့ၣ် လီၣ်ဖျါထီၣ်အသး လၢအမဲာ် ညါ, ဒီးစံးဘၣ်အီၤ, ယွၤအိၣ်ဒီးနၤ, ပှၤသုးဖိအဆူၣ်
         တဂၤဧၢ.13  ဒီးစီၤကံးဒဧိၣ်စံးဘၣ်အီၤ, ယကစၢ်ဧၢ, ယွၤမ့ၢ်အိၣ် ဒီးပှၤဒီး, တၢ်ခဲလၢာ်အံၤ ဘၣ်ပှၤမ့ၢ်အဘၣ်မနုၤလဲၣ်.
         ဒီးအတၢ်လီၤလးခဲလၢာ်လၢ ပပၢ်စံၣ်တဲၤတဲလီၤပှၤ, ဒီး စံးဝဲ, ယွၤဒုးဟဲထီၣ်ပှၤလၢအဲၤကူပတူးအပူၤ,
         တမ့ၢ်ဘၣ် ဧါန့ၣ်, မ့ၢ်အအိၣ်ဖဲလဲၣ်. မ့မ့ၢ်ခဲကနံၣ်အံၤယွၤလဲၤသဒၣ် လံပှၤလံ, ဒီးဟ့ၣ်လီၤကွံာ်လံပှၤလၢပှၤမံးဒယၣ်ဖိအစု
         ပူၤလံ.14  ဒီးယွၤကွၢ်အီၤ, ဒီးစံးဝဲဒၣ်, လဲၤတၢ်လၢ နဂံၢ်ဆူၣ် နဘါဆူၣ်အံၤတက့ၢ်. ဒီးနကအုၣ်က့ၤခီၣ်က့ၤ
         အံၣ်စရ့ လးလၢ ပှၤမံးဒယၣ်ဖိအစုပူၤလီၤ. ယမၢလီၤနၤတမ့ၢ် ဘၣ်ဧါ.15  ဒီးအဝဲဒၣ်စံးဘၣ်အီၤ, ယကစၢ်ဧၢ, ယကအုၣ်က့ၤ ခီၣ်က့ၤအံၣ်စရ့လးလၢမနုၤတမံၤလဲၣ်. ကွၢ်ကွၢ်,
         ယမ့ၢ် ပှၤဖှီၣ်ဖိယာ်ဖိလၢမနၤရှ့ၤအပူၤ, ဒီးယဲဒၣ်အံၤ ယမ့ၢ်ပှၤ အဆံးကတၢၢ်လၢယပၢ်အပှၤဟံၣ်ဖိအကျါလီၤ.16  ဒီးယွၤစံးဘၣ်အီၤ, မ့ၢ်မးယကအိၣ်ဒီးနၤ, ဒီးနက ကျီကွံာ်ပှၤမံးဒယၣ်ဖိဒ်ပှၤတဂၤဧိၤအသိးန့ၣ်လီၤ.
         17  ဒီးအဝဲဒၣ်စံးဘၣ်အီၤ, ယမ့ၢ်ဘၣ်ဘျုးဘၣ်ဖှိၣ်လၢနမဲာ်ညါဒီး, ဒုးနဲၣ်လၢ်ယၤလၢတၢ်အပနီၣ်လီၤလးတ
         မံၤ, လၢနကတိၤတၢ်ဒီးယၤန့ၣ်တက့ၢ်.
         18  သုတဟးထီၣ် လၢ်ဖဲန့ၣ်တုၤယဟဲက့ၤဆူနအိၣ်, ဒီးဟဲစိာ်ယခိၣ်ဖး, ဒီး ပာ်လီၤလၢနမဲာ်ညါန့ၣ်တဂ့ၤ.
         ဒီးစံးဝဲဒၣ်, ယကအိၣ် တုၤနဟဲက့ၤလီၤ.19  ဒီးစီၤကံးဒဧိၣ်လဲၤနုာ်, ဒီးကတဲာ်ကတီၤမဲာ်တဲးလဲး ဖိတဒု, ဒီးကိၣ်ဘ့ၣ်ဘၣ်တအိၣ်ဒီး ကိၣ်မံၣ်လၢကိၣ်
         ကမူၣ်တအ့ဖးလီၤ. တၢ်ညၣ်န့ၣ်ပာ်ဝဲလၢနာ်တဖျၢၣ်အ ပူၤဒီးတၢ်ညၣ်အထံန့ၣ် ပာ်ဝဲလၢသပၢၤပူၤ, ဒီးဟဲစိာ်
         ဝဲဆူအအိၣ်လၢသ့ထိးဖၣ်အဖီလာ်, ဒီးပာ်လီၤဝဲလီၤ.20  ဒီးယွၤအကလူးန့ၣ်စံးဘၣ်အီၤ, ဟံးန့ၢ်တၢ်ညၣ်, ဒီး ကိၣ်ဘ့ၣ်ဘၣ် တအိၣ်ဒီးကိၣ်မံၣ်, ဒီးပာ်အီၤလၢလၢၢ်
         တဖျၢၣ်အံၤအဖီခိၣ်, ဒီးလူလီၤတၢ်ညၣ်အထံန့ၣ်တက့ၢ် ဒီးမၤဝဲဒ်န့ၣ်လီၤ.21  ဒီးယွၤအကလူးန့ၣ် ယူာ်ထီၣ်နီၣ်ထိးဘိအနါစ့ၤလၢ အအိၣ်လၢအစုပူၤ, ဒီးထိးတၢ်ညၣ်ဒီးကိၣ်ဘ့ၣ်ဘၣ်တ
         အိၣ်ဒီးကိၣ်မံၣ်တဖၣ်န့ၣ် ဒီးမ့ၣ်အူဟဲထီၣ်လၢလၢၢ်ပူၤ, ဒီးအီၣ်ကွံာ်တၢ်ညၣ်, ဒီးကိၣ်ဘ့ၣ်ဘၣ်တအိၣ်ဘၣ်ဒီး
         ကိၣ်မံၣ်တဖၣ်န့ၣ်လီၤ. ဒီးယွၤအကလူးန့ၣ် ဟးထီၣ် ကွံာ်လၢအမဲာ်ညါလီၤ.22  ဒီးတုၤစီၤကံးဒဧိၣ် ထံၣ်ဘၣ်ဝဲလၢအမ့ၢ်ယွၤအကလူး ဒီးစီၤကံးဒဧိၣ်စံးဝဲဒၣ်, အၣ်လါ, ကစၢ်ယွၤဧၢ,
         မ့ၢ်ယ ကွၢ်ဆၢညါဒီးယွၤအကလူးန့ၣ်အဂ့ၢ်လီၤ.
         23  ဒီးယွၤစံး ဘၣ်အီၤ, မ်နဘၣ်တၢ်အမုာ်တက့ၢ်. ဘၣ်ယိၣ်တၢ်တ ဂ့ၤ, နတသံဘၣ်.24  ဒီးစီၤကံးဒဧိၣ်မၤတၢ်လုၢ်လီၢ်ဖဲန့ၣ်လၢယွၤအဂီၢ်, ဒီး ယုၢ်ဝဲအမံၤလၢ ယွၤၡၤလိၣ်လီၤ. အိၣ်ဒံးတုၤမုၢ်မဆါ
         တနံၤအံၤလၢဧိးဖြၤလၢပှၤအဘံၤဧ့စ့ၢ်ဖိအကျါန့ၣ်လီၤ.
         25  ဒီးတၢ်မၤအသးလၢမုၢ်တနၤန့ၣ်လၢယွၤစံးဘၣ်အီၤ, ဟံးန့ၢ်နပၢ် အဂီၤဖံးလၢအသးပှၢ်နွံနံၣ်, ခံဒုတဒု,
         ဒီးမၤလီၤပှီၢ်ကွံာ်ဘဧၤလးအတၢ်လုၢ်လီၢ်လၢအအိၣ်ဒီးန ပၢ်, ဒီးကူာ်လီၤကွံာ်အရှ့ရၤအိၣ်လၢအဃၢၤ,
         26  ဒီးမၤ ထီၣ်တၢ်လုၢ်လီၢ်လၢ ယွၤနကစၢ်အဂီၢ်လၢ တိာ်တ ဖျၢၣ်အံၤအဖီခိၣ်, ကတဲာ်ကတီၤတၢ်, ဒီးဟံးန့ၢ်ဂီးဖံး
         ခံဒုတဒု, ဒီးလုၢ်တၢ်လုၢ်မ့ၣ်အူလၢအရှ့ရၤအသ့ၣ်လၢ နကူာ်လီၤကွံာ်န့ၣ်တက့ၢ်.27  ဒီးစီၤကံးဒဧိၣ် ဟံးန့ၢ်ပှၤကညီဆံဆဲၣ်ဂၤလၢအခ့အ ပှၤအကျါ, ဒီးမၤဝဲဒ်ယွၤကတိၤတၢ်ဒီးအီၤအသိးန့ၣ်လီၤ.
         ဒီးမ့ၢ်အပျံၤအပၢ်အပှၤဟံၣ်ဖိ, ဒီးပှၤဝ့ၢ်ဖိဒီး, မၤဝဲလၢ မုၢ်ဆါခီတသ့ဘၣ်. ဒီးမၤဝဲလၢမုၢ်နၤလီၤ.28  ဒီးမုၢ်ဆ့ၣ်ထီၣ်န့ၣ်ပှၤဝ့ၢ်ဖိဂဲၤဆၢထၢၣ်ဂီၤဂီၤ, ဒီးကွၢ် ကွၢ်, ဘဧၤလးအတၢ်လုၢ်လီၢ်လီၤပှီၢ်ကွံာ်လံ.
         ဒီးအရှ့ ရၤအိၣ်လၢအဃၢၤန့ၣ် ဘၣ်တၢ်ကူာ်လီၤကွံာ်လံအီၤ လံ. ဒီးဂီၤဖံးခံဒုတဒုဘၣ်တၢ်လုၢ်လံအီၤလၢ
         တၢ်လုၢ် လီၢ်လၢတၢ်မၤအီၤအဖီခိၣ်လံ.29  ဒီးကတိၤလိာ်အသးတဂၤဒီးတဂၤ, မ့ၢ်မတၤမၤတၢ် အံၤတဂၤလဲၣ်. ဒီးဃုတၢ်, ဒီးသံကွၢ်တၢ်, ဒီးစံးဝဲဒၣ်,
         စီၤယိၤအၣ်အဖိခွါစီၤကံးဒဧိၣ်မၤတၢ်အံၤလီၤ.30  ဒီးပှၤဝ့ၢ်ဖိစံးဘၣ်စီၤယိၤအၣ်, ဟဲစိာ်နဖိခွါဒ်သိးအ ကသံန့ၣ်တက့ၢ်. အဂ့ၢ်ဒ်အံၤ, မၤလီၤပှီၢ်ကွံာ်လံဘဧၤလးအတၢ်လုၢ်လီၢ်လံ.
         ဒီးအဂ့ၢ်ဒ်အံၤ, ကူာ်လီၤကွံာ်လံ အရှ့ရၤလၢအအိၣ်လၢအဃၢၤလံ.31  ဒီးစီၤယိၤအၣ်စံးဘၣ် ကယဲၢ်ပှၤလၢအဆၢထၢၣ်ထီဒါ အီၤခဲလၢာ်န့ၣ်, သုကကတိၤကွီၢ်လၢဘဧၤလးအဂီၢ်စ့ၢ်
         ကီးဧါ, သုကအုၣ်က့ၤခီၣ်က့ၤအီၤစ့ၢ်ကီးဧါ. ပှၤလၢ အကကတိၤကွီၢ်လၢအဂီၢ်န့ၣ်, မ်အသံလၢမုၢ်ဂီၤဒံးအ
         ဖၢမုၢ်အံၤတက့ၢ်. မ့မ့ၢ်ကစၢ်တဂၤဒီး, ကကတိၤကွီၢ် လၢအဂီၢ်ဒၣ်ဝဲလီၤ. အဂ့ၢ်ဒ်အံၤ, ပှၤမၤလီၤပှီၢ်ကွံာ်အ
         တၢ်လုၢ်လီၢ်န့ၣ်လီၤ.32  ဒီးတၢ်လၢမုၢ်တနံၤန့ၣ်, ပှၤယုၢ်ဝဲအမံၤလၢစီၤယရူ ဘဧၤလး, ဒ်ပစံးတၢ်အသိး, မ်ဘဧၤလးကတိၤကွီၢ်
         ဒီးအီၤတက့ၢ်. အဂ့ၢ်ဒ်အံၤ, မၤလီၤပှီၢ်ကွံာ်လံအတၢ် လုၢ်လီၢ်လံ.33  ဒီးကယဲၢ်ပှၤမံးဒယၣ်ဖိ, ဒီးပှၤဧမၤလ့းဖိဒီးပှၤမုၢ် ထီၣ်ဖိအိၣ်ဖှိၣ်ရိဖှိၣ်, ဒီးလဲၤခီဂာ်တၢ်,
         ဒီးသူၣ်ဒဲလၢ တၢ်ပျီပူၤယံးစရ့လးအပူၤလီၤ.34  ဒီးတၢ်ဒုးသိး စီၤကံဒဧိၣ်လၢယွၤအသး, ဒီးအဝဲဒၣ် အူကွဲၤ, ဒီးပှၤအဘံၤဧ့စ့ၢ်ဖိအိၣ်ဖှိၣ်ရိဖှိၣ်ထွဲအခံလီၤ.35  ဒီးမၢလီၤကလူးတဖၣ် လဲၤလၢပှၤမနၤရှ့ၤဖိခဲလၢာ်အ ကျါဒီးအဝဲသ့ၣ်အိၣ်ဖှိၣ်ရိဖှိၣ်စ့ၢ်ကီးထွဲအခံ,
         ဒီးမၢလီၤ ကလူးတဖၣ်လၢပှၤအၤရှ့ၢ်ဖိအကျါ, ဒီးလၢပှၤစဘူလိၣ် ဖိအကျါ, ဒီးလၢနးသၤလံဖိအကျါ, ဒီးအဝဲသ့ၣ်ဟဲသ
         ဂၢၢ်အီၤလီၤ.36  ဒီးစီၤကံးဒဧိၣ်စံးဘၣ်ယွၤ, နမ့ၢ်အုၣ်က့ၤခီၣ်က့ၤအံၣ် စရ့လးလၢယစုပူၤဒ်နစံးတ့ၢ်အသိးန့ၣ်ဒီး,
         37  ကွၢ်ကွၢ်, ယ ကပာ်လီၤသိအဆူၣ်တလိၣ်လၢကြဲၢ်ပူၤလီၤ. ပစီၤထံ မ့ၢ်အိၣ်ထဲလၢသိအဆူၣ်တလိၣ်အလိၤဧိၤ,
         ဒီးဃ့ဝဲလၢ ဟီၣ်ခိၣ်ခဲလၢာ်အဖီခိၣ်ဒီး, ယကသ့ၣ်ညါလၢ နက အုၣ်က့ၤခီၣ်က့ၤ အံၣ်စရ့လးလၢယစုပူၤ,
         ဒ်နစံးတ့ၢ်အ သိးန့ၣ်လီၤ.38  ဒီးတၢ်မၤအသးဒ်န့ၣ်လီၤ. ဒီးမုၢ်ဆ့ၣ်ထီၣ်န့ၣ်ဂဲၤဆၢ ထၢၣ်ဂီၤဂီၤ ဒီးစံၢ်သိအဆူၣ်တလိၣ် ဒီးဝံာ်လီၤကွံာ်ပ
         စီၤထံလၢသိအဆူၣ်တလိၣ်အပူၤန့ၣ် ပှဲၤသလၢတဖျၢၣ် လီၤ.39  ဒီးစီၤကံးဒဧိၣ်စံးဘၣ်ယွၤ, မ်နသးထီၣ်အသုတကဲၤ ထီၣ်ဘၣ်ယၤတဂ့ၤ, ယကကတိၤတၢ်ထဲတဘီအံၤ, ဒုး မၤကွၢ်ယၤလၢနၤထဲတဘျီအံၤလၢ
         သိအဆူၣ်တလိၣ် န့ၣ်တက့ၢ်. မ်တၢ်ဃ့ထဲလၢသိအဆူၣ်တလိၣ်အလိၤဧိၤ န့ၣ်ဒီး ပစီၤထံအိၣ်ဝဲလၢဟီၣ်ခိၣ်န့ၣ်ခဲလၢာ်တက့ၢ်.40  ဒီးလၢမုၢ်တနံၤန့ၣ်ယွၤမၤဝဲဒ်န့ၣ်, ဒီးတၢ်ဃ့ထဲလၢ သိအဆူၣ်တလိၣ်အလိၤဧိၤ, ဒီးပစီၤထံအိၣ်ဝဲလၢဟီၣ်
         ခိၣ်န့ၣ်ခဲလၢာ်လီၤ.

၇71  ဒီးစီၤယရူဘဧၤလး (အဝဲန့ၣ်မ့ၢ်စီၤကံးဒဧိၣ်), ဒီးပှၤ ဂီၢ်မုၢ်ခဲလၢာ်လၢ အအိၣ်ဒီးအီၤန့ၣ်
         ဂဲၤဆၢထၢၣ်လၢ မုၢ်ဆ့ၣ်ထီၣ်ဂီၤဂီၤ, ဒီးသူၣ်ဒဲလၢ ထံဃရိးအဃၢၤလီၤ ဒီးပှၤမံးဒယၣ်ဖိအသူၣ်ဒဲအလီၢ်
         အိၣ်ဝဲလၢကလံၤစိးတ ခီလၢတၢ်စိခိၣ်မိၤရံအခီၣ်ထံးလၢတၢ်ပျီပူၤလီၤ.2  ဒီးယွၤစံးဘၣ်စီၤကံးဒဧိၣ်, ပှၤဂီၢ်မုၢ်လၢအအိၣ်ဒီးနၤ န့ၣ်အါကဲၣ်ဆိးလၢယကဟ့ၣ်လီၤ ပှၤမံးဒယၣ်ဖိလၢ
         အစုပူၤအဂီၢ်န့ၣ်လီၤ. အံၣ်စရ့လးကပာ်ကဖိဘၣ်ဖုးအ သးလၢယဖီခိၣ်ဒီးစံး, ယစုဒၣ်ယဲအံၤ အုၣ်က့ၤခီၣ်
         က့ၤယၤလီၤ.
         3  ဒီးခဲကနံၣ်အံၤလဲၤကိးထီၣ်လၢပှၤဂီၢ်မုၢ် အနၢ်ပူၤ, ဒီးစံး ပှၤလၢအပျံၤတၢ်ဒီးဘၣ်ယိၣ်တၢ်န့ၣ်
         မ်အက့ၤကဒါက့ၤ, ဒီးဟးထီၣ်လၢကစၢၢ်ကံးလဧးဂီၤ ဂီၤတက့ၢ်. ဒီးပှၤက့ၤကဒါက့ၤလၢ ပှၤဂီၢ်မုၢ်အကျါန့ၣ်
         ပှၤခံကလးခံကထိ, ဒီးအိၣ်လီၤတဲာ်ပှၤတကလးလီၤ.4  ဒီးယွၤစံးဘၣ်စီၤကံးဒဧိၣ်, ပှၤဂီၢ်မုၢ်န့ၣ်အါကဲၣ်ဆိး ဒံးလီၤ. ဒုးဟဲလီၤအီၤဆူထံနံၤ, ဒီးယကမၤကွၢ်အီၤဖဲ
         န့ၣ်လၢနဂီၢ်လီၤ. ဒီးဖဲဒၣ်ပှၤလၢယကစံးဘၣ်နၤ, အဝဲ ဒၣ်တဂၤအံၤကလဲၤဒီးနၤ, တၢ်ကမၤအသးလၢ အဝဲ န့ၣ်ကလဲၤဒီးနၤလီၤ.
         ဒီးဖဲဒၣ်ပှၤလၢယစံးဘၣ်နၤ, အဝဲ ဒၣ်တဂၤအံၤ တဘၣ်လဲၤဒီးနၤဘၣ်တဂၤလၢ်လၢ်န့ၣ်အ ဝဲဒၣ်န့ၣ်တဘၣ်လဲၤဘၣ်လီၤ.5  ဒီးဒုးလဲၤလီၤပှၤဆူထံနံၤ, ဒီးယွၤစံးဘၣ်စီၤကံးဒဧိၣ် ကယဲၢ်ပှၤလၢ အလ့ၣ်ထံလၢအပျ့ၤ ဒ်ထွံၣ်လ့ၣ်တၢ်အ
         သိးန့ၣ်အဝဲဒၣ် နဘၣ်ပာ်လၢအလီၢ်တပူၤဒၣ် ကိးဂၤ ဒဲး, ဒီးတခီကယဲၢ်ပှၤလၢအကိာ်လီၤချံးခီၣ်ဒ်သိးအက
         အီတၢ်ကိးဂၤဒဲးန့ၣ်လီၤ.6  ဒီးပှၤလၢအလ့ၣ်တၢ်လၢ အစုဆူအထးခိၣ်န့ၣ် ဂံၢ်ဝဲ သၢကယၤလီၤ. မ့မ့ၢ်ပှၤအိၣ်လီၤတဲာ်တဖၣ် ခဲလၢာ်
         ကိာ်လီၤလၢအခီၣ်လ့ၢ်ခိၣ်ဒ်သိးအကအီထံလီၤ.7  ဒီးယွၤစံးဘၣ်စီၤကံးဒဧိၣ်, ယကအုၣ်က့ၤခီၣ်က့ၤသု လၢပှၤသၢကယၤလၢအလ့ၣ်တၢ်န့ၣ်, ဒီးဟ့ၣ်လီၤကွံာ်
         ပှၤမံးဒယၣ်ဖိလၢနစုပူၤ, ဒီးမ်ပှၤဂီၢ်မုၢ်ခဲလၢာ်က့ၤက ဒါက့ၤတဂၤဆူအလီၢ်ဒၣ်ဝဲ, တဂၤဆူအလီၢ်ဒၣ်ဝဲစုာ်
         စုာ်တက့ၢ်.8  ဒီးပှၤဂီၢ်မုၢ်ဟံးန့ၢ် တၢ်အီၣ်တၢ်အီလၢအစုပူၤ, ဒီးအ ကွဲၤ, ဒီးတၢ်ပျၢ်အံၣ်စရ့လးခဲလၢာ်တဂၤဆူအဒဲဒၣ်ဝဲ,
         တဂၤဆူအဒဲဒၣ်ဝဲစုာ်စုာ်, ဒီးဟံးဃာ်ပှၤသၢကယၤ န့ၣ်လီၤ. ဒီးပှၤမံးဒယၣ်ဖိသူၣ်ဒဲအလီၢ်န့ၣ် အိၣ်ဝဲလၢ
         အဖီလာ်လၢတၢ်ပျီပူၤလီၤ.9  ဒီးလၢမုၢ်တနၤန့ၣ် တၢ်မၤအသးလၢယွၤစံးဘၣ်အီၤ, ဂဲၤဆၢထၢၣ်, လဲၤလီၤဆူ ပှၤသူၣ်ဒဲအလီၢ်န့ၣ်တက့ၢ်,
         အဂ့ၢ်ဒ်အံၤ, ယဟ့ၣ်လီၤလံအီၤလၢနစုပူၤလံ,
         10  ဘၣ် ဆၣ်ဒီးလဲၤလီၤန့ၣ်နမ့ၢ်ပျံၤတၢ်ဒီး, လဲၤဒီးနခ့နပှၤ စီၤ ဖူရါဆူပှၤသုးမုၢ်အလီၢ်န့ၣ်တက့ၢ်.
         11  ဒီးနကနၢ်ဟူတၢ် လၢအကတိၤဝဲ, ဒီးနစုကဆူၣ်ထီၣ်လၢခံဒ်သိးနကလဲၤ လီၤဆူပှၤသုးမုၢ်အအိၣ်လီၤ. ဒီးလဲၤလီၤဒီးအခ့အပှၤစီၤ
         ဖူရါဆူပှၤသုးဖိလၢသူၣ်ဒဲအလီၢ်ပူၤအအိၣ်လၢခိလီၤ.12  ဒီးပှၤမံးဒယၣ်ဖိ, ဒီးပှၤဧမၤလ့းဖိ, ဒီးပှၤမုၢ်ထီၣ်ဖိ ခဲလၢာ်, မံလီၤလၢပျီပူၤအါဝဲ ဒ်ဒွဲၣ်ဧိၤသကံၤဧိၤအသိး
         န့ၣ်, ဒီးအကီၤလၤအူးတဖၣ်န့ၣ် ပှၤဂံၢ်အီၤတသ့ဘၣ်, အါဝဲဒ်မဲးဧိၤဟီၣ်ဧိၤလၢပီၣ်လဲၣ်နံၤအသိးန့ၣ်လီၤ.13  ဒီးစီၤကံးဒဧိၣ်ဟဲတုၤဝဲ, ဒီးကွၢ်ကွၢ်, ပှၤတဂၤစံၣ်တဲၤ တဲလီၤအဂိၤမီၣ်လၢအတၢ်မံမီၢ်, ဒီးစံးဝဲဒၣ်,
         ကွၢ်ကွၢ်, ယမံမီၢ်တၢ်မံမီၢ်, ဒီးကွၢ်ကွၢ်, ဘုမုယီၤအကိၣ်ဘ့ၣ်ဘၣ် တဘ့ၣ်လီၤတဲာ်တလ့ၣ်အသးလၢ
         မံးဒယၣ်သူၣ်ဒဲအ လီၢ်ပူၤ, ဒီးလဲၤဝဲဆူဒဲအအိၣ်, ဒီးဘၣ်အီၤ, ဒီးမၤလီၤပှီၢ်, ဒီးမၤကဒါဝဲ, ဒီးဒဲအိၣ်ဒါလီၤအသးလၢဟီၣ်ခိၣ်ချၢလီၤ.14  ဒီးအဂိၤမီၣ်စံးဆၢတၢ်ဒီးစံးဝဲဒၣ်, အဝဲန့ၣ်တမ့ၢ်ဘၣ် တၢ်ဂၤဘၣ်. မ့ၢ်ပှၤအံၣ်စရ့လးဖိ စီၤယိၤအၣ်အဖိခွါ
         စီၤကံးဒဧိၣ်အနးတဘ့ၣ်န့ၣ်လီၤ. ပကစၢ်ဟ့ၣ်လီၤလံပှၤ မံးဒယၣ်ဖိ, ဒီးသုးမုၢ်ခဲလၢာ်လၢအစုပူၤလံ.15  ဒီးတုၤစီၤကံးဒဧိၣ်နၢ်ဟူ ပှၤစံၣ်တဲၤတဲလီၤတၢ်မံမီၢ်, ဒီးအဒိၣ်အယိာ်ဒီး, တၢ်မၤအသးလၢ အဘူၣ်ထီၣ်
         ဘါထီၣ်တၢ်ဒီးက့ၤကဒါက့ၤဆူ အံၣ်စရ့လးသူၣ်ဒဲအ လီၢ်, ဒီးစံးဝဲဒၣ်, ဂဲၤဆၢထၢၣ်တက့ၢ်. အဂ့ၢ်ဒ်အံၤ,
         ယွၤဟ့ၣ်လီၤကွံာ်လံမံးဒယၣ်အသုးမုၢ်လၢသုစုပူၤလံ.16  ဒီးနီၤဖးပှၤသၢကယၤလၢပှၤသၢဖု, ဒီးဟ့ၣ်ကွဲၤတ ဖျၢၣ်လၢပှၤအစုပူၤ တဂၤလၢ်လၢ်, ဒီးသပၢၤအိၣ်က
         လီတဖျၢၣ်, ဒီးဆှီလၢသပၢၤပူၤလီၤ.17  ဒီးစံးဘၣ်အီၤ, ကွၢ်လိယၤ, ဒီးမၤဒ်န့ၣ်သိးတက့ၢ်. ဒီး ကွၢ်ကွၢ်, တုၤယတုၤလၢသူၣ်ဒဲအလီၢ်လၢခိဒီး,
         တၢ်က မၤအသးလၢဒ်လၢယမၤအသိးန့ၣ် သုဘၣ်မၤဒ်န့ၣ်သိး လီၤ.
         18  တုၤယအူကွဲၤ, ယဲဒၣ်ဒီးကယဲၢ်ပှၤလၢအအိၣ်ဒီး ယၤဒီး, အူကွဲၤစ့ၢ်ကီးလၢသူၣ်ဒဲအလီၢ်ကိးခီဒဲး
         ဒီးစံး, ယွၤဒီးစီၤကံးဒဧိၣ်အနးတဘ့ၣ်န့ၣ်တက့ၢ်.19  ဒီးလၢပှၤဆိးသီတၢ်အကတီၢ် အခၢၣ်သးတတီၤအ ခီၣ်ထံး ဖဲပှၤပာ်သီပှၤခိးတၢ်န့ၣ်ဒီး, စီၤကံးဒဧိၣ်ဒီးပှၤ
         တကယၤအိၣ်ဒီးအီၤ, လဲၤတုၤလၢပှၤသူၣ်ဒဲအလီၢ်လၢ ခိ, ဒီးအူကွဲၤ, ဒီးမၤသ့ၣ်ဖးသပၢၤလၢအစုပူၤလီၤ.20  ဒီးပှၤသၢဖုန့ၣ်အူကွဲၤ, ဒီးမၤသ့ၣ်ဖးသပၢၤ, ဒီးဟံးန့ၢ် ဆှီလၢအစုစ့ၣ်, ဒီးကွဲၤန့ၣ်လၢအစုထွဲလၢအကအူတၢ်
         ဒီးကိးထီၣ်, ယွၤဒီးစီၤကံးဒဧိၣ်အနးတဘ့ၣ်လီၤ.21  ဒီးပှၤဆၢထၢၣ်တဂၤလၢအလီၢ်ဒၣ်ဝဲ, တဂၤလၢအ လီၢ်ဒၣ်ဝဲ, အိၣ်ဝတရံးပှၤသူၣ်ဒဲအလီၢ်န့ၣ်, ဒီးပှၤသုး
         မုၢ်ခဲလၢာ်ဃ့ၢ်, ဒီးကိးပသူ, ဒီးဟးဃ့ၢ်ဝဲလီၤ.22  ဒီးပှၤသၢကယၤအူကွဲၤ, ဒီးယွၤပာ်ပှၤအနးထီဒါအ ဂိၤမီၣ်ကိးဂၤဒဲး, လၢပှၤသူၣ်ဒဲအလီၢ်ဒီပူၤညါ,
         ဒီးပှၤ သုးမုၢ်ဃ့ၢ်ဆူ ဘ့ၤသၡံးတၤလၢစ့ၤရ့းအပူၤဆူ အၤဘ့ လးမဃိလၤအဃၢၤ, ဆူတးဘးလီၤ.23  ဒီးအံၣ်စရ့လးအပှၤကညီအိၣ်ဖှိၣ်ရိဖှိၣ်လၢနးသၤလံ, ဒီးလၢအၤရှ့ၢ်, ဒီးလၢမနၤရှ့ၤခဲလၢာ်အကျါ,
         ဒီးလူၤပှၤမံး ဒယၣ်ဖိန့ၣ်လီၤ.24  ဒီးစီၤကံးဒဧိၣ်မၢလီၤကလူးတဖၣ်ဆူ ကစၢၢ်အ့ဖရဲၣ်ဒီ ဖျၢၣ်ညါ, ဒီးစံးဝဲဒၣ်, ဟဲက့ၤလီၤဒုးတၢ်ဒီးပှၤမံးဒယၣ်ဖိ,
         ဒီးမၤန့ၢ်ထံတဖၣ် ပၢၢ်လၢဘ့ၤသဘါရၤဒီးယၢ်ဒ့ၣ်လၢအ မဲာ်ညါတက့ၢ်. ဒီးအ့ဖရဲၣ်အပှၤကညီခဲလၢာ်အိၣ်ဖှိၣ်ရိ
         ဖှိၣ်, ဒီးမၤန့ၢ်ထံတဖၣ်ပၢၢ်လၢဘ့ၤသဘါရၤဒီးယၢ်ဒ့ၣ်လီၤ.25  ဒီးမၤန့ၢ်ပှၤမံးဒယၣ်ဖိအပဒိၣ်ဖးဒိၣ်ခံဂၤ, စီၤဧိရ့ာ်ဒီး စီၤစအ့ာ်, ဒီးမၤသံစီၤဧိရ့ာ်လၢလၢၢ်ဧိရ့ာ်အလိၤ,
         ဒီးမၤ သံစီၤစအ့ာ်လၢနီၣ်စံၢ်စပံးသၣ်စအ့ာ်, ဒီးလူၤမံးဒယၣ်, ဒီး ဟဲစိာ်စီၤဧိရ့ာ်, ဒီးစီၤစအ့ာ်
         အခိၣ်တဖၣ်ဆူ စီၤ ကံးဒဧိၣ်အအိၣ်လၢယၢ်ဒ့ၣ်ဝၢ်ဘးခီန့ၣ်လီၤ.

၈81  ဒီးအ့ဖရဲၣ်အပှၤကညီစံးဘၣ်အီၤ, တုၤနလဲၤဒုးတၢ် ဒီးပှၤမံးဒယၣ်ဖိဒီး နတကိး ပှၤဘၣ်ဒီး, နမၤပှၤဒ်
         အံၤဘၣ်မနုၤလဲၣ်. ဒီးဂ့ၢ်လိာ်ဘှီလိာ်ဒီးအီၤဆူၣ်ဆူၣ်က လဲာ်လီၤ.2  ဒီးအဝဲဒၣ်စံးဘၣ်အီၤ, ယမၤသတြီၤတၢ်ဒီးသု မနုၤ တမံၤလဲၣ်. စပံးသၣ်အိၣ်လီၤတဲာ်လၢအ့ဖရဲၣ်အထၢ
         ဖှိၣ်စပံးသၣ်န့ၣ် ဂ့ၤန့ၢ်အဘံၤဧ့ၢ်စ့အစပံးသၣ်ခဲလၢာ်တ က့ၢ်န့ၣ်တမ့ၢ်ဘၣ်ဧါ.
         3  ယွၤဟ့ၣ်လီၤမံးဒယၣ်အပဒိၣ်ဖး ဒိၣ်ခံဂၤ, စီၤဧိရ့ာ်ဒီးစီၤစအ့ာ်လၢသုစုပူၤလီၤ. ဒီးယ မၤသတြီၤတၢ်ဒီးသုသ့မနုၤလဲၣ်
         ဒီးတုၤအစံးတၢ်န့ၣ်ဒီး, အတၢ်သးထီၣ်အီၤန့ၣ်စၢ်လီၤဝဲလီၤ.4  ဒီးစီၤကံးဒဧိၣ်လဲၤခီဂာ်ယၢ်ဒ့ၣ်, အဝဲဒၣ်ဒီးပှၤသၢက ယၤအိၣ်ဒီးအီၤလီၤ. တၢ်ဘှံးအသးဘၣ်ဆၣ်ဒီးလူၤဝဲ
         လီၤ.
         5  ဒီးစံးဘၣ်စူးကိၤသးအပှၤကညီ, ဟ့ၣ်လီၤစာ် ကိၣ်အဖျၢၣ်တဖၣ်လၢ ပှၤဂီၢ်မုၢ်လၢအပိာ်ယခံတက့ၢ်.
         အဂ့ၢ်ဒ်အံၤ, အသးလီၤဘှါ, ဒီးယလူၤစီၤစ့ဘၤ, ဒီးစီၤစး လမူနၤ, မံးဒယၣ်အစီၤပၤတဖၣ်လီၤ.6  ဒီးစူးကိၤသးအပဒိၣ်ဖးဒိၣ်တဖၣ်စံးဝဲဒၣ်, မ့ၢ်စီၤစ့ဘၤ ဒီးစီၤစးလမူနၤအစုတဖၣ် အိၣ်လၢနစုပူၤလၢပကဟ့ၣ်
         ကိၣ်လၢနပှၤသုးမုၢ်စ့ၢ်ကီးဧါ.7  ဒီးစီၤကံးဒဧိၣ်စံးဝဲဒၣ်, မၤသးဒ်န့ၣ်ဒီး တုၤယွၤဟ့ၣ် လီၤစီၤစ့ဘၤဒီး စီၤစးလမူနၤလၢယစုပူၤဒီး,
         ယကကွး ကွံာ်သုညၣ်လၢပှၢ်လၢ်ကျါအတၤဆှုၣ်ဒီးတၤဆှုၣ်တၤမဲ တဖၣ်လီၤ.8  ဒီးလဲၤထီၣ်ဖဲန့ၣ်ဆူပနံၤအ့လး, ဒီးကတိၤတၢ်ဒီးပှၤ ဒ်န့ၣ်အသိးဒီး ပနံၤအ့လးအပှၤကညီစံးဆၢအီၤ
         ဒ်စူး ကိၤသးအပှၤကညီစံးဆၢတၢ်အသိးန့ၣ်လီၤ.9  ဒီးစံးဘၣ်စ့ၢ်ကီးပနံၤအ့လးအပှၤကညီ, တုၤယဟဲက ဒါက့ၤမုာ်မုာ်ဒီး, ယကမၤလီၤပှီၢ်ကွံာ်တၢးထီတဖျၢၣ်
         အံၤလီၤ.10  ဒီးစီၤစ့ဘၤဒီးစီၤစးလမူနၤအိၣ်လၢကၢ်ကိၢ်, ဒီးအသုး မုၢ်အိၣ်ဒီးအီၤ, ပှၤတကလးယဲၢ်ကထိဃၣ်ဃၣ်,
         ပှၤလၢ အအိၣ်လီၤတဲာ်လၢပှၤမုၢ်ထီၣ်ဖိအသုးမုၢ်ခဲလၢာ်အကျါ လီၤ. အဂ့ၢ်ဒ်အံၤ, ပှၤတကလီၤခံကလး
         လၢအဘီၣ် ထီၣ်နးန့ၣ်လီၤဃံၤဝဲလီၤ.11  ဒီးစီၤကံးဒဧိၣ်လဲၤထီၣ်လၢ ပှၤလၢအအိၣ်ဝဲဆိးဝဲလၢ ဒဲပူၤတဖၣ်အကျဲလၢနိဘၤဒီး ယၤကဘၤအမုၢ်ထီၣ်တခီ
         ဒီးကျီကွံာ်ပှၤသုးမုၢ်လီၤ. အဂ့ၢ်ဒ်အံၤ, ပှၤသုးမုၢ်န့ၣ်တပ လီၢ်ဘၣ်အသးဘၣ်လီၤ.12  ဒီးစီၤစ့ဘၤ, ဒီးစီၤစးလမူနၤဃ့ၢ်ဝဲ, ဒီးအဝဲဒၣ်လူၤ အီၤ, ဒီးမၤန့ၢ်မံးဒယၣ်အစီၤပၤခံဂၤ, စီၤစ့ဘၤဒီးစီၤစးလ
         မူနၤ, ဒီးမၤနၢၤပှၤသုးမုၢ်ခဲလၢာ်လီၤ.13  ဒီးစီၤယိၤအၣ်အဖိခွါ စီၤကံးဒဧိၣ်ဟဲက့ၤကဒါက့ၤလၢ တၢ်ဒုးသုးလၢတၢ်ထီၣ်ထီဃ့ရ့းအလိၤန့ၣ်လီၤ.―
         14  ဒီးဖီၣ် န့ၢ်ဖိၣ်သၣ်ခွါတဂၤလၢစူးကိၤသးအပှၤကညီတဖၣ်ကျါ, ဒီးသံကွၢ်အီၤ, ဒီးအဝဲဒၣ်ကွဲးန့ၢ်အီၤလၢစူးကိၤသးအပ
         ဒိၣ်တဖၣ်ဒီးအပှၤသူၣ်က့သးပှၢ်အမံၤ, ပှၤနွံဆံနွံဂၤလီၤ.15  ဒီးဟဲက့ၤဆူစူးကိၤသးအပှၤကညီ, ဒီးစံးဝဲဒၣ်, ကွၢ် ကွၢ်, စီၤစ့ဘၤဒီးစီၤစးလမူနၤ လၢသုဒုၣ်ဒွဲၣ်ယၤလၢအ
         ဃိန့ၣ်, ဒီးသုစံး, စီၤစ့ဘၤဒီးစီၤစးလမူနၤ အစုတဖၣ် အိၣ်လၢနစုပူၤခဲကနံၣ်အံၤ, ဒ်သိးပကဟ့ၣ်ကိၣ်လၢန
         ခ့နပှၤလၢ တၢ်ဘှံးအသးန့ၣ်စ့ၢ်ကီၤဧါန့ၣ်လီၤ.16  ဒီးဟံးန့ၢ် ဝ့ၢ်အပှၤသူၣ်က့သးပှၢ်, ဒီးပှၢ်လၢ်ကျါ, အတၤဆှုၣ်ဒီး တၤဆှုၣ်တၤမဲတဖၣ်, ဒီးသိၣ်ဃီၣ်စူး
         ကိၤသးအပှၤကညီလၢအီၤလီၤ.17  ဒီးမၤလီၤပှီၢ်ကွံာ်ပနံၤအ့လးအတၢးထီတဖျၢၣ်န့ၣ်, ဒီး မၤသံဝ့ၢ်အပှၤကညီလီၤ.18  ဒီးစံးဘၣ်စီၤစ့ဘၤဒီးစီၤစးလမူနၤ, ပှၤလၢသုမၤသံ အီၤဖဲတၤဘိၢ်န့ၣ်မ့ၢ်ပှၤဒ်လဲၣ်. ဒီးစံးဆၢဝဲဒၣ်,
         ဒ်နၤအ သိးအဝဲသ့ၣ်န့ၣ်မ့ၢ်ဒ်န့ၣ်အသိး, တဂၤလီၤဂာ်စီၤပၤအဖိ အသိးစုာ်စုာ်လီၤ.
         19  ဒီးစံးဝဲဒၣ်, အဝဲသ့ၣ်န့ၣ် မ့ၢ်ယဒီပုၢ်ဝဲၢ်, ယမိၢ်အဖိခွါလီၤ. ယွၤမူဝဲ, သုမ့ၢ်အုၣ်က့ၤခီၣ်က့ၤတ့ၢ်အီၤမူဒံ
         ဒီး, ယတမၤသံဘၣ်သုဘၣ်.
         20  ဒီးစံးဘၣ်အဖိဝဲၢ်ကိစီၤ ယ့သ့ၢ်, ဂဲၤဆၢထၢၣ်မၤသံအီၤတက့ၢ်. ဘၣ်ဆၣ်ဒီးဖိၣ် သၣ်ခွါတဂၤန့ၣ်
         တဘီၣ်ထီၣ်ဘၣ်အနးဘၣ်. အဂ့ၢ်ဒ် အံၤ, ပျံၤဝဲလီၤ. မ့ၢ်အဖိၣ်သၣ်ခွါဒံးလီၤ.21  ဒီးစီၤစ့ဘၤ, ဒီၤစီၤစးလမူနၤစံးဝဲဒၣ်, ဂဲၤဆၢထၢၣ် နဲ, ဒီးကျီကွံာ်ပှၤတက့ၢ်. အဂ့ၢ်ဒ်အံၤ,
         ဒ်ပှၤကညီအသိး န့ၣ်အဂံၢ်အဘါအိၣ်ဒ်န့ၣ်အသိးလီၤ. ဒီးစီၤကံးဒဧိၣ်ဂဲၤ ဆၢထၢၣ်, ဒီးမၤသံစီၤစ့ဘၤဒီးစီၤစးလမူနၤ,
         ဒီးဟံးန့ၢ် လါအဂီၤတဖၣ် လၢအအိၣ်လၢအကီၤလၤအူးအကိာ် တဖၣ်လီၤ.22  ဒီးအံၣ်စရ့လးအပှၤကညီစံးဘၣ်စီၤကံးဒဧိၣ်, ပၢပှၤနဲ ဒၣ်, ဒီးနဖိခွါအဖိန့ၣ်တက့ၢ်. အဂ့ၢ်ဒ်အံၤ,
         နမၤပူၤမၤ ဖျဲးပှၤလၢမံးဒယၣ်အစုပူၤလီၤ.
         23  ဒီးစီၤကံးဒ ဧိၣ်စံးဝဲဒၣ်, ယတပၢဘၣ်သုဘၣ်, ဒီးယ ဖိခွါတပၢဘၣ်သုဘၣ်, ယွၤကပၢသုလီၤ.
         24  ဒီးစီၤကံးဒ ဧိၣ်စံးဘၣ်အီၤ, ယကဃ့တၢ်တမံၤလၢသု, လၢသုက ဟ့ၣ်ယၤလၢသုတၢ်ဂုာ်န့ၢ်အပသံးကိးဂၤဒဲးလီၤ.
         အဂ့ၢ် ဒ်အံၤ, အိၣ်ဝဲဒီးအပသံးထူလီၤ. မ့ၢ်ဝဲလၢ ပှၤယံးၡ မၤဧ့လးဖိအဂ့ၢ်လီၤ.25  ဒီးစံးဝဲဒၣ်, ပကဟ့ၣ်တီနံဒၣ်တၢ်လီၤ. ဒီးဒါလီၤ ယၢ်တဘ့ၣ်, ဒီးပှၤတ့ၢ်လီၤအတၢ်ဂုာ်န့ၢ်အပသံးလၢအ
         ပူၤကိးဂၤဒဲးလီၤ.26  ဒီးပသံးထူလၢအဃ့ဝဲန့ၣ် လီၤတယၢၢ်ထူၡက့လးတ ကထိနွံကယၤလီၤ. လၢန့ၣ်အမဲာ်ညါလၢတၢ်ဂီၤတဖၣ် ဒီးနၢ်စဲၤနၢ်ဖီတဖၣ်,
         ဒီးတၢ်အကူအသိးလုးတကုာ်လၢ မံးဒယၣ်အစီၤပၤကူဝဲသိးဝဲ, ဒီးလၢန့ၣ်အမဲာ်ညါအကီၤ လၤအူးအသွဲတဖၣ်လၢအအိၣ်လၢအကိာ်န့ၣ်အိၣ်ဝဲလီၤ.27  ဒီးစီၤကံးဒဧိၣ်တ့ဝဲလၢအ့ဖိးတဘ့ၣ်လၢအီၤ, ဒီးပာ်ဝဲ လၢအဝ့ၢ်ပူၤ, လၢဧိးဖြၤအပူၤ, ဒီးအံၣ်စရ့လးခဲလၢာ်လဲၤ
         မၤကမၣ်ဘၣ်ထွဲအခံဖဲန့ၣ်လီၤ. ဒီးတၢ်န့ၣ်တမံၤ ကဲ ထီၣ်တၢ်အပျံၤသကွီၢ်လၢ စီၤကံးဒဧိၣ်, ဒီးအပှၤဟံၣ်ဖိ
         အဂီၢ်လီၤ.28  ဒီးမံးဒယၣ် ဃၣ်ဝဲလၢပှၤအံၣ်စရ့လးဖိအမဲာ်ညါ, ဒီး တမိာ်ထီၣ်လၢၤဘၣ် အခိၣ်ဘၣ်, ဒီးထံဧိၤကီၢ်ဧိၤန့ၣ်
         အိၣ်ဘှံးဝဲအနံၣ်လွံၢ်ဆံလၢ ကံးဒဧိၣ်အမုၢ်နံၤတဖၣ်အ ပူၤန့ၣ်လီၤ.29  ဒီးစီၤယိၤအၣ်အဖိခွါ စီၤယရူဘဧၤလးက့ၤက့ၤ, ဒီး အိၣ်ဝဲလၢအဟံၣ်ဒၣ်ဝဲအပူၤလီၤ.30  ဒီးစီၤကံးဒဧိၣ် အိၣ်ဒီးအဖိခွါနွံဆံလၢ အဟဲထီၣ် လၢအကံၣ်ဒုၣ်ပူၤလီၤ. အဂ့ၢ်ဒ်အံၤ, အိၣ်ဒီးအမါအါ
         ဂၤလီၤ.
         31  ဒီးအသံၣ်မါလၢ အအိၣ်ဝဲလၢၡက့ၣ်တဂၤ ဆံးစၢ်န့ၢ်အီၤလၢအဖိခွါတဂၤ, ဒီးယုၢ်ဝဲအမံၤလၢစီၤ အဘံၤမ့လ့းလီၤ.32  ဒီးစီၤယိၤအၣ်အဖိခွါ စီၤကံးဒဧိၣ်သံဝဲ, အခိၣ်ဝါဂ့ၤ လီၤ. ဒီးပှၤခူၣ်လီၤကွံာ်အီၤလၢအပၢ်စီၤယိၤအၣ်အသွၣ်
         ခိၣ်ပူၤလၢဧိးဖြၤအပူၤ, လၢပှၤအဘံၤဧ့စ့ၢ်ဖိအကျါလီၤ.33  ဒီးတုၤစီၤကံးဒဧိၣ်သံဝဲဒီး, တၢ်မၤအသးလၢပှၤအံၣ် စရ့လးဖိဃၣ်ကဒီးအသး, ဒီးလဲၤမၤကမၣ်ထွဲဘဧၤလး
         တဖၣ်အခံ, ဒီးပာ်ဘဧၤလးဘရံး လၢအကစၢ်,34  ဒီးပှၤအံၣ်စရ့လးဖိတသ့ၣ်နီၣ်ထီၣ်က့ၤဘၣ်ယွၤအကစၢ်, လၢ အမၤပူၤဖျဲးအီၤလၢ အဒုၣ်အဒါခဲလၢာ်အစုပူၤ
         လၢအ အိၣ်ဝးတရံးအီၤန့ၣ်ဘၣ်.
         35  ဒီးတမၤဘျုးမၤဖှိၣ်ဘၣ်စီၤ ယရူဘဧၤလး, စီၤကံးဒဧိၣ်အပှၤဟံၣ်ဖိ, ဒ်ကယဲၢ်တၢ် လၢအဝဲဒၣ်မၤဂ့ၤ
         ပှၤအံၣ်စရ့လးဖိအသိးန့ၣ်ဘၣ်လီၤ.

၉91  ဒီးစီၤယရူဘဧၤလးအဖိခွါ စီၤအဘံၤမ့လ့း လဲၤဝဲ ဆူၡက့ၣ်အပူၤ, ဆူအမိၢ်အဒီပုၢ်ဝဲၢ်အအိၣ်, ဒီးကတိၤ
         လိာ်အသးဒီးအီၤ, ဒီးအမိၢ်အပၢ်အပှၤဟံၣ်ဖိခဲလၢာ်, ဒီးစံးဝဲဒၣ်,
         2  ကတိၤတၢ်လၢပှၤၡက့ၣ်ဖိခဲလၢာ်အနၢ်ပူၤ, စီၤယရူဘဧၤလးအဖိခွါ ပှၤနွံဆံခဲလၢာ်ပၢသုဂ့ၤတက့ၢ် ဧါ,
         ပှၤတဂၤဃီပၢသုဂ့ၤတက့ၢ်လဲၣ်. ဒီးသ့ၣ်နီၣ်ထီၣ် က့ၤလၢယမ့ၢ်သုဃံဒီးသုညၣ်တက့ၢ်.3  ဒီးအမိၢ်အဒီပုၢ်ဝဲၢ်တဖၣ် ကတိၤတၢ်ကတိၤခဲလၢာ် န့ၣ်လၢအဂ့ၢ်အကျိၤလၢ ပှၤၡက့ၣ်ဖိတဖၣ်အနၢ်ပူၤ,
         ဒီး အသးအိၣ်လၢအကပိာ် စီၤအဘံၤမ့လ့းအခံလီၤ. အဂ့ၢ် ဒ်အံၤ, စံးဝဲ, အဝဲဒၣ်မ့ၢ်ပဒီပုၢ်ဝဲၢ်လီၤ.4  ဒီးဟ့ၣ်လီၤဝဲလၢအီၤလၢ စ့အဘ့ၣ်နွံဆံလၢဘဧၤလး ဘရံးအဟံၣ်ပူၤလီၤ. ဒီးစီၤအဘံၤမ့လ့း ငါဝဲလၢစ့န့ၣ်
         လၢပှၤကလီကလီဒီး ပှၤမၤတရီတပါတၢ်တဖၣ်လၢအ ပိာ်အခံလီၤ.5  ဒီးလဲၤဝဲဆူအပၢ်အဟံၣ်လၢဧိးဖြၤ, ဒီးမၤသံအဒီပုၢ် ဝဲၢ်စီၤယရူဘဧၤလးအဖိခွါ, ပှၤနွံဆံလၢလၢၢ်တဖျၢၣ်
         ဃီအဖီခိၣ်လီၤ. ဘၣ်ဆၣ်ဒီး စီၤယရူဘဧၤလးအဖိသ ဒါစီၤယိၤသၣ်အိၣ်လီၤတဲာ်ဝဲလီၤ. အဂ့ၢ်ဒ်အံၤ, ပာ်ခူ
         သူၣ်အသးလီၤ.6  ဒီးပှၤၡက့ၣ်ဖိခဲလၢာ်အိၣ်ဖှိၣ်ရိဖှိၣ်, ဒီးကယဲၢ်မံးလိၤ အဟံၣ်ဖိ, ဒီးလဲၤဝဲ, ဒီးပာ်စီၤအဘံၤမ့လ့းလၢ
         စီၤပၤ လၢတၢ်ထူၣ်အသ့ထိးဖၣ်အခီၣ်ထံးလၢ အအိၣ်ဝဲလၢ ၡက့ၣ်အပူၤလီၤ.7  ဒီးပှၤစံးဘၣ် စီၤယိၤသၣ်, ဒီးအဝဲဒၣ်လဲၤတၢ်ဒီးဆၢ ထၢၣ်လၢ ကစၢၢ်ကရံးစံၣ်အဒီခိၣ်, ဒီးထုထီၣ်အက
         လုၢ်, ဒီးကိးထီၣ်, ဒီးစံးဘၣ်အီၤ, ကနၣ်ယကလုၢ်တ က့ၢ်, ၡက့ၣ်အပှၤကညီသ့ၣ်ဧၢ, ဒ်သိးယွၤကကနၣ်
         သုကလုၢ်အဂ့ၢ်လီၤ.8  သ့ၣ်ဧိၤဝၣ်ဧိၤလဲၤဒီးလဲၤတၢ်, ဒ်သိးအကဖှူစီၤပၤတ ဂၤလၢအဖီခိၣ်, ဒီးစံးသ့ၣ်စၤယံး, ပၢပှၤတက့ၢ်.
         9  ဒီး သ့ၣ်စၤယံးန့ၣ်စံးဘၣ်အီၤ, ယကလဲၤသဒၣ်ယသိလၢ ပှၤမၤလၤကပီၤယွၤဒီး ပှၤကညီလၢအီၤ, ဒီးလဲၤဟူးဝး
         လၢသ့ၣ်ဧိၤဝၣ်ဧိၤအဖီခိၣ်စ့ၢ်ကီးဧါ.10  ဒီးသ့ၣ်ဧိၤဝၣ်ဧိၤန့ၣ် စံးဘၣ် ချၢၣ်ဒၢ, ဟဲနဲ, ပၢပှၤ တက့ၢ်.
         11  ဒီးချၢၣ်ဒၢန့ၣ်စံးဘၣ်အီၤ, ယကလဲၤသဒၣ် ယတၢ်အဆၢ, ဒီးယသၣ်အဂ့ၤ, ဒီးလဲၤဟူးဝးလၢသ့ၣ် ဧိၤဝၣ်ဧိၤအဖီခိၣ်စ့ၢ်ကီးဧါ.12  ဒီးသ့ၣ်ဧိၤဝၣ်ဧိၤန့ၣ်စံးဘၣ် စပံးမုၢ်, ဟဲနဲ, ပၢပှၤ တက့ၢ်.
         13  ဒီးစပံးမုၢ်န့ၣ် စံးဘၣ်အီၤ, ယကလဲၤသ ဒၣ်ယစပံးထံ လၢအဒုးသးခုယွၤဒီးပှၤကညီ, ဒီးလဲၤ ဟူးဝးလၢ
         သ့ၣ်ဧိၤဝၣ်ဧိၤအဖီခိၣ်စ့ၢ်ကီးဧါ.14  ဒီးသ့ၣ်ဧိၤဝၣ်ဧိၤခဲလၢာ်န့ၣ် စံးဘၣ်မးတီၢ်အၤတၤ, ဟဲနဲ, ပၢပှၤတက့ၢ်.
         15  ဒီးမးတီၢ်အၤတၤန့ၣ်စံးဘၣ်သ့ၣ် ဧိၤဝၣ်ဧိၤ, သုမ့ၢ်ဖှူယၤလၢစီၤပၤလၢ သုဖီခိၣ်နီၢ်နီၢ်ဒီး,
         ဟဲသန့ၤသုသးလၢယကဒုပူၤတက့ၢ်. ဒီးမ့တမ့ၢ်ဘၣ် ဒီး, မ်မ့ၣ်အူဟဲထီၣ်လၢ မးတီၢ်အၤတၤအပူၤ, ဒီး
         အီၣ်ကွံာ်လဘၤနိၣ်အသ့ၣ်ဆှိအ့ရ့းန့ၣ်တက့ၢ်.16  ဒီးခဲကနံၣ်အံၤလၢ သုပာ်စီၤအဘံၤမ့လ့းစီၤပၤန့ၣ် လၢသုမ့ၢ်မၤဒီးတၢ်အမ့ၢ်အတီဒီးတၢ်အလၢအပှဲၤဒီး,
         သု မ့ၢ်မၤဂ့ၤစီၤယရူဘဧၤလး, ဒီးအပှၤဟံၣ်ဖိ, ဒီးမၤအီၤ, ဒ်အစုကြၢးဝဲအသိးန့ၣ်ဒီး,
         17  (အဂ့ၢ်ဒ်အံၤ, ယပၢ်ဒုးတၢ် လၢသုဂီၢ်, ဒီးညိကွံာ်အသးလၢသုဂီၢ်, ဒီးမၤပူၤမၤဖျဲး သုဒီးမံးဒယၣ်အစုပူၤလီၤ.
         18  ဒီးသုဂဲၤဆၢထၢၣ်ထီဒါယ ပၢ်အပှၤဟံၣ်ဖိ လၢမုၢ်မဆါတနံၤအံၤ, ဒီးမၤသံလံအ ဖိခွါပှၤနွံဆံ လၢလၢၢ်တဖျၢၣ်ဃီအဖီခိၣ်,
         ဒီးပာ်လံအ ကုၢ်ပိာ်မုၣ်အဖိခွါစီၤအဘံၤမ့လ့း လၢပှၤၡက့ၣ်ဖိတဖၣ် အစီၤပၤလီၤ. အဂ့ၢ်ဒ်အံၤ, မ့ၢ်သုဒီပုၢ်ဝဲၢ်တဂၤလီၤ).―19  ဒီးသုမ့ၢ်မၤစီၤယရူဘဧၤလးဒီးအပှၤဟံၣ်ဖိဒီးတၢ်မ့ၢ်တၢ် တီ, ဒီးတၢ်အလၢအပှဲၤလၢမုၢ်မဆါတနံၤအံၤဒီး,
         သးခု လၢစီၤအဘံၤမ့လ့းအပူၤ, ဒီးမ်အဝဲဒၣ်သးခုလၢသုပူၤ တက့ၢ်.
         20  မ့တမ့ၢ်ဘၣ်ဒ်န့ၣ်ဒီး, မ်မ့ၣ်အူဟဲထီၣ်လၢစီၤ အဘံမ့လ့းအပူၤဒီးအီၣ်ကွံာ်ပှၤၡက့ၣ်ဖိတဖၣ်,
         ဒီးမံးလိၤ အပှၤဟံၣ်ဖိ, ဒီးမ်မ့ၣ်အူဟဲထီၣ်လၢပှၤၡက့ၣ်ဖိအပူၤ, ဒီး လၢမံးလိၤအပှၤဟံၣ်ဖိအပူၤ,
         ဒီးအီၣ်ကွံာ်စီၤအဘံၤမ့လ့း န့ၣ်တက့ၢ်.21  ဒီးစီၤယိၤသၣ်န့ၣ် ဟးထီၣ်ကွံာ်, ဒီးဃ့ၢ်တၢ်, ဒီး လဲၤဝဲဆူဘ့ၢ်, ဒီးအိၣ်ဝဲဆိးဝဲဖဲန့ၣ်လၢအဒီပုၢ်ဝဲၢ်စီၤအ
         ဘံၤမ့လ့းအဃိန့ၣ်လီၤ. ဒီးစီၤအဘံၤမ့လ့းပၢအံၣ်စရ့လးသၢနံၣ်,
         22  ဒီးယွၤမၢ လီၤသးအၢတဂၤလၢစီၤအဘံၤမ့လ့းဒီး ပှၤၡက့ၢ်ဖိတ ဖၣ်အဘၢၣ်စၢၤ, ဒီးပှၤၡက့ၣ်ဖိတဖၣ် မၤစီၤအဘံၤမ့
         လ့းဒီးလီတၢ်,
         24  ဒ်သိးတၢ်မၤအၢစီၤယရူဘဧၤလးအဖိ ခွါပှၤနွံဆံန့ၣ်ကဟဲ, ဒီးဒ်သိးအသွံၣ်ကဘၣ်အဒီပုၢ်ဝဲၢ် စီၤအဘံၤမ့လ့းလၢအမၤသံအီၤ,
         ဒီးဘၣ်ပှၤၡက့ၣ်ဖိတ ဖၣ်လၢအမၤစၢၤအီၤလၢ အမၤသံအဒီပုၢ်ဝဲၢ်အပူၤန့ၣ် လီၤ.25  ဒီးပှၤၡက့ၣ်ဖိတဖၣ်ပာ်ပှၤခိးခူသူၣ် တၢ်လၢကစၢၢ် ခိၣ်, ဒီးအဝဲသ့ၣ်မၤန့ၢ်ဆူၣ် ကယဲၢ်ပှၤလၢ
         အလဲၤ ပူၤတၢ်လၢအဃၢၤခဲလၢာ်အတၢ်လီၤ. ဒီးပှၤစံးဘၣ်တဲ ဘၣ်စီၤအဘံၤမ့လ့းလီၤ.26  ဒီးစီၤဧ့ဘ့းအဖိခွါ စီၤကၤလးဟဲဝဲဒီးအဒီပုၢ်ဝဲၢ်, ဒီး လဲၤပူၤကွံာ်ဆူၡက့ၣ်, ဒီးပှၤၡက့ၣ်ဖိတဖၣ်န့ၣ်
         သန့ၤ အသးလၢအီၤလီၤ.27  ဒီးလဲၤဝဲဆူစံာ်ဧိၤပျီဧိၤ, ဒီးထၢဖှိၣ်တၢ်လၢ အစပံး လီၢ်, ဒီးယီၢ်တၢ်, ဒီးမၤသးခုအသး, ဒီးလဲၤနုာ်လၢအ
         ကစၢ်အဟံၣ်ပူၤ, ဒီးအီၣ်တၢ်ဒီးအီတၢ်, ဒီးဆိၣ်အၢစီၤ အဘံၤမ့လ့းလီၤ.28  ဒီးစီၤဧ့ဘ့းအဖိခွါစီၤကၤလးန့ၣ်စံးဝဲဒၣ်, စီၤအဘံၤမ့ လ့းန့ၣ်မ့ၢ်မတၤတဂၤလဲၣ်, ဒီးၡက့ၣ်အံၤမ့ၢ်မတၤလၢ
         ပကမၤအတၢ်န့ၣ်တဂၤလဲၣ်. မ့ၢ်စီၤယရူၤဘဧၤလးအ ဖိခွါ, တမ့ၢ်ဘၣ်ဧါ. ဒီးစီၤစဘူလးမ့ၢ်အပှၤကွၢ်တၢ်တ
         ဂၤ, တမ့ၢ်ဘၣ်ဧါ. မၤစီၤၡက့ၣ်အပၢ်စီၤဃမိၢ်အပှၤက ညီအတၢ်တက့ၢ်. ပကမၤအဝဲဒၣ်အတၢ်မ့ၢ်အဘၣ်မနုၤ
         လဲၣ်.
         29  မ်ပှၤဂီၢ်မုၢ်အံၤ အိၣ်လၢယစုအဖီလာ်တက့ၢ်. ဒီးယကသုးကွံာ် စီၤအဘံၤမ့လ့းလီၤ. ဒီးစံးဘၣ်စီၤအ
         ဘံၤမ့လ့းန့ၣ်မၤအါထီၣ်နပှၤသုးမုၢ်, ဒီးဟဲထီၣ်တက့ၢ်.30  ဒီးဝ့ၢ်အပဒိၣ်ဖးဒိၣ်စီၤစဘူလးန့ၣ် နၢ်ဟူစီၤဧ့ဘ့းအ ဖိခွါစီၤကၤလးအတၢ်ကတိၤ, ဒီးအသးထီၣ်လီၤ.
         31  ဒီး မၢကလူးတဖၣ်လဲၤခူသူၣ်ဆူစီၤအဘံၤမ့လ့းအအိၣ်, ဒီး စံးဝဲဒၣ်, ကွၢ်ကွၢ်, စီၤဧ့ဘ့းအဖိခွါစီၤကၤလးဒီးအဒီပုၢ်
         ဝဲၢ်တဖၣ်ဟဲတုၤလၢၡက့ၣ်, ဒီးကွၢ်ကွၢ်, မၤတံာ်မၤတာ် ဝ့ၢ်ထီဒါနၤလီၤ.
         32  ဒီးခဲကနံၣ်အံၤဂဲၤဆၢထၢၣ်လၢမုၢ်နၤ, နဲဒၣ်ဒီးပှၤအိၣ်ဒီးနၤ, ဒီးအိၣ်ခိးခူသူၣ်လၢစံာ်ဧိၤပျီဧိၤအ
         ပူၤတက့ၢ်.
         33  ဒီးမုၢ်ဆ့ၣ်ထီၣ်န့ၣ်တုၤမုၢ်ဟဲထီၣ်ဒီး, တၢ် ကမၤအသးလၢနကဂဲၤဆၢထၢၣ်ဂီၤဂီၤ, ဒီးသလၣ်ထီၣ် တၢ်လၢဝ့ၢ်အမဲာ်ညါ,
         ဒီးကွၢ်ကွၢ်, အဝဲဒၣ်ဒီးပှၤအိၣ်ဒီး အီၤကဟဲထီၣ်ဆူနအိၣ်, ဒီးနကမၤဘၣ်အီၤ ဒ်နစုက ထံၣ်န့ၢ်တၢ်အသိးန့ၣ်လီၤ.34  ဒီးစီၤအဘံၤမ့လ့း ဂဲၤဆၢထၢၣ် ဒီးပှၤအိၣ်ဒီးအီၤခဲ လၢာ်လၢမုၢ်နၤ, ဒီးခိးခူသူၣ်တၢ်လၢ ၡက့ၣ်အမဲာ်ညါ
         လၢပှၤလွံၢ်ဖုလီၤ.35  ဒီးစီၤဧ့ဘ့းအဖိခွါစီၤကၤလးဟးထီၣ်, ဒီးဆၢထၢၣ် လၢတၢ်လဲၤနုာ်လၢဝ့ၢ်အပဲတရီအပူၤ, ဒီးစီၤအဘံၤမ့လ့း
         ဂဲၤထၢၣ်ဒီးပှၤအိၣ်ဒီးအီၤ လၢအအိၣ်ခိးခူသူၣ်တၢ်အပူၤ လီၤ.36  ဒီးစီၤကၤလးန့ၣ်ထံၣ်ပှၤဂီၢ်မုၢ်, ဒီးစံးဘၣ်စီၤစဘူလး, ကွၢ်ကွၢ်, ပှၤဟဲလီၤလၢကစၢၢ်ခိၣ်လီၤ.
         ဒီးစီၤစဘူလး စံးဘၣ်အီၤ, နထံၣ်ဘၣ် ကစၢၢ်ကလိအကဒုဒ်ပှၤကညီ အသိးန့ၣ်လီၤ.37  ဒီးစီၤကၤလးန့ၣ် ကတိၤကဒီးတၢ်, ဒီးစံးဝဲဒၣ်, ကွၢ် ကွၢ်, ပှၤဂီၢ်မုၢ်ဟဲလီၤလၢတၢ်ဒ့ပူၤ, ဒီးပှၤတဖုဒၣ်ဟဲဝဲ
         လၢမဧိနနံအသ့ထိးဖၣ်အခီၣ်ထံးလီၤ.38  ဒီးစီၤစဘူလးန့ၣ်စံးဘၣ်အီၤ, နထးခိၣ်လၢ နစံး လၢအီၤ, တၢ်လၢစီၤအဘံၤမ့လ့း မ့ၢ်မတၤလၢပကမၤ အတၢ်တဂၤလဲၣ်န့ၣ်မ့ၢ်အအိၣ်ဖဲလဲၣ်.
         ပှၤဂီၢ်မုၢ်အံၤမ့ၢ် ပှၤလၢနမၤတရီတပါအီၤန့ၣ် တမ့ၢ်ဘၣ်ဧါ. ဟးထီၣ် လၢ်ခဲကနံၣ်အံၤ, ဒီးဒုးတၢ်ဒီးအီၤတက့ၢ်.39  ဒီးစီၤကၤလးဟးထီၣ်လၢ ပှၤၡက့ၣ်ဖိတဖၣ် အမဲာ် ညါ, ဒီးဒုးတၢ်ဒီးစီၤအဘံၤမ့လ့းလီၤ.40  ဒီးစီၤအဘံၤမ့လ့းလူၤအီၤ, ဒီးအဝဲဒၣ်ဃ့ၢ်ဝဲလၢအ မဲာ်ညါ, ဒီးအါဂၤလီၤဃံၤဝဲဒီးဘၣ်တၢ်ဆဲးအီၤ,
         ပၢၢ် လၢတၢ်လဲၤနုာ်လၢပဲတရီအပူၤလီၤ.41  ဒီးစီၤအဘံၤမ့လ့း အိၣ်ဝဲဆိးဝဲလၢအရူမၤအပူၤ, ဒီး စီၤစဘူလးဟီထီၣ်ကွံာ် စီၤကၤလးဒီးအဒီပုၢ်ဝဲၢ်ဒ်သိး
         အသုတအိၣ်လၢၤလၢၡက့ၣ်အပူၤတဂ့ၤလီၤ.42  ဒီးမုၢ်ဆ့ၣ်ထီၣ်တနံၤန့ၣ် တၢ်မၤအသးလၢ ပှၤဂီၢ် မုၢ်လဲၤဝဲဆူစံာ်ဧိၤပျီဧိၤအပူၤ, ဒီးစံးဘၣ်စီၤအဘံၤမ့လ့း43  ဒီးအဝဲဒၣ်ဟံးန့ၢ်ပှၤဂီၢ်မုၢ်, ဒီးနီၤဖးအီၤလၢပှၤသၢဖု, ဒီး အိၣ်ခိးခူသူၣ်လၢစံာ်ဧိၤပျီဧိၤအပူၤ,
         ဒီးကွၢ်တၢ်ဒီး, ကွၢ် ကွၢ်, ပှၤဂီၢ်မုၢ်ဟဲထီၣ်လၢဝ့ၢ်ပူၤ, ဒီးအဝဲဒၣ်ဂဲၤဆၢထၢၣ် လၢအဖီခိၣ်,
         ဒီးကျီကွံာ်အီၤလီၤ.
         44  ဒီးစီၤအဘံၤ မ့လး, ဒီးပှၤတဖုအိၣ်ဒီးအီၤန့ၣ် ဃ့ၢ်သဖှိ, ဒီးဆၢ ထၢၣ်လၢတၢ်လဲၤနုာ်ဝ့ၢ်အပဲတရီန့ၣ်,
         ဒီးပှၤခံဖုဒၣ်န့ၣ် ဃ့ၢ်သဖှိလၢ ကယဲၢ်ပှၤအိၣ်ဝဲလၢ တၢ်စံာ်ဧိၤပျီဧိၤအပူၤ အဖီခိၣ်, ဒီးကျီသံကွံာ်အီၤလီၤ.45  ဒီးစီၤအဘံၤမ့လ့း ဒုးတၢ်ဒီးဝ့ၢ်န့ၣ် သ့တနံၤကျၢၤ, ဒီးမၤန့ၢ်ဝ့ၢ်, ဒီးမၤသံပှၤဂီၢ်မုၢ်လၢအအိၣ်လၢအပူၤ,
         ဒီး မၤလီၤပှီၢ်ဝ့ၢ်, ဒီးဖှံအံသၣ်လၢအလီၢ်န့ၣ်လီၤ.46  ဒီးၡက့ၣ်အတၢးထီအပှၤကညီခဲလၢာ်နၢ်ဟူတၢ်, ဒီး လဲၤနုာ်လၢတိာ်တတိာ်အပူၤဘၣ်ဃးဒီး အကစၢ်ဘရံး
         အဟံၣ်န့ၣ်လီၤ.47  ဒီးပှၤစံးဘၣ်တဲဘၣ်စီၤအဘံၤမ့လ့းလၢၡက့ၣ်အတၢး ထီအပှၤကညီခဲလၢာ်အိၣ်ဖှိၣ်ရိဖှိၣ်လီၤ.
         48  ဒီးစီၤအဘံၤ မ့လ့းလဲၤထီၣ်ဆူကစၢၢ်စးလမိၣ်, အဝဲဒၣ်ဒီးကယဲၢ်ပှၤ အိၣ်ဒီးအီၤ, ဒီးစီၤအဘံၤမ့လ့းဟံးန့ၢ်ကွါလၢအစုပူၤဒီး
         ကူာ်လီၤကွံာ်သ့ၣ်ဒ့တဒ့, ဒီးဟံးန့ၢ်ဝဲ, ဒီးပာ်ဝဲလၢအ ဖံဘၣ်ခိၣ်, ဒီးစံးဘၣ်ပှၤဂီၢ်မုၢ်လၢအအိၣ်ဒီးအီၤ,
         တၢ် လၢသုထံၣ်လၢယမၤအံၤ, မၤချ့သဒံးသုဝဲဒ်န့ၣ်အသိး တက့ၢ်.49  ဒီးပှၤဂီၢ်မုၢ်ခဲလၢာ် ကူာ်လီၤကွံာ်စ့ၢ်ကီးတဂၤအသ့ၣ် ဒ့တဒ့, တဂၤအသ့ၣ်ဒ့တဒ့စုာ်စုာ်, ဒီးပိာ်စီၤအဘံၤမ့
         လ့းအခံ, ဒီးပာ်ဝဲလၢတိာ်န့ၣ်, ဒီးဆူးထီၣ်တိာ်လၢမ့ၣ် အူ, ဒီးပှၤကညီလၢၡက့ၣ်အတၢးထီအပူၤသံဝဲစ့ၢ်ကီး
         ခဲလၢာ်, ပိာ်မုၣ်ဒီးပိာ်ခွါပှၤတကထိဃၣ်ဃၣ်လီၤ. ဒီးစီၤအဘံၤမ့လ့းလဲၤဆူတ့ဘ့း, ဒီးမၤန့ၢ်အီၤလီၤ.51  ဒီးတၢးထီခၢၣ်သနၢၣ်တဖျၢၣ်အိၣ်ဝဲလၢဝ့ၢ်ပူၤ, ဒီးပိာ်မုၣ် ဒီးပိာ်ခွါ, ဒီးကယဲၢ်ပှၤလၢဝ့ၢ်ပူၤန့ၣ်ဃ့ၢ်ဝဲဆူအပူၤ,
         ဒီး ကးတံာ်ဃာ်အသး, ဒီးလဲၤထီၣ်ဆူတၢးထီအဖီခိၣ်လီၤ.52  ဒီးစီၤအဘံၤမ့လးလဲၤဆူတၢးထီန့ၣ်အအိၣ်, ဒီးဒုးတၢ် ဒီးအီၤ, ဒီးလဲၤဘူးဒီးတၢးထီအတြဲၤ, ဒ်သိးအကဆူး
         ထီၣ်ကွံာ်အီၤလၢမ့ၣ်အူလီၤ.
         53  ဒီးပိာ်မုၣ်တဂၤ တ့ၢ်လီၤ ကွံာ်ဆၢၣ်ဂူာ်လၢၢ်တကူာ်လၢ စီၤအဘံၤမ့လးအခိၣ် အဖီခိၣ်, ဒီးမၤသ့ၣ်ဖးအခိၣ်သၣ်ဃံန့ၣ်လီၤ.54  ဒီးအဝဲဒၣ်ကိးနၢ့်ချ့သဒံးပှၤဖိၣ်သၣ်ခွါလၢအစိာ်အစု ကဝဲၤဒီးစံးဘၣ်အီၤ, ဘီၣ်ထီၣ်နနး, ဒီးမၤသံယၤ,
         ဒ် သိးပှၤအသုတစံးလၢယဂ့ၢ် လၢပိာ်မုၣ်တဂၤမၤသံအီၤ န့ၣ်တဂ့ၤ, ဒီးအပှၤဖိၣ်သၣ်ခွါန့ၣ်ဆဲးဖျိအီၤ,
         ဒီးသံဝဲလီၤ.55  ဒီးအံၣ်စရ့လးအပှၤကညီ ထံၣ်ဘၣ်ဝဲလၢ စီၤအ ဘံၤမ့လ့းသံလံ, ဒီးက့ၤက့ၤဝဲတဂၤဆူအလီၢ်ဒၣ်ဝဲ, တ
         ဂၤဆူအလီၢ်ဒၣ်ဝဲစုာ်စုာ်လီၤ.
         56  ဒီးယွၤဟ့ၣ်ကၣ်စီၤအဘံၤမ့လ့းလၢ အတၢ်အၢလၢအမၤအပၢ်, လၢအမၤသံအဒီပုၢ်ဝဲၢ်နွံဆံအဃိန့ၣ်လီၤ.57  ဒီးၡက့ၣ်အပှၤကညီအတၢ်အၢခဲလၢာ်န့ၣ် ယွၤဟ့ၣ်ကၣ် အီၤလၢအခိၣ်, ဒီးစီၤယရူဘဧၤလးအဖိခွါ စီၤယိၤသၣ်
         အတၢ်ဆိၣ်အၢန့ၣ်ဘၣ်အီၤလီၤ.

၁၀101  ဒီးလၢစီၤအဘံၤမ့လ့း အလီၢ်ခံန့ၣ် ပှၤယံးစၣ်ကၢ် ဖိစီၤဒိဒိၤအဖိခွါ, စီၤပူအၤအဖိခွါ, စီၤတိလၤတဂၤဂဲၤ
         ဆၢထၢၣ် ဒ်သိးအကအုၣ်က့ၤခီၣ်က့ၤအံၣ်စရ့လး, ဒီး အိၣ်ဝဲဆိးဝဲလၢၡၤမံၢ်လၢကစၢၢ်အ့ဖရဲၣ်အလိၤလီၤ.
         2  ဒီး စံၣ်ညီၣ်အံၣ်စရ့လးခံဆံသၢနံၣ်, ဒီးသံဝဲ, ဒီးပှၤခူၣ်လီၤ ကွံာ်အီၤလၢၡၤမံၢ်အပူၤလီၤ.
         3  ဒီး အဝဲဒၣ်အလီၢ်ခံန့ၣ် ပှၤကံးလဧးဖိ စီၤယၤအံၢ်ဂဲၤဆၢထၢၣ်, ဒီးစံၣ်ညီၣ်အံၣ်စရ့လးခံဆံခံနံၣ်လီၤ.―4  ဒီးအိၣ်ဝဲဒီးအဖိခွါသၢဆံလၢ အဒိးကသ့ၣ်ယီၤဖိ, ဒီးအဝဲသ့ၣ်အိၣ်ဝဲဒီးဝ့ၢ်သၢဆံလၢပှၤကိးဝဲလၢ
         ဃၤပိးယၤအံၢ်တုၤ မုၢ်မဆါတနံၤအံၤလၢအအိၣ်လၢကီၢ်ကံးလဧးအပူၤလီၤ.―
         5  ဒီးစီၤယၤအံၢ်သံဝဲ, ဒီးပှၤခူၣ်လီၤကွံာ်အီၤလၢ ကၤမိၣ်အပူၤလီၤ.6  ဒီးပှၤအံၣ်စရ့လးဖိမၤကဒီးတၢ်အၢလၢယွၤအမဲာ်, ဒီး မၤဘဧၤလးတဖၣ်, ဒီးဧၤၡတြိး, ဒီးပှၤစူၤရံဖိအကစၢ်
         ဒီးစဒိၣ်အကစၢ်, ဒီးမိၤအးအကစၢ်, ဒီးပှၤဧၣ်မိၣ်ဖိအ ကစၢ်, ဒီးပှၤဖလ့ၡသးဖိ အကစၢ်သ့ၣ်တဖၣ်အတၢ်,
         ဒီးလဲၤသဒၣ်ယွၤ, ဒီးတမၤဘၣ်အတၢ်ဘၣ်.7  ဒီးယွၤအသးထီၣ်ကဲၤထီၣ်ဘၣ် အံၣ်စရ့လးဒီး ဆါ ကွံာ်အီၤလၢပှၤဖလ့ၡသးဖိအစုပူၤ, ဒီးပှၤဧၣ်မိၣ်ဖိအစု
         ပူၤလီၤ.8  ဒီးတၢ်လၢနံၣ်တနံၣ်န့ၣ် မၤကိၢ်မၤဂီၤတ့ၢ်ပှၤအံၣ်စရ့ လးဖိပှဲၤထီၣ်တဆံဃိးနံၣ်, ကယဲၢ်ပှၤအံၣ်စရ့လးဖိအိၣ်
         ဝဲလၢယၢ်ဒ့ၣ်ဝၢ်ဘးခီ, လၢပှၤအမိၢ်ဖိအကီၢ်ပူၤ လၢအ မ့ၢ်ကံးလဧးလီၤ.9  ဒီးပှၤဧၣ်မိၣ်ဖိ ခီဂာ်ယၢ်ဒ့ၣ်ဒ်သိး အကဒုးစ့ၢ်ကီး တၢ်ဒီးယူဒၤ, ဒီးဘံၣ်ယၤမံၣ်, ဒီးအ့ဖရဲၣ်အပှၤဟံၣ်ဖိ
         လီၤ. ဒီးအံၣ်စရ့လးဘၣ်တၢ်ကိၢ်တၢ်ဂီၤဒိၣ်မးလီၤ.10  ဒီးပှၤအံၣ်စရ့လးဖိ ကိးထီၣ်ယွၤ ဒီးစံးဝဲဒၣ်, ပမၤ ကမၣ်ဘၣ်လံနၤလံ, အဂ့ၢ်ဒ်အံၤ, ပလဲၤသဒၣ်ပကစၢ်
         ဒီးပမၤဘဧၤလးတဖၣ်အတၢ်လီၤ.11  ဒီးယွၤစံးဘၣ်ပှၤအံၣ်စရ့လးဖိ, ယမၤပူၤမၤဖျဲးသုဒီး ပှၤအဲၤကူပတူးဖိ, ဒီးပှၤအမိၢ်ဖိ, ဒီးပှၤဧၣ်မိၣ်ဖိ,
         ဒီး ပှၤဖလ့ၡသးဖိတမ့ၢ်ဘၣ်ဧါ.
         12  ဒီးပှၤစံဒိၣ်ဖိ, ဒီးပှၤဧ မၤလ့းဖိ, ဒီးပှၤမၤဧိၣ်ဖိသ့ၣ်တဖၣ်န့ၣ်မၤအၢမၤသီသု, ဒီးသုကိးထီၣ်ယၤ,
         ဒီးယအုၣ်က့ၤခီၣ်က့ၤသုလၢအစု ပူၤလီၤ.
         13  ဘၣ်ဆၣ်ဒီးသုလဲၤသဒၣ်လံယၤလံ. ဒီးသု မၤကစၢ်အဂၤတဖၣ်အတၢ်လီၤ. မၤသးဒ်န့ၣ်ဒီးယတ အုၣ်က့ၤခီၣ်က့ၤလၢၤဘၣ်သုဘၣ်.
         14  လဲၤကိးကစၢ်တ ဖၣ်လၢ သုဃုထၢအီၤတက့ၢ်. တုၤသုဘၣ်တၢ်ကိၢ် တၢ်ဂီၤန့ၣ်ဒီး, မ်အအုၣ်က့ၤခီၣ်က့ၤသုတက့ၢ်.15  ဒီးပှၤအံၣ်စရ့လးဖိ စံးဘၣ်ယွၤ, ပမၤကမၣ်လံတၢ် လံ, မၤပှၤဒ်ကယဲၢ်တၢ်လၢအဂ့ၤလၢနမဲာ်ခဲလၢာ်အသိး
         န့ၣ်တက့ၢ်. ထဲမၤပူၤမၤဖျဲးလၢ်ပှၤလၢ မုၢ်မဆါတနံၤ အံၤတက့ၢ်.
         16  ဒီးအဝဲသ့ၣ်သုးကွံာ်တခီဘီမုၢ်ဖိအကစၢ် တဖၣ်လၢအကျါ, ဒီးမၤယွၤအတၢ်, ဒီးယွၤအသးကိၢ် ထီၣ်လၢအံၣ်စရ့လးအတၢ်နးတၢ်ဖှီၣ်အဃိလီၤ.17  ဒီးပှၤဧၣ်မိၣ်ဖိအိၣ်ဖှိၣ်ရိဖှိၣ်, ဒီးသူၣ်ဒဲလၢကံးလဧး အပူၤလီၤ. ဒီးပှၤအံၣ်စရ့လးဖိအိၣ်ဖှိၣ်ရိဖှိၣ်,
         ဒီးသူၣ်ဒဲ လၢမံးစပၤအပူၤလီၤ.18  ဒီးပှၤဂီၢ်မုၢ်, ဒီးပဒိၣ်ဖးဒိၣ်တဖၣ်စံးလိာ်အသးတဂၤ ဒီးတဂၤပှၤလၢအကဒုးသုးဆိဒီး ပှၤဧၣ်မိၣ်ဖိန့ၣ်မ့ၢ်မတၤ
         တဂၤလဲၣ်, ကကဲထီၣ်ပှၤကံးလဧးဖိခဲလၢာ်အခိၣ်လီၤ.

၁၁111  ဒီးပှၤကံးလဧးဖိ စီၤယံးဖသၤမ့ၢ်ပှၤသုးဖိ, ပှၤအဆူၣ် တဂၤ, ဒီးမ့ၢ်ပှၤဃဲသဲမုၣ်အဖိခွါ, ဒီးစီၤကံးလဧးထီၣ်ဖိ
         စီၤယံးဖသၤလီၤ.2  ဒီးစီၤကံးလဧးအမါ ဆံးစၢ်န့ၢ်အီၤလၢအဖိခွါတဖၣ် ဒီးအမါအဖိခွါတဖၣ်န့ၣ်ဒိၣ်ထီၣ်, ဒီးဟီထီၣ်ကွံာ်
         စီၤ ယံးဖသၤ, ဒီးစံးဘၣ်အီၤ, နတဘၣ်န့ၢ်သါဘၣ်တၢ် လၢပပၢ်အဟံၣ်ပူၤဘၣ်. အဂ့ၢ်ဒ်အံၤ, နမ့ၢ်ပိာ်မုၣ်အဂၤ
         တဂၤအဖိခွါလီၤ.3  ဒီးစီၤယံးဖသၤဃ့ၢ်တၢ်လၢအဒီပုၢ်ဝဲၢ်အအိၣ်, ဒီးအိၣ် ဝဲဆိးဝဲလၢကီၢ်တိာ်အပူၤ, ဒီးပှၤကလီကလီအိၣ်ဖှိၣ်ရိ
         ဖှိၣ်လၢစီၤယံးဖသၤအအိၣ်, ဒီးလဲၤတၢ်ဒီးအီၤလီၤ.4  ဒီးတၢ်မၤအသးလၢ မုၢ်နံၤတဖၣ်အကျါန့ၣ် ပှၤဧၣ် မိၣ်ဖိဒုးတၢ်ဒီးအံၣ်စရ့လးလီၤ.
         5  ဒီးတုၤပှၤဧၣ်မိၣ်ဖိဒုး တၢ်ဒီးအံၣ်စရ့လးဒီး, တၢ်မၤအသးလၢကံးလဧးအ သူၣ်က့သးပှၢ်လဲၤဝဲ ဒ်သိးအကဟဲစိာ်စီၤယံးဖသၤလၢ
         ကီၢ်တိာ်အပူၤန့ၣ်လီၤ.
         6  ဒီးစံးဘၣ်စီၤယံးဖသၤ, ဟဲက့ၤ ဒီးကဲထီၣ်ပခိၣ်ဒ်သိးပကဒုးတၢ်ဒီးပှၤဧၣ်မိၣ်ဖိတက့ၢ်.7  ဒီးစီၤယံးဖသၤ စံးဘၣ်ကံးလဧးအပှၤသူၣ်က့သးပှၢ် သုသးဟ့ယၤ, ဒီးဟီထီၣ်ကွံာ်ယၤလၢယပၢ်အဟံၣ်ပူၤ
         န့ၣ်တမ့ၢ်ဘၣ်ဧါ. ဒီးတုၤသုဘၣ်တၢ်ကိၢ်တၢ်ဂီၤခဲကနံၣ် အံၤဒီး, သုဟဲဆူယအိၣ်ဘၣ်မနုၤလဲၣ်.8  ဒီးကံးလဧးအပှၤသူၣ်က့သးပှၢ် စံးဘၣ်စီၤယံးဖသၤ ပဃၣ်ကဒါက့ၤပသးဆူ နအိၣ်ခဲကနံၣ်အံၤ, အဂ့ၢ်ဒ်
         အံၤ ဒ်သိးနကလဲၤတၢ်ဒီးပှၤ, ဒီးဒုးတၢ်ဒီးပှၤဧၣ်မိၣ်ဖိ, ဒီးကဲထီၣ်ပခိၣ်လၢပှၤကံးလဧးဖိခဲလၢာ်အဖီခိၣ်လီၤ.9  ဒီးစီၤယံးဖသၤစံးဘၣ် ပှၤကံးလဧးအပှၤသူၣ်က့သး ပှၢ်, သုမ့ၢ်က့ၤစိာ်ယၤ ဒ်သိးယကဒုးတၢ်ဒီးပှၤဧၣ်မိၣ်
         ဖိ, ဒီးယွၤမ့ၢ်ဟ့ၣ်လီၤကွံာ်အီၤလၢ ယမဲာ်ညါဒီး, ယ ကကဲထီၣ်သုခိၣ်စ့ၢ်ကီးဧါ.10  ဒီးကံးလဧးအပှၤသူၣ်က့သးပှၢ် စံးဘၣ်စီၤယံးဖသၤ, ပမ့ၢ်တမၤဘၣ် ဒ်နကလုၢ်အသိးဘၣ်ဒီး, မ်ယွၤကဲ
         ထီၣ်တၢ်အုၣ်အသးလၢပဘၢၣ်စၢၤတက့ၢ်.11  ဒီးစီၤယံးဖသၤလဲၤဝဲဒီး ကံးလဧးအပှၤသူၣ်က့သးပှၢ်, ဒီးပှၤဂီၢ်မုၢ်ပာ်အီၤလၢအခိၣ်, ဒီးပဒိၣ်ဖးဒိၣ်လၢအဖီ
         ခိၣ်လီၤ. ဒီးစီၤယံးဖသၤ ကတိၤအတၢ်ကတိၤခဲလၢာ် လၢယွၤအမဲာ်ညါလၢမံးစပၤန့ၣ်လီၤ.12  ဒီးစီၤယံးဖသၤမၢကလူးတဖၣ်လဲၤဝဲဆူ ပှၤဧၣ်မိၣ်ဖိ အစီၤပၤအအိၣ်, ဒီးစံးဝဲ, လၢနဟဲထီဒါယၤဒ်သိးန
         ကဒုးတၢ်လၢယကီၢ်ပူၤဒီး, မ့ၢ်နဘၣ်ဃးဒီးယၤဒ်လဲၣ်.13  ဒီးပှၤဧၣ်မိၣ်ဖိ အစီၤပၤစံးဆၢစီၤယံးဖသၤအကလူး တဖၣ်, အဂ့ၢ်ဒ်အံၤ, လၢအံၣ်စရ့လးဟဲထီၣ်လၢအဲၤ
         ကူပတူးအပူၤန့ၣ် အဝဲသ့ၣ်ဟံးန့ၢ်ယထံယကီၢ်လၢအၢ် နိၣ်ပၢၢ်လၢယးဘိး, ဒီးပၢၢ်လၢယၢ်ဒ့ၣ်လီၤ. ဒီးခဲက
         နံၣ်အံၤ, ဟ့ၣ်က့ၤတၢ်န့ၣ်တဖၣ်မုာ်မုာ်တက့ၢ်.14  ဒီးစီၤယံးဖသၤ မၢကဒီးကလူးတဖၣ်လဲၤဆူပှၤဧၣ်မိၣ် ဖိအစီၤပၤအအိၣ်,
         15  ဒီးစံးဘၣ်အီၤ, စီၤယံးဖသၤစံးဒ် အံၤ, အံၣ်စရ့လးတဟံးန့ၢ်ဘၣ် မိၤအးအကီၢ်, ဒီး ပှၤဧၣ်မိၣ်ဖိအကီၢ်ဘၣ်.
         16  မ့မ့ၢ်လၢ အံၣ်စရ့လးဟဲ ထီၣ်လၢအဲၤကူပတူး, ဒီးလဲၤခီဂာ်ပှၢ်မုၢ်ကနၢပၢၢ်လၢ ပီၣ်လဲၣ်ဂီၤ, ဒီးလဲၤတုၤလၢကၤဒ့ၣ်န့ၣ်,
         17  အံၣ်စရ့လး မၢကလူးတဖၣ်လဲၤဆူအဒိၣ်အစီၤပၤအအိၣ်, ဒီးစံးဝဲ ဒၣ်, ဒုးလဲၤခီဂာ်ယၤလၢနကီၢ်ပူၤတက့ၢ်.
         ဘၣ်ဆၣ်ဒီး အဒိၣ်အစီၤပၤတကနၣ်ဘၣ်တၢ်ဘၣ်. ဒီးမၢတၢ်စ့ၢ်ကီး ဆူမိၤအးအစီၤပၤလီၤ. ဘၣ်ဆၣ်ဒီးအသးတအိၣ်ဘၣ်,
         ဒီးအံၣ်စရ့လးအိၣ်ဝဲလၢကၤဒ့ၣ်အပူၤလီၤ.18  ဒီးလဲၤတၢ်လၢပှၢ်မုၢ်ကနၢ, ဒီးတရံးကီၢ်အဒိၣ်, ဒီး ကီၢ်မိၤအး, ဒီးဟဲလၢကီၢ်မိၤအးအဃၢၤလၢမုၢ်ထီၣ်တ
         ခီ, ဒီးသူၣ်ဒဲလၢအၢ်နိၣ်ဝၢ်ဘးခီလီၤ. ဘၣ်ဆၣ်ဒီးတ လဲၤဘၣ်လၢမိၤအးအဃၢၤအပူၤဘၣ်. အဂ့ၢ်ဒ်အံၤ,
         အၢ် နိၣ်မ့ၢ်မိၤအးအဃၢၤလီၤ.
         19  ဒီးအံၣ်စရ့လးမၢပှၤကလူး တဖၣ်လဲၤဆူ ပှၤအမိၢ်ဖိအစီၤပၤစံဃိၣ်, ဃ့ၡဘိၣ်အ စီၤပၤ, ဒီးအံၣ်စရ့လးစံးဘၣ်အီၤ,
         ဒုးခီဂာ်လၢ်ပှၤလၢ နကီၢ်ပူၤဆူပလီၢ်တက့ၢ်.
         20  ဒီးစီၤစံဃိၣ်တနာ်ဘၣ်အံၣ်စရ့လးအကလုၢ်ဒ်သိးအကခီဂာ်အထံအကီၢ်ဘၣ်. ဒီးစီၤစံဃိၣ်ဒုးအိၣ်ဖှိၣ်ရိဖှိၣ်အပှၤဂီၢ်မုၢ်,
         ဒီးသူၣ်ဒဲလၢယါစၤ, ဒီးဒုးတၢ်ဒီးအံၣ်စရ့ လးလီၤ.
         21  ဒီးအံၣ်စရ့လးအကစၢ် ဟ့ၣ်လီၤကွံာ်စီၤစံ ဃိၣ်, ဒီးအပှၤဂီၢ်မုၢ်လၢအံၣ်စရ့လးအစုပူၤ, ဒီးအဝဲ
         သ့ၣ်ကျီကွံာ်အီၤလီၤ. ဒီးအံၣ်စရ့လးမၤန့ၢ် ပှၤအမိၢ်ဖိ, ပှၤကီၢ်ဖိအကီၢ်ဒီဘ့ၣ်ညါလီၤ.
         22  ဒီးမၤန့ၢ်ပှၤအမိၢ်ဖိအ ကီၢ်ဃၢၤခဲလၢာ်လၢအၢ်နိၣ်ပၢၢ်လၢယးဘိး, ဒီးလၢပှၢ် မုၢ်ကနၢန့ၣ် ပၢၢ်လၢယၢ်ဒ့ၣ်လီၤ.23  ဒီးခဲကနံၣ်အံၤ ယွၤအံၣ်စရ့လးအကစၢ်ဟီထီၣ်ကွံာ် ပှၤအမိၢ်ဖိလၢအပှၤဂီၢ်မုၢ်အမဲာ်ညါ, ဒီးနကမၤန့ၢ်အီၤ
         စ့ၢ်ကီးဧါ,
         24  နကမၤန့ၢ်တၢ်လၢ နကစၢ် ကမိၣ်ဟ့ၣ်န မၤန့ၢ်အီၤ, တမ့ၢ်ဘၣ်ဧါ, ဒီးကယဲၢ်ပှၤလၢယွၤပကစၢ် ကဟီထီၣ်ကွံာ်လၢပမဲာ်ညါန့ၣ်ပကမၤန့ၢ်အီၤလီၤ.
         25  ဒီး ခဲကနံၣ်အံၤမ့ၢ်နဂ့ၤန့ၢ် မိၤအးအစီၤပၤ စီၤစံးပိၢ်အဖိခွါ စီၤဘၤလးန့ၣ်တက့ၢ်ဧါ. မ့ၢ်အဝဲဒၣ်ဂ့ၢ်လိာ်ဘှီလိာ်ဒီး
         အံၣ်စရ့လးတဘျီဘျီဧါ. မ့ၢ်အဝဲဒၣ်ဒုးတၢ်ဒီးအီၤတဘျီ ဘျီဧါ.
         26  လၢအံၣ်စရ့လးအိၣ်ဝဲဆိးဝဲလၢဃ့ၡဘိၣ်ဒီးအ တဝီတဖၣ်အပူၤ, ဒီးလၢဧရိၤဧ့ၢ်အပူၤ, ဒီးလၢကယဲၢ် ဝ့ၢ်တဖၣ်
         လၢအအိၣ်ဝဲလၢအၢ်နိၣ်အနံၤအပူၤအနံၣ်သၢ ကယၤအဖၢမုၢ်န့ၣ် သုတမၤန့ၢ်က့ၤဘၣ်အီၤလၢအက တီၢ်ဖဲန့ၣ်ဘၣ်မနုၤလဲၣ်.―
         27  ဒီးယဲဒၣ်အံၤယတမၤကမၣ် ဘၣ်နၤဘၣ်. မ့မ့ၢ်နဒုးသုးဒီးယၤအံၤ နမၤအၢယၤလီၤ. မ်ယွၤ, တၢ်စံၣ်ညီၣ်ကွီၢ်
         တဂၤ, စံၣ်ညီၣ်တၢ်လၢမုၢ်မဆါ တနံၤအံၤ လၢပှၤအံၣ်စရ့လးဖိဒီးပှၤဧၣ်မိၣ်ဖိအဘၢၣ်စၢၤ န့ၣ်တက့ၢ်.28  ဘၣ်ဆၣ် ပှၤဧၣ်မိၣ်ဖိအစီၤပၤတကနၣ်ဘၣ်စီၤယံးဖ သၤအတၢ်ကတိၤလၢအဟ့ၣ်ယုၢ်အီၤန့ၣ်ဘၣ်.29  ဒီးယွၤအသးဟဲလီၤလၢ စီၤယံးဖသၤအလိၤ, ဒီးအ ဝဲဒၣ်ခီဂာ်ကံးလဧး, ဒီးမနၤရှ့ၤ, ဒီးခီဂာ်မံးစပၤဘၣ်
         ဃးဒီးကံးလဧး, ဒီးလၢမံးစပၤဘၣ်ဃးဒီးကံးလဧးန့ၣ် ခီဂာ်တၢ်ဆူပှၤဧၣ်မိၣ်ဖိအအိၣ်လီၤ.
         30  ဒီးစီၤယံးဖသၤဆိၣ်တၢ်ဒီးယွၤ, ဒီးစံးဝဲဒၣ်, နမ့ၢ် ဟ့ၣ်လီၤပှၤဧၣ်မိၣ်ဖိလၢ ယစုပူၤသပှၢ်တၢၢ်ဒီး,
         31  တုၤ ယဟဲကဒါက့ၤမုာ်မုာ် လၢပှၤဧၣ်မိၣ်ဖိအအိၣ်ဒီး, တၢ် ကမၤအသးလၢ ဖဲဒၣ်တၢ်ဟဲသဂၢၢ်ထီၣ်ယၤလၢယဟံၣ်
         အတြဲၤန့ၣ် ကကဲထီၣ်ယွၤအတၢ်သပှၢ်တၢၢ်, ဒီးယက လုၢ်အီၤလၢတၢ်လုၢ်မ့ၣ်အူလီၤ.
         32  ဒီးစီၤယံးဖသၤ ခီဂာ်တၢ်ဆူပှၤဧၣ်မိၣ်ဖိ အအိၣ်ဒ်သိးအကဒုးတၢ်ဒီးအီၤ, ဒီးယွၤဟ့ၣ်လီၤကွံာ်အီၤလၢအ
         စုပူၤလီၤ.
         33  ဒီးအဝဲဒၣ်ကျီကွံာ်အီၤလၢဧရိၤဧ့ၢ်ပၢၢ်လၢန လဲၤနုာ်လၢမံးနံး, ဝ့ၢ်ခံဆံ, ဒီးပၢၢ်လၢစပံးအလီၢ်တ
         ဖၣ်အတၢ်ပျီပူၤ, တၢ်မၤသံဖးဒိၣ်လီၤ. ဒီးပှၤဧၣ်မိၣ်ဖိ ဃၣ်ဝဲလၢပှၤအံၣ်စရ့လးဖိအမဲာ်ညါလီၤ.34  ဒီးစီၤယံးဖသၤ က့ၤက့ၤတုၤလၢမံးစပၤဆူအဟံၣ်, ဒီး ကွၢ်ကွၢ် အဖိမုၣ်တဂၤဟဲထီၣ်သဂၢၢ်အီၤဒီးဒၢ
         ဒီးတၢ် ဂဲၤကလံၣ်လီၤ. ဒီးအဝဲဒၣ်မ့ၢ်အဖိတဂၤဃီလီၤ. လၢ အဝဲဒၣ်အမဲာ်ညါန့ၣ် ဖိမုၣ်မ့ၢ်ဂ့ၤ,
         ဖိခွါမ့ၢ်ဂ့ၤ, တအိၣ် ဘၣ်ဝဲဘၣ်.35  ဒီးတုၤအထံၣ်ဘၣ်အီၤဒီး, တၢ်မၤအသးလၢ အဖှီအ ဆ့, ဒီးစံးဝဲဒၣ်, အၣ်လါ, ယဖိမုၣ်ဧၢ, နဆီၣ်လီၤယၤ
         နးမးလီၤ. နကဲထီၣ်ပှၤမၤကိၢ်မၤဂီၤယၤတဂၤလီၤ. အ ဂ့ၢ်ဒ်အံၤ, ယအဲးထီၣ်ယထးခိၣ်လၢယွၤအမဲာ်ညါ,
         ဒီး ယက့ၤကဒါက့ၤတသ့ဘၣ်.
         36  ဒီးအဝဲဒၣ်စံးဘၣ်အီၤ, ယပၢ်ဧၢ, နမ့ၢ်အဲးထီၣ်နထးခိၣ်လၢယွၤအမဲာ်ညါဒီး မၤတၢ်ဒ်တၢ်ထီၣ်ဖျဲးလၢနထးခိၣ်န့ၣ်တက့ၢ်.
         အဂ့ၢ်ဒ်အံၤ, ယွၤမၤဆၢနဒုၣ်န ဒါ, ပှၤဧၣ်မိၣ်ဖိလၢနဂီၢ်လီၤ. ဒီးစံးဘၣ်အပၢ်, မ်တၢ်တမံၤအံၤမၤ
         အသးလၢယဂီၢ်, မ်ယအိၣ်ဒၣ်ယတၢ်ခံလါ, ဒ်သိးယ ကဟးဝ့ၤဝီၤလၢကစၢၢ်ကလိ, ဒီးဟီၣ်လၢယမုၣ်လိၣ်ဘိ အလီၢ်အဃိ,
         ယဲဒၣ်ဒီးယတံၤယသကိးတက့ၢ်.38  ဒီးစံးဝဲဒၣ်, လဲၤတက့ၢ်, ဒီးပျၢ်အီၤခံလါ, ဒီးလဲၤဝဲ ဒီးအတံၤအသကိး, ဒီးဟီၣ်ဝဲလၢ အမုၣ်လိၣ်ဘိအ
         လီၢ်အဃိလၢကစၢၢ်ကလိန့ၣ်လီၤ.39  ဒီးလၢခံလါအကတၢၢ်န့ၣ် တၢ်မၤအသးလၢအဟဲ က့ၤကဒါက့ၤဆူ အပၢ်အအိၣ်လၢအမၤအီၤ ဒ်အတၢ် ဆိၣ်လၢအဆိၣ်ဝဲအသိးန့ၣ်,
         ဒီးအဝဲဒၣ် တသ့ၣ်ညါ ဘၣ်ပိာ်ခွါဘၣ်. ဒီးကဲထီၣ်ဝဲလၢတၢ်အလုၢ်အလၢ်လၢ အံၣ်စရ့လးအပူၤ,
         40  လၢတနံၣ်ဘၣ်တနံၣ်, တနံၣ်ဘၣ် တနံၣ်, ပှၤအံၣ်စရ့လးအဖိဖိမုၣ်တဖၣ် လဲၤစံၣ်ဃဲၤတၢ် လၢပှၤကံးလဧးဖိစီၤယံးဖသၤအဖိမုၣ်အဂ့ၢ်,
         တနံၣ်အ တီၢ်ပူၤန့ၣ်လွံၢ်နံၤလီၤ.

၁၂121  ဒီးပှၤအ့ဖရဲၣ်ဖိအိၣ်ဖှိၣ်ရိဖှိၣ်, ဒီးလဲၤဆူကလံၤစိးတ ခီ, ဒီးစံးဘၣ်စီၤယံးဖသၤ, နလဲၤခီဂာ်ဒုးတၢ်ဒီးပှၤဧၣ်
         မိၣ်ဖိ, ဒီးတကိးဘၣ်ပှၤ, ဒ်သိးပကလဲၤတၢ်ဒီးနၤန့ၣ် မ့ၢ်အဘၣ်မနုၤလဲၣ်. ပကဆူးထီၣ်ကွံာ်နဟံၣ်လၢမ့ၣ်
         အူလၢနဖီခိၣ်လီၤ.2  ဒီးစီၤယံးဖသၤစံးဘၣ်အီၤ, ယဲဒၣ်ဒီး ယပှၤဂီၢ်မုၢ် အ့ၣ်လိာ်ပသးဒီးပှၤဧၣ်မိၣ်ဖိနးမးလီၤ. ဒီးလၢယကိး
         သုန့ၣ်သုတအုၣ်က့ၤခီၣ်က့ၤယၤလၢအစုပူၤဘၣ်.3  ဒီးတုၤယထံၣ်လၢ သုတအုၣ်က့ၤခီၣ်က့ၤယၤလၢအ စုပူၤဘၣ်ဒီး, ယပာ်လီၤယသးသမူလၢ ယစုပူၤဒီးယခီ ဂာ်ထီဒါပှၤဧၣ်မိၣ်ဖိ,
         ဒီးယွၤဟ့ၣ်လီၤအီၤလၢယစုပူၤ လီၤ. ဒီးသုဟဲဒ်သိးသုကဒုးတၢ် ဒီးယၤလၢမုၢ်မဆါတ နံၤအံၤဘၣ်မနုၤလဲၣ်.4  ဒီးစီၤယံးဖသၤဒုးအိၣ်ဖှိၣ်ရိဖှိၣ် ကံးလဧးအပှၤကညီခဲ လၢာ်, ဒီးဒုးတၢ်ဒီးအ့ဖရဲၣ်, ဒီးပှၤကံးလဧးအပှၤက
         ညီကျီကွံာ်အ့ဖရဲၣ်လီၤ. အဂ့ၢ်ဒ်အံၤ, စံးဝဲဒၣ်, သုဝဲ ပှၤကံးလဧးဖိမ့ၢ်ပှၤဃ့ၢ်ပူၤဖျဲးလၢ အ့ဖရဲၣ်လၢအ့ဖရဲၣ်
         အဘၢၣ်စၢၤဒီးမနၤရှ့ၤအဘၢၣ်စၢၤလီၤ.5  ဒီးပှၤကံးလဧးဖိ မၤန့ၢ်ဆိ ကျဲခီဂာ်ယၢ်ဒ့ၣ်တဖၣ် လၢပှၤအ့ဖရဲၣ်ဖိအမဲာ်ညါလီၤ. ဒီးတုၤပှၤအ့ဖရဲၣ်ဖိလၢ
         အပူၤဖျဲးတၢ်စံးဝဲ ဒုးခီဂာ်ယၤတက့ၢ်န့ၣ်ဒီး, တၢ်မၤ အသးလၢကံးလဧးအပှၤကညီစံးဘၣ်အီၤ, နမ့ၢ်ပှၤအ့
         ဖရဲၣ်ဖိစ့ၢ်ကီးဧါ. မ့ၢ်စံးဝဲတမ့ၢ်ဘၣ်န့ၣ်ဒီး,
         6  အဝဲသ့ၣ် စံးဘၣ်အီၤ, စံးလၢ်ၡံးဘိၤလ့းန့ၣ်တက့ၢ်. ဒီးအဝဲဒၣ် စံးလၢစံးဘိၤလ့းလီၤ. ဒီးတကတဲာ်ကတီၤဘၣ်ဒ်သိး
         အကတိၤတၢ်ကျါဘၣ်. ဒီးအဝဲသ့ၣ်ဟံးဃာ်အီၤ, ဒီးမၤ သံအီၤဖဲ ကျဲခီဂာ်ယၢ်ဒ့ၣ်အပူၤလီၤ. ဒီးအကတီၢ်ဖဲ
         န့ၣ် ပှၤအ့ဖရဲၣ်ဖိလီၤဃံၤဝဲလွံၢ်ကလးခံကထိလီၤ.7  ဒီးစီၤယံးဖသၤစံၣ်ညီၣ်အံၣ်စရ့လးဃုနံၣ်လီၤ. ဒီးပှၤ ကံးလဧးဖိ စီၤယံးဖသၤသံဝဲ, ဒီးပှၤခူၣ်လီၤကွံာ်အီၤ
         လၢ ကံးလဧၤအဝ့ၢ်တဖျၢၣ်အပူၤလီၤ.8  ဒီးအဝဲဒၣ် အလီၢ်ခံန့ၣ် စီၤအံးဘစၣ်လၢ ဘ့ၤသ လ့ဃ့ၣ်န့ၣ်စံၣ်ညီၣ်အံၣ်စရ့လးလီၤ.
         9  ဒီးအိၣ်ဝဲဒီးအဖိ ခွါသၢဆံ, ဒီးအဖိမုၣ်သၢဆံလၢ အဟံၣ်ဆူခိဒီးတူၢ် လိာ်ဖိမုၣ်သၢဆံလၢခိလၢအဖိခွါအဂီၢ်,
         ဒီးစံၣ်ညီၣ် အံၣ်စရ့လးနွံနံၣ်လီၤ.
         10  ဒီးစီၤအံးဘစၣ်သံဝဲ, ဒီးပှၤခူၣ် လီၤကွံာ်အီၤလၢဘ့ၤသဃ့ဃ့ၣ်အပူၤလီၤ.11  ဒီးအဝဲဒၣ်အလီၢ်ခံန့ၣ် ပှၤစဘူလိၣ်ဖိ စီၤအ့လိၣ်စံၣ် ညီၣ်အံၣ်စရ့လး, ဒီးစံၣ်ညီၣ်အံၣ်စရ့လး
         ဆံဆဲၣ်နံၣ် လီၤ.
         12  ဒီးပှၤစဘူလိၣ်ဖိစီၤအ့လိၣ်သံဝဲ, ဒီးပှၤခူၣ်လီၤကွံာ် အီၤလၢ အးယၤလိၣ်အပူၤလၢစဘူလိၣ်အကီၢ်ပူၤ
         န့ၣ် လီၤ.
         13  ဒီးအဝဲဒၣ် အလီၢ်ခံန့ၣ် ပှၤပံးရၤသိၣ်ဖိ စီၤဟံးလ့ လးအဖိခွါစီၤဧၤဘဒိၣ်စံၣ်ညီၣ်အံၣ်စရ့လးလီၤ.
         14  ဒီးအဝဲဒၣ်အိၣ်ဒီးအဖိခွါလွံၢ်ဆံဒီး အလံၤသၢဆံလၢအဒိးကသ့ၣ်ယီၤဖိနွံဆံလီၤ. ဒီးစံၣ်ညီၣ်အံၣ်စရ့လးဃိးနံၣ်လီၤ.―
         15  ဒီး ပှၤပံးရၤသိၣ်ဖိစီၤဟံးလ့လးအဖိခွါ စီၤဧၤဘဒိၣ်န့ၣ် သံ ဝဲ, ဒီးပှၤခူၣ်လီၤကွံာ်အီၤလၢ
         ပံးရၤသိၣ်လၢအ့ဖရဲၣ်အ ကီၢ်ပူၤ, လၢပှၤဧမၤလ့းဖိအကစၢၢ်လိၤလီၤ.

၁၃131  ဒီးပှၤအံၣ်စရ့လးဖိမၤကဒီးတၢ်အၢလၢယွၤအမဲာ်, ဒီး ယွၤဟ့ၣ်လီၤကွံာ်အီၤဆူ ပှၤဖလ့ၡသးဖိအစုပူၤ,
         အနံၣ် လွံၢ်ဆံလီၤ.2  ဒီးပှၤလၢစိးရၤအိၣ်ဝဲတဂၤလၢပှၤဒၣ်ဖိအဒူၣ်ကျါ, ဒီး အမံၤမ့ၢ်စီၤမၤနိ, ဒီးအမါန့ၣ်မ့ၢ်ပှၤတူာ်ဖိ,
         ဒီးအဖိတ အိၣ်ဘၣ်.3  ဒီးယွၤအကလူးလီၣ်ဖျါထီၣ်အသးလၢ ပိာ်မုၣ်န့ၣ် အမဲာ်ညါ, ဒီးစံးဘၣ်အီၤ, ကွၢ်ကွၢ်, ခဲကနံၣ်အံၤန
         မ့ၢ်ပှၤတူာ်ဖိ, ဒီးတဆံးစၢ်ဘၣ်တၢ်ဘၣ်. ဘၣ်ဆၣ်ဒီး နကဒၢထီၣ်, ဒီးနကဆံးစၢ်န့ၢ်နဖိပိာ်ခွါလီၤ.
         4  ဒီးခဲက နံၣ်အံၤ ပလီၢ်နသးတက့ၢ်. ဒီးစပံးထံမ့ၢ်ဂ့ၤ, သံးဧိၤမ့ၤ ဧိၤမ့ၢ်ဂ့ၤ, အီတဂ့ၤ, ဒီးအီၣ်တၢ်တကဆှီဘၣ်နီတမံၤ
         တဂ့ၤ.
         5  အဂ့ၢ်ဒ်အံၤ, ကွၢ်ကွၢ်, နကဒၢထီၣ်, ဒီးနက ဆံးစၢ်န့ၢ်နဖိပိာ်ခွါ, ဒီးဒီလူၤတဘၣ်ဘၣ်အခိၣ်ဘၣ်.
         အဂ့ၢ်ဒ်အံၤ, လၢအမိၢ်ဒၢလီၢ်လံၤလံၤန့ၣ်, ဖိသၣ်န့ၣ် ကကဲထီၣ် ပှၤနစၤရံဖိလၢ ယွၤအဂီၢ်လီၤ. ဒီးကမၤ
         ပူၤမၤဖျဲးသီအံၣ်စရ့လးလၢ ပှၤဖလ့ၡသးဖိအစုပူၤလီၤ.6  ဒီးပိာ်မုၣ်န့ၣ်ဟဲတဲဘၣ်အဝၤ, ဒီးစံးဝဲဒၣ်, ယွၤအပှၤ ကညီတဂၤဟဲဆူယအိၣ်ဒီး အမဲာ်မၤသးဒ်ယွၤအကလူး
         တဂၤအမဲာ်အသိးန့ၣ်, တၢ်ပျံၤအလီၢ်ဒိၣ်မးလီၤ. ဘၣ် ဆၣ် မ့ၢ်အဟဲလၢလဲၣ်လၢလဲၣ်န့ၣ် ယတသံကွၢ်အီၤ
         ဘၣ်. ဒီးတစံးဘၣ်ယၤလၢအမံၤဘၣ်.
         7  ဒီးစံးဘၣ်ယၤ, ကွၢ်ကွၢ်, နကဒၢထီၣ်, ဒီးနကဆံးစၢ်န့ၢ်နဖိပိာ်ခွါလီၤ. ဒီးခဲကနံၣ်အံၤစပံးထံမ့ၢ်ဂ့ၤ,
         သံးဧိၤမ့ၤဧိၤမ့ၢ်ဂ့ၤ, အီတ ဂ့ၤ, ဒီးတၢ်တကဆှီဘၣ်န့ၣ်အီၣ်နီတမံၤတဂ့ၤ. အဂ့ၢ်ဒ် အံၤ, ဖိသၣ်န့ၣ်ကကဲထီၣ်
         ပှၤနစၤရံဖိလၢယွၤအဂီၢ်လၢ အမိၢ်အဒၢလီၢ်လံၤလံၤန့ၣ်တုၤမုၢ်တနံၤလၢအသံဝဲလီၤ.8  ဒီးစီၤမၤနိဃ့ကညးယွၤ, ဒီးစံးဝဲဒၣ်, အိယကစၢ်ဧၢ, မ်ယွၤအပှၤကညီလၢနမၢလီၤတဂၤန့ၣ် ဟဲက့ၤကဒီးဆူ
         ပအိၣ်, ဒီးပကမၤဖိသၣ်လၢ အကအိၣ်ဖျဲၣ်တဂၤဒ် လဲၣ်ဒ်လဲၣ်န့ၣ်သိၣ်လိပှၤတက့ၢ်.9  ဒီးယွၤကနၣ်စီၤမၤနိအကလုၢ်, ဒီးဖဲပိာ်မုၣ်န့ၣ်ဆ့ၣ် နီၤလၢပျီပူၤဒီးယွၤအကလူးဟဲကဒီးဆူအအိၣ်လီၤ.
         ဒီး အဝၤစီၤမၤနိတအိၣ်ဘၣ်ဒီးအီၤဘၣ်.10  ဒီးပိာ်မုၣ်န့ၣ် မၤဝဲချ့ချ့ဒီးဃ့ၢ်ဝဲ, ဒီးဒုးနဲၣ်တၢ်လၢအ ဝၤ, ဒီးစံးဘၣ်အီၤ, ကွၢ်ကွၢ်,
         ပှၤကညီလၢအဟဲဆူ ယအိၣ်လၢမုၢ်တနံၤန့ၣ် လီၣ်ဖျါထီၣ်လံအသးလၢယ မဲာ်ညါလံ.
         11  ဒီးစီၤမၤနိန့ၣ် ဂဲၤဆၢထၢၣ်, ဒီးပိာ်အမါအခံ, ဒီးလဲၤတုၤလၢပှၤကညီန့ၣ်အအိၣ်, ဒီးစံးဘၣ်အီၤ,
         နမ့ၢ်ပှၤကညီလၢအကတိၤတၢ်ဒီးပိာ်မုၣ်န့ၣ်ဧါ. ဒီးစံးဝဲဒၣ် ယၤလီၤ.
         12  ဒီးစီၤမၤနိစံးဝဲဒၣ်, ခဲကနံၣ်အံၤ, နတၢ်ကတိၤကကဲထီၣ် တၢ်လီၤ. ပကစံၣ်ညီၣ်ဖိသၣ်ဒ်လဲၣ်, ဒီးပကမၤအီၤဒ်လဲၣ်.13  ဒီးယွၤအကလူးန့ၣ်စံးဘၣ်စီၤမၤနိ, ကယဲၢ်တၢ်လၢ ယစံးဘၣ်တဲဘၣ်ပိာ်မုၣ်န့ၣ် မ်အတိၢ်န့ၢ်တက့ၢ်.―
         14  တ ဘၣ်အီၣ်တၢ်ဘၣ်ဃးဒီး စပံးသၣ်နီတမံၤဘၣ်. ဒီးစပံး ထံမ့ၢ်ဂ့ၤ, သံးဧိၤမ့ၤဧိၤမ့ၢ်ဂ့ၤ, မ်အသုတအီတဂ့ၤ.
         ဒီးတၢ် လၢအတကဆှီဘၣ်န့ၣ် မ်အသုတအီၣ် နီတမံၤတဂ့ၤ. ကယဲၢ်တၢ်လၢယမၤလိာ်အီၤန့ၣ်မ်အတိၢ်န့ၢ်တက့ၢ်.15  ဒီးစီၤမၤနိစံးဘၣ်ယွၤအကလူးန့ၣ်, မ်ပကဒုးအိၣ်ဒံး နၤတက့ၢ်. ဒီးပကကတဲာ်ကတီၤ မဲာ်တဲးလဲးဖိတဒု
         လၢနဂီၢ်လီၤ.16  ဒီးယွၤအကလူးန့ၣ်စံးဘၣ်စီၤမၤနိ, နမ့ၢ်ဒုးအိၣ်ဒံးယၤ ဘၣ်ဆၣ်ဒီး, ယတအီၣ်ဘၣ်နကိၣ်ဘၣ်. ဒီးနမ့ၢ်လုၢ်တၢ်
         လုၢ်မ့ၣ်အူဒီး, နဘၣ်လုၢ်အီၤလၢယွၤလီၤ. အဂ့ၢ်ဒ်အံၤ, စီၤမၤနိတသ့ၣ်ညါဘၣ်လၢအမ့ၢ်ယွၤအကလူးဘၣ်.17  ဒီးစီၤမၤနိစံးဘၣ်ယွၤအကလူးန့ၣ် တုၤနကတိၤတၢ် န့ၣ်ကဲထီၣ်ဝဲဒီး, ဒ်သိးပကမၤလၤကပီၤနၤဒီး, နမံၤဒ်
         လဲၣ်.18  ဒီးယွၤအကလူးန့ၣ် စံးဘၣ်အီၤ, မ့ၢ်ယမံၤမ့ၢ်တၢ် လီၤလးဒီး, နဃ့ယမံၤမ့ၢ်အဘၣ်မနုၤလဲၣ်.19  ဒီးစီၤမၤနိဟံးန့ၢ်မဲာ်တဲးလဲးဖိ, ဒီးတၢ်မၤဘူၣ်ကိၣ်, ဒီးလုၢ်အီၤလၢယွၤလၢလၢၢ်တဖျၢၣ်အလိၤ,
         ဒီးတၢ်လီၤ လးမၤအသး, ဒီးစီၤမၤနိဒီးအမါကွၢ်ဝဲလီၤ.20  ဒီးတုၤမ့ၣ်အူလၣ်ထီၣ်ဝဲလၢ တၢ်လုၢ်လီၢ်ဆူမူခိၣ်ဒီး, တၢ်မၤအသးလၢယွၤအကလူးန့ၣ် လဲၤထီၣ်လၢမ့ၣ်အူ
         လၣ်အကျါလၢတၢ်လုၢ်လီၢ်အဖီခိၣ်, ဒီးစီၤမၤနိဒီးအမါ ကွၢ်ဝဲ, ဒီးထိၣ်လီၤပှီၤအသးလၢဟီၣ်ခိၣ်အဖီခိၣ်လီၤ.21  ဒီးယွၤအကလူးန့ၣ် တလီၣ်ဖျါထီၣ်လၢၤဘၣ်အသး လၢစီၤမၤနိဒီးအမါအမဲာ်ညါဘၣ်. တုၤနုၤတစုစီၤမၤနိ
         သ့ၣ်ညါဝဲလၢအမ့ၢ်ယွၤအကလူးလီၤ.22  ဒီးစီၤမၤနိစံးဘၣ်အမါ, ပကသံသပှၢ်တၢၢ်လီၤ. အ ဂ့ၢ်ဒ်အံၤ, ပထံၣ်ဘၣ်လံယွၤလံလီၤ.23  မ့မ့ၢ် အမါစံးဘၣ်အီၤ, ယွၤအသးမ့ၢ်အိၣ်လၢအက မၤသံပှၤဒီး, တတူၢ်လိာ်ဘၣ် တၢ်လုၢ်မ့ၣ်အူ, ဒီးတၢ်
         မၤဘူၣ်ကိၣ်လၢပစုပူၤဘၣ်. ဒီးတဒုးနဲၣ်ဘၣ်ပှၤလၢက ယဲၢ်တၢ်တဖၣ်ခဲလၢာ်န့ၣ်, ဒီးအကတီၢ်ဖဲအံၤ,
         တစံး ဘၣ်တဲဘၣ်ပှၤလၢတၢ်တဖၣ်ဒ်အံၤအသိးဘၣ်.24  ဒီးပိာ်မုၣ်န့ၣ် ဆံးစၢ်န့ၢ် အဖိခွါ, ဒီးယုၢ်အမံၤလၢ စီၤၡံၣ်ၡိၣ်လီၤ. ဒီးဖိသၣ်န့ၣ်ဒိၣ်ထီၣ်,
         ဒီးယွၤဆိၣ်ဂ့ၤ အီၤလီၤ.25  ဒီးယွၤအသးထိၣ်ဂဲၤသီအီၤတဘျီဘျီ လၢဒၣ်အသူၣ် ဒဲအလီၢ်ပူၤ, လၢစိးရၤဒီးအ့ၤၡတိလးအဘၢၣ်စၢၤလီၤ.

၁၄141  ဒီးစီၤၡံၣ်ၡိၣ် လဲၤလီၤဆူတံးမနး, ဒီးထံၣ်ပိာ်မုၣ်တ ဂၤလၢ တံမနးအပူၤ, လၢပှၤဖလ့ၡသးဖိ အဖိမုၣ်အ
         ကျါလီၤ.2  ဒီးဟဲက့ၤ စံၣ်တဲၤတဲလီၤအမိၢ်အပၢ်, ဒီးစံးဝဲဒၣ်, ယထံၣ်လံပိာ်မုၣ်တဂၤလၢ တံမနးအပူၤလၢ ပှၤဖလ့
         ၡသးဖိအဖိမုၣ်အကျါလံ, ဒီးခဲကနံၣ်အံၤမၤန့ၢ်အီၤလၢ ယမါတက့ၢ်.3  ဒီးအမိၢ်အပၢ်စံးဘၣ်အီၤ, မ့ၢ်ပိာ်မုၣ်လၢနဒီပုၢ်ဝဲၢ်အ ဖိမုၣ်အကျါ, လၢယပှၤတကလုာ်အကျါန့ၣ်
         တအိၣ် ဘၣ်ဒီး, နလဲၤမၤန့ၢ်နမါလၢ ပှၤတဒိးဘၣ်တၢ်ကူးတ ရံး, ပှၤဖလ့ၡသးဖိအကျါန့ၣ်ဧါ. ဒီးစီၤၡံၣ်ၡိၣ်စံးဘၣ်
         အပၢ်, မၤန့ၢ်အီၤလၢယဂီၢ်တက့ၢ်. အဂ့ၢ်ဒ်အံၤ, ဘၣ် မးယသးလၢအီၤလီၤ.
         4  (ဘၣ်ဆၣ်ဒီး အမိၢ်အပၢ်တ သ့ၣ်ညါဘၣ်လၢ တၢ်တမံၤန့ၣ်ဟဲလၢယွၤ, လၢအဃု အလီၢ်လၢ ပှၤဖလ့ၡသးဖိန့ၣ်ဘၣ်.
         ဒီးအကတီၢ်ဖဲန့ၣ် ပှၤဖလ့ၡသးဖိ ပၢအံၣ်စရ့လးလီၤ).5  ဒီးစီၤၡံၣ်ၡိၣ် ဒီးအမိၢ်ဒီးအပၢ်လဲၤလီၤဆူတံးမနး, ဒီး လဲၤတုၤလၢ တံးမနးအစပံးအလီၢ်တဖၣ်,
         ဒီးကွၢ်ကွၢ် ခ့ယုၢ်ဖိကညီၤဝဲလၢအလိၤလီၤ.6  ဒီးယွၤအသးအိၣ်ထီၣ်လၢ အလိၤဆူၣ်ဆူၣ်ကလဲာ်, ဒီးစီၤၡံၣ်ၡိၣ်ဖှီကွံာ်အီၤ, ဒ်အကဖှီမဲာ်တဲးလဲးဖိအသိး,
         ဒီးတၢ်တအိၣ်လၢအစုပူၤနီတမံၤဘၣ်. ဒီးတၢ်လၢအ မၤဝဲန့ၣ်တစံးဘၣ်တဲဘၣ်အမိၢ်အပၢ်ဘၣ်.7  ဒီးလဲၤလီၤဝဲဒီးကတိၤလိာ် အသးဒီးပိာ်မုၣ်, ဒီးဘၣ် မးစီၤၡံၣ်ၡိၣ်အသးလၢအီၤလီၤ.8  မုၢ်နံၤတဖၣ်အလီၢ်ခံန့ၣ် ဟဲက့ၤဝဲဒ်သိး အကဟံး န့ၢ်အီၤ, ဒီးဃၣ်ကပၤအသး ဒ်သိးအကကွၢ်ခ့ယုၢ်အ
         စိၣ်လီၤ. ဒီးကွၢ်ကွၢ်, ကနဲတဖု, ဒီးကနဲစီအိၣ်ဝဲလၢ ခ့ယုၢ်အစိၣ်ပူၤလီၤ.
         9  ဒီးဟံးန့ၢ်ဝဲလၢအစုပူၤ, ဒီးအီၣ် တၢ်ဒီးလဲၤတၢ်, ဒီးဟဲဆူအမိၢ်အပၢ်အအိၣ်, ဒီးဟ့ၣ် ဝဲလၢအီၤ,
         ဒီးအဝဲသ့ၣ်အီၣ်ဝဲလီၤ. ဘၣ်ဆၣ်ဒီးတစံး ဘၣ်အီၤလၢအဟံးန့ၢ်ကနဲစီလၢခ့ယုၢ်အစိၣ်ပူၤဘၣ်.10  ဒီးအပၢ်လဲၤလီၤဆူပိာ်မုၣ်အအိၣ်, ဒီးစီၤၡံၣ်ၡိၣ်မၤ တလးမူးအမူးလီၤ. အဂ့ၢ်ဒ်အံၤ, ပှၤဖိၣ်သၣ်ခွါတဖၣ်
         န့ၣ်မၤဝဲဒ်န့ၣ်လီၤ.11  ဒီးတုၤပှၤထံၣ်အီၤဒီး, တၢ်မၤအသးလၢအဟံးန့ၢ်ဟဲ စိာ်အတံၤသကိးသၢဆံ, ဒီးအိၣ်ဝဲဒီးအီၤလီၤ.12  ဒီးစီၤၡံၣ်ၡိၣ်စံးဘၣ်အီၤ, ယကပှိၤပှီၢ်တၢ်ဒီးသုလီၤ. တၢ်အမူးနွံနံၤအတီၢ်ပူၤန့ၣ်သုမ့ၢ်ဖးန့ၢ်ယၤ,
         ဒီးထံၣ်န့ၢ် အီၤဒီး, ယကဟ့ၣ်သုလၢဆ့ဖှီဝါအဘ့ၣ်သၢဆံဒီးတၢ် ကလံၤသုသးအဂီၢ်အဘျီသၢဆံလီၤ.
         13  မ့မ့ၢ်သုဖးန့ၢ် ယၤမ့ၢ်တသ့ဘၣ်ဒီး, သုဘၣ်ဟ့ၣ်ယၤလၢဆ့ဖှီဝါအ ဘ့ၣ်သၢဆံဒီးတၢ်ကလံၤယသးအဂီၢ်အဘျီသၢဆံလီၤ.
         ဒီးအဝဲသ့ၣ်စံးဝဲဒၣ်, ပှိၤပှီၢ်နတၢ်ပှိၤပှီၢ်တက့ၢ်, ဒီးပ ကနၢ်ဟူတၢ်လီၤ.14  ဒီးအဝဲဒၣ်စံးဘၣ်အီၤ, လၢတၢ်အီၣ်တၢ်အပူၤန့ၣ်ဟဲထီၣ်တၢ်အီၣ်, ဒီးလၢတၢ်အဆူၣ်အပူၤန့ၣ်ဟဲထီၣ်တၢ်အဆၢ,
         ဒီးသၢနံၤအတီၢ်ပူၤန့ၣ် ဖးတၢ်ပှိၤပှီၢ်န့ၣ်တသ့ဘၣ်.
         15  ဒီး လၢမုၢ်နွံနံၤတနံၤန့ၣ် တၢ်မၤအသးလၢအဝဲသ့ၣ်တဖၣ် န့ၣ်စံးဘၣ်စီၤၡံၣ်ၡိၣ်အမါ, လွဲကဒံလွဲကဒါနဝၤဒ်သိးအ
         ကဖးန့ၢ်ပှၤလၢတၢ်ပှိၤပှီၢ်န့ၣ်တက့ၢ်. ပကဆူးထီၣ်ကွံာ် ဘၣ်ဖုးနၤဒီးနပၢ်အဟံၣ်လၢမ့ၣ်အူလီၤ.
         သုကိးန့ၢ်ပှၤဒ် သိးသုကဟံးန့ၢ်ပတၢ်စ့ၢ်ကီးဧါ. မ့ၢ်ဒ်န့ၣ်တမ့ၢ်ဘၣ်ဧါ.16  ဒီးစီၤၡံၣ်ၡိၣ်အမါ အမဲာ်ထံလီၤလၢအဖီခိၣ်ဒီးစံးဝဲဒၣ် ထဲနသးဟ့ယၤလီၤ. နတအဲၣ်ဘၣ်ယၤဘၣ်. နပှိၤပှီၢ်
         တၢ်ဒီးယပှၤတကလုာ်ဒၣ်ယဲအဖိ, ဒီးနတဖးန့ၢ်ဘၣ် ယၤဘၣ်. ဒီးစံးဝဲဒၣ်, ကွၢ်ကွၢ်, ယတဖးန့ၢ်ဘၣ်ယ
         မိၢ်ယပၢ်ဘၣ်, ဒီးယကဖးန့ၢ်နၤစ့ၢ်ကီးဧါ.17  ဒီးနွံနံၤလၢအမူးအိၣ်အတီၢ်ပူၤန့ၣ် အမဲာ်ထံလီၤလၢ အဖီခိၣ်, ဒီးမုၢ်နွံနံၤတနံၤန့ၣ် တၢ်မၤအသးလၢအဖး
         န့ၢ်အီၤလီၤ. အဂ့ၢ်ဒ်အံၤ, သဆၣ်ထီၣ်ဆူၣ်အခံ, ဒီး အဝဲဒၣ်ဖးတၢ်ပှိၤပှီၢ်လၢအပှၤတကလုာ်ဒၣ်ဝဲအဖိလီၤ.18  ဒီးမုၢ်နွံနံၤတနံၤန့ၣ်လၢမုၢ်တချုးလီၤနုာ်ဒံးဘၣ်ဒီး, ဝ့ၢ် အပှၤကညီစံးဘၣ်အီၤ, တၢ်လၢအဆၢန့ၢ်ကနဲစီမ့ၢ်မနုၤ
         တမံၤလဲၣ်, ဒီးတၢ်လၢအဆူၣ်န့ၢ်ခ့ယုၢ် မ့ၢ်မနုၤတမံၤ လဲၣ်. ဒီးအဝဲဒၣ်စံးဘၣ်အီၤ, သုမ့ၢ်တထဲၣ်တၢ်ဒီးယဂီၤဖံးမိၢ်တဒုဘၣ်ဒီး,
         သုတထံၣ်န့ၢ်ဘၣ်ယတၢ်ပှိၤပှီၢ်ဘၣ်.19  ဒီးယွၤအသးလီၤဘၣ်လၢအလိၤ, ဒီးလဲၤလီၤဝဲဆူ အၤၡကလိၣ်, ဒီးမၤသံပှၤကညီသၢဆံလၢအကျါ, ဒီး မၤန့ၢ်အတၢ်ဖိတၢ်လံၤ,
         ဒီးဟ့ၣ်တၢ်ကလံၤအသးအဂီၢ် တဖၣ်လၢ ပှၤလၢအဖးတၢ်ပှိၢ်ပှီၢ်န့ၣ်လီၤ. ဒီးအသး ထီၣ်, ဒီးလဲၤဝဲဆူအပၢ်အဟံၣ်ပူၤလီၤ.20  မ့မ့ၢ်စီၤၡံၣ်ၡိၣ်အမါန့ၣ် တၢ်ဟ့ၣ်လီၤအီၤလၢပှၤလၢ အဝဲဒၣ်မၤတ့ၢ်အီၤလၢအသကိးတဂၤန့ၣ်လီၤ.

၁၅151  ဒီးမုၢ်နံၤတဖၣ်န့ၣ်အလီၢ်ခံ လၢကူးဘုကၠူၣ်အမုၢ်နံၤ တဖၣ်အပူၤန့ၣ် တၢ်မၤအသးလၢ စီၤၡံၣ်ၡိၣ်လဲၤအိၣ်
         သကိးအမါအိၣ်ဒီးမဲာ်တဲးလဲးဖိတဒု, ဒီးစံးဝဲဒၣ်, ယက လဲၤနုာ်ဆူယမါအအိၣ်လၢဒၢးပူၤလီၤ. မ့မ့ၢ်ပိာ်မုၣ်အပၢ်
         န့ၣ်တပျဲလဲၤနုာ်ဘၣ်အီၤဘၣ်.
         2  ဒီးအပၢ်စံးဝဲဒၣ်, ယဆိ ကမိၣ်နီၢ်နီၢ်လၢနသးဟ့အီၤသပှၢ်တၢၢ်, ဒီးယဟ့ၣ်အီၤ လၢနတံၤနသကိးတဂၤန့ၣ်လီၤ.
         အပုၢ်ပိာ်မုၣ်ဂ့ၤန့ၢ်အီၤ တက့ၢ်, တမ့ၢ်ဘၣ်ဧါ. ဟံးန့ၢ်လၢ်အီၤ လၢအလီၢ်တက့ၢ်.3  ဒီးစီၤၡံၣ်ၡိၣ် စံးလၢအဂ့ၢ်အကျိၤ, ယမ့ၢ်မၤပှၤဖလ့ ၡသးဖိလၢတၢ်အၢဘၣ်ဆၣ်ဒီး, ယတၢ်ဒဲးဘးတအိၣ်
         ဘၣ်ထဲသိးဒီးအီၤဘၣ်.4  ဒီးစီၤၡံၣ်ၡိၣ် လဲၤတၢ်ဒီး ဖီၣ်န့ၢ် ထွံၣ်ဟီၣ်ခိၣ်သၢ ကယၤ, ဒီးဟံးန့ၢ်ဆှီတဖၣ်, ဒီးဃၣ်တၢ်အမဲၢ်ဒီးတၢ်
         အမဲၢ်, ဒီးပာ်ဆှီတကဒိၣ်လၢမဲၢ်ခံဘိအဘၢၣ်စၢၤလီၤ.5  ဒီးဒွဲၣ်ထီၣ်ဆှီတဖၣ်လၢမ့ၣ်အူ, ဒီးပျၢ်လီၤအီၤဒ်သိး အကလဲၤလၢပှၤဖလ့ၡသးဖိ အဘုလၢအဆၢထၢၣ်အ
         ကျါ, ဒီးမ့ၣ်အူအီၣ်ကွံာ်ဘုကဒိၣ်, ဒီးဘုလၢ အဆၢထၢၣ်, ဒီးစပံးအလီၢ်တဖၣ်, ဒီးသ့ၣ်စၤယံးအလီၢ်တဖၣ်န့ၣ်လီၤ.6  ဒီးပှၤဖလ့ၡသးဖိစံးဝဲဒၣ်, မ့ၢ်မတၤမၤတၢ်အံၤလဲၣ်, ဒီးပှၤစံးဆၢဝဲ, ပှၤတံးမနးဖိအမာ်စီၤၡံၣ်ၡိၣ်လီၤ.
         အ ဂ့ၢ်ဒ်အ့ၤ, အဝဲဒၣ်ဟံးန့ၢ်အမါ, ဒီးဟ့ၣ်လီၤအီၤလၢအ တံၤအသကိးတဂၤန့ၣ်လီၤ. ဒီးပှၤဖလ့ၡသးဖိဟဲထီၣ်,
         ဒီးဆူးကွံာ်ပိာ်မုၣ်န့ၣ်ဒီးအပၢ်လၢလၢမ့ၣ်အူလီၤ.7  ဒီးစီၤၡံၣ်ၡိၣ်စံးဘၣ်အီၤ, သုမၤတၢ်ဒ်အံၤသိး ဘၣ် ဆၣ်ဒီး, ယကမၤဆၢတၢ်အၢလၢသု, ဒီးလၢတၢ်န့ၣ်အ
         လီၢ်ခံယကဆိတ့ၢ်လီၤ.
         8  ဒီးကျီကွံာ်အီၤလၢခီၣ်ဒုၣ်လၢ ကံၣ်ဒုၣ်အဖီခိၣ် လၢတၢ်ကျီသံကွံာ်ဖးဒိၣ်လီၤ. ဒီးလဲၤ လီၤ,
         ဒီးအိၣ်ဝဲဆိးဝဲလၢလၢၢ်အကဆူးဧ့ၤတၣ်အပူၤလီၤ.9  ဒီးပှၤဖလ့ၡသးဖိလဲၤထီၣ်, ဒီးသူၣ်ဒဲလၢယူဒၤအပူၤ ဒီးသလၣ်ထီၣ်အသးလၢလ့ၤဃံအပူၤလီၤ.10  ဒီးယူဒၤအပှၤကညီစံးဝဲဒၣ်, သုဟဲထီဒါပှၤဘၣ်မ နုၤလဲၣ်, ဒီးစံးဆၢအီၤ, ပဟဲထီၣ်ဒ်သိးပကစၢဃာ်
         စီၤၡံၣ်ၡိၣ်ဒ်သိးပကမၤအီၤဒ်အမၤပှၤအသိးန့ၣ်လီၤ.11  ဒီးပှၤယူဒၤဖိ အပှၤကညီသၢကထိလဲၤထီၣ်ဆူလၢၢ် အကဆူးဧ့ၤတၣ်, ဒီးစံးဘၣ် စီၤၡံၣ်ၡိၣ်, ပှၤဖလ့ၡ
         သးဖိမ့ၢ်ပှၤပၢပှၤန့ၣ် နတသ့ၣ်ညါဘၣ်ဧါ. တၢ်လၢန မၤပှၤ မ့ၢ်မနုၤတမံၤအံၤလဲၣ်. ဒီးစံးဘၣ်အီၤ,
         ဒ်အဝဲ သ့ၣ်တဖၣ်မၤယၤအသိး ယမၤလံအီၤဒ်န့ၣ်အသိးလံ.12  ဒီးအဝဲသ့ၣ်တဖၣ်န့ၣ်စံးဘၣ်အီၤ, ပဟဲဒ်သိးပကစၢ ဃာ်နၤ, လၢပကဟ့ၣ်လီၤနၤလၢ ပှၤဖလ့ၡသးဖိအစု ပူၤအဂ့ၢ်လီၤ.
         ဒီးစီၤၡံၣ်ၡိၣ်စံးဘၣ်အီၤ, ဆိၣ်တၢ်ဒီး ယၤလၢသုတကျီကွံာ်ဘၣ်ယၤ, သုကစၢ်ဒၣ်သုဝဲဘၣ် န့ၣ်တက့ၢ်.13  ဒီးအဝဲသ့ၣ်ကတိၤတၢ်ဒီးအီၤဒီးစံးဝဲဒၣ်, တမ့ၢ်ဘၣ်, မ့ၢ်ပကစၢဃာ်နၤ, ဒီးဟ့ၣ်လီၤကွံာ်နၤလၢအစုပူၤလီၤ.
         ဒီးပတမၤသံဘၣ်နၤလ့ၤတက့ၤဘၣ်. ဒီးစၢဃာ်အီၤလၢ ပျံၤသီခံဘိ, ဒီးဟဲစိာ်ထီၣ်အီၤလၢလၢၢ်န့ၣ်လီၤ.14  တုၤအတုၤလၢလ့ၤဃံဒီး ပှၤဖလ့ၡသးဖိကိးပသူထီၣ် လၢအဖီခိၣ်, ဒီးယွၤအသးလီၤဘၣ်လၢအလိၤဆူၣ်ဆူၣ်
         ကလဲာ်, ဒီးပျံၤတဖၣ်လၢအအိၣ်လၢအစုဒုၣ်လိၤန့ၣ်ကဲ ထီၣ်ဝဲဒ်ဘဲဘျံးလၢ မ့ၣ်အူအီၣ်ကွံာ်အီၤအသိးန့ၣ်ဒီးတၢ်
         စၢဃာ်အစုလီၤဃ့ၣ်ကွံာ်ဝဲလီၤ.15  ဒီးထံၣ်န့ၢ်ဝဲလၢ ကသ့ၣ်ယီၤအခၣ်ဃံသံကစဲာ်တ ဘိ, ဒီးယူာ်ထီၣ်အစုဒီးဟံးန့ၢ်အီၤ, ဒီးကျီကွံာ်ပှၤတ
         ကထိလၢအီၤလီၤ.
         16  ဒီးစီၤၡံၣ်ၡိၣ်စံးဝဲဒၣ်, လၢကသ့ၣ်ယီၤအခၣ်ဃံ, တပူခံပူ, လၢကသ့ၣ်ယီၤအခၣ် ဃံယကျီကွံာ်လံပှၤတကထိ
         လံ.17  ဒီးတုၤအကတိၤတၢ်ဝံၤဒီး တၢ်မၤအသးလၢအကွံာ် တ့ၢ်ကွံာ်တၢ်အခၣ်ဃံလၢ အစုပူၤ, ဒီးကိးတၢ်အလီၢ်
         တပူၤန့ၣ်လၢရၤမးလ့ၤဃံလီၤ.18  ဒီးတၢ်သူအသးလၢထံဒိၣ်မးလီၤ, ဒီးကိးထီၣ်ယွၤ, ဒီးစံးဝဲဒၣ်, နဟ့ၣ်လီၤလံတၢ်အုၣ်က့ၤခီၣ်က့ၤဖးဒိၣ်တ
         မံၤအံၤလၢ နခ့နပှၤအစုပူၤလံ, ဒီးခဲကနံၣ်အံၤယက သံလၢတၢ်သူယသးလၢထံအဃိ, ဒီးလီၤဘၣ်လၢပှၤ တဒိးဘၣ်တၢ်ကူးတရံးအစုပူၤစ့ၢ်ကီးဧါ.19  ဒီးယွၤမၤသ့ၣ်ဖး တၢ်အိပူၤလၢလ့ၤဃံအပူၤ, ဒီးထံ ဟဲထီၣ်လၢအပူၤ, ဒီးအီဝဲ, ဒီးအသးဟဲက့ၤကဒါက့ၤ
         ဒီးအသးကျၢၤထီၣ်လီၤ. မၤသးဒ်န့ၣ်ဒီးယုၢ်ဝဲ အမံၤ လၢဧ့ၣ်ဟးကိရ့ၤလၢ အအိၣ်ဝဲလၢ လ့ၤဃံအပူၤတုၤမုၢ်
         မဆါတနံၤအံၤလီၤ.20  ဒီးလၢပှၤဖလ့ၡသးဖိအမုၢ်နံၤတဖၣ်န့ၣ် စံၣ်ညီၣ်အံၣ် စရ့လးအနံၣ်ခံဆံလီၤ.

၁၆161  ဒီးစီၤၡံၣ်ၡိၣ်လဲၤဝဲဆူဂါစၤ, ဒီးထံၣ်ဘၣ်ပှၤဃဲသဲမုၣ် တဂၤဖဲန့ၣ်, ဒီးလဲၤနုာ်ဆူအအိၣ်လီၤ.
         2  ဒီးပှၤစံးဘၣ်ပှၤ ဂါစၤဖိဒီးစံးဝဲဒၣ်, စီၤၡံၣ်ၡိၣ်ဟဲဖဲအံၤလီၤ. ဒီးအဝဲသ့ၣ် တဖၣ်န့ၣ် အိၣ်ဝးတရံးအီၤ,
         ဒီးခိးခူသူၣ်အီၤသီတနၤ ကျၢၤဖဲဝ့ၢ်အပဲတရီ, ဒီးအိၣ်ဘှီၣ်ကလာ်သီတနၤကျၢၤ ဒီးစံးဝဲဒၣ်, လၢမုၢ်ဂီၤန့ၣ်,
         တုၤတၢ်ကပီၤထီၣ်ဒီး, ပက မၤသံအီၤလီၤ.3  ဒီးစီၤၡံၣ်ၡိၣ်မံဝဲတုၤဖးဖီမုၢ်, ဒီးလၢဖးဖီမုၢ်န့ၣ်ဂဲၤဆၢ ထၢၣ်ဒီး ဟံးန့ၢ်ဝ့ၢ်အပဲတရီအတြဲၤ,
         ဒီးကျဲစၢၤထူၣ်ခံ ထူၣ်, ဒီးလဲၤတၢ်ဒီးအီၤ, ဒီးနီၣ်ဘိ, ဒီးတၢ်ခဲလၢာ်, ဒီး ပာ်ထီၣ်အီၤလၢအဖံဘၣ်ခိၣ်,
         ဒီးစိာ်ထီၣ်အီၤဆူကစၢၢ် ခိၣ်လၢအအိၣ်လၢဃ့ဘြိၣ်အမဲာ်ညါလီၤ.4  ဒီးတၢ်န့ၣ်တဖၣ်အလီၢ်ခံ တၢ်မၤအသးလၢအအဲၣ် ပိာ်မုၣ်တဂၤ လၢကစၢၢ်ကဆူးစိရ့းအပူၤ, ဒီးအမံၤမ့ၢ်
         နီၢ်ဒလံလၤလီၤ.
         5  ဒီးပှၤဖလ့ၡသးဖိအပဒိၣ်ဖးဒိၣ်တဖၣ် ဟဲဆူအအိၣ်, ဒီးစံးဘၣ်အီၤ, လွဲန့ၢ်အီၤ, ဒီးအဂံၢ်ဆူၣ်
         အဘါဆူၣ်န့ၣ် မ့ၢ်အအိၣ်လၢမနုၤတမံၤလဲၣ်န့ၣ်, ဒီးပ ကမၤဃၣ်အီၤ လၢမနုၤမနုၤလဲၣ်န့ၣ်ကွၢ်တက့ၢ်,
         ဒ်သိး ပကစၢဃာ်အီၤ, ဒီးမၤနးမၤဖှီၣ်အီၤ, ဒီးပကဟ့ၣ်လီၤနၤ လၢစ့တဂၤအဘ့ၣ် တကထိတကယၤ, တဂၤအဘ့ၣ်
         တကထိတကယၤကိးအဂၤဒဲးလီၤ.6  ဒီးနီၤဒလံလၤစံးဘၣ်စီၤၡံၣ်ၡိၣ်, နဂံၢ်ဆူၣ်နဘါဆူၣ် အိၣ်လၢမနုၤတမံၤလဲၣ်, ဒီးပှၤကစၢဃာ်နၤဒ်သိးအက
         မၤနးမၤဖှီၣ်နၤလၢမနုၤလဲၣ်န့ၣ်ဒုးနဲၣ်လၢ်ယၤတက့ၢ်.7  ဒီးစီၤၡံၣ်ၡိၣ်စံးဘၣ်အီၤ, ပှၤမ့ၢ်စၢ်ဃာ်ယၤလၢပျံၤဆှီၣ် သံကစဲာ်လၢအတဃ့ဒံးဘၣ်နွံဘိဒီး,
         ယဂံၢ်ယဘါကစၢ် လီၤ, ဒီးယကမၤသးဒ်ပှၤကညီအဂၤအသိးန့ၣ်လီၤ.8  ဒီးပှၤဖလ့ၡသးဖိအပဒိၣ်ဖးဒိၣ် ဟဲစိာ်န့ၢ်အီၤလၢပျံၤ ဆှီၣ်သံကစဲာ်လၢအတဃ့ဒံးဘၣ်နွံဘိ, ဒီးအဝဲဒၣ်စၢ
         ဃာ်စီၤၡံၡိၣ်လၢအီၤလီၤ.
         9  (ဒီးပှၤခိးခူသူၣ်တၢ်လၢအဂီၢ် န့ၣ်ဆ့ၣ်နီၤဝဲလၢဒၢးပူၤလီၤ) ဒီးစံးဘၣ်အီၤ, ပှၤဖလ့ၡ သးဖိအိၣ်လၢနဖီခိၣ်,
         စီၤၡံၣ်ၡိၣ်ဧၢ, ဒီးအဝဲဒၣ်ထုးတဲာ် ကွံာ်ပျံၤဆှီၣ်န့ၣ်, ဒ်လုၢ်ခီမၤအအ့ၣ်နၢမ့ၣ်အူအသိးန့ၣ်
         လီၤ. ဒီးပှၤတသ့ၣ်ညါဘၣ်အဂံၢ်အဘါဘၣ်လီၤ.10  ဒီးနီၢ်ဒလံလၤစံးဘၣ်စီၤၡံၣ်ၡိၣ်, ကွၢ်ကွၢ်, နမၤတ ရီတပါယၤ, ဒီးကတိၤတ့ၢ်တၢ် ကဘျံးကဘျၣ်ဒီးယၤ
         လီၤ. ခဲကနံၣ်အံၤဒုးနဲၣ်လၢ်ယၤလၢ တၢ်လၢပှၤကစၢ ဃာ်နၤတမံၤန့ၣ်တက့ၢ်.11  ဒီးစံးဘၣ်အီၤ, ပှၤမ့ၢ်စၢဃာ်ယၤလၢ ပျံၤပိၤအသးသီ လၢပှၤတမၤဘၣ်လၢအီၤဒီး, ယဂံၢ်ယဘါကစၢ်လီၤ,
         ဒီး ယကကဲထီၣ်ဒ်ပှၤကညီအဂၤအသိးန့ၣ်လီၤ.12  ဒီးနီၢ်ဒလံလၤဟံးန့ၢ် ပျံၤပိၤအသးသီ, ဒီးစၢဃာ်ဝဲ လၢအီၤ, ဒီးစံးဝဲဒၣ်, ပှၤဖလ့ၡသးဖိအိၣ်ဝဲလၢနဖီခိၣ်
         စီၤၡံၣ်ၡိၣ်ဧၢ, (ဒီးပှၤခိးခူသူၣ်တၢ်န့ၣ်အိၣ်ဝဲလၢဒၢးပူၤ လီၤ). ဒီးအဝဲဒၣ် ထုးတဲာ်ကွံာ်
         ပျံၤလၢအစုလိၤဒ်လုၢ် တဘိအသိးန့ၣ်လီၤ.13  ဒီးနီၢ်ဒလံလၤစံးဘၣ်စီၤၡံၣ်ၡိၣ်, တုၤခဲကနံၣ်အံၤနမၤ တရီတပါယၤ, ဒီးကတိၤတၢ်ကဘျံးကဘျၣ်လီၤ.
         ဒုးနဲၣ် ယၤလၢတၢ်လၢပှၤကစၢဃာ်နၤတမံၤန့ၣ်တက့ၢ်. ဒီးစံး ဝဲဒၣ်, နမ့ၢ်ထါယခိၣ်သူအဘိၣ်နွံဘိၣ်လၢထၣ်ပူၤန့ၣ်လီၤ.14  ဒီးပျၤနုာ်ဃၣ်နီၣ်ပျၤ, ဒီးစံးဘၣ်အီၤ, ပှၤဖလ့ၡသး ဖိအိၣ်ဝဲလၢနဖီခိၣ်, စီၤၡံၣ်ၡိၣ်ဧၢ, ဒီးဖုသံနီၣ်ထီၣ်,
         ဒီး ဟးထီၣ်ဝဲအိၣ်ဒီးနီၣ်ဘိအနီၣ်ပျၤ ဒီးထၣ်န့ၣ်လီၤ.15  ဒီးစံးဘၣ်အီၤ, နသးတအိၣ်ဘၣ်ဒီးယၤဘၣ်ဒီး, နစံးနအဲၣ်ယၤန့ၣ်ကသ့ဒ်လဲၣ်, နမၤတရီတပါယၤသၢဘျီ
         လံ. နဂံၢ်ဆူၣ်နဘါဆူၣ်န့ၣ် မ့ၢ်အအိၣ်လၢမနုၤမနုၤလဲၣ် န့ၣ်နတဒုးနဲၣ်ဘၣ်ယၤဘၣ်.16  ဒီးတုၤအမၤဆူၣ်အီၤကိးနံၤဒဲးလၢ အတၢ်ကတိၤတ တဖၣ်, ဒီးထိၣ်ဂဲၤအီၤ, ဒီးမၤကိၢ်အသးတုၤအကသံ တ့ၢ်ဒီး,
         17  တၢ်မၤအသးလၢအကတိၤတၢ်ဒီးအီၤ လၢအ သးဒီဖျၢၣ်ညါ, ဒီးစံးဘၣ်အီၤ, ဒီလူၤတဘၣ်ဘၣ်ယ ခိၣ်ဘၣ်. အဂ့ၢ်ဒ်အံၤ,
         ယမ့ၢ်ပှၤနစၤရံဖိလၢယွၤအဂီၢ် လၢယမိၢ်အဒၢလီၢ်လံၤလံၤန့ၣ်လီၤ. ပှၤမ့ၢ်လူၤယခိၣ်ဒီး, ယဂံၢ်ယဘါကဟးထီၣ်ကွံာ်လၢယၤ,
         ဒီးယကမၤသးဒ် ကယဲၢ်ပှၤကညီအသိးန့ၣ်လီၤ.18  ဒီးနီၢ်ဒလံလၤ ထံၣ်ဝဲလၢအစံးဘၣ်အီၤလၢအသး ဒီ ဖျၢၣ်ညါ, ဒီးမၢလီၤတၢ်ကိးန့ၢ် ပှၤဖလ့ၡသးဖိပဒိၣ်
         ဖးဒိၣ်, ဒီးစံးဝဲဒၣ်, ဟဲထီၣ်တဘျီအံၤတက့ၢ်. အဂ့ၢ်ဒ် အံၤ, အဝဲဒုးနဲၣ်လံယၤလၢအသးဒီဖျၢၣ်ညါလံ.
         ဒီး ပှၤဖလ့ၡသးဖိအပဒိၣ်ဖးဒိၣ်ဟဲထီၣ်ဆူအအိၣ်, ဒီးဟဲ စိာ်စ့လၢအစုပူၤလီၤ.19  ဒီးပိာ်မုၣ်ဒုးမံအီၤလၢ အကံၣ်လူၢ်ခိၣ်, ဒီးကိးန့ၢ်ပှၤ တဂၤ, ဒီးမၢအလူၤကွံာ်အခိၣ်သူအဘိၣ်နွံဘိၣ်,
         ဒီးပိာ် မုၣ်န့ၣ်မၤနးမၤဖှီၣ်သီအီၤ, ဒီးအဂံၢ်အဘါဟးထီၣ်ကွံာ် လၢအီၤလီၤ.20  ဒီးစံးဝဲဒၣ်, ပှၤဖလ့ၡသးဖိအိၣ်လၢနဖီခိၣ်, စီၤၡံၣ် ၡိၣ်ဧၢ, ဒီးဖုသံနီၣ်ထီၣ်, ဒီးစံးဝဲဒၣ်,
         ယကဟးထီၣ်ဒ် တၢ်တဘျီတဘျီအသိးန့ၣ်, ဒီးမၤဝးယသးလီၤ. ဒီးတ သ့ၣ်ညါဘၣ်လၢယွၤဟးထီၣ်ကွံာ်လံ လၢအလိၤ
         ဘၣ်.21  ဒီးပှၤဖလ့ၡသးဖိဟံးန့ၢ်အီၤ, ဒီးအူခွဲးထီၣ်ကွံာ်အ မဲာ်, ဒီးဟဲစိာ်အီၤဆူဂါစၤအပူၤ, ဒီးစၢဃာ်အီၤလၢသွဲ
         တိၢ်, ဒီးအဝဲဒၣ်ဂူာ်ဆၢၣ်ဂူာ်လၢဃိာ်ပူၤလီၤ.22  ဒီးလၢပှၤလူၤကွံာ်အခိၣ်သူအလီၢ်ခံန့ၣ် အခိၣ်သူထီၣ် ကဒီးအသီလီၤ.23  ဒီးပှၤဖလ့ၡသးဖိအပဒိၣ်ဖးဒိၣ်တဖၣ် အိၣ်ဖှိၣ်ရိဖှိၣ်ဒ် သိးအကလုၢ်တၢ်လုၢ်ဖးဒိၣ် လၢအကစၢ်ဒၤကိၣ်,
         ဒီး သူၣ်ခုသးခုလီၤ. အဂ့ၢ်ဒ်အံၤ, စံးဝဲဒၣ်, ပကစၢ်ဟ့ၣ် လီၤလံပဒုၣ်ပဒါစီၤၡံၣ်ၡိၣ်လၢပစုပူၤလံ.24  ဒီးပှၤဂီၢ်မုၢ်ထံၣ်ဘၣ်အီၤ, ဒီးစံးထီၣ်ပတြၢၤအကစၢ် လီၤ. အဂ့ၢ်ဒ်အံၤ, အဝဲသ့ၣ်စံးဝဲဒၣ်,
         ပကစၢ်ဟ့ၣ်လီၤ လံလၢပစုပူၤ ပဒုၣ်ပဒါ, ဒီးပှၤလၢအမၤဟးဂီၤပထံ ပကီၢ်, လၢအမၤသံပှၤလၢပကျါအါဂၤလံ.25  ဒီးတုၤအသးမုာ်ထီၣ်ဒီး, တၢ်မၤအသးလၢ အစံးဝဲ ဒၣ်, ကိးန့ၢ်စီၤၡံၣ်ၡိၣ် ဒ်သိးအကလိာ်ကွဲတၢ်လၢပဂီၢ်
         တက့ၢ်. ဒီးတၢ်ကိးန့ၢ်စီၤၡံၣ်ၡိၣ်လၢဃိာ်ပူၤ, ဒီးလိာ် ကွဲဝဲလၢအမဲာ်ညါ, ဒီးတၢ်ပာ်အီၤလၢဟံၣ်ထူၣ်အက
         ဆူးပူၤလီၤ.26  ဒီးစီၤၡံၣ်ၡိၣ်စံးဘၣ် ဖိၣ်သၣ်ခွါတဂၤလၢအဟံးအစု, ဒုးဟံးယၤလၢထူၣ်လၢ ဟံၣ်ဆၢထၢၣ်လၢအဖီခိၣ်,
         ဒ် သိးယကသန့ၤယသးလၢအီၤန့ၣ်တက့ၢ်.27  ဒီးဟံၣ်န့ၣ်ပှဲၤဝဲဒီး ပိာ်မုၣ်ဒီးပိာ်ခွါ, ဒီးပှၤဖလ့ၡသး ဖိအပဒိၣ်ဖးဒိၣ်ခဲလၢာ်အိၣ်ဝဲဖဲန့ၣ်,
         ဒီးလၢဟံၣ်ခိၣ်န့ၣ် ပိာ်မုၣ်ဒီးပိာ်ခွါ အိၣ်သၢကထိဃၣ်ဃၣ် လၢအကွၢ်စီၤ ၡံၣ်ၡိၣ်လိာ်ကွဲတၢ်လီၤ.28  ဒီးစီၤၡံၣ်ၡိၣ်ကိးထီၣ်ယွၤ, ဒီးစံးဝဲဒၣ်, ကစၢ်ဧၢ, သ့ၣ် နီၣ်ထီၣ်က့ၤလၢ်ယၤ, ဒီးဒုးဆူၣ်ထီၣ်ယၤထဲအအံၤတဘျီ
         ဒ်သိး ယကမၤဆၢပှၤဖလ့ၡသးဖိလၢ ယမဲာ်ခံတိၣ်အ ဃိန့ၣ်တက့ၢ်.29  ဒီးစီၤၡံၣ်ၡိၣ် ဟံးဃာ်ထူၣ်ခံထူၣ် လၢတၢ်သးကံၢ်ပူၤ လၢဟံၣ်ဆၢထၢၣ်လၢအဖီခိၣ်, ဒီးသန့ၤအသးလၢအီၤ,
         တထူၣ်လၢအစုထွဲ, ဒီးတထူၣ်လၢအစုစ့ၣ်လီၤ.30  ဒီးစီၤၡံၣ်ၡိၣ်စံးဝဲဒၣ်, မ်ယသံဒီး ပှၤဖလ့ၡသးဖိတ က့ၢ်. ဒီးသကူးလီၤအသးလၢအဂံၢ်အဘါ, ဒီးဟံၣ်န့ၣ်
         လီၤပှီၢ်ဝဲလၢ ပဒိၣ်ဖးဒိၣ်အဖီခိၣ်, ဒီးလၢကယဲၢ်ပှၤလၢ အအိၣ်လၢအပူၤ အဖီခိၣ်လီၤ. ဒီးလၢအသံန့ၣ်မၤသံပှၤ
         အါန့ၢ်အမၤသံလၢအမူဒံးအဖၢမုၢ်တက့ၢ်လီၤ.31  ဒီးအဒီပုၢ်ဝဲၢ်, ဒီးအပၢ်အပှၤဟံၣ်ဖိခဲလၢာ်န့ၣ်လဲၤလီၤ, ဒီးဟံးန့ၢ်အီၤ, ဒီးဟဲစိာ်အီၤ, ဒီးခူၣ်လီၤကွံာ်အီၤလၢစိးရၤ
         ဒီးအ့ၤၡတိလးအဘၢၣ်စၢၤ, လၢအပၢ်စီၤမၤနိအသွၣ် ခိၣ်အပူၤလီၤ. ဒီးစံၣ်ညီၣ်အံၣ်စရ့လးအနံၣ်ခံဆံလီၤ.

၁၇171  ဒီးပှၤလၢ ကစၢၢ်အ့ဖရဲၣ်အိၣ်ဝဲတဂၤ, ဒီးအမံၤမ့ၢ် စီၤမံၤကါလီၤ.
         2  ဒီးစံးဘၣ်အမိၢ်, စ့တကထိတက ယၤလၢတၢ်ဟံးန့ၢ်လၢနၤ, လၢနဆိၣ်အၢတၢ်အဃိ, ဒီး ကတိၤတၢ်လၢယနၢ်ပူၤလၢအဂ့ၢ်န့ၣ်,
         ကွၢ်ကွၢ်, စ့န့ၣ် အိၣ်ဒီးယၤလီၤ. ယဟံးန့ၢ်ယဲလီၤ. ဒီးအမိၢ်စံးဝဲဒၣ်, မ်နဘၣ်တၢ်ဆိၣ်ဂ့ၤလၢယွၤတက့ၢ်.
         ယဖိခွါဧၢ.3  ဒီးဟ့ၣ်က့ၤစ့တကထိတကယၤလၢအမိၢ်ဝံၤဒီး, အမိၢ် စံးဝဲဒၣ်, ယပာ်စီဆှံစ့န့ၣ်လၢယွၤသပှၢ်တၢၢ်လၢယစုပူၤ
         လၢယဖိခွါအဂီၢ်, ဒ်သိးအကတ့တၢ်ဂီၤစိးပျၤအသးဒီး တၢ်ဂီၤသိအသးလီၤ. ဒီးခဲကနံၣ်အံၤ ယကဟ့ၣ်က့ၤ
         အီၤလၢနၤလီၤ.4  ဘၣ်ဆၣ်ဒီး ဟ့ၣ်က့ၤစ့လၢအမိၢ်, ဒီးအမိၢ်ဟံးန့ၢ်စ့ ခံကယၤ, ဒီးဟ့ၣ်လီၤလၢပှၤသိတၢ်ဖိ, ဒီးအဝဲဒၣ်တ့
         တၢ်ဂီၤစိးပျၤအသးဒီး တၢ်ဂီၤသိအသးလၢအီၤ, ဒီး အိၣ်ဝဲလၢစီၤမံၤကါအဟံၣ်ပူၤလီၤ.5  ဒီးပှၤကညီစီၤမံၤကါတဂၤန့ၣ် အိၣ်ဒီးအကစၢ်တဖၣ် အဟံၣ်တဖျၢၣ်, ဒီးတ့အ့ဖိး, ဒီးတၢ်ဂီၤတရၤဖး,
         ဒီးပာ် စီဆှံအဖိခွါတဂၤ, ဒီးအဝဲဒၣ်ကဲထီၣ် အပှၤလုၢ်တၢ်အ ဒိၣ်လီၤ.6  တၢ်လၢမုၢ်နံၤတဖၣ်န့ၣ်အပူၤ, စီၤပၤတအိၣ်ဘၣ်လၢ အံၣ်စရ့လးအပူၤဘၣ်. ပှၤမၤတၢ်လၢအလိၤလၢအမဲာ်
         ဒၣ်ဝဲန့ၣ်ကိးဂၤဒဲးလီၤ.7  ဒီးပှၤလၢယူဒၤဖိအဒူၣ်အကျါလၢဘ့ၤသလ့ဃ့ၢ် ယူ ဒၤအပူၤ, ဖိၣ်သၣ်ခွါအိၣ်ဝဲတဂၤ, ဒီးအဝဲဒၣ်မ့ၢ်ပှၤ
         လ့ၤဝံဖိလီၤ.
         8  ဒီးပှၤတဂၤန့ၣ် ဟးထီၣ်လၢဝ့ၢ်ပူၤ, လၢ ဘ့ၤသလ့ဃ့ၣ်ယူဒၤအပူၤ, ဒ်သိးအကအိၣ်ကဆိးဖဲအ ထံၣ်န့ၢ်အလီၢ်လီၤ.
         ဒီးလၢအလဲၤတၢ်န့ၣ်ဟဲဝဲဆူ က စၢၢ်အ့ဖရဲၣ်ဆူစီၤမံၤကါအဟံၣ်ပူၤလီၤ.9  ဒီးစီၤမံၤကါစံးဘၣ်အီၤ, နဟဲလၢလဲၣ်. ဒီးအဝဲဒၣ် စံးဘၣ်အီၤ, ယမ့ၢ်ပှၤလ့ၤဝံဖိလၢဘ့ၤသဃ့ဃ့ၣ်ယူဒၤ,
         ဒီးယလဲၤအိၣ်ဖဲယကထံၣ်န့ၢ်အလီၢ်လီၤ.10  ဒီးစီၤမံၤကါစံးဘၣ်အီၤ, အိၣ်ဒီးယၤ, ဒီးကဲထီၣ်ယပၢ် ဒီးယပှၤလုၢ်တၢ်အဒိၣ်တက့ၢ်, ဒီးယကဟ့ၣ်လီၤနၤတ
         နံၣ်တနံၣ်လၢစ့ဆံဆဲၣ်ဘ့ၣ်, ဒီးတၢ်အကူအသိးလၢအ ဘၣ်, ဒီးနတၢ်အီၣ်တၢ်အီလီၤ. ဒီးပှၤလ့ၤဝံဖိလဲၤဝဲလီၤ.11  ဒီးပှၤလ့ၤဝံဖိ အိၣ်ဝဲဆိးဝဲဒီး ပှၤတဂၤန့ၣ် မုာ်အ သးလီၤ. ဒီးဖိၣ်သၣ်ခွါန့ၣ်အိၣ်ဒီးအီၤဒ်အဖိခွါတဂၤအ
         သိးန့ၣ်လီၤ.12  ဒီးစီၤမံၤကါပာ်စီဆှံပှၤလ့ၤဝံဖိ, ဒီးဖိၣ်သၣ်ခွါန့ၣ်ကဲ ထီၣ်အပှၤလုၢ်တၢ်အဒိၣ်, ဒီးအိၣ်ဝဲလၢ
         စီၤမံၤကါအ ဟံၣ်ပူၤလီၤ.13  ဒီးစီးမံၤကါစံးဝဲဒၣ်, ခဲကနံၣ်အံၤ ယသ့ၣ်ညါလၢ ယွၤကမၤဂ့ၤယၤလီၤ. အဂ့ၢ်ဒ်အံၤ, ယအိၣ်ဒီးပှၤလ့ၤဝံ
         ဖိလၢယပှၤလုၢ်တၢ်အဒိၣ်အဃိလီၤ.

၁၈181  တၢ်လၢမုၢ်နံၤတဖၣ်န့ၣ် စီၤပၤတအိၣ်ဘၣ်လၢအံၣ် စရ့လးအပူၤဘၣ်. ဒီးတၢ်လၢမုၢ်နံၤတဖၣ်န့ၣ် ပှၤဒၣ်
         ဖိတဒူၣ်ဃုဝဲအတၢ်န့ၢ်သါ လၢအကအိၣ်ကဆိးလၢ အပူၤလီၤ. အဂ့ၢ်ဒ်အံၤ, တုၤလီၤလၢမုၢ်တနံၤန့ၣ်တၢ်
         န့ၢ်သါတလီၤဘၣ်လၢအဂီၢ်လၢ အံၣ်စရ့လးအဒူၣ်တ ဖၣ်အကျါဒံးဘၣ်လီၤ.2  ဒီးလၢပှၤဟံၣ်ဖိအကျါန့ၣ် ပှၤဒၣ်ဖိမၢလီၤပှၤယဲၢ်ဂၤ လၢအကီၢ်ဃၢၤ, ပှၤသုးဖိလၢစိးရၤဒီးလၢအ့ၤၡတိလးဒ်
         သိးအကကွၢ်ဟုၣ်ထံဧိၤကီၢ်ဧိၤ, ဒီးကွၢ်ထံအီၤ, ဒီးစံးဘၣ် အီၤ, လဲၤဃုကွၢ်ထံဧိၤကီၢ်ဧိၤတက့ၢ်.
         ဒီးလဲၤတုၤလၢက စၢၢ်အ့ဖရဲၣ်လၢစီၤမံၤကါအဟံၣ်ပူၤ, ဒီးမံဖဲန့ၣ်လီၤ.3  ဒီးအဝဲသ့ၣ်တဖၣ်န့ၣ် အိၣ်ဝဲလၢ စီၤမံၤကါအဟံၣ် ဃၢၤ, ဒီးသ့ၣ်ညါဝဲလၢ ပှၤဖိၣ်သၣ်ခွါ, ပှၤလ့ၤဝံဖိအ
         ကလုၢ်, ဒီးဃၣ်နုာ်ဖဲန့ၣ်, ဒီးစံးဘၣ်အီၤ, မ့ၢ်မတၤဒုး ဟဲနၤဖဲအံၤတဂၤလဲၣ်. ဒီးနမၤတၢ်ဖဲအံၤလၢမနုၤလဲၣ်.
         ဒီးနတၢ်အိၣ်ဖဲအံၤလၢမနုၤလဲၣ်.4  ဒီးအဝဲဒၣ်စံးဘၣ်အီၤ, စီၤမံၤကါမၤယၤ ဒ်အံၤဒ်နုၤ, ဒီးငါယၤလၢစ့, ဒီးယကဲထီၣ်အပှၤလုၢ်တၢ်အဒိၣ်လီၤ.5  ဒီးအဝဲသ့ၣ်န့ၣ် စံးဘၣ်အီၤ, သံကွၢ်လၢ်တၢ်လၢယွၤ, ပကျဲလၢ ပလဲၤတၢ်ကဘီၣ်ထီၣ်ကညီထီၣ်ဧါန့ၣ်
         ဒ်သိး ပကသ့ၣ်ညါတက့ၢ်.6  ဒီးပှၤလုၢ်တၢ်အဒိၣ်န့ၣ် စံးဝဲဒၣ်, လဲၤတၢ်မုာ်မုာ်တ က့ၢ်. ကျဲလၢသုပိာ်တဘိန့ၣ် အိၣ်ဝဲလၢ
         ယွၤအမဲာ်ညါ လီၤ.7  ဒီးပှၤယဲၢ်ဂၤန့ၣ် ဟးထီၣ်ဝဲ, ဒီးလဲၤနုာ်လၢလ့ရှ့ၣ်, ဒီးထံၣ်ပှၤဂီၢ်မုၢ်လၢအပူၤ, တပလီၢ်ဘၣ်အသးဒီးအိၣ်
         ဝဲဆိးဝဲ, ဒ်ပှၤစံဒိၣ်ဖိအသိး, ခုၣ်ခုၣ်မုာ်မုာ်ဒီးတပလီၢ် ဘၣ်အသး, ဒီးပှၤန့ၢ်သါတၢ်စံၣ်ညီၣ်ကွီၢ်
         လၢအကမၤ မဲာ်ဆှးအီၤ လၢတၢ်တမံၤမံၤန့ၣ်တအိၣ်ဘၣ်, ဒီးအိၣ်ဝဲ ယံၤဒီးပှၤစံဒိၣ်ဖိ, ဒီးအတၢ်ဘၣ်ဃးဒီးပှၤဂၤတအိၣ်ဘၣ်.8  ဒီးက့ၤက့ၤဆူအဒီပုၢ်ဝဲၢ်အအိၣ်လၢစိးရၤအပူၤ, ဒီးလၢ အ့ၤၡတိလးအပူၤ, ဒီးအဒီပုၢ်ဝဲၢ်စံးဘၣ်အီၤ,
         သုစံး ဒ်လဲၣ်.9  ဒီးစံးဝဲဒၣ်, ဂဲၤဆၢထၢၣ်, ဒီးပကလဲၤထီဒါအီၤလီၤ. အဂ့ၢ်ဒ်အံၤ, ပထံၣ်လံအထံအကီၢ်လံ, ဒီးကွၢ်ကွၢ်,
         ဂ့ၤ ဝဲဒိၣ်မးလီၤ. ဒီးသုအိၣ်ဃိကလာ်စ့ၢ်ကီးဧါ. ဒ်သိးသု ကမၤန့ၢ်ထံဧိၤကီၢ်ဧိၤဒီး, ပာ်ကၢၣ်သုသးတဂ့ၤ.10  ဒီးတုၤသုလဲၤတၢ်ဒီး, သုကလဲၤနုာ်ဆူပှၤဂီၢ်မုၢ်အကျါ လၢအတပလီၢ်ဘၣ်အသး, ဒီးလၢကီၢ်ဖးလဲၢ်တဘ့ၣ်
         အပူၤလီၤ. အဂ့ၢ်ဒ်အံၤ, ယွၤဟ့ၣ်လီၤအီၤလၢသုစုပူၤလံ. တၢ်အလီၢ်ဖဲ ပှၤန့ၢ်ဘၣ်အါထီၣ်တၢ်တမံၤမံၤ
         လၢဟီၣ် ခိၣ်ချၢအံၤအလီၢ်တအိၣ်ဘၣ်.11  ဒီးပှၤကညီကတဲာ်ကတီၤ အသးဒီးပှၤသုးဖိအစုက ဝဲၤ, ပှၤဃုကယၤ, လဲၤထီၣ်ဖဲန့ၣ်လၢ ပှၤဒၣ်ဖိအဒူၣ်
         ကျါလၢစိးရၤ, ဒီးအ့ၤၡတိလးအပူၤန့ၣ်လီၤ.12  ဒီးလဲၤထီၣ်ဝဲ, ဒီးသူၣ်ဒဲလၢကံးရယးယဧၤရံၣ်လၢယူ ဒၤအပူၤလီၤ. မၤသးဒ်န့ၣ်ဒီးကိးဝဲအမံၤလၢမၤဃန့ၤဒၣ်
         တုၤမုၢ်မဆါတနံၤအံၤလီၤ. ကွၢ်ကွၢ်, အိၣ်ဝဲလၢကံးရ ယးယဧၤရံၣ်အချၢဃံလီၤ.13  ဒီးဟးဖဲန့ၣ်ဆူ ကစၢၢ်အ့ဖရဲၣ်, ဒီးဟဲပၢၢ်လၢစီၤမံ ကါအဟံၣ်လီၤ.14  ဒီးပှၤလၢအလဲၤကွၢ်ဟုၣ်ကီၢ်လ့ရှ့ၣ်ယဲၢ်ဂၤန့ၣ် ကတိၤ တၢ်ဒီးစံးဘၣ်အဒီပုၢ်ဝဲၢ်, အ့ဖိး, ဒီးတၢ်ဂီၤတရၤဖး,
         ဒီး တၢ်ဂီၤစိးပျၤအသး, ဒီးတၢ်ဂီၤသိအသးန့ၣ် အိၣ်ဝဲလၢ ဟံၣ်တဖၣ်အံၤအပူၤန့ၣ် သုသ့ၣ်ညါစ့ၢ်ကီးဧါ.
         ဒီးခဲက နံၣ်အံၤတၢ်လၢသုကမၤတမံၤန့ၣ်သ့ၣ်ညါတက့ၢ်.15  ဒီးဃၣ်အသးဆူန့ၣ်, ဒီးဟဲဝဲဆူပှၤလ့ၤဝံဖိပှၤဖိၣ်သၣ် ခွါအဟံၣ်, ဆူစီၤမံၤကါအဟံၣ်, ဒီးကတိၤဒိၣ်အီၤလီၤ.16  ဒီးပှၤကတဲာ်ကတီၤအသးဒီးသုးဖိအစုကဝဲၤ, ပှၤဃု ကယၤလၢပှၤဒၣ်ဖိအကျါန့ၣ် ဆၢထၢၣ်ဝဲဖဲ တၢ်လဲၤ
         နုာ်လၢပဲတရီန့ၣ်လီၤ.17  ဒီးပှၤလၢအလဲၤကွၢ်ဟုၣ်ထံဧိၤကီၢ်ဧိၤယဲၢ်ဂၤန့ၣ် လဲၤ ထီၣ်ဟဲနုာ်ဖဲန့ၣ်ဒီးဟံးန့ၢ်တၢ်ဂီၤစိးပျၤအသးဒီးအ့ဖိး,
         ဒီး တၢ်ဂီၤတရၤဖး, ဒီးတၢ်ဂီၤသိအသးလီၤ. ဒီးပှၤလုၢ်တၢ် အဒိၣ်န့ၣ် ဆၢထၢၣ်လၢတၢ်လဲၤနုာ်လၢ ပဲတရီအိၣ်ဒီး
         ပှၤဃုကယၤကတဲာ်ကတီၤအသးဒီးသုးဖိ အစုကဝဲၤ လီၤ.
         18  ဒီးပှၤတဖၣ်န့ၣ်လဲၤနုာ်လၢစီၤမံၤကါအဟံၣ်ပူၤ, ဒီးဟဲစိာ်တၢ်ဂီၤစိးပျၤအသး, အ့းဖိ, ဒီးတၢ်ဂီၤတရၤ
         ဖးဒီးတၢ်ဂီၤသိအသးလီၤ. ဒီးပှၤလုၢ်တၢ်အဒိၣ်န့ၣ် စံး ဘၣ်အီၤ, သုမၤဒ်လဲၣ်.19  ဒီးစံးဘၣ်အီၤ, အိၣ်ဘှီၣ်ကလာ်တက့ၢ်. ပာ်နစုလၢ နထးခိၣ် ဒီးလဲၤတၢ်ဒီးပှၤ, ဒီးကဲထီၣ်ပပၢ်ဒီးပပှၤလုၢ်
         တၢ်အဒိၣ်တက့ၢ်. နကဲထီၣ်ပှၤလုၢ်တၢ်အဒိၣ်လၢပှၤတ ဂၤအဂီၢ်ဂ့ၤတက့ၢ်ဧါ, နကဲထီၣ်ပှၤလုၢ်တၢ်အဒိၣ်လၢပှၤ
         တကလုာ်ဒီး ပှၤတဒူၣ်လၢ အံၣ်စရ့လးအကျါအဂီၢ် န့ၣ်ဂ့ၤတက့ၢ်လဲၣ်.20  ဒီးပှၤလုၢ်တၢ်အဒိၣ်အသးမုာ်ထီၣ်က့ၤ, ဒီးဟံးန့ၢ်အ့ ဖိး, ဒီးတၢ်ဂီၤတရၤဖး, ဒီးတၢ်ဂီၤစိးပျၤအသး,
         ဒီးလဲၤ နုာ်လၢပှၤဂီၢ်မုၢ်အကျါလီၤ.21  ဒီးအဝဲသ့ၣ်တဖၣ်န့ၣ်ဃၣ်အသး, ဒီးဟးထီၣ်ဝဲ, ဒီး ပာ်ဖိဒံဖိသၣ်, ဒီးဆၣ်ဖိကီၢ်ဖိအဒၢ, ဒီးတၢ်ဖိတၢ်လံၤ
         လၢအမဲာ်ညါလီၤ.22  ဒီးအဝဲသ့ၣ်အိၣ်ယံၤဒီးစီၤမံၤကါအဟံၣ်, ဒီၤပှၤကညီ အိၣ်ဝဲလၢဟံၣ်တဖၣ် ဘူးဒီးစီၤမံၤကါအဟံၣ်န့ၣ်
         အိၣ် ဖှိၣ်ရိဖှိၣ်, ဒီးလဲၤချုးန့ၢ်ပှၤဒၣ်ဖိလီၤ.
         23  ဒီးကိးထီၣ်ဝဲဆူ ပှၤဒၣ်ဖိ, ဒီးအဝဲသ့ၣ်ဃၣ်ဃီၤအမဲာ်, ဒီးစံးဘၣ်စီၤမံၤ ကါ, မနုၤဘၣ်နၤလၢနဟဲဒီးပှၤဂီၢ်မုၢ်ထဲထဲအံၤလဲၣ်.24  ဒီးစံးဝဲဒၣ်, သုစိာ်ထီၣ်ကွံာ်ယကစၢ်တဖၣ်လၢ ယ တ့အီၤ, ဒီးပှၤလုၢ်တၢ်အဒိၣ်, ဒီးသုဟးထီၣ်ကွံာ်,
         ဒီး တၢ်အိၣ်ဒံးဒီးယၤလၢမနုၤတမံၤလဲၣ်, ဒီးသုစံးဘၣ်ယၤ, မနုၤဘၣ်နၤလဲၣ်န့ၣ်မ့ၢ်မနုၤတမံၤအံၤလဲၣ်.25  ဒီးပှၤဒၣ်ဖိစံးဘၣ်အီၤ, ဒုးနၢ်ဟူနကလုၢ်လၢပကျါတ ဂ့ၤ, ပှၤအသးဆါတဖၣ် ကဃ့ၢ်သဖှိဘၣ်ဖုးဆူနအိၣ်,
         ဒီးနသးဒီးနပှၤဟံၣ်ဖိအသးတဖၣ်ကဟါမၢ်လီၤ.26  ဒီးပှၤဒၣ်ဖိလဲၤတၢ်, ဒီးစီၤမံၤကါထံၣ်ဝဲလၢအဝဲသ့ၣ် ဆူၣ်န့ၢ်အီၤတက့ၢ်, ဒီးဃၣ်အသး, ဒီးက့ၤကဒါက့ၤ
         ဆူအဟံၣ်လီၤ.27  ဒီးဟံးန့ၢ်တၢ်လၢ စီၤမံၤကါတ့လီၤတ့ၢ်အီၤ, ဒီးအ ပှၤလုၢ်တၢ်အဒိၣ်, ဒီးလဲၤဝဲဆူလ့ရှ့ၣ်, ဆူပှၤဂီၢ်မုၢ်လၢ
         အအိၣ်မုာ်, ဒီးတပလီၢ်ဘၣ်အသးတဖၣ်, ဒီးကျီကွံာ် အီၤလၢနးအကနၣ်, ဒီးဆူးထီၣ်ဝ့ၢ်န့ၣ်လၢမ့ၣ်အူလီၤ.28  ဒီးပှၤမၤပူၤမၤဖျဲးတၢ်တအိၣ်ဘၣ်, အဂ့ၢ်ဒ်အံၤ, အိၣ် ယံၤဝဲဒီးစံဒိၣ်, ဒီးအတၢ်ဘၣ်ဃးဒီးပှၤဂၤတအိၣ်ဘၣ်.
         ဒီးအိၣ်ဝဲလၢကစၢၢ်ကဆူးဘ့ၤသရဃိာ်အဃၢၤလီၤ. ဒီး တ့လီၤဝ့ၢ်တဝ့ၢ်, ဒီးအိၣ်ဝဲဆိးဝဲလၢအပူၤလီၤ.
         29  ဒီးယုၢ် ဝဲအမံၤလၢဒၣ်, ဒ်အပၢ်စီၤဒၣ်အမံၤအသိးလၢစီၤအံၣ်စ ရ့လးထီၣ်ဖိအီၤလီၤ. ဘၣ်ဆၣ်ဒီးလၢအခီၣ်ထံးန့ၣ်
         ဝ့ၢ် အမံၤမ့ၢ်လ့ရှ့ၣ်လီၤ.30  ဒီးပှၤဒၣ်ဖိပာ်ထူၣ်ကလာ်တၢ်ဂီၤစိးပျၤအသး, ဒီးစီၤ မိၤရှ့အဖိခွါ, စီၤက့ရၡိၣ်အဖိခွါစီၤယိနၤသၣ်,
         အဝဲဒၣ်ဒီး အဖိခွါတဖၣ် မ့ၢ်ပှၤလုၢ်တၢ်အဒိၣ်လၢ ဒၣ်တကလုာ်အ ဂီၢ်တုၤလီၤလၢထံဧိၤကီၢ်ဧိၤဘၣ်တၢ်မၤလူၤမၤဝဲၤအီၤလီၤ.31  ဒီးကယဲၢ်မုၢ်နံၤမုၢ်နၤလၢ ယွၤအဟံၣ်အိၣ်ဝဲဆိးဝဲလၢ ၡံလိၣ်အပူၤအဖၢမုၢ်န့ၣ်, ပာ်လီၤဝဲလၢစီၤမံၤကါအတၢ်
         ဂီၤစိးပျၤအသးလၢအတ့အီၤလီၤ.

၁၉191  ဒီးတၢ်မၤအသးဖဲ စီၤပၤတအိၣ်ဘၣ်လၢ အံၣ်စရ့ လးအမုၢ်နံၤတဖၣ်န့ၣ်, လၢပှၤလ့ၤဝံဖိ အိၣ်ဝဲဆိးဝဲ
         လၢကစၢၢ်အ့ဖရဲၣ်အကပၤတဂၤလၢအဟံးန့ၢ် အသံၣ် မါတဂၤလၢဘ့ၤသလ့ဃ့ၣ်ယူဒၤအပူၤလီၤ.2  ဒီးအသံၣ်မါအဲၣ်ဘၢအီၤ, ဒီးလဲၤသဒၣ်အီၤဆူအပၢ် အဟံၣ်လၢဘ့ၤသလ့ဃ့ၣ်ယူဒၤအပူၤ, ဒီးအိၣ်ဝဲဖဲန့ၣ်
         လွံၢ်လါညါလီၤ.3  ဒီးအဝၤန့ၣ်ဂဲၤဆၢထၢၣ်, ဒီးလဲၤလူၤက့ၤအီၤဒ်သိး အကကတိၤမုာ်အသး လၢအကဟဲက့ၤကဒါက့ၤလီၤ. ဒီးအကုၢ်အပှၤတဂၤ,
         ဒီးကသ့ၣ်ယီၤခံဒုအိၣ်ဒီးအီၤ, ဒီး ပိာ်မုၣ်န့ၣ် ဒုးဟဲနုာ်အီၤဆူအပၢ်အဟံၣ်ပူၤ, ဒီးတုၤပိာ်
         မုၣ်အပၢ်ထံၣ်ဘၣ်အီၤဒီး, သဂၢၢ်ဝဲ, ဒီးသးခုဝဲလီၤ.4  ဒီးအမံၤပှၢ်ပိာ်ခွါ, ပိာ်မုၣ်န့ၣ်အပၢ်, ဒုးအိၣ်ဒုးဆိး အီၤ, ဒီးအဝဲဒၣ် အိၣ်ဒီးအီၤသၢသီ,
         ဒီးအီၣ်တၢ်အီ တၢ်ဒီးမံဝဲဖဲန့ၣ်လီၤ.5  ဒီးတၢ်မၤအသးလၢ လွံၢ်နံၤတနံၤန့ၣ် တုၤပှၤဂဲၤဆၢ ထၢၣ်လၢမုၢ်ဆ့ၣ်ထီၣ်ဂီၤဂီၤဒီး, အဝဲဒၣ်ဂဲၤဆၢထၢၣ်ဒ်
         သိးအကလဲၤတၢ်, ဒီးပိာ်မုၣ်န့ၣ် အပၢ်စံးဘၣ်အမာ်, မၤ ကျၢၤနသးလၢကိၣ်တလိၣ်, ဒီးလၢအလီၢ်ခံန့ၣ်က့ၤက့ၤ
         တက့ၢ်.6  ဒီးဆ့ၣ်နီၤဝဲ, ဒီးအီၣ်တၢ်ဒီးအီတၢ်ခံဂၤလၢာ်, ဒီးပိာ် မုၣ်အပၢ်စံးဘၣ်ပှၤကညီန့ၣ် သူၣ်မံသးမံ,
         ဒီးအိၣ်သီတ နၤကျၢၤ, ဒီးမၤမုာ်နသးတက့ၢ်.7  ဒီးတုၤပှၤကညီန့ၣ်ဂဲၤဆၢထၢၣ်ဒ်သိးအကလဲၤတၢ်ဒီး အမံၤပှၢ်ပိာ်ခွါန့ၣ်ညးဝဲ, ဒီးမံကဒီးဝဲဖဲန့ၣ်လီၤ.8  ဒီးယဲၢ်နံၤတနံၤန့ၣ် ဂဲၤဆၢထၢၣ်လၢမုၢ်ဆ့ၣ်ထီၣ်ဂီၤဂီၤ ဒ်သိးအကလဲၤတၢ်, ဒီးပိာ်မုၣ်န့ၣ်အပၢ်စံးဝဲဒၣ်,
         မၤမုာ် လၢ်နသးတက့ၢ်. ဒီးအိၣ်ဝဲတုၤမုၢ်ဃ့ၢ်လီၤ, ဒီးအီၣ်တၢ် ခံဂၤလၢာ်လီၤ.9  ဒီးတုၤပှၤကညီန့ၣ်ဂဲၤဆၢထၢၣ်ဒ်သိး အကလဲၤတၢ် အဝဲဒၣ်, ဒီးအသံၣ်မါဒီးအကုၢ်အပှၤတဂၤဒီး, အမံၤပှၢ်
         ပိာ်မုၣ်အပၢ်, စံးဘၣ်အီၤ, ကွၢ်ကွၢ်, ခဲကနံၤအံၤမုၢ်ဟါ လံ, အိၣ်လၢ်သီတနၤကျၢၤတက့ၢ်. ကွၢ်ကွၢ်,
         မုၢ်ဘၣ် လံ. မံဖဲအံၤ, ဒီးမၤမုာ်နသးတက့ၢ်. ဒီးခဲဂီၤကိာ်န့ၣ်လဲၤ တၢ်ဂီၤဂီၤ, ဒ်သိးနကလဲၤတုၤလၢနဒဲပူၤန့ၣ်တက့ၢ်.10  ဒီးပှၤကညီန့ၣ် အိၣ်ဒီးမံသီတနၤကျၢၤန့ၣ် အသး တအိၣ်ဘၣ်, ဒီးဂဲၤဆၢထၢၣ်, ဒီးဟးထီၣ်ကွံာ်,
         ဒီးလဲၤ တုၤသဃီၤဒီးယဘူၣ် (အဝဲန့ၣ်မ့ၢ်ယရူၡလ့ၣ်), ဒီးက သ့ၣ်ယီၤဂီၤကၢ်အသးခံဒုအိၣ်ဒီးအီၤ,
         ဒီးအသံၣ်မါအိၣ် စ့ၢ်ကီးဝဲဒီးအီၤလီၤ.11  တုၤအဝဲသ့ၣ်တုၤသဃီၤဒီးယဘူၣ်ဒီး, မုၢ်ဘၣ်, ဒီးအ ကုၢ်အပှၤစံးဘၣ်အကစၢ်, ဟဲလၢ်ဒီး ပကလဲၤနုာ်လၢ
         ပှၤယဘူၣ်ဖိအဝ့ၢ်တဝ့ၢ်အံၤအပူၤ, ဒီးမံဖဲန့ၣ်လီၤ.12  ဒီးအကစၢ်စံးဘၣ်အီၤ, ပတဃၣ်ကပၤဘၣ်ဖဲန့ၣ်ဆူ ပှၤတခီဘီမုၢ်ဖိအဝ့ၢ်လၢ အတဘၣ်ဃးဘၣ်ဒီးပှၤအံၣ်
         စရ့လးဖိဘၣ်. ပကခီဂာ်တၢ်ဆူကံဘဧၤလီၤ.13  ဒီးစံးဘၣ်အကုၢ်အပှၤ, ဟဲ, ပကသုးဘူးပသးဆူ အလီၢ်တပူၤပူၤအံၤ, ဆူကံဘဧၤမ့ၢ်ဂ့ၤ, ဆူရၤမါမ့ၢ်ဂ့ၤ,
         ဒ်သိးပကမံဖဲန့ၣ်လီၤ.
         14  ဒီး လဲၤပူၤကွံာ်, ဒီးလဲၤတၢ်, ဒီးမုၢ်လီၤနုာ်န့ၢ်အီၤလၢကံ ဘဧၤအဃၢၤ, လၢအဘၣ်ဃးဒီး ဘံၣ်ယၤမံၣ်လီၤ.
         15  ဒီးဃၣ်ဃီၤဝဲဆူန့ၣ်ဒ်သိး အကလဲၤနုာ်မံလၢကံဘဧၤအ ပူၤလီၤ. ဒီးလဲၤနုာ်ဒီး ဆ့ၣ်နီၤဝဲလၢဝ့ၢ်အကျဲပူၤ,
         ဒီးပှၤ တူၢ်လိာ်အီၤလၢဟံၣ်ပူၤဒ်သိးအကမံန့ၣ် တအိၣ်ဘၣ်နီ တဂၤဘၣ်.16  ဒီးကွၢ်ကွၢ်, လၢမုၢ်ဟါန့ၣ် ပှၤသးပှၢ်တဂၤဟဲနုာ်လၢ အမၤတၢ်, လၢစံာ်ဧိၤပှဲၤဧိၤအပူၤလီၤ. ဒီးမ့ၢ်ပှၤကစၢၢ်
         အ့ဖရဲၣ်ဖိ, ဒီးအိၣ်ဝဲဆိးဝဲလၢကံဘဧၤလီၤ. မ့မ့ၢ်ပှၤက ညီလၢတၢ်အလီၢ်ဖဲန့ၣ်မ့ၢ်ပှၤဘံၣ်ယၤမံၣ်ဖိလီၤ.
         17  ဒီးကျ့ ထီၣ်အမဲာ်, ဒီးထံၣ်ဘၣ်ပှၤလဲၤတၢ်ဖိ လၢဝ့ၢ်အကျဲပူၤ, ဒီးပှၤသးပှၢ်တဂၤန့ၣ်စံးဝဲဒၣ်,
         နကလဲၤဆူလဲၣ်, ဒီးနဟဲ လၢလဲၣ်.18  ဒီးစံးဘၣ်အီၤ, ပခီဂာ်တၢ်လၢဘ့ၤသဃ့ဃ့ၣ် ယူဒၤ ဆူကစၢၢ်အ့ဖရဲၣ်အကပၤလီၤ. ယဟဲဖဲန့ၣ်, ဒီးယလဲၤ
         တ့ၢ်ဆူဘ့ၤသဃ့ဃ့ၣ်ယူဒၤ, ဒီးယလဲၤခဲကနံၣ်အံၤ ဆူ ယွၤအဟံၣ်ပူၤ, ဒီးပှၤတူၢ်လိာ်ယၤလၢအဟံၣ်ပူၤ
         တ အိၣ်ဘၣ်.
         19  ဘၣ်ဆၣ်ဒီးလီၢ်ဧိၤဒံးဧိၤ, ဒီးတၢ်အီၣ်လၢပ ကသ့ၣ်ယီၤအဂီၢ်အိၣ်ဝဲ, ဒီးကိၣ်, ဒီးစပံးထံအိၣ်ဝဲစ့ၢ်
         ကီးလၢယဂီၢ်, လၢနကုၢ်ပိာ်မုၣ်အဂီၢ်, ဒီးလၢဖိၣ်သၣ် ခွါအဂီၢ်လၢအအိၣ်ဒီးနခ့နပှၤလီၤ. တၢ်န့ၢ်ဘၣ်တၢ်တ
         မံၤမံၤအလီၢ်တအိၣ်ဘၣ်.20  ဒီးပှၤသးပှၢ်စံးဝဲဒၣ်, မ်တၢ်အမုာ်အိၣ်ဒီးနၤတက့ၢ်. နာ်သက့ဒီးတၢ်လၢနန့ၢ်ဘၣ်အလီၢ်အိၣ်ခဲလၢာ်န့ၣ်
         မ် အအိၣ်လၢယလိၤတက့ၢ်. မ်နသုတမံလၢကျဲပူၤလ့ၤ တက့ၤတဂ့ၤ.21  ဒီးဒုးဟဲနုာ်အီၤ လၢအဟံၣ်ပူၤ, ဒီးဟ့ၣ်လီၤအက သ့ၣ်ယီၤအဆၣ်, ဒီးအဝဲသ့ၣ်သ့ကွံာ်အခီၣ်, ဒီးအီၣ်တၢ်,
         ဒီးအီတၢ်လီၤ.22  ဖဲအဝဲသ့ၣ်တဖၣ်န့ၣ်မၤမုာ်အသးအဖၢမုၢ်န့ၣ်ဒီး, ကွၢ် ကွၢ်, ဝ့ၢ်အပှၤကညီ, ပှၤကညီလၢဘလးယဧၤလးဖိအ
         ကျါတဖၣ်န့ၣ် အိၣ်ဝးတရံးဟံၣ်ဒီး ဒိတကျိာ်တြဲၤဆူၣ် ဆူၣ်ကလဲာ်, ဒီးကတိၤတၢ်ဒီးဟံၣ်ကစၢ်, ပှၤသးပှၢ်
         တဂၤန့ၣ်, ဒီးစံးဝဲဒၣ်, ဟဲစိာ်ထီၣ်ပှၤကညီလၢအလဲၤ နုာ်လၢနဟံၣ်ပူၤဒ်သိးပကသ့ၣ်ညါအီၤတက့ၢ်.23  ဒီးပှၤကညီဟံၣ်ကစၢ်တဂၤန့ၣ်, ဟးထီၣ်ဆူအအိၣ်, ဒီးစံးဘၣ်အီၤ, တမ့ၢ်ဘၣ်ဒီပုၢ်ဝဲၢ်သ့ၣ်ဧၢ,
         မၤလၢ်တၢ် အၢတမံၤအံၤတဂ့ၤ, မ့ၢ်ပှၤတဂၤအံၤဟဲနုာ်လၢယဟံၣ် ပူၤဒီး, မၤတၢ်ဟးဂီၤတမံၤအံၤတဂ့ၤ.
         24  ကွၢ်ကွၢ်, ယဖိ မုၣ်, ပှၤမုၣ်လိၣ်ဘိ, ဒီးပှၤတဂၤန့ၣ်အသံၣ်မါန့ၣ်အိၣ် လီၤယကဟဲစိာ်အီၤ, ဒီးဆီၣ်လီၤအီၤ,
         ဒီးမၤအီၤလၢတၢ် ဂ့ၤလၢသုမဲာ်တက့ၢ်. မ့မ့ၢ်ပှၤတဂၤအံၤမၤအီၤလၢတၢ် ဟးဂီၤတမံၤန့ၣ်တဂ့ၤ.25  ဘၣ်ဆၣ်ဒီး ပှၤကညီတဖၣ်န့ၣ် ဒိကနၣ်အကလုၢ် န့ၣ်အသးတအိၣ်ဘၣ်. ဒီးပှၤကညီတဂၤန့ၣ် ဟံးန့ၢ် အသံၣ်မါ,
         ဒီးဟဲစိာ်အီၤဆူအအိၣ်, ဒီးအဝဲသ့ၣ်သ့ၣ် ညါအီၤ, ဒီးမၤတရီတပါအီၤ သီတနၤကျၢၤလီၤ. ဒီး တုၤမုၢ်ဆ့ၣ်ထီၣ်ဒီး,
         ပျၢ်အီၤလီၤ.26  ဒီးမုၢ်ဆ့ၣ်ဝါထီၣ်န့ၣ် ပိာ်မုၣ်ဟဲဝဲ, ဒီးလီၤဃံၤဝဲလၢ ပှၤကညီအဟံၣ်တြဲၤထံး, ဖဲအကစၢ်အိၣ်လၢအပူၤ,
         တုၤ တၢ်ကပီၤထီၣ်လီၤ.
         27  ဒီးလၢမုၢ်ဂီၤန့ၣ်အကစၢ်ဂဲၤဆၢထၢၣ်, ဒီးအိးထီၣ်ဟံၣ်အတြဲၤ, ဒီးဟးထီၣ်ဒ်သိးအကလဲၤတၢ်, ဒီးကွၢ်ကွၢ်,
         အသံၣ်မါ, ပိာ်မုၣ်န့ၣ်အိၣ်လီၤဃံၤဝဲလၢတြဲၤထံး, ဒီး အစုအိၣ်ဝဲလၢကျဲစၢၤအကျိၤထံးတဖီခိၣ်လီၤ.
         28  ဒီးစံးဘၣ် အီၤ, ဂဲၤဆၢထၢၣ်လဲၤသကိးတၢ်တက့ၢ်. ဒီးတစံးဆၢ ဘၣ်တၢ်ဘၣ်. ဒီးပှၤကညီန့ၣ် ဟံးထီၣ်ပာ်အီၤလၢက
         သ့ၣ်ယီၤအဖီခိၣ်, ဒီးပှၤကညီန့ၣ်ဂဲၤဆၢထၢၣ်, ဒီးလဲၤဝဲ ဆူအလီၢ်န့ၣ်လီၤ.29  ဒီးတုၤအဟဲ တုၤလၢဟံၣ်ပူၤဒီး, ဟံးန့ၢ်ဒီတဘ့ၣ် ဒီးဟံးန့ၢ်အသံၣ်မါ, ဒီးဒီၣ်နီၤဖးအီၤ အိၣ်ဒီးအဃံလၢ
         တဆံခံကူာ်, ဒီးဟ့ၣ်ယုၢ်အီၤလၢ အံၣ်စရ့လးအကီၢ် ဃၢၤခဲလၢာ်အပူၤလီၤ.30  ဒီးကယဲၢ်ပှၤလၢ အထံၣ်ဘၣ်ဝဲတဖၣ်န့ၣ် တၢ်မၤအ သးလၢအစံးဝဲဒၣ်, ပှၤတထံၣ်ဘၣ်တၢ်ဒ်အံၤသိးလၢမုၢ်
         တနံၤလၢပှၤအံၣ်စရ့လးဖိ ဟဲထီၣ်လၢကီၢ်အဲၤကူပတူး အပူၤတုၤမုၢ်မဆါတနံၤအံၤဘၣ်. ဆိကမိၣ်တၢ်သုကစၢ်
         ဒၣ်သုဝဲ, ကူၣ်လိာ်သုသး, ဒီးကတိၤတၢ်တက့ၢ်.

၂၀201  ဒီးပှၤအံၣ်စရ့လးဖိဟးထီၣ်ခဲလၢာ်, ဒီးတၢ်အိၣ်ဖှိၣ် န့ၣ်အိၣ်ဖှိၣ်ရိဖှိၣ်ဒ်ပှၤတဂၤဃီအသိးလၢဒၣ်ပၢၢ်လၢဘ့ၢ်
         ၡဘၤ, ဒီးကံးလဧးအပှၤကီၢ်ဖိ, ဆူယွၤအအိၣ်လၢမံးစ ပၤလီၤ.2  ဒီးပှၤဂီၢ်မုၢ်အခိၣ်ခဲလၢာ်, ပှၤအံၣ်စရ့လးအဒူၣ်ကိး ဒူၣ်ဒဲးန့ၣ်ပာ်လီၤအသးလၢ ယွၤအပှၤဂီၢ်မုၢ်အတၢ်အိၣ်
         ဖှိၣ်အကျါ, ပှၤခီၣ်သုးလၢအဘီၣ်ထီၣ်နး လွံၢ်ကလီၤ လီၤ.
         3  (ဒီးပှၤဘံၣ်ယၤမံၣ်ဖိနၢ်ဟူဝဲ, လၢပှၤအံၣ်စရ့လး ဖိလဲၤတ့ၢ်ဆူမံးစပၤ), ဒီးပှၤအံၣ်စရ့လးဖိစံးဝဲဒၣ်,
         တၢ် မၤအၢအံၤမ့ၢ်ဒ်လဲၣ်န့ၣ်စံးဘၣ်တဲဘၣ်ပှၤတက့ၢ်.4  ဒီးပှၤလ့ၤဝံဖိ, ပိာ်မုၣ်လၢအဘၣ်တၢ်မၤသံအီၤအဝၤ တဂၤကတိၤဆၢတၢ်, ဒီးစံးဝဲဒၣ်, ယလဲၤနုာ်လၢကံ
         ဘဧၤဘံၣ်ယၤမံၣ်အပူၤ, ယဲဒၣ်ဒီးယသံၣ်မါ, ဒ်သိး ယကမံဖဲန့ၣ်လီၤ.
         5  ဒီးကံဘဧၤအပှၤကညီဂဲၤဆၢထၢၣ် လၢယဖီခိၣ်, ဒီးအိၣ်ဝးတရံးဟံၣ်လၢယဖီခိၣ်လၢမုၢ်နၤ, ဒီးပာ်အသးလၢအကမၤသံယၤ,
         ဒီးဆီၣ်လီၤယသံၣ်မါ, ဒီးအဝဲဒၣ်သံလံဝဲလံ.
         6  ဒီးယဟံးန့ၢ်ယသံၣ်မါ, ဒီးယ ဒီၣ်တဲာ်အီၤတကူာ်တကူာ်, ဒီးဟ့ၣ်ယုၢ်အီၤလၢကီၢ်လၢ အံၣ်စရ့လးအတၢ်န့ၢ်သါဒီဘ့ၣ်ညါလီၤ.
         အဂ့ၢ်ဒ်အံၤ, မၤ ဝဲလၢတၢ်မၤကမၣ်မုၣ်, ဒီးတၢ်ဟးဂီၤလၢအံၣ်စရ့လးအ ပူၤလီၤ.
         7  ကွၢ်ကွၢ်, သုမ့ၢ်အံၣ်စရ့လးအဖိခဲလၢာ်, ဟ့ၣ် သုတၢ်ကတိၤ, ဒီးတၢ်ကူၣ်လိာ်တက့ၢ်.8  ဒီးပှၤဂီၢ်မုၢ်ခဲလၢာ်န့ၣ် ဂဲၤဆၢထၢၣ်ဒ်ပှၤတဂၤဃီ အ သိး, ဒီးစံးဝဲဒၣ်, ပတက့ၤကဒါက့ၤဆူ ပဒဲပူၤနီတဂၤ
         ဘၣ်, ဒီးပတဃၣ်ကပၤဆူ ပဟံၣ်ပူၤနီတဂၤဘၣ်.
         9  ဒီး ခဲကနံၣ်အံၤ ပကမၤကံဘဧၤလၢတၢ်အံၤ, ပကဖးတၢ် လၢအဖီခိၣ်လီၤ.10  ဒီးလၢပှၤတကယၤအကျါန့ၣ်ပကဟံးန့ၢ်ဆံဆဲၣ်, ဒီး လၢပှၤတကထိအကျါန့ၣ် ပှၤတကယၤ, ဒီးလၢပှၤတ ကလးအကျါန့ၣ်
         ပှၤတကထိလၢအံၣ်စရ့လးအဒူၣ်ကိး ဒူၣ်ဒဲးအကျါန့ၣ်ဒ်သိး အကဟဲစိာ်တၢ်အီၣ်တၢ်အီလၢ ပှၤဂီၢ်မုၣ်အဂီၢ်လၢအကမၤတၢ်,
         တုၤအတုၤလၢကံဘဧၤ ဘံၣ်ယၤမံၣ်, ဒ်ကယဲၢ်တၢ်မၤဟးဂီၤ လၢအမၤဝဲလၢအံၣ် စရ့လးအပူၤအသိးန့ၣ်လီၤ.11  ဒီးအံၣ်စရ့လးအပှၤကညီ အိၣ်ဖှိၣ်ရိဖှိၣ် ထီဒါဝ့ၢ်တ ဝ့ၢ်န့ၣ်စၢဃာ်လိာ်အသးဒ်ပှၤတဂၤဃီအသိးန့ၣ်လီၤ
         12  ဒီးပှၤအံၣ်စရ့လးဖိအဒူၣ်တဖၣ်န့ၣ်မၢလီၤ ပှၤလဲၤဆူဘံၣ်ယၤမံၣ်တဒူၣ်အကျါဒီဒူၣ်ညါ, ဒီးစံးဝဲဒၣ်,
         တၢ်အၢအံၤလၢအမၤအသးလၢသုကျါန့ၣ် မ့ၢ်မနုၤတမံၤ လဲၣ်.13  ဒီးခဲကနံၣ်အံၤ ဟ့ၣ်လီၤကွံာ်ပှၤကညီ, ပှၤဘလးယဧၤ လးဖိ, လၢအအိၣ်လၢကံဘဧၤ, ဒ်သိးပကမၤသံအီၤ,
         ဒီးသုးကွံာ်တၢ်အၢလၢအံၣ်စရ့လးန့ၣ်တက့ၢ်. ဘၣ်ဆၣ် ဒီးပှၤဘံၣ်ယၤမံၣ်ဖိတကနၣ်ဘၣ်အဒီပုၢ်ဝဲၢ်,
         ပှၤအံၣ်စရ့ လးဖိအကလုၢ်ဘၣ်.14  ဒီးပှၤဘံၣ်ယၤမံၣ်ဖိ အိၣ်ဖှိၣ်ရိဖှိၣ်လၢဝ့ၢ်တဖၣ်အပူၤ ဆူကံဘဧၤ, ဒ်သိးဒီးအကဒုးသုးဒီးပှၤအံၣ်စရ့လးဖိလီၤ.15  ဒီးတၢ်လၢမုၢ်တနံၤန့ၣ် ပှၤဘံၣ်ယၤမံၣ်ဖိ လၢဝ့ၢ်တ ဖၣ်အပူၤန့ၣ် အိၣ်ခံကလးဃုကထိလၢ အဘီၣ်ထီၣ်
         နးလီၤ. လၢန့ၣ်အမဲာ်ညါပှၤကံဘဧၤဖိလၢတၢ်ဂံၢ်အီၤ လၢပှၤလၢအဘၣ်တၢ်ဃုထၢအီၤနွံကယၤလီၤ.16  လၢပှၤဂီၢ်မုၢ်ခဲလၢာ်အကျါန့ၣ် ပှၤလၢအဘၣ်တၢ် ဃုထၢအီၤလၢအမၤ တစ့ၣ်စုအိၣ်နွံကယၤလီၤ. ကွံာ်ဝဲ
         လၢလၢၢ်လၢခိၣ်သူတဘိဒီးဘၣ်ဝဲကိးဂၤဒဲးလီၤ.17  ဒီးအံၣ်စရ့လးအပှၤကညီ လၢဘံၣ်ယၤမံၣ်အမဲာ်ညါ န့ၣ်တၢ်ဂံၢ်အီၤ ပှၤလွံၢ်ကလီၤလၢအဘီၣ်ထီၣ်နးလီၤ.
         အ ဝဲသ့ၣ်ခဲလၢာ်န့ၣ်မ့ၢ်ပှၤသုးဖိလီၤ.18  ဒီးပှၤအံၣ်စရ့လးဖိဂဲၤဆၢထၢၣ်, ဒီးလဲၤထီၣ်ဆူဘ့ၤ သ့လး, ဒီးသံကွၢ်ယွၤ, ဒီးစံးဝဲဒၣ်, မ့ၢ်မတၤလၢပကျါ
         ကလဲၤထီၣ်ဆိ ဒ်သိးအကဒုးတၢ်ဒီးပှၤဘံၣ်ယၤမံၣ်ဖိန့ၣ် လဲၣ်. ဒီးယွၤစံးဝဲဒၣ်, ယူဒၤအိၣ်လၢအမဲာ်ညါလီၤ.19  ဒီးလၢမုၢ်ဂီၤန့ၣ်ပှၤအံၣ်စရ့လးဖိဂဲၤဆၢထၢၣ်, ဒီးသူၣ် ဒဲထီဒါကံဘဧၤန့ၣ်လီၤ.20  ဒီးအံၣ်စရ့လးအပှၤကညီ ဟးထီၣ်ဒ်သိးအကဒုးတၢ် ဒီးဘံၣ်ယၤမံၣ်, ဒီးအံၣ်စရ့လးအပှၤကညီ ကတဲာ်က
         တီၤအသးဒ်သိးအကဒုးတၢ်ဒီးအီၤဖဲ ကံဘဧၤန့ၣ်လီၤ.21  ဒီးပှၤဘံၣ်ယၤမံၣ်ဖိဟဲထီၣ်လၢကံဘဧၤ, ဒီးလၢမုၢ် တနံၤန့ၣ်ကျီလီၤကွံာ် ပှၤအံၣ်စရ့လးဖိ ခံကလးခံက
         ထိဆူဟီၣ်ခိၣ်လီၤ.22  ဒီးပှၤဂီၢ်မုၢ်, ပှၤအံၣ်စရ့လးဖိ, ဒုးဆူၣ်ထီၣ်လိာ်အသး, ဒီးကတဲာ်ကတီၤအတၢ်ဒုးဖဲအလီၢ်တပူၤဃီ
         လၢအက တဲာ်ကတီၤတၢ်လၢမုၢ်အခီၣ်ထံးတနံၤန့ၣ်လီၤ.23  (ဒီးပှၤအံၣ်စရ့လးဖိ လဲၤထီၣ်ဒီးအမဲာ်ထံလီၤလၢယွၤ အမဲာ်ညါတုၤမုၢ်ဟါ, ဒီးသံကွၢ်ယွၤ ဒီးစံးဝဲဒၣ်ယက
         လဲၤထီၣ်ဒုးကဒီးတၢ်ဒီး ယဒီပုၢ်ဝဲၢ်ဘံၣ်ယၤမံၣ်န့ၣ်စ့ၢ် ကီးဧါ, ဒီးယွၤစံးဝဲဒၣ်, လဲၤထီၣ်ထီဒါအီၤတက့ၢ်).24  ဒီးခံနံၤတနံၤန့ၣ် ပှၤအံၣ်စရ့လးဖိသုးဘူးအသးထီဒါ ပှၤဘံၣ်ယၤမံၣ်ဖိလီၤ.
         25  ဒီးခံနံၤတနံၤန့ၣ်ပှၤဘံၣ်ယၤမံၣ် ဖိဟးထီၣ်ထီဒါအီၤလၢကံဘဧၤအပူၤ, ဒီးကျီလီၤကွံာ် ကဒီးပှၤအံၣ်စရ့လးဖိ
         တကလးဃိးကထိ ဆူဟီၣ်ခိၣ် လီၤ. အဝဲသ့ၣ်န့ၣ်ဘီၣ်ထီၣ်နးခဲလၢာ်လီၤ.26  ဒီးပှၤအံၣ်စရ့လးဖိခဲလၢာ်န့ၣ် လဲၤထီၣ်ဆူဘ့ၤသ့လး ဒီးအမဲာ်ထံလီၤ. ဒီးဆ့ၣ်နီၤဖဲန့ၣ်, ဒီးဒုၣ်တၢ်အီၣ်တၢ်
         အီလၢမုၢ်တနံၤန့ၣ်တုၤလၢမုၢ်ဟါ, ဒီးလုၢ်တၢ်လုၢ်မ့ၣ် အူ, ဒီးတၢ်လုၢ်မၤဃူမၤဖိးလၢယွၤအမဲာ်ညါလီၤ.27  ဒီးပှၤအံၣ်စရ့လးဖိသံကွၢ်ယွၤ, (အဂ့ၢ်ဒ်အံၤ, တၢ်လၢ မုၢ်နံၤတဖၣ်န့ၣ် ယွၤအတၢ်အၢၣ်လီၤအီလီၤ
         အတလါ အိၣ်ဖဲန့ၣ်,
         28  ဒီးလၢမုၢ်နံၤတဖၣ်န့ၣ် စီၤအၤဟရိၣ်အဖိ ခွါလီၤ.
         29  ဒီးအံၣ်စရ့လး ပာ်ပှၤခိးခူသူၣ်တၢ်ဝးတရံး ကံဘၤ ဧလီၤ.
         30  ဒီးသၢနံၤတနံၤန့ၣ် ပှၤအံၣ်စရ့လးဖိလဲၤထီၣ် ထီဒါပှၤဘံၣ်ယၤမံၣ်ဖိ, ဒီးကတဲာ်ကတီၤအသးထီဒါ ကံဘဧၤဒ်တဘျီတဘျီအသိးန့ၣ်လီၤ.31  ဒီးပှၤဘံၣ်ယၤမံၣ်ဖိ ဟဲထီၣ်သဂၢၢ်ပှၤဂီၢ်မုၢ်, ဒီးဘၣ် တၢ်ထုးကွံာ်အီၤလၢဝ့ၢ်ပူၤ, ဒီးကျီကွံာ်သီပှၤဂီၢ်မုၢ်,
         ဒီးမၤ သံပှၤလၢအံၣ်စရ့လးအကျါသၢဆံဃၣ်ဃၣ်ဒ်တဘျီတဘျီအသိးလၢကျဲမုၢ်တဖၣ်, ဖဲကျဲတဘိလဲၤထီၣ်ဆူဘ့ၤ
         သ့လး, ဒီးအဝဲတဘိဆူကံဘဧၤလၢတၢ်ပျီပူၤန့ၣ်လီၤ.32  ဒီးပှၤဘံၣ်ယၤမံၣ်ဖိစံးဝဲဒၣ်, ကျီကွံာ်လံအသးလၢအသး လၢပမဲာ်ညါဒ်လၢအခီၣ်ထံးအသိးန့ၣ်လံ. မ့မ့ၢ်ပှၤအံၣ်
         စရ့လးဖိစံးဝဲဒၣ်, ဃ့ၢ်သကိး, ဒီးထုးထီၣ်ကွံာ်အီၤလၢ ဝ့ၢ်ပူၤဆူကျဲမုၢ်တဖၣ်န့ၣ်တက့ၢ်.33  ဒီးအံၣ်စရ့လးအပှၤကညီခဲလၢာ် ဂဲၤဆၢထၢၣ်လၢအ လီၢ်, ဒီးကတဲာ်ကတီၤအသးဖဲဘဧၤလးတၤမၢ်, ဒီးအံၣ်
         စရ့လးအပှၤခိးခူသူၣ်တၢ်န့ၣ်ဟဲထီၣ်လၢအလီၢ်, လၢကံ ဘဧၤအပျီပူၤန့ၣ်လီၤ.
         34  ဒီးတၢ်ဟဲထီဒါကံဘဧၤပှၤဘၣ် တၢ်ဃုထၢအီၤတကလးလၢ ပှၤအံၣ်စရ့လးခဲလၢာ်အ ကျါလီၤ. ဒီးတၢ်ဒုးန့ၣ်ကီမးလီၤ.
         ဒီးတသ့ၣ်ညါဘၣ် လၢတၢ်အၢအိၣ်ဘူးဒီးအီၤဘၣ်.35  ဒီးယွၤကျီကွံာ်ဘံၣ်ယၤမံၣ်လၢ အံၣ်စရ့လးအမဲာ်ညါ, ဒီးပှၤအံၣ်စရ့လးဖိ မၤဟးဂီၤကွံာ်ပှၤခံကလးယဲၢ်ကထိ
         တကယၤ, လၢပှၤဘံၣ်ယၤမံၣ်ဖိအကျါလၢမုၢ်တနံၤန့ၣ် လီၤ. အဝဲသ့ၣ်န့ၣ်ဘီၣ်ထီၣ်နးခဲလၢာ်လီၤ.36  ဒီးပှၤဘံၣ်ယၤမံၣ်ဖိ ထံၣ်ဘၣ်ဝဲလၢ အဘၣ်တၢ်ကျီ ကွံာ်အီၤလီၤ. အဂ့ၢ်ဒ်အံၤ, ပှၤအံၣ်စရ့လးဖိဟ့ၣ်ပှၤဘံၣ်
         ယၤမံၣ်ဖိအလီၢ်လီၤ. အဂ့ၢ်ဒ်အံၤ, သန့ၤအသးလၢပှၤ ခိးခူသူၣ်တၢ်လၢအပာ်လၢကံဘဧၤအဃၢၤလီၤ.37  ဒီးပှၤခိးခူသူၣ်တၢ်မၤချ့ချ့, ဒီးဃ့ၢ်သဖှိဆူ ကံဘဧၤ, ဒီးပှၤခိးခူသူၣ်တၢ်တဖၣ်သလၣ်ထီၣ်အသး,
         ဒီးကျီဝ့ၢ် ဒီဝ့ၢ်ညါလၢနးကနၣ်လီၤ.38  ဒီးတၢ်ပနီၣ်လၢအအိၣ်သ့ၣ်ပာ်ဝဲ လၢအံၣ်စရ့လးအ ပှၤကညီ, ဒီးပှၤခိးခူသူၣ်တၢ်အဘၢၣ်စၢၤန့ၣ်မ့ၢ်လၢအ
         ကဒုးထီၣ်မ့ၣ်အူလၣ်, ဒီးမ့ၣ်အူခုၣ်လၢဝ့ၢ်ပူၤလီၤ.39  ဒီးတုၤပှၤအံၣ်စရ့လးဖိဃ့ၢ်လၢ တၢ်ဒုးသုးအပူၤန့ၣ် ဒီးဘံၣ်ယၤမံၣ်ကျီကွံာ်သီ, ဒီးမၤသံပှၤသၢဆံဃၣ်ဃၣ်
         လၢပှၤအံၣ်စရ့လးဖိအကျါန့ၣ်လီၤ. အဂ့ၢ်ဒ်အံၤ, စံးဝဲ ဒၣ်, မ့ၢ်မးဘၣ်တၢ်ကျီကွံာ်အီၤလၢပမဲာ်ညါဒ်လၢတၢ်ဒုး
         သုးအခီၣ်ထံးတဘျီအသိးန့ၣ်လီၤ.
         40  မ့မ့ၢ် တုၤမ့ၣ်အူ လၣ်ထီၣ်သီ, ဒီးမ့ၣ်အူခုၣ်တထူၣ်အိၣ်လၢဝ့ၢ်ပူၤဒီး, ပှၤ ဘံၣ်ယၤမံၣ်ဖိ
         ကွၢ်တၢ်ဆူအလီၢ်ခံ, ဒီးကွၢ်ကွၢ်, ဝ့ၢ်အ မ့ၣ်အူလၣ်ထီၣ်ဆူမူခိၣ်လီၤ.41  ဒီးတုၤအံၣ်စရ့လးအပှၤကညီ ဃၣ်ကဒါက့ၤအသး ဒီး, ဘံၣ်ယၤမ့ၣ်အပှၤကညီပာ်အသးကမၢကမၣ်လီၤ. အဂ့ၢ်ဒ်အံၤ,
         ထံၣ်ဘၣ်ဝဲလၢ တၢ်အၢတၢ်သီဟဲဘၣ်အီၤ လီၤ.
         42  ဒီးဃၣ်အသးလၢအံၣ်စရ့လးအမဲာ်ညါဆူပှၢ်မုၢ်ကနၢအကျဲလီၤ. ဘၣ်ဆၣ်ဒီးတၢ်ဒုးသုးချုးန့ၢ်အီၤ, ဒီး
         ပှၤလၢအဟဲထီၣ်လၢ ဝ့ၢ်တဖၣ်အပူၤန့ၣ် မၤဟးဂီၤကွံာ် အီၤလၢတၢ်ဘၢၣ်စၢၤန့ၣ်လီၤ.43  တၢ်ကဝီၤ ပှၤဘံၣ်ယၤမံၣ်ဖိဝးတရံး, ဒီးလူၤအီၤ, ဒီး ယီၢ်တံၢ်အီၤ ညီကဒၣ်သဃီၤဒီးကံဘဧၤဆူမုၢ်ထီၣ်တခီ
         လီၤ.
         44  ဒီးပှၤလၢဘံၣ်ယၤမံၣ်အကျါန့ၣ် လီၤဃံၤဝဲတ ကလးဃိးကထိလီၤ. အဝဲသ့ၣ်မ့ၢ်ပှၤသုးဖိခဲလၢာ်လီၤ.45  ဒီးဃၣ်အသး, ဒီးဃ့ၢ်ဆူပှၢ်မုၢ်ကနၢ, ဆူလၢၢ်ရံးမိၣ် အအိၣ်လီၤ. ဒီးထၢထီၣ်န့ၢ်လၢအီၤပှၤယဲၢ်ကထိ,
         လၢကျဲ မုၢ်တဖၣ်အပူၤ, ဒီးလူၤသပှၢ်အီၤဆူကံဒိၣ်, ဒီးမၤသံပှၤခံ ကထိလၢအကျါန့ၣ်လီၤ.
         46  ဒီးကယဲၢ်ပှၤလၢဘံၣ်ယၤမံၣ် အကျါလၢအဘီၣ်ထီၣ်နးတဖၣ် လၢအလီၤဃံၤလၢမုၢ် တနံၤန့ၣ်, မ့ၢ်ပှၤခံကလးယဲၢ်ကထိလီၤ.
         ဒီးအဝဲသ့ၣ်မ့ၢ် ပှၤသုးဖိခဲလၢာ်လီၤ.47  ဒီးပှၤကညီဃုကယၤဃၣ်အသး, ဒီးဃ့ၢ်ဆူပှၢ်မုၢ်က နၢဆူလၢၢ်ရံးမိၣ်အအိၣ်, ဒီးအိၣ်ဝဲလၢ လၢၢ်ရံးမိၣ်လွံၢ်
         လါလီၤ.48  ဒီးအံၣ်စရ့လးအပှၤကညီ ဃၣ်ကဒီးအသးဆူ ပှၤ ဘံၣ်ယၤမံၣ်ဖိအအိၣ်, ဒီးကျီကွံာ်အီၤလၢနးအကနၣ်,
         ဒီးဝ့ၢ်အပှၤကညီ, ဒီးဆၣ်ဖိကီၢ်ဖိအဒၢ, ကယဲၢ်တၢ် လၢအထံၣ်န့ၢ်အီၤခဲလၢာ်န့ၣ် ဆူးထီၣ်ကွံာ်ဝဲလၢ
         မ့ၣ် အူစ့ၢ်ကီးလီၤ.

၂၁211  ဒီးပှၤအံၣ်စရ့လးဖိ ဆိၣ်လီၤတ့ၢ်အသးလၢ မံးစပၤ, ဒီးစံးဝဲဒၣ်, ပှၤလၢပကျါန့ၣ် တဘၣ်ဟ့ၣ်အဖိမုၣ်လၢ
         ဘံၣ်ယၤမံၣ်န့ၣ်နီတဂၤဘၣ်.2  ဒီးပှၤဂီၢ်မုၢ်ဟဲထီၣ်ဆူဘ့ၤသ့လး, ဒီးအိၣ်ဝဲဖဲန့ၣ်တုၤ မုၢ်ဟါလၢယွၤအမဲာ်ညါ, ဒီးထုထီၣ်အကလုၢ်ဒီးအမဲာ်
         ထံလီၤနးမးလီၤ.
         3  ဒီးစံးဝဲဒၣ်, ယွၤအံၣ်စရ့လးအက စၢ်ဧၢ, လၢအံၣ်စရ့လးအဒူၣ်တဖၣ်ကျါ, အံၣ်စရ့လး လီၤစှၤပှၤတဒူၣ်
         လၢမုၢ်မဆါတနံၤအံၤ, တၢ်မၤအသး အံၤမ့ၢ်အဘၣ်မနုၤလဲၣ်.4  ဒီးမုၢ်ဆ့ၣ်ထီၣ်တနံၤန့ၣ် တၢ်မၤအသးလၢပှၤဂီၢ်မုၢ် ဂဲၤဆၢထၢၣ်ဂီၤဂီၤ, ဒီးမၤထီၣ်တၢ်လုၢ်အလီၢ်ဖဲန့ၣ်,
         ဒီး လုၢ်ထီၣ်တၢ်လုၢ်မ့ၣ်အူ, ဒီးတၢ်လုၢ်မၤဃူမၤဖိးလီၤ.5  ဒီးပှၤအံၣ်စရ့လးဖိစံးဝဲဒၣ်, ပှၤလၢအံၣ်စရ့လး အ ဒူၣ်ခဲလၢာ်အကျါ လၢအတဟဲထီၣ်ဘၣ် ဒီးတၢ်အိၣ်
         ဖှိၣ်ဆူယွၤအအိၣ်န့ၣ် မ့ၢ်မတၤတဂၤလဲၣ်. အဂ့ၢ်ဒ်အံၤ, ဆိၣ်တၢ်ဆိၣ်ဖးဒိၣ်လၢပှၤလၢအတဟဲဘၣ်ဆူယွၤ
         အ အိၣ်ဆူမံးစပၤအဂ့ၢ်အကျိၤ, ဒီးစံးဝဲဒၣ်, သံဒီးကဘၣ် တၢ်မၤသံအီၤလီၤ.
         6  ဒီးပှၤအံၣ်စရ့လးဖိသ့ၣ်နီၣ်ပီၢ်ယၢ်လီၤက့ၤအသးလၢအဒီပုၢ်ဝဲၢ်ဘံၣ်ယၤမံၣ်အဃိ, ဒီးစံးဝဲဒၣ်,
         ပှၤတဒူၣ်ဒီၣ်တဲာ်အသးဒီးအံၣ်စရ့လးလၢမုၢ်မဆါတနံၤအံၤလီၤ.―7  မ့ၢ်ပဆိၣ်လီၤပသးလၢယွၤအမဲာ်ညါ လၢပတဟ့ၣ်ဘၣ် အီၤလၢပဖိမုၣ်လၢအမါဘၣ်ဒီး, ပကမၤလၢပှၤလၢအ အိၣ်လီၤတဲာ်တဖၣ်အဂီၢ်ဒ်သိးအကန့ၢ်မါန့ၣ်ဒ်လဲၣ်.8  ဒီးစံးဝဲဒၣ်, လၢအံၣ်စရ့လး အဒူၣ်တဖၣ်အကျါန့ၣ် ပှၤလၢအတဟဲထီၣ်ဘၣ် ဆူယွၤအအိၣ်န့ၣ် မ့ၢ်မနုၤတ
         ဒူၣ်လဲၣ်. ဒီးကွၢ်ကွၢ်, ပှၤတဟဲဘၣ်ဆူပှၤသူၣ်ဒဲအလီၢ် လၢယၤဘ့ၣ်ကံးလဧးဆူတၢ်အိၣ်ဖှိၣ်ဘၣ်.
         9  အဂ့ၢ်ဒ်အံၤ, ပှၤဂီၢ်မုၢ်ဘၣ်တၢ်ဂံၢ်အီၤ, ဒီးကွၢ်ကွၢ်, ပှၤယၤဘ့ၣ်ကံး လဧးဖိတအိၣ်ဘၣ်ဖဲန့ၣ်ဘၣ်.
         10  ဒီးတၢ်အိၣ်ဖှိၣ်မၢလီၤ ပှၤကညီလၢအဆူၣ်ကတၢၢ်တကလးခံကထိလဲၤဆူန့ၣ်, ဒီးမၤလိာ်အီၤ, ဒီးစံးဝဲဒၣ်,
         လဲၤကျီကွံာ် ပှၤယၤဘ့ၣ်ကံးလဧးဖိလၢနးအက နၣ်, ဒီးပိာ်မုၣ်ပိာ်မၢၤ, ဒီးဖိဒံဖိသၣ်န့ၣ်တက့ၢ်.
         11  ဒီးသုဘၣ်မၤ တၢ်အံၤ, သုဘၣ်မၤဟးဂီၤကွံာ်ကယဲၢ်ပိာ်ခွါဒီး ကယဲၢ် ပိာ်မုၣ်လၢအသ့ၣ်ညါမံဃုာ်ဒီး
         ပိာ်ခွါကိးဂၤဒဲးလီၤ.12  ဒီးထံၣ်န့ၢ်ဝဲလၢ ပှၤယၤဘ့ၣ်ကံးလဧးဖိအကျါလၢဖိ သၣ်ပိာ်မုၣ်, ပှၤမုၣ်လိၣ်ဘိလွံၢ်ကယၤ လၢအတသ့ၣ်
         ညါမံဃုာ်ဒီးပိာ်ခွါဘၣ်, ဒီးဟဲစိာ်အီၤဆူ ပှၤသူၣ်ဒဲအ လီၢ်ဖဲၡံလိၤလၢအအိၣ်ဝဲလၢကီၢ်ကနၤဧၣ်အပူၤလီၤ.13  ဒီးတၢ်အိၣ်ဖှိၣ်ခဲလၢာ် မၢပှၤလဲၤကတိၤတၢ်ဒီးပှၤဘံၣ် ယၤမံၣ်ဖိလၢအအိၣ်လၢလၢၢ်ရံးမိၣ်, ဒီးကိးန့ၢ်အီၤ
         မုာ် မုာ်လီၤ.14  ဒီးအကတီၢ်ဖဲန့ၣ် ဘံၣ်ယၤမံၣ်ဟဲက့ၤကဒါက့ၤ, ဒီး တၢ်ဟ့ၣ်လီၤအမါ လၢယၤဘ့ၣ်ကံးလဧးပိာ်မုၣ်လၢအဝဲ
         သ့ၣ်ဒုးမူဒံးအီၤလီၤ. ဘၣ်ဆၣ်ဒီး တအါဘၣ်လၢအဂီၢ် ဘၣ်.15  ဒီးပှၤဂီၢ်မုၢ် သ့ၣ်နီၣ်ပီၢ်ယၢ်လီၤက့ၤ အသးလၢဘံၣ် ယၤမံၣ်အဃိလီၤ. အဂ့ၢ်ဒ်အံၤ, ယွၤမၤတၢ်လီၤပှီၢ်လၢ
         အံၣ်စရ့လးအဒူၣ်အကျါတဖၣ်လီၤ.16  ဒီးတၢ်အိၣ်ဖှိၣ်အသးပှၢ်စံးဝဲဒၣ်, ပှၤလၢအအိၣ်လီၤ တဲာ်တဖၣ်န့ၣ် ပကမၤဒ်သိး အကန့ၢ်ဘၣ်အမါဒ်
         လဲၣ်. အဂ့ၢ်ဒ်အံၤ, ပိာ်မုၣ်ဟးဂီၤလံလၢ ဘံၣ်ယၤမံၣ် အကျါလံ.17  ဒီးစံးဝဲဒၣ်, တၢ်န့ၢ်သါဘၣ်အိၣ်လၢ ပှၤလၢအပူၤ ဖျဲးလၢဘံၣ်ယၤမံၣ်အကျါန့ၣ် ဒ်သိးပှၤတဒူၣ်အသုတ
         ဟါမၢ်လၢပှၤအံၣ်စရ့လးဖိအကျါန့ၣ်တဂ့ၤလီၤ.18  ဘၣ်ဆၣ်ဒီးပဝဲဒၣ်အံၤ ပတဘၣ်ဟ့ၣ်အမါလၢပဖိ မုၣ်အကျါဘၣ်. အဂ့ၢ်ဒ်အံၤ, ပှၤအံၣ်စရ့လးဖိဆိၣ်တ့ၢ်
         တၢ်, ဒီးစံးဝဲဒၣ်, ပှၤလၢအဟ့ၣ်အမါလၢဘံၣ်ယၤမံၣ် န့ၣ် မ်အဘၣ်တၢ်ဆိၣ်အၢတက့ၢ်.19  ဒီးစံးဝဲဒၣ်, ကွၢ်ကွၢ်, တၢ်မၤဘူၣ်ယွၤလၢအိၣ်ဝဲလၢၡံ လိၤအပူၤကိးနံၣ်ဒဲး ဖဲအလီၢ်လၢဘ့ၤသ့လးလၢမုၢ်နုာ်တ
         ခီ, လၢကျဲမုၢ်လၢအလဲၤထီၣ်လၢဘ့ၤသ့လးဆူၡက့ၣ်လၢ ကလံၤစိးတခီ, ဒီးလၢလဘိနၤလၢကလံၤထံးတခီလီၤ.20  ဒီးမၤလိာ်ပှၤဘံၣ်ယၤမံၣ်ဖိ, ဒီးစံးဝဲဒၣ်, လဲၤခိးခူသူၣ် တၢ်လၢစပံးအလီၢ်တဖၣ်အပူၤန့ၣ်တက့ၢ်.
         21  ဒီးကွၢ်, ဒီး ကွၢ်ကွၢ်, ပှၤၡံလိၤဖိအဖိမုၣ် မ့ၢ်ဟဲထီၣ်ဂဲၤကလံၣ်လၢ တၢ်ဂဲၤကလံၣ်အပူၤဒီး,
         ဟဲထီၣ်သုဝဲလၢစပံးအလီၢ်ပူၤ, ဒီးဖီၣ်န့ၢ်တဂၤအမါ, တဂၤအမါ, လၢပှၤၡံလိၤဖိအဖိမုၣ် အကျါ, ဒီးက့ၤက့ၤဆူ
         ဘံၣ်ယၤမံၣ်အကီၢ်ပူၤတက့ၢ်.―22  ဒီးတုၤအပၢ်တဖၣ်မ့ၢ်ဂ့ၤ, အဒီပုၢ်ဝဲၢ်မ့ၢ်ဂ့ၤ, ဟဲကဒူးက ဒ့ၣ်တၢ်လၢပအိၣ်ဒီး, တၢ်ကမၤအသးလၢပကစံးဘၣ်
         အီၤ, သးအိၣ်အဝဲသ့ၣ်န့ၣ်လၢပဃိတက့ၢ်. အဂ့ၢ်ဒ်အံၤ, လၢတၢ်ဒုးသုးအပူၤန့ၣ်ပတပာ်လီၤတဲာ်ဘၣ်အမါ,
         တ ဂၤလၢအဂီၢ်ဒၣ်ဝဲ, တဂၤလၢအဂီၢ်ဒၣ်ဝဲဘၣ်. ဒီးသုတ ဟ့ၣ်စ့ၢ်ကီးအီၤဘၣ်. မ့တမ့ၢ်ဒ်န့ၣ်ဒီးခဲကနံၣ်အံၤသုတၢ်
         ဒဲးဘးကအိၣ်လီၤ.23  ဒီးပှၤဘံၣ်ယၤမံၣ်ဖိမၤဝဲဒ်န့ၣ်, ဒီးဟံးန့ၢ်အမါ ဒ်အ တၢ်ဂံၢ်အသိး, လၢပှၤဂဲၤကလံၣ်အကျါလၢအဖီၣ်န့ၢ်အီၤ
         လီၤ. ဒီးလဲၤတၢ်, ဒီးက့ၤက့ၤဆူအတၢ်န့ၢ်သါအအိၣ်, ဒီးမၤက့ၤအဝ့ၢ်တဖၣ်, ဒီးအိၣ်ဝဲဆိးဝဲလၢအပူၤလီၤ.24  ဒီးအကတီၢ်ဖဲန့ၣ် ပှၤအံၣ်စရ့လးဖိ ဟးထီၣ်ဖဲန့ၣ် တဂၤဆူအဒူၣ်ဒၣ်ဝဲ, ဒီးဆူအဟံၣ်ဒၣ်ဝဲကိးဂၤဒဲးလီၤ.
         ဒီးဟးထီၣ်ဖဲန့ၣ် တဂၤဆူအတၢ်န့ၢ်သါဒၣ်ဝဲ, တဂၤဆူ အတၢ်န့ၢ်သါဒၣ်ဝဲစုာ်စုာ်လီၤ.25  တၢ်လၢမုၢ်နံၤတဖၣ်န့ၣ် စီၤပၤတအိၣ်ဘၣ်လၢအံၣ် စရ့လးအပူၤဘၣ်. ပှၤမၤတၢ်လၢအလိၤလၢအမဲာ်ဒၣ်ဝဲ
         န့ၣ်ကိးဂၤဒဲးလီၤ.လံာ်နီၢ်ရူၤသးလံာ်နီၢ်ရူၤသးလံာ်နီၢ်ရူၤသး

၁11  ဒီးလၢပှၤစံၣ်ညီၣ်ကွီၢ်တဖၣ် စံၣ်ညီၣ်တၢ်အမုၢ်နံၤတ ဖၣ်န့ၣ် တၢ်မၤအသးလၢ တၢ်သၣ်ဝံၤလီၤဒိအိၣ်ထီၣ်
         လၢကီၢ်အပူၤန့ၣ်လီၤ. ဒီးမတၤတဂၤ လၢဘ့ၤသလ့ ဃ့ၣ်ယူဒၤအပူၤ လဲၤတၢ်ဒ်သိးအကအိၣ်ဝဲဆိးဝဲလၢမိၤ အးအကီၢ်ပူၤ,
         အဝဲဒၣ်, ဒီးအမါ, ဒီးအဖိခွါခံဂၤလီၤ.2  ဒီးပှၤတဂၤန့ၣ်အမံၤမ့ၢ်စီၤအလံၤမ့လ့း, ဒီးအမါအမံၤမ့ၢ် နီၢ်နၤဧမံ, ဒီးအဖိခွါခံဂၤအမံၤမ့ၢ်စီၤမၤဃလိၣ်,
         ဒီးစီၤ ကံးလယိၣ်လီၤ. အဝဲသ့ၣ်တဖၣ်န့ၣ်မ့ၢ်ပှၤအ့ဖရးသးဖိ လၢဘ့ၤသလ့ဃ့ၣ်ယူဒၤလီၤ. ဒီးဟဲဝဲဆူမိၤအးအကီၢ်
         ပူၤ, ဒီးအိၣ်ဝဲဆိးဝဲဖဲန့ၣ်လီၤ.3  ဒီးနီၢ်နၤဧမံအဝၤ စီၤအလံၤမ့လ့းသံဝဲ, ဒီးအဝဲဒၣ် အိၣ်လီၤတဲာ်, ဒီးအဖိခွါခံဂၤလီၤ.4  ဒီးအဝဲသ့ၣ်ဟံးန့ၢ်အမါလၢမိၤအးမုၣ်, ဒီးအဝဲတဂၤ အမံၤမ့ၢ်နီၢ်ဧိးရပၤ, ဒီးအဝဲတဂၤအမံၤမ့ၢ်နီၢ်ရူၤသးလီၤ.
         ဒီးအိၣ်ဝဲဖဲန့ၣ်ဆံဆဲၣ်နံၣ်ဃၣ်ဃၣ်လီၤ.5  ဒီးစီၤမၤဃလိၣ်ဒီး စီၤကံးလယိၣ်သံစ့ၢ်ကီးဝဲ ခံဂၤ လၢာ်လီၤ. ဒီးပိာ်မုၣ်တဂၤန့ၣ်အိၣ်လီၤတဲာ်လၢအဖိခွါခံ
         ဂၤ, ဒီးအဝၤတဂၤအလီၢ်ခံန့ၣ်လီၤ.
         6  ဒီးဂဲၤဆၢထၢၣ် ဒီးအဒဲၣ်တဖၣ်, ဒ်သိးအကက့ၤကဒါက့ၤလၢမိၤအးအ ကီၢ်ပူၤလီၤ. အဂ့ၢ်ဒ်အံၤ, နၢ်ဟူဝဲလၢမိၤအးအကီၢ်ပူၤ
         န့ၣ် လၢယွၤအိၣ်သကိးလံအပှၤဂီၢ်မုၢ်, ဒီးဟ့ၣ်လီၤလံ အီၤလၢကိၣ်လီၤ.7  ဒီးဟးထီၣ်ကွံာ်ဝဲ လၢအလီၢ်ဖဲအအိၣ်ဝဲ, ဒီးအဒဲၣ်ခံ ဂၤအိၣ်ဒီးအီၤ, ဒီးလဲၤပိာ်ကျဲဒ်သိး အကက့ၤကဒါက့ၤ
         ဆူကီၢ်ယူဒၤလီၤ.8  ဒီးနီၢ်နၤဧမံန့ၣ်စံးဘၣ်အဒဲၣ်ခံဂၤ, လဲၤတၢ်, က့ၤကဒါ က့ၤတဂၤဆူအမိၢ်အဟံၣ် တဂၤဆူအမိၢ်အဟံၣ်တက့ၢ်.
         မ်ယွၤမၤသုဒီး တၢ်ဘျုးတၢ်ဖှိၣ် ဒ်သုမၤပှၤအသံတ့ၢ်တ ဖၣ်ဒီးယၤအသိးန့ၣ်တက့ၢ်.
         9  မ်ယွၤဟ့ၣ်သုထံၣ်န့ၢ်တၢ် အိၣ်ဘှံးတဂၤလၢ အဝၤအဟံၣ်ပူၤ တဂၤလၢအဝၤအ ဟံၣ်ပူၤန့ၣ်တက့ၢ်. ဒီးနၢမူအီၤ,
         ဒီးအဝဲသ့ၣ်ထုထီၣ် အကလုၢ်ဒီးဟီၣ်ဝဲလီၤ.
         10  ဒီးစံးဘၣ်အီၤပကက့ၤဒီးနၤ သပှၢ်တၢၢ်ဆူနပှၤတကလုာ်အအိၣ်န့ၣ်လီၤ.11  ဒီးနီၢ်နၤဧမံစံးဝဲဒၣ်, က့ၤကဒါက့ၤ, ယဖိမုၣ်သ့ၣ်ဧၢ, သုကလဲၤဒီးယၤဘၣ်မနုၤလဲၣ်. ဖိခွါတဖၣ်လၢယဒၢ
         လီၢ်ပူၤလၢအကကဲထီၣ် သုဝၤတဖၣ်န့ၣ် အိၣ်ဒံးစ့ၢ်ကီး ဧါ.
         12  က့ၤကဒါက့ၤ, ယဖိမုၣ်သ့ၣ်ဧၢ, အဂ့ၢ်ဒ်အံၤ, န့ၢ် ဝၤန့ၣ်ယသးပှၢ်ကဲၣ်ဆိးလီၤ. ယမ့ၢ်စံး, ယအိၣ်ဒီးတၢ်
         မုၢ်လၢ်, ယမ့ၢ်န့ၢ်ဝၤခဲမုၢ်နၤ, ဒီးဆံးစၢ်ဖိခွါတဖၣ်ဒီး,―13  သုကအိၣ်ခိးတုၤအဒိၣ်ထီၣ်စ့ၢ်ကီးဧါ. သုတန့ၢ်ဝၤဒီးသု ကအိၣ်ကမဲလၢအဂီၢ် တုၤအဒိၣ်န့ၣ်စ့ၢ်ကီးဧါ.
         တမ့ၢ် ဘၣ်, ယဖိမုၣ်သ့ၣ်ဧၢ, အဂ့ၢ်ဒ်အံၤ, ယဘၣ်တၢ်သးအုး လၢသုဂီၢ်နးနးကလဲာ်လီၤ. အဂ့ၢ်ဒ်အံၤ,
         ယွၤအစုယူာ် ထီၣ်အသးလၢယလိၤလီၤ.14  ဒီးအဝဲသ့ၣ် ထုထီၣ်အကလုၢ်, ဒီးဟီၣ်ကဒီးဝဲလီၤ. ဒီးနီၢ်ဧိးရပၤနၢမူအမံၤပှၢ်ပိာ်မုၣ်လီၤ.
         မ့မ့ၢ်နီၢ်ရူၤသးတ ဂၤစဲဘူးဒီးအီၤလီၤ.15  ဒီးအဝဲဒၣ်စံးဘၣ်အီၤ, ကွၢ်ကွၢ်, နခံနဲမုၣ်တဂၤက့ၤ က့ၤလံဆူအပှၤတကလုာ်ဒၣ်ဝဲ, ဒီးဆူအကစၢ်တဖၣ်
         အအိၣ်လံ. က့ၤပိာ်နခံနဲမုၣ်အခံတက့ၢ်.16  ဒီးနီၢ်ရူၤသးစံးဝဲဒၣ်, ဃ့ကညးယၤ ဒ်သိးယကလဲၤ သဒၣ်နၤ, ဒ်သိးယသုတပိာ်နခံတဂ့ၤန့ၣ်တဂ့ၤ. အဂ့ၢ်
         ဒ်အံၤ, ဖဲနလဲၤတၢ်ယကလဲၤယဲ, ဒီးဖဲနမံ, ယကမံ ယဲ, နပှၤတကလုာ်န့ၣ် ကကဲထီၣ်ယပှၤတကလုာ် ဒီးနကစၢ်န့ၣ်
         ကကဲထီၣ်ယကစၢ်လီၤ.
         17  ဖဲနသံ, ယက သံယဲ, ဒီးယကဘၣ်တၢ်ခူၣ်လီၤကွံာ်ယၤဖဲန့ၣ်လီၤ. တၢ် လၢအတမ့ၢ်ဘၣ်တၢ်သံန့ၣ် မ့ၢ်မၤလီၤမုၢ်လီၤဖးယၤဒီး
         နၤဒီး, မ်ယွၤမၤယၤဒ်န့ၣ်ဒီးအါန့ၢ်အန့ၣ်တက့ၢ်.18  ဒီးအဝဲဒၣ်ထံၣ်ဘၣ်ဝဲ လၢအသးအိၣ်နီၢ်နီၢ်လၢအက လဲၤတၢ်ဒီးအီၤ, ဒီးကတိၤတၢ်ဒီးအီၤန့ၣ်ဆိတ့ၢ်ဝဲလီၤ.19  ဒီးပှၤခံဂၤန့ၣ်လဲၤတၢ်ဆူဘ့ၤသလ့ဃ့ၣ်လီၤ. ဒီးတုၤ အတုၤလၢ ဘ့ၤသလ့ဃ့ၣ်ဒီး, တၢ်မၤအသးလၢဝ့ၢ်ဖိ
         တၢထီၣ်တၢလီၤ ဝးတရံးအီၤဒီဝ့ၢ်ညါလီၤ. ဒီးစံးဝဲဒၣ်, အဝဲအံၤမ့ၢ်နီၢ်နၤဧမံန့ၣ်စ့ၢ်ကီးဧါ.20  ဒီးစံးဆၢအီၤ, ကိးယၤလၢနီၢ်နၤဧမံတဂ့ၤ, ကိးယၤ လၢနီၢ်မၤရၤတက့ၢ်. အဂ့ၢ်ဒ်အံၤ, တၢ်သ့တၢ်လၢာ်မၤ
         ယၤနးနးကလဲာ်လီၤ.
         21  ယလဲၤထီၣ်အိၣ်ပှဲၤ, ဒီးယွၤ ဒုးဟဲက့ၤယၤအိၣ်ကလီလီၤ. သုကိးယၤလၢ နီၢ်နၤဧ မံန့ၣ် မ့ၢ်အဘၣ်မနုၤလဲၣ်.
         ဒီးယွၤအုၣ်အသးထီဒါ ယၤ, ဒီးတၢ်သ့တၢ်လၢာ်မၤအၢယၤလီၤ.22  ဒီးနီၢ်နၤဧမံက့ၤက့ၤ, ဒီးပှၤမိၤအးဖိ, အဒဲၣ်နီၢ်ရူၤသး အိၣ်ဒီးအီၤလၢအဟဲက့ၤလၢမိၤအးအကီၢ်ပူၤန့ၣ်လီၤ.
         ဒီး လၢတၢ်ကူးသီဘုမုယီၤအကတီၢ်န့ၣ် တုၤဝဲလၢဘ့ၤသ လ့ဃ့ၣ်အပူၤန့ၣ်လီၤ.

၂21  ဒီးနီၢ်နၤဧမံန့ၣ် အိၣ်ဒီးအဝၤအဘူးအတံၢ်တဂၤ, ပှၤ အထူးအတီၤအါ လၢစီၤအလံၤမ့လ့းအဟံၣ်ဖိ အကျါ,
         ဒီး အမံၤမ့ၢ်စီၤဘိၤဧးလီၤ.2  ဒီးပှၤမိၤအးဖိနီၢ်ရူၤသး စံးဘၣ်နီၢ်နၤဧမံ, ဒုးလဲၤယၤ ဆူစံာ်ပူၤ, ဒီးထၢထီၣ်ဘုအစဲၤတဖၣ်လၢအလီၤတဲာ်ဖဲ
         ဒၣ်ပှၤအလီၢ်ခံတဂၤဂၤလၢ ယဘၣ်ဘျုးဘၣ်ဖှိၣ်လၢအ မဲာ်န့ၣ်တက့ၢ်. ဒီးစံးဘၣ်အီၤ, လဲၤကၢ်နဲာ်,
         ယဖိမုၣ်ဧၢ.3  ဒီးလဲၤဝဲ, ဒီးဟဲနုာ်ဝဲ, ဒီးထၢထီၣ်တၢ်လၢပှၤကူးဘု အလီၢ်ခံ, ဒီးတၢ်မၤအသးလၢ အဘၣ်လၢစံာ်အလီၢ်
         လၢအမ့ၢ် စီၤဘိၤဧးအတၢ်, လၢအမ့ၢ်လၢစီၤအလံၤမ့ လ့းအပှၤဟံၣ်ဖိအကျါလီၤ.4  ဒီးကွၢ်ကွၢ်, စီၤဘိၤဧး ဟဲဝဲလၢဘ့ၤသလ့ဃ့ၣ်, ဒီး စံးဘၣ်ပှၤကူးဘုတဖၣ်န့ၣ် မ်ယွၤအိၣ်ဒီးသုတက့ၢ်.
         ဒီး စံးဆၢဝဲဒၣ်, မ်ယွၤဆိၣ်ဂ့ၤနၤတက့ၢ်.5  ဒီးစီၤဘိၤဧးစံးလၢ အခ့အပှၤတဂၤလၢ အပာ်လၢ ပှၤကူးဘုဖိအဖီခိၣ်, ဒီးအဝဲဒၣ်န့ၣ် မ့ၢ်မတၤအဖိသၣ်
         ပိာ်မုၣ်လဲၣ်.
         6  ဒီးအခ့အပှၤလၢအအိၣ်လၢပှၤကူးဘုဖိအဖီခိၣ်တဂၤန့ၣ်စံးဆၢတၢ်, ဒီးစံးဝဲဒၣ်, မ့ၢ်ပှၤမိၤအးဖိအဖိသၣ်ပိာ်မုၣ်လၢအဟဲဒီးနီၢ်နၤဧမံလၢမိၤအးအကီၢ်ပူၤန့ၣ်လီၤ7  ဒီးအဝဲဒၣ်စံး, ဒုးထၢထီၣ်ယၤလၢတၢ်လီၤတဲာ်, ဒီးထၢ ဖှိၣ်တၢ်လၢ ပှၤကူးဘုဖိအလီၢ်ခံ, ဒီးလၢဘုကဒိၣ်အ
         ကျါန့ၣ်တက့ၢ်. ဒီးဟဲဝဲ, ဒီးမ့တမ့ၢ်ဘၣ်အအိၣ်ဝဲတစိၢ် ဖိလၢဟံၣ်ပူၤဘၣ်ဒီး, အိၣ်ဝဲလၢမုၢ်ဂီၤလံၤလံၤတုၤခဲက
         နံၣ်အံၤလီၤ.8  ဒီးစီၤဘိၤဧးစံးဘၣ် နီၢ်ရူၤသးန့ၣ်, နတနၢ်ဟူဘၣ်ဧါ, ယဖိမုၣ်ဧၢ, လဲၤထၢထီၣ်တၢ်လီၤတဲာ်လၢစံာ်အဂၤအပူၤ
         န့ၣ်တဂ့ၤ, ဒီးဟးထီၣ်စ့ၢ်ကီးဖဲအံၤတဂ့ၤ, ဒီးစဲဘူးဒီးယ ဖိသၣ်ပိာ်မုၣ်တဖၣ်ဖဲအံၤတက့ၢ်.
         9  မ်နမဲာ်အိၣ်လၢစံာ် လၢအဝဲသ့ၣ် ကူးဘုလၢအပူၤန့ၣ်, ဒီးလဲၤပိာ်အခံတ က့ၢ်. ယမၤလိာ်လံပှၤဖိၣ်သၣ်ခွါတဖၣ်
         ဒ်သိးအသုတ ထိးနၤတဂ့ၤန့ၣ်တမ့ၢ်ဘၣ်ဧါ. ဒီးတုၤတၢ်သူနသးထံဒီး, လဲၤလီၤဆူသပၢၤတဖၣ်အအိၣ်, ဒီးအီတၢ်လၢဖိၣ်သၣ်
         ခွါတဖၣ်ဒၢၣ်တ့ၢ်န့ၣ်တက့ၢ်.10  ဒီးထိၣ်လီၤပှီၤအသး, ဒီးဆုးလီၤအခိၣ် ပၢၢ်လၢဟီၣ် ခိၣ်, ဒီးစံးဘၣ်အီၤ, ယဘၣ်ဘျုးလၢနမဲာ်လၢနကပာ်
         သ့ၣ်ညါနသးလၢယၤ မ့ၢ်အဘၣ်မနုၤလဲၣ်. ဒီးယဲဒၣ် အံၤ ယမ့ၢ်ပှၤတခီဘီမုၢ်ဖိလီၤ.11  ဒီးစီၤဘိၤဧးစံးဆၢအီၤ, ဒီးစံးဝဲဒၣ်, လၢနဝၤသံအ လီၢ်ခံန့ၣ်တၢ်လၢနမၤနမံၤပှၢ်ပိာ်မုၣ်ခဲလၢာ်န့ၣ်,
         ဒီးလၢ နလဲၤသဒၣ်နမိၢ်ဒီးနပၢ်, ဒီးကီၢ်တဘ့ၣ်လၢနအိၣ်ဖျဲၣ် လၢအပူၤ, ဒီးဟဲတုၤလၢပှၤတကလုာ်အကျါလၢ
         န တသ့ၣ်ညါဘၣ်လၢထံးန့ၣ်ပှၤ ဒုးနဲၣ်ယၤလီၤတံၢ်လီၤ ဆဲးလီၤ.
         12  မ်ယွၤဟ့ၣ်ကၣ်နမၤတၢ်တက့ၢ်. ဒီးမ်နက န့ၢ်ဘၣ်တၢ်အဘူးအလဲလၢယွၤ, အံၣ်စရ့လးအကစၢ် လၢ နဟဲအိၣ်သဒၢလၢအဒံးဆ့ဖီလာ်န့ၣ်တက့ၢ်.13  တုၤနုၤတစု အဝဲဒၣ်စံး, မ်ယဘၣ်ဘျုးလၢနမဲာ်တ က့ၢ်, ယကစၢ်ဧၢ, အဂ့ၢ်ဒ်အံၤ, နမၤမုာ်ထီၣ်က့ၤယၤ
         ဒီးယတဒ်သိးဘၣ်ဒီးနကုၢ်ပိာ်မုၣ်တဖၣ်နာ်သက့ဒီး, န ကတိၤတ့ၢ်ဒီးနကုၢ်ပိာ်မုၣ်မုာ်မုာ်ခုၣ်ခုၣ်လံလီၤ.14  ဒီးစီၤဘိၤဧးစံးဘၣ်အီၤ, အီၣ်တၢ်အကတီၢ်န့ၣ်ဟဲဖဲ အံၤ, ဒီးအီၣ်တၢ်လၢကိၣ်န့ၣ်, ဒီးဘျၢနတၢ်တမီလၢ
         တၤဆံၣ်ထံအပူၤန့ၣ်တက့ၢ်. ဒီးပိာ်မုၣ်န့ၣ်ဆ့ၣ်နီၤလၢ ပှၤကူးဘုဖိအဃၢၤ, ဒီးအဝဲသ့ၣ်ယူာ်ဃီၤဘုဝဲာ်အသး
         ဆူအအိၣ်, ဒီးအဝဲဒၣ်အီၣ်ဝဲ, ဒီးဘျဲးအီၣ်, ဒီးတၢ် အိၣ်ဘျဲၣ်ဝဲလီၤ.15  ဒီးတုၤအဂဲၤဆၢထၢၣ်ဒ်သိး အကထၢထီၣ်တၢ်လီၤ တဲာ်ဒီး, စီၤဘိၤဧးမၤလိာ်အပှၤဖိၣ်သၣ်ခွါတဖၣ်, ဒီးစံး
         ဝဲဒၣ်, ပျဲအကထၢထီၣ်တၢ်လီၤတဲာ်လၢဘုကဒိၣ်အကျါ န့ၣ်ဒၣ်လဲာ်, ဒီးဒုၣ်ဒွဲၣ်အီၤတဂ့ၤ.
         16  ဒီးမၤပြံပြါဘုအ စဲၤတနီၤနီၤလၢအဂီၢ်, ဒီးပာ်လီၤတဲာ် ဒ်သိးအထၢထီၣ် ဝဲ, ဒီးတြီအီၤတဂ့ၤ.17  ဒီးအဝဲဒၣ် ထၢထီၣ်တၢ်လီၤတဲာ်လၢစံာ်ပူၤ တုၤမုၢ် ဟါ, ဒီးတီၢ်လီၤတၢ်လၢအထၢထီၣ်ဝဲ, ဒီးအိၣ်ဝဲဘုမု
         ယီၤတအ့ဖးဃၣ်ဃၣ်လီၤ.18  ဒီးဟံးထီၣ်ဝဲ, ဒီးက့ၤက့ၤဝဲဆူဝ့ၢ်ပူၤ, ဒီးအမံၤပှၢ်ပိာ် မုၣ်န့ၣ်ထံၣ်ဘၣ် တၢ်လၢအထၢထီၣ်လီၤ.
         ဒီးလၢအ အီၣ်ဘျဲးအီၣ်ဝဲအလီၢ်ခံန့ၣ်, ဟဲစိာ်ဝဲ, ဒီးဟ့ၣ်အမံၤပှၢ် လၢတၢ်လၢအအိၣ်ဘျဲၣ်ဝဲန့ၣ်လီၤ.19  ဒီးအမံၤပှၢ်ပိာ်မုၣ်စံးဘၣ်အီၤ, နထၢထီၣ်ဘုလီၤတဲာ် လၢမဆါတနံၤအံၤဖဲလဲၣ်ပူၤလဲၣ်. ဒီးနမၤတၢ်ဖဲလဲၣ်ပူၤ
         လဲၣ်. ပှၤလၢအပာ်သ့ၣ်ညါအသးလၢနၤတဂၤန့ၣ်မ်အ ဘၣ်တၢ်ဆိၣ်ဂ့ၤတက့ၢ်. ဒီးဒုးနဲၣ်အမံၤပှၢ်ပိာ်မုၣ်လၢပှၤ
         လၢအမၤအတၢ်မ့ၢ်မတၤမတၤ, ဒီးစံးဝဲဒၣ်, ပှၤလၢယ မၤအတၢ်လၢမုၢ်မဆါတနံၤအံၤတဂၤ အမံၤမ့ၢ်စီၤဘိၤဧး
         လီၤ.20  ဒီးနီၢ်နၤဧမံစံးဘၣ်အဒဲၣ်, ပှၤလၢအတလဲၤသဒၣ်အ ဘျုးအဖှိၣ်ဒီးပှၤမူဝဲ ဒီးပှၤသံဝဲတဂၤန့ၣ် မ်အဘၣ်တၢ်
         ဆိၣ်ဂ့ၤလၢယွၤတက့ၢ်. ဒီးနီၢ်နၤဧမံစံးဘၣ်အီၤ, ပှၤက ညီတဂၤန့ၣ်မ့ၢ်ပဘူးပတံၢ်တဂၤ, ပှၤလၢအပှ့ၤက့ၤတၢ်
         လၢပဂီၢ်ကြၢးတဂၤလီၤ.21  ဒီးပှၤမိၤအးဖိနီၢ်ရူၤသး စံးဝဲဒၣ်, အဝဲဒၣ် စံးဘၣ် စ့ၢ်ကီးယၤ, နဘၣ်အိၣ်ဘူးဒီး ယပှၤဖိၣ်သၣ်ခွါတဖၣ်
         တုၤအကူးယဘုလၢာ်လီၤ.22  ဒီးနီၢ်နၤဧမံစံးဘၣ် အဒဲၣ်နီၢ်ရူၤသး, ယဖိမုၣ်ဧၢ, ဂ့ၤ လၢနလဲၤထီၣ် ဒီးအဖိသၣ်ပိာ်မုၣ်တဖၣ်,
         လၢအသု တဘၣ်သဃိာ်ဒီးနၤလၢစံာ်အဂၤတပူၤတဂ့ၤ.23  ဒီးစဲဘူးဝဲဒီးစီၤဘိၤဧးအဖိသၣ်ပိာ်မုၣ် တဖၣ်ဒ်သိးအ ကထၢထီၣ်ဘုလီၤတဲာ်တုၤကူးဘုမုယီၤ အကတီၢ်လၢာ်
         ဝဲ, ဒီးတုၤဘုကၠူၣ်အကတီၢ်လၢာ်ဝဲလီၤ. ဒီးအိၣ်ဝဲဆိး ဝဲဒီးအမံၤပှၢ်ပိာ်မုၣ်လီၤ.

၃31  ဒီးအမံၤပှၢ်နီၢ်နၤဧမံစံးဘၣ်အီၤ, ယဖိမုၣ်ဧၢ, ယကဃု တၢ်အိၣ်ဘှံးလၢနဂီၢ် ဒ်သိးတၢ်ဂ့ၤကဘၣ်နၤန့ၣ်
         တမ့ၢ် ဘၣ်ဧါ.
         2  ဒီးခဲကနံၣ်အံၤပှၤလၢနအိၣ်ဒီးအဖိသၣ်ပိာ်မုၣ် တဖၣ်, စီၤဘိၤဧးတဂၤန့ၣ်မ့ၢ်ပဘူးပတံၢ်, တမ့ၢ်ဘၣ်ဧါ
         ကွၢ်ကွၢ်, ခဲမုၢ်နၤအံၤပညၢဘုမုယီၤလၢကြဲၢ်ပူၤန့ၣ်လီၤ.―3  ဒီးသ့စီနသး, ဒီးဖှူနသး, ဒီးကူသိးတၢ်, ဒီးလဲၤလီၤဆူ ကြဲၢ်ပူၤန့ၣ်တက့ၢ်. ဒီးပှၤကညီတဂၤန့ၣ်တချုးအအီၣ်
         တၢ်အီတၢ်ဝံၤဒီး, ဒုးသ့ၣ်ညါနကစၢ်လၢအီၤတဂ့ၤ.
         4  ဒီး တုၤအမံလီၤဒီး, တၢ်ကမၤအသးလၢနဘၣ်တိၢ်နီၣ်အ လီၢ်ဖဲအမံလီၤ. ဒီးနဘၣ်လဲၤနုာ်, ဒီးမၤဘ့ၣ်ဆ့အခီၣ်,
         ဒီးမံလီၤလီၤ. နဘၣ်မၤဒ်လဲၣ်ဒ်လဲၣ်န့ၣ် အဝဲဒၣ်ကဒုး နဲၣ်နၤလီၤ.5  ဒီးအဝဲဒၣ် စံးဘၣ်အီၤ, ကယဲၢ်တၢ်လၢ နစံးဘၣ် ယၤခဲလၢာ်န့ၣ်ယကမၤလီၤ.
         6  ဒီးလဲၤလီၤဝဲဆူကြဲၢ်ပူၤ န့ၣ်, ဒီးမၤတၢ်ဒ်ကယဲၢ်တၢ်လၢအမံၤပှၢ်ပိာ်မုၣ် မၤလိာ် အီၤအသိးန့ၣ်လီၤ.7  ဒီးစီၤဘိၤဧးအီၣ်တၢ်, ဒီးအီတၢ်, ဒီးအသးမုာ်ထီၣ် က့ၤဝံၤဒီးလဲၤမံလီၤလၢဘုတပူအကတၢၢ်န့ၣ်လီၤ.
         ဒီးအ ဝဲဒၣ်ဟဲဝဲကဘဲးကဘဲး, ဒီးမၤဘ့ၣ်ဆ့အခီၣ်, ဒီးမံလီၤဝဲ လီၤ.8  ဒီးဖးဖီမုၢ်န့ၣ် တၢ်မၤအသးလၢ ပှၤကညီတဂၤန့ၣ် ပျံၤတၢ်, ဒီးဃၣ်အသး, ဒီးကွၢ်ကွၢ်, ပိာ်မုၣ်တဂၤမံ
         လီၤလၢအခီၣ်ထံးန့ၣ်လီၤ.
         9  ဒီးစံးဝဲဒၣ်, နမ့ၢ်မတၤတ ဂၤလဲၣ်, ဒီးစံးဆၢအီၤ, ယမ့ၢ်နကုၢ်ပိာ်မုၣ်နီၢ်ရူၤသး လီၤ. ဒါလီၤနယၣ်လၢယဖီခိၣ်န့ၣ်တက့ၢ်.
         အဂ့ၢ်ဒ် အံၤ, နမ့ၢ်ပှၤကြၢးပှ့ၤက့ၤတၢ်တဂၤလီၤ.10  ဒီးအဝဲဒၣ်စံးဝဲဒၣ်, ယဖိမုၣ်ဧၢ, မ်နဘၣ်တၢ်ဆိၣ်ဂ့ၤ လၢယွၤတက့ၢ်. နမၤဘျုးမၤဖှိၣ်တၢ်လၢအခံကတၢၢ်ဂ့ၤ
         န့ၢ်လၢအခီၣ်ထံးန့ၣ်တက့ၢ်လီၤ. အဂ့ၢ်ဒ်အံၤ, ပှၤဖှီၣ်မ့ၢ် ဂ့ၤ, ပှၤထူးပှၤတီၤမ့ၢ်ဂ့ၤ, နတပိာ်ဘၣ်ဖိၣ်သၣ်ခွါအခံ
         ဘၣ်,
         11  ဒီးခဲကနံၣ်အံၤယဖိမုၣ်ဧၢ, ဘၣ်ယိၣ်တၢ်တဂ့ၤ, ကယဲၢ်တၢ်လၢနစံးဘၣ်ယၤခဲလၢာ်န့ၣ်ယကမၤနၤလီၤ. အဂ့ၢ်ဒ်အံၤ,
         ယပှၤဂီၢ်မုၢ်အပှၤပဲတရီသ့ၣ်ညါဝဲလၢနမ့ၢ် ပိာ်မုၣ်အဂ့ၤအဝါလီၤ.
         12  ဒီးခဲကနံၣ်အံၤယမ့ၢ်ပှၤကြၢးပှ့ၤ က့ၤတၢ်လၢနဂီၢ်တဂၤန့ၣ်မ့ၢ်လံ, ဘၣ်ဆၣ်ဒီးပှၤပှ့ၤက့ၤ တၢ်ဘူးန့ၢ်ယၤတက့ၢ်အိၣ်ဝဲတဂၤလီၤ.13  အိၣ်သီတနၤကျၢၤအံၤတက့ၢ်. ဒီးမုၢ်ဆ့ၣ်ထီၣ်န့ၣ်တၢ် ကမၤအသးလၢပှၤတဂၤန့ၣ်မ့ၢ်မၤနၤလၢ ပှၤပှ့ၤက့ၤတၢ်
         တဂၤအတၢ်မၤဒီး, ဂ့ၤလံ. ကမၤဒၣ်ဝဲပှၤပှ့ၤက့ၤတၢ်တ ဂၤအတၢ်မၤန့ၣ်တက့ၢ်. မ့မ့ၢ်အဝဲဒၣ် မ့ၢ်တမၤဘၣ်နၤ
         လၢပှၤပှ့ၤက့ၤတၢ်တဂၤအတၢ်မၤဘၣ်ဒီး, ယဲဒၣ်အံၤယကမၤနၤလၢပှၤပှ့ၤက့ၤတၢ်တဂၤအတၢ်မၤန့ၣ်လီၤ. ယွၤမူဝဲ,
         မံလီၤတုၤမုၢ်ဂီၤန့ၣ်တက့ၢ်.14  ဒီးမံလီၤလၢအခီၣ်ထံးတုၤမုၢ်ဆ့ၣ်ထီၣ်, ဒီးပှၤတချုး သ့ၣ်ညါလိာ်အသးသ့ဒံးဘၣ်ဒီး, ဂဲၤဆၢထၢၣ်ဝဲလီၤ.
         အ ဂ့ၢ်ဒ်အံၤ, အဝဲဒၣ်စံး, မ်ပှၤသုတသ့ၣ်ညါလၢပိာ်မုၣ်တ ဂၤဟဲနုာ်လၢကြဲၢ်ပူၤတဂ့ၤ.
         15  ဒီးစံးဝဲဒၣ်, ဟဲစိာ်ယၣ်တ ဘ့ၣ်န့ၣ်လၢအအိၣ်လၢနလိၤ, ဒီးဟံးဃာ်အီၤတက့ၢ်. ဒီး ဟံးဃာ်ဝဲ, ဒီးအဝဲဒၣ်ဃီၣ်ဘုမုယီၤနီၣ်ဃီၣ်ဃုဖျၢၣ်လီၤ.
         ဒီးပာ်ဝဲလၢအလိၤ, ဒီးအဝဲဒၣ်က့ၤက့ၤဆူဝ့ၢ်ပူၤလီၤ.16  ဒီးလဲၤဆူအမံၤပှၢ်အအိၣ်, ဒီးအဝဲဒၣ်စံးဘၣ်အီၤ, ယ ဖိမုၣ်ဧၢ, နမ့ၢ်မတၤတဂၤလဲၣ်. ဒီးအဝဲဒၣ်စံးဘၣ်တဲ
         ဘၣ်အီၤလၢ ကယဲၢ်တၢ်လၢ ပှၤကညီတဂၤန့ၣ်မၤအီၤခဲ လၢာ်လီၤ.
         17  ဒီးစံးဝဲဒၣ်, ဘုမုယီၤနီၣ်ဃီၣ်ဃုဖျၢၣ်အံၤ ဟ့ၣ်လီၤယၤလီၤ. အဂ့ၢ်ဒ်အံၤ, စံးဘၣ်ယၤ, က့ၤကလီဆူနမံၤပှၢ်ပိာ်မုၣ်အအိၣ်တဂ့ၤ.18  ဒီးစံးဝဲဒၣ်, ယဖိမုၣ်ဧၢ, ဆ့ၣ်နီၤတုၤနသ့ၣ်ညါလၢ တၢ်တမံၤအံၤကမၤအသးဒ်လဲၣ်ဒ်လဲၣ်န့ၣ်တက့ၢ်.
         အဂ့ၢ် ဒ်အံၤ, ပှၤကညီတဂၤန့ၣ်တအိၣ်ဘှံးဘၣ်တုၤအမၤဝံၤ တၢ်တမံၤအံၤလၢခဲမုၢ်ဆါအံၤဘၣ်လီၤ.

၄41  ဒီးစီၤဘိၤဧးလဲၤထီၣ်ဝဲဆူဝ့ၢ်အပဲတရီ, ဒီးဆ့ၣ်နီၤဖဲ န့ၣ်, ဒီးကွၢ်ကွၢ်, ပှၤပှ့ၤက့ၤတၢ်တဂၤလၢ
         စီၤဘိၤဧး ကတိၤတၢ်လၢအဂ့ၢ်န့ၣ်လဲၤပူၤကွံာ်တၢ်, ဒီးအဝဲဒၣ်စံး ဘၣ်အီၤ, မတၤတဂၤဧၢ, ဃၣ်ကပၤနသး,
         ဆ့ၣ်နီၤဖဲ အံၤတက့ၢ်. ဒီးဃၣ်ကပၤ, ဒီးဆ့ၣ်နီၤဝဲလီၤ.
         2  ဒီးဟံး န့ၢ်ပှၤဆံဆဲၣ်ဂၤလၢပှၤသူၣ်က့သးပှၢ်အကျါ, ဒီၤစံးဝဲ ဒၣ်, ဆ့ၣ်နီၤဖဲအံၤတက့ၢ်. ဒီးဆ့ၣ်နီၤဝဲလီၤ.3  ဒီးစံးဘၣ်ပှၤပှ့ၤက့ၤတၢ်တဂၤန့ၣ် နီၢ်နၤဧမံလၢအဟဲ က့ၤကဒါက့ၤလၢမိၤအးအကီၢ်ပူၤန့ၣ် ကဆါကွံာ်ဟီၣ်
         ခိၣ်အကဝီၤလၢအမ့ၢ်ပဒီပုၢ်ဝဲၢ် စီၤအလံၤမ့လ့းအတၢ် လီၤ.
         4  ဒီးယစံး, ယကစံးတၢ်လၢနနၢ်ပူၤ, ဒီးစံးပှ့ၤတၢ် လၢပှၤကီၢ်ဖိ, ဒီးယပှၤတကလုာ်အသူၣ်က့အသးပှၢ်အ
         မဲာ်ညါတက့ၢ်. မ့မ့ၢ်နမ့ၢ်တပှ့ၤက့ၤဘၣ်ဒီး, စံးဘၣ်ယၤ ဒ်သိးယကသ့ၣ်ညါတက့ၢ်. အဂ့ၢ်ဒ်အံၤ, လၢနၤတဂၤအ
         မဲာ်ညါန့ၣ်ပှၤပှ့ၤက့ၤအီၤတအိၣ်ဘၣ်. ဒီးယဲဒၣ်အံၤ, ယ အိၣ်လၢနလီၢ်ခံလီၤ. ဒီးစံးဝဲဒၣ်, ယကပှ့ၤက့ၤအီၤလီၤ.5  ဒီးစီၤဘိၤဧးစံးဝဲဒၣ်, မုၢ်တနံၤလၢ နပှ့ၤဟီၣ်ခိၣ်တ ကဝီၤလၢနီၢ်နၤဧမံအစုပူၤန့ၣ် နဘၣ်ပှ့ၤစ့ၢ်ကီးလၢပှၤမိၤ
         အးဖိနီၢ်ရူၤသး, ပှၤသံတဂၤအမါ, ဒ်သိးနကဒုးဂဲၤဆၢ ထၢၣ်ပှၤသံတဂၤအမံၤလၢအတၢ်န့ၢ်သါအဖီခိၣ်လီၤ.6  ဒီးပှၤပှ့ၤက့ၤတၢ်တဂၤန့ၣ်စံးဝဲဒၣ်, ယပှ့ၤက့ၤအီၤလၢ ယဂီၢ်ဒၣ်ယဲတသ့ဘၣ်. ယကမၤဟးဂီၤဘၣ်ဖုး
         ယတၢ် န့ၢ်သါဒၣ်ယဲလီၤ. ဟံးန့ၢ်ယတၢ်ပှ့ၤက့ၤအလီၢ် လၢန ဂီၢ်ဒၣ်နဲတက့ၢ်. အဂ့ၢ်ဒ်အံၤ, ယပှ့ၤက့ၤတသ့ဘၣ်.7  လၢပှ့ၤက့ၤတၢ်, ဒီးလဲလိာ်တၢ်အဂ့ၢ်လၢအံၣ်စရ့လး အပူၤလၢပျၢၤန့ၣ် ဒ်သိးအကမၤကျၢၤတၢ်ခဲလၢာ်ဒီး,
         ပှၤ မၤတၢ်ဒ်အံၤ, ပှၤတဂၤဘ့ၣ်လီၤအခီၣ်ဖံးတခီ, ဒီးဟ့ၣ် ပှၤလၢအဃၢၤလီၤ. ဒီးအဝဲန့ၣ်မ့ၢ် တၢ်အုၣ်အသးလၢ
         အံၣ်စရ့လးအပူၤလီၤ.8  ဒီးပှၤပှ့ၤက့ၤတၢ်တဂၤ စံးဘၣ်စီၤဘိၤဧး, ပှ့ၤက့ၤလၢ နဂီၢ်ဒၣ်နဲတက့ၢ်, ဒီးဘ့ၣ်လီၤအခီၣ်ဖံးတခီလီၤ.9  ဒီးစီၤဘိၤဧး စံးဘၣ်ပှၤသူၣ်က့သးပှၢ်, ဒီးပှၤဂီၢ်မုၢ်ခဲ လၢာ်, သုမ့ၢ်ပှၤအုၣ်အသးလၢမုၢ်မဆါတနံၤအံၤလၢယ
         ပှ့ၤကယဲၢ်တၢ်လၢအမ့ၢ်စီၤအလံၤမ့လ့းအတၢ်, ဒီးကယဲၢ် တၢ်လၢအမ့ၢ် စီၤကံးလယိၣ်ဒီး စီၤမၤဃလိၣ်အတၢ်ခဲ
         လၢာ် လၢနီၢ်နၤဧမံအစုပူၤလီၤ.
         10  ဒီးယပှ့ၤစ့ၢ်ကီးပှၤမိၤ အးဖိစီၤမၤဃလိၣ်အမါနီၢ်ရူၤသး, ဒ်သိးအကကဲထီၣ် ယမါလၢ ယကဒုးဂဲၤဆၢထၢၣ်ပှၤသံတဂၤအမံၤလၢအ
         တၢ်န့ၢ်သါအဖီခိၣ်, ဒ်သိးပှၤသံတဂၤအမံၤအသုတဘၣ် တၢ်ဒီၣ်ကွံာ်အီၤလၢအဒီပုၢ်ဝဲၢ်, ဒီးအလီၢ်အပဲတရီန့ၣ်
         တဂ့ၤ. သုမ့ၢ်ပှၤအုၣ်အသးလၢမုၢ်မဆါတနံၤအံၤလီၤ.11  ဒီးပှၤဂီၢ်မုၢ်, ဒီးပှၤသူၣ်က့သးပှၢ်လၢအအိၣ်ဝဲလၢပဲတ ရီန့ၣ်စံးဝဲဒၣ်, ပမ့ၢ်ပှၤအုၣ်အသးလီၤ.
         မ်ယွၤပာ်ပိာ် မုၣ်လၢအဟဲနုာ်လၢနဟံၣ်ပူၤတဂၤ ဒ်နီၢ်ရၤဃ့လးဒီး နီၢ်လ့ၤအၤခံဂၤလၢ အမၤထီၣ်အံၣ်စရ့လးအဟံၣ်န့ၣ်တ
         က့ၢ်. ဒီးမ်နမၤတၢ်ဂ့ၤလၢအ့ဖရးသးအပူၤ, ဒီးနမံၤဟူ ထီသါလီၤလၢဘ့ၤသလ့ဃ့ၣ်အပူၤန့ၣ်တက့ၢ်.
         12  ဒီးမ်န ဟံၣ်မၤသးဒ်စီၤဖ့ရ့းအဟံၣ်အသိး (လၢနီၢ်တၤမၢ်ဆံး စၢ်န့ၢ်လၢစီၤယူဒၤအဂီၢ်), လၢတၢ်အချံအသၣ်လၢယွၤ
         ကဟ့ၣ်လီၤနၤလၢပိာ်မုၣ်အံၤတက့ၢ်.13  ဒီးစီၤဘိၤဧးဟံးန့ၢ်နီၢ်ရူၤသး, ဒီးအဝဲဒၣ်ကဲထီၣ်အ မါလီၤ. ဒီးလဲၤနုာ်ဝဲဆူအအိၣ်, ဒီးယွၤဒုးဒၢထီၣ်အီၤ,
         ဒီးအတၢ်ဆံးစၢ်န့ၢ်အဖိခွါလီၤ.
         14  ဒီးပိာ်မုၣ်တဖၣ်စံးဘၣ်နီၢ်နဧမံ, မ်ယွၤဘၣ်တၢ်စံးထီၣ်ပတြၢၤလၢ အတပာ်လီၤတဲာ်ဘၣ်နၤလၢ ပှၤပှ့ၤက့ၤတၢ်တအိၣ်ဘၣ်လၢမုၢ်မဆါတနံၤအံၤန့ၣ်တက့ၢ်.
         မ်အမံၤဟူထီသါလီၤလၢအံၣ်စရ့လးအပူၤန့ၣ်တက့ၢ်.―15  ဒီးကကဲထီၣ်တၢ်ဒုးမူဒံးနၤ, ဒီးတၢ်အံးက့ၤကွၢ်က့ၤ န ခိၣ်ဝါန့ၣ်လီၤ. အဂ့ၢ်ဒ်အံၤ, နဒဲၣ်လၢအအဲၣ်နၤ,
         ဒီးဂ့ၤန့ၢ် ဖိခွါနွံဂၤလၢနဂီၢ်တဂၤန့ၣ်ဆံးစၢ်န့ၢ်အီၤလီၤ.16  ဒီးနီၢ်နၤဧမံဟံးန့ၢ်ဖိသၣ်န့ၣ်, ဒီးပာ်လၢအသးနါပှၢ် ဒီးကဲထီၣ်ပှၤကွၢ်ဖိလၢအဂီၢ်လီၤ.17  ဒီးပိာ်မုၣ်လၢအဃၢၤတဖၣ်န့ၣ် ယုၢ်ဝဲအမံၤ, ဒီးစံး ဝဲဒၣ်, ဖိခွါတဂၤအိၣ်ဖျဲၣ်လံလၢနီၢ်နၤဧမံအဂီၢ်လံ,
         ဒီး ယုၢ်ဝဲအမံၤလၢစီၤဧိၤဘ့းလီၤ. အဝဲဒၣ်မ့ၢ် စီၤယံးၡဲအ ပၢ်, စီၤဒၤဝံးအပၢ်လီၤ.18  ဒီးအအံၤမ့ၢ်စီၤဖ့းရ့းအစၢၤအသွဲၣ်လီၤ.19  စီၤဖ့းရ့းထီၣ်ဖိစီၤဃ့ၤစရိၣ်, ဒီးစီၤဃ့ၤစရိၣ်ထီၣ်ဖိစီၤ ရၣ်, ဒီးစီၤရၣ်ထီၣ်ဖိစီၤဧးမံၤနဒး
         20  ဒီးစီၤဧးမံၤနဒးထီၣ်ဖိ စီၤနးၡိၣ်, ဒီးစီၤနးၡိၣ်ထီၣ်ဖိ စီၤစၤလမိၣ်,
         21  ဒီးစီၤစၤလ မိၣ်ထီၣ်ဖိစီၤဘိၤဧး, ဒီးစီၤဘိၤဧးထီၣ်ဖိစီၤဧိၤဘ့း,
         22  ဒီးစီၤ ဧိၤဘ့းထီၣ်ဖိစီၤယံးၡဲ, ဒီးစီၤယံးၡဲထီၣ်ဖိစီၤဒၤဝံးလီၤ.လံာ်စီၤၡမူၤအ့လးအခီၣ်ထံးတဘ့ၣ်.လံာ်စီၤၡမူၤအ့လးအခီၣ်ထံးတဘ့ၣ်.လံာ်စီၤၡမူၤအ့လးအခီၣ်ထံးတဘ့ၣ်.
         
            

         
      

   
      
         လံာ်စီၤၡမူၤအ့လးအခီၣ်ထံးတဘ့ၣ်.

၁11  ဒီးမတၤတဂၤအိၣ်ဝဲလၢ ရၤမါသဲၣ်စိဖံၣ် အပူၤလၢ ကစၢၢ်အ့ဖရဲၣ်အလိၤ, ဒီးအမံၤမ့ၢ်စီၤအ့လကါနၤ,
         စီၤ ယဟိရၣ်အဖိခွါ, စီၤအလံဟူၤအဖိခွါ, စီၤတိဟူၤအဖိခွါ, စီၤစူာ်အဖိခွါပှၤအ့ဖရးသးဖိတဂၤလီၤ.
         2  ဒီးအဝဲဒၣ်န့ၣ် အိၣ်ဒီးအမါခံဂၤလီၤ. အဝဲတဂၤအမံၤမ့ၢ်နီၢ်ဃးနၤ, ဒီးအ ဝဲတဂၤအမံၤမ့ၢ်နီၢ်ပနံးနၤလီၤ.
         ဒီးနီၢ်ပနံးနၤအိၣ်ဒီးအဖိ တဖၣ်လီၤ. မ့မ့ၢ်နီၢ်ဃးနၤအဖိတအိၣ်ဘၣ်.3  ဒီးပှၤတဂၤန့ၣ် လဲၤထီၣ်လၢအဝ့ၢ်ပူၤ တနံၣ်ဘၣ်တ နံၣ်, ဒ်သိးအကဘါတၢ်ဒီး လုၢ်တၢ်လၢတၢ်သုးမုၢ်
         ဂီၢ်မုၢ်အယွၤ, လၢၡံလိၤအပူၤန့ၣ်လီၤ. ဒီးစီၤဧ့လံၤအဖိ ခွါခံဂၤ, ဒီးစီၤဃၤဖနံၤ, ဒီးစီၤဖံၤနဃၣ်,
         ယွၤအပှၤ လုၢ်တၢ်အဒိၣ်, အိၣ်ဝဲဖဲန့ၣ်လီၤ.4  ဒီးလၢမုၢ်တနံၤလၢ စီၤအ့လကါနၤ လုၢ်တၢ်န့ၣ်အဝဲ ဒၣ်ဟ့ၣ်လီၤအမါနီၢ်ပနံးနၤ, ဒီးအဖိခွါ, ဒီးအဖိမုၢ်ခဲ
         လၢာ်န့ၣ်လၢတၢ်အဂီၢ်တဖၣ်လီၤ.
         5  မ့မ့ၢ်နီၢ်ဃးနၤန့ၣ် ဟ့ၣ်လီၤအီၤလၢ တၢ်အဂီၢ်လီၤဆီဒၣ်တၢ်လီၤ. ဘၣ် ဆၣ်ဒီးယွၤကးတံာ်ဃာ်အဒၢလီၢ်လီၤ.
         6  ဒီးအဒုၣ်အဒါ မၤကိၢ်မၤဂီၤအီၤ, ဒီးမၤဆါအသးနးနးကလဲာ်လၢယွၤ ကးတံာ်ဃာ်အဒၢလီၢ်အဃိလီၤ.7  ဒီးအဝဲဒၣ်မၤဒ်န့ၣ် တနံၣ်ဘၣ်တနံၣ်လီၤ. တုၤအ လဲၤထီၣ်ဆူယွၤအဟံၣ်ဒီး, မၤကိၢ်မၤဂီၤအသး ဒ်န့ၣ်
         လီၤ. ဒီးအမဲာ်ထံလီၤ, ဒီးတအီၣ်ဘၣ်တၢ်ဘၣ်.8  ဒီးအဝၤစီၤအ့လကါနၤစံးဘၣ်အီၤ, နီၢ်ဃးနၤဧၢ, န မဲာ်ထံလီၤဘၣ်မနုၤလဲၣ်. ဒီးနတအီၣ်ဘၣ်တၢ်ဘၣ်မ့ၢ်
         အဘၣ်မနုၤလဲၣ်. ဒီးနသးကိၢ်ထီၣ်ဘၣ်မနုၤလဲၣ်. ယ ဂ့ၤန့ၢ်ဖိခွါဆံဆဲၣ်ဂၤလၢနဂီၢ်တမ့ၢ်ဘၣ်ဧါ.9  ဒီးလၢအအီၣ်တၢ်ဒီးအီတၢ်လၢၡံလိၤအလီၢ်ခံန့ၢ် နီၢ် ဃးနၤဂဲၤဆၢထၢၣ်, ဒီးစီၤဧ့လံၤပှၤလုၢ်တၢ်အဒိၣ်တဂၤ
         ဆ့ၣ်နီၤဝဲလၢလီၢ်ဆ့ၣ်နီၤလၢ ယွၤအနူၢ်ဧိၤစီၤဧိၤအထူၣ် တထူၣ်အဃၢၤန့ၣ်,
         10  ဒီးအဝဲဒၣ် အသူၣ်ကိၢ်သးဂီၤဒီး ဘါထုကဖၣ်ယွၤ, ဒီးအမဲာ်ထံလီၤနးမးလီၤ.11  ဒီးဆိၣ်တၢ်ဆိၣ်, ဒီးစံးဝဲဒၣ်, တၢ်သုးမုၢ်ဂီၢ်မုၢ်အယွၤ ဧၢ, နမ့ၢ်ကွၢ်လီၤသပှၢ်တၢၢ် နကုၢ်ပိာ်မုၣ်အတၢ်နး
         တၢ်ဖှီၣ်, ဒီးသ့ၣ်နီၣ်ထီၣ်က့ၤယၤ, ဒီးတသးပ့ၤနီၣ်ဘၣ် နကုၢ်ပိာ်မုၣ်ဘၣ်, ဒီးဟ့ၣ်လီၤနကုၢ်ပိာ်မုၣ်လၢ
         အဖိ ပိာ်ခွါဒီး, ယကဟ့ၣ်အီၤလၢ ယွၤတစိၤဒၣ်အီၤလီၤ. ဒီးဒီလူၤတဘၣ်အခိၣ်ဘၣ်.12  ဒီးဘါထုကဖၣ်အါအါကလဲာ်လၢ ယွၤအမဲာ်ညါ, ဒီးတၢ်မၤအသးလၢ စီၤဧ့ၤလံၤကွၢ်နီၣ်အထးခိၣ်လီၤ.13  ဒီးနီၢ်ဃးနၤကတိၤတၢ်လၢအသးလီၤ. ဝးထဲအပျုၤ ဧိၤလီၤ. မ့မ့ၢ်အကလုၢ်န့ၣ်တဟူထီၣ်ဘၣ်. ဒီးစီၤဧ့
         လံၤဆိကမိၣ်ဝဲလၢ အအီမူၤအသးလီၤ.14  ဒီးစီၤဧ့လံၤစံးဘၣ်အီၤ, နကအီမူၤနသးဆံးယံာ်လဲၣ်. သုးကွံာ်နစပံးထံလၢနအိၣ်တက့ၢ်.15  ဒီးနီၢ်ဃးနၤစံးဆၢတၢ်ဒီးစံးဝဲဒၣ်, တမ့ၢ်ဘၣ်, ယက စၢ်ဧၢ, ယမ့ၢ်ပိာ်မုၣ်တဂၤလၢအသးတမုာ်ဘၣ်.
         စပံးထံ မ့ၢ်ဂ့ၤ, သံးဧိၤမ့ၤဧိၤမ့ၢ်ဂ့ၤ, ယတအီဘၣ်. မ့မ့ၢ်ယဂၢ် လီၤယသးလၢယွၤအမဲာ်ညါလီၤ.
         16  ပာ်နခ့နပှၤပိာ်မုၣ် လၢဘလးယဧၤလးအဖိမုၣ်န့ၣ်တဂ့ၤ. အဂ့ၢ်ဒ်အံၤ, လၢ ယဆိကမိၣ်တၢ်အအါဒီး ယသးတမုာ်ဘၣ်နးမးအ
         ပူၤန့ၣ် ယကတိၤတၢ်တုၤခဲကနံၣ်အံၤလီၤ.17  ဒီးစီၤဧ့လံၤ စံးဆၢတၢ်ဒီးစံးဝဲဒၣ်, လဲၤတၢ်မုာ်မုာ် တက့ၢ်. ဒီးမ်အံၣ်စရ့လးအကစၢ်ဟ့ၣ်လီၤနၤလၢတၢ်
         ဃ့လၢနဃ့တၢ်လၢအီၤန့ၣ်တက့ၢ်.18  ဒီးအဝဲဒၣ်စံး, မ်နခ့နပှၤပိာ်မုၣ် ထံၣ်န့ၢ်တၢ်ဘျုးတၢ် ဖှိၣ်လၢနမဲာ်ညါတက့ၢ်. ဒီးပိာ်မုၣ်န့ၢ်လဲၤတၢ်,
         ဒီးအီၣ် တၢ်, ဒီးအမဲာ်တအုၣ်သပှီၤလၢၤဘၣ်လီၤ.19  ဒီးမုၢ်ဆ့ၣ်ထီၣ်န့ၢ် ဂဲၤဆၢထၢၣ်ဂီၤဂီၤ, ဒီးဘူၣ်ထီၣ် ဘါထီၣ်တၢ်လၢယွၤအမဲာ်ညါ, ဒီးက့ၤကဒါက့ၤဆူ
         အဟံၣ်, ဆူရၤမါလီၤ. ဒီးစီၤအ့လကါနၤသ့ၣ်ညါအမါ နီၢ်ဃးနၤ, ဒီးယွၤသ့ၣ်နီၣ်ထီၣ်က့ၤအီၤလီၤ.20  ဒီးတုၤမုၢ်နံၤတဖၣ်ပှဲၤထီၣ်ဒီး, တၢ်မၤအသးလၢ နီၢ် ဃးနၤဒၢထီၣ်, ဒီးဆံးစၢ်န့ၢ်အဖိခွါ, ဒီးယုၢ်ဝဲအမံၤလၢ
         စီၤၡမူၤအ့လး, ဒီးစံးဝဲဒၣ်, အဂ့ၢ်ဒ်အံၤ, မ့ၢ်လၢယဃ့ အီၤလၢယွၤအဃိလီၤ.21  ဒီးပှၤကညီ စီၤအ့လကါနၤ, ဒီးအပှၤဟံၣ်ဖိခဲလၢာ် လဲၤထီၣ်လုၢ်တၢ်လုၢ်လၢ တနံၣ်ဘၣ်တနံၣ်အဂီၢ်,
         ဒီး အတၢ်မၤဘူၣ်ဘၣ်ဃးဒီးဆိၣ်တၢ်လီၤ.
         22  မ့မ့ၢ်နီၢ်ဃး နၤန့ၣ် တလဲၤထီၣ်ဘၣ်ဝဲဘၣ်. အဂ့ၢ်ဒ်အံၤ, စံးဘၣ် အဝၤ, ဖိသၣ်တချုးဖှၣ်ဒံး အမိၢ်နုၢ်ဘၣ်ဒီး,
         ယတ လဲၤထီၣ်ဘၣ်, ယကလဲၤစိာ်အီၤ ဒ်သိးအကအိၣ်ဖျါ လၢယွၤအမဲာ်ညါ, ဒီးအိၣ်ဖဲန့ၣ်လီၤထူလီၤယိာ်လီၤ.23  ဒီးအဝၤစီၤအ့လကါနၤစံးဘၣ်အီၤ, မၤတၢ်လၢအဂ့ၤ လၢနမဲာ်တက့ၢ်. အိၣ်တုၤနထုးဖှၣ်အီၤလၢနုၢ်တက့ၢ်.
         မ်ထဲယွၤကမၤဂၢၢ်မၤကျၢၤ အကလုၢ်န့ၣ်တက့ၢ်. ဒီး ပိာ်မုၣ်န့ၣ်အိၣ်ဝဲဆိးဝဲ, ဒီးဒုးအီၣ်အဖိခွါလၢအနုၢ်တုၤ
         လီၤလၢအထုးဖှၣ်အီၤလၢနုၢ်န့ၣ်လီၤ.24  ဒီးတုၤအထုးဖှၣ်အီၤလၢအနုၢ်ဝံၤဒီး, စိာ်ထီၣ်ဝဲဒီး အီၤ, အိၣ်ဒီးဂီၤဖံးဖါသၢဒု, ဒီးကိၣ်ကမူၣ်တအ့ဖး,
         ဒီးအစပံးထံအထၢၣ် တၢ်ဖံးတဖျၢၣ်, ဒီးဟဲစိာ်ဝဲဆူ ယွၤအအိၣ်လၢၡံလိၤအပူၤ, ဒီးဖိသၣ်န့ၣ်အသးစၢ်လီၤ.25  ဒီးမၤသံဂီၤဖံးဖါတဒု, ဒီးဟဲစိာ်ဖိသၣ်ဆူစီၤဧ့လံၤအ အိၣ်လီၤ.
         26  ဒီးပိာ်မုၣ်န့ၣ်စံးဝဲဒၣ်, အိ, ယကစၢ်ဧၢ, နသး သမူဝဲ, ယကစၢ်ဧၢ, ယမ့ၢ်ပိာ်မုၣ်တဂၤလၢအဆၢ ထၢၣ်ဘါထုကဖၣ်တၢ်လၢနဃၢၤဖဲအံၤလီၤ.
         27  ယဘါ ထုကဖၣ်လၢဖိသၣ်တဂၤအံၤအဂ့ၢ်, ဒီးယွၤဟ့ၣ်လီၤ တၢ်လၢယဃ့လၢအီၤလီၤ.
         28  ဒီးယဒုးလိၢ်စ့ၢ်ကီးအီၤလၢ ယွၤ, တစိၤဒၣ်အီၤကဘၣ်တၢ်ဒုးလိၢ်အီၤလၢယွၤလီၤ. ဒီးအဝဲဒၣ်ဘါထုကဖၣ်ယွၤဖဲန့ၣ်လီၤ.

၂21  ဒီးနီၢ်ဃးနၤဘါထုကဖၣ်တၢ်ဒီးစံးဝဲဒၣ်, ယသူၣ်ဖှံသးညီလၢယွၤအပူၤ, ယနၢၤဘၣ်တၢ်ပာ်ထီၣ်လၢယွၤအပူၤ,
         ယထးခိၣ်လဲၢ်ထီၣ်လၢယဒုၣ်ယဒါအဖီခိၣ်, မ့ၢ်ယသးခုလၢနတၢ်အုၣ်က့ၤခီၣ်က့ၤအပူၤအဂ့ၢ်လီၤ.2  တၢ်စီဆှံဒ်ယွၤအသိးတအိၣ်ဘၣ်. အဂ့ၢ်ဒ်အံၤ, လၢနၤအမဲာ်ညါန့ၣ်တၢ်တအိၣ်ဘၣ်, ဒီးလၢၢ်ဒ်ပကစၢ်အသိးန့ၣ်တအိၣ်ဘၣ်.3  ကတိၤလၢၤတၢ်ထီၣ်ထီထဲထဲန့ၣ်တဂ့ၤ. မ်တၢ်ကတိၤရၤအသုတထီၣ်ဖျဲးလၢသုထးခိၣ်တဂ့ၤ, အဂ့ၢ်ဒ်အံၤ,
         ယွၤမ့ၢ်တၢ်သ့ၣ်ညါအကစၢ်, ဒီးအဝဲဒၣ်စီၤတၢ်မၤအသးတဖၣ်လီၤ.4  ပှၤအဆူၣ်တဖၣ်အချံၣ်ကၢ်လံ, ဒီးပှၤလၢအဂံၢ်စၢ် အဘါစၢ်တဖၣ် အယီၢ်ဒ့ကံၢ်တူာ် အသးဒီးတၢ်ဂံၢ်တၢ်ဘါလီၤ.5  ပှၤလၢအပှဲၤတဖၣ်န့ၣ်ဒိးလဲအသးလၢကိၣ်အဂီၢ်, ဒီးပှၤလၢတၢ်သၣ်ဝံၤအသးန့ၣ် အတၢ်သၣ်ဝံၤအသး တုာ်လီၤ.
         အန့ၣ်ဒီးပှၤတူာ်ဖိဆံးစၢ်န့ၢ်ပှၤနွံဂၤ, ဒီးပှၤလၢအဖိအိၣ်အါဂၤန့ၣ်လီၤဘှါဝဲလီၤ.6  ယွၤမၤသံတၢ်, ဒီးမၤမူတၢ်, ဒုးလဲၤလီၤဆူပျုၤပူၤ, ဒီးဒုးဟဲက့ၤထီၣ်လီၤ.7  ယွၤမၤဖှီၣ်မၤယာ်, ဒီးမၤထူးမၤတီၤ, ဆီၣ်လီၤတၢ်ဒီးပာ်ထီၣ်ထီတၢ်လီၤ.8  ဒုးဟဲထီၣ်ပှၤဖှီၣ်ဖိလၢဟီၣ်ခိၣ်အကမူၣ်ပူၤ, ဒီးဝံၣ်ဆၢထၢၣ်ပှၤဃ့တၢ်ဖိလၢတၢ်ကမှံၤအပူၤ, ဒ်သိးအကပာ်အီၤလၢပဒိၣ်ဖးဒိၣ်အကျါ,
         ဒီးဒုးန့ၢ်သါအီၤလၢတၢ်ကဟုကညီၣ်အလီၢ်ပစိာ်လီၤ. အဂ့ၢ်ဒ်အံၤ, ဟီၣ်ခိၣ်အထူၣ်တဖၣ်မ့ၢ်ယွၤအတၢ်,
         ဒီးပာ်ဟီၣ်ခိၣ်လၢအဖီခိၣ်လီၤ.9  ကဟံးဃာ်အပှၤဂ့ၤပှၤဝါအခီၣ်, မ့မ့ၢ်ပှၤအၢပှၤသီကအိၣ်ဘှီၣ်လၢတၢ်ခံးကျါ, အဂ့ၢ်ဒ်အံၤ, ပှၤတမၤနၢၤတၢ်လၢတၢ်အဂံၢ်အဘါဘၣ်.10  ပှၤလၢအထီဒါယွၤကလီၤကလဲလီၤ. လီကသီၣ်လၢအဖီခိၣ်လၢမူခိၣ်, ယွၤကစံၣ်ညီၣ်ဟီၣ်ခိၣ်အကတၢၢ်တဖၣ်,
         ဒီးကဟ့ၣ်တၢ်အဂ့ၤအဘၣ်လၢအစီၤပၤ, ဒီးပာ်ထီၣ်ထီအပှၤဒိးဖှူအသးတဂၤအနၢၤလီၤ.11  ဒီးစီၤအ့လကါနၤန့ၣ် က့ၤက့ၤဆူရၤမါဆူအဟံၣ်. ဒီးဖိသၣ်တဂၤန့ၣ် မၤယွၤအခ့အပှၤအတၢ်လၢပှၤလုၢ်
         တၢ်အဒိၣ်စီၤဧ့လံၤအမဲာ်ညါလီၤ.12  ဒီးစီၤဧ့လံၤအဖိခွါတဖၣ်မ့ၢ်ပှၤဘလးယဧၤလးဖိ, ဒီး တသ့ၣ်ညါဘၣ်ယွၤဘၣ်.
         13  ဒီးအအံၤမ့ၢ်ပှၤလုၢ်တၢ်အ ဒိၣ်အလုၢ်အလၢ် ဘၣ်ဃးဒီးပှၤဂီၢ်မုၢ်, တုၤပှၤတဂၤ လုၢ်တၢ်လုၢ်ဒီး,
         လၢတၢ်ညၣ်ချီအသးအဖၢမုၢ်, ပှၤလုၢ် တၢ်အဒိၣ်အခ့အပှၤဟဲဝဲ အိၣ်ဒီးနီၣ်ကွးတၢ်ညၣ်သၢ တြၢ်လၢအစုပူၤ,
         14  ဒီးဆဲးဝဲလၢသပၢၤမ့ၣ်အူအပူၤဂ့ၤ, သပၢၤချီတၢ်အပူၤဂ့ၤ, သပၢၤလူတၢ်အပူၤဂ့ၤ, သပၢၤ ကလာ်ထီၣ်အပူၤဂ့ၤ,
         ဒီးကယဲၢ်တၢ်လၢ နီၣ်ကွးဟံး ထီၣ်ခဲလၢာ်န့ၣ် ပှၤလုၢ်တၢ်အဒိၣ်ဟံးန့ၢ်လၢအဂီၢ်ဒၣ်ဝဲလီၤ. မၤဝဲဒ်န့ၣ်လၢၡံလိၤအပူၤဒီးကယဲၢ်ပှၤအံၣ်စရ့လး
         ဖိလၢအလဲၤတၢ်ဖဲန့ၣ်လီၤ.15  လၢအတချုးဆိၣ်ကဲၤထီၣ်ကွံာ်ဒံးဘၣ် တၢ်ညၣ်အသိ ဒီး, ပှၤလုၢ်တၢ်အဒိၣ်အခ့အပှၤဟဲစ့ၢ်ကီး, ဒီးစံးဘၣ်ပှၤ
         လၢအလုၢ်တၢ်န့ၣ် ဟ့ၣ်တၢ်ညၣ်ဒ်သိးပကကၣ်အီၤလၢ ပှၤလုၢ်တၢ်အဒိၣ်အဂီၢ်တက့ၢ်. အဂ့ၢ်ဒ်အံၤ, တဟံးန့ၢ်
         ဘၣ်တၢ်ညၣ်ချီအသးလၢနၤဘၣ်, မ့ၢ်အသံကစဲာ်လီၤ.16  ဒီးပှၤတဂၤမ့ၢ်စံးဘၣ်အီၤ, မ်ပှၤဆိၣ်ကဲၤထီၣ်ကွံာ်ဆိ တၢ်ညၣ်အသိသပှၢ်တၢၢ်တက့ၢ်. ဒီးလၢခံက့ၤဟံးန့ၢ်
         ဖဲအဘၣ်နသးတက့ၢ်န့ၣ်ဒီး, အဝဲဒၣ်ကစံးဘၣ်အီၤ, မ့ၢ် မးနဘၣ်ဟ့ၣ်လီၤခဲကနံၣ်အံၤ, ဒီးမ့တမ့ၢ်ဘၣ်ဒီး,
         ယ ကဟံးန့ၢ်ဆူၣ်လီၤ.17  ဒီးပှၤဖိၣ်သၣ်ခွါတဖၣ်န့ၣ် အတၢ်ဒဲးဘးဒိၣ်ဝဲလၢယွၤ အမဲာ်ညါဒိၣ်မးလီၤ. အဂ့ၢ်ဒ်အံၤ, ပှၤကညီသးဟ့တၢ်
         မၤဘူၣ်ယွၤလီၤ.18  ဒီးစီၤၡမူၤအ့လးန့ၣ် မၤတၢ်အခ့အပှၤအတၢ်မၤလၢယွၤအမဲာ်ညါလီၤ. ပှၤဖိသၣ်အယီၢ်ဒ့ကံၢ်တူာ်အသးဒီး
         အ့ဖိးဖှီဝါကဆှၣ်တဘ့ၣ်လီၤ.19  ဒီးအမိၢ်မၤန့ၢ်အီၤလၢ ဆ့ဖိတဘ့ၣ်, ဒီးတုၤအဟဲ ထီၣ်ဒီးအဝၤ ဒ်သိးအကလုၢ်တၢ်လုၢ်တနံၣ်အဂီၢ်တနံၣ်
         အဂီၢ်ဒီး, ဟဲစိာ်ဝဲဆူအအိၣ်တနံၣ်ဘၣ်တနံၣ်လီၤ.
         20  ဒီး စီၤဧ့လံၤဆိၣ်ဂ့ၤစီၤအ့လကါနၤဒီးအမါ, ဒီးစံးဝဲဒၣ်, မ် ယွၤဟ့ၣ်လီၤနချံနသၣ် လၢပိာ်မုၣ်အံၤလၢ
         တၢ်လိၢ် လၢအဒုးလိၢ် ယွၤအဃိန့ၣ်တက့ၢ်. ဒီးအဝဲသ့ၣ်က့ၤ က့ၤဝဲဆူအလီၢ်အိၣ်လီၢ်ဆိးန့ၣ်လီၤ.21  အန့ၣ်ဒီးယွၤအိၣ်သကိးနီၢ်ဃးနၤ, ဒီးအဝဲဒၣ်ဒၢထီၣ်, ဒီးဆံးစၢ်န့ၢ်အဖိခွါသၢဂၤ, ဒီးအဖိမုၣ်ခံဂၤလီၤ.
         ဒီးဖိ သၣ်စီၤၡမူၤအ့လးန့ၣ်ဒိၣ်ထီၣ်ဝဲလၢယွၤအမဲာ်ညါလီၤ.22  စီၤဧ့လံၤန့ၣ်အသးပှၢ်တ့ၢ်ဒိၣ်မးလီၤ. ဒီးနၢ်ဟူဝဲလၢ ကယဲၢ်တၢ်လၢ အဖိခွါတဖၣ်မၤဝဲလၢ အံၣ်စရ့လးခဲ
         လၢာ်အကျါ, လၢအမံဃုာ်ဒီးပိာ်မုၣ်တဖၣ်လၢအမၤ တၢ်လၢတၢ်အိၣ်ဖှိၣ်အဒဲအကျဲစၢၤန့ၣ်လီၤ.23  ဒီးအဝဲဒၣ်စံးဘၣ်အီၤ, သုမၤဒ်န့ၣ်ဘၣ်မနုၤလဲၣ်, အ ဂ့ၢ်ဒ်အံၤ, ယနၢ်ဟူသုမၤတၢ်အၢတဖၣ်လၢ ပှၤဂီၢ်မုၢ်
         အံၤခဲလၢာ်လီၤ.
         24  မၤတဂ့ၤ, ယဖိခွါဧၢ, အဂ့ၢ်ဒ်အံၤ, တၢ်အကစီၣ်လၢ ယနၢ်ဟူန့ၣ် တမ့ၢ်ဘၣ်တၢ်အဂ့ၤ ဘၣ်, သုမၢယွၤအပှၤဂီၢ်မုၢ်လုၣ်သ့ၣ်ခါပတာ်တၢ်လီၤ.25  ပှၤကညီမ့ၢ်မၤကမၣ်ဘၣ် ပှၤကညီဒီး, ပှၤစံၣ်ညီၣ် ကွီၢ်ကစံၣ်ညီၣ်အီၤလီၤ. မ့မ့ၢ်ပှၤကညီ မ့ၢ်မၤကမၣ်
         ဘၣ်ယွၤဒီး, မ့ၢ်မတၤကကတိၤလိာ်ကွီၢ်လၢအဂီၢ်တ ဂၤလဲၣ်. ဘၣ်ဆၣ်ဒီးတဒိကနၣ် အပၢ်အကလုၢ်ဘၣ်. အဂ့ၢ်ဒ်အံၤ,
         ယွၤအသးအိၣ်လၢအကမၤသံအီၤလီၤ.26  (ဒီးဖိသၣ်စီၤၡမူၤအ့လးဒိၣ်ထီၣ်ဒံး, ဒီးဂ့ၤဝဲဒီးယွၤဒီး ပှၤကညီစ့ၢ်ကီးလီၤ.)27  ဒီးယွၤအပှၤကညီတဂၤဟဲဆူစီၤဧ့လံၤအအိၣ်, ဒီးစံး ဝဲဒၣ်, ယွၤစံးဒ်အံၤ, မ့ၢ်ယလီၣ်ဖျါထီၣ်ယသးလၢနပၢ်
         အပှၤဟံၣ်ဖိအမဲာ်ညါ လၢအအိၣ်လၢအဲၤကူပတူးလၢ ဖၤရိၤအဟံၣ်ပူၤန့ၣ်ဧါ.
         28  ဒီးမ့ၢ်ယဃုထၢအီၤလၢအံၣ်စ ရ့လးအဒူၣ်ခဲလၢာ်အကျါ, ဒ်သိးအကကဲထီၣ်ယပှၤ လုၢ်တၢ်အဒိၣ်, လၢအကလုၢ်တၢ်လၢ
         ယတၢ်လုၢ်လီၢ် အဖီခိၣ်, လၢအကဆိၣ်ကဲတၢ်နၢမူ, လၢအကသိးအ့ ဖိးတဘ့ၣ်လၢယမဲာ်ညါန့ၣ်ဧါ. ဒီးယဟ့ၣ်လီၤနပၢ်အ
         ပှၤဟံၣ်ဖိလၢ ကယဲၢ်ပှၤအံၣ်စရ့လးဖိ အတၢ်လုၢ်လၢ မ့ၣ်အူန့ၣ်ဧါ.
         29  သုယီၢ်လီၤယတၢ်လုၢ်, ဒီးတၢ်မၤဘူၣ် ယၤလၢယမၤလိာ် လၢယအိၣ်အလီၢ်အပူၤ, ဒီးမၤလၤ ကပီၤနဖိခွါတဖၣ်လၢယဖီခိၣ်,
         ဒ်သိးသုကမၤဘီၣ်ထီၣ် သုသးလၢ ယပှၤဂီၢ်မုၢ်အံၣ်စရ့လးအတၢ်မၤဘူၣ်အဂ့ၤ ကတၢၢ်တဖၣ်န့ၣ်မ့ၢ်အဘၣ်မနုၤလဲၣ်.
         30  မၤသးဒ်န့ၣ်ဒီး ယွၤအံၣ်စရ့လးအကစၢ်စံးဝဲဒၣ်, မ့ၢ်မးယစံးတ့ၢ်လၢန ပှၤဟံၣ်ဖိဒီးနပၢ်အပှၤဟံၣ်ဖိ
         ကလဲၤတၢ်လၢယမဲာ်ညါ လီၤစိၤလီၤထီလီၤ. မ့မ့ၢ်ခဲကနံၣ်အံၤယွၤစံးဝဲဒၣ်, မ်တၢ် သုတမၤအသးဒ်န့ၣ်ဒီးယၤတဂ့ၤ.
         အဂ့ၢ်ဒ်အံၤ, ပှၤလၢအ မၤလၤကပီၤယၤန့ၣ်ယကမၤလၤကပီၤအီၤ, ဒီးပှၤလၢ အမၤယၤတရီတပါန့ၣ် တၢ်ကမၤအီၤတရီတပါလီၤ.31  ကွၢ်ကွၢ်, မုၢ်နံၤတဖၣ်ကဟဲလၢယကဒီၣ်တဲာ်နစုဒုၣ် ဒီးနပၢ်အပှၤဟံၣ်ဖိအစုဒုၣ်, ဒီးပှၤသးပှၢ်တအိၣ်ဘၣ်
         လၢနပှၤဟံၣ်ဖိအကျါဘၣ်.
         32  ဒီးနကထံၣ်ဘၣ်တၢ်အိၣ် အလီၢ်အတၢ်နးတၢ်ဖှီၣ်, လၢကယဲၢ်တၢ်လၢယွၤကမၤ ဂ့ၤအံၣ်စရ့လးအလီၢ်လီၤ.
         ဒီးပှၤသးပှၢ်တအိၣ်ဘၣ်လၢ နပှၤဟံၣ်ဖိအကျါ နီတနံၤနီတနၤဘၣ်.33  ဒီးပှၤကညီဘၣ်ဃးဒီးနၤလၢ ယတဒီၣ်တဲာ်ဘၣ်လၢ ယတၢ်လုၢ်လီၢ်တဂၤဂၤန့ၣ် ကကဲလၢတၢ်မၤလၢာ်န မဲာ်,
         ဒီးတၢ်မၤကိၢ်နသး, ဒီးနပှၤဟံၣ်ဖိအတၢ်အါထီၣ် ခဲလၢာ်န့ၣ်ကသံဖဲအသူၣ်စၢ်သးဘီၣ်န့ၣ်လီၤ.34  ဒီးအအံၤလၢအကဟဲဘၣ်နဖိခွါခံဂၤ, စီၤဃၤဖနံဒီး စီၤဖံၤနဃၣ်န့ၣ်, ကကဲတၢ်ပနီၣ်လၢနဂီၢ်, ကသံဝဲခံဂၤ
         လၢာ်လၢမုၢ်တနံၤဃီလီၤ.
         35  ဒီးယကဒုးဂဲၤဆၢထၢၣ်ပှၤ လုၢ်တၢ်အဒိၣ်လၢအကလုၢ်တီလၢယဂီၢ်တဂၤ, လၢအ ကမၤတၢ်ဒ်ကယဲၢ်တၢ် လၢအဘၣ်ယသးလၢအအိၣ်
         လၢယသးကံၢ်ပူၤအသိးန့ၣ်လီၤ. ဒီးယကသူၣ်န့ၢ်အီၤ လၢအဟံၣ်ကျၢၤ, ဒီးကလဲၤတၢ်လၢယပှၤဒိးဖှူတၢ်တ
         ဂၤအမဲာ်ညါကိးမုၢ်နံၤမုၢ်နၤဒဲးလီၤ.36  ဒီးတၢ်ကမၤအသးလၢ ကယဲၢ်ပှၤကညီလၢ အအိၣ် လီၤတဲာ်လၢ နပှၤဟံၣ်ဖိအကျါတဂၤလၢ်လၢ်န့ၣ် က ဟဲတီၤလီၤ
         လၢအမဲာ်ညါလၢစ့တဘ့ၣ်, ဒီးကိၣ်တ လိၣ်အဂီၢ်, ဒီးကစံး, ပာ်လၢ်ယၤလၢပှၤလုၢ်တၢ်အ ဒိၣ်အလီၢ်ဒ်သိးယကအီၣ်ကိၣ်တလိၣ်တက့ၢ်.

၃31  ဒီးဖိသၣ်စီၤၡမူၤအ့လးမၤယွၤအခ့အပှၤ အတၢ်လၢ စီၤဧ့လံၤအမဲာ်ညါလီၤ. ဒီးတၢ်လၢ မုၢ်နံၤတဖၣ်န့ၣ်
         ယွၤအကလုၢ်ကထါ မ့ၢ်တၢ်လုၢ်ဒိၣ်ပှ့ၤဒိၣ်လီၤ. တၢ် ထံၣ်တၢ်လၢညါခီန့ၣ်တအါဘၣ်.2  ဒီးတၢ်လၢမုၢ်တနံၤန့ၣ်, လီၤဧ့လံၤမံလီၤလၢအလီၢ်ဒၣ် ဝဲအပူၤ, ဒီးအမဲာ်ယုာ်သီ, ဒီးထံၣ်တၢ်တသ့ဘၣ်.
         3  ဒီး ယွၤအမ့ၣ်အူဒၢ တချုးလီၤပံာ်ဒံးဘၣ်လၢ ယွၤအနူၢ် ပူၤဖဲယွၤအတလါအိၣ်ဝဲ, ဒီးစီၤၡမူၤအ့လးမံလီၤဝဲဒီး,4  ယွၤကိးစီၤၡမူၤအ့လး, ဒီးစံးဆၢဝဲ, ကွၢ်ကွၢ်, ယၤလီၤ.5  ဒီးဃ့ၢ်ဝဲဆူစီၤဧ့လံၤအအိၣ်, ဒီးစံးဝဲဒၣ်, ကွၢ်ကွၢ်, ယၤ လီၤ. အဂ့ၢ်ဒ်အံၤ, နကိးယၤလီၤ. ဒီးစံးဝဲဒၣ်,
         ယတကိး ဘၣ်, မံလီၤကဒီးတက့ၢ်. ဒီးက့ၤက့ၤဝဲ, ဒီးမံလီၤဝဲလီၤ.6  ဒီးယွၤကိးကဒီး စီၤၡမူၤအ့လး, ဒီးစီၤၡမူၤအ့လးဂဲၤ ဆၢထၢၣ်, ဒီးလဲၤဝဲဆူစီၤဧ့လံၤအအိၣ်, ဒီးစံးဝဲဒၣ်,
         ကွၢ်ကွၢ်, ယၤလီၤ. အဂ့ၢ်ဒ်အံၤ, နကိးယၤလီၤ. ဒီးစံးဆၢ ဝဲဒၣ်, ယတကိးဘၣ်, ယဖိခွါဧၢ, မံလီၤကဒီးတက့ၢ်.7  ဒီးစီၤၡမူၤအ့လးတသ့ၣ်ညါဒံးဘၣ်ယွၤဘၣ်, ဒီးတၢ် တလီၣ်ဖျါဒံးဘၣ်ယွၤအကလုၢ်ကထါလၢအီၤဘၣ်.8  ဒီးယွၤကိးက့ၤကဒီး စီၤၡမူၤအ့လးသၢဘျီတဘျီ, ဒီး ဂဲၤဆၢထၢၣ်, ဒီးလဲၤဝဲဆူစီၤဧ့လံၤအအိၣ်, ဒီးစံးဝဲဒၣ်,
         ကွၢ်ကွၢ်, ယၤလီၤ. အဂ့ၢ်ဒ်အံၤ, နကိးယၤလီၤ. ဒီးစီၤဧ့ လံၤအနၢ်ပၢၢ်လၢယွၤကိးတ့ၢ်ဖိသၣ်န့ၣ်လီၤ.9  ဒီးစီၤဧ့လံၤစံးဘၣ် စီၤၡမူၤအ့လး, က့ၤမံလီၤတက့ၢ်, ဒီးတၢ်မ့ၢ်ကိးနၤဒီး, တၢ်ကမၤအသးလၢနဘၣ်စံး,
         က တိၤတၢ်တက့ၢ်, ယွၤဧၢ, အဂ့ၢ်ဒ်အံၤ, နခ့နပှၤဒိကနၣ် တၢ်လီၤ. စီၤၡမူၤအ့လးန့ၣ် က့ၤမံလီၤလၢအလီၢ်ဒၣ်
         ဝဲလီၤ.10  ဒီးယွၤဟဲ, ဒီးဆၢထၢၣ်, ဒီးကိးဒ်တဘျီတဘျီအသိး န့ၣ်, ၡမူၤအ့လးဧၢ, ၡမူၤအ့လးဧၢ, ဒီးစီၤၡမူၤအ့လးစံး
         ဆၢတၢ်, ကတိၤလၢ်တၢ်တက့ၢ်. အဂ့ၢ်ဒ်အံၤ, နခ့နပှၤ ဒိကနၣ်တၢ်လီၤ.11  ဒီးယွၤစံးဘၣ်စီၤၡမူၤအ့လး, ကွၢ်ကွၢ်, ယကမၤတၢ် တမံၤလၢ အံၣ်စရ့လးအကျါ လၢအကမၤဆါကယဲၢ် ပှၤလၢအနၢ်ဟူဝဲတဖၣ်အနၢ်ခံခီလိာ်လီၤ.
         12  တၢ်လၢမုၢ် တနံၤန့ၣ် ယကဒုးအိၣ်ထီဒါစီၤဧ့လံၤလၢ ကယဲၢ်တၢ် လၢယကတိၤတ့ၢ်လၢ အပှၤဟံၣ်ဖိအဂ့ၢ်အကျိၤလီၤ,
         ယမၤထီၣ်သီ, ဒီးယကမၤဝံၤလီၤ.13  ဒီးယဒုးနဲၣ်လံအီၤလၢ ယကစံၣ်ညီၣ်အပှၤဟံၣ်ဖိလီၤ စိၤလီၤထီလၢတၢ်အၢ လၢအသ့ၣ်ညါအီၤအဃိန့ၣ်လီၤ.
         အဂ့ၢ်ဒ်အံၤ, အဖိခွါတဖၣ်ဒုးဘၣ်လီၤအသးလၢ တၢ် ဆိၣ်အၢဘၣ်ဆၣ်ဒီး, အဝဲဒၣ်တတြီဘၣ်အီၤဘၣ်.
         14  မၤ သးဒ်န့ၣ်ဒီးယဆိၣ်တၢ်ဒီး စီၤဧ့လံၤအပှၤဟံၣ်ဖိ, လၢ စီၤဧ့လံၤ အပှၤဟံၣ်ဖိအတၢ်အၢန့ၣ် တပူၤဖျဲးဘၣ်လၢ
         တၢ်လုၢ်ဒီးတၢ်မၤဘူၣ်အဃိလီၤထူလီၤယိာ်န့ၣ်လီၤ.15  ဒီးစီၤၡမူၤအ့လးန့ၣ် မံလီၤတုၤမုၢ်ဆ့ၣ်ထီၣ်, ဒီးအိး ထီၣ်ယွၤအဟံၣ်အတြဲၤ, ဒီးစီၤၡမူၤအ့လး
         ဒုးနဲၣ်စီၤဧ့ လံၤလၢတၢ်လီၣ်ဖျါတဘူၣ်ဘၣ်.16  ဒီးစီၤဧ့လံၤကိးန့ၢ်စီၤၡမူၤအ့လး, ဒီးစံးဝဲဒၣ်, စီၤၡမူၤ အ့လးယဖိခွါဧၢ, ဒီးစံးဆၢဝဲ, ကွၢ်ကွၢ်,
         ယၤလီၤ.
         17  ဒီး အဝဲဒၣ်စံး, တၢ်လၢယွၤစံးဘၣ်နၤတမံၤန့ၣ် မ့ၢ်မနုၤ တမံၤလဲၣ်. ပာ်ခူသူၣ်ဒီးယၤတဂ့ၤ. လၢကယဲၢ်တၢ်
         လၢအစံးဘၣ်နၤအကျါန့ၣ် နမ့ၢ်ပာ်ခူသူၣ်တၢ်တမံၤ မံၤဒီး, မ်ယွၤမၤနၤဒ်န့ၣ်ဒီး အါန့ၢ်အန့ၣ်တက့ၢ်.18  ဒီးစီၤၡမူၤအ့လးဒုးနဲၣ်အီၤလၢတၢ်ခဲလၢာ်, ဒီးတပာ် ခူသူၣ်ဒီးအီၤလၢတၢ်နီတမံၤဘၣ်. ဒီးအဝဲဒၣ်စံး,
         မ့ၢ် ယွၤလီၤ. ကမၤဒၣ်ဝဲတၢ်လၢအဂ့ၤလၢအမဲာ်တက့ၢ်.19  ဒီးစီၤၡမူၤအ့လးဒိၣ်ထီၣ်, ဒီးယွၤအိၣ်ဒီးအီၤ, ဒီးတဒုး လီၤတဲာ်ဘၣ်အတၢ်ကတိၤဆူ ဟီၣ်ခိၣ်နီတထံၣ်ဘၣ်.20  ဒီးအံၣ်စရ့လးခဲလၢာ်လၢ ဒၣ်ပၢၢ်လၢဘ့ၢ်ၡဘၤန့ၣ် သ့ၣ်ညါဝဲလၢစီၤၡမူၤအ့လး မ့ၢ်ယွၤအဝံဂၢၢ်ဂၢၢ်ကျၢၤ
         ကျၢၤန့ၣ်လီၤ.21  ဒီးယွၤလီၣ်ဖျါထီၣ်ကဒီးအသးလၢ ၡံလိၤအပူၤလီၤ. အဂ့ၢ်ဒ်အံၤ, ယွၤလီၣ်ဖျါထီၣ်အသးလၢစီၤၡမူၤအ့လး
         လၢယွၤအကလုၢ်အကထါလၢၡံလိၤအပူၤလီၤ.

၄41  ဒီးစီၤၡမူၤအ့လး အကလုၢ်အကထါအိၣ်ဒီးအံၣ်စရ့ လးခဲလၢာ်လီၤ. ဒီးအံၣ်စရ့လးလဲၤသဂၢၢ်ထီၣ် ပှၤဖ
         လ့ၡသးဖိဒ်သိး အကဒုးတၢ်ဒီးအီၤ, ဒီးသူၣ်ဒဲဖဲအ့ ဘ့ၣ်န့စၢ်, ဒီးပှၤဖလ့ၡသးဖိသူၣ်ဒဲလၢအဖ့းအပူၤလီၤ.2  ဒီးပှၤဖလ့ၡသးဖိကတဲာ်ကတီၤအသး ဒ်သိးအက သဂၢၢ်အံၣ်စရ့လး, ဒီးတုၤအဒုးသုးဒီး, အံၣ်စရ့လး ဘၣ်တၢ်ကျီကွံာ်အီၤလၢ
         ပှၤဖလ့ၡသးဖိအမဲာ်ညါ, ဒီး အဝဲသ့ၣ်ကျီကွံာ်ပှၤလွံၢ်ကထိဃၣ်ဃၣ်လၢ ပှၤသုးမုၢ် အကျါလၢပျီပူၤလီၤ.3  ဒီးတုၤပှၤဂီၢ်မုၢ် ဟဲနုာ်ဆူပှၤသူၣ်ဒဲအလီၢ်ပူၤဒီး, ပှၤ သူၣ်က့သးပှၢ်စံးဝဲဒၣ်, တၢ်လၢမုၢ်မဆါတနံၤအံၤယွၤ
         ကျီကွံာ်ပှၤလၢပှၤဖလ့ၡသးဖိအမဲာ်ညါန့ၣ် မ့ၢ်အဘၣ်မ နုၤလဲၣ်. မ်ပဟံးန့ၢ်ယွၤအတၢ်အၢၣ်လီၤအီလီၤအတလါ
         လၢပဂီၢ်လၢၡံလိၤအပူၤတက့ၢ်. ဒီးတုၤအဟဲနုာ်လၢပ ကျါဒီး, ကအုၣ်က့ၤခီၣ်က့ၤပှၤလၢပဒုၣ်ပဒါအစုပူၤလီၤ.4  ဒီးပှၤဂီၢ်မုၢ်မၢလီၤတၢ်ဆူၡံလိၤ ဒ်သိးအကဟဲစိာ်တၢ် သုးမုၢ်ဂီၢ်မုၢ်အယွၤလၢ အအိၣ်ဝဲလၢ ခ့ရူၢ်တဖၣ်အ
         ဘၢၣ်စၢၤအတၢ်အၢၣ်လီၤအီလီၤအတလါန့ၣ်လီၤ. ဒီး စီၤဧ့လံၤအဖိခွါခံဂၤစီၤဃၤဖနံ, ဒီးစီၤဖံၤနဃၣ်န့ၣ်အိၣ်
         ဝဲဖဲန့ၣ်ဒီး ယွၤအတၢ်အၢၣ်လီၤအီလီၤအတလါန့ၣ်လီၤ.5  ဒီးတုၤ ယွၤအတၢ်အၢၣ်လီၤအီလီၤအတလါ ဟဲနုာ် လၢပှၤသူၣ်ဒဲအလီၢ်ဒီး, တၢ်မၤအသးလၢအံၣ်စရ့လး ခဲလၢာ်ကိးပသူထီၣ်ဖးဒိၣ်,
         ဒီးဟီၣ်ခိၣ်သီၣ်ထီၣ်လီၤ.6  ဒီးပှၤဖ့လ့ၡသးဖိ နၢ်ဟူတၢ်ကိးပသူထီၣ်အသီၣ်, ဒီး စံးဝဲဒၣ်, တၢ်ကိးပသူထီၣ်ဖးဒိၣ် လၢပှၤဧ့ၤဘြံၤဖိအ
         သူၣ်ဒဲအလီၢ်ပူၤန့ၣ် မ့ၢ်မနုၤလဲၣ်. ဒီးသ့ၣ်ညါဝဲလၢယွၤ အတလါဟဲနုာ်လံ လၢတၢ်သူၣ်ဒဲအလီၢ်လံ.
         ဒီးပှၤဖ လ့ၡသးဖိပျံၤတၢ်လီၤ.
         7  အဂ့ၢ်ဒ်အံၤ, စံးဝဲဒၣ်, ယွၤဟဲ နုာ်လၢပှၤသူၣ်ဒဲအလီၢ်လီၤ. ဒီးစံးဝဲဒၣ်, ပဘၣ်အဖှီၣ် လီၤ.
         အဂ့ၢ်ဒ်အံၤ, တၢ်န့ၣ်တမံၤတအိၣ်ဘၣ်လၢထံးလၢ လၢမကိာ်ဘၣ်.
         8  ပဘၣ်အဖှီၣ်လီၤ. မ့ၢ်မတၤကမၤပူၤ ဖျဲးပှၤဒီး ကစၢ်အဆူၣ်တဖၣ်အံၤလဲၣ်. အဝဲတဖၣ်န့ၣ် မ့ၢ်ကစၢ်တဖၣ်လၢအကျီကွံာ်
         ပှၤအဲၤကူပတူးဖိလၢတၢ် တီၢ်ခဲလၢာ်လၢပှၢ်မုၢ်ကနၢန့ၣ်လီၤ.
         9  ပာ်ဆူၣ်သုဂံၢ်သု ဘါ, ဒီးအိၣ်ဒ်ပှၤပိာ်ခွါအသိးန့ၢ်တက့ၢ်. ပှၤဖလ့ၡသး ဖိသ့ၣ်ဧၢ, သုကကဲဘၣ်ဖုး
         ပှၤဧ့ၤဘြံၤဖိအကုၢ်အပှၤ, ဒ်အကဲတ့ၢ်သုကုၢ်သုပှၤအသိးန့ၣ်လီၤ. အိၣ်ဒ်ပှၤပိာ်ခွါ အသိးန့ၣ်,
         ဒီးဒုးသုးဒုးသံၣ်တက့ၢ်.10  ဒီးပှၤဖလ့ၡသးဖိဒုးတၢ်, ဒီးအံၣ်စရ့လးဘၣ်တၢ်ကျီ ကွံာ်အီၤ, ဒီးဃ့ၢ်ဝဲတဂၤဆူအဒဲဒၣ်ဝဲ, တဂၤဆူအဒဲဒၣ်
         ဝဲ, ဒီးတၢ်ကျီသံကွံာ်တၢ်ဒိၣ်ဒိၣ်ကလဲာ်အိၣ်ဝဲလီၤ. ဒီး ပှၤခီၣ်သုးဖိလီၤဃံၤဝဲ လၢအံၣ်စရ့လးအကျါ
         သၢက လးလီၤ.
         11  ဒီးယွၤအတလါဘၣ်တၢ်ဖီၣ်န့ၢ်အီၤ, ဒီးစီၤဧ့ လံၤအဖိခွါခံဂၤ, စီၤဃၤဖနံ ဒီးစီၤဖံၤနဃၣ်န့ၣ်ဘၣ်
         တၢ်မၤသံအီၤလီၤ.
         12  ဒီးပှၤဘံၣ်ယၤမံၣ်ဖိတဂၤ ဃ့ၢ်တၢ်လၢပှၤသုးမုၢ်အကျါ, ဒီးဟဲက့ၤဆူၡံလိၤတနံၤဃီ, အိၣ်ဒီးအကူအသိး
         ယာ်ဝဲ, ဒီးဟီၣ်ခိၣ်အကမူၣ်လၢအခိၣ်အဖီခိၣ်လီၤ.13  ဟဲဝဲ, ဒီးကွၢ်ကွၢ်, စီၤဧ့လံၤဆ့ၣ်နီၤကွၢ်စိတၢ်လၢ လီၢ် ဆ့ၣ်နီၤလၢကျဲအဃၢၤန့ၣ်လီၤ. အဂ့ၢ်ဒ်အံၤ,
         အသးက နိးဝဲလၢယွၤအတလါအဃိလီၤ. ဒီးတုၤပှၤတဂၤန့ၣ်ဟဲ နုာ်ဒုးနဲၣ်တၢ်လၢဝ့ၢ်ပူၤဒီး, ပှၤဝ့ၢ်ဖိကိးပသူထီၣ်ခဲလၢာ်
         လီၤ.14  ဒီးစီၤဧ့လံၤနၢ်ဟူ တၢ်ကိးပသူထီၣ်အသီၣ်, ဒီးစံးဝဲ ဒၣ်, တၢ်တၢထီၣ်တၢလီၤအသီၣ်န့ၣ်မ့ၢ်မနုၤလဲၣ်.
         ဒီး ပှၤတဂၤန့ၣ်ဟဲချ့ချ့, ဒီးစံးဘၣ်တဲဘၣ်စီၤဧ့လံၤလီၤ.15  ဒီးစီၤဧ့လံၤအသးပှၢ်တ့ၢ်ခွံဆံဃိးနံၣ်, ဒီးအမဲာ်ယုာ်, ဒီးတထံၣ်ဘၣ်တၢ်ဘၣ်.16  ဒီးပှၤတဂၤန့ၣ် စံးဘၣ်စီၤဧ့လံၤ, ယမ့ၢ်ပှၤလၢအဟဲ လၢပှၤသုးမုၢ်အကျါ, ဒီးလၢမုၢ်မဆါတနံၤအံၤယဟဲ
         ဃ့ၢ်လၢပှၤသုးမုၢ်အကျါလီၤ. ဒီးအဝဲဒၣ်စံးဘၣ်အီၤ, တၢ်မၤအသးမနုၤလဲၣ်, ယဖိခွါဧၢ.17  ဒီးပှၤလၢအဟဲစိာ် တၢ်အကစီၣ်တဂၤန့ၣ်စံးဆၢတၢ် ဒီးစံးဝဲဒၣ်, အံၣ်စရ့လးဃ့ၢ်လံလၢ ပှၤဖလ့ၡသးဖိအ
         မဲာ်ညါ, ဒီးတၢ်ကျီသံကွံာ်ဖးဒိၣ်အိၣ်လံလၢပှၤဂီၢ်မုၢ် အကျါ, ဒီးနဖိခွါခံဂၤ, စီၤဃၤဖနံဒီးစီၤဖံၤနဃၣ်န့ၣ်
         သံလံစ့ၢ်ကီး, ဒီးတၢ်မၤန့ၢ်လံယွၤအတလါလံလီၤ.18  ဒီးတုၤအပှ့ၤဘၣ် ယွၤအတလါအမံၤန့ၣ်ဒီး တၢ်မၤ အသးလၢအလီၤတဲာ် လၢလီၢ်ဆ့ၣ်နီၤဆူအချၢဃံဖဲ တြဲၤအဃၢၤ,
         ဒီးအကိာ်ကၢ်, ဒီးသံဝဲလီၤ. အဂ့ၢ်ဒ်အံၤ, အသးပှၢ်တ့ၢ်ဒီးဃၢဝဲလီၤ. ဒီးစံၣ်ညီၣ်တ့ၢ်အံၣ်စရ့လး
         အနံၣ်လွံၢ်ဆံလီၤ.19  ဒီးအဒဲၣ်စီၤဖံၤနဃၣ် အမါတဂၤဒၢထီၣ်လံ, ဒီးအမုၢ် အလါဘၣ်ဘူးတ့ၢ်လီၤ. ဒီးတုၤအနၢ်ဟူတၢ်အကစီၣ်
         တဖၣ်လၢယွၤအတလါဘၣ်တၢ်ဖီၣ်န့ၢ်အီၤ, ဒီးအမံၤ ပှၢ်ပိာ်ခွါ, ဒီးအဝၤသံဝဲဒီး, အဝဲဒၣ်သကူးလီၤအသး,
         ဒီးဆံးစၢ်တၢ်လီၤ. အဂ့ၢ်ဒ်အံၤ, ဘၣ်တၢ်ဟုးဆါလီၤ.20  ဒီးကသံတ့ၢ် အဖၢမုၢ်ဒီး, ပိာ်မုၣ်တဖၣ်လၢအဆၢ ထၢၣ်လၢအဃၢၤန့ၣ်, စံးဘၣ်အီၤ, ပျံၤတၢ်တဂ့ၤ,
         အဂ့ၢ် ဒ်အံၤ, နဆံးစၢ်န့ၢ်နဖိပိာ်ခွါတဂၤလီၤ. ဒီးတစံးဆၢဘၣ် တၢ်ဘၣ်, ဒီးတပာ်ဘၣ်လၢအသးဘၣ်.
         21  ဒီးယုၢ်ဝဲအ ဖိအမံၤလၢစီၤအံကဘိး, ဒီးစံးဝဲဒၣ်, တၢ်လၤကပီၤလဲၤ သဒၣ်လံအံၣ်စရ့လးလံ, (လၢတၢ်မၤန့ၢ်ယွၤအတ
         လါအဃိဒီးလၢအမံၤပှၢ်ပိာ်ခွါဒီးအဝၤအဃိလီၤ.)
         22  ဒီး စံးဝဲဒၣ်, တၢ်လၤကပီၤလဲၤသဒၣ်လံအံၣ်စရ့လးလံ. အဂ့ၢ်ဒ်အံၤ, တၢ်ဖီၣ်န့ၢ်လံယွၤအတလါလီၤ.

၅51  ဒီးပှၤဖလ့ၡသးဖိဟံးန့ၢ်ယွၤအတလါ, ဒီးစိာ်ထီၣ်ဝဲ လၢအ့ဘ့ၣ်န့စၢ်ဆူအၤစဒိးလီၤ.2  ဒီးပှၤဖလ့ၡသးဖိဟံးန့ၢ်ယွၤအတလါ, ဒီးဟဲစိာ်ဝဲ ဆူဒၤကိၣ်အဟ့ၣ်, ဒီးပာ်ဝဲလၢဒၤကိၣ်အဃၢၤလီၤ.3  ဒီးတုၤပှၤအၤစဒိးဖိ ဂဲၤဆၢထၢၣ်လၢမုၢ်ဆ့ၣ်ထီၣ်တ နံၤဂီၤဂီၤဒီး, ကွၢ်ကွၢ်, ဒၤကိၣ်လီၤဃံၤအီထီလာ်လၢ
         ဟီၣ်ခိၣ်ချၢလၢယွၤအတလါအမဲာ်ညါလီၤ. ဒီးပှၤဟံး န့ၢ်ဒၤကိၣ်, ဒီးပာ်ကဒီးလၢအလီၢ်ဒၣ်ဝဲန့ၣ်လီၤ.4  ဒီးတုၤအဂဲၤဆၢထၢၣ်ဂီၤဂီၤ လၢမုၢ်ဆ့ၣ်ထီၣ်တနံၤဒီး, ဒၤကိၣ်လီၤဃံၤအီထီလာ်လံ လၢဟီၣ်ခိၣ်ချၢလၢယွၤအ
         တလါအမဲာ်ညါ, ဒီးဒၤကိၣ်အခိၣ်, ဒီးအစုလၣ်ခံခီ လၢာ်ဒီၣ်တဲာ်ကွံာ်အသး လၢကျဲစၢၤအကျိၤထံးအဖီခိၣ်
         လီၤ. အိၣ်လီၤတဲာ်လၢအီၤထဲဒၤကိၣ်အမိၢ်ပှၢ်ဧိၤလီၤ.5  မၤသးဒ်န့ၣ်ဒီး ဒၤကိၣ်အပှၤလုၢ်တၢ်အဒိၣ်မ့ၢ်ဂ့ၤ, ပှၤ လဲၤနုာ်လၢဒၤကိၣ်အဟံၣ်ပူၤမ့ၢ်ဂ့ၤ,
         တယီၢ်ဘၣ်ဒၤကိၣ် အကျဲစၢၤကျိၤထံးလၢ အၤစဒိးအပူၤ တုၤမုၢ်မဆါတ နံၤအံၤလီၤ.6  ဒီးယွၤအစုဃၢဝဲလၢ ပှၤအၤစဒိးဖိအလိၤ, ဒီးမၤဟး ဂီၤအီၤ, ဒီးကျီအီၤလၢတၢ်အ့ၣ်ကီၢ်ဆါ, ပှၤအၤစဒိးဖိ,
         ဒီးပှၤအိၣ်လၢအဃၢၤတဖၣ်လီၤ.7  ဒီးအၤစဒိး အပှၤကညီထံၣ်လၢ တၢ်မၤအသးဒ်န့ၣ်, ဒီးစံးဝဲဒၣ်, အံၣ်စရ့လးအကစၢ်အတလါန့ၣ် တဘၣ်
         အိၣ်ဒီးပှၤဘၣ်. အဂ့ၢ်ဒ်အံၤ, အစုအိၣ်ဆူၣ်လၢပဖီခိၣ်, ဒီးလၢဒၤကိၣ်ပကစၢ်အဖီခိၣ်လီၤ.8  ဒီးမၢလီၤတၢ်, ဒီးဒုးအိၣ်ဖှိၣ်ပှၤဖလ့ၡသးဖိအပဒိၣ်ဖး ဒိၣ်ဆူအအိၣ်, ဒီးစံးဝဲဒၣ်, ပကမၤအံၣ်စရ့လးအကစၢ်
         အတလါဒ်လဲၣ်. ဒီးအဝဲသ့ၣ်စံးဆၢတၢ်, မ်ပှၤစိာ်ဝ့ၤဝီၤ အံၣ်စရ့လးအကစၢ်အတလါန့ၣ်ဆူကၤသးန့ၣ်တက့ၢ်.
         ဒီးတၢ်စိာ်ဝ့ၤဝီၤအံၣ်စရ့လးအကစၢ်အတလါန့ၣ်လီၤ.9  ဒီးတၢ်မၤအသးလၢ အစိာ်ဝ့ၤဝီၤဝဲအလီၢ်ခံန့ၣ် ယွၤ အစုအိၣ်ဝဲဒီး တၢ်မၤဟးဂီၤဖးဒိၣ် လၢဝ့ၢ်တဝ့ၢ်န့ၣ်
         အဖီခိၣ်, ဒီးကျီကွံာ်ဝ့ၢ်ဖိဒီးဒိၣ်ဒီးဆံး, ဒီးအဝဲသ့ၣ်အိၣ် ဒီးတၢ်အ့ၣ်ကီၢ်ဆါလီၤ.10  ဒီးမၢယွၤအတလါန့ၣ် လဲၤဆူဧ့ကြိၣ်လီၤ. ဒီးတုၤ ယွၤအတလါဟဲတုၤလၢဧ့ကြိၣ်ဒီး, တၢ်မၤအသးလၢ ပှၤဧ့ကြိၣ်ဖိကိးပသူထီၣ်,
         ဒီစံးဝဲဒၣ်, ပှၤဟဲစိာ်ဝ့ၤဝီၤ အံၣ်စရ့လးအကစၢ်အတလါန့ၣ် ဒ်သိးအကမၤသံပှၤ, ဒီးပပှၤဂီၢ်မုၢ်လီၤ.11  ဒီးမၢလီၤတၢ်, ဒီးဒုးအိၣ်ဖှိၣ် ပှၤဖလ့ၡသးဖိအပဒိၣ် ဖးဒိၣ်ခဲလၢာ်, ဒီးစံးဝဲဒၣ်, မၢလီၤအံၣ်စရ့လးအက
         စၢ်အတလါန့ၣ်, ဒီးဒုးက့ၤက့ၤအီၤဆူအလီၢ်ဒၣ်ဝဲန့ၣ် တက့ၢ်, ဒ်သိးအသုတမၤသံပှၤ, ဒီးပပှၤဂီၢ်မုၢ်တဂ့ၤ
         လီၤ. အဂ့ၢ်ဒ်အံၤ, တၢ်မၤသံအတၢ်မၤဟးဂီၤန့ၣ် အိၣ် ဝဲလၢဝ့ၢ်ဒီဝ့ၢ်ညါလီၤ. ယွၤအစုအိၣ်ဝဲဖဲန့ၣ်ဃၢမးလီၤ.12  ဒီးပှၤလၢအတသံဘၣ်တဖၣ်န့ၣ် ဘၣ်တၢ်ကျီအီၤလၢ တၢ်အ့ၣ်ကီၢ်ဆါ, ဒီးပှၤဝ့ၢ်ဖိအတၢ်ဟီၣ်လဲၤထီၣ်ဆူမူ
         ခိၣ်လီၤ.

၆61  ဒီးယွၤအတလါန့ၣ်အိၣ်ဝဲ လၢပှၤဖလ့ၡသးဖိအကီၢ် ပူၤနွံလါလီၤ.
         2  ဒီးပှၤဖလ့ၡသးဖိကိးန့ၢ် ပှၤလုၢ်တၢ်အ ဒိၣ်, ဒီးပှၤဖးတၢ်, ဒီးစံးဝဲဒၣ်, ပကမၤယွၤအတလါန့ၣ်
         ဒ်လဲၣ်. ဘိးဘၣ်သ့ၣ်ညါပှၤလၢ ပကဟ့ၣ်ယုၢ်အီၤဆူ အလီၢ်ဒၣ်ဝဲအိၣ်ဒီး တၢ်မနုၤတမံၤလဲၣ်န့ၣ်တက့ၢ်.3  ဒီးစံးဝဲဒၣ်, သုမ့ၢ်ဟ့ၣ်ယုၢ်အံၣ်စရ့လးအကစၢ်အတ လါဒီး, ဟ့ၣ်ယုၢ်အီၤကလီတဂ့ၤ ဟ့ၣ်ယုၢ်အီၤလၢတၢ်
         လုၢ်တၢ်ကမၣ်သပှၢ်တၢၢ်တက့ၢ်. တုၤနုၤတစုသုက ဘျါက့ၤ, ဒီးအစုတသုးဘၣ်အသးလၢ သုလိၤအဂ့ၢ် န့ၣ်သုကသ့ၣ်ညါလီၤ.4  ဒီးစံးဝဲဒၣ်, တၢ်လုၢ်တၢ်ကမၣ် လၢပဘၣ်ဟ့ၣ်ယုၢ်န့ၣ် မ့ၢ်မနုၤလဲၣ်. ဒီးအဝဲသ့ၣ်စံးဆၢဝဲဒၣ်,
         အ့ၣ်ကီၢ်အဂီၤ ထူယဲၢ်ဖျၢၣ်, ဒီးယုၢ်သုၣ်ထူယဲၢ်ဒု, ဒ်ပှၤဖလ့ၡသးဖိအ ပဒိၣ်ဖးဒိၣ်အတၢ်ဂံၢ်အသိးန့ၣ်လီၤ.
         အဂ့ၢ်ဒ်အံၤ, တၢ် တီၢ်တမံၤဃီအိၣ်ဝဲလၢသုလိၤခဲလၢာ်, ဒီးလၢသုပဒိၣ် အလိၤလီၤ.5  ဒီးသုဘၣ်တ့သုအ့ၣ်ကီၢ်အဂီၤ, ဒီးသုယုၢ်သုၣ်အဂီၤ လၢအမၤဟးဂီၤထံဧိၤကီၢ်ဧိၤ, ဒီၤသုကဘၣ်ဟ့ၣ်တၢ်
         လၢကပီၤလၢအံၣ်စရ့လးအကစၢ်လီၤ. ဒီးဘၣ်တဘၣ် ကမၤဖှံထီၣ်အစုလၢသုလီၤ, ဒီးလၢသုကစၢ်တဖၣ်အ လိၤ,
         ဒီးလၢသုထံသုကီၢ်အလိၤန့ၣ်လီၤ.6  ဒီးသုမၤကိၤသုသးဒ် ပှၤအဲၤကူပတူးဖိဒီးဖၤရိမၤကိၤ အသးအသိးန့ၣ် မ့ၢ်အဘၣ်မနုၤလဲၣ်. တုၤအမၤတၢ်
         လီၤလးလၢအကျါဒီး, အဝဲသ့ၣ်တဖၣ်န့ၢ်ပျၢ်ပှၤဂီၢ်မုၢ်, ဒီးအဝဲသ့ၣ်ဟးထီၣ်ကွံာ်, တမ့ၢ်ဘါဧါ.7  ဒီးခဲကနံၣ်အံၤမၤလ့ၣ်ကဟၣ်အသီတဆိ, ဒီးဟံးန့ၢ် ဂီၤဖံးမိၢ်လၢအဒုးအီၣ်နုၢ်လၢ အတဘၣ်ဒံးဘၣ်နီၣ်ယိး
         ဘိခံဒု, ဒီးစၢဃာ်ဂီၤဖံးလၢလ့ၣ်ကဟၣ်, ဒီးဒုးက့ၤ က့ၤအဖိလၢအလီၢ်ခံဆူဟံၣ်ပူၤ,
         8  ဒီးဟံးန့ၢ်ယွၤအတ လါ, ဒီးပာ်လၢလ့ၣ်ကဟၣ်အပူၤ, ဒီးပာ်ကယၢထူလၢ သုဟ့ၣ်ယုၢ်အီၤလၢတၢ်လုၢ်တၢ်ကမၣ်အဂီၢ်,
         လၢတ လါဖိလၢအဃၢၤ, ဒီးပျၢ်အီၤ, ဒီးဒုးဟးထီၣ်အီၤတက့ၢ်.9  ဒီးကွၢ်, မ့ၢ်လဲၤထီၣ်လၢကျဲပူၤ လၢအကီၢ်ဒၣ်ဝဲအ ဃၢၤဆူဘ့ၤသရှ့မ့ၣ်ဒီး, မ့ၢ်အမၤပှၤလၢတၢ်အၢဖးဒိၣ်
         အံၤလီၤ. ဒီးမ့တမ့ၢ်ဘၣ်ဒ်န့ၣ်ဒီး, ပကသ့ၣ်ညါလၢ အတမ့ၢ်ဘၣ်အစုတီၢ်ပှၤဘၣ်. မ့ၢ်တၢ်ဘၣ်ဒၣ်ပှၤလီၤ.10  ဒီးပှၤကညီတဖၣ်န့ၣ် မၤဝဲဒ်န့ၣ်, ဒီးဟံးန့ၢ်ဂီၤဖံးမိၢ် လၢအဒုးအီၣ်နုၢ်ခံဒု, ဒီးစၢဃာ်အီၤဒီးလ့ၣ်ကဟၣ်,
         ဒီး ကးတံာ်ဃာ်အဖိလၢဟံၣ်ပူၤလီၤ.
         11  ဒီးပာ်ယွၤအတ လါလၢလ့ၣ်ကဟၣ်အပူၤ, ဒီးတလါဖိအိၣ်ဝဲဒီးယုၢ် သုၣ်ထူ, ဒီးအ့ၣ်ကီၢ်အဂီၤလီၤ.12  ဒီးဂီၤဖံးမိၢ်န့ၣ် လဲၤတၢ်စၢၢ်ဆၢဆူဘ့ၤသရှ့မ့ၣ်အကျဲ, ပိာ်ဝဲလၢကျဲမုၢ်, ဒီးကိးထီၣ်ဝဲ, ဒီးလဲၤတၢ်,
         ဒီးဆူစုထွဲ မ့ၢ်ဂ့ၤ, ဆူစုစ့ၢ်မ့ၢ်ဂ့ၤ, တဃၣ်ကပၤဘၣ်. ဒီးပှၤဖလ့ ၡသးဖိအပဒိၣ်ဖးဒိၣ်တဖၣ် ပိာ်အခံပၢၢ်လၢဘ့ၤသရှ့
         မ့ၣ်အဃၢၤလီၤ.13  ဒီးပှၤဘ့ၤသရှ့ၤမ့ၣ်ဖိ ကူးအဘုကၠူၣ်လၢတၢ်ပၢၤခိၣ်, ဒီးကျ့ထီၣ်အမဲာ်, ဒီးထံၣ်ဘၣ်တလါ, ဒီးသးခုလၢအ
         ထံၣ်ဝဲအဃိန့ၣ်လီၤ.14  ဒီးလ့ၣ်ကဟၣ်လဲၤနုာ်လၢ ပှၤဘ့ၤသရှ့ၤမ့ၣ်ဖိစီၤယိၤရှူ အစံာ်ပူၤ, ဒီးအိၣ်ကတီၢ်ဖဲန့ၣ်, ဖဲလၢၢ်ဖးဒိၣ်တဖျၢၣ်
         အအိၣ်လီၤ. ဒီးပှၤဖးသ့ၣ်ဖးလ့ၣ်ကဟၣ်အသ့ၣ်, ဒီးလုၢ် ဂီၤဖံးမိၢ်တဖၣ်လၢတၢ်လုၢ်မ့ၢ်အူလၢယွၤအဂီၢ်လီၤ.15  ဒီးပှၤလ့ၤဝံဖိဟံးန့ၢ်ယွၤအတလါန့ၣ်, ဒီးတလါဖိအိၣ် ဒီးအီၤ, လၢကယၢထူအိၣ်လၢအပူၤ, ဒီးပာ်ဝဲလၢလၢၢ်ဖး
         ဒိၣ်တဖျၢၣ်အလိၤလီၤ. ဒီးဘ့ၤသရှ့မ့ၣ်အပှၤကညီလုၢ်တၢ် လုၢ်မ့ၣ်အူ, ဒီးလုၢ်တၢ်လုၢ်လၢယွၤလၢမုၢ်တနံၤန့ၣ်လီၤ.16  ဒီးပှၤဖလ့ၡသးဖိ အပဒိၣ်ဖးဒိၣ်ယဲၢ်ဂၤန့ၣ်ထံၣ်ဘၣ် ဝဲ, ဒီးက့ၤကဒါက့ၤဝဲဆူဧ့ကြိၣ်လၢမုၢ်တနံၤန့ၣ်လီၤ.17  ဒီးအအံၤမ့ၢ်တၢ်အ့ၣ်ကီၢ်အဂီၤထူလၢ ပှၤဖလ့ၡသးဖိ ဟ့ၣ်ယုၢ်ယွၤလၢတၢ်လုၢ်တၢ်ကမၣ်, လၢအၤစဒိးအဂီၢ်
         တဖျၢၣ်, လၢဂါစၤအဂီၢ်တဖျၢၣ်, လၢအၤၡကလိၣ်အ ဂီၢ်တဖျၢၣ်, လၢကၤသးအဂီၢ်တဖျၢၣ်, လၢဧ့ကြိၣ်အ ဂီၢ်တဖျၢၣ်လီၤ.18  ဒီးယုၢ်သုၣ်ထူန့ၣ် ပှဲၤသိးသိးဒီးကယဲၢ်ပှၤဖလ့ၡသးဖိ အဝ့ၢ်လၢအဘၣ်ဃးဒီးပဒိၣ်ဖးဒိၣ်ယဲၢ်ဂၤ,
         ဝ့ၢ်အိၣ်ဒီး အခိၣ်ဒူတဖၣ်, ဒီးအတဝီတဖၣ်ပၢၢ်လၢ လၢၢ်ဟ့းဘ့ၤ လးဖးဒိၣ်ဖဲအပာ်လီၤယွၤအတလါလၢအလိၤန့ၣ်လီၤ.
         လၢၢ်တဖျၢၣ်န့ၣ် အိၣ်ဝဲတုၤမုၢ်မဆါတနံၤအံၤလၢပှၤ ဘ့ၤသရှ့မ့ၣ်ဖိစီၤယိၤရှူအစံာ်ပူၤလီၤ.19  ဒီးတၢ်ကျီကွံာ် ဘ့ၤသရှ့မ့ၣ်အပှၤကညီလီၤ. အဂ့ၢ်ဒ် အံၤ, အဝဲသ့ၣ်တဖၣ်န့ၣ် ကွၢ်ဝဲလၢယွၤအတလါအပူၤ
         လီၤ. ဒီးကျီကွံာ်ပှၤယဲၢ်ကလးဒီးနွံဆံလၢ ပှၤဂီၢ်မုၢ်အ ကျါလီၤ. ဒီးပှၤဂီၢ်မုၢ်ဟီၣ်ဝဲလီၤ.
         အဂ့ၢ်ဒ်အံၤ, ယွၤကျီ ပှၤဂီၢ်မုၢ်လၢတၢ်ကျီကွံာ်ဖးဒိၣ်လီၤ.20  ဒီးဘ့ၤသရှ့မ့ၣ်အပှၤကညီစံးဝဲဒၣ်, မ့ၢ်မတၤဆၢထၢၣ် လၢယွၤ, ကစၢ်စီဆှံတဂၤအံၤအမဲာ်ညါသ့တဂၤလဲၣ်.
         ဒီးကလဲၤထီၣ်လၢပအိၣ်ဆူမတၤအအိၣ်လဲၣ်.21  ဒီးမၢကလူးတဖၣ်လဲၤဆူ ပှၤအိၣ်ဝဲဆိးဝဲလၢကံးရ ယးယဧၤရံၣ်အပူၤ, ဒီးစံးဝဲဒၣ်, ပှၤဖလ့ၡသးဖိဟဲစိာ်
         လံယွၤအတလါန့ၣ်လံ. ဟဲလီၤ, ဒီးက့ၤစိာ်ထီၣ်အီၤဆူ သုအိၣ်တက့ၢ်.

၇71  ဒီးကံးရယးယဧၤရံၣ် အပှၤကညီန့ၣ် ဟဲဒီးက့ၤစိာ် ထီၣ်ယွၤအတလါ, ဒီးစိာ်နုာ်ဝဲဆူစီၤအဘံနဒာ်အဟံၣ်
         ပူၤလၢတၢ်စိခိၣ်အလိၤ, ဒီးပာ်စီဆှံအဖိခွါစီၤအလၤဧၤ စၢ် ဒ်သိးအကပၢၤယွၤအတလါန့ၣ်လီၤ.2  ဒီးမုၢ်တနံၤလၢတလါန့ၣ် အိၣ်ဝဲလၢကံးရယးယဧၤ ရံၣ်အပူၤလံၤလံၤန့ၣ် တၢ်မၤအသးလၢအအိၣ်ဝဲ, အါ နံၤအါသီလီၤ.
         အဂ့ၢ်ဒ်အံၤ, အိၣ်ဝဲအနံၣ်ခံဆံ, ဒီးအံၣ် စရ့လးအပှၤဟံၣ်ဖိခဲလၢာ်သးသယုၢ်ယွၤလီၤ.3  ဒီးစီၤၡမူၤအ့လးကတိၤတၢ်ဒီး အံၣ်စရ့လးအပှၤဟံၣ် ဖိခဲလၢာ်, ဒီးစံးဝဲဒၣ်, သုမ့ၢ်ဟဲက့ၤကဒါက့ၤဆူယွၤ
         အအိၣ်လၢသုသးဒီဖျၢၣ်ညါဒီး, သုးကွံာ်ပှၤတခီဘီမုၢ် ဖိအကစၢ်တဖၣ်, ဒီးအၤၡတြိးလၢသုအိၣ်တက့ၢ်.
         ဒီး သုသးန့ၣ်ကတဲာ်ကတီၤအီၤလၢယွၤအဂီၢ်, ဒီးမၤထဲ အဝဲတဂၤဧိၤန့ၣ်အတၢ်တက့ၢ်. ဒီးကမၤပူၤဖျဲးသုလၢ
         ပှၤဖလ့ၡသးဖိအစုပူၤလီၤ.4  ဒီးပှၤအံၣ်စရ့လးဖိသုးကွံာ်ဘဧၤလးတဖၣ်, ဒီးအၤၡ တြိး, ဒီးမၤထဲယွၤအတၢ်ဧိၤလီၤ.5  ဒီးစီၤၡမူၤအ့လးစံးဝဲဒၣ်, ဒုးအိၣ်ဖှိၣ်ရိဖှိၣ်အံၣ်စရ့လး ခဲလၢာ်ဆူမံးစပၤန့ၣ်တက့ၢ်. ဒီးယကဘါထုကဖၣ်န့ၢ်
         သုဂီၢ်လၢယွၤလီၤ.6  ဒီးအဝဲသ့ၣ်အိၣ်ဖှိၣ်ရိဖှိၣ်ဆူမံးစပၤ, ဒီးဒၢၣ်ထီၣ်ထံ, ဒီးလူလီၤဝဲလၢယွၤအမဲာ်ညါဒီး ဒုၣ်တၢ်အီၣ်လၢမုၢ်တ
         နံၤန့ၣ်, ဒီးစံးဝဲဖဲန့ၣ်, ပမၤကမၣ်ဘၣ်လံယွၤလံ. ဒီး စီၤၡမူၤအ့လး စံၣ်ညီၣ်ပှၤအံၣ်စရ့လးဖိလၢမံးစပၤအပူၤ
         လီၤ.7  ဒီးတုၤပှၤဖလ့ၡသးဖိ နၢ်ဟူဝဲလၢ ပှၤအံၣ်စရ့လးဖိ အိၣ်ဖှိၣ်ရိဖှိၣ်ဆူမံးစပၤဒီး, ပှၤဖလ့ၡသးဖိအပဒိၣ်ဖး
         ဒိၣ်တဖၣ်လဲၤထီၣ်ဆူပှၤအံၣ်စရ့လးဖိအအိၣ်လီၤ. ဒီး ပှၤအံၣ်စရ့လးဖိနၢ်ဟူဝဲ, ဒီးပျံၤပှၤဖလ့ၡသးဖိန့ၣ်လီၤ.8  ဒီးအံၣ်စရ့လးဖိစံးဘၣ်စီၤၡမူၤအ့လး, ဆိတ့ၢ်လၢန ကကိးထီၣ်ယွၤပကစၢ်လၢပဂီၢ်, ဒီးဒ်သိးအကအုၣ်က့ၤ
         ခီၣ်က့ၤပှၤလၢပှၤဖလ့ၡသးဖိအစုပူၤန့ၣ်တဂ့ၤ.9  ဒီးစီၤၡမူၤအ့လးဟံးန့ၢ်သိဖိလၢ အအီၣ်နုၢ်တဒု, ဒီး လုၢ်ဝဲလၢတၢ်လုၢ်မ့ၣ်အူဒီဒုလၢယွၤအဂီၢ်လီၤ.
         ဒီးစီၤၡ မူၤအ့လးကိးထီၣ်ယွၤလၢအံၣ်စရ့လးအဂီၢ်, ဒီးယွၤဒိ ကနၣ်အကလုၢ်လီၤ.10  ဒီးစီၤၡမူၤအ့လးလုၢ်တၢ်လုၢ်မ့ၣ်အူအဖၢမုၢ်ဒီး, တၢ်မၤ အသးလၢပှၤဖလ့ၡသးဖိသုးဘူးအသး ဒ်သိးအကဒုး
         တၢ်ဒီးအံၣ်စရ့လးလီၤ. ဒီးတၢ်လၢမုၢ်တနံၤန့ၣ်ယွၤမၢ လီသီၣ်လၢတၢ်သီၣ်ဖးဒိၣ်လၢ ပှၤဖလ့ၡသးဖိအလိၤ
         ဒီးမၤဃၣ်အီၤ, ဒီးအဝဲသ့ၣ်ဘၣ်တၢ်ကျီကွံာ်ဝဲလၢအံၣ် စရ့လးအမဲာ်ညါလီၤ.11  ဒီးအံၣ်စရ့လးအပှၤကညီ လဲၤထီၣ်လၢမံးစပၤ, ဒီး လူၤပှၤဖလ့ၡသးဖိ, ဒီးကျီကွံာ်အီၤပၢၢ်လၢဘ့ၤသကၢ်
         အဖီလာ်လီၤ.12  ဒီးစီၤၡမူၤအ့လးဟံးန့ၢ်လၢၢ်တဖျၢၣ်, ဒီးပာ်ဝဲလၢမံး စပၤဒီးရှ့ၣ်အဘၢၣ်စၢၤ, ဒီးယုၢ်ဝဲအမံၤလၢအ့ဘ့ၣ်န့စၢ်,
         ဒီးစံးဝဲဒၣ်, ယွၤမၤစၢၤပှၤတုၤခဲကနံၣ်အံၤလီၤ.13  ဒီးပှၤဖလ့ၡသးဖိဃၣ်ဝဲ, ဒီးတဟဲလၢၤဘၣ်ဆူအံၣ် စရ့လးအကီၢ်ဃၢၤဘၣ်. ဒီးယွၤအစုအိၣ်ဝဲလၢပှၤဖလ့
         ၡသးဖိအလိၤ လၢစီၤၡမူၤအ့လးအမုၢ်နံၤခဲလၢာ်အတီၢ် ပူၤလီၤ.14  ဒီးတၢ်ဒုးန့ၢ်က့ၤ အံၣ်စရ့လးလၢဝ့ၢ်တဖၣ်လၢပှၤဖ လ့ၡသးဖိမၤန့ၢ်တ့ၢ်အီၤလၢအံၣ်စရ့လး, လၢဧ့ကြိၣ်ပၢၢ်
         လၢကၤသး, ဒီးအကီၢ်ဃၢၤတဖၣ်န့ၣ် အံၣ်စရ့လး မၤပူၤမၤဖျဲးဝဲလၢ ပှၤဖလ့ၡသးဖိအစုပူၤလီၤ. ဒီးအံၣ်စ
         ရ့လး, ဒီးပှၤအမိၢ်ဖိအိၣ်ဃူလိာ်အသးလီၤ.15  ဒီးစီၤၡမူၤအ့လး စံၣ်ညီၣ်အံၣ်စရ့လးတစိၤဒၣ်အီၤ လီၤ.
         16  ဒီးလဲၤတရံးတၢ် တနံၣ်ဘၣ်တနံၣ်ဆူ ဘ့ၤသ့ လး, ဒီးကံးလကၤလး, ဒီးမံးစပၤ, ဒီးစံၣ်ညီၣ်အံၣ်စရ့
         လးလၢအလီၢ်တဖၣ်န့ၣ်ခဲလၢာ်လီၤ.
         17  ဒီးအတၢ်ဟဲ က့ၤန့ၣ် မ့ၢ်ဆူရၤမါလီၤ. အဂ့ၢ်ဒ်အံၤ, အဟံၣ်အိၣ်ဖဲ န့ၣ်, ဒီးမၤထီၣ်တၢ်လုၢ်လီၢ်လၢယွၤအဂီၢ်ဖဲန့ၣ်လီၤ.

၈81  ဒီးတုၤစီၤၡမူၤအ့လးအသးပှၢ်တ့ၢ်ဒီး, တၢ်မၤအသး လၢအပာ်အဖိခွါတဖၣ် လၢပှၤစံၣ်ညီၣ်ကွီၢ်လၢအံၣ်စ
         ရ့လးအဂီၢ်လီၤ.2  ဒီးအဖိခွါဝဲၢ်ကိအမံၤန့ၣ် မ့ၢ်စီၤယိၤအ့လး, ဒီးခံဂၤတ ဂၤအမံၤန့ၣ်မ့ၢ်စီၤအဘံယၤလီၤ. မ့ၢ်ဝဲလၢပှၤစံၣ်ညီၣ်
         ကွီၢ်လၢဘ့ၢ်ၡဘၤအပူၤလီၤ.3  ဒီးအဖိခွါတဖၣ်န့ၣ် တလဲၤဘၣ်လၢအကျဲတဖၣ်အ ပူၤဘၣ်, ဒီးဃၣ်ကပၤဆူတၢ်သးကွံတၢ်, ဒီးဟံးန့ၢ်ခိၣ်
         ဖးတဖၣ်, ဒီးဘိးကမၣ်တၢ်စံၣ်ညီၣ်လီၤ.
         4  ဒီးအံၣ်စရ့လးအပၤသူၣ်က့သးပှၢ် အိၣ်ဖှိၣ်ရိဖှိၣ်ခဲလၢာ်, ဒီးဟဲဝဲဆူစီၤၡမူၤအ့လးအအိၣ်ဖဲရၤမါအပူၤ,―5  ဒီးစံးဘၣ်အီၤ, ကွၢ်ကွၢ်, နသးပှၢ်တ့ၢ်လံ, ဒီးနဖိခွါတ တဖၣ်တလဲၤဘၣ်လၢနကျဲတဖၣ်ဘၣ်. ပာ်န့ၢ်ပှၤလၢ
         စီၤပၤတဂၤလၢအကစံၣ်ညီၣ်ပှၤ, ဒ်ကယဲၢ်ပှၤကလုာ် ခဲလၢာ်အသိးန့ၣ်တက့ၢ်.6  ဒီးလၢအစံး, ဟ့ၣ်လီၤန့ၢ်ပှၤလၢစီၤပၤတဂၤလၢအက စံၣ်ညီၣ်ပှၤန့ၣ်မ့ၢ်တၢ်အၢလၢ စီၤၡမူၤအ့လးအမဲာ်,
         ဒီး စီၤၡမူၤအ့လးဘါထုကဖၣ်ယွၤလီၤ.7  ဒီးယွၤစံးဘၣ်စီၤၡမူၤအ့လးန့ၣ်, လၢကယဲၢ်တၢ်လၢ ပှၤဂီၢ်မုၢ်စံးဘၣ်နၤန့ၢ်ကနၣ်အကလုၢ်တက့ၢ်.
         အဂ့ၢ်ဒ် အံၤ, တမ့ၢ်ဘၣ်အညိကွံာ်နၤဘၣ်, မ့ၢ်အညိကွံာ်ယၤ, ဒ်သိးယသုတကဲစီၤပၤလၢ အဖီခိၣ်တဂ့ၤလီၤ.
         8  ဒ်က ယဲၢ်တၢ်မၤလၢအမၤဝဲလၢမုၢ်တနံၤလၢ ယဒုးဟးထီၣ် ကွံာ်အီၤလၢ အဲၤကူပတူးလံၤလံၤ တုၤမုၢ်မဆါတနံၤ
         အံၤ, အဝဲသ့ၣ်လဲၤသဒၣ်ယၤ, ဒီးမၤကစၢ်အဂၤတဖၣ် အတၢ်မၤအသိးန့ၢ်, အဝဲသ့ၣ်တဖၣ်မၤနၤစ့ၢ်ကီးဒ်န့ၣ်
         အသိးလီၤ.
         9  ဒီးခဲကနံၣ်အံၤ ဒိကနၣ်အကလုၢ်တက့ၢ်. ဘၣ်ဆၣ်ဒီးအုၣ်နသးလၢအမဲာ်ညါသပှၢ်ပှၢ်, ဒီးဒုးနဲၣ် အီၤလၢစီၤပၤလၢအကပၢတၢ်
         လၢအဖီခိၣ်အလုၢ်အ လၢ်န့ၣ်တက့ၢ်.10  ဒီးစီၤၡမူၤအ့လး စံးဘၣ်တဲဘၣ်ပှၤဂီၢ်မုၢ်လၢအဃ့စီၤ ပၤလၢအီၤ, လၢယွၤအကလုၢ်ကထါခဲလၢာ်လီၤ.
         11  ဒီးစံး ဝဲဒၣ်, အအံၤမ့ၢ်စီၤပၤလၢအကပၢတၢ်လၢ သုဖီခိၣ်အ လုၢ်အလၢ်န့ၣ်လီၤ. ကဟံးန့ၢ်သုဖိခွါတဖၣ်,
         ဒီးပာ်ဝဲ လၢအဂီၢ်ဒၣ်ဝဲ, လၢအလ့ၣ်ကဟၣ်အဂီၢ်, လၢပှၤဒိးက သ့ၣ်အဂီၢ်, ဒီးအဝဲသ့ၣ်ကဃ့ၢ်ဝဲလၢအလ့ၣ်ကဟၣ်အ
         မဲာ်ညါလီၤ.
         12  ဒီးလၢအဂီၢ်ဒၣ်ဝဲန့ၣ်ကပာ်လၢပှၤတက ထိအခိၣ်, ဒီးပှၤယဲၢ်ဆံအခိၣ်, ဒီးကပာ်ဝဲဒ်သိးအက ထဲၣ်အဟီၣ်ခိၣ်,
         ဒီးကူးအဘု, ဒီးပိာ်အပှၤသုးဖိအစု ကဝဲၤ, ဒီးအလ့ၣ်ကဟၣ်အပိးအလီလီၤ.
         13  ဒီးကဟံးန့ၢ် သုဖိမုၣ်တဖၣ်, ဒီးကဒုးကဲထီၣ်အီၤလၢပှၤမၤဃါဃုာ် တၢ်နၢမူ, ဒီးပှၤဖီမ့ၤ, ဒီးပှၤကုၢ်ကိာ်လီၤ.
         14  ဒီးကဟံးန့ၢ် သုစံာ်ဧိၤပှဲၤဧိၤ, ဒီးသုစပံးအလီၢ်, ဒီးသုသ့ၣ်စၤယံးအ လီၢ်အဂ့ၤကတၢၢ်တဖၣ်,
         ဒီးဟ့ၣ်လီၤဝဲလၢအခ့အပှၤ လီၤ.
         15  ဒီးသုတၢ်ချံသုတၤသၣ်, ဒီးသုစပံးအလီၢ်န့ၣ် ကဟံးန့ၢ်ဆံဆဲၣ်ပူတပူ, ဒီးဟ့ၣ်လီၤဝဲလၢအပဒိၣ်တ
         တဖၣ်, ဒီးလၢအခ့ပှၤတဖၣ်လီၤ.
         16  ဒီးကဟံးန့ၢ်သုကုၢ် ပိာ်ခွါ, ဒီးသုကုၢ်ပိာ်မုၣ်, ဒီးသုပှၤဖိၣ်သၣ်ခွါလၢအဂ့ၤ, ဒီးသုကသ့ၣ်ယီၤ,
         ဒီးဒုးမၤအီၤလၢအတၢ်မၤလီၤ.
         17  ဒီး ကဟံးန့ၢ်သုသိသုမဲာ်တဲးလဲးဆံဆဲၣ်ပူတပူ, ဒီးသုက ကဲထီၣ်အကုၢ်အပှၤလီၤ.
         18  ဒီးတၢ်လၢမုၢ်တနံၤန့ၣ် သု ကကိးပသူထီၣ်လၢစီၤပၤ လၢသုဃုထၢန့ၢ်အီၤတဂၤ အဃိ, ဒီးတၢ်လၢမုၢ်တနံၤန့ၣ်
         ယွၤတဒိကနၣ်ဘၣ်သု ကလုၢ်ဘၣ်.19  ဒီးဒိကနၣ် စီၤၡမူၤအ့လးအကလုၢ်န့ၣ် ပှၤဂီၢ်မုၢ်ဂ့ၢ် လိာ်ဝဲ, ဒီးစံးဝဲဒၣ်, တမ့ၢ်ဘၣ်, မ့ၢ်ပကအိၣ်ဒီးစီၤပၤလၢ
         ပဖီခိၣ်တဂၤလီၤ.
         20  ဒီးပကအိၣ်စ့ၢ်ကီး ဒ်ပှၤကလုာ် ခဲလၢာ်အသိးန့ၣ်, ဒီးပစီၤပၤကစံၣ်ညီၣ်ပှၤ, ဒီးလဲၤ တၢ်လၢပမဲာ်ညါ,
         ဒီးဒုးတၢ်ဒုးသုးလၢပဂီၢ်လီၤ.21  ဒီးစီၤၡမူၤအ့လးကနၣ်ပှၤဂီၢ်မုၢ်အကလုၢ်ခဲလၢာ်, ဒီး စံးဘၣ်က့ၤတၢ်လၢယွၤအနၢ်ပူၤလီၤ.22  ဒီးယွၤစံးဘၣ်စီၤၡမူၤအ့လး, ဒိကနၣ်အကလုၢ်, ဒီးဒုး အိၣ်အီၤဒီးစီၤပၤတက့ၢ်. ဒီးစီၤၡမူၤအ့လးစံးဘၣ်အံၣ်
         စရ့လးအပှၤကညီ, က့ၤက့ၤတဂၤဆူအဝ့ၢ်ဒၣ်ဝဲ, တ ဂၤဆူအဝ့ၢ်ဒၣ်ဝဲန့ၣ်တက့ၢ်.

၉91  ဒီးမတၤတဂၤပှၤဘံၣ်ယၤမ့ၣ်ဖိအိၣ်ဝဲတဂၤ, ဒီးအမံၤ မ့ၢ်စီၤကံၣ်, စီၤအဘံၤအ့လးအဖိခွါ, စီၤစရိၢ်အဖိခွါ,
         စီၤဘကိးရးအဖိခွါ, စီၤအဖံၤအဖိခွါ, ပှၤဘံၣ်ယၤမံၣ်ဖိ, ဒီးမ့ၢ်ဝဲလၢပှၤအဂံၢ်ဆူၣ်အဘါဆူၣ်လီၤ.
         2  ဒီးအိၣ်ဝဲဒီး အဖိခွါတဂၤ, ဒီးအမံၤမ့ၢ်စီၤစီလူး, ပှၤဖိၣ်သၣ်ခွါလၢအ ဂ့ၤ, ဒီးပှၤဂ့ၤန့ၢ်အီၤတအိၣ်ဘၣ်လၢ
         ပှၤအံၣ်စရ့လးဖိအ ကျါဘၣ်လီၤ. လၢအဖံဘၣ်ခိၣ် ဒီးဆူအဖီခိၣ်ထီန့ၢ်ပှၤ ဂီၢ်မုၢ်ခဲလၢာ်လီၤ.3  ဒီးစီၤစီလူးအပၢ်စီၤကံၣ်အကသ့ၣ်ယီၤတဖၣ် ဟါမၢ်, ဒီးစီၤကံၣ်စံးဘၣ်အဖိခွါစီၤစီလူးန့ၣ်, ဟံးန့ၢ်ဖိၣ်သၣ်
         ခွါတဂၤဒီးနၤ, ဒီးဂဲၤဆၢထၢၣ်လဲၤဃုန့ၢ်ကသ့ၣ်ယီၤ တဖၣ်န့ၣ်တက့ၢ်.4  ဒီးအဝဲဒၣ်လဲၤခီဂာ်ကစၢၢ်အ့ဖရဲၣ်, ဒီးခီဂာ်ကီၢ်ၡၤလံ ၡၤ, ဒီးတထံၣ်န့ၢ်ဘၣ်ဝဲဘၣ်. ဒီးခီဂာ်ကီၢ်ၡၤလံၣ်,
         ဒီးတ အိၣ်ဘၣ်, ဒီးခီဂာ်ပှၤဘံၣ်ယၤမံၣ်ဖိအကီၢ်, ဒီးတထံၣ် န့ၢ်ဘၣ်ဝဲဘၣ်.
         5  တုၤအလဲၤနုာ်လၢကီၢ်စူာ်ဒီး, စီၤစီလူး စံးဘၣ်အပှၤဖိၣ်သၣ်ခွါလၢအအိၣ်ဒီးအီၤ, ဟဲက့ၤကဒါ က့ၤသကိးတက့ၢ်.
         ယပၢ်တဘၣ်ယိၣ်လၢၤဘၣ်လၢက သ့ၣ်ယီၤအဂီၢ်ဘၣ်ဒီး, ကဘၣ်ယိၣ်ဘၣ်ဖုးလၢပဂီၢ်လီၤ.6  ဒီးအဝဲဒၣ်စံးဘၣ်အီၤ, ကွၢ်ကွၢ်, ယွၤအပှၤကညီတ ဂၤအိၣ်ဝဲလၢဝ့ၢ်တဖျၢၣ်အံၤအပူၤ, ဒီးမ့ၢ်ပှၤကညီတဂၤ
         အိၣ်ဒီးအလၤအကပီၤ, ဒီးကယဲၢ်တၢ်လၢအကတိၤတၢ် န့ၣ်မၤအသးလီၤတံၢ်လီၤဆဲးလီၤ. ခဲကနံၣ်အံၤလဲၤသ ကိးဖဲန့ၣ်တက့ၢ်.
         ဘၣ်တဘၣ်ကဒုးနဲၣ်ပှၤလၢကျဲလၢ ပကလဲၤဘၣ်န့ၣ်လီၤ.7  ဒီးစီၤစီလူးစံးဘၣ်အပှၤဖိၣ်သၣ်ခွါ, ဘၣ်ဆၣ်ဒီးကွၢ် ကွၢ်, ပကလဲၤစိာ်န့ၢ်ပှၤတဂၤန့ၣ်လၢမနုၤတမံၤလဲၣ်.
         အ ဂ့ၢ်ဒ်အံၤ, ပကိၣ်လၢာ်လံလၢပသပၢၤပူၤ, ဒီးခိၣ်ဖးလၢ ပကစိာ်ဆူ ယွၤအပှၤကညီအအိၣ်တအိၣ်ဘၣ်.
         တၢ် အိၣ်ဒီးပှၤလၢမနုၤတမံၤလဲၣ်.8  ဒီးအပှၤဖိၣ်သၣ်ခွါန့ၣ် စံးဆၢကဒီးစီၤစီလူး, ဒီးစံးဝဲ ဒၣ်, ကွၢ်ကွၢ်, စ့ၡက့လးလွံၢ်ပူတပူအိၣ်ဝဲလၢယစုပူၤ,
         ဒီးယကဟ့ၣ်ယွၤအပှၤကညီ ဒ်သိးအကဒုးနဲၣ်ပှၤလၢ ပကျဲလီၤ.9  (လၢပျၢၤလၢအံၣ်စရ့လးအပူၤန့ၣ် ပှၤမ့ၢ်လဲၤသံကွၢ် တၢ်လၢယွၤဒီး, ကတိၤဝဲဒ်အံၤ, ဟဲက့ၤ, ဒီးလဲၤသကိး
         ဆူပှၤထံၣ်တၢ်အအိၣ်တက့ၢ်. အဂ့ၢ်ဒ်အံၤ, ပှၤလၢပှၤ ကိးအီၤလၢမုၢ်တနံၤအံၤလၢဝံန့ၣ်, လၢပျၢၤလၢထံး,
         ပှၤ ကိးလၢပှၤထံၣ်တၢ်လီၤ.)10  ဒီးစီၤစီလူးစံးဘၣ်အပှၤဖိၣ်သၣ်ခွါန့ၣ် နကတိၤတၢ် ဂ့ၤလံ. ဟဲ, လဲၤသကိးတက့ၢ်. ဒီးလဲၤဝဲဆူဝ့ၢ်ပူၤ,
         ဖဲယွၤ အပှၤကညီအိၣ်လၢအပူၤလီၤ.11  ဒီးလဲၤထီၣ်တၢ်စိခိၣ်ဆူဝ့ၢ်ပူၤ, ဒီးထံၣ်ဖိသၣ်ပိာ်မုၣ် တဖၣ်ဟးထီၣ်လဲၤဒၢၣ်ထံ, ဒီးစံးဘၣ်အီၤ,
         ပှၤထံၣ်တၢ် တဂၤန့ၣ်အိၣ်ဖဲအံၤဧါ. ဒီးစံးဆၢအီၤဒီးစံးဝဲဒၣ်, အိၣ်ဝဲသၢၣ်, ကွၢ်ကွၢ်, အိၣ်ဝဲ
         လၢနမဲာ်ညါ, မၤချ့ချ့တက့ၢ်. အဂ့ၢ်ဒ်အံၤ, လၢမုၢ်မဆါတ နံၤအံၤ, ဟဲဝဲဆူဝ့ၢ်ပူၤလီၤ. အဂ့ၢ်ဒ်အံၤလၢမုၢ်မဆါတနံၤ
         အံၤပှၤဂီၢ်မုၢ်လုၢ်တၢ်လၢ တၢ်အလီၢ်ထီၣ်ထီန့ၣ်လီၤ.
         12  ဒီးစံးဆၢအီၤဒီးစံးဝဲဒၣ်, အိၣ်ဝဲသၢၣ်, ကွၢ်ကွၢ်, အိၣ်ဝဲလၢနမဲာ်ညါ, မၤချ့ချ့တက့ၢ်. အဂ့ၢ်ဒ်အံၤ,
         လၢမုၢ်မဆါတနံၤအံၤ, ဟဲဝဲဆူဝ့ၢ်ပူၤလီၤ. အဂ့ၢ်ဒ်အံၤလၢမုၢ်မဆါတနံၤအံၤပှၤဂီၢ်မုၢ်လုၢ်တၢ်လၢ
         တၢ်အလီၢ်ထီၣ်ထီန့ၣ် လီၤ.13  တုၤသုလဲၤနုာ်လၢဝ့ၢ်ပူၤန့ၣ်ဒီး, အဝဲဒၣ်တချုးလဲၤဒံးဘၣ် ဆူတၢ်အလီၢ်ထီၣ်ထီဒ်သိးအကအီၣ်တၢ်ဒီး,
         သုကထံၣ် န့ၢ်အီၤတကီၢ်ခါလီၤ. အဂ့ၢ်ဒ်အံၤ, အဝဲဒၣ်တချုးဟဲဒံး ဘၣ်ဒီး, ပှၤဂီၢ်မုၢ်တအီၣ်ဘၣ်ဝဲဘၣ်.
         အဂ့ၢ်ဒ်အံၤ, အဝဲ ဒၣ်ဆိၣ်ဂ့ၤတၢ်, ဒီးလၢခံက့ၤပှၤလၢတၢ်ကိးအီၤတဖၣ် အီၣ်ဝဲလီၤ. ဒီးလဲၤထီၣ်ခဲကနံၣ်အံၤတက့ၢ်.
         အဂ့ၢ်ဒ်အံၤ, သုကထံၣ်န့ၢ်အီၤအကတီၢ်ခဲအံၤဃၣ်ဃၣ်လီၤ.14  ဒီးလဲၤထီၣ်ဝဲဆူဝ့ၢ်ပူၤလီၤ. ဟဲဝဲလၢဝ့ၢ်အသးကံၢ်ပူၤ, ဒီးကွၢ်ကွၢ်, စီၤၡမူၤအ့လးဟဲဘၣ်သဃိာ်အီၤလၢအက
         လဲၤထီၣ်ဆူတၢ်အလီၢ်ထီၣ်ထီန့ၣ်လီၤ.15  ဒီးမုၢ်တနံၤလၢ စီၤစီလူးတချုးဟဲဒံးဘၣ်န့ၣ်ယွၤစံး16  ဘၣ်တ့ၢ်စီၤၡမူၤအ့လး, ဒီးစံးဝဲဒၣ်, ခဲဂီၤကိာ်အဆၢအ ကတီၢ်ဖဲအံၤဃၣ်ဃၣ်, ယကမၢလီၤပှၤတဂၤလၢဘံၣ်
         ယၤမံၣ်အကီၢ်ဆူနအိၣ်, ဒီးနဘၣ်ဖှူအီၤ ဒ်သိးအကကဲ ထီၣ်ယပှၤဂီၢ်မုၢ်အံၣ်စရ့လးအခိၣ်, ဒ်သိးအကအုၣ်က့ၤ
         ခီၣ်က့ၤယပှၤဂီၢ်မုၢ်လၢပှၤဖလ့ၡသးဖိအစုပူၤလီၤ. အဂ့ၢ် ဒ်အံၤ, အတၢ်ကိးပသူထီၣ် ဟဲထီၣ်ဘၣ်လံလၢယ
         အိၣ်လံ.17  ဒီးတုၤစီၤၡမူၤအ့လးထံၣ်ဘၣ်စီၤစီလူးဒီး, ယွၤစံးဘၣ် အီၤ, ကွၢ်ကွၢ်, ပှၤတဂၤလၢယစံးဘၣ်နၤလၢအဂ့ၢ်လီၤ.
         ပှၤတဂၤအံၤကပၢယပှၤဂီၢ်မုၢ်လီၤ.18  ဒီးစီၤစီလူးလဲၤဘူးဒီးစီၤၡမူၤအ့လးလၢ ပဲတရီအသး ကံၢ်ပူၤ, ဒီးစံးဝဲဒၣ်, ပှၤထံၣ်တၢ်အဟံၣ်မ့ၢ်အအိၣ်ဖဲလဲၣ်,
         ဒုးနဲၣ်ယၤတက့ၢ်.19  ဒီးစီၤၡမူၤအ့လးစံးဆၢစီၤစီလူး, ယမ့ၢ်ယဲပှၤထံၣ်တၢ် တဂၤန့ၣ်လီၤ. လဲၤထီၣ်လၢယမဲာ်ညါဆူ တၢ်အလီၢ်
         ထီၣ်ထီန့ၣ်တက့ၢ်. ဒီးမုၢ်မဆါတနံၤအံၤ သုကအီၣ် တၢ်ဒီးယၤ, ဒီးခဲဂီၤကိာ်ယကပျၢ်နၤ, ဒီးဒုးနဲၣ်နၤလၢ
         ကယဲၢ်တၢ်လၢအအိၣ်ဝဲလၢနသးကံၢ်ပူၤလီၤ.
         20  ဒီးတၢ် လၢနကသ့ၣ်ယီတဖၣ်လၢ အဟါမၢ်တ့ၢ်သၢနံၤန့ၣ်, ပာ်နသးလၢအီၤတဂ့ၤ, အဂ့ၢ်ဒ်အံၤ, တၢ်ထံၣ်န့ၢ်အီၤလံ.
         ဒီးကယဲၢ်တၢ်လၢ ပှၤဆၢန့ၢ်ဘၣ်ဃးဒီးအံၣ်စရ့လးန့ၣ် မ့ၢ်အအိၣ်လၢမတၤတဂၤလဲၣ်. အိၣ်လၢနၤ, ဒီးလၢန
         ပၢ်အပှၤဟံၣ်ဖိခဲလၢာ်, တမ့ၢ်ဘၣ်ဧါ.21  ဒီးစီၤစီလူးစံးဆၢတၢ်ဒီးစံးဝဲဒၣ်, ယမ့ၢ်ပှၤဘံၣ်ယၤ မံၣ်ဖိ, ပှၤတဒူၣ်အဆံးကတၢၢ်လၢ အံၣ်စရ့လးဖိအ
         ကျါ, တမ့ၢ်ဘၣ်ဧါ, ဒီးယဟံၣ်မ့ၢ်အဆံးကတၢၢ်လၢ ဘံၣ်ယၤမံၣ်အဒူၣ်အဟံၣ်ခဲလၢာ်အကျါ, တမ့ၢ်ဘၣ်
         ဧါ, ကတိၤတၢ်ဒီးယၤဒ်န့ၣ်မ့ၢ်အဘၣ်မနုၤလဲၣ်.22  ဒီးစီၤၡမူၤအ့လးဟံးန့ၢ်စီၤစီလူးဒီးအပှၤ ဖိၣ်သၣ်ခွါ, ဒီးဒုးလဲၤနုာ်အီၤဆူဒၢးပူၤ, ဒီးဟ့ၣ်ဆ့ၣ်နီၤအီၤလၢအ
         လီၢ်အဂ့ၤကတၢၢ်လၢပှၤဘၣ်တၢ်ကိးန့ၢ်အီၤအကျါ, ဒီး အဝဲသ့ၣ်တဖၣ်န့ၣ်မ့ၢ်ပှၤသၢဆံဃၣ်ဃၣ်လီၤ.23  ဒီးစီၤၡမူၤအ့လးစံးဘၣ် ပှၤဖီမ့ၤတဂၤ, ဟဲစိာ်တၢ်အ ဂီၢ်လၢယဟ့ၣ်တ့ၢ်လၢနၤ, လၢယစံးဘၣ်နၤ, ပာ်ပာ်
         အီၤတက့ၢ်န့ၣ်တက့ၢ်.24  ဒီးပှၤဖီမ့ၤတဂၤန့ၣ် ဟံးထီၣ်တၢ်ဖံဘၣ်ခိၣ်, ဒီးတၢ် အိၣ်လၢအဖီခိၣ်, ဒီးပာ်ဝဲလၢစီၤစီလူးအမဲာ်ညါလီၤ.
         ဒီးစံးဝဲဒၣ်, ကွၢ်ကွၢ်, တၢ်အိၣ်ပာ်န့ၣ်, ပာ်လၢနမဲာ်ညါ ဒီးအီၣ်တက့ၢ်. အဂ့ၢ်ဒ်အံၤ, လၢယစံးယကိးက့ၤပှၤဂီၢ်
         မုၢ်လံၤလံၤတုၤအဆၢအကတီၢ်ဖဲအံၤ အိၣ်ပာ်အသး လၢနဂီၢ်လီၤ. ဒီၤတၢ်လၢမုၢ်တနံၤန့ၣ်စီၤစီလူးအီၣ်တၢ်
         ဒီးစီၤၡမူၤအ့လးလီၤ.25  ဒီးဟဲက့ၤလီၤလၢ တၢ်အလီၢ်ထီၣ်ထီန့ၣ်ဆူဝ့ၢ်ပူၤ, ဒီး ကတိၤလိာ်အသးဒီးစီၤစီလူးလၢဟံၣ်ခိၣ်အဖီခိၣ်လီၤ.26  ဒီးဂဲၤဆၢထၢၣ်ဂီၤဂီၤ, ဒီးမုၢ်ဆ့ၣ်ဝါထီၣ်ဃၣ်ဃၣ်, တၢ် မၤအသးလၢစီၤၡမူၤအ့လး ကိးက့ၤစီၤစီလူးလၢဟံၣ်
         ခိၣ်, ဒီးစံးဝဲဒၣ်, ဂဲၤဆၢထၢၣ်, ဒီးယကပျၢ်နၤလီၤ. ဒီးစီၤ စီလူးဂဲၤဆၢထၢၣ်, ဒီးအဝဲဒၣ်ခံဂၤလၢာ်ဟးထီၣ်ဝဲလီၤ.27  ဒီးလဲၤလီၤဝဲဆူဝ့ၢ်အကတၢၢ်, ဒီးစီၤၡမူၤအ့လး စံး ဘၣ်စီၤစီလူး, မၢပှၤဖိၣ်သၣ်ခွါဒ်သိးအကလဲၤလၢပမဲာ်
         ညါတက့ၢ်. (ဒီးလဲၤဝဲလီၤ.) မ့မ့ၢ်နဲဒၣ်အံၤဆၢထၢၣ်တ စိၢ်, ဒီးယကဒုးနၢ်ဟူနၤလၢယွၤအလုၢ်အကထါလီၤ.

၁၀101  ဒီးစီၤၡမူၤအ့လးဟံးန့ၢ်သိအပလီတဖျၢၣ်, ဒီးလူလီၤ ဝဲလၢစီၤစီလူးအခိၣ်, ဒီးနၢမူအီၤ, ဒီးစံးဝဲဒၣ်,
         မ့ၢ်ယွၤဖှူ နၤဒ်သိးနကကဲထီၣ် အတၢ်န့ၢ်သါအခိၣ်န့ၣ် တမ့ၢ် ဘၣ်ဧါ.
         2  တုၤနဟးထီၣ်လၢယအိၣ် ခဲမုၢ်ဆါအံၤဒီး နကထံၣ်န့ၢ်ပှၤခံဂၤအိၣ်ဝဲလၢနီၢ်ရၤဃ့လး အသွၣ်ခိၣ် အဃၢၤ,
         လၢဘံၣ်ယၤမံၣ်အကီၢ်ဃၢၤ ဖဲစ့လစၤ, ဒီး အဝဲသ့ၣ်တဖၣ်ကစံးဘၣ်နၤ, ကသ့ၣ်ယီၤလၢနလဲၤ ဃုအီၤတဖၣ်န့ၣ်
         တၢ်ထံၣ်န့ၢ်လံအီၤလံ. ဒီးကွၢ်ကွၢ်, န ပၢ်တဘၣ်ယိၣ်လၢၤဘၣ်လၢ ကသ့ၣ်ယီၤအဂီၢ်ဘၣ်, ဒီးဘၣ်ယိၣ်ဝဲလၢသုဂီၢ်,
         ဒီးစံးဝဲဒၣ်, ယကမၤလၢယဖိ ခွါအဂီၢ်ဒ်လဲၣ်.3  ဒီးနကဟးထီၣ်ဖဲန့ၣ်, ဒီးနကတုၤလၢသ့ထိးဖၣ်တၤ ဘိၢ်, ဒီးနကဘၣ်သဃိာ်ဒီးပှၤကညီသၢဂၤဖဲန့ၣ်လၢ
         အလဲၤထီၣ်ဆူယွၤအအိၣ်ဆူဘ့ၤသ့လး, တဂၤစိာ်ဝဲ လၢမဲာ်တဲးလဲၤဖိသၢဒု, ဒီးတဂၤဒၣ်စိာ်ဝဲလၢကိၣ်သၢ
         ဖျၢၣ်, ဒီးတဂၤဒိၣ်စိာ်ဝဲလၢစပံးထံအထၢၣ်တၢ်ဖံးတ ဖျၢၣ်လီၤ.
         4  ဒီးအဝဲသ့ၣ်တဖၣ်န့ၣ်ကကတိၤဒိၣ်နၤ, ဒီး ဟ့ၣ်လီၤနၤလၢကိၣ်ခံဖျၢၣ်, ဒီးနဘၣ်ဒိးန့ၢ်အီၤလၢအ စုပူၤလီၤ.
         5  လၢခံက့ၤဒီး, နကတုၤလၢကစၢ်အတၢ် စိခိၣ်ဖဲပှၤဖလ့ၡသးဖိအတိာ်အိၣ်, ဒီးတုၤနဟဲနုာ်လၢ လၢဝ့ၢ်ပူၤဖဲန့ၣ်ဒီး,
         တၢ်ကမၤအသးလၢနကဘၣ်သ ဃိာ်ဒီးဝံတဖုဟဲလီၤလၢတၢ်အလီၢ်ထီၣ်ထီ အိၣ်ဒီးသီ တူၢ်, ဒီးဒၢ, ဒီးပံ,
         ဒီးတနၢ်လၢအမဲာ်ညါ, ဒီးကကတိၤ ဝဲလၢဝံအကျိာ်လီၤ.
         6  ဒီးယွၤအသးကဟဲလီၤဘၣ်လၢ နလိၤ, ဒီးနကကတိၤတၢ်လၢဝံအကျိာ်ဒီးအီၤ, ဒီးန ကဘၣ်တၢ်လဲက့ၤနသး, ဒီးကဲထီၣ်ပှၤတဂၤဒၣ်လီၤ.7  ဒီးတုၤတၢ်ပနီၣ်တဖၣ်န့ၣ်ဟဲဘၣ်နၤဒီး, တၢ်ကမၤ အသးလၢနဘၣ်မၤတၢ်လၢနစုထံၣ်န့ၢ်ဝဲလီၤ. အဂ့ၢ်ဒ်
         အံၤ, ယွၤအိၣ်ဒီးနၤလီၤ.
         8  ဒီးနဘၣ်လဲၤလီၤလၢယမဲာ် ညါဆူကံးလကၤလး, ဒီးကွၢ်ကွၢ်, ယကဟဲလီၤဆူန အိၣ်, ဒ်သိးယကလုၢ်တၢ်လုၢ်မ့ၣ်အူ,
         ဒီးလုၢ်တၢ်လုၢ် မၤဃူမၤဖိးလီၤ. နဘၣ်အိၣ်နွံနံၤတုၤယဟဲဆူနအိၣ်, ဒီး ဘိးဘၣ်သ့ၣ်ညါနၤလၢတၢ်လၢနဘၣ်မၤလီၤ.9  ဒီးတုၤအဃၣ်ဒူၣ်ချၢအသးဒ်သိး အကဟးထီၣ်လၢ စီၤၡမူၤအ့လးအအိၣ်ဒီး, တၢ်မၤအသးလၢယွၤဟ့ၣ်လီၤ အီၤလၢအသးအဂၤတဖျၢၣ်,
         ဒီးတၢ်ပနီၣ်ခဲလၢာ်န့ၣ် မၤအသးလၢမုၢ်တနံၤန့ၣ်လီၤ.10  ဒီးတုၤအဟဲတုၤဖဲတၢ်စိခိၣ်ဒီး, ကွၢ်ကွၢ်, ဝံတဖုဟဲ ဘၣ်သဃိာ်ဒီးအီၤ, ဒီးယွၤအသးဟဲလီၤလၢအလိၤ,
         ဒီး ကတိၤဝဲလၢဝံအကျိာ်လၢအကျါလီၤ.11  ဒီးတုၤပှၤလၢအသ့ၣ်ညါအီၤ လၢထံးလၢမကိာ်ခဲ လၢာ်ထံၣ်ဘၣ်ဝဲဒီး, ကွၢ်ကွၢ်, ကတိၤတၢ်လၢဝံအကျိာ်
         လၢဝံတဖၣ်အကျါဒီး, တၢ်မၤအသးလၢပှၤဂီၢ်မုၢ်က တိၤလိာ်အသးတဂၤဒီးတဂၤ, တၢ်မၤအသးလၢစီၤကံၣ် အဖိခွါမ့ၢ်မနုၤတမံၤလဲၣ်.
         စီၤစီလူး အိၣ်စ့ၢ်ကီးဝဲလၢ ဝံတဖၣ်အကျါန့ၣ်ဧါ.
         12  ဒီးပှၤဖဲန့ၣ်တဂၤစံးဆၢတၢ်ဒီးစံးဝဲဒၣ်, အပၢ်မ့ၢ်မတၤတဂၤလဲၣ်. မၤသးဒ်န့ၣ်ဒီး, စီၤစီလူးအိၣ်ဝဲစ့ၢ်ကီးလၢ
         ဝံတဖၣ်အကျါဧါန့ၣ်ကဲထီၣ်ဝဲလၢတၢ်ကတိၤဒိလီၤ.
         13  ဒီးကတိၤဝဲလၢဝံအကျိာ်ဝံၤလၢာ်ဒီး, ဟဲတုၤလၢတၢ် အလီၢ်ထီၣ်ထီန့ၣ်လီၤ.14  ဒီးစီၤစီလူးအဖါတံၢ်တဂၤ စံးဘၣ်အီၤဒီးအပှၤဖိၣ် သၣ်ခွါတဂၤန့ၣ်, သုလဲၤတၢ်ဆူလဲၣ်, ဒီးစံးဝဲဒၣ်,
         ပလဲၤ ဃုန့ၢ်ကသ့ၣ်ယီၤတဖၣ်, ဒီးတုၤပထံၣ်ဘၣ်လၢအတ အိၣ်ဘၣ်ဒီး, ပလဲၤဆူစီၤၡမူၤအ့လးအအိၣ်လီၤ.15  ဒီးစီၤစီလူးအဖါတံၢ်န့ၣ်စံးဝဲဒၣ်, စီၤၡမူၤအ့လးစံး ဘၣ်သုလၢမနုၤတမံၤလဲၣ်န့ၣ်ဒုးနဲၣ်လၢ်ယၤတက့ၢ်.16  ဒီးစီၤစီလူးစံးဘၣ်အဖါတံၢ်, စံးဘၣ်တဲဘၣ်ပှၤတီတီ လၢတၢ်ထံၣ်န့ၢ်လံကသ့ၣ်ယီၤလံ. မ့မ့ၢ်တၢ်ဘၣ်ဃးဒီး
         ဘီဧိၤမုၢ်ဧိၤလၢစီၤၡမူၤအ့လးကတိၤဝဲန့ၣ် တစံးဘၣ် တဲဘၣ်အီၤဘၣ်.17  ဒီးစီၤၡမူၤအ့လးဒုးအိၣ်ဖှိၣ်ပှၤဂီၢ်မုၢ် ဆူယွၤအအိၣ်ဖဲ မံးစပၤန့ၣ်လီၤ.
         18  ဒီးစံးဘၣ်ပှၤအံၣ်စရ့လးဖိ, ယွၤအံၣ် စရ့လးအကစၢ်စံးဒ်အံၤ, ယဒုးဟဲထီၣ်အံၣ်စရ့လးလၢ အဲၤကူပတူးအပူၤ,
         ဒီးမၤပူၤမၤဖျဲးသုလၢပှၤအဲၤကူပတူး ဖိအစုပူၤ, ဒီးကယဲၢ်ဘီမုၢ်ခဲလၢာ်အစုပူၤ, ဒီးလၢပှၤလၢ အမၤအၢသုန့ၣ်အစုပူၤလီၤ.
         19  ဒီးတၢ်လၢမုၢ်မဆါတနံၤ အံၤ, သုညိကွံာ်သုကစၢ်လၢအအုၣ်က့ၤခီၣ်က့ၤသု, လၢ သုတၢ်နးတၢ်ဖှီၣ်,
         ဒီးသုတၢ်ကိၢ်တၢ်ဂီၤခဲလၢာ်, အဝဲဒၣ် အကစၢ်ဒၣ်ဝဲ, ဒီးသုစံးဘၣ်အီၤ, ပာ်စီၤပၤလၢပဖီခိၣ်တ က့ၢ်.
         ဒီးခဲကနံၣ်အံၤ, ပာ်သုသးလၢသုဒူၣ်တဖၣ်, ဒီး လၢသုပှၤကထိသ့ၣ်တဖၣ် လၢယွၤအမဲာ်ညါတက့ၢ်.20  ဒီးတုၤစီၤၡမူၤအ့လး ဒုးသုးဘူးအံၣ်စရ့လးအဒူၣ်တ21  ဖၣ်ခဲလၢာ်ဒီး, တၢ်ဟံးန့ၢ်ဘံၣ်ယၤမံၣ်တဒူၣ်လီၤ. ဒီး တုၤအဒုးသုးဘူးဘံၣ်ယၤမံၣ်တဒူၣ်လၢ အဟံၣ်တဖၣ်
         ဒီး, တၢ်ဟံးန့ၢ်စီၤမၤတြံၤအဟံၣ်, ဒီးတၢ်ဟံးန့ၢ်စီၤကံၣ် အဖိခွါစီၤစီလူးလီၤ. ဒီးပှၤဃုဝဲ,
         ဒီးတၢ်တထံၣ်န့ၢ်ဘၣ် အီၤဘၣ်.22  ဒီးဘၣ်ကဟဲဒံးဖဲန့ၣ်ဧါန့ၣ် သံကွၢ်ကဒီးယွၤလီၤ. ဒီး ယွၤစံးဆၢဝဲဒၣ်, ကွၢ်ကွၢ်, ပာ်ခူသူၣ်အသးလၢတၢ်ဖိ
         တၢ်လံၤအကျါလီၤ.23  ဒီးပှၤဃ့ၢ်ဟံးန့ၢ်အီၤဖဲန့ၣ်, ဒီးတုၤအဆၢထၢၣ်ဝဲလၢ ပှၤဂီၢ်မုၢ်အကျါဒီး, အနီၢ်ထီန့ၢ်ပှၤဂီၢ်မုၢ်ခဲလၢာ်လၢအ
         ဖံဘၣ်ခိၣ်ဒီးဆူအဖီခိၣ်လီၤ.24  ဒီးစီၤၡမူၤအ့လးစံးဘၣ်ပှၤဂီၢ်မုၢ်ခဲလၢာ်, ကွၢ်ပှၤလၢ ယွၤဃုထၢအီၤတက့ၢ်. အဂ့ၢ်ဒ်အံၤ, ပှၤဒ်အဝဲဒၣ်အသိး
         န့ၣ်တအိၣ်ဘၣ်လၢပှၤဂီၢ်မုၢ်အကျါဘၣ်. ဒီးပှၤဂီၢ်မုၢ်ခဲ လၢာ်ကိးပသူထီၣ်ဒီးစံးဝဲဒၣ်, မ်စီၤပၤမူဝဲတက့ၢ်.25  ဒီးစီၤၡမူၤအ့လးစံးဘၣ်ပှၤဂီၢ်မုၢ်လၢ ဘီမုၢ်အတၢ်စံၣ် ညီၣ်တဖၣ်, ဒီးကွဲးဝဲလၢလံာ်ပူၤ, ဒီးပာ်ဝဲလၢယွၤအမဲာ်
         ညါလီၤ. ဒီးစီၤၡမူၤအ့လးပျၢ်ပှၤဂီၢ်မုၢ်ခဲလၢာ်, တဂၤဆူ အဟံၣ်ဒၣ်ဝဲ, တဂၤဆူအဟံၣ်ဒၣ်ဝဲန့ၣ်လီၤ.26  ဒီးစီၤစီလူးက့ၤစ့ၢ်ကီးဝဲဆူအဟံၣ်, ဆူကံဘဧၤအပူၤ, ဒီးပှၤတဖုလၢယွၤထိးအသးန့ၣ် လဲၤဝဲဒီးအီၤလီၤ.
         27  မ့ မ့ၢ်ပှၤဘလးယဧၤလးဖိစံးဝဲဒၣ်, ပှၤတဂၤအံၤကအုၣ် က့ၤခီၣ်က့ၤပှၤဒ်လဲၣ်. ဒီးတပးကဲဘၣ်အီၤဘၣ်.
         ဒီးတ ဟဲစိာ်န့ၢ်ဘၣ်အီၤလၢခိၣ်ဖးဘၣ်. ဒီးအဝဲဒၣ်အိၣ်ဘှီၣ် ကလာ်လီၤ.

၁၁111  ဒီးပှၤဧၣ်မိၣ်ဖိစီၤနၤဃၣ် ဟဲထီၣ်သူၣ်ဒဲထီဒါယၤဘ့ၣ် ကံးလဧး, ဒီးယၤဘ့ၣ်အပှၤကညီခဲလၢာ်စံးဘၣ်စီၤနၤ
         ဃၣ်, မၤတၢ်အၢၣ်လီၤအီလီၤဒီးပှၤဒီး, ပကမၤနတၢ် လီၤ.2  ဒီးပှၤဧၣ်မိၣ်ဖိ စီၤနၤဃၣ်န့ၣ်စံးဆၢအီၤ, ဒ်တၢ်အံၤ ယကအၢၣ်လီၤအီလီၤတၢ်ဒီးသု, ယကအူခွဲထီၣ်ကွံာ်
         သုမဲာ်အထွဲတခီခဲလၢာ်, ဒီးပာ်ဝဲလၢတၢ်ဒုၣ်ဒွဲၣ်လၢ အံၣ်စရ့လးခဲလၢာ်အလိၤလီၤ.3  ဒီးယၤဘ့ၣ် အပှၤသူက့သးပှၢ်စံးဘၣ်အီၤ, ပျၢ်ပှၤနွံ နံၤတက့ၢ်. ဒီးပကမၢလီၤကလူးတဖၣ်ဆူအံၣ်စရ့လး
         အကီၢ်ဃၢၤခဲလၢာ်, ဒီးတၢ်အုၣ်က့ၤခီၣ်က့ၤမ့ၢ်တအိၣ် ဘၣ်ဒီး, ပကဟဲထီၣ်ဆူနအိၣ်လီၤ.4  ဒီးအကလူးတဖၣ် ဟဲဆူကံဘဧၤစီလူးအအိၣ်, ဒီး ကတိၤတၢ်န့ၣ်တဖၣ်လၢပှၤဂီၢ်မုၢ်အနၢ်ပူၤ, ဒီးပှၤဂီၢ်မုၢ်
         ခဲလၢာ်ထုထီၣ်အကလုၢ်, ဒီးဟီၣ်ဝဲလီၤ.5  ဒီးကွၢ်ကွၢ်, စီၤစီလူးဟဲပိာ်ဂီၤဖံးတဖုအခံလၢပှၢ်လၢ် ကျါ, ဒီးစီၤစီလူးစံးဝဲဒၣ်, ပှၤဂီၢ်မုၢ်ဘၣ်မနုၤတမံၤလၢ
         အဟီၣ်န့ၣ်လဲၣ်, ဒီးပှၤစံၣ်တဲၤတဲလီၤအီၤလၢယၤဘ့ၣ် အပှၤကညီအတၢ်ကတိၤတဖၣ်လီၤ.6  ဒီးတုၤစီၤစီလူးနၢ်ဟူတၢ်တဖၣ်န့ၣ်ဒီး, ယွၤအသးဟဲ လီၤဘၣ်လၢအလိၤ, ဒီးအသးထီၣ်ကဲၤထီၣ်ဒိၣ်ဒိၣ်က
         လဲာ်လီၤ.7  ဒီးဟံးန့ၢ်ဂီၤဖံးတဆိ, ဒီးဒီၣ်တဲာ်အီၤတကူာ်တကူာ်, ဒီးဟ့ၣ်ယုၢ်ဝဲဆူ အံၣ်စရ့လးအကီၢ်ဃၢၤခဲလၢာ်လၢက
         လူးတဖၣ်အစုပူၤ, ဒီးစံးဝဲဒၣ်, ပှၤလၢအတဟဲပိာ်ဘၣ် စီၤစီလူးအခံ, ဒီးစီၤၡမူၤအ့လးအခံဘၣ်န့ၣ်တၢ်ကမၤ
         အဂီၤဖံးဒ်န့ၣ်အသိးလီၤ. ဒီးတၢ်ပျံၤယွၤလီၤဘၣ်လၢပှၤ ဂီၢ်မုၢ်အလိၤ, ဒီးဟဲဝဲဒ်ပှၤတဂၤဃီအသိးန့ၣ်လီၤ.8  ဒီးဂံၢ်ဝဲလၢဘ့စ့း, ဒီးပှၤအံၣ်စရ့လးဖိ အိၣ်ဝဲသၢက လီၢ်, ဒီးယူၤဒၤအပှၤကညီအိၣ်ဝဲသၢကလးလီၤ.
         9  ဒီး အဝဲသ့ၣ်တဖၣ်န့ၣ် စံးဘၣ်ကလူးတဖၣ်လၢအဟဲဝဲ န့ၣ်, သုဘၣ်စံးဘၣ်ယၤဘ့ၣ်ကံးလဧးအပှၤကညီဒ်အံၤ,
         ခဲဂီၤကိာ်တုၤမုၢ်ကိၢ်ထီၣ်ဒီး, သုကအိၣ်ဒီးတၢ်အုၣ်က့ၤ ခီၣ်က့ၤတၢ်လီၤ. ဒီးကလူးတဖၣ်န့ၣ်ဟဲက့ၤဝဲ,
         ဒီးဒုးနဲၣ် ဝဲလၢယၤဘ့ၣ်အပှၤကညီဒီးအသူၣ်ခုသးခုဝဲလီၤ.10  ဒီးယၤဘ့ၣ်အပှၤကညီစံးဝဲဒၣ်, ခဲဂီၤကိာ်ပကဟဲထီၣ် ဆူသုအိၣ်, ဒီးသုကမၤပှၤဒ်ကယဲၢ်တၢ်လၢအဂ့ၤလၢ
         သုမဲာ်အသိးလီၤ.11  ဒီးမုၢ်ဆ့ၣ်ထီၣ်တနံၤန့ၣ်, တၢ်မၤအသးလၢစီၤစီလူး ပာ်ပှၤဂီၢ်မုၢ်လၢသၢဖု, ဒီးလၢပှၤပၢၤတၢ်လၢမုၢ်ဂီၤအ
         ကတီၢ်န့ၣ်လဲၤနုာ်လၢ ပှၤသုးမုၢ်အကျါ, ဒီးကျီကွံာ်ပှၤ ဧၣ်မိၣ်ဖိတုၤမုၢ်ကိၢ်ထီၣ်, ဒီးပှၤလၢအအိၣ်လီၤတဲာ်န့ၣ်
         လီၤပြံလီၤပြါ, ဒီးပှၤတအိၣ်လီၤတဲာ်ဘၣ် ခံဂၤတပူၤ ဃီဘၣ်.12  ဒီးပှၤဂီၢ်မုၢ်စံးဘၣ်စီၤၡမူၤအ့လး, မ့ၢ်မတၤစံး, စီၤစီ လူးကကဲစီၤပၤလၢပဖီခိၣ်ဧါန့ၣ်တဂၤလဲၣ်.
         ဟ့ၣ်လီၤ ပှၤလၢပှၤကညီတဖၣ်န့ၣ်, ဒီးပကမၤသံအီၤလီၤ.13  ဒီးစီၤစီလူးစံးဝဲဒၣ်, တၢ်လၢမုၢ်မဆါတနံၤအံၤပှၤတ ဘၣ်ဘၣ်တၢ်မၤသံအီၤနီတဂၤဘၣ်. အဂ့ၢ်ဒ်အံၤ,
         လၢ မုၢ်မဆါတနံၤအံၤယွၤမၤတၢ်အုၣ်က့ၤခီၣ်က့ၤ လၢအံၣ် စရ့လးအပူၤလီၤ.14  ဒီးစီၤၡမူၤအ့လးစံးဘၣ်ပှၤဂီၢ်မုၢ်, ဟဲက့ၤ, ဒီးလဲၤသ ကိးဆူကံးလကၤလး, ဒီးမၤထီၣ်ဘီဧိၤမုၢ်ဧိၤဖဲန့ၣ်
         တ က့ၢ်.15  ဒီးပှၤဂီၢ်မုၢ်ခဲလၢာ်လဲၤဝဲဆူကံးလကၤလး, ဒီးပာ်စီၤ စီလူးလၢစီၤပၤဖဲန့ၣ်လၢယွၤအမဲာ်ညါ, လၢကံးလကၤ
         လးအပူၤ, ဒီးဖဲန့ၣ်လုၢ်တၢ်လုၢ်မၤဃူမၤဖိး, ဒီးဖဲန့ၣ်စီၤ စီလူးဒီးအံၣ်စရ့လးအပှၤကညီ သူၣ်ခုသးခုဒိၣ်နီၢ်မး
         လီၤ.

၁၂121  ဒီးစီၤၡမူၤအ့လးစံးဘၣ်အံၣ်စရ့လးခဲလၢာ်, ကွၢ်ကွၢ်, ကယဲၢ်တၢ်လၢသုစံးဘၣ်ယၤခဲလၢာ်န့ၣ် ယကနၣ်သု
         ကလုၢ်လံ, ဒီးယပာ်စီၤပၤလၢသုဖီခိၣ်လံ.
         2  ဒီးခဲက နံၣ်အံၤ, ကွၢ်ကွၢ်, စီၤပၤတဂၤန့ၣ်လဲၤတၢ်လၢသုမဲာ် ညါ, ဒီးယဲဒၣ်အံၤယသးပှၢ်တ့ၢ်လံ,
         ဒီးယခိၣ်ဝါလံ, ဒီး ကွၢ်ကွၢ်, ယဖိခွါတဖၣ်အိၣ်ဒီးသု, ဒီးလၢယဖိသၣ် လံၤလံၤတုၤမုၢ်မဆါတနံၤအံၤ
         ယလဲၤတၢ်လၢသုမဲာ် ညါလီၤ.3  ကွၢ်ကွၢ်, ယၤလီၤ. အုၣ်သုသးထီဒါယၤလၢယွၤအ မဲာ်ညါ, ဒီးလၢအပှၤဒိးဖှူအသးတဂၤအမဲာ်ညါတက့ၢ်.
         ယဟံးန့ၢ်မတၤတဂၤအဂီၤဖံးလဲၣ်, ဒီးယဟံးန့ၢ်မတၤ တဂၤအကသ့ၣ်ယီၤလဲၣ်, ဒီးယလီန့ၢ်မတၤတဂၤအ တၢ်လဲၣ်,
         ဒီးယမၤန့ၢ်ဆူၣ်မတၤတဂၤအတၢ်လဲၣ်, ဒီး ယဒိးန့ၢ်ခိၣ်ဖးလၢမတၤတဂၤအစုပူၤ, ဒီးမၤဘျီၣ်ယ မဲာ်လၢအီၤန့ၣ်လဲၣ်,
         ဒီးယကဟ့ၣ်က့ၤသုလီၤ.4  ဒီးအဝဲသ့ၣ်စံး, နတလီန့ၢ်ပတၢ်ဘၣ်, ဒီးနတမၤန့ၢ် ဆူၣ်ပတၢ်ဘၣ်, ဒီးနတဟံးန့ၢ်ဘၣ်တၢ်လၢပှၤအစုနီ
         တဂၤနီတမံၤဘၣ်.5  ဒီးအဝဲဒၣ်စံးဘၣ်အီၤ, ယွၤမ့ၢ်တၢ်အုၣ်အသးထီဒါ သု, ဒီးအပှၤဒိးဖှူအသးတဂၤမ့ၢ်တၢ်အုၣ်အသးလၢမုၢ်
         တနံၤအံၤ, လၢသုတထံၣ်န့ၢ်ဘၣ်တၢ်လၢယစုပူၤနီတ မံၤဘၣ်. ဒီးအဝဲသ့ၣ်စံး, မ့ၢ်တၢ်အုၣ်အသးလီၤ.6  ဒီးစီၤၡမူၤအ့လးန့ၣ်စံးဘၣ်ပှၤဂီၢ်မုၢ်, ယွၤမ့ၢ်ပှၤလၢ အပာ်စီၤမိၤရှ့ဒီးစီၤအၤဟရိၣ်, ဒီးဒုးကဲထီၣ်သုပၢ်လၢ
         ကီၢ်အဲၤကူပတူးအပူၤန့ၣ်လီၤ.
         7  ဒီးခဲကနံၣ်အံၤအိၣ် ဆၢထၢၣ်ဒ်သိး ယကစံၣ်ညီၣ်သုလၢယွၤအမဲာ်ညါ လၢယွၤအမၤတၢ်အဂ့ၢ်အကျိၤလၢအမၤသု,
         ဒီးသုပၢ် တဖၣ်န့ၣ်တက့ၢ်.
         8  တုၤစီၤယၤကိာ်လဲၤနုာ်လၢ အဲၤ ကူပတူးအပူၤ, ဒီးသုပၢ်တဖၣ်ကိးထီၣ်ယွၤဒီး, ယွၤ မၢလီၤစီၤမိၤရှ့ဒီးစီၤအၤဟရိၣ်,
         လၢအဒုးဟးထီၣ်ကွံာ် သုပၢ်တဖၣ်လၢအဲၤကူပတူး, ဒီးဒုးအိၣ်ဒုးဆိးအီၤလၢ တၢ်အလီၢ်ဖဲအံၤလီၤ.9  ဒီးတုၤအသးပ့ၤနီၣ်ယွၤအကစၢ်ဒီး, အဝဲဒၣ်ဆါကွံာ် အီၤဆူစီၤဃါစိၢ်အပှၤသုးမုၢ်အခိၣ်စီၤစံစရၤအစုပူၤ,
         ဒီး ဆူပှၤဖလ့ၡသးဖိအစုပူၤ, ဒီးဆူမိၤအးအစီၤပၤအစုပူၤ, ဒီးအဝဲသ့ၣ်ဒုးသုးဒီးအီၤလီၤ.
         10  ဒီးကိးထီၣ်ယွၤ, ဒီးစံး ဝဲဒၣ်, ပမၤကမၣ်တၢ်လံ. အဂ့ၢ်ဒ်အံၤ, ပလဲၤသဒၣ်ယွၤ လံ, ဒီးပမၤဘၣ်ဘဧၤလးတဖၣ်,
         ဒီးဧၤၡတြိးအတၢ်, ဘၣ်ဆၣ်ဒီးခဲကနံၣ်အံၤ, မၤပူၤမၤဖျဲးပှၤဒီးပဒုၣ်ပဒါအ စုပူၤတက့ၢ်. ဒီးပကမၤနတၢ်လီၤ.11  ဒီးယွၤမၢလီၤစီၤယရူဘဧၤလး, ဒီးစီၤဘဒၣ်, ဒီးစီၤယံး ဖသၤ, ဒီးစီၤၡမူၤအ့လး, ဒီးမၤပူၤမၤဖျဲးသုဒီးသုဒုၣ်သု
         ဒါအိၣ်ဝးတရံးသု, ဒီးသုအိၣ်သုဆိးခၢၣ်သနၢၢ်လီၤ.12  ဒီးတုၤသုထံၣ်ဘၣ် ပှၤဧၣ်မိၣ်ဖိအစီၤပၤစီၤနၤဃၣ်တ ဂၤဟဲထီဒါသုဒီး, သုစံးဘၣ်ယၤ, တမ့ၢ်ဘၣ်,
         စီၤပၤတ ဂၤဘၣ်ပၢတၢ်လၢပဖီခိၣ်လီၤ. ဒီးယွၤသုကစၢ်မ့ၢ်သုစီၤ ပၤလီၤ.13  ဒီးခဲကနံၣ်အံၤ, ကွၢ်ကွၢ်, သုစီၤပၤတဂၤသုဃုထၢ အီၤ, လၢသုဃ့အီၤလီၤ. ဒီးကွၢ်ကွၢ်, ယွၤဟ့ၣ်လီၤသုလၢ
         စီၤပၤတဂၤလီၤ.
         14  ဒီးသုမ့ၢ်ပျံၤယွၤ, ဒီးမၤအတၢ်, ဒီးဒိ ကနၣ်အကလုၢ်အကထါ, ဒီးတပူထီၣ်ဘၣ်ယွၤအထး ဘၣ်, ဒီးသုဝဲဒီးစီၤပၤစ့ၢ်ကီးလၢအပၢတၢ်လၢ
         သုဖီခိၣ် မ့ၢ်လူၤယွၤသုကစၢ်အသးဒီး,-15  မ့မ့ၢ်သုမ့ၢ် တဒိကနၣ်ဘၣ်ယွၤအကလုၢ်အကထါ, ဒီးမ့ၢ်ပူထီၣ် ယွၤအထးခိၣ်ဒီး, ယွၤအစုကအိၣ်လၢသုလိၤ,
         ဒ်အ အိၣ်လၢသုပၢ်တဖၣ်အလိၤအသိးန့ၣ်လီၤ.16  ဒီးခဲကနံၣ်အံၤဆၢထၢၣ်, ဒီးထံၣ်တၢ်အဒိၣ်တမံၤအံၤ လၢယွၤအမဲာ်ညါတက့ၢ်.
         17  တၢ်လၢမုၢ်မဆါတနံၤအံၤ, မ့ၢ်ကူးဘုကၠူၣ်အကတီၢ်န့ၣ်တမ့ၢ်ဘၣ်ဧါ, ယကကိး ထီၣ်ယွၤ, ဒီးအဝဲဒၣ်ကဟ့ၣ်လီသီၣ်,
         ဒီးတၢ်စူၤ, ဒီးလၢ သုဃ့စီၤပၤန့ၣ် သုကသ့ၣ်ညါဒီးထံၣ်လၢသုမၤတၢ်အၢ တၢ်သီအဒိၣ်အယိာ်လၢယွၤအမဲာ်ညါလံလီၤ.18  ဒီးစီၤၡမူၤအ့လးကိးထီၣ်ယွၤ, ဒီးတၢ်လၢမုၢ်တနံၤန့ၣ် ယွၤဟ့ၣ်လီသီၣ်, ဒီးတၢ်စူၤလီၤ, ဒီးပှၤဂီၢ်မုၢ်ခဲလၢာ်
         ပျံၤယွၤ, ဒီးစီၤၡမူၤအ့လးဒိၣ်မးလီၤ.19  ဒီးပှၤဂီၢ်မုၢ်ခဲလၢာ်စံးဘၣ်စီၤၡမူၤအ့လး, ဘါထုကဖၣ် န့ၢ်နခ့နပှၤအဂီၢ်လၢယွၤနကစၢ် ဒ်သိးပသုတသံတဂ့ၤ
         န့ၣ်တက့ၢ်. အဂ့ၢ်ဒ်အံၤ, လၢပဃ့စီၤပၤန့ၣ်, ပပာ်ဖှိၣ်တၢ် အၢတမံၤအံၤလၢ ပတၢ်ဒဲးဘးခဲလၢာ်အဖီခိၣ်လီၤ.20  ဒီးစီၤၡမူၤအ့လးစံးဘၣ်ပှၤဂီၢ်မုၢ်ခဲလၢာ်န့ၣ်, ပျံၤတ ဂ့ၤ. (သုမၤတၢ်အၢတၢ်သီခဲလၢာ်န့ၣ်ဘၣ်ဆၣ်ဒီး.
         ဃၣ် ကပၤလၢတၢ်လူၤယွၤအသးန့ၣ်တဂ့ၤ. မၤယွၤအတၢ်21  လၢသုသးဒီဖျၢၣ်ညါတက့ၢ်. ဒီးဃၣ်ကပၤ, ဒီးပိာ်တၢ် ကလီကလီလၢအတဂိာ်တသီၣ်ဘၣ်လၢ အမၤပူၤမၤ ဖျဲးတၢ်တသ့ဘၣ်အခံန့ၣ်တဂ့ၤ.
         အဂ့ၢ်ဒ်အံၤ, မ့ၢ်ဝဲလၢ တၢ်ကလီကလီၤလီၤ.)
         22  အဂ့ၢ်ဒ်အံၤ, ယွၤတလဲၤသဒၣ် ဘၣ်အပှၤဂီၢ်မုၢ်လၢအမံၤဖးဒိၣ်အဃိဘၣ်လီၤ. အဂ့ၢ် ဒ်အံၤ, ဘၣ်ယွၤအသးလၢအကပာ်သုလၢ
         အပှၤဂီၢ်မုၢ် န့ၣ်လီၤ.23  မ့မ့ၢ်ယဲဒၣ်အံၤလၢ ယဘါထုကဖၣ်န့ၢ်သုဂီၢ်န့ၣ် မ် ယသုတဆိတ့ၢ်ဒီးမၤကမၣ်ဘၣ်ယွၤတဂ့ၤ. ယကသိၣ်
         လိသုလၢကျဲအဂ့ၤအဝါ, ဒီးအတီအလိၤလီၤ.24  ထဲပျံၤယွၤဒီးမၤအတၢ်လၢ တၢ်မ့ၢ်တၢ်တီလၢသုသး ဒီဖျၢၣ်ညါတက့ၢ်. အဂ့ၢ်ဒ်အံၤ, ကွၢ်ဆိကမိၣ်တၢ်အဒိၣ်
         တဖၣ်လၢအမၤန့ၢ်သုဂီၢ်တက့ၢ်.25  မ့မ့ၢ်သုမ့ၢ်မၤဒံးတၢ်အၢဒီး, သုမ့ၢ်ဂ့ၤ, သုစီၤပၤမ့ၢ်ဂ့ၤ ကတုၤလၢတၢ်ဟးဂူာ်ဟးဂီၤလီၤ.

၁၃131  ဒီးစီၤစီလူးကဲစီၤပၤတနံၣ်, ဒီးတုၤအကဲစီၤပၤလၢအံၣ် စရ့လးအဖီခိၣ်ခံနံၣ်ဒီး,
         2  စီၤစီလူးဃုထၢန့ၢ်ပှၤသၢက ထိလၢအံၣ်စရ့လးအပူၤလီၤ. ပှၤခံကထိအိၣ်ဝဲဒီးစီၤစီ လူးလၢမံးကမၣ်,
         ဒီးလၢကစၢၢ်ဘ့ၤသ့လးအလိၤ, ဒီး ပှၤတကထိအိၣ်ဝဲဒီးစီၤယိၤနၤသၣ်လၢ ကံဘဧၤဘံၣ် ယၤမံၣ်, ဒီးပှၤအိၣ်လီၤတဲာ်လၢပှၤဂီၢ်မုၢ်အကျါန့ၣ်ပျၢ်
         ဝဲတဂၤဆူအဒဲဒၣ်ဝဲ, တဂၤဆူအဒဲဒၣ်ဝဲစုာ်စုာ်လီၤ.3  ဒီးစီၤယိနၤသၣ်ကျီကွံာ်ပှၤဖလ့ၡသးဖိလၢအပၢၤတၢ် တတီၤလၢက့ဘၤအပူၤ, ဒီးပှၤဖလ့ၡသးဖိနၢ်ဟူဝဲလီၤ.
         ဒီးစီၤစီလူးအူကွဲၤလၢကီၢ်ဒီဘ့ၣ်ညါအပူၤ, ဒီးစံးဝဲဒၣ်, မ်ပှၤဧ့ၤဘြံၤဖိနၢ်ဟူတၢ်တက့ၢ်.4  ဒီးအံၣ်စရ့လးခဲလၢာ်နၢ်ဟူဝဲလၢ ပှၤစံးလၢစီၤစီလူး ကျီကွံာ်ပှၤဖလ့ၡသးဖိလၢအပၢၤတၢ်တဖု, ဒီးလၢအံၣ်
         စရ့လးကဲထီၣ်တၢ်သးဘၣ်အၢလၢ ပှၤဖလ့ၡသးဖိအ မဲာ်ညါလီၤ. ဒီးပှၤဂီၢ်မုၢ်ဘၣ်တၢ်ကိးဖှိၣ်ထွဲစီၤစီလူးအ
         ခံဆူကံးလကၤလးလီၤ.5  ဒီးပှၤဖလ့ၡသးဖိအိၣ်ဖှိၣ်ရိဖှိၣ် ဒ်သိးအကဒုးသုးဒီး အံၣ်စရ့လးလီၤ. လ့ၣ်ကဟၣ်အိၣ်သၢကလး,
         ဒီးပှၤဒိး ကသ့ၣ်သုးဖိအိၣ်ဃုကထိ, ဒီးပှၤဂီၢ်မုၢ်အါဝဲဒ်မဲးဧိၤ ဟီၣ်ဧိၤလၢပီၣ်လဲၣ်နံၤအသိးန့ၣ်လီၤ.
         ဒီးဟဲထီၣ်, ဒီး သူၣ်ဒဲလၢ မံးကမၣ်လၢအအိၣ်ဝဲလၢ ဘ့ၤသအၤဝ့ၣ် အမုၢ်ထီၣ်တခီလီၤ.6  ဒီးအံၣ်စရ့လးအပှၤကညီထံၣ်ဝဲလၢ အဘၣ်တၢ်ကိၢ် တၢ်ဂီၤလီၤ. (အဂ့ၢ်ဒ်အံၤ, ပှၤဂီၢ်မုၢ်န့ၣ်အသူၣ်အုးအသး
         အုးလီၤ.) ဒီးပာ်ခူသူၣ်အသးလၢတၢ်အိပူၤတဖၣ်, ဒီး လၢသ့ၣ်သဃာ်အကျါ, ဒီးလၢလ့အအိပူၤ, ဒီးလၢတိာ်
         ပူၤ, ဒီးလၢတၢ်ပူၤတဖၣ်န့ၣ်လီၤ.7  ဒီးပှၤဧ့ဘြံၤဖိတနီၤနီၤလဲၤခီဂာ်တ့ၢ်လံ ယၢ်ဒ့ၣ်ဆူကး, ဒီးကံလဧးအကီၢ်လီၤ. မ့မ့ၢ်စီၤစီလူးအိၣ်ဒံးဝဲလၢကံး
         လကၤလး, ဒီးပှၤဂီၢ်မုၢ်ခဲလၢာ်ကနိးကစုာ်ဝဲဒီး, ပိာ်အ ခံလီၤ.8  ဒီးအိၣ်ဝဲနွံနံၤ ဒ်စီၤၡမူၤအ့လးသ့ၣ်ဖးအဆၢကတီၢ် အသိး, ဒီးစီၤၡမူၤအ့လးတဟဲထီၣ်ဘၣ်ဆူကံးလကၤ
         လးဘၣ်, ဒီးပှၤဂီၢ်မုၢ်လီၤပြံလီၤပြါဒီးအီၤလီၤ.9  ဒီးစီၤစီလူးစံးဝဲဒၣ်, ဟဲစိာ်န့ၢ်ယၤလၢတၢ်လုၢ်မ့ၢ်အူ, ဒီးတၢ်လုၢ်မၤဃူမၤဖိးတဖၣ်တက့ၢ်. ဒီးလုၢ်ဝဲလၢတၢ်
         လုၢ်မ့ၣ်အူလီၤ.10  ဒီးတုၤအလုၢ်တၢ်လုၢ်မ့ၣ်အူဝံၤဒီး, ကွၢ်ကွၢ်, တၢ်မၤ အသးလၢစီၤၡမူၤအ့လးဟဲဝဲလီၤ. ဒီးစီၤစီလူးလဲၤသ
         ဂၢၢ်အီၤလၢအကတိၤဒိၣ်အီၤအဂီၢ်လီၤ.11  ဒီးစီၤၡမူၤအ့လးစံးဝဲဒၣ်, နမၤတၢ်မနုၤတမံၤ လဲၣ်. ဒီးစီၤစီလူးစံးဝဲဒၣ်, မ့ၢ်ယထံၣ်ဘၣ်ပှၤဂီၢ်မုၢ်လီၤ
         ပြံလီၤပြါဒီးယၤ, ဒီးနတဟဲဘၣ်လၢမုၢ်နံၤလၢနသ့ၣ် ပာ်အတီၢ်ပူၤ, ဒီးပှၤဖလ့ၡသးဖိအိၣ်ဖှိၣ်ရိဖှိၣ်ဖဲမံးကမၣ်
         ဒီး,
         12  ယစံး, ခဲကနံၣ်အံၤ ပှၤဖလ့ၡသးဖိကဟဲလီၤဘၣ် ယၤလၢကံးလကၤလး, ဒီးယတဃ့ကညးဒံးဘၣ်ယွၤ ဘၣ်. ဒီးယမၢဆူၣ်ယသး,
         ဒီးယလုၢ်တၢ်လုၢ်မ့ၣ်အူလီၤ.13  ဒီးစီၤၡမူၤအ့လးစံးဘၣ်စီၤစီလူး, နမၤလံပှၤဟးဂီၤဖိ အတၢ်မၤလံ. နတတိၢ်န့ၢ်ဘၣ်ယွၤအတၢ်မၤလိာ်လၢ
         အမၤလိာ်နၤဘၣ်, မ့တမ့ၢ်ဘၣ်ဒ်န့ၣ်ဒီး, ခဲကနံၣ်အံၤ ကဒုးအိၣ်ဂၢၢ်ဆိးကျၢၤနဘီနမုၢ်လၢ အံၣ်စရ့လးအဖီ
         ခိၣ်လီၤထူလီၤယိာ်လီၤ.14  မ့မ့ၢ်ခဲကနံၣ်အံၤ နဘီနမုၢ်တအိၣ်ဂၢၢ်ဆိးကျၢၤဘၣ် ဘၣ်, ယွၤဃုထၢန့ၢ်လံပှၤဒ်အသးဒၣ်ဝဲအသိးတဂၤ,
         ဒီးယွၤမၤလိာ်လံလၢ အကကဲထီၣ်အပှၤဂီၢ်မုၢ်အခိၣ် လံ. အဂ့ၢ်ဒ်အံၤ, နတတိၢ်န့ၢ်ဘၣ်တၢ်လၢယွၤမၤလိာ်
         နၤဘၣ်.15  ဒီးစီၤၡမူၤအ့လးဂဲၤဆၢထၢၣ်, ဒီးဟးထီၣ်လၢကံးလ ကၤလးဆူကံဘဧၤဘံၣ်ယၤမံၣ်လီၤ. ဒီးစီၤစီလူးဂံၢ်ပှၤ
         လၢအထံၣ်န့ၢ်ဒီးအီၤ, ပှၤဃုကယၤဃၣ်ဃၣ်လီၤ.16  ဒီးစီၤစီလူး, ဒီးအဖိခွါစီၤယိနၤသၣ်, ဒီးပှၤဂီၢ်မုၢ်လၢ အအိၣ်ဒီးအီၤသ့ၣ်တဖၣ်န့ၣ် အိၣ်ဝဲလၢကံဘဧၤဘံၣ်
         ယၤမံၣ်လီၤ. ဒီးပှၤဖလ့ၡသးဖိသူၣ်ဒဲလၢမံးကမၣ်လီၤ.17  ဒီးပှၤမၤဟးဂီၤတၢ်ဖိဟဲထီၣ်လၢ ပှၤဖလ့ၡသးဖိသူၣ် ဒဲအလီၢ်လၢသၢဖုလီၤ. တဖုဃၣ်အသးဆူဧိးဖြၤအကျဲ
         လၢအလဲၤဆူကီၢ်ရှူဧၤလးလီၤ.
         18  ဒီးတဖုဃၣ်အသး ဆူဘ့ၤသဃိရၣ်အကျဲ, ဒီးတဖုဒၣ်ဃၣ်အသးဆူကီၢ် အဃၢၤလၢအကွၢ်ဝဲဆူ ကစၢၢ်ကဆူးစဘိဧံၣ်လၢပှၤ
         မုၢ်ကနၢတခီလီၤ.19  ဒီးပှၤပိာ်တၢ်ဖိတအိၣ်ဘၣ်လၢအံၣ်စရ့လး အကီၢ်ဒီ ဘ့ၣ်ညါအပူၤဘၣ်. (အဂ့ၢ်ဒ်အံၤ, ပှၤဖလ့ၡသးဖိစံးဝဲ
         ဒၣ်, နးမ့ၢ်ဂ့ၤ, ဘီမ့ၢ်ဂ့ၤ, ပှၤဧ့ၤဘြံၤဖိကပိာ်ဘၣ်ဖုးဝဲ လီၤ.)
         20  ဒီးအံၣ်စရ့လးခဲလၢာ်လဲၤလီၤဆူ ပှၤဖလ့ၡ သးဖိအအိၣ် ဒ်သိးအကကျ့တဂၤအထဲၣ်အကနၣ်, ဒီး တဂၤအစုကဝဲၤ,
         ဒီးတဂၤအကွါ, ဒီးတဂၤအတပူာ် လီၤ.
         21  ဘၣ်ဆၣ်ဒီးအိၣ်ဝဲဒီးထးကြဲလၢနီၣ်ဖျးအဂီၢ်, ဒီး လၢထဲၣ်အကနၣ်အဂီၢ်, ဒီးလၢနီၣ်ဆဲးသၢဘိအဂီၢ်,
         ဒီးလၢကွါအဂီၢ်, ဒီးဒ်သိးအကကျ့နီၣ်ဆဲးဂီၤဖံးလီၤ.22  ဒီးလၢတၢ်ဒုးသုးအမုၢ်တနံၤန့ၣ် တၢ်မၤအသးလၢနး မ့ၢ်ဂ့ၤ, ဘီမ့ၢ်ဂ့ၤ, တအိၣ်ဘၣ်လၢပှၤဂီၢ်မုၢ်အစုပူၤလၢ
         အအိၣ်ဒီးစီၤစီလူး, ဒီးစီၤယိနၤသၣ်နီတဂၤဘၣ်. မ့မ့ၢ် အိၣ်ဝဲဒီးစီၤစီလူး, ဒီးအဖိခွါစီၤယိနၤသၣ်လီၤ.23  ဒီးပှၤဖလ့ၡသးဖိလၢအပၢၤတၢ်တတီန့ၣ် ဟးထီၣ်ဝဲ ဆူတၢ်ခီဂာ်တၢ်လၢမံးကမၣ်န့ၣ်လီၤ.

၁၄141  ဒီးလၢမုၢ်တနံၤန့ၣ် တၢ်မၤအသးလၢစီၤစီလူးအဖိခွါ စီၤယိနၤသၣ်စံးဘၣ်ပှၤဖိၣ်သၣ်ခွါလၢ အစိာ်အစုက
         ဝဲၤ, ဟဲ, လဲၤသကိးဆူပှၤဖလ့ၡသးဖိလၢအပၢၤတၢ်တ တီၤလၢဝၢ်ဘးခီန့ၣ်တက့ၢ်. ဒီးတစံးဘၣ်တဲဘၣ်အပၢ်
         ဘၣ်.2  ဒီးစီၤစီလူးအိၣ်ဝဲလၢကံဘဧၤအကတၢၢ် လၢသ့ၣ်သ လဲအဖီလာ်, လၢအအိၣ်ဝဲလၢမံးကြိၣ်အပူၤ, ဒီးပှၤဂီၢ်
         မုၢ်လၢအအိၣ်ဒီးအီၤန့ၣ် အိၣ်ဝဲပှၤဃုကယၤဃၣ်ဃၣ် လီၤ.3  ဒီးစီၤအဃံးတူာ်အဖိခွါစီၤအဃံယၤ, စီၤအံကဘိးအ ဒီပုၢ်ဝဲၢ်, စီၤဖံၤနဃၣ်အဖိခွါ, စီၤဧ့လံၤအဖိခွါ,
         ယွၤအပှၤ လုၢ်တၢ်အဒိၣ်လၢၡံလိၤအပူၤတဂၤန့ၣ် သိးဝဲဒီးအ့ဖိး န့ၣ်လီၤ. ဒီးပှၤဂီၢ်မုၢ်တသ့ၣ်ညါဘၣ်ဝဲလၢစီၤယိ
         နၤသၣ်ဟးထီၣ်ဘၣ်.4  ဒီးလၢခီဂာ်တၢ်အလီၢ်တဖၣ် အဘၢၣ်စၢၤလၢစီၤယိ နၤသၣ်ခီဂာ်ဆူ ပှၤဖလ့ၡသးဖိလၢအပၢၤတၢ်တတီၤ အအိၣ်န့ၣ်လၢၢ်ခိၣ်စူအိၣ်ဝဲတခီ,
         ဒီးလၢၢ်ခိၣ်စူအိၣ် လၢအဝဲတခီဒၣ်လီၤ. ဒီးတဖျၢၣ်အမံၤမ့ၢ်ဘိစ့း, ဒီးအဝဲ တဖျၢၣ်န့ၣ်အမံၤမ့ၢ်စ့နၤလီၤ.5  တဖျၢၣ်န့ၣ်အိၣ်ဝဲလၢ ကလံၤစိးလၢမံးကမၣ်အမဲာ် ညါ, ဒီးအဝဲတဖျၢၣ်န့ၣ်အိၣ်ဝဲလၢကလံၤထံးတခီလၢ
         ကံဘဧၤအမဲာ်ညါလီၤ.6  ဒီးစီၤယိနၤသၣ်စံးဘၣ် ပှၤဖိၣ်သၣ်ခွါလၢအစိာ်အစု ကဝဲၤတဂၤ, ဟဲ, လဲၤခီဂာ်သကိးတၢ်ဆူပှၤတဒိးဘၣ်
         တၢ်ကူးတရံးဖိလၢ အပၢၤတၢ်တတီၤအအိၣ်န့ၣ်တ က့ၢ်. ဘၣ်တဘၣ်ယွၤကမၤတၢ်လၢပဂီၢ်လီၤ. အဂ့ၢ်ဒ် အံၤ,
         အုၣ်က့ၤခီၣ်က့ၤတၢ်လၢအအါမ့ၢ်ဂ့ၤ, အစှၤမ့ၢ်ဂ့ၤ, တၢ်တြီယွၤတအိၣ်ဘၣ်.7  ဒီးပှၤစိာ်အစုကဝဲၤန့ၣ်စံးဘၣ်အီၤ, မၤကယဲၢ်တၢ်လၢ အအိၣ်လၢနသးကံၢ်ပူၤတက့ၢ်. ဃၣ်နသး, ကွၢ်ကွၢ်,
         ယအိၣ်ဒီးနၤဖဲနသးလီၤ.8  ဒီးစီၤယိနၤသၣ်စံးဝဲဒၣ်, ကွၢ်ကွၢ်, ပကလဲၤခီဂာ်တၢ် ဆူပှၤတဖၣ်န့ၣ်အအိၣ်, ဒီးပကဒုးနဲၣ်ပသးလၢအီၤ
         လီၤ.
         9  မ့ၢ်စံးလၢပှၤဒ်အံၤ, အိၣ်တုၤပဟဲဆူသုအိၣ်တ က့ၢ်န့ၣ်ဒီး, ပကအိၣ်ဆၢထၢၣ်ဒၣ်တၢ်, ဒီးပတလဲၤ
         ထီၣ်ဘၣ်ဆူအအိၣ်ဘၣ်.
         10  မ့ၢ်စံးလၢပှၤဒ်အံၤ, ဟဲထီၣ် တက့ၢ်န့ၣ်ဒီး, ပကလဲၤထီၣ်လီၤ. အဂ့ၢ်ဒ်အံၤ, ယွၤဟ့ၣ် လီၤလံအီၤလၢပစုပူၤလံ.
         ဒီးတၢ်န့ၣ်တကဲထီၣ်တၢ်ပ နီၣ်လၢပဂီၢ်လီၤ.11  ဒီးပှၤခံဂၤလိာ်ဒုးနဲၣ်အသးလၢ ပှၤဖလ့ၡသးဖိလၢအ ပၢၤတၢ်တဖု, ဒီးပှၤဖလ့ၡသးဖိစံးဝဲဒၣ်, ကွၢ်ကွၢ်,
         ပှၤဧ့ၤ ဘြံၤဖိန့ၣ် ဟဲထီၣ်လံလၢတၢ်အိပူၤ ဖဲအပာ်ခူသူၣ်အ သးလၢအပူၤလံ.
         12  ဒီးပှၤပၢၤတၢ်ဖိစံးဆၢစီၤယိနၤသၣ် စံးဘၣ်ပှၤစိာ်အစုကဝဲၤ, ဟဲထီၣ်ဆူပအိၣ်တက့ၢ်. ဒီး ပကဒုးနဲၣ်သုလၢတၢ်တမံၤလီၤ.
         ဒီးစီၤယိနၤသၣ်စံး ဘၣ်ပှၤစိာ်အစုကဝဲၤ, ဟဲထီၣ်ပိာ်ယခံတက့ၢ်. အဂ့ၢ် ဒ်အံၤ, ယွၤဟ့ၣ်လီၤလံအီၤလၢအံၣ်စရ့လးအစုပူၤလံ.13  ဒီးစီၤယိနၤသၣ်လဲၤထီၣ်လၢအစုဒီးအခီၣ်, ဒီးပှၤစိာ် အစုကဝဲၤတဂၤန့ၣ်ပိာ်အခံလီၤ. ဒီးပှၤတဖၣ်န့ၣ်လီၤ
         ဃံၤလၢစီၤယိနၤသၣ်အမဲာ်ညါ, ဒီးပှၤစိာ်အစုကဝဲၤ တဂၤန့ၣ်မၤသံထွဲအခံလီၤ.14  ဒီးတၢ်မၤသံအခီၣ်ထံးအံၤလၢ စီၤယိနၤသၣ်ဒီးပှၤစိာ် အစုကဝဲၤမၤဝဲန့ၣ် မ့ၢ်ပှၤကညီခံဆံဃၣ်ဃၣ်,
         ဒ်လၢ တၢ်အကျိၤ, လၢဂီၤဖံးတဆိမၤဝဲလၢစံာ်ပူၤ, တဝာ်အ ပူၤအသိးန့ၣ်လီၤ.15  ဒီးတၢ်ကနိးကစုာ်အိၣ်ဝဲလၢ ပှၤသုးမုၢ်အကျါ, လၢ တၢ်ပျီပူၤ, ဒီးလၢပှၤဂီၢ်မုၢ်ခဲလၢာ်အကျါ,
         လၢပှၤပၢၤတၢ် ဖိတတီၤအကျါ, ဒီးပှၤမၤဟးဂီၤတၢ်ဖိ ကနိးကစုာ်စ့ၢ် ကီး, ဒီးဟီၣ်ခိၣ်ဟူးဝးတုၤတၢ်ကနိးကစုာ်ဒိၣ်နီၢ်မးလီၤ.16  ဒီးစီၤစီလူးအပှၤပၢၤတၢ်ဖိလၢ ကံဘဧၤဘံၣ်ယၤမံၣ် တဖၣ်န့ၣ်ကွၢ်ဝဲ, ဒီးကွၢ်ကွၢ်, ပှၤဂီၢ်မုၢ်ပှံၢ်ကွံာ်ဝဲ,
         ဒီးလဲၤ တၢ်ဖဲအံၤဖဲနုၤလီၤ.17  ဒီးစီၤစီလူးစံးဘၣ်ပှၤဂီၢ်မုၢ်အိၣ်ဒီးအီၤ, ဂံၢ်တၢ်, ဒီးမ့ၢ် မတၤမတၤလဲၤတၢ်လၢပအိၣ်န့ၣ်ကွၢ်တက့ၢ်.
         ဒီးဂံၢ်ဝဲ ဝံၤဒီး, ကွၢ်ကွၢ်, စီၤယိနၤသၣ်, ဒီးပှၤစိာ်အစုကဝဲၤတဂၤ န့ၣ်တအိၣ်ဘၣ်.18  ဒီးစီၤစီလူးစံးဘၣ်စီၤအဃံယၤ, ဟဲစိာ်ယွၤအတလါ ဖဲအံၤတက့ၢ်. (အဂ့ၢ်ဒ်အံၤ, တၢ်လၢမုၢ်တနံၤန့ၢ်ယွၤ
         အတလါအိၣ်ဝဲဒီးပှၤအံၣ်စရ့လးဖိလီၤ.)
         19  ဒီးစီၤစီလူး ကတိၤတၢ်ဒီးပှၤလုၢ်တၢ်အဒိၣ်အဖၢမုၢ်ဒီး, တၢ်မၤအ သးလၢတၢ်အသီၣ်အိၣ်လၢ ပှၤဖလ့ၡသးဖိအသုးမုၢ်
         အကျါလဲၤတၢ်, ဒီးဒိၣ်ထီၣ်, ဒီးစီၤစီလူးစံးဘၣ်ပှၤလုၢ် တၢ်အဒိၣ်န့ၣ်, ထုးက့ၤနစုတက့ၢ်.20  ဒီးစီၤစီလူးဒီးပှၤဂီၢ်မုၢ်လၢ အအိၣ်ဒီးအီၤခဲလၢာ်အိၣ် ဖှိၣ်ရိဖှိၣ်, ဒီးလဲၤဒုးတၢ်, ဒီးကွၢ်ကွၢ်,
         ပှၤတဂၤလၢအ နးအိၣ်ဝဲလၢအဂိၤမီၣ်အလိၤ, ပှၤတဂၤအနးအိၣ်ဝဲလၢ အဂိၤမီၣ်အလိၤစုာ်စုာ်, ဒီးတၢ်မၤဃၣ်ဖးဒိၣ်အိၣ်ဝဲလီၤ.21  ဒီးပှၤဧ့ၤဘြံၤဖိလၢအအိၣ်တ့ၢ်လၢထံးလၢမကိာ်ဒီးပှၤ ဖလ့ၡသးဖိ, လၢအလဲၤတၢ်ဒီးအီၤဆူ တၢ်သူၣ်ဒဲအ
         လီၢ်လၢတၢ်အိၣ်ဝးတရံးဝဲတဖၣ်န့ၣ် ဃၣ်အသးဒီး အိၣ်က့ၤဝဲဒီးအံၣ်စရ့လး လၢအအိၣ်ဒီးစီၤစီလူး,
         ဒီးစီၤ ယိနၤသၣ်လီၤ.
         22  ဒီးကယဲၢ်အံၣ်စရ့လးအပှၤကညီလၢ အပာ်ခူသူၣ်အသးလၢ ကစၢၢ်အ့ဖရဲၣ်အလိၤခဲလၢာ် န့ၣ်တုၤအနၢ်ဟူလၢပှၤဖလ့ၡသးဖိ
         ဃ့ၢ်ဝဲန့ၣ်ဒီး, လူၤ ပိာ်တၢ်ဒုးသုးအခံတကူၢ်သ့ၣ်လီၤ.23  ဒီးတၢ်လၢမုၢ်တနံၤန့ၣ် ယွၤအုၣ်က့ၤခီၣ်က့ၤအံၣ်စရ့ လး, ဒီးတၢ်ဒုးသုးန့ၣ်ခီဂာ်တၢ်ဆူဘ့ၤသအၤဝ့ၢ်လီၤ.24  ဒီးအံၣ်စရ့လးအပှၤကညီ ဘၣ်တၢ်ကိၢ်တၢ်ဂီၤလၢ မုၢ်တနံၤန့ၣ်လီၤ. အဂ့ၢ်ဒ်အံၤ, စီၤစီလူးဒုးဆိၣ်ပှၤဂီၢ်မုၢ်
         ဒီးစံးဝဲဒၣ်, ပှၤလၢအအီၣ်တၢ်လၢမုၢ်တချုးဟါဒံးဘၣ် န့ၣ်, မ်အဘၣ်တၢ်ဆိၣ်အၢတက့ၢ်. ဒ်သိးယကမၤဆၢ
         တၢ်အၢလၢယဒုၣ်ယဒါအလိၤလီၤ. ဒီးပှၤတအီၣ်ကွၢ် တၢ်အီၣ်နီတဂၤဘၣ်.25  ဒီးကယဲၢ်ပှၤကီၢ်ဖိလဲၤလၢသ့ၣ်တဖုအကျါ, ဒီးကနဲ စီအိၣ်ဝဲလၢဟီၣ်ခိၣ်လီၤ.
         26  ဒီးတုၤပှၤဂီၢ်မုၢ်လဲၤနုာ်လၢ သ့ၣ်တဖုအကျါဒီး, ကွၢ်ကွၢ်, ကနဲစီလီၤစီၤလီၤ. ဒီးပှၤ တပာ်ဘၣ်အစုဆူအထးခိၣ်နီၣ်တဂၤဘၣ်
         အဂ့ၢ်ဒ်အံၤ, ပှၤဂီၢ်မုၢ်ပျံၤတၢ်ဆိၣ်န့ၣ်လီၤ.27  ဒီးစီၤယိနၤသၣ်တနၢ်ဟူဘၣ်အပၢ်ဒုးဆိၣ် ပှၤဂီၢ်မုၢ် ဘၣ်, ဒီးယူာ်ထီၣ်နီၣ်ထိးဘိအနါစ့ၤလၢအအိၣ်လၢအ
         စုပူၤဒီးဘျၢဝဲလၢကနဲအဒၢပူၤ, ဒီးပာ်အစုလၢအထး ခိၣ်, ဒီးအမဲာ်ကပီၤထီၣ်လီၤ.28  ဒီးပှၤလၢပှၤဂီၢ်မုၢ်အကျါတဂၤ ကတိၤတၢ်ဒီးစံးဝဲဒၣ်, နပၢ်ဒုးဆိၣ်ပှၤဂီၢ်မုၢ်သပှၢ်တၢၢ်, ဒီးစံးဝဲဒၣ်,
         ပှၤလၢအ အီၣ်တၢ်လၢမုၢ်မဆါတနံၤအံၤ, မ်အဘၣ်တၢ်ဆိၣ်အၢ တက့ၢ်. ဒီးပှၤဂီၢ်မုၢ်လီၤဘှါဝဲလီၤ.29  ဒီးစီၤယိနၤသၣ်စံးဝဲဒၣ်, ယပၢ်မၤတံာ်တာ်ထံဧိၤကီၢ် ဧိၤလီၤ. ယမဲာ်ကပီၤထီၣ်န့ၣ်ကွၢ်တက့ၢ်.
         အဂ့ၢ်ဒ်အံၤ, ယလ့ၣ်ကွၢ်ကနဲစီတစဲးန့ၣ်လီၤ.
         30  ပှၤဂီၢ်မုၢ်မ့ၢ်အီၣ်တၢ် ဒီးအီၣ်တၢ်လၢအဂုာ်န့ၢ်လၢမုၢ်မဆါတနံၤအံၤဒီး, ဂ့ၤ တက့ၢ်န့ၣ်ဆံးအါလဲၣ်.
         အဂ့ၢ်ဒ်အံၤ, တၢ်မၤသံပှၤဖ လ့ၡသးဖိကအိၣ်လံဒိၣ်တက့ၢ်. တမ့ၢ်ဘၣ်ဧါ.31  ဒီးလၢမုၢ်တနံၤန့ၣ် ကျီကွံာ်ပှၤဖလ့ၡသးဖိလၢမံးက မၣ်ပၢၢ်လၢအၤယလိၣ်လီၤ. ဒီးပှၤဂီၢ်မုၢ်လီၤဘှါနးမး
         လီၤ.32  ဒီးပှၤဂီၢ်မုၢ် ဃ့ၢ်သဖှိထီၣ်လၢတၢ်လၢအဂုာ်န့ၢ်အဖီ ခိၣ်, ဒီးဟံးန့ၢ်သိ, ဒီးမဲာ်တဲးလဲး,
         ဒီးဂီၤဖံး, ဒီးဂီၤဖံးဖိ, ဒီး မၤသံဝဲလၢဟီၣ်ခိၣ်အဖီခိၣ်, ဒီးပှၤဂီၢ်မုၢ်အီၣ်ဃုာ်အီၤ ဒီးအသွံၣ်လီၤ.33  ဒီးပှၤစံးဘၣ်စီၤစီလူးဒီးစံးဝဲဒၣ်, ကွၢ်ကွၢ်, ပှၤဂီၢ်မုၢ် အီၣ်တၢ်ဒီးအသွံၣ်, ဒီးမၤကမၣ်ဘၣ်ယွၤလီၤ.
         ဒီးစံးဝဲ ဒၣ်, သုမၤကမၣ်လံတၢ်လံ. တလ့ၣ်လၢၢ်ဖးဒိၣ်တဖျၢၣ် ဆူယအိၣ်လၢမုၢ်မဆါတနံၤအံၤတက့ၢ်.34  ဒီးစီၤစီလူးစံးဝဲဒၣ်, မၤလီၤပြံလီၤပြါလိာ်သုသးလၢ ပှၤဂီၢ်မုၢ်အကျါ, ဒီးစံးဘၣ်အီၤ, ဟဲစိာ်န့ၢ်ယၤဖဲအံၤ,
         တဂၤအဂီၤဖံး, တဂၤအဂီၤဖံး, ဒီးတဂၤအသိ, တဂၤအ သိ, ဒီးမၤသံတၢ်ဖဲအံၤ, ဒီးအီၣ်တၢ်တက့ၢ်. ဒီးအီၣ်တၢ်
         ဒီးအသွံၣ်ဒီး မၤကမၣ်ဘၣ်ယွၤတဂ့ၤ. ဒီးပှၤဂီၢ်မုၢ်ခဲ လၢာ်ဟဲစိာ်တဂၤအဂီၤဖံး, တဂၤအဂီၤဖံး,
         လၢမုၢ်တနၤ န့ၣ်, ဒီးမၤသံဝဲဖဲန့ၣ်လီၤ.35  ဒီးစီၤစီလူးမၤထီၣ်တၢ်လုၢ်လီၢ်လၢယွၤအဂီၢ်, ဒီးအဝဲ န့ၣ်မ့ၢ်တၢ်လုၢ်လီၢ် အဂံၢ်ခိၣ်တဖျၢၣ်လၢ
         အမၤဝဲလၢ ယွၤအဂီၢ်လီၤ.36  ဒီးစီၤစီလူးစံးဝဲဒၣ်, လဲၤပိာ်သကိးပှၤဖလ့ၡသးဖိအ ခံလၢမုၢ်နၤ, ဒီးမၤဟးဂီၤသကိးအီၤတုၤမုၢ်ဆ့ၣ်ထီၣ်တ
         က့ၢ်. မ်ပသုတပာ်လီၤတဲာ်နီတဂၤတဂ့ၤ. ဒီးပှၤစံးဝဲဒၣ်, မၤကယဲၢ်တၢ်လၢအဂ့ၤဝဲလၢနမဲာ်တက့ၢ်. ဒီးပှၤလုၢ်
         တၢ်အဒိၣ်စံးဝဲဒၣ်, သုးဘူးသကိးပသးဆူယွၤအအိၣ် တက့ၢ်.37  ဒီးစီၤစီလူးသံကွၢ်ယွၤ, ယကလဲၤလီၤပိာ်ပှၤဖလ့ၡသး ဖိအခံဧါန့ၣ်ဧါ. ဒီးတၢ်လၢမုၢ်တနံၤန့ၣ်တစံးဆၢဘၣ်
         တၢ်ဘၣ်.38  ဒီးစီၤစီလူးစံးဝဲဒၣ်, ပှၤဂီၢ်မုၢ်အခိၣ်ခဲလၢာ်သ့ၣ်ဧၢ, သုးဘူးသုသး, ဒီးမ့ၢ်တၢ်ကမၣ်မနုၤမနုၤလၢမုၢ်တနံၤ
         အံၤ, သ့ၣ်ညါဒီးကွၢ်တက့ၢ်.
         39  အဂ့ၢ်ဒ်အံၤ, ယွၤမူဝဲလၢ အအုၣ်က့ၤခီၣ်က့ၤအံၣ်စရ့လးန့ၣ်, မ့ၢ်အမ့ၢ်ယဖိခွါစီၤ ယိနၤသၣ်ဘၣ်ဆၣ်ဒီး,
         သံဒီးကသံလီၤ. ဒီးပှၤတစံး ဆၢဘၣ်အီၤလၢပှၤဂီၢ်မုၢ်အကျါနီတဂၤဘၣ်.40  ဒီးစံးဘၣ်အံၣ်စရ့လးခဲလၢာ်, အိၣ်သုဝဲလၢတခီ, ဒီး ယၤဒီးယဖိခွါစီၤယိနၤသၣ်ကအိၣ်တခီဒၣ်လီၤ.
         ဒီးပှၤ ဂီၢ်မုၢ်စံးဘၣ်စီၤစီလူး, မၤတၢ်လၢအဂ့ၤလၢ နမဲာ်တ က့ၢ်.41  ဒီးစီၤစီလူးစံးဘၣ်ယွၤ, အံၣ်စရ့လးအကစၢ်ဟ့ၣ်လၢ် တၢ်လၢတၢ်ပှဲၤတက့ၢ်. ဒီးတၢ်ဟံးန့ၢ်စီၤစီလူးဒီးစီၤယိ
         နၤသၣ်, ဒီးပှၤဂီၢ်မုၢ်ပူၤဖျဲးဝဲလီၤ.42  ဒီးစီၤစီလူးစံးဝဲဒၣ်, ဖးတၢ်ဒီးယၤဒီးယဖိခွါစီၤယိနၤ သၣ်အဂီၢ်တက့ၢ်. ဒီးတၢ်ဟံးန့ၢ်စီၤယိနၤသၣ်လီၤ.43  ဒီးစီၤစီလူးစံးဘၣ်စီၤယိၤနၤသၣ်, တၢ်လၢနမၤန့ၢ်ဒုး နဲၣ်ယၤတက့ၢ်. ဒီးစီၤယိနၤသၣ်ဒုးနဲၣ်အီၤ,
         ဒီးစံးဝဲဒၣ်, ထဲယအီၣ်ကွၢ်ကနဲစီတစဲးလၢ နီၣ်ထိးဘိအစိးနါလၢ အအိၣ်လၢယစုပူၤလီၤ. ကွၢ်ကွၢ်,
         ယဘၣ်သံလီၤ.44  ဒီးစီၤစီလူးစံးဝဲဒၣ်, ယွၤမၤဒ်န့ၣ်ဒီးမၤအါန့ၢ်ဒ်န့ၣ်တ က့ၢ်. အဂ့ၢ်ဒ်အံၤ, စီၤယိၤနၤသၣ်ဧၢ,
         သံဒီးနကသံလီၤ.45  ဒီးပှၤဂီၢ်မုၢ်စံးဘၣ်စီၤစီလူး, စီၤယိနၤသၣ်လၢအမၤ တၢ်အုၣ်က့ၤခီၣ်က့ၤတၢ်ဖးဒိၣ်လၢ အံၣ်စရ့လးအကျါ
         န့ၣ်ကသံစ့ၢ်ကီးဧါ, မ်တၢ်သုတမၤအသးဒ်န့ၣ်တဂ့ၤ. ယွၤမူဝဲန့ၣ်, အခိၣ်သူတဘၣ်လီၤတဲာ်ဆူဟီၣ်ခိၣ်နီတ
         ဘိဘၣ်. အဂ့ၢ်ဒ်အံၤ, မၤတၢ်ဒီးယွၤလၢမုၢ်တနံၤအံၤလီၤ. ဒီးပှၤဂီၢ်မုၢ်မၤန့ၢ်စီၤယိနၤသၣ်, ဒီးတသံဘၣ်ဝဲဘၣ်.46  ဒီးစီၤစီလူးက့ၤက့ၤဝဲလၢ အလူၤပှၤဖလ့ၡသးဖိ, ဒီး ပှၤဖလ့ၡသးဖိလဲၤဝဲဆူအလီၢ်ဒၣ်ဝဲန့ၣ်လီၤ.47  ဒီးစီၤစီလူးမၤန့ၢ်ဘီမုၢ်လၢ အံၣ်စရ့လးအဖီခိၣ်, ဒီး ဒုးသုးဒီးအဒုၣ်အဒါအိၣ်ဝးတရံးအီၤခဲလၢာ်,
         ဒီးမိၤအး, ဒီးပှၤဧၣ်မိၣ်ဖိ, ဒီးအဒိၣ်, ဒီးစိဘၤအစီၤပၤတဖၣ်, ဒီးပှၤ ဖလ့ၡသးဖိလီၤ. ဒီးဖဲအဃၣ်အသးဆူ
         ပှၤအအိၣ်န့ၣ် မၤဃၣ်တၢ်လီၤ.48  ဒီးမၤတၢ်ဆူၣ်ဆူၣ်ကလဲာ်, ဒီးကျီကွံာ်ပှၤဧမၤလ့းဖိ, ဒီးမၤပူၤမၤဖျဲးအံၣ်စရ့လး ဒီးပှၤလၢအမၤန့ၢ်ဆူၣ်အတၢ်
         တဖၣ်အစုပူၤလီၤ.49  ဒီးစီၤစီလူးအဖိခွါတဖၣ်န့ၣ် မ့ၢ်စီၤယိနၤသၣ်, ဒီးစီၤ ယံးၡဝံ, ဒီးစီၤမးလကံရှူၤလီၤ. ဒီးအဖိမုၣ်တဖၣ်အမံၤ
         န့ၣ်အဝဲၢ်ကိတဂၤအမံၤမ့ၢ်နီၢ်မ့ရ့ာ်, ဒီးအဆံးတဂၤအ မံၤမ့ၢ်နီၢ်မံၤကၤလးလီၤ.50  ဒီးစီၤစီလူးအမါစီၤအဃံမဧးအဖိမုၣ်အမံၤမ့ၢ် နီၢ်အ ဃံနိၣ်လီၤ. ဒီးအပှၤသုးမုၢ်အခိၣ်စီၤစီလူးအဖါတံၢ်စီၤ
         န့ၢ်အဖိခွါအမံၤမ့ၢ်စီၤအဘံန့ၣ်လီၤ.51  ဒီးစီၤစီလူးအပၢ်မ့ၢ်စီၤကံၣ်, ဒီးစီၤအဘံန့ၢ်အပၢ်စီၤန့ၢ် န့ၣ်မ့ၢ်စီၤအဘံၤအ့လးအဖိခွါလီၤ.52  ဒီးတၢ်ဒုးသုးထီဒါ ပှၤဖလ့ၡသးဖိန့ၣ်အိၣ်ဝဲဆူၣ်ဆူၣ် ကလဲာ်လၢစီၤစီလူးအမုၢ်နံၤခဲလၢာ် အဖၢမုၢ်လီၤ.
         ဒီး စီၤစီလူးမ့ၢ်ထံၣ်န့ၢ်ပှၤအဆူၣ်တဂၤဂၤ, ပှၤလၢအသးခူ တလ့ၢ်တဂၤဂၤဒီး, မၤန့ၢ်ဝဲလၢအဂီၢ်လီၤ.

၁၅151  ဒီးစီၤၡမူၤအ့လးစံးဘၣ်စီၤစီလူး, ယွၤမၤယဟဲဖှူနၤ လၢစီၤပၤလၢအပှၤဂီၢ်မုၢ်အဖီခိၣ်လီၤ. ဒီးခဲကနံၣ်အံၤ,
         ကနၣ်ယွၤအလုၢ်ကထါအသီၣ်န့ၣ်တက့ၢ်.2  ဒီးတၢ်သုးမုၢ်ဂီၢ်မုၢ်အယွၤစံးဝဲဒ်အံၤ, ယသ့ၣ်နီၣ်ထီၣ် တၢ်လၢဧမၤလ့းမၤအံၣ်စရ့လး, လၢအပာ်အသးထီဒါ
         အီၤလၢကျဲဖဲအဟဲထီၣ်လၢအဲၤကူပတူးအဖၢမုၢ်လီၤ.3  ဒီးခဲကနံၣ်အံၤလဲၤတၢ်, ဒီးကျီကွံာ်ဧမၤလ့း, ဒီးမၤဟး ကယဲၢ်တၢ်လၢအအိၣ်ဒီးအီၤသပှၢ်တၢၢ်တက့ၢ်.
         ဒီးသး လီတၢ်တဂ့ၤ မၤသံတၢ်လၢပှၤပိာ်ခွါပၢၢ်လၢပှၤပိာ်မုၣ်, ဖိသၣ်ဒီးဖိအီၣ်နုၢ်, ဂီၤဖံးဒီးသိ,
         ဒီးကီၤလၤအူးဒီးက သ့ၣ်ယီၤန့ၣ်တက့ၢ်.4  ဒီးစီၤစီလူးဒုးအိၣ်ဖှိၣ်ပှၤဂီၢ်မုၢ်, ဒီးဂံၢ်အီၤလၢတလၤ အံၣ်အပူၤ, ပှၤခီၣ်သုးဖိအိၣ်ခံကလီၢ်,
         ဒီးပှၤယူဒၤဖိတ ကလးလီၤ.5  ဒီးစီၤစီလူးလဲၤဝဲဆူဧမၤလ့းအဝ့ၢ်တဖျၢၣ်, ဒီးအိၣ်ခိး ခူသူၣ်ဝဲလၢ ကစၢၢ်ကဆူးအပူၤလီၤ.
         6  ဒီးစီၤစီလူးစံး ဘၣ်ပှၤက့ၣ်ဖိ, လဲၤတၢ်, ဟးထီၣ်ကွံာ်လၢပှၤဧမၤလ့းဖိ အကျါတက့ၢ်. ယကမၤဟးဂီၤကွံာ်ဘၣ်ဖုးသုဒီးအီၤလီၤ.
         အဂ့ၢ်ဒ်အံၤ, တုၤပှၤအံၣ်စရ့လးဖိ ဟဲထီၣ်လၢအဲၤကူပ တူးအပူၤဒီး, သုမၤအီၤလၢတၢ်ဘျုးတၢ်ဖှိၣ်ခဲလၢာ်လီၤ.
         ဒီးပှၤက့ၣ်ဖိဟးထီၣ်ကွံာ်လၢပှၤဧမၤလ့းဖိအကျါလီၤ.7  ဒီးစီၤစီလူးကျီကွံာ်ပှၤဧမၤလ့းဖိလၢ ဃဝံၤလၢဖဲနလဲၤ နုာ်လၢရှူၢ်အပူၤ လၢအအိၣ်လၢအဲၤကူပတူးအမဲာ်ညါ
         န့ၣ်လီၤ.
         8  ဒီးမၤန့ၢ်မူဒံးပှၤဧ့မၤလ့းဖိအစီၤပၤအၤကး, ဒီးမၤဟးဂီၤပှၤဂီၢ်မုၢ်ခဲလၢာ်လၢနးအကနၣ်လီၤ.9  ဒီးစီၤစီလူးဒီးပှၤဂီၢ်မုၢ်သးလီစီၤအၤကး ဒီးတၢ်အဂ့ၤ လၢသိဒီးဂီၤဖံးဒီးဆၣ်ဖိကီၢ်ဖိ အဒၢအဘီၣ်အကျါ,
         ဒီး သိဖိတဖၣ်, ဒီးကယဲၢ်တၢ်လၢအဂ့ၤခဲလၢာ်, ဒီးတမၤ ဟးဂီၤကွံာ်အီၤဘၣ်. မ့မ့ၢ်ကယဲၢ်တၢ်လၢအအၢ,
         ဒီးတ ဂိာ်တသီၣ်ဘၣ်တၢ်ဘၣ်န့ၣ် မၤဟးဂီၤကွံာ်ဝဲလီၤ.10  ဒီးယွၤအကလုၢ်ကထါအိၣ်ထီၣ်ဝဲဒီး စီၤၡမူၤအ့လး ဒီးစံးဝဲဒၣ်,
         11  မ့ၢ်ယပာ်စီၤစီလူးလၢစီၤပၤဒီး, ယပီၢ်ယၢ် လီၤက့ၤယသးလီၤ. အဂ့ၢ်ဒ်အံၤ, လၢတၢ်ပိာ်ယခံန့ၣ် ဃၣ်ကဒါက့ၤအသးလံ.
         ဒီးတတိၢ်န့ၢ်ဘၣ်ယတၢ်မၤ လိာ်ဘၣ်. ဒီးစီၤၡမူၤအ့လးအသးတမုာ်ဘၣ်, ဒီးကိး ထီၣ်ယွၤသီတနၤကျၢၤလီၤ.12  ဒီးစီၤၡမူၤအ့လးဂဲၤဆၢထၢၣ်ဂီၤဂီၤ ဒ်သိးအကလဲၤ သဂၢၢ်စီၤစီလူး, ဒီးပှၤဒုးနဲၣ်တၢ်လၢစီၤၡမူၤအ့လး,
         ဒီး စံးဝဲဒၣ်, စီၤစီလူးဟဲဆူကၢ်မ့ၤလး, ဒီးကွၢ်ကွၢ်, ပာ်လီၤ ဝဲလၢတၢ်ပနီၣ်လၢအဂီၢ်, ဒီးလဲၤဃၣ်တရံးအသး,
         ဒီး ခီဂာ်တၢ်, ဒီးလဲၤလီၤဆူကံးလကၤလးလီၤ.13  ဒီးစီၤၡမူၤအ့လးလဲၤဆူစီၤစီလူးအအိၣ်, ဒီးစီၤစီလူး စံးဘၣ်အီၤ, မ်နဘၣ်တၢ်ဆိၣ်ဂ့ၤလၢယွၤတက့ၢ်.
         ယမၤ တ့ၢ်တၢ်လၢယွၤမၤလိာ်ဝဲလီၤ.14  ဒီးစီၤၡမူၤအ့လးစံးဝဲဒၣ်, ဒီးသိကိးတၢ်လၢယနၢ်ပူၤဒီးဂီၤဖံးကိးတၢ်လၢယနၢ်ဟူန့ၣ်မ့ၢ်ဒ်လဲၣ်.15  ဒီးစီၤစီလူးစံးဝဲဒၣ်, ပှၤဟဲစိာ်ဝဲလၢပှၤဧမၤလ့းဖိအ ကျါလီၤ. အဂ့ၢ်ဒ်အံၤ, ပှၤဂီၢ်မုၢ်သးလီတၢ်အဂ့ၤလၢသိဒီး
         ဂီၤဘုၣ်ဂီၤဖံးအကျါ, ဒ်သိးအကလုၢ်တၢ်လၢယွၤနက စၢ်, ဒီးတၢ်အိၣ်လီၤတဲာ်တဖၣ်န့ၣ် ပမၤဟးဂူာ်ဟးဂီၤ
         ကွံာ်လီၤ.16  ဒီးစီၤၡမူၤအ့လးစံးဘၣ်စီၤစီလူး, အိၣ်ဒၣ်ကလိာ်, ဒီး ယကစံးဘၣ်နၤလၢ တၢ်လၢယွၤစံးဘၣ်ယၤလၢမုၢ်နၤ
         အံၤလီၤ. ဒီးစံးဘၣ်အီၤ, ကတိၤတၢ်တက့ၢ်.17  ဒီးစီၤၡမူၤအ့လးစံးဝဲဒၣ်, နမ့ၢ်ပှၤအဆံးလၢနမဲာ်ညါ ဘၣ်ဆၣ်ဒီး, နကဲထီၣ်အံၣ်စရ့လးအဒူၣ်တဖၣ်အခိၣ်,
         ဒီးယွၤဖှူနၤလၢအံၣ်စရ့လးအစီၤပၤတမ့ၢ်ဘၣ်ဧါ.
         18  ဒီး ယွၤမၢနလဲၤပိာ်ကျဲတဘိ, ဒီးစံး, လဲၤမၤဟးဂီၤကွံာ်ပှၤ တၢ်ဒဲးဘးဖိ, ပှၤဧမၤလ့းဖိ, ဒီးဒုးသုးဒီးအီၤတုၤအလၢာ်
         တက့ၢ်.
         19  ဒီးနတဒိကနၣ်ဘၣ်ယွၤအကလုၢ်အကထါ ဘၣ်, ဒီးနဃ့ၢ်သဖှိဆူတၢ်ဂုာ်န့ၢ်အဖီခိၣ်, ဒီးမၤတၢ်အၢ လၢယွၤအမဲာ်န့ၣ်မ့ၢ်အဘၣ်မနုၤလဲၣ်.20  ဒီးစီၤစီလူးစံးဘၣ်စီၤၡမူၤအ့လး, ယဒိကနၣ်လံယွၤ အကလုၢ်လံ, ဒီးယလဲၤပိာ်လံကျဲလၢယွၤမၢယလဲၤလံ,
         ဒီးယဟဲစိာ်လံပှၤဧမၤလ့းဖိအစီၤပၤ စီၤအၤကးဒီးယ မၤဟးဂီၤကွံာ်ပှၤဧမၤလ့းဖိလံ.
         21  မ့မ့ၢ်ပှၤဂီၢ်မုၢ်ဟံးန့ၢ် တၢ်လၢအဂုာ်န့ၢ်အကျါ, သိဒီးဂီၤဘုၣ်ဂီၤဖံး, တၢ်အခိၣ် တဖၣ်လၢတၢ်လၢအကတုၤလၢတၢ်ဟးဂီၤအကျါ,
         ဒ် သိးအကလုၢ်တၢ်လၢယွၤနကစၢ်လၢ ကံးလကၤလး လီၤ.22  ဒီးစီၤၡမူၤအ့လးစံးဝဲဒၣ်, ဘၣ်ယွၤအသးလၢတၢ်လုၢ် မ့ၣ်အူ, ဒီးတၢ်လုၢ်, ထဲသိးဒီးအဘၣ်အသးလၢ
         တၢ်ဒိ ကနၣ်ယွၤအကလုၢ်အကထါန့ၣ်ဧါ. ကွၢ်ကွၢ်, ဒိကနၣ် တၢ်န့ၣ်ဂ့ၤန့ၢ်လုၢ်တၢ်, ဒီးစူၢ်တၢ်န့ၣ်ဂ့ၤန့ၢ်သိဖါအသိ
         တက့ၢ်လီၤ.
         23  အဂ့ၢ်ဒ်အံၤ, တၢ်ပူထီၣ်န့ၣ်ထဲသိး ဒီးစုာ် တၢ်ကၢ်တၢ်အတၢ်ဒဲးဘး, ဒီးတၢ်အနၢ်က့ၣ်န့ၣ်ထဲသိး
         ဒီးတၢ်ဂီၤတရၤဖးအတၢ်အၢလီၤ. မ့ၢ်နညိကွံာ်ယွၤအ ကလုၢ်ကထါဒီး, ယွၤညိကွံာ်နၤလၢစီၤပၤအလီၢ်လီၤ.24  ဒီးစီၤစီလူးစံးဘၣ် စီၤၡမူၤအ့လး, ယမၤကမၣ်ဘၣ်လံ တၢ်လံ. အဂ့ၢ်ဒ်အံၤ, ယလုၢ်သ့ၣ်ခါပတာ်ယွၤအတၢ်မၤ
         လိာ်, ဒီးနကလုၢ်ကထါလံ. အဂ့ၢ်ဒ်အံၤ, ယပျံၤပှၤဂီၢ်မုၢ်, ဒီးယဒိကနၣ် အကလုၢ်အကထါလီၤ.
         25  ဒီးခဲကနံၣ် အံၤပျၢ်ယတၢ်ကမၣ်တက့ၢ်. ဒီးက့ၤဒီးယၤဒ်သိးယက ဘူၣ်ထီၣ်ဘါထီၣ်ယွၤတက့ၢ်.26  ဒီးစီၤၡမူၤအ့လး စံးဘၣ်စီၤစီလူး, ယတက့ၤဘၣ်ဒီးနၤ ဘၣ်. အဂ့ၢ်ဒ်အံၤ, နညိကွံာ်ယွၤအကလုၢ်ကထါလံ,
         ဒီး ယွၤညိကွံာ်နၤလၢစီၤပၤအလီၢ်လၢအံၣ်စရ့လး အဖီခိၣ် လံ.27  ဒီးစီၤၡမူၤအ့လးဃၣ်အသးဒ်သိး အကလဲၤတၢ်, ဒီး အဝဲဒၣ်ဟံးဃာ်အယၣ်အဃၢၤ, ဒီးဖှီဝဲလီၤ.28  ဒီးစီၤၡမူၤအ့လးစံးဘၣ်အီၤ, ယွၤဖှီကွံာ်အံၣ်စရ့လး အဘီမုၢ်လၢနၤလၢမုၢ်တနံၤအံၤ, ဒီးဟ့ၣ်လီၤအီၤလၢပှၤ
         လၢနဃၢၤတဂၤလၢအဂ့ၤန့ၢ်နၤတက့ၢ်လီၤ.
         29  ဒီးအံၣ် စရ့လးအတၢ်မ့ၢ်တၢ်တီတဂၤန့ၣ် တကတိၤကဘျံးက ဘျၣ်ဘၣ်, ဒီးတပီၢ်ယၢ်လီၤက့ၤဘၣ်အသးဘၣ်.
         အဂ့ၢ် ဒ်အံၤ, တမ့ၢ်ဘၣ်ပှၤကညီလၢအကပီၢ်ယၢ်လီၤက့ၤအ သးဘၣ်.30  ဒီးစံးဝဲဒၣ်, ယမၤကမၣ်တၢ်လံ. ဘၣ်ဆၣ်ဒီးခဲကနံၣ် အံၤဒုးလၤဒုးကပီၤလၢ်ယၤလၢ ယပှၤဂီၢ်မုၢ်အသးပှၢ်တ
         ဖၣ်အမဲာ်ညါ, ဒီးလၢအံၣ်စရ့လးအမဲာ်ညါ, ဒီးက့ၤဒီး ယၤ, ဒ်သိးယကဘူၣ်ထီၣ်ဘါထီၣ်ယွၤနကစၢ်န့ၣ်တ
         က့ၢ်.31  ဒီးစီၤၡမူၤအ့လးက့ၤပိာ်စီၤစီလူးအခံ, ဒီးစီၤစီလူးဘူၣ် ထီၣ်ဘါထီၣ်ယွၤလီၤ.32  ဒီးစီၤၡမူၤအ့လးစံးဝဲဒၣ်, ဟဲစိာ်ပှၤဧမၤလ့းဖိအစီၤ ပၤအၤကးဆူယအိၣ်တက့ၢ်. ဒီးစီၤအၤကးဟဲဝဲကစၢ်
         ကစၢ်, ဒီးစီၤအၤကးစံးဝဲဒၣ်, မ့ၢ်မးတၢ်သံအတၢ်နး တၢ်ဖှီၣ်ပူၤကွံာ်လံ.33  ဒီးစီၤၡမူၤအ့လးစံးဝဲဒၣ်, ဒ်နနးမၢပိာ်မုၣ်ကဲထီၣ်ပှၤ အဖိတအိၣ်ဘၣ်အသိးန့ၣ် နမိၢ်ကကဲထီၣ်ပှၤအဖိတ
         အိၣ်ဘၣ်တဂၤလၢ ပိာ်မုၣ်အကျါဒ်န့ၣ်အသိးလီၤ. ဒီး စီၤၡမူၤအ့လးဒီၣ်တဲာ်ကွံာ် စီၤအၤကးတကူာ်တကူာ်
         လၢယွၤအမဲာ်ညါလၢကံးလကၤလးအပူၤလီၤ.34  ဒီးစီၤၡမူၤအ့လးလဲၤထီၣ်ဆူရၤမါ, ဒီးစီၤစီလူးလဲၤ ထီၣ်ဆူအဟံၣ်ဖဲကံဘဧၤစီလူးလီၤ.35  ဒီးစီၤၡမူၤအ့လး တဟဲထံၣ်လၢၤဘၣ် စီၤစီလူးတုၤ လီၤလၢမုၢ်တနံၤလၢအသံန့ၣ်လီၤ. ဘၣ်ဆၣ်ဒီးစီၤၡမူၤ
         အ့လးအသးအုးလၢ စီၤစီလူးအဃိလီၤ. ဒီးယွၤပီၢ်ယၢ် လီၤက့ၤအသးလၢ အပာ်စီၤစီလူးလၢစီၤပၤလၢပှၤအံၣ်
         စရ့လးဖိအဖီခိၣ်အဃိလီၤ.

၁၆161  ဒီးယွၤစံးဘၣ်စီၤၡမူၤအ့လး, နသးကအုးလၢစီၤစီလူး အဃိဆံးယံာ်လဲၣ်, အဂ့ၢ်ဒ်အံၤ, ယညိကွံာ်အီၤလၢစီၤ
         ပၤအလီၢ်လၢ အံၣ်စရ့လးအဖီခိၣ်လံ. မၤပှဲၤနနၢၤတ ကျီၣ်ဒီးသိ, ဒီးလဲၤတၢ်တက့ၢ်. ယကဒုးလဲၤနၤဆူ
         ပှၤဘ့ၤသလ့ဃ့ၣ်ဖိစီၤယံးၡဲအအိၣ်လီၤ. အဂ့ၢ်ဒ်အံၤ, ယ ထံၣ်န့ၢ်စီၤပၤလၢယဂီၢ်လၢအဖိခွါအကျါလံ.
         ဒီးစီၤၡမူၤအ့လးစံးဝဲဒၣ်, ယကလဲၤဒ်လဲၣ်. ဒီးစီၤစီလူး မ့ၢ်နၢ်ဟူဒီး, ကမၤသံယၤလီၤ. ဒီးယွၤစံးဝဲဒၣ်,
         ဟံးန့ၢ်ဂီၤ ဖံးမိၢ်တဒုးဒီးနၤ, ဒီးစံး, ယဟဲလုၢ်တၢ်လၢယွၤလီၤ.
         2  ဒီးစီၤၡမူၤအ့လးစံးဝဲဒၣ်, ယကလဲၤဒ်လဲၣ်. ဒီးစီၤစီလူးမ့ၢ်နၢ်ဟူဒီး, ကမၤသံယၤလီၤ. ဒီးယွၤစံးဝဲဒၣ်,
         ဟံးန့ၢ်ဂီၤဖံးမိၢ်တဒုးဒီးနၤ, ဒီးစံး, ယဟဲလုၢ်တၢ်လၢယွၤလီၤ.―3  ဒီးကိးန့ၢ်စီၤယံးၡဲဆူတၢ်လုၢ်, ဒီးနဘၣ်မၤဒ်လဲၣ်ဒ်လဲၣ် န့ၣ်ယကဒုးနဲၣ်နၤလီၤ. ဒီးနဘၣ်ဖှူပှၤလၢယကစံးဘၣ်
         နၤလၢယဂီၢ်လီၤ.4  ဒီးစီၤၡမူၤအ့လးမၤတၢ်လၢယွၤကတိၤတၢ်, ဒီးဟဲဆူ ဘ့ၤသလ့ဃ့ၣ်, ဒီးဝ့ၢ်အပှၤသူၣ်က့သးပှၢ် ကနိးကစုာ်
         လၢအဟဲတၢ်အဃိ, ဒီးစံးဝဲဒၣ်, နဟဲဒီးတၢ်ဃူတၢ်ဖိး န့ၣ်ဧါ.5  ဒီးစံးဝဲဒၣ်, ယဟဲဒီးတၢ်ဃူတၢ်ဖိးဒ်သိးယကလုၢ်တၢ် လၢယွၤအဂီၢ်လီၤ. မၤစီဆှံလီၤသုသး, ဒီးဟဲဒီးယၤ
         ဆူတၢ်လုၢ်တက့ၢ် ဒီးအဝဲဒၣ်မၤစီဆှံစီၤယံးၡဲအဖိခွါ တဖၣ်, ဒီးကိးအီၤဆူတၢ်လုၢ်တၢ်လီၤ.6  ဒီးတၢ်မၤအသးတုၤအဝဲသ့ၣ်ဟဲဒီး, အဝဲဒၣ်ကွၢ်စီၤ အလံအာ်ဒီးစံးဝဲဒၣ်, မ့ၢ်မးယွၤအပှၤဒိးတၢ်ဖှူအသးတ
         ဂၤအိၣ်ဝဲလၢယမဲာ်ညါလီၤ.7  ဒီးယွၤစံးဘၣ်စီၤၡမူၤအ့လး, အမဲာ်အက့ၢ်အဂီၤ, ဒီး အနီၢ်ထီန့ၣ်ကွၢ်တဂ့ၤ. မ့ၢ်ယညိကွံာ်လံအီၤအဂ့ၢ်လီၤ.
         အဂ့ၢ်ဒ်အံၤ, ယတထံၣ်ဘၣ်တၢ်ဒ်ပှၤကညီထံၣ်ဝဲအသိး န့ၣ်ဘၣ်. အဂ့ၢ်ဒ်အံၤ, ပှၤကညီကွၢ်ပှၤအမဲာ်,
         မ့မ့ၢ်ယွၤ ကွၢ်ပှၤအသးလီၤ.8  ဒီးစီၤယံးၡဲကိးန့ၢ်စီၤအဘံးနဒာ်, ဒီးဒုးလဲၤပူၤကွံာ်အီၤ လၢစီၤၡမူၤအ့လးအမဲာ်ညါလီၤ. ဒီးစံးဝဲဒၣ်,
         ယွၤတဃု ထၢစ့ၢ်ကီးဘၣ်အဝဲတဂၤအံၤဘၣ်.9  ဒီးစီၤယံးၡဲ ဒုးလဲၤပူၤကွံာ်စီၤၡးမၤလီၤ. ဒီးစံးဝဲဒၣ်, ယွၤတဃုထၢစ့ၢ်ကီးဘၣ်အဝဲတဂၤအံၤဘၣ်.10  ဒီးစီၤယံးၡဲဒုးလဲၤပူၤကွံာ် အဖိခွါနွံဂၤလၢစီၤၡမူၤအ့ လးအမဲာ်ညါလီၤ. ဒီးစီၤၡမူၤအ့လးစံးဘၣ်စီၤယံးၡဲ,
         ယွၤတဃုထၢဘၣ်အဝဲသ့ၣ်တဖၣ်အံၤဘၣ်.11  ဒီးစီၤၡမူၤအ့လး စံးဘၣ်စီၤယံးၡဲ, ဖိၣ်သၣ်ခွါတဖၣ် လၢာ်လံဧါ. ဒီးစံးဝဲဒၣ်, ဖိသဒါတဂၤအိၣ်ဒံး,
         ဒီးကွၢ် ကွၢ်, အဝဲဒၣ်ကွၢ်သိဒီးမဲာ်တဲးလဲးလီၤ. ဒီးစီၤၡမူၤအ့ လးစံးဝဲဒၣ်, မၢပှၤလဲၤမၤန့ၢ်အီၤတက့ၢ်.
         အဂ့ၢ်ဒ်အံၤ, တချုးအဟဲဒံးဘၣ်ဖဲအံၤဒီး, ပတဆ့ၣ်နီၤဘၣ်.12  ဒီးမၢပှၤလဲၤဟဲစိာ်အီၤလီၤ. ဒီးအဝဲဒၣ်တဂၤန့ၣ်ဂီၤဝဲ, ဒီးအမဲာ်မ့ၢ်အဃံအလၤ, ဒီးပကွၢ်အီၤဂ့ၤလီၤ.
         ဒီးယွၤ စံးဝဲဒၣ်, ဂဲၤဆၢထၢၣ်ဖှူအီၤတက့ၢ်. အဂ့ၢ်ဒ်အံၤ, အဝဲဒၣ် အံၤမ့ၢ်ပှၤတဂၤန့ၣ်လီၤ.13  ဒီးစီၤၡမူၤအ့လးဟံးန့ၢ်နၢၤအိၣ်ဒီးသိတကျီၣ်, ဒီးဖှူ အီၤလၢအဒီပုၢ်ဝဲၢ်အကျါလီၤ. ဒီးယွၤအသးလီၤဘၣ်
         လၢစီၤဒၤဝံးအလိၤလၢမုၢ်တနံၤန့ၣ်လံၤလံၤလီၤ. ဒီးစီၤ ၡမူၤအ့လးဂဲၤဆၢထၢၣ်, ဒီးလဲၤထီၣ်ဝဲဆူရၤမါလီၤ.14  ဒီးယွၤအသးဟးထီၣ်ကွံာ်လၢစီၤစီလူးအလိၤ, ဒီးသး အၢတမံၤလၢယွၤန့ၣ်မၤကိၢ်မၤဂီၤအီၤလီၤ.
         15  ဒီးစီၤစီ လူးအခ့အပှၤစံးဘၣ်အီၤ, ကွၢ်ကွၢ်, သးအၢတမံၤလၢ ယွၤန့ၣ်မၤကိၢ်မၤဂီၤနၤလီၤ.
         16  မ်ပကစၢ်မၤလိာ်နခ့နပှၤ လၢနမဲာ်ညါ, ဒ်သိးအကဃုန့ၢ်ပှၤလၢအသ့ၣ်ညါဒ့တ နၢ်တက့ၢ်. ဒီးတုၤသးအၢတမံၤလၢယွၤန့ၣ်အိၣ်လၢန
         လိၤဒီး, တၢ်ကမၤအသးလၢအဝဲဒၣ်တဂၤန့ၣ် ကဒ့ တၢ်လၢအစု, ဒီးနကဘျါက့ၤလီၤ.17  ဒီးစီၤစီလူးစံးဘၣ်အခ့အပှၤ, ဃုန့ၢ်ယၤလၢပှၤလၢ အဒ့တၢ်ဧ့ၢ်ဂ့ၤတဂၤ, ဒီးဟဲစိာ်အီၤဖဲအံၤတက့ၢ်.18  ဒီးအခ့အပှၤတဂၤစံးဆၢတၢ်, ဒီးစံးဝဲဒၣ်, ကွၢ်ကွၢ် ယထံၣ်ဘၣ်လံပှၤဘ့ၤသလ့ဃ့ၣ်ဖိ စီၤယံးၡဲအဖိခွါတ
         ဂၤလၢအသ့ၣ်ညါဒ့တၢ်, ဒီးမ့ၢ်ဝဲလၢပှၤအဆူၣ်, ဒီးပှၤ အသးခူတလ့ၢ်, ဒီးပှၤသုးဖိ, ဒီးပှၤအသူၣ်ဆးအသး
         ဆး, ဒီးအက့ၢ်အဂီၤဂ့ၤ, ဒီးယွၤအိၣ်ဒီးအီၤလီၤ.19  ဒီးစီၤစီလူးမၢကလူးတဖၣ် လဲၤဆူစီၤယံးၡဲအအိၣ်, ဒီးစံးဝဲဒၣ်, မၢနဖိခွါလၢအအိၣ်ဒီး သိဒီးမဲာ်တဲးလဲး,
         စီၤဒၤဝံးတဂၤ, ဟဲဆူယအိၣ်တက့ၢ်.20  ဒီးစီၤယံးၡဲဟံးန့ၢ်ကသ့ၣ်ယီၤတဒုအိၣ်ဒီးကိၣ်, ဒီးစ ပံးထံထၢၣ်တၢ်ဖံးတဖျၢၣ်, ဒီးမဲာ်တဲးလဲးဖိတဒု,
         ဒီးဟ့ၣ် ယုၢ်ဝဲလၢစီၤစီလူးလၢအဖိခွါစီၤဒၤဝံးန့ၣ်လီၤ.21  ဒီးစီၤဒၤဝံးဟဲဝဲဆူစီၤစီလူးအအိၣ်, ဒီးဆၢထၢၣ်လၢ အမဲာ်ညါလီၤ. ဒီးအဝဲဒၣ်အဲၣ်အီၤဒိၣ်မးလီၤ.
         ဒီးကဲထီၣ် ဝဲလၢအပှၤစိာ်အစုကဝဲၤလီၤ.22  ဒီးစီၤစီလူးမၢပှၤလဲၤဆူ စီၤယံးၡဲအအိၣ်ဒီးစံးဝဲဒၣ်, ဒုးဆၢထၢၣ်လၢ်စီၤဒၤဝံးလၢယမဲာ်ညါတက့ၢ်.
         အဂ့ၢ် ဒ်အံၤ, ဘၣ်ဘျုးဘၣ်ဖှိၣ်လၢယမဲာ်လီၤ.23  ဒီးတုၤသးအၢတမံၤလၢ ယွၤအိၣ်ဝဲလၢ စီၤစီလူးအ လိၤဒီး, တၢ်မၤအသးလၢစီၤဒၤဝံးဟံးန့ၢ်တနၢ်တဆိ,
         ဒီး ဒ့တၢ်လၢအစု, ဒီးစီၤစီလူးအသးမုာ်ထီၣ်က့ၤ, ဒီးတၢ် ဂ့ၤထီၣ်က့ၤလၢအဂီၢ်, ဒီးသးအၢတမံၤန့ၣ်ဟးထီၣ်ကွံာ်
         လၢအအိၣ်လီၤ.

၁၇171  ဒီးပှၤဖလ့ၡသးဖိဒုးအိၣ်ဖှိၣ် အပှၤသုးမုၢ်ဒ်သိးအက ဒုးသုးတၢ်, ဒီးအိၣ်ဖှိၣ်ရိဖှိၣ်ဖဲၡိကိၤလၢအဘၣ်ဃးဒီး
         ယူဒၤ, ဒီးသူၣ်ဒဲလၢၡိကိၤဒီးဧစ့ကၤအဘၢၣ်စၢၤလၢအ့ ဖ့းစဒးမံၣ်အပူၤလီၤ.2  ဒီးစီၤစီလူးဒီးပှၤအံၣ်စရ့လးဖိအိၣ်ဖှိၣ်ရိဖှိၣ်, ဒီးသူၣ် ဒဲလၢတၢ်ပၢၤခိၣ်အ့လၤ, ဒီးကတဲာ်ကတီၤတၢ်ဒ်သိး
         အကသဂၢၢ်ဒုးသုးဒီးပှၤဖလ့ၡသးဖိလီၤ.3  ဒီးပှၤဖလ့ၡသးဖိဆၢထၢၣ်ဝဲလၢကစၢၢ်လိၤ လၢအဝဲ တခီ, ဒီးအံၣ်စရ့လးဆၢထၢၣ်လၢကစၢၢ်လိၤလၢအဝဲ တခီ,
         ဒီးကစၢၢ်ကဆူးအိၣ်ဝဲလၢအဘၢၣ်စၢၤလီၤ.4  ဒီးပှၤလၢခံခီအဘၢၣ်စၢၤတဂၤဟဲထီၣ်လၢ ပှၤဖလ့ၡ သးဖိသူၣ်ဒဲအလီၢ်လီၤ. အမံၤမ့ၢ် စီၤကၤလယးလၢ ကၤသး,
         ဒီးအနီၢ်ထီဃုပျၢ်ဒီးတထါလီၤ.5  ဒီးအိၣ်ဒီးအခိၣ် ဖျီၣ်သုးတိၢ်လၢအခိၣ်, ဒီးသိးဒီးဆ့ သဃိး, ဒီးဆ့သဃိးန့ၣ်လီၤတယၢၢ်ၡက့လးတိၢ်ယဲၢ်
         ကထိ,
         6  ဒီးသဃိးအိၣ်ဝဲလၢအခီၣ်ဒုၣ်အလိၤ, ဒီးဘီဖိ တိၢ်အိၣ်ဝဲလၢအဖံဘၣ်ခိၣ်န့ၣ်လီၤ.
         7  ဒီးအဘီအတိၢ် မၤသးဒ်ထၣ်အဘီတဘိအသိး, ဒီးအဘီအကနၣ်န့ၣ် လီၤသယၢၢ်ၡက့လးထးဃုကယၤလီၤ. ဒီးပှၤစိာ်က
         တီၤတဘ့ၣ်လဲၤလၢအမဲာ်ညါလီၤ.8  ဒီးဆၢထၢၣ်ဝဲ, ဒီးကိးထီၣ်ဆူအံၣ်စရ့လးအသုးမုၢ်, ဒီးစံးဘၣ်အီၤ, သုဟဲထီၣ်ကတဲာ်ကတီၤတၢ်ဒ်သိးသု
         ကဒုးသုးဘၣ်မနုၤလဲၣ်. ယမ့ၢ်ပှၤဖ့လၡသးဖိ, ဒီးသု မ့ၢ်စီၤစီလူးအခ့အပှၤ, တမ့ၢ်ဘၣ်ဧါ. ဃုထၢပှၤတဂၤ
         လၢသုဂီၢ်, ဒီးဒုးဟဲလီၤအီၤဆူယအိၣ်တက့ၢ်.
         9  ဒုးတၢ် ဒီးယၤမ့ၢ်သ့, ဒီးမ့ၢ်မၤသံယၤဒီး, ပကကဲထီၣ်သုကုၢ် သုပှၤလီၤ. မ့မ့ၢ်ပမ့ၢ်မၤနၢၤအီၤ,
         ဒီးမၤသံအီၤဒီး, သုက ကဲထီၣ်ပကုၢ်ပပှၤ, ဒီးမၤပတၢ်လီၤ.10  ဒီးပှၤဖလ့ၡသးဖိတဂၤန့ၣ်စံးဝဲဒၣ်, ယမၤတရီတပါ အံၣ်စရ့လးအသုးမုၢ်လၢမုၢ်မဆါတနံၤအံၤလီၤ. ဟ့ၣ်
         ယၤလၢပှၤတဂၤဒ်သိးပကဒုးလိာ်ပသးတက့ၢ်.11  ဒီးတုၤစီၤစီလူးဒီးအံၣ်စရ့လးခဲလၢာ် နၢ်ဟူပှၤဖလ့ ၡသးဖိအတၢ်ကတိၤန့ၣ်ဒီး, အသူၣ်အုးသးအုး,
         ဒီးပျံၤ တၢ်ဒိၣ်မးလီၤ.12  ဒီးစီၤဒၤဝံးအပၢ်မ့ၢ်ပှၤအ့ဖရးသးဖိလၢ ဘ့ၤသလ့ဃ့ၣ် ယူဒၤအပူၤ, ဒီးအမံၤမ့ၢ်စီၤယံးၡဲလီၤ. ဒီးအိၣ်ဒီးအဖိခွါ
         ဃိးဂၤ, ဒီးလၢစီၤစီလူးအမုၢ်နံၤတဖၣ်န့ၣ် မ့ၢ်ပှၤသး ပှၢ်လၢပှၤကညီအကျါလီၤ.13  ဒီးစီၤယံးၡဲအဖိခွါလၢ အသးပှၢ်ကတၢၢ်သၢဂၤပိာ်စီၤ စီလူးအခံဆူတၢ်ဒုးသုးအပူၤလီၤ. ဒီးပှၤလၢအလဲၤဆူ
         တၢ်ဒုးသုးအပူၤတဖၣ်န့ၣ် အဝဲၢ်ကိအမံၤမ့ၢ်စီၤအ့လံ အာ်တဂၤ, ဒီးစီၤအဘံနဒာ်ခံဂၤတဂၤ, ဒီးစီၤၡးမၤသၢ
         ဂၤတဂၤလီၤ.
         14  ဒီးစီၤဒၤဝံးမ့ၢ်ပှၤအသးစၢ်ကတၢၢ်, ဒီး ပှၤအသးပှၢ်ကတၢၢ်သၢဂၤန့ၣ်ပိာ်စီၤစီလူးအခံလီၤ.15  ဒီးစီၤဒၤဝံးလဲၤတၢ်ဒီးက့ၤတၢ်လၢ စီၤစီလူးအအိၣ်, ဒ် သိးအကကွၢ်အပၢ်အသိဒီးမဲးတဲးလဲးတဖၣ်လၢဘ့ၤသ
         လ့ဃ့ၣ်အပူၤလီၤ.16  ဒီးပှၤဖလ့ၡသးဖိတဂၤန့ၣ် သုးဘူးအသးလၢမုၢ်ဂီၤ တဘျီ, ဒီးမုၢ်ဟါတဘျီ, ဒီးပာ်ဆၢထၢၣ်အသးအနံၤ
         လွံၢ်ဆံလီၤ.17  ဒီးစီၤယံးၡဲစံးဘၣ်အဖိခွါစီၤဒၤဝံး, ဟံးန့ၢ်ဘုဝဲာ်အ သးအံၤပှဲၤထီၣ် တအ့ဖးလၢနဒီပုၢ်ဝဲၢ်အဂီၢ်,
         ဒီးကိၣ်ဆံ ဆဲၣ်လိၣ်အံၤ, ဒီးဃ့ၢ်ဆူပှၤသူၣ်ဒဲအလီၢ်ဆူ နဒီပုၢ်ဝဲၢ် အအိၣ်တက့ၢ်.
         18  ဒီးစိာ်တၢ်နုၢ်ထံလီၤသကၤ ဆံဆဲၣ် လိၣ်ဆူပှၤတကထိအခိန့ၣ်, ဒီးကွၢ်နဒီပုၢ်ဝဲၢ် အအိၣ် မုာ်အဂ့ၢ်,
         ဒီးဟံးန့ၢ်အပနီၣ်တမံၤတက့ၢ်.19  ဒီးစီၤစီလူးဒီးအဝဲၢ်သ့ၣ်ဒီး အံၣ်စရ့လးအပှၤကညီခဲ လၢာ်အိၣ်ဝဲလၢ တၢ်ပၢၤခိၣ်အ့လၤ, ဒီးဒုးသုးဒီးပှၤဖလ့
         ၡသးဖိလီၤ.
         20  ဒီးလၢမုၢ်ဆ့ၣ်ထီၣ်န့ၣ် စီၤဒၤဝံးဂဲၤဆၢထၢၣ်ဂီၤဂီၤ, ဒီးပာ်လီၤတဲာ်သိဒီးမဲာ်တဲးလဲး အိၣ်ဒီးပှၤကွၢ်သိဖိတဂၤ,
         ဒီးဟံးန့ၢ်တၢ်, ဒီးလဲၤတၢ်ဒ်စီၤယံးၡဲမၤလိာ်အီၤအသိးန့ၣ်, ဒီးဟဲတုၤဝဲလၢ လ့ၣ်အိၣ်ဖှိၣ်အလီၢ်ဖဲပှၤသုးမုၢ်လဲၤဒုးသုး,
         ဒီးကိးပသူထီၣ်လၢဒုးသုးအဖၢမုၢ်လီၤ.―21  အဂ့ၢ်ဒ်အံၤ, အံၣ်စရ့လးဒီးပှၤဖလ့ၡသးဖိကတဲာ်က တီၤလၢတၢ်ဒုးသုးအဂီၢ်, ဒ်သိးတၢ်သုးမုၢ်န့ၣ်ကလဲၤ
         သဂၢၢ်လိာ်အသးလီၤ.22  ဒီးစီၤဒၤဝံးပာ်လီၤတဲာ်အတၢ်ဖိတၢ်လံၤလၢ ပှၤကွၢ် တၢ်ဖိတၢ်လံၤအစုပူၤ, ဒီးဃ့ၢ်ဝဲဆူပှၤသုးမုၢ်အကျါ,
         ဒီး ဟဲကတိၤဒိၣ်အဒီပုၢ်ဝဲၢ်လီၤ.23  ဒီးကတိၤတၢ်ဒီးအီၤအဖၢမုၢ်ဒီး, ကွၢ်ကွၢ်, ပှၤလၢခံခီ အဘၢၣ်စၢၤတဂၤဟဲထီၣ်, (ပှၤဖလ့ၡသးဖိလၢကၤသး
         န့ၣ်အမံၤမ့ၢ်စီၤကၤလယး,) လၢပှၤဖလ့ၡသးဖိအသုး မုၢ်အကျါ, ဒီးကတိၤတၢ်ကတိၤတဖၣ်ဒ်လီၢ်လီၢ်လီၤ.
         ဒီးစီၤဒၤဝံးနၢ်ဟူဝဲလီၤ.24  ဒီးကယဲၢ်အံၣ်စရ့လးအပှၤကညီခဲလၢာ်, တုၤအထံၣ် ဘၣ်ပှၤတဂၤန့ၣ်ဒီး, ဃ့ၢ်ဝဲလၢအအိၣ်, ဒီးပျံၤတၢ်ဒိၣ်
         မးလီၤ.25  ဒီးအံၣ်စရ့လးအပှၤကညီစံးဝဲဒၣ်, ပှၤလၢအဟဲထီၣ် တဂၤန့ၣ်သုထံၣ်ဘၣ်လံဧါ. မ့ၢ်ဒ်သိးအကမၤတရီတ
         ပါအံၣ်စရ့လးဒီး, ဟဲထီၣ်ဝဲလီၤ. ဒီးပှၤလၢအမၤသံအီၤ တဂၤ, တၢ်ကမၤအသးလၢစီၤပၤကဒုးထူးဒုးတီၤအီၤ
         အိၣ်ဒီးတၢ်ထူးတၢ်တီၤဖးဒိၣ် ဒီးကဟ့ၣ်လီၤအီၤလၢအ ဖိမုၣ်, ဒီးကပာ်အပၢ်အပှၤဟံၣ်ဖိလၢ ပှၤသဘျ့ဖိလၢ
         အံၣ်စရ့လးအကျါလီၤ.26  ဒီးစီၤဒၤဝံးကတိၤတၢ်ဒီး ပှၤလၢအဆၢထၢၣ်လၢအ ဃၢၤတဖၣ်, ဒီးစံးဝဲဒၣ်, ပှၤလၢအမၤသံပှၤဖလ့ၡသးဖိ
         တဂၤန့ၣ်, ဒီးစိာ်ထီၣ်ကွံာ်တၢ်ဒုၣ်ဒွဲၣ်လၢ အံၣ်စရ့လး အလိၤန့ၣ်တၢ်ကမၤအီၤဒ်လဲၣ်. အဂ့ၢ်ဒ်အံၤ,
         ပှၤဖလ့ၡ သးဖိလၢအတဒိးဘၣ်တၢ်ကူးတရံးတဂၤ, ဒ်သိးအက မၤတရီတပါယွၤလၢအမူဝဲတဂၤအသုးမုၢ်န့ၣ် မ့ၢ်မတၤ
         တဂၤလဲၣ်.27  ဒီးပှၤဂီၢ်မုၢ်စံးဆၢအီၤဒ်တၢ်ကတိၤန့ၣ်အသိး, ဒီးစံး ဝဲဒၣ်, တၢ်ကမၤပှၤလၢအမၤသံအီၤတဂၤဒ်န့ၣ်လီၤ.28  ဒီးလၢအကတိၤတၢ်ဒီး ပှၤကညီန့ၣ် အဝဲအဝဲၢ်ကိ စီၤအ့လံအာ်နၢ်ဟူဝဲ, ဒီးစီၤအ့လံအာ်အသးထီၣ်ကဲၤ
         ထီၣ်ဘၣ်စီၤဒၤဝံး, ဒီးစံးဝဲဒၣ်, နဟဲလီၤဖဲအံၤဘၣ်မ နုၤလဲၣ်. ဒီးနပာ်လီၤတဲာ်သိဒီးမဲာ်တဲးလဲးစှၤဒုန့ၣ်လၢ
         ပှၢ်လၢ်ကျါဒီးမတၤတဂၤလဲၣ်. ယသ့ၣ်ညါနသးထီၣ် ထီ, ဒီးတၢ်အၢလၢနသးကံၢ်ပူၤလီၤ. အဂ့ၢ်ဒ်အံၤ, နဟဲ
         လီၤဒ်သိးနကထံၣ်ဘၣ်တၢ်ဒုးသုးလီၤ.29  ဒီးစီၤဒၤဝံးစံးဝဲဒၣ်, ယမၤတၢ်ခဲကနံၣ်အံၤလၢမနုၤ လဲၣ်. အဂ့ၢ်တအိၣ်ဘၣ်ဧါ.
         30  ဒီးဃၣ်အသးဆူပှၤတဂၤ ဒၣ်အအိၣ်, ဒီးကတိၤတၢ်ဒ်လီၢ်လီၢ်, ဒီးပှၤဂီၢ်မုၢ်စံး ဆၢအီၤ, ဒ်လၢအဂံၢ်ခိၣ်ထံးအသိးန့ၣ်လီၤ.31  ဒီးပှၤနၢ်ဟူတၢ်ကတိၤ လၢစီၤဒၤဝံးကတိၤဝဲ, ဒီးဃဲၤ ဘၣ်ဝဲလၢစီၤစီလူးအမဲာ်ညါ, ဒီးအဝဲဒၣ်ကိးအီၤလီၤ.32  ဒီးစီၤဒၤဝံးစံးဘၣ်စီၤစီလူး, မ်ပှၤအသးသုတလီၤဘှါ လၢအဃိနီတဂၤတဂ့ၤ. နခ့နပှၤကလဲၤဒုးတၢ်ဒီးပှၤဖ
         လ့ၡသးဖိတဂၤန့ၣ်လီၤ.33  ဒီးစီၤစီလူးစံးဘၣ်စီၤဒၤဝံး နလဲၤဒုးတၢ်ဒီးပှၤဖလ့ၡ သးဖိန့ၣ်တသ့ဘၣ်. အဂ့ၢ်ဒ်အံၤ, နဖိၣ်သၣ်ခွါဒံးလီၤ.
         မ့မ့ၢ်အဝဲဒၣ်တဂၤန့ၣ် မ့ၢ်ပှၤသုးဖိလၢ အဖိၣ်သၣ်ခွါ ထီၣ်လံၤလံၤလီၤ.34  ဒီးစီၤဒၤဝံးစံးဘၣ်စီၤစီလူး, နခ့နပှၤကွၢ်အပၢ်အသိ ဒီးမဲာ်တဲးလဲး, ဒီးခ့ယုၢ်ဒီးတၤသူဟဲမၤန့ၢ်သိဖိလၢသိ
         ဒီးမဲာ်တဲးလဲးတဖုအကျါလီၤ.
         35  ဒီးယလူၤအီၤ, ဒီးမၤ ထူၣ်ဖျဲးအီၤလၢအထးခိၣ်, ဒီးတုၤအဂဲၤဆၢထၢၣ်ထီဒါ ယၤဒီး, ယဖီၣ်န့ၢ်အီၤလၢအခၣ်ဆူၣ်,
         ဒီးကျီကွံာ်အီၤ, ဒီးမၤသံအီၤလီၤ.
         36  နခ့နပှၤမၤသံခ့ယုၢ်ဒီးတၤသူ, ဒီး ပှၤဖလ့ၡသးဖိလၢ အတဒိးဘၣ်တၢ်ကူးတရံးတဂၤ န့ၣ်, ကကဲထီၣ်ဒ်တၢ်န့ၣ်တဒုအသိးလီၤ.
         အဂ့ၢ်ဒ်အံၤ, မၤတရီတပါယွၤလၢအမူဝဲအပှၤသုးမုၢ်လီၤ.
         37  ဒီးစီၤ ဒၤဝံးစံးဝဲဒၣ်, ယွၤလၢအမၤပူၤဖျဲးယၤဒီးခ့ယုၢ်အစု, ဒီး တၤသူအစုန့ၣ် ကမၤပူၤဖျဲးယၤဒီးပှၤဖလ့ၡသးဖိတဂၤ
         န့ၣ်အစုပူၤလီၤ. ဒီးစီၤစီလူးစံးဝဲဒၣ်, လဲၤတၢ်, ဒီးမ်ယွၤ အိၣ်ဒီးနၤတက့ၢ်.
         38  ဒီးစီၤစီလူးဒုးသိးစီၤဒၤဝံးဒီးအဆ့ ဒၣ်ဝဲ, ဒီးပာ်ခိၣ်ဖျီၣ်သုးတိၢ်လၢအခိၣ်, ဒီးဒုးသိးအီၤ
         ဒီးသဃိးလီၤ.39  ဒီးစီၤဒၤဝံးကံၢ်ဃာ်အနးတဘ့ၣ် လၢသဃိးအဖီခိၣ် ဒီးလဲၤဒိးကွၢ်ဝဲလီၤ. အဂ့ၢ်ဒ်အံၤ, တမၤကွံာ်ဒံးဘၣ်အီၤ
         ဘၣ်. ဒီးစီၤဒၤဝံးစံးဘၣ်စီၤစီလူး, ယလဲၤတၢ်ဒီးတၢ် အံၤတဖၣ်တသ့ဘၣ်. အဂ့ၢ်ဒ်အံၤ, တမၤကွၢ်ဒံးဘၣ်အီၤ
         ဘၣ်. ဒီးစီၤဒၤဝံးဘ့ၣ်ကွံာ်အီၤလီၤ.40  ဒီးဟံးန့ၢ်အနီၣ်ထိးဘိလၢအစုပူၤ, ဒီးဃုန့ၢ်လၢၢ်ဘျ့ ယဲၢ်ဖျၢၣ်လၢထံလိာ်ပူၤ, ဒီးဒၢနုာ်ဝဲလၢပှၤကွၢ်သိအ
         ထၢၣ်လၢအအိၣ်ဒီးအီၤ, အပူၤန့ၣ်လီၤ. ဒီးနီၣ်ဘျုးတၢ် အိၣ်လၢအစုပူၤ, ဒီးသုးဘူးအသးဆူ ပှၤဖလ့ၡသးဖိ
         အအိၣ်န့ၣ်လီၤ.41  ဒီးပှၤဖလ့ၡသးဖိတဂၤန့ၣ်ဟဲဝဲ, ဒီးသုးဘူးအသးဆူ စီၤဒၤဝံးအအိၣ်, ဒီးပှၤလၢအစိာ်အကတီၤတဘ့ၣ်န့ၣ်
         အိၣ်လၢအမဲာ်ညါလီၤ.42  ဒီးပှၤဖလ့ၡသးဖိကွၢ်ဝဲ, ဒီးထံၣ်စီၤဒၤဝံး, ဒီးတပးကဲ ဘၣ်အီၤဘၣ်. အဂ့ၢ်ဒ်အံၤ, စီၤဒၤဝံးမ့ၢ်ပှၤဖိၣ်သၣ်ခွါ,
         ဒီး ဂီၤဝဲ, ဒီးအက့ၢ်အဂီၤဂ့ၤလီၤ.43  ဒီးပှၤဖ့ၡသးဖိန့ၣ်စံးဘၣ်စီၤဒၤဝံး, ယမ့ၢ်ထွံၣ်တဒုဧါ. အ ဂ့ၢ်ဒ်အံၤ, နဟဲဆူယအိၣ်ဒီးနီၣ်ထိးလီၤ.
         ဒီးပှၤဖလ့ၡသး ဖိန့ၣ်ဆိၣ်အၢစီၤဒၤဝံးလၢ အကစၢ်တဖၣ်အမဲာ်ညါလီၤ.44  ဒီးပှၤဖလ့ၡသးဖိစံးဘၣ်စီၤဒၤဝံး, ဟဲဆူယအိၣ်တ က့ၢ်, ဒီးယကဟ့ၣ်နဖံးနညၣ်လၢ ထိၣ်ဧိၤလံာ်ဧိၤလၢမူ
         ကပိာ်လိၤ, ဒီးလၢဆၣ်ဖိကီၢ်ဖိလၢတၢ်ပျီပူၤလီၤ.45  ဒီးစီၤဒၤဝံးစံးဘၣ်ပှၤဖလ့ၡသးဖိ, နဟဲဆူယအိၣ်ဒီး နး, ဒီးဘီ, ဒီးကတီၤလီၤ. မ့မ့ၢ်ယဲဒၣ်အံၤယဟဲဆူနအိၣ်
         လၢတၢ်သုးမုၢ်ဂီၢ်မုၢ်အယွၤအမံၤ, အံၣ်စရ့လးအပှၤသုး မုၢ်ဂီၢ်မုၢ်အကစၢ်လၢနမၤတရီတပါအီၤလီၤ.
         46  တၢ်လၢ မုၢ်မဆါတနံၤအံၤယွၤကဟ့ၣ်လီၤနၤလၢယစုပူၤ, ဒီးယ ကကျီကွံာ်နၤ, ဒီးယကဒီၣ်တဲာ်ကွံာ်နခိၣ်လၢနလိၤ,
         ဒီးယကဟ့ၣ်လီၤပှၤဖလ့ၡသးဖိ အပှၤသုးမုၢ်အစိၣ်တ ဖၣ်လၢမုၢ်မဆါတနံၤအံၤဆူ ထိၣ်ဧိၤလံၣ်ဧိၤလၢမူက
         ပိာ်လိၤ, ဒီးဆူဆၣ်ဖိကီၢ်ဖိလၢဟီၣ်ခိၣ်ချၢ, ဒ်သိးပှၤ ဟီၣ်ခိၣ်ဖိခဲလၢာ်ကသ့ၣ်ညါလၢကစၢ်တဂၤအိၣ်ဝဲလၢ
         အံၣ်စရ့လး အကျါလီၤ.
         47  ကယဲၢ်တၢ်အိၣ်ဖှိၣ်အံၤခဲ လၢာ်ကသ့ၣ်ညါဝဲလၢယွၤတအုၣ်က့ၤခီၣ်က့ၤဘၣ်တၢ် ဒီးဘီဒီးနးဘၣ်. အဂ့ၢ်ဒ်အံၤ,
         တၢ်ဒုးတၢ်အံၤမ့ၢ်ယွၤအ တၢ်လီၤ. ဒီးကဟ့ၣ်လီၤသုလၢပစုပူၤလီၤ.48  ဒီးတၢ်မၤအသး တုၤပှၤဖလ့ၡသးဖိန့ၣ်ဂဲဆၢထၢၣ်, ဒီးသုးဘူးအသးဒ်သိးအကသဂၢၢ်စီၤဒၤဝံးဒီး, ဒီးစီၤဒၤ
         ဝံးမၤဝဲချ့ချ့, ဒီးဃ့ၢ်ဆူပှၤသုးမုၢ်အအိၣ်ဒ်သိး အကသ ဂၢၢ်ပှၤဖလ့ၡသးဖိတဂၤန့ၣ်လီၤ.49  ဒီးစီၤဒၤဝံးဒၢနုာ်အစုလၢအထၢၣ်ပူၤ, ဒီးဟံးထီၣ်န့ၢ် လၢၢ်တဖျၢၣ်ဖဲန့ၣ်, ဒီးဘျုးဝဲ, ဒီးဘၣ်ပှၤဖလ့ၡသးဖိတ
         ဂၤလၢအမဲာ်တူၢ်ခိၣ်, ဒီးလၢၢ်တဖျၢၣ်န့ၣ်လီၤဘျၢလၢ အမဲာ်တူၢ်ခိၣ်အပူၤ, ဒီးလီၤဃံၤအီထီလာ်လၢဟီၣ်ခိၣ်
         လိၤလီၤ.50  ဒီးစီၤဒၤဝံးမၤနၢၤပှၤဖလ့ၡသးဖိလၢ အနီၣ်ဘျုးတ ဘိ, ဒီးလၢၢ်တဖျၢၣ်, ဒီးကျီကွံာ်ပှၤဖလ့ၡသးဖိန့ၣ်,
         ဒီး မၤသံအီၤလီၤ. ဒီးနးတအိၣ်ဘၣ်လၢ စီၤဒၤဝံးအစုပူၤ ဘၣ်.51  ဒီးစီၤဒၤဝံးဃ့ၢ်ဝဲ, ဒီးဆၢထၢၣ်လၢပှၤဖလ့ၡသးဖိအ ဖီခိၣ်, ဒီးဟံးန့ၢ်အနး, ဒီးဘီၣ်ထီၣ်ဝဲလၢအတြိးပူၤ,
         ဒီး မၤသံအီၤ, ဒီးဒီၣ်တဲာ်ကွံာ်အကိာ်လၢအီၤလီၤ. ဒီးတုၤ ပှၤဖလ့ၡသးဖိတဖၣ်ထံၣ်ဝဲလၢ ပှၤလၢခံခီအဘၢၣ်စၢၤ
         တဂၤသံတ့ၢ်ဝဲဒီး, ဃ့ၢ်ထီၣ်ကွံာ်ဝဲလီၤ.52  ဒီးအံၣ်စရ့လးဒီးယူဒၤအပှၤကညီဂဲၤဆၢထၢၣ်ဝဲ, ဒီး ကိးပသူထီၣ်, ဒီးလူၤပှၤဖလ့ၡသးဖိတုၤနလဲၤတုၤလၢ
         ဧ့ကြိၣ်အကစၢၢ်ကဆူး, ဒီးအပဲတရီတဖၣ်န့ၣ်, ဒီးပှၤ ဖလ့ၡသးဖိလၢအဘၣ်တၢ်ဆဲးအီၤတဖၣ် လီၤဃံၤဝဲ
         လၢၡၤရဲၣ်အကျဲပူၤ ပၢၢ်လၢကၤသး, ဒီးဧ့ကြိၣ်လီၤ.53  ဒီးပှၤအံၣ်စရ့လးဖိလၢအလူၤပှၤဖလ့ၡသးဖိန့ၣ် ဟဲ က့ၤဝဲ, ဒီးမၤန့ၢ်ဆူၣ်သူၣ်ဒဲအလီၢ်အတၢ်လီၤ.54  ဒီးစီၤဒၤဝံးဟံးန့ၢ်ပှၤဖလ့ၡသးဖိတဂၤန့ၣ်အခိၣ်, ဒီး ဟဲစိာ်ဆူယရူၤၡလ့ၣ်, ဒီးပာ်အစုကဝဲၤလၢအဒဲပူၤလီၤ.55  ဒီးတုၤစီၤစီလူးထံၣ်စီၤဒၤဝံး လဲၤသဂၢၢ်ပှၤဖလ့ၡသးဖိ တဂၤန့ၣ်ဒီး, စံးဘၣ်ပှၤသုးမုၢ်အခိၣ်စီၤအဘံန့ၢ်,
         စီၤအဘံ န့ၢ်ဧၢ, ဖိၣ်သၣ်ခွါတဂၤန့ၣ်မ့ၢ်မတၤအဖိခွါလဲၣ်. ဒီးစီၤအ ဘံန့ၢ်စံးဝဲဒၣ်, နသးမူဝဲ,
         စီၤပၤဧၢ, ယတသ့ၣ်ညါဘၣ်.56  ဒီးစီၤပၤစံးဝဲဒၣ်, ဖိၣ်သၣ်ခွါတဂၤအံၤမ့ၢ်မတၤမတၤ အဖိခွါလဲၣ်န့ၣ်သံကွၢ်တက့ၢ်.57  ဒီးတုၤစီၤဒၤဝံးဟဲက့ၤကဒါက့ၤလၢ အမၤသံတ့ၢ်ပှၤ ဖလ့ၡသးဖိဒီး, စီၤအဘံန့ၢ်ဟံးန့ၢ်အီၤ, ဒီးဆှၢအီၤဆူ
         စီၤစီလူးအမဲာ်ညါ အိၣ်ဒီးပှၤဖလ့ၡသးဖိတဂၤန့ၣ် အ ခိၣ်လၢအစုပူၤလီၤ.58  ဒီးစီၤစီလူးစံးဘၣ်အီၤ, ဖိၣ်သၣ်ခွါဧၢ, နမ့ၢ်မတၤအ ဖိခွါလဲၣ်. ဒီးစီၤဒၤဝံးစံးဆၢဝဲဒၣ်, ယမ့ၢ်နခ့နပှၤပှၤ
         ဘ့ၤသလ့ဃ့ၣ်ဖိစီၤယံးၡဲအဖိခွါလီၤ.

၁၈181  ဒီးတုၤအကတိၤတၢ်ဒီးစီၤစီလူးဝံၤဒီး, တၢ်မၤအသး လၢစီၤယိနၤသၣ်အသးစဲဘူးဒီးစီၤဒၤဝံးအသး, ဒီးစီၤ
         ယိနၤသၣ်အဲၣ်အီၤဒ်အသးဒၣ်ဝဲအသိးန့ၣ်လီၤ.2  ဒီးတၢ်လၢမုၢ်တနံၤန့ၣ် စီၤစီလူးဟံးန့ၢ်အီၤ, ဒီးတ ဒုးက့ၤဘၣ်အီၤဆူအပၢ်အဟံၣ်ဘၣ်.3  ဒီးမ့ၢ်အအဲၣ်အီၤ ဒ်အသးဒၣ်ဝဲအသိးသတးဒီး, စီၤ ယိနၤသၣ်အၢၣ်လီၤအီလီၤတၢ်ဒီးစီၤဒၤဝံးလီၤ.4  ဒီးစီၤယိနၤသၣ်ဘ့ၣ်ကွံာ်အဆ့ဖးထီ, ဒီးဟ့ၣ်လီၤဝဲ လၢစီၤဒၤဝံး, ဒီးအကူအသိးပၢၢ်လၢအနး, ဒီးအချံၣ်,
         ဒီးပၢၢ်လၢအယီၢ်တကိးလီၤ.5  ဒီးဖဲဒၣ်တၢ်လၢစီၤစီလူးမၢလီၤအီၤန့ၣ် စီၤဒၤဝံးလဲၤ ဝဲ, ဒီးမၤဝဲဒီးတၢ်ကူၣ်သ့ကူၣ်ဘၣ်, ဒီးစီၤစီလူးပာ်အီၤ
         လၢပှၤသုးဖိအခိၣ်, ဒီးဂ့ၤဝဲလၢပှၤဂီၢ်မုၢ်အမဲာ်ခဲလၢာ်, ဒီးလၢစီၤစီလူးအခ့အပှၤအမဲာ်စ့ၢ်ကီးလီၤ.6  ဒီးတုၤအဟဲ, ဖဲစီၤဒၤဝံးဟဲက့ၤလၢအမၤသံတ့ၢ်ပှၤဖ လ့ၡသးဖိန့ၣ်ဒီး, တၢ်မၤအသးလၢပိာ်မုၣ်တဖၣ်ဟဲ
         ထီၣ်ဂဲၤကလံၣ်, ဒီးအုၣ်တၢ်, လၢအံၣ်စရ့လးအဝ့ၢ်ပူၤ ခဲလၢာ်ဒ်သိး, အကသဂၢၢ်စီၤစီလူးအိၣ်ဝဲဒီးဒၢ,
         ဒီး တၢ်သူၣ်ခုသးခု, ဒီးဆ့လ့လီၤ.7  ဒီးပိာ်မုၣ်တဖၣ်န့ၣ်ပှီၢ်တၢ်ပိာ်တၢ်အဖၢမုၢ်ဒီး, စံးဝဲဒၣ်, စီၤစီလူးမၤသံလံအပှၤကထိတဖၣ်,
         ဒီးစီၤဒၤဝံးန့ၣ်အပှၤကလးတဖၣ်လံ.8  ဒီးစီၤစီလူးအသးထီၣ်ကဲၤထီၣ်ဒိၣ်မးလီၤ. ဒီးတၢ်က တိၤတထံၣ်န့ၣ်အၢဝဲလၢအမဲာ်, ဒီးစံးဝဲဒၣ်,
         ပာ်ဝဲလၢ စီၤဒၤဝံးလၢကလးတဖၣ်, ဒီးပာ်ဝဲလၢယၤလၢကထိ တဖၣ်န့ၣ်လီၤ. ဒီးအိၣ်ဒံးလၢအဂီၢ်ထဲဘီဧိၤမုၢ်ဧိၤလီၤ.9  ဒီးလၢမုၢ်တနံၤန့ၣ်လံၤလံၤ ဒီးဆူညါစီၤစီလူးကွၢ်စီၤ ဒၤဝံးလၢအမဲာ်အၢလီၤ.10  ဒီးလၢမုၢ်ဆ့ၣ်ထီၣ်တနံၤန့ၣ် တၢ်မၤအသးလၢသးအၢ တမံၤလၢယွၤန့ၣ် ဟဲလီၤဘၣ်လၢစီၤစီလူးအလိၤ, ဒီး
         ကတိၤတၢ်လၢဝံအကျိာ်လၢဟံၣ်အသးကံၢ်ပူၤ, ဒီးစီၤ ဒၤဝံးဒ့တၢ်လၢအစုဒ်တနံၤဘၣ်တနံၤအသိးန့ၣ်, ဒီးဘီ
         ဖိအိၣ်ဝဲလၢစီၤစီလူးအစုပူၤလီၤ.11  ဒီးစီၤစီလူးဆဲးဘီဖိလီၤ. အဂ့ၢ်ဒ်အံၤ, စံးဝဲဒၣ်, ယက ဆဲးဘၣ်စီၤဒၤဝံးတုၤအစဲဘူးဒီးတၢ်ဒူၣ်လီၤ.
         ဒီးစီၤဒၤ ဝံးပဒ့ၣ်အသးလၢအမဲာ်ညါခံဘျီလီၤ.12  ဒီးစီၤစီလူးပျံၤစီၤဒၤဝံးလီၤ. အဂ့ၢ်ဒ်အံၤ, ယွၤအိၣ်ဝဲဒီး အီၤ, ဒီးဟးထီၣ်ကွံာ်ဝဲလၢစီၤစီလူးလီၤ.13  ဒီးစီၤစီလူးမၤလီၤဖးအီၤဒီးအီၤ, ဒီးပာ်အီၤလၢပှၤတ ကထိအခိၣ်, ဒီးအဝဲဒၣ်လဲၤထီၣ်ဒီးဟဲနုာ်လၢပှၤဂီၢ်မုၢ်
         အမဲာ်ညါလီၤ.14  ဒီးစီၤဒၤဝံးမၤဝဲ ဒီးတၢ်ကူၣ်သ့ကူၣ်ဘၣ် လၢကျဲခဲ လၢာ်အပူၤ, ဒီးယွၤအိၣ်ဒီးအီၤလီၤ.
         15  ဒီးစီၤစီလူးထံၣ်ဝဲ လၢအမၤဝဲ ဒီးတၢ်ကူၣ်သ့ကူၣ်ဘၣ်ဒိၣ်ဒိၣ်ကလဲာ်, ဒီး ပျံၤဝဲလၢအမဲာ်ညါလီၤ.16  မ့မ့ၢ်အံၣ်စရ့လးဒီးယူဒၤခဲလၢာ် အဲၣ်စီၤဒၤဝံးလီၤ. အဂ့ၢ်ဒ်အံၤ, လဲၤထီၣ်ဒီးဟဲနုာ်လၢအမဲာ်ညါလီၤ.17  ဒီးစီၤစီလူးစံးဘၣ်စီၤဒၤဝံး, ကွၢ်ကွၢ်, ယဖိမုၣ်အဒိၣ် တဂၤနီၢ်မ့ရ့ာ်န့ၣ်, ယကဟ့ၣ်လီၤအီၤလၢနမါလီၤ.
         ထဲ ပာ်နသးဆူၣ်ဆူၣ်ကလဲာ်လၢယဂီၢ်, ဒီးဒုးယွၤအတၢ် ဒုးန့ၣ်တက့ၢ်. (ဒီးစီၤစီလူးစံးဝဲဒၣ်, မ်ယစုအသုတအိၣ်
         လၢအလိၤတဂ့ၤ, မ်ပှၤဖလ့ၡသးဖိအစုအိၣ်လၢအလိၤ တက့ၢ်.)18  ဒီးစီၤဒၤဝံးစံးဘၣ်စီၤစီလူး, ဒ်သိးယကကဲထီၣ်စီၤပၤ အမာ်ဒီး, ယမ့ၢ်မတၤတဂၤလဲၣ်. ဒီးယသးသမူမ့ၢ်ဂ့ၤ,
         ယပၢ်အဟံၣ် လၢအံၣ်စရ့လးအကျါမ့ၢ်ဂ့ၤ, မ့ၢ်မနုၤ လဲၣ်.19  ဒီးအဆၢအကတီၢ်ဘၣ် လၢတၢ်ကဟ့ၣ်စီၤစီလူးအ ဖိမုၣ်နီၢ်မ့ရ့ာ်လၢစီၤဒၤဝံးဒီး, တၢ်မၤအသးလၢတၢ်ဟ့ၣ်
         အီၤလၢပှၤမဃိလၤဖိစီၤဧ့ဒြၤအ့လးလၢအမါလီၤ.20  ဒီးစီၤစီလူးအဖိမုၣ်နီၢ်မံကၤလးအဲၣ်စီၤဒၤဝံး, ဒီးပှၤစံး ဘၣ်တဲဘၣ်စီၤစီလူး, ဒီးတၢ်တမံၤန့ၣ်
         ဘၣ်အသး လီၤ.
         21  ဒီးစီၤစီလူးစံးဝဲဒၣ်, ယကဟ့ၣ်အဝဲဒၣ်လၢအီၤ ဒ်သိးအကကဲထီၣ်ပျံၤသကွီၤလၢအဂီၢ်, ဒ်သိးပှၤဖလ့
         ၡသးဖိအစုကအိၣ်လၢအလိၤလီၤ. ဒီးစီၤစီလူးစံးဘၣ် စီၤဒၤဝံး, တၢ်လၢမုၢ်မဆါတနံၤအံၤ, နကကဲထီၣ်ယ
         မာ်ခံစုတစုန့ၣ်လီၤ.22  ဒီးစီၤစီလူးမၤလိာ်အခ့အပှၤ, ကတိၤတၢ်ဒီးစီၤဒၤဝံး အိၣ်တဒၢ, ဒီးစံး, ကွၢ်ကွၢ်, စီၤပၤဘၣ်အသးလၢနၤ,
         ဒီး အခ့အပှၤအဲၣ်နၤခဲလၢာ်, ဒီးခဲကနံၣ်အံၤကဲထီၣ်စီၤပၤ အမာ်တက့ၢ်.23  ဒီးစီၤစီလူးအခ့အပှၤတဖၣ်န့ၣ် စံးဘၣ်တၢ်ကတိၤန့ၣ် လၢစီၤဒၤဝံးအနၢ်ပူၤလီၤ. ဒီးစီၤဒၤဝံးစံးဝဲဒၣ်,
         ယကဲထီၣ် စီၤပၤအမာ်န့ၣ်သုပာ်လၢတၢ်အဖှံတမံၤဧါ. ဒီးယမ့ၢ် ပှၤဖှီၣ်ဖိယာ်ဖိ, ဒီးတၢ်တပးကဲဘၣ်ယၤဘၣ်လီၤ.24  ဒီးစီၤစီလူးအခ့အပှၤဒုးနဲၣ်အီၤ, ဒီးစံးဝဲဒၣ်, စီၤဒၤဝံး ကတိၤတၢ်ဒ်တၢ်ကတိၤတဖၣ်အသိးန့ၣ်လီၤ.25  ဒီးစီၤစီလူးစံးဝဲဒၣ်, သုဘၣ်စံးဘၣ် စီၤဒၤဝံးဒ်အံၤ, ဘၣ်စီၤပၤအသးလၢတၢ်အပှ့ၤတမ့ၢ်ဘၣ်. မ့ၢ်လၢပှၤ
         ဖလ့ၡသးဖိအတၢ်အခိၣ်ဖံးတကယၤ, ဒ်သိးအကမၤ ဆၢတၢ်အၢလၢစီၤပၤအဒုၣ်အဒါအလိၤလီၤ. ဒီးစီၤစီ လူးဆိကမိၣ်လၢစီၤပၤအဒုၣ်အဒါအလိၤလီၤ.
         ဒီးစီၤစီ လူးဆိကမိၣ်လၢအကဒုးလီၤဃံၤ စီၤဒၤဝံးလၢပှၤဖလ့ ၡသးဖိအစုပူၤလီၤ.26  ဒီးအခ့အပှၤစံးဘၣ်စီၤဒၤဝံးလၢ တၢ်ကတိၤတဖၣ် န့ၣ်, ဒီးကဲထီၣ်စီၤပၤအမာ်န့ၣ် ဘၣ်စီၤဒၤဝံးအသးက
         ကစီဒီလီၤ. ဒီးမုၢ်နံၤတဖၣ်တပှဲၤထီၣ်ဒံးဘၣ်ဒီး,
         27  စီၤ ဒၤဝံးဂဲၤဆၢထၢၣ်, ဒီးလဲၤတၢ်, အဝဲဒၣ်ဒီးအပှၤကညီ, ဒီးကျီကွံာ်ပှၤဖလ့ၡသးဖိခံကယၤ, ဒီးစီၤဒၤဝံးဟဲစိာ်
         တၢ်အခိၣ်ဖံးတဖၣ်န့ၣ်, ဒီးဟ့ၣ်လၢပှဲၤဝဲလၢစီၤပၤဒ် သိးအကကဲထီၣ်စီၤပၤအမာ်လီၤ. ဒီးစီၤစီလူးဟ့ၣ်အီၤ
         လၢအဖိမုၣ်နီၢ်မံကၤလးလၢအမါလီၤ.28  ဒီးစီၤစီလူးထံၣ်ဘၣ်ဝဲဒီးသ့ၣ်ညါဝဲလၢ ယွၤအိၣ်ဒီး စီၤဒၤဝံး, ဒီးစီၤစီလူးအဖိမုၣ်နီၢ်မံကၤလးအဲၣ်အီၤလီၤ.29  ဒီးစီၤစီလူးပျံၤစီၤဒၤဝံးအါန့ၢ်အလီၢ်တက့ၢ်. ဒီးစီၤစီ လူးကဲထီၣ်စီၤဒၤဝံးအဒုၣ်အဒါတထံၣ်ဃီလီၤ.30  ဒီးပှၤဖလ့ၡသးဖိအပဒိၣ်ဖးဒိၣ်တဖၣ်ဟးထီၣ်ဝဲ, ဒီး လၢအဟးထီၣ်အလီၢ်ခံန့ၣ် တၢ်မၤအသးလၢစီၤဒၤဝံး
         မၢဝဲဒီးတၢ်ကူၣ်သ့ကူၣ်ဘၣ်ဒိၣ်န့ၢ် စီၤစီလူးအခ့အပှၤခဲ လၢာ်, ဒီးပှၤပာ်အမံၤလၢတၢ်လုၢ်ဒိၣ်ပှ့ၤဒိၣ်လီၤ.

၁၉191  ဒီးစီၤစီလူးကတိၤတၢ်ဒီးအဖိခွါစီၤယိနၤသၣ်, ဒီးအ ခ့အပှၤခဲလၢာ်ဒ်သိးအကမၤသံစီၤဒၤဝံးလီၤ.2  ဒီးစီၤစီလူးအဖိခွါစီၤယိနၤသၣ်န့ၣ်ဘၣ်အသးလၢစီၤ ဒၤဝံးဒိၣ်မး, ဒီးစီၤယိနၤသၣ်ဒုးနဲၣ်စီၤဒၤဝံးဒီးစံးဝဲဒၣ်,
         ယပၢ်စီၤစီလူးဃုမၤသံနၤလီၤ. ဒီးခဲကနံၣ်အံၤပလီၢ်န သးတုၤခဲဂီၤကိာ်တက့ၢ်. ဒီးအိၣ်တဒၢ, ဒီးပာ်ခူသူၣ်
         နသးက့ၢ်.
         3  ဒီးယကလဲၤဆၢထၢၣ်လၢယပၢ်အဃၢၤ လၢတၢ်ပျီပူၤဖဲနအိၣ်, ဒီးယကကတိၤတၢ်ဒီးယပၢ်လၢ နဂ့ၢ်နကျိၤ, ဒီးတၢ်လၢယထံၣ်တဖၣ်န့ၣ်
         ယကဒုးနဲၣ် နၤလီၤ.4  ဒီးစီၤယိနၤသၣ်ကတိၤတၢ်အဂ့ၤဒီး အပၢ်လၢစီၤဒၤ ဝံးအဂ့ၢ်အကျိၤ, ဒီးစံးဘၣ်အီၤ, မ်စီၤပၤအသုတမၤက
         မၣ်ဘၣ်အခ့အပှၤစီၤဒၤဝံးန့ၣ်တဂ့ၤ. အဂ့ၢ်ဒ်အံၤ, တမၤ ကမၣ်ဘၣ်နၤဘၣ်, ဒီးအမၤတၢ်ဘၣ်ဃးဒီးနၤတဖၣ်
         န့ၣ်မ့ၢ်အဂ့ၤမးလီၤ.
         5  ဒီးပာ်အသးသမူလၢအစုပူၤ, ဒီး မၤသံပှၤဖလ့ၡသးဖိတဂၤန့ၣ်, ဒီးယွၤမၤတၢ်အုၣ်က့ၤ ခီၣ်က့ၤဖးဒိၣ်လၢအံၣ်စရ့လးခဲလၢာ်အဂီၢ်,
         ဒီးနထံၣ် ဘၣ်ဒီးနသူၣ်ခုသးခုလီၤ. ဒီးနကမၤကမၣ်ဘၣ်တၢ် သွံၣ်လၢတၢ်ဒဲးဘးတအိၣ်ဘၣ် လၢနကမၤသံစီၤဒၤဝံး
         ကလီကလီမ့ၢ်အဘၣ်မနုၤလဲၣ်.6  ဒီးစီၤစီလူးဒိကနၣ်စီၤယိနၤသၣ်အကလုၢ်, ဒီးစီၤစီ လူးဆိၣ်တၢ်, ယွၤမူဝဲန့ၣ်စီၤဒၤဝံးတဘၣ်ဘၣ်တၢ်မၤ
         သံအီၤဘၣ်.7  ဒီးစီၤယိနၤသၣ်ကိးန့ၢ်စီၤဒၤဝံး, ဒီးစီၤယိနၤသၣ်ဒုး နဲၣ်အီၤလၢတၢ်တဖၣ်ခဲလၢာ်, ဒီးစီၤယိနၤသၣ်ဒုးဟဲ
         က့ၤစီၤဒၤဝံးဆူစီၤစီလူးအအိၣ်, ဒီးအိၣ်ဝဲလၢအမဲာ်ညါ ဒ်လၢမဟါမဟိအသိးန့ၣ်လီၤ.8  ဒီးတၢ်ဒုးသုးအိၣ်ထီၣ်ကဒီး, ဒီးစီၤဒၤဝံးလဲၤထီၣ်, ဒီး ဒုးတၢ်ဒီးပှၤဖလ့ၡသးဖိ, ဒီးကျီကွံာ်အီၤဒီးတၢ်ကျီကွံာ်
         ဖးဒိၣ်, ဒီးအဝဲသ့ၣ်ဃ့ၢ်ကွံာ်ဝဲလၢအမဲာ်ညါလီၤ.9  ဒီးသးအၢတမံၤလၢယွၤအိၣ်ဝဲလၢ စီၤစီလူးအလိၤလၢ အဆ့ၣ်နီၤလၢအဟံၣ်ပူၤ, ဒီးအဘီဖိအိၣ်လၢအစုပူၤ,
         ဒီးစီၤဒၤဝံးဒ့တၢ်လၢအစုလီၤ.10  ဒီးစီၤစီလူးဃုဆဲးဘၣ်စီၤဒၤဝံးလၢဘီဖိ တုၤအကစဲ ဘူးဒီးတၢ်ဒူၣ်လီၤ. ဒီးဟးထူၣ်ဖျဲးဝဲလၢစီၤစီလူးအအိၣ်,
         ဒီးစီၤစီလူးဆဲးဘီဖိလၢတၢ်ဒူၣ်ပူၤ, ဒီးစီၤဒၤဝံးဃ့ၢ်ကွံာ်, ဒီးလၢမုၢ်တနၤန့ၣ်ထူၣ်ဖျဲးဝဲလီၤ.11  ဒီးစီၤစီလူးမၢကလူးတဖၣ်လဲၤဆူစီၤဒၤဝံးအဟံၣ် ဒ် သိးအကကွၢ်အီၤ, ဒီးမၤသံအီၤလၢမုၢ်ဂီၤထီၣ်လီၤ.
         ဒီး စီၤဒၤဝံးအမါနီၢ်မံကၤလးဒုးနဲၣ်အီၤဒီးစံးဝဲဒၣ်, နမ့ၢ် တအုၣ်က့ၤခီၣ်က့ၤဘၣ်နသးလၢ မုၢ်နၤအံၤဒီး,
         ခဲဂီၤကိာ် န့ၣ်နကဘၣ်တၢ်မၤသံနၤလီၤ.12  ဒီးနီမံကၤလးစဲၤလီၤစီၤဒၤဝံးလၢ တၢ်ထူၣ်ဖျိအပူၤ, ဒီးဃ့ၢ်ကွံာ်ဝဲ, ဒီးထူၣ်ဖျဲးဝဲလီၤ.13  ဒီးနီၢ်မံကၤလးဟံးန့ၢ်တၢ်ဂီၤတရၤဖး, ဒီးပာ်လီၤဝဲ လၢလီၢ်မံပူၤ, ဒီးပာ်တၢ်မၤဝဲလၢမဲာ်တဲးလဲးအဆူၣ်လၢ
         အခိၣ်တခၢၣ်, ဒီးလုးဘၢအီၤလၢယၣ်တဘ့ၣ်လီၤ.14  ဒီးတုၤစီၤစီလူးမၢကလူးတဖၣ် လဲၤဟံးန့ၢ်စီၤဒၤဝံး ဒီး, ပိာ်မုၣ်စံးဝဲ, အဝဲဒၣ်မၤတကဲဘၣ်.15  ဒီးစီၤစီလူးမၢကလူးတဖၣ်လဲၤကွၢ်ကဒီး စီၤဒၤဝံးဒီး စံးဝဲဒၣ်, ဟဲစိာ်အီၤဆူယအိၣ်လၢလီၢ်မံပူၤ,
         ဒ်သိးယက မၤသံအီၤတက့ၢ်.16  ဒီးပှၤကလူးတဖၣ်လဲၤနုာ်, ဒီးကွၢ်ကွၢ်, တၢ်ဂီၤတရၤ ဖးအိၣ်ဝဲလၢလီၢ်မံပူၤအိၣ်ဒီးတၢ်မၤဝဲလၢ
         မဲာ်တဲးလဲး အဆူၣ်လၢအခိၣ်တခၢၣ်လီၤ.17  ဒီးစီၤစီလူးစံးဘၣ်နီၢ်မံကၤလး, နလီန့ၢ်ယၤဒ်အံၤ, ဒီး ပျၢ်ကွံာ်ယဒုၣ်ယဒါတုၤအထူၣ်ဖျဲးန့ၣ်
         မ့ၢ်အဘၣ်မနုၤ လဲၣ်. ဒီးနီၢ်မံကၤလးစံးဆၢစီၤစီလူး, အဝဲဒၣ်စံးဘၣ် ယၤ, ပျၢ်ယၤတက့ၢ်. ယကမၤသံနၤဘၣ်မနုၤလဲၣ်.18  ဒီးစီၤဒၤဝံးဃ့ၢ်, ဒီးထူၣ်ဖျဲးဝဲ, ဒီးလဲၤဝဲဆူစီၤၡမူၤအ့ လးအအိၣ်, ဆူရၤမါ, ဒီးစံးဘၣ်အီၤလၢကယဲၢ်တၢ်လၢ
         စီၤစီလူးမၤအီၤ, ဒီးအဝဲဒၣ်ဒီးစီၤၡမူၤအ့လးလဲၤအိၣ်ဝဲ ဆိးဝဲလၢနၤဝိးအပူၤလီၤ.19  ဒီးပှၤစံးဘၣ်စီၤစီလူး, ဒီးစံးဝဲဒၣ်, ကွၢ်ကွၢ်, စီၤဒၤဝံး အိၣ်ဝဲလၢနၤဝိးလၢရၤမါအပူၤလီၤ.20  ဒီးစီၤစီလူးမၢကလူးတဖၣ်လဲၤဟံးန့ၢ် စီၤဒၤဝံး, ဒီး တုၤအထံၣ်ဘၣ်ဝံအတၢ်အိၣ်ဖှိၣ် ကတိၤတၢ်လၢဝံအ
         ကျိာ်, ဒီးစီၤၡမူၤအ့လးဆၢထၢၣ်အိၣ်ဝဲလၢအခိၣ်ဒီး, ယွၤအသးအိၣ်ထီၣ်လၢ စီၤစီလူးအကလူးတဖၣ်အ လိၤ,
         ဒီးအဝဲသ့ၣ်တဖၣ်န့ၣ်ကတိၤတၢ်လၢဝံအကျိာ် စ့ၢ်ကီးလီၤ.21  ဒီးတုၤပှၤဒုးနဲၣ်စီၤစီလူးဒီး, မၢလီၤဝဲကလူးလၢအဂၤ တဖၣ်, ဒီးအဝဲသ့ၣ်တဖၣ်ကတိၤတၢ်လၢဝံအကျိာ်စ့ၢ်
         ကီးလီၤ. ဒီးစီၤစီလူးမၢလီၤကလူးတဖၣ်သၢဘျီတဘျီ, ဒီးအဝဲသ့ၣ်တဖၣ်န့ၣ် ကတိၤတၢ်လၢဝံအကျိာ်စ့ၢ်ကီး
         လီၤ.22  ဒီးလဲၤဝဲအကစၢ်ဒၣ်ဝဲဆူရၤမါ, ဒီးလဲၤပၢၢ်လၢထံပူၤ ဖးဒိၣ်လၢအအိၣ်ဝဲလၢစ့ကူၤ, ဒီးသံကွၢ်တၢ်ဒီးစံးဝဲဒၣ်,
         စီၤၡမူၤအ့လးဒီးစီၤဒၤဝံးမ့ၢ်အအိၣ်ဖဲလဲၣ်. ဒီးပှၤစံးဝဲ ဒၣ်, ကွၢ်ကွၢ်, အိၣ်ဝဲလၢနၤဝိးလၢရၤမါအပူၤလီၤ.23  ဒီးလဲၤဝဲဖဲန့ၣ်ဆူနၤဝိးလၢရၤမါအပူၤ, ဒီးယွၤအသး အိၣ်ထီၣ်စ့ၢ်ကီးလၢအဝဲဒၣ်အလိၤ, ဒီးလဲၤတၢ်ဒီးက
         တိၤတၢ်လၢဝံအကျိာ်, ဒီးလဲၤပၢၢ်လၢနၤဝိးလၢရၤမါ အပူၤလီၤ.24  ဒီးဘ့ၣ်လီၤကွံာ်အဆ့စ့ၢ်ကီး, ဒီးကတိၤတၢ်လၢဝံအ ကျိာ်, လၢစီၤၡမူၤအ့လးအမဲာ်ညါ, ဒီးလီၤဃံၤအိၣ်ဘ့ၣ်
         ဆ့သ့တနံၤကျၢၤဒီး သီတနၤကျၢၤလီၤ. မၤသးဒ်န့ၣ်ဒီး ပှၤစံးဝဲဒၣ်, မ့ၢ်စီၤစီလူးအိၣ်စ့ၢ်ကီးလၢဝံတဖၣ်အကျါ
         န့ၣ်ဧါ.
         
            

         
      

   
      
         20
၂၀201  ဒီးစီၤဒၤဝံးဃ့ၢ်ကွံာ်ဝဲလၢနၤဝိးလၢရၤမါအပူၤ, ဒီးဟဲ ဝဲ, ဒီးစံးလၢစီၤယိနၤသၣ်အမဲာ်ညါ, ယမၤတ့ၢ်မနုၤတ
         မံၤလဲၣ်. ဒီးယတၢ်အၢမ့ၢ်မနုၤလဲၣ်တမံၤလဲၣ်. ဒီးယ တၢ်ဒဲးဘးလၢနပၢ်အမဲာ်ညါလၢ အဃုနၢ်ယသးသမူ
         န့ၣ်မ့ၢ်မနုၤတမံၤလဲၣ်.2  ဒီးအဝဲဒၣ်စံးဘၣ်အီၤ, မ်တၢ်သုတမၤအသးဒ်န့ၣ်တ ဂ့ၤ. နတသံဘၣ်. ကွၢ်ကွၢ်, အဒိၣ်မ့ၢ်ဂ့ၤ, အဆံးမ့ၢ်ဂ့ၤ,
         တဒုးနဲၣ်ဘၣ်ယၤဒီး, ယပၢ်တမၤဘၣ်တၢ်နီတမံၤဘၣ်. ဒီးယပၢ်ပာ်ခူသူၣ်တၢ်တမံၤအံၤဒီးယၤ မ့ၢ်အဘၣ်မနုၤ
         လဲၣ်. တၢ်တမံၤအံၤတဒ်န့ၣ်ဘၣ်.3  ဒီးစီၤဒၤဝံးဆိၣ်တၢ်ဒီးစံးဝဲဒၣ်, နပၢ်သ့ၣ်ညါသပှၢ် တၢၢ်လၢယဘၣ်ဘျုးဘၣ်ဖှိၣ်လၢနမဲာ်, ဒီးစံးဝဲဒၣ်,
         မ်စီၤယိနၤသၣ်အသုတသ့ၣ်ညါ တၢ်တမံၤအံၤတဂ့ၤ, က သူၣ်အုးသးအုးဘၣ်ဖုးလီၤ. ဒီးယွၤမူဝဲ, ဒီးနသးမူဝဲန့ၣ်,
         အိၣ်ထဲခါတၢ်တခါလၢယၤဒီးတၢ်သံအဘၢၣ်စၢၤလီၤ.4  ဒီးစီၤယိနၤသၣ်စံးဘၣ်စီၤဒၤဝံး, ဖဲဒၣ်နသးဆၢတၢ် တမံၤလၢ်လၢ်န့ၣ်ယကမၤလၢနဂီၢ်လီၤ.5  ဒီးစီၤဒၤဝံးစံးဘၣ်စီၤယိနၤသၣ်, ကွၢ်ကွၢ်, ခဲဂီၤတနံၤ မ့ၢ်လါထီၣ်သီအနံၤ, ဒီးယဂ့ၤဆ့ၣ်နီၤဒီး
         စီၤပၤလၢအ အီၣ်တၢ်လီၤ. ဘၣ်ဆၣ်ဒီးပျၢ်ယၤဒ်သိးယကပာ်ခူသူၣ် ယသးလၢတၢ်ပျီပူၤ, တုၤအပှဲၤထီၣ်သၢနံၤတနံၤလၢ
         မုၢ်ဟါန့ၣ်တက့ၢ်.6  ဒီးနပၢ်မ့ၢ်ထံၣ်ယၤယတအိၣ်ဘၣ်ဒီးစံး, စီၤဒၤဝံးဃ့ ယၤသပှၢ်တၢၢ်ဒ်သိး အကဃ့ၢ်ဆူအဝ့ၢ်ဘ့ၤသလ့ဃ့ၣ်
         အပူၤလီၤ. အဂ့ၢ်ဒ်အံၤ, တၢ်မၤဘူၣ်တနံၣ်တစုတနံၣ်တ စုအိၣ်ဝဲဖဲန့ၣ်လၢအပှၤဟံၣ်ဖိခဲလၢာ်အဂီၢ်လီၤ
         7  ဒီးမ့ၢ် စံးဒ်အံၤ, ဂ့ၤလံဒီး, နခ့နပှၤကအိၣ်မုာ်လီၤ. မ့မ့ၢ်အသး ထီၣ်မ့ၢ်ကဲၤထီၣ်ဆူၣ်ဆူၣ်ကလဲာ်ဒီး,
         သ့ၣ်ညါလၢအ တိာ်တၢ်အၢလၢယဂီၢ်တက့ၢ်.8  ဒီးမၤနခ့နပှၤလၢတၢ်ဘျုးတၢ်ဖှိၣ်တက့ၢ်. အဂ့ၢ်ဒ်အံၤ, နအၢၣ်လီၤအီလီၤတၢ်ဒီး နခ့နပှၤဘၣ်ဃးဒီးယွၤလီၤ.
         ဘၣ်ဆၣ်ဒီးတၢ်အၢမ့ၢ်အိၣ်လၢယပူၤဒီး, မၤသံယၤန ကစၢ်ဒၣ်နဲတက့ၢ်. အဂ့ၢ်ဒ်အံၤ, နကစိာ်ယၤဆူနပၢ်အ
         အိၣ်မ့ၢ်အဘၣ်မနုၤလဲၣ်.9  ဒီးစီၤယိနၤသၣ်စံးဝဲဒၣ်, မ်အသုတဘၣ်နၤတဂ့ၤ. အ ဂ့ၢ်ဒ်အံၤ, ယမ့ၢ်သ့ၣ်ညါနီၢ်နီၢ်လၢယပၢ်တိာ်တၢ်အၢဒ်
         သိးအကဘၣ်နၤဒီး, ယကစံးဘၣ်တဲဘၣ်နၤ, တမ့ၢ် ဘၣ်ဧါ.10  ဒီးစီၤဒၤဝံးစံးဘၣ်စီၤယိနၤသၣ်, ဒီးနပၢ်မ့ၢ်စံးဆၢဘၣ် ဖုးနၤဆူၣ်ဆူၣ်ကလဲာ်ဒီး, မ့ၢ်မတၤကစံးဘၣ်ယၤတ
         ဂၤလဲၣ်.11  ဒီးစီၤယိနၤသၣ်စံးဘၣ်စီၤဒၤဝံး, ဟဲ, လဲၤသကိးဆူ တၢ်ပျီပူၤတက့ၢ်. ဒီးလဲၤတၢ်ခံဂၤလိာ်ဆူတၢ်ပျီပူၤလီၤ.12  ဒီးစီၤယိနၤသၣ်စံးဘၣ်စီၤဒၤဝံး, ယွၤအံၣ်စရ့လးအက စၢ်ဧၢ, ခဲဂီၤဂ့ၤခဲတဂီၤဂ့ၤ, တုၤယဃုကွၢ်ယပၢ်ဒီး,
         ကွၢ် ကွၢ်, တၢ်ဂ့ၤမ့ၢ်အိၣ်လၢစီၤဒၤဝံးအဂီၢ်, ဒီးယမ့ၢ်တမၤ ဘၣ်တၢ်ဆူနအိၣ်, ဒီးတဒုးနဲၣ်ဘၣ်နၤဒီး.
         13  မ်ယွၤမၤဒ် န့ၣ်ဒီးအါန့ၢ်အန့ၢ်လၢစီၤယိနၤသၣ်တက့ၢ်. ဒီးမ့ၢ်ဘၣ်ယ ပၢ်အသးလၢအကမၤနၤလၢတၢ်အၢဒီး,
         ယကဒုးနဲၣ်အီၤ လၢနၤ, ဒီးပျၢ်နၤဒ်သိးနကဟးထီၣ်ကွံာ်မုာ်မုာ်လီၤ. ဒီး မ်ယွၤအိၣ်ဒီးနၤဒ်အအိၣ်တ့ၢ်ဒီးယပၢ်အသိးန့ၣ်တက့ၢ်.14  ဒီးနကဒုးနဲၣ်ယၤလၢယွၤအဘျုးအဖှိၣ်ထဲလၢ ယမူ ဒံးလၢ ယသုတသံတဂ့ၤဧိၤန့ၣ်တမ့ၢ်ဘၣ်.
         15  မ့မ့ၢ်တုၤ ယွၤဒီၣ်တဲာ်ကွံာ် စီၤဒၤဝံးအဒုၣ်အဒါလၢ ဟီၣ်ခိၣ်ချၢ ကိးအဂၤဒဲးဒီး, နတဒီၣ်တဲာ်ကွံာ်ဘၣ်နဘျုးနဖှိၣ်ဒီး
         ယပှၤဟံၣ်ဖိလီၤစိၤလီၤထီလီၤ.16  ဒီးစီၤယိနၤသၣ်အၢၣ်လီၤအီလီၤတၢ်ဒီး စီၤဒၤဝံးအပှၤ ဟံၣ်ဖိ, ဒီးစံးဝဲဒၣ်, မ်ယွၤဃုတၢ်လၢစီၤဒၤဝံးအဒုၣ်အ
         ဒါအစုပူၤတက့ၢ်.
         17  ဒီးစီၤယိနၤသၣ်ဒုးဆိၣ်ကဒီးစီၤဒၤ ဝံးလၢအအဲၣ်အီၤအဃိလီၤ. အဂ့ၢ်ဒ်အံၤ, အဲၣ်အီၤဒ်အ အဲၣ်လီၤအသးဒၣ်ဝဲအသိးန့ၣ်လီၤ.18  ဒီးစီၤယိနၤသၣ် စံးဘၣ်စီၤဒၤဝံး, ခဲဂီၤတနံၤမ့ၢ်လါ ထီၣ်သီအနံၤ, ဒီးပှၤကထံၣ်လၢနတအိၣ်ဘၣ်လီၤ.
         အ ဂ့ၢ်ဒ်အံၤ, နလီၢ်ဆ့ၣ်နီၤကအိၣ်ကလီလီၤ.
         19  ဒီးနအိၣ် သၢနံၤဝံၤဒီးလဲၤလီၤချ့ချ့, ဒီးလဲၤတုၤလၢတၢ်အလီၢ်ဖဲ နပာ်ခူသူၣ်တ့ၢ်နသးလၢမၤတၢ်အမုၢ်တနံၤန့ၣ်,
         ဒီးန ဘၣ်အိၣ်လၢလၢၢ်အၤစ့းလးအဃၢၤလီၤ.20  ဒီးယကခးပျၢ်သၢဘ့ၣ်လၢအကပၤ, ဒ်ယခးလၢတၢ် ပနီၣ်အသိးန့ၣ်လီၤ.
         21  ဒီးကွၢ်ကွၢ်, ယကမၢလီၤပှၤဖိၣ် သၣ်ခွါတဂၤ, ဒီးစံး, လဲၤဃုန့ၢ်ပျၢ်တက့ၢ်. ယမ့ၢ်စံးဘၣ် ပှၤဖိၣ်သၣ်ခွါန့ၣ်,
         ကွၢ်ကွၢ်, ပျၢ်တဖၣ်အိၣ်ဝဲလၢနအိၣ် ဆူအံၤတခီ, ဟံးန့ၢ်အီၤတက့ၢ်န့ၣ်ဒီး, ဟဲထီၣ်တက့ၢ်. အဂ့ၢ်ဒ်အံၤ,
         တၢ်အမုာ်အိၣ်ဒီးနၤ, ဒီးတၢ်အၢတအိၣ် ဘၣ်, ယွၤမူဝဲလီၤ.
         22  ဒီးယမ့ၢ်စံးဘၣ်ပှၤဖိၣ်သၣ်ခွါ, ကွၢ်ကွၢ်, ပျၢ်တဖၣ်အိၣ်လၢညါန့ၣ်ဒီး, လဲၤတၢ်တက့ၢ်. အဂ့ၢ်ဒ်အံၤ,
         ယွၤပျၢ်ကွံာ်နၤလီၤ.23  ဒီးတၢ်လၢပကတိၤတၢ်ယၤဒီးနၤလၢအဂ့ၢ်န့ၣ်, ကွၢ် ကွၢ်, မ်ယွၤအိၣ်လၢနၤဒီးယၤအဘၢၣ်စၢၤန့ၣ် လီၤထူ
         လီၤယိာ်တက့ၢ်.24  ဒီးစီၤဒၤဝံးပာ်ခူသူၣ်အသးလၢတၢ်ပျီပူၤ, ဒီးတုၤလါ ထီၣ်သီအနံၤဒီး, စီၤပၤဆ့ၣ်နီၤ ဒ်သိးအကအီၣ်တၢ်
         လီၤ.
         25  ဒီးစီၤပၤဆ့ၣ်နီၤလၢ အလီၢ်ဆ့ၣ်နီၤဒ်လီၢ်လီၢ်, လၢအလီၢ်ဆ့ၣ်နီၤလၢတၢ်ဒူၣ်အဃၢၤ, ဒီးစီၤယိနၤသၣ်
         ဂဲၤဆၢထၢၣ်, ဒီးစီၤအဘံန့ၢ်အိၣ်ဝဲလၢ စီၤစီလူးအဃၢၤ ဒီးစီၤဒၤဝံးအလီၢ် အိၣ်ကလီလီၤ.
         26  ဘၣ်ဆၣ်ဒီးတၢ် လၢမုၢ်တနံၤန့ၣ် စီၤစီလူးတကတိၤဘၣ်တၢ်ဘၣ်. အ ဂ့ၢ်ဒ်အံၤ, ဆိကမိၣ်ဝဲ, တၢ်ဘၣ်အီၤတမံၤမံၤ,
         ဒီးတကဆှီ ဘၣ်, မ့ၢ်မးတကဆှီဘၣ်လီၤ.27  ဒီးတၢ်မၤအသးလၢမုၢ်ဆ့ၣ်ထီၣ်တနံၤန့ၣ်, လါထီၣ်ခံ နံၤတနံၤန့ၣ် စီၤဒၤဝံးအလီၢ်အိၣ်ကလီ, ဒီးစီၤစီလူးစံး
         လၢအဖိခွါစီၤယိနၤသၣ်, မဟါတနံၤမ့ၢ်ဂ့ၤ, အအံၤတ နံၤမ့ၢ်ဂ့ၤ, စီၤယံးၡဲအဖိခွါတဟဲအီၣ်တၢ်မ့ၢ်အဘၣ်မနုၤ
         လဲၣ်.28  ဒီးစီၤယိနၤသၣ်စံးဆၢစီၤစီလူး, စီၤဒၤဝံးဃ့ယၤသပှၢ် တၢၢ်ဒ်သိးအကလဲၤတၢ်ဆူ ဘ့ၤသလ့ဃ့ၣ်,
         29  ဒီးစံးဝဲ ဒၣ်, ပျၢ်ယၤတက့ၢ်. အဂ့ၢ်ဒ်အံၤ, ပပှၤဟံၣ်ဖိမၤဘူၣ်တၢ် လၢဝ့ၢ်ပူၤ, ဒီးယဒီပုၢ်ဝဲၢ်မၤလိာ်ယၤ,
         ဒီးယမ့ၢ်ဘၣ်ဘျုး ဘၣ်ဖှိၣ်လၢနမဲာ်ဒီး, ပျၢ်လၢ်ယၤဒ်သိးယကထံၣ်ယဒီ ပုၢ်ဝဲၢ်တဖၣ်န့ၣ်တက့ၢ်.
         မၤသးဒ်န့ၣ်ဒီးတဟဲဘၣ်ဝဲဆူ စီၤပၤအစီၢ်နီၤခိၣ်ဘၣ်.30  ဒီးစီၤစီလူးအသးထီၣ်ဘၣ်စီၤယိနၤသၣ်, ဒီးစံးဘၣ် အီၤ, နဲဒၣ်ပှၤအနၢ်က့ၣ်, ဒီးတၢ်ပူထီၣ်အဖိဧၢ,
         နဃုထၢ စီၤယံးၡဲအဖိခွါလၢနမဲာ်ဆှးဒၣ်နဲအဂီၢ်, ဒီးလၢနမိၢ်အ တၢ်အိၣ်ဘ့ၣ်ဆ့အတၢ်မဲာ်ဆှးအဂီၢ်န့ၣ်,
         ယတသ့ၣ်ညါ ဘၣ်ဧါ.
         31  အဂ့ၢ်ဒ်အံၤ, မုၢ်နံၤတဖၣ်လၢစီၤယံးၡဲအဖိခွါမူ ဝဲလၢဟီၣ်ခိၣ်ချၢခဲလၢာ်န့ၣ်နဲဒၣ်မ့ၢ်ဂ့ၤ,
         နဘီနမုၢ်မ့ၢ်ဂ့ၤ, တအိၣ်ကျၢၤဘၣ်. ဒီးခဲကနံၣ်အံၤ, မၢလီၤတၢ်, ဒီးဟဲ စိာ်အီၤဆူယအိၣ်တက့ၢ်.
         အဂ့ၢ်ဒ်အံၤ, မ့ၢ်တၢ်သံဖိလီၤ.32  ဒီးစီၤယိနၤသၣ်စံးဆၢအပၢ်စီၤစီလူး, ဒီးစံးဘၣ်အီၤ, ကဘၣ်တၢ်မၤသံအီၤ မ့ၢ်အဘၣ်မနုၤလဲၣ်, မ့ၢ်အမၤမနုၤ
         တမံၤလဲၣ်.33  ဒီးစီၤစီလူးဆဲးဘီတဘ့ၣ် ဒ်သိးအကဆဲးဘၣ်အီၤလီၤ. ဒီးစီၤယိနၤသၣ်သ့ၣ်ညါဝဲလၢ အပၢ်တိာ်ဝဲလၢအကမၤ
         သံစီၤဒၤဝံးလီၤ.
         34  ဒီးစီၤယိနၤသၣ်အသးထီၣ်ကဲၤထီၣ်, ဒီးဂဲၤဆၢထၢၣ်လၢစီၢ်နီၤခိၣ်, ဒီးလါထီၣ်ခံနံၤတနံၤန့ၣ် တအီၣ်ဘၣ်တၢ်ဘၣ်.
         အဂ့ၢ်ဒ်အံၤ, အသးတမုာ်ဘၣ်လၢ စီၤဒၤဝံးအဃိလီၤ. အဂ့ၢ်ဒ်အံၤ, အပၢ်ဒုးမဲာ်ဆှးအီၤလီၤ.35  ဒီးမုၢ်ဆ့ၣ်ထီၣ်န့ၣ်တၢ်မၤအသးလၢ စီၤယိနၤသၣ်ဖဲ အဆၢအကတီၢ်လၢအသ့ၣ်ပာ်ဒီးစီၤဒၤဝံးန့ၣ် လဲၤထီၣ်
         ဆူတၢ်ပျီပူၤ, ဒီးဖိၣ်သၣ်ခွါတဂၤအိၣ်ဒီးအီၤလီၤ.36  ဒီးစံးဘၣ် ဖိၣ်သၣ်ခွါတဂၤန့ၣ် ဃ့ၢ်ဃုန့ၢ်ပျၢ်တဖၣ် လၢယကခးအီၤတက့ၢ်. ဒီးဖိၣ်သၣ်ခွါဃ့ၢ်အဖၢမုၢ်ဒီး,
         ခးဝဲပျၢ်တဘ့ၣ်လၢအမဲာ်ညါလီၤ.
         37  ဒီးတုၤဖိၣ်သၣ်ခွါလဲၤတုၤလၢပျၢ်လၢ စီၤယိနၤသးခးဝဲအလီၢ်ဒီး, စီၤယိနၤသၣ်ကိးထီၣ်ထွဲဖိၣ်သၣ်ခွါအခံ,
         ဒီးစံးဝဲဒၣ်, ပျၢ်အိၣ်လၢညါတမ့ၢ်ဘၣ်ဧါ.
         38  ဒီးစီၤယိ နၤသၣ်ကိးထီၣ်ထွဲဖိၣ်သၣ်ခွါအခံ, မၤချ့ချ့, ဃ့ၢ်, အိၣ် ဒၣ်ကလိာ်တဂ့ၤ. ဒီးစီၤယိနၤသၣ်
         အဖိၣ်သၣ်ခွါထၢ ထီၣ်အပျၢ်တဖၣ်, ဒီးဟဲက့ၤဆူအကစၢ်အအိၣ်လီၤ.39  ဒီးဖိၣ်သၣ်ခွါန့ၣ် တသ့ၣ်ညါဘၣ်တၢ်ဘၣ်, သ့ၣ်ညါ ထဲစီၤယိနၤသၣ်ဒီးစီၤဒၤဝံးဧိၤလီၤ.
         40  ဒီးစီၤယိနၤသၣ် ဟ့ၣ်အစုကဝဲၤလၢဖိၣ်သၣ်ခွါလၢအအိၣ်ဒီးအီၤ, ဒီးစံး ဘၣ်အီၤ, လဲၤစိာ်ဆူဝ့ၢ်ပူၤတက့ၢ်.41  ဒီးဖိၣ်သၣ်ခွါန့ၣ် ဟးထီၣ်ကွံာ်ဝံၤဒီး, စီၤဒၤဝံးဂဲၤဆၢ ထၢၣ်လၢအလီၢ်လၢ ကလံၤထံးတခီ, ဒီးထိၣ်လီၤပှီၤ
         အသး, ဒီးဆုးလီၤအခိၣ်သၢစု, ဒီးနၢမူလိာ်အသး, ဒီး အမဲာ်ထံလီၤဝဲခံဂၤလိာ်, ဒီးစီၤဒၤဝံးမၤအါတက့ၢ်လီၤ.42  ဒီးစီၤယိနၤသၣ်စံးဘၣ်စီၤဒၤဝံး, လဲၤတၢ်မုာ်မုာ်တ က့ၢ်. အဂ့ၢ်ဒ်အံၤပဆိၣ်တၢ်ခံဂၤလိာ်လၢယွၤအမံၤ,
         ဒီး စံးမ်ယွၤအိၣ်ဒီးယၤဒီးနၤအဘၢၣ်စၢၤ, ဒီးလၢယချံယ သၣ်ဒီးနချံနသၣ်အဘၢၣ်စၢၤ, လီၤထူလီၤယိာ်တက့ၢ်.
         ဒီးစီၤဒၤဝံးဂဲၤဆၢထၢၣ်, ဒီးဟးဝဲ, ဒီးစီၤယိနၤသၣ်က့ၤ ကဒါက့ၤဆူဝ့ၢ်ပူၤလီၤ.
         
            

         
      

   
      
         21
၂၁211  ဒီးစီၤဒၤဝံးဟဲဝဲဆူနိၤဘးအပူၤ, ဆူပှၤလုၢ်တၢ်အဒိၣ် စီၤအဃံၤမ့လ့းအအိၣ်လီၤ. ဒီးမ့ၢ်အဘၣ်သဃိာ်ဒီးစီၤ
         ဒၤဝံးဒီး, စီၤအဃံၤမ့လ့းပျံၤဝဲ, ဒီးစံးဘၣ်အီၤ, နအိၣ် တဂၤဃီ, ဒီးပှၤတအိၣ်ဘၣ်ဒီးနၤနီတဂၤဘၣ်န့ၣ်မ့ၢ်
         အဘၣ်မနုၤလဲၣ်.2  ဒီးစီၤဒၤဝံးစံးဘၣ်ပှၤလုၢ်တၢ်အဒိၣ် စီၤအဃံၤမ့လ့း, စီၤပၤမၤလိာ်ယၤလၢတၢ်တမံၤ, ဒီးစံးဘၣ်ယၤ,
         ဒုးသ့ၣ် ညါပှၤလၢတၢ်လၢယမၢနမၤတၢ်အဂ့ၢ်အကျိၤ, ဒီးတၢ် လၢယမၤလိာ်နၤန့ၣ်နီတဂၤတဂ့ၤ, ဒီးယပာ်လီၤယခ့
         ယပှၤဖဲအံၤဖဲနုၤလီၤ.
         3  ဒီးခဲကနံၣ်အံၤတၢ်အိၣ်လၢနစု အဖီလာ်န့ၣ် မ့ၢ်မနုၤတမံၤလဲၣ်. ဟ့ၣ်လီၤယၤလၢကိၣ် ယဲၢ်လိၣ်လၢယစုပူၤတက့ၢ်.
         မ့တမ့ၢ်ဘၣ်ဒ်န့ၣ်ဒီး, တၢ် လၢနထံၣ်န့ၢ်ဘၣ်တဖၣ်န့ၣ်လီၤ.4  ဒီးပှၤလုၢ်တၢ်အဒိၣ်စံးဆၢစီၤဒၤဝံး ဒီးစံးဘၣ်အီၤ, ကိၣ် အတစီတဆှံတအိၣ်ဘၣ်လၢ ယစုအဖီလာ်ဘၣ်.
         ပှၤ ဖိၣ်သၣ်ခွါတဖၣ်န့ၣ် မ့ၢ်ထဲအဟးဆှဲးပိာ်မုၣ်န့ၣ်ဒီး, ကိၣ်စီဆှံအိၣ်ဝဲလီၤ.5  ဒီးစီၤဒၤဝံးစံးဆၢပှၤလုၢ်တၢ်အဒိၣ်ဒီးစံးဘၣ်အီၤ, လၢ ယဟးထီၣ်န့ၣ် ပိာ်မုၣ်တအိၣ်ဒီးပှၤ သၢနံၤညါဃၣ်
         ဃၣ်, ဒီးပှၤဖိၣ်သၣ်ခွါအလီခီတဖၣ်န့ၣ်စီဆှံဝဲ, ဒီးကိၣ် န့ၣ်မၤသးဒ်အတစီတဆှံဘၣ်အသိးလီၤ. အဂ့ၢ်ဒ်အံၤ,
         အဂၤတဖၣ်ဘၣ်တၢ်ပာ်စီဆှံအီၤလၢ လီၤခီပူၤလၢမုၢ် မဆါတနံၤအံၤလီၤ.6  ဒီးပှၤလုၢ်တၢ်အဒိၣ်န့ၣ် ဟ့ၣ်အီၤလၢတၢ်အစီအဆှံ လီၤ. အဂ့ၢ်ဒ်အံၤ, ကိၣ်တအိၣ်ဘၣ်ဖဲန့ၣ်ဘၣ်.
         အိၣ်ထဲတၢ် မဲာ်ညါကိၣ်လၢ တၢ်ဟံးန့ၢ်ဝဲလၢယွၤအမဲာ်ညါဒ်သိး အကပာ်က့ၤကိၣ်လၢ မုၢ်တနံၤလၢအဟံးန့ၢ်ဝဲန့ၣ်လီၤ.7  ဒီးတၢ်လၢမုၢ်တနံၤန့ၣ် မတၤတဂၤ စီၤစီလူးအခ့အ ပှၤတဂၤ, ဘၣ်တၢ်တြီအလဲၤတၢ်, ဒီးအိၣ်ဝဲလၢယွၤအ
         မဲာ်ညါ, ဒီးအမံၤမ့ၢ်စီၤဒိအ့း, ဒီးမ့ၢ်ပှၤအဒိၣ်ဖိ, ဒီးစီၤစီ လူးအပှၤကွၢ်ဂီၤဖံးတဖၣ်အခိၣ်လီၤ.8  ဒီးစီၤဒၤဝံးစံးဘၣ်စီၤအဃံၤမ့လ့း, ဘီမ့ၢ်ဂ့ၤ, နးမ့ၢ်ဂ့ၤ, တအိၣ်ဘၣ်လၢနစုအဖီလာ်ဘၣ်ဧါ. အဂ့ၢ်ဒ်အံၤ,
         ယ နးမ့ၢ်ဂ့ၤ, ယစုကဝဲၤမ့ၢ်ဂ့ၤ, ယတဟဲစိာ်ဘၣ်. အဂ့ၢ်ဒ် အံၤ, စီၤပၤအတၢ်န့ၣ်ဘၣ်မၤဝဲချ့သဒံးလီၤ.9  ဒီးပှၤလုၢ်တၢ်အဒိၣ်စံးဝဲဒၣ်, ပှၤဖလ့ၡသးဖိစီၤကၤ လယးလၢနမၤသံအီၤလၢ တၢ်ပၢၤခိၣ်အ့လးတဂၤအ နးန့ၣ်,
         ကွၢ်ကွၢ်, အိၣ်ဝဲဘိၣ်အသးလၢတၢ်ကံးညာ်လၢ အ့ဖိးအချၢဃံန့ၣ်လီၤ. မ့ၢ်ဘၣ်နသးလၢနဟံးန့ၢ်အဝဲ န့ၣ်ဒီး,
         ဟံးန့ၢ်တက့ၢ်. အဂ့ၢ်ဒ်အံၤ, လၢအဝဲတဘ့ၣ်အ မဲာ်ညါန့ၣ်အဂၤတအိၣ်ဘၣ်ဖဲအံၤဘၣ်. ဒီးစီၤဒၤဝံးစံး
         ဝဲဒၣ်, တၢ်ဒ်အဝဲတဘ့ၣ်အသိးန့ၣ် တအိၣ်ဘၣ်. ဟ့ၣ် လၢ်ယၤတက့ၢ်.10  ဒီးစီၤဒၤဝံးဂဲၤဆၢထၢၣ်, ဒီးဃ့ၢ်လၢမုၢ်တနံၤန့ၣ်လၢ တၢ်ပျံၤစီၤစီလူးအဃိ, ဒီးလဲၤဝဲဆူကၤသးအစီၤပၤစီၤ
         အၤကံၣ်အအိၣ်လီၤ.11  ဒီးစီၤအၤကံၣ်အခ့အပှၤစံးဘၣ်အီၤ, ပှၤတဂၤအံၤမ့ၢ် ထံဧိၤကီၢ်ဧိၤအစီၤပၤဒၤဝံးတမ့ၢ်ဘၣ်ဧါ. ပှၤစံးဆၢလိာ်
         အသးလၢတၢ်ဂဲၤကလံၣ်, စီၤစီလူးမၤသံလံအပှၤကထိတဖၣ်, ဒီးစီၤဒၤဝံးန့ၣ်အပှၤကလးတဖၣ်လံန့ၣ်, တန့ၢ်ဘၣ်ဧါ.12  ဒီးစီၤဒၤဝံးပာ်တၢ်ကတိၤတဖၣ်န့ၣ်လၢ အသးကံၣ် ပူၤ, ဒီးပျံၤကၤသးအစီၤပၤ စီၤအၤကံၣ်ဒိၣ်မးလီၤ.
         13  ဒီး လဲက့ၤအသးလၢအမဲာ်ညါ, ဒီးပာ်ပျုၢ်အသးလၢအစု ပူၤ, ဒီးကွဲးတၢ်ကလီကလီလၢပဲတရီအတြဲၤလိၤ,
         ဒီး အထူးပျ့ၤထံယွၤလီၤလၢအခၣ်ဆူၣ်အလိၤလီၤ.14  ဒီးစီၤအၤကံၣ်စံးဘၣ်အခ့အပှၤ, ကွၢ်ကွၢ်, ပှၤတဂၤ အံၤမ့ၢ်ပှၤအပျုၢ်လီၤ. သုဟဲစိာ်အီၤဆူယအိၣ်မ့ၢ်အဘၣ်
         မနုၤလဲၣ်.
         15  မ့ၢ်လၢပှၤပျုၢ်တအိၣ်ဒီးယၤဘၣ်ဒီး, သုဟဲ စိာ်ပှၤတဂၤအံၤ ဒ်သိးအကမၤပှၤပျုၢ်အတၢ်လၢယမဲာ် ညါဧါ.
         ပှၤတဂၤအံၤကဟဲနုာ်လၢယဟံၣ်ပူၤဧါ.

၂၂221  ဒီးစီၤဒၤဝံးဟးထီၣ်ဖဲန့ၣ်, ဒီးထူၣ်ဖျဲးဝဲဆူတၢ်အိပူၤဧဒူးလၣ်, ဒီးတုၤအဒီပုၢ်ဝဲၢ်, ဒီးအပၢ်အပှၤဟံၣ်ဖိခဲလၢၣ်
         နၢ်ဟူဝဲဒီး, လဲၤလီၤဝဲဆူအအိၣ်လီၤ.
         2  ဒီးကယဲၢ်ပှၤ လၢအဘၣ်တၢ်နးတၢ်ဖှီၣ်, ဒီးကယဲၢ်ပှၤလၢအကမၢ် အိၣ်, ဒီးကယဲၢ်ပှၤလၢအသးတမံဘၣ်တဂၤလၢ်လၢ်န့ၣ်
         အိၣ်ဖှိၣ်ရိဖှိၣ်ဝဲလၢအအိၣ်, ဒီးအဝဲဒၣ်ကဲထီၣ်အခိၣ် လၢအဖီခိၣ်, ဒီးပှၤကညီလွံၢ်ကယၤဃၣ်ဃၣ်အိၣ်ဝဲဒီး
         အီၤလီၤ.3  ဒီးစီၤဒၤဝံးဟးထီၣ်ဖဲန့ၣ်ဆူမံးစပၤ လၢမိၤအးအပူၤ, ဒီးစံးဘၣ်မိၤအးအစီၤပၤ, ဒုးဟဲထီၣ်လၢ်ယမိၢ်ယပၢ်ဒီး
         ဒုးအိၣ်အီၤဒီးသုတုၤယသ့ၣ်ညါတၢ်လၢ ယွၤကမၤလၢ ယဂီၢ်တက့ၢ်.
         4  ဒီးဟဲစိာ်အီၤဆူမိၤအးအစီၤပၤအအိၣ်, ဒီးကယဲၢ်မုၢ်နံၤလၢစီၤဒၤဝံးအိၣ်ဝဲလၢ တိာ်ပူၤခဲလၢာ် န့ၣ်အိၣ်ဝဲဆိးဝဲဒီးစီၤပၤလီၤ.5  ဒီးဝံစီၤကးစံးဘၣ်စီၤဒၤဝံး, အိၣ်လၢတိာ်ပူၤန့ၣ်တဂ့ၤ. ဟးထီၣ်, ဒီးလဲၤဆူကီၢ်ယူဒၤတက့ၢ်. ဒီးစီၤဒၤဝံးဟး
         ထီၣ်ဝဲဒီးလဲၤဝဲဆူပှၢ်လၢ်ကျါဃ့ၤရ့းလီၤ.6  ဒီးစီၤစီလူးနၢ်ဟူဝဲလၢ ပှၤသ့ၣ်ညါစီၤဒၤဝံးဒီးပှၤအိၣ် ဒီးအီၤ, ဒီးစီၤစီလူးအိၣ်ဝဲဆိးဝဲလၢ
         ကံဘဧၤအပူၤ, အိၣ် ဒီးဘီတဘ့ၣ်လၢအစုပူၤ, လၢသ့ၣ်တထံးအဖီလာ်အိၣ် လၢရၤမါအပူၤ, ဒီးအခ့အပှၤအိၣ်ဝးတရံးဆၢထၢၣ်လၢ
         အဃၢၤလီၤ.
         7  ဒီးစီၤစီလူးစံးဘၣ်အခ့အပှၤလၢအဆၢ ထၢၣ်လၢအဃၢၤ, ကနၣ်လၢ်တက့ၢ်, ပှၤဘံၣ်ယၤမံၣ် ဖိသ့ၣ်ဧၢ, စီၤယံးၡဲအဖိခွါကဟ့ၣ်သု
         ကိးဂၤဒဲးလၢစံာ် ဧိၤပှဲၤဧိၤဒီး တၤသၣ်အလီၢ်တဖၣ်, ဒီးပာ်သုလၢပှၤတ ကထိအခိၣ်, ဒီးပှၤတကယၤအခိၣ်,
         8  ဒ်သိးသုဝဲခဲလၢာ် ကအၢၣ်လီၤအီလီၤတၢ်ထီဒါယၤဧါ. ဒီးပှၤလၢအဒုး သ့ၣ်ညါယၤလၢ ယဖိခွါအၢၣ်လီၤအီလီၤတၢ်ဒီးစီၤယံး
         ၡဲအဖိခွါ, ဒီးပှၤလၢအသးအုးလၢယဂီၢ် လၢသုကျါ, ဒီး ပှၤလၢအဒုးသ့ၣ်ညါယၤလၢယဖိခွါ ထိၣ်ဂဲၤယခ့ယပှၤ
         ထီဒါယၤဒ်သိးအကခိးတၢ်ခူသူၣ်ဒ်လၢ မုၢ်တနံၤအံၤ အသိးန့ၣ်တအိၣ်ဘၣ်နီတဂၤဘၣ်ဧါ.9  ဒီးပှၤအဒိၣ်ဖိစီၤဒိအ့းလးအအိၣ်လၢ စီၤစီလူးအခ့အ ပှၤအဖီခိၣ်န့ၣ် စံးဆၢတၢ်ဒီးစံးဝဲဒၣ်, ယထံၣ်စီၤယံးၡဲ
         အဖိခွါဟဲလီၤလၢ နိၤဘးဆူစီၤအဃံးတူာ်အဖိခွါစီၤ အဃံၤမ့လ့းအအိၣ်လီၤ.
         10  ဒီးအဝဲဒၣ်သံကွၢ်တၢ်လၢ ယွၤလၢအဂီၢ်, ဒီးဟ့ၣ်အီၤလၢတၢ်အီၣ်တၢ်အီ, ဒီးဟ့ၣ် အီၤလၢပှၤဖလ့ၡသးဖိစီၤကၤလယးအနးတဘ့ၣ်လီၤ.11  ဒီးစီၤပၤမၢပှၤလဲၤကိးန့ၢ်ပှၤလုၢ်တၢ်အဒိၣ်, စီၤအဃံး တူာ်အဖိခွါစီၤအဃံၤမ့လ့း, ဒီးအပၢ် အပှၤဟံၣ်ဖိခဲ
         လၢာ်, ပှၤလုၢ်တၢ်အဒိၣ်လၢအအိၣ်ဝဲလၢနိၤဘးအပူၤ, ဒီးဟဲဝဲဆူစီၤပၤအအိၣ်ခဲလၢာ်လီၤ.12  ဒီးစီၤစီလူးစံးဝဲဒၣ်, စီၤအဃံးတူာ်အဖိခွါဧၢ, ကနၣ် လၢ်တက့ၢ်. ဒီးစံးဆၢဝဲဒၣ်, ကွၢ်ကွၢ်,
         ယၤလီၤ, ကစၢ် ဧၢ,
         13  ဒီးစီၤစီလူးစံးဘၣ်အီၤ သုအၢၣ်လီၤအီလီၤတၢ် ထီဒါယၤ, နဲဒၣ်ဒီးစီၤယံးၡဲအဖိခွါ, လၢနဟ့ၣ်အီၤလၢ
         ကိၣ်, ဒီးနးတဘ့ၣ်, ဒီးသံကွၢ်ယွၤလၢအဂီၢ် ဒ်သိးအ ကဂဲၤဆၢထၢၣ်ထီဒါယၤ, ဒ်သိးအကခိးတၢ်ခူသူၣ်ဒ်
         လၢမုၢ်မဆါတနံၤအံၤအသိးန့ၣ်မ့ၢ်အဘၣ်မနုၤလဲၣ်.14  ဒီးစီၤအဃံၤမ့လ့းစံးဆၢစီၤပၤဒီးစံးဝဲဒၣ်, မ့ၢ်မတၤအ ကလုၢ်တီလၢနခ့နပှၤအကျါ ထဲသိးဒီးစီၤဒၤဝံးလၢအ
         မ့ၢ်စီၤပၤအမာ်, ဒီးလဲၤနုာ်ဒၣ်တၢ်ဆူနအိၣ်, ဒီးအိၣ် ဒီးအလၤအကပီၤလၢနဟံၣ်ပူၤန့ၣ်တဂၤလဲၣ်.
         15  တၢ် လၢမုၢ်တနံၤန့ၣ် ယသံကွၢ်သီတၢ်လၢယွၤလၢအဂီၢ်န့ၢ် ဧါ. မ်အသုတမၤအသးဒ်န့ၣ်တဂ့ၤ, မ်စီၤပၤအသုတ
         ပာ်တၢ်လၢအခ့အပှၤအလိၤ, ဒီးလၢယပၢ်အပှၤဟံၣ်ဖိ ခဲလၢာ်အလီၤနီတမံၤတဂ့ၤ. အဂ့ၢ်ဒ်အံၤ, အဆံးမ့ၢ်ဂ့ၤ,
         အဒိၣ်မ့ၢ်ဂ့ၤ, လၢတၢ်အံၤခဲလၢာ်အပူၤန့ၣ် နခ့နပှၤတ သ့ၣ်ညါဘၣ်တၢ်နီတမံၤဘၣ်.16  ဒီးစီၤပၤစံးဝဲဒၣ်, စီၤအဃံၤမ့လ့းဧၢ, သံဒီးနကသံ လီၤ. နဲဒၣ်ဒီးနပၢ်အပှၤဟံၣ်ဖိခဲလၢာ်လီၤ.17  ဒီးစီၤပၤစံးဘၣ်ပှၤဃ့ၢ်တၢ်ဖိလၢ အဆၢထၢၣ်လၢအ ဃၢၤန့ၣ်ဃၣ်သုသး, ဒီးမၤသံယွၤအပှၤလုၢ်တၢ်အဒိၣ်
         တဖၣ်တက့ၢ်. အဂ့ၢ်ဒ်အံၤ, အစုအိၣ်ဝဲစ့ၢ်ကီးဒီးစီၤဒၤ ဝံး, ဒီးလၢအဃ့ၢ်ထီၣ်ကွံာ်န့ၣ်သ့ၣ်ညါဝဲ,
         ဒီးတဒုးသ့ၣ် ညါဘၣ်ယၤအဃိန့ၣ်လီၤ. ဒီးစီၤပၤအခ့အပှၤတယူာ် ထီၣ်ဘၣ်အစု ဒ်သိးအကကျီကွံာ်ယွၤအပှၤလုၢ်တၢ်အ
         ဒိၣ်တဖၣ်ဘၣ်.18  ဒီးစီၤပၤစံးဘၣ်စီၤဒိအ့း, ဃၣ်နသးဒီးကျီကွံာ်ပှၤလုၢ် တၢ်အဒိၣ်တဖၣ်န့ၣ်တက့ၢ်. ဒီးပှၤအဒိၣ်ဖိစီၤဒိအ့းဃၣ်
         ဃီၤအသး, ဒီးကျီကွံာ်ပှၤလုၢ်တၢ်အဒိၣ်တဖၣ်, ဒီးတၢ် လၢမုၢ်တနံၤန့ၣ် မၤသံပှၤလၢအသိးအ့ဖိးတၢ်ဖှီဝါက
         ကဆှၣ်, ဃိးဆံယဲၢ်ဂၤလီၤ.19  ဒီးပှၤလုၢ်တၢ်အဒိၣ်အဝ့ၢ်နိၤဘးန့ၣ် ကျီကွံာ်ဝဲလၢနး အကနၣ်, ပိာ်မုၣ်မ့ၢ်ဂ့ၤ, ပိာ်ခွါမ့ၢ်ဂ့ၤ,
         ဖိဒံဖိသၣ်မ့ၢ်ဂ့ၤ, ပှၤအီၣ်နုၢ်မ့ၢ်ဂ့ၤ, ဂီၤဖံးမ့ၢ်ဂ့ၤ, ကသ့ၣ်ယီၤမ့ၢ်ဂ့ၤ, သိဒီး မဲာ်တဲးလဲးမ့ၢ်ဂ့ၤ,
         ကျီကွံာ်ဝဲလၢနးအကနၣ်လီၤ.20  ဒီးစီၤအဃံးတူာ်အဖိခွါ စီၤအဃံၤမ့လ့းအဖိခွါတဂၤ အမံၤစီၤအ့ဘယၤသၢ်န့ၢ်ထူၣ်ဖျဲးဝဲ, ဒီးဃ့ၢ်ပိာ်စီၤဒၤဝံး
         အခံလီၤ.
         21  ဒီးစီၤအ့ဘယၤသၢ်န့ၣ်ဒုးနဲၣ်စီၤဒၤဝံးလၢစီၤ စီလူးမၤသံတ့ၢ် ယွၤအပှၤလုၢ်တၢ်အဒိၣ်တဖၣ်န့ၣ်လီၤ.22  ဒီးစီၤဒၤဝံးစံးဘၣ်စီၤအ့ဘယၤသၢ်, တၢ်လၢမုၢ်တနံၤ လၢစီၤဒိအ့းအိၣ်ဖဲန့ၣ်ယသ့ၣ်ညါလၢအကစံးဘၣ်စီၤစီ
         လူးသပှၢ်တၢၢ်လီၤ. ယဒုးမၤသံနပၢ်အပှၤဟံၣ်ဖိခဲလၢာ် လီၤ.
         23  အိၣ်ဒီးယၤတက့ၢ်, ပျံၤတၢ်တဂ့ၤ, အဂ့ၢ်ဒ်အံၤ, ပှၤ လၢအဃုယသးသမူဃုနသးသမူန့ၣ်လီၤ. အဂ့ၢ်ဒ်အံၤ,
         နအိၣ်ဒီးယၤအံၤတၢ်အံးက့ၤကွၢ်က့ၤအိၣ်လီၤ.

၂၃231  ဒီးပှၤဒုးနဲၣ်စီၤဒၤဝံး, ဒီးစံးဘၣ်အီၤ, ကွၢ်ကွၢ်, ပှၤဖလ့ ၡသးဖိ ဒုးတၢ်ဒီးကံလၤ, ဒီးမၤန့ၢ်ဆူၣ်တၢ်အိၣ်လၢ
         ကြဲၢ်တဖၣ်အပူၤလီၤ.2  ဒီးစီၤဒၤဝံးသံကွၢ်တၢ်လၢယွၤ, ဒီးစံးဝဲဒၣ်, ယကလဲၤ ကျီကွံာ်ပှၤဖလ့ၡသးဖိန့ၣ်, ဒီးအုၣ်က့ၤခီၣ်က့ၤကံလၤ
         ဧါ. ဒီးယွၤစံးဘၣ်စီၤဒၤဝံး, လဲၤတၢ်, ဒီးအုၣ်က့ၤခီၣ် က့ၤကံလၤန့ၣ်တက့ၢ်.3  ဒီးစီၤဒၤဝံးအပှၤကညီစံးဘၣ်အီၤ, ကွၢ်ကွၢ်, ပပျံၤတၢ်ဖဲ အံၤလၢယူဒၤအပူၤလီၤ. ပမ့ၢ်လဲၤတၢ်ဆူကံလၤထီဒါ
         ပှၤဖလ့ၡသးဖိအပှၤသုးမုၢ်ဒီး, ဒိၣ်တက့ၢ်ဆံးဒိၣ်လဲၣ်.4  ဒီးစီၤဒၤဝံးသံကွၢ်ကဒီးတၢ်လၢယွၤလီၤ. ဒီးယွၤစံး ဆၢတၢ်, ဒီးစံးဝဲဒၣ်, ဂဲၤဆၢထၢၣ်, လဲၤလီၤဆူကံလၤတ
         က့ၢ်. အဂ့ၢ်ဒ်အံၤ, ယကဟ့ၣ်လီၤပှၤဖ့လ့ၡသးဖိလၢနစု ပူၤလီၤ.5  ဒီးစီၤဒၤဝံး, ဒီးအပှၤကညီလဲၤဆူကံလၤ, ဒီးဒုးတၢ်ဒီး ပှၤဖလ့ၡသးဖိ, ဒီးဟဲက့ၤစိာ်အဆၣ်ဖိကီၢ်ဖိအဒၢ,
         ဒီး ကျီအီၤဒီးတၢ်ကျီကွံာ်ဖးဒိၣ်, ဒီးစီၤဒၤဝံးအုၣ်က့ၤခီၣ် က့ၤပှၤကံလးဖိလီၤ.6  ဒီးတုၤစီၤအဃံၤမ့လ့းအဖိခွါ စီၤအ့ဘယၤသၢ်န့ၢ်ဃ့ၢ် ဝဲဆူစီၤဒၤဝံးအအိၣ်ဆူကံလၤန့ၣ်ဒီး, တၢ်မၤအသးလၢ
         အဟဲလီၤဝဲအိၣ်ဒီးအ့ဖိးတဘ့ၣ်လၢအစုပူၤလီၤ.7  ဒီးပှၤစံးဘၣ်စီၤစီလူးလၢ စီၤဒၤဝံးဟဲဝဲဆူကံလၤအ အပူၤလီၤ. ဒီးစီၤစီလူးစံးဝဲဒၣ်, ယွၤဟ့ၣ်လီၤကွံာ်လံ
         အီၤလၢယစုပူၤလံ, အဂ့ၢ်ဒ်အံၤ, မ့ၢ်အလဲၤနုာ်လၢဝ့ၢ်တ ဝ့ၢ်အပူၤလၢအအိၣ်ဒီးတြဲၤဒီး တြဲၤအဘိတဖၣ်ဒီး,
         တၢ် ကးတံာ်ဃာ်အီၤလီၤ.8  ဒီးစီၤစီလူးဒုးအိၣ်ဖှိၣ်ပှၤဂီၢ်မုၢ်ခဲလၢာ် လၢအကဒုး သုး, ဒ်သိးအကလဲၤဆူကံလၤ, ဒီးကဝီၤဃာ်စီၤဒၤဝံး
         အပှၤကညီတဖၣ်လီၤ.9  ဒီးစီၤဒၤဝံးသ့ၣ်ညါဝဲလၢ စီၤစီလူးကူၣ်ထီၣ်ခူသူၣ်တၢ် အၢထီဒါအီၤ, ဒီးစံးဘၣ်ပှၤလုၢ်တၢ်အဒိၣ်စီၤအ့ဘယၤ
         သၢ်, ဟဲစိာ်အ့ဖိးတဘ့ၣ်န့ၣ်ဖဲအံၤတက့ၢ်.10  ဒီးစီၤဒၤဝံးစံးဝဲဒၣ်, ယွၤအံၣ်စရ့လးအကစၢ်ဧၢ, နခ့ နပှၤနၢ်ဟူလံသပှၢ်တၢၢ် လၢစီၤစီလူးဃုဟဲဆူကံလၤ
         ဒ်သိးအကမၤဟးဂီၤဝ့ၢ်န့ၣ်လၢယဃိလီၤ.
         11  ပှၤကံလၤ ဖိကဟ့ၣ်လီၤကွံာ်ယၤလၢအစုပူၤဧါ. ဒ်နခ့နပှၤနၢ်ဟူ တၢ်အသိးန့ၣ် စီၤစီလူးကဟဲလီၤစ့ၢ်ကီးဧါ.
         ယွၤအံၣ်စ ရ့လးအကစၢ်ဧၢ, စံးဘၣ်လၢ်နခ့နပှၤတက့ၢ်. ဒီးယွၤစံး ဝဲဒၣ်, ကဟဲလီၤဝဲလီၤ.12  ဒီးစီၤဒၤဝံးစံးဝဲဒၣ်, ပှၤကံလၤဖိကဟ့ၣ်လီၤကွံာ်ယၤ ဒီးယပှၤကညီတဖၣ်လၢ စီၤစီလူးအစုပူၤဧါ.
         ဒီးယွၤစံး ဝဲဒၣ်, ကဟ့ၣ်လီၤကွံာ်ဝဲလီၤ.13  ဒီးစီၤဒၤဝံးဒီးအပှၤကညီ ဃုကယၤဃၣ်ဃၣ်ဟးထီၣ် ကွံာ်လၢကံလၤ, ဒီးလဲၤတၢ်ဖဲအလဲၤတၢ်သ့လီၤ. ဒီး
         ပှၤစံးဘၣ်စီၤစီလူးလၢစီၤဒၤဝံးပူၤဖျဲးလံန့ၣ်, ဒီးတလဲၤ ထီၣ်ဝဲဘၣ်.14  ဒီးစီၤဒၤဝံးအိၣ်ဝဲဆိးဝဲလၢပှၢ်လၢ်ကျါ လၢလၢၢ်ဧိၤလ့ ဧိၤအပူၤ, ဒီးအိၣ်ဝဲလၢကစၢၢ်တဖျၢၣ်အလိၤလၢပှၢ်လၢ်
         ကျါစံဖးအပူၤ, ဒီးစီၤစီလူးဃုအီၤကိးမုၢ်နံၤမုၢ်နၤဒဲး, ဒီး ယွၤတဟ့ၣ်လီၤဘၣ်အီၤလၢအစုပူၤဘၣ်.15  ဒီးစီၤဒၤဝံးထံၣ်ဝဲလၢ စီၤစီလူးဟဲထီၣ်ဃုအသးသမူ, ဒီးစီၤဒၤဝံးအိၣ်ဝဲလၢ စံဖးအပှၢ်မုၢ်ကနၢလၢပှၢ်လၢ်ကျါ
         လီၤ.
         16  ဒီးစီၤစီလူးအဖိခွါစီၤယိနၤသၣ်ဂဲၤဆၢထၢၣ်, ဒီးလဲၤဝဲဆူစီၤဒၤဝံးအအိၣ်လၢပှၢ်လၢ်ကျါ, ဒီးဒုးဆူၣ်ထီၣ်အ
         စုလၢယွၤအပူၤလီၤ.
         17  ဒီးစံးဘၣ်အီၤ, ပျံၤတၢ်တဂ့ၤ, အ ဂ့ၢ်ဒ်အံၤ, စီၤစီလူးယပၢ်အစု တထံၣ်န့ၢ်ဘၣ်နၤဘၣ်, ဒီးနကကဲထီၣ်စီၤပၤလၢအံၣ်စရ့လးအဖီခိၣ်,
         ဒီးယက ကဲထီၣ်ပှၤခံဂၤဒီးနၤ, ဒီးစီၤစီလူးယပၢ်သ့ၣ်ညါစ့ၢ်ကီး တၢ်ဒ်န့ၣ်လီၤ.18  ဒီးအဝဲခံဂၤန့ၣ်အၢၣ်လီၤအီလီၤတၢ်လၢ ယွၤအမဲာ် ညါလီၤ. ဒီးစီၤဒၤဝံးအိၣ်လၢပှၢ်လၢ်ကျါ, ဒီးစီၤယိနၤ
         သၣ်က့ၤက့ၤဝဲဆူအဟံၣ်လီၤ.19  ဒီးပှၤစံဖးဖိဟဲဝဲဆူစီၤစီလူးအအိၣ်ဆူကံဘဧၤ, ဒီးစံး ဝဲဒၣ်, စီၤဒၤဝံးပာ်ခူသူၣ်အသးဒီးပှၤလၢလၢၢ်ဧိၤလ့ဧိၤ
         အပူၤ, လၢပှၢ်လၢ်ကျါ, လၢကစၢၢ်ဃကံလၤအလိၤ လၢအအိၣ်လၢယံးၡံမိၣ်လၢကလံၤထံးတခီန့ၣ် တမ့ၢ် ဘၣ်ဧါ.
         20  ဒီးခဲကနံၣ်အံၤ, စီၤပၤဧၢ, ဟဲလီၤဒ်နဆၢဟဲ လီၤလၢနသးဒီဖျၢၣ်ညါအသိးန့ၣ်, ဒီးပဝဲဒၣ်တခီပ ကဟ့ၣ်လီၤကွံာ်အီၤလၢစီၤပၤအစုပူၤလီၤ.21  ဒီးစီၤစီလူးစံးဝဲဒၣ်, မ်သုဘၣ်တၢ်ဆိၣ်ဂ့ၤလၢယွၤတ က့ၢ်. အဂ့ၢ်ဒ်အံၤ, သုသးအိၣ်ယၤလီၤ.
         22  က့ၤလၢ်, ဒီး ကတဲာ်ကတီၤဒံးတၢ်, ဒီးသ့ၣ်ညါဒီးကွၢ်တၢ်အလီၢ်ဖဲ အခီၣ်အိၣ်ဝဲ, ဒီးမ့ၢ်မတၤထံၣ်ဘၣ်အီၤဖဲန့ၣ်တက့ၢ်.
         အ ဂ့ၢ်ဒ်အံၤ, ပှၤစံးဘၣ်ယၤလၢအမၤတၢ်ဒီးတၢ်ကူၣ်သ့ ဒိၣ်မးလီၤ.
         23  ဒီးကွၢ်, ဒီးသ့ၣ်ညါကယဲၢ်အအိၣ်ခူသူၣ် အလီၢ်ဖဲအပာ်ခူသူၣ်အသးခဲလၢာ်, ဒီးဟဲကဒီးဆူယ အိၣ်ဒီးတၢ်သ့ၣ်ညါလီၤတံၢ်လီၤဆဲး,
         ဒီးယကလဲၤတၢ် ဒီးသုလီၤ. ဒီးမ့ၢ်အိၣ်ဝဲလၢ ကီၢ်ပူၤဒီးတၢ်ကမၤအသး လၢယကဃုန့ၢ်အီၤလၢယူဒၤအပှၤကထိတဖၣ်အကျါ
         ဒီကီၢ်ညါလီၤ.24  ဒီးအဝဲသ့ၣ်တဖၣ်န့ၣ်ဂဲၤဆၢထၢၣ်, ဒီးလဲၤဝဲဆူစံဖး လၢစီၤစီလူးအမဲာ်ညါလီၤ. မ့မ့ၢ်စီၤဒၤဝံးဒီးအပှၤကညီ
         တဖၣ်အိၣ်ဝဲလၢပှၢ်လၢ်ကျါမၤဧိၣ်, လၢတၢ်ပျီပူၤလၢ ယံးၡံမိၣ်လၢကလံၤထံးတခီလီၤ.25  ဒီးစီၤစီလူးဒီးအပှၤကညီတဖၣ် လဲၤဃုတၢ်လီၤ. ဒီးပှၤ စံးဘၣ်စီၤဒၤဝံး, ဒီးအဝဲဒၣ်ဟဲလီၤဆူလ့အပူၤ,
         ဒီးအိၣ် ဝဲလၢပှၢ်လၢ်ကျါမၤဧိၣ်လီၤ. ဒီးစီၤစီလူးနၢ်ဟူဝဲဒီးလူၤ ပိာ်စီၤဒၤဝံးအခံဆူပှၢ်လၢ်ကျါမၤဧိၣ်လီၤ.26  ဒီးစီၤစီလူးလဲၤဝဲလၢကစၢၢ်လၢအအံၤတခီ, ဒီးစီၤဒၤ ဝံးဒီးအပှၤကညီလၢဘးခီ, ဒီးစီၤဒၤဝံးမၤဝဲချ့ချ့ဒ်သိး
         အကပူၤဖျဲးလၢအပျံၤစီၤစီလူးအဃိလီၤ. အဂ့ၢ်ဒ်အံၤ, စီၤစီလူးဒီးအပှၤကညီ ကဝီၤဃာ်စီၤဒၤဝံးဒီးအပှၤက
         ညီ, ဒ်အသိးအကမၤန့ၢ်အီၤလီၤ.27  ဒီးကလူးတဂၤဟဲဆူစီၤစီလူးအအိၣ်, ဒီးစံးဝဲဒၣ်, မၤ ချ့ချ့ဒီးဟဲတက့ၢ်. အဂ့ၢ်ဒ်အံၤ, ပှၤဖလ့ၡသးဖိဟဲနုာ်လၢ
         ထံဧိၤကီၢ်ဧိၤအပူၤလီၤ.28  ဒီးစီၤစီလူးပိာ်စီၤဒၤဝံးအခံန့ၣ် ဟဲက့ၤကဒါက့ၤ, ဒီး လဲၤထီဒါပှၤဖလ့ၡသးဖိလီၤ. မၤသးဒ်န့ၣ်ဒီးပှၤကိးတၢ်
         အလီၢ်န့ၣ်လၢစ့လၤဟးမၤဃလကိးလီၤ.29  ဒီးစီၤဒၤဝံးဟးထီၣ်ဝဲဖဲန့ၣ်, ဒီးအိၣ်ဝဲဆိးဝဲလၢအတိာ် တဖၣ်အပူၤဖဲဧ့ၣ်က့ၤဒံၤလီၤ.
         
            

         
      

   
      
         24
၂၄241  ဒီးစီၤစီလူးလူၤပှၤဖလ့ၡသးဖိန့ၣ် တုၤအဟဲက့ၤကဒါ က့ၤဒီး, တၢ်မၤအသးလၢပှၤဒုးနဲၣ်အီၤ, ဒီးစံးဝဲဒၣ်,
         ကွၢ် ကွၢ်, စီၤဒၤဝံးအိၣ်ဝဲလၢပှၢ်လၢ်ကျါဧ့ၣ်က့ဒံၤလီၤ.2  ဒီးစီၤစီလူးဟံးန့ၢ်ပှၤဃုထၢဖိလၢ အံၣ်စရ့လးခဲလၢာ် အကျါသၢကထိ, ဒီးလဲၤဃုစီၤဒၤဝံးဒီးအပှၤကညီတ
         ဖၣ်လၢမဲာ်တဲးလဲးမံၤအလ့လိၤလီၤ.
         3  ဒီးလဲၤပၢၢ်ဝဲလၢ သိအကရၢတဖၣ်အိၣ်ဝဲလၢကျဲပူၤ, ဖဲတၢ်အိပူၤအိၣ်ဝဲ လီၤ. ဒီးစီၤစီလူးလဲၤနုာ်ဝဲဒ်သိးအကလုးဘၢအခီၣ်,
         ဒီး စီၤဒၤဝံးဒီးအပှၤကညီတဖၣ် အိၣ်ဝဲလၢတၢ်အိပူၤအက တၢၢ်န့ၣ်လီၤ.4  ဒီးစီၤဒၤဝံးအပှၤကညီတဖၣ်စံးဘၣ်အီၤ, ကွၢ်ကွၢ်, မုၢ် တနံၤလၢယွၤစံးဘၣ်နၤ, ကွၢ်ကွၢ်, ယကဟ့ၣ်လီၤကွံာ်
         နဒုၣ်နဒါလၢနစုပူၤ ဒ်သိးနကမၤအီၤဖဲအဂ့ၤလၢနမဲာ် လီၤ. ဒီးစီၤဒၤဝံးဂဲၤဆၢထၢၣ်, ဒီးကူးတဲာ်ခူသူၣ်စီၤစီ
         လူးအဆ့အခီၣ်ထံးလီၤ.5  ဒီးလၢခံက့ၤဒီးတၢ်မၤအသးလၢ စီၤဒၤဝံးအသးသိၣ် ဃီၣ်အီၤလၢ အကူးတဲာ်စီၤစီလူးအဆ့အခီၣ်ထံးအဃိ
         လီၤ.
         6  ဒီးစံးဘၣ်အပှၤကညီတဖၣ်, မ်ယွၤအသုတဒုး မၤယၤလၢတၢ်တမံၤအံၤလၢယကစၢ်, ယွၤအပှၤဒိးဖှူ အသးလၢယကယူာ်ထီၣ်ယစုထီဒါအီၤန့ၣ်တဂ့ၤ.
         အ ဂ့ၢ်ဒ်အံၤ, မ့ၢ်ယွၤအပှၤဒိးဖှူအသးလီၤ.7  ဒီးစီၤဒၤဝံးတြီအပှၤကညီလၢ တၢ်ကတိၤတဖၣ်န့ၣ်, ဒီးတဟ့ၣ်အဂဲၤဆၢထၢၣ်ထီဒါစီၤစီလူးဘၣ်. ဒီးစီၤစီ
         လူးဂဲၤဆၢထၢၣ်ဒီးလဲၤပိာ်အကျဲလီၤ.8  ဒီးစီၤဒၤဝံးဂဲၤဆၢထၢၣ်စ့ၢ်ကီးလၢအလီၢ်ခံန့ၣ်, ဒီး ဟးထီၣ်လၢတၢ်အိပူၤ, ဒီးကိးထီၣ်လၢစီၤစီလူးအလီၢ်
         ခံဒီးစံးဝဲဒၣ်, ယကစၢ်စီၤပၤဧၢ, ဒီးတုၤစီၤစီလူးကွၢ်တၢ် လၢအလီၢ်ခံန့ၣ်ဒီး, စီၤဒၤဝံးဆုးလီၤအခိၣ်ဆူဟီၣ်ခိၣ်
         ဒီးတီၤလီၤဝဲလီၤ.
         9  ဒီးစီၤဒၤဝံးစံးဘၣ်စီၤစီလူး, နဒိက နၣ်ပှၤကညီအကလုၢ်လၢအစံး, ကွၢ်ကွၢ်, စီၤဒၤဝံးဃု မၤအၢနၤန့ၣ်မ့ၢ်အဘၣ်မနုၤလဲၣ်.10  ကွၢ်ကွၢ်, တၢ်လၢမုၢ်မဆါတနံၤအံၤ, နမဲာ်ထံၣ်ဘၣ် လၢယွၤဟ့ၣ်လီၤကွံာ်နၤလၢယစုပူၤလၢတၢ်အိပူၤ,
         ဒီး ပှၤမၤလိာ်မၤသံနၤ, ဘၣ်ဆၣ်ဒီးယသးလီနၤ, ဒီးယစံး ယတယူာ်ထီၣ်ဘၣ်ယစုထီဒါယကစၢ်ဘၣ်. အဂ့ၢ်ဒ်
         အံၤ, မ့ၢ်ယွၤအပှၤဒိးဖှူအသးလီၤ.
         11  ဒီးယပၢ်ဧၢ, ကွၢ်, ဒီးထံၣ်နဆ့အခီၣ်ထံးအိၣ်ဝဲ လၢယစုပူၤန့ၣ်တက့ၢ်. မ့ၢ် ယကူးတဲာ်နဆ့အခီၣ်ထံးဒီး,
         ယတမၤသံဘၣ်နၤဘၣ် ဒီး, သ့ၣ်ညါ, ဒီးကွၢ်လၢတၢ်အၢဒီးတၢ်ကမၣ်တအိၣ် ဘၣ်လၢယစုပူၤ, ဒီးယတမၤကမၣ်ဘၣ်နၤဘၣ်န့ၣ်တ
         က့ၢ်. ဘၣ်ဆၣ်ဒီးနလူၤယသးသမူဒ်သိးနကမၤန့ၢ်အီၤ လီၤ.
         12  မ်ယွၤစံၣ်ညီၣ်တၢ်လၢယၤဒီးနၤ အဘၢၣ်စၢၤ ဒီးယွၤမၤဆၢနၤလၢတၢ်အၢလၢယဂီၢ်တက့ၢ်. မ့မ့ၢ်ယ စုတအိၣ်ဘၣ်လၢနလိၤဘၣ်.
         13  ဒ်ပမှံၤပပှၢ်အတၢ်က တိၤဒိစံးဝဲအသိးန့ၣ်, တၢ်အၢဟဲထီၣ်လၢပှၤအၢဖိလီၤ. မ့မ့ၢ်ယစုတအိၣ်ဘၣ်လၢနလိၤဘၣ်.
         14  အံၣ်စရ့လးအ စီၤပၤဟဲပိာ် မတၤတဂၤအခံလဲၣ်. နလူၤမတၤလဲၣ်. ထွံၣ်သံတဒုဧါ. ကျံတဘ့ၣ်ဧါ.
         15  ဒီးမ်ယွၤစံၣ်ညီၣ်တၢ် လၢယၤဒီးနၤအဘၢၣ်စၢၤ, ဒီးကွၢ်တၢ်, ဒီးလိာ်ယကွီၢ်, ဒီးမၤပူၤမၤဖျဲးယၤလၢနစုပူၤန့ၣ်တက့ၢ်.16  ဒီးစီၤဒၤဝံးကတိၤတၢ်ကတိၤတဖၣ် ဒီးစီၤစီလူးဝံၤဒီး, တၢ်မၤအသးလၢစီၤစီလူးစံးဝဲဒၣ်, မ့ၢ်နကလုၢ်ဧါ,
         ယ ဖိခွါစီၤဒၤဝံးဧၢ. ဒီးစီၤစီလူးထုထီၣ်အကလုၢ်, ဒီးဟီၣ် ဝဲလီၤ.
         17  ဒီးစံးဘၣ်စီၤဒၤဝံး, နတီန့ၢ်လိၤန့ၢ်ယၤတက့ၢ် လီၤ. အဂ့ၢ်ဒ်အံၤ, နဟ့ၣ်လီၤယၤလၢတၢ်ဂ့ၤ, မ့မ့ၢ်ယၤ
         အံၤ, ယဟ့ၣ်လီၤနၤလၢတၢ်အၢလီၤ.
         18  ဒီးတၢ်လၢမုၢ်မ ဆါတနံၤအံၤနဒုးနဲၣ်လၢနမၤဂ့ၤတ့ၢ်ယၤလီၤ. အဂ့ၢ်ဒ် အံၤ, လၢယွၤဟ့ၣ်လီၤကွံာ်ယၤလၢ
         နစုပူၤန့ၣ်နတမၤ သံဘၣ်ယၤဘၣ်,
         19  အဂ့ၢ်ဒ်အံၤ, ပှၤမ့ၢ်ထံၣ်န့ၢ်အဒုၣ် အဒါဒီး, ကပျၢ်အီၤမုာ်မုာ်စ့ၢ်ကီးဧါ. ဒီးမ်ယွၤဟ့ၣ်ကၣ်
         နၤလၢတၢ်ဂ့ၤလၢတၢ်လၢနမၤယၤလၢ မုၢ်မဆါတနံၤ အံၤအဃိန့ၣ်တက့ၢ်.
         20  ဒီးခဲကနံၣ်အံၤ, ကွၢ်ကွၢ်, ယသ့ၣ် ညါသပှၢ်တၢၢ် လၢနကကဲထီၣ်စီၤပၤ, ဒီးလၢအံၣ်စရ့ လးအဘီအမုၢ်ကအိၣ်ဂၢၢ်ဆိးကျၢၤလၢ
         နစုပူၤလီၤ.―21  ဒီးခဲကနံၣ်အံၤ ဆိၣ်တၢ်ဒီးယၤလၢယွၤအမဲာ်ညါလၢ နတဒီၣ်တဲာ်ကွံာ်ဘၣ် ယချံယသၣ်လၢယလီၢ်ခံဘၣ်,
         ဒီးလၢနတမၤဟးဂီၤဘၣ် ယမံၤလၢယပၢ်အဟံၣ်ပူၤ ဘၣ်န့ၣ်တက့ၢ်.22  ဒီးစီၤဒၤဝံးဆိၣ်တၢ်ဒီးစီၤစီလူးလီၤ. ဒီးစီၤစီလူးက့ၤ က့ၤဝဲဆူအဟံၣ်, ဒီးစီၤဒၤဝံးဒီးအပှၤကညီတဖၣ်လဲၤ
         ထီၣ်ဝဲဆူတိာ်ပူၤန့ၣ်လီၤ.

၂၅251  ဒီးစီၤၡမူၤအ့လးသံဝဲ, ဒီးပှၤအံၣ်စရ့လးဖိအိၣ်ဖှိၣ်ရိ ဖှိၣ်ဒီးဟီၣ်ဝဲလၢအဃိ, ဒီးခူၣ်လီၤကွံာ်အီၤလၢအဟံၣ်
         ပူၤလၢရၤမါလီၤ. ဒီးစီၤဒၤဝံးဂဲၤဆၢထၢၣ်, ဒီးလဲၤလီၤ ဆူပှၢ်မုၢ်ကနၢပၤရၣ်လီၤ.2  ဒီးပှၤအိၣ်ဝဲလၢမၤဧိၣ် လၢအစုလီၢ်အခီၣ်ခိၣ်အိၣ်လၢ ကၢ်မ့ၤလးအပူၤ, ဒီးပှၤတဂၤန့ၣ်ဒိၣ်နီၢ်မးလီၤ.
         ဒီးအိၣ် ဒီးသိသၢကထိ, ဒီးမဲာ်တဲးလဲးတကထိ, ဒီးတံာ်အသိ ဆူၣ်လၢကၢ်မ့ၤလးအပူၤလီၤ.3  ဒီးပှၤတဂၤအမံၤန့ၣ်မ့ၢ်စီၤနၤဘလး ဒီးအမါအမံၤမ့ၢ် နီၢ်အဘံၤကါယံးလးလီၤ. မ့ၢ်ပိာ်မုၣ်လၢအသးဆးဂ့ၤ,
         ဒီးလၢအမဲာ်အိၣ်ဒီးအဃံအလၤတဂၤလီၤ. မ့မ့ၢ်ပိာ်ခွါ တဂၤန့ၣ်မ့ၢ်ပှၤအကီ, ဒီးမၤတၢ်အၢ, ဒီးမ့ၢ်စီၤကၤလ့း
         အပှၤဟံၣ်ဖိလီၤ.4  ဒီးစီၤဒၤဝံးနၢ်ဟူဝဲလၢပှၢ်မုၢ်ကနၢလၢ စီၤနၤဘလး တံာ်အသိအဆူၣ်လီၤ.
         5  ဒီးစီၤဒၤဝံးမၢလီၤပှၤဖိၣ်သၣ် ခွါဆံဆဲၣ်ဂၤ, ဒီးစံးဘၣ်ပှၤဖိၣ်သၣ်ခွါတဖၣ်န့ၣ်, လဲၤ ထီၣ်ဆူကၢ်မ့ၤလး
         ဒီးလဲၤဆူစီၤနၤဘလးအအိၣ်, ဒီးက တိၤဒိၣ်အီၤလၢယမံၤတက့ၢ်.
         6  ဒီးသုဘၣ်စံးဘၣ်ပှၤလၢ အမူန့ၣ်ဒ်အံၤ, မ်တၢ်အမုာ်အိၣ်ဒီးနၤ, ဒီးတၢ်အမုာ် အိၣ်ဒီးနပှၤဟံၣ်ဖိ,
         ဒီးတၢ်အမုာ်အိၣ်ဒီးကယဲၢ်တၢ်အိၣ် ဒီးနၤတက့ၢ်.
         7  ဒီးခဲကနံၣ်အံၤ ယနၢ်ဟူလၢနအိၣ်ဒီး ပှၤတံာ်တၢ်ဖိလီၤ. ခဲကနံၣ်အံၤနပှၤကွၢ်သိဖိလၢအအိၣ် ဒီးပှၤန့ၢ်ပတမၤအၢဘၣ်အီၤဘၣ်,
         ဒီးမုၢ်နံၤလၢအအိၣ် ဝဲလၢကၢ်မ့ၤလးအလိၤခဲလၢာ်န့ၣ် အတၢ်တဟါမၢ် ဘၣ်နီတမံၤဘၣ်.
         8  သံကွၢ်နပှၤဖိၣ်သၣ်ခွါတဖၣ်တ က့ၢ်. ဒီးအဝဲသ့ၣ်တဖၣ်ကဒုးနဲၣ်နၤလီၤ. ဒီးမ်ပှၤဖိၣ် သၣ်ခွါတဖၣ်အံၤ
         ဘၣ်ဘျုးဘၣ်ဖှိၣ်လၢနမဲာ်ညါတ က့ၢ်. အဂ့ၢ်ဒ်အံၤ, ပဟဲလၢမုၢ်နံၤအဂ့ၤတနံၤလီၤ. တၢ် လၢနစုထံၣ်န့ၢ်တဖၣ်န့ၣ်
         ဟ့ၣ်လီၤလၢ်နခ့နပှၤ, ဒီးနဖိ ခွါစီၤဒၤဝံးန့ၣ်တက့ၢ်.9  ဒီးတုၤစီၤဒၤဝံးအပှၤဖိၣ်သၣ်ခွါတဖၣ် လဲၤတုၤဒီး, စံး ဘၣ်တဲဘၣ်စီၤနၤဘလး ဒ်ကယဲၢ်တၢ်ကတိၤခဲလၢာ်
         အသိးန့ၣ်လၢစီၤဒၤဝံးအမံၤ, ဒီးဆိတ့ၢ်ဝဲလီၤ.10  ဒီးစီၤနၤဘလးစံးဆၢစီၤဒၤဝံးအခ့အပှၤ, ဒီးစံးဝဲဒၣ်, စီၤဒၤဝံးန့ၣ်မ့ၢ်မတၤတဂၤလဲၣ်. ဒီးစီၤယံးၡဲအဖိခွါန့ၣ်
         မ့ၢ်မတၤတဂၤလဲၣ်. တၢ်အကုၢ်အပှၤလၢအဃ့ၢ်ဟး ထီၣ်ကွံာ်လၢအကစၢ်အအိၣ်န့ၣ် အိၣ်ဝဲအါဂၤလၢမုၢ် နံၤတဖၣ်အံၤလီၤ.
         11  ဒီးယကဟံးန့ၢ်ယကိၣ်, ဒီးယထံ, ဒီးယတၢ်ညၣ်လၢယမၤသံအီၤလၢ ယပှၤတံာ်တၢ်ဖိ အဂီၢ်န့ၣ်, ဒီးဟ့ၣ်လီၤအီၤလၢ
         ပှၤလၢအဟဲလၢလဲၣ်န့ၣ် ယတသ့ၣ်ညါဘၣ်န့ၣ်ဧါ.12  ဒီးစီၤဒၤဝံးအပှၤဖိၣ်သၣ်ခွါတဖၣ်န့ၣ် ဃၣ်ကဒါက့ၤ အသးဆူအကျဲ, ဒီးက့ၤက့ၤဝဲ, ဒီးဟဲဝဲ, ဒီးစံးဘၣ်အီၤ
         လၢကယဲၢ်တၢ်ကတိၤတဖၣ်န့ၣ်လီၤ.13  ဒီးစီၤဒၤဝံးစံးဘၣ်အပှၤကညီ, ကံၢ်ဃာ်သုနးကိးဂၤ ဒဲးတက့ၢ်. ဒီးပှၤကံၢ်ဃာ်အနးကိးအဂၤဒဲး, ဒီးစီၤဒၤဝံး
         ကံၢ်ဃာ်စ့ၢ်ကီးအနး, ဒီးပှၤလဲၤထီၣ်ဒီးစီၤဒၤဝံးလွံၢ်က ယၤဃၣ်ဃၣ်, ဒီးပှၤခံကယၤအိၣ်ဝဲဒီးတၢ်ဖိတၢ်လံၤ
         လီၤ.14  ဒီးဖိၣ်သၣ်ခွါတဂၤ စံးဘၣ်စီၤနၤဘလးအမါနီၢ်အ ဘံၤကါယံးလး, ကွၢ်ကွၢ်, စီၤဒၤဝံးမၢလီၤအကလူးတ
         ဖၣ်လၢပှၢ်မုၢ်ကနၢ ဒ်သိးအကကတိၤဒိၣ်ပကစၢ်, ဒီး အဝဲဒၣ်ဒုၣ်ဒွဲၣ်အီၤလီၤ.
         15  ဒီးပှၤကညီတဖၣ်န့ၣ်မၤဂ့ၤ ပှၤဒိၣ်မးလီၤ. ဒီးကယဲၢ်မုၢ်နံၤလၢအအိၣ်ဒီးပှၤခဲလၢာ် လၢပအိၣ်လၢပှၢ်လၢ်ကျါန့ၣ်
         ပတထံၣ်ဘၣ်တၢ်အၢ ဘၣ်. ဒီးပတၢ်တဟါမၢ်ဘၣ်နီတမံၤဘၣ်.
         16  ကဲထီၣ် ဝဲလၢတၢ်အဒူၣ်လၢပဂီၢ်လၢ မုၢ်ဆါဆဲးလၢမုၢ်နၤကိး မုၢ်နံၤမုၢ်နၤဒဲးလၢ ပကွၢ်သိအိၣ်ဒီးအီၤလီၤ.
         17  ဒီးခဲက နံၣ်အံၤသ့ၣ်ညါ, ဒီးကွၢ်ဆိကမိၣ်လၢနကမၤဒ်လဲၣ်ဒ် လဲၣ်န့ၣ်တက့ၢ်. အဂ့ၢ်ဒ်အံၤ, တၢ်တိာ်တၢ်အၢလၢပက
         စၢ်အဂီၢ်, ဒီးလၢအပှၤဟံၣ်ဖိခဲလၢာ်အဂီၢ်လီၤ. ဒီးမ့ၢ် ပှၤဘလးယဧၤလးဖိ တုၤပှၤကတိၤတၢ်ဒီးအီၤ
         တသ့ ဘၣ်.18  ဒီးနီၢ်အဘံၤကါယံးလးမၤတၢ်ချ့ချ့, ဒီးဟံးန့ၢ်ကိၣ်အ လိၣ်ခံကယၤ, ဒီးစပံးထံပှဲၤထၢၣ်တၢ်ဖံးခံဖျၢၣ်,
         ဒီးသိ ကတဲာ်ကတိၤအသးယဲၢ်ဒု, ဒီးဘုဝဲာ်အသးယဲၢ်နာ်, ဒီးစပံးသၣ်ဃ့အကူၤတကယၤ, ဒီးချၢၣ်ဒၢသၣ်ပာ်ဖှိၣ်
         ဘ့ၣ်ဘၣ်ခံကယၤ, ဒီးပာ်ဝဲလၢကသ့ၣ်ယီၤတဖၣ်အဖီ ခိၣ်လီၤ.
         19  ဒီးစံးဘၣ်အခ့အပှၤန့ၣ်လဲၤလၢယမဲာ်ညါ တက့ၢ်. ကွၢ်ကွၢ်, ယဟဲလၢသုလီၢ်ခံလီၤ. ဒီးတဒုးနဲၣ် ဘၣ်အဝၤစီၤနၤဘလးဘၣ်.20  ဒီးဒိးကသ့ၣ်ယီၤ, ဒီးတၢ်မၤအသးလၢအလဲၤလီၤလၢ အလီၢ်အိၣ်တဒၢလၢကစၢၢ်လိၤ, ဒီးကွၢ်ကွၢ်, စီၤဒၤဝံး
         ဒီးအပှၤကညီတဖၣ်ဟဲလီၤထီဒါအီၤ, ဒီးအဝဲဒၣ်သ ဂၢၢ်အီၤလီၤ.21  (ဒီးစီၤဒၤဝံးစံးတ့ၢ်လံ, ယကွၢ်ကယဲၢ်ပှၤတဂၤအံၤအ တၢ်ဖိတၢ်လံၤလၢပှၢ်လၢ်ကျါ တုၤအတၢ်တဟါမၢ်ဘၣ်
         နီတမံၤဘၣ်န့ၣ်ကလီကလီလီၤ. ဒီးဟ့ၣ်ကၣ်ယၤလၢ တၢ်အၢလၢတၢ်ဂ့ၤအဂီၢ်လီၤ.
         22  လၢကယဲၢ်တၢ်လၢအ ဘၣ်ဃးဒီးအီၤအကျါန့ၣ် ယမ့ၢ်ပာ်လီၤတဲာ်တုၤမုၢ်ဆ့ၣ် ထီၣ်န့ၣ်တၢ်ပိာ်ခွါတမံၤမံၤဒီး,
         မ်ယွၤမၤစီၤဒၤဝံးအဒုၣ် အဒါတဖၣ်န့ၣ်ဒီးအါန့ၣ်အန့ၣ်တက့ၢ်.)23  ဒီးတုၤနီၢ်အဘံၤကါယံးလးထံၣ်စီၤဒၤဝံးဒီး, မၤဝဲချ့ ချ့, ဒီးယုၢ်လီၤလၢကသ့ၣ်ယီၤအလိၤ, ဒီးထိၣ်လီၤပှီၤအ
         သးလၢစီၤဒၤဝံးအမဲာ်ညါ, ဒီးတီၤလီၤကဒွံကျိာ်,
         24  ဒီး ထိၣ်လီၤပှီၤအသးလၢအခီၣ်ထံး, ဒီးစံးဝဲဒၣ်, မ်တၢ်အၢ တမံၤအံၤဘၣ်ယၤတက့ၢ်, ကစၢ်ဧၢဒီးဒုးကတိၤလၢ်န
         ကုၢ်ပိာ်မုၣ်လၢနနၢ်ပူၤ, ဒီးကနၣ်နကုၢ်ပိာ်မုၣ်အတၢ် ကတိၤတက့ၢ်.
         25  မ်ယကစၢ်အသုတပးကဲပှၤဘလးယ ဧၤလးဖိအံၤစီၤနၤဘလးန့ၣ်တဂ့ၤ, အဂ့ၢ်ဒ်အံၤ, ဒ်အမံၤ အသိးအကစၢ်မ့ၢ်ဒ်န့ၣ်သိးလီၤ.
         နၤဘလးမ့ၢ်အမံၤ, ဒီး ပှၤဟးဂီၤဖိအတၢ်အိၣ်ဒီးအီၤလီၤ. မ့မ့ၢ်နကုၢ်ပိာ်မုၣ် ယဲဒၣ်အံၤ, ယတထံၣ်ဘၣ်ယကစၢ်အပှၤဖိၣ်သၣ်ခွါ
         လၢနမၢလီၤအီၤန့ၣ်ဘၣ်.
         26  ဒီးခဲကနံၣ်အံၤကစၢ်ဧၢ, ယွၤ မူဝဲ, ဒီးနသးမူဝဲ, မ့ၢ်ယွၤတြီနဟဲဂၢ်လီၤတၢ်သွံၣ်, ဒီးမၤ ဆၢတၢ်အၢလၢနဂီၢ်
         လၢနစုဒၣ်နဲဒီး, ခဲကနံၣ်အံၤနဒုၣ် နဒါ, ဒီးပှၤလၢအဃုတၢ်အၢလၢယကစၢ်အဂီၢ်တဖၣ် န့ၣ် မ်အမၤအသးဒ်
         စီၤနၤဘလးအသိးန့ၣ်တက့ၢ်.27  ဒီးခဲကနံၣ်အံၤတၢ်ဆိၣ်ဂ့ၤလၢ နကုၢ်ပိာ်မုၣ်ဟဲစိာ်ဆူယ ကစၢ်အအိၣ်အံၤ ဒုးဟံးန့ၢ်အီၤလၢပှၤဖိၣ်သၣ်ခွါလၢအ
         ပိာ်ယကစၢ်အခံတဖၣ်န့ၣ်တက့ၢ်.
         28  ပျၢ်လၢ်နကုၢ်ပိာ် မုၣ်အတၢ်ကမၣ်တက့ၢ်. အဂ့ၢ်ဒ်အံၤ, ယွၤကမၤယက စၢ်အဟံၣ်ဂၢၢ်အဃီကျၢၤ သပှၢ်တၢၢ်လီၤ.
         အဂ့ၢ်ဒ်အံၤ, ယကစၢ်ဒုးယွၤအတၢ်ဒုးတၢ်တဖၣ်, ဒီးတၢ်တထံၣ်န့ၢ် ဘၣ်တၢ်အၢလၢနပူၤလၢ နနံၤနသီခဲလၢာ်ဘၣ်လီၤ.29  ဒီးပှၤဂဲၤဆၢထၢၣ်တဂၤ, ဒီးလူၤနၤ, ဒီးဃုနသးသမူ ဘၣ်ဆၣ်ဒီးယကစၢ်အသးသမူ ကအိၣ်ဘိၣ်အသးလၢ တၢ်မူအတၢ်ဘိၣ်ပူၤအိၣ်ဒီးယွၤနကစၢ်လီၤ.
         ဒီးနဒုၣ်န ဒါအသးသမူတဖၣ်န့ၣ် ကဘျုးထီၣ်ကွံာ်အီၤလၢနီၣ် ဘျုးအသးကံၢ်ပူၤန့ၣ်လီၤ.
         30  ဒီးတုၤယွၤမၤယကစၢ်ဒ်က ယဲၢ်တၢ်လၢအကတိၤတၢ်လၢနဂ့ၢ်နကျိၤအသိးန့ၣ်, ဒီး ကပာ်နၤလၢပှၤပၢအံၣ်စရ့လးဝံၤဒီး,
         31  တၢ်ကမၤအ သးလၢအလီၢ်တအိၣ်ဘၣ်ဒီး, နတဂၢ်လီၤဘၣ်တၢ် သွံၣ်မ့ၢ်ဂ့ၤ, ယကစၢ်တအုၣ်က့ၤခီၣ်က့ၤဘၣ်အကစၢ်
         ဒၣ်ဝဲမ့ၢ်ဂ့ၤ, တကဲထီၣ်ဘၣ်တၢ်ဘၣ်တိၢ်ဘၣ်ထံးအ အလီၢ်, တၢ်သးဘၣ်တိၢ်ဘၣ်ထံးအလီၢ်လၢ ယက စၢ်အဂီၢ်ဘၣ်,
         ဒီးတုၤယွၤမၤဂ့ၤယကစၢ်ဒီး, သ့ၣ်နီၣ်ထီၣ် က့ၤနကစၢ်အကုၢ်ပိာ်မုၣ်တက့ၢ်.32  ဒီးစီၤဒၤဝံးစံးဘၣ်နီၢ်အဘံၤကါယံးလး, မ်ယွၤအံၣ်စ ရ့လးအကစၢ်လၢ အမၢနဟဲသဂၢၢ်ယၤလၢမုၢ်မဆါ တနံၤအံၤ,
         ဘၣ်တၢ်စံးထီၣ်ပကြၢၤအီၤတက့ၢ်.
         33  မ်န သးဆးန့ၣ်ဘၣ်တၢ်ဆိၣ်ဂ့ၤအီၤတက့ၢ်. ဒီးပှၤအတြီယ ဟဲဂၢ်လီၤတၢ်သွံၣ်လၢမုၢ်မဆါတနံၤအံၤ,
         ဒီးအုၣ်က့ၤ ခီၣ်က့ၤယသးလၢယစုဒၣ်ယဲနဲဒၣ်အံၤ, မ်နဘၣ်တၢ် ဆိၣ်ဂ့ၤတက့ၢ်.
         34  ဒီးယွၤအံၣ်စရ့လးအကစၢ်မူဝဲလၢအ တြီယမၤအၢနၤန့ၣ်, နမ့ၢ်တမၤချ့ချ့ဒီးဟဲသဂၢၢ်ယၤ ဘၣ်ဒီး, မ့ၢ်မးတုၤမုၢ်ဂီၤကပီၤထီၣ်ဒီး,
         တၢ်ပိာ်ခွါဘၣ် ဃးဒီးစီၤနၤဘလးတအိၣ်လီၤတဲာ်ဘၣ်နီတဂၤဘၣ်.35  ဒီးစီၤဒၤဝံးဒိးန့ၢ်တၢ်လၢအဟဲစိာ်န့ၢ်အီၤလၢ အစုပူၤ ဒီးစံးဘၣ်အီၤ, က့ၤက့ၤမုာ်မုာ်ဆူနဟံၣ်တက့ၢ်.
         ကွၢ်, ယ ဒိကနၣ်လံနကလုၢ်, ဒီးယတူၢ်လိာ်လံနမဲာ်လံ.36  ဒီးနီၢ်အဘံၤကါယံးလးက့ၤက့ၤဆူ စီၤနၤဘလးအ အိၣ်, ဒီးကွၢ်ကွၢ်, မၤတၢ်အီၣ်တၢ်အီလၢအဟံၣ်ပူၤ,
         ဒ် စီၤပၤအတၢ်အီၣ်တၢ်အီအသိးန့ၣ်, ဒီးစီၤနၤဘလးအ သးမုာ်ဝဲလၢအပူၤလီၤ. အဂ့ၢ်ဒ်အံၤ, အီမူၤအသးဒိၣ်မး
         လီၤ. ဒီးအဆံးဂ့ၤ, အဒိၣ်ဂ့ၤ, မုၢ်တချုးဆ့ၣ်ဒံးဘၣ်ဒီး, တစံးဘၣ်အီၤလၢတၢ်နီတမံၤဘၣ်လီၤ.37  ဒီးမုၢ်ဆ့ၣ်ထီၣ်န့ၣ် တုၤစပံးထံဟးထီၣ်ကွံာ်လၢစီၤ နၤဘလးအပူၤဒီး, တၢ်မၤအသးလၢအမါစံးဘၣ်အီၤ
         လၢတၢ်တဖၣ်န့ၣ်ခဲလၢာ်, ဒီးအသးသံဝဲလၢအပူၤ, ဒီးကဲထီၣ်ဝဲဒ်လၢၢ်အသိးန့ၣ်လီၤ.38  ဒီးမုၢ်ဆံဆဲၣ်နံၤအလီၢ်ခံဃၣ်ဃၣ်န့ၣ်, တၢ်မၤအသး လၢယွၤတီၢ်စီၤနၤဘလး, ဒီးသံဝဲလီၤ.39  ဒီးတုၤစီၤဒၤဝံးနၢ်ဟူဝဲလၢ စီၤနၤဘလးသံဝဲဒီး, စံးဝဲ ဒၣ်, ယွၤလၢအလိာ်ယကွီၢ် ဘၣ်ဃးဒီးတၢ်ဒုၣ်ဒွဲၣ်ယၤ
         လၢစီၤနၤဘလးအစုပူၤ, ဒီးတြီအခ့အပှၤ မၤတၢ်အၢတ ဂၤန့ၣ် မ်အဘၣ်တၢ်စံးထီၣ်ပတြၢၤအီၤတက့ၢ်. အဂ့ၢ်ဒ်
         အံၤ, ယွၤဒုးဘၣ်ကဒါက့ၤစီၤနၤဘလးအတၢ်အၢလၢ အခိၣ်ဒၣ်ဝဲလီၤ. ဒီးစီၤဒၤဝံး မၢပှၤလဲၤကတိၤတၢ်ဒီး
         နီၢ်အဘံၤကါယံးလးလၢ အကဟံးန့ၢ်အီၤလၢအမါအ ဂ့ၢ်အကျိၤလီၤ.40  ဒီးတုၤစီၤဒၤဝံးအခ့အပှၤဟဲဆူ နီၢ်အဘံၤကါယံးလး အအိၣ်လၢကၢ်မ့ၤလးအပူၤဒီး, ကတိၤတၢ်ဒီးအီၤ,
         ဒီးစံး ဝဲဒၣ်, စီၤဒၤဝံးမၢပဟဲဆူနအိၣ် ဒ်သိးပကဟံးန့ၢ်နၤ လၢအမါလီၤ.41  ဒီးအဝဲဒၣ်ဂဲၤဆၢထၢၣ်ဒီး တီၤလီၤကဒွံကျိာ်ကျးလီၤ အမဲာ်ဆူဟီၣ်ခိၣ်, ဒီးစံးဝဲဒၣ်, ကွၢ်ကွၢ်,
         ပာ်နကုၢ်ပိာ်မုၣ် လၢပှၤသ့စီၤယကစၢ်အခ့အပှၤအခီၣ်န့ၣ်တက့ၢ်.42  ဒီးနီၢ်အဘံၤကါယံးလးမၤချ့ချ့, ဒီးဒိးကသ့ၣ်ယီၤ, အိၣ်ဒီးအဖိသၣ်ပိာ်မုၣ်ယဲၢ်ဂၤလၢအပိာ်အခံ,
         ဒီးလဲၤ ပိာ်စီၤဒၤဝံးအကလူးတဖၣ်အခံ, ဒီးကဲထီၣ်ဝဲလၢစီၤ ဒၤဝံးအမါလီၤ.43  ဒီးစီၤဒၤဝံးဟံးန့ၢ်စ့ၢ်ကီး ပှၤယံးစရ့လးဖိနီၢ်အဃံနိၣ်, ဒီးကဲထီၣ်ဝဲလၢအမါခံဂၤလၢာ်လီၤ.44  မ့မ့ၢ်စီၤစီလူးဟ့ၣ်လီၤလံအဖိမုၣ်နီၢ်မံကၤလး, ဒီးစီၤဒၤ ဝံးအမါ, လၢပှၤကးလံၣ်ဖိစီၤလ့ရှ့ၣ်အဖိခွါ
         စီၤဖးလ တံၤန့ၣ်လီၤ.

၂၆261  ဒီးပှၤစံးဖးဖိဟဲဝဲဆူစီၤစီလူးအအိၣ် လၢကံဘဧၤအ ပူၤဒီးစံးဝဲဒၣ်, စီၤဒၤဝံးပာ်ခူသူၣ်အသးလၢကစၢၢ်ဃ
         ကံလၤအလိၤလၢအအိၣ်လၢ ယံးၡံမိၣ်အမဲာ်ညါတမ့ၢ် ဘါဧါ.2  ဒီးစီၤစီလူးဂဲၤဆၢထၢၣ်, ဒီးလဲၤလီၤဆူပှၢ်လၢ်ကျါစံ ဖး, အိၣ်ဒီးပှၤဃုထၢဖိ လၢအံၣ်စရ့လးအကျါသၢက
         ထိ, ဒ်သိးအကဃုစီၤဒၤဝံးလၢပှၢ်လၢ်ကျါစံဖးလီၤ.3  ဒီးစီၤစီလူးသူၣ်ဒဲလၢကစၢၢ်ဃကံလၤအလိၤ လၢအ အိၣ်လၢယံးၡံမိၣ်အမဲာ်ညါလၢကျဲပူၤလီၤ. မ့မ့ၢ်စီၤဒၤ
         ဝံးအိၣ်ဝဲလၢပှၢ်လၢ်ကျါ, ဒီးထံၣ်ဝဲလၢစီၤစီလူးဟဲပိာ် အခံဆူပှၢ်လၢ်ကျါလီၤ.4  ဒီးစီၤဒၤဝံးမၢလီၤပှၤလဲၤကွၢ်ဟုၣ်တၢ်, ဒီးသ့ၣ်ညါဝဲ လၢစီၤစီလူးဟဲဝဲသပှၢ်တၢၢ်လီၤ.5  ဒီးစီၤဒၤဝံးဂဲၤဆၢထၢၣ်, ဒီးဟဲဆူတၢ်အလီၢ်ဖဲစီၤစီ လူးသူၣ်ဒဲ, ဒီးစီၤဒၤဝံးထံၣ်တၢ်အလီၢ်ဖဲစီၤစီလူး,
         ဒီးပှၤ သုးမုၢ်အခိၣ်စီၤန့ၢ်အဖိခွါစီၤအဘံန့ၢ်န့ၣ်မံဝဲ, ဒီးစီၤစီ လူးမံလၢအကဝီၤပူၤ, ဒီးပှၤဂီၢ်မုၢ်သူၣ်ဒဲဝးတရံးအီၤ
         လီၤ.6  ဒီးစီၤဒၤဝံးကတိၤတၢ်, ဒီးစံးဘၣ်ပှၤဃ့ၤသးဖိစီၤအ ဃံၤမ့လး, ဒီးနီၢ်စရူယၤအဖိခွါစီၤယိၤအာ်အဒီပုၢ်ဝဲၢ်
         စီၤအဘံၡဲၤ, ဒီးစံးဝဲဒၣ်, မ့ၢ်မတၤကလဲၤလီၤဒီးယၤဆူ စီၤစီလူးအအိၣ်, ဆူပှၤသူၣ်ဒဲအလီၢ်န့ၣ်တဂၤလဲၣ်.
         ဒီး စီၤအဘံၡဲၤစံးဝဲဒၣ်, ယကလဲၤလီၤယဲဒီးနၤလီၤ.7  ဒီးစီၤဒၤဝံးဒီးစီၤအဘံၡဲဟဲဝဲဆူ ပှၤဂီၢ်မုၢ်အအိၣ်လၢ မုၢ်နၤ, ဒီးကွၢ်ကွၢ်, စီၤစီလူးမံသပ့ၤလၢအကဝီၤပူၤ,
         ဒီး အဘီတဘ့ၣ်အိၣ်ဆဲးလီၤအသးလၢ ဟီၣ်ခိၣ်လၢအ ခိၣ်တခၢၣ်အဃၢၤ, ဒီးစီၤအဘံန့ၢ်ဒီးပှၤဂီၢ်မုၢ်မံဝဲဝးတ
         ရံးအီၤလီၤ.8  ဒီးစီၤအဘံၡဲစံးဘၣ်စီၤဒၤဝံး, တၢ်လၢမုၢ်တနံၤအံၤယွၤ ဟ့ၣ်လီၤကွံာ်နဒုၣ်နဒါလၢနစုပူၤလီၤ. ဒီးခဲကနံၣ်အံၤ
         ဒုးဆဲးယၤလၢအီၤ စဲဘူးဒီးဟီၣ်ခိၣ်တဘျီ, လၢဘီတ ဘ့ၣ်န့ၣ်တက့ၢ်. ဒီးယတဆဲးဘၣ်အီၤခံဘျီတဘျီဘၣ်.9  ဒီးစီၤဒၤဝံးစံးဘၣ်စီၤအဘံၡဲ, မၤဟးဂီၤအီၤတဂ့ၤ. အ ဂ့ၢ်ဒ်အံၤ, အတၢ်ဒဲးဘးတအိၣ်ဘၣ်ဒီး, မ့ၢ်မတၤယူာ်
         ထီၣ်အစုထီဒါ ယွၤအပှၤဒိးဖှူအသးသ့တဂၤလဲၣ်. ဒီး စီၤဒၤဝံးစံးဝဲဒၣ်,
         10  ယွၤမူဝဲ, ယွၤကကျီကွံာ်အီၤလီၤ. မ့တမ့ၢ်ဘၣ်ဒ်န့ၣ်ဒီး အသံအမုၢ်နံၤကဘၣ်ဝဲ, မ့တမ့ၢ် ဘၣ်ဒ်န့ၣ်ဒီး,
         ကလဲၤလီၤဆူတၢ်ဒုးသုးအကျါ, ဒီးတုၤ လၢတၢ်ဟးဂီၤလီၤ.
         11  မ်ယွၤအသုတဒုးယူာ်ထီၣ်ယစု ထီဒါယွၤအပှၤဒိးဖှူအသးတဂၤန့ၣ်တဂ့ၤ. ဘၣ်ဆၣ်ဒီး ခဲကနံၣ်အံၤ ဟံးန့ၢ်လၢ်ဘီတဘ့ၣ်လၢအအိၣ်လၢအ
         ခိၣ်တခၢၣ်အဃၢၤဒီး ထံအပလီန့ၣ်တက့ၢ်. ဒီးမ်ပ ဟးထီၣ်တက့ၢ်.12  ဒီးစီၤဒၤဝံးဟံးန့ၢ်ဘီတဘ့ၣ်, ဒီးထံအပလီလၢစီၤစီ လူးအခိၣ်တခၢၣ်အဃၢၤ, ဒီးဟးထီၣ်ဝဲ, ဒီးပှၤတထံၣ်
         ဘၣ်ဝဲဘၣ်. ဒီးတသ့ၣ်ညါဘၣ်, ဒီးတဖုသံနီၣ်ဘၣ်ဝဲနီ တဂၤဘၣ်. အဂ့ၢ်ဒ်အံၤ, မ်သပ့ၤဝဲခဲလၢာ်လီၤ.
         အဂ့ၢ် ဒ်အံၤ, တၢ်မံသပ့ၤယိာ်လၢယွၤန့ၣ်လီၤဘၣ်အီၤလီၤ.13  ဒီးစီၤဒၤဝံးလဲၤဝဲဆူတၢ်ဝၢ်ဘးခီ, ဒီးဆၢထၢၣ်လၢက စၢၢ်ဒီခိၣ်အိၣ်ဝဲစၢၢ်တလၢၢ်,) အလီၢ်ဖးလဲၢ်အိၣ်ဝဲလၢ
         အဘၢၣ်စၢၤန့ၣ်လီၤ.)14  ဒီးစီၤဒၤဝံးကိးထီၣ်ပှၤဂီၢ်မုၢ်, ဒီးပှၤသုးမုၢ်အခိၣ်စီၤန့ၢ် အဖိခွါစီၤအဘံန့ၢ်, ဒီးစံးဝဲဒၣ်,
         စီၤအဘံန့ၢ်ဧၢ, နတစံး ဆၢဘၣ်ဧါ. ဒီးစီၤအဘံန့ၢ်န့ၣ်စံးဆၢတၢ်ဒီးစံးဝဲဒၣ်, ပှၤ လၢအကိးထီၣ်စီၤပၤနဲဒၣ်အံၤ,
         နမ့ၢ်မတၤတဂၤလဲၣ်.15  ဒီးစီၤဒၤဝံးစံးဘၣ်စီၤအဘံန့ၢ်, နမ့ၢ်ပှၤပိာ်ခွါတမ့ၢ် ဘၣ်ဧါ. ဒီးမ့ၢ်မတၤဒ်သိးဒီးနၤလၢအံၣ်စရ့လးအကျါ
         တဂၤလဲၣ်. နတကွၢ်ဘၣ်စီၤပၤနကစၢ်န့ၣ် ဘၣ်မနုၤ လဲၣ်, အဂ့ၢ်ဒ်အံၤ, ပှၤလၢပှၤဂီၢ်မုၢ်အကျါတဂၤဟဲနုာ်ဒ်
         သိးအကမၤဟးဂီၤ စီၤပၤနကစၢ်လီၤ.
         16  တၢ်လၢနမၤ တမံၤန့ၣ်တဂ့ၤဘၣ်, ဒ်ယွၤမူဝဲအသိး, သုဂ့ၤသံလီၤ. အ ဂ့ၢ်ဒ်အံၤ, သုတကွၢ်ဘၣ်သုကစၢ်,
         ယွၤအပှၤဒိးဖှူအသး တဂၤန့ၣ်ဘၣ်. ဒီးခဲကနံၣ်အံၤကွၢ်ဖဲစီၤပၤအဘီအိၣ်ဒီး ထံအပလီလၢအအိၣ်တ့ၢ်လၢ
         အခိၣ်တခၢၣ်အဃၢၤ န့ၣ်တက့ၢ်.17  ဒီးစီၤစီလူးသ့ၣ်ညါစီၤဒၤဝံးအကလုၢ်, ဒီးစံးဝဲဒၣ်, အ အံၤမ့ၢ်နကလုၢ်ဧါ, ယဖိခွါစီၤဒၤဝံးဧၢ.
         ဒီးစီၤဒၤဝံးစံးဝဲ ဒၣ်, မ့ၢ်ယကလုၢ်လီၤ, ယကစၢ်စီၤပၤဧၢ.
         18  ဒီးစံးဝဲဒၣ်, ယကစၢ်လူၤအခ့အပှၤမ့ၢ်အဘၣ်မနုၤလဲၣ်. အဂ့ၢ်ဒ်အံၤ, ယမၤမနုၤတမံၤလဲၣ်, ဒီးတၢ်အၢအိၣ်လၢယစုပူၤမနုၤ
         တမံၤလဲၣ်.
         19  ဒီးခဲကနံၣ်အံၤ မ်စီၤပၤယကစၢ်ကနၣ် လၢ်အခ့အပှၤအကလုၢ်တက့ၢ်. ယွၤမ့ၢ်ထိၣ်ဂဲၤနၤထီ ဒါယၤဒီး,
         မ်အတူၢ်လိာ်တၢ်မၤဘူၣ်တက့ၢ်. မ့မ့ၢ်ပှၤ ကညီဖိဒီး, မ်အဘၣ်တၢ်ဆိၣ်အၢလၢယွၤအမဲာ်ညါတ က့ၢ်.
         အဂ့ၢ်ဒ်အံၤ, ဟီထီၣ်ကွံာ်ယၤလၢ မုၢ်မဆါတနံၤ အံၤလၢယွၤအတၢ်န့ၢ်သါအပူၤ, ဒီးစံး, လဲၤမၤကစၢ်အ
         ဂၤတဖၣ်အတၢ်တက့ၢ်.
         20  ဒီးခဲကနံၣ်အံၤမ်ယသွံၣ်အ သုတလီၤဘၣ်လၢဟီၣ်ခိၣ်ချၢလၢယွၤအမဲာ်ညါတဂ့ၤ. အဂ့ၢ်ဒ်အံၤ, စီၤပၤဟဲထီၣ်ဃုကျံတဘ့ၣ်
         ဒ်ပှၤလဲၤလူၤ ထိၣ်ဘှၢၣ်ဘှဲလၢကစၢၢ်ကလိအသိးန့ၣ်လီၤ.21  ဒီးစီၤစီလူးစံးဝဲဒၣ်, ယမၤကမၣ်ဘၣ်လံတၢ်လံ, က့ၤ က့ၤတက့ၢ်, ယဖိခွါစီၤဒၤဝံးဧၢ, အဂ့ၢ်ဒ်အံၤ,
         ယတမၤ အၢလၢၤဘၣ်နၤဘၣ်. အဂ့ၢ်ဒ်အံၤ, ယသးသမူမ့ၢ်တၢ် လုၢ်ဒိၣ်ပှ့ၤဒိၣ်လၢနမဲာ်ညါလၢ မုၢ်မဆါတနံၤအံၤလီၤ.
         ကွၢ်ကွၢ်, ယမၤပှၤဟးဂီၤဖိအတၢ်, ဒီးမၤကမၣ်တၢ်ဒိၣ် မးလံလီၤ.22  ဒီးစီၤဒၤဝံးစံးဆၢတၢ်, ဒီးစံးဝဲဒၣ်, ကွၢ်စီၤပၤအဘီ, ဒီး ဒုးဟဲဃီၤပှၤဖိၣ်သၣ်ခွါတဂၤ ဒ်သိးအကဟဲဟံးန့ၢ်အီၤ
         တက့ၢ်.
         23  ဒီးမ်ယွၤဟ့ၣ်ကၣ်ပှၤအတၢ်တီတၢ်လိၤ, ဒီး အကလုၢ်တီန့ၣ်ကိးဂၤဒဲးတက့ၢ်. အဂ့ၢ်ဒ်အံၤ, ယွၤဟ့ၣ်
         လီၤကွံာ်နၤလၢယစုပူၤလၢ မုၢ်မဆါတနံၤအံၤဘၣ်ဆၣ် ဒီး, ယတယူာ်ထီၣ်ဘၣ်ယစုဆူယွၤအပှၤဒိးဖှူအသး
         တဂၤအလိၤလီၤ.
         24  ဒီးကွၢ်ကွၢ်, ဒ်တၢ်ပာ်ဒိၣ်နသးသ မူလၢယမဲာ်ညါလၢမုၢ်မဆါတနံၤအံၤအသိးန့ၣ်, မ်တၢ် ပာ်ဒိၣ်ယသးသမူလၢယွၤအမဲာ်ညါဒ်န့ၣ်သိး,
         ဒီးမ်အ မၤပူၤမၤဖျဲးယၤဒီး ကယဲၢ်တၢ်နးတၢ်ဖှီၣ်ခဲလၢာ်တက့ၢ်.25  ဒီးစီၤစီလူးစံးဘၣ်စီၤဒၤဝံး, ယဖိခွါစီၤဒၤဝံးဧၢ, မ်န ဘၣ်တၢ်ဆိၣ်ဂ့ၤတက့ၢ်. နကမၤတၢ်အဒိၣ်အယိာ်,
         ဒီး မၤနၢၤဒံးတၢ်လီၤ. ဒီးစီၤဒၤဝံးလဲၤတၢ်, ဒီးစီၤစီလူး က့ၤက့ၤဝဲဆူအလီၢ်ဒၣ်ဝဲန့ၣ်လီၤ.

၂၇271  ဒီးစီၤဒၤဝံးစံးလၢအသးကံၢ်ပူၤ, ယသးကလၢာ်လၢ မုၢ်တနံၤနံၤလၢစီၤစီလူးအစုပူၤလီၤ. တၢ်ဂ့ၤလၢယဂီၢ်
         အိၣ်ထဲယဃ့ၢ်ပူၤဖျဲးတၢ်ချ့ချ့, ဆူပှၤဖလ့ၡသးဖိအကီၢ် ပူၤလီၤ. ဒီးစီၤစီလူးတကွၢ်လၢ်လၢၤဘၣ်ယကျဲဘၣ်,
         ဒီး တဃုလၢၤဘၣ်ယၤလၢ အံၣ်စရ့လးအကီၢ်ဃၢၤတဖၣ် ဘၣ်, ဒီးယကပူၤဖျဲးဒီးအစုပူၤလီၤ.2  ဒီးစီၤဒၤဝံးဂဲၤဆၢထၢၣ်, ဒီးလဲၤခီဂာ်တၢ်ဒီးပှၤကညီ ဃုကယၤလၢအအိၣ်ဒီးအီၤဆူ ကၤသးအစီၤပၤစီၤမၤ
         ဧိးအဖိခွါစီၤအၤကံၣ်အအိၣ်လီၤ.3  ဒီးစီၤဒၤဝံးအိၣ်ဝဲဆိးဝဲ ဒီးစီၤအၤကံၣ်လၢကၤသးအ ပူၤ, အဝဲဒၣ်ဒီးအပှၤကညီတဖၣ်, တဂၤဒီးအပှၤဟံၣ်ဖိ,
         တဂၤဒီးအပှၤဟံၣ်ဖိလီၤ. စီၤဒၤဝံးအိၣ်ဒီးအမါခံဂၤ, ပှၤ ယံးစရ့လးဖိနီၢ်အဃံနိၣ်, ဒီးပှၤကၢ်မ့ၤလးဖိနီၢ်အဘံၤ
         ကါယံးလး, စီၤနၤဘလးအမါန့ၣ်လီၤ.4  ဒီးပှၤစံးဘၣ်စီၤစီလူးလၢ စီၤဒၤဝံးဃ့ၢ်ဆူကၤသးအ ပူၤ, ဒီးတဃုလၢၤဘၣ်အီၤဘၣ်.5  ဒီးစီၤဒၤဝံးစံးဘၣ်စီၤအၤကံၣ်, ယမ့ၢ်ဘၣ်တၢ်ဘျုးတၢ် ဖှိၣ်လၢနမဲာ်ညါဒီး, ဟ့ၣ်လီၤယလီၢ်လၢတဝီတပူၤပူၤ
         လၢပှၢ်လၢ်ကျါ, ဒ်သိးယကအိၣ်ဖဲန့ၣ်တက့ၢ်. အဂ့ၢ်ဒ် အံၤ, နခ့နပှၤကအိၣ်ဒီးနၤ လၢစီၤပၤအဝ့ၢ်ပူၤန့ၣ်မ့ၢ်
         အဘၣ်မနုၤလဲၣ်.6  ဒီးစီၤအၤကံၣ်ဟ့ၣ်လီၤအီၤလၢ စံကလးလၢမုၢ်တနံၤ န့ၣ်လီၤ. မၤသးဒ်န့ၣ်ဒီးစံကလးဘၣ်ဃးဒီး ယူဒၤအ
         စီၤပၤတဖၣ်တုၤမုၢ်မဆါတနံၤအံၤလီၤ.7  ဒီးမုၢ်နံၤတဖၣ်လၢ စီၤဒၤဝံးအိၣ်ဝဲဆိးဝဲလၢပှၤဖလ့ ၡသးဖိအကီၢ်ပူၤန့ၣ် အိၣ်ဝဲတနံၣ်ဒီးလွံၢ်လါလီၤ.8  ဒီးစီၤဒၤဝံးဒီးအပှၤကညီ လဲၤနုာ်လၢပှၤကရှူၢ်ဖိအ ကျါ, ဒီးပှၤက့စ့ၢ်ဖိအကျါ, ဒီးလၢပှၤဧမၤလ့းဖိအကျါ
         လီၤ. အဂ့ၢ်ဒ်အံၤ, လၢပျၢၤအဝဲသ့ၣ်မ့ၢ်ပှၤကီၢ်ဖိဖဲနလဲၤ တၢ်ဆူရှူၢ်, ဒီးဆူကီၢ်အဲၤကူပတူးလီၤ.9  ဒီးစီၤဒၤဝံးကျီကွံာ်ပှၤကီၢ်ဖိန့ၣ်, ဒီးတပာ်လီၤတဲာ် ဘၣ်ပိာ်မုၣ်ဂ့ၤ, ပိာ်ခွါဂ့ၤ, လၢအမူဝဲဘၣ်.
         ဒီးဟဲစိာ်ကွံာ် သိ, ဒီးမဲာ်တဲးလဲး, ဒီးဂီၤဖံး, ဒီးကသ့ၣ်ယီၤ, ဒီးကီၤလၤ အူး, ဒီးတၢ်အကူအသိးသ့ၣ်တဖၣ်,
         ဒီးဟဲက့ၤကဒါ က့ၤဒီးဟဲဝဲဆူစီၤအၤကံၣ်အအိၣ်လီၤ.10  ဒီးစီၤအၤကံၣ်စံးဝဲဒၣ်, သုမၤဘၢၣ်ဖျိတၢ်လၢမုၢ်မဆါ တနံၤအံၤဖဲလဲၣ်ခီလဲၣ်. ဒီးစီၤဒၤဝံးစံးဝဲဒၣ်,
         လၢယူဒၤ ကလံၤထံးတခီ, ဒီးလၢပှၤယရၤဃမအ့လးဖိ အက လံၤထံးတခီ, ဒီးလၢပှၤက့ၣ်ဖိအကလံၤထံးတခီလီၤ.11  ဒီးပိာ်မုၣ်မ့ၢ်ဂ့ၤ, ပိာ်ခွါမ့ၢ်ဂ့ၤ, စီၤဒၤဝံးတဒုးမူဘၣ် အီၤ ဒ်သိးအကဟဲဆူကၤသးဘၣ်. စံးဝဲဒၣ်,
         ကဒုး နဲၣ်ဘၣ်ဖုးတၢ်လၢပဂ့ၢ်ပကျိၤ, ဒီးစံး, စီၤဒၤဝံးမၤဒ်န့ၣ် လီၤ. ဒီးအလုၢ်အလၢ်အိၣ်ဝဲဒ်န့ၣ်ထီဘိ
         ဖဲအအိၣ်ဝဲ လၢပှၤဖလ့ၡသးဖိအကီၢ်ပူၤလီၤ.12  ဒီးစီၤအၤကံၣ်န့ၣ် နာ်စီၤဒၤဝံး, ဒီးစံးဝဲဒၣ်, မ့ၢ်အမၢ အံၣ်စရ့လးအပှၤတကလုာ်ဒၣ်ဝဲ သးဘၣ်အၢအီၤသ
         ပှၢ်တၢၢ်လီၤ. မၤသးဒ်န့ၣ်ဒီးကကဲထီၣ်ဝဲလၢယခ့ယ ပှၤလီၤထူလီၤယိာ်လီၤ.
         
            

         
      

   
      
         28
၂၈281  ဒီးမုၢ်နံၤတဖၣ်န့ၣ် တၢ်မၤအသးလၢပှၤဖလ့ၡသးဖိ ဒုးအိၣ်ဖှိၣ်ရိဖှိၣ်အသုးမုၢ်တဖၣ်လၢ တၢ်ဒုးသုးအဂီၢ်,
         ဒ်သိးအကဒုးတၢ်ဒီးအံၣ်စရ့လးလီၤ. ဒီးစီၤအၤကံၣ်စံး ဘၣ်စီၤဒၤဝံး, သ့ၣ်ညါသပှၢ်တၢၢ်လၢနကလဲၤထီၣ်ဒီး
         ယၤလၢဒုးတၢ်အဂီၢ်, နဲဒၣ်ဒီးနပှၤကညီတဖၣ်လီၤ.2  ဒီးစီၤဒၤဝံးစံးဘၣ်စီၤအၤကံၣ်, မၤသးဒ်န့ၣ်ဒီးနက သ့ၣ်ညါတၢ်လၢ နခ့နပှၤမၤကသ့န့ၣ်လီၤ. ဒီးစီၤအၤ
         ကံၣ်စံးဘၣ်စီၤဒၤဝံး, မၤသးဒ်န့ၣ်ဒီးယကပာ်နၤလၢ ပှၤကွၢ်ယခိၣ်ကိးမုၢ်နံၤမုၢ်နၤဒဲးလီၤ.3  ဒီးစီၤၡမူၤအ့လးသံတ့ၢ်လံ, ဒီးအံၣ်စရ့လးဟီၣ်ဝဲလၢ အဃိခဲလၢာ်, ဒီးခူၣ်လီၤကွံာ်အီၤလၢရၤမါ,
         အဝ့ၢ်ဒၣ်ဝဲအ ပူၤလီၤ. ဒီးစီၤစီလူးသုးကွံာ်လံပှၤလၢအအိၣ်ဒီးပှၤသံအ ကလၤဒီးပှၤမဲာ်ထံၣ်ဝံတဖၣ်လၢ
         ထံဧိၤကီၢ်ဧိၤအပူၤလီၤ.4  ဒီးပှၤဖလ့ၡသးဖိအိၣ်ဖှိၣ်ရိဖှိၣ်, ဒီးလဲၤသူၣ်ဒဲလၢရှူ န့ၣ်အပူၤ, ဒီးစီၤစီလူးဒုးအိၣ်ဖှိၣ်ရိဖှိၣ်အံၣ်စရ့လးခဲ
         လၢာ်, ဒီးသူၣ်ဒဲလၢကံးလဘိအလိၤလီၤ.5  ဒီးတုၤစီၤစီလူးထံၣ်ဘၣ်ပှၤဖလ့ၡသးဖိ အသူၣ်ဒဲအ လီၢ်ဒီး, ပျံၤတၢ်ဖုးတၢ်, ဒီးအသးကနိးဒိၣ်မးလီၤ.
         6  ဒီး စီၤစီလူးသံကွၢ်တၢ်လၢယွၤ, ဒီးလၢတၢ်မံမီၢ်ဂ့ၤဂ့ၤ, လၢ အူၣ်ရံၣ်ဂ့ၤဂ့ၤ, လၢဝံတဖၣ်ဂ့ၤဂ့ၤ,
         ယွၤတစံးဆၢဘၣ် အီၤဘၣ်.7  ဒီးစီၤစီလူးစံးဘၣ်အခ့အပှၤ, ဃုန့ၢ်ယၤလၢပိာ်မုၣ် လၢအအိၣ်ဒီးပှၤသံအကလၤတဂၤ, ဒ်သိးယကလဲၤ ဆူအအိၣ်,
         ဒီးသံကွၢ်အီၤတက့ၢ်. ဒီးအခ့အပှၤစံးဘၣ် အီၤ, ကွၢ်ကွၢ်, ပိာ်မုၣ်အိၣ်ဒီးပှၤသံအကလၤတဂၤန့ၣ်
         အိၣ်ဝဲလၢဧ့ၣ်ဒိၣ်အပူၤလီၤ.8  ဒီးစီၤစီလူးမၤလီၤဆီအသး, ဒီးသိးတၢ်အကူအသိး အဂၤ, ဒီးလဲၤဝဲ, ဒီးပှၤခံဂၤလဲၤဝဲဒီးအီၤ, ဒီးဟဲဝဲဆူပိာ်
         မုၣ်အအိၣ်လၢမုၢ်နၤလီၤ. ဒီးစံးဝဲဒၣ်, ဖးန့ၢ်ယၤလၢပှၤ သံအကလၤ, ဒီးဒုးဟဲထီၣ်လၢယဂီၢ်လၢပှၤတဂၤလၢ
         ယကစံးဘၣ်နၤန့ၣ်တက့ၢ်.9  ဒီးပိာ်မုၣ်န့ၣ်စံးဘၣ်အီၤ, ကွၢ်ကွၢ်, တၢ်လၢစီၤစီလူး မၤတ့ၢ်လံန့ၣ်နသ့ၣ်ညါ, လၢအဒီၣ်တဲာ်ကွံာ်ပှၤလၢအ
         အိၣ်ဒီးပှၤသံအကလၤ, ဒီးပှၤမဲာ်ထံၣ်ဝံတဖၣ်လၢထံ ဧိၤကီၢ်ဧိၤအပူၤလီၤ. မၤသးဒ်န့ၣ်ဒီးနပာ်ပျံၤသကွီၤလၢ
         ယသးသမူအဂီၢ်ဒ်သိးယကသံန့ၣ်မ့ၢ်အဘၣ်မနုၤလဲၣ်.10  ဒီးစီၤစီလူးဆိၣ်တၢ်ဒီးအီၤလၢယွၤအမဲာ်ညါ, ဒီးစံး ဝဲဒၣ်, ယွၤမူဝဲ, ဒီးတၢ်ဒဲးဘးတဘၣ်ဘၣ်နၤလၢတၢ်အံၤ
         အဃိနီတမံၤဘၣ်.11  ဒီးပိာ်မုၣ်န့ၣ်စံးဝဲဒၣ်, ယဘၣ်ဒုးဟဲထီၣ်လၢနဂီၢ်လၢ မတၤတဂၤလဲၣ်. ဒီးစံးဝဲဒၣ်, ဒုးဟဲထီၣ်လၢယဂီၢ်လၢ
         စီၤၡမူၤအ့လးတက့ၢ်.12  ဒီးတုၤပိာ်မုၣ်န့ၣ်ထံၣ်စီၤၡမူၤအ့လးဒီး, ကိးပသူထီၣ် လၢအကလုၢ်ဖးဒိၣ်, ဒီးပိာ်မုၣ်န့ၣ်ကတိၤတၢ်ဒီးစီၤစီ
         လူး, ဒီးစံးဝဲဒၣ်, နလီန့ၢ်ယၤမ့ၢ်အဘၣ်မနုၤလဲၣ်, အဂ့ၢ် ဒ်အံၤ, နမ့ၢ်စီၤစီလူးလီၤ.13  ဒီးစီၤပၤစံးဘၣ်အီၤ, ပျံၤတၢ်တဂ့ၤ, အဂ့ၢ်ဒ်အံၤ, နထံၣ် ဘၣ်မနုၤတမံၤလဲၣ်. ဒီးပိာ်မုၣ်န့ၣ်စံးဘၣ်စီၤစီလူး,
         ယ ထံၣ်ကစၢ်ဟဲထီၣ်လၢဟီၣ်ခိၣ်လာ်လီၤ.14  ဒီးစံးဘၣ်အီၤ, အက့ၢ်အဂီၤမၤသးဒ်လဲၣ်. ဒီးစံးဝဲဒၣ်, ပှၤသးပှၢ်တဂၤဟဲထီၣ်လုးဘၢအသးလၢ ယၣ်တဘ့ၣ်
         လီၤ. ဒီးစီၤစီလူးသ့ၣ်ညါဝဲလၢအမ့ၢ်စီၤၡမူၤအ့လး, ဒီး ဆုးလီၤအခိၣ်ဆူဟီၣ်ခိၣ်, ဒီးတီၤလီၤကဒွံကျိာ်လီၤ.15  ဒီးစီၤၡမူၤအ့လးစံးဘၣ်စီၤစီလူး, နမၤကိၢ်မၤဂီၤယၤ ဒ်သိးနကဒုးဟဲထီၣ် ယၤအံၤမ့ၢ်အဘၣ်မနုၤလဲၣ်.
         ဒီးစီၤ စီလူးစံးဆၢဝဲဒၣ်, ယဘၣ်တၢ်ကိၢ်တၢ်ဂီၤဒိၣ်နီၢ်မးလီၤ. အဂ့ၢ်ဒ်အံၤ, ပှၤဖလ့ၡသးဖိဒုးတၢ်ဒီးယၤ,
         ဒီးယွၤလဲၤသ ဒၣ်လံယၤလံ. ဒီးလၢဝံတဖၣ်မ့ၢ်ဂ့ၤ, လၢတၢ်မံမီၢ်မ့ၢ်ဂ့ၤ, တစံးဆၢလၢၤဘၣ်ယၤဘၣ်. ဒီးယကိးထီၣ်လံနၤဒ်သိး
         ယဘၣ်မၤဒ်လဲၣ်ဒ်လဲၣ်န့ၣ် နကဘိးဘၣ်သ့ၣ်ညါယၤ လီၤ.16  ဒီးစီၤၡမူၤအ့လးစံးဝဲဒၣ်, မ့ၢ်ယွၤလဲၤသဒၣ်လံနၤ, ဒီး ကဲထီၣ်လံနဒုၣ်နဒါဒီး, နသံကွၢ်ယၤမ့ၢ်အဘၣ်မနုၤ
         လဲၣ်.
         17  ယွၤမၤလၢအဂီၢ် ဒ်အကတိၤတၢ်လၢယစုပူၤ အသိးန့ၣ်လီၤ. အဂ့ၢ်ဒ်အံၤ, ယွၤထုးထီၣ်ကွံာ်လံဘီဧိၤ မုၢ်ဧိၤလၢနစုပူၤ,
         ဒီးဟ့ၣ်လီၤအီၤလၢပှၤလၢနဃၢၤ, စီၤ ဒၤဝံးလံလီၤ.
         18  မ့ၢ်နတဒိကနၣ်ဘၣ်ယွၤအကလုၢ်အက ထါ, ဒီးတမၤဘၣ်ဖဲအသးထီၣ်ဆူၣ်လၢ ဧမၤလ့းအလိၤ ဘၣ်ဒီး, ယွၤမၤနၤလၢ
         တၢ်အံၤလၢမုၢ်တနံၤအံၤလီၤ.19  ဒီးယွၤကဟ့ၣ်လီၤကွံာ်အံၣ်စရ့လး ဒီးနၤလၢပှၤဖလ့ၡ သးဖိအစုပူၤ, ဒီးခဲဂီၤကိာ်န့ၣ်နဲဒၣ်, ဒီးနဖိခွါတဖၣ်က
         အိၣ်ဒီးယၤလီၤ. ယွၤကဟ့ၣ်လီၤကွံာ်အံၣ်စရ့လးအပှၤ သုးမုၢ်စ့ၢ်ကီးလၢ ပှၤဖလ့ၡသးဖိအစုပူၤလီၤ.20  ဒီးစီၤစီလူးလီၤဃံၤဒီဂၤညါလၢ ဟီၣ်ခိၣ်အဖီခိၣ်, ဒီး ပျံၤတၢ်ဒိၣ်ဒိၣ်ကလဲာ်လၢ စီၤၡမူၤအ့လးအတၢ်ကတိၤ
         အဃိ, ဒီးတၢ်အဂံၢ်အဘါတအိၣ်ဘၣ်လၢအပူၤဘၣ်. အဂ့ၢ်ဒ်အံၤ, မုၢ်တနံၤန့ၣ်သ့တနံၤကျၢၤ ဒီးသီတနၤ
         ကျၢၤ, တအီၣ်ဘၣ်တၢ်ဘၣ်.21  ဒီးပိာ်မုၣ်န့ၣ်ဟဲဝဲဆူစီၤစီလူးအအိၣ်, ဒီးထံၣ်ဝဲလၢ အဘၣ်တၢ်ကိၢ်တၢ်ဂီၤဒိၣ်ဒိၣ်ကလဲာ်, ဒီးစံးဘၣ်အီၤ,
         ကွၢ်ကွၢ်, နကုၢ်ပိာ်မုၣ်ဒိကနၣ်နကလုၢ်နကထါ, ဒီးယ ပာ်ယသးသမူလၢယစုပူၤ, ဒီးယဒိကနၣ်လံတၢ်က
         ကတိၤလၢကတိၤတၢ်ဒီးယၤလံ.
         22  ဒီးခဲကနံၣ်အံၤဒိက ကနၣ်လၢ်နဲလၢနကုၢ်ပိာ်မုၣ်အကလုၢ်, ဒီးဒုးပာ်ယၤ လၢကိၣ်တစဲးလၢနမဲာ်ညါ,
         ဒီးအီၣ်တၢ်, ဒ်သိးတုၤန လဲၤပိာ်နကျဲဒီး, နကအိၣ်ဒီးတၢ်ဂံၤတၢ်ဘါန့ၣ်တက့ၢ်.23  ဒီးဂ့ၢ်လိာ်ဝဲ, ဒီးစံးဝဲဒၣ်, ယတအီၣ်ဘၣ်. ဘၣ်ဆၣ်ဒီး အခ့အပှၤဒီးပိာ်မုၣ်န့ၣ်ဂုာ်မၤအီၤ,
         ဒီးဒိကနၣ်ဝဲအက လုၢ်လီၤ. ဒီးဂဲၤဆၢထၢၣ်လၢဟီၣ်ခိၣ်, ဒီးဆ့ၣ်နီၤဝဲလၢ လီၢ်မံအဖီခိၣ်လီၤ.24  ဒီးပိာ်မုၣ်န့ၣ် အိၣ်ဒီးဂီၤဖံးဖိအဘီၣ်တဒု လၢအဟံၣ် ပူၤ, ဒီးမၤဝဲချ့ချ့, ဒီးမၤသံဝဲ, ဒီးဟံးန့ၢ်ကိၣ်ကမူၣ်,
         ဒီးစံၢ် ဝဲ, ဒီးကုၢ်ကိၣ်တဃါဃုာ်ဘၣ်ဒီး ကိၣ်မံၣ်လၢအဝဲန့ၣ် လီၤ.25  ဒီးဟဲစိာ်ပာ်ဝဲလၢ စီၤစီလူးအမဲာ်ညါ, ဒီးလၢအခ့အ ပှၤအမဲာ်ညါ, ဒီးအဝဲသ့ၣ်အီၣ်ဝဲလီၤ. ဒီးဂဲၤဆၢထၢၣ်,
         ဒီးဟးထီၣ်ကွံာ်လၢမုၢ်တနၤန့ၣ်လီၤ.

၂၉291  ဒီးပှၤဖလ့ၡသးဖိ ဒုးအိၣ်ဖှိၣ်ရိဖှိၣ်အပှၤသုးမုၢ်ခဲလၢာ် ဆူအဖ့း, ဒီးအံၣ်စရ့လးသူၣ်ဒဲလၢထံထီၣ်ပၢၢ်တပူၤအ
         ဃၢၤလၢအအိၣ်လၢယံးစရ့လးအပူၤလီၤ.2  ဒီးပှၤဖလ့ၡသးဖိအပဒိၣ်ဖးဒိၣ် လဲၤပူၤကွံာ်လၢက ယၤတဖၣ်, ဒီးလၢကထိတဖၣ်လီၤ. မ့မ့ၢ်စီၤဒၤဝံးဒီးအ
         ပှၤကညီတဖၣ်န့ၣ် လဲၤဝဲလၢအလီၢ်ခံ အိၣ်ဒီးစီၤအၤ ကံၣ်လီၤ.3  ဒီးပှၤဖလ့ၡသးဖိအခိၣ်တဖၣ်စံးဝဲဒၣ်, ပှၤဧ့ၤဘြံၤဖိ တဖၣ်အံၤမ့ၢ်ဒ်လဲၣ်. ဒီးစီၤအၤကံၣ်စံးဘၣ်ပှၤဖလ့ၡသး
         ဖိအခိၣ်တဖၣ်န့ၣ်, ပှၤတဂၤအံၤမ့ၢ်အံၣ်စရ့လးအစီၤ ပၤစီၤစီလူးအခ့အပှၤ စီၤဒၤဝံးလၢအအိၣ်ဒီးယၤမုၢ်နံၤ
         ပှဲၤအံၤပှဲၤနုၤ, နံၣ်ပှဲၤအံၤပှဲၤနုၤ, ဒီးလၢအလီၤလၢယစု ပူၤလံၤလံၤန့ၣ် ယတထံၣ်ဘၣ်တၢ်ကမၣ်လၢ
         အလိၤ ဘၣ်, တမ့ၢ်ဘၣ်ဧါ.4  ဒီးပှၤဖလ့ၡသးဖိအခိၣ်တဖၣ် သးထီၣ်ဘၣ်အီၤ, ဒီး ပှၤဖလ့ၡသးဖိအခိၣ်တဖၣ်စံးဘၣ်အီၤ, ဒုးက့ၤက့ၤပှၤတဂၤအံၤဒ်သိးအကက့ၤကဒါက့ၤဆူ
         အလီၢ်ဖဲနပာ် လၢအဂီၢ်တက့ၢ်. ဒီးဒုးလဲၤလီၤအီၤ ဒီးပှၤဆူတၢ်ဒုးသုး အပူၤတဂ့ၤ. ကကဲထီၣ်ဘၣ်ဖုးပဒုၣ်ပဒါလၢတၢ်ဒုးသုး
         အပူၤလီၤ. ကမၤဃူမၤဖိးက့ၤအသးဒီး အကစၢ်လၢမ နုၤတမံၤလဲၣ်. လၢပှၤတဖၣ်အံၤအခိၣ်တဖၣ်, တမ့ၢ် ဘၣ်ဧါ.
         5  ပှၤတဂၤအံၤမ့ၢ်စီၤဒၤဝံးလၢ ပှၤဂဲၤကလံၣ် စံးဆၢလိာ်အသးဒီးစံးလၢအဂ့ၢ်အကျိၤ, စီၤစီလူးမၤသံလံအပှၤကထိတဖၣ်,
         ဒီးစီၤဒၤဝံးန့ၣ်အပှၤကလးတဖၣ်, တမ့ၢ်ဘၣ်ဧါ.6  ဒီးစီၤအၤကံၣ်ကိးန့ၢ်စီၤဒၤဝံး, ဒီးစံးဘၣ်အီၤ, ဒ်ယွၤမူ ဝဲအသိးန့ၣ်, နတီနလိၤ, ဒီးနလဲၤထီၣ်ဒီးနဟဲနုာ်လၢ
         ပှၤသုးမုၢ်အပူၤန့ၣ် ဂ့ၤလၢယမဲာ်ညါလီၤ. အဂ့ၢ်ဒ်အံၤ, မုၢ်တနံၤလၢနဟဲဆူယအိၣ် တုၤမုၢ်မဆါတနံၤအံၤန့ၣ်
         ယတထံၣ်ဘၣ်တၢ်အၢလၢနလိၤဘၣ်. ဘၣ်ဆၣ်ဒီးန တဂ့ၤဘၣ်လၢပဒိၣ်ဖးဒိၣ်တဖၣ်အမဲာ်ဘၣ်.
         7  ဒီးခဲက နံၣ်အံၤက့ၤက့ၤ, ဒီးလဲၤတၢ်မုာ်မုာ် ဒ်သိးနသုတမၤ တၢ်အၢလၢပှၤဖလ့ၡသးဖိ အပဒိၣ်ဖးဒိၣ်အမဲာ်တဂ့ၤ
         န့ၣ်တက့ၢ်.8  ဒီးစီၤဒၤဝံးစံးဘၣ်စီၤအၤကံၣ်, မ့ၢ်အဂ့ၢ်ဒ်လဲၣ်, ယမၤ မနုၤတမံၤလဲၣ်, လၢမုၢ်တနံၤလံၤလံၤလၢယအိၣ်တ့ၢ်
         ဒီၤနၤတုၤမုၢ်မဆါတနံၤအံၤ, နထံၣ်ဘၣ်တၢ်လၢနခ့န ပှၤအလိၤဒ်သိးယသုတလဲၤဒုးတၢ်ဒီးစီၤပၤ, ယကစၢ်
         အဒုၣ်အဒါတဂ့ၤန့ၣ်မနုၤတမံၤလဲၣ်.9  ဒီးစီၤအၤကံၣ်ဆၢတၢ်, ဒီးစံးဘၣ်စီၤဒၤဝံး, ယသ့ၣ် ညါလၢ နမ့ၢ်တၢ်ဂ့ၤလၢယမဲာ်ညါ ဒ်ကစၢ်အကလူး
         တဂၤအသိးန့ၣ်, ဘၣ်ဆၣ်ဒီးပှၤဖလ့ၡသးဖိအခိၣ်တ ဖၣ်စံး, တဘၣ်လဲၤဒီးပှၤဆူတၢ်ဒုးသုးအပူၤဘၣ်.
         10  ဒီး ခဲကနံၣ်အံၤ ဂဲၤဆၢထၢၣ်လၢမုၢ်ဆ့ၣ်ထီၣ်န့ၣ်ဂီၤဂီၤ, အိၣ်ဒီးနကစၢ်အခ့အပှၤလၢ အဟဲဒီးနၤ,
         ဒီးတုၤသုဂဲၤ ဆၢထၢၣ်လၢမုၢ်ဆ့ၣ်ထီၣ်န့ၢ်ဂီၤဂီၤ, ဒီးတၢ်ကပီၤထီၣ် ဒီး, ဟးထီၣ်ကွံာ်တက့ၢ်.11  ဒီးစီၤဒၤဝံးဒီးအပှၤကညီဂဲၤဆၢထၢၣ်ဂီၤဂီၤ ဒ်သိးအ ကဟးထီၣ်ကွံာ်လၢမုၢ်ဆ့ၣ်ထီၣ်န့ၣ်, ဒီးက့ၤက့ၤဝဲဆူ
         ပှၤဖလ့ၡသးဖိအထံအကီၢ်, ဒီးပှၤဖလ့ၡသးဖိလဲၤထီၣ် ဆူယံးစရ့လးအပူၤလီၤ.

၃၀301  ဒီးသၢနံၤတနံၤန့ၣ် စီၤဒၤဝံးဒီးအပှၤကညီဟဲက့ၤတုၤ လၢစံကလး, ဒီးတၢ်မၤအသးလၢ ပှၤဧမၤလ့းဖိဟဲနုာ်
         တ့ၢ်လၢကလံၤထံးတခီ, ဒီးလၢစံကလးအပူၤ, ဒီးကျီ တ့ၢ်ကွံာ်စံကလး, ဒီးဆူးထီၣ်ကွံာ်အီၤလၢမ့ၣ်အူလီၤ.―2  ဒီးဖီၣ်န့ၢ်မၢကဲကုၢ်ပိာ်မုၣ်တဖၣ်လၢ အအိၣ်ဝဲလၢအ ပူၤ, ဒီးအဒိၣ်မ့ၢ်ဂ့ၤ, အဆံးဂ့ၤ, တမၤသံဘၣ်အီၤနီတ
         ဂၤဘၣ်, ဒီးစိာ်ထီၣ်ကွံာ်ဝဲ, ဒီးလဲၤတၢ်လီၤ.
         3  ဒီးစီၤဒၤဝံးဒီးအပှၤကညီ ဟဲက့ၤတုၤဝဲလၢဝ့ၢ်ပူၤ, ဒီးကွၢ်ကွၢ်, ဘၣ်ဆူးကွံာ်လၢမ့ၣ်အူလီၤ. ဒီးအဖိအမါ,
         ဒီးအဖိခွါ, ဒီးအဖိမုၣ်န့ၣ်တၢ်ဖီၣ်န့ၢ်မၢကဲကုၢ်အီၤလီၤ.―4  ဒီးစီၤဒၤဝံးဒီးပှၤဂီၢ်မုၢ်အိၣ်ဒီးအီၤန့ၣ် ထုထီၣ်အကလုၢ်, ဒီးဟီၣ်ဝဲတုၤအဟီၣ်တကဲလၢၤဘၣ်လီၤ.5  ဒီးတၢ်ဖီၣ်န့ၢ်မၢကဲကုၢ်စီၤဒၤဝံးအမါခံဂၤ, ပှၤယံးစရ့ လးဖိနီၢ်အဃံနိၣ်, ဒီးပှၤကၢ်မ့လးဖိစီၤနၤဘလးအမါ
         နီၢ်အဘံၤကါယံးလးလီၤ.6  ဒီးစီၤဒၤဝံးဘၣ်တၢ်ကိၢ်တၢ်ဂီၤနးမးလီၤ. အဂ့ၢ်ဒ်အံၤ, ပှၤဂီၢ်မုၢ်သါကကွံာ်အီၤလၢလၢၢ်လီၤ.
         အဂ့ၢ်ဒ်အံၤ, ပှၤ ဂီၢ်မုၢ်ခဲလၢာ်အသးတမုာ်ဘၣ်. တဂၤလၢအဖိခွါတ ဖၣ်အဃိ, တဂၤလၢအဖိမုၣ်တဖၣ် အဃိစုာ်စုာ်လီၤ.
         မ့မ့ၢ်စီၤဒၤဝံးပာ်ဆူၣ်အသးလၢယွၤအပူၤလီၤ.7  ဒီးစီၤဒၤဝံးစံးဘၣ်စီၤအဃံၤမ့လ့းအဖိခွါ, စီၤအ့ဘယၤ သၢ်, ဟဲစိာ်န့ၢ်ယၤလၢအ့ဖိးတဘ့ၣ်န့ၣ်တက့ၢ်.
         ဒီးစီၤအ့ ဘယၤသၢ်ဟဲစိာ်အ့ဖိတဘ့ၣ်န့ၣ်ဆူစီဒၤဝံးအအိၣ်လီၤ.8  ဒီးစီၤဒၤဝံးသံကွၢ်တၢ်လၢယွၤဒီးစံးဝဲဒၣ်, ယဘၣ်လူၤ ပှၤတဖုန့ၣ်ဧါ, ယကချုးန့ၢ်အီၤဧါ. ဒီးစံၤဆၢအီၤ,
         လူၤ အီၤတက့ၢ်. အဂ့ၢ်ဒ်အံၤ, နကချုးန့ၢ်အီၤနီၢ်နီၢ်, ဒီးမၤန့ၢ် က့ၤတၢ်ခဲလၢာ်သပှၢ်တၢၢ်လီၤ.9  ဒီးစီၤဒၤဝံးလဲၤတၢ်, အဝဲဒၣ်, ဒီးပှၤဃုကယၤလၢအ အိၣ်ဒီးအီၤ, ဒီးလဲၤတုၤလၢထံကျိဘစိၢ်ဖဲပှၤလၢအအိၣ်
         လီၤတဲာ်တဖၣ်န့ၣ်အိၣ်ဝဲလီၤ.
         10  ဒီးစီၤဒၤဝံးလူၤတၢ်, အ ဝဲဒၣ်, ဒီးပှၤလွံၢ်ကယၤ,(အဂ့ၢ်ဒ်အံၤ, ပှၤလၢအဂံၢ်အ ဘါလီၤဘှါ တုၤအခီဂာ်ထံကျိဘစိၢ်
         တကဲဘၣ်ခံက ယၤန့ၣ်အိၣ်လီၤတဲာ်ဝဲလၢအလီၢ်ခံလီၤ.)11  ဒီးပှၤထံၣ်န့ၢ်ပှၤအဲၤကူပတူးဖိတဂၤလၢပျီပူၤ, ဒီးဟဲ စိာ်န့ၢ်အီၤဆူစီၤဒၤဝံးအအိၣ်, ဒီးဟ့ၣ်အီၤလၢကိၣ်,
         ဒီး အီၣ်ဝဲ, ဒီးပှၤဒုးအီအထံ,
         12  ဒီးဟ့ၣ်အီၤလၢချၢၣ်ဒၢသၣ် ပာ်ဖှိၣ်ဘ့ၣ်ဘၣ်တကူာ်, ဒီးစပံးသၣ်ဃ့ခံကူၤ, ဒီးအီၣ်ဝဲ ဝံၤဒီး,
         အသးဟဲကဒီးလၢအပူၤလီၤ. အဂ့ၢ်ဒ်အံၤ, သၢနံၤ ဒီးသၢနၤအတီၢ်ပူၤန့ၣ် တအီၣ်ဘၣ်တၢ်, ဒီးတအီဘၣ် ထံဘၣ်.13  ဒီးစီၤဒၤဝံးစံးဘၣ်အီၤ, နဘၣ်ဃးဒီးမတၤတဂၤလဲၣ်. ဒီးနဟဲလၢလဲၣ်, ဒီးစံးဝဲဒၣ်, ယမ့ၢ်ပှၤဖိၣ်သၣ်ခွါ,
         ပှၤ အဲၤကူပတူးဖိ, ပှၤဧမၤလ့းဖိတဂၤအကုၢ်အပှၤ, ဒီးယ ကစၢ်ပာ်လီၤတဲာ်ယၤလီၤ. အဂ့ၢ်ဒ်အံၤ, သၢနံၤပူၤကွံာ်
         တနံၤန့ၣ်ယဘၣ်တၢ်ဆါလီၤ.
         14  ပလဲၤနုာ်လၢပှၤကရံး သးဖိအကျါလၢကလံၤထံးတခီ, လၢတၢ်ဘၣ်ဃးဒီး ယူဒၤ, ဒီးလၢကၤလ့းလၢကလံၤထံးတခီ,
         ဒီးပဆူးထီၣ် ကွံာ်စံကလးလၢမ့ၣ်အူလီၤ.15  ဒီးစီၤဒၤဝံးစံးဘၣ်အီၤ, နဆှၢယၤဆူပှၤတဖုအအိၣ် န့ၣ်ဘၣ်ကသ့ဧါ. ဒီးစံးဘၣ်အီၤ, ဆိၣ်တၢ်ဒီးယၤလၢ
         ကစၢ်အမဲာ်ညါ, လၢနတမၤသံယၤ, ဒီးလၢနတဟ့ၣ် လီၤကွံာ်ယၤဆူယကစၢ်အစုပူၤန့ၣ်တက့ၢ်. ဒီးယက ဆှၢနၤဆူပှၤတဖုန့ၣ်အအိၣ်လီၤ.16  ဒီးဆှၢလီၤဝဲဝံၤဒီး, ကွၢ်ကွၢ်, ပှၤလီၤပြံလီၤပြါလၢဟီၣ် ခိၣ်ခဲလၢာ်, အီၣ်ဝဲ, အီဝဲ, ဒီးဂဲၤကလံၣ်လီၤ.
         အဂ့ၢ်ဒ်အံၤ, ဂုာ်န့ၢ်တၢ်အါအါကလဲာ်လၢ ပှၤဖလ့ၡသးဖိအကီၢ် ပူၤ, ဒီးလၢယူဒၤအကီၢ်ပူၤလီၤ.17  ဒီးလၢမုၢ်ဟါပၢၢ်လၢမုၢ်ဆ့ၣ်ထီၣ်တနံၤ လၢမုၢ်ဟါ န့ၣ် စီၤဒၤဝံးကျီကွံာ်အီၤ, ဒီးပှၤတပူၤတဖျဲးဘၣ်နီတဂၤ
         ဘၣ်, ပူၤဖျဲးထဲပှၤဖိၣ်သၣ်ခွါ လွံၢ်ကယၤလၢအဒိးကီၤ လၤအူးဒီးဃ့ၢ်ဝဲတဖၣ်ဧိၤန့ၣ်လီၤ.18  ဒီးစီၤဒၤဝံးမၤန့ၢ်ကယဲၢ်တၢ်လၢ ပှၤဧမၤလ့းဖိစိာ်ထီၣ် ကွံာ်, ဒီးစီၤဒၤဝံးမၤထူၣ်ဖျဲးအမါခံဂၤလီၤ.
         19  ဒီးအဆံး ဂ့ၤ, အဒိၣ်ဂ့ၤ, ဖိခွါဂ့ၤ, ဖိမုၣ်ဂ့ၤ, တၢ်ဖိတၢ်လံၤဂ့ၤ, ထီရီၤ တၢ်တမံၤမံၤလၢအဟံးန့ၢ်ဝဲဂ့ၤ,
         တၢ်တဟါမၢ်ဘၣ်နီ တမံၤဘၣ်. စီၤဒၤဝံးမၤန့ၢ်က့ၤတၢ်ခဲလၢာ်လီၤ.20  ဒီးစီၤဒၤဝံးဟံးန့ၢ် ကယဲၢ်သိဒီးမဲာ်တဲးလဲး, ဒီးဂီၤဘုၣ် ဂီၤဖံးလၢပှၤဟီထီၣ်အီၤလၢ ဆၣ်ဖိကီၢ်ဖိအဒၢအမဲာ်
         ညါ, ဒီးပှၤစံးဝဲဒၣ်, တၢ်အံၤမ့ၢ်စီၤဒၤဝံးအတၢ်လီၤ.21  ဒီးစီၤဒၤဝံးက့ၤက့ၤဆူ ပှၤလၢအဂံၢ်အဘါလီၤဘှါတုၤ အပိာ်စီၤဒၤဝံးအခံတကဲဘၣ်ခံကယၤ လၢအဒုးအိၣ်ဝဲ
         လၢထံကျိဘစိၢ်အနံၤ, ဒီးအဝဲသ့ၣ်ဟဲသဂၢၢ်စီၤဒၤဝံး, ဒီးဟဲသဂၢၢ်ပှၤအိၣ်ဒီးအီၤလီၤ. ဒီးတုၤစီၤဒၤဝံးဟဲဘူး
         ဒီးပှၤဂီၢ်မုၢ်ဒီး, ကတိၤဒိၣ်အီၤလီၤ.22  ဒီးပှၤအၢပှၤသီခဲလၢာ်, ဒီးပှၤဘလးယဧၤလးဖိလၢ အအိၣ်ဝဲလၢပှၤတဖၣ်အကျါန့ၣ်ကတိၤတၢ်, ဒီးစံးဝဲ
         ဒၣ်, မ့ၢ်အတလဲၤဘၣ်ဒီးပှၤဘၣ်ဒီး, ပတဟ့ၣ်လီၤဘၣ် အီၤလၢတၢ်လၢပဂုာ်န့ၢ်က့ၤအကျါန့ၣ်ဘၣ်. ပကဟ့ၣ်
         လီၤအီၤထဲအမါ, ဒီးအဖိအလံၤတဂၤလၢအဂီၢ်ဒၣ်ဝဲ, တဂၤလၢအဂီၢ်ဒၣ်ဝဲစုာ်စုာ်, ဒ်သိးအကဆှၢထီၣ်, ဒီး
         ဟးထီၣ်ကွံာ်ဝဲလီၤ.23  ဒီးစီၤဒၤဝံးစံးဝဲဒၣ်, ယဒီပုၢ်ဝဲၢ်သ့ၣ်ဧၢ, သုတဘၣ်မၤ ဒ်န့ၣ်လၢတၢ်လၢယွၤဟ့ၣ်လီၤပှၤ, လၢအအံးလီၤကွၢ်
         လီၤပှၤ, ဒီးဟ့ၣ်လီၤကွံာ်ပှၤလၢ အဟဲထီဒါပှၤတဖု ဆူပစုပူၤန့ၣ်ဘၣ်.
         24  ဒီးမ့ၢ်မတၤကဒိကနၣ်သုကလုၢ် လၢတၢ်တမံၤအံၤအဂ့ၢ်အကျိၤလဲၣ်. အဂ့ၢ်ဒ်အံၤ, ဒ်ပှၤ လၢအလဲၤလီၤဆူတၢ်ဒုးသုးအပူၤတဂၤအဂီၢ်အသိးန့ၣ်
         ပှၤလၢအအိၣ်လီၤတဲာ်ဒီး တၢ်ဖိတၢ်လံၤတဂၤအဂီၢ်က ဒ်န့ၣ်အသိးလီၤ. ကဒိးန့ၢ်ဘၣ်တၢ်ဒ်သိးသိးလီၤ.25  ဒီးလၢမုၢ်တနံၤလံၤလံၤန့ၣ် တၢ်မၤအသးလၢအပာ် တၢ်န့ၣ်လၢတၢ်မၤလိာ်, ဒီးတၢ်အလုၢ်အလၢ်လၢအံၣ်
         စရ့လးအပူၤတုၤမုၢ်မဆါတနံၤအံၤလီၤ.26  ဒီးတုၤစီၤဒၤဝံးဟဲဆူစံကလးဒီး, ဟ့ၣ်ယုၢ်တၢ်ဂုာ်န့ၢ် တနီၤဆူပှၤယူဒၤဖိအသးပှၢ်, အတံၤအသကိးတဖၣ်,
         ဒီးစံးဝဲဒၣ်, ကွၢ်ကွၢ်, တၢ်ခိၣ်ဖးလၢသုဂီၢ်လၢတၢ်ဂုာ် န့ၢ်လၢယွၤအဒုၣ်အဒါအကျါန့ၣ်လီၤ.
         27  ဆူပှၤအိၣ်လၢ ဘ့ၤသ့လးအပူၤ, ဒီးဆူပှၤအိၣ်လၢရၤမိးအပူၤလၢက လံၤထံးတခီ, ဒီးဆူပှၤအိၣ်လၢယးတံၢ်အပူၤ
         28  ဒီးဆူပှၤ အိၣ်လၢဧရိၤဧ့ၢ်အပူၤ, ဒီးဆူပှၤအိၣ်လၢစံးဖမိးအပူၤ, ဒီးဆူပှၤအိၣ်ဝဲလၢအ့ၡတမိးအပူၤ,
         29  ဒီးဆူပှၤအိၣ်လၢ ရၤဃ့လးအပူၤ, ဒီးဆူပှၤအိၣ်လၢပှၤယရၤဃမအ့လးဖိ အဝ့ၢ်တဖၣ်အပူၤဒီး ဆူပှၤအိၣ်လၢပှၤက့ၣ်ဖိအဝ့ၢ်တ
         ဖၣ်အပူၤ,
         30  ဒီးဆူပှၤအိၣ်လၢဃိၢ်မါအပူၤ, ဒီးဆူပှၤအိၣ် လၢကီၢ်ရၤၡၣ်အပူၤ, ဒီးဆူပှၤအိၣ်လၢဧၤသးအပူၤ,―31  ဒီးဆူပှၤအိၣ်လၢဃ့ဘြိၣ်အပူၤ, ဒီးဆူကယဲၢ်တၢ်အိၣ် အလီၢ်ဖဲစီၤဒၤဝံးအကစၢ်ဒၣ်ဝဲ, ဒီးအပှၤကညီတဖၣ်
         လဲၤညီနုၢ်အပူၤတပူၤလၢ်လၢ်န့ၣ် ဟ့ၣ်ယုၢ်ဝဲလီၤ.

၃၁311  ဒီးပှၤဖလ့ၡသးဖိဒုးတၢ်ဒီးအံၣ်စရ့လး, ဒီးအံၣ်စရ့ လးအပှၤကညီ ဃ့ၢ်လၢပှၤဖလ့ၡသးဖိအမဲာ်ညါ,
         ဒီး လီၤဃံၤသံလၢကစၢၢ်ကံးလဘိအလိၤလီၤ.2  ဒီးပှၤဖလ့ၡသးဖိ လူၤသပှၢ်စီၤစီလူးဒီးအဖိခွါတဖၣ်, ဒီးပှၤဖလ့ၡသးဖိမၤသံစီၤစီလူးအဖိခွါစီၤယိနၤသၣ်,
         ဒီး စီၤအဘံနဒာ်, ဒီးစီၤမးလကံရှူၤလီၤ.3  ဒီးတၢ်ဒုးသုးန့ၣ် ကဲထီၣ်တၢ်ကီလၢစီၤစီလူးအဂီၢ်, ဒီးပှၤခးတၢ်ဖိခးဘၣ်အီၤ, ဒီးဘၣ်တၢ်ဆဲးအီၤလၢပှၤခး
         တၢ်ဖိနးမးလီၤ.4  ဒီးစီၤစီလူးစံးဘၣ်ပှၤစိာ်အစုကဝဲၤတဂၤ, ဘီၣ်ထီၣ်န နး, ဒီးဆဲးဖျိယၤလၢအီၤတက့ၢ်. ပှၤတဒိးဘၣ်တၢ်ကူး
         တရံးတဖၣ်န့ၣ်ကဆဲးဖျိယၤ, ဒီးမၤတရီတပါဘၣ်ဖုး ယၤလီၤ. ဘၣ်ဆၣ်ဒီးပှၤစိာ်အစုကဝဲၤတဂၤန့ၣ်တမၤ
         ဘၣ်ဝဲဘၣ်. အဂ့ၢ်ဒ်အံၤ, ပျံၤတၢ်ဒိၣ်မးလီၤ. ဒီးစီၤစီလူး ဟံးန့ၢ်နးတဘ့ၣ်န့ၣ်, ဒီးထိၣ်လီၤဃံၤအသးလၢအဖီ
         ခိၣ်လီၤ.5  ဒီးတုၤပှၤစိာ်အစုကဝဲၤတဂၤန့ၣ် ထံၣ်လၢစီၤစီလူးသံ လံဒီး, အဝဲဒၣ်ထိၣ်လီၤဃံၤအသးလၢ အနးတဘ့ၣ်
         အဖီခိၣ်စ့ၢ်ကီး, ဒီးသံဝဲဒီးအီၤလီၤ.6  ဒီးစီၤစီလူးသံဝဲ, ဒီးအဖိခွါသၢဂၤ, ဒီးအပှၤစိာ်အစုက ဝဲၤတဂၤ, ဒီးအပှၤကညီခဲလၢာ်လၢမုၢ်တနံၤဃီန့ၣ်လီၤ.7  ဒီးတုၤအံၣ်စရ့လးအပှၤကညီလၢ အအိၣ်ဝဲလၢက စၢၢ်ကဆူးဝၢ်ဘးခီ, ဒီးအိၣ်လၢယၢ်ဒ့ၣ်ဝၢ်ဘးခီတဖၣ်
         န့ၣ်ထံၣ်ဝဲလၢအံၣ်စရ့လးအပှၤကညီဃ့ၢ်ဝဲ, ဒီးလၢစီၤ စီလူးဒီးအဖိခွါတဖၣ်သံတ့ၢ်လံန့ၣ်ဒီး, လဲၤသဒၣ်ဝ့ၢ်
         တဖၣ်, ဒီးဃ့ၢ်ထီၣ်ကွံာ်လီၤ. ဒီးပှၤဖလ့ၡသးဖိဟဲအိၣ် ဝဲဆိးဝဲလၢအပူၤလီၤ.8  ဒီးမုၢ်ဆ့ၣ်ထီၣ်တနံၤန့ၣ် တုၤပှၤဖလ့ၡသးဖိဟဲဘ့ၣ် ကွံာ်ပှၤသံအကူအသိးဒီး, တၢ်မၤအသးလၢအထံၣ်န့ၢ်
         စီၤစီလူးဒီးအဖိခွါသၢဂၤလီၤဃံၤဝဲလၢ ကစၢၢ်ကံးလ ဘိအလိၤလီၤ.
         9  ဒီးဒီၣ်တဲာ်ကွံာ်အခိၣ်, ဒီးဘ့ၣ်လီၤ ကွံာ်အသဃိး, ဒီးမၢပှၤလဲၤစိာ်ဝ့ၤဝီၤလၢပှၤဖလ့ၡသး ဖိအကီၢ်ပူၤ
         ဒ်သိးအကစံၣ်တဲၤတဲလီၤတၢ်လၢအတၢ် ဂီၤတဖၣ်အဟံၣ်ပူၤ, ဒီးလၢပှၤဂီၢ်မုၢ်တဖၣ်အကျါလီၤ.10  ဒီးပာ်ဝဲအသဃိးလၢ ဧၤၡတြိးအဟံၣ်ပူၤ, ဒီးစဲထီၣ်အ စိၣ်လၢဘ့ၤသၡၣ်အဝ့ၢ်ခိၣ်ဒူလီၤ.11  ဒီးတုၤပှၤယၤဘ့ၣ်ကံးလဧးဖိနၢ်ဟူတၢ်လၢ ပှၤဖလ့ ၡသးဖိ မၤဘၣ်စီၤစီလူးဒီး,
         12  ပှၤသုးဖိခဲလၢာ် ဂဲၤဆၢ ထၢၣ်, ဒီးလဲၤတၢ်သီတနၤကျၢၤ, ဒီးဟံးန့ၢ်စီၤစီလူးအ စိၣ်, ဒီးအဖိခွါတဖၣ်အစိၣ်လၢဘ့ၤသၡၣ်အဝ့ၢ်ခိၣ်ဒူ,
         ဒီးဟဲဝဲဆူယၤဘ့ၣ်, ဒီးကုၢ်ဃိထီၣ်အီၤန့ၣ်,
         13  ဒီးဟံးန့ၢ် အဃံ, ဒီးခူၣ်လီၤကွံာ်အီၤလၢသ့ၣ်တထံးအဖီလာ်လၢ ယၤဘ့ၣ်, ဒီးဒုၣ်တၢ်အီၣ်နွံနံၤလီၤ.လံာ်စီၤၡမူၤအ့လးခံဘ့ၣ်တဘ့ၣ်.လံာ်စီၤၡမူၤအ့လးခံဘ့ၣ်တဘ့ၣ်.လံာ်စီၤၡမူၤအ့လးခံဘ့ၣ်တဘ့ၣ်.

၁11  ဒီးလၢစီၤစီလူးသံအလီၢ်ခံန့ၣ် တၢ်မၤအသးလၢစီၤ ဒၤဝံးဟဲက့ၤကဒါက့ၤလၢ အမၤသံပှၤဧမၤလ့းဖိ, ဒီးစီၤ
         ဒၤဝံးအိၣ်တ့ၢ်ဝဲလၢစံကလးခံနံၤ,
         2  ဒီးသၢနံၤတနံၤန့ၣ်, ကွၢ်ကွၢ်, တၢ်မၤအသးလၢ ပှၤတဂၤဟဲလၢစီၤစီလူးအ ပှၤသုးမုၢ်အကျါအိၣ်ဒီးအဆ့ယာ်ကွံာ်,
         ဒီးဟီၣ်ခိၣ်အ ကမူၣ်လၢအခိၣ်, ဒီးဟဲဝဲဆူစီၤဒၤဝံးအအိၣ်, ဒီးတၢ်မၤ အသးလၢအထိၣ်လီၤပှီၤအသးလၢဟီၣ်ခိၣ်,
         ဒီးတီၤလီၤ ဝဲလီၤ.3  ဒီးစီၤဒၤဝံးစံးဘၣ်အီၤ, နဟဲလၢလဲၣ်, ဒီးစံးဘၣ်အီၤ, ယပူၤဖျဲးလၢအံၣ်စရ့လးအပှၤသုးမုၢ်အကျါလီၤ.4  ဒီးစီၤဒၤဝံးစံးဘၣ်အီၤ, တၢ်မၤအသးဒ်လဲၣ်. စံးဘၣ် လၢ်ယၤတက့ၢ်. ဒီးစံးဆၢဝဲဒၣ်, ပှၤဂီၢ်မုၢ်ဃ့ၢ်လံလၢတၢ်
         ဒုးသုးအပူၤ, ဒီးပှၤဂီၢ်မုၢ်အါဂၤလီၤဃံၤလံစ့ၢ်ကီး, ဒီးသံ လံ, ဒီးစီၤစီလူးဒီးအဖိခွါစီၤယိနၤသၣ်သံစ့ၢ်ကီးလံ.5  ဒီးစီၤဒၤဝံးစံးဘၣ်ပှၤဖိၣ်သၣ်ခွါလၢ အစံးဘၣ်အီၤန့ၣ်, စီၤစီလူးဒီးအဖိခွါစီၤယိနၤသၣ်သံတ့ၢ်လံန့ၣ်နသ့ၣ်ညါ
         ဒ်လဲၣ်.6  ဒီးပှၤဖိၣ်သၣ်ခွါလၢအစံးဘၣ်အီၤ. စံးဝဲဒၣ်, ဘၣ်လၢ ယအိၣ်လၢကစၢၢ်ကံးလဘိ, ဒီးကွၢ်ကွၢ်, စီၤစီလူးတ
         န့ၤအသးလၢအဘီလီၤ. ဒီးကွၢ်ကွၢ်, လ့ၣ်ကဟၣ်, ဒီး ကသ့ၣ်သုးတဖၣ်လူၤသပှၢ်အီၤလီၤ.
         7  ဒီးတုၤအကွၢ် တၢ်ဆူအလီၢ်ခံဒီး, ထံၣ်ဘၣ်ယၤ, ဒီးကိးန့ၢ်ယၤ, ဒီးယ စံးဆၢတၢ်, ကွၢ်ကွၢ်, ယၤလီၤ.
         8  ဒီးစံးဘၣ်ယၤ, နမ့ၢ်မ တၤတဂၤလဲၣ်. ဒီးယစံးဆၢအီၤ, ယမ့ၢ်ပှၤဧမၤလ့းဖိတ ဂၤလီၤ.
         9  ဒီးစံးဘၣ်ကဒီးယၤ, ဆၢထၢၣ်လၢ်လၢယ လိၤ, ဒီးမၤသံယၤတက့ၢ်. အဂ့ၢ်ဒ်အံၤ, တၢ်ကိၢ်တၢ်ဂီၤ ဘၣ်ယၤနးမးလီၤ.
         အဂ့ၢ်ဒ်အံၤ, ယသးဒီဖျၢၣ်အိၣ်ဒံး လၢယပူၤလီၤ.10  ဒီးယဆၢထၢၣ်လၢအလိၤ, ဒီးယမၤသံအီၤလီၤ. အ ဂ့ၢ်ဒ်အံၤ, ယသ့ၣ်ညါသပှၢ်တၢၢ်လၢအမူဒံးလၢအလီၤ ဃံၤအလီၢ်ခံန့ၣ်တသ့ဘၣ်.
         ဒီးယဟံးန့ၢ်အခိၣ်သလုး လၢအအိၣ်ဝဲလၢအခိၣ်, ဒီးထံဖှံၣ်အိၣ်လၢအစုလိၤ, ဒီး ယဟဲစိာ်အီၤဆူယကစၢ်ဖဲအံၤလီၤ.11  ဒီးစီၤဒၤဝံးစှီၤအကူအသိး, ဒီးဖှီဝဲ, ဒီးပှၤကညီအိၣ်ဒီး အီၤခဲလၢာ်မၤဝဲဒ်န့ၣ်အသိးလီၤ.
         12  ဒီးဒဲလီၤအသးနါပှၢ်, ဒီးဟီၣ်ဝဲ, ဒီးဒုၣ်တၢ်အီၣ်တုၤလီၤလၢမုၢ်ဟါလၢ စီၤစီ လူးအဃိ, ဒီးလၢစီၤယိနၤသၣ်အဃိ,
         ဒီးလၢယွၤအပှၤ ဂီၢ်မုၢ်အဃိ, ဒီးလၢအံၣ်စရ့လးအပှၤဟံၣ်ဖိအဃိလီၤ. အဂ့ၢ်ဒ်အံၤ, လီၤဃံၤဝဲလၢနးလီၤ.13  ဒီးစီၤဒၤဝံးစံးဘၣ်ပှၤဖိၣ်သၣ်ခွါလၢအစံးဘၣ်အီၤ, န အိၣ်လၢလဲၣ်. ဒီးစံးဆၢဝဲဒၣ်, ယမ့ၢ်ပှၤတခီဘီမုၢ်ဖိ
         အဖိခွါ, ပှၤဧမၤလ့းဖိလီၤ.14  ဒီးစီၤဒၤဝံးစံးဘၣ်အီၤ, နယူာ်ထီၣ်နစုဒ်သိးနကမၤ ဟးဂီၤယွၤအပှၤဒိးဖှူအသးန့ၣ်နတပျံၤဘၣ်ဧါ.15  ဒီးစီၤဒၤဝံးကိးန့ၢ်ပှၤလၢ ပှၤဖိၣ်သၣ်ခွါတဖၣ်အကျါ, ဒီးစံးဘၣ်အီၤ, သုးဘူးနသး, ကျီကွံာ်အီၤတက့ၢ်.
         ဒီး ကျီကွံာ်ဝဲတုၤအသံလီၤ.16  ဒီးစီၤဒၤဝံးစံးဘၣ်အီၤ, နသွံၣ်အိၣ်လၢနခိၣ်ဒၣ်နဲလီၤ. အဂ့ၢ်ဒ်အံၤ, နထးခိၣ်အုၣ်အသးထီဒါနၤ,
         ဒီးစံးဝဲ, ယ မၤသံကွံာ်လံယွၤအပှၤဒိးဖှူအသးလံ.17  ဒီးစီၤဒၤဝံးမၤထါ ဟီၣ်တၢ်လၢထါအံၤ, လၢစီၤစီလူး ဒီးစီၤယိၤနၤသၣ်အဃိလီၤ.18  (ဒီးမၤလိာ်တၢ်သိၣ်လိပှၤအံၣ်စရ့လးဖိ လၢချံၣ်လီၤ. ကွၢ်ကွၢ်, တၢ်ကွဲးအသးလၢလံာ်ယၤၡၣ်အပူၤလီၤ.)19  အံၣ်စရ့လးဧၢ, နလၤနကပီၤသံလၢနလီၢ်ထီၣ်ထီ တဖၣ်န့ၣ်, ပှၤအဆူၣ်လီၤဃံၤဝဲဒ်လဲၣ်.20  ဒုးနဲၣ်တၢ်လၢကၤသးအပူၤတဂ့ၤ, စံၣ်တဲၤတဲလီၤတၢ်လၢအၤၡကလိၣ်အကျဲပူၤတဂ့ၤ. ပှၤဖလ့ၡသးဖိအဖိမုၣ်တဖၣ်အသးကခုဘၣ်ဖုး,
         ပှၤတဒိးဘၣ်တၢ်ကူးတရံးအဖိမုၣ်ကသူၣ်ဖှံသးညီ.21  ကံးလဘိအကစၢၢ်သ့ၣ်ဧၢ, ပစီၤထံမ့ၢ်ဂ့ၤ တၢ်စူၤမ့ၢ်ဂ့ၤ, ဟီၣ်ခိၣ်အကဝီၤအိၣ်ဒီး တၢ်မၤဘူၣ်မ့ၢ်ဂ့ၤ,
         မ်အသုတအိၣ်လၢသုလိၤတဂ့ၤ, မ့ၢ်တၢ်ကွံာ်တ့ၢ်ဖဲန့ၣ် ပှၤအဆူၣ်အကတီၤတဘ့ၣ် အ ဂ့ၢ်, စီၤစီလူးအကတီၤ,
         ပှၤဒိးဖှူအသးလၢ သိအသဃိး လီၤ.22  လၢပှၤဘၣ်တၢ်မၤသံအီၤအသွံၣ်, လၢပှၤအဆူၣ်အသိန့ၣ်, စီၤယိနၤသၣ်အချံၣ်တဃၣ်ကဒါအသးဘၣ်, ဒီးစီၤစီလူးအနးတဟဲက့ၤကလီဘၣ်.23  စီၤစီလူးဒီးစီၤယိနၤသၣ်, မ့ၢ်ပှၤလၢတၢ်အဲၣ်အီၤ, ဒီးပှၤကွၢ်အီၤမုၣ်လၢအမူဒံး, ဒီးလၢအသံန့ၣ်တလီၤဖှၣ်ဘၣ်.
         ဃ့ၢ်တၢ်ချ့န့ၢ်လံာ်ဧိၤတြၤဧိၤတက့ၢ်, အဂံၢ်အဘါဆူၣ်န့ၢ်ခံယုၢ်တက့ၢ်လီၤ.24  အံၣ်စရ့လးအဖိမုၣ်သ့ၣ်ဧၢ, ဟီၣ်လၢစီၤစီလူးအဃိ, ပှၤလၢအဒုးသိးသုဒီးတၢ်ဂီၤဒီးတၢ်ကယၢကယဲ, ပှၤလၢအဒုးကယၢကယဲသုကူသုသိးလၢ
         ထူဧိၤလွဲ ဧိၤ.25  ပှၤအဆူၣ်လီၤဃံၤလၢ တၢ်ဒုးသုးအကျါန့ၣ်ဒ်လဲၣ်. စီၤယိနၤသၣ်ဧၢ, နဘၣ်တၢ်မၤသံနၤလၢနလီၢ်ထီၣ်ထီ,26  တၢ်ဖှီၣ်ဘၣ်ယၤလၢနဃိ, ယဒီပုၢ်ဝဲၢ်စီၤယိနၤသၣ်ဧၢ, နမ့ၢ်တၢ်မုာ်လၢယဂီၢ်မုာ်မုာ်ကလဲာ်, နအဲၣ်ယၤအံၤလီၤလးမးလီၤ,
         ဒိၣ်န့ၢ်ပိာ်မုၣ်အတၢ်အဲၣ်တက့ၢ်လီၤ.27  ပှၤအဆူၣ်လီၤဃံၤဒ်လဲၣ်. ဒီးတၢ်ဒုးသုးအစုကဝဲၤန့ၣ်ဟးဂီၤဒ်လဲၣ်.

၂21  ဒီးတၢ်တဖၣ်န့ၣ်အလီၢ်ခံ တၢ်မၤအသးလၢစီၤဒၤဝံး သံကွၢ်တၢ်လၢယွၤ, ဒီးစံးဝဲဒၣ်, ယဘၣ်လဲၤထီၣ်ဆူယူ
         ဒၤအဝ့ၢ်တဖျၢၣ်ဖျၢၣ်ဧါ. ဒီးယွၤစံးဘၣ်အီၤ, လဲၤထီၣ် တက့ၢ်. ဒီးစီၤဒၤဝံးစံးဝဲဒၣ်, ယဘၣ်လဲၤဆူလဲၣ်.
         ဒီးစံး ဝဲဒၣ်, ဆူဃ့ဘြိၣ်လီၤ.2  ဒီးစီၤဒၤဝံးလဲၤထီၣ်ဖဲန့ၣ်, ဒီးအမါခံဂၤစ့ၢ်ကီး, ပှၤယံး စရ့လးဖိနီၢ်အဃံနိၣ်, ဒီးပှၤကၢ်မ့ၤလးဖိစီၤနၤဘလး
         အမါနီၢ်အဘံၤကါယံးလးလီၤ.3  ဒီးစီၤဒၤဝံးစိာ်ထီၣ်ပှၤအိၣ်ဒီးအီၤ, တဂၤဒီးအပှၤဟံၣ် ဖိ, တဂၤဒီးအပှၤဟံၣ်ဖိစုာ်စုာ်, ဒီးအိၣ်ဝဲဆိးဝဲလၢဃ့
         ဘြိၣ်အဝ့ၢ်တဖၣ်အပူၤလီၤ.4  ဒီးယူဒၤအပှၤကညီဟဲဝဲ, ဒီးဖှူစီၤဒၤဝံးစီၤပၤလၢယူ ဒၤအပှၤဟံၣ်ဖိအဖီခိၣ်ဖဲန့ၣ်လီၤ. ဒီးပှၤစံးဘၣ်စီၤဒၤဝံး
         လၢပှၤယၤဘ့ၣ်ကံးလးဧးဖိခူၣ်လီၤကွံာ်စီၤစီလူးလီၤ.5  ဒီးစီၤဒၤဝံးမၢကလူးတဖၣ် လဲၤဆူယၤဘ့ၣ်ကံးလဧး, ဒီးစံးဘၣ်အီၤ, မ်သုဘၣ်တၢ်ဆိၣ်ဂ့ၤလၢယွၤတက့ၢ်.
         အ ဂ့ၢ်ဒ်အံၤ, သုမၤဘျုးမၤဖှိၣ်သုကစၢ်စီၤစီလူး, ဒီးခူၣ်လီၤ ကွံာ်အီၤလီၤ.
         6  ဒီးခဲကနံၣ်အံၤ မ်ယွၤမၤသုလၢတၢ် ဘျုးတၢ်ဖှိၣ်, ဒီးတၢ်မ့ၢ်တၢ်တီန့ၣ်တက့ၢ်. ဒီးယဲဒၣ် အံၤယကမၤစ့ၢ်ကီးသုလၢတၢ်ဂ့ၤ
         လၢတၢ်ဘျုးတၢ်ဖှိၣ် အံၤအဃိလီၤ. မ့ၢ်လၢသုမၤတၢ်န့ၣ်တမံၤအဂ့ၢ်လီၤ.―7  ဒီးခဲကနံၣ်အံၤ မ်သုစုဆူၣ်ထီၣ်, ဒီးသုသးအိၣ်ခူတ လ့ၢ်တက့ၢ်. အဂ့ၢ်ဒ်အံၤ, သုကစၢ်စီၤစီလူးသံလံ.
         ဒီးယူ ဒၤအပှၤဟံၣ်ဖိဖှူယၤလၢစီၤပၤလၢအဖီခိၣ်လံလီၤ.8  ဒီးစီၤစီလူးအပှၤသုးမုၢ်အခိၣ်စီၤန့ၢ် အဖိခွါစီၤအဘံ န့ၢ်ဟံးန့ၢ်စီၤစီလူးအဖိခွါစီၤအံၤၡဘိရှ့း,
         ဒီးဟဲစိာ်အီၤ ဆူမၤဃန့ၤန့ၣ်လီၤ.
         9  ဒီးပာ်အီၤလၢစီၤပၤလၢကံးလ ဧးအဖီခိၣ်, ဒီးလၢပှၤအၤရှူၢ်ဖိအဖီခိၣ်, ဒီးလၢဘံၣ်ယၤ မံၣ်အဖီခိၣ်,
         ဒီးလၢအံၣ်စရ့လးခဲလၢာ်အဖီခိၣ်လီၤ.10  ဒီးစီၤစီလူးအဖိခွါ စီၤအံၤၡဘိရှ့းလၢအကဲသီအံၣ်စ ရ့လးအစီၤပၤန့ၣ် အသးပှၢ်အနံၣ်လွံၢ်ဆံ, ဒီးကဲစီၤပၤ
         ခံနံၣ်လီၤ. မ့မ့ၢ်ယူဒၤအပှၤဟံၣ်ဖိပိာ်စီၤဒၤဝံးအခံလီၤ.11  ဒီးမုၢ်နံၤအတၢ်ဂံၢ်လၢစီၤဒၤဝံးကဲစီၤပၤလၢဃ့ဘြိၣ်အ ပူၤလၢ ယူဒၤအပှၤဟံၣ်ဖိအဖီခိၣ်န့ၣ် မ့ၢ်နွံနံၣ်ဒီးဃု
         လါလီၤ.12  ဒီးစီၤန့ၢ်အဖိခွါစီၤအဘံန့ၢ်, ဒီးစီၤစီလူးအဖိခွါစီၤအံၤ ၡဘိရှ့းအခ့အပှၤလဲၤထီၣ်လၢ မၤဃန့ၤန့ၣ်ဆူကံးဘိၣ်
         လီၤ.13  ဒီးနီၢ်စရူယၤအဖိခွါစီၤယိၤအာ်, ဒီးစီၤဒၤဝံးအခ့အ ပှၤတဖၣ်လဲၤထီၣ်, ဒီးဘၣ်သဃိာ်လိာ်အသးလၢနိၣ်
         ကံးဘိၣ်အဃၢၤ, ဒီးဆ့ၣ်နီၤ, ပှၤတဖုလၢနိၣ်တခီဒီး ပှၤတဖုလၢနိၣ်တခီဒၣ်လီၤ.14  ဒီးစီၤအဘံန့ၢ်စံးဘၣ်စီၤယိၤအာ်, မ်ပှၤဖိၣ်သၣ်ခွါဂဲၤ ဆၢထၢၣ်, ဒီးလိာ်ကွဲတၢ်လၢပမဲာ်ညါတက့ၢ်.
         ဒီးစီၤ ယိၤအာ်စံးဝဲဒၣ်, ကဂဲၤဆၢထၢၣ်ဒၣ်ဝဲတက့ၢ်.15  ဒီးဂဲၤဆၢထၢၣ်ဒီးခီဂာ်ဝဲဒ်တၢ်ဂံၢ်အသိး, ပှၤဘံၣ်ယၤ မံၣ်ဖိလၢအဘၣ်ဃးဒီးစီၤစီလူးအဖိခွါ စီၤအံၤၡဘိရှ့း
         တဆံခံဂၤ, ဒီးစီၤဒၤဝံးအခ့အပှၤတဆံခံဂၤလီၤ.16  ဒီးတဂၤဖီၣ်ဃာ် ပှၤလၢအဃၢၤတဂၤအခိၣ်စုာ်စုာ်, ဒီးဆဲးပှၤလၢအဃၢၤလၢအကပၤပူၤ, ဒီးလီၤဃံၤဝဲတ ပူၤဃီလီၤ.
         ဒီးတၢ်အလီၢ်န့ၣ်ပှၤကိးဝဲလၢ ဃ့လကး ဟစူရံၣ်လၢအအိၣ်ဝဲလၢကံးဘိၣ်အပူၤလီၤ.17  ဒီးတၢ်ဒုးသုးဆူၣ်ဆူၣ်ကလဲာ်လၢမုၢ်တနံၤန့ၣ်, ဒီးစီၤ အဘံန့ၢ်, ဒီးအံၣ်စရ့လးအပှၤကညီဃၣ်ဝဲလၢစီၤဒၤဝံး
         အခ့အပှၤအမဲာ်ညါလီၤ.18  ဒီးနီၢ်စရူယၤအဖိခွါစီၤယိၤအာ်, ဒီးစီၤအဘံၡဲၤ, ဒီးစီၤ ဧစၤအ့လးသၢဂၤအိၣ်ဝဲဖဲန့ၣ်လီၤ. ဒီးစီၤဧစၤအ့လးန့ၣ်
         မ့ၢ်ပှၤလၢအခီၣ်ချ့ ဒ်တၤဟိအခီၣ်အသိးန့ၣ်လီၤ.19  ဒီးစီၤဧစၤအ့လးန့ၣ် လူၤစီၤအဘံန့ၢ်, ဒီးလဲၤတၢ်န့ၣ် ဆူစုထွဲဂ့ၤ, ဆူစုစ့ၣ်ဂ့ၤ, တဃၣ်ဘၣ်အသးဘၣ်,
         ဒီးလူၤ စီၤအဘံန့ၢ်လီၤ.20  ဒီးစီၤအဘံန့ၢ် ကွၢ်တၢ်လၢအလီၢ်ခံဒီးစံးဝဲဒၣ်, နမ့ၢ် စီၤဧစၤအ့လးန့ၣ်ဧါ. ဒီးစံးဆၢဝဲဒၣ်,
         ယၤလီၤ.21  ဒီးစီၤအဘံန့ၢ်စံးဘၣ်အီၤ, ဆူနစုထွဲမ့ၢ်ဂ့ၤ, ဆူနစုစ့ၣ် မ့ၢ်ဂ့ၤ, ဃၣ်နသး, ဒီးဖီၣ်န့ၢ်ပှၤဖိၣ်သၣ်ခွါတဂၤဂၤ,
         ဒီး ဂုာ်န့ၢ်အတၢ်တက့ၢ်. ဘၣ်ဆၣ်ဒီးစီၤဧစၤအ့လးတဃၣ် ဘၣ်အသးလၢအပိာ်အခံဘၣ်.22  ဒီးစီၤအဘံန့ၢ်စံးကဒီးစီၤဧစၤအ့လးန့ၣ်, ဃၣ်ကွံာ်နသးလၢနပိာ်ယခံတက့ၢ်. ယဘၣ်ကျီလီၤဃံၤနၤဆူ
         ဟီၣ်ခိၣ်န့ၣ် မ့ၢ်အဘၣ်မနုၤလဲၣ်. မ့မ့ၢ်ဒ်န့ၣ်ဒီး ယက ကျ့ထီၣ်ယမဲာ်လၢ နဒီပုၢ်ဝဲၢ်စီၤယိၤအာ်
         အမဲာ်ညါ ဒ်လဲၣ်.23  ဒီးဃၣ်အသးန့ၣ်ဂ့ၢ်လိာ်ဝဲ, ဒီးစီၤအဘံန့ၢ်ဆဲးအီၤ လၢဘီဃၣ်ကဒါအသး အကနၣ်လၢအဟၢဖၢပူၤ, ဒီး ဘီဖျိထီၣ်လၢအချၢဃံ,
         ဒီးလီၤဃံၤဝဲဖဲန့ၣ်, ဒီးသံဝဲတ ပူၤဃီလီၤ. ဒီးဖဲဒၣ်ပှၤလၢအဟဲဆူအလီၢ်ဖဲစီၤဧစၤအ့ လးလီၤဃံၤဒီးသံန့ၣ်,
         တၢ်မၤအသးလၢအအိၣ်ကတီၢ် ဝဲလီၤ.24  ဒီးစီၤယိၤအာ်, ဒီးစီၤအဘံၡဲၤလူၤစီၤအဘံန့ၢ်, ဒီးတုၤ အတုၤလၢတၢ်စိခိၣ်အးမၤလၢ အအိၣ်ဝဲလၢကံၤဃး
         အမဲာ်ညါ လၢပှၢ်မုၢ်ကနၢကံးဘိၣ်အကျဲအပူၤ ဒီးမုၢ် လီၤနုာ်ဝဲလီၤ.25  ဒီးပှၤဘံၣ်ယၤမံၣ်ဖိအိၣ်ဖှိၣ်ရိဖှိၣ် လၢစီၤအဘံန့ၢ်အ လီၢ်ခံ, ဒီးကဲထီၣ်ပှၤတဖု, ဒီးဆၢထၢၣ်လၢတၢ်စိခိၣ်
         အဒီခိၣ်လီၤ.26  ဒီးစီၤအဘံန့ၢ်ကိးထီၣ်ဆူစီၤယိၤအာ်ဒီးစံးဝဲဒၣ်, နး ဧိၤဘီဧိၤကအီၣ်တၢ်တထံၣ်ဃီစ့ၢ်ကီးဧါ.
         ကကဲထီၣ် တၢ်ကိၢ်တၢ်ဂီၤလၢခံကတၢၢ်န့ၣ် နတသ့ၣ်ညါဘၣ်ဧါ. နကမၤလိာ်ပှၤဂီၢ်မုၢ်ဒ်သိး အကဟဲက့ၤကဒါက့ၤလၢ
         အလူၤအဒီပုၢ်ဝဲၢ်န့ၣ်ဆံးယံာ်လဲၣ်.27  ဒီးစီၤယိၤအာ်စံးဝဲဒၣ်, ဒ်ယွၤမူဝဲအသိးန့ၣ်. နမ့ၢ်တ ကတိၤဘၣ်တၢ်ဘၣ်ဒီး, လၢမုၢ်ဂီၤလံၤလံၤန့ၣ်ပှၤဂီၢ်မုၢ်
         ကက့ၤတ့ၢ်လၢအလူၤအဒီပုၢ်ဝဲၢ်ကိးဂၤဒဲးလီၤ.28  ဒီးစီၤယိၤအာ်အူကွဲၤ, ဒီးပှၤဂီၢ်မုၣ်အိၣ်ကတီၢ်, ဒီးတ လူၤလၢၤဘၣ်အံၣ်စရ့လးဘၣ်, ဒီးတဒုးသုးလၢၤဘၣ်.29  ဒီးစီၤအဘံန့ၢ်, ဒီးအပှၤကညီလဲၤတၢ်သီတနၤကျၢၤန့ၣ်လၢတၢ်ပျီပူၤ, ဒီးခီဂာ်ယၢ်ဒ့ၢ်, ဒီးလဲၤခီဂာ်ဘံၤသြိၣ်,
         ဒီးလဲၤတုၤလၢမၤဃန့ၤန့ၣ်လီၤ.30  ဒီးစီၤယိၤအာ်ဟဲက့ၤကဒါက့ၤလၢ အလူၤစီၤအဘံ န့ၢ်, ဒီးတုၤအဒုးအိၣ်ဖှိၣ်ပှၤဂီၢ်မုၢ်ခဲလၢာ်ဒီး,
         စီၤဒၤဝံးအ ခ့အပှၤစှၤလီၤတဆံခွံဂၤ, ဒီးစီၤဧစၤအ့လးလီၤ.31  ဒီးစီၤဒၤဝံးအခ့အပှၤ ကျီကွံာ်တ့ၢ်ဘံၣ်ယၤမံၣ်, ဒီးစီၤ အဘံန့ၢ်အပှၤကညီ ဒီးပှၤသၢကယၤဃုဆံသံဝဲလီၤ.32  ဒီးဟံးထီၣ်စီၤဧစၤအ့လး, ဒီးခူၣ်လီၤကွံာ်အီၤလၢအ ပၢ်အသွၣ်ခိၣ်အပူၤ လၢအအိၣ်ဝဲလၢဘ့ၤသလ့ဃ့ၣ်အ
         ပူၤလီၤ. ဒီးစီၤယိၤအာ်, ဒီးအပှၤကညီလဲၤတၢ်သီတ နၤကျၢၤ ဒီးတုၤဝဲလၢဃ့ဘြိၣ်လၢမုၢ်ဆ့ၣ်ထီၣ်န့ၣ်လီၤ.

၃31  ဒီးတၢ်ဒုးလိာ်အသးလၢ စီၤစီလူးအပှၤဟံၣ်ဖိ, ဒီးစီၤ ဒၤဝံးအပှၤဟံၣ်ဖိ, အိၣ်ဝဲယံာ်မးလီၤ. ဒီးစီၤဒၤဝံးဆူၣ်
         ထီၣ်ဆူၣ်ထီၣ်, မ့မ့ၢ်စီၤစီလူးအပှၤဟံၣ်ဖိစၢ်လီၤစၢ်လီၤ ဝဲလီၤ.
         2  ဒီးစီၤဒၤဝံးထီၣ်ဖိလၢဃ့တြိၣ်အပူၤလီၤ. အဖိဝဲၢ်ကိမ့ၢ်စီၤအၤမနိၣ်, ပှၤယံးစရ့လးဖိနီၢ်အဃံနိၣ်အဖိလီၤ.―3  ဒီးခံဂၤတဂၤမ့ၢ်စီၤကံးလအာ်, ပှၤကၢ်မ့ၤလးဖိစီၤနၤ ဘလးအမါနီၢ်အဘံၤကါယံးလးအဖိလီၤ. ဒီးသၢဂၤတ
         ဂၤမ့ၢ်စီၤအးဘၡါလိၣ်, ကရှူၢ်အစီၤပၤစီၤတးလမဲအဖိ မုၣ်နီၢ်မၤကၤအဖိခွါလီၤ.
         4  ဒီးလွံၢ်ဂၤတဂၤမ့ၢ်စီၤအဒိ နံၤယၤ. နီၢ်ဃးကံၤအဖိခွါလီၤ. ဒီးယဲၢ်ဂၤတဂၤမ့ၢ်စီၤၡဖး တယၤ. နီၢ်အဘံတလးအဖိခွါလီၤ.
         5  ဒီးဃုဂၤတဂၤမ့ၢ် စီၤယံးသြၣ်, စီၤဒၤဝံးအမါနီၢ်ဧ့ကလၤအဖိလီၤ. စီၤဒၤ ဝံးထိၣ်ဖိအဝဲသ့ၣ်တဖၣ်န့ၣ်လၢဃ့ဘြိၣ်အပူၤလီၤ.6  ဒီးလၢစီၤစီလူးအပှၤဟံၣ်ဖိ ဒီးစီၤဒၤဝံးအပှၤဟံၣ်ဖိဒုး လိာ်အသးအဖၢမုၢ်ဒီး, တၢ်မၤအသးလၢစီၤအဘံန့ၢ်
         ပာ်ဆူၣ်အသးလၢစီၤစီလူးအဟံၣ်အဂီၢ်လီၤ.7  ဒီးစီၤစီလူးအိၣ်ဒီးအသံၣ်မါတဂၤ စီၤအၤယၤအဖိမုၣ်, ဒီးအမံၤမ့ၢ်နီၢ်ရံးစဖၤလီၤ. ဒီးစီၤအံၤၡဘိရှ့းစံးလၢစီၤအ
         ဘံန့ၢ်, နလဲၤနုာ်လၢယပၢ်အသံၣ်မါတဂၤအအိၣ်န့ၣ် မ့ၢ်အဘၣ်မနုၤလဲၣ်.8  ဒီးစီၤအဘံန့ၢ်အသးထီၣ်ဒိၣ်မး လၢစီၤအံၤၡဘိရှ့းအ တၢ်ကတိၤအဃိ, ဒီးစံးဝဲဒၣ်, ယဲဒၣ်အံၤပှၤလၢအထီ
         ဒါယူဒၤ, ဒီးမၤတၢ်ဘျုးတၢ်ဖှိၣ်လၢနပၢ် စီၤစီလူးအ ပှၤဟံၣ်ဖိ, ဒီးအဒီပုၢ်ဝဲၢ်, ဒီးအတံၤသကိးလၢမုၢ်မဆါ
         တနံၤအံၤ, ဒီးတဟ့ၣ်လီၤကွံာ်ဘၣ်နၤလၢ စီၤဒၤဝံးအ စုပူၤဘၣ်န့ၣ် ယမ့ၢ်ထွံၣ်အခိၣ်သတးဒီး, နပာ်တၢ်က
         မၣ်လၢယလိၤ, လၢပိာ်မုၣ်အံၤအဂ့ၢ်အကျိၤလၢမုၢ်မ ဆါတနံၤအံၤဧါ.9  ယမ့ၢ်တမၤဘၣ်စီၤဒၤဝံး ဒ်ယွၤဆိၣ်တၢ်ဒီးအီၤအသိး ဘၣ်ဒီး, မ်ယွၤမၤစီၤအဘံန့ၢ်ဒ်န့ၣ်ဒီးအါန့ၢ်အန့ၣ်တ
         က့ၢ်.
         10  လၢယကဒုးခီဂာ်ဘီဧိၤမုၢ်ဧိၤလၢ စီၤစီလူးအ ပှၤဟံၣ်ဖိ, ဒီးပာ်ထီၣ်စီၤဒၤဝံးအလီၢ်ပစိာ်လၢအံၣ်စရ့
         လးအဖီခိၣ်ဒီးလၢယူဒၤအဖီခိၣ် လၢဒၣ်ဘ့ၢ်ၡဘၤန့ၣ် တက့ၢ်.11  ဒီးမ့ၢ်အပျံၤစီၤအဘံန့ၢ်ဒီး, ဒီးစံးဆၢအီၤလၢတၢ်က ကတိၤအဂၤတသ့ဘၣ်နီတထံၣ်ဘၣ်.12  ဒီးစီၤအဘံန့ၢ်မၢကလူးတဖၣ်လဲၤ ဆူစီၤဒၤဝံးအအိၣ် လၢအဂီၢ်, ဒီးစံးဝဲဒၣ်, ထံဧိၤကီၢ်ဧိၤန့ၣ်မ့ၢ်အမ့ၢ်မတၤ
         တဂၤအတၢ်လဲၣ်. ဒီးစံးအၢၣ်လီၤအီၤလီၤတၢ်ဒီးယၤ, ဒီးကွၢ်ကွၢ်, ယစုကအိၣ်ဒီးနၤဒ်သိးအံၣ်စရ့လးကဟဲ
         ဆူနအိၣ်ခဲလၢာ်လီၤ.13  ဒီးစံးဝဲဒၣ်, ဂ့ၤလံ. ယကအၢၣ်လီၤအီလီၤတၢ်ဒီးနၤ လီၤ. ဘၣ်ဆၣ်ဒီးယကဃ့တၢ်တမံၤလၢနၤ, ဒ်ပစံးတၢ်
         အသိး, တုၤနဟဲထံၣ်ဘၣ်ယမဲာ်ဒီး, နမ့ၢ်တဟဲစိာ်စီၤ စီလူးအဖိမုၣ် နီၢ်မံၤကၤလးဒီး, နတထံၣ်ဘၣ်ယမဲာ်
         ဘၣ်.14  ဒီးစီၤဒၤဝံးမၢကလူးတဖၣ် လဲၤဆူစီၤစီလူးအဖိခွါစီၤ အံၤၡဘိရှ့းအအိၣ်, ဒီးစံးဝဲဒၣ်, ဟ့ၣ်လီၤယမါနီၢ်မံကၤ
         လးလၢယန့ၢ်ဘၣ်အီၤလၢ ပှၤဖလ့ၡသးဖိအတၢ်အခိၣ် ဖံးတကယၤန့ၣ်တက့ၢ်.15  ဒီးစီၤအံၤၡဘိရှ့းမၢလီၤတၢ်, ဒီးဟံးန့ၢ်အီၤလၢအဝၤ စီၤလ့ရှ့ၣ်အဖိခွါစီၤဖးလၤတံလးန့ၣ်လီၤ.16  ဒီးအဝၤလဲၤဒီးအီၤ, ဒီးဟီၣ်ဝဲလၢအလီၢ်ခံပၢၢ်လၢဘၤ ဃူရံၣ်လီၤ. ဒီးစီၤအဘံန့ၢ်စံးဘၣ်အီၤ, ဟး,
         က့ၤက့ၤတ က့ၢ်. ဒီးက့ၤက့ၤဝဲလီၤ.17  ဒီးစီၤအဘံန့ၢ်ကတိၤတၢ်ဒီး ပှၤအံၣ်စရ့လးအပှၤသူၣ် က့သးပှၢ်, ဒီးစံးဝဲဒၣ်, လၢထံးလၢမကိာ်သုဃုပာ်စီၤ
         ဒၤဝံးလၢစီၤပၤလၢသုဖီခိၣ်လီၤ.
         18  ဒီးခဲကနံၣ်အံၤမၤတ က့ၢ်. အဂ့ၢ်ဒ်အံၤ, ယွၤကတိၤတၢ်လၢစီၤဒၤဝံးအဂ့ၢ်အ ကျိၤ, ဒီးစံးဝဲဒၣ်,
         ယကအုၣ်က့ၤခီၣ်က့ၤယပှၢ်ဂီၢ်မုၢ်အံၣ် စရ့လးလၢယခ့ယပှၤစီၤဒၤဝံး လၢပှၤဖလ့ၡသးဖိအစု ပူၤ, ဒီးလၢအဒုၣ်အဒါခဲလၢာ်အစုပူၤလီၤ.19  ဒီးစီၤအဘံန့ၢ်ကတိၤစ့ၢ်ကီးတၢ်လၢ ဘံၣ်ယၤမံၣ်အ နၢ်ပူၤ, ဒီးစီၤအဘံန့ၢ်လဲၤကတိၤစ့ၢ်ကီးတၢ်လၢစီၤဒၤ
         ဝံးအနၢ်ပူၤလၢဃ့ဘြိၣ်အပူၤလၢ ကယဲၢ်တၢ်အဂ့ၤလၢ အံၣ်စရ့လးအမဲာ်ညါ, ဒီးလၢကယဲၢ်တၢ်အဂ့ၤလၢပှၤ
         ဘံၣ်ယၤမံၣ်အပှၤဟံၣ်ဖိခဲလၢာ်လီၤ.20  ဒီးစီၤအဘံန့ၢ်ဟဲဒီးပှၤကညီခံဆံဆူ စီၤဒၤဝံးအအိၣ် လၢဃံဘြိၣ်အပူၤ, ဒီးစီၤဒၤဝံးမၤတၢ်အီၣ်တၢ်အီလၢစီၤ
         အဘံန့ၢ်, ဒီးပှၤကညီအိၣ်ဒီးအီၤအဂီၢ်လီၤ.21  ဒီးစီၤအဘံန့ၢ်စံးဘၣ်စီၤဒၤဝံး, ယကဂဲၤဆၢထၢၣ်, ဒီး လဲၤတၢ်, ဒီးဒုးအိၣ်ဖှိၣ်ရိဖှိၣ်အံၣ်စရ့လးခဲလၢာ်ဆူစီၤ
         ပၤယကစၢ်အအိၣ် ဒ်သိးအကအၢၣ်လီၤအီလီၤ တၢ် ဒီးနၤ, ဒီးဒ်သိးနကပၢကယဲၢ်တၢ်လၢအဘၣ် နသးလၢ တၢ်ခဲလၢာ်လီၤ.
         ဒီးစီၤဒၤဝံးပျၢ်စီၤအဘံန့ၢ်, ဒီးအဝဲဒၣ် လဲၤတၢ်မုာ်မုာ်လီၤ.22  ဒီးကွၢ်ကွၢ်, စီၤဒၤဝံးအခ့အပှၤ, ဒီးစီၤယိၤအာ်ဟဲက့ၤ လၢတၢ်တဖုအအိၣ်, ဒီးဟဲက့ၤစိာ်တၢ်ဂုာ်န့ၢ်ဝဲအါအါ
         ကလဲာ်လီၤ. ဘၣ်ဆၣ်ဒီးစီၤအဘံန့ၢ်တအိၣ်ဘၣ်ဒီးစီၤ ဒၤဝံးလၢဃ့ဘြိၣ်အပူၤဘၣ်. အဂ့ၢ်ဒ်အံၤ, အဝဲဒၣ်ပျၢ်
         တ့ၢ်လံအီၤ, ဒီးဟးထီၣ်လံမုာ်မုာ်လံ.23  ဒီးစီၤယိၤအာ် ဒီးပှၤသုးမုၢ်ခဲလၢာ်လၢအအိၣ်ဒီးအီၤ န့ၣ်ဟဲဝဲ, ဒီးပှၤစံးဘၣ်စီၤယိၤအာ်ဒီးစံးဝဲဒၣ်,
         စီၤန့ၢ်အဖိ ခွါစီၤအဘံန့ၢ်ဟဲဆူစီၤပၤအအိၣ်, ဒီးအဝဲဒၣ်ပျၢ်အီၤ, ဒီးက့ၤက့ၤလံမုာ်မုာ်လံ.24  ဒီးစီၤယိၤအာ်ဟဲဆူစီၤပၤအအိၣ်, ဒီးစံးဝဲဒၣ်, နမၤမနုၤ လဲၣ်. ကွၢ်ကွၢ်, စီၤအဘံန့ၢ်ဟဲဆူနအိၣ်ဒီးနပျၢ်အီၤ,
         ဒီး ဟးထီၣ်ကွံာ်လံန့ၣ်မ့ၢ်အဘၣ်မနုၤလဲၣ်.
         25  နသ့ၣ်ညါ စီၤန့ၢ်အဖိခွါစီၤအဘံန့ၢ်လၢ အဟဲလီၤန့ၢ်နၤ, ဒီးဒ်သိး အကသ့ၣ်ညါနဟးထီၣ်ဒီးနဟဲနုာ်တၢ်,
         ဒီးဒ်သိးအက သ့ၣ်ညါကယဲၢ်တၢ်လၢနမၤခဲလၢာ်လီၤ.26  ဒီးစီၤယိၤအာ်ဟးထီၣ်ကွံာ်လၢစီၤဒၤဝံးအအိၣ်, ဒီးမၢ လီၤကလူးတဖၣ် လဲၤပိာ်စီၤအဘံန့ၢ်အခံဒီးဟဲက့ၤစိာ်
         အီၤလၢထံပူၤစံရၤလီၤ. ဘၣ်ဆၣ်ဒီးစီၤဒၤဝံးတသ့ၣ်ညါ ဘၣ်ဝဲဘၣ်.27  ဒီးစီၤအဘံန့ၢ်ဟဲက့ၤဆူဃ့ဘြိၣ်, ဒီးစီၤယိၤအာ်ဆှၢ အီၤဆူတၢ်ကပၤလၢပဲတြီအပူၤ, ဒ်သိးအကကတိၤ
         တၢ်ဒီးအီၤအိၣ်တဒၢ, ဒီးကျီအီၤလၢအဟၢဖၢ, ဒီးသံဝဲ, လၢစီၤယိၤအာ်အဒီပုၢ်ဝဲၢ် စီၤဧစၤအ့လးအသွံၣ်အဃိ
         လီၤ.28  လၢခံက့ၤဒီးတုၤစီၤဒၤဝံးနၢ်ဟူဝဲဒီး, စံးဝဲဒၣ်, ယဲဒၣ် အံၤဒီးယဘီယမုၢ် ပူၤဖျဲးဒီးစီၤန့ၢ်အဖိခွါ
         စီၤအဘံန့ၢ် အသွံၣ်လၢယွၤအမဲာ်ညါလီၤစိၤလီၤထီလီၤ.
         29  မ်အအိၣ် လၢစီၤယိၤအာ်အခိၣ်, ဒီးလၢအပၢ်အပှၤဟံၣ်ဖိခဲလၢာ် အဖီခိၣ်တက့ၢ်. ဒီးပှၤလၢအအိၣ်ဒီးအသွံၣ်ထီၣ်ဂ့ၤ,
         ပှၤ လၢအဘၣ်တၢ်ဆါအၢဂ့ၤ, ပှၤလၢအတန့ၤအသးလၢ နီၣ်ထိးဂ့ၤ, ပှၤလၢအလီၤဃံၤလၢနးဧိၤဘီဧိၤဂ့ၤ, ပှၤလၢ
         အမိၣ်န့ၢ်ဘၣ်အသးလၢကိၣ်ဂ့ၤ, မ်အသုတလၢာ်လၢ စီၤယိာ်အာ်အဟံၣ်ပူၤတဂ့ၤ.30  ဒီးစီၤယိၤအာ်, ဒီးအဒီပုၢ်ဝဲၢ်စီၤအဘံၡဲမၤသံစီၤအဘံ န့ၢ်လၢအမၤသံအဒီပုၢ်ဝဲၢ် စီၤဧစၤအ့လးအဃိလၢကံး
         ဘိၣ်အပူၤလၢတၢ်ဒုးသုးအကျါန့ၣ်လီၤ.31  ဒီးစီၤဒၤဝံးစံးဘၣ်စီၤယိၤအာ်, ဒီးပှၤဂီၢ်မုၢ်ခဲလၢာ်လၢ အအိၣ်ဒီးအီၤ, ဖှီသုဆ့, ဒီးကံၢ်တူာ်သုသးဒီးထၢၣ်အ
         တၢ်ကံးညာ်, ဒီးဟီၣ်လၢစီၤအဘံန့ၢ်အမဲာ်ညါတက့ၢ်. ဒီးစီၤဒၤဝံးပိာ်အလီၢ်မံအခံလီၤ.32  ဒီးခူၣ်လီၤကွံာ်စီၤအဘံန့ၢ်လၢ ဃ့ဘြိၣ်အပူၤ, ဒီးစီၤ ပၤထုထီၣ်အကလုၢ်, ဒီးဟီၣ်ဝဲဖဲစီၤအဘံန့ၢ်အသွၣ်ခိၣ်,
         ဒီးပှၤဂီၢ်မုၢ်ခဲလၢာ်ဟီၣ်ဝဲလီၤ.
         33  ဒီးစီၤပၤဟီၣ်တၢ်ယၢၤ တၢ်လၢစီၤအဘံန့ၢ်အဃိ, ဒီးစံးဝဲဒၣ်, စီၤအဘံန့ၢ်သံဝဲ ဒ်ပှၤဟးဂီၤဖိ သံဝဲအသိးန့ၣ်ဧါ.
         34  နစုတဘၣ်စၢဃာ် ဘၣ်အသးဘၣ်, ဒီးနခီၣ်တအိၣ်ဘၣ်လၢသိးအပူၤဘၣ်, ဒ်ပှၤလီၤဃံၤလၢ ပှၤအၢအမဲာ်ညါအသိးန့ၣ်,
         နလီၤ ဃံၤနဲလီၤ. ဒီးပှၤဟီၣ်ဝဲလၢအဃိခဲလၢာ်လီၤ.35  ဒီးမုၢ်ဆါခီအဖၢမုၢ်န့ၣ် ပှၤခဲလၢာ်ဟဲမၢစီၤဒၤဝံးအီၣ် တၢ်လီၤ. ဒီးစီၤဒၤဝံးဆိၣ်တၢ်, ဒီးစံးဝဲဒၣ်,
         မုၢ်တချုး လီၤနုာ်ဒံးဘၣ်ဒီး, ကိၣ်မ့ၢ်ဂ့ၤ, တၢ်အဂၤမ့ၢ်ဂ့ၤ, ယမ့ၢ် အီၣ်ကွၢ်ဒီး, မ်ယွၤမၤယၤဒ်န့ၣ်ဒီးအါန့ၢ်အန့ၣ်တက့ၢ်.36  ဒီးပှၤဂီၢ်မုၢ်တိၢ်နီၣ်ခဲလၢာ်, ဒီးဂ့ၤဝဲလၢအမဲာ်, ဒ်က ယဲၢ်တၢ်လၢစီၤပၤမၤဝဲတမံၤလၢ်လၢ်န့ၣ်
         မ့ၢ်တၢ်ဂ့ၤလၢ ပှၤဂီၢ်မုၢ်ခဲလၢာ်အမဲာ်အသိးန့ၣ်လီၤ.37  ဒီးပှၤဂီၢ်မုၢ်ခဲလၢာ်, ဒီးအံၣ်စရ့လးခဲလၢာ်သ့ၣ်ညါဝဲ လၢမုၢ်တနံၤန့ၣ်လၢ စီၤပၤမၤသံစီၤန့ၢ်အဖိခွါစီၤအဘံ
         န့ၢ်န့ၣ်အသးတအိၣ်ဘၣ်.38  ဒီးစီၤပၤစံးဘၣ်အခ့အပှၤ, ပှၤတၢ်အခိၣ်, ဒီးပှၤတၢ် အဒိၣ်လီၤဃံၤဝဲလၢ အံၣ်စရ့လးအပူၤလၢမုၢ်မဆါတ
         နံၤအံၤသုတသ့ၣ်ညါဘၣ်ဧါ.
         39  ဒီးယဒိးဖှူယသးလၢ စီၤပၤဘၣ်ဆၣ်ဒီး, ယဂံၢ်စၢ်ယဘါစၢ်လၢမုၢ်မဆါတနံၤ အံၤ, ဒီးပှၤတဖၣ်အံၤ, နီၢ်စရူၤယၤအဖိခွါတဖၣ်န့ၣ်ဆူၣ်
         ကဲၣ်ဆိးလၢယဂီၢ်လီၤ. ယွၤကဟ့ၣ်ကၣ်ပှၤမၤတၢ်အၢ ဒ်အတၢ်အၢတၢ်သီအသိးန့ၣ်လီၤ.

၄41  ဒီးတုၤစီၤစီလူးအဖိခွါနၢ်ဟူဝဲလၢ စီၤအဘံန့ၢ်သံဝဲ လၢဃ့ဘြိၣ်အပူၤဒီး, အစုလီၤစၢ်, ဒီးပှၤအံၣ်စရ့လး
         ဖိအသူၣ်ကိၢ်အသးဂီၤခဲလၢာ်လီၤ.2  ဒီးစီၤစီလူးအဖိခွါအိၣ်ဒီးပှၤခံဂၤလၢအမ့ၢ် ပှၤအဖုတ ဖၣ်အခိၣ်, ဒီးအဝဲတဂၤအမံၤမ့ၢ်စီၤဘၤနါ,
         ဒီးအဝဲတ ဂၤအမံၤမ့ၢ်စီၤရ့ကး, စီၤရံးမိၣ်အဖိခွါ, ပှၤဘအ့ရိးဖိလၢ စီၤဘံၣ်ယၤမံၣ်အဖိခွါအကျါလီၤ.
         (အဂ့ၢ်ဒ်အံၤ, ပှၤဂံၢ် ဘအ့ရိးလၢဘံၣ်ယၤမံၣ်အဂီၢ်စ့ၢ်ကီးလီၤ.
         3  ဒီးပှၤဘအ့ ရိးဖိဃ့ၢ်ဝဲဆူကံးတယၣ်, ဒီးကဲထီၣ်ပှၤတမှံၤဖဲန့ၣ်တုၤ မုၢ်မဆါတနံၤအံၤလီၤ.)4  ဒီးစီၤစီလူးအဖိခွါ စီၤယိနၤသၣ်အိၣ်ဒီးအဖိခွါလၢအ ခီၣ်ဟးဂီၤတဂၤလီၤ. လၢစီၤစီလူးဒီးစီၤယိနၤသၣ်အက
         စီၣ်ဟဲလၢယံးစရ့လးန့ၣ်အသးပှၢ်ယဲၢ်နံၣ်, ဒီးပှၤကွၢ် ဖိသၣ်န့ၣ်ဟံးန့ၢ်အီၤ, ဒီးဃ့ၢ်ဝဲ, ဒီးဃ့ၢ်ဝဲချ့ချ့အဖၢမုၢ်ဒီး,
         တၢ်မၤအသးလၢအလီၤဃံၤဝဲ, ဒီးအခီၣ်ဟးဂီၤဝဲလီၤ. ဒီးအမံၤမ့ၢ်စီၤမဖံဘိၤရှ့းလီၤ.5  ဒီးပှၤဘအ့ရိးဖိစီရံးမိၣ် အဖိခွါစီၤရ့ကးဒီးစီၤဘၤနါ လဲၤဝဲ, ဒီးမုၢ်ကိၢ်ထီၣ်န့ၣ် တုၤဝဲလၢစီၤအံၤၡဘိရှ့းအ
         ဟံၣ်လၢအမံလီၤလၢလီၢ်မံပူၤလၢမုၢ်ထူၣ်န့ၣ်လီၤ.
         6  ဒီး လဲၤဝဲဖဲန့ၣ်ဆူ ဟံၣ်အသးကံၢ်ပူၤ, ဒ်အကဟဲစိာ်ဘု ကၠူၣ်အသိး, ဒီးကျီကွံာ်အီၤလၢအဟၢဖၢ,
         ဒီးစီၤရ့ကး, ဒီးအဒီပုၢ်ဝဲၢ်စီၤဘၤနါပူၤဖျဲးဝဲလီၤ.
         7  ဒီးလဲၤနုာ်လၢအ ဟံၣ်ပူၤ, ဒီးဖဲအမံလီၤလၢအလီၢ်မံပူၤလၢအဒၢးပူၤန့ၣ် ဒီး, ကျီကွံာ်ဝဲ, ဒီးမၤသံအီၤ,
         ဒီးဒီၣ်တဲာ်ကွံာ်အကိာ်, ဒီးဟံးန့ၢ်အခိၣ်, ဒီးလဲၤထီၣ်ဝဲလၢတၢ်ပျီပူၤသီတနၤ ကျၢၤလီၤ.8  ဒီးဟဲစိာ်စီၤအံၤၡဘိရှ့းအခိၣ် ဆူစီၤဒၤဝံးအအိၣ်လၢ ဃ့ဘြိၣ်အပူၤ, ဒီးစံးဘၣ်စီၤပၤ, ကွၢ်ကွၢ်,
         နဒုၣ်နဒါစီၤ စီလူးအဖိခွါ လၢအဃုနသးသမူစီၤအံၤၡဘိရှ့းအခိၣ်, ဒီးမုၢ်မဆါတနံၤအံၤ ယွၤမၤဆၢတၢ်အၢလၢစီၤစီလူး,
         ဒီးလၢအချံအသၣ်လၢစီၤပၤယကစၢ်အဂီၢ်လီၤ.9  ဒီးစီၤဒၤဝံးစံးဆၢပှၤဘအ့ရိးဖိစီၤရံးမိၣ် အဖိခွါစီၤရ့ ကး, ဒီးအဒီပုၢ်ဝဲၢ်စီၤဘၤနါ, ဒီးစံးဘၣ်အီၤ,
         ယွၤမူဝဲလၢ အပှ့ၤက့ၤယသးလၢကယဲၢ်တၢ်အၢအပူၤန့ၣ်,
         10  လၢပှၤ တဂၤဒုးနဲၣ်ယၤ, ဒီးစံးဝဲဒၣ်, ကွၢ်ကွၢ်, စီၤစီလူးသံလံ, (ဒီးမၤသးဒ်တၢ်အကစီၣ်ဂ့ၤလၢ
         အမဲာ်အသိးန့ၣ်လီၤ.) ယဟံးဃာ်အီၤ, ဒီးမၤသံအီၤလၢစံကလးအပူၤ, ပှၤလၢ အဆိကမိၣ်ယကဟ့ၣ်အီၤလၢ အဘူးအလဲလၢအက
         စီၣ်အဂီၢ်န့ၣ်လီၤ.
         11  တုၤပှၤအၢမၤသံပှၤအတီလၢအ ဟံၣ်ဒၣ်ဝဲလၢအလီၢ်မံပူၤန့ၣ်ဒီး, ယကမၤနးန့ၢ်အန့ၣ် တက့ၢ်ဆံးအါလဲၣ်.
         ယကဃုအသွံၣ်န့ၣ်လၢသုစုပူၤ, ဒီးသုးကွံာ်သုလၢဟီၣ်ခိၣ်ချၢ, တမ့ၢ်ဘၣ်ဧါ.12  ဒီးစီၤဒၤဝံးမၤလိာ်ပှၤဖိၣ်သၣ်ခွါတဖၣ်, ဒီးအဝဲသ့ၣ် မၤသံအီၤ, ဒီးဒီၣ်တဲာ်ကွံာ်အစုဒီးအခီၣ်,
         ဒီးဒုးလီၤစဲၤ အီၤလၢနိၣ်အဖီခိၣ်လၢဃ့ဘြိၣ်အပူၤလီၤ. ဒီးဟံးန့ၢ် စီၤအံၤၡဘိရှ့ၤအခိၣ်, ဒီးခူၣ်လီၤကွံာ်ဝဲလၢစီၤအဘံန့ၢ်
         အသွၣ်ခိၣ်ပူၤလၢဃ့ဘြိၣ်အပူၤလီၤ.

၅51  ဒီးအံၣ်စရ့လးအဒူၣ်ခဲလၢာ်ဟဲဆူ စီၤဒၤဝံးအအိၣ် ဆူဃ့ဘြိၣ်, ဒီးကတိၤတၢ်ဒီးစံးဝဲဒၣ်, ကွၢ်ကွၢ်,
         ပမ့ၢ်န ဃံဒီးနညၣ်လီၤ.
         2  ဒီးလၢထံးလၢမကိာ်လၢစီၤစီလူး ကဲစီၤပၤလၢအဖီခိၣ်န့ၣ် နမ့ၢ်ပှၤလၢအလဲၤဆှၢထီၣ်, ဒီးဟဲဆှၢနုာ်အံၣ်စရ့လး,
         ဒီးယွၤစံးဘၣ်နၤ, နဘၣ်အံး က့ၤကွၢ်က့ၤ ယပှၤဂီၢ်မုၢ်အံၣ်စရ့လး, ဒီးနကကဲထီၣ် အံၣ်စရ့လးအခိၣ်လီၤ.3  ဒီးအံၣ်စရ့လးအပှၤသူၣ်က့သးပှၢ် ဟဲဆူစီၤပၤအအိၣ် လၢဃ့ဘြိၣ်အပူၤ, ဒီးစီၤပၤဒၤဝံးအၢၣ်လီၤအီလီၤတၢ်
         ဒီးအီၤလၢဃ့ဘြိၣ်အပူၤလၢ ယွၤအမဲာ်ညါ, ဒီးအဝဲသ့ၣ် ဖှူစီၤဒၤဝံးလၢစီၤပၤလၢအံၣ်စရ့လးအဖီခိၣ်လီၤ.4  ဒီးလၢစီၤဒၤဝံးကဲထီၣ်သီစီၤပၤန့ၣ် အသးပှၢ်အနံၣ် သၢဆံ, ဒီးကဲစီၤပၤအနံၣ်လွံၢ်ဆံလီၤ.
         5  ကဲစီၤပၤလၢ ယူဒၤအဖီခိၣ်နွံနံၣ်ဒီးဃုလါလၢဃ့ဘြိၣ်အပူၤ, ဒီးကဲစီၤ ပၤလၢအံၣ်စရ့လးခဲလၢာ် ဒီးယူဒၤအဖီခိၣ်သၢဆံသၢ
         သၢနံၣ်လၢယရူၤၡလ့ၣ်အပူၤလီၤ.6  ဒီးစီၤပၤ, ဒီးအပှၤကညီ လဲၤဝဲဆူယရူၡလ့ၣ်, ဆူပှၤ ယဘူၣ်ဖိ, ပှၤကီၢ်ဖိအအိၣ်လၢအကတိၤတၢ်ဒီးစီၤဒၤ
         ဝံး, ဒီးစံးဝဲဒၣ်, နမ့ၢ်တစိာ်ထီၣ်ကွံာ်ပှၤမဲာ်ဘျီၣ်, ဒီးပှၤ ခီၣ်ဟးဂီၤဘၣ်ဒီး, နတဟဲနုာ်ဘၣ်ဖဲအံၤဘၣ်.
         (စံးဝဲ စီၤဒၤဝံးဟဲနုာ်ဖဲအံၤတသ့ဘၣ်.)7  ဒီးစီၤဒၤဝံးမၤန့ၢ်စံယိၣ်အတိာ်လီၤ. အဝဲန့ၣ်မ့ၢ်စီၤဒၤ ဝံးအဝ့ၢ်န့ၣ်လီၤ.8  ဒီးစီၤဒၤဝံးစံးဝဲလၢ မုၢ်တနံၤန့ၣ်, ဖဲဒၣ်ပှၤလၢအထီၣ် ဘးထံကျိ, ဒီးကျီကွံာ်ပှၤယဘူၣ်ဖိ,
         ဒီးပှၤအခီၣ်ဟးဂီၤ, ဒီးပှၤမဲာ်ဘျီၣ်လၢ စီၤဒၤဝံးအသးဟ့အီၤတဂၤဂၤန့ၣ် ကကဲထီၣ်တၢ်အခိၣ်လီၤ.
         မၤသးဒ်န့ၣ်ဒီးပှၤစံးဝဲလၢ ပှၤမဲာ်ဘျီၣ်, ဒီးပှၤအခီၣ်ဟးဂီၤတဘၣ်ဟဲနုာ်လၢဟံၣ် ပူၤဘၣ်.9  ဒီးစီၤဒၤဝံးအိၣ်ဝဲလၢတိာ်ပူၤ, ဒီးယုၢ်အမံၤလၢစီၤဒၤ ဝံးအဝ့ၢ်ဒီးစီၤဒၤဝံးသူၣ်တၢ်ဝးတရံး လၢမံးလိၤဒီးလၢ
         အပူၤလီၤ.10  ဒီးစီၤဒၤဝံးလဲၤတၢ်, ဒီးဒိၣ်ထီၣ်, ဒီးယွၤ, တၢ်သုးမုၢ်အ ကစၢ်, အိၣ်ဒီးအီၤလီၤ.11  ဒီးစိၢ်အစီၤပၤစီၤဃံရၣ် မၢလီၤအကလူးတဖၣ်ဆူစီၤ ဒၤဝံးအအိၣ်, ဒီးဟ့ၣ်ယုၢ်သ့ၣ်ဆှိးအ့ရ့းတဖၣ်,
         ဒီးပှၤမၤ တၢ်လၢသ့ၣ်သ့, ဒီးပှၤမၤတၢ်လၢလၢၢ်သ့, ဒီးအဝဲသ့ၣ် မၤစီၤဒၤဝံးအဟံၣ်တဖျၢၣ်လီၤ.12  ဒီးစီၤဒၤဝံးသ့ၣ်ညါဝဲလၢ ယွၤပာ်ဂၢၢ်ပာ်ကျၢၤအီၤလၢ စီၤပၤလၢအံၣ်စရ့လးအဖီခိၣ်, ဒီးလၢအပာ်ထီၣ်ထီအ
         ဘီအမုၢ်လၢအံၣ်စရ့လးအပှၤဂီၢ်မုၢ်အဃိလီၤ.13  ဒီးလၢအဟဲလၢဃ့ဘြိၣ်အလီၢ်ခံန့ၣ် စီၤဒၤဝံးထံၣ်န့ၢ် အသံၣ်အမါ, ဒီးအမါတဖၣ်လၢယရူၤၡလ့ၣ်အပူၤ,
         ဒီး တၢ်ဆံးစၢ်န့ၢ်ဒံးဖိမုၣ်ဒီးဖိခွါလၢစီၤဒၤဝံးအဂီၢ်လီၤ.14  ဒီးပှၤလၢအအိၣ်ဖျဲၣ်လၢအဂီၢ်လၢ ယရူၤၡလ့ၣ်အပူၤ တဖၣ်အမံၤ, မ့ၢ်စီၤၡးမူၤ, ဒီးစီၤၡိၤဘာ်, ဒီးစီၤနၤသၣ်,
         ဒီးစီၤၡလိၤမိၤ,
         15  ဒီးစီၤယံးဘဃၢ်, ဒီးစီၤအလံၤရှူၤ, ဒီးစီၤ န့းဖ့း, ဒီးစီၤယၤဖံ,
         16  ဒီးစီၤအလံၡမၤ, ဒီးစီၤအလံဒၤ, ဒီးစီၤအလံဖလ့လီၤ.17  ဒီးတုၤပှၤဖလ့ၡသးဖိနၢ်ဟူဝဲလၢ ပှၤဖှူစီၤဒၤဝံးလၢစီၤ ပၤလၢအံၣ်စရ့လးအဖီခိၣ်ဒီး, ပှၤဖလ့ၡသးဖိဟဲဃုစီၤ
         ဒၤဝံး, ဒီးစီၤဒၤဝံးနၢ်ဟူဝဲ, ဒီးလဲၤလီၤဝဲဆူတိာ်ပူၤလီၤ.18  ဒီးပှၤဖလ့ၡသးဖိဟဲ, ဒီးသလၣ်ထီၣ်အသးလၢက စၢၢ်ကဆူးရၤဖၤအပူၤလီၤ.19  ဒီးစီၤဒၤဝံးသံကွၢ်တၢ်လၢယွၤ, ဒီးစံးဝဲဒၣ်, ယဘၣ် လဲၤထီၣ်ဆူပှၤဖလ့ၡသးဖိအအိၣ်န့ၢ်ဧါ. နကဟ့ၣ်လီၤ
         ကွံာ်အီၤလၢယစုပူၤဧါ. ဒီးယွၤစံးဘၣ်စီၤဒၤဝံး, လဲၤထီၣ် တက့ၢ်. အဂ့ၢ်ဒ်အံၤ, ယကဟ့ၣ်လီၤကွံာ်ပှၤဖလ့ၡသး
         ဖိလၢနစုပူၤသပှၢ်တၢၢ်လီၤ.20  ဒီးစီၤဒၤဝံးဟဲဝဲဆူဘဧၤလးပရၤစံၣ်, ဒီးစီၤဒၤဝံးကျီ ကွံာ်အီၤဖဲန့ၣ်, ဒီးစံးဝဲဒၣ်, ယွၤဘၢၣ်ဖျိတၢ်လၢယမဲာ်
         ညါလၢယဒုၣ်ယဒါအဖီခိၣ်, ဒ်ထံဘၢၣ်ဖျိတၢ်အသိး န့ၣ်လီၤ. မၤသးဒ်န့ၣ်ဒီး ယုၢ်ဝဲတၢ်အလီၢ်အမံၤလၢဘ
         ဧၤလးပရၤစံၣ်လီၤ.21  ဒီးအဝဲသ့ၣ်တဖၣ်န့ၣ် လဲၤသဒၣ်အတၢ်ဂီၤတဖၣ်, ဒီး စီၤဒၤဝံးဒီးအပှၤကညီဆူးထီၣ်ကွံာ်အီၤလီၤ.22  ဒီးပှၤဖလ့ၡသးဖိ ဟဲထီၣ်ကဒီးတစု ဒီးသလၣ်ထီၣ် အသးလၢကစၢၢ်ကဆူးရၤဖၤအပူၤလီၤ.23  ဒီးတုၤစီၤဒၤဝံးသံကွၢ်တၢ်လၢယွၤဒီး, အဝဲဒၣ်စံး, န တဘၣ်လဲၤထီၣ်ဘၣ်. လဲၤတရံးလၢအချၢဃံ, ဒီးဟဲဆူ
         အအိၣ်သဃီၤဒီးပံၢ်သလိဘကၤတဖၣ်တက့ၢ်.
         24  ဒီး တၢ်ကမၤအသးတုၤ နနၢ်ဟူတၢ်အသီၣ်လၢပံၢ်သလိ ဘကၤအခံန့ၣ်ဒီး, နဘၣ်ထိၣ်ဂဲၤနသးလီၤ. အဂ့ၢ်ဒ်
         အံၤ, တုၤနုၤတစုယွၤကလဲၤလၢနမဲာ်ညါ ဒ်သိးအကကျီကွံာ်ပှၤဖလ့ၡသးဖိအသုးမုၢ်န့ၣ်လီၤ.25  ဒီးစီၤဒၤဝံး မၤဝဲဒ်ယွၤမၤလိာ်အီၤအသိးန့ၣ်, ဒီးကျီ ကွံာ်ပှၤဖလ့ၡသးဖိလၢ က့ဘၤပၢၢ်လၢနဟဲတုၤလၢက့
         စ့ၢ်လီၤ.

၆61  ဒီးစီၤဒၤဝံးဒုးအိၣ်ဖှိၣ်ရိဖှိၣ် ပှၤဃုထၢဖိလၢအံၣ်စရ့ လးအကျါခဲလၢာ်, ပှၤသၢကလးလီၤ.2  ဒီးစီၤဒၤဝံးဂဲၤဆၢထၢၣ်, ဒီးလဲၤဒီးပှၤဂီၢ်မုၢ်ခဲလၢာ်လၢ အအိၣ်ဒီးအီၤ, လၢဘၤလ့ၤလၢ ယူဒၤအပူၤ,
         ဒ်သိးအ ကဟဲစိာ်ယွၤအတလါဖဲန့ၣ် လၢတၢ်ယုၢ်အမံၤလၢတၢ် သုးမုၢ်ဂီၢ်မုၢ်အယွၤအမံၤလၢ အအိၣ်ဝဲလၢခရူာ်တဖၣ်
         အဘၢၣ်စၢၤန့ၣ်လီၤ.
         3  ဒီးပာ်တလါလၢလ့ၣ်ကဟၣ် အသီတဆိအဖီခိၣ်, ဒီးဟဲစိာ်ဝဲလၢစီၤအဘံနဒာ်အ ဟံၣ်လၢအအိၣ်ဝဲလၢ ကံဘဧၤအပူၤ,
         ဒီးစီၤအဘံနဒာ် အဖိခွါစီၤဧူးစၤ, ဒီးစီၤအဃံယိၤဆှၢလ့ၣ်ကဟၣ်အသီ န့ၣ်လီၤ.4  ဒီးဟဲစိာ်ဝဲလၢစီၤအဘံနဒာ်အဟံၣ် လၢအအိၣ်ဝဲလၢ ကံဘဧၤအပူၤ အိၣ်ဒီးယွၤအတလါဒီးစီၤအဃံယိၤလဲၤဝဲလၢတလါအမဲာ်ညါလီၤ.5  ဒီးစီၤဒၤဝံးအိၣ်ဒီး ပှၤအံၣ်စရ့လးအပှၤဟံၣ်ဖိခဲလၢာ် န့ၣ်ဒ့တၢ်ပှီၢ်တၢ်အကလုၢ်ကလုာ် ဘၣ်ဃးဒီးသ့ၣ်ဆှိ,
         လၢတနၢ်, ဒီးလၢသီတူၢ်, ဒီးလၢဒၢ, ဒီးလၢနီၣ်ဝးတၢ် သီၣ်, ဒီးလၢစှၢၣ်စှံးလီၤ.6  ဒီးဟဲဝဲတုၤလၢစီၤနၤကိၣ်အကြဲၢ်ပူၤ, ဒီးစီၤဧူးစၤယူာ် ထီၣ်အစုဆူယွၤအတလါ, ဒီးဟံးဃာ်အီၤလီၤ.
         အဂ့ၢ် ဒ်အံၤ, ဂီၤဖံးတဖၣ်မၤဟူးဝးအီၤလီၤ.7  ဒီးယွၤအသးထီၣ် ကဲထီၣ်ဘၣ်စီၤဧူးစၤ, ဒီးယွၤကျီ ကွံာ်အီၤလၢအတၢ်ကမၣ်အဃိ, ဒီးသံဝဲလၢယွၤအတ
         လါအဃၢၤလီၤ.
         8  ဒီးမ့ၢ်ယွၤဘၢၣ်ဖျိတၢ်လၢစီၤဧူးစၤ အလိၤဒီး, စီၤဒၤဝံးအသးတမုာ်ဘၣ်. ဒီးယုၢ်တၢ်အလီၢ် အမံၤလၢဖ့ရ့းဧူးစၤ
         တုၤမုၢ်မဆါတနံၤအံၤလီၤ.9  ဒီးစီၤဒၤဝံးပျံၤယွၤလၢမုၢ်တနံၤန့ၣ်, ဒီးစံးဝဲဒၣ်, ယွၤ အတလါကဟဲဆူယအိၣ်ဒ်လဲၣ်.
         10  ဒီးစီၤဒၤဝံးဒုးဟးထီၣ်ယွၤအတလါဆူ စီၤဒၤဝံးအဝ့ၢ်ပူၤန့ၣ်အသးတအိၣ်ဘၣ်. ဒီးစီၤဒၤဝံးစိာ်ဝဲဆူတၢ်ကပၤ,
         ဆူပှၤကံးတံးဖိ စီၤဧိၤဘ့းအ့ဒိၣ်အဟံၣ်ပူၤလီၤ.―11  ဒီးယွၤအတလါအိၣ်ဝဲလၢ ပှၤကံးတံးဖိစီၤဧိၤဘ့းအ့ဒိၣ် အဟံၣ်ပူၤန့ၣ်သၢလါလီၤ. ဒီးယွၤဆိၣ်ဂ့ၤစီၤဧိၤဘ့းအ့
         ဒိၣ်ဒီးအပှၤဟံၣ်ဖိခဲလၢာ်လီၤ.12  ဒီးပှၤဒုးနဲၣ်စီၤပၤဒၤဝံး, ဒီးစံးဝဲဒၣ်, ယွၤဆိၣ်ဂ့ၤစီၤဧိၤ ဘ့းအ့ဒိၣ်အပှၤဟံၣ်ဖိ, ဒီးကယဲၢ်တၢ်ဘၣ်ဃးဒီးအီၤ
         လၢယွၤအတလါအဃိလီၤ. ဒီးစီၤဒၤဝံးလဲၤတၢ်, ဒီးဟဲ စိာ်ယွၤအတလါလၢစီၤဧိၤဘ့းအ့ဒိၣ်အဟံၣ်ပူၤ ဆူစီၤ
         ဒၤဝံးအဝ့ၢ်ပူၤအိၣ်ဒီးတၢ်သူၣ်ခုသးခုလီၤ.13  ဒီးတုၤပှၤလၢအစိာ်ယွၤအတလါခါ တၢ်ဃုဘျီဒီးတၢ် မၤအသးလၢအဝဲဒၣ်လုၢ်ဂီၤဖံး, ဒီးတၢ်အဘီၣ်လီၤ.14  ဒီးစီၤဒၤဝံးဂဲၤကလံၣ်လၢယွၤအမဲာ်ညါ ဒီးအဂံၢ်အ ဘါခဲလၢာ်, ဒီးစီၤဒၤဝံးကံၢ်တူာ်အသးလၢ အ့ဖိးဖှီဝါ
         ကဆှၣ်လီၤ.
         15  ဒီးစီၤဒၤဝံး, ဒီးအံၣ်စရ့လးအပှၤဟံၣ်ဖိ ခဲလၢာ်ဟဲစိာ်ယွၤအတလါ အိၣ်ဒီးတၢ်ကိးပသူထီၣ်, ဒီးကွဲၤအသီၣ်လီၤ.16  ဒီးယွၤအတလါဟဲနုာ်လၢစီၤဒၤဝံးအဝ့ၢ်ပူၤ, ဒီးစီၤစီ လူးအဖိမုၣ်နီၢ်မံၤကၤလးကွၢ်တၢ်လၢ တၢ်ထူၣ်ဖျိ,
         ဒီး ထံၣ်စီၤဒၤဝံးစံၣ်ထီၣ်, ဒီးဂဲၤကလံၣ်လၢယွၤအမဲာ်ညါ, ဒီးတပးကဲဘၣ်အီၤလၢအသးကံၢ်ပူၤဘၣ်.17  ဒီးပှၤဟဲစိာ်ယွၤအတလါ, ဒီးပာ်လီၤဝဲလၢအလီၢ်ဒၣ် ဝဲလၢ ဒဲအသးကံၢ်ပူၤလၢ စီၤဒၤဝံးသူၣ်ဝဲလၢအဂီၢ်
         လီၤ. ဒီးစီၤဒၤဝံး လုၢ်တၢ်လုၢ်မ့ၣ်အူ, ဒီးတၢ်လုၢ်မၤဃူ မၤဖိးတၢ်လၢယွၤအမဲာ်ညါလီၤ.18  ဒီးတုၤစီၤဒၤဝံးလုၢ်တၢ်လုၢ်မ့ၣ်အူ, ဒီတၢ်လုၢ်မၤဃူ မၤဖိးတၢ်ဝံၤဒီး, ဆိၣ်ဂ့ၤပှၤဂီၢ်မုၢ်လၢတၢ်သုးမုၢ်ဂီၢ်မုၢ်အ
         ယွၤအမံၤလီၤ.19  ဒီၤနီၤဖးဟ့ၣ်ပှၤဂီၢ်မုၢ်ခဲလၢာ်, ပှၤအံၣ်စရ့လးအဂီၢ်မုၢ် ခဲလၢာ်လၢပိာ်ခွါပၢၢ်လၢပိာ်မုၣ်,
         တဂၤကိၣ်ဘ့ၣ်ဘၣ် တဘ့ၣ်, ဒီးတၢ်ညၣ်ဂ့ၤတလိၣ်, ဒီးတၢ်အီတကွံးကိးဂၤ ဒဲး, ဒီးပှၤက့ၤက့ၤဝဲဆူအဟံၣ်ဒၣ်ဝဲခဲလၢာ်လီၤ.20  ဒီးစီၤဒၤဝံးဟဲက့ၤဆိၣ်ဂ့ၤအပှၤဟံၣ်ဖိလီၤ. ဒီးစီၤစီလူး အဖိမုၣ်နီၢ်မံၤကၤလးဟဲသဂၢၢ်စီၤဒၤဝံး,
         ဒီးစံးဝဲဒၣ်, အံၣ်စရ့လးအစီၤပၤလၢ အဘ့ၣ်လီၤကွံာ်အကူအသိး လၢအခ့အပှၤအကုၢ်ပိာ်မုၣ်အမဲာ်ညါ,
         ဒ်ပှၤဟးဂီၤဖိ ဘ့ၣ်လီၤကွံာ်အကူအသိးအိၣ်ဖျါအသိးန့ၣ် အလၤက ပီၤလၢမုၢ်မဆါတနံၤမ့ၢ်ဆံးဒိၣ်လဲၣ်.21  ဒီးစီၤဒၤဝံးစံးဘၣ်နီၢ်မံၤကၤလး, အိၣ်လၢယွၤအမဲာ် ညါလၢအဃုထၢယၤလၢနပၢ်အမဲာ်ညါ, ဒီးလၢအပှၤ
         ဟံၣ်ဖိခဲလၢာ်အမဲာ်ညါ, ဒ်သိးအကပာ်ယၤလၢယွၤအ ပှၤဂီၢ်မုၢ်အဖီခိၣ်, လၢအံၣ်စရ့လးအဖီခိၣ်လီၤ.
         မၤသးဒ် န့ၣ်ဒီးယကလိာ်ကွဲတၢ်လၢယွၤအမဲာ်ညါလီၤ.
         22  ဒီးယ ကမၤဟးဂီၤယသးနးန့ၢ်အန့ၢ်တက့ၢ်, ဒီးယကဆီၣ် လီၤယသးလၢယမဲာ်ညါဒၣ်ယဲ, ဒီးကုၢ်ပိာ်မုၣ်တဖၣ်
         လၢနကတိၤတၢ်လၢအဂ့ၢ်အကျိၤန့ၣ် ကမၤလၤကပီၤ ယၤလီၤ.23  ဒီးစီၤစီလူးအဖိမုၣ်နီၢ်မံကၤလး တအိၣ်ဘၣ်ဒီးအဖိ တုၤမုၢ်နံၤလၢအသံလီၤ.

၇71  ဒီးစီၤပၤဆ့ၣ်နီၤလၢအဟံၣ်ပူၤ, ဒီးယွၤဒုးအိၣ်ဘှံးအီၤ လၢအဒုၣ်အဒါအိၣ်ဝးတရံးအီၤခဲလၢာ်လီၤ.
         2  တၢ်မၤ အသးလၢစီၤပၤစံးဘၣ်ဝံနၤသၣ်, ကွၢ်စာ်တက့ၢ်. ယ အိၣ်ယဆိးလၢဟံၣ်သ့ၣ်ဆှိးအ့ရ့းအပူၤ, မ့မ့ၢ်ယွၤအ
         အတလါအိၣ်ဝဲလၢယၣ်သဒၢတၢ်အပူၤလီၤ.3  ဒီးစီၤနၤသၣ်စံးဘၣ်စီၤပၤ, လဲၤမၤကယဲၢ်တၢ်လၢအ အိၣ်ဝဲလၢ နသးကံၢ်ပူၤတက့ၢ်. အဂ့ၢ်ဒ်အံၤ, ယွၤအိၣ်ဒီး
         နၤလီၤ.4  ဒီးလၢမုၢ်နၤန့ၣ် တၢ်မၤအသးလၢယွၤအကလုၢ်ဘၣ် စီၤနၤသၣ်, ဒီးစံးဝဲဒၣ်,
         5  လဲၤစံးဘၣ်ယခ့ယပှၤစီၤဒၤဝံး, ယွၤစံးဝဲဒ်အံၤ, နကသူၣ်ယဟံၣ်လၢယကအိၣ်ကဆိး လၢအပူၤစ့ၢ်ကီးဧါ,
         6  ဒီးယတအိၣ်တဆိးလၢဟံၣ်ပူၤ လၢမုၢ်နံၤလၢယဒုးဟဲထီၣ် ပှၤအံၣ်စရ့လးဖိလၢအဲၤ ကူပတူး တုၤမုၢ်မဆါတနံၤအံၤဘၣ်,
         ဒီးယလဲၤတၢ်လၢ ဒဲပူၤဒီးလၢတၢ်အိၣ်အလီၢ်လီၤ.
         7  လၢကယဲၢ်တၢ်လီၢ် ဖဲယလဲၤတၢ် ဒီးပှၤအံၣ်စရ့လးဖိအပူၤန့ၣ် ယကတိၤ တၢ်ဒီးပှၤအံၣ်စရ့လးဖိအဒူၣ်တဒူၣ်ဒူၣ်လၢ
         ယမၤလိာ် လၢအကအံးက့ၤကွၢ်က့ၤ ယပှၤဂီၢ်မုၢ်အံၣ်စရ့လး, ဒီး စံး, သုတသူၣ်ထီၣ်န့ၢ်ယၤလၢ ဟံၣ်သ့ၣ်ဆှိးအ့ရ့းန့ၣ်
         မ့ၢ်အဘၣ်မနုၤလဲၣ်န့ၣ်ဧါ.8  ဒီးခဲကနံၣ်အံၤ, နဘၣ်စံးဘၣ်ယခ့ယပှၤစီၤဒၤဝံးဒ် အံၤ, တၢ်သုးမုၢ်ဂီၢ်မုၢ်အယွၤစံးဒ်အံၤ, ယဟံးထီၣ်ကွံာ်
         နၤလၢသိအကရၢဖဲနကပိာ်သိအခံ, ဒ်သိးနကကဲထီၣ် တၢ်အခိၣ်လၢယပှၤဂီၢ်မုၢ်အဖီခိၣ်, လၢအံၣ်စရ့လးအ
         ဖီခိၣ်လီၤ.
         9  ဒီးဖဲနလဲၤတၢ်တပူၤလၢ်လၢ်န့ၣ်ယအိၣ်ဒီး နၤ, ဒီးယဒီၣ်တဲာ်ကွံာ်နဒုၣ်နဒါခဲလၢာ်လၢနမဲာ်ညါ,
         ဒီးယပာ်လံနမံၤလၢတၢ်အဒိၣ်, ဒ်ပှၤအဒိၣ်လၢဟီၣ်ခိၣ် ချၢအမံၤအသိးလံ.10  (ဒီးယကပာ်တၢ်အလီၢ်လၢယပှၤဂီၢ်မုၢ် အံၣ်စရ့လး အဂီၢ်, ဒီးယကသူၣ်လီၤအီၤဒ်သိး အကအိၣ်ကဆိး
         လၢအလီၢ်ဒၣ်ဝဲ, ဒီးတဟးလၢၤဘၣ်, ဒီးပှၤအၢဖိတ မၤနးမၤဖှီၣ်လၢၤဘၣ်အီၤ, ဒ်လၢအခီၣ်ထံးအသိးန့ၣ်
         ဘၣ်.
         11  ဒီးလၢမုၢ်တနံၤလၢယမၤလိာ်ပှၤစံၣ်ညီၣ်ကွီၢ် လၢယပှၤဂီၢ်မုၢ်အံၣ်စရ့လးအဖီခိၣ်, ဒီးဒုးအိၣ်ဘှံးနၤ
         လၢနဒုၣ်နဒါခဲလၢာ်န့ၣ်လံၤလံၤလီၤ) ဒီးယွၤစံးဘၣ် နၤလၢအကသူၣ်န့ၢ်နၤလၢဟံၣ်တဖျၢၣ်လီၤ.
         12  ဒီးတုၤ နမုၢ်နံၤပှဲၤထီၣ်, ဒီးနမံဒီးနပၢ်တဖၣ်ဒီး, ယကပာ်ထီၣ် နချံနသၣ်လၢနလီၢ်ခံန့ၣ် လၢအကဟဲလၢနဟၢဖၢပူၤ,
         ဒီးယကဒုးအိၣ်ဂၢၢ်ဆိးကျၢၤအဘီအမုၢ်လီၤ.
         13  အဝဲဒၣ် တဂၤန့ၣ် ကသူၣ်ဟံၣ်တဖျၢၣ်လၢယမံၤအဂီၢ်, ဒီးယ ကဒုးအိၣ်ဂၢၢ်ဆိးကျၢၤ အဘီအမုၢ်အလီၢ်ပစိာ်လီၤစိၤ
         လီၤထီလီၤ.
         14  ဒီးယကကဲထီၣ်အပၢ်, ဒီးအဝဲဒၣ်က ကဲထီၣ်ယဖိခွါလီၤ. မ့ၢ်မၤတၢ်ဒဲးဘးဒီး, ယကသိၣ်ဃီၣ် အီၤလၢပှၤကညီအနီၣ်တီၢ်,
         ဒီးလၢပှၤကညီဖိအနီၣ်တီၢ် အလီၢ်တဖၣ်လီၤ.
         15  ဘၣ်ဆၣ်ဒီးယတၢ်သးကညီၤတ ဟးသဒၣ်ဘၣ်အီၤ ဒ်ယဟံးထီၣ်က့ၤအီၤလၢ စီၤစီလူး လၢယညိကွံာ်လၢနမဲာ်ညါအသိးန့ၣ်ဘၣ်.
         16  ဒီးနဟံၣ် ဒီးနဘီနမုၢ်ကအိၣ်ဂၢၢ်ဆိးကျၢၤ လီၤစိၤလီၤထီလၢန မဲာ်ညါ, ဒီးနလီၢ်ပစိာ်ကအိၣ်လီၤစိၤလီၤထီလီၤ.17  ဒ်တၢ်ကတိၤခဲလၢာ်န့ၣ်အသိး, ဒီးဒ်ကယဲၢ်ထံၣ်တၢ် လၢညါခီအံၤအသိးန့ၣ်, စီၤနၤသၣ်ကတိၤတၢ်ဒီးစီၤဒၤ
         ဝံးဒ်န့ၣ်အသိးလီၤ.
         18  ဒီးစီၤပၤဒၤဝံးလဲၤနုာ်, ဒီးဆ့ၣ်နီၤလၢယွၤအမဲာ်ညါ, ဒီးစံးဝဲဒၣ်, ယမ့ၢ်မတၤတဂၤလဲၣ်, ကစၢ်ယွၤဧၢ,
         ဒီးယဟံၣ်လၢနဆှၢယၤတုၤခဲကနံၣ်အံၤ, မ့ၢ်မနုၤတမံၤလဲၣ်.―19  ဒီးနကတိၤတၢ်လၢ နခ့နပှၤအဟံၣ်အဂ့ၢ်အကျိၤယံာ် ယံာ်ကလဲာ်အံၤ မ့ၢ်တၢ်အဆံးလၢနမဲာ်ညါန့ၣ်ဧါ.
         ဒီး ကစၢ်ယွၤဧၢ, အဝဲန့ၣ်မ့ၢ်ပှၤကညီအလုၢ်အလၢ်စ့ၢ်ကီး ဧါ.20  ဒီးစီၤဒၤဝံးစံးဒံးလၢနၤသ့မနုၤတမံၤလဲၣ်. နသ့ၣ်ညါန ခ့နပှၤ, ကစၢ်ယွၤဧၢ.
         21  လၢနကလုၢ်ကထါအဃိ, ဒီးဒ် နသးဒၣ်နဲအသိးန့ၣ် နမၤတၢ်အဒိၣ်တဖၣ်အံၤ ဒ်သိး နခ့နပှၤကသ့ၣ်ညါတၢ်လီၤ.
         22  မၤသးဒ်န့ၣ်ဒီးနမ့ၢ်တၢ် အဒိၣ်, ကစၢ်ယွၤဧၢ. အဂ့ၢ်ဒ်အံၤ, ဒ်နၤအသိးပှၤတအိၣ် ဘၣ်နီတဂၤဘၣ်.
         ဒီးကစၢ်လၢနမဲာ်ညါတအိၣ်ဘၣ်. ဒ်ကယဲၢ်တၢ်လၢပနၢ်ဟူလၢပနၢ်အသိးန့ၣ်လီၤ.
         23  ဒီး ပှၤတကလုာ်လၢဟီၣ်ခိၣ်ချၢ လီၤဂာ်နပှၤဂီၢ်မုၢ်, အံၣ် စရ့လးလၢယွၤလဲၤပှ့ၤက့ၤလၢ ပှၤတကလုာ်လၢအဂီၢ်
         ဒၣ်ဝဲ, ဒ်သိးအကမၤအီၤလၢအမံၤ, ဒီးဒ်သိးအကမၤ တၢ်အဒိၣ်တဖၣ်လၢသုဂီၢ်, ဒီးတၢ်ပျံၤအလီၢ်တဖၣ်ဒီး
         လၢနကီၢ်အဂီၢ် လၢနပှၤဂီၢ်မုၢ်အမဲာ်ညါ လၢနပှ့ၤက့ၤ အီၤလၢနဂီၢ် လၢအဲၤကူပတူး, လၢပှၤကလုာ်တဖၣ်
         ဒီးအကစၢ်တဖၣ်န့ၣ်, မ့ၢ်မနုၤတကလုာ်လဲၣ်.
         24  အ ဂ့ၢ်ဒ်အံၤ, နပာ်ဂၢၢ်ပာ်ကျၢၤလံလၢလၢနဂီၢ်နပှၤဂီၢ်မုၢ် အံၣ်စရ့လးလၢနပှၤတကလုာ်လၢ နဂီၢ်အစိၤစိၤအ
         ဃၣ်ဃၣ်, ဒီးနဲဒၣ်ယွၤဧၢ, နကဲထီၣ်လံအကစၢ်လံ.25  ဒီးခဲကနံၣ်အံၤကစၢ်ယွၤဧၢ, တၢ်ကတိၤလၢနကတိၤ တၢ်လၢနခ့နပှၤအဂ့ၢ်အကျိၤ, ဒီးလၢအဟံၣ်အဂ့ၢ်အ ကျိၤန့ၣ်,
         မၤဂၢၢ်မၤကျၢၤအီၤလီၤစိၤလီၤထီ, ဒီးမၤတၢ် ဒ်နကတိၤတၢ်အသိးန့ၣ်တက့ၢ်.
         26  ဒီးမ်တၢ်ပာ်ဒိၣ်နမံၤ လီၤစိၤလီၤထီ, ဒီးစံး, တၢ်သုးမုၢ်ဂီၢ်မုၢ်အယွၤ မ့ၢ်အံၣ်စ ရ့လးအကစၢ်,
         ဒီးမ်နခ့နပှၤစီၤဒၤဝံးအဟံၣ်အိၣ်ဂၢၢ်ဆိး ကျၢၤလၢနမဲာ်ညါတက့ၢ်.
         27  အဂ့ၢ်ဒ်အံၤ, နဲဒၣ်တၢ်သုး မုၢ်ဂီၢ်မုၢ်အယွၤ, အံၣ်စရ့လးအကစၢ်ဧၢ, နလီၣ်ဖျါထီၣ် လၢနခ့နပှၤအနၢ်ပူၤ,
         ဒီးနစံး, ယကသူၣ်န့ၢ်နၤလၢ ဟံၣ်တဖျၢၣ်လီၤ. မၤသးဒ်န့ၣ်ဒီးနခ့နပှၤ ထံၣ်န့ၢ်တၢ် လၢအသးကံၢ်ပူၤ
         ဒ်သိးအကဘါထုကဖၣ်တၢ်ဘါထု ကဖၣ်အံၤလၢနၤလီၤ.28  ဒီးခဲကနံၣ်အံၤ, ကစၢ်ယွၤဧၢ, နမ့ၢ်ကစၢ်တဂၤန့ၣ်, ဒီးနကလုၢ်မ့ၢ်တၢ်အမ့ၢ်အတီ, ဒီးနစံးပာ်တၢ်ဂ့ၤအံၤ
         လၢနခ့နပှၤလီၤ.
         29  ဒီးခဲကနံၣ်အံၤ, မ်အဘၣ်နသးဒီး ဆိၣ်ဂ့ၤနခ့နပှၤအဟံၣ် ဒ်သိးအကအိၣ်ဝဲဆိးဝဲလၢန မဲာ်ညါလီၤစိၤလီၤထီတက့ၢ်.
         အဂ့ၢ်ဒ်အံၤ, နဲဒၣ်ကစၢ် ယွၤဧၢ, နကတိၤတၢ်လံ. ဒီးမ်နခ့နပှၤအဟံၣ်ဘၣ်ဆိၣ် ဂ့ၤလၢနတၢ်ဆိၣ်ဂ့ၤလီၤထူလီၤယိာ်န့ၣ်တက့ၢ်.

၈81  ဒီးတၢ်န့ၣ်အလီၢ်ခံ တၢ်မၤအသးလၢစီၤဒၤဝံးကျီကွံာ် ပှၤဖလ့ၡသးဖိ, ဒီးမၤနၢၤအီၤ, ဒီးစီၤဒၤဝံးမၤန့ၢ်မ့သ့း
         အးမၤလၢပှၤဖလ့ၡသးဖိအစုပူၤလီၤ.2  ဒီးကျီကွံာ်မိၤအး, ဒီးထိၣ်ဝဲလၢပျံၤတဘိ, ဒီးဒုးမံလီၤ အီၤလၢဟီၣ်ခိၣ်အဖီခိၣ်, ဒီးထိၣ်ဝဲလၢပျံၤခံဘိဒ်သိးအ
         ကမၤသံအီၤ, ဒီးလၢပျံၤဒီဘိတဘိ ဒ်သိးအကဒုးမူဒံး အီၤလီၤ. ဒီးပှၤမိၤအးဖိကဲထီၣ်စီၤဒၤဝံးအခ့အပှၤ,
         ဒီး ဟ့ၣ်သွဲလီၤ.3  ဒီးဖဲစိဘၤအစီၤပၤ စီၤရဃိာ်အဖိခွါစီၤဟးဒးဧ့စ့ၢ်လၢ အလဲၤမၤန့ၢ် အကီၢ်ဃၢၤလၢထံမိၢ်ပှၢ်ဖရၤသးန့ၣ်စီၤဒၤ
         ဝံးကျီကွံာ်အီၤလီၤ.4  ဒီးစီၤဒၤဝံးဟံးန့ၢ်ကွံာ်လၢအီၤ ကသ့ၣ်သုးဖိတကထိ နွံကယၤ, ဒီးပှၤခီၣ်သုးဖိခံကလး, ဒီးစီၤဒၤဝံးပဲာ်တဲာ်
         ကွံာ်လ့ၣ်ကဟၣ်အကသ့ၣ် အခီၣ်ထူၣ်ခဲလၢာ်, ဘၣ် ဆၣ်ဒီးပာ်လီၤတဲာ်လၢအကျါဖဲ အကလၢလၢလ့ၣ်က ဟၣ်အကယၤအဂီၢ်န့ၣ်လီၤ.5  ဒီးတုၤပှၤစူၤရံဖိလၢ ဒၤမ့ၤစ့းဟဲမၤစၢၤစိဘၤအစီၤပၤ စီၤဟးဒးဧ့စ့ၢ်, ဒီးစီၤဒၤဝံးကျီကွံာ် ပှၤစူၤရံဖိခံကလး
         ခံကထိလီၤ.6  ဒီးစီၤဒၤဝံးပာ်ပှၤပၢၤတၢ်ဖိတဖၣ်လၢ စူၤရံဘၣ်ဃး ဒီးဒၤမ့ၤစ့းအပူၤ, ဒီးပှၤစူၤရံဖိကဲထီၣ်စီၤဒၤဝံးအခ့အ
         ပှၤ, ဒီးဟ့ၣ်သွဲလီၤ. ဒီးဖဲဒၣ်စီၤဒၤဝံးလဲၤတၢ်တပူၤလၢ် လၢ်န့ၢ် ယွၤအံးလီၤကွၢ်လီၤအီၤလီၤ.7  ဒီးစီၤဒၤဝံးဟံးန့ၢ်အကတီၤထူလၢ အအိၣ်ဝဲလၢစီၤ ဟးဒးဧ့စ့ၢ်အခ့အပှၤအလိၤ, ဒီၤဟဲစိာ်အီၤဆူယရူၤၡ
         လ့ၣ်လီၤ.
         8  ဒီးစီၤဒၤဝံးဟံးန့ၢ်တိၢ်ဧိၤပှာ်ဧိၤအါအါက လဲာ်လၢစီၤဟးဒးဧ့စ့ၢ်အဝ့ၢ်တဖၣ်အပူၤ, လၢဘ့ၤတၤ အပူၤ,
         ဒီးလၢဘ့ၤရိသဲၤအပူၤလီၤ.9  ဒီးတုၤဃမါသးအစီၤပၤစီၤတိဧံၤ နၢ်ဟူဝဲလၢစီၤဒၤဝံး ကျီကွံာ်စီၤဟးဒးဧ့စ့ၢ်အပှၤသုးမုၢ်ဂီၢ်မုၢ်ခဲလၢာ်ဒီး,
         10  စီၤ တိဧံၤမၢအဖိခွါစိၤယိၤရၣ်လဲၤကတိၤဒိၣ်အီၤ, ဒီးဆိၣ် ဂ့ၤအီၤလၢအဒုးသုးဒီးစီၤဟးဒးဧ့စ့ၢ်
         ဒီးကျီကွံာ်အီၤအ ဃိလီၤ. (အဂ့ၢ်ဒ်အံၤ, စီၤဟးဒးဧ့စ့ၢ်ဒုးတ့ၢ်တၢ်ဒီးစီၤတိ ဧံၤလီၤ.
         11  ) ဒီးဟဲစိာ်ဝဲဒီလီခီစ့ဒီးလီခီထူ, ဒီးလီခီတိၢ် လီၤ. အဝဲသ့ၣ်တဖၣ်န့ၣ် စီၤပၤမၤဘူၣ်ယွၤလၢအီၤအိၣ်
         ဒီးကျိၣ်ဧိၤစ့ဧိၤ, ဒီးထူဧိၤလွဲဧိၤလၢအမၤဘူၣ်တ့ၢ်ဘၣ် ဃးဒီးကယဲၢ်ပှၤအကလုာ်တဖၣ်လၢ အမၤနၢၤဝဲတဖၣ်
         န့ၣ်လီၤ.
         12  ဒီးဘၣ်ဃးဝဲဒီးစူၤရံ, ဒီးမိၤအး, ဒီးပှၤဧၣ်မိၣ် ဖိ, ဒီးပှၤဖလ့ၡသးဖိ, ဒီးဧမၤလ့းဒီးစိဘၤအစီၤပၤစီၤရ
         ဃိာ်အဖိခွါစီၤဟးဒးဧ့စ့ၢ်အတၢ်ဂုာ်န့ၢ်န့ၣ်လီၤ.13  ဒီးတုၤစီၤဒၤဝံးဟဲက့ၤလၢ အကျီကွံာ်ပှၤစူၤရံဖိတက လးဃိးကထိလၢ ကစၢၢ်ကဆူးအံသၣ်အပူၤန့ၣ်ဒီး,
         မၤ န့ၢ်အမံၤအသၣ်လီၤ.14  ဒီးပာ်ပှၤပၢၤတၢ်ဖိလၢအဒိၣ်အပူၤ, ပာ်ပှၤပၢၤတၢ်ဖိ လၢအဒိၣ်ဒီဘ့ၣ်ညါအပူၤ, ဒီးကယဲၢ်ပှၤအဒိၣ်ဖိကဲထီၣ်
         စီၤဒၤဝံးအခ့အပှၤလီၤ. ဖဲဒၣ်စီၤဒၤဝံးလဲၤဝဲတပူၤလၢ် လၢ်န့ၣ်ယွၤအံးထီၣ်ကွၢ်လီၤအီၤလီၤ.15  ဒီးစီၤဒၤဝံးကဲစီၤပၤလၢ အံၣ်စရ့လးခဲလၢာ်အဖီခိၣ်, ဒီးမၤတၢ်စံၣ်ညီၣ်ဒီးတၢ်တီတၢ်လိၤလၢပှၤဂီၢ်မုၢ်ခဲလၢာ်
         အဂီၢ်လီၤ.
         16  ဒီးနီၢ်စရူယၤအဖိခွါစီၤယိာ်အာ်အိၣ်ဝဲလၢ ပှၤသုးမုၢ်အဖီခိၣ်, ဒီးစီၤအဃံလူးအဖိခွါစီၤယဟိၡၤ
         ဖးမ့ၢ်ပှၤကွဲးနီၣ်တၢ်လီၤ.17  ဒီးစီၤအဃ့တူၢ်အဖိခွါစီၤစၤဒိး, ဒီးစီၤအ့ဘယၤသၢ် အဖိခွါစီၤအဃ့ၤမ့လ့း မ့ၢ်ပှၤလုၢ်တၢ်အဒိၣ်တဖၣ်,
         ဒီး စီၤစရါယၤမ့ၢ်ပှၤကွဲးလံာ်,
         18  ဒီးစီၤယဟိယဒါအဖိခွါ စီၤဘနါယၤအိၣ်ဝဲလၢ ပှၤကရံးသးဖိ, ဒီးပှၤဖလ့ၡသး ဖိအဖီခိၣ်, ဒီးစီၤဒၤဝံးအဖိခွါတဖၣ်မ့ၢ်ပဒိၣ်တဖၣ်လီၤ.

၉91  ဒီးစီၤဒၤဝံးစံးဝဲဒၣ်, ပှၤအိၣ်လီၤတဲာ်ဒံးလၢစီၤစီလူး အပှၤဟံၣ်ဖိအကျါ, ဒ်သိးယကမၤအီၤလၢတၢ်အဘျုး
         အဖှိၣ်လၢစီၤယိနၤသၣ်အဃိတဂၤဂၤန့ၣ်ဧါ.2  ဒီးတၢ်အခ့အပှၤ လၢစီၤစီလူးအပှၤဟံၣ်ဖိအကျါအိၣ် ဝဲတဂၤ, ဒီးအမံၤမ့ၢ်စီၤစံဘၤ, ဒီးပှၤကိးအီၤဆူစီၤဒၤဝံး
         အအိၣ်, ဒီးစီၤပၤစံးဘၣ်အီၤ, နမ့ၢ်စီၤစံဘၤစ့ၢ်ကီးဧါ. ဒီးစံးဆၢဝဲဒၣ်, နကုၢ်နပှၤလီၤ.3  ဒီးစီၤပၤစံးဝဲဒၣ်, ပှၤလၢစီၤစီလူးအပှၤဟံၣ်ဖိအကျါ လၢယကမၤအီၤလၢယွၤအဘျုးအဖှိၣ်န့ၣ် တအိၣ်လၢၤ
         ဘၣ်ဧါ. ဒီးစီၤစံဘၤစံးဘၣ်စီၤပၤ, စီၤယိနၤသၣ်အဖိ ခွါလၢအခီၣ်ဟးဂီၤန့ၣ်အိၣ်ဒံးတဂၤလီၤ.4  ဒီးစီၤပၤစံးဘၣ်အီၤ, မ့ၢ်အအိၣ်ဖဲလဲၣ်. ဒီးစီၤစံဘၤစံး ဘၣ်စီၤပၤ, ကွၢ်ကွၢ်, အိၣ်ဝဲလၢစီၤဧးမံၤအ့လးအဖိခွါ
         စီၤမၤကံၢ်အဟံၣ်လၢလိဒဘၢ်အပူၤလီၤ.5  ဒီးစီၤဒၤဝံးမၢပှၤလဲၤဟဲက့ၤစိာ်အီၤလၢ စီၤဧးမံၤအ့ အဖိခွါစီၤမၤကံၢ်အဟံၣ်လၢလိဒဘၢ်အပူၤလီၤ.6  ဒီးစီၤစီလူးအဖိခွစီၤယိနၤသၣ်အဖိခွါ စီၤမဖံဘိၤရှ့း ဟဲဆူစီၤဒၤဝံးအအိၣ် ဒီးထိၣ်လီၤပှီၤအသး,
         ဒီးတီၤလီၤ ကဒွံကျိာ်, ဒီးစီၤဒၤဝံးစံးဝဲဒၣ်, စီၤမဖံဘိရှ့းဧၢ, ဒီးစံး ဆၢဝဲဒၣ်, ကွၢ်ကွၢ်နကုၢ်နပှၤလီၤ.7  ဒီးစီၤဒၤဝံးစံးဝဲဒၣ်, ပျံၤတၢ်တဂ့ၤ. အဂ့ၢ်ဒ်အံၤ, ယက မၤနၤလၢတၢ်ဘျုးတၢ်ဖှိၣ်လၢ နပၢ်စီၤယိနၤသၣ်အဃိ
         သပှၢ်တၢၢ်, ဒီးယကဟ့ၣ်က့ၤနၤလၢနပၢ်စီၤစီလူးအ ဟီၣ်ခိၣ်ခဲလၢာ်, ဒီးနဘၣ်အီၣ်တၢ်အီတၢ်လၢယစီၢ်နီၤ
         ခိၣ်တထံၣ်ဃီလီၤ.8  ဒီးအဝဲဒၣ်တီၤလီၤကဒွံကျိာ်ဒီးစံးဝဲဒၣ်, လၢနကကွၢ် လီၤထွံၣ်သံတဒုဒ်ယၤအသိးန့ၣ်, နကုၢ်နပှၤမ့ၢ်မနုၤတ
         မံၤလဲၣ်.9  ဒီးစီၤပၤကိးန့ၢ်စီၤစီလူးအခ့အပှၤစီၤစံဘၤ, ဒီးစံးဘၣ် အီၤ, ယဟ့ၣ်လီၤလံနကစၢ်အဖိခွါလၢကယဲၢ်တၢ်လၢ
         အဘၣ်ဃးဒီးစီၤစီလူးဒီးအဟံၣ်ခဲလၢာ်လံ,
         10  ဒီးနဲဒၣ် ဒီးနဖိခွါတဖၣ်, ဒီးနကုၢ်နပှၤတဖၣ် ဘၣ်မၤဟီၣ်ခိၣ် လၢအဂီၢ်, ဒီးနဘၣ်ဟဲစိာ်တၢ်ဒ်သိးနကစၢ်အဖိခွါက
         အိၣ်ဒီးတၢ်အီၣ်လၢ အီၣ်တၢ်အဂီၢ်, ဒီးနကစၢ်အဖိခွါ စီၤမဖံဘိရှ့းကအီၣ်ကိၣ် လၢယစီၢ်နီၤခိၣ်တထံၣ်ဃီ
         လီၤ. ဒီးစီၤစံဘၤအိၣ်ဒီးအဖိခွါတဆံယဲၢ်ဂၤ, ဒီးအကုၢ် အပှၤခံဆံလီၤ.11  ဒီးစီၤစံဘၤစံးဘၣ်စီၤပၤ, ဒ်ကယဲၢ်တၢ်လၢယကစၢ် စီၤပၤမၤလိာ်အကုၢ်အပှၤအသိးန့ၣ် နကုၢ်နပှၤကမၤဒ်
         န့ၣ်သိးလီၤ. ဒီးစီၤပၤစံးဝဲဒၣ်, စီၤမဖံဘိရှ့းကအီၣ်တၢ် လၢယစီၢ်နီၤခိၣ်ဒ်စီၤပၤအဖိခွါတဂၤအသိးန့ၣ်လီၤ.12  ဒီးစီၤမဖံဘိရှ့းအိၣ်ဒီးအဖိခွါအဆံးတဂၤ, အမံၤမ့ၢ် စီၤမံၤကါလီၤ. ဒီးကယဲၢ်ပှၤလၢအအိၣ်ဝဲဆိးဝဲလၢစီၤစံ
         ဘၤအဟံၣ်ပူၤခဲလၢာ်န့ၣ် မ့ၢ်စီၤမဖံဘိရှ့းအကုၢ်အပှၤ လီၤ.13  ဒီးစီၤမဖံဘိရှ့းအိၣ်ဝဲဆိးဝဲလၢ ယရူၤၡလ့ၣ်အပူၤလီၤ. အဂ့ၢ်ဒ်အံၤ, အီၣ်တၢ်တထံၣ်ဃီလၢစီၤပၤအစီၢ်နီၤခိၣ်,
         ဒီးအခီၣ်ဟးဂီၤခံခီလိာ်လီၤ.

၁၀101  ဒီးတၢ်န့ၣ်အလီၢ်ခံတၢ်မၤအသးလၢ ပှၤဧၣ်မိၣ်ဖိအ စီၤပၤသံဝဲ, ဒီးအဖိခွါစီၤဃၤနူၣ်ကဲထီၣ်စီၤပၤလၢအလီၢ်
         လီၤ.2  ဒီးစီၤဒၤဝံးစံးဝဲဒၣ်, ယကမၤဘျုးမၤဖှိၣ်စီၤနၤဃၣ်အ ဖိခွါစီၤဃၤနူၣ်, ဒ်အပၢ်မၤဘျုးမၤဖှိၣ်ယၤအသိးန့ၣ်လီၤ.
         ဒီးစီၤဒၤဝံးမၢပှၤလဲၤမၤမုာ်ထီၣ်က့ၤအီၤလၢ အပၢ်အဃိ လၢအခ့အပှၤအစုပူၤလီၤ. ဒီးစီၤဒၤဝံးအခ့အပှၤဟဲနုာ်
         လၢပှၤဧၣ်မိၣ်ဖိအကီၢ်ပူၤလီၤ.3  ဒီးပှၤဧၣ်မိၣ်ဖိအခိၣ်တဖၣ် စံးဘၣ်အကစၢ်စီၤဃၤနူၣ်, စီၤဒၤဝံးမၤလၤမၤကပီၤနပၢ် လၢနမဲာ်လၢအမၢပှၤမၤ
         မုာ်ထီၣ်က့ၤတၢ်တဖၣ်ဆူနအိၣ်ဧါ. စီၤဒၤဝံးမၢအခ့အ ပှၤဟဲဃုတၢ်လၢဝ့ၢ်ပူၤ, ဒီးကွၢ်ဟုၣ်တၢ်လၢအပူၤ,
         ဒီး မၤဟးဂီၤအီၤန့ၣ်တမ့ၢ်ဘၣ်ဧါ.4  ဒီးစီၤဃၤနူၣ်ဟံးန့ၢ်စီၤဒၤဝံးအခ့အပှၤ, ဒီးလူၤအခၣ် ဆူၣ်တခီ, ဒီးကူးတဲာ်အဆ့လၢအသးကံၢ်ပူၤ,
         ဖဲအခံ ကီၢ်, ဒီးပျၢ်အီၤလီၤ.5  ဒီးပှၤစံးဘၣ်စီၤဒၤဝံး, ဒီးအဝဲဒၣ်မၢပှၤလဲၤသဂၢၢ်အီၤ လီၤ. အဂ့ၢ်ဒ်အံၤ, ပှၤကညီန့ၣ်အမဲာ်ဆှးဒိၣ်မးလီၤ.
         ဒီး စီၤပၤစံးဝဲဒၣ်, အိၣ်လၢယရံၤဃိတုၤသုခၣ်ဆူၣ်ထီၣ်, ဒီးဟဲက့ၤတက့ၢ်.6  ဒီးတုၤပှၤဧၣ်မိၣ်ဖိထံၣ်လၢအနၢအုၣ်လၢ စီၤဒၤဝံးအ မဲာ်ညါဒီး, ပှၤဧၣ်မိၣ်ဖိမၢလီၤတၢ်ဒီးငါပှၤစူၤရံဖိလၢစ့,
         ပှၤခီၣ်သုးဖိခံကလးဘၣ်ဃးဒီးဘ့ၤသရဃိာ်, ဒီးပှၤစူၤ ရံဖိဘၣ်ဃးဒီးစိဘၤ, ဒီးပှၤတကထိဘၣ်ဃးဒီးစီၤပၤ
         မကၤ, ဒီးပှၤတကလးခံကထိဘၣ်ဃးဒီးစီၤအံၡတိာ် လီၤ.7  ဒီးတုၤစီၤဒၤဝံးနၢ်ဟူဝဲဒီး, မၢလီၤစီၤယိၤအာ်ဒီးပှၤသုး ဖိပှၤအဆူၣ်ဂီၢ်မုၢ်ခဲလၢာ်လီၤ.8  ဒီးပှၤဧၣ်မိၣ်ဖိဟဲထီၣ်ဒီး ကတဲာ်ကတီၤတၢ်ဒုးသုးဖဲ တၢ်လဲၤနုာ်လၢပဲတရီအလီၢ်, ဒီးပှၤစူၤရံဖိဘၣ်ဃးဒီး
         စိဘၤ, ဒီးရဃိာ်, ဒီးအံၡတိာ်ဒီးမၤကၤအိၣ်ဝဲတပူၤဒၣ် လၢတၢ်ပျီပူၤလီၤ.9  ဒီးတုၤစီၤယိၤအာ်ထံၣ်လၢ တၢ်ဒုးသုးအလီၢ်အိၣ်ဝဲ လၢအမဲာ်ညါ, ဒီးလၢအချၢဃံဒီး, ဃုထၢပှၤဃုထၢ
         ဖိခဲလၢာ်လၢအံၣ်စရ့လးအကျါ, ဒီးကတဲာ်ကတီၤအီၤ ထီဒါပှၤစူၤရံဖိလီၤ.
         10  ဒီးပှၤအိၣ်လီၤတဲာ်တဖၣ်န့ၣ်ပာ် ဝဲလၢအဒီပုၢ်ဝဲၢ်စီၤအဘံၡဲအစုပူၤ ဒ်သိးအကပာ်အီၤ ထီဒါပှၤဧၣ်မိၣ်ဖိလီၤ.11  ဒီးစံးဝဲဒၣ်, ပှၤစူၤရံဖိမ့ၢ်ဆူၣ်န့ၢ်ယၤတက့ၢ်ဒီး, နဘၣ် မၤစၢၤယၤ, ဒီးပှၤဧၣ်မိၣ်ဖိမ့ၢ်ဆူၣ်န့ၢ်နၤတက့ၢ်ဒီး,
         ယက ဟဲမၤစၢၤနၤလီၤ.
         12  တံးတဟီၣ်, ဒီးပာ်ဆူၣ်ထီၣ်သကိး ပသးလၢပပှၤဂီၢ်မုၢ်အဂီၢ်, ဒီးလၢပကစၢ်အဝ့ၢ်တဖၣ် အဂီၢ်တက့ၢ်.
         ဒီးမ်ယွၤမၤတၢ်အဂ့ၤလၢအမဲာ်တက့ၢ်.13  ဒီးစီၤယိၤအာ်သုးဘူးအသးဒီးပှၤဂီၢ်မုၢ် အိၣ်ဒီးအီၤဒ် သိးအကဒုးတၢ်ဒီးပှၤစူၤရံဖိ, ဒီးအဝဲသ့ၣ်ဃ့ၢ်လၢအမဲာ်
         ညါလီၤ.14  ဒီးပှၤဧၣ်မိၣ်ဖိထံၣ်ဝဲလၢ ပှၤစူၤရံဖိဃ့ၢ်သတးဒီး, ဃ့ၢ် စ့ၢ်ကီးဝဲလၢ စီၤအဘံၡဲၤအမဲာ်ညါ,
         ဒီးလဲၤနုာ်လၢဝ့ၢ်ပူၤ လီၤ. စီၤစီၤယိၤအာ်ဟဲက့ၤလၢပှၤဧၣ်မိၣ်ဖိအအိၣ်, ဒီး ဟဲဝဲဆူယရူၤၡလ့ၣ်လီၤ.15  ဒီးပှၤစူၤရံဖိထံၣ်လၢ အဘၣ်တၢ်ကျီကွံာ်အီၤလၢအံၣ် စရ့လးအမဲာ်ညါ, ဒီးအိၣ်ဖှိၣ်ရိဖှိၣ်လီၤ.16  ဒီးစီၤဟးဒးဧ့စ့ၢ်မၢလီၤတၢ်, ဒီးဟဲစိာ်ပှၤစူၤရံဖိလၢ အအိၣ်လၢထံမိၢ်ပှၢ်ဝၢ်ဘးခီ, ဒီးအဝဲသ့ၣ်ဟဲဆူဃ့လၣ်
         လီၤ. ဒီးစီၤဟးဒးဧ့စ့ၢ်အပှၤသုးမုၢ်အခိၣ်စီၤၡိဘး, လဲၤ လၢအမဲာ်ညါလီၤ.
         17  ဒီးပှၤစံးဘၣ်စီၤဒၤဝံး, ဒီးအဝဲဒၣ် ဒုးအိၣ်ဖှိၣ်အံၣ်စရ့လးခဲလၢာ်, ဒီးခီဂာ်ယၢ်ဒ့ၣ်, ဒီးဟဲ
         ဆူဃ့လၣ်, ဒီးပှၤစူၤရံဖိကတဲာ်ကတီၤတၢ်ထီဒါစီၤဒၤ ဝံး, ဒီးဒုးသုးဒီးအီၤလီၤ.18  ဒီးပှၤစူၤရံဖိဃ့ၢ်လၢအံၣ်စရ့လးအမဲာ်ညါ, ဒီးစီၤဒၤ ဝံးမၤသံပှၤစူၤရံဖိ အလ့ၣ်ကဟၣ်အပှၤကညီနွံကယၤ,
         ဒီးပှၤကသ့ၣ်သုးဖိလွံၢ်ကလး, ဒီးကျီကွံာ်ပှၤသုးမုၢ်အ ခိၣ်စီၤၡိဘးလၢအသံဝဲဖဲန့ၣ်လီၤ.19  ဒီးစီၤပၤခဲလၢာ်လၢအမ့ၢ် စီၤဟးဒးဧ့စ့ၢ်အခ့အပှၤတ ဖၣ်န့ၣ်ထံၣ်ဝဲလၢအဘၣ်တၢ်ကျီကွံာ်အီၤလၢ အံၣ်စရ့
         လးအမဲာ်ညါ, ဒီးမၤဃူမၤဖိးဒီးအံၣ်စရ့လး, ဒီးမၤအ တၢ်လီၤ. ဒီးပှၤစူၤရံဖိပျံၤလၢအကမၤစၢၤဒံးပှၤဧၣ်မိၣ်ဖိ
         လီၤ.

၁၁111  ဒီးတုၤနံၣ်ဆၢအလီၢ်, ဒီးအဆၢကတီၢ်ဘၣ်လၢစီၤပၤ တဖၣ်လဲၤထီၣ်ဒီး, တၢ်မၤအသးလၢစီၤဒၤဝံးမၢလီၤစီၤ
         ယိၤအာ်ဒီးအခ့အပှၤအိၣ်ဒီးအီၤ, ဒီးအံၣ်စရ့လးခဲလၢာ်, ဒီးအဝဲသ့ၣ်မၤဟးဂီၤပှၤဧၣ်မိၣ်ဖိ, ဒီးကဝီၤဃာ်ရးဘး,
         ဒီးစီၤဒၤဝံးအိၣ်ဝဲလၢယရူၤၡလ့ၣ်အပူၤလီၤ.2  ဒီးတၢ်မၤအသးလၢ မုၢ်ဟါလီၤဒီး, စီၤဒၤဝံးဂဲၤဆၢ ထၢၣ်လၢအလီၢ်မံ, ဒီးဟးဝဲလၢစီၤပၤအဟံၣ်ခိၣ်လီၤ.
         ဒီးလၢဟံၣ်ခိၣ်န့ၣ် ထံၣ်ပိာ်မုၣ်တဂၤလုၢ်ထံ န့ၣ်လီၤ. ဒီးပိာ်မုၣ်န့ၣ်အက့ၢ်အဂီၤဂ့ၤမးလီၤ.3  ဒီးစီၤဒၤဝံးမၢပှၤလဲၤသံကွၢ် လၢပိာ်မုၣ်အဂ့ၢ်အကျိၤ န့ၣ်, ဒီးတၢ်စံးဝဲဒၣ်, အဝဲအံၤမ့ၢ်စီၤအလံဧၣ်အဖိ
         မုၣ်နီၢ်ဘၤသရှ့ဘၤ, ပှၤဃ့ၤသးဖိစီၤအူၤရံယၤအမါန့ၣ် တမ့ၢ်ဘၣ်ဧါ.4  ဒီးစီၤဒၤဝံးမၢလီၤကလူးတဖၣ်, ဒီးဟံးန့ၢ်အီၤ, ဒီးအဝဲ ဒၣ်ဟဲနုာ်ဆူအအိၣ်, ဒီးမံဃုာ်ဒီးအီၤလီၤ.
         (အဂ့ၢ်ဒ်အံၤ, ကဆှီလံလၢအတၢ်တကဆှီဘၣ်န့ၣ်လံ.) ဒီးပိာ်မုၣ် န့ၣ်က့ၤဝဲဆူအဟံၣ်လီၤ.5  ဒီးပိာ်မုၣ်န့ၣ်ဒၢထီၣ်, ဒီးမၢလီၤတၢ်, ဒီးစံးဘၣ်စီၤဒၤ ဝံး, ဒီးစံးဝဲဒၣ်, ယဒၢထီၣ်လံ.6  ဒီးစီၤဒၤဝံးမၢလီၤတၢ်ဆူစီၤယိၤအာ်အအိၣ် ဒီးစံးဝဲ ဒၣ်, မၢပှၤဃ့ၤသးဖိစီၤအူၤရံယၤဟဲဆူယအိၣ်တက့ၢ်.
         ဒီးစီၤယိၤအာ်မၢလီၤစီၤအူၤရံယၤဆူ စီၤဒၤဝံးအအိၣ် လီၤ.7  ဒီၤတုၤစီၤအူၤရံယၤဟဲဝဲဒီး, စီၤဒၤဝံးသံကွၢ်အီၤလၢ စီၤယိၤအာ်အအိၣ်မုာ်အဂ့ၢ်အကျိၤ, ဒီးလၢပှၤဂီၢ်မုၢ်အ
         အိၣ်မုာ်အဂ့ၢ်အကျိၤ, ဒီးတၢ်ဒုးသုးအိၣ်ဘီၣ်အိၣ်ညီအ ဂ့ၢ်အကျိၤန့ၣ်လီၤ.8  ဒီးစီၤဒၤဝံးစံးဘၣ်စီၤအူၤရံယၤ, လဲၤလီၤဆူနဟံၣ်, ဒီး သ့စီနခီၣ်တက့ၢ်. ဒီးစီၤအူၤရံယၤဟးထီၣ်လၢစီၤပၤအ
         ဟံၣ်, ဒီးတၢ်အီၣ်ပိာ်အခံလၢစီၤပၤအအိၣ်လီၤ.9  ဒီးစီၤအူၤရံယၤမံဝဲဖဲစီၤပၤအဟံၣ်ကျဲစၢၤ ခီၣ်ထံးအိၣ် ဒီးအကစၢ်အခ့အပှၤခဲလၢာ်, ဒီးတလဲၤလီၤဘၣ်ဆူအ
         ဟံၣ်ဘၣ်.10  ဒီးပှၤဒုးနဲၣ်စီၤဒၤဝံးဒီးစံးဝဲဒၣ်, စီၤအူၤရံယၤတလဲၤ လီၤဘၣ်ဆူအဟံၣ်ဘၣ်. ဒီးစီၤဒၤဝံးစံးဘၣ်စီၤအူၤရံ
         ယၤ, နဟဲက့ၤလၢနကျဲဧိၤကပူၤဧိၤတမ့ၢ်ဘၣ်ဧါ. နတ လဲၤလီၤဘၣ်ဆူနဟံၣ်န့ၣ်မ့ၢ်အဘၣ်မနုၤလဲၣ်.11  ဒီးစီၤအူၤရံၤယၤစံးဘၣ်စီၤဒၤဝံး, တလါန့ၣ်, ဒီးအံၣ်စ ရ့လး, ဒီးယူဒၤ, အိၣ်ဝဲလၢဒဲပူၤ, ဒီးယကစၢ်စီၤယိၤအာ်,
         ဒီးယကစၢ်အခ့အပှၤတဖၣ် သူၣ်ဒဲလၢတၢ်ပျီပူၤ, ဒီးယဲ ဒၣ်အံၤယကလဲၤနုာ်လၢယဟံၣ်ပူၤ ဒ်သိးယကအီၣ်
         တၢ်, ဒီးအီတၢ်, ဒီးမံဃုာ်ဒီးယမါစ့ၢ်ကီးဧါ. ဒ်နမူနဲ, ဒီး နသးမူဝဲအသိးန့ၣ်, ယတမၤဘၣ်တၢ်န့ၣ်ဘၣ်.12  ဒီးစီၤဒၤဝံးစံးဘၣ်စီၤအူၤရံယၤ, အိၣ်လၢမုၢ်တနံၤအံၤ စ့ၢ်ကီး, ဒီးခဲဂီၤတနံၤယကပျၢ်နၤလီၤ.
         ဒီးစီၤအူၤရံယၤ အိၣ်ဝဲလၢယရူၤၡလ့ၣ်လၢမုၢ်တနံၤန့ၣ်, ဒီးလၢမုၢ်ဆ့ၣ် ထီၣ်တနံၤန့ၣ်လီၤ.13  ဒီးစီၤဒၤဝံးကိးန့ၢ်အီၤ, ဒီးအဝဲဒၣ်အီၣ်တၢ်, ဒီးအီတၢ် လၢအမဲာ်ညါ, ဒီးစီၤဒၤဝံးဒုးအီမူၤအီၤ,
         ဒီးလၢမုၢ်ဟါန့ၣ် ဟးထီၣ်မံလၢအလီၢ်မံပူၤ အိၣ်ဒီးအကစၢ်အခ့အပှၤ, ဒီးတလဲၤလီၤဘၣ်ဝဲဆူအဟံၣ်ဘၣ်.14  ဒီးမုၢ်ဆ့ၣ်ထီၣ်န့ၣ် တၢ်မၤအသးလၢစီၤဒၤဝံးကွဲးန့ၢ် စီၤယိၤအာ်အလံာ်တဘ့ၣ်, ဒီးဟ့ၣ်ယုၢ်ဝဲလၢစီၤအူၤရံ
         ယၤအစုပူၤလီၤ.15  ဒီးကွဲးဝဲလၢလံာ်ပူၤဒီးစံးဝဲဒၣ်, ပာ်စီၤအူၤရံယၤလၢ တၢ်ဒုးသုးဆူၣ်ဆူၣ်ကလဲာ်အမဲာ်ညါ, ဒီးဟဲက့ၤသဒၣ်
         အီၤဒ်သိးအကဘၣ်တၢ်ကျီကွံာ်အီၤ, ဒီးသံန့ၣ်တက့ၢ်.16  ဒီးတုၤစီၤယိၤအာ်ကွၢ်ဝ့ၢ်န့ၣ်ဒီး, တၢ်မၤအသးလၢ အပာ်စီၤအူၤရံယၤလၢအလီၢ်ဖဲအသ့ၣ်ညါ ပှၤအဆူၣ်
         တဖၣ်အိၣ်ဝဲလီၤ.
         17  ဒီးပှၤဝ့ၢ်ဖိတဖၣ်လဲၤထီၣ်ဒုးတၢ် ဒီးစီၤယိာ်အာ်, ဒီးပှၤလီၤဃံၤလၢစီၤဒၤဝံးအခ့အပှၤအ ကျါ,
         ဒီးပှၤဃ့ၤသးဖိစီၤအူၤရံယၤသံဝဲစ့ၢ်ကီးလီၤ.18  ဒီးစီၤယိာ်အာ်မၢလီၤတၢ်, ဒီးစံးဘၣ်စီၤဒၤဝံးလၢက ယဲၢ်တၢ်ဘၣ်ဃးဒီး တၢ်ဒုးသုးခဲလၢာ်န့ၣ်လီၤ.
         19  ဒီး မၤလိာ်ပှၤကလူးတဂၤ, ဒီးစံးဝဲဒၣ်, တုၤနစံၣ်တဲၤတဲ လီၤတၢ်ဘၣ်ဃးဒီးဒုးသုးန့ၣ်လၢစီၤပၤဝံၤဒီး,
         20  စီၤပၤ အသးမ့ၢ်ဒိၣ်ထီၣ်ဒီးစံးဘၣ်နၤ, တုၤသုဒုးသုးဒီး, သုသုး ဘူးသုသးဒီးဝ့ၢ်န့ၣ် မ့ၢ်အဘၣ်မနုၤလဲၣ်.
         သုတသ့ၣ်ညါ ဘၣ်လၢပှၤကခးတၢ်လၢဝ့ၢ်ခိၣ်ဒူန့ၣ်ဘၣ်ဧါ.
         21  မ့ၢ်မ တၤကျီကွံာ်စီၤယရူၤဘရှ့းအဖိခွါ စီၤအဘံၤမ့လ့းတဂၤ လဲၣ်. ပိာ်မုၣ်တဂၤကွံာ်လီၤဆၢၣ်ဂူာ်လၢၢ်တကူာ်လၢ
         ဝ့ၢ်ခိၣ်ဒူလၢအလိၤ, ဒီးသံဝဲလၢတ့ဘ့းန့ၣ်တမ့ၢ်ဘၣ်ဧါ. သုလဲၤဘူးဒီးဝ့ၢ်ခိၣ်ဒူန့ၣ် မ့ၢ်အဘၣ်မနုၤလဲၣ်န့ၣ်ဒီး,
         စံး စ့ၢ်ကီးနဲ, ပှၤဃ့ၤသးဖိစီၤအူရံယၤသံလံစ့ၢ်ကီးလံ.22  ဒီးကလူးတဂၤန့ၣ်လဲၤတၢ်, ဒီးဟဲက့ၤ, ဒီးဒုးနဲၣ်စီၤဒၤ ဝံးလၢကယဲၢ်တၢ်လၢ စီၤယိၤအာ်မၢလီၤလၢ
         အဂီၢ် လီၤ.
         23  ဒီးကလူးတဂၤန့ၣ် စံးဘၣ်စီၤဒၤဝံး, ပှၤကညီတဖၣ်န့ၣ်ဆူၣ်န့ၢ်ပှၤ, ဒီးဟဲဝဲဆူပအိၣ်လၢတၢ်ပျီပူၤ,
         ဒီးပအိၣ်လၢအဖီခိၣ်ပၢၢ်လၢတၢ်လဲၤနုာ်လၢ ပဲတရီအပူၤလီၤ.―24  ဒီးပှၤခးတၢ်ဖိခးတၢ်လၢ နခ့နပှၤလၢဝ့ၢ်ခိၣ်ဒူအဖီခိၣ်, ဒီးစီၤပၤအခ့အပှၤတဖၣ်သံလံ. ဒီးနခ့နပှၤပှၤဃ့ၤသးဖိ
         စီၤအူၤရံယၤသံစ့ၢ်ကီးလီၤ.25  ဒီးစီၤဒၤဝံးစံးဘၣ်ကလူးန့ၣ်, နဘၣ်စံးလၢစီၤယိၤ အာ်ဒ်အံၤ, မ်တၢ်အံၤအသုတကဲထီၣ်တၢ်အၢလၢနမဲာ်
         တဂ့ၤ. အဂ့ၢ်ဒ်အံၤ, ဘီဧိၤနးဧိၤအီၣ်အဝဲတဂၤ, ဒီးအဝဲ တဂၤလီၤ. ဒုးဆူၣ်ထီၣ်နဒုးတၢ်ထီဒါဝ့ၢ်န့ၣ်,
         ဒီးမၤဟး ဂီၤအီၤတက့ၢ်. ဒီးဒုးဆူၣ်ထီၣ်အဂံၢ်အဘါတက့ၢ်.26  ဒီးတုၤစီၤအူၤရံယၤအမါနၢ်ဟူဝဲလၢ အဝၤစီၤအူၤရံ ယၤသံတ့ၢ်ဒီး, ဒဲလီၤအသးနါပှၢ်လၢအဝၤအဃိလီၤ.27  ဒီးဟီၣ်တၢ်ယၢၤတၢ်ပူၤကွံာ်ဒီး, စီၤဒၤဝံးမၢလီၤတၢ်, ဒီးဟဲစိာ်အီၤဆူအဟံၣ်ပူၤ, ဒီးကဲထီၣ်အမါ,
         ဒီးဆံးစၢ် န့ၢ်အီၤလၢအဖိခွါလီၤ. ဒီးတၢ်လၢစီၤဒၤဝံးမၤဝဲန့ၣ်မ့ၢ် တၢ်အၢလၢယွၤအမဲာ်လီၤ.

၁၂121  ဒီးယွၤမၢလီၤစီၤနၤသၣ်ဆူစီၤဒၤဝံးအအိၣ်လီၤ. ဒီးဟဲ ဝဲဆူအအိၣ်, ဒီးစံးဘၣ်အီၤ, ပှၤခံဂၤအိၣ်ဝဲလၢဝ့ၢ်တ
         ဖျၢၣ်ဃီလီၤ. အဝဲတဂၤမ့ၢ်ပှၤထူးပှၤတီၤ, ဒီးအဝဲတဂၤ မ့ၢ်ပှၤဖှီၣ်ပှၤယာ်လီၤ.2  ဒီးပှၤထူးပှၤတီၤတဂၤန့ၣ် အိၣ်ဒီးဂီၤဘုၣ်ဂီၤဖံး, ဒီးသိ ဒီးမဲာ်တဲးလဲးအါအါကလဲာ်လီၤ.3  ဒီးပှၤဖှီၣ်ဖိယာ်ဖိတဂၤန့ၣ် အတၢ်တအိၣ်ဘၣ်နီတ မံၤဘၣ်. အိၣ်ဝဲထဲသိမိၢ်ဖိလၢအပှ့ၤဝဲ, ဒီးဘုၣ်အီၣ်ဝဲ
         တဒုလီၤ. ဒီးအတၢ်ဒိၣ်ထီၣ်ဒီးအီၤ, ဒီးအဖိအလံၤလီၤ. အီၣ်ဝဲလၢအတၢ်အီၣ်ဒၣ်ဝဲ, ဒီးအီဝဲလၢအလီခီတဖျၢၣ်
         ဒၣ်ဝဲအပူၤ, ဒီးမံလီၤလၢအသးနါပှၢ်, ဒီးကဲထီၣ်လၢအ ဂီၢ် ဒ်အဖိမုၣ်တဂၤအသိးန့ၣ်လီၤ.4  ဒီးပှၤလဲၤတၢ်တဂၤဟဲဝဲဆူ ပှၤထူးပှၤတီၤအအိၣ်, ဒီး အဝဲဒၣ်သးလီအသိဒၣ်ဝဲ, အမဲာ်တဲးလဲးဒၣ်ဝဲ,
         ဒီးအ ဂီၤဘုၣ်ဂီၤဖံးဒၣ်ဝဲလၢ အကကတဲာ်ကတီၤတၢ်လၢပှၤ ဟဲပိာ်ကျဲလၢအဟဲဆူအအိၣ်တဂၤအဂီၢ်, ဒီးဟံးန့ၢ်ပှၤ
         ဖှီၣ်ပှၤယာ်အသိးဖိတဒု, ဒီးကတဲာ်ကတီၤအီၤလၢပှၤ လၢအဟဲဆူအအိၣ်တဂၤအဂီၢ်လီၤ.5  ဒီးစီၤဒၤဝံးအသးထီၣ်ကဲၤထီၣ်ဘၣ် ပှၤတဂၤန့ၣ်ဒိၣ် ဒိၣ်ကလဲာ်, ဒီးစံးလၢစီၤနၤသၣ်, ယွၤမူဝဲ,
         ပှၤလၢအမၤ တၢ်တမံၤန့ၣ်မ့ၢ်ပှၤကြၢးသံလီၤ.
         6  ဒီးကဘၣ်ဟ့ၣ်ကၣ် သိဖိလွံၢ်စးလၢအမၤတၢ်န့ၣ်အဃိ, ဒီးလၢအတသးက ညီၤဘၣ်တၢ်အဃိလီၤ.7  ဒီးစီၤနၤသၣ်စံးဘၣ်စီၤဒၤဝံးန့ၣ်, နဲဒၣ်အံၤနမ့ၢ်ပှၤက ညီအဝဲန့ၣ်တဂၤလီၤ. ယွၤ, အံၣ်စရ့လးအကစၢ်စံးဝဲဒ်
         အံၤ, ယဖှူနၤစီၤပၤလၢအံၣ်စရ့လးအဖီခိၣ်, ဒီးယမၤပူၤ မၤဖျဲးနၤလၢစီၤစီလူးအစုပူၤ,
         8  ဒီးယဟ့ၣ်လီၤနၤလၢန ကစၢ်အဟံၣ်, ဒီးနကစၢ်အမါတဖၣ် ဆူနသးနါပှၢ်, ဒီးယဟ့ၣ်လီၤနၤလၢ အံၣ်စရ့လးဒီးယူဒၤအဟံၣ်,
         ဒီး မ့ၢ်ဆံးကဲၣ်ဆိးဒီး, ယကဟ့ၣ်လီၤနၤဒ်အံၤဒ်နုၤလီၤ.9  ဒီးနတပးကဲဘၣ်ယွၤအတၢ်မၤလိာ်ဘၣ်ဒီး, နမၤတၢ် အၢလၢအမဲာ်န့ၣ် မ့ၢ်အဘၣ်မနုၤလဲၣ်. နမၤသံပှၤဃ့ၤ
         သးဖိစီၤအူၤရံယၤလၢနး, ဒီးနဟံးန့ၢ်အမါလၢနမါ, ဒီး နမၤသံအီၤလၢပှၤဧၣ်မိၣ်ဖိအနးလီၤ.
         10  ဒီးခဲကနံၣ်အံၤ နးန့ၣ်တဟးဖးဘၣ်လၢနဟံၣ်လီၤစိၤလီၤထီလီၤ. အ ဂ့ၢ်ဒ်အံၤ, နတပးကဲဘၣ်ယၤဘၣ်. ဒီးဟံးန့ၢ်ပှၤဃ့ၤသး
         ဖိစီၤအူၤရံယၤအမါလၢနမါန့ၣ်လီၤ.
         11  ဒီးယွၤစံးဝဲဒ်အံၤ, ကွၢ်ကွၢ်, ယကဒုးဂဲၤဆၢထၢၣ်တၢ်အၢထီဒါနၤလၢနဟံၣ်ဒၣ်နဲအပူၤ, ဒီးယကဟံးန့ၢ်နမါတဖၣ်လၢနမဲာ်ညါ,
         ဒီးဟ့ၣ်လီၤအီၤလၢပှၤလၢနဃၢၤ, ဒီးကမံဃုာ်ဒီးနမါတဖၣ် လၢမုၢ်အံၤအမဲာ်ညါလီၤ.―12  နဲဒၣ်နမၤတၢ်ခူသူၣ်, မ့မ့ၢ်ယဲဒၣ်အံၤ ယကမၤတၢ်တ မံၤအံၤလၢ အံၣ်စရ့လးခဲလၢာ်အမဲာ်ညါ, ဒီးလၢမုၢ်အ
         အမဲာ်ညါလီၤ.13  ဒီးစီၤဒၤဝံးစံးဘၣ်စီၤနၤသၣ်, ယမၤကမၣ်ဘၣ်လံယွၤ လံ. ဒီးစီၤနၤသၣ်စံးဘၣ်စီၤဒၤဝံး, ယွၤမၤပူၤမၤဖျဲးလံန
         တၢ်ဒဲးဘးလံ. နတသံဘၣ်.
         14  ဘၣ်ဆၣ်ဒီးလၢတၢ်မၤ တမံၤအံၤအဃိ, နဟ့ၣ်ယွၤအဒုၣ်အဒါလၢတၢ်ဒုၣ်ဒွဲၣ် အလီၢ်သတးဒီး, ဖိသၣ်လၢအအိၣ်ဖျဲၣ်လၢနဂီၢ်တဂၤ
         သံဒီးကသံစ့ၢ်ကီးလီၤ.15  ဒီးစီၤနၤသၣ်က့ၤဝဲဆူအဟံၣ်လီၤ. ဒီးယွၤတီၢ်ဖိသၣ် လၢစီၤအူၤရံယၤအမါဆံးစၢ်န့ၢ်လၢ စီၤဒၤဝံးအဂီၢ်,
         ဒီး ဆါဝဲနးမးလီၤ.
         16  ဒီးစီၤဒၤဝံးဃ့ကညးယွၤလၢဖိသၣ် အဂီၢ်, ဒီးစီၤဒၤဝံးဒုၣ်တၢ်အီၣ်တၢ်အီ, ဒီးလဲၤနုာ်ဝဲဒီး မံလီၤသီတနၤကျၢၤလၢဟီၣ်ခိၣ်အဖီခိၣ်လီၤ.17  ဒီးအပှၤဟံၣ်ဖိအသူၣ်က့သးပှၢ်ဂဲၤဆၢထၢၣ်, ဒီးလဲၤ ဆူအအိၣ်ဒ်သိးအကဝံၣ်ဆၢထၢၣ်အီၤလၢဟီၣ်ခိၣ်,
         ဒီး အသးတအိၣ်ဘၣ်ဝဲဘၣ်, ဒီးတအီၣ်ဘၣ်တၢ်ဒီးအီၤ ဘၣ်.18  ဒီးမုၢ်နွံနံၤတနံၤန့ၣ် တၢ်မၤအသးလၢဖိသၣ်သံဝဲလီၤ. ဒီးစီၤဒၤဝံးအခ့အပှၤပျံၤလၢ ကစံးဘၣ်အီၤလၢဖိသၣ်
         သံလံအဂ့ၢ်လီၤ. အဂ့ၢ်ဒ်အံၤ, အဝဲသ့ၣ်တဖၣ်စံးဝဲဒၣ်, ကွၢ်ကွၢ်, ဖိသၣ်မူဒံးအဖၢမုၢ်ဒီးပကတိၤတၢ်ဒီးအီၤ,
         ဒီး တကနၣ်ဘၣ်ပကလုၢ်ဘၣ်, ပမ့ၢ်စံးဘၣ်အီၤလၢဖိသၣ် သံလံန့ၣ်ဒီး, ကမၤကိၢ်အသးဒ်လဲၣ်.19  ဒီးစီၤဒၤဝံးထံၣ်ဘၣ်ဝဲလၢ အခ့အပှၤကတိၤကသွံဒံ, ဒီးစီၤဒၤဝံးနၢ်ပၢၢ်လၢဖိသၣ်သံတ့ၢ်လံ, ဒီးစီၤဒၤဝံးစံး
         ဘၣ်အခ့အပှၤ, ဖိသၣ်သံလံဧါ, ဒီးစံးဝဲဒၣ်, သံလံဝဲလံ.20  ဒီးစီၤဒၤဝံးဂဲၤဆၢထၢၣ်လၢဟီၣ်ခိၣ်, ဒီးသ့စီၤအသး လၢထံ, ဒီးဖှူအသး, ဒီးကလံၤအသး, ဒီးဟဲနုာ်လၢယွၤ
         အဟံၣ်ပူၤ, ဒီးဘူၣ်တၢ်ဘါတၢ်လီၤ. ဒီးဟဲနုာ်လၢအ ဟံၣ်ဒၣ်ဝဲ, ဒီးဃ့တၢ်, ဒီးပှၤပာ်ကိၣ်လၢအမဲာ်ညါ,
         ဒီး အီၣ်တၢ်လီၤ.21  ဒီးအခ့အပှၤစံးဘၣ်အီၤ, နမၤတၢ်အံၤမ့ၢ်မနုၤတမံၤ လဲၣ်. နဒုၣ်တၢ်အီၣ်, ဒီးနဟီၣ်လၢနဖိသၣ်အဃိလၢအ
         မူဒံးအဖၢမုၢ်လီၤ. မ့မ့ၢ်တုၤဖိသၣ်လံဒီး, နဂဲၤဆၢထၢၣ် အီၣ်တၢ်မးလဲၣ်.
         22  ဒီးစံးဝဲဒၣ်, ဖိသၣ်မူဒံးအဖၢမုၢ်ဒီး, ယဒုၣ်တၢ်အီၣ်, ဒီးယဟီၣ်လီၤ. အဂ့ၢ်ဒ်အံၤ, ယစံးယွၤသးကညီၤယၤ,
         ဒီးဒုးမူဒံးဖိသၣ်ဧါန့ၣ်, မ့ၢ်မတၤကသ့ၣ်ညါတဂၤလဲၣ်.―23  ဒီးခဲကနံၣ်အံၤသံလံဒီး ယကဒုၣ်တၢ်အီၣ်တၢ်အီန့ၣ် မ့ၢ်အဘၣ်မနုၤလဲၣ်. ယဒုးဟဲက့ၤကဒါက့ၤအီၤဘၣ်
         ကသ့ဧါ. ယကလဲၤဆူအအိၣ်, မ့မ့ၢ်အဝဲဒၣ်န့ၣ်တ ဟဲက့ၤကဒါက့ၤဆူယအိၣ်ဘၣ်.24  ဒီးစီၤဒၤဝံးမၤမုာ်ထီၣ်က့ၤအမါနီၢ်ဘၤသရှ့ၤဘၤ, ဒီး လဲၤနုာ်ဆူအအိၣ်, ဒီးမံဃုာ်ဒီးအီၤ, ဒီးအဝဲဒၣ်ဆံးစၢ်
         န့ၢ်အဖိခွါ, ဒီးယုၢ်ဝဲအမံၤလၢစီၤၡလိၤမိၤလီၤ. ဒီးယွၤ အဲၣ်အီၤလီၤ.
         25  ဒီးမၢလီၤတၢ်လၢဝံနၤသၣ်အစုပူၤ, ဒီး ယုၢ်အမံၤလၢစီၤယဒံဒယၤလၢယွၤအဃိလီၤ.26  ဒီးစီၤယိၤအာ်ဒုးတၢ်ထီဒါရးဘး ဘၣ်ဃးဒီးပှၤဧၣ်မိၣ် ဖိ, ဒီးမၤန့ၢ်စီၤပၤအဝ့ၢ်လီၤ.
         27  ဒီးစီၤယိၤအာ်မၢလီၤက လူးတဖၣ်ဆူစီၤဒၤဝံးအအိၣ်, ဒီးစံးဝဲဒၣ်, ယဒုးတၢ်ဒီး ရးဘး, ဒီးမၤန့ၢ်လံဝ့ၢ်ဘၣ်ဃးဒီးထံဧိၤကီၢ်ဧိၤလံ.
         28  ဒီး ခဲကနံၣ်ဒုးအိၣ်ဖှိၣ်ရိဖှိၣ် ပှၤဂီၢ်မုၢ်လၢအအိၣ်လီၤတဲာ် တဖၣ်န့ၣ်, ဒီးသူၣ်ဒဲလၢဝ့ၢ်အဃၢၤ,
         ဒီးမၤန့ၢ်အီၤတ က့ၢ်. ယကမၤန့ၢ်ဘၣ်ဖုးဝ့ၢ်, ဒီးပှၤကယုၢ်အမံၤဒ်သိးဒီး ယမံၤလီၤ.29  ဒီးစီၤဒၤဝံးဒုးအိၣ်ဖှိၣ်ရိဖှိၣ်ပှၤဂီၢ်မုၢ်ခဲလၢာ်, ဒီးလဲၤဝဲ ဆူရးဘး, ဒီးဒုးတၢ်ဒီးအီၤ,
         ဒီးမၤန့ၢ်အီၤလီၤ.
         30  ဒီးဟံးန့ၢ် အစီၤပၤအခိၣ်သလုးလၢအခိၣ်, (အိၣ်ဝဲဒီးအတၢ်မျၢ် တဖၣ်န့ၣ်လီၤသယၢၢ်ထူတကံကၢ်လီၤ.)
         ဒီးပှၤပာ်ဝဲ လၢစီၤဒၤဝံးအခိၣ်လီၤ. ဒီးဟဲစိာ်ဝဲလၢဝ့ၢ်အတၢ်ဖိတၢ် လံၤလၢအဂုာ်န့ၢ်အါအါကလဲာ်လီၤ.31  ဒီးဟဲစိာ်ထီၣ်ပှၤလၢအအိၣ်လၢအပူၤတဖၣ်, ဒီးပာ် ဝဲလၢလွးအဖီလာ်, ဒီးလၢထးကြၢ်အဖီလာ်, ဒီးလၢ
         ကွါအဖီလာ်, ဒီးမၢအခီဂာ်ပှၤမၤအူးခဲအလီၢ်ပူၤလီၤ. မၤပှၤဧၣ်မိၣ်ဖိအဝ့ၢ်ခဲလၢာ် ဒ်န့ၣ်အသိးလီၤ.
         ဒီးစီၤဒၤ ဝံး, ဒီးပှၤခဲလၢာ်ဟဲက့ၤဝဲဆူယရူၤၡလ့ၣ်လီၤ.

၁၃131  ဒီးတၢ်န့ၣ်အလီၢ်ခံတၢ်မၤအသးလၢ စီၤဒၤဝံးအဖိခွါ စီၤအးဘၡါလိၣ်အိၣ်ဒီးအဒီပုၢ်ဝဲၢ်မုၣ်လၢ အက့ၢ်အဂီၤ
         ဂ့ၤ, ဒီးအမံၤမ့ၢ်နီၢ်တၤမၢ်, ဒီးစီၤဒၤဝံးအဖိခွါစီၤအၤမနိၣ် အဲၣ်အီၤလီၤ.2  ဒီးစီၤအၤမနိၣ်အသူၣ်ကိၢ်သးဂီၤ တုၤအဆါထီၣ်ဝဲ လၢအဒီပုၢ်ဝဲၢ်မုၣ်နီၢ်တၤမၢ်အဃိလီၤ. အဂ့ၢ်ဒ်အံၤ,
         မ့ၢ် မုၣ်လိၣ်ဘိတဂၤ, ဒီးကီလၢစီၤအၤမနိၣ်အမဲာ်ညါလၢ အကမၤတၢ်လၢအီၤတမံၤမံၤန့ၣ်လီၤ.3  ဒီးစီၤအၤမနိၣ်အိၣ်ဒီးအတံၤအသကိး, ဒီးအမံၤမ့ၢ်စီၤ ယိၤနဒာ်, စီၤဒၤဝံးအဒီပုၢ်ဝဲၢ်စီၤၡံမၤအဖိခွါလီၤ.
         ဒီးစီၤ ယိၤနဒာ်န့ၣ်မ့ၢ်ပှၤကူၣ်တၢ်သ့ဒိၣ်မးလီၤ.4  ဒီးအဝဲဒၣ်စံးဘၣ်အီၤ, စီၤပၤအဖိခွါနဲဒၣ်အံၤ, နဃဲၤ လီၤတနံၤဘၣ်တနံၤန့ၣ် မ့ၢ်အဘၣ်မနုၤလဲၣ်.
         နတစံး ဘၣ်ယၤဘၣ်ဧါ. ဒီးစီၤအၤမနိၣ်စံးဘၣ်အီၤ, ယအဲၣ်ယ ဒီပုၢ်ဝဲၢ်စီၤအးဘၡါလိၣ်အဒီပုၢ်ဝဲၢ်မုၣ်နီၢ်တၤမၢ်လီၤ.5  ဒီးစီၤယိၤနဒာ်စံးဘၣ်အီၤ, မံလီၤလၢနလီၢ်မံပူၤ, ဒီး ပာ်ဆါနသး, ဒီးတုၤနပၢ်ဟဲကွၢ်နၤဒီး, စံးဘၣ်အီၤ.
         ဒုး ဟဲလၢ်ယဒီပုၢ်ဝဲၢ်မုၣ်နီၢ်တၤမၢ်, လၢအကဟ့ၣ်ယၤလၢ တၢ်အီၣ်, ဒီးကတဲာ်ကတီၤတၢ်လၢယမဲာ်ညါ
         ဒ်သိးယ ကထံၣ်ဘၣ်, ဒီးအီၣ်တၢ်လၢအစုပူၤတက့ၢ်.6  ဒီးစီၤအၤမနိၣ်မံလီၤ, ဒီးပာ်ဆါအသးဒီးစီၤပၤဟဲကွၢ် အီၤ, ဒီးစီၤအၤမနိၣ်စံးလၢစီၤပၤ, ဒုးဟဲလၢ်ယဒီပုၢ်ဝဲၢ်
         မုၣ်နီၢ်တၤမၢ်လၢအကမၤန့ၢ်ယၤလၢ ကိၣ်ဘ့ၣ်ဘၣ်ခံ ဘ့ၣ်လၢယမဲာ်ညါ, ဒ်သိးယကအီၣ်တၢ်လၢအစုပူၤ န့ၣ်တက့ၢ်.7  ဒီးစီၤဒၤဝံးမၢလီၤတၢ်ဆူ နီၢ်တၤမၢ်အဟံၣ်, ဒီးစံးဝဲ ဒၣ်, လဲၤလၢ်ဆူနဒီပုၢ်ဝဲၢ်စီၤအၤမနိၣ်အဟံၣ်ပူၤ,
         ဒီးက တဲာ်ကတီၤန့ၢ်အီၤလၢတၢ်အီၣ်တက့ၢ်.8  ဒီးနီၢ်တၤမၢ်လဲၤဝဲဆူအဒီပုၢ်ဝဲၢ် စီၤအၤမနိၣ်အဟံၣ်, ဒီးအဝဲဒၣ်မံလီၤဝဲလီၤ. ဒီးဟံးန့ၢ်ကိၣ်ကမူၣ်ဒီးစံၢ်ဝဲ,
         ဒီးမၤကိၣ်ဘ့ၣ်ဘၣ်လၢအမဲာ်ညါ, ဒီးကုၢ်ကိၣ်ဘ့ၣ်ဘၣ် န့ၣ်လီၤ.9  ဒီးဟံးန့ၣ်သပၢၤဘ့ၣ်ဘၣ်, ဒီးလူလီၤဝဲလၢအမဲာ်ညါ, ဒီးစီၤအၤမနိၣ်အီၣ်ဝဲအသးတအိၣ်, ဒီးစံးဝဲဒၣ်,
         ပှၤပိာ် ခွါဟးထီၣ်လၢယအိၣ်ခဲလၢာ်တက့ၢ်, ဒီးပှၤပိာ်ခွါဟး ထီၣ်ကွံာ်လၢအအိၣ်ခဲလၢာ်လီၤ.10  ဒီးစီၤအၤမနိၣ်စံးဘၣ်နီၢ်တၤမၢ်, ဟဲစိာ်တၢ်အီၣ်ဆူ ဒၢးပူၤ, ဒီးယကအီၣ်တၢ်လၢနစုပူၤလီၤ. ဒီးနီၢ်တၤမၢ်
         ဟံးန့ၢ်ကိၣ်ဘ့ၣ်ဘၣ်လၢအမၤတ့ၢ်, ဒီးဟဲစိာ်ဝဲဆူဒၢး ပူၤဆူအဒီပုၢ်ဝဲၢ်စီၤအၤမနိၣ်အအိၣ်လီၤ.11  ဒီးဟဲစိာ်ဝဲဒ်သိး အကအီၣ်ဝဲ, ဒီးအဝဲဒၣ်ဟံးန့ၢ်အီၤ, ဒီးစံးဘၣ်အီၤ, ဟဲမံဃုာ်ဒီးယၤတက့ၢ်.
         ယဒီပုၢ်ဝဲၢ်မုၣ် ဧၢ,
         12  ဒီးစံးဆၢဝဲဒၣ်, မၤတဂ့ၤ, ယဒီပုၢ်ဝဲၢ်ဧၢ, ဆီၣ်လီၤ ယၤတဂ့ၤ, အဂ့ၢ်ဒ်အံၤ, မၤတၢ်ဒ်န့ၣ်လၢအံၣ်စရ့လးအ
         ပူၤတဂ့ၤဘၣ်. မၤပှၤဟးဂီၤဖိအတၢ်မၤတမံၤအံၤတဂ့ၤ.―13  ဒီးယဲဒၣ်ယကဒုးဟးထီၣ်ကွံာ် ယတၢ်မဲာ်ဆှးဒ်လဲၣ်, ဒီးနဲဒၣ်နကကဲထီၣ်ဒ်ပှၤဟးဂီၤဖိတဂၤအသိး လၢအံၣ်
         စရ့လးအပူၤလီၤ. ဒီးခဲကနံၣ်အံၤကတိၤလၢ်တၢ်ဒီးစီၤ ပၤတက့ၢ်. အဂ့ၢ်ဒ်အံၤ, တတြီယၤလၢနၤဘၣ်.
         14  ဒီးကနၣ်အကလုၢ်အသးတအိၣ်ဘၣ်, ဒီးမ့ၢ်အဆူၣ်န့ၢ်အီၤတက့ၢ်ဒီး, ဆီၣ်လီၤအီၤဒီးမံဃုာ်ဒီးအီၤလီၤ.―15  ဒီးစီၤအၤမနိၣ်သးဟ့အီၤဒိၣ်ဒိၣ်ကလဲာ် တုၤတၢ်သး ဟ့လၢအသးဟ့အီၤန့ၣ်ဒိၣ်န့ၢ်တၢ်အဲၣ်လၢ အအဲၣ်တ့ၢ်
         အီၤတက့ၢ်လီၤ. ဒီးစီၤအၤမနိၣ်စံးဘၣ်အီၤ, ဂဲၤဆၢထၢၣ် ဟးထီၣ်ကွံာ်တက့ၢ်.
         16  ဒီးစံးဘၣ်အီၤ, အလီၢ်တအိၣ်ဘၣ်. တၢ်အၢလၢနဟီထီၣ်ကွံာ်ယၤအံၤ ဒိၣ်န့ၢ်တၢ်အဂၤတမံၤလၢနမၤယၤတက့ၢ်လီၤ.
         ဒီးကနၣ်အကလုၢ်န့ၣ် အသးတအိၣ် ဘၣ်,17  ဒီးကိးန့ၢ်အခ့အပှၤတဂၤလၢ အမၤအခ့အပှၤအတၢ်, ဒီးစံးဝဲဒၣ်, ဟီထီၣ်ကွံာ်ပှၤတဂၤအံၤလၢယအိၣ်,
         ဒီး ကးတံာ်ဃာ်တြဲၤလၢနီၣ်ဘိလၢအလီၢ်ခံန့ၣ်တက့ၢ်.18  ဒီးသိးဝဲအဆ့ကံၣ်ဃ့လီၤ. အဂ့ၢ်ဒ်အံၤ, စီၤပၤတဖၣ် အဖိမုၣ်လိၣ်ဘိတဖၣ်သိးဆ့ဒ်န့ၣ်လီၤ. ဒီးအခ့အပှၤ
         ဒုးဟးထီၣ်ကွံာ်အီၤဆူခိ, ဒီးကးတံာ်ဃာ်တြဲၤလၢနီၣ် ဘိလၢအလီၢ်ခံလီၤ.19  ဒီးနီၢ်တၤမၢ်ပာ်ထီၣ်ဖၣ်ဆါလၢအခိၣ်, ဒီးဖှီအဆ့ကံၣ် ဃ့လၢအသိးဝဲ, ဒီးပာ်အစုလၢအခိၣ်, ဒီးလဲၤတၢ်,
         ဒီး ဟီၣ်ဝဲလီၤ.20  ဒီးအဒီပုၢ်ဝဲၢ်စီၤအးဘၡါလိၣ်စံးဘၣ်အီၤ, မ့ၢ်နဒီပုၢ် ဝဲၢ်စီၤအၤမနိၣ်အိၣ်တ့ၢ်ဒီးနၤစ့ၢ်ကီးဧါ.
         ဒီးခဲကနံၣ်အံၤ အိၣ်ဘှီၣ်ကလာ်တက့ၢ်, ယဒီပုၢ်ဝဲၢ်မုၣ်ဧၢ. အဝဲဒၣ်ဒီ ပုၢ်ဒီဝဲၢ်ဒီးနၤလီၤ.
         ပးကဲတၢ်တမံၤန့ၣ်တဂ့ၤ. ဒီးနီၢ်တၤ မၢ်အိၣ်သယုၢ်လၢအဒီပုၢ်ဝဲၢ် စီၤအးဘၡါလိၣ်အဟံၣ် ပူၤလီၤ.21  ဒီးစီၤပၤနၢ်ဟူတၢ်တဖၣ်န့ၣ်ခဲလၢာ်, ဒီးအသးထီၣ်ဒိၣ် မးလီၤ.22  ဒီးဂ့ၤမ့ၢ်ဂ့ၤ, အၢမ့ၢ်ဂ့ၤ, စီၤအးဘၡါလိၣ်တကတိၤဘၣ် ဒီးအဒီပုၢ်ဝဲၢ်စီၤအၤမနိၣ်ဘၣ်. အဂ့ၢ်ဒ်အံၤ,
         စီၤအးဘၡါ လိၣ်သးဟ့စီၤအၤမနိၣ် လၢအဆီၣ်လီၤအဒီပုၢ်ဝဲၢ်မုၣ် နီၢ်တၤမၢ်အဃိလီၤ.23  ဒီးမုၢ်နံၤတဖၣ်ခံနံၣ်ပူၤကွံာ်န့ၣ် တၢ်မၤအသးလၢစီၤ အးဘၡါလိၣ်အိၣ်ဒီးပှၤတံာ်သိအဆူၣ် လၢဘဧၤလး
         ဃါစိၢ်လၢအအိၣ်ဝဲလၢ အ့ဖရဲၣ်အဃၢၤ, ဒီးစီၤအးဘ ၡါလိၣ်ကိးန့ၢ်စီၤပၤအဖိခွါတဖၣ်ခဲလၢာ်လီၤ.24  ဒီးစီၤအးဘၡါလိၣ်ဟဲဆူစီၤပၤအအိၣ်, ဒီးစံးဝဲဒၣ်, ကွၢ်ကွၢ်, နခ့နပှၤအိၣ်ဒီးပှၤတံာ်သိအဆူၣ်တဖၣ်လီၤ.
         မ်စီၤပၤဒီးအခ့အပှၤလဲၤလၢ်ဒီးနခ့နပှၤတက့ၢ်.25  ဒီးစီၤပၤစံးဘၣ်စီၤအးဘၡါလိၣ်, တမ့ၢ်ဘၣ်, ယဖိခွါ ဧၢ, မ်ပသုတလဲၤသကိးခဲလၢာ်, ဒီးကဲထီၣ်တၢ်ဃၢလၢ
         နလိၤတဂ့ၤ. ဒီးအဝဲဒၣ်သဆၣ်ထီၣ်အခံလီၤ. ဘၣ်ဆၣ် ဒီးလဲၤဝဲအသးတအိၣ်ဘၣ်, ဒီးဆိၣ်ဂ့ၤအီၤလီၤ.26  ဒီးစီၤအၤဘၡါလိၣ်စံးဝဲဒၣ်, မ့တမ့ၢ်ဘၣ်ဒီး, ဒုးလဲၤ လၢ်ယဒီပုၢ်ဝဲၢ်စီၤအၤမနိၣ်ဒီးပှၤတက့ၢ်.
         ဒီးစီၤပၤစံးဘၣ် အီၤ, ကလဲၤဝဲဒီးနၤမ့ၢ်အဘၣ်မနုၤလဲၣ်.27  ဒီးစီၤအးဘၡါလိၣ်ဂုာ်သဆၣ်ထီၣ်အခံ တုၤအပျၢ်စီၤ အၤမနိၣ်ဒီးစီၤပၤအဖိခွါခဲလၢာ်ဒီးအီၤလီၤ.28  ဒီးစီၤအးဘၡါလိၣ်မၤလိာ်အခ့အပှၤ, ဒီးစံးဝဲဒၣ်, တုၤ စီၤအၤမနိၣ်အသးမုာ်ဝဲလၢစပံးထံဒီး, ကွၢ်တက့ၢ်.
         ဒီး တုၤယစံးဘၣ်သု, ကျီစီၤအၤမနိၣ်တက့ၢ်န့ၣ်ဒီး, မၤသံ အီၤတက့ၢ်. ပျံၤတၢ်တဂ့ၤ. ယမၤလိာ်သုတမ့ၢ်ဘၣ်ဧါ.
         ပာ်ဆူၣ်သုသး, ဒီးကဲထီၣ်ပှၤအသးတသုၣ်ဘၣ်တ က့ၢ်.29  ဒီးစီၤအးဘၡါလိၣ်အခ့အပှၤ မၤစိၤအၤမနိၣ်ဒ်စီၤအး ဘၡါလိၣ်မၤလိာ်အသိးန့ၣ်လီၤ. ဒီးကယဲၢ်စီၤပၤအဖိ
         ခွါဂဲၤဆၢထၢၣ်, ဒီးဒိးအကသ့ၣ်လၤတဂၤလၢ်လၢ်, ဒီး ဃ့ၢ်ဝဲလီၤ.30  ဒီးအိၣ်ဝဲလၢကျဲအဖၢမုၢ်ဒီး, တၢ်မၤအသးလၢအက စီၣ်ဟဲဆူစီၤဒၤဝံးအအိၣ်, ဒီးစံးဝဲဒၣ်, စီၤအးဘၡါလိၣ်
         မၤသံလံစီၤပၤအဖိခွါခဲလၢာ်လံ, ဒီးတအိၣ်လီၤတဲာ် ဘၣ်နီတဂၤဘၣ်.31  ဒီးစီၤပၤဂဲၤဆၢထၢၣ်, ဒီးဖှီအဆ့, ဒီးမံလီၤလၢဟီၣ် ခိၣ်, ဒီးအခ့အပှၤဆၢထၢၣ်လၢအဃၢၤခဲလၢာ်အိၣ်ဒီး
         အဆ့ယာ်ဝဲလီၤ.32  ဒီးစီၤဒၤဝံးအဒီပုၢ်ဝဲၢ် စီၤၡံမၤအဖိခွါစီၤယိၤနဒာ် က တိၤတၢ်ဒီးစံးဝဲဒၣ်, မ်ယကစၢ်အသုတစံးလၢတၢ်မၤ
         သံပှၤဖိၣ်သၣ်ခွါ, စီၤပၤအဖိခွါခဲလၢာ်န့ၣ်တဂ့ၤ. အဂ့ၢ်ဒ် အံၤ, သံဝဲထဲစီၤအၤမနိၣ်တဂၤဧိၤလီၤ.
         အဂ့ၢ်ဒ်အံၤ, တၢ် န့ၣ်အိၣ်ဝဲလၢစီၤအးဘၡါလိၣ်အတၢ်တိာ်ဝဲလၢ မုၢ်တ နံၤလံၤလံၤလၢအမၤဆူၣ် အဒီပုၢ်ဝဲၢ်မုၣ်နီၢ်တၤမၢ်န့ၣ်
         န့ၣ်လီၤ.33  ဒီးခဲကနံၣ်အံၤ မ်ယကစၢ်စီၤပၤအသုတပာ်တၢ်တမံၤ အံၤလၢအသးကံၢ်ပူၤ, ဒီးစံးလၢစီၤပၤအဖိခွါခဲလၢာ်သံ
         လံန့ၣ်တဂ့ၤ. အဂ့ၢ်ဒ်အံၤ, သံလံထဲစီၤအၤမနိၣ်တဂၤ ဧိၤလီၤ.34  ဒီးစီၤအၤဘၡါလိၣ်န့ၣ် ဃ့ၢ်ထီၣ်ကွံာ်လီၤ. ဒီးပှၤဖိၣ် သၣ်ခွါတဂၤလၢအပၢၤတၢ်န့ၣ် ကျ့ထီၣ်အမဲာ်,
         ဒီးကွၢ် ဝဲ, ဒီးကွၢ်ကွၢ်, ပှၤဂီၢ်မုၢ်ဖးဒိၣ်ဟဲဝဲလၢအချၢဃံလၢက စၢၢ်အကပၤလီၤ.35  ဒီးစီၤယိၤနဒာ်စံးဘၣ်စီၤပၤ, ကွၢ်ကွၢ်, စီၤပၤအဖိခွါတ ဖၣ်ဟဲဝဲ, ဒ်နခ့နပှၤစံးတၢ်အသိးန့ၣ်,
         တၢ်မၤအသးဒ် န့ၣ်အသိးလီၤ.36  ဒီးတုၤအကတိၤတၢ်ဝံၤဒီး, ကွၢ်ကွၢ်, စီၤပၤအဖိခွါတ ဖၣ်ဟဲဝဲ, ဒီးထုထီၣ်အကလုၢ်, ဒီးဟီၣ်ဝဲ,
         ဒီးစီၤပၤစ့ၢ်ကီး ဒီးအခ့အပှၤခဲလၢာ်ဟီၣ်ဝဲနးနးကလဲာ်လီၤ.37  ဒီးစီၤအးဘၡါလိၣ်ဃ့ၢ်ဝဲ, ဒီးလဲၤဝဲဆူကရှူၢ်အစီၤပၤ စီၤဧးမံၤဟူးအဖိခွါစီၤတးလမဲအအိၣ်လီၤ.
         ဒီးစီၤဒၤဝံး အသးတမုာ်ဘၣ်လၢအဖိခွါအဃိန့ၣ် ကိးမုၢ်နံၤမုၢ်နၤ ဒဲးလီၤ.38  ဒီးစီၤအးဘၡါလိၣ်ဃ့ၢ်ဝဲ, ဒီးလဲၤဝဲဆူကရှူၢ်အပူၤ, ဒီး အိၣ်ဝဲဖဲန့ၣ်သၢနံၣ်လီၤ.39  ဒီးစီၤဒၤဝံးဆၢ လဲၤတၢ်ဆူစီၤအးဘၡါလိၣ်အအိၣ် လီၤ. အဂ့ၢ်ဒ်အံၤ, အသးမုာ်ထီၣ်က့ၤလၢစီၤအၤမနိၣ်အ
         ဂ့ၢ်လီၤ. အဂ့ၢ်ဒ်အံၤ, သံလံဝဲလံ.

၁၄141  ဒီးနီၢ်စရူယၤအဖိခွါစီၤယိၤအာ်သ့ၣ်ညါဝဲလၢ စီၤပၤအသးအိၣ်စီၤအးဘၡါလိၣ်လီၤ.2  ဒီးစီၤယိၤအာ်မၢလီၤတၢ်ဆူတကိၤ, ဒီးဟဲစိာ်ဖဲန့ၣ်ပှၤ ပိာ်မုၣ်လၢအကူၣ်တၢ်သ့တဂၤ, ဒီးစံးဘၣ်အီၤ,
         ပာ်န သးလၢပှၤဟီၣ်တၢ်ယၢၤတၢ်ဖိ, ဒီးသိးပှၤဟီၣ်တၢ်ယၢၤ တၢ်ဖိအကူအသိး, ဒီးဖှူနသးလၢသိတဂ့ၤ,
         ဒီးပာ်နသး ဒ်ပှၤလၢအဟီၣ်ဝဲ လၢပှၤသံအဃိယံာ်ယံာ်ကလဲာ်အ သိးန့ၣ်,
         3  ဒီးလဲၤနုာ်ဆူစီၤပၤအအိၣ်, ဒီးကတိၤတၢ် ဒီးအီၤလၢတၢ်ကတိၤဒ်အံၤအသိးတက့ၢ်. ဒီးစီၤယိၤ အာ်ပာ်တၢ်ကတိၤလၢအထးခိၣ်လီၤ.4  ဒီးပှၤတကိၤမုၣ်ကတိၤတၢ်ဒီးစီၤပၤ, ဒီးထိၣ်လီၤပှီၤ အသး, ဒီးတီၤလီၤကဒွံကျိာ်, ဒီးစံးဝဲဒၣ်,
         အုၣ်က့ၤခီၣ် က့ၤတၢ်တက့ၢ်, စီၤပၤဧၢ.5  ဒီးစီၤပၤစံးဘၣ်အီၤ, နဘၣ်တၢ်မနုၤတမံၤလဲၣ်. ဒီးစံး ဆၢဝဲဒၣ်, ယမ့ၢ်ပှၤမုၣ်ကမဲသပှၢ်တၢၢ်,
         ဒီးယဝၤသံ လံ.
         6  ဒီးနကုၢ်ပိာ်မုၣ်အိၣ်ဒီးအဖိခွါခံဂၤ, ဒီးအ့ၣ်လိာ် ဆိးက့ၤလိာ်အသးလၢတၢ်ပျီပူၤ, ဒီးတၢ်မၤလီၤဖှၣ်အီၤ
         တအိၣ်ဘၣ်. ဒီးအဝဲတဂၤကျီကွံာ်အဝဲတဂၤ, ဒီးသံဝဲ လီၤ.
         7  ဒီးကွၢ်ကွၢ်, ပှၤဂဲၤဆၢထၢၣ်ထီဒါနကုၢ်ပိာ်မုၣ် ဒီဒူၣ်ညါ, ဒီးစံးဝဲဒၣ်, ဟ့ၣ်လီၤကွံာ်ပှၤတဂၤလၢအကျီ
         ကွံာ်အဒီပုၢ်ဝဲၢ်, ဒီးပကမၤသံအီၤလၢအဒီပုၢ်ဝဲၢ်လၢအ မၤသံအီၤအသးသမူအဃိ, ဒီးပကမၤဟးဂီၤစ့ၢ်ကီးပှၤ
         လၢအန့ၢ်သါတၢ်လီၤ. ဒီးဒ်န့ၣ်အသိး ကမၤလီၤပံာ် ယမ့ၣ်အူကဖးလၢအအိၣ်လီၤတဲာ်, ဒီးအမံၤမ့ၢ်ဂ့ၤ,
         တၢ် အိၣ်လီၤတဲာ်လၢဟီၣ်ခိၣ်ချၢမ့ၢ်ဂ့ၤ, တပာ်လီၤတဲာ်ဘၣ် လၢယဝၤအဂီၢ်ဘၣ်လီၤ.8  ဒီးစီၤပၤစံးဘၣ်ပိၣ်မုၣ်န့ၣ်, က့ၤဆူနဟံၣ်, ဒီးယကမၤ လိာ်တၢ်လၢနဂ့ၢ်နကျိၤလီၤ.9  ဒီးပှၤတကိၤမုၣ်စံးဘၣ်စီၤပၤ, ယကစၢ်စီၤပၤဧၢ, မ်တၢ် အၢန့ၣ်ဘၣ်ယၤ, ဒီးယပၢ်အပှၤဟံၣ်ဖိ, ဒီးမ်စီၤပၤ,
         ဒီးအ လီၢ်ပစိာ်ပူၤဖျဲးတက့ၢ်.10  ဒီးစီၤပၤစံးဝဲဒၣ်, ဖဲဒၣ်ပှၤလၢအစံးတၢ်တမံၤမံၤလၢနၤ န့ၣ်ဟဲစိာ်အီၤဆူယအိၣ်တက့ၢ်. ဒီးတထိးလၢၤဘၣ်နၤ
         ဘၣ်.11  ဒီးစံးဝဲဒၣ်, မ်စီၤပၤသ့ၣ်နီၣ်ထီၣ်က့ၤယွၤနကစၢ်, ဒ်သိး ကတြီပှၤမၤကၣ်တၢ်သွံၣ် ဒ်သိးအသုတမၤဟးဂီၤယဖိ
         ခွါတဂ့ၤ. ဒီးစံးဝဲဒၣ်, ယွၤမူဝဲ, နဖိခွါအခိၣ်သူတဘိ တလီၤတဲာ်ဘၣ်ဆူဟီၣ်ခိၣ်ဘၣ်.12  ဒီးပိာ်မုၣ်စံးဝဲဒၣ်, ဒုးကတိၤနကုၢ်ပိာ်မုၣ်လၢတၢ်က တိၤတဘီဒီးယကစၢ်စီၤပၤန့ၣ်တက့ၢ်. ဒီးစံးဝဲဒၣ်,
         က တိၤတၢ်တက့ၢ်.13  ဒီးပိာ်မုၣ်န့ၣ်စံးဝဲဒၣ်, နဆိကမိၣ်တၢ်န့ၣ်ထီဒါယွၤအ ပှၤဂီၢ်မုၢ်န့ၣ်မ့ၢ်အဘၣ်မနုၤလဲၣ်.
         အဂ့ၢ်ဒ်အံၤ, စီၤပၤက တိၤတၢ်တမံၤန့ၣ် ဒ်ပှၤလၢအမၤကမၣ်တၢ်အသိး, လၢ စီၤပၤတဟဲက့ၤစိာ်ဘၣ် အပှၤဟးဝ့ၤဝီၤဖိတဂၤအဃိ
         န့ၣ်လီၤ.
         14  အဂ့ၢ်ဒ်အံၤ, သံဒီးပဘၣ်သံလီၤ. ဒီးပမၤပသး ဒ်ထံလၢတၢ်လူလီၤအီၤလၢဟီၣ်ခိၣ်, ဒီးပှၤဘျၢၣ်ထီၣ်
         တသ့လၢၤဘၣ်အသိးန့ၣ်လီၤ. ဒီးယွၤတမၤသံဘၣ်တၢ် ဘၣ်. မ့ၢ်အကူၣ်ထီၣ်ဝဲဒ်သိးအပှၤဟးဝ့ၤဝီၤဖိန့ၣ်အသု
         တဘၣ်တၢ်ဟီထီၣ်ကွံာ်အီၤလၢအမဲာ်ညါတဂ့ၤလီၤ.15  ဒီးခဲကနံၣ်အံၤယဟဲကတိၤတၢ်ဒီး ယကစၢ်စီၤပၤလၢ တၢ်တမံၤအံၤအဂ့ၢ်အကျိၤလီၤ. အဂ့ၢ်ဒ်အံၤ, ပှၤဂီၢ်မုၢ်မၤ
         ပျံၤမၤဖုးယၤ, ဒီးနကုၢ်ပိာ်မုၣ်စံးဝဲဒၣ်, ယကကတိၤတၢ် ဒီးစီၤပၤလီၤ. ဘၣ်တဘၣ်စီၤပၤကမၤတၢ်လၢအကုၢ်ပိာ်
         မုၣ်ဃ့တၢ်လီၤ.
         16  အဂ့ၢ်ဒ်အံၤ, စီၤပၤဒိကနၣ်ဒ်သိးအက မၤပူၤမၤဖျဲးအကုၢ်ပိာ်မုၣ် ဒီးပှၤကညီအစုပူၤလၢအသါ ကမၤဟးဂီၤကွံာ်ယၤ,
         ဒီးယဖိခွါတပူၤဃီလၢယွၤအ တၢ်ဟ့ၣ်န့ၢ်သါတၢ်အပူၤလီၤ.
         17  ဒီးနကုၢ်ပိာ်မုၣ် စံးဝဲ ဒၣ်, ယကစၢ်စီၤပၤ အတၢ်ကတိၤကကဲထီၣ်တၢ်မၤ မုာ်ထီၣ်က့ၤတၢ်လီၤ. အဂ့ၢ်ဒ်အံၤ,
         ဒ်ယွၤအကလူးတဂၤ အသိးန့ၣ်ယကစၢ်စီၤပၤမၤအသးဒ်န့ၣ်အသိး လၢအ ကနီၤဖးတၢ်ဂ့ၤဒီးတၢ်အၢအဆၢန့ၣ်လီၤ.
         ဒီးယွၤနက စၢ်ကအိၣ်ဒီးနၤလီၤ.18  ဒီးစီၤပၤစံးဆၢတၢ်, ဒီးစံးဘၣ်ပိာ်မုၣ်န့ၣ်, တၢ်လၢ ယကသံကွၢ်နၤန့ၣ်ပာ်ခူသူၣ်တဂ့ၤ. ဒီးပိာ်မုၣ်န့ၣ်စံးဝဲ
         ဒၣ်, မ်ယကစၢ်စီၤပၤကတိၤလၢ်တၢ်တက့ၢ်.19  ဒီးစီၤပၤစံးဝဲဒၣ်, စီၤယိၤအာ်အစုအိၣ်ဒီးနၤလၢတၢ် တဖၣ်အံၤခဲလၢာ်အပူၤတမ့ၢ်ဘၣ်ဧါ. ဒီးပိာ်မုၣ်စံးဆၢ
         တၢ်ဒီးစံးဝဲဒၣ်, နသးမူဝဲ, ယကစၢ်စီၤပၤဧၢ, ဆူစုထွဲ မ့ၢ်ဂ့ၤ, ဆူစုစ့ၣ်မ့ၢ်ဂ့ၤ, ပှၤဃၣ်အသးလၢယကစၢ်စီၤပၤ
         အတၢ်ကတိၤတသ့ဘၣ်နီတဂၤဘၣ်. အဂ့ၢ်ဒ်အံၤ, နခ့ နပှၤစီၤယိၤအာ်မၤလိာ်ယၤ, ဒီးပာ်တၢ်ကတိၤခဲလၢာ်
         န့ၣ်လၢနကုၢ်ပိာ်မုၣ်အထးခိၣ်လီၤ.
         20  နခ့နပှၤစီၤယိၤ အာ်မၤတၢ်အံၤ ဒ်သိးအကဒုးအိၣ်ထီၣ်တၢ်ကတိၤအ က့ၢ်အဂီၤတမံၤန့ၣ်လီၤ. ဒီးယကစၢ်ကူၣ်တၢ်သ့ဒ်ယွၤ
         အကလူးတဂၤအတၢ်ကူၣ်သ့အသိးန့ၣ်, ဒ်သိးအက သ့ၣ်ညါတၢ်လၢအအိၣ်လၢဟီၣ်ခိၣ်ချၢခဲလၢာ်လီၤ.21  ဒီးစီၤပၤစံးဘၣ်စီၤယိၤအာ်, ကွၢ်ကွၢ်, ယမၤလံတၢ်န့ၣ် တမံၤလံ. ဒီးလဲၤ, ဟဲက့ၤစိာ်ပှၤဖိၣ်သၣ်ခွါစီၤအးဘၡါ
         လိၣ်တက့ၢ်.22  ဒီးစီၤယိၤအာ်ထိၣ်လီၤပှီၤအသးဒီးတီၤလီၤကဒွံကျိာ်, ဒီးစံးထီၣ်ပတြၢၤစီၤပၤအဘျုးအဖှိၣ်, ဒီၤစီၤယိၤအာ်စံး
         ဝဲဒၣ်, တၢ်လၢမုၢ်မဆါတနံၤအံၤ, နခ့နပှၤသ့ၣ်ညါဝဲ လၢ အဘၣ်ဘျုးဘၣ်ဖှိၣ်လၢနမဲာ်လီၤ, ယကစၢ်စီၤပၤ
         ဧၢ, အဂ့ၢ်ဒ်အံၤ, စီၤပၤမၤလံအခ့အပှၤအတၢ်ကတိၤလံ လီၤ.23  ဒီးစီၤယိၤအာ်ဂဲၤဆၢထၢၣ်, ဒီးလဲၤဝဲဆူကရှူၢ်, ဒီးဟဲ စိာ်စီၤအးဘၡါလိၣ်ဆူယရူၤၡလ့ၣ်အပူၤလီၤ.24  ဒီးစီၤပၤစံးဝဲဒၣ်, ကက့ၤဒၣ်ဝဲဆူအဟံၣ်ဒၣ်ဝဲတက့ၢ်. ဒီးမ်အသုတထံၣ်ဘၣ်ယမဲာ်တဂ့ၤ. ဒီးစီၤအးဘၡါလိၣ်
         က့ၤဝဲဆူအဟံၣ်ဒၣ်ဝဲ, ဒီးတထံၣ်ဘၣ်စီၤပၤအမဲာ်ဘၣ်.25  ဒီးလၢအံၣ်စရ့လးအကျါန့ၣ် ပှၤဒိးတၢ်စံးထီၣ်ပတြၢၤ လၢအဃံအလၤအဃိ ဒ်စီၤအးဘၡါလိၣ်အသိးန့ၣ်တ
         အိၣ်ဘၣ်နီတဂၤဘၣ်. လၢအခီၣ်ညါသးပၢၢ်လၢအခိၣ် ဒီ, အမဲာ်တအိၣ်ဘၣ်နီတမံၤဘၣ်.
         26  တုၤအတံာ်အ ခိၣ်သူဒီး, (အဂ့ၢ်ဒ်အံၤ, တုၤနံၣ်ဆၢအလီၢ်ဒီး, တံာ်ဝဲ လီၤ. မ့ၢ်အခိၣ်သူဃၢဝဲလၢအလိၤဒီး,
         တံာ်ဝဲလီၤ.) အခိၣ်သူလီၤသယၢၢ်ၡက့လးခံကယၤ, ဒ်စီၤပၤအစီၤ ပီၢ်သၣ်အသိးန့ၣ်လီၤ.27  ဒီးအဖိခွါသၢဂၤ, ဒီးအဖိမုၣ်တဂၤ အိၣ်ဖျဲၣ်န့ၢ်လၢစီၤ အးဘၡါလိၣ်အဂီၢ်လီၤ. ပိာ်မုၣ်တဂၤန့ၣ်အမံၤမ့ၢ်နီၢ်
         တၤမၢ်, ဒီးအက့ၢ်အဂီၤဂ့ၤလီၤ.28  ဒီးစီၤအးဘၡါလိၣ်အိၣ်ဝဲလၢ ယရူၤၡလ့ၣ်ခံနံၣ်ညါ, ဒီးတထံၣ်ဘၣ်စီၤပၤအမဲာ်ဘၣ်.29  ဒီးစီၤအးဘၡါလိၣ်မၢလီၤတၢ်ဆူစီၤယိၤအာ်အအိၣ်ဒ် သိးအကဒုးလဲၤအီၤဆူ စီၤပၤအအိၣ်လီၤ. ဒီးဟဲဆူအ
         အိၣ်အသးတအိၣ်ဘၣ်. ဒီးမၢလီၤကဒီးခံဘျီတဘျီ, ဒီး ဟဲဝဲဆူအအိၣ်အသးတအိၣ်ဘၣ်.30  ဒီးစံးဘၣ်အခ့အပှၤ, ကွၢ်ကွၢ်, စီၤယိၤအာ်အစံာ်အိၣ် ဘူးဒီးယစံာ်, ဒီးအိၣ်ဝဲဒီးဘုမုယီၤဖဲန့ၣ်လီၤ.
         လဲၤဆူး ထီၣ်အီၤလၢမ့ၣ်အူတက့ၢ်. ဒီးစီၤအးဘၡါလိၣ်အခ့အ ပှၤတဖၣ်န့ၣ် လဲၤဆူးထီၣ်ကွံာ်စံာ်န့ၣ်လၢမ့ၣ်အူလီၤ.31  ဒီးယိၤအာ်ဂဲၤဆၢထၢၣ်, ဒီးဟဲဝဲဆူစီၤအးဘၡါလိၣ် အဟံၣ်ပူၤ, ဒီးစံးဘၣ်အီၤ, နခ့နပှၤဆူးထီၣ်ကွံာ်ယ
         စံာ်လၢမ့ၣ်အူန့ၣ်မ့ၢ်အဘၣ်မနုၤလဲၣ်.32  ဒီးစီၤအးဘၡါလိၣ်စံးဆၢစီၤယိၤအာ်, ကွၢ်ကွၢ်, ယမၢ လီၤတၢ်, ဒီးစံး, ဟဲဖဲအံၤ, ဒီးယကမၢလီၤနၤဆူစီၤပၤအ
         အိၣ်ဒ်သိးနကစံး, ယဟဲက့ၤလၢကရှူၢ်န့ၣ်မ့ၢ်အဘၣ် မနုၤလဲၣ်. ဂ့ၤလၢယဂီၢ်လၢယအိၣ်ဒံးဖဲန့ၣ်လီၤ.
         ဒီးခဲ ကနံၣ်အံၤ, ဒုးထံၣ်ဘၣ်ယၤလၢစီၤပၤအမဲာ်တက့ၢ်. ဒီး တၢ်အၢမ့ၢ်အိၣ်လၢယပူၤဒီး, မ်အမၤသံယၤတက့ၢ်.33  ဒီးစီၤယိာ်အာ်ဟဲဆူစီၤပၤအအိၣ်, ဒီးစံးဘၣ်အီၤ, ဒီး အဝဲဒၣ်ကိးန့ၢ်စီၤအးဘၡါလိၣ်, ဒီးဟဲဝဲဆူစီၤပၤအ
         အိၣ်, ဒီးတီၤလီၤကဒွံကျိာ် ဒီးကျးလီၤအမဲာ်ဆူဟီၣ်ခိၣ် လၢစီၤပၤအမဲာ်ညါ, ဒီးစီၤပၤနၢမူစီၤအးဘၡါလိၣ်လီၤ.

၁၅151  ဒီးလၢတၢ်န့ၣ်အလီၢ်ခံ တၢ်မၤအသးလၢစီးအးဘၡါ လိၣ်ကတဲာ်ကတီၤလ့ၣ်ကဟၣ်တဖၣ်, ဒီးကသ့ၣ်တ ဖၣ်,
         ဒီးပှၤကညီယဲၢ်ဆံ ဒ်သိးအကဃ့ၢ်လၢအမဲာ်ညါ လီၤ.2  ဒီးစီၤအးဘၡါလိၣ်ဂဲၤဆၢထၢၣ်ဂီၤဂီၤ, ဒီးဆၢထၢၣ် လၢပဲတရီအဃၢၤ, ဒီးတုၤပှၤအိၣ်ဒီးအကွီၢ်တဂၤဂၤဟဲ
         ဆူစီၤပၤအအိၣ်လၢတၢ်စံၣ်ညီၣ်အဂီၢ်ဒီး, တၢ်မၤအသး လၢစီၤအၤဘၡါလိၣ်ကိးန့ၢ်အီၤ, ဒီးစံးဝဲဒၣ်,
         နဘၣ်ဃး ဒီးဝ့ၢ်မနုၤတဝ့ၢ်လဲၣ်. ဒီးစံးဝဲဒၣ်, နခ့နပှၤဘၣ်ဃးဒီး အံၣ်စရ့လးအဒူၣ်တဖၣ်တဒူၣ်လီၤ.3  ဒီးစီၤအးဘၡါလိၣ်စံးဝဲဒၣ်, ကွၢ်, နတၢ်ဂ့ၤ, ဒီးလိၤ, ဘၣ်ဆၣ်ဒီးစီၤပၤအပှၤလၢ အဒိကနၣ်နကလုၢ်န့ၣ်တ
         အိၣ်ဘၣ်.
         4  ဒီးစီၤအးဘၡါလိၣ်စံးဝဲဒၣ်, အိ, မ့ၢ်မတၤက ပာ်ယၤလၢပှၤစံၣ်ညီၣ်ကွီၢ်လၢကီၢ်ပူၤတဂၤလဲၣ်. ဒီးက
         ယဲၢ်ပှၤအိၣ်ဒီးအကွီၢ်မ့ၢ်ဂ့ၤ, တၢ်စံၣ်ညီၣ်အလီၢ်မ့ၢ်ဂ့ၤ, ဟဲဝဲဆူယအိၣ်ဒီးယကမၤအီၤလၢတၢ်တီတၢ်လိၤလီၤ.5  ဒီးတုၤပှၤတဂၤဂၤသုးဘူးအသး ဒ်သိးအကတီၤလီၤ ကဒွံကျိာ်ဒီး, တၢ်မၤအသးလၢအယူာ်ထီၣ်အစု, ဒီးဟံး
         န့ၢ်အီၤ, ဒီးနၢမူအီၤလီၤ.6  ဒီးစီၤအးဘၡါလိၣ်မၤအံၣ်စရ့လးခဲလၢာ် လၢအဟဲ ဆူစီၤပၤအအိၣ်လၢစံၣ်ညီၣ်တၢ်အဂီၢ် ဒ်တၢ်န့ၣ်တမံၤ
         အသိးလီၤ. ဒီးစီၤအးဘၡါလိၣ်ဟုၣ်န့ၢ်အံၣ်စရ့လးအ ပှၤကညီအသးလီၤ.7  ဒီးလွံၢ်နံၣ်အလီၢ်ခံန့ၣ် တၢ်မၤအသးလၢစီၤအးဘၡါ လိၣ်စံးဘၣ်စီၤပၤ, ဒုးလဲၤလၢ်ယၤဒ်သိးယကမၤဘူၣ်
         တၢ်ဘၣ်ဃးဒီးတၢ်ဆိၣ် လၢယဆိၣ်တၢ်ဒီးယွၤလၢဃ့ ဘြိၣ်အပူၤန့ၣ်တက့ၢ်.
         8  အဂ့ၢ်ဒ်အံၤ, လၢယအိၣ်လၢက ရှူၢ်အပူၤန့ၣ်နခ့နပှၤဆိၣ်တၢ်ဆိၣ်တမံၤ, ဒီးစံးဝဲဒၣ်, ယွၤ မ့ၢ်ဒုးဟဲက့ၤကဒီးယၤဆူ
         ယရူၤၡလ့ၣ်အပူၤသပှၢ်တၢၢ် ဒီး, ယကမၤယွၤအတၢ်လီၤ.9  ဒီးစီၤပၤစံးဘၣ်အီၤ, လဲၤတၢ်မုာ်မုာ်တက့ၢ်. ဒီးဂဲၤဆၢ ထၢၣ်, ဒီးလဲၤဝဲဆူဃ့ဘြိၣ်လီၤ.10  ဒီးစီၤအးဘၡါလိၣ်မၢလီၤ ပှၤကွၢ်ဟုၣ်တၢ်လၢအံၣ်စ စရ့လးအဒူၣ်ခဲလၢာ်အကျါဒီးစံးဝဲဒၣ်, တုၤသုနၢ်ဟူ
         ကွဲၤအသီၣ်ဒီး, သုဘၣ်စံး, စီၤအးဘၡါလိၣ်ကဲစီၤပၤလၢ ဃ့ဘြိၣ်အပူၤလီၤ.11  ဒီးပှၤခံကယၤဟးဝဲလၢ ယရူၤၡလ့ၣ်အပူၤအိၣ်ဒီးစီၤ အးဘၡါလိၣ်လီၤ. တၢ်ကိးန့ၢ်အီၤ, ဒီးလဲၤဝဲတီတီလိၤ
         လိၤ, ဒီးတသ့ၣ်ညါဘၣ်တၢ်နီတမံၤဘၣ်.12  ဒီးစီၤအးဘၡါလိၣ် မၢလီၤတၢ်ဆူပှၤကံလိၤဖိစီၤအ ဃံသဖ့ၤလး, ပှၤကူၣ်လိာ်အသးဒီးစီၤဒၤဝံး, လၢအဝ့ၢ်
         ကံလိၤအပူၤဖဲအလုၢ်တၢ်အဖၢမုၢ်လီၤ. ဒီးတၢ်အၢၣ်လီၤ အၢန့ၣ်ဆူၣ်ထီၣ်ဝဲ, ဒီးပှၤလဲၤတၢ်, ဒီးအါထီၣ်ဒီးစီၤအး
         ဘၡါလိၣ်န့ၣ်လီၤ.13  ဒီးကလူးတဂၤဟဲဆူစီၤဒၤဝံးအအိၣ်, ဒီးစံးဝဲဒၣ်, အံၣ် စရ့လးအပှၤကညီတဖၣ် အသးအိၣ်ထွဲစီၤအးဘၡါ
         လိၣ်အခံလီၤ.14  ဒီးစီၤဒၤဝံးစံးဘၣ်အခ့အပှၤခဲလၢာ် လၢအအိၣ်ဒီးအီၤ လၢယရူၤၡလ့ၣ်အပူၤန့ၣ်, ဂဲၤဆၢထၢၣ်, ဒီးဃ့ၢ်သကိး
         တက့ၢ်. မ့တမ့ၢ်ဘၣ်ဒ်န့ၣ်ဒီး ပတပူၤဖျဲးဒီးစီၤအးဘ ၡါလိၣ်ဘၣ်. ဟးထီၣ်ချ့ချ့တက့ၢ်. ကချုးန့ၣ်ဘၣ်ဖုးပှၤ
         သတူာ်ကလာ်, ဒီးကဒုးဘၣ်ပှၤလၢတၢ်အၢ, ဒီးက ကျီကွံာ်ဝ့ၢ်လၢနးအကနၣ်လီၤ.15  ဒီးစီၤပၤအခ့အပှၤစံးဘၣ်စီၤပၤ, ကွၢ်ကွၢ်, နခ့နပှၤတ ဖၣ်န့ၣ်, ကမၤဖဲဒၣ်တၢ်လၢယကစၢ်စီၤပၤ ကဃုထၢ
         ဝဲတမံၤလၢ်လၢ်လီၤ.16  ဒီးစီၤပၤဟးထီၣ်ဒီးအပှၤဟံၣ်ဖိခဲလၢာ် အိၣ်ဒီးအီၤ, ဒီးစီၤပၤပာ်လီၤတဲာ်ပှၤသံၣ်မါဆံဆဲၣ်ဂၤ
         ဒ်သိးအက ပၢၤဟံၣ်န့ၣ်လီၤ.
         17  ဒီးစီၤပၤဟးထီၣ်ဒီးပှၤဂီၢ်မုၢ်ခဲလၢာ် အိၣ်ဒီးအီၤ, ဒီးအိၣ်ကတီၢ်လၢ အလီၢ်အိၣ်ယံၤလီၤ.―18  ဒီးအခ့အပှၤခဲလၢာ်န့ၣ် လဲၤပူၤကွံာ်လၢအဃၢၤ, ဒီး ပှၤကရံသးဖိခဲလၢာ်, ပှၤဖ့ၤလ့းဖိခဲလၢာ်,
         ဒီးပှၤကံးတံး ဖိခဲလၢာ်, ပှၤဃုကယၤလၢအဟဲဒီးအီၤလၢကၤသးအ ပူၤန့ၣ် လဲၤတၢ်လၢစီၤပၤအမဲာ်ညါလီၤ.19  ဒီးစီၤပၤစံးဘၣ်ပှၤကံးတံးဖိစီၤအံတဲၤ, နလဲၤစ့ၢ်ကီးဒီး ပှၤမ့ၢ်အဘၣ်မနုၤလဲၣ်. က့ၤဆူနလီၢ်ဒီးအိၣ်ဒီးစီၤပၤတ
         က့ၢ်. အဂ့ၢ်ဒ်အံၤ, နမ့ၢ်ပှၤတခီဘီမုၢ်ဖိ, ဒီးပှၤဘၣ်တၢ်ဟီ ထီၣ်ကွံာ်လၢနလီၢ်လီၤ.
         20  နဟဲမဟါန့ၣ်, ယကမၢနဟး ဝ့ၤဝီၤတၢ်ဒီးပှၤမဆါတနံၤအံၤဧါ. ယကလဲၤတၢ်ဖဲယ လဲၤတၢ်လီၤ. က့ၤက့ၤနဲ,
         ဒီးက့ၤစိာ်နဒီပုၢ်ဝဲၢ်န့ၣ်တက့ၢ်. မ်တၢ်ဘျုးတၢ်ဖှိၣ်, ဒီးတၢ်မ့ၢ်တၢ်တီအိၣ်ဒီးနၤတက့ၢ်.21  ဒီးစီၤအံတဲၤစံးဆၢစီၤပၤဒီးစံးဝဲဒၣ်, ယွၤမူဝဲ, ဒီးယက စၢ်မူဝဲ, ဖဲဒၣ်အလီၢ်လၢယကစၢ်စီၤပၤအိၣ်ဝဲလၢတၢ်
         သံအပူၤမ့ၢ်ဂ့ၤ, တၢ်မူအပူၤမ့ၢ်ဂ့ၤ, နခ့နပှၤကအိၣ်ဖဲန့ၣ် စ့ၢ်ကီးလီၤ.22  ဒီးစီၤဒၤဝံးစံးဘၣ်စီၤအံတဲၤလဲၤတၢ်, ဒီးခီဂာ်တၢ်တ က့ၢ်. ဒီးပှၤကံးတံးဖိစီၤအံတဲၤလဲၤခီဂာ်တၢ်,
         ဒီးအပှၤက ညီခဲလၢာ်, ဒီးဖိဒံဖိသၣ်လၢအအိၣ်ဒီးအီၤလီၤ.23  ဒီးပှၤကီၢ်ဖိခဲလၢာ် ဟီၣ်ဝဲလၢအသီၣ်ဖးဒိၣ်, ဒီးပှၤ ဂီၢ်မုၢ်ခီဂာ်တၢ်ခဲလၢာ်, ဒီးစီၤပၤအကစၢ်ဒၣ်ဝဲန့ၣ်ခီဂာ်
         ထံကျိကံဒြိၣ် ဒီးပှၤခဲလၢာ်ခီဂာ်တၢ်ဆူပှၢ်လၢ်ကျါအ ကျဲန့ၣ်လီၤ.24  ဒီးကွၢ်ကွၢ်, စီၤစၤဒိးစ့ၢ်ကီး, ဒီးပှၤလ့ၤဝံဖိခဲလၢာ်အိၣ် ဒီးအီၤ, ဒီးစိာ်ဝဲလၢယွၤအတၢ်အၢၣ်လီၤအီလီၤအတ
         လါဒီးပာ်လီၤယွၤအတလါလီၤ. ဒီးစီၤအ့ဘယၤသၢ် လဲၤထီၣ်ဝဲတုၤလီၤလၢပှၤဂီၢ်မုၢ်ခဲလၢာ် ဟးထီၣ်ကွံာ်
         လၢဝ့ၢ်ပူၤဝံၤဝဲလီၤ.25  ဒီးစီၤဒၤဝံးစံးဘၣ်စီၤစၤဒိး, က့ၤစိာ်ယွၤအတလါန့ၣ် ဆူဝ့ၢ်ပူၤတက့ၢ်. ယမ့ၢ်ဘၣ်ဘျုးဘၣ်ဖှိၣ်လၢယွၤအမဲာ်
         ဒီး, ကဒုးဟဲက့ၤကဒါယၤ, ဒီးကဒုးနဲၣ်ယၤလၢအဝဲန့ၣ်, ဒီးအအိၣ်အလီၢ်လီၤ.
         26  ဒီးမ့ၢ်စံးဒ်အံၤ, တဘၣ်ဘၣ်ယ သးလၢနၤဘၣ်ဒီး, ကွၢ်ကွၢ်, ယၤလီၤ. မ်အမၤယၤဖဲအ ဂ့ၤလၢအမဲာ်တက့ၢ်.27  ဒီးစီၤပၤစံးဘၣ်ပှၤလုၢ်တၢ်အဒိၣ်စီၤစၤဒိး, နမ့ၢ်ပှၤထံၣ် တၢ်တမ့ၢ်ဘၣ်ဧါ. က့ၤက့ၤမုာ်မုာ်ဆူဝ့ၢ်ပူၤဒီးသုဖိခွါခံ
         ဂၤအိၣ်ဒီးသု, နဖိခွါစီၤအဃံမ့ၤဧး, ဒီးစီၤအ့ဘယၤ သၢ်အဖိခွါစီၤယိနၤသၣ်န့ၣ်တက့ၢ်.
         28  ကွၢ်တက့ၢ်. ယ ကအိၣ်လၢပှၢ်မုၢ်ကနၢအတၢ်ပျီပူၤ တုၤတၢ်ကတိၤဟဲ လၢသုအိၣ်လၢ ပှၢ်မုၢ်ကနၢအတၢ်ပျီပူၤတုၤတၢ်ကတိၤ
         ဟဲလၢသုအိၣ်လၢအကဒုးနဲၣ်ယတၢ်လီၤ.29  ဒီးစီၤစၤဒိးဒီးစီၤအ့ဘယၤသၢ်, စိာ်က့ၤယွၤအတလါ ဆူယရူၤၡလ့ၣ်အပူၤ, ဒီးအိၣ်ဝဲဖဲန့ၣ်လီၤ.30  ဒီးစီၤဒၤဝံးလဲၤထီၣ်ကစၢၢ်သ့ၣ်စၤယံးအလိၤ, ဒီးလဲၤ ဝဲ, ဒီးဟီၣ်ဝဲ, ဒီးအခိၣ်ကျၢၢ်ဘၢအသး, ဒီးလဲၤတၢ်အ
         ခီၣ်ဘ့ၣ်ဆ့, ဒီးကယဲၢ်ပှၤလၢအအိၣ်ဒီးအီၤခဲလၢာ်န့ၣ် ကျၢၢ်ဘၢအခိၣ်, ဒီးလဲၤဝဲ, ဒီးဟီၣ်ဝဲလၢအလဲၤတၢ်အ
         ဖၢမုၢ်လီၤ.31  ဒီးပှၤဒုးနဲၣ်စီၤဒၤဝံး, ဒီးစံးဝဲဒၣ်, စီၤအဃံသဖ့ၤလး အိၣ်ဝဲလၢပှၤအၢၣ်လီၤတၢ်အၢအကျါ ဒီးစီၤအးဘၡါ
         လိၣ်န့ၣ်လီၤ. ဒီးစီၤဒၤဝံးစံးဝဲဒၣ်, ယွၤဧၢ, ဒုးကဲထီၣ်လၢ် စီၤအဃံသဖ့ၤလး အတၢ်ကူၣ်လိာ်အသးန့ၣ်လၢတၢ်
         ကလီကလီတက့ၢ်.32  ဒီးတၢ်မၤအသးတုၤ စီၤဒၤဝံးဟဲတုၤလၢတၢ်ဒီခိၣ်ဖဲ အဘူၣ်ထီၣ်ဘါထီၣ်ယွၤဒီး, ကွၢ်ကွၢ်, ပှၤအၢ်ကးဖိစီၤ
         ဃူၡဲၤဟဲသဂၢၢ်အီၤ, အိၣ်ဒီးအဆ့ယာ်ကွံာ်, ဒီးဟီၣ်ခိၣ် အကမူၣ်အိၣ်လၢအခိၣ်လီၤ.33  ဒီးစီၤဒၤဝံးစံးဘၣ်အီၤ, နမ့ၢ်လဲၤခီဂာ်တၢ်ဒီးယၤဒီး, နကကဲထီၣ်တၢ်ဝံတၢ်ဃၢလၢယဂီၢ်လီၤ.
         34  မ့မ့ၢ်နမ့ၢ် က့ၤဆူဝ့ၢ်ပူၤ, ဒီးစံးဘၣ်စီၤအးဘၡါလိၣ်, ယကကဲထီၣ် နခ့နပှၤ, စီၤပၤဧၢ, ယမ့ၢ်နပၢ်အခ့အပှၤလၢပျၢၤလံၤလံၤ,
         ဒီးခဲကနံၣ်အံၤ ယကကဲထီၣ်နခ့နပှၤစ့ၢ်ကီးလီၤန့ၣ်ဒီး, နကမၤဟးဂီၤဘၣ် စီၤအဃံသဖ့ၤလးအတၢ်ကူၣ်လိာ်
         အသးန့ၣ်လၢယဂီၢ်လီၤ.
         35  ဒီးပှၤလုၢ်တၢ်အဒိၣ်စီၤစၤဒိး, ဒီးစီၤအ့ဘယၤသၢ်အိၣ်ဒီးနၤဖဲန့ၣ် တမ့ၢ်ဘၣ်ဧါ. ဒီးက ယဲၢ်တၢ်လၢနကနၢ်ဟူလၢစီၤပၤအဟံၣ်ပူၤ
         တမံၤလၢ် လၢ်န့ၣ် တၢ်ကမၤအသးလၢနဘၣ်စံးဘၣ်ပှၤလုၢ်တၢ် အဒိၣ်စီၤစၤဒိး, ဒီးစီၤအ့ဘယၤသၢ်လီၤ.
         36  ကွၢ်ကွၢ်, အဖိခွါခံဂၤအိၣ်ဒီးအီၤဖဲန့ၣ်, စီၤစၤဒိးအဖိခွါစီၤအဃံ မ့ၤဧး, ဒီးစီၤအ့ဘယၤသၢ်အဖိခွါစီၤယိနၤသၣ်,
         ဒီးသု ဘၣ်ဟ့ၣ်ယုၢ်ယၤလၢ ကယဲၢ်တၢ်လၢသုနၢ်ဟူလၢအ ဝဲသ့ၣ်အစုပူၤလီၤ.37  ဒီးစီၤဃူၡဲၤစီၤဒၤဝံးအသကိးဟဲနုာ်လၢဝ့ၢ်ပူၤ, ဒီးစီၤ အးဘၡါလိၣ်ဟဲနုာ်လၢယရူၤၡလ့ၣ်အပူၤလီၤ.

၁၆161  ဒီးတုၤစီၤဒၤဝံးလဲၤပူၤကွံာ်တၢ်ဒီခိၣ်တစဲးဒီး, ကွၢ်ကွၢ်, စီၤမဖံဘိၤရှ့းအခ့အပှၤ စီၤစံဘၤဟဲသဂၢၢ်အီၤ,
         အိၣ်ဒီး ကသ့ၣ်ယီၤလၢအဂီၤကၢ်အသးခံဒု, ဒီးကိၣ်အလိၣ်ခံ ကယၤ, ဒီးစပံးသၣ်ဃ့အကူၤတကယၤ, ဒီးတၢ်ကိၢ်အ
         ကတီၢ်အတၤသၣ်တကယၤ, ဒီးစပံးထံဒၢတၢ်ဖံးတ ဖျၢၣ်အိၣ်ဝဲလၢအလိၤလီၤ.2  ဒီးစီၤပၤစံးဘၣ်စီၤစံဘၤ, တၢ်အံၤတဖၣ်အိၣ်ဒီးနၤမ့ၢ် ဒ်လဲၣ်. ဒီးစီၤစံဘၤစံးဝဲဒၣ်, ကသ့ၣ်ယီၤအိၣ်လၢစီၤပၤ
         အပှၤဟံၣ်ဖိအဂီၢ်ဒ်သိးအကဒိးအီၤ, ဒီးကိၣ်ဒီးတၢ်ကိၢ် အကတီၢ်အတၤသၣ်လၢ ပှၤဖိၣ်သၣ်ခွါအတၢ်အီၣ်အ
         ဂီၢ်, ဒီးစပံးထံန့ၣ်အိၣ်ဝဲ ဒ်သိးပှၤလၢအလီၤဘှါလၢ ပှၢ်မုၢ်ကနၢန့ၣ်ကအီဘၣ်ဝဲလီၤ.3  ဒီးစီၤပၤစံးဝဲဒၣ်, ဒီးနကစၢ်အဖိခွါန့ၣ် မ့ၢ်အအိၣ်ဖဲ လဲၣ်. ဒီးစီၤစံဘၤစံးဘၣ်စီၤပၤ, ကွၢ်ကွၢ်,
         အိၣ်ဝဲလၢယ ရူၤၡလ့ၣ်အပူၤလီၤ. အဂ့ၢ်ဒ်အံၤ, စံးဝဲဒၣ်, တၢ်လၢမုၢ်မ ဆါတနံၤအံၤ အံၣ်စရ့လးအပှၤဟံၣ်ဖိကဟ့ၣ်က့ၤယၤ
         လၢယပၢ်အဘီအမုၢ်န့ၣ်လီၤ.4  ဒီးစီၤပၤစံးဘၣ်စီၤစံဘၤ, ကွၢ်ကွၢ်, ကယဲၢ်စီၤမဖံဘိၤ ရှ့းအတၢ်မ့ၢ်နတၢ်ခဲလၢာ်လီၤ. ဒီးစီၤစံဘၤစံးဝဲဒၣ်,
         ယ တီၤလီၤကဒွံကျိာ်လၢနမဲာ်ညါလီၤ. မ်ယဘၣ်ဘျုးဘၣ် ဖှိၣ်လၢနမဲာ်တက့ၢ်. ယကစၢ်စီၤပၤဧၢ.5  ဒီးတုၤစီၤပၤဒၤဝံးဟဲပၢၢ်လၢဘၤဃူရံၣ်ဒီး, ကွၢ်ကွၢ်, ပှၤလၢစီၤစီလူးအပှၤဟံၣ်ဖိအကျါတဂၤ ဟဲထီၣ်ဖဲန့ၣ်,
         အမံၤမ့ၢ်စီၤၡံမံၤ, စီၤကရၤအဖိခွါလီၤ. ဟဲထီၣ်ဝဲဒီးဟဲ ထီၣ်ဒီးဆိၣ်အၢတၢ်လီၤ.
         6  ဒီးကွံာ်စီၤဒၤဝံး, ဒီးစီၤပၤဒၤ ဝံးအခ့အပှၤခဲလၢာ်လၢလၢၢ်, ဒီးပှၤဂီၢ်မုၢ်ဒီးပှၤအဆူၣ် ခဲလၢာ်အိၣ်ဝဲလၢအစုထွဲဒီးအစုစ့ၣ်လီၤ.7  ဒီးလၢစီၤၡံမံၤဆိၣ်အၢတၢ်န့ၣ်စံးဝဲဒ်အံၤ, ဟးထီၣ်, ဟးထီၣ်, တၢ်သွံၣ်အပှၤကညီဧၢ, ပှၤဘလးယဧၤလး
         ဖိဧၢ.
         8  ယွၤဟ့ၣ်ကၣ်လံနၤလၢကယဲၢ်စီၤစီလူးအပှၤ ဟံၣ်ဖိအသွံၣ်လံ, ပှၤလၢနကဲစီၤပၤလၢအလီၢ်, ဒီးယွၤ ဟ့ၣ်လီၤလံနဘီနမုၢ်လၢနဖိခွါစီၤအးဘၡါလိၣ်အစုပူၤ
         လံ. ဒီးကွၢ်ကွၢ်, နဘၣ်တၢ်ဖီၣ်န့ၢ်နၤလၢနတၢ်အၢဒၣ် နဲလီၤ. အဂ့ၢ်ဒ်အံၤ, နမ့ၢ်တၢ်သွံၣ်အပှၤကညီလီၤ.9  ဒီးနီၢ်စရူၤယၤအဖိခွါ စီၤအဘံၡဲၤစံးဘၣ်စီၤပၤ, ထွံၣ်သံတဒုအံၤကဆိၣ်အၢယကစၢ်စီၤပၤန့ၣ် မ့ၢ်အဘၣ်မ
         နုၤလဲၣ်. ဒုးလဲၤခီဂာ်လၢ်ယၤတက့ၢ်, ဒီးယကဒီၣ်တဲာ် အကိာ်လီၤ.10  ဒီးစီၤပၤစံးဝဲဒၣ်, တၢ်ဘၣ်ဃးဒီးယၤဒီးသုမ့ၢ်ဒ်လဲၣ်, နီၢ်စရူၤယၤအဖိခွါသ့ၣ်ဧၢ, ကဆိၣ်အၢဒၣ်ဝဲတက့ၢ်.
         ဒီး ယွၤမ့ၢ်စံးဘၣ်အီၤ, ဆိၣ်အၢစီၤဒၤဝံးန့ၣ်ဒီး, မ့ၢ်မတၤက စံး, နမၤဒ်န့ၣ်မ့ၢ်အဘၣ်မနုၤလဲၣ်န့ၣ်တဂၤလဲၣ်.11  ဒီစီၤဒၤဝံးစံးဘၣ်စီၤအဘံၡဲၤ ဒီးအခ့အပှၤခဲလၢာ်, ကွၢ် ကွၢ်, ယဖိခွါလၢအဟဲထီၣ်လၢယပှံာ်ပူၤတဂၤဃုယ
         သးသမူလီၤ. ခဲကနံၣ်အံၤ, ပှၤဘံၣ်ယၤမံၣ်ဖိအံၤကမၤ ဒိၣ်တက့ၢ်မးဆံးဒိၣ်လဲၣ်. တြီအီၤတဂ့ၤ. ကဆိၣ်ဒၣ်ဝဲ
         တက့ၢ်. အဂ့ၢ်ဒ်အံၤယွၤမၤလိာ်အီၤလီၤ.12  ဘၣ်တဘၣ်ယွၤကကွၢ်လီၤယတၢ်နးတၢ်ဖှီၣ်, ဒီးယွၤ ကဟ့ၣ်ကၣ်ယၤလၢတၢ်ဂ့ၤလၢ အတၢ်ဆိၣ်အၢလၢမုၢ် မဆါတနံၤအံၤအဃိလီၤ.13  ဒီးစီၤဒၤဝံးဒီးအပှၤကညီလဲၤတၢ်လၢကျဲ, ဒီးစီၤၡံမံၤ လဲၤဝဲလၢကစၢၢ်အကပၤ သဃီၤဒီးအီၤ, ဒီးလဲၤဝဲ,
         ဒီး ဆိၣ်အၢဝဲ, ဒီးကွံာ်အီၤလၢလၢၢ်, ဒီးကွံာ်ဝဲလၢဟီၣ်ခိၣ် အကမူၣ်လီၤ.14  ဒီးစီၤပၤဒီးပှၤဂီၢ်မုၢ်လၢအအိၣ်ဒီးအီၤခဲလၢာ်, ဟဲဝဲ, ဒီးတၢ်ဘှံးအသး, ဒီးအိၣ်ဘှံးဝဲဖဲန့ၣ်လီၤ.15  ဒီးစီၤအးဘၡါလိၣ်, ဒီးပှၤဂီၢ်မုၢ်ခဲလၢာ်လၢအံၣ်စရ့ လးအပှၤကညီအကျါန့ၣ် ဟဲဝဲဆူယရူၤၡလ့ၣ်,
         ဒီးစီၤ ဃံသဖ့ၤလးအိၣ်ဝဲဒီးအီၤလီၤ.16  ဒီးတၢ်မၤအသးတုၤစီၤဒၤဝံးအတံၤအသကိး ပှၤအၢ် ကးဖိစိၤဃူၡဲၤဟဲဝဲဆူ စီၤအၤဘၡါလိၣ်အအိၣ်န့ၣ်ဒီး,
         စီၤဃူၡဲၤစံးဘၣ်စီၤအးဘၡါလိၣ်, မ်စီၤပၤမူဝဲတက့ၢ်, မ်စီၤပၤမူဝဲတက့ၢ်.17  ဒီးစီၤအးဘၡါလိၣ်စံးဘၣ်စီၤဃူၡဲၤ, အအံၤမ့ၢ်နဘျုး နဖှိၣ်လၢနမၤနသကိးစ့ၢ်ကီးဧါ. နတလဲၤဘၣ်ဒီးနတံၤ
         နသကိးမ့ၢ်အဘၣ်မနုၤလဲၣ်.18  ဒီးစီၤဃူၡဲၤစံးဘၣ်စီၤအးဘၡါလိၣ်, တမ့ၢ်ဘၣ်. ပှၤ လၢယွၤဒီးပှၤဂီၢ်မုၢ်အံၤ, ဒီးအံၣ်စရ့လးအပှၤကညီခဲ
         လၢာ်ဃုထၢအီၤတဂၤန့ၣ်ယကကဲထီၣ်အတၢ်, ဒီးယ ကအိၣ်ဒီးအီၤလီၤ
         19  မၤကဒီးတစုယကမၤဘၣ်မတၤ အတၢ်တဂၤလဲၣ်. လၢအဖိခွါအမဲာ်ညါတမ့ၢ်ဘၣ်ဧါ. ဒ်ယမၤတၢ်လၢနပၢ်အမဲာ်ညါအသိးန့ၣ်
         ယကမ့ၢ်တၢ် ဒ်န့ၣ်လၢနမဲာ်ညါလီၤ.20  ဒီးစီၤအးဘၡါလိၣ်စံးဘၣ်စီၤအဃံသဖ့းလး, ပကမၤ ဒ်လဲၣ်ဒ်လဲၣ်န့ၣ် ကူၣ်လိာ်သုသးလၢသုကျါတက့ၢ်.21  ဒီးစီၤအဃံသဖ့ၤလးစံးဘၣ်စီၤအးဘၡါလိၣ်, လဲၤနုာ် လၢနပၢ်အသံၣ်အမါ လၢအပာ်လီၤတဲာ်ဝဲလၢအက ပၢၤဟံၣ်တဖၣ်အအိၣ်တက့ၢ်.
         ဒီးအံၣ်စရ့လးခဲလၢာ် ကနၢ်ဟူလၢနပၢ်သးဘၣ်အၢနၤ, ဒီးကယဲၢ်ပှၤလၢအ အိၣ်ဒီးနၤခဲလၢာ်န့ၣ်, အစုကဆူၣ်ထီၣ်လီၤ.22  ဒီးပှၤသူၣ်စီၤအးဘၡါလိၣ်အဒဲလၢ ဟံၣ်ခိၣ်, ဒီးစီၤ အးဘၡါလိၣ်လဲၤနုာ်လၢ အပၢ်အသံၣ်အမါတဖၣ်အ
         အိၣ်လၢအံၣ်စရ့လးခဲလၢာ်အမဲာ်ညါလီၤ.23  ဒီးတၢ်လၢမုၢ်နံၤတဖၣ်န့ၣ် စီၤအဃံသဖ့ၤလးအကူၣ် တၢ်လၢအဒုးကူၣ်ပှၤဂၤန့ၣ် မၤသးဒ်ပှၤသံကွၢ်တၢ်လၢ
         ယွၤကလုၢ်အသိးန့ၣ်လီၤ. ကယဲၢ်စီၤအဃံသဖ့ၤလး အဒုးကူၣ်တၢ်မၤသးဒ်န့ၣ်ဒီး စီၤဒၤဝံးဒီးစီၤအးဘၡါ
         လိၣ်ခံဂၤလိာ်လီၤ.

၁၇171  ဒီးအဃံသဖ့ၤလးစံးဘၣ်စီၤအးဘၡါလိၣ်, ဒုးဃုထၢ ယၤလၢပှၤတကလးခံကထိတက့ၢ်. ဒီးယကဂဲၤဆၢ ထၢၣ်ဒီးယကလူၤစီၤဒၤဝံးခဲမုၢ်နၤအံၤလီၤ.
         2  ဒီးယက မၤချုးန့ၢ်အီၤ, ဖဲတၢ်ဘှံးအသး, ဒီးအစုလီၤဘှါ, ဒီးယ ကမၤပျံၤအီၤ, ဒီးကယဲၢ်ပှၤလၢအအိၣ်ဒီးအီၤ
         ခဲလၢာ် န့ၣ်ကဃ့ၢ်ထီၣ်ကွံာ်, ဒီးယကကျီကွံာ်ထဲစီၤပၤတဂၤဧိၤ လီၤ.
         3  ဒီးယကဒုးဟဲက့ၤပှၤဂီၢ်မုၢ်ခဲလၢာ်ဆူနအိၣ်လီၤ. ပှၤလၢနဃုန့ၢ်အီၤန့ၣ် မၤသးဒ်ပှၤခဲလၢာ်ဟဲက့ၤအသိး
         န့ၣ်လီၤ. ပှၤဂီၢ်မုၢ်ခဲလၢာ်ကအိၣ်မုာ်အိၣ်ခုၣ်လီၤ.4  ဒီးတၢ်ကတိၤန့ၣ်လိၤဝဲလၢ စီၤအးဘၡါလိၣ်အမဲာ်, ဒီးအံၣ်စရ့လးအပှၤသူၣ်က့သးပှၢ်အမဲာ်လီၤ.5  ဒီးစီၤအးဘၡါလိၣ်စံးဝဲဒၣ်, ကိးန့ၢ်ပှၤအၢ်ကးဖိစီၤဃူ ၡဲၤစ့ၢ်ကီးတက့ၢ်. မ့ၢ်မနုၤအိၣ်လၢအထးခိၣ်န့ၣ်ပကနၢ်
         ဟူသကိးစ့ၢ်ကီးတက့ၢ်.6  ဒီးစီၤဃူၡဲၤဟဲဆူစီၤအးဘၡါလိၣ်အအိၣ်, ဒီးစီၤအး ဘၡါလိၣ်ကတိၤတၢ်ဒီးအီၤ, ဒီးစံးဝဲဒၣ်, စီၤအဃံသ
         ဖ့ၤလးကတိၤတၢ်ဒ်တၢ်ကတိၤအံၤအသိးန့ၣ်, ပဘၣ် မၤအတၢ်ကတိၤန့ၣ်ဧါ, မ့တမ့ၢ်ဘၣ်ဒီး, ကတိၤတၢ်နဲ
         တက့ၢ်.7  ဒီးစီၤဃူၡဲၤစံးဘၣ်စီၤအးဘၡါလိၣ်, အအံၤတဘျီစီၤ အဃံသဖ့ၤလးအကူၣ်ထီၣ်တၢ်လၢ အဒုးကူၣ်ထီၣ်ပှၤ
         တဂ့ၤဘၣ်.
         8  ဒီးစီၤဃူၡဲၤစံးဝဲဒၣ်, နသ့ၣ်ညါနပၢ်, ဒီး အပှၤကညီတဖၣ်လၢအမ့ၢ်ပှၤအဆူၣ်, ဒီးအသးဆါ, ဒ်တၤသူမိၢ်လၢ
         ပှၤဟုၣ်န့ၢ်အဖိလၢပှၢ်လၢ်ကျါအသိး န့ၣ်, ဒီးနပၢ်မ့ၢ်ပှၤသုးဖိဒီးတအိၣ်ဘၣ်သီတနၤကျၢၤဒီး ပှၤဂီၢ်မုၢ်ဘၣ်.
         9  ကွၢ်ကွၢ်, အိၣ်ခူသူၣ်ဝဲခဲကနံၣ်အံၤ, လၢ တၢ်ပူၤတပူၤပူၤ, မ့တမ့ၢ်ဘၣ်ဒ်န့ၣ်ဒီး, အိၣ်ဝဲလၢအလီၢ်
         တပူၤပူၤ, ဒီးတုၤပှၤတနီၤနီၤလီၤဃံၤသီဒီး, တၢ်ကမၤ အသးလၢဖဲဒၣ်ပှၤလၢအနၢ်ဟူဝဲ တဂၤလၢ်လၢ်န့ၣ်က
         စံးဝဲဒၣ်, တၢ်မၤသံတမံၤအိၣ်ဝဲလၢပှၤလၢ အပိာ်စီၤ အးဘၡါလိၣ်အခံတဖၣ်အကျါန့ၣ်လီၤ.10  ဒီးပှၤအဆူၣ်လၢအသးမၤသးဒ် ခ့ယုၢ်အသးအသိး န့ၣ်ကပှံၢ်ဝဲသပှၢ်တၢၢ်လီၤ. အဂ့ၢ်ဒ်အံၤ, အံၣ်စရ့လးခဲ
         လၢာ်သ့ၣ်ညါဝဲလၢနပၢ်မ့ၢ်ပှၤအဆူၣ်, ဒီးပှၤအိၣ်ဒီးအီၤ တဖၣ်မ့ၢ်ပှၤအဆူၣ်လီၤ.
         11  မၤသးဒ်န့ၣ်ဒီးယဟ့ၣ်တၢ် ကူၣ်လၢတၢ်ကဒုးအိၣ်ဖှိၣ်ရိဖှိၣ် အံၣ်စရ့လးဆူနအိၣ် လၢဒၣ်ပၢၢ်လၢဘ့ၢ်ၡဘၤ,
         အါဝဲဒ်မဲးဧိၤဟီၣ်ဧိၤလၢပီၣ် လဲၣ်နံၤအသိးန့ၣ်, ဒီးလၢနကလဲၤဒုးတၢ်နကစၢ်ဒၣ်နဲ လီၤ.
         12  ဒီးပကလီၤဘၣ်အလိၤလၢအလီၢ်ဖဲပှၤကထံၣ် န့ၢ်အီၤ, ဒီးပကဟဲလီၤလၢအလိၤဒ်ပစီၤထံလီၤဘၣ်လၢ ဟီၣ်ခိၣ်ချၢအသိးန့ၣ်,
         ဒီးလၢအဝဲဒၣ်, ဒီးလၢပှၤအိၣ်ဒီး အီၤခဲလၢာ်အကျါန့ၣ် တၢ်တပာ်လီၤတဲာ်ဘၣ်အီၤနီ တဂၤဘၣ်.
         13  ဒီးမ့ၢ်လဲၤနုာ်အိၣ်လၢဝ့ၢ်တဝ့ၢ်ဝ့ၢ်အပူၤဒီး, အံၣ်စရ့လးခဲလၢာ်ကဟဲစိာ်ပျံၤတဖၣ်ဆူဝ့ၢ်တဝ့ၢ်န့ၣ်,
         ဒီးပကထုးန့ၢ်အီၤဆူထံလိာ်ပူၤ တုၤလၢၢ်တအိၣ်လီၤ တဲာ်ဘၣ်ဖဲန့ၣ်နီတဖျၢၣ်ဘၣ်.14  ဒီးစီၤအးဘၡါလိၣ်, ဒီးအံၣ်စရ့လးအပှၤကညီခဲလၢာ် စံးဝဲဒၣ်, ပှၤအၢ်ကးဖိစီၤဃူၡဲၤအတၢ်ဟ့ၣ်ကူၣ်တၢ်တ
         မံၤ, ဂ့ၤန့ၢ်စီၤအဃံသဖ့ၤလးအကူၣ်တၢ်တက့ၢ်လီၤ. အ ဂ့ၢ်ဒ်အံၤ, ယွၤမၤလိာ်တၢ်ဒ်သိးစီၤအဃံသဖ့ၤလးအဒုး
         ကူၣ်တၢ်ဂ့ၤတမံၤန့ၣ် ကတုၤလၢတၢ်ဟးဂီၤ, ဒ်သိးယွၤ ကဒုးဘၣ်စီၤအးဘၡါလိၣ်လၢတၢ်အၢလီၤ.15  ဒီးစီၤဃူၡဲစံးဘၣ် ပှၤလုၢ်တၢ်အဒိၣ်စီၤစၤဒိး, ဒီးစီၤအ့ ဘယၤသၢ်, စီၤအဃံသဖ့ၤလးဒုးကူၣ်ထီၣ်စီၤအးဘၡါ
         လိၣ်ဒီးအံၣ်စရ့လးအပှၤသူၣ်က့သးပှၢ်ဒ်အံၤဒ်နုၤ, ဒီးယ ဒုးကူၣ်ထီၣ်ယဲတၢ်ဒ်အံၤဒ်နုၤလီၤ.
         16  ဒီးခဲကနံၣ်အံၤမၢ လီၤတၢ်ချ့ချ့, ဒီးဒုးနဲၣ်စီၤဒၤဝံး, ဒီးစံး, အိၣ်သီတနၤ ကျၢၤလၢပှၢ်မုၢ်ကနၢအတၢ်ပျီပူၤတဂ့ၤ,
         ဒီးခီဂာ်တၢ်သ ပှၢ်တၢၢ်တက့ၢ်. စီၤပၤဒီးပှၤအိၣ်ဒီးအီၤခဲလၢာ်ကဘၣ် တၢ်ယူၢ်လီၤကွံာ်ဘၣ်ဖုးအီၤလီၤ.17  ဒီးစီၤယိနၤသၣ်, ဒီးစီၤအဃ့မ့ၤဧးဆၢထၢၣ်လၢဧ့ၣ်ရိၤက့လးအဃၢၤ, ဒီးကုၢ်ပိာ်မုၣ်တဂၤလဲၤတၢ်, ဒီးဒုးနဲၣ်
         အီၤ, ဒီးအဝဲသ့ၣ်လဲၤဒုးနဲၣ်စီၤပၤဒၤဝံးလီၤ. (အဂ့ၢ်ဒ် အံၤ, အဝဲသ့ၣ်တဖၣ်န့ၣ်လဲၤနုာ်အိၣ်ဖျါလၢဝ့ၢ်ပူၤတ
         သ့ဘၣ်.)18  ဒီးပှၤဖိၣ်သၣ်ခွါတဂၤထံၣ်ဘၣ်အီၤ, ဒီးစံးဘၣ်စီၤအး ဘၡါလိၣ်လီၤ. ဒီးပှၤခံဂၤန့ၣ်လဲၤတၢ်ချ့ချ့,
         ဒီးဟဲတုၤ လၢပှၤတဂၤအဟံၣ်လၢဘဃူရံၣ်အပူၤ လၢအအိၣ်ဒီး ထံပူၤလၢအဂၢၤပူၤ, ဒီးယုၢ်လီၤဝဲဆူအပူၤလီၤ.19  ဒီးပိာ်မုၣ်န့ၣ်ဟံးန့ၢ်တၢ်, ဒီးဒါလီၤကျၢၢ်ဘၢထံပူၤအ အခိၣ်ထိး, ဒီးလိလီၤဘုဂံာ်အသးလၢအဖီခိၣ်,
         ဒီးတၢ် တမံၤန့ၣ်ပှၤတသ့ၣ်ညါဘၣ်.20  ဒီးစီၤအးဘၡါလိၣ်အခ့အပှၤ ဟဲဆူပိာ်မုၣ်အအိၣ်လၢ ဟံၣ်ပူၤ, ဒီးစံးဝဲဒၣ်, စီၤယိနၤသၣ်, ဒီးစီၤအဃံမ့ၤဧးမ့ၢ်
         အအိၣ်ဖဲလဲၣ်. ဒီးပိာ်မုၣ်န့ၣ်စံးဝဲဒၣ်, ခီဂာ်လံထံကျိ လံ. ဒီးဃုဝဲဒီးတထံၣ်ဘၣ်, ဒီးက့ၤက့ၤဝဲဆူယရူၤၡလ့ၣ်
         လီၤ.21  ဒီးလၢအဟးထီၣ်ကွံာ်အလီၢ်ခံန့ၣ် တၢ်မၤအသးလၢ အဝဲသ့ၣ်ဟဲထီၣ်လၢထံပူၤ, ဒီးလဲၤဒုးနဲၣ်စီၤပၤဒၤဝံး,
         ဒီးစံးဘၣ်စီၤဒၤဝံး, ဂဲဆၢထၢၣ်, ဒီးခီဂာ်ထံကျိချ့ချ့တ က့ၢ်. အဂ့ၢ်ဒ်အံၤ, စီၤအဃံသဖ့ၤလးဒုးကူၣ်တၢ်ထီဒါ
         သုဒ်အံၤဒ်နုၤလီၤ.22  ဒီးစီၤဒၤဝံးဂဲၤဆၢထၢၣ်, ဒီးကယဲၢ်ပှၤလၢအအိၣ်ဒီး အီၤ, ဒီးခီဂာ်ယၢ်ဒ့ၣ်လီၤ. တုၤမုၢ်ဆ့ၣ်ထီၣ်န့ၣ်ပှၤလၢအ
         တခီဂာ်ဒံးဘၣ်ယၢ်ဒ့ၣ်န့ၣ်တအိၣ်ဘၣ်နီတဂၤဘၣ်.23  ဒီးတုၤစီၤအဃံသဖ့ၤလးထံၣ်ဘၣ်ဝဲလၢ အဟ့ၣ်ကူၣ် တၢ်န့ၣ် တဘၣ်တၢ်မၤထွဲအခံဘၣ်ဒီး, ပာ်ဂီၤကၢ်လၢ
         အကသ့ၣ်ယီၤအလိၤ, ဒီးဂဲၤဆၢထၢၣ်, ဒီးက့ၤက့ၤဝဲဆူ အဟံၣ်, လၢအဝ့ၢ်ဒၣ်ဝဲအပူၤ, ဒီးမၤလိာ်အပှၤဟံၣ်ဖိ
         အတၢ်, ဒီးစၢၣ်သံအသး, ဒီးသံဝဲ, ဒီးဘၣ်တၢ်ခူၣ်လီၤ ကွံာ်လၢအပၢ်အသွၣ်ခိၣ်ပူၤန့ၣ်လီၤ.24  ဒီးစီၤဒၤဝံးဟဲဆူမၤဃန့ၤအပူၤ, ဒီးစီၤအးဘၡါလိၣ် ခီဂာ်ယၢ်ဒ့ၣ်, ဒီးအံၣ်စရ့လးအပှၤကညီလၢအအိၣ်ဒီး
         အီၤခဲလၢာ်လီၤ.25  ဒီးစီၤအးဘၡါလိၣ်ပာ်စီၤဧမါစၤ လၢပှၤသုးမုၢ်အခိၣ်, လၢစီၤယိၤအာ်အလီၢ်န့ၣ်လီၤ. ဒီးစီၤဧမါစၤမ့ၢ်ပှၤတ
         ဂၤအဖိခွါလၢအမံၤမ့ၢ်စီၤယ့သ့ၢ်, ပှၤအံၣ်စရ့လးဖိ, လၢ အလဲၤနုာ်ဆူနီၢ်အဘံၤကါယံးလးအအိၣ် နၤဃၣ်အဖိ
         မုၣ်စီၤယိၤအာ်အမိၢ်နီၢ်စရူယၤအဒီပုၢ်ဝဲၢ်မုၣ်လီၤ.26  ဒီးအံၣ်စရ့လး, ဒီးစီၤအၤဘၡါလိၣ်သူၣ်ဒဲလၢကီၢ်ကံး လဧးအပူၤလီၤ.27  ဒီးတုၤစီၤဒၤဝံးဟဲတုၤလၢမၤဃန့ၤဒီး, တၢ်မၤအသး လၢပှၤဧၣ်မိၣ်ဖိ, နၤဃၣ်အဖိခွါစီၤၡှိတံၤဘၣ်ဃးဒီးရး
         ဘး, ဒီးစီၤဧမံၤအ့လးအဖိခွါစီၤမၤကံၢ်ဘၣ်ဃးဒီးလိဒ ဘၢ်, ဒီးပှၤကံးလဧးဖိစီၤဘၢ်စံးလဲဘၣ်ဃးဒီးရိကလံၣ်
         သ့ၣ်တဖၣ်န့ၣ်,
         28  ဟဲစိာ်လီၢ်မံတဖၣ်, ဒီးသလၢတဖၣ်, ဒီးသပၢၤတဖၣ်, ဒီးဘုကၠူၣ်, ဒီးဘုမုယီၤ, ဒီးကိၣ်အက မူၣ်,
         ဒီးဘုဝဲာ်အသး, ဒီးပထိး, ဒီးသဘ့, ဒီးတၢ်ဝဲာ်အ သး,
         29  ဒီးကနဲစီ, ဒီးတၢ်နုၢ်ထံလီၤသကၤ, ဒီးသိ, ဒီးဂီၤ ဖံးနုၢ်ထံကိၢ်လိၢ်သ့ၣ်တဖၣ်န့ၣ်လၢစီၤဒၤဝံးအဂီၢ်,
         ဒီး လၢပှၤလၢအအိၣ်ဒီးအီၤအဂီၢ်လီၤ. အဂ့ၢ်ဒ်အံၤ, စံးဝဲဒၣ် ပှၤဂီၢ်မုၢ်ဘၣ်တၢ်သၣ်ဝံၤအသး, ဒီးတၢ်ဘှံးအသး,
         ဒီး တၢ်သူအသးလၢထံလၢပှၢ်မုၢ်ကနၢန့ၣ်လီၤ.

၁၈181  ဒီးစီၤဒၤဝံးဂံၢ်ပှၤဂီၢ်မုၢ်လၢအအိၣ်ဒီးအီၤ, ဒီးပာ်ပှၤတ ကထိအခိၣ်တဖၣ်, ဒီးပှၤတကယၤအခိၣ်တဖၣ်လၢ
         အဖီခိၣ်လီၤ.
         2  ဒီးစီၤဒၤဝံးမၢလီၤသၢဖုတဖုလၢစီၤယိၤ အာ်အစုပူၤ, ဒီးသၢဖုတဖုလၢနီၢ်စရူယၤအဖိခွါ, စီၤ ယိၤအာ်အဒီပုၢ်ဝဲၢ်စီၤအဘံၡဲၤအစုပူၤ,
         ဒီးသၢဖုတဖုလၢ ပှၤကံးတံးဖိစီၤအံတဲၤအစုပူၤလီၤ. ဒီးစီၤပၤစံးဘၣ်ပှၤ ဂီၢ်မုၢ်, ယကလဲၤထီၣ်စ့ၢ်ကီး
         ယကစၢ်ဒၣ်ယဲဒီးသုသ ပှၢ်တၢၢ်လီၤ.3  ဒီးပှၤဂီၢ်မုၢ်စံးဆၢဝဲဒၣ်, နတဘၣ်လဲၤဘၣ်. အဂ့ၢ်ဒ် အံၤ, ပမ့ၢ်ဃ့ၢ်ထီၣ်ကွံာ်ဒီး, အဝဲသ့ၣ်တဖၣ်န့ၣ်တပာ်ပှၤ
         လၢအသးဘၣ်, ဒီးပမ့ၢ်သံတဝာ်ဒီး, အဝဲသ့ၣ်တဖၣ်န့ၣ် တပာ်ပှၤလၢအသးဘၣ်. အဂ့ၢ်ဒ်အံၤ, ခဲကနံၣ်အံၤနဂ့ၤ
         န့ၢ်ပဝဲဒၣ်တကလးန့ၣ်တက့ၢ်လီၤ. ဒီးခဲကနံၣ်အံၤဂ့ၤ လၢနကဲထီၣ်တၢ်မၤစၢၤပှၤလၢဝ့ၢ်ပူၤလီၤ.4  ဒီးစီၤပၤစံးဝဲဒၣ်, ယကမၤတၢ်လၢအဂ့ၤလၢသုမဲာ် လီၤ. ဒီးစီၤပၤဆၢထၢၣ်လၢပဲတရီအဃၢၤ, ဒီးပှၤဂီၢ်မုၢ်
         ခဲလၢာ်ဟဲထီၣ်တကယၢအဖုတဖၣ်, ဒီးတကထိအဖု တဖၣ်လီၤ.5  ဒီးစီၤပၤမၤလိာ်စီၤယိၤအာ်, ဒီးစီၤအဘံၡဲၤ, ဒီးစီၤအံ တဲၤ, ဒီးစံးဝဲဒၣ်, မၤပှၤဖိၣ်သၣ်ခွါစီၤအးဘၡါလိၣ်စၢ်စၢ်
         လၢယဃိတက့ၢ်. ဒီးလၢစီၤဒၤဝံးမၤလိာ်ပှၤသုးဖိအခိၣ် တဖၣ်လၢ စီၤအးဘၡါလိၣ်အဂ့ၢ်အကျိၤန့ၣ် ပှၤဂီၢ်မုၢ်
         နၢ်ဟူဝဲခဲလၢာ်လီၤ.6  ဒီးပှၤဂီၢ်မုၢ်ဟးထီၣ်ဝဲဆူတၢ်ပျီပူၤ ထီဒါအံၣ်စရ့လး, ဒီးတၢ်ဒုးသုးန့ၣ်အိၣ်ဝဲလၢ သ့ၣ်တဖုဘၣ်ဃးဒီးအ့ဖ
         ရဲၣ်အကျါလီၤ.
         7  ဒီးအံၣ်စရ့လးအပှၤဂီၢ်မုၢ်ဘၣ်တၢ်မၤ သံအီၤလၢစီၤဒၤဝံးအခ့အပှၤ, ဒီးတၢ်လၢမုၢ်တနံၤန့ၣ် တၢ်မၤသံဖးဒိၣ်အိၣ်ဝဲပှၤကညီခံကလးလီၤ.
         8  ဒီးတၢ် ဒုးသုးန့ၣ်လီၤပြံလီၤပြါဖဲန့ၣ် လၢကီၢ်ဒီဘ့ၣ်ညါဒီးတၢ် လၢမုၢ်တနံၤန့ၣ် သ့ၣ်တဖုအီၣ်ကွံာ်ပှၤအါန့ၢ်နးအီၣ်
         ကွံာ်တၢ်တက့ၢ်လီၤ.9  ဒီးစီၤအးဘၡါလိၣ်ဘၣ်သဃိာ်ဒီး စီၤဒၤဝံးအခ့အပှၤ ဒီးစီၤအးဘၡါလိၣ်ဒိးကသ့လၤ, ဒီးကသ့ၣ်လၤလဲၤဝဲ
         လၢသ့ထိးဖၣ်ဖးဒိၣ်တထံးအဒ့တီၣ်အဖီလာ် ဒီးစီၤအး ဘၡါလိၣ်အခိၣ်သူဘၣ်ကွးလၢသ့ထိးဖၣ်ဖးဒိၣ်တထံး
         န့ၣ်အဒ့, ဒီးအကစၢ်လီၤစဲလၢတၢ်ဖးဖီလီၤ. ဒီးကသ့ၣ် လၤလၢအအိၣ်ဝဲလၢအဖီလာ်န့ၣ်ဟးထီၣ်ကွံာ်ဝဲလီၤ.10  ဒီးပှၤတဂၤထံၣ်ဘၣ်ဝဲ, ဒီးဒုးနဲၣ်စီၤယိၤအာ်, ဒီးစံးဝဲ ဒၣ်, ကွၢ်ကွၢ်, ယထံၣ်ဘၣ်စီၤအးဘၡါလိၣ်လီၤစဲၤလၢ
         သ့ထိးဖၣ်ဖးဒိၣ်တထံးအခံလီၤ.11  ဒီးစီၤယိၤအာ်စံးဘၣ်ပှၤလၢအဒုးနဲၣ်အီၤ, ဒီးကွၢ်ကွၢ်, နထံၣ်ဘၣ်, ဒီးနတကျီကွံာ်ဘၣ်အီၤဆူဟီၣ်ခိၣ်န့ၣ်မ့ၢ်
         အဘၣ်မနုၤလဲၣ်, ယကဟ့ၣ်တ့ၢ်နၤလၢစ့ဆံဆဲၣ်ဘ့ၣ်, ဒီးယီၢ်တကိးလီၤ.12  ဒီးပှၤတဂၤန့ၣ်စံးဘၣ်စီၤယိၤအာ်, ယမ့ၢ်ဒိးန့ၢ်စ့တက ထိလၢယစုပူၤဘၣ်ဆၣ်ဒီး, ယတယူာ်ထီၣ်ဘၣ်ယစု
         ထီဒါစီၤပၤအဖိခွါဘၣ်. အဂ့ၢ်ဒ်အံၤ, လၢပနၢ်ပူၤန့ၣ်စီၤ ပၤမၤလိာ်နၤ, ဒီးစီၤအဘံၡဲၤ, ဒီးစီၤအံတဲၤ,
         ဒီးစံးဝဲဒၣ်, သုမၤပှၤဖိၣ်သၣ်ခွါစီၤအးဘၡါလိၣ် ဒ်လဲၣ်ဒ်လဲၣ်န့ၣ်ပ လီၢ်သုသးတက့ၢ်.
         13  မ့တမ့ၢ်ဘၣ်ဒ်န့ၣ်ဒီး, ယကမၤတၢ် ထီဒါလီၤယသးသမူဒၣ်ယဲလီၤ. အဂ့ၢ်ဒ်အံၤ, တၢ်ကျၢၤ ဘၢအသးလၢစီၤပၤအမဲာ်ညါတအိၣ်ဘၣ်,
         ဒီးနဲဒၣ်အံၤ နကပာ်ထီၣ်နသးထီဒါယၤလီၤ.14  ဒီးစီၤယိၤအာ်စံးဝဲဒၣ်, ယတအိၣ်ယံာ်ဘၣ်ဒီးနၤဒ်အံၤ ဘၣ်. ဒီးဟံးန့ၢ်ဘီဖိသၢဘ့ၣ်လၢအစုပူၤဒီးဆဲးဖျိထီၣ်
         စီၤအးဘၡါလိၣ်အသးလၢအမူဒံးလၢ သ့ထိးဖၣ်အခံ န့ၣ်လီၤ.15  ဒီးပှၤဖိၣ်သၣ်ခွါဆံဆဲၣ်ဂၤ လၢအစိာ်စီၤယိၤအာ်အစု ကဝဲၤန့ၣ်ကဝီၤဃာ်ဝဲ, ဒီးကျီကွံာ်စီၤအးဘၡါလိၣ်,
         ဒီး မၤသံအီၤလီၤ.16  ဒီးစီၤယိၤအာ်အူကွဲၤ, ဒီးပှၤဂီၢ်မုၢ်ဟဲက့ၤလၢအလူၤ အံၣ်စရ့လးလီၤ. အဂ့ၢ်ဒ်အံၤ, စီၤယိၤအာ်တြီပှၤဂီၢ်မုၢ်
         လီၤ.17  ဒီးဟံးန့ၢ်စီၤအးဘၡါလိၣ်, ဒီးတ့ၢ်လီၤကွံာ်အီၤဆူတၢ် ပူၤဖးဒိၣ်လၢအအိၣ်ဝဲလၢ သ့ၣ်တဖုန့ၣ်အကျါ,
         ဒီးပာ် ဖှိၣ်လၢၢ်တပူဖးဒိၣ်လၢအဖီခိၣ်, ဒီးအံၣ်စရ့လးဃ့ၢ်ဝဲ တဂၤဆူအဒဲဒၣ်ဝဲ, တဂၤဆူအဒဲဒၣ်ဝဲစုာ်စုာ်လီၤ.18  ဒီးစီၤအၤဘၡါလိၣ် လၢအမူဒံးအဖၢမုၢ်ဒီး, ဟံးန့ၢ် ထူၣ်ဖးဒိၣ်တထူၣ်, ဒီးပာ်ထူၣ်ကလာ်လၢအဂီၢ်ဒၣ်ဝဲ,
         လၢအအိၣ်ဝဲလၢ စီၤပၤအကစၢၢ်ကဆူးလီၤ. အဂ့ၢ်ဒ် အံၤ, စံးဝဲဒၣ်, ယဖိခွါလၢအကဒုးသ့ၣ်နီၣ်ထီၣ်က့ၤယ
         မံၤတအိၣ်ဘၣ်. ဒီးယုၢ်ထူၣ်န့ၣ်အမံၤဒ်သိးဒီးအမံၤဒၣ် ဝဲ, ဒီးပှၤကိးအီၤလၢစီၤအးဘၡါလိၣ်အပနီၣ်တုၤမုၢ်မ
         ဆါတနံၤအံၤလီၤ.19  ဒီးစီၤစၤဒိးအဖိခွါစီၤအဃံမ့ၤဧးစံးဝဲဒၣ်, ဒုးဃ့ၢ်ယၤ တက့ၢ်, ဒီးယကစိာ်န့ၢ်စီၤပၤလၢတၢ်ကစီၣ်လၢယွၤစံၣ်
         ညီၣ်အီၤလၢအပူၤဖျဲးဒီးအဒုၣ်အဒါအစုပူၤန့ၣ်လီၤ.20  ဒီးစီၤယိၤအာ်စံးဝဲဒၣ်, လၢမုၢ်မဆါတနံၤအံၤနတ ဘၣ်စိာ်ဘၣ်တၢ်အကစီၣ်ဘၣ်. မုၢ်အဂၤတနံၤန့ၣ်နက
         စိာ်တၢ်ကစီၣ်လီၤ. မ့မ့ၢ်မုၢ်မဆါတနံၤအံၤနတဘၣ်စိာ် ဘၣ်တၢ်အကစီၣ်ဘၣ်. အဂ့ၢ်ဒ်အံၤ, စီၤပၤအဖိခွါသံ
         လံ.21  ဒီးစီၤယိၤအာ်စံးဘၣ်စီၤကူၡံ, လဲၤစံးဘၣ်စီၤပၤလၢ တၢ်လၢနထံၣ်ဘၣ်န့ၣ်တက့ၢ်. ဒီးစီၤကူၤၡံဆုးလီၤအ
         ခိၣ်လၢစီၤယိၤအာ်အမဲာ်ညါ, ဒီးဃ့ၢ်ဝဲလီၤ.22  ဒီးစီၤစၤဒိးအဖိခွါ စီၤအဃံမ့ၤဧးစံးကဒီးလၢစီၤယိၤ အာ်, ထီရီတမံၤကမၤဒၣ်ဝဲအသးတက့ၢ်. ဒီးစီၤယိၤအာ်
         စံးဝဲဒၣ်, နကဃ့ၢ်န့ၣ်မ့ၢ်အဘၣ်မနုၤလဲၣ်, ယဖိခွါဧၢန တၢ်အကစီၣ်တအိၣ်ဘၣ်.23  ဒီးထီရီၤတၢ်ကမၤဒၣ်ဝဲအသးတက့ၢ်. ဒုးဃ့ၢ်လၢ်ယၤ တက့ၢ်. ဒီးစံးဘၣ်အီၤ, ဃ့ၢ်, ဒီးစီၤအဃံမ့ၤဧးဃ့ၢ်ဝဲလၢ
         တၢ်ပျီပူၤအကျဲ, ဒီးလဲၤပူၤကွံာ်စီၤကူၤၡံန့ၣ်လီၤ.24  ဒီးစီၤဒၤဝံးဆ့ၣ်နီၤဝဲလၢ ပဲတရီခံဘ့ၣ်န့ၣ်အဘၢၣ်စၢၤ, ဒီးပှၤပၢၤတၢ်ဖိလဲၤထီၣ်ဆူပဲတရီအဟံၣ်ခိၣ်
         လၢခိၣ်ဒူ န့ၣ်, ဒီးကျ့ထီၣ်အမဲာ်, ဒီးကွၢ်ဝဲ, ဒီးကွၢ်ကွၢ်, ပှၤတဂၤ ဃ့ၢ်ဝဲတဂၤဃီလီၤ.25  ဒီးပှၤပၢၤတၢ်ဖိကိးထီၣ်, ဒီးဒီးဒုးနဲၣ်စီၤပၤ, ဒီးစီၤပၤစံး ဝဲဒၣ်, မ့ၢ်အိၣ်တဂၤဃီဒီး, အိၣ်ဝဲဒီးတၢ်အကစီၣ်လၢအ
         ထးခိၣ်လီၤ. ဒီးဟဲဝဲ, ဒီးသုးဘူးအသးလီၤ.26  ဒီးပှၤပၢၤတၢ်ဖိထံၣ်ပှၤတဂၤဒၣ်ဃ့ၢ်ဝဲ, ဒီးပှၤပၢၤတၢ်ဖိ ကိးဆူပှၤပၢၤပဲတရီတဂၤ, ဒီးစံးဝဲဒၣ်,
         ပှၤတဂၤဃ့ၢ်တ ဂၤဃီလီၤ. ဒီးစီၤပၤစံးဝဲဒၣ်, အဝဲဒၣ်စိာ်တၢ်အကစီၣ် စ့ၢ်ကီးလီၤ.27  ဒီးပှၤပၢၤတၢ်ဖိစံးဝဲဒၣ်, ယကွၢ်ပှၤလၢအဃ့ၢ်ဆိတ ဂၤဒ်စီၤစၤဒိးအဖိခွါ စီၤအဃံမ့ၤဧးအဃ့ၢ်တၢ်အသိးန့ၣ်
         လီၤ. ဒီးစီၤပၤစံးဝဲဒၣ်, အဝဲတဂၤန့ၣ်မ့ၢ်ပှၤအဂ့ၤ, ဒီး ဟဲဝဲဒီးတၢ်အကစီၣ်အဂ့ၤလီၤ.28  ဒီးစီၤအဃံမ့ၤဧးကိးထီၣ်, ဒီးစံးဝဲဒၣ်, တၢ်အမုာ်လီၤ. ဒီးတီၤလီၤကဒွံကျိာ်လၢစီၤပၤအမဲာ်ညါ,
         ဒီးစံးဝဲဒၣ်, ယွၤနကစၢ်လၢအဟ့ၣ်လီၤကွံာ်ပှၤကညီတဖၣ် လၢအ ယူာ်ထီၣ်အစုထီဒါယကစၢ်စီၤပၤန့ၣ် မ်အဘၣ်တၢ်စံး
         ထီၣ်ပတြၢၤအီၤတက့ၢ်.29  ဒီးစီၤပၤစံးဝဲဒၣ်, ပှၤဖိၣ်သၣ်ခွါစီၤအးဘၡါလိၣ်န့ၣ် မ့ၢ်အအိၣ်မုာ်စ့ၢ်ကီးဧါ. ဒီးစီၤအဃံမ့ၤဧးစံးဝဲဒၣ်,
         လၢ စီၤယိၤအာ်မၢလီၤစီၤပၤအခ့အပှၤ ဒီးနခ့နပှၤယၤအံၤ ဒီး, ယထံၣ်လၢတၢ်တၢထီၣ်တၢလီၤဖးဒိၣ်, ဒီးအမ့ၢ်မ
         နုၤမနုၤလဲၣ်န့ၣ်ယတသ့ၣ်ညါဘၣ်.30  ဒီးစီၤပၤစံးဘၣ်အီၤ, ဃၣ်ဃီၤနသး, ဒီးဆၢထၢၣ်ဖဲအံၤ တက့ၢ်. ဒီးဃၣ်ဃီၤအသးဒီးဆၢထၢၣ်ဝဲလီၤ.31  ဒီးကွၢ်ကွၢ်, စီၤကူၤၡံဟဲဝဲ, ဒီးစီၤကူၤၡံစံးဝဲဒၣ်, တၢ်အ ကစီၣ်, ယကစၢ်စီၤပၤဧၢ, အဂ့ၢ်ဒ်အံၤ,
         လၢမုၢ်မဆါတ နံၤအံၤ, ယွၤစံၣ်ညီၣ်နပူၤဖျဲးဒီးကယဲၢ်ပှၤလၢအဂဲၤဆၢ ထၢၣ်ထီဒါနၤခဲလၢာ်အစုပူၤန့ၣ်လီၤ.32  ဒီးစီၤပၤစံးလၢစီၤကူၤၡံ, ပှၤဖိသၣ်ခွါစီၤအးဘၡါလိၣ် န့ၣ်မ့ၢ်အအိၣ်မုာ်စ့ၢ်ကီးဧါ. ဒီးစီၤကူၤၡံစံးဝဲဒၣ်,
         ယက စၢ်စီၤပၤအဒုၣ်အဒါ, ဒီးကယဲၢ်ပှၤလၢအဂဲၤဆၢထၢၣ် ထီဒါနၤခဲလၢာ်န့ၣ် မ်အအိၣ်ဒ်ဖိၣ်သၣ်ခွါတဂၤန့ၣ်အ
         သိးတက့ၢ်.33  ဒီးစီၤပၤကနိးကစုာ်, ဒီးလဲၤထီၣ်ဝဲဆူတၢ်ဒၢးပူၤလၢပဲ တရီအဖီခိၣ်, ဒီးဟီၣ်ဝဲလီၤ. ဒီးလဲၤတၢ်အဖၢမုၢ်န့ၣ်ဒီး
         စံးဝဲဒ်အံၤ, ယဖိခွါအးဘၡါလိၣ်ဧၢ, ယဖိခွါ, ယဖိခွါ အးဘၡါလိၣ်ဧၢ, မ်ယသံတ့ၢ်လၢနဂီၢ် ယဖိခွါအးဘ
         ၡါလိၣ်ဧၢ, ယဖိခွါအးဘၡါလိၣ်ဧၢ, ယဖိခွါဧၢ.

၁၉191  ဒီးပှၤစံးဘၣ်စီၤယိၤအာ်, ကွၢ်ကွၢ်, စီၤပၤဟီၣ်ဝဲ, ဒီးအ သးသယုၢ်စီၤအးဘၡါလိၣ်လီၤ.2  ဒီးတၢ်လၢမုၢ်တနံၤန့ၣ် တၢ်အုၣ်က့ၤခီၣ်က့ၤန့ၣ်ကဲ ထီၣ်ဝဲလၢတၢ်မိၣ်တၢ်မးလၢပှၤခဲလၢာ်အဂီၢ်လီၤ.
         အဂ့ၢ် ဒ်အံၤ, ပှၤဂီၢ်မုၢ်နၢ်ဟူလၢမုၢ်တနံၤန့ၣ်လၢစီၤပၤအသူၣ် ကိၢ်အသးဂီၤလၢအဖိခွါအဃိန့ၣ်လီၤ.3  ဒီးပှၤဂီၢ်မုၢ်န့ၣ်ဟဲခူသူၣ်ဝဲဆူဝ့ၢ်ပူၤ, ဒ်ပှၤလၢအမဲာ်ဆှး ပာ်ခူသူၣ်အသးဖဲအဃ့ၢ်ကွံာ်လၢ
         တၢ်ဒုးသုးအပူၤအ သိးန့ၣ်လီၤ.4  ဒီးစီၤပၤကျၢၢ်ဘၢအမဲာ်, ဒီးစီၤပၤကိးပသူထီၣ်, ယဖိ ခွါအးဘၡါလိၣ်ဧၢ, အးဘၡါလိၣ်ဧၢ, ယဖိခွါဧၢ,
         ယဖိ ခွါဧၢ.5  ဒီးစီၤယိၤအာ်ဟဲနုာ်လၢဟံၣ်ပူၤဆူစီၤပၤအအိၣ်, ဒီးစံး ဝဲဒၣ်, တၢ်လၢမုၢ်မဆါတနံၤအံၤ နဒုးမဲာ်ဆှးနခ့နပှၤ
         ခဲလၢာ်လၢ အအုၣ်က့ၤခီၣ်က့ၤနသးသမူလၢမုၢ်မဆါ တနံၤအံၤ, ဒီးနဖိခွါတဖၣ်ဒီးနဖိမုၣ်တဖၣ်အသးသမူ,
         ဒီးနမါတဖၣ်အသးသမူ, ဒီးနသံၣ်မါတဖၣ်အသးသ မူ,
         6  လၢနအဲၣ်နဒုၣ်နဒါ, ဒီးသးဟ့နတံၤနသကိးအဃိ န့ၣ်လီၤ. အဂ့ၢ်ဒ်အံၤ, နဒုးနဲၣ်လၢမုၢ်မဆါတနံၤအံၤလၢ
         ပဒိၣ်မ့ၢ်ဂ့ၤ, တၢ်အခ့အပှၤမ့ၢ်ဂ့ၤ, တမ့ၢ်ဘၣ်တၢ်ဘၣ်လၢ နမဲာ်ညါဘၣ်. အဂ့ၢ်ဒ်အံၤ, ယသ့ၣ်ညါလၢမုၢ်မဆါတ
         နံၤအံၤလၢစီၤအးဘၡါလိၣ်မ့ၢ်မူဒံး, ဒီးပမ့ၢ်သံပဝဲဒၣ် ခဲလၢာ်လၢမုၢ်မဆါတနံၤအံၤဒီး, မ့ၢ်တၢ်အဂ့ၤလၢနမဲာ်
         လီၤ.
         7  ဒီးခဲကနံၣ်အံၤဂဲၤဆၢထၢၣ်, လဲၤထီၣ်, ဒီးကတိၤ မုာ်က့ၤနခ့နပှၤတဖၣ်အသးတက့ၢ်. အဂ့ၢ်ဒ်အံၤ,
         ယဆိၣ် တၢ်လၢယွၤအမဲာ်ညါလၢနမ့ၢ်တလဲၤထီၣ်ဘၣ်ဒီး, ပှၤ တအိၣ်ဘၣ်ဒီးနၤလၢမုၢ်တနံၤအံၤနီတဂၤဘၣ်.
         ဒီးတၢ် အၢအံၤကနးန့ၢ် ကယဲၢ်တၢ်အၢလၢအဘၣ်နၤလၢနဖိၣ် သၣ်ခွါထီၣ်လံၤလံၤ တုၤခဲကနံၣ်အံၤတက့ၢ်လီၤ.8  ဒီးစီၤပၤဂဲၤဆၢထၢၣ်, ဒီးဆ့ၣ်နီၤဝဲလၢပဲတရီအပူၤဒီး ပှၤစံးဘၣ်ပှၤခဲလၢာ်, ဒီးစံးဝဲဒၣ်, ကွၢ်ကွၢ်,
         စီၤပၤဆ့ၣ်နီၤ ဝဲလၢပဲတရီအပူၤလီၤ. ဒီးပှၤခဲလၢာ်ဟဲဆူစီၤပၤအမဲာ် ညါလီၤ.9  မ့မ့ၢ်အံၣ်စရ့လးဃ့ၢ်ထီၣ်ကွံာ်တ့ၢ်လံ, တဂၤဆူအဒဲ ဒၣ်ဝဲ, တဂၤဆူအဒဲဒၣ်ဝဲလံ. ဒီးပှၤဂ့ၢ်လိာ်ဘှီလိာ်ခဲ
         လၢာ်လၢကယဲၢ်အံၣ်စရ့လးအဒူၣ်တဖၣ်အကျါ, ဒီးစံး ဝဲဒၣ်, စီၤပၤမၤပူၤမၤဖျဲးပှၤလၢပဒုၣ်ပဒါအစုပူၤ,
         ဒီးမၤ ထူၣ်ဖျဲးပှၤလၢ ပှၤဖလ့ၡသးဖိအစုပူၤလီၤ. ဒီးခဲကနံၣ် အံၤ, ဃ့ၢ်ထီၣ်ကွံာ်လၢကီၢ်ပူၤလၢစီၤအးဘၡါလိၣ်အ
         ဃိလီၤ.
         10  ဒီးစီၤအးဘၡါလိၣ်လၢ ပဖှူအီၤလၢပဖီခိၣ် တဂၤသံလံလၢတၢ်ဒုးသုးအပူၤလံ. ဒီးခဲကနံၣ်အံၤသု တကတိၤဘၣ်တၢ်လၢတၢ်ဒုးဟဲက့ၤစီၤပၤအဂ့ၢ်အကျိၤ
         န့ၣ် မ့ၢ်အဘၣ်မနုၤလဲၣ်.11  ဒီးစီၤပၤမၢလီၤတၢ်ဆူပှၤလုၢ်တၢ်အဒိၣ်စီၤစၤဒိး, ဒီး စီၤအ့ဘယၤသၢ်အအိၣ်, ဒီးစံးဝဲဒၣ်, ကတိၤတၢ်ဒီးယူ
         ဒၤအပှၤသူၣ်က့သးပှၢ်ဒီးစံး, သုမ့ၢ်ပှၤအခံကတၢၢ်လၢ အကဒုးဟဲက့ၤစီၤပၤဆူအဟံၣ်န့ၣ်မ့ၢ်အဘၣ်မနုၤလဲၣ်.
         အဂ့ၢ်ဒ်အံၤ, အံၣ်စရ့လးခဲလၢာ်အတၢ်ကတိၤဟဲနုာ် လၢစီၤပၤအအိၣ်, ဆူအဟံၣ်ပူၤလီၤ.
         12  သုမ့ၢ်ယဒီပုၢ်ဝဲၢ် သုမ့ၢ်ယဃံဒီးယညၣ်လီၤ. ဒီးသုမ့ၢ်ပှၤအခံကတၢၢ်လၢ အကဟဲက့ၤစိာ်စီၤပၤန့ၣ်မ့ၢ်အဘၣ်မနုၤလဲၣ်.
         13  ဒီးစံး ဘၣ်စီၤဧမါစၤ, နမ့ၢ်ယဃံဒီးယညၣ်တမ့ၢ်ဘၣ်ဧါ. နမ့ၢ် တကဲထီၣ်ဘၣ်ပှၤသုးမုၢ်အခိၣ်တထံၣ်ဃီလၢ
         စီၤယိၤ အာ်အလီၢ်ဘၣ်ဒီး, မ်ယွၤမၤယၤဒ်န့ၣ်ဒီးအါန့ၢ်အန့ၣ် တက့ၢ်လီၤ.14  ဒီးဒုးသကူးယူဒၤအပှၤကညီအသးခဲလၢာ် ဒ်ပှၤတ ဂၤဃီအသိးန့ၣ်လီၤ. ဒီးအဝဲသ့ၣ်မၢလီၤတၢ်ဆူစီၤပၤ
         အအိၣ်ဒီးစံးဝဲဒၣ်, ဟဲက့ၤနဲ, ဒီးနခ့နပှၤခဲလၢာ်တက့ၢ်.15  ဒီးစီၤပၤဟဲက့ၤကဒါက့ၤ, ဒီးဟဲတုၤလၢယၢ်ဒ့ၢ်အနံၤ လီၤ. ဒီးယူဒၤဟဲဆူကံးလကၤလးဒ်သိးအကလဲၤသ ဂၢၢ်စီၤပၤ,
         ဒ်သိးအကဆှၢစီၤပၤခီဂာ်ယၢ်ဒ့ၣ်လီၤ.16  ဒီးပှၤဘံၣ်ယၤမံၣ်ဖိစီၤက့ရၤအဖိခွါ စီၤၡံမံၤလၢအ ဘၣ်ဃးဒီးဘၤဃူရံၣ်တဂၤမၤချ့ချ့, ဒီးဟဲလီၤဒီးယူဒၤ
         အပှၤကညီဒ်သိးအကသဂၢၢ်စီၤပၤဒၤဝံးလီၤ.
         17  ဒီးဘံၣ် ယၤမံၣ်အပှၤကညီတကထိ, ဒီးစီၤစီလူးအပှၤဟံၣ်ဖိ အခ့အပှၤစီၤစံဘၤ, ဒီးအဖိခွါတဆံယဲၢ်ဂၤ,
         ဒီးအကုၢ်အ ပှၤခံဆံအိၣ်ဒီးအီၤ, ဒီးအဝဲသ့ၣ်တဖၣ်န့ၣ်ခီဂာ်ယၢ်ဒ့ၣ် ဆူစီၤပၤအအိၣ်လီၤ.18  ဒီးချံတဘ့ၣ်ခီဂာ်တၢ် ဒ်သိးအကဒုးခီဂာ်စီၤပၤအပှၤ ဟံၣ်ဖိ, ဒီးဒ်သိးအကမၤတၢ်ဂ့ၤလၢစီၤပၤအမဲာ်လီၤ,
         ဒီး စီၤက့ရၤအဖိခွါစီၤၡံမံၤ ထိၣ်လီၤပှီၤအသးလၢစီၤပၤအ မဲာ်ညါဖဲအကခီဂာ်တ့ၢ်ယၢ်ဒ့ၢ်လီၤ.
         19  ဒီးစံးဘၣ်စီၤပၤ မ်ယကစၢ်အသုတပာ်တၢ်ဒဲးဘးလၢယလိၤတဂ့ၤ, ဒီး မ်နသုတသ့ၣ်နီၣ်ထီၣ်က့ၤတၢ်လၢနခ့နပှၤ
         မၤအၢလၢ မုၢ်တနံၤလၢယကစၢ်စီၤပၤ ဟးထီၣ်လၢယရူၤၡလ့ၣ်အ ပူၤတဂ့ၤ. မ်စီၤပၤအသုတပာ်အီၤလၢအသးကံၢ်ပူၤတ
         ဂ့ၤ.
         20  အဂ့ၢ်ဒ်အံၤ, နကုၢ်နပှၤသ့ၣ်ညါဝဲလၢယမၤက မၣ်ဘၣ်လံတၢ်လံ. ဒီးကွၢ်ကွၢ်, ယဟဲလီၤဆိလၢကယဲၢ် ယိၤသးအပှၤဟံၣ်ဖိအကျါ
         လၢမုၢ်မဆါတနံၤအံၤဒ်သိး ယကသဂၢၢ်ယကစၢ်စီၤပၤလီၤ.21  ဒီးနီၢ်စရူယၤအဖိခွါ စီၤအဘံၡဲစံးဆၢတၢ်ဒီးစံးဝဲဒၣ်, စီၤၡံမံၤကဘၣ်တၢ်မၤသံအီၤလၢ တၢ်တမံၤအံၤအဃိ,
         တမ့ၢ်ဘၣ်ဧါ. အဂ့ၢ်ဒ်အံၤ, ဆိၣ်အၢယွၤအပှၤဒိးဖှူအသး လီၤ.22  ဒီးစီၤဒၤဝံးစံးဝဲဒၣ်, ဒ်သိးသုကကဲယဒုၣ်ယဒါလၢမုၢ် မဆါတနံၤအံၤ, သုဘၣ်ဃးဒီးယၤဒ်လဲၣ်, နီၢ်စရူယၤ
         အဖိခွါသ့ၣ်ဧၢ. ပှၤကဘၣ်တၢ်မၤသံအီၤတဂၤဂၤလၢ မုၢ်မဆါတနံၤအံၤလၢအံၣ်စရ့လးအကျါန့ၣ်ဧါ. ယမ့ၢ်
         စီၤပၤလၢအံၣ်စရ့လးအဖီခိၣ် လၢမုၢ်မဆါတနံၤအံၤယ တသ့ၣ်ညါဘၣ်ဧါ.23  ဒီးစီၤပၤစံးဘၣ်စီၤၡံမံၤ, နတသံဘၣ်ဘၣ်, ဒီးစီၤပၤ ဆိၣ်တၢ်ဒီးအီၤလီၤ.24  ဒီးစီၤစီလူးအဖိခွါ, စီၤမဖံဘိရှ့းဟဲလီၤသဂၢၢ်စီၤပၤ, ဒီးတကတဲာ်ကတီၤဘၣ်အခီၣ်, ဒီးတကတဲာ်ကတီၤ
         ဘၣ်အခၣ်ဆူၣ်, ဒီးတဆှုၣ်ဘၣ်အကူအသိးလၢမုၢ်တ နံၤလၢစီၤပၤဟးထီၣ်ကွံာ်တုၤလီၤမုၢ်တနံၤ လၢအဟဲ
         က့ၤကဒါက့ၤမုာ်မုာ်န့ၣ်လီၤ.25  ဒီးတုၤအတုၤလၢယရူၤၡလ့ၣ် ဒ်သိးအကသဂၢၢ်စီၤ ပၤဒီး, တၢ်မၤအသးလၢစီၤပၤစံးဘၣ်အီၤ, နတလဲၤဘၣ် ဒီးယၤဘၣ်န့ၣ်မ့ၢ်အဘၣ်မနုၤလဲၣ်,
         စီၤမဖံဘိၤရှ့းဧၢ.26  ဒီးစံးဆၢဝဲဒၣ်, ယကစၢ်စီၤပၤဧၢ, ယခ့ယပှၤလီန့ၢ် ယၤလီၤ. အဂ့ၢ်ဒ်အံၤ, နခ့နပှၤစံးဝဲဒၣ်, ယကဂီၤကၢ်က
         ကသ့ၣ်ယီၤဒီးဒိးအီၤ, ဒီးလဲၤဆူစီၤပၤအအိၣ်လီၤ. အဂ့ၢ် ဒ်အံၤ, နခ့နပှၤအခီၣ်ဟးဂီၤလီၤ.
         27  ဒီးအဝဲဒၣ်န့ၢ်ကတိၤ ခဲၣ်နခ့နပှၤလၢယကစၢ်စီၤပၤအမဲာ်ညါလီၤ. ဒီးယက စၢ်စီၤပၤမ့ၢ်ဒ်ယွၤအကလူးတဂၤအသိးလီၤ.
         ဒီးမၤတၢ် လၢအဂ့ၤလၢနမဲာ်တက့ၢ်.
         28  အဂ့ၢ်ဒ်အံၤ, ယပၢ်အပှၤ ဟံၣ်ဖိခဲလၢာ်မ့ၢ်ပှၤသံဖိလၢ ယကစၢ်စီၤပၤအမဲာ်ညါ လီၤ. ဘၣ်ဆၣ်ဒီးနပာ်နခ့နပှၤလၢအအီၣ်တၢ်လၢနစီၢ်
         နီၤခိၣ်ဒၣ်နဲတဖၣ်အကျါလီၤ. ဒီးယကကိးထီၣ်ဒံးဆူ စီၤပၤ, အလီၢ်အိၣ်ဒံးမနုၤတမံၤလဲၣ်.29  ဒီးစီၤပၤစံးဘၣ်အီၤ, နကတိၤဒံးလၢနတၢ်န့ၣ်အဂ့ၢ် အကျိၤဒံးမ့ၢ်အဘၣ်မနုၤလဲၣ်. ယစံး, နဲဒၣ်ဒီးစီၤစံဘၤ
         န့ၣ်ဘၣ်နီၤဖးဟီၣ်ခိၣ်အဆၢလီၤ.30  ဒီးစီၤမဖံဘိရှ့းစံးဘၣ်စီၤပၤ, ကဟံးန့ၢ်ဒၣ်ဝဲလၢတၢ် ခဲလၢာ်တက့ၢ်. မ့ၢ်စီၤပၤဟဲက့ၤကဒါက့ၤလံဆူအဟံၣ်
         ဒၣ်ဝဲမုာ်မုာ်အဃိလီၤ.31  ဒီးပှၤကံးလဧးဖိစီၤဘၢ် စံးလဲဟဲလီၤလၢရိကလံၣ်, ဒီးလဲၤခီဂာ်ယၢ်ဒ့ၣ်ဆူစီၤပၤအအိၣ်, ဒ်သိးအကဆှၢအီၤ
         ခီဂာ်ယၢ်ဒ့ၣ်လီၤ.32  ဒီးစီၤဘၢ်စံးလဲအသးပှၢ်တ့ၢ်အနံၣ်ဃိးဆံ, ဒီးကတဲာ် ကတီၤစီၤပၤအတၢ်အီၣ်တၢ်အီလၢ အအိၣ်လၢမၤဃ
         န့ၤအဖၢမုၣ်န့ၣ်လီၤ. အဂ့ၢ်ဒ်အံၤ, မ့ၢ်ပှၤအဒိၣ်အထီဖး ဒိၣ်လီၤ.33  ဒီးစီၤပၤစံးဘၣ်စီၤဘၢ်စံးလဲ, ဟဲခီဂာ်တၢ်ဒီးယၤတ က့ၢ်. ဒီးယကဒုးအီၣ်ဒုးအီနၤလၢယရူၤၡလ့ၣ်အပူၤန့ၣ်
         လီၤ.34  ဒီးစီၤဘၢ်စံးလဲစံးဘၣ်စီၤပၤ, ဒ်သိးယကလဲၤထီၣ်ဒီး စီၤပၤဆူယရူၤၡလ့ၣ်ဒီး, ယမူဒံးအနံၣ်အလါအမုၢ်နံၤ
         တဖၣ်န့ၣ်မ့ၢ်အိၣ်ဒံးဆံးအါလဲၣ်.
         35  တၢ်လၢမုၢ်မဆါတ နံၤအံၤယသးပှၢ်တ့ၢ်အနံၣ်ဃိးဆံလီၤ. ယနီၤဖးတၢ်ဂ့ၤ ဒီးတၢ်အၢအဆၢန့ၣ်ဘၣ်ကကဲဧါ.
         တၢ်လၢယအီၣ်ယ အီန့ၣ်နခ့နပှၤလ့ၣ်ကွၢ်ဘၣ်ကကဲဧါ. ပိာ်မုၣ်မၤထါအ သီၣ်မ့ၢ်ဂ့ၤ, ပိာ်ခွါမၤထါအသီၣ်မ့ၢ်ဂ့ၤ,
         ယနၢ်ဟူကဲဒံး ဧါ. ဒီးနခ့နပှၤကကဲဒံးလၢတၢ်ဝံတၢ်ဃၢလၢစီၤပၤအ ဂီၢ်မ့ၢ်အဘၣ်မနုၤလဲၣ်.
         36  နခ့နပှၤကလဲၤခီဂာ်ယၢ်ဒ့ၣ် တစဲးဖိဒီးစီၤပၤ, ဒီးစီၤပၤကဟ့ၣ်ကၣ်ယၤလၢ တၢ်အ ဘူးအလဲအံၤမ့ၢ်အဘၣ်မနုၤလဲၣ်.
         37  ဒုးက့ၤက့ၤနခ့နပှၤ, ဒီးယကသံလၢယဝ့ၢ်ဒၣ်ယဲအပူၤ, အိၣ်ဒီးယမိၢ်ယပၢ် အသွၣ်ခိၣ်လီၤ. ဒီးကွၢ်ကွၢ်,
         နခ့နပှၤစီၤကံမဟၣ်လီၤ. အဝဲဒၣ်ကခီဂာ်ဒၣ်ဝဲဒီး ယကစၢ်စီၤပၤ, ဒီးမၤအီၤလၢ တၢ်လၢအဂ့ၤလၢနမဲာ်တက့ၢ်.38  ဒီးစီၤပၤစံးဝဲဒၣ်, စီၤကံမဟၣ်ဘၣ်လဲၤခီဂာ်တၢ်ဒီး ယၤ, ဒီးယကမၤအီၤလၢ တၢ်လၢအဂ့ၤလၢနမဲာ်, ဒီးဖဲ
         ဒၣ်တၢ်လၢနဃုထၢဃ့လၢယၤ တမံၤလၢ်လၢ်န့ၣ်ယ ကမၤနၤလီၤ.39  ဒီးပှၤဂီၢ်မုၢ်ခဲလၢာ်လဲၤခီဂာ်ယၢ်ဒ့ၣ်, ဒီးတုၤစီၤပၤခီ ဂာ်ဝံၤဒီး, စီၤပၤနၢမူစီၤဘၢ်စံးလဲ,
         ဒီးဆိၣ်ဂ့ၤအီၤ, ဒီးက့ၤ က့ၤဝဲဆူအလီၢ်ဒၣ်ဝဲန့ၣ်လီၤ.40  ဒီးစီၤပၤလဲၤတၢ်ဆူကံးလကၤလး, ဒီးစီၤကံမဟၣ် လဲၤဒီးအီၤ, ဒီးယူဒၤအပှၤဂီၢ်မုၢ်ခဲလၢာ်ဆှၢစီၤပၤ,
         ဒီး အံၣ်စရ့လးအပှၤဂီၢ်တဝာ်စ့ၢ်ကီးလီၤ.41  ဒီးကွၢ်ကွၢ်, အံၣ်စရ့လးအပှၤဂီၢ်မုၢ်ခဲလၢာ်ဟဲဝဲဆူစီၤ ပၤအအိၣ်, ဒီးစံးဘၣ်စီၤပၤ, ပဒီပုၢ်ဝဲၢ်,
         ယူဒၤအပှၤကညီ ဟုၣ်န့ၢ်နၤ, ဒီးဟဲစိာ်ခီဂာ်စီၤပၤလၢယၢ်ဒ့ၣ်, ဒီးအပှၤ ဟံၣ်ဖိ, ဒီးစီၤဒၤဝံးအပှၤကညီအိၣ်ဒီးအီၤခဲလၢာ်န့ၣ်မ့ၢ်
         အဘၣ်မနုၤလဲၣ်.42  ဒီးယူဒၤအပှၤကညီခဲလၢာ် စံးဆၢအံၣ်စရ့လးအပှၤ ကညီ, အဂ့ၢ်ဒ်အံၤ, စီၤပၤမ့ၢ်ပဘူးပတံၢ်လီၤ. သုးသး
         ထီၣ်ပှၤလၢတၢ်အံၤအဃိ, မ့ၢ်အဘၣ်မနုၤလဲၣ်. မ့ၢ်ပအီၣ် စီၤပၤအတၢ်ဧါ. ဒီးမ့ၢ်အဟ့ၣ်လီၤပှၤလၢတၢ်မံၤမံၤဧါ.43  ဒီးအံၣ်စရ့လးအပှၤကညီ စံးဆၢယူဒၤအပှၤကညီ, ဒီး စံးဝဲဒၣ်, လၢစီၤပၤအပူၤန့ၣ်ပအိၣ်ဒီးပဂီၢ်ဆံဆဲၣ်ဂီၢ်ဒီး
         ပအိၣ်ဒီးတၢ်ဘၣ်ဃးဒီး စီၤဒၤဝံးအါန့ၢ်သုတက့ၢ်လီၤ. ဒီးသုတပးကဲဘၣ်ပှၤမ့ၢ်အဘၣ်မနုၤလဲၣ်. ပကတိၤဆိ
         တၢ်လၢတၢ်ဒုးဟဲက့ၤစီၤပၤ အဂ့ၢ်အကျိၤတမ့ၢ်ဘၣ်ဧါ. ဒီးယူဒၤအပှၤကညီအတၢ်ကတိၤတဖၣ်န့ၣ် ဆူၣ်န့ၢ်
         အံၣ်စရ့လးအတၢ်ကတိၤတဖၣ်တက့ၢ်န့ၣ်လီၤ.

၂၀201  ဒီးပှၤဘလးယဧၤလးဖိအိၣ်ဝဲဖဲန့ၣ်တဂၤ, ဒီးအမံၤမ့ၢ် စီၤၡဘၤ, ဒီးပှၤဘံၣ်ယၤမံၣ်ဖိစီၤဘံးကြံၤအဖိခွါလီၤ.
         ဒီး အဝဲဒၣ်န့ၣ်အူကွဲၤ, ဒီးစံးဝဲဒၣ်, ပဂီၢ်တအိၣ်ဘၣ်လၢစီၤ ဒၤဝံးအပူၤ, ဒီးပန့ၢ်သါတၢ်တအိၣ်ဘၣ်လၢစီၤယံးၡဲအ
         ဖိခွါအပူၤဘၣ်. တဂၤဆူအဒဲဒၣ်ဝဲတဂၤဆူအဒဲဒၣ်ဝဲ တက့ၢ်, အံၣ်စရ့လးဧၢ.2  ဒီးအံၣ်စရ့လးအပှၤကညီခဲလၢာ် ဟးထီၣ်ကွံာ်လၢ တၢ်ပိာ်စီၤဒၤဝံးအခံ, ဒီးလဲၤပိာ်စီၤဘံးကြံၤအဖိခွါစီၤၡ
         ဘၤအခံလီၤ. ဒီးယူဒၤအပှၤကညီစဲဘူးဒီးအစီၤပၤလၢ ယၢ်ဒ့ၣ်ပၢၢ်လၢယရူၤၡလ့ၣ်လီၤ.3  ဒီးစီၤဒၤဝံးဟဲဆူအဟံၣ်လၢယရူၤၡလ့ၣ်အပူၤ, ဒီးစီၤ ပၤဟံးန့ၢ်အသံၣ်မါဆံဆဲၣ်ဂၤ လၢအပာ်လီၤတဲာ်ပၢၤ
         ဟံၣ်, ဒီးပာ်အီၤလၢတၢ်ပၢၤအီၤအဟံၣ်ပူၤ, ဒီးလုၢ်အီၣ် အီၤလီၤ. ဘၣ်ဆၣ်ဒီးတလဲၤနုာ်ဘၣ်ဆူအအိၣ်ဘၣ်,
         ဒီး ဘၣ်တၢ်ကးတံာ်ဃာ်ဝဲတုၤမုၢ်တနံၤလၢအသံ, ဒီးအိၣ် မုၣ်ကမဲလီၤ.4  ဒီးစီၤပၤစံးဘၣ်စီၤဧမါစၤ, ဒုးအိၣ်ဖှိၣ်န့ၢ်ယၤလၢယူ ဒၤအပှၤကညီ လၢသၢနံၤအတီၢ်ပူၤ, ဒီးဆၢထၢၣ်နဲဖဲ
         အံၤတက့ၢ်.5  ဒီးစီၤဧမါစၤလဲၤဒုးအိၣ်ဖှိၣ်ယူဒၤအပှၤကညီ, ဒီးအိၣ် ယံာ်န့ၢ်တၢ်သ့ၣ်ပာ်မုၢ်တနံၤလၢ တၢ်သ့ၣ်ပာ်ဝဲလၢအ
         ဂီၢ်တက့ၢ်လီၤ.6  ဒီးစီၤဒၤဝံးစံးဘၣ်စီၤအဘံၡဲၤ, ခဲကနံၣ်အံၤ, စီၤဘံး ကြံၤအဖိခွါစီၤၡဘၤကမၤအၢပှၤနးန့ၢ်စီးအးဘၡါလိၣ်
         တက့ၢ်လီၤ. ဟံးန့ၢ်နကစၢ်အခ့အပှၤ, ဒီးလူၤအီၤတ က့ၢ်. ကလဲၤနုာ်လၢဝ့ၢ်အိၣ်ဒီးအခိၣ်ဒူ, ဒီးကပူၤဖျဲးဘၣ်
         ဖုးဒီးပှၤလီၤ.7  ဒီးစီၤယိၤအာ်အပှၤကညီတဖၣ် လဲၤပိာ်အခံ, ဒီးပှၤ ကရံသးဖိ, ဒီးပှၤပလ့သးဖိ, ဒီးပှၤအဆူၣ်ခဲလၢာ်,
         ဒီးဟး ထီၣ်ဝဲလၢယရူၤၡလ့ၣ် ဒ်သိးအကလူၤစီၤဘံးကြံၤအဖိ ခွါစီၤၡဘၤန့ၣ်လီၤ.8  ဖဲအအိၣ်လၢလၢၢ်ဖးဒိၣ်လၢအအိၣ်ဝဲလၢကံးဘိၣ်ဒီး, စီၤဧမါစၤဟဲသဂၢၢ်အီၤလီၤ. ဒီးစီၤယိၤအာ်အဆ့လၢအ
         သိးဝဲန့ၣ်ကံၢ်တူာ်အသး, ဒီးနးတဘ့ၣ်ကံၢ်ဃာ်အသး လၢအယီၢ်တကိးလၢအတြိးပူၤ, ဒီးလဲၤဝဲအဖၢမုၢ်န့ၣ်
         ဒီးလီၤတဲာ်ကွံာ်ဝဲလီၤ.
         9  ဒီးစီၤယိၤအာ်စံးဘၣ်စီၤဧမါ စၤ, နအိၣ်မုာ်စ့ၢ်ကီးဧါ, ယဒီပုၢ်ဝဲၢ်ဧၢ. ဒီးစီၤယိၤအာ် ဟံးဃာ်စီၤဧမါစၤအခၣ်ဆူၣ်လၢအစုထွဲ,
         ဒ်သိးအက နၢမူအီၤလီၤ.10  ဒီးစီၤဧမါစၤတကွၢ်ဟုၣ်ဘၣ် နးတဘ့ၣ်လၢအအိၣ်ဝဲ လၢစီၤယိၤအာ်အစုပူၤဘၣ်. ဒီးအဝဲဒၣ်ဆဲးအီၤလၢအ
         ဝဲန့ၣ်လၢအဟၢဖၢပူၤ, ဒီးအပှံာ်ဟဲလီၤလဲာ်လၢဟီၣ် ခိၣ်, ဒီးတဆဲးလၢၤဘၣ်, ဒီးသံဝဲလီၤ. ဒီးစီၤယိၤအာ်,
         ဒီးအဒီပုၢ်ဝဲၢ်စီၤအဘံၡဲၤလူၤစီၤဘံးကြံၤအဖိခွါစီၤၡဘၤ လီၤ.11  ဒီးစီၤယိၤအာ်အပှၤကညီတဂၤဆၢထၢၣ်လၢအဃၢၤ. ဒီးစံးဝဲဒၣ်, ပှၤလၢအဘၣ်အသးလၢစီၤယိၤအာ်, ဒီးပှၤ
         လၢအအိၣ်ဝဲလၢစီၤဒၤဝံးအဂီၢ်န့ၣ် မ်အပိာ်စီၤယိၤအာ် အခံတက့ၢ်.12  ဒီးစီၤဧမါစၤကလိာ်လၢအသွံၣ်ပူၤ လၢကျဲအသးကံၢ် ပူၤန့ၣ်လီၤ. ဒီးတုၤပှၤတဂၤန့ၣ်ထံၣ်ဘၣ်ဝဲလၢပှၤဂီၢ်မုၢ်
         ခဲလၢာ်အိၣ်ကတီၢ်ဝဲဒီး, စိာ်ထီၣ်ကွံာ်စီၤဧမါစၤလၢ ကျဲမုၢ်ဆူပှၢ်လၢ်ကျါ, ဒီးလုးဘၢအီၤလၢယၣ်တဘ့ၣ်ဖဲ
         အထံၣ်ဘၣ်ဝဲလၢကယဲၢ်ပှၤလၢ အဟဲဆူအအိၣ်တဂၤ လၢ်လၢ်အိၣ်ကတီၢ်န့ၣ်လီၤ.13  တုၤအဘၣ်တၢ်စိာ်ကွံာ်အီၤလၢကျဲမုၢ်ဒီး, ပှၤဂီၢ်မုၢ်ပိာ် စီၤယိၤအာ်အခံ, ဒ်သိးအကလူၤစီၤဘံးကြံၤအဖိခွါစီၤ
         ၡဘၤန့ၣ်လီၤ.14  ဒီးလဲၤခီဂာ်အံၣ်စရ့လးအဒူၣ်ခဲလၢာ် ပၢၢ်လၢအၤဘ့ၤ လးဒီးဘ့ၤသမၤကၤ, ဒီးကယဲၢ်ပှၤဘ့ၢ်ဖိ, ဒီးအဝဲသ့ၣ်တ
         ဖၣ်န့ၣ်အိၣ်ဖှိၣ်ရိဖှိၣ်, ဒီးလဲၤပိာ်အခံစ့ၢ်ကီးလီၤ.15  ဒီးအဝဲသ့ၣ်ဟဲဝီၤဃာ်အီၤလၢ အၤဘ့ၤလးဘ့ၤသမၤ ကၤအပူၤ, ဒီးမၤထီၣ်တၢ်ခိၣ်ဒူထီဒါဝ့ၢ်, ဒီးအိၣ်ဝဲလၢ
         တၢ်အကျိပူၤ, ဒီးပှၤဂီၢ်မုၢ်ခဲလၢာ်လၢအအိၣ်ဒီးစီၤယိၤ အာ်မၤဘၣ်ဒိဝ့ၢ်အခိၣ်ဒူဒ်သိးအကမၤလီၤပှီၢ်အီၤလီၤ.16  ဒီးပှၤပိာ်မုၣ်လၢအကူၣ်တၢ်သ့တဂၤ ကိးထီၣ်လၢဝ့ၢ် ပူၤ, ကနၣ်, ကနၣ်တက့ၢ်. စံးလၢ်စီၤယိၤအာ်,
         ဟဲဖဲအံၤ ဒ်သိးယကကတိၤတၢ်ဒီးနၤတက့ၢ်.17  ဒီးတုၤအဟဲဘူးဒီးအီၤဒီး, ပိာ်မုၣ်န့ၣ်စံးဝဲဒၣ်, နမ့ၢ်စီၤ ယိၤအာ်န့ၣ်ဧါ. ဒီးစံးဝဲဒၣ်,
         ယၤလီၤ. ဒီးပိာ်မုၣ်စံးဘၣ် အီၤ. ကနၣ်နကုၢ်ပိာ်မုၣ်အကလုၢ်တက့ၢ်. ဒီးစံးဝဲဒၣ်, ယနၢ်ဟူလံ.18  ဒီးကတိၤဝဲ, ဒီးစံးဝဲဒၣ်, ပှၤကတိၤတၢ်ကတိၤလၢအ ခီၣ်ထံး, ဒီးစံးဝဲဒၣ်, ကသံကွၢ်တၢ်လၢအၤဘ့ၤလးသ
         ပှၢ်တၢၢ်, ဒီးတၢ်ကတၢၢ်ဝဲဒ်န့ၣ်လီၤ.
         19  ယဲဒၣ်အံၤယမ့ၢ် ပှၤအဃူအဖိးဖိ, ဒီးပှၤအမ့ၢ်အတီဖိလၢအံၣ်စရ့လးအ ကျါလီၤ. နဃုမၤဟးဂီၤဝ့ၢ်တဖျၢၣ်,
         ဒီးတၢ်အမိၢ်လၢ အံၣ်စရ့လးအပူၤလီၤ. နကယူၢ်လီၤကွံာ်ယွၤအတၢ်န့ၢ် သါန့ၣ်မ့ၢ်အဘၣ်မနုၤလဲၣ်.20  ဒီးစီၤယိၤအာ်စံးဆၢတၢ်, ဒီးစံးဝဲဒၣ်, ယယူၢ်လီၤကွံာ် တၢ်မ့ၢ်ဂ့ၤ, ယမၤဟးဂီၤကွံာ်တၢ်မ့ၢ်ဂ့ၤ,
         မ်ယသုတမၤ တဂ့ၤ.
         21  တၢ်တမံၤန့ၣ်တမ့ၢ်ဘၣ်ဒ်န့ၣ်ဘၣ်, မ့ၢ်ပှၤက စၢၢ်အ့ဖရဲၣ်ဖိ, စီၤဘံးကြံၤအဖိခွါအမံၤစီၤၡဘၤယူာ်
         ထီၣ်အစုထီဒါစီၤပၤဒၤဝံးလီၤ. ထဲဟ့ၣ်လီၤကွံာ်အီၤတ က့ၢ်. ဒီးယကဟးထီၣ်ကွံာ်လၢဝ့ၢ်န့ၣ်လီၤ.
         ဒီးပိာ်မုၣ်န့ၣ် စံးဘၣ်စီၤယိၤအာ်, ကွၢ်ကွၢ်, တၢ်ကကွံာ်လီၤအခိၣ်လၢ ဝ့ၢ်ခိၣ်ဒူန့ၣ်ဆူနအိၣ်လီၤ.22  ဒီးပိာ်မုၣ်န့ၣ်လဲၤဝဲဒီးအတၢ်ကူၣ်သ့ ဆူပှၤဂီၢ်မုၢ်ခဲ လၢာ်အအိၣ်, ဒီးတၢ်ဒီၣ်တဲာ်ကွံာ်
         စီၤဘံးကြံၤအဖိခွါ စီၤၡဘၤအခိၣ်, ဒီးကွံာ်လီၤကွံာ်အီၤဆူစီၤယိၤအာ်အ အိၣ်လီၤ. ဒီးအဝဲဒၣ်အူကွဲၤ,
         ဒီးပှၤဟးထီၣ်ကွံာ်လၢ ဝ့ၢ်န့ၣ်တဂၤဆူအဒဲဒၣ်ဝဲတဂၤဆူအဒဲဒၣ်ဝဲန့ၣ်လီၤ. ဒီး စီၤယိၤအာ်က့ၤက့ၤဝဲဆူ
         ယရူၤၡလ့ၣ်ဆူစီၤပၤအအိၣ် လီၤ.23  ဒီးစီၤယိၤအာ်အိၣ်ဝဲလၢ အံၣ်စရ့လးအပှၤသုးမုၢ်ခဲ လၢာ်အဖီခိၣ်, ဒီးစီၤယဟိၤယဒါအဖိခွါစီၤဘနါယၤ
         အိၣ်ဝဲလၢပှၤကရံသးဖိအဖီခိၣ်, ဒီးလၢပှၤပလ့သးဖိ အဖီခိၣ်လီၤ.
         24  ဒီးစီၤအဒိၤရၣ်အိၣ်ဝဲလၢတၢ်ဟ့ၣ်သွဲအ ဖီခိၣ်, ဒီးစီၤအဃံလူးအဖိခွါစီၤယဟိၡဖးမ့ၢ်ပှၤကွဲးနီၣ်
         တၢ်လီၤ.
         25  ဒီးစီၤၡဝၤမ့ၢ်ပှၤကွဲးလံာ်, ဒီးစီၤစၤဒိး, ဒီး စီၤအ့ဘယၤသၢ်မ့ၢ်ပှၤလုၢ်တၢ်အဒိၣ်လီၤ.
         26  ဒီးပှၤယၤ အံၢ်ဖိစီၤဧံရၤမ့ၢ်ပှၤအဒိၣ်လၢစီၤဒၤဝံးအဂီၢ်လီၤ.

၂၁211  ဒီးလၢစီၤဒၤဝံးအမုၢ်နံၤတဖၣ်န့ၣ် တၢ်သၣ်ဝံၤလီၤဒိ အိၣ်သၢနံၣ်, တနံၣ်ဘၣ်တနံၣ်လီၤ. ဒီးစီၤဒၤဝံးသံကွၢ်
         တၢ်လၢယွၤ, ဒီးယွၤစံးဆၢဝဲဒၣ်, မ့ၢ်လၢစီၤစီလူးအဃိ, ဒီးလၢအပှၤဟံၣ်ဖိဘၣ်ဃးဒီးတၢ်သွံၣ်အဃိ,
         လၢအမၤ သံပှၤကံးဘိၣ်ဖိအဃိလီၤ.2  ဒီးစီၤပၤကိးန့ၢ်ပှၤကံးဘိၣ်ဖိ ဒီးစံးဘၣ်အီၤ, (ဒီးပှၤ ကံးဘိၣ်ဖိဘၣ်ဃးဒီးပှၤအံၣ်စရ့လးဖိတမ့ၢ်ဘၣ်.
         မ့ၢ် အဘၣ်ဃးဒီး တၢ်အိၣ်လီၤတဲာ်လၢပှၤအမိၢ်ဖိ, ဒီးပှၤ အံၣ်စရ့လးဖိဆိၣ်တၢ်ဒီးအီၤလီၤ. ဒီးစီၤစီလူးဃုမၤသံ
         အီၤလၢအသးဆူၣ်လၢပှၤအံၣ်စရ့လးဖိ ဒီးပှၤယူဒၤဖိအ ဂီၢ်လီၤ.)
         3  ဒီးစီၤဒၤဝံးစံးလၢပှၤကံးဘိၣ်ဖိ, ယကမၤ လၢသုဂီၢ်န့ၣ်မ့ၢ်မနုၤတမံၤလဲၣ်. ဒီးယကမၤတၢ်ပူၤဖျဲး
         ဒ်သိးသုကဆိၣ်ဂ့ၤယွၤအတၢ်န့ၢ်သါန့ၣ် လၢမနုၤတမံၤ လဲၣ်.4  ဒီးပှၤကံးဘိၣ်ဖိစံးဆၢအီၤ, ကျိၣ်ဧိၤစ့ဧိၤမ့ၢ်ဂ့ၤ, ထူဧိၤ လွဲဧိၤမ့ၢ်ဂ့ၤ, ပတဟံးန့ၢ်ဘၣ်လၢစီၤစီလူးဒီးလၢအပှၤ
         ဟံၣ်ဖိဘၣ်, ဒီးနတဘၣ်မၤသံဘၣ်ပှၤလၢအံၣ်စရ့လး အပူၤလၢပဂီၢ်နီၤတဂၤဘၣ်. ဒီးစံးဝဲဒၣ်, တၢ်လၢသု
         ကစံးန့ၣ်ယကမၤလၢသုဂီၢ်လီၤ.5  ဒီးစံးဆၢစီၤပၤ, ပှၤလၢအမၤလၢာ်ပှၤ, ဒီးကူၣ်မၤဟး ဂီၤပှၤ, ဒ်သိးပသုတအိၣ်လၢၤဘၣ်လၢ အံၣ်စရ့လးအ
         ထံအကီၢ်တဂ့ၤန့ၣ်,
         6  မ်တၢ်ဟ့ၣ်လီၤကွံာ်အဖိခွါနွံဂၤ လၢပှၤတက့ၢ်. ဒီးပကစၢၢ်သံအီၤလၢယွၤအဂီၢ်လၢကံး ဘဧၤဘၣ်ဃးဒီးစီၤစီလူးလၢယွၤဃုထၢန့ၣ်လီၤ.
         ဒီးစီၤ ပၤစံးဝဲဒၣ်, ယကဟ့ၣ်လီၤအီၤလီၤ.7  ဒီးစီၤပၤသးလီစီၤစီလူးအဖိခွါ စီၤယိနၤသၣ်အဖိခွါ စီၤမဖံဘိၤရှ့းလၢယွၤအတၢ်ဆိၣ် လၢအအိၣ်ဝဲလၢအ
         ဘၢၣ်စၢၤအဃိ, လၢစီၤဒၤဝံးဒီးစီၤစီလူးအဖိခွါစီၤယိ နၤသၣ်အဘၢၣ်စၢၤန့ၣ်လီၤ.8  ဒီးစီၤပၤဟံးန့ၢ်စီၤအၤယၤအဖိမုၣ်, နီၢ်ရံးစဖၤအဖိခွါ ခံဂၤလၢအဆံးစၢ်န့ၢ်စီၤစီလူးအဂီၢ်, စီၤအၢ်မိၤနံ,
         ဒီးစီၤ မဖံဘိးရှ့း, ဒီးစီၤစီလူးအဖိမုၣ် နီၢ်မ့ရာ်အဖိခွါယဲၢ်ဂၤ လၢအဆံးစၢ်န့ၢ် ပှၤမဃိလၤဖိစီၤဘၢ်စံးလဲအဖိခွါစီၤဧ့
         ဒြံအ့လးအဂီၢ်လီၤ.9  ဒီးဟ့ၣ်လီၤကွံာ်အီၤဆူ ပှၤကံးဘိၣ်ဖိအစုပူၤ, ဒီးအဝဲ သ့ၣ်စၢၣ်သံအီၤလၢကစၢၢ်လိၤလၢယွၤအမဲာ်ညါ,
         ဒီး လီၤဃံၤဝဲနွံဂၤတဘျီဃီ, ဒီးဘၣ်တၢ်မၤသံအီၤလၢတၢ် ကူးဘုအမုၢ်နံၤတဖၣ်လၢတၢ်အခီၣ်ထံးလၢ တၢ်ကူးဆိဘု
         မုယီၤန့ၣ်လီၤ.10  ဒီးစီၤအၤယၤအဖိမုၣ် နီၢ်ရံးစဖၤဟံးန့ၢ်ထၢၣ်အတၢ် ကံးညာ်, ဒီးဒါလီၤဝဲလၢလၢၢ်လိၤလၢအဂီၢ်, လၢတၢ်
         ကူးဆိဘုတုၤထံလီၤလၢမူခိၣ် လၢပှၤတဖၣ်န့ၣ်အလိၤ, ဒီးလၢမုၢ်ဆါခီတဒုးဟဲထိၣ်ဧိၤလံၣ်ဧိၤလၢတၢ်ဖးဖီ,
         ဒီး လၢမုၢ်နၤန့ၣ်တဒုးဟဲဆၣ်ဖိကီၢ်ဖိလၢပှၢ်လၢ်ကျါဘၣ်.11  ဒီးပှၤစံးဘၣ်စီၤဒၤဝံးလၢ တၢ်လၢစီၤစီလူးအသံၣ်မါ စီၤအၤယၤအဖိမုၣ်နီၢ်ရံးစဖၤမၤဝဲန့ၣ်လီၤ.12  ဒီးစီၤဒၤဝံးလဲၤဟံးန့ၢ်စီၤစီလူးအဃံ. ဒီးအဖိခွါစီၤယိ နၤသၣ်အဃံလၢယၤဘ့ၣ် ကံးလဧးအပှၤကညီလၢအ
         ဟုၣ်န့ၢ်အီၤလၢဘ့ၤသၡၣ်အကျဲပူၤ, ဖဲပှၤဖလ့ၡသးဖိစဲ ထီၣ်အီၤလၢ ပှၤဖလ့ၡသးဖိမၤသံစီၤစီလူးလၢကံးလ
         ဘိအလီၢ်ခံန့ၣ်လီၤ.
         13  ဒီးဟဲစိာ်စီၤစီလူးအဃံ, ဒီးအဖိ ခွါစီၤယိနၤသၣ်အဃံဖဲန့ၣ်, ဒီးထၢဖှိၣ်ပှၤလၢတၢ်စၢၣ် သံအီၤတဖၣ်အဃံလီၤ.14  ဒီးပှၤခူၣ်လီၤကွံာ်စီၤစီလူး, ဒီးအဖိခွါစီၤယိနၤသၣ် အဃံလၢဘံၣ်ယၤမံၣ်အကီၢ်ပူၤ လၢစ့လၤအပူၤလၢအ
         ပၢ်စီၤကံၣ်အသွၣ်ခိၣ်ပူၤလီၤ. ဒီးပှၤမၤကယဲၢ်တၢ်လၢ စီၤပၤမၤလိာ်ဝဲခဲလၢာ်လီၤ. လၢခံက့ၤဒီးယွၤဒိကနၣ်
         တၢ်လၢကီၢ်အဂီၢ်န့ၣ်လီၤ.15  ဒီးပှၤဖလ့ၡသးဖိဒုးဒံးသုဒီးအံၣ်စရ့လး, ဒီးစီၤဒၤဝံး လဲၤလီၤဒီးအခ့အပှၤအိၣ်ဒီးအီၤ, ဒီးဒုးသုးဒီးပှၤဖလ့ၡ
         သးဖိ, ဒီးစီၤဒၤဝံးလီၤဘှါဝဲလီၤ.
         16  ဒီးစီၤယံၡဘနိးလၢ အအိၣ်လၢပှၤနီၢ်ဒိၣ်အကျါ, (အဘီလီၤသယၢၢ်တိၢ် သၢကယၤ)ကံၢ်ဃာ်အသးဒီးတၢ်အသီ.
         ဒီးသါကမၤ သံစီၤဒၤဝံးလီၤ.
         17  ဒီးနီၢ်စရူယၤအဖိခွါစီၤအဘံၡဲမၤစၢၤ အီၤ, ဒီးကျီကွံာ်ပှၤဖလ့ၡသးဖိ, ဒီးမၤသံအီၤလီၤ. တုၤ နုၤတစုစီၤဒၤဝံးအပှၤကညီတဖၣ်
         ဆိၣ်တၢ်ဒီးအီၤ, ဒီး စံးဝဲဒၣ်, နတလဲၤထီၣ်လၢၤဘၣ်နဲဒီးပှၤဆူတၢ်ဒုးသုး အပူၤ, ဒ်သိးနသုတမၤခံးလီၤ
         အံၣ်စရ့လးအတၢ်ကပီၤ တဂ့ၤန့ၣ်လီၤ.18  ဒီးလၢတၢ်န့ၣ်တဖၣ်အလီၢ်ခံ တၢ်မၤအသးလၢတၢ် ဒုးကဒီးသုးဒီးပှၤဖလ့ၡသးဖိလၢကိာ်အပူၤလီၤ. တုၤ
         နုၤတဘျီပှၤဃူၡသးဖိစီၤစံၤဘကဲကျီကွံာ် စီၤစာ်လၢ အအိၣ်လၢပှၤနီၢ်ဒိၣ်အဖိခွါအကျါလီၤ.19  မၤကဒီးတစု တၢ်ဒုးသုးဒီးပှၤဖလ့ၡသးဖိလၢကိာ်အ ပူၤ, ဒီးပှၤဘ့ၤသလ့ဃ့ၣ်ဖိစီၤယၤရ့အိရကံၣ်အဖိခွါစီၤ
         အ့လဃၤန့ၣ်ကျီကွံာ်ပှၤဘၣ်ဃးဒီး ပှၤကံးတံးဖိစီၤကၤ လယး, ဒီးအဘီအတိၢ်မၤသး ဒ်ပှၤထါထၣ်အနီၣ်ဘိ
         အသိးန့ၣ်လီၤ.20  မၤကဒီးတစုတၢ်ဒုးသုးလၢကၤသးအပူၤ, ဒီးပှၤအ နီၢ်ဒိၣ်အိၣ်ဝဲဒီးအစုမုၢ်ဃုဘိလၢအစု, ဒီးအခီၣ်မုၢ်ဃု
         ဘိလၢအခီၣ်, ခဲလၢာ်မ့ၢ်ခံဆံလွံၢ်ဘိလီၤ. ဒီးအဝဲဒၣ် အိၣ်ဖျဲၣ်ဝဲလၢနီၢ်ဒိၣ်အဂီၢ်လီၤ.
         21  ဒီးတုၤအမၤတရီတ ပါအံၣ်စရ့လးဒီး, ဒီးစီၤဒၤဝံးအဒီပုၢ်ဝဲၢ်စီၤၡံမၤအဖိခွါ, စီၤယိနၤသၣ်ကျီကွံာ်အီၤလီၤ.22  အဝဲသ့ၣ်လွံၢ်ဂၤန့ၣ်အိၣ်ဖျဲၣ် လၢပှၤနီၢ်ဒိၣ်လၢကၤသး အပူၤအဂီၢ်, ဒီးလီၤဃံၤဝဲလၢစီၤဒၤဝံးအစုပူၤဒီးလၢအ
         ခ့အပှၤတဖၣ်အစုပူၤလီၤ.

၂၂221  မုၢ်တနံၤလၢ ယွၤမၤပူၤမၤဖျဲးအီၤလၢအဒုၣ်အဒါခဲ လၢာ်အစုပူၤ, ဒီးလၢစီၤစီလူးအစုပူၤန့ၣ်စီၤဒၤဝံးကတိၤ
         တၢ်ဒီးယွၤလၢတၢ်သးဝံၣ်အံၤအတၢ်ကတိၤ ဒီးစံးဝဲ ဒၣ်,2  ယွၤမ့ၢ်ယလ့, ဒီးယတိာ်, ဒီးတၢ်မၤပူၤမၤဖျဲးယၤ,3  ယလၢၢ်အကစၢ်, ယကသန့ၤယသးလၢအီၤ, ယကတီၤတဘ့ၣ်, ယတၢ်အုၣ်က့ၤခီၣ်က့ၤယၤအနၢၤ, ယတၢးထီၣ်ထီ, ယအိၣ်တဒၢအလီၢ်,
         ယပှၤအုၣ်က့ၤခီၣ်က့ၤယၤ, နအုၣ်က့ၤခီၣ်က့ၤယၤလၢတၢ်မၤဆူၣ်လီၤ.4  ယကိးထီၣ်ယွၤလၢအဘၣ်တၢ်စံးထီၣ်ပတြၢၤ, ဒီးယကတုၤလၢတၢ်အုၣ်က့ၤခီၣ်က့ၤလၢယဒုၣ်ယဒါ လီၤ.5  တၢ်သံအလပီဝါခိၣ်အိၣ်ဝးတရံးယၤ, ဒီးတၢ်မၤဟးဂီၤအထံကျိမၤပျံၤမၤဖုးယၤ,6  တၢ်ပျုၤပူၤအပျံၤတဖၣ်အိၣ်ဝးတရံးယၤ, တၢ်သံအပျံၤသကွီၤတဖၣ်လဲၤဘျီယၤလီၤ.7  တုၤယဘၣ်တၢ်ကိၢ်တၢ်ဂီၤဒီး, ယကိးထီၣ်ယွၤ, ဒီးယကဃ့ကညးတၢ်လၢယကစၢ်လီၤ. ဒီးကနၣ်ဝဲယကလုၢ်လၢအနူၢ်ပူၤ,
         ဒီးယဃ့ကညးတၢ်လဲၤနုာ်လၢအနၢ်ပူၤလီၤ.8  ဒီးဟီၣ်ခိၣ်ဟူးဝးဝဲ, ဒီးဆှဲးဆှိးဝဲ, မူခိၣ်အခီၣ်ထံးတဖၣ်ဟူးဝးဝဲ,9  ဒီးသုးအသးလီၤ. အဂ့ၢ်ဒ်အံၤ, အသးထီၣ်ဝဲလီၤ. မ့ၢ်အူခုၣ်ဟဲထီၣ်လၢအနါဒ့ပူၤ, ဒီးမ့ၣ်အူလၢအထးခိၣ်အီၣ်တၢ်,
         မ့ၣ်အူကဖးဆိၣ်ကဲၤအသးလၢအီၤလီၤ.10  ဒီးမၤသကူးလီၤမူခိၣ်ဒီးဟဲလီၤ, ဒီးတၢ်ခံးသူအိၣ်ဝဲလၢအခီၣ်အဖီလာ်,11  ဒီးဒိးခ့ရူာ်ဒီးယူၤဝဲ, ဒီးတၢ်ထံၣ်အီၤလၢကလံၤအဒံးဆ့အဖီခိၣ်လီၤ.12  ပာ်တၢ်ခံးလၢအဒဲအိၣ်ဝးတရံးအီၤ, ထံခံးသူတၢ်အၢၣ်တီၣ်လၢမူကပိာ်လိၤလီၤ.13  လၢတၢ်ကဲၤဆှုၣ်ဆှုၣ်လၢအမဲာ်ညါ, မ့ၣ်အူကဖးဆိၣ်ကဲၤထီၣ်အသးလီၤ.14  ဒီးယွၤမၢလီသီၣ်လၢမူခိၣ်, ဒီးတၢ်ထီကတၢၢ်တဂၤဒုးသီၣ်ထီၣ်အကလုၢ်,15  ခးဝဲအပျၢ်တဖၣ်, ဒီးမၤပြံပြါအီၤ, ခးဝဲအလီဝၢ်အဒံးတဖၣ်, ဒီးမၤဃၣ်အီၤလီၤ.16  ဒီးပီၣ်လဲၣ်အကျိၤတဖၣ်ဖျါဝဲ, ဒီးဟီၣ်ခိၣ်အခီၣ်ထံးတဖၣ်အိၣ်ဖျါထီၣ်ဝဲ, လၢယွၤသိၣ်ဃီၣ်တၢ်အဃိ,
         လၢအနါဒ့အူသဖှိတၢ်တဘျီအဃိလီၤ.17  မၢလီၤတၢ်လၢတၢ်ထီၣ်ထီ, ဟံးန့ၢ်ထီၣ်ယၤ, ထုးထီၣ်ယၤလၢထံအအါအကျါ,18  ဒီးမၤပူၤဖျဲးယၤလၢယဒုၣ်ယဒါအဆူၣ်တဂၤ, ဒီးလၢပှၤလၢအသးဟ့ယၤတဖၣ်လီၤ. အဂ့ၢ်ဒ်အံၤ, အဝဲသ့ၣ်ဆူၣ်န့ၢ်ယၤတက့ၢ်လီၤ.19  လၢယတၢ်နးတၢ်ဖှီၣ်အမုၢ်နံၤန့ၣ်လဲၤဘျီယၤလီၤ. ဘၣ်ဆၣ်ဒီးယွၤမ့ၢ်တၢ်အိၣ်အလီၢ်လၢယဂီၢ်,20  ဒီးဒုးဟးထီၣ်ယၤဆူအလီၢ်ဖးလဲၢ်, မၤပူၤမၤဖျဲးယၤ, အဂ့ၢ်ဒ်အံၤ, ဘၣ်အသးလၢယၤလီၤ.21  ယွၤဟ့ၣ်ကၣ်တၢ်လၢယၤဒ်ယတၢ်တီတၢ်လိၤအသိး, ဒ်ယစုကဆှီအသိးန့ၢ်ဒုးန့ၢ်ဆၢယၤလၢတၢ်လီၤ.22  အဂ့ၢ်ဒ်အံၤ, ယတိၢ်န့ၢ်လံယွၤအကျဲတဖၣ်လံ. ယတမၤကမၣ်ဘၣ်ယကစၢ်ဘၣ်.23  အဂ့ၢ်ဒ်အံၤ, အတၢ်စံၣ်ညီၣ်ခဲလၢာ်အိၣ်လၢယမဲာ် ညါ, ဒီးအတၢ်မၤလိာ်တဖၣ်န့ၣ် ယတလုၣ်သ့ၣ်ခါပတာ်
         ဘၣ်.24  ဒီးယလၢထီၣ်ပှဲၤထီၣ်လၢအမဲာ်ညါ, ဒီးယဟးဆှဲးယတၢ်အၢလီၤ.25  မၤသးဒ်န့ၣ်ဒီးယွၤဟ့ၣ်ကၣ်တၢ်လၢယၤ ဒ်ယတၢ်တီ တၢ်လိၤအသိး, ဒ်ယစုကဆှီလၢအမဲာ်ညါအသိးန့ၣ်လီၤ.26  လၢပှၤအဂ့ၤန့ၣ်နကပာ်ဂ့ၤနသး, လၢပှၤအလၢအပှဲၤန့ၣ်နကပာ်လၢပာ်ပှဲၤနသး,27  လၢပှၤအကဆှီန့ၣ်နကပာ်ကဆှီနသး, လၢပှၤအကီန့ၣ်နကပာ်ကီနသးလီၤ.28  ဒီးနကအုၣ်က့ၤခီၣ်က့ၤ ပှၤဂီၢ်မုၢ်အဘၣ်နးဘၣ်ဖှီၣ်, မ့မ့ၢ်နမဲာ်အိၣ်လၢ ပှၤထီၣ်ထီအလိၤဒီးနကဆိၣ်လီၤ
         အီၤလီၤ.29  အဂ့ၢ်ဒ်အံၤ, နမ့ၢ်ယမ့ၣ်အူဒၢ, ယွၤဧၢ, ဒီးယွၤယကစၢ်ကမၤကပီၤထီၣ်ယတၢ်ခံးန့ၣ်လီၤ.30  အဂ့ၢ်ဒ်အံၤ, ယဃ့ၢ်နုာ်ဖျိပှၤတဖုလၢနၤလံ. ယစံၣ်ကပာ်တၢ်အဒူၣ်လၢယကစၢ်တဂၤန့ၣ်လီၤ.31  တၢ်လၢယွၤန့ၣ်, အကျဲမ့ၢ်အလၢအပှဲၤလီၤ. ယွၤအကလုၢ်န့ၣ်ဘၣ်တၢ်မၤပှံၢ်စီအီၤလီၤ. မ့ၢ်ဝဲကတီၤတဘ့ၣ်,
         လၢကယဲၢ်ပှၤလၢအတန့ၤအသး လၢအီၤလီၤ.32  ဒီးလၢယွၤအမဲာ်ညါန့ၣ်မ့ၢ်မတၤမ့ၢ်ကစၢ်တဂၤလဲၣ်. လၢပကစၢ်အဖီခိၣ်န့ၣ်မ့ၢ်မတၤမ့ၢ်လၢၢ်တဂၤလဲၣ်.33  ယွၤမ့ၢ်ယတိာ်ခၢၣ်သနၢၢ်, ဒီးအဝဲဒၣ်ဆှၢပှၤအလၢအပှဲၤန့ၣ်လၢအကျဲပူၤလီၤ.34  မၤယခီၣ်ဒ်တၤယုၢ်မိၢ်အခီၣ်အသိး, ဒီးဒုးဆၢထၢၣ်ယၤလၢယလီၢ်ထီၣ်ထီလီၤ.35  သိၣ်လိယစုလၢယကဒုးတၢ်, ဒီးချံၣ်တိၢ်ဘၣ်ကၢ်ကွံာ်အသးလၢယစုလီၤ.36  ဒီးနဟ့ၣ်လီၤယၤလၢ နတၢ်အုၣ်က့ၤခီၣ်က့ၤအက တီၤ, ဒီးနဆီၣ်လီၤနသးန့ၣ်မၤဒိၣ်ထီၣ်ယၤလီၤ.37  နမၤလဲၢ်ထီၣ်ယခါတၢ်, ဒီးယခီၣ်ဒ့တကနိးဘၣ်.38  ယလူၤယဒုၣ်ယဒါ, ဒီးမၤဟးဂီၤအီၤ, ဒီးယတချုးမၤလၢာ်အီၤဒီး, ယတဟဲကဒါက့ၤဘၣ်.39  ယမၤလၢာ်အီၤ, ဒီးယဆဲးအီၤ, ဒီးတဂဲၤဆၢထၢၣ်ဘၣ်, လီၤဃံၤဝဲလၢယခီၣ်အဖီလာ်လီၤ.40  ဒီးနကံၢ်တူာ်ယယီၢ်ဒ့ဒီးဂံၢ်ဒီးဘါ လၢဒုးသုးအဂီၢ်, နမၤကိာ်လီၤပှၤလၢ အဂဲၤဆၢထၢၣ်ထီဒါယၤလၢယ
         ဖီလာ်,41  နဟ့ၣ်လီၤယၤလၢယဒုၣ်ယဒါအကိာ်, ပှၤလၢအသးဟ့ယၤတဖၣ်ယမၤဟးဂီၤကွံာ်အီၤလီၤ.42  ကွၢ်ဝဲ, ဒီးတၢ်အုၣ်က့ၤခီၣ်က့ၤတအိၣ်ဘၣ်, ဆူယွၤန့ၣ်, ဒီးတစံးဆၢဘၣ်ဝဲဘၣ်.43  ဒီးယမၤလီၤကလဲအီၤ ဒ်ဟီၣ်ခိၣ်အကမူၣ်အသိးန့ၣ်, ဒ်ကျဲအကပံာ်အသိးန့ၣ်, ယယီၢ်တံၢ်အီၤ, ယမၤပြံပြါ
         အီၤလီၤ.44  နမၤပူၤမၤဖျဲးယၤလၢ ယပှၤဂီၢ်မုၢ်အတၢ်အ့ၣ်လိာ်န့ၣ်, နပာ်ယၤလၢပှၤကလုာ်တဖၣ်အခိၣ်, ပှၤဂီၢ်မုၢ်လၢယတသ့ၣ်ညါတ့ၢ်အီၤန့ၣ်
         ကမၤယတၢ် လီၤ.45  ပှၤတခီဘီမုၢ်ဖိကဆီၣ်လီၤအသးလၢယဖီလာ်, တုၤအနၢ်ဟူတၢ်လၢအနၢ်ဒီး ကဒိကနၣ်ယကလုၢ် လီၤ.46  ပှၤတခီဘီမုၢ်ဖိကလီၤညွံးကွံာ်, ဒီးကဟဲထီၣ်ကနိးကစုာ် လၢအလီၢ်ကးတံာ်ဃာ်တ ဖၣ်အပူၤလီၤ.47  ယွၤမူဝဲ, ဒီးမ်ယလၢၢ်ဘၣ်တၢ်စံးထီၣ်ပတြၢၤတက့ၢ်, ဒီးတၢ်အုၣ်က့ၤခီၣ်က့ၤယၤအလၢၢ်အကစၢ်န့ၣ်,
         မ်အဘၣ်တၢ်ပာ်ထီၣ်ထီအီၤတက့ၢ်.48  ပှၤလၢအမၤဆၢတၢ်အၢလၢယဂီၢ်န့ၢ်မ့ၢ်ယွၤ, ဒီးမၤနၢၤမၤဃၣ်ပှၤဂီၢ်မုၢ်လၢအဖီလာ်,49  ဒီးဟံးထီၣ်က့ၤယၤလၢယဒုၣ်ယဒါအစုပူၤ, ဒီးနပာ်ယၤထီၣ်ထီန့ၢ်ပှၤလၢအဂဲၤထၢၣ်ထီဒါယၤ, နမၤပူၤမၤဖျဲးယၤဒီးပှၤမၤအၢတၢ်လီၤ.50  မၤသးဒ်န့ၣ်ဒီးယကစံးထီၣ်ပတြၢၤနၤလၢပှၤကလုာ်တဖၣ်အကျါ, ယွၤဧၢ, ဒီးယကသးဝံၣ်ထီၣ်နမံၤလီၤ.51  မ့ၢ်တၢ်အုၣ်က့ၤခီၣ်က့ၤအတၢးထီလၢအစီၤပၤအဂီၢ်, ဒီးမၤတၢ်ဘျုးတၢ်ဖှိၣ်လၢအပှၤဒိးဖှူအသးတဂၤ,
         လၢစီၤဒၤဝံးအချံအသၣ်လီၤစိၤလီၤထီလီၤ.

၂၃231  အဝဲအံၤမ့ၢ်စီၤဒၤဝံးအတၢ်ကတိၤလၢခံကတၢၢ်လီၤ. စီၤယံးၡဲအဖိခွါစီၤဒၤဝံးစံးဝဲဒၣ်, ပှၤလၢတၢ်ပာ်အီၤထီၣ်ထီ,
         ပှၤလၢအဒိးဖှူအသးလၢစီၤယၤကိာ်အကစၢ်, ဒီးအံၣ်စရ့လးအပှၤသးဝံၣ်တၢ်မုာ်မုာ်တဂၤစံးဝဲဒၣ်,2  ယွၤအသးကတိၤတၢ်ဒီးယၤ, ဒီးအကလုၢ်အိၣ်ဝဲလၢယပျ့ၤလိၤလီၤ.3  အံၣ်စရ့လးအကစၢ်စံးဝဲဒၣ်, အံၣ်စရ့လးအလၢၢ်စံးဘၣ်ယၤ, ပှၤလၢအပၢပှၤကညီတီတီလိၤလိၤတဂၤ, ဒီးပၢဝဲလၢတၢ်ပျံၤယွၤန့ၣ်,4  ကဒ်တၢ်ကပီၤလၢမုၢ်ဂီၤ, တုၤမုၢ်ဟဲထီၣ်အသိး, မုၢ်ဂီၤလၢတၢ်အၢၣ်တအိၣ်ဘၣ်, ကပီၤထီၣ်ဝဲဆှုၣ်ဆှုၣ်,
         ဒ်နီၣ်ဧိၤမံၤဧိၤလၢ ဟီၣ်ခိၣ်တၢ်ဟဲစူၤအလီၢ်ခံအသိး လီၤ.5  ယဟံၣ်တဒ်န့ၣ်အသိးဘၣ်ဒီးယွၤဘၣ်ဆၣ်ဒီး, မၤတၢ်အၢၣ်လီၤအီလီၤအထူအယိာ်ဒီးယၤ, ဒီးကတဲာ်ကတီၤအသးလၢတၢ်ခဲလၢာ်ဒီးကျၢၤဝဲလီၤ.
         မ့ၢ်ယတၢ်အုၣ်က့ၤခီၣ်က့ၤခဲလၢာ်, ဒီးကယဲၢ်ယဆၢတၢ်တမံၤလၢ်လၢ်န့ၣ်, ကဒုးကဲထီၣ်, တမ့ၢ်ဘၣ်ဧါ.6  ဒီးပှၤဘလးယဧၤလးဖိကဒ်တၤဆှုၣ်တၤမဲ, လၢတၢ်သုးကွံာ်အီၤအသိးန့ၣ်ခဲလၢာ်, အဂ့ၢ်ဒ်အံၤ, ပှၤတဟံးဘၣ်ဝဲလၢအစုဘၣ်,7  ပှၤလၢအထိးအီၤန့ၣ် ဘၣ်ပှဲၤဝဲဒီးထးဒီးဘီအတိၢ်, ဒီးကဘၣ်တၢ်အီၣ်ကွံာ်အီၤခဲလၢာ် လၢမ့ၣ်အူဖဲအလီၢ်
         န့ၣ်လီၤ.8  အအံၤ မ့ၢ်ပှၤအဆူၣ်လၢအအိၣ်ဒီး စီၤဒၤဝံးတဖၣ်အ မံၤ, ပှၤတၤဃကးမိၣ်ဖိလၢအဆ့ၣ်နီၤလၢ အလီၢ်ဆ့ၣ်နီၤ
         န့ၣ်မ့ၢ်အအိၣ်လၢသၢဂၤအကျါလီၤ. အဝဲဒၣ်န့ၢ်မ့ၢ်ပှၤ ဧ့စ့ၢ်ဖိစီၤဧဒံနိၤလၢအယူာ်ထီၣ်အဘီတစု,
         ဒီးမၤသံပှၤ ကညီဃိးကယၤတဘျီဃီလီၤ.9  ဒီးလၢအလီၢ်ခံန့ၣ် ပှၤအဃိဃးဖိစီၤဒိဒိၤအဖိခွါစီၤအ လၤဧစၢ်တဂၤအိၣ်ဝဲလၢ ပှၤအဆူၣ်သၢဂၤအကျါလၢ
         အအိၣ်ဒီးစီၤဒၤဝံးဖဲအကတိၤတရီတပါ ပှၤဖလ့ၡသး ဖိလၢအအိၣ်ဖှိၣ်ရိဖှိၣ်ဒ်သိးအကဒုးတၢ်, ဒီးပှၤအံၣ်စ
         ရ့လးဖိအပှၤကညီဟးထီၣ်ကွံာ်န့ၣ်လီၤ.
         10  ဂဲၤဆၢထၢၣ် ဝဲ, ဒီးကျီကွံာ်ပှၤဖလ့ၡသးဖိတုၤအစုဘှံးဒီး အစုစဲဘူး ဒီးအနး, ဒီးတၢ်လၢမုၢ်တနံၤန့ၣ်
         ယွၤအုၣ်က့ၤခီၣ်က့ၤ တၢ်ဖးဒိၣ်, ဒီးပှၤဂီၢ်မုၢ်ဟဲက့ၤပိာ်အခံထဲအကဂုာ်န့ၢ် တၢ်ဧိၤလီၤ.11  ဒီးလၢအလီၢ်ခံန့ၣ် ပှၤဟရၢ်ဖိစီၤအက့အဖိခွါ စီၤၡး မၤတဂၤအိၣ်လီၤ. ဒီးပှၤဖလ့ၡသးဖိအိၣ်ဖှိၣ်ရိဖှိၣ်တဖု
         ဖဲဟီၣ်ခိၣ်အကဝီၤပှဲၤဒီးပထိးအမုၢ်, ဒီးပှၤဂီၢ်မုၢ်ဃ့ၢ်လၢ ပှၤဖလ့ၡသးဖိအမဲာ်ညါ,
         12  ဒီးအဝဲဒၣ်တဂၤန့ၣ်ပာ်ဆၢ ထၢၣ်အသးလၢဟီၣ်ခိၣ်အကဝီၤအသးကံၢ်ပူၤ, ဒီးမၤ ပူၤဖျဲးတၢ်, ဒီးကျီကွံာ်ပှၤဖလ့ၡသးဖိ,
         ဒီးယွၤမၤတၢ်အုၣ် က့ၤခီၣ်က့ၤဖးဒိၣ်လီၤ.13  ဒီးပှၤသၢဂၤလၢပှၤအခိၣ်သၢဆံအကျါန့ၣ် လဲၤလီၤ ဒီးလၢကူးဘုအကတီၢ်န့ၣ် ဟဲဆူစီၤဒၤဝံးအအိၣ်လၢ
         တၢ်အိပူၤဧဒူးလၣ်အပူၤ, ဒီးပှၤဖလ့ၡသးဖိတဖုသူၣ်ဒဲ လၢကစၢၢ်ကဆူးရၤဖၤအပူၤလီၤ.14  ဒီးအကတီၢ်ဖဲန့ၣ် စီၤဒၤဝံးအိၣ်ဝဲလၢတိာ်ပူၤ, ဒီးပှၤဖ လ့ၡသးဖိအပှၤပၢၤတၢ်ဖိတတီၤ အိၣ်ဝဲလၢဘ့ၤသလ့
         ဃ့ၢ်အပူၤလီၤ.
         15  ဒီးစီၤဒၤဝံးစံးဆၢတၢ်ဒီးစံးဝဲဒၣ်, မ့မ တၤကဒုးအီယၤလၢ ဘ့ၤသလ့ဃ့ၣ်အထံပူၤအထံလၢ အအိၣ်ဝဲလၢပဲတရီအဃၢၤန့ၣ်တဂၤလဲၣ်.16  ဒီးပှၤအဆူၣ်သၢဂၤန့ၣ် ဃ့ၢ်ဖျိပှၤဖလ့ၡသးဖိအသုး မုၢ်, ဒီးဒၢၣ်ထံလၢဘ့ၤသလ့ဃ့ၣ်အထံပူၤလၢအအိၣ်
         လၢပဲတရီအဃၢၤ, ဒီးဟံးန့ၢ်ဝဲ, ဒီးစိာ်ဝဲဆူစီၤဒၤဝံးအ အိၣ်လီၤ. ဘၣ်ဆၣ်ဒီးစီၤဒၤဝံးတအီဘၣ်.
         ဒီးလူလီၤဝဲ လၢယွၤအဂီၢ်လီၤ.
         17  ဒီးစံးဝဲဒၣ်, မ်ယသုတမၤဒ်အံၤတ ဂ့ၤ, ယွၤဧၢ, တၢ်အံၤမ့ၢ်ပှၤအသွံၣ်လၢအလဲၤမၤန့ၢ်ဝဲလၢ အသးသမူလီၤ.
         ဒီးအီဝဲအသးတအိၣ်ဘၣ်. ပှၤအဆူၣ် သၢဂၤန့ၣ်မၤတၢ်န့ၣ်တဖၣ်လီၤ.18  ဒီးနီၢ်စရူယၤအဖိခွါစီၤယိၤအာ်အဒီပုၢ်ဝဲၢ် စီၤအဘံ ၡဲၤမ့ၢ်တၢ်အခိၣ်လၢသၢဂၤအကျါ, ဒီးယူာ်ထီၣ်အစုထီ
         ဒါပှၤသၢကယၤ, ဒီးမၤသံအီၤ, ဒီးအမံၤအိၣ်ဝဲလၢပှၤ သၢဂၤအကျါလီၤ.
         19  လၢပှၤသၢဂၤအကျါန့ၣ် အလၤ ကပီၤဒိၣ်ကတၢၢ်တမ့ၢ်ဘၣ်ဧါ. ဒီးကဲထီၣ်ဝဲလၢအခိၣ် လီၤ. ဒီးတဟဲနုာ်ဘၣ်လၢသၢဂၤန့ၣ်အကျါဘၣ်.20  ဒီးပှၤအဆူၣ်ပှၤကၤဘစ့လးဖိ, ပှၤအဆူၣ်အဖိခွါစီၤ ဘနါယၤန့ၣ်, မၤတ့ၢ်တၢ်ဖးဒိၣ်အါမံၤ, မၤသံပှၤမိၤ
         အးဖိခံဂၤလၢအလီၤဂာ်ဒီးခ့ယုၢ်လီၤ. အဝဲဒၣ်လဲၤလီၤ စ့ၢ်ကီး, ဒီးကျီကွံာ်ခ့ယုၢ်တဒုလၢတၢ်ပူၤအသးကံၢ်ပူၤ
         ဖဲတၢ်ဟဲစူၤမူခိၣ်ဖီအခါန့ၣ်လီၤ.21  ဒီးအဝဲဒၣ်ကျီကွံာ် ပှၤအဲၤကူပတူးဖိလၢအက့ၢ်အဂီၤ ဂ့ၤ, ဒီးဘီအိၣ်ဝဲလၢပှၤအဲၤကူပတူးဖိအစုပူၤတဘ့ၣ်,
         ဒီး လဲၤလီၤဝဲဆူအအိၣ်, အိၣ်ဒီးအနီၣ်ထိးဘိလၢအစုပူၤ, ဒီးဂုာ်န့ၢ်ဘီတဘ့ၣ်လၢပှၤအဲၤကူပတူးဖိအစုပူၤ,
         ဒီးမၤ သံအီၤလၢအဘီဒၣ်ဝဲန့ၣ်လီၤ.22  စီၤယဟိၤယဒါအဖိခွါ စီၤဘနါယၤတဂၤမၤတၢ်န့ၣ် တဖၣ်ဒီးအမံၤအိၣ်ဝဲလၢ ပှၤအဆူၣ်သၢဂၤအကျါ လီၤ.
         23  ဒီးအလၤကပီၤဒိၣ်န့ၢ်ပှၤသၢဆံတက့ၢ်. ဘၣ်ဆၣ် ဒီး, တဟဲနုာ်ဘၣ်လၢပှၤသၢဂၤအကျါဘၣ်. ဒီးစီၤဒၤဝံး
         ပာ်အီၤလၢပှၤပၢၤတၢ်ဖိအဖီခိၣ်လီၤ.24  ဒီးလၢပှၤသၢဆံအကျါန့ၣ်, အိၣ်ဝဲလၢစီၤယိၤအာ်အ ဒီပုၢ်ဝဲၢ်စီၤဧစၤအ့လးတဂၤ, ဒီးစီၤဒိဒိၤအဖိခွါစီၤအ့လ
         ဃၤနၣ်ဘၣ်ဃးဒီးဘ့ၤသလ့ဃ့ၣ်တဂၤ,
         25  ပှၤဃရိးဖိစီၤ ၡးမၤတဂၤ, ပှၤဃရိးဖိစီၤအလံကၤတဂၤ,
         26  ပှၤပးလ တံၤဖိစီၤဃ့လ့းတဂၤ, ပှၤတကိၤဖိစီၤဧံးက့ၣ်အဖိခွါစီၤ ဧံရၤတဂၤ,
         27  ပှၤဧၤနသိးဖိစီၤအဘံၤဧ့စၢ်တဂၤပှၤဃူသ ၡသးဖိစီၤမၤဘူနဲၤတဂၤ,
         28  ပှၤအဃိဃးဖိစီၤစးလမိၣ် တဂၤ, ပှၤနတိဖၤဖိစီၤမၤဟရဲတဂၤ,
         29  ပှၤနတဖၤဖိစီၤ ဘၤနါအဖိခွါစီၤဃ့လ့ာ်တဂၤ, စီၤရံဘဲၤအဖိခွါစီၤအံ တဲၤလၢကံဘဧၤဘၣ်ဃးဒီး ပှၤဘံၣ်ယၤမံၣ်ဖိတဂၤ,―30  ပှၤပံးရသိၣ်ဖိစီၤဘနါယၤတဂၤ, စီၤဟံးဒဲဘၣ်ဃးဒီး ကၤဧၣ်အထံကျိတဖၣ်တဂၤ,
         31  ပှၤဧၤရဘၤဖိစီၤအဘံ ဧၤလဘိၣ်တဂၤ, ပှၤတၢ်ဃူၣ်ဖိစီၤဧၤစမၤဝ့းတဂၤ,―32  ပှၤၡၤလဘိၣ်ဖိစီၤအ့လံယဘၤတဂၤ, လၢစီၤယၤရှ့ၣ် အဖိခွါအကျါစီၤယိနၤသၣ်တဂၤ,
         33  ပှၤဟရၢ်ဖိစီၤၡးမၤ တဂၤ, ပှၤဟရၢ်ဖိစီၤၡၤရၢ်အဖိခွါစီၤအဃံအၣ်တဂၤ,―34  ပှၤမၤကၤဖိတဂၤအဖိခွါစီၤအဃၤစဘဲအဖိခွါ စီၤအလံၤ ဖ့လ့းတဂၤ, ပှၤကံလိၣ်ဖိစီၤအဃံသဖ့ၤလးအဖိခွါစီၤ
         အလံဧၣ်တဂၤ,
         35  ပှၤကၢ်မ့ၤလးဖိစီၤဃ့ၤစရ့တဂၤ, ပှၤ အၢ်ဘၤဖိစီၤပရဲတဂၤ,
         36  စီၤနၤသၣ်အဖိခွါစီၤယံးက့လး ဘၣ်ဃးဒီးစိဘၤတဂၤ, ပှၤကးဖိစီၤဘၤနံတဂၤ,
         37  ပှၤ ဧၣ်မိၣ်ဖိစီၤစ့လ့းတဂၤ, နီၢ်စရူယၤအဖိခွါစီၤယိၤအာ် အပှၤစိာ်အစုကဝဲၤပှၤဘအ့ရိးဖိစီၤနၤဃရဲတဂၤ,
         38  ပှၤ ယံသၢ်ဖိစီၤဧံရၤတဂၤ, ပှၤယံသၢ်ဖိစီၤကၢ်ရ့းတဂၤ,―39  ပှၤဃ့ၤသးဖိစီၤအူၤရံယၤတဂၤ ခဲလၢာ်န့ၣ်အိၣ်ဝဲသၢ ဆံသၢဂၤလီၤ.

၂၄241  ဒီးယွၤအသးထီၣ်ဘၣ်ကဒီး အံၣ်စရ့လး, ဒီးထိၣ်ဂဲၤ စီၤဒၤဝံးထီဒါအီၤ, ဒီးစံးဝဲ, လဲၤဂံၢ်အံၣ်စရ့လးဖိ,
         ဒီးယူဒၤ ဖိန့ၣ်တက့ၢ်.2  ဒီးစီၤပၤစံးဘၣ်ပှၤသုးမုၢ်အခိၣ်လၢအအိၣ်ဒီးအီၤ, စီၤ ယိၤအာ်, လဲၤလၢအံၣ်စရ့လးအဒူၣ်တဖၣ်အကျါလၢ
         ဒၣ်ပၢၢ်လၢဘ့ၢ်ၡဘၤ, ဒီးဂံၢ်ပှၤဂီၢ်မုၢ်ဒ်သိးယကသ့ၣ် ညါပှၤဂီၢ်မုၢ်အတၢ်ဂံၢ်တက့ၢ်.3  ဒီးစီၤယိၤအာ်စံးဘၣ်စီၤပၤ, ပှၤဂီၢ်မုၢ်မ့ၢ်အိၣ်ပှဲၤအံၤပှဲၤ နုၤန့ၣ်ဒီး, မ်ယွၤမၤအါထီၣ်အလီၢ်အစးတကယၤ,
         ဒီး မ်ပကစၢ်စီၤပၤကထံၣ်ဘၣ်ဝဲတက့ၢ်. ဘၣ်စီၤပၤအသး လၢတၢ်တမံၤန့ၣ်မ့ၢ်အဘၣ်မနုၤလဲၣ်.4  ဘၣ်ဆၣ်ဒီးစီၤပၤအတၢ်ကတိၤ ဆူၣ်န့ၣ်စီၤယိၤအာ်, ဒီးပှၤသုးမုၢ်အခိၣ်တဖၣ်အတၢ်ကတိၤ, ဒီးစီၤယိာ်အာ်,
         ဒီးပှၤသုးမုၢ်အခိၣ်တဖၣ်ဟးဝဲလၢ စီၤပၤအအိၣ်, ဒ်သိး အကဂံၢ်အံၣ်စရ့လးလီၤ.5  ဒီးလဲၤခီဂာ်ယၢ်ဒ့ၣ်, ဒီးသူၣ်ဒဲလၢဧရိၤဧ့ၢ်လၢဝ့ၢ်အစု ထွဲတခီလၢအအိၣ်ဝဲလၢ ကးအပၢၤခိၣ်အသးကံၢ်ပူၤ,
         ဒီးဆူယၤစ့ၢ်လီၤ.6  ဒီးဟဲဝဲဆူကံးလဧး, ဒီးဆူကီၢ်တၤဃတံၣ်ဃီဒၡံၤ, ဒီး ဟဲဝဲဆူဒၣ်ယၤဧၣ်, ဒီးလဲၤတရံးဝဲဆူစံဒိၣ်,
         7  ဒီးဟဲဝဲဆူ စိၢ်အတိာ်, ဒီးဆူပှၤဃံၤဝံဖိအဝ့ၢ်ခဲလၢာ်, ဒီးဆူပှၤကနၤ ဧၣ်ဖိအအိၣ်, ဒီးဟးထီၣ်ဝဲဆူယူဒၤလၢကလံၤထံးတခီ
         ဆူဘ့ၢ်ၡဘၤလီၤ.8  ဒီးလဲၤတၢ်လၢကီၢ်ပူၤဒီဘ့ၣ်ညါဝံၤဒီး, လါခွံလါဒီးအ နံၤခံဆံအကတၢၢ်န့ၣ်ဟဲက့ၤဝဲဆူယရူၤၡလ့ၣ်လီၤ.9  ဒီးစီၤယိၤအာ်ဟ့ၣ်လီၤစီၤပၤလၢ ပှၤဂီၢ်မုၢ်အတၢ်ဂံၢ်, ဒီးပှၤအဆူၣ်လၢအဘီၣ်ထီၣ်နးလၢ အံၣ်စရ့လးအပူၤ
         အိၣ်ဃိးကလီၤ, ဒီးယူဒၤအပှၤကညီအိၣ်ယဲၢ်ကလီၤ လီၤ.10  ဒီးလၢအဂံၢ်ပှၤဂီၢ်မုၢ်အလီၢ်ခံန့ၣ်, စီၤဒၤဝံးအသးသိၣ် ဃီၣ်အီၤ, ဒီးစီၤဒၤဝံးစံးဘၣ်ယွၤ,
         ယမၤတၢ်န့ၣ်သတး ဒီး, ယမၤကမၣ်လံဖးဒိၣ်လံ. ဒီးခဲကနံၣ်အံၤပျၢ်လၢ် နခ့နပှၤအတၢ်ဒဲးဘးတက့ၢ်,
         ယွၤဧၢ. အဂ့ၢ်ဒ်အံၤ, ယမၤ လံပှၤဟးဂီၤဖိအတၢ်ဒိၣ်ဒိၣ်ကလဲာ်လံ.
         11  ဒီးစီၤဒၤဝံးဂဲၤဆၢထၢၣ်လၢမုၢ်ဂီၤ, ဒီးယွၤအကလုၢ်ဘၣ်ဝံကး, စီၤဒၤဝံးအပှၤထံၣ်တၢ်တဂၤ, ဒီးစံးဝဲဒၣ်,―12  လဲၤစံးဘၣ်စီၤဒၤဝံး, ယွၤစံးဝဲဒ်အံၤ, ယပာ်တၢ်သၢမံၤ လၢနမဲာ်ညါလီၤ. ဃုထၢတမံၤမံၤလၢအကျါတက့ၢ်.
         ဒီးယကပာ်တၢ်န့ၣ်တမံၤလၢနဂီၢ်လီၤ.13  ဒီးစီၤကးဟဲဆူစီၤဒၤဝံးအအိၣ်ဒီးဒုးနဲၣ်အီၤ, ဒီးစံးဘၣ် အီၤ, တၢ်သၣ်ဝံၤလီၤဒိနွံနံၣ်ကဟဲနုာ်လၢနကီၢ်ပူၤဧါ,
         မ့တမ့ၢ်ဘၣ်နကဃ့ၢ်သၢလါ လၢနဒုၣ်နဒါအမဲာ်ညါဖဲ အလူၤနၤဧါ. မ့တမ့ၢ်ဘၣ်တၢ်သံသတြိာ်ကအိၣ်သၢသီ
         လၢနကီၢ်ပူၤဧါ, ဒီးခဲကနံၣ်အံၤသ့ၣ်ညါဒီးကွၢ်, ယက စံးဘၣ်က့ၤပှၤလၢအမၢလီၤယၤဒ်လဲၣ်.14  ဒီးစီၤဒၤဝံးစံးဘၣ်စီၤကးန့ၣ် တၢ်မၤကိၢ်မၤဂီၤယၤဒိၣ် မးလီၤ. မ်ပလီၤဘၣ်လၢယွၤအစုပူၤတက့ၢ်.
         အဂ့ၢ်ဒ်အံၤ, အသးအိၣ်ပှၤဒိၣ်နီၢ်မးလီၤ. ဒီးမ်ယသုတလီၤဘၣ်လၢ ပှၤကညီအစုပူၤတဂ့ၤ.15  ဒီးယွၤမၢလီၤတၢ်သံသတြိာ်လၢ အံၣ်စရ့လးအဖီခိၣ် လၢမုၢ်ဂီၤပၢၢ်လၢအကတီၢ်လၢတၢ်သ့ၣ်ဖးဝဲ, ဒီးပှၤသံဝဲ
         လၢပှၤဂီၢ်မုၢ်အကျါလၢဒၣ် ပၢၢ်လၢဘ့ၢ်ၡဘၤနွံကလး လီၤ.16  ဒီးတုၤကလူးတဂၤယူာ်ထီၣ်အစုလၢ ယရူၤၡလ့ၣ်အ ဖီခိၣ်ဒ်သိးအကမၤဟးဂီၤဝဲဒီး, ယွၤပီၢ်ယၢ်လီၤက့ၤအ
         သးလၢတၢ်အၢန့ၣ်, ဒီးစံးဘၣ်ကလူးလၢအမၤဟးဂီၤ ပှၤဂီၢ်မုၢ်တဂၤန့ၣ်, အါလံ. ယၤလီၤက့ၤနစုတက့ၢ်.
         ဒီး ယွၤအကလူးန့ၣ် အိၣ်ဝဲလၢပှၤယဘူၣ်ဖိစီၤအၤရနၤအ ကြဲၢ်ဃၢၤလီၤ.17  ဒီးတုၤအထံၣ်ဘၣ်ဝဲလၢ ကလူးကျီကွံာ်ပှၤဂီၢ်မုၢ်ဒီး, စီၤဒၤဝံးကတိၤတၢ်ဒီးယွၤ, ဒီးစံးဝဲဒၣ်,
         ကွၢ်ကွၢ်, ယမၤ ကမၣ်လံတၢ်လံ. ဒီးယမၤလံတၢ်အၢလံ. မ့မ့ၢ်သိတ ဖၣ်အံၤမ့ၢ်အမၤမနုၤတမံၤလဲၣ်. မ်နစုအိၣ်လၢ်လၢယ
         ဖီခိၣ်, ဒီးလၢယပၢ်အပှၤဟံၣ်ဖိအဖီခိၣ်တက့ၢ်.18  ဒီးတၢ်လၢမုၢ်တနံၤန့ၣ် စီၤကးဟဲဆူစီၤဒၤဝံးအအိၣ် ဒီးစံးဘၣ်အီၤ, လဲၤထီၣ်, မၤထီၣ်တၢ်လုၢ်လီၢ်လၢယွၤ
         အဂီၢ်လၢပှၤယဘူၣ်ဖိစီၤအၤရနၤအကြဲၢ်ပူၤတက့ၢ်.19  ဒီးစီၤဒၤဝံးမၤဝဲ ဒ်စီၤကးအကလုၢ်အသိးန့ၣ်, ဒီးလဲၤ ထီၣ်ဝဲဒ်ယွၤမၤလိာ်တၢ်အသိးန့ၣ်လီၤ.20  ဒီးစီၤအၤရနၤကွၢ်ဝဲ, ဒီးထံၣ်ဘၣ်စီၤပၤဒီးအခ့အပှၤ ဟဲဆူအအိၣ်, ဒီးစီၤအၤရနၤလဲၤထီၣ်, ဒီးတီၤလီၤကဒွံ
         ကျိာ်, ဒီးကျးလီၤအမဲာ်ဆူဟီၣ်ခိၣ်လၢစီၤပၤအမဲာ်ညါ လီၤ.21  ဒီးစီၤအၤရနၤစံးဝဲဒၣ်, ယကစၢ်စီၤပၤဟဲဆူအခ့အပှၤ အအိၣ်မ့ၢ်အဘၣ်မနုၤလဲၣ်. ဒီးစီၤဒၤဝံးစံးဝဲဒၣ်,
         ဒ်သိး ယကပှ့ၤန့ၢ်ကြဲၢ်လၢနၤ, ဒ်သိးယကမၤထီၣ်တၢ်လုၢ်လီၢ် လၢယွၤအဂီၢ် ဒ်သိးတၢ်ကတြီတၢ်သံသတြိာ်လၢပှၤဂီၢ်
         မုၢ်န့ၣ်လီၤ.22  ဒီးစီၤအၤရနၤစံးဘၣ်စီၤဒၤဝံး, မ်ယကစၢ်စီၤပၤဟံးန့ၢ် တၢ်, ဒီးလုၢ်တၢ်လၢအဂ့ၤလၢအမဲာ်တက့ၢ်.
         ကွၢ်ကွၢ်, ဂီၤဖံးလၢတၢ်လုၢ်မ့ၣ်အူအဂီၢ်, ဒီးနီၣ်တီၢ်ဘု, ဒီးဂီၤဖံးအ ပိးအလီတဖၣ်လၢ သ့ၣ်မုၣ်အဂီၢ်န့ၣ်အိၣ်ဝဲလီၤ.
         23  တၢ် ခဲလၢာ်အံၤ, စီၤပၤဧၢ, အၤရနၤဟ့ၣ်စီၤပၤလီၤ. ဒီးစီၤ အၤရနၤစံးဘၣ်စီၤပၤ, မ်ယွၤနကစၢ်ဘၣ်အသးလၢနၤ
         တက့ၢ်.24  ဒီးစီၤပၤစံးဘၣ်စီၤအၤရနၤ, တမ့ၢ်ဘၣ်. ယကပှ့ၤတၢ် လၢနၤလၢတၢ်ပှ့ၤသပှၢ်တၢၢ်လီၤ. ဒီးယတလုၢ်တၢ်လုၢ်
         မ့ၣ်အူလၢယွၤယကစၢ်လၢတၢ်လၢယန့ၢ်ဘၣ် ကလီ ကလီဘၣ်. ဒီးစီၤဒၤဝံးပှ့ၤကြဲၢ်န့ၣ်, ဒီးဂီၤဖံးတဖၣ်လၢ
         စ့ၡက့လးယဲၢ်ဆံလီၤ.25  ဒီးစီၤဒၤဝံးမၤထီၣ်တၢ်လုၢ်လီၢ်ဖဲန့ၣ် လၢယွၤအဂီၢ်, ဒီးလုၢ်တၢ်လုၢ်မ့ၣ်အူ, ဒီးတၢ်လုၢ်မၤဃူမၤဖိးလီၤ.
         ဒီး ယွၤဒိကနၣ်တၢ်ဘါထုကဖၣ်လၢကီၢ်အဂီၢ်န့ၣ်, ဒီးတၢ် သံသတြိာ်ဟါမၢ်လၢအံၣ်စရ့လးအကျါန့ၣ်လီၤ.လံာ်စီၤပၤအခီၣ်ထံးတဘ့ၣ်.လံာ်စီၤပၤအခီၣ်ထံးတဘ့ၣ်.လံာ်စီၤပၤအခီၣ်ထံးတဘ့ၣ်.

၁11  ဒီးစီၤဒၤဝံးအသးပှၢ်တ့ၢ်လံ. လဲၤနုာ်လံလၢနံၣ်တဖၣ် အကျါလံ. ဒီးပှၤလုးဘၢအီၤလၢတၢ်အကူအသိး,
         ဒီးတ လၢၤထီၣ်ဘၣ်.2  ဒီးအခ့အပှၤစံးဘၣ်အီၤ, မ်ပှၤဃုန့ၢ်ပှၤမုၣ်လိၣ်ဘိလၢ အသးစၢ်တဂၤလၢ ယကစၢ်စီၤပၤအဂီၢ်, ဒီးမ်အဆၢ
         ထၢၣ်လၢစီၤပၤအမဲာ်ညါ, ဒီးမ်အကဲထီၣ်အတံၤသကိး, ဒီးမ်အမံလၢနသးနါပှၢ်အပူၤ ဒ်သိးယကစၢ်စီၤပၤက
         လၢၤထီၣ်တက့ၢ်လီၤ.3  ဒီးပှၤဃုဝဲလၢပမုၣ်လိၣ်ဘိအဃံအလၤလၢ အံၣ်စရ့ လးအကီၢ်ဃၢၤခဲလၢာ်, ဒီးထံၣ်န့ၢ်ဝဲလၢပှၤရှူန့ၣ်ဖိနီၢ်အ
         ဘံရှး, ဒီးဟဲစိာ်အီၤဆူစီၤပၤအအိၣ်လီၤ.4  ဒီးပိာ်မုၣ်ဖိသၣ်န့ၣ်အက့ၢ်အဂီၤဂ့ၤမးလီၤ. ကဲထီၣ်စီၤ ပၤအတံၤသကိး, ဒီးမၤအခ့အပှၤအတၢ်န့ၣ်လီၤ.
         ဒီးစီၤ ပၤတသ့ၣ်ညါဘၣ်အီၤဘၣ်.5  ဒီးနီၢ်ဃးကံၤအဖိခွါ စီၤအဒိနံၤယၤပာ်ထီၣ်ထီအသး ဒီးစံးဝဲဒၣ်, ယကကဲထီၣ်စီၤပၤလီၤ. ဒီးကတဲာ်ကတီၤ
         လ့ၣ်ကဟၣ်တဖၣ်, ဒီးပှၤဒိးကသ့ၣ်တဖၣ်, ဒီးပှၤယဲၢ်ဆံ လၢအကဃ့ၢ်ဝဲလၢအမဲာ်ညါလီၤ.6  ဒီးအပၢ်တမၤတမုာ်ဘၣ်အဝဲဒၣ်အသးလၢ အစံးဘၣ် အီၤလၢနမၤဒ်န့ၣ် မ့ၢ်အဘၣ်မနုၤလဲၣ်န့ၣ်နီတဘျီဘၣ်.
         ဒီးအက့ၢ်အဂီၤဂ့ၤမးစ့ၢ်ကီးလီၤ. ဒီးအိၣ်ဖျဲၣ်ဝဲလၢစီၤအး ဘၡါလိၣ်အလီၢ်ခံန့ၣ်လီၤ.
         7  ဒီးကတိၤတၢ်ဒီးနီၢ်စရူယၤ အဖိခွါစီၤယိၤအာ်, ဒီးပှၤလုၢ်တၢ်အဒိၣ် စီၤအ့ဘယၤ သၢ်, ဒီးအဝဲသ့ၣ်တဖၣ်န့ၣ်
         ပိာ်စီၤအဒိနံယၤအခံ, ဒီးမၤ စၢၤအီၤလီၤ.8  မ့မ့ၢ်ပှၤလုၢ်တၢ်အဒိၣ်စီၤစၤဒိး, ဒီးစီၤယဟိယဒါအဖိ ခွါစီၤဘနါယၤ, ဒီးဝံနၤသၣ်, ဒီးစီၤၡံမံၤ,
         ဒီးစီၤရ့ဧံၤ, ဒီးစီၤ ဒၤဝံးအပှၤအဆူၣ်သ့ၣ်တဖၣ်န့ၣ် တအိၣ်ဘၣ်ဒီးစီၤအဒိ နံၤယၤဘၣ်လီၤ.9  ဒီးစီၤအဒိနံၤယၤမၤသံသိ, ဒီးဂီၤဖံး, ဒီးဂီၤဖံးဖိအဘီၣ် လၢလၢၢ်စိၤဃ့လ့းအဃၢၤလၢအအိၣ်ဝဲဖဲ ဧ့ၣ်ရိၤက့လး,
         ဒီးကိးန့ၢ်အဒီပုၢ်ဝဲၢ်ခဲလၢာ်, စီၤပၤအဖိခွါတဖၣ်, ဒီးယူ ဒၤအပှၤကညီခဲလၢာ်, စီၤပၤအခ့အပှၤလီၤ.10  မ့မ့ၢ်ဝံနၤသၣ်, ဒီးစီၤဘနါယၤ, ဒီးပှၤအဆူၣ်တဖၣ်, ဒီး အဒီပုၢ်ဝဲၢ်စီၤၡလိၤမိၤန့ၣ်တကိးဘၣ်ဝဲဘၣ်.11  ဒီးစီၤနၤသၣ်ကတိၤတၢ်ဒီး စီၤၡလိၤမိၤအမိၢ်နီၢ်ဘၤသ ရှ့ဘၤ, ဒီးစံးဝဲဒၣ်, နတနၢ်ဟူဘၣ်လၢနီၢ်ဃးကံၤအဖိခွါ
         စီၤအဒိနံၤယၤကဲစီၤပၤ, ဒီးပကစၢ်စီၤဒၤဝံးတသ့ၣ်ညါ ဘၣ်ဧါ.
         12  ဒီးခဲကနံၣ်အံၤဟဲ, ဒုးကူၣ်လၢ်ယၤလၢနၤ, ဒ်သိးနကမၤပူၤဖျဲးနသးသမူ, ဒီးနဖိခွါစီၤၡလိၤမိၤအသး
         သမူန့ၣ်တက့ၢ်.
         13  ဟဲ, ဒီးလဲၤနုာ်ဆူစီၤဒၤဝံးအအိၣ်, ဒီး စံးဘၣ်အီၤ, ယကစၢ်စီၤပၤဧၢ, နဆိၣ်တၢ်ဒီးနကုၢ်ပိာ်မုၣ်
         ဒီးစံး, နဖိခွါစီၤၡလိၤမိၤကကဲစီၤပၤလၢယလီၢ်ခံ သပှၢ် တၢၢ်ဒီးကဆ့ၣ်နီၤလၢယလီၢ်ပစိာ်န့ၣ်တမ့ၢ်ဘၣ်ဧါ.
         ဒီး စီၤအဒိနံၤယၤကဲစီၤပၤန့ၣ် မ့ၢ်အဘၣ်မနုၤလဲၣ်.
         14  ကွၢ် ကွၢ်, နကတိၤတၢ်ဒီးစီၤပၤအဖၢမုၢ်ဒီး, ယကဟဲစ့ၢ်ကီး လၢနလီၢ်ခံ, ဒီးမၤဂၢၢ်မၤကျၢၤနတၢ်ကတိၤလီၤ.15  ဒီးနီၢ်ဘၤသရှ့ၤဘၤ လဲနုာ်ဆူစီၤပၤအအိၣ်ဆူဒၢးပူၤ, ဒီးစီၤပၤအသးပှၢ်ဒိၣ်နီၢ်မးလီၤ. ဒီးပှၤရှူန့ၣ်ဖိနီၢ်အဘံၡး
         န့ၣ်မၤစီၤပၤအခ့အပှၤအတၢ်လီၤ.
         16  ဒီးနီၢ်ဘၤသရှ့ၤဘၤ ဆုးလီၤအခိၣ်, ဒီးတီၤလီၤကဒွံကျိာ်လၢစီၤပၤအမဲာ်ညါ, ဒီးစီၤပၤစံးဝဲဒၣ်,
         ဘၣ်နသးလၢမနုၤလဲၣ်. ဒီးစံးဘၣ်အီၤ, ယကစၢ်ဧၢ,
         17  နဆိၣ်တၢ်ဒီးနကုၢ်ပိာ်မုၣ်လၢယွၤနကစၢ် အမဲာ်ညါ, ဒီးနစံး, နဖိခွါစီၤၡလိၤမိၤကကဲစီၤပၤလၢယ
         လီၢ်ခံသပှၢ်တၢၢ်, ဒီးကဆ့ၣ်နီၤလၢယလီၢ်ပစိာ်လီၤ.
         18  ဒီး ခဲကနံၣ်အံၤ, ကွၢ်ကွၢ်, စီၤအဒိနံယၤကဲစီၤပၤ, ဒီးခဲကနံၣ် အံၤယကစၢ်စီၤပၤဧၢ, နတသ့ၣ်ညါဘၣ်.
         19  ဒီးမၤသံလံ ဂီၤဖံး, ဒီးဂီၤဖံးဖိအဘီၣ်, ဒီးသိအါအါကလဲာ်, ဒီးကိးန့ၢ် လံစီၤပၤအဖိခွါခဲလၢာ်,
         ဒီးပှၤလုၢ်တၢ်အဒိၣ်စီၤအ့ဘယၤ သၢ်, ဒီးပှၤသုးမုၢ်အခိၣ်စီၤယိၤအာ်လီၤ. မ့မ့ၢ်နခ့နပှၤစီၤ ၡလိၤမိၤန့ၣ်တကိးဘၣ်ဝဲဘၣ်.20  ဒီးနဲဒၣ်အံၤယကစၢ်စီၤပၤဧၢ, အံၣ်စရ့လးအမဲာ်ခဲလၢာ် အိၣ်ဝဲလၢနလိၤ, ဒ်သိးလၢယကစၢ်စီၤပၤအလီၢ်ခံန့ၣ်
         မတၤမတၤကဆ့ၣ်နီၤလၢအလီၢ်ပစိာ်န့ၣ် နကစံးဘၣ် အီၤလီၤ.
         21  နမ့ၢ်တမၤဘၣ်ဒ်န့ၣ်ဒီး တုၤယကစၢ်စီၤပၤ ကမံဒီးအပၢ်တဖၣ်ဒီး, တၢ်ကမၤအသးလၢတၢ်ကပာ် ယၤဒီးယဖိခွါလၢပှၤတၢ်ဒဲးဘးဖိလီၤ.22  ဒီးကွၢ်ကွၢ်, ကတိၤဝဲဒီးစီၤပၤအဖၢမုၢ်ဒီး, ဝံနၤသၣ်ဟဲ နုာ်ဝဲစ့ၢ်ကီးလီၤ.
         23  ဒီးပှၤဒုးနဲၣ်စီၤပၤ, ဒီးစံးဝဲဒၣ်, ကွၢ်ကွၢ်, ဝံနၤသၣ်လီၤ. ဒီးဟဲနုာ်ဝဲလၢစီၤပၤအအိၣ်ဒီးတီၤလီၤက
         ဒွံကျိာ်ကျးလီၤအမဲာ်လၢဟီၣ်ခိၣ်လီၤ.24  ဒီးစီၤနၤသၣ်စံးဝဲဒၣ်, ယကစၢ်စီၤပၤဧၢ, နစံးလၢစီၤအ ဒိနံၤယၤကကဲစီၤပၤလၢယလီၢ်ခံ, ဒီးကဆ့ၣ်နီၤလၢယ
         လီၢ်ပစိာ်န့ၣ်စ့ၢ်ကီးဧါ.
         25  အဂ့ၢ်ဒ်အံၤ, လဲၤလီၤမုၢ်မဆါ အံၤဒီး မၤသံဂီၤဖံး, ဒီးဂီၤဖံးဖိအဘီၣ်, ဒီးသိအါအါက လဲာ်, ဒီးကိးန့ၢ်စီၤပၤအဖိခွါခဲလၢာ်,
         ပှၤသုးမုၢ်အခိၣ်တ ဖၣ်, ဒီးပှၤလုၢ်တၢ်အဒိၣ်, စီၤအ့ဘယၤသၢ်, ဒီးကွၢ်ကွၢ်, အဝဲသ့ၣ်တဖၣ်န့ၣ်
         အီၣ်တၢ်ဒီးအီတၢ်လၢအမဲာ်ညါ, ဒီး စံးဝဲဒၣ်, မ်စီၤအဒိနံၤယၤမူဝဲတက့ၢ်.
         26  မ့မ့ၢ်တၢ်လၢယၤ အံၤ, ယဲဒၣ်နခ့နပှၤ, ဒီၤပှၤလုၢ်တၢ်အဒိၣ်စီၤစၤဒိး, ဒီးစီၤ ယဟိၤယဒါအဖိခွါစီၤဘနါယၤ,
         ဒီးနခ့နပှၤစီၤၡလိၤမိၤ န့ၣ် တကိးဘၣ်ဝဲဘၣ်,
         27  ဒီးမ့ၢ်တၢ်တမံၤအံၤမၤအသး လၢယကစၢ်စီၤပၤ, ဒီးမ့ၢ်မတၤမတၤကဆ့ၣ်နီၤလၢယ ကစၢ်စီၤပၤအလီၢ်ပစိာ်လၢအလီၢ်ခံန့ၣ်
         နတဘိးဘၣ် သ့ၣ်ညါနဲနခ့နပှၤစ့ၢ်ကီးဘၣ်ဧါ.28  ဒီးစီၤပၤဒၤဝံးစံးဆၢတၢ်, ဒီးစံးဝဲဒၣ်, ကိးန့ၢ်ယၤလၢ နီၢ်ဘၤသရှ့ၤဘၤတက့ၢ်. ဒီးအဝဲဒၣ်ဟဲနုာ်လၢစီၤပၤအ
         အိၣ်, ဒီးဆၢထၢၣ်လၢစီၤပၤအမဲာ်ညါလီၤ.29  ဒီးစီၤပၤဆိၣ်တၢ်ဒီးစံးဝဲဒၣ်, ယွၤလၢအပှ့ၤက့ၤယသး လၢကယဲၢ်တၢ်နးတၢ်ဖှီၣ်အပူၤန့ၣ်မူဝဲ,
         30  ဒ်ယဆိၣ်တၢ် ဒီးနၤလၢယွၤအံၣ်စရ့လးအကစၢ်အမဲာ်ညါ, ဒီးစံး, နဖိ ခွါစီၤၡလိၤမိၤကကဲထီၣ်စီၤပၤလၢ
         ယလီၢ်ခံသပှၢ်တၢၢ်, ဒီးကဆ့ၣ်နီၤလၢယလီၢ်ပစိာ် လၢယလီၢ်အသိးန့ၣ်လၢ မုၢ်မဆါတနံၤအံၤယကမၤသပှၢ်တၢၢ်ဒ်န့ၣ်အသိးလီၤ.31  ဒီးနီၢ်ဘၤသရှ့ၤဘၤဆုးလီၤအခိၣ် ကျးလီၤအမဲာ်လၢ ဟီၣ်ခိၣ်, ဒီးတီၤလီၤကဒွံကျိာ်လၢစီၤပၤအမဲာ်ညါ,
         ဒီးစံး ဝဲဒၣ်, မ်ယကစၢ်စီၤပၤဒၤဝံးမူဝဲလီၤထူလီၤယိာ်တက့ၢ်.32  ဒီးစီၤဒၤဝံးစံးဝဲဒၣ်, ကိးန့ၢ်ယၤလၢပှၤလုၢ်တၢ်အဒိၣ် စီၤစၤဒိး, ဒီးဝံနၤသၣ်, ဒီးစီၤယဟိၤယဒါအဖိခွါစီၤဘနါ
         ယၤတက့ၢ်. ဒီးအဝဲသ့ၣ်ဟဲဆူစီၤပၤအအိၣ်လီၤ.33  ဒီးစီၤပၤစံးဘၣ်အီၤ, ဟံးန့ၢ်သုကစၢ်အခ့အပှၤအိၣ်ဒီး သု, ဒီးဒုးဒိးယဖိခွါစီၤၡလိၤမိၤလၢယကသ့ၣ်လၤဒၣ်
         ယဲ, ဒီးဒုးလဲၤအီၤဆူကံဃိၣ်တက့ၢ်.
         34  ဒီးမ်ပှၤလုၢ်တၢ်အ ဒိၣ်စီၤစၤဒိး, ဒီးဝံနၤသၣ်ဖှူအီၤလၢစီၤပၤလၢအံၣ်စရ့လး အဖီခိၣ်ဖဲန့ၣ်တက့ၢ်.
         ဒီးအူကွဲၤ, ဒီးစံး, မ်စီၤပၤၡလိၤမိၤမူ ဝဲတက့ၢ်.
         35  ဒီးသုဘၣ်ဟဲထီၣ်လၢအလီၢ်ခံ ဒ်သိးအက ဟဲဆ့ၣ်နီၤလၢယလီၢ်ပစိာ်လီၤ. ဒီးအဝဲဒၣ်ကကဲထီၣ်စီၤပၤလၢယလီၢ်,
         ဒီးယမၤလိာ်ယဲဒ်သိးအကကဲထီၣ် လၢအံၣ်စရ့လး, ဒီးယူဒၤအခိၣ်လီၤ.36  ဒီးစီၤယဟိၤယဒါအဖိခွါစီၤဘနါယၤ စံးဆၢစီၤပၤဒီး စံးဝဲဒၣ်, အၤမ့ၣ်, ယကစၢ်စီၤပၤအကစၢ်ယွၤန့ၣ်
         မ်အစံး ဒ်န့ၣ်အသိးတက့ၢ်.
         37  ဒ်ယွၤအိၣ်တ့ၢ်ဝဲဒီးယကစၢ်စီၤပၤ အသိးန့ၣ် မ်အအိၣ်ဒီးစီၤၡလိၤမိၤဒ်န့ၣ်အသိးတက့ၢ်. ဒီး မ်အမၤအလီၢ်ပစိာ်ဒိၣ်န့ၢ်
         ယကစၢ်စီၤပၤအလီၢ်ပစိာ်န့ၣ် တက့ၢ်.38  ဒီးပှၤလုၢ်တၢ်အဒိၣ်စီၤစၤဒိး, ဒီးဝံနၤသၣ်, ဒီးစီၤယဟိၤ ယဒါအဖိခွါစီၤဘနါယၤ, ဒီးပှၤကရံသးဖိ,
         ဒီးပှၤပလ့ သးဖိလဲၤလီၤဝဲ, ဒီးဒုးဒိးစီၤၡလိၤမိၤလၢစီၤဒၤဝံးအက သ့ၣ်လၤ, ဒီးဟဲစိာ်အီၤဆူကံဃိၣ်လီၤ.39  ဒီးပှၤလုၢ်တၢ်အဒိၣ်စီၤစၤဒိးဟံးန့ၢ် သိအနၢၤတကျီ လၢဒဲပူၤ, ဒီးဖှူစီၤၡလိၤမိၤ, ဒီးပှၤအူကွဲၤ,
         ဒီးပှၤဂီၢ်မုၢ်ခဲ လၢာ်စံးဝဲဒၣ်, မ်စီၤပၤစီၤၡလိၤမိၤမူဝဲတက့ၢ်.
         40  ဒီးပှၤဂီၢ် မုၢ်ခဲလၢာ်ဟဲပိာ်ထီၣ်အခံ, ဒီးပှၤဂီၢ်မုၢ်အူပံ, ဒီးသးခုလၢ တၢ်သးခုဖးဒိၣ်,
         ဒီးဟီၣ်ခိၣ်တသြီထီၣ်လၢအသီၣ်လီၤ.41  ဒီးစီၤအဒိနံယၤ, ဒီးကယဲၢ်ပှၤလၢအဒိးကိးအသးခဲ လၢာ်လၢအအိၣ်ဒီးအီၤန့ၣ်နၢ်ဟူဝဲဖဲအအီၣ်တၢ်ဝံၤဝဲ,
         ဒီး စီၤယိၤအာ်နၢ်ဟူကွဲၤအသီၣ်, ဒီးစံးဝဲဒၣ်, ဝ့ၢ်တၢထီၣ်တၢ လီၤအသီၣ်န့ၣ်မ့ၢ်မနုၤလဲၣ်.42  ဒီးကတိၤတၢ်အဖၢမုၢ်ဒီး, ကွၢ်ကွၢ်, ပှၤလုၢ်တၢ်အဒိၣ် စီၤအ့ဘယၤသၢ်အဖိခွါစီၤယိနၤသၣ်ဟဲဝဲ,
         ဒီးစီၤအဒိနံၤ ယၤစံးဘၣ်အီၤ, ဟဲနုာ်တက့ၢ်. အဂ့ၢ်ဒ်အံၤ, နမ့ၢ်ပှၤအ ဝ့ၤ, ဒီးစိာ်တၢ်အကစီၣ်အဂ့ၤလီၤ.43  ဒီးစီၤယိနၤသၣ်စံးဆၢတၢ် ဒီးစံးဘၣ်စီၤအဒိနံၤယၤ, မ့ၢ်မးပကစၢ်စီၤပၤဒၤဝံး ပာ်လံစီၤၡလိၤမိၤလၢစီၤပၤ
         လီၤ.
         44  ဒီးစီၤပၤမၢလီၤဒီးအီၤလၢ ပှၤလုၢ်တၢ်အဒိၣ်စီၤ စၤဒိး, ဒီးဝံနၤသၣ်, ဒီးစီၤယဟိၤယဒါအဖိခွါစီၤဘနါ
         ယၤ, ဒီးပှၤကရံသးဖိ, ဒီးပှၤပလ့သးဖိ, ဒီးအဝဲသ့ၣ်တဖၣ် န့ၣ်ဒုးဒိးအီၤလၢစီၤပၤအကသ့ၣ်လၤန့ၣ်,
         45  ဒီးပှၤလုၢ် တၢ်အဒိၣ်စီၤစၤဒိး, ဒီးဝံနၤသၣ်န့ၣ်ဖှူအီၤလၢစီၤပၤလၢ ကံဃိၣ်အပူၤ, ဒီးဟဲက့ၤထီၣ်ဖဲန့ၣ်လၢ
         အသူၣ်ခုသးခု, ဒီးဝ့ၢ်တသြီထီၣ်လီၤ. အန့ၣ်မ့ၢ်တၢ်သီၣ်လၢသုနၢ်ဟူ လီၤ.46  ဒီးစီၤၡလိၤမိၤဆ့ၣ်နီၤလၢ ဘီဧိၤမုၢ်ဧိၤအလီၢ်ပစိာ်စ့ၢ် ကီးလီၤ.
         47  ဒီးစီၤပၤအခ့အပှၤဟဲစံးထီၣ်ပတြၢၤပကစၢ် စီၤပၤဒၤဝံး, ဒီးစံးဝဲဒၣ်, မ်နကစၢ်မၤစီၤၡလိၤမိၤအမံၤဂ့ၤ
         န့ၢ်နမံၤ, ဒီးမၤအလီၢ်ပစိာ်ဒိၣ်န့ၢ်နလီၢ်ပစိာ်န့ၣ်တက့ၢ်. ဒီးစီၤပၤဘူၣ်ထီၣ်ဘါထီၣ်လၢအလီၢ်မံပူၤလီၤ.
         48  ဒီးစီၤ ပၤစံးစ့ၢ်ကီးဒ်အံၤ, ယွၤအံၣ်စရ့လးအကစၢ်လၢအပာ်ပှၤ တဂၤဆ့ၣ်နီၤလၢယလီၢ်ပစိာ်လၢ မုၢ်မဆါတနံၤအံၤ,
         ဒီး ယမဲာ်ထံၣ်ဘၣ်ဝဲန့ၣ်, မ်အဘၣ်တၢ်စံးထီၣ်ပတြၢၤအီၤ တက့ၢ်.49  ဒီးပှၤလၢအဒိးကိးအသးလၢ အအိၣ်ဝဲဒီးစီၤအဒိနံၤယၤ ခဲလၢာ်န့ၣ်ပျံၤတၢ်, ဒီးဂဲၤဆၢထၢၣ်, ဒီးလဲၤတၢ်တဂၤအ
         ကျဲဒၣ်ဝဲ, တဂၤအကျဲဒၣ်ဝဲန့ၣ်လီၤ.50  ဒီးစီၤအဒိနံၤယၤပျံၤတၢ် လၢစီၤၡလိၤမိၤအဃိ, ဒီးဂဲၤ ဆၢထၢၣ်, ဒီးလဲၤတၢ်, ဒီးဟံးဃာ်တၢ်လုၢ်လီၢ်အနၢၤတ
         ဖၣ်န့ၣ်လီၤ.51  ဒီးပှၤဒုးနဲၣ်စီၤၡလိၤမိၤဒီးစံးဝဲဒၣ်, ကွၢ်ကွၢ်, စီၤအဒိနံၤ ယၤပျံၤစီၤၡလိၤမိၤဒီးကွၢ်ကွၢ်,
         ဟံးဃာ်ဝဲလၢတၢ်လုၢ် လီၢ်အနၢၤတဖၣ်, ဒီးစံးဝဲဒၣ်, မ်စီၤၡလိၤမိၤဆိၣ်တၢ်ဒီး ယၤလၢမုၢ်မဆါတနံၤအံၤလၢအတမၤသံဘၣ်အခ့အပှၤ
         လၢနးဘၣ်န့ၣ်တက့ၢ်.52  ဒီးစီၤၡလိၤမိၤစံးဝဲဒၣ်, မ့ၢ်ကဲထီၣ်ပှၤအဂ့ၤအဘၣ်ဒီး အခိၣ်သူတဘိဧိၤတလီၤတဲာ်ဘၣ်ဆူဟီၣ်ခိၣ်ဘၣ်.
         မ့မ့ၢ် တၢ်အၢမ့ၢ်အိၣ်လၢအပူၤဒီး, ကဘၣ်သံလီၤ.53  ဒီးစီၤၡလိၤမိၤမၢလီၤတၢ်, ဒီးပှၤဟဲစိာ်လီၤအီၤလၢတၢ် လုၢ်လီၢ်, ဒီးဟဲဝဲ, ဒီးတီၤလီၤကဒွံကျိာ်လၢစီၤၡလိၤမိၤ
         အမဲာ်ညါ, ဒီးစီၤၡလိၤမိၤစံးဘၣ်အီၤ, လဲၤဆူနဟံၣ်တ က့ၢ်.

၂21  ဒီးစီၤဒၤဝံးအမုၢ်နံၤလၢအကသံန့ၣ် သုးဘူးအသး, ဒီး မၤလိာ်အဖိခွါစီၤၡလိၤမိၤ, ဒီးစံးဝဲဒၣ်,
         2  ယပိာ်ပှၤဟီၣ် ခိၣ်ဖိခဲလၢာ်အကျဲလီၤ. ပာ်ဆူၣ်နသး, ဒီးပာ်ပိာ်ခွါနသး တက့ၢ်.
         3  ဒီးကွၢ်ယွၤနကစၢ်အတၢ်ကွၢ်, ဒ်သိးနကပိာ်အ ကျဲတဖၣ်, ဒီးတိၢ်န့ၢ်အတၢ်မၤလိာ်, ဒီးအတၢ်သိၣ်တၢ်
         သီ, ဒီးအတၢ်စံၣ်ညီၣ်, ဒီးအတၢ်အုၣ်အသး, ဒ်တၢ်ကွဲး အသးလၢစီၤမိၤရှ့အတၢ်သိၣ်တၢ်သီအပူၤ, ဒ်သိးနက
         ဘီၣ်ထီၣ်ညီထီၣ်လၢကယဲၢ်တၢ်လၢနမၤအီၤ, ဒီးလၢက ယဲၢ်တၢ်လၢနဃၣ်နသးဆူအအိၣ်န့ၣ်တက့ၢ်.
         4  ဒ်သိး ယွၤကဒုးအိၣ်ဂၢၢ်ဆိးကျၢၤအတၢ်ကတိၤလၢ အကတိၤ တၢ်လၢယဂ့ၢ်ယကျိၤ, ဒီးစံးဝဲဒၣ်, နဖိနလံၤမ့ၢ်တိၢ်န့ၢ်အ
         ကျဲဒ်သိးအကလဲၤတၢ်လၢ ယမဲာ်ညါလၢတၢ်မ့ၢ်တၢ်တီ, လၢအသးဒီးဖျၢၣ်ညါ, ဒီးလၢအသးတုၤအလၢာ်ဒီး, (စံး
         ဝဲဒၣ်,) ပှၤဘၣ်ဃးဒီးနၤလၢအံၣ်စရ့လးအလီၢ်ပစိာ်န့ၣ် တလီၤတူာ်ဘၣ်လီၤ.5  ဒီးနီၢ်စရူယၤအဖိခွါစီၤယိၤအာ်မၤယၤဒ်လဲၣ်န့ၣ် နသ့ၣ် ညါစ့ၢ်ကီးလီၤ. မၤသံအံၣ်စရ့လးအပှၤသုးမုၢ်အခိၣ်ခံဂၤ,
         စီၤန့ၢ်အဖိခွါစီၤအဘံန့ၢ်, ဒီးစီၤဃ့သ့ၢ်အဖိခွါစီၤဧမါစၤ, ဒီးမၤသံဝဲ, ဒီးဂၢ်လီၤတၢ်ဒုးသုးအတၢ်သွံၣ်လၢတၢ်ဃူ
         တၢ်ဖိးအပူၤ, ဒီးပာ်တၢ်ဒုးသုးအတၢ်သွံၣ်လၢအယီၢ်တ ကိးအလိၤလၢအအိၣ်ဝဲလၢအယီၢ်ဒ့, ဒီးလၢအခီၣ်ဖံး
         ပူၤလၢအအိၣ်ဝဲလၢအခီၣ်န့ၣ်လီၤ.6  ဒီးမၤတၢ်ဒ်နတၢ်ကူၣ်သ့အသိးန့ၣ်, ဒီးဒုးလဲၤလီၤအ ခိၣ်ဝါဆူပျုၤပူၤအိၣ်ဒီးတၢ်ဃူတၢ်ဖိးတဂ့ၤ.7  ဒီးမၤဘျုးမၤဖှိၣ်ပှၤကံလဧးဖိ စီၤဘၢ်စံးလဲအဖိခွါတ ဖၣ်, ဒီးဒုးအိၣ်အီၤလၢပှၤလၢအအီၣ်တၢ်လၢနစီၢ်နီၤခိၣ်
         တဖၣ်အကျါန့ၣ်တက့ၢ်. အဂ့ၢ်ဒ်အံၤ, လၢယဃ့ၢ်လၢန ဒီပုၢ်ဝဲၢ်စီၤအးဘၡါလိၣ်အမဲာ်ညါန့ၣ် ဟဲဝဲဆူယအိၣ်
         ဒ်န့ၣ်လီၤ.8  ဒီးကွၢ်ကွၢ်, ပှၤဘံၣ်ယၤမံၣ်ဖိစီၤက့ရၤအဖိခွါစီၤၡံမံၤ ဘၣ်ဃးဒီးဘၤဃူရံၣ်တဂၤလၢ အဆိၣ်အၢယၤလၢတၢ်
         ဆိၣ်အၢလၢမုၢ်တနံၤလၢ ယလဲၤဆူမၤဃန့ၤအပူၤန့ၣ် အိၣ်ဝဲဒီးနၤလီၤ. ဘၣ်ဆၣ်ဒီးဟဲလီၤသဂၢၢ်ယၤဖဲယၢ်ဒ့ၣ်,
         ဒီးယဆိၣ်တၢ်ဒီးအီၤလၢယွၤအမဲာ်ညါ, ဒီးစံး, ယတမၤ သံဘၣ်နၤလၢနးဘၣ်.
         9  ဒီးခဲကနံၣ်အံၤပာ်အီၤလၢအ တၢ်ဒဲးဘးတအိၣ်ဘၣ်န့ၣ်တဂ့ၤ. အဂ့ၢ်ဒ်အံၤ, နကူၣ်တၢ် သ့နဲ, ဒီးနကမၤအီၤဒ်လဲၣ်ဒ်လဲၣ်န့ၣ်နသ့ၣ်ညါလီၤ.
         ဒုး လဲၤလီၤအခိၣ်ဝါဆူပျုၤပူၤလၢတၢ်သွံၣ်အပူၤန့ၣ်တက့ၢ်.10  ဒီးစီၤဒၤဝံးမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤလၢ စီၤဒၤဝံးအဝ့ၢ်ပူၤန့ၣ်လီၤ.11  ဒီးမုၢ်နံၤတဖၣ်လၢ စီၤဒၤဝံးကဲစီၤပၤလၢအံၣ်စရ့လးအ ဖီခိၣ်န့ၣ် မ့ၢ်အနံၣ်လွံၢ်ဆံလီၤ. ကဲစီၤပၤနွံနံၣ်လၢဃ့
         ဘြိၣ်အပူၤ, ဒီးကဲစီၤပၤသၢဆံသၢနံၣ်လၢယရူၤၡလ့ၣ် အပူၤလီၤ.12  ဒီးစီၤၡလိၤမိၤဆ့ၣ်နီၤဝဲလၢ အပၢ်စီၤဒၤဝံးအလီၢ်ပစိာ်, ဒီးအဘီအမုၢ်ဂၢၢ်ထီၣ်ကျၢၤထီၣ်ဒိၣ်မးလီၤ.13  ဒီးနီၢ်ဃးကံၤအဖိခွါစီၤအဒိနံၤယၤ ဟဲဆူစီၤၡလိၤမိၤ အမိၢ်နီၢ်ဘၤသရှ့ၤဘၤအအိၣ်, ဒီးအဝဲဒၣ်စံးဘၣ်အီၤ,
         န ဟဲမုာ်မုာ်စ့ၢ်ကီးဧါ. ဒီးစံးဆၢဝဲဒၣ်, မုာ်မုာ်လီၤ.
         14  ဒီးစံးဝဲ ဒၣ်, ယကတိၤတၢ်ဒီးနၤအလီၢ်အိၣ်, ဒီးစံးဝဲဒၣ်, ကတိၤ တၢ်တက့ၢ်,
         15  ဒီးစံးဝဲဒၣ်, နသ့ၣ်ညါလၢဘီဧိၤမုၢ်ဧိၤမ့ၢ် ယတၢ်လီၤ. ဒီးအံၣ်စရ့လးခဲလၢာ်ပာ်အမဲာ်လၢယလိၤ
         ဒ်သိးယကကဲထီၣ်စီၤပၤလီၤ. ဒီးဘီဧိၤမုၢ်ဧိၤဃၣ်ကဒါ က့ၤအသး, ဒီးကဲထီၣ်ဝဲလၢယဒီပုၢ်ဝဲၢ်အတၢ်လီၤ.
         အဂ့ၢ် ဒ်အံၤ, ကဲထီၣ်အတၢ်လၢယွၤလီၤ.
         16  ဒီးခဲကနံၣ်အံၤယ ကဃ့တၢ်တမံၤလၢနၤ, ဃၣ်ကွံာ်နမဲာ်တဂ့ၤ. ဒီးအဝဲဒၣ် စံးဘၣ်အီၤ, ကတိၤတၢ်တက့ၢ်.17  ဒီးစံးဝဲဒၣ်, ကတိၤလၢ်ဒီးစီၤပၤၡလိၤမိၤ, (အဂ့ၢ်ဒ်အံၤ, တဃၣ်ကွံာ်အမဲာ်လၢနၤဘၣ်), ဒ်သိးအကဟ့ၣ်လီၤယၤ
         လၢပှၤရှူန့ၣ်ဖိနီၢ်အဘံၡးလၢယမါတက့ၢ်.18  ဒီးနီၢ်ဘၤသရှ့ၤဘၤစံးဝဲဒၣ်, ဂ့ၤလံ, ယကကတိၤတၢ်ဒီး စီၤပၤလၢနဂီၢ်လီၤ.19  ဒီးနီၢ်ဘၤသရှ့ၤဘၤလဲၤဆူစီၤပၤၡလိၤမိၤအအိၣ် ဒ်သိး အကကတိၤတၢ်လၢ စီၤအဒိနံၤယၤအဂီၢ်, ဒီးစီၤပၤဂဲၤ
         ဆၢထၢၣ်သဂၢၢ်အီၤ, ဒီးဆုးလီၤအခိၣ်, ဒီးဆ့ၣ်နီၤလၢအ လီၢ်ပစိာ်, ဒီးဒုးပာ်လီၤပှၤလၢလီၢ်ပစိာ်လၢစီၤပၤအမိၢ်အ
         ဂီၢ်, ဒီးအဝဲဒၣ်ဆ့ၣ်နီၤလၢအစုထွဲလီၤ.20  ဒီးစံးဝဲဒၣ်, ယဃ့တၢ်ဃ့အဆံးတမံၤလၢနၤ, ဃၣ်ကွံာ် နမဲာ်တဂ့ၤ. ဒီးစီၤပၤစံးဝဲဒၣ်, ဃ့တက့ၢ်,
         ယမိၢ်ဧၢ, အဂ့ၢ် ဒ်အံၤ, ယတဃၣ်ကွံာ်ယမဲာ်ဘၣ်.21  ဒီးစံးဝဲဒၣ်, ဟ့ၣ်လီၤပှၤရှူန့ၣ်ဖိနီၢ်အဘံၡးလၢနဒီပုၢ်ဝဲၢ် စီၤအဒိနံၤယၤလၢအမါတက့ၢ်.22  ဒီးစီၤပၤၡလိၤမိၤစံးဆၢတၢ်, ဒီးစံးဘၣ်အမိၢ်, ဒီးနဃ့ ပှၤရှူန့ၣ်ဖိနီၢ်အဘံၡးလၢစီၤအဒိနံၤယၤအဂီၢ်
         မ့ၢ်အဘၣ် မနုၤလဲၣ်. ဃ့စ့ၢ်ကီးဘီဧိၤမုၢ်ဧိၤလၢအဂီၢ်တက့ၢ်. အဂ့ၢ် ဒ်အံၤ, အဝဲဒၣ်န့ၣ်မ့ၢ်ယဝဲၢ်လီၤ.
         ဒီးဃ့လၢအဂီၢ်, ဒီးလၢ ပှၤလုၢ်တၢ်အဒိၣ် စီၤအ့ဘယၤသၢ်အဂီၢ်, ဒီးလၢနီၢ်စရူ ယၤအဖိခွါစီၤယိၤအာ်အဂီၢ်န့ၣ်တက့ၢ်.23  ဒီးစီၤၡလိၤမိၤဆိၣ်တၢ်လၢယွၤအမဲာ်ညါ, ဒီးစံးဝဲဒၣ်, တၢ်ကတိၤတထံၣ်အံၤ, စီၤအဒိနံၤယၤမ့ၢ်တကတိၤဘၣ်
         ထီဒါအသးသမူဒၣ်ဝဲဘၣ်ဒီး, မ်ယွၤမၤယၤဒ်န့ၣ်ဒီးအါ န့ၢ်အန့ၣ်တက့ၢ်.
         24  ဒီးခဲကနံၣ်အံၤယွၤမူဝဲလၢအဒုးအိၣ် ဂၢၢ်ဆိးကျၢၤယၤ, ဒီးပာ်ထီၣ်ထီယၤလၢယပၢ်စီၤဒၤဝံး အလီၢ်ပစိာ်အဖီခိၣ်,
         ဒီးမၤယၤလၢဟံၣ်တဖျၢၣ် ဒ်အစံး ပာ်အသိးန့ၣ်, စီၤအဒိနံၤယၤကဘၣ်တၢ်မၤသံအီၤလၢ မုၢ်မဆါတနံၤအံၤလီၤ.25  ဒီးစီၤပၤၡလိၤမိၤမၢလီၤစီၤယဟိၤယဒါအဖိခွါ စီၤဘ နါယၤ, ဒီးအဝဲဒၣ်ကျီကွံာ်အီၤ, ဒီးသံဝဲလီၤ.26  ဒီးစီၤပၤစံးဘၣ်ပှၤလုၢ်တၢ်အဒိၣ် စီၤအ့ဘယၤသၢ်, ဟး ထီၣ်ကွံာ်ဆူဧၤနသိး, ဆူနဟီၣ်ခိၣ်အကဝီၤဒၣ်နဲတက့ၢ်.
         အဂ့ၢ်ဒ်အံၤ, နမ့ၢ်တၢ်သံအပှၤကညီဘၣ်ဆၣ်ဒီး, ယတ ဒုးမၤသံဘၣ်နၤလၢမုၢ်မဆါတနံၤအံၤဘၣ်. အဂ့ၢ်ဒ်အံၤ,
         နစိာ်ကစၢ်ယွအတလါ လၢယပၢ်စီၤဒၤဝံးအမဲာ်ညါ လီၤ. ဒီးအဂ့ၢ်ဒ်အံၤ, နဘၣ်တၢ်နးတၢ်ဖှီၣ်လၢကယဲၢ်တၢ်
         နးတၢ်ဖှီၣ်အပူၤလၢအဘၣ်ယပၢ်လီၤ.27  ဒီးစီၤၡလိၤမိၤဟီထီၣ်ကွံာ်စီၤအ့ဘယၤသၢ်လၢ ပှၤလုၢ် တၢ်အဒိၣ်အလီၢ်လၢယွၤအမဲာ်ညါ, ဒ်သိးအကမၤလၢ
         ထီၣ်ပှဲၤထီၣ်ယွၤအကလုၢ်ကထါ လၢအကတိၤတၢ်လၢ စီၤဧ့လံၤအပှၤဟံၣ်ဖိအဂ့ၢ်အကျိၤလၢၡံလိၤအပူၤလီၤ.28  ဒီးတၢ်အကစီၣ်န့ၣ်ဟူဝဲဆူ စီၤယိၤအာ်အအိၣ်လီၤ. အ ဂ့ၢ်ဒ်အံၤ, စီၤယိၤအာ်တဃၣ်ဘၣ်အသးဆူ စီၤအးဘၡါ
         လိၣ်အလီၢ်ခံဘၣ်ဆၣ်ဒီး, ဃၣ်အသးဆူစီၤအဒိနံၤယၤ အလီၢ်ခံန့ၣ်လီၤ. ဒီးစီၤယိၤအာ်ဃ့ၢ်ဝဲဆူယွၤအဒဲပူၤ,
         ဒီး ဟံးဃာ်တၢ်လုၢ်လီၢ်အနၢၤတဖၣ်လီၤ.29  ဒီးပှၤစံးဘၣ်စီၤပၤၡလိၤမိၤ လၢစီၤယိၤအာ်ဃ့ၢ်လံဆူ ယွၤအဒဲပူၤ, ဒီးကွၢ်ကွၢ်, အိၣ်ဝဲလၢတၢ်လုၢ်လီၢ်အဃၢၤ
         လီၤ. ဒီးစီၤၡလိၤမိၤမၢလီၤစီၤယဟိၤယဒါအဖိခွါစီၤဘ နါယၤ, ဒီးစံးဝဲဒၣ်, လဲၤကျီကွံာ်အီၤတက့ၢ်.30  ဒီးစီၤဘနါယၤဟဲဆူယွၤအဒဲပူၤ, ဒီးစံးဘၣ်အီၤ, စီၤပၤ စံးတၢ်ဒ်အံၤ, ဟဲထီၣ်တက့ၢ်. ဒီးစံးဝဲဒၣ်,
         ယတဟဲဘၣ်. ယကသံဖဲအံၤလီၤ. ဒီးစီၤဘနါယၤစိာ်တၢ်ကတိၤန့ၣ် ဆူစီၤပၤအအိၣ်, ဒီးစံးဝဲဒၣ်, စီၤယိၤအာ်စံးဝဲဒ်အံၤ,
         ဒီးစံး ဆၢယၤဒ်အံၤလီၤ.31  ဒီးစီၤပၤစံးဘၣ်အီၤ, မၤအီၤဒ်အစံးဝဲအသိးန့ၣ်, ကျီကွံာ် အီၤ, ဒီးခူၣ်လီၤကွံာ်အီၤ, ဒ်သိးနကသုးကွံာ်တၢ်သွံၣ်လၢ
         အတၢ်ဒဲးဘးတအိၣ်ဘၣ်လၢစီၤယိၤအာ် ဒုးလူလီၤဝဲ န့ၣ်လၢယၤ, ဒီးလၢယပၢ်အပှၤဟံၣ်ဖိန့ၣ်တက့ၢ်.
         32  ဒီး ယွၤကဒုးဟဲက့ၤအသွံၣ်လၢအခိၣ်ဒၣ်ဝဲ, ပှၤလၢအကျီ ကွံာ်ပှၤခံဂၤလၢအတီန့ၢ်ဒီးဂ့ၤန့ၢ်အကစၢ်ဒၣ်ဝဲ,
         ဒီးမၤသံ အီၤလၢနး, (ယပၢ်စီၤဒၤဝံးတသ့ၣ်ညါဘၣ်), အံၣ်စရ့ လးအပှၤသုးမုၢ်အခိၣ်စီၤန့ၢ်အဖိခွါစီၤအဘံန့ၢ်,
         ဒီးယူ ဒၤအပှၤသုးမုၢ်အခိၣ်စီၤယ့သၢ်အဖိခွါ စီၤဧမါစၤလီၤ.―33  အသွံၣ်ကဟဲက့ၤဘၣ်စီၤယိၤအာ်အခိၣ် ဒီးအချံအသၣ် အခိၣ်လီၤထူလီၤယိာ်လီၤ. မ့မ့ၢ်လၢစီၤဒၤဝံးအလိၤ,
         ဒီး လၢအချံအသၣ်အလိၤ, ဒီးလၢအပှၤဟံၣ်ဖိအလိၤ, ဒီး လၢအလီၢ်ပစိာ်အဖီခိၣ်န့ၣ် တၢ်ဃူတၢ်ဖိးကအိၣ်အစိၤ
         စိၤအဃၣ်ဃၣ်လၢယွၤလီၤ34  ဒီးစီၤယဟိၤယဒါအဖိခွါ စီၤဘနါယၤလဲၤထီၣ်, ဒီးကျီ ကွံာ်အီၤ, ဒီးမၤသံအီၤ, ဒီးပှၤခူၣ်လီၤကွံာ်အီၤလၢအဟံၣ်
         ဒၣ်ဝဲလၢပှၢ်လၢ်ကျါန့ၣ်လီၤ.35  ဒီးစီၤပၤပာ်ထီၣ်စီၤယဟိၤယဒါအဖိခွါ စီၤဘနါယၤ လၢအလီၢ်လၢပှၤသုးမုၢ်အဖီခိၣ်, ဒီးစီၤပၤပာ်ပှၤလုၢ်တၢ်
         အဒိၣ်စီၤစၤဒိးလၢစီၤအ့ဘယၤသၢ်အလီၢ်န့ၣ်လီၤ.36  ဒီးစီၤပၤမၢလီၤတၢ် ဒီးကိးန့ၢ်စီၤၡံမံၤ, ဒီးစံးဘၣ်အီၤ, သူၣ်နဟံၣ်လၢယရူၤၡလ့ၣ်အပူၤ, ဒီးအိၣ်ဖဲန့ၣ်တက့ၢ်,
         ဒီးဟးထီၣ်ဖဲန့ၣ်နီတပူၤတဂ့ၤ.
         37  ဒီးမုၢ်တနံၤလၢနဟး ထီၣ်, ဒီးခီဂာ်ထံကျိကံၤဒြိၣ်ဒီး, တၢ်ကမၤအသးလၢ နကသ့ၣ်ညါသပှၢ်တၢၢ်လၢနဘၣ်သံနီၢ်နီၢ်လီၤ.
         နသွံၣ် ကအိၣ်လၢနခိၣ်ဒၣ်နဲလီၤ.38  ဒီးစီၤၡံမံၤစံးဆၢစီၤပၤ, တၢ်ကတိၤန့ၣ်ဂ့ၤလံ. ဒ်ယက စၢ်စီၤပၤစံးဝဲအသိးန့ၣ်နခ့နပှၤကမၤဒ်န့ၣ်သိးလီၤ.
         ဒီးစီၤ ၡံမံၤအိၣ်ဝဲလၢယရူၡလ့ၣ်အပူၤအါနံၤအါသီလီၤ.39  ဒီးသၢနံၣ်အကတၢၢ်န့ၣ် တၢ်မၤအသးလၢစီၤၡံမံၤအ ကုၢ်ခံဂၤဃ့ၢ်ထီၣ်ကွံာ်ဆူကၤသးအစီၤပၤ စီၤမၤကၤအ
         ဖိခွါစီၤအၤကံၣ်အအိၣ်, ဒီးပှၤဒုးနဲၣ်စီၤၡံမံၤ, ဒီးစံးဝဲဒၣ်, ကွၢ်ကွၢ်, နကုၢ်နပှၤန့ၣ်အိၣ်ဝဲလၢကၤသးအပူၤလီၤ.40  ဒီးစီၤၡံမံၤဂဲၤဆၢထၢၣ်, ဒီးဂီၤကၢ်ကသ့ၣ်ယီၤဒီးလဲၤဝဲ ဆူကၤသး, ဆူစီၤအၤကံၣ်အအိၣ်, ဒ်သိးအကဃုန့ၢ်အ
         ကုၢ်အပှၤလီၤ. ဒီးစီၤၡံမံၤလဲၤတၢ်, ဒီးဟဲစိာ်အကုၢ်အ ပှၤလၢကၤသးအပူၤလီၤ.41  ဒီးပှၤစံးဘၣ်စီၤၡလိၤမိၤလၢ စီၤၡံမံၤလဲၤထီၣ်လၢယ ရူၡလ့ၣ်ဆူကၤသး, ဒီးဟဲက့ၤကဒါက့ၤဝဲလီၤ.
         42  ဒီးစီၤပၤမၢလီၤတၢ်, ဒီးကိးန့ၢ်စီၤၡံမံၤ, ဒီးစံးဘၣ်အီၤ, ယဒုးဆိၣ်နၤလၢယွၤအမဲာ်ညါ, ဒီးယအုၣ်ယသးဒီးနၤ,
         ဒီးစံး, မုၢ်တနံၤလၢနဟးထီၣ်ကွံာ်, ဒီးလဲၤတၢ်ဖဲအံၤဖဲနုၤန့ၣ်နကသ့ၣ်ညါသပှၢ်တၢၢ်လၢနသံနီၢ်နီၢ်,
         တမ့ၢ်ဘၣ်ဧါ. ဒီးနစံးဆၢယၤ, တၢ်ကတိၤလၢယနၢ်ဟူန့ၣ်ဂ့ၤလံ.―43  ဒီးနတတိၢ်န့ၢ်ဘၣ်တၢ်ဆိၣ်ဘၣ်ဃးဒီးယွၤ, ဒီးတၢ်မၤ လိာ်လၢယမၤလိာ်နၤန့ၣ်မ့ၢ်အဘၣ်မနုၤလဲၣ်.44  ဒီးစီၤပၤစံးဘၣ်စီၤၡံမံၤ, နသ့ၣ်ညါလၢနသးကံၢ်ပူၤက ယဲၢ်တၢ်အၢလၢနမၤယပၢ်စီၤဒၤဝံး, ဒီးယွၤအကဒုးဟဲ
         က့ၤကဒါက့ၤနတၢ်အၢလၢနခိၣ်ဒၣ်နဲန့ၣ်လီၤ.
         45  ဒီးစီၤ ပၤၡလိၤမိၤကဘၣ်တၢ်ဆိၣ်ဂ့ၤအီၤ, ဒီးစီၤဒၤဝံးအလီၢ် ပစိာ်ကအိၣ်ဂၢၢ်ဆိးကျၢၤ လၢယွၤအမဲာ်ညါလီၤစိၤလီၤ
         ထီလီၤ.46  ဒီးစီၤပၤမၤလိာ် စီၤယဟိယဒါအဖိခွါစီၤဘနါယၤ, ဒီး အဝဲဒၣ်ဟးထီၣ်, ဒီကျီကွံာ်အီၤ, ဒီးသံဝဲလီၤ.
         ဒီးဘီဧိၤ မုၢ်ဧိၤဂၢၢ်ဝဲကျၢၤဝဲလၢစီၤၡလိၤမိၤအစုပူၤလီၤ.

၃31  ဒီးစီၤၡလိၤမိၤဒီသိၣ်ဒီသီဒီး အဲၤကူပတူးအစီၤပၤဖး ရိၤ, ဒီးဟံးန့ၢ်ဖၤရိၤအဖိမုၣ်, ဒီးဟဲစိာ်အီၤဆူစီၤဒၤဝံးအ
         ဝ့ၢ်ပူၤတုၤအမၤဝံၤအဟံၣ်ဒၣ်ဝဲ, ဒီးယွၤအဟံၣ်, ဒီးဝ့ၢ်ခိၣ် ဒူဝးတရံးယရူၤၡလ့ၣ်လီၤ.2  ထဲပှၤဂီၢ်မုၢ်လုၢ်တၢ်လၢ တၢ်အလီၢ်ထီၣ်ထီတဖၣ်အ ဖီခိၣ်လီၤ. အဂ့ၢ်ဒ်အံၤ, တၢ်တမၤဒံးဘၣ်ဟံၣ်လၢယွၤအ
         မံၤအဂီၢ်ဘၣ်တုၤလီၤလၢမုၢ်နံၤတဖၣ်န့ၣ်လီၤ.3  ဒီးစီၤၡလိၤမိၤအဲၣ်ယွၤ, ဒီးလဲၤတၢ်လၢအပၢ်စီၤဒၤဝံး အတၢ်မၤလိာ်အပူၤ, ထဲအလုၢ်တၢ်ဒီးဆိၣ်ကဲၤတၢ်နၢမူ
         လၢတၢ်အလီၢ်ထီၣ်ထီတဖၣ်အဖီခိၣ်လီၤ.4  ဒီးစီၤပၤလဲၤဆူကံးဘိၣ်အပူၤ ဒ်သိးအကလုၢ်တၢ်ဖဲန့ၣ် လီၤ. အဂ့ၢ်ဒ်အံၤ, တၢ်အလီၢ်ထီၣ်ထီဖးဒိၣ်အိၣ်ဝဲဖဲန့ၣ်
         တပူၤလီၤ. စီၤၡလိၤမိၤလုၢ်ထီၣ်တၢ်လုၢ်မ့ၣ်အူအကထိ လၢတၢ်လုၢ်လီၢ်အဖီခိၣ်လီၤ.5  ယွၤလီၣ်ဖျါထီၣ်အသးလၢ စီၤၡလိၤမိၤအမဲာ်ညါလၢ တၢ်မံမီၢ်အပူၤလၢမုၢ်နၤလၢကံးဘိၣ်အပူၤလီၤ. ဒီးယွၤ
         စံးဝဲဒၣ်, ယကဟ့ၣ်လီၤနၤလၢမနုၤလဲၣ်န့ၣ်ဃ့တက့ၢ်.6  ဒီးစီၤၡလိၤမိၤစံးဝဲဒၣ်, နမၤဘျုးမၤဖှိၣ်ယပၢ်နခ့နပှၤ စီၤဒၤဝံးဒိၣ်ဒိၣ်ကလဲာ်, ဒ်အလဲၤတၢ်လၢနမဲာ်ညါလၢ
         တၢ်မ့ၢ်တၢ်တီအပူၤ, ဒီးလၢတၢ်တီတၢ်လိၤအပူၤ, ဒီးလၢ အသးလိၤဒီးနၤအသိးန့ၣ် ဒီးနတိၢ်န့ၢ်တၢ်ဘျုးတၢ်ဖှိၣ်
         ဖးဒိၣ်အံၤလၢအဂီၢ်, ဒီးနဟ့ၣ်လီၤအီၤလၢအဖိခွါလၢအ ဆ့ၣ်နီၤလၢအလီၢ်ပစိာ်အဖီခိၣ် ဒ်လၢမုၢ်မဆါတနံၤအံၤ
         အသိးန့ၣ်လီၤ.
         7  ဒီးခဲကနံၣ်အံၤ, ယွၤကစၢ်ဧၢ, နပာ်လီၤ နခ့နပှၤလၢ စီၤပၤလၢအပၢ်စီၤဒၤဝံးအလီၢ်, ဒီးယမ့ၢ်ဖိ
         သၣ်အဆံး, ဒီးယလဲၤထီၣ်ဟဲနုာ်န့ၣ် ယတသ့ၣ်ညါ ဘၣ်,
         8  ဒီးနခ့နပှၤအိၣ်ဝဲလၢနပှၤဂီၢ်မုၢ်လၢနဃုထၢအီၤ အသးကံၢ်ပူၤ, ပှၤဂီၢ်မုၢ်ဖးဒိၣ်လၢပှၤဂံၢ်အီၤဒွးအီၤတသ့
         ဘၣ်, လၢအအိၣ်အါကဲၣ်ဆိးအဃိန့ၣ်လီၤ.
         9  မၤသးဒ် န့ၣ်ဒီး ဟ့ၣ်လီၤနခ့နပှၤအသူၣ်ဆးသးဆး, ဒ်သိးအက စံၣ်ညီၣ်နပှၤဂီၢ်မုၢ်, ဒ်သိးအကနီၤဖးတၢ်ဂ့ၤဒီးတၢ်အၢ
         အဆၢန့ၣ်တက့ၢ်. အဂ့ၢ်ဒ်အံၤ, မ့ၢ်မတၤစံၣ်ညီၣ်ပှၤဂီၢ်မုၢ် ဖးဒိၣ်အံၤကသ့တဂၤလဲၣ်.10  ဒီးတၢ်ကတိၤန့ၣ် ဂ့ၤဝဲလၢယွၤအမဲာ်လၢစီၤၡလိၤမိၤ ဃ့တၢ်တမံၤန့ၣ်လီၤ.11  ဒီးယွၤစံးဘၣ်အီၤ, မ့ၢ်နဃ့တၢ်တမံၤအံၤ, ဒီးတဃ့ဘၣ် အါနံၤအါသီလၢနဂီၢ်ဘၣ်, ဒီးတဃ့ဘၣ်တၢ်ထူးတၢ်
         တီၤလၢနဂီၢ်, ဒီးတဃ့ဘၣ်နဒုၣ်နဒါတဖၣ်အသးသမူ ဘၣ်, ဒီးမ့ၢ်နဃ့သူၣ်ဆးနသးဆးဒ်သိးနကတိၢ်န့ၢ်တၢ်
         စံၣ်ညီၣ်ဒီး,
         12  ကွၢ်ကွၢ်, ယမၤလံတၢ်ဒ်နတၢ်ကတိၤအ သိးန့ၣ်လံ. ကွၢ်ကွၢ်, ယဟ့ၣ်လီၤနၤလၢနသးလၢအကူၣ် တၢ်သ့,
         ဒီးနသူၣ်ဆးနသးဆး, တုၤပှၤဒ်နၤအသိးတ အိၣ်ဘၣ်လၢနမဲာ်ညါ, ဒီးလၢနလီၢ်ခံန့ၣ် ပှၤတဂဲၤဆၢ ထၢၣ်ဘၣ်ဒ်နၤအသိးဘၣ်.
         13  ဒီးယဟ့ၣ်လီၤစ့ၢ်ကီးနၤ လၢတၢ်လၢနတဃ့ဘၣ်, တၢ်ထူးတၢ်တီၤ, ဒီးတၢ်လၤ ကပီၤ, တုၤပှၤလၢစီၤပၤတဖၣ်အကျါန့ၣ်
         တဒ်သိးဘၣ် ဒီးနၤနီတဂၤဘၣ်တစိၤဒၣ်နၤလီၤ.14  ဒီးနမ့ၢ်ပိာ်ယကျဲတဖၣ်, ဒီးတိၢ်န့ၢ်ယတၢ်သိၣ်တၢ်သီ, ဒီးယတၢ်မၤလိာ်, ဒ်နပၢ်စီၤဒၤဝံး လဲၤတၢ်အသိးန့ၣ်ဒီး,
         ယကဒုးအိၣ်ကၢအိၣ်ခိးနၤလီၤ.15  ဒီးစီၤၡလိၤမိၤဖုသံနီၣ်ထီၣ်, ဒီးကွၢ်ကွၢ်, မ့ၢ်တၢ်မံမီၢ် လီၤ. ဒီးဟဲဝဲဆူယရူၤၡလ့ၣ်, ဒီးဆၢထၢၣ်လၢယွၤအတၢ်
         အၢၣ်လီၤအီလီၤအတလါအမဲာ်ညါ, ဒီးလုၢ်တၢ်လုၢ်မ့ၣ် အူ, ဒီးတၢ်လုၢ်မၤဃူမၤဖိးတၢ်, ဒီးမၤတၢ်အီၣ်တၢ်အီအ
         ဘူၣ်လၢအခ့အပှၤခဲလၢာ်အဂီၢ်လီၤ.16  ဒီးပှၤဃဲသဲမုၣ်ခံဂၤ ဟဲဆူစီၤပၤအအိၣ်, ဒီးဆၢထၢၣ် လၢအမဲာ်ညါလီၤ.17  ဒီးပိာ်မုၣ်တဂၤစံးဝဲဒၣ်, အိ, ယကစၢ်ဧၢ, ယဲဒၣ်ဒီးပိာ် မုၣ်တဂၤအံၤ, ပအိၣ်ပဆိးလၢဟံၣ်တဖျၢၣ်ဃီ,
         ဒီးယဆံး စၢ်န့ၢ်ယဖိတဂၤအိၣ်ဒီးအီၤလၢဟံၣ်ပူၤန့ၣ်လီၤ.
         18  ဒီးယ ဆံးစၢ်န့ၢ်တၢ်အလီၢ်ခံသၢနံၤတနံၤန့ၣ် တၢ်မၤအသးလၢ ပိာ်မုၣ်တဂၤအံၤ ဆံးစၢ်န့ၢ်တၢ်စ့ၢ်ကီး,
         ဒီးပအိၣ်တပူၤ ဃီ, ဒီးပှၤတမှံၤတအိၣ်ဘၣ်ဒီးပှၤဘၣ်, အိၣ်ထဲပဝဲဒၣ်ခံ ဂၤလၢဟံၣ်ပူၤလီၤ.
         19  ဒီးပိာ်မုၣ်တဂၤအံၤ အဖိသံဝဲလၢ မုၢ်နၤလီၤ. အဂ့ၢ်ဒ်အံၤ, ကျံၤသံဘၣ်အီၤလီၤ.
         20  ဒီးဂဲၤဆၢ ထၢၣ်ဝဲလၢဖးဖီမုၢ်, ဒီးဟံးန့ၢ်ယဖိလၢယကပၤထံး, ဒီး နကုၢ်ပိာ်မုၣ်မံသပ့ၤ, ဒီးပာ်ဝဲလၢအသးနါပှၢ်,
         ဒီးပာ်အ ဖိသံတဂၤလၢယသးနါပှၢ်အပူၤလီၤ.
         21  ဒီးမုၢ်ဆ့ၣ်ထီၣ် န့ၣ် ယဂဲၤဆၢထၢၣ်ဒ်သိးယကဒုးအီၣ်နုၢ်ယဖိ, ဒီးကွၢ်, သံလံဝဲလံ. ဒီးလၢမုၢ်ဂီၤန့ၣ်ယကွၢ်ထံကွၢ်ဆး,
         ဒီးကွၢ် ကွၢ်, တမ့ၢ်ဘၣ်ယဖိလၢယဆံးစၢ်န့ၢ်အီၤဘၣ်.22  ဒီးပိာ်မုၣ်အဝဲတဂၤစံးဝဲဒၣ်, တမ့ၢ်ဘၣ်. ဖိလၢအမူတ ဂၤမ့ၢ်ယဖိ, ဒီးတၢ်အသံတဂၤန့ၣ်မ့ၢ်နဖိလီၤ.
         ဒီးအဝဲတ ဂၤန့ၣ်စံးဝဲဒၣ်, တမ့ၢ်ဘၣ်. တၢ်အသံမ့ၢ်နဖိ, ဒီးဖိလၢအ မူတဂၤမ့ၢ်ယဖိလီၤ. ဒီးကတိၤဝဲဒ်န့ၣ်လၢစီၤပၤအမဲာ်
         ညါလီၤ.23  ဒီးစီၤပၤစံးဝဲဒၣ်, အဝဲတဂၤစံးဝဲ, တၢ်လၢအမူဝဲန့ၣ်မ့ၢ် ယဖိ, ဒီးနဲနဖိမ့ၢ်တၢ်သံလီၤ. ဒီးအဝဲတဂၤစံးဝဲ,
         တမ့ၢ် ဘၣ်. နဖိမ့ၢ်တၢ်သံ, ဒီးယဖိမ့ၢ်တၢ်လၢအမူတဂၤန့ၣ်လီၤ.24  ဒီၤစီၤပၤစံးဝဲဒၣ်, ဟဲစိာ်န့ၢ်ယၤလၢနးတဘ့ၣ်တက့ၢ်. ဒီးပှၤဟဲစိာ်နးတဘ့ၣ်ဆူစီၤပၤအမဲာ်ညါလီၤ.25  ဒီးစီၤပၤစံးဝဲဒၣ်, ဖှဲးသ့ၣ်ဖးဖိသၣ်လၢအမူန့ၣ်ခံခီ, ဒီး ဟ့ၣ်လီၤအီၤတဂၤတခီတဂၤတခီတက့ၢ်.26  ဒီးပိာ်မုၣ်လၢဖိသၣ်လၢအမူဝဲ မ့ၢ်အတၢ်တဂၤန့ၣ်က တိၤတၢ်ဒီးစီၤပၤ, (အဂ့ၢ်ဒ်အံၤ, အသးအိၣ်အဖိ,)
         ဒီးစံး ဝဲဒၣ်, ယကစၢ်ဧၢဟ့ၣ်လီၤအီၤလၢဖိသၣ်လၢအမူဝဲ, ဒီး မၤသံအီၤလ့ၤတက့ၤတဂ့ၤ. ဒီးအဝဲတဂၤန့ၣ်စံးဝဲဒၣ်,
         ယ တၢ်ဂ့ၤဂ့ၤ, နတၢ်ဂ့ၤဂ့ၤ, မ်အသုတမ့ၢ်တဂ့ၤ. ဖှဲးသ့ၣ်ဖး အီၤတက့ၢ်.27  ဒီးစီၤပၤစံးဆၢတၢ်ဒီးစံးဝဲဒၣ်, ဟ့ၣ်လီၤအီၤလၢဖိသၣ် လၢအမူဝဲတက့ၢ်. ဒီးမၤသံအီၤလ့ၤတက့ၤတဂ့ၤ.
         အဝဲဒၣ် န့ၣ်မ့ၢ်အမိၢ်လီၤ.28  ဒီးအံၣ်စရ့လးခဲလၢာ်နၢ်ဟူတၢ်စံၣ်ညီၣ် လၢစီၤပၤစံၣ် ညီၣ်ဝဲ, ဒီးပျံၤစီၤပၤလီၤ. အဂ့ၢ်ဒ်အံၤ,
         ထံၣ်ဘၣ်ဝဲလၢယွၤ အတၢ်ကူၣ်သ့အိၣ်ဒီးအီၤ, ဒ်သိးအကစံၣ်ညီၣ်တၢ်လီၤ.

၄41  ဒီးစီၤပၤၡလိၤမိၤကဲစီၤပၤလၢ အံၣ်စရ့လးခဲလၢာ်အဖီ ခိၣ်လီၤ.2  ဒီးအအံၤမ့ၢ်အပဒိၣ်ဖးဒိၣ်လၢအအိၣ်ဒီးအီၤလီၤ. ပှၤ လုၢ်တၢ်အဒိၣ်စီၤစၤဒိးအဖိခွါစီၤဧစၤရယၤ,
         3  ဒီးစီၤၡံၡၤ အဖိခွါစီၤအလံၤဃိရ့ာ်, ဒီးစီၤအဃံယၤမ့ၢ်ပှၤကွဲးလံာ်, စီၤအဃံလူးအဖိခွါစီၤယဟိၡဖးမ့ၢ်ပှၤကွဲးနီၣ်တၢ်,
         4  ဒီး စီၤယဟိၤယဒါအဖိခွါ စီၤဘနါယၤအိၣ်ဝဲလၢပှၤသုးမုၢ် အဖီခိၣ်, ဒီးစီၤစၤဒိး, ဒီးစီၤအ့ဘယၤသၣ်မ့ၢ်ပှၤလုၢ်တၢ်
         အဒိၣ်လီၤ.
         5  ဒီးစီၤနၤသၣ်အဖိခွါ စီၤဧစၤရယၤအိၣ်ဝဲ လၢပဒိၣ်တဖၣ်အဖီခိၣ်, ဒီးစီၤနၤသၣ်အဖိခွါစီၤစၤဘူး မ့ၢ်ပဒိၣ်ဖးဒိၣ်အဒိၣ်ကတၢၢ်,
         စီၤပၤအတံၤသကိးလီၤ.―6  ဒီးစီၤအဃံၡၢ်အိၣ်ဝဲလၢ ပှၤဟံၣ်ဖိအဖီခိၣ်, ဒီးစီၤဧၤဘ ဒါအဖိခွါစီၤအဒိၤနံရၣ်အိၣ်ဝဲလၢ တၢ်ဟ့ၣ်သွဲအဖီခိၣ်
         လီၤ.7  ဒီးစီၤၡလိၤမိၤအိၣ်ဒီးအပဒိၣ်ဖးဒိၣ်တဆံခံဂၤ လၢအံၣ် စရ့လးခဲလၢာ်အဖီခိၣ်, လၢအကတဲာ်ကတီၤစီၤပၤဒီး
         အပှၤဟံၣ်ဖိအတၢ်အီၣ်တၢ်အီလီၤ. တနံၣ်အတီၢ်ပူၤန့ၣ် ကတဲာ်ကတီၤတၢ်တဂၤတလါတဂၤတလါစုာ်စုာ်လီၤ.8  ဒီးအအံၤမ့ၢ်အမံၤ, စီၤဃူၢ်အဖိခွါလၢကစၢၢ်အ့ဖရဲၣ်အလိၤ,
         9  စီၤဒ့က့ၢ်အဖိ ခွါလၢမၤကးအပူၤ, ဒီးလၢၡလးဘံၣ်အပူၤ, ဒီးဘ့ၤသရှ့ မ့ၣ်အပူၤ, ဒီးအ့လိၣ်ဘ့ၤသဃၤနၣ်အပူၤ,
         10  စီၤဃ့စ့းအ ဖိခွါလၢအရူဘိးအပူၤ, အဝဲဒၣ်အိၣ်ဒီးစိကိၤ, ဒီးကီၢ်ဃ့ ဖ့ၢ်ဒီဘ့ၣ်ညါ,
         11  ဒီးစီၤအဘံနဒာ်အဖိခွါလၢဒိၢ်အကီၢ်ပူၤ ဒီဘ့ၣ်ညါ, အဝဲန့ၢ်ဘၣ်စီၤၡလိၤမိၤအဖိမုၣ်နီၢ်တၤဖးလၢ
         အမါ,
         12  စီၤအဃံလူးအဖိခွါစီၤဘၤနါအိၣ်ဒီးတၤနးဒီး မကံးဒိၤ, ဒီးဘ့ၤသၡၣ်လၢအအိၣ်လၢ စြတၤနၤအဃၢၤ, လၢယံးစရ့လးအဖီလာ်
         လၢဘ့ၤသၡၣ်ပၢၢ်လၢအၤဘ့ လးမဃိလး, ပၢၢ်လၢယးနၣ်ဝၢ်ဘးခီလီၤ.
         13  စီၤက့ဘ့ၢ် အဖိခွါလၢရၤမိးကံးလဧးအပူၤ, အဝဲဒၣ်အိၣ်ဒီးစီၤမနၤ ရှ့အဖိခွါစီၤယၤအံၢ်အဝ့ၢ်တဖၣ်
         လၢအအိၣ်ဝဲလၢကံး လဧးအပူၤ, ဒီးအဝဲဒၣ်အိၣ်စ့ၢ်ကီးဒီးကီၢ်အၢ်ကိးလၢအ အိၣ်ဝဲလၢဘၤၡၣ်အပူၤ, ဝ့ၢ်ဖးဒိၣ်ဃုဆံအိၣ်ဒီးအခိၣ်ဒူ,
         ဒီးတြဲၤအနီၣ်ဘိတိၢ်လီၤ.
         14  စီၤဧံးဒိၤအဖိခွါစီၤအဃံနဒာ် အိၣ်ဒီးမၤဃန့ၤ,
         15  ဒီးစီၤအဃံမ့ၤဧးအိၣ်ဝဲလၢနးသၤလံ အပူၤ, အဝဲဒၣ်စ့ၢ်ကီးန့ၢ်ဘၣ် စီၤၡလိၤမိၤအဖိမုၣ်နီၢ်ဘၤ စမးလၢအမါလီၤ.
         16  ဒီးစီၤဃူၡဲၤအဖိခွါစီၤဘၤနါအိၣ်ဝဲ လၢအၤရှ့ၢ်အပူၤ, ဒီးလၢဧၤလိးအပူၤ,
         17  ဒီးစီၤပၤရူၤအဖိ ခွါစီၤယဟိၡဖးလၢယးစၣ်ကၢ်အပူၤ,
         18  စီၤအ့လၤအဖိ ခွါစီၤၡံးမံၤလၢဘံၣ်ယၤမံၣ်အပူၤ,
         19  ဒီးစီၤအူရံၤယၤအဖိ ခွါစီၤက့ဘ့ၢ်လၢကီၢ်ကံးလဧၤအပူၤ, ပှၤအမိၢ်ဖိအစီၤပၤ စံဃိၣ်အကီၢ်, ဒီးဘၤၡၣ်အစီၤပၤဧိာ်,
         ဒီးအဝဲဒၣ်မ့ၢ်ပဒိၣ် တဂၤဧိၤလၢကီၢ်တဘ့ၣ်န့ၣ်လီၤ.20  ယူဒၤဒီးအံၣ်စရ့လးန့ၣ် အါဝဲဒ်မဲးဧိၤဟီၣ်ဧိၤလၢပီၣ် လဲၣ်နံၤအသိးန့ၣ်ဒီးအီၣ်ဝဲ, ဒီးအီဝဲ,
         ဒီးသးခုဝဲလီၤ.21  ဒီးစီၤၡလိၤမိၤကဲစီၤပၤလၢ ဘီမုၢ်ခဲလၢာ်အဖီခိၣ်လၢ အအိၣ်ဝဲလၢထံမိၢ်ပှၢ်ပၢၢ်လၢပှၤဖလ့ၡသးဖိအကီၢ်,
         ဒီး ပၢၢ်လၢအဲၤကူပတူးအဃၢၤလီၤ. ဒီးပှၤဟဲစိာ်ဝဲလၢခိၣ် ဖးတဖၣ်, ဒီးမၤစီၤၡလိၤမိၤအတၢ်တစိၤဒၣ်အီၤလီၤ.22  ဒီးစီၤၡလိၤမိၤအတၢ်အီၣ်လၢ မုၢ်တနံၤအဂီၢ်န့ၣ်မ့ၢ်ကိၣ် ကမူၣ်ပြံကဒံအကိၢ်သၢဆံ, ဒီးကိၣ်ကမူၣ်အကိၢ်ဃု
         ဆံ,
         23  ဂီၤဖံးဘီၣ်ဆံဆဲၣ်ဒု, ဒီးဂီၤဖံးလၢတဖုအကျါခံ ဆံ, ဒီးသိတကယၤ, ဒီးတၤယုၢ်, ဒီးတၤဟိစဘံ, ဒီးတၤ
         ယုၢ်ယးပမိၢ်, ဒီးထိၣ်ဖိလံၣ်ဖိအဘီၣ်လီၤ.24  အဂ့ၢ်ဒ်အံၤ, ပၢတၢ်လၢကီၢ်ဒီဘ့ၣ်ညါလၢ အအိၣ်ဝဲလၢ ထံမိၢ်ပှၢ်အအံၤတခီလၢတံပစၤပၢၢ်လၢဂါစၤ, လၢက
         ယဲၢ်စီၤပၤအဖီခိၣ်, အိၣ်လၢထံမိၢ်ပှၢ်အအံၤတခီလီၤ. ဒီး တၢ်ဃူတၢ်ဖိးအိၣ်ဝဲလၢ အကီၢ်အဃၢၤတပူၤလၢ်လၢ်
         ဝးတရံးဝဲလီၤ.25  ဒီးလၢစီၤၡလိၤမိၤအမုၢ်နံၤခဲလၢာ်န့ၣ် ယူဒၤဒီးအံၣ်စ ရ့လးအိၣ်ခၢၣ်သနၢၢ်, ပှၤအိၣ်ဝဲလၢစပံးမုၢ်,
         ဒီးပှၤအိၣ်ဝဲ လၢအချၢၣ်ဒၢအဖီလာ်စုာ်စုာ်လၢဒၣ် ပၢၢ်လၢဘ့ၢ်ၡဘၤ လီၤ.26  ဒီးစီၤၡလိၤမိၤအိၣ်ဝဲဒီးကသ့ၣ်အဒၢလွံၢ်ကထိ လၢအ လ့ၣ်ကဟၣ်အဂီၢ်, ဒီးပှၤကသ့ၣ်သုးဖိတကလးခံကထိ
         လီၤ.27  ဒီးပဒိၣ်ဖးဒိၣ်တဖၣ်န့ၣ် ကတဲာ်ကတီၤတၢ်အီၣ်လၢ စီၤပၤၡလိၤမိၤအဂီၢ်, ဒီးလၢကယဲၢ်ပှၤလၢအဟဲဝဲဆူစီၤ
         ပၤၡလိၤမိၤအစီၢ်နီၤခိၣ်အဂီၢ်လီၤ. တဂၤလၢအလါဒၣ်ဝဲ တဘ့ၣ်အပူၤန့ၣ်, ဒီးတၢ်လၢအတအါဘၣ်တမံၤမံၤန့ၣ်
         တအိၣ်ဘၣ်နီတမံၤဘၣ်.28  ဒီးပှၤဟဲစိာ်ဘုမုယီၤ, ဒီးလီၢ်ဧိၤဒံးဧိၤလၢကသ့ၣ်, ဒီး ကသ့ၣ်အချ့တဖၣ်အဂီၢ်ဆူအလီၢ်ဖဲန့ၣ်,
         တဂၤဒ်တၢ် စံၣ်ညီၣ်အီၤအသိးန့ၣ်စုာ်စုာ်လီၤ.29  ဒီးယွၤဟ့ၣ်လီၤစီၤၡလိၤမိၤလၢအတၢ်ကူၣ်သ့, ဒီးအ သူၣ်ဆးသးဆးဒိၣ်ဒိၣ်ကလဲာ်, ဒီးအသးဖးလဲၢ်,
         ဒ်မဲးဧိၤ ဟီၣ်ဧိၤလၢပီၣ်လဲၣ်နံၤအသိးန့ၣ်လီၤ.30  ဒီးစီၤၡလိၤမိၤအတၢ်ကူၣ်သ့ ဒိၣ်န့ၢ်ပှၤမုၢ်ထီၣ်ဖိအတၢ် ကူၣ်သ့, ဒီးအဲၤကူပတူးအတၢ်ကူၣ်သ့ခဲလၢာ်န့ၣ်တ
         က့ၢ်လီၤ.
         31  ဒီးအကူၣ်တၢ်သ့ဂ့ၤန့ၢ်ပှၤကညီခဲလၢာ်, ဂ့ၤ န့ၢ်ပှၤအ့စရၤဃးဖိစီၤအ့သၣ်, ဒီးစီၤဟ့မၣ်, ဒီးစီၤကးလ
         ကိးလး, ဒီးစီၤဒၢ်ဒၤ, စီၤမၤဃိလးအဖိခွါတဖၣ်န့ၣ်တ က့ၢ်လီၤ. ဒီးအမံၤဟူထီသါလီၤလၢကယဲၢ်ပှၤကလုာ်ခဲ
         လၢာ်အကျါဝးတရံးဝဲလီၤ.32  ဒီးကတိၤဒိတၢ်အထံၣ်သၢကထိ, ဒီးအလံာ်ထါန့ၣ် အိၣ်ဝဲတကထိယဲၢ်တီၤလီၤ.33  ဒီးကတိၤတၢ်လၢသ့ၣ်အဂ့ၢ်အကျိၤလၢ သ့ၣ်ဆှိးအ့ရ့း အိၣ်ဝဲလၢ လဘၤနိၣ်ပၢၢ်လၢသ့ၣ်ကဖျီၣ်အ့စိၤလၢအမဲ
         ထီၣ်လၢတၢ်ဒူၣ်အလိၤလီၤ. ဒီးကတိၤဝဲလၢဆၣ်ဖိကီၢ် ဖိအဂ့ၢ်အကျိၤ, ဒီးလၢထိၣ်ဖိလံၣ်ဖိအဂ့ၢ်အကျိၤ,
         ဒီးလၢ တၢ်စွါအဂ့ၢ်အကျိၤ, ဒီးလၢဒ့ၣ်ဧိၤညၣ်ဧိၤအဂ့ၢ်အကျိၤ လီၤ.34  ဒီးပှၤဟဲဝဲလၢပှၤကလုာ်ခဲလၢာ်အကျါ ဒ်သိးအကနၢ် ဟူစီၤၡလိၤမိၤအတၢ်ကူၣ်သ့, လၢကယဲၢ်ဟီၣ်ခိၣ်အစီၤ
         ပၤအအိၣ်လၢအနၢ်ဟူတ့ၢ်လၢ အတၢ်ကူၣ်သ့အဂ့ၢ်အ ကျိၤလီၤ.

၅51  ဒီးစိၢ်အစီၤပၤဃံရၣ် မၢလီၤအခ့အပှၤဆူစီၤၡလိၤမိၤ အအိၣ်လီၤ. (အဂ့ၢ်ဒ်အံၤ, နၢ်ဟူဝဲလၢပှၤဖှူတ့ၢ်အီၤလၢ
         စီၤပၤလၢအပၢ်အလီၢ်လီၤ.) အဂ့ၢ်ဒ်အံၤ, စီၤဃံရၣ်န့ၣ်မ့ၢ် ပှၤလၢအအဲၣ်စီၤဒၤဝံးတဘိယူၢ်ဃီလီၤ.2  ဒီးစီၤၡလိၤမိၤမၢလီၤတၢ်ဆူ စိၤဃံရၣ်အအိၣ်ဒီးစံးဝဲ ဒၣ်,
         3  နသ့ၣ်ညါလၢယပၢ်စီၤဒၤဝံးမၤဟံၣ်လၢယွၤအက စၢ်အမံၤအဂီၢ်တသ့ဘၣ်လၢ တၢ်ဒုးသုးလၢအအိၣ်ဝးတ တရံးအီၤအဃိ
         တုၤလီၤယွၤပာ်လီၤအီၤလၢအခီၣ်ညါ သးအဖီလာ်လီၤ.
         4  ဒီးခဲကနံၣ်အံၤယွၤဒုးအိၣ်ဘှံးယၤ ကိးခီဒဲး, ဒီးတၢ်အဒုၣ်အဒါတအိၣ်ဘၣ်, ဒီးပှၤတဘၣ် တၢ်အၢဘၣ်လီၤ.
         5  ဒီးကွၢ်ကွၢ်, ယစံးလၢယကမၤဟံၣ် လၢယွၤယကစၢ်အမံၤအဂီၢ်, ဒ်ယွၤကတိၤတၢ်ဒီးယပၢ် စီၤဒၤဝံးအသိး,
         ဒီးစံးဝဲဒၣ်, နဖိခွါလၢယကပာ်လၢနလီၢ် ပစိာ်လၢနလီၢ်တဂၤန့ၣ် ကမၤဟံၣ်လၢယမံၤအဂီၢ်အဝဲ ဒၣ်လီၤ.
         6  ဒီးခဲကနံၣ်အံၤမၤလိာ်တၢ်လၢပှၤကကူၣ်သ့ၣ် ဆှိအ့ရ့းလၢလဘၤနိၣ်အလိၤလၢယဂီၢ်တက့ၢ်. ဒီးယ ခ့ယပှၤကအိၣ်ဒီးနခ့နပှၤ,
         ဒီးယကဟ့ၣ်နၤလၢနခ့နပှၤ အဘူးအလဲ, ဒ်ကယဲၢ်တၢ်လၢ နကစံးတၢ်အသိးန့ၣ် လီၤ. အဂ့ၢ်ဒ်အံၤနသ့ၣ်ညါလၢပှၤစိးပျၤသ့ၣ်ဒ်ပှၤစံဒိၣ်
         ဖိအသိးတအိၣ်ဘၣ်လၢပကျါဘၣ်.7  ဒီးတုၤစီၤဃံရၣ်နၢ်ဟူ စီၤၡလိၤမိၤအတၢ်ကတိၤဒီး, တၢ်မၤအသးလၢအသးခုဒိၣ်ဒိၣ်ကလဲာ်, ဒီးစံးဝဲဒၣ်,
         ယွၤ လၢအဟ့ၣ်လီၤစီၤဒၤဝံးအဖိခွါ လၢအကူၣ်တၢ်သ့လၢ ပှၤဂီၢ်မုၢ်ဖးဒိၣ်အံၤအဖီခိၣ်န့ၣ် မ်အဘၣ်တၢ်စံးထီၣ်ပ
         တြၢၤအီၤတက့ၢ်.8  ဒီးစီၤဃံရၣ်မၢလီၤတၢ်ဆူစီၤၡလိၤမိၤအအိၣ်, ဒီးစံးဝဲ ဒၣ်, ယနၢ်ဟူတၢ်လၢနမၢလီၤတၢ်ဆူယအိၣ် အဂ့ၢ်အ
         ကျိၤ, ဒီးယကမၤကယဲၢ်တၢ်လၢအဘၣ်နသးလၢသ့ၣ် ဆှိအ့ရ့း, ဒီးသ့ၣ်ဆှိန့ၣ်ခဲလၢာ်လီၤ.
         9  ယခ့ယပှၤကဟဲ စိာ်အီၤလၢလဘၤနိၣ်ပၢၢ်လၢပီၣ်လဲၣ်, ဒီးယကဆှၢအီၤ လၢပီၣ်လဲၣ်ပူၤလၢထိတုၤအလီၢ်ဖဲနကဒုးနဲၣ်ယၤ,
         ဒီးယ ကမၢအထိးထီၣ်ဖဲန့ၣ်, ဒီးနကဟံးန့ၢ်အီၤ, ဒီးနမ့ၢ်ဟ့ၣ် တၢ်အီၣ်လၢယပှၤဟံၣ်ဖိဒီး, နကမၤတၢ်လၢအဘၣ်ယ
         သးလီၤ.10  ဒီးစီၤဃံရၣ်ဟ့ၣ်လီၤစီၤၡလိၤမိၤလၢ သ့ၣ်ဆှိအ့ရ့းတ တဖၣ်ဒီးသ့ၣ်ဆှိတဖၣ်, ကယဲၢ်တၢ်လၢအဘၣ်အသး
         လီၤ.11  ဒီးစီၤၡလိၤမိၤဟ့ၣ်လီၤစီၤဃံရၣ်လၢ ဘုကၠူၣ်အကိၢ် ခံကလးလၢအပှၤဟံၣ်ဖိအတၢ်အီၣ်အဂီၢ်, ဒီးသိဆှံအ
         ကိၢ်ခံဆံလီၤ. စီၤၡလိၤမိၤဟ့ၣ်လီၤဝဲလၢစီၤဃံရၣ်တနံၣ် ဘၣ်တနံၣ်ဒ်န့ၣ်လီၤ.12  ဒီးယွၤဟ့ၣ်လီၤစီၤၡလိၤမိၤလၢ တၢ်ကူၣ်သ့ဒ်အစံးပာ် တၢ်အသိးန့ၣ်, ဒီးစီၤဃံရၣ်ဒီးစီၤၡလိၤမိၤအိၣ်ဃူလိာ်ဖိး
         လိာ်အသး, ဒီးအၢၣ်လီၤအီလီၤလိာ်အသးခံဂၤလိာ်လီၤ.13  ဒီးစီၤပၤၡလိၤမိၤ မၢပှၤမၤတၢ်လၢအဟ့ၣ်သွဲအလီၢ်, ဒီးတၢ်လၢအမၤဝဲန့ၣ်မ့ၢ်ပှၤကညီသၢကလးလီၤ.
         14  ဒီးမၢ လီၤအီၤဆူလဘၤနိၣ်, တလါပှၤကညီတကလး, တလါ ပှၤကညီတကလးဒ်အတီၤအသိးန့ၣ်လီၤ. အိၣ်ဝဲလၢ လဘၤနိၣ်အလိၤတလါ,
         ဒီးအိၣ်ဝဲလၢဟံၣ်ပူၤခံလါ, ဒီး စီၤအဒိၤနံရၣ်အိၣ်ဝဲလၢ ပှၤမၤတၢ်လၢအဟ့ၣ်သွဲအလီၢ် အဖီခိၣ်လီၤ.15  ဒီးစီၤၡလိၤမိၤအိၣ်ဒီးပှၤဝံတၢ်ယိးတၢ် နွံကလးလၢအ ဝံတၢ်ယိးတၢ်, ဒီးပှၤလၢအကူာ်သ့ၣ်လၢကစၢၢ်လိၤအိၣ်
         ဝဲဃိးကလးလီၤ.
         16  ဒီးလၢစီၤၡလိၤမိၤအပဒိၣ်ဖးဒိၣ်လၢ အအိၣ်ဝဲလၢတၢ်မၤအဖီခိၣ်အမဲာ်ညါန့ၣ် ပဒိၣ်အိၣ်သၢ ကထိသၢကယၤလၢအပၢပှၤလၢအမၤတၢ်လီၤ.17  ဒီးစီၤပၤမၤလိာ်တၢ်, ဒီးပှၤဟဲစိာ်လၢၢ်ဖးဒိၣ်, ဒီးလၢၢ် လၢအလုၢ်ဒိၣ်ပှ့ၤဒိၣ်, လၢၢ်စိးပျၤအသးတဖၣ်န့ၣ်
         ဒ်သိး အကပာ်လီၤဟံၣ်အခီၣ်ထံးန့ၣ်လီၤ.
         18  ဒီးစီၤၡလိၤမိၤအ ပှၤမၤတၢ်သ့, ဒီးစီၤဃံရၣ်အပှၤမၤတၢ်သ့, ဒီးပှၤဃီလၢၢ် တဖၣ်န့ၣ်စိးပျၤဝဲ,
         ဒီးကတဲာ်ကတီၤသ့ၣ်ဒီးလၢၢ်ဒ်သိး အကမၤဟံၣ်န့ၣ်လီၤ.

၆61  ဒီးလၢပှၤအံၣ်စရ့လးဟဲထီၣ်လၢ ကီၢ်အဲၤကူပတူးအ လီၢ်ခံအနံၣ်လွံၢ်ကယၤဃိးဆံနံၣ်တနံၣ် လၢစီၤၡလိၤမိၤ
         ကဲစီၤပၤလၢအံၣ်စရ့လးအဖီခိၣ် လွံၢ်နံၣ်တနံၣ်လၢလါ စံာ်အပူၤလၢအမ့ၢ်လါခံလါတလါန့ၣ် တၢ်မၤအသး
         လၢစီၤၡလိၤမိၤမၤသီယွၤအဟံၣ်လီၤ.2  ဒီးဟံၣ်လၢစီၤၡလိၤမိၤမၤဝဲလၢယွၤအဂီၢ်န့ၣ် အထီမ့ၢ် အပျၢ်ဃုဆံ, ဒီးအဒီၣ်ဃီၤအပျၢ်ခံဆံ, ဒီးအကစီၤထီၣ်အ
         ပျၢ်သၢဆံလီၤ.3  ဒီးပျဲၢ်စီၢ်လၢဟံၣ်အနူၢ်အမဲာ်ညါန့ၣ် အထီမ့ၢ်အပျၢ်ခံ ဆံ, တုၤသိးသိးဒီးဟံၣ်အဒီၣ်ဃီၤဒီးအဒီၣ်ဃီၤမ့ၢ်အပျၢ်
         တဆံလၢဟံၣ်အမဲာ်ညါလီၤ.
         4  ဒီးမၤတၢ်ထူၣ်ဖျိအံၣ်လၢ အချၢ, ဒီးလဲၢ်လၢအပူၤတဖၣ်လၢဟံၣ်အဂီၢ်လီၤ.5  ဒီးမၤဒၢးဖိစဲဘူးဒီးဟံၣ်အဒူၣ်ဝးတရံးဝဲ, ဟံၣ်အဒူၣ် ဝးတရံးဝဲလၢနူၢ်အဃၢၤ, ဒီးလၢတၢ်ကတိၤတၢ်အလီၢ်
         အဃၢၤလီၤ. ဒီးမၤဒၢးဖိတရံးဝဲလီၤ.6  ဒီးဒၢးအဖီလာ်ကတၢၢ်တဆီန့ၣ် အဒီၣ်ဃီၤမ့ၢ်ယဲၢ်ပျၢ်, ဒီးဒၢးအခၢၣ်သးတဆီန့ၣ် အဒီၣ်ဃီၤမ့ၢ်ဃုပျၢ်,
         ဒီးဒၢး သၢဆီတဆီန့ၣ်အဒီၣ်ဃီၤမ့ၢ်နွံပျၢ်လီၤ. အဂ့ၢ်ဒ်အံၤ, လၢ ဟံၣ်အချၢန့ၣ်မၤဝဲလၢခီၣ်အအံၣ်တဖၣ်
         ဝးတရံးဝဲ, ဒ် သိးကျိၤတဖၣ် အသုတဘၣ်တၢ်မၤဃာ်အီၤလၢဟံၣ်ဒူၣ် ပူၤတဂ့ၤလီၤ.7  ဒီးတုၤအမၤဟံၣ်ဒီး, ပှၤမၤဝဲလၢလၢၢ်ကတဲာ်ကတီၤ အသးလၢပှၤတချုးဟဲစိာ်ဒံးဘၣ်ဖဲန့ၣ်, ဒီးတုၤအမၤဟံၣ်
         ဒီး, ခံၣ်ဒူၣ်မ့ၢ်ဂ့ၤ, ကွါမ့ၢ်ဂ့ၤ, ထီရီၤတၢ်အဃၢၤအဃိၢ် ထးမ့ၢ်ဂ့ၤ, အသီၣ်တဟူဘၣ်လၢဟံၣ်ပူၤဘၣ်.8  ဒီးဒၢးအခၢၣ်သးတဆီအပဲတရီန့ၣ် အိၣ်ဝဲလၢဟံၣ် အကပၤလၢစုထွဲတခီ, ဒီးပှၤလဲၤထီၣ်ဆူတၢ်ခၢၣ်သး
         တဆီလၢဃီပဝံာ်, ဒီးလၢတၢ်ခၢၣ်သးတဆီဆူတၢ်သၢ ဆီတဆီန့ၣ်လီၤ.9  ဒီးမၤဟံၣ်, ဒီးမၤဝံၤဝဲ, ဒီးမၤဟံၣ်ခိၣ်လၢကျိၤ, ဒီးသ့ၣ် ဆှိအ့ရ့းသ့ၣ်ဘၣ်လီၤ.10  ဒီးမၤဒၢးဖိလၢဟံၣ်ဒီဖျၢၣ်ညါအဃၢၤ, အကစီၤထီၣ် ယဲၢ်ပျၢ်, ဒီးတန့ၤအသးလၢဟံၣ်န့ၣ်အိၣ်ဒီးသ့ၣ်ဆှိးအ့ရ့း
         လီၤ. ဒီးယွၤအကလုၢ်ဘၣ် စီၤၡလိၤမိၤဒီးစံးဝဲဒၣ်,
         11  တၢ် လၢဟံၣ်လၢနမၤအံၤ နမ့ၢ်လဲၤတၢ်လၢယတၢ်သိၣ်တၢ် သီအပူၤ, ဒီးမၤယတၢ်စံၣ်ညီၣ်, ဒီးတိၢ်န့ၢ်ယတၢ်မၤလိာ်ခဲ
         လၢာ်ဒ်သိးနကလဲးတၢ်လၢအပူၤဒီး, ယကဒုးကဲထီၣ် ယတၢ်ကတိၤလၢနဂီၢ် လၢယကတိၤတၢ်ဒီး စီၤဒၤဝံး န့ၣ်လီၤ.―
         13  ဒီးယကအိၣ်လၢအံၣ်စရ့လးအကျါ, ဒီးယ တလဲၤသဒၣ်ဘၣ်ယပှၤဂီၢ်မုၢ်အံၣ်စရ့လးဘၣ်.14  ဒီးစီၤၡလိၤမိၤမၤဟံၣ်ဒီးမၤဝံၤအီၤလီၤ.15  ဒီးမၤဟံၣ်ဒူၣ်လၢအပူၤလၢ သ့ၣ်ဆှိအ့ရ့းသ့ၣ်ဘၣ်, လၢ ဟံၣ်အဃီပၢၢ်လၢဟံၣ်ခိၣ်လၢအပူၤန့ၣ် ဒီးမၤကျၢၢ်ဘၢ
         အီၤလၢအပူၤလၢသ့ၣ်, ဒီးမၤကျၢၢ်ဘၢဟံၣ်အဃီလၢ သ့ၣ်ဆှိအသ့ၣ်ဘၣ်လီၤ.16  ဒီးလၢဟံၣ်အဃီပၢၢ်လၢဟံၣ်အခိၣ်, မၤတၢ်ပၢၢ်လၢ အကပၤတဖၣ်လၢသ့ၣ်ဆှိအ့ရ့းအသ့ၣ်ဘၣ်, အပျၢ်ခံဆံ
         လီၤ. မၤဝဲလၢအပူၤ, ဒီးမၤဝဲလၢတၢ်ကတိၤတၢ်အလီၢ် အဂီၢ်, လၢတၢ်အလီၢ်စီဆှံကတၢၢ်အလီၢ်အဂီၢ်လီၤ.
         17  ဒီး ဟံၣ်, (အဝဲဒၣ်န့ၣ်မ့ၢ်နူၢ်) အိၣ်ဝဲအပျၢ်လွံၢ်ဆံလၢအမဲာ် ညါလီၤ.18  ဒီးဟံၣ်အသ့ၣ်ဆှိအ့ရ့းလၢအပူၤန့ၣ် စိးပျၤအသးအိၣ် ဒီးခီခးဖးကိးအသၣ်, ဒီးဖီဖးအသးလီၤ. မ့ၢ်သ့ၣ်ဆှိအ့
         ရ့းခဲလၢာ်လီၤ. လၢၢ်တအိၣ်ဖျါဘၣ်.19  ဒီးမၤတၢ်ကတိၤတၢ်အလီၢ်လၢဟံၣ်ပူၤ, ဒ်သိးအက ပာ်ယွၤအတၢ်အၢၣ်လီၤအီလီၤအတလါဖဲန့ၣ်လီၤ.20  ဒီးတၢ်ကတိၤတၢ်အလီၢ်လၢအမဲာ်ညါန့ၣ် အထီမ့ၢ် အပျၢ်ခံဆံ, ဒီးအဒီၣ်ဃီမ့ၢ်အပျၢ်ခံဆံ, ဒီးအကစီၤထီၣ်
         မ့ၢ်အပျၢ်ခံဆံလီၤ. ဒီးပီၤဝဲလၢထူစီ, ဒီးကျးဃာ်တၢ်လုၢ် လီၢ်လၢသ့ၣ်ဆှိအ့ရ့းလီၤ.21  ဒီးစီၤၡလိၤမိၤပီၤဟံၣ်အပူၤလၢထူစီ, ဒီၤမၤတၢ်အဒူၣ် လၢပျံၤသွဲထူလၢတၢ်ကတိၤတၢ်အလီၢ် အမဲာ်ညါလီၤ.
         ဒီးပီၤဝဲလၢထူလီၤ.22  ဒီးပီၤဟံၣ်ဒီဖျၢၣ်ညါလၢထူ တုၤအမၤဟံၣ်ဝံၤဒီဖျၢၣ် ညါလီၤ. ဒီးပီၤတၢ်လုၢ်လီၢ်လၢအအိၣ်ဝဲလၢတၢ်ကတိၤ
         တၢ်အလီၢ်အဃၢၤလၢထူဒီဖျၢၣ်ညါလီၤ.23  ဒီးတ့ခ့ရူာ်လၢတၢ်ကတိၤတၢ်အလီၢ် ပူၤလၢသ့ၣ်စၤ ယံးခံဂၤလီၤ. အထီမ့ၢ်ဆံဆဲၣ်ပျၢ်လီၤ.
         24  ဒီးခ့ရူာ်အဒံး ဆ့တခီမ့ၢ်ယဲၢ်ပျၢ်, ဒီးခ့ရူာ်အဒံးဆ့တခီဒၣ်မ့ၢ်ယဲၢ်ပျၢ်, လၢအဒံးဆ့တခီအကတၢၢ်
         ပၢၢ်လၢအဒံးဆ့တခီဒၣ်အ ကတၢၢ်န့ၣ်မ့ၢ်ဆံဆဲၣ်ပျၢ်လီၤ.
         25  ဒီးခ့ရူာ်တဂၤဒၣ်န့ၣ်မ့ၢ် ဆံဆဲၣ်ပျၢ်လီၤ. ခ့ရူာ်ခံဂၤလၢာ်န့ၣ်မ့ၢ်အပျၢ်ပှဲၤသိးသိး, ဒီးအဒိၣ်ထဲသိးသိးလီၤ.
         26  ခ့ရူာ်တဂၤန့ၣ် အထီမ့ၢ်ဆံ ဆဲၣ်ပျၢ်, ဒီးခ့ရူာ်တဂၤဒၣ်န့ၣ် မ့ၢ်ဒ်သိးလိာ်အသးလီၤ.27  ဒီးပာ်ခ့ရူာ်တဖၣ်န့ၣ် လၢဟံၣ်လၢညါတဖျၢၣ်အပူၤ, ဒီးခ့ရူာ်တဖၣ်ယူာ်ထီၣ်အဒံးဆ့, ဒီးတဂၤအဒံးဆ့ထိး
         တၢ်အဒူၣ်, ဒီးခ့ရူာ်တဂၤဒၣ်အဒံးဆ့ထိးတၢ်အဒူၣ်အ ဂၤ, ဒီးအဒံးဆ့ထိးလိာ်အသးလၢ ဟံၣ်အသးကံၢ်ပူၤန့ၣ်
         လီၤ.
         28  ဒီးပီၤခ့ရူာ်လၢထူလီၤ.29  ဒီးစိးပျၤဟံၣ်အဒူၣ်ဝးတရံးဝဲခဲလၢာ် လၢခ့ရူာ်အဂီၤ, ဒီးသ့ၣ်စူၣ်ပလိၣ်အဂီၤ, ဒီးဖီဖးအသးအဂီၤတဖၣ်လၢ
         ညါဒီးလၢခိလီၤ.30  ဒီးဟံၣ်အဃီပီၤဝဲလၢထူလၢညါဒီးလၢခိလီၤ.31  ဒီးလၢတၢ်ကတိၤတၢ် အလီၢ်အကျဲစၢၤအဂီၢ်န့ၣ် တ့ တြဲၤလၢသ့ၣ်စၤယံးလီၤ. ကျဲစၢၤအကျိၤထံးဒီးကျဲစၢၤ
         အထူၣ်န့ၣ်တုၤသိးဟံၣ်ဒူၣ်ယဲၢ်ပူတပူလီၤ.32  တြဲၤခံဘ့ၣ်န့ၣ်မ့ၢ်သ့ၣ်စၤယံး, ဒီးစိးပျၤခ့ရူာ်, ဒီးသ့ၣ်စူၣ် ပလိၣ်, ဒီးဖီဖးအသးလၢအလိၤ,
         ဒီးပီၤဝဲလၢထူ, ဒီးကျး ဃာ်ခ့ရူာ်, ဒီးသ့ၣ်စူၣ်ပလိၣ်လၢထူလီၤ.33  ဒီးမၤသ့ၣ်စၤယံးအထူၣ်တဖၣ် လၢနူၢ်အကျဲစၢၤအဂီၢ် လီၤ. တုၤသိးအဒူၣ်လွံၢ်ပူတပူလီၤ.
         34  တြဲၤခံဘ့ၣ်န့ၣ်မ့ၢ်သ့ၣ်ဆှိလီၤ. တြဲၤတဘ့ၣ်အလၣ်ခံခီတလ့ၣ်ဝဲ, ဒီးတြဲၤတဘ့ၣ်ဒၣ်အလၣ်ခံခီတလ့ၣ်ဝဲလီၤ.―35  ဒီးစိၤပျၤခ့ရူာ်, ဒီးသ့ၣ်စူၣ်ပလိၣ်, ဒီးဖီဖးအသးလၢအလိၤ ဒီးကျးဃာ်ဝဲလၢထူ ဘၣ်လိာ်အသးဒီးတၢ်စိးပျၤအသး
         လီၤ.36  ဒီးမၤတၢ်အဂၢၤလၢညါ လၢလၢၢ်စိးပျၤအသးသၢဂ့ၢ်, ဒီးသ့ၣ်ဆှိအ့ရ့းအကျီတဂ့ၢ်လီၤ.37  ဒီးလွံၢ်နံၣ်တနံၣ်လၢလါစံာ်အပူၤန့ၣ် ပှၤပာ်လီၤယွၤ အဟံၣ်အခီၣ်ထံးလီၤ.38  ဒီးအနံၣ်တဆံတနံၣ်အနံၣ်လၢ လါဘူလးအပူၤန့ၣ် (အဝဲန့ၣ်မ့ၢ်လါဃိးလါတလါ) ပှၤမၤဟံၣ်ဝံၤဝဲ, ဒ်က
         ယဲၢ်တၢ်ကတိၤအသိး, ဒီးဒ်ကယဲၢ်တၢ်စံၣ်ညီၣ်ခဲလၢာ် အသိးန့ၣ်လီၤ. ဒီးမၤဟံၣ်န့ၣ်နွံနံၣ်လီၤ.

၇71  ဒီးစီၤၡလိၤမိၤမၤအဟံၣ်ဒၣ်ဝဲတဆံသၢနံၣ်, ဒီးမၤဝံၤ အဟံၣ်ခဲလၢာ်လီၤ.2  ဒီးမၤဟံၣ်လၢလဘၤနိၣ် အပှၢ်လၢ်ကျါတဖျၢၣ်လီၤ. အထီမ့ၢ်အပျၢ်တကယၤ, ဒီးအဒီၣ်ဃီၤမ့ၢ်အပျၢ်ယဲၢ်ဆံ,
         ဒီးအကစီၤထီၣ်အပျၢ်သၢဆံလီၤ. အိၣ်ဝဲလၢသ့ၣ်ဆှိအ့ ရ့းအထူၣ်လွံၢ်ဂ့ၢ်အဖီခိၣ်, ဒီးကျိၤသ့ၣ်ဆှိအ့ရ့းတဖၣ်
         အိၣ်ဝဲလၢတဖၣ်အဖီခိၣ်လီၤ.3  ဒီးအခိၣ်အိၣ်ဝဲဒီးသ့ၣ်ဆှိအ့ရ့းလၢ ကျိၤတဖၣ်အဖီခိၣ် လၢအအိၣ်ဝဲလၢထူၣ်လွံၢ်ဆံယဲၢ်ထူၣ်အဖီခိၣ်,
         တဂ့ၢ် တဆံယဲၢ်ထူၣ်, တဂ့ၢ်တဆံယဲၢ်ထူၣ်လီၤ.4  ဒီးတၢ်ထူၣ်ဖျိအိၣ်ဝဲသၢဂ့ၢ်, ဒီးဆၢညါလိာ်အသးသၢ ဂ့ၢ်လီၤ.5  ဒီးတြဲၤ, ဒီးတၢ်ထူၣ်ဖျိ, ဒီးကျဲစၢၤခဲလၢာ် မ့ၢ်တၢ်လွံၢ်နၢၣ် လီၤ. ဒီးဆၢညါလိာ်အသးသၢဂ့ၢ်လီၤ.6  ဒီးမၤဝဲလၢတၢ်ပျဲၢ်စီၢ်လၢထူၣ်တဖၣ်န့ၣ်လီၤ. အထီမ့ၢ် အပျၢ်ယဲၢ်ဆံ, ဒီးအဒီၣ်ဃီၤမ့ၢ်အပျၢ်သၢဆံလီၤ.
         ဒီးတၢ် ပျဲၢ်စီၢ်အိၣ်ဝဲလၢအမဲာ်ညါ, ဒီးထူၣ်တဖၣ်, ဒီးကျိၤတီၣ် အိၣ်ဝဲလၢအမဲာ်ညါလီၤ.7  ဒီးမၤပျဲၢ်စီၢ်လၢလီၢ်ပစိာ်အဂီၢ် ဖဲအကစံၣ်ညီၣ်တၢ်, တၢ်စံၣ်ညီၣ်အပျဲၢ်စီၢ်လီၤ. ဒီးမၤအခိၣ်လၢသ့ၣ်ဆှိအ့ရ့း
         လၢဃီအဝဲတခီပၢၢ်လၢဃီအဝဲတခီလီၤ.8  ဒီးအဟံၣ်ဖဲ အအိၣ်ဝဲဆိးဝဲလၢအပူၤတဖျၢၣ်န့ၣ် အိၣ် ဒီးအဂၢၤလၢပျဲၢ်စီၢ်လၢညါတခီ, လၢတၢ်မၤအီၤဒ်န့ၣ်သိး
         လီၤ. ဒီးစီၤၡလိၤမိၤမၤဟံၣ်တဖျၢၣ်လၢဖၤရိၤအဖိမုၣ်လၢ အန့ၢ်တ့ၢ်အီၤလၢအမါတဂၤအဂီၢ်လီၤဂာ်ပျဲၢ်စီၢ်အံၤလီၤ.9  တၢ်တဖၣ်အံၤခဲလၢာ် မ့ၢ်လၢၢ်လၢအပှ့ၤဒိၣ်, ဒ်လၢၢ်စိး ပျၤအသးအတၢ်ထိၣ်အသိး ဘူးဝဲလၢလွးလၢညါဒီးလၢ
         ခိ, လၢအခီၣ်ထံးပၢၢ်လၢအခိၣ်စိၣ်, ဒီးအိၣ်လၢခိဆူအ ဂၢၤဖးဒိၣ်တခီမၤသးဒ်န့ၣ်သိးလီၤ.10  ဒီးအခီၣ်ထံးန့ၣ် မ့ၢ်လၢလၢၢ်အပှ့ၤဒိၣ်, လၢၢ်ဖးဒိၣ်, လၢၢ်ဆံဆဲၣ်ပျၢ်, ဒီးလၢၢ်ဃိးပျၢ်လီၤ.11  ဒီးလၢထးခီန့ၣ် မ့ၢ်လၢလၢၢ်အပှ့ၤဒိၣ်ဒ်လၢလၢၢ်စိးပျၤ အသးအတၢ်ထိၣ်အသိးန့ၣ်, ဒီးသ့ၣ်ဆှိအ့ရ့းလီၤ.12  ဒီးဂၢၤဖးဒိၣ်အိၣ်ဝးတရံးဝဲ, အိၣ်ဒီးလၢၢ်စိးပျၤအသး န့ၣ်သၢဂ့ၢ်, ဒီးကျိၤသ့ၣ်ဆှိးအ့ရ့းတဂ့ၢ်လၢယွၤအဟံၣ်
         အဂၢၤလၢညါအဂီၢ်, ဒီးလၢဟံၣ်အပျဲၢ်စီၢ်အဂီၢ်လီၤ.13  ဒီးစီၤပၤၡလိၤမိၤမၢလီၤတၢ်, ဒီးဟဲစိာ်စီၤဃံရၣ်တဂၤ လၢစိၢ်အပူၤလီၤ.
         14  အဝဲန့ၣ်မ့ၢ်ပှၤမုၣ်ကမဲပှၤနးသၤလံ အဒူၣ်ဖိတဂၤအဖိခွါ, ဒီးအပၢ်မ့ၢ်ပှၤစိၢ်ဖိ, ပှၤမၤတၢ်သ့
         လၢတိၢ်, လၢပှဲၤဒီးတၢ်ကူၣ်သ့, ဒီးအသူၣ်ဆးအသးဆး, ဒီးကယဲၢ်တၢ်မၤလၢတိၢ်န့ၣ်သ့ၣ်ညါဝဲလီၤ. ဒီးဟဲဝဲဆူ
         စီၤပၤၡလိၤမိၤအအိၣ်ဒီးမၤအတၢ်မၤခဲလၢာ်လီၤ.15  ဒီးသိန့ၢ်ထူၣ်တိၢ်ခံထူၣ်လီၤ. တထူၣ်အထီတဆံဃိး ပျၢ်, တထူၣ်အထီတဆံဃိးပျၢ်, ဒီးပျံၤအထီတဆံခံပျၢ်
         ဘံဝးတရံးထူၣ်တထူၣ်လီၤ.16  ဒီးမၤတၢ်အခိၣ်လၢ တိၢ်ပှံၢ်အသးခံဖျၢၣ်, ဒ်သိးအက ပာ်အီၤလၢထူၣ်တဖၣ်အဖီခိၣ်လီၤ. တၢ်အခိၣ်တဖျၢၣ်အ
         ထီမ့ၢ်ယဲၢ်ပျၢ်, ဒီးတၢ်အခိၣ်တဖျၢၣ်အထီမ့ၢ်ယဲၢ်ပျၢ်လီၤ.17  ဒီးမၤဝဲစၤအမဲာ်, ဒီးပျံၤတဖၣ်လၢပျံၤသွဲလၢတၢ်အခိၣ် အဂီၢ်လၢအအိၣ်ဝဲလၢထူၣ်တဖၣ်အဖီခိၣ်, နွံဘ့ၣ်နွံဘိ
         လၢခိၣ်တဖျၢၣ်အဂီၢ်, ဒီးနွံဘ့ၣ်နွံဘိလၢခိၣ်တဖျၢၣ်ဒၣ် အဂီၢ်လီၤ.18  ဒီးမၤဝဲထူၣ်တဖၣ်လီၤ. ဒီးတၢ်အဂ့ၢ်ခံဂ့ၢ်အိၣ်ဝးတရံး ဝဲ, လၢစၤအတၢ်မၤတဘ့ၣ်အဖီခိၣ် ဒ်သိးအကကျၢၢ်
         ဘၢတၢ်အခိၣ်လၢအအိၣ်ဝဲလၢအဖီခိၣ် လၢသလဲသၣ် န့ၣ်အိၣ်ဝဲခံကယၤလၢခံဂ့ၢ်အပူၤဝးတရံးဝဲလၢ တၢ်အ ခိၣ်တဖျၢၣ်ဒၣ်အလိၤလီၤ.19  ဒီးတၢ်အခိၣ်တဖၣ်လၢအအိၣ်ဝဲလၢ ထူၣ်အဖီခိၣ်န့ၣ် မ့ၢ်ဖီဒ့ၣ်ညါအဂီၤလွံၢ်ပျၢ်လၢပျဲၢ်စီၢ်အပူၤလီၤ.20  ဒီးတၢ်အခိၣ်တဖၣ်လၢထူၣ်ခံထူၣ်အဖီခိၣ်န့ၣ် အိၣ်ဒီး သလဲသၣ်လၢအဖီခိၣ်စ့ၢ်ကီးလီၤ. အိၣ်သဃီၤဒီးအဖျၢၣ်
         လၢအအိၣ်ဝဲလၢစၤအတၢ်မၤအဃၢၤ, ဒီးသလဲသၣ်န့ၣ် အိၣ်ဝဲခံကယၤလၢခံဂ့ၢ်အပူၤဝးတရံးဝဲလၢ တၢ်အခိၣ်
         တဖျၢၣ်ဒၣ်အလိၤလီၤ.21  ဒီးပာ်ထူၣ်တဖၣ်န့ၣ် ထူၣ်ကလာ်လၢနူၢ်အပျဲၢ်စီၢ်ပူၤ လီၤ. ဒီးပာ်ထူၣ်လၢစုထွဲတခီထူၣ်ကလာ်,
         ဒီးယုၢ်ဝဲအ မံၤလၢယၤကံၣ်, ဒီးပာ်ထူၣ်လၢစုစ့ၣ်တခီထူၣ်ကလာ်, ဒီးယုၢ်ဝဲအမံၤလၢဘိၤဧးလီၤ.22  ဒီးဖီဒ့ၣ်ညါအတၢ်ဂီၤအိၣ်ဝဲလၢ ထူၣ်တဖၣ်အဖီခိၣ် လီၤ. ဒီးတၢ်မၤထူၣ်တဖၣ်န့ၣ်ဝံၤဝဲလီၤ.23  ဒီးသိန့ၢ်ပီၣ်လဲၣ်တဖျၢၣ်လီၤ. အဘၢၣ်စၢၤလၢအဃၢၤ တခီပၢၢ်လၢအဃၢၤအဝဲတခီမ့ၢ်အပျၢ်တဆံလီၤ. မ့ၢ်တၢ်
         ဖျၢၣ်သလၢၣ်ဝးတရံးဝဲ, ဒီးအကစီၤထီၣ်မ့ၢ်ယဲၢ်ပျၢ်, ဒီး ပျံၤအထီအပျၢ်သၢဆံဝးတရံးအီၤလီၤ.24  ဒီးလၢအခိၣ်ဒူအဖီလာ်ဝးတရံးဝဲန့ၣ် အိၣ်ဝဲဒီးခီခးဖး ကိး, တပျၢ်ဆံဆဲၣ်ဖျၢၣ်, တပျၢ်ဆံဆဲၣ်ဖျၢၣ်ဝးတရံးပီၣ်
         လဲၣ်ဒီဖျၢၣ်ညါလီၤ. လၢပီၣ်လဲၣ်ဘၣ်သိအသးန့ၣ်ခီခး ဖးကိးတဖၣ်န့ၣ်သိအသးလၢခံဂ့ၢ်လီၤ.25  ဒီးအိၣ်ဝဲလၢဂီၤဖံးတဆံခံဒုအဖီခိၣ်လီၤ. သၢဒုကွၢ်ဝဲ ဆူကလံၤစိး, ဒီးသၢဒုကွၢ်ဝဲဆူမုၢ်နုာ်,
         ဒီးသၢဒုကွၢ်ဝဲဆူ ကလံၤထံး, ဒီးသၢဒုကွၢ်ဝဲဆူမုၢ်ထီၣ်လီၤ. ဒီးပီၣ်လဲၣ်န့ၣ် အိၣ်ဝဲလၢအဖီခိၣ်,
         ဒီးအခံန့ၣ်အိၣ်ဆူတၢ်အပူၤတခီလီၤ.26  ဒီးအတီၣ်မ့ၢ်တဖံး, ဒီးအခိၣ်ဒူမၤအသးဒ်သလၢအခိၣ် ဒူအသိးအိၣ်ဝဲဒိးဖီဒ့ၣ်ညါအဖီတဖၣ်, ဒီးတြီၢ်ဝဲလၢဘၤ
         သးခံကထိလီၤ.27  ဒီးမၤဝဲလၢတၢ်ခီၣ်တိၢ်တဆံလီၤ. ဒီးခီၣ်တဖျၢၣ်န့ၣ် အထီမ့ၢ်လွံၢ်ပျၢ်, ဒီးအဒီၣ်ဃီၤမ့ၢ်လွံၢ်ပျၢ်,
         ဒီးအကစီၤထီၣ် မ့ၢ်သၢပျၢ်လီၤ.28  ဒီးခီၣ်တဖၣ်အတၢ်မၤန့ၣ်အမ့ၢ်အအံၤ, အိၣ်ဒီးခီၣ်ကျီၤ တဖၣ်, ဒီးခီၣ်ကျီၤန့ၣ် အိၣ်ဝဲလၢခီၣ်အဆၢအဘၢၣ်စၢၤ
         န့ၣ်လီၤ.29  ဒီးလၢခီၣ်ကျီၤအလိၤလၢအအိၣ်ဝဲလၢ အခီၣ်အဆၢ အဘၢၣ်စၢၤန့ၣ်ခ့ယုၢ်, ဂီၤဖံး, ဒီးခ့ရူာ်တဖၣ်အိၣ်ဝဲ,
         ဒီး လၢခ့ယုၢ်ဒီးဂီၤဖံးအဖီခိၣ်ဒီးအဖီလာ်န့ၣ် ခီၣ်အဆၢအိၣ် ဝဲဒီးဖီလီၤစဲၤတဖၣ်လီၤ.
         30  ဒီးကယဲၢ်တၢ်အခီၣ်အိၣ်ဝဲဒီး လ့ၣ်ဖံဘၣ်တိၢ်လွံၢ်ဘ့ၣ်, ဒီးအဝၣ်ရိကိၢ်လီၤ. ဒီးအသ နၢၣ်လွံၢ်သနၢၣ်န့ၣ်အိၣ်ဝဲဒီးတၢ်လၢအဖီလာ်လီၤ.
         လၢ သရာ်န့ၣ်အဖီလာ်တၢ်အိၣ်လၢအဖီလာ် သိအသးအိၣ် ဝဲဖဲဖီလီၤစဲၤတဖၣ်အဃၢၤကိးပူၤဒဲးလီၤ.31  ဒီးတၢ်အအိပူၤအိၣ်ဝဲလၢအခိၣ်ဒီး လၢအဖီခိၣ်န့ၣ်မ့ၢ် တပျၢ်လီၤ. အအိပူၤန့ၣ်မ့ၢ်တၢ်ကဝီၤကျီၤဒ်တၢ်အခီၣ်အ
         တၢ်မၤအသိးန့ၣ်, တပျၢ်ဒီးတထါ, ဒီးတၢ်အိပူၤလၢအ ခိၣ်န့ၣ်အိၣ်ဝဲဒီးတၢ်ဂီၤဒီးအခီၣ်ကျီၤလီၤ.
         ဖျၢၣ်သလၢၣ် တမ့ၢ်ဘၣ်, မ့ၢ်တၢ်လွံၢ်နၢၣ်လီၤ.32  ဒီးလၢတၢ်ခီၣ်ကျီၤအဖီလာ်န့ၣ် လ့ၣ်ဖံဘၣ်လွံၢ်ဘ့ၣ် အိၣ်, ဒီးလ့ၣ်ဝၣ်ရိစဲဘူးဒီးတၢ်အခီၣ်,
         ဒီးလ့ၣ်ဖံဘၣ်န့ၣ် အထီမ့ၢ်တပျၢ်ဒီးတထါလီၤ.33  ဒီးလ့ၣ်ဖံဘၣ်အတၢ်မၤန့ၣ် မၤသးဒ်လ့ၣ်ကဟၣ်သုး အတၢ်မၤအသိးန့ၣ်လီၤ. အလ့ၣ်ဝၣ်ရိ, ဒီးအလ့ၣ်အခိၣ်
         ကျၢၢ်, ဒီးအလ့ၣ်အခီၣ်ကျီၤ, ဒီးအလ့ၣ်အဒံးသ့ၣ်တဖၣ် န့ၣ်မ့ၢ်တၢ်သိအသးခဲလၢာ်လီၤ.34  ဒီးတၢ်ပာ်လၢအဖီလာ်လွံၢ်ဖျၢၣ် အိၣ်ဝဲလၢတၢ်အခီၣ် တဖျၢၣ်အသနၢၣ်လွံၢ်သနၢၣ်အဂီၢ်, ဒီးတၢ်ပာ်လၢအဖီ
         လာ်တဖၣ်န့ၣ်ဘၣ်ဃးဒီးတၢ်အခီၣ်လီၤ.35  ဒီးလၢတၢ်အခီၣ်အဖီခိၣ်န့ၣ် တၢ်ကဝီၤအသးကစီၤ ထီၣ်တထါအိၣ်ဝဲ, ဒီးတၢ်လၢခီၣ်အခိၣ်, ဒီးတၢ်အဆၢ,
         ဒီးတၢ်အခီၣ်ကျီၤန့ၣ်မ့ၢ်တၢ်တမံၤဃီလီၤ.36  ဒီးလၢတၢ်အဆၢအလိၤန့ၣ်, ဒီးလၢတၢ်အခီၣ်ကျီၤအ လိၤန့ၣ်ကွဲးဝဲလၢခ့ရူာ်, ခ့ယုၢ်, ဒီးသ့ၣ်စူၣ်ပလိၣ်ဒ်အလီၢ်
         အိၣ်ကလီအိၣ်ဝဲအသိးန့ၣ်ဒီးဝးတရံးဝဲလီၤ.37  ဒ်န့ၣ်အသိးမၤဝဲလၢတၢ်အခီၣ်ဆံဆဲၣ်ဖျၢၣ်လီၤ. အိၣ် ဝဲဒီးအနီၣ်ထိၣ်တမံၤဃီ, အထိၣ်တုၤသိးသိး,
         အဒိၣ်ထဲ သိးသိးလီၤ.38  ဒီးမၤသရာ်တိၢ်ဆံဆဲၣ်ဖျၢၣ်လီၤ. သရာ်တဖျၢၣ်တြီၢ် ဝဲလၢဘၤသးလွံၢ်ဆံစုာ်စုာ်လီၤ. သရာ်တဖျၢၣ်န့ၣ်မ့ၢ်
         လွံၢ်ပျၢ်ကိးဖျၢၣ်ဒဲးလီၤ. သရာ်တဖျၢၣ်အိၣ်ဝဲလၢခီၣ်တ ဖျၢၣ်အဖီခိၣ်န့ၣ်ကိးဖျၢၣ်ဒဲးလီၤ.39  ဒီးပာ်လီၤတၢ်အခီၣ်ယဲၢ်ဖျၢၣ်လၢ ဟံၣ်အစုထွဲတခီ, ဒီးယဲၢ်ဖျၢၣ်လၢဟံၣ်အစုစ့ၣ်တခီ, ဒီးပာ်လီၤပီၣ်လဲၣ်လၢ
         ဟံၣ်အစုထွဲတခီ လၢမုၢ်ထီၣ်သဃီၤဒီးကလံၤထံးတခီ န့ၣ်လီၤ.40  ဒီးစီၤဃံရၣ်မၤဝဲလၢသရာ်, ဒီးတပူာ်, ဒီးသလၢတဖၣ် န့ၣ်လီၤ. ဒီးစီၤဃံရၣ်မၤဝံၤတၢ်မၤလၢအမၤလၢစီၤၡလိၤ
         မိၤအဂီၢ်လၢယွၤအဟံၣ်အဂီၢ်,
         41  ထူၣ်ခံထူၣ်န့ၣ်, ဒီးသ ရာ်လၢတၢ်အခိၣ်အဂီၢ် လၢအအိၣ်ဝဲလၢထူၣ်အဖီခိၣ်, ဒီးစၤအတၢ်မၤခံဘ့ၣ်
         ဒ်သိးအကကျၢၢ်ဘၢတၢ်အခိၣ်ခံ ဖျၢၣ်အသရာ်ခံဖျၢၣ်လၢအအိၣ်ဝဲလၢထူၣ်အဖီခိၣ်န့ၣ်,―42  ဒီးသလဲသၣ်လွံၢ်ကယၤလၢ စၤအတၢ်မၤအဂီၢ်, သလဲ သၣ်ခံဂ့ၢ်လၢစၤအတၢ်မၤတဘ့ၣ်အဂီၢ်, ဒ်သိးအကကျၢၢ်
         ဘၢတၢ်အခိၣ်အသရာ်ခံဖျၢၣ်အိၣ်ဝဲလၢထူၣ်တဖၣ်အဖီ ခိၣ်န့ၣ်,
         43  ဒီးတၢ်အခီၣ်ဆံဆဲၣ်ဖျၢၣ်, ဒီးသရာ်ဆံဆဲၣ် ဖျၢၣ်လၢအအိၣ်ဝဲလၢခီၣ်တဖၣ်အဖီခိၣ်,
         44  ဒီးပီၣ်လဲၣ်တ ဖျၢၣ်, ဒီးဂီၤဖံးတဆံခံဒုအိၣ်ဝဲလၢ ပီၣ်လဲၣ်အဖီလာ်,―45  ဒီးသပၢၤတဖၣ်, ဒီးတပူာ်တဖၣ်, ဒီးသလၢတဖၣ်လီၤ. ဒီးကယဲၢ်တၢ်အပိးအလီ လၢဃံရၣ်မၤဝဲလၢစီၤပၤၡလိၤ
         မိၤအဂီၢ်, လၢယွၤအဟံၣ်အဂီၢ်န့ၣ်မ့ၢ်ဝဲတိၢ်စီလီၤ.46  စီၤပၤသိးအီၤလၢယၢ်ဒ့ၣ်အပျီပူၤ, လၢကပံာ်ကျါလၢ စူးကိၤသးဒိးစၢ်သးအဘၢၣ်စၢၤလီၤ.47  ဒီးတၢ်ဖိတၢ်လံၤန့ၣ် မ့ၢ်အအိၣ်အါအါကလဲာ်ဒီး, စီၤ ၡလိၤမိၤတစီၤဘၣ်အီၤ, ဒီးတိၢ်အလီၤတယၢၢ်ဒ်လဲၣ်ဒ်
         လဲၣ်န့ၣ်တဃုဘၣ်ဝဲဘၣ်.48  ဒီးစီၤၡလိၤမိၤတ့ကယဲၢ်ယွၤအဟံၣ်အပီးအလီ, တၢ် လုၢ်အလီၢ်လၢထူ, ဒီးစီၢ်နီၤခိၣ်ဖဲတၢ်မဲာ်ညါကိၣ်အိၣ်,
         လၢထူ,
         49  ဒီးမ့ၣ်အူဒၢလၢထူစီယဲၢ်ဖျၢၣ်လၢစုထွဲ, ဒီးယဲၢ် ဖျၢၣ်လၢစုစ့ၣ်လၢတၢ်ကတိၤတၢ်အလီၢ်အမဲာ်ညါ,
         ဒီး သံၣ်ဧိၤဖီဧိၤ, ဒီးမ့ၣ်အူဒၢဖိ, ဒီးနီၣ်တံာ်မ့ၣ်အူလၢထူ,―50  ဒီးလီခီတဖၣ်, ဒီးနီၣ်တံာ်ကွံာ်တၢ်, ဒီးသလၢ, ဒီးနီၣ် တၢၤ, ဒီးသပၢၤမ့ၣ်အူသ့ၣ်တဖၣ်န့ၣ်လၢထူစီ,
         ဒီးပးတၣ် လၢထူလၢဟံၣ်လၢညါ, တၢ်အလီၢ်စီဆှံကတၢၢ်, လၢ အတြဲၤအဂီၢ်ဒီးလၢဟံၣ်အတြဲၤအဂီၢ်, ဒ်ပစံးတၢ်အသိး,
         နူၢ်န့ၣ်လီၤ.51  ဒီးစီၤၡလိၤမိၤမၤဝံၤတၢ်မၤခဲလၢာ် လၢယွၤအဟံၣ်အ ဂီၢ်လီၤ. ဒီးစီၤၡလိၤမိၤဟဲစိာ်နုာ်တၢ်တဖၣ်လၢအပၢ်မၤ
         ဘူၣ်ဝဲလီၤ. ဒီးကျိၣ်ဧိၤစ့ဧိၤ, ထူဧိၤလွဲဧိၤ, ဒီးတၢ်ဖိတၢ် လံၤ, ဒီးပာ်ဝဲလၢတၢ်လုၢ်ဒိၣ်ပှ့ၤဒိၣ်အကျါ
         လၢယွၤအ ဟံၣ်ပူၤလီၤ.

၈81  တုၤနုၤတစုစီၤၡလိၤမိၤဒုးအိၣ်ဖှိၣ်ရိဖှိၣ် အံၣ်စရ့လးအ ပှၤသူၣ်က့သးပှၢ်, ဒီးအဒူၣ်တဖၣ်အခိၣ်တဖၣ်,
         ပှၤအံၣ် စရ့လးအပၢ်အခိၣ်တဖၣ် ဆူစီၤပၤၡလိၤမိၤအအိၣ်လၢ ယရူၤၡလ့ၣ်အပူၤ, ဒ်သိးအကဟဲစိာ်ယွၤအတၢ်အၢၣ်
         လီၤအီလီၤအတလါလၢစီၤဒၤဝံးအဝ့ၢ်ပူၤလီၤ. (အဝဲန့ၣ် မ့ၢ်စံယိၣ်လီၤ.)2  ဒီးအံၣ်စရ့လးအပှၤကညီခဲလၢာ် အိၣ်ဖှိၣ်ရိဖှိၣ်ဆူစီၤ ပၤၡလိၤမိၤအအိၣ်လၢတၢ်မၤဘူၣ်အပူၤ, လၢလါအ့သၤ
         နံၣ်အပူၤလီၤ.(အဝဲန့ၣ်မ့ၢ်လါပှဲၤထီၣ်နွံလါတလါလီၤ.)3  ဒီးအံၣ်စရ့လးအပှၤသူၣ်က့သးပှၢ်ဟဲဝဲခဲလၢာ်, ဒီးပှၤ လုၢ်တၢ်အဒိၣ်ဟံးထီၣ်တလါန့ၣ်,
         4  ဒီးဟဲစိာ်ထီၣ်ယွၤ အတလါ, ဒီးအတၢ်အိၣ်ဖှိၣ်အဒဲ, ဒီးတၢ်ဖိတၢ်လံၤစီဆှံ လၢအအိၣ်ဝဲလၢဒဲပူၤခဲလၢာ်လီၤ.
         အဝဲတဖၣ်န့ၣ်မ့ၢ်ပှၤ လုၢ်တၢ်အဒိၣ်, ဒီးပှၤလ့ၤဝံဖိဟဲစိာ်ဝဲလီၤ.5  ဒီးစီၤပၤၡလိၤမိၤဒီးအံၣ်စရ့လး အတၢ်အိၣ်ဖှိၣ်ခဲလၢာ် လၢအအိၣ်ဖှိၣ်ဆူအအိၣ်န့ၣ် အိၣ်ဝဲဒီးအီၤလၢတလါအ
         မဲာ်ညါ, ဒီးလုၢ်သိ, ဒီးဂီၤဖံးအါအါကလဲာ်, ဒီးမ့ၢ်အအိၣ် ဆံးအါဆံးအါ ပှၤစံးတသ့ဘၣ်လၢအအိၣ်ဂီၢ်မုၢ်အဃိ
         လီၤ.6  ဒီးပှၤလုၢ်တၢ်အဒိၣ် ဟဲစိာ်ယွၤအတၢ်အၢၣ်လီၤအီလီၤ အတလါဆူအလီၢ်လၢတၢ်ကတိၤတၢ်အလီၢ် လၢဟံၣ်
         ပူၤဆူတၢ်အလီၢ်စီဆှံကတၢၢ်လၢ ခ့ရူာ်အဒံးဆ့အဖီလာ် လီၤ.7  အဂ့ၢ်ဒ်အံၤ, ခ့ရူာ်ယူာ်ထီၣ်အဒံးဆ့ခံခီလၢတလါအ ဖီခိၣ်, ဒီးခ့ရူာ်ကျၢၢ်ဘၢတလါ, ဒီးအနီၣ်ယိးဘိအဖီခိၣ်
         လီၤ.8  ဒီးထုးထီၣ်နီၣ်ယိးဘိ, ဒီးနီၣ်ယိးဘိအစိးနါတဖၣ်အိၣ် ဖျါဝဲလၢတၢ်အလီၢ်စီဆှံအပူၤ လၢတၢ်ကတိၤတၢ်အလီၢ်
         အမဲာ်ညါ, ဒီးတအိၣ်ဖျါဘၣ်လၢခိ, ဒီးအိၣ်ဝဲဖဲန့ၣ်တုၤ မုၢ်မဆါတနံၤအံၤလီၤ.9  ဒီးအိၣ်ဝဲလၢတလါပူၤ ထဲလၢၢ်ဘ့ၣ်ဘၣ်ခံဘ့ၣ်လၢစီၤ မိၤရှ့ပာ်ဖဲန့ၣ်လၢဃိးရ့း, ဖဲယွၤအၢၣ်လီၤအီလီၤတၢ်ဒီးပှၤ
         အံၣ်စရ့လးဖိ, ဖဲအဟဲထီၣ်လၢကီၢ်အဲၤကူပတူးအပူၤန့ၣ် လီၤ.
         10  ဒီးတၢ်မၤအသး ဖဲပှၤလုၢ်တၢ်အဒိၣ် ဟဲထီၣ်က့ၤလၢတၢ်အလီၢ်စီဆှံဒီး, တၢ်အၢၣ်န့ၣ်ပှဲၤယွၤအဟံၣ်ပူၤလီၤ.―11  ဒီးပှၤလုၢ်တၢ်အဒိၣ်န့ၣ် ဆၢထၢၣ်မၤတၢ်တသ့ဘၣ်လၢ တၢ်အၢၣ်အဃိလီၤ. အဂ့ၢ်ဒ်အံၤ, ယွၤအလၤကပီၤမၤပှဲၤ
         ယွၤအဟံၣ်ပူၤလီၤ.12  တုၤနုၤတစုစီၤၡလိၤမိၤစံးဝဲဒၣ်, ယွၤစံးလၢသါကအိၣ် ကဆိးလၢတၢ်ခံးတီၣ်အပူၤလီၤ.
         13  ယမၤနဟံၣ်တဖျၢၣ် သပှၢ်တၢၢ် ဒ်သိးနကအိၣ်လၢအပူၤ, တၢ်အလီၢ်လီၤစံာ် လၢနကအိၣ်ကဆိးလၢအပူၤလီၤထူလီၤယိာ်လီၤ.14  ဒီးစီၤပၤဃၣ်ဃီၤအမဲာ်ဒီး ဆိၣ်ဂ့ၤအံၣ်စရ့လးအတၢ် အိၣ်ဖှိၣ်ခဲလၢာ်, (ဒီးအံၣ်စရ့လးအတၢ်အိၣ်ဖှိၣ်ဆၢထၢၣ်
         ခဲလၢာ်,)
         15  ဒီးစံးဝဲဒၣ်, ယွၤအံၣ်စရ့လးအကစၢ်လၢအ ကတိၤလၢအထးခိၣ်ဒီးယပၢ်စီၤဒၤဝံး, ဒီးမၤပှဲၤထီၣ်ဝဲ လၢအစုန့ၣ်တဂၤ,
         မ်အဘၣ်တၢ်စံးထီၣ်ပတြၢၤတက့ၢ်. ဒီးစံးဝဲဒၣ်,
         16  လၢမုၢ်တနံၤလံၤလံၤလၢယဟဲစိာ်ယပှၤ ဂီၢ်မုၢ်အံၣ်စရ့လးလၢ အဲၤကူပတူးအပူၤန့ၣ် ယတဃု ထၢဘၣ်ဝ့ၢ်လၢအံၣ်စရ့လးအဒူၣ်ခဲလၢာ်အကျါ
         လၢပှၤ ကမၤဟံၣ်ဒ်သိးယမံၤကအိၣ်လၢအပူၤ, နီတဖျၢၣ်ဘၣ်. မ့မ့ၢ်ယဃုထၢစီၤဒၤဝံးဒ်သိးအကအိၣ်လၢ ယပှၤဂီၢ်မုၢ်
         အံၣ်စရ့လးအဖီခိၣ်လီၤ.17  ဒီးအိၣ်ဝဲလၢယပၢ်စီၤဒၤဝံးအသးလၢ အကမၤဟံၣ် လၢယွၤအံၣ်စရ့လး အကစၢ်အမံၤအဂီၢ်လီၤ.
         18  ဒီးယွၤ စံးဘၣ်ယပၢ်စီၤဒၤဝံး, မ့ၢ်တၢ်အိၣ်လၢနသးလၢနကမၤ ဟံၣ်လၢယမံၤအဂီၢ်ဒီး, နမၤတၢ်ဂ့ၤလၢအအိၣ်လၢနသး
         အဃိလီၤ.
         19  ဘၣ်ဆၣ်ဒီးနတဘၣ်မၤဘၣ်ဟံၣ်န့ၣ်ဘၣ်. မ့မ့ၢ်နဖိခွါလၢအကဟဲထီၣ်လၢ နယီၢ်ဒ့ပူၤတဂၤန့ၣ်အ ဝဲဒၣ်ကမၤဟံၣ်တဖျၢၣ်န့ၣ်လၢယဂီၢ်လီၤ.
         20  ဒီးယွၤမၤ လၢမၤပှဲၤအကလုၢ်လၢအကတိၤဝဲ, ဒီးယဂဲၤဆၢထၢၣ် လၢယပၢ်စီၤဒၤဝံးအလီၢ်, ဒီးဆ့ၣ်နီၤလၢအံၣ်စရ့လးအ
         လီၢ်ပစိာ်အဖီခိၣ်ဒ်ယွၤစံးပာ်တၢ်အသိး, ဒီးမၤဟံၣ်လၢ ယွၤ, အံၣ်စရ့လးအကစၢ်အမံၤအဂီၢ်လီၤ.
         21  ဒီးယပာ်အ လီၢ်ဖဲန့ၣ်လၢတလါအဂီၢ် ဖဲယွၤအတၢ်အၢၣ်လီၤအီလီၤ အိၣ်လၢအပူၤလၢအအၢၣ်လီၤအီလီၤဒီးပပၢ်တဖၣ်
         ဖဲအ ဟဲစိာ်အီၤလၢကီၢ်အဲၤကူပတူးအပူၤန့ၣ်လီၤ.22  ဒီးစီၤၡလိၤမိၤဆၢထၢၣ်လၢ ယွၤအတၢ်လုၢ်လီၢ်အမဲာ် ညါလၢအံၣ်စရ့လးအတၢ်အိၣ်ဖှိၣ်ခဲလၢာ်အမဲာ်ညါ,
         ဒီး ယူာ်ထီၣ်အစုဆူမူခိၣ်,
         23  ဒီးစံးဝဲဒၣ်, ယွၤအံၣ်စရ့လးအ ကစၢ်ဧၢ, လၢမူခိၣ်ထး, ဒီးလၢဟီၣ်ခိၣ်လာ်, ကစၢ်ဒ်နၤ အသိးန့ၣ်တအိၣ်ဘၣ်,
         လၢအတိၢ်န့ၢ်တၢ်အၢၣ်လီၤအီ လီၤ, ဒီးတၢ်ဘျုးတၢ်ဖှိၣ်ဒီးနခ့နပှၤလၢအလဲၤတၢ်လၢန မဲာ်ညါဒီးအသးဒီဖျၢၣ်ညါ,
         24  လၢအတိၢ်န့ၢ်တၢ်ဒီးနခ့ နပှၤယပၢ်စီၤဒၤဝံးလၢတၢ်လၢနစံးပာ်လၢအီၤလီၤ. ဒီးန ကတိၤတၢ်လၢနထးခိၣ်,
         ဒီးနမၤလၢထီၣ်ပှဲၤထီၣ်တၢ် လၢနစု, ဒ်လၢမုၢ်မဆါတနံၤအံၤအသိးန့ၣ်လီၤ.25  ဒီးခဲကနံၣ်အံၤယွၤအံၣ်စရ့လးအကစၢ်ဧၢ, တိၢ်န့ၢ်တၢ် ဒီးနခ့နပှၤယပၢ်စီၤဒၤဝံး လၢတၢ်လၢနကတိၤတၢ်ဒီးအီၤ
         တက့ၢ်. နစံး, ပှၤဘၣ်ဃးဒီးနၤလၢအကဆ့ၣ်နီၤလၢအံၣ် စရ့လးအလီၢ်ပစိာ်တဂၤတဟါမၢ်ဘၣ်လၢ ယမဲာ်ညါ
         ဘၣ်ထဲအံၤတမံၤ, မ်နဖိနလံၤတိၢ်န့ၢ်အကျဲဒ်သိးအက လဲၤတၢ်လၢယမဲာ်ညါဒ်နလဲၤတၢ်လၢယမဲာ်ညါ အသိး
         န့ၣ်တက့ၢ်.26  ဒီးခဲကနံၣ်အံၤအံၣ်စရ့လးအကစၢ်ဧၢ, မ်နမၤတီလၢ် နကလုၢ်လၢနကတိၤတၢ်လၢနခ့နပှၤ ယပၢ်စီၤဒၤဝံးတ
         က့ၢ်.
         27  အဂ့ၢ်ဒ်အံၤ, ကစၢ်ကအိၣ်ကဆိးနီၢ်နီၢ်လၢဟီၣ်ခိၣ် ချၢစ့ၢ်ကီးဧါ. ကွၢ်ကွၢ်, မူခိၣ်ဒီးမူခိၣ်အထီကတၢၢ်န့ၣ်တ
         တြီၢ်ဘၣ်လၢနဂီၢ်ဘၣ်. ဟံၣ်လၢယမၤတဖျၢၣ်အံၤဆံး န့ၢ်အန့ၣ်ဆံးဒိၣ်လဲၣ်.28  ဒီးဃၣ်ဃီၤနမဲာ်ဆူနခ့နပှၤအတၢ်ထုကဖၣ်, ဒီးအဃ့ ကညးတၢ်, ယွၤယကစၢ်ဧၢ, ဒိကနၣ်တၢ်ကိးပသူထီၣ်,
         ဒီးတၢ်ဘါထုကဖၣ်လၢ နခ့နပှၤဘါထုကဖၣ်လၢနမဲာ် ညါလၢမုၢ်မဆါတနံၤအံၤ,
         29  ဒ်သိးနမဲာ်ကအိၣ်အိးထီၣ် အသးဆူဟံၣ်တဖျၢၣ်အံၤ လၢမုၢ်ဆါဆဲးလၢမုၢ်နၤဆူ တၢ်အလီၢ်လၢနစံးလၢအဂ့ၢ်,
         ယမံၤကအိၣ်ဖဲန့ၣ်, ဒ်သိး နကဒိကနၣ်တၢ်ထုကဖၣ် လၢနခ့နပှၤထုကဖၣ်ဝဲဆူ တၢ်အလီၢ်အံၤတက့ၢ်.30  တုၤအဘါထုကဖၣ်တၢ်ဆူတၢ်အလီၢ်အံၤဒီး, ဒိကနၣ် နခ့နပှၤ, ဒီးနပှၤဂီၢ်မုၢ်အံၣ်စရ့လးအဃ့ကညးတၢ်,
         ဒီး ဒိကနၣ်တၢ်လၢမူခိၣ်, နအိၣ်နဆိးအလီၢ်, ဒီးတုၤနနၢ်ဟူ တၢ်ဒီး, ပျၢ်တၢ်တက့ၢ်.31  ပှၤတဂၤမ့ၢ်မၤကမၣ်ပှၤလၢအဃၢၤ, ဒီးအဝဲဒၣ်ဃ့တၢ် ဆိၣ်လီၤအသးလၢအီၤ, ဒီးဒုးဆိၣ်တၢ်, ဒီးတၢ်ဆိၣ်န့ၣ်
         ဟဲဝဲလၢနတၢ်လုၢ်လီၢ်အမဲာ်ညါလၢဟံၣ်တဖျၢၣ်အံၤအ ပူၤဒီး,
         32  ဒိကနၣ်တၢ်နဲလၢမူခိၣ်အပူၤ, ဒီးမၤတၢ်, ဒီးစံၣ် ညီၣ်နခ့နပှၤ, ဒ်သိးနကဟ့ၣ်တၢ်ဒဲးဘးလၢပှၤတတီတ
         လိၤ, ဒ်သိးနကဟ့ၣ်အကျဲလၢအခိၣ်ဒၣ်ဝဲအဖီခိၣ်, ဒီးဒ် သိးနကပာ်တီပာ်လိၤပှၤတီပှၤလိၤ, ဒ်သိးနကဟ့ၣ်လီၤ
         အီၤလၢတၢ်ဒ်အတၢ်တီတၢ်လိၤအသိးန့ၣ်တက့ၢ်.33  တုၤနပှၤဂီၢ်မုၢ်အံၣ်စရ့လး ဘၣ်တၢ်ကျီကွံာ်အီၤလၢအ ဒုၣ်အဒါအမဲာ်ညါလၢအမၤကမၣ်ဘၣ်နၤအဃိ, ဒီးဃၣ်
         ဃီၤအသးဆူနအိၣ်, ဒီးအၢၣ်လီၤအီလီၤနမံၤ, ဒီးဘါထု ကဖၣ်တၢ်, ဒီးဃ့ကညးတၢ်လၢနၤလၢဟံၣ်အံၤအပူၤ
         ဒီး,
         34  ဒိကနၣ်နဲလၢမူခိၣ်, ဒီးပျၢ်ပှၤဂီၢ်မုၢ်အံၣ်စရ့လးအ တၢ်ဒဲးဘး, ဒီးဒုးဟဲက့ၤအီၤဆူကီၢ်လၢနဟ့ၣ်လီၤအပၢ်
         တဖၣ်န့ၣ်တက့ၢ်.35  တုၤမူခိၣ်ကးတံာ်ဃာ်အသးဒီး တၢ်တဟဲစူၤဘၣ်လၢ အဝဲသ့ၣ်မၤကမၣ်ဘၣ်နၤအဃိဒီး, မ့ၢ်ဘါထုကဖၣ်ဝဲ
         ဆူဟံၣ်အံၤ, ဒီးအၢၣ်လီၤအီလီၤနမံၤ, ဒီးတုၤနမၤနးမၤဖှီၣ် အီၤဒီး, မ့ၢ်ဃၣ်ကွံာ်အသးလၢအတၢ်ဒဲးဘးဒီး,
         36  ဒိက နၣ်နဲလၢမူခိၣ်, ဒီးပျၢ်နခ့နပှၤ, ဒီးနပှၤဂီၢ်မုၢ်အံၣ်စရ့လး အတၢ်ဒဲးဘး, ဒ်သိးနကသိၣ်သိအီၤလၢကျဲအဂ့ၤလၢ
         အကပိာ်ဝဲ, ဒီးဒုးဟဲလီၤတၢ်စူၤလၢနကီၢ်ပူၤ လၢနဟ့ၣ် လီၤတ့ၢ်ပှၤဂီၢ်မုၢ်လၢတၢ်န့ၢ်သါအဂီၢ်န့ၣ်တက့ၢ်.37  တၢ်သၣ်ဝံၤလီၤဒိမ့ၢ်အိၣ်လၢကီၢ်ပူၤ, တၢ်သံသတြိာ်, ကလံၤအူမၤဟးဂီၤတၢ်, ဘုအတၢ်ဆါ, ဒွဲၣ်အၢ်ဘၤမ့ၢ်
         အိၣ်, ဒီးဒွဲၣ်ဃစံမ့ၢ်အိၣ်, ဒီးအဒုၣ်အဒါမ့ၢ်ကဝီၤဃာ်အီၤ လၢအကီၢ်အပဲတရီပူၤ, ဒီးဖဲဒၣ်တၢ်တီၢ်,
         ဒီးဖဲဒၣ်တၢ် ဆါတမံၤမံၤမ့ၢ်အိၣ်ဒီး,
         38  ကယဲၢ်တၢ်ထုကဖၣ်, ကယဲၢ် တၢ်ဃ့ကညးလၢပှၤတဂၤဂၤမ့ၢ်ဂ့ၤ, လၢနပှၤဂီၢ်မုၢ်အံၣ် စရ့လးခဲလၢာ်မ့ၢ်ဂ့ၤ,
         မၤဝဲလၢအသ့ၣ်ညါအသးအတၢ် တီၢ်အဖၢမုၢ်န့ၣ်, ဒီးယူာ်ထီၣ်အစုဆူဟံၣ်အံၤဒီး,
         39  ဒိက နၣ်နဲလၢမူခိၣ်နအိၣ်နဆိးအလီၢ်, ဒီးပျၢ်တၢ်, ဒီးမၤတၢ်, ဒီးဟ့ၣ်လီၤပှၤကညီလၢ နသ့ၣ်ညါအသးတဂၤလၢ်လၢ်
         ဒ်အကျဲအသိးန့ၣ်တက့ၢ်. အဂ့ၢ်ဒ်အံၤ, နသ့ၣ်ညါပှၤက ညီဖိအသးခဲလၢာ်နဲဒၣ်တဂၤဃီဧိၤလီၤ.
         40  ဒ်သိးအက ပျံၤနၤကယဲၢ်မုၢ်နံၤမုၢ်နၤလၢအမူဝဲလၢကီၢ်ပူၤ လၢနဟ့ၣ် လီၤပပၢ်တဖၣ်န့ၣ်တက့ၢ်.41  ဒီးပှၤတခီဘီမုၢ်ဖိစ့ၢ်ကီး လၢအတမ့ၢ်ဘၣ်နပှၤဂီၢ်မုၢ် အံၣ်စရ့လးအဖိဘၣ်, ဒီးဟဲဝဲလၢထံယံၤကီၢ်ယံၤလၢန
         မံၤအဃိန့ၣ်,
         42  (အဂ့ၢ်ဒ်အံၤ, ပှၤကနၢ်ဟူလၢနမံၤဒိၣ်, ဒီး နစုဆူၣ်, ဒိးနစုဒုၣ်ယူာ်ထီၣ်အသးအဂ့ၢ်အကျိၤလီၤ.)
         တုၤအဟဲဘါထုကဖၣ်ဆူဟံၣ်အံၤဒီး,
         43  ဒိကနၣ်နဲလၢ မူခိၣ်နအိၣ်နဆိးအလီၢ်, ဒီးမၤတၢ်ဒ်ကယဲၢ်တၢ်ပှၤတခီ ဘီမုၢ်ဖိန့ၣ်ကိးထီၣ်ဆူနၤ
         တမံၤလၢ်လၢ်အသိး, ဒ်သိးပှၤ ဂီၢ်မုၢ်ခဲလၢာ် လၢဟီၣ်ခိၣ်ချၢကသ့ၣ်ညါနမံၤ, ဒီးပျံၤနၤ ဒ်နပှၤဂီၢ်မုၢ်အံၣ်စရ့လးအသိးန့ၣ်,
         ဒီးဒ်သိးအကသ့ၣ် ညါလၢဟံၣ်တဖျၢၣ်အံၤ လၢယမၤအီၤဘၣ်တၢ်ကိးအီၤ လၢနမံၤန့ၣ်တက့ၢ်.44  နပှၤဂီၢ်မုၢ်မ့ၢ်လဲၤထီၣ်ဒုးတၢ်ဒီးအဒုၣ်အဒါဒီး, ဖဲနဒၣ် နမၢလီၤအီၤန့ၣ်ဒီး, မ့ၢ်ဘါထုကဖၣ်ယွၤဆူဝ့ၢ်တဖျၢၣ်
         လၢနဃုထၢအီၤ, ဒီးဆူဟံၣ်လၢယမၤလၢနမံၤအဂီၢ်န့ၣ် ဒီး,
         45  ဒိကနၣ်နဲလၢမူခိၣ်အတၢ်ထုကဖၣ်, ဒီးအတၢ်ဃ့ ကညးတၢ်, ဒီးစံၣ်ညီၣ်တၢ်လၢအဂီၢ်တက့ၢ်.46  မ့ၢ်မၤကမၣ်ဘၣ်နၤဒီး, (အဂ့ၢ်ဒ်အံၤ, ပှၤလၢအတမၤက မၣ်ဘၣ်တၢ်ဘၣ်တအိၣ်ဘၣ်.) ဒီးနသးထီၣ်ဘၣ်အီၤ,
         ဒီး နဟ့ၣ်လီၤကွံာ်အီၤလၢအဒုၣ်အဒါ, ဒီးတၢ်စိာ်မၢကဲကုၢ် အီၤလၢအဒုၣ်အဒါအကီၢ်ပူၤလၢအယံၤမ့ၢ်ဂ့ၤ,
         လၢအ ဘူးမ့ၢ်ဂ့ၤဒီး,
         47  မ့ၢ်ဟဲက့ၤကဒါက့ၤလၢအသးလၢကီၢ်ပူၤ ဖဲတၢ်စိာ်မၢကဲကုၢ်အီၤ, ဒီးပီၢ်ယၢ်လီၤက့ၤအသး, ဒီးဃ့ ကညးနၤလၢပှၤအကီၢ်ပူၤလၢ
         အစိာ်မၢကဲကုၢ်အီၤ, ဒီး စံးဝဲ, ပမၤကမၣ်လံတၢ်လံ, ဒီးမၤလံတၢ်အၢလံ, ဒီးမၤ လံတၢ်ဒဲးဘးလံ,
         48  ဒီးဟဲက့ၤကဒါက့ၤဆူနအိၣ်လၢအ သးဒီဖျၢၣ်ညါ, ဒီးလၢအသးတုၤလၢာ်လၢအဒုၣ်အဒါ အကီၢ်ပူၤလၢအစိာ်မၢကဲကုၢ်အီၤ,
         ဒီးမ့ၢ်ဘါထုကဖၣ် တၢ်ဆူအကီၢ်လၢနဟ့ၣ်လၢအပၢ်တဖၣ်, ဆူဝ့ၢ်လၢန ဃုထၢအီၤ, ဒီးဆူဟံၣ်လၢယမၤလၢနမံၤအဂီၢ်ဒီး,
         49  ဒိ ကနၣ်နဲအတၢ်ဘါထုကဖၣ်, ဒီးအတၢ်ဃ့ကညးလၢမူ ခိၣ်နအိၣ်နဆိးအလီၢ်, ဒီးစံၣ်ညီၣ်တၢ်လၢအဂီၢ်,
         50  ဒီးမၤ ပူၤမၤဖျဲးနပှၤဂီၢ်မုၢ်လၢအမၤကမၣ်ဘၣ်နၤ, ဒီးပျၢ်ကယဲၢ် အတၢ်ကမၣ်လၢအမၤကမၣ်ဘၣ်နၤခဲလၢာ်,
         ဒီးဟ့ၣ်လီၤ အီၤလၢတၢ်သးကညီၤအီၤလၢ ပှၤလၢအစိာ်မၢကဲကုၢ် အီၤတဖၣ်အမဲာ်ညါ, ဒ်သိးအကသးကညီၤအီၤန့ၣ်တ
         က့ၢ်.
         51  အဂ့ၢ်ဒ်အံၤ, မ့ၢ်ဝဲလၢနပှၤဂီၢ်မုၢ်ဒီးနတၢ်န့ၢ်သါ လၢအဟဲစိာ်လၢအဲၤကူပတူးအပူၤ, လၢဖၣ်ကပူၤထး
         အသးကံၢ်ပူၤလီၤ.
         52  ဒ်သိးနမဲာ်ကအိးထီၣ်အသးလၢန ခ့နပှၤအဃ့ကညးတၢ်အဂီၢ်, ဒီးလၢနပှၤဂီၢ်မုၢ်အံၣ်စရ့ လးအဃ့ကညးတၢ်အဂီၢ်,
         ဒ်သိးနကဒိကနၣ်အကလုၢ် လၢကယဲၢ်တၢ်လၢအဃ့ဝဲလၢနၤလီၤ.53  အဂ့ၢ်ဒ်အံၤ, နမၤလီၤဖးကွံာ်အီၤဒီးကယဲၢ်ပှၤဂီၢ်မုၢ်လၢ ဟီၣ်ခိၣ်ချၢဒ်သိးအကကဲထီၣ်နတၢ်န့ၢ်သါ,
         ဒ်နကတိၤ တၢ်လၢနခ့နပှၤစီၤမိၤရှ့အစုပူၤ ဖဲနဟဲစိာ်ပပၢ်တဖၣ်လၢ အဲၤကူပတူးအပူၤန့ၣ်, ကစၢ်ဧၢ.54  ဒီးတုၤစီၤၡလိၤမိၤဘါထုကဖၣ် ကယဲၢ်တၢ်ဘါထုက ဖၣ်န့ၣ်ဒီး တၢ်ဃ့ကညးတၢ်ခဲလၢာ်လၢယွၤဝံၤဒီး, တၢ်
         မၤအသးလၢအဂဲၤဆၢထၢၣ်လၢ ယွၤအတၢ်လုၢ်လီၢ်အ မဲာ်ညါဖဲအချံးလီၤအခီၣ် အိၣ်ဒီးအစုယူာ်ထီၣ်အသးဆူ
         မူခိၣ်,
         55  ဒီးဆၢထၢၣ်ဝဲ, ဒီးဆိၣ်ဂ့ၤကယဲၢ်အံၣ်စရ့လး အတၢ်အိၣ်ဖှိၣ်ခဲလၢာ်, လၢအကလုၢ်အသီၣ်ဖးဒိၣ်, ဒီး
         စံးဝဲဒၣ်,
         56  ယွၤလၢအဟ့ၣ်လီၤတၢ်အိၣ်ဘှံးလၢအပှၤဂီၢ် မုၢ်အံၣ်စရ့လးဒ်ကယဲၢ်တၢ်လၢ အကတိၤတ့ၢ်တၢ်အသိး န့ၣ်မ်အဘၣ်တၢ်စံးထီၣ်ပတြၢၤအီၤတက့ၢ်.
         လၢကယဲၢ် တၢ်ကတိၤဂ့ၤလၢအကတိၤတၢ်လၢအခ့အပှၤစီၤမိၤရှ့အ စုပူၤခဲလၢာ်အကျါန့ၣ် တလီၤတဲာ်ဘၣ်နီတထံၣ်ဘၣ်.57  ဒီးမ်ယွၤပကစၢ်အိၣ်ဒီးပှၤ ဒ်အအိၣ်ဒီးပပၢ်တဖၣ်အ သိးန့ၣ်တက့ၢ်. မ်အသုတလဲၤသဒၣ်ဘၣ်ပှၤ, မ်အသုတ
         ဟးထီၣ်ကွံာ်လၢပအိၣ်တဂ့ၤ,
         58  မ်အဘိးဃၣ်ပသးဆူ အအိၣ်ဒ်သိးပကပိာ်အကျဲခဲလၢာ်, ဒီးတိၢ်န့ၢ်အတၢ်သိၣ် တၢ်သီ, ဒီးအတၢ်မၤလိာ်,
         ဒီးအတၢ်စံၣ်ညီၣ်လၢအမၤ လိာ်ပပၢ်တဖၣ်န့ၣ်တက့ၢ်.59  ဒီးတၢ်ကတိၤတဖၣ်အံၤလၢ ယဃ့ကညးတၢ်လၢအီၤ လၢယွၤအမဲာ်ညါန့ၣ် မ်အအိၣ်ဘူဒီးယွၤပကစၢ်လၢမုၢ် ဆါဒီးလၢမုၢ်နၤ,
         ဒ်သိးအကစံၣ်ညီၣ်တၢ်လၢအခ့အပှၤ အဂီၢ်, ဒီးလၢအပှၤဂီၢ်မုၢ်ခဲလၢာ်အဂီၢ်, တနံၤဒ်တနံၤ အတၢ်ဒၣ်ဝဲအသိးန့ၣ်,
         60  ဒ်သိးပှၤဂီၢ်မုၢ်လၢဟီၣ်ခိၣ်ချၢ ခဲလၢာ်ကသ့ၣ်ညါလၢယွၤမ့ၢ်ကစၢ်, လၢအဂၤတအိၣ် ဘၣ်န့ၣ်တက့ၢ်.61  မၤသးဒ်န့ၣ်ဒီး မ်သုသးလၢထီၣ်ပှဲၤထီၣ်လၢယွၤပက စၢ်အမဲာ်ညါ, ဒ်သိးသုကလဲၤတၢ်လၢအတၢ်သိၣ်တၢ်
         သီအပူၤ, ဒီးတိၢ်န့ၢ်အတၢ်မၤလိာ်, ဒ်လၢမုၢ်မဆါတနံၤ အံၤအသိးန့ၣ်တက့ၢ်.62  ဒီးစီၤပၤဒီးအံၣ်စရ့လးခဲလၢာ်အိၣ်ဒီးအီၤန့ၣ် လုၢ်တၢ် လၢယွၤအမဲာ်ညါလီၤ.63  ဒီးစီၤၡလိၤမိၤလုၢ်တၢ်လုၢ်မၤဃူမၤဖိး လၢအလုၢ်ဝဲလၢ ယွၤ, ဂီၤဖံးခံကလးခံကထိ, ဒီးသိတကလီၤခံကလး
         လီၤ. ဒီးစီၤပၤဒီးပှၤအံၣ်စရ့လးဖိခဲလၢာ်ပာ်ဟံၣ်န့ၣ်လၢ ယွၤအဂီၢ်လီၤ.64  ဒီးတၢ်လၢမုၢ်တနံၤန့ၣ် စီၤပၤပာ်စီဆှံဂၢၤအသးကံၢ် ပူၤလၢအအိၣ်ဝဲလၢ ယွၤအဟံၣ်အမဲာ်ညါလီၤ. အဂ့ၢ်ဒ်
         အံၤ, လုၢ်တၢ်လုၢ်မ့ၣ်အူ, ဒီးတၢ်မၤဘူၣ်ကိၣ်, ဒီးတၢ်လုၢ် မၤဃူမၤဖိးအသိဖဲန့ၣ်လီၤ. အဂ့ၢ်ဒ်အံၤ,
         တၢ်လုၢ်လီၢ်တိၢ် လၢအအိၣ်ဝဲလၢယွၤအမဲာ်ညါန့ၣ် ဒ်သိးအကဒိးန့ၢ်တၢ် လုၢ်မ့ၣ်အူ, ဒီးတၢ်မၤဘူၣ်ကိၣ်,
         ဒီးတၢ်လုၢ်မၤဃူမၤဖိး အသိန့ၣ်ဆံးကဲၣ်ဆိးလီၤ.65  အကတီၢ်ဖဲန့ၣ်စီၤၡလိၤမိၤမၤတၢ်ဘူၣ်, ဒီးအံၣ်စရ့လး ခဲလၢာ်အိၣ်ဒီးအီၤ, တၢ်အိၣ်ဖှိၣ်ဖးဒိၣ်လၢတၢ်ဟဲနုာ်လၢ
         ဃမါသးပၢၢ်လၢအဲၤကူပတူးအထံကျိ, လၢယွၤပကစၢ် အမဲာ်ညါနွံနံၤဒီးနွံနံၤတဆံလွံၢ်နံၤလီၤ.66  ဒီးဃိးနံၤတနံၤန့ၢ်ပျၢ်ပှၤဂီၢ်မုၢ်, ဒီးအဝဲသ့ၣ်တဖၣ်န့ၣ် ဆိၣ်ဂ့ၤစီၤပၤ, ဒီးလဲၤဝဲဆူအဒဲပူၤလၢအသူၣ်ခုအသးခု,
         ဒီးလၢအသူၣ်ဖှံအသးညီလၢ ကယဲၢ်တၢ်အဂ့ၤလၢယွၤ မၤဝဲ, လၢအခ့အပှၤစီၤဒၤဝံး, ဒီးအပှၤဂီၢ်မုၢ်အံၣ်စရ့လး
         အဃိန့ၣ်လီၤ.

၉91  ဒီးတုၤစီၤၡလိၤမိၤမၤယွၤအဟံၣ်ဝံၤဒီး, ဒီးစီၤပၤအဟံၣ်, ဒီးကယဲၢ်စီၤၡလိၤမိၤ အတၢ်ဆၢလၢအဘၣ်အသး
         လၢ အကမၤဝဲဒီး,
         2  တၢ်မၤအသးလၢယွၤလီၣ်ဖျါထီၣ်အသး လၢစီၤၡလိၤမိၤအမဲာ်ညါပှဲၤထီၣ်ခံဘျီတဘျီ, ဒ်အအိၣ် ဖျါလၢအမဲာ်ညါလၢကံးဘိၣ်အသိးန့ၣ်လီၤ.
         3  ဒီးယွၤစံး ဘၣ်အီၤ, ယနၢ်ဟူလံနဘါထုကဖၣ်တၢ်ဒီး နဃ့က ညးတၢ်လၢနမၤလၢယမဲာ်ညါ, ယမၤစီဆှံလံဟံၣ်တ
         ဖျၢၣ်အံၤလၢနမၤအီၤ ဒ်သိးယကပာ်ယမံၤဖဲန့ၣ်လီၤထူ လီၤယိာ်, ဒီးယမဲာ်ဒီးယသးကအိၣ်ဖဲန့ၣ် ကိးမုၢ်နံၤမုၢ်
         နၤဒဲးလီၤ.4  ဒီးနမ့ၢ်လဲၤတၢ်လၢယမဲာ်ညါ, ဒ်နပၢ်စီၤဒၤဝံးလဲၤတၢ် အသိးလၢနသးဒီဖျၢၣ်, ဒီးလၢတၢ်တီတၢ်လိၤအပူၤဒ်သိး
         နကမၤကယဲၢ်တၢ်လၢယမၤလိာ်နၤ, ဒီးတိၢ်န့ၢ်ယတၢ် သိၣ်တၢ်သီ, ဒီးယတၢ်စံၣ်ညီၣ်တဖၣ်န့ၣ်ဒီး,
         5  ယက ဒုးအိၣ်ဂၢၢ်ဆိးကျၢၤနဘီနမုၢ်အလီၢ်ပစိာ်လၢ အံၣ်စရ့ လးအဖီခိၣ်လီၤထူလီၤယိာ်, ဒ်ယကတိၤတၢ်ဒီးနပၢ်စီၤ
         ဒၤဝံးအသိးန့ၣ်ဒီးယစံး, ပှၤလၢအဘၣ်ဃးဒီးနၤလၢအံၣ် စရ့လးအလီၢ်ပစိာ်အဖီခိၣ်တလီၤတုာ်ဘၣ်ဝဲဘၣ်.
         6  မ့မ့ၢ်သုမ့ၢ်ဂ့ၤ, သုဖိသုလံၤမ့ၢ်ဂ့ၤ, မ့ၢ်ဃၣ်ကွံာ်လၢတၢ်ပိာ်ယခံသပှၢ်တၢၢ်, ဒီးတတိၢ်န့ၢ်ဘၣ်ယတၢ်သိၣ်တၢ်သီ,
         ဒီးယတၢ်မၤလိာ်လၢယပာ်လီၤလၢသုမဲာ်ညါဘၣ်, ဒီးလဲၤမၤကစၢ်အဂၤတဖၣ်အတၢ်, ဒီးဘါထီၣ်အီၤဒီး,―7  ယကဒီၣ်တဲာ်အံၣ်စရ့လးဒီးအကီၢ်လၢ ယဟ့ၣ်လီၤအီၤ, ဒီးဟံၣ်လၢယမၤစီဆှံအီၤ လၢယမံၤအဂီၢ်တဖျၢၣ်အံၤ,
         ယကညိကွံာ်လၢယမဲာ်ညါ, ဒီးအံၣ်စရ့လးကကဲထီၣ် တၢ်ကတိၤဒိအလီၢ်, ဒီးတၢ်ဒုၣ်ဒွဲၣ်အလီၢ်လၢပှၤကိးက
         လုာ်ဒဲးအမဲာ်ညါလီၤ.8  ဒီးဟံၣ်ထီအံၤကယဲၢ်ပှၤလၢ အလဲၤပူၤကွံာ်အီၤကပာ် အသးကမၢကမၣ်, ဒီးၡံ, ဒီးကစံး, ယွၤမၤတၢ်ဒ်အံၤသိး
         လၢကီၢ်အံၤ, ဒီးဟံၣ်အံၤမ့ၢ်အဘၣ်မနုၤလဲၣ်.9  ဒီးပှၤကစံးဆၢဝဲ, မ့ၢ်အလဲၤသဒၣ်ယွၤအကစၢ်လၢအ ဟဲစိာ်အပၢ်လၢကီၢ်အဲၤကူပတူးအပူၤ, ဒီးဟံးန့ၢ်အက
         စၢ်အဂၤ, ဒီးဘါထီၣ်အီၤ, ဒီးမၤအတၢ်လီၤ. မ်ဒ်န့ၣ်ဒီး ယွၤဒုးဟဲဘၣ်အီၤလၢကယဲၢ်တၢ်အၢအံၤလီၤ.10  ဒီးလၢအနံၣ်ခံဆံအကတၢၢ်န့ၣ် တုၤစီၤၡလိၤမိၤမၤတ့ၢ် ယွၤအဟံၣ်, ဒီးစီၤပၤအဟံၣ်ဒၣ်ဝဲခံဖျၢၣ်ဒီး,
         11  စိၢ်အစီၤပၤ စီၤဃံရၣ်ဟ့ၣ်လီၤစီၤၡလိၤမိၤလၢသ့ၣ်ဆှိအ့ရ့း, ဒီးသ့ၣ် ဆှိ, ဒီးထူဧိၤလွဲဧိၤဒ်ကယဲၢ်တၢ်ဘၣ်အသး
         အသိးန့ၣ် လီၤ. တၢ်မၤအသးလၢစီၤပၤၡလိၤမိၤဟ့ၣ်လီၤစီၤဃံရၣ် လၢဝ့ၢ်ခံဆံလၢကီၢ်ကၤလံၤလါအပူၤလီၤ.
         12  ဒီးစီၤဃံရၣ် ဟဲဝဲလၢစိၢ်အပူၤ ဒ်သိးအကကွၢ်ဝ့ၢ်တဖၣ်လၢစီၤၡလိၤ မိၤဟ့ၣ်လီၤအီၤ, ဒီးတဘၣ်ဘၣ်အသးဘၣ်.
         13  ဒီးစံးဝဲ ဒၣ်, ဝ့ၢ်တဖၣ်အံၤနဟ့ၣ်လီၤယၤမ့ၢ်ဝ့ၢ်မနုၤလဲၣ်, ယဒီပုၢ် ဝဲၢ်ဧၢ. ဒီးယုၢ်ဝဲအမံၤလၢကၤဘူလးတုၤမုၢ်မဆါတနံၤ
         အံၤလီၤ.14  ဒီးစီၤဃံရၣ်ဟ့ၣ်ယုၢ်စီၤပၤလၢ ထူအကံကၢ်ဃုဆံလီၤ.15  ဒီးစီၤၡလိၤမိၤမၢပှၤဟ့ၣ်သွဲအဂ့ၢ်ဒ်အံၤ, ဒ်သိးအကမၤ ယွၤအဟံၣ်, ဒီးအဟံၣ်ဒၣ်ဝဲ, ဒီးမံးလိၤ,
         ဒီးယရူၤၡလ့ၣ်အ ခိၣ်ဒူ, ဒီးဃါစိၢ်, ဒီးမကံးဒိၤ, ဒီးက့စ့ၢ်လီၤ.
         16  အဲၤကူပတူး အစီၤပၤဖၤရိၤလဲၤတၢ်, ဒီးမၤန့ၢ်က့စ့ၢ်, ဒီးဆူးထီၣ်ကွံာ်ဝဲ လၢမ့ၣ်အူ, ဒီးမၤသံပှၤကနၤဧၣ်ဖိလၢအအိၣ်ဝဲဆိးဝဲလၢ
         ဝ့ၢ်ပူၤ, ဒီးဟ့ၣ်လီၤဝဲလၢတၢ်ဟ့ၣ်လၢအဖိမုၣ်စီၤၡလိၤမိၤ အမါလီၤ.17  ဒီးစီၤၡလိၤမိၤတ့က့စ့ၢ်, ဒီးဘ့ၤသဃိရိၣ်လၢအဖီလာ် တဖျၢၣ်,
         18  ဒီးဘဧၤလး, ဒီးတးဒမိၢ်လၢပှၢ်မုၢ်ကနၢလၢ ကီၢ်ပူၤန့ၣ်လီၤ.
         19  ဒီးကယဲၢ်ဝ့ၢ်ပာ်ဖှိၣ်တၢ်လၢအအိၣ် ဒီးစီၤၡလိၤမိၤ, ဒီးဝ့ၢ်တဖၣ်လၢအလ့ၣ်ကဟၣ်အဂီၢ်, ဒီး တၢ်လၢစီၤၡလိၤမိၤဆၢမၤဝဲ
         လၢယရူၤၡလ့ၣ်အပူၤ, ဒီး လၢလဘၤနိၣ်အလိၤ, ဒီးလၢအကီၢ်ပူၤဒီဘ့ၣ်ညါလၢ အပၢဝဲန့ၣ်လီၤ.20  ကယဲၢ်ပှၤလၢအအိၣ်လီၤတဲာ်လၢပှၤအမိၢ်ဖိ, ပှၤဃ့ၤ သးဖိ, ပှၤပရးစၤဖိ, ပှၤဃံၤဝံဖိ, ဒီးပှၤယဘူၣ်ဖိ,
         လၢအတ ဘၣ်ဃးဘၣ်ဒီးပှၤအံၣ်စရ့လးဖိဘၣ်န့ၣ်,
         21  အဖိအလံၤ လၢအအိၣ်လီၤတဲာ်ဝဲလၢကီၢ်ပူၤလၢ ပှၤအံၣ်စရ့လးဖိ မၤဟးဂီၤအီၤလၢာ်တသ့ဘၣ်န့ၣ် စီၤၡလိၤမိၤမၢအမၤ
         တၢ်လၢဟ့ၣ်သွဲအလီၢ်တုၤမုၢ်မဆါတနံၤအံၤလီၤ.22  ဒီးပှၤအံၣ်စရ့လးဖိန့ၣ်စီၤၡလိၤမိၤတမၢအကဲကုၢ်ဘၣ်. မ့မ့ၢ်အဝဲသ့ၣ်တဖၣ်န့ၣ် မ့ၢ်ပှၤသုးဖိတဖၣ်,
         ဒီးအခ့အ ပှၤတဖၣ်, ဒီးအပဒိၣ်တဖၣ်, ဒီးအပှၤသုးဖိအခိၣ်တဖၣ်, ဒီးအလ့ၣ်ကဟၣ်အခိၣ်တဖၣ်, ဒီးအပှၤကသ့ၣ်သုးတ
         ဖၣ်လီၤ.23  ပဒိၣ်ဖးဒိၣ်လၢအအိၣ်ဝဲလၢ စီၤၡလိၤမိၤအတၢ်မၤအ ဖီခိၣ်န့ၣ် မ့ၢ်ပှၤယဲၢ်ကယၤယဲၢ်ဆံလၢအပၢပှၤလၢအမၤ
         တၢ်လီၤ.24  မ့မ့ၢ်ဖၤရိၤအဖိမုၣ်ဟဲထီၣ်လၢစီၤဒၤဝံးအဝ့ၢ်ပူၤ ဆူအ ဟံၣ်လၢအမၤဝဲလၢအဂီၢ်လီၤ. တုၤနုၤတစုတ့ဝဲလၢမံး
         လိၤလီၤ.25  ဒီးစီၤၡလိၤမိၤလုၢ်တၢ်လုၢ်မ့ၣ်အူ, ဒီးတၢ်လုၢ်မၤဃူမၤ ဖိးလၢတၢ်လုၢ်လီၢ်အဖီခိၣ်လၢ အမၤဝဲလၢယွၤအဂီၢ်တ
         နံၣ်သၢဘျီ, ဒီးဆိၣ်ကဲၤတၢ်နၢမူလၢတၢ်လုၢ်လီၢ်အဖီခိၣ် လၢအအိၣ်ဝဲလၢယွၤအမဲာ်ညါလီၤ. ဒီးမၤဟံၣ်ဝံၤဝဲလီၤ.26  ဒီးစီၤၡလိၤမိၤမၤကဘီတဘ့ၣ်လၢ ဧ့းစယိၣ်က့ဘ့ၢ်အ ပူၤလၢအအိၣ်ဝဲဖဲအ့လိးလၢပီၣ်လဲၣ်အနံၤလၢ ကီၢ်အ
         ဒိၣ်အပူၤလီၤ.27  ဒီးစီၤဃံရၣ်မၢလီၤအခ့အပှၤ, ပှၤကဘီဖိလၢအသ့ၣ် ညါပီၣ်လဲၣ်တဖၣ်အိၣ်လၢကဘီပူၤ အိၣ်ဒီးစီၤၡလိၤမိၤ
         အခ့အပှၤလီၤ.28  ဒီးဟဲဝဲဆူအိဖ့ၢ်, ဒီးဟဲစိာ်ဖဲန့ၣ်ထူအကံကၢ်တကယၤ ခံဆံ, ဒီးဟဲစိာ်ဝဲဆူစီၤပၤၡလိၤမိၤအအိၣ်လီၤ.

၁၀101  ဒီးတုၤၡဘၤအနီၢ်ပၤမုၣ် နၢ်ဟူစီၤၡလိၤမိၤအကစီၣ်လၢ ယွၤအမံၤအဂ့ၢ်အကျိၤဒီး, ဟဲဝဲဒ်သိးအကမၤကွၢ်အီၤလၢ
         တၢ်ကတိၤအဒိၣ်အယိာ်တဖၣ်လီၤ.2  ဒီးဟဲဝဲဆူယရူၤၡလ့ၣ် အိၣ်ဒီးအပှၤပိာ်အခံအါအါက လဲာ်, ဒီးကီၤလၤအူးလၢအစိာ်တၢ်နၢမူ, ဒီးထူဧိၤလွဲဧိၤ
         အါအါကလဲာ်, ဒီးတၢ်မျၢ်တဖၣ်, ဒီးဟဲဝဲဆူစီၤၡလိၤမိၤ အအိၣ်, ဒီးကတိၤတၢ်ဒီးအီၤလၢ ကယဲၢ်တၢ်လၢအအိၣ်
         ဝဲလၢအသးကံၢ်ပူၤအဂ့ၢ်အကျိၤလီၤ.3  ဒီးစီၤၡလိၤမိၤဒုးနဲၣ်အီၤလၢ တၢ်ဘၣ်ဃးဒီးအတၢ်က တိၤခဲလၢာ်, ဒီးတၢ်တအိၣ်တဒၢဘၣ်ဒီးစီၤပၤလၢအတ
         စံးဘၣ်အီၤနီတမံၤဘၣ်.4  ဒီးတုၤၡဘၤအနီၢ်ပၤမုၣ်န့ၣ် ထံၣ်ဘၣ်ကယဲၢ်စီၤၡလိၤ မိၤအတၢ်ကူၣ်သ့, ဒီးဟံၣ်လၢအမၤဝဲန့ၣ်,
         5  ဒီးတၢ်အီၣ် လၢအစီၢ်နီၤခိၣ်အဖီခိၣ်, ဒီးအခ့အပှၤဆ့ၣ်နီၤဝဲ, ဒီးအပှၤ မၤအတၢ်ဆၢထၢၣ်, ဒီးအကူအသိး,
         ဒီးအပှၤစိာ်အလီ ခီ, ဒီးအတၢ်လဲၤထီၣ်ဆူယွၤအဟံၣ်သတးဒီး အသးတ အိၣ်လၢၤဘၣ်လၢအပူၤဘၣ်.6  ဒီးစံးဘၣ်စီၤပၤ, တၢ်ကတိၤလၢယနၢ်ဟူလၢယကီၢ် ဒၣ်ယဲအပူၤလၢနတၢ်ကတိၤအဂ့ၢ်အကျိၤ, ဒီးလၢနကူၣ်
         တၢ်သ့အဂ့ၢ်အကျိၤန့ၣ်မ့ၢ်အမ့ၢ်အတီလီၤ.
         7  ဘၣ်ဆၣ် ဒီးယတချုးဟဲဒံးဘၣ်, ဒီးယမဲာ်တချုးထံၣ်ဒံးဘၣ်ဒီး, ယတနာ်ဘၣ်ယဲဘၣ်. ဒီးကွၢ်ကွၢ်,
         ပှၤတစံးဘၣ်ယၤလၢ တဝာ်ဘၣ်. နတၢ်ကူၣ်သ့, ဒီးနတၢ်ဂ့ၤဒိၣ်န့ၢ်တၢ်အက စီၣ်လၢယနၢ်ဟူတက့ၢ်လီၤ.8  နပှၤကညီဘၣ်ဆိၣ်ဂ့ၤဝဲလီၤ. နခ့နပှၤတဖၣ်အံၤ, ပှၤ လၢအဆၢထၢၣ်လၢနမဲာ်ညါတထံၣ်ဃီ, ပှၤလၢအနၢ်
         ဟူနတၢ်ကူၣ်သ့န့ၣ်ဘၣ်ဆိၣ်ဂ့ၤဝဲလီၤ.
         9  ယွၤနကစၢ်လၢ အဘၣ်အသးလၢနၤ ဒ်သိးအကဟ့ၣ်နဆ့ၣ်နီၤလၢအံၣ် စရ့လးအလီၢ်ပစိာ်အဖီခိၣ်န့ၣ် မ်အဘၣ်တၢ်စံးထီၣ်ပ
         တြၢၤအီၤတက့ၢ်. မ့ၢ်ယွၤအဲၣ်အံၣ်စရ့လးလီၤထူလီၤယိာ် သတးဒီး, ပာ်နၤလၢစီၤပၤဒ်သိးနကစံၣ်ညီၣ်တၢ်,
         ဒီးမၤ တၢ်တီတၢ်လိၤလီၤ.10  ဒီးဟ့ၣ်လီၤစီၤပၤလၢထူအကံကၢ်တကယၤခံဆံ, ဒီး တၢ်နၢမူအါအါကလဲာ်, ဒီးတၢ်မျၢ်တဖၣ်လီၤ. တၢ်နၢမူ
         အါအါကလဲာ်ထဲသိးဒီးၡဘၤအနီၢ်ပၤမုၣ် ဟ့ၣ်စီၤၡလိၤ မိၤန့ၣ်တဟဲလၢၤဝဲဘၣ်.11  ဒီးစီၤဃံရၣ်အကဘီလၢ အဟဲစိာ်ထူဧိၤလွဲဧိၤလၢအိ ဖ့ၢ်န့ၣ်ဟဲစိာ်စ့ၢ်ကီးသ့ၣ်အလၤမူးအါအါကလဲာ်,
         ဒီးတၢ် မျၢ်တဖၣ်လၢအိဖ့ၢ်လီၤ.12  ဒီးစီၤပၤတ့ထူၣ်ဖိတဖၣ်လၢ သ့ၣ်အလၤမူးလၢယွၤအ ဟံၣ်အဂီၢ်, ဒီးတ့စ့ၢ်ကီးတနၢ်, ဒီးသီတူၢ်လၢပှၤသးဝံၣ်
         တၢ်ဖိအဂီၢ်လီၤ. သ့ၣ်အလၤမူးထဲသိးဒီးအဝဲန့ၣ်တဟဲ လၢၤဘၣ်, ဒီးတၢ်တထံၣ်လၢၤဘၣ်တုၤမုၢ်မဆါတနံၤ
         အံၤဘၣ်လီၤ.13  ဒီးစီၤပၤၡလိၤမိၤဟ့ၣ်လီၤၡဘၤအနီၢ်ပၤမုၣ် လၢတၢ် လၢအဟ့ၣ်ဒၣ်တၢ်မဲာ်ညါ ကယဲၢ်တၢ်လၢအဘၣ်အသး
         ဖဲဒၣ်အဃ့တၢ်တမံၤလၢ်လၢ်လီၤ. ဒီးဃၣ်အသးဒီးက့ၤ က့ၤဆူအလီၢ်ဒၣ်ဝဲ, အဝဲဒၣ်ဒီးအခ့အပှၤလီၤ.14  ဒီးထူဧိၤလွဲဧိၤလၢအဟဲဆူ စီၤၡလိၤမိၤအအိၣ်လၢတ နံၣ်အတီၢ်ပူၤန့ၣ် လီၤ. တယၢၢ်ဃုကယၤဃုဆံဃုကံကၢ်
         လီၤ.
         15  လၢန့ၣ်အမဲာ်ညါအိၣ်ဒံးတၢ်လၢပှၤဃုထၢဖိ, ဒီး လၢပှၤကၤတၢ်ဖိ, ဒီးလၢဧ့ရ့းအစီၤပၤခဲလၢာ်, ဒီးလၢ
         ထံဧိၤကီၢ်ဧိၤအပဒိၣ်ဖးဒိၣ်တဖၣ်န့ၣ်လီၤ.16  ဒီးစီၤၡလိၤမိၤတ့ကတီၤဖးဒိၣ် ခံကယၤလၢထူကိၢ် လိၣ်လီၤ. ထူအၡက့းလးဃုကယၤ အိၣ်ဝဲလၢကတီၤ တဘ့ၣ်အပူၤလီၤ.17  ဒီးတ့ကတီၤဖိလၢထူကိၢ်လိၣ်သၢကယၤလီၤ. ထူအ ၡက့လးသၢကယၤအိၣ်ဝဲလၢ ကတီၤတဘ့ၣ်အပူၤလီၤ. ဒီးစီၤပၤပာ်ဝဲလၢ
         လဘၤနိၣ်အပှၢ်လၢ်ကျါအဟံၣ်ပူၤန့ၣ် လီၤ.18  ဒီးစီၤပၤတ့လီၢ်ပစိာ်ဖးဒိၣ်လၢကဆီမဲ, ဒီးပီၤဝဲလၢထူ စီလီၤ.
         19  ဒီးလီၢ်ပစိာ်န့ၣ်အိၣ်ဝဲဒီးအဃီဃုသွါ, ဒီးလီၢ်ပ စိာ်အဖီခိၣ်န့ၣ်ကဝီၤဝဲလၢ အချၢဃံ, ဒီးအစုဖံးအိၣ်ဝဲဖဲ
         လီၢ်ဆ့ၣ်နီၤလၢအဝဲတခီ, ဒီးလၢအဝဲတခီ, ဒီးခ့ယုၢ်ခံဒု ဆၢထၢၣ်ဝဲဖဲစုဖံးအဃၢၤလီၤ.
         20  ဒီးခ့ယုၢ်တဆံခံဒုဆၢ ထၢၣ်ဖဲဃီဃုသွါအဝဲတခီအဖီခိၣ် ဒီးလၢအဝဲတခီအဖီ ခိၣ်လီၤ. တၢ်တတ့ဘၣ်တၢ်ဒ်န့ၣ်သိးလၢ
         ဘီမုၢ်နီတဘီ မုၢ်အပူၤဘၣ်လီၤ.21  ဒီးကယဲၢ်စီၤပၤအလီခီအီတၢ်န့ၣ် မ့ၢ်ထူခဲလၢာ်လီၤ. ဒီးကယဲၢ်လီခီအိၣ်ဝဲလၢ လဘၤနိၣ်အပှၢ်လၢ်ကျါအ
         ဟံၣ်ပူၤန့ၣ်မ့ၢ်ထူစီၤခဲလၢာ်လီၤ. တတ့ဘၣ်လၢစ့နီတ ဘ့ၣ်နီတဖျၢၣ်ဘၣ်. လၢစီၤၡလိၤမိၤအမုၢ်နံၤတဖၣ်န့ၣ်
         တၢ်တပာ်ကဲဘၣ်စ့ဘၣ်လီၤ.22  အဂ့ၢ်ဒ်အံၤ, စီၤပၤအိၣ်ဒီးကဘီတၢ်ၡံၣ်လၢပီၣ်လဲၣ်ပူၤ အိၣ်ဒီးစီၤဃံရၣ်အကဘီလီၤ. သၢနံၣ်တစုန့ၣ်ကဘီတၢ်
         ၡံၣ်ဟဲစိာ်ထူဧိၤလွဲဧိၤ, ဒီးကျိၣ်ဧိၤစ့ဧိၤ, ဒီးကဆီမဲ, ဒီး ကယူၤဖၣ်တဖၣ်, ဒီးထိၣ်ပှာ်တဖၣ်လီၤ.23  ဒီးစီၤၡလိၤမိၤဒိၣ်န့ၢ်ကယဲၢ်စီၤပၤလၢ ဟီၣ်ခိၣ်ချၢလၢ အစုလီၢ်အခီၣ်ခိၣ်, ဒီးလၢအတၢ်ကူၣ်သ့န့ၣ်လီၤ.
         24  ဒီး ဟီၣ်ခိၣ်ဖိဃုစီၤၡလိၤမိၤအမဲာ်ခဲလၢာ် ဒ်သိးအကနၢ်ဟူ အတၢ်ကူၣ်သ့လၢယွၤပာ်လီၤဝဲလၢအသးကံၢ်ပူၤလီၤ.25  ဒီးပှၤဟဲစိာ်အခိၣ်ဖးစုာ်စုာ်, လၢလီခီစ့, ဒီးလီခီထူ, ဒီး တၢ်အကူအသိး, ဒီးတၢ်သဃိး, ဒီးတၢ်နၢမူ,
         ဒီးကသ့ၣ် ဒီးကသ့ၣ်လၤသ့ၣ်တဖၣ်န့ၣ်တနံၣ်ဘၣ်တနံၣ်လီၤ.26  ဒီးစီၤၡလိၤမိၤပာ်ဖှိၣ်လ့ၣ်ကဟၣ်, ဒီးပှၤကသ့ၣ်သုးဖိ, ဒီးအိၣ်ဝဲဒီးလ့ၣ်ကဟၣ်တကထိလွံၢ်ကယၤ,
         ဒီးပှၤသုး ဖိတကလးခံကထိ, ဒီးပာ်ဝဲလၢလ့ၣ်ကဟၣ်အဝ့ၢ်တ ဖၣ်အပူၤ, ဒီးအိၣ်ဒီးစီၤပၤလၢယရူၤၡလ့ၣ်အပူၤလီၤ.27  ဒီးစီၤပၤပာ်ကျိၣ်ဧိၤစ့ဧိၤလၢ ယရူၤၡလ့ၣ်ဒ်လၢၢ်တဖၣ် အသိး, ဒီးပာ်သ့ၣ်ဆှိအ့ရ့းအါအါကလဲာ်ဒ်သိးဝံာ်လၢ
         တၢ်ပျီပူၤအသိးန့ၣ်လီၤ.28  ဒီးတၢ်ဟဲစိာ်ကသ့ၣ်လၢအဲၤကူပတူးအပူၤ လၢစီၤၡ လိၤမိၤအဂီၢ်လီၤ. စီၤပၤအပှၤကၤတၢ်ဖိတူၢ်လိာ်အီၤလၢ
         တၢ်အဖုတဖၣ်, တဖုဒီးတဖုအိၣ်ဒီးအပှၤဒၣ်ဝဲစုာ်စုာ် လီၤ.29  ဒီးပှၤလဲၤတၢ်, ဒီးဟဲစိာ်လ့ၣ်ကဟၣ်တဆိလၢအဲၤကူ ပတူးအပူၤ လၢစ့ဃုကယၤအဂီၢ်, ဒီးကသ့ၣ်တဒုလၢတ
         ကယၤယဲၢ်ဆံအဂီၢ်လီၤ. ဒ်န့ၣ်အသိးဟဲစိာ်ဝဲလၢအစု ပူၤလၢပှၤဃ့ၤသးဖိအစီၤပၤတဖၣ်ခဲလၢာ်အဂီၢ်, ဒီးလၢ
         စူၤရံအစီၤပၤတဖၣ်အဂီၢ်လီၤ.

၁၁111  ဒီးစီၤပၤၡလိၤမိၤအဲၣ်ပှၤတခီဘီမုၢ်ဖိ အပိာ်မုၣ်အါဂၤ လီၤ. လၢဖၤရိၤအဖိမုၣ်အမဲာ်ညါန့ၣ်ပှၤမိၤအးမုၣ်,
         ပှၤဧၣ် မိၣ်မုၣ်, ပှၤအဒိၣ်မုၣ်, ပှၤစံဒိၣ်မုၣ်, ပှၤဃ့ၤသးမုၣ်,
         2  လၢ ပှၤကလုာ်အကျါ လၢယွၤစံးပှၤအံၣ်စရ့လးဖိလၢအဂ့ၢ် န့ၣ်, သုတဘၣ်လဲၤနုာ်ဆူအအိၣ်ဘၣ်, ဒီးအဝဲသ့ၣ်တ
         ဖၣ်န့ၣ် တဘၣ်ဟဲနုာ်ဆူသုအိၣ်ဘၣ်, ကဘိးဃၣ်ကွံာ် သုသးထွဲအကစၢ်တဖၣ်အခံန့ၣ်လီၤ. ဒီးစီၤၡလိၤမိၤဘျုး
         အသးဒီးအီၤလၢတၢ်အဲၣ်လီၤ.3  ဒီးအိၣ်ဝဲဒီးအမါနွံကယၤ, စီၤပၤအဖိမုၣ်တဖၣ်, ဒီးအသံၣ်မါသၢကယၤ, ဒီးအမါတဖၣ်န့ၣ်ဘိးဃၣ်ကွံာ်အ
         သးလီၤ.
         4  ဒီးစီၤၡလိၤမိၤအသးပှၢ်အကတီၢ်န့ၣ်တၢ်မၤ အသးလၢအမါတဖၣ် ဘိးဃၣ်ကွံာ်အသးထွဲကစၢ်အ ဂၤတဖၣ်အခံ,
         ဒီးအသးတအိၣ်ဒီဖျၢၣ်ဒီးယွၤအကစၢ်, ဒ်အပၢ်စီၤဒၤဝံးအသးအသိးန့ၣ်ဘၣ်.5  ဒီးစီၤၡလိၤမိၤလဲၤပိာ်ပှၤစံဒိၣ်ဖိ အကစၢ်မုၢ်ဧၤၡတြိးအ ခံ, ဒီးပှၤဧၣ်မိၣ်ဖိအတၢ်သးဘၣ်အၢ,
         မိလးအခံလီၤ.
         6  ဒီးစီၤၡလိၤမိၤမၤတၢ်အၢလၢယွၤအမဲာ်, ဒီးတပိာ်ထွဲယွၤအခံလၢလၢပှဲၤပှဲၤ ဒ်အပၢ်စီၤဒၤဝံးအသိးန့ၣ်ဘၣ်.―7  တုၤနုၤတစုစီၤၡလိၤမိၤမၤတၢ်အလီၢ်ထီၣ်ထီလၢ မိၤအး အတၢ်သးဘၣ်အၢ, ကမိၣ်အဂီၢ်လၢကစၢၢ်အိၣ်လၢယ
         ရူၤၡလ့ၣ်အမဲာ်ညါအလိၤ, ဒီးလၢပှၤဧၣ်မိၣ်ဖိအတၢ်သး ဘၣ်အၢ, မိလးအဂီၢ်လီၤ.8  ဒီးမၤဝဲဒ်န့ၣ်အသိးလၢ ကယဲၢ်အပှၤတခီဘီမုၢ်ဖိအမါ အဂီၢ်လၢအဆိၣ်ကဲၤတၢ်နၢမူ, ဒီးလုၢ်တၢ်လၢကစၢ်အ
         ဂၤတဖၣ်လီၤ.9  ဒီးယွၤအသးထီၣ်ဘၣ်စီၤၡလိၤမိၤလီၤ. အဂ့ၢ်ဒ်အံၤ, အ သးဃၣ်ကွံာ်လံအသးလၢ ယွၤအံၣ်စရ့လးအကစၢ်အ
         အိၣ်လၢအအိၣ်ဖျါလၢအမဲာ်ညါခံဘျီလံ.
         10  ဒီးမၤလိာ်ဝဲ လၢတၢ်တမံၤန့ၣ်အဂ့ၢ်အကျိၤ, ဒ်သိးအသုတပိာ်ကစၢ် အဂၤတဖၣ်အခံတဂ့ၤလီၤ. ဒီးတတိၢ်န့ၢ်ဘၣ်တၢ်လၢ
         ယွၤမၤလိာ်အီၤလီၤ.11  ဒီးယွၤစံးဘၣ်စီၤၡလိၤမိၤ, မ့ၢ်နမၤတၢ်အံၤ, ဒီးနတတိၢ် န့ၢ်ဘၣ်ယတၢ်အၢၣ်လီၤအီလီၤဘၣ်, ဒီးယတၢ်သိၣ်တၢ်
         သီလၢယမၤလိာ်နၤဘၣ်ဒီး, ယကထုးထီၣ်ကွံာ်ဘီမုၢ် လၢနအိၣ်, ဒီးဟ့ၣ်လီၤအီၤလၢ နကုၢ်နပှၤတဂၤသပှၢ်
         တၢၢ်လီၤ.
         12  ဘၣ်ဆၣ်ဒီးလၢနမုၢ်နံၤတဖၣ်အပူၤန့ၣ်ယ တမၤဘၣ်, လၢနပၢ်စီၤဒၤဝံးအဃိလီၤ. ယကထုးထီၣ် ကွံာ်အီၤလၢနဖိခွါအစုပူၤလီၤ.
         13  မ့ၢ်နာ်သက့ဒ်န့ၣ်ဒီး ယတထုးထီၣ်ကွံာ်ဘီမုၢ်ခဲလၢာ်ဘၣ်. ယကဟ့ၣ်လီၤ ပှၤတဒူၣ်လၢနဖိခွါလၢယခ့ယပှၤစီၤဒၤဝံးအဃိ,
         ဒီးလၢ ယရူၤၡလ့ၣ်အဃိလၢယဃုထၢအီၤလီၤ.14  ဒီးယွၤထိၣ်ဂဲၤထီၣ်တၢ်အဒုၣ်အဒါလၢ စီၤၡလိၤမိၤအ ဂီၢ်, လၢပှၤအဒိၣ်ဖိစီၤဟၤဒးလီၤ. အဝဲဒၣ်န့ၣ်မ့ၢ်ပှၤလၢ
         စီၤပၤအချံအသၣ်အကျါလၢအဒိၣ်အပူၤလီၤ.15  ဒီးစီၤဒၤဝံးအိၣ်ဝဲလၢအဒိၣ်အပူၤ, ဒီးစီၤယိၤအာ်, ပှၤ သုးမုၢ်အခိၣ်လဲၤထီၣ်ခူၣ်လီၤကွံာ် ပှၤဘၣ်တၢ်မၤသံအီၤ,
         လၢအကျီကွံာ်ပှၤပိာ်ခွါခဲလၢာ် လၢအဒိၣ်အပူၤအလီၢ်ခံ န့ၣ်,
         16  (အဂ့ၢ်ဒ်အံၤ, စီၤယိၤအာ်အိၣ်ဖဲန့ၣ်ဒီးအံၣ်စရ့လး ခဲလၢာ်ဃုလါတုၤအဒီၣ်တဲာ်ကွံာ် ကယဲၢ်ပှၤပိာ်ခွါလၢ
         အဒိၣ်အပူၤန့ၣ်,)
         17  တၢ်မၤအသးလၢ စီၤဟၤဒးဃ့ၢ်ထီၣ် ကွံာ်, အဝဲဒၣ်ဒီးပှၤအဒိၣ်ဖိအပၢ်အခ့အပှၤတနီၤနီၤ, ဒ် သိးအကလဲၤလီၤဆူအဲၤကူပတူးအပူၤ,
         ဒီးစီၤဟးဒ့မ့ၢ် ဖိဆံးလီၤ.18  ဒီးဂဲၤဆၢထၢၣ်ဟးထီၣ်လၢမံးဒယၣ်အပူၤ, ဒီးဟဲဝဲဆူ ပၤရၣ်အပူၤ, ဒီးမၤန့ၢ်ပှၤကညီလၢပၤရၣ်အပူၤ,
         ဒီးဟဲဝဲဆူ ကီၢ်အဲၤကူပတူးအပူၤ, ဆူအဲၤကူပတူးအစီၤပၤဖၤရိၤအ အိၣ်လၢအဟ့ၣ်လီၤအီၤလၢအဟံၣ်တဖျၢၣ်,
         ဒီးမၤလိာ် လၢအကန့ၢ်တၢ်အီၣ်, ဒီးဟ့ၣ်လီၤအီၤလၢဟီၣ်ခိၣ်လီၤ.19  ဒီးစီၤဟၤဒးထံၣ်န့ၢ်တၢ်ဘျုးတၢ်ဖှိၣ်လၢ ဖၤရိၤအမဲာ် ဒိၣ်မးလီၤ. ဒီးဟ့ၣ်လီၤအမါလၢအမါဒၣ်ဝဲအဒီပုၢ်ဝဲၢ်မုၣ်,
         နီၢ်ပၤမုၣ်တၤပါန့ၤအဒီပုၢ်ဝဲၢ်မုၣ်လီၤ.20  ဒီးနီၢ်တၤပါန့ၤအဒီပုၢ်ဝဲၢ်မုၣ်န့ၣ် ဆံးစၢ်န့ၢ်အီၤလၢအ ဖိခွါစီၤကနူးဘး, ဒီးနီၢ်တၤပါန့ၤဒုးဖှၣ်အနုၢ်လၢ
         ဖၤရိၤ အဟံၣ်ပူၤ, ဒီးစီၤကနူဘးန့ၣ်အိၣ်ဝဲလၢဖၤရိၤအဟံၣ်ဖိ အကျါ, လၢဖၤရိၤအဖိခွါအကျါန့ၣ်လီၤ.21  ဒီးစီၤဟၤဒးန့ၣ်နၢ်ဟူဝဲလၢ အဲၤကူပတူးအပူၤလၢစီၤ ဒၤဝံးမံဝဲဒီးအပၢ်တဖၣ်, ဒီးလၢပှၤသုးမုၢ်အခိၣ်စီၤယိၤ
         အာ်သံလံန့ၣ်လီၤ. ဒီးစီၤဟၤဒးစံးလၢဖၤရိၤ, ပျၢ်ယၤဒ်သိး ယကလဲၤထီၣ်ဆူယကီၢ်ဒၣ်ယဲတက့ၢ်.22  ဖၤရိၤစံးဘၣ်အီၤ, ဘၣ်ဆၣ်ဒီးကွၢ်ကွၢ်, နဃုလဲၤထီၣ် ဆူနကီၢ်ဒၣ်နဲန့ၣ် တၢ်လၢနန့ၢ်ဘၣ်အလီၢ်အိၣ်လၢနတ
         န့ၢ်ဘၣ်န့ၣ် မ့ၢ်အအိၣ်ဒံးမနုၤတမံၤလဲၣ်, ဒီးစံးဆၢဝဲဒၣ်, တအိၣ်ဘၣ်တၢ်နီတမံၤဘၣ်. ဘၣ်ဆၣ်ဒီးပျၢ်,
         ဒီးပျၢ်ယၤ တက့ၢ်.23  ဒီးယွၤထိၣ်ဂဲၤထီၣ်ကဒီးအဒုၣ်အဒါလၢ စီၤအလံဒၤ အဖိခွါစီၤရစိၣ်, လၢအဃ့ၢ်ထီၣ်ကွံာ်လၢအကစၢ်စိဘၤ
         အစီၤပၤဟးဒးဧ့စ့ၢ်အအိၣ်လီၤ.24  ဒီးတုၤစီၤဒၤဝံးမၤသံပှၤတဖၣ်, ဒီးအဝဲဒၣ်ဒုးအိၣ်ဖှိၣ် ပှၤကညီဆူအအိၣ်, ဒီးကဲထီၣ်ပှၤတဖုအခိၣ်,
         ဒီးလဲၤဝဲ ဆူဒၤမ့ၤစ့းအပူၤ, ဒီးအိၣ်ဝဲဆိးဝဲဖဲန့ၣ်, ဒီးကဲစီၤပၤလၢ ဒၤမ့ၤစ့းအပူၤလီၤ.
         25  ဒီးမ့ၢ်အံၣ်စရ့လးအဒုၣ်အဒါလၢ စီၤၡလိၤမိၤအမုၢ်နံၤခဲလၢာ်အပူၤ, လၢတၢ်အၢလၢစီၤဟၤ ဒးမၤဝဲအမဲာ်ညါ,
         ဒီးသးဟ့အံၣ်စရ့လး, ဒီးကဲစီၤပၤလၢ စူၤရံအဖီခိၣ်န့ၣ်လီၤ.26  ဒီးစီၤနဘးအဖိခွါစီၤယၤရၤဘၣ်, ပှၤအ့ဖရးသးဖိဘၣ် ဃးဒီးစရ့ဒၤ, စီၤၡလိၤမိၤအကုၢ်အပှၤတဂၤစ့ၢ်ကီး(အမိၢ်
         အမံၤမ့ၢ်နီၢ်စရူဧၤပှၤမုၣ်ကမဲတဂၤ,) ယူာ်ထီၣ်အစုထီ ဒါဘၣ်စီၤပၤလီၤ.27  ဒီးယူာ်ထီၣ်အစုထီဒါစီၤပၤအဂ့ၢ်မ့ၢ်အအံၤ, စီၤၡလိၤ မိၤမၤမံးလိၤ, ဒီးဘှီက့ၤတၢ်ဘၢၣ်ဖျိလၢ
         အပၢ်စီၤဒၤဝံးအ ဝ့ၢ်ပူၤ,
         28  ဒီးပှၤကညီစီၤယၤရၤဘၣ်တဂၤန့ၣ် မ့ၢ်ပှၤအ ဆူၣ်, ပှၤအဂံၢ်ဆူၣ်အဘါဆူၣ်, ဒီးစီၤၡလိၤမိၤထံၣ်ဘၣ်
         ဝဲလၢပှၤဖိၣ်သၣ်ခွါတဂၤန့ၣ် မ့ၢ်ပှၤလၢအခုမၤတၢ်, ဒီး စီၤၡလိၤမိၤပာ်အီၤလၢ ကယဲၢ်ယိၤသးအပှၤဟံၣ်ဖိအဝံ
         တၢ်ယိးတၢ်အဖီခိၣ်လီၤ.29  ဒီးအကတီၢ်ဖဲန့ၣ် တၢ်မၤအသးလၢစီၤယၤရၤဘၣ်ဟး ထီၣ်လၢယရူၤၡလ့ၣ်, ဒီးပှၤၡံလိၤဖိဝံအဃံယၤထံၣ်န့ၢ်
         အီၤလၢကျဲပူၤ, ဒီးကၤဝဲလၢယၣ်အသီတဘ့ၣ်, ဒီးအဝဲ သ့ၣ်အိၣ်ဝဲလၢပှၢ်လၢ်ကျါခံဂၤဧိၤလီၤ.30  ဒီးစီၤအဃံယၤဖီၣ်ဃာ်ယၣ်သီတဘ့ၣ်လၢ အအိၣ်ဝဲ လၢအလိၤ, ဒီးဖှီဝဲလၢတဆံခံက့,
         31  ဒီးစံးဘၣ်စီၤယၤ ရၤဘၣ်, ဟံးန့ၢ်ဆံဆဲၣ်က့အံၤတက့ၢ်. အဂ့ၢ်ဒ်အံၤ, ယွၤ အံၣ်စရ့လးအကစၢ်စံးဝဲဒ်အံၤ,
         ကွၢ်ကွၢ်, ယကထုးထီၣ် ကွံာ်ဘီမုၢ်လၢစီၤၡလိၤမိၤအစုပူၤ, ဒီးယကဟ့ၣ်လီၤပှၤ ဆံဆဲၣ်ဒူၣ်လၢနၤလီၤ.
         32  ဒီးအဝဲဒၣ်န့ၣ်ကအိၣ်ဒီးပှၤတ ဒူၣ်လၢယခ့ယပှၤစီၤဒၤဝံးအဃိ, ဒီးလၢယရူၤၡလ့ၣ်အ ဃိ, ဝ့ၢ်လၢယဃုထၢအီၤလၢကယဲၢ်အံၣ်စရ့လးအဒူၣ်
         အကျါန့ၣ်လီၤ.
         33  အဂ့ၢ်ဒ်အံၤ, လဲၤသဒၣ်လံယၤလံ. ဒီး ဘူၣ်ထီၣ်ဘါထီၣ်ပှၤစံဒိၣ်ဖိအကစၢ်မုၣ်ဧၤၡတြိး, ပှၤမိၤ
         အးဖိအကစၢ်ကမိၣ်, ပှၤဧၣ်မိၣ်ဖိအကစၢ်မိလး, ဒီးတ ပိာ်ဘၣ်ယကျဲတဖၣ် ဒ်သိးအကမၤတၢ်လၢအလိၤလၢ ယမဲာ်ဒီးတိၢ်န့ၢ်ယတၢ်သိၣ်တၢ်သီဒီး
         ယတၢ်စံၣ်ညီၣ်, ဒ်အပၢ်စီၤဒၤဝံးအသိးန့ၣ်ဘၣ်လီၤ.34  ဒီးယတဟံးန့ၢ်ဘၣ်ဘီမုၢ်ဒီဘ့ၣ်ညါ လၢအစုပူၤဘၣ်, ဒီးယကပာ်အီၤလၢအခိၣ်တစိၤဒၣ်အီၤ လၢယခ့ယပှၤ
         စီၤဒၤဝံးအဃိ လၢယဃုထၢအီၤလၢအတိၢ်န့ၢ်ယတၢ် မၤလိာ်ဒီး ယတၢ်သိၣ်တၢ်သီတဂၤအဃိန့ၣ်လီၤ.
         35  ဒီး ယကဟံးန့ၢ်ဘီမုၢ်န့ၣ်လၢအဖိခွါအစုပူၤ, ဒီးယကဟ့ၣ် လီၤအီၤလၢနၤ, ပှၤဆံဆဲၣ်ဒူၣ်လီၤ.
         36  ဒီးယကဟ့ၣ်အဖိ ခွါလၢပှၤတဒူၣ်ဒ်သိးယခ့ယပှၤ စီၤဒၤဝံးကအိၣ်ဒီးအ တၢ်ကပီၤတဖျၢၣ်လၢယမဲာ်ညါတထံၣ်ဃီ
         လၢယရူၤၡ လ့ၣ်အပူၤ, ဝ့ၢ်တဖျၢၣ်လၢယဃုထၢအီၤဒ်သိးယကပာ် ယမံၤလၢအပူၤန့ၣ်လီၤ.37  ဒီးယကဟံးန့ၢ်နၤ, ဒီးနကကဲစီၤပၤဒ်ကယဲၢ်တၢ်လၢ နသးဆၢတၢ်အသိးန့ၣ်, ဒီးနကကဲထီၣ်စီၤပၤလၢအံၣ်
         စရ့လးအဖီခိၣ်လီၤ.38  ဒီးနမ့ၢ်ဒိကနၣ်ကယဲၢ်တၢ်လၢယမၤလိာ်နၤ, ဒီးပိာ်ယ ကျဲတဖၣ်, ဒီးမၤတၢ်လၢအလိၤလၢယမဲာ်, ဒ်သိးနက
         တိၢ်န့ၢ်ယတၢ်မၤလိာ်ဒီး ယတၢ်သိၣ်တၢ်သီ, ဒ်ယခ့ယ ပှၤစီၤဒၤဝံးမၤဝဲအသိးန့ၣ်ဒီး, တၢ်ကမၤအသးလၢယက
         အိၣ်ဒီးနၤ, ဒီးယကသူၣ်န့ၢ်နၤလၢဟံၣ်ကျၢၤတဟံၣ်, ဒ် ယသူၣ်န့ၢ်လၢစီၤဒၤဝံးအဂီၢ်, ဒီးယကဟ့ၣ်အံၣ်စရ့လး
         လၢနၤလီၤ.
         39  ဒီးလၢတၢ်တမံၤန့ၣ်အဃိ ယကမၤနးမၤ ဖှီၣ်စီၤဒၤဝံးအချံအသၣ်လီၤ. ဘၣ်ဆၣ်ဒီးလီၤထူလီၤယိာ် တမ့ၢ်ဘၣ်.40  ဒီးစီၤၡလိၤမိၤဃုမၤသံစီၤယၤရၤဘၣ်, ဒီးစီၤယၤရၤဘၣ် ဂဲၤဆၢထၢၣ်, ဒီးဃ့ၢ်ကွံာ်ဆူအဲၤကူပတူးအပူၤ,
         ဆူအဲၤ ကူပတူးအစီၤပၤစီၤၡံၡးအအိၣ်, ဒီးအိၣ်လၢအဲၤကူပတူး အပူၤတုၤစီၤၡလိၤမိၤသံဝဲလီၤ.41  ဒီးတၢ်အိၣ်လီၤတဲာ်ဘၣ်ဃးဒီးစီၤၡလိၤမိၤ, ဒီးကယဲၢ် တၢ်လၢအမၤဝဲခဲလၢာ်, ဒီးအတၢ်ကူၣ်သ့န့ၣ်ကွဲအသး
         လၢလံာ်ၡလိၤမိၤအတၢ်မၤ, တမ့ၢ်ဘၣ်ဧါ.42  ဒီးမုၢ်နံၤတဖၣ်လၢ စီၤၡလိၤမိၤကဲစီၤပၤလၢ ယရူၤၡ လ့ၣ်အပူၤလၢအံၣ်စရ့လးခဲလၢာ်အဖီခိၣ်န့ၣ် မ့ၢ်အနံၣ်
         လွံၢ်ဆံလီၤ.43  ဒီးစီၤၡလိၤမိၤမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤ လၢအပၢ်စီၤဒၤဝံးအဝ့ၢ်ပူၤ, ဒီးအဖိခွါစီၤရဃၤဘၣ်ကဲစီၤ
         ပၤလၢအလီၢ်န့ၣ်လီၤ.

၁၂121  ဒီးစီၤရဃၤဘၣ်လဲၤဝဲဆူၡက့ၣ်လီၤ. အဂ့ၢ်ဒ်အံၤ, အံၣ် စရ့လးခဲလၢာ် ဟဲဆူၡက့ၣ်ဒ်သိးအကပာ်အီၤလၢစီၤပၤ
         လီၤ.
         2  ဒီးတုၤစီၤနဘးအဖိခွါစီၤယၤရၤဘၣ်လၢအအိၣ် ဒံးလၢအဲၤကူပတူးအပူၤန့ၣ် နၢ်ဟူတၢ်ဒီး, (အဂ့ၢ်ဒ်အံၤ,
         ဃ့ၢ်ဝဲလၢစီၤၡလိၤမိၤအအိၣ်, ဒီးစီၤယၤရၤဘၣ်အိၣ်ဝဲဆိး ဝဲအဲၤကူပတူးအပူၤလီၤ.)
         3  တၢ်မၤအသးလၢပှၤမၢလီၤ တၢ်ဒီးကိးက့ၤအီၤ, ဒီးစီၤယၤရၤဘၣ်, ဒီးအံၣ်စရ့လးအ တၢ်အိၣ်ဖှိၣ်ခဲလၢာ်ဟဲဝဲ,
         ဒီးကတိၤတၢ်ဒီးစီၤရဃၤဘၣ်, ဒီးစံးဝဲဒၣ်,
         4  နပၢ်မၤကီပနီၣ်ယိးဘိ, ဒီးနဲဒၣ်ခဲကနံၣ် အံၤနပၢ်အတၢ်မၤကီ, ဒီးအနီၣ်ယိးဘိဃၢလၢအပာ်လၢ ပလိၤအံၤမၤဖှံထီၣ်တက့ၢ်.
         ဒီးပကမၤနတၢ်လီၤ.5  ဒီးစံးဘၣ်အီၤ, ဟးထီၣ်သၢနံၤ, ဒီးဟဲက့ၤကဒါက့ၤဆူ ယအိၣ်တက့ၢ်. ဒီးပှၤဂီၢ်မုၢ်ဟးထီၣ်ဝဲလီၤ.6  ဒီးစီၤပၤရဃၤဘၣ်ကူၣ်လိာ်အသးဒီး ပှၤသးပှၢ်တဖၣ် လၢအဆၢထၢၣ်လၢစီၤၡလိၤမိၤအမဲာ်ညါ လၢအမူဒံးအ
         ဖၢမုၢ်, ဒီးစံးဝဲဒၣ်, သုကူၣ်လိာ်သုသးဒ်သိးယကစံးဆၢ ပှၤဂီၢ်မုၢ်အံၤဒ်လဲၣ်.7  ဒီးအဝဲသ့ၣ်ကတိၤတၢ်, ဒီးစံးဝဲဒၣ်, နမ့ၢ်ကဲထီၣ်ပှၤဂီၢ် မုၢ်အခ့အပှၤလၢမုၢ်မဆါတနံၤအံၤ, ဒီးမၤအတၢ်,
         ဒီးစံး ဆၢအီၤ, ဒီးကတိၤတၢ်ကတိၤဂ့ၤဒီးအီၤဒီး, ကကဲထီၣ်ဝဲ လၢနခ့နပှၤလီၤထူလီၤယိာ်လီၤ.8  ဘၣ်ဆၣ်ဒီးလဲၤသဒၣ်ပှၤသူၣ်က့သးပှၢ် အတၢ်ကူၣ် လၢအကူၣ်လိာ်ဝဲဒီးအီၤ, ဒီးကူၣ်လိာ်အသးဒီးပှၤအသး
         စၢ်လၢအဒိၣ်ထီၣ်ဃုာ်ဒီးအီၤ, လၢအဆၢထၢၣ်လၢအ မဲာ်ညါလီၤ.9  ဒီးစံးလၢအီၤ, ပှၤဂီၢ်မုၢ်အံၤလၢအကတိၤတၢ်ဒီးယၤဒီး စံး, မၤဖှံထီၣ်နီၣ်ယိးဘိလၢနပၢ်ပာ်လၢပလိၤတက့ၢ်န့ၣ်,
         ဒ်သိးယကစံးဆၢအီၤဒီး, သုကူၣ်စၢၤတၢ်ဒ်လဲၣ်.10  ဒီးပှၤအသးစၢ်လၢအဒိၣ်ထီၣ်ဃုာ်ဒီးအီၤ, ကတိၤတၢ် ဒီးအီၤဒီးစံးဝဲဒၣ်, နဘၣ်စံးဆၢပှၤဂီၢ်မုၢ်လၢအကတိၤ
         တၢ်ဒီးနၤဒီးစံး, နပၢ်မၤပနီၣ်ယိးဘိဃၢ, မ့မ့ၢ်နဲဒၣ်မၤ ဖှံထီၣ်အီၤလၢပဂီၢ်တက့ၢ်န့ၣ်, နဘၣ်စံးဆၢအီၤဒ်အံၤ,
         ယ စုဆၣ်တီၣ်န့ၢ်ယပၢ်အယီၢ်ဒ့တက့ၢ်လီၤ.
         11  ဒီးခဲကနံၣ် အံၤယပၢ်ပာ်နီၣ်ယိးဘိအဃၢလၢသုလိၤ, ဒီးယဲဒၣ်အံၤ ယကပာ်တၢ်အါထီၣ်လၢသုနီၣ်ယိးဘိအလိၤလီၤ.
         ယ ပၢ်သိၣ်ဃီၣ်သုလၢနီၣ်ဖျ့, ဒီးယဲဒၣ်အံၤယကသိၣ်ဃီၣ် သုလၢပတ့ၤချဲးလီၤ.12  ဒီးစီၤယၤရၤဘၣ်ဒီးပှၤဂီၢ်မုၢ်ခဲလၢာ် ဟဲဝဲဆူစီၤရဃၤ ဘၣ်အအိၣ်လၢသၢနံၤတနံၤန့ၣ်, ဒ်စီၤပၤစံးတ့ၢ်,
         ဒီးစံးဝဲ, ဟဲက့ၤဆူယအိၣ်လၢသၢနံၤတနံၤတက့ၢ်အသိးန့ၣ်လီၤ.
         13  ဒီးစီၤပၤစံးဆၢပှၤဂီၢ်မုၢ်ကီကီကလဲာ်, ဒီးလဲၤသဒၣ်ပှၤသူၣ်က့သးပှၢ်အတၢ်လၢအကူၣ်လိာ်အသးဒီးအီၤလီၤ―14  ဒီးကတိၤဒီးအီၤ, ဒ်ပှၤအသးစၢ်ကူၣ်စၢၤတၢ်အသိးန့ၣ်, ဒီးစံးဝဲဒၣ်, ယပၢ်မၤသုနီၣ်ယိးဘိဃၢ, ဒီးယဲဒၣ်အံၤယ
         ကပာ်တၢ်အါထီၣ်လၢသုနီၣ်ယိးဘိအလိၤလီၤ. ယပၢ် သိၣ်ဃီၣ်သုလၢနီၣ်ဖျ့ဒီးယဲဒၣ်အံၤ ယကသိၣ်ဃီၣ်သု
         လၢပတ့ၤချဲးလီၤ.15  ဒီးစီၤပၤတဒိကနၣ်ဘၣ်ပှၤဂီၢ်မုၢ်အကလုၢ်ဘၣ်. အဂ့ၢ် ဒ်အံၤ, တၢ်ဟဲဝဲလၢယွၤ, ဒ်သိးအကမၤလၢထီၣ်ပှဲၤထီၣ်
         အတၢ်ကတိၤလၢယွၤကတိၤဝဲ ဒီးစီၤနဘးအဖိခွါစီၤယၤ ရၤဘၣ်လၢပှၤၡံလိၤဖိစီၤအဃံယၤအစုပူၤလီၤ.16  ဒီးအံၣ်စရ့လးခဲလၢာ်ထံၣ်ဝဲလၢ စီၤပၤတဒိကနၣ်အ ကလုၢ်ဘၣ်. ဒီးပှၤဂီၢ်မုၢ်စံးဆၢစီၤပၤ, ဒီးစံးဝဲဒၣ်,
         ပဂီၢ် အိၣ်လၢစီၤဒၤဝံးအပူၤမနုၤတမံၤလဲၣ်. ဒီးပန့ၢ်သါတၢ် တအိၣ်ဘၣ်လၢစီၤယံးၡဲအဖိခွါအပူၤဘၣ်.
         ဆူသုဒဲတ ဖၣ်အပူၤတက့ၢ်, အံၣ်စရ့လးဧၢ. ခဲကနံၣ်အံၤ, ကွၢ်နဟံၣ် ဒၣ်နဲ, စီၤဒၤဝံးဧၢ. ဒီးအံၣ်စရ့လးဟးဝဲဆူအဒဲပူၤလီၤ.17  ဒီးပှၤအံၣ်စရ့လးဖိလၢ အအိၣ်ဝဲဆိးဝဲလၢယူဒၤအဝ့ၢ် တဖၣ်အပူၤန့ၣ်စီၤရဃၤဘၣ်ကဲစီၤပၤလၢအဖီခိၣ်လီၤ.18  ဒီးစီၤရဃၤဘၣ်မၢလီၤစီၤအဒိၤရၣ်လၢ အအိၣ်ဝဲလၢ တၢ်ဟ့ၣ်သွဲအဖီခိၣ်, ဒီးအံၣ်စရ့လးခဲလၢာ်ကွံာ်အီၤလၢ
         လၢၢ်, ဒီးသံဝဲလီၤ. ဒီးစီၤရဃၤဘၣ်လဲၤဝဲချ့ချ့ဒ်သိးအက ဒိးအလ့ၣ်ကဟၣ်, ဒ်သိးအကဃ့ၢ်ဝဲဆူယရူၤၡလ့ၣ်
         လီၤ.
         19  ဒီးအံၣ်စရ့လးပူထီၣ်စီၤဒၤဝံးအပှၤဟံၣ်ဖိတုၤမုၢ် မဆါတနံၤအီၤ.20  ဒီးတၢ်မၤအသးတုၤအံၣ်စရ့လးခဲလၢာ် နၢ်ဟူဝဲလၢစီၤ ယၤရၤဘၣ်ဟဲက့ၤကဒါက့ၤဒီး, အဝဲသ့ၣ်တဖၣ်မၢလီၤ
         တၢ်, ဒီးကိးန့ၢ်အီၤဆူတၢ်အိၣ်ဖှိၣ်အအိၣ်, ဒီးပာ်အီၤလၢ စီၤပၤလၢအံၣ်စရ့လးခဲလၢာ်အဖီခိၣ်လီၤ.
         ပှၤလူၤစီၤဒၤ ဝံးအပှၤဟံၣ်ဖိအိၣ်ထဲယူဒၤတဒူၣ်ဧိၤလီၤ.21  ဒီးစီၤရဃၤဘၣ်ဟဲတုၤဝဲလၢယရူၤၡလ့ၣ်အပူၤ, ဒီးဒုး အိၣ်ဖှိၣ်ရိဖှိၣ်ယူဒၤအပှၤဟံၣ်ဖိခဲလၢာ်,
         ဒီးစီၤဘံၣ်ယၤ မံၣ်အဒူၣ်ပှၤသုးဖိလၢတၢ်ဃုထၢအီၤ, တကလီၤဃိးက လး, ဒ်သိးအကဒုးတၢ်ဒီးအံၣ်စရ့လးအပှၤဟံၣ်ဖိ,
         ဒ်သိး အကဒုးဟဲက့ၤဘီမုၢ်ဟး ဆူစီၤၡလိၤမိၤအဖိခွါစီၤရဃၤ ဘၣ်အအိၣ်လီၤ.22  ဒီးယွၤအကလုၢ်လီၤဘၣ်ယွၤအပှၤကညီ စီၤၡမၤယၤ, ဒီးစံးဝဲဒၣ်,
         23  ကတိၤတၢ်ဒီးယူဒၤအစီၤပၤစီၤၡလိၤမိၤအ ဖိခွါစီၤရဃၤဘၣ်, ဒီးယူဒၤဒီးဘံၣ်ယၤမံၣ်အပှၤဟံၣ်ဖိ ဖိခဲလၢာ်,
         ဒီးပှၤဂီၢ်မုၢ်လၢအအိၣ်လီၤတဲာ်, ဒီးစံး,
         24  ယွၤ စံးဝဲဒ်အံၤ, သုတလဲၤထီၣ်, ဒီးသုတဒုးသုးဒီးသုဒီပုၢ်ဝဲၢ် ပှၤအံၣ်စရ့လးဖိတဂ့ၤ. က့ၤက့ၤတဂၤဆူအဟံၣ်ဒၣ်ဝဲ,
         တဂၤဆူအဟံၣ်ဒၣ်ဝဲတက့ၢ်. အဂ့ၢ်ဒ်အံၤ, တၢ်တမံၤအံၤ ဟဲလၢယၤလီၤ. ဒီးဒိကနၣ်ယွၤအကလုၢ်, ဒီးက့ၤက့ၤဝဲ
         ဒ်သိးကဟးထီၣ်, ဒ်ယွၤအကလုၢ်အသိးန့ၣ်လီၤ.25  ဒီးစီၤယၤရၤဘၣ်တ့ၡက့ၣ်လၢ ကစၢၢ်အ့ဖရဲၣ်အလိၤ, ဒီးအိၣ်ဝဲဆိးဝဲဖဲန့ၣ်, ဒီးဟးထီၣ်ဖဲန့ၣ်ဒီးတ့ပနူၤအ့လး
         လီၤ.
         26  ဒီးစီၤယၤရၤဘၣ်စံးလၢအသးကံၢ်ပူၤ, ခဲကနံၣ်အံၤဘီမုၢ်အံၤကက့ၤက့ၤဆူ စီၤဒၤဝံးအပှၤဟံၣ်ဖိအအိၣ်လီၤ.―27  ပှၤဂီၢ်မုၢ်အံၤမ့ၢ်လဲၤထီၣ်ဒ်သိးအကလုၢ်တၢ်လၢ ယွၤအ ဟံၣ်ပူၤလၢယရူၤၡလ့ၣ်အပူၤဒီး, ပှၤဂီၢ်မုၢ်အံၤအသးက
         က့ၤကဒါက့ၤဆူအကစၢ်အအိၣ်, ဆူယူဒၤအစီၤပၤရဃၤ ဘၣ်အအိၣ်, ဒီးကမၤသံယၤ, ဒီးကက့ၤကဒါက့ၤဆူယူ ဒၤအစီၤပၤရဃၤဘၣ်အအိၣ်လီၤ.28  ဒီးစီၤပၤကူၣ်လိာ်အသးဒီးတၢ်, ဒီးတ့ဂီၤဖံးဖိလၢထူခံ ဒု, ဒီးစံးဝဲဒၣ်, သုလဲၤထီၣ်တၢ်ဆူယရူၤၡလ့ၣ်မ့ၢ်တၢ်အါ
         ကဲၣ်ဆိးလီၤ. ကွၢ်ကွၢ်, အံၣ်စရ့လးဧၢ, နကစၢ်တဖၣ်လၢ အဟဲစိာ်နၤလၢအဲၤကူပတူးအပူၤန့ၣ်တက့ၢ်.29  ဒီးပာ်လီၤအတဒုလၢဘ့ၤသ့လးအပူၤ, ဒီးအဝဲတဒု လၢဒၣ်အပူၤလီၤ.
         30  ဒီးတၢ်တမံၤန့ၣ်ကဲထီၣ်တၢ်ဒဲးဘး လီၤ. အဂ့ၢ်ဒ်အံၤ, ပှၤဂီၢ်မုၢ်လဲၤထီၣ်ဆူတဒုအအိၣ်ပၢၢ် လၢဒၣ်လီၤ.31  ဒီးမၤဟံၣ်လၢတၢ်အလီၢ်ထီၣ်ထီတဖၣ်, ဒီးပာ်ပှၤလုၢ် တၢ်အဒိၣ်လၢပှၤဂီၢ်မုၢ်ဖိလၢအတမ့ၢ်ဘၣ်လၢ
         စီၤလ့ၤဝံ အဖိခွါအကျါဘၣ်.32  ဒီးစီၤယၤရၤဘၣ်မၤတၢ်မၤဘူၣ်လၢ လါဃိးလါတလါ အပူၤ, ပှဲၤထီၣ်တဆံယဲၢ်နံၤတနံၤန့ၣ်မၤသးဒ်တၢ်မၤဘူၣ်
         လၢယူဒၤအပူၤအသိးန့ၣ်, ဒီးလုၢ်တၢ်လၢတၢ်လုၢ်လီၢ် အဖီခိၣ်, (မၤဝဲဒ်န့ၣ်သိးလၢဘ့ၤသ့လးအပူၤ,)ဒီးဂီၤဖံး
         ဖိလၢအတ့ဝဲန့ၣ်လုၢ်အီၤလၢတၢ်, ဒီးပာ်လီၤတၢ်အလီၢ် ထီၣ်ထီလၢအမၤဝဲတဖၣ်န့ၣ် အပှၤလုၢ်တၢ်အဒိၣ်တဖၣ်
         လၢဘ့ၤသ့လးအပူၤလီၤ.33  ဒီးလုၢ်တၢ်လၢတၢ်လုၢ်လီၢ်အဖီခိၣ် လၢအမၤဝဲလၢ ဘ့ၤသ့လးအပူၤလၢလါဃိးလါတလါ, တဆံယဲၢ်နံၤ တနံၤ,
         လါလၢအပာ်လၢအသးဒၣ်ဝဲ, ဒီးပာ်တၢ်မၤဘူၣ် လၢပှၤအံၣ်စရ့လးဖိအဂီၢ်, ဒီးလုၢ်တၢ်လၢတၢ်လုၢ်လီၢ်
         အဖီခိၣ်န့ၣ်, ဒီးဆိးကဲၤတၢ်နၢမူလီၤ.

၁၃131  ဒီးကွၢ်ကွၢ်, ယွၤအပှၤကညီတဂၤ ဟဲထီၣ်လၢယွၤအ ကလုၢ်ကထါလၢယူဒၤဆူဘ့ၤသ့လးအပူၤ, ဒီးစီၤယၤ ရၤဘၣ်ဆၢထၢၣ်ဝဲလၢတၢ်လုၢ်လီၢ်အဃၢၤ
         ဒ်သိးအက ဆိၣ်ကဲၤတၢ်နၢမူလီၤ.2  ဒီးကိးထီၣ်ဝဲထီဒါတၢ်လုၢ်လီၢ် လၢယွၤအကလုၢ်က ထါ, ဒီးစံးဝဲဒၣ်, တၢ်လုၢ်လီၢ်ဧၢ, တၢ်လုၢ်လီၢ်ဧၢ,
         ယွၤစံး ဒ်အံၤ, ကွၢ်ကွၢ်, ဖိသၣ်တဂၤကအိၣ်ဖျဲၣ်ဝဲလၢစီၤဒၤဝံးအ ဟံၣ်, အမံၤစီၤယိၤၡံယၤ, ဒီးကလုၢ်တၢ်အလီၢ်ထီၣ်ထီ
         အပှၤလုၢ်တၢ်အဒိၣ်တဖၣ် လၢနဖီခိၣ်, ပှၤလၢအဆိၣ် ကဲၤတၢ်နၢမူလၢနဖီခိၣ်, ဒီးမ့ၣ်အူကအီၣ်, ပှၤကညီအ
         ဃံအကွဲလၢအဖီခိၣ်လီၤ.3  ဒီးတၢ်လၢမုၢ်တနံၤန့ၣ် ဟ့ၣ်လီၤတၢ်ပနီၣ်, ဒီးစံးဝဲဒၣ်, အအံၤမ့ၢ်တၢ်အပနီၣ်လၢယွၤကတိၤတၢ်,
         ကွၢ်ကွၢ်, တၢ် လုၢ်လီၢ်ကသ့ၣ်ဖး, ဒီးဖၣ်ဆါလၢအအိၣ်လၢအဖီခိၣ် ကဘၣ်တၢ်ဂၢ်လီၤကွံာ်အသးလီၤ.4  ဒီးတုၤစီၤပၤယၤရၤဘၣ် နၢ်ဟူယွၤအပှၤကညီအတၢ် ကတိၤလၢအကိးထီဒါတၢ်လုၢ်လီၢ်လၢ ဘ့ၤသ့လးအ ပူၤန့ၣ်ဒီး,
         တၢ်မၤအသးလၢအယူာ်ထီၣ်အစုလၢတၢ်လုၢ် လီၢ်အဃၢၤ, ဒီးစံးဝဲဒၣ်, ဖီၣ်ဃာ်အီၤတက့ၢ်. ဒီးအစု လၢအယူာ်ထီၣ်ထီဒါအီၤန့ၣ်,
         ဃ့ထီၣ်ကွံာ်, ဒီးယၤလီၤ က့ၤတသ့ဘၣ်လီၤ.5  ဒီးတၢ်လုၢ်လီၢ်န့ၣ်သ့ၣ်ဖး, ဒီးဖၣ်ဆါဘၣ်ဂၢ်လီၤကွံာ် အသးလၢတၢ်လုၢ်လီၢ်အဖီခိၣ်, ဒ်တၢ်အပနီၣ်လၢယွၤ
         အပှၤကညီဟ့ၣ်လီၤဝဲလၢယွၤအကလုၢ်အသိးန့ၣ်လီၤ.6  ဒီးစီၤပၤစံးဆၢယွၤအပှၤကညီ, ဒီးစံးဝဲဒၣ်, ဃ့ကညး တၢ်လၢယွၤနကစၢ်အမဲာ်ညါ, ဒီးဘါထုကဖၣ်န့ၢ်ယဂီၢ်
         ဒ်သိးယကန့ၢ်က့ၤယစုတက့ၢ်. ဒီးယွၤအပှၤကညီဃ့က ညးယွၤ, ဒီးစီၤပၤန့ၢ်က့ၤအစု, ဒီးကဲထီၣ်ဝဲဒ်လီၢ်လီၢ်လီၤ.7  ဒီးစီၤပၤစံးဘၣ်ယွၤအပှၤကညီ, ဟဲဒီးယၤဆူယဟံၣ်, ဒီးဒုးဆူၣ်ထီၣ်နသးတက့ၢ်. ဒီးယကဟ့ၣ်လီၤနၤလၢ
         တၢ်လီၤ.8  ဒီးယွၤအပှၤကညီန့ၣ်စံးလၢစီၤပၤ, နမ့ၢ်ဟ့ၣ်လီၤယၤ လၢနဟံၣ်တဝာ်ညါဒီး, ယတလဲၤနုာ်ဘၣ်ဒီးနၤ,
         ဒီးယ တအီၣ်ကိၣ်, ဒီးယတအီဘၣ်ထံ လၢတၢ်အလီၢ်အံၤ ဘၣ်.
         9  အဂ့ၢ်ဒ်အံၤ, ယွၤအကလုၢ်မၤလိာ်ယၤဒ်န့ၣ်အသိး ဒီးစံးဝဲဒၣ်, အီၣ်ကိၣ်တဂ့ၤ, ဒီးအီထံတဂ့ၤ, ဒီးက့ၤကဒါ
         က့ၤလၢကျဲလၢနဟဲန့ၣ်တဂ့ၤ.10  ဒီးက့ၤက့ၤဝဲလၢအကျဲတဘိဒၣ်, ဒီးတမ့ၢ်ဘၣ်လၢကျဲ လၢအဟဲဆူဘ့ၤသ့လးဘၣ်.11  ဒီးဝံသးပှၢ်တဂၤအိၣ်ဝဲဆိးဝဲလၢ ဘ့ၤသ့လးအပူၤ, ဒီး အဖိခွါတဖၣ်ဟဲ, ဒီးစံးဘၣ်အီၤလၢကယဲၢ်တၢ်မၤလၢ
         ယွၤအပှၤကညီမၤဝဲလၢမုၢ်တနံၤန့ၣ်လၢ ဘ့ၤသ့လးအ ပူၤလီၤ. တၢ်ကတိၤလၢအစံးလၢစီၤပၤန့ၣ်စံၣ်တဲၤတဲလီၤ
         စ့ၢ်ကီးအပၢ်လီၤ.12  ဒီးအပၢ်စံးဘၣ်အီၤ, လဲၤဝဲကျဲမနုၤလဲၣ်. ဒီးအဖိခွါတ ဖၣ်ထံၣ်ဘၣ်ကျဲလၢယွၤအပှၤကညီလၢ အဟဲဝဲလၢယူ
         ဒၤတဂၤန့ၣ်လဲၤတၢ်လီၤ.
         13  ဒီးစံးဘၣ်အဖိခွါတဖၣ်န့ၣ် ဂီၤကၢ်ကသ့ၣ်ယီၤတက့ၢ်. ဒီးအဝဲသ့ၣ်ဂီၤကၢ်ကသ့ၣ်ယီၤလၢအဂီၢ်, ဒီးဒိးဝဲလီၤ.―14  ဒီးလူၤပိာ်ယွၤအပှၤကညီအခံ, ဒီးထံၣ်န့ၢ်အီၤဆ့ၣ်နီၤ လၢသ့ထိးဖၣ်အဖီလာ်, ဒီးစံးဘၣ်အီၤ, နမ့ၢ်ယွၤအပှၤ
         ကညီလၢအဟဲလၢယူဒၤစ့ၢ်ကီးဧါ. ဒီးစံးဝဲဒၣ်, ယၤလီၤ.15  ဒီးစံးဘၣ်အီၤ, ဟဲဒီးယၤဆူယဟံၣ်, ဒီးအိၣ်ကိၣ်တ က့ၢ်.16  ဒီးစံးဝဲဒၣ်, ယက့ၤဒီးနၤ, ဒီးလဲၤနုာ်ဒီးနၤတသ့ဘၣ်. ဒီးယတအီၣ်ဘၣ်ကိၣ်, ဒီးယတအီဘၣ်ထံဒီးနၤလၢအ
         လီၢ်အံၤဘၣ်.
         17  အဂ့ၢ်ဒ်အံၤတၢ်စံဘၣ်ယၤလၢယွၤအက လုၢ်, နတဘၣ်အီၣ်ကိၣ်, ဒီးနတဘၣ်အီထံဖဲန့ၣ်ဘၣ်, ဒီးနတဘၣ်ဃၣ်ဃီၤဒ်သိးနကပိာ်ကျဲလၢနဟဲန့ၣ်ဘၣ်.18  ဒီးစံးဘၣ်အီၤ, ယဲဒၣ်အံၤယမ့ၢ်ဝံစ့ၢ်ကီးဒ်နၤအသိး, ဒီးကလူးတဂၤကတိၤတၢ်ဒီးယၤလၢ ယွၤအကလုၢ်,
         ဒီး စံးဝဲဒၣ်, ဟဲစိာ်အီၤဆူနဟံၣ်ဒ်သိးအကအီၣ်ကိၣ်, ဒီး ဒီးအီထံတက့ၢ်. ဒီးကတိၤကဘျံးကဘျၣ်တၢ်ဒီးအီၤလီၤ.19  ဒီးအဝဲဒၣ်က့ၤဒီးအီၤ, ဒီးအီၣ်ကိၣ်လၢအဟံၣ်ပူၤ, ဒီး အီထံလီၤ.20  ဒီးလၢပှၤတဖၣ်ဆ့ၣ်နီၤလၢ စီၢ်နီၤခိၣ်အဃၢၤအဖၢမုၢ် ဒီး, တၢ်မၤအသးလၢယွၤအကလုၢ်ဘၣ်ဝံလၢအဟဲက့ၤ
         စိာ်အီၤ,
         21  ဒီးကိးထီၣ်ဝဲဆူယွၤအပှၤကညီလၢအဟဲလၢ ယူဒၤဒီးစံးဝဲဒၣ်, ယွၤစံးဒ်အံၤ, မ့ၢ်နပူထီၣ်ယွၤအထးခိၣ်,
         ဒီးတတိၢ်န့ၣ်ဘၣ်တၢ်မၤလိာ်လၢ ယွၤနကစၢ်မၤလိာ် နၤ,
         22  ဒီးဟဲက့ၤကဒါက့ၤ, ဒီးအီၣ်ကိၣ်ဒီးအီထံလၢအ လီၢ်ဖဲယွၤစံးဘၣ်နၤ, အီၣ်ကိၣ်တဂ့ၤ, အီထံတဂ့ၤန့ၣ်ဒီး,
         နစိၣ်တဟဲဘၣ်ဆူနပၢ်တဖၣ်အသွၣ်ခိၣ်ပူၤဘၣ်.23  ဒီးလၢအအီၣ်ကိၣ်အလီၢ်ခံ, ဒီးလၢအအီထံအလီၢ်ခံ န့ၣ်တၢ်မၤအသးလၢအဝဲဒၣ် ဂီၤကၢ်ကသ့ၣ်ယီၤလၢဝံ
         လၢအဟဲက့ၤစိာ်တ့ၢ်အီၤတဂၤအဂီၢ်န့ၣ်လီၤ.24  ဒီးလဲၤဝဲ, ဒီးခ့ယုၢ်ဘၣ်သဃိာ်အီၤလၢကျဲပူၤ, ဒီးမၤသံ အီၤ, ဒီးအစိၣ်အိၣ်ကွံာ်တ့ၢ်အသးဖဲကျဲပူၤ,
         ဒီးကသ့ၣ် ယီၤဆၢထၢၣ်လၢအဃၢၤ, ဒီးခ့ယုၢ်န့ၣ်ဆၢထၢၣ်ဝဲလၢ အစိၣ်အဃၢၤစ့ၢ်ကီးလီၤ.25  ဒီးကွၢ်ကွၢ်, ပှၤကညီလဲၤပူၤကွံာ်, ဒီးထံၣ်ဘၣ်အစိၣ် အိၣ်ကွံာ်တ့ၢ်အသးဖဲန့ၣ်လၢကျဲပူၤ, ဒီးခ့ယုၢ်ဆၢထၢၣ်
         လၢအဃၢၤ, ဒီးဟဲစံးဝဲဘၣ်တဲဘၣ်ဝဲဖဲဝ့ၢ်ပူၤ, ဖဲဝံသး ပှၢ်အိၣ်ဝဲဆိးဝဲလၢအပူၤလီၤ.26  ဒီးဝံလၢအဟဲက့ၤစိာ်အီၤလၢကျဲန့ၣ်နၢ်ဟူဝဲ, ဒီးစံးဝဲ ဒၣ်, မ့ၢ်လၢယွၤအပှၤကညီလၢအပူထီၣ်ယွၤအအထး
         ခိၣ်, ဒီးယွၤဟ့ၣ်လီၤကွံာ်အီၤလၢခ့ယုၢ်လၢအအ့ၣ်ဖှီကွံာ် အီၤ, ဒီးမၤသံအီၤဒ်ယွၤအကလုၢ်လၢ အကတိၤတၢ်ဒီး
         အီၤအသိးန့ၣ်လီၤ.27  ဒီးကတိၤတၢ်ဒီးအဖိခွါတဖၣ်ဒီးစံးဝဲဒၣ်, ဂီၤကၢ်က သ့ၣ်ယီၤတက့ၢ်. ဒီးအဝဲသ့ၣ်ဂီၤကၢ်ဝဲလီၤ.28  ဒီးလဲၤဝဲဒီးထံၣ်န့ၢ်အစိၣ် အိၣ်ကွံာ်တ့ၢ်အသးလၢကျဲ ပူၤ, ဒီးကသ့ၣ်ယီၤ, ဒီးခ့ယုၢ်ဆၢထၢၣ်ဝဲလၢအစိၣ်အ
         ဃၢၤ, ဒီးခ့ယုၢ်တအီၣ်ဘၣ်အစိၣ်, ဒီးတအ့ၣ်ဖှီဘၣ်က သ့ၣ်ယီၤဘၣ်.29  ဒီးဝံတဂၤန့ၣ်ဟံးန့ၢ်ယွၤအပှၤကညီအစိၣ်, ဒီးပာ်ဝဲ လၢကသ့ၣ်ယီၤအလိၤ, ဒီးဟဲက့ၤစိာ်ဝဲ, ဒီးဝံသးပှၢ်ဟဲ
         က့ၤဆူဝ့ၢ်ပူၤ, ဒ်သိးအကဟီၣ်ဝဲ, ဒီးခူၣ်လီၤကွံာ်အီၤ လီၤ.30  ဒီးပာ်အစိၣ်လၢအသွၣ်ခိၣ်ဒၣ်ဝဲအပူၤ, ဒီးဒဲလီၤအသး နါပှၢ်လၢအဖီခိၣ်, ဒီးစံးဝဲဒၣ်, အၣ်လါ,
         အၣ်လါ, ယဒီပုၢ် ဝဲၢ်ဧၢ,
         31  ဒီးလၢအခူၣ်လီၤကွံာ်အီၤအလီၢ်ခံန့ၣ် တၢ်မၤ အသးလၢကတိၤတၢ်ဒီး အဖိခွါတဖၣ်ဒီး စံးဘၣ်အီၤ, တုၤယသံဒီး,
         ခူၣ်လီၤကွံာ်ယၤလၢ တၢ်သွၣ်ခိၣ်အပူၤဖဲ ယွၤအပှၤကညီအိၣ်ခူၣ်လီၤအသး လၢအပူၤန့ၣ်တက့ၢ်. ပာ်ယဃံလၢအဃံအဃၢၤန့ၣ်တက့ၢ်.
         32  အဂ့ၢ်ဒ်အံၤ, တၢ် ကတိၤလၢအကိးထီၣ်ယွၤအကလုၢ်ထီဒါ တၢ်လုၢ်လီၢ် လၢဘ့ၤသ့လးအပူၤ, ဒီးထီဒါဟံၣ်လၢတၢ်အလီၢ်ထီၣ်
         ထီခဲလၢာ် လၢအအိၣ်ဝဲလၢၡၤမရံအဝ့ၢ်တဖၣ်အပူၤန့ၣ် ကလၢထီၣ်ပှဲၤထီၣ်သပှၢ်တၢၢ်လီၤ.33  တၢ်တမံၤအံၤအလီၢ်ခံန့ၣ် စီၤယၤရၤဘၣ်တဟဲက့ၤက ဒါက့ၤလၢအကျဲအၢဘၣ်, ဒီးပာ်က့ၤပှၤလၢပှၤဂီၢ်မုၢ်အ
         ကျါလၢပှၤလၢအလီၢ်ထီၣ်ထီ အပှၤလုၢ်တၢ်အဒိၣ်လီၤ. ဒီးဖဲဒၣ်ပှၤလၢအဘၣ်အသးန့ၣ် ပာ်ဝဲဒ်သိးအကဲထီၣ်
         တၢ်အလီၢ်ထီၣ်ထီအပှၤလၢ်တၢ်အဒိၣ်လီၤ.34  ဒီးတၢ်တမံၤအံၤ ကဲထီၣ်တၢ်ဒဲဘးလၢစီၤယၤရၤဘၣ် အဟံၣ်အဂီၢ်, တုၤတၢ်ဒီၣ်တဲာ်ကွံာ်အီၤ, ဒီးမၤဟးဂီၤ
         ကွံာ်အီၤလၢဟီၣ်ခိၣ်ချၢန့ၣ်လီၤ.
         
            

         
      

   
      
         14
၁၄141  အကတီၢ်ဖဲန့ၣ်ဒီး, စီၤယၤရၤဘၣ်အဖိခွါစီၤအဘံယၤ ဆါထီၣ်ဝဲလီၤ.
         2  ဒီးစီၤယၤရၤဘၣ်စံးဘၣ်အမါ, ဂဲၤဆၢ ထၢၣ်လၢ်တက့ၢ်. ဒီးမၤလီၤဆီနသးဒ်သိးပှၤသုတသ့ၣ် ညါလၢနမ့ၢ်စီၤယၤရၤဘၣ်အမါတဂ့ၤ.
         ဒီးလဲၤဆူၡံလိၤ တက့ၢ်. ကွၢ်ကွၢ်, ဝံအဃံယၤလၢအစံးဘၣ်ယၤလၢယ ကကဲထီၣ်စီၤပၤလၢပှၤဂီၢ်မုၢ်အံၤအဖီခိၣ်န့ၣ်
         အိၣ်ဖဲန့ၣ် လီၤ.3  ဒီးဟံးန့ၢ်ကိၣ်ဆံဆဲၣ်လိၣ်, ဒီးကိၣ်ဘ့ၣ်ဘၣ်တဖၣ်ဒီး ကနဲစီတပလီလၢနစုပူၤ, ဒီးလဲၤဆူအအိၣ်,
         ဒီးဖိသၣ်က မၤသးဒ်လဲၣ်ဒ်လဲၣ်န့ၣ်ကစံးဘၣ်နၤလီၤ.4  ဒီးစီၤယၤရၤဘၣ်အမါမၤဝဲဒ်န့ၣ်, ဒီးဂဲၤဆၢထၢၣ်, ဒီး လဲၤဝဲဆူၡံလိၤ, ဒီးဟဲဆူစီၤအဃံယၤအဟံၣ်လီၤ.
         ဒီးစီၤ အဃံယၤထံၣ်တၢ်တသ့ဘၣ်. အဂ့ၢ်ဒ်အံၤ, အမဲာ်ယုာ် လၢအသးပှၢ်အဃိလီၤ.5  ဒီးယွၤစံးဘၣ်စီၤအဃံယၤ, ကွၢ်ကွၢ်, စီၤယၤရၤဘၣ်အ မါဟဲဃ့တၢ်လၢနၤလၢအဖိအဂီၢ်လီၤ. အဂ့ၢ်ဒ်အံၤ,
         ဘၣ် တၢ်ဆါလီၤ. ဒီးနဘၣ်စံးဘၣ်အီၤဒ်အံၤ, အဂ့ၢ်ဒ်အံၤ, တၢ်ကမၤအသးတုၤအဟဲနုာ်ဒီး, ကလီၤပျိာ်အသးလၢ
         ပိာ်မုၣ်အဂၤတဂၤလီၤ.6  ဒီးတုၤစီၤအဃံယၤနၢ်ဟူအခီၣ်အသီၣ်ဖဲအဟဲနုာ်လၢ လၢတြဲၤအပူၤဒီး, တၢ်မၤအသးလၢအစံးဝဲဒၣ်, စီၤယၤ
         ရၤဘၣ်အမါဧၢ, ဟဲနုာ်တက့ၢ်. နမၤလီၤပျိာ်နသးလၢ ပှၤဂၤမ့ၢ်အဘၣ်မနုၤလဲၣ်. တၢ်မၢလီၤယၤဆူနအိၣ်ဒီး
         တၢ်အဃၢလီၤ.
         7  လဲၤစံးဘၣ်စီၤယၤရၤဘၣ်, ယွၤအံၣ်စ ရ့လးအကစၢ်စံးဝဲဒ်အံၤ, မ့ၢ်ယပာ်ထီၣ်ထီနၤလၢပှၤဂီၢ် မုၢ်အကျါ,
         ဒီးပာ်နၤလၢယပှၤဂီၢ်မုၢ်အံၣ်စရ့လးအဖီ ခိၣ်,
         8  ဒီးထုးန့ၢ်ဘီမုၢ်လၢစီၤဒၤဝံးအပှၤဟံၣ်ဖိ, ဒီးဟ့ၣ် လီၤလၢနၤ, ဒီးနတဒ်ဘၣ်ယခ့ယပှၤစီၤဒၤဝံးလၢအတိၢ်
         န့ၢ်ယတၢ်သိၣ်တၢ်သီ, ဒီးလူၤယၤလၢအသးဒီဖျၢၣ်ညါ အသိး, ဒ်သိးအကမၤထဲတၢ်အလိၤလၢယမဲာ်ဘၣ်,―9  ဒီးနမၤတၢ်အၢနးန့ၢ် ကယဲၢ်ပှၤလၢအအိၣ်ဝဲလၢနမဲာ် ညါ, ဒီးနလဲၤတၢ်, ဒီးတ့ကစၢ်အဂၤတဖၣ်, ဒီးတၢ်ဂီၤ
         သိအသး, ဒီးမၤသးထီၣ်ယၤ, ဒီးကွံာ်တ့ၢ်ကွံာ်ယၤလၢ နချၢဃံန့ၣ်လီၤ.
         10  မၤသးဒ်န့ၣ်ဒီး, ကွၢ်ကွၢ်, ယကဒုးဟဲ ဘၣ်တၢ်အၢလၢစီၤယၤရၤဘၣ်အပှၤဟံၣ်ဖိ, ဒီးလၢစီၤ ယၤရၤဘၣ်န့ၣ်
         ယကဒီၣ်တဲာ်ကွံာ်ကယဲၢ်ပိာ်ခွါ, ပှၤလၢ အဘၣ်ကးတံာ်ဃာ်အခံ, ဒီးအိၣ်လီၤတဲာ်သဘျ့လၢ အံၣ်စရ့လးအပူၤ,
         ဒီးယကဟံးထီၣ်ကွံာ်စီၤယၤရၤဘၣ် အတၢ်အိၣ်လီၤတဲာ်, ဒ်ပှၤဟံးထီၣ်ကွံာ်တၢ်အ့ၣ်တၢ်ဆံၣ် တုၤအလၢာ်အသိးန့ၣ်လီၤ.
         11  ဒီးပှၤဘၣ်ဃးဒီးစီၤယၤရၤ ဘၣ်လၢအသံဝဲလၢဝ့ၢ်ပူၤန့ၣ်ထွံၣ်ကအီၣ်ကွံာ်အီၤ, ဒီး ပှၤလၢအသံဝဲလၢပှၢ်လၢ်ကျါန့ၣ်,
         ထိၣ်ဧိၤလံၣ်ဧိၤလၢ တၢ်ဖးဖီကအီၣ်ကွံာ်အီၤလီၤ. အဂ့ၢ်ဒ်အံၤ, ယွၤကတိၤ တ့ၢ်ဝဲလီၤ.12  ဒီးဂဲၤဆၢထၢၣ်နဲ, ဒီးက့ၤဆူနဟံၣ်ဒၣ်နဲတက့ၢ်. တုၤန ခီၣ်နုာ်ဘၣ်လၢဝ့ၢ်ပူၤဒီး, ဖိသၣ်ကသံဝဲလီၤ.
         13  ဒီးအံၣ် စရ့လးကဒဲလီၤအသးနါပှၢ်, ဒီးခူၣ်လီၤကွံာ်အီၤလီၤ. အ ဂ့ၢ်ဒ်အံၤ, လၢပှၤဘၣ်ဃးဒီးစီၤယၤရၤဘၣ်အကျါန့ၣ်ထဲ
         အဝဲဒၣ်ကဟဲဆူသွၣ်ခိၣ်ပူၤဧိၤလီၤ. အဂ့ၢ်ဒ်အံၤ, တၢ်ထံၣ် န့ၢ်တၢ်ဂ့ၤ လၢယွၤအဂီၢ်လၢ အဝဲဒၣ်အပူၤ
         လၢယၤရၤ ဘၣ်အပှၤဟံၣ်ဖိအကျါလီၤ.14  ဒီးယွၤကဒုးဂဲၤဆၢထၢၣ်စီၤပၤလၢ အံၣ်စရ့လးအဖီ ခိၣ်လၢအဂီၢ်လၢ အကဒီၣ်တဲာ်ကွံာ် ယၤရၤဘၣ်အပှၤ
         ဟံၣ်ဖိလၢမုၢ်တနံၤန့ၣ်, ဒီးမနုၤလဲၣ်, ခဲကနံၣ်အံၤဒၣ် လဲာ်လီၤ.
         15  ဒီးယွၤကကျီကွံာ်အံၣ်စရ့လးဒ်တပိၢ်ဟူးဝး ဝဲလၢထံကျါအသိးန့ၣ်, ဒီကထဲးကွံာ်အံၣ်စရ့လးလၢကီၢ်ဂ့ၤတဘ့ၣ်အံၤအပူၤလၢအဟ့ၣ်လီၤအပၢ်တဖၣ်,
         ဒီးကမၤလီၤပြံလီၤပြါအီၤလၢထံမိၢ်ပှၢ်အဝၢ်ဘးခီလီၤ. အဂ့ၢ်ဒ်အံၤ, တ့န့ၢ်အရှ့ရၤလၢအဂီၢ်, ဒီးမၤသးထီၣ်ယွၤလီၤ.―
         16  ဒီးကဟ့ၣ်လီၤကွံာ်အံၣ်စရ့လးလၢ စီၤယၤရၤ ဘၣ်အတၢ်ဒဲးဘးအဃိ, လၢအမၤတၢ်ဒဲးဘး, ဒီးဒုးမၤ အံၣ်စရ့လးလၢတၢ်ဒဲးဘးလီၤ.17  ဒီးစီၤယၤရၤဘၣ်အမါဂဲၤဆၢထၢၣ်, ဒီးဟးထီၣ်ကွံာ်, ဒီးဟဲဆူတံးရစၢ်လီၤ. ဖဲအတုၤလၢကျဲစၢၤအကျိၤထံးဒီး
         ဖိသၣ်သံဝဲလီၤ.
         18  ဒီးခူၣ်လီၤကွံာ်အီၤ, ဒီးအံၣ်စရ့လးခဲ လၢာ်ဒဲလီၤအသးနါပှၢ်, ဒီးဟီၣ်ဝဲလၢအဃိ, ဒ်ယွၤအက လုၢ်လၢအကတိၤတၢ်လၢအခ့အပှၤ
         ဝံအဃံယၤအစုပူၤ အသိးန့ၣ်လီၤ.19  ဒီးတၢ်အိၣ်လီၤတဲာ်ဘၣ်ဃးဒီး စီၤယၤရၤဘၣ်လၢအ ဒုးသုးအဂ့ၢ်အကျိၤ, လၢအမၤစီၤပၤအတၢ်အဂ့ၢ်အကျိၤ
         န့ၣ်, ကွၢ်ကွၢ်, ကွဲးအသးလၢအံၣ်စရ့လးအစီၤပၤအလံာ် ကွဲးနီၣ်တၢ်အပူၤန့ၣ်လီၤ.20  ဒီးမုၢ်နံၤတဖၣ်လၢစီၤယၤရၤဘၣ်ကဲစီၤပၤန့ၣ် မ့ၢ်ခံဆံ ခံနံၣ်, ဒီးမံဝဲဒီးအပၢ်တဖၣ်, ဒီးအဖိခွါစီၤနၤဒးကဲထီၣ်စီၤ
         ပၤလၢအလီၢ်လီၤ.21  ဒီးစီၤၡလိၤမိၤအဖိခွါစီၤရဃၤ ဘၣ်ကဲစီၤပၤလၢယူဒၤ အပူၤလီၤ. လၢစီၤရဃၤဘၣ်ကဲသီစီၤပၤန့ၣ်အသးပှၢ်လွံၢ်
         ဆံတနံၣ်, ဒီးကဲစီၤပၤတဆံနွံနံၣ်လၢယရူၤၡလ့ၣ်အပူၤ, ဝ့ၢ်လၢယွၤဃုထၢ လၢအံၣ်စရ့လးအဒူၣ်ခဲလၢာ်အကျါ
         ဒ် သိးအကပာ်အမံၤဖဲန့ၣ်လီၤ. ဒီးအမိၢ်အမံၤန့ၣ်မ့ၢ်နီၢ် နၤဧမၤ, ပှၤဧၣ်မိၣ်မုၣ်လီၤ.22  ဒီးပှၤယူဒၤဖိမၤတၢ်အၢလၢယွၤအမဲာ်ညါ, ဒီးထိၣ်ဂဲၤ ယွၤအသးက့ၣ်လၢအတၢ်ဒဲးဘးလၢအမၤဝဲလၢ အပၢ် တဖၣ်မၤတ့ၢ်ခဲလၢာ်အဖီခိၣ်န့ၣ်လီၤ.
         23  အဝဲသ့ၣ်တဖၣ် န့ၣ်မၤစ့ၢ်ကီးဝဲလၢအလီၢ်ထီၣ်ထီတဖၣ်, ဒီးတၢ်ဂီၤ, ဒီး အရှ့ရၤလၢတၢ်စိခိၣ်ထီခဲလၢာ်အလိၤ,
         ဒီးလၢသ့ၣ်သံ ကစဲာ်ခဲလၢာ်အဖီလာ်လီၤ.24  ဒီးပှၤအဲၣ်ပကၢၤဖိအိၣ်စ့ၢ်ကီၤဝဲလၢ ထံဧိၤကီၢ်ဧိၤအ ပူၤ, ဒီးမၤဝဲဒ်ကယဲၢ်တၢ်သးဘၣ်အၢတဖၣ် ဘၣ်ဃးဒီး
         ပှၤကလုာ်တဖၣ်လၢယွၤဟီထီၣ်ကွံာ်အီၤ လၢပှၤအံၣ်စ ရ့လးဖိအမဲာ်ညါအသိးန့ၣ်လီၤ.25  ဒီးတၢ်မၤအသးလၢ စီၤပၤရဃၤဘၣ်အနံၣ်ပှဲၤထီၣ် ယဲၢ်နံၣ်တနံၣ်န့ၣ် အဲၤကူပတူးအစီၤပၤၡံၡးဟဲထီဒါယ
         ရူၤၡလ့ၣ်လီၤ.
         26  ဒီးဟံးထီၣ်ကွံာ်ယွၤအဟံၣ်အတၢ်လုၢ် ဒိၣ်ပှ့ၤဒိၣ်, ဒီးစီၤပၤအဟံၣ်အတၢ်လုၢ်ဒိၣ်ပှ့ၤဒိၣ်,
         ဒီးစိာ် ထီၣ်ကွံာ်ဝဲခဲလၢာ်, ဒီးစိာ်ထီၣ်ကွံာ် ကယဲၢ်ကတီၤထူ လၢစီၤၡလိၤမိၤမၤဝဲခဲလၢာ်လီၤ.27  ဒီးစီၤပၤရဃၤဘၣ်တ့ကတီၤတိၢ်လၢအလီၢ်, ဒီးဟ့ၣ် လီၤအီၤလၢပှၤပၢၤတၢ်ဖိအခိၣ်အစုပူၤ, လၢအပၢၤစီၤပၤ
         အဟံၣ်အတြဲၤလီၤ.28  ဒီးတုၤစီၤပၤလဲၤနုာ်လၢယွၤအဟံၣ်ပူၤဒီး, တၢ်မၤအ သးလၢပှၤပၢၤတၢ်ဖိစိာ်ဝဲဒီးအီၤ, ဒီးဟဲက့ၤစိာ်အီၤဆူပှၤ
         ပၢၤတၢ်ဖိအဒၢးပူၤလီၤ.29  ဒီးတၢ်အိၣ်လီၤတဲာ်ဘၣ်ဃးဒီးစီၤရယၤဘၣ်, ဒီးက ယဲၢ်တၢ်လၢအမၤဝဲန့ၣ်ကွဲးအသးလၢ ယူဒၤအစီၤပၤအ
         လံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.30  ဒီးတၢ်ဒုးသုးအိၣ်ဝဲလၢစီၤရဃၤဘၣ်, ဒီးစီၤယၤရၤ ဘၣ်အဘၢၣ်စၢၤတစိၤဒၣ်အီၤလီၤ.31  ဒီးစီၤရဃၤဘၣ်မံဝဲဒီးအပၢ်တဖၣ်ဒီး ပှၤခူၣ်လီၤကွံာ် အီၤဒီးအပၢ်တဖၣ်လၢစီၤဒၤဝံးအဝ့ၢ်ပူၤလီၤ.
         အမိၢ်အမံၤ မ့ၢ်နီၢ်နၤဧမၤပှၤဧၣ်မိၣ်ဖိ, ဒီးအဖိခွါစီၤအဘံယၣ်ကဲထီၣ် စီၤပၤလၢအလီၢ်န့ၣ်လီၤ.

၁၅151  ဒီးစီၤနဘးအဖိခွါ စီၤပၤယၤရၤဘၣ်အနံၣ်ပှဲၤထီၣ်တ ဆံဃိးနံၣ်တနံၤန့ၣ်စီၤအဘံယၣ်ကဲထီၣ်စီၤပၤ
         လၢယူ ဒၤအဖီခိၣ်န့ၣ်လီၤ.
         2  ဒီးကဲစီၤပၤသၢနံၣ်လၢယရူၤၡလ့ၣ် အပူၤ, ဒီးအမိၢ်အမံၤမ့ၢ်နီၢ်မၤကၤ, စီၤအးဘၡါလိၣ်အဖိ မုၣ်န့ၣ်လီၤ.3  ဒီးလဲၤဝဲလၢအပၢ်အတၢ်ဒဲးဘးလၢ အမၤဝဲလၢအမဲာ် ညါခဲလၢာ်အပူၤ, ဒီးအသးတလၢတပှဲၤဘၣ်ဒီးယွၤဒ်အ ပၢ်စီၤဒၤဝံးအသးအသိးန့ၣ်ဘၣ်.
         4  ဘၣ်ဆၣ်ဒီးလၢစီၤ ဒၤဝံးအဃိန့ၣ်ယွၤ, အကစၢ်ဟ့ၣ်လီၤအီၤလၢမ့ၣ်အူဒၢ တဖျၢၣ်လၢယရူၤၡလ့ၣ်အပူၤ ဒ်သိးအကပာ်လီၤအဖိခွါ
         လၢအလီၢ်ခံန့ၣ် ဒီးမၤဂၢၤမၤကျၢၤယရူၤၡလ့ၣ်န့ၣ်လီၤ.5  အဂ့ၢ်ဒ်အံၤ, စီၤဒၤဝံးမၤတၢ်အလိၤလၢယွၤအမဲာ်, ဒီး တဃၣ်ကွံာ်အသးလၢတၢ်လၢအမၤလိာ်အီၤ နီတမံၤ
         တစိၤဒၣ်အီၤလီၤ. ဃၣ်ကွံာ်အသးထဲလၢတၢ်ဘၣ်ဃး ဒီးပှၤဃ့ၤသးဖိစီၤအူၤရံယၤတမံၤဧိၤလီၤ.6  ဒီးတၢ်ဒုးသုးအိၣ်ဝဲလၢစီၤရဃၤဘၣ် ဒီးစီၤယၤရၤဘၣ် အဘၢၣ်စၢၤတစိၤဒၣ်အီၤလီၤ.7  ဒီးတၢ်အိၣ်လီၤတဲာ်ဘၣ်ဃးဒီး စီၤအဘံယၣ်, ဒီးက ယဲၢ်တၢ်လၢအမၤဝဲန့ၣ်ကွဲးအသးလၢ ယူဒၤအစီၤပၤအ
         လံာ်ကွဲးနီၣ်တၢ်အပူၤ, တမ့ၢ်ဘၣ်ဧါ. ဒီးတၢ်ဒုးသုးအိၣ် ဝဲလၢစီၤအဘံယၣ်ဒီးစီၤယၤရၤဘၣ်အဘၢၣ်စၢၤန့ၣ်လီၤ.8  ဒီးစီၤအဘံယၣ်မံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤလၢစီၤဒၤဝံးအဝ့ၢ်ပူၤ, ဒီးအဖိခွါစီၤအၤစါကဲထီၣ်စီၤ
         ပၤလၢအလီၢ်လီၤ.9  ဒီးအံၣ်စရ့လးအစီၤပၤစီၤယၤရၤဘၣ်အနံၣ် ပှဲၤထီၣ်ခံ ဆံ, စီၤအၤစါကဲထီၣ်စီၤပၤလၢယူဒၤအဖီခိၣ်န့ၣ်လီၤ.10  ဒီးကဲစီၤပၤလၢယရူၤၡလ့ၣ်အပူၤလွံၢ်ဆံတနံၣ်, ဒီးအ မိၢ်အမံၤမ့ၢ်နီၢ်မၤကၤ, စီၤအးဘၡါလိၣ်အဖိမုၣ်လီၤ.11  ဒီးစီၤအၤစါမၤတၢ်လၢအလိၤလၢယွၤအမဲာ်, ဒ်အပၢ် စီၤဒၤဝံးအသိးန့ၣ်လီၤ.
         12  ဒီးမၤဟးဂီၤကွံာ်ပှၤအဲၣ်ပကၢၤ ဖိလၢကီၢ်ပူၤန့ၣ်, ဒီးသုးကွံာ်တၢ်ဂီၤ လၢအပၢ်တ့ဝဲခဲ လၢာ်လီၤ.
         13  ဒီးသုးကွံာ်အမိၢ်နီၢ်မၤကၤဒၣ်လဲာ်လၢနီၢ် ပၤမုၣ်အလီၢ်လၢအတ့အရှ့ရၤအဂီၤအဃိန့ၣ်လီၤ. ဒီးစီၤ
         အၤစါမၤဟးဂီၤကွံာ်အတၢ်ဂီၤ, ဒီးဆူးထီၣ်ကွံာ်အီၤလၢ ထံကျိကံဒြိၣ်အနံၤလီၤ.14  ဒီးတၢ်အလီၢ်ထီၣ်ထီတဖၣ်န့ၣ် တဘၣ်တၢ်သုးကွံာ် ဘၣ်. ဘၣ်ဆၣ်ဒီးစီၤအၤစါ အသးအိၣ်ဝဲဒီဖျၢၣ်ညါဒီး
         ယွၤတစိၤဒၣ်အီၤလီၤ.
         15  ဒီးဟဲစိာ်တၢ်လၢအပၢ်မၤဘူၣ် ဝဲ, ဒီးတၢ်လၢအမၤဘူၣ်အကစၢ်ဒၣ်ဝဲတဖၣ် ဆူယွၤအ ဟံၣ်ပူၤ, ကျိၣ်ဧိၤစ့ဧိၤ,
         ဒီးထူဧိၤလွဲဧိၤ, ဒီးတၢ်အဃၢၤအ ဃိၢ်လီၤ.16  ဒီးတၢ်ဒုးသုးအိၣ်ဝဲလၢ စီၤအၤစါဒီးအံၣ်စရ့လးအစီၤ ပၤဘါၡၤတစိၤဒၣ်အီၤလီၤ.
         17  ဒီးအံၣ်စရ့လးအစီၤပၤဘါ ၡၤန့ၣ်လဲၤထီဒါယူဒၤ, ဒီးတ့ရၤမါဒ်သိးအကတြီပှၤလဲၤ ထီၣ်ဒီးဟဲနုာ်လၢယူဒၤအစီၤပၤအၤစါအအိၣ်လီၤ.18  ဒီးစီၤအါစၤဟံးန့ၢ်ကျိၣ်ဧိၤစ့ဧိၤ, ဒီးထူဧိၤလွဲဧိၤ, လၢအ အိၣ်လီၤတဲာ်လၢယွၤအဟံၣ်ပူၤ အပာ်ဖှိၣ်အလီၢ်,
         ဒီးလၢ စီၤပၤအဟံၣ်ပူးအပာ်ဖှိၣ်အလီၢ်, ဒီးဟ့ၣ်လီၤအီၤလၢအ ခ့အပှၤအစုပူၤ, ဒီးစီၤပၤအၤစါဟ့ၣ်ယုၢ်အီၤဆူစူၤရံအစီၤ
         ပၤဘ့ၣ်ဟဒး, စီၤတၤဘြံမိၣ်အဖိခွါ, စီၤဃ့စိၣ်အဖိခွါလၢ အအိၣ်ဝဲဆိးဝဲလၢဒၤမ့ၤစ့းအပူၤ, ဒီးစံးဝဲဒၣ်,
         19  တၢ်အၢၣ် လီၤအီလီၤအိၣ်ဝဲဒီးယၤဒီးနၤ, ဒီးယပၢ်ဒီးနပၢ်လီၤ. ကွၢ်, ကွၢ်, ယဟ့ၣ်ယုၢ်နၤလၢခိၣ်ဖး,
         ကျိၣ်ဧိၤစ့ဧိၤ, ဒီးထူဧိၤ လွဲဧိၤလီၤ. ဟဲဒီးမၤဟးဂီၤနတၢ်အၢၣ်လီၤအီလီၤဒီးအံၣ် စရ့လးအစီၤပၤဘါၡၤ
         ဒ်သိးအကဟးထီၣ်ကွံာ်လၢယ အိၣ်တက့ၢ်.20  ဒီးစီၤဘ့ၣ်ဟဒးဒိကနၣ်စီၤပၤအၤစါအကလုၢ်, ဒီးမၢ လီၤပှၤသုးမုၢ်အခိၣ်တဖၣ်လၢ အအိၣ်ဒီးအီၤထီဒါအံၣ်စ
         ရ့လးအဝ့ၢ်တဖၣ်, ဒီးကျီကွံာ်ဧံၤယိၣ်, ဒီးဒၣ်, ဒီးအၤဘ့ၤ လးဘ့ၤသမၤကၤ, ဒီးကံးန့ၤရ့သးဒီဘ့ၣ်ညါ,
         ဒီးကီၢ်နး သးလံဒီဘ့ၣ်ညါလီၤ.21  ဒီးတုၤစီၤဘါၡၤနၢ်ဟူဝဲဒီး, တၢ်မၤအသးလၢအတ့ရၤ မါန့ၣ်အိၣ်ကတီၢ်ဝဲ, ဒီးအိၣ်ဝဲလၢတံးရစၢ်အပူၤလီၤ.22  ဒီးစီၤပၤအၤစါဒုးကိးထီၣ်တၢ် လၢယူဒၤဒီဘ့ၣ်ညါ (တဒုးပူၤဒုးဖျဲဘၣ်နီတဂၤဘၣ်), ဒီးပှၤစိာ်ထီၣ်ကွံာ်ရၤ
         မါအလၢၢ်တဖၣ်, ဒီးအသ့ၣ်တဖၣ်လၢစီၤဘါၡၤမၤဝဲ လၢအီၤလီၤ. ဒီးစီၤပၤအၤစါတ့က့ဘၤဘံၣ်ယၤမံၣ်, ဒီးမံး
         စပၤလၢအီၤလီၤ.23  ဒီးတၢ်အိၣ်လီၤတဲာ်ဘၣ်ဃးဒီးစီၤအၤစါ, ဒီးအစိအ ကမီၤခဲလၢာ်, ဒီးကယဲၢ်တၢ်လၢအမၤဝဲဒီးခူဧိၤဝ့ၢ်ဧိၤလၢ
         အတ့ဝဲန့ၣ်ကွဲးအသးလၢယူဒၤစီၤပၤအလံာ်ကွဲးနီၣ်တၢ် အပူၤ, တမ့ၢ်ဘၣ်ဧါ. ဘၣ်ဆၣ်ဒီးလၢအသးပှၢ်အကတီၢ်
         န့ၣ်အခီၣ်ဆါလီၤ.24  ဒီးစီၤအၤစါမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤ ဒီးအပၢ်တဖၣ်လၢအပၢ်စီၤဒၤဝံးအဝ့ၢ်ပူၤ,
         ဒီးအဖိခွါစီၤ ယဟိၡၤဖးကဲထီၣ်စီၤပၤလၢအလီၢ်န့ၣ်လီၤ.25  ဒီးယူဒၤအစီၤပၤအၤစါ အနံၣ်ပှဲၤထီၣ်ခံနံၣ်တနံၣ်န့ၣ် စီၤယၤရၤဘၣ်အဖိခွါစီၤနၤဒးကဲသီစီၤပၤလၢ
         အံၣ်စရ့ လးအဖီခိၣ်, ဒီးကဲစီၤပၤလၢအံၣ်စရ့လးအဖီခိၣ်ခံနံၣ် လီၤ.
         26  ဒီးမၤတၢ်အၢလၢယွၤအမဲာ်ညါ, ဒီးလဲၤတၢ်လၢ အပၢ်အကျဲပူၤ, ဒီးလၢအတၢ်ဒဲးဘးအပူၤလၢအဒုးမၤ အံၣ်စရ့လးလၢတၢ်ဒဲးဘးလီၤ.27  ဒီးစီၤယံးစၣ်ကၢ်အပှၤဟံၣ်ဖိ စီၤအဃံယၤအဖိခွါစီၤ ဘါၡၤကူၣ်ထီၣ်တၢ်ထီဒါအီၤ, ဒီးစီၤဘါၡၤကျီကွံာ်အီၤ
         လၢကံးဘသိၣ်အပူၤလၢ အဘၣ်ဃးဒီးပှၤဖလ့ၡသးဖိ, (အဂ့ၢ်ဒ်အံၤ, စီၤနၤဒး, ဒီးအံၣ်စရ့လးခဲလၢာ်ကဝီၤဃာ်
         ကံးဘသိၣ်),
         28  ဒီးလၢယူဒၤအစီၤပၤအၤစါအနံၣ်ပှဲၤထီၣ် သၢနံၣ်တနံၣ်န့ၣ် စီၤဘါၡၤမၤသံအီၤ, ဒီးကဲထီၣ်စီၤပၤ လၢအလီၢ်န့ၣ်လီၤ.29  ဒီးတုၤအကဲစီၤပၤဒီး, တၢ်မၤအသးလၢအကျီကွံာ်စီၤ ယၤရၤဘၣ်အပှၤဟံၣ်ဖိခဲလၢာ်, မၤဟးဂီၤကွံာ်အီၤ,
         တ ပာ်လီၤတဲာ်ဘၣ်ပှၤအသါလၢ စီၤယၤရၤဘၣ်အဂီၢ်နီတ ဂၤဘၣ်, ဒ်ယွၤအကလုၢ်လၢအကတိၤဝဲလၢအခ့အပှၤ, ပှၤၡံလိၤဖိ
         စီၤအဃံယၤအစုပူၤအသိးန့ၣ်လီၤ.
         30  မ့ၢ်စီၤ ယၤရၤဘၣ်အတၢ်ဒဲးဘး, ဒီးလၢအဒုးမၤအံၣ်စရ့လး လၢတၢ်ဒဲးဘးလၢအတၢ်ထိၣ်ဂဲၤလၢ အထိၣ်ဂဲၤ
         ယွၤအံၣ်စရ့လးအကစၢ် အသးထီၣ်န့ၣ်အဃိလီၤ.31  ဒီးတၢ်အိၣ်လီၤတဲာ်ဘၣ်ဃးဒီး စီၤနၤဒး, ဒီးကယဲၢ် တၢ်လၢအမၤဝဲခဲလၢာ်, ကွဲးအသးလၢအံၣ်စရ့လးအစီၤ
         ပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.32  ဒီးတၢ်ဒုးသုးအိၣ်ဝဲလၢ စီၤအၤစါဒီးအံၣ်စရ့လးအစီၤ ပၤဘါၡၤတစိၤဒၣ်အီၤလီၤ.33  ဒီးလၢယူဒၤအစီၤပၤအၤစါ အနံၣ်ပှဲၤထီၣ်သၢနံၣ်တ နံၣ်န့ၣ် စီၤအဃံယၤအဖိခွါ စီၤဘါၡၤကဲသီစီၤပၤလၢ
         အံၣ်စရ့လးခဲလၢာ်အဖီခိၣ် လၢတံးရစၢ်အပူၤခံဆံလွံၢ် နံၣ်လီၤ.
         34  ဒီးမၤတၢ်အၢလၢယွၤအမဲာ်ညါ, ဒီးလဲၤတၢ် လၢစီၤယၤရၤဘၣ်အကျဲ, ဒီးလၢအတၢ်ဒဲးဘးအပူၤလၢ အဒုးမၤအံၣ်စရ့လးလၢတၢ်ဒဲးဘးလီၤ.

၁၆161  ဒီးယွၤအကလုၢ်လီၤဘၣ်လၢ စီၤဃနၤနံအဖိခွါစီၤယ့ၤ ဟူထီဒါစီၤဘါၡၤ, ဒီးစံးဝဲဒၣ်.
         2  မ့ၢ်ယပာ်ထီၣ်ထီနၤလၢ ဟီၣ်ခိၣ်အကမူၣ်အပူၤ, ဒီးပာ်နၤလၢတၢ်အခိၣ်လၢယ ပှၤဂီၢ်မုၢ်အံၣ်စရ့လးအဖီခိၣ်,
         ဒီးနလဲၤတၢ်လၢစီၤယၤရၤ ဘၣ်အကျဲပူၤ, ဒီးဒုးမၤယပှၤဂီၢ်မုၢ်အံၣ်စရ့လးလၢတၢ် ဒဲးဘးဒ်သိးနကထိၣ်ဂဲၤယသးထီၣ်
         လၢအတၢ်ဒဲးဘးအ ဃိဒီး,
         3  ကွၢ်ကွၢ်, ယကစိာ်ထီၣ်ကွံာ်စီၤဘါၡၤအဖိအ လံၤ, ဒီးအပှၤဟံၣ်ဖိအဖိအလံၤ, ဒီးယကပာ်နဟံၣ်ဒ် စီၤနဘးအဖိခွါစီၤယၤရၤဘၣ်အဟံၣ်အသိးန့ၣ်လီၤ.
         4  ဒီး ပှၤဘၣ်ဃးဒီးစီၤဘါၡၤလၢအသံဝဲလၢဝ့ၢ်ပူၤန့ၣ် ထွံၣ်က အီၣ်ကွံာ်အီၤ, ဒီးပှၤဘၣ်ဃးဒီးအီၤလၢအသံဝဲလၢပှၢ်လၢ်
         ကျါန့ၣ်ထိၣ်ဧိၤလံၣ်ဧိၤလၢတၢ်ဖးဖီကအီၣ်ကွံာ်အီၤလီၤ.5  ဒီးတၢ်အိၣ်လီၤတဲာ်ဘၣ်ဃးဒီးစီၤဘါၡၤ, ဒီးတၢ်လၢ အမၤဝဲ, ဒီးအစိကမီၤန့ၣ်ကွဲးအသးလၢအံၣ်စရ့လးအ
         စီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.6  ဒီးစီၤဘါၡၤမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤ လၢတံးရစၢ်အပူၤ, ဒီးအဖိခွါစီၤအ့လၤကဲထီၣ်စီၤပၤလၢ
         အပၢ်အလီၢ်န့ၣ်လီၤ.7  မၤကဒီးလၢစီၤဃနၤနံအဖိခွါ ဝံယ့ၤဟူအစုပူၤန့ၣ်ယွၤ အကလုၢ်အိၣ်ထီၣ်ထီဒါစီၤဘါၡၤ, ဒီးထီဒါအပှၤဟံၣ်
         ဖိလၢကယဲၢ်တၢ်အၢလၢ အမၤဝဲလၢယွၤအမဲာ်ညါလၢ အထိၣ်ဂဲၤအသးထီၣ်လၢအတၢ်မၤလၢအစု, လၢအလီၤ ဂာ်စီၤယၤရၤဘၣ်အပှၤဟံၣ်ဖိအသိးန့ၣ်အဃိ,
         ဒီးလၢ အမၤသံအီၤအဃိလီၤ.8  ဒီးလၢယူဒၤအစီၤပၤအၤစါအနံၣ်ပှဲၤထီၣ် ခံဆံဃုနံၣ် တနံၣ်န့ၣ် စီၤဘါၡၤအဖိခွါစီၤအ့လၤ ကဲသီစီၤပၤလၢ
         အံၣ်စရ့လးအဖီခိၣ်လၢတံးရစၢ်အပူၤခံနံၣ်လီၤ.9  ဒီးအခ့အပှၤ, အလ့ၣ်ကဟၣ်ခံပူတပူအခိၣ်, စီၤစံၣ်ရံၤ ကူၣ်ထီၣ်တၢ်ထီဒါအီၤဖဲအအီမူၤအသးလၢ အပှၤကွၢ်
         အဟံၣ်လၢတံးရစၢ်စီၤအၢ်စၤအဟံၣ်ပူၤလၢ တံးရစၢ်အ ဖၢမုၢ်န့ၣ်လီၤ.10  ဒီးယူဒၤအစီၤပၤအၤစါ အနံၣ်ပှဲၤထီၣ်ခံဆံနွံနံၣ်တနံၣ် န့ၣ်စီၤစံၣ်ရံၤလဲၤနုာ်, ဒီးကျီကွံာ်အီၤ,
         ဒီးမၤသံအီၤ, ဒီး ကဲထီၣ်စီၤပၤလၢအလီၢ်လီၤ.11  ဒီးတုၤအကဲစီၤပၤ, တုၤအဆ့ၣ်နီၤလၢအလီၢ်ပစိာ်န့ၣ် ဒီး, တၢ်မၤအသးလၢအမၤသံ စီၤဘါၡၤအပှၤဟံၣ်ဖိခဲ
         လၢာ်လီၤ. အဘူးအတံၢ်မ့ၢ်ဂ့ၤ, အတံၤသကိးမ့ၢ်ဂ့ၤ, တ ပာ်လီၤတဲာ်ဘၣ်ပှၤဘၣ်ဃးဒီးအီၤလၢအမ့ၢ် ပှၤပိာ်ခွါနီ
         တဂၤဘၣ်.12  ဒီးစီၤစံၣ်ရံၤမၤဟးဂီၤကွံာ် စီၤဘါၡၤအပှၤဟံၣ်ဖိခဲ လၢာ်, ဒ်ယွၤအကလုၢ်ကထါလၢအကတိၤထီဒါစီၤဘါ
         ၡၤလၢဝံယ့ၤဟူအစုပူၤအသိးန့ၣ်လီၤ.
         13  မ့ၢ်စီၤဘါၡၤအဖိ ခွါစီၤအ့လၤအတၢ်ဒဲးဘးခဲလၢာ် လၢအမၤတၢ်ဒဲးဘး, ဒီးဒုးမၤအံၣ်စရ့လးလၢတၢ်ဒဲးဘးလၢ
         အထိၣ်ဂဲၤယွၤ အံၣ်စရ့လးအကစၢ်အသးထီၣ် လၢအတၢ်ကလီကလီ န့ၣ်အဂ့ၢ်လီၤ.14  ဒီးတၢ်အိၣ်လီၤတဲာ်ဘၣ်ဃးဒီးစီၤအ့လၤ, ဒီးကယဲၢ် တၢ်လၢအမၤဝဲခဲလၢာ်န့ၣ် ကွဲးအသးလၢအံၣ်စရ့လးအ
         စီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.15  လၢယူဒၤအစီၤပၤအၤစါအနံၣ်ပှဲၤထီၣ် ခံဆံနွံနံၣ်န့ၣ် စီၤစံၣ်ရံၤကဲစီၤပၤလၢတံးရစၢ်အပူၤနွံသီလီၤ.
         ဒီးပှၤဂီၢ် မုၢ်သူၣ်ဒဲထီဒါကံးဘသိၣ်လၢ အဘၣ်ဃးဒီးပှၤဖလ့ၡ ဖိန့ၣ်လီၤ.16  ဒီးပှၤဂီၢ်မုၢ်လၢအသူၣ်ဒဲန့ၣ် နၢ်ဟူပှၤစံးလၢစီၤစံၣ်ရံၤ ကူၣ်ထီၣ်တၢ်အၢ, ဒီးမၤသံစ့ၢ်ကီးစီၤပၤန့ၣ်လီၤ.
         ဒီးအံၣ် စရ့လးခဲလၢာ်ပာ်ပှၤသုးမုၢ်အခိၣ်စီၤဧိၣ်ရံၤလၢ စီၤပၤ လၢအံၣ်စရ့လးအဖီခိၣ်လၢပှၤသူၣ်ဒဲအလီၢ်
         ပူၤလၢမုၢ် တနံၤဃီန့ၣ်လီၤ.17  ဒီးစီၤဧိၣ်ရံၤလဲၤထီၣ်လၢကံးဘသိၣ်, ဒီးအံၣ်စရ့လးခဲ လၢာ်အိၣ်ဒီးအီၤ, ဒီးကဝီၤဃာ်တံးရစၢ်လီၤ.
         18  ဒီးတုၤစီၤ စံၣ်ရံၤထံၣ်ဘၣ်ဝဲလၢ ပှၤမၤန့ၢ်ဝ့ၢ်ဒီး, တၢ်မၤအသးလၢ အလဲၤနုာ်ဝဲလၢစီၤပၤအဟံၣ်အနူၢ်ပူၤဒီး
         ဆူးထီၣ်ကွံာ် စီၤပၤအဟံၣ်လၢအဖီခိၣ်လၢမ့ၣ်အူ, ဒီးသံဝဲလီၤ.
         19  မ့ၢ်အ တၢ်ဒဲးဘးလၢအမၤဝဲလၢအမၤတၢ်အၢလၢ ယွၤအမဲာ် လၢအလဲၤတၢ်လၢ စီၤယၤရၤဘၣ်အကျဲပူၤ, ဒီးလၢအ
         တၢ်ဒဲးဘးအပူၤလၢအမၤဝဲလၢ အဒုးမၤအံၣ်စရ့လးလၢ တၢ်ဒဲးဘးအဃိလီၤ.20  ဒီးတၢ်အိၣ်လီၤတဲာ်ဘၣ်ဃးဒီး စီၤစံၣ်ရံၤ, ဒီးအတၢ် ကူၣ်ထီၣ်တၢ်အၢလၢအကူၣ်ထီၣ်ဝဲန့ၣ် ကွဲးအသးလၢ
         အံၣ်စရ့လးအစီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ် ဧါ.21  တုၤနုၤတစုပှၤအံၣ်စရ့လး အပှၤဂီၢ်မုၢ်လီၤမုၢ်လီၤဖး လၢခံဖုလီၤ. ပှၤဂီၢ်မုၢ်တဝာ်လူၤစီၤကံနးအဖိခွါစီၤတံး
         ဘနံၤ ဒ်သိးအကပာ်အီၤလၢစီၤပၤ, ဒီးတဝာ်လူၤစီၤဧိၣ် ရံၤလီၤ.22  ဒီးပှၤဂီၢ်မုၢ်လၢအလူၤစီၤဧိၣ်ရံၤန့ၣ် ဆူၣ်န့ၢ်ပှၤဂီၢ်မုၢ် လၢအလူၤစီၤကံနးအဖိခွါစီၤတံးဘနံၤတက့ၢ်လီၤ.
         ဒီးစီၤ တံးဘနံၤသံဝဲ, ဒီးစီၤဧိၣ်ရံၤကဲထီၣ်စီၤပၤလီၤ.23  လၢယူဒၤအစီၤပၤအၤစါ အနံၣ်ပှဲၤထီၣ်သၢဆံတနံၣ် အနံၣ်န့ၣ်စီၤဧိၣ်ရံၤကဲသီစီၤပၤလၢ အံၣ်စရ့လးအဖီခိၣ်
         တဆံခံနံၣ်လီၤ. ကဲစီၤပၤလၢတံးရစၢ်အပူၤဃုနံၣ်လီၤ.24  ဒီးပှ့ၤန့ၢ်ကစၢၢ်ၡၤမရံလၢစီၤရှ့မ့ၢ်လၢစ့ခံကံကၢ်, ဒီးတ့ ဝ့ၢ်လၢကစၢၢ်လိၤ, ဒီးယုၢ်ဝ့ၢ်လၢအတ့ဝဲအမံၤလၢၡၤမ
         ရံ, ဒ်သိးဒီးကစၢၢ်အကစၢ်စီၤရှ့မ့ၢ်အမံၤလီၤ.
         25  ဒီးစီၤဧိၣ်ရံၤမၤတၢ်အၢလၢယွၤအမဲာ်, ဒီးမၤတၢ်အၢန့ၢ်ကယဲၢ်ပှၤလၢအအိၣ်တ့ၢ်ဝဲလၢ အမဲာ်ညါတက့ၢ်လီၤ.―26  ဒီးလဲၤဝဲလၢစီၤနဘးအဖိခွါ စီၤယၤရၤဘၣ်အကျဲဒီဘိ ညါ, ဒီးလၢအတၢ်ဒဲးဘးအပူၤလၢ အဒုးမၤအံၣ်စရ့လး
         လၢတၢ်ဒဲးဘး လၢအထိၣ်ဂဲၤယွၤအံၣ်စရ့လး အကစၢ် အသးထီၣ်လၢအတၢ်ကလီကလီလီၤ.27  ဒီးတၢ်အိၣ်လီၤတဲာ်ဘၣ်ဃးဒီး စီၤဧိၣ်ရံၤလၢအမၤဝဲ, ဒီးအတၢ်မၤဆူၣ်လၢအမၤဝဲန့ၣ် ကွဲးအသးလၢအံၣ်စရ့
         လးအစီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.28  ဒီးစီၤဧိၣ်ရံၤမံဝဲ ဒီးအပၢ်တဖၣ်, ဒီးပှၤခူၣ်လီၤကွံာ်အီၤ လၢၡၤမရံအပူၤ, ဒီးအဖိခွါစီၤအၤဃာ်ကဲထီၣ်စီၤပၤလၢ
         အလီၢ်န့ၣ်လီၤ.29  ဒီးလၢယူဒၤအစီၤပၤအၤစါအနံၣ်ပှဲၤထီၣ် သၢဆံဃိး နံၣ်တနံၣ်န့ၣ်စီၤဧိၣ်ရံၤအဖိခွါစီၤအၤဃာ် ကဲသီစီၤပၤ
         လၢအံၣ်စရ့လးအဖီခိၣ်, ဒီးစီၤဧိၣ်ရံၤအဖိခွါစီၤအၤဃာ် ကဲစီၤပၤလၢအံၣ်စရ့လးအဖီခိၣ် လၢၡၤမရံအပူၤခံဆံခံ
         နံၣ်လီၤ.30  ဒီးစီၤဧိၣ်ရံၤအဖိခွါစီၤအၤဃာ် မၤတၢ်အၢလၢယွၤအ မဲာ်ညါနးန့ၢ် ကယဲၢ် ပှၤလၢအအိၣ်ဝဲ လၢအမဲာ်ညါခဲ
         လၢာ်တက့ၢ်လီၤ.31  ဒီးတၢ်မၤအသးလၢအပာ်အလဲၤတၢ်လၢ စီၤနဘးအ ဖိခွါစီၤယၤရၤဘၣ်အတၢ်ဒဲးဘးအပူၤ လၢတၢ်အဖှံ, ဒီး ဟံးန့ၢ်အမါလၢပှၤစံဒိၣ်ဖိအစီၤပၤ
         အ့သဘၤလးအဖိမုၣ် နီၢ်အံၤစ့ဘ့ၤလး, ဒီးလဲၤဝဲ, ဒီးမၤဘဧၤလးအတၢ်, ဒီးဘူၣ်32  ထီၣ်ဘါထီၣ်အီၤလီၤ. ဒီးမၤတၢ်လုၢ်လီၢ်လၢဘဧၤလး အဂီၢ်လၢဘဧၤလးအဟံၣ်ပူၤလၢအမၤဝဲလၢ ၡၤမရံအ ပူၤလီၤ.33  ဒီးစီၤအၤဃာ်တ့အရှ့ရၤအဂီၤ, ဒီးတၢ်ထိၣ်ဂဲၤယွၤအံၣ် စရ့လးအကစၢ်အသးထီၣ်န့ၣ် စီၤအၤဃာ်မၤအါန့ၢ်က
         ယဲၢ်အံၣ်စရ့လးအစီၤပၤလၢအအိၣ်ဝဲလၢ အမဲာ်ညါခဲ လၢာ်တက့ၢ်လီၤ.34  လၢအမုၢ်နံၤတဖၣ်န့ၣ် ပှၤဘ့ၤသ့လးဖိစီၤဃံၤအ့လး တ့ယရံၤဃိလီၤ. ပာ်ဝဲအခီၣ်ထံးလၢအဖိဝဲၢ်ကိစီၤအဘံ
         ရၣ်, ဒီးဘိးဆၢထၢၣ်အတြဲၤလၢအဖိသဒါစီၤစကံာ်, ဒ် ယွၤအကလုၢ်လၢအကတိၤဝဲလၢ စီၤနိၣ်အဖိခွါစီၤယိၤ
         ရှူအစုပူၤန့ၣ်လီၤ.

၁၇171  ဒီးပှၤတံးရှ့ဘးဖိစီၤအ့ၤလံယၤ လၢအအိၣ်ဝဲဆိးဝဲလၢ ပှၤကံးလဧးဖိအကျါန့ၣ်စံးဘၣ်စီၤအၤဃာ်, ယွၤအံၣ်စ
         ရ့လးအကစၢ်မူဝဲလၢ ယဆၢထၢၣ်လၢအမဲာ်ညါန့ၣ်, တၢ်လၢနံၣ်တဖၣ်အံၤပစီၤထံမ့ၢ်ဂ့ၤ, တၢ်စူၤမ့ၢ်ဂ့ၤ,
         မ့တ မ့ၢ်ဘၣ်လၢယထးခိၣ်ဒီး, တအိၣ်ဘၣ်လီၤ.
         2  ဒီးယွၤအကလုၢ်ဘၣ်အီၤ, ဒီးစံးဝဲဒၣ်,
         3  ဟးထီၣ်ဖဲအံၤ, ဒီးဃၣ်နသးဆူမုၢ်ထီၣ်တခီ, ဒီးပာ်ခူသူၣ်နသးလၢထံ ကျိကရံသးအနံၤ, လၢအအိၣ်ဝဲလၢယၢ်ဒ့ၣ်အမဲာ်ညါ
         တက့ၢ်.
         4  ဒီးကမၤအသးလၢနကအီတၢ်လၢထံကျိအ ပူၤ, ဒီးယမၤလိာ်တ့ၢ်စိးဝၣ်ဃး ဒ်သိးအကဘုၣ်အီၣ် နၤဖဲန့ၣ်လီၤ.5  ဒီးလဲၤဝဲဒီးမၤဝဲ ဒ်ယွၤအကလုၢ်အသိးန့ၣ်, ဒီးလဲၤဝဲ, ဒီးအိၣ်ဝဲလၢထံကရံသးအနံၤလၢအအိၣ်ဝဲလၢ
         ယၢ်ဒ့ၣ် အမဲာ်ညါလီၤ.
         6  ဒီးစိးဝၣ်ဃးဟဲစိာ်န့ၢ်အီၤလၢကိၣ်ဒီး တၢ်ညၣ်လၢမုၢ်ဂီၤ, ဒီးကိၣ်ဒီးတၢ်ညၣ်လၢမုၢ်ဟါ, ဒီးအီ
         တၢ်လၢထံကျိပူၤန့ၣ်လီၤ.7  ဒီးလၢမုၢ်နံၤတဖၣ်အကတၢၢ်န့ၣ် တၢ်မၤအသးလၢ ထံလီၤသံးကွံာ်လၢထံကျိပူၤလီၤ. အဂ့ၢ်ဒ်အံၤ, တၢ်တဟဲ
         စူၤဘၣ်လၢကီၢ်ပူၤဘၣ်. ဒီးယွၤအကလုၢ်ဘၣ်အီၤဒီးစံးဝဲဒၣ်,
         8  ဂဲၤဆၢထၢၣ် လဲၤဆူစၤရဖၤသး လၢအဘၣ်ဃးဒီးစံဒိၣ်, ဒီးအိၣ်ဖဲန့ၣ် တက့ၢ်. ကွၢ်ကွၢ်, ယမၤလိာ်ပှၤမုၣ်ကမဲတဂၤဖဲန့ၣ်ဒ်သိး
         အကလုၢ်အီၣ်နၤလီၤ.10  ဒီးဂဲၤဆၢထၢၣ်, ဒီးလဲၤဝဲဆူစၤရဖၢသး, ဒီးလဲၤဆူဝ့ၢ် အပဲတရီ, ဒီးကွၢ်ကွၢ်, ပှၤမုၣ်ကမဲတဂၤအိၣ်ဖဲန့ၣ်ထၢ
         ထီၣ်သ့ၣ်မုၣ်ဒ့လီၤ. ဒီးကိးန့ၢ်ဝဲ, ဒီးစံးဝဲဒၣ်, ဟဲစိာ်န့ၢ်လၢ် ယၤလၢထံတစဲးလၢလီခီပူၤ ဒ်သိးယကအီတၢ်တက့ၢ်.11  ဒီးလဲၤဝဲဒ်သိးအကဟဲစိာ် ဒီးအဝဲဒၣ်ကိးဆူအအိၣ်, ဟဲစိာ်န့ၢ်လၢ်ယၤလၢကိၣ်တစဲးလၢနစုပူၤတက့ၢ်.12  ဒီးစံးဝဲဒၣ်, ယွၤနကစၢ်မူဝဲန့ၣ်, ယကိၣ်ဘ့ၣ်ဘၣ်တ အိၣ်ဘၣ်, အိၣ်ထဲကိၣ်အကမူၣ်တတၢၤဒုၣ်လၢ
         ထံဒၢ သ့ၣ်အပူၤ, ဒီးသိတစဲးလၢပလီပူၤ, ဒီးကွၢ်ကွၢ်, ယထၢ ထီၣ်သ့ၣ်မုၣ်ဒ့ခံဘိ, ဒ်သိးယကလဲၤနုာ်,
         ဒီးကတဲာ်က တီၤလၢယဂီၢ်, ဒီးလၢယဖိခွါအဂီၢ်, ဒ်သိးအကအီၣ် တၢ်, ဒီးသံလီၤ.13  ဒီးစီၤအ့လံယၤစံးဘၣ်အီၤ, ဘၣ်ယိၣ်တဂ့ၤ, မၤဒ်န စံးတၢ်အသိးန့ၣ်တက့ၢ်. ဘၣ်ဆၣ်ဒီး မၤဆိကိၣ်ဘ့ၣ်
         ဘၣ်အဖိတဘ့ၣ်လၢအီၤလၢယဂီၢ်, ဒီးဟဲစိာ်ဆူယအိၣ် ဝံၤဒီးမၤက့ၤလၢနဂီၢ်ဒီးလၢနဖိခွါအဂီၢ်တက့ၢ်.
         14  အဂ့ၢ် ဒ်အံၤ, ယွၤအံၣ်စရ့လးအကစၢ်စံးဒ်အံၤ, ထံဒၢသ့ၣ်အ အကိၣ်ကမူၣ်တလၢာ်, ဒီးပလီအသိတလီၤစှၤဘၣ်တုၤ
         ယွၤကမၢတၢ်ဟဲစူၤလၢဟီၣ်ခိၣ်ချၢလီၤ.15  ဒီးလဲၤဝဲ, ဒီးမၤတၢ်ဒ်စီၤအ့လံယၤအကလုၢ်အသိးန့ၣ်, ဒီးအဝဲဒၣ်ဒီးအပှၤဟံၣ်ဖိအီၣ်တၢ်မုၢ်နံၤတဖၣ်လီၤ.16  ထံဒၢသ့ၣ်အကိၣ်ကမူၣ်တလၢာ်ဘၣ်, ဒီးလီခီအသိ တလီၤစှၤဘၣ်, ဒ်ယွၤအကလုၢ်လၢအကတိၤဝဲလၢစီၤ အ့ၤလံယၤအစုပူၤအသိးန့ၣ်လီၤ.17  ဒီးလၢတၢ်န့ၣ်တဖၣ်အလီၢ်ခံ တၢ်မၤအသးလၢဟံၣ် အကစၢ်ပိာ်မုၣ်န့ၣ် အဖိခွါဆါထီၣ်ဝဲ, ဒီးဆါဝဲနးနးက
         လဲာ်တုၤအသါတအိၣ်လၢၤဘၣ်လၢအပူၤဘၣ်.
         18  ဒီးပိာ် မုၣ်န့ၣ်စံးလၢစီၤအ့ၤလံယၤ, တၢ်ဘၣ်ဃးဒီးယၤဒီးနၤမ့ၢ် မနုၤလဲၣ်, ယွၤအပှၤကညီဧၢ, နဟဲဒုးသ့ၣ်နီၣ်ထီၣ်က့ၤ
         ယတၢ်ဒဲးဘး, ဒီးမၤသံယဖိခွါစ့ၢ်ကီးဧါ.19  ဒီးအဝဲဒၣ်စံးဘၣ်အီၤ, ဟ့ၣ်လီၤယၤလၢနဖိခွါတက့ၢ်. ဒီးဟံးထီၣ်ဝဲလၢ အသးနါပှၢ်အပူၤ, ဒီးစိာ်ထီၣ်ဝဲဆူဒၢး
         လၢထးခီတတီၤ, ဖဲအအိၣ်အဆိးဝဲ, ဒီးပာ်လီၤအီၤလၢ အလီၢ်မံဒၣ်ဝဲန့ၣ်လီၤ.20  ဒီးကိးထီၣ်ဆူယွၤ, ဒီးစံးဝဲဒၣ်, ယွၤယကစၢ်ဧၢ, နဒုး ဟဲစ့ၢ်ကီးတၢ်အၢလၢပှၤမုၣ်ကမဲအလိၤလၢ ယအိၣ်ယ
         ဆိးဒီးအီၤ, ဒီးမၤသံအဖိခွါစ့ၢ်ကီးဧါ,
         21  ဒီးစူၣ်ထီၣ်အသး လၢဖိသၣ်အဖီခိၣ်သၢဘျီ, ဒီးကိးထီၣ်ဆူယွၤ, ဒီးစံးဝဲ ဒၣ်, ယွၤယကစၢ်ဧၢ, မ်ဖိသၣ်အသးဟဲက့ၤဆူအပူၤ
         တက့ၢ်.22  ဒီးယွၤဒိကနၣ်စီၤအ့ၤလံယၤအကလုၢ်, ဒီးဖိသၣ်အ သးဟဲက့ၤကဒါက့ၤလၢအပူၤ, ဒီးမူထီၣ်က့ၤဝဲလီၤ.
         23  ဒီးစီၤအ့လံၤယၤ ဟံးန့ၢ်ဖိသၣ်, ဒီးစိာ်လီၤအီၤလၢအဒၢးပူၤဆူဟံၣ်ပူၤ, ဒီးဟ့ၣ်လီၤဝဲလၢအမိၢ်,
         ဒီးစီၤအ့ၤလံယၤစံးဝဲဒၣ်, ကွၢ်ကွၢ်, နဖိခွါမူဝဲလီၤ.24  ဒီးပိာ်မုၣ်န့ၣ်စံးလၢ စီၤအ့ၤလံယၤ, ခဲကနံၣ်အံၤယ သ့ၣ်ညါလၢတၢ်အံၤလၢနမ့ၢ်ယွၤအပှၤကညီ, ဒီးလၢယွၤ
         အကလုၢ်လၢနထးခိၣ်မ့ၢ်တၢ်အမ့ၢ်အတီလီၤ.

၁၈181  ဒီးလၢအါနံၤအါသီန့ၣ် တၢ်မၤအသးလၢယွၤအက လုၢ်ဘၣ်စီၤအ့ၤလံယၤလၢသၢနံၣ်တနံၣ်အပူၤန့ၣ်, ဒီးစံး
         ဝဲဒၣ်, လဲၤဒုးနဲၣ်နသးလၢစီၤအၤဃာ်, ဒီးယကဒုးဟဲစူၤ တၢ်လၢဟီၣ်ခိၣ်ချၢလီၤ.2  ဒီးစီၤအ့ၤလံယၤလဲၤဝဲဒၣ် ဒ်သိးအကဒုးနဲၣ်အသးလၢ စီၤအၤဃာ်လီၤ. ဒီးတၢ်သၣ်ဝံၤလီၤဒိအိၣ်ဝဲလၢၡၤမရံအ
         ပူၤနးမးလီၤ.
         3  ဒီးစီၤအၤဃာ်ကိးန့ၢ် စီၤဧိၤဒယၤလၢအအိၣ်ဝဲလၢအဟံၣ်အဖီခိၣ်လီၤ. (ဒီးဧိၤဘါဒယၤပျံၤယွၤဒိၣ်မးလီၤ.―4  ဒီးလၢနီၢ်အံၤစ့ဘ့ၤလး ဒီၣ်တဲာ်ကွံာ်ယွၤအဝံတဖၣ်န့ၣ် တၢ်မၤအသးလၢ စီၤဧိၤဘါဒယၤဟံးန့ၢ်ဝံတကယၤ,
         ဒီး ပာ်ခူသူၣ်အီၤလၢတၢ်အိပူၤ, ယဲၢ်ဆံတပူၤ, ယဲၢ်ဆံတပူၤ, ဒီးလုၢ်အီၣ်လုၢ်အီဝဲလၢကိၣ်ဒီးထံလီၤ.)5  ဒီးစီၤအၤဃာ်စံးဘၣ်စီၤဧိၤဘါဒယၤ, လဲၤတၢ်လၢကီၢ် ပူၤဒီဘ့ၣ်ညါ, ဆူကယဲၢ်ထံထီၣ်ပၢၢ်တပူၤလၢ်လၢ်,
         ဒီး ဆူကယဲၢ်ထံကျိတကျိလၢ်လၢ်တက့ၢ်. ဘၣ်တဘၣ်ပ ကထံၣ်နယၢ်န့ၢ်နီၣ်ဧိၤမံၤဧိၤ, ဒီးဒုးမူဒံးကသ့ၣ်,
         ဒီးကသ့ၣ် လၤ, ဒ်သိးပဆၣ်ဖိကီၢ်ဖိအဒၢအသုတလၢာ်ကွံာ်တဂ့ၤ.6  ဒီးနီၤဖးကီၢ်လၢအဘၢၣ်စၢၤ ဒ်သိးအကလဲၤခီဂာ်ဝဲ, ဒီးစီၤအၤဃာ်လဲၤဝဲလၢကျဲတဘိ, ဒီးစီၤဧိၤဘါဒယၤလဲၤ
         ဝဲလၢကျဲတဘိဒၣ်လီၤ.7  ဒီးစီၤဧိၤဘါဒယၤအိၣ်ဝဲလၢကျဲန့ၣ်, ဒီးကွၢ်ကွၢ်, စီၤ အ့ၤ လံယၤ ဘၣ်သဃိာ်ဒီးအီၤ, ဒီးအဝဲဒၣ်ကွၢ်နီၣ်အီၤ,
         ဒီး ထိၣ်လီၤပှီၤအသးလၢအမဲာ်ညါ ဒီးစံးဝဲဒၣ်, နမ့ၢ်က စၢ်စီၤအ့ၤလံယၤဧါ.8  ဒီးစံးဘၣ်အီၤ, ယၤလီၤ. လဲၤစံးဘၣ်တဲဘၣ်နကစၢ်, ကွၢ်ကွၢ်, စီၤအ့ၤလံယၤန့ၣ်တက့ၢ်.9  ဒီးစံးဝဲဒၣ်, ယမၤကမၣ်တၢ်ဒ်သိးနကဟ့ၣ်လီၤကွံာ်န ခ့နပှၤလၢစီၤအၤဃာ်အစုပူၤ ဒ်သိးအကမၤသံယၤလၢ
         မနုၤတမံၤလဲၣ်,
         10  ယွၤနကစၢ်မူဝဲန့ၣ်, ပှၤတကလုာ်မ့ၢ် ဂ့ၤ, ဘီမုၢ်မ့ၢ်ဂ့ၤ, လၢယကစၢ်တမၢလီၤတၢ်လဲၤဃုနၤ လၢအပူၤတအိၣ်ဘၣ်.
         ဒီးတုၤပှၤစံးတအိၣ်ဘၣ်ဒီး, ဘီ မုၢ်မ့ၢ်ဂ့ၤ, ပှၤတကလုာ်မ့ၢ်ဂ့ၤ, ဒုးဆိၣ်အီၤလၢအတထံၣ် န့ၢ်ဘၣ်နၤဖဲန့ၣ်ဘၣ်.
         11  ဒီးခဲကနံၣ်အံၤနစံး, လဲၤစံးဘၣ် တဲဘၣ်နကစၢ်, ကွၢ်ကွၢ်, စီၤအ့ၤလံယၤန့ၣ်တက့ၢ်လီၤ.12  ဒီးတုၤယဟးထီၣ်လၢနအိၣ်ဒီး တၢ်ကမၤအသးလၢ ယွၤအသးကစိာ်ကွံာ်နၤဖဲယတသ့ၣ်ညါဘၣ်, ဒီးယလဲၤ ဒုးနဲၣ်စီၤအၤဃာ်,
         ဒီးတထံၣ်န့ၢ်ဘၣ်နၤဘၣ်. ဒီးကမၤ သံယၤလီၤ. ဒီးလၢယဖိၣ်သၣ်ခွါထီၣ်လံၤလံၤန့ၣ်နခ့န ပှၤပျံၤယွၤလီၤ.
         13  လၢနီၢ်အံၤစ့ဘ့ၤလးမၤသံယွၤအဝံတ ဖၣ်န့ၣ်တၢ်လၢယမၤလၢယပာ်ခူသူၣ် ပှၤကညီတက ယၤလၢယကစၢ်အဝံတဖၣ်အကျါလၢ
         တၢ်အိပူၤယဲၢ် ဆံတပူၤ, ယဲၢ်ဆံတပူၤ, ဒီးယကလုၢ်အီၣ်လုၢ်အီအီၤဒီး ကိၣ်ဒီးထံန့ၣ်တၢ်တစံးဘၣ်တဲဘၣ်
         ယကစၢ်ဘၣ်ဧါ.―14  ဒီးခဲကနံၣ်အံၤနစံး, လဲၤစံးဘၣ်နကစၢ်, ကွၢ်ကွၢ်, စီၤအ့ၤ လံယၤန့ၣ်တက့ၢ်လီၤ. ဒီးကမၤသံယၤလီၤ.15  ဒီးစီၤအ့ၤလံယၤစံးဝဲဒၣ်, တၢ်သုးမုၢ်အယွၤလၢယဆၢ ထၢၣ်လၢအမဲာ်ညါမူဝဲဒီး, ယကဒုးနဲၣ်ယသးလၢအီၤ
         လၢမုၢ်မဆါတနံၤအံၤလီၤ.16  ဒီးစီၤဧိၤဘါဒယၤလဲၤသဂၢၢ်စီၤအၤဃာ်, ဒီးစံးဘၣ် အီၤ, ဒီးစီၤအၤဃာ်လဲၤသဂၢၢ်စီၤအ့ၤလံယၤလီၤ.17  ဒီးတုၤစီၤအၤဃာ် ထံၣ်ဘၣ်စီၤအ့ၤလံယၤဒီး, တၢ်မၤ အသးလၢစီၤအၤဃာ်စံးဘၣ်အီၤ, မ့ၢ်နၤ, ပှၤလၢအမၤ
         တံာ်တာ်အံၣ်စရ့လးတဂၤန့ၣ်ဧါ.18  ဒီးစံးဘၣ်အီၤ, ယတမၤတံာ်တာ်ဘၣ် အံၣ်စရ့လး ဘၣ်. မ့မ့ၢ်နၤဒီးနပၢ်အပှၤဟံၣ်ဖိတဖၣ် မၤတံာ်တာ်ဝဲ
         လၢသုလဲၤသဒၣ်ယွၤအတၢ်မၤလိာ်, ဒီးပိာ်ဘဧၤလးတ ဖၣ်အခံန့ၣ်အဃိလီၤ.19  ဒီးခဲကနံၣ်အံၤ မၤလီၤတၢ်ဒုးအိၣ်ဖှိၣ် အံၣ်စရ့လးခဲ လၢာ်, ဒီးဘဧၤလးအဝံလွံၢ်ကယၤယဲၢ်ဆံ, ဒီးအရှ့ရၤအ
         ဝံလွံၢ်ကယၤလၢအအီၣ်တၢ်လၢ နီၢ်အံၤစ့ဘ့ၤလးအစီၢ် နီၤခိၣ်သ့ၣ်တဖၣ်ဆူ ယအိၣ်လၢ ကစၢၢ်ကၢ်မ့ၤလးအ
         လိၤတက့ၢ်.20  ဒီးစီၤအၤဃာ်မၢလီၤတၢ်ဆူ ပှၤအံၣ်စရ့လးဖိခဲလၢာ်, ဒီးဒုးအိၣ်ဖှိၣ်ဝံတဖၣ်လၢကစၢၢ်ကၢ်မ့ၤလးအလိၤလီၤ.21  ဒီးစီၤအ့လံယၤဟဲဆူပှၤဂီၢ်မုၢ်ခဲလၢာ်အအိၣ် ဒီးစံးဝဲ ဒၣ်, သုကလဲၤတကျဲၢ်တကျဲၢ်လၢတၢ်ခံမံၤအဘၢၣ်စၢၤ
         အံၤဆံးယံာ်လဲၣ်. ယွၤမ့မ့ၢ်ကစၢ်ဒီး, လူၤအီၤတက့ၢ်. မ့မ့ၢ်ဘဧၤလးမ့မ့ၢ်ကစၢ်ဒီး, လူအီၤတက့ၢ်.
         ဒီးပှၤဂီၢ်မုၢ် တစံးဆၢဘၣ်အီၤနီတဘီဘၣ်.22  ဒီးစီၤအ့ၤလံယၤစံးဘၣ်ပှၤဂီၢ်မုၢ်, ယဲဒၣ်အံၤယအိၣ် လီၤတဲာ်ယွၤအဝံတဂၤဃီလီၤ. မ့မ့ၢ်ဘဧၤလးအဝံန့ၣ်
         မ့ၢ်ပှၤကညီလွံၢ်ကယၤယဲၢ်ဆံလီၤ.
         23  ဒုးဟ့ၣ်အီၤလၢပ ဂီၤဖံးခံဒု, ဒီးမ်အဃုထၢဂီၤဖံးတဒုလၢအဂီၢ်ဒၣ်ဝဲ, ဒီးဒီၣ် တဲာ်ကွံာ်အီၤတကူာ်တကူာ်,
         ဒီးပာ်ထီၣ်အီၤလၢသ့ၣ်မုၣ် အဖီခိၣ်, ဒီးတပာ်ဘၣ်မ့ၣ်အူလၢအဖီလာ်ဘၣ်န့ၣ်တ က့ၢ်. ဒီးယကတဲာ်ကတီၤဂီၤဖံးတဒုဒၣ်န့ၣ်,
         ဒီးပာ်ထီၣ် လၢသ့ၣ်မုၣ်အဖီခိၣ်, ဒီးယတပာ်ဘၣ်မ့ၣ်အူလၢအဖီ လာ်ဘၣ်လီၤ.24  ဒီးသုဝဲသ့ၣ်တဖၣ်န့ၣ် ကိးထီၣ်လၢသုကစၢ်တဖၣ်အ အမံၤ, ဒီးယဲဒၣ်အံၤယကကိးထီၣ်လၢယွၤအမံၤ, ဒီးက
         စၢ်လၢအစံးဆၢတၢ်လၢမ့ၣ်အူတဂၤ, ကကဲထီၣ်ဒၣ်ဝဲ လၢကစၢ်တက့ၢ်. ဒီးပှၤဂီၢ်မုၢ်ခဲလၢာ်စံးဆၢတၢ်ဒီးစံးဝဲ
         ဒၣ်, ကတိၤတၢ်န့ၣ်ဂ့ၤလံ.25  ဒီးစီၤအ့ၤလံယၤစံးဘၣ်လဧၤလးအဝံတဖၣ်, ဃုထၢ ဂီၤဖံးတဒုလၢသုဂီၢ်ဒၣ်သုဝဲ, ဒီးကတဲာ်ကတီၤဆိတၢ်
         တက့ၢ်. အဂ့ၢ်ဒ်အံၤ, သုမ့ၢ်ပှၤအါဂၤလီၤ. ဒီးကိးထီၣ်သု ကစၢ်တဖၣ်အမံၤတက့ၢ်. ဒီးပာ်လီၤမ့ၣ်အူတဂ့ၤ.26  ဒီးအဝဲသ့ၣ်ဟံးန့ၢ်ဂီၤဖံးတဒုလၢ တၢ်ဟ့ၣ်လီၤအီၤ, ဒီး ကတဲာ်ကတီၤဝဲ, ဒီးကိးထီၣ်ဘဧၤလးအမံၤလၢမုၢ်ဂီၤ
         တုၤလၢမုၢ်ထူၣ်, ဒီးစံးဝဲဒၣ်, ဘဧၤလးဧၢ, ကနၣ်ပကလုၢ် တက့ၢ်. ဒီးတၢ်အကလုၢ်တအိၣ်ဘၣ်, ဒီးတၢ်တစံးဆၢ
         ဘၣ်ဝဲဘၣ်. ဒီးစံၣ်ထီၣ်ဝဲလၢတၢ်လုၢ်လီၢ်အဖီခိၣ်လၢ အမၤတ့ၢ်ဝဲလီၤ.27  ဒီးလၢမုၢ်ထူၣ်န့ၣ် တၢ်မၤအသးလၢစီၤအ့ၤလံယၤဒုၣ် ဒွဲၣ်အီၤ, ဒီးစံးဝဲဒၣ်, ကိးပသူထီၣ်တက့ၢ်.
         အဂ့ၢ်ဒ်အံၤ, မ့ၢ်ဝဲလၢကစၢ်တဂၤလီၤ. မ့ၢ်အဆိကမိၣ်တၢ်လီၤ. မ့တ မ့ၢ်ဘၣ်ဒ်န့ၣ်ဒီး, မ့ၢ်အလဲၤနုာ်ကးတံာ်ဃာ်အခံလီၤ.
         မ့ တမ့ၢ်ဘၣ်ဒ်န့ၣ်ဒီး, မ့ၢ်အလဲၤတၢ်လီၤ. ဘၣ်တဘၣ်မံသ ပ့ၤဝဲ, ဒီးတၢ်ဘၣ်ထိၣ်ဂဲၤအီၤလီၤ.28  ဒီးပှၤကိးပသူထီၣ်, ဒီးဂဲာ်လီၤအသးလၢဃဲာ်လၢဒီဒ် အလုၢ်အလၢ်အသိးန့ၣ် တုၤအသွံၣ်ဟဲထီၣ်လၢအလိၤ
         လီၤ.29  ဒီးတုၤမုၢ်ထူၣ်ပူၤကွံာ်ဒီး, တၢ်မၤအသးလၢအဝဲသ့ၣ် တဖၣ်န့ၣ်ကတိၤတၢ်လၢဝံအကျိာ် တုၤလီၤလၢတၢ်လုၢ်
         တၢ်အကတီၢ်ဘၣ်ဝဲ, ဒီးတၢ်အကလုၢ်တအိၣ်ဘၣ်, ဒီး တၢ်တစံးဆၢဘၣ်တၢ်ဘၣ်, ဒီးတၢ်တပးကဲဘၣ်တၢ် ဘၣ်လီၤ.30  ဒီးစီၤအ့ၤလံယၤစံးဘၣ်ပှၤဂီၢ်မုၢ်ခဲလၢာ်, ဟဲဘူးဒီးယၤ တက့ၢ်. ဒီးပှၤဂီၢ်မုၢ်ခဲလၢာ်ဟဲဘူးဒီးအီၤလီၤ.
         ဒီးမၤက့ၤ ဝဲလၢယွၤအတၢ်လုၢ်လီၢ်လၢအလီၤပှီၢ်န့ၣ်လီၤ.
         31  ဒီးစီၤ အ့ၤလံယၤဟံးန့ၢ်လၢၢ်တဆံခံဖျၢၣ် ဒ်ဒူၣ်တဖၣ်ဘၣ်ဃး ဒီးစီၤယၤကိာ်အဖိခွါအတၢ်ဂံၢ်အသိးန့ၣ်,
         စီၤယၤကိာ် လၢယွၤအကလုၢ်ဘၣ်အီၤဒီးစံးဝဲဒၣ်, အံၣ်စရ့လးက ကဲထီၣ်နမံၤလီၤ.32  ဒီးမၤတၢ်လုၢ်လီၢ်လၢၢ်တဖၣ်လၢယွၤအမံၤ, ဒီးမၤတၢ် ကျိၤဝးတရံး တၢ်လုၢ်လီၢ်လၢ အကတြီၢ်တၢ်ချံခံနာ်
         လီၤ.
         33  ဒီးကတဲာ်ကတီၤသ့ၣ်မုၣ်, ဒီးဒီၣ်တဲာ်ဂီၤဖံးတ ကူာ်တကူာ်, ဒီးပာ်ဝဲလၢသ့ၣ်မုၣ်အဖီခိၣ်, ဒီးစံးဝဲဒၣ်,
         မၤပှဲၤထံစဲၤလွံၢ်ဖျၢၣ်လၢထံ, ဒီးလူလီၤလၢတၢ်လုၢ်မ့ၣ် အူအဖီခိၣ်, ဒီးလၢသ့ၣ်မုၣ်အဖီခိၣ်န့ၣ်တက့ၢ်.34  ဒီးစံးဝဲဒၣ်, မၤခံဘျီတဘျီတက့ၢ်. ဒီးမၤဝဲခံဘျီတဘျီ လီၤ. ဒီးစံးဝဲဒၣ်, မၤသၢဘျီတဘျီတက့ၢ်.
         ဒီးမၤသၢဘျီ တဘျီလီၤ.
         35  ဒီးထံယွၤလီၤဝးတရံးတၢ်လုၢ်လီၢ်, ဒီးမၤ ပှဲၤတၢ်ကျိၤန့ၣ်လၢထံစ့ၢ်ကီးလီၤ.36  ဒီးတၢ်မၤအသးလၢ တၢ်လုၢ်တၢ်အကတီၢ်ဘၣ်ဒီး, ဝံ အ့ၤလံယၤဟဲဘူးဒီးစံးဝဲဒၣ်, ယွၤ, စီၤအၤဘြၤဟၣ်,
         ဒီးစီၤ အံၤစဲး, ဒီးစီၤအံၣ်စရ့လးအကစၢ်ဧၢ, လီၣ်ဖျါထီၣ်လၢမုၢ် မဆါတနံၤအံၤ, လၢနမ့ၢ်ကစၢ်လၢအံၣ်စရ့လးအကျါ,
         ဒီးလၢယမ့ၢ်နခ့နပှၤ, ဒီးလၢယမၤတၢ်တဖၣ်အံၤခဲလၢာ် လၢနကလုၢ်န့ၣ်တက့ၢ်.
         37  ဒိကနၣ်ယကလုၢ်, ယွၤဧၢ, ဒိကနၣ်ယကလုၢ်ဒ်သိးပှၤဂီၢ်မုၢ်အံၤကသ့ၣ်ညါလၢနမ့ၢ် ကစၢ်ယွၤ, ဒီးလၢနဘိးဃၣ်ကဒါက့ၤအသးလံန့ၣ်တ
         က့ၢ်.38  ဒီးယွၤအမ့ၣ်အူလီၤတဲာ်ဝဲ, ဒီးအီၣ်ကွံာ်တၢ်လုၢ်မ့ၣ် အူ, ဒီးသ့ၣ်မုၣ်, ဒီးလၢၢ်ဧိၤလ့ဧိၤ,
         ဒီးဟီၣ်ခိၣ်အကမူၣ်, ဒီးလ့ၣ်ထီၣ်ကွံာ်ထံ လၢအအိၣ်ဝဲလၢတၢ်ကျိၤပူၤ န့ၣ် လီၤ.39  ဒီးတုၤပှၤဂီၢ်မုၢ်ခဲလၢာ်ထံၣ်ဘၣ်ဝဲဒီး, ထိၣ်လီၤပှီၤအ သးလၢအမဲာ်, ဒီးစံးဝဲဒၣ်, ယွၤဝဲဒၣ်မ့ၢ်ကစၢ်,
         ယွၤဝဲဒၣ် မ့ၢ်ကစၢ်လီၤ.40  ဒီးစီၤအ့ၤလံယၤစံးဘၣ်အီၤ ဟံးဃာ်ဘဧၤလးအဝံတ ဖၣ်န့ၣ်တက့ၢ်. ဒုးပူၤဖျဲးအီၤနီတဂၤတဂ့ၤ. ဒီးအဝဲသ့ၣ်
         ဟံးဃာ်အီၤ, ဒီးစီၤအ့ၤလံယၤစိာ်ထီၣ်အီၤဆူထံကျိကံ ၡိၣ်, ဒီးမၤသံအီၤဖဲန့ၣ်လီၤ.41  ဒီးစီၤအ့ၤလံယၤစံးဘၣ်စီၤအၤဃာ်, လဲၤထီၣ်, အီၣ်တၢ် ဒီးအီတၢ်တက့ၢ်. အဂ့ၢ်ဒ်အံၤ, တၢ်ဟဲစူၤအါအါကလဲာ်
         အသီၣ်အိၣ်လီၤ.42  ဒီးစီၤအၤဃာ်လဲၤထီၣ်ဝဲ ဒ်သိးအကအီၣ်တၢ်ဒီးအီတၢ် လီၤ. ဒီးစီၤအ့ၤလံယၤလဲၤထီၣ်ဘးကၢ်မ့ၤလးကစၢၢ်အ
         ဒီခိၣ်, ဒီးထိၣ်လီၤပှီၤအသးလၢဟီၣ်ခိၣ်, ဒီးပာ်အမဲာ်လၢ အခီၣ်လ့ၢ်ခိၣ်အကဆူးလီၤ.
         43  ဒီးစံးဘၣ်အခ့အပှၤ, လဲၤ ထီၣ်လၢ်, ဒီးကွၢ်တၢ်ဆူပီၣ်လဲၣ်န့ၣ်တက့ၢ်. ဒီးလဲၤထီၣ် ဝဲ, ဒီးကွၢ်ဝဲ,
         ဒီးစံးဝဲဒၣ်, တၢ်တအိၣ်ဘၣ်. ဒီးစံးဝဲဒၣ်, လဲၤ ကဒီးနွံဘျီတက့ၢ်.44  ဒီးလၢအလဲၤထီၣ်နွံဘျီတဘျီန့ၣ် တၢ်မၤအသးလၢ အစံးဝဲဒၣ်, ကွၢ်ကွၢ်, တၢ်အၢၣ်ဖိထီၣ်လၢပီၣ်လဲၣ်ပူၤဒ်
         ပှၤကညီအစုလၣ်အသိးန့ၣ်လီၤ. ဒီးစံး, လဲၤစံးဘၣ်စီၤ အၤဃာ်, ကတဲာ်ကတီၤတၢ်, ဒီးလဲၤလီၤတက့ၢ်.
         ဒ်သိး တၢ်ဟဲစူၤအသုတတြီနၤတဂ့ၤ.45  ဒီးလၢအကတီၢ်အဖၢမုၢ်န့ၣ်, တၢ်မၤအသးလၢမူခိၣ် သူထီၣ်လၢတၢ်အၢၣ်သူဒီးကလံၤ, ဒီးတၢ်ဟဲစူၤဖးဒိၣ်
         လီၤ. ဒီးစီၤအၤဃာ်ဒိးတၢ်, ဒီးလဲၤဝဲဆူယံးစရ့လးလီၤ.46  ဒီးယွၤအစုအိၣ်ဝဲလၢ စီၤအ့ၤလံယၤအလိၤ, ဒီးအဝဲဒၣ် ကံၢ်တူာ်ထီၣ်အယီၢ်ဒ့, ဒီးဃ့ၢ်ဝဲလၢစီၤအၤဃာ်အမဲာ်
         ညါဆူတၢ်လဲၤနုာ်လၢယံးစရ့လးလီၤ.

၁၉191  ဒီးစီၤအၤဃာ်စံးဘၣ် နီၢ်အံၤစ့ဘ့ၤလးလၢကယဲၢ်တၢ် လၢစီၤအ့ၤလံယၤမၤဝဲ, ဒီးကယဲၢ်တၢ်ဘၣ်ဃးဒီးအမၤ
         သံဝံခဲလၢာ်လၢနးလီၤ.2  ဒီးနီၢ်အံၤစ့ဘ့ၤလးမၢကလူးတဂၤ ဆူစီၤအ့ၤလံယၤအ အိၣ်, ဒီးစံးဝဲဒၣ်, တုၤခဲဂီၤဆၢအလီၢ်ခဲအံၤ,
         ယမ့ၢ်တပာ် ဘၣ်နသးဒ်ပှၤတဂၤလၢအကျါအသိးန့ၣ်ဘၣ်ဒီး, မ်က စၢ်တဖၣ်မၤယၤဒ်န့ၣ်သိး, ဒီးနးန့ၢ်အန့ၣ်တက့ၢ်.3  ဒီးအဝဲဒၣ်ထံၣ်ဘၣ်ဝဲ, ဒီးလဲၤတၢ်လၢအသးသမူအ ဂီၢ်, ဒီးဟဲဆူဘ့ၢ်ၡဘၤလၢအဘၣ်ဃးဒီးယူဒၤ, ဒီးပာ်လီၤ
         တဲာ်အခ့အပှၤဖဲန့ၣ်လီၤ.
         4  ဒီးလဲၤဝဲအကစၢ်ဒၣ်ဝဲတနံၤ ကျဲလၢပှၢ်မုၢ်ကနၢ, ဒီးဟဲဆ့ၣ်နီၤလၢပထိးသ့ၣ်ရီသ့ၣ် အဖီလာ်, ဒီးဃ့ဝဲလၢအသးဒ်သိးအကသံလီၤ.
         ဒီးစံးဝဲ ဒၣ်, အါလံ. ခဲကနံၣ်အံၤ, ယွၤဧၢ, ဟံးထီၣ်ယသးတက့ၢ်. အဂ့ၢ်ဒ်အံၤ, ယတဂ့ၤန့ၢ်ဘၣ်ယပၢ်တဖၣ်ဘၣ်.5  ဒီးမံလီၤ, ဒီးမံသပ့ၤလၢ သ့ၣ်ပထိးသ့ၣ်ရီသ့ၣ်အဖီ လာ်, ဒီးကွၢ်ကွၢ်, ကလူးတဂၤထိးဘၣ်အီၤဒီးစံးဘၣ်
         အီၤ, ဂဲၤဆၢထၢၣ်အီၣ်တၢ်တက့ၢ်.6  ဒီးကွၢ်ဝဲ, ဒီးကွၢ်ကွၢ်, ကိၣ်ဘ့ၣ်ဘၣ်တဘ့ၣ်ကုၢ်အသး လၢလၢၢ်ကိၢ်အဖီခိၣ်, ဒီးထံတပလီအိၣ်ဝဲလၢအခိၣ်အ
         ဃၢၤလီၤ. ဒီးအီၣ်တၢ်, ဒီးအီတၢ်, ဒီးမံလီၤကဒီးလီၤ.7  ဒီးယွၤအကလူးဟဲက့ၤခံဘျီတဘျီ, ဒီးထိးဘၣ်အီၤ, ဒီးစံးဝဲဒၣ်, ဂဲၤဆၢထၢၣ်အီၣ်တၢ်တက့ၢ်. အဂ့ၢ်ဒ်အံၤ,
         ကျဲ ဧိၤကပူၤဧိၤယံၤကဲၣ်ဆိးလၢနဂီၢ်လီၤ.8  ဒီးဂဲၤဆၢထၢၣ်, ဒီးအီၣ်တၢ်ဒီးအီတၢ်, ဒီးလဲၤဝဲလၢတၢ် အီၣ်န့ၣ်အဂံၢ်အဘါအနံၤလွံၢ်ဆံ ဒီးအနၤလွံၢ်ဆံပၢၢ်လၢ
         ကစၢ်အကစၢၢ်ဃိးရ့းန့ၣ်လီၤ.9  ဒီးဟဲဝဲဖဲန့ၣ်ဆူတၢ်အိပူၤ, ဒီးအိၣ်ဝဲဖဲန့ၣ် သီတနၤ ကျၢၤ, ဒီးကွၢ်ကွၢ်, ယွၤအကလုၢ်ဘၣ်အီၤ,
         ဒီးစံးဘၣ်အီၤ, တၢ်ဘၣ်ဃးဒီးနၤဖဲအံၤအိၣ်မနုၤလဲၣ်, စီၤအ့ၤလံယၤဧၢ.10  ဒီးစံးဝဲဒၣ်, ယသးဆူၣ်လၢယွၤတၢ်သုးမုၢ်အကစၢ်အ ဂီၢ်ဆူၣ်ဆူၣ်ကလဲာ်လီၤ. အဂ့ၢ်ဒ်အံၤ, ပှၤအံၣ်စရ့လးဖိ
         လဲၤသဒၣ်နတၢ်အၢၣ်လီၤအီလီၤ, မၤလီၤပှီၢ်ကွံာ်နတၢ် လုၢ်လီၢ်, ဒီးမၤသံနဝံတဖၣ်လၢနး, ဒီးအိၣ်လီၤတဲာ်ထဲ
         ယၤတဂၤဧိၤလီၤ. ဒီးအဝဲသ့ၣ်တဖၣ်န့ၣ်ဃုယသးသမူ ဒ်သိးအကဟံးထီၣ်ကွံာ်အီၤလီၤ.11  ဒီးစံးဘၣ်အီၤ, ဟးထီၣ်ဒီးဆၢထၢၣ်လၢကစၢၢ်လိၤ, လၢယွၤအမဲာ်ညါတက့ၢ်. ဒီးကွၢ်ကွၢ်, ယွၤလဲၤပူၤကွံာ်,
         ဒီးကလံၤမုၢ်ဆူၣ်မၤသ့ၣ်ဖးကစၢၢ်တဖၣ်, ဒီးမၤလီၤက လဲလၢၢ်တဖၣ်လၢယွၤအမဲာ်ညါလီၤ. ယွၤတအိၣ်ဘၣ်
         လၢကလံၤန့ၣ်အပူၤဘၣ်. ဒီးလၢကလံၤအလီၢ်ခံန့ၣ် ဟီၣ်ခိၣ်ဟူးဝးဝဲလီၤ. ယွၤတအိၣ်ဘၣ်လၢဟီၣ်ခိၣ်ဟူးဝး
         န့ၣ်အပူၤဘၣ်.
         12  ဒီးလၢဟီၣ်ခိၣ်ဟူးဝးအလီၢ်ခံန့ၣ်မ့ၣ်အူ ကဲၤထီၣ်လီၤ. ယွၤတအိၣ်ဘၣ်လၢမ့ၣ်အူန့ၣ်အပူၤဘၣ်, ဒီးလၢမ့ၣ်အူအလီၢ်ခံန့ၣ်တၢ်အသီၣ်ဖိနဲဒီး
         ကပုာ်လုး အိၣ်ထီၣ်လီၤ.13  ဒီးတုၤစီၤအ့ၤလံယၤနၢ်ဟူဒီး, တၢ်မၤအသးလၢအကး ဘၢအမဲာ်လၢအယၣ်ပူၤ, ဒီးလဲၤထီၣ်, ဒီးဆၢထၢၣ်လၢ
         တၢ်အိပူၤအခိၣ်ထိးလီၤ. ဒီးကွၢ်ကွၢ်, တၢ်သီၣ်အိၣ်ထီၣ် ဒီးအီၤ, ဒီးစံးဝဲဒၣ်, တၢ်ဘၣ်ဃးဒီးနၤဖဲအံၤအိၣ်မနုၤလဲၣ်,
         စီၤအ့ၤလံယၤဧၢ.14  ဒီးစံးဝဲဒၣ်, ယသးဆူၣ်လၢယွၤတၢ်သုးမုၢ်အကစၢ်အ ဂီၢ်ဆူၣ်ဆူၣ်ကလဲာ်လီၤ. အဂ့ၢ်ဒ်အံၤ, ပှၤအံၣ်စရ့လးဖိ
         လဲၤသဒၣ်နတၢ်အၢၣ်လီၤအီလီၤ, မၤလီၤပှီၢ်ကွံာ်နတၢ် လုၢ်အလီၢ်, ဒီးမၤသံဝံတဖၣ်လၢနး, ဒီးအိၣ်လီၤတဲာ်
         ထဲယၤတဂၤဧိၤလီၤ. ဒီးအဝဲသ့ၣ်တဖၣ်န့ၣ် ဃုယသး သမူဒ်သိးအကဟံးထီၣ်ကွံာ်အီၤလီၤ.15  ဒီးယွၤစံးဘၣ်အီၤ, လဲၤတၢ်, က့ၤပိာ်နကျဲဆူဒၤမ့ၤစ့း အပှၢ်မုၢ်ကနၢ, ဒီးတုၤနဟဲတုၤဒီး, ဖှူစီၤဃစ့လးလၢစီၤ
         ပၤလၢစူၤရံအဖီခိၣ်တက့ၢ်.
         16  ဒီးစီၤနံၣ်ၡံၤအဖိခွါစီၤယ့ၤ ဟူန့ၣ်နဘၣ်ဖှူအီၤလၢစီၤပၤလၢအံၣ်စရ့လးအဖီခိၣ်, ဒီး စီၤၡၤဖးအဖိခွါစီၤအလံၤၡါဘၣ်ဃးဒီး
         အၤဘ့လးမဃိ လၤတဂၤန့ၣ်နဘၣ်ဖှူအီၤလၢဝံလၢနလီၢ်လီၤ.17  ဒီးတၢ်ကမၤအသးလၢပှၤလၢအပူၤဖျဲးဒီး စီၤဃစ့လး အနးန့ၣ်စီၤယ့ၤဟူကမၤသံအီၤ, ဒီးပှၤလၢအပူၤဖျဲးဒီးစီၤ
         ယ့ၤဟူအနးန့ၣ်စီၤအလံၤၡါကမၤသံအီၤလီၤ.18  ဒီးယပာ်လီၤတဲာ်ပှၤနွံကထိလၢ အံၣ်စရ့လးအကျါ လီၤ. ကယဲၢ်အခီၣ်လ့ၢ်ခိၣ်ခဲလၢာ်တချံးလီၤဘၣ်အသး
         လၢဘဧၤလးအမဲာ်ညါ, ဒီးကယဲၢ်အထးခိၣ်ခဲလၢာ်တ နၢမူဘၣ်အီၤဘၣ်လီၤ.19  ဒီးဟးထီၣ်ဖဲန့ၣ်, ဒီးထံၣ်န့ၢ်စီၤၡၤဖးအဖိခွါစီၤအလံၤ ၡါလၢအထဲၣ်တၢ်ဒီးတၢ်တဆံခံဆိလၢအမဲာ်ညါ,
         ဒီးအ ဝဲဒၣ်အိၣ်ဒီးအတၢ်တဆံခံဆိတဆိ, ဒီးစီၤအ့ၤလံယၤ လဲၤပူၤကွံာ်အီၤ, ဒီးကွံာ်ဃီၤအယၣ်လၢအလိၤလီၤ.
         20  ဒီး အဝဲဒၣ်လဲၤသဒၣ်ဂီၤဖံးတဖၣ်, ဒီးဃ့ၢ်ပိာ်စီၤအ့ၤလံယၤ အခံ, ဒီးစံးဝဲဒၣ်, ဒုးနၢမူယၤလၢယမိၢ်ယပၢ်တက့ၢ်.
         ဒီး ယကပိာ်နခံလီၤ. ဒီးစံးဘၣ်အီၤ, က့ၤကဒါက့ၤတက့ၢ်. အဂ့ၢ်ဒ်အံၤ, ယမၤနၤလၢမနုၤလဲၣ်.21  ဒီးက့ၤကဒါက့ၤလၢအအိၣ်, ဒီးဟံးန့ၢ်ဂီၤဖံးတဆိ, ဒီး မၤသံအီၤ, ခီဖျိအညၣ်လၢဂီၤဖံးအဃၢၤအဃိၢ်,
         ဒီးဟ့ၣ် လီၤပှၤဂီၢ်မုၢ်, ဒီးအဝဲသ့ၣ်အီၣ်ဝဲ, ဒီးဂဲၤဆၢထၢၣ်, ဒီးလူၤ ပိာ်စီၤအ့ၤလံယၤအခံ,
         ဒီးမၤအခ့အပှၤအတၢ်လီၤ.

၂၀201  ဒီးစူၤရံအစီၤပၤဘ့ၣ်ဟဒး ဒုးအိၣ်ဖှိၣ်အပှၤသုးမုၢ်ခဲ လၢာ်, ဒီးစီၤပၤသၢဆံဂၤအိၣ်ဒီးအီၤ, ဒီးကသ့ၣ်တဖၣ်,
         ဒီးလ့ၣ်ကဟၣ်တဖၣ်န့ၣ်လီၤ. ဒီးလဲၤထီၣ်, ဒီးကဝီၤဃာ် ၡၤမရံ, ဒီးဒုးတၢ်ဒီးအီၤလီၤ.2  ဒီးမၢလီၤကလူးတဖၣ်ဆူ အံၣ်စရ့လးအစီၤပၤအၤ ဃာ်အအိၣ်လၢဝ့ၢ်ပူၤ, ဒီးစံးဘၣ်အီၤ, စီၤဘ့ၣ်ဟဒးစံးဒ်
         အံၤ,
         3  နကျိၣ်နစ့, ဒီးနထူနလွဲမ့ၢ်ယတၢ်, ဒီးနဖိနမါ, ဒီး နဖိနလံၤအဂ့ၤတဖၣ်မ့ၢ်ယတၢ်လီၤ.4  ဒီးအံၣ်စရ့လးအစီၤပၤစံးဆၢဝဲဒၣ်, ဒီးစံး, ယကစၢ်စီၤ ပၤဧၢ, ဒ်နကလုၢ်အသိးန့ၣ်ယဲဒၣ်အံၤယမ့ၢ်နတၢ်ဒီးက
         ယဲၢ်တၢ်လၢအိၣ်ဒီးယၤခဲလၢာ်လီၤ.5  ဒီးကလူးတဖၣ်န့ၣ်ဟဲက့ၤကဒီး, ဒီးစံးဝဲဒၣ်, စီၤဘ့ၣ် ဟဒးစံးတၢ်ဒ်အံၤ, ဒီးစံးဝဲဒၣ်, ယမၢလီၤတၢ်ဆူနအိၣ်ဒီး
         စံးလၢနဘၣ်ဟ့ၣ်ယၤလၢနကျိၣ်နစ့, ဒီးနထူနလွဲ, ဒီးန ဖိနမါ, ဒီးနဖိနလံၤ,
         6  ဒီးခဲဂီၤဆၢအလီၢ်ခဲအံၤ, ယကမၢ လီၤယခ့ယပှၤ, ဒီးကဃုတၢ်လၢနဟံၣ်ပူၤ, ဒီးလၢနခ့န ပှၤအဟံၣ်ပူၤ,
         ဒီးတၢ်ကမၤအသးလၢကယဲၢ်တၢ်အဘၣ် နမဲာ်တမံၤလၢ်လၢ်န့ၣ် ကပာ်ဝဲလၢနစုပူၤ, ဒီးစိာ်ထီၣ် ကွံာ်ဝဲလီၤ.7  ဒီးအံၣ်စရ့လးအစီၤပၤကိးန့ၢ်ထံဧိၤကီၢ်ဧိၤ အသူၣ်က့ အသးပှၢ်ခဲလၢာ်ဒီးစံးဝဲဒၣ်, သ့ၣ်ညါလၢ်,
         ဒီးကွၢ်လၢအ ဝဲတဂၤအံၤဃုတၢ်အၢတက့ၢ်. အဂ့ၢ်ဒ်အံၤ, မၢလီၤတၢ်ဆူ ယအိၣ်လၢအကန့ၢ်ဘၣ်ယဖိယမါ, ဒီးယဖိယလံၤ,
         ဒီး ယကျိၣ်ယစ့, ဒီးယထူယလွဲ, ဒီးယတတြီဘၣ်အီၤဘၣ်.8  ဒီးပှၤသူၣ်က့သးပှၢ်ခဲလၢာ်, ဒီးပှၤဂီၢ်မုၢ်ခဲလၢာ်စံးဘၣ် အီၤ, ဒိကနၣ်အကလုၢ်တဂ့ၤ. ဒီးအၢၣ်လီၤအီလီၤတၢ်
         တဂ့ၤ.9  ဒီးစံးဘၣ်စီၤဘ့ၣ်ဟဒးအကလူးတဖၣ်, စံးဘၣ်ယက စၢ်စီၤပၤန့ၣ်, ကယဲၢ်တၢ်လၢနမၢလီၤတၢ်ဆူနခ့နပှၤအ
         အိၣ်လၢနဂီၢ်လၢအခီၣ်ထံးတဘျီ ခဲလၢာ်န့ၣ်ယမၤလီၤ. မ့မ့ၢ်တၢ်အံၤတမံၤန့ၣ်, ယမၤတသ့ဘၣ်. ဒီးကလူးတဖၣ်
         န့ၣ်ဟးထီၣ်ကွံာ်, ဒီးဟဲကဒီးဒီးတၢ်ကတိၤလီၤ.10  ဒီးစီၤဘ့ၣ်ဟဒးမၢလီၤတၢ်ဆူအအိၣ်ဒီးစံးဝဲဒၣ်, ၡၤမ ရံအဟီၣ်ခိၣ်အကမူၣ်မ့ၢ်အါလၢ ကယဲၢ်ပှၤဂီၢ်မုၢ်ဖဲယ
         ခီၣ်ထံးလၢအတၢၤဒုၣ်အဂီၢ်ဒီး, မ်ကစၢ်တဖၣ်မၤယၤဒ် န့ၣ်ဒီးအါန့ၢ်အန့ၣ်တက့ၢ်.11  ဒီးအံၣ်စရ့လးအစီၤပၤစံးဆၢတၢ်ဒီးစံးဝဲဒၣ်, ပှၤလၢ အသိးထီၣ်အစုကဝဲၤန့ၣ်, မ်အသုတပာ်ကဖၢလၢအသး
         ဒ်ပှၤလၢအဘ့ၣ်ကွံာ်အီၤအသိးန့ၣ်တဂ့ၤ.12  ဒီးတုၤအနၢ်ဟူတၢ်ကတိၤန့ၣ်ဒီး, တၢ်မၤအသးလၢအ ဝဲဒၣ်အီတၢ်, အဝဲဒၣ်ဒီးစီၤပၤတဖၣ်လၢအဒဲပူၤ, ဒီးစံး
         ဘၣ်အခ့အပှၤ, ကတီၤထီၣ်သုသးတက့ၢ်. ဒီးကတီၤ ထီၣ်အသးထီဒါဝ့ၢ်န့ၣ်လီၤ.13  ဒီးကွၢ်ကွၢ်, ဝံတဂၤဟဲဆူအံၣ်စရ့လးအစီၤပၤအၤဃာ် အအိၣ်, ဒီးစံးဝဲဒၣ်, ယွၤစံးဝဲဒ်အံၤ, ပှၤဂီၢ်မုၢ်ခဲလၢာ်အံၤ
         နထံၣ်ဘၣ်လံဧါ. ကွၢ်ကွၢ်, ယကဟ့ၣ်လီၤကွံာ်အီၤလၢ နစုပူၤလၢမုၢ်မဆါတနံၤအံၤ, ဒီးနကသ့ၣ်ညါလၢယမ့ၢ်
         ယွၤလီၤ.14  ဒီးစီၤအၤဃာ်စံးဝဲဒၣ်, လၢမတၤတဂၤလဲၣ်. ဒီးစံးဝဲ ဒၣ်, ယွၤစံးဝဲဒ်အံၤ, လၢထံဧိၤကီၢ်ဧိၤပဒိၣ်ဖးဒိၣ်တဖၣ်
         အပှၤဖိၣ်သၣ်ခွါလီၤ. ဒီးစံးဝဲဒၣ်, မ့ၢ်မတၤကကတဲာ် ကတီၤ ထီၣ်တၢ်ဒုးသုးန့ၣ်တဂၤလဲၣ်. ဒီးစံးဝဲဒၣ်,
         နၤလီၤ.15  ဒီးဂံၢ်ထံဧိၤကီၢ်ဧိၤအပဒိၣ်ဖးဒိၣ်တဖၣ် အပှၤဖိၣ်သၣ် ခွါ, ဒီးအိၣ်ဝဲခံကယၤသၢဆံဂၤ, ဒီးလၢခံက့ၤဒီး,
         ဂံၢ်ပှၤဂီၢ် မုၢ်ခဲလၢာ်, ကယဲၢ်ပှၤအံၣ်စရ့လးဖိ, ဒီးအိၣ်ဝဲပှၤနွံကထိ လီၤ.16  ဒီးမုၢ်ထူၣ်န့ၣ်ဟးထီၣ်ဝဲ, ဒီးစီၤဘ့ၣ်ဟဒးအီမူၤအသး လၢဒဲပူၤ, အဝဲဒၣ်ဒီးစီၤပၤတဖၣ်, စီၤပၤသၢဆံခံဂၤလၢ
         အမၤစၢၤအီၤလီၤ.17  ဒီးကီၢ်ပဒိၣ်ဖးဒိၣ်တဖၣ် အပှၤဖိၣ်သၣ်ခွါဟးထီၣ်ဆိ, ဒီးစီၤဘ့ၣ်ဟဒးမၢလီၤတၢ်, ဒီးတၢ်ဒုးနဲၣ်အီၤ,
         ဒီးစံးဝဲဒၣ်, ပှၤကညီတဖၣ်ဟဲထီၣ်လၢၡၤမရံအပူၤလီၤ.18  ဒီးစံးဝဲဒၣ်, မ့ၢ်ဟဲလၢတၢ်ဃူတၢ်ဖိးအဂီၢ်ဒီး, ဖီၣ်န့ၢ်မူ ဒံးအီၤတက့ၢ်.19  ဒီးကီၢ်အပဒိၣ်ဖးဒိၣ်တဖၣ် အပှၤဖိၣ်သၣ်ခွါဟဲထီၣ် လၢဝ့ၢ်ပူၤ, ဒီးပှၤသုးမုၢ်လၢအပိာ်အခံလီၤ.
         20  ဒီးမၤသံ တဂၤအပှၤကညီတဂၤ, တဂၤအပှၤကညီတဂၤ, ဒီးပှၤစူၤ ရံဖိဃ့ၢ်ဝဲ, ဒီးအံၣ်စရ့လးလူၤအီၤ, ဒီးစူၤရံအစီၤပၤဘ့ၣ်
         ဟဒးပူၤဖျဲးဝဲလၢ ကသ့ၣ်လိၤအိၣ်ဒီးပှၤကသ့ၣ်သုးဖိတ ဖၣ်လီၤ.21  ဒီးအံၣ်စရ့လးအစီၤပၤလဲၤထီၣ်ဝဲ, ဒီးကျီကွံာ်ကသ့ၣ်, ဒီးလ့ၣ်ကဟၣ်, ဒီးကျီကွံာ်ပှၤစူၤရံဖိလၢ
         တၢ်ကျီကွံာ်ဖး ဒိၣ်လီၤ.22  ဒီးဝံတဂၤန့ၣ် ဟဲဝဲဆူအံၣ်စရ့လးအစီၤပၤအအိၣ်, ဒီး စံးဘၣ်အီၤ, လဲၤမၤဆူၣ်ထီၣ်နသး, ဒီးသ့ၣ်ညါ,
         ဒီးကွၢ် တၢ်လၢနမၤတၢ်တဖၣ်န့ၣ်တက့ၢ်. အဂ့ၢ်ဒ်အံၤ, တုၤနံၣ် ဆၢအလီၢ်ဒီး, စူၤရံအစီၤပၤကဟဲထီဒါကဒီးနၤလီၤ.23  ဒီးစူၤရံအီၤပၤအခ့အပှၤစံးဘၣ်အီၤ, အဝဲသ့ၣ်တဖၣ် အကစၢ်တဖၣ်န့ၣ် မ့ၢ်ကစၢၢ်ကလိအကစၢ်လီၤ. မၤသး
         ဒ်န့ၣ်ဒီးဆူၣ်န့ၢ်ပှၤတက့ၢ်လီၤ. ဒီးမ်ပဒုးသုးဒီးအီၤလၢ တၢ်ပျီပူၤတက့ၢ်. မ့ၢ်မးပကဆူၣ်န့ၢ်အီၤတက့ၢ်လီၤ.
         24  ဒီး မၤတၢ်အံၤ, သုးကွံာ်စီၤပၤ, တဂၤလၢအလီၢ်ဒၣ်ဝဲ, တဂၤ လၢအလီၢ်ဒၣ်ဝဲ, ဒီးပာ်သုးဖိအခိၣ်လၢအလီၢ်န့ၣ်တ
         က့ၢ်.
         25  ဒီးဂံၢ်န့ၢ်ပှၤသုးမုၢ်ပှဲၤသိးသိးဒီးပှၤသုးမုၢ်လၢအ လီၤဃံၤန့ၣ်လၢနဂီၢ်တက့ၢ်. ကသ့ၣ်တဒုလၢကသ့ၣ်
         တဒုအလီၢ်, ဒီးလ့ၣ်ကဟၣ်တဆိလၢလ့ၣ်ကဟၣ်တ ဆိအလီၢ်, ဒီးပကဒုးတၢ်ဒီးအီၤလၢတၢ်ပျီပူၤလီၤ. မ့ၢ်မး
         ပကဆူၣ်န့ၢ်အီၤတက့ၢ်လီၤ. ဒီးဒိကနၣ်အကလုၢ်, ဒီးမၤ ဝဲဒ်န့ၣ်လီၤ.26  ဒီးတုၤနံၣ်ဆၢအလီၢ်ဒီး, တၢ်မၤအသးလၢစီၤဘ့ၣ်ဟ ဒးဂံၢ်ပှၤစူၤရံဖိ, ဒီးလဲၤဝဲဆူအဖ့းဒ်သိးအကဒုးတၢ်ဒီး
         အံၣ်စရ့လးလီၤ.
         27  ဒီးပှၤအံၣ်စရ့လးဖိဘၣ်တၢ်ဂံၢ်အီၤ, ဒီးအိၣ်ဝဲခဲလၢာ်, ဒီးလဲၤထီဒါအီၤ, ဒီးပှၤအံၣ်စရ့လးဖိ
         သူၣ်ဒဲလၢအမဲာ်ညါ ဒ်မဲာ်တဲးလဲးဖိခံဖုဆံးကိာ်အသိး န့ၣ်, ဒီးပှၤစူၤရံဖိမၤပှဲၤကီၢ်ပူၤန့ၣ်လီၤ.28  ဒီးယွၤအပှၤကညီတဂၤဟဲဝဲ, ဒီးကတိၤတၢ်ဒီးအံၣ်စ ရ့လးအစီၤပၤ, ဒီးစံးဝဲဒၣ်, ယွၤစံးဒ်အံၤ, မ့ၢ်ပှၤစူၤရံဖိစံး
         တ့ၢ်, ယွၤမ့ၢ်ကစၢၢ်ကလိအကစၢ်, ဒီးတမ့ၢ်ဘၣ်ပျီအက စၢ်ဘၣ်ဒီး, ယကဟ့ၣ်လီၤပှၤဂီၢ်မုၢ်ဖးဒိၣ်အံၤလၢနစုပူၤ
         လီၤ. သုကသ့ၣ်ညါလၢယမ့ၢ်ယွၤလီၤ.29  ဒီးသူၣ်ဒဲသဃီၤလိာ်အသးနွံနံၤ, ဒီးနွံနံၤတနံၤန့ၣ်သုး ဘူးဃီၤလိာ်အသး, ဒီးဒုးလိာ်အသးလီၤ.
         ဒီးပှၤအံၣ်စရ့ လးဖိမၤသံပှၤစူၤရံဖိ, ပှၤခီၣ်သုးဖိတကလီၤလၢမုၢ်တနံၤ အတီၢ်ပူၤန့ၣ်လီၤ.
         30  ဒီးပှၤအိၣ်လီၤတဲာ်တဖၣ်န့ၣ်ဃ့ၢ်ဝဲ ဆူအဖ့း, ဆူဝ့ၢ်ပူၤ, ဒီးတၢ်ဒူၣ်တဒူၣ်လီၤပှီၢ်ဝဲလၢပှၤခံက
         လးနွံကထိအဖီခိၣ် လၢအအိၣ်လီၤတဲာ်န့ၣ်လီၤ. ဒီး စီၤဘ့ၣ်ဟဒးဃ့ၢ်ထီၣ်ကွံာ်, ဒီးဟဲနုာ်လၢဝ့ၢ်ပူၤ
         ဆူဒၢး လၢညါခီတဒၢးအပူၤလီၤ.31  ဒီးအခ့အပှၤစံးဘၣ်အီၤ, ကွၢ်ကွၢ်, ပနၢ်ဟူလၢအံၣ်စရ့ လးအပှၤဟံၣ်ဖိအစီၤပၤတဖၣ် မ့ၢ်စီၤပၤလၢအသးက
         ညီၤတၢ်လီၤ. ဒုးပာ်ပှၤလၢထၢၣ်တၢ်ကံးညာ်လၢပယီၢ် ဒ့, ဒီးပျံၤလၢပခိၣ်, ဒီးဒုးလဲၤထီၣ်ပှၤဆူအံၣ်စရ့လးအစီၤ
         ပၤအအိၣ်တက့ၢ်. ဘၣ်တဘၣ်ကဒုးမူဒံးနသးသမူလီၤ.32  ဒီးကံၢ်တူာ်အယီၢ်ဒ့လၢထၢၣ်တၢ်ကံးညာ်, ဒီးပာ်ပျံၤ လၢအခိၣ်, ဒီးဟဲဝဲဆူအံၣ်စရ့လးအစီၤပၤအအိၣ်,
         ဒီးစံး ဝဲဒၣ်, နခ့နပှၤစီၤဘ့ၣ်ဟဒးစံးဝဲဒၣ်, မ်နဒုးမူဒံးယၤတ က့ၢ်. ဒီးစံးဝဲဒၣ်, မ့ၢ်အမူဒံးစ့ၢ်ကီးဧါ.
         မ့ၢ်ဝဲလၢယဒီပုၢ် ဝဲၢ်လီၤ.33  ဒီးပှၤကညီတဖၣ်န့ၣ် ကနၣ်ထံအတၢ်ကတိၤ, ဒီးဖီၣ် ဃာ်ဝဲပစုၢ်ပတ့ၤ, ဒီးစံးဝဲဒၣ်, နဒီပုၢ်ဝဲၢ်စီၤဘ့ၣ်ဟဒးလီၤ.
         ဒီးစံးဝဲဒၣ်, လဲၤ, ဟဲစိာ်အီၤတက့ၢ်. ဒီးစီၤဘ့ၣ်ဟဒးဟဲ ထီၣ်ဆူအအိၣ်, ဒီးအဝဲဒၣ်ဒုးဟဲထီၣ်အီၤဆူလ့ၣ်ကဟၣ်
         အပူၤလီၤ.34  ဒီးစီၤဘ့ၣ်ဟဒးစံးဘၣ်အီၤ, ဝ့ၢ်တဖၣ်လၢယပၢ်ဟံးန့ၢ် လၢနပၢ်န့ၣ်ယကဟ့ၣ်က့ၤ, ဒီးနကမၤကျဲဧိၤကပူၤဧိၤ
         လၢဒၤမ့ၤစ့းအပူၤ ဒ်ယပၢ်မၤဝဲလၢၡၤမရံအပူၤအသိးန့ၣ် လီၤ. ဒီးစံးဝဲဒၣ်, ယကပျၢ်နၤဒီးတၢ်အၢၣ်လီၤအီလီၤအံၤ
         လီၤ. ဒီးအၢၣ်လီၤအီလီၤဒီးအီၤ, ဒီးပျၢ်အီၤလီၤ.35  ဒီးပှၤလၢဝံအဖိခွါအကျါတဂၤ စံးဘၣ်ပှၤလၢအဃၢၤ တဂၤလၢယွၤအကလုၢ်, တီၢ်လၢ်ယၤတက့ၢ်. ဒီးပှၤတ ဂၤတီၢ်အီၤန့ၣ်ဂ့ၢ်လိာ်ဝဲလီၤ.36  ဒီးစံးဘၣ်အီၤ, မ့ၢ်နတဒိကနၣ်ဘၣ်ယွၤအကလုၢ်ဘၣ် ဒီး, ကွၢ်ကွၢ်, တုၤနဟးထီၣ်ကွံာ်လၢယအိၣ်ဒီး,
         ခ့ယုၢ်တ ဒုကမၤသံနၤလီၤ. ဒီးတုၤအဟးထီၣ်ကွံာ်လၢအအိၣ်ဒီး, ခ့ယုၢ်တဒုထံၣ်န့ၢ်အီၤ, ဒီးမၤသံအီၤလီၤ.37  ဒီးထံၣ်န့ၢ်ပှၤတဂၤဒၣ်, ဒီးစံးဝဲဒၣ်, တီၢ်လၢ်ယၤတ က့ၢ်. ဒီးပှၤတဂၤန့ၣ်တီၢ်အီၤ, ဒီးတီၢ်နုာ်ဝဲလီၤ.38  ဒီးဝံတဂၤန့ၣ်ဟးထီၣ်ကွံာ်, ဒီးအိၣ်ခိးစီၤပၤလၢကျဲအ ဃၢၤ, ဒီးမၤလီၤဆီအသးအိၣ်ဒီးဖၣ်ဆါလၢအမဲာ်လိၤ
         လီၤ.39  ဒီးတုၤစီၤပၤလဲၤပူၤဒီး, ကိးထီၣ်ဝဲဆူစီၤပၤ, ဒီးစံးဝဲဒၣ်, နခ့နပှၤလဲၤဝဲဆူတၢ်ဒုးသုးအကျါ,
         ဒီးကွၢ်ကွၢ်, ပှၤတဂၤ ဃၣ်အသး, ဒီးဟဲစိာ်ပှၤတဂၤဆူယအိၣ်, ဒီးစံးဝဲဒၣ်, ပၢၤ ပှၤတဂၤအံၤတက့ၢ်.
         မ့ၢ်တအိၣ်ဘၣ်သပှၢ်တၢၢ်ဒီး, နသး သမူဘၣ်အိၣ်လၢအသးသမူအလီၢ်လီၤ. မ့တမ့ၢ်ဘၣ်ဒ် န့ၣ်ဒီးနဘၣ်လိးစ့တကံကၢ်လီၤ.40  ဒီးနခ့နပှၤမၤတၢ်ဖဲအံၤဖဲနုၤအဖၢဖုၢ်ဒီး, အဝဲဒၣ်တ အိၣ်ဘၣ်လီၤ. ဒီးအံၣ်စရ့လးအစီၤပၤစံးဘၣ်အီၤ,
         နတၢ် စံၣ်ညီၣ်ကအိၣ်ဒ်န့ၣ်လီၤ. နစံၣ်ညီၣ်လီၤနသးနကစၢ် ဒၣ်နဲလီၤ.41  ဒီးအဝဲဒၣ်မၤချ့ချ့, ဒီးတြူာ်ကွံာ်ဖၣ်ဆါ လၢအမဲာ် လိၤ, ဒီးအံၣ်စရ့လးအစီၤပၤကွၢ်နီၣ်အီၤလၢ
         အမ့ၢ်လၢဝံ တဖၣ်အကျါလီၤ.42  ဒီးစံးဘၣ်အီၤ, ယွၤစံးဝဲဒ်အံၤ, မ့ၢ်နပျၢ်ပှၤတဂၤလၢ ယပာ်လီၤ လၢတၢ်ဟးဂီၤကွံာ်အဂီၢ်ဒီး, နသးသမူက
         အိၣ်လၢအသးသမူအလီၢ်, ဒီးနပှၤဂီၢ်မုၢ်လၢအဝဲဒၣ်အ ပှၤဂီၢ်မုၢ်အလီၢ်လီၤ.43  ဒီးအံၣ်စရ့လးအစီၤပၤလဲၤဝဲဆူအဟံၣ်ဒီး အမဲာ်ထီၣ် ဂီၤ, ဒီးအသးဒိၣ်ထီၣ်, ဒီးဟဲဝဲဆူၡၤမရံလီၤ.

၂၁211  ဒီးလၢတၢ်တဖၣ်န့ၣ်အလီၢ်ခံ တၢ်မၤအသးလၢပှၤယံး စရ့လးဖိစီၤနၤဘိးအိၣ်ဒီးစပံးအလီၢ်လၢ ယံးစရ့လးအ
         ပူၤ, အိၣ်ဘူးဒီးၡၤမရံအစီၤပၤစီၤအၤဃာ်အနူၢ်လီၤ.2  ဒီးစီၤအၤဃာ်ကတိၤတၢ်ဒီးစီၤနၤဘိးဒီးစံးဝဲဒၣ်, ဟ့ၣ် ယၤလၢနစပံးအလီၢ်, ဒ်သိးအကဲထီၣ်တၢ်ဒိးတၢ်လၣ်
         အလီၢ်လၢယဂီၢ်တက့ၢ်, အဂ့ၢ်ဒ်အံၤ, အိၣ်ဘူးဒီးယဟံၣ် လီၤ. ဒီးယကဟ့ၣ်လီၤနၤလၢ စပံးအလီၢ်တလီၢ်ဂ့ၤန့ၢ်
         အန့ၣ်တက့ၢ်လီၤ. မ့ၢ်ဂ့ၤလၢနမဲာ်ဒီး, ယကဟ့ၣ်လီၤ နၤလၢစ့ဖဲအကြၢးလီၤ.3  ဒီးစီၤနၤဘိးစံးဘၣ်စီၤအၤဃာ်, မ်ယွၤအသုတဒုးဟ့ၣ် ယၤလၢယပၢ်အဟ့ၣ်သါတၢ်လၢနၤတဂ့ၤ.4  ဒီးစီၤအၤဃာ်ဟဲဆူအဟံၣ်လၢအမဲာ်ထီၣ်ဂီၤ, ဒီးအ သးဒိၣ်ထီၣ်လၢတၢ်ကတိၤလၢ ပှၤယံးစရ့လးဖိစီၤနၤ
         ဘိးကတိၤတၢ်ဒီးအီၤအဃိလီၤ. အဂ့ၢ်ဒ်အံၤ, စံးဝဲဒၣ်, ယ တဟ့ၣ်နၤလၢယပၢ်အတၢ်ဟ့ၣ်သါဘၣ်လီၤ. ဒီးမံလီၤ
         လၢအလီၢ်မံပူၤ, ဒီးဃၣ်ကဒါကွံာ်အမဲာ်, ဒီးအီၣ်တၢ်န့ၣ် အသးတအိၣ်ဘၣ်.5  ဒီးအမါနီၢ်အံၤစ့ဘ့ၤလးဟဲဆူအအိၣ်, ဒီးစံးဘၣ်အီၤ, နသးတမုာ်ဘၣ်, ဒီးနတအီၣ်ဘၣ်တၢ်န့ၣ်မ့ၢ်အဘၣ်မ
         နုၤလဲၣ်.6  ဒီးစံးဘၣ်အီၤ, မ့ၢ်ယကတိၤတၢ်ဒီးပှၤယံးစရ့လးဖိစီၤ နၤဘိး, ဒီးယစံးလၢအီၤ, ဟ့ၣ်ယၤလၢနစပံးအလီၢ်လၢ
         စ့တက့ၢ်. မ့တမ့ၢ်ဘၣ်ဒ်န့ၣ်ဒီး ယကဟ့ၣ်လီၤနၤလၢ စပံးအလီၢ်တလီၢ်လၢအဂီၢ်လီၤ. ဒီးစံးဝဲဒၣ်,
         ယတဟ့ၣ် ဘၣ်နၤလၢယစပံးအလီၢ်ဘၣ်.7  ဒီးအမါနီၢ်အံၤစ့ဘ့ၤလးစံးဘၣ်အီၤ, ခဲကနံၣ်အံၤနပၢ အံၣ်စရ့လးအဘီအမုၢ်စ့ၢ်ကီးဧါ. ဂဲၤဆၢထၢၣ်အီၣ်တၢ်,
         ဒီးပာ်နသးမုာ်မုာ်တက့ၢ်. ယကဟ့ၣ်နၤလၢပှၤယံးစရ့ ဖိစီးနၤဘိးအစပံးအလီၢ်န့ၣ်လီၤ.8  ဒီးကွဲးလံာ်လၢစီၤအၤဃာ်အမံၤ, ဒီးစဲဃာ်ပနီၣ်အီၤ လၢအနီၣ်စဲဃာ်ပနီၣ်, ဒီးဟ့ၣ်ယုၢ်လံာ်န့ၣ်ဆူပှၤသူၣ်
         က့သးပှၢ်, ဒီးပဒိၣ်တဖၣ်လၢအအိၣ်ဝဲလၢအဝ့ၢ်ပူၤဒီး စီၤနၤဘိးလီၤ.9  ဒီးကွဲးဝဲလၢလံာ်ပူၤ, ဒီးစံးဝဲဒၣ်, ကိးထီၣ်တၢ်ဒုၣ်တၢ် အီၣ်, ဒီးပာ်ထီၣ်ထီစီၤနၤဘိးလၢပှၤဂီၢ်မုၢ်အကျါ,
         10  ဒီး ပာ်ပှၤဘလးယဧၤလးဖိခံဂၤလၢအမဲာ်ညါ ဒ်သိးအက အုၣ်အသးထီဒါအီၤ, ဒီးစံး, နဒုၣ်ဒွဲၣ်ယွၤဒီးစီၤပၤလီၤ
         န့ၣ်, ဒီးစိာ်ထီၣ်ကွံာ်အီၤ, ဒီးကွံာ်အီၤလၢလၢၢ်တုၤအသံ တက့ၢ်.11  ဒီးဝ့ၢ်အပှၤကညီအပှၤသူၣ်က့သးပှၢ်, ဒီးပဒိၣ်တဖၣ် လၢပှၤဝ့ၢ်ဖိအကျါန့ၣ်မၤဝဲ ဒ်နီၢ်အံၤစ့ဘ့ၤလးမၢလီၤတၢ်
         အသိး, ဒ်အကွဲးဝဲလၢလံာ်ပူၤလၢအဟ့ၣ်ယုၢ်ဝဲအသိး န့ၣ်လီၤ.
         12  ဒီးကိးထီၣ်တၢ်ဒုၣ်တၢ်အီၣ်, ဒီးပာ်ထီၣ်ထီ စီၤနၤဘိးလၢပှၤဂီၢ်မုၢ်အကျါန့ၣ်လီၤ.13  ဒီးပှၤဘလးယဧၤလးဖိခံဂၤ ဟဲဆ့ၣ်နီၤလၢအမဲာ်ညါ, ဒီးပှၤဘလးယဧၤလးဖိအုၣ်အသးထီဒါအီၤ, ထီဒါစီၤ
         နၤဘိးလၢပှၤဂီၢ်မုၢ်အမဲာ်ညါ, ဒီးစံးဝဲဒၣ်, စီၤနၤဘိးဒုၣ် ဒွဲၣ်ယွၤ, ဒီးစီၤပၤလီၤ. ဒီးပှၤစိာ်ထီၣ်ကွံာ်အီၤလၢဝ့ၢ်အ
         ချၢလၢခိ, ဒီးကွံာ်အီၤလၢလၢၢ်တုၤအသံလီၤ.14  ဒီးမၢလီၤတၢ်ဆူနီၢ်အံၤစ့ဘ့ၤလးအအိၣ်, ဒီးစံးဝဲဒၣ်, စီၤနၤဘိးဘၣ်တၢ်ကွံာ်အီၤလၢလၢၢ်, ဒီးသံဝဲလီၤ.15  ဒီးတုၤနီၢ်အံၤစ့ဘ့ၤလးနၢ်ဟူဝဲလၢ စီၤနၤဘိးဘၣ်တၢ် ကွံာ်အီၤလၢလၢၢ်, ဒီးသံဝဲဒီး, တၢ်မၤအသးလၢနီၢ်အံၤစ့
         ဘ့ၤလးစံးဘၣ်စီၤအၤဃာ်, ဂဲၤဆၢထၢၣ်မၤန့ၢ်ပှၤယံးစ ရ့လးဖိ စီၤနၤဘိးအစပံးလီၢ်လၢ အတအၢၣ်လီၤဟ့ၣ်
         နၤဘၣ်လၢစ့အဃိန့ၣ်တက့ၢ်. အဂ့ၢ်ဒ်အံၤ, စီၤနၤဘိးမူဝဲ တမ့ၢ်ဘၣ်, မ့ၢ်အသံလီၤ.16  ဒီးတုၤစီၤအၤဃာ်နၢ်ဟူဝဲလၢစီၤနၤဘိးသံဝဲဒီး, တၢ်မၤ အသးလၢစီၤအၤဃာ်ဂဲၤဆၢထၢၣ် ဒ်သိးအကလဲၤလီၤ
         ဆူပှၤယံးစရ့လးဖိစီၤနၤဘိးအစပံးလီၢ်, ဒ်သိးအကမၤ န့ၢ်အီၤလီၤ.17  ဒီးယွၤအကလုၢ်ဘၣ်ပှၤတံးၡဘးဖိစီၤအ့ၤလံယၤ, ဒီး စံးဝဲဒၣ်,
         18  လဲၤလီၤသဂၢၢ်အံၣ်စရ့လးအစီၤပၤအၤဃာ် လၢၡၤမရံအပူၤန့ၣ်တက့ၢ်. ကွၢ်ကွၢ်, အိၣ်ဝဲလၢစီၤနၤဘိး
         အစပံးအလီၢ်ပူၤ, ဖဲအလဲၤလီၤမၤန့ၢ်အီၤလီၤ.
         19  ဒီးန ဘၣ်ကတိၤတၢ်ဒီးအီၤ, ဒီးစံး, ယွၤစံးဒ်အံၤ, နမၤသံတၢ် ဒီး, မၤန့ၢ်တၢ်စ့ၢ်ကီးဧါ. ဒီးနဘၣ်ကတိၤတၢ်ဒီးအီၤဒီးစံး,
         ယွၤစံးဒ်အံၤ, ဖဲအလီၢ်ပူၤလၢထွံၣ်တဖၣ်လ့ၣ်စီၤနၤဘိး အသွံၣ်န့ၣ် ထွံၣ်တဖၣ်ကလ့ၣ်နသွံၣ်, နဝဲဒၣ်လဲာ်လီၤ.20  ဒီးစီၤအၤဃာ်စံးဝဲဒၣ်, နထံၣ်န့ၢ်ယၤဧါ, ယဒုၣ်ယ ဒါဧၢ. ဒီးစံးဝဲဒၣ်, ယထံၣ်န့ၢ်လီၤ. အဂ့ၢ်ဒ်အံၤ,
         နဆါကွံာ် နသးဒ်သိးနကမၤတၢ်အၢလၢယွၤအမဲာ်လီၤ.
         21  ကွၢ်ကွၢ်, ယကဒုးဟဲဘၣ်နၤလၢတၢ်အၢ, ဒီးယကဟံးထီၣ်နစၢၤ နသွဲၣ်, ဒီးယကဒီၣ်တဲာ်စီၤအၤဃာ်လၢကယဲၢ်ပိာ်ခွါ,
         ဒီးပှၤလၢတၢ်ကးတံာ်ဃာ်အခံ, ဒီးပှၤလၢအအိၣ်လီၤ တဲာ်သဘျ့လၢအံၣ်စရ့လးအပူၤလီၤ.
         22  ဒီးယကပာ်န ဟံၣ်ဒ်စီၤနဘးအဖိခွါ စီၤယၤရၤဘၣ်အဟံၣ်အသိးန့ၣ်, ဒီးဒ်စီၤအဃံယၤအဖိခွါစီၤဘါၡၤအဟံၣ်အသိး
         လၢတၢ် သးထီၣ်အလီၢ်အဃိ လၢနထိၣ်ဂဲၤယွၤအသးထီၣ်လၢ အီၤ, ဒီးဒုးမၤအံၣ်စရ့လးလၢတၢ်ဒဲးဘးန့ၣ်လီၤ.23  ဒီၤယွၤကတိၤတၢ်လၢနီၢ်အံၤစ့ဘ့ၤလးအဂ့ၢ်, ဒီးစံးဝဲ ဒၣ်, ထွံၣ်တဖၣ်ကအီၣ်နီၢ်အ့ၤစ့ဘ့ၤလးလၢယံးစရ့လး
         အခိၣ်ဒူအဃၢၤန့ၣ်လီၤ.24  ဒီးပှၤဘၣ်ဃးဒီးစီၤအၤဃာ် လၢအသံဝဲလၢဝ့ၢ်ပူၤန့ၣ် ထွံၣ်တဖၣ်ကအီၣ်ကွံာ်အီၤ, ဒီးပှၤလၢအသံဝဲလၢပှၢ်လၢ်
         ကျါန့ၣ်ထိၣ်ဧိၤလံၣ်ဧိၤလၢမူကပိာ်လိၤတဖၣ် ကအီၣ် ကွံာ်အီၤလီၤ.25  မ့ၢ်မးပှၤထဲသိးဒီးစီၤအၤဃာ်လၢ အဆါကွံာ်အသးဒ် သိးအကမၤတၢ်အၢလၢယွၤအမဲာ်, လၢအမါနီၢ်အံၤစ့
         ဘ့ၤလးထိၣ်ဂဲၤအီၤန့ၣ်တအိၣ်ဘၣ်.
         26  ဒီးမၤတၢ်သးဘၣ် အၢဒိၣ်မးလၢအပိာ်တၢ်ဂီၤအခံ ဒ်ကယဲၢ်တၢ်အၢလၢပှၤ အမိၢ်ဖိမၤဝဲအသိးလၢယွၤဟီထီၣ်ကွံာ်အီၤလၢ
         ပှၤအံၣ် စရ့လးဖိအမဲာ်ညါလီၤ.27  ဒီးတုၤစီၤအၤဃာ်နၢ်ဟူတၢ်ကတိၤန့ၣ်ဒီး, တၢ်မၤအ သးလၢအဖှီဝဲအဆ့, ဒီးပာ်ထၢၣ်တၢ်ကံးညာ်လၢအညၣ်
         လိၤ, ဒီးလဲၤဝဲကဒုကဒုလီၤ.28  ဒီးယွၤအကလုၢ်ဘၣ်ပှၤတံးၡဘၤဖိ စီၤအ့ၤလံယၤဒီး စံးဝဲဒၣ်,
         29  နထံၣ်ဘၣ်လၢစီၤအၤဃာ်ဆီၣ်လီၤအသးလၢ ယမဲာ်ညါဒီး, ယတဒုးဟဲဘၣ်တၢ်အၢလၢအမုၢ်နံၤတ ဖၣ်အပူၤဘၣ်.
         လၢအဖိခွါအမုၢ်နံၤတဖၣ်န့ၣ် ယကဒုး ဟဲဘၣ်တၢ်အၢန့ၣ်လၢအဟံၣ်လီၤ.

၂၂221  ဒီးသၢနံၣ်အတီၢ်ပူၤန့ၣ် တၢ်ဒုးသုးတအိၣ်ဘၣ်လၢစူၤ ရံဒီးအံၣ်စရ့လးအဘၢၣ်စၢၤဘၣ်.2  ဒီးသၢနံၣ်တနံၣ်န့ၣ် တၢ်မၤအသးလၢယူဒၤအစီၤပၤ စီၤယဟိၡၤဖးဟဲလီၤဆူအံၣ်စရ့လးအစီၤပၤအအိၣ်လီၤ.3  ဒီးအံၣ်စရ့လးအစီၤပၤစံးလၢအခ့အပှၤ, ရၤမိးလၢကံး လဧးမ့ၢ်ပတၢ်, ဒီးပအိၣ်ဃိကလာ်, ဒီးတဟံးန့ၢ်ဘၣ်
         အီၤလၢစူၤရံအစီၤပၤအစုပူၤန့ၣ်သုတသ့ၣ်ညါဘၣ်ဧါ.4  ဒီးစံးလၢစီၤယဟိၡၤဖး, နကလဲၤဒုးတၢ်ဒီးယၤဆူရၤ မိးကံးလဧးန့ၣ်ဧါ. ဒီးစီၤယဟိၡၤဖးစံးဆၢအံၣ်စရ့လး
         အစီၤပၤ, ယဲဒၣ်အံၤယမၤသးဒ်နၤအသိးန့ၣ်, ယပှၤဂီၢ် မုၢ်ဒ်နပှၤဂီၢ်မုၢ်အသိးန့ၣ်, ယကသ့ၣ်ဒ်နကသ့ၣ်အသိး
         န့ၣ်လီၤ.5  ဒီးစီၤယဟိၡၤဖးစံးဘၣ်အံၣ်စရ့လးအစီၤပၤ, သံကွၢ် လၢ်လၢယွၤအကလုၢ်အကထါ လၢမုၢ်မဆါတနံၤအံၤ တက့ၢ်.6  ဒီးအံၣ်စရ့လးအစီၤပၤဒုးအိၣ်ဖှိၣ်ရိဖှိၣ်ဝံတဖၣ် ပှၤလွံၢ် ကယၤဃၣ်ဃၣ်, ဒီးစံးလၢအီၤ, ယဘၣ်လဲၤထီၣ်ဆူရၤ
         မိးကံးလဧးဒ်သိးယကဒုးတၢ်, ယဘၣ်အိၣ်လဲၣ်. ဒီးစံး ဝဲဒၣ်, လဲၤထီၣ်တက့ၢ်. အဂ့ၢ်ဒ်အံၤ, ယွၤကဟ့ၣ်လီၤ
         ကွံာ်အီၤလၢစီၤပၤအစုပူၤလီၤ.7  ဒီးစီၤယဟိၡၤဖးစံးဝဲဒၣ်, ယွၤအဝံတအိၣ်လၢၤဘၣ်ဖဲ အံၤတဂၤဒ်သိးပကသံကွၢ်အီၤစ့ၢ်ကီးဧါ.8  ဒီးအံၣ်စရ့လးအစီၤပၤစံးဘၣ်စီၤယဟိၡၤဖး, ပှၤလၢ ပကသံကွၢ်ယွၤလၢအီၤအိၣ်ဒံးတဂၤ, စီၤယံးမလၤအဖိ
         ခွါစီၤမံၤကါယၤလီၤ. ဘၣ်ဆၣ်ဒီးယသးဟ့အီၤလီၤ. အ ဂ့ၢ်ဒ်အံၤ, ကတိၤတၢ်လၢဝံအကျိာ်လၢတၢ်ဂ့ၤလၢယဂ့ၢ်
         ယကျိၤတမ့ၢ်ဘၣ်, မ့ၢ်တၢ်အၢလီၤ. ဒီးစီၤယဟိၡၤဖးစံးဝဲ ဒၣ်, မ်စီၤပၤအသုတစံးဒ်န့ၣ်တဂ့ၤ.9  ဒီးအံၣ်စရ့လးအစီၤပၤကိးန့ၢ်ပှၤဒ့ဒံၣ်တဂၤ, ဒီးစံးဝဲ ဒၣ်, ဒုးဟဲစီၤယံးမလၤအဖိခွါစီၤမံၤကါယၤချ့ချ့တက့ၢ်.10  ဒီးအံၣ်စရ့လးအစီၤပၤ ဒီးယဟိၡဖးကၤတ့ၢ်အယၣ် လၢတၢ်အလီၢ်ဖဲတၢ်လဲၤနုာ်ဆူၡၤမရံအပဲတရီပူၤ, ဒီး
         ဆ့ၣ်နီၤတဂၤလၢအလီၢ်ပစိာ်, တဂၤလၢအလီၢ်ပစိာ်န့ၣ်, ဒီးဝံခဲလၢာ်ကတိၤတၢ်လၢဝံအကျိာ်လၢအမဲာ်ညါလီၤ.11  ဒီးစီၤကနၤနါအဖိခွါစီၤစံးဒကံယၤတဂၤ တ့နၢၤထး တဖၣ်လၢအဂီၢ်, ဒီးစံးဝဲဒၣ်, ယွၤစံးဒ်အံၤ, နကဘျၢၣ်
         ပှၤစူၤရံဖိလၢအဝဲအံၤ, တုၤနမၤလၢာ်ကွံာ်အီၤလီၤ.
         12  ဒီး ဝံခဲလၢာ်န့ၣ်ကတိၤတၢ်လၢဝံအကျိာ် ဒ်န့ၣ်အသိး, ဒီးစံး ဝဲဒၣ်, လဲၤထီၣ်ဆူရၤမိးကံးလဧး,
         ဒီးဘီၣ်ထီၣ်ညီထီၣ် တက့ၢ်. အဂ့ၢ်ဒ်အံၤ, ယွၤကဟ့ၣ်လီၤကွံာ်အီၤလၢစီၤပၤ အစုပူၤလီၤ.13  ဒီးကလူးတဂၤန့ၣ်လၢအလဲၤကိးန့ၢ် စီၤမံၤကါယၤက တိၤတၢ်ဒီးအီၤ, ဒီးစံးဝဲဒၣ်, ကွၢ်ကွၢ်, ဝံတဖၣ်အတၢ်က
         တိၤမ့ၢ်တၢ်ဂ့ၤလၢစီၤပၤအဂ့ၢ် လၢအထးခိၣ်တပူၤဃီ လီၤ. မ်နတၢ်ကတိၤကမၤသးဒ်ပှၤလၢအကျါတဂၤအ တၢ်ကတိၤအသိးန့ၣ်,
         ဒီးကတိၤတၢ်ဂ့ၤတက့ၢ်.14  ဒီးစီၤမံၤကါယၤစံးဝဲဒၣ်, ယွၤမူဝဲန့ၣ်, တၢ်လၢယွၤစံး ဘၣ်ယၤန့ၣ်ယကတိၤတၢ်န့ၣ်လီၤ.15  ဒီးဟဲဝဲဆူစီၤပၤအအိၣ်, ဒီးစီၤပၤစံးဝဲ, စီၤမံၤကါယၤ ဧၢ, ပဘၣ်လဲၤထီၣ်ထီဒါရၤမိးကံးလဧး ဒ်သိးပကဒုး
         သုး, ပဘၣ်အိၣ်လဲၣ်. ဒီးစံးဘၣ်အီၤ, လဲၤထီၣ်ဒီးဘီၣ် ထီၣ်ညီထီၣ်တက့ၢ်. အဂ့ၢ်ဒ်အံၤ, ယွၤကဟ့ၣ်လီၤကွံာ်ဝဲ
         ဆူစီၤပၤအစုပူၤလီၤ.16  ဒီးစီၤပၤစံးဘၣ်အီၤ, ဒ်သိးနကစံးဘၣ်ယၤထဲတၢ်မ့ၢ် တၢ်တီလၢယွၤအမံၤန့ၣ်ယဘၣ်ဒုးဆိၣ်နၤပှံၤဘျီလဲၣ်.17  ဒီးစံးဝဲဒၣ်, ယထံၣ်ဘၣ်အံၣ်စရ့လးခဲလၢာ်လီၤပြံလီၤ ပြါလၢကစၢၢ်လိၤ, ဒ်သိလၢအပှၤကွၢ်သိတအိၣ်ဘၣ်အ
         သိးန့ၣ်, ဒီးယွၤစံးဝဲဒၣ်, အဝဲသ့ၣ်တဖၣ်အံၤအကစၢ် တအိၣ်ဘၣ်. မ်ပှၤက့ၤက့ၤတဂၤဆူအဟံၣ်ဒၣ်ဝဲ,
         တဂၤ ဆူအဟံၣ်ဒၣ်ဝဲ, မုာ်မုာ်တက့ၢ်.18  ဒီးအံၣ်စရ့လးအစီၤပၤစံးဘၣ် စီၤယဟိၡၤဖး, ယစံး ဘၣ်နၤလၢအတကတိၤဘၣ်လၢ ဝံအကျိာ်လၢတၢ်ဂ့ၤ လၢယဂ့ၢ်ဘၣ်,
         မ့ၢ်လၢတၢ်အၢတခီ, တမ့ၢ်ဘၣ်ဧါ.19  ဒီးစံးဝဲဒၣ်, မၤသးဒ်န့ၣ်ဒီး ဒိကနၣ်ယွၤအကလုၢ်တ က့ၢ်. ယထံၣ်ဘၣ်ယွၤဆ့ၣ်နီၤလၢအလီၢ်ပစိာ်,
         ဒီးမူခိၣ် အသုးမုၢ်ခဲလၢာ်ဆၢထၢၣ်လၢအဃၢၤ, လၢအစုထွဲ, ဒီး လၢအစုစ့ၣ်လီၤ.20  ဒီးယွၤစံးဝဲဒၣ်, မ့ၢ်မတၤကလွဲန့ၢ်စီၤအၤဃာ်ဒ်သိးအ ကလဲၤထီၣ်, ဒီးလီၤဃံၤလၢရၤမိးကံးလဧးအပူၤတဂၤ
         လဲၣ်. ဒီးတဂၤစံးဒ်အံၤ, ဒီးတဂၤစံးဒ်နုၤလီၤ.21  ဒီးတဂၤဟဲထီၣ်, ဒီးဆၢထၢၣ်လၢယွၤအမဲာ်ညါ, ဒီးစံး ဝဲဒၣ်, ယကလွဲန့ၢ်အီၤလီၤ.22  ဒီးယွၤစံးလၢအီၤ, လၢမနုၤတမံၤလဲၣ်. ဒီးစံးဘၣ်အီၤ, ယကလဲၤထီၣ်, ဒီးယကကဲထီၣ်သးကဘျံးကဘျၣ်လၢ
         အဝံခဲလၢာ်အကိာ်ပူၤလီၤ. ဒီးစံးဝဲဒၣ်, နကလွဲန့ၢ်အီၤ, ဒီးမၤဃၣ်တၢ်စ့ၢ်ကီးလီၤ. လဲၤထီၣ်ဒီးမၤဒ်န့ၣ်တက့ၢ်.23  ဒီးခဲကနံၣ်အံၤ, ကွၢ်ကွၢ်, ယွၤပာ်သးကဘျံးကဘျၣ် လၢနဝံခဲလၢာ်အံၤအကိာ်ပူၤ, ဒီးယွၤကတိၤတၢ်အၢလၢ
         နဂ့ၢ်နကျိၤလီၤ.24  ဒီးစီၤကနၤနါအဖိခွါ စီၤစံးဒကံယၤသုးဘူးအသး, ဒီး ဒဲစီၤမံၤကါယၤအဘိးပၤ, ဒီးစံးဝဲဒၣ်, ဒ်သိးအကကတိၤ
         တၢ်ဒီးနၤဒီး, ယွၤအသးဟးထီၣ်လၢယၤဖဲလဲၣ်ခီလဲၣ်.25  ဒီးစီၤမံၤကါယၤစံးဝဲဒၣ်, ကွၢ်ကွၢ်, မုၢ်တနံၤလၢနက လဲၤနုာ်လၢဒၢးလၢညါခီတဒၢး ဒ်သိးနကပာ်ခူသူၣ်န
         သးန့ၣ်နကသ့ၣ်ညါလီၤ.26  ဒီးအံၣ်စရ့လးအစီၤပၤစံးဝဲဒၣ်, ဟံးန့ၢ်စီၤမံၤကါယၤ, ဒီးစိာ်ကဒါက့ၤအီၤဆူဝ့ၢ်အခိၣ် စီၤအၤမိၣ်,
         ဒီးစီၤပၤအဖိ ခွါစီၤယိၤအၣ်အအိၣ်,
         27  ဒီးစံး, စီၤပၤစံးဒ်အံၤ, ပာ်ပှၤတ ဂၤအံၤလၢဃိာ်ပူၤ, ဒီးလုၢ်အီၣ်လုၢ်အီအီၤလၢတၢ်နး တၢ်ဖှီၣ်အကိၣ်,
         ဒီးတၢ်နးတၢ်ဖှီၣ်အထံတုၤယဟဲက့ၤ မုာ်မုာ်တက့ၢ်.28  ဒီးစီၤမံၤကါယၤစံးဝဲဒၣ်, နမ့ၢ်ဟဲက့ၤမုာ်မုာ်ဒီး, ယွၤ တကတိၤဘၣ်လၢယၤဘၣ်. ဒီးစံးဝဲဒၣ်, ပှၤဂီၢ်မုၢ်သ့ၣ်
         ဧၢ, ဒိကနၣ်ကိးဂၤဒဲးတက့ၢ်.29  ဒီးအံၣ်စရ့လးအစီၤပၤ, ဒီးယူဒၤအစီၤပၤစီၤယဟိၡၤ ဖးလဲၤထီၣ်ဆူရၤမိးကံလဧးအပူၤလီၤ.30  ဒီးအံၣ်စရ့လးအစီၤပၤ စံးဘၣ်စီၤယဟိၡၤဖး. ယက မၤလီၤဆီယသး, ဒီးလဲၤနုာ်လၢဒုးသုးအပူၤလီၤ. မ့မ့ၢ်
         နဲဒၣ်အံၤ, ကၤနယၣ်တက့ၢ်. ဒီးအံၣ်စရ့လးအစီၤပၤ မၤလီၤဆီအသး, ဒီးလဲၤနုာ်လၢတၢ်ဒုးသုးအပူၤလီၤ.31  ဒီးစူၤရံအစီၤပၤ မၤလိာ်အခိၣ်သၢဆံဂၤလၢအပၢအ လ့ၣ်ကဟၣ်တဖၣ် ဒီးစံးဝဲဒၣ်, အဒိၣ်ဂ့ၤ, အဆံးဂ့ၤ,
         ဒုး တၢ်ဒီးအီၤတဂ့ၤ. ဒုးတၢ်ထဲလၢ အံၣ်စရ့လးအစီၤပၤ တဂၤဧိၤတက့ၢ်.32  ဒီးတုၤလ့ၣ်ကဟၣ်အခိၣ်တဖၣ် ထံၣ်ဘၣ်စီၤယဟိၡၤ ဖးဒီး, တၢ်မၤအသးလၢအစံးဝဲဒၣ်, မ့ၢ်ဝဲလၢအံၣ်စရ့
         လးအစီၤပၤလီၤ. ဒီးဃၣ်အသးဒ်သိးအကဒုးတၢ်ဒီး အီၤ, ဒီးစီၤယဟိၡၤဖးကိးထီၣ်တၢ်လီၤ.33  ဒီးတုၤလ့ၣ်ကဟၣ်အခိၣ်တဖၣ်ထံၣ်ဘၣ်ဝဲလၢအတ မ့ၢ်ဘၣ်အံၣ်စရ့လး အစီၤပၤဒီး, တၢ်မၤအသးလၢအ ဝဲသ့ၣ်က့ၤကဒါက့ၤလၢအလူၤအီၤလီၤ.34  ဒီးပှၤတဂၤ ခးတၢ်တဘျီလၢ အသးဒီဖျၢၣ်, ဒီးဘၣ် အံၣ်စရ့လးအစီၤပၤလၢ အသဃိးအဆၢ, ဒီးအဝဲဒၣ်စံး
         လၢအလ့ၣ်ကဟၣ်အခိၣ်, ဃၣ်ဃီၤနစု, ဒီးစိာ်ထီၣ် ကွံာ်ယၤလၢပှၤသုးမုၢ်အကျါတက့ၢ်. အဂ့ၢ်ဒ်အံၤ,
         ယ ဘၣ်တၢ်ဆဲးလီၤ.35  ဒီးတၢ်ဒုးသုးအါထီၣ်လၢမုၢ်တနံၤန့ၣ် ဒီးပှၤဝံၣ်ဆၢ ထၢၣ်စီၤပၤလၢ အလ့ၣ်ကဟၣ်အပူၤထီဒါပှၤစူၤရံဖိ,
         ဒီး သံဝဲလၢမုၢ်ဟါ, ဒီးအသွံၣ်ယွၤလီၤလၢအပူၤလီၢ် ဆူ လ့ၣ်ကဟၣ်အသးကံၢ်ပူၤလီၤ.36  ဒီးတုၤမုၢ်လီၤနုာ်ဃၣ်ဃၣ်ဒီး, တၢ်ကိးထီၣ်လဲၤသကုၤ ပှၤသုးမုၢ်, ဒီးစံးဝဲဒၣ်, တဂၤဆူအဝ့ၢ်ဒၣ်ဝဲ,
         တဂၤဆူ အဝ့ၢ်ဒၣ်ဝဲ, ဒီးတဂၤဆူအကီၢ်ဒၣ်ဝဲ, တဂၤဆူအကီၢ် ဒၣ်ဝဲန့ၣ်တက့ၢ်.37  ဒီးတုၤစီၤပၤသံဝဲဒီး, ပှၤစိာ်အီၤဆူၡၤမရံ, ဒီးခူၣ်လီၤ ကွံာ်စီၤပၤလၢၡၤမရံအပူၤလီၤ.38  ဒီးပှၤသ့ကွံာ်လ့ၣ်ကဟၣ်လၢၡၤမရံအနိၣ်ပူၤ, ဒီးထွံၣ် တဖၣ်လ့ၣ်ကွံာ်အသွံၣ်, ဒီးသ့ကွံာ်အသဃိး,
         ဒ်ယွၤ အကလုၢ်ကထါလၢအကတိၤဝဲအသိးန့ၣ်လီၤ.39  ဒီးတၢ်အိၣ်လီၤတဲာ်ဘၣ်ဃးဒီးစီၤအၤဃာ်, ဒီးကယဲၢ် တၢ်လၢအမၤဝဲ, ဒီးဟံၣ်ကဆီမဲလၢအသူၣ်ဝဲ, ဒီးက
         ယဲၢ်ဝ့ၢ်လၢအတ့ဝဲခဲလၢာ်န့ၣ် ကွဲးအသးလၢ အံၣ်စရ့ လးအစီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.40  ဒီးစီၤအၤဃာ်မံဝဲဒီးအပၢ်တဖၣ်, ဒီးအဖိခွါစီၤအဃၤ စယၤကဲထီၣ်စီၤပၤလၢအလီၢ်လီၤ.41  ဒီးလၢအံၣ်စရ့လးအစီၤပၤအၤဃာ် အနံၣ်ပှဲၤထီၣ်လွံၢ် နံၣ်တနံၣ်န့ၣ် စီၤအၤစါအဖိခွါစီၤယဟိၡၤဖး
         ကဲသီစီၤ ပၤလၢယူဒၤအဖီခိၣ်လီၤ.42  ဒီးလၢစီၤယဟိၡၤဖးကဲသီစီၤပၤန့ၣ် အသးပှၢ်တ့ၢ်သၢ ဆံယဲၢ်နံၣ်, ဒီးကဲစီၤပၤလၢယရူၤၡလ့ၣ်အပူၤန့ၣ်
         ခံဆံ ယဲၢ် နံၣ်လီၤ. ဒီးအမိၢ်အမံၤမ့ၢ်နီၢ်ဧစူဘၤ, စီၤၡံးလဃံအ ဖိမုၣ်လီၤ.43  ဒီးပိာ်အပၢ် စီၤအၤစါအကျဲခဲလၢာ်, ဒီးတဃၣ်ကွံာ် ဘၣ်အသးလၢ အမၤတၢ်ဂ့ၤလၢ ယွၤအမဲာ်ဘၣ်. ဘၣ်
         ဆၣ်ဒီးတၢ်တမၤဟးဂီၤဘၣ်တၢ်အလီၢ်ထီၣ်ထီဘၣ်. ပှၤ ဂီၢ်မုၢ်လုၢ်ဒံးတၢ်ဒီးဆိၣ်ကဲၤဒံး တၢ်နၢမူလၢတၢ်အလီၢ်
         ထီၣ်ထီန့ၣ်လီၤ.44  ဒီးစီၤယဟိၡၤဖး မၤတၢ်ဃူလိာ်ဖိးလိာ်ဒီးအံၣ်စရ့လး အစီၤပၤလီၤ.45  ဒီးတၢ်အိၣ်လီၤတဲာ်ဘၣ်ဃးဒီးစီၤယဟိၡၤဖး, ဒီးတၢ် အစိအကမီၤလၢအဒုးနဲၣ်ဝဲ, ဒီးအဒုးသုးအဂ့ၢ်န့ၣ်ကွဲး
         အသးလၢယူဒၤအစီၤပၤ အလံာ်ကွဲးနီၣ်တၢ်အပူၤ, တ မ့ၢ်ဘၣ်ဧါ.46  ဒီးပှၤအဲၣ်ပကၢၤဖိလၢ အအိၣ်လီၤတဲာ်လၢအပၢ်စီၤ အၤစါအမုၢ်နံၤတဖၣ်န့ၣ် သုးကွံာ်ဝဲလၢကီၢ်ပူၤလီၤ.47  ဒီးစီၤပၤတအိၣ်ဘၣ်လၢအဒိၣ်အပူၤဘၣ်, ပဒိၣ်ဖးဒိၣ် တဂၤမ့ၢ်စီၤပၤလီၤ.48  ဒီးစီၤယဟိၡၤဖးတ့ကဘီတၢ်ၡံၣ် ဒ်သိးအကလဲၤဆူ အိဖ့ၢ်လၢထူဧိၤလွဲဧိၤအဂီၢ်လီၤ. ဘၣ်ဆၣ်ဒီးတလဲၤဘၣ်
         ဝဲဘၣ်. အဂ့ၢ်ဒ်အံၤ, ကဘီဟးဂီၤလၢ ဧ့းစယိၣ်က့ဘ့ၢ် အပူၤလီၤ.49  တုၤနုၤတစုစီၤအၤဃာ်အဖိခွါစီၤအဃၤစယၤ စံးလၢ စီၤယဟိၡၤဖး, ဒုးလဲၤယခ့ယပှၤ ဒီးနခ့နပှၤလၢက ဘီပူၤတက့ၢ်.
         ဒီးစီၤယဟိၡၤဖးတအၢၣ်လီၤဘၣ်ဝဲဘၣ်.50  ဒီးစီၤယဟိၡၤဖးမံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ်လၢအပၢ်စီၤဒၤဝံးအဝ့ၢ်ပူၤ,
         ဒီးအဖိ ခွါစီၤယဟိရၣ်ကဲထီၣ်စီၤပၤလၢအလီၢ်န့ၣ်လီၤ.51  ဒီးလၢယူဒၤအစီၤပၤ စီၤယဟိၡၤဖးအနံၣ်ပှဲၤထီၣ်တ ဆံနွံနံၣ်တနံၣ်န့ၣ် စီၤအၤဃာ်အဖိခွါ စီၤအဃၤစယၤ
         ကဲသီစီၤပၤလၢ အံၣ်စရ့လးအဖီခိၣ်လၢၡၤမရံအပူၤ, ဒီး ကဲစီၤပၤလၢအံၣ်စရ့လးအဖီခိၣ်န့ၣ်ခံနံၣ်လီၤ.
         52  ဒီးမၤ တၢ်အၢလၢယွၤအမဲာ်ဒီးပိာ်အပၢ်အကျဲ, ဒီးအမိၢ်အကျဲ, ဒီးစီၤနဘးအဖိခွါ စီၤယၤရၤဘၣ်အကျဲ,
         လၢအဒုးမၤ အံၣ်စရ့လးလၢတၢ်ဒဲးဘးလီၤ.53  ဒီးမၤဘဧၤလးအတၢ်, ဒီးဘူၣ်ထီၣ်ဘါထီၣ်အီၤ, ဒီး ဒုးသးထီၣ်ယွၤအံၣ်စရ့လးအကစၢ်, ဒ်ကယဲၢ်တၢ်လၢ
         အပၢ်မၤတ့ၢ်အသိးန့ၣ်လီၤ.လံာ်စီၤပၤခံဘ့ၣ်တဘ့ၣ်.လံာ်စီၤပၤခံဘ့ၣ်တဘ့ၣ်.လံာ်စီၤပၤခံဘ့ၣ်တဘ့ၣ်.

၁11  ဒီးစီၤအၤဃာ်သံအလီၢ်ခံန့ၣ် မိၤအးပူထီၣ်အံၣ်စရ့ လးလီၤ.2  ဒီးစီၤအဃၤစယၤလီာ်တဲာ်လၢတၢ်ထူၣ်ဖျိ လၢဒၢး လၢထးခီတဒၢးလၢၡၤမရံအပူၤ, ဒီးဆါထီၣ်ဝဲ, ဒီးမၢ
         လီၤကလူးတဖၣ်, ဒီးစံးဘၣ်အီၤ, ယကမူဒံးလၢတၢ် ဆါအံၤဧါန့ၣ်လဲၤသံကွၢ်လၢဧ့ကြိၣ်အကစၢ် ဘဧၤလး စဘူာ်န့ၣ်တက့ၢ်.3  ဒီးယွၤအကလူးစံးလၢ ပှၤတံးၡဘးဖိစီၤအ့ၤလံယၤ, ဂဲၤဆၢထၢၣ်, လဲၤသဂၢၢ်ထီၣ်ပှၤၡၤမရံအစီၤပၤအကလူး
         တဖၣ်ဒီးစံးဘၣ်အီၤ, မ့ၢ်ကစၢ်တအိၣ်ဘၣ်လၢအံၣ်စရ့ လးအပူၤဘၣ်ဒီး, သုလဲၤသံကွၢ်တၢ်လၢဧ့ကြိၣ်အကစၢ်
         ဘဧၤလးစဘူာ်န့ၣ်တမ့ၢ်ဘၣ်ဧါ.
         4  မၤသးဒ်န့ၣ်ဒီးယွၤ စံးဒ်အံၤ, နတယုၢ်လီၤဘၣ်လၢလီၢ်မံလၢနလဲၤထီၣ်လၢ အဖီခိၣ်ဘၣ်. နကသံသပှၢ်တၢၢ်လီၤ.
         ဒီးစီၤအ့ၤလံယၤ ဟးထီၣ်ကွံာ်ဝဲလီၤ.5  ဒီးကလူးတဖၣ်ဟဲက့ၤကဒါက့ၤဆူအအိၣ်, ဒီးအဝဲ ဒၣ်စံးဘၣ်အီၤ, တၢ်အံၤသုဟဲကဒါက့ၤမ့ၢ်အဘၣ်မနုၤ
         လဲၣ်.6  ဒီးအဝဲသ့ၣ်စံးဆၢအီၤ, ပှၤဟဲသဂၢၢ်ပှၤတဂၤ, ဒီးစံး ဘၣ်ပှၤ, လဲၤတၢ်, က့ၤကဒါက့ၤဆူစီၤပၤလၢအမၢလီၤ
         သု, ဒီးစံးဘၣ်အီၤ, ယွၤစံးဒ်အံၤ, မ့ၢ်ကစၢ်တအိၣ်ဘၣ် လၢအံၣ်စရ့လးအပူၤဒီး, နမၢလီၤတၢ်သံကွၢ်လၢဧ့ကြိၣ်
         အကစၢ်ဘဧၤလးစဘူာ်တမ့ၢ်ဘၣ်ဧါ. မၤသးဒ်န့ၣ်ဒီး နတယုၢ်လီၤလၢလီၢ်မံ လၢနလဲၤထီၣ်လၢအဖီခိၣ်ဘၣ်.
         ဒီးနကသံသပှၢ်တၢၢ်လီၤ.7  ဒီးအဝဲဒၣ်စံးဘၣ်အီၤ, ပှၤလၢအဟဲသဂၢၢ်သု ဒီးစံး ဘၣ်သုလၢတၢ်ကတိၤန့ၣ်မ့ၢ်အမၤအသးဒ်လဲၣ်.8  ဒီးအဝဲသ့ၣ်စံးဝဲဒၣ်, မ့ၢ်ပှၤအိၣ်ဒီးအဆူၣ်အါအါက လဲာ်ဒီးကံၢ်တူာ်အယီၢ်ဒ့ဒီးအယီၢ်တကိးတၢ်ဖံးလီၤ.
         ဒီး စံးဝဲဒၣ်, မ့ၢ်ဝဲလၢပှၤတံးၡဘးဖိစီၤအ့ၤလံယၤလီၤ.9  ဒီးစီၤပၤမၢလီၤပှၤယဲၢ်ဆံအခိၣ်အိၣ်ဒီး အပှၤယဲၢ်ဆံ ဆူအအိၣ်လီၤ. ဒီးလဲၤဝဲဆူအအိၣ်, ဒီးကွၢ်ကွၢ်,
         ဆ့ၣ်နီၤ ဝဲလၢကစၢၢ်ဒီခိၣ်, ဒီးစံးဝဲဒၣ်, ယွၤအပှၤကညီဧၢ, စီၤပၤစံးဝဲဒၣ်, ဟဲလီၤတက့ၢ်.10  ဒီးစီၤအ့ၤလံယၤစံးဆၢတၢ်, ဒီးစံးဘၣ်ပှၤယဲၢ်ဆံအ ခိၣ်, ယမ့မ့ၢ်ယွၤအပှၤကညီဒီး, မ်မ့ၣ်အူဟဲလီၤလၢမူ
         ခိၣ်ဒီးအီၣ်ကွံာ်နၤ, ဒီးနပှၤယဲၢ်ဆံန့ၣ်တက့ၢ်. ဒီးမ့ၣ်အူ ဟဲလီၤလၢမူခိၣ်, ဒီးအီၣ်ကွံာ်အီၤ,
         ဒီးအပှၤယဲၢ်ဆံလီၤ.11  မၤကဒီးတစုမၢလီၤ ပှၤယဲၢ်ဆံအခိၣ်တဂၤဒၣ်အိၣ်ဒီး အပှၤယဲၢ်ဆံလီၤ. ဒီးအဝဲဒၣ်ကတိၤတၢ်ဒီးစံးဝဲဒၣ်,
         ယွၤ အပှၤကညီဧၢ, စီၤပၤစံးဝဲဒၣ်, ဟဲလီၤချ့ချ့တက့ၢ်.12  ဒီးစီၤအ့ၤလံယၤစံးဆၢတၢ်ဒီးစံးဘၣ်အီၤ, ယမ့မ့ၢ်ယွၤ အပှၤကညီဒီး, မ်မ့ၣ်အူဟဲလီၤလၢမူခိၣ်,
         ဒီးအီၣ်ကွံာ် နၤ, ဒီးနပှၤယဲၢ်ဆံတက့ၢ်. ဒီးယွၤအမ့ၣ်အူဟဲလီၤလၢ မူခိၣ်, ဒီးအီၣ်ကွံာ်အီၤဒီးအပှၤယဲၢ်ဆံလီၤ.13  မၤကဒီးတစု, မၢလီၤပှၤယဲၢ်ဆံအခိၣ်သၢဂၤတဂၤဒီး အပှၤယဲၢ်ဆံလီၤ. ဒီးပှၤယဲၢ်ဆံအခိၣ်သၢဂၤတဂၤလဲၤ
         ထီၣ်, ဒီးဟဲ, ဒီးချံးလီၤအခီၣ်လၢစီၤအ့ၤလံယၤအမဲာ် ညါ, ဒီးဃ့ကညးတၢ်, ဒီးစံးလၢအီၤ, ယွၤအပှၤကညီဧၢ,
         မ်ယသးသမူ, ဒီးနခ့နပှၤယဲၢ်ဆံအသးသမူအံၤကဲထီၣ် တၢ်လုၢ်ဒိၣ်ပှ့ၤဒိၣ်လၢနမဲာ်ညါတက့ၢ်.
         14  ကွၢ်ကွၢ်, မ့ၣ်အူ ဟဲလီၤလၢမူခိၣ်, ဒီးအီၣ်ကွံာ်ပှၤယဲၢ်ဆံအခိၣ်ခံဂၤလၢ အခီၣ်ထံးန့ၣ်, ဒီးအပှၤယဲၢ်ဆံတဖၣ်န့ၣ်လီၤ.
         ဒီးခဲကနံၣ် အံၤ, မ်ယသးကဲထီၣ်တၢ်လုၢ်ဒိၣ်ပှ့ၤဒိၣ်လၢနမဲာ်တက့ၢ်.15  ဒီးယွၤအကလူးစံးဘၣ် စီၤအ့ၤလံယၤ, လဲၤလီၤဒီး အီၤတက့ၢ်, ပျံၤအီၤတဂ့ၤ. ဒီးဂဲၤဆၢထၢၣ်, ဒီးလဲၤလီၤဝဲ
         ဒီးအီၤဆူစီၤပၤအအိၣ်လီၤ.16  ဒီးစံးဘၣ်အီၤ, ယွၤစံးဝဲဒ်အံၤ, မ့ၢ်နမၢလီၤကလူးတ ဖၣ်ဒ်သိးအကသံကွၢ်တၢ်လၢ ဧ့ကြိၣ်အကစၢ်ဘဧၤလး
         စဘူာ်လီၤ. (မ့ၢ်ကစၢ်လၢပကသံကွၢ်တၢ်ကတိၤတအိၣ် ဘၣ်လၢအံၣ်စရ့လးအပူၤတမ့ၢ်ဘၣ်ဧါ.) မၤသးဒ်န့ၣ်ဒီး
         နတယုၢ်လီၤဘၣ်လၢလီၢ်မံ လၢနလဲၤထီၣ်လၢအဖီခိၣ် ဘၣ်, ဒီးနကသံသပှၢ်တၢၢ်လီၤ.17  ဒီးသံဝဲဒ်ယွၤအကလုၢ်အကထါလၢ စီၤအ့ၤလံယၤ ကတိၤတၢ်အသိး, ဒီးစီၤယဟိရၣ်ကဲစီၤပၤလၢအလီၢ်, လၢယူဒၤအစီၤပၤ
         စီၤယဟိၡၤဖးအဖိခွါစီၤယဟိရၣ်အ နံၣ်ပှဲၤထီၣ်ခံနံၣ်တနံၣ်န့ၣ်လီၤ. အဂ့ၢ်ဒ်အံၤ, အဖိခွါတ အိၣ်ဘၣ်.18  ဒီးတၢ်အိၣ်လီၤတဲာ်ဘၣ်ဃးဒီး စီၤအဃၤစယၤလၢ အမၤဝဲတဖၣ်န့ၣ် ကွဲးအသးလၢအံၣ်စရ့လးအစီၤပၤအ လံာ်ကွဲးနီၣ်တၢ်အပူၤ,
         တမ့ၢ်ဘၣ်ဧါ.

၂21  ဒီးတုၤယွၤကဟံးထီၣ်စီၤအ့ၤလံယၤ ဆူမူခိၣ်လၢက လံၤသဝံးဒီး, တၢ်မၤအသးလၢစီၤအ့ၤလံယၤလဲၤဝဲဒီးစီၤ
         အလံၤၡါလၢကံးလကၤလးလီၤ.2  ဒီးစီၤအ့ၤလံယၤစံးဘၣ်စီၤအလံၤၡါ, အိၣ်ဒၣ်ကလိာ် ဖဲအံၤတက့ၢ်. အဂ့ၢ်ဒ်အံၤ, ယွၤမၢယလဲၤဆူဘ့ၤသ့လး
         လီၤ. ဒီးစီၤအလံၤၡါစံးဝဲဒၣ်, ယွၤမူဝဲ, ဒီးနသးမူဝဲ, ယ တလီၤဖးဘၣ်ဒီးနၤဘၣ်. ဒီးလဲၤလီၤဝဲဆူဘ့ၤသ့လးလီၤ.3  ဒီးဝံအဖိခွါတဖၣ် လၢအအိၣ်ဝဲလၢဘ့ၤသ့လးအပူၤ ဟဲထီၣ်ဆူစီၤအလံၤၡါအအိၣ်, ဒီးစံးဘၣ်အီၤ, ယွၤက
         ဟံးန့ၢ်နကစၢ်လၢနခိၣ်အဖီခိၣ် လၢမုၢ်မဆါတနံၤအံၤ, နသ့ၣ်ညါစ့ၢ်ကီးဧါ. ဒီးစံးဝဲဒၣ်, ယသ့ၣ်ညါလီၤ.
         အိၣ် ဘှီၣ်ကလာ်တက့ၢ်.4  ဒီးစီၤအ့ၤလံယၤစံးဘၣ်အီၤ, စီၤအလံၤၡါဧၢ, အိၣ် ဒၣ်ကလိာ်ဖဲအံၤတက့ၢ်. အဂ့ၢ်ဒ်အံၤ, ယွၤမၢယလဲၤဆူ
         ယရံၤဃိလီၤ. ဒီးစံးဝဲဒၣ်, ယွၤမူဝဲ, ဒီးနသးမူဝဲန့ၣ်, ယတလီၤဖးဘၣ်ဒီးနၤဘၣ်. ဒီးဟဲဝဲဆူယရံၤဃိလီၤ.5  ဒီးဝံအဖိခွါလၢအအိၣ်ဝဲလၢယရံၤဃိတဖၣ် ဟဲဆူစီၤ အလံၤၡါအအိၣ်ဒီးစံးဘၣ်အီၤ, ယွၤကဟံးန့ၢ် နကစၢ်
         လၢနခိၣ်အဖီခိၣ်လၢမုၢ်မဆါတနံၤအံၤ, နသ့ၣ်ညါစ့ၢ် ကီးဧါ. ဒီးစံးဝဲဒၣ်, ယသ့ၣ်ညါစ့ၢ်ကီးလီၤ.
         အိၣ်ဘှီၣ် ကလာ်တက့ၢ်.6  ဒီးစီၤအ့ၤလံယၤစံးဘၣ်အီၤ, အိၣ်ဒၣ်ကလိာ်ဖဲအံၤတ က့ၢ်. အဂ့ၢ်ဒ်အံၤ, ယွၤမၢယလဲၤဆူယၢ်ဒ့ၣ်လီၤ.
         ဒီးစံးဝဲ ဒၣ်, ယွၤမူဝဲ, ဒီးနသးမူဝဲန့ၣ်, ယတလီၤဖးဘၣ်ဒီးနၤ ဘၣ်. ဒီးအဝဲသ့ၣ်ခံဂၤန့ၣ်လဲၤတၢ်လီၤ.7  ဒီးပှၤကညီယဲၢ်ဆံ လၢဝံဖိခွါအကျါလဲၤဝဲ, ဒီးဆၢ ထၢၣ်ကွၢ်စၢၢ်တလၢၢ်လီၤ. ဒီးပှၤခံဂၤန့ၣ်ဆၢထၢၣ်လၢ
         ယၢ်ဒ့ၣ်အနံၤလီၤ.8  ဒီးစီၤအ့ၤလံယၤဟံးန့ၢ်အယၣ်, ဒီးထူထီၣ်ဝဲ, ဒီးတီၢ် ထံ, ဒီးထံသ့ၣ်ဖးလီၤအသးဆူအံၤဆူန့ၣ်,
         ဒီးအဝဲသ့ၣ် ခံဂၤန့ၣ်လဲၤခီဂာ်လၢခိလီၤ.9  ဒီးတုၤအလဲၤခီဂာ်ကွံာ်ဒီး, တၢ်မၤအသးလၢစီၤအ့ၤ လံယၤစံးဘၣ်စီၤအလံၤၡါ, တၢ်တချုးဟံးထီၣ်ကွံာ်ဒံး
         ဘၣ်ယၤလၢနၤဒီး, ဃ့တၢ်လၢယကမၤလၢနဂီၢ်တက့ၢ်. ဒီးစီၤအလံၤၡါစံးဝဲဒၣ်, မ်နသးခံစးအိၣ်လၢယလိၤတ
         က့ၢ်.10  ဒီးစံးဝဲဒၣ်, နဃ့တၢ်ကီတမံၤလီၤ. တုၤတၢ်ဟံးထီၣ် ကွံာ်ယၤလၢနၤဒီး, နမ့ၢ်ထံၣ်ဘၣ်ယၤဒီး, တၢ်ကမၤအ
         သးလၢနဂီၢ်ဒ်န့ၣ်လီၤ. မ့တမ့ၢ်ဘၣ်ဒ်န့ၣ်ဒီးတၢ်ကကဲ ထီၣ်ဘၣ်လၢနဂီၢ်ဘၣ်.11  ဒီးတၢ်မၤအသးလၢအဝဲသ့ၣ်လဲၤတၢ်, ဒီးကတိၤတၢ် ဒီး, ကွၢ်ကွၢ်, လ့ၣ်ကဟၣ်မ့ၣ်အူ, ဒီးကသ့ၣ်မ့ၣ်အူ
         တဖၣ်, မၤလီၤဖှၣ်အဝဲခံဂၤ, ဒီးစီၤအ့ၤလံယၤလဲၤထီၣ် ဆူမူခိၣ်လၢကလံၤသဝံးအပူၤလီၤ.12  ဒီးစီၤအလံၤၡါထံၣ်ဘၣ်ဝဲ, ဒီးကိးထီၣ်, ယပၢ်ဧၢ, ယပၢ်ဧၢ, အံၣ်စရ့လးအလ့ၣ်ကဟၣ်, ဒီးအကသ့ၣ်တ
         ဖၣ်န့ၣ်လီၤ. ဒီးတထံၣ်လၢၤဘၣ်အီၤဘၣ်. ဒီးဟံးအ ယၣ်ဒၣ်ဝဲ, ဒီးဖှီကွံာ်လၢခံခီလီၤ.13  ဒီးထၢထီၣ်စီၤအ့ၤလံယၤအယၣ်လၢ အလီၤတဲာ်လၢ အလိၤ, ဒီးက့ၤကဒါက့ၤ, ဒီးဆၢထၢၣ်လၢယၢ်ဒ့ၣ်အနံၤ လီၤ.
         14  ဒီးဟံးန့ၢ်စီၤအ့ၤလံယၤအယၣ်လၢအလီၤတဲာ် လၢအလိၤ, ဒီးတီၢ်ထံ, ဒီးစံးဝဲဒၣ်, ယွၤစီၤအ့ၤလံယၤ
         အကစၢ်န့ၣ်မ့ၢ်အအိၣ်ဖဲလဲၣ်. ဒီးတီၢ်ထံဝံၤဒီး, ထံသ့ၣ် ဖးအသးဆူအံၤဆူန့ၣ်, ဒီးစီၤအလံၤၡါခီဂာ်ဝဲလီၤ.15  ဒီးတုၤဝံအဖိခွါတဖၣ် အိၣ်ဝဲလၢယရံၤဃိထံၣ်ဘၣ် အီၤဒီး, စံးဝဲဒၣ်, စီၤအ့ၤလံယၤအသးအိၣ်ဝဲလၢစီၤအ
         လံၤၡါအလိၤလီၤ. ဒီးဟဲသဂၢၢ်အီၤ, ဒီးတီၤလီၤကဒွံ ကျိာ်ဝဲလၢအမဲာ်ညါလီၤ.16  ဒီးအဝဲသ့ၣ်တဖၣ်န့ၣ်စံးဝဲဒၣ်, ကွၢ်ကွၢ်, ပှၤအဆူၣ် ယဲၢ်ဆံအိၣ်ဒီးနခ့နပှၤလီၤ. ဒုးလဲၤလၢ်အီၤ,
         ဒီးဃုနက စၢ်တက့ၢ်. ဘၣ်တဘၣ်ယွၤအသးဟံးထီၣ်အီၤ, ဒီးလၢ ကစၢၢ်တဖျၢၣ်ဖျၢၣ်မ့ၢ်ဂ့ၤ, ကစၢၢ်ကဆူးတပူၤပူၤမ့ၢ်ဂ့ၤ,
         ပာ်လီၤဝဲလီၤ. ဒီးစံးဝဲဒၣ်, သုတမၢလီၤတဂ့ၤ.17  ဒီးသဆၣ်ထီၣ်အခံတုၤအဝဲဒၣ်မဲာ်ဆှး, ဒီးစံး, မၢလီၤ တၢ်တက့ၢ်. ဒီးမၢလီၤပှၤယဲၢ်ဆံ, ဒီးအဝဲသ့ၣ်ဃုဝဲသၢ
         နံၤ, ဒီးတထံၣ်န့ၢ်ဘၣ်ဝဲဘၣ်.18  ဒီးဟဲက့ၤဝဲဆူအအိၣ်လီၤ. ဒီးအဝဲဒၣ်အိၣ်ဝဲလၢယ ရံၤဃိအပူၤလီၤ. ဒီးစံးဘၣ်အီၤ, ယစံးလၢသုလဲၤတဂ့ၤ
         န့ၣ်တမ့ၢ်ဘၣ်ဧါ.19  ဒီးဝ့ၢ်အပှၤကညီစံးလၢစီၤအလံၤၡါ, ကွၢ်ကွၢ်, ဝ့ၢ်အ လီၢ်အံၤဂ့ၤ, ဒ်ယကစၢ်ထံၣ်ဝဲအသိးန့ၣ်,
         မ့မ့ၢ်ထံန့ၣ်မ့ၢ် အအၢ, ဒီးဟီၣ်ခိၣ်တဒုးကဲထီၣ်ဘၣ်တၢ်ဘၣ်.20  ဒီးစံးဝဲဒၣ်, ဟဲစိာ်န့ၢ်ယၤလၢပလီအသီတဖျၢၣ်, ဒီး ဒၢနုာ်အံသၣ်လၢအပူၤတက့ၢ်. ဒီးဟဲစိာ်ဝဲဆူအအိၣ်လီၤ.21  ဒီးလဲၤထီၣ်ဝဲဆူထံထီၣ်ပၢၢ်အအိၣ်, ဒီးကွံာ်လီၤအံ သၣ်လၢအပူၤ, ဒီးစံးဝဲဒၣ်, ယွၤစံးဝဲဒ်အံၤ,
         ယမၤဘျါ က့ၤလံထံအံၤလံ, တုၤအံၤဆူညါတၢ်သံ, ဒီးတၢ်တဒုး ကဲထီၣ်ဘၣ်တၢ်ဘၣ်န့ၣ်တအိၣ်လၢၤဘၣ်.22  ဒီးထံတဖၣ်န့ၣ်ဘျါက့ၤဝဲတုၤမုၢ်မဆါတနံၤအံၤ ဒ်စီၤ အလံၤၡါအတၢ်ကတိၤလၢအကတိၤဝဲအသိးန့ၣ်လီၤ.23  ဒီးဟးထီၣ်ဖဲန့ၣ်ဆူဘ့ၤသ့လး, ဒီးလဲၤထီၣ်လၢကျဲ ပူၤ, ဒီးဖိသၣ်ပိာ်ခွါဆံးတဖၣ်ဟဲထီၣ်လၢဝ့ၢ်ပူၤ,
         ဒီးဒုၣ် ဒွဲၣ်အီၤ, ဒီးစံးဘၣ်အီၤ, လဲၤထီၣ်ပှၤကျၤခိၣ်ဧၢ, လဲၤ ထီၣ်ပှၤကျၤခိၣ်ဧၢ.24  ဒီးဃၣ်အသးဒီးကွၢ်အီၤ, ဒီးဆိၣ်အၢအီၤလၢယွၤအ မံၤလီၤ. ဒီးတၤသူမိၢ်ခံဒုဟဲထီၣ်လၢသ့ၣ်အကျါ,
         ဒီးဖှီ ကွံာ်ဖိသၣ်လွံၢ်ဆံခံဂၤလၢအကျါန့ၣ်လီၤ.
         25  ဒီးဟးထီၣ် ဖဲန့ၣ်ဆူကစၢၢ်ကၢ်မ့ၤလး, ဒီးဖဲန့ၣ်က့ၤက့ၤဆူၡၤမရံလီၤ.

၃31  ဒီးလၢယူဒၤအစီၤပၤ စီၤယဟိၡၤဖးအနံၣ်ပှဲၤထီၣ်တ ဆံဃိးနံၣ်တနံၣ်န့ၣ် စီၤအၤဃာ်အဖိခွါစီၤယဟိရၣ်ကဲ
         သီစီၤပၤလၢအံၣ်စရ့လးအဖီခိၣ် လၢၡၤမရံအပူၤ, ဒီး ကဲစီၤပၤတဆံခံနံၣ်လီၤ.2  ဒီးမၤတၢ်အၢလၢ ယွၤအမဲာ်ဘၣ်ဆၣ်ဒီး, တဒ်သိး ဘၣ်အပၢ်, ဒီးတဒ်သိးဘၣ်အမိၢ်ဘၣ်. ဒီးသုးကွံာ်ဘ
         ဧၤလးအတၢ်ဂီၤလၢအပၢ်တ့ဝဲလီၤ.3  မ့ၢ်နာ်သက့ဒ်န့ၣ်ဒီးစဲဘူးအသးဒီး စီၤနဘးအဖိခွါ စီၤယၤရၤဘၣ်အတၢ်ဒဲးဘး လၢအဒုးမၤအံၣ်စရ့လးလၢ
         တၢ်ဒဲးဘးလီၤ. တလဲၤသဒၣ်ဘၣ်အီၤဘၣ်.4  ဒီးမိၤအးအစီၤပၤစီၤမ့ၡၤမ့ၢ်သိအကစၢ်, ဒီးဟ့ၣ်သိဖိ တကလီၤ, ဒီးသိဖါတကလီၤအိၣ်ဒီးအဆူၣ်လၢအံၣ်စ
         ရ့လးအစီၤပၤလီၤ.5  ဒီးတုၤစီၤအၤဃာ်သံဝဲဒီး, တၢ်မၤအသးလၢမိၤအးအ စီၤပၤပူထီၣ်အံၣ်စရ့လးအစီၤပၤလီၤ.
         6  ဒီးတၢ်လၢမုၢ်တ နံၤန့ၣ်စီၤပၤယဟိရၣ်လဲၤထီၣ်လၢၡၤမရံ, ဒီးဂံၢ်အံၣ်စရ့ လးခဲလၢာ်လီၤ.7  ဒီးလဲၤတၢ်ဒီးမၢလီၤတၢ်ဆူ ယူဒၤအစီၤပၤယဟိၡၤဖး ဒီးစံးဝဲဒၣ်, မိၤအးအစီၤပၤပူထီၣ်လံယၤလံ. နကလဲၤတၢ်
         ဒီးယၤထီဒါမိၤအးလၢပကဒုးသုးတၢ်စ့ၢ်ကီးဧါ. ဒီးစံးဝဲ ဒၣ်, ယကလဲၤတၢ်လီၤ. ယမ့ၢ်ဒ်နၤအသိး, ယပှၤဂီၢ်မုၢ်ဒ်
         နပှၤဂီၢ်မုၢ်အသိး, ယကသ့ၣ်ဒ်နကသ့ၣ်အသိးန့ၣ်လီၤ.8  ဒီးစံးဝဲဒၣ်, ပကလဲၤကျဲဖဲလဲၣ်ဘိလဲၣ်. ဒီးစံးဝဲဒၣ်, ကျဲခီဂာ်အဒိၣ်အပှၢ်မုၢ်ကနၢလီၤ.9  ဒီးအံၣ်စရ့လးအစီၤပၤလဲၤတၢ်, ဒီးယူဒၤအစီၤပၤ, ဒီး အဒိၣ်အစီၤပၤ, ဒီးလဲၤတၢ်နွံနံၤကျဲ, ဒီးလၢပှၤသုးမုၢ်အ
         ဂီၢ်, ဒီးလၢဆၣ်ဖိကီၢ်ဖိအဒၢလၢအပိာ်အခံအဂီၢ်န့ၣ်ထံ တအိၣ်ဘၣ်.10  ဒီးအံၣ်စရ့လးအစီၤပၤစံးဝဲဒၣ်, အၣ်လါ, ယွၤကိးဖှိၣ် စီၤပၤသၢဂၤအံၤဒ်သိး အကဟ့ၣ်လီၤကွံာ်အီၤဆူမိၤအး
         အစုပူၤလီၤ.11  ဒီးစီၤယဟိၡၤဖးစံးဝဲဒၣ်, ဒ်သိးပကသံကွၢ်ယွၤဒီး, ယွၤအဝံတဂၤဂၤတအိၣ်ဘၣ်ဖဲအံၤဘၣ်ဧါ. ဒီးအံၣ်စရ့
         လးအစီၤပၤအခ့အပှၤတဂၤစံးဆၢတၢ်ဒီးစံးဝဲဒၣ်, စီၤၡၤ ဖးအဖိခွါစီၤအလံၤၡါ လၢအဂၢ်လီၤထံလၢ စီၤအ့ၤလံ
         ယၤအစုလိၤတဂၤအိၣ်ဖဲအံၤလီၤ.12  ဒီးစီၤယဟိၡၤဖးစံးဝဲဒၣ်, ယွၤအကလုၢ်အိၣ်ဒီးအီၤ လီၤ. ဒီးအံၣ်စရ့လးအစီၤပၤ, စီၤယဟိၡၤဖး, ဒီးအဒိၣ်
         အစီၤပၤလဲၤလီၤဆူအအိၣ်လီၤ.13  ဒီးစီၤအလံၤၡါစံးဘၣ်အံၣ်စရ့လးအစီၤပၤ, တၢ်ဘၣ် ဃးဒီးယၤဒီးနၤမ့ၢ်မနုၤတမံၤလဲၣ်. လဲၤဆူနပၢ်အဝံတ
         ဖၣ်အအိၣ်, ဒီးဆူနမိၢ်အဝံတဖၣ်အအိၣ်တက့ၢ်. ဒီးအံၣ် စရ့လးအစီၤပၤစံးဘၣ်အီၤ, တမ့ၢ်ဘၣ်. အဂ့ၢ်ဒ်အံၤ,
         ယွၤကိးဖှိၣ်စီၤပၤသၢဂၤအံၤ ဒ်သိးအကဟ့ၣ်လီၤကွံာ်အီၤ လၢမိၤအးအစုပူၤလီၤ.14  ဒီးစီၤအလံၤၡါစံးဝဲဒၣ်, ယွၤမူဝဲလၢယဆၢထၢၣ်လၢ အမဲာ်ညါန့ၣ်, မ့တမ့ၢ်ဘၣ်ယကွၢ်မဲာ်ဆူယူဒၤအစီၤပၤ
         ယဟိၡၤဖးဒီး, ယတကွၢ်ဘၣ်တၢ်ဆူနအိၣ်ဘၣ်, ဒီးယ တထံၣ်ဘၣ်နၤဘၣ်.
         15  ဒီးခဲကနံၣ်အံၤ, ဟဲစိာ်န့ၢ်ယၤလၢ ပှၤဒ့တၢ်ဖိတဂၤတက့ၢ်. ဒီးတုၤပှၤဒ့တၢ်ဖိဒ့တၢ်ဒီး, တၢ် မၤအသးလၢယွၤအစုအိၣ်ဘၣ်လၢအလိၤလီၤ.16  ဒီးစံးဝဲဒၣ်, မၤတၢ်တြိပူၤအံၤပှဲၤလၢတၢ်ကျိၤတဖၣ်တ က့ၢ်.
         17  အဂ့ၢ်ဒ်အံၤ, ယွၤစံးဒ်အံၤ, သုတထံၣ်ဘၣ်ကလံၤ, ဒီးသုတထံၣ်ဘၣ်တၢ်ဟဲစူၤဘၣ်. ဘၣ်ဆၣ်ဒီးတၢ်တြိ
         ပူၤအံၤကပှဲၤဝဲဒီးထံဒ်သိးသုကအီတၢ်, သုဝဲဒၣ်, ဒီးသု တၢ်ဖိတၢ်လံၤ, ဒီးသုဆၣ်ဖိကီၢ်ဖိအဒၢတဖၣ်လီၤ.18  ဒီးတၢ်အံၤမ့ၢ်တၢ်ဖှံတမံၤလၢယွၤအမဲာ်ညါလီၤ. က ဟ့ၣ်လီၤကွံာ်စ့ၢ်ကီးပှၤမိၤအးဖိလၢသုစုပူၤလီၤ.
         19  ဒီးသု ကကျီကွံာ်ကယဲၢ်ဝ့ၢ်အိၣ်ဒီးအခိၣ်ဒူ, ဒီးကယဲၢ်ဝ့ၢ်လၢ တၢ်ဃုထၢအီၤ, ဒီးကကူာ်လီၤကွံာ်ကယဲၢ်သ့ၣ်လၢအ
         ဂ့ၤ, ဒီးသုကဆွံတံာ်ကယဲၢ်ထံထီၣ်ပၢၢ်, ဒီးမၤဟးဂီၤ ကယဲၢ်ဟီၣ်ခိၣ်အကဝီၤဂ့ၤလၢလၢၢ်တဖၣ်န့ၣ်လီၤ.20  ဒီးလၢမုၢ်ဆ့ၣ်ထီၣ်န့ၣ် တုၤပှၤပာ်ထီၣ် တၢ်မၤဘူၣ် ကိၣ်ဒီး, ကွၢ်ကွၢ်, တၢ်မၤအသးလၢထံဟဲလၢအဒိၣ်အ
         ကျဲ, ဒီးကီၢ်ပှဲၤဝဲဒီးထံဧိၤနိဧိၤလီၤ.21  ဒီးတုၤပှၤမိၤအးဖိနၢ်ဟူဝဲခဲလၢာ် လၢစီၤပၤတဖၣ်ဟဲ ဒုးတၢ်ဒီးအီၤဒီး, ဒုးအိၣ်ဖှိၣ်ကယဲၢ်ပှၤလၢအသိးသဃိးသ့,
         ဒီးပှၤလၢအသးပှၢ်န့ၢ်အီၤတက့ၢ်, ဒီးဆၢထၢၣ် လၢကီၢ်အဃၢၤန့ၣ်လီၤ.22  ဒီးမုၢ်ဆ့ၣ်ထီၣ်န့ၣ်ဂဲၤဆၢထၢၣ်ဂီၤဂီၤ, ဒီးမုၢ်အဧူၢ်ဆဲး ဘၣ်လၢထံဖံးခိၣ်, ဒီးပှၤမိၤအးဖိထံၣ်ဘၣ်ထံလၢဝၢ်ဘး
         ခီဂီၤဒ်တၢ်သွံၣ်အသိးန့ၣ်လီၤ.
         23  ဒီးစံးဝဲဒၣ်, အဝဲအံၤ မ့ၢ်တၢ်သွံၣ်လီၤ. စီၤပၤတဖၣ်ဘၣ်တၢ်မၤသံလံအီၤသပှၢ် တၢၢ်, ဒီးကျီလိာ်လံအသးလံ,
         ဒီးခဲကနံၣ်အံၤ, မိၤ အးဧၢ, ဟဲဆူတၢ်ဂုာ်န့ၢ်အအိၣ်တက့ၢ်.24  ဒီးဟဲဝဲဆူအံၣ်စရ့လးအသူၣ်ဒဲအလီၢ်, ဒီးပှၤအံၣ်စရ့ လးဖိဂဲၤထၢၣ်, ဒီးကျီကွံာ်ပှၤမိၤအးဖိ,
         ဒီးအဝဲသ့ၣ်ဃ့ၢ် ဝဲလၢအမဲာ်ညါ, ဒီးကျီကွံာ်တၢ်, ဒီးလဲၤတၢ်, ဒီးကျီ ကွံာ်ပှၤမိၤအးဖိဆူၣ်ဆူၣ်ကလဲာ်လီၤ.25  ဒီးမၤလီၤပှီၢ်အဝ့ၢ်တဖၣ်, ဒီးလၢကယဲၢ်ဟီၣ်ခိၣ်အက ဝီၤအဂ့ၤအဖီခိၣ်န့ၣ် တဂၤကွံာ်လၢၢ်တဖျၢၣ်,
         တဂၤ ကွံာ်လၢၢ်တဖျၢၣ်, ဒီးမၤပှဲၤအီၤလီၤ. ဒီးဆွံတံာ်ထံထီၣ် ပၢၢ်ခဲလၢာ်, ဒီးကူာ်လီၤကွံာ်သ့ၣ်အဂ့ၤခဲလၢာ်တုၤအပာ်
         လီၤတဲာ်ထဲကံၢ်ဃရၤရှ့းအခိၣ်ဒူ, ဒီးပှၤခးနီၣ်ဘျုးလဲၤ တရံးဒီးခးဘၣ်အီၤလီၤ.26  ဒီးမိၤအးအစီၤပၤထံၣ်ဘၣ်ဝဲလၢ တၢ်ဒုးသုးဆူၣ်န့ၢ် အီၤတက့ၢ်, ဒီးဟံးန့ၢ်ပှၤနွံကထိလၢအဘီၣ်ထီၣ်နးဒ်
         သိးအကဘၢၣ်ဖျိတၢ်ဆူ အဒိၣ်အစီၤပၤအအိၣ်လီၤ. ဒီးမၤဝဲတသ့ဘၣ်.27  ဒီးဟံးန့ၢ်အဖိခွါဝဲၢ်ကိ လၢအကြၢးကဲစီၤပၤလၢအ လီၢ်, ဒီးလုၢ်အီၤလၢတၢ်လုၢ်မ့ၣ်အူလၢဝ့ၢ်ခိၣ်ဒူအဖီခိၣ်
         လီၤ. ဒီးတၢ်သးထီၣ်ဖးဒိၣ်အိၣ်ဝဲလၢအံၣ်စရ့လးန့ၣ်, ဒီးအဝဲသ့ၣ်တဖၣ်န့ၣ်ဟးထီၣ်ဝဲလၢအအိၣ်, ဒီးက့ၤက့ၤ
         ဝဲဆူအကီၢ်ဒၣ်ဝဲန့ၣ်လီၤ.

၄41  ဒီးပိာ်မုၣ်တဂၤလၢဝံဖိခွါတဖၣ်အမါအကျါန့ၣ် ကိး ထီၣ်ဆူစီၤအလံၤၡါ, ဒီးစံးဝဲဒၣ်, နခ့နပှၤယဝၤတဂၤသံ
         လံ. ဒီးနသ့ၣ်ညါလၢနခ့နပှၤပျံၤယွၤလီၤ. ဒီးအကမၢ်အ ကစၢ်ဟဲဝဲဒ်သိးအကဟံးန့ၢ်မၢကဲကုၢ်ယဖိခွါခံဂၤလီၤ.2  ဒီးစီၤအလံၤၡါစံးဘၣ်အီၤ, ယဘၣ်မၤတၢ် လၢနဂီၢ် လၢမနုၤတမံၤလဲၣ်, စံးဘၣ်ယၤတက့ၢ်. တၢ်အိၣ်လၢန
         ဟံၣ်ပူၤမနုၤတမံၤလဲၣ်, စံးဘၣ်ယၤတက့ၢ်. ဒီးစံးဝဲဒၣ်, တၢ်တအိၣ်ဘၣ်ဒီးနကုၢ်ပိာ်မုၣ်လၢဟံၣ်ပူၤနီတမံၤဘၣ်.
         အိၣ်ထဲသိကိတဖျၢၣ်ဧိၤလီၤ.3  ဒီးစံးဘၣ်အီၤ, လဲၤဃ့တၢ်ပူၤတၢ်လီၢ်တဖၣ်လၢပှၤ လၢနဃၢၤအိၣ်လၢခိခဲလၢာ်, တၢ်ပူၤတၢ်လီၢ်အိၣ်ကလီ
         တဖၣ်တက့ၢ်. မၤန့ၢ်စှၤဖျၢၣ်တဂ့ၤ.
         4  ဒီးဟဲနုာ်, ဒီးကး တံာ်ဃာ်တြဲၤလၢနခံ, ဒီးလၢနဖိခွါတဖၣ်အခံ, ဒီးနဘၣ် လူလၢကယဲၢ် တၢ်ပူၤတၢ်လီၢ်တဖၣ်န့ၣ်အပူၤခဲလၢာ်,
         ဒီးတၢ်လၢအပှဲၤဝဲန့ၣ်နဘၣ်ပာ်တပူၤဒၣ်လီၤ.5  ဒီးဟးထီၣ်လၢအအိၣ်, ဒီးကးတံာ်ဃာ်တြဲၤလၢအခံ, ဒီးလၢအဖိခွါအခံလီၤ. အဝဲသ့ၣ်တဖၣ်န့ၣ်ဟဲစိာ်တၢ်
         ဆူအအိၣ်, ဒီးအဝဲဒၣ်လူလီၤတၢ်လီၤ.6  ဒီးတုၤတၢ်ပူၤတၢ်လီၢ်ပှဲၤဝဲဒီး, တၢ်မၤအသးလၢအစံး ဘၣ်အဖိခွါ, ဟဲစိာ်ဒံးတၢ်ပူၤတၢ်လီၢ်တဖျၢၣ်တက့ၢ်.
         ဒီးစံးဘၣ်အီၤ, တၢ်ပူၤတၢ်လီၢ်တအိၣ်လၢၤဘၣ်, ဒီးသိ အိၣ်ကတီၢ်လီၤ.7  ဒီးဟဲဝဲ, ဒီးစံးဘၣ်ယွၤအပှၤကညီ, ဒီးအဝဲဒၣ်စံးဘၣ် အီၤ, လဲၤဆါကွံာ်သိဒီးလိးတူာ်ကွံာ်နကမၢ်,
         ဒီးမူနဲဒီးန ဖိခွါတဖၣ်န့ၣ်လၢတၢ်အိၣ်လီၤတဲာ်တဖၣ်န့ၣ်တက့ၢ်.8  ဒီးတၢ်မၤအသးလၢအန့ၣ်တနံၤ လၢစီၤအလံၤၡါလဲၤ ပူၤတၢ်ဆူရှူန့ၣ်, ဒီးပိာ်မုၣ်ကဲဒိၣ်အိၣ်ဝဲဖဲန့ၣ်တဂၤ,
         ဒီး ကညးအီၤလၢအကအီၣ်ကိၣ်လီၤ. ဒီးဖဲဒၣ်အလဲၤတၢ် ဘၣ်ကျဲတဘျီဘျီန့ၣ် တၢ်မၤအသးလၢအလဲၤနုာ်အီၣ်
         ကိၣ်ဖဲန့ၣ်လီၤ.9  ဒီးစံးဘၣ်အဝၤ, ကွၢ်ကွၢ်, ယထံၣ်လၢပှၤတဂၤအံၤ မ့ၢ်ယွၤအပှၤစီဆှံလီၤ. အဝဲဒၣ်လဲၤတၢ်ဘၣ်ကျဲဖဲပအိၣ်
         တထံၣ်ဃီလီၤ.
         10  မ်ပမၤဒၢးဖိလၢတၢ်ဒူၣ်အဖီခိၣ်လၢအ ဂီၢ်တက့ၢ်. ဒီးပကပာ်အလီၢ်မံ, ဒီးစီၢ်နီၤခိၣ်, ဒီးလီၢ်
         ဆ့ၣ်နီၤ, ဒီးမ့ၣ်အူဒၢအလီၢ်ဖဲန့ၣ်လၢအဂီၢ်တက့ၢ်. ဒီး တုၤအဟဲဆူပအိၣ်ဒီး, တၢ်ကမၤအသးလၢအကဃၣ်
         အသးဆူန့ၣ်လီၤ.11  ဒီးတၢ်မၤအသးလၢအန့ၣ်တနံၤ လၢအဟဲဝဲဖဲန့ၣ်, ဒီးဃၣ်အသးဆူဒၢးဖိအပူၤန့ၣ်, ဒီးမံဝဲဖဲန့ၣ်လီၤ.
         12  ဒီးစံး ဘၣ်အခ့အပှၤစီၤက့ၤဃစံ, ကိးန့ၢ်ပှၤရှူန့ၣ်ဖိတဂၤန့ၣ်တ က့ၢ်. ဒီးကိးဝဲ, ဒီးအဝဲဒၣ်ဆၢထၢၣ်လၢအမဲာ်ညါလီၤ.13  ဒီးစံးလၢအခ့အပှၤ, စံးဘၣ်အီၤ, ကွၢ်ကွၢ်, နအံး က့ၤကွၢ်က့ၤမၤစၢၤပှၤလၢ ကယဲၢ်တၢ်ခဲလၢာ်အံၤလီၤ.
         ပှၤကမၤလၢနဂီၢ်မနုၤတမံၤလဲၣ်. ပှၤကတိၤတၢ်လၢနဂီၢ် ဒီးစီၤပၤမ့ၢ်ဂ့ၤ, ဒီးပှၤသုးမုၢ်အခိၣ်မ့ၢ်ဂ့ၤ,
         အလီၢ်အိၣ်ဧါ. ဒီးစံးဝဲဒၣ်, ယအိၣ်ယဆိးလၢယပှၤတကလုာ်ဒၣ်ယဲ အကျါလီၤ.14  ဒီးစံးဝဲဒၣ်, ဒီးပှၤဘၣ်မၤလၢအဂီၢ်လၢမနုၤတမံၤလဲၣ် ဒီးစီၤက့ၤဃစံစံးဝဲဒၣ်, မ့ၢ်မးအဖိတအိၣ်ဘၣ်,
         ဒီးအ ဝၤအသးပှၢ်တ့ၢ်လီၤ.15  ဒီးစံးဝဲဒၣ်, ကိးန့ၢ်အီၤတက့ၢ်. ဒီးကိးဝဲ, ဒီးအဝဲဒၣ်ဆၢ ထၢၣ်လၢကျဲစၢၤအခီၣ်ထံးလီၤ.
         16  ဒီးစံးဝဲဒၣ်, တုၤအက တီၢ်အံၤဆၢအလီၢ်ဒီး, ဖဲတၢ်မူအကတီၢ်န့ၣ်နကဖိးဖိခွါ တဂၤလီၤ. ဒီးစံးဝဲဒၣ်,
         တမ့ၢ်ဘၣ်, ယကစၢ်, ယွၤအပှၤ ကညီဧၢ, ကတိၤကဘျံးကဘျၣ်ဒီးနကုၢ်ပိာ်မုၣ်တဂ့ၤ.17  ဒီးပိာ်မုၣ်န့ၣ်ဒၢထီၣ်, ဒီးဆံးစၢ်န့ၢ်အဖိခွါဖဲအကတီၢ် လၢစီၤအလံၤၡါစံးဘၣ်အီၤ, ဖဲတၢ်မူအကတီၢ်န့ၣ်လီၤ.18  ဒီးတုၤဖိသၣ်ဒိၣ်ထီၣ်ဒီး, ဘၣ်လၢမုၢ်တနံၤတၢ်မၤအ သးလၢအလဲၤထီၣ်ဆူအပၢ်အအိၣ်, ဆူပှၤကူးဘုဖိတ
         ဖၣ်အအိၣ်လီၤ.
         19  ဒီးစံးဘၣ်အပၢ်, ယခိၣ်, ယခိၣ်, ဒီးစံး ဘၣ်ဖိၣ်သၣ်ခွါတဂၤ, လဲၤစိာ်အီၤဆူအမိၢ်အအိၣ်တက့ၢ်.20  ဒီးဟံးန့ၢ်အီၤ, ဒီးစိာ်ဝဲဆူအမိၢ်အအိၣ်, ဒီးဖိသၣ်ဆ့ၣ် နီၤလၢအဟုးလာ်တုၤမုၢ်ထူၣ်, ဒီးသံဝဲလီၤ.21  ဒီးလဲၤထီၣ်, ဒီးပာ်လီၤအီၤလၢယွၤအပှၤကညီအလီၢ် မံအဖီခိၣ်, ဒီးကးတံာ်ဃာ်တြဲၤ, ဒီးဟးထီၣ်ဝဲလီၤ.22  ဒီးကိးထီၣ်ဆူအဝၤ, ဟ့ၣ်ယုၢ်န့ၢ်လၢ်ယၤလၢဖိၣ်သၣ် ခွါတဂၤ, ဒီးကသ့ၣ်ယီၤတဒု, ဒ်သိးအကဃ့ၢ်ဆူယွၤ
         အပှၤကညီအအိၣ်, ဒီးဟဲက့ၤန့ၣ်တက့ၢ်.23  ဒီးစံးဝဲဒၣ်, နကလဲၤဆူအအိၣ်လၢမုၢ်မဆါတနံၤအံၤ မ့ၢ်အဘၣ်မနုၤလဲၣ်. လါထီၣ်သီနံၤတမ့ၢ်ဘၣ်,
         မုၢ်အိၣ် ဘှံးနံၤတမ့ၢ်ဘၣ်. ဒီးစံးဝဲဒၣ်, တၢ်မုာ်တၢ်ဖိးလီၤ.24  ဒီးဂီၤကၢ်ကသ့ၣ်ယီၤ, ဒီးစံးဘၣ်အခ့အပှၤ, နီၣ်ဒီး လဲၤတၢ်တက့ၢ်. ယမ့ၢ်တမၤလိာ်ဘၣ်နၤဒီး, မၤစၢ်လီၤ
         နနီၣ်တၢ်တဂ့ၤ.25  ဒီးလဲၤတၢ်, ဒီးဟဲက့ၤဆူယွၤအပှၤကညီအအိၣ်လၢ ကစၢၢ်ကၢ်မ့ၤလးလီၤ. ဒီးတုၤယွၤအပှၤကညီထံၣ်ဘၣ်
         အီၤလၢအယံၤဒီး, တၢ်မၤအသးလၢအစံးဘၣ်အခ့အ ပှၤ, စီၤက့ၤဃစံ, ကွၢ်ကွၢ်, ပှၤရှူန့ၣ်ဖိတဂၤန့ၣ်လီၤ.26  ခဲကနံၣ်အံၤဃ့ၢ်သဂၢၢ်အီၤ, ဒီးစံးလၢအီၤ, နအိၣ်မုာ် စ့ၢ်ကီးဧါ, နဝၤအိၣ်မုာ်စ့ၢ်ကီးဧါ, ဖိသၣ်န့ၣ်အိၣ်မုာ်စ့ၢ်
         ကီးဧါန့ၣ်တက့ၢ်. ဒီးစံးဝဲဒၣ်, အိၣ်မုာ်ဝဲလီၤ.27  ဒီးတုၤအတုၤလၢယွၤအပှၤကညီအအိၣ် လၢကစၢၢ် လိၤဒီး, ဟံးဃာ်အခီၣ်, ဒီးစီၤက့ၤဃစံသုးဘူးအသးဒ်
         သိးအကထွၣ်ကွံာ်အီၤလီၤ. ဒီးယွၤအပှၤကညီစံးဘၣ် အီၤ, ကအိၣ်ဒၣ်ဝဲတက့ၢ်. အဂ့ၢ်ဒ်အံၤ, အသူၣ်ကိၢ်အ
         သးဂီၤလၢအပူၤ, ဒီးယွၤပာ်ခူသူၣ်ဝဲဒီးယၤ, ဒီးတစံး ဘၣ်ယၤဘၣ်.28  ဒီးစံးဝဲဒၣ်, ယဃ့န့ၢ်ဖိသၣ်တဂၤလၢယကစၢ်စ့ၢ်ကီး ဧါ. ယစံး, လီန့ၢ်ယၤတဂ့ၤန့ၣ်တမ့ၢ်ဘၣ်ဧါ.29  ဒီးအဝဲဒၣ်စံးဘၣ်စီၤက့ၤဃစံ, ကံၢ်တူာ်နယီၢ်ဒ့, ဒီး ဟံးန့ၢ်ယနီၣ်ထိးဘိလၢနစုပူၤ, ဒီးလဲၤတၢ်တက့ၢ်.
         နမ့ၢ် ဘၣ်သဃိာ်ပှၤတဂၤဂၤဒီး, ဆိၣ်ဂ့ၤအီၤတဂ့ၤ. ဒီးပှၤတ ဂၤဂၤမ့ၢ်ဆိၣ်ဂ့ၤနၤဒီး, စံးဆၢအီၤတဂ့ၤ.
         ဒီးပာ်လီၤယ နီၣ်ထိးဘိလၢဖိသၣ်အမဲာ်အဖီခိၣ်တက့ၢ်.30  ဒီးဖိသၣ်အမိၢ်စံးဝဲဒၣ်, ယွၤမူဝဲ, ဒီးနသးမူဝဲန့ၣ်, ယ တဟးဖးဒီးနၤဘၣ်. ဒီးဂဲၤဆၢထၢၣ်, ဒီးပိာ်အခံလီၤ.31  ဒီးစီၤက့ၤဃစံလဲၤဝဲလၢအမဲာ်ညါ, ဒီးပာ်လီၤနီၣ်ထိး ဘိလၢဖိသၣ်အမဲာ်အဖီခိၣ်, ဒီးတၢ်အသီၣ်တအိၣ်,
         တၢ် ကနၣ်တၢ်တအိၣ်ဘၣ်. ဒီးဟဲက့ၤသဂၢၢ်အီၤ, ဒီးတဲ ဘၣ်ဝဲ, ဒီးစံးဝဲဒၣ်, ဖိသၣ်တဖုသံနီၣ်ဘၣ်.32  ဒီးစီၤအလံၤၡါဟဲနုာ်လၢဟံၣ်ပူၤ, ဒီးကွၢ်ကွၢ်, ဖိ သၣ်သံလံ. ဒီးမံလီၤဝဲလၢအလီၢ်မံအဖီခိၣ်လီၤ.33  ဒီးလဲၤနုာ်ဝဲ, ဒီးကးတံာ်ဃာ်တြဲၤလၢအဝဲသ့ၣ်ခံဂၤ အခံ, ဒီးဘါထုကဖၣ်ယွၤလီၤ.
         34  ဒီးလဲၤထီၣ်မံလီၤလၢ ဖိသၣ်န့ၣ်အဖီခိၣ်, ဒီးပာ်အထးခိၣ်လၢအထးခိၣ်အဖီ ခိၣ်, ဒီးအမဲာ်လၢအမဲာ်အဖီခိၣ်,
         အစုလၢအစုအဖီခိၣ်, ဒီးစူၣ်ထီၣ်အသးလၢဖိသၣ်အဖီခိၣ်, ဒီးဖိသၣ်အညၣ် လၢၤထီၣ်ဝဲလီၤ.35  ဒီးဟဲက့ၤ, ဒီးဟးယဲၤယီၤတၢ်လၢဟံၣ်ပူၤ, ဒီးလဲၤ ထီၣ်စူၣ်ထီၣ်အသးလၢအဖီခိၣ်, ဒီးဖိသၣ်ဆံၣ်ဆဲထီၣ်
         နွံဘျီ, ဒီးဖိသၣ်အိးထီၣ်အမဲာ်လီၤ.36  ဒီးကိးန့ၢ်စီၤက့ၤဃစံ, ဒီးစံးဝဲဒၣ်, ကိးန့ၢ်ပှၤရှူန့ၣ်ဖိ တဂၤန့ၣ်တက့ၢ်. ဒီးအဝဲဒၣ်ကိးန့ၢ်အီၤလီၤ.
         ဒီးဟဲနုာ် ဝဲဆူအအိၣ်, ဒီးစံးဘၣ်အီၤ, ဟံးထီၣ်န့ၢ်နဖိခွါတက့ၢ်.37  ဒီးလဲၤနုာ်ဝဲ, ဒီးထိၣ်လီၤပှီၤအသးလၢအခီၣ်ထံး, ဒီး တီၤလီၤကဒွံကျိာ်, ဒီးဟံးန့ၢ်ထီၣ်အဖိခွါ,
         ဒီးဟးထီၣ် ဝဲလီၤ.38  ဒီးစီၤအလံၤၡါဟဲက့ၤကဒီးဆူကံးလကၤလး, ဒီးတၢ် သၣ်ဝံၤလီၤဒိအိၣ်ဝဲလၢကီၢ်ပူၤန့ၣ်လီၤ. ဒီးဝံတဖၣ်အိၣ်
         ဝဲဆိးဝဲလၢအမဲာ်ညါ, ဒီးစံးဘၣ်အခ့အပှၤ, ပာ်လီၤသ ပၢၤဖးဒိၣ်, ဒီးချီတၢ်ချီလၢဝံအဖိခွါတဖၣ်အဂီၢ်တက့ၢ်.39  ဒီးပှၤတဂၤလဲၤဝဲလၢပှၢ်လၢ်ကျါ ဒ်သိးအကထၢဖှိၣ် တၢ်ဒိးတၢ်လၣ်လီၤ. ဒီးထံၣ်န့ၢ်ဝဲလၢခီခးဖးကိးအမုၢ်
         တမုၢ်, ဒီးဒဲးဝဲအသၣ်မံတုၤအမၤပှဲၤအသးနါပှၢ်, ဒီးဟဲ က့ၤသွဲၣ်နုာ်အီၤလၢတၢ်ချီအသပၢၤပူၤလီၤ.
         အဂ့ၢ်ဒ်အံၤ, တသ့ၣ်ညါဘၣ်ဝဲဘၣ်.40  ဒီးဂၢ်လီၤဝဲဒ်သိးပှၤကညီကအီၣ်တၢ်လီၤ. ဒီးအီၣ်တၢ် ချီအဖၢမုၢ်ဒီး, ကိးပသူထီၣ်ဒီးစံးဝဲဒၣ်,
         ယွၤအပှၤကညီ ဧၢ, တၢ်သံအိၣ်ဝဲလၢသပၢၤပူၤလီၤ. ဒီးအီၣ်ဝဲတသ့ဘၣ်.41  ဒီးစံးဝဲဒၣ်, ဟဲစိာ်ကိၣ်ကမူၣ်တက့ၢ်. ဒီးဖၢလီၤဝဲ လၢသပၢၤပူၤ, ဒီးစံးဝဲဒၣ်, ဂၢ်လီၤလၢပှၤဂီၢ်မုၢ်အဂီၢ်ဒ်
         သိးအကအီၣ်တၢ်န့ၣ်တက့ၢ်. ဒီးတၢ်အၢတအိၣ်ဘၣ် လၢသပၢၤပူၤဘၣ်.42  ဒီးပှၤတဂၤဟဲဝဲလၢဘဧၤလးၡလံၡၤ, ဒီးဟဲစိာ်န့ၢ် ယွၤအပှၤကညီလၢကိၣ်အလိၣ်ခံဆံ တ့ဝဲလၢဘုမုယီၤ
         အသၣ်ဆိ, ဒီးဘုအစဲၤတဖၣ်လၢထၢၣ်ပူၤလီၤ. ဒီးစံးဝဲ ဒၣ်, ဟ့ၣ်လီၤပှၤဂီၢ်မုၢ်ဒ်သိးအကအီၣ်တၢ်တက့ၢ်.43  ဒီးအခ့အပှၤစံးဘၣ်အီၤ, ယကပာ်လီၤတၢ်အံၤလၢ ပှၤတကယၤအမဲာ်ညါန့ၣ်မ့ၢ်အဘၣ်မနုၤလဲၣ်. ဒီးစံးက
         ဒီးဝဲဒၣ်, ဟ့ၣ်လီၤပှၤဂီၢ်မုၢ်ဒ်သိးအကအီၣ်တၢ်တက့ၢ်. အဂ့ၢ်ဒ်အံၤ, ယွၤစံးဝဲဒ်အံၤ, ကအီၣ်တၢ်,
         ဒီးကပာ်လီၤ တဲာ်တၢ်လီၤ.44  ဒီးပာ်လီၤဝဲလၢအမဲာ်ညါ, ဒီးအဝဲသ့ၣ်တဖၣ်န့ၣ်အီၣ် ဝဲ, ဒီးပာ်လီၤတဲာ်တၢ်ဒ်ယွၤအကလုၢ်ကထါအသိးန့ၣ်
         လီၤ.

၅51  ဒီးစူၤရံအစီၤပၤ အပှၤသုးမုၢ်အခိၣ် စီၤနဧၤမၣ်မ့ၢ်ပှၤ အဒိၣ်လၢအကစၢ်အမဲာ်ညါ, ဒီးတၢ်ကွၢ်မဲာ်အီၤလီၤ.
         အဂ့ၢ်ဒ်အံၤ, ယွၤဟ့ၣ်လီၤတၢ်အုၣ်က့ၤခီၣ်က့ၤစူၤရံလၢ အီၤလီၤ. ဒီးမ့ၢ်ပှၤအဆူၣ်လၢဒုးတၢ်အပူၤလီၤ.
         ဘၣ် ဆၣ်ဒီးမ့ၢ်ပှၤဘၣ်တၢ်ဆါအၢလီၤ.2  ဒီးပှၤစူၤရံဖိလဲၤတ့ၢ်ဒီးပှၤအဖုတဖၣ်, ဒီးဟဲစိာ်မၢကဲ ကုၢ်ဖိသၣ်ပိာ်မုၣ်အဆံးတဂၤ လၢအံၣ်စရ့လးအကီၢ်ပူၤ,
         ဒီးအိၣ်ဝဲလၢစီၤနဧၤမၣ်အမါအအိၣ်လီၤ.3  ဒီးစံးဘၣ်အကစၢ်မုၣ်, မ်ယကစၢ်အိၣ်ဝဲလၢဝံအမဲာ် ညါလၢအအိၣ်ဝဲလၢၡၤမရံအပူၤန့ၣ်တက့ၢ်. တုၤနုၤတ
         စုကမၤဘျါက့ၤအီၤလၢအတၢ်ဆါအၢလီၤ.4  ဒီးအဝဲဒၣ်လဲၤနုာ်, ဒီးတဲဘၣ်အကစၢ်, ဒီးစံးဝဲဒၣ်, ဖိသၣ်ပိာ်မုၣ်လၢအဟဲလၢကီၢ်အံၣ်စရ့လးတဂၤကတိၤ
         တၢ်ဒ်အံၤဒ်နုၤလီၤ.5  ဒီးစူၤရံအစီၤပၤစံးဝဲဒၣ်, ဟဲ, လဲၤတၢ်တက့ၢ်. ယက ဟ့ၣ်ယုၢ်လံာ်တဘ့ၣ်လၢအံၣ်စရ့လးအစီၤပၤလီၤ.
         ဒီး လဲၤဝဲ, ဒီးလဲၤစိာ်ဝဲဒီးစ့ဆံဆဲၣ်ကံကၢ်, ဒီးထူအဘ့ၣ် ဃုကထိ, ဒီးတၢ်အကူအသိးလၢပှၤကလံၤအသးဆံ
         ဆဲၣ်ဘျီအဂီၢ်လီၤ.6  ဒီးဟဲစိာ်လံာ်တဘ့ၣ်ဆူ အံၣ်စရ့လးအစီၤပၤအအိၣ် လၢအစံးဝဲ, ခဲကနံၣ်အံၤတုၤလံာ်တဘ့ၣ်အံၤတုၤလၢ
         နအိၣ်ဒီး, ကွၢ်ကွၢ်, ယမၢလီၤယခ့ယပှၤစီၤနဧၤမၣ်ဆူန အိၣ်ဒ်သိးနကမၤဘျါက့ၤအီၤလၢအတၢ်ဆါအၢန့ၣ်လီၤ.7  ဒီးတုၤအံၣ်စရ့လးအစီၤပၤဖးလံာ်တဘ့ၣ်န့ၣ်ဒီး, တၢ် မၤအသးလၢအဖှီအဆ့ဒီးစံးဝဲဒၣ်, ယမ့ၢ်ယွၤလၢအမၤ
         သံတၢ်ဒီးမၤမူတၢ်သတးဒီး, ပှၤတဂၤန့ၣ်မၢပှၤကညီတ ဂၤဒ်သိးယကမၤဘျါက့ၤအတၢ်ဆါအၢန့ၣ်ဧါ. မၤသး ဒ်န့ၣ်ဒီးသ့ၣ်ညါ,
         ဒီးကွၢ်လၢပှၤတဂၤန့ၣ်ဃုတၢ်တမံၤမံၤ ထီဒါယၤလီၤ.8  ဒီးတုၤယွၤအပှၤကညီ စီၤအလံၤၡါနၢ်ဟူဝဲလၢအံၣ်စ ရ့လးအစီၤပၤဖှီအဆ့ဒီး, တၢ်မၤအသးလၢအမၢလီၤတၢ်
         ဆူစီၤပၤအအိၣ်ဒီးစံးဝဲဒၣ်, နဖှီနဆ့န့ၣ်မ့ၢ်အဘၣ်မနုၤ လဲၣ်. မ်ပှၤတဂၤန့ၣ်ဟဲဆူယအိၣ်တက့ၢ်.
         ဒီးကသ့ၣ် ညါဝဲလၢဝံတဂၤအိၣ်ဝဲလၢအံၣ်စရ့လးအပူၤလီၤ.9  ဒီးစီၤနဧၤမၣ်ဟဲဝဲဒီးအကသ့ၣ်တဖၣ်, ဒီးအလ့ၣ်က ဟၣ်, ဒီးဆၢထၢၣ်လၢစီၤအလံၤၡါအဟံၣ်ကျဲစၢၤအခီၣ်
         ထံးလီၤ.10  ဒီးစီၤအလံၤၡါမၢကလူးတဂၤလဲၤဆူအအိၣ်, ဒီးစံးဝဲ ဒၣ်, လဲၤလုၣ်ထံလၢယၢ်ဒ့ၣ်အပူၤနွံဘျီတက့ၢ်.
         ဒီးနဖံး နညၣ်ကဟဲက့ၤကဒါက့ၤ, ဒီးနကကဆှီထီၣ်လီၤ.11  ဒီးစီၤနဧၤမၣ်အသးထီၣ်, ဒီးဟးထီၣ်ဝဲ, ဒီးစံးဝဲဒၣ်, ကွၢ်ကွၢ်, ယစံး, အဝဲဒၣ်ကဟဲထီၣ်, ဒီးကဆၢထၢၣ်,
         ဒီးကိးထီၣ်ယွၤအကစၢ်အမံၤ, ဒီးတီၢ်တၢ်လၢတၢ်အဖီ ခိၣ်, ဒီးမၤဘျါက့ၤပှၤဘၣ်တၢ်ဆါအၢလီၤ.
         12  ဒၤမ့ၤစ့း အထံကျိအဘၤနါ, ဒီးဖၢ်ပၢ်ဂ့ၤန့ၢ်အံၣ်စရ့လးအထံတ ဖၣ်ခဲလၢာ်တမ့ၢ်ဘၣ်ဧါ. ယကလုၣ်ဘၣ်ထံလၢအပူၤ,
         ဒီးကဆှီထီၣ်တမ့ၢ်ဘၣ်ဧါ. ဒီးဃၣ်အသး, ဒီးဟးထီၣ် ဝဲလၢအသးထီၣ်လီၤ.13  ဒီးအခ့အပှၤသုးဘူးအသး, ဒီးစံးလၢအီၤ, ယပၢ်ဧၢ, ဝံတဂၤန့ၣ်မ့ၢ်မၤလိာ်နၤလၢတၢ်ဖးဒိၣ်တမံၤဒီး,
         နကမၤ တမ့ၢ်ဘၣ်ဧါ. တုၤအစံးဘၣ်နၤ, လုၣ်ထံဒီးကဆှီထီၣ် တက့ၢ်န့ၣ်ဒီး မၤအလီၢ်အိၣ်အါန့ၢ်အန့ၣ်တက့ၢ်ဆံးဒိၣ်
         လဲၣ်.14  ဒီးလဲၤလီၤ, ဒီးဘျၢလီၤအသးလၢယၢ်ဒ့ၣ်အပူၤနွံဘျီ, ဒ်ယွၤအပှၤကညီစံးဝဲအသိးန့ၣ်, ဒီးအဖံးအညၣ်ဟဲက့ၤ
         ကဒါက့ၤဒ်ဖိဆံးတဂၤအညၣ်အသိးန့ၣ်, ဒီးကဆှီထီၣ် ဝဲလီၤ.15  ဒီးက့ၤကဒါက့ၤဆူယွၤအပှၤကညီအအိၣ်, အဝဲဒၣ် ဒီးအပှၤကညီခဲလၢာ်, ဒီးဟဲဝဲ, ဒီးဆၢထၢၣ်လၢအမဲာ်
         ညါ, ဒီးစံးဝဲဒၣ်, ကွၢ်ကွၢ်, ယသ့ၣ်ညါလၢကစၢ်တ အိၣ်ဘၣ်လၢဟီၣ်ခိၣ်ဒီဘ့ၣ်ညါ, အိၣ်ထဲလၢအံၣ်စရ့
         လးအပူၤဧိၤလီၤ. ဒီးခဲကနံၣ်အံၤဟံးန့ၢ်လၢ်တၢ်ဆိၣ်ဂ့ၤ လၢနခ့နပှၤတက့ၢ်.16  ဒီးစံးဝဲဒၣ်, ယွၤလၢယဆၢထၢၣ်လၢအမဲာ်ညါမူဝဲ န့ၣ်, ယတဟံးန့ၢ်ဘၣ်တၢ်ဘၣ်. ဒီးအဝဲဒၣ်သဆၣ် ထီၣ်အခံဘၣ်ဆၣ်ဒီးဂ့ၢ်လိာ်ဝဲလီၤ.17  ဒီးစီၤနဧၤမၣ်စံးဝဲဒၣ်, ပှၤကဟ့ၣ်လီၤ နခ့နပှၤလၢ ဟီၣ်ခိၣ်ဘျဲးစိာ်ကသ့ၣ်လၤခံဒု တမ့ၢ်ဘၣ်ဧါ.
         အဂ့ၢ်ဒ် အံၤ, တၢ်လုၢ်မ့ၣ်အူမ့ၢ်ဂ့ၤ, တၢ်လုၢ်မ့ၢ်ဂ့ၤ, နခ့နပှၤ တလုၢ်လၢၤဘၣ် လၢကစၢ်အဂၤတဖၣ်ဘၣ်.
         ကလုၢ် တၢ်ထဲလၢယွၤတဂၤဧိၤလီၤ.18  လၢတၢ်အံၤတမံၤ မ်ယွၤပျၢ်နခ့နပှၤအတၢ်တက့ၢ်. တုၤယကစၢ်လဲၤနုာ်လၢရံးမိၣ်အဟံၣ်ပူၤ ဒ်သိးအက
         ဘူၣ်တၢ်ဘါတၢ်ဖဲန့ၣ်, ဒီးတန့ၤအသးလၢယစု, ဒီးယ တီၤလီၤကဒွံကျိာ်လၢရံးမိၣ်အဟံၣ်ပူၤဒီး, တုၤယတီၤ
         လီၤကဒွံကျိာ်လၢရံးမိၣ်အဟံၣ်ပူၤဒီး, မ်ယွၤပျၢ်နခ့နပှၤ အတၢ်တမံၤန့ၣ်တက့ၢ်.19  ဒီးစံးဘၣ်အီၤ, လဲၤတၢ်မုာ်မုာ်တက့ၢ်. ဒီးဟးထီၣ်ဝဲ ယံၤဒီးအီၤဖးဖီတီၤလဲၤဃၣ်ဃၣ်လီၤ.
         20  ဒီးယွၤအပှၤက ညီစီၤအလံၤၡါအခ့အပှၤစီၤက့ၤဃစံစံးဝဲဒၣ်, ကွၢ်ကွၢ်, ယကစၢ်တြီပှၤစူၤရံဖိတဂၤအံၤ
         စီၤနဧၤမၣ်ဒီးတတူၢ် လိာ်ဘၣ်တၢ်လၢအဟဲစိာ်ဝဲလၢအစုဘၣ်. ယွၤမူဝဲန့ၣ်, ယကဃ့ၢ်ပိာ်အခံ, ဒီးဟံးန့ၢ်တၢ်တမံၤမံၤလၢအီၤလီၤ.21  ဒီးစီၤက့ၤဃစံလူၤပိာ်စီၤနဧၤမၣ်အခံ, ဒီးစီၤနဧၤမၣ် ထံၣ်ဘၣ်ပှၤတဂၤဟဲဃ့ၢ်ပိာ်အခံ, ဒီးယုၢ်လီၤဝဲလၢလ့ၣ်
         ကဟၣ်အပူၤ, ဒ်သိးအကလဲၤသဂၢၢ်အီၤ, ဒီးစံးဝဲဒၣ်, အိၣ်မုာ်စ့ၢ်ကီးဧါ.22  ဒီးစံးဝဲဒၣ်, အိၣ်မုာ်လီၤ. ယကစၢ်မၢလီၤယၤ, ဒီးစံးဝဲ ဒၣ်, ကွၢ်ကွၢ်, ခဲကနံၣ်အံၤဒၣ်လဲာ်,
         ပှၤဖိၣ်သၣ်ခွါလၢဝံ အဖိခွါအကျါခံဂၤဟဲဆူယအိၣ်, လၢကစၢၢ်အ့ဖရဲၣ် လီၤ. ဟ့ၣ်လၢ်အီၤလၢစ့တကံကၢ်,
         ဒီးတၢ်အကူအသိး လၢပှၤကလံၤအသးခံဘျီအဂီၢ်တက့ၢ်.23  ဒီးစီၤနဧၤမၣ်စံးဝဲဒၣ်, မ်အဘၣ်နသးလၢနဟံးန့ၢ်ခံ ကံကၢ်တက့ၢ်. ဒီးသဆၣ်ထီၣ်အခံ, ဒီးစၢဃာ်စ့ခံကံ
         ကၢ်လၢထၢၣ်ခံဖျၢၣ်အပူၤ အိၣ်ဒီးတၢ်အကူအသိးလၢပှၤ ကလံၤအသးခံဘျီအဂီၢ်န့ၣ်, ဒီးပာ်လီၤဝဲလၢအခ့အပှၤ
         ခံဂၤအလိၤ, ဒီးစိာ်ဝဲလၢအမဲာ်ညါလီၤ.
         24  ဒီးလဲၤဝဲဆူတၢ် စိခိၣ်, ဒီးဟံးန့ၢ်ဝဲလၢအစုပူၤ, ဒီးပာ်ဝဲလၢအဟံၣ်ပူၤ, ဒီး ပျၢ်ပှၤကညီတဖၣ်,
         ဒီးအဝဲသ့ၣ်ဟးထီၣ်ကွံာ်ဝဲလီၤ.25  ဒီးအဝဲဒၣ်လဲၤနုာ်, ဒီးဆၢထၢၣ်လၢအကစၢ်အမဲာ် ညါ, ဒီးစီၤအလံၤၡါစံးဘၣ်အီၤ, စီၤက့ၤဃစံဧၢ, နလဲၤဖဲ
         လဲၣ်ပူၤလဲၣ်. ဒီးစံးဆၢဝဲဒၣ်, တပူၤဂ့ၤတပူၤဂ့ၤနခ့နပှၤ တလဲၤဘၣ်ဝဲဘၣ်.26  ဒီးအဝဲဒၣ်စံးဘၣ်အီၤ, တုၤပှၤတဂၤန့ၣ်ဟဲက့ၤသဂၢၢ် နၤလၢအလ့ၣ်ကဟၣ်ဒီး, ယသးလဲၤဝဲတမ့ၢ်ဘၣ်ဧါ.
         မ့ၢ် အဆၢအကတီၢ်လၢပကဒိးန့ၢ်စ့, ဒီးဒိးန့ၢ်တၢ်အကူအ သိး, ဒီးသ့ၣ်စၤယံးအလီၢ်, ဒီးစပံးမုၢ်အလီၢ်,
         ဒီးသိ, ဒီးမဲာ်တဲးလဲး, ဒီးဂီၤဘုၣ်ဂီၤဖံး, ဒီးတၢ်အကုၢ်အပှၤပိာ် ခွါ, ဒီးတၢ်အကုၢ်အပှၤပိာ်မုၣ်သ့ၣ်တဖၣ်န့ၣ်ဧါ.
         27  ဒီး စီၤနဧၤမၣ်အတၢ်ဆါအၢကစဲဘူးဒီးနၤဒီး နချံနသၣ်လီၤ စိၤလီၤထီလီၤ. ဒီးဟးထီၣ်ဝဲလၢအအိၣ်,
         ဒီးဘၣ်တၢ် ဆါအၢဝါဒ်မူခိၣ်ဖီအသိးန့ၣ်လီၤ.

၆61  ဒီးဝံအဖိခွါတဖၣ်န့ၣ် စံးဘၣ်စီၤအလံၤၡါ, ကွၢ်ကွၢ်, တၢ်အလီၢ်ဖဲ ပအိၣ်ပဆိးဒီးနၤအံၤ မ့ၢ်အအံၣ်ကဲၣ်ဆိး
         လီၤ.
         2  ဒုးလဲၤပှၤဆူယၢ်ဒ့ၣ်, ဒီးဟံးန့ၢ်ဖဲန့ၣ်လၢတဂၤသ့ၣ် တကျီၣ်, တဂၤသ့ၣ်တကျီၣ်, ဒီးဒုးတ့ပှၤလၢတၢ်အလီၢ်ဖဲ
         န့ၣ်လၢပကအိၣ်ကဆိးတက့ၢ်. ဒီးစံးဝဲဒၣ်, လဲၤတက့ၢ်.3  ဒီးပှၤတဂၤစံးဝဲဒၣ်, မ်အဘၣ်လၢ်နသးလၢနလဲၤဒီး နခ့နပှၤတက့ၢ်. ဒီးစံးဝဲဒၣ်, ယကလဲၤလီၤ.
         4  ဒီးလဲၤ ဝဲဒီးအီၤ, ဒီးဟဲဝဲဆူယၢ်ဒ့ၣ်, ဒီးကူာ်လီၤသ့ၣ်လီၤ.5  ဒီးပှၤတဂၤကူာ်လီၤသ့ၣ်တကျီၣ်, ဒီးအကွါအကနၣ် လီၤတဲာ်လၢထံကျါ, ဒီးစံးဝဲဒၣ်, အၣ်လါ, ကစၢ်ဧၢ,
         မ့ၢ်ယလိၢ်အီၤန့ၣ်လီၤ.6  ဒီးယွၤအပှၤကညီစံးဝဲဒၣ်, လီၤတဲာ်ဖဲလဲၣ်ပူၤလဲၣ်. ဒီး ဒုးနဲၣ်အီၤလၢအလီၢ်, ဒီးအဝဲဒၣ်ဖဲးန့ၢ်သ့ၣ်တဘိ,
         ဒီး တ့ၢ်လီၤဖဲန့ၣ်, ဒီးထးထီၣ်ဖီဝဲလီၤ.
         7  ဒီးစံးဝဲဒၣ်, ဟံးန့ၢ် ထီၣ်ဆူနအိၣ်တက့ၢ်. ဒီးယူာ်ဃီၤအစု, ဒီးဟံးန့ၢ်ဝဲလီၤ.8  ဒီးစူၤရံအစီၤပၤဒုးတၢ်ဒီးအံၣ်စရ့လး, ဒီးကူၣ်လိာ်အ သးဒီးအခ့အပှၤ, ဒီးစံးဝဲဒၣ်, ယသူၣ်ဒဲအလီၢ်ကအိၣ်
         ဖဲအံၤဖဲနုၤလီၤ.9  ဒီးယွၤအပှၤကညီမၢလီၤတၢ်ဆူ အံၣ်စရ့လးအစီၤပၤ, ဒီးစံးဝဲဒၣ်, ပလီၢ်နသးဒ်သိးနသုတလဲၤပူၤကွံာ်အလီၢ်
         ဖဲန့ၣ်တဂ့ၤ. အဂ့ၢ်ဒ်အံၤ, ပှၤစူၤရံဖိဟဲလီၤဖဲန့ၣ်လီၤ.10  ဒီးအံၣ်စရ့လးအစီၤပၤမၢလီၤတၢ်ဆူ တၢ်အလီၢ်လၢ ယွၤအပှၤကညီစံးဘၣ်အီၤလၢအဂ့ၢ်အကျိၤ, ဒီးဒုးတိၢ်
         အသးလၢအီၤ, ဒီးပလီၢ်အသးဖဲန့ၣ်ထဲတဘျီခံဘျီဧိၤတ မ့ၢ်ဘၣ်.11  ဒီးစူၤရံအစီၤပၤ အသူၣ်ကိၢ်အသးဂီၤ လၢတၢ်တမံၤ န့ၣ်အဃိ, ဒီးကိးန့ၢ်အခ့အပှၤ, ဒီးစံးဘၣ်အီၤ,
         ပှၤလၢပ ကျါ လၢအအိၣ်ဝဲလၢအံၣ်စရ့လးအစီၤပၤအဂီၢ်ဖဲလဲၣ် တဂၤလဲၣ်န့ၣ်သုတဒုးနဲၣ်ဘၣ်ယၤဘၣ်ဧါ.12  ဒီးအခ့အပှၤတဂၤစံးဝဲဒၣ်, တအိၣ်ဘၣ်နီတဂၤဘၣ်, ယကစၢ်စီၤပၤဧၢ, မ့ၢ်ဝံအလံၤၡါလၢအအိၣ်ဝဲလၢအံၣ်စ
         ရ့လးအကျါတဂၤန့ၣ် စံးဘၣ်အံၣ်စရ့လးအစီၤပၤလၢ တၢ်ကတိၤလၢနကတိၤတၢ်လၢနဒၢးပူၤလီၤ.13  ဒီးစံးဝဲဒၣ်, လဲၤတၢ်, ဒီးမ့ၢ်အအိၣ်ဖဲလဲၣ်ဖဲလဲၣ်န့ၣ် ကွၢ်တက့ၢ်, ဒ်သိးယကမၢလီၤတၢ်ဒီးဟဲစိာ်အီၤလီၤ.
         ဒီး ပှၤစံးဘၣ်အီၤ, ကွၢ်ကွၢ်, အိၣ်ဝဲလၢဒိၤသၣ်အပူၤလီၤ.14  ဒီးမၢလီၤကသ့ၣ်တဖၣ်, ဒီးလ့ၣ်ကဟၣ်တဖၣ်, ဒီး သုးမုၢ်ဂီၢ်မုၢ်, ဒီးဟဲဝဲလၢမုၢ်နၤ, ဒီးကဝီၤဃာ်ဝ့ၢ်န့ၣ်လီၤ.15  ဒီးယွၤအပှၤကညီအခ့အပှၤ ဂဲၤဆၢထၢၣ်ဂီၤဂီၤ, ဒီး ဟးထီၣ်ဝဲ, ဒီးကွၢ်ကွၢ်, ပှၤသုးမုၢ်ကဝီၤဃာ်ဝ့ၢ်န့ၣ်အိၣ်
         ဒီးကသ့ၣ်တဖၣ်, ဒီးလ့ၣ်ကဟၣ်တဖၣ်လီၤ. ဒီးအခ့အ ပှၤစံးဘၣ်အီၤ, အၣ်လါ, ယကစၢ်ဧၢ, ပကမၤဒ်လဲၣ်.16  ဒီးစံးဝဲဒၣ်, ပျံၤတၢ်တဂ့ၤ. အဂ့ၢ်ဒ်အံၤ, ပှၤအိၣ်ဒီး ပှၤအံၤအါန့ၢ်ပှၤအိၣ်ဒီးအီၤတက့ၢ်လီၤ.17  ဒီးစီၤအလံၤၡါဘါထုကဖၣ်တၢ်, ဒီးစံးဝဲဒၣ်, ယွၤဧၢ. အိးထီၣ်အမဲာ်ဒ်သိးအကထံၣ်တၢ်တက့ၢ်. ဒီးယွၤအိး
         ထီၣ်ပှၤဖိၣ်သၣ်ခွါတဂၤအမဲာ်န့ၣ်, ဒီးထံၣ်တၢ်, ဒီးကွၢ် ကွၢ်, ကစၢၢ်ကလိပှဲၤဝဲဒီးကသ့ၣ်မ့ၣ်အူ,
         ဒီးလ့ၣ်ကဟၣ် မ့ၣ်အူအိၣ်ဝးတရံးစီၤအလံၤၡါန့ၣ်လီၤ.18  ဒီးပှၤဟဲလီၤဆူအအိၣ်, ဒီးစီၤအလံၤၡါဘါထုကဖၣ် ယွၤ, ဒီးစံးဝဲဒၣ်, တီၢ်လၢ်ပှၤဂီၢ်မုၢ်အံၤလၢတၢ်မဲာ်ဘျီၣ်
         တက့ၢ်. ဒီးတီၢ်အီၤလၢတၢ်မဲာ်ဘျီၣ် ဒ်စီၤအလံၤၡါအ ကလုၢ်အသိးန့ၣ်လီၤ.19  ဒီးစီၤအလံၤၡါစံးဘၣ်အီၤ, ကျဲအံၤတမ့ၢ်ဘၣ်, ဒီးဝ့ၢ် အံၤတမ့ၢ်ဘၣ်. ပိာ်ယခံတက့ၢ်. ဒီးယကဒုးလဲၤသုဆူ
         ပှၤလၢသုဃုအီၤအအိၣ်လီၤ. ဒီးလဲၤဆှၢအီၤဆူၡၤမရံ အပူၤလီၤ.20  ဒီးတုၤအတုၤလၢၡၤမရံအပူၤဒီး, တၢ်မၤအသးလၢစီၤ အလံၤၡါစံးဝဲဒၣ်, ယွၤဧၢ, အိးထီၣ်ပှၤတဖၣ်အံၤအမဲာ်ဒ်
         သိးအကထံၣ်တၢ်တက့ၢ်. ဒီးယွၤအိးထီၣ်အမဲာ်, ဒီး အဝဲသ့ၣ်ထံၣ်တၢ်, ဒီးကွၢ်ကွၢ်, အိၣ်ဝဲလၢၡၤမရံအသး
         ကံၢ်ပူၤလီၤ.21  ဒီးတုၤအံၣ်စရ့လးအစီၤပၤထံၣ်ဘၣ်အီၤဒီး, စံးဘၣ် စီၤအလံၤၡါ, ယပၢ်ဧၢ, ယကကျီစ့ၢ်ကီးဧါ, ယကကျီစ့ၢ်
         ကီးဧါ.
         22  ဒီးစံးဝဲဒၣ်, ကျီတဂ့ၤ, နကကျီပှၤလၢနမၢ ကဲကုၢ်အီၤလၢနနးဒီးနဘီစ့ၢ်ကီးဧါ. ပာ်လီၤကိၣ်ဒီးထံ
         လၢအမဲာ်ညါဒ်သိးအကအီၣ်တၢ်ဒီးအီတၢ်, ဒီးလဲၤဆူ အကစၢ်အအိၣ်န့ၣ်တက့ၢ်. ဒီးကတဲာ်ကတီၤတၢ်အီၣ်
         အါအါကလဲာ်လၢအဂီၢ်, ဒီးအဝဲသ့ၣ်အီၣ်တၢ်ဒီးအီတၢ် ဝံၤ, ဒီးတၢ်ပျၢ်အီၤ, ဒီးအဝဲသ့ၣ်လဲၤဝဲဆူအကစၢ်အအိၣ်
         လီၤ.
         23  ဒီးစူၤရံအပှၤအဖုတဖၣ် တဟဲလၢၤဘၣ်ဆူအံၣ် စရ့လးအကီၢ်ပူၤဘၣ်.24  လၢခံက့ၤဒီးတၢ်မၤအသးလၢ စူၤရံအစီၤပၤဘ့ၣ်ဟဒး ဒုးအိၣ်ဖှိၣ်ရိဖှိၣ်အပှၤသုးမုၢ်ခဲလၢာ်, ဒီးလဲၤထီၣ်,
         ဒီးက ဝီၤဃာ်ၡၤမရံန့ၣ်လီၤ.25  ဒီးတၢ်သၣ်ဝံၤလီၤဒိဖးဒိၣ် အိၣ်ဝဲလၢၡၤမရံ, ဒီးကွၢ် ကွၢ်, ပှၤကဝီၤဃာ်အီၤတုၤကသ့ၣ်ယီၤအခိၣ်အိၣ်ဝဲလၢ
         စ့အဘ့ၣ်ဃိးဆံ, ဒီးထိၣ်လွံၢ်အ့ၣ်တကာ်လွံၢ်ပူတပူန့ၣ် လၢစ့ယဲၢ်ဘ့ၣ်လီၤ.26  ဒီးအံၣ်စရ့လးအစီၤပၤလဲၤပူၤတၢ်လၢ ဝ့ၢ်ခိၣ်ဒူအဖီ ခိၣ်, ဒီးပိာ်မုၣ်တဂၤကိးထီၣ်အီၤ, ဒီးစံးဘၣ်အီၤ,
         အုၣ် က့ၤခီၣ်က့ၤတၢ်, ယကစၢ်စီၤပၤဧၢ.27  ဒီးစံးဘၣ်အီၤ, ယွၤမ့ၢ်တအုၣ်က့ၤခီၣ်က့ၤနၤဘၣ်ဒီး, ယကအုၣ်က့ၤခီၣ်က့ၤနၤလၢလဲၣ်. လၢကြဲၢ်ပူၤဧါ,
         လၢ နီၣ်စံၢ်စပံးသၣ်န့ၣ်လဲၣ်.28  ဒီးစီၤပၤစံးဘၣ်အီၤ, တၢ်ဘၣ်နၤလၢမနုၤတမံၤလဲၣ်. ဒီးစံးဝဲဒၣ်, ပိာ်မုၣ်တဂၤအံၤစံးဘၣ်ယၤ, ဟ့ၣ်နဖိခွါဒ်
         သိးပကအီၣ်အီၤလၢမုၢ်မဆါတနံၤအံၤတက့ၢ်. ပကအီၣ် ယဖိခွါလၢခဲဂီၤတနံၤလီၤ.
         29  ဒီးပချီန့ၢ်ယဖိခွါဒီးပအီၣ် ကွံာ်အီၤ, ဒီးယစံးဘၣ်ပိာ်မုၣ်အံၤလၢမုၢ်ဆ့ၣ်ထီၣ်တနံၤ န့ၣ်,
         ဟ့ၣ်လီၤနဖိခွါဒ်သိးပကအီၣ်အီၤတက့ၢ်. ဒီးအဝဲ ဒၣ်ပာ်ခူသူၣ်လံအဖိခွါလံ.30  ဒီးတုၤစီၤပၤနၢ်ဟူပိာ်မုၣ်အတၢ်ကတိၤန့ၣ်ဒီး, တၢ်မၤ အသးလၢအဖှီအဆ့, ဒီးလဲၤပူၤကွံာ်လၢဝ့ၢ်ခိၣ်ဒူအဖီ
         ခိၣ်, ဒီးပှၤဂီၢ်မုၢ်ကွၢ်တၢ်, ဒီးကွၢ်ကွၢ်, ထၢၣ်အတၢ် ကံးညာ်အိၣ်ဝဲလၢအပူၤလၢအညၣ်လိၤလီၤ.31  ဒီးစံးဝဲဒၣ်, စီၤၡၤဖးအဖိခွါစီၤအလံၤၡါအခိၣ်မ့ၢ်ဆၢ ထၢၣ်လၢအလိၤလၢမုၢ်မဆါတနံၤအံၤဒီး, မ်ယွၤမၤယၤ
         ဒ်န့ၣ်, ဒီးအါန့ၢ်အန့ၣ်တက့ၢ်.32  ဒီးစီၤအလံၤၡါဆ့ၣ်နီၤလၢအဟံၣ်ပူၤ, ဒီးပှၤသူၣ်က့ သးပှၢ်ဆ့ၣ်နီၤဒီးအီၤ, ဒီးစီၤပၤမၢလီၤပှၤတဂၤလၢအမဲာ်
         ညါလီၤ. ဒီးအကလူးတချုးဟဲဒံးဘၣ်ဆူအအိၣ်ဘၣ်ဒီး, စီၤအလံၤၡါစံးဘၣ်ပှၤသူၣ်က့သးပှၢ်တဖၣ်န့ၣ်,
         ပှၤမၤ သံပှၤကညီတဂၤအဖိခွါအံၤမၢလီၤတၢ် ဒ်သိးအကဟံး ထီၣ်ကွံာ်ယခိၣ်န့ၣ်ကွၢ်သုဝဲတက့ၢ်. ကွၢ်ကွၢ်,
         တုၤအ ကလူးဟဲဒီး, ကးတံာ်ဃာ်တြဲၤ, ဒီးဆီၣ်တံာ်ဃာ်တြဲၤ ထီဒါအီၤတက့ၢ်. အကစၢ်အခီၣ်အသီၣ်အိၣ်ဝဲလၢအ
         လီၢ်ခံန့ၣ်တမ့ၢ်ဘၣ်ဧါ.33  ဒီးကတိၤတၢ်ဒီးအဝဲသ့ၣ်အဖၢမုၢ်ဒီး, ကွၢ်ကွၢ်, က လူးတဂၤန့ၣ်ဟဲလီၤဆူအအိၣ်န့ၣ်, ဒီးစံးဝဲဒၣ်,
         ကွၢ် ကွၢ်, တၢ်အၢအံၤဟဲလၢယွၤလီၤ, ယကကွၢ်လၢ်ဒံးယွၤ အကျဲန့ၣ်မ့ၢ်အဘၣ်မနုၤလဲၣ်.

၇71  ဒီးစီၤအလံၤၡါစံးဝဲဒၣ်, ဒိကနၣ်ယွၤအကလုၢ်တက့ၢ်. ယွၤစံးဝဲဒ်အံၤ, ခဲဂီၤဆၢအလီၢ်အံၤဃၣ်ဃၣ်,
         ကိၣ်က မူၣ်တစ့အၤကအိၣ်လၢစ့တၡက့လး, ဒီးဘုမုယီၤခံစ့ အၤလၢစ့တၡက့လးလၢၡၤမရံအပဲတရီပူၤလီၤ.2  ဒီးပှၤသၢဖုအခိၣ် လၢစီၤပၤတန့ၤအသး လၢအစုတ ဂၤစံးဆၢယွၤအပှၤကညီ, ဒီးစံးဝဲဒၣ်, ကွၢ်ကွၢ်, ယွၤ
         မ့ၢ်မၤတၢ်ထူၣ်ဖျိလၢမူခိၣ်ဒီး, တၢ်အံၤကမၤအသးစ့ၢ် ကီးဧါ. ဒီးစံးဝဲဒၣ်, ကွၢ်ကွၢ်, နကထံၣ်ဘၣ်လၢနမဲာ်,
         ဘၣ်ဆၣ်ဒီးနတအီၣ်ဘၣ်လၢအီၤဘၣ်.3  ဒီးပှၤဘၣ်တၢ်ဆါအၢလွံၢ်ဂၤအိၣ်ဝဲလၢ တၢ်လဲၤနုာ် လၢပဲတရီအပူၤန့ၣ်, ဒီးစံးဝဲဒၣ်တဂၤဒီးတဂၤ,
         ပဆ့ၣ် နီၤဖဲအံၤတုၤပသံန့ၣ်မ့ၢ်အဘၣ်မနုၤလဲၣ်.
         4  ပမ့ၢ်စံးပက လဲၤနုာ်လၢဝ့ၢ်ပူၤဒီး, တၢ်သၣ်ဝံၤလီၤဒိအိၣ်ဝဲလၢဝ့ၢ်ပူၤ, ဒီးပကသံဖဲန့ၣ်လီၤ.
         ဒီးပမ့ၢ်ဆ့ၣ်နီၤဖဲအံၤဒီး, ပကသံ စ့ၢ်ကီးလီၤ. ဒီးခဲကနံၣ်အံၤဟဲဃီၤ, လဲၤသကိးဆူပှၤစူၤရံ ဖိအသုးမုၢ်ဂီၢ်မုၢ်အကျါတက့ၢ်.
         မ့ၢ်ဒုးမူဒံးပှၤဒီး, ပက မူဒံးလီၤ. ဒီးမ့ၢ်မၤသံပှၤဒီး, ပကသံလီၤ.5  ဒီးလၢမုၢ်ဟါန့ၣ်ဂဲၤဆၢထၢၣ်, ဒ်သိးအကလဲၤတၢ်ဆူ ပှၤစူၤရံဖိအသူၣ်ဒဲအလီၢ်ဒီးလဲၤတုၤလၢပှၤစူၤရံဖိအသူၣ်
         ဒဲအလီၢ်အကတၢၢ်န့ၣ်, ဒီးကွၢ်ကွၢ်, ပှၤတအိၣ်ဘၣ်နီ တဂၤဘၣ်.6  အဂ့ၢ်ဒ်အံၤ, ယွၤဒုးနၢ်ဟူတ့ၢ်ပှၤစူၤရံဖိအသုးမုၢ်လၢ လ့ၣ်ကဟၣ်အသီၣ်, ဒီးကသ့ၣ်အသီၣ်, တၢ်သုးမုၢ်ဂီၢ်
         မုၢ်အသီၣ်, ဒီးစံးဝဲဒၣ်တဂၤဒီးတဂၤ, ကွၢ်ကွၢ်, အံၣ် စရ့လးအစီၤပၤငါထီဒါပှၤလၢ စ့လၢပှၤဃ့ၤသးဖိအစီၤ
         ပၤတဖၣ်, ဒီးပှၤအဲၤကူပတူးဖိအစီၤပၤတဖၣ်, ဒ်သိးအ ကဟဲလီၤဘၣ်ပှၤလီၤ.
         7  ဒီးလၢမုၢ်ဟါန့ၣ်ဂဲၤဆၢထၢၣ်, ဒီးဃ့ၢ်ကွံာ်, ဒီးပာ်လီၤတဲာ်အဒဲ, ဒီးအကသ့ၣ်, ဒီး အကသ့ၣ်ယီၤ,
         တၢ်သူၣ်ဒဲအလီၢ်ဒ်အအိၣ်ညီနုၢ်အသိး န့ၣ်, ဒီးဃ့ၢ်ကွံာ်ဝဲလၢအသးသမူအဂီၢ်လီၤ.8  ဒီးပှၤဘၣ်တၢ်ဆါအၢတဖၣ်န့ၣ် ဟဲတုၤလၢတၢ်သူၣ် ဒဲအလီၢ်အကတၢၢ်, ဒီးလဲၤနုာ်လၢဒဲတဖျၢၣ်အပူၤ,
         ဒီး အီၣ်တၢ်ဒီးအီတၢ်, ဒီးစိာ်ကွံာ်ဖဲန့ၣ်ကျိၣ်ဧိၤစ့ဧိၤ, ဒီးထူ ဧိၤလွဲဧိၤ, ဒီးတၢ်ကူတၢ်သိး,
         ဒီးလဲၤပာ်ခူသူၣ်ဝဲ, ဒီးဟဲ က့ၤ, ဒီးလဲၤနုာ်လၢဒဲအဂၤတဖျၢၣ်, ဒီးစိာ်ကွံာ်တၢ်ဖဲ န့ၣ်, ဒီးလဲၤပာ်ခူသူၣ်ဝဲလီၤ.9  ဒီးစံးဝဲတဂၤဒီးတဂၤ, ပမၤတတီဘၣ်. တၢ်လၢမုၢ် မဆါတနံၤအံၤမ့ၢ်တၢ်သးခုအကစီၣ်အမုၢ်တနံၤ, ဒီးပဝဲ
         ဒၣ်အံၤပအိၣ်ဘှီၣ်ကလာ်လီၤ. ပမ့ၢ်အိၣ်ခိးတုၤမုၢ်ဆ့ၣ် ကပီၤထီၣ်ဒီး, တၢ်အၢတမံၤမံၤကဘၣ်ပှၤလီၤ.
         ဒီးခဲက နံၣ်အံၤဟဲဃီၤ, ဒီးလဲၤသကိး, ဒီးစံးဘၣ်စီၤပၤအပှၤဟံၣ် ဖိတက့ၢ်.10  ဒီးဟဲဝဲ, ဒီးကိးထီၣ်ဆူပှၤပၢၤ ဝ့ၢ်အပဲတရီဒီးဒုးနဲၣ် တၢ်လၢအီၤ, ဒီးစံးဝဲဒၣ်, ပဟဲဆူပှၤစူၤရံဖိအသူၣ်ဒဲအ
         လီၢ်, ဒီးကွၢ်ကွၢ်, ပှၤကညီတအိၣ်ဘၣ်ဖဲန့ၣ်ဘၣ်, ဒီးပှၤ ကညီအသီၣ်တအိၣ်ဘၣ်, အိၣ်ဒီးကသ့ၣ်စၢဃာ်အသး,
         ဒီးကသ့ၣ်ယီၤစၢဃာ်အသး, ဒီးဒဲတဖၣ်ဒ်အအိၣ်ညီနုၢ် အသိးန့ၣ်လီၤ.
         11  ဒီးကိးထီၣ်ဝဲဆူပှၤပၢၤပဲတရီတဖၣ်, ဒီး အဝဲသ့ၣ်စံးဘၣ်စီၤပၤအပှၤဟံၣ်ဖိအိၣ်ဝဲလၢအပူၤလီၤ.12  ဒီးစီၤပၤဂဲၤဆၢထၢၣ်လၢမုၢ်နၤ, ဒီးစံးဘၣ်အခ့အပှၤ, တၢ်လၢပှၤစူၤရံဖိမၤပှၤအံၤယကဒုးနဲၣ်သုလီၤ.
         သ့ၣ်ညါ ဝဲလၢတၢ်သၣ်ဝံၤပသး, ဒီးဟးထီၣ်ဝဲလၢပှၤသူၣ်ဒဲအ လီၢ်ဒ်သိးအကပာ်ခူသူၣ်အသးလၢပှၢ်လၢ်ကျါ,
         ဒီးစံးဝဲ ဒၣ်, တုၤအဟးထီၣ်ဝဲလၢဝ့ၢ်ပူၤဒီး, ပကဖီၣ်န့ၢ်မူဒံး အီၤ, ဒီးလဲၤနုာ်လၢဝ့ၢ်ပူၤလီၤ.13  ဒီးအခ့အပှၤတဂၤစံးဆၢတၢ်, ဒီးစံးဝဲဒၣ်, ဒုးဟံးန့ၢ် ပှၤတဖၣ်လၢကသ့ၣ်ယဲၢ်ဒုလၢအအိၣ်လီၤတဲာ်,
         လၢအ အိၣ်လီၤတဲာ်လၢဝ့ၢ်ပူၤ, (ကွၢ်ကွၢ်, အဝဲသ့ၣ်တဖၣ်မၤ သးဒ်အံၣ်စရ့လးအဂီၢ်မုၢ်ခဲလၢာ် လၢအအိၣ်လီၤတဲာ်
         လၢအပူၤအသိး, ကွၢ်ကွၢ်, အဝဲသ့ၣ်တဖၣ်မၤသးဒ် အံၣ်စရ့လးဂီၢ်မုၢ်ခဲလၢာ်လၢအလၢာ်လံအသိး) ဒီးမၢ
         လီၤပှၤတဖၣ်, ဒီးကွၢ်တက့ၢ်.14  ဒီးဟံးန့ၢ်ဝဲလၢလ့ၣ်ကဟၣ်အကသ့ၣ်ခံဒု, ဒီးစီၤပၤ မၢလီၤတၢ်ထွဲပှၤစူၤရံဖိအသုးမုၢ်အခံ, ဒီးစံးဝဲဒၣ်,
         လဲၤ တၢ်ဒီးကွၢ်တက့ၢ်.15  ဒီးလဲၤပိာ်အခံဆူယၢ်ဒ့ၣ်, ဒီးကွၢ်ကွၢ်, ကျဲပှဲၤဒီဘိညါ ဒီးတၢ်အကူအသိး, ဒီးတၢ်အဃၢၤအဃိၢ်လၢပှၤစူၤရံဖိ
         ကွံာ်တ့ၢ်ကွံာ်လၢအပျံၤတၢ်အဃိ, ဒီးအကလူးတဖၣ် န့ၣ်ဟဲက့ၤကဒါက့ၤ, ဒီးစံးဘၣ်တဲဘၣ်စီၤပၤလီၤ.16  ဒီးပှၤဂီၢ်မုၢ်ဟးထီၣ်ဒီးဂုာ်န့ၢ်တၢ်အိၣ်လၢ ပှၤစူၤရံဖိ အဒဲပူၤ, ဒီးကိၣ်ကမူၣ်တစ့အၤအိၣ်ဝဲလၢစ့တၡက့လး,
         ဒီးဘုမုယီၤခံစ့အၤလၢစ့တၡက့လး, ဒ်ယွၤအကလုၢ်က ထါအသိးန့ၣ်လီၤ.17  ဒီးစီၤပၤပာ်လီၤပှၤသၢဖုအခိၣ် လၢအတန့ၤအသးလၢ အစုလိၤတဂၤလၢအကပၢၤပဲတရီလီၤ. ဒီးပှၤဂီၢ်မုၢ်ယီၢ်
         လီၤတံၢ်အီၤလၢပဲတရီအပူၤ, ဒီးသံဝဲ, ဒ်ယွၤအပှၤက ညီစံးတၢ်ဖဲစီၤပၤဟဲလီၤဆူအအိၣ်အသိးန့ၣ်လီၤ.18  ဒီးတၢ်မၤအသးဒ် ယွၤအပှၤကညီကတိၤတၢ်ဒီးစီၤပၤ အသိးန့ၣ်, ဒီးစံးဝဲ, ဘုမုယီၤခံစ့အၤလၢစ့တၡက့လး,
         ဒီးကိၣ်ကမူၣ်တစ့အၤလၢစ့တၡက့လးန့ၣ် ကအိၣ်လၢ တၢ်ဆၢအလီၢ်ခဲအံၤဃၣ်ဃၣ် ခဲဂီၤတနံၤလၢၡၤမရံအပဲ
         တရီအပူၤန့ၣ်လီၤ.
         19  ဒီးပှၤသၢဖုအခိၣ်တဂၤန့ၣ်စံးဆၢ ယွၤအပှၤကညီ, ဒီးစံးဝဲဒၣ်, ကွၢ်ကွၢ်, ယွၤမ့ၢ်မၤတၢ် ထူၣ်ဖျိလၢမူခိၣ်ဒီး,
         တၢ်ကမၤအသးဒ်တၢ်တမံၤန့ၣ်အ သိးန့ၣ်ဧါ. ဒီးစံးဝဲဒၣ်, နကထံၣ်ဘၣ်လၢနမဲာ်, ဘၣ် ဆၣ်ဒီးနတအီၣ်ဘၣ်လၢအီၤဘၣ်.20  ဒီးတၢ်မၤအသးလၢအဂီၢ်လီၤ. အဂ့ၢ်ဒ်အံၤပှၤဂီၢ်မုၢ် ယီၢ်လီၤတံၢ်အီၤလၢပဲတရီအပူၤ, ဒီးသံဝဲလီၤ.

၈81  ဒီးစီၤအလံၤၡါစံးဘၣ်တ့ၢ် ပိာ်မုၣ်လၢ အဒုးဂဲၤဆၢ ထၢၣ်သမူထီၣ်အဖိခွါတဂၤ, ဒီးစံးဝဲဒၣ်, ဂဲၤဆၢထၢၣ်,
         ဒီးလဲၤတၢ်, နဲဒၣ်ဒီးနပှၤဟံၣ်ဖိတဖၣ်, ဒီးအိၣ်တမှံၤဖဲဒၣ် နကအိၣ်တမှံၤတက့ၢ်. အဂ့ၢ်ဒ်အံၤ,
         ယွၤကိးန့ၢ်တၢ်သၣ် ဝံၤလီၤဒိ, ဒီးကဟဲဘၣ်စ့ၢ်ကီးထံဧိၤကီၢ်ဧိၤနွံနံၣ်လီၤ.2  ဒီးပိာ်မုၣ်န့ၣ်ဂဲၤဆၢထၢၣ်, ဒီးမၤဝဲဒ်ယွၤအပှၤကညီအ ကလုၢ်အသိးန့ၣ်, ဒီးလဲၤတၢ်, အဝဲဒၣ်ဒီးအပှၤဟံၣ်ဖိတ
         ဖၣ်, ဒီးအိၣ်တမှံၤလၢပှၤဖလ့ၡသးဖိအကီၢ်ပူၤနွံနံၣ်လီၤ.3  ဒီးနွံနံၣ်အကတၢၢ်န့ၣ်တၢ်မၤအသးလၢ ပိာ်မုၣ်တဂၤ န့ၣ်ဟဲက့ၤလၢပှၤဖလ့ၡသးဖိအကီၢ်ပူၤ, ဒီးလဲၤကိးထီၣ်
         ဆူစီၤပၤလၢအဟံၣ်ဒီးလၢအဟီၣ်ခိၣ်အဂီၢ်လီၤ.4  ဒီးစီၤပၤကတိၤတၢ်ဒီးယွၤအပှၤကညီ အခ့အပှၤစီၤ က့ၤဃစံ, ဒီးစံးဝဲဒၣ်, ကယဲၢ်တၢ်အဒိၣ်တဖၣ်လၢစီၤ
         အလံၤၡါမၤတ့ၢ်ဝဲန့ၣ်စံးဘၣ်တဲဘၣ်ယၤတက့ၢ်.5  ဒီးစံးဘၣ်တဲဘၣ်စီၤပၤလၢအဒုးမူထီၣ် တၢ်သံအဖၢ မုၢ်ဒီး, ကွၢ်ကွၢ်, တၢ်မၤအသးလၢပိာ်မုၣ်လၢအဒုးမူ
         ထီၣ်အဖိခွါတဂၤန့ၣ်ကိးထီၣ်ဆ ူစီၤပၤလၢအဟံၣ်ဒီးအ ဟီၣ်ခိၣ်အဂီၢ်လီၤ. ဒီးစီၤက့ၤဃစံစံးဝဲဒၣ်,
         ယကစၢ်စီၤ ပၤဧၢ, အဝဲဒၣ်အံၤမ့ၢ်ပိာ်မုၣ်န့ၣ်, ဒီးအဝဲဒၣ်အံၤမ့ၢ်အ ဖိခွါလၢစီၤအလံၤၡါဒုးမူထီၣ်က့ၤအီၤလီၤ.6  ဒီးစီၤပၤသံကွၢ်ပိာ်မုၣ်, ဒီးအဝဲဒၣ်တဲဘၣ်အီၤလီၤ. ဒီး စီၤပၤပာ်လီၤပှၤဒ့ဒံၣ်ဖိတဂၤလၢအဂီၢ်,
         ဒီးစံးဝဲဒၣ်, ဟ့ၣ် က့ၤအီၤလၢကယဲၢ်အတၢ်, ဒီးအဟီၣ်ခိၣ်အတၤသၣ်ခဲ လၢာ်လၢမုၢ်နံၤလၢအဟးထီၣ်ကွံာ်လၢ
         ဟီၣ်ခိၣ်န့ၣ်တုၤ ခဲကနံၣ်အံၤတက့ၢ်.7  ဒီးစီၤအလံၤၡါဟဲဝဲဆူဒၤမ့ၤစ့း, ဒီးစူၤရံအစီၤပၤဘ့ၣ် ဟဒးဘၣ်တၢ်ဆါ, ဒီးပှၤဒုးနဲၣ်အီၤ, ဒီးစံးဝဲဒၣ်ယွၤအ
         ပှၤကညီဟဲဖဲအံၤလီၤ.8  ဒီးစီၤပၤစံးဘၣ်စီၤဃစ့လး, ဟံးန့ၢ်တၢ်ခိၣ်ဖးလၢနစု ပူၤ, ဒီးလဲၤသဂၢၢ်ယွၤအပှၤကညီ, ဒီးသံကွၢ်ယွၤလၢ
         အီၤ, ဒီးစံး, တၢ်ဆါအံၤကဘျါက့ၤ, ဒီးယကမူဒံးစ့ၢ် ကီးဧါန့ၣ်တက့ၢ်.9  ဒီးစီၤဃစ့လးန့ၣ်လဲၤသဂၢၢ်အီၤ, ဒီးဟံးန့ၢ်ခိၣ်ဖးလၢ အစုပူၤ, ဒီးကယဲၢ်တၢ်အဂ့ၤလၢဒၤမ့ၤစ့း,
         ဘျဲးစိာ်ကီၤ လၤအူးလွံၢ်ဆံ, ဒီးဟဲဝဲ, ဒီးဆၢထၢၣ်လၢအမဲာ်ညါ, ဒီးစံးဝဲဒၣ်, နဖိခွါ, စူၤရံအစီၤပၤဘ့ၣ်ဟဒးမၢလီၤယၤ
         ဆူနအိၣ်ဒီးစံးဝဲဒၣ်, တၢ်ဆါအံၤကဘျါက့ၤ, ဒီးယက မူဒံးစ့ၢ်ကီးဧါ.10  ဒီးစီၤအလံၤၡါစံးဘၣ်အီၤ, လဲၤစံးဘၣ်အီၤ, မူဒံးဒီး နကမူဒံးလီၤန့ၣ်တက့ၢ်. ဘၣ်ဆၣ်ဒီးယွၤဒုးနဲၣ်ယၤလၢ
         သံ, ဒီးကသံလီၤ.
         11  ဒီးပာ်အမဲာ်, ဒီးကွၢ်ထံအီၤတုၤအ မဲာ်ဆှး, ဒီးယွၤအပှၤကညီအမဲာ်ထံလီၤလီၤ.12  ဒီးစီၤဃစ့လးစံးဝဲဒၣ်, ယကစၢ်အမဲာ်ထံလီၤန့ၣ်မ့ၢ် အဘၣ်မနုၤလဲၣ်. ဒီးစံးဝဲဒၣ်, အဂ့ၢ်ဒ်အံၤ,
         ယသ့ၣ်ညါ တၢ်အၢလၢနကမၤပှၤအံၣ်စရ့လးဖိလီၤ. အတိာ်တဖၣ် န့ၣ်နကဆူးထီၣ်ကွံာ်လၢမ့ၣ်အူ, ဒီးအဖိၣ်သၣ်ခွါတ
         ဖၣ်န့ၣ်နကမၤသံလၢနး, ဒီးနကတ့ၢ်လီၤကွံာ်အဖိဆံး, ဒီးနကဖှဲးထီၣ်ကွံာ်ပိာ်မုၣ်လၢအဒၢတၢ်လီၤ.13  ဒီးစီၤဃစ့လးစံးဝဲဒၣ်, မ့ၢ်ဒ်လဲၣ်, နခ့နပှၤမ့ၢ်ထွံၣ်တ ဒုလၢအကမၤတၢ်ဒိၣ်တမံၤန့ၣ်ဧါ. ဒီးစီၤအလံၤၡါစံးဝဲ
         ဒၣ်, ယွၤဒုးနဲၣ်တ့ၢ်ယၤလၢနကကဲထီၣ်စူၤရံအစီၤပၤလီၤ.14  ဒီးဟးထီၣ်လၢစီၤအလံၤၡါအအိၣ်, ဒီးဟဲဝဲဆူအက စၢ်အအိၣ်, ဒီးအကစၢ်စံးဘၣ်အီၤ, စီၤအလံၤၡါစံးဘၣ်
         နၤလၢမနုၤတမံၤလဲၣ်. ဒီးစံးဆၢဝဲဒၣ်, စံးလၢယၤ, နမူ ဒံးဒီးနကမူဒံးလီၤ.15  ဒီးလၢမုၢ်ဆ့ၣ်ထီၣ်တနံၤန့ၣ် တၢ်မၤအသးလၢအဟံး န့ၢ်တၢ်ကံးညာ်တီၣ်တဘ့ၣ်, ဒီးဘျၢဝဲလၢထံကျါ,
         ဒီး ဒါလီၤလၢစီၤပၤအမဲာ်အဖီခိၣ်, ဒီးသံဝဲ, ဒီးစီၤဃစ့လး ကဲထီၣ်စီၤပၤလၢအလီၢ်န့ၣ်လီၤ.16  ဒီးအံၣ်စရ့လးအစီၤပၤအၤဃာ်အဖိခွါ စီၤယဟိရၣ် အနံၣ်ပှဲၤထီၣ်ယဲၢ်နံၣ်တနံၣ်န့ၣ် (ဒီးစီၤယဟိၡၤဖးမ့ၢ်ယူ
         ဒၤအစီၤပၤ), ယူဒၤအစီၤပၤစီၤယဟိၡၤဖးအဖိခွါစီၤယ ဟိရၣ်ကဲသီစီၤပၤလီၤ.17  လၢအကဲသီစီၤပၤန့ၣ်အသးပှၢ်တ့ၢ်သၢဆံခံနံၣ်, ဒီး ကဲစီၤပၤလၢယရူၤၡလ့ၣ်အပူၤန့ၣ်ဃိးနံၣ်လီၤ.
         18  ဒီးပိာ် အံၣ်စရ့လးအစီၤပၤတဖၣ်အကျဲ, ဒ်စီၤအၤဃာ်အပှၤ ဟံၣ်ဖိအသိးန့ၣ်လီၤ. အဂ့ၢ်ဒ်အံၤ, စီၤအၤဃာ်အဖိမုၣ်
         တဂၤမ့ၢ်အမါလီၤ. ဒီးမၤတၢ်အၢလၢယွၤအမဲာ်ညါလီၤ.19  ဘၣ်ဆၣ်ဒီးယွၤမၤဟးဂီၤယူဒၤန့ၣ် အသးတအိၣ် ဘၣ်လၢအခ့အပှၤစီၤဒၤဝံးအဃိ, ဒ်အစံးပာ်လၢအက ဟ့ၣ်အီၤဒီးအဖိအလံၤလၢတၢ်ကပီၤတဖျၢၣ်ကိးမုၢ်နံၤဒဲး
         အသိးန့ၣ်လီၤ.20  လၢအမုၢ်နံၤတဖၣ်န့ၣ် အဒိၣ်ပူထီၣ်လၢယူဒၤအစုဖီ လာ်, ဒီးပာ်ထီၣ်ဝဲစီၤပၤလၢအကစၢ်ဒၣ်ဝဲအဖီခိၣ်လီၤ.21  ဒီးစီၤယဟိရၣ်လဲၤခီဂာ်တၢ်ဆူစၤဧံရၤ, ဒီးအလ့ၣ်က ဟၣ်ခဲလၢာ်အိၣ်ဒီးအီၤ, ဒီးဂဲၤဆၢထၢၣ်လၢမုၢ်နၤ,
         ဒီး ကျီကွံာ်ပှၤအဒိၣ်ဖိလၢအအိၣ်ဝးတရံးအီၤ, ဒီးလ့ၣ်က ဟၣ်အခိၣ်တဖၣ်, ဒီးပှၤဂီၢ်မုၢ်ဃ့ၢ်ဆူအဒဲပူၤလီၤ.22  ဘၣ်ဆၣ်ဒီး, အဒိၣ်ပူထီၣ်လၢယူဒၤအစုအဖီလာ်တုၤ မုၢ်မဆါတနံၤအံၤလီၤ. တုၤနုၤတစုလံးဘနၤပူထီၣ်အ
         ကတီၢ်တဘျီဃီလီၤ.23  ဒီးတၢ်အိၣ်လီၤတဲာ်ဘၣ်ဃးဒီးစီၤယဟိရၣ်, ဒီးက ယဲၢ်တၢ်လၢအမၤဝဲန့ၣ် ကွဲးအသးလၢယူဒၤအစီၤပၤအ
         လံာ်ကွဲးနီၣ်တၢ်အပူၤန့ၣ်တမ့ၢ်ဘၣ်ဧါ.24  ဒီးစီၤယဟိရၣ်မံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ်လၢစီၤဒၤဝံးအဝ့ၢ်ပူၤ,
         ဒီးအဖိခွါစီၤအ ဃၤစယၤကဲထီၣ်စီၤပၤလၢအလီၢ်န့ၣ်လီၤ.25  အံၣ်စရ့လးအစီၤပၤအၤဃာ်အဖိခွါ စီၤယဟိရၣ်အ နံၣ်ပှဲၤထီၣ်တဆံခံနံၣ်တနံၣ်န့ၣ် ယူဒၤအစီၤပၤစီၤယဟိ
         ရၣ်အဖိခွါစီၤအဃၤစယၤန့ၣ်ကဲသီစီၤပၤလီၤ.26  ဖဲစီၤအဃၤစယၤကဲသီစီၤပၤန့ၣ် အသးပှၢ်တ့ၢ်ခံဆံ ခံနံၣ်, ဒီးကဲစီၤပၤလၢယရူၤၡလ့ၣ်အပူၤတနံၣ်,
         ဒီးအ မိၢ်အမံၤမ့ၢ်နီၢ်ဧသါလယၤ, အံၣ်စရ့လးအစီၤပၤဧိၣ်ရံၤ အဖိမုၣ်န့ၣ်လီၤ.27  ဒီးပိာ်စီၤအၤဃာ်အပှၤဟံၣ်ဖိအကျဲ, ဒီးမၤတၢ်အၢ လၢယွၤအမဲာ်ညါ, ဒ်စီၤအၤဃာ်အပှၤဟံၣ်ဖိအသိးန့ၣ်
         လီၤ. အဂ့ၢ်ဒ်အံၤ, မ့ၢ်ပှၤအမာ်လၢစီၤအၤဃာ်အပှၤဟံၣ် ဖိအကျါလီၤ.28  ဒီးလဲၤဝဲဒီးစီၤအၤဃၤအဖိခွါ စီၤယဟိရၣ်ဆူတၢ်ဒုး သုးဒီးစူၤရံအစီၤပၤဃစ့လးလၢရၤမိးကံးလဧးအပူၤ,
         ဒီး ပှၤစူၤရံဖိဆဲးစီၤယဟိရၣ်လီၤ.
         29  ဒီးစီၤယဟိရၣ်က့ၤက ဒါက့ၤဆူယံးစရ့လးဒ်သိးအတၢ်ပူၤလီၢ်လၢ ပှၤစူၤရံဖိ မၤအီၤလၢရၤမါဖဲအဒုးသုးဒီး
         စူၤရံအစီၤပၤဃစ့လးတ ဖၣ်န့ၣ်ကဘျါက့ၤဝဲလီၤ. ဒီးယူဒၤအစီၤပၤယဟိရၣ်အ ဖိခွါစီၤအဃၤစယၤန့ၣ်လဲၤလီၤအိၣ်သကိး
         စီၤအၤဃာ် အဖိခွါစီၤယဟိရၣ်လၢယံးစရ့လးအပူၤလီၤ. အဂ့ၢ်ဒ်အံၤ ဆါဝဲလီၤ.

၉91  ဒီးဝံအလံၤၡါန့ၣ် ကိးန့ၢ်ဝံတဖၣ်အဖိခွါတဂၤ, ဒီးစံး ဘၣ်အီၤ, ကံၢ်တူာ်နယီၢ်ဒ့, ဒီးဟံးန့ၢ်သိပလီတဖျၢၣ်
         အံၤလၢနစုပူၤဒီး, ဒီးလဲၤဆူရၤမိးကံးလဧးတက့ၢ်.
         2  ဒီး တုၤနတုၤဖဲန့ၣ်ဒီး, ကွၢ်ဖဲန့ၣ်လၢစီၤနံၣ်ၡံအဖိခွါစီၤယဟိ ၡၤဖးအဖိခွါစီၤယ့ၤဟူ, ဒီးလဲၤနုာ်,
         ဒီးဒုးဂဲၤဆၢထၢၣ် အီၤလၢအဒီပုၢ်ဝဲၢ်အကျါ, ဒီးဒုးလဲၤနုာ်အီၤဆူဒၢးလၢ ညါခီအပူၤတက့ၢ်.
         3  ဒီးဟံးန့ၢ်သိပလီတဖျၢၣ်, ဒီးဂၢ် လီၤတၢ်လၢအခိၣ်, ဒီးစံး, ယွၤစံးဒ်အံၤ, ယဖှူနၤလၢ စီၤပၤလၢအံၣ်စရ့လးအဖီခိၣ်လီၤ.
         ဒီးအိးထီၣ်တြဲၤ, ဒီး ဃ့ၢ်ကွံာ်တက့ၢ်, ဒီးအိၣ်ဒၣ်တၢ်တဂ့ၤ.4  ဒီးဖိၣ်သၣ်ခွါတဂၤ, ဝံဖိၣ်သၣ်ခွါန့ၣ်လဲၤဝဲဆူရၤမိး ကံးလဧးန့ၣ်လီၤ.
         5  ဒီးဟဲဝဲဒီးကွၢ်ကွၢ်, ပှၤသုးဖိအခိၣ် တဖၣ်ဆ့ၣ်နီၤဝဲ, ဒီးစံးဝဲဒၣ်, ယကတိၤတၢ်ဒီးနၤအလီၢ်
         အိၣ်, တၢ်အခိၣ်ဧၢ. ဒီးစီၤယ့ၤဟူစံးဝဲဒၣ်, လၢပှၤခဲလၢာ် အံၤအကျါန့ၣ်ဖဲလဲၣ်တဂၤလဲၣ်. ဒီးစံးဝဲဒၣ်,
         ဒီးနၤ, တၢ်အခိၣ်ဧၢ.6  ဒီးဂဲၤဆၢထၢၣ်, ဒီးလဲၤနုာ်လၢဟံၣ်ပူၤ, ဒီးအဝဲဒၣ်ဂၢ် လီၤသိလၢအခိၣ်အဖီခိၣ်, ဒီးစံးဘၣ်အီၤ,
         ယွၤ, အံၣ်စရ့ လးအကစၢ်စံးဒ်အံၤ, ယဖှူနၤလၢစီၤပၤလၢယွၤအပှၤဂီၢ် မုၢ်အဖီခိၣ်, လၢအံၣ်စရ့လးအဖီခိၣ်လီၤ.
         7  ဒီးနကကျီ ကွံာ်နကစၢ်, စီၤအၤဃာ်အပှၤဟံၣ်ဖိ, ဒ်သိးယကမၤဆၢ တၢ်အၢလၢယခ့ယပှၤဝံတဖၣ်အသွံၣ်အဂီၢ်,
         လၢယွၤအ ခ့အပှၤခဲလၢာ်အသွံၣ်အဂီၢ်, လၢနီၢ်အံၤစ့ဘ့ၤလးအစုပူၤ န့ၣ်လီၤ.
         8  ဒီးစီၤအၤဃာ်အပှၤဟံၣ်ဖိခဲလၢာ်ကဘၣ်တုၤ လၢတၢ်ဟးဂီၤ, ဒီးယကဒီၣ်တဲာ်ကွံာ်စီၤအၤဃာ်လၢက ယဲၢ်ပိာ်ခွါ,
         ဒီးပှၤလၢအဘၣ်ကးတံာ်ဃာ်အခံ, ဒီးပှၤအိၣ် လီၤတဲာ်သဘျ့လၢအံၣ်စရ့လးအပူၤန့ၣ်လီၤ.
         9  ဒီးယက ပာ်စီၤအၤဃာ်အဟံၣ်ဒ်စီၤနဘးအဖိခွါစီၤယၤရၤဘၣ်အ ဟံၣ်အသိး, ဒီးဒ်စီၤအဃံယၤအဖိခွါစီၤဘါၡၤအဟံၣ်အ
         သိးန့ၣ်လီၤ.
         10  ဒီးထွံၣ်တဖၣ်ကအီၣ်နီၢ်အံၤစ့ဘ့ၤလးလၢ ယံးစရ့လးအကဝီၤပူၤ, ဒီးပှၤခူၣ်လီၤကွံာ်အီၤတအိၣ်ဘၣ်
         န့ၣ်လီၤ. ဒီးအဝဲဒၣ်အိးထီၣ်တြဲၤ, ဒီးဃ့ၢ်ထီၣ်ကွံာ်ဝဲလီၤ.11  ဒီးစီၤယ့ၤဟူဟဲထီၣ်ဆူအကစၢ်အခ့အပှၤအအိၣ်, ဒီး အဝဲသ့ၣ်စံးဘၣ်အီၤ, တၢ်အမုာ်စ့ၢ်ကီးဧါ. ပှၤအပျုၢ်တ
         ဂၤန့ၣ်ဟဲဆူနအိၣ်မ့ၢ်အဘၣ်မနုၤလဲၣ်. ဒီးစံးဆၢဝဲဒၣ်, သုသ့ၣ်ညါပှၤတဂၤဒီးအကတိၤတၢ်န့ၣ်လီၤ.12  ဒီးစံးဘၣ်အီၤ, မ့ၢ်တၢ်ကတိၤကဘျံးကဘျၣ်လီၤ. စံး ဘၣ်တဲဘၣ်လၢ်ပှၤတက့ၢ်. ဒီးစံးဝဲ, အဝဲဒၣ်စံးလၢယၤ
         ဒ်အံၤဒ်နုၤဒီးစံးဝဲဒၣ်, ယွၤစံးဝဲဒ်အံၤ, ယဖှူလံနၤလၢ စီၤပၤလၢအံၣ်စရ့လးအဖီခိၣ်လံ.13  ဒီးအဝဲသ့ၣ်မၤဝဲချ့ချ့, ဒီးဟံးန့ၢ်တဂၤအယၣ်ဒၣ်ဝဲ, တဂၤအယၣ်ဒၣ်ဝဲ, ဒီးဒါလီၤဝဲလၢဃီအသွါဒၣ်လဲာ်
         အဖီခိၣ်လၢအဝဲဒၣ်အဖီလာ်, ဒီးအူကွဲၤတဖၣ်ဒီးစံးဝဲ ဒၣ်, စီၤယ့ၤဟူကဲလံစီၤပၤလံ.14  ဒီးစီၤနံၣ်ၡံအဖိခွါစီၤယဟိၡၤဖးအဖိခွါ စီၤယ့ၤဟူန့ၣ် ကူၣ်တၢ်ထီဒါစီၤယဟိရၣ်လီၤ. (ဒီးစီၤယဟိရၣ်ပၢၤရၤ
         မိးကံးလဧး, အဝဲဒၣ်ဒီးအံၣ်စရ့လးခဲလၢာ်, လၢစူၤရံ အစီၤပၤဃစ့လးအဃိလီၤ.
         15  ဒီးစီၤပၤယဟိရၣ်ဟဲက့ၤ ကဒါက့ၤဒ်သိးအပူၤလီၢ်တဖၣ်လၢ ပှၤစူၤရံဖိမၤအီၤဖဲအ ဒုးသုးဒီးစူၤရံအစီၤပၤဃစ့လးကဘျါက့ၤလီၤ.)
         ဒီးစီၤ ယ့ၤဟူစံးဝဲဒၣ်, မ့ၢ်ဘၣ်သုသးဒီး, ဒုးဟးထီၣ်ပူၤဖျဲးလၢ ဝ့ၢ်ပူၤဒ်သိးအကလဲၤစံၣ်တဲၤတဲလီၤတၢ်လၢ
         ယံးစရ့လး အပူၤန့ၣ်နီတဂၤတဂ့ၤ.16  ဒီးစီၤယ့ၤဟူဒိးလ့ၣ်ကဟၣ်, ဒီးလဲၤဝဲဆူယံးစရ့လး လီၤ. အဂ့ၢ်ဒ်အံၤ, စီၤယဟိရၣ်မံလီၤဖဲန့ၣ်လီၤ.
         ဒီးယူဒၤ အစီၤပၤစီၤအဃၤစယၤဟဲလီၤအိၣ်သကိး စီၤယဟိရၣ် ဖဲန့ၣ်လီၤ.17  ဒီးပှၤပၢၤတၢ်ဖိတဂၤ ဆၢထၢၣ်လၢတၢးထီအဖီခိၣ် လၢယံးစရ့လးအပူၤ, ဒီးထံၣ်ဘၣ်စီၤယ့ၤဟူအပှၤတဖု
         ဟဲဝဲ, ဒီးစံးဝဲဒၣ်, ယထံၣ်ဘၣ်ပှၤတဖုလီၤ. ဒီးစီၤယ ဟိရၣ်စံးဝဲဒၣ်, ဟံးန့ၢ်ပှၤကသ့ၣ်သုးဖိတဂၤ,
         ဒီးမၢအ လဲၤသဂၢၢ်အီၤ, ဒီးမ်အစံး, တၢ်ဃူတၢ်ဖိးစ့ၢ်ကီးဧါ.18  ဒီးပှၤဒိးကသ့ၣ်တဂၤလဲၤသဂၢၢ်ဝဲ, ဒီးစံးဝဲဒၣ်, စီၤပၤ စံးဒ်အံၤ, တၢ်ဃူတၢ်ဖိးစ့ၢ်ကီးဧါ. ဒီးစီၤယ့ၤဟူစံးဝဲဒၣ်,
         နၤဒီးတၢ်ဃူတၢ်ဖိးဒ်လဲၣ်. ဃၣ်နသးဆူယလီၢ်ခံတ က့ၢ်. ဒီးပှၤပၢၤတၢ်ဖိတဂၤန့ၣ်ဒုးနဲၣ်ဝဲ, ဒီးစံးဝဲဒၣ်,
         က လူးတဂၤဟဲဆူအအိၣ်, ဒီးတဟဲကဒါက့ၤဘၣ်.19  ဒီးမၢပှၤကသ့ၣ်သုးဖိခံဂၤတဂၤ, ဒီးဟဲဆူအအိၣ်, ဒီး စံးဝဲဒၣ်, စီၤပၤစံးဒ်အံၤ, တၢ်ဃူတၢ်ဖိးစ့ၢ်ကီးဧါ.
         ဒီး စီၤယ့ၤဟူစံးဝဲဒၣ်, နၤဒီးတၢ်ဃူတၢ်ဖိးဒ်လဲၣ်. ဃၣ်န သးဆူယလီၢ်ခံတက့ၢ်.20  ဒီးပှၤပၢၤတၢ်ဖိတဂၤန့ၣ်ဒုးနဲၣ်ဝဲ, ဒီးစံးဝဲဒၣ်, ဟဲဝဲဆူ အအိၣ်, ဒီးတဟဲကဒါက့ၤဘၣ်. ဒီးတၢ်နီၣ်တၢ်န့ၣ်မၤ
         သးဒ်စီၤနံၣ်ၡံအဖိခွါစီၤယ့ၤဟူ အနီၣ်တၢ်အသိးန့ၣ်လီၤ. အဂ့ၢ်ဒ်အံၤ, နီၣ်တၢ်ဆူၣ်ဒ်ပှၤအပျုၢ်အသိးန့ၣ်လီၤ.21  ဒီးစီၤယဟိရၣ်စံးဝဲဒၣ်, ကတဲာ်ကတီၤတၢ်တက့ၢ်. ဒီးပှၤကတဲာ်ကတီၤအလ့ၣ်ကဟၣ်လီၤ. ဒီးအံၣ်စရ့လး
         အစီၤပၤယဟိရၣ်, ဒီးယူဒၤအစီၤပၤစီၤအဃၤစယၤန့ၣ် ဟးထီၣ်ဝဲ, တဂၤလၢအလ့ၣ်ကဟၣ်အပူၤ, တဂၤလၢ အလ့ၣ်ကဟၣ်အပူၤ,
         ဒီးလဲၤသဂၢၢ်စီၤယ့ၤဟူဒီးထံၣ်န့ၢ် အီၤဖဲပှၤယံးစရ့လးဖိစီၤနၤဘိးအကဝီၤပူၤန့ၣ်လီၤ.22  ဒီးတုၤစီၤယဟိရၣ်ထံၣ်ဘၣ်စီၤယ့ၤဟူဒီး, တၢ်မၤအ သးလၢအစံး, တၢ်ဃူတၢ်ဖိးစ့ၢ်ကီးဧါ, စီၤယ့ၤဟူဧၢ,
         ဒီးစံးဝဲဒၣ်, လၢနမိၢ်နီၢ်အံၤစ့ဘ့ၤလးအမၤကမၣ်မုၣ်က မၣ်ခွါ, ဒီးအမၤကဒါပှၤအမဲာ် အိၣ်အါမံၤအဖၢမုၢ်ဒီး,
         တၢ်ဃူတၢ်ဖိးကအိၣ်ဒ်လဲၣ်.23  ဒီးစီၤယဟိရၣ်ဃၣ်ကဒါအစု, ဒီးဃ့ၢ်ဝဲ, ဒီးစံးဘၣ် စီၤအဃၤစယၤ, တၢ်ပူထီၣ်အိၣ်ဝဲ, စီၤအဃၤစယၤဧၢ.24  ဒီးစီၤယ့ၤဟူဟံးဃာ်အချံၣ်, ဒီးခးဘၣ်စီၤယဟိရၣ် လၢအစုဒုၣ်ခံခီအဘၢၣ်စၢၤ, ဒီးပျၢ်တဘ့ၣ်န့ၣ်ဟဲဖျိထီၣ်
         က့ၤလၢအသးလီၤ. ဒီးလီၤဘျးဝဲလၢအလ့ၣ်ကဟၣ်အ ပူၤလီၤ.
         25  ဒီးစီၤယ့ၤဟူစံးဘၣ် အပှၤသုးဖိအခိၣ်စီၤဘံးဒကၢ်, ဟံးထီၣ်ဒီးတ့ၢ်လီၤကွံာ်အီၤဆူး ပှၤယံးစရ့လးဖိစီၤနၤဘိးအဟီၣ်ခိၣ်အကဝီၤပူၤတက့ၢ်.
         အဂ့ၢ်ဒ်အံၤ, လၢယၤဒီးနၤဒိးကသ့ၣ်လၢအပၢ်စီၤအၤဃာ်အလီၢ်ခံန့ၣ် ယွၤပာ်တၢ်အဃၢအံၤလၢအလိၤန့ၣ် သ့ၣ်နီၣ်ထီၣ်က့ၤတက့ၢ်.―26  မ့ၢ်မးလၢမုၢ်တနံၤန့ၣ်ယထံၣ်ဘၣ်စီၤနၤဘိးအသွံၣ်, ဒီး အဖိခွါတဖၣ်အသွံၣ်, ယွၤစံးဝဲဒၣ်, ဒီးယကဟ့ၣ်ကၣ်
         တၢ်လၢနၤလၢ တၢ်အလီၢ်အံၤတပူၤန့ၣ်, ယွၤစံးဝဲဒၣ် လီၤ. ဒီးခဲကနံၣ်အံၤဟံးထီၣ်, ဒီးတ့ၢ်လီၤကွံာ်အီၤလၢတၢ်
         အလီၢ်ပူၤ, ဒ်ယွၤအကလုၢ်အကထါအသိးန့ၣ်တက့ၢ်.27  ဒီးတုၤယူဒၤအစီၤပၤစီၤအဃၤစယၤ ထံၣ်ဘၣ်ဝဲဒီး, ဃ့ၢ်ဝဲလၢတၤသၣ်အဟံၣ်အကျဲ, ဒီးစီၤယ့ၤဟူလူၤအီၤ
         ဒီးစံးဝဲဒၣ်, ကျီကွံာ်စ့ၢ်ကီးအီၤလၢလ့ၣ်ကဟၣ်အပူၤတ က့ၢ်. အိၣ်ဝဲဆူတၢ်လဲၤထီၣ်ဆူကူၢ်လၢအအိၣ်ဝဲလၢယံး
         ဘျၣ်အဃၢၤလီၤ. ဒီးဃၣ်ကွံာ်ဝဲဆူမကံးဒိၤ, ဒီးသံဝဲဖဲ န့ၣ်လီၤ.28  ဒီးအခ့အပှၤစိာ်ထီၣ်အီၤ လၢအလ့ၣ်ကဟၣ်အပူၤဆူ ယရူၤၡလ့ၣ်, ဒီးခူၣ်လီၤကွံာ်အီၤလၢအသွၣ်ခိၣ်အပူၤ,
         အိၣ်ဒီးအပၢ်တဖၣ်လၢစီၤဒၤဝံးအဝ့ၢ်ပူၤလီၤ.29  ဒီးစီၤအၤဃာ်အဖိခွါစီၤယဟိရၣ် အနံၣ်တဆံတနံၣ် န့ၣ်စီၤအဃၤစယၤကဲသီစီၤပၤလၢယူဒၤအဖီခိၣ်လီၤ.30  ဒီးတုၤစီၤယ့ၤဟူဟဲဝဲဆူယံးစရ့လးဒီး, နီၢ်အံၤစ့ဘ့ၤ လးနၢ်ဟူဝဲ, ဒီးဖှူအမဲာ်, ဒီးဖၢၣ်အခိၣ်,
         ဒီးကွၢ်တၢ် လၢတၢ်ထူၣ်ဖျိလီၤ.31  ဒီးစီၤယ့ၤဟူလဲၤနုာ်လၢပဲတရီအပူၤ, ဒီးအဝဲဒၣ်စံး ဝဲဒၣ်, စီၤစံၣ်ရံၤလၢအမၤသံအကစၢ်န့ၣ်အိၣ်ဒီးတၢ်ဃူ
         တၢ်ဖိးစ့ၢ်ကီးဧါ.32  ဒီးစီၤယ့ၤဟူကွၢ်ထီၣ်အမဲာ်ဆူ တၢ်ထူၣ်ဖျိဒီးစံးဝဲဒၣ်, မ့ၢ်မတၤမ့ၢ်မတၤ, အိၣ်ဒီးယၤတဂၤလဲၣ်.
         ဒီးပှၤဒ့ဒံၣ်ဖိ ခံဂၤသၢဂၤကွၢ်ထီၣ်ဆူအအိၣ်လီၤ.
         33  ဒီးစံးဝဲဒၣ်, တ့ၢ် လီၤအီၤတက့ၢ်. ဒီးပှၤတ့ၢ်လီၤကွံာ်အီၤ, ဒီးအသွံၣ်ဖှံ ဘၣ်တၢ်အဒူၣ်အလိၤ,
         ဒီးလၢကသ့ၣ်တဖၣ်အလိၤ, ဒီး ယီၢ်လီၤတံၢ်အီၤလၢအခီၣ်အဖီလာ်လီၤ.34  ဒီးဟဲနုာ်ဝဲ, ဒီးအီၣ်တၢ်ဒီးအီတၢ်, ဒီးစံးဝဲဒၣ်, လဲၤ ကွၢ်ခဲကနံၣ်အံၤပှၤလၢအဘၣ်ဆိၣ်အၢတဂၤအံၤ,
         ဒီးခူၣ် လီၤကွံာ်အီၤတက့ၢ်. အဂ့ၢ်ဒ်အံၤ, မ့ၢ်စီၤပၤအဖိမုၣ်လီၤ.35  ဒီးပှၤလဲၤဒ်သိးအကခူၣ်လီၤကွံာ်အီၤ, ဒီးတထံၣ်န့ၢ် ဘၣ်တၢ်ဘၣ်ဃးဒီးအီၤဘၣ်. ထံၣ်န့ၢ်ထဲအခိၣ်သၣ်ဃံ,
         ဒီးအခီၣ်, ဒီးအစုညါသးဧိၤလီၤ.
         36  ဒီးပှၤဟဲက့ၤကဒါက့ၤ, တဲဘၣ်အီၤလီၤ. ဒီးစံးဝဲဒၣ်, အဝဲအံၤမ့ၢ်ယွၤအကလုၢ်အကထါ လၢအကတိၤတၢ်ဒီးအခ့အပှၤ,
         ပှၤတံးၡဘးဖိစီၤအ့ၤလံယၤဒီးစံးဝဲဒၣ်, လၢယံးစရ့လးအကဝီၤပူၤန့ၣ် ထွံၣ်တဖၣ်ကအီၣ်နီၢ်အံၤစ့ဘ့ၤလးအဖံးအညၣ်,―
         ဒီးနီၢ်အံၤစ့ဘ့ၤလးအစိၣ်ကမၤ အသးဒ်တၢ်အ့ၣ်လၢဟီၣ်ခိၣ်အကဝီၤအသိး လၢယံးစ ရ့လးအကဝီၤပူၤတုၤပှၤတစံးဘၣ်,
         အအံၤမ့ၢ်နီၢ်အံၤစ့ ဘ့ၤလးန့ၣ်ဘၣ်လီၤ.

၁၀101  ဒီးစီၤအၤဃာ်အိၣ်ဝဲဒီး အဖိခွါနွံဆံလၢၡၤမရံအပူၤ, ဒီးစီၤယ့ၤဟူကွဲးလံာ်, ဒီးဟ့ၣ်ယုၢ်ဝဲဆူၡၤမရံဆူယံးစရ့
         လးအပဒိၣ်ဖးဒိၣ်တဖၣ်အအိၣ်, ဆူပှၤသူၣ်က့သးပှၢ်အ အိၣ်, ဒီးဆူပှၤလၢအကွၢ်စီၤအၤဃာ်အဖိဒီးစံးဝဲဒၣ်,―2  ဒီးခဲကနံၣ်အံၤတုၤလံာ်တဘ့ၣ်အံၤ လဲၤတုၤလၢသုအိၣ် ဒီး, မ့ၢ်သုကစၢ်အဖိခွါတဖၣ်အိၣ်ဒီးသု, ဒီးလ့ၣ်ကဟၣ်
         တဖၣ်, ဒီးကသ့ၣ်တဖၣ်, ဒီးဝ့ၢ်အိၣ်ဒီးအခိၣ်ဒူတဖျၢၣ်, ဒီးတၢ်အစုကဝဲၤအိၣ်ဒီးသုဒီး,
         3  ကွၢ်သုကစၢ်အဖိခွါအ ဂ့ၤ, ဒီးအဘၣ်တဂၤ, ဒီးပာ်ထီၣ်လၢအပၢ်အလီၢ်ပစိာ် အဖီခိၣ်, ဒီးဒုးသုးလၢသုကစၢ်အပှၤဟံၣ်ဖိအဂီၢ်တက့ၢ်.4  ဒီးအဝဲသ့ၣ်ပျံၤဝဲဒိၣ်ဒိၣ်ကလဲာ်, ဒီးစံးဝဲဒၣ်, ကွၢ်ကွၢ်, စီၤပၤခံဂၤတဆၢထၢၣ်ဘၣ်လၢအမဲာ်ညါဘၣ်,
         ဒီးပဝဲ ဒၣ်အံၤပကဆၢထၢၣ်ဒ်လဲၣ်.5  ဒီးပှၤလၢအအိၣ်လၢဟံၣ်အဖီခိၣ်, ဒီးပှၤလၢအအိၣ်ဝဲလၢ ဝ့ၢ်အဖီခိၣ်, ဒီးပှၤသူၣ်က့သးပှၢ်, ဒီးပှၤကွၢ်ဖိသ့ၣ်တဖၣ်
         န့ၣ်ဟ့ၣ်ယုၢ်တၢ်ဆူစီၤယ့ၤဟူအအိၣ်ဒီးစံးဝဲဒၣ်, ပမ့ၢ်နခ့ နပှၤ, ဒီးပကမၤကယဲၢ်တၢ်လၢနမၤလိာ်ပှၤခဲလၢာ်,
         ပတ ပာ်ထီၣ်ဘၣ်စီၤပၤဘၣ်. မၤတၢ်လၢအဂ့ၤလၢနမဲာ်တက့ၢ်.
         6  ဒီးအဝဲဒၣ်ကွဲးလံာ်ခံဘျီတဘျီ, ဒီးစံးဝဲဒၣ်, သုမ့ၢ်အိၣ်ဒီးယၤ, ဒီးသုမ့ၢ်ဒိကနၣ်ယကလုၢ်ဒီး,
         မၤန့ၢ်သုကစၢ်အဖိခွါတဖၣ်အခိၣ်, ဒီးတုၤအကတီၢ်ခဲအံၤဆၢအလီၢ်ခဲဂီၤဒီး, ဟဲဆူယအိၣ်တက့ၢ်.(ဒီးစီၤပၤအဖိခွါနွံဆံန့ၣ်အိၣ်ဝဲဒီးဝ့ၢ်အပဒိၣ်တဖၣ်
         လၢအလုၢ်အီၣ်အီၤလီၤ.)―7  ဒီးတုၤလံာ်တဘ့ၣ်န့ၣ်ဟဲတုၤဝဲဆူအအိၣ်ဒီး, တၢ်မၤအ သးလၢအဟံးန့ၢ်စီၤပၤအဖိခွါဒီးမၤသံပှၤနွံဆံ,
         ဒီးဒၢနုာ် အခိၣ်လၢနာ်တဖၣ်အပူၤ, ဒီးဟ့ၣ်ယုၢ်ဝဲဆူအအိၣ်ဆူ ယံးစရ့လးလီၤ.8  ဒီးကလူးတဂၤဟဲဝဲ, ဒီးတဲဘၣ်အီၤ, ဒီးစံးဝဲဒၣ်, ပှၤ ဟဲစိာ်စီၤပၤအဖိခွါတဖၣ်အခိၣ်လီၤ. ဒီးစံးဝဲဒၣ်,
         ပာ် လီၤအီၤလၢတၢ်အပူခံပူလၢတၢ်လဲၤနုာ် လၢပဲတရီအ ပူၤတုၤမုၢ်ဆ့ၣ်ထီၣ်တက့ၢ်.9  ဒီးမုၢ်ဆ့ၣ်ထီၣ်န့ၣ်တၢ်မၤအသးလၢအဟးထီၣ်ဝဲ, ဒီး ဆၢထၢၣ်, ဒီးစံးလၢပှၤဂီၢ်မုၢ်ခဲလၢာ်, သုမ့ၢ်ပှၤအတီလီၤ.
         ကွၢ်ကွၢ်, ယဲဒၣ်အံၤယပူထီၣ်ယကစၢ်, ဒီးမၤသံအီၤလီၤ. မ့မ့ၢ်မတၤမၤသံပှၤခဲလၢာ်အံၤတဂၤလဲၣ်.
         10  သ့ၣ်ညါသ ပှၢ်တၢၢ်လၢတၢ်လၢယွၤအကလုၢ်ကထါ လၢယွၤက တိၤလၢစီၤအၤဃာ်အဟံၣ်အဂ့ၢ်အကျိၤန့ၣ် တလီၤတဲာ်
         ဘၣ်ဆူဟီၣ်ခိၣ်နီတထံၣ်ဘၣ်န့ၣ်တက့ၢ်. ဒီးယွၤမၤတၢ် လၢအကတိၤတၢ်ဒီးအခ့အပှၤစီၤအ့ၤလံယၤန့ၣ်လီၤ.11  ဒီးစီၤယ့ၤဟူမၤသံ ကယဲၢ်ပှၤလၢအအိၣ်လီၤတဲာ်လၢ စီၤအၤဃာ်အပှၤဟံၣ်ဖိအကျါလၢယံးစရ့လးအပူၤ, ဒီး
         အပဒိၣ်ဖးဒိၣ်တဖၣ်ခဲလၢာ်, ဒီးအဘူးအတံၢ်, ဒီးအ ပှၤလုၢ်တၢ်အဒိၣ်တုၤအတပာ်လီၤတဲာ်ဘၣ် လၢအဂီၢ်
         နီတဂၤဘၣ်လီၤ.12  ဒီးဂဲၤဆၢထၢၣ်, ဒီးဟးထီၣ်ဝဲ, ဒီးဟဲဝဲဆူၡၤမရံလီၤ. အဝဲဒၣ်အိၣ်ဝဲလၢ ပှၤကွၢ်သိတဖၣ်စၢဃာ်တၢ်အဟံၣ်
         လၢကျဲပူၤ,
         13  ဒီးစီၤယ့ၤဟူဘၣ်သဃိာ်ဒီးယူဒၤအစီၤပၤ အဃၤစယၤအဒီပုၢ်ဝဲၢ်တဖၣ်, ဒီးစံးဝဲဒၣ်, သုဝဲသ့ၣ် အံၤသုမ့ၢ်မတၤတဖၣ်လဲၣ်.
         ဒီးစံးဝဲဒၣ်, ပမ့ၢ်စီၤအဃၤစ ယၤအဒီပုၢ်ဝဲၢ်တဖၣ်, ဒီးပလဲၤလီၤဒ်သိးပကကတိၤဒိၣ် စီၤပၤအဖိ, ဒီးနီၢ်ပၤမုၣ်အဖိတဖၣ်လီၤ.14  ဒီးစံးဝဲဒၣ်, မၤန့ၢ်မူဒံးအီၤတက့ၢ်. ဒီးပှၤမၤန့ၢ်မူဒံး အီၤ, ဒီးမၤသံအီၤလၢပှၤကွၢ်သိတဖၣ်စၢဃာ်တၢ်အဟံၣ်
         အတၢ်ပူၤအဃၢၤ, ပှၤလွံၢ်ဆံခံဂၤ, ဒီးတပာ်လီၤတဲာ် ဘၣ်နီတဂၤဘၣ်.15  ဒီးဟးထီၣ်ဖဲန့ၣ်, ဒီးဘၣ်သဃိာ်ဒီးစီၤရ့ကာ်အဖိခွါ စီၤယိၤနဒာ်တဂၤဟဲသဂၢၢ်အီၤ, ဒီးဆိၣ်ဂ့ၤအီၤ,
         ဒီးစံး ဘၣ်အီၤ, နသးလိၤဒ်ယသးဒီးနသးအသိးန့ၣ်စ့ၢ်ကီးဧါ. ဒီးစီၤယိၤနဒာ်စံးဝဲဒၣ်, မ့ၢ်လံ.
         မ့မ့ၢ်ဒ်န့ၣ်ဒီးဟ့ၣ်ယၤ လၢနစုတက့ၢ်. ဒီးဟ့ၣ်အီၤလၢအစု, ဒီးဟံးထီၣ်ဝဲဆူ လ့ၣ်ကဟၣ်အပူၤလီၤ.
         16  ဒီးစံးဝဲဒၣ်, ဟဲဒီးယၤ, ဒီး ထံၣ်ဘၣ်ယသးဆူၣ်လၢယွၤအဂီၢ်တက့ၢ်. ဒီးဒုးဒိးအီၤ လၢအလ့ၣ်ကဟၣ်န့ၣ်လီၤ.17  ဒီးတုၤအဟဲတုၤလၢၡၤမရံဒီး, မၤသံကယဲၢ်ပှၤလၢအ အိၣ်လီၤတဲာ်ဘၣ်ဃးဒီး စီၤအၤဃာ်လၢၡၤမရံအပူၤတုၤ
         အမၤဟးဂီၤကွံာ်အီၤ, ဒ်ယွၤအကလုၢ်အကထါလၢအ ကတိၤဝဲဒီးစီၤအ့ၤလံယၤအသိးန့ၣ်လီၤ.18  ဒီးစီၤယ့ၤဟူဒုးအိၣ်ဖှိၣ်ရိဖှိၣ်ပှၤဂီၢ်မုၢ်ခဲလၢာ်, ဒီးစံး, စီၤအၤဃာ်မၤဘဧၤလးအတၢ်တစဲးဖိလီၤ.
         မ့မ့ၢ်စီၤယ့ၤ ဟူကမၤအတၢ် အါအါကလဲာ်လီၤ.
         19  ဒီးခဲကနံၣ်အံၤ ကိးန့ၢ်ယၤလၢဘဧၤလးအဝံခဲလၢာ်, အခ့အပှၤခဲလၢာ်, ဒီးအပှၤလုၢ်တၢ်အဒိၣ်ခဲလၢာ်တက့ၢ်.
         ဒုးအိၣ်လီၤတဲာ် နီတဂၤတဂ့ၤ. အဂ့ၢ်ဒ်အံၤ, တၢ်လုၢ်ဘဧၤလးလၢတၢ် ဖးဒိၣ်န့ၣ်အိၣ်ဒီးယၤလီၤ. ပှၤလၢအတဟဲဘၣ်န့ၣ်တမူ
         ဘၣ်နီတဂၤဘၣ်. ဒီးစီၤယ့ၤဟူမၤဝဲဒီးလီတၢ်ဒ်သိးအက မၤသံပှၤလၢအမၤဘဧၤလးအတၢ်တဖၣ်န့ၣ်လီၤ.20  ဒီးစီၤယ့ၤဟူစံးဝဲဒၣ်, ကိးထီၣ်တၢ်အိၣ်ဖှိၣ်စီဆှံလၢ ဘဧၤလးအဂီၢ်တက့ၢ်. ဒီးတၢ်ကိးထီၣ်ဝဲလီၤ.21  ဒီးစီၤယ့ၤဟူမၢလီၤတၢ်ဆူအံၣ်စရ့လးအကျါခဲလၢာ်, ဒီးပှၤလၢအမၤဘဧၤလးအတၢ်ဟဲဝဲခဲလၢာ်, ဒီးပှၤလၢ
         အတဟဲဘၣ်တအိၣ်လီၤတဲာ်နီတဂၤဘၣ်. ဒီးဟဲဝဲဆူ ဘဧၤလးအဟံၣ်, ဒီးဘဧၤလးအဟံၣ်ပှဲၤပၢၢ်လၢအက တၢၢ်တဖၣ်လီၤ.
         22  ဒီးစံးဘၣ်ပှၤလၢအအိၣ်ဝဲလၢတၢ်ကူ တၢ်သိးအဖီခိၣ်, ဟဲစိာ်တၢ်အကူအသိးလၢပှၤမၤဘဧၤ လးအတၢ်ခဲလၢာ်အဂီၢ်တက့ၢ်.
         ဒီးတၢ်ဟဲစိာ်အတၢ်ကူ တၢ်သိးန့ၣ်လီၤ.23  ဒီးစီၤယ့ၤဟူဒီးစီၤရ့ကာ်အဖိခွါစီၤယိၤနဒာ် လဲၤနုာ်ဝဲ ဆူဘဧၤလးအဟံၣ်ပူၤ, ဒီးစံးဘၣ်ပှၤလၢအမၤဘဧၤလး
         အတၢ်တဖၣ်န့ၣ်, ဃုဒီးကွၢ်တက့ၢ်. ပှၤမၤယွၤအတၢ် ကအိၣ်ဘၣ်ဖုးဒီးသုလီၤ. မ်အအိၣ်ထဲပှၤလၢအမၤဘ
         ဧၤလးအတၢ်န့ၣ်တက့ၢ်.24  ဒီးတုၤပှၤလဲၤနုာ်ဒ်သိးအကလုၢ်တၢ်လုၢ်, ဒီးတၢ်လုၢ် မ့ၣ်အူဒီး, စီၤယ့ၤဟူပာ်လီၤတ့ၢ်ပှၤဃုဆံဂၤလၢခိ,
         ဒီး စံးဝဲဒၣ်, ပှၤလၢယဒုးလဲၤနုာ်ဆူသုစုပူၤမ့ၢ်ပူၤဖျဲးတဂၤ ဂၤဒီး, သးသမူလၢသးသမူအဂီၢ်လီၤ.25  ဒီးတုၤပှၤလုၢ်တၢ်လုၢ်မ့ၣ်အူဝံၤဒီး, တၢ်မၤအသးလၢ စီၤယ့ၤဟူစံးဘၣ်ပှၤပၢၤတၢ်ဖိဒီး ပှၤသုးဖိအခိၣ်တဖၣ်,
         လဲၤနုာ်မၤသံအီၤတက့ၢ်. ဒုးဟဲထီၣ်နီတဂၤတဂ့ၤ. ဒီး အဝဲသ့ၣ်ကျီကွံာ်အီၤလၢနးအကနၣ်, ဒီးပှၤပၢၤတၢ်ဖိ,
         ဒီးပှၤသုးဖိအခိၣ်တဖၣ်, ကွံာ်တ့ၢ်ကွံာ်အီၤ, ဒီးလဲၤဝဲဆူ ဘဧၤလးအဟံၣ်အဝ့ၢ်န့ၣ်လီၤ.26  ဒီးဟဲစိာ်တၢ်ဂီၤအိၣ်ဝဲလၢဘဧၤလးအဟံၣ်ပူၤ, ဒီးဆူး ထီၣ်ကွံာ်ဝဲလၢမ့ၣ်အူလီၤ.
         27  ဒီးမၢလီၤကလဲဘဧၤလး အတၢ်ဂီၤ, ဒီးမၤလီၤပှီၢ်ကွံာ်ဘဧၤလးအဟံၣ်, ဒီးပာ် အီၤလၢအ့ၣ်ဆါအလီၢ်တုၤမုၢ်မဆါတနံၤအံၤလီၤ.28  ဒီးစီၤယ့ၤဟူမၤဟးဂီၤကွံာ်ဘဧၤလး လၢအံၣ်စရ့လး အပူၤန့ၣ်လီၤ.
         29  ဘၣ်ဆၣ်ဒီးစီၤနဘးအဖိခွါစီၤယၤရၤ ဘၣ်လၢအဒုးမၤအံၣ်စရ့လး လၢတၢ်ဒဲးဘးတဂၤ, အ တၢ်ဒဲးဘးန့ၣ် စီၤယ့ၤဟူလူၤပိာ်အခံ,
         ဒ်ပစံးတၢ်အသိး, ဂီၤဖံးဖိထူလၢအအိၣ်ဝဲလၢဘ့ၤသ့လးအပူၤ, ဒီးလၢဒၣ် အပူၤလီၤ.30  ဒီးယွၤစံးဘၣ်စီၤယ့ၤဟူ, မ့ၢ်နမၤတၢ်ဂ့ၤလၢနမၤတၢ် လၢအဂ့ၤလၢယမဲာ်, ဒီးမၤစီၤအၤဃာ်အဟံၣ်ဖိဒ်ကယဲၢ်
         တၢ်လၢအအိၣ်ဝဲလၢယသးကံၢ်ပူၤဒီး, နဖိတုၤလီၤလၢ လွံၢ်စိၤတစိၤကဆ့ၣ်နီၤလၢ အံၣ်စရ့လးအလီၢ်ပစိာ်န့ၣ်
         လီၤ.31  ဘၣ်ဆၣ်ဒီးစီၤယ့ၤဟူ တပလီၢ်ဘၣ်အသးဒ်သိးအ ကလဲၤတၢ်လၢအံၣ်စရ့လးအကစၢ်ယွၤ အတၢ်သိၣ်တၢ် သီအပူၤ,
         လၢအသးဒီဖျၢၣ်ညါဘၣ်. တဟးသဒၣ်ဘၣ် စီၤယၤရၤဘၣ်လၢအဒုးမၤအံၣ်စရ့လးလၢ တၢ်ဒဲးဘး တဂၤန့ၣ်အတၢ်ဒဲးဘးဘၣ်.32  တၢ်လၢမုၢ်နံၤတဖၣ်န့ၣ် ယွၤဒီၣ်တဲာ်ကွံာ်သီအံၣ်စရ့ လးလီၤ. ဒီးစီၤဃစ့လးကျီကွံာ်အီၤလၢအံၣ်စရ့လးအ
         ကီၢ်ဃၢၤခဲလၢာ်လီၤ.
         33  လၢယၢ်ဒ့ၣ်လၢမုၢ်ထီၣ်တခီက ယဲၢ်ဟီၣ်ခိၣ်ဘၣ်ဃးဒီးကံးလဧး, ပှၤကးဖိ, ဒီးပှၤရူၤ ဘ့ၣ်ဖိ, ဒီးပှၤမနၤရှ့ၤဖိ,
         လၢဧရိၤဧ့ၢ် (လၢအအိၣ်ဝဲလၢ ထံအၢ်နိၣ်အဃၢၤ) ပၢၢ်လၢကံးလဧး, ဒီးဘၤၡၣ်လီၤ.34  ဒီးတၢ်အိၣ်လီၤတဲာ်ဘၣ်ဃးဒီးစီၤယ့ၤဟူ, ဒီးကယဲၢ် တၢ်လၢအမၤဝဲ, ဒီးကယဲၢ်အစိအကမီၤန့ၣ် ကွဲးအသး
         လၢအံၣ်စရ့လးအစီၤပၤအလံာ်ကွဲးနီၣ်တၢ်အပူၤ တမ့ၢ် ဘၣ်ဧါ.35  ဒီးစီၤယ့ၤဟူမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤ လၢၡၤမရံအပူၤ ဒီးအဖိခွါစီၤယဟိအါဃးကဲစီၤပၤလၢ
         အလီၢ်န့ၣ်လီၤ.36  ဒီးမုၢ်နံၤတဖၣ်လၢစီၤယ့ၤဟူကဲစီၤပၤလၢ အံၣ်စရ့လး အဖီခိၣ်လၢၡၤမရံအပူၤန့ၣ်မ့ၢ်ခံဆံဃိးနံၣ်လီၤ.

၁၁111  ဒီးတုၤစီၤအဃၤစယၤအမိၢ် နီၢ်ဧသၤလယၤ တဂၤ ထံၣ်ဝဲလၢအဖိခွါသံဒီး, ဂဲၤဆၢထၢၣ်ဝဲ, ဒီးမၤဟးဂီၤ
         စီၤပၤအချံအသၣ်ခဲလၢာ်လီၤ.2  ဒီးစီၤပၤယဟိရၣ်အဖိမုၣ်, စီၤအဃၤစယၤအဒီပုၢ်ဝဲၢ် မုၣ်နီၢ်ယဟိၤရှ့ဘၤတဂၤ ဟံးန့ၢ်စီၤအဃၤစယၤအဖိခွါ
         စီၤယိၤအၣ်, ဒီးဟုၣ်န့ၢ်အီၤလၢစီၤပၤအဖိခွါလၢအဘၣ် တၢ်မၤသံအီၤအကျါ, ဒီးပာ်ခူသူၣ်အီၤ, အဝဲဒၣ်ဒီးအ
         ပှၤဒုးအီၣ်နုၢ်အီၤတဂၤ, လၢဒၢးပူၤသဒၢဒီးနီၢ်ဧသၤလ ယၤအမဲာ်, ဒီးတဘၣ်တၢ်မၤသံအီၤဘၣ်.3  ဒီးအဝဲဒၣ်အိၣ်ခူသူၣ်ဒီးအီၤ လၢယွၤအဟံၣ်ပူၤဃုနံၣ် လီၤ. ဒီးနီၢ်ဧသၤလယၤန့ၣ်ကဲထီၣ်နီၢ်ပၤမုၣ်လၢကီၢ်အ
         ဖီခိၣ်လီၤ.4  ဒီးနွံနံၣ်တနံၣ်န့ၣ်စီၤယဟိယဒါမၢလီၤတၢ်, ဒီးဟဲစိာ် ပှၤတကယၤအခိၣ်တဖၣ်, ဒီးပှၤဆဲးတၢ်ဖိ,
         ဒီးပှၤပၢၤ တၢ်ဖိတဖၣ်, ဒီးဒုးလဲၤနုာ်အီၤဆူအအိၣ်လၢယွၤအဟံၣ် ပူၤ, ဒီးအၢၣ်လီၤအီလီၤတၢ်ဒီးအီၤ,
         ဒီးဒုးဆိၣ်အီၤလၢ ယွၤအဟံၣ်ပူၤ, ဒီးဒုးနဲၣ်အီၤလၢစီၤပၤအဖိခွါလီၤ.
         5  ဒီး မၤလိာ်အီၤဒီးစံးဝဲဒၣ်, အအံၤမ့ၢ်တၢ်လၢသုဘၣ်မၤတ မံၤ, သုဝဲသ့ၣ်တဖၣ်သၢဖုတဖုလၢအလဲၤနုာ်လၢအိၣ်
         ဘှံးအနံၤတဖၣ် ဘၣ်ကဲထီၣ်ပှၤပၢၤတၢ်ဖိလၢစီၤပၤအ ဟံၣ်အဂီၢ်,
         6  ဒီးပှၤသၢဖုတဖုဘၣ်အိၣ်လၢပဲတရီဆူအ ခီၣ်ထံး, ဒီးပှၤသၢဖုတဖုဘၣ်အိၣ်လၢပဲတရီအဃၢၤလၢ ပှၤပၢၤတၢ်ဖိအချၢဃံ,
         ဒီးသုဘၣ်ပၢၤဟံၣ်အပၢၤတၢ်အ လီၢ်, ဒ်သိးအသုတဘၣ်တၢ်မၤဖျိအီၤတဂ့ၤ.
         7  ဒီးသုဝဲ ပှၤလၢအဟးထီၣ်လၢ မုၢ်အိၣ်ဘှံးအနံၤခဲလၢာ်အကျါ န့ၣ် ခံဖုကဘၣ်ပၢၤယွၤအဟံၣ် လၢစီၤပၤအဃၢၤလီၤ.―8  ဒီးသုဘၣ်ကဝီၤဃာ်စီၤပၤဝးတရံးအီၤ, တဂၤဒီးအစုက ဝဲၤလၢအစုပူၤ, တဂၤဒီးအစုကဝဲၤလၢအစုပူၤ, ဒီးပှၤလၢ
         အလဲၤနုာ်လၢ တၢ်အဂ့ၢ်တဖၣ်အပူၤန့ၣ် မၤသံအီၤတ က့ၢ်. ဒီးတုၤစီၤပၤဟးထီၣ်, ဒီးတုၤအဟဲနုာ်ဒီး,
         အိၣ် သုဝဲဒီးစီၤပၤတက့ၢ်.9  ဒီးပှၤတကယၤအခိၣ်တဖၣ်န့ၣ်မၤဝဲ ဒ်ကယဲၢ်တၢ်လၢ ပှၤလုၢ်တၢ်အဒိၣ် စီၤယဟိယဒါမၤလိာ်အီၤအသိးန့ၣ်,
         ဒီးဟံးန့ၢ်စုာ်စုာ်အပှၤလၢ အကလဲၤနုာ်လၢမုၢ်အိၣ်ဘှံး အနံၤ, အိၣ်ဒီးပှၤလၢအကဟးထီၣ်လၢမုၢ်အိၣ်ဘှံးအနံၤ,
         ဒီးဟဲဝဲဆူပှၤလုၢ်တၢ်အဒိၣ်စီၤယဟိယဒါအအိၣ်လီၤ.10  ဒီးပှၤလုၢ်တၢ်အဒိၣ်တဂၤန့ၣ် ဟ့ၣ်လီၤပှၤတကယၤ အခိၣ်တဖၣ်လၢစီၤပၤဒၤဝံးအဘီတဖၣ်, ဒီးအကတီၤ တဖၣ်,
         တၢ်လၢအအိၣ်ဝဲလၢယွၤအဟံၣ်ပူၤလီၤ.11  ဒီးပှၤပၢၤတၢ်ဖိဆၢထၢၣ်ဝဲတဂၤအိၣ်ဒီးအစုကဝဲၤလၢ အစုပူၤ, တဂၤအိၣ်ဒီးအစုကဝဲၤလၢအစုပူၤ, ဒီးအိၣ်ဝး
         တရံးစီၤပၤလၢဟံၣ်သနၢၣ်လၢစုထွဲပၢၢ်လၢ ဟံၣ်အသ နၢၣ်လၢစုစ့ၣ်, လၢတၢ်လုၢ်လီၢ်ဒီးဟံၣ်အဃၢၤန့ၣ်လီၤ.12  ဒီးဟဲစိာ်စီၤပၤအဖိခွါ, ဒီးဒုးကုာ်အီၤလၢခိၣ်သလုး ဒီးပာ်တၢ်အၢၣ်လီၤအီလီၤ, ဒီးဖှူအီၤ, ဒီးဒဲအစု,
         ဒီးစံးဝဲ ဒၣ်, မ်စီၤပၤမူဝဲတက့ၢ်.13  ဒီးတုၤနီၢ်ဧသၤလယၤန့ၣ် နၢ်ဟူပှၤပၢၤတၢ်ဖိဒီးပှၤဂီၢ် မုၢ်အသီၣ်ဒီး, ဟဲဝဲဆူပှၤဂီၢ်မုၢ်အအိၣ်လၢယွၤအဟံၣ်ပူၤ
         လီၤ.
         14  ဒီးတုၤအကွၢ်ဝဲဒီး, ကွၢ်ကွၢ်, စီၤပၤဆၢထၢၣ်ဝဲ လၢအလီၢ်ထီၣ်ထီ, ဒ်တၢ်အလုၢ်အလၢ်အသိးန့ၣ်,
         ဒီး ပဒိၣ်ဖးဒိၣ်တဖၣ်, ဒီးပှၤအူကွဲၤတဖၣ်အိၣ်ဝဲလၢစီၤပၤ အဃၢၤန့ၣ်လီၤ. ဒီးကီၢ်အပှၤဂီၢ်မုၢ်ခဲလၢာ်န့ၣ်သူၣ်ခုသး
         ခု, ဒီးအူကွဲၤ, ဒီးနီၢ်ဧသၤလယၤဖှီအဆ့, ဒီးကိးထီၣ်, တၢ်ပူထီၣ်, တၢ်ပူထီၣ်န့ၣ်လီၤ.15  ဒီးပှၤလုၢ်တၢ်အဒိၣ်စီၤယဟိယဒါ မၤလိာ်ပှၤတက ယၤအခိၣ်တဖၣ်, ပှၤသုးမုၢ်အခိၣ်တဖၣ်, ဒီးစံးဘၣ်
         အီၤ, ဒုးဟးထီၣ်ကွံာ်အီၤလၢဟံၣ်ပူၤလၢတၢ်အဂ့ၢ်တ ဖၣ်ဆူခိ, ဒီးပှၤလၢအပိာ်ထွဲအခံန့ၣ်မၤသံအီၤလၢနးတ
         က့ၢ်. အဂ့ၢ်ဒ်အံၤ, ပှၤလုၢ်တၢ်အဒိၣ်စံးတ့ၢ်ဝဲဒၣ်, မ် သုသုတမၤသံအီၤလၢယွၤအဟံၣ်ပူၤတဂ့ၤ.16  ဒီးပှၤဟံးဃာ်အီၤလၢအစု, ဒီးလဲၤဝဲလၢကျဲလၢက သ့ၣ်တဖၣ်ဟဲဝဲဆူစီၤပၤအဟံၣ်, ဒီးဘၣ်တၢ်မၤသံအီၤ
         ဖဲန့ၣ်လီၤ.17  ဒီးစီၤယဟိယဒါဒုးအၢၣ်လီၤအီလီၤ တၢ်လၢယွၤဒီး စီၤပၤအဘၢၣ်စၢၤ, ဒီးပှၤဂီၢ်မုၢ်အဘၢၣ်စၢၤဒ်သိးအက
         ကဲထီၣ်ယွၤအပှၤဂီၢ်မုၢ်လီၤ. ဒီးဒုးအၢၣ်လီၤတၢ်လၢစီၤ ပၤဒီးပှၤဂီၢ်မုၢ်အဘၢၣ်စၢၤလီၤ.18  ဒီးကီၢ်အပှၤဂီၢ်မုၢ်ခဲလၢာ်လဲၤနုာ်ဆူ ဘဧၤလးအဟံၣ် ပူၤ, ဒီးမၤလီၤပှီၢ်အီၤ, ဒီးမၤကၢ်လီၤကလဲအတၢ်လုၢ်လီၢ်,
         ဒီးအတၢ်ဂီၤ, ဒီးမၤသံဘဧၤလးအပှၤလုၢ်တၢ်အဒိၣ်စီၤမး တၣ်လၢတၢ်လုၢ်လီၢ်တဖၣ်အမဲာ်ညါလီၤ. ဒီးပှၤလုၢ်တၢ်
         အဒိၣ်န့ၣ်ပာ်လီၤပဒိၣ်ဖးဒိၣ်တဖၣ် လၢယွၤအဟံၣ်အဖီ ခိၣ်လီၤ.
         19  ဒီးဟံးန့ၢ်ပှၤတကယၤအခိၣ်တဖၣ်, ဒီးပှၤဆဲး တၢ်ဖိ, ဒီးပှၤပၢၤတၢ်ဖိ, ဒီးကီၢ်အပှၤဂီၢ်မုၢ်ခဲလၢာ်,
         ဒီးအ ဝဲသ့ၣ်ဟဲစိာ်စီၤပၤလၢယွၤအဟံၣ်, ဒီးဟဲကျဲလၢစီၤပၤ အဟံၣ်အပှၤပၢၤတၢ်ဖိအပဲတရီအပူၤ, ဒီးအဝဲဒၣ်ဆ့ၣ်နီၤ
         လၢစီၤပၤတဖၣ်အလီၢ်ပစိာ်အဖီခိၣ်လီၤ.20  ဒီးကီၢ်အပှၤဂီၢ်မုၢ်ခဲလၢာ် သူၣ်ခုသးခု, ဒီးဝ့ၢ်အိၣ် ဘှီၣ်ကလာ်, ဒီးပှၤမၤသံနီၢ်ဧသၤလယၤလၢနးလၢစီၤ
         ပၤအဟံၣ်အဃၢၤန့ၣ်လီၤ.21  လၢစီၤယိၤအၣ်ကဲသီစီၤပၤန့ၣ်အသးပှၢ်နွံနံၣ်လီၤ.

၁၂121  ဒီးစီၤယ့ၤဟူအနံၣ်ပှဲၤထီၣ်နွံနံၣ်တနံၣ်န့ၣ် စီၤယိၤအၣ် ကဲသီစီၤပၤ, ဒီးကဲစီၤပၤလၢယရူၤၡလ့ၣ်အပူၤ
         အနံၣ် လွံၢ်ဆံ, ဒီးအမိၢ်အမံၤမ့ၢ်နီၢ်စံဘယၤဘၣ်ဃးဒီး ဘ့ၢ် ၡဘၤလီၤ.2  ဒီးကယဲၢ်မုၢ်နံၤလၢ ပှၤလုၢ်တၢ်အဒိၣ်စီၤယဟိယဒါ သိၣ်က့ၤသီက့ၤအီၤန့ၣ် စီၤယိၤအာ်မၤတၢ်အလိၤလၢ
         ယွၤအမဲာ်လီၤ.3  ဘၣ်ဆၣ်ဒီးတၢ်တသုးကွံာ်ဘၣ် တၢ်အလီၢ်ထီၣ်ထီ တဖၣ်ဘၣ်. ပှၤဂီၢ်မုၢ်လုၢ်ဒံးတၢ်, ဒီးဆိၣ်ကဲၤဒံးတၢ်နၢ
         မူလၢတၢ်အလီၢ်ထီၣ်ထီတဖၣ်န့ၣ်လီၤ.4  ဒီးစီၤယိၤအၣ်စံးဘၣ် ပှၤလုၢ်တၢ်အဒိၣ်တဖၣ်, က ယဲၢ်စ့စီဆှံလၢအဟဲနုာ်လၢယွၤအဟံၣ်ပူၤ, ပှၤအစ့လၢ
         အလဲၤပူၤတၢ်စုာ်စုာ်, စ့လၢတၢ်ပာ်လၢအသးတဖၣ်အ ဂီၢ်, ကယဲၢ်စ့လၢအထီၣ်လၢပှၤကညီအသးကံၢ်ပူၤဒ်သိး
         အကဟဲစိာ်ဆူယွၤအဟံၣ်ပူၤခဲလၢာ်န့ၣ်,
         5  မ်ပှၤလုၢ်တၢ် အဒိၣ်တဖၣ် ဟံးန့ၢ်အီၤတဂၤလၢအတံၤအသကိး, တ ဂၤလၢအတံၤအသကိးအစုပူၤ, ဒီးမ်အမၤက့ၤတၢ်ဘၢၣ်
         ဖျိအလီၢ်လၢဟံၣ်ပူၤ, ဖဲအထံၣ်န့ၢ်တၢ်ဘၢၣ်ဖျိအလီၢ် န့ၣ်တက့ၢ်.6  ဘၣ်ဆၣ်ဒီး လၢစီၤယိၤအၣ်အနံၣ်ခံဆံသၢနံၣ်တနံၣ် န့ၣ်တၢ်မၤအသးလၢ ပှၤလုၢ်တၢ်အဒိၣ်တမၤက့ၤဒံးဘၣ်
         ဟံၣ်အဘၢၣ်ဖျိအလီၢ်တဖၣ်ဘၣ်.7  ဒီးစီၤပၤယိၤအၣ်ကိးန့ၢ် ပှၤလုၢ်တၢ်အဒိၣ်စီၤယဟိယ ဒါဒီးပှၤလုၢ်တၢ်အဒိၣ်တဖၣ်, ဒီးစံးဘၣ်အီၤ,
         သုတမၤ က့ၤဘၣ်ဟံၣ်ဘၢၣ်ဖျိအလီၢ်တဖၣ်န့ၣ်, မ့ၢ်အဘၣ်မနုၤ လဲၣ်. ဒီးခဲကနံၣ်အံၤဟံးန့ၢ်လၢၤစ့လၢသုတံၤသုသကိး
         တဂ့ၤ. မ့မ့ၢ်ဟ့ၣ်လီၤလၢ ဟံၣ်ဘၢၣ်ဖျိအလီၢ်အဂီၢ်န့ၣ် တက့ၢ်.8  ဒီးပှၤလုၢ်တၢ်အဒိၣ်အၢၣ်လီၤအီလီၤလၢ အတဒိးန့ၢ် လၢၤဘၣ်စ့လၢပှၤဂီၢ်မုၢ်, ဒီးလၢအတမၤက့ၤဘၣ်ဟံၣ်
         ဘၢၣ်ဖျိအလီၢ်တဖၣ်ဘၣ်.9  ဒီးပှၤလုၢ်တၢ်အဒိၣ် စီၤယဟိယဒါဟံးန့ၢ်တလါတ ဖျၢၣ်, ဒီးပှံာ်ဖျိတၢ်ပူၤလၢအခိၣ်ကျၢၢ်, ဒီးပာ်အီၤလၢ
         တၢ်လုၢ်လီၢ်အဃၢၤလၢစုထွဲတခီ ဖဲပှၤလဲၤနုာ်လၢယွၤအ ဟံၣ်ပူၤ, ဒီးပှၤလုၢ်တၢ်အဒိၣ်လၢအပၢၤတြဲၤတဖၣ်န့ၣ်ဒၢ
         နုာ်ကယဲၢ်စ့လၢပှၤဟဲစိာ်ဆူယွၤအဟံၣ်ပူၤခဲလၢာ်လီၤ.10  ဒီးတုၤအထံၣ်ဝဲလၢ စ့အိၣ်အါဘ့ၣ်လၢတလါပူၤန့ၣ် ဒီး, တၢ်မၤအသးလၢစီၤပၤအပှၤကွဲးလံာ်, ဒီးပှၤလုၢ်တၢ်
         အဒိၣ်ဟဲထီၣ်, ဒီးဘိၣ်ထီၣ်ဝဲ, ဒီးဂံၢ်စ့လၢအထံၣ်န့ၢ်ဝဲလၢ ယွၤအဟံၣ်ပူၤန့ၣ်လီၤ.
         11  ဒီးစ့ဘၣ်ဂံၢ်အသးန့ၣ်ဟ့ၣ်လီၤ ဝဲလၢပှၤလၢအမၤတၢ်မၤတဖၣ် လၢအကွၢ်ယွၤအဟံၣ် အစုပူၤ, ဒီးအဝဲသ့ၣ်တဖၣ်န့ၣ်ဟ့ၣ်လီၤက့ၤဝဲလၢပှၤစိး
         ပျၤသ့ၣ်, ဒီးပှၤမၤတၢ်လၢအမၤက့ၤယွၤအဟံၣ်,
         12  ဒီးလၢ ပှၤမၤတၢ်လၢလၢၢ်, ဒီးလၢပှၤစိးပျၤလၢၢ်, ဒီးဒ်သိးပှၤက ပှ့ၤသ့ၣ်, ဒီးလၢၢ်ဘၣ်စိးပျၤအသးလၢအကမၤက့ၤတၢ်
         ဘၢၣ်ဖျိအလီၢ်လၢယွၤအဟံၣ်ပူၤ ဒီးလၢကယဲၢ်တၢ်အဂီၢ် လၢအဟ့ၣ်လီၤဝဲလၢဟံၣ်အဂီၢ်လၢအကမၤက့ၤဝဲလီၤ.13  ဘၣ်ဆၣ်ဒီးလီခီစ့မ့ၢ်ဂ့ၤ, နီၣ်တံာ်ကွံာ်တၢ်မ့ၢ်ဂ့ၤ, သ လၢမ့ၢ်ဂ့ၤ, ကွဲၤမ့ၢ်ဂ့ၤ, တၢ်အဃၢၤအဃိၢ်စ့တမံၤမံၤမ့ၢ်
         ဂ့ၤ, တၢ်အဃၢၤအဃိၢ်ထူတမံၤမံၤမ့ၢ်ဂ့ၤ, ပှၤတမၤဘၣ် နီတမံၤလၢယွၤအဟံၣ်အဂီၢ် လၢစ့လၢပှၤဟဲစိာ်ဆူယွၤ
         အဟံၣ်ပူၤဘၣ်.
         14  မ့ၢ်အဟ့ၣ်ဝဲလၢပှၤမၤတၢ်ဖိလၢအမၤ က့ၤယွၤအဟံၣ်လၢအီၤလီၤ.15  ဒီးတဂံၢ်ဘၣ်တၢ်ဒီးဟ့ၣ်လီၤစ့လၢပှၤအစုပူၤ ဒ်သိးအ ကဟ့ၣ်က့ၤပှၤမၤတၢ်ဖိန့ၣ်လီၤ. အဂ့ၢ်ဒ်အံၤ,
         အဝဲသ့ၣ် တဖၣ်န့ၣ်မၤဝဲလၢအကလုၢ်တီလီၤ.16  ဒီးစ့ဘၣ်ဃးဒီးတၢ်ကမၣ်, ဒီးစ့ဘၣ်ဃးဒီးတၢ်ဒဲးဘး န့ၣ်ပှၤတဟဲစိာ်ဘၣ်ဆူယွၤအဟံၣ်ပူၤဘၣ်. မ့ၢ်ပှၤလုၢ်
         တၢ်အဒိၣ်တဖၣ်အတၢ်လီၤ.17  တုၤနုၤတစုစူၤရံအစီၤပၤဃစ့လးလဲၤထီၣ်, ဒီးဒုးတၢ် ဒီးကၤသး, ဒီးမၤန့ၢ်အီၤလီၤ. ဒီးစီၤဃစ့လးပာ်အမဲာ်
         လၢအကလဲၤထီၣ်ဆူယရူၤၡလ့ၣ်လီၤ.18  ဒီးယူဒၤအစီၤပၤယိၤအၣ်ဟံးန့ၢ် ကယဲၢ်တၢ်လၢအပၢ် တဖၣ်, စီၤယဟိၡၤဖး, ဒီးစီၤယဟိရၣ်, ဒီးစီၤအဃၤ
         စယၤ, ယူဒၤအစီၤပၤတဖၣ်မၤဘူၣ်ဝဲ, ဒီးအတၢ်ဒၣ်ဝဲလၢ အပာ်စီဆှံ, ဒီးကယဲၢ်ထူဧိၤလွဲဧိၤလၢအထံၣ်န့ၢ်ဝဲလၢ
         တၢ်ပာ်ဖှိၣ်အလီၢ်တဖၣ်လၢယွၤအဟံၣ်ပူၤ, ဒီးလၢစီၤပၤ အဟံၣ်ပူၤခဲလၢာ်, ဒီးဟ့ၣ်ယုၢ်ဝဲလၢစူၤရံအစီၤပၤစီၤဃ
         စ့လးလီၤ. ဒီးအဝဲဒၣ်ဟးထီၣ်ဝဲလၢယရူၤၡလ့ၣ်လီၤ.19  ဒီးတၢ်အိၣ်လီၤတဲာ်ဘၣ်ဃးဒီးစီၤယိၤအၣ်, ဒီးကယဲၢ် တၢ်လၢအမၤဝဲခဲလၢာ်န့ၣ် ကွဲးအသးလၢယူဒၤအစီၤပၤ
         အလံာ်ကွဲးနီၣ်တၢ်အပူၤတမ့ၢ်ဘၣ်ဧါ.20  ဒီးအခ့အပှၤဂဲၤဆၢထၢၣ်, ဒီးကူၣ်တၢ်အၢ, ဒီးမၤသံ စီၤယိၤအၣ်လၢမံးလိၤအဟံၣ်ပူၤ ဖဲတၢ်လဲၤလီၤဆူစံး
         လၤလီၤ.
         21  အဂ့ၢ်ဒ်အံၤ, အခ့အပှၤနီၢ်ၡံမဧးအဖိခွါစီၤ ယိၤစၤကၢ်, ဒီးနီၢ်ၡိမ့ၢ်အဖိခွါစီၤယဟိစဘး, ကျီကွံာ်
         အီၤ, ဒီးသံဝဲ, ဒီးပှၤခူၣ်လီၤကွံာ်အီၤဒီးအပၢ်တဖၣ်လၢ စီၤဒၤဝံးအဝ့ၢ်ပူၤ, ဒီးအဖိခွါစီၤအမၤစယါကဲထီၣ်စီၤပၤ
         လၢအလီၢ်န့ၣ်လီၤ.

၁၃131  ယူဒၤအစီၤပၤအဃၤစယၤအဖိခွါ စီၤယိၤအၣ်အနံၣ် ပှဲၤထီၣ်ခံဆံသၢနံၣ်တနံၣ်န့ၣ် စီၤယ့ၤဟူအဖိခွါစီၤယ
         ဟိအါဃးကဲသီစီၤပၤလၢအံၣ်စရ့လးအဖီခိၣ်လၢၡၤမရံ အပူၤတဆံနွံနံၣ်လီၤ.2  ဒီးမၤတၢ်အၢလၢယွၤအမဲာ်, ဒီးပိာ်စီၤနဘးအဖိခွါစီၤ ယၤရၤဘၣ်လၢအဒုးမၤအံၣ်စရ့လး လၢတၢ်ဒဲးဘးတဂၤ
         အတၢ်ဒဲးဘးအကျဲလီၤ. တဟးသဒၣ်ဘၣ်အီၤဘၣ်.3  ဒီးယွၤအသးထီၣ်ဘၣ်အံၣ်စရ့လး, ဒီးဟ့ၣ်လီၤကွံာ် အီၤဆူစူၤရံအစီၤပၤဃစ့လးအစုပူၤ, ဒီးလၢဃစ့လးအ
         ဖိခွါစီၤဘ့ၣ်ဟဒးအစုပူၤအမုၢ်နံၤခဲလၢာ်လီၤ.4  ဒီးစီၤယဟိအါဃးဃ့ကညးတၢ်လၢယွၤ, ဒီးယွၤဒိ ကနၣ်အကလုၢ်လီၤ. အဂ့ၢ်ဒ်အံၤ, ထံၣ်ဝဲလၢအံၣ်စရ့လး
         အတၢ်နးတၢ်ဖှီၣ်လီၤ. အဂ့ၢ်ဒ်အံၤ, စူၤရံအစီၤပၤမၤနး မၤဖှီၣ်အီၤလီၤ.
         5  (ဒီးယွၤဟ့ၣ်လီၤအံၣ်စရ့လးလၢတၢ် အုၣ်က့ၤခီၣ်က့ၤအီၤ, ဒီးအဝဲသ့ၣ်တဖၣ်န့ၣ်ဟးထီၣ်ကွံာ် လၢပှၤစူၤရံဖိအစုဖီလာ်,
         ဒီးပှၤအံၣ်စရ့လးဖိအိၣ်ဝဲဆိးဝဲ လၢအဒဲတဖၣ်အပူၤ, ဒ်လၢပျၢၤလၢထံးအသိးန့ၣ်လီၤ.―6  ဘၣ်ဆၣ်ဒီးတဟးသဒၣ်ဘၣ်စီၤယၤရၤဘၣ် လၢအဒုး မၤအံၣ်စရ့လးလၢတၢ်ဒဲးဘးတဂၤအပှၤဟံၣ်ဖိ အတၢ် ဒဲးဘးဘၣ်.
         လဲၤဝဲလၢအပူၤ, ဒီးအရှ့ရၤဆၢထၢၣ်ဒံးစ့ၢ် ကီးလၢၡၤမရံအပူၤလီၤ.)7  ဒီးပာ်လီၤတဲာ်လၢပှၤဂီၢ်မုၢ်အကျါ လၢစီၤယဟိအါ ဃးအဂီၢ်ထဲပှၤကသ့ၣ်သုးဖိယဲၢ်ဆံ, ဒီးလ့ၣ်ကဟၣ်ဆံ
         ဆဲၣ်ဆိ, ဒီးပှၤခီၣ်သုးဖိတကလးဧိၤလီၤ. အဂ့ၢ်ဒ်အံၤ, စူၤရံအစီၤပၤမၤဟးဂီၤအီၤ, ဒီးပာ်အီၤဒ်တၢ်ယီၢ်ဘုအတၢ်
         ကမှံၤအသိးန့ၣ်လီၤ.8  ဒီးတၢ်အိၣ်လီၤတဲာ်ဘၣ်ဃးဒီး စီၤယဟိအါဃး, ဒီး ကယဲၢ်တၢ်လၢအမၤဝဲ, ဒီးအစိအကမီၤန့ၣ်ကွဲးအသး
         လၢအံၣ်စရ့လးအစီၤပၤ အလံာ်ကွဲးနီၣ်တၢ်အပူၤတမ့ၢ် ဘၣ်ဧါ.9  ဒီးစီၤယဟိအါဃးမံဝဲဒီးအပၢ်တဖၣ်, ဒီးပှၤခူၣ်လီၤ ကွံာ်အီၤလၢၡၤမရံအပူၤ, ဒီးအဖိခွါစီၤယိၤအၣ်ကဲထီၣ်
         စီၤပၤလၢအလီၢ်န့ၣ်လီၤ.10  ဒီးလၢယူဒၤအစီၤပၤယိၤအၣ်အနံၣ်ပှဲၤထီၣ် သၢဆံနွံ နံၣ်တနံၣ်န့ၣ်စီၤယဟိအါဃးအဖိခွါစီၤယိၤအၣ်ကဲထီၣ်
         စီၤပၤလၢအံၣ်စရ့လးအဖီခိၣ် လၢၡၤမရံအပူၤတဆံဃု နံၣ်လီၤ.11  ဒီးမၤတၢ်အၢလၢယွၤအမဲာ်, ဒီးတဟးသဒၣ်ဘၣ်စီၤ နဘးအဖိခွါစီၤယၤရၤဘၣ် လၢအဒုးမၤအံၣ်စရ့လးလၢ တၢ်ဒဲးဘးတဂၤအတၢ်ဒဲးဘးနီတမံၤဘၣ်.
         လဲၤဝဲလၢ အပူၤလီၤ.12  ဒီးတၢ်အိၣ်လီၤတဲာ်ဘၣ်ဃးဒီးစီၤယိၤအၣ်, ဒီးကယဲၢ် တၢ်လၢအမၤဝဲ, ဒီးအစိအကမီၤလၢအဒုးတၢ်ဒီးယူဒၤ
         အစီၤပၤအမၤစယါလၢအီၤန့ၣ် ကွဲးအသးလၢအံၣ်စရ့ လးအစီၤပၤအလံာ်ကွဲးနီၣ်တၢ်အပူၤတမ့ၢ်ဘၣ်ဧါ.13  ဒီးစီၤယိၤအၣ် မံဝဲဒီးအပၢ်တဖၣ်, ဒီးစီၤယၤရၤဘၣ် ဆ့ၣ်နီၤလၢအလီၢ်ပစိာ်အဖီခိၣ်, ဒီးပှၤခူၣ်လီၤကွံာ်စီၤ
         ယိၤအၣ်လၢၡၤမရံအပူၤအိၣ်ဒီးအံၣ်စရ့လးအစီၤပၤလီၤ.14  ဒီးစီၤအလံၤၡါဆါဝဲလၢ တၢ်ဆါလၢအကသံန့ၢ်အီၤ အဃိ, ဒီးအံၣ်စရ့လးအစီၤပၤစီၤယိၤအၣ်ဟဲလီၤဆူအ အိၣ်,
         ဒီးဟီၣ်ဝဲလၢအမဲာ်အဖီခိၣ်, ဒီးစံးဝဲဒၣ်, ယပၢ်ဧၢ, ယပၢ်ဧၢ, အံၣ်စရ့လးအလ့ၣ်ကဟၣ်, ဒီးအကသ့ၣ်ဧၢ.15  ဒီးစီၤအလံၤၡါစံးဘၣ်အီၤ, ဟံးန့ၢ်ချံၣ်ဒီးပျၢ်တဖၣ်တ က့ၢ်. ဒီးဟံးန့ၢ်ချံၣ်ဒီးပျၢ်တဖၣ်န့ၣ်လီၤ.16  ဒီးစံးလၢအံၣ်စရ့လးအစီၤပၤ, ပာ်နစုလၢချံၣ်အဖီခိၣ် တက့ၢ်. ဒီးပာ်ဝဲအစုလီၤ. ဒီးစီၤအလံၤၡါပာ်အစုလၢ
         စီၤပၤအစုအဖီခိၣ်လီၤ.17  ဒီးစံးဝဲဒၣ်, အိးထီၣ်တၢ်ထူၣ်ဖျိလၢမုၢ်ထီၣ်တခီတ က့ၢ်. ဒီးအိးထီၣ်ဝဲလီၤ. ဒီးစီၤအလံၤၡါစံးဝဲဒၣ်,
         ခးတၢ် တက့ၢ်. ဒီးခးဝဲလီၤ. ဒီးစံးဝဲဒၣ်, ယွၤမၤပူၤဖျဲးတၢ်အပျၢ် တဘ့ၣ်, ဒီးတၢ်မၤပူၤဖျဲးလၢစူၤရံအပျၢ်လီၤ.
         အဂ့ၢ်ဒ်အံၤ, နကကျီပှၤစူၤရံဖိလၢအဖ့းအပူၤတုၤနကမၤလၢာ်အီၤလီၤ.18  ဒီးစံးဝဲဒၣ်, ဟံးန့ၢ်ပျၢ်တဖၣ်တက့ၢ်. ဒီးဟံးန့ၢ်ဝဲ လီၤ. ဒီးစံးဘၣ်အံၣ်စရ့လးအစီၤပၤ, တီၢ်ဟီၣ်ခိၣ်တ
         က့ၢ်. ဒီးတီၢ်ဝဲသၢဘျီ, ဒီးအိၣ်ကတီၢ်ဝဲလီၤ.19  ဒီးယွၤအပှၤကညီသးထီၣ်ဘၣ်အီၤ, ဒီးစံးဝဲဒၣ်, ဂ့ၤ လၢနတီၢ်တၢ်ယဲၢ်ဘျီဃုဘျီလီၤ. တုၤနုၤတဘျီနကတီၢ်
         ဘၣ်စူၤရံတုၤနမၤလၢာ်အီၤလီၤ. မ့မ့ၢ်ခဲကနံၣ်အံၤ, န ကတီၢ်စူၤရံသၢဘျီလီၤ.20  ဒီးစီၤအလံၤၡါသံဝဲ, ဒီးပှၤခူၣ်လီၤကွံာ်အီၤလီၤ. ဒီးပှၤ မိၤအးဖိအဖုတဖၣ်ဟဲနုာ်ကီၢ်န့ၣ်လၢနံၣ်ထီၣ်သီန့ၣ်လီၤ.21  ဒီးဖဲပှၤခူၣ်လီၤကွံာ်ပှၤတဂၤအဖၢမုၢ်ဒီး, ကွၢ်ကွၢ်, တၢ် မၤအသးလၢအထံၣ်ဘၣ်ပှၤကညီတဖု, ဒီးတ့ၢ်လီၤပှၤ
         တဂၤန့ၣ်လၢ စီၤအလံၤၡါအသွၣ်ခိၣ်ပူၤ, ဒီးတုၤပှၤစဲၤ လီၤအီၤဒီး, ဘၣ်ဒိဒီးစီၤအလံၤၡါအဃံဒီး,
         မူထီၣ်က့ၤ ဝဲ, ဒီးဆၢထၢၣ်လၢအခီၣ်လီၤ.22  ဒီးစူၤရံအစီၤပၤဃစ့လး မၤအၢမၤသီအံၣ်စရ့လးလၢ စီၤယဟိအါဃးအမုၢ်နံၤခဲလၢာ်အပူၤလီၤ.23  ဒီးယွၤမၤဘျုးမၤဖှိၣ်အီၤ, ဒီးအသးအိၣ်အီၤ, ဒီးကွၢ် မဲာ်အီၤလၢအတၢ်အၢၣ်လီၤအီလီၤဒီးစီၤအၤဘြၤဟၣ်,
         ဒီး စီၤအံၤစဲး, ဒီးစီၤယၤကိာ်အဃိ, ဒီးတမၤဟးဂီၤဘၣ်အီၤ, ဒီးတကွံာ်တ့ၢ်ကွံာ်ဒံးဘၣ်အီၤလၢအမဲာ်ညါဘၣ်.24  ဒီးစူၤရံအစီၤပၤဃစ့လးသံဝဲ, ဒီးအဖိခွါစီၤဘ့ၣ်ဟဒး ကဲထီၣ်စီၤပၤလၢအလီၢ်န့ၣ်လီၤ.25  ဒီးစီၤယဟိအါဃးအဖိခွါစီၤယိၤအၣ် ဟံးန့ၢ်က့ၤဝ့ၢ် တဖၣ်လၢစီၤဃစ့လးအဖိခွါစီၤဘ့ၣ်ဟဒးအစုပူၤ
         လၢ အဟံးန့ၢ်လၢအပၢ်စီၤယဟိအါဃးအစုပူၤ လၢတၢ်ဒုး သုးလီၤ. ဒီးစီၤယိၤအၣ်မၤဃၣ်အီၤသၢဘျီ, ဒီးမၤန့ၢ်
         က့ၤအံၣ်စရ့လးအဝ့ၢ်တဖၣ်န့ၣ်လီၤ.

၁၄141  အံၣ်စရ့လးအစီၤပၤယဟိအါဃးအဖိခွါ စီၤယိၤအၣ် အနံၣ်ပှဲၤထီၣ်ခံနံၣ်တနံၣ်န့ၣ် ယူဒၤအစီၤပၤယိၤအၣ်အ
         ဖိခွါစီၤအမၤစယါကဲထီၣ်စီၤပၤလီၤ.2  တုၤအကဲသီစီၤပၤန့ၣ် အသးပှၢ်ခံဆံယဲၢ်နံၣ်, ဒီးကဲ စီၤပၤလၢယရူၤၡလ့ၣ်အပူၤခံဆံခွံနံၣ်, ဒီးအမိၢ်အမံၤမ့ၢ်
         နီၢ်ယဟိဧဒံၣ်လၢယရူၤၡလ့ၣ်လီၤ.3  ဒီးမၤတၢ်အလိၤလၢ ယွၤအမဲာ်ဘၣ်ဆၣ်ဒီး, တမၤ ဘၣ်ဒ်အပၢ်စီၤဒၤဝံးအသိးဘၣ်, မ့ၢ်အမၤဒ်ကယဲၢ်တၢ်
         လၢအပၢ်စီၤယိၤအၣ်မၤဝဲအသိးန့ၣ်လီၤ.4  ဘၣ်ဆၣ်ဒီးတၢ်တသုးကွံာ်ဘၣ် အလီၢ်ထီၣ်ထီတဖၣ် ဘၣ်. ပှၤဂီၢ်မုၢ်လုၢ်ဒံးတၢ်, ဒီးဆိၣ်ကဲၤဒံးတၢ်နၢမူလၢ
         တၢ်အလီၢ်ထီၣ်ထီတဖၣ်အဖီခိၣ်န့ၣ်လီၤ.5  ဒီးတုၤအဘီမုၢ်အိၣ်ဂၢၢ်ဆိးကျၢၤလၢအစုပူၤဒီး, တၢ် မၤအသးလၢအမၤသံအခ့အပှၤတဖၣ် လၢအမၤသံအ ပၢ်န့ၣ်လီၤ.6  မ့မ့ၢ်ပှၤမၤသံတၢ်အဖိတဖၣ်န့ၣ် တမၤသံဘၣ်ဝဲဘၣ်, ဒ်တၢ်ကွဲးအသးလၢ စီၤမိၤရှ့အတၢ်သိၣ်တၢ်သီအလံာ်ပူၤ
         အသိး, ဖဲယွၤမၤလိာ်တၢ်ဒီးစံးဝဲဒၣ်, ပၢ်တဖၣ်တဘၣ်သံ ဘၣ်လၢဖိတဖၣ်အဃိဘၣ်, ဒီးဖိတဖၣ်တဘၣ်သံဘၣ်
         လၢပၢ်တဖၣ်အဃိဘၣ်. မ့မ့ၢ်ပှၤကဘၣ်သံစုာ်စုာ်လၢ အတၢ်ဒဲးဘးဒၣ်ဝဲအဃိန့ၣ်လီၤ.7  ဒီးမၤသံပှၤအဒိၣ်ဖိတကလး လၢကစၢၢ်ကဆူးအံ သၣ်အပူၤ, ဒီးလၢဒုးသုးသတးဒီး, မၤန့ၢ်စ့လၤ, ဒီး ယုၢ်အမံၤလၢယိးကသ့ၣ်လးတုၤမုၢ်မဆါတနံၤအံၤလီၤ.8  တုၤနုၤတစုစီၤအမၤစယါ မၢလီၤကလူးတဖၣ်ဆူအံၣ် စရ့လးအစီၤပၤယ့ၤဟူအဖိခွါ စီၤယဟိအါဃးအဖိခွါ စီၤယိၤအၣ်,
         ဒီးစံးဝဲဒၣ်, ဟဲ, ကွၢ်လိာ်မဲာ်သကိးတက့ၢ်.9  ဒီးအံၣ်စရ့လးအစီၤပၤယိၤအၣ်မၢလီၤတၢ်ဆူ ယူဒၤ အစီၤပၤအမၤစယါဒီးစံးဝဲဒၣ်, တၤဆှုၣ်လၢလဘၤနိၣ်
         အလိၤ, မၢလီၤတၢ်ဆူသ့ၣ်ဆှိအ့ရ့း လၢလဘၤနိၣ်အ လိၤ, ဒီးစံးဝဲဒၣ်, ဟ့ၣ်လီၤနဖိမုၣ်လၢယဖိခွါအမါတ
         က့ၢ်. ဒီးဆၣ်ဖိကီၢ်ဖိအမံၤလၢလဘၤနိၣ်အလိၤတဒုလဲၤ ပူၤတၢ်, ဒီးယီၢ်တံၢ်လီၤတၤဆှုၣ်န့ၣ်လီၤ.10  နကျီကွံာ်လံအဒိၣ်သပှၢ်တၢၢ်လံ, ဒီးနသးပာ်ထီၣ်ထီ နၤလီၤ. ပာ်ကဖၢလၢနသးဒီးအိၣ်လၢနဟံၣ်တက့ၢ်.
         န ကမၤတၢ်လၢနတၢ်အၢအဂီၢ်, ဒီးလီၤဃံၤနဝဲဒၣ်, ဒီး ယူဒၤအိၣ်ဒီးနၤန့ၣ်မ့ၢ်အဘၣ်မနုၤလဲၣ်.11  ဒီးစီၤအမၤစယါတကနၣ်ဘၣ်တၢ်ဘၣ်, ဒီးအံၣ်စရ့ လးအစီၤပၤယိၤအၣ်လဲၤထီၣ်, ဒီးအဝဲဒၣ်, ဒီးယူဒၤအ
         စီၤပၤအမၤစယါကွၢ်လိာ်အမဲာ်လၢ ဘ့ၤသရှ့မ့ၣ်ဘၣ် ဃးဒီးယူဒၤလီၤ.12  ဒီးယူဒၤဃၣ်ဝဲလၢအံၣ်စရ့လးအမဲာ်ညါ, ဒီးပှၤဃ့ၢ် ကွံာ်ဝဲတဂၤဆူအဒဲဒၣ်ဝဲ, တဂၤဆူအဒဲဒၣ်ဝဲန့ၣ်လီၤ.13  ဒီးအံၣ်စရ့လးအစီၤပၤယိၤအၣ် မၤန့ၢ်ယူဒၤအစီၤပၤ စီၤအဃၤစယၤအဖိခွါ စီၤယိၤအၣ်အဖိခွါ, စီၤအမၤစ
         ယါလၢဘ့ၤသရှ့မ့ၣ်အပူၤ, ဒီးဟဲဝဲဆူယရူၤၡလ့ၣ်, ဒီး မၤလီၤပှီၢ်ယရူၤၡလ့ၣ်အခိၣ်ဒူအပျၢ်လွံၢ်ကယၤ,
         လၢပဲ တရီအ့ဖရဲၣ်ပၢၢ်လၢတၢ်သနၢၣ်အပဲတရီလီၤ.
         14  ဒီးမၤန့ၢ် ထူဧိၤလွဲဧိၤ, ဒီးကျိၣ်ဧိၤစ့ဧိၤခဲလၢာ်, ဒီးတၢ်အဃၢၤအ ဃိၢ်လၢအထံၣ်န့ၢ်ဝဲလၢယွၤအဟံၣ်ပူၤခဲလၢာ်,
         ဒီးတၢ် လုၢ်ဒိၣ်ပှ့ၤဒိၣ်လၢစီၤပၤအဟံၣ်ပူၤ, ဒီးပှၤအုၣ်ကီၤအသး တဖၣ်, ဒီးက့ၤကဒါက့ၤဝဲဆူၡၤမရံန့ၣ်လီၤ.15  ဒီးတၢ်အိၣ်လီၤတဲာ်ဘၣ်ဃးဒီးစီၤယိၤအၣ်, ဒီးကယဲၢ် တၢ်လၢအမၤဝဲဒီးအစိအကမီၤ, ဒီးဒုးသုးဒီးယူဒၤအစီၤ
         ပၤအမၤစယါအဂ့ၢ်အကျိၤန့ၣ်ကွဲးအသးလၢ အံၣ်စရ့ လးအစီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.16  ဒီးစီၤယိၤအၣ်မံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤလၢၡၤမရံအပူၤအိၣ်ဒီး အံၣ်စရ့လးအစီၤပၤတဖၣ်,
         ဒီးအဖိခွါစီၤယၤရၤဘၣ်ကဲထီၣ်စီၤပၤလၢအလီၢ်န့ၣ်လီၤ.17  ဒီးယူဒၤအစီၤပၤစီၤယိၤအၣ်အဖိခွါ စီၤအမၤစယါမူ ဒံးဝဲလၢ အံၣ်စရ့လးအစီၤပၤယဟိအါဃးအဖိခွါ စီၤ
         ယိၤအၣ်သံဝဲအလီၢ်ခံန့ၣ်တဆံယဲၢ်နံၣ်လီၤ.18  ဒီးတၢ်အိၣ်လီၤတဲာ်ဘၣ်ဃးဒီး စီၤအမၤစယါကွဲးအ သးလၢယူဒၤအစီၤပၤအလံာ်ကွဲးနီၣ်တၢ်အပူၤ, တမ့ၢ်
         ဘၣ်ဧါ.19  ဒီးပှၤကူၣ်တၢ်ထီဒါအီၤလၢယရူၤၡလ့ၣ်အပူၤ, ဒီးဃ့ၢ် ဝဲဆူလၤကံၣ်, ဒီးပှၤမၢလီၤတၢ်လူၤအီၤ, ဒီးမၤသံအီၤ
         ဖဲန့ၣ်လီၤ.20  ဒီးပှၤဟဲစိာ်အီၤလၢကသ့ၣ်အလိၤ, ဒီးခူၣ်လီၤကွံာ် အီၤလၢယရူၤၡလ့ၣ်အပူၤ အိၣ်ဒီးအပၢ်တဖၣ်လၢစီၤဒၤ
         ဝံးအဝ့ၢ်ပူၤလီၤ.21  ဒီးယူဒၤအပှၤဂီၢ်မုၢ်ခဲလၢာ် ဟံးန့ၢ်စီၤဧစၤရယၤလၢ အသးပှၢ်တဆံဃုနံၣ်တဂၤ, ဒီးပာ်အီၤလၢစီၤပၤလၢအ
         ပၢ်စီၤအမၤစယါအလီၢ်န့ၣ်လီၤ.22  အဝဲဒၣ်တ့ထီၣ်က့ၤအ့လး, ဒီးမၤန့ၢ်က့ၤလၢယူဒၤအ ဂီၢ်, ဒီးလၢအလီၢ်ခံန့ၣ်စီၤပၤမံဒီးအပၢ်တဖၣ်လီၤ.23  ယူဒၤအစီၤပၤယိၤအၣ်အဖိခွါ စီၤအမၤစယါအနံၣ် ပှဲၤထီၣ်တဆံယဲၢ်နံၣ်တနံၣ်န့ၣ် အံၣ်စရ့လးအစီၤပၤစီၤ
         ယိၤအၣ်အဖိခွါစီၤယၤရၤဘၣ်ကဲသီစီၤပၤဒီး ပၢတၢ်လၢ ၡၤမရံလွံၢ်ဆံတနံၣ်လီၤ.24  ဒီးမၤတၢ်အၢလၢယွၤအမဲာ်, ဒီးတဟးသဒၣ်ဘၣ်စီၤ နဘိးအဖိခွါစီၤယၤရၤဘၣ် လၢအဒုးမၤအံၣ်စရ့လးလၢ တၢ်ဒဲးဘးတဂၤအတၢ်ဒဲးဘးဘၣ်.25  ဒီးမၤန့ၢ်က့ၤအံၣ်စရ့လးအကီၢ်ဃၢၤလၢ တၢ်လဲၤနုာ် လၢဃမါသးပၢၢ်လၢတၢ်ပျီပူၤအပီၣ်လဲၣ်, ဒ်ယွၤအံၣ်စ
         ရ့လးအကစၢ်အကလုၢ်လၢ အကတိၤဝဲလၢအခ့အပှၤ, ပှၤကၤသးဃ့ဖ့ၢ်ဖိစီၤအမံးတဲၤအဖိခွါ ဝံယိၤနါအစုအ သိးန့ၣ်လီၤ.26  အဂ့ၢ်ဒ်အံၤ, ယွၤထံၣ်အံၣ်စရ့လး အတၢ်နးတၢ်ဖှီၣ် လၢအနးမးလီၤ. အဂ့ၢ်ဒ်အံၤ, တၢ်တဘၣ်ကးတံာ်ဃာ်
         ဘၣ်အသးဘၣ်. ဒီးတၢ်တအိၣ်လီၤတဲာ် သဘျ့ဘၣ်. ဒီးတၢ်မၤစၢၤအံၣ်စရ့လးတအိၣ်ဘၣ်.27  ဒီးယွၤစံးလၢအကတြူာ်ကွံာ် အံၣ်စရ့လးအမံၤလၢ မူခိၣ်အဖီလာ်တမ့ၢ်ဘၣ်. မ့ၢ်အအုၣ်က့ၤခီၣ်က့ၤအီၤလၢ
         စီၤယိၤအၣ်အဖိခွါစီၤယၤရၤဘၣ်အစုန့ၣ်လီၤ.28  ဒီးတၢ်အိၣ်လီၤတဲာ်ဘၣ်ဃးဒီးစီၤယၤရၤဘၣ်, ဒီးက ယဲၢ်တၢ်လၢအမၤဝဲ, ဒီးအစိအကမီၤ, ဒီးအဒုးတၢ်,
         ဒီးမၤန့ၢ်က့ၤဒၤမ့ၤစ့း, ဒီးဃမါသးဘၣ်ဃးဒီးယူဒၤလၢ အံၣ်စရ့လးအဂီၢ်အဂ့ၢ်အကျိၤန့ၣ် ကွဲးအသးလၢအံၣ်စ
         ရ့လးအစီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.29  ဒီးစီၤယၤရၤဘၣ်မံဝဲဒီးအပၢ်တဖၣ်, အံၣ်စရ့လးအ စီၤပၤတဖၣ်, ဒီးအဖိခွါစီၤစကၤရယၤကဲထီၣ်စီၤပၤလၢ
         အလီၢ်န့ၣ်လီၤ.

၁၅151  အံၣ်စရ့လးအစီၤပၤယၤရၤဘၣ်အနံၣ်ပှဲၤထီၣ် ခံဆံနွံ နံၣ်န့ၣ်ယူဒၤအစီၤပၤအမၤစယါအဖိခွါ စီၤဧစၤရယၤ
         ကဲထီၣ်စီၤပၤလီၤ.2  လၢအကဲသီစီၤပၤန့ၣ်အသးပှၢ်တဆံဃုနံၣ်, ဒီးကဲစီၤ ပၤလၢယရူၤၡလ့ၣ်အပူၤယဲၢ်ဆံခံနံၣ်, ဒီးအမိၢ်အမံၤမ့ၢ်
         နီၢ်ယကိးလယၤလၢယရူၤၡလ့ၣ်လီၤ.3  ဒီးမၤဝဲလၢတၢ်အဂ့ၤလၢယွၤအမဲာ်, ဒ်ကယဲၢ်တၢ်လၢ အပၢ်စီၤအမၤစယါမၤဝဲအသိးန့ၣ်လီၤ.4  ဘၣ်ဆၣ်ဒီးတသုးကွံာ်ဘၣ် တၢ်အလီၢ်ထီၣ်ထီတဖၣ် ဘၣ်. ပှၤဂီၢ်မုၢ်လုၢ်ဒံးတၢ်, ဒီးဆိၣ်ကဲၤထီၣ်ဒံးတၢ်နၢမူ
         လၢတၢ်အလီၢ်ထီၣ်ထီတဖၣ်အဖီခိၣ်န့ၣ်လီၤ.5  ဒီးယွၤတီၢ်စီၤပၤ, ဒီးကဲထီၣ်ပှၤဘၣ်တၢ်ဆါအၢတုၤ မုၢ်တနံၤလၢအသံလီၤ. ဒီးအိၣ်ဝဲဆိးဝဲလၢဟံၣ်လီၤဆီ
         အပူၤလီၤ. ဒီးစီၤပၤအဖိခွါစီၤယိၤသၣ်အိၣ်ဝဲလၢဟံၣ်အ ဖီခိၣ်, ဒီးစံၣ်ညီၣ်ကီၢ်အပှၤဂီၢ်မုၢ်လီၤ.6  ဒီးတၢ်အိၣ်လီၤတဲာ်ဘၣ်ဃးဒီး စီၤဧစၤရယၤ, ဒီးက ယဲၢ်တၢ်လၢအမၤဝဲခဲလၢာ်န့ၣ် ကွဲးအသးလၢယူဒၤအ
         စီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.7  ဒီးစီၤဧစၤရယၤမံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ်လၢစီၤဒၤဝံးအဝ့ၢ်ပူၤ
         ဒီးအဖိခွါစီၤယိၤ သၣ်ကဲထီၣ်စီၤပၤလၢအလီၢ်န့ၣ်လီၤ.8  ယူဒၤအစီၤပၤဧစၤရယၤအနံၣ်ပှဲၤထီၣ် သၢဆံဃိးနံၣ် န့ၣ် စီၤယၤရၤဘၣ်အဖိခွါ စီၤစကၤရယၤကဲထီၣ်စီၤပၤ
         လၢအံၣ်စရ့လးအဖီခိၣ်လၢၡၤမရံအပူၤဃုလါလီၤ.9  ဒီးမၤတၢ်အၢလၢယွၤအမဲာ် ဒ်အပၢ်တဖၣ်မၤဝဲအသိး န့ၣ်လီၤ. တဟးသဒၣ်ဘၣ် စီၤနဘးအဖိခွါစီၤယၤရၤ ဘၣ်
         လၢအဒုးမၤအံၣ်စရ့လးလၢတၢ်ဒဲးဘးတဂၤအတၢ် ဒဲးဘးဘၣ်.10  ဒီးစီၤယၤဘ့ၣ်အဖိခွါ စီၤၡၤလူၣ်ကူၣ်တၢ်ထီဒါအီၤ, ဒီးကျီကွံာ်အီၤလၢပှၤဂီၢ်မုၢ်အမဲာ်ညါ, ဒီးမၤသံအီၤ,
         ဒီး ကဲထီၣ်စီၤပၤလၢအလီၢ်န့ၣ်လီၤ.11  ဒီးတၢ်အိၣ်လီၤတဲာ်ဘၣ်ဃးဒီး စီၤစကၤရယၤန့ၣ်ကွၢ် ကွၢ်, ကွဲးအသးလၢအံၣ်စရ့လးအစီၤပၤအလံာ်ကွဲးနီၣ်
         တၢ်အပူၤလီၤ.12  အန့ၣ်မ့ၢ်ယွၤအကလုၢ် လၢအကတိၤတၢ်ဒီးစီၤယ့ၤ ဟူဒီးစံးဝဲဒၣ်, နဖိခွါကဆ့ၣ်နီၤလၢအံၣ်စရ့လးအလီၢ်
         ပစိာ်အဖီခိၣ်တုၤအပှဲၤထီၣ်လွံၢ်စိၤတစိၤန့ၣ်လီၤ. ဒီးတၢ် မၤအသးဒ်န့ၣ်လီၤ.13  ဒီးယူဒၤအစီၤပၤဧူးစံယါအနံၣ်ပှဲၤထီၣ် သၢဆံခွံနံၣ် တနံၣ်န့ၣ် စီၤယၤဘ့ၣ်အဖိခွါစီၤၡၤလူၣ်ကဲသီစီၤပၤပှဲၤ
         ထီၣ်တလါလီၤ.14  ဒီးစီၤကၤဒံအဖိခွါ စီၤမနၤဃ့ၣ်လဲၤထီၣ်လၢတံးရစၢ် ဒီးဟဲဝဲဆူၡၤမရံ, ဒီးကျီကွံာ်စီၤယၤဘ့ၣ်အဖိခွါစီၤၡၤ
         လူၣ်လၢၡၤမရံအပူၤ, ဒီးမၤသံအီၤ, ဒီးကဲထီၣ်စီၤပၤလၢ အလီၢ်န့ၣ်လီၤ.15  ဒီးတၢ်အိၣ်လီၤတဲာ်ဘၣ်ဃးဒီးစီၤၡၤလူၣ်, ဒီးအတၢ် ကူၣ်အၢလၢအကူၣ်ဝဲန့ၣ်, ကွၢ်ကွၢ်, ကွဲးအသးလၢအံၣ်
         စရ့လးအစီၤပၤအလံာ်ကွဲးနီၣ်တၢ်အပူၤလီၤ.16  တုၤနုၤတစုစီၤမနၤဃ့ၣ်ကျီကွံာ်တံဖစၤ, ဒီးကယဲၢ်ပှၤ လၢအအိၣ်ဝဲလၢအပူၤ, ဒီးကီၢ်အိၣ်ဝဲလၢအဃၢၤလၢတံး
         ရစၢ်လီၤ. အဂ့ၢ်ဒ်အံၤ, တအိးထီၣ်ဘၣ်တၢ်လၢအဂီၢ် ဘၣ်သတးဒီး, ကျီကွံာ်ဝဲဒီးကယဲၢ်ပိာ်မုၣ်လၢအပူၤလၢ
         အဒၢထီၣ်ခဲလၢာ်န့ၣ်ဖှဲးဝဲအဟၢဖၢလီၤ.17  ယူဒၤအစီၤပၤဧစၤရယၤအနံၣ်ပှဲၤထီၣ် သၢဆံခွံနံၣ် တနံၣ်န့ၣ်စီၤကၤဒံအဖိခွါ စီၤမနၤဃ့ၣ်ကဲသီစီၤပၤလၢ
         အံၣ်စရ့လးအဖီခိၣ်ဆံဆဲၣ်နံၣ်လၢၡၤမရံအပူၤလီၤ.18  ဒီးမၤတၢ်အၢလၢယွၤအမဲာ်လီၤ. တစိၤဒၣ်အီၤတဟး သဒၣ်ဘၣ်စီၤနဘးအဖိခွါ စီၤယၤရၤဘၣ်လၢအဒုးမၤ အံၣ်စရ့လးလၢတၢ်ဒဲးဘးတဂၤအတၢ်ဒဲးဘးဘၣ်.19  အၤရှူၢ်အစီၤပၤပူလးဟဲထီဒါထံဧိၤကီၢ်ဧိၤ, ဒီးစီၤမနၤ ဃ့ၣ်ဟ့ၣ်စီၤပူလးလၢစ့အကံကၢ်တကထိ, ဒ်သိးအစု
         ကအိၣ်ဒီးအီၤ, ဒ်သိးအကဒုးအိၣ်ဂၢၢ်ဆိးကျၢၤဘီမုၢ်လၢ အစုပူၤလီၤ.20  ဒီးစီၤမနၤဃ့ၣ်ဒုးဟဲထီၣ်စ့လၢအံၣ်စရ့လးအပူၤ, လၢ ကယဲၢ်ပှၤအထူးအတီၤအါ, တဂၤစ့ၡက့လး ယဲၢ်ဆံ,
         တဂၤစ့ၡက့လးယဲၢ်ဆံ, ဒ်သိးအကဟ့ၣ်အၤရှူၢ်အစီၤပၤ လီၤ. ဒီးအၤရှူၢ်အစီၤပၤက့ၤကဒါက့ၤ, ဒီးတအိၣ်တဆိး
         ဘၣ်ဖဲန့ၣ်လၢကီၢ်ပူၤဘၣ်.21  ဒီးတၢ်အိၣ်လီၤတဲာ်ဘၣ်ဃးဒီး စီၤမနၤဃ့ၣ်, ဒီးက ယဲၢ်တၢ်လၢအမၤဝဲန့ၣ် ကွဲးအသးလၢအံၣ်စရ့လးအစီၤ
         ပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.22  ဒီးစီၤမနၤဃ့ၣ်မံဝဲဒီးအပၢ်တဖၣ်, ဒီးအဖိခွါစီၤပကၤ ဃယၤကဲထီၣ်စီၤပၤလၢအလီၢ်န့ၣ်လီၤ.23  လၢယူဒၤအစီၤပၤဧစၤရယၤအနံၣ်ပှဲၤထီၣ် ယဲၢ်ဆံနံၣ် န့ၣ်စီၤမနၤဃ့ၣ်အဖိခွါ စီၤပကၤဃယၤကဲသီစီၤပၤလၢ
         အံၣ်စရ့လးအဖီခိၣ်လၢၡၤမၡံအပူၤခံနံၣ်လီၤ.24  ဒီးမၤတၢ်အၢလၢယွၤအမဲာ်, ဒီးတဟးသဒၣ်ဘၣ်စီၤ နဘိးအဖိခွါစီၤယၤရၤဘၣ် လၢအဒုးမၤအံၣ်စရ့လးလၢ တၢ်ဒဲးဘးတဂၤအတၢ်ဒဲးဘးဘၣ်.25  ဒီးအပှၤသၢဖုအခိၣ်တဂၤ စီၤရမါလယၤအဖိခွါစီၤပ့ ကးကူၣ်တၢ်ထီဒါအီၤ, ဒီးကျီကွံာ်အီၤလၢၡၤမရံအပူၤ
         လၢစီၤပၤအဟံၣ်အနူၢ်ပူၤအိၣ်ဒီးစီၤအၢ်ကိး, ဒီးစီၤအၢ် ယ့, ဒီးပှၤကံးလဧးဖိယဲၢ်ဆံအိၣ်ဒီးအီၤ,
         ဒီးမၤသံအီၤ, ဒီးကဲထီၣ်စီၤပၤလၢအလီၢ်န့ၣ်လီၤ.26  ဒီးတၢ်အိၣ်လီၤတဲာ်ဘၣ်ဃးဒီး စီၤပၤပကၤဃယၤ, ဒီးကယဲၢ်တၢ်လၢအမၤဝဲခဲလၢာ်န့ၣ်, ကွၢ်ကွၢ်, ကွဲးအ
         သးလၢအံၣ်စရ့လးအစီၤပၤအလံာ်ကွဲးနီၣ်တၢ်အပူၤလီၤ.27  ယူဒၤအစီၤပၤဧစၤရယၤအနံၣ်ပှဲၤထီၣ် ယဲၢ်ဆံခံနံၣ် န့ၣ်စီၤရမါလယၤအဖိခွါစီၤပ့ကးကဲသီစီၤပၤ လၢအံၣ်
         စရ့လးအဖီခိၣ်အနံၣ်ခံဆံလီၤ.28  ဒီးမၤတၢ်အၢလၢယွၤအမဲာ်လီၤ. တဟးသဒၣ်ဘၣ် စီၤနဘိးအဖိခွါစီၤယၤရၤဘၣ် လၢအဒုးမၤအံၣ်စရ့လး လၢတၢ်ဒဲးဘးတဂၤအတၢ်ဒဲးဘးဘၣ်.29  လၢအံၣ်စရ့လးအစီၤပၤပ့ကးအမုၢ်နံၤတဖၣ်န့ၣ် အၤ ရှူၢ်အစီၤပၤတံးကလးပလ့စ့ၢ်ဟဲဝဲ, ဒီးမၤန့ၢ်ဧံၤယိၣ်,
         ဒီး အၤဘ့ၤလးဘ့ၤသမၤကၤ, ဒီးယၤနိဃၤ, ဒီးက့ဒ့ၣ်, ဒီးဃါ စိၢ်, ဒီးကံးလဧး, ဒီးကၤလံၤလါဒီး, နးသၤလံအပှၤကီၢ်
         ဖိခဲလၢာ်, ဒီးစိာ်ထီၣ်မၢကဲကုၢ်အီၤဆူအၤရှူၢ်အပူၤလီၤ.30  ဒီးစီၤအ့လၤအဖိခွါ စီၤဟိၤရှ့ ကူၣ်တၢ်ထီဒါစီၤရမါ လယၤအဖိခွါစီၤပ့ကး, ဒီးကျီကွံာ်အီၤ, ဒီးမၤသံအီၤ,
         ဒီးကဲထီၣ်စီၤပၤလၢအလီၢ် လၢစီၤဧူးစံယါအဖိခွါစီၤယိၤ သၣ်အနံၣ်ပှဲၤထီၣ်ခံဆံနံၣ်အပူၤန့ၣ်လီၤ.31  ဒီးတၢ်အိၣ်လီၤတဲာ်ဘၣ်ဃးဒီးစီၤပ့ကး, ဒီးကယဲၢ် တၢ်လၢအမၤဝဲခဲလၢာ်န့ၣ်ကွၢ်ကွၢ်, ကွဲးအသးလၢအံၣ်
         စရ့လးအစီၤပၤအလံာ်ကွဲးနီၣ်တၢ်အပူၤလီၤ.32  အံၣ်စရ့လးအစီၤပၤ စီၤရမါလယၤအဖိခွါစီၤပ့ကး အနံၣ်ပှဲၤထီၣ်ခံနံၣ်တနံၣ်န့ၣ် ယူဒၤအစီၤပၤစီၤဧူးစံယါ
         အဖိခွါစီၤယိၤသၣ်ကဲသီစီၤပၤလီၤ.33  လၢအကဲထီၣ်စီၤပၤန့ၣ်အသးပှၢ်ခံဆံယဲၢ်နံၣ်, ဒီးကဲ ထီၣ်စီၤပၤလၢယရူၤၡလ့ၣ်အပူၤတဆံဃုနံၣ်, ဒီးအမိၢ်
         အမံၤမ့ၢ်နီၢ်ယရူၤၡၤ, စီၤစၤဒိးအဖိမုၣ်လီၤ.34  ဒီးမၤတၢ်အဂ့ၤလၢယွၤအမဲာ်, ဒီးမၤဝဲဒ်ကယဲၢ်တၢ် လၢအပၢ်စီၤဧူးစံယါမၤတ့ၢ်ဝဲအသိးန့ၣ်လီၤ.35  ဘၣ်ဆၣ်ဒီးတသုးကွံာ်ဘၣ် တၢ်အလီၢ်ထီၣ်ထီတ ဖၣ်ဘၣ်. ပှၤဂီၢ်မုၢ်လုၢ်ဒံးတၢ်, ဒီးဆိၣ်ကဲၤထီၣ်ဒံးတၢ်
         နၢမူလၢတၢ်အလီၢ်ထီၣ်ထီတဖၣ်အဖီခိၣ်လီၤ. အဝဲဒၣ် န့ၣ်သူၣ်ထီၣ်က့ၤယွၤအဟံၣ်အပဲတရီ လၢတၢ်ထီၣ်ထီ
         တဘ့ၣ်န့ၣ်လီၤ.36  ဒီးတၢ်အိၣ်လီၤတဲာ်ဘၣ်ဃးဒီးစီၤယိၤသၣ်, ဒီးကယဲၢ် တၢ်လၢအမၤဝဲခဲလၢာ်န့ၣ် ကွဲးအသးလၢယူဒၤအစီၤပၤ
         အလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.37  လၢမုၢ်နံၤတဖၣ်န့ၣ်ယွၤမၤထီၣ်သီ လၢအကမၢလီၤ စူၤရံအစီၤပၤရစံၣ်, ဒီးစီၤရမါလယၤအဖိခွါစီၤပ့ကးတ
         ဖၣ်န့ၣ်ထီဒါယူဒၤလီၤ.38  ဒီးစီၤယိၤသၣ်မံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ်လၢအပၢ်စီၤဒၤဝံးအဝ့ၢ်ပူၤ,
         ဒီးအဖိခွါ စီၤအၤဃးကဲထီၣ်စီၤပၤလၢအလီၢ်န့ၣ်လီၤ.

၁၆161  စီၤရမါလယၤအဖိခွါစီၤပ့ကးအနံၣ်ပှဲၤထီၣ် တဆံနွံ နံၣ်တနံၣ်န့ၣ် ယူဒၤအစီၤပၤစီၤယိၤသၣ်အဖိခွါစီၤအၤ
         ဃးကဲသီစီၤပၤလီၤ.2  လၢစီၤအၤဃးကဲသီစီၤပၤန့ၣ် အသးပှၢ်အနံၣ်ခံဆံ, ဒီးကဲစီၤပၤလၢယရူၤၡလ့ၣ်အပူၤတဆံဃုနံၣ်, ဒီးတမၤ
         ဘၣ်တၢ်အလိၤလၢယွၤအမဲာ် ဒ်အပၢ်စီၤဒၤဝံးအသိးန့ၣ် ဘၣ်.
         3  ဒီးပိာ်အံၣ်စရ့လးအစီၤပၤတဖၣ်အကျဲ, ဒီးမၢ စ့ၢ်ကီးအဖိခွါလဲၤခီဂာ်မ့ၣ်အူ, ဒ်ပှၤကလုာ်တဖၣ်လၢ
         ယွၤဟီထီၣ်ကွံာ်အီၤလၢ ပှၤအံၣ်စရ့လးဖိအမဲာ်ညါအ တၢ်သးဘၣ်အၢအသိးန့ၣ်လီၤ.
         4  ဒီးလုၢ်တၢ်, ဒီးဆိၣ် ကဲၤတၢ်နၢမူလၢတၢ်အလီၢ်ထီၣ်ထီတဖၣ်အဖီခိၣ်, ဒီး လၢတၢ်စိခိၣ်တဖၣ်အလိၤ,
         ဒီးလၢကယဲၢ်သ့ၣ်သံကစဲာ် အဖီလာ်လီၤ.5  တုၤနုၤတစုစူၤရံအစီၤပၤရစံၣ်, ဒီးအံၣ်စရ့လးအစီၤ ပၤရမါလယၤအဖိခွါစီၤပ့ကးဟဲဒုးသုးဆူ ယရူၤၡလ့ၣ်,
         ဒီးကဝီၤဃာ်စီၤအၤဃး, ဒီးမၤဃၣ်အီၤတသ့ဘၣ်.6  အကတီၢ်ဖဲန့ၣ်စူၤရံအစီၤပၤရစံၣ် မၤန့ၢ်အ့လးလၢစူၤ ရံအဂီၢ်, ဒီးဟီထီၣ်ကွံာ်ပှၤယူဒၤဖိလၢအ့လးအပူၤဒီးပှၤ
         စူၤရံဖိဟဲဝဲဆူအ့လး, ဒီးအိၣ်ဝဲဆိးဝဲဖဲန့ၣ်တုၤမုၢ်မဆါ တနံၤအံၤလီၤ.7  ဒီးစီၤအၤဃးမၢလီၤကလူးတဖၣ်ဆူ အၤရှူၢ်အစီၤပၤ တံးကလးပလ့စ့ၢ်, ဒီးစံးဝဲဒၣ်, ယမ့ၢ်နခ့နပှၤ,
         ဒီးနဖိခွါ လီၤ. ဟဲအုၣ်က့ၤခီၣ်က့ၤယၤလၢစူၤရံအစီၤပၤအစုပူၤ, ဒီးလၢအံၣ်စရ့လးအစီၤပၤအစုပူၤ လၢအဂဲၤဆၢထၢၣ်
         ထီဒါယၤတက့ၢ်.8  ဒီးစီၤအၤဃးဟံးန့ၢ်ကျိၣ်ဧိၤစ့ဧိၤ, ဒီးထူဧိၤလွဲဧိၤလၢ အထံၣ်န့ၢ်လၢယွၤအဟံၣ်ပူၤ, ဒီးလၢစီၤပၤအဟံၣ်အတၢ်
         လုၢ်ဒိၣ်ပှ့ၤဒိၣ်အပူၤ, ဒီးဟ့ၣ်ယုၢ်ဝဲလၢခိၣ်ဖးဆူအၤရှူၢ် အစီၤပၤန့ၣ်လီၤ.9  ဒီးအၤရှူၢ်အစီၤပၤဒိကနၣ်အကလုၢ်, ဒီးအၤရှူၢ်အစီၤ ပၤလဲၤထီဒါဒၤမ့ၤစ့း, ဒီးမၤန့ၢ်ဝဲ, ဒီးစိာ်တၢ်မၢကဲကုၢ်
         ဆူကံၢ်, ဒီးမၤသံစီၤရစံၣ်လီၤ.10  ဒီးစီၤပၤအၤဃးလဲၤထီၣ်သဂၢၢ် အၤရှူၢ်အစီၤပၤတံး ကလးပလ့စ့ၢ်ဆူဒၤမ့ၤစ့း, ဒီးထံၣ်ဘၣ်တၢ်လုၢ်လီၢ်တ
         ဖျၢၣ်လၢအအိၣ်ဝဲလၢဒၤမ့ၤစ့းအပူၤ, ဒီးစီၤပၤအၤဃး ဟ့ၣ်ယုၢ်ပှၤလုၢ်တၢ်အဒိၣ် စီၤအူၤရံယၤလၢတၢ်လုၢ်လီၢ်
         အက့ၢ်အဂီၤ, ဒီးတၢ်အဂီၤတဖျၢၣ်ဒ်ကယဲၢ်အတၢ်မၤအ သိးန့ၣ်လီၤ.11  ဒီးပှၤလုၢ်တၢ်အဒိၣ်စီၤအူၤရံယၤ မၤထီၣ်တၢ်လုၢ်လီၢ် ဒ်ကယဲၢ်တၢ်လၢစီၤပၤအၤဃး ဟ့ၣ်ယုၢ်ဝဲလၢဒၤမ့ၤစ့း
         အသိးန့ၣ်လီၤ. ပှၤလုၢ်တၢ်အဒိၣ်မၤပာ်ဝဲ ဒ်န့ၣ်အသိး တုၤစီၤပၤအၤဃးဟဲက့ၤလၢဒၤမ့ၤစ့းန့ၣ်လီၤ.12  ဒီးစီၤပၤဟဲက့ၤလၢဒၤမ့ၤစ့း, ဒီးစီၤပၤထံၣ်ဘၣ်တၢ် လုၢ်လီၢ်န့ၣ်, ဒီးစီၤပၤသုးဘူးအသးဆူတၢ်လုၢ်လီၢ်အ
         အိၣ်, ဒီးလုၢ်တၢ်လၢအဖီခိၣ်လီၤ.
         13  ဒီးဆိၣ်ကဲၤထီၣ် အတၢ်လုၢ်မ့ၣ်အူ, ဒီးမၤဘူၣ်အတၢ်မၤဘူၣ်ကိၣ်, ဒီးလူ လီၤအတၢ်မၤဘူၣ်တၢ်အီ,
         ဒီးဖှံအတၢ်လုၢ်မၤဃူမၤဖိးအ သွံၣ်လၢတၢ်လုၢ်လီၢ်န့ၣ်အဖီခိၣ်လီၤ.
         14  ဒီးတၢ်လုၢ်လီၢ် တိၢ်လၢအအိၣ်လၢယွၤအမဲာ်ညါန့ၣ် စိာ်ကွံာ်ဝဲလၢဟံၣ် အမဲာ်ညါလၢတၢ်လုၢ်လီၢ်ဒီးယွၤအဟံၣ်အဘၢၣ်စၢၤ,
         ဒီး ပာ်အီၤလၢတၢ်လုၢ်လီၢ်လၢကလံၤစိးတခီန့ၣ်လီၤ.15  ဒီးစီၤပၤအၤဃးမၤလိာ် ပှၤလုၢ်တၢ်အဒိၣ် စီၤအူၤရံ ယၤ, ဒီးစံးဝဲဒၣ်, လၢတၢ်လုၢ်လီၢ်ဖးဒိၣ်အဖီခိၣ်န့ၣ်ဆိၣ်
         ကဲၤထီၣ်တၢ်လုၢ်မ့ၣ်အူလၢမုၢ်ဂီၤတခီ, ဒီးတၢ်မၤဘူၣ် ကိၣ်လၢမုၢ်ဟါတခီ, ဒီးစီၤပၤအတၢ်လုၢ်မ့ၣ်အူ,
         ဒီးအ တၢ်မၤဘူၣ်ကိၣ်, ဒီးကီၢ်အပှၤဂီၢ်မုၢ်ခဲလၢာ်အတၢ်လုၢ် မ့ၣ်အူဒီးအတၢ်မၤဘူၣ်ကိၣ်, ဒီးအတၢ်မၤဘူၣ်တၢ်အီ,
         ဒီးဖှံတၢ်လုၢ်မ့ၣ်အူအသွံၣ်ခဲလၢာ် ဒီးတၢ်လုၢ်အသွံၣ်ခဲ လၢာ်လၢအဖီခိၣ်န့ၣ်တက့ၢ်. ဒီးတၢ်လုၢ်လီၢ်တိၢ်တဖျၢၣ်
         န့ၣ်ကကဲထီၣ်တၢ်လၢယဃုတၢ်လၢအီၤလီၤ.16  ဒီးပှၤလုၢ်တၢ်အဒိၣ် စီၤအူၤရံယၤန့ၣ် မၤဝဲဒ်ကယဲၢ် တၢ်လၢစီၤပၤအၤဃးမၤလိာ်အီၤအသိးန့ၣ်လီၤ.17  ဒီးစီၤပၤအးဃးဒီၣ်တဲာ်ကွံာ် တၢ်အခီၣ်ထံးတဖၣ်အ ဃၢၤ, ဒီးစိာ်ကွံာ်သရာ်လၢအဖီခိၣ်, ဒီးဟံးလီၤပီၣ်လဲၣ်
         တဖျၢၣ် လၢဂီၤဖံးတိၢ်အဖီခိၣ် လၢအအိၣ်ဝဲလၢအဖီ လာ်, ဒီးပာ်လီၤဝဲလၢတၢ်ဒါလၢၢ်တဖၣ်အဖီခိၣ်န့ၣ်လီၤ.18  ဒီးတၢ်ခိၣ်ဒုးအသးလၢ တၢ်အိၣ်ဘှံးနံၤအဂီၢ်လၢပှၤ မၤဝဲလၢဟံၣ်ပူၤ, ဒီးစီၤပၤဟဲနုာ်အလီၢ်လၢခိန့ၣ်စိာ်ကွံာ်
         ဝဲလၢယွၤအဟံၣ်ပူၤလၢစီၤပၤအၤရှူၢ်အဃိလီၤ.19  ဒီးတၢ်အိၣ်လီၤတဲာ်ဘၣ်ဃးဒီး စီၤပၤအၤဃးလၢအ မၤဝဲတဖၣ်န့ၣ် ကွဲးအသးလၢယူဒၤအစီၤပၤအလံာ်ကွဲး
         နီၣ်တၢ်အပူၤ, တမ့ၢ်ဘၣ်ဧါ.20  ဒီးစီၤအၤဃးမံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ် လၢစီၤဒၤဝံးအဝ့ၢ်ပူၤ,
         ဒီးအဖိခွါစီၤ ဃံးစကံယၤကဲထီၣ်စီၤပၤလၢအလီၢ်န့ၣ်လီၤ.

၁၇171  ဒီးယူဒၤအစီၤပၤအၤဃးအနံၣ်ပှဲၤထီၣ် တဆံခံနံၣ်တ နံၣ်န့ၣ်စီၤအ့လၤအဖိခွါ စီၤဟိၤရှ့ကဲသီစီၤပၤလၢၡၤမရံ
         အပူၤလၢအံၣ်စရ့လးအဖီခိၣ်ဒီးပၢတၢ်ခွံနံၣ်လီၤ.2  ဒီးမၤတၢ်အၢလၢယွၤအမဲာ်ဘၣ်ဆၣ်ဒီး, တဒ်ဘၣ် အံၣ်စရ့လးအစီၤပၤတဖၣ် လၢအအိၣ်ဝဲလၢအမဲာ်ညါ အသိးန့ၣ်ဘၣ်.3  အၤရှူၢ်အစီၤပၤၡၤလမၤန့စ့ၢ်လဲၤထီဒါအီၤ, ဒီးစီၤဟိၤ ရှ့ကဲထီၣ်အခ့အပှၤ, ဒီးဟ့ၣ်အီၤလၢခိၣ်ဖးတဖၣ်န့ၣ်လီၤ.4  ဒီးအၤရှူၢ်အစီၤပၤထံၣ်န့ၢ်ဝဲလၢ စီၤဟိၤရှ့ကူၣ်တၢ်ထီ ဒါအီၤလီၤ. အဂ့ၢ်ဒ်အံၤ, မၢလီၤကလူးတဖၣ်ဆူအဲၤကူ
         ပတူးအစီၤပၤစိ, ဒီးတဟဲစိာ်ဘၣ်ခိၣ်ဖးဆူအၤရှူၢ်အစီၤ ပၤအအိၣ်ဒ်တနံၣ်တနံၣ်အသိးန့ၣ်ဘၣ်, ဒီးအၤရှူၢ်အစီၤ
         ပၤကးတံာ်ဃာ်အခံ, ဒီးစၢဃာ်အီၤလၢဃိာ်ပူၤလီၤ.5  ဒီးအၤရှူၢ်အစီၤပၤ ဟဲထီၣ်လၢကီၢ်ပူၤဒီဘ့ၣ်ညါ, ဒီး လဲၤထီၣ်ဆူၡၤမရံ, ဒီးကဝီၤဃာ်အီၤသၢနံၣ်လီၤ.6  လၢစီၤဟိၤရှ့အနံၣ်ပှဲၤထီၣ်ခွံနံၣ်တနံၣ်န့ၣ် အၤရှူၢ်အ စီၤပၤမၤန့ၢ်ၡၤမရံ, ဒီးစိာ်မၢကဲကုၢ်အံၣ်စရ့လးဆူအၤ
         ရှူၢ်အပူၤ, ဒီးပာ်လီၤအီၤလၢဃၤလၤအပူၤ, ဒီးလၢဃၤ ဘိၢ်အပူၤလၢထံမိၢ်ပှၢ်ကိစၣ်အနံၤ, ဒီးလၢပှၤမၤဒဲဖိအ
         ဝ့ၢ်တဖၣ်အပူၤလီၤ.7  ဒီးတၢ်မၤအသးဒ်န့ၣ် မ့ၢ်လၢပှၤအံၣ်စရ့လးဖိ မၤက မၣ်ဘၣ်ယွၤအကစၢ်လၢအဒုးဟးထီၣ်အီၤလၢ ကီၢ်အဲၤ
         ပတူးအပူၤ, ဒီးလၢအဲၤကူပတူးအစီၤပၤဖၤရိၤ အစုဖီ လာ်တဂၤန့ၣ်, ဒီးပျံၤတ့ၢ်ကစၢ်အဂၤတဖၣ်န့ၣ်,
         8  ဒီး လဲၤတၢ်လၢပှၤကလုာ်တဖၣ်အလုၢ်အလၢ်အပူၤ, လၢ ယွၤဟီထီၣ်ကွံာ်လၢပှၤအံၣ်စရ့လးဖိအမဲာ်ညါ,
         ဒီးလဲၤ ဝဲဒ်အံၣ်စရ့လးအစီၤပၤ လၢအဝဲသ့ၣ်ပာ်ထီၣ်ဝဲအသိး အဃိန့ၣ်လီၤ.9  ဒီးပှၤအံၣ်စရ့လးဖိ မၤခူသူၣ်တၢ်လၢအတတီဘၣ်ထီ ဒါယွၤ, အကစၢ်, ဒီးမၤထီၣ်အလီၢ်ထီၣ်ထီတဖၣ်လၢ
         အဝ့ၢ်ပူၤခဲလၢာ်လၢပှၤခိးတၢ်ဖိ အတၢးထီပၢၢ်လၢဝ့ၢ် အိၣ်ဒီးအခိၣ်ဒူန့ၣ်လီၤ.10  ဒီးပာ်ထီၣ်ဝဲလၢတၢ်ဂီၤ, ဒီးအရှ့ရၤလၢကယဲၢ်တၢ်စိ ခိၣ်အလိၤ, ဒီးလၢကယဲၢ်သ့ၣ်သံကစဲာ် အဖီလာ်န့ၣ်
         လီၤ.
         11  ဒီးဖဲန့ၣ်ဆိၣ်ကဲၤတၢ်နၢမူလၢကယဲၢ်တၢ်အလီၢ် ထီၣ်ထီအဖီခိၣ်, ဒ်ပှၤကလုာ်တဖၣ်အသိးလၢယွၤဟီ ထီၣ်ကွံာ်ဝဲလၢအမဲာ်ညါ,
         ဒီးမၤတၢ်အၢတဖၣ်လၢအ ထိၣ်ဂဲၤယွၤအသးထီၣ်လီၤ.
         12  ဒီးမၤတၢ်ဂီၤအတၢ်လၢ ယွၤစံးဝဲလၢအသုတမၤတၢ်အံၤတမံၤတဂ့ၤန့ၣ်လီၤ.13  ဒီးယွၤအုၣ်အသးထီဒါအံၣ်စရ့လး, ဒီးထီဒါယူဒၤ လၢဝံခဲလၢာ်, လၢပှၤထံၣ်တၢ်ခဲလၢာ်, ဒီးစံးဝဲဒၣ်,
         ဃၣ် ကွံာ်သုသးလၢကျဲအအၢ, ဒီးတိၢ်န့ၢ်ယတၢ်သိၣ်တၢ်သီ, ဒီးယတၢ်မၤလိာ်ဒ်ကယဲၢ်တၢ်သိၣ်လၢ ယမၤလိာ်သုပၢ်
         တဖၣ်, ဒီးဟ့ၣ်ယုၢ်သုလၢယခ့ယပှၤဝံတဖၣ်အစုပူၤအ သိးန့ၣ်တက့ၢ်.14  ဒီးတဒိကနၣ်ဘၣ်တၢ်ဘၣ်. ဒီးမၤဆူၣ်အကိာ်ဒ်အပၢ် တဖၣ်အကိာ်လၢအတနာ်ဘၣ် ယွၤအကစၢ်ဘၣ်အသိး န့ၣ်လီၤ.
         15  ဒီးညိကွံာ်အတၢ်မၤလိာ်, ဒီးအတၢ်အၢၣ်လီၤ အီလီၤလၢအအၢၣ်လီၤအီလီၤဒီးအပၢ်တဖၣ်, ဒီးအတၢ် အုၣ်အသးလၢအအုၣ်အသးလၢအီၤ,
         ဒီးလဲၤထွဲတၢ်က လီကလီအခံ, ဒီးကဲထီၣ်ပှၤဟးဂီၤဖိ, ဒီးပိာ်ပှၤကလုာ် အဂၤတဖၣ်လၢအအိၣ်ဝးတရံးအီၤအခံ,
         လၢယွၤမၤလိာ် အီၤလၢအသုတမၤဒ်အဝဲသ့ၣ်အသိးတဂ့ၤ.
         16  ဒီးလဲၤသ ဒၣ်ယွၤအကစၢ်အတၢ်မၤလိာ်တဖၣ်, ဒီးတ့တၢ်ဂီၤသိအ သးလၢအဂီၢ်, ဒီးဂီၤဖံးဖိခံဒု, ဒီးတ့အရှ့ရၤ,
         ဒီးဘါထီၣ် မူခိၣ်အသုးမုၢ်ဂီၢ်မုၢ်ခဲလၢာ်, ဒီးမၤဘဧၤလးအတၢ်လီၤ.―17  ဒီးမၢအဖိခွါ, ဒီးအဖိမုၣ်တဖၣ်လဲၤခီဂာ်မ့ၣ်အူ, ဒီးဖး တၢ်, ဒီးစုာ်တၢ်ကၢ်တၢ်, ဒီးဆါကွံာ်အသးဒ်သိးအက
         မၤတၢ်အၢလၢယွၤအမဲာ်, ဒီးထိၣ်ဂဲၤအသးထီၣ်လီၤ.18  ဒီးယွၤသးထီၣ်ဘၣ်အံၣ်စရ့လးဒိၣ်မး, ဒီးသုးကွံာ် အီၤလၢအမဲာ်ညါလီၤ. တအိၣ်လီၤတဲာ်ဘၣ်, အိၣ်ထဲ
         ယူဒၤဧိၤလီၤ.
         19  ယူဒၤစ့ၢ်ကီးတတိၢ်န့ၢ်ဘၣ်ယွၤ, အက စၢ်အတၢ်မၤလိာ်ဘၣ်, ဒီးလဲၤဝဲလၢအံၣ်စရ့လးအလုၢ် အလၢ်လၢအမၤထီၣ်ဝဲလီၤ.20  ဒီးယွၤညိကွံာ်အံၣ်စရ့လးအချံအသၣ်ခဲလၢာ်, ဒီးမၤ နးမၤဖှီၣ်အီၤ, ဒီးဟ့ၣ်လီၤကွံာ်အီၤလၢပှၤဂုာ်န့ၢ်တၢ်တ
         ဖၣ်အစုပူၤတုၤအညိကွံာ်အီၤလၢအမဲာ်ညါလီၤ.
         21  အဂ့ၢ် ဒ်အံၤ, ဖှီကွံာ်အံၣ်စရ့လးလၢစီၤဒၤဝံးအဟံၣ်ဖိအကျါ, ဒီးအဝဲသ့ၣ်ပာ်စီၤနဘိးအဖိခွါ စီၤယၤရဘၣ်လၢစီၤပၤ,
         ဒီးစီၤယၤရဘၣ်န့ၣ် ဟီထီၣ်ကွံာ်အံၣ်စရ့လးလၢတၢ်ပိာ် ယွၤအခံ, ဒီးဒုးမၤအီၤလၢတၢ်ဒဲးဘးဖးဒိၣ်လီၤ.
         22  ဒီးပှၤအံၣ်စရ့လးဖိလဲၤလၢ စီၤယၤရၤဘၣ်အတၢ်ဒဲးဘးလၢအမၤဝဲခဲလၢာ်အပူၤလီၤ. တဟးသဒၣ်ဘၣ်အီၤ,―23  တုၤယွၤသုးကွံာ်အံၣ်စရ့လးလၢအမဲာ်ညါ, ဒ်အစံးဝဲ လၢအခ့အပှၤဝံတဖၣ်ခဲလၢာ်အစုပူၤအသိးန့ၣ်လီၤ.
         ဒီး တၢ်စိာ်မၢကဲကုၢ်အံၣ်စရ့လး လၢအကီၢ်ဒၣ်ဝဲဆူအၤရှူၢ် အပူၤတုၤမုၢ်မဆါတနံၤအံၤလီၤ.24  ဒီးအၤရှူၢ်အစီၤပၤဟဲစိာ်ပှၤလၢဘၤဘူၤလိၣ်, ဒီးလၢ ကူသး, ဒီးလၢဧးဝါ, ဒီးလၢဃမါသး, ဒီးလၢစဖါရ
         ဝံၣ်, ဒီးပာ်ဝဲလၢၡၤမရံအဝ့ၢ်တဖၣ်အပူၤ, လၢပှၤအံၣ် စရ့လးဖိအလီၢ်, ဒီးမၤန့ၢ်ၡၤမရံဒီးအိၣ်ဝဲဆိးဝဲလၢအဝ့ၢ်
         တဖၣ်အပူၤန့ၣ်လီၤ.25  ဒီးလၢအဝဲသ့ၣ်အိၣ်သီဖဲန့ၣ် တၢ်မၤအသးလၢအတ ပျံၤဘၣ်ယွၤဘၣ်. ဒီးယွၤမၢခ့ယုၢ်တဖၣ်လၢအကျါလၢ အမၤသံပှၤလၢအကျါန့ၣ်လီၤ.26  ဒီးပှၤကတိၤတၢ်ဒီးစီၤပၤ, ဒီးစံးဝဲဒၣ်, ပှၤကလုာ်တ ဖၣ်လၢနသုးအလီၢ်, ဒီးပာ်အီၤလၢၡၤမရံအဝ့ၢ်တဖၣ်အ
         ပူၤန့ၣ်တသ့ၣ်ညါဘၣ် ကီၢ်အကစၢ်အလုၢ်အလၢ်ဘၣ်, ဒီးအဝဲဒၣ်မၢလီၤခ့ယုၢ်တဖၣ်လၢအကျါ, ဒီးကွၢ်ကွၢ်,
         မ့ၢ်အတသ့ၣ်ညါဘၣ် ကီၢ်အကစၢ်အလုၢ်အလၢ်ဘၣ် ဒီး, မၤသံအီၤလီၤ.27  ဒီးအၤရှူၢ်အစီၤပၤမၤလိာ်ဝဲ, ဒီးစံးဝဲဒၣ်, က့ၤစိာ်ထီၣ် ဖဲန့ၣ်ပှၤလုၢ်တၢ်အဒိၣ်တဂၤ လၢသုဟဲစိာ်ဝဲန့ၣ်,
         ဒီးမ် အလဲၤတၢ်, ဒီးအိၣ်ဝဲဆိးဝဲဖဲန့ၣ်, ဒီးသိၣ်လိအီၤလၢ ကီၢ်အကစၢ်အလုၢ်အလၢ်န့ၣ်တက့ၢ်.28  ဒီးပှၤလုၢ်တၢ်အဒိၣ်တဂၤ လၢပှၤစိာ်ကွံာ်ဝဲလၢၡၤမရံ န့ၣ်ဟဲဝဲ, ဒီးအိၣ်ဝဲဆိးဝဲလၢဘ့ၤသ့လးအပူၤ,
         ဒီးသိၣ် လိအီၤလၢတၢ်ပျံၤယွၤလီၤ.29  ဘၣ်ဆၣ်ဒီးတၢ်မၤအသးလၢ ပှၤကလုာ်ကလုာ်တ့အ ကစၢ်ဒၣ်ဝဲစုာ်စုာ်, ဒီးပာ်ထီၣ်ဝဲလၢတၢ်အလီၢ်ထီၣ်ထီ
         တဖၣ်အဟံၣ်ပူၤလၢပှၤၡၤမရံဖိမၤဝဲ, ပှၤကလုာ်ကလုာ် လၢအဝ့ၢ်လၢအအိၣ်ဝဲဆိးဝဲလၢအပူၤစုာ်စုာ်လီၤ.30  ဒီးဘၤဘူၤလိၣ်အပှၤကညီတ့စူးကိၤသးဘနိး, ဒီးကူ သးအပှၤကညီတ့န့ရကၤလး, ဒီးဃမါသးအပှၤကညီ တ့အၡံမၤ,
         31  ဒီးပှၤဧးဝါဖိတ့နံၤဘဃး, ဒီးတၢ်တး, ဒီး ပှၤစဖၤရဝံၣ်ဖိဆူးကွံာ်အဖိလၢမ့ၣ်အူပူၤ, လၢအဒြၤမ့
         လ့းဒီးဧၤနမ့လး, ပှၤစဖၤရဝံၣ်ဖိအကစၢ်တဖၣ်အဂီၢ်လီၤ.32  ဒ်န့ၣ်အသိးပျံၤယွၤဒီးပာ်ထီၣ် ပှၤဂီၢ်မုၢ်ဖိလၢတၢ်အ လီၢ်ထီၣ်ထီအပှၤလုၢ်တၢ်အဒိၣ်, လၢအလုၢ်တၢ်လၢအဂီၢ်
         လၢတၢ်အလီၢ်ထီၣ်ထီတဖၣ်အဟံၣ်ပူၤန့ၣ်လီၤ.
         33  ပျံၤယွၤ, ဒီးမၤအကစၢ်တဖၣ်ဒၣ်ဝဲအတၢ် ဒ်ပှၤကလုာ်တဖၣ်လၢ တၢ်စိာ်ကွံာ်အီၤလၢအကျါအလုၢ်အလၢ်အသိးန့ၣ်လီၤ.34  တုၤမုၢ်မဆါတနံၤအံၤ မၤဝဲဒ်အလုၢ်အလၢ်လၢသီအ သိးန့ၣ်လီၤ. တပျံၤဘၣ်ယွၤဘၣ်. တမၤဘၣ်ဒ်အတၢ် သိၣ်တၢ်သီ,
         ဒီးအတၢ်စံၣ်ညီၣ်အသိး, ဒီးဒ်တၢ်သိၣ်တၢ် သီ, ဒီးတၢ်မၤလိာ်လၢယွၤမၤလိာ်စီၤယၤကိာ်အဖိလၢ အယုၢ်အမံၤလၢ
         အံၣ်စရ့လးန့ၣ်ဘၣ်,
         35  လၢယွၤအၢၣ် လီၤအီလီၤတၢ်ဒီးအီၤ, ဒီးမၤလိာ်အီၤ, ဒီးစံးဝဲဒၣ်, သုတ ပျံၤကစၢ်အဂၤတဖၣ်တဂ့ၤ,
         ဒီးဘူၣ်ထီၣ်ဘါထီၣ်အီၤတ ဂ့ၤ, ဒီးမၤအတၢ်တဂ့ၤ, ဒီးလုၢ်အီၤလၢတၢ်တဂ့ၤ.
         36  မ့မ့ၢ် ယွၤလၢအဒုးဟးထီၣ်သုလၢကီၢ်အဲၤကူပတူး ဒီးအစိဒိၣ် အကမီၤဒိၣ်, ဒီးအစုယူာ်ထီၣ်အသးတဂၤန့ၣ်သုဘၣ်
         ပျံၤအီၤ, ဒီးသုဘၣ်ဘါအီၤ, ဒီးသုဘၣ်လုၢ်အီၤလၢတၢ် လီၤ.
         37  ဒီးတၢ်မၤလိာ်, ဒီးတၢ်စံၣ်ညီၣ်, ဒီးတၢ်သိၣ်တၢ် သီတဖၣ်လၢအကွဲးန့ၢ်သုဂီၢ်န့ၣ် သုဘၣ်တိၢ်န့ၢ်အစိၤစိၤ
         အဃၣ်ဃၣ်, ဒီးသုတပျံၤကစၢ်အဂၤတဖၣ်တဂ့ၤ.
         38  ဒီး တၢ်အၢၣ်လီၤအီလီၤလၢယအၢၣ်လီၤအီလီၤဒီးသုန့ၣ်သု တသးပ့ၤနီၣ်တဂ့ၤ. ဒီးသုတပျံၤကစၢ်အဂၤတဖၣ်တဂ့ၤ.―39  မ့မ့ၢ်သုဘၣ်ပျံၤယွၤသုကစၢ်, ဒီးကမၤပူၤမၤဖျဲးသုလၢ သုဒုၣ်သုဒါအစုပူၤခဲလၢာ်လီၤ.40  ဒီးတဒိကနၣ်ဘၣ်တၢ်ဘၣ်, ဒီးမၤဝဲဒ်အလုၢ်အလၢ် လၢသီအသိးန့ၣ်လီၤ.
         41  ဒီးတၢ်မၤအသးလၢပှၤကလုာ် တဖၣ်န့ၣ်ပျံၤယွၤ, ဒီးမၤအတၢ်ဂီၤအတၢ်, အဝဲဒၣ်, ဒီး အဖိတဖၣ်, ဒီးအဖိတဖၣ်အဖိလီၤ.
         ဒ်အပၢ်မၤဝဲအသိး န့ၣ်အဝဲသ့ၣ်မၤဝဲဒ်န့ၣ်သိးတုၤမုၢ်မဆါတနံၤအံၤလီၤ.

၁၈181  ဒီးလၢအံၣ်စရ့လးအစီၤပၤအ့လၤအဖိခွါ စီၤဟိၤရှ့အ နံၣ်ပှဲၤထီၣ်သၢနံၣ်တနံၣ်န့ၣ် တၢ်မၤအသးလၢယူဒၤအ
         စီၤပၤစီၤအၤဃးအဖိခွါစီၤဃံးစကံယၤကဲသီစီၤပၤလီၤ.2  လၢအကဲသီစီၤပၤန့ၣ်အသးပှၢ်ခံဆံယဲၢ်နံၣ်, ဒီးကဲစီၤ ပၤလၢယရူၤၡလ့ၣ်အပူၤခံဆံခွံနံၣ်လီၤ. ဒီးအမိၢ်အမံၤ
         န့ၣ်မ့ၢ်နီၢ်အဘံ, စီၤစကၢ်ရယၤအဖိမုၣ်လီၤ.3  ဒီးအဝဲဒၣ်မၤတၢ်အဂ့ၤလၢယွၤအမဲာ်, ဒ်ကယဲၢ်တၢ် လၢအပၢ်စီၤဒၤဝံးမၤဝဲအသိးန့ၣ်လီၤ.
         4  သုးကွံာ်တၢ်အ လီၢ်ထီၣ်ထီတဖၣ်, ဒီးမၤကၢ်လီၤကလဲတၢ်ဂီၤတဖၣ်, ဒီးကူာ်လီၤကွံာ်အရှ့ရၤ, ဒီးမၤကၢ်လီၤကလဲဂုၢ်တိၢ်လၢ
         စီၤမိၤရှ့တ့ဝဲန့ၣ်လီၤ. အဂ့ၢ်ဒ်အံၤ, ပှၤအံၣ်စရ့လးဖိဆိၣ် ကဲၤတၢ်နၢမူလၢအမဲာ်ညါ တုၤလီၤလၢမုၢ်တနံၤန့ၣ်လီၤ.
         ဒီးကိးအီၤလၢနဃူၡတၣ်လီၤ.5  သနံာ်သန့ၤအသးလၢယွၤ, အံၣ်စရ့လးအကစၢ်, ဒီး ပှၤအိၣ်လၢအလီၢ်ခံ, ဒီးပှၤအိၣ်လၢအမဲာ်ညါဒ်အဝဲဒၣ်
         အသိးတအိၣ်ဘၣ်လၢ ယူဒၤအစီၤပၤခဲလၢာ်အကျါန့ၣ် ဘၣ်.6  ဒီးစဲဘူးအသးဒီးယွၤ, ဒီးလူၤပိာ်အခံ, ဒီးတိၢ်န့ၢ်အ တၢ်သိၣ်တၢ်သီလၢယွၤမၤလိာ်စီၤမိၤရှ့န့ၣ်လီၤ.7  ဒီးယွၤအိၣ်ဒီးအီၤလီၤ. ဒီးဖဲဒၣ်အလဲၤထီၣ်တပူၤလၢ် လၢ်န့ၣ်ဘီၣ်ထီၣ်ညီထီၣ်လီၤ. ဒီးပူထီၣ်အၤရှူၢ်အစီၤပၤ,
         ဒီးတမၤဘၣ်အတၢ်ဘၣ်.
         8  ကျီကွံာ်ပှၤဖလ့ၡသးဖိပၢၢ် လၢဂါစၤဒီးအကီၢ်ဃၢၤ, လၢပှၤခိးတၢ်ဖိအတၢးထီပၢၢ် လၢဝ့ၢ်အိၣ်ဒီးအခိၣ်ဒူလီၤ.9  ဒီးတၢ်မၤအသးလၢစီၤပၤဃံးစကံယၤ အနံၣ်ပှဲၤထီၣ် လွံၢ်နံၣ်တနံၣ်လၢအမ့ၢ် အံၣ်စရ့လးအစီၤပၤအ့လၤအဖိ
         ခွါစီၤဟိၤရှ့အနံၣ်ပှဲၤထီၣ်နွံနံၣ်တနံၣ်န့ၣ် အၤရှူၢ်အစီၤပၤ ၡၤလမၤန့စ့ၢ်ဟဲထီဒါၡၤမရံ, ဒီးကဝီၤဃာ်အီၤလီၤ.10  ဒီးသၢနံၣ်ပူၤကွံာ်ဒီးမၤန့ၢ်ဝဲလီၤ. လၢစီၤဃံးစကံယၤ အနံၣ်ပှဲၤထီၣ်ဃုနံၣ်တနံၣ်, ဒ်ပစံးတၢ်အသိး,
         အံၣ်စရ့ လးအစီၤပၤဟိၤရှ့အနံၣ်ပှဲၤထီၣ် ခွံနံၣ်တနံၣ်န့ၣ်မၤန့ၢ် ၡၤမရံလီၤ.11  ဒီးအၤရှူၢ်အစီၤပၤစိာ်ထီၣ်ကွံာ် အံၣ်စရ့လးဆူကီၢ်အၤ ရှူၢ်အပူၤ, ဒီးပာ်လီၤအီၤလၢဃၤလၤအပူၤ,
         ဒီးလၢဃၤ ဘိၢ်အပူၤလၢထံမိၢ်ပှၢ်ကိစၣ်အနံၤ, ဒီးလၢပှၤမၤဒဲဖိအ ဝ့ၢ်တဖၣ်အပူၤလီၤ.
         12  အဂ့ၢ်ဒ်အံၤ, တဒိကနၣ်ဘၣ်ယွၤ, အကစၢ်အကလုၢ်အကထါဘၣ်, ဒီးလုၣ်သ့ၣ်ခါပတာ် အတၢ်အၢၣ်လီၤအီလီၤ,
         ကယဲၢ်တၢ်လၢယွၤအခ့အပှၤ စီၤမိၤရှ့မၤလိာ်ဝဲခဲလၢာ်, ဒီးတဒိကနၣ်ဘၣ်ဝဲ, ဒီးတ မၤဘၣ်ဝဲဘၣ်.13  ဒီးလၢစီၤဃံးစကံယၤအနံၣ်ပှဲၤထီၣ် တဆံလွံၢ်နံၣ်တ နံၣ်န့ၣ်အၤရှူၢ်အစီၤပၤ စၤနဃ့ရံာ်ဟဲထီဒါယူဒၤအဝ့ၢ်
         အိၣ်ဒီးအခိၣ်ဒူခဲလၢာ်, ဒီးမၤန့ၢ်အီၤလီၤ.14  ဒီးယူဒၤအစီၤပၤဃံးစကံယၤ မၢလီၤတၢ်ဆူအၤရှူၢ်အ စီၤပၤလၢအအိၣ်လၢလၤကံၣ်အပူၤ, ဒီးစံးဝဲဒၣ်, ယမၤ
         ကမၣ်ဘၣ်လံ. က့ၤကဒါက့ၤလၢ် လၢယအိၣ်တက့ၢ်. တၢ်လၢနပာ်လၢယလိၤန့ၣ်ယကစိာ်လီၤ. ဒီးအၤရှူၢ်အ စီၤပၤပာ်လီၤ
         ယူဒၤအစီၤပၤဃံးစကံယၤအလိၤလၢစ့အ ကံကၢ်သၢကယၤ, ဒီးထူအကံကၢ်သၢဆံလီၤ.15  ဒီးစီၤဃံးစကံယၤဟ့ၣ်ကယဲၢ်စ့လၢအထံၣ်န့ၢ်ဝဲ လၢ ယွၤအဟံၣ်ပူၤ, ဒီးလၢတၢ်ပာ်ဖှိၣ်အလီၢ် လၢစီၤပၤအ
         ဟံၣ်ပူၤလီၤ.16  အကတီၢ်ဖဲန့ၣ် စီၤဃံးစကံယၤဒီၣ်တဲာ်ကွံာ်တၢ်လၢ ယွၤအနူၢ်အတြဲၤ, ဒီးလၢထူၣ်တဖၣ်လၢယူဒၤအစီၤပၤ
         ဃံးစကံယၤကျးဝဲ, ဒီးဟ့ၣ်ဝဲလၢအၤရှူၢ်အစီၤပၤလီၤ.17  ဒီးအၤရှူၢ်အစီၤပၤမၢလီၤစီၤတၢ်တၣ်, ဒီးစီၤရၤဘစါ ရံၣ်, ဒီးစီၤရၤဘၡါက့ၤတဖၣ်လၢလၤကံၣ်ဆူစီၤဃံးစကံ
         ယၤအအိၣ်, အိၣ်ဒီးအပှၤသုးမုၢ်ဂီၢ်မုၢ်ထီဒါယရူၤၡလ့ၣ်, ဒီးလဲၤဝဲ, ဒီးဟဲဝဲဆူယရူၤၡလ့ၣ်လီၤ.
         ဒီးဟဲတုၤဝဲ, ဒီး ဆၢထၢၣ်ဖဲနိၣ်လၢထးခီတပူၤအထံကျိၤ ပှၤစုၣ်တၢ်ကံး ညာ်အဟီၣ်ခိၣ်အကဝီၤအကျဲမုၢ်န့ၣ်လီၤ.18  ဒီးကိးထီၣ်ဝဲဆူစီၤပၤဒီးပှၤဟဲထီၣ်ဆူအအိၣ်, စီၤဃံး လကံယၤအဖိခွါစီၤအ့ၤလယါကံၣ် လၢအအိၣ်လၢဟံၣ်
         အဖီခိၣ်, ဒီးပှၤကွဲးလံာ်စီၤရှ့ၤဘနၤ, ဒီးပှၤကွဲးနီၣ်တၢ် စီၤအၤစာ်အဖိခွါစီၤယိၤအၤန့ၣ်လီၤ.19  ဒီးစီၤရၤဘၡါက့ၤစံးဘၣ်အီၤ, စံးလၢ်လၢစီၤဃံးစကံ ယၤ, တၢ်ဒိၣ်စီၤပၤအၤရှူၢ်အစီၤပၤစံးဒ်အံၤ,
         တၢ်သန့ၤ အသးအိၣ်ဒီးနၤလၢနသန့ၤနသးလၢအီၤ မ့ၢ်မနုၤတမံၤ လဲၣ်.
         20  နစံး, (မ့ၢ်ထဲတၢ်ကတိၤ,) ယအိၣ်ဒီးတၢ်ကူၣ်တၢ် ဖး, ဒီးတၢ်အဂံၢ်အဘါလၢဒုးတၢ်အဂီၢ်လီၤ. ခဲကနံၣ်အံၤ
         နသန့ၤနသးလၢမတၤတဂၤလၢနပူထီၣ်ယၤန့ၣ်လဲၣ်.21  ကွၢ်ကွၢ်, နသန့ၤနသးလၢနီၣ်ထိးဘိအံၤ, တပိၢ်လၢ အကၢ်ပိၤအသးတဘိ, လၢအဲၤကူပတူးလၢပှၤမ့ၢ်သန့ၤ
         အသးလၢအီၤဒီး, ကနုာ်လၢအစုဆဲးအီၤလီၤ. အဲၤကူ ပတူးအစီၤပၤဖၤရိၤမၤသးဒ်န့ၣ်ဒီး ကယဲၢ်ပှၤလၢအသ
         န့ၤအသးလၢအီၤလီၤ.22  ဒီးသုမ့ၢ်စံးဘၣ်ယၤ, ပသန့ၤပသးလၢယွၤပကစၢ်န့ၣ် ဒီး, အဝဲဒၣ်မ့ၢ်ပှၤလၢ စီၤဃံးစကံယၤဟံးထီၣ်ကွံာ်အ
         လီၢ်ထီၣ်ထီတဖၣ်, ဒီးအတၢ်လုၢ်လီၢ်တဖၣ်, ဒီးစံးလၢ ယူဒၤဒီးယရူၤၡလ့ၣ်, သုဘၣ်ဘူၣ်တၢ်ဘါတၢ်လၢတၢ်
         လုၢ်လီၢ်အံၤအမဲာ်ညါန့ၣ်တမ့ၢ်ဘၣ်ဧါ.23  ဒီးခဲကနံၣ်အံၤ ဟ့ၣ်ပှၤအုၣ်ကီၤအသးတဖၣ် လၢယ ကစၢ်အၤရှူၢ်အစီၤပၤန့ၣ်တက့ၢ်. ဒီးနဲဒၣ်နပာ်ပှၤဒိးက
         သ့ၣ်လၢအလိၤမ့ၢ်သ့ဒီး, ယကဟ့ၣ်နၤလၢကသ့ၣ်ခံက ထိလီၤ.24  မၤသးဒ်န့ၣ်ဒီးနကဘိးဃၣ်ကဒါက့ၤ ယကစၢ်အပ ဒိၣ်လၢအဆံးတက့ၢ်အကျါတဂၤန့ၣ်ဒ်လဲၣ်, ဒီးနသန့ၤ နသးလၢအဲၤကူပတူးလၢလ့ၣ်ကဟၣ်အဂ့ၢ်,
         ဒီးလၢက သ့ၣ်အဂ့ၢ်ဒ်လဲၣ်.25  ဒီးခဲကနံၣ်အံၤယွၤတအိၣ်ဘၣ်ဒီး, ယဟဲထီဒါတၢ်အ လီၢ်အံၤဒ်သိးယကမၤဟးဂီၤအီၤစ့ၢ်ကီးဧါ. ယွၤစံးဘၣ်
         ယၤ, လဲၤထီၣ်ဆူကီၢ်တဘ့ၣ်အံၤ, ဒီးမၤဟးဂီၤတက့ၢ်.26  ဒီးစီၤဃံးလကံယၤအဖိခွါစီၤအ့ၤလယါကံၣ်, ဒီးစီၤ ရှ့ၤဘနၤ, ဒီးစီၤယိၤအၤတဖၣ်န့ၣ်စံးဘၣ်စီၤရၤဘၡါက့ၤ,
         ကတိၤတၢ်လၢပှၤအၤရၣ်ဖိအကျိာ်ဒီးနခ့နပှၤတက့ၢ်. အ ဂ့ၢ်ဒ်အံၤ, ပနၢ်ပၢၢ်လီၤ. ဒီးကတိၤတၢ်ဒီးပှၤလၢယူဒၤ
         အကျိာ်လၢပှၤဂီၢ်မုၢ်အနၢ်ပူၤ လၢအအိၣ်လၢတၢ်ခိၣ်ဒူ အဖီခိၣ်န့ၣ်တဂ့ၤ.27  ဒီးစီၤရၤဘၡါက့ၤစံးဘၣ်အီၤ, ယကစၢ်မၢလီၤယက တိၤတၢ်ကတိၤအံၤဒီးနကစၢ်ဒီးနၤစ့ၢ်ကီးဧါ. မ့ၢ်လၢပှၤ
         ဆ့ၣ်နီၤလၢတၢ်ခိၣ်ဒူအဖီခိၣ် လၢအကအီၣ်အအ့ၣ်ဒၣ် ဝဲ, ဒီးအီအဆံၣ်ဒၣ်ဝဲသ့ၣ်တဖၣ်အိၣ်ဒီးသုတမ့ၢ်ဘၣ်ဧါ.28  ဒီးစီၤရၤဘၡါက့ၤဆၢထၢၣ်, ဒီးကိးထီၣ်လၢအကလုၢ် ဖးဒိၣ်လၢယူဒၤအကျိာ်န့ၣ်, ဒိကနၣ်စီၤပၤဖးဒိၣ်,
         အၤရှူၢ် အစီၤပၤအကလုၢ်န့ၣ်တက့ၢ်.
         29  စီၤပၤစံးဒ်အံၤ, မ်သုသု တဒုးလီန့ၢ်စီၤဃံးစကံယၤလၢသုတဂ့ၤ. အဂ့ၢ်ဒ်အံၤ, မၤပူၤမၤဖျဲးသုဒီးအစုပူၤတသ့ဘၣ်.
         30  ဒီးစီၤဃံးစကံယၤ စံးဘၣ်သု, ယွၤကအုၣ်က့ၤခီၣ်က့ၤပှၤသပှၢ်တၢၢ်, ဒီး ဝ့ၢ်တဖျၢၣ်အံၤတၢ်တဟ့ၣ်လီၤကွံာ်ဘၣ်လၢ
         အၤရှူၢ်အ စီၤပၤအစုပူၤဘၣ်န့ၣ်ဘၣ်ဆၣ်ဒီး, မ်အသုတဒုးသန့ၤ သုသးလၢယွၤတဂ့ၤ.31  ဒိကနၣ်စီၤဃံးစကံယၤအကလုၢ်တဂ့ၤ. အဂ့ၢ်ဒ်အံၤ, အၤရှူၢ်အစီၤပၤစံးဒ်အံၤ, မၤဒီးယၤလၢတၢ်ဆိၣ်ဂ့ၤ,
         ဒီး ဟဲထီၣ်ဆူယအိၣ်, ဒီးအီၣ်တဂၤလၢအစပံးမုၢ်ဒၣ်ဝဲ, တ ဂၤလၢအချၢၣ်ဒၢဒၣ်ဝဲ, ဒီးအီတဂၤလၢအထံပူၤဒၣ်ဝဲ,
         တဂၤလၢအထံပူၤဒၣ်ဝဲန့ၣ်,
         32  တုၤယဟဲစိာ်ထီၣ်ကွံာ်သု ဆူကီၢ်တဘ့ၣ်မၤသးဒ် သုကီၢ်ဒၣ်သုဝဲအသိး, ကီၢ်တ ဘ့ၣ်အိၣ်ဒီးဘုကၠူၣ်,
         ဒီးစပံးထံ, ကီၢ်တဘ့ၣ်အိၣ်ဒီး ကိၣ်, ဒီးစပံးလီၢ်တဖၣ်, ကီၢ်တဘ့ၣ်အိၣ်ဒီးသ့ၣ်စၤယံး အသိ,
         ဒီးကနဲစီန့ၣ်ဒ်သိးသုကမူဒံး, ဒီးသုသုတသံတ ဂ့ၤလီၤ. တုၤစီၤဃံးစကံယၤစံး, ယွၤကမၤပူၤဖျဲးပှၤဒီး
         လွဲန့ၢ်သုဒီး, မ်သုသုတဒိကနၣ်တဂ့ၤ.33  ပှၤကလုာ်တဖၣ် အကစၢ်မၤပူၤမၤဖျဲးအထံအကီၢ်တ ဘျီဘျီလၢအၤရှူၢ်အစီၤပၤအစုပူၤစ့ၢ်ကီးဧါ.34  ဃမါသးဒီး အၢ်ပးအကစၢ်တဖၣ်န့ၣ် မ့ၢ်အအိၣ်ဖဲ လဲၣ်. စဖၤရဝံၣ်, ဟ့နၤ, ဒီးဧးဝါအကစၢ်တဖၣ်န့ၣ်မ့ၢ်အ
         အိၣ်ဖဲလဲၣ်. မ့ၢ်အမၤပူၤမၤဖျဲးၡၤမရံလၢယစုပူၤစ့ၢ်ကီးဧါ.35  ဒ်သိးယွၤကမၤပူၤမၤဖျဲးယရူၤၡလ့ၣ် လၢယစုပူၤန့ၣ် ဒီး, လၢကီၢ်တဖၣ်အကစၢ်ခဲလၢာ်အကျါန့ၣ်မ့ၢ်မတၤ
         မၤပူၤမၤဖျဲးအထံအကီၢ်လၢယစုပူၤတဂၤလဲၣ်.36  ဒီးပှၤဂီၢ်မုၢ်အိၣ်ဘှီၣ်ကလာ်, ဒီးတစံးဆၢဘၣ်တၢ်နီ တထံၣ်ဘၣ်. အဂ့ၢ်ဒ်အံၤ, စီၤပၤမၤလိာ်တၢ်,
         ဒီးစံးဝဲ ဒၣ်, စံးဆၢအီၤနီတထံၣ်တဂ့ၤ.37  ဒီးစီၤဃံးလကံယၤအဖိခွါစီၤအ့ၤလယါကံၣ် လၢအ အိၣ်လၢဟံၣ်အဖီခိၣ်, ဒီးပှၤကွဲးလံာ်စီၤရှ့ၤဘနၤ,
         ဒီးပှၤ ကွဲးနီၣ်တၢ် စီၤအၤစာ်အဖိခွါစီၤယိၤအၤတဖၣ်န့ၣ် က့ၤ က့ၤဆူစီၤဃံးစကံယၤအအိၣ်ဒီးအဆ့ယာ်,
         ဒီးစံးဘၣ် အီၤလၢစီၤရၤဘၡါက့ၤအတၢ်ကတိၤတဖၣ်န့ၣ်လီၤ.

၁၉191  ဒီးတုၤစီၤဃံးစကံယၤနၢ်ဟူတၢ်န့ၣ်ဒီး, တၢ်မၤအသး လၢအဖှီဝဲအဆ့, ဒီးကၤဝဲလၢထၢၣ်အတၢ်ကံးညာ်,
         ဒီး လဲၤနုာ်လၢယွၤအဟံၣ်ပူၤလီၤ.2  ဒီးမၢလီၤစီၤအ့ၤလယါကံၣ် လၢအအိၣ်လၢဟံၣ်အဖီ ခိၣ်, ဒီးပှၤကွဲးလံာ်စီၤရှ့ၤဘနၤ, ဒီးပှၤလုၢ်တၢ်အဒိၣ်တ
         ဖၣ်အပှၤသူၣ်က့သးပှၢ်ကၤဝဲလၢ ထၢၣ်အတၢ်ကံးညာ် ဆူစီၤအၤမိးအဖိခွါဝံယၡါယၤအအိၣ်လီၤ.3  ဒီးအဝဲသ့ၣ်တဖၣ်န့ၣ်စံးဘၣ်အီၤ, စီၤဃံးစကံယၤစံး ဒ်အံၤ, တၢ်လၢမုၢ်မဆါတနံၤအံၤမ့ၢ်တၢ်ကိၢ်တၢ်ဂီၤ,
         ဒီး တၢ်သိၣ်ဃီၣ်, ဒီးတၢ်ဒုၣ်ဒွဲၣ်အနံၤလီၤ. အဂ့ၢ်ဒ်အံၤ, ဖိသၣ်တဖၣ်တုၤလၢတၢ်အိၣ်ဖျဲၣ်အကတီၢ်,
         ဒီးအဂံၢ်အ ဘါလၢတၢ်ကဆံးစၢ်န့ၢ်အီၤတအိၣ်ဘၣ်.
         4  ဘၣ်တဘၣ် ယွၤနကစၢ်ကနၢ်ဟူစီၤရၤဘၡါက့ၤအတၢ်ကတိၤ, လၢ အကစၢ်အၤရှူၢ်အစီၤပၤမၢလီၤဒ်သိးအကဒုၣ်ဒွဲၣ်
         ကစၢ် လၢအမူဝဲန့ၣ်, ဒီးကသိၣ်ဃီၣ်တၢ်ကတိၤန့ၣ်လၢယွၤန ကစၢ်နၢ်ဟူတ့ၢ်လံလီၤ. မၤသးဒ်န့ၣ်ဒီးဆှၢထီၣ်တၢ်ထု
         ကဖၣ်လၢပှၤအိၣ်လီၤတဲာ်ဒံးတဖၣ်အဂီၢ်န့ၣ်တက့ၢ်.5  ဒီးစီၤပၤဃံးစကံယၤအခ့အပှၤန့ၣ် လဲၤဆူစီၤယၡါ ယၤအအိၣ်လီၤ.6  ဒီးစီၤယၡါယၤစံးဘၣ်အီၤ, သုဘၣ်စံးလၢသုကစၢ်ဒ် အံၤ, ယွၤစံးဒ်အံၤ, ပျံၤတၢ်ကတိၤလၢနနၢ်ဟူလၢအၤရှူၢ်
         အစီၤပၤအခ့အပှၤဒုၣ်ဒွဲၣ်တၢ်န့ၣ်တဂ့ၤ.
         7  ကွၢ်ကွၢ်, ယ ပာ်ယသးတမံၤလၢအပူၤ, ဒီးကနၢ်ဟူတၢ်အကစီၣ်, ဒီး ကက့ၤကဒါက့ၤဆူအကီၢ်ဒၣ်ဝဲ, ဒီးယကဒုးလီၤဃံၤအီၤ
         လၢနးလၢအကီၢ်ဒၣ်ဝဲအပူၤလီၤ.8  ဒီးစီၤရၤဘၡါက့ၤန့ၣ်က့ၤကဒါက့ၤဝဲ, ဒီးထံၣ်န့ၢ်အၤ ရှူၢ်အစီၤပၤဒုးတၢ်ဒီးလံးဘနၤလီၤ. အဂ့ၢ်ဒ်အံၤ,
         နၢ်ဟူ ဝဲလၢအဟးထီၣ်လၢလၤကံၣ်န့ၣ်လီၤ.9  ဒီးအဝဲဒၣ်နၢ်ဟူတၢ်စံးလၢ ကူၡးအစီၤပၤတံရဟၤ ကၤအဂ့ၢ်, ကွၢ်ကွၢ်, ဟဲထီၣ်လၢအကဒုးတၢ်ဒီးနၤလီၤ.
         ဒီးမၢလီၤကဒီးကလူးတဖၣ်ဆူစီၤဃံးစကံယၤ, ဒီးစံးဝဲ ဒၣ်,
         10  သုဘၣ်စံးလၢယူဒၤအစီၤပၤစီၤဃံးစကံယၤဒ်အံၤ, ကစၢ်လၢနသန့ၤနသးလၢအီၤတဂၤစံးဘၣ်နၤ, တၢ်တ ဟ့ၣ်လီၤဘၣ်ယရူၤၡလ့ၣ်ဆူ
         အၤရှူၢ်အစီၤပၤအစုပူၤဘၣ် န့ၣ်, ဘၣ်ဆၣ်ဒီး, မ်နသုတဒုးလီန့ၢ်အီၤလၢနၤတဂ့ၤ.11  ကွၢ်ကွၢ်, တၢ်လၢအၤရှူၢ်အစီၤပၤတဖၣ်မၤထံဧိၤကီၢ် ဧိၤခဲလၢာ်, လၢအမၤဟးဂီၤအီစီဖ့ကလ့ၤန့ၣ်နနၢ်ဟူလံ,
         ဒီးနကပူၤဖျဲးနဲစ့ၢ်ကီးဧါ.12  ပှၤအကလုာ်လၢယပၢ်တဖၣ် မၤဟးဂီၤဝဲအကစၢ်တ ဖၣ်မၤပူၤဖျဲးအီၤစ့ၢ်ကီးဧါ. ကိစၣ်, ဒီးဃရၣ်, ဒီးရ့စ့း,
         ဒီးပှၤဧ့ဒ့ၣ်ဖိလၢအအိၣ်လၢသလးစၢ်အပူၤန့ၣ်လီၤ.13  ဃမါသးအစီၤပၤ, ဒီးအၢ်ဖးအစီၤပၤ, ဒီးဝ့ၢ်စဖၤရ ဝံၣ်, ဟ့နၤ, ဒီးဧးဝါအစီၤပၤ, မ့ၢ်အအိၣ်ဖဲလဲၣ်.14  ဒီးစီၤဃံးစကံယၤဟံးန့ၢ်လံာ်လၢ ကလူးတဖၣ်အစု ပူၤဒီးဖးဝဲ, ဒီးလဲၤထီၣ်ဝဲဆူယွၤအဟံၣ်ပူၤ, ဒီးစီၤဃံးစ
         ကံယၤသလၣ်ထီၣ်အီၤလၢယွၤအမဲာ်ညါလီၤ.15  ဒီးစီၤဃံးစကံယၤ ဘါထုကဖၣ်ယွၤဒီးစံးဝဲဒၣ်, ယွၤ အံၣ်စရ့လးအကစၢ်လၢအအိၣ်ဝဲလၢ ခ့ရူာ်အဘၢၣ်စၢၤ
         တဂၤဧၢ, နမ့ၢ်ကစၢ်နဲလၢဟီၣ်ခိၣ်အဘီအမုၢ်ခဲလၢာ်အ ဖီခိၣ်လီၤ. နတ့လီၤမူခိၣ်, ဒီးဟီၣ်ခိၣ်လီၤ,
         16  ပာ်ဒိးနနၢ်, ယွၤဧၢ, ဒီးဒိကနၣ်တက့ၢ်. အိးထီၣ်နမဲာ်, ယွၤဧၢ, ဒီး ကွၢ်, ဒီးကနၣ်စီၤစၤနဃ့ရံာ်အတၢ်ကတိၤခဲလၢာ်လၢ
         အမၢလီၤ, ဒ်သိးအကဒုၣ်ဒွဲၣ် ကစၢ်လၢအမူဝဲန့ၣ်တ က့ၢ်.
         17  မ့ၢ်မးယွၤဧၢ, အၤရှူၢ်အစီၤပၤတဖၣ်မၤဟးဂီၤ ကွံာ်ဟီၣ်ခိၣ်အဘီအမုၢ်ခဲလၢာ်, ဒီးအထံအကီၢ်,
         18  ဒီး ကွံာ်တ့ၢ်ကွံာ်အကစၢ်တဖၣ်လၢမ့ၣ်အူပူၤ, (အဂ့ၢ်ဒ်အံၤ, တမ့ၢ်ဘၣ်ကစၢ်ဘၣ်. မ့ၢ်သ့ၣ်ဧိၤဝၣ်ဧိၤ,
         ဒီးလၢၢ်ဧိၤလ့ ဧိၤ, ပှၤကညီအမၤတၢ်လၢအစုလီၤ.) ဒီးမၤဟးဂီၤကွံာ် အီၤလီၤ.19  ဒီးခဲကနံၣ်အံၤ, ယွၤပကစၢ်ဧၢ, အုၣ်က့ၤခီၣ်က့ၤပှၤ လၢအစုပူၤတက့ၢ်. ဒီးဟီၣ်ခိၣ်အဘီအမုၢ်ခဲလၢာ်က
         သ့ၣ်ညါလၢနမ့ၢ်ကစၢ်ယွၤထဲနၤတဂၤဧိၤလီၤ.20  ဒီးစီၤအၤမိးအဖိခွါစီၤယၡါယၤ မၢလီၤတၢ်ဆူစီၤဃံး စကံယၤဒီးစံးဝဲဒၣ်, ယွၤအံၣ်စရ့လးအကစၢ်စံးဝဲဒ်အံၤ,
         တၢ်လၢနဘါထုကဖၣ်ယၤလၢအၤရှူၢ်အစီၤပၤ စၤနဃ့ ရံာ်အဂ့ၢ်န့ၣ်,
         21  ယနၢ်ဟူလံ. အအံၤမ့ၢ်တၢ်ကတိၤလၢ ယွၤကတိၤတၢ်လၢအဂ့ၢ်, ပှၤမုၣ်လိၣ်ဘိ, စံယိၣ်အဖိမုၣ် တပးကဲဘၣ်နၤဘၣ်,
         နံၤဘၣ်ဖၣ်လဲနၤ, ယရူၤၡလ့ၣ် အဖိမုၣ်ကျၢၢ်ကျာ်အခိၣ်လၢနၤလံ.
         22  နဒုၣ်ဒွဲၣ်, ဒီးပယွဲ ပရာ်မတၤတဂၤလဲၣ်. ဒီးနထုထီၣ်နကလုၢ်လၢမတၤ တဂၤအဖီခိၣ်, ဒီးကျ့ထီၣ်နမဲာ်ထီၣ်ထီလၢမတၤတဂၤ
         အဖီခိၣ်လဲၣ်. ထီဒါအံၣ်စရ့လးအတၢ်စီဆှံတဂၤန့ၣ်လီၤ.
         23  နဒုၣ်ဒွဲၣ်ယွၤလၢနခ့နပှၤအစုပူၤ, ဒီးစံး, ယထီၣ်ဘးကစၢၢ်အတၢ်ထီတဖၣ်, လဘၤနိၣ်တကပၤ, လၢယလ့ၣ်ကဟၣ်ဂီၢ်မုၢ်,
         ဒီးယကကူာ်လီၤကွံာ်အသ့ၣ်ဆှိအ့ရ့းအထီ, ဒီးအသ့ၣ်ဆှိအဂ့ၤကတၢၢ်, ဒီးယကထီၣ်ဘးအလီၢ်ထီကတၢၢ်,
         တၤသၣ်အလီၢ်လၢပှၢ်လၢ်ကျါလီၤ.―24  ယခူၣ်လီၤတၢ်, ဒီးအီထံလီၤဆီ, ဒီးကမၤလီၤသံးအဲၤ ကူပတူးအထံကျိခဲလၢာ်လၢယခီၣ်ညါသးလီၤ.25  လၢထံးလၢမကိာ်ယမၤယဲ, ဒီးလၢမုၢ်နံၤတဖၣ်လၢ ပျၢၤယမၤအီၤန့ၣ်, နတနၢ်ဟူဘၣ်ဧါ. ခဲကနံၣ်အံၤလၢန
         ကမ့ၢ်လၢတၢ်မၤဟးဂီၤဝ့ၢ်အိၣ်ဒီးအခိၣ်ဒူတဖၣ် ဒ်တၢ် အပူအိၣ်သယုၢ်အသိးအဂီၢ်န့ၣ်, ယဒုးကဲထီၣ်ယဲလီၤ.
         26  မၤသးဒ်န့ၣ်ဒီးပှၤအိၣ်ဝဲဆိးဝဲတဖၣ်န့ၣ် အစုလီၤဖုၣ်, ပျံၤတၢ်ဖုးတၢ်, ဒီးပာ်ဆှးအမဲာ်လီၤ.
         မ့ၢ်တီၢ်မုၢ်လၢပှၢ်လၢ်ကျါ, ဒီးနီၣ်ဧိၤမံၤဧိၤသံကစဲာ်, နီၣ်အိၣ်လၢဟံၣ်ခိၣ်, ဒီးဘုဘၣ်ကလံၤကိၢ်
         လၢအတချုးဒိၣ်ထီၣ်ဒံးဘၣ်လီၤ.―27  ဒီးနဆ့ၣ်နီၤ, ဒီးနလဲၤထီၣ်, ဒီးနဟဲနုာ်န့ၣ်ယသ့ၣ်ညါ, ဒီးနသးကဲၤထီၣ်ထီဒါယၤလီၤ.28  မ့ၢ်နသးကဲၤထီၣ်ထီဒါယၤဒီး နပာ်ထီၣ်ထီနသးန့ၣ် ဟဲထီၣ်လၢယနၢ်ပူၤဒီး, ယကပာ်ယနီၣ်ကွးလၢနနါဒ့
         ပူၤ, ဒီးယနိးပျံၤလၢနထးခိၣ်အဘၢၣ်စၢၤ, ဒီးယကဘိး ဃၣ်ကဒါက့ၤနၤလၢကျဲလၢနဟဲန့ၣ်လီၤ.29  ဒီးအအံၤကကဲထီၣ်တၢ်အပနီၣ်လၢနဂီၢ်, အအံၤတ နံၣ်အံၤသုကအီၣ်တၢ်လၢအမဲထီၣ်ဒၣ်တၢ်, ဒီးပှဲၤထီၣ်ခံ
         နံၣ်တနံၣ်န့ၣ်တၢ်လၢအမဲထီၣ်ဒၣ်တၢ်လၢအဝဲန့ၣ်, ဒီး ပှဲၤထီၣ်သၢနံၣ်တနံၣ်န့ၣ်ဖှံတၢ်, ဒီးကူးတၢ်,
         ဒီးသူၣ်စ ပံးလီၢ်တဖၣ်, ဒီးအီၣ်အတၤသၣ်န့ၣ်တက့ၢ်.30  ဒီးတၢ်ပူၤဖျဲးလၢယူဒၤအပှၤဟံၣ်ဖိ လၢအအိၣ်လီၤ တဲာ်န့ၣ်ကစဲၤလီၤအဂံၢ်ဆူတၢ်ဖီလာ်, ဒီးသၣ်ထီၣ်တၢ်
         လၢတၢ်အဖီခိၣ်လီၤ.31  အဂ့ၢ်ဒ်အံၤ, လၢယရူၤၡလ့ၣ်အပူၤန့ၣ် တၢ်အိၣ်လီၤ တဲာ်ကလဲၤထီၣ်ဒီးတၢ်ပူၤဖျဲးလၢစံယိၣ်လီၤ.
         တၢ်သုးမုၢ် ဂီၢ်မုၢ်အယွၤအသးဆူၣ်ကမၤတၢ်န့ၣ်လီၤ.32  မၤသးဒ်န့ၣ်ဒီးယွၤစံးလၢ အၤရှူၢ်အစီၤပၤအဂ့ၢ်ဒ်အံၤ, တဟဲနုာ်ဘၣ်လၢဝ့ၢ်တဖျၢၣ်အံၤအပူၤဘၣ်,
         တခးဘၣ် ပျၢ်တဘိဖဲန့ၣ်ဘၣ်, ဒီးတဟဲထီၣ်လၢအမဲာ်ညါအိၣ်ဒီး ကတီၤဘၣ်, ဒီးတမၤထီၣ်ဘၣ်တၢ်ခိၣ်ဒူလၢအမဲာ်ညါ
         ဘၣ်.
         33  ဒီးကျဲလၢအဟဲန့ၣ်ကက့ၤဝဲလၢကျဲတဘိန့ၣ်, ဒီးတဟဲနုာ်ဘၣ်လၢဝ့ၢ်ပူၤအံၤဘၣ်, ယွၤစံးဝဲဒၣ်,
         34  ဒီးယ ကအိၣ်ပှိၤဝ့ၢ်တဖျၢၣ်အံၤဒ်သိးယကအုၣ်က့ၤခီၣ်က့ၤအီၤ, လၢယဂီၢ်ဒၣ်ယဲ, ဒီးလၢယခ့ယပှၤစီၤဒၤဝံးအဃိလီၤ.35  ဒီးတၢ်လၢမုၢ်တနၤန့ၣ် တၢ်မၤအသးလၢယွၤအက လူးန့ၣ်ဟးထီၣ်, ဒီးကျီကွံာ်ပှၤကညီတကလီၤဃိးက လးဒီးယဲၢ်ကထိလၢအၤရှူၢ်သူၣ်ဒဲအပူၤ,
         ဒီးမုၢ်ဆ့ၣ်ထီၣ် န့ၣ်ပှၤဂဲၤဆၢထၢၣ်ဂီၤဂီၤ, ဒီးကွၢ်ကွၢ်, ပှၤတဖၣ်ခဲလၢာ် န့ၣ်မ့ၢ်ပှၤအစိၣ်လီၤ.
         36  ဒီးအၤရှူၢ်အစီၤပၤစီၤစၤနဃ့ရံာ် ဟးထီၣ်ဝဲ, ဒီးလဲၤထီၣ်ဝဲ, ဒီးက့ၤကဒါက့ၤဝဲ, ဒီးအိၣ်ဝဲလၢနံၤနဝ့လီၤ.―37  ဒီးအဝဲဒၣ်ဘူၣ်တၢ်ဘါတၢ်လၢ အကစၢ်နံစရိးအဟံၣ် ပူၤအဖၢမုၢ်ဒီး, အဖိခွါစီၤအဒြၤမ့လ့း, ဒီးစီၤၡၢ်အ့စ့ၢ်န့ၣ်
         ကျီကွံာ်အီၤလၢနး, ဒီးအဝဲသ့ၣ်ဃ့ၢ်ထူၣ်ဖျဲးဆူကီၢ်အရၤ ရးအပူၤ, ဒီးအဖိခွါစီၤအ့ၤစၢ်ဃးဒိၣ်ကဲထီၣ်စီၤပၤလၢ
         အလီၢ်န့ၣ်လီၤ.
         
            

         
      

   
      
         20
၂၀201  တၢ်လၢမုၢ်နံၤတဖၣ်န့ၣ် စီၤဃံးစကံယၤဆါဝဲတုၤအ ကသံတ့ၢ်လီၤ. ဒီးစီၤအၤမိးအဖိခွါဝံယၡါယၤန့ၣ်လဲၤဆူ
         အအိၣ်ဒီးစံးဘၣ်အီၤ, မၤလိာ်နပှၤဟံၣ်ဖိအတၢ်တက့ၢ်. အဂ့ၢ်ဒ်အံၤ, နကသံ, ဒီးနတမူဘၣ်လီၤ.2  ဒီးအဝဲဒၣ်ဃၣ်ဃီၤအမဲာ်ဆူတၢ်ဒူၣ်, ဒီးဘါထုကဖၣ် ယွၤ,
         3  ဒီးစံးဝဲဒၣ်, ယွၤဧၢ, ယလဲၤတၢ်လၢနမဲာ်ညါ လၢတၢ်မ့ၢ်တၢ်တီအပူၤဒီးလၢယသးဒီဖျၢၣ်, ဒီးယမၤ တ့ၢ်တၢ်လၢအဂ့ၤလၢနမဲာ်န့ၣ်
         သ့ၣ်နီၣ်ထီၣ်က့ၤလၢ်တ က့ၢ်. ဒီးစီၤဃံးစကံယၤဟီၣ်ဝဲနးမးလီၤ.4  ဒီးစီၤယၡါယၤတချုးတုၤဒံးဘၣ်လၢ တၢ်အဂၢၤအ သးကံၢ်ပူၤန့ၣ် တၢ်မၤအသးလၢယွၤအကလုၢ်ဘၣ်အီၤ ဒီးစံးဝဲဒၣ်,
         5  က့ၤကဒါက့ၤဒီးစံးဘၣ်စီၤဃံးစကံယၤ, ယပှၤဂီၢ်မုၢ်အခိၣ်, ယွၤနပၢ်စီၤဒၤဝံးအကစၢ်စံးဒ်အံၤ, ယနၢ်ဟူနဘါထုကဖၣ်တၢ်လံ,
         ယထံၣ်နမဲာ်ထံလံ, ကွၢ်ကွၢ်, ယကမၤဘျါက့ၤနၤလီၤ. ပှဲၤထီၣ်သၢနံၤတနံၤ န့ၣ်နကလဲၤထီၣ်ဆူယွၤအဟံၣ်ပူၤလီၤ.
         6  ယကပာ်ဖှိၣ် ဒီးနနံၤတဖၣ်လၢတဆံယဲၢ်နံၣ်လီၤ. ဒီးယကမၤပူၤဖျဲး နၤဒီးဝ့ၢ်တဖျၢၣ်အံၤလၢအၤရှူၢ်အစီၤပၤအစုပူၤ,
         ဒီးယက အိၣ်ပှိၤဝ့ၢ်တဖျၢၣ်အံၤလၢယဃိဒၣ်ဝဲ, ဒီးလၢယခ့ယပှၤ စီၤဒၤဝံးအဃိလီၤ.7  ဒီးစီၤယၡါယၤစံးဝဲဒၣ်, ဟံးန့ၢ်ချၢၣ်ဒၢသၣ်ဃ့တလိၣ် တက့ၢ်. ဒီးဟံးန့ၢ်ဝဲ, ဒီးပာ်လီၤလၢတၢ်ဝ့အဖီခိၣ်,
         ဒီး ဘျါက့ၤဝဲလီၤ.8  ဒီးစီၤဃံးစကံယၤစံးဘၣ်စီၤယၡါယၤ, တၢ်အပနီၣ် လၢယွၤကမၤဘျါက့ၤယၤ, ဒီးလၢယကလဲၤထီၣ်ဆူယွၤ အဟံၣ်ပူၤသၢနံၤတနံၤန့ၣ်မ့ၢ်မနုၤတမံၤလဲၣ်.
         9  ဒီးစီၤယ ၡါယၤစံးဝဲဒၣ်, အအံၤမ့ၢ်တၢ်ပနီၣ်လၢနဂီၢ်လၢနကန့ၢ် ဘၣ်တၢ်လၢယွၤ, လၢယွၤကမၤတၢ်လၢအကတိၤတ့ၢ်
         ဝဲ, တၢ်ကဒုန့ၣ်မ့ၢ်အကလဲၤလၢညါအတီၤတဆံ, က က့ၤကဒါက့ၤ အတီၤတဆံလဲၣ်.
         10  ဒီးစီၤဃံးစကံယၤ စံးဝဲဒၣ်, တၢ်ကဒုလဲၤလၢညါအတီၤတဆံ မ့ၢ်တၢ်ညီ, မ်အက့ၤကဒါက့ၤအတီၤတဆံတက့ၢ်.11  ဒီးဝံယၡါယၤဃ့ကညးယွၤ, ဒီးဒုးက့ၤကဒါက့ၤတၢ် ကဒုအတီၤတဆံလၢအလဲၤလီၤပူၤကွံာ်တ့ၢ်လၢ စီၤအၤ ဃးအမုၢ်အနၣ်ရံၣ်အလိၤန့ၣ်လီၤ.12  တၢ်လၢအကတီၢ်န့ၣ်ဘၤဘူၤလိၣ်အစီၤပၤ စီၤဘၤလ ဒၣ်အဖိခွါစီၤဘရိဒးဘၤလဒၣ်တဂၤဟ့ၣ်ယုၢ်လံာ်, ဒီး
         ခိၣ်ဖးလၢစီၤဃံးစကံယၤလီၤ. အဂ့ၢ်ဒ်အံၤ, နၢ်ဟူဝဲ လၢအဆါတ့ၢ်ဝဲလီၤ.13  ဒီးစီၤဃံးစကံယၤဒိကနၣ်ဝဲ, ဒီးဒုးနဲၣ်အီၤလၢအတၢ် လုၢ်ဒိၣ်ပှ့ၤဒိၣ်အဟံၣ်ဒီဟံၣ်ညါ, ကျိၣ်ဧိၤစ့ဧိၤ,
         ဒီးထူ ဧိၤလွဲဧိၤ, ဒီးတၢ်နၢမူ, ဒီးသိအဂ့ၤ, ဒီးအစုကဝဲၤအဟံၣ် ဒီဖျၢၣ်ညါ, ဒီးကယဲၢ်အတၢ်လၢအအိၣ်လၢအတၢ်လုၢ်
         ဒိၣ်ပှ့ၤဒိၣ်အကျါန့ၣ်လီၤ. တၢ်လၢစီၤဃံးစကံယၤတဒုး နဲၣ်ဘၣ်အီၤန့ၣ်တအိၣ်လၢၤဘၣ်လၢအဟံၣ်ပူၤ,
         ဒီးတ အိၣ်လၢၤဘၣ်လၢအဘီမုၢ်ဒီဘ့ၣ်ညါအပူၤနီတမံၤဘၣ်.14  ဒီးဝံယၡါယၤန့ၣ်ဟဲဆူစီၤပၤဃံးစကံယၤအအိၣ်, ဒီး စံးဘၣ်အီၤ, ပှၤတဖၣ်န့ၣ်စံးဒ်လဲၣ်, ဒီးဟဲဆူနအိၣ်လၢ
         လဲၣ်. ဒီးစီၤဃံးစကံယၤစံးဝဲဒၣ်, ဟဲဆူယအိၣ်လၢထံ ယံၤကီၢ်ယံၤတဘ့ၣ်, လၢဘၤဘူၤလိၣ်န့ၣ်လီၤ.15  ဒီးစံးဝဲဒၣ်, မ့ၢ်အထံၣ်ဘၣ်လၢနဟံၣ်ပူၤမနုၤလဲၣ်. ဒီး စီၤဃံးစကံယၤစံးဝဲဒၣ်, ထံၣ်ဘၣ်လံကယဲၢ်တၢ်လၢအ
         အိၣ်လၢယဟံၣ်ပူၤခဲလၢာ်လံ. တၢ်လၢယတဒုးနဲၣ်ဘၣ် အီၤန့ၣ်တအိၣ်ဘၣ်လၢ ယတၢ်လုၢ်ဒိၣ်ပှ့ၤဒိၣ်အပူၤနီတ
         မံၤဘၣ်.16  ဒီးစီၤယၡါယၤစံးဘၣ်စီၤဃံးစကံယၤ, ဒိကနၣ်ယွၤ အကလုၢ်တက့ၢ်.
         17  ကွၢ်ကွၢ်, မုၢ်နံၤတဖၣ်ကဟဲလၢ ကယဲၢ်တၢ်အိၣ်လၢနဟံၣ်ပူၤ, ဒီးတၢ်လၢနပၢ်တဖၣ်ပာ် ဖှိၣ်ဝဲတုၤမုၢ်မဆါတနံၤအံၤ,
         တၢ်ကစိာ်ထီၣ်ကွံာ်အီၤဆူ ဘၤဘူၤလိၣ်လီၤ. တၢ်တအိၣ်လီၤတဲာ်ဘၣ်နီတမံၤဘၣ်, ယွၤစံးဝဲဒၣ်,
         18  ဒီးကစိာ်ထီၣ်ကွံာ်နဖိခွါလၢအလီၤစၢၤ လၢနၤ, လၢနထီၣ်ဖိ, ဒီးကကဲပှၤဒ့ဒံၣ်ဖိလၢဘၤဘူၤ လိၣ်အစီၤပၤအနူၢ်ပူၤလီၤ.19  ဒီးစီၤဃံးစကံယၤစံးဘၣ်စီၤယၡါယၤ, ယွၤအတၢ်က တိၤလၢအကတိၤတ့ၢ်ဝဲန့ၣ်ဂ့ၤဝဲလီၤ. ဒီးစံးဝဲဒၣ်,
         တၢ်ဃူ တၢ်ဖိး, ဒီးတၢ်မ့ၢ်တၢ်တီကအိၣ်ဝဲလၢ ယမုၢ်နံၤတဖၣ် အပူၤန့ၣ်တမ့ၢ်ဘၣ်ဧါ.20  ဒီးတၢ်အိၣ်လီၤတဲာ်ဘၣ်ဃးဒီး စီၤဃံးစကံယၤ, ဒီး အစိအကမီၤခဲလၢာ်, ဒီးလၢအမၤထံနိၣ်တပူၤ, ဒီးထံ
         အကျိၤတဘိ, ဒီးလၢအဒုးဟဲထံဆူဝ့ၢ်ပူၤအဂ့ၢ်အကျိၤ န့ၣ်ကွဲးအသးလၢယူဒၤအစီၤပၤအလံာ်ကွဲးနီၣ်တၢ်အပူၤ,
         တမ့ၢ်ဘၣ်ဧါ.21  ဒီးစီၤဃံးစကံယၤမံဝဲဒီးအပၢ်တဖၣ်, ဒီးအဖိခွါစီၤမ နၤရှ့ၤကဲထီၣ်စီၤပၤလၢအလီၢ်န့ၣ်လီၤ.

၂၁211  လၢစီၤမနၤရှ့ၤကဲသီစီၤပၤန့ၣ် အသးပှၢ်တဆံခံနံၣ်, ဒီးကဲထီၣ်စီၤပၤလၢ ယရူၤၡလ့ၣ်အပူၤ ယဲၢ်ဆံယဲၢ်နံၣ်
         လီၤ. ဒီးအမိၢ်အမံၤန့ၣ်မ့ၢ်နီၢ်ဃ့ပစံဘၤလီၤ.2  ဒီးမၤတၢ်အၢလၢယွၤအမဲာ် ဒ်ပှၤကလုာ်တဖၣ်လၢ ယွၤဟီထီၣ်ကွံာ် လၢပှၤအံၣ်စရ့လးဖိအမဲာ်ညါအတၢ်
         သးဘၣ်အၢအသိးလီၤ.
         3  ဒီးမၤက့ၤတၢ်အလီၢ်ထီၣ်ထီ တဖၣ်လၢအပၢ်စီၤဃံးစကံယၤမၤဟးဂီၤဝဲ, ဒီးမၤထီၣ် တၢ်လုၢ်လီၢ်တဖၣ်လၢဘဧၤလးအဂီၢ်,
         ဒီးတ့အရှ့ရၤ, ဒီး မၤဝဲဒ်အံၣ်စရ့လးအစီၤပၤအၤဃာ်အသိး, ဒီးဘါထီၣ်မူ ခိၣ်အသုးမုၢ်ဂီၢ်မုၢ်ခဲလၢာ်,
         ဒီးမၤအတၢ်လီၤ.4  ဒီးမၤတၢ်လုၢ်လီၢ်တဖၣ် လၢယွၤအဟံၣ်ပူၤလၢယွၤ စံးလၢအဂ့ၢ်, ယကပာ်ယမံၤလၢယရူၤၡလ့ၣ်အပူၤလီၤ.5  ဒီးမၤတၢ်လုၢ်လီၢ်တဖၣ်လၢ မူခိၣ်အသုးမုၢ်ခဲလၢာ် အဂီၢ်လၢယွၤအဟံၣ်အဂၢၤပူၤခံပူၤလီၤ.
         6  ဒီးမၢအဖိခွါ ခီဂာ်မ့ၣ်အူ, ဒီးဒုၣ်တၢ်အဆၢအကတီၢ်, ဒီးဟိၣ်တၢ် လိၢ်တၢ်, ဒီးမၤတၢ်ဒီးပှၤမၤန့ၢ်ပှၤသံအကလၤတဖၣ်,
         ဒီးပှၤမဲာ်ထံၣ်ဝံတဖၣ်, ဒီးမၤတၢ်အၢအါမံၤလၢယွၤအ မဲာ်လၢထိၣ်ဂဲၤအသးထီၣ်လီၤ.7  ဒီးပာ်လီၤအရှ့ရၤအဂီၤ လၢအတ့ဝဲလၢဟံၣ်ပူၤလၢ ယွၤစံးဘၣ်စီၤဒၤဝံးဒီးအဖိခွါစီၤၡလိၤမိၤလၢအဂ့ၢ်,
         လၢ ဟံၣ်တဖျၢၣ်အံၤအပူၤ, ဒီးလၢယရူၤၡလ့ၣ်အပူၤလၢယ ဃုထၢလၢအံၣ်စရ့လးအဒူၣ်ခဲလၢာ်အကျါန့ၣ် ယက
         ပာ်ယမံၤအစိၤစိၤအဃၣ်ဃၣ်လီၤ.
         8  ထဲအတိၢ်န့ၢ်တၢ်ဒ် ကယဲၢ်တၢ်သိၣ်တၢ်သီလၢယခ့ယပှၤစီၤမိၤရှ့မၤလိာ်အီၤ အသိးန့ၣ်ဒီး, ယတဒုးဟးထီၣ်လၢၤဘၣ်အံၣ်စရ့လး
         အခီၣ်လၢကီၢ်လၢယဟ့ၣ်လီၤအပၢ်တဘ့ၣ်အပူၤဘၣ်.9  ဒီးတဒိကနၣ်ဘၣ်တၢ်ဘၣ်, ဒီးစီၤမနၤရှ့ၤကလံာ်အီၤ ဒ်သိးအကမၤတၢ်အၢအါန့ၢ် ပှၤကလုာ်တဖၣ်လၢယွၤ
         မၤဟးဂီၤအီၤလၢပှၤအံၣ်စရ့လးဖိအမဲာ်ညါတက့ၢ်လီၤ.10  ဒီးယွၤကတိၤတၢ်လၢ အခ့အပှၤဝံတဖၣ်အစုပူၤဒီးစံး ဝဲဒၣ်,
         11  မ့ၢ်ယူဒၤအစီၤပၤမနၤရှ့ၤမၤတၢ်သးဘၣ်အၢတ ဖၣ်န့ၣ်, မၤတၢ်အၢအါန့ၢ်ပှၤအမိၢ်ဖိလၢအအိၣ်ဝဲလၢအ မဲာ်ညါ,
         ဒီးဒုးမၤစ့ၢ်ကီးယူဒၤလၢတၢ်ဒဲးဘးလၢအတၢ် ဂီၤတၢ်ဖီၣ်သတးဒီး,
         12  ယွၤအံၣ်စရ့လးအကစၢ်စံးဒ်အံၤ, ကွၢ်ကွၢ်, ယကဒုးဟဲဘၣ်ယရူၤၡလ့ၣ်, ဒီးယူဒၤလၢ တၢ်အၢတမံၤလၢဖဲဒၣ်
         ပှၤလၢအနၢ်ဟူဝဲတဂၤလၢ်လၢ် န့ၣ် အနၢ်ကဆါခံခီလၢာ်လီၤ.13  ဒီးယကစၢၢ်ထီၣ်ၡၤမရံအပျံၤ, ဒီးစီၤအၤဃာ်အဟံၣ် အပျံၤထူၣ်ကလာ်လၢယရူၤၡလ့ၣ်အဖီခိၣ်, ဒီးယကထွါ
         ကွံာ်ယရူၤၡလ့ၣ်ဒ်ပှၤထွါကွံာ်လီခီအသိးန့ၣ်, ထွါကွံာ် ဒီးပာ်ကျၢၢ်အီထီလာ်လီၤ.14  ဒီးယကလဲၤသဒၣ် ယတၢ်န့ၢ်သါအတၢ်အိၣ်လီၤတဲာ်, ဒီးဟ့ၣ်လီၤကွံာ်အီၤလၢအဒုၣ်အဒါအစုပူၤ, ဒီးကကဲ
         တၢ်ဂုာ်န့ၢ်အလီၢ်, တၢ်မၤန့ၢ်ဆူၣ်အလီၢ်လၢအဒုၣ်အဒါ ခဲလၢာ်အဂီၢ်လီၤ.
         15  အဂ့ၢ်ဒ်အံၤ, မၤဝဲလၢတၢ်အၢလၢယ မဲာ်, ဒီးဒုးသးထီၣ်ယၤလၢမုၢ်တနံၤလၢအပၢ်တဖၣ်ဟဲ ထီၣ်လၢအဲၤကူပတူးအပူၤတုၤမုၢ်မဆါတနံၤအံၤလီၤ.16  ဒီးစီၤမနၤရှ့ၤလူလီၤစ့ၢ်ကီးတၢ်သွံၣ်, လၢအတၢ်ဒဲးဘး တအိၣ်ဘၣ်အါအါကလဲာ်တုၤအမၤပှဲၤ ယရူၤၡလ့ၣ်လၢ
         အံၤတခီပၢၢ်လၢန့ၣ်တခီ, လၢအတၢ်ဒဲးဘးလၢအဒုးမၤ ယူဒၤလၢတၢ်ဒဲးဘး ဒ်သိးအကမၤတၢ်အၢလၢယွၤအ မဲာ်ညါန့ၣ်အဖီခိၣ်လီၤ.17  ဒီးတၢ်အိၣ်လီၤတဲာ်ဘၣ်ဃးဒီးစီၤမနၤရှ့ၤ, ဒီးကယဲၢ် တၢ်လၢအမၤဝဲ, ဒီးအတၢ်ဒဲးဘးလၢအမၤဘၣ်ဝဲန့ၣ်ကွဲး
         အသးလၢယူဒၤအစီၤပၤအလံာ်ကွဲးနီၣ်တၢ်အပူၤ, တမ့ၢ် ဘၣ်ဧါ.18  ဒီးစီၤမနၤရှ့ၤမံဝဲဒီး အပၢ်တဖၣ်, ဒီးပှၤခူၣ်လီၤကွံာ် အီၤလၢအဟံၣ်ဒၣ်ဝဲအတၤသၣ်အလီၢ်ပူၤ,
         လၢတၤသၣ် အလီၢ်ဧူးစၤအပူၤ, ဒီးအဖိခွါစီၤအၤမိၣ်ကဲထီၣ်စီၤပၤလၢ အလီၢ်န့ၣ်လီၤ.19  လၢစီၤအၤမိၣ်ကဲသီစီၤပၤန့ၣ်အသးပှၢ်ခံဆံခံနံၣ်, ဒီး ကဲစီၤပၤလၢယရူၤၡလ့ၣ်အပူၤခံနံၣ်လီၤ. ဒီးအမိၢ်အမံၤ
         မ့ၢ်နီၢ်မရှူလမံး, စီၤဃၤရှူးအဖိမုၣ်လၢယၤတဘၤလီၤ.20  ဒီးမၤတၢ်အၢလၢယွၤအမဲာ်, ဒ်အပၢ်စီၤမနၤရှ့ၤမၤဝဲ အသိးလီၤ.
         21  ဒီးပိာ်ကျဲတဖၣ်လၢအပၢ်ပိာ်ဝဲ, ဒီးမၤတၢ် ဂီၤအတၢ်လၢအပၢ်မၤဝဲ, ဒီးဘူၣ်အီၤအါအီၤလီၤ.
         22  ဒီး လဲၤသဒၣ်အပၢ်တဖၣ်အကစၢ်, ဒီးတပိာ်ဘၣ်ယွၤအကျဲ န့ၣ်ဘၣ်.23  ဒီးစီၤအၤမိၣ်အခ့အပှၤတဖၣ် ကူၣ်တၢ်ထီဒါအီၤဒီးမၤ သံစီၤပၤလၢအဟံၣ်ဒၣ်ဝဲအပူၤလီၤ.24  ဒီးထံဧိၤကီၢ်ဧိၤ အပှၤဂီၢ်မုၢ် မၤသံကယဲၢ်ပှၤလၢအ ကူၣ်တၢ်ထီဒါစီၤပၤအၤမိၣ်ခဲလၢာ်, ဒီးထံဧိၤကီၢ်ဧိၤအ
         ပှၤဂီၢ်မုၢ်ပာ်အဖိခွါစီၤယိၤၡံယၤ လၢစီၤပၤလၢအလီၢ်န့ၣ် လီၤ.25  ဒီးတၢ်အိၣ်လီၤတဲာ်ဘၣ်ဃးဒီးစီၤအၤမိၣ် လၢအမၤဝဲ န့ၣ်ကွဲးအသးလၢ ယူဒၤအစီၤပၤအလံာ်ကွဲးနီၣ်တၢ်အ
         ပူၤ, တမ့ၢ်ဘၣ်ဧါ.26  ဒီးပှၤခူၣ်လီၤကွံာ်အီၤလၢ အတၢ်သွၣ်ခိၣ်အပူၤလၢ တၤသၣ်အလီၢ်ဧူးစၤ, ဒီးအဖိခွါစီၤယိၤၡံယၤကဲစီၤပၤ
         လၢအလီၢ်န့ၣ်လီၤ.

၂၂221  လၢစီၤယိၤၡံယၤကဲသီစီၤပၤန့ၣ် အသးပှၢ်ဃိးနံၣ်ဒီး ကဲစီၤပၤလၢယရူၤၡလ့ၣ်အပူၤသၢဆံတနံၣ်လီၤ. ဒီးအ
         မိၢ်အမံၤမ့ၢ်နီၢ်ယဒံဒၤ, စီၤဧဒါယၤအဖိမုၣ်လၢဘိးစကး လီၤ.2  ဒီးမၤတၢ်အလိၤလၢယွၤအမဲာ်, ဒီးပိာ်အပၢ်စီၤဒၤဝံး အကျဲဒီဘိညါ, ဒီးဆူစုထွဲမ့ၢ်ဂ့ၤ, ဆူစုစ့ၣ်မ့ၢ်ဂ့ၤ,
         တ ဃၣ်ကွံာ်အသးဘၣ်.3  ဒီးလၢစီၤယိၤၡံယၤအနံၣ်ပှဲၤထီၣ် တဆံဃိးနံၣ်တနံၣ် န့ၣ်တၢ်မၤအသးလၢစီၤပၤမၢလီၤပှၤကွဲးလံာ်
         စီၤမရှူလၣ် အဖိခွါ, စီၤအစါလံယၤအဖိခွါ, စီၤၡၤဖၣ်ဆူယွၤအဟံၣ် ဒီးစံးဝဲဒၣ်,
         4  လဲၤထီၣ်ဆူပှၤလုၢ်တၢ်အခိၣ်စီၤဃံးလကံ ယၤအအိၣ် ဒ်သိးအကဂံၢ်စ့လၢ ပှၤဟဲစိာ်ဝဲဆူယွၤအ ဟံၣ်ပူၤ,
         လၢပှၤပၢၤတြဲၤတဖၣ်ထၢဖှိၣ်လၢပှၤဂီၢ်မုၢ်န့ၣ် တက့ၢ်.
         5  ဒီးမ်အဟ့ၣ်လီၤအီၤလၢ ပှၤမၤတၢ်မၤလၢအ ကွၢ်ယွၤအဟံၣ်တဖၣ်အစုပူၤ, ဒီးမ်အဟ့ၣ်က့ၤပှၤလၢ အမၤတၢ်မၤလၢယွၤအဟံၣ်ပူၤ
         ဒ်သိးအကမၤက့ၤတၢ် ဘၢၣ်ဖျိလၢဟံၣ်ပူၤန့ၣ်,
         6  လၢပှၤမၤတၢ်လၢသ့ၣ်, ဒီး လၢပှၤသူၣ်တၢ်ဖိ, ဒီးလၢပှၤမၤတၢ်လၢလၢၢ်, ဒီးဒ်သိး အကပှ့ၤသ့ၣ်, ဒီးလၢၢ်စိးပျၤအသးလၢတၢ်မၤက့ၤဟံၣ်
         အဂီၢ်န့ၣ်တက့ၢ်.7  ဘၣ်ဆၣ်ဒီး, ပှၤတဂံၢ်ဘၣ်ဒီးအီၤ လၢစ့လၢပှၤဟ့ၣ် လီၤလၢအစုပူၤဘၣ်. အဂ့ၢ်ဒ်အံၤ, မၤဝဲလၢအကလုၢ်တီ
         လီၤ.8  ဒီးပှၤလုၢ်တၢ်အခိၣ် စီၤဃံးလကံယၤစံးဘၣ်ပှၤကွဲး လံာ်စီၤၡၤဖၣ်, ယထံၣ်န့ၢ်လံာ်တၢ်သိၣ်တၢ်သီလၢယွၤ
         အဟံၣ်ပူၤလီၤ. ဒီးစီၤဃံးလကံယၤဟ့ၣ်လံာ်န့ၣ်လၢစီၤ ၡၤဖၣ်, ဒီးဖးဝဲလီၤ.9  ဒီးပှၤကွဲးလံာ်စီၤၡၤဖၣ်ဟဲက့ၤဆူစီၤပၤအအိၣ်, ဒီးဟဲ စိာ်တၢ်ကတိၤဆူစီၤပၤ, ဒီးစံးဝဲဒၣ်, နခ့နပှၤတဖၣ်န့ၣ်
         ထၢဖှိၣ်လံစ့လၢအထံၣ်န့ၢ်ဘၣ်လၢဟံၣ်ပူၤ, ဒီးဟ့ၣ်လီၤ လံလၢပှၤလၢအမၤတၢ်မၤ, လၢအကွၢ်က့ၤယွၤအဟံၣ်
         အစုပူၤလံ.10  ဒီးပှၤကွဲးလံာ်စီၤၡၤဖၣ်ဒုးနဲၣ်တၢ်လၢစီၤပၤ, ဒီးစံးဝဲ ဒၣ်, ပှၤလုၢ်တၢ်အခိၣ်စီၤဃံးလကံယၤန့ၣ်ဟ့ၣ်လီၤယၤ
         လၢလံာ်တကတြူၢ်လီၤ. ဒီးစီၤၡၤဖၣ်ဖးဝဲလၢစီၤပၤအ မဲာ်ညါလီၤ.11  ဒီးတုၤစီၤပၤနၢ်ဟူ လံာ်တၢ်သိၣ်တၢ်သီအကလုၢ်က ထါဒီး, တၢ်မၤအသးလၢအဖှီအဆ့လီၤ.12  ဒီးစီၤပၤမၤလိာ် ပှၤလုၢ်တၢ်အဒိၣ်စီၤဃံးလကံယၤ, ဒီးစီၤၡၤဖၣ်အဖိခွါစီၤအဃံကၣ်, ဒီးစီၤမၤကါယၤအဖိ
         ခွါစီၤဧးကဘိၢ်, ဒီးပှၤကွဲးလံာ်စီၤၡၤဖၣ်, ဒီးစီၤပၤအခ့ အပှၤစီၤဧစါယၤ, ဒီးစံးဝဲဒၣ်,
         13  လဲၤသံကွၢ်ယွၤလၢယ ဂီၢ်, ဒီးလၢပှၤဂီၢ်မုၢ်အဂီၢ်, ဒီးလၢယူဒၤခဲလၢာ်အဂီၢ်လၢ လံာ်တကတြူၢ် လၢပထံၣ်န့ၢ်အီၤအကလုၢ်ကထါအဂ့ၢ်
         အကျိၤတက့ၢ်. အဂ့ၢ်ဒ်အံၤ, ယွၤအတၢ်သးထီၣ်လၢအ ကဲၤထီၣ်ဘၣ်ပှၤမ့ၢ်အဒိၣ်မးလီၤ. အဂ့ၢ်ဒ်အံၤ,
         ပပၢ်တဖၣ် တဒိကနၣ်ဘၣ်လံာ်အံၤအကလုၢ်ကထါ, ဒ်သိးအကမၤ ဝဲဒ်ကယဲၢ်တၢ်ကွဲးအသးဘၣ်ဃးဒီးပှၤအသိးန့ၣ်ဘၣ်.14  ဒီးပှၤလုၢ်တၢ်အခိၣ် စီၤဃံးလကံယၤ, ဒီးစီၤအဃံ ကၣ်, ဒီးစီၤဧးကဘိၢ်, ဒီးစီၤၡၤဖၣ်, ဒီးစီၤဧစါယၤသ့ၣ်
         တဖၣ်န့ၣ်လဲၤဝဲဆူ ပှၤပၢၤတၢ်ကူတၢ်သိးစီၤဃၢ်ဃၣ်အ ဖိခွါစီၤတံးကဝၤအဖိခွါစီၤၡၤလူၣ်အမါ ဝံပိာ်မုၣ်နီၢ်ဃူး
         လဒါတဂၤအအိၣ်, ဒီးကတိၤတၢ်ဒီးအီၤလီၤ. အဝဲဒၣ် အိၣ်ဝဲလၢယရူၤၡလ့ၣ်ခံတီၤတတီၤန့ၣ်လီၤ.
         15  ဒီးပိာ်မုၣ်န့ၣ်စံးဘၣ်အီၤ, ယွၤအံၣ်စရ့လးအကစၢ်စံးဒ်အံၤ, စံးဘၣ်တဲဘၣ်ပှၤလၢအမၢလီၤသုဆူယအိၣ်,―16  ယွၤစံးဒ်အံၤ, ကွၢ်ကွၢ်, ယကဒုးဟဲတၢ်အၢဘၣ်တၢ်အ လီၢ်အံၤဒီးလၢပှၤလၢအအိၣ်ဝဲဆိးဝဲလၢအပူၤအလိၤ,
         က ယဲၢ်လံာ်အကလုၢ်ကထါလၢယူဒၤအစီၤပၤခဲလၢာ်လီၤ.17  အဂ့ၢ်ဒ်အံၤ, လဲၤသဒၣ်ယၤ, ဒီးဆိၣ်ကဲၤတၢ်နၢမူလၢ ကစၢ်အဂၤတဖၣ်အဂီၢ်, ဒ်သိးအကဒုးသးထီၣ်ယၤလၢ
         အစုအတၢ်မၤခဲလၢာ်အဃိလီၤ. ဒီးယသးကကဲၤထီၣ် ဘၣ်တၢ်အလီၢ်အံၤ, ဒီးတစၢ်လီၤဘၣ်.
         18  မ့မ့ၢ်ယူဒၤအ စီၤပၤလၢအမၢသုဟဲသံကွၢ်ယွၤန့ၣ်, သုဘၣ်စံးဘၣ်အီၤ, ယွၤအံၣ်စရ့လးအစီၤပၤစံးဒ်အံၤ,
         တၢ်ကတိၤလၢနနၢ်ဟူ န့ၣ်,
         19  မ့ၢ်နသးစူၤ, ဒီးတုၤနနၢ်ဟူတၢ်ကတိၤထီဒါတၢ် အလီၢ်အံၤ, ဒီးထီဒါပှၤလၢအအိၣ်အဆိးလၢအပူၤလၢ အကကဲထီၣ်တၢ်အိၣ်သယုၢ်,
         ဒီးတၢ်ဆိၣ်အၢအလီၢ်န့ၣ် ဒီး, နဆီၣ်လီၤနသးဒီးဖှီနဆ့, ဒီးဟီၣ်လၢယမဲာ်ညါဒီး, ယနၢ်ဟူစ့ၢ်ကီးလီၤ,
         ယွၤစံးဝဲဒၣ်,
         20  မၤသးဒ်န့ၣ်ဒီးကွၢ် ကွၢ်, ယကပာ်ဖှိၣ်နၤဒီးနပၢ်တဖၣ်, ဒီးတၢ်ကပာ်ဖှိၣ် နၤလၢနတၢ်သွၣ်ခိၣ်ပူၤမုာ်မုာ်,
         ဒီးနမဲာ်တထံၣ်ဘၣ်တၢ် အၢခဲလၢာ်လၢယကဒုးဟဲဘၣ်တၢ်အလီၢ်အံၤဘၣ်. ဒီး အဝဲသ့ၣ်တဖၣ်န့ၣ်ဟဲစိာ်န့ၢ်စီၤပၤလၢတၢ်ကတိၤန့ၣ်လီၤ.

၂၃231  ဒီးစီၤပၤမၢလီၤတၢ်, ဒီးပှၤဒုးအိၣ်ဖှိၣ်ယူဒၤအပှၤသူၣ် က့သးပှၢ်, ဒီးယရူၤၡလ့ၣ်အပှၤသူၣ်က့သးပှၢ်ခဲလၢာ်
         ဆူအအိၣ်လီၤ.2  ဒီးစီၤပၤလဲၤထီၣ်ဆူယွၤအဟံၣ်ပူၤ, ဒီးယူဒၤအပှၤက ညီခဲလၢာ်, ဒီးပှၤအိၣ်ဝဲဆိးဝဲလၢ ယရူၤၡလ့ၣ်အပူၤခဲ
         လၢာ်အိၣ်ဝဲဒီးအီၤ, ဒီးပှၤလုၢ်တၢ်အဒိၣ်, ဒီးဝံတဖၣ်, ဒီးပှၤဂီၢ်မုၢ်ခဲလၢာ်ဒီးဒိၣ်ဒီးဆံး,
         ဒီးဖးဝဲလၢအနၢ်ပူၤ, လၢ ကယဲၢ်တၢ်ကတိၤလၢ လံာ်တၢ်အၢၣ်လီၤအီလီၤလၢပှၤ ထံၣ်န့ၢ်ဝဲလၢယွၤအဟံၣ်ပူၤန့ၣ်လီၤ.3  ဒီးစီၤပၤဆၢထၢၣ်လၢတၢ်ဆၢထၢၣ်အလီၢ်, ဒီးအၢၣ် လီၤအီလီၤတၢ်လၢယွၤအမဲာ်ညါလၢ အကလဲၤတၢ်လၢ ယွၤအမဲာ်ညါ,
         ဒီးတိၢ်န့ၢ်အတၢ်သိၣ်တၢ်သီ, ဒီးအတၢ် အုၣ်အသး, ဒီးအတၢ်မၤလိာ်တဖၣ်, လၢအသးဒီဖျၢၣ် ညါ, ဒီးလၢအသးလၢအဆိကမိၣ်တၢ်တုၤအလၢာ်ဒ်သိး
         အကမၤတၢ်အၢၣ်လီၤအီလီၤအတၢ်ကတိၤအံၤ လၢအ ကွဲးအသးလၢလံာ်အံၤအပူၤ, ဒီးပှၤဂီၢ်မုၢ်ခဲလၢာ်အၢၣ်
         လီၤအီလီၤတၢ်အၢၣ်လီၤအီလီၤန့ၣ်လီၤ.4  ဒီးစီၤပၤမၤလိာ်ပှၤလုၢ်တၢ်အခိၣ် စီၤဃံးလကံယၤ, ဒီးပှၤလုၢ်တၢ်အဒိၣ်ခံတီၤတတီၤ, ဒီးပှၤပၢၤတြဲၤတဖၣ်
         ဒ်သိးအကဟဲစိာ်ထီၣ်ကွံာ် ကယဲၢ်လီခီလၢပှၤတ့ဝဲလၢ ဘဧၤလးအဂီၢ်, ဒီးလၢအရှ့ရၤအဂီၢ်, ဒီးလၢမူခိၣ်အသုး
         မုၢ်ခဲလၢာ်အဂီၢ်သ့ၣ်တဖၣ်လၢယွၤအနူၢ်ပူၤလီၤ. ဒီးအဝဲ ဒၣ်ဆူးထီၣ်ကွံာ်အီၤလၢယရူၤၡလ့ၣ်လၢခိ,
         လၢကံဒြိၣ် အတၢ်ပျီပူၤ, ဒီးစိာ်ကွံာ်အဖၣ်ဆါဆူဘ့ၤသ့လးလီၤ.5  ဒီးဒုးဆိတ့ၢ်ပှၤဘါတၢ်ဂီၤ အပှၤလုၢ်တၢ်အဒိၣ်တဖၣ် လၢယူဒၤအစီၤပၤတဖၣ်ပာ်ဝဲ, ဒ်သိးအကဆိၣ်ကဲၤတၢ်
         နၢမူလၢအလီၢ်ထီၣ်ထီတဖၣ်အဖီခိၣ်, လၢယူဒၤအဝ့ၢ် ပူၤ, ဒီးလၢတၢ်အိၣ်ဝးတရံးယရူၤၡလ့ၣ်, ဒီးပှၤလၢအ
         ဆိၣ်ကဲၤတၢ်နၢမူလၢဘဧၤလးအဂီၢ်, လၢမုၢ်အဂီၢ်, ဒီး လၢလါအဂီၢ်, ဒီးလၢနံးခးအဆၣ်ဧိၤဖီဧိၤအဂီၢ်,
         ဒီးလၢ မူခိၣ်အသုးမုၢ်ဂီၢ်မုၢ်ခဲလၢာ်အဂီၢ်လီၤ.6  ဒီးဟဲစိာ်ထီၣ်ကွံာ်အရှ့ရၤ လၢယွၤအဟံၣ်ပူၤဆူယရူၤ ၡလ့ၣ်လၢခိ, ဆူထံကျိကံဒြိၣ်, ဒီးဆူးထီၣ်ကွံာ်အီၤလၢ
         ထံကျိကံဒြိၣ်အနံၤ, ဒီးယီၢ်လီၤကလဲအီၤတုၤအကဲထီၣ် တၢ်ကမူၣ်, ဒီးကွံာ်တ့ၢ်ကွံာ်အတၢ်ကမူၣ်လၢပှၤဂီၢ်မုၢ်
         အဖိတဖၣ်အသွၣ်ခိၣ်လိၤန့ၣ်လီၤ.7  ဒီးမၤလီၤပှီၢ်ကွံာ်ပှၤအဲၣ်ပကၢၤ အဟံၣ်တဖၣ်လၢအ အိၣ်ဝဲလၢယွၤအဟံၣ်ဃၢၤ, ဖဲပိာ်မုၣ်ထါဟံၣ်တဖၣ်လၢ
         အရှ့ရၤအဂီၢ်န့ၣ်လီၤ.8  ဒီးဟဲစိာ်ပှၤလုၢ်တၢ်အဒိၣ်ခဲလၢာ် လၢယူဒၤအဝ့ၢ်တ ဖၣ်အပူၤ, ဒီးမၤဘၣ်အၢတၢ်အလီၢ်ထီၣ်ထီတဖၣ်ဖဲပှၤ
         လုၢ်တၢ်အဒိၣ်တဖၣ်ဆိၣ်ကဲၤတၢ်နၢမူလၢ က့ဘၤပၢၢ် လၢဘ့ၢ်ၡဘၤ, ဒီးမၤလီၤပှီၢ်ကွံာ်ပဲတရီအတၢ်လီၢ်ထီၣ်
         ထီတဖၣ်လၢအအိၣ်ဝဲလၢ တၢ်လဲၤနုာ်ဝ့ၢ်အခိၣ်စီၤယိၤ ရှူတဂၤအပဲတရီအဃၢၤ, လၢအအိၣ်ဝဲလၢဝ့ၢ်အပဲတရီ
         လၢစုစ့ၣ်တခီန့ၣ်လီၤ.9  ဘၣ်ဆၣ်ဒီးတၢ်အလီၢ်ထီၣ်ထီတဖၣ် အပှၤလုၢ်တၢ် အဒိၣ်တဟဲထီၣ်ဘၣ်ဆူ ယွၤအတၢ်လုၢ်လီၢ်လၢယရူၤ ၡလ့ၣ်အပူၤဘၣ်.
         မ့မ့ၢ်အီၣ်ကိၣ်တဃါဃုာ်ဘၣ်ဒီးကိၣ် မံၣ်လၢအဒီပုၢ်ဝဲၢ်အကျါလီၤ.10  ဒီးမၤဘၣ်အၢတိဖ့း လၢအအိၣ်ဝဲလၢပှၤဃံနိၣ်ဖိအ ကစၢၢ်ကဆူးအပူၤ, ဒ်သိးပှၤအသုတဒုးခီဂာ်အဖိခွါ,
         ဒီးအဖိမုၣ်လၢမ့ၣ်အူလၢမိလးအဂီၢ်နီတဂၤတဂ့ၤလီၤ.11  ဒီးစိာ်ထီၣ်ကွံာ်ကသ့ၣ်တဖၣ် လၢယူဒၤအစီၤပၤတ ဖၣ်ဟ့ၣ်လီၤဝဲလၢမုၢ်ဧိၤလါဧိၤအဂီၢ်, ဖဲတၢ်လဲၤနုာ်လၢ
         ယွၤအဟံၣ်ပူၤလၢ ပှၤဒ့ဒံၣ်စီၤနၤသၣ်မ့လ့း အဒၢးအ ဃၢၤလၢအအိၣ်ဝဲလၢခိ, ဒီးဆူးထီၣ်ကွံာ်မုၢ်အလ့ၣ်က
         ဟၣ်လၢမ့ၣ်အူလီၤ.12  ဒီးတၢ်လုၢ်လီၢ်တဖၣ် လၢအအိၣ်ဝဲလၢစီၤအၤဃးအ ဒၢးလၢထးခီတတီၤအဖီခိၣ်, လၢယူဒၤအစီၤပၤတဖၣ် မၤဝဲ,
         ဒီးတၢ်လုၢ်လီၢ်တဖၣ်လၢစီၤမနၤရှ့ၤမၤဝဲလၢယွၤ အဟံၣ်အဂၢၤခံပူၤအပူၤန့ၣ်စီၤပၤမၤလီၤပှီၢ်ကွံာ်,
         ဒီးမၤ လီၤကလဲကွံာ်အီၤဖဲန့ၣ်, ဒီးကွံာ်တ့ၢ်ကွံာ်အကမူၣ်ဆူ ထံကျိကံဒြိၣ်အပူၤန့ၣ်လီၤ.13  ဒီးတၢ်အလီၢ်ထီၣ်ထီတဖၣ် လၢအအိၣ်ဝဲလၢယရူၤ ၡလ့ၣ်အမဲာ်ညါ လၢကစၢၢ်မၤဟးဂီၤတၢ်အစုထွဲတခီ, လၢအံၣ်စရ့လးအစီၤပၤၡလိၤမိၤမၤဝဲလၢ
         ပှၤစံဒိၣ်ဖိအ တၢ်သးဘၣ်အၢ, ဧၤၡတြိးအဂီၢ်, ဒီးလၢဧၣ်မိၣ်ဖိအတၢ် သးဘၣ်အၢ, မိလးအဂီၢ်န့ၣ်စီၤပၤမၤဘၣ်အၢအီၤလီၤ.14  ဒီးမၤလီၤကလဲတၢ်ဂီၤတဖၣ်, ဒီးကူာ်လီၤကွံာ်အရှ့ရၤ တဖၣ်, ဒီးမၤပှဲၤအလီၢ်ဒီးပှၤကညီအဃံအကွဲလီၤ.15  ဒီးတၢ်လုၢ်လီၢ်အိၣ်ဝဲလၢ ဘ့ၤသ့လးစ့ၢ်ကီး, ဒီးတၢ် အလီၢ်ထီၣ်ထီလၢစီၤနဘးအဖိခွါ စီၤယၤရၤဘၣ်လၢအ
         ဒုးမၤအံၣ်စရ့လးလၢ တၢ်ဒဲးဘးတဂၤမၤဝဲန့ၣ်မၤလီၤပှီၢ် ကွံာ်တၢ်လုၢ်လီၢ်ဒီးတၢ်အလီၢ်ထီၣ်ထီ,
         ဒီးဆူးထီၣ်ကွံာ် တၢ်အလီၢ်ထီၣ်ထီ, ဒီးယီၢ်လီၤကလဲကွံာ်ဝဲ, ဒီးဆူး ထီၣ်ကွံာ်အရှ့ရၤန့ၣ်လီၤ.16  ဒီးစီၤယိၤၡံယၤ ဃၣ်ဃီၤအသးဒီးထံၣ် တၢ်သွၣ်ခိၣ် ဖဲကစၢၢ်လိၤ, ဒီးမၢလီၤတၢ်, ဒီးဟံးထီၣ်ပှၤအဃံလၢတၢ်
         သွၣ်ခိၣ်အပူၤ, ဒီးဆူးထီၣ်ကွံာ်အီၤလၢတၢ်လုၢ်လီၢ်အဖီ ခိၣ်, ဒီးမၤဘၣ်အၢအီၤ, ဒ်ယွၤအကလုၢ်ကထါ,
         လၢ ယွၤအပှၤကညီကိးထီၣ်, လၢအကိးထီၣ်တၢ်ကတိၤတ ဖၣ်န့ၣ်အသိးလီၤ.17  ဒီးစံးဝဲဒၣ်, တၢ်အပနီၣ်တဖျၢၣ်လၢယထံၣ်ဘၣ်န့ၣ် မ့ၢ်မနုၤလဲၣ်. ဒီးဝ့ၢ်အပှၤကညီစံးဘၣ်အီၤ,
         မ့ၢ်ယွၤအ ပှၤကညီလၢအဟဲဝဲလၢယူဒၤ, ဒီးကိးထီၣ်တၢ်တဖၣ် လၢနမၤလၢ တၢ်လုၢ်လီၢ်ဘ့ၤသ့လးအဖီခိၣ်တဂၤ
         အ တၢ်သွၣ်ခိၣ်လီၤ.18  ဒီးစံးဝဲဒၣ်ကအိၣ်ဒၣ်ဝဲတက့ၢ်. မ်ပှၤသုတသုးအဃံ အကွဲနီတဂၤတဂ့ၤ, ဒီးအဃံအကွဲန့ၣ်ပူၤဖျဲးအိၣ်ဒီးဝံ
         လၢအဟဲထီၣ်လၢၡၤမရံတဂၤအဃံအကွဲလီၤ.19  ဒီးတၢ်အလီၢ်ထီၣ်ထီတဖၣ် အဟံၣ်စ့ၢ်ကီး လၢအ အိၣ်ဝဲလၢၡၤမရံအဝ့ၢ်တဖၣ်အပူၤ, လၢအံၣ်စရ့လးအ စီၤပၤတဖၣ်မၤဝဲ
         ဒ်သိးအကဒုးသးထီၣ်ယွၤန့ၣ်စီၤယိၤ ၡံယၤဟံးထီၣ်ကွံာ်ဒီး မၤအီၤဒ်ကယဲၢ်တၢ်မၤလၢအမၤ လၢဘ့ၤသ့လးအပူၤလီၤ.20  ဒီးမၤသံတၢ်အလီၢ်ထီၣ်ထီ အပှၤလုၢ်တၢ်အဒိၣ်တ ဖၣ်လၢတၢ်လုၢ်လီၢ်အဖီခိၣ်, ဒီးဆူးထီၣ်ကွံာ်ပှၤကညီ
         အဃံအကွဲလၢအဖီခိၣ်, ဒီးက့ၤကဒါက့ၤဆူယရူၤၡလ့ၣ် လီၤ.21  ဒီးမၤလိာ်ပှၤဂီၢ်မုၢ်ခဲလၢာ်ဒီးစံးဝဲဒၣ်, တိၢ်န့ၢ်ဘူၣ်လဲၤ ကပာ်လၢယွၤသုကစၢ်အဂီၢ်, ဒ်တၢ်ကွဲးအသးလၢလံာ်
         တၢ်အၢၣ်လီၤအီလီၤအံၤအပူၤန့ၣ်တက့ၢ်.22  မ့ၢ်မးပှၤတမၤဘူၣ်လဲၤကပာ် ဒ်န့ၣ်အသိးလၢပှၤစံၣ် ညီၣ်ကွီၢ်လၢအစံၣ်ညီၣ်အံၣ်စရ့လးအမုၢ်နံၤတဖၣ်
         လံၤ လံၤ, ဒီးလၢအံၣ်စရ့လးအစီၤပၤ, ဒီးလၢယူဒၤအစီၤပၤ အမုၢ်နံၤခဲလၢာ်န့ၣ်ဘၣ်.
         23  ဒီးလၢစီၤယိၤၡံယၤအနံၣ်ပှဲၤ ထီၣ်တဆံဃိးနံၣ်တနံၣ်အပူၤန့ၣ် ပှၤမၤဘူၣ်လဲၤကပာ် တဘျီအံၤလၢယရူၤၡလ့ၣ်အပူၤန့ၣ်လီၤ.24  ဒီးပှၤအိၣ်ဒီးပှၤသံအကလၤစ့ၢ်ကီး, ဒီးပှၤမဲာ်ထံၣ်ဝံ, ဒီးတၢ်ဂီၤတရၤဖး, ဒီးတၢ်ဂီၤတၢ်ဖီၣ်,
         ဒီးကယဲၢ်တၢ် သးဘၣ်အၢလၢအထံၣ်န့ၢ်ဝဲလၢကီၢ်ယူဒၤအပူၤ, ဒီးလၢ ယရူၤၡလ့ၣ်အပူၤခဲလၢာ်န့ၣ် စီၤယိၤၡံယၤသုးကွံာ်ဝဲဒ်
         သိးအကတိၢ်န့ၢ် လံာ်တၢ်သိၣ်တၢ်သီအကလုၢ်ကထါ လၢအကွဲးအသးလၢ လံာ်လၢပှၤလုၢ်တၢ်အဒိၣ်စီၤဃံး လကံယၤထံၣ်န့ၢ်ဝဲ,
         လၢယွၤအဟံၣ်ပူၤလီၤ.25  ဒီးစီၤပၤလၢအဃၣ်ဃီၤအသးဆူယွၤအအိၣ် လၢအသး ဒီဖျၢၣ်ညါ, ဒီးလၢအသးလၢအဆိကမိၣ်တၢ်တုၤအလၢာ် ဒီးလၢအဂံၢ်အဘါခဲလၢာ်,
         ဒ်စီၤမိၤရှ့အတၢ်သိၣ်တၢ်သီခဲ လၢာ်အသိးန့ၣ်ဒ်သိးဒီးအီၤလၢအမဲာ်ညါတအိၣ်ဘၣ်, ဒီး တဂဲၤဆၢထၢၣ်လၢအလီၢ်ခံဒ်အဝဲဒၣ်အသိးနီတဂၤဘၣ်.26  ဘၣ်ဆၣ်ဒီးယွၤတဃၣ်ဘၣ်အသးလၢ အတၢ်သးဒိၣ် ဆူၣ်ဆူၣ်ကလဲာ်လၢအကဲၤထီၣ်ဘၣ်ယူဒၤ လၢတၢ်သး ထီၣ်အလီၢ်လၢစီၤမနၤရှ့ၤဒုးသးထီၣ်အီၤန့ၣ်ဘၣ်.27  ဒီးယွၤစံးဝဲဒၣ်, ယကသုးကွံာ်ယူဒၤစ့ၢ်ကီးလၢယမဲာ် ညါ, ဒ်ယသုးကွံာ်အံၣ်စရ့လးအသိးန့ၣ်, ဒီးယကညိ
         ကွံာ်ဝ့ၢ်ယရူၤၡလ့ၣ်တဖျၢၣ်အံၤ လၢယဃုထၢအီၤ, ဒီး ဟံၣ်လၢယစံးလၢအဂ့ၢ်, ယမံၤကအိၣ်ဖဲန့ၣ်လီၤ.28  ဒီးတၢ်အိၣ်လီၤတဲာ်ဘၣ်ဃးဒီး စီၤယိၤၡံယၤ, ဒီးက ယဲၢ်တၢ်လၢအမၤဝဲခဲလၢာ်န့ၣ် ကွဲးအသးလၢယူဒၤအ
         စီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.29  လၢအမုၢ်နံၤတဖၣ်န့ၣ်အဲၤကူပတူးအစီၤပၤ ဖၤရိၤန ကိၤလဲၤထီဒါအၤရှူၢ်အစီၤပၤဆူ ထံမိၢ်ပှၢ်ဖရၤသး,
         ဒီး စီၤပၤစီၤယိၤၡံယၤလဲၤထီဒါအီၤလီၤ. ဒီးတုၤအထံၣ်ဘၣ် အီၤဒီး, မၤသံအီၤဖဲမကံးဒိၤအပူၤလီၤ.30  ဒီးအခ့အပှၤစိာ်ထီၣ်အီၤသံဝဲလၢ လ့ၣ်ကဟၣ်အပူၤ လၢမကံးဒိၤ, ဒီးဟဲစိာ်အီၤဆူယရူၤၡလ့ၣ်, ဒီးခူၣ်လီၤ
         ကွံာ်အီၤလၢအသွၣ်ခိၣ်ဒၣ်ဝဲအပူၤလီၤ. ဒီးထံဧိၤကီၢ်ဧိၤ အပှၤဂီၢ်မုၢ်ဟံးန့ၢ် စီၤယိၤၡံယၤအဖိခွါစီၤယဟိအါဃး,
         ဒီးဖှူအီၤ, ဒီးပာ်အီၤလၢစီၤပၤလၢအပၢ်အလီၢ်န့ၣ်လီၤ.31  ဒီးလၢစီၤယဟိအါဃးကဲသီစီၤပၤန့ၣ် အသးပှၢ်ခံဆံ သၢနံၣ်, ဒီးကဲစီၤပၤသၢလါလၢယရူၤၡလ့ၣ်အပူၤလီၤ.
         ဒီးအမိၢ်အမံၤမ့ၢ်နီၢ်ဃမူတလး, စီၤယံးရမံယၤလၢလံး ဘနၤတဂၤအဖိမုၣ်လီၤ.32  ဒီးမၤတၢ်အၢလၢယွၤအမဲာ် ဒ်ကယဲၢ်တၢ်လၢအပၢ် တဖၣ်မၤဝဲအသိးန့ၣ်လီၤ.33  ဒီးတုၤအကဲစီၤပၤလၢယရူၤၡလ့ၣ်အပူၤဒီး, ဖၤရိၤန ကိၤစၢဃာ်အီၤလၢ ရံးဘလၤအပူၤ လၢကီၢ်ဃမါသး အပူၤ,
         ဒီးဒုးလိးပှၤကီၢ်ဖိလၢစ့အကံကၢ်တကယၤဒီးထူ တကံကၢ်လီၤ.34  ဒီးဖၤရိၤနကိၤပာ် စီၤယိၤၡံယၤအဖိခွါစီၤအ့ၤလယါ ကံၣ်လၢစီၤပၤလၢအပၢ်စီၤယိၤၡံယၤအလီၢ်, ဒီးယုၢ်ဝဲ
         အမံၤလၢစီၤယဟိၤယါကံၣ်, ဒီးစိာ်ထီၣ်ကွံာ်စီၤယဟိ အါဃးလီၤ. ဒီးဟဲဝဲဆူအဲၤကူပတူး, ဒီးသံဝဲဖဲန့ၣ်လီၤ.35  ဒီးစီၤယဟိၤယါကံၣ်ဟ့ၣ် ကျိၣ်ဧိၤစ့ဧိၤ, ဒီးထူဧိၤလွဲ ဧိၤလၢဖၤရိၤဘၣ်ဆၣ်ဒီး, ဃ့သွဲလၢပှၤကီၢ်ဖိဒ်သိးအက
         ဟ့ၣ်စ့ဒ်ဖၤရိၤအတၢ်မၤလိာ်အသိးန့ၣ်, ဒီးဒုးလိးထံဧိၤ ကီၢ်ဧိၤအပှၤဂီၢ်မုၢ်လၢကျိၣ်ဧိၤစ့ဧိၤ,
         ဒီးထူဧိၤလွဲဧိၤ, တ ဂၤဒ်အဟ့ၣ်သွဲအသိး, တဂၤဒ်အဟ့ၣ်သွဲအသိး, ဒ်သိး အကဟ့ၣ်ဝဲလၢဖၤရိၤနကိၤလီၤ.36  လၢစီၤယဟိၤယါကံၣ်ကဲသီစီၤပၤန့ၣ် အသးပှၢ်ခံဆံ ယဲၢ်နံၣ်, ဒီးကဲထီၣ်စီၤပၤတဆံတနံၣ်လၢယရူၤၡလ့ၣ်
         အပူၤ, ဒီးအမိၢ်အမံၤမ့ၢ်နီၢ်စဘူဒၤ, စီၤပဒါယၤအဖိမုၣ် လၢရူမၤလီၤ.37  ဒီးမၤတၢ်အၢလၢယွၤအမဲာ် ဒ်ကယဲၢ်တၢ်လၢအပၢ် တဖၣ်မၤဝဲအသိးန့ၣ်လီၤ.

၂၄241  လၢအဝဲဒၣ်အမုၢ်နံၤတဖၣ်န့ၣ် ဘၤဘူၤလိၣ်အစီၤပၤ နဘူၤကးန့စၢ်ဟဲထီၣ်, ဒီးစီၤယဟိၤယါကံၣ်ကဲထီၣ်အ
         ခ့အပှၤသၢနံၣ်, ဒီးဃၣ်အသးဒီးပူထီၣ်ဝဲလီၤ.2  ဒီးယွၤမၢအလဲၤထီဒါအီၤ လၢပှၤက့စ့းဖိအဖုတဖၣ်, ဒီးပှၤစူၤရံဖိအဖုတဖၣ်, ဒီးပှၤမိၤအးဖိအဖုတဖၣ်,
         ဒီး ပှၤဧၣ်မိၣ်ဖိအဖုတဖၣ်, ဒီးမၢလီၤအီၤထီဒါယူဒၤဒ်သိး အကမၤဟးဂီၤအီၤ, ဒ်ယွၤအကလုၢ်ကထါအသိးလၢ
         အကတိၤဝဲလၢအခ့အပှၤဝံတဖၣ်အစုပူၤန့ၣ်လီၤ.3  မ့ၢ်မးတၢ်န့ၣ်ဟဲဘၣ်ယူဒၤလၢယွၤအတၢ်မၤလိာ်, ဒ် သိးအကသုးကွံာ်အီၤလၢ အမဲာ်ညါလၢ စီၤမနၤရှ့ၤအ
         တၢ်ဒဲးဘးအဃိဒ်ကယဲၢ်တၢ်လၢအမၤဝဲအသိးန့ၣ်,
         4  ဒီး လၢတၢ်သွံၣ်လၢအတၢ်ဒဲးဘးတအိၣ်ဘၣ်လၢအလူလီၤ ဝဲအဃိန့ၣ်လီၤ. အဂ့ၢ်ဒ်အံၤ, မၤပှဲၤယရူၤၡလ့ၣ်ဒီးတၢ်
         သွံၣ်လၢတၢ်ဒဲးဘးတအိၣ်ဘၣ်န့ၣ်ဒီးယွၤတပျၢ်ဘၣ်လီၤ.5  ဒီးတၢ်အိၣ်လီၤတဲာ်ဘၣ်ဃးဒီး စီၤယဟိၤယါကံၣ်, ဒီးကယဲၢ်တၢ်လၢအမၤဝဲခဲလၢာ်န့ၣ် ကွဲးအသးလၢယူ
         ဒၤအစီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.6  ဒီးစီၤယဟိၤယါကံၣ်မံဝဲဒီးအပၢ်တဖၣ်, ဒီးအဖိခွါ စီၤယဟိၤယါခံၣ်ကဲထီၣ်စီၤပၤလၢအလီၢ်န့ၣ်လီၤ.7  ဒီးအဲၤကူပတူးအစီၤပၤတဟဲထီၣ်လၢၤဘၣ် လၢအ ကီၢ်ပူၤဘၣ်. အဂ့ၢ်ဒ်အံၤ, ဘၤဘူၤလိၣ်အစီၤပၤမၤန့ၢ်
         တၢ်ဘၣ်ဃးဒီးအဲၤကူပတူးခဲလၢာ် လၢအဲၤကူပတူးအ ထံမိၢ်ပှၢ်ပၢၢ်လၢထံမိၢ်ပှၢ်ဖရၤသးလီၤ.8  လၢစီၤယဟိၤယါခံၣ်ကဲသီစီၤပၤန့ၣ် အသးပှၢ်တဆံ ဃိးနံၣ်, ဒီးကဲစီၤပၤသၢလါလၢယရူၤၡလ့ၣ်အပူၤ, ဒီး
         အမိၢ်အမံၤမ့ၢ်နီၢ်နဃူၡတၤ, စီၤအ့လနၤသၣ်လၢယရူၤ ၡလ့ၣ်အဖိမုၣ်လီၤ.
         9  ဒီးမၤတၢ်အၢလၢယွၤအမဲာ်ဒ်က ယဲၢ်တၢ်လၢအပၢ်မၤဝဲအသိးန့ၣ်လီၤ.10  အကတီၢ်ဖဲန့ၣ်ဘၤဘူၤလိၣ်အစီၤပၤနဘူၤကးန့စၢ်အ ခ့အပှၤဟဲထီဒါယရူၤၡလ့ၣ်, ဒီးဝ့ၢ်ဘၣ်တၢ်ဝီၤဃာ်အီၤ
         လီၤ.
         11  ဒီးဘၤဘူၤလိၣ်အစီၤပၤနဘူၤကးန့စၢ်ဟဲထီဒါ ဝ့ၢ်, ဒီးအခ့အပှၤကဝီၤဃာ်အီၤလီၤ.12  ဒီးယူဒၤအစီၤပၤယဟိၤယါခံၣ်ဟဲထီၣ်ဆူ ဘၤဘူၤ လိၣ်အစီၤပၤအအိၣ်, အဝဲဒၣ်, ဒီးအမိၢ်, ဒီးအခ့အပှၤ
         တဖၣ်, ဒီးအပဒိၣ်ဖးဒိၣ်တဖၣ်, ဒီးအပှၤဒ့ဒံၣ်တဖၣ်ဒီး လၢအကဲစီၤပၤပှဲၤထီၣ်ဃိးနံၣ်တနံၣ်န့ၣ်
         ဘၤဘူၤလိၣ် အစီၤပၤမၤန့ၢ်အီၤလီၤ.13  ဒီးစိာ်ထီၣ်ကွံာ်ဖဲန့ၣ်လၢ ကယဲၢ်တၢ်လုၢ်ဒိၣ်ပှ့ၤဒိၣ်, လၢယွၤအဟံၣ်ပူၤ, ဒီးတၢ်လုၢ်ဒိၣ်ပှ့ၤဒိၣ်လၢစီၤပၤအ
         ဟံၣ်ပူၤ, ဒီးဒီၣ်တဲာ်ကွံာ်ကယဲၢ်တၢ်အဃၢၤအဃိၢ်ထူ လၢအံၣ်စရ့လးအစီၤပၤ ၡလိၤမိၤတ့ဝဲလၢယွၤအနူၢ်ပူၤ,
         ဒ်ယွၤစံးဝဲအသိးန့ၣ်လီၤ.14  ဒီးစိာ်ထီၣ်ကွံာ်မၢကဲကုၢ်ယရူၤၡလ့ၣ်ဖိခဲလၢာ် ဒီးပ ဒိၣ်ဖးဒိၣ်ခဲလၢာ်, ဒီးပှၤအဆူၣ်ပှၤသုးဖိခဲလၢာ်,
         ပှၤကဲ ကုၢ်တကလး, ဒီးကယဲၢ်ပှၤမၤတၢ်သ့, ဒီးပှၤပိာ်တၢ်ခဲ လၢာ်, ဒီးလၢကီၢ်အပှၤဂီၢ်မုၢ်အကျါန့ၣ်အိၣ်လီၤတဲာ်ထဲ
         ပှၤဖှီၣ်ဖိယာ်ဖိဧိၤလီၤ.15  ဒီးစိာ်ထီၣ်ကွံာ်စီၤယဟိၤယါခံၣ်ဆူဘၤဘူၤလိၣ်, ဒီး စီၤပၤအမိၢ်, ဒီးစီၤပၤအမါတဖၣ်, ဒီးပှၤဒ့ဒံၣ်တဖၣ်,
         ဒီးထံဧိၤကီၢ်ဧိၤအပှၤဆူၣ်ဖိတဖၣ်လီၤ. စိာ်ထီၣ်မၢကဲ ကုၢ်လၢယရူၤၡလ့ၣ်ပၢၢ်လၢဘၤဘူၤလိၣ်လီၤ.16  ဒီးကယဲၢ်ပှၤအဆူၣ်ဖိနွံကထိ, ဒီးပှၤမၤတၢ်သ့, ဒီး ပှၤပိာ်တၢ်ဖိတကထိ, ကယဲၢ်ပှၤလၢအဆူၣ်, ဒီးပှၤသုး
         ဖိခဲလၢာ်န့ၣ်ဘၤဘူၤလိၣ်အစီၤပၤ ဟဲစိာ်မၢကဲကုၢ်ဆူ ဘၤဘူၤလိၣ်န့ၣ်လီၤ.17  ဒီးဘၤဘူၤလိၣ်အစီၤပၤ ပာ်အပၢ်အဒီပုၢ်ဝဲၢ်စီၤမးတး နယၤလၢစီၤပၤအလီၢ်, ဒီးယုၢ်ဝဲအမံၤသီလၢစီၤစံးဒကံ
         ယၤလီၤ.18  လၢစီၤစံးဒကံယၤကဲထီၣ်စီၤပၤန့ၣ် အသးပှၢ်ခံဆံတ နံၣ်, ဒီးကဲစီၤပၤလၢယရူၤၡလ့ၣ်အပူၤတဆံတနံၣ်,
         ဒီး အမိၢ်အမံၤမ့ၢ်နီၢ်ဃမူတလး, စီၤယံးရမံယၤလၢလံးဘ နၤအဖိမုၣ်လီၤ.19  ဒီးမၤတၢ်အၢလၢယွၤအမဲာ်, ဒ်ကယဲၢ်တၢ်လၢစီၤပၤယ ဟိယါကံၣ်မၤဝဲအသိးန့ၣ်လီၤ.
         20  အဂ့ၢ်ဒ်အံၤ, လၢယွၤအ သးထီၣ်အဃိန့ၣ်တၢ်မၤအသးလၢယရူၤၡလ့ၣ်, ဒီးလၢ ယူဒၤအပူၤ, တုၤအဟီထီၣ်ကွံာ်အီၤလၢအမဲာ်ညါလီၤ.
         ဒီးစီၤစံးဒကံယၤပူထီၣ်ဘၤဘူၤလိၣ်အစီၤပၤန့ၣ်လီၤ.

၂၅251  ဒီးလၢအကဲစီၤပၤအနံၣ်ပှဲၤထီၣ်ခွံနံၣ်တနံၣ် လၢဆံ ဆဲၣ်လါတလါထီၣ်ဆံဆဲၣ်နံၤတနံၤန့ၣ်, တၢ်မၤအသး
         လၢပှၤဘၤဘူၤလိၣ်အစီၤပၤနဘူၤကးန့စၢ်ဟဲထီဒါ ယ ရူၤၡလ့ၣ်, ဒီးအဝဲဒၣ်, ဒီးအပှၤသုးမုၢ်ခဲလၢာ်,
         ဒီးသူၣ်ဒဲ ထီဒါအီၤ, ဒီးသူၣ်တိာ်ဝးတရံးထီဒါအီၤလီၤ.2  ဒီးဝ့ၢ်န့ၣ်ဘၣ်တၢ်ဝီၤဃာ်အီၤ တုၤလီၤလၢစီၤပၤစံးဒ ကံယၤအနံၣ်ပှဲၤထီၣ်တဆံတနံၣ်န့ၣ်လီၤ.
         3  ဒီးလါထီၣ် ခွံနံၤတနံၤန့ၣ်တၢ်သၣ်ဝံၤလီၤဒိဆူၣ်ထီၣ်ဝဲလၢဝ့ၢ်ပူၤ, ဒီး တၢ်တအိၣ်ဘၣ်လၢကီၢ်အပှၤဂီၢ်မုၢ်အဂီၢ်ဘၣ်.4  ဒီးဝ့ၢ်န့ၣ်ဟးဂီၤဝဲ, ဒီးကယဲၢ်ပှၤသုးဖိဃ့ၢ်ဝဲလၢမုၢ်နၤ လၢပဲတရီအကျဲလၢအအိၣ်လၢ တၢ်ဒူၣ်ခံတီၤအဘၢၣ်
         စၢၤလၢအအိၣ်ဝဲလၢ စီၤပၤအတၤသၣ်အလီၢ်အဃၢၤ န့ၣ်လီၤ. ဒီးပှၤက့ၤစ့းဖိအိၣ်ဝးတရံးထီဒါဝ့ၢ်န့ၣ်လီၤ.
         ဒီး စီၤပၤလဲၤကျဲဆူတၢ်ပျီပူၤလီၤ.5  ဒီးပှၤက့ၤစ့းဖိ အပှၤသုးမုၢ်လူၤစီၤပၤ, ဒီးချုးန့ၢ်အီၤ လၢယရံၤဃိအတၢ်ပျီပူၤ, ဒီးအပှၤသုးမုၢ်ခဲလၢာ်လီၤပြံ
         လီၤပြါကွံာ်လၢအီၤလီၤ.6  ဒီးဖီၣ်န့ၢ်စီၤပၤ, ဒီးဟဲစိာ်အီၤဆူဘၤဘူၤလိၣ်အစီၤပၤ အအိၣ်လၢရံးဘလၤအပူၤ, ဒီးအဝဲဒၣ်စံၣ်ညီၣ်အီၤလီၤ.7  ဒီးမၤသံစီၤစံးဒကံယၤအဖိခွါတဖၣ် လၢအမဲာ်ညါ, ဒီးအူခွဲးထီၣ်ကွံာ်စီၤစံးဒကံယၤအမဲာ်, ဒီးစၢဃာ်အီၤ
         လၢတိၢ်သွဲ, ဒီးစိာ်ကွံာ်အီၤဆူဘၤဘူၤလိၣ်န့ၣ်လီၤ.8  ဒီးယဲၢ်လါတလါထီၣ်နွံနံၤတနံၤန့ၣ်, ဘၤဘူၤလိၣ်အစီၤပၤနဘူၤကးန့စၢ် အနံၣ်ပှဲၤထီၣ်တဆံခွံနံၣ်တနံၣ်န့ၣ်
         ဘၤဘူၤလိၣ်အစီၤပၤအခ့အပှၤ, ပှၤပၢၤတၢ်ဖိအခိၣ်စီၤန ဘူစၢ်ရဒၣ်ဟဲဝဲဆူယရူၤၡလ့ၣ်အပူၤလီၤ.9  ဒီးဆူးထီၣ်ကွံာ်ယွၤအဟံၣ်, ဒီးစီၤပၤအဟံၣ်, ဒီးဟံၣ် လၢယရူၤၡလ့ၣ်အပူၤခဲလၢာ်, ဒီးကယဲၢ်ပှၤအဒိၣ်ခဲလၢာ်
         အဟံၣ်န့ၣ်ဆူးထီၣ်ကွံာ်ဝဲလၢမ့ၣ်အူလီၤ.10  ဒီးပှၤက့ၤစ့းဖိအပှၤသုးမုၢ်ခဲလၢာ် လၢအအိၣ်ဝဲဒီးပှၤ ပၢၤတၢ်ဖိအခိၣ်န့ၣ် မၤလီၤပှီၢ်ကွံာ်ယရူၤၡလ့ၣ်အခိၣ်ဒူ
         ဝးတရံးဝဲလီၤ.11  ဒီးပှၤဂီၢ်မုၢ်လၢအအိၣ်လီၤတဲာ်လၢဝ့ၢ်ပူၤ, ဒီးပှၤဃ့ၢ် ဝဲလၢအလဲၤတ့ၢ်ဆူဘၤဘူၤလိၣ်အစီၤပၤအအိၣ်,
         ဒီးပှၤ ဂီၢ်မုၢ်အတၢ်အိၣ်လီၤတဲာ်န့ၣ် ပှၤပၢၤတၢ်ဖိအခိၣ်စီၤန ဘူစၢ်ရဒၣ်စိာ်မၢကဲကုၢ်အီၤလီၤ.12  မ့မ့ၢ်ပှၤကီၢ်ဖိအပှၤဖှီၣ်ဖိယာ်ဖိန့ၣ် ပှၤပၢၤတၢ်ဖိအခိၣ် ပာ်လီၤတဲာ်ဝဲ ဒ်သိးအကကဲထီၣ်ပှၤမၤတၤသၣ်အလီၢ်,
         ဒီးပှၤမၤဟီၣ်ခိၣ်ဖိန့ၣ်လီၤ.13  ဒီးထူၣ်တိၢ်တဖၣ်လၢ အအိၣ်လၢယွၤအဟံၣ်ပူၤ, ဒီး တၢ်အခီၣ်တဖၣ်, ဒီးပီၣ်လဲၣ်တိၢ်လၢအအိၣ်ဝဲလၢယွၤ
         အဟံၣ်ပူၤန့ၣ် ပှၤက့ၤစ့းဖိမၤကၢ်ကွံာ်အီၤ, ဒီးစိာ်ထီၣ် ကွံာ်အတိၢ်ဆူဘၤဘူၤလိၣ်န့ၣ်လီၤ.14  ဒီးသပၢၤ, ဒီးတပူာ်, ဒီးနီၣ်တံာ်ကွံာ်တၢ်, ဒီးနီၣ်တၢၤ ဒီးကယဲၢ်တၢ်အဃၢၤအဃိၢ်တိၢ်လၢ ပှၤမၤတၢ်လၢအီၤခဲ
         လၢာ်န့ၣ်စိာ်ထီၣ်ကွံာ်ဝဲလီၤ.
         15  ဒီးသပၢၤမ့ၣ်အူ, ဒီးသလၢ, တၢ်မၤဝဲလၢထူအထူဧိၤလွဲဧိၤ, ဒီးတၢ်မၤဝဲလၢစ့အကျိၣ် ဧိၤစ့ဧိၤန့ၣ်ပှၤပၢၤတၢ်ဖိအခိၣ်စိာ်ထီၣ်ကွံာ်ဝဲလီၤ.16  ဒီးထူၣ်ခံထူၣ်, ပီၣ်လဲၣ်တဖျၢၣ်, ဒီးတၢ်အခီၣ်တဖၣ် လၢစီၤၡလိၤမိၤတ့ဝဲလၢယွၤအဟံၣ်အဂီၢ်န့ၣ်
         တၢ်တဖၣ် ခဲလၢာ်အတိၢ်အတၢ်လီၤတယၢၢ်တအိၣ်ဘၣ်.17  ထူၣ်တထူၣ်အထီမ့ၢ်တဆံဃိးပျၢ်, ဒီးအခိၣ်လၢအဖီ ခိၣ်မ့ၢ်တိၢ်, ဒီးအခိၣ်အထီမ့ၢ်သၢပျၢ်, ဒီးစၤအတၢ်မၤ
         ဒီးသလဲသၣ်လၢအခိၣ်လိၤဝးတရံးန့ၣ် မ့ၢ်တိၢ်ခဲလၢာ် လီၤ. ဒီးဒ်အဝဲသ့ၣ်တဖၣ်အသိးန့ၣ်ထူၣ်တထူၣ်ဒၣ်အိၣ်
         ဝဲဒီးစၤအတၢ်မၤန့ၣ်လီၤ.18  ဒီးပှၤပၢၤတၢ်ဖိအခိၣ် ဟံးန့ၢ်ပှၤလုၢ်တၢ်အခိၣ်စီၤစရါ ယၤ, ဒီးပှၤလုၢ်တၢ်အခိၣ်ခံဂၤတဂၤစီၤစဖါနယၤ,
         ဒီးပှၤ ပၢၤတြဲၤသၢဂၤလီၤ.
         19  ဒီးလၢဝ့ၢ်ပူၤန့ၣ်ဟံးန့ၢ်ပှၤဒ့ဒံၣ်တ ဂၤလၢအအိၣ်ဝဲလၢပှၤသုးဖိအဖီခိၣ်, ဒီးပှၤယဲၢ်ဂၤလၢအ အိၣ်ဒၣ်တၢ်လၢစီၤပၤအမဲာ်ညါ
         လၢအထံၣ်န့ၢ်လၢဝ့ၢ် ပူၤ, ဒီးပှၤသုးမုၢ်အပှၤကွဲးလံာ်အခိၣ်လၢအဒုးအိၣ်ဖှိၣ် ကီၢ်အပှၤဂီၢ်မုၢ်,
         ဒီးပှၤဃုဆံလၢကီၢ်အပှၤဂီၢ်မုၢ်အကျါ လၢအထံၣ်န့ၢ်ဝဲလၢဝ့ၢ်ပူၤလီၤ.
         20  ဒီးပှၤပၢၤတၢ်ဖိအခိၣ်စီၤ နဘူစၢ်ရဒၣ်ဟံးန့ၢ်အဝဲသ့ၣ်တဖၣ်န့ၣ်, ဒီးစိာ်ကွံာ်အီၤ ဆူဘၤဘူၤလိၣ်အစီၤပၤအအိၣ်
         လၢရံးဘလၤအပူၤလီၤ.21  ဒီးဘၤဘူၤလိၣ်အစီၤပၤကျီကွံာ်အီၤ, ဒီးမၤသံအီၤလၢ ရံးဘလၤအပူၤ, ကီၢ်ဃမါသးအပူၤလီၤ. ဒီးယူဒၤဘၣ်
         တၢ်စိာ်ကဲကုၢ်လၢအကီၢ်ပူၤလီၤ.22  ဒီးပှၤဂီၢ်မုၢ်လၢအအိၣ်လီၤတဲာ်လၢ ကီၢ်ယူဒၤအပူၤ လၢဘၤဘူၤလိၣ်အစီၤပၤနဘူၤကးန့စၢ် ပာ်လီၤတဲာ်ဝဲ
         န့ၣ်အဝဲဒၣ်ပာ်စီၤၡၤဖၣ်အဖိခွါ, စီၤအဃံကၣ်အဖိခွါ စီၤကဒါလယၤလၢအခိၣ်လၢအဖီခိၣ်လီၤ.23  ဒီးတုၤပှၤသုးမုၢ်အခိၣ်ခဲလၢာ်, ဒီးအပှၤကညီနၢ်ဟူဝဲ လၢဘၤဘူၤလိၣ်အစီၤပၤပာ် စီၤကဒါလယၤလၢတၢ်အ
         ခိၣ်ဒီး, ပှၤဟဲဆူစီၤကဒါလယၤအအိၣ်လၢမံးစပၤအပူၤ လၢစီၤနသၤနံယၤအဖိခွါစီၤယံးၡမၤဧ့လး, ဒီးစီၤကၤရ့ၤ
         အဖိခွါစီၤယိဃၤနၣ်, ဒီးပှၤနတိပသးဖိစီၤတ့ၣ်ဃူမ့းအ ဖိခွါစီၤစရါယၤ, ဒီးပှၤမၤတၤသးဖိတဂၤအဖိခွါစီၤယၤ
         စၤနယၤ, အဝဲသ့ၣ်တဖၣ်ဒီးအပှၤကညီလီၤ.24  ဒီးစီၤကဒါလယၤဆိၣ်တၢ်ဒီးအီၤ, ဒီးအပှၤကညီ, ဒီး စံးဘၣ်အီၤ, သုကဲထီၣ်ပှၤက့ၤစ့းဖိ အခ့အပှၤန့ၣ်ဘၣ်
         ယိၣ်တဂ့ၤ. အိၣ်လၢကီၢ်ပူၤ, ဒီးမၤဘၤဘူၤလိၣ်အစီၤ ပၤအတၢ်တက့ၢ်, ဒီးတၢ်ကဂ့ၤထီၣ်ဒီးသုလီၤ.25  ဘၣ်ဆၣ်ဒီး ပှဲၤထီၣ်နွံလါတလါဒီး, စီၤပၤအချံအ သၣ်စီၤအလံၡမၤအဖိခွါ စီၤနသၤနံယၤအဖိခွါစီၤယံးၡ
         မၤဧ့လးဟဲဝဲဒီးပှၤဆံဆဲၣ်ဂၤအိၣ်ဒီးအီၤ, ဒီးကျီကွံာ်စီၤ ကဒါလယၤ, ဒီးသံဝဲ, ဒီးပှၤယူဒၤဖိ,
         ဒီးပှၤက့ၤစ့းဖိ လၢအအိၣ်ဒီးအီၤလၢမံးစပၤအပူၤလီၤ.26  ဒီးပှၤဂီၢ်မုၢ်ခဲလၢာ် ဒီးဒိၣ်ဒီးဆံး, ဒီးပှၤသုးမုၢ်အခိၣ် တဖၣ်ဂဲၤဆၢထၢၣ်, ဒီးလဲၤဝဲဆူအဲၤကူပတူးအပူၤလီၤ.
         အဂ့ၢ်ဒ်အံၤ, ပျံၤပှၤက့ၤစ့းဖိလီၤ.27  ဒီးယူဒၤအစီၤပၤယဟိၤယါခံၣ်ကဲကုၢ် ပှဲၤထီၣ်သၢဆံ နွံနံၣ်, လါတဆံခံလါတလါထီၣ် ခံဆံနွံနံၤတနံၤန့ၣ်
         တၢ်မၤအသးလၢ ဘၤဘူၤလိၣ်အစီၤပၤအ့ဝလးမရိဒး ကဲသီစီၤပၤတနံၣ်ဒီးဝံၣ်ထီၣ် ယူဒၤအစီၤပၤယဟိၤယါ ခံၣ်အခိၣ်လၢဃိာ်ပူၤလီၤ.28  ဒီးကတိၤတၢ်မုာ်မုာ်ဒီးအီၤ, ဒီးပာ်အလီၢ်ပစိာ်ထီန့ၢ် စီၤပၤတဖၣ်အလီၢ်ပစိာ် လၢအအိၣ်ဒီးအီၤလၢဘၤဘူၤ
         လိၣ်အပူၤန့ၣ်လီၤ.
         29  ဒီးဒုးကလံၤကွံာ်အသးလၢဃိာ်အ အတၢ်ကူတၢ်သိးန့ၣ်လီၤ. ဒီးအီၣ်ကိၣ်လၢအမဲာ်ညါတ ထံၣ်ဃီတစိၤဒၣ်အီၤလီၤ.
         30  ဒီးတၢ်နီၤဟ့ၣ်အီၤန့ၣ်မ့ၢ်တၢ် ဟ့ၣ်လၢစီၤပၤဟ့ၣ်လီၤအီၤတထံၣ်ဃီ, တၢ်လၢတနံၤ အဂီၢ်တနံၤအဂီၢ်တစိၤဒၣ်အီၤလီၤ.လံာ်ကွဲးနီၣ်တၢ်အခီၣ်ထံးတဘ့ၣ်.လံာ်ကွဲးနီၣ်တၢ်အခီၣ်ထံးတဘ့ၣ်.လံာ်ကွဲးနီၣ်တၢ်အခီၣ်ထံးတဘ့ၣ်.
         
            

         
      

   
      
         လံာ်ကွဲးနီၣ်တၢ်အခီၣ်ထံးတဘ့ၣ်.

၁11  စီၤအၤဒၣ်, စီၤရှ့သး, စီၤအနိၣ်,
         2  ― စီၤက့ၤနၣ်, စီၤမၤ ဟလၤလ့လး, စီၤယၤရ့း,
         3  စီၤဃနိာ်, စီၤမသူၤၡလၤ, စီၤလ့ၤမ့း,
         4  စီၤနိအၤ, စီၤရှ့ၣ်, စီၤဃၣ်, ဒီးစီၤယ့ဖ့းသးလီၤ.5  ဒီးစီၤယ့ဖ့းသးအဖိခွါမ့ၢ် စီၤကိမၢၤ, ဒီးစီၤမကိး, ဒီး စီၤမၤဒဲ, ဒီးစီၤယၤဝၣ်, ဒီးစီၤတူၤဘလး,
         ဒီးစီၤမ့ၤရှ့း, ဒီးစီၤ တံၤရ့းလီၤ.
         6  ဒီးစီၤကိမၢၤအဖိခွါမ့ၢ်စီၤအၤၡကံနး, ဒီးစီၤ ရံဖသး, ဒီးစီၤတိကးရမၤလီၤ.
         7  ဒီးစီၤယၤဝၣ်အဖိခွါမ့ၢ်စီၤ အလံၡၤ, ဒီးစီၤတၢ်ၡံၣ်, စီၤကံးတံၣ်, ဒီးစီၤဒိဒၤနံၣ်လီၤ.8  ဒီးစီၤဃၣ်အဖိခွါမ့ၢ်စီၤကူၤၡး, ဒီးစီၤမံးစရၤယံၣ်, စီၤ ဖူး, ဒီးစီၤကနၤဧၣ်လီၤ.
         9  ဒီးစီၤကူၤၡးအဖိခွါမ့ၢ်စီၤစဘၤ, ဒီးစီၤဃဝံၤလၤ, ဒီးစီၤစၤဘတၤ, ဒီးစီၤရၤဧမၤ, ဒီးစီၤစၤ ဘတံကၤလီၤ.
         ဒီးစီၤရၤဧမၤအဖိခွါမ့ၢ်စီၤၡဘၤ, ဒီးစီၤဒ ဒၣ်လီၤ.
         10  ဒီးစီၤကူၤၡးထီၣ်ဖိစီၤနံးမရိးလီၤ. အဝဲဒၣ်န့ၣ်ကဲ သီပှၤအဒိၣ်လၢဟီၣ်ခိၣ်ချၢလီၤ.
         11  ဒီးစီၤမံးစရၤယံၣ်ထီၣ်ဖိ စီၤလူဒံၣ်, ဒီးစီၤဧနၤမံၣ်, ဒီးစီၤလဟါဘံၣ်, ဒီးစီၤနၤဖထူ ဃံၣ်,
         12  ဒီးစီၤပသြုစံၣ်, ဒီးစီၤကၤစလူဃံၣ်, (ပှၤဖလ့ၡသး ဖိလီၤစၢၤလၢအီၤ,) ဒီးစီၤကၤပတိရံၣ်လီၤ.
         13  ဒီးစီၤကနၤ ဧၣ်ထီၣ်ဖိစီၤစံဒိၣ်အဝဲၢ်ကိတဂၤ, ဒီးစီၤဃ့ၤသး,
         14  ဒီးယ ဘူၣ်ဖိ, ဒီးအမိၢ်ဖိ, ဒီးကံၢ်ကၣ်ဖိ,
         15  ဒီးဃံၤဝံဖိ, ဒီးဧၤရကၤ16  ဖိ, ဒီးစံၣ်ဖိ, ဒီးအၢ်ဝးဖိ, ဒီးစမၢ်ဖိ, ဒီးဃမါသးဖိ လီၤ.
         17  ဒီးစီၤရှ့ၣ်အဖိခွါမ့ၢ်စီၤဧ့ၤလၣ်, ဒီးစီၤအၤရှူၢ်, ဒီးစီၤ အၢ်ဖးၡးဒီးစီၤလူး, ဒီးစီၤအရၣ်,
         ဒီးစီၤဧူးစး, ဒီးစီၤဃူလး, ဒီးစီၤက့သၢ်, ဒီးစီၤမ့ၤရှ့းလီၤ.
         18  ဒီးစီၤအၢ်ဖးၡးထီၣ်ဖိစီၤ စ့ၤလါ, ဒီးစီၤစ့ၤလါထီၣ်ဖိစီၤဧ့ၤဘ့ၢ်,
         19  ဒီးစီၤဧ့ၤဘ့ၢ်ထီၣ်ဖိ အဖိခွါခံဂၤလီၤ. အဝဲတဂၤအမံၤမ့ၢ်စီၤပ့ၤလ့းလီၤ. အဂ့ၢ် ဒ်အံၤ, လၢအဝဲတဂၤအစိၤန့ၣ်
         ဟီၣ်ခိၣ်ဖိလီၤမုၢ်လီၤဖး လီၤ. ဒီးအဒီပုၢ်ဝဲၢ်အမံၤမ့ၢ်စီၤယးကတၣ်လီၤ.
         20  ဒီးစီၤယး ကတၣ်ထီၣ်ဖိစီၤအၤလမိဒး, ဒီးစီၤရှ့လဖး, ဒီးစီၤဃၤစရ မၤဝ့း, ဒီးစီၤယၤရၢ်,
         21  ဒီးစီၤဟဒိၣ်ရၣ်, ဒီးစီၤအူစလး, ဒီး စီၤဒံးကလး,
         22  ဒီးစီၤဧူဘလး, ဒီးစီၤအဘံမအ့လး, ဒီးစီၤ ၡၤဘၤ,
         23  ဒီးစီၤအိဖ့ၢ်, ဒီးစီၤဃဝံၤလၤ, ဒီးစီၤယိဘာ်လီၤ. အဝဲသ့ၣ်တဖၣ်ခဲလၢာ်န့ၣ် မ့ၢ်စီၤယးကတၣ်အဖိခွါလီၤ.
         စီၤရှ့ၣ်, စီၤအၢ်ဖးၡး, စီၤစ့ၤလါ,
         25  စီၤဧ့ၤဘ့ၢ်, စီၤပ့ၤလ့း, စီၤရူၤ,
         26  -စီၤစရူာ်, စီၤနၤဃိၢ်, ဒီးစီၤတ့ရၤ,―
         27  စီၤအၤ ဘြၤ (အဝဲန့ၣ်မ့ၢ် စီၤအၤဘြၤဟၣ်လီၤ.)
         28  စီၤအၤဘြၤ ဟၣ်အဖိခွါမ့ၢ်စီၤအံၤစဲး, ဒီးယံးၡမၤဧ့လးလီၤ.29  အအံၤမ့ၢ်အစၢၤအသွဲၣ်. စီၤယံးၡမၤဧ့လးအဖိခွါအဝဲၢ်ကိစီၤနဘါယိး, ဒီးစီၤက့ ဒၢ်, ဒီးစီၤအးဒဘလး,
         ဒီးစီၤမံးဘစၣ်,
         30  ဒီးစီၤမံးၡၤမၤ, ဒီး စီၤဒူမၤ, စီၤမၤစၤ, ဒီးစီၤဃဒၢ်, ဒီးစီၤတ့မၤ,
         31  ဒီးစီၤယတူၢ်, ဒီးစီၤနါဖံၢ်, ဒီးစီၤက့ဒမၤလီၤ. အဝဲသ့ၣ်တဖၣ်န့ၣ်မ့ၢ်စီၤ ယံးၡမၤဧ့လးအဖိခွါလီၤ.32  ဒီးအအံၤမ့ၢ်စီၤအၤဘြၤဟၣ်အသံၣ်မါ နီၢ်ကတူရၤအ ဖိခွါတဖၣ်, ဆံးစၢ်န့ၢ်ဝဲလၢစီၤစံးမရၣ်, ဒီးစီၤယးကၡၣ်,
         ဒီးစီၤမဒၣ်, ဒီးစီၤမံးဒယၣ်, ဒီးစီၤယံးၡဘး, ဒီးစီၤရှူာ်လီၤ. ဒီးစီၤယးကၡၣ်အဖိခွါမ့ၢ်စီၤၡဘၤ,
         ဒီးစီၤဒဒၣ်လီၤ.
         33  ဒီး စီၤမံးဒယၣ်အဖိခွါမ့ၢ်စီၤဧ့ၤဖၣ်, ဒီးစီၤဧ့ၤဖ့ၢ်, ဒီးစီၤဃနိာ်, ဒီးစီၤအဘံဒၤ, ဒီးစီၤအ့ၤလဒါဧၤလီၤ.
         အဝဲသ့ၣ်တဖၣ် န့ၣ်မ့ၢ်နီၢ်ကတူရၤအဖိခွါလီၤ.34  ဒီးစီၤအၤဘြၤဟၣ်ထီၣ်ဖိစီၤအံၤစဲးလီၤ. စီၤအံၤစဲးအဖိ ဖိခွါမ့ၢ်စီၤဧ့ၡီၤ, ဒီးစီၤအံၣ်စရ့လးလီၤ.
         35  ဒီးစီၤဧ့ၡီၤအဖိခွါ မ့ၢ်စီၤအလံဖးစး, စီၤရဧူၤအ့လး, ဒီးစီၤယၤဧူၡးဒီးစီၤယၤ ဧလၤ, ဒီးစီၤကိၤရးလီၤ.
         36  ဒီးစီၤအလံဖးစးအဖိခွါမ့ၢ်စီၤ တ့ၤမၣ်ဒီးစီၤအိမၢ်, စီၤစဖိၤဒီးစီၤကၤတၣ်, စီၤကနးစး ဒီးစီၤတံးမနၤ,
         ဒီးစီၤဧမၤလ့းလီၤ.
         37  ဒီးစီၤရဧူၤအ့လးအ ဖိခွါမ့ၢ်စီၤနၤဃး, စီၤစ့ရၤ, စီၤၡးမၤ, ဒီးစီၤမံစၤလီၤ.
         38  ဒီး စီၤစံဧၢ်အဖိခွါမ့ၢ်စီၤလိတၣ်, ဒီးစီၤၡိဘလး, ဒီးစီၤစံးဘ ဧိၣ်, ဒီးစီၤဧနၤ, ဒီးစီၤဒံၡိၣ်,
         ဒီးစီၤအ့စၢ်, ဒီးစီၤဒံၡၣ်လီၤ.―39  ဒီးစီၤလိတၣ်အဖိခွါမ့ၢ်စီၤဃိၢ်ရံၤ, ဒီးစီၤဟ့မၣ်, ဒီးစီၤလိ တၣ်အဒီပုၢ်ဝဲၢ်ပိာ်မုၣ်နီၢ်တံးမနၤလီၤ.
         40  ဒီးစီၤၡိဘလးအ ဖိခွါမ့ၢ်စီၤဧးလဝၣ်, ဒီးစီၤမနၤဃး, ဒီးစီၤဧ့ၤဘါလး, စီၤ ၡဖိၤ, ဒီးစီၤအိၣ်နၣ်လီၤ.
         ဒီးစီၤစံးဘဧိၣ်အဖိခွါမ့ၢ်စီၤအၣ် ယၤ, ဒီးစီၤဧနၤလီၤ.
         41  ဒီးစီၤဧနၤအဖိခွါမ့ၢ်စီၤဒံၡိၣ်လီၤ. ဒီးစီၤဒံၡိၣ်အဖိခွါမ့ၢ်စီၤဃ့းမဒၣ်, ဒီးစီၤအ့းၡဘၣ်,
         ဒီးစီၤ ယံးသရၣ်, ဒီးစီၤကရၣ်လီၤ.
         42  ဒီးစီၤအ့စၢ်အဖိခွါမ့ၢ်စီၤ ဘံးလဟၣ်, ဒီးစီၤစၤဧဝၣ်, ဒီးစီၤယၤဧကၣ်လီၤ. ဒီးစီၤဒံ ၡၣ်အဖိခွါမ့ၢ်စီၤဧူးစး,
         ဒီးစီၤအၤရၣ်လီၤ.43  ဒီးအအံၤမ့ၢ်စီၤပၤလၢအကဲစီၤပၤ လၢကီၢ်အဒိၣ်အပူၤ လၢစီၤပၤတချုးကဲဒံးဘၣ်လၢ ပှၤအံၣ်စရ့လးဖိအဖီခိၣ်
         လီၤ. စီၤဘဧိၢ်အဖိခွါစီၤဘ့လၤ, ဒီးအဝ့ၢ်အမံၤမ့ၢ်ဒံးနဟး ဘၤလီၤ.
         44  ဒီးစီၤဘ့လၤသံဝဲ, ဒီးစီၤစ့ရၤအဖိခွါဘၣ်ဃး ဒီးဝ့ၢ်ဘိးစရၤ, စီၤယိဘးကဲစီၤပၤလၢအလီၢ်လီၤ.
         45  ဒီးစီၤ ယိဘးသံဝဲ, ဒီးစီၤဃူၡၣ်ဘၣ်ဃးဒီးကီၢ်တ့ၤမၣ်ကဲစီၤပၤ လၢအလီၢ်လီၤ.
         46  ဒီးစီၤဃူၡၣ်သံဝဲ, ဒီးစီၤဘဒးအဖိခွါ (လၢအကျီသံကွံာ်မံးဒယၣ်လၢ တၢ်ပျီပူၤမိၤအးအပူၤ) စီၤဟးဒးကဲစီၤပၤလၢအလီၢ်,
         ဒီးအဝ့ၢ်အမံၤမ့ၢ်ဧဝံးလီၤ.―47  ဒီးစီၤဟးဒးသံဝဲ, ဒီးစီၤစးမလၤဘၣ်ဃးဒီးမးစရ့ကၤကဲ စီၤပၤလၢအလီၢ်လီၤ.
         48  ဒီးစီၤစးမလၤသံဝဲ, ဒီးစီၤစီလူး ဘၣ်ဃးဒီးဝ့ၢ်ရဃိဘိးလၢထံမိၢ်ပှၢ်အနံၤန့ၣ် ကဲစီၤပၤလၢ အလီၢ်လီၤ.
         49  ဒီးစီၤစီလူးသံဝဲ, ဒီးစီၤဧးကဘိၢ်အဖိခွါစီၤ ဘဧၤလဃါနၣ်ကဲစီၤပၤလၢအလီၢ်လီၤ.
         50  ဒီးစီၤဘဧၤလ ဃါနၣ်သံဝဲ, ဒီးစီၤဃဒၢ်ကဲစီၤပၤလၢအလီၢ်လီၤ. ဒီးအ ဝ့ၢ်အမံၤမ့ၢ်ဖၤဧံၤ, ဒီးအမါအမံၤမ့ၢ်နီၢ်မဟ့တးဘအ့လး,
         နီၢ်မးတရ့းအဖိမုၣ်, စီၤမ့စဟးအဖိမုၣ်လီၤ.
         51  ဒီးစီၤဃဒၢ် သံဝဲလီၤ. ဒီးအဒိၣ်အစကီၤတဖၣ်မ့ၢ်စကီၤတံးမနၤ, စ ကီၤဧးလဝၣ်, စကီၤယသ့း,
         52  စကီၤအဟိးလံးဘါမၤ, စ ကီၤအ့လး, စကီၤပံနိၣ်,
         53  စကီၤကနးစး, စကီၤတ့ၤမၣ်, စကီၤမံးဘစၢ်,
         54  စကီၤမးကဒံးအ့လး, စကီၤဧံရၣ်လီၤ. အဝဲသ့ၣ်တဖၣ်န့ၣ်မ့ၢ်အဒိၣ်အစကီၤတဖၣ်လီၤ.

၂21  အအံၤမ့ၢ်အံၣ်စရ့လးအဖိခွါ. စီၤရူၤဘ့ၣ်, စီၤစူၤမ့းအိၣ်, စီၤလ့ၤဝံဒီးစီၤယူဒၤ, စီၤယံး စၣ်ကၢ်ဒီးစီၤစဘူလိၣ်,
         2  စီၤဒၣ်, စီၤယိၤသး, ဒီးစီၤဘံၣ် ယၤမံၣ်, စီၤနးသၤလံ, စီၤကးဒီးစီၤအၤရှ့ၢ်လီၤ.3  စီၤယူဒၤအဖိခွါ, စီၤအ့ၢ်, ဒီးစီၤအိနၣ်, ဒီးစီၤရှ့လၤသၢ ဂၤန့ၣ်ပှၤကနၤဧၣ်မုၣ်နီၢ်ရှူဧၤအဖိမုၣ်
         ဆံးစၢ်န့ၢ်ဝဲလၢအ ဂီၢ်လီၤ. ဒီးစီၤယူဒၤအဖိဝဲၢ်ကိစီၤအ့ၢ်မ့ၢ်ပှၤအၢလၢယွၤအမဲာ်,4  ဒီးယွၤမၤသံအီၤလီၤ. ဒီးအဒဲၣ်နီၢ်တၤမၢ်ဆံးစၢ်န့ၢ် စီၤဖ့ၤရ့း, ဒီးစီၤစ့ရၤလၢအဂီၢ်လီၤ. စီၤယူဒၤအဖိခွါခဲ
         လၢာ်န့ၣ်မ့ၢ်ယဲၢ်ဂၤလီၤ.
         5  ဒီးစီၤဖ့ၤရ့းအဖိခွါမ့ၢ် စီၤဃ့စ ရိၣ်, ဒီးစီၤဃမူးလီၤ.
         6  ဒီးစီၤစ့ရၤအဖိခွါမ့ၢ်စီၤစံၣ်ရံၤ, ဒီး စီၤအ့ၤသၣ်, ဒီးစီၤဟ့မၣ်, ဒီးစီၤကးလကိးလး, ဒီးစီၤဒါ
         ရၤလီၤ. ခဲလၢာ်န့ၣ်အိၣ်ယဲၢ်ဂၤလီၤ.
         7  ဒီးစီၤကၢ်မံၤအဖိ ခွါမ့ၢ်စီၤဧၤကၢ်, ပှၤမၤကိၢ်မၤဂီၤအံၣ်စရ့လးလၢအမၤက မၣ်တၢ်လၢတၢ်ဘၣ်ဆိၣ်အၢအပူၤလီၤ.
         8  ဒီးစီၤအ့ၤသၣ် အဖိခွါမ့ၢ်စီၤဧစၤရယၤလီၤ.
         9  ဒီးစီၤဃ့စရိၣ်အဖိခွါလၢ အအိၣ်ဖျဲၣ်လၢအဂီၢ်န့ၣ် မ့ၢ်စီၤယရၤဃမအ့လး, ဒီးစီၤ ရၣ်, ဒီးစီၤကလူဘဲၤလီၤ.10  ဒီးစီၤရၣ်ထီၣ်ဖိစီၤဧးမံၤနဒး, ဒီးစီၤဧးမံၤနဒးထီၣ်ဖိစီၤ နးၡိၣ်, ပှၤယူဒၤဖိအခိၣ်လီၤ.
         11  ဒီးစီၤနးၡိၣ်ထီၣ်ဖိစီၤစၤ လမိၣ်, ဒီးစီၤစၤလမိၣ်ထီၣ်ဖိစီၤဘိၤဧး,
         12  ဒီးစီၤဘိၤဧးထီၣ် ဖိစီၤဧိၤဘ့း, ဒီးစီၤဧိၤဘ့းထီၣ်ဖိစီၤယံးၡဲ,
         13  ဒီးစီၤယံးၡဲ ထီၣ်ဖိအဝဲၢ်ကိစီၤအလံအာ်, ဒီးခံဂၤတဂၤစီၤအဘံနဒာ်, ဒီးသၢဂၤတဂၤစီၤၡံမၤ,
         14  လွံၢ်ဂၤတဂၤစီၤနၤသန့လး, ယဲၢ် ဂၤတဂၤစီၤရၤဒဲ,
         15  ဃုဂၤတဂၤစီၤအိနၣ်, နွံဂၤတဂၤစီၤဒၤ ဝံးလီၤ.
         16  ဒီးအဒီပုၢ်ဝဲၢ်မုၣ်မ့ၢ်နီၢ်စရူယၤ, ဒီးနီၢ်အဘံၤကါ ယံးလးလီၤ. ဒီးနီၢ်စရူယၤအဖိခွါမ့ၢ်စီၤအဘံၡဲၤ,
         ဒီးစီၤ ယိၤအာ်, ဒီးစီၤဧစၤအ့လးန့ၣ်သၢဂၤလီၤ.17  ဒီးနီၢ်အဘံၤကါယံးလးန့ၣ် ဆံးစၢ်န့ၢ်စီၤဧမါစၤလီၤ. ဒီးစီၤဧမါစၤအပၢ်န့ၣ် မ့ၢ်ပှၤယံးၡမၤဧ့လးဖိ
         စီၤယ့သၢ် လီၤ.18  ဒီးစီၤဃ့စရိၣ်အဖိခွါစီၤကၤလ့းထီၣ်ဖိဒီး အမါနီၢ်ဧစူ ဘၤ, ဒီးနီၢ်ယရံဧိးလီၤ. အအံၤမ့ၢ်အဖိခွါ,
         စီၤယ့ရှ့ၢ်, ဒီး စီၤၡိၤဘာ်, ဒီးစီၤအၢ်ဒိၣ်လီၤ.
         19  ဒီးနီၢ်ဧစူဘၤန့ၣ်သံဝဲဝံၤ ဒီး, စီၤကၤလ့းဟံးန့ၢ်နီၢ်အ့ဖရးသး, ဒီးအဝဲဒၣ်ဆံးစၢ် န့ၢ်အီၤလၢစီၤဃူၢ်လီၤ.
         20  ဒီးစီၤဃူၢ်ထီၣ်ဖိ စီၤအူရံၤဒီးစီၤ အူရံၤထီၣ်ဖိစီၤဘစၤလအ့လးလီၤ.21  လၢခံက့ၤဒီးစီၤဃ့စရိၣ်လဲၤနုာ်လၢ စီၤကံးလဧးအပၢ် စီၤမၤကံၢ်အဖိမုၣ်အအိၣ်လီၤ. အဝဲဒၣ်အသးပှၢ်အနံၣ်ဃု
         ဆံဒီးဟံးန့ၢ်ဝဲ, ဒီးဆံးစၢ်န့ၢ်စီၤစကံာ်လၢအဂီၢ်လီၤ.
         22  ဒီး စီၤစကံာ်ထီၣ်ဖိစီၤယၤအံၢ်လၢအအိၣ်ဒီး အဝ့ၢ်ခံဆံသၢ ဝ့ၢ်လၢကီၢ်ကံးလဧးအပူၤလီၤ.
         23  ဒီးမၤန့ၢ်ကရှူၢ်, ဒီးအ ရၣ်, ဒီးစီၤယၤအံၢ်အတဝီတဖၣ်လၢအီၤ, ဒီးကနး, ဒီး အတဝီတဖၣ်, ဝ့ၢ်ဃုဆံလီၤ.
         အဝဲသ့ၣ်ခဲလၢာ်န့ၣ်မ့ၢ်စီၤ ကံးလဧးအပၢ်စီၤမၤကံၢ်အဖိခွါတဖၣ်လီၤ.
         24  ဒီးလၢစီၤ ဃ့စရိၣ်သံဝဲလၢကၤလ့းအ့ပရးသးအပူၤအလီၢ်ခံန့ၣ်, စီၤ ဃ့းစရိၣ်အမါနီၢ်အဘံယၤဆံးစၢ်န့ၢ်စီၤအၤရှူၢ်,
         စီၤတကိၤ အပၢ်လၢအဂီၢ်လီၤ.25  ဒီးစီၤဃ့စရိၣ်အဖိဝဲၢ်ကိ, စီၤယရၤဃမအ့လးအဖိခွါ တဖၣ်မ့ၢ်အဝဲၢ်ကိစီၤရၣ်, ဒီးစီၤဘူနၤ, ဒီးစီၤအိရ့ၣ်,
         ဒီး စီၤအိစ့ၣ်, စီၤအဃံယၤလီၤ.
         26  ဒီးစီၤယရၤဃမအ့လးအိၣ် ဒီးအမါတဂၤဒၣ်လီၤ. ဒီးအမံၤမ့ၢ်နီၢ်ဧတါရၤလီၤ. အ ဝဲဒၣ်မ့ၢ်စီၤအိၤနၣ်အမိၢ်လီၤ.
         27  ဒီးစီၤယရၤဃမအ့လးအ ဖိဝဲၢ်ကိ, စီၤရၣ်အဖိခွါတဖၣ်မ့ၢ်စီၤမၤဧး, ဒီးစီၤယၤမံၣ်, ဒီးစီၤဧ့က့ၢ်လီၤ.
         28  ဒီးစီၤအိၤနၣ်အဖိခွါတဖၣ်မ့ၢ်စီၤၡးမဲ, ဒီးစီၤယၤဒၤလီၤ. ဒီးစီၤၡးမဲအဖိခွါတဖၣ်မ့ၢ်စီၤနၤဒးဒီး
         စီၤအဘံရှူၢ်လီၤ. ဒီးစီၤအဘံရှူၢ်အမါအမံၤမ့ၢ်နီၢ်အဘံဟ ယ့လးလီၤ.
         29  ဒီးအဝဲဒၣ်ဆံးစၢ်န့ၢ်စီၤအၤဃဘၣ်, ဒီးစီၤမိ လံးလၢအဂီၢ်လီၤ.
         30  ဒီးစီၤနၤဒးအဖိခွါမ့ၢ်စီၤစ့လ့း, ဒီးစီၤ အဖၤယံၣ်လီၤ. ဒီးစီၤစ့လ့းသံတူာ်ဖိလီၤ.
         31  ဒီးစီၤအဖၤ ယံၣ်အဖိခွါမ့ၢ်စီၤယံၡံၤလီၤ. ဒီးစီၤယံၡံၤအဖိခွါမ့ၢ်စီၤရှ့ၡၣ် လီၤ. ဒီးစီၤရှ့ၡၣ်အဖိခွါမ့ၢ်စီၤအၤဃလဲလီၤ.
         32  ဒီးစီၤၡးမဲ အဒီပုၢ်ဝဲၢ်စီၤယၤဒၤအဖိခွါမ့ၢ်စီၤယ့သ့ၢ်, ဒီးစီၤယိနၤသၣ် လီၤ. ဒီးစီၤယ့သ့ၢ်န့ၣ်သံတူာ်ဖိလီၤ.
         33  ဒီးစီၤယိနၤသၣ် အဖိခွါမ့ၢ်စီၤပ့းလ့း, ဒီးစီၤစၤစၤလီၤ. အဝဲသ့ၣ်တဖၣ်န့ၣ် မ့ၢ်စီၤယရၤဃမအ့လးအဖိခွါလီၤ.34  ဒီးစီၤရှ့ၡၣ်န့ၣ်အဖိခွါတအိၣ်ဘၣ်. မ့မ့ၢ်အဖိမုၣ်တဖၣ် အိၣ်လီၤ. ဒီးစီၤရှ့ၡၣ်အိၣ်ဒီးအခ့အပှၤ,
         ပှၤအဲၤကူပတူး35  ဖိတဂၤ, ဒီးအမံၤမ့ၢ်စီၤယၢ်ဃၤလီၤ. ဒီးစီၤရှ့ၡၣ်ဟ့ၣ်လီၤ အဖိမုၣ်လၢအခ့အပှၤ စီၤယၢ်ဃၤလၢအမါ,
         ဒီးအဝဲဒၣ် ဆံးစၢ်န့ၢ်စီၤဧၤတဲလၢအဂီၢ်လီၤ.
         36  ဒီးစီၤဧၤတဲထီၣ်ဖိစီၤ နၤသၣ်, ဒီးစီၤနၤသၣ်ထီၣ်ဖိစီၤစၤဘး,
         37  ဒီးစီၤစၤဘးထီၣ် ဖိစီၤအ့ဖလလး, ဒီးစီၤအ့ဖလလးထီၣ်ဖိစီၤဧိၤဘ့း,
         38  ဒီး စီၤဧိၤဘ့းထီၣ်ဖိစီၤယ့ၤဟူ, စီၤယ့ၤဟူထီၣ်ဖိ စီၤဧစၤရ ယၤ,
         39  ဒီးစီၤဧစၤရယၤထီၣ်ဖိစီၤဃ့လ့း, ဒီးစီၤဃ့လ့း ထီၣ်ဖိစီၤအ့လဧစၤ,
         40  ဒီးစီၤအ့လဧစၤထီၣ်ဖိစီၤစံၤစမဲ, ဒီးစီၤစံၤစမဲထီၣ်ဖိစီၤၡၤလူၣ်,
         41  ဒီးစီၤၡၤလူၣ်ထီၣ်ဖိစီၤယ ကၤမယၤ, ဒီးစီၤယကၤမယၤထီၣ်ဖိစီၤအလံၤၡမၤလီၤ.42  ဒီးစီၤယရၤဃမအ့လးအဒီပုၢ်ဝဲၢ် စီၤကၤလ့းအဖိခွါအ ဖိဝဲၢ်ကိမ့ၢ်စီၤမ့ၡၤလီၤ. အဝဲဒၣ်မ့ၢ်စံဖးအပၢ်လီၤ.
         ဒီးစီၤ မၤရ့ၡၤအဖိခွါတဖၣ်, ဃ့ဘြိၣ်အပၢ်လီၤ.
         43  ဒီးစီၤဃ့ဘြိၣ် အဖိခွါမ့ၢ်စီၤကိၤရး, ဒီးစီၤတးပူၤ, ဒီးစီၤရ့က့ၣ်, ဒီးစီၤရှ့ မၤလီၤ.
         44  ဒီးစီၤရှ့မၤန့ၣ်ထီၣ်ဖိစီၤရၤဃၣ်, စီၤယၢ်ကၣ်အ45  ပၢ်လီၤ. ဒီးစီၤရ့က့ၣ်န့ၣ်ထီၣ်ဖိစီၤၡးမဲလီၤ. ဒီးစီၤၡးမဲအဖိ ခွါမ့ၢ်စီၤမၤဧိၣ်, ဒီးစီၤမၤဧိၣ်န့ၣ်မ့ၢ်ဘ့ၤသစူၢ်အပၢ်လီၤ.46  ဒီးစီၤကၤလ့းအသံၣ်မါနီၢ်ဧ့ၤဖၣ် ဆံးစၢ်န့ၢ်စီၤဃၤရၣ်, ဒီးစီၤမိစၤ, ဒီးစီၤက့စ့းလီၤ. ဒီးစီၤဃၤရၣ်န့ၣ်ထီၣ်ဖိစီၤက့
         စ့းလီၤ.
         47  ဒီးစီၤယ့ၤဒဲအဖိခွါမ့ၢ်စီၤရ့ၤက့ၣ်, ဒီးစီၤယိၤ သၣ်, ဒီးစီၤက့ၡၣ်, ဒီးစီၤပ့လ့း, ဒီးစီၤဧ့ၤဖၣ်,
         ဒီးစီၤယၡၤဧာ် လီၤ.
         48  စီၤကၤလ့းအသံၣ်မါနီၢ်မၤကၤဆံးစၢ်န့ၢ်စီၤရှ့ဘ့ၢ်, ဒီးစီၤတ့ၢ်ဃနၤ,
         49  ဒီးဆံးစၢ်န့ၢ်စီၤၡၤဧာ်, မၤဒမးနၤအပၢ်, စီၤၡဝၤ, မၤကဘ့နၤအပၢ်, ဒီးကံဘဧၤအပၢ်လီၤ. ဒီး စီၤကၤလ့းအဖိမုၣ်မ့ၢ်နီၢ်ဧၤကစ့လီၤ.
         အအံၤမ့ၢ်စီၤဃူၢ်အဖိခွါစီၤကၤလ့းအဖိခွါ, နီၢ်အ့ဖရး သးအဖိဝဲၢ်ကိစီၤၡိဘလး, ကံးရယးယဧၤရံၣ်အပၢ်,
         50  အအံၤမ့ၢ်စီၤဃူၢ်အဖိခွါစီၤကၤလ့းအဖိခွါ, နီၢ်အ့ဖရးသးအဖိဝဲၢ်ကိစီၤၡိဘလး, ကံးရယးယဧၤရံၣ်အပၢ်,―51  စီၤစၤလမၤ, ဘ့ၤသလ့ဃ့ၣ်အပၢ်, စီၤဃၤရၣ်, ဘ့ၤသ ကၤဒ့ၢ်အပၢ်,
         52  ဒီးစီၤၡိဘလး, ကံးရယးယဧၤရံၣ်အပၢ် န့ၣ်အိၣ်ဒီးအဖိခွါတဖၣ်, စီၤဃ့ၤရိအ့း, ပှၤမနူဃးဖိတ ဝာ်လီၤ.
         53  ဒီးပှၤကံးရယးယဧၤရံၣ်အဒူၣ်တဖၣ် မ့ၢ်ပှၤ ယံးသၢ်ဖိ, ဒီးပှၤပူၤသးဖိ, ဒီးပှၤရှူၤမသးဖိ, ဒီးပှၤမံၤၡရံဖိ
         လီၤ. ပှၤစၤရၤသးဧၤဖိ, ဒီးပှၤအ့ၡတၤအူလးဖိလီၤစၢၤ လၢအဝဲသ့ၣ်တဖၣ်န့ၣ်လီၤ.
         54  ဒီးစီၤစၤလမၤအဖိန့ၣ်မ့ၢ် ပှၤဘ့ၤသလ့ဃ့ၣ်ဖိ, ဒီးပှၤနတိၤဖးဖိ, ပှၤဧးတးရိးဖိ, ပှၤ ဘ့ၤသယိၤအးဖိ,
         ဒီးဖးဖီပှၤမနူဃးဖိ, ပှၤစိးရဧၤဖိ,
         55  ဒီး ပှၤကွဲးလံာ်အဒူၣ်တဖၣ် လၢအအိၣ်အဆိးလၢယၤဘ့း, ဒီးပှၤတံရသးဖိ, ပှၤၡံမဧးဖိ, ပှၤစူးကိၤသးဖိလီၤ.
         အဝဲ သ့ၣ်တဖၣ်န့ၣ်မ့ၢ်ပှၤက့ၣ်ဖိလၢအလီၤစၢၤလၢ စီၤဃၤမး ရ့ကးအပှၤဟံၣ်ဖိအပၢ်လီၤ.

၃31  ဒီးအအံၤမ့ၢ်စီၤဒၤဝံးအဖိခွါလၢအအိၣ်ဖျဲၣ်လၢအဂီၢ်လၢဃ့ဘြိၣ်အပူၤ. အဖိဝဲၢ်ကိစီၤအၤမနိၣ်, ပှၤယံးစရ့လးဖိ
         နီၢ်အဃံနိၣ် အဖိခွါ, ခံဂၤတဂၤစီၤဒၤနံးယ့လး, ပှၤကၢ်မ့ၤလးဖိနီၢ်အ ဘံၤကါယံးလးအဖိခွါ,
         2  သၢဂၤတဂၤစီၤအးဘၡါလိၣ်, ကရှူၢ်အစီၤပၤစီၤတးလမဲအဖိမုၣ်နီၢ်မၤကၤအဖိခွါ, လွံၢ် ဂၤတဂၤစီၤအဒိနံၤယၤ,
         နီၢ်ဃးကံၤအဖိခွါ,
         3  ယဲၢ်ဂၤတဂၤ စီၤၡဖးတယၤ, နီၢ်အဘံတလးအဖိခွါ, ဃုဂၤတဂၤစီၤယံး သြၣ်မ့ၢ်အမါနီၢ်ဧ့ကလၤအဖိခွါလီၤ.
         4  ပှၤဃုဂၤန့ၣ်အိၣ် ဖျဲၣ်လၢအဂီၢ်လၢဃ့ဘြိၣ်လီၤ. ဒီးကဲစီၤပၤဖဲန့ၣ်နွံနံၣ်ဒီးဃု လါ, ဒီးလၢယရူၤၡလ့ၣ်အပူၤကဲစီၤပၤသၢဆံသၢနံၣ်လီၤ.5  ဒီးအအံၤအိၣ်ဖျဲၣ်န့ၢ်လၢအဂီၢ် လၢယရူၤၡလ့ၣ်လီၤ. စီၤၡံမၤ, ဒီးစီၤၡိၤဘာ်, ဒီးစီၤနၤသၣ်, ဒီးစီၤၡလိၤမိၤလွံၢ်ဂၤ,
         လၢစီၤဧးမံၤအ့လးအဖိမုၣ်နီၢ်ဘၤသရှူလီၤ.
         6  ဒီးစီၤယံး ဘဃၢ်, ဒီးစီၤအလံၡမၤ, ဒီးစီၤအလံဖလ့း,
         7  ဒီးစီၤနိ ကၤ, ဒီးစီၤန့ဖ့း, ဒီးစီၤယၤဖံ,
         8  စီၤအလံၡမၤ, ဒီးစီၤ အလံဒၤ, ဒီးစီၤအလံဖလ့န့ၣ်ခွံဂၤလီၤ.
         9  လၢစီၤဒၤဝံး အဖိခွါခဲလၢာ်အမဲာ်ညါန့ၣ် အသံၣ်မါတဖၣ်အဖိခွါတ ဖၣ်, အဒီပုၢ်ဝဲၢ်မုၣ်နီၢ်တၤမၢ်အိၣ်ဝဲလီၤ.10  ဒီးစီၤၡလိၤမိၤအဖိခွါမ့ၢ် စီၤရဃၤဘၣ်, အဖိခွါစီၤအ ဘံယၤ, အဖိခွါစီၤအၤစါ, အဖိခွါစီၤယဟိၡၤဖး,
         11  အဖိ ခွါစီၤယဟိရၣ်, အဖိခွါစီၤအဃၤစယၤ, အဖိခွါစီၤယိၤ အၣ်,
         12  အဖိခွါစီၤအမၤစယၤ, အဖိခွါစီၤဧစၤရယၤ, အ ဖိခွါစီၤယိၤသၣ်,
         13  အဖိခွါစီၤအၤဃး, အဖိခွါစီၤဃံးစကံ ယၤအဖိခွါစီၤမနၤရှ့ၤ,
         14  အဖိခွါစီၤအၤမိၣ်, အဖိခွါစီၤယိၤ ၡံယၤလီၤ.15  ဒီးစီၤယိၤၡံယၤအဖိခွါဝဲၢ်ကိမ့ၢ်စီၤယိဃၤနၤ, ခံဂၤတ ဂၤစီၤယဟိယါကံၣ်, သၢဂၤတဂၤ, စီၤစံးဒကံယၤ,
         လွံၢ်ဂၤတဂၤစီၤၡၤလူၣ်လီၤ.16  ဒီးစီၤယဟိယါကံၣ်အဖိခွါမ့ၢ်အဖိခွါ ယံးကၤနံယၤ, အဖိခွါစီၤစံးဒကံယၤလီၤ.17  ဒီးစီၤယံးကၤနံယၤအဖိခွါမ့ၢ်စီၤအးစံၢ်, အဖိခွါစီၤၡၤ လတံအ့လး,
         18  ဒီးစီၤမၤလကံရၣ်, ဒီးစီၤပဒါယၤ, ဒီးစီၤရှ့ နၤစၢ်, စီၤယကၤမယ့ၤ, စီၤဟိၡၤမၤ, ဒီးစီၤနဒၤဘံယၤလီၤ.19  ဒီးစီၤပဒါယၤအဖိခွါန့ၣ်မ့ၢ်စီၤစရူၤဘၤဘ့လး, ဒီးစီၤၡံ မံၤလီၤ. ဒီးစီၤစရူၤဘၤဘ့လးအဖိခွါမ့ၢ်စီၤမရှူလၣ်,
         ဒီး စီၤဃနၤနယၤ, ဒီးအဒီပုၢ်ဝဲၢ်မုၣ်နီၢ်ၡလိမံး,
         20  ဒီးစီၤဃ ရှူဘၤ, ဒီးစီၤအိဟ့လး, ဒီးစီၤဘရ့ကယၤ, ဒီးစီၤဃစၤ ဒံယၤ, စီၤယူၡဘၤဃ့စ့းန့ၣ်ယဲၢ်ဂၤလီၤ.21  ဒီးစီၤဃနၤနယၤအဖိခွါစီၤပလၤတယၤ, ဒီးစီၤယၡၤ ယါလီၤ. စီၤရဖါယၤအဖိခွါတဖၣ်, စီၤအၢ်နၣ်အဖိခွါ
         တဖၣ်, စီၤဧိၤဘါဒယၤအဖိခွါတဖၣ်, စီၤၡကါနံယၤ အဖိခွါတဖၣ်လီၤ.22  ဒီးစီၤၡကါနံယၤအဖိခွါမ့ၢ်စီၤၡမါယၤ, ဒီးစီၤၡမါယၤ အဖိခွါမ့ၢ်စီၤဃးတူၣ်, ဒီးစီၤယကၤလး, ဒီးစီၤဘၤရံ,
         ဒီးစီၤနၤရယၤ, ဒီးစီၤၡၤဖးန့ၣ်ဃုဂၤလီၤ.23  ဒီးစီၤနၤရယၤအဖိခွါမ့ၢ်စီၤအ့လယိနၤ, ဒီးစီၤဃံးစကံ ယၤ, ဒီးစီၤဧးစရံကၣ်န့ၣ်သၢဂၤလီၤ.24  ဒီးစီၤအ့ၤလယိနၤအဖိခွါမ့ၢ်စီၤဟိဒါယၤ, ဒီးစီၤအ့လ ယၤၡံၣ်, ဒီးစီၤပလါယၤ, ဒီးစီၤဧးကူာ်, ဒီးစီၤယိၤဃၤ
         န့ၣ်ဒီးစီၤဒလါယၤ, ဒီးစီၤဧနၤနံန့ၣ်နွံဂၤလီၤ.

၄41  စီၤယူဒၤအဖိခွါမ့ၢ်စီၤဖ့ၤရ့း, စီၤဃ့စရိၣ်, ဒီးစီၤကၢ်မံၤ, ဒီးစီၤဃူၢ်, ဒီးစီၤၡိဘလးလီၤ.2  ဒီးစီၤၡိဘလးအဖိခွါ စီၤရအါယၤထီၣ်ဖိစီၤယၤဃး, ဒီးစီၤယၤဃးထီၣ်ဖိစီၤအဃူမဲၤ, ဒီးစီၤလၤဃးလီၤ.
         အဝဲ န့ၣ်မ့ၢ် ပှၤစိရၤဖိအဒူၣ်တဖၣ်လီၤ.
         3  ဒီးအဝဲသ့ၣ်မ့ၢ်ဧ့ၤ တၣ်အပၢ်ယံးစရ့လး, ဒီးယံၡမၤ, ဒီးယံးဒဘၣ်လီၤ. ဒီးအဒီပုၢ်ဝဲၢ်မုၣ်အမံၤမ့ၢ်နီၢ်ဟးစ့လလ့ပိနံၤလီၤ.
         4  ဒီးစီၤ ပနူၤအ့လးမ့ၢ်ကဒိၢ်အပၢ်, ဒီးစီၤဧ့စ့ၢ်မ့ၢ်ဃူၡဲၤအပၢ်လီၤ. အဝဲသ့ၣ်န့ၣ်မ့ၢ်စီၤဃူၢ်အဖိခွါ,
         နီၢ်အ့ဖရးသးအဖိဝဲၢ်ကိ, ဘ့ၤသလ့ဃ့ၣ်အပၢ်လီၤ.
         5  ဒီးတကိၤအပၢ်စီၤအၤရှူၢ်အိၣ် ဒီးအမါခံဂၤ, နီၢ်ဃ့လၤ, ဒီးနီၢ်နၤရၤလီၤ.6  ဒီးနီၢ်နၤရၤဆံးစၢ်န့ၢ်စီၤအဃူစၣ်, ဒီးစီၤဃ့ဖ့ၢ်, ဒီးစီၤ တ့မနံၤ, ဒီးစီၤအဃၤၡတၤရံလီၤ. အဝဲသ့ၣ်န့ၣ်မ့ၢ်နီၢ်နၤ
         ရၤအဖိခွါလီၤ.
         7  ဒီးနီၢ်ဃ့လၤအဖိခွါန့ၣ်မ့ၢ်စီၤစ့ရ့း, ဒီး စီၤစိဃၢ်, ဒီးစီၤအ့ၤသၣ်လီၤ.
         8  ဒီးစီၤကိးထီၣ်ဖိစီၤဧၤနူာ်, ဒီးစီၤစိၤဘ့ဘၤ, ဒီးစီၤအဃၤရဃ့လးအဒူၣ်တဖၣ်, စီၤ ဟ့ၤရူၣ်အဖိခွါလီၤ.9  ဒီးစီၤယၤဘ့းအိၣ်ဒီးအလၤအကပီၤအါန့ၢ် အဒီပုၢ်ဝဲၢ် တက့ၢ်လီၤ. ဒီးအမိၢ်ယုၢ်အမံၤလၢစီၤယၤဘ့း,
         ဒီးစံးဝဲ ဒၣ်, အဂ့ၢ်ဒ်အံၤ, ယဆံးစၢ်န့ၢ်အီၤဒီးတၢ်ဆိးကဲးလီၤ.10  ဒီးစီၤယၤဘ့းန့ၣ်ကိးထီၣ်အံၣ်စရ့လးအကစၢ်, ဒီးစံးဝဲ ဒၣ်, မ်နကဆိၣ်ဂ့ၤယၤသပှၢ်တၢၢ်, ဒီးမၤလဲၢ်ထီၣ်ယ
         ကီၢ်အဃၢၤတဖၣ်, ဒီးမ်နစုအိၣ်ဒီးယၤ, ဒီးမၤတၢ်ဒ်သိး တၢ်အၢအသုတဘၣ်ယၤတဂ့ၤ. ဒ်သိးယသုတဒုးဆိး
         ကဲးယၤတဂ့ၤ. ဒီးတၢ်လၢအဃ့ဝဲန့ၣ်ယွၤဟ့ၣ်ဝဲလီၤ.11  ဒီးစီၤကလူာ်, စီၤရှူမၤအဒီပုၢ်ဝဲၢ်, ထီၣ်ဖိစီၤမဃံၢ်လီၤ. အဝဲဒၣ်န့ၣ်မ့ၢ် စီၤအ့ၡတိၣ်အပၢ်လီၤ.
         12  ဒီးစီၤအ့ၡတိၣ် ထီၣ်ဖိစီၤဘ့ၤသရၤဖၤ, ဒီးစီၤပၤစ့ၤ, ဒီးစီၤတဃံးနၤ, ဧံၢ်န ဃ့ၣ်အပၢ်လီၤ. အဝဲသ့ၣ်န့ၣ်မ့ၢ်ရ့ကၤအပှၤကညီလီၤ.
         13  ဒီးစီၤကနးစးအဖိခွါန့ၣ်မ့ၢ်စီၤဧီၤသန့လး, ဒီးစီၤစရါယၤ လီၤ. ဒီးစီၤဧီၤသန့လးအဖိခွါမ့ၢ်စီၤဃသးလီၤ.
         14  ဒီးစီၤမ ဧိနိၤသဲထီၣ်ဖိစီၤဧိးဖြၤ, ဒီးစီၤစရါယၤန့ၣ်ထီၣ်ဖိစီၤယိၤ အး, ပှၤကစၢၢ်ကဆူးဃရၤၡးဖိအပၢ်လီၤ.
         အဂ့ၢ်ဒ်အံၤ, မ့ၢ်ပှၤမၤတၢ်သ့ဖိလီၤ.
         15  ဒီးစီၤယဖူန့ၤအဖိခွါ, စီၤကၤလ့း အဖိခွါတဖၣ်မ့ၢ်စီၤဧံၤရူ, စီၤအ့လၤ, ဒီးစီၤနၤဧၣ်လီၤ. ဒီး
         စီၤအ့လၤအဖိခွါမ့ၢ်စီၤကနးစးလီၤ.
         16  ဒီးစီၤယဟၤလလ့ လးအဖိခွါမ့ၢ်စီၤစံဖး, ဒီးစီၤစံဖၤ, ဒီးစီၤတံရယၤ, ဒီးစီၤ အစၤရ့လးလီၤ.
         17  ဒီးစီၤဧ့စရၤအဖိခွါမ့ၢ်စီၤယ့သ့ၢ်, ဒီးစီၤ မ့ရ့း, ဒီးစီၤဧ့ၤဖ့ၢ်, ဒီးစီၤယၤလိၣ်လီၤ. ဒီးပိာ်မုၣ်အံၤဆံး
         စၢ်န့ၢ်နီၢ်မံးရယၣ်, ဒီးစီၤၡးမဲ, ဒီးစီၤယံးၡဘၤအ့ၡတမိး အပၢ်လီၤ.
         18  ဒီးအမါနီၢ်ယဟူဒံယၤဆံးစၢ်န့ၢ် စီၤယ့ရ့း, ကဒိၢ်အပၢ်, ဒီးစီၤဃ့ဘ့ၢ်, စိကိၤအပၢ်, ဒီးစီၤယကူသံၤ
         အ့လး, စါနိၤအပၢ်လီၤ. ဒီးအဝဲသ့ၣ်န့ၣ်မ့ၢ်ဖၤရိၤအဖိ မုၣ်နီၢ်ဘံးသယၤလၢ စီၤမ့ရ့းဟံးန့ၢ်တဂၤအဖိခွါတဖၣ်
         လီၤ.
         19  ဒီးအဝဲဒၣ်အမါစီၤနၤဃၣ်အဒီပုၢ်ဝဲၢ်မုၣ်နီၢ်ဟိၤဒံ ယၤအဖိခွါမ့ၢ်ပှၤကၢ်မးဖိ, ကံလၤ, ဒီးပှၤမၤကးဖိ,
         အ့ၡ တမိးအပၢ်လီၤ.
         20  ဒီးစီၤၡံမိၣ်အဖိခွါမ့ၢ်စီၤအၤမနိၣ်, ဒီး စီၤရံးနၤ, စီၤဘ့ၣ်ဃနၣ်, ဒီးစီၤတံလိၣ်လီၤ. ဒီးစီၤယံၡံၤ
         အဖိခွါမ့ၢ်စီၤစိဃ့း, ဒီးစီၤဘ့ၣ်စိဃ့းလီၤ.21  ဒီးစီၤယူဒၤအဖိခွါ စီၤရှ့လၤအဖိခွါတဖၣ် မ့ၢ်စီၤအ့ၢ်, လ့ကၤအပၢ်, ဒီးစီၤလၤဒၤ, ဒီးမရ့ၡၤအပၢ်,
         ဒီးပှၤဟံၣ်ဖိ အဒူၣ်တဖၣ်လၢအဆးဖှီဝါကဆှၣ် ဘၣ်ဃးဒီးစီၤအၤၡ ဘ့ၤအပှၤဟံၣ်ဖိ,
         22  ဒီးစီၤယိကံၣ်, ဒီးကိၤစ့ဘၤအပှၤက ညီဒီးစီၤယိၤအၣ်, ဒီးစီၤစၤရာ်လၢအပၢတၢ်လၢမိၤအးအ ပူၤ, လၢယၤရှူဘံၤလ့ဃ့ၣ်လီၤ.
         တၢ်န့ၣ်တဖၣ်မ့ၢ်တၢ်လၢ ပျၢၤလီၤ.
         23  အဝဲသ့ၣ်တဖၣ်န့ၣ်မ့ၢ်ပှၤတ့သပၢၤဖိ, ဒီးပှၤ လၢအအိၣ်အဆိးလၢတၢ်သူၣ်တၢ်ဘျၢဒီးလၢကရၢသ့ၣ် ဖိအကျါလီၤ.
         အိၣ်ဖဲန့ၣ်ဒီးစီၤပၤလၢအတၢ်မၤအဂီၢ်လီၤ.24  ဒီးစီၤစူးမ့းအိၣ်အဖိခွါမ့ၢ် စီၤနမူၤအ့လး, ဒီးစီၤယၤ မံၣ်, စီၤယၤရံၤ, စီၤစ့ရၤ, စီၤၡီအူး,
         25  အဖိခွါစီၤၡၤလူၣ်, အဖိခွါစီၤမံးဘစၣ်, အဖိခွါစီၤမံးၡမၤလီၤ.
         26  ဒီးစီၤမံးၡ မၤအဖိခွါမ့ၢ်အဖိခွါစီၤဃမူၤအ့လး, အဖိခွါစီၤစးကူၢ်, အဖိခွါစီၤၡံမံၤလီၤ.27  ဒီးစီၤၡံမံၤန့ၣ်အိၣ်ဒီးအဖိခွါတဆံဃုဂၤဒီး အဖိမုၣ်ဃု ဂၤလီၤ. မ့မ့ၢ်အဒီပုၢ်ဝဲၢ်တဖၣ် အဖိတအိၣ်ဘၣ်အါဂၤ
         ဘၣ်. ဒီးအပှၤဒူၣ်ဖိတအါထီၣ်ဘၣ် ဒ်ပှၤယူဒၤအဖိအ သိးန့ၣ်ဘၣ်.
         28  ဒီးအိၣ်ဝဲဆိးဝဲလၢဘ့ၢ်ၡဘၤဒီးမိၤလဒၤ, ဒီးဃစၢ်ရှူဧလး,
         29  ဒီးလၢဘံလဟၤ, ဒီးလၢဧ့ၤစ့ၣ်, ဒီးလၢ တိလး,
         30  ဒီးလၢဘသူအ့လး, ဒီးလၢဃိၢ်မါ, ဒီးလၢစံက လး,
         31  ဒီးလၢဘ့ၤသမၢ်ကဘိး, ဒီးလၢဃစၢ်စူစၤ, ဒီးလၢ ဘၤသဘံၢ်ရံ, ဒီးလၢၡၤရဲၣ်လီၤ. အဝဲသ့ၣ်တဖၣ်န့ၣ်မ့ၢ်
         အဝ့ၢ်တုၤလီၤလၢစီၤဒၤဝံးကဲစီၤပၤအိၣ်ဒီး အတဝီတဖၣ် လီၤ.
         32  ဒီးဧ့ၤတၣ်, ဒီးဧ့ၣ်, ရံးမိၣ်, ဒီးတိက့ၣ်, ဒီးဧၤၡၣ် န့ၣ်ဝ့ၢ်ယဲၢ်ဖျၢၣ်
         33  အိၣ်ဒီးအတဝီတဖၣ်လၢအဝးတရံးဝ့ၢ် တဖၣ်ခဲလၢာ်န့ၣ်တုၤလၢဘဧၤလးလီၤ.
         34  အဝဲသ့ၣ်တ ဖၣ်န့ၣ်မ့ၢ်အအိၣ်အဆိးအလီၢ်, ဒီးအမံၤဆဲးလီၤအသး လၢလံာ်ထူလံာ်ထံးအပူၤလီၤ.
         35  ဒီးစီၤမၡိဘာ်, ဒီးစီၤယၤ မလ့း, ဒီးစီၤအမၤစယါအဖိခွါစီၤယိၡၤ, ဒီးစီၤယိၤအ့လး, ဒီးစီၤယ့ၤဟူ,
         ဒီးစီၤယိၤစံဘယၤအဖိခွါ, စီၤစရါယၤအဖိ ခွါ, စီၤဧစံၤအ့လးအဖိခွါ,
         36  ဒီးစီၤအ့လံၤဧ့နံၤ, ဒီးစီၤယၤ ကိဘၤ, ဒီးစီၤယၤၡိဃယၤ, ဒီးစီၤဧစံယၤ, ဒီးစီၤဧဒံၤအ့ လး, ဒီးစီၤယစးမအ့လး,
         ဒီးစီၤဘနါယၤ,
         37  ဒီးစီၤစံစၤ, စီၤၡမံအဖိခွါ စီၤအးလိၣ်အဖိခွါ, စီၤယဒါယၤအဖိခွါ, စီၤၡံးမရံအဖိခွါ, စီၤၡမါယၤအဖိခွါလီၤ.
         38  အဝဲသ့ၣ်လၢ အဟဲလၢအမံၤတဖၣ်န့ၣ်မ့ၢ်ပဒိၣ်လၢအဒူၣ်အကျါ, ဒီး အပၢ်အပှၤဟံၣ်ဖိအါထီၣ်အါအါကလဲာ်လီၤ.
         39  ဒီးလဲၤ ဝဲဆူတၢ်လဲၤနုာ်လၢကဒိၢ်, ဆူကစၢၢ်ကဆူးလၢမုၢ်ထီၣ် တခီ, ဒ်သိးအကဃုန့ၢ်အသိအမဲာ်တဲးလဲးတဖၣ်အတၢ်
         အီၣ်ဆၣ်အလီၢ်လီၤ.
         40  ဒီးထံၣ်န့ၢ်အတၢ်အီၣ်ဆၣ်အလီၢ် လၢအဝံၣ်, ဒီးအဂ့ၤ, ဒီးကီၢ်လဲၢ်ဝဲ, ဒီးအိၣ်ဘှံးဝဲ, ဒီးအိၣ်
         မုာ်ဝဲလီၤ. အဂ့ၢ်ဒ်အံၤ, ပှၤဘၣ်ဃးဒီးစီၤဃၣ်အိၣ်ဝဲဖဲန့ၣ် လၢပျၢၤလီၤ.41  ဒီးအဝဲသ့ၣ် လၢအမံၤကွဲးအသးတဖၣ်န့ၣ် ဟဲဝဲလၢ ယူဒၤအစီၤပၤဃံးစကံယၤအမုၢ်နံၤတဖၣ်, ဒီးကျီကွံာ်အ
         ဒဲတဖၣ်, ဒီးတၢ်အိၣ်အလီၢ်တဖၣ်လၢအထံၣ်န့ၢ်ဖဲန့ၣ်, ဒီးမၤဟးဂူာ်ဟးဂီၤကွံာ်အီၤ တုၤမုၢ်မဆါတနံၤအံၤ,
         ဒီး အိၣ်ဝဲဆိးဝဲလၢအလီၢ်ပူၤလီၤ. အဂ့ၢ်ဒ်အံၤတၢ်အီၣ်ဆၣ် လၢအသိအမဲာ်တဲးလဲးတဖၣ်အဂီၢ်န့ၣ်အိၣ်ဝဲလီၤ.42  ဒီးပှၤလၢအကျါလၢစီၤစူၤမ့းအိၣ်အဖိခွါတဖၣ်အကျါ, ပှၤယဲၢ်ကယၤလဲၤထီၣ်ဆူကစၢၢ်စ့ဧၢ်, ဒီးအခိၣ်တဖၣ်
         မ့ၢ်စီၤပလၤတယၤ, ဒီးစီၤနၤရယၤ, ဒီးစီၤရဖါယၤ, ဒီး စီၤဧူးစံၤအ့လးန့ၣ် စီၤယံၡံၤအဖိခွါတဖၣ်လီၤ.
         43  ဒီးကျီ ကွံာ်ပှၤဧမၤလ့းဖိလၢအအိၣ်လီၤတဲာ် လၢအထူၣ်ဖျဲးတ ဖၣ်, ဒီးအိၣ်ဝဲဆိးဝဲဖဲန့ၣ်တုၤမဆါတနံၤအံၤလီၤ.

၅51  ဒီးစီၤရူၤဘ့ၣ်, စီၤအံၣ်စရ့လးအဖိဝဲၢ်ကိတဂၤအဖိခွါ တဖၣ် (အဂ့ၢ်ဒ်အံၤ, အဝဲဒၣ်မ့ၢ်အဖိဝဲၢ်ကိ,
         ဒီးမ့ၢ်အမၤ ဘၣ်အၢအပၢ်အလီၢ်မံဒီး, တၢ်ဟ့ၣ်လီၤအတၢ်ဝဲၢ်ကိအ လီၢ်လၢစီၤအံၣ်စရ့လးအဖိခွါ စီၤယိၤသးအဖိခွါတဖၣ်
         န့ၣ်လီၤ. ဒီးပှၤတဆဲးလီၤဘၣ်အမံၤလၢလံာ်ထူလံာ်ထံး အပူၤဒ်တၢ်အဝဲၢ်ကိအလီၢ်အသိးန့ၣ်ဘၣ်.
         2  အဂ့ၢ်ဒ်အံၤ, စီၤယူဒၤဆူၣ်န့ၢ်အဒီပုၢ်ဝဲၢ်တက့ၢ်, ဒီးတၢ်အခိၣ်ဟဲထီၣ် လၢအီၤ, ဒီးတၢ်ဝဲၢ်ကိအလီၢ်ကဲထီၣ်စီၤယိၤသးအတၢ်
         လီၤ.)
         3  စီၤရူၤဘ့ၣ်, စီၤအံၣ်စရ့လးအဖိဝဲၢ်ကိတဂၤအဖိ ခွါမ့ၢ်စီၤဃနိာ်, ဒီးစီၤပးလူ, စီၤဃ့စရိၣ်,
         ဒီးစီၤကၢ်မံၤ လီၤ.4  စီၤယိၤအ့လးအဖိခွါမ့ၢ် အဖိခွါစီၤၡမါယၤ, အဖိခွါ စီၤကိး, အဖိခွါစီၤၡံမံၤ,
         5  အဖိခွါစီၤမံၤကါ, အဖိခွါစီၤရ အါယၤ, အဖိခွါစီၤဘဧၤလး,
         6  အဖိခွါစီၤဘ့ရၤလၢအၤ ရှူၢ်အစီၤပၤတံးလကးပံးလန့စ့ၢ် စိာ်မၢကဲကုၢ်အီၤလီၤ. အဝဲဒၣ်န့ၣ်မ့ၢ်ပှၤရူၤဘ့ၣ်ဖိအပဒိၣ်ဖးဒိၣ်လီၤ.7  ဒီးအဒီပုၢ်ဝဲၢ်ဒ်အဒူၣ်တဖၣ်အသိးန့ၣ် (တုၤပှၤဆဲးလီၤ အစၢၤအသွဲၣ်အမံၤလၢ လံာ်ထူလံာ်ထံးအပူၤဒီး,)
         မ့ၢ် အခိၣ်စီၤယံၤအ့လး, ဒီးစီၤစရကါ,
         8  ဒီးစီၤဘ့လး, စီၤ ဧၤစးအဖိခွါ, စီၤၡမၤအဖိခွါ, စီၤယိၤအ့လးအဖိခွါလၢအ အိၣ်ဝဲဆိးဝဲလၢဧရိၤဧ့ၢ်ပၢၢ်လၢ
         နဘိဒီးဘဧၤလးမဧိၣ်,―9  ဒီးအိၣ်ဝဲဆိးဝဲလၢမုၢ်ထီၣ်တခီ ပၢၢ်လၢတၢ်လဲၤနုာ်လၢ ပှၢ်မုၢ်ကနၢလၢထံမိၢ်ပှၢ်ဖရၤသးလီၤ. အဂ့ၢ်ဒ်အံၤ,
         အ ဆၣ်ဖိကီၢ်ဖိအါထီၣ်ဝဲလၢကီၢ်ကံးလဧးအပူၤလီၤ.10  ဒီးလၢစီၤစီလူးအမုၢ်နံၤတဖၣ်န့ၣ် ဒုးတၢ်ဒီးပှၤဟၤကၢ် ဖိလၢအလီၤဃံၤဝဲလၢအစုလီၤ. ဒီးအိၣ်ဝဲဆိးဝဲလၢအဒဲ
         တဖၣ်အပူၤလၢကယဲၢ်တၢ်အိၣ်ဝဲလၢ ကံးလဧးလၢမုၢ် ထီၣ်တခီအမဲာ်ညါအပူၤလီၤ.11  ဒီးစီၤကးအဖိ အိၣ်ဝဲဆိးဝဲသဃီၤဒီးအီၤလၢ ကီၢ်ဘၤ ၡၣ်အပူၤပၢၢ်လၢစၤလကးလီၤ.
         12  စီၤယိၤအ့လးအခီၣ်ထံး တဂၤ, ဒီးစီၤၡၤဖၣ်ခံဂၤတဂၤ, ဒီးစီၤယၤနဲ, စီၤၡၤဖး လၢဘၤၡၣ်အပူၤလီၤ.13  ဒီးအပၢ်အပှၤဟံၣ်ဖိအဒီပုၢ်ဝဲၢ်မ့ၢ် စီၤမံၤက့လး, ဒီးစီၤ မရှူလၣ်, ဒီးစီၤၡဘၤ, ဒီးစီၤယိၤရဲ,
         ဒီးစီၤယၤကၣ်, ဒီးစီၤစံၤဒီးစီၤဧ့ၤဘ့ၢ်, နွံဂၤလီၤ.14  အဝဲအံၤမ့ၢ် စီၤအဘံဃယ့းလးအဖိခွါ (စီၤဃူရံၤအ ဖိခွါ, စီၤယၤရိၤအဖိခွါ, စီၤကံးလဧးအဖိခွါ,
         စီၤမံၤက့လး အဖိခွါ, စီၤယၡံၤၡဲအဖိခွါ, စီၤယးဃဒိၤအဖိခွါ, စီၤဘူစး အဖိခွါ,)
         15  စီၤအဃံၤ, စီၤဧၤဘ့ၤဒ့လးအဖိခွါ, စီၤကူ နံၤအဖိခွါ, အပၢ်တဖၣ်အပှၤဟံၣ်ဖိအခိၣ်လီၤ.16  ဒီးအိၣ်ဝဲဆိးဝဲလၢကံးလဧးလၢဘၤၡၣ်အပူၤ, ဒီးလၢ အတဝီတဖၣ်အပူၤ, ဒီးလၢၡၤရိၣ်အအီၣ်ဆၣ်အလီၢ်ခဲ
         လၢာ်အပူၤဖဲအကတၢၢ်တဖၣ်န့ၣ်လီၤ.17  ဒီးလၢယူဒၤအစီၤပၤ စီၤယိၤသၣ်အမုၢ်နံၤတဖၣ် ဒီး လၢအံၣ်စရ့လးအစီၤပၤ ယၤရၤဘၣ်အမုၢ်နံၤတဖၣ်န့ၣ်
         အဝဲသ့ၣ်ခဲလၢာ်အမံၤဆဲးလီၤအသးလၢ လံာ်ထူလံာ် ထံးအပူၤန့ၣ်လီၤ.18  ဒီးစီၤရူၤဘ့ၣ်အဖိခွါတဖၣ်, ဒီးပှၤကးဖိ, ဒီးမနၤရှ့ၤတ ခီဒူၣ်န့ၣ်အပှၤအဆူၣ်, ပှၤလၢအစိာ်ကတီၤ,
         ဒီးနးဧိၤ ဘီဧိၤ, ဒီးခးတၢ်လၢချံၣ်, ဒီးဒုးတၢ်သ့တဖၣ်မ့ၢ်ပှၤလွံၢ် ကလးဒီးလွံၢ်ကထိဒီးနွံကယၤဒီးဃုဆံ,
         ပှၤလၢအလဲၤ ဒုးသုးတဖၣ်လီၤ.19  ဒီးဒုးတၢ်ဒီးပှၤဟၤကၢ်ဖိ, ဒီးယတူၢ်ဒီးနၤဖံၣ်, ဒီးနိဒာ် လီၤ.
         20  ဒီးတၢ်မၤစၢၤဝဲထီဒါအီၤ, ဒီးတၢ်ဟ့ၣ်လီၤကွံာ်ပှၤ ဟၤကၢ်ဖိလၢအစုပူၤ, ဒီးကယဲၢ်တၢ်လၢအအိၣ်ဒီးအီၤ
         လီၤ. အဂ့ၢ်ဒ်အံၤ, ကိးဝဲဆူယွၤလၢအဒုးတၢ်အဖၢမုၢ်န့ၣ်, ဒီးယွၤဒိကနၣ်အကလုၢ်လီၤ. အဂ့ၢ်ဒ်အံၤ,
         အဝဲသ့ၣ်သ နံာ်သန့ၤအသးလၢအီၤလီၤ.
         21  ဒီးစိာ်ကွံာ်ဝဲအဆၣ်ဖိကီၢ် ဖိအဒၢ, အကီၤလၤအူးယဲၢ်ကလး, ဒီးအသိခံကလီၤ ယဲၢ်ကလး, ဒီးအကသ့ၣ်ယီၤခံကထိ,
         ဒီးပှၤကညီတက လီၤလီၤ.
         22  အဂ့ၢ်ဒ်အံၤ, မ့ၢ်တၢ်ဒုးတၢ်န့ၣ်ဘၣ်ဃးဒီးယွၤ သတးဒီး, ပှၤလီၤဃံၤသံအါဂၤလီၤ. ဒီးအိၣ်ဝဲဆိးဝဲလၢ
         အလီၢ်တုၤလီၤလၢတၢ်စိာ်မၢကဲကုၢ်တၢ်န့ၣ်လီၤ.23  ဒီးပှၤမနၤရှ့ၤဖိတခီဒူၣ် အိၣ်ဝဲဆိးဝဲလၢ ကီၢ်ပူၤလီၤ. အါထီၣ်ဝဲလၢဘၤၡၣ်ပၢၢ်လၢဘဧၤလးဃ့ရမိၣ်,
         ဒီးစနံၢ်, ဒီးကစၢၢ်ဃ့ရမိၣ်လီၤ.24  ဒီးအအံၤမ့ၢ်အပၢ်တဖၣ်အဟံၣ်အခိၣ်. စီၤဧ့ဖၢ်, ဒီးစီၤယံၡံၤ, ဒီးစီၤအလံၤအ့လး, ဒီးစီၤဧၤစရံၤအ့
         လး, ဒီးစီၤယံးရမံယၤ, ဒီးစီၤဟိဒၤဝယၤ, ဒီးစီၤယၤဃဒံၤ အ့လး, ပှၤသုးဖိအဆူၣ်, ပှၤအမံၤဟူထီသါလီၤ,
         အပၢ် တဖၣ်အဟံၣ်အခိၣ်လီၤ.25  ဒီးမၤကမၣ်ဘၣ်အပၢ်တဖၣ်အကစၢ်, ဒီးလဲၤမၤက မၣ်မုၣ်ကမၣ်ခွါထွဲထံဧိၤကီၢ်ဧိၤအပှၤဂီၢ်မုၢ် အကစၢ်တ
         ဖၣ်အခံ, ပှၤလၢယွၤမၤဟးဂီၤဝဲလၢအမဲာ်ညါလီၤ.26  စီၤအံၣ်စရ့လးအကစၢ် ထိၣ်ဂဲၤအၤရှူၢ်အစီၤပၤ ပူလး အသး, ဒီးအၤရှူၢ်အစီၤပၤတံးလကးပံးလန့စ့ၢ်အသး,
         ဒီးအဝဲဒၣ်စိာ်မၢကဲကုၢ်အီၤ, ပှၤရူၤဘ့ၣ်ဖိ, ဒီးပှၤကးဖိ, ဒီးပှၤမနၤရှ့ၤဖိတခီဒူၣ်, ဒီးဟဲစိာ်အီၤဆူဃၤလၤ,
         ဒီးဃၤ ဘိၢ်, ဒီးဟၤရၢ်, ဒီးထံမိၢ်ပှၢ်ကိစၣ်အနံၤတုၤမုၢ်မဆါတ နံၤအံၤလီၤ.

၆61  ဒီးစီၤလ့ၤဝံအဖိခွါန့ၣ်မ့ၢ်စီၤက့ရၡိၣ်, ဒီးစီၤကဃး, ဒီး စီၤမရၤရံၤလီၤ.
         2  ဒီးစီၤကဃးအဖိခွါမ့ၢ်စီၤဧၤမရၣ်, စီၤ ယံးစဟၢ်, ဒီးစီၤဃ့ဘြိၣ်, ဒီးစီၤဧူးစံၤအ့လးလီၤ.
         3  ဒီးစီၤ ဧၤမရၣ်အဖိမ့ၢ်စီၤအၤဟရိၣ်, ဒီးစီၤမိၤရှ့, ဒီးနီၢ်မံးရယၣ် လီၤ. ဒီးစီၤအၤဟရိၣ်အဖိခွါမ့ၢ်စီၤနဒး,
         ဒီးစီၤအဘံဟူၤ, စီၤအလၤဧစၢ်, ဒီးစီၤအံသမၢ်လီၤ.4  စီၤအလၤဧစၢ်ထီၣ်ဖိ စီၤဖံၤနဃၣ်လီၤ. စီၤဖံၤနဃၣ် ထီၣ်ဖိစီၤအဘံၤရှူ,
         5  ဒီးစီၤအဘံၤရှူထီၣ်ဖိစီၤဘူးကံၤ, ဒီး စီၤဘူးကံၤထီၣ်ဖိစီၤဧူၤစံ,
         6  ဒီးစီၤဧူၤစံထီၣ်ဖိ စီၤစရၤဃ ယၤ, ဒီးစီၤစရၤဃယၤထီၣ်ဖိစီၤမရၤယိး,
         7  ဒီးစီၤမရၤယိး ထီၣ်ဖိစီၤအမၤရယၤ, ဒီးစီၤအမၤရယၤထီၣ်ဖိ စီၤအဃံ တူာ်,
         8  ဒီးစီၤအဃံတူာ်ထီၣ်ဖိစီၤစၤဒိး, ဒီးစီၤစၤဒိးထီၣ်ဖိ စီၤအဃံမၤဧး,
         9  ဒီးစီၤအဃံမၤဧးထီၣ်ဖိစီၤဧစၤရယၤ, ဒီး စီၤဧစၤရယၤထီၣ်ဖိစီၤယိဃၤနၤ,
         10  ဒီးစီၤယိဃၤနၤထီၣ်ဖိ စီၤဧစၤရယၤ, (အဝဲဒၣ်န့ၣ်မ့ၢ်ပှၤလၢအမၤပှၤလုၢ်တၢ်အ ဒိၣ်အတၢ်မၤလၢဟံၣ်ပူၤလၢ
         စီၤၡလိၤမိၤမၤဝဲလၢယရူၤၡ လ့ၣ်အပူၤ,)
         11  ဒီးစီၤဧစၤရယၤထီၣ်ဖိစီၤအမၤရယၤ, ဒီးစီၤ အမၤရယၤထီၣ်ဖိစီၤအဃံတူာ်,
         12  ဒီးစီၤအဃံတူာ်ထီၣ်ဖိ စီၤစၤဒိး, ဒီးစီၤစၤဒိးထီၣ်ဖိစီၤၡၤလူၣ်,
         13  ဒီးစီၤၡၤလူၣ်ထီၣ် ဖိစီၤဃံးလကံယၤ, ဒီးစီၤဃံးလကံယၤထီၣ်ဖိ စီၤဧစၤရ ယၤ,
         14  ဒီးစီၤဧစၤရယၤထီၣ်ဖိစီၤစရါယၤ, စီၤစရါယၤ ထီၣ်ဖိစီၤယဃိၤစါဒး,
         15  ဒီးတုၤယွၤစိာ်မၢကဲကုၢ်ယူဒၤ, ဒီးပှၤယရူၤၡလ့ၣ်ဖိလၢ စီၤနဘူၤကးန့စၢ်အစုပူၤဒီး, စီၤ ယဃိၤစါဒးန့ၣ်လဲၤဝဲလီၤ.16  စီၤလ့ၤဝံအဖိခွါတဖၣ်မ့ၢ်စီၤက့ရၡိၣ်, စီၤကဃး, ဒီးစီၤ မရၤရံၤလီၤ.
         17  ဒီးအအံၤမ့ၢ်စီၤက့ရၡိၣ်အဖိခွါအမံၤ, စီၤ လံးဘနံၤ, ဒီးစီၤၡံမံၤလီၤ.
         18  ဒီးစီၤကဃးအဖိခွါမ့ၢ်စီၤဧၤ မရၣ်, ဒီးစီၤယံးစဟၢ်, ဒီးစီၤဃ့ဘြိၣ်, ဒီးစီၤဧူးစံၤအ့လး လီၤ.
         19  ဒီးစီၤမရၤရံၤအဖိခွါမ့ၢ်စီၤမၤဃလံ, ဒီးစီၤမူၡံၤ လီၤ. ဒီးအဝဲသ့ၣ်မ့ၢ်ပှၤလ့ၤဝံဖိအဒူၣ်တဖၣ်
         ဒ်အပၢ်သ့ၣ် တဖၣ်အသိးန့ၣ်လီၤ.
         20  လၢစီၤက့ရၡိၣ်န့ၣ်အဖိခွါစီၤလံး ဘနံၤ, အဖိခွါစီၤယၤဃး, အဖိခွါစီၤစံးမၤ,
         21  အဖိခွါစီၤယိ အၤ, အဖိခွါစီၤဧံးဒိၤ, အဖိခွါစီၤစ့ရၤ, အဖိခွါစီၤယအး တရဲလီၤ.22  စီၤကဃးအဖိခွါမ့ၢ် အဖိခွါစီၤဧၤမံၤနဒး, အဖိခွါစီၤ ကိၤရးအဖိခွါစီၤအးစံၢ်,
         23  အဖိခွါစီၤအ့လကါနၤ, ဒီးအဖိ ခွါစီၤအဘံယၢ်စာ်, ဒီးအဖိခွါစီၤအးစံၢ်,
         24  အဖိခွါစီၤတၤ ဃး, အဖိခွါစီၤအူရံၤအ့လး,
         25  အဖိခွါစီၤဧူးစံယါ, ဒီးအဖိ ခွါစီၤစီလူးလီၤ.
         26  ဒီးစီၤအ့လကါနၤအဖိခွါမ့ၢ်စီၤဧမၤစဲ, ဒီးစီၤအဃံမိးလီၤ.
         27  စီၤအ့လကါနၤန့ၣ်အဖိခွါတဖၣ်မ့ၢ် အဖိခွါစီၤစိၤဖဲ, အဖိခွါစီၤနၤဃး, အဖိခွါစီၤအလံအာ်, အဖိခွါစီၤယရိဃၣ်,
         အဖိခွါစီၤအ့လကါနၤလီၤ.
         28  ဒီးစီၤ ၡမူၤအ့လးအဖိခွါမ့ၢ် အဖိဝဲၢ်ကိစီၤဝၤၡနံၤ, ဒီးစီၤအဘံ ယၤလီၤ.29  ဒီးစီၤမရၤရံၤအဖိခွါမ့ၢ်စီၤမးဃလံ, အဖိခွါစီၤလံးဘ နံၤအဖိခွါစီၤၡံမံၤ, အဖိခွါစီၤဧူးစး,
         30  အဖိခွါစီၤၡံမၤ, အဖိ ခွါစီၤဃးကံယၤ, အဖိခွါစီၤဧစံယၤလီၤ.31  ဒီးအဝဲသ့ၣ်တဖၣ်အံၤ မ့ၢ်ပှၤလၢစီၤဒၤဝံးပာ်ဝဲလၢပှၤ သးဝံၣ်တၢ်အခိၣ်လၢယွၤအဟံၣ်ပူၤ လၢတလါန့ၣ်အိၣ်
         ဘှံးအလီၢ်ခံလီၤ.
         32  ဒီးအဝဲသ့ၣ်မၤတၢ်ဒီးတၢ်သးဝံၣ်လၢ တၢ်အိၣ်ဖှိၣ်အဒဲအအိၣ်အဆိးအလီၢ်အမဲာ်ညါ တုၤလီၤ လၢစီၤၡလိၤမိၤမၤယွၤအဟံၣ်လၢ
         ယရူၤၡလ့ၣ်အပူၤလီၤ. ဒီးအိၣ်ဝဲဒ်တၢ်စံၣ်ညီၣ်အတၢ်မၤအသိးန့ၣ်လီၤ.33  ဒီးအအံၤမ့ၢ်ပှၤလၢအအိၣ်ဝဲတဖၣ်ဒီးအဖိခွါ. လၢပှၤကဃးဖိအဖိခွါတဖၣ်အကျါန့ၣ်, ပှၤသးဝံၣ်တၢ်ဖိ
         စီၤဟ့မၣ်, စီၤယိၤအ့လးအဖိခွါ, စီၤၡမူၤအ့လးအဖိခွါ,―34  စီၤအ့လကါနၤအဖိခွါ, စီၤယရိဃၣ်အဖိခွါ, စီၤအလံၤ အ့လးအဖိခွါ, စီၤတိအးအဖိခွါ,
         35  စီၤစူာ်အဖိခွါ, စီၤအ့ လကါနၤအဖိခွါ, စီၤမၤဃးအဖိခွါ, စီၤဧမၤစဲအဖိခွါ,―36  စီၤအ့လကါနၤအဖိခွါ, စီၤယိၤအ့လးအဖိခွါ, စီၤဧစၤရ ယၤအဖိခွါ, စီၤစဖါနယၤအဖိခွါ,
         37  စီၤတၤဃးအဖိခွါ, စီၤအးစံၢ်အဖိခွါ, စီၤအဘံယၤစာ်အဖိခွါ, စီၤကိၤရးအဖိ ခွါ,
         38  စီၤယံးစဟၢ်အဖိခွါ, စီၤကဃးအဖိခွါ, စီၤလ့ၤဝံ အဖိခွါ, စီၤအံၣ်စရ့လးအဖိခွါလီၤ.39  ဒီးအဒီပုၢ်ဝဲၢ်စီၤအၤစာ် လၢအဆၢထၢၣ်လၢအစုထွဲတ ခီတဂၤန့ၣ်, စီၤအၤစာ်, စီၤဘရ့ကံယၤအဖိခွါ,
         စီၤၡံမၤ အဖိခွါ,
         40  စီၤမံၤက့လးအဖိခွါ, စီၤဘၤစ့ယၤအဖိခွါ, စီၤ မၤလကံယၤအဖိခွါ,
         41  စီၤအ့ၤသနံအဖိခွါ, စီၤစ့ရၤအဖိ ခွါ, စီၤဧဒါယၤအဖိခွါ,
         42  စီၤအ့သၣ်အဖိခွါ, စီၤစံးမၤအဖိ ခွါ, စီၤၡံမံၤအဖိခွါ,
         43  စီၤယၤဃးအဖိခွါ, စီၤက့ရၡိၣ်အ ဖိခွါ, စီၤလ့ၤဝံအဖိခွါလီၤ.44  ဒီးအဒီပုၢ်ဝဲၢ်စီၤမရၤရံၤအဖိခွါတဖၣ်လၢ စုစ့ၣ်တခီန့ၣ်, စီၤအ့သၣ်, စီၤကံၡံၤအဖိခွါ, စီၤဧၤဘ့းဒံအဖိခွါ,
         စီၤမး လူးအဖိခွါ,
         45  စီၤဃၡၤဘယၤအဖိခွါ, စီၤအမၤစယါအ ဖိခွါ, စီၤဃံလကံယၤအဖိခွါ,
         46  စီၤအးမစံအဖိခွါ, စီၤ ဘၤနံအဖိခွါ, စီၤၡၤမ့ၢ်အဖိခွါ,
         47  စီၤမးဃလံၤအဖိခွါ, စီၤ မူၡံၤအဖိခွါ, စီၤမရၤရံၤအဖိခွါ, စီၤလ့ၤဝံအဖိခွါလီၤ.48  ဒီးအဒီပုၢ်ဝဲၢ်ပှၤလ့ၤဝံဖိန့ၣ် တၢ်ပာ်အီၤလၢတၢ်မၤအက ကလုာ်ကလုာ်ဘၣ်ဃးဒီး ယွၤအဟံၣ်အအိၣ်အဆိးအ
         လီၢ်န့ၣ်လီၤ.49  ဒီးစီၤအၤဟရိၣ်ဒီးအဖိခွါတဖၣ် လုၢ်တၢ်လၢတၢ်လုၢ် လီၢ်မ့ၣ်အူအဖီခိၣ်, ဒီးလၢတၢ်လုၢ်လီၢ်ဆိၣ်ကဲၤတၢ်နၢမူ
         အဖီခိၣ်, ဒီးအိၣ်ဝဲလၢတၢ်မၤဘၣ်ဃးဒီးတၢ်အလီၢ်စီဆှံ ကတၢၢ်ခဲလၢာ်အဂီၢ်, ဒ်သိးအကမၤတၢ်ပူၤဖျဲးလၢအံၣ်စ
         ရ့လးအဂီၢ်, ဒ်ကယဲၢ်တၢ်လၢယွၤအခ့အပှၤ စီၤမိၤရှ့မၤ လိာ်ဝဲအသိးန့ၣ်လီၤ.50  ဒီးအအံၤမ့ၢ်စီၤအၤဟရိၣ်အဖိခွါ. အဖိခွါစီၤအလၤဧစၢ်, အဖိခွါစီၤဖံၤနဃၣ်, အဖိခွါစီၤအ ဘံၤရှူ,
         51  အဖိခွါစီၤဘူးကံၤ, အဖိခွါစီၤဧူၤစံ, အဖိခွါစီၤ စရၤဃယၤ,
         52  အဖိခွါစီၤမရၤယိး, အဖိခွါစီၤအမၤရယၤ, အဖိခွါစီၤအဃံတူာ်,
         53  အဖိခွါစီၤစၤဒိး, အဖိခွါစီၤအဃံ မၤဧးလီၤ.54  ဒီးအဝဲအံၤမ့ၢ်အအိၣ်အဆိးအလီၢ် လၢအတိာ်ပူၤခဲ လၢာ်လၢအကီၢ်ဃၢၤတဖၣ်အပူၤ, လၢစီၤအၤဟရိၣ်အဖိ
         ခွါအဂ့ၢ်, လၢပှၤကဃးဖိအပှၤဟံၣ်ဖိတဖၣ်အဂ့ၢ်လီၤ. အ ဂ့ၢ်ဒ်အံၤ, တၢ်အဖးန့ၣ်မ့ၢ်အဝဲလီၤ.
         55  ဒီးတၢ်ဟ့ၣ်လီၤအီၤ လၢဃ့ဘြိၣ်လၢကီၢ်ယူဒၤအပူၤ, ဒီးအတၢ်အီၣ်ဆၣ်အ လီၢ်လၢအအိၣ်ဝးတရံးအီၤလီၤ.
         56  မ့မ့ၢ်ဟီၣ်ခိၣ်အကဝီၤ တဖၣ်ဘၣ်ဃးဒီးဝ့ၢ်န့ၣ်, ဒီးအတဝီတဖၣ်န့ၣ်ဟ့ၣ်ဝဲလၢ စီၤယဖူန့ၤအဖိခွါစီၤကၤလ့းလီၤ.57  ဒီးဟ့ၣ်ဝဲလၢစီၤအၤဟရိၣ်အဖိခွါတဖၣ် လၢယူဒၤအ ဝ့ၢ်ဃ့ဘြိၣ်, ဝ့ၢ်တူၢ်လိာ်တၢ်, ဒီးလံးဘနၤ,
         ဒီးအတၢ်အီၣ် ဆၣ်အလီၢ်, ဒီးယးတံၢ်, ဒီးအ့ၡတမိး, ဒီးအတၢ်အီၣ်ဆၣ် အလီၢ်, ဒီးဃံလ့ၣ်, ဒီးအတၢ်အီၣ်ဆၣ်အလီၢ်,
         58  ဒီးဒဘံၢ်, ဒီးအတၢ်အီၣ်ဆၣ်အလီၢ်,
         59  ဒီးဧၤၡၣ်, ဒီးအတၢ်အီၣ်ဆၣ် အလီၢ်, ဒီးဘ့ၤသရှ့မ့ၣ်, ဒီးအတၢ်အီၣ်ဆၣ်အလီၢ်လီၤ.60  ဒီးလၢဘံၣ်ယၤမံၣ်တကလုာ်အကျါန့ၣ်က့ဘၤ, ဒီးအ တၢ်အီၣ်ဆၣ်အလီၢ်, ဒီးဧၤလ့မ့း, ဒီးအတၢ်အီၣ်ဆၣ်အ
         လီၢ်, ဒီးဧၤနသိး, ဒီးအတၢ်အီၣ်ဆၣ်အလီၢ်လီၤ. အဝ့ၢ် ခဲလၢာ်လၢအဒူၣ်တဖၣ်အကျါန့ၣ်အိၣ်တဆံသၢဝ့ၢ်လီၤ.61  ဖးတၢ်သတးဒီး ပှၤဟ့ၣ်ပှၤကဃးဖိလၢ အအိၣ်လီၤ တဲာ်လၢပှၤတဒူၣ်အဟံၣ်အကျါ လၢဝ့ၢ်ဆံဆဲၣ်ဝ့ၢ်လၢပှၤ
         တခီဒူၣ်မနၤရှ့ၤအကျါလီၤ.62  ဒီးဟ့ၣ်ဝဲလၢပှၤက့ရၡိၣ်အဖိ ဒ်အပှၤဟံၣ်ဖိတဖၣ်အ သိးလၢဝ့ၢ်တဆံသၢဝ့ၢ်လၢယံးစၣ်ကၢ်တဒူၣ်အကျါ,
         ဒီး လၢအၤရှ့ၢ်တဒူၣ်အကျါ, ဒီးလၢနးသၤလံတဒူၣ်အကျါ, ဒီးလၢမနၤရှ့ၤတဒူၣ်အကျါ, လၢဘၤၡၣ်အပူၤလီၤ.63  ဖးတၢ်သတးဒီး, ပှၤဟ့ၣ်ပှၤမရၤရံၤဖိလၢ ဝ့ၢ်တဆံခံ ဝ့ၢ်, ဒ်အပှၤဟံၣ်ဖိတဖၣ်အသိးန့ၣ် လၢရူၤဘ့ၣ်တဒူၣ်အ
         ကျါ, ဒီးလၢကးတဒူၣ်အကျါ, ဒီးလၢစဘူလိၣ်တဒူၣ် အကျါလီၤ.64  ဒီးပှၤအံၣ်စရ့လးဖိဟ့ၣ်ပှၤလ့ၤဝံဖိအဝ့ၢ်တဖၣ်, ဒီးအ တၢ်အီၣ်ဆၣ်အလီၢ်တဖၣ်လီၤ.
         65  ဒီးဖးတၢ်သတးဒီး, ဟ့ၣ် လၢပှၤယူဒၤဖိတဒူၣ်အကျါ, ဒီးလၢပှၤစူၤမ့းအိၣ်ဖိတဒူၣ် အကျါ, ဒီးလၢပှၤဘံၣ်ယၤမံၣ်ဖိတဒူၣ်အကျါလၢဝ့ၢ်တ
         ဖၣ်န့ၣ်လၢအမံၤကိးအသးလီၤ.66  ဒီးပှၤဘၣ်ဃးဒီးစီၤကဃး အပှၤဟံၣ်ဖိတဖၣ်အိၣ်ဒီး ဝ့ၢ်တဖၣ်လၢအကီၢ်ဃၢၤတဖၣ်အပူၤ လၢအ့ဖရဲၣ်တဒူၣ်
         အကျါလီၤ.
         67  ဒီးဟ့ၣ်ဝဲလၢအီၤလၢ ဝ့ၢ်တူၢ်လိာ်တၢ်တ ဖၣ်, လၢၡက့ၣ်လၢကစၢၢ်အ့ဖရဲၣ်အလိၤ, ဒီးအတၢ်အီၣ် ဆၣ်အလီၢ်,
         ဒီးက့စ့ၢ်, ဒီးအတၢ်အီၣ်ဆၣ်အလီၢ်,
         68  ဒီးယၤ ကမၣ်, ဒီးအတၢ်အီၣ်ဆၣ်အလီၢ်, ဘ့ၤသဃိရိၣ်, ဒီးအ တၢ်အီၣ်ဆၣ်အလီၢ်,
         69  ဒီးအးယၤလိၣ်, ဒီးအတၢ်အီၣ်ဆၣ် အလီၢ်, ဒီးကၤသရံးမိၣ်, ဒီးအတၢ်အီၣ်ဆၣ်အလီၢ်,
         70  ဒီး လၢပှၤတခီဒူၣ်မနၤရှ့ၤအကျါန့ၣ်လၢဧၤန့ၢ်, ဒီးအတၢ်အီၣ် ဆၣ်အလီၢ်, ဒီးဘံးလၣ်, ဒီးအတၢ်အီၣ်ဆၣ်အလီၢ်လၢပှၤ
         ကဃးဖိလၢအအိၣ်လီၤတဲာ်လၢအပှၤဟံၣ်ဖိအဂီၢ်လီၤ.71  ဒီးပှၤဟ့ၣ် ပှၤက့ရၡိၣ်ဖိလၢကိလၣ်, ဒီးအတၢ်အီၣ် ဆၣ်အလီၢ်လၢဘၤၡၣ်အပူၤ, လၢပှၤတခီဒူၣ်မနၤရှ့ၤအ
         ပှၤဟံၣ်ဖိအကျါ, ဒီးဧၤၡတြိး, ဒီးအတၢ်အီၣ်ဆၣ်အလီၢ် လီၤ.
         72  ဒီးလၢယံးစၣ်ကၢ်တဒူၣ်အကျါန့ၣ်ကၤဒ့ၣ်, ဒီးအ တၢ်အီၣ်ဆၣ်အလီၢ်, ဒၤဘြး, ဒီးအတၢ်အီၣ်ဆၣ်အလီၢ်―73  ဒီးရၤမိး, ဒီးအတၢ်အီၣ်ဆၣ်အလီၢ်, ဒီးဧၤန့ၣ်, ဒီးအတၢ် အီၣ်ဆၣ်အလီၢ်,
         74  ဒီးလၢအၤရှ့ၢ်တဒူၣ်အကျါန့ၣ်မၤၡ လးဒီးအတၢ်အီၣ်ဆၣ်အလီၢ်, ဒီးဧးဘဒိၣ်, ဒီးအတၢ်အီၣ် ဆၣ်အလီၢ်,
         75  ဒီးဃူးကိး, ဒီးအတၢ်အီၣ်ဆၣ်အလီၢ်, ဒီး ရဃိာ်, ဒီးအတၢ်အီၣ်ဆၣ်အလီၢ်,
         76  ဒီးလၢနးသၤလံတ ဒူၣ်အကျါန့ၣ်က့ဒ့ၣ်လၢကၤလံၤလါအပူၤ, ဒီးအတၢ်အီၣ် ဆၣ်အလီၢ်, ဒီးဃမိၣ်, ဒီးအတၢ်အီၣ်ဆၣ်အလီၢ်,
         ဒီးကံ ရယးသၣ်, ဒီးအတၢ်အီၣ်ဆၣ်အလီၢ်လီၤ.77  ပှၤဟ့ၣ်ပှၤမရၤရံၤဖိလၢအအိၣ်လီၤတဲာ်န့ၣ် လၢရံးမိၣ်, ဒီးအတၢ်အီၣ်ဆၣ်အလီၢ်, တၤဘိၢ်, ဒီးအတၢ်အီၣ်ဆၣ်
         အလီၢ်လၢစဘူလိၣ်တဒူၣ်အကျါလီၤ.
         78  ဒီးလၢယၢ်ဒ့ၣ် ဝၢ်ဘးခီလၢယရံၤဃိအဃၢၤလၢ ယၢ်ဒ့ၣ်မုၢ်ထီၣ်တခီလၢ ရူၤဘ့ၣ်တဒူၣ်အကျါန့ၣ်ပှၤဟ့ၣ်ဘ့စ့ၢ်လၢပှၢ်လၢ်ကျါ,
         ဒီး အတၢ်အီၣ်ဆၣ်အလီၢ်ဒီးယးဟစၤ, ဒီးအတၢ်အီၣ်ဆၣ်အ လီၢ်,
         79  ဒီးကဒ့မိး, ဒီးအတၢ်အီၣ်ဆၣ်အလီၢ်, ဒီးမ့ဖၤ, ဒီးအ တၢ်အီၣ်ဆၣ်အလီၢ်,
         80  ဒီးလၢကးတဒူၣ်အကျါန့ၣ်ရၤမိး, ဒီးအတၢ်အီၣ်ဆၣ်အလီၢ် လၢကံးလဧးအပူၤ, ဒီးမၤဃ န့ၤ, ဒီးအတၢ်အီၣ်ဆၣ်အလီၢ်,
         81  ဒီးဃ့ၡဘိၣ်, ဒီးအတၢ် အီၣ်ဆၣ်အလီၢ်, ဒီးယၤစ့ၢ်ဒီးအတၢ်အီၣ်ဆၣ်အလီၢ်လီၤ.
         
            

         
      

   
      
         7
၇71  ဒီးစီၤယံးစၣ်ကၢ်အဖိခွါမ့ၢ်စီၤတိလၤ, ဒီးစီၤပူဧၤ, ဒီးစီၤ ယၤရှူာ်, ဒီးစီၤၡံးမရိၣ်န့ၣ်လွံၢ်ဂၤလီၤ.2  ဒီးစီၤတိလၤအဖိခွါမ့ၢ်စီၤဧူၤစံ, ဒီးစီၤရဖါယၤ, ဒီးစီၤ ယရံၤအ့လး, ဒီးစီၤယၤဃမဲ, ဒီးစီၤယံးဘစၣ်,
         ဒီးၡမူၤ အ့လးလီၤ. မ့ၢ်ဝဲလၢအပၢ်စီၤတိလၤအဟံၣ်ခိၣ်, ပှၤအဒိၣ် အဆူၣ်လၢအပှၤတစိၤအကျါလီၤ. လၢစီၤဒၤဝံးအမုၢ်နံၤ
         န့ၣ်အတၢ်ဂံၢ်မ့ၢ်ပှၤခံကလးခံကထိဃုကယၤလီၤ.3  ဒီးစီၤဧူၤစံအဖိခွါမ့ၢ် စီၤယံးစရါဃၤယၤ, ဒီးစီၤယံးစ ရါဃၤယၤအဖိခွါမ့ၢ်စီၤမံၤက့လး, ဒီးစီၤဧိၤဘါဒယၤ,
         ဒီး စီၤယိၤအ့လး, စီၤယံးၡံယၤန့ၣ်ယဲၢ်ဂၤလီၤ. အဝဲသ့ၣ်ခဲ လၢာ်န့ၣ်မ့ၢ်ပှၤအခိၣ်လီၤ.4  ဒီးဒ်အစၢၤအသွဲၣ်အသိး, ဒ်အပၢ်တဖၣ်အဟံၣ်အသိး န့ၣ်ပှၤသုးဖိအဖုတဖၣ် လၢဒုးတၢ်အဂီၢ်အိၣ်ဒီးအီၤ,
         ပှၤ သၢကလးဃုကထိလီၤ. အဂ့ၢ်ဒ်အံၤ, အိၣ်ဝဲဒီးအဖိအ မါ, ဒီးအဖိအလံၤအါဂၤလီၤ.5  ဒီးအဒီပုၢ်ဝဲၢ်လၢ ယံးစၣ်ကၢ်အဒူၣ်ခဲလၢာ်အကျါန့ၣ် မ့ၢ်ပှၤအဒိၣ်အဆူၣ်လီၤ. ဒီးအမံၤဆဲးလီၤအသးလၢလံာ်
         ထူလံာ်ထံးအပူၤခဲလၢာ်န့ၣ်အိၣ်ဝဲဃိးကလးနွံကထိလီၤ.6  ဒီးစီၤဘံၣ်ယၤမံၣ်အဖိခွါမ့ၢ်စီၤဘ့လၤ, ဒီးစီၤဘ့က့ၢ်, ဒီးစီၤယဒံၤအ့လးန့ၣ်သၢဂၤလီၤ.7  ဒီးစီၤဘ့လၤအဖိခွါမ့ၢ်စီၤအ့စဘိၣ်, ဒီးစီၤဧူၤစံ, ဒီးစီၤ ဧူၤစံၤအ့လး, ဒီးစီၤယရံမိး, ဒီးစီၤဧံရံၤန့ၣ်ယဲၢ်ဂၤလီၤ.
         မ့ၢ်ဝဲ လၢအပၢ်အဟံၣ်အခိၣ်, ပှၤအဒိၣ်အဆူၣ်လီၤ. ဒီးအမံၤ ဆဲးလီၤအသးလၢလံာ်ထူလံာ်ထံးအပူၤန့ၣ်
         အိၣ်ဝဲခံက လးခံကထိသၢဆံလွံၢ်ဂၤလီၤ.8  ဒီးစီၤဘ့က့ၢ်အဖိခွါမ့ၢ်စီၤစမံရၤ, ဒီးစီၤယိၤအၣ်, ဒီး စီၤအလၤဧစၢ်, ဒီးစီၤအ့လံၤဧ့နံၤ, ဒီးစီၤဧိၣ်ရံၤဒီးစီၤယရံ
         မိး, ဒီးစီၤအဘံယၤ, ဒီးစီၤဧၤနသိး, ဒီးစီၤဧၤလ့မ့းလီၤ. အဝဲသ့ၣ်ခဲလၢာ်န့ၣ်မ့ၢ်စီၤဘ့က့ၢ်အဖိခွါလီၤ.
         9  ဒီးအတၢ် ဂံၢ်လၢအဆဲးလီၤအသးလၢလံာ်ထူလံာ်ထံးအပူၤ ဒ်အ ဒူၣ်တဖၣ်အသိးန့ၣ်, အပၢ်အဟံၣ်အခိၣ်တဖၣ်,
         ပှၤအ ဒိၣ်အဆူၣ်န့ၣ်မ့ၢ်ပှၤခံကလးခံကယၤလီၤ.10  ဒီးစီၤယဒံၤဧ့လးအဖိခွါမ့ၢ်စီၤဘံးလဟၣ်လီၤ. ဒီးစီၤ ဘံးလဟၣ်အဖိခွါမ့ၢ်စီၤယဧူၢ်ၡး, ဒီးစီၤဘံၣ်ယၤမံၣ်,
         ဒီး စီၤအ့ဟူာ်, ဒီးစီၤကနၤနါ, ဒီးစီၤစ့သၣ်, ဒီးစီၤတၢ်ၡံၣ်, ဒီးစီၤအဃံၡဃၢ်လီၤ.
         11  အဝဲသ့ၣ်ခဲလၢာ်န့ၣ်စီၤယဒံၤဧ့ လးအဖိခွါ, အပၢ်အခိၣ်, ပှၤအဒိၣ်အဆူၣ်အိၣ်ဝဲတက လးနွံကထိခံကယၤ,
         ဒီးကတဲာ်ကတီၤအသးဒ်သိးအ ကလဲၤဒုးသုးလီၤ.12  ဒီးစီၤရှူဖံၣ်, ဒီးစီၤဃုဖံၣ်မ့ၢ်စီၤဧံၢ်အဖိခွါ, ဒီးစီၤဃူၡံၣ်, စီၤအဃ့ၢ်အဖိခွါလီၤ.13  စီၤနးသၤလံအဖိခွါမ့ၢ်စီၤယၤဃစံၤအ့လး, ဒီးစီၤကူနံး, ဒီးစီၤယ့စ့ၢ်, ဒီးစီၤၡၤလူၣ်န့ၣ် နီၢ်ဘံၤလဟၤအဖိခွါလီၤ.14  ဒီးစီၤမနၤရှ့ၤအဖိခွါမ့ၢ်စီၤအးစရံၤအ့လး လၢတၢ်ဆံး စၢ်န့ၢ်အီၤ, (အသံၣ်မါပှၤအရၣ်ဖိဆံးစၢ်န့ၢ်စီၤကံးလဧး
         အပၢ်စီၤမၤကံၢ်လီၤ.
         15  ဒီးစီၤမၤကံၢ်န့ၢ်မါလၢစီၤဃူဖံၣ်ဒီး စီၤရှူဖံၣ်အဒီပုၢ်ဝဲၢ်မုၣ်, ဒီးအဒီပုၢ်ဝဲၢ်မုၣ်အမံၤမ့ၢ်
         နီၢ်မၤ ကၤလီၤ.) ဒီးပှဲၤထီၣ်ခံဂၤတဂၤအမံၤမ့ၢ် စီၤစလၤဖဃး လီၤ. ဒီးစီၤစလၤဖဃးအိၣ်ဝဲဒီးအဖိမုၣ်တဖၣ်လီၤ.16  ဒီးစီၤမၤကံၢ်အမါ နီၢ်မၤကၤဆံးစၢ်န့ၢ် အဖိခွါတဂၤ, ဒီးယုၢ်ဝဲအမံၤလၢစီၤပ့ရ့ၣ်, ဒီးအဒီပုၢ်ဝဲၢ်အမံၤမ့ၢ်
         စီၤရှ့ ရ့ၣ်လီၤ. ဒီးအဖိခွါအမံၤမ့ၢ်စီၤအူလၣ်, ဒီးစီၤရ့ၤက့ၣ်လီၤ.17  ဒီးစီၤအူလၣ်အဖိခွါမ့ၢ်စီၤဘဒၣ်လီၤ. အဝဲသ့ၣ်တဖၣ် န့ၣ်မ့ၢ်စီၤကံးလဧးအဖိခွါတဖၣ်, စီၤမၤကံၢ်အဖိခွါ,
         စီၤ မနၤရှ့ၤအဖိခွါလီၤ.18  ဒီးအဒီပုၢ်ဝဲၢ်မုၣ် နီၢ်ဟးမိၤလ့က့း ဆံးစၢ်န့ၢ်စီၤအံၡ ဟိး, ဒီးစီၤအဘံၤဧ့စ့ၢ်, ဒီးစီၤမၤဃလၤလီၤ.19  ဒီးစီၤၡမံဒၤအဖိခွါမ့ၢ်စီၤအဃံယၣ်, ဒီးစီၤၡက့ၣ်, ဒီး စီၤလံးကဃံ, ဒီးစီၤအနံဧၣ်လီၤ.20  ဒီးစီၤအ့ဖရဲၣ်အဖိခွါမ့ၢ် စီၤရှူသ့လၤ, ဒီးအဖိခွါစီၤဘ့ ရ့း, ဒီးအဖိခွါစီၤတၤဃး, ဒီးအဖိခွါစီၤအ့လၤဒၤ,
         ဒီး အဖိခွါစီၤတၤဃး,
         21  ဒီးအဖိခွါစီၤစၤဘး, ဒီးအဖိခွါစီၤ ရှူၤသ့လၤ, ဒီးစီၤဧ့စ့ၢ်, ဒီးစီၤအ့လၤလၢကၤသးအပှၤက ညီလၢအအိၣ်ဖျဲၣ်လၢကီၢ်ပူၤန့ၣ်မၤသံအီၤလီၤ.
         အဂ့ၢ်ဒ် အံၤ, ဟဲလီၤဝဲဒ်သိးအကမၤန့ၢ်အဆၣ်ဖိကီၢ်ဖိအဒၢန့ၣ် လီၤ.
         22  ဒီးအပၢ်စီၤအ့ဖရဲၣ်ဘၣ်မိၣ်ဘၣ်မးတၢ်အါနံၤအါ သီ, ဒီးအဒီပုၢ်ဝဲၢ်တဖၣ်န့ၣ်ဟဲမၤမုာ်ထီၣ်က့ၤအီၤလီၤ.23  ဒီးလဲၤနုာ်လၢအမါအအိၣ်, ဒီးအဝဲဒၣ်ဒၢထီၣ်, ဒီးဆံး စၢ်န့ၢ်အဖိခွါ, ဒီးယုၢ်ဝဲအမံၤလၢဘရံဧၤလီၤ.
         အဂ့ၢ်ဒ်အံၤ, တၢ်အၢအိၣ်ဝဲလၢအဟံၣ်ပူၤလီၤ.
         24  (ဒီးအဖိမုၣ်န့ၣ်မ့ၢ်နီၢ် ရှ့ရၤလၢအတ့လီၤဘ့ၤသဃိရိၣ် လၢလာ်ခီတဖျၢၣ်, ဒီး လၢထးခီတဖျၢၣ်,
         ဒီးအူစ့ၣ်ရှ့ၤရ့ၤလီၤ.)
         25  ဒီးစီၤရ့ဖၤမ့ၢ်အဖိ ခွါ, ဒီးစီၤရ့ရှ့ာ်, ဒီးအဖိခွါစီၤတ့လၤ, ဒီးအဖိခွါစီၤတၤ ဃၣ်,
         26  ဒီးအဖိခွါစီၤလၤဒၣ်, အဖိခွါစီၤဧးမံၤဟူး, အဖိခွါ စီၤအလံၡမၤ,
         27  အဖိခွါစီၤနိၣ်, အဖိခွါစီၤယဟိၤရှူလီၤ.28  ဒီးအတၢ်ဟံးဃာ်တဖၣ်, ဒီးအအိၣ်အဆိးအလီၢ်န့ၣ် မ့ၢ်ဘ့ၤသ့လး, ဒီးအတဝီတဖၣ်, ဒီးနၤရၣ်လၢမုၢ်ထီၣ်တ
         ခီ, ဒီးက့စ့ၢ်ဒီးအတဝီလၢမုၢ်နုာ်တခီ, ဒီးၡက့ၣ်ဒီးအတဝီ တဖၣ်, ပၢၢ်လၢဂါစၤဒီးအတဝီတဖၣ်န့ၣ်,
         29  ဒီးလၢပှၤမနၤ ရှ့ၤဖိအကီၢ်ဃၢၤန့ၣ်ဘ့ၤသၡၣ်ဒီးအတဝီတဖၣ်, တၤနး ဒီးအတဝီတဖၣ်, မကံးဒိၤဒီးအတဝီတဖၣ်,
         ဒိၢ်ဒီးအတ ဝီတဖၣ်လီၤ. ဒီးအံၣ်စရ့လးအဖိခွါစီၤယိၤသးအဖိခွါတ ဖၣ်န့ၣ်အိၣ်ဝဲဆိးဝဲလၢတၢ်န့ၣ်တဖၣ်အပူၤလီၤ.30  ဒီးစီၤအၤရှ့ၢ်အဖိခွါမ့ၢ်စီၤယံးမနၤ, ဒီးစီၤယံးၡဝၤ, ဒီး စီၤယံးၡဝံၤ, ဒီးစီၤဘရံဧၤ, ဒီးအဒီပုၢ်ဝဲၢ်မုၣ်မ့ၢ်နီၢ်စ့ရၤလီၤ.31  ဒီးစီၤဘရံဧၤအဖိခွါမ့ၢ်စီၤဃ့ဘ့ၢ်, ဒီးစီၤမၤလကၤအ့ လးလီၤ. အဝဲဒၣ်တဂၤန့ၣ်မ့ၢ်စီၤဘံးရစၤဝံးအပၢ်လီၤ.32  ဒီးစီၤဃ့ဘ့ၢ်ထီၣ်ဖိစီၤယၤဖလ့း, ဒီးစီၤၡိမ့ၢ်, ဒီးစီၤဃိ သၣ်, ဒီးအဒီပုၢ်ဝဲၢ်မုၣ်နီၢ်ရှူဧၤလီၤ.33  ဒီးစီၤယၤဖလ့းအဖိခွါမ့ၢ်စီၤပါစး, ဒီးစီၤဘံးမဟၤလး, ဒီးစီၤဧၤၡဝးလီၤ. အဝဲသ့ၣ်တဖၣ်န့ၣ်မ့ၢ်စီၤယၤဖလ့းအ
         ဖိလီၤ.34  ဒီးစီၤၡၤမ့ၢ်အဖိခွါမ့ၢ်စီၤအဃံၤ, ဒီးစီၤရိဟကၤ, စီၤ ယဃူဘၤ, ဒီးစီၤအရၣ်လီၤ.35  ဒီးအဒီပုၢ်ဝဲၢ်စီၤဟ့လ့ၣ်အဖိခွါမ့ၢ်စီၤစိဖၤ, ဒီးစီၤယံးမ နၤ, ဒီးစီၤရှ့လ့ၣ်, ဒီးစီၤဧၤမလးလီၤ.36  ဒီးစီၤစိဖၤအဖိခွါမ့ၢ်စီၤစူၤအၤ, ဒီးစီၤဃၤရန့ဖ့ၢ်, ဒီးစီၤ ရှူဧၤလး, ဒီးစီၤဘ့ရံၤ, ဒီးစီၤယးမရၤ,
         37  စီၤဘ့စ့ၢ်, ဒီးစီၤ ဟိး, ဒီးစီၤၡးမၤ, ဒီးစီၤၡံလၡၣ်, ဒီးစီၤယံးသရၣ်, ဒီး စီၤဘ့ရၤလီၤ.38  ဒီးစီၤယ့သ့ၢ်အဖိခွါမ့ၢ်စီၤယဖူန့ၤ, ဒီးစီၤပံးစပၤ, ဒီးစီၤ အ့ရၤလီၤ.39  ဒီးစီၤဧူးလၤအဖိခွါမ့ၢ်စီၤအရၤ, ဒီးစီၤဃနံၤအ့လးဒီး စီၤရံစယၤလီၤ.40  အဝဲသ့ၣ်တဖၣ်ခဲလၢာ်န့ၣ်မ့ၢ် စီၤအၤရှ့ၢ်အဖိ, အပၢ်အ ပှၤဟံၣ်ဖိအခိၣ်, ပှၤဃုထၢဖိ, ပှၤအဒိၣ်အဆူၣ်,
         ပဒိၣ် ဖးဒိၣ်တဖၣ်အခိၣ်လီၤ. ဒီးအတၢ်ဂံၢ်လၢအမံၤဆဲးလီၤအ သးလၢလံာ်ထူလံာ်ထံးအပူၤ လၢအမ့ၢ်ပှၤသုးဖိလၢတၢ်
         သုးမုၢ်အကျါန့ၣ်မ့ၢ်ပှၤခံကလးဃုကထိလီၤ.

၈81  ဒီးစီၤဘံၣ်ယၤမံၣ်ထီၣ်ဖိအဖိဝဲၢ်ကိစီၤဘ့လၤ, ခံဂၤတ ဂၤစီၤအၤၡဘ့လၤ, သၢဂၤတဂၤစီၤအၤဃရၤ,
         2  လွံၢ်ဂၤ တဂၤစီၤနိဃၤ, ဒီးယဲၢ်ဂၤတဂၤစီၤရၤဖၤလီၤ.3  ဒီးစီၤဘ့လၤအဖိခွါမ့ၢ်စီၤအၤဒၢ်, ဒီးစီၤက့ၤရၤ, စီၤအ ဘံဟူာ်,
         4  ဒီးစီၤအဘံရှူ, ဒီးစီၤနဧၤမၣ်, ဒီးစီၤအၤဃိၤ,―5  ဒီးစီၤက့ရၤ, ဒီးစီၤၡဖူဖၣ်, ဒီးစီၤဃူရၣ်လီၤ.6  ဒီးအဝဲအံၤမ့ၢ် စီၤအ့ဟူာ်အဖိခွါ, အဝဲအံၤမ့ၢ် ပှၤက့ ဘၤဖိအပၢ်အခိၣ်တဖၣ်လီၤ. ဒီးပှၤဒုးဟးထီၣ်အီၤဆူမၤ
         နဃးအပူၤ,
         7  ဒီးစီၤနဧၤမၣ်, ဒီးစီၤအဃံယၤ, ဒီးစီၤက့ရၤ, အဝဲဒၣ်ဒုးဟးထီၣ်အီၤ, ဒီးထီၣ်ဖိစီၤဧူးစၤ, ဒီးစီၤအဃံ
         ဟူာ်လီၤ.8  စီၤၡၤဃရံၣ်ထီၣ်ဖိလၢကီၢ်မိၤအးအပူၤ လၢအပျၢ်ပှၤ တဖၣ်န့ၣ်အလီၢ်ခံ, ဒီးအမါမ့ၢ်နီၢ်ဃူၡံၣ်,
         ဒီးနီၢ်ဘၤရၤ လီၤ.
         9  ဒီးလၢအမါနီၢ်ဃိဒ့ၣ်န့ၣ်ထီၣ်ဖိစီၤယိၤဘာ်, ဒီးစီၤ စံဘယၤ, ဒီးစီၤမ့ၡၤ, ဒီးစီၤမၤလက့ၣ်,
         10  ဒီးစီၤယဧူးစး, ဒီးစီၤရှ့ကယၤ, ဒီးစီၤမံရမၤလီၤ. အဝဲသ့ၣ်မ့ၢ်အဖိခွါ, အ ပၢ်တဖၣ်အခိၣ်တဖၣ်လီၤ.
         11  ဒီးလၢအမါနီၢ်ဃူၡံၣ်န့ၣ် ထီၣ်ဖိစီၤအဃံတူာ်, ဒီးစီၤအ့လပၤလးလီၤ.
         12  ဒီးစီၤအ့လပၤလးအဖိခွါမ့ၢ်စီၤဧ့ၤဘ့ၢ်, ဒီးစီၤမံၡၣ်, ဒီးစီၤၡၤမး, (အဝဲဒၣ်တ့အိနိၤ, ဒီးလိးဒီးအတဝီတဖၣ်,)―13  ဒီးစီၤဘရံဧၤ, ဒီးစီၤၡမၤ, (အဝဲသ့ၣ်တဖၣ်န့ၣ်မ့ၢ်ပှၤအး ယၤလိၣ်အဖိအပၢ်တဖၣ်အခိၣ်, ပှၤလၢအဟီထီၣ်ကွံာ်
         ပှၤကၤသးဖိ),
         14  ဒီးစီၤအဃံယိၤ, စီၤၡၤၡး, ဒီးယရံမိး,― ဒီးစီၤစဘၤဒယၤ, ဒီးစီၤဧၤရး, ဒီးစီၤဧၤဒၢ်,
         15  ဒီးစီၤမံၤက့16  လး, ဒီးစီၤယးၡပၤ, ဒီးစီၤယိဃၤန့ၣ်, စီၤဘရံဧၤအဖိခွါ တဖၣ်,
         17  ဒီးစီၤစဘၤဒယၤ, ဒီးစီၤမရှူလၣ်, ဒီးစီၤဃံးစကံ, ဒီးစီၤဃ့ဘ့ၢ်,
         18  ဒီးစီၤယးၡးမရဲ, ဒီးစီၤယံးစလံအၤ, ဒီးစီၤ ယိၤဘာ်န့ၣ်, စီၤအ့လပၤဧၤလးအဖိခွါတဖၣ်,
         19  ဒီးစီၤ ယၤကံၣ်, ဒီးစီၤစံးကရံ, ဒီးစီၤစၤဘဒံၤ,
         20  ဒီးစီၤအ့လံၤဧ့နံၤ, ဒီးစီၤစံးလသဲ, ဒီးစီၤအလံအ့လး, ဒီးစီၤဧဒါယၤ, ဒီးစီၤ ဘရါယၤ,
         21  ― ဒီးစီၤၡံးမရံန့ၣ်, စီၤၡံမဧံအဖိခွါတဖၣ်,―
         22  ဒီးစီၤယံးၡဖၣ်, ဒီးဧ့ၤဘ့ၢ်ဒီးစီၤအလံၤအ့လး,
         23  ဒီးစီၤဧၤ ဘဒိၣ်, ဒီးစီၤစံးကရံ, ဒီးစီၤဃၤနၣ်,
         24  ဒီးစီၤဃနၤနယၤ, ဒီးစီၤဧ့လၣ်, ဒီးစီၤဧၤနသိသယၤ,
         25  ဒီးစီၤယံးဖံးဒယၤ, ဒီးပနူၤအ့လးန့ၣ်, စီၤၡၤၡးအဖိခွါတဖၣ်,
         26  ဒီးစီၤရှ့မၡံး ရဲၤ, ဒီးစီၤၡဃၤရယၤ, ဒီးစီၤဧသၤလယၤ,
         27  ဒီးစီၤယၤ ရ့ၤၡယၤ, ဒီးစီၤအ့လံယၤ, ဒီးစီၤစံးကရံန့ၣ်, စီၤယရိ ဃၣ်အဖိခွါတဖၣ်လီၤ.28  အဝဲသ့ၣ်တဖၣ်န့ၣ် မ့ၢ်အပၢ်တဖၣ်အခိၣ်ဒ်အစၢၤအ သွဲၣ်အသိးန့ၣ်, ပှၤအခိၣ်လီၤ. အဝဲသ့ၣ်တဖၣ်န့ၣ်အိၣ်
         ဝဲဆိးဝဲလၢယရူၤၡလ့ၣ်အပူၤလီၤ.29  ဒီးစီၤကံးဘိၣ်အပၢ် အိၣ်ဝဲဆိးဝဲလၢ ကံးဘိၣ်အပူၤ (ဒီးအမါအမံၤမ့ၢ်နီၢ်မၤကၤ),
         30  ဒီးအဖိဝဲၢ်ကိမ့ၢ် စီၤဧၤ ဘဒိၣ်, ဒီးစီၤစူၢ်, ဒီးစီၤကံၣ်, ဒီးစီၤဘဧၤလး, ဒီးစီၤနၤ ဒၤ,
         31  ဒီးစီၤကဒိၢ်, ဒီးစီၤအဃံယိၤ, ဒီးစီၤစ့ၤက့ၢ်လီၤ.―32  ဒီးစီၤမံးကလိးထီၣ်ဖိစီၤၡံမံၤ, ဒီးအဝဲသ့ၣ်အိၣ်ဝဲစ့ၢ်ကီး လၢယရူၤၡလ့ၣ်အပူၤသဃီၤဒီးအဒီပုၢ်ဝဲၢ်လီၤ.33  ဒီးစီၤန့ၢ်ထီၣ်ဖိစီၤကံၣ်, ဒီးစီၤကံၣ်ထီၣ်ဖိစီၤစီလူး, ဒီး စီၤစီလူးထီၣ်ဖိစီၤယိနၤသၣ်,
         ဒီးစီၤမၤလကံရှူၤ, ဒီးစီၤ အဘံနဒၣ်, ဒီးစီၤအ့ၡဘဧၤလးလီၤ.34  ဒီးစီၤယိနၤသၣ်အဖိခွါမ့ၢ် စီၤမရံးဘဧၤလး, ဒီးစီၤမ ရံးဘဧၤလးထီၣ်ဖိစီၤမံၤကါလီၤ.35  ဒီးစီၤမံၤကါအဖိခွါမ့ၢ်စီၤပံၤသိၣ်, ဒီးစီၤမ့လ့း, ဒီးစီၤ တၤရ့ၤ, ဒီးစီၤအၤဃးလီၤ.36  ဒီးစီၤအၤဃးထီၣ်ဖိစီၤယဟိဒၤ, ဒီးစီၤယဟိဒၤထီၣ်ဖိ စီၤဧၤလ့မ့း, စီၤဧၤစမၤဝ့း, ဒီးစီၤစံၣ်ရံၤလီၤ.
         ဒီးစီၤစံၣ်ရံၤ ထီၣ်ဖိစီၤမိစၤလီၤ.
         37  ဒီးစီၤမိစၤထီၣ်ဖိစီၤဘံးနၤ, အဖိခွါ စီၤရၤဖၤ, အဖိခွါစီၤအ့လဧၤစၤ, အဖိခွါစီၤအၤစ့လးလီၤ.38  ဒီးစီၤအၤစ့လးအိၣ်ဒီးအဖိခွါဃုဂၤလီၤ. အအံၤမ့ၢ်အ မံၤ, စီၤဧးစရံကၣ်, စီၤဘိကရူၤ, ဒီးစီၤယံးၡမၤဧ့လး,
         ဒီးစီၤၡၤရံယၤ, ဒီးစီၤဧိၤဘါဒယၤ, ဒီးစီၤဃၤနၣ်လီၤ. အဝဲသ့ၣ်တဖၣ်န့ၣ်မ့ၢ်စီၤအၤစ့လးအဖိခွါလီၤ.39  ဒီးအဒီပုၢ်ဝဲၢ်စီၤဧ့ၤရှ့းအဖိခွါမ့ၢ်အဖိဝဲၢ်ကိ စီၤအူလၣ် ခံဂၤတဂၤဒီးစီၤယဧူၡး, သၢဂၤတဂၤစီၤအလံၤဖ့လ့းလီၤ.40  ဒီးစီၤအူလၣ်အဖိခွါတဖၣ်န့ၣ် မ့ၢ်ပှၤအဒိၣ်အဆူၣ်, ပှၤခးတၢ်ဖိ, ဒီးအဖိခွါအိၣ်အါဂၤ, ဒီးအဖိခွါတဖၣ်အဖိ
         ခွါတဖၣ်မ့ၢ်ပှၤတကယၤယဲၢ်ဆံလီၤ. အဝဲသ့ၣ်ခဲလၢာ် န့ၣ်မ့ၢ်စီၤဘံၣ်ယၤမံၣ်အဖိခွါလီၤ.

၉91  ဒီးအံၣ်စရ့လးခဲလၢာ်အမံၤဆဲးလီၤအသး လၢလံာ်ထူ လံာ်ထံးအပူၤ, ဒီးကွၢ်ကွၢ်, ကွဲးအသးလၢအံၣ်စရ့လးအ
         စီၤပၤအလံာ်ပူၤလီၤ. ဒီးယူဒၤဘၣ်တၢ်စိာ်မၢကဲကုၢ်အီၤ လၢဘၤဘူၤလိၣ်အပူၤ, လၢအတၢ်ကမၣ်အဃိလီၤ.2  ဒီးပှၤလၢအအိၣ်အဆိးဆိလၢ အတၢ်ဟံးဃာ်အပူၤ, လၢအဝ့ၢ်တဖၣ်အပူၤန့ၣ် မ့ၢ်ပှၤအံၣ်စရ့လးဖိ, ဒီးပှၤလုၢ်
         တၢ်အဒိၣ်, ပှၤလ့ၤဝံဖိ, ဒီးပှၤနသံနးဖိလီၤ.3  ဒီးလၢယရူၤၡလ့ၣ်အပူၤန့ၣ် ပှၤအိၣ်ဝဲဆိးဝဲလၢပှၤယူ ဒၤဖိအကျါ, ဒီးလၢပှၤဘံၣ်ယၤမံၣ်အကျါ, ဒီးလၢပှၤအ့4  ဖရဲၣ်ဖိ, ဒီးပှၤမနၤရှ့ၤဖိအကျါ, စီၤဧူသဲၤ, စီၤဧးမံၤဟူး အဖိခွါ, စီၤဧိၣ်ရံၤအဖိခွါ, စီၤအံၤမရံအဖိခွါ,
         စီၤဘၤနံ အဖိခွါလၢစီၤယူဒၤအဖိခွါစီၤဖ့ၤရ့းအဖိအကျါလီၤ.5  ဒီးလၢပှၤၡံၤလိနးဖိအကျါ, စီၤဧစံယၤပှၤဝဲၢ်ကိ, ဒီးအ ဖိခွါတဖၣ်,
         6  ဒီးလၢစီၤစ့ရၤအဖိခွါတဖၣ်အကျါစီၤယူၤ အ့လး, ဒီးအဒီပုၢ်ဝဲၢ်တဖၣ်, ပှၤဃုကယၤခွံဆံလီၤ.7  ဒီးလၢဘံၣ်ယၤမံၣ်အဖိခွါတဖၣ်အကျါန့ၣ် စီၤစၤလူ, စီၤမရှူလၣ်အဖိခွါ, စီၤဟိဒၤဝယၤအဖိခွါ, စီၤဟးစနူ
         အၤအဖိခွါ,
         8  ဒီးစီၤယရိဃၣ်အဖိခွါ, စီၤယံးဘနံယၤ, ဒီးစီၤအ့လၤ, ဒီးစီၤဧူးစံအဖိခွါ, စီၤမံးကြံၤအဖိခွါ,
         ဒီး စီၤမရှူလၣ်, စီၤၡဖးတယၤအဖိခွါ, စီၤရဧူၤအ့လးအဖိခွါ, စီၤယံးဘနံယၤအဖိခွါ,
         9  ဒီးအဒီပုၢ်ဝဲၢ်တဖၣ်ဒ်အစၢၤအ သွဲၣ်အသိးန့ၣ်, ပှၤခွံကယၤယဲၢ်ဆံဃုဂၤလီၤ. အဝဲသ့ၣ် တဖၣ်ခဲလၢာ်န့ၣ်
         မ့ၢ်ပၢ်တဖၣ်အခိၣ်လၢအပၢ်အပှၤဟံၣ် ဖိအကျါလီၤ.10  ဒီးလၢပှၤလုၢ်တၢ်အဒိၣ်အကျါန့ၣ် စီၤယဒါယၤ, ဒီး စီၤယဟိယၤရံာ်, ဒီးစီၤယၤကံၣ်,
         11  ဒီးစီၤဧစၤရယၤ, စီၤ ဃံးလကံယၤအဖိခွါ, စီၤမရှူလၣ်အဖိခွါ, စီၤစၤဒိးအဖိ ခွါစီၤမရၤယိးအဖိခွါ,
         စီၤအဃံးတူာ်အဖိခွါ, ပှၤပၢယွၤ အဟံၣ်,
         12  ဒီးစီၤဧဒါယၤ, စီၤယရိဃၣ်အဖိခွါ, စီၤပၤ ၡဃူၢ်အဖိခွါ, စီၤမၤလကံယၤအဖိခွါ, ဒီးစီၤဧၤဒံၤအ့လး
         အဖိခွါ, စီၤမၤစဲ, စီၤယၤကစ့ရၤအဖိခွါ, စီၤမရှူလၣ်အ ဖိခွါ, စီၤမၡံးလ့မံးအဖိခွါ, စီၤအံးမ့ၢ်အဖိခွါ,
         13  ဒီးအဒီ ပုၢ်ဝဲၢ်အပၢ်အပှၤဟံၣ်ဖိအခိၣ်တဖၣ်, ပှၤတကထိနွံက ယၤဃုဆံ, ပှၤလၢအဒိၣ်အဆူၣ် လၢတၢ်မၤဘၣ်ဃးဒီး
         ယွၤအဟံၣ်အတၢ်မၤအဂီၢ်လီၤ.14  ဒီးလၢပှၤလ့ၤဝံဖိအကျါန့ၣ်စီၤၡမါယၤ, စီၤဃၤရှူာ်အ ဖိခွါ, စီၤဧးစရံကၣ်အဖိခွါ, စီၤဃၡၤဘယၤအဖိခွါန့ၣ်
         အိၣ်ဝဲလၢစီၤမရၤရံအဖိခွါတဖၣ်အကျါ,
         15  ဒီးစီၤဘးက ဘးကၢ်, ဒီးစီၤဃ့ရ့ၣ်, ဒီးစီၤကၤလလး, ဒီးစီၤမးတၤန ယၤ, စီၤမံၤကါအဖိခွါ, စီၤစံးကရံအဖိခွါ,
         စီၤအၤစာ်အ ဖိခွါ,
         16  ဒီးစီၤဧိၤဘါဒယၤ, စီၤၡမါယၤအဖိခွါ, စီၤကၤ လလးအဖိခွါ, စီၤယဒူသူၣ်အဖိခွါ, စီၤဘ့ရ့ကံယၤ, စီၤ
         အၤစာ်အဖိခွါ, စီၤအ့လကါနၤအဖိခွါလၢအအိၣ်ဝဲဆိး ဝဲလၢပှၤနတိဖၤဖိအတဝီတဖၣ်အပူၤလီၤ.17  ဒီးပှၤပၢၤပဲတရီဖိမ့ၢ်စီၤၡၤလ့ၣ်, ဒီးစီၤဧးကူာ်, ဒီးစီၤ တၤလမိၣ်, ဒီးစီၤဃံမ့ၣ်, ဒီးအဒီပုၢ်ဝဲၢ်တဖၣ်လီၤ.
         စီၤ ၡၤလူၣ်န့ၣ်မ့ၢ်အခိၣ်လီၤ.
         18  ဒီးတုၤဖဲအံၤအိၣ်ဝဲလၢစီၤပၤ အပဲတရီလၢမုၢ်ထီၣ်တခီလီၤ. အဝဲသ့ၣ်တဖၣ်န့ၣ်မ့ၢ်ပှၤ ပၢၤပဲတရီဖိလၢပှၤလ့ၤဝံဖိအဖုတဖၣ်အကျါန့ၣ်လီၤ.19  ဒီးစီၤကိၤရ့အဖိခွါစီၤၡၤလူၣ်, စီၤအဘံယၤစာ်အဖိခွါ, စီၤကိၤရးအဖိခွါ, ဒီးအဒီပုၢ်ဝဲၢ် (လၢအပၢ်အပှၤဟံၣ်ဖိ
         အကျါ) ပှၤကိၤရးဖိသ့ၣ်တဖၣ်န့ၣ် အိၣ်ဝဲလၢတၢ်အကုၢ် အပှၤအတၢ်မၤအဖီခိၣ်, ပှၤပၢၤဒဲအကျဲစၢၤဖိ,
         ဒီးအပၢ် တဖၣ်အိၣ်ဝဲလၢယွၤအသုးမုၢ်ဂီၢ်မုၢ်အဖီခိၣ်န့ၣ် မ့ၢ်ပှၤပၢၤ တၢ်ဟဲနုာ်အလီၢ်လီၤ.
         20  ဒီးစီၤအလၤဧစၢ်အဖိခွါစီၤဖံၤန ဃၣ်န့ၣ်မ့ၢ်ပှၤအခိၣ်တဂၤလၢအဖီခိၣ် လၢခံလၢပျၢၤ, ဒီး ယွၤအိၣ်ဝဲဒီးအီၤလီၤ.21  ဒီးစီၤမရှ့လ့းမယၤအဖိခွါ, စီၤစကၤရယၤ, မ့ၢ်ပှၤပၢၤ တၢ်အိၣ်ဖှိၣ်ရိဖှိၣ်အဒဲအကျဲစၢၤလီၤ.22  အဝဲသ့ၣ်ခဲလၢာ်န့ၣ်ဘၣ်တၢ်ဃုထၢအီၤ, ဒ်သိးအက ကဲထီၣ်ပှၤပၢၤကျဲစၢၤ, ပှၤခံကယၤတဆံခံဂၤလီၤ. အဝဲ
         သ့ၣ်တဖၣ်န့ၣ် အမံၤဆဲးလီၤအသးလၢလံာ်ထူလံာ်ထံး အပူၤလၢအတဝီတဖၣ်အပူၤ, ပှၤလၢစီၤဒၤဝံး, ဒီးဝံစီၤ
         ၡမူၤအ့လးပာ်ဝဲလၢအတၢ်မၤအလီၢ်န့ၣ်လီၤ.23  ဒီးအဝဲသ့ၣ်တဖၣ်, ဒီးအဖိအလံၤတဖၣ်, ပၢၤယွၤအ ဟံၣ်အကျဲစၢၤ, ဒဲအဟံၣ်, ဒ်အကွၢ်တၢ်အလီၢ်တဖၣ်အ
         သိးန့ၣ်လီၤ.24  ပှၤပၢၤကျဲစၢၤအိၣ်ဝဲလၢတၢ်လွံၢ်ခီ, လၢမုၢ်ထီၣ်တခီ, လၢမုၢ်နုာ်တခီ, လၢကလံၤစိးတခီ, ဒီးလၢကလံၤထံး
         တခီလီၤ.25  ဒီးအဒီပုၢ်ဝဲၢ်အိၣ်ဝဲလၢ အတဝီတဖၣ်အပူၤန့ၣ် ဟဲဝဲ လၢအလီၢ်ခံဆူအလီၢ်န့ၣ်နွံနံၤတဘျီနွံနံၤတဘျီလီၤ.26  အဂ့ၢ်ဒ်အံၤ, အဝဲသ့ၣ်တဖၣ်န့ၣ်အိၣ်ဝဲလၢပှၤပၢၤကျဲ စၢၤဖိလွံၢ်ဂၤအစုဖီလာ် လၢအမ့ၢ်ပှၤလ့ၤဝံဖိ,
         ဒီးအိၣ်ဝဲ လၢဒၢးတဖၣ်အဖီခိၣ်, ဒီးလၢတၢ်ပာ်ဖှိၣ်စ့အလီၢ်အဖီ ခိၣ်လၢအအိၣ်ဝဲလၢယွၤအဟံၣ်ပူၤလီၤ.27  ဒီးအိၣ်ဝဲသီတနၤကျၢၤ ဝးတရံးယွၤအဟံၣ်န့ၣ်လီၤ. အဂ့ၢ်ဒ်အံၤ, တၢ်ပၢၤတၢ်န့ၣ်အိၣ်ဝဲလၢအစုဖီလာ်,
         ဒီး အဝဲသ့ၣ်အိးထီၣ်တၢ်တဂီၤဘၣ်တဂီၤ, တဂီၤဘၣ်တဂီၤ လီၤ.28  ဒီးပှၤပၢၤတၢ် အကုၢ်အပှၤအတၢ်မၤ အဃၢၤအဃိၢ် တဖၣ်အိၣ်ဝဲလၢအကျါ, ဒ်သိးအကဟဲစိာ်နုာ်အီၤဒ်အ
         တၢ်ဂံၢ်အသိး, ဒီးလဲၤစိာ်ထီၣ်အီၤဒ်အတၢ်ဂံၢ်အသိးန့ၣ် လီၤ.29  ဒီးတၢ်ပာ်ပှၤလၢအကျါတဖၣ် လၢတၢ်အဃၢၤအဃိၢ် အဖီခိၣ်, ဒီးလၢကယဲၢ်တၢ်အလီၢ်စီဆှံအဃၢၤအဃိၢ်အ
         ဖီခိၣ်, ဒီးလၢကိၣ်ကမူၣ်, ဒီးစပံးထံ, ဒီးသိ, ဒီးလီၢ် ဘၣ်, ဒီးတၢ်နၢမူသ့ၣ်တဖၣ်အဖီခိၣ်လီၤ.30  မ့မ့ၢ်ပှၤအိၣ်ဝဲလၢ ပှၤလုၢ်တၢ်အဒိၣ်အဖိခွါတဖၣ်အ ကျါန့ၣ်တိၢ်မၤဃါဃုာ်တၢ်သိနၢမူ, ဒီးတၢ်နၢမူလီၤ.31  ဒီးပှၤလ့ၤဝံဖိတဂၤစီၤမးတံးသယၤ (အဝဲဒၣ်န့ၣ် မ့ၢ် ပှၤကိၤရးဖိစီၤၡၤလူၣ်အဖိခွါဝဲၢ်ကိ) ကွၢ်တၢ်လၢပှၤမၤဝဲ
         လၢသပၢၤပူၤန့ၣ်လီၤ.32  ဒီးပှၤအိၣ်ဝဲလၢအဒီပုၢ်ဝဲၢ်အကျါ, လၢပှၤကဃးဖိအ ကျါန့ၣ်အိၣ်ဝဲလၢတၢ်ဂ့ၢ်အကိၣ်အဖီခိၣ် ဒ်သိးအကက
         တဲာ်ကတီၤဝဲလၢအိၣ်ဘှံးနံၤဘၣ်လၢအိၣ်ဘှံးနံၤန့ၣ်လီၤ.33  ဒီးအအံၤမ့ၢ်ပှၤသးဝံၣ်တၢ်ဖိ, ပှၤလ့ၤဝံဖိအပၢ်တဖၣ် အခိၣ်, လၢအအိၣ်သဘျ့လၢဒၢးတဖၣ်အပူၤလီၤ.
         အဂ့ၢ် ဒ်အံၤ, မၤတၢ်န့ၣ်လၢမုၢ်ဆါဆဲးလၢမုၢ်နၤလီၤ.34  အဝဲသ့ၣ်တဖၣ်, ပှၤလ့ၤဝံဖိအပၢ်တဖၣ်အခိၣ်န့ၣ်မ့ၢ် အခိၣ်ဒ်အစၢၤအသွဲၣ်အသိးန့ၣ်လီၤ. အဝဲသ့ၣ်တဖၣ်န့ၣ်
         အိၣ်ဝဲဆိးဝဲလၢယရူၤၡလ့ၣ်အပူၤလီၤ.35  ဒီးစီၤကံးဘိၣ်အပၢ် စီၤယဧူၤအ့လးန့ၣ် အိၣ်ဝဲဆိးဝဲ လၢကံးဘိၣ်အပူၤန့ၣ်လီၤ. ဒီးအမါအမံၤမ့ၢ်
         နီၢ်မၤကၤ လီၤ.
         36  ဒီးအဖိဝဲၢ်ကိမ့ၢ်စီၤဧၤဘဒိၣ်, ဒီးစီၤစူၢ်, ဒီးစီၤကံၣ်, ဒီးစီၤဘဧၤလး, ဒီးစီၤန့ၢ်, ဒီးစီၤနၤဒး,
         37  ဒီးစီၤကဒိၢ်, ဒီးစီၤအဃံယိၤ, ဒီးစီၤစကၤရယၤ, ဒီးစီၤမံးကလိးလီၤ.38  ဒီးစီၤမံးကလိးထီၣ်ဖိစီၤၡံမၣ်လီၤ. ဒီးအဝဲသ့ၣ်တဖၣ် န့ၣ်အိၣ်ဝဲဆိးဝဲဒီးအဒီပုၢ်ဝဲၢ်လၢ ယရူၤၡလ့ၣ်အပူၤ,
         သ ဃီၤဒီးအဒီပုၢ်ဝဲၢ်လီၤ.39  ဒီးစီၤန့ၢ်ထီၣ်ဖိစီၤကံၣ်, ဒီးစီၤကံၣ်ထီၣ်ဖိစီၤစီလူး, ဒီး စီၤစီလူးထီၣ်ဖိစီၤယိနၤသၣ်,
         ဒီးစီၤမၤလကံရှူၤ, ဒီးစီၤ အဘံနဒာ်, ဒီးစီၤအ့ၡဘဧၤလးလီၤ.40  ဒီးစီၤယိနၤသၣ်အဖိခွါန့ၣ်မ့ၢ် စီၤမရံးဘဧၤလး, ဒီးစီၤ မရံးဘဧၤလးထီၣ်ဖိစီၤမံၤကါလီၤ.41  ဒီးစီၤမံၤကါအဖိခွါမ့ၢ်စီၤပံၤသိၣ်, စီၤမ့လ့း, ဒီးစီၤတၤ ဃရ့လီၤ.42  ဒီးစီၤအၤဃးထီၣ်ဖိစီၤယၤရ့ၤ, ဒီးစီၤယၤရ့ၤထီၣ်ဖိစီၤ ဧၤလ့မ့း, ဒီးစီၤဧၤစမၤဝ့း, ဒီးစီၤစံၣ်ရံၤလီၤ.
         ဒီးစီၤစံၣ်ရံၤ ထီၣ်ဖိစီၤမိစၤ,
         43  ဒီးစီၤမိစၤထီၣ်ဖိစီၤဘံးနၤ, ဒီးအဖိခွါစီၤ ရၤဖယၤ, အဖိခွါစီၤအ့လၤဧစၤ, အဖိခွါစီၤအၤစ့လးလီၤ.44  ဒီးစီၤအၤစ့လးအိၣ်ဒီး အဖိခွါဃုဂၤလီၤ. ဒီးအအံၤမ့ၢ် အမံၤ, စီၤဧးစရံကၣ်, ဒီးစီၤဘိကရူၤ, ဒီးစီၤယံးၡမၤဧ့
         လး, ဒီးစီၤၡၤရံယၤ, ဒီးစီၤဧိၤဘါဒယၤ, ဒီးစီၤဃၤနၣ် လီၤ. အဝဲသ့ၣ်တဖၣ်န့ၣ်မ့ၢ်စီၤအၤစ့လးအဖိခွါလီၤ.

၁၀101  ဒီးပှၤဖလ့ၡသးဖိဒုးတၢ်ဒီးအံၣ်စရ့လး, ဒီးအံၣ်စရ့လး အပှၤကညီဃ့ၢ်တၢ်လၢပှၤဖလ့ၡသးဖိအမဲာ်ညါဒီး
         လီၤ ဃံၤသံလၢကစၢၢ်ကံးလဘိအလိၤလီၤ.2  ဒီးပှၤဖလ့ၡသးဖိလူၤသပှၢ်စီၤစီလူး, ဒီးအဖိခွါတဖၣ်, ဒီးပှၤဖလ့ၡသးဖိမၤသံစီၤစီလူးအဖိခွါစီၤယိနၤသၣ်,
         ဒီး စီၤအဘံနဒာ်, ဒီးစီၤမးလကံရှူၤလီၤ.3  ဒီးတၢ်ဒုးသုးန့ၣ်ကဲထီၣ်တၢ်ကီလၢစီၤစီလူးအဂီၢ်, ဒီး ပှၤခးတၢ်ဖိခးဘၣ်အီၤ, ဒီးဘၣ်တၢ်ဆဲးအီၤလၢပှၤခးတၢ်
         ဖိလီၤ.4  ဒီးစီၤစီလူးစံးဘၣ်ပှၤစိာ်အစုကဝဲၤတဂၤ, ဘီၣ်ထီၣ်န နး, ဒီးဆဲးဖျိယၤလၢအီၤတက့ၢ်. ပှၤတဒိးဘၣ်တၢ်ကူး
         တရံးတဖၣ်န့ၣ် ကမၤတရီတပါဘၣ်ဖုးယၤလီၤ. ဘၣ် ဆၣ်ဒီးပှၤစိာ်အစုကဝဲၤတဂၤန့ၣ်တမၤဘၣ်ဝဲဘၣ်. အဂ့ၢ်
         ဒ်အံၤ, ပျံၤတၢ်ဒိၣ်မးလီၤ. ဒီးစီၤစီလူးဟံးန့ၢ်နးတဘ့ၣ်, ဒီးထိၣ်လီၤဃံၤအသးလၢအဖီခိၣ်လီၤ.5  ဒီးတုၤပှၤစိာ်အစုကဝဲၤတဂၤန့ၣ် ထံၣ်ဘၣ်ဝဲလၢစီၤစီ လူးသံလံဒီး, အဝဲဒၣ်ထိၣ်လီၤဃံၤအသးလၢ အနးတ
         ဘ့ၣ်အဖီခိၣ်စ့ၢ်ကီး, ဒီးသံဝဲလီၤ.6  ဒီးစီၤစီလူးသံဝဲ, ဒီးအဖိခွါသၢဂၤ, ဒီးအပှၤဟံၣ်ဖိခဲ လၢာ်တဘျီဃီလီၤ.7  ဒီးတုၤအံၣ်စရ့လးအပှၤကညီလၢ အအိၣ်ဝဲလၢကစၢၢ် ကဆူးခဲလၢာ်န့ၣ်ထံၣ်ဘၣ်လၢပှၤဃ့ၢ်ဝဲ, ဒီးလၢစီၤစီလူး,
         ဒီးအဖိခွါတဖၣ်သံတ့ၢ်လံန့ၣ်ဒီး, လဲၤသဒၣ်အဝ့ၢ်တဖၣ်, ဒီးဃ့ၢ်ထီၣ်ကွံာ်လီၤ. ဒီးပှၤဖလ့ၡသးဖိဟဲအိၣ်ဝဲဆိးဝဲလၢ
         အပူၤလီၤ.8  ဒီးမုၢ်ဆ့ၣ်ထီၣ်တနံၤန့ၣ် တုၤပှၤဖလ့ၡသးဖိဟဲဘ့ၣ် ကွံာ်ပှၤသံအကူအသိးဒီး, တၢ်မၤအသးလၢအထံၣ်န့ၢ်
         စီၤစီလူး, ဒီးအဖိခွါသၢဂၤလီၤဃံၤဝဲလၢ ကစၢၢ်ကံးလ ဘိအလိၤလီၤ.9  ဒီးဘ့ၣ်ကွံာ်ဝဲအကူအသိးဝံၤဒီး, ဟံးန့ၢ်အခိၣ်, ဒီးအ သဃိး, ဒီးမၢပှၤလဲၤစိာ်ဝ့ၤဝီၤလၢ ပှၤဖလ့ၡသးဖိအကီၢ်
         ပူၤ, ဒ်သိးအကစံၣ်တဲၤတဲလီၤတၢ်လၢ အတၢ်ဂီၤအဟံၣ် ပူၤ, ဒီးလၢပှၤဂီၢ်မုၢ်အကျါလီၤ.10  ဒီးပာ်ဝဲအသဃိးလၢအကစၢ်တဖၣ်အဟံၣ်ပူၤ, ဒီးမၤ စဲဃာ်ဝဲအခိၣ်လၢဒၤကိၣ်အဟံၣ်ပူၤလီၤ.11  တုၤပှၤယၤဘ့ၣ်ကံးလဧးဖိနၢ်ဟူ ကယဲၢ်တၢ်လၢပှၤဖ လ့ၡသးဖိမၤစီၤစီလူးဒီး,
         12  ပှၤသုးဖိခဲလၢာ်ဂဲၤဆၢထၢၣ်, ဒီးဟံးန့ၢ်စီၤစီလူးအစိၣ်, ဒီးအဖိခွါတဖၣ်အစိၣ်, ဒီးဟဲ စိာ်ဝဲဆူယၤဘ့ၣ်,
         ဒီးခူၣ်လီၤကွံာ်ဝဲအဃံလၢ သ့ထိးဖၣ် တထံးအဖီလာ်လၢအအိၣ်ဝဲလၢ ယၤဘ့ၣ်အပူၤ, ဒီးဒုၣ် တၢ်အီၣ်နွံနံၤလီၤ.13  ဒီးစီၤစီလူးသံဝဲလၢအတၢ်ကမၣ်အဃိ လၢအမၤက မၣ်ဘၣ်ယွၤ, ယွၤအကလုၢ်ကထါလၢအတတိၢ်န့ၢ်ဘၣ် ဝဲအဃိ,
         ဒီးလၢအဃ့တၢ်လၢပှၤအိၣ်ဒီး ပှၤသံအကလၤ ဒီးသံကွၢ်အီၤအဃိ,
         14  ဒီးတသံကွၢ်ဘၣ်ယွၤဘၣ်. မၤသး ဒ်န့ၣ်ဒီးအဝဲဒၣ်မၤသံအီၤ, ဒီးဘိးဃၣ်ဘီမုၢ်ဆူစီၤယံးၡဲ အဖိခွါ,
         စီၤဒၤဝံးအအိၣ်လီၤ.

၁၁111  ဒီးအံၣ်စရ့လးခဲလၢာ် အိၣ်ဖှိၣ်ရိဖှိၣ်ဆူ စီၤဒၤဝံးအ အိၣ်, ဆူဃ့ဘြိၣ်, ဒီးစံးဝဲဒၣ်, ကွၢ်ကွၢ်,
         ပမ့ၢ်နဃံ, ဒီးန ညၣ်လီၤ.
         2  ဒီးလၢထံးလၢမကိာ်လၢစီၤစီလူးကဲစီၤပၤန့ၣ်, နမ့ၢ်ပှၤလၢအလဲၤဆှၢထီၣ်, ဒီးဟဲဆှၢနုာ် အံၣ်စရ့လး,
         ဒီးယွၤနကစၢ်စံးဘၣ်နၤ, နကအံးက့ၤကွၢ်က့ၤယပှၤဂီၢ် မုၢ်အံၣ်စရ့လး, ဒီးနကကဲထီၣ်အံၣ်စရ့လးအခိၣ်လီၤ.3  ဒီးအံၣ်စရ့လး အပှၤသူၣ်က့သးပှၢ်ခဲလၢာ် ဟဲဆူစီၤ ပၤအအိၣ်လၢဃ့ဘြိၣ်အပူၤ, ဒီးစီၤပၤဒၤဝံးအၢၣ်လီၤအီ
         လီၤတၢ်ဒီးအီၤလၢဃ့ဘြိၣ်အပူၤ လၢယွၤအမဲာ်ညါ, ဒီး အဝဲသ့ၣ်ဖှူစီၤဒၤဝံးလၢစီၤပၤ လၢအံၣ်စရ့လးအဖီခိၣ်,
         ဒ် ယွၤအကလုၢ်ကထါလၢ စီၤၡမူၤအ့လးအစုပူၤအသိးန့ၣ် လီၤ.4  ဒီးစီၤဒၤဝံး, ဒီးအံၣ်စရ့လးခဲလၢာ် လဲၤဝဲဆူယရူၤၡ လ့ၣ်, အဝဲန့ၣ်မ့ၢ်ယဘူၣ်, ဖဲပှၤယဘူၣ်ဖိ,
         ပှၤကီၢ်ဖိအိၣ်ဝဲ လီၤ.
         5  ဒီးပှၤယဘူၣ်ဖိစံးလၢစီၤဒၤဝံး, နတဘၣ်ဟဲနုာ် ဖဲအံၤဘၣ်. ဘၣ်ဆၣ်ဒီးစီၤဒၤဝံးမၤန့ၢ်စံယိၣ်အတိာ်လီၤ.
         အဝဲန့ၣ်မ့ၢ်စီၤဒၤဝံးအဝ့ၢ်လီၤ.6  ဒီးစီၤဒၤဝံးစံးဝဲဒၣ်, ဖဲဒၣ်ပှၤလၢအကျီကွံာ်ဆိ ပှၤယ ဘူၣ်ဖိ, ကကဲထီၣ်တၢ်အခိၣ်, ဒီးပဒိၣ်ဖးဒိၣ်လီၤ.
         ဒီး နီၢ်စရူယၤအဖိခွါစီၤယိၤအာ်လဲၤထီၣ်ဘးဆိ, ဒီးကဲထီၣ် တၢ်အခိၣ်လီၤ.7  ဒီးစီၤဒၤဝံးအိၣ်ဝဲဆိးဝဲလၢ တိာ်ပူၤလီၤ. မၤသးဒ်န့ၣ် ဒီးပှၤယုၢ်အမံၤလၢ စီၤဒၤဝံးအဝ့ၢ်လီၤ.
         8  ဒီးစီၤဒၤဝံးတ့ ဝ့ၢ်ဝးတရံးဝဲ, လၢမံးလိၤဝးတရံးဝဲ, ဒီးစီၤယိၤအာ်မၤက့ၤ တၢ်လၢအအိၣ်လီၤတဲာ်လၢဝ့ၢ်န့ၣ်လီၤ.9  ဒီးစီၤဒၤဝံးလဲၤတၢ်, ဒီးဒိၣ်ထီၣ်, ဒီးတၢ်သုးမုၢ်အယွၤ အိၣ်ဝဲဒီးအီၤလီၤ.10  အဝဲအံၤ မ့ၢ်ပှၤအဆူၣ်လၢ အအိၣ်ဒီးစီၤဒၤဝံးအခိၣ် တဖၣ်န့ၣ်လီၤ. ပှၤလၢအပာ်ဆူၣ်ထီၣ်အသးဒီးအီၤလၢ
         အဘီအမုၢ်အပူၤ, အိၣ်ဒီးအံၣ်စရ့လးခဲလၢာ်, ဒ်သိးအ ကပာ်အီၤလၢစီၤပၤ, ဒ်ယွၤအကလုၢ်ကထါလၢအံၣ်စရ့
         လးအဂ့ၢ်အကျိၤအသိးန့ၣ်လီၤ.
         11  ဒီးအအံၤမ့ၢ်ပှၤအဆူၣ် လၢအအိၣ်ဒီးစီၤဒၤဝံးအတၢ်ဂံၢ်, ပှၤဃၤကမိၣ်ဖိစီၤယၤ ၡဘၣ်, ပှၤသၢဖုအခိၣ်တဂၤလီၤ.
         အဝဲဒၣ်န့ၣ်ယူာ်ထီၣ် အဘီထီဒါပှၤသၢကယၤ, ဒီးမၤသံအီၤတဘျီဃီလီၤ.
         12  ဒီးလၢအလီၢ်ခံန့ၣ်ပှၤအဃိဃးဖိ, စီၤဒိဒိၤအဖိခွါ စီၤအလၤဧစၢ်တဂၤ အိၣ်ဝဲလၢပှၤဆူၣ်သၢဂၤအကျါလီၤ.―13  အဝဲဒၣ်အိၣ်ဒီးစီၤဒၤဝံးဖဲ ပၤစဒၤမံၣ်, ဒီးပှၤဖလ့ၡသးဖိ အိၣ်ဖှိၣ်ရိဖှိၣ်ဖဲန့ၣ် ဒ်သိးအကဒုးတၢ်ဖဲဟီၣ်ခိၣ်အကဝီၤ
         အိၣ်ပှဲၤဝဲဒီးဘုမုယီၤ, ဒီးပှၤဂီၢ်မုၢ်ဃ့ၢ်ဝဲလၢပှၤဖလ့ၡသး ဖိအမဲာ်ညါလီၤ.
         14  ဒီးအဝဲသ့ၣ်န့ၣ် ပာ်ဆၢထၢၣ်အသး လၢတၢ်အကဝီၤအသးကံၢ်ပူၤ, ဒီးမၤပူၤဖျဲးတၢ်, ဒီးကျီ ကွံာ်ပှၤဖလ့ၡသးဖိ,
         ဒီးယွၤအုၣ်က့ၤခီၣ်က့ၤတၢ်လၢတၢ် အုၣ်က့ၤခီၣ်က့ၤဖးဒိၣ်လီၤ.15  ဒီးပှၤသၢဂၤလၢ ပှၤအခိၣ်သၢဆံအကျါန့ၣ်လဲၤလီၤဝဲ ဆူလၢၢ်ဧိၤလ့ဧိၤ, ဆူစီၤဒၤဝံးအအိၣ်လၢတၢ်အိပူၤဧၤဒူး
         လၣ်အပူၤ, ဒီးပှၤဖလ့ၡသးဖိအပှၤသုးမုၢ် သူၣ်ဒဲလၢက စၢၢ်ကဆူးရၤဖၤအပူၤလီၤ.16  ဒီးအကတီၢ်ဖဲန့ၣ် စီၤဒၤဝံးအိၣ်ဝဲလၢတိာ်ပူၤ, ဒီးပှၤဖ လ့ၡသးဖိ အပှၤပၢၤတၢ်ဖိတတီၤအိၣ်ဝဲလၢ
         ဘ့ၤသလ့ ဃ့ၣ်အပူၤလီၤ.
         17  ဒီးစီၤဒၤဝံးဆၢတၢ်, ဒီးစံးဝဲဒၣ်, မ့ၢ်မ တၤကဒုးအီယၤလၢ ဘ့ၤသလ့ဃ့ၣ်အထံပူၤအထံ, လၢ အအိၣ်ဝဲလၢပဲတရီအဃၢၤန့ၣ်တဂၤလဲၣ်.18  ဒီးပှၤသၢဂၤန့ၣ်ဃ့ၢ်ဖျိ ပှၤဖလ့ၡသးဖိအပှၤသုးမုၢ်, ဒီး ဒၢၣ်ထံလၢဘ့ၤသလ့ဃ့ၣ်အထံပူၤ လၢအအိၣ်လၢပဲတ
         ရီအဃၢၤ, ဒီးဟံးန့ၢ်ဝဲ, ဒီးစိာ်ဝဲဆူစီၤဒၤဝံးအအိၣ်လီၤ. ဘၣ်ဆၣ်ဒီးစီၤဒၤဝံးတအီဘၣ်. ဒီးလူလီၤဝဲလၢယွၤအဂီၢ်
         လီၤ.
         19  ဒီးစံးဝဲဒၣ်, မ်ယသုတမၤဒ်အံၤတဂ့ၤ. ပှၤလၢအမၤ ဝဲလၢအသးသမူတဖၣ်အသွံၣ်န့ၣ်ယကအီစ့ၢ်ကီးဧါ. အ
         ဂ့ၢ်ဒ်အံၤ, စိာ်ဝဲလၢအသးသမူလီၤ. ဒီးအီဝဲအသးတ အိၣ်ဘၣ်. ပှၤအဆူၣ်သၢဂၤန့ၣ်မၤတၢ်န့ၣ်တဖၣ်လီၤ.20  ဒီးစီၤယိၤအာ်အဒီပုၢ်ဝဲၢ်စီၤအဘံၡဲၤ မ့ၢ်တၢ်အခိၣ်လၢ သၢဂၤအကျါ, ဒီးယူာ်ထီၣ်အစုထီဒါပှၤသၢကယၤ,
         ဒီး မၤသံအီၤ, ဒီးအမံၤအိၣ်ဝဲလၢပှၤသၢဂၤအကျါလီၤ.
         21  လၢ ပှၤသၢဂၤအကျါန့ၣ် အလၤကပီၤဒိၣ်န့ၢ်ပှၤခံဂၤတက့ၢ်, ဒီးကဲထီၣ်ဝဲလၢအခိၣ်လီၤ. ဒီးတဟဲနုာ်ဘၣ်
         လၢအဝဲ သ့ၣ်သၢဂၤန့ၣ်အကျါဘၣ်.22  ဒီးပှၤအဆူၣ်ပှၤကၤဘစ့လးဖိ, ပှၤအဒိၣ်အဆူၣ်အဖိ ခွါ, စီၤယဟိၤယဒါအဖိခွါစီၤဘနါယၤန့ၣ်, မၤတ့ၢ်တၢ်
         ဖးဒိၣ်အါမံၤ, မၤသံပှၤမိၤအးဖိခံဂၤလၢအလီၤဂာ်ဒီး ခ့ ယုၢ်လီၤ. အဝဲဒၣ်လဲၤလီၤစ့ၢ်ကီး, ဒီးကျီကွံာ်ခ့ယုၢ်တဒု
         လၢတၢ်ပူၤအသးကံၢ်ပူၤ, ဖဲတၢ်ဟဲစူၤ မူခိၣ်ဖီအခါန့ၣ် လီၤ.23  ဒီးအဝဲဒၣ်န့ၣ်ကျီကွံာ် ပှၤအဲၤကူပတူးဖိ လၢအနီၢ်ထီ ယဲၢ်ပျၢ်, ဒီးဘီအိၣ်ဝဲလၢပှၤအဲၤကူပတူးဖိအစုပူၤတဘ့ၣ်
         မၤသးဒ်ပှၤထါထၣ်ဖိအနီၣ်ဘိအသိးန့ၣ်, ဒီးလဲၤလီၤဝဲ ဆူအအိၣ်, အိၣ်ဒီးအနီၣ်ထိးဘိလၢအစုပူၤ, ဒီးထုးထီၣ်
         ဘီတဘ့ၣ်လၢပှၤအဲၤကူပတူးဖိအစုပူၤ, ဒီးမၤသံအီၤလၢ အဘီဒၣ်ဝဲန့ၣ်လီၤ.
         24  စီၤယဟိၤယဒါအဖိခွါ စီၤဘနါယၤတဂၤ မၤတၢ်န့ၣ်တဖၣ်, ဒီးအမံၤအိၣ်ဝဲလၢပှၤအဆူၣ်သၢဂၤအကျါလီၤ.―25  ကွၢ်ကွၢ်, အလၤကပီၤဒိၣ်န့ၢ်ပှၤသၢဆံတက့ၢ် ဘၣ်ဆၣ် ဒီး, တဟဲနုာ်ဘၣ်လၢသၢဂၤန့ၣ်အကျါဘၣ်. ဒီးစီၤဒၤဝံး
         ပာ်အီၤလၢပှၤပၢၤတၢ်ဖိအဖီခိၣ်လီၤ.26  ဒီးပှၤသုးဖိအပှၤဆူၣ်စီၤယိၤအာ်အဒီပုၢ်ဝဲၢ် စီၤဧစၤအ့ လးတဂၤ, ဒီးစီၤဒိဒိၤအဖိခွါစီၤအ့လဃၤနၤဘၣ်ဃးဒီး
         ဘ့ၤသလ့ဃ့ၣ်တဂၤ,
         27  ပှၤဃရိးဖိစီၤၡးမၤတဂၤ, ပှၤပ လိၣ်ဖိစီၤဃ့လ့းတဂၤ,
         28  ပှၤတကိၤဖိစီၤဧံးက့ၣ်အဖိခွါစီၤ ဧံရၤတဂၤ, ပှၤဧၤနသိးဖိစီၤအဘံၤဧ့စၢ်တဂၤ,
         29  ပှၤဃူၡ သးဖိစီၤစံးဘကဲတဂၤ, ပှၤအဃိဃးဖိ စီၤဧံလဲၤတဂၤ,―30  ပှၤနတိဖၤဖိစီၤမၤဟရဲတဂၤ, ပှၤနတိဖၤဖိစီၤဘၤနါအဖိ ခွါစီၤဃ့လ့ာ်တဂၤ,
         31  စီၤရံဘဲအဖိခွါစီၤအံသဲၤလၢကံဘ ဧၤဘၣ်ဃးဒီး ပှၤဘံၣ်ယၤမံၣ်ဖိတဂၤ, ပှၤပံးရသိၣ်ဖိစီၤ ဘနါယၤတဂၤ,
         32  စီၤဃူရဲၤဘၣ်ဃးဒီး ကၤဧၣ်အထံကျိ တဖၣ်တဂၤ, ပှၤဧၤရဘၤဖိစီၤအဘံၤအ့လးတဂၤ,
         33  ပှၤ ဘၢ်ဃူၣ်ဖိ စီၤဧၤစမၤဝ့းတဂၤ, ပှၤၡၤလဘိၣ်ဖိစီၤအ့လံ ယဘၤတဂၤ,
         34  ပှၤကံးစိာ်ဖိစီၤယၤရှ့ၣ်အဖိခွါတဖၣ်, ပှၤ ဟရၣ်ဖိစီၤၡၤက့အဖိခွါစီၤယိနၤသၣ်တဂၤ,
         35  ပှၤဟရၢ် ဖိစီၤစၤကၢ်အဖိခွါစီၤအဃံအၣ်တဂၤ, စီၤအူၢ်အဖိခွါစီၤ အလံဖၤလဲးတဂၤ,
         36  ပှၤမက့ၤသးဖိစီၤဃ့ဖ့ၢ်တဂၤ, ပှၤပ လိၣ်ဖိစီၤအဃံယၤတဂၤ,
         37  ပှၤကၢ်မ့ၤလးဖိစီၤဃ့စရိၤတ ဂၤ, စီၤအ့စဘၤအဖိခွါစီၤနၤရဲတဂၤ,
         38  စီၤနၤသၣ်အဒီ ပုၢ်ဝဲၢ်စီၤယိအ့လး, စီၤဟကရံအဖိခွါ စီၤမံးဘဃၢ်တ ဂၤ,
         39  ပှၤဧၣ်မိၣ်ဖိစီၤစ့လ့းတဂၤ, နီၢ်စရူယၤအဖိခွါစီၤ ယိၤအာ်အပှၤစိာ်အစုကဝဲၤ ပှၤဘအ့ရိးဖိစီၤနၤဃရဲတ
         ဂၤ,
         40  ပှၤယံသၢ်ဖိစီၤဧံရၤတဂၤ, ပှၤယံသၢ်ဖိ စီၤကၢ်ရ့း တဂၤ,
         41  ပှၤဃ့ၤသးဖိစီၤအူၤရံယၤတဂၤ, စီၤအဃၤလဲ အဖိခွါစီၤစၤဘးတဂၤ,
         42  ပှၤရူၤဘ့ၣ်ဖိစီၤၡံစၤအဖိခွါစီၤ ဧဒံနၤ, ပှၤရူၤဘ့ၣ်ဖိအခိၣ်တဂၤ, ဒီးပှၤသၢဆံအိၣ်ဒီးအီၤ လီၤ.
         43  စီၤမၤကၤအဖိခွါစီၤဃၤနၣ်တဂၤ, ဒီးပှၤမံၤသၣ် ဖိစီၤယဟိၡၤဖးတဂၤ,
         44  ပှၤဧၤၡတြိးဖိစီၤဧူးစံယၤတဂၤ, ပှၤဧရိၤဧ့ၢ်ဖိ စီၤဃိသၣ်အဖိခွါစီၤၡးမၤ, ဒီးစီၤယဧံၤအ့ လးခံဂၤ,
         45  စီၤၡံးမရံၤအဖိခွါစီၤယဒံးဧ့လး, ဒီးအဒီပုၢ် ဝဲၢ်ပှၤတံစံၤဖိစီၤယိဃၤခံဂၤ,
         46  ပှၤမၤဃဝးဖိစီၤအလံၤအ့ လး, ဒီးစီၤအ့လနၣ်အဖိခွါတဖၣ်စီၤယရံဘဲဒီးစီၤယိၡဝ ယၤ, ဒီးပှၤမိၤအးဖိစီၤယံးသမၤတဂၤ,
         47  စီၤအလံၤအ့လး တဂၤဒီးစီၤဧိဘ့းတဂၤ, ဒီးပှၤမစိဘယၤဖိစီၤယၤစံအ့လး တဂၤလီၤ.

၁၂121  ဒီးအအံၤမ့ၢ်ပှၤလၢအဟဲဆူစီၤဒၤဝံးအအိၣ်လၢ စံက လးအပူၤလၢအအိၣ်တဒၢဒီးစီၤကံၣ်အဖိခွါ စီၤစီလူးအ
         မဲာ်အဖၢမုၢ်, ဒီးမ့ၢ်ဝဲလၢပှၤအဆူၣ်အကျါ, ပှၤမၤစၢၤတၢ် ဒုးတၢ်ယၤလီၤ.
         2  လၢပှၤဘံၣ်ယၤမံၣ်ဖိအကျါလၢ စီၤစီ လူးအဒီပုၢ်ဝဲၢ်အကျါန့ၣ် ပှၤအိၣ်ဝဲဒီးချံၣ်ဧိၤပျၢ်ဧိၤ,
         လၢ စုထွဲမ့ၢ်ဂ့ၤ, လၢစုစ့ၣ်မ့ၢ်ဂ့ၤ, ခးလၢၢ်ဒီးပျၢ်လၢချံၣ်သ့လီၤ.3  တၢ်အခိၣ်မ့ၢ် စီၤအဃံၤဧ့စ့ၢ်ဒီးစီၤယိၤအၣ်, ပှၤကံဘ ဧးဖိစီၤၡမၤအဖိခွါတဖၣ်, ဒီးစီၤယံးစအ့လဲးဒီးစီၤပ့လး,
         စီၤဧၤစမၤဝ့းအဖိခွါတဖၣ်, ဒီးစီၤဘရၤကၤဒီးပှၤဧၤနသိး ဖိစီၤယ့ၤဟူ,
         4  ဒီးပှၤကံးဘိၣ်ဖိ စီၤယံးၡမၤယၤ, ပှၤအ ဆူၣ်လၢပှၤသၢဆံအကျါတဂၤ, ဒီးလၢပှၤသၢဆံအဖီခိၣ် လီၤ.
         ဒီးစီၤယံးရမံယၤဒီးစီၤယၤဃစအ့လး, ဒီးစီၤယိ ဃၤနၣ်ဒီး ပှၤကဒ့ရၤသးဖိစီၤယိၤစၤဘး,
         5  စီၤအလူစဲၤ, ဒီးစီၤယရံမိး, ဒီးစီၤဘလံယၤ, ဒီးစီၤၡမၤရယၤ, ဒီးပှၤ ဃရူဖးဖိစီၤၡဖးတယၤ,
         6  ပှၤကိၤရးဖိတဖၣ်ဒီးစီၤအ့လ ကါနၤ, ဒီးစီၤယၡံယၤ, ဒီးစီၤဧၤစရ့လး, ဒီးစီၤယိၤဧ့စ့ၢ်, ဒီးစီၤယၤၡဘၣ်,
         7  ဒီးစီၤယရိဃၣ်လၢကဒိၢ်အဖိခွါ စီၤ ယိၤဧ့လး, ဒီးစီၤစဘၤဒံယၤန့ၣ်လီၤ.8  ဒီးလၢပှၤကးဖိအကျါန့ၣ် ပှၤနီၤဖးလီၤအသးလၢ စီၤ ဒၤဝံးအဂီၢ်ဆူတိာ်လၢပှၢ်လၢ်ကျါ, ပှၤအဆူၣ်,
         ပှၤသုးဖိ, ပှၤလၢအလဲၤဒုးသုး, ပှၤကတဲာ်ကတီၤဝဲဒီးကတီၤဖးဒိၣ်, ဒီးကတီၤဖိ, ပှၤလၢအမဲာ်မ့ၢ်ခ့ယုၢ်အမဲာ်,
         ဒီးလဲၤတၢ်ချ့ ဒ်တၤဟိစဘံလၢကစၢၢ်လိၤအသိးန့ၣ်,
         9  စီၤဧ့စ့ၢ်အခီၣ် ထံးတဂၤ, စီၤဧိၤဘါဒယၤခံဂၤတဂၤ, စီၤအလံအာ်သၢ ဂၤတဂၤ,
         10  စီၤမံးၡမနၤလွံၢ်ဂၤတဂၤ, စီၤယံးရမံယၤယဲၢ် ဂၤတဂၤ,
         11  စီၤဧၤတဲဃုဂၤတဂၤ, စီၤအလံၤအ့လးနွံဂၤ တဂၤ,
         12  စီၤထိဃၤနၣ်ဃိးဂၤတဂၤ, စီၤအ့လစၤဘးခွံဂၤ တဂၤ,
         13  စီၤယံးရမံယၤဆံဆဲၣ်ဂၤတဂၤ, စီၤမၤကဘၤနဲ တဆံတဂၤလီၤ.14  အဝဲသ့ၣ်တဖၣ်န့ၣ်အိၣ်ဝဲလၢပှၤကးဖိအကျါ, ပှၤသုး မုၢ်အခိၣ်တဖၣ်လီၤ. ပှၤလၢအဆံးကတၢၢ်အကျါတဂၤ
         န့ၣ်အိၣ်ဝဲလၢ ပှၤတကယၤအဖီခိၣ်, ဒီးပှၤအဒိၣ်တဂၤ န့ၣ်အိၣ်ဝဲလၢပှၤတကထိအဖီခိၣ်လီၤ.15  အဝဲသ့ၣ်တဖၣ်န့ၣ်မ့ၢ်ပှၤလၢ အခီဂာ်ယၢ်ဒ့ၣ်လၢလါ အခီၣ်ထံးတဘ့ၣ်လၢအထံလီၤဘျၢ အနံၤခဲလၢာ်အဖၢ
         မုၢ်, ဒီးဒုးဃ့ၢ်ထီၣ်ကွံာ်ပှၤလၢတၢ်ပၢၤခိၣ် လၢမုၢ်ထီၣ်တ ခီ, ဒီးလၢမုၢ်နုာ်တခီလီၤ.16  ဒီးပှၤလၢဘံၣ်ယၤမံၣ်ဖိအကျါ, ဒီးပှၤလၢယူဒၤဖိအ ကျါတဖၣ်ဟဲဝဲဆူစီၤဒၤဝံးအအိၣ်လၢတိာ်ပူၤလီၤ.17  ဒီးစီၤဒၤဝံးလဲၤသဂၢၢ်ထီၣ်အီၤ ဒီးကတိၤတၢ်ဒီးစံးဘၣ် အီၤ, သုမ့ၢ်ဟဲဒီးတၢ်ဃူတၢ်ဖိးဆူယအိၣ်ဒ်သိး
         သုက မၤစၢၤယၤဒီး, ယသးကအိၣ်ဒီးသုသးတဖျၢၣ်ဃီလီၤ. မ့ မ့ၢ်သုမ့ၢ်ဟဲဒ်သိး သုကဟ့ၣ်လီၤကွံာ်ယၤလၢယဒုၣ်ယဒါ
         အစုပူၤဒီး, မ့ၢ်တၢ်မၤကမၣ်တၢ်တအိၣ်ဘၣ်လၢယစုပူၤ ဒီး, မ်ပပၢ်အကစၢ်တဂၤကွၢ်လီၤဒီးသိၣ်ဃီၣ်တၢ်တက့ၢ်.18  ဒီးသးန့ၣ်လီၤဘၣ်ပှၤသၢဆံအခိၣ်စီၤဧၤမၤစဲ, ဒီးစံးဝဲ ဒၣ်, ပမ့ၢ်နတၢ်, စီၤဒၤဝံးဧၢ, ဒီးပအိၣ်ဒီးနၤ,
         စီၤယံးၡဲ အဖိခွါဧၢ, မ်တၢ်အမုာ်တၢ်အမုာ်အိၣ်ဒီးနၤ, ဒီးတၢ်အ မုာ်အိၣ်ဒီးပှၤလၢအမၤစၢၤနၤတဖၣ်တက့ၢ်.
         အဂ့ၢ်ဒ်အံၤ, နကစၢ်မၤစၢၤနၤလီၤ. ဒီးစီၤဒၤဝံးတူၢ်လိာ်အီၤ, ဒီးပာ် အီၤလၢပှၤအဖုတဖၣ်လီၤ.19  ဒီးဖဲအလဲၤဒီးပှၤဖလ့ၡသးဖိ ထီဒါစီၤစီလူးဒ်သိးအက ဒုးတၢ်ဒီး, ပှၤလၢမနၤရှ့ၤဖိအကျါတဖၣ်လီၤဘၣ်ဆူစီၤဒၤ
         ဝံးအအိၣ်တခီလီၤ. မ့မ့ၢ်တမၤစၢၤဘၣ်ဝဲဘၣ်. အဂ့ၢ်ဒ် အံၤ, ပှၤဖလ့ၡသးဖိအပဒိၣ်တဖၣ်ကူၣ်လိာ်အသး,
         ဒီး ပျၢ်အီၤ, ဒီးစံးဝဲဒၣ်, ကလီၤဘၣ်ဆူအကစၢ်စီၤစီလူးတခီ လၢတၢ်ထီဒါပခိၣ်အဂီၢ်လီၤ.20  တုၤအလဲၤဝဲဆူစံကလးဒီး, ပှၤလီၤဘၣ်ဆူအအိၣ်လၢ မနၤရှ့ၤဖိအကျါစီၤဧၤဒနၤ, ဒီးစီၤယိၤစၤဘး, ဒီးစီၤယဒံၤ
         ဧ့လး, ဒီးစီၤမံၤက့လး, ဒီးစီၤယိၤစဘး, ဒီးစီၤအလံဟူၤ, ဒီးစီၤစံးလသဲ, ပှၤတကထိအခိၣ်တဖၣ်လၢ
         မနၤရှ့ၤဖိ အကျါလီၤ.21  အဝဲသ့ၣ်တဖၣ်န့ၣ် မၤစၢၤစီၤဒၤဝံးထီဒါပှၤတဖုလီၤ. အဂ့ၢ်ဒ်အံၤ, မ့ၢ်ဝဲလၢပှၤသုးဖိအဆူၣ်, ဒီးပှၤသုးမုၢ်အခိၣ်
         တဖၣ်လီၤ.22  အဂ့ၢ်ဒ်အံၤ, အကတီၢ်ဖဲန့ၣ်တနံၤဘၣ်တနံၤပှၤဟဲမၤ စၢၤစီၤဒၤဝံးတုၤအကဲထီၣ်ပှၤသုးမုၢ်ဖးဒိၣ်
         ဒ်ယွၤအသုး မုၢ်အသိးန့ၣ်လီၤ.23  ဒီးပှၤအဖုတဖၣ်အတၢ်ဂံၢ်လၢ အကတဲာ်ကတီၤအသး လၢဒုးတၢ်အဂီၢ် အိၣ်ဒီးအစုကဝဲၤလၢအဟဲဝဲဆူစီၤဒၤဝံး
         အအိၣ်လၢဃ့ဘြိၣ်အပူၤ, ဒ်သိးအကဘိးဃၣ်စီၤစီလူးအ ဘီမုၢ်ဆူအအိၣ်, ဒ်ယွၤအကလုၢ်ကထါအသိးန့ၣ်မ့ၢ်အ
         အံၤ,
         24  ပှၤယူဒၤဖိလၢအစိာ်ကတီၤဒီးဘီအိၣ်ဝဲ ဃုကထိ ဒီးဃိးကယၤ ကတဲာ်ကတီၤအသးလၢဒုးသုးအဂီၢ်လီၤ.25  လၢပှၤစူၤမ့းအိၣ်ဖိအကျါန့ၣ် ပှၤအဒိၣ်အဆူၣ်လၢတၢ် ဒုးသုးအဂီၢ်, နွံကထိတကယၤလီၤ. လၢပှၤလ့ၤဝံဖိအကျါန့ၣ်ပှၤလွံၢ်ကထိဃုကယၤလီၤ.27  ဒီးစီၤယဟိၤယဒါမ့ၢ်ပှၤအၤဟရိၣ်ဖိအခိၣ်, ဒီးပှၤသၢက ထိနွံကယၤအိၣ်ဝဲဒီးအီၤ,
         28  ဒီးပှၤဖိၣ်သၣ်ခွါစီၤစၤဒိးပှၤ အဒိၣ်အဆူၣ်, ဒီးပှၤလၢအပၢ်ဟံၣ်ဖိအကျါန့ၣ်ပှၤအခိၣ် ခံဆံခံဂၤလီၤ.29  ဒီးလၢပှၤဘံၣ်ယၤမံၣ်ဖိအကျါန့ၣ် စီၤစီလူးအဒီပုၢ်ဝဲၢ်, ပှၤသၢကထိလီၤ. အဂ့ၢ်ဒ်အံၤတုၤလီၤအခါဖဲန့ၣ်
         ပှၤအါ တက့ၢ်လၢအကျါန့ၣ် မၤတၢ်ဘၣ်ဃးဒီး စီၤစီလူးအပှၤ ဟံၣ်ဖိလီၤ.30  ဒီးလၢပှၤအ့ဖရဲၣ်ဖိအကျါ, ပှၤခံကလးဃိးကယၤ, ပှၤ အဒိၣ်အဆူၣ် ပှၤလၢအမံၤဟူထီသါလီၤလၢအပၢ်ဟံၣ်ဖိ
         အကျါလီၤ.31  ဒီးလၢမနၤရှ့ၤတခီဒူၣ်အကျါန့ၣ် ပှၤတကလးဃိးက ထိလၢအမံၤဂံၢ်အသး ဒ်သိးအကဟဲပာ်စီၤဒၤဝံးလၢစီၤ
         ပၤလီၤ.32  ဒီးလၢပှၤယံးစၣ်ကၢ်ဖိအကျါန့ၣ် ပှၤလၢအနၢ်ပၢၢ်တၢ် အဆၢအကတီၢ်တဖၣ်အဂ့ၢ်အကျိၤ တုၤအသ့ၣ်ညါအံၣ်
         စရ့လးဘၣ်မၤဒ်လဲၣ်ဒ်လဲၣ်န့ၣ်, ပှၤအခိၣ်တဖၣ်မ့ၢ်ခံက ယၤ, ဒီးအဒီပုၢ်ဝဲၢ်ခဲလၢာ်စူၢ်အကလုၢ်လီၤ.33  လၢပှၤစဘူလိၣ်ဖိအကျါန့ၣ် ပှၤလၢအလဲၤဒုးသုးက တဲာ်ကတီၤအသးလၢဒုးတၢ်အဂီၢ်, အိၣ်ဝဲဒီးဒုးတၢ်အစု
         ကဝဲၤခဲလၢာ်တဖၣ်န့ၣ် အိၣ်ဝဲပှၤယဲၢ်ကလးလီၤ. ဒီးက တဲာ်ကတီၤဝဲတၢ်ဒုးသုး, ဒီးအသးအိၣ်ခံဖျၢၣ်န့ၣ်တမ့ၢ်
         ဘၣ်.34  ဒီးလၢပှၤနးသၤလံဖိအကျါ, ပှၤသုးဖိအခိၣ်တကထိ, ဒီးပှၤအိၣ်ဒီးအီၤအိၣ်ဝဲဒီး ကတီၤဒီးဘီ, သၢကလးနွံက
         ထိလီၤ.35  ဒီးလၢပှၤဒၣ်ဖိအကျါ, ပှၤကတဲာ်ကတီၤအသးလၢဒုး တၢ်အဂီၢ်, အိၣ်ခံကလးဃိးကထိဃုကယၤလီၤ.36  ဒီးလၢပှၤအၤရှ့ၢ်ဖိအကျါ, ပှၤလၢအလဲၤဒုးသုး, က တဲာ်ကတီၤအသးလၢဒုးတၢ်အဂီၢ်အိၣ်လွံၢ်ကလးလီၤ.37  ဒီးလၢယၢ်ဒ့ၣ်ဝၢ်ဘးခီန့ၣ် လၢပှၤရူၤဘ့ၣ်ဖိဒီးပှၤကး ဖိအကျါ, ဒီးလၢပှၤမနၤရှ့ၤဖိတခီဒူၣ်အကျါ,
         ပှၤအိၣ်ဝဲ ဒီးတၢ်အစုကဝဲၤ ဘၣ်ဃးဒီး တၢ်ဒုးသုးခဲလၢာ်တဖၣ်, အိၣ်တကလီၤခံကလးလီၤ.38  ဒီးပှၤသုးဖိလၢအကတဲာ်ကတီၤအသးခဲလၢာ်န့ၣ် ဟဲ ဝဲလၢအသးဒီဖျၢၣ်ဆူဃ့ဘြိၣ်, ဒ်သိးအကပာ်ထီၣ်စီၤဒၤ
         ဝံးလၢစီၤပၤလၢအံၣ်စရ့လးအဖီခိၣ်, ဒီးအံၣ်စရ့လးလၢ အအိၣ်လီၤတဲာ်ခဲလၢာ်န့ၣ်အိၣ်ဝဲလၢ အသးတဖျၢၣ်ဃီ
         ဒ်သိးအကပာ်ထီၣ်စီၤဒၤဝံးလၢစီၤပၤလီၤ.39  ဒီးအိၣ်ဝဲဒီး စီၤဒၤဝံးသၢနံၤ, ဒီးအီၣ်တၢ်, ဒီးအီတၢ် လီၤ. အဂ့ၢ်ဒ်အံၤ, အဒီပုၢ်ဝဲၢ်ကတဲာ်ကတီၤတၢ်လၢအ
         ဂီၢ်လီၤ.
         40  ဒီးပှၤလၢအအိၣ်ဝဲလၢအဃၢၤစ့ၢ်ကီးပၢၢ်လၢ ယံးစၣ်ကၢ်, ဒီးစဘူလိၣ်, ဒီးနးသၤလံန့ၣ်ဟဲစိာ်ကိၣ်လၢ
         ကသ့ၣ်ယီၤအလိၤ, ဒီးလၢကီၤလၤအူးအလိၤ, ဒီးလၢက သ့ၣ်လၤအလိၤ, ဒီးလၢဂီၤဖံးအလိၤ, ဒီးစိာ်တၢ်အီၣ်,
         ဒီး ကိၣ်ကမူၣ်, ချၢၣ်ဒၢသၣ်ပာ်ဖှိၣ်ဃ့အဘ့ၣ်ဘၣ်တဖၣ်, ဒီးစပံးသၣ်အဃ့အကူၤတဖၣ်, ဒီးစပံးထံ,
         ဒီးသိ, ဒီး ဂီၤဖံး, ဒီးသိအါအါကလဲာ်လီၤ. အဂ့ၢ်ဒ်အံၤ, တၢ်သူၣ် ခုသးခုအိၣ်ဝဲလၢအံၣ်စရ့လးအပူၤလီၤ.

၁၃131  ဒီးစီၤဒၤဝံးကူၣ်လိာ်အသးဒီး ပှၤကထိတဖၣ်အခိၣ်, ဒီးပှၤကယၤတဖၣ်အခိၣ်, ဒီးကယဲၢ်တၢ်အခိၣ်ခဲလၢာ်
         လီၤ.2  ဒီးစီၤဒၤဝံးစံးလၢကယဲၢ်အံၣ်စရ့လး အတၢ်အိၣ်ဖှိၣ်ခဲ လၢာ်, မ့ၢ်ဂ့ၤဒီးသု, ဒီးမ့ၢ်ဟဲလၢယွၤပကစၢ်ဒီး,
         မၢလီၤသ ကိးတၢ်ဆူခိ, ဆူပဒီပုၢ်ဝဲၢ်အအိၣ် တပူၤလၢ်လၢ်လၢအ အိၣ်လီၤတဲာ်လၢကီၢ်အံၣ်စရ့လးအပူၤ,
         ဒီးဆူပှၤလုၢ်တၢ် အဒိၣ်, ဒီးပှၤလ့ၤဝံဖိလၢအအိၣ်ဒီးအီၤလၢအဝ့ၢ်ပူၤ, လၢ အအိၣ်ဒီး အတၢ်အီၣ်ဆၣ်အလီၢ်,
         ဒ်သိးအကအိၣ်ဖှိၣ် ရိဖှိၣ်လၢပအိၣ်အံၤတက့ၢ်.
         3  ဒီးစိာ်က့ၤသကိးယွၤအတ လါဆူပအိၣ်တက့ၢ်. အဂ့ၢ်ဒ်အံၤ, လၢစီၤစီလူးအမုၢ်နံၤ တဖၣ်န့ၣ်ပတသံကွၢ်တၢ်လၢအအိၣ်ဘၣ်.4  ဒီးတၢ်အိၣ်ဖှိၣ်ခဲလၢာ်စံးဝဲလၢ သါကမၤဒ်န့ၣ်လီၤ. အ ဂ့ၢ်ဒ်အံၤ, တၢ်တမံၤန့ၣ်လိၤဝဲလၢ ပှၤဂီၢ်မုၢ်ခဲလၢာ်အမဲာ်
         လီၤ.5  ဒီးစီၤဒၤဝံးဒုးအိၣ်ဖှိၣ်ရိဖှိၣ် အံၣ်စရ့လးခဲလၢာ်လၢၡံ ဃိၢ်ဘၣ်ဃးဒီး အဲၤကူပတူးပၢၢ်လၢ တၢ်လဲၤနုာ်လၢဃၤ
         မါသး, ဒ်သိးအကဟဲစိာ်ထီၣ်ယွၤတလါလၢ ကံးရယး ယဧၤရံၣ်လီၤ.6  ဒီးစီၤဒၤဝံးလဲၤထီၣ်, ဒီးအံၣ်စရ့လးခဲလၢာ်ဆူ ဘဧၤ လး, ဆူကံးရယးယဧၤရံၣ်လၢအဘၣ်ဃးဒီးယူဒၤ,
         ဒ် သိးအကဟဲစိာ်ထီၣ်ယွၤအတလါ, ယွၤတဂၤလၢအအိၣ် လၢခ့ရူာ်အဘၢၣ်စၢၤ, ဖဲပှၤကိးထီၣ်အမံၤန့ၣ်လီၤ.7  ဒီးစိာ်ယွၤအတလါ လၢလ့ၣ်ကဟၣ်သီ တဆိအပူၤ လၢစီၤအဘံနဒးအဟံၣ်ပူၤ, ဒီးစီၤဧူးစၤ, ဒီးစီၤအဃံယိၤ
         ဆှၢလ့ၣ်ကဟၣ်န့ၣ်လီၤ.8  ဒီးစီၤဒၤဝံး, ဒီးပှၤအံၣ်စရ့လးဖိခဲလၢာ် ဒ့တၢ်ပှီၢ်တၢ် လၢအဂံၢ်အဘါခဲလၢာ်, အိၣ်ဒီးတၢ်သးဝံၣ်,
         လၢတနၢ်, ဒီးလၢသီတူၢ်, ဒီးလၢဒၢ, ဒီးလၢစှၢၣ်စှံး, ဒီးလၢကွဲၤလီၤ.9  ဒီးဟဲဝဲတုၤလၢ စီၤနၤကိၣ်အကြဲၢ်ပူၤ, ဒီးစီၤဧူးစၤယူာ် ထီၣ်အစုဆူယွၤအတလါ ဒ်သိးအကဟံးဃာ်တလါန့ၣ်
         လီၤ. အဂ့ၢ်ဒ်အံၤ, ဂီၤဖံးတဖၣ်မၤဟူးဝးအီၤလီၤ.10  ဒီးယွၤအသးကဲၤထီၣ်ဘၣ်စီၤဧူးစၤ, ဒီးယွၤကျီကွံာ်အီၤ လၢအယူာ်ထီၣ်အစုဆူတလါအဃိ, ဒီးသံဝဲလၢယွၤအ
         မဲာ်ညါလီၤ.
         11  ဒီးမ့ၢ်ယွၤဘၢၣ်ဖျိတၢ်လၢစီၤဧူးစၤအလိၤဒီး, စီၤဒၤဝံးအသးကိၢ်ထီၣ်, ဒီးယုၢ်ဝဲတၢ်အလီၢ်အမံၤလၢဖ့
         ရ့းဧူးစၤတုၤမုၢ်မဆါတနံၤအံၤလီၤ.12  ဒီးစီၤဒၤဝံးပျံၤယွၤလၢမုၢ်တနံၤန့ၣ်, ဒီးစံးဝဲဒၣ်, ယက ဟဲစိာ်ဘၣ်ယွၤအတလါန့ၣ်ဆူယအိၣ်ဒ်လဲၣ်.13  ဒီးတဟဲစိာ်ဘၣ်တလါန့ၣ်ဆူအအိၣ်, ဆူစီၤဒၤဝံးအ ဝ့ၢ်ပူၤဘၣ်, ဒီးစိာ်ဝဲဆူတၢ်ကပၤ, ဆူပှၤကံးတံးဖိစီၤဧိၤ
         ဘ့းအ့ဒိၣ်အဟံၣ်ပူၤလီၤ.14  ဒီးယွၤအတလါအိၣ်ဝဲလၢပှၤကံးတံးဖိ စီၤဧိၤဘ့းအ့ ဒိၣ်အဟံၣ်ပူၤန့ၣ်သၢလါလီၤ. ဒီးယွၤဆိၣ်ဂ့ၤစီၤဧိၤဘ့းအ့
         ဒိၣ်, ဒီးအပှၤဟံၣ်ဖိခဲလၢာ်လီၤ.

၁၄141  ဒီးစိၢ်အစီၤပၤဃံရၣ် မၢလီၤကလူးတဖၣ်ဆူစီၤဒၤဝံး အအိၣ်, ဒီးဟ့ၣ်ယုၢ်သ့ၣ်ဆှိအ့ရ့းတဖၣ်, ဒီးပှၤမၤတၢ်
         လၢလၢၢ်သ့, ဒီးပှၤမၤတၢ်လၢသ့ၣ်သ့, ဒီးအဝဲသ့ၣ်မၤ စီၤဒၤဝံးအဟံၣ်တဖျၢၣ်လီၤ.2  ဒီးစီၤဒၤဝံးသ့ၣ်ညါဝဲလၢ ယွၤပာ်ဂၢၢ်ပာ်ကျၢၤအီၤလၢ စီၤပၤလၢအံၣ်စရ့လးအဖီခိၣ်, ဒီးလၢအပာ်ထီၣ်ထီအဘီ
         အမုၢ်လၢအံၣ်စရ့လးအပှၤဂီၢ်မုၢ်အဃိလီၤ.3  ဒီးစီၤဒၤဝံးဟံးန့ၢ်အမါတဖၣ် လၢယရူၤၡလ့ၣ်အပူၤ, ဒီးစီၤဒၤဝံးထီၣ်ဖိဒံးဖိမုၣ်တဖၣ်, ဒီးဖိခွါတဖၣ်လီၤ.4  ဒီးအအံၤမ့ၢ်အဖိလၢအအိၣ်ဖျဲၣ်လၢအဂီၢ် လၢယရူၤၡ လ့ၣ်အပူၤတဖၣ်အမံၤ, စီၤၡးမူၤ, ဒီးစီၤၡိၤဘာ်,
         ဒီးစီၤ နၤသၣ်, ဒီးစီၤၡလိၤမိၤ,
         5  ဒီးစီၤယံးဘဃၢ်, ဒီးစီၤအလံ ရှူၤ, ဒီးစီၤအ့လပၤလ့း,
         6  ဒီးစီၤနိကၤ, ဒီးစီၤန့ၤဖ့း, ဒီး စီၤယၤဖံ,
         7  ဒီးစီၤအလံၡမၤ, ဒီးစီၤဘဧ့ၤလယၤဒၤ, ဒီး စီၤအလံဖလ့းလီၤ.8  ဒီးတုၤပှၤဖလ့ၡသးဖိနၢ်ဟူဝဲလၢ ပှၤဖှူစီၤဒၤဝံးလၢစီၤ ပၤလၢအံၣ်စရ့လးခဲလၢာ်အဖီခိၣ်ဒီး, ပှၤဖလ့ၡသးဖိခဲ
         လၢာ်ဟဲဃုစီၤဒၤဝံးလီၤ. ဒီးစီၤဒၤဝံးနၢ်ဟူဝဲ ဒီးလဲၤလီၤ ဝဲဆူအအိၣ်လီၤ.9  ဒီးပှၤဖလ့ၡသးဖိဟဲဝဲ, ဒီးသလၣ်ထီၣ်အသးလၢက စၢၢ်ကဆူးရဖံဒံၣ်အပူၤလီၤ.10  ဒီးစီၤဒၤဝံးသံကွၢ်တၢ်လၢယွၤ, ဒီးစံးဝဲဒၣ်, ယဘၣ် လဲၤထီၣ်ဆူပှၤဖလ့ၡသးဖိအအိၣ်န့ၣ်ဧါ, နကဟ့ၣ်လီၤ
         ကွံာ်အီၤလၢယစုပူၤဧါ, ဒီးယွၤစံးဝဲဒၣ်, လဲၤထီၣ်တက့ၢ်. အဂ့ၢ်ဒ်အံၤ, ယကဟ့ၣ်လီၤကွံာ်အီၤလၢနစုပူၤလီၤ.11  ဒီးအဝဲသ့ၣ်တဖၣ်န့ၣ်ဟဲဝဲဆူ ဘဧၤလးပရၤစံၣ်, ဒီး စီၤဒၤဝံးကျီကွံာ်အီၤဖဲန့ၣ်, ဒီးစီၤဒၤဝံးစံးဝဲဒၣ်,
         ယွၤဘၢၣ် ဖျိတၢ်လၢယဒုၣ်ယဒါအလိၤ လၢယစုပူၤ ဒ်ထံဘၢၣ်ဖျိ တၢ်အသိးန့ၣ်လီၤ. မၤသးဒ်န့ၣ်ဒီးယုၢ်ဝဲတၢ်အလီၢ်အမံၤ
         ဘဧၤလးပရၤစံၣ်လီၤ.12  ဒီးအဝဲသ့ၣ်တဖၣ်န့ၣ် လဲၤသဒၣ်အတၢ်ဂီၤဖဲန့ၣ်, ဒီး စီၤဒၤဝံးမၤလိာ်တၢ်, ဒီးပှၤဆူးထီၣ်ကွံာ်အီၤ
         လၢမ့ၣ်အူ လီၤ.13  ဒီးပှၤဖလ့ၡသးဖိဟဲထီၣ်ကဒီးတစု, ဒီးသလၣ်ထီၣ် အသးလၢကစၢၢ်ကဆူးလီၤ.14  ဒီးစီၤဒၤဝံး သံကွၢ်ကဒီးတၢ်လၢယွၤ, ဒီးယွၤစံးဘၣ် အီၤ, လဲၤထီၣ်ပိာ်အခံတဂ့ၤ. ဃၣ်ကပၤလၢအအိၣ်,
         ဒီး ဟဲဆူအအိၣ်သဃီၤဒီးပံၢ်သလိဘကၤတဖၣ်တက့ၢ်.15  ဒီးတၢ်ကမၤအသး တုၤနနၢ်ဟူတၢ်အသီၣ်လၢပံၢ်သ လိဘကၤအခံန့ၣ်ဒီး, နဘၣ်လဲၤဒုးတၢ်လီၤ. အဂ့ၢ်ဒ်အံၤ,
         အခါဖဲန့ၣ် ယွၤလဲၤတၢ်လၢနမဲာ်ညါဒ်သိး အကကျီ ကွံာ်ပှၤဖလ့ၡသးဖိအပှၤသုးမုၢ်န့ၣ်လီၤ.16  ဒီးစီၤဒၤဝံးမၤဝဲဒ်ယွၤမၤလိာ်အီၤအသိးန့ၣ်, ဒီးပှၤကျီ ကွံာ်ပှၤဖလ့ၡသးဖိ အပှၤသုးမုၢ်လၢကံးဘိၣ်ပၢၢ်လၢက့ၤ
         စ့ၢ်လီၤ.17  ဒီးစီၤဒၤဝံးအမံၤဟူထီသါလီၤလၢ ကီၢ်ကိးဘ့ၣ်ဒဲးအ ပူၤ, ဒီးယွၤဒုးပျံၤပှၤကလုာ်ခဲလၢာ်လၢအီၤလီၤ.

၁၅151  ဒီးစီၤဒၤဝံးမၤဟံၣ်တဖၣ်လၢအဂီၢ် လၢစီၤဒၤဝံးအဝ့ၢ် ပူၤ, ဒီးကတဲာ်ကတီၤတၢ်အလီၢ်လၢယွၤအတလါအဂီၢ်,
         ဒီးသူၣ်ဒဲတဖျၢၣ်လၢအဂီၢ်လီၤ.2  တုၤနုၤတစုစီၤဒၤဝံးစံးဝဲဒၣ်, ပှၤဂ့ၤစိာ်ယွၤအတလါထဲ ပှၤလ့ၤဝံဖိဧိၤလီၤ. အဂ့ၢ်ဒ်အံၤ, ယွၤဃုထၢအီၤဒ်သိးအ
         ကစိာ်ယွၤအတလါ, ဒီးမၤအခ့အပှၤအတၢ်မၤ လီၤထူ လီၤယိာ်လီၤ.3  ဒီးစီၤဒၤဝံးဒုးအိၣ်ဖှိၣ်ရိဖှိၣ် အံၣ်စရ့လးခဲလၢာ်ဆူယ ရူၤၡလ့ၣ်အပူၤ, ဒ်သိးအကဟဲစိာ်ယွၤအတလါဆူတၢ်
         အလီၢ်လၢအကတဲာ်ကတီၤဝဲလၢအဂီၢ်လီၤ.4  စီၤဒၤဝံးဒုးအိၣ်ဖှိၣ်ရိဖှိၣ် ပှၤအၤဟရိၣ်ဖိ, ဒီးပှၤလ့ၤဝံ ဖိ,
         5  လၢစီၤကဃးအဖိခွါအကျါန့ၣ်တၢ်အခိၣ်စီၤအူရံၤ အ့လး, ဒီးအဒီပုၢ်ဝဲၢ်, ပှၤတကယၤခံဆံ,
         6  လၢစီၤမရၤရံၤ အဖိခွါအကျါတၢ်အခိၣ်စီၤဧစံယၤ, ဒီးအဒီပုၢ်ဝဲၢ်, ပှၤခံ ကယၤခံဆံ,
         7  လၢစီၤက့ရၡိၣ်အဖိခွါအကျါ, တၢ်အခိၣ် စီၤယိၤအ့လး, ဒီးအဒီပုၢ်ဝဲၢ်တကယၤသၢဆံ,
         8  လၢစီၤ အလံစၤဖၣ်အဖိခွါအကျါ, တၢ်အခိၣ်စီၤၡမါယၤ, ဒီး အဒီပုၢ်ဝဲၢ်ခံကယၤ,
         9  လၢစီၤဃ့ဘြိၣ်အဖိခွါအကျါ, တၢ် အခိၣ်စီၤအလၤအ့လး, ဒီးအဒီပုၢ်ဝဲၢ်ပှၤဃိးဆံ,
         10  လၢ စီၤဧူးစံၤအ့လးအဖိခွါအကျါ, တၢ်အခိၣ်စီၤဧးမံၤနဒး, ဒီး အဒီပုၢ်ဝဲၢ်ပှၤတကယၤတဆံခံဂၤလီၤ.11  ဒီးစီၤဒၤဝံးကိးန့ၢ် ပှၤလုၢ်တၢ်အဒိၣ်တဖၣ်, စီၤစၤဒိး, ဒီးစီၤအ့ဘယၤသၢ်, ဒီးပှၤလ့ၤဝံဖိတဖၣ်,
         စီၤအူရံၤအ့လး, ဒီးစီၤဧစံယၤ, ဒီးစီၤယိၤအ့လး, ဒီးစီၤၡဖါယၤ, ဒီးစီၤအ လံၤအ့လး, ဒီးစီၤဧးမံၤနဒးသ့ၣ်တဖၣ်,
         12  ဒီးစံးဘၣ်အီၤ, သုမ့ၢ်ပှၤလ့ၤဝံဖိအပၢ်တဖၣ်အခိၣ်လီၤ. မၤစီဆှံသုသးသု ဝဲဒၣ်, ဒီးသုဒီပုၢ်ဝဲၢ်ဒ်သိးသုကဟဲစိာ်ယွၤ,
         အံၣ်စရ့လး အကစၢ်အတလါဆူ တၢ်အလီၢ်လၢယကတဲာ်ကတီၤ လၢအဂီၢ်န့ၣ်တက့ၢ်.13  အဂ့ၢ်ဒ်အံၤ, မ့ၢ်သုတမၤဘၣ် လၢအခီၣ်ထံးဘၣ်ဒီး, ယွၤဘၢၣ်ဖျိတၢ်လၢပလိၤ လၢပတဃုဘၣ်အီၤဒ်တၢ်စံၣ်
         ညီၣ်အသိးအဃိန့ၣ်လီၤ.14  ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိမၤစီဆှံအသးဒ်သိး အကဟဲစိာ်ယွၤအံၣ်စရ့လးအကစၢ်အတလါန့ၣ်လီၤ.15  ဒီးပှၤလ့ၤဝံဖိ စိာ်ယွၤအတလါလၢအဖံဘၣ်ခိၣ် အိၣ် ဒီးအနီၣ်ယိးဘိ, ဒ်စီၤမိၤရှ့မၤလိာ်ဝဲဒ်ယွၤအကလုၢ်အသိး
         န့ၣ်လီၤ.16  ဒီးစီၤဒၤဝံးမၤလိာ် ပှၤလ့ၤဝံဖိအခိၣ်ဒ်သိးအကပာ်အ ဒီပုၢ်ဝဲၢ်လၢပှၤသးဝံၣ်တၢ်ဖိ, အိၣ်ဒီးအုၣ်တၢ်အဃၢၤအ
         ဃိၢ်, တနၢ်, ဒီးသီတူၢ်, ဒီးစှၢၣ်စှံး, ဒီးထုထီၣ်အက လုၢ်သတးဒီး, မၤသီၣ်ထီၣ်ဒီးတၢ်သူၣ်ခုသးခုလီၤ.17  ဒီးပှၤလ့ၤဝံဖိ ပာ်စီၤယိၤအ့လးအဖိခွါစီၤဟ့မၣ်, ဒီး လၢအဒီပုၢ်ဝဲၢ်တဖၣ်အကျါန့ၣ် စီၤဘရ့ကံယၤအဖိခွါစီၤ
         အၤစာ်, ဒီးလၢအဒီပုၢ်ဝဲၢ်အကျါ, လၢစီၤမရၤရံၤအဖိခွါ တဖၣ်အကျါန့ၣ် စီၤကူၤၡါယၤအဖိခွါစီၤအ့သၣ်,
         18  ဒီး အိၣ်ဒီးအီၤအဒီပုၢ်ဝဲၢ် လၢအပှဲၤထီၣ်ခံတီၤတတီၤ, စီၤစ ကၤရယၤ, စီၤဘ့ၣ်, ဒီးစီၤယၤစံအ့လး,
         ဒီးစီၤၡမံၤရမိး, ဒီးစီၤယဃံအ့လး, ဒီးစီၤဧူးနံၤ, စီၤအလံအာ်, ဒီးစီၤဘနါ ယၤ, ဒီးစီၤမၤစ့ယၤ,
         ဒီးစီၤမးတံးသယၤ, ဒီးစီၤအလံ ဖလ့, ဒီးစီၤမံးကန့ယၤ, ဒီးစီၤဧိၤဘ့းအ့ဒိၣ်, ဒီးစီၤယံၤ အ့လးန့ၣ်ပှၤပၢၤပဲတရီတဖၣ်လီၤ.19  ဒီးတၢ်ပာ်ပှၤသးဝံၣ်တၢ်ဖိ, စီၤဟ့မၣ်, စီၤအၤစာ်, ဒီး စီၤအ့သၣ်လၢအကမၤသီၣ်တၢ်လၢစှၢၣ်စှံးတိၢ်,
         20  ဒီးစီၤ စကၤရယၤ, ဒီးစီၤဧၤစရ့လး, ဒီးစီၤၡမံၤရမိး, ဒီးစီၤယ ဃံအ့လး, ဒီးစီၤဧူးနံၤ, ဒီးစီၤအလံအာ်,
         ဒီးစီၤမၤစ့ယၤ, ဒီးစီၤဘနါယၤလၢသီတူၢ်လၢဧၤလမိးအဖီခိၣ်,
         21  ဒီးစီၤမး တံးသယၤ, ဒီးစီၤအလံဖလး, ဒီးစီၤမံးကန့ယၤ, ဒီးစီၤ ဧိၤဘ့းအ့ဒိၣ်, ဒီးစီၤယံၤအ့လး,
         ဒီးစီၤဧၤစါစယၤလၢတ နၢ်လၢၡမံနံးအဖီခိၣ်လၢတၢ်အခိၣ်အဂီၢ်,
         22  ဒီးပှၤလ့ၤဝံဖိ အခိၣ်စီၤကံနၤနယၤလၢတၢ်သးဝံၣ်အဂီၢ်လီၤ. မ့ၢ်အနၢ် ပၢၢ်တၢ်ဒီး, သိၣ်လိတၢ်လၢတၢ်သးဝံၣ်အဂ့ၢ်အကျိၤလီၤ.―23  ဒီးစီၤဘရ့ကံယၤ, ဒီးစီၤအ့လကါနၤမ့ၢ်ပှၤပၢၤပဲတရီလၢ တလါန့ၣ်အဂီၢ်လီၤ.
         24  ဒီးစီၤၡဘၤနယၤ, ဒီးစီၤယဟိၡၤ ဖး, ဒီးစီၤနၤသန့လး, ဒီးစီၤဧၤမစဲ, ဒီးစီၤစကၤရယၤ, ဒီးစီၤဘနါယၤ,
         ဒီးစီၤအလၤဧစၢ်, ပှၤလုၢ်တၢ်အဒိၣ်တဖၣ် အူကွဲၤလၢယွၤအတလါအမဲာ်ညါ, ဒီးစီၤဧိၤဘ့းအ့ဒိၣ်, ဒီးစီၤအဃံယၤမ့ၢ်ပှၤပၢၤပဲတရီလၢတလါန့ၣ်အဂီၢ်လီၤ.25  ဒီးစီၤဒၤဝံး, ဒီးအံၣ်စရ့လးအပှၤသူၣ်က့သးပှၢ်, ဒီးပှၤ ကထိတဖၣ်အခိၣ်တဖၣ်လဲၤဝဲ, ဒီးဟဲက့ၤစိာ်ယွၤအတၢ်
         အၢၣ်လီၤအီလီၤအတလါလၢ စီၤဧိၤဘ့းအ့ဒိၣ်အဟံၣ်ပူၤ အိၣ်ဒီးတၢ်သးခုလီၤ.26  ဒီးတၢ်မၤအသးလၢယွၤမၤစၢၤ ပှၤလ့ၤဝံဖိ လၢအစိာ် ယွၤအတၢ်အၢၣ်လီၤအီလီၤအတလါန့ၣ်, ဒီးပှၤလုၢ်ဝဲလၢ
         ဂီၤဖံးဖိနွံဒု, ဒီးသိဖါနွံဒုလီၤ.27  ဒီးစီၤဒၤဝံးသိးဆ့ဖှီဝါကဆှၣ်, ဒီးပှၤလ့ၤဝံဖိ လၢအ စိာ်တလါန့ၣ်ခဲလၢာ်, ဒီးပှၤသးဝံၣ်တၢ်ဖိ,
         ဒီးပှၤအုၣ်တၢ် ဖိအခိၣ်စီၤကနၤနယၤ, ဒီးပှၤသးဝံၣ်တၢ်ဖိလီၤ. ဒီးစီၤဒၤ ဝံးသိးအ့ဖိးဖှီဝါကဆှၣ်တဘ့ၣ်လီၤ.28  ဒီးအံၣ်စရ့လးခဲလၢာ်ဟဲစိာ်ထီၣ် ယွၤအတၢ်အၢၣ်လီၤ အီလီၤအတလါအိၣ်ဒီးတၢ်ကိးပသူထီၣ်, ဒီးကွဲၤအသီၣ်,
         ဒီးတနွဲ, ဒီးစှၢၣ်စှံး, ဒီးမၤသီၣ်တၢ်လၢသီတူၢ်ဒီးတနၢ်လီၤ.29  ဒီးယွၤအတၢ်အၢၣ်လီၤအီလီၤအတလါ ဟဲဆူစီၤဒၤ ဝံးအဝ့ၢ်ပူၤ, ဒီးတၢ်မၤအသးလၢစီၤစီလူးအဖိမုၣ်နီၢ်မံကၤ
         လးကွၢ်ထီၣ်တၢ်လၢတၢ်ထူၣ်ဖျိ, ဒီးထံၣ်ဘၣ်စီၤဒၤဝံးဂဲၤ ကလံၣ်, ဒီးဒ့တၢ်, ဒီးတပးလ့ၢ်ပးကါဘၣ်အီၤလၢအ
         သးကံၢ်ပူၤန့ၣ်ဘၣ်.

၁၆161  ဒီးပှၤဟဲစိာ်ယွၤအတလါ, ဒီးပာ်လီၤဝဲလၢ ဒဲအသး ကံၢ်ပူၤလၢစီၤဒၤဝံးသူၣ်ဝဲလၢအဂီၢ်လီၤ. ဒီးလုၢ်တၢ်လုၢ်
         မ့ၣ်အူ, ဒီးတၢ်လုၢ်မၤဃူမၤဖိးတၢ်လၢယွၤအမဲာ်ညါလီၤ.2  ဒီးတုၤစီၤဒၤဝံး လုၢ်တၢ်လုၢ်မ့ၣ်အူ, ဒီးတၢ်လုၢ်မၤဃူ မၤဖိးတၢ်ဝံၤဒီး, ဆိၣ်ဂ့ၤပှၤဂီၢ်မုၢ်လၢယွၤအမံၤလီၤ.3  ဒီးနီၤဟ့ၣ်ပှၤအံၣ်စရ့လးဖိခဲလၢာ်လၢ ပိာ်ခွါပၢၢ်လၢ ပိာ်မုၣ်, တဂၤကိၣ်တလိၣ်, ဒီးတၢ်ညၣ်ဂ့ၤတလိၣ်,
         ဒီး စပံးဃ့ဘ့ၣ်ဘၣ်တဘ့ၣ်ကိးဂၤဒဲးလီၤ.4  ဒီးပာ်ပှၤလၢလ့ၤဝံဖိအကျါ လၢပှၤမၤတၢ်အခ့အပှၤအ တၢ်မၤလၢယွၤအတလါအမဲာ်ညါ, ဒ်သိးအကဒုးသ့ၣ် နီၣ်ထီၣ်က့ၤတၢ်,
         ဒီးစံးထီၣ်ပတြၢၤတၢ်, ဒီးအူးထီၣ်ယွၤ အံၣ်စရ့လးအကစၢ်လီၤ.5  တၢ်အခိၣ်စီၤအၤစာ်, ဒီးပှၤခံတီၤတတီၤန့ၣ်, စီၤစကၤ ရယၤ, စီၤယံၤအ့လး, ဒီးစီၤၡမံၤရမိး, ဒီးစီၤယဃံအ့လး,
         ဒီးစီၤမးတံးသယၤ, ဒီးစီၤအလံအာ်, ဒီးစီၤဘနါယၤ, ဒီးစီၤဧိၤဘ့းအ့ဒိၣ်, ဒီးစီၤယံၤအ့လးအိၣ်ဒီးသီတူၢ်,
         ဒီး တနၢ်လီၤ. မ့မ့ၢ်စီၤအၤစာ်မၤသီၣ်တၢ်လၢစှၢၣ်စှံး,
         6  ဒီး စီၤဘနါယၤ, ဒီးစီၤယၤဃစအ့လး, ပှၤလုၢ်တၢ်အဒိၣ် အိၣ်ဝဲဒီးကွဲၤလၢယွၤအတၢ်အၢၣ်လီၤအီလီၤ
         အတလါ အမဲာ်ညါတထံၣ်ဃီလီၤ.7  တုၤနုၤတစုလၢမုၢ်တနံၤန့ၣ် စီၤဒၤဝံးဟ့ၣ်လီၤဆိတၢ် အံၤလၢစီၤအၤစာ်, ဒီးအဒီပုၢ်ဝဲၢ်အစုပူၤလၢတၢ်စံးထီၣ်ပ
         တြၢၤယွၤအဂီၢ်လီၤ.8  စံးထီၣ်ပတြၢၤယွၤ, ကိးထီၣ်အမံၤ, ဘိးဘၣ်သ့ၣ်ညါပှၤဂီၢ်မုၢ်လၢအမၤတၢ်န့ၣ်တက့ၢ်.9  သးဝံၣ်ထီၣ်အီၤ, အူးထီၣ်အီၤ, ကတိၤတၢ်လၢအတၢ်လီၤလးခဲလၢာ်အဂ့ၢ်,10  ပာ်ကဖိထီၣ်သုသးလၢအမံၤစီဆှံအပူၤတက့ၢ်. ပှၤလၢအဃုယွၤန့ၣ်မ်အသူၣ်ခုသးခုလၢအသးတက့ၢ်.11  ဃုယွၤဒီးအဂံၢ်အဘါ, ချုအမဲာ်တထံၣ်ဃီတက့ၢ်.12  သ့ၣ်နီၣ်ထီၣ်က့ၤတၢ်လီၤလးလၢအမၤတ့ၢ်ဝဲ, အတၢ်လီၤလး, ဒီးအတၢ်စံၣ်ညီၣ်လၢအထးခိၣ်တက့ၢ်.13  အခ့အပှၤစီၤအံၣ်စရ့လးအချံအသၣ်သ့ၣ်ဧၢ, ပှၤလၢအဃုထၢအီၤ, စီၤယၤကိာ်အဖိအလံၤသ့ၣ်ဧၢ,14  အဝဲဒၣ်မ့ၢ်ယွၤပကစၢ်လီၤ. အတၢ်စံၣ်ညီၣ်အိၣ်ဝဲလၢဟီၣ်ခိၣ်ဒီဘ့ၣ်ညါလီၤ.15  သ့ၣ်နီၣ်ထီၣ်က့ၤ အတၢ်အၢၣ်လီၤအီလီၤ အထူအ ယိာ်, တၢ်ကတိၤလၢအမၤလိာ်ပှၤအစိၤတကထိတက့ၢ်.16  တၢ်လၢအအၢၣ်လီၤအီလီၤဒီးစီၤအၤဘြၤဟၣ်, ဒီးအတၢ်ဆိၣ်ဒီးစီၤအံၤစဲးလီၤ.17  ဒီးပာ်ကျၢၤဝဲလၢတၢ်သိၣ်တၢ်သီဒီးစီၤယၤကိာ်, ဒီးအံၣ်စရ့လးလၢတၢ်အၢၣ်လီၤအီလီၤအထူအယိာ်, စံးဝဲဒၣ်,
         ယကဟ့ၣ်လီၤနၤလၢကီၢ်ကနၤဧၣ်,18  တၢ်ဖးတၢ်တမံၤလၢသုန့ၢ်သါတၢ်လီၤ.19  ဖဲသုအိၣ်ပှၤစှၤဂၤန့ၣ်, ဒီးမ့ၢ်မးပှၤစှၤဂၤဒီးပှၤတခီဘီမုၢ်ဖိလၢအပူၤလီၤ.20  ဒီးလဲၤတၢ်လၢပှၤတကလုာ်ဆူပှၤတကလုာ်, လၢတခီဘီမုၢ်ဆူပှၤဂီၢ်မုၢ်အဂၤအအိၣ်,21  တဒုးမၤနးမၤဖှီၣ်အီၤနီတဂၤဘၣ်, ဒီးသိၣ်ဃီၣ်စီၤပၤတဖၣ်လၢအဃိ,22  ဒီးစံးဝဲဒၣ်, ထိးယပှၤဒိးဖှူအသးတဂ့ၤ, ဒီးမၤအၢယဝံသ့ၣ်တဖၣ်တဂ့ၤ.23  သးဝံၣ်ထီၣ်ယွၤ, ဟီၣ်ခိၣ်ဖိခဲလၢာ်သ့ၣ်ဧၢ, စံၣ်တဲၤတဲလီၤအတၢ်အုၣ်က့ၤခီၣ်က့ၤ တၢ်လၢတနံၤဘၣ်
         တနံၤတက့ၢ်.24  စံးဘၣ်တဲဘၣ်ပှၤကလုာ်တဖၣ်လၢအလၤကပီၤ, အတၢ်လီၤလးလၢပှၤဂီၢ်မုၢ်ခဲလၢာ်အကျါတက့ၢ်.25  အဂ့ၢ်ဒ်အံၤ, ယွၤမ့ၢ်တၢ်အဒိၣ်, ဒီးတၢ်စံးထီၣ်ပတြၢၤ အလီၢ်, ဒီးပှၤပျံၤတၢ်အလီၢ်ဒိၣ်န့ၢ်
         ကစၢ်ခဲလၢာ်တက့ၢ် လီၤ.26  အဂ့ၢ်ဒ်အံၤ, ကယဲၢ်ပှၤအကလုာ်တဖၣ် အကစၢ်ခဲ လၢာ်မ့ၢ်တၢ်ဂီၤ, မ့မ့ၢ်ယွၤတ့မူခိၣ်လီၤ.27  တၢ်လၤကပီၤ, ဒီးတၢ်ကဟုကညီၢ် အိၣ်လၢအမဲာ် ညါ, ဒီးတၢ်ဂံၢ်တၢ်ဘါ, ဒီးတၢ်သးခုအိၣ်လၢအလီၢ်ပူၤ
         လီၤ.28  ဟ့ၣ်တၢ်လၢယွၤ, ပှၤဂီၢ်မုၢ်အဒူၣ်သ့ၣ်ဧၢ, ဟ့ၣ်တၢ်လၤကပီၤ, ဒီးတၢ်ဂံၢ်တၢ်ဘါလၢယွၤတက့ၢ်.29  ဟ့ၣ်အမံၤအလၤကပီၤလၢယွၤဟဲစိာ်တၢ်မၤဘူၣ်, ဒီးဟဲနုာ်ဆူအမဲာ်ညါတက့ၢ်. ဘူၣ်ထီၣ်ဘါထီၣ်ယွၤလၢတၢ်စီဆှံအဃံအလၤတက့ၢ်.30  ကနိးကစုာ်လၢအမဲာ်ညါ, ပှၤဟီၣ်ခိၣ်ဖိခဲလၢာ်သ့ၣ်ဧၢ, မ့ၢ်မးဟီၣ်ခိၣ်အိၣ်ဂၢၢ်ဆိးကျၢၤ, တဟူးတဝးဘၣ်လီၤ.31  မ်မူခိၣ်သူၣ်ခုသးခု, ဒီးဟီၣ်ခိၣ်သူၣ်ဖှံသးညီတက့ၢ်. စံးလၢပှၤကလုာ်တဖၣ်အကျါန့ၣ်, ယွၤကဲစီၤပၤ,32  မ်ပီၣ်လဲၣ်, ဒီးတၢ်မၤပှဲၤအီၤန့ၣ်သီၣ်ထီၣ်တက့ၢ်. မ်ဟီၣ်ခိၣ်အကဝီၤတဖၣ်, ဒီးကယဲၢ်တၢ်အိၣ်လၢအပူၤန့ၣ်သူၣ်ဖှံသးညီတက့ၢ်.33  တုၤနုၤတစု ကယဲၢ်သ့ၣ်လၢပှၢ်လၢ်ကျါ ကအုၣ်တၢ် လၢယွၤအမဲာ်ညါ, အဂ့ၢ်ဒ်အံၤ, ဟဲဝဲဒ်သိးအကစံၣ်ညီၣ်ဟီၣ်ခိၣ်လီၤ.34  စံးထီၣ်ပတြၢၤယွၤတက့ၢ်. အဂ့ၢ်ဒ်အံၤဂ့ၤဝဲလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.35  ဒီးစံး, အုၣ်က့ၤခီၣ်က့ၤပှၤ, တၢ်အုၣ်က့ၤခီၣ်က့ၤပှၤ ကစၢ်ဧၢ, ဒီးဒုးအိၣ်ဖှိၣ်ပှၤ, ဒီးမၤပူၤဖျဲးလၢပှၤကလုာ်တဖၣ်,
         ဒ်သိး ပကစံးထီၣ်ပတြၢၤနမံၤစီဆှံ, ဒီးပာ်ကဖၢလၢပသးလၢနတၢ်စံးထီၣ်ပတြၢၤတက့ၢ်.36  မ်ယွၤအံၣ်စရ့လးအကစၢ်န့ၣ် ဘၣ်တၢ်စံးထီၣ်ပတြၢၤ အီၤအစိၤစိၤအဃၣ်ဃၣ်တက့ၢ်. ဒီးပှၤဂီၢ်မုၢ်ခဲလၢာ်စံးဝဲ
         ဒၣ်, အၤမ့ၣ်, ဒီးစံးထီၣ်ပတြၢၤယွၤလီၤ.37  ဒီးလၢ ယွၤအတၢ်အၢၣ်လီၤအီလီၤ အတလါအမဲာ် ညါန့ၣ်ပာ်လီၤတဲာ်စီၤအၤစာ်, ဒီးအဒီပုၢ်ဝဲၢ်တဖၣ်ဖဲန့ၣ်,
         ဒ်သိးအကမၤတၢ်အခ့အပှၤအတၢ်မၤ လၢတလါအမဲာ် ညါတထံၣ်ဃီ, ဒ်တနံၤဒီးတနံၤအတၢ်အိၣ်ဝဲအသိးန့ၣ် လီၤ.38  ဒီးစီၤဧိၤဘ့းအ့ဒိၣ်, ဒီးအဒီပုၢ်ဝဲၢ်ဃုဆံဃိးဂၤ, ဒီးပှၤ ပၢၤပဲတရီစီၤယဒူသူၣ်အဖိခွါ စီၤဧိၤဘ့းအ့ဒိၣ်,
         ဒီးစီၤဃိ စၤ,
         39  ဒီးပှၤလုၢ်တၢ်အဒိၣ်စီၤစၤဒိး, ဒီးအဒီပုၢ်ဝဲၢ်ပှၤလုၢ် တၢ်အဒိၣ်တဖၣ် လၢယွၤအဒဲအမဲာ်ညါ လၢတၢ်အလီၢ်
         ထီၣ်ထီအလိၤလၢအအိၣ်ဝဲလၢကံးဘိၣ်အပူၤ,
         40  ဒ်သိးအ ကလုၢ်ထီၣ်ယွၤလၢတၢ်လုၢ်မ့ၣ်အူ လၢတၢ်လုၢ်လီၢ်မ့ၣ် အူအဖီခိၣ်တထံၣ်ဃီ လၢဂီၤတဘျီလၢဟါတဘျီ,
         ဒီးဒ် ကယဲၢ်တၢ်လၢအကွဲးအသးလၢ ယွၤအတၢ်သိၣ်တၢ်သီ အပူၤလၢအမၤလိာ်အံၣ်စရ့လး,
         41  ဒီးအိၣ်ဝဲဒီးအီၤ, မ့ၢ်စီၤ ဟ့မၣ်, ဒီးစီၤယဒူသူၣ်, ဒီးပှၤအိၣ်လီၤတဲာ်လၢအဘၣ် တၢ်ဃုထၢအီၤ,
         လၢတၢ်ကိးထီၣ်အမံၤ, ဒ်သိးအကစံးထီၣ် ပတြၢၤယွၤလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤ
         လီၤထီလီၤ.
         42  ဒီးအိၣ်ဝဲဒီးအီၤမ့ၢ်စီၤဟ့မၣ်, ဒီးစီၤယဒူသူၣ် န့ၣ်အိၣ်ဒီးကွဲၤ, ဒီးစှၢၣ်စှံးလၢပှၤလၢအမၤသီၣ်တၢ်အဂီၢ်,
         ဒီးအိၣ်ဒီးစုကဝဲၤတဖၣ် လၢပှၤအတၢ်သံကျံအဂီၢ်လီၤ. ဒီးစီၤယဒူသူၣ်အဖိခွါတဖၣ်န့ၣ်မ့ၢ်ပှၤပၢၤပဲတရီဖိလီၤ.43  ဒီးပှၤဂီၢ်မုၢ်က့ၤက့ၤဝဲ, တဂၤဆူအဟံၣ်ဒၣ်ဝဲ, တဂၤ ဆူအဟံၣ်ဒၣ်ဝဲ, ဒီးစီၤဒၤဝံးက့ၤက့ၤဝဲဒ်သိး
         အကဆိၣ် ဂ့ၤအပှၤဟံၣ်ဖိလီၤ.

၁၇171  ဒီးစီၤဒၤဝံးဆ့ၣ်နီၤဝဲလၢအဟံၣ်ပူၤ, ဒီးတၢ်မၤအသး လၢစီၤဒၤဝံးစံးဘၣ်ဝံနၤသၣ်, ကွၢ်ကွၢ်, ယအိၣ်ယဆိး
         လၢဟံၣ်သ့ၣ်ဆှိအ့ရ့းအပူၤ, မ့မ့ၢ်ယွၤအတၢ်အၢၣ်လီၤအီ လီၤအတလါန့ၣ်အိၣ်ဝဲလၢယၣ်သဒၢတၢ်အပူၤလီၤ.2  ဒီးစီၤနၤသၣ် စံးဘၣ်စီၤဒၤဝံး, မၤကယဲၢ်တၢ်လၢအ အိၣ်ဝဲလၢနသးကံၢ်ပူၤတက့ၢ်. အဂ့ၢ်ဒ်အံၤ, ယွၤအိၣ်ဝဲ
         ဒီးနၤလီၤ.3  ဒီးလၢမုၢ်တနၤန့ၣ် တၢ်မၤအသးလၢ ယွၤအကလုၢ် ဘၣ်စီၤနၤသၣ်, ဒီးစံးဝဲဒၣ်,
         4  လဲၤစံးဘၣ်တဲဘၣ်ယခ့ယ ပှၤစီၤဒၤဝံး, ယွၤစံးဝဲဒ်အံၤ, နတဘၣ်သူၣ်ယဟံၣ်လၢယ ကအိၣ်ကဆိးလၢအပူၤဘၣ်.
         5  အဂ့ၢ်ဒ်အံၤ, ယတအိၣ် တဆိးလၢဟံၣ်ပူၤလၢမုၢ်တနံၤလၢ ယဒုးဟဲထီၣ်ပှၤအံၣ် စရ့လးဖိတုၤမုၢ်မဆါတနံၤအံၤဘၣ်,
         ဒီးယလဲၤတၢ်လၢဒဲ ပူၤဆူဒဲပူၤ, ဒီးလၢတၢ်အိၣ်အလီၢ်ဆူ တၢ်အိၣ်အလီၢ် လီၤ.
         6  လၢကယဲၢ်တၢ်ဖဲယလဲၤတၢ်ဒီးပှၤအံၣ်စရ့လးဖိခဲ လၢာ်န့ၣ်ယကတိၤတၢ်ဒီး ပှၤအံၣ်စရ့လးဖိအပှၤစံၣ်ညီၣ်
         ကွီၢ်လၢယမၤလိာ်အံးက့ၤကွၢ်က့ၤယပှၤဂီၢ်မုၢ်, ဒီးစံး, သု တသူၣ်ထီၣ်န့ၢ်ယၤလၢဟံၣ်သ့ၣ်ဆှိအ့ရ့းန့ၣ်
         မ့ၢ်အဘၣ် မနုၤလဲၣ်န့ၣ်ဧါ.
         7  ဒီးခဲကနံၣ်အံၤနဘၣ်စံးလၢယခ့ယပှၤ စီၤဒၤဝံးဒ်အံၤ, တၢ်သုးမုၢ်ဂီၤမုၢ်အယွၤစံးဒ်အံၤ, ယဟံး
         ထီၣ်ကွံာ်နၤလၢသိအကရၢဖဲနပိာ်သိအခံ, ဒ်သိးနကကဲ ထီၣ်တၢ်အခိၣ်လၢ ယပှၤဂီၢ်မုၢ်အံၣ်စရ့လးအဖီခိၣ်လီၤ.―8  ဒီးဖဲနလဲၤတၢ်တပူၤလၢ်လၢ်န့ၣ်ယအိၣ်ဒီးနၤ, ဒီးယဒီၣ် တဲာ်ကွံာ်နဒုၣ်နဒါခဲလၢာ်လၢနမဲာ်ညါ,
         ဒီးယပာ်လံန မံၤ, ဒ်ပှၤအဒိၣ်လၢဟီၣ်ခိၣ်ချၢအမံၤအသိးလံ.9  ဒီးယကပာ်တၢ်အလီၢ်လၢ ယပှၤဂီၢ်မုၢ်အံၣ်စရ့လးအ ဂီၢ်, ဒီးယကသူၣ်လီၤအီၤဒ်သိး အကအိၣ်ကဆိးလၢအ
         လီၢ်ဒၣ်ဝဲ, ဒီးတဟးလၢၤဘၣ်, ဒီးပှၤအၢဖိတမၤနးမၤဖှီၣ် လၢၤဘၣ်အီၤ, ဒ်လၢအခီၣ်ထံးအသိး,
         10  ဒီးဒ်လၢမုၢ်တ နံၤလၢယမၤလိာ်ပှၤစံၣ်ညီၣ်ကွီၢ် လၢယပှၤဂီၢ်မုၢ်အံၣ်စရ့ လးအဖီခိၣ်အသိးန့ၣ်ဘၣ်.
         ဒီးယကမၤနၢၤမၤဃၣ်နဒုၣ် နဒါခဲလၢာ်လီၤ. ဒီးယစံးဘၣ်နၤလၢ ယွၤကသူၣ်န့ၢ်နၤ လၢဟံၣ်တဖျၢၣ်လီၤ.
         11  ဒီးတုၤနမုၢ်နံၤပှဲၤထီၣ်, ဒီးနက က့ၤက့ၤဆူနပၢ်တဖၣ်အအိၣ်ဒီး, ယကဒုးဂဲၤဆၢထၢၣ်ပှၤ လၢနချံနသၣ်အကျါ,
         လၢနဖိခွါတဖၣ်အကျါ, ဒီးယ ကဒုးအိၣ်ဂၢၢ်ဆိးကျၢၤအဘီအမုၢ်လီၤ.
         12  အဝဲဒၣ်တဂၤ န့ၣ်ကသူၣ်ဟံၣ်တဖျၢၣ်လၢယမံၤအဂီၢ်, ဒီးယကဒုးအိၣ် ဂၢၢ်ဆိးကျၢၤအလီၢ်ပစိာ်လီၤစိၤလီၤထီလီၤ.
         13  ဒီးယကကဲ ထီၣ်အပၢ်, ဒီးအဝဲဒၣ်န့ၣ်ကကဲထီၣ်ယဖိခွါလီၤ. ဒီးယ တၢ်သူၣ်ကညီၤယတၢ်သးကညီၤန့ၣ် ယတဟံးထီၣ်ကွံာ်
         လၢအီၤ, ဒ်ယဟံးထီၣ်ကွံာ်အီၤလၢ ပှၤအိၣ်လၢနမဲာ်ညါ တဂၤအသိးန့ၣ်ဘၣ်.
         14  ဒီးယကဒုးအိၣ်ဂၢၢ်ဆိးကျၢၤအီၤ လၢယဟံၣ်ပူၤ, ဒီးလၢယဘီယမုၢ်အပူၤ, ဒီးအလီၢ်ပစိာ် ကအိၣ်လီၤစိၤလီၤထီလီၤ.15  ဒ်တၢ်ကတိၤခဲလၢာ်န့ၣ်အသိး, ဒီးဒ်ကယဲၢ်တၢ်ထံၣ် လၢညါခီအသိးန့ၣ်, စီၤနၤသၣ်ကတိၤတၢ်ဒီး စီၤဒၤဝံး
         ဒ်န့ၣ်အသိးလီၤ.
         16  ဒီးစီၤဒၤဝံးလဲၤနုာ်, ဒီးဆ့ၣ်နီၤလၢယွၤအမဲာ်ညါဒီးစံးဝဲဒၣ်, ယမ့ၢ်မတၤတဂၤလဲၣ်, ကစၢ်ယွၤဧၢ,
         ဒီးယပှၤဟံၣ်ဖိလၢနဆှၢယၤတုၤခဲကနံၣ်အံၤ မ့ၢ်မနုၤတဖၣ်လဲၣ်.―17  ဒီးကစၢ်ဧၢ, တၢ်န့ၣ်မ့ၢ်တၢ်အဆံးလၢနမဲာ်ညါ မ့မ့ၢ်န ကတိၤလၢနခ့နပှၤအဟံၣ်ဖိ အဂ့ၢ်အကျိၤယံာ်ယံာ်က
         လဲာ်န့ၣ်, ဒီးကွၢ်ယၤဒ်ပှၤအိၣ်လၢတၢ်အလီၢ်ထီၣ်ထီအ သိးန့ၣ်ကစၢ်ယွၤဧၢ.
         18  စီၤဒၤဝံးကစံးဒံးလၢနၤလၢ နခ့နပှၤအလၤကပီၤအဂီၢ်လၢမနုၤတမံၤလဲၣ်. အဂ့ၢ်ဒ်အံၤ, နသ့ၣ်ညါနခ့နပှၤလီၤ.―19  ယွၤဧၢ, လၢနခ့နပှၤအဃိ, ဒီးဒ်နသးဒၣ်နဲအသိးန့ၣ်န မၤတၢ်အဒိၣ်ခဲလၢာ်အံၤ ဒ်သိးနကဘိးဘၣ်သ့ၣ်ညါတၢ်
         ဒိၣ်ခဲလၢာ်အံၤလီၤ.20  ယွၤဧၢ, ဒ်နၤအသိးတအိၣ်ဘၣ်, ဒီးကစၢ်လၢနမဲာ် ညါတအိၣ်ဘၣ်, ဒ်ကယဲၢ်တၢ်လၢပနၢ်ဟူလၢပနၢ်အသိး
         န့ၣ်လီၤ.21  ဒီးနဟီထီၣ်ကွံာ်ပှၤကလုာ်တဖၣ် လၢနပှၤဂီၢ်မုၢ်အမဲာ် ညါလၢနပှ့ၤက့ၤအီၤလၢ အဲၤကူပတူးအပူၤသတးဒီး,
         ပှၤ တကလုာ်လၢ ဟီၣ်ခိၣ်ချၢလီၤဂာ်နပှၤဂီၢ်မုၢ်, အံၣ်စရ့ လးလၢယွၤလဲၤပှ့ၤလၢ ပှၤတကလုာ်လၢအဂီၢ်ဒၣ်ဝဲ,
         ဒ် သိးအကပာ်နမံၤလၢတၢ်ဒိၣ်, ဒီးတၢ်ပျံၤအလီၢ်န့ၣ်မ့ၢ်မ နုၤတကလုာ်လဲၣ်.22  အဂ့ၢ်ဒ်အံၤ, နပာ်လံနပှၤဂီၢ်မုၢ်အံၣ်စရ့လးလၢနပှၤတ ကလုာ်လၢနဂီၢ်အစိၤစိၤအဃၣ်ဃၣ်, ဒီးနဲဒၣ်ယွၤဧၢ,
         န ကဲထီၣ်လံအကစၢ်လံ.
         23  ဒီးခဲကနံၣ်အံၤကစၢ်ယွၤဧၢ, တၢ်ကတိၤလၢနကတိၤတၢ်လၢနခ့နပှၤ အဂ့ၢ်အကျိၤ, ဒီးလၢအဟံၣ်အဂ့ၢ်အကျိၤန့ၣ်,
         မၤဂၢၢ်မၤကျၢၤအီၤလီၤစိၤလီၤထီ,― ဒီးမၤတၢ် ဒ်နကတိၤတၢ်အသိးန့ၣ်တက့ၢ်.
         24  ဒီးမ်တၢ်မၤအသးဒ် သိးတၢ်ကပာ်ဒိၣ်နမံၤလီၤစိၤလီၤထီ, ဒီးစံး, တၢ်သုးမုၢ် ဂီၢ်မုၢ်အယွၤမ့ၢ်အံၣ်စရ့လးအကစၢ်,
         ဒီးမ်နခ့နပှၤစီၤဒၤဝံး အဟံၣ်အိၣ်ဂၢၢ်ဆိးကျၢၤလၢနမဲာ်ညါတက့ၢ်.
         25  အဂ့ၢ်ဒ် အံၤ, နဲဒၣ်ယကစၢ်ဧၢ, နစံးဘၣ်နခ့နပှၤလၢနကသူၣ် န့ၢ်အီၤလၢအဟံၣ်တဖျၢၣ်လီၤ. မၤသးဒ်န့ၣ်ဒီးနခ့နပှၤ
         ထံၣ်န့ၢ်တၢ်လၢအကဘါထုကဖၣ်တၢ်လၢနမဲာ်ညါလီၤ.26  ဒီးခဲကနံၣ်အံၤယွၤဧၢ, နမ့ၢ်ကစၢ်တဂၤန့ၣ်, ဒီးနစံး ဘၣ်တဲဘၣ်နခ့နပှၤလၢ တၢ်ဂ့ၤတၢ်ဝါန့ၣ်လီၤ.
         27  ဒီးခဲ ကနံၣ်အံၤ မ်အဘၣ်နသးလၢ နကဆိၣ်ဂ့ၤနခ့နပှၤအ ဟံၣ်, ဒ်သိးအကအိၣ်လၢနမဲာ်ညါ လီၤထူလီၤယိာ်တ
         က့ၢ်. အဂ့ၢ်ဒ်အံၤ, နဆိၣ်ဂ့ၤတၢ်, ယွၤဧၢ, ဒီးနတၢ်ဆိၣ်ဂ့ၤ အိၣ်ဝဲလီၤထူလီၤယိာ်လီၤ.

၁၈181  ဒီးတၢ်န့ၣ်အလီၢ်ခံ တၢ်မၤအသးလၢစီၤဒၤဝံးကျီကွံာ် ပှၤဖလ့ၡသးဖိ, ဒီးမၤနၢၤအီၤ, ဒီးမၤန့ၢ်ကၤသး,
         ဒီးအ တဝီတဖၣ်လၢပှၤဖလ့ၡသးဖိအစုပူၤလီၤ.2  ဒီးကျီကွံာ်မိၤအး, ဒီးပှၤမိၤအးဖိကဲထီၣ် စီၤဒၤဝံးအခ့ အပှၤ, ဒီးဟ့ၣ်သွဲလီၤ.3  ဒီးဖဲစိၤဘၤအစီၤပၤ ဟးဒၢ်ဧ့စ့ၢ်လဲၤမၤကျၢၤ အကီၢ် ဃၢၤလၢထံမိၢ်ပှၢ်ဖရၤသးအနံၤန့ၣ် စီၤဒၤဝံးကျီကွံာ်အီၤ
         ပၢၢ်လၢဃမါသးလီၤ.4  စီၤဒၤဝံးဟံးန့ၢ်လ့ၣ်ကဟၣ်အဆိတကထိလၢအီၤ, ဒီး ပှၤကသ့ၣ်သုးဖိနွံကထိ, ဒီးပှၤခီၣ်သုးဖိခံကလး,
         ဒီးစီၤ ဒၤဝံးပဲာ်တဲာ်ကွံာ် လ့ၣ်ကဟၣ်အကသ့ၣ်အခီၣ်ထူၣ် ခဲ လၢာ်, ဘၣ်ဆၣ်ဒီးပာ်လီၤတဲာ်ဝဲလ့ၣ်ကဟၣ်တကယၤ
         လၢအကျါလီၤ.5  ဒီးတုၤပှၤစူၤရံဖိ လၢဒၤမ့းစ့းဟဲမၤစၢၤ စိဘၤအစီၤပၤ ဟးဒၢ်ဧ့စ့ၢ်ဒီး, စီၤဒၤဝံးကျီကွံာ်ပှၤစူၤရံဖိခံကလးခံကထိ
         လီၤ.6  ဒီးစီၤဒၤဝံးပာ်ပှၤပၢၤတၢ်ဖိတဖၣ် လၢစူၤရံဘၣ်ဃးဒီး ဒၤမ့ၤစ့း, ဒီးပှၤစူၤရံဖိကဲထီၣ်စီၤဒၤဝံးအခ့အပှၤ,
         ဒီးဟ့ၣ် သွဲလီၤ. ဒီးဖဲဒၣ်စီၤဒၤဝံးလဲၤတၢ်တပူၤလၢ်လၢ်န့ၣ် ယွၤ အံးထီၣ်ကွၢ်လီၤအီၤလီၤ.7  ဒီးစီၤဒၤဝံးဟံးန့ၢ်ကတီၤထူလၢ အအိၣ်ဝဲလၢစီၤဟး ဒၢ်ဧ့စ့ၢ်အခ့အပှၤအလိၤ, ဒီးဟဲစိာ်အီၤဆူ ယရူၤၡလ့ၣ်
         လီၤ.
         8  ဒီးစီၤဒၤဝံးဟံးန့ၢ်တိၢ်ဧိၤပှာ်ဧိၤ အါအါကလဲာ် လၢတံးဘဃး, ဒီးကူၣ်, စီၤဟးဒၢ်ဧ့စ့ၢ်အဝ့ၢ်တဖၣ်အပူၤ,
         ဒီးစီၤၡလိၤမိၤတ့ပီၣ်လဲၣ်တိၢ်, ဒီးထူၣ်တဖၣ်, ဒီးတၢ်အ ဃၢၤအဃိၢ်တိၢ်သ့ၣ်တဖၣ်လၢအီၤလီၤ.9  ဒီးတုၤဃမါသးအစီၤပၤ စီၤတိဧူၤနၢ်ဟူဝဲလၢစီၤဒၤဝံး ကျီကွံာ်စိဘၤ အစီၤပၤဟးဒၢ်ဧ့စ့ၢ် အပှၤသုးမုၢ်ခဲလၢာ်
         ဒီး,
         10  မၢအဖိခွါစီၤဟဒိရၣ်လဲၤကတိၤဒိၣ်အီၤ, ဒီးဆိၣ် ဂ့ၤအီၤလၢအဒုးသုးဒီးစီၤဟးစၢ်ဧ့စ့ၢ်, ဒီးကျီကွံာ်အီၤအ
         ဃိလီၤ. (အဂ့ၢ်ဒ်အံၤ, စီၤဟးဒၢ်ဧ့စ့ၢ်ဒုးတ့ၢ်တၢ်ဒီးစီၤတိဧူၤ လီၤ.) ဒီးဟဲစိာ်ဝဲဒီးလီခီထူ,
         ဒီးလီခီစ့, ဒီးလီခီတိၢ်လီၤ.―11  အဝဲသ့ၣ်တဖၣ်န့ၣ် စီၤပၤဒၤဝံးမၤဘူၣ်ယွၤလၢအီၤအိၣ်ဒီး ကျိၣ်ဧိၤစ့ဧိၤ, ဒီးထူဧိၤလွဲဧိၤလၢအမၤန့ၢ်လၢပှၤကလုာ်ခဲ
         လၢာ်, လၢအဒိၣ်, ဒီးလၢမိၤအး, ဒီးလၢပှၤဧၣ်မိၣ်ဖိ, ဒီးလၢပှၤဖလ့ၡသးဖိ, ဒီးလၢပှၤဧမၤလ့းဖိန့ၣ်လီၤ.12  ဒီးနီၢ်စရူၤယၤအဖိခွါစီၤအဘံၡဲၤန့ၣ် ကျီကွံာ်ပှၤအဒိၣ် ဖိတကလးဃိးကထိလၢကစၢၢ်ကဆူးအံသၣ်အပူၤလီၤ.13  ဒီးပာ်ပှၤပၢၤတၢ်ဖိလၢအဒိၣ်အပူၤ, ဒီးကယဲၢ်ပှၤအဒိၣ် ဖိကဲထီၣ်စီၤဒၤဝံးအခ့အပှၤခဲလၢာ်လီၤ.
         ဒီးဖဲဒၣ်စီၤဒၤဝံး လဲၤဝဲတပူၤလၢ်လၢ်န့ၣ်ယွၤအံးထီၣ်ကွၢ်လီၤအီၤလီၤ.14  ဒီးစီၤဒၤဝံးကဲစီၤပၤလၢအံၣ်စရ့လးခဲလၢာ်အဖီခိၣ်, ဒီး စံၣ်ညီၣ်တၢ်တီတၢ်လိၤလၢပှၤဂီၢ်မုၢ်ခဲလၢာ်အဂီၢ်လီၤ.15  ဒီးနီၢ်စရူၤယၤအဖိခွါ စီၤယိၤအာ်အိၣ်ဝဲလၢပှၤသုးမုၢ် အဖီခိၣ်, ဒီးစီၤအဃံလူးအဖိခွါစီၤယဟိၡၤဖး
         မ့ၢ်ပှၤကွဲး နီၣ်တၢ်လီၤ.16  ဒီးစီၤအဃံတူာ် အဖိခွါစီၤစၤဒိး, ဒီးစီၤအ့ဘယၤသၢ် အဖိခွါစီၤအဃံၤမ့လးမ့ၢ်ပှၤလုၢ်တၢ်အဒိၣ်တဖၣ်,
         ဒီးစီၤ ၡၤဝၡၤမ့ၢ်ပှၤကွဲးလံာ်,
         17  ဒီးစီၤယဟိယဒါအဖိခွါစီၤဘနါ ယၤအိၣ်ဝဲလၢပှၤကရံသးဖိ, ဒီးပှၤပလ့သးဖိအဖီခိၣ်, ဒီး စီၤဒၤဝံးအဖိခွါတဖၣ်,
         မ့ၢ်ပှၤအခိၣ်လၢစီၤပၤအဃၢၤလီၤ.

၁၉191  ဒီးတၢ်န့ၣ်အလီၢ်ခံ တၢ်မၤအသးလၢပှၤဧၣ်မိၣ်ဖိအစီၤ ပၤနၤဃၣ်သံဝဲ, ဒီးအဖိခွါကဲထီၣ်စီၤပၤလၢအလီၢ်လီၤ.2  ဒီးစီၤဒၤဝံးစံးဝဲဒၣ်, ယကမၤဘျုးမၤဖှိၣ် စီၤနၤဃၣ်အ ဖိခွါစီၤဃၤနူၣ်လီၤ. အဂ့ၢ်ဒ်အံၤ, အပၢ်မၤဘျုးမၤဖှိၣ်ယၤ
         လီၤ. ဒီးစီၤဒၤဝံးမၢကလူးတဖၣ် လဲၤမၤမုာ်ထီၣ်က့ၤအီၤ လၢအပၢ်အဃိလီၤ. ဒီးစီၤဒၤဝံးအခ့အပှၤ ဟဲနုာ်လၢပှၤ
         ဧၣ်မိၣ်ဖိအကီၢ်ဆူ စီၤဃၤနူၣ်အအိၣ်, ဒ်သိးအကမၤမုာ် ထီၣ်က့ၤအီၤလီၤ.3  ဒီးပှၤဧၣ်မိၣ်ဖိအခိၣ်တဖၣ်စံးလၢစီၤဃၤနူၣ်, မ့ၢ်စီၤဒၤ ဝံးမၢပှၤမၤမုာ်ထီၣ်က့ၤတၢ်တဖၣ်ဆူနအိၣ်သတးဒီး,
         မၤ လၤမၤကပီၤနပၢ်လၢနမဲာ်န့ၣ်နဆိကမိၣ်စ့ၢ်ကီးဧါ. အခ့ အပှၤဟဲဆူနအိၣ် ဒ်သိးအကဃုတၢ်, ဒီးမၤကဒံကဒါ
         တၢ်, ဒီးကွၢ်ဟုၣ်ထံဧိၤကီၢ်ဧိၤ, တမ့ၢ်ဘၣ်ဧါ.4  ဒီးစီၤဃၤနူၣ်ဟံးန့ၢ် စီၤဒၤဝံးအခ့အပှၤ, ဒီးလူၤဝဲအ ခၣ်ဆူၣ်, ဒီးကူးတဲာ်ဝဲအဆ့လၢအဖးဖီ, ဖဲအခံကီၢ်,
         ဒီးပျၢ်အီၤလီၤ.5  ဒီးပှၤဟဲစံးဘၣ်စီၤဒၤဝံး လၢပှၤကညီန့ၣ်အဂ့ၢ်အကျိၤ ဒီးအဝဲဒၣ်မၢပှၤလဲၤသဂၢၢ်အီၤလီၤ. အဂ့ၢ်ဒ်အံၤ,
         ပှၤက ညီန့ၣ်အမဲာ်ဆှးဒိၣ်မးလီၤ. ဒီးစီၤပၤစံးဝဲဒၣ်, အိၣ်လၢ ယရံၤဃိတုၤသုခၣ်ဆူၣ်ထီၣ်ဒီးဟဲက့ၤတက့ၢ်.6  ဒီးပှၤဧၣ်မိၣ်ဖိထံၣ်ဝဲလၢ အမၤနၢလီၤအသးလၢစီၤဒၤ ဝံးအမဲာ်ညါ, ဒီးစီၤဃၤနူၣ်, ဒီးပှၤဧၣ်မိၣ်ဖိဟ့ၣ်ယုၢ်စ့အ
         ကံကၢ်တကထိ, ဒ်သိးအကငါလ့ၣ်ကဟၣ်, ဒီးကသ့ၣ် သုးဖိလၢမ့းစပတၤမံ, ဒီးလၢစူၤရံဘၣ်ဃးဒီးမၤကၤ, ဒီး
         လၢစိဘၤလီၤ.
         7  ဒီးငါဝဲလၢလ့ၣ်ကဟၣ်အဆိသၢကလး ခံကထိ, ဒီးမၤကၤအစီၤပၤဒီးအပှၤဂီၢ်မုၢ်ဟဲဝဲ, ဒီးသူၣ်ဒဲ လၢမ့ဒဘၤအမဲာ်ညါလီၤ.
         ဒီးပှၤဧၣ်မိၣ်ဖိဟဲလၢအဝ့ၢ်တ ဖၣ်အပူၤ, ဒီးအိၣ်ဖှိၣ်ရိဖှိၣ်, ဒီးဟဲဒ်သိးအကဒုးတၢ်လီၤ.8  ဒီးတုၤစီၤဒၤဝံးနၢ်ဟူဝဲဒီး, မၢလီၤစီၤယိၤအာ်, ဒီးပှၤ သုးဖိပှၤအဆူၣ်ဂီၢ်မုၢ်ခဲလၢာ်လီၤ.9  ဒီးပှၤဧၣ်မိၣ်ဖိဟဲထီၣ်, ဒီးကတဲာ်ကတီၤတၢ်ဒုးသုးဖဲ တၢ်လဲၤနုာ်လၢဝ့ၢ်ပူၤ, ဒီးစီၤပၤလၢအဟဲတဖၣ်အိၣ်ဝဲတ
         ပူၤဒၣ်လၢတၢ်ပျီပူၤလီၤ.10  ဒီးစီၤယိၤအာ်ထံၣ်ဝဲလၢ တၢ်ဒုးသုးအလီၢ်အိၣ်ဝဲလၢ အမဲာ်ညါ, ဒီးလၢအလီၢ်ခံ, ဒီးဃုထၢပှၤဃုထၢဖိခဲလၢာ်
         လၢအံၣ်စရ့လးအကျါ, ဒီးကတဲာ်ကတီၤအီၤထီဒါပှၤစူၤ ရံဖိလီၤ.
         11  ဒီးပှၤအိၣ်လီၤတဲာ်တဖၣ်န့ၣ်ပာ်ဝဲလၢအဒီပုၢ် ဝဲၢ်စီၤအဘံၡဲၤအစုပူၤ ဒ်သိးအကကတဲာ်ကတီၤအီၤထီ
         ဒါပှၤဧၣ်မိၣ်ဖိလီၤ.12  ဒီးစံးဝဲဒၣ်, ပှၤစူၤရံဖိမ့ၢ်ဆူၣ်န့ၢ်ယၤတက့ၢ်ဒီး, နဘၣ် မၤစၢၤယၤ, ဒီးပှၤဧၣ်မိၣ်ဖိမ့ၢ်ဆူၣ်န့ၢ်နၤတက့ၢ်ဒီး,
         ယက မၤစၢၤနၤလီၤ.
         13  တံးတဟီၣ်, ဒီးပာ်ဆူၣ်ထီၣ်သကိးပ သးလၢပပှၤဂီၢ်မုၢ်အဂီၢ်, ဒီးလၢပကစၢ်အဝ့ၢ်တဖၣ်အဂီၢ် တက့ၢ်.
         ဒီးမ်ယွၤမၤတၢ်အဂ့ၤလၢအမဲာ်တက့ၢ်.14  ဒီးစီၤယိၤအာ်, ဒီးပှၤဂီၢ်မုၢ်အိၣ်ဒီးအီၤ သုးဘူးအသး ဆူပှၤစူၤရံဖိအမဲာ်ညါ ဒ်သိးအကဒုးတၢ်,
         ဒီးအဝဲသ့ၣ် ဃ့ၢ်လၢအမဲာ်ညါလီၤ.15  ဒီးပှၤဧၣ်မိၣ်ဖိထံၣ်ဝဲလၢ ပှၤစူၤရံဖိဃ့ၢ်သတးဒီး, ဃ့ၢ် စ့ၢ်ကီးဝဲလၢ အဒီပုၢ်ဝဲၢ်စီၤအဘံၡဲၤအမဲာ်ညါ,
         ဒီးလဲၤနုာ် လၢဝ့ၢ်ပူၤလီၤ. ဒီးစီၤယိၤအာ်ဟဲက့ၤဝဲဆူယရူၤၡလ့ၣ်လီၤ.16  ဒီးတုၤပှၤစူၤရံဖိထံၣ်ဝဲလၢ အဘၣ်တၢ်ကျီကွံာ်အီၤလၢ အံၣ်စရ့လးအမဲာ်ညါဒီး, မၢလီၤကလူးတဖၣ်,
         ဒီးဒုးဟဲ စိာ်ပှၤစူၤရံဖိလၢအအိၣ်ဝဲလၢထံမိၢ်ပှၢ်ဝၢ်ဘးခီ, ဒီးစီၤဟး ဒၢ်ဧ့စ့ၢ်အပှၤသုးမုၢ်အခိၣ်စီၤၡိဖးလဲၤလၢအမဲာ်ညါလီၤ.17  ဒီးပှၤစံးဘၣ်စီၤဒၤဝံး, ဒီးအဝဲဒၣ်ဒုးအိၣ်ဖှိၣ် အံၣ်စရ့ လးခဲလၢာ်, ဒီးခီဂာ်ယၢ်ဒ့ၣ်, ဒီးဟဲဆူအအိၣ်,
         ဒီးက တဲာ်ကတီၤတၢ်ထီဒါအီၤလီၤ. ဒီးတုၤစီၤဒၤဝံးကတဲာ်က တီၤတၢ်ဒ်သိးအကလဲၤသဂၢၢ်ဒုးသုးဒီးပှၤစူၤရံဖိဒီး,
         အဝဲ သ့ၣ်ဒုးတၢ်ဒီးအီၤလီၤ.18  ဒီးပှၤစူၤရံဖိဃ့ၢ်လၢအံၣ်စရ့လးအမဲာ်ညါ, ဒီးစီၤဒၤဝံး မၤသံပှၤစူၤရံဖိအလ့ၣ်ကဟၣ်အပှၤကညီနွံကထိ,
         ဒီးပှၤ ကသ့ၣ်သုးဖိလွံၢ်ကလး, ဒီးမၤသံပှၤသုးမုၢ်အခိၣ်စီၤၡိဖး လီၤ.19  ဒီးစီၤဟးဒၢ်ဧ့စ့ၢ်အခ့အပှၤတဖၣ်န့ၣ် ထံၣ်ဝဲလၢအဘၣ် တၢ်ကျီကွံာ်အီၤလၢအံၣ်စရ့လးအမဲာ်ညါ, ဒီးမၤတၢ်ဃူ
         တၢ်ဖိးဒီးစီၤဒၤဝံး, ဒီးကဲထီၣ်အခ့အပှၤလီၤ. ဒီးပှၤစူၤရံ ဖိမၤစၢၤဒံးပှၤဧၣ်မိၣ်ဖိန့ၣ်အသးတအိၣ်လၢၤဘၣ်လီၤ.
         
            

         
      

   
      
         20
၂၀201  ဒီးတုၤနံၣ်ဆၢအလီၢ်ဒီး, အဆၢအကတီၢ်ဘၣ်လၢစီၤ ပၤတဖၣ်လဲၤထီၣ်ဒီး, တၢ်မၤအသးလၢစီၤယိၤအာ်ဆှၢ
         ထီၣ်ပှၤသုးမုၢ်အဆူၣ်, ဒီးမၤဟးဂီၤပှၤဧၣ်မိၣ်ဖိအထံအ ကီၢ်, ဒီးဟဲကဝီၤဃာ်ရးဘး, ဒီးစီၤဒၤဝံးအိၣ်ဝဲလၢယရူၤ
         ၡလ့ၣ်အပူၤလီၤ. ဒီးစီၤယိၤအာ်ကျီကွံာ်ရးဘး, ဒီးမၤ ဟးဂီၤကွံာ်အီၤလီၤ.2  ဒီးစီၤဒၤဝံးဟံးန့ၢ် အစီၤပၤအခိၣ်သလုး လၢအခိၣ်, (လီၤသယၢၢ်ထူတကံကၢ်, ဒီးအိၣ်ဝဲဒီးတၢ်မျၢ်လီၤ.)
         ဒီး ပှၤပာ်ဝဲလၢစီၤဒၤဝံးအခိၣ်လီၤ. ဒီးဟဲစိာ်ဝဲ, ဝ့ၢ်အတၢ်ဖိ တၢ်လံၤလၢအဂုာ်န့ၢ်ဝဲန့ၣ်အါအါကလဲာ်လီၤ.3  ဒီးဟဲစိာ်ထီၣ်ပှၤဂီၢ်မုၢ်လၢ အအိၣ်ဝဲလၢအပူၤ, ဒီးဘူး ဝဲလၢလွး, ဒီးထးကြဲ, ဒီးကွါလီၤ. ဒီးမၤပှၤဧၣ်မိၣ်ဖိအ
         ဝ့ၢ်ခဲလၢာ်ဒ်န့ၣ်အသိးလီၤ. ဒီးစီၤဒၤဝံးဒီးပှၤခဲလၢာ်န့ၣ် ဟဲက့ၤဝဲဆူယရူၤၡလ့ၣ်လီၤ.4  ဒီးလၢတၢ်န့ၣ်တဖၣ်အလီၢ်ခံ တၢ်မၤအသးလၢတၢ်ဒုး လိာ်အသးဒီးပှၤဖလ့ၡသးဖိ လၢက့စ့ၢ်အပူၤလီၤ. တုၤ
         နုၤတဘျီပှၤဃူၡသးဖိ စီၤစၤဘကဲကျီကွံာ်စီၤစးဖဲၤလၢ အအိၣ်လၢပှၤနီၢ်ဒိၣ်ဖိအဖိခွါအကျါ, ဒီးဃၣ်ဝဲလီၤ.5  မၤကဒီးတစုတၢ်ဒုးလိာ်အသးဒီး ပှၤဖလ့ၡသးဖိ, ဒီး စီၤယၤအံၢ်အဖိခွါစီၤအ့လဃၤနၣ်ကျီကွံာ် စီၤလၤဃမံ,
         ဒီပုၢ်ဒီဝဲၢ်ဒီးပှၤကံးတံးဖိ စီၤကၤလယၤ, လၢအဘီတိၢ် မၤသးဒ်ပှၤထါထၣ်ဖိအနီၣ်ဘိအသိးန့ၣ်လီၤ.6  မၤကဒီးတစုတၢ်ဒုးလိာ်အသးလၢ ကၤသးအပူၤ, ဖဲ ပှၤအနီၢ်ဒိၣ်အိၣ်ဝဲဒီးအစုမုၢ်ဘိ, ဒီးအခီၣ်မုၢ်ဘိအိၣ်ဝဲဃု
         ဘိဃုဘိ, ခဲလၢာ်ခံဆံလွံၢ်ဘိ, ဒီးအဝဲဒၣ်အိၣ်ဖျဲၣ်စ့ၢ်ကီး ဝဲလၢပှၤနီၢ်ဒိၣ်လီၤ.
         7  ဒီးတုၤအမၤတရီတပါအံၣ်စရ့လး ဒီး, စီၤဒၤဝံးအဒီပုၢ်ဝဲၢ်, စီၤၡံမၤအဖိခွါစီၤယိနၤသၣ်ကျီ ကွံာ်အီၤလီၤ.8  အဝဲသ့ၣ်တဖၣ်န့ၣ်အိၣ်ဖျဲၣ်လၢ ပှၤနီၢ်ဒိၣ်ဖိအဂီၢ်, လၢ ကၤသးအပူၤ, ဒီးလီၤဃံၤဝဲလၢစီၤဒၤဝံးအစုပူၤ,
         ဒီးလၢ အခ့အပှၤအစုပူၤန့ၣ်လီၤ.

၂၁211  ဒီးမုၣ်ကီၤလံၢ်ဆၢထၢၣ်ထီဒါ အံၣ်စရ့လး, ဒီးထိၣ် ဂဲၤစီၤဒၤဝံးလၢအကဂံၢ်ပှၤအံၣ်စရ့လးဖိလီၤ.2  ဒီးစီၤဒၤဝံးစံးဘၣ် စီၤယိၤအာ်, ဒီးပှၤဂီၢ်မုၢ်အခိၣ်တ ဖၣ်, လဲၤဂံၢ်အံၣ်စရ့လးလၢဒၣ်ပၢၢ်လၢဘ့ၢ်ၡဘၤ,
         ဒီးဟဲ စိာ်အတၢ်ဂံၢ်ဆူယအိၣ်ဒ်သိးယကသ့ၣ်ညါတက့ၢ်.3  ဒီးစီၤယိၤအာ်စံးဝဲဒၣ်, ပှၤဂီၢ်မုၢ်မ့ၢ်အိၣ် ပှဲၤအံၤပှဲၤနုၤ န့ၣ်ဒီး, မ်ယွၤမၤအါထီၣ်အါန့ၢ်အလီၢ်
         အစးတကယၤ တက့ၢ်. ယကစၢ်စီၤပၤဧၢ, အဝဲသ့ၣ်ခဲလၢာ်န့ၣ်မ့ၢ်ယက စၢ်အခ့အပှၤ, တမ့ၢ်ဘၣ်ဧါ. ယကစၢ်ဃုတၢ်တမံၤအံၤ
         မ့ၢ်အဘၣ်မနုၤလဲၣ်, ကကဲထီၣ်တၢ်ဒုးဘၣ်အံၣ်စရ့လး လၢတၢ်ဒဲးဘးန့ၣ်မ့ၢ်အဘၣ်မနုၤလဲၣ်.4  ဘၣ်ဆၣ်ဒီးစီၤပၤအတၢ်ကတိၤဆူၣ်န့ၢ် စီၤယိၤအာ်အ တၢ်ကတိၤ, ဒီးစီၤယိၤအာ်ဟးထီၣ်ဝဲ, ဒီးလဲၤဝဲလၢအံၣ်
         စရ့လးခဲလၢာ်အကျါ, ဒီးဟဲက့ၤဝဲဆူ ယရူၤၡလ့ၣ်အ ပူၤလီၤ.5  ဒီးစီၤယိၤအာ် ဟ့ၣ်လီၤစီၤပၤလၢပှၤဂီၢ်မုၢ် အတၢ်ဂံၢ်, ဒီးပှၤလၢအဘီၣ်ထီၣ်နးလၢအံၣ်စရ့လးအပူၤ
         အိၣ်တက ကွဲၢ်တကလီၤ, ဒီးယူဒၤအပှၤကညီလၢ အဘီၣ်ထီၣ်နး အိၣ်လွံၢ်ကလီၤနွံကလးလီၤ.6  ဒီးလ့ၤဝံ, ဒီးဘံၣ်ယၤမံၣ်န့ၣ် တဂံၢ်ဘၣ်ဝဲလၢအကျါ ဘၣ်. အဂ့ၢ်ဒ်အံၤ, စီၤပၤအကလုၢ်န့ၣ်မ့ၢ်တၢ်သးဘၣ်
         အၢဒီးစီၤယိၤအာ်လီၤ.7  ဒီးတၢ်တမံၤန့ၣ်တဘၣ်ဘၣ် ယွၤအသးအဃိ, ဒီးကျီ အံၣ်စရ့လးလီၤ.8  ဒီးစီၤဒၤဝံးစံးလၢယွၤ ယမၤကမၣ်လံဖးဒိၣ်လၢယမၤ တၢ်န့ၣ်တမံၤအဃိ, ဒီးခဲကနံၣ်အံၤ ပျၢ်လၢ်နခ့နပှၤအ
         တၢ်ဒဲးဘးတက့ၢ်. အဂ့ၢ်ဒ်အံၤ, ယမၤလံပှၤဟးဂီၤဖိအ တၢ်ဒိၣ်ဒိၣ်ကလဲာ်လံ.9  ဒီးယွၤကတိၤတၢ်ဒီးစီၤကး, စီၤဒၤဝံးအပှၤထံၣ်တၢ်တ ဂၤ, ဒီးစံးဝဲဒၣ်,
         10  လဲၤစံးဘၣ်စီၤဒၤဝံးဒီးစံး, ယွၤစံးဝဲဒ်အံၤ, ယပာ်တၢ်သၢမံၤလၢနမဲာ်ညါလီၤ. ဃုထၢတမံၤမံၤလၢ အကျါတက့ၢ်.
         ဒ်သိးယကပာ်တၢ်န့ၣ်တမံၤလၢနဂီၢ်လီၤ.11  ဒီးစီၤကးဟဲဆူစီၤဒၤဝံးအအိၣ်, ဒီးစံးဘၣ်အီၤ, ယွၤ စံးဒ်အံၤ, တၢ်သၣ်ဝံၤလီၤဒိသၢနံၣ်,
         12  မ့တမ့ၢ်ဘၣ်ဃ့ၢ် လၢနဒုၣ်နဒါအမဲာ်ညါသၢလါ, ဒီးနဒုၣ်နဒါအနးချုးန့ၢ် နၤ, မ့တမ့ၢ်ဘၣ်, ယွၤအနးတဘ့ၣ်,
         တၢ်သံသတြိာ်အိၣ် သၢနံၤလၢကီၢ်ပူၤ, ဒီးယွၤအကလူးမၤဟးဂီၤတၢ်လၢအံၣ် စရ့လးအကီၢ်ဃၢၤခဲလၢာ်, ဃုထၢတၢ်တမံၤမံၤတက့ၢ်.
         ဒီးခဲကနံၣ်အံၤ, ကွၢ်, ယဘၣ်စံးဘၣ်ပှၤလၢအမၢလီၤ ယၤတဂၤဒ်လဲၣ်.13  ဒီးစီၤဒၤဝံးစံးဘၣ်စီၤကး, တၢ်မၤကိၢ်မၤဂီၤယၤဒိၣ်မး လီၤ. မ်ယလီၤဘၣ်လၢယွၤအစုပူၤတက့ၢ်. (အဂ့ၢ်ဒ်အံၤ,
         အသးအိၣ်ပှၤဒိၣ်နီၢ်မးလီၤ.) ဒီးမ်ယသုတလီၤဘၣ်လၢ ပှၤကညီအစုပူၤတဂ့ၤ.14  ဒီးယွၤမၢလီၤတၢ်သံသတြိာ် လၢအံၣ်စရ့လးအဖီခိၣ်, ဒီးပှၤနွံကလးလီၤဃံၤလၢအကျါလီၤ.15  ဒီးယွၤမၢလီၤကလူးတဂၤဆူယရူၤၡလ့ၣ်, ဒ်သိးအက မၤဟးဂီၤအီၤလီၤ. ဒီးမၤဟးဂီၤတၢ်အဖၢမုၢ်ဒီး, ယွၤကွၢ်
         လီၤ. ဒီးပီၢ်ယၢ်လီၤက့ၤအသးလၢတၢ်အၢန့ၣ်, ဒီးစံးဘၣ် ကလူးလၢအမၤဟးဂီၤတၢ်တဂၤန့ၣ်, အါလံ, ယၤလီၤ
         က့ၤနစုတက့ၢ်. ဒီးယွၤအကလူးန့ၣ်ဆၢထၢၣ်လၢပှၤယ ဘူၣ်ဖိစီၤအၤရနၤအကြဲၢ်ပူၤန့ၣ်လီၤ.16  ဒီးစီၤဒၤဝံးကျ့ထီၣ်အမဲာ်, ဒီးထံၣ်ယွၤအကလူးတဂၤ ဆၢထၢၣ်လၢ ဟီၣ်ခိၣ်ဒီးမူခိၣ်အဘၢၣ်စၢၤ, ဒီးအနးတ
         ဘ့ၣ်ဘီၣ်ထီၣ်အသးလၢအစုပူၤ အိၣ်ယူာ်ထီၣ်အသးလၢ အံၣ်စရ့လးအဖီခိၣ်, ဒီးစီၤဒၤဝံးဒီးပှၤသူၣ်က့သးပှၢ်သိး
         ဝဲလၢထၢၣ်အတၢ်ကံးညာ်တဖၣ်န့ၣ် ထိၣ်လီၤပှီၤအသး လီၤ.
         17  ဒီးစီၤဒၤဝံးစံးဘၣ်ယွၤ, ယမၤလိာ်ယဲလၢပှၤဂီၢ် မုၢ်ကဘၣ်တၢ်ဂံၢ်အီၤတမ့ၢ်ဘၣ်ဧါ. ယဲဒၣ်အံၤယမၤက
         မၣ်လံတၢ်ဒီးမၤလံတၢ်အၢဒိၣ်မးလံ. မ့မ့ၢ်သိတဖၣ်အံၤ မ့ၢ်အမၤမနုၤတမံၤလဲၣ်. မ်နစုအိၣ်လၢ် လၢယခိၣ်လိၤ,
         ဒီးလၢယပၢ်အပှၤဟံၣ်ဖိအခိၣ်လိၤန့ၣ်တက့ၢ်, ယွၤယက စၢ်ဧၢ, ဒီးတမ့ၢ်ဘၣ်လၢနပှၤဂီၢ်မုၢ်အလိၤ လၢအကဘၣ်
         တၢ်သံသတြိာ်ဘၣ်.18  ဒီးယွၤအကလူးမၤလိာ်စီၤကးလၢ အကစံးဘၣ်စီၤဒၤ ဝံးလၢစီၤဒၤဝံးဘၣ်လဲၤထီၣ်, ဒီးမၤထီၣ်တၢ်လုၢ်လီၢ်လၢ
         ယွၤအဂီၢ်လၢပှၤယဘူၣ်ဖိစီၤအၤရနၤအကြဲၢ်ပူၤလီၤ.19  ဒီးစီၤဒၤဝံးလဲၤထီၣ်လၢ စီၤကးအကလုၢ်လၢအကတိၤ ဝဲလၢယွၤအမံၤန့ၣ်လီၤ.20  ဒီးစီၤအၤရနၤဃၣ်အသး, ဒီးထံၣ်ဘၣ်ကလူးန့ၣ်, ဒီး ပာ်ခူသူၣ်အသးအိၣ်ဒီးအဖိခွါလွံၢ်ဂၤလီၤ. ဒီးမ့ၢ်လၢစီၤ
         အၤရနၤယီၢ်ဘုကၠူၣ်လီၤ.21  ဒီးစီၤဒၤဝံးဟဲဝဲဆူစီၤအၤရနၤအအိၣ်, ဒီးစီၤအၤရနၤ ကွၢ်ဝဲ, ဒီးထံၣ်စီၤဒၤဝံး, ဒီးစီၤအၤရနၤလဲၤထီၣ်လၢကြဲၢ်
         ပူၤ, ဒီးတီၤလီၤကဒွံကျိာ်, ဒီးပိာ်လီၤအမဲာ်ဆူဟီၣ်ခိၣ် လၢစီၤဒၤဝံးအမဲာ်ညါလီၤ.22  ဒီးစီၤဒၤဝံးစံးဘၣ်စီၤအၤရနၤ, ဟ့ၣ်ယၤလၢ ကြဲၢ်အ လီၢ်အံၤ, ဒ်သိးယကမၤထီၣ်တၢ်လုၢ်အလီၢ်လၢယွၤအဂီၢ်
         တက့ၢ်. နဘၣ်ဟ့ၣ်ယၤလၢအပှ့ၤအလၢအပှဲၤ ဒ်သိး တၢ်ကတြီတၢ်သံသတြိာ်လၢပှၤဂီၢ်မုၢ်အဂီၢ်လီၤ.23  ဒီးစီၤအၤရနၤစံးဘၣ်စီၤဒၤဝံး, မ်ယကစၢ်စီၤပၤဟံးန့ၢ် တၢ်, ဒီးမၤတၢ်အဂ့ၤလၢအမဲာ်တက့ၢ်. ကွၢ်ကွၢ်,
         ယဟ့ၣ် ဂီၤဖံးလၢတၢ်လုၢ်မ့ၣ်အူအဂီၢ်, ဒီးနီၣ်တီၢ်ဘု, ဒီးဂီၤဖံး အဃၢၤအဃိၢ်တဖၣ်လၢသ့ၣ်မုၢ်အဂီၢ်,
         ဒီးဘုကၠူၣ်လၢ တၢ်မၤဘူၣ်ကိၣ်အဂီၢ်လီၤ. တၢ်ခဲလၢာ်န့ၣ်ယဟ့ၣ်လီၤ.24  ဒီးစီၤပၤစံးဘၣ်စီၤအၤရနၤ, တမ့ၢ်ဘၣ်, ယကပှ့ၤတၢ် လၢနၤလၢတၢ်အပှ့ၤအလၢအပှဲၤလီၤ. ယတဟံးန့ၢ်နတၢ်
         လၢယွၤအဂီၢ်ဘၣ်, ဒီးယတလုၢ်တၢ်လုၢ်မ့ၣ်အူလၢတၢ် လၢယန့ၢ်ကလီဘၣ်.
         25  ဒီးစီၤဒၤဝံး ဟ့ၣ်စီၤအၤရနၤလၢ တၢ်အလီၢ်အဂီၢ်လၢထူၡက့လးဃုကယၤ လၢအလီၤတ ယၢၢ်ဝဲလီၤ.26  ဒီးစီၤဒၤဝံးမၤထီၣ်တၢ်လုၢ်လီၢ်ဖဲန့ၣ်လၢယွၤအဂီၢ်, ဒီး လုၢ်တၢ်လုၢ်မ့ၣ်အူ, ဒီးတၢ်လုၢ်မၤဃူမၤဖိးလီၤ.
         ဒီးကိး ထီၣ်ယွၤ, ဒီးယွၤစံးဆၢအီၤလၢမ့ၣ်အူလၢမူခိၣ် ဖဲတၢ် လုၢ်လီၢ်မ့ၣ်အူအဖီခိၣ်လီၤ.27  ဒီးယွၤမၤလိာ်အကလူး, ဒီးအဝဲဒၣ်ဖျီၣ်နုာ်က့ၤအနး လၢအတြိးပူၤန့ၣ်လီၤ.28  အကတီၢ်ဖဲန့ၣ် တုၤစီၤဒၤဝံးထံၣ်လၢ ယွၤစံးဆၢအီၤ လၢပှၤယဘူၣ်ဖိ စီၤအၤရနၤအကြဲၢ်ပူၤဒီး, လုၢ်တၢ်ဖဲန့ၣ်
         လီၤ.
         29  အဂ့ၢ်ဒ်အံၤ, ဒီးယွၤအဒဲလၢစီၤမိၤရှ့တ့ဝဲလၢပှၢ် မုၢ်ကနၢန့ၣ်, ဒီးတၢ်လုၢ်လီၢ်မ့ၣ်အူန့ၣ်အိၣ်ဝဲအဆၢအက
         တီၢ်ဖဲန့ၣ်လၢတၢ်အလီၢ်ထီၣ်ထီလၢကံးဘိၣ်အပူၤလီၤ.30  ဘၣ်ဆၣ်ဒီးစီၤဒၤဝံးလဲၤလၢအမဲာ်ညါ ဒ်သိးအကသံ ကွၢ်တၢ်လၢယွၤ တသ့ဘၣ်. အဂ့ၢ်ဒ်အံၤ, ပျံၤတၢ်လၢ
         ယွၤအကလူးအနးတဘ့ၣ်အဃိန့ၣ်လီၤ.

၂၂221  ဒီးစီၤဒၤဝံးစံးဝဲဒၣ်, အဝဲအံၤမ့ၢ်ကစၢ်ယွၤအဟံၣ်, ဒီး အဝဲအံၤမ့ၢ်တၢ်လုၢ်လီၢ်မ့ၣ်အူလၢအံၣ်စရ့လးအဂီၢ်လီၤ.2  ဒီးစီၤဒၤဝံးမၤလိာ်ဝဲဒ်သိး ပှၤကဒုးအိၣ်ဖှိၣ်ရိဖှိၣ်ပှၤတ ခီဘီမုၢ်ဖိလၢအအိၣ်ဝဲလၢကီၢ်အံၣ်စရ့လးအပူၤလီၤ.
         ဒီး ပာ်ပှၤမၤတၢ်ဖိလၢလၢၢ် ဒ်သိးအကစိးပျၤလၢၢ်လၢအက သူၣ်ယွၤအဟံၣ်အဂီၢ်လီၤ.3  ဒီးစီၤဒၤဝံးကတဲာ်ကတီၤထးအါအါကလဲာ် လၢပဲတ ရီအတြဲၤအထးပနဲာ်တဖၣ်အဂီၢ်, ဒီးလၢတၢ်အဆၢတ ဖၣ်အဂီၢ်,
         ဒီးတိၢ်အါအါကလဲာ်လၢတၢ်လီၤတယၢၢ်တ အိၣ်ဘၣ်,
         4  ဒီးသ့ၣ်ဆှိအ့ရ့းအါအါကလဲာ်လီၤ. အဂ့ၢ် ဒ်အံၤ, ပှၤစံဒိၣ်ဖိ, ဒီးပှၤအိၣ်ဝဲလၢစိၢ်ပူၤတဖၣ်
         ဟဲစိာ် သ့ၣ်ဆှိအ့ရ့းအါအါကလဲာ်ဆူစီၤဒၤဝံးအအိၣ်လီၤ.5  ဒီးစီၤဒၤဝံးစံးဝဲဒၣ်, ယဖိခွါစီၤၡလိၤမိၤ မ့ၢ်ပှၤဖိၣ်သၣ် ခွါဒီးဘီၣ်စၢ်, ဒီးဟံၣ်လၢပဘၣ်သူၣ်
         လၢယွၤအဂီၢ်န့ၣ် ဘၣ်အိၣ်ဒီးအမံၤ, ဒီးအလၤအကပီၤအဒိၣ်အထီလၢက ယဲၢ်ထံကယဲၢ်ကီၢ်လီၤ. ယကကတဲာ်ကတီၤတၢ်ခဲက
         နံၣ်အံၤလၢအဂီၢ်လီၤ. ဒီးစီၤဒၤဝံး တချုးသံဒံးဘၣ်ဒီး, ကတဲာ်ကတီၤတၢ်အါအါကလဲာ်လီၤ.6  ဒီးကိးန့ၢ်အဖိခွါစီၤၡလိၤမိၤ, ဒီးမၤလိာ်အီၤ, ဒ်သိးအ ကသူၣ်ဟံၣ်လၢယွၤအံၣ်စရ့လးအကစၢ်အဂီၢ်လီၤ.7  ဒီးစီၤဒၤဝံးစံးဘၣ်စီၤၡလိၤမိၤ, ယဖိခွါဧၢ, ယဲဒၣ်အံၤ တၢ်အိၣ်ဝဲလၢယသးကံၢ်ပူၤ လၢယကသူၣ်ဟံၣ်တဖျၢၣ်
         လၢယွၤယကစၢ်အမံၤအဂီၢ်လီၤ.
         8  ဘၣ်ဆၣ်ဒီးယွၤအက လုၢ်ဘၣ်ယၤ, ဒီးစံးဝဲဒၣ်, နလူလီၤတၢ်သွံၣ်အါအါက လဲာ်, ဒီးဒုးသုးတၢ်ဖးဒိၣ်တဖၣ်လီၤ.
         နတဘၣ်သူၣ်ဟံၣ် တဖျၢၣ်လၢယမံၤအဂီၢ်ဘၣ်. အဂ့ၢ်ဒ်အံၤ, နလူလီၤတၢ် သွံၣ်အါအါကလဲာ် လၢဟီၣ်ခိၣ်အဖီခိၣ်လၢယမဲာ်ညါ
         လီၤ.
         9  ကွၢ်ကွၢ်, နဖိခွါကအိၣ်ဖျဲၣ်လၢနဂီၢ်တဂၤလၢအ ကကဲထီၣ်ပှၤအိၣ်ဘှံးဖိ, ဒီးယကဒုးအိၣ်ဘှံးအီၤလၢအ
         ဒုၣ်အဒါအိၣ်ဝးတရံးအီၤခဲလၢာ်လီၤ. အဂ့ၢ်ဒ်အံၤ, အမံၤ ကမ့ၢ်စီၤၡလိၤမိၤ, ဒီးယကဟ့ၣ်လီၤတၢ်ဃူတၢ်ဖိး,
         ဒီး တၢ်အိၣ်ဘှံးလၢ အံၣ်စရ့လးလၢ အမုၢ်နံၤတဖၣ်အပူၤ လီၤ.
         10  အဝဲဒၣ်ကသူၣ်ဟံၣ်တဖျၢၣ်လၢယမံၤအဂီၢ်, ဒီး ကကဲထီၣ်ယဖိခွါ, ဒီးယဲဒၣ်ယကကဲထီၣ်အပၢ်, ဒီးယ ကဒုးအိၣ်ဂၢၢ်ဆိးကျၢၤအဘီမုၢ်အလီၢ်ပစိာ်
         လၢအံၣ်စရ့ လးအဖီခိၣ်လီၤထူလီၤယိာ်လီၤ.11  ခဲကနံၣ်အံၤယဖိခွါဧၢ, မ်ယွၤအိၣ်ဒီးနၤ, ဒီးဒုးဘီၣ် ထီၣ်နၤတက့ၢ်. ဒီးသူၣ်ယွၤနကစၢ်အဟံၣ်,
         ဒ်အကတိၤ တၢ်ဒီးနၤအသိးန့ၣ်တက့ၢ်.
         12  ထဲယွၤဟ့ၣ်လီၤနၤလၢတၢ် ကူၣ်သ့, ဒီးနသူၣ်ဆးနသးဆး, ဒီးမၤလိာ်နၤလၢအံၣ် စရ့လးအဂ့ၢ်အကျိၤ ဒ်သိးနကတိၢ်န့ၢ်ယွၤနကစၢ်အတၢ်
         သိၣ်တၢ်သီန့ၣ်တက့ၢ်.
         13  တုၤနုၤတစုနမ့ၢ်ပလီၢ်နသးဒ် သိးနကတိၢ်န့ၢ်တၢ်သိၣ်တၢ်သီ, ဒီးတၢ်စံၣ်ညီၣ်လၢယွၤ မၤလိာ်စီၤမိၤရှ့
         လၢအံၣ်စရ့လးအဂ့ၢ်အကျိၤဒီး, နက ဘီၣ်ထီၣ်ညီထီၣ်လီၤ. တံးတဟီၣ်ဒီး ပာ်ဆူၣ်နသးတ က့ၢ်. ပျံၤတၢ်တဂ့ၤ,
         ဘၣ်ယိၣ်တၢ်တဂ့ၤ.14  ဒီးကွၢ်ကွၢ်, လၢယတၢ်ကိၢ်တၢ်ဂီၤအပူၤန့ၣ်ယကတဲာ် ကတီၤလံလၢယွၤအဟံၣ်အဂီၢ်, လၢထူအကံကၢ်တက လီၤ,
         ဒီးစ့အကံကၢ်တကကွဲၢ်, ဒီးတိၢ်, ဒီးထးန့ၣ်တၢ် လီၤတယၢၢ်တအိၣ်ဘၣ်. အဂ့ၢ်ဒ်အံၤ, အိၣ်ဝဲအါအါက
         လဲာ်လီၤ. ဒီးယကတဲာ်ကတီၤလံသ့ၣ်ဒီးလၢၢ်, ဒီးနက ပာ်ဖှိၣ်အါထီၣ်ဒီးအီၤလီၤ.15  ဒီးပှၤမၤတၢ်သ့ အိၣ်ဝဲဒီးနၤအါဂၤ, ပှၤစိးပျၤတၢ်ဖိ, ဒီးပှၤမၤတၢ်လၢလၢၢ်သ့, ဒီးလၢသ့ၣ်သ့,
         ဒီးပှၤကူၣ်တၢ် သ့အကလုာ်ကလုာ်လၢတၢ်မၤကိးမံၤဒဲးအဂီၢ်လီၤ.16  ထူဧိၤလွဲဧိၤ, ဒီးကျိၣ်ဧိၤစ့ဧိၤ, ဒီးတိၢ်ဧိၤပှာ်ဧိၤ, ဒီးထး ဧိၤတြၤဧိၤန့ၣ်အတၢ်ဂံၢ်တအိၣ်ဘၣ်,
         ဂဲၤဆၢထၢၣ်ဒီးမၤ တၢ်တက့ၢ်. ဒီးမ်ယွၤအိၣ်ဒီးနၤတက့ၢ်.17  ဒီးစီၤဒၤဝံးမၤလိာ် ကယဲၢ်ပှၤအံၣ်စရ့လး အပဒိၣ်ဖး ဒိၣ်တဖၣ်ဒ်သိးအကမၤစၢၤ အဖိခွါစီၤၡလိၤမိၤ,
         ဒီးစံးဝဲ ဒၣ်,
         18  ယွၤသုကစၢ်အိၣ်ဒီးသုတမ့ၢ်ဘၣ်ဧါ. ဒီးဒုးအိၣ် ဘှံးသုဝးတရံးတမ့ၢ်ဘၣ်ဧါ. အဂ့ၢ်ဒ်အံၤ, ဟ့ၣ်လီၤပှၤ
         ကီၢ်ဖိလၢယစုပူၤ, ဒီးပှၤကီၢ်ဖိဃၣ်ဝဲလၢယွၤအမဲာ်ညါ, ဒီးလၢအပှၤဂီၢ်မုၢ်အမဲာ်ညါလီၤ.19  ခဲကနံၣ်အံၤ, ပာ်သုသးဒီးသုသးသမူဒ်သိး သုကဃု ယွၤသုကစၢ်တက့ၢ်. ဒီးဂဲၤဆၢထၢၣ်, ဒီးသူၣ်ကစၢ်ယွၤ
         အလီၢ်စီဆှံဒ်သိးသုကဟဲစိာ် ယွၤအတၢ်အၢၣ်လီၤအီလီၤ အတလါ, ဒီးယွၤအဃၢၤအဃိၢ်စီဆှံ ဆူဟံၣ်ပူၤလၢပှၤ
         ကသူၣ်ဝဲလၢယွၤအမံၤအဂီၢ်တက့ၢ်.

၂၃231  ဒီးစီၤဒၤဝံးအသးပှၢ်တ့ၢ်, ဒီးပှဲၤဝဲဒီးမုၢ်နံၤတဖၣ်, ဒီးပာ် အဖိခွါစီၤၡလိၤမိၤလၢစီၤပၤလၢ
         အံၣ်စရ့လးအဖီခိၣ်လီၤ.2  ဒီးဒုးအိၣ်ဖှိၣ်ရိဖှိၣ်ကယဲၢ်အံၣ်စရ့လး အပဒိၣ်ဖးဒိၣ်ခဲ လၢာ်, ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိန့ၣ်လီၤ.3  ဒီးတၢ်ဂံၢ်ပှၤလ့ၤဝံဖိလၢအသးပှၢ်အနံၣ်သၢဆံ, ဒီးအါ န့ၢ်အန့ၣ်, ဒီးအတၢ်ဂံၢ်ဒ်အခိၣ်တဂၤတဂၤအသိးန့ၣ်မ့ၢ်
         ပှၤသၢကလးဃိးကထိလီၤ.4  လၢပှၤတဖၣ်အကျါန့ၣ်, ပှၤခံကလးလွံၢ်ကထိအိၣ်ဝဲ လၢယွၤအဟံၣ်အတၢ်မၤအဖီခိၣ်, ဒီးပှၤဃုကထိမ့ၢ်ပှၤ
         ကွဲးလံာ်, ဒီးပှၤစံၣ်ညီၣ်ကွီၢ်လီၤ.
         5  ဒီးပှၤလွံၢ်ကထိမ့ၢ် ပှၤပၢၤပဲတရီ, ဒီးပှၤလွံၢ်ကထိစံးထီၣ်ပတြၢၤယွၤလၢဒံၣ် ဒၢပီၤဒွါလၢယတ့လၢတၢ်စံးထီၣ်ပတြၢၤအဂီၢ်န့ၣ်,
         စီၤဒၤ ဝံးစံးဝဲဒၣ်.6  ဒီးစီၤဒၤဝံးနီၤဖးအီၤတတီၤတတီၤ လၢစီၤလ့ၤဝံအဖိခွါ အကျါ, စီၤက့ရၡိၣ်, စီၤကဃး, ဒီးစီၤမရၤရံလီၤ.7  လၢပှၤက့ရၡိၣ်ဖိအကျါန့ၣ် မ့ၢ်စီၤလၤဒၣ်, ဒီးစီၤၡံမံၤ လီၤ.8  စီၤလၤဒၣ်အဖိခွါန့ၣ် အခိၣ်မ့ၢ်စီၤယဃံအ့လး, ဒီးစီၤ စ့ၤသၣ်, ဒီးစီၤယိၤအ့လး, သၢဂၤလီၤ.9  စီၤၡံမံၤအဖိခွါမ့ၢ်စီၤၡလိမံး, ဒီးစီၤဃစံၤအ့လး, ဒီး စီၤဃၤရၣ်, သၢဂၤလီၤ. အဝဲသ့ၣ်တဖၣ်န့ၣ်မ့ၢ်တၢ်အ
         ခိၣ်လၢစီၤလၤဒၣ်အပၢ်တဖၣ်အကျါလီၤ.10  ဒီးစီၤၡံမံၤအဖိခွါတဖၣ် မ့ၢ်စီၤယၤဃး, စီၤစံနၤ, ဒီး စီၤယဧူၡး, ဒီးဘရံဧၤလီၤ. အဝဲသ့ၣ်လွံၢ်ဂၤန့ၣ်မ့ၢ်စီၤၡံမံၤ
         အဖိခွါလီၤ.11  ဒီးစီၤယၤဃးမ့ၢ်တၢ်အခိၣ်, ဒီးစီၤစံစၤ မ့ၢ်ပှၤခံဂၤတ ဂၤ, ဒီးစီၤယဧူၡး, ဒီးစီၤဘရံဧၤအဖိခွါအါဂၤ
         တအိၣ် ဘၣ်ဒီး, အိၣ်ဝဲလၢတၢ်ဂံၢ်တမံၤဃီလၢအပၢ်အပှၤဟံၣ်ဖိ အကျါန့ၣ်လီၤ.12  စီၤကဃးအဖိခွါမ့ၢ်စီၤဧၤမရၣ်, စီၤယံးစဟၢ်, စီၤဃ့ ဘြိၣ်, ဒီးဧူးစံၤအ့လး, လွံၢ်ဂၤလီၤ.13  စီၤဧၤမရၣ်အဖိခွါမ့ၢ် စီၤအၤဟရိၣ်ဒီးစီၤမိၤရှ့လီၤ. ဒီး တၢ်နီၤဖးပာ်စီၤအၤဟရိၣ်ဒ်သိး အကမၤစီဆှံတၢ်စီဆှံက
         တၢၢ်တဖၣ်, အဝဲဒၣ်ဒီးအဖိခွါလီၤထူလီၤယိာ်လၢအက ဆိၣ်ကဲၤတၢ်နၢမူလၢယွၤအမဲာ်ညါ လၢအကမၤအခ့အ ပှၤအတၢ်မၤ,
         ဒီးလၢအကဆိၣ်ဂ့ၤတၢ်လၢအမံၤလီၤထူ လီၤယိာ်လီၤ.14  ဒီးယွၤအပှၤကညီစီၤမိၤရှ့န့ၣ် အဖိခွါတဖၣ်ဘၣ်တၢ် ကိးထီၣ်အီၤလၢလ့ၤဝံတကလုာ်အကျါလီၤ. စီၤမိၤရှ့အဖိခွါမ့ၢ်စီၤက့ရၡိၣ်,
         ဒီးစီၤအလၤဧစၢ်လီၤ.16  လၢစီၤက့ရၡိၣ်အဖိခွါအကျါန့ၣ် စီၤၡဘူၤအ့လးမ့ၢ်အခိၣ် လီၤ.
         17  ဒီးစီၤအလၤဧစၢ်အဖိခွါ မ့ၢ်အခီၣ်ထံးစီၤရဃါဘ ယၤလီၤ. ဒီးစီၤအလၤဧစၢ်အဖိခွါအဂၤတဖၣ် တအိၣ် ဘၣ်.
         မ့မ့ၢ်စီၤရဃါဘယၤအဖိခွါအိၣ်အါဂၤလီၤ.18  လၢစီၤယံးစဟၢ်အဖိခွါအကျါန့ၣ် စီၤၡလိၤမံးမ့ၢ်တၢ် အခိၣ်လီၤ.19  လၢစီၤဃ့ဘြိၣ်အဖိခွါအကျါန့ၣ် အခီၣ်ထံးတဂၤစီၤ ယရံယၤ, စီၤအမၤရယၤခံဂၤတဂၤ, စီၤယၤဃစံၤအ့လး
         သၢဂၤတဂၤ, စီၤယကၤမၣ်လွံၢ်ဂၤတဂၤလီၤ.20  လၢစီၤဧူးစံၤအ့လးအဖိခွါအကျါန့ၣ် အခီၣ်ထံးတဂၤ စီၤမံၤကါ, ဒီးစီၤယၡံယၤခံဂၤတဂၤလီၤ.21  စီၤမရၤရံၤအဖိခွါမ့ၢ်စီၤမးဃၤလံၤ, ဒီးစီၤမူၡံၤလီၤ. စီၤ မးဃၤလံၤအဖိခွါမ့ၢ်စီၤအလၤဧစၢ်, ဒီးစီၤကံၣ်လီၤ.22  ဒီးစီၤအလၤဧစၢ်သံဝဲ, ဒီးအဖိခွါတအိၣ်ဘၣ်, အိၣ်ထဲ ဖိမုၣ်ဧိၤလီၤ. အဒီပုၢ်ဝဲၢ်စီၤကံၣ်အဖိခွါတဖၣ်
         ဟံးန့ၢ်အီၤ လီၤ.23  ဒီးစီၤမူၡံၤအဖိခွါတဖၣ် မ့ၢ်စီၤမးဃၤလံၤဒီးစီၤဧ့ဒ့ၢ်, ဒီး စီၤယရံမိး, သၢဂၤလီၤ.24  အဝဲသ့ၣ်တဖၣ် မ့ၢ်စီၤလ့ၤဝံအဖိခွါဒ်အပၢ်အဟံၣ်အ သိး, ပှၤအပၢ်တဖၣ်အခိၣ် ဒ်တၢ်ဂံၢ်အမံၤတဂၤတဂၤအ
         သိး, လၢအမၤယွၤအဟံၣ်အခ့အပှၤအတၢ်မၤလၢအသး ပှၢ်အနံၣ်ခံဆံ, ဒီးအါန့ၢ်အန့ၣ်တက့ၢ်လီၤ.25  အဂ့ၢ်ဒ်အံၤ, စီၤဒၤဝံးစံးဝဲဒၣ်, ယွၤအံၣ်စရ့လးအက စၢ်ဒုးအိၣ်ဘှံးအပှၤဂီၢ်မုၢ် ဒ်သိးအကအိၣ်ကဆိးလၢယရူၤ
         ၡလ့ၣ်အပူၤလီၤထူလီၤယိာ်လီၤ.
         26  ဒီးလၢပှၤလ့ၤဝံဖိစ့ၢ် ကီးအဂ့ၢ်အကျိၤန့ၣ် ဒဲမ့ၢ်ဂ့ၤ, တၢ်အဃၢၤအဃိၢ်လၢအ တၢ်မၤအဂီၢ်မ့ၢ်ဂ့ၤ,
         တစိာ်လၢၤဘၣ်ဝဲဘၣ်.
         27  အဂ့ၢ်ဒ်အံၤ, ဒ်စီၤဒၤဝံးအတၢ်ကတိၤလၢခံကတၢၢ်အသိးန့ၣ် ပှၤလ့ၤ ဝံဖိဘၣ်တၢ်ဂံၢ်အီၤ, လၢအသးပှၢ်အနံၣ်ခံဆံ,
         ဒီးအါန့ၢ် အန့ၣ်တက့ၢ်လီၤ.28  အဂ့ၢ်ဒ်အံၤ, အတၢ်မၤမ့ၢ်အအိၣ်ခိး စီၤအၤဟရိၣ်အဖိ ခွါလၢယွၤအဟံၣ်အတၢ်မၤအဂီၢ်လၢဂၢၤတဖၣ်အပူၤ,
         ဒီး လၢဒၢးတဖၣ်အပူၤ, ဒီးလၢတၢ်မၤကဆှီတၢ်စီဆှံခဲလၢာ်, ဒီးလၢတၢ်မၤယွၤအဟံၣ် အခ့အပှၤအတၢ်မၤ,
         29  ဒီးလၢ တၢ်မဲာ်ညါအကိၣ်အဂီၢ်, ဒီးလၢကိၣ်ကမူၣ်လၢတၢ်မၤ ဘူၣ်အဂီၢ်, ဒီးလၢကိၣ်တဃါဃုာ်ဘၣ်ဒီး
         ကိၣ်မံၣ်အ ဘ့ၣ်ဘၣ်တဖၣ်အဂီၢ်, ဒီးလၢတၢ်လၢသပၢၤပူၤအဂီၢ်, ဒီး လၢတၢ်ဘၣ်ကုၢ်အဂီၢ်, ဒီးလၢကယဲၢ်တၢ်ဃီၣ်တၢ်,
         ဒီး လၢကယဲၢ်တၢ်ထိၣ်တၢ်အဂီၢ်,
         30  ဒီးလၢအကဆၢထၢၣ် ကိးဂီၤဒဲးဒ်သိးအကအူးတၢ်, ဒီးစံးထီၣ်ပတြၢၤယွၤ, ဒီး မုၢ်ဟါဒ်န့ၣ်အသိး,
         31  ဒီးဒ်သိးအကလုၢ်ယွၤလၢကယဲၢ် တၢ်လုၢ်မ့ၣ်အူ, လၢအိၣ်ဘှံးနံၤ, လၢလါထီၣ်သီတဖၣ်, ဒီးလၢတၢ်အဆၢအကတီၢ်
         အတၢ်မၤဘူၣ်အနံၤလၢတၢ် ဂံၢ်အီၤ, ဒ်တၢ်စံၣ်ညီၣ်အီၤတထံၣ်ဃီလၢယွၤအမဲာ်ညါ,―32  ဒီးဒ်သိးအကကွၢ်တၢ်ကွၢ်အလီၢ်ဘၣ်ဃးဒီး တၢ်အိၣ်ဖှိၣ် အဒဲ, ဒီးတၢ်ကွၢ်တၢ်အလီၢ်စီဆှံ, ဒီးတၢ်ကွၢ်ဘၣ်ဃးဒီး
         အဒီပုၢ်ဝဲၢ်စီၤအၤဟရိၣ်အဖိခွါတဖၣ် လၢယွၤအဟံၣ်အ တၢ်မၤအပူၤလီၤ.

၂၄241  ဒီးတၢ်နီၤဖးစီၤအၤဟရိၣ်အဖိခွါတဖၣ်န့ၣ်, စီၤအၤဟ ရိၣ်အဖိခွါမ့ၢ်စီၤနၤဒာ်, စီၤအဘံဟူၤ, ဒီးစီၤအလၤဧစၢ်,
         ဒီးစီၤအံသမၢ်လီၤ.2  ဒီးစီၤနၤဒာ်, ဒီးစီၤအဘံဟူၤသံဝဲလၢအပၢ်အမဲာ်ညါ, ဒီးအဖိတအိၣ်ဘၣ်. ဒီးစီၤအလၤဧစၢ်, ဒီးစီၤအံသမၢ်န့ၣ်
         မၤပှၤလုၢ်တၢ်အဒိၣ်အတၢ်လီၤ.3  ဒီးစီၤစၤဒိးလၢ စီၤအလၤဧစၢ်အဖိခွါအကျါဒီး စီၤအ ဃံၤမ့လ့းလၢစီၤအံသမၢ်အဖိခွါအကျါန့ၣ် စီၤဒၤဝံးနီၤဖး
         အီၤဒ်အတၢ်မၤအလီၢ်အသိးန့ၣ်လီၤ.4  ဒီးပှၤအခိၣ်လၢ စီၤအလၤဧစၢ်အဖိခွါအကျါန့ၣ် အါ န့ၢ်ပှၤလၢစီၤအံသမၢ်အဖိခွါအကျါတက့ၢ်လီၤ. ဒီးတၢ်
         နီၤဖးအီၤလၢ စီၤအလၤဧစၢ်အဖိခွါအကျါန့ၣ်ပှၤအပၢ်အ ဟံၣ်ခိၣ်တဆံဃုဂၤ, ဒီးလၢစီၤအံသမၢ်အဖိခွါ
         အကျါ ဃိးဂၤ, ဒ်အပၢ်အဟံၣ်အသိးန့ၣ်လီၤ.5  ဖးတၢ်သတးဒီး, တၢ်နီၤဖးအဝဲသ့ၣ်တတီၤဒီးတတီၤ လီၤ. အဂ့ၢ်ဒ်အံၤ, တၢ်အလီၢ်စီဆှံအပဒိၣ်, ဒီးယွၤအပ
         ဒိၣ်န့ၣ်မ့ၢ်ပှၤလၢ စီၤအလၤဧစၢ်အဖိခွါအကျါ, ဒီးလၢ စီၤအံသမၢ်အဖိခွါအကျါလီၤ.6  ဒီးပှၤကွဲးလံာ်စီၤနၤသန့လးအဖိခွါ စီၤၡမါယၤလၢပှၤ လ့ၤဝံဖိအကျါတဂၤ ကွဲးဝဲလၢစီၤပၤ, ဒီးပဒိၣ်ဖးဒိၣ်တ
         ဖၣ်, ဒီးပှၤလုၢ်တၢ်အဒိၣ်စီၤစၤဒိး, ဒီးစီၤအ့ဘယၤသၢ်အ ဖိခွါစီၤအဃံၤမ့လ့း, ဒီးလၢပှၤလုၢ်တၢ်အဒိၣ်,
         ဒီးပှၤလ့ၤ ဝံဖိအပၢ်တဖၣ်အခိၣ်သ့ၣ်တဖၣ်အမဲာ်ညါလီၤ. တၢ်ဟံး န့ၢ်ပှၤအပၢ်အပှၤဟံၣ်ဖိလၢ စီၤအလၤဧစၢ်အဂီၢ်,
         ဒီးဟံး န့ၢ်လၢစီၤအံသမၢ်အဂီၢ်လီၤ.7  တၢ်ဖးအခီၣ်ထံးဟဲထီၣ်လၢ စီၤယဟိယၤရံာ်အဂီၢ်, ခံမံၤတမံၤလၢစီၤယဒါယၤအဂီၢ်,
         8  သၢမံၤတမံၤလၢစီၤ ဃၤရံၣ်အဂီၢ်, လွံၢ်မံၤတမံၤလၢစီၤစဧိရံၣ်အဂီၢ်,
         9  ယဲၢ်မံၤ တမံၤလၢစီၤမၤလကံယၤအဂီၢ်, ဃုမံၤတမံၤလၢစီၤမံယ မံၣ်အဂီၢ်,
         10  နွံမံၤတမံၤလၢစီၤဟးကိးအဂီၢ်, ဃိးမံၤတမံၤ လၢစီၤအဘံယၤအဂီၢ်,
         11  ခွံမံၤတမံၤလၢစီၤယ့ၤရှူအဂီၢ်, ဆံ ဆဲၣ်မံၤတမံၤလၢစီၤၡကါနယၤအဂီၢ်,
         12  တဆံတၢမံၤတ မံၤလၢစီၤအ့လယၤၡံာ်အဂီၢ်, တဆံခံမံၤတမံၤလၢစီၤယၤ ကံၣ်အဂီၢ်,
         13  တဆံသၢမံၤတမံၤလၢစီၤဃူးပၤအဂီၢ်, တဆံ လွံၢ်မံၤတမံၤလၢစီၤယ့ၤရှ့ၤဘအာ်အဂီၢ်,
         14  တဆံယဲၢ်မံၤ တမံၤလၢစီၤဘံလကၤအဂီၢ်, တဆံဃုမံၤတမံၤလၢစီၤအံး မ့ၢ်အဂီၢ်,
         15  တဆံနွံမံၤတမံၤလၢစီၤဃ့စံၢ်အဂီၢ်, တဆံဃိး မံၤတမံၤလၢစီၤဟဖံးစ့းအဂီၢ်,
         16  တဆံခွံမံၤတမံၤလၢစီၤပ သၤဃယၤအဂီၢ်, ခံဆံမံၤတမံၤလၢစီၤယဃ့းစက့လးအ ဂီၢ်,
         17  ခံဆံတၢမံၤတမံၤလၢစီၤယၤကံၣ်အဂီၢ်, ခံဆံခံမံၤတ မံၤလၢစီၤကမူလးအဂီၢ်,
         18  ခံဆံသၢမံၤတမံၤလၢစီၤဒလါ ယၤအဂီၢ်, ခံဆံလွံၢ်မံၤတမံၤလၢစီၤမၤဧါစယၤအဂီၢ်လီၤ.19  အန့ၣ်မ့ၢ်တၢ်နီၤဖးလၢအတၢ်မၤအကျါ ဒ်သိးအကဟဲ နုာ်လၢယွၤအဟံၣ်ဒ်တၢ်စံၣ်ညီၣ်အသိးန့ၣ် လၢအပၢ်စီၤ
         အၤဟရိၣ်အစုဖီလာ်, ဒ်ယွၤအံၣ်စရ့လးအကစၢ်မၤလိာ် အီၤအသိးန့ၣ်လီၤ.20  ဒီးလၢတၢ်အိၣ်လီၤတဲာ်လၢ စီၤလ့ၤဝံအဖိခွါအဂ့ၢ်အ ကျိၤန့ၣ်, လၢစီၤဧၤမရၣ်အဖိခွါအကျါ, စီၤရှူဘအ့လး,
         လၢစီၤရှူဘအ့လးအဖိခွါအကျါစီၤယ့ဒယၤလီၤ.21  လၢစီၤရဃါဘယၤ အဂ့ၢ်အကျိၤန့ၣ် လၢစီၤရဃါဘ ယၤအဖိခွါအကျါအခီၣ်ထံးမ့ၢ်စီၤယံးၡံယၤလီၤ.22  လၢပှၤယံးစဟၢ်ဖိအကျါန့ၣ် စီၤၡလိမိး, လၢစီၤၡလိ မိးအဖိခွါအကျါန့ၣ်စီၤယၤဃးလီၤ.23  ဒီးစီၤဃ့ဘြိၣ်အဖိခွါမ့ၢ်စီၤယရံယၤ, စီၤအမၤရယၤခံ ဂၤတဂၤ, စီၤယၤဃစအ့လးသၢဂၤတဂၤ, ဒီးစီၤယကၤ
         မၣ်လွံၢ်ဂၤတဂၤလီၤ.24  စီၤဧူးစံအ့လးအဖိခွါမ့ၢ်စီၤမံၤကါ, လၢစီၤမံၤကါအဖိ ခွါအကျါန့ၣ်စီၤၡၤမံၢ်လီၤ.25  စီၤမံၤကါအဒီပုၢ်ဝဲၢ်မ့ၢ်စီၤယံးၡံယၤ, လၢစီၤယံးၡံယၤ အဖိခွါအကျါန့ၣ် စီၤစကၤရယါလီၤ.26  စီၤမရၤရံၤအဖိခွါမ့ၢ် စီၤမးဃလံဒီးစီၤမူၡံၤလီၤ. စီၤ ယဧၤစံယၤအဖိခွါမ့ၢ်စီၤဘနိၤလီၤ.27  စီၤမရၤရံၤအဖိခွါလီၤစၢၤလၢ စီၤယဧၤစံယၤမ့ၢ်စီၤဘ နိၤ, ဒီးစီၤၡိဟၣ်, ဒီးစီၤစးကူၢ်, ဒီးစီၤဧံဘြံၤလီၤ.28  ဒီးစီၤအလၤဧစၢ် လၢအလီၤစၢၤလၢ စီၤမးဃလံန့ၣ် အဖိခွါတအိၣ်ဘၣ်.29  လၢစီၤကံၣ်အဂ့ၢ်အကျိၤန့ၣ် စီၤကံၣ်အဖိခွါမ့ၢ် စီၤယ ရၤဃမအ့လးလီၤ.30  ဒီးစီၤမူၡံၤအဖိခွါမ့ၢ် စီၤမးဃလံ, ဒီးစီၤဧ့ဒ့ၢ်, ဒီးစီၤ ယရံမိးလီၤ. အဝဲသ့ၣ်တဖၣ်န့ၣ်မ့ၢ်ပှၤလ့ၤဝံဖိအဖိခွါတ
         ဖၣ်ဒ်အပၢ်တဖၣ်အဟံၣ်အသိးန့ၣ်လီၤ.31  အဝဲသ့ၣ်တဖၣ်န့ၣ် ဖးတၢ်ဒ်သိးသိးဒီး အဒီပုၢ်ဝဲၢ်စီၤ အၤဟရိၣ်အဖိခွါတဖၣ် လၢစီၤပၤဒၤဝံး, ဒီးစီၤစၤဒိး,
         ဒီး စီၤအဃံၤမ့လ့း, ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိအပၢ် တဖၣ်အခိၣ်အမဲာ်ညါ, ပှၤအပၢ်တဖၣ်အခိၣ်ဒ်သိးသိး
         ဒီးအပုၢ်တဖၣ်န့ၣ်လီၤ.

၂၅251  ဒီးစီၤဒၤဝံး, ဒီးပှၤသုးမုၢ်အခိၣ်တဖၣ် နီၤဖးပှၤလၢအ ကသံကျံတၢ်လၢတနၢ်, သီတူၢ်, ဒီးစှၢၣ်စှံးတဖၣ်လၢစီၤ
         အၤစာ်, ဒီးစီၤဟ့မၣ်ဒီးစီၤယဒူသူၣ်အဖိခွါတဖၣ်အတၢ် မၤအဂီၢ်, ဒီးပှၤမၤတၢ်ဖိအတၢ်ဂံၢ် ဒ်အတၢ်မၤအသိး
         န့ၣ်,
         2  မ့ၢ်လၢစီၤအၤစာ်အဖိခွါအကျါန့ၣ်စီၤစးကူၢ်, ဒီး စီၤယိၤသး, ဒီးစီၤန့သၤနံယၤ, ဒီးစီၤအၡၤရ့လးတဖၣ်,
         စီၤအၤစာ်အဖိခွါအိၣ်ဝဲလၢ စီၤအၤစာ်အစုဖီလာ်လၢအ သံကျံတၢ်လၢစီၤပၤအစုဖီလာ်လီၤ.3  လၢစီၤယဒူသူၣ်အဂ့ၢ်အကျိၤန့ၣ်, စီၤယဒူသူၣ်အဖိခွါ စီၤကဒါလယၤ, ဒီးစီၤစရံၤ, ဒီးစီၤယၡၤယါ,
         စီၤဃၡၤဘ ယၤ, ဒီးစီၤမးတံးသယၤ, ဃုဂၤလၢအပၢ်အစုဖီလာ်လၢ ဒ့တနၢ်ဒ်သိးအကအူးထီၣ်, ဒီးစံးထီၣ်ပတြၢၤယွၤလီၤ.4  လၢစီၤဟ့မၣ်အဂ့ၢ်အကျိၤန့ၣ် စီၤဟ့မၣ်အဖိခွါစီၤဘူး ကံယၤ, စီၤမးတၤနယၤ, စီၤဧူးစံၤအ့လး, စီၤၡဘူၤအ့
         လး, ဒီးစီၤယရံမိး, စီၤဃနၤနယၤ, စီၤဃနၤနံ, စီၤအ လံအသၤ, စီၤကံးဒၤလတံၤ, ဒီးစီၤရိမၣ်တံၤဧ့စ့ၢ်,
         စီၤယၤ ၡဘကါၡၤ, စီၤမးလိသံၤ, စီၤဟိသံၤ, စီၤမၤဃစံအိးလီၤ.5  အဝဲသ့ၣ်ခဲလၢာ်န့ၣ် မ့ၢ်စီၤပၤအဝံစီၤဟ့မၣ်အဖိခွါတ ဖၣ်လၢတၢ်ဘၣ်ဃးဒီးယွၤအတၢ်လၢ အကယူာ်ထီၣ်တၢ်
         အနၢၤလီၤ. ဒီးယွၤဟ့ၣ်လီၤ စီၤဟ့မၣ်လၢအဖိခွါတဆံ လွံၢ်ဂၤ, ဒီးအဖိမုၣ်သၢဂၤလီၤ.
         6  အဝဲသ့ၣ်ခဲလၢာ်န့ၣ် အိၣ်ဝဲလၢအပၢ်အစုဖီလာ် လၢအုၣ်တၢ်အဂီၢ်လၢယွၤအ ဟံၣ်ပူၤ, အိၣ်ဝဲဒီးစှၢၣ်စှံး,
         သီတူၢ်, ဒီးတနၢ်လၢယွၤအ ဟံၣ်အတၢ်မၤအဂီၢ်, ဒ်စီၤပၤမၤလိာ်စီၤအၤစာ်, စီၤယဒူ သူၣ်, ဒီးစီၤဟ့မၣ်အသိးန့ၣ်လီၤ.7  ဒီးပှၤတဖၣ်အတၢ်ဂံၢ်အိၣ်ဒီး အဒီပုၢ်ဝဲၢ်တဖၣ်န့ၣ်လၢ အမၤလိတ့ၢ်ယွၤအလံာ်ထါတဖၣ်, ကယဲၢ်ပှၤလၢအနၢ်
         ပၢၢ်တၢ်န့ၣ်မ့ၢ်ပှၤခံကယၤဃိးဆံဃိးဂၤလီၤ.8  ဒီးဖးတၢ်, ပှၤတတီၤဒီးတတီၤ, ပှၤအဆံးဒ်ပှၤအဒိၣ် အသိး, ပှၤလၢအနၢ်ပၢၢ်တၢ်ဒ်ပှၤမၤလိတၢ်အသိးလီၤ.9  ဒီးတၢ်ဖးအခီၣ်ထံးဟဲထီၣ်လၢ စီၤအၤစာ်အဂီၢ်, ဒီး ဘၣ်စီၤယိၤသး, ခံမံၤတမံၤဘၣ်စီၤကဒါလယၤ, အဝဲ
         ဒၣ်, ဒီးအဒီပုၢ်ဝဲၢ်, ဒီးအဖိခွါတဖၣ်မ့ၢ်ပှၤတဆံခံဂၤလီၤ.10  သၢမံၤတမံၤဘၣ်စီၤစးကူၢ်, အဖိခွါဒီးအဒီပုၢ်ဝဲၢ်မ့ၢ်ပှၤ တဆံခံဂၤလီၤ.11  လွံၢ်မံၤတမံၤဘၣ်စီၤယံးစရံ, အဖိခွါဒီး အဒီပုၢ်ဝဲၢ်မ့ၢ် ပှၤတဆံခံဂၤလီၤ.12  ယဲၢ်မံၤတမံၤဘၣ်စီၤနသၤနံယၤ, အဖိခွါဒီးအဒီပုၢ်ဝဲၢ် မ့ၢ်ပှၤတဆံခံဂၤလီၤ.13  ဃုမံၤတမံၤဘၣ်စီၤဘူးကံယၤ, အဖိခွါဒီးအဒီပုၢ်ဝဲၢ်မ့ၢ် ပှၤတဆံခံဂၤလီၤ.14  နွံမံၤတမံၤဘၣ်စီၤယစၤရအ့လး, အဖိခွါဒီးအဒီပုၢ်ဝဲၢ် မ့ၢ်ပှၤတဆံခံဂၤလီၤ.15  ဃိးမံၤတမံၤဘၣ်စီၤယၡါယၤ, အဖိခွါဒီးအဒီပုၢ်ဝဲၢ်မ့ၢ် ပှၤတဆံခံဂၤလီၤ.16  ခွံမံၤတမံၤဘၣ်စီၤမးတၤနယၤ, အဖိခွါဒီးအဒီပုၢ်ဝဲၢ်မ့ၢ် ပှၤတဆံခံဂၤလီၤ.17  ဆံဆဲၣ်မံၤတမံၤဘၣ်စီၤၡံမံၤ, အဖိခွါဒီးအဒီပုၢ်ဝဲၢ်မ့ၢ် ပှၤတဆံခံဂၤလီၤ.18  တဆံတၢမံၤတမံၤဘၣ်စီၤဧစၤရ့လး, အဖိခွါဒီးအဒီပုၢ် ဝဲၢ်မ့ၢ်ပှၤတဆံခံဂၤလီၤ.19  တဆံခံမံၤတမံၤဘၣ်စီၤဃၡၤဘယၤ, အဖိခွါဒီးအဒီ ပုၢ်ဝဲၢ်မ့ၢ်ပှၤတဆံခံဂၤလီၤ.20  တဆံသၢမံၤတမံၤဘၣ်စီၤရှူဘၤအ့လး, အဖိခွါဒီးအဒီ ပုၢ်ဝဲၢ်မ့ၢ်ပှၤတဆံခံဂၤလီၤ.21  တဆံလွံၢ်မံၤတမံၤဘၣ်စီၤမးတံၤသယၤ, အဖိခွါဒီးအ ဒီပုၢ်ဝဲၢ်မ့ၢ်ပှၤတဆံခံဂၤလီၤ.22  တဆံယဲၢ်မံၤတမံၤဘၣ်စီၤယရံမိး, အဖိခွါဒီးအဒီပုၢ် ဝဲၢ်မ့ၢ်ပှၤတဆံခံဂၤလီၤ.23  တဆံဃုမံၤတမံၤဘၣ်စီၤဃနၤနယၤ, အဖိခွါဒီးအဒီ ပုၢ်ဝဲၢ်မ့ၢ်ပှၤတဆံခံဂၤလီၤ.24  တဆံနွံမံၤတမံၤဘၣ်စီၤယၤၡဘကါၡၤ, အဖိခွါဒီးအ ဒီပုၢ်ဝဲၢ်မ့ၢ်ပှၤတဆံခံဂၤလီၤ.25  တဆံဃိးမံၤတမံၤဘၣ်စီၤဃနၤနံ, အဖိခွါဒီးအဒီပုၢ်ဝဲၢ် မ့ၢ်ပှၤတဆံခံဂၤလီၤ.26  တဆံခွံမံၤတမံၤဘၣ်စီၤမးလိသံၤ, အဖိခွါဒီးအဒီပုၢ်ဝဲၢ် မ့ၢ်ပှၤတဆံခံဂၤလီၤ.27  အမံၤခံဆံန့ၣ်ဘၣ်စီၤအလံအသၤ, အဖိခွါဒီးအဒီပုၢ် ဝဲၢ်မ့ၢ်ပှၤတဆံခံဂၤလီၤ.28  ခံဆံတၢမံၤတမံၤန့ၣ်ဘၣ်စီၤဟိသ့ၢ်, အဖိခွါဒီးအဒီပုၢ် ဝဲၢ်မ့ၢ်ပှၤတဆံခံဂၤလီၤ.29  ခံဆံခံမံၤတမံၤဘၣ်စီၤကံးဒၤလတံၤ, အဖိခွါဒီးအဒီပုၢ် ဝဲၢ်မ့ၢ်ပှၤတဆံခံဂၤလီၤ.30  ခံဆံသၢမံၤတမံၤန့ၣ်ဘၣ်စီၤမၤဃစံအိး, အဖိခွါဒီးအ ဒီပုၢ်ဝဲၢ်မ့ၢ်ပှၤတဆံခံဂၤလီၤ.31  ခံဆံလွံၢ်မံၤတမံၤဘၣ်စီၤရိမၣ်တံၤဧ့စ့ၢ်, အဖိခွါဒီးအဒီ ပုၢ်ဝဲၢ်မ့ၢ်ပှၤတဆံခံဂၤလီၤ.

၂၆261  ပှၤပၢၤပဲတရီအတၢ်နီၤဖးအဂ့ၢ်. လၢပှၤကိၤရးဖိအကျါမ့ၢ်စီၤကိၤရးအဖိခွါ စီၤမရှ့လ့ၤ မယၤလၢစီၤအၤစာ်အဖိခွါအကျါလီၤ.2  ဒီးစီၤမရှ့လ့ၤမယၤအဖိခွါ မ့ၢ်အဝဲၢ်ကိစီၤစကၤရယၤ, ခံဂၤတဂၤစီၤယဒံၤဧ့လး, သၢဂၤတဂၤ စီၤစဘၤဒယၤ,
         လွံၢ်ဂၤတဂၤ စီၤယၤသနံၤအ့လး,
         3  ယဲၢ်တဂၤတဂၤစီၤ ဧ့ၤလၣ်, ဃုဂၤတဂၤစီၤယိဃၤနၣ်, နွံဂၤတဂၤစီၤအ့လံၤဧ့ နံၤလီၤ.4  ဒီးစီၤဧိၤဘ့းအ့ဒိၣ်အဖိခွါ မ့ၢ်အဝဲၢ်ကိစီၤၡမါယၤ, ခံ ဂၤတဂၤစီၤယဟိစဘး, ဒီးသၢဂၤတဂၤစီၤယိအၤ,
         ဒီးလွံၢ် ဂၤတဂၤစီၤစၤကၢ်, ဒီးယဲၢ်ဂၤတဂၤစီၤနၤသန့းလး,
         5  ဃု ဂၤတဂၤစီၤဧးမံအ့လး, နွံဂၤတဂၤစီၤယံးစၣ်ကၢ်, ဃိး ဂၤတဂၤစီၤပဧူလသဲၤလီၤ. အဂ့ၢ်ဒ်အံၤ, ယွၤဆိၣ်ဂ့ၤအီၤ
         လီၤ.6  ဒီးဖိခွါတဖၣ်အိၣ်ဖျဲၣ်လၢ အဖိခွါစီၤၡမါယၤအဂီၢ်လၢ အပၢအပၢ်အဟံၣ်လီၤ. အဂ့ၢ်ဒ်အံၤ, မ့ၢ်ပှၤအဒိၣ်အဆူၣ်
         လီၤ.7  စီၤၡမါယၤအဖိခွါမ့ၢ်စီၤဧီၤသနံ, ဒီးစီၤရဖၤအ့လး, ဒီး စီၤဧိၤဘ့း, စီၤအ့လစၤဘး လၢအဒီပုၢ်ဝဲၢ်မ့ၢ်ပှၤအဆူၣ်,
         စီၤအလံဟူၤ, ဒီးစီၤစမၤကယၤလီၤ.8  အဝဲသ့ၣ်ခဲလၢာ်န့ၣ် လၢစီၤဧိၤဘ့းအ့ဒိၣ်အဖိခွါ အ ကျါ, အဝဲသ့ၣ်ဒီးအဖိခွါဒီးအဒီပုၢ်ဝဲၢ်,
         ပှၤအဆူၣ်အိၣ်ဒီး အဂံၢ်အဘါလၢ တၢ်မၤအဂီၢ်န့ၣ် မ့ၢ်ပှၤဃုဆံခံဂၤဘၣ် ဃးဒီးစီၤဧိၤဘ့းအ့ဒိၣ်လီၤ.9  ဒီးစီၤမရှ့လ့ၤမယၤအိၣ်ဝဲဒီးအဖိခွါ, ဒီးအဒီပုၢ်ဝဲၢ်, အ ပှၤအဆူၣ်တဆံဃိးဂၤလီၤ.10  ဒီးစီၤဃိစၤလၢစီၤမရၤရံၤအဖိခွါအကျါတဂၤ အိၣ်ဝဲ ဒီးအဖိခွါတဖၣ်, တၢ်အခီၣ်ထံးတဂၤစီၤၡံမရံ,
         (အဂ့ၢ်ဒ် အံၤ, တမ့ၢ်ဘၣ်ပှၤဝဲၢ်ကိဘၣ်ဆၣ်ဒီး, အပၢ်ပာ်အီၤလၢ အခီၣ်ထံး,)
         11  ခံဂၤတဂၤစီၤဃံးလကံယၤ, သၢဂၤတဂၤ စီၤတဘၤလယၤ, လွံၢ်ဂၤတဂၤစီၤစကၤရယၤလီၤ. စီၤ ဃိစၤအဖိခွါဒီးအဒီပုၢ်ဝဲၢ်ခဲလၢာ်န့ၣ်မ့ၢ်တဆံသၢဂၤလီၤ.12  လၢပှၤအခိၣ်တဖၣ်အကျါန့ၣ် တၢ်နီၤဖးပှၤပၢၤပဲတရီ တတီၤတတီၤသဃီၤဒီးအဒီပုၢ်ဝဲၢ်, ဒ်သိးအကမၤတၢ်အ
         ခ့အပှၤအတၢ်မၤလၢယွၤအဟံၣ်ပူၤလီၤ.13  ဒီးဖးဝဲ, အဒိၣ်ဒ်အဆံးအသိးဒ်အပၢ်တဖၣ်အဟံၣ်အ သိးန့ၣ်လၢပဲတရီကိးပူၤဒဲးအဂီၢ်လီၤ.14  ဒီးတၢ်ဖးဘၣ်ဃးဒီးမုၢ်ထီၣ်တခီ ဘၣ်စီၤၡၤလ့မယၤ လီၤ. ဒီးဖးဝဲလၢအဖိခွါပှၤကူၣ်လိာ်တၢ်ဒီးတၢ်ကူၣ်သ့,
         စီၤစကၤရယၤအဂီၢ်, ဒီးအတၢ်ဖးဘၣ်တၢ်လၢကလံၤစိး တခီလီၤ.15  ဘၣ်ဝဲလၢစီၤဧိၤဘ့းအ့ဒိၣ်အဂီၢ်, လၢကလံၤထံးတခီ, ဒီးဘၣ်ဝဲလၢအဖိခွါအဂီၢ်လၢတၢ်ပာ်ဖှိၣ်အဟံၣ်လီၤ.16  ဘၣ်ဝဲလၢစီၤရှူပံၣ်, ဒီးစီၤဃိစၤအဂီၢ်လၢမုၢ်နုာ်တခီ, အိၣ်ဒီးပဲတရီၡးလ့က့လၢ ကျဲမုၢ်လၢအလဲၤထီၣ်,
         ပှၤပၢၤ တၢ်တတီၤသဃီၤဒီးပှၤပၢၤတၢ်တတီၤလီၤ.17  လၢမုၢ်ထီၣ်တခီန့ၣ်ပှၤလ့ၤဝံဖိအိၣ်ဃုဂၤ, လၢကလံၤ စိးတခီတနံၤလွံၢ်ဂၤ, လၢကလံၤထံးတခီ တနံၤလွံၢ်ဂၤ,
         ဒီးလၢတၢ်ပာ်ဖှိၣ်တၢ်တခီ, ခံဂၤ, ခံဂၤလီၤ.18  ဖဲတၢ်ခိၣ်ဒုးထီၣ်အသးလၢမုၢ်နုာ်တခီန့ၣ်, ဖဲကျဲမုၢ်န့ၣ် လွံၢ်ဂၤ, ဖဲတၢ်ခိၣ်ဒုးထီၣ်အသးခံဂၤလီၤ.19  အဝဲသ့ၣ်တဖၣ်န့ၣ် မ့ၢ်ပှၤပၢၤပဲတရီအတၢ်နီၤဖးလၢ စီၤကိၤရးအဖိခွါအကျါ, ဒီးလၢစီၤမရၤရံၤအဖိခွါအကျါ
         လီၤ.20  ဒီးလၢပှၤလ့ၤဝံဖိအကျါ, စီၤအဃံယၤအိၣ်ဝဲလၢယွၤ အဟံၣ်အတၢ်ပာ်ဖှိၣ်အလီၢ်အဖီခိၣ်, ဒီးလၢတၢ်စီဆှံတ
         ဖၣ်အတၢ်ပာ်ဖှိၣ်အလီၢ်အဖီခိၣ်လီၤ.21  စီၤလၤဒၣ်အဖိခွါန့ၣ်, ပှၤက့ရၡိၣ်ဖိ စီၤလၤဒၣ်အဖိ ခွါ, အပၢ်တဖၣ်အခိၣ် (ပှၤက့ရၡိၣ်ဖိစီၤလၤဒၣ်)
         မ့ၢ်စီၤ ယဃံၤအ့လးလီၤ.
         22  စီၤယဃံၤအ့လးအဖိခွါမ့ၢ် စီၤစ့ၤ သၣ်, ဒီးအဒီပုၢ်ဝဲၢ်စီၤယိၤအ့လးလၢအအိၣ်ဝဲလၢယွၤအ ဟံၣ်အတၢ်ပာ်ဖှိၣ်အလီၢ်အဖီခိၣ်လီၤ.23  လၢပှၤဧၤမရၣ်ဖိ, ပှၤယံးစဟၢ်ဖိ, ပှၤဃ့ဘြိၣ်ဖိ, ပှၤဧူး စံၤအ့လးဖိလီၤ.
         24  စီၤမိၤရှ့အဖိခွါ, စီၤက့ရၡိၣ်အဖိခွါ, စီၤၡဘူၤအ့လး မ့ၢ်တၢ်ပာ်ဖှိၣ်အလီၢ်တဖၣ်အခိၣ်လီၤ.―25  ဒီးအဒီပုၢ်ဝဲၢ်ဘၣ်ဃးဒီး စီၤအလၤဧစၢ်န့ၣ်, အဖိခွါစီၤရ ဃါဘယၤ, ဒီးအဖိခွါစီၤယၡၤယါ, ဒီးအဖိခွါစီၤယိၤ
         ရၣ်, ဒီးအဖိခွါစီၤစံးကရံး, ဒီးအဖိခွါစီၤၡလိမံးလီၤ.26  တၢ်လၢစီၤၡလိမံး, ဒီးအဒီပုၢ်ဝဲၢ်တဖၣ်န့ၣ်အိၣ်ဝဲလၢ တၢ်စီဆှံခဲလၢာ်အတၢ်ပာ်ဖှိၣ်အလီၢ်အဖီခိၣ်,
         တၢ်လၢစီၤ ပၤဒၤဝံး, ဒီးပှၤအပၢ်တဖၣ်အခိၣ်တဖၣ်, ပှၤတကထိ အခိၣ်တဖၣ်, ဒီးပှၤတကယၤအခိၣ်တဖၣ်,
         ဒီးပှၤသုးမုၢ် အခိၣ်တဖၣ်န့ၣ်ပာ်စီဆှံဝဲလီၤ.27  လၢတၢ်လၢအန့ၢ်လၢဒုးတၢ်အပူၤ, ဒီးတၢ်လၢဂုာ်န့ၢ် တၢ်အကျါန့ၣ်ပာ်စီဆှံဝဲ, ဒ်သိးအကမၤက့ၤယွၤအဟံၣ်
         လီၤ.28  ဒီးကယဲၢ်တၢ်လၢဝံစီၤၡမူၤအ့လး, ဒီးစီၤကံၣ်အဖိခွါ စီၤစီလူး, ဒီးစီၤန့ၢ်အဖိခွါစီၤအဘံန့ၢ်,
         ဒီးနီၢ်စရူယၤအဖိ ခွါစီၤယိၤအာ်သ့ၣ်တဖၣ် ပာ်စီဆှံဝဲခဲလၢာ်, ကယဲၢ်တၢ် စီဆှံတမံၤလၢ်လၢ်န့ၣ်
         အိၣ်ဝဲလၢစီၤၡလိမံး, ဒီးအဒီပုၢ် ဝဲၢ်အစုဖီလာ်လီၤ.29  လၢပှၤယံးစတၢ်ဖိအကျါန့ၣ် စီၤကနၤနယၤ, ဒီးအဖိ ခွါတဖၣ်အိၣ်ဝဲလၢတၢ်မၤလၢခိ လၢအံၣ်စရ့လးအဖီခိၣ်,
         လၢပှၤကွဲးလံာ်, ဒီးပှၤစံၣ်ညီၣ်ကွီၢ်အဂီၢ်လီၤ.30  လၢပှၤဃ့ဘြိၣ်ဖိအကျါန့ၣ်, စီၤဃၡၤဘယၤ, ဒီးအဒီ ပုၢ်ဝဲၢ်, ပှၤအဆူၣ်တကထိနွံကယၤန့ၣ်အိၣ်ဝဲလၢတၢ်ကွၢ်
         အလီၢ်အဖီခိၣ်လၢပှၤအံၣ်စရ့လးဖိအကျါ လၢယၢ်ဒ့ၣ် ဝၢ်ဘးခီ, လၢမုၢ်နုာ်တခီ, လၢကယဲၢ်ယွၤအတၢ်မၤအ
         ပူၤ, လၢအမၤစီၤပၤအတၢ်မၤလီၤ.31  လၢပှၤဃ့ဘြိၣ်ဖိအကျါန့ၣ်, စီၤဃရံယၤ, ပှၤအခိၣ် လၢပှၤဃ့ဘြိၣ်ဖိအကျါ ဒ်အပၢ်တဖၣ် အစၢၤအသွဲၣ်အ
         သိးန့ၣ်လီၤ. လၢစီၤဒၤဝံးကဲစီၤပၤ အနံၣ်ပှဲၤထီၣ်လွံၢ်ဆံ န့ၣ်ပှၤဃုန့ၢ်အဝဲသ့ၣ်, ဒီးလၢအကျါတၢ်ထံၣ်န့ၢ်အီၤလၢ
         ပှၤအဒိၣ်အဆူၣ်ဖဲယၤစ့ၢ် လၢကံးလဧးအပူၤလီၤ.
         32  ဒီး အဒီပုၢ်ဝဲၢ်ပှၤအဆူၣ်န့ၣ် မ့ၢ်ပှၤအပၢ်တဖၣ်အခိၣ်ခံကထိ ဒီးနွံကယၤလၢစီၤပၤဒၤဝံးပာ်ဝဲလၢပှၤရူၤဘ့ၣ်ဖိ,
         ပှၤကး ဖိ, ဒီးပှၤမနၤရှ့ၤဖိတခီဒူၣ်အဖီခိၣ် လၢကယဲၢ်တၢ်ဘၣ် ဃးဒီးယွၤ, ဒီးဘၣ်ဃးဒီးစီၤပၤအဂီၢ်လီၤ.

၂၇271  ဒီးပှၤအံၣ်စရ့လးဖိဒ်အတၢ်ဂံၢ်အသိးန့ၣ်, ပှၤအပၢ်တ ဖၣ်အခိၣ်တဖၣ်, ဒီးပှၤတကထိအခိၣ်တဖၣ်,
         ဒီးပှၤတ ကယၤအခိၣ်တဖၣ်, ဒီးပှၤကွဲးလံာ်လၢအမၤစီၤပၤအတၢ် မၤဘၣ်ဃးဒီးပှၤတတီၤတတီၤ, လၢအဟဲနုာ်ဒီးဟးထီၣ်
         တလါဒီးတလါဒီနံၣ်ညါအပူၤန့ၣ် အိၣ်ဝဲခံကလးလွံၢ် ကထိလၢအတီၤကိးဖုဒဲးအပူၤလီၤ.2  လၢတၢ်အခီၣ်ထံးတတီၤလၢလါခီၣ်ထံးအဂီၢ်န့ၣ် စီၤ စးဘဒံၤအ့လးအဖိခွါ စီၤယၤၡဘၣ်အိၣ်ဝဲလၢအဖီခိၣ်,
         ဒီးပှၤခံကလးလွံၢ်ကထိအိၣ်ဝဲလၢ အပှၤတတီၤအကျါ လီၤ.
         3  လၢစီၤဖ့းရ့းအဖိတဖၣ်အကျါန့ၣ် တၢ်သုးမုၢ်အ ခိၣ်တဖၣ်အခိၣ်အိၣ်ဝဲလၢလါခီၣ်ထံးတလါအဂီၢ်လီၤ.4  ဒီးလၢလါခံလါတလါ ပှၤအဃိဃးဖိစီၤဒိဒဲၤ အိၣ်ဝဲ လၢအဖီခိၣ်, ဒီးစီၤမံးကလိးမ့ၢ်ပဒိၣ်ဖးဒိၣ်,
         ဒီးပှၤခံက လးလွံၢ်ကထိအိၣ်ဝဲလၢအပှၤတတီၤအကျါလီၤ.5  ပှၤသုးမုၢ်အခိၣ်သၢဂၤတဂၤ လၢလါသၢလါတလါ အဂီၢ်, မ့ၢ်ပှၤလုၢ်တၢ်အဒိၣ်အခိၣ် စီၤယဟိယဒါအဖိခွါ
         စီၤဘနါယၤ, ဒီးပှၤခံကလးလွံၢ်ကထိအိၣ်ဝဲလၢအပှၤတ တီၤလီၤ.
         6  တၢ်လၢစီၤဘနါယၤတဂၤန့ၣ် မ့ၢ်ပှၤအဆူၣ် လၢပှၤသၢဆံအကျါ, ဒီးအိၣ်ဝဲလၢပှၤသၢဆံအဖီခိၣ်, ဒီး အဖိခွါစီၤဧၤမံစဘးအိၣ်ဝဲလၢအပှၤတတီၤအကျါလီၤ.7  ပှၤလွံၢ်ဂၤတဂၤလၢလါလွံၢ်လါတလါအဂီၢ်န့ၣ် မ့ၢ်စီၤ ယိၤအာ်အဒီပုၢ်ဝဲၢ် စီၤဧစၤအ့လး, ဒီးအဖိခွါစီၤစဘၤဒ
         ယၤလၢအလီၢ်ခံ, ဒီးပှၤခံကလးလွံၢ်ကထိအိၣ်ဝဲလၢအ ပှၤတတီၤအကျါလီၤ.8  ပှၤယဲၢ်ဂၤတဂၤလၢလါယဲၢ်လါတလါအဂီၢ်န့ၣ် မ့ၢ်ပှၤ ယံးစရၤဃးဖိစီၤၡၤမူဃူး, ဒီးပှၤခံကလးလွံၢ်ကထိအိၣ်ဝဲ
         လၢအပှၤတတီၤအကျါလီၤ.9  ပှၤဃုဂၤတဂၤလၢလါဃုလါတလါအဂီၢ်န့ၣ် မ့ၢ်ပှၤတ ကိၤဖိစီၤဧံက့ၣ်အဖိခွါစီၤဧံရၤ, ဒီးပှၤခံကလးလွံၢ်ကထိ
         အိၣ်ဝဲလၢအပှၤတတီၤအကျါလီၤ.10  ပှၤနွံဂၤတဂၤလၢ လါနွံလါတလါအဂီၢ်န့ၣ် မ့ၢ်ပှၤပ လိၣ်ဖိစီၤဃ့လ့းလၢ ပှၤအ့ဖရဲၣ်ဖိအကျါ, ဒီးပှၤခံကလး
         လွံၢ်ကထိအိၣ်ဝဲလၢအပှၤတတီၤအကျါလီၤ.11  ပှၤဃိးဂၤတဂၤလၢလါဃိးလါတလါအဂီၢ်န့ၣ် မ့ၢ်ပှၤ ဃူၡသးဖိစီၤစံးဘကဲၤလၢ ပှၤစၤရဃးဖိအကျါ, ဒီးပှၤ
         ခံကလးလွံၢ်ကထိအိၣ်ဝဲလၢအပှၤတတီၤအကျါလီၤ.12  ပှၤခွံဂၤတဂၤလၢလါခွံလါတလါအဂီၢ်န့ၣ် မ့ၢ်ပှၤဧၤန သိသးဖိစီၤအဘံၤဧ့စ့ၢ် လၢပှၤဘံၣ်ယၤမံၣ်ဖိအကျါ,
         ဒီး ပှၤခံကလးလွံၢ်ကထိအိၣ်ဝဲလၢအပှၤတတီၤအကျါလီၤ.13  ပှၤဆံဆဲၣ်ဂၤတဂၤ လၢလါဆံဆဲၣ်လါတလါအဂီၢ် န့ၣ်မ့ၢ်ပှၤနတိဖၤသးဖိ စီၤမၤဟရဲၤလၢ ပှၤစၤရဃးဖိအ
         ကျါ, ဒီးပှၤခံကလးလွံၢ်ကထိအိၣ်ဝဲလၢ အပှၤတတီၤ အကျါလီၤ.14  ပှၤတဆံတၢဂၤတဂၤလၢ လါတဆံတၢ လါတလါ အဂီၢ်န့ၣ်မ့ၢ်ပှၤပံးရသိၣ်ဖိ စီၤဘနါယၤလၢပှၤအ့ဖရဲၣ်ဖိ အကျါ,
         ဒီးပှၤခံကလးလွံၢ်ကထိအိၣ်ဝဲလၢ အပှၤတတီၤ အကျါလီၤ.15  ပှၤတဆံခံဂၤတဂၤလၢ လါတဆံခံလါတလါအဂီၢ် န့ၣ်မ့ၢ်ပှၤနတိဖၤသးဖိ စီၤဃ့လဒဲၤဘၣ်ဃးဒီးစီၤဧီၤသန့
         လး, ဒီးပှၤခံကလးလွံၢ်ကထိအိၣ်ဝဲလၢ အပှၤတတီၤ အကျါလီၤ.16  ဒီးပှၤအိၣ်လၢ အံၣ်စရ့လးအဒူၣ်တဖၣ် အဖီခိၣ်န့ၣ်, ပှၤရူၤဘ့ၣ်ဖိအပဒိၣ်ဖးဒိၣ်မ့ၢ် စီၤစံးကရံအဖိခွါစီၤအလၤ
         ဧစၢ်, လၢပှၤစူၤမ့းအိၣ်ဖိအဂီၢ်န့ၣ် မ့ၢ်စီၤမၤကၤအဖိခွါ စီၤၡဖးတယၤ,
         17  လၢပှၤလ့ၤဝံဖိအဂီၢ်န့ၣ် စီၤကမူၤအ့လး အဖိခွါစီၤဃၡဘယၤ, လၢပှၤအၤဟရိၣ်ဖိအဂီၢ်န့ၣ် စီၤ စၤဒိး,
         18  လၢယူဒၤအဂီၢ်န့ၣ်စီၤဒၤဝံးအဒီပုၢ်ဝဲၢ်တဂၤစီၤအ လံဟူၤ, လၢယံးစၣ်ကၢ်အဂီၢ်န့ၣ် စီၤမံၤက့လးအဖိခွါစီၤ
         ဧိၣ်ရံၤ,
         19  လၢစဘူလိၣ်အဂီၢ်န့ၣ်စီၤဧိၤဘါဒယၤအဖိခွါစီၤ ယံးၡမၤယၤ, လၢနးသၤလံအဂီၢ်န့ၣ် စီၤဧၤစရံအ့လးအ
         ဖိခွါစီၤရံမိး,
         20  လၢပှၤအ့ဖရဲၣ်ဖိအဂီၢ်န့ၣ် စီၤဧၤစါစယၤ အဖိခွါစီၤဟိၤရှ့, လၢမနၤရှ့ၤတခီဒူၣ်အဂီၢ်န့ၣ် စီၤပဒါ
         ယၤအဖိခွါစီၤယိၤအ့လး,
         21  လၢမနၤရှ့ၤတခီဒူၣ်လၢကံး လဧးအပူၤအဂီၢ်န့ၣ် စီၤစကၤရယၤအဖိခွါစီၤဧံးဒိၤ, လၢ ဘံၣ်ယၤမံၣ်အဂီၢ်န့ၣ်
         စီၤအဘံန့ၢ်အဖိခွါ စီၤယၤစံအ့ လး,
         22  လၢဒၣ်အဂီၢ်န့ၣ်စီၤယရိဃၣ်အဖိခွါ စီၤဧစၤရ့လး လီၤ. အဝဲသ့ၣ်တဖၣ်န့ၣ် မ့ၢ်အံၣ်စရ့လးအဒူၣ်တဖၣ်အ
         ခိၣ်လီၤ.23  ဒီးစီၤဒၤဝံးတဂံၢ်ဘၣ် ပှၤအသးပှၢ်အနံၣ်ခံဆံ ဒီးလၢ အဖီလာ်ဘၣ်. အဂ့ၢ်ဒ်အံၤ, ယွၤစံးတ့ၢ်ဝဲလၢအကမၤ
         အါထီၣ်အံၣ်စရ့လးဒ်မူခိၣ်အဆၣ်ဧိၤဖီဧိၤအသိးန့ၣ်လီၤ.24  နီၢ်စရူယၤအဖိခွါ စီၤယိၤအာ် ဂံၢ်ထီၣ်သီ, ဒီးဂံၢ်တ လၢာ်ဘၣ်. အဂ့ၢ်ဒ်အံၤ, တၢ်သးထီၣ်ဘၣ်အံၣ်စရ့လး
         လၢတၢ်တမံၤန့ၣ်အဃိ, ဒီးတၢ်ဂံၢ်န့ၣ်တကွဲးဘၣ်အသး လၢလံာ်ကွဲးနီၣ်တၢ်ဘၣ်ဃးဒီး စီၤပၤဒၤဝံးအမုၢ်နံၤတဖၣ်
         ဘၣ်.25  ဒီးလၢစီၤပၤအတၢ်ပာ်ဖှိၣ်အလီၢ်န့ၣ် စီၤဧဒံၤအ့လးအ ဖိခွါစီၤဧၤစမၤဝ့းအိၣ်ဝဲလၢအဖီခိၣ်, ဒီးလၢတၢ်ပာ်ဖှိၣ်အ
         လီၢ်လၢဟီၣ်ခိၣ်အကဝီၤပူၤ, လၢဝ့ၢ်ပူၤ, လၢတဝီပူၤ, ဒီးလၢတိာ်ပူၤန့ၣ်စီၤဧူးစံယါအဖိခွါ စီၤယိနၤသၣ်အိၣ်ဝဲ
         လၢအဖီခိၣ်လီၤ.26  ဒီးလၢပှၤလၢအမၤတၢ်မၤလၢစံာ်ပူၤ လၢအမၤဟီၣ်ခိၣ် န့ၣ်စီၤကလူာ်အဖိခွါစီၤဧ့စရံၤအိၣ်ဝဲလၢအဖီခိၣ်လီၤ.27  ဒီးလၢစပံးအလီၢ်န့ၣ် ပှၤရၤမးဖိစီၤၡံမံၤအိၣ်ဝဲလၢအ ဂီၢ်, လၢတၢ်လၢအဘၣ်ဃးဒီးစပံးအလီၢ်, လၢစပံးထံ
         ပာ်ဖှိၣ်အလီၢ်န့ၣ် ပှၤၡံးဖမးဖိစီၤစးဘဒံၤ အိၣ်ဝဲလၢအ ဖီခိၣ်လီၤ.28  ဒီးလၢသ့ၣ်စၤယံးတဖၣ်န့ၣ်, ဒီးလၢသိးဝံာ်ဒၢအိၣ်ဝဲ လၢတၢ်ပျီပူၤန့ၣ် ပှၤက့ဒ့ၢ်ဖိစီၤဘဧၤလးဃနၣ်အိၣ်ဝဲလၢ
         အဖီခိၣ်, ဒီးလၢသိအတၢ်ပာ်ဖှိၣ်အလီၢ်န့ၣ် စီၤယိၤအၣ် အိၣ်ဝဲလၢအဖီခိၣ်လီၤ.29  ဒီးလၢဂီၤဖံးအဖုတဖၣ် လၢအအီၣ်အဆၣ်လၢဘၤၡၣ် အပူၤန့ၣ်ပှၤၡၤရိၣ်ဖိ စီၤၡံးတြဲၤအိၣ်ဝဲလၢအဖီခိၣ်,
         ဒီးလၢ ဂီၤဖံးအဖုတဖၣ်အိၣ်ဝဲလၢ ကစၢၢ်ကဆူးအပူၤန့ၣ်စီၤဧၤ ဒလဲအဖိခွါစီၤၡၤဖးအိၣ်ဝဲလၢအဖီခိၣ်လီၤ.30  ဒီးလၢကီၤလၤအူးန့ၣ် ပှၤယံးၡမၤဧ့လးဖိ စီၤအိၤဟံ လးအိၣ်ဝဲလၢအဖီခိၣ်, ဒီးလၢကသ့ၣ်ယီၤန့ၣ် ပှၤမ့ၤရိ
         နိၤသးဖိစီၤယ့ဒယၤအိၣ်ဝဲလၢအဖီခိၣ်လီၤ.31  လၢသိဒီးမဲာ်တဲးလဲးအဖုတဖၣ်န့ၣ် ပှၤဃၤကၢ်ဖိ စီၤ ယၤစံးအိၣ်ဝဲလၢအဖီခိၣ်လီၤ. အဝဲသ့ၣ်ခဲလၢာ်န့ၣ်မ့ၢ်ပှၤ
         အိၣ်ဝဲလၢစီၤပၤဒၤဝံးအတၢ်ဖိတၢ်လံၤအဖီခိၣ်လီၤ.32  ဒီးစီၤဒၤဝံးအဖါတံၢ်စီၤယိၤနၤသၣ် မ့ၢ်ပှၤကူၣ်လိာ်အ သး, ပှၤကူၣ်တၢ်သ့, ဒီးပှၤကွဲးလံာ်,
         ဒီးစီၤဃၤကမိၣ် အဖိခွါစီၤယဃံအ့လးအိၣ်ဝဲဒီးစီၤပၤအဖိခွါတဖၣ်လီၤ.33  ဒီးစီၤအဃံသဖ့ၤလး မ့ၢ်စီၤပၤအပှၤကူၣ်လိာ်အသး, ဒီးပှၤအၢ်ကးဖိစီၤဃူၡဲၤ မ့ၢ်စီၤပၤအသကိးလီၤ.34  ဒီးလၢစီၤအဃံသဖ့ၤလးအလီၢ်ခံန့ၣ် စီၤဘနါယၤအ ဖိခွါစီၤယဟိယဒါ, ဒီးစီၤအ့ဘယၤသၢ်အိၣ်ဝဲလီၤ. ဒီး
         စီၤပၤအပှၤသုးမုၢ်အခိၣ်မ့ၢ်စီၤယိၤအာ်လီၤ.

၂၈281  ဒီးစီၤဒၤဝံးဒုးအိၣ်ဖှိၣ်ရိဖှိၣ် ကယဲၢ်အံၣ်စရ့လးအပဒိၣ် ဖးဒိၣ်, ပှၤအဒူၣ်တဖၣ်အပဒိၣ်ဖးဒိၣ်,
         ဒီးပှၤအဖုတဖၣ် လၢအမၤစီၤပၤအတၢ်တတီၤတတီၤအခိၣ်တဖၣ်, ဒီးပှၤ တကထိအခိၣ်တဖၣ်, ဒီးပှၤတကယၤအခိၣ်တဖၣ်,
         ဒီး စီၤပၤဒီးအဖိခွါတဖၣ်အတၢ်ဖိတၢ်လံၤအခိၣ်တဖၣ်, ဒီး ပှၤဒ့ဒံၣ်ဖိတဖၣ်, ဒီးပှၤအဆူၣ်, ဒီးပှၤအဒိၣ်အဆူၣ်ခဲ
         လၢာ်ဆူယရူၤၡလ့ၣ်လီၤ.2  ဒီးစီၤပၤဒၤဝံးဆၢထၢၣ်လၢအခီၣ်, ဒီးစံးဝဲဒၣ်, ယဒီ ပုၢ်ဝဲၢ်ဒီးယပှၤဂီၢ်မုၢ်သ့ၣ်ဧၢ, ကနၣ်တၢ်တက့ၢ်.
         ယဲဒၣ် အံၤတၢ်အိၣ်ဝဲလၢယသးကံၢ်ပူၤ လၢယကသူၣ်ဟံၣ်အိၣ် ဘှံးလၢယွၤအတၢ်အၢၣ်လီၤအီလီၤအတလါအဂီၢ်,
         ဒီး လၢပကစၢ်အခီၣ်ယီၢ်လီၤအလီၢ်အဂီၢ်, ဒီးယကတဲာ်က3  တီၤတ့ၢ်တၢ်လၢသူၣ်ဟံၣ်အဂီၢ်လီၤ, မ့မ့ၢ်ယွၤစံးဘၣ်ယၤ, နတဘၣ်သူၣ်ဘၣ်ဟံၣ်လၢယမံၤအဂီၢ်ဘၣ်.
         အဂ့ၢ်ဒ်အံၤ, နမ့ၢ်ပှၤဘၣ်ဃးဒီးဒုးတၢ်, ဒီးနလူလီၤတ့ၢ်တၢ်သွံၣ်လီၤ.4  မ့ၢ်နာ်သက့ဒ်န့ၣ်ဒီး ယွၤအံၣ်စရ့လးအကစၢ်ဃုထၢ ယၤလၢယပၢ်အပှၤဟံၣ်ဖိခဲလၢာ်အမဲာ်ညါ ဒ်သိးယက
         ကဲထီၣ်စီၤပၤလၢ အံၣ်စရ့လးအဖီခိၣ် လီၤထူလီၤယိာ် လီၤ. အဂ့ၢ်ဒ်အံၤ, ဃုထၢတၢ်အခိၣ်လၢယူဒၤအပူၤ,
         ဒီး လၢယူဒၤအပှၤဟံၣ်ဖိအကျါ, ယပၢ်အပှၤဟံၣ်ဖိ, ဒီးဘၣ် ဒၣ်အသးလၢယၤ လၢယပၢ်အဖိခွါတဖၣ်အကျါဒ်သိး
         အကပာ်ယၤလၢစီၤပၤလၢ အံၣ်စရ့လးခဲလၢာ်အဖီခိၣ် န့ၣ်လီၤ.5  ဒီးလၢယဖိခွါခဲလၢာ်အကျါန့ၣ် (အဂ့ၢ်ဒ်အံၤ, ယွၤ ဟ့ၣ်လီၤယၤလၢယဖိခွါအါဂၤ,) ဃုထၢလံယဖိခွါစီၤၡ
         လိၤမိၤဒ်သိးအကဆ့ၣ်နီၤလၢ ယွၤအဘီမုၢ်အလီၢ်ပစိာ် လၢအံၣ်စရ့လးအဖီခိၣ်န့ၣ်လံ.6  ဒီးစံးဘၣ်ယၤ, စီၤၡလိၤမိၤနဖိခွါန့ၣ် အဝဲဒၣ်ကသူၣ် ယဟံၣ်ဒီးယဂၢၤတဖၣ်လီၤ. အဂ့ၢ်ဒ်အံၤ, ယဃုထၢလံ
         အီၤဒ်သိးအကကဲထီၣ်ယဖိခွါ, ဒီးယကကဲထီၣ်အပၢ် လီၤ.
         7  ဒီးမ့ၢ်တိၢ်န့ၢ်ယတၢ်မၤလိာ်, ဒီးယတၢ်စံၣ်ညီၣ် လီၤတံၢ်လီၤဆဲး ဒ်လၢမုၢ်တနံၤအံၤအသိးဒီး,
         ယကဒုး အိၣ်ဂၢၢ်ဆိးကျၢၤအဘီအမုၢ်လီၤထူလီၤယိာ်လီၤ.8  ဒီးခဲကနံၣ်အံၤ လၢအံၣ်စရ့လးခဲလၢာ်, ယွၤအတၢ် အိၣ်ဖှိၣ်အမဲာ်ညါ, ဒီးလၢပကစၢ်အနၢ်ပူၤန့ၣ်တိၢ်န့ၢ်,
         ဒီး ဃုန့ၢ်ယွၤသုကစၢ်အတၢ်မၤလိာ်ခဲလၢာ် ဒ်သိးသုကမၤ န့ၢ်ထံဧိၤကီၢ်ဧိၤအဂ့ၤအံၤ, ဒီးဟ့ၣ်သါအီၤလၢသုဖိသုလံၤ
         အတၢ်န့ၢ်သါအဂီၢ်လၢသုလီၢ်ခံလီၤစိၤလီၤထီတက့ၢ်.9  ဒီးနဲဒၣ်ယဖိခွါစီၤၡလိၤမိၤဧၢ, သ့ၣ်ညါနပၢ်အကစၢ်, ဒီးမၤအတၢ်လၢနသးဒီဖျၢၣ်, ဒီးလၢနသးလၢ အမၤဒၣ်
         တၢ်တက့ၢ်. အဂ့ၢ်ဒ်အံၤ, ယွၤဃုတၢ်လၢကယဲၢ်ပှၤအသး ကံၢ်ပူၤ, ဒီးနၢ်ပၢၢ်ကယဲၢ်တၢ်ဆိကမိၣ်အတၢ်ကူၣ်လီၤ.
         န မ့ၢ်ဃုအီၤဒီး, နကထံၣ်န့ၢ်အီၤလီၤ. ဒီးနမ့ၢ်လဲၤသဒၣ် အီၤဒီး, ကညိကွံာ်နၤလီၤထူလီၤယိာ်လီၤ.
         10  ကွၢ်ခဲက နံၣ်အံၤတက့ၢ်. အဂ့ၢ်ဒ်အံၤ, ယွၤဃုထၢနၤဒ်သိးနက သူၣ်ဟံၣ်လၢတၢ်အလီၢ်စီဆှံအဂီၢ်,
         ပာ်ဆူၣ်နသး, ဒီး မၤတၢ်တက့ၢ်.11  ဒီးစီၤဒၤဝံးဟ့ၣ်လီၤအဖိခွါ စီၤၡလိၤမိၤလၢတၢ်ခိၣ်ဒုး ထီၣ်အသးအဂီၤ, ဒီးအဟံၣ်တဖၣ်အဂီၤ, ဒီးတၢ်ပာ်ဖှိၣ်
         အလီၢ်အဂီၤ, ဒီးတၢ်အဒၢးလၢထးခီတဖၣ်အဂီၤ, ဒီးတၢ် အဒၢးလၢညါတဖၣ်အဂီၤ, ဒီးတၢ်မၤပူၤဖျဲးတၢ်အလီၢ်အ
         ဂီၤလီၤ.
         12  ဒီးတၢ်ခဲလၢာ်အဂီၤလၢအန့ၢ်ဘၣ်လၢသးန့ၣ်, ယွၤအဟံၣ်အဂၢၤတဖၣ်အဂီၤ, ဒီးတၢ်အဒၢးဝးတရံးဝဲ ခဲလၢာ်အဂီၤ,
         ယွၤအဟံၣ်အတၢ်ပာ်ဖှိၣ်အလီၢ်တဖၣ်အ ဂီၤ, ဒီးတၢ်စီဆှံအတၢ်ပာ်ဖှိၣ်အလီၢ်တဖၣ်အဂီၤ,
         13  ဒီး လၢပှၤလုၢ်တၢ်အဒိၣ်, ဒီးပှၤလ့ၤဝံဖိအတီၤတဖၣ်, ဒီးလၢ ကယဲၢ်တၢ်မၤဘၣ်ဃးဒီး ယွၤအဟံၣ်အတၢ်မၤ,
         ဒီးလၢ ကယဲၢ်တၢ်အဃၢၤအဃိၢ်ဘၣ်ဃးဒီး တၢ်မၤလၢယွၤအ ဟံၣ်ပူၤခဲလၢာ်အဂီၢ်လီၤ.14  ထူအလီၤတယၢၢ် လၢတၢ်အဃၢၤအဃိၢ်လၢထူတဖၣ် အဂီၢ်, လၢကယဲၢ်တၢ်အဃၢၤအဃိၢ် လၢတၢ်မၤအက လုာ်ကလုာ်အဂီၢ်,
         စ့အလီၤတယၢၢ်လၢကယဲၢ်တၢ်လၢ အဃၢၤအဃိၢ်လၢစ့အဂီၢ် လၢကယဲၢ်တၢ်အဃၢၤအဃိၢ် လၢတၢ်မၤအကလုာ်ကလုာ်အဂီၢ်လီၤ.15  ဒီးထူအလီၤတယၢၢ်လၢမ့ၣ်အူဒၢမိၢ်ပှၢ်အဂီၢ်, ဒီးလၢ အမ့ၣ်အူဒၢဖိထူအဂီၢ်, အလီၤတယၢၢ်လၢမ့ၣ်အူဒၢမိၢ်ပှၢ်
         ကိးဖျၢၣ်ဒဲးအဂီၢ်, ဒီးလၢအမ့ၣ်အူဒၢဖိအဂီၢ်, ဒီးအလီၤတ ယၢၢ်လၢ မ့ၣ်အူဒၢမိၢ်ပှၢ်စ့အဂီၢ်,
         လၢမ့ၣ်အူဒၢမိၢ်ပှၢ်အ ဂီၢ်, ဒီးလၢအမ့ၣ်အူဒၢဖိအဂီၢ်, ဒ်မ့ၣ်အူဒၢအတၢ်မၤအ ဂီၢ်ကိးဖျၢၣ်ဒဲးအသိးန့ၣ်လီၤ.16  ဒီးထူအလီၤတယၢၢ် လၢတၢ်မဲာ်ညါအကိၣ်အစီၢ်နီၤ ခိၣ်အဂီၢ်, လၢတဖျၢၣ်တဖျၢၣ်စုာ်စုာ်အဂီၢ်, ဒီးစ့လၢစီၢ်
         နီၤခိၣ်စ့တဖၣ်အဂီၢ်လီၤ.17  ဒီးထူစီလၢနီၣ်ဆဲးအဂီၢ်, ဒီးလၢသလၢအဂီၢ်, ဒီးလၢ တၢ်ခိၣ်ကျၢၢ်အဂီၢ်, ဒီးလၢသလၢထူအဂီၢ်အလီၤတယၢၢ်
         လၢတဖျၢၣ်တဖျၢၣ်အဂီၢ်, ဒီးအလီၤတယၢၢ်လၢသလၢစ့ အဂီၢ်တဖျၢၣ်တဖျၢၣ်အဂီၢ်လီၤ.18  ဒီးလၢတၢ်လုၢ်လီၢ်ဆိၣ်ကဲၤတၢ်နၢမူအလီၤတယၢၢ်ထူ သိအသး, ဒီးထူလၢခ့ရူာ်တဖၣ်အလ့ၣ်ကဟၣ်အဂီၤအ
         ဂီၢ်, လၢအယူာ်ထီၣ်အဒံးဒီးကျၢၢ်ဘၢ ယွၤအတၢ်အၢၣ် လီၤအီလီၤအတလါလီၤ.19  တၢ်ခဲလၢာ်န့ၣ် ယွၤအစုအိၣ်ဝဲလၢ ယလိၤသတးဒီး ယွၤဒုးနၢ်ပၢၢ်ယနၢ်လၢကွဲးတၢ်, လၢတၢ်ဂီၤအံၤခဲလၢာ်
         အတၢ်မၤလီၤ, စီၤဒၤဝံးစံးဝဲဒၣ်.20  ဒီးစီၤဒၤဝံးစံးဘၣ် အဖိခွါစီၤၡလိၤမိၤန့ၣ်, ပာ်ဆူၣ်န သးဒီးတံးတဟီၣ်တက့ၢ်. ဒီးမၤတၢ်တက့ၢ်.
         ပျံၤတၢ်တ ဂ့ၤ. ဘၣ်ယိၣ်တၢ်တဂ့ၤ. အဂ့ၢ်ဒ်အံၤ, ကစၢ်ယွၤ, ယ ကစၢ်ကအိၣ်ဒီးနၤလီၤ. တလီၤစၢ်ဘၣ်လၢနဂီၢ်ဘၣ်.
         တ လဲၤသဒၣ်ဘၣ်နၤဘၣ်. တုၤလီၤနမၤဝံၤကယဲၢ်တၢ်မၤလၢ ယွၤအဟံၣ်အတၢ်မၤအဂီၢ်လီၤ.21  ဒီးကွၢ်ကွၢ်, ပှၤလုၢ်တၢ်အဒိၣ်ဒီး ပှၤလ့ၤဝံဖိအတီၤတ ဖၣ်လၢယွၤအဟံၣ်အတၢ်မၤအဂီၢ်ခဲလၢာ်, ဒီးလၢတၢ်မၤ
         အကလုာ်ကလုာ်အဂီၢ်န့ၣ် ကယဲၢ်ပှၤလၢအမၤဒၣ်တၢ် ဒီးနၤလီၤ. ဒီးပဒိၣ်ဖးဒိၣ်တဖၣ်, ဒီးပှၤဂီၢ်မုၢ်ခဲလၢာ်က
         အိၣ်ဝဲဖဲနကလုၢ်လီၤ.

၂၉291  ဒီးစီၤဒၤဝံးစံးဘၣ် တၢ်အိၣ်ဖှိၣ်ခဲလၢာ်န့ၣ်, ယဖိခွါ စီၤၡလိၤမိၤလၢယွၤဃုထၢအီၤထဲတဂၤဧိၤန့ၣ်
         မ့ၢ်ပှၤဖိၣ် သၣ်ခွါ, ဒီးဘီၣ်စၢ်, ဒီးတၢ်မၤန့ၣ်မ့ၢ်အဒိၣ်လီၤ. အဂ့ၢ် ဒ်အံၤ, တၢ်အနူၢ်န့ၣ်အိၣ်ဝဲလၢပှၤကညီအဂီၢ်တမ့ၢ်ဘၣ်.
         မ့ၢ်လၢကစၢ်ယွၤအဂီၢ်လီၤ.2  ဒီးယကကတဲာ်ကတီၤ တ့ၢ်တၢ်လၢ ယဂံၢ်ယဘါခဲ လၢာ်လၢယကစၢ်အဟံၣ်အဂီၢ်, ထူဧိၤလွဲဧိၤလၢတၢ်လၢ ထူအဂီၢ်,
         ကျိၣ်ဧိၤစ့ဧိၤလၢတၢ်လၢစ့အဂီၢ်, တိၢ်ဧိၤပှာ်ဧိၤ လၢတၢ်လၢတိၢ်အဂီၢ်, ထးဧိၤတြၤဧိၤလၢတၢ်လၢထးအ
         ဂီၢ်, သ့ၣ်ဧိၤဝၣ်ဧိၤလၢတၢ်လၢသ့ၣ်အဂီၢ်, တၢ်မျၢ်မဟူ ယၤ, ဒီးတၢ်မျၢ်မၤပှဲၤတၢ်, ဒီးလၢၢ်အကံၣ်,
         ဒီးလၢၢ်ကံၣ် ဃ့, ဒီးလၢၢ်အတၢ်လုၢ်ဒိၣ်ပှ့ၤဒိၣ်, ဒီးလၢၢ်ဝါအါအါက လဲာ်လီၤ.3  လၢန့ၣ်အမဲာ်ညါ မ့ၢ်လၢတၢ်ဘၣ်ယသးလၢယကစၢ် အဟံၣ်ဒီး, မ့ၢ်လၢယအိၣ်ဒီးယတၢ်ဒၣ်ယဲ, ထူဧိၤလွဲဧိၤ,
         ဒီးကျိၣ်ဧိၤစ့ဧိၤအဃိဒီး, ယဟ့ၣ်အီၤလၢ ယကစၢ်အ ဟံၣ်လၢတၢ်လၢယကတဲာ်ကတီၤ လၢဟံၣ်စီဆှံအဂီၢ်4  အဖီခိၣ်, ဒ်ပစံးတၢ်အသိး, ထူအကံကၢ်သၢကထိလၢ အိဖ့ၢ်အထူ, ဒီးစ့သိအသးအကံကၢ်နွံကထိလၢပှၤကပီၤ
         ဟံၣ်အဒူၣ်လၢအီၤအဂီၢ်လီၤ.5  ထူဧိၤလွဲဧိၤလၢတၢ်လၢထူအဂီၢ်, ကျိၣ်ဧိၤစ့ဧိၤလၢတၢ် လၢစ့အဂီၢ်, ဒီးလၢကယဲၢ်တၢ်မၤအဂီၢ်လၢပှၤမၤတၢ်သ့
         ကမၤဝဲလၢအစုလီၤ. ဒီးမ့ၢ်မတၤကပာ်စီဆှံ တီနံဒၣ်အ တၢ်လၢယွၤအဂီၢ်လၢမုၢ်မဆါတနံၤအံၤတဂၤလဲၣ်.6  ဒီးပှၤအပၢ်တဖၣ်အခိၣ်တဖၣ်, ဒီးအံၣ်စရ့လးအဒူၣ် တဖၣ်အခိၣ်တဖၣ်, ဒီးပှၤတကထိအခိၣ်တဖၣ်, ဒီးပှၤ
         တကယၤအခိၣ်တဖၣ်, ဒီးပှၤလၢစီၤပၤအတၢ်မၤအဖီခိၣ် သ့ၣ်တဖၣ်န့ၣ်မၤဘူၣ်တီနံဒၣ်တၢ်လီၤ.
         7  ဒီးလၢယွၤအ ဟံၣ်အတၢ်မၤအဂီၢ်န့ၣ် ဟ့ၣ်လီၤထူအကံကၢ်ယဲၢ်ကထိ, ဒီးဒၤရံးတကလး, ဒီးစ့အကံကၢ်တကလး,
         ဒီးတိၢ်အ ကံကၢ်တကလးဃိးကထိ, ဒီးထးအကံကၢ်တကလီၤ န့ၣ်လီၤ.8  ဒီးပှၤလၢအအိၣ်ဝဲဒီး တၢ်မျၢ်တဖၣ်န့ၣ်ဟ့ၣ်ဝဲလၢယွၤ အဟံၣ်အတၢ်ပာ်ဖှိၣ်အလီၢ် လၢပှၤက့ရၡိၣ်ဖိ
         စီၤယဃံ အ့လးအစုပူၤလီၤ.9  တုၤနုၤတစုပှၤဂီၢ်မုၢ်အသူၣ်ခုအသးခု လၢအဟ့ၣ်တီ နံဒၣ်တၢ်အဃိလီၤ. အဂ့ၢ်ဒ်အံၤ, မၤဘူၣ်ဒၣ်တၢ်လၢ
         အသးဒီဖျၢၣ်လၢယွၤ, ဒီးစီၤပၤဒၤဝံးသူၣ်ခုသးခုလၢတၢ် သးခုဖးဒိၣ်လီၤ.10  ဒီးစီၤဒၤဝံးစံးထီၣ်ပတြၢၤယွၤ လၢတၢ်အိၣ်ဖှိၣ်ခဲလၢာ် အမဲာ်ညါ, ဒီးစီၤဒၤဝံးစံးဝဲဒၣ်, နဲဒၣ်ယွၤအံၣ်စရ့လးအ
         ကစၢ်, ပပၢ်ဧၢ, မ်နဘၣ်တၢ်စံးထီၣ်ပတြၢၤနၤအစိၤစိၤ အဃၣ်ဃၣ်တက့ၢ်.11  ကစၢ်ဧၢ, တၢ်အဒိၣ်, ဒီးတၢ်အစိအကမီၤ, ဒီးတၢ်အ လၤအကပီၤ, ဒီးတၢ်မၤနၢၤတၢ်, ဒီးတၢ်အကဟုအက ညီၢ်န့ၣ်အိၣ်ဝဲဒီးနၤလီၤ.
         အဂ့ၢ်ဒ်အံၤ, ကယဲၢ်တၢ်အိၣ်ဝဲ လၢမူခိၣ်, ဒီးအိၣ်ဝဲလၢဟီၣ်ခိၣ်မ့ၢ်နတၢ်လီၤ. တၢ်အဘီ အမုၢ်န့ၣ်မ့ၢ်နတၢ်,
         ကစၢ်ဧၢ, ဒီးနအိၣ်လၢတၢ်ခဲလၢာ်အ ဖီခိၣ်လၢအခိၣ်လီၤ.
         12  တၢ်ထူးတၢ်တီၤဒီးတၢ်လၤကပီၤ ဟဲဝဲလၢနၤ, ဒီးနပၢတၢ်ခဲလၢာ်, ဒီးတၢ်ဂံၢ်တၢ်ဘါ, ဒီး တၢ်အစိအကမီၤအိၣ်ဝဲလၢနစုပူၤ,
         ဒီးနစုပာ်ဒိၣ်တၢ်, ဒီး ဟ့ၣ်လီၤတၢ်ဂံၢ်တၢ်ဘါလၢပှၤခဲလၢာ်လီၤ.
         13  ဒီးခဲကနံၣ် အံၤ, ပကစၢ်ဧၢ, ပအူးထီၣ်နၤ, ဒီးပစံးထီၣ်ပတြၢၤနမံၤ အိၣ်ဝဲဒီးအလၤအကပီၤလီၤ.
         14  ဒီးယဲဒၣ်အံၤ, ယမ့ၢ်မတၤ တဂၤလဲၣ်. ဒီးယပှၤဂီၢ်မုၢ်လၢပဟ့ၣ်လီၤတီဒံဒၣ်တၢ်ဒ် အံၤကသ့ပမ့ၢ်မတၤတဖၣ်လဲၣ်.
         အဂ့ၢ်ဒ်အံၤ, တၢ်ခဲလၢာ် န့ၣ်ဟဲလၢနၤ, ဒီးလၢနစုပူၤန့ၣ်ပဟ့ၣ်တၢ်လၢနၤလီၤ.―အ15  ဂ့ၢ်ဒ်အံၤ, ပမ့ၢ်ပှၤတခီဘီမုၢ်ဖိလၢနမဲာ်ညါ, ဒီးပှၤတမှံၤဒ် ပပၢ်ခဲလၢာ်အသိးန့ၣ်လီၤ. ပမုၢ်နံၤတဖၣ်လၢဟီၣ်ခိၣ်ချၢ
         အံၤမၤသးဒ်တၢ်ကဒုအသိး, ဒီးတၢ်မုၢ်လၢ်တၢ်တအိၣ်ဘၣ်.16  ယွၤပကစၢ်ဧၢ, တၢ်ဖိတၢ်လံၤလၢပကတဲာ်ကတီၤတ့ၢ် ခဲလၢာ်အံၤ, ဒ်သိးပကသူၣ်ဟံၣ်လၢနမံၤစီဆှံအဂီၢ်န့ၣ်,
         ဟဲဝဲလၢနစုပူၤ, ဒီးမ့ၢ်နတၢ်ဒၣ်နဲအိၣ်ဒီးနၤခဲလၢာ်လီၤ.17  ဒီးယသ့ၣ်ညါ, ကစၢ်ဧၢ, လၢနမၤကွၢ်ပှၤကညီအသး, ဒီးဘၣ်နသးလၢတၢ်တီတၢ်လိၤလီၤ. ယဲဒၣ်အံၤ, ယမၤ
         ဘူၣ်တၢ်ခဲလၢာ်အံၤ တီနံဒၣ်တၢ်လၢယသးလိၤ, ဒီးခဲ ကနံၣ်အံၤယထံၣ်ဘၣ်နပှၤဂီၢ်မုၢ် လၢအအိၣ်ဖဲအံၤဒ်သိး
         အကမၤဘူၣ်တီနံဒၣ်တၢ်ဒီးယသူၣ်ခုသးခုလီၤ.18  ယွၤ, စီၤအၤဘြၤဟၣ်, စီၤအံၤစဲး, ဒီးစီၤအံၣ်စရ့လး, ပပၢ်တဖၣ်အကစၢ်ဧၢ, ပၢၤတၢ်အံၤလၢနပှၤဂီၢ်မုၢ်အသး
         ဆိကမိၣ်အကူၣ်တၢ်အပူၤ လီၤထူလီၤယိာ်, ဒီးဒုးအိၣ် ဂၢၢ်ဆိးကျၢၤအသးဒီးနၤတက့ၢ်.19  ဒီးဟ့ၣ်လီၤယဖိခွါ စီၤၡလိၤမိၤအသးဒီဖျၢၣ်ဒ်သိးအ ကတိၢ်န့ၢ်နတၢ်မၤလိာ်, ဒီးနတၢ်အုၣ်နသး,
         ဒီးနတၢ်သိၣ် တၢ်သီ, ဒီးဒ်သိးအကမၤတၢ်တဖၣ်န့ၣ်ခဲလၢာ်, ဒီးသူၣ်နူၢ် တဖျၢၣ်လၢယကတဲာ်ကတီၤတၢ်လၢအဂီၢ်န့ၣ်တက့ၢ်.20  ဒီးစီၤဒၤဝံးစံးဘၣ်တၢ်အိၣ်ဖှိၣ်ခဲလၢာ်, စံးထီၣ်ပတြၢၤ လၢ်ယွၤသုကစၢ်တက့ၢ်. ဒီးတၢ်အိၣ်ဖှိၣ်ခဲလၢာ်စံးထီၣ်ပ
         တြၢၤယွၤအပၢ်တဖၣ်အကစၢ်, ဒီးဆုးလီၤအခိၣ်ဒီးဘါ ထီၣ်ယွၤဒီးစီၤပၤလီၤ.21  ဒီးလုၢ်ယွၤလၢတၢ်လုၢ်, ဒီးလုၢ်တၢ်လုၢ်မ့ၣ်အူလၢယွၤ လၢမုၢ်ဆ့ၣ်ထီၣ်တနံၤ, ဂီၤဖံးဖါတကထိ,
         သိဖိတကထိ, သိဖိတကထိ, အိၣ်ဒီးအတၢ်မၤဘူၣ်တၢ်အီ, ဒီးတၢ်လုၢ် အါအါကလဲာ်လၢအံၣ်စရ့လးခဲလၢာ်အဂီၢ်လီၤ.22  ဒီးအီၣ်တၢ်ဒီးအီတၢ်လၢ မုၢ်တနံၤန့ၣ်လၢတၢ်သးခုဖး ဒိၣ်, ဒီးပာ်စီၤဒၤဝံးအဖိခွါစီၤၡလိၤမိၤလၢစီၤပၤပှဲၤထီၣ်ခံ
         ဘျီတဘျီ, ဒီးဖှူအီၤလၢယွၤအဂီၢ်လၢတၢ်အခိၣ်, ဒီးစီၤ စၤဒိးလၢပှၤလုၢ်တၢ်အဒိၣ်လီၤ.23  ဒီးစီၤၡလိၤမိၤဆ့ၣ်နီၤစီၤပၤလၢ ယွၤအလီၢ်ပစိာ်လၢ အပၢ်စီၤဒၤဝံးအလီၢ်, ဒီးဘီၣ်ထီၣ်ညီထီၣ်,
         ဒီးအံၣ်စရ့ လးခဲလၢာ်စူၢ်ဝဲအကလုၢ်လီၤ.24  ဒီးပဒိၣ်ဖးဒိၣ်ခဲလၢာ်, ဒီးပှၤအဆူၣ်, ဒီးစီၤပၤဒၤဝံးအ ဖိခွါခဲလၢာ်ပာ်အသးလၢစီၤပၤၡလိၤမိၤအဖီလာ်လီၤ.25  ဒီးယွၤပာ်ဒိၣ်ထီၣ် စီၤၡလိၤမိၤဒိၣ်ဒိၣ်ကလဲာ်လၢအံၣ် စရ့လးခဲလၢာ်အမဲာ်ညါ, ဒီးဟ့ၣ်လီၤအီၤလၢစီၤပၤအက
         ကညီၢ် လၢအတအိၣ်ဘၣ်ဒီး စီၤပၤလၢအမဲာ်ညါလၢ အံၣ်စရ့လးအကျါနီတဂၤဘၣ်.26  ဒီးစီၤယံးၡဲအဖိခွါစီၤဒၤဝံးကဲစီၤပၤလၢ အံၣ်စရ့လးခဲ လၢာ်အဖီခိၣ်လီၤ.
         27  ဒီးမုၢ်နံၤတဖၣ်လၢအကဲစီၤပၤလၢ အံၣ်စရ့လးအဖီခိၣ်န့ၣ် မ့ၢ်အနံၣ်လွံၢ်ဆံနံၣ်လီၤ. ကဲစီၤ ပၤနွံနံၣ်လၢဃ့ဘြိၣ်အပူၤ,
         ဒီးကဲစီၤပၤသၢဆံသၢနံၣ်လၢ ယရူၤၡလ့ၣ်အပူၤလီၤ.28  ဒီးသံဝဲလၢအခိၣ်ဝါဂ့ၤ, ပှဲၤဝဲဒီးနံၤတဖၣ်, ဒီးတၢ်ထူး တၢ်တီၤ, ဒီးတၢ်လၤကပီၤ, ဒီးအဖိခွါစီၤၡလိၤမိၤကဲထီၣ်
         စီၤပၤလၢအလီၢ်န့ၣ်လီၤ.29  ဒီးတၢ်ဘၣ်ဃးဒီးစီၤပၤဒၤဝံးလၢအခီၣ်ထံး, ဒီးလၢအ ကတၢၢ်န့ၣ်, ကွၢ်ကွၢ်, ကွဲးအသးလၢပှၤထံၣ်တၢ်စီၤၡ
         မူၤအ့လးအလံာ်ပူၤ, ဒီးလၢဝံနၤသၣ်အလံာ်ပူၤ, ဒီးလၢ ပှၤထံၣ်တၢ်စီၤကးအလံာ်ပူၤ,
         30  အိၣ်ဒီးအမၤစီၤပၤအတၢ် ခဲလၢာ်, ဒီးအစိအကမီၤ, ဒီးတၢ်အဆၢအကတီၢ်လၢ အလဲၤပူၤကွံာ်အီၤ, ဒီးလဲၤပူၤကွံာ်အံၣ်စရ့လး,
         ဒီးလဲၤ ပူၤကွံာ်ထံဧိၤကီၢ်ဧိၤတဖၣ်အဘီမုၢ်ခဲလၢာ်န့ၣ်လီၤ.လံာ်ကွဲးနီၣ်တၢ်ခံဘ့ၣ်တဘ့ၣ်.လံာ်ကွဲးနီၣ်တၢ်ခံဘ့ၣ်တဘ့ၣ်.လံာ်ကွဲးနီၣ်တၢ်ခံဘ့ၣ်တဘ့ၣ်.

၁11  ဒီးစီၤဒၤဝံးအဖိခွါ စီၤၡလိၤမိၤ ဂၢၢ်ထီၣ်ကျၢၤထီၣ်ဝဲ လၢအဘီအမုၢ်အပူၤ, ဒီးယွၤ, အကစၢ်အိၣ်ဝဲဒီးအီၤ,
         ဒီး ပာ်ဒိၣ်ပာ်ထီအီၤဒိၣ်မးလီၤ.2  ဒီးစီၤၡလိၤမိၤကတိၤတၢ်ဒီးအံၣ်စရ့လးခဲလၢာ်, ဒီးပှၤ တကထိအခိၣ်, ဒီးပှၤတကယၤအခိၣ်, ဒီးပှၤစံၣ်ညီၣ်
         ကွီၢ်, ဒီးကယဲၢ်ပဒိၣ်ဖးဒိၣ်လၢအံၣ်စရ့လးအပူၤ, ပှၤ အပၢ်တဖၣ်အခိၣ်တဖၣ်လီၤ.3  ဒီးစီၤၡလိၤမိၤ, ဒီးတၢ်အိၣ်ဖှိၣ်အိၣ်ဒီးအီၤခဲလၢာ်လဲၤ ဝဲဆူတၢ်အလီၢ်ထီၣ်ထီလၢကံးဘိၣ်အပူၤလီၤ.
         အဂ့ၢ်ဒ် အံၤ, ယွၤအတၢ်အိၣ်ဖှိၣ်အဒဲလၢယွၤအခ့အပှၤစီၤမိၤရှ့ မၤဝဲလၢပှၢ်မုၢ်ကနၢတဖျၢၣ်, အိၣ်ဝဲဖဲန့ၣ်လီၤ.4  ဘၣ်ဆၣ်ဒီး ယွၤအတလါန့ၣ် စီၤဒၤဝံးဟဲစိာ်တ့ၢ်ဝဲ လၢကံးရယးယဧၤရံၣ်ဆူတၢ်အလီၢ်လၢ စီၤဒၤဝံးကတဲာ်
         ကတီၤဝဲလၢအဂီၢ်လီၤ. အဂ့ၢ်ဒ်အံၤ, သူၣ်ဒဲလၢအဂီၢ် လၢယရူၤၡလ့ၣ်အပူၤလီၤ.5  ဒီးတၢ်လုၢ်လီၢ်တိၢ်လၢ စီၤဃူၢ်အဖိခွါ, စီၤအူရံၤအဖိ ခွါစီၤဘစၤလအ့လးတ့ဝဲန့ၣ် ပာ်လီၤဝဲလၢ
         ယွၤအဒဲအ မဲာ်ညါ, ဒီးစီၤၡလိၤမိၤဒီးတၢ်အိၣ်ဖှိၣ်န့ၣ်ဃုတၢ်ဖဲန့ၣ်လီၤ.6  ဒီးစီၤၡလိၤမိၤလဲၤထီၣ်ဖဲန့ၣ် ဆူတၢ်လုၢ်လီၢ်တိၢ်လၢ ယွၤအမဲာ်ညါလၢအအိၣ်ဝဲဖဲတၢ်အိၣ်ဖှိၣ်အဒဲန့ၣ်,
         ဒီးလုၢ် တၢ်လုၢ်မ့ၣ်အူတကထိလၢအဖီခိၣ်လီၤ.7  လၢမုၢ်တနၤန့ၣ် ယွၤလီၣ်ဖျါထီၣ်အသးလၢ စီၤၡလိၤ မိၤအမဲာ်ညါ, ဒီးစံးဘၣ်အီၤ, ယကဟ့ၣ်လီၤနၤလၢမနုၤ
         မနုၤလဲၣ်န့ၣ်ဃ့တက့ၢ်.8  ဒီးစီၤၡလိၤမိၤစံးဝဲဒၣ်, နမၤဘျုးမၤဖှိၣ်ယပၢ်စီၤဒၤဝံး ဒိၣ်ဒိၣ်ကလဲာ်, ဒီးနဒုးကဲယၤလၢ စီၤပၤလၢအလီၢ်န့ၣ်
         လီၤ.
         9  ဒီးခဲကနံၣ်အံၤ, ကစၢ်ယွၤဧၢ, မၤဂၢၢ်မၤကျၢၤန ကလုၢ်ကထါဒီးယပၢ်စီၤဒၤဝံးတက့ၢ်. အဂ့ၢ်ဒ်အံၤ,
         န ပာ်လီၤလံယၤလၢစီၤပၤလၢ ပှၤဂီၢ်မုၢ်အဖီခိၣ်လၢအအါဝဲ ဒ်ဟီၣ်ခိၣ်အကမူၣ်အသိးန့ၣ်လီၤ.
         10  ခဲကနံၣ်အံၤဟ့ၣ်လီၤ ယၤလၢတၢ်ကူၣ်သ့, ဒီးတၢ်သ့ၣ်ညါ, ဒ်သိးယကဟး ထီၣ်ဒီးဟဲနုာ်လၢပှၤဂီၢ်မုၢ်အံၤအမဲာ်ညါတက့ၢ်.
         အဂ့ၢ်ဒ် အံၤ, မ့ၢ်မတၤစံၣ်ညီၣ်နပှၤဂီၢ်မုၢ်ဖးဒိၣ်အံၤသ့တဂၤလဲၣ်.11  ဒီးယွၤစံးဘၣ်စီၤၡလိၤမိၤ, မ့ၢ်တၢ်တမံၤအံၤအိၣ်ဝဲလၢ နသးကံၢ်ပူၤ, ဒီးတၢ်ထူးတၢ်တီၤမ့ၢ်ဂ့ၤ,
         တၢ်အစုလီၢ်အ ခီၣ်ခိၣ်မ့ၢ်ဂ့ၤ, တၢ်အလၤအကပီၤမ့ၢ်ဂ့ၤ, နဒုၣ်နဒါအသး သမူမ့ၢ်ဂ့ၤ, နတဃ့ဘၣ်,
         ဒီးနတဃ့ဘၣ်အါနံၤအါသီ ဘၣ်, ဒီးမ့ၢ်နဃ့တၢ်ကူၣ်သ့, ဒီးတၢ်သ့ၣ်ညါလၢနဂီၢ်, ဒ်သိးနကစံၣ်ညီၣ်ယပှၤဂီၢ်မုၢ်လၢ
         ယပာ်နၤလၢစီၤပၤလၢ အဖီခိၣ်ဒီး,
         12  တၢ်ကူၣ်သ့, ဒီးတၢ်သ့ၣ်ညါန့ၣ်တၢ်ဟ့ၣ် လီၤနၤ, ဒီးယကဟ့ၣ်လီၤနၤလၢတၢ်ထူးတၢ်တီၤ, ဒီးတၢ် အစုလီၢ်အခီၣ်ခိၣ်,
         ဒီးတၢ်လၤကပီၤလီၤ. တၢ်ဒ်န့ၣ်သိး တအိၣ်ဘၣ်ဒီးစီၤပၤ လၢအအိၣ်တ့ၢ်လၢနမဲာ်ညါနီတဂၤ ဘၣ်, ဒီးပှၤလၢနလီၢ်ခံတန့ၢ်ဘၣ်တၢ်ဒ်န့ၣ်သိးဘၣ်.13  ဒီးစီၤၡလိၤမိၤဟဲက့ၤလၢ တၢ်အလီၢ်ထီၣ်ထီလၢကံး ဘိၣ်လၢတၢ်အိၣ်ဖှိၣ်အဒဲအအိၣ်, ဆူယရူၤၡလ့ၣ်အပူၤ,
         ဒီးကဲစီၤပၤလၢအံၣ်စရ့လးအဖီခိၣ်လီၤ.14  ဒီးစီၤၡလိၤမိၤ ပာ်ဖှိၣ်လ့ၣ်ကဟၣ်, ဒီးပှၤကသ့ၣ်သုး ဖိ, ဒီးအိၣ်ဝဲဒီးလ့ၣ်ကလၣ်တကထိလွံၢ်ကယၤ,
         ဒီးပှၤ ကသ့ၣ်သုးဖိတကလးခံကထိ, ဒီးပာ်ဝဲလၢလ့ၣ်ကဟၣ် အဝ့ၢ်တဖၣ်အပူၤ, ဒီးလၢစီၤပၤလၢ ယရူၤၡလ့ၣ်အပူၤ
         အအိၣ်လီၤ.15  ဒီးစီၤပၤပာ် ကျိၣ်ဧိၤစ့ဧိၤလၢယရူၤၡလ့ၣ်အပူၤဒ်လၢၢ် ဧိၤလ့ဧိၤအသိး, ဒီးပာ်သ့ၣ်ဆှိအ့ရ့းအါအါကလဲာ်ဒ်သိး
         ဝံာ်လၢတၢ်ပျီပူၤအသိးန့ၣ်လီၤ.16  ဒီးတၢ်ဟဲစိာ်ကသ့ၣ် လၢအဲၤကူပတူးအပူၤ, ဒီးတၢ် တဖုလၢစီၤၡလိၤမိၤအဂီၢ်လီၤ. စီၤပၤပာ်အပှၤကၤတၢ်ဖိ
         ဒိးန့ၢ်တၢ်တဖုန့ၣ်လၢအပှ့ၤလီၤ.17  ဒီးပှၤလဲၤတၢ်, ဒီးဟဲစိာ်လ့ၣ်ကဟၣ်တဆိလၢအဲၤကူ ပတူးအပူၤလၢစ့ဃုကယၤအဂီၢ်, ဒီးကသ့ၣ်တဒုလၢတ
         ကယၤယဲၢ်ဆံအဂီၢ်လီၤ. ဒ်န့ၣ်အသိးဟဲစိာ်ဝဲလၢအစုပူၤ လၢပှၤဃ့ၤသးဖိအစီၤပၤခဲလၢာ်အဂီၢ်, ဒီးလၢစူၤရံအစီၤ
         ပၤတဖၣ်အဂီၢ်လီၤ

၂21  ဒီးစီၤၡလိၤမိၤစံးလၢ အကသူၣ်ဟံၣ်လၢယွၤအမံၤအ ဂီၢ်ဒီးအဟံၣ်လၢအဘီအမုၢ်အဂီၢ်လီၤ.2  ဒီးစီၤၡလိၤမိၤဂံၢ်ဝဲလၢ ပှၤဝံတၢ်ယိးတၢ်ဖိနွံကလးလၢ အကဝံတၢ်ယိးတၢ်, ဒီးပှၤလၢအကကူာ်တၢ်လၢ
         အက စၢၢ်ကလိန့ၣ်ဃိးကလး, ဒီးပဒိၣ်တဖၣ်အိၣ်ဝဲလၢ အဖီ ခိၣ်သၢကထိဃုကယၤလီၤ.3  ဒီးစီၤၡလိၤမိၤမၢလီၤတၢ်ဆူ စိၢ်အစီၤပၤဃူရၣ်, ဒီးစံး ဝဲဒၣ်, ဒ်နမၤတၢ်ဒီးယပၢ်စီၤဒၤဝံး, ဒီးဟ့ၣ်ယုၢ်အီၤလၢ
         သ့ၣ်ဆှိအ့ရ့း, ဒ်သိးအကသူၣ်ဟံၣ်လၢအကအိၣ်ကဆိး လၢအပူၤအသိးန့ၣ်မၤဒီးယၤတက့ၢ်.
         4  ကွၢ်ကွၢ်ယသူၣ် ဟံၣ်လၢ ယွၤယကစၢ်အမံၤအဂီၢ်, ဒ်သိးယကပာ်စီဆှံ အီၤလၢအဂီၢ်, ဒ်သိးပှၤကဆိၣ်ကဲၤတၢ်နၢမူလၢအမဲာ်ညါ
         ဒီးလၢတၢ်ဂ့ၢ်အကိၣ်တထံၣ်ဃီအဂီၢ်, ဒီးလၢအကလုၢ် တၢ်လုၢ်မ့ၣ်အူလၢဂီၤလၢဟါ, လၢမုၢ်အိၣ်ဘှံးနံၤ,
         လၢ လါထီၣ်သီအနံၤ, ဒီးလၢယွၤပကစၢ် အတၢ်မၤဘူၣ်အ ဆၢအကတီၢ်တဖၣ်လီၤ. အဝဲန့ၣ်အိၣ်ဝဲဒီးအံၣ်စရ့လး
         လီၤထူလီၤယိာ်လီၤ.5  ဒီးဟံၣ်လၢယသူၣ်န့ၣ်မ့ၢ်အဒိၣ်လီၤ. အဂ့ၢ်ဒ်အံၤယွၤ ပကစၢ်ဒိၣ်ဝဲလၢကစၢ်ခဲလၢာ်အဖီခိၣ်လီၤ.6  ဒီးမ့ၢ်မတၤသူၣ်ဟံၣ်လၢအဂီၢ်သ့တဂၤလဲၣ်. အဂ့ၢ်ဒ် အံၤ, မူခိၣ်, ဒီးမူခိၣ်အထီကတၢၢ်တတြီၢ်ဘၣ်အီၤဘၣ်.
         မ့တမ့ၢ်ဘၣ်လၢ ပကဆိၣ်ကဲၤတၢ်နၢမူလၢအဂီၢ်ဘၣ်ဒီး ယဲဒၣ်အံၤ ယမ့ၢ်မတၤလၢယကသူၣ်န့ၢ်အီၤလၢဟံၣ်တ
         ဂၤလဲၣ်.7  ဒီးခဲကနံၣ်အံၤမၢလီၤ ပှၤဆူယအိၣ်တဂၤ လၢအကူၣ် တၢ်သ့ဒ်သိးအကမၤတၢ်လၢထူ, ဒီးလၢစ့, ဒီးလၢတိၢ်,
         ဒီးလၢထး, ဒီးလၢတၢ်လုးတကုာ်, ဒီးလၢတၢ်ဂီၤ, ဒီး လၢတၢ်လါ, ဒီးကွဲးတၢ်ကွဲးသ့ဒ်သိးအကအိၣ်ဒီးပှၤကူၣ်
         တၢ်သ့တဖၣ်လၢအအိၣ်ဒီးယၤလၢယူဒၤအပူၤ, ဒီးလၢ ယရူၤၡလ့ၣ်အပူၤ လၢယပၢ်စီၤဒၤဝံးကတဲာ်ကတီၤဝဲန့ၣ်
         တက့ၢ်.8  ဒီးဟ့ၣ်ယုၢ်ယၤလၢ သ့ၣ်ဆှိအ့ရ့းတဖၣ်, သ့ၣ်ဆှိတ ဖၣ်, ဒီးသ့ၣ်အလၤမူးလၢလဘၤနိၣ်အပူၤတက့ၢ်.
         (အဂ့ၢ် ဒ်အံၤ, ယသ့ၣ်ညါလၢ နခ့နပှၤကူာ်လီၤသ့ၣ်သ့လၢလ ဘၤနိၣ်အလိၤလီၤ.) ဒီးကွၢ်ကွၢ်, ယခ့ယပှၤကအိၣ်ဒီး
         နခ့နပှၤ,
         9  ဒ်သိးအကကတဲာ်ကတီၤသ့ၣ်လၢယဂီၢ်အါ အါကလဲာ်လီၤ. အဂ့ၢ်ဒ်အံၤ, ဟံၣ်လၢယသူၣ်အီၤန့ၣ် ဒိၣ်ဝဲ,
         ဒီးလီၤလးဝဲလီၤ.10  ဒီးကွၢ်ကွၢ်, ယကဟ့ၣ်လီၤနခ့နပှၤ, ပှၤကူာ်တၢ်ဖိ, ပှၤလၢအကူာ်သ့ၣ်တဖၣ်လၢဘုကၠူၣ်တိၢ်အသး အကိၢ်
         ခံကလး, ဒီးဘုမုယီၤအကိၢ်ခံကလး, ဒီးစပံးထံအဘၤ သးခံကလး, ဒီးသိအဘၤသးခံကလးလီၤ.11  ဒီးစိၢ်အစီၤပၤစီၤဃူရၣ် စံးဆၢလၢလံာ်ပူၤလၢအဟ့ၣ် ယုၢ်စီၤၡလိၤမိၤ, မ့ၢ်ယွၤအဲၣ်အပှၤဂီၢ်မုၢ်ဒီး,
         ပာ်နၤလၢစီၤ ပၤလၢအဖီခိၣ်လီၤ.
         12  ဒီးစီၤဃူရၣ်စံးဝဲဒၣ်, ယွၤအံၣ်စရ့ လးအကစၢ်လၢအတ့မူခိၣ်, ဒီးဟီၣ်ခိၣ်, လၢအဟ့ၣ်လီၤ စီၤပၤဒၤဝံးအဖိခွါလၢအကူၣ်တၢ်သ့,
         လၢအအိၣ်ဒီးအ သူၣ်ဆးဒီးအသးဆး, ဒီးနၢ်ပၢၢ်တၢ်ဒ်သိးအကသူၣ်ဟံၣ် လၢယွၤအဂီၢ်, ဒီးဟံၣ်လၢအဘီအမုၢ်အဂီၢ်တဂၤန့ၣ်မ်အ
         ဘၣ်တၢ်စံးထီၣ်ပတြၢၤအီၤတက့ၢ်.
         13  ဒီးခဲကနံၣ်အံၤယမၢ လီၤပှၤကူၣ်တၢ်သ့, ဒီးနၢ်ပၢၢ်တၢ်စီၤဃူရၣ်အဘံ,
         14  ပိာ် မုၣ်လၢဒၣ်အဖိမုၣ်တဖၣ်အကျါတဂၤအဖိခွါ, ဒီးအပၢ် မ့ၢ်ပှၤစိၢ်ဖိတဂၤ, မၤတၢ်သ့လၢထူ, ဒီးလၢစ့,
         လၢတိၢ်, လၢထး, လၢလၢၢ်, လၢသ့ၣ်, လၢတၢ်လုးတကုာ်, လၢ တၢ်လါ, ဒီးလၢတၢ်ဖှီဝါကဆှၣ်, ဒီးလၢတၢ်ဂီၤ,
         ဒီးလၢ အကကွဲးကယဲၢ်တၢ်ကွဲးဒီး ကူၣ်ထီၣ်ကယဲၢ်တၢ်ကူၣ်ဒ် သိးတၢ်ကဟ့ၣ်လီၤအီၤလၢအကအိၣ်ဒီး နပှၤကူၣ်တၢ်သ့
         ဒီးနပၢ်ယကစၢ်စီၤဒၤဝံး အပှၤကူၣ်တၢ်သ့တဖၣ်န့ၣ်လီၤ.―15  ဒီးခဲကနံၣ်အံၤဘုကၠူၣ်, ဒီးဘုမုယီၤ, ဒီးသိ, ဒီးစပံးထံလၢ ယကစၢ်ကတိၤလၢအဂ့ၢ်အကျိၤန့ၣ် မ်အဟ့ၣ်ယုၢ်အခ့
         အပှၤတက့ၢ်.
         16  ဒီးပကကူာ်လီၤသ့ၣ်လၢလဘၤနိၣ်အလိၤ ဖဲဒၣ်အဘၣ်နသး, ဒီးပကဟဲစိာ်လၢထိလၢပီၣ်လဲၣ်ပူၤ ဆူယၤဖိၤဆူနအိၣ်,
         ဒီးနကစိာ်ထီၣ်ဆူယရူၤၡလ့ၣ်လီၤ.17  ဒီးစီၤၡလိၤမိၤဂံၢ် ကယဲၢ်ပှၤတခီဘီမုၢ်ဖိလၢအအိၣ်ဝဲလၢ ကီၢ်အံၣ်စရ့လးအပူၤ, ဒ်တၢ်ဂံၢ်လၢအပၢ်စီၤဒၤဝံးဂံၢ်ဝဲအ
         သိးန့ၣ်, ဒီးအိၣ်ဝဲတကလီၤ, ယဲၢ်ကလး, သၢကထိ, ဃုကယၤလီၤ.18  ဒီးပာ်ပှၤနွံကလး, လၢအကဝံတၢ်ယိးတၢ်, ဒီးပှၤဃိး ကလးလၢအကူာ်တၢ်လၢ ကစၢၢ်ကလိ, ဒီးပဒိၣ်သၢက
         ထိဃုကယၤလၢအကမၢပှၤဂီၢ်မုၢ်မၤတၢ်လီၤ.

၃31  ဒီးစီၤၡလိၤမိၤမၤသီယွၤအဟံၣ် လၢယရူၤၡလ့ၣ်အပူၤ လၢကစၢၢ်မိၤရံယၤအလိၤ, ဖဲယွၤလီၣ်ဖျါထီၣ်အသးလၢ
         စီၤဒၤဝံးအမဲာ်ညါ, လၢတၢ်အလီၢ်လၢ စီၤဒၤဝံၤကတဲာ် ကတီၤတၢ်လၢပှၤယဘူၣ်ဖိစီၤအၤရနၤအကြဲၢ်ပူၤန့ၣ်လီၤ.2  ဒီးမၤသီလၢအကဲစီၤပၤလွံၢ်နံၣ်တနံၣ်, လၢလါခံလါ တလါ, လၢလါထီၣ်ခံနံၤတနံၤလီၤ.3  ဒီးအအံၤမ့ၢ်တၢ်လၢ စီၤၡလိၤမိၤဘၣ်တၢ်သိၣ်လိအီၤ လၢတၢ်သူၣ်ယွၤအဟံၣ်အဂ့ၢ်အကျိၤ, အထီဒ်နီၣ်ထိၣ်အ
         ခီၣ်ထံးအသိး, မ့ၢ်အပျၢ်ဃုဆံ, ဒီးအဒီၣ်ဃီၤအပျၢ်ခံဆံ လီၤ.4  ဒီးပျဲၢ်စီၢ်လၢအမဲာ်ညါန့ၣ် အထီမ့ၢ်အပျၢ်ခံဆံဒ်ဟံၣ် အဒီၣ်ဃီၤအသိး, ဒီးအကစီၤထီၣ် မ့ၢ်အပျၢ်တကယၤ
         ခံဆံ, ဒီးပီၤဝဲလၢထူစီလၢညါခီလီၤ.5  ဒီးဟံၣ်အဒိၣ်တဖျၢၣ်န့ၣ် ကျးဝဲအခိၣ် လၢညါခီလၢ သ့ၣ်ဆှိ, ဒီးပီၤဝဲလၢထူစီ, ဒီးပာ်သ့ၣ်စူၣ်ပလိာ်လၢအ
         လိၤ, ဒီးပျံၤသွဲလီၤ.6  ဒီးကယၢကယဲဟံၣ်န့ၣ်လၢ လၢၢ်အလုၢ်ဒိၣ်ပှ့ၤဒိၣ်လၢ တၢ်ဃံတၢ်လၤအဂီၢ်, ဒီးထူန့ၣ်မ့ၢ်ပးရဝဲၣ်အထူလီၤ.7  ဒီးပီၤဟံၣ်, ဒီးအကျိၤ, ဒီးအထူၣ်, ဒီးအဒူၣ်, ဒီးအ တြဲၤသ့ၣ်တဖၣ်လၢထူ, ဒီးကွဲးခ့ရူာ်တဖၣ်လၢအဒူၣ်အ
         လိၤလီၤ.8  ဒီးတ့ဟံၣ်စီဆှံကတၢၢ်န့ၣ်လီၤ. အထီမ့ၢ်ဒ်ဟံၣ်အဒီၣ် ဃီၤအသိး, အပျၢ်ခံဆံ, ဒီးအဒီၣ်ဃီၤမ့ၢ်အပျၢ်ခံဆံ,
         ဒီး ပီၤဝဲလၢထူစီအကံကၢ်ဃုကယၤလီၤ.9  ဒီးပနဲာ်ထူလီၤတယၢၢ် ထူအၡက့လးယဲၢ်ဆံ, ဒီးပီၤ တၢ်အဒၢးထီၣ်ထီတဖၣ်လၢထူလီၤ.10  ဒီးတ့ခ့ရူာ်လၢတၢ်စီဆှံကတၢၢ်အလီၢ်ပူၤ လၢတၢ်ဂီၤ အတၢ်မၤခံဂၤလီၤ. ဒီးပီၤဝဲလၢထူလီၤ.11  ဒီးခ့ရူာ်အဒံးဆ့အထီ မ့ၢ်အပျၢ်ခံဆံလီၤ. အဒံးဆ့တ ခီအထီယဲၢ်ပျၢ်ထိးဟံၣ်အဒူၣ်, ဒီးအဒံးဆ့အဝဲတခီအထီ
         ယဲၢ်ပျၢ်ထိးခ့ရူာ်အဂၤတဂၤအဒံးဆ့လီၤ.12  ဒီးခ့ရူာ်တဂၤဒၣ်န့ၣ် အဒံးဆ့တခီ အထီယဲၢ်ပျၢ်ထိး ဟံၣ်အဒူၣ်, ဒီးအဒံးဆ့အဝဲတခီအထီယဲၢ်ပျၢ်,
         ဒီးစဲဘူး ဒီးခ့ရူာ်အဂၤတဂၤအဒံးဆ့န့ၣ်လီၤ.13  ခ့ရူာ်အဒံးဆ့တဖၣ်န့ၣ် ယူာ်ထီၣ်အသး အပျၢ်ခံဆံ, ဒီးဆၢထၢၣ်လၢအခီၣ်, ဒီးအမဲာ်အိၣ်ဝဲဆူတၢ်အပူၤလီၤ.14  ဒီးတ့ယၣ်ဘျးထီၣ်အသးလၢတၢ်လါ, ဒီးတၢ်လုးတ ကုာ်, ဒီးတၢ်ဂီၤ, ဒီးဖှီဝါကဆှၣ်, ဒီးခ့ရူာ်တဖၣ်လၢ
         အလိၤလီၤ.15  ဒီးတ့ဝဲလၢဟံၣ်အမဲာ်ညါလၢထူၣ်ခံထူၣ်, အထီသၢ ဆံယဲၢ်ပျၢ်, ဒီးတၢ်အခိၣ်လၢတၢ်ထူၣ်တထူၣ်အဖီခိၣ်မ့ၢ်
         ယဲၢ်ပျၢ်လီၤ.16  ဒီးတ့ပျံၤသွဲဒ်လၢ တၢ်ကတိၤတၢ်အလီၢ်ပူၤအသိးန့ၣ်, ဒီးပာ်ဝဲလၢထူၣ်အခိၣ်အလိၤ, ဒီးတ့သလဲသၣ်အဖျၢၣ်
         တကယၤ, ဒီးပာ်ဝဲလၢပျံၤသွဲအလိၤလီၤ.17  ဒီးပာ်ထူၣ်ကလာ်ထူၣ်တဖၣ် လၢနူၢ်အမဲာ်ညါ, တ ထူၣ်လၢစုထွဲတခီ, ဒီးတထူၣ်လၢစုစ့ၣ်တခီ, ဒီးတၢ်
         အိၣ်ဝဲလၢစုထွဲတခီန့ၣ်ယုၢ်ဝဲအမံၤလၢယၤကံၣ်, ဒီးတၢ် အိၣ်ဝဲလၢစုစ့ၣ်တခီယုၢ်ဝဲအမံၤလၢဘိၤဧးလီၤ.

၄41  ဒီးတ့ဝဲလၢတၢ်လုၢ်လီၢ်တိၢ်, အထီအပျၢ်ခံဆံ, ဒီးအ ဒီၣ်ဃီၤအပျၢ်ခံဆံ, ဒီးအကစီၤထီၣ်ဆံဆဲၣ်ပျၢ်လီၤ.2  ဒီးသိဝဲလၢပီၣ်လဲၣ်တဖျၢၣ်လီၤ. အဘၢၣ်စၢၤလၢအ ဃၢၤတခီပၢၢ်လၢအဃၢၤအဝဲတခီ, မ့ၢ်အပျၢ်တဆံလီၤ.
         မ့ၢ်တၢ်ဖျၢၣ်သလၢၣ်ဝးတရံးဝဲ, ဒီးအကစီၤထီၣ်မ့ၢ်ယဲၢ် ပျၢ်ဒီးပျံၤအထီအပျၢ်သၢဆံဝးတရံးအီၤလီၤ.3  ဒီးလၢအဖီလာ်န့ၣ် အိၣ်ဝဲဒီးဂီၤဖံးအဂီၤ ဝးတရံးတ ပျၢ်ဆံဆဲၣ်ဒု, တပျၢ်ဆံဆဲၣ်ဒု, ဝးတရံးပီၣ်လဲၣ်ဒီဖျၢၣ်
         ညါလီၤ. ဂီၤဖံးတဖၣ်န့ၣ်ဘၣ်သိအသးလၢ ခံဂ့ၢ်ဖဲပီၣ် လဲၣ်ဘၣ်သိအသးလီၤ.4  ဒီးအိၣ်ဝဲလၢဂီၤဖံးတဆံခံဒုအဖီခိၣ်လီၤ. သၢဒုကွၢ်ဝဲ ဆူကလံၤစိး, ဒီးသၢဒုကွၢ်ဝဲဆူမုၢ်နုာ်,
         ဒီးသၢဒုကွၢ်ဝဲ ဆူကလံၤထံး, ဒီးသၢဒုကွၢ်ဝဲဆူမုၢ်ထီၣ်လီၤ. ဒီးပီၣ်လဲၣ် န့ၣ်အိၣ်ဝဲလၢအဖီခိၣ်,
         ဒီးအခံအိၣ်ဆူတၢ်အပူၤတခီလီၤ.5  ဒီးအတီၣ်မ့ၢ်တဖံး, ဒီးအခိၣ်ဒူမၤအသးဒ်သလၢအ ခိၣ်ဒူအသိးန့ၣ်အိၣ်ဝဲဒီးဖီဒ့ၣ်ညါအဖီတဖၣ်လီၤ.
         ဒီးတြီၢ် ဝဲလၢဘၤသးသၢကထိလီၤ.6  ဒီးမၤသရာ်ဆံဆဲၣ်ဖျၢၣ်, ဒီးပာ်ဝဲယဲၢ်ဖျၢၣ်လၢစုထွဲတ ခီ, ဒီးယဲၢ်ဖျၢၣ်လၢစုစ့ၣ်တခီ, ဒ်သိးပှၤကသ့ကွံာ်တၢ်လၢ
         အပူၤလီၤ. တၢ်လၢပှၤလုၢ်တၢ်လၢတၢ်လုၢ်မ့ၣ်အူအဂီၢ်န့ၣ် သ့ကွံာ်ဝဲလၢအပူၤလီၤ. မ့မ့ၢ်ပီၣ်လဲၣ်တဖျၢၣ်န့ၣ်အိၣ်ဝဲ
         လၢပှၤလုၢ်တၢ်အဒိၣ်သ့ကွံာ်အသးလၢအပူၤအဂီၢ်လီၤ.7  ဒီးတ့မ့ၣ်အူဒၢထူ ဒ်အတၢ်ဂီၤအသိးန့ၣ်ဆံဆဲၣ်ဖျၢၣ်, ဒီးပာ်ဝဲလၢနူၢ်ပူၤ, ယဲၢ်ဖျၢၣ်လၢစုထွဲတခီ,
         ဒီးယဲၢ်ဖျၢၣ် လၢစုစ့ၣ်တခီလီၤ.8  ဒီးတ့ဝဲလၢစီၢ်နီၤခိၣ် ဆံဆဲၣ်ဖျၢၣ်, ဒီးပာ်ဝဲလၢနူၢ်ပူၤ ယဲၢ်ဖျၢၣ်လၢစုထွဲတခီ, ဒီးယဲၢ်ဖျၢၣ်လၢ
         စုစ့ၣ်တခီလီၤ. ဒီးတ့သလၢထူအဖျၢၣ်တကယၤလီၤ.9  ဒီးမၤပှၤလုၢ်တၢ်အဒိၣ်အဂၢၤ, ဒီးဂၢၤဖးဒိၣ်, ဒီးတြဲၤ လၢတၢ်ဂၢၤအဂီၢ်, ဒီးပီၤတြဲၤလၢတိၢ်လီၤ.10  ဒီးပာ်ပီၣ်လဲၣ်တဖျၢၣ်လၢစုထွဲတခီ လၢမုၢ်ထီၣ်အက ပၤ, သဃီၤဝဲဒီးကလံၤထံးန့ၣ်လီၤ.11  ဒီးစီၤဃူရၣ်တ့သပၢၤ, ဒီးတပူာ်, ဒီးသလၢတဖၣ်လီၤ. စီၤဃူရၣ်မၤဝံၤတၢ်မၤ လၢအမၤဝဲလၢ စီၤၡလိၤမိၤအဂီၢ်
         လၢယွၤအဟံၣ်အဂီၢ်,
         12  ထူၣ်ခံထူၣ်န့ၣ်, ဒီးသလၢတဖၣ် ဒီးတၢ်အခိၣ်ခံဖျၢၣ်လၢအအိၣ်ဝဲလၢထူၣ်အဖီခိၣ်, ဒီးစၤ အတၢ်မၤခံဘ့ၣ်,
         ဒ်သိးအကကျၢၢ်ဘၢတၢ်အခိၣ်လၢအ အိၣ်ဝဲလၢထူၣ်အဖီခိၣ်န့ၣ် အသလၢခံဖျၢၣ်,
         13  ဒီးသလဲ သၣ်လွံၢ်ကယၤလၢစၤအတၢ်မၤခံဘ့ၣ်အဂီၢ်, သလဲသၣ် ခံဂ့ၢ်လၢစၤအတၢ်မၤတဘ့ၣ်အဂီၢ်, သလဲသၣ်ခံဂ့ၢ်လၢ
         စၤအတၢ်မၤတဘ့ၣ်အဂီၢ် ဒ်သိးအကကျၢၢ်ဘၢ တၢ်အ ခိၣ်လၢအအိၣ်ဝဲလၢ ထူၣ်အဖီခိၣ်န့ၣ် အသလၢခံဖျၢၣ်
         လီၤ.
         14  ဒီးတ့တၢ်အခီၣ်ထံးတဖၣ်, ဒီးသရာ်တဖၣ်န့ၣ် တ့ဝဲလၢခီၣ်ထံးတဖၣ်အဖီခိၣ်,
         15  ပီၣ်လဲၣ်တဖျၢၣ်, ဒီး ဂီၤဖံးတဆံခံဒုအိၣ်ဝဲလၢအဖီလာ်လီၤ.
         16  ဒီးသပၢၤ, ဒီး တပူာ်, ဒီးနီၣ်ဆဲး, ဒီးကယဲၢ်တၢ်အဃၢၤအဃိၢ်ခဲလၢာ် န့ၣ်စီၤဃူရၣ်အဘံမၤဝဲလၢ
         တိၢ်ဂ့ၤလၢစီၤပၤၡလိၤမိၤအ ဂီၢ်, လၢယွၤအဟံၣ်အဂီၢ်န့ၣ်လီၤ.17  ဒီးစီၤပၤသိအီၤလၢယၢ်ဒ့ၣ်အတၢ်ပျီပူၤ, လၢကပံာ်ကျါ လၢစူးကိၤသး, ဒီးစၢ်ဒသၤအဘၢၣ်စၢၤလီၤ.18  ဒီးမ့ၢ်စီၤၡလိၤမိၤ တ့တၢ်ဖိတၢ်လံၤခဲလၢာ် အိၣ်ဝဲအါ အါကလဲာ်အံၤသတးဒီး, တိၢ်အလီၤတယၢၢ် ဒ်လဲၣ်ဒ်
         လဲၣ်န့ၣ်တဃုဘၣ်ဝဲဘၣ်.19  ဒီးစီၤၡလိၤမိၤတ့ယွၤအဟံၣ် အတၢ်ဖိတၢ်လံၤခဲလၢာ် အိၣ်ဒီးတၢ်လုၢ်လီၢ်ထူ, ဒီးစီၢ်နီၤခိၣ်,
         ဖဲတၢ်မဲာ်ညါကိၣ် အိၣ်,
         20  ဒီးမ့ၣ်အူဒၢထူစီမိၢ်ပှၢ်အိၣ်ဒီးအမ့ၣ်အူဒၢဖိတဖၣ် လၢအကကဲၤကပီၤထီၣ် ဒ်တၢ်စံၣ်ညီၣ်အသိး,
         လၢတၢ် ကတိၤတၢ်အလီၢ်အမဲာ်ညါ,
         21  ဒီးဖီ, ဒီးမ့ၣ်အူဒၢဖိ, ဒီး နီၣ်တံာ်တၢ်လၢထူအစီကတၢၢ်,
         22  ဒီးနီၣ်တံာ်မ့ၣ်အူ, ဒီး သလၢ, ဒီးနီၣ်တၢၤ, ဒီးသပၢၤမ့ၣ်အူသ့ၣ်တဖၣ်န့ၣ်မ့ၢ် ထူစီလီၤ. ဒီးလၢတၢ်လဲၤနုာ်ဆူဟံၣ်အဂ့ၢ်,
         တၢ်အလီၢ် စီဆှံကတၢၢ်အတြဲၤလၢညါတဖၣ်, ဒီးဒ်ပစံးတၢ်အသိး ဟံၣ်အနူၢ်န့ၣ်အတြဲၤတဖၣ်မ့ၢ်ထူလီၤ.

၅51  ဒီးစီၤၡလိၤမိၤမၤဝံၤ ကယဲၢ်တၢ်မၤလၢအမၤဝဲလၢယွၤ အဟံၣ်အဂီၢ်, ဒီးစီၤၡလိၤမိၤဟဲစိာ်နုာ်တၢ်တဖၣ်လၢအ
         ပၢ်မၤဘူၣ်ဝဲလီၤ. ဒီးကျိၣ်ဧိၤစ့ဧိၤ, ဒီးထူဧိၤလွဲဧိၤ, ဒီး တၢ်ဖိတၢ်လံၤခဲလၢာ်န့ၣ် ပာ်ဝဲလၢတၢ်ပာ်ဖှိၣ်အလီၢ်ပူၤ
         လၢယွၤအဟံၣ်ပူၤလီၤ.2  တုၤနုၤတစုစီၤၡလိၤမိၤ ဒုးအိၣ်ဖှိၣ်ရိဖှိၣ်အံၣ်စရ့လးအ ပှၤသူၣ်က့သးပှၢ်, ဒီးအဒူၣ်တဖၣ်အခိၣ်ခဲလၢာ်,
         ပှၤအံၣ် စရ့လးဖိအပၢ်အခိၣ်တဖၣ် ဆူယရူၤၡလ့ၣ်အပူၤ, ဒ်သိး အကဟဲစိာ်ယွၤအတၢ်အၢၣ်လီၤအီလီၤအတလါ
         ဆူစီၤ ဒၤဝံးအဝ့ၢ်ပူၤလီၤ. (အဝဲဒၣ်မ့ၢ်စံယိၣ်လီၤ.)3  ဒီးအံၣ်စရ့လးအပှၤကညီခဲလၢာ် အိၣ်ဖှိၣ်ရိဖှိၣ်ဆူစီၤ ပၤအအိၣ်လၢတၢ်မၤဘူၣ်အပူၤ, လၢလါနွံလါတလါလီၤ.4  ဒီးအံၣ်စရ့လးအပှၤသူၣ်က့သးပှၢ်ဟဲဝဲခဲလၢာ်, ဒီးပှၤ လ့ၤဝံဖိဟံးထီၣ်တလါန့ၣ်,
         5  ဒီးဟဲစိာ်ထီၣ်တလါန့ၣ်, ဒီးတၢ်အိၣ်ဖှိၣ်အဒဲ, ဒီးတၢ်ဖိတၢ်လံၤစီဆှံလၢအအိၣ်ဝဲ လၢဒဲပူၤခဲလၢာ်လီၤ.
         အဝဲသ့ၣ်န့ၣ်ပှၤလုၢ်တၢ်အဒိၣ်, ဒီး ပှၤလ့ၤဝံဖိဟဲစိာ်ဝဲလီၤ.6  ဒီးစီၤပၤၡလိၤမိၤ, ဒီးအံၣ်စရ့လးအတၢ်အိၣ်ဖှိၣ်ခဲလၢာ် လၢအအိၣ်ဖှိၣ်လၢအအိၣ်န့ၣ် အိၣ်ဝဲလၢ
         တလါအမဲာ် ညါ, ဒီးလုၢ်သိ, ဒီးဂီၤဖံး, ဒီးမ့ၢ်အအိၣ်ဂီၢ်မုၢ်သတးဒီး, အိၣ်ပှဲၤအံၤပှဲၤနုၤလီၤန့ၣ်ပှၤစံးတဘၣ်ဘၣ်.
         ဒီးတဂံၢ်ဘၣ် ဝဲဘၣ်.7  ဒီးပှၤလုၢ်တၢ်အဒိၣ်ဟဲစိာ် ယွၤအတၢ်အၢၣ်လီၤအီလီၤ အတလါဆူအလီၢ်လၢ တၢ်ကတိၤတၢ်အလီၢ်လၢဟံၣ်ပူၤ
         ဆူတၢ်အလီၢ်စီဆှံကတၢၢ်လၢခ့ရူာ်အဒံးဆ့အဖီလာ်လီၤ.8  အဂ့ၢ်ဒ်အံၤ, ခ့ရူာ်ယူာ်ထီၣ်အဒံးဆ့ခံခီလၢတလါအ လီၢ်အဖီခိၣ်, ဒီးခ့ရူာ်ကျၢၢ်ဘၢတလါန့ၣ်,
         ဒီးအနီၣ်ယိး ဘိလၢအဖီခိၣ်လီၤ.9  ဒီးထုးထီၣ်နီၣ်ယိးဘိ, ဒီးနီၣ်ယိးဘိ အနါစ့ၤတဖၣ် အိၣ်ဖျါဝဲလၢတလါန့ၣ် လၢတၢ်ကတိၤတၢ်အလီၢ်အမဲာ်
         ညါ, ဒီးတအိၣ်ဖျါဘၣ်လၢခိ, ဒီးအိၣ်ဝဲဖဲန့ၣ်တုၤမုၢ်မ ဆါတနံၤအံၤလီၤ.10  ဒီးအိၣ်ဝဲလၢတလါပူၤ ထဲလၢၢ်ဘ့ၣ်ဘၣ်ခံဘ့ၣ်လၢစီၤ မိၤရှ့ပာ်ဖဲန့ၣ်လၢဃိၤရ့း ဖဲယွၤအၢၣ်လီၤအီလီၤတၢ်ဒီးပှၤ
         အံၣ်စရ့လးဖိ, ဖဲအဟဲထီၣ်လၢအဲၤကူပတူးအပူၤန့ၣ်လီၤ.11  ဒီးတၢ်မၤအသးတုၤ ပှၤလုၢ်တၢ်အဒိၣ်ဟဲက့ၤထီၣ်လၢ တၢ်အလီၢ်စီဆှံဒီး, (အဂ့ၢ်ဒ်အံၤ, ကယဲၢ်ပှၤလုၢ်တၢ်အ
         ဒိၣ်လၢအအိၣ်ဝဲခဲလၢာ်န့ၣ်မၤစီဆှံတ့ၢ်အသး, ဒီးတအိၣ် ခိးဘၣ်တတီၤဘၣ်တတီၤဘၣ်.
         12  ဒီးပှၤလ့ၤဝံဖိလၢအသး ဝံၣ်တၢ်ခဲလၢာ်, လၢအဘၣ်ဃးဒီးစီၤအၤစာ်, ဒီးစီၤဟ့ မၣ်, ဒီးစီၤယဒူသူၣ်အိၣ်ဒီးအဖိခွါဒီး
         အဒီပုၢ်ဝဲၢ်တဖၣ် န့ၣ်သိးဝဲဒီးဖှီဝါကဆှၣ်အိၣ်ဝဲဒီးစှၢၣ်စှံး, ဒီးသီတူၢ်, ဒီး တနၢ်သ့ၣ်တဖၣ်န့ၣ်
         ဆၢထၢၣ်ဝဲလၢတၢ်လုၢ်လီၢ်အဃၢၤ လၢမုၢ်ထီၣ်တခီ, အိၣ်ဒီးပှၤလုၢ်တၢ်အဒိၣ်တကယၤခံဆံ လၢအူကွဲၤလီၤ.)13  တုၤပှၤအူကွဲၤ, ဒီးပှၤသးဝံၣ်တၢ်ဖိန့ၣ်မၤသီၣ်ထီၣ်တၢ် ဒ်ပှၤတဂၤဃီအသိး, လၢအအူးထီၣ်, ဒီးစံးထီၣ်ပတြၢၤ
         ယွၤသတးဒီးဒုးနၢ်ဟူတၢ်, ဒီးထုထီၣ်အကလုၢ်ဒီးကွဲၤ, ဒီးစှၢၣ်စှံး, ဒီးဒံၣ်ဒၢပီၤဒွါ, ဒီးစံးထီၣ်ပတြၢၤယွၤ,
         (အ ဂ့ၢ်ဒ်အံၤ, ဂ့ၤဝဲလီၤ. မ့ၢ်အဘျုးအဖှိၣ်အိၣ်ဝဲလီၤစိၤလီၤထီ အဂ့ၢ်လီၤ,)ဒီးတၢ်မၤအသးလၢဟံၣ်န့ၣ်ပှဲၤဝဲဒီးတၢ်အၢၣ်,
         ယွၤအဟံၣ်လီၤ.
         14  ဒီးပှၤလုၢ်တၢ်အဒိၣ်ဆၢထၢၣ်မၤတၢ် တသ့ဘၣ်လၢတၢ်အၢၣ်အဃိ, အဂ့ၢ်ဒ်အံၤ, ယွၤအလၤ အကပီၤပှဲၤယွၤအဟံၣ်ပူၤလီၤ.

၆61  တုၤနုၤတစု စီၤၡလိၤမိၤစံးဝဲဒၣ်, ယွၤစံးဝဲလၢသါက အိၣ်ကဆိးလၢတၢ်ခံးတီၣ်အပူၤလီၤ.
         2  ယမၤတၢ်အိၣ်အ လီၢ်အဟံၣ်လၢနဂီၢ်, ဒီးတၢ်အလီၢ်ဖဲနကအိၣ်ကဆိးလၢ အပူၤလီၤထူလီၤယိာ်လီၤ.3  ဒီးစီၤပၤဃၣ်ဃီၤအမဲာ်, ဒီးဆိၣ်ဂ့ၤအံၣ်စရ့လး အ တၢ်အိၣ်ဖှိၣ်ခဲလၢာ်, (ဒီးအံၣ်စရ့လးအတၢ်အိၣ်ဖှိၣ်ဆၢ
         ထၢၣ်ခဲလၢာ်),
         4  ဒီးစံးဝဲဒၣ်, ယွၤအံၣ်စရ့လးအကစၢ်လၢ အကတိၤတၢ်လၢအထးခိၣ်ဒီး ယပၢ်စီၤဒၤဝံး, ဒီးမၤပှဲၤ ထီၣ်ဝဲလၢအစုတဂၤန့ၣ်,
         မ်အဘၣ်တၢ်စံးထီၣ်ပတြၢၤတ က့ၢ်. ဒီးစံးဝဲဒၣ်,
         5  လၢမုၢ်တနံၤလံၤလံၤလၢယဟဲစိာ်ယ ပှၤဂီၢ်မုၢ်အံၣ်စရ့လးလၢ ကီၢ်အဲၤကူပတူးအပူၤန့ၣ်ယတ ဃုထၢဘၣ်ဝ့ၢ်တဖျၢၣ်လၢ
         အံၣ်စရ့လးအဒူၣ်ခဲလၢာ်အ ကျါလၢပှၤကမၤဟံၣ် ဒ်သိးယမံၤကအိၣ်လၢအပူၤနီတ ဖျၢၣ်ဘၣ်. ဒီးယတဃုထၢဘၣ်ပှၤတဂၤ
         ဒ်သိးအကကဲ ဒိၣ်လၢယပှၤဂီၢ်မုၢ်အံၣ်စရ့လးအဖီခိၣ်ဘၣ်.
         6  မ့မ့ၢ်ယဃု ထၢယရူၤၡလ့ၣ်ဒ်သိးယမံၤကအိၣ်ဖဲန့ၣ်, ဒီးယဃုထၢ စီၤဒၤဝံးဒ်သိးအကအိၣ်လၢ ယပှၤဂီၢ်မုၢ်အံၣ်စရ့လးအ
         ဖီခိၣ်လီၤ.7  ဒီးအိၣ်ဝဲလၢယပၢ်စီၤဒၤဝံးအသး လၢအကမၤဟံၣ်တ ဖျၢၣ်လၢ ယွၤအံၣ်စရ့လးအကစၢ်အမံၤအဂီၢ်လီၤ.
         8  ဒီး ယွၤစံးဘၣ်ယပၢ်စီၤဒၤဝံး, မ့ၢ်တၢ်အိၣ်လၢနသးလၢနက မၤဟံၣ်လၢယမံၤအဂီၢ်ဒီး, နမၤဂ့ၤတၢ်လၢအအိၣ်လၢန
         သးအဃိလီၤ.
         9  ဘၣ်ဆၣ်ဒီး နတဘၣ်မၤဘၣ်ဟံၣ်န့ၣ် ဘၣ်. မ့မ့ၢ်နဖိခွါလၢအကဟဲထီၣ်လၢ နယီၢ်ဒ့ပူၤတဂၤ န့ၣ်, အဝဲဒၣ်ကမၤဟံၣ်တဖျၢၣ်န့ၣ်လၢယဂီၢ်လီၤ.
         10  ဒီး ယွၤမၤလၢမၤပှဲၤအကလုၢ်လၢအကတိၤဝဲ, ဒီးယဂဲၤဆၢ ထၢၣ်လၢယပၢ်စီၤဒၤဝံးအလီၢ်, ဒီးဆ့ၣ်နီၤလၢအံၣ်စရ့လး
         အလီၢ်ပစိာ်အဖီခိၣ် ဒ်ယွၤစံးပာ်တၢ်အသိး, ဒီးမၤဟံၣ် လၢယွၤ, အံၣ်စရ့လးအကစၢ်အမံၤအဂီၢ်လီၤ.
         11  ဒီးယ ပာ်ဖဲန့ၣ်တလါဖဲ ယွၤအတၢ်အၢၣ်လီၤအီလီၤအိၣ်လၢအ ပူၤလၢအအၢၣ်လီၤအီလီၤဒီးပှၤအံၣ်စရ့လးဖိလီၤ.12  ဒီးစီၤၡလိၤမိၤဆၢထၢၣ်လၢ ယွၤအတၢ်လုၢ်လီၢ်အမဲာ် ညါလၢအံၣ်စရ့လးအတၢ်အိၣ်ဖှိၣ်ခဲလၢာ်အမဲာ်ညါ,
         ဒီး ယူာ်ထီၣ်အစု,
         13  (အဂ့ၢ်ဒ်အံၤ, စီၤၡလိၤမိၤမၤတၢ်အလီၢ် တိၢ်, အထီယဲၢ်ပျၢ်, ဒီးအဒီၣ်ဃီၤယဲၢ်ပျၢ်, ဒီးအကစီၤထီၣ်
         သၢပျၢ်, ဒီးပာ်ဝဲလၢဂၢၤအသးကံၢ်ပူၤ, ဒီးဆၢထၢၣ်ဝဲလၢ အဖီခိၣ်, ဒီးချံးလီၤအခီၣ်လၢအံၣ်စရ့လးအတၢ်အိၣ်ဖှိၣ်
         ခဲလၢာ်အမဲာ်ညါ, ဒီးယူာ်ထီၣ်အစုဆူမူခိၣ်,)
         14  ဒီးစံးဝဲ ဒၣ်, ယွၤအံၣ်စရ့လးအကစၢ်ဧၢ, လၢမူခိၣ်ပူၤ, ဒီးလၢ ဟီၣ်ခိၣ်ချၢကစၢ်ဒ်နၤအသိးန့ၣ်တအိၣ်ဘၣ်,
         လၢအတိၢ် န့ၢ်တၢ်အၢၣ်လီၤအီလီၤ, ဒီးတၢ်ဘျုးတၢ်ဖှိၣ်, ဒီးနခ့နပှၤ လၢအလဲၤတၢ်လၢနမဲာ်ညါလၢအသးဒီဖျၢၣ်ညါ,
         15  လၢ အတိၢ်န့ၢ်တၢ်ဒီးနခ့နပှၤယပၢ်စီၤဒၤဝံး လၢတၢ်လၢနစံး ပာ်တၢ်လီၤ. ဒီးနကတိၤတၢ်လၢနထးခိၣ်,
         ဒီးနမၤလၢ ထီၣ်ပှဲၤထီၣ်တၢ်လၢစု, ဒ်လၢမုၢ်မဆါတနံၤအံၤအသိးန့ၣ် လီၤ.16  ဒီးခဲကနံၣ်အံၤယွၤအံၣ်စရ့လးအကစၢ်ဧၢ, တိၢ်န့ၢ်တၢ် ဒီးနခ့နပှၤယပၢ်စီၤဒၤဝံးလၢ တၢ်လၢနကတိၤတၢ်ဒီးအီၤ
         တက့ၢ်. နစံး, ပှၤဘၣ်ဃးဒီးနၤလၢအကဆ့ၣ်နီၤလၢအံၣ် စရ့လးအလီၢ်ပစိာ်တဂၤ တဟါမၢ်ဘၣ်လၢယမဲာ်ညါ
         ဘၣ်, ထဲအံၤတမံၤ, မ်နဖိနလံၤတိၢ်န့ၢ်အကျဲဒ်သိးအက လဲၤတၢ်လၢယတၢ်သိၣ်တၢ်သီအပူၤ, ဒ်နလဲၤတၢ်လၢယ
         မဲာ်ညါအသိးန့ၣ်တက့ၢ်.17  ဒီးခဲကနံၣ်အံၤအံၣ်စရ့လးအကစၢ်ဧၢ, မ်နမၤတီလၢ် နကလုၢ်လၢနကတိၤတၢ်ဒီးနခ့နပှၤစီၤဒၤဝံးတက့ၢ်.
         18  အ ဂ့ၢ်ဒ်အံၤ, ကစၢ်ကအိၣ်ကဆိးနီၢ်နီၢ်ဒီးပှၤကညီလၢဟီၣ် ခိၣ်ချၢစ့ၢ်ကီးဧါ. ကွၢ်ကွၢ်, မူခိၣ်ဒီးမူခိၣ်အထီကတၢၢ်
         န့ၣ်တတြီၢ်ဘၣ်နၤဘၣ်. ဟံၣ်လၢယမၤတဖျၢၣ်အံၤဆံး န့ၢ်အန့ၣ်ဆံးဒိၣ်လဲၣ်.19  ဘၣ်ဆၣ်ဒီးဃၣ်ဃီၤနမဲာ်ဆူ နခ့နပှၤအတၢ်ထုကဖၣ်, ဒီးအတၢ်ဃ့ကညး, ယွၤယကစၢ်ဧၢ, တၢ်ကိးပသူထီၣ်,
         ဒီးတၢ်ဘါထုကဖၣ်လၢ နခ့နပှၤဘါထုကဖၣ်လၢနမဲာ် ညါ,
         20  ဒ်သိးနမဲာ်ကအိၣ်အိးထီၣ်အသးဆူဟံၣ်တဖျၢၣ် အံၤလၢမုၢ်ဆါဆဲးလၢမုၢ်နၤ ဆူတၢ်အလီၢ်လၢနစံးလၢအ
         ဂ့ၢ်လၢနမံၤကအိၣ်ဖဲန့ၣ်, ဒ်သိးနကဒိကနၣ်တၢ်ဘါထုက ဖၣ်လၢနခ့နပှၤဘါထုကဖၣ်ဝဲဆူ တၢ်အလီၢ်အံၤတက့ၢ်.21  တုၤအဘါထုကဖၣ်တၢ်ဆူ တၢ်အလီၢ်အံၤဒီး, ဒိက နၣ်နခ့နပှၤ, ဒီးနပှၤဂီၢ်မုၢ်အံၣ်စရ့လးအတၢ်ဃ့ကညးတ
         က့ၢ်. ဒိကနၣ်တၢ်လၢမူခိၣ်နအိၣ်နဆိးအလီၢ်, ဒီးတုၤ နနၢ်ဟူတၢ်ဒီး, ပျၢ်တၢ်တက့ၢ်.22  ပှၤတဂၤ မ့ၢ်မၤကမၣ်အပှၤလၢအဃၢၤ, ဒီးမ့ၢ်ဃ့ဝဲ တၢ်ဆိၣ်တၢ်လၢအီၤ, ဒီးဒုးဆိၣ်တၢ်, ဒီးတၢ်ဆိၣ်န့ၣ်ဟဲ
         ဝဲလၢနတၢ်လုၢ်လီၢ်အမဲာ်ညါ လၢဟံၣ်တဖျၢၣ်အံၤအပူၤ ဒီး,
         23  ဒိကနၣ်နဲလၢမူခိၣ်, ဒီးမၤတၢ်, ဒီးစံၣ်ညီၣ်နခ့န ပှၤ, ဒ်သိးနကဟ့ၣ်တၢ်ဒဲးဘးလၢပှၤတတီတလိၤ,
         ဒ် သိးနကဟ့ၣ်အကျဲလၢအခိၣ်ဒၣ်ဝဲအဖီခိၣ်, ဒီးဒ်သိးနက ပာ်တီပာ်လိၤပှၤတီပှၤလိၤ, ဒ်သိးနကဟ့ၣ်လီၤအီၤလၢ
         တၢ်ဒ်အတၢ်တီတၢ်လိၤအသိးန့ၣ်တက့ၢ်.24  တုၤနပှၤဂီၢ်မုၢ်အံၣ်စရ့လး ဘၣ်တၢ်ကျီကွံာ်အီၤလၢအ ဒုၣ်အဒါအမဲာ်ညါလၢအမၤကမၣ်ဘၣ်နၤအဃိ, ဒီးဃၣ်
         ဃီၤအသးဆူနအိၣ်, ဒီးအၢၣ်လီၤအီလီၤနမံၤ, ဒီးဘါထု ကဖၣ်တၢ်, ဒီးဃ့ကညးတၢ်လၢနၤဆူဟံၣ်အံၤဒီး,
         25  ဒိ ကနၣ်နဲလၢမူခိၣ်, ဒီးပျၢ်နပှၤဂီၢ်မုၢ်အံၣ်စရ့လးအတၢ်ဒဲး ဘး, ဒီးဒုးဟဲက့ၤအီၤဆူကီၢ်လၢ
         နဟ့ၣ်လီၤအပၢ်တဖၣ် န့ၣ်တက့ၢ်.26  တုၤမူခိၣ်ကးတံာ်ဃာ်အသး, ဒီးတၢ်တဟဲစူၤဘၣ်လၢ အမၤကမၣ်ဘၣ်နၤအဃိဒီး, မ့ၢ်ဘါထုကဖၣ်ဝဲဆူတၢ်အ
         လီၢ်အံၤ, ဒီးအၢၣ်လီၤအီလီၤနမံၤ, ဒီးတုၤနမၤနးမၤဖှီၣ် အီၤဒီး, ဃၣ်ကဒါက့ၤလၢအတၢ်ဒဲးဘးအအိၣ်ဒီး,
         27  ဒိ ကနၣ်နဲလၢမူခိၣ်, ဒီးပျၢ်နခ့နပှၤ, ဒီးနပှၤဂီၢ်မုၢ်အံၣ်စရ့ လးအတၢ်ဒဲးဘး, ဒ်သိးနကသိၣ်လိအီၤလၢကျဲအဂ့ၤဖဲ
         အကပိာ်ဝဲ, ဒီးဒုးဟဲလီၤတၢ်စူၤလၢကီၢ်ပူၤလၢနဟ့ၣ်လီၤ တ့ၢ်နပှၤဂီၢ်မုၢ်လၢတၢ်န့ၢ်သါအဂီၢ်န့ၣ်တက့ၢ်.28  တၢ်သၣ်ဝံၤလီၤဒိမ့ၢ်အိၣ်လၢကီၢ်ပူၤ, တၢ်သံသတြိာ်, ကလံၤအူမၤဟးဂီၤတၢ်, ဘုအတၢ်ဆါ, ဒွဲၣ်အၢ်ဘၤမ့ၢ်
         အိၣ်, ဒီးဒွဲၣ်ဃစံမ့ၢ်အိၣ်, ဒီးအဒုၣ်အဒါမ့ၢ်ကဝီၤဃာ် အီၤလၢအကီၢ်အဝ့ၢ်ပူၤ, ဒီးဖဲဒၣ်တၢ်တီၢ်,
         ဒီးဖဲဒၣ်တၢ် ဆါတမံၤမံၤမ့ၢ်အိၣ်ဒီး,
         29  ကယဲၢ်တၢ်ထုကဖၣ်, ကယဲၢ် တၢ်ဃ့ကညးလၢပှၤတဂၤဂၤမ့ၢ်ဂ့ၤ, လၢနပှၤဂီၢ်မုၢ်ခဲလၢာ် မ့ၢ်ဂ့ၤ, မၤဝဲလၢအသ့ၣ်ညါအတၢ်တီၢ်,
         ဒီးအတၢ်ကိၢ်တၢ် ဂီၤအဖၢမုၢ်န့ၣ်, ဒီးယူာ်ထီၣ်အစုဆူဟံၣ်အံၤဒီး,
         30  ကနၣ် နဲလၢမူခိၣ်နအိၣ်ဆိးအလီၢ်, ဒီးပျၢ်တၢ်, ဒီးဟ့ၣ်လီၤပှၤ ကညီလၢနသ့ၣ်ညါအသးတဂၤလၢ်လၢ်
         ဒ်အကျဲခဲလၢာ် အသိးန့ၣ်, (အဂ့ၢ်ဒ်အံၤ, နသ့ၣ်ညါပှၤကညီဖိအသးနဲ ဒၣ်တဂၤဃီဧိၤလီၤ),
         31  ဒ်သိးအကပျံၤနၤဒီးပိာ်နကျဲတ ဖၣ်ကယဲၢ်မုၢ်နံၤမုၢ်နၤ လၢအမူဝဲလၢကီၢ်ပူၤ လၢနဟ့ၣ် လီၤပပၢ်တဖၣ်န့ၣ်တက့ၢ်.32  ဒီးပှၤတခီဘီမုၢ်ဖိစ့ၢ်ကီး လၢအတမ့ၢ်ဘၣ်နပှၤဂီၢ်မုၢ် အံၣ်စရ့လးအဖိဘၣ်, ဒီးဟဲဝဲလၢထံယံၤကီၢ်ယံၤလၢနမံၤ
         အဃိလၢနစုဆူၣ်အဃိ, ဒီးလၢနစုဒုၣ်ယူာ်ထီၣ်အသး အဃိ, မ့ၢ်ဟဲဘါထုကဖၣ်လၢဟံၣ်အံၤဒီး,
         33  ဒိကနၣ်နဲ လၢမူခိၣ်နအိၣ်နဆိးအလီၢ်, ဒီးမၤတၢ်ဒ်ကယဲၢ်တၢ်လၢ ပှၤတခီဘီမုၢ်ဖိကိးထီၣ်ဆူနၤတမံၤလၢ်လၢ်အသိး,
         ဒ်သိး ပှၤဂီၢ်မုၢ်လၢဟီၣ်ခိၣ်ချၢခဲလၢာ်ကသ့ၣ်ညါနမံၤ, ဒီးပျံၤနၤ ဒ်နပှၤဂီၢ်မုၢ်အံၣ်စရ့လးအသိးန့ၣ်,
         ဒီးဒ်သိးအကသ့ၣ်ညါ လၢဟံၣ်တဖျၢၣ်အံၤလၢယမၤအီၤ ဘၣ်တၢ်ကိးအီၤလၢ နမံၤန့ၣ်တက့ၢ်.34  နပှၤဂီၢ်မုၢ်မ့ၢ်လဲၤထီၣ်ဒုးတၢ်ဒီး အဒုၣ်အဒါဒီး, ဖဲဒၣ် ကျဲလၢနကမၢလီၤအီၤဒီး, မ့ၢ်ဘါထုကဖၣ်နၤဆူဝ့ၢ်တ
         ဖျၢၣ်အံၤလၢနဃုထၢအီၤ, ဒီးဆူဟံၣ်လၢယမၤလၢနမံၤ အဃိဒီး,
         35  ဒိကနၣ်နဲအတၢ်ထုကဖၣ်, ဒီးအတၢ်ဃ့က ညး, ဒီးစံၣ်ညီၣ်တၢ်လၢအဂီၢ်န့ၣ်တက့ၢ်.36  မ့ၢ်မၤကမၣ်ဘၣ်နၤ, (အဂ့ၢ်ဒ်အံၤ, ပှၤလၢအတမၤ ကမၣ်ဘၣ်တၢ်န့ၣ်တအိၣ်ဘၣ်,) ဒီးနသးထီၣ်ဘၣ်အီၤ,
         ဒီးနဟ့ၣ်လီၤကွံာ်အီၤလၢအဒုၣ်အဒါ, ဒီးအဝဲသ့ၣ်စိာ်မၢ ကဲကုၢ်အီၤဆူကီၢ်လၢအယံၤဂ့ၤ, လၢအဘူးဂ့ၤဒီး,
         37  မ့ၢ် ဟဲက့ၤကဒါက့ၤလၢအသးဆူ ကီၢ်ပူၤဖဲတၢ်စိာ်မၢကဲကုၢ် အီၤ, ဒီးပီၢ်ယၢ်လီၤက့ၤအသး, ဒီးဃ့ကညးနၤလၢပှၤအ
         ကီၢ်ပူၤလၢအစိာ်မၢကဲကုၢ်အီၤဒီးစံးဝဲ, ပမၤကမၣ်လံတၢ် လံ, ဒီးမၤလံတၢ်အၢလံ, ပမၤလံတၢ်ဒဲးဘးလံ,
         38  ဒီးဟဲ က့ၤကဒါက့ၤဆူနအိၣ်လၢအသးဒီဖျၢၣ်ညါ, ဒီးလၢအ သးတုၤအလၢာ်လၢ အကဲကုၢ်အကီၢ်ပူၤဖဲပှၤစိာ်မၢကဲ
         ကုၢ်အီၤ, ဒီးမ့ၢ်ဘါထုကဖၣ်တၢ်ဆူကီၢ်လၢနဟ့ၣ်လီၤ အပၢ်တဖၣ်, ဆူဝ့ၢ်လၢနဃုထၢအီၤ, ဒီးဆူဟံၣ်လၢယ
         မၤလၢနမံၤအဃိဒီး,
         39  ကနၣ်နဲအတၢ်ဘါထုကဖၣ်, ဒီး အဃ့ကညးတၢ်လၢမူခိၣ်နအိၣ်နဆိးအလီၢ်, ဒီးစံၣ်ညီၣ် တၢ်လၢအဂီၢ်,
         ဒီးမၤပူၤမၤဖျဲးနပှၤဂီၢ်မုၢ်လၢအမၤကမၣ် ဘၣ်နၤတက့ၢ်.40  ခဲကနံၣ်အံၤယကစၢ်ဧၢ, မ်နမဲာ်အိၣ်အိးထီၣ်အသး, ဒီးမ်နနၢ် ဒိကနၣ်တၢ်ထုကဖၣ်လၢ တၢ်အလီၢ်အံၤတ
         က့ၢ်.41  ဒီးခဲကနံၣ်အံၤကစၢ်ယွၤဧၢ, ဂဲၤဆၢထၢၣ်ဆူနအိၣ်ဘှံး အလီၢ်, နဲဒၣ်ဒီးနစိနကမီၤအတလါန့ၣ်တက့ၢ်.
         မ်နပှၤ လုၢ်တၢ်အဒိၣ်တဖၣ်သိးဒီး တၢ်အုၣ်က့ၤခီၣ်က့ၤ, ဒီးန ပှၤစီဆှံသူၣ်ခုသးခုလၢတၢ်ဂ့ၤတၢ်ဝါအပူၤန့ၣ်တက့ၢ်.42  ကစၢ်ယွၤဧၢ, ဘိးဃၣ်ကွံာ် နပှၤဒိးဖှူအသးတဂၤအ မဲာ်တဂ့ၤ. သ့ၣ်နီၣ်ထီၣ်က့ၤ တၢ်ဘျုးတၢ်ဖှိၣ်ဘၣ်ဃးဒီး
         စီၤဒၤဝံးတက့ၢ်.

၇71  ဒီးတုၤစီၤၡလိၤမိၤ ဘါထုကဖၣ်တၢ်ဝံၤဒီး, မ့ၣ်အူဟဲ လီၤလၢမူခိၣ်, ဒီးအီၣ်ကွံာ်တၢ်လုၢ်မ့ၣ်အူ,
         ဒီးတၢ်လုၢ် တဖၣ်, ဒီးယွၤအလၤကပီၤပှဲၤဟံၣ်န့ၣ်လီၤ.2  ဒီးပှၤလုၢ်တၢ်အဒိၣ်လဲၤနုာ်လၢ ယွၤအဟံၣ်ပူၤတသ့ ဘၣ်. အဂ့ၢ်ဒ်အံၤ, ယွၤအလၤကပီၤပှဲၤယွၤအဟံၣ်လီၤ.3  ဒီးတုၤပှၤအံၣ်စရ့လးဖိခဲလၢာ် ထံၣ်ဘၣ်ဝဲလၢမ့ၣ်အူ ဟဲလီၤ, ဒီးယွၤအလၤအကပီၤအိၣ်ဝဲလၢဟံၣ်အဖီခိၣ်ဒီး,
         ဆုးလီၤအခိၣ်ဒီးပိာ်လီၤအမဲာ်လၢ တၢ်ဒါလၢၢ်အဖီခိၣ်, ဒီးဘူၣ်ထီၣ်ဘါထီၣ်, ဒီးစံးထီၣ်ပတြၢၤယွၤလီၤ.
         အဂ့ၢ် ဒ်အံၤ, မ့ၢ်အဂ့ၤဝဲလီၤ. မ့ၢ်အဘျုးအဖှိၣ်အိၣ်ဝဲလီၤထူလီၤ ယိာ်အဂ့ၢ်လီၤ.4  ဒီးစီၤပၤ, ဒီးပှၤဂီၢ်မုၢ်ခဲလၢာ်လုၢ်တၢ်လုၢ်လၢယွၤအမဲာ် ညါလီၤ.
         5  ဒီးစီၤၡလိၤမိၤလုၢ်တၢ်လုၢ်ဂီၤဖံး ခံကလးခံ ကထိ, ဒီးသိတကလီၤခံကလးလီၤ. ဒီးစီၤပၤ, ဒီးပှၤ
         အံၣ်စရ့လးဖိခဲလၢာ်ပာ်စီဆှံယွၤအဟံၣ်လီၤ.6  ဒီးပှၤလုၢ်တၢ်အဒိၣ်တဖၣ် ခိးဝဲလၢ အတၢ်မၤအလီၢ်, ဒီးပှၤလ့ၤဝံဖိအိၣ်ဒီး ယွၤအဒံၣ်ဒၢပီၤဒွါလၢစီၤပၤဒၤဝံးတ့
         ဝဲဒ်သိးအကစံးထီၣ်ပတြၢၤယွၤ, (အဂ့ၢ်ဒ်အံၤ, အဘျုး အဖှိၣ်အိၣ်ဝဲ လီၤထူလီၤယိာ်လီၤ), ဖဲစီၤဒၤဝံးစံးထီၣ်ပ
         တြၢၤတၢ်လၢအမၤတၢ်, ဒီးပှၤလုၢ်တၢ်အဒိၣ်တဖၣ်အူကွဲၤ လၢအမဲာ်ညါ, ဒီးအံၣ်စရ့လးခဲလၢာ်ဆၢထၢၣ်ဝဲလီၤ.7  ဒီးတၢ်လၢမုၢ်တနံၤန့ၣ် စီၤၡလိၤမိၤပာ်စီဆှံဂၢၤလၢအ သးကံၢ်ပူၤလၢအအိၣ်ဝဲလၢ ယွၤအဟံၣ်အမဲာ်ညါလီၤ.
         အဂ့ၢ်ဒ်အံၤ, လုၢ်တၢ်လုၢ်မ့ၣ်အူ, ဒီးတၢ်လုၢ်မၤဃူမၤဖိး အသိဖဲန့ၣ်လီၤ. အဂ့ၢ်ဒ်အံၤ, တၢ်လုၢ်လီၢ်တိၢ်လၢစီၤၡ
         လိၤမိၤတ့ဝဲတဖျၢၣ်န့ၣ် တတြီၢ်ဘၣ်တၢ်လုၢ်မ့ၣ်အူ, ဒီး တၢ်မၤဘူၣ်ကိၣ်, ဒီးတၢ်အသိသ့ၣ်တဖၣ်ဘၣ်.8  အကတီၢ်ဖဲန့ၣ် စီၤၡလိၤမိၤမၤဘူၣ်နွံနံၤ, ဒီးအံၣ်စရ့ လးခဲလၢာ်အိၣ်ဒီးအီၤ, တၢ်အိၣ်ဖှိၣ်ဖးဒိၣ်လၢတၢ်ဟဲနုာ်
         လၢဃမါသးပၢၢ်လၢအဲၤကူပတူးအထံကျိလီၤ.9  ဒီးဃိးနံၤတနံၤန့ၣ် ဒုးအိၣ်ဖှိၣ်တၢ်အိၣ်ဖှိၣ်လီၤ. အဂ့ၢ် ဒ်အံၤ, မၤတၢ်ပာ်စီဆှံတၢ်လုၢ်လီၢ်န့ၣ်နွံနံၤ,
         ဒီးမၤတၢ် မၤဘူၣ်နွံနံၤန့ၣ်လီၤ.10  ဒီးလါနွံလါတလါ, ဒီးခံဆံသၢနံၤတနံၤန့ၣ် ပျၢ်ပှၤဂီၢ် မုၢ်ဆူအဒဲပူၤလၢအသူၣ်ခုအသးခု, ဒီးလၢအသူၣ်မုာ်အ
         သးမုာ်လၢကယဲၢ်တၢ်ဂ့ၤလၢ ယွၤမၤအခ့အပှၤစီၤဒၤဝံး, ဒီးစီၤၡလိၤမိၤ, ဒီးအပှၤဂီၢ်မုၢ်အံၣ်စရ့လးအဃိန့ၣ်လီၤ.11  ဒီးစီၤၡလိၤမိၤမၤယွၤအဟံၣ်ဝံၤ, ဒီးစီၤပၤအဟံၣ်, ဒီး ကယဲၢ်တၢ်လၢအဟဲထီၣ်လၢစီၤၡလိၤမိၤအသး လၢအ
         ကမၤဝဲလၢယွၤအဟံၣ်ပူၤ, ဒီးလၢအဟံၣ်ဒၣ်ဝဲအပူၤန့ၣ် မၤဝဲ, ဒီးဘီၣ်ထီၣ်ညီထီၣ်ဝဲလီၤ.12  ဒီးယွၤလီၣ်ဖျါထီၣ်အသးလၢ စီၤၡလိၤမိၤအမဲာ်ညါ လၢမုၢ်နၤ, ဒီးစံးဘၣ်အီၤ, နဘါထုကဖၣ်တၢ်န့ၣ်ယနၢ်
         ဟူလံ. ဒီးတၢ်အလီၢ်အံၤယဃုထၢလံလၢတၢ်လုၢ်အဟံၣ် လၢယဂီၢ်ဒၣ်ယဲလံ.13  ယမ့ၢ်ကးတံာ်ဃာ် မူခိၣ်ဒ်သိးတၢ်သုတဟဲစူၤတဂ့ၤ, ယမ့ၢ်မၤလိာ်ဒွဲၣ်ဃၤကာ်ဒ်သိး အကအီၣ်ကွံာ်ထံဧိၤကီၢ်
         ဧိၤ, ဒီးယမ့ၢ်မၢလီၤတၢ်သံသတြိာ်လၢယပှၤဂီၢ်မုၢ်အကျါ ဒီး,
         14  ယပှၤဂီၢ်မုၢ်လၢတၢ်ကိးအီၤလၢယမံၤန့ၣ်မ့ၢ်ဆီၣ်လီၤ အသး, ဒီးဘါထုကဖၣ်တၢ်, ဒီးဃုယမဲာ်, ဒီးဃၣ်ကဒါ
         က့ၤအသးလၢအကျဲအၢအအိၣ်ဒီး, ယကဒိကနၣ်လၢမူ ခိၣ်, ဒီးပျၢ်အတၢ်ဒဲးဘး, ဒီးမၤဘျါက့ၤအထံအကီၢ်လီၤ.15  ခဲကနံၣ်အံၤယမဲာ်ကအိၣ်အိးထီၣ်အသး, ဒီးယနၢ်က ဒိကနၣ်တၢ်ထုကဖၣ်လၢတၢ်လီၢ်အံၤအပူၤလီၤ.16  ဒီးခဲကနံၣ်အံၤယဃုထၢလံ, ဒီးယမၤစီဆှံလံဟံၣ်တ ဖျၢၣ်အံၤ, ဒ်သိးယမံၤကအိၣ်ဖဲအံၤလီၤထူလီၤယိာ်,
         ဒီး ယမဲာ်, ဒီးယသးကအိၣ်ဖဲန့ၣ်ကိးမုၢ်နံၤမုၢ်နၤဒဲးလီၤ.17  ဒီးနမ့ၢ်လဲၤတၢ်လၢယမဲာ်ညါ, ဒ်နပၢ်စီၤဒၤဝံၤလဲၤတၢ် အသိး, ဒီးမၤကယဲၢ်တၢ်လၢယမၤလိာ်နၤ, ဒီးတိၢ်န့ၢ်
         ယတၢ်သိၣ်တၢ်သီ, ဒီးယတၢ်စံၣ်ညီၣ်တဖၣ်န့ၣ်ဒီး,
         18  ယ ကဒုးအိၣ်ဂၢၢ်ဆိးကျၢၤနဘီနမုၢ်အလီၢ်ပစိာ် ဒ်ယအၢၣ် လီၤအီလီၤတၢ်ဒီးနပၢ်စီၤဒၤဝံးအသိး, ဒီးယစံး,
         ပှၤလၢ အဘၣ်ဃးဒီးနၤလၢ အံၣ်စရ့လးအလီၢ်ပစိာ်အဖီခိၣ်တ လၢာ်ဘၣ်ဘၣ်.19  မ့မ့ၢ်သုမ့ၢ် ဃၣ်ကဒါက့ၤ, ဒီးလဲၤသဒၣ်ယတၢ်သိၣ် တၢ်သီ, ဒီးယတၢ်မၤလိာ်လၢယပာ်လီၤလၢသုမဲာ်ညါ,
         ဒီးလဲၤမၤကစၢ်အဂၤတဖၣ်အတၢ်, ဒီးဘူၣ်ထီၣ်ဘါထီၣ် ဝဲဒီး,
         20  ယကထဲးထီၣ်အီၤလၢယကီၢ်ပူၤလၢယဟ့ၣ်လီၤ အီၤ, ဒီးဟံၣ်လၢယမၤစီဆှံအီၤလၢယမံၤအဃိတဖျၢၣ် အံၤ, ယကညိကွံာ်လၢယမဲာ်ညါ,
         ဒီးယကဒုးကဲထီၣ် အီၤလၢတၢ်ကတိၤဒိအလီၢ်, ဒီးတၢ်ဒုၣ်ဒွဲၣ်အလီၢ်လၢပှၤ ကိးကလုာ်ဒဲးအကျါလီၤ.21  ဒီးဟံၣ်လၢအထီတဖျၢၣ်အံၤ ကယဲၢ်ပှၤလၢအလဲၤပူၤ ကွံာ်အီၤကပာ်အသးကမၢကမၣ်, ဒီးကစံး, ယွၤမၤတၢ်
         ဒ်အံၤလၢကီၢ်တဘ့ၣ်အံၤ, ဒီးလၢဟံၣ်တဖျၢၣ်အံၤမ့ၢ်အ ဘၣ်မနုၤလဲၣ်.22  ဒီးပှၤကစံးဆၢဝဲ, မ့ၢ်အလဲၤသဒၣ်ယွၤအပၢ်တဖၣ်အ ကစၢ်လၢအဟဲစိာ်အီၤလၢ အဲၤကူပတူးအပူၤ, ဒီးဟံး
         န့ၢ်အကစၢ်အဂၤဒီးဘါထီၣ်ဝဲ, ဒီးမၤအတၢ်အဃိလီၤ. မၤသးဒ်န့ၣ်ဒီး ဒုးဟဲဘၣ်အီၤလၢကယဲၢ်တၢ်အၢအံၤ
         ခဲ လၢာ်လီၤ.

၈81  ဒီးလၢအနံၣ်ခံဆံအကတၢၢ်န့ၣ် တုၤစီၤၡလိၤမိၤမၤတ့ၢ် ယွၤအဟံၣ်, ဒီးအဟံၣ်ဒၣ်ဝဲဒီး,
         2  တၢ်မၤအသးလၢဝ့ၢ် တဖၣ်လၢစီၤဃူရၣ်ဟ့ၣ်က့ၤစီၤၡလိၤမိၤန့ၣ် စီၤၡလိၤမိၤ မၤက့ၤအီၤ, ဒီးမၢပှၤအံၣ်စရ့လးဖိအိၣ်ဝဲဆိးဝဲဖဲန့ၣ်လီၤ.3  ဒီးစီၤၡလိၤမိၤ လဲၤထီဒါဃမါသးစိဘၤ, ဒီးမၤန့ၢ်အီၤ လီၤ.4  ဒီးတ့ဝဲလၢတးဒမိၢ် လၢပှၢ်မုၢ်ကနၢ, ဒီးကယဲၢ်ဝ့ၢ်ပာ် ဖှိၣ်တၢ်လၢအတ့ဝဲလၢ ဃမါသးအပူၤလီၤ.
         5  တ့ဝဲလၢ ဘ့ၤသဃိရိၣ်လၢထးခီ, ဒီးဘ့ၤသဃိရိၣ် လၢအဖီလာ်, ဝ့ၢ်တဖၣ်လၢအခိၣ်ဒူအိၣ်, ဒီးအိၣ်ဒီးအခိၣ်ဒူ,
         ဒီးအတြဲၤ ဒီးနီၣ်ဘိ,
         6  ဒီးဘဧၤလး, ဒီးကယဲၢ်ဝ့ၢ်ပာ်ဖှိၣ်တၢ်လၢအ အိၣ်ဒီးစီၤၡလိၤမိၤ, ဒီးဝ့ၢ်တဖၣ်လၢအလ့ၣ်ကဟၣ်အဂီၢ်,
         ဒီးဝ့ၢ်တဖၣ်လၢပှၤကသ့ၣ်သုးဖိအဂီၢ်ဒီး ကယဲၢ်တၢ်လၢ စီၤၡလိၤမိၤဆၢမၤဝဲလၢယရူၤၡလ့ၣ်အပူၤ, ဒီးလၢလဘၤ
         နိၣ်အလိၤ, ဒီးလၢအကီၢ်ပူၤဒီဘ့ၣ်ညါလၢအပၢဝဲလီၤ.7  ကယဲၢ်ပှၤလၢအအိၣ်လီၤတဲာ်လၢပှၤဃ့ၤသးဖိ, ပှၤအ မိၢ်ဖိ, ပှၤပရးစးဖိ, ပှၤဃံၤဝံဖိ, ဒီးပှၤယဘူၣ်ဖိ,
         လၢ အတဘၣ်ဃးဘၣ်ဒီးပှၤအံၣ်စရ့လးဖိန့ၣ်,
         8  အဖိအလံၤ လၢအအိၣ်လီၤတဲာ်ဝဲလၢ ကီၢ်ပူၤလၢပှၤအံၣ်စရ့လးဖိတ မၤဟးဂီၤအီၤဘၣ်န့ၣ် စီၤၡလိၤမိၤမၢအဟ့ၣ်သွဲတုၤမုၢ်မ
         ဆါတနံၤအံၤလီၤ.9  ဒီးပှၤအံၣ်စရ့လးဖိန့ၣ် စီၤၡလိၤမိၤတမၢအကဲတၢ်မၤ အကုၢ်ဘၣ်. မ့မ့ၢ်အဝဲသ့ၣ်တဖၣ်န့ၣ် မ့ၢ်ပှၤသုးဖိတဖၣ်,
         ဒီးအပှၤသုးဖိအခိၣ်တဖၣ်, ဒီးအလ့ၣ်ကဟၣ်, ဒီးအပှၤ ကသ့ၣ်သုးဖိအခိၣ်တဖၣ်လီၤ.10  အဝဲအံၤမ့ၢ် စီၤၡလိၤမိၤအပဒိၣ်ဖးဒိၣ်တဖၣ်, ပှၤခံက ယၤယဲၢ်ဆံလၢအပၢပှၤဂီၢ်မုၢ်လီၤ.11  ဒီးစီၤၡလိၤမိၤဒုးဟဲထီၣ် ဖၤရိၤအဖိမုၣ်လၢစီၤဒၤဝံးအ ဝ့ၢ်ပူၤဆူဟံၣ်တဖျၢၣ်လၢ အမၤဝဲလၢအဂီၢ်လီၤ.
         အဂ့ၢ်ဒ် အံၤ, စံးဝဲဒၣ်, ယမါတဘၣ်အိၣ်တဘၣ်ဆိးလၢအံၣ်စ ရ့လးအစီၤပၤဒၤဝံးအဟံၣ်ပူၤဘၣ်. အဂ့ၢ်ဒ်အံၤ,
         ဖဲယွၤ အတလါဟဲတ့ၢ်ဝဲန့ၣ်မ့ၢ်အလီၢ်စီဆှံလီၤ.12  ဒီးစီၤၡလိၤမိၤလုၢ်တၢ်လုၢ်မ့ၣ်အူလၢ ယွၤလၢတၢ်လုၢ် လီၢ်အဖီခိၣ် လၢအမၤပာ်လၢယွၤအဂီၢ် လၢအမၤဝဲလၢ
         တၢ်ခိၣ်ဒုးထီၣ်အသးအမဲာ်ညါ,
         13  တၢ်လၢတနံၤအဂီၢ်တ နံၤအဂီၢ်န့ၣ် လုၢ်ဝဲဒ်စီၤမိၤရှ့မၤလိာ်ဝဲအသိး, လၢမုၢ်အိၣ် ဘှံးအနံၤ,
         ဒီးလၢလါထီၣ်သီအနံၤ, ဒီးလၢတၢ်သ့ၣ်ပာ် အဘူၣ်တဖၣ်တနံၣ်သၢဘျီ, လၢဘူၣ်ကိၣ်တအိၣ်ဘၣ် ဒီးကိၣ်မံၣ်,
         ဒီးလၢဘူၣ်နွံ, ဒီးလၢဘူၣ်ဒဲလီၤ.14  ဒီးဒ်အပၢ်စီၤဒၤဝံး စံၣ်ညီၣ်တၢ်အသိးန့ၣ်ပာ်ဝဲလၢပှၤ လုၢ်တၢ်အဒိၣ် အတီၤတဖၣ်လၢအမၤတၢ်အဂီၢ်,
         ဒီးပှၤ လ့ၤဝံဖိလၢအတၢ်ကွၢ်အလီၢ်, ဒ်သိးအကစံးထီၣ်ပတြၢၤ တၢ်, ဒီးမၤတၢ်အခ့အပှၤအတၢ်မၤလၢပှၤလုၢ်တၢ်အဒိၣ်
         အမဲာ်ညါ ဒ်အမၤတၢ်တနံၤအဂီၢ်တနံၤအဂီၢ် အိၣ်ဝဲအ သိးန့ၣ်, ဒီးပှၤပၢၤပဲတရီဖိစ့ၢ်ကီး, ဒ်အတီၤတဖၣ်အသိး,
         ဖဲပဲတရီတပူၤဘၣ်တပူၤန့ၣ်လီၤ. အဂ့ၢ်ဒ်အံၤ, ယွၤအပှၤ ကညီစီၤဒၤဝံးမၤလိာ်ဝဲဒ်န့ၣ်အသိးလီၤ.15  ဒီးတဟးသဒၣ်ဘၣ် စီၤပၤအတၢ်မၤလိာ်လၢ ပှၤလုၢ် တၢ်အဒိၣ်ဒီးပှၤလ့ၤဝံဖိ, ဘၣ်ဃးဒီးဖဲဒၣ်တၢ်တမံၤမံၤ,
         ဒီးဘၣ်ဃးဒီးတၢ်ပာ်ဖှိၣ်အလီၢ်န့ၣ်နီတမံၤဘၣ်.16  ဒီးစီၤၡလိၤမိၤအတၢ်မၤ ကတဲာ်ကတီၤအသးတုၤအ ပာ်လီၤယွၤအဟံၣ်အခီၣ်ထံးအမုၢ်နံၤ, ဒီးတုၤလီၤလၢအ
         မၤဝံၤဝဲလီၤ. ယွၤအဟံၣ်လၢဝဲပှဲၤဝဲလီၤ.17  ဒီးစီၤၡလိၤမိၤလဲၤဝဲဆူ ဧ့းစယိၣ်က့ဘ့ၢ်, ဒီးဆူအ့လး အပူၤလၢပီၣ်လဲၣ်အနံၤလၢကီၢ်အဒိၣ်အပူၤလီၤ.18  ဒီးစီၤဃူရၣ် ဟ့ၣ်လီၤကဘီဆူအအိၣ် လၢအခ့အပှၤ အစုပူၤ, ဒီးပှၤကဘီဖိလၢအသ့ၣ်ညါပီၣ်လဲၣ်တဖၣ်,
         ဒီး အဝဲသ့ၣ်လဲၤဝဲဒီး စီၤၡလိၤမိၤအခ့အပှၤဆူအိဖ့ၢ်, ဒီးဟဲ စိာ်လၢန့ၣ်ထူအကံကၢ်လွံၢ်ကယၤယဲၢ်ဆံ,
         ဒီးဟဲစိာ်ဝဲဆူ စီၤပၤၡလိၤမိၤအအိၣ်လီၤ.

၉91  ဒီးၡဘၤအနီၢ်ပၤမုၣ်နၢ်ဟူစီၤၡလိၤမိၤအကစီၣ်, ဒီးဟဲ ဝဲဒ်သိးအကမၤကွၢ်အီၤလၢ တၢ်ကတိၤအဒိၣ်အယိာ်တ
         ဖၣ်ဆူယရူၤၡလ့ၣ်အိၣ်ဒီးအပှၤပိာ်အခံ အါအါကလဲာ်, ဒီးကီၤလၤအူးလၢအစိာ်တၢ်နၢမူ, ဒီးထူဧိၤလွဲဧိၤအါအါ
         ကလဲာ်, ဒီးတၢ်မျၢ်တဖၣ်, ဒီးဟဲဝဲဆူစီၤၡလိၤမိၤအအိၣ်, ဒီးကတိၤတၢ်ဒီးအီၤလၢ ကယဲၢ်တၢ်လၢအအိၣ်ဝဲလၢအ
         သးကံၢ်ပူၤအဂ့ၢ်အကျိၤလီၤ.2  ဒီးစီၤၡလိၤမိၤဒုးနဲၣ်အီၤလၢ တၢ်ဘၣ်ဃးဒီးအတၢ်က တိၤခဲလၢာ်, ဒီးတၢ်တအိၣ်တဒၢဘၣ်ဒီးစီၤပၤလၢအတ
         စံးဘၣ်အီၤနီတမံၤဘၣ်.3  ဒီးတုၤၡဘၤအနီၢ်ပၤမုၣ်န့ၣ် ထံၣ်ဘၣ်ကယဲၢ်စီၤၡလိၤ မိၤအတၢ်ကူၣ်သ့, ဒီးဟံၣ်လၢအမၤဝဲန့ၣ်,
         4  ဒီးတၢ်အီၣ် လၢအစီၢ်နီၤခိၣ်အဖီခိၣ်, ဒီးအခ့အပှၤဆ့ၣ်နီၤဝဲ, ဒီးအ ပှၤမၤအတၢ်ဆၢထၢၣ်, ဒီးအကူအသိး,
         ဒီးအပှၤစိာ်အလီ ခီ, ဒီးအကူအသိး, ဒီးအတၢ်လဲၤထီၣ်ဆူယွၤအဟံၣ်ပူၤ ဒီး, အသးတအိၣ်လၢၤဘၣ်လၢအပူၤဘၣ်.5  ဒီးစံးဘၣ်စီၤပၤ, တၢ်ကတိၤလၢယနၢ်ဟူလၢ ယကီၢ် ဒၣ်ယဲအပူၤလၢနတၢ်ကတိၤအဂ့ၢ်အကျိၤ, ဒီးလၢနကူၣ်
         တၢ်သ့အဂ့ၢ်အကျိၤန့ၣ်မ့ၢ်အမ့ၢ်အတီလီၤ.
         6  ဘၣ်ဆၣ်ဒီး ယတချုးဟဲဒံးဘၣ်, ဒီးယမဲာ်တချုးထံၣ်ဒံးဘၣ်ဒီး, ယ တနာ်ဘၣ်ယဲဘၣ်. ဒီးကွၢ်ကွၢ်,
         နတၢ်ဒိၣ်တၢ်ထီ, ဒီး နတၢ်ကူၣ်သ့တဝာ်န့ၣ် ပှၤတစံးဘၣ်ယၤဘၣ်. နဒိၣ်န့ၢ် တၢ်အကစီၣ်လၢယနၢ်ဟူတက့ၢ်န့ၣ်လီၤ.7  နပှၤကညီဘၣ်ဆိၣ်ဂ့ၤဝဲလီၤ. ဒီးပှၤလၢအဆၢထၢၣ် လၢနမဲာ်ညါတထံၣ်ဃီ, ဒီးနၢ်ဟူနတၢ်ကူၣ်သ့, နခ့န
         ပှၤတဖၣ်အံၤ, ဘၣ်ဆိၣ်ဂ့ၤဝဲလီၤ.
         8  ယွၤနကစၢ်လၢအ ဘၣ်အသးလၢနၤ ဒ်သိးအကဒုးဆ့ၣ်နီၤနၤလၢ အလီၢ်ပ စိာ်အဖီခိၣ်ဒ်သိးနကကဲစီၤပၤလၢ ယွၤနကစၢ်အဂီၢ်န့ၣ်
         မ်အဘၣ်တၢ်စံးထီၣ်ပတြၢၤအီၤတက့ၢ်. မ့ၢ်ယွၤအဲၣ်အံၣ် စရ့လးလၢအကဒုးအိၣ်ဂၢၢ်ဆိးကျၢၤအီၤ လီၤထူလီၤယိာ်
         သတးဒီး, ပာ်နၤလၢစီၤပၤလၢအဖီခိၣ် ဒ်သိးနကစံၣ် ညီၣ်တၢ်, ဒီးမၤတၢ်တီတၢ်လိၤလီၤ.9  ဒီးဟ့ၣ်လီၤစီၤပၤလၢ ထူအကံကၢ်တကယၤခံဆံ, ဒီး တၢ်နၢမူအါအါကလဲာ်, ဒီးတၢ်မျၢ်တဖၣ်လီၤ. ဒီးတၢ်
         နၢမူထဲသိးဒီးတၢ်လၢၡဘၤအနီၢ်ပၤမုၣ် ဟ့ၣ်စီၤၡလိၤမိၤ န့ၣ်တအိၣ်လၢၤဘၣ်ဝဲဘၣ်.10  ဒီးစီၤဃူရၣ်အခ့အပှၤ, ဒီးစီၤၡလိၤမိၤအခ့အပှၤလၢ အဟဲစိာ်ထူဧိၤလွဲဧိၤလၢအိဖ့ၢ်န့ၣ် ဟဲစိာ်စ့ၢ်ကီးသ့ၣ်အ
         လၤမူး, ဒီးတၢ်မျၢ်တဖၣ်လီၤ.11  ဒီးစီၤပၤတ့ဃီတဖၣ် လၢသ့ၣ်အလၤမူး လၢယွၤအ ဟံၣ်အဂီၢ်, ဒီးလၢစီၤပၤအဟံၣ်အဂီၢ်, ဒီးတ့စ့ၢ်ကီးတနၢ်,
         ဒီးသီတူၢ်လၢ ပှၤသးဝံၣ်တၢ်ဖိအဂီၢ်လီၤ. ထဲသိးဒီးအဝဲ န့ၣ်တၢ်တထံၣ်ဘၣ်လၢသီလၢကီၢ်ယူဒၤအပူၤဘၣ်.12  ဒီးစီၤပၤၡလိၤမိၤဟ့ၣ်လီၤ ၡဘၤအနီၢ်ပၤမုၣ်လၢတၢ် လၢအဟဲစိာ်ဆူစီၤပၤအအိၣ်အဖီခိၣ် ကယဲၢ်တၢ်လၢအ
         ဘၣ်အသး, ဖဲဒၣ်အဃ့တၢ်တမံၤလၢ်လၢ်လီၤ. ဒီးဃၣ် အသး, ဒီးက့ၤက့ၤဆူအကီၢ်ဒၣ်ဝဲ, အဝဲဒၣ်, ဒီးအခ့
         အပှၤလီၤ.13  ဒီးထူဧိၤလွဲဧိၤလၢအဟဲဆူ စီၤၡလိၤမိၤအအိၣ်လၢတ နံၣ်အတီၢ်ပူၤန့ၣ်, လီၤတယၢၢ်ဃုကယၤဃုဆံဃုကံကၢ်
         လီၤ.
         14  လၢန့ၣ်အမဲာ်ညါအိၣ်ဒံး တၢ်လၢပှၤဃုတၢ်ဖိ, ဒီးလၢပှၤကၤတၢ်ဖိဟဲစိာ်ဝဲ, ဒီးဧ့ရ့းအစီၤပၤခဲလၢာ်,
         ဒီး ထံဧိၤကီၢ်ဧိၤအပဒိၣ်တဖၣ်န့ၣ် ဟဲစိာ်ထူဧိၤလွဲဧိၤ, ဒီး ကျိၣ်ဧိၤစ့ဧိၤဆူစီၤၡလိၤမိၤအအိၣ်လီၤ.15  ဒီးစီၤပၤၡလိၤမိၤတ့ကတီၤဖးဒိၣ်ခံကယၤ လၢထူပိာ် အသးလီၤ. ထူအၡက့လးဃုကယၤအိၣ်ဝဲလၢ ကတီၤ တဘ့ၣ်အပူၤလီၤ.16  ဒီးတ့ကတီၤဖိလၢ ထူပိာ်အသးသၢကယၤလီၤ. ထူ အၡက့လး သၢကယၤအိၣ်ဝဲလၢ ကတီၤတဘ့ၣ်အပူၤ လီၤ. ဒီးစီၤပၤပာ်ဝဲလၢလဘၤနိၣ်အပှၢ်လၢ်ကျါ
         အဟံၣ် ပူၤန့ၣ်လီၤ.17  ဒီးစီၤပၤတ့လီၢ်ပစိာ်ဖးဒိၣ်လၢကဆီမဲ, ဒီးပီၤဝဲလၢထူ စီလီၤ.
         18  ဒီးလီၢ်ပစိာ်န့ၣ်အိၣ်ဝဲဒီးအဃီဃုသွါ, ဒီးခီၣ် ယီၢ်လီၢ်ထူစဲဘူးဒီးလီၢ်ပစိာ်, ဒီးအစုဖံးအိၣ်ဝဲဖဲလီၢ်ဆ့ၣ်
         နီၤလၢအဝဲတခီ, ဒီးလၢအဝဲတခီ, ဒီးခ့ယုၢ်ခံဒုဆၢထၢၣ် ဝဲဖဲအစုဖံးအဃၢၤလီၤ.
         19  ဒီးခ့ယုၢ်တဆံခံဒုဆၢထၢၣ်ဖဲ ဃီဃုသွါအဝဲတခီအဖီခိၣ်, ဒီးလၢအဝဲတခီအဖီခိၣ်လီၤ. တၢ်တတ့ဘၣ်တၢ်ဒ်န့ၣ်သိးလၢ
         ဘီမုၢ်နီတဘီနီတမုၢ်အ ပူၤဘၣ်လီၤ.20  ဒီးကယဲၢ် စီၤပၤၡလိၤမိၤအလီခီအီတၢ်န့ၣ် မ့ၢ်ထူခဲ လၢာ်လီၤ. ဒီးကယဲၢ်လီခီအိၣ်ဝဲလၢလဘၤနိၣ်အပှၢ်လၢ်
         ကျါအဟံၣ်ပူၤန့ၣ် မ့ၢ်ထူစီခဲလၢာ်လီၤ. တတ့ဝဲလၢစ့နီ တဘ့ၣ်နီတဖျၢၣ်ဘၣ်. လၢစီၤၡလိၤမိၤအမုၢ်နံၤတဖၣ်န့ၣ်
         တၢ်တပးကဲဘၣ်စ့ဘၣ်လီၤ.21  အဂ့ၢ်ဒ်အံၤ, စီၤပၤအကဘီလဲၤဆူ တၢ်ၡံၣ်အိၣ်ဒီးစီၤ ဃူရၣ်အခ့အပှၤလီၤ. သၢနံၣ်တစုန့ၣ်ကဘီတၢ်ၡံၣ်ဟဲ
         စိာ်ထူဧိၤလွဲဧိၤ, ဒီးကျိၣ်ဧိၤစ့ဧိၤ, ဒီးကဆီမဲ, ဒီးကယုၤ ဖၣ်တဖၣ်, ဒီးထိၣ်ပှာ်တဖၣ်လီၤ.22  ဒီးစီၤပၤၡလိၤမိၤဒိၣ်န့ၢ် ကယဲၢ်စီၤပၤလၢ ဟီၣ်ခိၣ်ချၢ လၢအစုလီၢ်အခီၣ်ခိၣ်, ဒီးလၢအတၢ်ကူၣ်သ့တက့ၢ်န့ၣ်
         လီၤ.
         23  ဒီးဟီၣ်ခိၣ်အစီၤပၤဃုစီၤၡလိၤမိၤအမဲာ်ခဲလၢာ်ဒ် သိးအကနၢ်ဟူအတၢ်ကူၣ်သ့လၢ ယွၤပာ်လီၤဝဲလၢအ
         သးကံၢ်ပူၤန့ၣ်လီၤ.24  ဒီးဟဲစိာ်ဝဲအခိၣ်ဖးစုာ်စုာ်, လၢလီခီစ့, ဒီးလီခီထူ, ဒီးတၢ်အကူအသိး, ဒီးသဃိး, ဒီးတၢ်နၢမူ,
         ဒီးကသ့ၣ်, ဒီးကသ့ၣ်လၤသ့ၣ်တဖၣ်န့ၣ်တနံၣ်ဘၣ်တနံၣ်လီၤ.25  ဒီးစီၤၡလိၤမိၤအိၣ်ဝဲဒီးလ့ၣ်ကဟၣ်ဒီး ကသ့ၣ်အိၣ်အ လီၢ်လွံၢ်ကထိ, ဒီးပှၤကသ့ၣ်သုးဖိတကလးခံကထိ,
         ဒီး ပာ်ဝဲလၢလ့ၣ်ကဟၣ်အဝ့ၢ်တဖၣ်အပူၤ, ဒီးအိၣ်ဒီးစီၤပၤ လၢယရူၤၡလ့ၣ်အပူၤလီၤ.26  ဒီးကဲစီၤပၤလၢကယဲၢ်စီၤပၤအဖီခိၣ် လၢထံမိၢ်ပှၢ်ပၢၢ် လၢပှၤဖလ့ၡသးဖိအကီၢ်, ဒီးပၢၢ်လၢအဲၤကူပတူးအကီၢ်
         ဃၢၤလီၤ.27  ဒီးစီၤပၤပာ်ကျိၣ်ဧိၤစ့ဧိၤလၢယရူၤၡလ့ၣ်အပူၤ ဒ်လၢၢ် ဧိၤလ့ဧိၤအသိး, ဒီးပာ်သ့ၣ်ဆှိအ့ရ့းအါအါကလဲာ်ဒ်သိး
         ဝံာ်လၢတၢ်ပျီပူၤအသိးန့ၣ်လီၤ.28  ဒီးပှၤဟဲစိာ်ကသ့ၣ်လၢအဲၤကူပတူးအပူၤ, ဒီးလၢကီၢ် ကိးဘ့ၣ်ဒဲးအပူၤဆူစီၤၡလိၤမိၤအအိၣ်လီၤ.29  ဒီးတၢ်အိၣ်လီၤတဲာ်ဘၣ်ဃးဒီး စီၤၡလိၤမိၤ, တၢ်အ ခီၣ်ထံးဒီးတၢ်အကတၢၢ်န့ၣ်ကွဲးအသးလၢ လံာ်ဝံနၤသၣ်
         အပူၤ, ဒီးလၢပှၤၡံလိၤဖိပှၤထံၣ်တၢ်စီၤအဃံယၤအလံာ် ဝံအကျိာ်အပူၤ, ဒီးလၢလံာ်ဝံယံးဒိၤအထံၣ်တၢ်ထီဒါစီၤ
         နဘးအဖိခွါစီၤယၤရၤဘၣ်အပူၤ, တမ့ၢ်ဘၣ်ဧါ.30  ဒီးစီၤၡလိၤမိၤမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤ လၢအပၢ်စီၤဒၤဝံးအဝ့ၢ်ပူၤ, ဒီးအဖိခွါ
         စီၤရဃၤဘၣ်ကဲ ထီၣ်စီၤပၤလၢအလီၢ်န့ၣ်လီၤ.

၁၀101  ဒီးစီၤရဃၤဘၣ်လဲၤဝဲဆူၡက့ၣ်လီၤ. အဂ့ၢ်ဒ်အံၤ, အံၣ် စရ့းခဲလၢာ်ဟဲဝဲဆူ ၡက့ၣ်ဒ်သိးအကပာ်အီၤလၢ
         စီၤပၤ လီၤ.
         2  ဒီးတုၤစီၤနဘးအဖိခွါစီၤယၤရၤဘၣ် လၢအအိၣ် ဒံးလၢအဲၤကူပတူးအပူၤ ဖဲအဃ့ၢ်ဝဲလၢ စီၤၡလိၤမိၤအ အိၣ်,
         နၢ်ဟူတၢ်ဒီး, စီၤယၤရၤဘၣ်ဟဲက့ၤဝဲလၢအဲၤကူ ပတူးအပူၤလီၤ.
         3  ဒီးပှၤမၢလီၤတၢ်ဒီးကိးက့ၤအီၤ, ဒီးစီၤ ယၤရၤဘၣ်, ဒီးအံၣ်စရ့လးခဲလၢာ်ဟဲဝဲဒီးကတိၤတၢ်ဒီး စီၤရဃၤဘၣ်,
         ဒီးစံးဝဲဒၣ်,
         4  နပၢ်မၤကီပနီၣ်ယိးဘိ, ဒီးနဲ ဒၣ်ခဲကနံၣ်အံၤ နပၢ်အတၢ်မၤကီ, ဒီးအနီၣ်ယိးဘိလၢ လၢအပာ်လၢပလိၤအံၤ,
         မၤဖှံထီၣ်တက့ၢ်. ဒီးပကမၤန တၢ်လီၤ.5  ဒီးစံးဘၣ်အီၤ, သၢနံၤပူၤကွံာ်ဒီး, ဟဲက့ၤကဒါက့ၤဆူ ယအိၣ်တက့ၢ်. ဒီးပှၤဂီၢ်မုၢ်ဟးထီၣ်ဝဲလီၤ.6  ဒီးစီၤပၤရဃၤဘၣ်ကူၣ်လိာ်အသးဒီး ပှၤသးပှၢ်တဖၣ် လၢအဆၢထၢၣ်လၢစီၤၡလိၤမိၤအမဲာ်ညါ လၢအမူဝဲအ
         ဖၢမုၢ်, ဒီးစံးဝဲဒၣ်, သုကူၣ်လိာ်သုသးဒ်သိးယကစံးဆၢ ပှၤဂီၢ်မုၢ်အံၤဒ်လဲၣ်.7  ဒီးအဝဲသ့ၣ်ကတိၤတၢ်ဒီးအီၤ, ဒီးစံးဝဲဒၣ်, နမ့ၢ်ကဲ ထီၣ်ပှၤအဂ့ၤဒီးပှၤဂီၢ်မုၢ်အံၤ, ဒီးဘၣ်အသး,
         ဒီးကတိၤ တၢ်ကတိၤဂ့ၤဒီးအီၤဒီး, ကကဲထီၣ်ဝဲလၢနခ့နပှၤလီၤထူ လီၤယိာ်လီၤ.8  ဘၣ်ဆၣ်ဒီးလဲၤသဒၣ် ပှၤသူၣ်က့သးပှၢ် အတၢ်ကူၣ် လၢအကူၣ်လိာ်ဝဲဒီးအီၤ, ဒီးကူၣ်လိာ်အသးဒီးပှၤအသး
         စၢ်လၢအဒိၣ်ထီၣ်ဃုာ်ဒီးအီၤ, လၢအဆၢထၢၣ်လၢအမဲာ် ညါလီၤ.9  ဒီးစံးဘၣ်အီၤ, ပှၤဂီၢ်မုၢ်အံၤ လၢအကတိၤတၢ်ဒီးယၤ ဒီးစံး, မၤဖှံထီၣ်နီၣ်ယိးဘိလၢနပၢ်ပာ်လၢပလိၤတက့ၢ်
         န့ၣ်, ဒ်သိးပကစံးဆၢအီၤဒီး, သုကူၣ်စၢၤတၢ်ဒ်လဲၣ်.10  ဒီးပှၤအသးစၢ်လၢအဒိၣ်ထီၣ်ဃုာ်ဒီးအီၤ, ကတိၤတၢ် ဒီးအီၤဒီးစံးဝဲဒၣ်, နဘၣ်စံးဆၢပှၤဂီၢ်မုၢ်လၢအကတိၤတၢ်
         ဒီးနၤဒီးစံးဝဲ, နပၢ်မၤပနီၣ်ယိးဘိဃၢ, မ့မ့ၢ်နဲဒၣ်မၤဖှံထီၣ် အီၤလၢပဂီၢ်တက့ၢ်န့ၣ်, နဘၣ်စံးဆၢအီၤဒ်အံၤ,
         ယစု ဆၣ်တီၣ်န့ၢ်ယပၢ်အယီၢ်ဒ့တက့ၢ်လီၤ.
         11  ဒီးခဲကနံၣ်အံၤ ယပၢ်ပာ်နီၣ်ယိးဘိအဃၢလၢသုလိၤလီၤ. ဒီးယဲဒၣ်အံၤ ယကပာ်တၢ်အါထီၣ်လၢသုနီၣ်ယိးဘိအလိၤလီၤ.
         ယပၢ် သိၣ်ဃီၣ်သုလၢနီၣ်ဖျ့, ဒီးယဲဒၣ်အံၤယကသိၣ်ဃီၣ်သု လၢပတ့ၤချဲးလီၤ.12  ဒီးစီၤယၤရၤဘၣ်, ဒီးပှၤဂီၢ်မုၢ်ခဲလၢာ်ဟဲဝဲဆူ စီၤရဃၤ ဘၣ်အအိၣ်လၢသၢနံၤတနံၤန့ၣ်, ဒ်စီၤပၤစံးတ့ၢ်ဒီးစံးဝဲ,
         ဟဲက့ၤဆူယအိၣ်လၢသၢနံၤတနံၤတက့ၢ်အသိးန့ၣ်လီၤ.13  ဒီးစီၤပၤစံးဆၢပှၤဂီၢ်မုၢ်ကီကီ, ဒီးစီၤပၤရဃၤဘၣ်လဲၤ သဒၣ်ပှၤသူၣ်က့သးပှၢ်အတၢ်ကူၣ်လၢ အကူၣ်လိာ်အ
         သးဒီးအီၤလီၤ.
         14  ဒီးကတိၤဝဲဒီးအီၤ, ဒ်ပှၤအသးစၢ်ကူၣ် စၢၤတၢ်အသိးန့ၣ်, ဒီးစံးဝဲဒၣ်, ယပၢ်မၤသုနီၣ်ယိးဘိ ဃၢ,
         ဒီးယဲဒၣ်အံၤယကပာ်တၢ်အါထီၣ်လၢအလိၤလီၤ. ယပၢ်သိၣ်ဃီၣ်သုလၢနီၣ်ဖျ့, ဒီးယဲဒၣ်အံၤ ယကသိၣ် ဃီၣ်သုလၢပတ့ၤချဲးလီၤ.15  ဒီးစီၤပၤတဒိကနၣ်ဘၣ် ပှၤဂီၢ်မုၢ်အကလုၢ်ဘၣ်. မ့ၢ် အဂ့ၢ်ဒ်လဲၣ်, အဂ့ၢ်ဟဲဝဲလၢယွၤ, ဒ်သိးယွၤကမၤလၢထီၣ်
         ပှဲၤထီၣ်အတၢ်ကတိၤလၢယွၤကတိၤဝဲဒီး စီၤနဘးအဖိခွါ စီၤယၤရၤဘၣ်လၢပှၤၡံလိၤဖိစီၤအဃံယၤအစုပူၤန့ၣ်လီၤ.16  ဒီးအံၣ်စရ့လးခဲလၢာ်ထံၣ်ဝဲလၢ စီၤပၤတဒိကနၣ်ဘၣ် အကလုၢ်ဘၣ်, ဒီးပှၤဂီၢ်မုၢ်စံးဆၢစီၤပၤ, ဒီးစံးဝဲဒၣ်,
         တၢ် လၢပဂီၢ်အိၣ်လၢစီၤဒၤဝံးအပူၤန့ၣ်မ့ၢ်မနုၤတမံၤလဲၣ်. ဒီး ပန့ၢ်သါတၢ်တအိၣ်ဘၣ်လၢ စီၤယံးၡဲအဖိခွါအပူၤဘၣ်
         လီၤ. ဆူသုဒဲတဖၣ်အပူၤတက့ၢ်, အံၣ်စရ့လးဧၢ, ခဲက နံၣ်အံၤ, ကွၢ်နဟံၣ်ဒၣ်နဲ, စီၤဒၤဝံးဧၢ, ဒီးအံၣ်စရ့လး
         ဟးဝဲဆူအဒဲပူၤလီၤ.17  ဒီးပှၤအံၣ်စရ့လးဖိ လၢအအိၣ်ဝဲဆိးဝဲလၢယူဒၤအဝ့ၢ် တဖၣ်အပူၤန့ၣ်စီၤရဃၤဘၣ်ကဲစီၤပၤလၢအဖီခိၣ်လီၤ.18  ဒီးစီၤရဃၤဘၣ်မၢလီၤ စီၤအဒိၤရၣ်လၢအအိၣ်ဝဲလၢ တၢ်ဟ့ၣ်သွဲအဖီခိၣ်, ဒီးပှၤအံၣ်စရ့လးဖိ ကွံာ်အီၤလၢ
         လၢၢ်, ဒီးသံဝဲလီၤ. ဒီးစီၤရဃၤဘၣ်မၤဝဲချ့ချ့, ဒ်သိးအ ကလဲၤထီၣ်ဘၣ်အလ့ၣ်ကဟၣ်, ဒ်သိးအကဃ့ၢ်ဆူယရူၤ
         ၡလ့ၣ်လီၤ.
         19  ဒီးအံၣ်စရ့လးပူထီၣ် စီၤဒၤဝံးအပှၤဟံၣ်ဖိ တုၤမုၢ်မဆါတနံၤအံၤလီၤ.

၁၁111  ဒီးစီၤရဃၤဘၣ်ဟဲတုၤဝဲလၢယရူၤၡလ့ၣ်အပူၤ, ဒီးဒုး အိၣ်ဖှိၣ်ရိဖှိၣ်ယူဒၤ, ဒီးဘံၣ်ယၤမံၣ်အပှၤဟံၣ်ဖိ,
         ပှၤသုး ဖိလၢတၢ်ဃုထၢအီၤ, တကလီၤဃိးကလး, ဒ်သိးအက ဒုးတၢ်ဒီးအံၣ်စရ့လး, ဒ်သိးအကဒုးဟဲက့ၤဘီမုၢ်ဆူစီၤ
         ရဃၤဘၣ်အအိၣ်လီၤ.2  ဒီးယွၤအကလုၢ်ဘၣ် ယွၤအပှၤကညီစီၤၡမါယၤ, ဒီး စံးဝဲဒၣ်,
         3  ကတိၤတၢ်ဒီးယူဒၤအစီၤပၤစီၤၡလိၤမိၤအဖိခွါ စီၤရဃၤဘၣ်, ဒီးအံၣ်စရ့လးခဲလၢာ် လၢယူဒၤဒီးဘံၣ်
         ယၤမံၣ်အပူၤဒီးစံး,
         4  ယွၤစံးဝဲဒ်အံၤ, သုတလဲၤထီၣ်, ဒီး သုတဒုးသုးဒီးသုဒီပုၢ်ဝဲၢ်တဂ့ၤ. က့ၤက့ၤတဂၤဆူအဟံၣ် ဒၣ်ဝဲ,
         တဂၤဆူအဟံၣ်ဒၣ်ဝဲတက့ၢ်. အဂ့ၢ်ဒ်အံၤ, တၢ် တမံၤအံၤကဲထီၣ်လၢယၤလီၤ. ဒီးဒိကနၣ်ယွၤအကလုၢ်, ဒီးလၢအလဲၤထီဒါယၤရၤဘၣ်န့ၣ်က့ၤက့ၤဝဲလီၤ.5  ဒီးစီၤရဃၤဘၣ်အိၣ်ဝဲဆိးဝဲလၢယရူၤၡလ့ၣ်အပူၤ, ဒီး တ့ဝ့ၢ်တဖၣ်လၢတြီတၢ်အဂီၢ်လၢယူဒၤအပူၤလီၤ.
         6  ဒီးတ့ဘ့ၤသလ့ဃ့ၣ်, ဒီးဧ့ၤတၣ်, ဒီးတကိၤ,
         7  ဘ့ၤ သစူၢ်, ဒီးၡိကိၤ, ဒီးဧဒူးလၣ်,
         8  ဒီးကၤသး, ဒီးမရ့ရှ့ၤ, ဒီး စံဖး,
         9  ဒီးအဒိရဲၣ်, ဒီးလၤကံၣ်, ဒီးဧစ့ကၤ,―
         10  ဒီးစိးရၤ, ဒီးအးယၤလိၣ်, ဒီးဃ့ဘြိၣ်သ့ၣ်တဖၣ်လၢအအိၣ်ဝဲလၢ ယူဒၤဒီးဘံၣ်ယၤမံၣ်အပူၤ, ဝ့ၢ်အိၣ်ဝဲဒီးအခိၣ်ဒူလီၤ.11  ဒီးမၤဆူၣ်ထီၣ် တိာ်တဖၣ်, ဒီးပာ်တၢ်အခိၣ်တဖၣ် လၢအပူၤ, ဒီးတၢ်ပာ်ဖှိၣ်တၢ်အီၣ်တၢ်အီ, ဒီးသိ,
         ဒီးစပံး ထံလီၤ.
         12  ဒီးလၢတဝ့ၢ်ဘၣ်တဝ့ၢ်ကိးဝ့ၢ်ဒဲးအပူၤန့ၣ်ပာ်က တီၤတဖၣ်, ဒီးဘီဧိၤနးဧိၤ, ဒီးမၤအီၤဆူၣ်ဆူၣ်ကလဲာ်,
         ဒီး ယူဒၤ, ဒီးဘံၣ်ယၤမံၣ်အိၣ်ဝဲလၢအဝဲဒၣ်အအိၣ်တခီ လီၤ.13  ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိ လၢအအိၣ်ဝဲလၢ ကယဲၢ်အံၣ်စရ့လးဖိအကျါန့ၣ် လဲၤဝဲဆူအအိၣ်လၢအ
         ကီၢ်ဃၢၤခဲလၢာ်လီၤ.
         14  (အဂ့ၢ်ဒ်အံၤ, ပှၤလ့ၤဝံဖိလဲၤသ ဒၣ်တၢ်အီၣ်ဆၣ်အလီၢ်တဖၣ်, ဒီးအတၢ်ဟံးဃာ်တဖၣ်, ဒီးဟဲဝဲဆူယရူၤၡလ့ၣ်အပူၤလီၤ.
         မ့ၢ်စီၤယၤရၤဘၣ်, ဒီးအ ဖိခွါတဖၣ်ညိကွံာ်တ့ၢ်အီၤလၢ အသုတမၤပှၤလုၢ်တၢ်အ ဒိၣ်အတၢ်လၢ ယွၤအဂီၢ်တဂ့ၤန့ၣ်အဂ့ၢ်လီၤ.
         15  ဒီးပာ်ပှၤ လုၢ်တၢ်အဒိၣ်လၢတၢ်အလီၢ်ထီၣ်ထီအဂီၢ်, ဒီးတၢ်အိၣ် ဒီးအဆူၣ်အဂီၢ်, ဒီးဂီၤဖံးဖိလၢအတ့တ့ၢ်ဝဲအဂီၢ်လီၤ.)16  ဒီးလၢအဝဲသ့ၣ်တဖၣ်အလီၢ်ခံန့ၣ် ပှၤလၢအပာ်အသး လၢအကဃုယွၤအံၣ်စရ့လးအကစၢ်န့ၣ် ဟဲဝဲဆူယရူၤ ၡလ့ၣ်အပူၤ,
         လၢကယဲၢ်အံၣ်စရ့လးအဒူၣ်တဖၣ်အကျါ ဒ်သိးအကလုၢ်တၢ်လၢယွၤအပၢ်တဖၣ်အကစၢ်လီၤ.17  ဒီးမၤဆူၣ်ထီၣ် ယူဒၤအဘီမုၢ်, ဒီးမၤဆူၣ်ထီၣ်စီၤၡ လိၤမိၤအဖိခွါစီၤရဃၤဘၣ်သၢနံၣ်လီၤ. အဂ့ၢ်ဒ်အံၤ,
         ပိာ် စီၤဒၤဝံး, ဒီးစီၤၡလိၤမိၤအကျဲသၢနံၣ်လီၤ.18  ဒီးစီၤရဃၤဘၣ်ဟံးန့ၢ်အမါ လၢစီၤဒၤဝံးအဖိခွါစီၤယ ရံမိးအဖိမုၣ်နီၢ်မၤဃလ့း, ဒီးစီၤယံးၡဲအဖိခွါ
         စီၤအလံ အာ်အဖိမုၣ်နီၢ်အဘံဃယ့းလးလီၤ.
         19  ဒီးအဝဲဒၣ်ဆံးစၢ် န့ၢ်အီၤလၢအဖိတဖၣ်, စီၤယဧူၤၡး, ဒီးစီၤၡမၤရယၤ, ဒီး စီၤစၤဟၣ်လီၤ.20  ဒီးလၢအလီၢ်ခံန့ၣ်ဟံးန့ၢ် စီၤအးဘၡါလိၣ် အဖိမုၣ် နီၢ်မၤကၤ, ဒီးအဝဲဒၣ်ဆံးစၢ်န့ၢ်အီၤလၢစီၤအဘံယၤ,
         ဒီး စီၤဧၤတဲ, ဒီးစီၤစံစၤ, ဒီးၡလိမံးလီၤ.21  ဒီးစီၤရဃၤဘၣ် အဲၣ်စီၤအးဘၡါလိၣ်အဖိမုၣ် နီၢ်မၤ ကၤဒိၣ်န့ၢ်အမါဒီးအသံၣ်မါခဲလၢာ်တက့ၢ်လီၤ.
         (အဂ့ၢ် ဒ်အံၤ, ဟံးန့ၢ်အမါတဆံဃိးဂၤ, ဒီးအသံၣ်မါဃုဆံ, ဒီး ထီၣ်ဖိအဖိခွါခံဆံဃိးဂၤ, ဒီးအဖိမုၣ်ဃုဆံလီၤ.)22  ဒီးစီၤရဃၤဘၣ်ပာ်နီၢ်မၤကၤအဖိခွါ စီၤအဘံယၤလၢ တၢ်အခိၣ်, လၢအဒီပုၢ်ဝဲၢ်အဖီခိၣ်လီၤ. အဂ့ၢ်ဒ်အံၤ,
         သါ ကဒုးကဲထီၣ်အီၤလၢစီၤပၤလီၤ.23  ဒီးမၤဝဲဒီးအသးဆး, ဒီးမၤလီၤပြံပြါအဖိခွါလၢယူဒၤ ဒီးဘံၣ်ယၤမံၣ်အကီၢ်ခဲလၢာ်အကျါ ဆူကယဲၢ်ဝ့ၢ်အိၣ်ဝဲ
         ဒီးအခိၣ်ဒူ, ဒီးဟ့ၣ်လီၤလၢတၢ်အီၣ်တၢ်အီ အါအါက လဲာ်လီၤ. ဒီးဃုအမါဂီၢ်မုၢ်လီၤ.

၁၂121  ဒီးတုၤစီၤရဃၤဘၣ် မၤဂၢၢ်မၤကျၢၤအဘီအမုၢ်, ဒီးမၤ ဆူၣ်ထီၣ်အသးဒီး, တၢ်မၤအသးလၢအလဲၤသဒၣ်ယွၤ
         အတၢ်သိၣ်တၢ်သီ, ဒီးအံၣ်စရ့လးခဲလၢာ် အိၣ်ဒီးအီၤ လီၤ.
         2  ဒီးတၢ်မၤအသးလၢ စီၤပၤရဃၤဘၣ် အနံၣ်ပှဲၤထီၣ်ယဲၢ်နံၣ်တနံၣ်န့ၣ် အဲၤကူပတူးအစီၤပၤၡံၡး ဟဲထီဒါယရူၤၡလ့ၣ်လီၤ.
         (အဂ့ၢ်ဒ်အံၤ, မၤကမၣ်ဘၣ်လံယွၤလံ.)―3  အိၣ်ဝဲဒီး လ့ၣ်ကဟၣ်တကထိခံကယၤ, ဒီးပှၤကသ့ၣ် သုးဖိဃုကလး, ဒီးလၢပှၤလၢအဟဲဒီးအီၤလၢအဲၤကူပ
         တူးအပူၤန့ၣ်အတၢ်ဂံၢ်တအိၣ်ဘၣ်, ပှၤလူဘးဖိ, ပှၤစူၤ ကံၤဖိ, ဒီးပှၤကူၤၡးဖိလီၤ.
         4  ဒီးမၤန့ၢ်ယူဒၤအဝ့ၢ်အိၣ်ဝဲ ဒီးအခိၣ်ဒူ, ဒီးဟဲဝဲဆူယရူၤၡလ့ၣ်လီၤ.5  ဒီးဝံၡှမါယၤဟဲဝဲဆူ စီၤရဃၤဘၣ်, ဒီးဆူယူဒၤအပ ဒိၣ်ဖးဒိၣ်လၢအအိၣ်ဖှိၣ်လၢယရူၤၡလ့ၣ်အပူၤ လၢစီၤၡံ
         ၡးအဃိတဖၣ်အအိၣ်, ဒီးစံးဘၣ်အီၤ, ယွၤစံးဒ်အံၤ, သု လဲၤသဒၣ်လံယၤလံ, ဒီးယဲဒၣ်အံၤယလဲၤသဒၣ်စ့ၢ်ကီး
         သုလၢစီၤၡံၡးအစုပူၤလံ.6  ဒီးအံၣ်စရ့လးအပဒိၣ်ဖးဒိၣ်တဖၣ်, ဒီးစီၤပၤဆီၣ်လီၤ အသးဒီးစံးဝဲဒၣ်, ယွၤမ့ၢ်တၢ်တီတၢ်လိၤလီၤ.7  ဒီးတုၤယွၤထံၣ်လၢ အဆီၣ်လီၤအသးန့ၣ်ဒီး, ယွၤအ ကလုၢ်ဘၣ် စီၤၡမါယၤဒီးစံးဝဲဒၣ်, အဝဲသ့ၣ်တဖၣ်န့ၣ်
         ဆီၣ်လီၤအသးလံ. ယတမၤဟးဂီၤဘၣ်အီၤဘၣ်, ယက ဟ့ၣ်လီၤအီၤလၢတၢ်ပူၤဖျဲးတစဲးစဲး, ဒီးယတၢ်သးထီၣ်တ
         ဘၣ်လူလီၤဘၣ်အသးလၢ ယရူၤၡလ့ၣ်အဖီခိၣ်လၢစီၤၡံ ၡးအစုဘၣ်.
         8  ဘၣ်ဆၣ်ဒီးကကဲထီၣ်အခ့အပှၤ ဒ်သိး အကသ့ၣ်ညါတၢ်မၤယတၢ်, ဒီးတၢ်မၤထံဧိၤကီၢ်ဧိၤအ ဘီမုၢ်အတၢ်မၤလီၤ.9  ဒီးအဲၤကူပတူးအစီၤပၤ စီၤၡံၡးဟဲထီဒါယရူၤၡလ့ၣ်, ဒီးဟံးထီၣ်ကွံာ် ယွၤအဟံၣ်အတၢ်လုၢ်ဒိၣ်ပှ့ၤဒိၣ်,
         ဒီးစီၤ ပၤအဟံၣ်အတၢ်လုၢ်ဒိၣ်ပှ့ၤဒိၣ်လီၤ. စိာ်ထီၣ်ကွံာ်ခဲလၢာ်, ဒီးစိာ်ထီၣ်ကွံာ်စ့ၢ်ကီးကယဲၢ်ကတီၤထူလၢ
         စီၤၡလိၤမိၤ တ့ဝဲခဲလၢာ်လီၤ.10  ဒီးစီၤပၤရဃၤဘၣ် တ့ကတီၤတိၢ်လၢအလီၢ်, ဒီးဟ့ၣ် လီၤအီၤလၢပှၤပၢၤတၢ်ဖိအခိၣ်အစုပူၤ, လၢအပၢၤစီၤပၤ
         အဟံၣ်အတြဲၤလီၤ.11  ဒီးတုၤစီၤပၤလဲၤနုာ်ဆူ ယွၤအဟံၣ်ပူၤဒီး, ပှၤပၢၤတၢ် ဖိဟဲ, ဒီးစိာ်ဝဲဒီးအီၤ, ဒီးဟဲက့ၤစိာ်အီၤဆူပှၤပၢၤတၢ်ဖိ
         အဒၢးပူၤလီၤ.12  ဒီးတုၤအဆီၣ်လီၤအသးဒီး, ယွၤအတၢ်သးထီၣ်ဃၣ် ကွံာ်အသးလၢအီၤ ဒ်သိးအသုတမၤဟးဂီၤအီၤ တုၤအ လၢာ်တဂ့ၤလီၤ.
         ဒီးလၢယူဒၤအပူၤန့ၣ်တၢ်မၤအသးလၢ အဂ့ၤစ့ၢ်ကီးလီၤ.13  ဒီးစီၤပၤရဃၤဘၣ် မၤဆူၣ်ထီၣ်အသးလၢ ယရူၤၡ လ့ၣ်အပူၤ, ဒီးကဲစီၤပၤလီၤ. အဂ့ၢ်ဒ်အံၤ, လၢစီၤရဃၤ
         ဘၣ်ကဲစီၤပၤန့ၣ်အသးပှၢ်လွံၢ်ဆံတနံၣ်, ဒီးကဲစီၤပၤတ ဆံနွံနံၣ်လၢယရူၤၡလ့ၣ်အပူၤ, ဝ့ၢ်တဖျၢၣ်လၢယွၤဃုထၢ
         လၢကယဲၢ်ပှၤအံၣ်စရ့လးအဒူၣ်ခဲလၢာ်အကျါ ဒ်သိးအ ကပာ်အမံၤဖဲန့ၣ်လီၤ. ဒီးအမိၢ်အမံၤမ့ၢ်နီၢ်နၤဧမၤ,
         ပှၤ ဧၣ်မိၣ်ဖိလီၤ.14  ဒီးမ့ၢ်အတကတဲာ်ကတီၤဘၣ်အသး ဒ်သိးအကဃု ယွၤဘၣ်ဒီးမၤတၢ်အၢလီၤ.15  ဒီးတၢ်ဘၣ်ဃးဒီးစီၤရဃၤဘၣ်, တၢ်အခီၣ်ထံးဒီးတၢ် အကတၢၢ်န့ၣ်ကွဲးအသးလၢလံာ်ဝံၡမါယၤအပူၤ, ဒီးလၢ
         လံာ်ပှၤထံၣ်တၢ်စီၤယံးဒိၤအပူၤ လၢတၢ်အထူအထံးအ ဂ့ၢ်အကျိၤ, တမ့ၢ်ဘၣ်ဧါ. ဒီးတၢ်ဒုးသုးအိၣ်ဝဲလၢစီၤရဃၤ
         ဘၣ်, ဒီးစီၤယၤရၤဘၣ်အဘၢၣ်စၢၤတစိၤဒၣ်အီၤလီၤ.16  ဒီးစီၤရဃၤဘၣ်မံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ် လၢစီၤဒၤဝံးအဝ့ၢ်ပူၤလီၤ.
         ဒီးအဖိခွါ စီၤအဘံယၤကဲစီၤပၤလၢအလီၢ်န့ၣ်လီၤ.

၁၃131  ဒီးစီၤပၤယၤရၤဘၣ် အနံၣ်ပှဲၤထီၣ်တဆံဃိးနံၣ်တနံၣ် န့ၣ်စီၤအဘံယၤ ကဲထီၣ်စီၤပၤလၢ ယူဒၤအဖီခိၣ်လီၤ.―2  ဒီးကဲစီၤပၤသၢနံၣ်လၢယရူၤၡလ့ၣ်အပူၤ, ဒီးအမိၢ်အမံၤ မ့ၢ်နီၢ်မံၤကါယၤ, ပှၤကံဘဧၤဖိ စီၤအူရံၤအ့လးအဖိမုၣ်
         လီၤ. ဒီးတၢ်ဒုးသုးအိၣ်ဝဲလၢစီၤအဘံယၤဒီး စီၤယၤရၤ ဘၣ်အဘၢၣ်စၢၤလီၤ.3  ဒီးစီၤအဘံယၤကတဲာ်ကတီၤတၢ်ဒုးတၢ် အိၣ်ဝဲဒီးပှၤ သုးမုၢ်, ပှၤသုးဖိအဆူၣ်, ပှၤဃုထၢဖိလွံၢ်ကလီၤလီၤ.
         ဒီး စီၤယၤရၤဘၣ်ကတဲာ်ကတီၤ တၢ်ဒုးသုးထီဒါအီၤ, အိၣ် ဝဲဒီးပှၤဃုထၢဖိ, ပှၤအဒိၣ်အဆူၣ်ဃိးကလီၤလီၤ.4  ဒီးစီၤအဘံယၤဆၢထၢၣ်ဝဲလၢ ကစၢၢ်စမၤရဲၣ်အလိၤ လၢအအိၣ်လၢကစၢၢ်အ့ဖရဲၣ်, ဒီးစံးဝဲဒၣ်, စီၤယၤရၤ
         ဘၣ်, ဒီးအံၣ်စရ့လးခဲလၢာ်သ့ၣ်ဧၢ, ကနၣ်တက့ၢ်.
         5  ယွၤ အံၣ်စရ့လးအကစၢ်ဟ့ၣ်လီၤ အံၣ်စရ့လးအဘီမုၢ်လၢစီၤ ဒၤဝံးလီၤထူလီၤယိာ်, လၢအဝဲဒၣ်ဒီးအဖိခွါတဖၣ်အိၣ်
         ဒီးတၢ်အၢၣ်လီၤအီလီၤဘၣ်ဃးဒီး အံသၣ်န့ၣ်သုတသ့ၣ် ညါဘၣ်ဧါ.
         6  ဒီးစီၤနဘးအဖိခွါစီၤယၤရၤဘၣ်, စီၤဒၤဝံး အဖိခွါစီၤၡလိၤမိၤအခ့အပှၤတဂၤ ဂဲၤဆၢထၢၣ်, ဒီးပူ ထီၣ်အကစၢ်လီၤ.
         7  ဒီးပှၤဟးဂီၤဖိ, ပှၤဘယးယဧးလးဖိ အိၣ်ဖှိၣ်ရိဖှိၣ်လၢအအိၣ်ဒီး ဖဲစီၤရဃၤဘၣ်မ့ၢ်ပှၤဖိသၣ်,
         ဒီးအသးလီၤဘှါ, ဒီးတြီအီၤတသ့ဘၣ်န့ၣ်ဒီး, မၤဆူၣ် ထီၣ်အသးထီဒါ စီၤၡလိၤမိၤအဖိခွါ စီၤရဃၤဘၣ်န့ၣ်
         လီၤ.
         8  ဒီးခဲကနံၣ်အံၤသုစံးလၢသုကမၤဆူၣ်ထီၣ်သုသး ထီဒါယွၤအဘီအမုၢ်လၢ စီၤဒၤဝံးအဖိခွါတဖၣ်အစုပူၤ,
         ဒီးသုမ့ၢ်ပှၤဂီၢ်မုၢ်ဖးဒိၣ်လီၤ. ဒီးဂီၤဖံးထူလၢ စီၤယၤရၤ ဘၣ်တ့န့ၢ်သုလၢကစၢ်တဖၣ်န့ၣ်အိၣ်ဒီးသုလီၤ.9  သုဟီထီၣ်ကွံာ်လံယွၤအပှၤလုၢ်တၢ်အဒိၣ်, စီၤအၤဟ ရိၣ်အဖိခွါတဖၣ်, ဒီးပှၤလ့ၤဝံဖိ, ဒီးသုပာ်ပှၤလုၢ်တၢ်အ
         ဒိၣ်ဒ်ကီၢ်တဖၣ်အပှၤကလုာ်တဖၣ်အသိးန့ၣ် တမ့ၢ်ဘၣ် ဧါ. ဖဲဒၣ်ပှၤလၢအဟဲပာ်စီဆှံအသးဒီး ဂီၤဖံးဖါဖိတဒု,
         ဒီးအသိဖါဖိနွံဒုတဂၤလၢ်လၢ်န့ၣ် ကကဲထီၣ်ပှၤလုၢ်တၢ် အဒိၣ်လၢတၢ်လၢအတမ့ၢ်ဘၣ်ကစၢ်တဖၣ်အဂီၢ်လီၤ.
         10  မ့မ့ၢ်ပဝဲဒၣ်အံၤယွၤမ့ၢ်ပကစၢ်, ဒီးပတလဲၤသဒၣ်ဘၣ်အီၤဘၣ်. ဒီးပှၤလုၢ်တၢ်အဒိၣ်လၢအမၤယွၤအတၢ်တဖၣ်မ့ၢ်စီၤအၤဟရိၣ်အဖိခွါ,
         ဒီးပှၤလ့ၤဝံဖိ မၤအတၢ်လီၤ.―
         11  တဟါဘၣ်တဟါ, တဂီၤဘၣ်တဂီၤ, ဆိၣ်ကဲၤထီၣ်တၢ်လုၢ်မ့ၣ်အူ, ဒီးတၢ်နၢမူလီၤ. ဒီးပာ်တၢ်ဂ့ၢ်အကိၣ်လၢစီၢ်နီၤခိၣ်စီဆှံအဖီခိၣ်,
         ဒီးမ့ၣ်အူဒၢမိၢ်ပှၢ်ထူ, ဒီးအမ့ၣ်အူဒၢဖိတဖၣ်လၢအကဲၤကပီၤထီၣ်ကိးဟါဒဲးလီၤ.― အဂ့ၢ် ဒ်အံၤ,
         ပဝဲဒၣ်အံၤပကွၢ်ယွၤပကစၢ်အတၢ်ကွၢ်လီၤ. မ့မ့ၢ် သုဝဲသ့ၣ်တဖၣ်န့ၣ်သုလဲၤသဒၣ်လံအီၤလံ.12  ဒီးကွၢ်ကွၢ်, ယွၤအကစၢ်ဒၣ်ဝဲအိၣ်ဝဲဒီး ပှၤလၢပခိၣ် တဂၤ, ဒီးအပှၤလုၢ်တၢ်အဒိၣ်အိၣ်ဝဲဒီးကွဲၤသီၣ်တၢ်လၢ
         အကိးထီၣ်ထီဒါသုလီၤ. အံၣ်စရ့လးအဖိသ့ၣ်ဧၢ, ဒုး တၢ်ဒီးယွၤသုပၢ်တဖၣ်အကစၢ်တဂ့ၤ. အဂ့ၢ်ဒ်အံၤ,
         သု တဘီၣ်ထီၣ်ညီထီၣ်ဘၣ်.13  ဒီးစီၤယၤရၤဘၣ်မၢပှၤတဖု ခိးခူသူၣ်ဟဲတရံးအီၤလၢ အလီၢ်ခံ, ဒီးပှၤအိၣ်ဝဲလၢယူဒၤအမဲာ်ညါ, ဒီးပှၤခိးခူ
         သူၣ်တဖုအိၣ်ဝဲလၢအလီၢ်ခံလီၤ.14  ဒီးတုၤယူဒၤ ကွၢ်ကဒါအသးလၢအလီၢ်ခံဒီး, ကွၢ် ကွၢ်, တၢ်ဒုးတၢ်အလီၢ်အိၣ်ဝဲလၢအမဲာ်ညါ, ဒီးလၢအ
         လီၢ်ခံလီၤ. ဒီးကိးထီၣ်ဝဲဆူယွၤ, ဒီးပှၤလုၢ်တၢ်အဒိၣ်တ ဖၣ်န့ၣ်အူကွဲၤလီၤ.
         15  ဒီးယူဒၤအပှၤကညီ ကိးပသူထီၣ်, ဒီးတုၤယူဒၤအပှၤကညီ ကိးပသူထီၣ်ဒီး, တၢ်မၤအသး လၢယွၤကျီကွံာ်စီၤယၤရၤဘၣ်,
         ဒီးအံၣ်စရ့လးခဲလၢာ်လၢ စီၤအဘံယၤ, ဒီးယူဒၤအမဲာ်ညါလီၤ.
         16  ဒီးပှၤအံၣ်စရ့ လးဖိဃ့ၢ်ဝဲလၢယူဒၤအမဲာ်ညါ, ဒီးယွၤဟ့ၣ်လီၤကွံာ်အီၤ လၢအစုပူၤလီၤ.17  ဒီးစီၤအဘံယၤ, ဒီးအပှၤဂီၢ်မုၢ်ကျီကွံာ်အီၤ လၢတၢ် ကျီကွံာ်ဖးဒိၣ်, ဒီးပှၤလီၤဃံၤသံလၢအံၣ်စရ့လးအကျါ,
         ပှၤဃုထၢဖိယဲၢ်ကလီၤလီၤ.
         18  လၢအကတီၢ်န့ၣ်ပှၤအံၣ် စရ့လးဖိဃၣ်ဝဲ, ဒီးပှၤယူဒၤဖိမၤနၢၤအီၤလီၤ. အဂ့ၢ်ဒ် အံၤ, သနံာ်သန့ၤအသးလၢယွၤအပၢ်တဖၣ်အကစၢ်လီၤ.19  ဒီးစီၤအဘံယၤလူၤ စီၤယၤရၤဘၣ်, ဒီးမၤန့ၢ်အဝ့ၢ်တ ဖၣ်, ဘ့ၤသ့လးဒီးအတဝီတဖၣ်, ဒီးယၡၤနၤဒီးအတဝီ
         တဖၣ်, ဒီးအ့ဖရဲၣ်ဒီးအတဝီတဖၣ်လီၤ.20  ဒီးလၢစီၤအဘံယၤအမုၢ်နံၤတဖၣ်န့ၣ် စီၤယၤရၤဘၣ် တဆူၣ်ထီၣ်လၢၤဘၣ်. ဒီးယွၤတီၢ်အီၤ, ဒီးသံဝဲလီၤ.21  ဒီးစီၤအဘံယၤဆူၣ်ထီၣ်, ဒီးဟံးန့ၢ်အမါ တဆံလွံၢ် ဂၤ, ဒီးထီၣ်ဖိအဖိခွါခံဆံခံဂၤ, ဒီးအဖိမုၣ်တဆံဃုဂၤ
         လီၤ.22  ဒီးတၢ်အိၣ်လီၤတဲာ်ဘၣ်ဃးဒီး စီၤအဘံယၤ, ဒီးအ ကျဲတဖၣ်, ဒီးအတၢ်ကတိၤတၢ်တဖၣ်န့ၣ်ကွဲးအသးလၢ
         ဝံဧံးဒိၤအလံာ်ဃဲၤဖျါတၢ်အပူၤလီၤ.

၁၄141  ဒီးစီၤအဘံယၤမံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤလၢစီၤဒၤဝံးအဝ့ၢ်ပူၤ, ဒီးအဖိခွါစီၤအၤစါကဲထီၣ်စီၤ
         ပၤလၢအလီၢ်န့ၣ်လီၤ. လၢအမုၢ်နံၤတဖၣ်န့ၣ် ထံဧိၤကီၢ် ဧိၤအိၣ်မုာ်ဝဲဆံဆဲၣ်နံၣ်လီၤ.2  ဒီးစီၤအၤစါ မၤတၢ်လၢအဂ့ၤ, ဒီးတၢ်လၢအလိၤလၢ ယွၤအကစၢ်အမဲာ်လီၤ.
         3  ဒီးမၤဟးဂီၤကွံာ်ပှၤတခီဘီမုၢ် ဖိအတၢ်လုၢ်လီၢ်တဖၣ်, ဒီးတၢ်အလီၢ်ထီၣ်ထီတဖၣ်, ဒီး မၤကၢ်လီၤကလဲကွံာ်တၢ်ဂီၤတဖၣ်,
         ဒီးကူာ်ကွံာ်အရှ့ရၤ,―4  ဒီးမၤလိာ်ယူဒၤဒ်သိး အကဃုန့ၢ်ယွၤအပၢ်တဖၣ်အက စၢ်, ဒီးတိၢ်န့ၢ်တၢ်သိၣ်တၢ်သီ, ဒီးတၢ်မၤလိာ်လီၤ.
         5  ဒီး မၤဟးဂီၤကွံာ်တၢ်အလီၢ်ထီၣ်ထီတဖၣ်, ဒီးတၢ်ဂီၤတဖၣ် လၢယူဒၤအဝ့ၢ်ခဲလၢာ်အပူၤ, ဒီးဘီမုၢ်အိၣ်ဘှီၣ်ကလာ်
         လၢအမဲာ်ညါလီၤ.6  ဒီးတ့ဝ့ၢ်အိၣ်ဝဲဒီးအခိၣ်ဒူတဖၣ် လၢယူဒၤအပူၤလီၤ. အဂ့ၢ်ဒ်အံၤ, ထံဧိၤကီၢ်ဧိၤအိၣ်ဘှံးဝဲလီၤ.
         ဒီးတၢ်ဒုးတၢ် တအိၣ်လၢၤဘၣ်လၢ နံၣ်တဖၣ်အပူၤဘၣ်. အဂ့ၢ်ဒ်အံၤ, ယွၤဒုးအိၣ်ဘှံးအီၤလီၤ.7  ဒီးစံးလၢယူဒၤ, မ်ပတ့ဝ့ၢ်တဖၣ်အံၤ, ဒီးမၤဝးတရံး အီၤလၢခိၣ်ဒူ, ဒီးတၢးထီ, ဒီးတြဲၤ, ဒီးနီၣ်ဘိတက့ၢ်.
         ထံဧိၤကီၢ်ဧိၤအိၣ်ဒံးလၢပမဲာ်ညါလီၤ. အဂ့ၢ်ဒ်အံၤ, ပဃု ယွၤပကစၢ်လီၤ. ပဃုအီၤ, ဒီးဒုးအိၣ်ဘှံးပှၤတခီလၢ်လၢ်
         လီၤ. ဒီးတ့ဝဲ, ဒီးဘီၣ်ထီၣ်ညီထီၣ်လီၤ.8  ဒီးစီၤအၤစါအိၣ်ဝဲဒီး ပှၤသုးမုၢ်လၢအစိာ်ကတီၤ, ဒီး ဘီဧိၤနးဧိၤ, လၢယူဒၤအကျါန့ၣ်ပှၤသၢကလီၤ,
         ဒီးပှၤ လၢအစိာ်ကတီၤ, ဒီးသူထီၣ်ချံၣ်လၢဘံၣ်ယၤမံၣ်အကျါ န့ၣ် ပှၤခံကလီၤဃိးကလးလီၤ. အဝဲသ့ၣ်တဖၣ်န့ၣ်ခဲ
         လၢာ်မ့ၢ်ပှၤအဒိၣ်အဆူၣ်လီၤ.9  ဒီးပှၤကူၤၡးဖိစီၤစ့ရၤဟဲထီၣ်ထီဒါအီၤ, အိၣ်ဒီးပှၤသုး ဖိတကကွဲၢ်, ဒီးလ့ၣ်ကဟၣ်သၢကယၤ, ဒီးဟဲဝဲဆူမ
         ရ့ၡၤလီၤ.
         10  ဒီးစီၤအၤစါလဲၤထီၣ်ထီဒါအီၤ, ဒီးကတဲာ် ကတီၤတၢ်ဒုးသုးလၢ ကစၢၢ်ကဆူးစဖၤသး လၢမရ့ၡၤ အပူၤလီၤ.11  ဒီးစီၤအၤစါကိးထီၣ် ယွၤအကစၢ်ဒီးစံးဝဲဒၣ်, ယွၤဧၢ, လၢအအါမ့ၢ်ဂ့ၤ, လၢအစှၤမ့ၢ်ဂ့ၤ, နမၤစၢၤတၢ်ဒ်သိးသိး
         လီၤ. မၤစၢၤပှၤတက့ၢ်, ယွၤပကစၢ်ဧၢ, အဂ့ၢ်ဒ်အံၤ, ပ သန့ၤပသးလၢနၤ, ဒီးပလဲၤထီဒါပှၤဂီၢ်မုၢ်ဖးဒိၣ်အံၤလၢ
         နမံၤလီၤ. ယွၤဧၢ, နမ့ၢ်ပကစၢ်လီၤ. မ်ပှၤကညီအသု တမၤနၢၤနၤတဂ့ၤ.12  ဒီးယွၤကျီကွံာ်ပှၤကူၤၡးဖိ လၢစီၤအၤစါအမဲာ်ညါ, ဒီး13  လၢယူဒၤအမဲာ်ညါ, ဒီးပှၤကူၤၡးဖိဃ့ၢ်ကွံာ်ဝဲလီၤ. ဒီးစီၤ အၤစါ, ဒီးပှၤဂီၢ်မုၢ်လၢအအိၣ်ဒီးအီၤန့ၣ်လူၤအီၤပၢၢ်လၢ
         ကရၢ်, ဒီးပှၤကူၤၡးဖိလီၤဃံၤဝဲ, ဒီးမူထီၣ်က့ၤဝဲတသ့ ဘၣ်. အဂ့ၢ်ဒ်အံၤ, ဟးဂီၤဝဲလၢယွၤအမဲာ်ညါ,
         ဒီးလၢ အပှၤသုးမုၢ်အမဲာ်ညါလီၤ. ဒီးပှၤစိာ်ထီၣ်ကွံာ်တၢ်ဂုာ်န့ၢ် အါအါကလဲာ်လီၤ.14  ဒီးကျီကွံာ်ဝ့ၢ်အိၣ်ဝးတရံးကရၢ်ခဲလၢာ်လီၤ. အဂ့ၢ်ဒ် အံၤ, တၢ်ပျံၤယွၤလီၤဘၣ်အီၤလီၤ. ဒီးဂုာ်န့ၢ်ဝ့ၢ်ခဲလၢာ်
         အတၢ်ဖိတၢ်လံၤလီၤ. မ့ၢ်အတၢ်ဖိတၢ်လံၤ အိၣ်ဝဲလၢအ ပူၤအါအါကလဲာ်အဂ့ၢ်လီၤ.15  ဒီးကျီကွံာ် ဆၣ်ဖိကီၢ်ဖိအဒၢတဖၣ်အဒဲ, ဒီးစိာ်ထီၣ် ကွံာ်သိ, ဒီးမဲာ်တဲးလဲး, ဒီးကီၤလၤအူးအါအါကလဲာ်,
         ဒီးက့ၤက့ၤဝဲဆူယရူၤၡလ့ၣ်လီၤ.

၁၅151  ဒီးယွၤအသးလီၤဘၣ် စီၤဧိၤဒ့းအဖိခွါ စီၤဧစၤရယၤ အလိၤ,
         2  ဒီးလဲၤထီၣ်သဂၢၢ်စီၤအၤစါ, ဒီးစံးဝဲ, ကနၣ် ယကလုၢ်တက့ၢ်, စီၤအၤစါ, ဒီးယူဒၤ, ဒီးဘံၣ်ယၤမံၣ်ခဲ
         လၢာ်သ့ၣ်ဧၢ, တုၤသုအိၣ်ဒီးယွၤဒီး, ယွၤအိၣ်ဒီးသုလီၤ. ဒီးသုမ့ၢ်ဃုအီၤဒီး, သုကထံၣ်န့ၢ်အီၤလီၤ.
         ဒီးသုမ့ၢ်လဲၤ သဒၣ်အီၤဒီး, ကလဲၤသဒၣ်သုလီၤ.3  ဒီးအါနံၤအါသီန့ၣ်အံၣ်စရ့လး တအိၣ်ဘၣ်ဒီးကစၢ် အမ့ၢ်အတီ, ဒီးတအိၣ်ဘၣ်ဒီးပှၤလုၢ်တၢ်အဒိၣ်သိၣ်လိ
         တၢ်, ဒီးတအိၣ်ဘၣ်ဒီးတၢ်သိၣ်တၢ်သီဘၣ်.
         4  ဘၣ်ဆၣ် ဒီးတုၤအဘၣ်တၢ်ကိၢ်တၢ်ဂီၤဒီး, ဃၣ်က့ၤအသးဆူယွၤ အံၣ်စရ့လးအကစၢ်အအိၣ်, ဒီးဃုအီၤ,
         ဒီးထံၣ်န့ၢ်အီၤ လီၤ.5  ဒီးလၢအကတီၢ်ဖဲန့ၣ်ပှၤလၢအဟးထီၣ်မ့ၢ်ဂ့ၤ, ပှၤလၢ အဟဲနုာ်မ့ၢ်ဂ့ၤ, အတၢ်ခုၣ်တၢ်မုာ်တအိၣ်ဘၣ်.
         တၢ်ကိၢ် တၢ်ဂီၤဒိၣ်ဒိၣ်ကလဲာ်အိၣ်လၢ ပှၤအအိၣ်အဆိးလၢကီၢ် တဖၣ်အပူၤခဲလၢာ်လီၤ.
         6  ဒီးပှၤတကလုာ်မၤဟးဂီၤပှၤ တကလုာ်, ဒီးဝ့ၢ်တဝ့ၢ်မၤဟးဂီၤဝ့ၢ်တဝ့ၢ်လီၤ. အဂ့ၢ်ဒ် အံၤ, ယွၤမၤနးမၤဖှီၣ်အီၤလၢ
         တၢ်ကိၢ်တၢ်ဂီၤအကလုာ် ကလုာ်လီၤ.7  ဒီးပာ်ဆူၣ်သုသးတက့ၢ်. မ်သုစုအသုတလီၤဘှါတ ဂ့ၤ. အဂ့ၢ်ဒ်အံၤ, သုမၤတၢ်ကအိၣ်ဝဲဒီးအဘူးအလဲလီၤ.8  ဒီးတုၤစီၤအၤစါနၢ်ဟူတၢ်ကတိၤတဖၣ်န့ၣ်, ဒီးဝံဧိၤဒ့း ကတိၤတၢ်လၢဝံအကျိာ်ဒီး, ပာ်ဆူၣ်ထီၣ်အသး,
         ဒီးမၤ ဟးဂီၤကွံာ်တၢ်ဂီၤသးဘၣ်အၢလၢယူဒၤ, ဒီးဘံၣ်ယၤမံၣ် အကီၢ်ပူၤ, ဒီးလၢဝ့ၢ်တဖၣ်အပူၤလၢအမၤန့ၢ်လၢကစၢၢ်
         အ့ဖရဲၣ်, ဒီးမၤက့ၤယွၤအတၢ်လုၢ်လီၢ်လၢအအိၣ်ဝဲလၢ ယွၤအဟံၣ်အတၢ်ခိၣ်ဒုးထီၣ်အသးအမဲာ်ညါလီၤ.9  ဒီးဒုးအိၣ်ဖှိၣ်ရိဖှိၣ်ယူဒၤဒီးဘံၣ်ယၤမံၣ်ခဲလၢာ်, ဒီးပှၤ တခီဘီမုၢ်ဖိလၢအအိၣ်ဝဲဒီးအီၤလၢအ့ဖရဲၣ်,
         ဒီးမနၤရှ့ၤ အကျါ, ဒီးလၢစူၤမ့းအိၣ်အကျါလီၤ. (အဂ့ၢ်ဒ်အံၤ, တုၤ ပှၤထံၣ်ဝဲလၢယွၤ, အကစၢ်အိၣ်ဝဲဒီးအီၤ
         ဒီးပှၤလီၤဘၣ် ဆူအအိၣ်တခီ လၢအံၣ်စရ့လးအကျါ အါအါကလဲာ် လီၤ.)10  ဒီးလၢစီၤအၤစါကဲစီၤပၤတဆံယဲၢ်နံၣ်တနံၣ်, လါသၢ လါတလါန့ၣ်, ပှၤအိၣ်ဖှိၣ်ရိဖှိၣ်ဝဲလၢ ယရူၤၡလ့ၣ်အပူၤ
         လီၤ.11  ဒီးတၢ်လၢမုၢ်တနံၤန့ၣ် လုၢ်ယွၤလၢဂီၤဖံးနွံကယၤ, ဒီး သိနွံကထိ, လၢတၢ်ဂုာ်န့ၢ်လၢအဟဲစိာ်ဝဲတဖၣ်အကျါ
         လီၤ.12  ဒီးအၢၣ်လီၤအီလီၤတၢ်လၢ အကဃုယွၤအပၢ်တဖၣ် အကစၢ် လၢအသးဒီဖျၢၣ်ညါ, ဒီးလၢအသး တုၤအ လၢာ်,
         13  ဒီးပှၤလၢအတဃုဘၣ်ယွၤ တဂၤလၢ်လၢ်န့ၣ်, အဒိၣ်ဂ့ၤ, အဆံးဂ့ၤ, ပိာ်မုၣ်ဂ့ၤ, ပိာ်ခွါဂ့ၤ, ကဘၣ်တၢ်မၤ
         သံအီၤလီၤ.
         14  ဒီးဆိၣ်တၢ်ဒီးယွၤလၢအသီၣ်ဖးဒိၣ်, ဒီးလၢ တၢ်ကိးပသူထီၣ်, ဒီးလၢကွဲၤ, ဒီးလၢတနွဲလီၤ.
         15  ဒီးယူဒၤ ခဲလၢာ်အသးခုဝဲလၢတၢ်ဆိၣ်အဃိလီၤ. အဂ့ၢ်ဒ်အံၤ, ဆိၣ် ဝဲလၢအသးဒီဖျၢၣ်ညါ, ဒီးဃုယွၤလၢအဆၢတၢ်တုၤအ
         လၢာ်, ဒီးထံၣ်န့ၢ်ဝဲ, ဒီးယွၤဒုးအိၣ်ဘှံးအီၤဝးတရံးဝဲလီၤ.16  ဒီးစီၤပၤအၤစါ သုးကွံာ်အမိၢ်ဒၣ်လဲာ် နီၢ်မၤကၤလၢ နီၢ်ပၤမုၣ်အလီၢ်လၢ အတၢ်တ့အရှ့ရၤအဂီၤ အဃိန့ၣ်
         လီၤ. ဒီးစီၤအၤစါကူာ်လီၤကွံာ်အတၢ်ဂီၤ, ဒီးယီၢ်လီၤတံၢ် ဝဲ, ဒီးဆူးထီၣ်ကွံာ်ဝဲလၢထံကျိကံဒြိၣ်အနံၤလီၤ.17  ဒီးတၢ်အလီၢ်ထီၣ်ထီတဖၣ်န့ၣ် တဘၣ်တၢ်သုးကွံာ် ဘၣ်, ဘၣ်ဆၣ်ဒီးစီၤအၤစါအသးအိၣ်ဝဲဒီဖျၢၣ်တစိၤဒၣ်
         အီၤလီၤ.
         18  ဒီးဟဲစိာ်တၢ်လၢအပၢ်မၤဘူၣ်ဝဲ, ဒီးတၢ်လၢ အမၤဘူၣ်အကစၢ်ဒၣ်ဝဲတဖၣ်ဆူယွၤအဟံၣ်ပူၤ, ကျိၣ်ဧိၤ
         စ့ဧိၤ, ဒီးထူဧိၤလွဲဧိၤ, ဒီးတၢ်အဃၢၤအဃိၢ်လီၤ.19  ဒီးတၢ်ဒုးသုးတအိၣ်ဘၣ် တုၤလီၤစီၤအၤစါ ကဲစီၤပၤ အနံၣ်ပှဲၤထီၣ်သၢဆံယဲၢ်နံၣ်န့ၣ်လီၤ.

၁၆161  ဒီးလၢစီၤအၤစါကဲစီၤပၤသၢဆံဃုနံၣ်တနံၣ်န့ၣ် အံၣ်စ ရ့လးအစီၤပၤဘါၡၤန့ၣ် လဲၤထီဒါယူဒၤ, ဒီးတ့ရၤမါဒ်
         သိးအကတြီပှၤလဲၤထီၣ်, ဒီးဟဲနုာ်လၢယူဒၤအစီၤပၤအၤ စါအအိၣ်လီၤ.2  ဒီးစီၤအၤစါဟံးန့ၢ် ကျိၣ်ဧိၤစ့ဧိၤ, ဒီးထူဧိၤလွဲဧိၤလၢ ယွၤအဟံၣ်အပာ်ဖှိၣ်အပူၤ, ဒီးလၢစီၤပၤအဟံၣ်
         အပာ် ဖှိၣ်အလီၢ်ပူၤ, ဒီးဟ့ၣ်ယုၢ်ဝဲဆူစူၤရံအစီၤပၤဘ့ၣ်ဟဒးလၢ အအိၣ်ဝဲဆိးဝဲလၢဒၤမ့ၤစ့းအပူၤ,
         ဒီးစံးဝဲဒၣ်,
         3  တၢ်အၢၣ် လီၤအီလီၤအိၣ်ဝဲဒီးယၤဒီးနၤ, ဒ်ယပၢ်ဒီးနပၢ်အသိးန့ၣ် လီၤ. ကွၢ်ကွၢ်, ယဟ့ၣ်ယုၢ်နၤလၢကျိၣ်ဧိၤစ့ဧိၤ,
         ဒီးထူ ဧိၤလွဲဧိၤလီၤ. ဒီးမၤဟးဂီၤနတၢ်အၢၣ်လီၤအီလီၤဒီးအံၣ်စ ရ့လးအစီၤပၤဘါၡၤ ဒ်သိးအကဟးထီၣ်ကွံာ်လၢယအိၣ်
         တက့ၢ်.4  ဒီးစီၤဘ့ၣ်ဟဒးဒိကနၣ် စီၤပၤအၤစါအကလုၢ်, ဒီးမၢ လီၤအပှၤသုးမုၢ်အခိၣ်တဖၣ် ထီဒါအံၣ်စရ့လးအဝ့ၢ်တ
         ဖၣ်, ဒီးကျီကွံာ်ဧံၤယိၣ်, ဒီးဒၣ်, ဒီးအၤဘ့ၤလးမဲၣ်, ဒီးနး သၤလံအဝ့ၢ်ပာ်ဖှိၣ်တၢ်ခဲလၢာ်လီၤ.5  ဒီးတုၤစီၤဘါၡၤနၢ်ဟူဝဲဒီး, တၢ်မၤအသးလၢအတ့ရၤ မါန့ၣ်အိၣ်ကတီၢ်ဝဲ, ဒီးပာ်တ့ၢ်အတၢ်မၤလီၤ.6  ဒီးစီၤပၤအၤစါဟံးန့ၢ်ယူဒၤခဲလၢာ်, ဒီးပှၤစိာ်ထီၣ်ကွံာ် ရၤမါအလၢၢ်တဖၣ်, ဒီးအသ့ၣ်တဖၣ်လၢစီၤဘါၡၤမၤဝဲ
         လၢအီၤလီၤ. ဒီးတ့က့ဘၢ်, ဒီးမံးစပၤလၢအီၤလီၤ.7  ဒီးလၢအကတီၢ်ဖဲန့ၣ်ပှၤထံၣ်တၢ် စီၤဃနၤနံဟဲဝဲဆူ ယူဒၤအစီၤပၤအၤစါအအိၣ်, ဒီးစံးဘၣ်အီၤ, မ့ၢ်နသန့ၤန
         သးလၢစူၤရံအစီၤပၤ, ဒီးတသန့ၤဘၣ်နသးလၢယွၤနက စၢ်ဘၣ်ဒီး, စူၤရံအစီၤပၤအပှၤသုးမုၢ် ပူၤဖျဲးလၢနစုပူၤ
         လီၤ.
         8  ပှၤကူၤၡးဖိ, ဒီးပှၤလူဘးဖိမ့ၢ်ပှၤသုးမုၢ်ဂီၢ်မုၢ်အိၣ် ဒီးလ့ၣ်ကဟၣ်, ဒီးပှၤကသ့ၣ်သုးဖိအါအါကလဲာ်,
         တမ့ၢ် ဘၣ်ဧါ. ဘၣ်ဆၣ်ဒီးမ့ၢ်နသန့ၤနသးလၢယွၤသတးဒီး, ယွၤဟ့ၣ်လီၤကွံာ်ဝဲလၢနစုပူၤလီၤ.
         9  အဂ့ၢ်ဒ်အံၤ, ယွၤအ မဲာ်ဟးဝ့ၤဝီၤတၢ်လၢ ဟီၣ်ခိၣ်ချၢဒီဘ့ၣ်ညါ, ဒ်သိးအက ပာ်ဆူၣ်ထီၣ်အသးလၢပှၤလၢအအိၣ်ဒီး
         အသးဒီဖျၢၣ်ဒီး အီၤတဖၣ်အဂီၢ်န့ၣ်လီၤ. လၢတၢ်န့ၣ်တမံၤအဂ့ၢ်န့ၣ်မ့ၢ်န မၤတၢ်ကလီကလီလီၤ. မၤသးဒ်န့ၣ်ဒီးတုၤအံၤဆူညါန
         ကအိၣ်ဒီးတၢ်ဒုးသုးလီၤ.10  ဒီးစီၤအၤစါသးထီၣ်ဘၣ် ပှၤထံၣ်တၢ်တဂၤန့ၣ်, ဒီးဒၢ နုာ်အီၤလၢဃိာ်ပူၤလီၤ. အဂ့ၢ်ဒ်အံၤ, အသးဒိၣ်ထီၣ်ဆူၣ်
         ဆူၣ်ကလဲာ်လၢတၢ်န့ၣ်တမံၤအဃိလီၤ. ဒီးလၢအဆၢ အကတီၢ်ဖဲန့ၣ် စီၤအၤစါမၤကိၢ်မၤဂီၤ ပှၤလၢပှၤဂီၢ်မုၢ်အ
         ကျါတဖၣ်န့ၣ်လီၤ.11  ဒီးကွၢ်ကွၢ်, တၢ်ဘၣ်ဃးဒီးစီၤအၤစါ, တၢ်အခီၣ်ထံး ဒီးတၢ်အကတၢၢ်န့ၣ်, ကွၢ်ကွၢ်, ကွဲးအသးလၢယူဒၤ,
         ဒီးအံၣ်စရ့လးအစီၤပၤအလံာ်ပူၤလီၤ.12  ဒီးစီၤအၤစါကဲစီၤပၤသၢဆံခွံနံၣ်တနံၣ်န့ၣ် အခီၣ်ဆါ ထီၣ်, ဒီးအတၢ်ဆါဒိၣ်ထီၣ်ဘၣ်ဆၣ်ဒီး, လၢအဘၣ်
         တၢ်ဆါန့ၣ်တဃုဘၣ်ယွၤဘၣ်. မ့ၢ်အဃုကသံၣ်သရၣ် တဖၣ်တခီလီၤ.13  ဒီးစီၤအၤစါမံဝဲဒီးအပၢ်တဖၣ်, ဒီးလၢအကဲစီၤပၤလွံၢ် ဆံတနံၣ်န့ၣ်သံဝဲလီၤ.14  ဒီးပှၤခူၣ်လီၤကွံာ်အီၤလၢ အတၢ်သွၣ်ခိၣ်ဒၣ်ဝဲ အပူၤ လၢအခူၣ်လီၤဝဲလၢအဂီၢ်ဒၣ်ဝဲ လၢစီၤဒၤဝံးအဝ့ၢ်ပူၤ,
         ဒီး ပာ်လီၤအီၤလၢလီၢ်မံတပူၤလၢအပှဲၤဝဲဒီးတၢ်နၢမူ, ပှၤတိၢ် မၤဃါဃုာ်တၢ်သိနၢမူ အတၢ်မၤအကလုာ်ကလုာ်,
         ဒီး ပှၤဆိၣ်ကဲၤတၢ်ဆိၣ်ကဲၤဖးဒိၣ်လၢအဂီၢ်လီၤ.

၁၇171  ဒီးအဖိခွါစီၤယဟိၤၡၤဖးကဲထီၣ် စီၤပၤလၢအလီၢ်, ဒီး မၤဆူၣ်ထီၣ်အသးထီဒါအံၣ်စရ့လးလီၤ.2  ဒီးပာ်ပှၤသုးဖိတဖၣ်လၢ ယူဒၤအဝ့ၢ်အိၣ်ဒီးအခိၣ်ဒူခဲ လၢာ်အပူၤ, ဒီးပာ်လီၤပှၤပၢၤတၢ်ဖိတဖုတဖု
         လၢကီၢ် ယူဒၤအပူၤ, ဒီးလၢအ့ဖရဲၣ်အဝ့ၢ်တဖၣ်အပူၤ လၢအပၢ် မၤန့ၢ်ဝဲလီၤ.3  ဒီးယွၤအိၣ်ဝဲဒီးစီၤယဟိၡၤဖးလီၤ. အဂ့ၢ်ဒ်အံၤ, ပိာ်အ ပၢ်စီၤဒၤဝံးအကျဲခီၣ်ထံးတဖၣ်န့ၣ်, ဒီးတဃုဘၣ်ဘဧၤ
         လးတဖၣ်ဘၣ်.
         4  ဒီးဃုယွၤအပၢ်အကစၢ်, ဒီးလဲၤဝဲလၢ အတၢ်မၤလိာ်အပူၤ, ဒီးတမၤထွဲဘၣ်အံၣ်စရ့လးအမၤ တၢ်အခံဘၣ်.5  ဒီးယွၤဒုးအိၣ်ဂၢၢ်ဆိးကျၢၤဘီမုၢ်လၢအစုပူၤ, ဒီးယူဒၤ ခဲလၢာ်ဟဲစိာ်ခိၣ်ဖးတဖၣ်ဆူ စီၤယဟိၤၡၤဖးအအိၣ်,
         ဒီး အိၣ်ဝဲဒီး တၢ်ထူးတၢ်တီၤ, ဒီးတၢ်လၤကပီၤအါအါက လဲာ်လီၤ.6  ဒီးအသးဆူၣ်ထီၣ်ဝဲလၢယွၤအကျဲ, ဒီးသုးကွံာ်တၢ်အ လီၢ်ထီၣ်ထီတဖၣ်, ဒီးအရှ့ရၤတဖၣ်လၢယူဒၤအပူၤလီၤ.7  ဒီးလၢအကဲစီၤပၤသၢနံၣ်တနံၣ်န့ၣ် မၢလီၤအပဒိၣ်ဖး ဒိၣ်တဖၣ်, စီၤဘ့ၣ်ဃၤယံလး, ဒီးစီၤဧိၤဘါဒယၤ,
         ဒီး စီၤစကၤရယၤ, ဒီးစီၤနၤသန့လး, ဒီးစီၤမံၤကါယၤ, ဒ် သိးအကသိၣ်လိတၢ်လၢယူဒၤအဝ့ၢ်ပူၤန့ၣ်လီၤ.8  ဒီးအိၣ်ဒီးအီၤန့ၣ်ပှၤလ့ၤဝံဖိတဖၣ်, စီၤၡမါယၤ, ဒီးစီၤ နသၤနံယၤ, ဒီးစီၤစဘၤဒယၤ, ဒီးစီၤဧစၤအ့လး,
         ဒီးစီၤ ၡမံရမိး, ဒီးစီၤယိနၤသၣ်, ဒီးစီၤအဒိနံၤယၤ, ဒီးစီၤတိၤ ရံယၤ, ဒီးစီၤတိအဒိၤနံယၤ, ပှၤလ့ၤဝံဖိတဖၣ်,
         ဒီးအိၣ် ဒီးအီၤလၢပှၤလုၢ်တၢ်အဒိၣ်စီၤအလံၡမၤ, ဒီးစီၤယဟိရၣ် လီၤ.9  ဒီးသိၣ်လိတၢ်လၢယူဒၤအပူၤ, ဒီးယွၤအလံာ်တၢ်သိၣ် တၢ်သီအိၣ်ဒီးအီၤ, ဒီးလဲၤဝ့ၤဝီၤတၢ်လၢ ယူဒၤအဝ့ၢ်ခဲ
         လၢာ်အပူၤ, ဒီးသိၣ်လိပှၤဂီၢ်မုၢ်လီၤ.10  ဒီးတၢ်ပျံၤယွၤလီၤဘၣ်လၢ ကီၢ်တဖၣ် အပှၤဘီမုၢ်ဖိ လၢအအိၣ်ဝးတရံးယူဒၤ, ဒီးတဒုးသုးဘၣ်ဒီးစီၤယဟိ
         ၡၤဖးဘၣ်.11  ဒီးပှၤလၢပှၤဖလ့ၡသးဖိအကျါတဖၣ် ဟဲစိာ်ခိၣ်ဖးဆူ စီၤယဟိၡၤဖးအအိၣ်, ဒီးဟ့ၣ်သွဲအစ့, ဒီးပှၤဧ့ရ့းဖိဟဲစိာ်
         န့ၢ်အီၤလၢသိ, ဒီးမဲာ်တဲးလဲးတဖၣ်, သိဖါနွံကထိနွံက ယၤ, ဒီးမဲာ်တဲးလဲးဖါနွံကထိနွံကယၤလီၤ.12  ဒီးစီၤယဟိၡၤဖးဒိၣ်ထီၣ်ဒိၣ်ထီၣ်, ဒီးတ့တိာ်, ဒီးဝ့ၢ် တၢ်ပာ်ဖှိၣ်တၢ်လၢယူဒၤအပူၤလီၤ.
         13  ဒီးမၤထီၣ်တၢ်အါ အါကလဲာ်လၢယူဒၤအဝ့ၢ်တဖၣ်အပူၤ, ဒီးပှၤသုးဖိ, ဒီး ပှၤအဒိၣ်အဆူၣ်အိၣ်ဝဲလၢယရူၤၡလ့ၣ်အပူၤလီၤ.14  ဒီးအအံၤမ့ၢ်အတၢ်ဂံၢ် ဒ်အပၢ်အဟံၣ်အသိး, လၢယူ ဒၤအကျါပှၤတကထိအခိၣ်တဖၣ် စီၤဧၤဒနနၤမ့ၢ်တၢ်အ
         ခိၣ်, ဒီးပှၤအဒိၣ်အဆူၣ်အိၣ်ဒီးအီၤသၢကလီၤလီၤ.
         15  ဒီး တၢ်အခိၣ်ခံဂၤတဂၤစီၤယိဃၤနၣ်, ဒီးပှၤခံကလီၤဃိးက လးအိၣ်ဒီးအီၤလီၤ.
         16  ဒီးသၢဂၤတဂၤစီၤစံးကရံးအဖိခွါ စီၤဧမၤစယၤလၢအဟ့ၣ်လီၤဒၣ်အသးလၢယွၤ, ဒီးပှၤအ ဒိၣ်အဆူၣ်အိၣ်ဒီးအီၤခံကလီၤလီၤ.17  ဒီးလၢဘံၣ်ယၤမံၣ်အကျါန့ၣ် ပှၤအဒိၣ်အဆူၣ်စီၤအ လံဒၤ, ဒီးပှၤအိၣ်ဒီးအစုကဝဲၤ, ဒီးချံၣ်, ဒီးကတီၤတဖၣ်
         အိၣ်ဒီးအီၤခံကလီၤလီၤ.
         18  ဒီးခံဂၤတဂၤ စီၤယဟိစဘး, ဒီးပှၤကတဲာ်ကတီၤအသး လၢဒုးတၢ်အဂီၢ်အိၣ်ဒီးအီၤ တကလီၤဃိးကလးလီၤ.19  အဝဲသ့ၣ်တဖၣ်န့ၣ် အိၣ်ခိးစီၤပၤလီၤ. လၢန့ၣ်အမဲာ် ညါ ပှၤလၢစီၤပၤပာ်ဝဲလၢ ဝ့ၢ်အိၣ်ဒီးအခိၣ်ဒူတဖၣ်လၢ
         ယူဒၤဒီဘ့ၣ်ညါအပူၤအိၣ်ဝဲလီၤ.

၁၈181  ဒီးစီၤယဟိၡၤဖးအိၣ်ဝဲဒီးတၢ်ထူးတၢ်တီၤ, ဒီးတၢ်လၤ ကပီၤအါအါကလဲာ်, ဒီးဒီသိၣ်ဒီသီဒီးစီၤအၤဃာ်လီၤ.2  ဒီးလၢနံၣ်တဖၣ်အလီၢ်ခံန့ၣ် လဲၤလီၤဝဲဆူစီၤအၤဃာ် အအိၣ်လၢၡၤမရံအပူၤ, ဒီးစီၤအၤဃာ်မၤသံသိဒီးဂီၤဖံး
         လၢအဂီၢ်အါအါကလဲာ်, ဒီးလၢပှၤဂီၢ်မုၢ်လၢအအိၣ်ဒီး အီၤအဂီၢ်, ဒီးသဆၣ်ထီၣ်အခံ ဒ်သိးအကလဲၤထီၣ်ဒီး
         အီၤဆူရၤမိးကံးလဧးန့ၣ်လီၤ.3  ဒီးအံၣ်စရ့လးအစီၤပၤ အၤဃာ်စံးလၢ ယူဒၤအစီၤပၤ ယဟိၡၤဖး, နကလဲၤတၢ်ဒီးယၤဆူရၤမိးကံးလဧးန့ၣ်ဧါ.
         ဒီးစံးဆၢအီၤ, ယဲဒၣ်အံၤယမၤသးဒ်နၤအသိးန့ၣ်, ဒီးယ ပှၤဂီၢ်မုၢ် ဒ်နပှၤဂီၢ်မုၢ်အသိးန့ၣ်, ဒီးကအိၣ်ဒီးနၤလၢတၢ်
         ဒုးသုးအပူၤလီၤ.4  ဒီးစီၤယဟိၡၤဖးစံးဘၣ် အံၣ်စရ့လးအစီၤပၤ, သံကွၢ် လၢ်လၢယွၤအကလုၢ်ကထါလၢ မုၢ်မဆါတနံၤအံၤတ က့ၢ်.5  ဒီးအံၣ်စရ့လးအစီၤပၤ ဒုးအိၣ်ဖှိၣ်ရိဖှိၣ်ဝံတဖၣ်, ပှၤ လွံၢ်ကယၤ, ဒီးစံးဘၣ်အီၤ, ပဘၣ်လဲၤထီၣ်ဆူရၤမိးကံး
         လဧးဒ်သိးပကဒုးတၢ်, ပကဘၣ်အိၣ်လဲၣ်. ဒီးစံးဝဲဒၣ်, လဲၤထီၣ်တက့ၢ်. အဂ့ၢ်ဒ်အံၤ, ယွၤကဟ့ၣ်လီၤကွံာ်အီၤ
         လၢစီၤပၤအစုပူၤလီၤ.6  ဒီးစီၤယဟိၡၤဖးစံးဝဲဒၣ်, ယွၤအဝံတအိၣ်လၢၤဘၣ်ဖဲ အံၤတဂၤဂၤ, ဒ်သိးပကသံကွၢ်အီၤစ့ၢ်ကီးဧါ.7  ဒီးအံၣ်စရ့လးအစီၤပၤစံးဆၢစီၤယဟိၡၤဖး, ပှၤလၢပ ကသံကွၢ်ယွၤလၢအီၤအိၣ်ဒံးတဂၤ, စီၤယံးမလၤအဖိခွါ
         စီၤမံၤကါယၤလီၤ. ဘၣ်ဆၣ်ဒီးယသးဟ့အီၤလီၤ. အဂ့ၢ် ဒ်အံၤ, တကတိၤတၢ်ဂ့ၤလၢဝံအကျိာ်လၢယဂ့ၢ်ယကျိၤ
         နီတဘျီဘၣ်, မ့ၢ်တၢ်အၢကိးဘျီဒဲးလီၤ. ဒီးစီၤယဟိၡၤ ဖးစံးဝဲဒၣ်, မ်စီၤပၤအသုတစံးဒ်န့ၣ်တဂ့ၤ.8  ဒီးအံၣ်စရ့လးအစီၤပၤ ကိးန့ၢ်ပှၤဒ့ဒံၣ်တဂၤ, ဒီးစံးဝဲ ဒၣ်, ဒုးဟဲစီၤယံးမလၤအဖိခွါစီၤမံၤကါယၤချ့ချ့တက့ၢ်.9  ဒီးအံၣ်စရ့လးအစီၤပၤ, ဒီးယူဒၤအစီၤပၤယဟိၡၤဖး ကၤအယၣ်, ဒီးဆ့ၣ်နီၤတဂၤလၢအလီၢ်ပစိာ်, တဂၤလၢ
         အလီၢ်ပစိာ်, လၢတၢ်အလီၢ်ဖဲတၢ်လဲၤနုာ်ဆူၡၤမရံအပဲ တရီပူၤန့ၣ်, ဒီးဝံခဲလၢာ်ကတိၤတၢ်လၢဝံအကျိာ်လၢအ
         မဲာ်ညါလီၤ.10  ဒီးစီၤကနၤနါအဖိခွါစီၤစံးဒကံယၤတဂၤ တ့နၢၤထး တဖၣ်လၢအဂီၢ်, ဒီးစံးဝဲဒၣ်, ယွၤစံးဒ်အံၤ, နကဘျၢၣ်ပှၤ
         စူၤရံဖိလၢအဝဲအံၤ, တုၤနမၤလၢာ်အီၤလီၤ.
         11  ဒီးဝံခဲလၢာ် န့ၣ်ကတိၤတၢ်လၢဝံအကျိာ်ဒ်န့ၣ်အသိး, ဒီးစံးဝဲဒၣ်, လဲၤ ထီၣ်ဆူရၤမိးကံးလဧး,
         ဒီးဘီၣ်ထီၣ်ညီထီၣ်တက့ၢ်. အဂ့ၢ် ဒ်အံၤ, ယွၤကဟ့ၣ်လီၤကွံာ်ဝဲလၢစီၤပၤအစုပူၤလီၤ.12  ဒီးကလူးလၢအလဲၤကိးန့ၢ် စီၤမံၤကါယၤတဂၤန့ၣ်က တိၤတၢ်ဒီးအီၤ, ဒီးစံးဝဲဒၣ်, ကွၢ်ကွၢ်, ဝံတဖၣ်အတၢ်
         ကတိၤမ့ၢ်တၢ်ဂ့ၤလၢစီၤပၤအဂ့ၢ် လၢအထးခိၣ်တပူၤဃီ လီၤ. မ်နတၢ်ကတိၤကမၤသးဒ် ပှၤလၢအကျါတဂၤအ တၢ်ကတိၤအသိးန့ၣ်,
         ဒီးကတိၤတၢ်ဂ့ၤတက့ၢ်.13  ဒီးစီၤမံၤကါယၤစံးဝဲဒၣ်, ယွၤမူဝဲန့ၣ်, တၢ်လၢယွၤစံး ဘၣ်ယၤန့ၣ်ယကကတိၤတၢ်န့ၣ်လီၤ.14  ဒီးဟဲဝဲဆူစီၤပၤအအိၣ်, ဒီးစီၤပၤစံးဝဲ, စီၤမံၤကါယၤ ဧၢ, ပဘၣ်လဲၤထီၣ်ထီဒါရၤမိးကံးလဧး ဒ်သိးပကဒုးသုး
         ဧါ, မ့ၢ်ယဘၣ်အိၣ်လဲၣ်. ဒီးစံးဘၣ်အီၤ, လဲၤထီၣ်, ဒီး ဘီၣ်ထီၣ်ညီထီၣ်တက့ၢ်. ဒီးတၢ်ကဟ့ၣ်လီၤကွံာ်ဝဲဆူသု
         စုပူၤလီၤ.15  ဒီးစီၤပၤစံးဘၣ်အီၤ, ဒ်သိးနကစံးဘၣ်ယၤထဲ တၢ်မ့ၢ် တၢ်တီလၢယွၤအမံၤန့ၣ်, ယဘၣ်ဒုးဆိၣ်နၤပှံၤဘျီလဲၣ်.16  ဒီးစံးဝဲဒၣ်, ယထံၣ်ဘၣ်အံၣ်စရ့လးခဲလၢာ်လီၤပြံလီၤ ပြါလၢကစၢၢ်လိၤ, ဒ်သိလၢအပှၤကွၢ်သိတအိၣ်ဘၣ်အ
         သိးန့ၣ်, ဒီးယွၤစံးဝဲဒၣ်, အဝဲသ့ၣ်တဖၣ်အံၤအကစၢ်တ အိၣ်ဘၣ်. မ်ပှၤက့ၤက့ၤတဂၤဆူအဟံၣ်ဒၣ်ဝဲ,
         တဂၤဆူ အဟံၣ်ဒၣ်ဝဲမုာ်မုာ်တက့ၢ်.17  ဒီးအံၣ်စရ့လးအစီၤပၤစံးဘၣ် စီၤယဟိၡၤဖး, ယစံး ဘၣ်နၤလၢ အတကတိၤဘၣ်လၢဝံအကျိာ် လၢတၢ်ဂ့ၤ လၢယဂ့ၢ်ဘၣ်.
         မ့ၢ်လၢတၢ်အၢန့ၣ်တမ့ၢ်ဘၣ်ဧါ.18  ဒီးစံးဝဲဒၣ်, မၤသးဒ်န့ၣ်ဒီးဒိကနၣ် ယွၤအကလုၢ်တ က့ၢ်. ယထံၣ်ဘၣ်ယွၤဆ့ၣ်နီၤလၢအလီၢ်ပစိာ်,
         ဒီးမူခိၣ် အသုးမုၢ်ဂီၢ်မုၢ်ခဲလၢာ် ဆၢထၢၣ်လၢအဃၢၤ, လၢအစု ထွဲတခီ, ဒီးလၢအစုစ့ၣ်တခီလီၤ.19  ဒီးယွၤစံးဝဲဒၣ်, မ့ၢ်မတၤကလွဲန့ၢ်အံၣ်စရ့လးအစီၤပၤ စီၤအၤဃာ်ဒ်သိးအကလဲၤထီၣ်, ဒီးလီၤဃံၤလၢရၤမိးကံး
         လဧးအပူၤတဂၤလဲၣ်. ဒီးတဂၤစံးဒ်အံၤ, ဒီးတဂၤစံးဒ် နုၤလီၤ.20  ဒီးသးတဂၤဟဲထီၣ်, ဒီးဆၢထၢၣ်လၢယွၤအမဲာ်ညါ, ဒီးစံးဝဲဒၣ်, ယကလွဲန့ၢ်အီၤလီၤ.21  ဒီးယွၤစံးလၢအီၤ, လၢမနုၤတမံၤလဲၣ်. ဒီးစံးဆၢအီၤ, ယကလဲၤထီၣ်, ဒီးယကကဲထီၣ်သးကဘျံးကဘျၣ်လၢ
         အဝံခဲလၢာ်အကိာ်ပူၤလီၤ. ဒီးစံးဝဲဒၣ်, နကလွဲန့ၢ်အီၤ, ဒီးမၤနၢၤတၢ်စ့ၢ်ကီးလီၤ. လဲၤထီၣ်, ဒီးမၤဒ်န့ၣ်တက့ၢ်.22  ဒီးခဲကနံၣ်အံၤ, ကွၢ်ကွၢ်, ယွၤပာ်သးကဘျံးကဘျၣ် လၢနဝံခဲလၢာ်အံၤအကိာ်ပူၤ, ဒီးယွၤကတိၤတၢ်အၢလၢ
         နဂ့ၢ်နကျိၤလီၤ.23  ဒီးစီၤကနၤနါအဖိခွါစီၤစံးဒကံယၤ သုးဘူးအသး, ဒီး ဒဲစီၤမံၤကါယၤအဘိး, ဒီးစံးဝဲဒၣ်, ဒ်သိးအကကတိၤ
         တၢ်ဒီးနၤဒီး, ယွၤအသးဟးထီၣ်လၢယၤဖဲလဲၣ်ခီလဲၣ်.24  ဒီးစီၤမံၤကါယၤစံးဝဲဒၣ်, ကွၢ်ကွၢ်, မုၢ်တနံၤလၢနလဲၤ နုာ်လၢဒၢးလၢညါတဒၢး, ဒ်သိးနကပာ်ခူသူၣ်နသးန့ၣ်
         နကသ့ၣ်ညါလီၤ.25  ဒီးအံၣ်စရ့လး အစီၤပၤစံးဝဲဒၣ်, ဟံးန့ၢ် စီၤမံၤကါ ယၤ, ဒီးစိာ်ကဒါက့ၤအီၤဆူဝ့ၢ်အခိၣ်စီၤအၤမိၣ်,
         ဒီးစီၤပၤ အဖိခွါစီၤယိၤအၣ်အအိၣ်,
         26  ဒီးစံး, စီၤပၤစံးဒ်အံၤ, ပာ် ပှၤတဂၤအံၤလၢဃိာ်ပူၤ, ဒီးလုၢ်အီၣ်လုၢ်အီၤလၢတၢ်နး တၢ်ဖှီၣ်အကိၣ်,
         ဒီးတၢ်နးတၢ်ဖှီၣ်အထံတုၤယဟဲက့ၤမုာ် မုာ်တက့ၢ်.27  ဒီးစီၤမံၤကါယၤ စံးဝဲဒၣ်, နမ့ၢ်ဟဲက့ၤမုာ်မုာ် သပှၢ် တၢၢ်ဒီး, ယွၤတကတိၤဘၣ်တၢ်လၢယၤဘၣ်.
         ဒီးစံးဝဲ ဒၣ်, ပှၤဂီၢ်မုၢ်သ့ၣ်ဧၢ, ဒိကနၣ်ကိးဂၤဒဲးတက့ၢ်.28  ဒီးအံၣ်စရ့လးအစီၤပၤ, ဒီးယူဒၤအစီၤပၤစီၤယဟိၡၤ ဖးလဲၤထီၣ်ဆူရၤမိးကံးလဧးလီၤ.29  ဒီးအံၣ်စရ့လးအစီၤပၤစံးလၢ စီၤယဟိၡၤဖး, ယက မၤလီၤဆီယသး, ဒီးလဲၤနုာ်လၢတၢ်ဒုးသုးအပူၤလီၤ.
         မ့ မ့ၢ်နဲဒၣ်အံၤကၤနယၣ်တက့ၢ်. ဒီးအံၣ်စရ့လးအစီၤပၤမၤ လီၤဆီအသး, ဒီးလဲၤနုာ်လၢတၢ်ဒုးသုးအပူၤလီၤ.30  ဒီးစူၤရံအစီၤပၤမၤလိာ် အလ့ၣ်ကဟၣ် အခိၣ်တဖၣ် ဒီးစံးဝဲဒၣ်, အဒိၣ်ဂ့ၤ, အဆံးဂ့ၤ, ဒုးတၢ်ဒီးအီၤတဂ့ၤ.
         ဒုးတၢ်ထဲလၢအံၣ်စရ့လးအစီၤပၤတဂၤဧိၤတက့ၢ်.31  ဒီးတုၤလ့ၣ်ကဟၣ်အခိၣ်တဖၣ် ထံၣ်ဘၣ်စီၤယဟိၡၤ ဖးဒီး, တၢ်မၤအသးလၢအစံးဝဲဒၣ်, မ့ၢ်ဝဲလၢအံၣ်စရ့လး
         အစီၤပၤလီၤ. ဒီးဃၣ်အသးဒ်သိးအကဒုးတၢ်ဒီးအီၤ, ဒီး စီၤယဟိၡၤဖးကိးထီၣ်တၢ်, ဒီးယွၤမၤစၢၤအီၤ,
         ဒီးဒုးဃၣ် ကွံာ်အဝဲသ့ၣ်လၢအီၤလီၤ.32  ဒီးတုၤလ့ၣ်ကဟၣ်အခိၣ်တဖၣ် ထံၣ်ဝဲလၢအတမ့ၢ် ဘၣ်အံၣ်စရ့လးအစီၤပၤဒီး, တၢ်မၤအသးလၢ အဃၣ် ကွံာ်အသးဒီးတလူၤလၢၤဘၣ်အီၤဘၣ်လီၤ.33  ဒီးပှၤတဂၤခးနါစိၤတၢ်, ဒီးဘၣ်လၢအံၣ်စရ့လးအ စီၤပၤအသဃိးအဆၢ, ဒီးအဝဲဒၣ်စံးဘၣ်အလ့ၣ်ကဟၣ် အခိၣ်,
         ဃၣ်ဃီၤနစု, ဒီးစိာ်ထီၣ်ကွံာ်ယၤလၢပှၤသုးမုၢ် အကျါတက့ၢ်. အဂ့ၢ်ဒ်အံၤ, ယဘၣ်တၢ်ဆဲးယၤလီၤ.34  ဒီးတၢ်ဒုးသုးန့ၣ် အါထီၣ်လၢမုၢ်တနံၤန့ၣ်, ဒီးပှၤဝံၣ် ဆၢထၢၣ်စီၤပၤလၢ အလ့ၣ်ကဟၣ်အပူၤ ထီဒါပှၤစူၤရံ
         ဖိတုၤမုၢ်ဟါ, ဒီးတုၤမုၢ်လီၤနုာ်ဒီး, သံဝဲလီၤ.
         
            

         
      

   
      
         19
၁၉191  ဒီးယူဒၤအစီၤပၤ စီၤယဟိၡၤဖးက့ၤက့ၤဝဲဆူ အဟံၣ် မုာ်မုာ်လၢယရူၤၡလ့ၣ်အပူၤလီၤ.2  ဒီးပှၤထံၣ်တၢ်စီၤဃနၤနံအဖိခွါစီၤယ့ၤဟူ လဲၤသဂၢၢ် ထီၣ်အီၤ, ဒီးစံးဘၣ်စီၤပၤယဟိၡၤဖး, နကမၤစၢၤပှၤတတီ
         တလိၤ, ဒီးအဲၣ်ပှၤလၢအသးဟ့ယွၤန့ၣ်ဧါ. တၢ်သးထီၣ် ဘၣ်နၤလၢယွၤအမဲာ်ညါလၢတၢ်န့ၣ်အဃိလီၤ.
         3  ဘၣ် ဆၣ်ဒီးတၢ်အဂ့ၤတဖၣ်န့ၣ်တၢ်ထံၣ်န့ၢ်ဝဲလၢနပူၤလီၤ. အ ဂ့ၢ်ဒ်အံၤ, နမၤဟးဂီၤကွံာ်အရှ့ရၤတဖၣ်လၢကီၢ်ပူၤ,
         ဒီး နကတဲာ်ကတီၤလံနသးဒ်သိးနကဃုယွၤလီၤ.4  ဒီးစီၤယဟိၡၤဖး အိၣ်ဝဲဆိးဝဲလၢ ယရူၤၡလ့ၣ်အပူၤ, ဒီးလဲၤထီၣ်ကဒီးလၢပှၤဂီၢ်မုၢ်အကျါ လၢဘ့ၢ်ၡဘၤပၢၢ်
         လၢကစၢၢ်အ့ဖရဲၣ်, ဒီးဒုးဃၣ်လိၤအသးဆူယွၤအပၢ်တ ဖၣ်အကစၢ်အအိၣ်လီၤ.5  ဒီးပာ်အပှၤစံၣ်ညီၣ်ကွီၢ် လၢထံဧိၤကီၢ်ဧိၤအပူၤလၢဝ့ၢ် အိၣ်ဒီးအခိၣ်ဒူလၢ ယူဒၤအပူၤကိးဖျၢၣ်ဒဲး,
         တဝ့ၢ်ဘၣ် တဝ့ၢ်လီၤ.6  ဒီးစံးဘၣ်ပှၤစံၣ်ညီၣ်ကွီၢ်, သုမၤဒ်လဲၣ်ဒ်လဲၣ်န့ၣ်ကွၢ် တက့ၢ်. အဂ့ၢ်ဒ်အံၤ, သုစံၣ်ညီၣ်တၢ်လၢပှၤကညီအဂီၢ်
         တမ့ၢ်ဘၣ်. မ့ၢ်လၢယွၤအဂီၢ် လၢအအိၣ်ဝဲဒီးသုလၢစံၣ် ညီၣ်တၢ်အပူၤလီၤ.
         7  ဒီးခဲကနံၣ်အံၤ, မ်တၢ်ပျံၤယွၤအိၣ် လၢသုလိၤတက့ၢ်, ပလီၢ်သုသးဒီးမၤတၢ်တက့ၢ်. အဂ့ၢ် ဒ်အံၤ,
         တၢ်အၢမ့ၢ်ဂ့ၤ, တၢ်ကွၢ်မဲာ်မ့ၢ်ဂ့ၤ, တၢ်ဟံးန့ၢ်ခိၣ် မ့ၢ်ဂ့ၤ, တအိၣ်ဘၣ်ဒီးယွၤပကစၢ်ဘၣ်.8  ဒီးလၢယရူၤၡလ့ၣ်အပူၤစ့ၢ်ကီး, စီၤယဟိၡၤဖးပာ်ပှၤ လ့ၤဝံဖိ, ဒီးပှၤလုၢ်တၢ်အဒိၣ်တဖၣ်, ဒီးအံၣ်စရ့လးအပၢ်
         တဖၣ်အခိၣ်တဖၣ်လၢယွၤအတၢ်စံၣ်ညီၣ်အဂီၢ်, ဒီးလၢ တၢ်လိာ်ကွီၢ်အဂီၢ်, ဒီးက့ၤက့ၤဝဲဆူယရူၤၡလ့ၣ်လီၤ.9  ဒီးမၤလိာ်ဝဲ, ဒီးစံးဝဲဒၣ်, သုဘၣ်မၤလၢတၢ်ပျံၤယွၤအ ပူၤဒ်အံၤ, လၢသုကလုၢ်တီ, ဒီးလၢသုသးဒီဖျၢၣ်လီၤ.10  ဒီးဖဲဒၣ်တၢ်လိာ်ကွီၢ်တမံၤမံၤ ကဟဲဆူသုမဲာ်ညါဘၣ် ဃးဒီးသုဒီပုၢ်ဝဲၢ်လၢ အအိၣ်အဆိးလၢအဝ့ၢ်ပူၤလၢတၢ်
         သွံၣ်ဒီးတၢ်သွံၣ်အဘၢၣ်စၢၤ, လၢတၢ်သိၣ်တၢ်သီ, ဒီး တၢ်မၤလိာ်, သိၣ်တၢ်သီတၢ်, ဒီးစံၣ်ညီၣ်တၢ်အဘၢၣ်
         စၢၤ, သုဘၣ်သိၣ်က့ၤသီက့ၤအီၤ, ဒ်သိးအသုတမၤက မၣ်ဘၣ်ယွၤ, ဒီးတၢ်သးထီၣ်အသုတဘၣ်သု, ဒီးသုဒီ
         ပုၢ်ဝဲၢ်တဂ့ၤ. မၤဒ်န့ၣ်တက့ၢ်, ဒီးသုတမၤကမၣ်ဘၣ်တၢ် ဘၣ်,
         11  ဒီးကွၢ်ကွၢ်, ပှၤလုၢ်တၢ်အဒိၣ်အခိၣ်စီၤအမၤရယၤ အိၣ်ဝဲလၢသုဖီခိၣ်လၢကယဲၢ်တၢ်ဘၣ်ဃးဒီးယွၤ,
         ဒီးယူ ဒၤအပှၤဟံၣ်ဖိအခိၣ်စီၤယံးၡမၤဧ့လးအဖိခွါ စီၤစဘၤဒ ယၤလၢကယဲၢ်တၢ်ဘၣ်ဃးဒီးစီၤပၤ, ဒီးပှၤလ့ၤဝံဖိကကဲ
         ထီၣ်ပဒိၣ်တဖၣ်လၢသုမဲာ်ညါလီၤ. ပာ်ဆူၣ်ထီၣ်သုသး, ဒီးမၤတၢ်တက့ၢ်. ဒီးယွၤကအိၣ်ဒီးပှၤအဂ့ၤလီၤ.

၂၀201  ဒီးလၢတၢ်န့ၣ်တဖၣ်အလီၢ်ခံ တၢ်မၤအသးလၢပှၤမိၤ အးဖိ, ဒီးပှၤဧၣ်မိၣ်ဖိ, ဒီးပှၤမူနးဖိအိၣ်ဒီးအီၤသ့ၣ်တဖၣ်
         ဟဲဝဲဆူစီၤယဟိၡၤဖးအအိၣ်, ဒ်သိးအကဒုးတၢ်လီၤ.2  ဒီးပှၤဟဲဝဲ, ဒီးဒုးနဲၣ်စီၤယဟိၡၤဖးဒီးစံးဝဲဒၣ်, ပှၤဂီၢ်မုၢ် ဖးဒိၣ်, ဟဲထီဒါနၤလၢပီၣ်လဲၣ်ဝၢ်ဘးခီလၢအဒိၣ်,
         ကွၢ် ကွၢ်, အိၣ်ဝဲလၢဃၤဃစိၣ်တါမၢ်အပူၤ, အဝဲန့ၣ်မ့ၢ်ဧ့ၣ် က့ဒံၤလီၤ.3  ဒီးစီၤယဟိၡၤဖးပျံၤတၢ်, ဒီးဃၣ်အသးဒ်သိးအကဃု ယွၤလီၤ. ဒီးကိးထီၣ်တၢ်ဒုၣ်တၢ်အီၣ်လၢယူဒၤဖိခဲလၢာ်
         အကျါလီၤ.4  ဒီးပှၤယူဒၤဖိအိၣ်ဖှိၣ်ရိဖှိၣ် ဒ်သိးအကဃ့တၢ်လၢယွၤ, ဒီးလၢယူဒၤအဝ့ၢ်ခဲလၢာ်န့ၣ်ဟဲဃုယွၤလီၤ.5  ဒီးစီၤယဟိၡၤဖးဆၢထၢၣ်ဝဲလၢယူဒၤ, ဒီးယရူၤၡလ့ၣ် အတၢ်အိၣ်ဖှိၣ်အကျါလၢယွၤအဟံၣ်ပူၤ, လၢတၢ်ဂၢၤအ
         သီအမဲာ်ညါလီၤ.
         6  ဒီးစံးဝဲဒၣ်, ယွၤပပၢ်အကစၢ်ဧၢ, န မ့ၢ်ကစၢ်လၢမူခိၣ်, တမ့ၢ်ဘၣ်ဧါ. ဒီးနပၢပှၤကလုာ်တဖၣ် လၢဘီမုၢ်ခဲလၢာ်,
         တမ့ၢ်ဘၣ်ဧါ. ဒီးတၢ်အစိအကမီၤ, ဒီး တၢ်အဂံၢ်အဘါအိၣ်ဝဲလၢနစုပူၤ, ဒီးပှၤပာ်ဆၢထၢၣ်အ သးထီဒါနၤတအိၣ်ဘၣ်,
         တမ့ၢ်ဘၣ်ဧါ.
         7  နမ့ၢ်ပကစၢ်လၢ အဟီထီၣ်ကွံာ် ပှၤလၢအအိၣ်ဝဲဆိးဝဲ လၢကီၢ်အံၤအပူၤ လၢနပှၤဂီၢ်မုၢ်အံၣ်စရ့လးအမဲာ်ညါ,
         ဒီးဟ့ၣ်လီၤဝဲလၢန တံၤနသကိးစီၤအၤဘြၤဟၣ်အချံအသၣ် လီၤထူလီၤယိာ်, တမ့ၢ်ဘၣ်ဧါ.
         8  ဒီးပှၤအိၣ်ဝဲဆိးဝဲလၢအပူၤ, ဒီးသူၣ်န့ၢ်နၤ လၢတၢ်အလီၢ်စီဆှံလၢအပူၤလၢနမံၤအဂီၢ်, ဒီးစံးဝဲဒၣ်,―9  နးဧိၤဘီဧိၤဂ့ၤ, တၢ်စံၣ်ညီၣ်ဂ့ၤ, တၢ်သံသတြိာ်ဂ့ၤ, တၢ် သၣ်ဝံၤလီၤဒိဂ့ၤ, တၢ်အၢမ့ၢ်ဘၣ်ပှၤ,
         ဒီးပဆၢထၢၣ်လၢ ဟံၣ်အံၤအမဲာ်ညါ, ဒီးလၢနမဲာ်ညါ, (အဂ့ၢ်ဒ်အံၤ, နမံၤ အိၣ်ဝဲလၢဟံၣ်အံၤအပူၤ),
         ဒီးကိးထီၣ်နၤလၢပဘၣ်တၢ် ကိၢ်တၢ်ဂီၤအဖၢမုၢ်ဒီး, နကဒိကနၣ်, ဒီးမၤစၢၤတၢ်လီၤ.10  ဒီးခဲကနံၣ်အံၤကွၢ်ကွၢ်, ပှၤဧၣ်မိၣ်ဖိဒီး ပှၤမိၤအးဖိဒီး ပှၤကစၢၢ်စ့ဧၢ်ဖိလၢနတဟ့ၣ် အံၣ်စရ့လးလဲၤနုာ်လၢအ
         ကျါဖဲအဟဲထီၣ်လၢကီၢ်အဲၤကူပတူး, မ့မ့ၢ်ဃၣ်တရံးဝဲ လၢအအိၣ်, ဒီးတမၤဟးဂီၤဘၣ်အီၤဘၣ်,
         11  ကွၢ်, မ့ၢ်အဝဲ သ့ၣ်ဟ့ၣ်ကၣ်ပှၤဒ်လဲၣ်, အဂ့ၢ်ဒ်အံၤ, ဟဲလံဒ်သိးအက ဟီထီၣ်ကွံာ်ပှၤလၢနတၢ်န့ၢ်သါအပူၤလၢ
         နဒုးန့ၢ်သါပှၤ လီၤ.12  ပကစၢ်ဧၢ, နတစံၣ်ညီၣ်အီၤဘၣ်ဧါ. အဂ့ၢ်ဒ်အံၤ, ပဂံၢ် ပဘါတအိၣ်ဘၣ်လၢပှၤဂီၢ်မုၢ်ဖးဒိၣ်အမဲာ်ညါ
         လၢအဟဲ ထီဒါပှၤအံၤဘၣ်. ဒီးပကမၤဒ်လဲၣ်ဒ်လဲၣ်န့ၣ် ပတသ့ၣ် ညါဘၣ်. မ့မ့ၢ်ပမဲာ်အိၣ်ဝဲဆူနအိၣ်လီၤ.
         13  ဒီးပှၤယူဒၤဖိ ဆၢထၢၣ်လၢယွၤအမဲာ်ညါခဲလၢာ် အိၣ်ဒီးအဖိဆံး, ဒီး အဖိအမါ, ဒီးအဖိဒံဖိသၣ်လီၤ.14  ဒီးပှၤလ့ၤဝံဖိစီၤမးတၤနယၤအဖိခွါ, စီၤယံးအ့လးအ ဖိခွါ, စီၤဘနါယၤအဖိခွါ, စီၤစကၤရယၤအဖိခွါ,
         စီၤယၤ ဃစအ့လးလၢစီၤအၤစာ်အဖိခွါအကျါတဂၤန့ၣ် ယွၤအ သးဟဲလီၤလၢအလိၤလၢ တၢ်အိၣ်ဖှိၣ်အကျါ,
         15  ဒီးစံးဝဲ ဒၣ်, ကယဲၢ်ယူဒၤဖိ, ဒီးပှၤအိၣ်ဝဲဆိးဝဲလၢယရူၤၡလ့ၣ်အ ပူၤသုဝဲဒၣ်, ဒီးနဲဒၣ်စီၤပၤယဟိၡၤဖးဧၢ,
         ကနၣ်တက့ၢ်. ယွၤစံးဘၣ်သုဒ်အံၤ, ပျံၤတၢ်တဂ့ၤ. ဒီးဘၣ်ယိၣ်တၢ်လၢ ပှၤဂီၢ်မုၢ်ဖးဒိၣ်အံၤအဃိတဂ့ၤ.
         အဂ့ၢ်ဒ်အံၤ, တၢ်ဒုးသုး န့ၣ်တမ့ၢ်ဘၣ်သုတၢ်ဘၣ်, မ့ၢ်ယွၤအတၢ်လီၤ.
         16  ခဲဂီၤတ နံၤန့ၣ်လဲၤလီၤဆူအအိၣ်တက့ၢ်. ကွၢ်ကွၢ်, ဟဲထီၣ်ဝဲလၢ စံာ်အစိခိၣ်, ဒီးသုကထံၣ်န့ၢ်အီၤလၢထံကျိဖိအကတၢၢ်
         လၢပှၢ်မုၢ်ကနၢယရူၤအ့လးအမဲာ်ညါလီၤ.
         17  သုတဒုးသုး ဘၣ်လၢတၢ်အံၤအပူၤဘၣ်. ပာ်ဆၢထၢၣ်သုသး, ဒီးဆၢ ထၢၣ်, ဒီးထံၣ်ဘၣ်ယွၤအတၢ်အုၣ်က့ၤခီၣ်က့ၤအိၣ်ဒီးသု
         တက့ၢ်. ယူဒၤ, ဒီးယရူၤၡလ့ၣ်ဧၢ, ပျံၤတၢ်တဂ့ၤ. ဘၣ် ယိၣ်တၢ်တဂ့ၤ, ခဲဂီၤကိာ်န့ၣ်လဲၤထီၣ်ဆူအအိၣ်တက့ၢ်.
         အဂ့ၢ်ဒ်အံၤ, ယွၤအိၣ်ဝဲဒီးသုလီၤ.18  ဒီးစီၤယဟိၡၤဖးဆုးလီၤအခိၣ်ဆူဟီၣ်ခိၣ်, ဒီးယူဒၤဖိ ခဲလၢာ်, ဒီးပှၤအိၣ်ဝဲဆိးဝဲလၢယရူၤၡလ့ၣ်အပူၤသ့ၣ်တ
         ဖၣ်န့ၣ်ထိၣ်လီၤပှီၤအသးလၢ ယွၤအမဲာ်ညါဒီးဘူၣ်ထီၣ် ဘါထီၣ်ယွၤလီၤ.19  ဒီးပှၤလ့ၤဝံဖိလၢပှၤကဃးဖိအကျါ, ဒီးလၢပှၤကိၤရး ဖိအကျါသ့ၣ်တဖၣ်ဆၢထၢၣ် စံးထီၣ်ပတြၢၤယွၤအံၣ်စရ့
         လးအကစၢ်လၢအသီၣ်ဖးဒိၣ်လၢတၢ်ထီၣ်ထီန့ၣ်လီၤ.20  ဒီးမုၢ်ဆ့ၣ်ထီၣ်န့ၣ် ဂဲၤဆၢထၢၣ်ဂီၤဂီၤ, ဒီးလဲၤထီၣ်ဆူ ပှၢ်မုၢ်ကနၢတကိၤ, ဒီးတုၤအလဲၤထီၣ်ဒီး,
         စီၤယဟိၡၤဖး ဆၢထၢၣ်ဒီးစံးဝဲဒၣ်, ကနၣ်ယကလုၢ်တက့ၢ်. ယူဒၤဖိ, ဒီးပှၤအိၣ်ဝဲဆိးဝဲလၢယရူၤၡလ့ၣ်သ့ၣ်ဧၢ,
         နာ်က့ၤယွၤသု ကစၢ်တက့ၢ်. ဒီးသုကအိၣ်ဂၢၢ်ဆိးကျၢၤလီၤ. နာ်အဝံ တဖၣ်တက့ၢ်. ဒီးသုကဘီၣ်ထီၣ်ညီထီၣ်လီၤ.21  ဒီးကူၣ်လိာ်အသးဒီးပှၤဂီၢ်မုၢ်ဝံၤဒီး, ပာ်ပှၤသးဝံၣ်ယွၤ ဖိ, ဒီးပှၤလၢအကစံးထီၣ်ပတြၢၤတၢ်စီဆှံအဃံအလၤ,
         ဖဲအလဲၤထီၣ်လၢ ပှၤသုးမုၢ်အမဲာ်ညါအဖၢမုၢ်ဒီးစံး, စံး ထီၣ်ပတြၢၤယွၤတက့ၢ်. အဂ့ၢ်ဒ်အံၤ, အဘျုးအဖှိၣ်အိၣ်
         ဝဲလီၤစိၤလီၤထီလီၤ.22  ဒီးအဆၢအကတီၢ်လၢ ပှၤအုၣ်သီတၢ်, ဒီးစံးထီၣ်ပ တြၢၤတၢ်န့ၣ်ယွၤပာ်တၢ်အိၣ်ခူသူၣ်ထီဒါပှၤဧၣ်မိၣ်ဖိ,
         ဒီး ပှၤမိၤအးဖိ, ဒီးပှၤကစၢၢ်စ့ဧၢ်ဖိလၢအဟဲထီဒါယူဒၤ, ဒီး အဝဲသ့ၣ်ဘၣ်တၢ်တီၢ်အီၤလီၤ.23  ဒီးပှၤဧၣ်မိၣ်ဖိ, ဒီးပှၤမိၤအးဖိဆၢထၢၣ်ထီဒါပှၤအိၣ်ဝဲ ဆိးဝဲလၢကစၢၢ်စ့ဧၢ်ဒ်သိးအကမၤသံကွံာ်,
         ဒီးမၤဟးဂီၤ ကွံာ်အီၤလီၤ. ဒီးတုၤအမၤလၢာ် ပှၤအိၣ်ဝဲဆိးဝဲလၢစ့ဧၢ် ဒီး, မၤစၢၤလိာ်အသးဒ်သိးအကမၤသံလိာ်အသးသကိး
         သကိးလီၤ.24  ဒီးယူဒၤဟဲဝဲဆူ တိာ်ပၢၤတၢ်လၢပှၢ်မုၢ်ကနၢ, ဒီးကွၢ် ပှၤဂီၢ်မုၢ်, ဒီးကွၢ်ကွၢ်, အဝဲသ့ၣ်တဖၣ်န့ၣ်မ့ၢ်ပှၤအစိၣ်တ
         ဖၣ်လီၤဃံၤလၢဟီၣ်ခိၣ်, ဒီးပှၤတပူၤတဖျဲးဘၣ်နီတဂၤ ဘၣ်.25  ဒီးစီၤယဟိၡၤဖး, ဒီးအပှၤဂီၢ်မုၢ်ဟဲဂုာ်န့ၢ် အတၢ်ဖိ တၢ်လံၤ, ဒီးလၢအကျါန့ၣ်ထံၣ်န့ၢ်တၢ်
         အါအါကလဲာ်, တၢ်ထူးတၢ်တီၤ, ဒီးတၢ်ကူတၢ်သိး, ဒီးတၢ်ကယၢကယဲ အလုၢ်ဒိၣ်ပှ့ၤဒိၣ်, ဒီးဘ့ၣ်ကွံာ်ဝဲလၢအဂီၢ်ဒၣ်ဝဲအါတုၤအ
         စိာ်ထီၣ်တသ့ဘၣ်လီၤ. ဒီးမ့ၢ်တၢ်ဖိတၢ်လံၤအိၣ်အါဒီး, ထၢထီၣ်တၢ်ဂုာ်န့ၢ်သၢနံၤညါလီၤ.26  ဒီးလွံၢ်နံၤတနံၤန့ၣ် အိၣ်ဖှိၣ်ရိဖှိၣ်လၢ ကစၢၢ်ကဆူး ဘရၤကးလီၤ. အဂ့ၢ်ဒ်အံၤ, စံးထီၣ်ပတြၢၤယွၤအမံၤဖဲန့ၣ်
         လီၤ. မၤသးဒ်န့ၣ်ဒီး တၢ်ယုၢ်ဝဲတၢ်အလီၢ်န့ၣ်အမံၤလၢ ဘရၤကၤတုၤမုၢ်မဆါတနံၤအံၤလီၤ.27  ဒီးယူဒၤ, ဒီးယရူၤၡလ့ၣ်အပှၤကညီက့ၤက့ၤဝဲကိးဂၤ ဒဲး, ဒီးစီၤယဟိၡၤဖးအိၣ်လၢအမဲာ်ညါ ဒ်သိးအကက့ၤ
         က့ၤဆူယရူၤၡလ့ၣ် အိၣ်ဒီးတၢ်သးခုလီၤ. အဂ့ၢ်ဒ်အံၤ, ယွၤဒုးသးခုအီၤလၢအဒုၣ်အဒါအဖီခိၣ်န့ၣ်လီၤ.
         28  ဒီးဟဲ ဝဲဆူယရူၤၡလ့ၣ်အိၣ်ဒီးသီတူၢ်, ဒီးတနၢ်, ဒီးကွဲၤဆူယွၤ အဟံၣ်လီၤ.29  ဒီးတုၤကီၢ်တဖၣ်န့ၣ်အပှၤဘီမုၢ်ဖိ နၢ်ဟူဝဲလၢယွၤဒုး တၢ်ဒီးအံၣ်စရ့လးအဒုၣ်အဒါဒီး, တၢ်ပျံၤယွၤအိၣ်ဝဲလၢ
         အလိၤလီၤ.30  ဒီးစီၤယဟိၡၤဖးအဘီမုၢ်အိၣ်ဘှ့ၣ်ကလာ်လီၤ. အဂ့ၢ်ဒ် အံၤ, အကစၢ်ဟ့ၣ်လီၤအီၤလၢတၢ်အိၣ်ဘှံးဝးတရံးဝဲလီၤ.31  ဒီးစီၤယဟိၡၤဖးကဲစီၤပၤလၢယူဒၤအဖီခိၣ်, ဒီးလၢအ ကဲသီစီၤပၤန့ၣ်အသးပှၢ်သၢဆံယဲၢ်နံၣ်, ဒီးကဲစီၤပၤလၢ
         ယရူၤၡလ့ၣ်အပူၤန့ၣ်ခံဆံယဲၢ်နံၣ်လီၤ. ဒီးအမိၢ်အမံၤမ့ၢ် နီၢ်ဧစူဘၤ, စီၤၡံးလဃံအဖိမုၣ်လီၤ.
         32  ဒီးပိာ်အပၢ်စီၤအၤစါအကျဲ, ဒ်သိးအကမၤတၢ်ဂ့ၤလၢယွၤအမဲာ်, ဒီးတဃၣ်ကပၤအသးလၢ အဝဲန့ၣ်ဘၣ်.―33  မ့မ့ၢ်တမၤဟးဂီၤဘၣ် တၢ်အလီၢ်ထီၣ်ထီဘၣ်, ဒီးပှၤဂီၢ် မုၢ်တကတဲာ်ကတီၤဒံးဘၣ်အသးလၢ ယွၤအပၢ်တဖၣ်
         အကစၢ်အဂီၢ်ဘၣ်.34  ဒီးတၢ်အိၣ်လီၤတဲာ်ဘၣ်ဃးဒီး စီၤယဟိၡၤဖး, တၢ်အ ခီၣ်ထံးဒီးတၢ်အကတၢၢ်န့ၣ်, ကွၢ်ကွၢ်, ကွဲးအသးလၢစီၤ
         ဃနၤနံအဖိခွါစီၤယ့ၤဟူအလံာ်ပူၤ လၢအဂ့ၢ်အကျိၤအိၣ် ဝဲလၢအံၣ်စရ့လးအစီၤပၤအလံာ်ကွဲးနီၣ်တၢ်အပူၤလီၤ.35  ဒီးတၢ်တဖၣ်အလီၢ်ခံန့ၣ် ယူဒၤအစီၤပၤ စီၤယဟိၡၤ ဖးဒီတံၤဒီသကိးဒီးအံၣ်စရ့လးအစီၤပၤ စီၤအဃၤစယၤ
         လၢအမၤတၢ်တတီတလိၤဘၣ်လီၤ.36  ဒီးဒီတံၤဒီသကိးဒီးအီၤ ဒ်သိးအကမၢလီၤ ကဘီဆူ တၢ်ၡံၣ်လီၤ. ဒီးတ့ကဘီလၢဧ့းစယိၣ်က့ဘ့ၢ်အပူၤလီၤ.37  ဒီးပှၤမရ့ၡၤဖိ, စီၤဒိဒၤဝၤအဖိခွါစီၤအလၤဧစၢ် တဂၤ ကတိၤတၢ်လၢဝံကျိာ်ထီဒါ စီၤယဟိၡၤဖးဒီးစံးဝဲဒၣ်,
         မ့ၢ် နဒီတံၤဒီသကိးဒီးစီၤအဃၤစယၤဒီး, ယွၤမၤဟးဂီၤကွံာ် လံနတၢ်မၤလံ. ဒီးကဘီဟးဂီၤ, ဒီးလဲၤဝဲဆူတၢ်ၡံၣ်တ
         သ့ဘၣ်.

၂၁211  ဒီးစီၤယဟိၡၤဖးမံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ်လၢစီၤဒၤဝံးအဝ့ၢ်ပူၤ,
         ဒီးအဖိခွါစီၤယ ဟိရၣ်ကဲထီၣ်စီၤပၤလၢအလီၢ်န့ၣ်လီၤ.2  ဒီးအိၣ်ဝဲဒီးအဒီပုၢ်ဝဲၢ်, စီၤယဟိၡၤဖးအဖိခွါ, စီၤဧစၤ ရယၤ, ဒီးစီၤယဃ့အ့လးဒီးစီၤစကၤရယၤ,
         ဒီးစီၤဧစၤရ ယၤ, ဒီးစီၤမံၤက့လး, ဒီးစီၤၡဖးတယၤလီၤ. အဝဲသ့ၣ် တဖၣ်န့ၣ်မ့ၢ်အံၣ်စရ့လးအစီၤပၤ
         စီၤယဟိၡၤဖးအဖိခွါ န့ၣ်လီၤ.3  ဒီးအပၢ်ဟ့ၣ်လီၤအီၤလၢတၢ်ဟ့ၣ်စ့, ဒီးထူ, ဒီးတၢ်လုၢ် ဒိၣ်ပှ့ၤဒိၣ်သ့ၣ်တဖၣ်လၢအဒိၣ်အအါ, အိၣ်ဒီးဝ့ၢ်အိၣ်ဒီး
         အခိၣ်ဒူတဖၣ်လၢယူဒၤအပူၤလီၤ. မ့မ့ၢ်ဘီမုၢ်န့ၣ်ဟ့ၣ်လီၤ ဝဲလၢစီၤယဟိရၣ်လီၤ. အဂ့ၢ်ဒ်အံၤ, မ့ၢ်ပှၤဝဲၢ်ကိလီၤ.4  ဒီးတုၤစီၤယဟိရၣ်ထီၣ်ဘး အပၢ်အဘီအမုၢ်ဒီး, မၤ ဆူၣ်ထီၣ်အသး, ဒီးမၤသံအဒီပုၢ်ဝဲၢ်ခဲလၢာ်လၢနး,
         ဒီးပှၤ လၢအံၣ်စရ့လးအပဒိၣ်ဖးဒိၣ်အကျါတဖၣ်စ့ၢ်ကီးလီၤ.
         5  ဒီးလၢစီၤယဟိရၣ်ကဲသီစီၤပၤန့ၣ် အသးပှၢ်တ့ၢ်သၢဆံခံနံၣ်, ဒီးကဲစီၤပၤလၢယရူၤၡလ့ၣ်အပူၤန့ၣ်ဃိးနံၣ်လီၤ.―6  ဒီးပိာ်အံၣ်စရ့လးအစီၤပၤတဖၣ်အကျဲ, ဒ်စီၤအၤဃာ်အ ပှၤဟံၣ်ဖိအသိးန့ၣ်လီၤ. အဂ့ၢ်ဒ်အံၤ, စီၤအၤဃာ်အဖိမုၣ်
         တဂၤမ့ၢ်အမါလီၤ. ဒီးမၤတၢ်အၢလၢယွၤအမဲာ်ညါလီၤ.7  ဘၣ်ဆၣ်ဒီးယွၤမၤဟးဂီၤ စီၤဒၤဝံးအပှၤဟံၣ်ဖိန့ၣ်အ သးတအိၣ်ဘၣ်လၢ တၢ်အၢၣ်လီၤအီလီၤလၢအမၤဝဲလၢ
         စီၤဒၤဝံးအဃိ, ဒ်အစံးလၢအကဟ့ၣ်အီၤဒီး အဖိအလံၤ လၢတၢ်ကပီၤတဖျၢၣ်လီၤထူလီၤယိာ်အသိးန့ၣ်လီၤ.8  လၢအမုၢ်နံၤတဖၣ်န့ၣ် အဒိၣ်ပူထီၣ်လၢ ယူဒၤအစုဖီ လာ်, ဒီးပာ်ထီၣ်စီၤပၤလၢအကစၢ်ဒၣ်ဝဲအဖီခိၣ်လီၤ.9  ဒီးစီၤယဟိရၣ်လဲၤခီဂာ်တၢ်ဒီး အပဒိၣ်ဖးဒိၣ်တဖၣ်, ဒီးအလ့ၣ်ကဟၣ်ခဲလၢာ်အိၣ်ဒီးအီၤ, ဒီးဂဲၤဆၢထၢၣ်လၢ
         မုၢ်နၤ, ဒီးကျီကွံာ်ပှၤအဒိၣ်ဖိလၢအအိၣ်ဝးတရံးအီၤ, ဒီး လ့ၣ်ကဟၣ်အခိၣ်တဖၣ်လီၤ.10  ဒီးအဒိၣ်ပူထီၣ်ကွံာ်လၢယူဒၤအစုဖီလာ် တုၤမုၢ်မဆါ တနံၤအံၤလီၤ. တုၤနုၤတစုလံးဘနၤပူထီၣ်ကွံာ်လၢအစု
         ဖီလာ်လီၤ. အဂ့ၢ်ဒ်အံၤ, အဝဲဒၣ်လဲၤသဒၣ်လံယွၤအပၢ် အကစၢ်လံ.11  ဒီးမၤထီၣ်တၢ်အလီၢ်ထီၣ်ထီတဖၣ် လၢယူဒၤကစၢၢ် ကလိအလိၤ, ဒီးဒုးမၤကမၣ်မုၣ်ကမၣ်ခွါလၢ ပှၤအိၣ်ဝဲ
         ဆိးဝဲလၢယရူၤၡလ့ၣ်တဖၣ်, ဒီးကလံာ်ယူဒၤလီၤ.12  ဒီးလံာ်တဘ့ၣ်ဟဲဆူအအိၣ် လၢဝံအ့ၤလံယၤ, ဒီးစံး ဝဲဒၣ်, ယွၤ, နပၢ်စီၤဒၤဝံးအကစၢ်စံးဒ်အံၤ,
         နပၢ်စီၤယ ဟိၡၤဖးအကျဲတဖၣ်မ့ၢ်ဂ့ၤ, ယူဒၤအစီၤပၤအၤစါအကျဲ မ့ၢ်ဂ့ၤ, မ့ၢ်နတပိာ်ဘၣ်ဒီး,
         13  မ့ၢ်နပိာ်အံၣ်စရ့လးအစီၤပၤ တဖၣ်အကျဲ, ဒီးနဒုးမၤကမၣ်မုၣ်ကမၣ်ခွါလၢယူဒၤဖိ, ဒီးပှၤအိၣ်ဝဲဆိးဝဲလၢယရူၤၡလ့ၣ်အပူၤ,
         ဒ်စီၤအၤဃာ်အ ပှၤဟံၣ်ဖိအတၢ်မၤကမၣ်မုၣ်ကမၣ်ခွါအသိးန့ၣ်, ဒီးနမၤ သံနဒီပုၢ်ဝဲၢ်လၢနပၢ်အပှၤဟံၣ်ဖိအကျါ
         လၢအဂ့ၤန့ၢ်နၤ တက့ၢ်သတးဒီး,
         14  ကွၢ်ကွၢ်, ယွၤကတီၢ်နပှၤဂီၢ်မုၢ်, ဒီးန ဖိနမါ, ဒီးနဖိနလံၤ, ဒီးနတၢ်ဖိတၢ်လံၤခဲလၢာ်လၢတၢ်
         တီၢ်ဖးဒိၣ်လီၤ.
         15  ဒီးနကဆါထီၣ်နးနးကလဲာ်လၢနပှံာ် ဆါတုၤလီၤလၢနပှံာ်ကလီၤသွီတနံၤဘၣ်တနံၤ လၢတၢ် ဆါအဃိလီၤ.16  ဒီးယွၤထိၣ်ဂဲၤ ပှၤဖလ့ၡသးဖိအသိး, ဒီးပှၤဧ့ရ့းဖိအ သးလၢအအိၣ်ဘူးဒီးပှၤကူၤၡးဖိတဖၣ် ထီဒါစီၤယဟိရၣ်
         လီၤ.
         17  ဒီးအဝဲသ့ၣ်တဖၣ်န့ၣ်ဟဲထီၣ်ဆူယူဒၤ, ဒီးဘၢၣ် ဖျိတၢ်, ဒီးစိာ်ထီၣ်ကွံာ်ကယဲၢ်တၢ်ဖိတၢ်လံၤလၢအအိၣ်
         ဝဲလၢစီၤပၤအဟံၣ်ပူၤ, ဒီးအဖိခွါစ့ၢ်ကီး, ဒီးအမါတဖၣ်, ဒီးအဖိတအိၣ်လီၤတဲာ်ဘၣ်, အိၣ်လီၤတဲာ်ထဲအဖိသဒါ
         စီၤအဃၤစယၤတဂၤဧိၤလီၤ.18  ဒီးတၢ်တဖၣ်ခဲလၢာ်န့ၣ်အလီၢ်ခံ ယွၤတီၢ်အီၤလၢအ ပှံာ်ပူၤလၢတၢ်ဆါလၢအဘျါတသ့ဘၣ်.
         19  ဒီးတၢ်မၤအ သးလၢ မုၢ်နံၤတဖၣ်အတီၢ်ပူၤ, လၢခံနံၣ်အကတၢၢ်န့ၣ် အပှံာ်လီၤသွီလၢအတၢ်ဆါအဃိ, ဒီးသံဝဲလၢအတၢ်ဆါ
         လၢအအၢအဃိ, ဒီးအပှၤဂီၢ်မုၢ် တဆိၣ်ကဲၤဘၣ်တၢ် ဘၣ်, ဒ်အပၢ်တဖၣ်အတၢ်ဆိၣ်ကဲၤအသိးန့ၣ်ဘၣ်.20  လၢအကဲသီစီၤပၤန့ၣ်အသးပှၢ်သၢဆံခံနံၣ်, ဒီးကဲစီၤ ပၤလၢယရူၤၡလ့ၣ်အပူၤဃိးနံၣ်, ဒီးက့ၤက့ၤဝဲ,
         ဒီးပှၤတ သးလီဘၣ်အီၤဘၣ်. ဒီးပှၤခူၣ်လီၤကွံာ်အီၤလၢစီၤဒၤဝံး အဝ့ၢ်ပူၤလီၤ. ဘၣ်ဆၣ်ဒီးတမ့ၢ်ဘၣ်လၢစီၤပၤအတၢ်သွၣ်
         ခိၣ်အပူၤဘၣ်.

၂၂221  ဒီးပှၤအိၣ်ဝဲဆိးဝဲလၢ ယရူၤၡလ့ၣ်အပူၤတဖၣ်န့ၣ်ပာ် အဖိသဒါစီၤအဃၤစယၤလၢစီၤပၤလၢအလီၢ်လီၤ. အဂ့ၢ်
         ဒ်အံၤ, ပှၤတဖုလၢအဟဲဒီးပှၤဧ့ရ့းဖိဆူ ပှၤသူၣ်ဒဲအလီၢ် ပူၤန့ၣ်မၤသံတ့ၢ်ဝဲအဝဲၢ်ခဲလၢာ်လီၤ.
         ဒီးယူဒၤအစီၤပၤယ ဟိရၣ်အဖိခွါစီၤအဃၤစယၤကဲထီၣ်စီၤပၤလီၤ.2  လၢစီၤအဃၤစယၤ ကဲသီစီၤပၤန့ၣ် အသးပှၢ်လွံၢ်ဆံ ခံနံၣ်, ဒီးကဲစီၤပၤတနံၣ်လၢယရူၤၡလ့ၣ်အပူၤ,
         ဒီးအမိၢ် အမံၤမ့ၢ်နီၢ်ဧသၤလယၤ, စီၤဧိၣ်ရံၤအဖိမုၣ်လီၤ.
         3  အဝဲ ဒၣ်ပိာ်စ့ၢ်ကီးစီၤအၤဃာ်, အပှၤဟံၣ်ဖိအကျဲလီၤ. အဂ့ၢ် ဒ်အံၤ, အမိၢ်မ့ၢ်ပှၤကူၣ်လိာ်အသးဒီးအီၤ
         ဒ်သိးအကမၤ တၢ်အၢလီၤ.4  ဒီးမၤတၢ်အၢလၢယွၤအမဲာ် ဒ်စီၤအၤဃာ်အပှၤဟံၣ်ဖိ အသိးန့ၣ်လီၤ. အဂ့ၢ်ဒ်အံၤ, လၢအပၢ်သံအလီၢ်ခံန့ၣ်အ
         ဝဲသ့ၣ်မ့ၢ်ပှၤကူၣ်လိာ်အသးဒီးအီၤ တုၤအတုၤလၢတၢ် ဟးဂီၤလီၤ.5  လဲၤစ့ၢ်ကီးဝဲဖဲဒၣ်အဝဲသ့ၣ်ကူၣ်လိာ်ဒီးအီၤ, ဒီးလဲၤဝဲ ဒီးစီၤအၤဃာ်အဖိခွါ စီၤယဟိရၣ်ဆူတၢ်ဒုးသုးဒီး
         စူၤရံ အစီၤပၤဃစ့လးလၢ ရၤမိးကံးလဧးအပူၤ, ဒီးပှၤစူၤရံဖိ ဆဲးဘၣ်စီၤယဟိရၣ်လီၤ.
         6  ဒီးစီၤယဟိရၣ်က့ၤကဒါက့ၤ ဝဲဆူယံးစရ့လး, ဒ်သိးအပူၤလီၢ်လၢပှၤစူၤရံဖိမၤအီၤလၢ ရၤမါဖဲအဒုးသုးဒီး
         စူၤရံအစီၤပၤဃစ့လးတဖၣ်န့ၣ် က ဘျါက့ၤဝဲလီၤ. ဒီးယူဒၤအစီၤပၤယဟိရၣ်အဖိခွါ စီၤအ ဃၤစယၤန့ၣ် လဲၤလီၤအိၣ်သကိး
         စီၤအၤဃာ်အဖိခွါစီၤ ယဟိရၣ်လၢယံးစရ့လးအပူၤလီၤ. အဂ့ၢ်ဒ်အံၤ, ဆါဝဲ လီၤ.7  ဒီးစီၤအဃၤစယၤ ဘၣ်တၢ်မၤဟးဂီၤန့ၣ်ကဲထီၣ်ဝဲလၢ ယွၤလၢအဟဲဝဲဆူစီၤယဟိရၣ်အဃိလီၤ. ဒီးတုၤအတုၤ
         ဝဲဒီး, လဲၤထီၣ်ဝဲဒီးစီၤယဟိရၣ်ထီဒါ စီၤနံၣ်ၡံၤအဖိခွါ စီၤယ့ၤဟူလၢယွၤဖှူအီၤ, ဒ်သိးအကဒီၣ်တဲာ်ကွံာ်စီၤအၤ
         ဃာ်အပှၤဟံၣ်ဖိလီၤ.8  ဒီးတုၤစီၤယ့ၤဟူမၤတၢ်စံၣ်ညီၣ်လၢ စီၤအၤဃာ်အပှၤ ဟံၣ်ဖိဒီး, တၢ်မၤအသးလၢအထံၣ်န့ၢ် ယူဒၤအပဒိၣ်ဖး
         ဒိၣ်တဖၣ်, ဒီးစီၤအဃၤစယၤအဒီပုၢ်ဝဲၢ်တဖၣ်အဖိခွါလၢ အမၤစီၤအဃၤစယၤအတၢ်, ဒီးမၤသံအီၤလီၤ.9  ဒီးဃုစီၤအဃၤစယၤ, ဒီးပှၤဖီၣ်န့ၢ်အီၤ (အဂ့ၢ်ဒ်အံၤ, အိၣ်ခူသူၣ်လၢၡၤမရံအပူၤ), ဒီးဟဲစိာ်အီၤဆူစီၤယ့ၤဟူ
         အအိၣ်, ဒီးပှၤမၤသံအီၤ, ဒီးခူၣ်လီၤကွံာ်အီၤလီၤ. အဂ့ၢ် ဒ်အံၤ, စံးဝဲဒၣ်, မ့ၢ်စီၤယဟိၡၤဖးလၢအဃုယွၤလၢအ
         သးဒီဖျၢၣ်ညါအဖိခွါလီၤ. ဒီးစီၤအဃၤစယၤအပှၤဟံၣ်ဖိ ဟံးဃာ်ဘီဧိၤမုၢ်ဧိၤတသ့ဘၣ်.10  ဒီးတုၤ စီၤအဃၤစယၤအမိၢ် နီၢ်ဧသၤလယၤတဂၤ ထံၣ်ဝဲလၢအဖိခွါသံဒီး, ဂဲၤဆၢထၢၣ်ဝဲ, ဒီးမၤဟးဂီၤယူဒၤ
         အပှၤဟံၣ်ဖိအစီၤပၤအချံအသၣ်ခဲလၢာ်လီၤ.11  ဒီးစီၤပၤအဖိမုၣ်, နီၢ်ယဟိၤရှ့ဘၤတဂၤဟံးန့ၢ် စီၤအ ဃၤစယၤအဖိခွါစီၤယိၤအၣ်, ဒီးဟုၣ်န့ၢ်အီၤလၢစီၤပၤအ
         ဖိခွါလၢအဘၣ်တၢ်မၤသံအီၤအကျါ, ဒီးပာ်ခူသူၣ်အီၤ, အဝဲဒၣ်, ဒီးအပှၤဒုးအီၣ်နုၢ်ထံတဂၤလၢဒၢးပူၤလီၤ.
         ဒီး စီၤပၤယဟိရၣ်အဖိမုၣ်, ပှၤလုၢ်တၢ်အဒိၣ်စီၤယဟိယဒါ အမါနီၢ်ယဟိရှ့ဘၤ (အဂ့ၢ်ဒ်အံၤ, မ့ၢ်စီၤအဃၤစယၤ
         အဒီပုၢ်ဝဲၢ်မုၣ်), ပာ်အီၤသဒၢဒီး နီၢ်ဧသၤလယၤအမဲာ်, ဒီးတမၤသံဘၣ်ဝဲဘၣ်.12  ဒီးအဝဲဒၣ်အိၣ်ခူသူၣ်ဒီးအီၤ လၢယွၤအဟံၣ်ပူၤဃုနံၣ် လီၤ. ဒီးနီၢ်ဧသၤလယၤန့ၣ် ကဲထီၣ်နီၢ်ပၤမုၣ်လၢကီၢ်
         အဖီခိၣ်လီၤ.

၂၃231  ဒီးနွံနံၣ်တနံၣ်န့ၣ် စီၤယဟိယဒါပာ်ဆူၣ်ထီၣ်အသး, ဒီးဟံးန့ၢ်ပှၤတကယၤအခိၣ်, စီၤယရိဃၣ်အဖိခွါစီၤဧစၤ
         ရယၤ, ဒီးစီၤယိဃၤနၣ်အဖိခွါစီၤယံးၡမၤဧ့လး, ဒီးစီၤ ဧိၤဘ့းအဖိခွါစီၤဧစၤရယၤ, ဒီးစီၤဧဒါယၤအဖိခွါစီၤမၤစ့
         ယၤ, ဒီးစီၤစံးကရံးအဖိခွါစီၤအလံၡဖး, ဒီးအၢၣ်လီၤအီ လီၤတၢ်ဒီးအီၤလီၤ.2  ဒီးအဝဲသ့ၣ်လဲၤဝ့ၤဝီၤတၢ်လၢ ယူဒၤအပူၤ, ဒီးဒုးအိၣ် ဖှိၣ်ရိဖှိၣ်ပှၤလ့ၤဝံဖိ လၢယူဒၤအဝ့ၢ်ခဲလၢာ်,
         ဒီးအံၣ်စရ့ လးအပၢ်တဖၣ်အခိၣ်တဖၣ်, ဒီးဟဲဝဲဆူယရူၤၡလ့ၣ်အ ပူၤလီၤ.3  ဒီးပှၤအိၣ်ဖှိၣ်ခဲလၢာ်န့ၣ် အၢၣ်လီၤအီလီၤတၢ်ဒီး စီၤ ပၤလၢယွၤအဟံၣ်ပူၤလီၤ. ဒီးအဝဲဒၣ်စံးဘၣ်အီၤ,
         ကွၢ် ကွၢ်, စီၤပၤအဖိခွါကကဲထီၣ်စီၤပၤဒ်ယွၤစံးတၢ်လၢ စီၤ ဒၤဝံးအဖိခွါအဂ့ၢ်အကျိၤအသိးန့ၣ်လီၤ.4  အအံၤမ့ၢ်တၢ်လၢ သုဘၣ်မၤတမံၤ, သုဝဲသ့ၣ်တဖၣ် သၢဖုတဖုလၢ အလဲၤနုာ်လၢအိၣ်ဘှံးအနံၤတဖၣ်လၢပှၤ
         လုၢ်တၢ်အဒိၣ်, ဒီးပှၤလ့ၤဝံဖိအကျါကကဲထီၣ်ပှၤပၢၤတၢ် ဖိလၢကျဲစၢၤအခီၣ်ထံး,
         5  ဒီးပှၤသၢဖုတဖုကအိၣ်လၢစီၤ ပၤအဟံၣ်, ဒီးပှၤသၢဖုတဖုကအိၣ်ဝဲလၢတၢ်အခီၣ်ထံး အပဲတရီ, ဒီးပှၤဂီၢ်မုၢ်ခဲလၢာ်ဘၣ်အိၣ်ဝဲလၢယွၤအဟံၣ်
         အဂၢၤတဖၣ်အပူၤလီၤ.
         6  ဒီးဒုးလဲၤနုာ်ထဲ ပှၤလုၢ်တၢ်အ ဒိၣ်တဖၣ်ဒီးပှၤလ့ၤဝံဖိလၢအမၤတၢ်တဖၣ်န့ၣ်ဧိၤတက့ၢ်. အဝဲသ့ၣ်တဖၣ်န့ၣ်ကလဲၤနုာ်ဘၣ်လီၤ.
         အဂ့ၢ်ဒ်အံၤ, မ့ၢ် အစီဆှံဝဲလီၤ. မ့မ့ၢ်ပှၤဂီၢ်မုၢ်ဘၣ်ခိးယွၤအတၢ်ကွၢ်လီၤ.―7  ဒီးပှၤလ့ၤဝံဖိဘၣ်ကဝီၤဃာ်စီၤပၤဝးတရံးအီၤ, တဂၤဒီး အစုကဝဲၤလၢအစုပူၤ, တဂၤဒီးအစုကဝဲၤလၢအစုပူၤဒီး
         ဖဲဒၣ်ပှၤလၢအလဲၤနုာ်လၢဟံၣ်အပူၤ, ကဘၣ်တၢ်မၤသံ အီၤလီၤ. ဒီးတုၤစီၤပၤဟးထီၣ်, ဒီးတုၤအဟဲနုာ်ဒီး,
         အိၣ် သုဝဲဒီးစီၤပၤတက့ၢ်.8  ဒီးပှၤလ့ၤဝံဖိဒီးယူဒၤခဲလၢာ်န့ၣ် မၤဝဲဒ်ကယဲၢ်တၢ်လၢ ပှၤလုၢ်တၢ်အဒိၣ် စီၤယဟိယဒါမၤလိာ်ဝဲအသိးန့ၣ်,
         ဒီး ဟံးန့ၢ်စုာ်စုာ်အပှၤလၢအကဟဲနုာ်လၢ မုၢ်အိၣ်ဘှံးအနံၤ, ဒီးပှၤလၢအကဟးထီၣ်လၢ အိၣ်ဘှံးအနံၤလီၤ.
         အဂ့ၢ်ဒ် အံၤ, ပှၤလုၢ်တၢ်အဒိၣ် စီၤယဟိယဒါတပျၢ်ဘၣ်ပှၤအ တီၤတဖၣ်ဘၣ်.9  ဒီးပှၤလုၢ်တၢ်အဒိၣ် စီၤယဟိယဒါဟ့ၣ်လီၤပှၤတက ယၤအခိၣ်တဖၣ်လၢစီၤပၤဒၤဝံးအဘီတဖၣ်, ဒီးအကတီၤ
         ဖးဒိၣ်, ဒီးအကတီၤဖိလၢအအိၣ်ဝဲလၢယွၤအဟံၣ်ပူၤလီၤ.10  ဒီးပှၤပာ်ပှၤဂီၢ်မုၢ်ခဲလၢာ် တဂၤအိၣ်ဒီးအစုကဝဲၤလၢ အစုပူၤ, တဂၤအိၣ်ဒီးအစုကဝဲၤလၢအစုပူၤ,
         အိၣ်ဝးတ ရံးစီၤပၤလၢဟံၣ်သနၢၣ်လၢစုထွဲပၢၢ်လၢဟံၣ်သနၢၣ်လၢ စုစ့ၣ်, လၢတၢ်လုၢ်လီၢ်ဒီးဟံၣ်အဃၢၤန့ၣ်လီၤ.11  ဒီးဟဲစိာ်စီၤပၤအဖိခွါ, ဒီးဒုးကုာ်အီၤလၢခိၣ်သလုး, ဒီးပာ်တၢ်အၢၣ်လီၤအီလီၤ, ဒီးပာ်အီၤလၢစီၤပၤ,
         ဒီးစီၤ ယဟိယဒါဒီးအဖိခွါတဖၣ်ဖှူအီၤ, ဒီးစံးဝဲဒၣ်, မ်စီၤပၤ မူဝဲတက့ၢ်.12  ဒီးတုၤနီၢ်ဧသၤလယၤနၢ်ဟူပှၤဂီၢ်မုၢ်ဃ့ၢ်ဝဲ, ဒီးစံးထီၣ် ပတြၢၤစီၤပၤအသီဒီး, ဟဲဝဲဆူပှၤဂီၢ်မုၢ်အအိၣ်လၢယွၤအ
         ဟံၣ်ပူၤလီၤ.
         13  ဒီးကွၢ်ဝဲ, ဒီးကွၢ်ကွၢ်, စီၤပၤဆၢထၢၣ်လၢ အလီၢ်ထီၣ်ထီ, ဖဲတၢ်လဲၤနုာ်န့ၣ်, ဒီးပဒိၣ်ဖးဒိၣ်တဖၣ်,
         ဒီးပှၤအူကွဲၤတဖၣ်အိၣ်ဝဲလၢစီၤပၤအဃၢၤန့ၣ်လီၤ. ဒီးကီၢ် အပှၤဂီၢ်မုၢ်ခဲလၢာ်သူၣ်ခုသးခုဒီးအူကွဲၤ,
         ဒီးပှၤသးဝံၣ်တၢ် ဖိအိၣ်ဝဲဒီးဒံၣ်ဒၢပီၤဒွါ, ဒီးပှၤလၢအသိၣ်လိတၢ်စံးထီၣ် ပတြၢၤလီၤ. ဒီးနီၢ်ဧသၤလယၤဖှီအဆ့,
         ဒီးကိးထီၣ်, တၢ် ပူထီၣ်, တၢ်ပူထီၣ်န့ၣ်လီၤ.14  ဒီးပှၤလုၢ်တၢ်အဒိၣ် စီၤယဟိယဒါ ဒုးလဲၤထီၣ်ပှၤတ ကယၤအခိၣ်တဖၣ်, ပှၤသုးမုၢ်အခိၣ်တဖၣ်, ဒီးစံးဘၣ်
         အီၤ, ဟီထီၣ်ကွံာ်အီၤလၢဟံၣ်ပူၤလၢ တၢ်အဂ့ၢ်တဖၣ် ဆူခိ, ဒီးမ်ပှၤလၢအပိာ်ထွဲအခံန့ၣ် ဘၣ်တၢ်မၤသံအီၤ
         လၢနးတက့ၢ်. အဂ့ၢ်ဒ်အံၤ, ပှၤလုၢ်တၢ်အဒိၣ်စံးတ့ၢ်ဝဲ ဒၣ်, မ်သုသုတမၤသံအီၤလၢယွၤအဟံၣ်ပူၤတဂ့ၤ.15  ဒီးပှၤဟံးဃာ်အီၤလၢအစု, ဒီးလဲၤဝဲလၢကျဲလၢ က သ့ၣ်တဖၣ် ဟဲဝဲဆူစီၤပၤအဟံၣ်, ဒီးပှၤမၤသံအီၤဖဲန့ၣ်
         လီၤ.16  ဒီးစီၤယဟိယဒါအၢၣ်လီၤအီလီၤတၢ်, ဒီးဒုးအၢၣ်လီၤ ပှၤဂီၢ်မုၢ်ခဲလၢာ်, ဒီးစီၤပၤဒ်သိးအကကဲထီၣ်ယွၤအပှၤဂီၢ်
         မုၢ်လီၤ.17  ဒီးပှၤဂီၢ်မုၢ်ခဲလၢာ်လဲၤဆူ ဘဧၤလးအဟံၣ်ပူၤ, ဒီးမၤ လီၤပှီၢ်ဝဲ, ဒီးမၤကၢ်လီၤကလဲအတၢ်လုၢ်လီၢ်ဒီးအတၢ်ဂီၤ,
         ဒီးမၤသံဘဧၤလးအပှၤလုၢ်တၢ်အဒိၣ် စီၤမးတၣ်လၢတၢ် လုၢ်လီၢ်တဖၣ်အမဲာ်ညါလီၤ.
         18  ဒီးစီၤယဟိယဒါပာ်လီၤ ယွၤအဟံၣ်အတၢ်မၤတဖၣ်, လၢပှၤလုၢ်တၢ်အဒိၣ်ပှၤလ့ၤ ဝံဖိအစုပူၤ, လၢစီၤဒၤဝံးနီၤဖးဝဲအဆၢလၢယွၤအဟံၣ်ပူၤ
         ဒ်သိးအကလုၢ်ယွၤလၢတၢ်လုၢ်မ့ၣ်အူ, ဒ်တၢ်ကွဲးအသး လၢစီၤမိၤရှ့အတၢ်သိၣ်တၢ်သီအသိးန့ၣ် အိၣ်ဒီးတၢ်သူၣ်
         ခုသးခု, ဒီးသးဝံၣ်တၢ်ဒ်စီၤဒၤဝံးမၤလိာ်ဝဲအသိးန့ၣ်လီၤ.―19  ဒီးပာ်ပှၤပၢၤတၢ်ဖိဖဲ ယွၤအဟံၣ်အပဲတရီတဖၣ်ဒ်သိးတၢ် တကဆှီဘၣ်အသုတဟဲနုာ်နီတမံၤတဂ့ၤလီၤ.20  ဒီးဟံးန့ၢ်ပှၤတကယၤအခိၣ်တဖၣ်, ဒီးပှၤအိၣ်ဒီးအ ကဟုကညီၢ်တဖၣ်, ဒီးပှၤပၢၤပှၤဂီၢ်မုၢ်, ဒီးကီၢ်အပှၤဂီၢ်
         မုၢ်ခဲလၢာ်, ဒီးဟဲစိာ်စီၤပၤလၢယွၤအဟံၣ်, ဒီးဟဲဝဲလၢ ပဲတရီထီအပူၤဆူစီၤပၤအဟံၣ်ပူၤ, ဒီးဒုးဆ့ၣ်နီၤစီၤပၤလၢ
         ဘီမုၢ်အလီၢ်ပစိာ်အဖီခိၣ်လီၤ.21  ဒီးကီၢ်အပှၤဂီၢ်မုၢ်ခဲလၢာ် သူၣ်ခုသးခု, ဒီးဝ့ၢ်အိၣ်ဃူ အိၣ်ဖိးဒီးပှၤမၤသံနီၢ်ဧသၤလယၤလၢနးလီၤ.

၂၄241  ဒီးလၢစီၤယိၤအၣ်ကဲသီစီၤပၤန့ၣ် အသးပှၢ်နွံနံၣ်, ဒီး ကဲစီၤပၤလၢယရူၤၡလ့ၣ်အပူၤအနံၣ်လွံၢ်ဆံ,
         ဒီးအမိၢ်အ မံၤမ့ၢ်နီၢ်စံဘယၤဘၣ်ဃးဒီးဘ့ၢ်ၡဘၤလီၤ.
         2  ဒီးကယဲၢ်အပှၤလုၢ်တၢ်အဒိၣ် စီၤယဟိယဒါအမုၢ်နံၤခဲလၢာ်န့ၣ် စီၤယိၤအၣ်မၤတၢ်အလိၤလၢယွၤအမဲာ်လီၤ.―3  ဒီးစီၤယဟိယဒါဟံးန့ၢ်ဝဲလၢအဂီၢ် လၢအမါခံဂၤ, ဒီး အဝဲဒၣ်ထီၣ်ဖိဖိခွါတဖၣ်, ဒီးဖိမုၣ်တဖၣ်လီၤ.4  ဒီးတၢ်န့ၣ်အလီၢ်ခံတၢ်မၤအသးလၢ စီၤယိၤအၣ်အသး အိၣ်လၢအကမၤက့ၤယွၤအဟံၣ်လီၤ.5  ဒီးဒုးအိၣ်ဖှိၣ်ရိဖှိၣ်ပှၤလုၢ်တၢ်အဒိၣ်, ဒီးပှၤလ့ၤဝံဖိ, ဒီး စံးဘၣ်အီၤ, လဲၤဆူကယဲၢ်ယူဒၤအဝ့ၢ်တဖၣ်အပူၤ,
         ဒီး ထၢဖှိၣ်စ့လၢအံၣ်စရ့လးဖိခဲလၢာ်ဒ်သိး သုကမၤက့ၤသု ကစၢ်အဟံၣ်တနံၣ်ဘၣ်တနံၣ်တက့ၢ်. ဒီးမၤတၢ်အံၤချ့ချ့
         တက့ၢ်. ဘၣ်ဆၣ်ဒီးပှၤလ့ၤဝံဖိတမၤဘၣ်ချ့ချ့ဘၣ်.6  ဒီးစီၤပၤကိးန့ၢ် တၢ်အခိၣ်စီၤယဟိယဒါ, ဒီးစံးဘၣ် အီၤ, နတမၢဘၣ်ပှၤလ့ၤဝံဖိဟဲစိာ်ယွၤအခ့အပှၤစီၤမိၤရှ့
         အတၢ်ထၢဖှိၣ်လၢယူဒၤ, ဒီးလၢယရူၤၡလ့ၣ်အပူၤ, ဒီး လၢအံၣ်စရ့လးအပှၤအိၣ်ဖှိၣ်ဖိ လၢတၢ်အၢၣ်လီၤအီလီၤ
         အဒဲအဂီၢ်န့ၣ်မ့ၢ်အဘၣ်မနုၤလဲၣ်,
         7  အဂ့ၢ်ဒ်အံၤ, ပိာ်မုၣ် အအၢနီၢ်ဧသၤလယၤအဖိခွါတဖၣ် မၤဟးဂီၤတ့ၢ်ယွၤအ ဟံၣ်, ဒီးကယဲၢ်တၢ်မၤဘူၣ်လၢယွၤအဟံၣ်ပူၤန့ၣ်
         ဟ့ၣ် လီၤဝဲလၢဘဧၤလးတဖၣ်လီၤ.8  ဒီးစီၤပၤမၤလိာ်တၢ်ဒီး ပှၤမၤတလါတဖျၢၣ်, ဒီးပာ်ဝဲ လၢခိဖဲယွၤအဟံၣ်အပဲတရီန့ၣ်လီၤ.9  ဒီးကိးထီၣ်တၢ်လၢယူဒၤဒီကီၢ်ညါ, ဒီးလၢယရူၤၡလ့ၣ် ဒီဝ့ၢ်ညါဒ်သိး ပှၤကဟဲစိာ်တၢ်ထၢဖှိၣ်လၢယွၤအခ့အပှၤ
         စီၤမိၤရှ့ပာ်လၢ အံၣ်စရ့လးအဖီခိၣ်, လၢပှၢ်မုၢ်ကနၢန့ၣ် ဆူယွၤအအိၣ်လီၤ.10  ဒီးပဒိၣ်ဖးဒိၣ်တဖၣ်, ဒီးပှၤဂီၢ်မုၢ်ခဲလၢာ် သူၣ်ခုသးခု ဒီးဟဲစိာ်တၢ်, ဒီးတ့ၢ်နုာ်လီၤလၢတလါတဖျၢၣ်အပူၤတုၤ
         အလၢာ်လီၤ.11  ဒီးအကတီၢ်လၢ ပှၤဟဲစိာ်တလါန့ၣ်ဆူ စီၤပၤအပဒိၣ် ဖးဒိၣ်အအိၣ်လၢပှၤလ့ၤဝံဖိအစုပူၤန့ၣ် တုၤအထံၣ်ဘၣ်
         လၢစ့အိၣ်အါမးလၢတလါပူၤန့ၣ်ဒီး, တၢ်မၤအသးလၢ စီၤပၤအပှၤကွဲးလံာ်တဂၤ, ဒီးပှၤလုၢ်တၢ်အခိၣ်အပဒိၣ်တ
         ဂၤဟဲလူလီၤန့ၢ်ဝဲ, ဒီးဟံးန့ၢ်တလါ, ဒီးပာ်လီၤက့ၤအီၤ လၢအလီၢ်ပူၤလီၤ. မၤဝဲဒ်န့ၣ်တနံၤဘၣ်တနံၤ,
         ဒီးထၢဖှိၣ် စ့အါအါကလဲာ်လီၤ.
         12  ဒီးစီၤပၤ, ဒီးစီၤယဟိယဒါဟ့ၣ် လီၤဝဲလၢပှၤမၤယွၤအဟံၣ်အတၢ်မၤ, ဒီးငါပှၤမၤတၢ်လၢ လၢၢ်, ဒီးပှၤမၤတၢ်လၢသ့ၣ်ဖိတဖၣ်လၢစ့
         ဒ်သိးအက မၤက့ၤယွၤအဟံၣ်, ဒီးပှၤလၢအမၤတၢ်လၢထး, ဒီးလၢ တိၢ်စ့ၢ်ကီးဒ်သိးအကမၤက့ၤယွၤအဟံၣ်လီၤ.13  ဒီးပှၤမၤတၢ်ဖိန့ၣ်မၤတၢ်, ဒီးမၤက့ၤတၢ်ဝံၤ, ဒီးမၤဂၢၢ် မၤကျၢၤယွၤအဟံၣ်, ဒီးမၤအီၤခၢၣ်သနၢၢ်လီၤ.14  ဒီးမၤဝဲဝံၤဒီးဟဲစိာ်စ့လၢအအိၣ်လီၤတဲာ်ဆူစီၤပၤ, ဒီး ဆူစီၤယဟိယဒါအအိၣ်, ဒီးပှၤတ့တၢ်အဃၢၤအဃိၢ်လၢ
         ယွၤအဟံၣ်အဂီၢ်, တၢ်အဃၢၤအဃိၢ်လၢ ပှၤမၤတၢ်အ ဂီၢ်, ဒီးလၢလုၢ်တၢ်အဂီၢ်, ဒီးနီၣ်တၢၤတဖၣ်, ဒီးတၢ်အ
         ဃၢၤအဃိၢ်ထူ, ဒီးတၢ်အဃၢၤအဃိၢ်စ့လီၤ. ဒီးလုၢ်တၢ် လုၢ်မ့ၣ်အူလၢယွၤအဟံၣ်ပူၤတထံၣ်ဃီလၢ စီၤယဟိယ
         ဒါအမုၢ်နံၤခဲလၢာ်အတီၢ်ပူၤလီၤ.15  ဒီးစီၤယဟိယဒါအသးပှၢ်ထီၣ်, ဒီးဖဲအသံန့ၣ်ပှဲၤဝဲဒီး နံၤတဖၣ်လီၤ. တုၤအသံဒီး, အသးပှၢ်အနံၣ်တကယၤ
         သၢဆံလီၤ.
         16  ဒီးပှၤခူၣ်လီၤကွံာ်အီၤလၢစီၤဒၤဝံးအဝ့ၢ်ပူၤ လၢစီၤပၤအကျါလီၤ. အဂ့ၢ်ဒ်အံၤ, လၢယွၤအဂီၢ်မ့ၢ်ဂ့ၤ,
         လၢအပှၤဟံၣ်ဖိအဂီၢ်မ့ၢ်ဂ့ၤ, မၤတၢ်ဂ့ၤလၢအံၣ်စရ့လးအ ပူၤလီၤ.17  ဒီးလၢစီၤယဟိယဒါသံဝဲအလီၢ်ခံန့ၣ်, ယူဒၤအပဒိၣ် ဖးဒိၣ်တဖၣ်ဟဲဝဲ, ဒီးတီၤလီၤကဒွံကျိာ်လၢ စီၤပၤအမဲာ်
         ညါ, ဒီးစီၤပၤဒိကနၣ်အကလုၢ်လီၤ.18  ဒီးလဲၤသဒၣ် ယွၤအပၢ်တဖၣ်အကစၢ်အဟံၣ်, ဒီးမၤ အရှ့ရၤ, ဒီးတၢ်ဂီၤတဖၣ်အတၢ်, ဒီးတၢ်သးထီၣ်ဘၣ်ယူ
         ဒၤ, ဒီးယရူၤၡလ့ၣ်လၢတၢ်မၤကမၣ်တၢ်န့ၣ်အဃိလီၤ.19  ဒီးမၢလီၤဝံတဖၣ်ဆူအအိၣ်ဒ်သိး အကဒုးဟဲက့ၤအီၤ ဆူယွၤအအိၣ်, ဒီးအဝဲသ့ၣ်အုၣ်အသး ထီဒါအီၤဘၣ်
         ဆၣ်ဒီး, တဒိကနၣ်ဘၣ်ဝဲဘၣ်.20  ဒီးယွၤအသးလီၤဘၣ်ပှၤလုၢ်တၢ်အဒိၣ် စီၤယဟိယဒါ အဖိခွါစီၤစကၤရယၤအလိၤ, လၢအဆၢထၢၣ်လၢပှၤဂီၢ်
         မုၢ်အဖီခိၣ်, ဒီးစံးဘၣ်အီၤ, ယွၤစံးဒ်အံၤ, သုလုၣ်သ့ၣ် ခါပတာ်ယွၤအတၢ်မၤလိာ်တဖၣ် တုၤသုဘီၣ်ထီၣ်ညီ
         ထီၣ်တသ့ဘၣ်န့ၣ် မ့ၢ်အဘၣ်မနုၤလဲၣ်. မ့ၢ်သုလဲၤသ ဒၣ်ယွၤဒီး, ယွၤလဲၤသဒၣ်သုစ့ၢ်ကီးလီၤ.21  ဒီးပှၤကူၣ်တၢ်ထီဒါအီၤ, ဒီးကွံာ်အီၤလၢလၢၢ်လၢ စီၤ ပၤမၤလိာ်တၢ်အဃိလၢယွၤအဟံၣ်အဂၢၤပူၤလီၤ.22  ဒီးစီၤပၤယိၤအၣ်တသ့ၣ်နီၣ်ထီၣ်က့ၤ တၢ်ဘျုးတၢ်ဖှိၣ် လၢအဝဲဒၣ်အပၢ်စီၤယဟိယဒါမၤအီၤဘၣ်. ဒီးမၤသံအ
         ဖိခွါ, ဒီးတုၤအသံဒီးစံးဝဲဒၣ်, မ်ယွၤကွၢ်ဝဲ, ဒီးဃုတၢ် တက့ၢ်.23  ဒီးတၢ်လၢနံၣ်န့ၣ်ဆၢအလီၢ်ဒီး, တၢ်မၤအသးလၢစူၤ ရံအပှၤသုးမုၢ်ဟဲထီဒါအီၤ, ဒီးဟဲဝဲဆူယူဒၤ,
         ဒီးယရူၤၡ လ့ၣ်, ဒီးမၤဟးဂီၤကယဲၢ်ပှၤဂီၢ်မုၢ်အပဒိၣ်ဖးဒိၣ်ခဲလၢာ် လၢပှၤဂီၢ်မုၢ်အကျါ, ဒီးတၢ်ဟ့ၣ်ယုၢ်အတၢ်ဂုာ်န့ၢ်ခဲလၢာ်
         ဆူဒၤမ့ၤစ့းအစီၤပၤလီၤ.24  အဂ့ၢ်ဒ်အံၤ, ပှၤစူၤရံဖိအပှၤသုးမုၢ်ဟဲစှၤဂၤ, ဒီးယွၤ ဟ့ၣ်လီၤပှၤသုးမုၢ်အါဂၤလၢအစုပူၤ လၢအလဲၤသဒၣ်
         ယွၤအပၢ်အကစၢ်အဃိလီၤ. ဒီးမၤတၢ်စံၣ်ညီၣ်လၢ စီၤ ယိၤအၣ်အလိၤလီၤ.25  ဒီးတုၤအဟးထီၣ်ကွံာ်လၢအအိၣ်, (အဂ့ၢ်ဒ်အံၤ, ပာ် လီၤတဲာ်အီၤဘၣ်တၢ်ဆါနးနးကလဲာ်.) အခ့အပှၤဒၣ်ဝဲ
         ကူၣ်တၢ်ထီဒါအီၤလၢပှၤလုၢ်တၢ်အဒိၣ်, စီၤယဟိယဒါ အဖိခွါအသွံၣ်အဃိ, ဒီးမၤသံအီၤလၢအလီၢ်မံပူၤ,
         ဒီး သံဝဲ, ဒီးပှၤခူၣ်လီၤကွံာ်အီၤလၢစီၤဒၤဝံးအဝ့ၢ်ပူၤဘၣ်ဆၣ် ဒီး, တမ့ၢ်ဘၣ်လၢစီၤပၤအတၢ်သွၣ်ခိၣ်အပူၤဘၣ်.26  ဒီးအအံၤမ့ၢ် ပှၤလၢအကူၣ်တၢ်ထီဒါအီၤ, ပှၤဧၣ်မိၣ် မုၣ်နီၢ်ၡံမဧးအဖိခွါ စီၤစၤဘး, ဒီးပှၤမိၤအးမုၣ်
         နီၢ်ၡမံရံး အဖိခွါစီၤယဟိစဘးလီၤ.27  ဒီးအဖိခွါတဖၣ်, ဒီးတၢ်ဝံတၢ်ယိးအဃၢ လၢအအိၣ် ဝဲလၢအလိၤ, ဒီးတၢ်မၤက့ၤယွၤအဟံၣ်အဂ့ၢ်အကျိၤန့ၣ်
         ကွၢ်ကွၢ်, ကွဲးအသးလၢလံာ်ဃဲၤဖျါလံာ်စီၤပၤအပူၤလီၤ. ဒီးအဖိခွါစီၤအမၤစယါကဲထီၣ်စီၤပၤလၢအလီၢ်န့ၣ်လီၤ.

၂၅251  လၢစီၤအမၤစယါကဲသီစီၤပၤန့ၣ် အသးပှၢ်ခံဆံယဲၢ် နံၣ်, ဒီးကဲစီၤပၤလၢယရူၤၡလ့ၣ်အပူၤခံဆံနွံနံၣ်,
         ဒီးအ မိၢ်အမံၤမ့ၢ်နီၢ်ယဟိဧဒၣ်လၢယရူၤၡလ့ၣ်န့ၣ်လီၤ.2  ဒီးမၤတၢ်လၢအလိၤလၢယွၤအမဲာ်ဘၣ်ဆၣ်ဒီး, တမၤ ဘၣ်လၢအသးဒီဖျၢၣ်ဘၣ်.3  ဒီးတုၤအဘီအမုၢ် အိၣ်ဂၢၢ်ဆိးကျၢၤ လၢအစုပူၤဒီး, တၢ်မၤအသးလၢ အမၤသံအခ့အပှၤတဖၣ်လၢအမၤသံ အပၢ်န့ၣ်လီၤ.4  ဘၣ်ဆၣ်ဒီးတမၤသံဘၣ် အဖိတဖၣ်န့ၣ်ဘၣ်, ဒ်တၢ် ကွဲးအသးလၢစီၤမိၤရှ့အတၢ်သိၣ်တၢ်သီအလံာ်ပူၤအသိး
         ဖဲယွၤမၤလိာ်တၢ်ဒီးစံးဝဲဒၣ်, ပၢ်တဖၣ်တဘၣ်သံဘၣ်လၢ ဖိတဖၣ်အဃိဘၣ်. ဖိတဖၣ်တဘၣ်သံဘၣ်လၢပၢ်တဖၣ်
         အဃိဘၣ်. မ့မ့ၢ်ပှၤဘၣ်သံစုာ်စုာ်လၢ အတၢ်ဒဲးဘးဒၣ် ဝဲအဃိန့ၣ်လီၤ.5  ဒီးစီၤအမၤစယါ ဒုးအိၣ်ဖှိၣ်ယူဒၤ, ဒီးပာ်ပှၤတကထိ အခိၣ်, ဒီးပှၤတကယၤအခိၣ် ဒ်အပၢ်အဟံၣ်အသိးန့ၣ်
         လၢယူဒၤဒီးဘံၣ်ယၤမံၣ်ခဲလၢာ်အကျါ, ဒီးဂံၢ်ပှၤလၢအ သးပှၢ်အနံၣ်ခံဆံဒီး အါန့ၢ်အန့ၣ်တက့ၢ်,
         ဒီးထံၣ်န့ၢ်ပှၤ ဃုထၢဖိသၢကလီၤလၢအလဲၤဒုးသုး, ဒီးဟံးဘီ, ဒီးအ ကတီၤလီၤ.6  ဒီးငါပှၤအဒိၣ်အဆူၣ်လၢ အံၣ်စရ့လးအကျါ တက လီၤလၢစ့အကံကၢ်တကယၤလီၤ.7  ဒီးယွၤအပှၤကညီတဂၤဟဲဆူအအိၣ်, ဒီးစံးဝဲဒၣ်, စီၤ ပၤဧၢ, ဒုးလဲၤအံၣ်စရ့လးအပှၤသုးမုၢ်ဒီးနၤတဂ့ၤ.
         အဂ့ၢ် ဒ်အံၤ, ယွၤတအိၣ်ဘၣ်ဒီးအံၣ်စရ့လး, အ့ဖရဲၣ်အဖိခဲ လၢာ်ဘၣ်.
         8  မ့ၢ်လဲၤဒီး, နကဆူၣ်ထီၣ်လၢဒုးတၢ်အဂီၢ် ဘၣ်ဆၣ်ဒီး, ယွၤကဒုးလီၤဃံၤနၤလၢနဒုၣ်နဒါအမဲာ်ညါ လီၤ.
         အဂ့ၢ်ဒ်အံၤ, ယွၤအိၣ်ဝဲဒီးအစိအကမီၤဒ်သိးအက မၤစၢၤတၢ်, ဒီးဒ်သိးအကဒုးလီၤဃံၤတၢ်လီၤ.
         9  ဒီးစီၤအ မၤစယါစံးဘၣ်ယွၤအပှၤကညီ, ဒီးစ့ကံကၢ်တကယၤ လၢယဟ့ၣ်လီၤ အံၣ်စရ့လးအပှၤသုးမုၢ်န့ၣ်
         ပကမၤဒ် လဲၣ်. ဒီးယွၤအပှၤကညီစံးဝဲဒၣ်, ယွၤဟ့ၣ်လီၤနၤအါန့ၢ် အန့ၣ်သ့လီၤ.10  ဒီးစီၤအမၤစယါ မၤလီၤဖးပှၤသုးမုၢ် လၢအဟဲဆူအ အိၣ်လၢအ့ဖရဲၣ် ဒ်သိးအက့ၤက့ၤဆူအလီၢ်ဒၣ်ဝဲ, ဒီးအ
         သးထီၣ်ဘၣ်ယူဒၤဒိၣ်ဒိၣ်ကလဲာ်, ဒီးက့ၤက့ၤဝဲဆူအလီၢ် လၢအသးထီၣ်ကဲၤထီၣ်လီၤ.11  ဒီးစီၤအမၤစယါ မၤဆူၣ်ထီၣ်အသး, ဒီးဆှၢထီၣ်အ ပှၤဂီၢ်မုၢ်, ဒီးလဲၤဝဲဆူကစၢၢ်ကဆူးအံသၣ်, ဒီးကျီကွံာ်
         ပှၤစ့ဧၢ်ဖိတကလးလီၤ.12  ဒီးပှၤမူတကလးန့ၣ် ပှၤယူဒၤဖိစိာ်အီၤဆူလၢၢ်ဧိၤလ့ ဧိၤတဖျၢၣ်အဖီခိၣ်, ဒီးတ့ၢ်လီၤကွံာ်အီၤလၢ
         လၢၢ်န့ၣ်အ ခိၣ်စိၣ်ဒီးပှၤကၢ်လီၤကလဲကွံာ်ဝဲခဲလၢာ်လီၤ.13  ဒီးပှၤတဖုလၢစီၤအမၤစယါ မၢအက့ၤကဒါက့ၤဒ်သိး အသုတလဲၤဒီးအီၤဆူ တၢ်ဒုးသုးတဂ့ၤတဖၣ်န့ၣ်ကျီကွံာ်
         ယူဒၤအဝ့ၢ်တဖၣ်လၢၡၤမရံပၢၢ်လၢဘ့ၤသဃိရိၣ်, ဒီးကျီ ကွံာ်ပှၤသၢကထိလၢအကျါ, ဒီးမၤန့ၢ်တၢ်ဖိတၢ်လံၤအါ
         အါကလဲာ်လီၤ.14  ဒီးစီၤအမၤစယါဟဲဝဲလၢတၢ်မၤသံ ပှၤအဒိၣ်ဖိအလီၢ် ခံန့ၣ်တၢ်မၤအသးလၢအဟဲစိာ် ပှၤစ့ဧၢ်ဖိအကစၢ်တဖၣ်,
         ဒီးပာ်အီၤလၢအကစၢ်တဖၣ်, ဒီးဘူၣ်တၢ်ဘါတၢ်လၢအ မဲာ်ညါ, ဒီးဆိၣ်ကဲၤတၢ်နၢမူလၢအဂီၢ်လီၤ.15  ဒီးယွၤအသးထီၣ်ကဲၤထီၣ်ဘၣ် စီၤအမၤစယါ, ဒီးမၢ လီၤဝံတဂၤဆူအအိၣ်လၢအစံးဘၣ်အီၤ, နဃုတၢ်လၢပှၤ
         တကလုာ်အကစၢ်တဖၣ် လၢအမၤပူၤမၤဖျဲးအပှၤဂီၢ်မုၢ် ဒၣ်ဝဲလၢနစုပူၤတသ့ဘၣ်န့ၣ်မ့ၢ်အဘၣ်မနုၤလဲၣ်.16  ဒီးကတိၤတၢ်ဒီးအီၤအဖၢမုၢ်န့ၣ်ဒီး, တၢ်မၤအသးလၢ စီၤပၤစံးဘၣ်အီၤ, နကဲထီၣ်ပှၤကူၣ်လိာ်အသးဒီး
         စီၤပၤ န့ၣ်ဧါ, အိၣ်ဃိကလာ်တက့ၢ်. နကဘၣ်တၢ်ကျီနၤမ့ၢ် အဘၣ်မနုၤလဲၣ်. ဒီးဝံတဂၤန့ၣ်အိၣ်ဃိဝဲ,
         ဒီးစံးဝဲဒၣ်, ယသ့ၣ်ညါလၢယွၤတိာ်ဝဲလၢအကမၤဟးဂီၤနၤလီၤ. အ ဂ့ၢ်ဒ်အံၤ, နမၤတၢ်တမံၤန့ၣ်, ဒီးတဒိကနၣ်ဘၣ်ယတၢ်
         ကူၣ်လိာ်ဘၣ်လီၤ.17  ဒီးယူဒၤအစီၤပၤ စီၤအမၤစယါ ကူၣ်ထီၣ်ဖးလီၤတၢ်, ဒီးမၢလီၤကလူးတဂၤဆူအံၣ်စရ့လးအစီၤပၤယ့ၤဟူအဖိ
         ခွါ, စီၤယဟိအါဃးအဖိခွါ, စီၤယိၤအၣ်, ဒီးစံးဝဲဒၣ်, ဟဲ, ကွၢ်လိာ်မဲာ်သကိးသကိးတက့ၢ်.18  ဒီးအံၣ်စရ့လးအစီၤပၤယိၤအၣ် မၢလီၤတၢ်ဆူ ယူဒၤ အစီၤပၤအမၤစယါ ဒီးစံးဝဲဒၣ်, တၤဆှုၣ်လၢလဘၤနိၣ်
         အလိၤ, မၢလီၤတၢ်ဆူသ့ၣ်ဆှိအ့ရ့းလၢလဘၤနိၣ်အလိၤ ဒီးစံးဝဲဒၣ်, ဟ့ၣ်လီၤနဖိမုၣ်လၢယဖိခွါအမါတက့ၢ်.
         ဒီး ဆၣ်ဖိကီၢ်ဖိအမံၤလၢလဘၤနိၣ်အလိၤတဒု လဲၤပူၤတၢ်, ဒီးယီၢ်တံၢ်လီၤတၤဆှုၣ်န့ၣ်လီၤ.19  နစံး, ကွၢ်ကွၢ်, နကျီကွံာ်လံပှၤအဒိၣ်ဖိလံ, ဒီးနသးပာ် ထီၣ်ထီနၤဒ်သိးနကပာ်ကဖၢလၢနသးလီၤ.
         ဒီးအိၣ်လၢ နဟံၣ်တက့ၢ်. နကမၤတၢ်လၢနတၢ်အၢအဂီၢ်, ဒီးလီၤ ဃံၤနဝဲဒၣ်, ဒီးယူဒၤအိၣ်ဒီးနၤန့ၣ်မ့ၢ်အဘၣ်မနုၤလဲၣ်.20  ဒီးစီၤအမၤစယါ တဒိကနၣ်ဘၣ်တၢ်ဘၣ်, အဂ့ၢ်ဒ် အံၤ, တၢ်မၤအသးလၢယွၤဒ်သိးအကဟ့ၣ်လီၤကွံာ်အီၤ လၢပှၤအစုပူၤလၢအဃုတၢ်လၢ
         အဒိၣ်အကစၢ်တဖၣ်အ ဃိန့ၣ်လီၤ.21  ဒီးအံၣ်စရ့လးအစီၤပၤ ယိၤအၣ်လဲၤထီၣ်, ဒီးအဝဲဒၣ် ဒီးယူဒၤအစီၤပၤအမၤစယါ ကွၢ်လိာ်အမဲာ်လၢဘ့ၤသရှ့
         မ့ၣ်ဘၣ်ဃးဒီးယူဒၤလီၤ.22  ဒီးယူဒၤဃၣ်ဝဲလၢ အံၣ်စရ့လးအမဲာ်ညါ, ဒီးပှၤဃ့ၢ် ကွံာ်ဝဲတဂၤဆူအဒဲဒၣ်ဝဲ, တဂၤဆူအဒဲဒၣ်ဝဲန့ၣ်လီၤ.23  ဒီးအံၣ်စရ့လးအစီၤပၤစီၤယိၤအၣ် မၤန့ၢ်ယူဒၤအစီၤပၤ စီၤယဟိအါဃးအဖိခွါ, စီၤယိၤအၣ်အဖိခွါ, စီၤအမၤစ
         ယါလၢဘ့ၤသရှ့မ့ၣ်အပူၤ, ဒီးဟဲစိာ်ဝဲဆူ ယရူၤၡလ့ၣ်, ဒီးမၤလီၤပှီၢ်ယရူၤၡလ့ၣ်အခိၣ်ဒူ အပျၢ်လွံၢ်ကယၤလၢပဲ
         တရီအ့ဖရဲၣ်ပၢၢ်လၢတၢ်အသနၢၣ်အပဲတရီလီၤ.
         24  ဒီးမၤ န့ၢ်ထူဧိၤလွဲဧိၤ, ဒီးကျိၣ်ဧိၤစ့ဧိၤခဲလၢာ်, ဒီးတၢ်အဃၢၤ အဃိၢ်လၢအထံၣ်န့ၢ်ဝဲလၢ ယွၤအဟံၣ်ပူၤအိၣ်ဒီးစီၤဧိး
         ဘ့ၤအ့ဒိၣ်ခဲလၢာ်, ဒီးတၢ်လုၢ်ဒိၣ်ပှ့ၤဒိၣ်လၢစီၤပၤအဟံၣ် ပူၤ, ဒီးပှၤအုၣ်ကီၤအသးတဖၣ်, ဒီးက့ၤကဒါက့ၤဝဲဆူ
         ၡၤမရံလီၤ.25  ဒီးလၢအံၣ်စရ့လးအစီၤပၤ ယဟိအါဃးအဖိခွါ, စီၤ ယိၤအၣ်သံဝဲအလီၢ်ခံန့ၣ် ယူဒၤအစီၤပၤယိၤအၣ်အဖိခွါ
         စီၤအမၤစယါမူဒံးတဆံယဲၢ်နံၣ်လီၤ.26  တၢ်အိၣ်လီၤတဲာ်ဘၣ်ဃးဒီး စီၤအမၤစယါ, တၢ်အ ခီၣ်ထံးဒီးတၢ်တကတၢၢ်န့ၣ်, ကွၢ်ကွၢ်, ကွဲးအသးလၢ
         ယူဒၤ, ဒီးဘံၣ်ယၤမံၣ်အစီၤပၤအလံာ်ပူၤန့ၣ် တမ့ၢ်ဘၣ် ဧါ.27  ဒီးလၢအဆၢကတီၢ်လၢ စီၤအမၤစယါဃၣ်ကဒါကွံာ် အသးလၢအလူၤယွၤန့ၣ် ပှၤကူၣ်တၢ်ထီဒါအီၤလၢယရူၤ ၡလ့ၣ်အပူၤ,
         ဒီးအဝဲဒၣ်ဃ့ၢ်ဆူလၤကံၣ်, ဒီးပှၤမၢလီၤ တၢ်ပိာ်အခံ, ဒီးမၤသံအီၤဖဲန့ၣ်လီၤ.28  ဒီးပှၤဟဲစိာ်အီၤလၢကသ့ၣ်အလိၤ, ဒီးခူၣ်လီၤကွံာ်အီၤ ဒီးအပၢ်တဖၣ်လၢယူဒၤအဝ့ၢ်ပူၤလီၤ.

၂၆261  ဒီးယူဒၤအပှၤဂီၢ်မုၢ်ခဲလၢာ် ဟံးန့ၢ်စီၤဧူးစံယါ လၢအ သးပှၢ်တဆံဃုနံၣ်တဂၤ, ဒီးပာ်အီၤလၢစီၤပၤလၢအပၢ်
         စီၤအမၤစယါအလီၢ်န့ၣ်လီၤ.2  ဒီးအဝဲဒၣ်တ့လီၤက့ၤဧ့လိး, ဒီးမၤန့ၢ်က့ၤလၢယူဒၤအ ဂီၢ်, ဒီးလၢတၢ်န့ၣ်အလီၢ်ခံစီၤပၤမံဒီးအပၢ်တဖၣ်လီၤ.3  လၢစီၤဧူးစံယါကဲသီစီၤပၤန့ၣ် အသးပှၢ်တဆံဃုနံၣ် ဒီးကဲစီၤပၤလၢယရူၤၡလ့ၣ်အပူၤ ယဲၢ်ဆံခံနံၣ်,
         ဒီးအမိၢ် အမံၤမ့ၢ်နီၢ်ယကိးလယၤ, ပှၤယရူၤၡလ့ၣ်ဖိလီၤ.
         4  ဒီးမၤ ဝဲလၢတၢ်အလိၤလၢယွၤအမဲာ်, ဒ်ကယဲၢ်တၢ်လၢအပၢ် စီၤအမၤစယါမၤဝဲအသိးန့ၣ်လီၤ.5  ဒီးလၢစီၤစကၤရယၤ လၢအနၢ်ပၢၢ်ယွၤအဒုးထံၣ်တၢ် တဂၤအမုၢ်နံၤတဖၣ်န့ၣ်ဃုဝဲလၢယွၤလီၤ. ဒီးမုၢ်နံၤတဖၣ်
         လၢအဃုယွၤန့ၣ် ယွၤဒုးဘီၣ်ထီၣ်ညီထီၣ်အီၤလီၤ.
         6  ဒီး လဲၤတၢ်, ဒီးဒုးတၢ်ဒီးပှၤဖလ့ၡသးဖိ, ဒီးမၤလီၤပှီၢ်ကွံာ် ကၤသးအခိၣ်ဒူ, ဒီးယၤဘန့အခိၣ်ဒူ,
         ဒီးအၤစဒိာ်အခိၣ် ဒူ, ဒီးတ့ဝ့ၢ်တဖၣ်လၢအၤစဒိာ်အဃၢၤ, ဒီးလၢပှၤဖလ့ ၡသးဖိအကျါန့ၣ်လီၤ.7  ဒီးယွၤမၤစၢၤအီၤထီဒါပှၤဖလ့ၡသးဖိ, ဒီးပှၤဧ့ရ့းဖိလၢ အအိၣ်ဝဲလၢကူၢ်ဘဧၤလး, ဒီးလၢပှၤမူနးဖိအကျါလီၤ.8  ဒီးပှၤဧၣ်မိၣ်ဖိဟ့ၣ်ခိၣ်ဖးလၢ စီၤဧူးစံယါ, ဒီးအမံၤဟူ ထီသါလီၤပၢၢ်လၢတၢ်လဲၤနုာ်လၢအဲၤကူပတူးအပူၤလီၤ.
         အဂ့ၢ်ဒ်အံၤ, မၤဆူၣ်ထီၣ်အသးဆူၣ်ဆူၣ်ကလဲာ်လီၤ.9  ဒီးစီၤဧူးစံယါတ့တၢးထီ လၢယရူၤၡလ့ၣ်အပူၤဖဲတၢ် အနၢၣ်အပဲတရီ, ဒီးဖဲတၢ်ကစၢၢ်ကဆူးအပဲတရီ, ဒီးဖဲ
         တၢ်အသနၢၣ်န့ၣ်, ဒီးမၤဆူၣ်ထီၣ်အီၤလီၤ.10  ဒီးတ့တၢးထီလၢပှၢ်မုၢ်ကနၢ, ဒီးခူၣ်ထံပူၤအါပူၤလီၤ. အဂ့ၢ်ဒ်အံၤ, လၢတၢ်ပၢၤခိၣ်မ့ၢ်ဂ့ၤ, လၢတၢ်ပျီပူၤမ့ၢ်ဂ့ၤ,
         အဆၣ်ဖိကီၢ်ဖိအဒၢအိၣ်အါအါကလဲာ်, ဒီးအိၣ်ဒီးပှၤမၤ ဟီၣ်ခိၣ်, ဒီးပှၤမၤတၤသၣ်အလီၢ်လၢကစၢၢ်ကလိ,
         ဒီး လၢတၤသၣ်အလီၢ်ပူၤလီၤ. အဂ့ၢ်ဒ်အံၤ, တၢ်မၤဟီၣ်ခိၣ် န့ၣ်ဘၣ်အသးလီၤ.11  ဒီးစီၤဧူးစံယါအိၣ်ဝဲဒီးပှၤသုးမုၢ်, ပှၤသုးဖိလၢအလဲၤ ဒုးသုးတဖုတဖု, ဒ်တၢ်ဂံၢ်အိၣ်လၢပှၤကွဲးလံာ်စီၤယံၤအ့
         လးအစုပူၤ, ဒီးအခိၣ်စီၤမၤစ့ယၤလၢစီၤပၤအပဒိၣ်ဖးဒိၣ် စီၤဃနၤနယၤတဂၤအစုဖီလာ်အသိးန့ၣ်လီၤ.12  ဒီးပှၤအဒိၣ်အဆူၣ်အပၢ်တဖၣ် အခိၣ်တဖၣ် အတၢ် ဂံၢ်န့ၣ်မ့ၢ်ခံကထိဃုကယၤလီၤ.
         13  ဒီးလၢအစုဖီလာ်န့ၣ် ပှၤသုးမုၢ်သၢကလီၤနွံကထိယဲၢ်ကယၤ အိၣ်ဝဲလၢအဒုး တၢ်ဒီးအစိဒိၣ်အကမီၤထီ
         ဒ်သိးအကမၤစၢၤ, စီၤပၤထီ ဒါအဒုၣ်အဒါန့ၣ်လီၤ.14  ဒီးလၢပှၤသုးမုၢ်ခဲလၢာ်အဂီၢ်န့ၣ်, စီၤဧူးစံယါကတဲာ် ကတီၤဝဲလၢကတီၤ, ဒီးဘီ, ဒီးခိၣ်ကုာ်သုး,
         ဒီးသဃိး, ဒီးချံၣ်, ဒီးနီၣ်ခးတၢ်လၢတၢ်ခးလၢၢ်အဂီၢ်လီၤ.15  ဒီးတ့ဝဲလၢယရူၤၡလ့ၣ်အပူၤ လၢနီၣ်ခးတၢ်ဖးဒိၣ်တ ဖၣ်, ဒီးလၢပှၤလၢအကူၣ်ထီၣ်သ့တဖၣ်ကူၣ်ထီၣ်ဝဲဒ်သိး
         အကအိၣ်ဝဲလၢတၢးထီအဖီခိၣ်, ဒီးလၢဝ့ၢ်ခိၣ်ဒူအဖီခိၣ် လၢအကခးပျၢ်, ဒီးလၢၢ်ဖးဒိၣ်လီၤ. ဒီးအမံၤဟူထီသါ
         လီၤဝဲလီၤ. အဂ့ၢ်ဒ်အံၤ, တၢ်မၤစၢၤအီၤလီၤဆီဒၣ်တၢ်တုၤ အဆူၣ်ထီၣ်ဝဲလီၤ.16  ဒီးတုၤအဆူၣ်ထီၣ်ဒီး, အသးပာ်ထီၣ်ထီအသး တုၤ အတုၤလၢတၢ်ဟးဂီၤလီၤ. အဂ့ၢ်ဒ်အံၤ, မၤကမၣ်ယွၤ,
         အကစၢ်, ဒီးလဲၤနုာ်လၢယွၤအနူၢ်ပူၤဒ်သိးအကဆိၣ်ကဲၤ တၢ်နၢမူလၢတၢ်လုၢ်လီၢ်ဆိၣ်ကဲၤတၢ်နၢမူအဖီခိၣ်လီၤ.
         17  ဒီးပှၤလုၢ်တၢ်အဒိၣ် စီၤအစၤရယၤလဲၤနုာ်ပိာ်အခံ, ဒီးပှၤအဆူၣ်ဖိ, ယွၤအပှၤလုၢ်တၢ်အဒိၣ်ဃိးဆံအိၣ်ဒီးအီၤ,―18  ဒီးတြီစီၤပၤဧူးစံယါဒီးစံးဘၣ်အီၤ, စီၤဧူးစံယါဧၢ, တၢ် ဘၣ်ဃးဒီးနၤလၢ နကဆိၣ်ကဲၤတၢ်နၢမူလၢ
         ယွၤအဂီၢ် တမ့ၢ်ဘၣ်, မ့ၢ်အဘၣ်ဃးဒီးပှၤလုၢ်တၢ်အဒိၣ်, စီၤအၤ ဟရိၣ်အဖိခွါတဖၣ်လၢ တၢ်ပာ်စီဆှံအီၤဒ်သိးအကဆိၣ်
         ကဲၤထီၣ်တၢ်နၢမူလီၤ. ဟးထီၣ်ကွံာ်လၢတၢ်အလီၢ်စီဆှံ ပူၤတက့ၢ်. အဂ့ၢ်ဒ်အံၤ, နမၤကမၣ်တၢ်လံ,
         ဒီးတကဲ ထီၣ်ဘၣ်နလၤကပီၤလၢယွၤဘၣ်.19  ဒီးစီၤဧူးစံယါအသးထီၣ်, ဒီးသပၢၤမ့ၣ်အူအိၣ်ဝဲလၢ အစုပူၤ ဒ်သိးအကဆိၣ်ကဲၤထီၣ်တၢ်နၢမူ, ဒီးလၢအသး
         ထီၣ်ဘၣ် ပှၤလုၢ်တၢ်အဒိၣ်အဖၢမုၢ်ဒီး, တၢ်ဆါအၢအိၣ် ထီၣ်ဝဲလၢအမဲာ်တူၢ်ခိၣ်လၢ ပှၤလုၢ်တၢ်အဒိၣ်အမဲာ်ညါ,
         လၢယွၤအဟံၣ်ပူၤ လၢတၢ်လုၢ်လီၢ်ဆိၣ်ကဲၤတၢ်နၢမူအ ဃၢၤလီၤ.20  ဒီးပှၤလုၢ်တၢ်အခိၣ် စီၤအစၤရယၤ, ဒီးပှၤလုၢ်တၢ်အ ဒိၣ်ခဲလၢာ်ကွၢ်အီၤ, ဒီးကွၢ်ကွၢ်, ဘၣ်တၢ်ဆါအၢလၢအ
         မဲာ်တူၢ်ခိၣ်, ဒီးအဝဲသ့ၣ်ဟီထီၣ်ကွံာ်အီၤဖဲန့ၣ်, ဒီးမၤချ့ ချ့အကစၢ်ဒၣ်ဝဲ ဒ်သိးအကဟးထီၣ်ကွံာ်လီၤ.
         မ့ၢ်ယွၤ တီၢ်အီၤအဃိလီၤ.21  ဒီးစီၤပၤဧူးစံယါ မ့ၢ်ပှၤဘၣ်တၢ်ဆါအၢ တုၤမုၢ်နံၤလၢ အသံဝဲ, ဒီးအိၣ်ဆါအၢလၢဟံၣ်လီၤဆီအပူၤလီၤ.
         အဂ့ၢ် ဒ်အံၤ, တၢ်ဒီၣ်တဲာ်ကွံာ်အီၤဒီးယွၤအဟံၣ်, ဒီးအဖိခွါစီၤ ယိၤသၣ်အိၣ်ဝဲလၢစီၤပၤအဟံၣ်အဖီခိၣ်,
         ဒီးစံၣ်ညီၣ်ပှၤ ကီၢ်ဖိလီၤ.22  ဒီးတၢ်အိၣ်လီၤတဲာ်ဘၣ်ဃးဒီး စီၤဧူးစံယါ, တၢ်အ ခီၣ်ထံး, ဒီးတၢ်အကတၢၢ်န့ၣ် စီၤအၤမိးအဖိခွါဝံယၡါ
         ယၤကွဲးဝဲလီၤ.23  ဒီးစီၤဧူးစံယါ မံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤဒီးအပၢ်တဖၣ်လၢစီၤပၤတဖၣ် အတၢ်သွၣ်ခိၣ်အက
         ဝီၤပူၤလီၤ. အဂ့ၢ်ဒ်အံၤ, စံးဝဲလၢအမ့ၢ်ပှၤဆါအၢလီၤ. ဒီး အဖိခွါစီၤယိၤသၣ်ကဲထီၣ်စီၤပၤလၢအလီၢ်န့ၣ်လီၤ.

၂၇271  ဒီးလၢစီၤယိၤသၣ်ကဲသီစီၤပၤန့ၣ် အသးပှၢ်ခံဆံယဲၢ် နံၣ်, ဒီးကဲစီၤပၤလၢယရူၤၡလ့ၣ်အပူၤတဆံဃုနံၣ်,
         ဒီး အမိၢ်အမံၤမ့ၢ်နီၢ်ယရူၡၤ, စီၤစၤဒိးအဖိမုၣ်လီၤ.2  ဒီးမၤတၢ်အလိၤလၢယွၤအမဲာ်, ဒီးမၤဝဲဒ် ကယဲၢ်တၢ် လၢအပၢ်စီၤဧူးစံယါမၤတ့ၢ်ဝဲအသိးန့ၣ်, ထဲအတလဲၤနုာ်
         ဘၣ်ယွၤအဟံၣ်ပူၤဘၣ်. ဒီးပှၤဂီၢ်မုၢ်မၤဒံးတၢ်သးဘၣ် အၢလီၤ.3  ဒီးသူၣ်ထီၣ်က့ၤ ယွၤအဟံၣ်အပဲတရီထီတဘ့ၣ်, ဒီး လၢခိၣ်ဒူဧိၤဖ့လးအဖီခိၣ်သူၣ်ထီၣ်တၢ်အါမးလီၤ.4  ဒီးတ့ဝ့ၢ်တဖၣ်လၢ ယူဒၤအကစၢၢ်ကလိ, ဒီးလၢပှၢ် လၢ်ကျါန့ၣ်တ့တိာ်, ဒီးတၢးထီတဖၣ်လီၤ.5  ဒုးတၢ်ဒီးပှၤဧၣ်မိၣ်ဖိအစီၤပၤ, ဒီးမၤနၢၤအီၤလီၤ. ဒီး တၢ်လၢနံၣ်တနံၣ်န့ၣ် ပှၤဧၣ်မိၣ်ဖိဟ့ၣ်အီၤလၢ
         စ့အကံ ကၢ်တကယၤ, ဒီးဘုကၠူၣ်အကိၢ်တကလး, ဒီးဘုမုယီၤ အကိၢ်တကလးလီၤ. အဝဲန့ၣ်ပှၤဧၣ်မိၣ်ဖိဟ့ၣ်အီၤလၢခံ
         နံၣ်တနံၣ်, ဒီးသၢနံၣ်တနံၣ်လီၤ.6  ဒီးစီၤယိၤသၣ်ဆူၣ်ထီၣ်ဝဲလီၤ. အဂ့ၢ်ဒ်အံၤ, ကတဲာ်က တီၤအကျဲလၢယွၤအကစၢ်အမဲာ်ညါလီၤ.7  ဒီးတၢ်အိၣ်လီၤတဲာ်ဘၣ်ဃးဒီး စီၤယိၤသၣ်, ဒီးအဒုး တၢ်ခဲလၢာ်, ဒီးအကျဲတဖၣ်န့ၣ်, ကွၢ်ကွၢ်,
         ကွဲးအသး လၢအံၣ်စရ့လးဒီးယူဒၤအစီၤပၤအလံာ်ပူၤလီၤ.8  ဒီးလၢအကဲသီစီၤပၤန့ၣ်အသးပှၢ်ခံဆံယဲၢ်နံၣ်, ဒီးကဲ စီၤပၤလၢယရူၤၡလ့ၣ်အပူၤတဆံဃုနံၣ်လီၤ.9  ဒီးစီၤယိၤသၣ် မံဝဲဒီးအပၢ်တဖၣ်, ဒီးပှၤခူၣ်လီၤကွံာ် အီၤလၢစီၤဒၤဝံးအဝ့ၢ်ပူၤ, ဒီးအဖိခွါစီၤအၤဃး
         ကဲထီၣ် စီၤပၤလၢအလီၢ်န့ၣ်လီၤ.

၂၈281  လၢစီၤအၤဃး ကဲသီစီၤပၤန့ၣ် အသးပှၢ်အနံၣ်ခံဆံ, ဒီးကဲစီၤပၤလၢယရူၤၡလ့ၣ်အပူၤတဆံဃုနံၣ်, ဒီးတမၤ
         ဘၣ်တၢ်အလိၤလၢယွၤအမဲာ် ဒ်အပၢ်စီၤဒၤဝံးအသိးန့ၣ် ဘၣ်.
         2  ဒီးပိာ်အံၣ်စရ့လးအစီၤပၤတဖၣ်အကျဲ, ဒီးတ့ ဘဧၤလးတဖၣ်အတၢ်ဂီၤသိအသးတဖၣ်,
         3  ဒီးဆိၣ်ကဲၤ တၢ်နၢမူကစၢၢ်ကဆူးဘၣ်ဃးဒီး ဟံၣ်နိၣ်အဖိခွါအပူၤ, ဒီးဆိၣ်ကဲၤထီၣ်အဖိတဖၣ်လၢမ့ၣ်အူ,
         ဒ်ပှၤကလုာ်တဖၣ် အတၢ်မၤ သးဘၣ်အၢအသိး လၢယွၤဟီထီၣ်ကွံာ်အီၤ လၢပှၤအံၣ်စရ့လးဖိအမဲာ်ညါန့ၣ်လီၤ.
         4  ဒီးလုၢ်တၢ်, ဒီး ဆိၣ်ကဲၤတၢ်နၢမူ လၢတၢ်အလီၢ်ထီၣ်ထီတဖၣ်အဖီခိၣ်, ဒီးလၢတၢ်စိခိၣ်အဖီခိၣ်,
         ဒီးလၢကယဲၢ်သ့ၣ်သံကစဲာ်အ ဖီလာ်န့ၣ်လီၤ.5  ဒီးယွၤ, အကစၢ်ဟ့ၣ်လီၤကွံာ်အီၤဆူ စူၤရံအစီၤပၤ အစုပူၤ, ဒီးအဝဲသ့ၣ်ကျီအီၤ, ဒီးစိာ်မၢကဲကုၢ်ပှၤအါဂၤ,
         ဒီးစိာ်ဝဲဆူဒၤမ့ၤစ့းလီၤ. ဒီးတၢ်ဟ့ၣ်လီၤကွံာ်စ့ၢ်ကီးဝဲဆူ အံၣ်စရ့လးအစီၤပၤအစုပူၤ လၢအကျီကွံာ်အီၤလၢတၢ်
         ကျီကွံာ်ဖးဒိၣ်လီၤ.6  ဒီးစီၤရမါလယၤအဖိခွါ စီၤပ့ကးမၤသံပှၤတကလီၤခံ ကလးလၢတနံၤဃီလၢယူဒၤအပူၤ, ပှၤအဆူၣ်ဖိခဲလၢာ်
         လီၤ. အဂ့ၢ်ဒ်အံၤ, အဝဲသ့ၣ်လဲၤသဒၣ်တ့ၢ်ယွၤအပၢ်အ ကစၢ်လီၤ.7  ဒီးပှၤအဆူၣ်ပှၤအ့ဖရဲၣ်ဖိ စီၤစံးကရံးမၤသံစီၤပၤအဖိ ခွါစီၤမၤစ့ယၤ, ဒီးပှၤဟံၣ်ဖိအခိၣ် စီၤဧးစရံကၣ်,
         ဒီး ပှၤဘၣ်ဃးဒီးစီၤပၤပှဲၤထီၣ်ခံဂၤတဂၤစီၤအ့လကါနၤလီၤ.8  ဒီးပှၤအံၣ်စရ့လးဖိ စိာ်ထီၣ်ကွံာ်မၢကဲကုၢ် ပှၤခံက လီၤ, ပိာ်မုၣ်, ဒီးဖိခွါ, ဒီးဖိမုၣ်တဖၣ်လၢအဒီပုၢ်ဝဲၢ်အ
         ကျါ, ဒီးဟံးန့ၢ်တၢ်ဖိတၢ်လံၤလၢအီၤအါအါကလဲာ်, ဒီး ဟဲစိာ်တၢ်ဖိတၢ်လံၤဆူၡၤမရံအပူၤလီၤ.9  ဘၣ်ဆၣ်ဒီး ယွၤအဝံတဂၤအိၣ်ဝဲဖဲန့ၣ်, ဒီးအမံၤမ့ၢ် စီၤဧိၤဒ့း, ဒီးဟးထီၣ်ဝဲဆူပှၤသုးမုၢ် လၢအဟဲဆူၡၤမရံ
         အမဲာ်ညါ, ဒီးစံးဘၣ်အီၤ, ကွၢ်ကွၢ်, မ့ၢ်ယွၤသုပၢ်အကစၢ် သးထီၣ်ယူဒၤသတးဒီး, ဟ့ၣ်လီၤကွံာ်အီၤလၢသုစုပူၤ,
         ဒီးသုမၤသံအီၤလၢတၢ်သးထီၣ်လၢအထီၣ်ဘးမူခိၣ်လီၤ.10  ဒီးခဲကနံၣ်အံၤ သုစံးလၢသုကပာ်လီၤပှၤယူဒၤဖိ, ဒီး ပှၤယရူၤၡလ့ၣ်ဖိ လၢသုကုၢ်ပိာ်ခွါဒီးသုကုၢ်ပိာ်မုၣ်လီၤ.
         တၢ်မၤကမၣ်ဘၣ်ယွၤအိၣ်ဒီးသု, အိၣ်ဒီးသုဒၣ်လဲာ်, တ မ့ၢ်ဘၣ်ဧါ.12  ဒီးပှၤလၢအ့ဖရဲၣ်ဖိအခိၣ်အကျါတဖၣ်န့ၣ်, စီၤယိဃၤ နၣ်အဖိခွါစီၤဧစၤရယၤ, စီၤမၤၡံးလ့မိးအဖိခွါစီၤဘရ့ကံ
         ယၤ, ဒီးစီၤၡၤလူၣ်အဖိခွါစီၤယဃံးစကံယၤ, ဒီးစီၤဃၤဒ လဲအဖိခွါစီၤဧမါစၤသ့ၣ်တဖၣ်န့ၣ် ဂဲၤဆၢထၢၣ်ထီဒါပှၤ
         လၢအဟဲလၢတၢ်ဒုးသုးတၢ်,
         13  ဒီးစံးဘၣ်အီၤ, သုတဘၣ် ဟဲစိာ်နုာ်ဘၣ်ပှၤကဲကုၢ်ဖဲအံၤဘၣ်. အဂ့ၢ်ဒ်အံၤ, ပမၤက မၣ်လံယွၤလံ.
         ဒီးသုစံးလၢသုကမၤအါထီၣ်ပတၢ်ဒဲးဘး ဒီးပတၢ်ကမၣ်လီၤ. အဂ့ၢ်ဒ်အံၤ, ပတၢ်ကမၣ်န့ၣ်မ့ၢ်အ ဒိၣ်အယိာ်,
         ဒီးတၢ်သးထီၣ်ဆူၣ်ဘၣ်အံၣ်စရ့လးလီၤ.14  ဒီးပှၤသုးဖိပာ်လီၤပှၤကဲကုၢ်, ဒီးတၢ်ဖိတၢ်လံၤလၢပ ဒိၣ်ဖးဒိၣ်, ဒီးတၢ်အိၣ်ဖှိၣ်ခဲလၢာ်အမဲာ်ညါလီၤ.15  ဒီးပှၤလၢတၢ်စံးတ့ၢ် အမံၤတဖၣ်န့ၣ်ဂဲၤဆၢထၢၣ်, ဒီး ဟံးန့ၢ်ပှၤကဲကုၢ်, ဒီးတၢ်ဖိတၢ်လံၤလၢတၢ်ဂုာ်န့ၢ်န့ၣ်ဒီး
         ဒုးကူဒုးသိး ကယဲၢ်ပှၤလၢအအိၣ်ဘ့ၣ်ဆ့အကျါ, ဒီးဒုး ကၤအီၤ, ဒီးဖျီၣ်အခီၣ်လၢခီၣ်ဖံး, ဒီးဟ့ၣ်အီၣ်
         ဟ့ၣ်အီ အီၤ, ဒီးဖှူအီၤ, ဒီးစိာ်ပှၤဆါခဲလၢာ်လၢ ကသ့ၣ်ယီၤအ လိၤ, ဒီးစိာ်ဝဲဆူယရံၤဃိ, ဝ့ၢ်သ့ၣ်စူၣ်ပလိၣ်,
         ဆူအဒီ ပုၢ်ဝဲၢ်အအိၣ်, ဒီးက့ၤကဒါက့ၤဝဲဆူၡၤမရံလီၤ.16  တၢ်အဆၢအကတီၢ်န့ၣ် စီၤပၤအၤဃး မၢလီၤတၢ်ဆူ အၤရှူၢ်အစီၤပၤတဖၣ်အအိၣ်, ဒ်သိးအကမၤစၢၤအီၤလီၤ.17  အဂ့ၢ်ဒ်အံၤပှၤအဒိၣ်ဖိဟဲတ့ၢ်ကဒီး, ဒီးကျီယူဒၤ, ဒီး စိာ်မၢကဲကုၢ်ပှၤတဖၣ်လီၤ.
         18  ဒီးပှၤဖလ့ၡသးဖိလဲၤနုာ်တ့ၢ် စ့ၢ်ကီးလၢဝ့ၢ်တဖၣ်လၢတၢ်ပၢၤခိၣ်, ဒီးလၢယူဒၤလၢက လံၤထံးတခီ,
         ဒီးမၤန့ၢ်ဘ့ၤသရှ့မ့ၣ်, ဒီးအးယၤလိၣ်, ဒီးက ဒ့ရိး, ဒီးၡိကိး, ဒီးအတဝီတဖၣ်, ဒီးအိၣ်ဝဲဆိးဝဲဖဲန့ၣ်လီၤ.19  အဂ့ၢ်ဒ်အံၤ, ယွၤဆီၣ်လီၤယူဒၤလၢအံၣ်စရ့လးအစီၤ ပၤအၤဃးအဃိလီၤ. အဂ့ၢ်ဒ်အံၤ, ဒုးအိၣ်ဘ့ၣ်ဆ့ယူဒၤ,
         ဒီးမၤကမၣ်ဘၣ်ယွၤဒိၣ်ဒိၣ်ကလဲာ်လီၤ.20  ဒီးအၤရှူၢ်အစီၤပၤတံးလကးပံးလန့စ့ၢ် ဟဲဆူအအိၣ်, ဒီးမၤကိၢ်ထီၣ်အီၤ, ဒီးတဒုးဆူၣ်ထီၣ်ဘၣ်အီၤဘၣ်.21  အဂ့ၢ်ဒ်အံၤ, စီၤအၤဃးဟံးန့ၢ်တၢ်အဂီၢ်လၢ ယွၤအ ဟံၣ်ပူၤ, ဒီးလၢစီၤပၤဒီးပဒိၣ်သ့ၣ်တဖၣ်အဟံၣ်ပူၤ,
         ဒီး ဟ့ၣ်ဝဲလၢအၤရှူၢ်အစီၤပၤလီၤ. ဘၣ်ဆၣ်ဒီး တမၤစၢၤ ဘၣ်အီၤဘၣ်.22  ဒီးလၢအဘၣ်တၢ်ကိၢ်တၢ်ဂီၤအဆၢအကတီၢ်န့ၣ် မၤ ကမၣ်ယွၤအါန့ၢ်အန့ၣ်တက့ၢ်, စီၤပၤအၤဃးအံၤလီၤ.23  အဂ့ၢ်ဒ်အံၤ, ဒၤမ့ၤစ့းအကစၢ် လၢအကျီအီၤတဖၣ် န့ၣ်အဝဲဒၣ်လုၢ်အီၤဒီးစံးဝဲဒၣ်, မ့ၢ်စူၤရံအစီၤပၤအကစၢ်
         တဖၣ်မၤစၢၤအီၤဒီး, ယကလုၢ်အီၤလၢတၢ်ဒ်သိးအကမၤ စၢၤယၤလီၤ. ဘၣ်ဆၣ်ဒီးအဝဲသ့ၣ်ကဲထီၣ်ဝဲလၢအဝဲဒၣ်
         ဒီးအံၣ်စရ့လးခဲလၢာ်အတၢ်လီၤဃံၤအလီၢ်လီၤ.24  ဒီးစီၤအၤဃး ထၢဖှိၣ်ယွၤအဟံၣ်အဃၢၤအဃိၢ်, ဒီး ဒီၣ်တဲာ်ကွံာ်ယွၤအဟံၣ်အဃၢၤအဃိၢ်, ဒီးကးတံာ်ဃာ်
         ယွၤအဟံၣ်အတြဲၤဒီးမၤတၢ်လုၢ်လီၢ်လၢ ယရူၤၡလ့ၣ်အ ပူၤဖဲတၢ်ကိးအနၢၣ်ဒဲးလီၤ.25  ဒီးမၤတၢ်အလီၢ်ထီၣ်ထီလၢကယဲၢ်ယူဒၤအဝ့ၢ်ပူၤ, တ ဝ့ၢ်ဘၣ်တဝ့ၢ်, ဒ်သိးအကဆိၣ်ကဲၤထီၣ်တၢ်နၢမူလၢက
         စၢ်အဂၤတဖၣ်အဂီၢ်, ဒီးထိၣ်ဂဲၤယွၤအပၢ်အကစၢ်အသး ထီၣ်လီၤ.26  ဒီးတၢ်အိၣ်လီၤတဲာ်ဘၣ်ဃးဒီးအီၤ, ဒီးအကျဲခဲလၢာ်, တၢ်အခီၣ်ထံး, ဒီးတၢ်အကတၢၢ်န့ၣ်, ကွၢ်ကွၢ်,
         ကွဲးအ သးလၢယူဒၤ, ဒီးအံၣ်စရ့လးအစီၤပၤအလံာ်ပူၤန့ၣ်လီၤ.27  ဒီးစီၤအၤဃးမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤ လၢဝ့ၢ်ပူၤ, လၢယရူၤၡလ့ၣ်အပူၤဘၣ်ဆၣ်ဒီး,
         တဟဲ စိာ်ဘၣ်အီၤဆူ အံၣ်စရ့လးအစီၤပၤအတၢ်သွၣ်ခိၣ်အပူၤ ဘၣ်. ဒီးအဖိခွါစီၤဃံးစကံယၤကဲထီၣ်စီၤပၤလၢအလီၢ်
         န့ၣ်လီၤ.

၂၉291  လၢစီၤဃံးစကံယၤကဲသီစီၤပၤန့ၣ် အသးပှၢ်ခံဆံယဲၢ် နံၣ်, ဒီးကဲစီၤပၤလၢယရူၤၡလ့ၣ်အပူၤခံဆံခွံနံၣ်လီၤ.
         ဒီး အမိၢ်အမံၤန့ၣ် မ့ၢ်နီၢ်အဘံယၤ, စီၤစကၤရယၤအဖိမုၣ် လီၤ.2  ဒီးအဝဲဒၣ်မၤတၢ်အလိၤလၢယွၤအမဲာ်, ဒ်ကယဲၢ်တၢ် လၢအပၢ်စီၤဒၤဝံးမၤဝဲအသိးန့ၣ်လီၤ.
         3  အဝဲဒၣ်လၢအကဲ စီၤပၤအခီၣ်ထံးတနံၣ်, လၢလါခီၣ်ထံးတလါန့ၣ် အိး ထီၣ်ယွၤအဟံၣ်အတြဲၤ, ဒီးမၤက့ၤအီၤလီၤ.
         4  ဒီးဒုးဟဲနုာ် ပှၤလုၢ်တၢ်အဒိၣ်, ဒီးပှၤလ့ၤဝံဖိတဖၣ်, ဒီးဒုးအိၣ်ဖှိၣ်ရိ ဖှိၣ်အီၤလၢကျဲလၢ
         မုၢ်ထီၣ်တခီအပူၤလီၤ.
         5  ဒီးစံးဘၣ် အီၤ, ပှၤလ့ၤဝံဖိသ့ၣ်ဧၢ, ကနၣ်ယကလုၢ်, မၤစီဆှံသု သး, ဒီးမၤစီဆှံယွၤသုပၢ်အကစၢ်အဟံၣ်,
         ဒီးစိာ်ထီၣ် ကွံာ်တၢ်မၤဘၣ်အၢလၢတၢ်အလီၢ်စီဆှံအပူၤန့ၣ်တက့ၢ်.6  အဂ့ၢ်ဒ်အံၤ, ပပၢ်တဖၣ်မၤကမၣ်တၢ်, ဒီးမၤတၢ်အၢ လၢယွၤပကစၢ်အမဲာ်, ဒီးလဲၤသဒၣ်အီၤ, ဒီးဃၣ်ကွံာ်အ
         မဲာ်လၢ ယွၤအိၣ်ဝဲဆိးဝဲအလီၢ်, ဒီးဃၣ်ဒူၣ်ချၢအသး လီၤ.
         7  ဒီးကးတံာ်ဃာ်တၢ်ခိၣ်ဒုးထီၣ်အသးအတြဲၤ, ဒီး မၤလီၤပံာ်မ့ၣ်အူဒၢ, ဒီးတဆိၣ်ကဲၤဘၣ်တၢ်နၢမူ,
         ဒီးတ လုၢ်ဘၣ်အံၣ်စရ့လးအကစၢ်လၢ တၢ်လုၢ်မ့ၣ်အူလၢတၢ် အလီၢ်စီဆှံအပူၤဘၣ်.8  ဒီးယွၤအသးထီၣ်ဘၣ်ယူဒၤ, ဒီးယရူၤၡလ့ၣ်, ဒီးဟ့ၣ် လီၤကွံာ်အီၤဆူတၢ်ကိၢ်တၢ်ဂီၤ, ဒီးပာ်အီၤလၢတၢ်ကမၢ
         ကမၣ်အလီၢ်, လၢတၢ်ၡံအလီၢ်န့ၣ် ဒ်သုထံၣ်ဘၣ်လၢ သုမဲာ်အသိးန့ၣ်လီၤ.
         9  ကွၢ်ကွၢ်, ပပၢ်တဖၣ်လီၤဃံၤလၢ နး, ဒီးပဖိခွါ, ဒီးပဖိမုၣ်, ဒီးပမါတဖၣ်ကဲကုၢ်လၢတၢ် န့ၣ်အဃိလီၤ.
         10  ဒီးခဲကနံၣ်အံၤယသးအိၣ်လၢ ယက အၢၣ်လီၤတၢ်ဒီး ယွၤအံၣ်စရ့လးအကစၢ် ဒ်သိးအသး ထီၣ်ဆူၣ်ကဃၣ်ကွံာ်အသးလၢပအိၣ်လီၤ.11  ယဖိခွါသ့ၣ်ဧၢ, ခဲကနံၣ်အံၤတပလီၢ်ဘၣ်သုသးဘၣ် ဒီးအိၣ်တဂ့ၤ. ယွၤဃုထၢသုဒ်သိးသုကဆၢထၢၣ်လၢအ
         မဲာ်ညါ, လၢသုကမၤအတၢ်, ဒီးဒ်သိးသုကမၤတၢ်အခ့ အပှၤအတၢ်, ဒီးဆိၣ်ကဲၤတၢ်နၢမူလီၤ.12  ဒီးပှၤလ့ၤဝံဖိဂဲၤဆၢထၢၣ်, စီၤဧမၤစဲအဖိခွါစီၤမၤဃး, ဒီးစီၤဧစၤရယၤအဖိခွါစီၤယိၤအ့လး, ဒီးပှၤလၢကဃးဖိ
         အဖိခွါအကျါ, စီၤဧၤဘ့းဒံအဖိခွါစီၤကံၣ်, ဒီးစီၤယဟး လ့ၤလ့လးအဖိခွါစီၤဧစၤရယၤ လၢပှၤမရၤရံၤဖိအဖိခွါ
         အကျါ, ဒီးစီၤစံးမၤအဖိခွါစီၤယိၤအၤ, ဒီးစီၤယိၤအၤအ ဖိခွါစီၤဧ့ၤဒ့ၣ်လၢပှၤက့ရၡိၣ်ဖိအကျါ,
         13  ဒီးလၢစီၤအလံ စဖၣ်အဖိခွါအကျါန့ၣ်စီၤၡံးမရံ, ဒီးစီၤယံးအ့လး, ဒီးလၢ စီၤအၤစာ်အဖိခွါအကျါန့ၣ်စီၤစကၤရယၤ,
         ဒီးစီၤမးတၤ နယၤ,
         14  ဒီးလၢစီၤဟ့မၣ်အဖိခွါအကျါန့ၣ်, စီၤယဃ့အ့ လး, ဒီးစီၤၡံးမံၤ, ဒီးလၢစီၤယဒူသူၣ်အဖိခွါအကျါန့ၣ်
         စီၤၡမါယၤ, ဒီးစီၤဧူးစံၤအ့လးလီၤ.15  ဒီးဒုးအိၣ်ဖှိၣ်ရိဖှိၣ်အဒီပုၢ်ဝဲၢ်တဖၣ်, ဒီးမၤစီဆှံအသး, ဒီးဟဲဝဲဒ်စီၤပၤအတၢ်မၤလိာ်လၢ
         ယွၤအကလုၢ်အသိး န့ၣ်, ဒ်သိးအကမၤကဆှီထီၣ်ယွၤအဟံၣ်လီၤ.16  ဒီးပှၤလုၢ်တၢ်အဒိၣ်လဲၤနုာ်လၢ ယွၤအဟံၣ်လၢညါခီ ဒ်သိးအကမၤကဆှီထီၣ်အီၤ, ဒီးဟဲက့ၤစိာ်ကယဲၢ်တၢ်မၤ
         တကဆှီဘၣ်တဖၣ် လၢအထံၣ်န့ၢ်လၢယွၤအနူၢ်ပူၤဆူ ယွၤအဟံၣ်အဂၢၤပူၤ, ဒီးပှၤလ့ၤဝံဖိဟံးန့ၢ် စိာ်ထီၣ်ဝဲဆူ
         ခိ, ဆူထံကျိကံဒြိၣ်အပူၤလီၤ.17  ဒီးလၢလါခီၣ်ထံးလါထီၣ်တနံၤန့ၣ် မၤထီၣ်သီဒ်သိး အကမၤစီဆှံထီၣ်, ဒီးလၢလါထီၣ်ဃိးနံၤတနံၤန့ၣ်ဟဲဝဲဆူ
         ယွၤအတၢ်ခိၣ်ဒုးထီၣ်အသး, ဒီးမၤစီဆှံယွၤအဟံၣ် လၢဃိးနံၤအပူၤ, ဒီးလါခီၣ်ထံးတဆံဃုနံၤတနံၤန့ၣ်မၤ
         တုၤအလၢာ်လီၤ.18  ဒီးလဲၤဝဲဆူစီၤပၤဃံးစကံယၤအအိၣ်, ဒီးစံးဝဲဒၣ်, ပ မၤကဆှီထီၣ်လံယွၤအဟံၣ်ဒီဟံၣ်ညါ, ဒီးတၢ်လုၢ်လီၢ်
         မ့ၣ်အူ, ဒီးအဃၢၤအဃိၢ်, ဒီးတၢ်မဲာ်ညါကိၣ်အစီၢ်နီၤ ခိၣ်, ဒီးအဃၢၤအဃိၢ်ခဲလၢာ်လံ,
         19  ဒီးကယဲၢ်အဃၢၤ အဃိၢ်လၢ စီၤပၤအၤဃးကွံာ်တ့ၢ်ကွံာ် လၢအမၤကမၣ် တၢ်အပူၤခဲလၢာ်န့ၣ်ပကတဲာ်ကတီၤလံ,
         ဒီးမၤစီဆှံလံ, ဒီးကွၢ်ကွၢ်, အိၣ်ဝဲလၢယွၤအတၢ်လုၢ်လီၢ်အမဲာ်ညါလီၤ.20  ဒီးစီၤပၤဃံးစကံယၤဂဲၤဆၢထၢၣ်ဂီၤဂီၤ, ဒီးဒုးအိၣ်ဖှိၣ် ရိဖှိၣ်ဝ့ၢ်အပဒိၣ်ဖးဒိၣ်တဖၣ်, ဒီးလဲၤထီၣ်ဝဲဆူ
         ယွၤအ ဟံၣ်ပူၤလီၤ.21  ဒီးဟဲစိာ်ဂီၤဖံးဖါနွံဒု, ဒီးသိဖါနွံဒု, ဒီးသိဖိနွံဒု, ဒီးမဲာ် တဲးလဲးဖါနွံဒုလၢတၢ်လုၢ်တၢ်ဒဲးဘးအဂီၢ်,
         လၢဘီမုၢ်အ ဂီၢ်, ဒီးလၢတၢ်အလီၢ်စီဆှံအဂီၢ်, ဒီးလၢယူဒၤအဂီၢ်, ဒီး မၤလိာ်ပှၤလုၢ်တၢ်အဒိၣ်,
         စီၤအၤဟရိၣ်အဖိခွါတဖၣ်လၢ အကလုၢ်အီၤလၢယွၤအတၢ်လုၢ်လီၢ်အဖီခိၣ်လီၤ.22  ဒီးပှၤမၤသံဂီၤဖံးတဖၣ်, ဒီးပှၤလုၢ်တၢ်အဒိၣ်တဖၣ်ဒိး န့ၢ်တၢ်သွံၣ်, ဒီးဖှံဝဲလၢတၢ်လုၢ်လီၢ်အဖီခိၣ်လီၤ.
         ဒီးမၤ သံသိဖါ, ဒီးဖှံတၢ်သွံၣ်လၢတၢ်လုၢ်လီၢ်အဖီခိၣ်, ဒီးမၤ သံသိဖိ, ဒီးဖှံတၢ်သွံၣ်လၢတၢ်လုၢ်လီၢ်အဖီခိၣ်လီၤ.23  ဒီးဟဲစိာ် မဲာ်တဲးလဲးဖါတဖၣ်လၢ တၢ်လုၢ်တၢ်ဒဲးဘး အဂီၢ်ဆူစီၤပၤဒီးတၢ်အိၣ်ဖှိၣ်အမဲာ်ညါ,
         ဒီးအဝဲသ့ၣ်ပာ် အစုလၢအဖီခိၣ်န့ၣ်လီၤ.24  ဒီးပှၤလုၢ်တၢ်အဒိၣ် မၤသံအီၤ, ဒီးမၤတၢ်လၢတၢ်ဒဲး ဘးအဃိလၢအသွံၣ် လၢတၢ်လုၢ်လီၢ်အဖီခိၣ်ဒ်သိးအက
         မၤတၢ်ပူၤဖျဲးလၢ အံၣ်စရ့လးခဲလၢာ်အဂီၢ်လီၤ. အဂ့ၢ်ဒ် အံၤ, စီၤပၤမၤလိာ်ဝဲလၢတၢ်လုၢ်မ့ၣ်အူ,
         ဒီးတၢ်လုၢ်တၢ် ဒဲးဘးန့ၣ်ကဘၣ်တၢ်လုၢ်အီၤလၢ အံၣ်စရ့လးခဲလၢာ်အ ဂီၢ်လီၤ.25  ဒီးပာ်ပှၤလ့ၤဝံဖိလၢယွၤအဟံၣ်ပူၤ အိၣ်ဝဲဒီးစှၢၣ်စှံး, ဒီးသီတူၢ်, ဒီးတနၢ်ဒ်စီၤဒၤဝံး, ဒီးစီၤပၤအပှၤထံၣ်တၢ်စီၤ
         ကး, ဒီးဝံနၤသၣ်အတၢ်မၤလိာ်အသိးန့ၣ်လီၤ. အဂ့ၢ်ဒ် အံၤ, ယွၤမၤလိာ်တၢ်န့ၣ်လၢဝံတဖၣ်အစုပူၤလီၤ.26  ဒီးပှၤလ့ၤဝံဖိဆၢထၢၣ်ဒီး စီၤဒၤဝံးအဒံၣ်ဒၢပီၤဒွါ, ဒီး ပှၤလုၢ်တၢ်အဒိၣ်အိၣ်ဒီးကွဲၤတဖၣ်လီၤ.27  ဒီးစီၤဃံးစကံယၤမၤလိာ်ဝဲလၢ အကလုၢ်တၢ်လုၢ်မ့ၣ် အူလၢတၢ်လုၢ်လီၢ်အဖီခိၣ်, ဒီးအကတီၢ်လၢအလုၢ်ထီၣ်
         သီတၢ်လုၢ်မ့ၣ်အူန့ၣ် ယွၤအတၢ်သးဝံၣ်ထီၣ်သီအိၣ်ဒီး ကွဲၤ, ဒီးဒံၣ်ဒၢပီၤဒွါလၢအံၣ်စရ့လး အစီၤပၤစီၤဒၤဝံးမၤ
         လိာ်ဝဲလီၤ.28  ဒီးတၢ်အိၣ်ဖှိၣ်ခဲလၢာ်ဘူၣ်ထီၣ်ဘါထီၣ်, ဒီးပှၤသးဝံၣ် တၢ်ဖိသးဝံၣ်တၢ်, ဒီးကွဲၤသီၣ်, ဒီးတၢ်ခဲလၢာ်န့ၣ်အိၣ်ဝဲ
         တုၤအလုၢ်တၢ်လုၢ်မ့ၣ်အူဝံၤလီၤ.29  ဒီးတုၤအလုၢ် တၢ်လုၢ်ခဲလၢာ်ဝံၤဒီး, စီၤပၤဒီးကယဲၢ် ပှၤအိၣ်ဝဲဒီးအီၤခဲလၢာ်န့ၣ် ဆုးလီၤအခိၣ်ဒီးဘူၣ်ထီၣ်ဘါ
         ထီၣ်ဝဲလီၤ.30  ဒီးစီၤပၤဃံးစကံယၤ, ဒီးပဒိၣ်ဖးဒိၣ်တဖၣ်န့ၣ်မၤလိာ် ပှၤလ့ၤဝံဖိဒ်သိးအကစံးထီၣ်ပတြၢၤယွၤလၢစီၤဒၤဝံး,
         ဒီး ပှၤထံၣ်တၢ်စီၤအၤစာ်အတၢ်ကတိၤန့ၣ်လီၤ. ဒီးအဝဲသ့ၣ် သးဝံၣ်တၢ်လၢအသူၣ်ခုသးခု, ဒီးဆုးလီၤအခိၣ်ဒီးဘူၣ်
         ထီၣ်ဘါထီၣ်ဝဲလီၤ.31  ဒီးစီၤဃံးစကံယၤကတိၤတၢ်ဒီးစံးဝဲဒၣ်, ခဲကနံၣ်အံၤ သုမၤစီဆှံလံသုသးလၢယွၤအဂီၢ်လံ. သုးဘူးသုသး,
         ဒီး ဟဲစိာ်တၢ်လုၢ်တဖၣ်, ဒီးတၢ်လုၢ်စံးထီၣ်ပတြၢၤတဖၣ်ဆူ ယွၤအဟံၣ်ပူၤတက့ၢ်. ဒီးပှၤအိၣ်ဖှိၣ်ဖိတဖၣ်န့ၣ်ဟဲစိာ်
         တၢ်လုၢ်တဖၣ်, ဒီးတၢ်လုၢ်စံးထီၣ်ပတြၢၤ, ဒီးဖဲဒၣ်ပှၤ လၢအသးအိၣ်တီနံဒၣ်တၢ်တဂၤဂၤန့ၣ် ဟဲစိာ်တၢ်လုၢ်
         မ့ၣ်အူလီၤ.32  ဒီးတၢ်လုၢ်မ့ၣ်အူလၢ ပှၤအိၣ်ဖှိၣ်ဖိဟဲစိာ်ဝဲတဖၣ် အ တၢ်ဂံၢ်န့ၣ်မ့ၢ်ဂီၤဖံးဖါနွံဆံ, သိဖါတကယၤ,
         သိဖိခံက ယၤလီၤ. အဝဲသ့ၣ်ခဲလၢာ်န့ၣ်အိၣ်ဝဲလၢ တၢ်လုၢ်ယွၤ အတၢ်လုၢ်မ့ၣ်အူအဂီၢ်လီၤ.
         33  ဒီးတၢ်မၤဘူၣ်န့ၣ် မ့ၢ်ဂီၤ ဖံးဖါဃုကယၤ, ဒီးသိသၢကထိလီၤ.34  ဒီးပှၤလုၢ်တၢ်အဒိၣ်အိၣ်စှၤကဲၣ်ဆိး, ဒီးအုၣ်ကွံာ်တၢ် လုၢ်မ့ၣ်အူခဲလၢာ်အဖံးတသ့ဘၣ်. ဒီးအဒီပုၢ်ဝဲၢ်ပှၤလ့ၤဝံ
         ဖိမၤစၢၤအီၤတုၤတၢ်မၤန့ၣ်ဝံၤဝဲ, ဒီးတုၤပှၤလုၢ်တၢ်အဒိၣ် တဖၣ်မၤစီဆှံထီၣ်အသးလီၤ. အဂ့ၢ်ဒ်အံၤ,
         ပှၤလ့ၤဝံဖိ အသးလိၤဂ့ၤန့ၢ် ပှၤလုၢ်တၢ်အဒိၣ်တက့ၢ်, ဒ်သိးအက မၤစီဆှံအသးလီၤ.35  ဒီးတၢ်လုၢ်မ့ၣ်အူအိၣ်စ့ၢ်ကီးဝဲအါအါကလဲာ်, ဒီးတၢ် လုၢ်မၤဃူမၤဖိးတဖၣ်အတၢ်သိ, ဒီးတၢ်မၤဘူၣ်တၢ်အီ
         လၢတၢ်လုၢ်မ့ၣ်အူအဂီၢ်လီၤ. ဒီးယွၤအဟံၣ်အတၢ်မၤန့ၣ် ကတဲာ်ကတီၤလံအသးလီၤ.36  ဒီးစီၤဃံးစကံယၤသူၣ်ခုသးခု, ဒီးပှၤဂီၢ်မုၢ်ခဲလၢာ်လၢ ယွၤကတဲာ်ကတီၤ ပှၤဂီၢ်မုၢ်အဃိန့ၣ်လီၤ.
         အဂ့ၢ်ဒ်အံၤ, မၤအသးသတူၢ်ကလာ်လီၤ.

၃၀301  ဒီးစီၤဃံးစကံယၤမၢလီၤတၢ်ဆူ အံၣ်စရ့လးဒီးယူဒၤ ခဲလၢာ်, ဒီးကွဲးဟ့ၣ်ယုၢ်လံာ်လၢအ့ဖရဲၣ်, ဒီးမနၤရှ့ၤဒ်
         သိးအကဟဲဆူယွၤအဟံၣ်ပူၤလၢယရူၤၡလ့ၣ်အပူၤ လၢ အကမၤတၢ်ဘူၣ်လဲၤကပာ်လၢ ယွၤအံၣ်စရ့လးအက စၢ်အဂီၢ်လီၤ.2  ဒီးစီၤပၤကူၣ်လိာ်တ့ၢ်အသးဒီးပဒိၣ်ဖးဒိၣ်တဖၣ်, ဒီး ပှၤအိၣ်ဖှိၣ်ဖိလၢယရူၤၡလ့ၣ်အပူၤခဲလၢာ်
         လၢအကမၤ ဘူၣ်လဲၤကပာ်လၢလါခံလါတလါအပူၤလီၤ.3  အဂ့ၢ်ဒ်အံၤ, အကတီၢ်ဖဲန့ၣ်မၤတၢ်ဘူၣ်န့ၣ်တသ့ဘၣ်. အဂ့ၢ်ဒ်အံၤ, ပှၤလုၢ်တၢ်အဒိၣ်မၤစီဆှံထီၣ်အသးတအါ
         ဒံးဘၣ်, ဒီးပှၤဂီၢ်မုၢ်တအိၣ်ဖှိၣ်ရိဖှိၣ်ဒံးဘၣ်လၢ ယရူၤ ၡလ့ၣ်အပူၤဘၣ်.4  ဒီးတၢ်တမံၤန့ၣ်လိၤဝဲလၢစီၤပၤအမဲာ်, ဒီးလၢတၢ်အိၣ် ဖှိၣ်ဖိခဲလၢာ်အမဲာ်လီၤ.5  ဒီးဒုးအိၣ်ဂၢၢ်ဆိးကျၢၤတၢ်ကတိၤလၢ ပှၤဘၣ်ကိးတၢ် လၢအံၣ်စရ့လးခဲလၢာ်အပူၤလၢ ဘ့ၢ်ၡဘၤဒ်သိးလၢဒၣ်,
         လၢပှၤကဟဲမၤဘူၣ်လဲၤကပာ်လၢယွၤ, အံၣ်စရ့လးအ ကစၢ်အဂီၢ်လၢယရူၤၡလ့ၣ်အပူၤလီၤ. အဂ့ၢ်ဒ်အံၤ, တမၤ
         ဘၣ်ဒ်တၢ်ကွဲးအသးအသိးန့ၣ်ဃဲးဃဲးတ့ၢ်လံ.6  ဒီးကလူးတဖၣ်လဲၤဝဲဒီးစီၤပၤ, ဒီးအပဒိၣ်ဖးဒိၣ်တဖၣ် အလံာ်, လၢအံၣ်စရ့လးဒီးယူဒၤခဲလၢာ်အပူၤ,
         ဒ်စီၤပၤအ တၢ်မၤလိာ်အသိးန့ၣ်, ဒီးစံးဝဲဒၣ်, အံၣ်စရ့လးဖိသ့ၣ်ဧၢ, ဃၣ်ကဒါက့ၤသုသးဆူယွၤ, စီၤအၤဘြၤဟၣ်,
         ဒီးစီၤအံၤ စဲး, ဒီးစီၤအံၣ်စရ့လးအကစၢ်အအိၣ်တက့ၢ်, ဒီးအဝဲဒၣ် ကဟဲက့ၤကဒါက့ၤဆူ သုလၢအအိၣ်လီၤတဲာ်ဒီးပူၤဖျဲး
         လၢအၤရှူၢ်အစီၤပၤတဖၣ်အစုပူၤအအိၣ်န့ၣ်လီၤ.
         7  ဒီးသု တကဲထီၣ်ပှၤဒ်သုပၢ်ဒီးသုဒီပုၢ်ဝဲၢ် လၢအမၤကမၣ်ဘၣ် ယွၤ, အပၢ်အကစၢ်အသိးန့ၣ်တဂ့ၤ. ဒီးအဝဲဒၣ်ဟ့ၣ်လီၤ
         ကွံာ်အီၤဆူတၢ်အိၣ်သယုၢ်ဒ်သုထံၣ်တၢ်အသိးန့ၣ်လီၤ.8  ခဲကနံၣ်အံၤပာ်ဆူၣ်သုကိာ် ဒ်သုပၢ်အသိးန့ၣ်တဂ့ၤ. ဟ့ၣ်သုစုလၢယွၤ, ဒီးလဲၤနုာ်လၢအလီၢ်စီဆှံလၢအပာ်စီ
         ဆှံလီၤထူလီၤယိာ်, ဒီးမၤယွၤသုကစၢ်အတၢ်, ဒ်သိးအ သးထီၣ်ဆူၣ်ကဃၣ်ကွံာ်အသးလၢသုအိၣ်တက့ၢ်.9  အဂ့ၢ်ဒ်အံၤ, သုမ့ၢ်ဃၣ်က့ၤသုသး ဆူယွၤအအိၣ်ဒီး, သုဒီပုၢ်ဝဲၢ်, ဒီးသုဖိတဖၣ်ကဘၣ်တၢ်သးကညီၤလၢပှၤလၢ
         အမိၤမၢကဲကုၢ်အီၤအမဲာ်ညါ, ဒီးကဟဲက့ၤကဒါက့ၤဆူ ကီၢ်အံၤအပူၤလီၤ. အဂ့ၢ်ဒ်အံၤ, ယွၤသူၣ်ကညီၤတၢ်,
         သး ကညီၤတၢ်, ဒီးအသးအိၣ်တၢ်လီၤ. ဒီးသုမ့ၢ်ဃၣ်က့ၤသု သးဆူအအိၣ်ဒီး, တဃၣ်ကွံာ်အမဲာ်လၢသုအိၣ်ဘၣ်.10  ဒီးကလူးတဖၣ်န့ၣ် လဲၤတၢ်တဝ့ၢ်ဘၣ်တဝ့ၢ် လၢအ့ ဖရဲၣ်, ဒီးမနၤရှ့ၤအကီၢ်ဒီဘ့ၣ်ညါပၢၢ်လၢစဘူလိၣ်,
         ဒီး ပှၤနံၤဘၣ်အီၤ, ဒီးကတိၤဒိးအီၤလီၤ.11  ဘၣ်ဆၣ်ဒီးပှၤကညီတနီၤနီၤလၢအၤရှ့ၢ်, ဒီးမနၤရှ့ၤ, ဒီးစဘူလိၣ်အကျါတဖၣ်ဆီၣ်လီၤအသး, ဒီးဟဲဝဲဆူယ
         ရူၤၡလ့ၣ်အပူၤလီၤ.12  ဒီးလၢယူဒၤအပူၤစ့ၢ်ကီးန့ၣ် ယွၤအစုအိၣ်ဝဲလၢ အ ဟ့ၣ်လီၤအီၤလၢ အသးတဖျၢၣ်ဃီဒ်သိးအကတိၢ်န့ၢ်စီၤ
         ပၤဒီးပဒိၣ်ဖးဒိၣ်တဖၣ် အတၢ်မၤလိာ်လၢယွၤအကလုၢ် အကထါလီၤ.13  ဒီးပှၤအိၣ်ဖှိၣ်အါဂၤ လၢယရူၤၡလ့ၣ်အပူၤ ဒ်သိးအ ကမၤတၢ်ဘူၣ်ကိၣ်တအိၣ်ဘၣ်ဒီးကိၣ်မံၣ် လၢလါခံဘ့ၣ်
         တဘ့ၣ်အပူၤ, တၢ်အိၣ်ဖှိၣ်ဒိၣ်ဒိၣ်ကလဲာ်လီၤ.14  ဒီးဂဲၤဆၢထၢၣ်ဝဲ, ဒီးစိာ်ထီၣ်ကွံာ်တၢ်လုၢ်လီၢ်တဖၣ် လၢအအိၣ်ဝဲလၢယရူၤၡလ့ၣ်အပူၤ, ဒီးစိာ်ထီၣ်ကွံာ်တၢ်
         လုၢ်လီၢ်ဆိၣ်ကဲၤတၢ်နၢမူ, ဒီးတ့ၢ်လီၤကွံာ်အီၤလၢထံကျိ ကံဒြိၣ်အပူၤလီၤ.15  ဒီးလါခံလါတလါ, လါထီၣ်တဆံလွံၢ်နံၤတနံၤန့ၣ်မၤ သံတၢ်ဘူၣ်လဲၤကပာ်, ဒီးပှၤလုၢ်တၢ်အဒိၣ်, ဒီးပှၤလ့ၤ
         ဝံဖိအမဲာ်ဆှး, ဒီးမၤစီဆှံထီၣ်အသး, ဒီးဟဲစိာ်တၢ်လုၢ် မ့ၣ်အူဆူယွၤအဟံၣ်ပူၤလီၤ.16  ဒီးဆၢထၢၣ်လၢအလီၢ်ဒ်တၢ်စံၣ်ညီၣ်အသိး, ဒ်ယွၤအ ပှၤကညီစီၤမိၤရှ့အတၢ်သိၣ်တၢ်သီအသိးန့ၣ်လီၤ.
         ပှၤလုၢ် တၢ်အဒိၣ်ဖှံတၢ်သွံၣ်လၢ အဒိးန့ၢ်လၢပှၤလ့ၤဝံဖိအစုပူၤ လီၤ.17  ဒီးပှၤလၢ အတစီတဆှံဘၣ်လၢ တၢ်အိၣ်ဖှိၣ်အကျါ န့ၣ်အိၣ်ဝဲအါဂၤ, ဒီးပှၤလ့ၤဝံဖိမၤသံတၢ်ဘူၣ်လဲၤကပာ်
         တဖၣ်လၢ ကယဲၢ်ပှၤလၢအတကဆှီဘၣ်အဂီၢ်ဒ်သိးအ ကမၤစီဆှံထီၣ်အီၤလၢယွၤအဂီၢ်လီၤ.18  အဂ့ၢ်ဒ်အံၤ, ပှၤဂီၢ်မုၢ်, ဒီးပှၤအါဂၤလၢအ့ဖရဲၣ်, ဒီးမ နၤရှ့ၤ, ဒီးယံးစၣ်ကၢ်, ဒီးစဘူလိၣ်အကျါန့ၣ်တမၤက
         ဆှီထီၣ်ဘၣ်အသးဘၣ်. ဘၣ်ဆၣ်ဒီး အီၣ်တၢ်ဘူၣ်လဲၤ ကပာ်တဒ်ဘၣ်တၢ်ကွဲးအသးအသိးဘၣ်. မ့ၢ်နာ်သက့
         ဒ်န့ၣ်ဒီး စီၤဃံးစကံယၤဘါထုကဖၣ်န့ၢ်အဂီၢ်, ဒီးစံးဝဲ ဒၣ်,
         19  ပှၤလၢအကတဲာ်ကတီၤအသးဒ်သိးအကဃုယွၤ အပၢ်အကစၢ် မ့ၢ်တကဆှီဘၣ်ဒ်တၢ်အလီၢ်စီဆှံအသိး ဘၣ်ဆၣ်ဒီး,
         မ်တၢ်ဂ့ၤယွၤန့ၣ် မၤပူၤမၤဖျဲးအတၢ်ကိးဂၤ ဒဲးတက့ၢ်.20  ဒီးယွၤဒိကနၣ် စီၤဃံးစကံယၤအကလုၢ်, ဒီးမၤဘျါ က့ၤပှၤဂီၢ်မုၢ်လီၤ.21  ဒီးပှၤအံၣ်စရ့လးဖိ လၢအအိၣ်လၢယရူၤၡလ့ၣ်အပူၤ တဖၣ်န့ၣ် မၤတၢ်ဘူၣ်ကိၣ်တအိၣ်ဘၣ်ဒီးကိၣ်မံၣ်နွံနံၤ,
         အိၣ်ဝဲဒီးအသူၣ်ခုသးခုဖးဒိၣ်, ဒီးပှၤလ့ၤဝံဖိ, ဒီးပှၤလုၢ် တၢ်အဒိၣ်စံးထီၣ်ပတြၢၤယွၤတနံၤဘၣ်တနံၤ,
         အိၣ်ဝဲဒီး ဒံၣ်ဒၢပီၤဒွါလၢအသီၣ်ဖးဒိၣ်လၢယွၤအဂီၢ်လီၤ.22  ဒီးစီၤဃံးစကံယၤကတိၤတၢ်မုာ်မုာ်ဒီး ပှၤလ့ၤဝံဖိလၢ အသိၣ်လိတၢ်သ့ၣ်ညါယွၤ လၢအမ့ၢ်တၢ်ဂ့ၤလီၤ.
         ဒီးပှၤ အီၣ်တၢ်လၢတၢ်မၤဘူၣ်နွံနံၤအတီၢ်ပူၤ, ဒီးလုၢ်တၢ်လုၢ် မၤဃူမၤဖိး, ဒီးတဲလီၤကျဲၤလီၤတၢ်လၢယွၤ,
         အပၢ်အက စၢ်လီၤ.23  ဒီးပှၤအိၣ်ဖှိၣ်ဖိခဲလၢာ် ကူၣ်လိာ်အသးလၢအကမၤ ဘူၣ်ကဒီးတၢ်နွံနံၤ, ဒီးမၤဘူၣ်ကဒီးတၢ်နွံနံၤအိၣ်ဒီးတၢ်
         သူၣ်ခုသးခုလီၤ.24  အဂ့ၢ်ဒ်အံၤ, ယူဒၤအစီၤပၤစီၤဃံးစကံယၤ ဟ့ၣ်လီၤ ပှၤအိၣ်ဖှိၣ်လၢဂီၤဖံးဖါတကထိ, ဒီးသိနွံကထိ,
         ဒီးပဒိၣ် ဖးဒိၣ်တဖၣ်ဟ့ၣ်လီၤ ပှၤအိၣ်ဖှိၣ်ဖိလၢဂီၤဖံးဖါတကထိ, ဒီးသိတကလး, ဒီးပှၤလုၢ်တၢ်အဒိၣ်မၤစီဆှံထီၣ်အသး
         အါဂၤလီၤ.25  ဒီးယူဒၤအပှၤအိၣ်ဖှိၣ်ဖိခဲလၢာ်, ဒီးပှၤလုၢ်တၢ်အဒိၣ် ဒီးပှၤလ့ၤဝံဖိ, ဒီးကယဲၢ်ပှၤအိၣ်ဖှိၣ်ဖိလၢအဟဲလၢအံၣ်စ
         ရ့လးအကျါ, ဒီးပှၤတခီဘီမုၢ်ဖိလၢအဟဲထီၣ်လၢအံၣ်စ ရ့လးအကီၢ်ပူၤ, ဒီးလၢအအိၣ်ဝဲဆိးဝဲလၢ ယူဒၤအပူၤ
         သ့ၣ်တဖၣ်န့ၣ်သူၣ်ခုသးခုဝဲလီၤ.26  ဒီးတၢ်သးခုဖးဒိၣ် အိၣ်ဝဲလၢယရူၤၡလ့ၣ် အပူၤလီၤ. အဂ့ၢ်ဒ်အံၤ, လၢအံၣ်စရ့လးအစီၤပၤဒၤဝံးအဖိခွါ
         စီၤၡ လိၤမိၤအမုၢ်နံၤတဖၣ်လံၤလံၤန့ၣ် တၢ်ဒ်န့ၣ်သိးတအိၣ် ဘၣ်လၢယရူၤၡလ့ၣ်အပူၤဘၣ်လီၤ.27  ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိဂဲၤဆၢထၢၣ်, ဒီး ဆိၣ်ဂ့ၤပှၤဂီၢ်မုၢ်လီၤ. ဒီးယွၤဒိကနၣ်အကလုၢ်,
         ဒီးအတၢ် ဘါထုကဖၣ်ထီၣ်ဘး အအိၣ်အဆိးအလီၢ်စီဆှံ, လၢမူ ခိၣ်န့ၣ်လီၤ.

၃၁311  ဒီးတုၤတၢ်ခဲလၢာ်န့ၣ်ဝံၤဝဲဒီး, အံၣ်စရ့လးလၢအအိၣ် ဝဲခဲလၢာ်ဟးထီၣ်ဝဲဆူယူဒၤအဝ့ၢ်တဖၣ်အပူၤ,
         ဒီးမၤကၢ် လီၤကလဲတၢ်ဂီၤတဖၣ်, ဒီးကူာ်လီၤကွံာ်အရှ့ရၤတဖၣ်, ဒီးမၤလီၤပှီၢ်ကွံာ် တၢ်အလီၢ်ထီၣ်ထီတဖၣ်,
         ဒီးတၢ်လုၢ် လီၢ်တဖၣ်လၢယူဒၤဒီးဘံၣ်ယၤမံၣ်ခဲလၢာ်အပူၤ, ဒီးလၢ အ့ဖရဲၣ်ဒီးမနၤရှ့ၤအပူၤ, တုၤအမၤဟးဂီၤကွံာ်အီၤစီဖ့က
         လ့ၤခဲလၢာ်န့ၣ်လီၤ. ဒီးပှၤအံၣ်စရ့လးဖိက့ၤက့ၤတဂၤဆူ အတၢ်ဟံးဃာ်ဒၣ်ဝဲ, တဂၤဆူအတၢ်ဟံးဃာ်ဒၣ်ဝဲ
         စုာ် စုာ်, ဆူအဝ့ၢ်ဒၣ်ဝဲအပူၤလီၤ.2  ဒီးစီၤဃံးစကံယၤ ပာ်လီၤပှၤလုၢ်တၢ်အဒိၣ်ဒီးပှၤလ့ၤ ဝံဖိတတီၤတတီၤ ဒ်အတီၤအသိး, တဂၤဒ်အတၢ်မၤအ
         သိးကိးဂၤဒဲး, ပှၤလုၢ်တၢ်အဒိၣ်, ဒီးပှၤလ့ၤဝံဖိလၢလုၢ် တၢ်လုၢ်မ့ၣ်အူအဂီၢ်, ဒီးလၢလုၢ်တၢ်လုၢ်မၤဃူမၤဖိး
         အ ဂီၢ်, ဒ်သိးအကမၤတၢ်အခ့အပှၤအတၢ်, ဒီးစံးထီၣ်ပ တြၢၤတၢ်, ဒီးသးဝံၣ်တၢ်လၢယွၤအဒဲတဖၣ် အတြဲၤပူၤ
         လီၤ.3  ဒီးလၢစီၤပၤ အတၢ်ဖိတၢ်လံၤဒၣ်ဝဲအပူၤန့ၣ်, ပာ်လီၤ စီၤပၤအဂီၢ်လၢတၢ်လုၢ်မ့ၣ်အူအဂီၢ်, လၢဂီၤဒီးလၢဟါအ
         တၢ်လုၢ်မ့ၣ်အူအဂီၢ်, ဒီးတၢ်လုၢ်မ့ၣ်အူလၢအိၣ်ဘှံးနံၤအ ဂီၢ်, ဒီးလၢလါထီၣ်သီအနံၤအဂီၢ်, ဒီးလၢမၤဘူၣ်နံၤအ
         ဂီၢ်, ဒ်တၢ်ကွဲးအသးလၢယွၤအတၢ်သိၣ်တၢ်သီအပူၤအ သိးန့ၣ်လီၤ.4  ဒီးမၤလိာ်ပှၤဂီၢ်မုၢ်လၢအအိၣ်ဝဲဆိးဝဲလၢ ယရူၤၡလ့ၣ် အပူၤဒ်သိးအကဟ့ၣ်ပှၤလုၢ်တၢ်အဒိၣ်, ဒီးပှၤလ့ၤဝံဖိလၢ
         အဂီၢ်လၢအသးကဆူၣ်ထီၣ်လၢ ယွၤအတၢ်သိၣ်တၢ်သီ အပူၤလီၤ.5  ဒီးတုၤတၢ်မၤလိာ်ဟူထီသါလီၤဒီး, ပှၤအံၣ်စရ့လးဖိ ဟဲစိာ်တၤသၣ်ဆိဘၣ်ဃးဒီးဘုဧိၤဟုဧိၤ, စပံးထံ,
         ဒီးသိ, ဒီးကနဲစီ, ဒီးဟီၣ်ခိၣ်အကဝီၤအတၢ်အါထီၣ်တဖၣ်အါ အါကလဲာ်, ဒီးတၢ်ခဲလၢာ်အဆံဆဲၣ်ပူတပူ
         ဟဲစိာ်ဝဲအါ အါကလဲာ်လီၤ.6  ဒီးပှၤအံၣ်စရ့လးဖိဒီး ပှၤယူဒၤဖိလၢအအိၣ်ဝဲလၢ ယူ ဒၤအဝ့ၢ်တဖၣ်အပူၤန့ၣ် ဟဲစိာ်စ့ၢ်ကီးဝဲလၢဂီၤဖံး,
         ဒီးသိ ဆံဆဲၣ်ဒုတဒု, ဒီးတၢ်စီဆှံလၢ တၢ်ပာ်စီဆှံလၢယွၤအ ဂီၢ်ဆံဆဲၣ်ပူတပူဒီးပာ်ဖှိၣ်ဝဲလၢတပူတပူလီၤ.7  လၢလါသၢလါတလါန့ၣ် ပာ်ဖှိၣ်သီတၢ်အပူတဖၣ်အ ခီၣ်ထံး, ဒီးမၤဝံၤဝဲလၢလါနွံလါတလါလီၤ.8  ဒီးတုၤစီၤဃံးစကံယၤ, ဒီးပဒိၣ်ဖးဒိၣ်တဖၣ်ဟဲဝဲ, ဒီး ထံၣ်ဘၣ်တၢ်ပူတဖၣ်ဒီး, ဒီးစံးထီၣ်ပတြၢၤယွၤ,
         ဒီးအပှၤ ဂီၢ်မုၢ်အံၣ်စရ့လးလီၤ.9  ဒီးစီၤဃံးစကံယၤ သံကွၢ်ပှၤလုၢ်တၢ်အဒိၣ်, ဒီးပှၤလ့ၤ ဝံဖိလၢတၢ်ပူတဖၣ်အဂ့ၢ်အကျိၤလီၤ.10  ဒီးစီၤစၤဒိးအပှၤဟံၣ်ဖိ ပှၤလုၢ်တၢ်အဒိၣ်အခိၣ် စီၤဧ စၤရယၤ စံးဆၢတၢ်ဒီးစံးဝဲဒၣ်, လၢပှၤဟဲစိာ်သီတၢ်မၤ
         ဘူၣ်ဆူယွၤအဟံၣ်ပူၤလံၤလံၤန့ၣ်ပတၢ်အီၣ်အါလံ, ဒီးပ ပာ်လီၤတဲာ်တၢ်လၢအအါလီၤ. အဂ့ၢ်ဒ်အံၤ, ယွၤဆိၣ်ဂ့ၤ
         လံအပှၤဂီၢ်မုၢ်လံ, ဒီးတၢ်လၢအအိၣ်လီၤတဲာ်တဖၣ်န့ၣ် မ့ၢ်တၢ်ဖိတၢ်လံၤဂီၢ်မုၢ်အံၤလီၤ.11  ဒီးစီၤဃံးစကံယၤ မၤလိာ်ဝဲဒ်သိးပှၤကကတဲာ်ကတီၤ ဒၢးတဖၣ်လၢယွၤအဟံၣ်ပူၤ, ဒီးတၢ်ကတဲာ်ကတီၤဝဲလီၤ.12  ဒီးပှၤဟဲစိာ်ဝဲတီတီ, လၢတၢ်မၤဘူၣ်တဖၣ်, ဒီးတၢ်ဆံ ဆဲၣ်ပူတပူတဖၣ်, ဒီးတၢ်ပာ်စီဆှံအသးတဖၣ်,
         ဒီးပှၤ လ့ၤဝံဖိစီၤကနၤနယၤမ့ၢ်ပှၤအခိၣ်လၢအဖီခိၣ်, ဒီးအဒီပုၢ် ဝဲၢ်စီၤၡံမံၤမ့ၢ်ပှၤခံဂၤတဂၤလီၤ.13  ဒီးစီၤယဃံအ့လး, ဒီးစီၤဧၤစါစယၤ, ဒီးစီၤနၤဃး, ဒီး စီၤဧၤစၤအ့လး, ဒီးစီၤယရံမိး, ဒီးစီၤယိစဘး,
         ဒီးစီၤအလံၤ အ့လး, ဒီးစီၤယံးစမၤကယၤ, ဒီးစီၤမၤဃး, ဒီးစီၤဘနါ ယၤသ့ၣ်တဖၣ်မ့ၢ်ပှၤကွၢ်တၢ်ဖိတၢ်လံၤလၢစီၤကနၤနယၤ,
         ဒီးအဒီပုၢ်ဝဲၢ်စီၤၡံမံၤအစုအဖီလာ်, လၢစီၤပၤဃံးစကံယၤ, ဒီးယွၤအဟံၣ်အခိၣ်စီၤဧစၤရယၤ အတၢ်မၤလိာ်လီၤ.14  ဒီးပှၤလ့ၤဝံဖိစီၤယံးမနၤအဖိခွါစီၤကိၤရ့, ပှၤပၢၤပဲတ ရီလၢမုၢ်ထီၣ်တခီတဂၤအိၣ်ဝဲလၢ တၢ်မၤဘူၣ်ဒၣ်ယွၤတ
         ဖၣ်အဖီခိၣ်ဒ်သိး အကနီၤဖးဟ့ၣ်တၢ်မၤဘူၣ်ယွၤတဖၣ်, ဒီးတၢ်စီဆှံကတၢၢ်တဖၣ်န့ၣ်လီၤ.
         15  ဒီးလၢအဝဲဒၣ်အဖီလာ်န့ၣ် အိၣ်ဝဲလၢစီၤဧ့ၤဒ့ၣ်, ဒီးစီၤမံးနယၤမံၣ်, ဒီးစီၤယ့ၤရှူ, ဒီးစီၤၡမါယၤ,
         ဒီးစီၤအမၤရယၤ, ဒီးစီၤၡကါနယၤသ့ၣ်တဖၣ်လၢပှၤလုၢ်တၢ်အဒိၣ်အဝ့ၢ်ပူၤ, လၢအလီၢ်လၢတၢ်ပာ်အီၤဒ်သိးအကနီၤဖးဟ့ၣ်တၢ်လၢအဒီပုၢ်ဝဲၢ်တတီၤတတီၤ,
         အဒိၣ်ဒီးအဆံးလီၤ.―16  လၢအဝဲသ့ၣ်အဖိခွါတဖၣ် အထူအထံးအမဲာ်ညါန့ၣ်, ပှၤလၢအသးပှၢ်သၢနံၣ်ဒီးအါန့ၢ်အန့ၣ်တက့ၢ်, ကယဲၢ်
         ပှၤလၢအဟဲနုာ်လၢ ယွၤအဟံၣ်ပူၤတဂၤလၢ်လၢ်န့ၣ်ဟ့ၣ် ဝဲအဂီၢ်တနံၤအဂီၢ်တနံၤအဂီၢ် လၢအမၤတၢ်လၢအတၢ်
         ကွၢ်အဃိဒ်အတီၤတတီၤတတီၤအသိးန့ၣ်လီၤ.
         17  ဒီးဟ့ၣ် ဝဲလၢပှၤလၢပှၤလုၢ်တၢ်အဒိၣ်အကျါအထူအထံး, ဒ်အ ပၢ်အဟံၣ်အသိး, ဒီးပှၤလ့ၤဝံဖိလၢအသးပှၢ်အနံၣ်ခံဆံ
         ဒီးအါန့ၢ်အန့ၣ်တက့ၢ်လၢအတၢ်ကွၢ်အပူၤ ဒ်အတီၤတ တီၤတတီၤအသိးန့ၣ်လီၤ.
         18  ဒီးလၢဖိဒံဖိသၣ်ခဲလၢာ်, အ ဖိအမါ, ဒီးအဖိခွါ, ဒီးအဖိမုၣ်သ့ၣ်တဖၣ်အထူအထံး လၢတၢ်အိၣ်ဖှိၣ်ခဲလၢာ်အကျါန့ၣ်လီၤ.
         အဂ့ၢ်ဒ်အံၤ, မၤ စီဆှံအသးလၢတၢ်စီဆှံအပူၤ လၢအလီၢ်လၢတၢ်ပာ်အီၤ လၢအပူၤလီၤ.19  ဒီးပှၤလၢ စီၤအၤဟရိၣ်အဖိခွါအကျါ, ပှၤလုၢ်တၢ်အ ဒိၣ်တဖၣ်အိၣ်ဝဲလၢဟီၣ်ခိၣ်အကဝီၤတဖၣ်, လၢအဝ့ၢ်အ
         တၢ်အီၣ်ဆၣ်အလီၢ်, လၢဝ့ၢ်ကိးဖျၢၣ်ဒဲးအပူၤန့ၣ်, ပှၤလၢ ပစံးတ့ၢ်အမံၤသ့ၣ်တဖၣ်န့ၣ် ဟ့ၣ်ဝဲလၢအဂီၢ်လၢပှၤပိာ်
         ခွါခဲလၢာ်လၢပှၤလုၢ်တၢ်အဒိၣ်အကျါ, ဒီးလၢကယဲၢ်ပှၤ လၢတၢ်ဂံၢ်အထူအထံးလၢပှၤလ့ၤဝံဖိအကျါခဲလၢာ်လီၤ.20  ဒီးစီၤဃံးစကံယၤ မၤတၢ်န့ၣ်လၢ ယူဒၤဖိခဲလၢာ်အ ကျါ, ဒီးမၤတၢ်လၢအဂ့ၤအဝါ, ဒီးအတီအလိၤ, ဒီးအ
         မ့ၢ်အတီလၢယွၤအကစၢ်အမဲာ်ညါလီၤ.21  ဒီးကယဲၢ်တၢ်မၤလၢအမၤထီၣ်သီ လၢယွၤအဟံၣ်အ တၢ်မၤအပူၤ, ဒီးလၢတၢ်သိၣ်တၢ်သီအပူၤ, ဒီးလၢတၢ် မၤလိာ်အပူၤ,
         ဒ်သိးအကဃုအကစၢ်တမံၤလၢ်လၢ်န့ၣ် မၤဝဲလၢအသးဒီဖျၢၣ်ညါ, ဒီးဘီၣ်ထီၣ်ညီထီၣ်ဝဲလီၤ.

၃၂321  တၢ်န့ၣ်တဖၣ်, ဒီးအအိၣ်ဂၢၢ်ဆိးကျၢၤတ့ၢ်ဝဲအလီၢ်ခံ ဒီး, အၤရှူၢ်အစီၤပၤစၤနဃ့ရံာ်ဟဲဝဲ, ဒီးဟဲနုာ်လၢယူဒၤ,
         ဒီးသူၣ်ဒဲထီဒါဝ့ၢ်အိၣ်ဒီးအခိၣ်ဒူတဖၣ်, ဒီးသါကမၤန့ၢ် ဘၣ်အီၤလၢအဂီၢ်ဒၣ်ဝဲလီၤ.2  ဒီးတုၤစီၤဃံးစကံယၤ ထံၣ်ဝဲလၢစီၤစၤနဃ့ရံာ်ဝဲ, ဒီး လၢအမဲာ်အိၣ်လၢအကဒုးတၢ်ဒီးယရူၤၡလ့ၣ်ဒီး,
         3  ကူၣ် လိာ်အသးဒီးအပဒိၣ်ဖးဒိၣ်တဖၣ်, ဒီးအပှၤဆူၣ်တဖၣ် ဒ်သိးအကဆွံတံာ်ထံထီၣ်ပၢၢ် လၢအအိၣ်ဝဲလၢဝ့ၢ်ချၢ,
         ဒီးအဝဲသ့ၣ်မၤစၢၤအီၤလီၤ.4  ဒီးပှၤဂီၢ်မုၢ်ဖးဒိၣ်အိၣ်ဖှိၣ်ရိဖှိၣ်, ဒီးဆွံတံာ်ထံထီၣ်ပၢၢ် ခဲလၢာ်, ဒီးထံကျိလၢအယွၤဝဲလၢကီၢ်အသးကံၢ်ပူၤ,
         ဒီး စံးဝဲဒၣ်, အၤရှူၢ်အစီၤပၤတဖၣ် ကဟဲဒီးထံၣ်န့ၢ်ထါအါ အါကလဲာ်မ့ၢ်အဘၣ်မနုၤလဲၣ်.5  ဒီးမၤဆူၣ်ထီၣ်အသး, ဒီးမၤက့ၤတၢ်ခိၣ်ဒူလၢအလီၤ ပှီၢ်ကိးပူၤဒဲး, ဒီးမၤထီၣ်ဝဲပၢၢ်လၢတၢးထီတဖၣ်,
         ဒီးတၢ် ခိၣ်ဒူအဂၤလၢခိ, ဒီးမၤက့ၤမံးလိၤလၢစီၤဒၤဝံးအဝ့ၢ်ပူၤ, ဒီးတ့ဘီဧိၤနးဧိၤ, ဒီးကတီၤအါအါကလဲာ်လီၤ.6  ဒီးပာ်ပှၤသုးဖိအခိၣ်တဖၣ်လၢပှၤဂီၢ်မုၢ်အဖီခိၣ်, ဒီးဒုး အိၣ်ဖှိၣ်ရိဖှိၣ်အီၤဆူအအိၣ်လၢဝ့ၢ်ပဲတရီအကျဲပူၤ,
         ဒီးက တိၤတၢ်မုာ်မုာ်ဒီးအီၤ, ဒီးစံးဝဲဒၣ်,
         7  ပာ်ဆူၣ်သုသး, ဒီး တံးတဟီၣ်တက့ၢ်. ပျံၤတၢ်တဂ့ၤ. ဘၣ်ယိၣ်တၢ်လၢအၤ ရှူၢ်အစီၤပၤအဃိ, လၢပှၤဂီၢ်မုၢ်ခဲလၢာ်လၢအအိၣ်ဒီးအီၤ
         အဃိတဂ့ၤ. အဂ့ၢ်ဒ်အံၤ, ပှၤလၢအအိၣ်ဒီးပှၤအံၤ, အါန့ၢ် ပှၤအိၣ်ဒီးအီၤတက့ၢ်လီၤ.
         8  တၢ်ဖံးတၢ်ညၣ်အစုဒုၣ်အိၣ် ဝဲဒီးအီၤလီၤ. မ့မ့ၢ်ယွၤပကစၢ်အိၣ်ဝဲဒီးပှၤဒ်သိးအကမၤ စၢၤပှၤ,
         ဒီးဒုးသုးပတၢ်ဒုးသုးတဖၣ်လီၤ. ဒီးပှၤဂီၢ်မုၢ်သ န့ၤအသးလၢယူဒၤအစီၤပၤဃံးစကံယၤ အတၢ်ကတိၤ တဖၣ်န့ၣ်လီၤ.9  တၢ်န့ၣ်အလီၢ်ခံ အၤရှူၢ်အစီၤပၤစၤနဃ့ရံာ်မၢလီၤအ ခ့အပှၤဆူယရူၤၡလ့ၣ်အပူၤ, (ဒီးအကစၢ် အိၣ်ထီဒါ
         လၤကံၣ်, အိၣ်ဒီးအသုးမုၢ်ဂီၢ်မုၢ်ခဲလၢာ်) ဆူယူဒၤအစီၤ ပၤဃံးစကံယၤအအိၣ်, ဒီးဆူကယဲၢ်ယူဒၤလၢအအိၣ်ဝဲ
         လၢယရူၤၡလ့ၣ်အပူၤအအိၣ်, ဒီးစံးဝဲဒၣ်,
         10  အၤရှူၢ်အစီၤ ပၤစၤနဃ့ရံာ်စံးဝဲဒ်အံၤ, လၢတၢ်ကဝီၤဃာ်ယရူၤၡလ့ၣ် န့ၣ်သုအိၣ်ဒၣ်တၢ်, ဒီးသန့ၤသုသးလၢမနုၤတမံၤလဲၣ်.11  ဒီးစီၤဃံးစကံယၤစံးဝဲ, ယွၤပကစၢ်ကမၤပူၤမၤဖျဲးပှၤ ဒီးအၤရှူၢ်အစီၤပၤအစုပူၤသတးဒီး, လွဲန့ၢ်သုဒ်သိးအက
         ဟ့ၣ်လီၤသုသးလၢ သုကသံလၢတၢ်သၣ်ဝံၤလီၤဒိ, ဒီး တၢ်သူသုသးလၢထံ, တမ့ၢ်ဘၣ်ဧါ.
         12  စီၤဃံးစကံယၤ တဂၤအံၤ, စိာ်ထီၣ်ကွံာ်တၢ်အလီၢ်ထီၣ်ထီ, ဒီးအတၢ် လုၢ်လီၢ်, ဒီးမၤလိာ်ယူဒၤ,
         ဒီးယရူၤၡလ့ၣ်, ဒီးစံးဝဲဒၣ်, သုဘၣ်ဘူၣ်တၢ်ဘါတၢ်လၢ တၢ်လုၢ်လီၢ်တဖျၢၣ်ဧိၤအ မဲာ်ညါ, ဒီးဆိၣ်ကဲၤထီၣ်တၢ်နၢမူလၢအဝဲန့ၣ်အဖီခိၣ်န့ၣ်
         တမ့ၢ်ဘၣ်ဧါ.13  တၢ်လၢယၤဒီးယပၢ်တဖၣ် မၤပှၤဂီၢ်မုၢ်ခဲလၢာ်လၢကီၢ် တဖၣ်အပူၤန့ၣ်သုတသ့ၣ်ညါဘၣ်ဧါ. ကီၢ်တဖၣ်န့ၣ်အ
         ပှၤကလုာ်တဖၣ်အကစၢ်တဖၣ် မၤပူၤမၤဖျဲးအထံအကီၢ် လၢယစုပူၤသ့စ့ၢ်ကီးဧါ.14  ဒ်သိးသုကစၢ်မၤပူၤမၤဖျဲးသုလၢယစုပူၤကသ့ဒီး, ပှၤ ကလုာ်လၢ ယပၢ်မၤဟးဂီၤကွံာ်အီၤတဖၣ် အကစၢ်ခဲ
         လၢာ်အကျါန့ၣ် မ့ၢ်မတၤမၤပူၤမၤဖျဲးအပှၤဂီၢ်မုၢ်လၢယစု ပူၤသ့တဂၤလဲၣ်.15  ဒီးခဲကနံၣ်အံၤ ဒုးလီန့ၢ်သုသးလၢ စီၤဃံးစကံယၤတ ဂ့ၤ, ဒီးဒုးလွဲန့ၢ်သုသးလၢအီၤဒ်န့ၣ်သိးတဂ့ၤ.
         နာ်အီၤ တဂ့ၤ. အဂ့ၢ်ဒ်အံၤ, ပှၤတကလုာ်အကစၢ်မ့ၢ်ဂ့ၤ, ပှၤဘီမုၢ် ဖိအကစၢ်မ့ၢ်ဂ့ၤ, မၤပူၤမၤဖျဲးအပှၤဂီၢ်မုၢ်လၢယစုပူၤ,
         ဒီး လၢယပၢ်တဖၣ်အစုပူၤန့ၣ် တသ့ဘၣ်နီတဂၤဘၣ်. သု ကစၢ်မၤပူၤမၤဖျဲးသုလၢယစုပူၤ တသ့ဘၣ်နးန့ၢ်အန့ၣ်
         တက့ၢ်ဆံးဒိၣ်လဲၣ်.16  ဒီးအခ့အပှၤ ကတိၤဒံးတၢ်ထီဒါကစၢ်ယွၤ, ဒီးထီဒါ အခ့အပှၤစီၤဃံးစကံယၤန့ၣ်လီၤ.17  ဒီးကွဲးလံာ်ဒုၣ်ဒွဲၣ်ယွၤအံၣ်စရ့လးအကစၢ်, ဒီးကတိၤ တၢ်ထီဒါအီၤ, ဒီးစံးဝဲဒၣ်, ဒ်ကီၢ်တဖၣ်အဘီမုၢ်အကစၢ်
         တဖၣ်တမၤပူၤမၤဖျဲးဘၣ် အပှၤဂီၢ်မုၢ်လၢ ယစုပူၤအသိး န့ၣ်, စီၤဃံးစကံယၤအကစၢ်တမၤပူၤမၤဖျဲးဘၣ်အပှၤဂီၢ်
         မုၢ်လၢယစုပူၤဘၣ်.18  ဒီးကိးထီၣ်ဝဲလၢအကလုၢ်ဖးဒိၣ် လၢယူဒၤအကျိာ်ဆူ ပှၤဂီၢ်မုၢ်လၢဝ့ၢ်ခိၣ်ဒူအဖီခိၣ်, ဒ်သိးအကမၤပျံၤမၤဖုးအီၤ,
         ဒီးမၤကိၢ်မၤဂီၤအီၤ, ဒ်သိးအကမၤန့ၢ်ဝ့ၢ်န့ၣ်လီၤ.19  ဒီးကတိၤတၢ်ထီဒါ ယရူၤၡလ့ၣ်အကစၢ်ဒ်လၢ ဟီၣ် ခိၣ်အပှၤဂီၢ်မုၢ်အကစၢ်တဖၣ်လၢ ပှၤတ့အီၤလၢအစုအ
         သိးန့ၣ်လီၤ.20  ဒီးလၢတၢ်န့ၣ်အဃိ စီၤပၤဃံးစကံယၤဒီးစီၤအၤမိးအ ဖိခွါဝံယၡါယၤ ဘါထုကဖၣ်တၢ်, ဒီးကိးထီၣ်ဆူမူခိၣ်
         လီၤ.21  ဒီးယွၤမၢလီၤ အကလူးတဂၤလၢ အဒီၣ်တဲာ်ကွံာ်ပှၤ အဒိၣ်အဆူၣ်ခဲလၢာ်, ဒီးပှၤအခိၣ်တဖၣ်, ဒီးပဒိၣ်ဖးဒိၣ်
         လၢအၤရှူၢ်အစီၤပၤအပှၤသူၣ်ဒဲအလီၢ်ပူၤလီၤ. ဒီးက့ၤက ဒါက့ၤဝဲဆူအကီၢ်ဒၣ်ဝဲ, အိၣ်ဒီးအမဲာ်ဆှးလီၤ.
         ဒီးတုၤဝဲ လၢအကစၢ်အဟံၣ်ပူၤဒီး, ပှၤလၢအဟဲထီၣ်ဝဲလၢအပှံာ် ဒၣ်ဝဲန့ၣ်မၤသံအီၤလၢနးဖဲန့ၣ်လီၤ.22  ဒီးယွၤအုၣ်က့ၤခီၣ်က့ၤ စီၤဃံးစကံယၤ, ဒီးပှၤအိၣ်ဝဲ ဆိးဝဲလၢယရူၤၡလ့ၣ်အပူၤ, လၢအၤရှူၢ်အစီၤပၤစၤနဃ့
         ရံာ်အစုပူၤ, ဒီးလၢပှၤခဲလၢာ်အစုပူၤ, ဒီးဆှၢအီၤဝးတရံး ဝဲလီၤ.23  ဒီးပှၤအါဂၤဟဲစိာ် တၢ်မၤဘူၣ်ဆူယွၤအအိၣ်လၢ ယ ရူၤၡလ့ၣ်အပူၤဒီး ခိၣ်ဖးတဖၣ်ဆူယူဒၤအစီၤပၤဃံးစကံ
         ယၤအအိၣ်လီၤ. ဒီးလၢတၢ်မၤအသးဒ်န့ၣ် အလီၢ်ခံန့ၣ် ဒိၣ်ထီၣ်ဝဲလၢပှၤကိးကလုာ်ဒဲးအမဲာ်ညါလီၤ.24  တၢ်လၢမုၢ်နံၤတဖၣ်န့ၣ် စီၤဃံးစကံယၤ ဆါထီၣ်ဝဲ တုၤအကသံတ့ၢ်လီၤ. ဒီးဘါထုကဖၣ်ယွၤ, ဒီးအဝဲဒၣ်
         ကတိၤတၢ်ဒီးအီၤ, ဒီးဟ့ၣ်လီၤအီၤလၢတၢ်အပနီၣ်လီၤ.25  ဒီးစီၤဃံးစကံယၤ တဟ့ၣ်ကၣ်ဘၣ်တၢ်ဒ်တၢ်ဘျုးတၢ် ဖှိၣ်လၢအဘၣ်အီၤအသိးန့ၣ်ဘၣ်. အဂ့ၢ်ဒ်အံၤ,
         အသး ပာ်ထီၣ်ထီအသးလီၤ. ဒီးတၢ်သးထီၣ်ဘၣ်အီၤ, ဒီးဘၣ် ယူဒၤ, ဒီးယရူၤၡလ့ၣ်လီၤ.26  နာ်သက့ဒီးစီၤဃံးစကံယၤ ဆီၣ်လီၤအသးလၢ အ သးထီၣ်ထီအဃိန့ၣ်, (အဝဲဒၣ်ဒီးပှၤအိၣ်ဝဲဆိးဝဲလၢယ
         ရူၤၡလ့ၣ်အပူၤ,) ဒီးယွၤအသးထီၣ်တဘၣ်ဘၣ်အီၤလၢ စီၤဃံးစကံယၤအမုၢ်နံၤတဖၣ်အပူၤဘၣ်.27  ဒီးစီၤဃံးစကံယၤ အိၣ်ဝဲဒီးတၢ်ထူးတၢ်တီၤ, ဒီးတၢ် လၤကပီၤအါအါကလဲာ်, ဒီးမၤတၢ်ပာ်ဖှိၣ်အလီၢ်လၢစ့
         အဂီၢ်, ဒီးလၢထူအဂီၢ်, ဒီးလၢတၢ်မျၢ်အဂီၢ်, ဒီးလၢတၢ် နၢမူအဂီၢ်, ဒီးလၢကတီၤတဖၣ်အဂီၢ်, ဒီးလၢတၢ်အဃၢၤ
         အဃိၢ်လၢအဘၣ်ဒၣ် ပှၤအသးခဲလၢာ်အဂီၢ်,
         28  တၢ်ပာ် ဖှိၣ်အလီၢ်စ့ၢ်ကီးလၢဘုဧိၤဟုဧိၤ, ဒီးစပံးထံ, ဒီးသိသ့ၣ် တဖၣ်အတၢ်အါထီၣ်အဂီၢ်, ဒီးတၢ်အိၣ်အလီၢ်လၢဆၣ်
         ဖိကီၢ်ဖိအဒၢအကလုာ်ကလုာ်အဂီၢ်, ဒီးကရၢလၢသိဒီး မဲာ်တဲးလဲးအဂီၢ်လီၤ.29  ဒီးမၤန့ၢ်ဝဲလၢဝ့ၢ်တဖၣ်လၢအဂီၢ်, ဒီးတၢ်ဖိတၢ်လံၤ, သိ ဒီးမဲာ်တဲးလဲး, ဒီးဂီၤဘုၣ်ဂီၤဖံးအါဒုလီၤ.
         အဂ့ၢ်ဒ်အံၤ, ယွၤ ဟ့ၣ်လီၤအီၤလၢ အစုလီၢ်အခီၣ်ခိၣ်အါအါကလဲာ်လီၤ.30  ဒီးအဝဲဒၣ်, စီၤဃံးစကံယၤ တြီကံဃိၣ်အထံကျိအ ထီၣ်ပၢၢ်လၢထးခီ, ဒီးဒုးယွၤလီၤဝဲစၢၢ်ဆၢဆူစီၤဒၤဝံးအ
         ဝ့ၢ်လၢမုၢ်နုာ်တခီလီၤ. ဒီးစီၤဃံးစကံယၤ ဘီၣ်ထီၣ်ညီ ထီၣ်ဝဲလၢအမၤတၢ်ခဲလၢာ်အပူၤလီၤ.31  မ့မ့ၢ်လၢတၢ်ဘၣ်ဃးဒီး ဘၤဘူၤလိၣ်အပဒိၣ်ဖးဒိၣ်အ ပှၤကတိၤကျိးတၢ်တဖၣ် လၢတၢ်မၢလီၤအီၤဒ်သိးအက
         သံကွၢ်တၢ်လၢတၢ်လီၤလးမၤအသးလၢ ကီၢ်ပူၤအဂ့ၢ်အ ကျိၤန့ၣ်ယွၤလဲၤသဒၣ်အီၤ, ဒ်သိးအကမၤကွၢ်အီၤ,
         ဒ်သိး အကသ့ၣ်ညါကယဲၢ်တၢ်လၢ အအိၣ်ဝဲလၢအသးကံၢ်ပူၤ န့ၣ်လီၤ.32  ဒီးတၢ်အိၣ်လီၤတဲာ်ဘၣ်ဃးဒီး စီၤဃံးစကံယၤအတၢ် မၤ, ဒီးအတၢ်ဂ့ၤတၢ်ဝါန့ၣ်, ကွၢ်ကွၢ်, ကွဲးအသးလၢ
         စီၤအၤမိးအဖိခွါဝံယၡါယၤ အလံာ်ထံၣ်တၢ်အပူၤ, လၢ ယူဒၤဒီးအံၣ်စရ့လးအစီၤပၤတဖၣ်အလံာ်ပူၤလီၤ.33  ဒီးစီၤဃံးစကံယၤ မံဝဲဒီးအပၢ်တဖၣ်, ဒီးပှၤခူၣ်လီၤ ကွံာ်အီၤလၢစီၤဒၤဝံးအဖိခွါတဖၣ် အတၢ်သွၣ်ခိၣ်အထီ
         ကတၢၢ်အပူၤ, ဒီးပှၤအိၣ်ဝဲဆိးဝဲလၢယရူၤၡလ့ၣ်အပူၤခဲ လၢာ်မၤလၤမၤကပီၤအီၤ ဖဲအသံန့ၣ်, ဒီးအဖိခွါစီၤမနၤ
         ရှ့ၤကဲထီၣ်စီၤပၤလၢအလီၢ်န့ၣ်လီၤ.

၃၃331  လၢစီၤမနၤရှ့ၤကဲသီစီၤပၤန့ၣ်အသးပှၢ်တဆံခံနံၣ်, ဒီး ကဲစီၤပၤလၢယရူၤၡလ့ၣ်အပူၤယဲၢ်ဆံယဲၢ်နံၣ်လီၤ.2  ဒီးမၤတၢ်အၢလၢယွၤအမဲာ် ဒ်ပှၤကလုာ်တဖၣ်လၢယွၤ ဟီထီၣ်ကွံာ်လၢ ပှၤအံၣ်စရ့လးဖိအမဲာ်ညါ အတၢ်သး
         ဘၣ်အၢအသိးလီၤ.
         3  ဒီးမၤက့ၤတၢ်အလီၢ်ထီၣ်ထီတဖၣ် လၢအပၢ်စီၤဃံးစကံယၤမၤဟးဂီၤဝဲ, ဒီးမၤထီၣ်တၢ်လုၢ် လီၢ်တဖၣ်လၢဘဧၤလးတဖၣ်အဂီၢ်,
         ဒီးတ့အရှ့ရၤ, ဒီး ဘါထီၣ်မူခိၣ်အသုးမုၢ်ဂီၢ်မုၢ်ခဲလၢာ်, ဒီးမၤအတၢ်လီၤ.4  ဒီးမၤတၢ်လုၢ်လီၢ်တဖၣ် လၢယွၤအဟံၣ်လၢ ယွၤစံး လၢအဂ့ၢ်, ယမံၤကအိၣ်လၢယရူၤၡလ့ၣ်အပူၤ လီၤထူ
         လီၤယိာ်လီၤ.5  ဒီးမၤတၢ်လုၢ်လီၢ်တဖၣ် လၢမူခိၣ်အသုးမုၢ်ခဲလၢာ်အ ဂီၢ်လၢယွၤအဟံၣ်အဂၢၤပူၤခံပူၤလီၤ.
         6  ဒီးမၢအဖိခွါ ခီ ဂာ်မ့ၣ်အူလၢ ဟံၣ်နိၣ်အဖိခွါအကစၢၢ်ကဆူးအပူၤ, ဒီး မၤကဒါပမဲာ်, ဒီးမၤတၢ်ဒီးပှၤအိၣ်ဒီးပှၤသံအကလၤတ
         ဖၣ်, ဒီးပှၤမဲာ်ထံၣ်ဝံတဖၣ်သတးဒီး, လၢယွၤအမဲာ်န့ၣ် မၤတၢ်အၢအါမံၤလၢတၢ်ထိၣ်ဂဲၤအသးထီၣ်လီၤ.7  ဒီးပာ်လီၤတၢ်ဂီၤ, တၢ်ဂီၤလၢအတ့ဝဲလၢယွၤအဟံၣ်ပူၤ လၢယွၤစံးဘၣ်စီၤဒၤဝံးဒီး အဖိခွါစီၤၡလိၤမိၤ
         လၢအဂ့ၢ်, လၢဟံၣ်တဖျၢၣ်အံၤအပူၤ, ဒီးလၢယရူၤၡလ့ၣ်အပူၤလၢ ယဃုထၢလၢ အံၣ်စရ့လးအဒူၣ်ခဲလၢာ်အကျါန့ၣ်ယက
         ပာ်ယမံၤအစိၤစိၤအဃၣ်ဃၣ်လီၤ.
         8  မ့ၢ်ထဲအတိၢ်န့ၢ်က ယဲၢ်တၢ်လၢယမၤလိာ်အီၤခဲလၢာ် ဒ်ကယဲၢ်တၢ်သိၣ်တၢ် သီခဲလၢာ်, ဒီးတၢ်မၤလိာ်,
         ဒီးတၢ်စံၣ်ညီၣ်လၢစီၤမိၤရှ့အ စုပူၤအသိးဒီး, ယတဒုးဟးထီၣ်လၢၤဘၣ်အံၣ်စရ့လးအ ခီၣ်လၢကီၢ်လၢ
         ယဟ့ၣ်လီၤသုပၢ်တဘ့ၣ်အပူၤဘၣ်.9  ဒီးစီၤမနၤရှ့ၤကလံာ်ယူဒၤဒီးယရူၤၡလ့ၣ်, ဒ်သိးအက မၤတၢ်အၢအါန့ၢ်ပှၤကလုာ်တဖၣ်လၢ ယွၤမၤဟးဂီၤအီၤ
         လၢပှၤအံၣ်စရ့လးဖိအမဲာ်ညါတက့ၢ်လီၤ.10  ဒီးယွၤကတိၤတၢ်ဒီးစီၤမနၤရှ့ၤ, ဒီးအပှၤဂီၢ်မုၢ်, ဒီးတ ဒိကနၣ်ဘၣ်တၢ်ဘၣ်.11  ဒီးယွၤဒုးဟဲထီဒါအီၤ လၢအၤရှူၢ်အစီၤပၤ အပှၤသုး မုၢ်အခိၣ်တဖၣ်လၢအမၤန့ၢ် စီၤမနၤရှ့ၤလၢတၤဆှုၣ်,
         ဒီး စၢဃာ်အီၤလၢထးသွဲ, ဒီးစိာ်ထီၣ်ကွံာ်အီၤဆူ ဘၤဘူၤ လိၣ်အပူၤလီၤ.12  ဒီးတုၤအဘၣ်တၢ်ကိၢ်တၢ်ဂီၤဒီး, ဃ့ကညးယွၤအက စၢ်, ဒီးဆီၣ်လီၤအသးဒိၣ်ဒိၣ်ကလဲာ်လၢအပၢ်တဖၣ်အ
         ကစၢ်အမဲာ်ညါလီၤ.
         13  ဒီးဘါထုကဖၣ်ဝဲ, ဒီးအဝဲဒၣ် တူၢ်လိာ်အတၢ်ဃ့ကညး, ဒီးဒိကနၣ်အကလုၢ်, ဒီးဒုး ဟဲက့ၤအီၤဆူယရူၤၡလ့ၣ်ဆူအဘီမုၢ်အပူၤလီၤ.
         ဒီးစီၤမ နၤရှ့ၤသ့ၣ်ညါဝဲလၢယွၤမ့ၢ်ကစၢ်လီၤ.14  ဒီးတၢ်န့ၣ်တဖၣ်အလီၢ်ခံ မၤထီၣ်ဝ့ၢ်အခိၣ်ဒူ လၢစီၤ ဒၤဝံးအဝ့ၢ်လၢခိလၢ ကံဃိၣ်အမုၢ်နုာ်တခီလၢကစၢၢ်က
         ဆူးအပူၤ, ပၢၢ်လၢတၢ်လဲၤနုာ်လၢညၣ်အပဲတရီ, ဒီးမၤ ဝးတရံးဧိၤဖ့လး, ဒီးမၤအီၤထီထီကလဲာ်, ဒီးပာ်ပှၤသုး
         ဖိအခိၣ်တဖၣ်လၢ ယူဒၤအဝ့ၢ်အိၣ်ဒီးအခိၣ်ဒူခဲလၢာ်အ ပူၤလီၤ.15  ဒီးဟံးထီၣ်ကွံာ်တခီဘီမုၢ်ဖိအကစၢ်တဖၣ်, ဒီးတၢ်ဂီၤ လၢယွၤအဟံၣ်ပူၤ, ဒီးကယဲၢ်တၢ်လုၢ်လီၢ်တဖၣ်လၢအ
         မၤဝဲလၢယွၤအဟံၣ်အကစၢၢ်လိၤ, ဒီးလၢယရူၤၡလ့ၣ်အ ပူၤ, ဒီးကွံာ်တ့ၢ်ကွံာ်ဝဲလၢဝ့ၢ်အချၢလီၤ.16  ဒီးမၤက့ၤယွၤအတၢ်လုၢ်လီၢ်, ဒီးလုၢ်တၢ်လုၢ်မၤဃူမၤ ဖိး, ဒီးတၢ်လုၢ်စံးထီၣ်ပတြၢၤလၢအဖီခိၣ်,
         ဒီးမၤလိာ်ယူ ဒၤဒ်သိးအကမၤယွၤအံၣ်စရ့လးအကစၢ်အတၢ်လီၤ.17  ဘၣ်ဆၣ်ဒီး ပှၤဂီၢ်မုၢ်လုၢ်ဒံးတၢ်လၢ တၢ်အလီၢ်ထီၣ် ထီတဖၣ်အဖီခိၣ်, မ့မ့ၢ်ထဲလၢယွၤအကစၢ်တဂၤဧိၤ
         အ ဂီၢ်လီၤ.18  ဒီးတၢ်အိၣ်လီၤတဲာ်ဘၣ်ဃးဒီး စီၤမနၤရှ့ၤ, ဒီးအတၢ် ဘါထုကဖၣ်လၢအကစၢ်, ဒီးပှၤထံၣ်တၢ်တဖၣ်လၢအ
         ကတိၤတၢ်ဒီးအီၤလၢ ယွၤအံၣ်စရ့လးအကစၢ်အမံၤအ တၢ်ကတိၤတဖၣ်, ကွၢ်ကွၢ်, အိၣ်ဝဲလၢအံၣ်စရ့လးအ စီၤပၤအလံာ်ပူၤလီၤ.19  ဒီးအတၢ်ထုကဖၣ်, ဒီးလၢယွၤတူၢ်လိာ်အတၢ်ဃ့က ညး, ဒီးအတၢ်ဒဲးဘးခဲလၢာ်, ဒီးအတၢ်မၤကမၣ်ဒီးတ
         ချုးအဆီၣ်လီၤဒံးဘၣ်အသးန့ၣ် တၢ်အလီၢ်ဖဲအမၤထီၣ် တၢ်အလီၢ်ထီၣ်ထီတဖၣ်, ဒီးသူၣ်ထီၣ်အရှ့ရၤတဖၣ်,
         ဒီး တၢ်ဂီၤတဖၣ်, ကွၢ်ကွၢ်, ကွဲးအသးလၢပှၤထံၣ်တၢ်တ ဖၣ်အတၢ်ကတိၤအကျါလီၤ.20  ဒီးစီၤမနၤရှ့ၤမံဝဲဒီးအပၢ်တဖၣ်, ဒီးပှၤခူၣ်လီၤကွံာ်အီၤ လၢအဟံၣ်ဒၣ်ဝဲအပူၤ, ဒီးအဖိခွါစီၤအၤမိၣ်ကဲထီၣ်
         စီၤ ပၤလၢအလီၢ်န့ၣ်လီၤ.21  လၢစီၤအၤမိၣ်ကဲသီစီၤပၤန့ၣ် အသးပှၢ်ခံဆံခံနံၣ်, ဒီး ကဲစီၤပၤလၢယရူၤၡလ့ၣ်အပူၤခံနံၣ်လီၤ.22  ဒီးမၤတၢ်အၢလၢယွၤအမဲာ်, ဒ်အပၢ်စီၤမနၤရှ့ၤမၤဝဲအ သိးန့ၣ်လီၤ. အဂ့ၢ်ဒ်အံၤ, စီၤအၤမိၣ်လုၢ်တၢ်လၢတၢ်ဂီၤ
         စိးပျၤအသးလၢအပၢ် စီၤမနၤရှ့ၤတ့ဝဲခဲလၢာ်, ဒီးမၤအ တၢ်လီၤ.23  ဒီးတဆီၣ်လီၤဘၣ်အသးလၢ ယွၤအမဲာ်ညါ ဒ်အပၢ် စီၤမနၤရှ့ၤဆီၣ်လီၤအသးအသိးဘၣ်. ဒီးစီၤအၤမိၣ်မၤက
         မၣ်တၢ်အါထီၣ်အါထီၣ်လီၤ.24  ဒီးအခ့အပှၤ ကူၣ်တၢ်ထီဒါအီၤ, ဒီးမၤသံအီၤလၢအ ဟံၣ်ဒၣ်ဝဲအပူၤလီၤ.25  ဒီးကီၢ်အပှၤကညီမၤသံ ပှၤလၢအကူၣ်တၢ်ထီဒါ စီၤ ပၤအၤမိၣ်ခဲလၢာ်, ဒီးကီၢ်အပှၤကညီပာ်အဖိခွါစီၤယိၤၡံ
         ယၤလၢစီၤပၤလၢအလီၢ်န့ၣ်လီၤ.
         
            

         
      

   
      
         34
၃၄341  လၢစီၤယိၤၡံယၤကဲသီစီၤပၤန့ၣ် အသးပှၢ်ဃိးနံၣ်, ဒီး ကဲစီၤပၤလၢယရူၤၡလ့ၣ်အပူၤသၢဆံတနံၣ်လီၤ.2  ဒီးမၤတၢ်အလိၤ လၢယွၤအမဲာ်, ဒီးပိာ်အပၢ်စီၤဒၤဝံး အကျဲတဖၣ်, ဒီးဆူစုထွဲဂ့ၤ, ဆူစုစ့ၣ်ဂ့ၤ,
         တဃၣ်ကပၤ ဘၣ်အသးဘၣ်.3  ဒီးလၢအကဲစီၤပၤပှဲၤထီၣ်ဃိးနံၣ်တနံၣ်, အသးစၢ်ဒံး န့ၣ်ဃုထီၣ်သီ အပၢ်စီၤဒၤဝံးအကစၢ်, ဒီးလၢအနံၣ်ပှဲၤ
         ထီၣ်တဆံခံနံၣ်တနံၣ်န့ၣ် မၤကဆှီထီၣ်သီယူဒၤ, ဒီး ယရူၤၡလ့ၣ်လၢတၢ်အလီၢ်ထီၣ်ထီ, ဒီးအရှ့ရၤ,
         ဒီးတၢ် ဂီၤစိးပျၤအသး, ဒီးတၢ်ဂီၤသိအသးသ့ၣ်တဖၣ်လီၤ.
         4  ဒီး ပှၤမၤလီၤပှီၢ်ကွံာ် ဘဧၤလးအတၢ်လုၢ်လီၢ်လၢအမဲာ်ညါ, ဒီးတၢ်ဂီၤဃမၣ်လၢအအိၣ်ထီၣ်ထီလၢအဖီခိၣ်န့ၣ်
         ကူာ် လီၤကွံာ်ဝဲလီၤ. ဒီးအရှ့ရၤ, ဒီးတၢ်ဂီၤစိးပျၤအသး, ဒီး တၢ်ဂီၤသိအသးန့ၣ်မၤလီၤကလဲကွံာ်ဝဲ,
         ဒီးမၤဝဲလၢတၢ် အကမူၣ်, ဒီးဖှံဝဲလၢပှၤလၢအလုၢ်တၢ်လၢအီၤတဖၣ်အ သွၣ်ခိၣ်အဖီခိၣ်န့ၣ်လီၤ.5  ဒီးဆူးထီၣ်ကွံာ် ပှၤလုၢ်တၢ်အဒိၣ်တဖၣ် အဃံလၢ အတၢ်လုၢ်လီၢ်အဖီခိၣ်, ဒီးမၤကဆှီထီၣ်ယူဒၤ,
         ဒီးယရူၤ ၡလ့ၣ်လီၤ.
         6  ဒီးဒ်န့ၣ်အသိးလၢမနၤရှ့ၤဒီးအ့ဖရဲၣ်, ဒီး စူၤမ့းအိၣ်အဝ့ၢ်တဖၣ်အပူၤ ပၢၢ်လၢနးသၤလံန့ၣ်မၤဝဲလၢ
         အတၢ်ဟးဂီၤတဖၣ်ဝးတရံးဝဲလီၤ.7  ဒီးမၤလီၤပှီၢ်ကွံာ် တၢ်လုၢ်လီၢ်တဖၣ်, ဒီးအရှ့ၤရၤတ ဖၣ်, ဒီးတီၢ်လီၤကလဲတၢ်ဂီၤစိးပျၤအသး,
         ဒီးကူာ်လီၤ ကွံာ်တၢ်ဂီၤဃမၣ်ခဲလၢာ် လၢအံၣ်စရ့လးအကီၢ်ဒီဘ့ၣ် ညါဝံၤဒီး, က့ၤကဒါက့ၤဝဲဆူယရူၤၡလ့ၣ်လီၤ.8  ဒီးလၢစီၤယိၤၡံယၤ ကဲစီၤပၤတဆံဃိးနံၣ်တနံၣ်န့ၣ် တုၤအမၤကဆှီထီၣ်ထံဧိၤကီၢ်ဧိၤ, ဒီးဟံၣ်န့ၢ်ဝံၤဒီး,
         တၢ် မၤအသးလၢစီၤပၤမၢလီၤ ပှၤကွဲးလံာ်စီၤအစါလံယၤအ ဖိခွါစီၤၡၤဖၣ်, ဒီးဝ့ၢ်အခိၣ်စီၤမၤစယၤ,
         ဒီးပှၤကွဲးနီၣ်တၢ် စီၤယဟါအါဃးအဖိခွါ စီၤယိအၤသ့ၣ်တဖၣ်ဒ်သိးအက မၤက့ၤယွၤအကစၢ်အဟံၣ်လီၤ.
         9  ဒီးဟဲဝဲဆူပှၤလုၢ်တၢ် အခိၣ်စီၤဃံးလကံယၤအအိၣ်, ဒီးဟ့ၣ်လီၤစ့လၢပှၤဟဲ စိာ်ဆူယွၤအဟံၣ်ပူၤ,
         လၢပှၤလ့ၤဝံဖိ လၢအပၢၤတြဲၤတ ဖၣ်ထၢဖှိၣ်လၢမနၤရှ့ၤ, ဒီးအ့ဖရဲၣ်အစုပူၤ, ဒီးလၢပှၤအိၣ် လီၤတဲာ်လၢအံၣ်စရ့လးအကျါခဲလၢာ်,
         ဒီးလၢယူဒၤ, ဒီး ဘံၣ်ယၤမံၣ်ခဲလၢာ်, ဒီးလၢပှၤအိၣ်ဝဲဆိးဝဲလၢ ယရူၤၡ လ့ၣ်အပူၤလီၤ.
         10  ဒီးဟ့ၣ်လီၤဝဲလၢပှၤမၤတၢ်ဖိလၢအကွၢ် ယွၤအဟံၣ်တဖၣ်အစုပူၤ, ဒီးအဝဲသ့ၣ်ဟ့ၣ်လီၤက့ၤတ သါလၢ ပှၤမၤတၢ်ဖိလၢအမၤတၢ်လၢယွၤအဟံၣ်ပူၤ,
         ဒ် သိးအကဘှီက့ၤ, ဒီးမၤဂ့ၤထီၣ်ဟံၣ်န့ၣ်လီၤ.
         11  ဟ့ၣ်လီၤဝဲ လၢပှၤစိးပျၤတၢ်ဖိ, ဒီးလၢပှၤသူၣ်တၢ်ဖိ ဒ်သိးအကပှ့ၤ လၢၢ်စိးပျၤအသး, ဒီးသ့ၣ်လၢ
         တၢ်အဆၢတဖၣ်အဂီၢ်, ဒီးလၢအကမၤက့ၤကျိၤတဖၣ်လၢ ဟံၣ်တဖၣ်အဂီၢ်လၢ ယူဒၤအစီၤပၤတဖၣ်မၤဟးဂီၤတ့ၢ်ဝဲလီၤ.
         12  ဒီးပှၤကညီတဖၣ်န့ၣ်မၤဝဲလၢအကလုၢ်တီလီၤ. ဒီးပှၤအိၣ်ဝဲလၢအဖီခိၣ်မ့ၢ်စီၤယၤဃး, ဒီးစီၤဧိၤဘါဒယၤ,
         ပှၤလ့ၤဝံဖိလၢစီၤမရၤရံၤအဖိခွါအကျါ, ဒီးစီၤစကၤရယၤ, ဒီးစီၤမရှူလၣ်လၢပှၤကဃးဖိအဖိခွါအကျါန့ၣ်
         ဒုးမၤတၢ်လီၤ. ပှၤလ့ၤဝံဖိအဂၤလၢအသ့ဒံၣ်ဒၢပီၤဒွါခဲလၢာ်လီၤ.―13  ဒီးအိၣ်ဝဲလၢ ပှၤဝံတၢ်ယိးတၢ်ဖိအဖီခိၣ်, ဒီးမ့ၢ်ကယဲၢ် ပှၤမၤတၢ်တမံၤမံၤခဲလၢာ်အခိၣ်တဖၣ်,
         ဒီးပှၤကွဲးလံာ်, ဒီးပဒိၣ်, ဒီးပှၤပၢၤပဲတရီသ့ၣ်တဖၣ်န့ၣ်မ့ၢ်ပှၤလ့ၤဝံဖိလီၤ.14  ဒီးတုၤပှၤဟဲစိာ်ထီၣ်စ့လၢ ပှၤစိာ်နုာ်လၢ ယွၤအဟံၣ်ပူၤ ဒီး, ပှၤလုၢ်တၢ်အဒိၣ် စီၤဃံးလကံယၤ
         ထံၣ်န့ၢ်ယွၤအ လံာ်တၢ်သိၣ်တၢ်သီလၢစီၤမိၤရှ့အစုပူၤလီၤ.15  ဒီးစီၤဃံးလကံယၤကတိၤတၢ်, ဒီးစံးဘၣ်ပှၤကွဲးလံာ် စီၤၡၤဖၣ်, ယထံၣ်န့ၢ်လံလံာ်တၢ်သိၣ်တၢ်သီ
         လၢယွၤ အဟံၣ်ပူၤလံ, ဒီးစီၤဃံးလကံယၤဟ့ၣ်စီၤၡၤဖၣ်လၢလံာ် န့ၣ်လီၤ.
         16  ဒီးစီၤၡၤဖၣ်စိာ်ထီၣ်လံာ်န့ၣ် ဆူစီၤပၤအအိၣ်, ဒီးဟဲက့ၤစိာ်တၢ်ကတိၤဆူစီၤပၤအအိၣ်, ဒီးစံးဝဲဒၣ်,
         ကယဲၢ်တၢ်ပာ်လီၤလၢနခ့နပှၤအစုပူၤခဲလၢာ်န့ၣ် ပှၤမၤဝဲလီၤ.―17  ဒီးထၢဖှိၣ်လံစ့လၢအထံၣ်န့ၢ်ဝဲလၢ ယွၤအဟံၣ်ပူၤ, ဒီး ဟ့ၣ်လီၤလံလၢ ပှၤကွၢ်တၢ်တဖၣ်အစုပူၤ,
         ဒီးလၢပှၤမၤ တၢ်ဖိလံ.18  ဒီးပှၤကွဲးလံာ်စီၤၡၤဖၣ် ဒုးနဲၣ်တၢ်လၢစီၤပၤ, ဒီးစံးဝဲ ဒၣ်, ပှၤလုၢ်တၢ်အဒိၣ်စီၤဃံးလကံယၤန့ၣ်
         ဟ့ၣ်လီၤယၤ လၢလံာ်တကတြူၢ်လီၤ. ဒီးစီၤၡၤဖၣ်ဖးဝဲလၢ စီၤပၤအ မဲာ်ညါလီၤ.19  ဒီးတုၤစီၤပၤနၢ်ဟူ လံာ်တၢ်သိၣ်တၢ်သီအကလုၢ်က ထါဒီး, တၢ်မၤအသးလၢအဖှီအဆ့လီၤ.20  ဒီးစီၤပၤမၤလိာ် စီၤဃံးလကံယၤ, ဒီးစီၤၡၤဖၣ်အဖိခွါ စီၤအဃံကၣ်, ဒီးစီၤမံၤကါအဖိခွါစီၤဧးဘဒိၣ်,
         ဒီးပှၤ ကွဲးလံာ်စီၤၡၤဖၣ်, ဒီးစီၤပၤအခ့အပှၤစီၤဧစါယၤ, ဒီးစံး ဝဲဒၣ်,
         21  လဲၤသံကွၢ်တၢ်လၢယွၤလၢယဂီၢ်, ဒီးလၢပှၤလၢ အအိၣ်လီၤတဲာ်လၢ အံၣ်စရ့လးဒီးယူဒၤတဖၣ်အဂီၢ်လၢ လံာ်တကတြူၢ်လၢပထံၣ်န့ၢ်အီၤအကလုၢ်ကထါ,
         အဂ့ၢ် အကျိၤတက့ၢ်. အဂ့ၢ်ဒ်အံၤ, ယွၤအတၢ်သးထီၣ်လၢအ လူလီၤအသးလၢပဖီခိၣ်မ့ၢ်အဒိၣ်မးလီၤ. အဂ့ၢ်ဒ်အံၤ,
         ပ ပၢ်တဖၣ်တတိၢ်န့ၢ်ဘၣ်လံာ်အံၤအကလုၢ်ကထါ, ဒ်သိး အကမၤဝဲဒ်ကယဲၢ်တၢ်ကွဲးအသးလၢလံာ်အံၤအပူၤဘၣ်.22  ဒီးစီၤဃံးလကံယၤ, ဒီးပှၤလၢစီၤပၤပာ်လီၤဝဲတဖၣ်န့ၣ် လဲၤဆူပှၤပၢၤတၢ်ကူတၢ်သိး စီၤဃၤစရၤအဖိခွါစီၤတံး
         ကဝၤအဖိခွါစီၤၡၣ်လူၣ်အမါ ဝံပိာ်မုၣ်နီၢ်ဃုလဒါတဂၤ အအိၣ်, ဒီးကတိၤတၢ်ဒီးအီၤလီၤ. အဝဲဒၣ်အိၣ်ဝဲလၢ
         ယရူၤၡလ့ၣ်လၢတၢ်အလီၢ်ခံတီၤတတီၤန့ၣ်လီၤ.23  ဒီးပိာ်မုၣ်န့ၣ်စံးဘၣ်အီၤ, ယွၤအံၣ်စရ့လးအကစၢ်စံး ဒ်အံၤ, စံးဘၣ်တဲဘၣ်ပှၤလၢအမၢလီၤသု ဆူယအိၣ်,24  ယွၤစံးဒ်အံၤ, ကွၢ်ကွၢ်, ယကဒုးဟဲဘၣ်တၢ်အလီၢ်တပူၤ အံၤဒီးပှၤလၢအအိၣ်ဝဲဆိးဝဲလၢအပူၤလၢတၢ်အၢ,
         ကယဲၢ် တၢ်ဆိၣ်အၢခဲလၢာ် လၢအကွဲးအသးလၢလံာ်ပူၤလၢပှၤ ဖးဝဲလၢယူဒၤအစီၤပၤအမဲာ်ညါလီၤ.
         25  အဂ့ၢ်ဒ်အံၤ, လဲၤ သဒၣ်ယၤ, ဒီးဆိၣ်ကဲၤတၢ်နၢမူလၢကစၢ်အဂၤတဖၣ်, ဒ် သိးအကဒုးသးထီၣ်ယၤလၢ အစုအမၤတၢ်ခဲလၢာ်အဃိ
         လီၤ. ဒီးယသးထီၣ်ကလူလီၤအသးလၢတၢ်အလီၢ်တပူၤ အံၤ, ဒီးတစၢ်လီၤဘၣ်.
         26  မ့မ့ၢ်ယူဒၤအစီၤပၤလၢအမၢသု ဟဲသံကွၢ်တၢ်လၢယွၤန့ၣ်, သုဘၣ်စံးဘၣ်အီၤ, ယွၤအံၣ် စရ့လးအကစၢ်စံးဒ်အံၤ,
         တၢ်ကတိၤလၢနနၢ်ဟူန့ၣ်,
         27  မ့ၢ် နသးစူၤ, ဒီးဆီၣ်လီၤနသးလၢယွၤအမဲာ်ညါ ဖဲနနၢ်ဟူ တၢ်ကတိၤလၢအကတိၤထီဒါတၢ်အလီၢ်တပူၤအံၤ,
         ဒီး ထီဒါပှၤလၢအအိၣ်အဆိးလၢအပူၤဒီး, နဆီၣ်လီၤနသး လၢယမဲာ်ညါ, ဒီးနဖှီနဆ့ဒီးနမဲာ်ထံလီၤလၢယမဲာ်ညါ
         သတးဒီး, ယဲဒၣ်အံၤယဒိကနၣ်လံစ့ၢ်ကီးနၤလံ.
         28  ကွၢ် ကွၢ်, ယကပာ်ဖှိၣ်နၤဒီးနပၢ်တဖၣ်, ဒီးတၢ်ကပာ်ဖှိၣ်နၤ လၢနတၢ်သွၣ်ခိၣ်ပူၤမုာ်မုာ်,
         ဒီးနမဲာ်တထံၣ်ဘၣ်တၢ်အၢ ခဲလၢာ်လၢယကဒုးဟဲဘၣ်တၢ်အလီၢ်အံၤ, ဒီးပှၤလၢအ အိၣ်အဆိးလၢအပူၤဘၣ်.
         ဒီးအဝဲသ့ၣ်တဖၣ်န့ၣ်ဟဲစိာ် န့ၢ်စီၤပၤလၢတၢ်ကတိၤန့ၣ်လီၤ.29  ဒီးစီၤပၤမၢလီၤတၢ်, ဒီးပှၤဒုးအိၣ်ဖှိၣ်ယူဒၤအပှၤသူၣ် က့သးပှၢ်, ဒီးယရူၤၡလ့ၣ် အပှၤသူၣ်က့သးပှၢ်ခဲလၢာ်
         လီၤ.30  ဒီးစီၤပၤလဲၤထီၣ်ဆူယွၤအဟံၣ်ပူၤ, ဒီးယူဒၤအပှၤက ညီခဲလၢာ်, ဒီးပှၤအိၣ်ဝဲဆိးဝဲလၢ ယရူၤၡလ့ၣ်အပူၤခဲ
         လၢာ်အိၣ်ဝဲဒီးအီၤ, ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိ, ဒီးပှၤဂီၢ်မုၢ်ခဲလၢာ်ဒီးဒိၣ်ဒီးဆံး,
         ဒီးဖးဝဲလၢအနၢ်ပူၤ, လၢ ကယဲၢ်တၢ်ကတိၤလၢ လံာ်တၢ်အၢၣ်လီၤအီလီၤအတၢ် ကတိၤလၢပှၤထံၣ်န့ၢ်ဝဲလၢယွၤအဟံၣ်ပူၤန့ၣ်လီၤ.31  ဒီးစီၤပၤဆၢထၢၣ်လၢ တၢ်ဆၢထၢၣ်အလီၢ်ဒီး အၢၣ် လီၤအီလီၤတၢ်လၢယွၤအမဲာ်ညါ လၢအကလဲၤပိာ်ယွၤ အကျဲ,
         ဒီးတိၢ်န့ၢ်အတၢ်မၤလိာ်, ဒီးအတၢ်အုၣ်အသး, ဒီးအတၢ်သိၣ်တၢ်သီတဖၣ်, လၢအသးဒီဖျၢၣ်ညါ, ဒီး လၢအသးလၢအဆိကမိၣ်တၢ်တုၤအလၢာ်,
         ဒ်သိးအက မၤတၢ်အၢၣ်လီၤအီလီၤအတၢ်ကတိၤအံၤ လၢအကွဲးအ သးလၢလံာ်အံၤအပူၤလီၤ.32  ဒီးဒုးမၤဂၢၢ်မၤကျၢၤဝဲ လၢကယဲၢ်ပှၤလၢအအိၣ်လၢယ ရူၤၡလ့ၣ်, ဒီးလၢပှၤဘံၣ်ယၤမံၣ်ဖိအကျါန့ၣ်လီၤ.
         ဒီးပှၤ အိၣ်ဝဲဆိးဝဲလၢယရူၤၡလ့ၣ်အပူၤတဖၣ်မၤဝဲဒ်ယွၤ, အပၢ် အကစၢ်အတၢ်အၢၣ်လီၤအီလီၤအသိးန့ၣ်လီၤ.33  ဒီးစီၤယိၤၡံယၤ သုးကွံာ် ကယဲၢ်တၢ်သးဘၣ်အၢလၢ ကီၢ်ကိးဘ့ၣ်ဒဲးအပူၤ လၢအဘၣ်ဃးဒီးပှၤအံၣ်စရ့လးဖိ,
         ဒီးဒုးမၤကယဲၢ်ပှၤလၢအအိၣ်လၢအံၣ်စရ့လးအကျါ, ဒုး မၤအီၤလၢယွၤအကစၢ်အတၢ်မၤလီၤ. ဒီးလၢအဝဲဒၣ်အ
         မုၢ်နံၤခဲလၢာ်အတီၢ်ပူၤ အဝဲသ့ၣ်ပိာ်ယွၤ, အပၢ်တဖၣ် အကစၢ်အခံ, ဒီးတလဲၤသဒၣ်ဘၣ်ဝဲဘၣ်လီၤ.

၃၅351  ဒီးစီၤယိၤၡံယၤမၤဘူၣ်လဲၤကပာ် လၢယွၤအဂီၢ်လၢယ ရူၤၡလ့ၣ်အပူၤ, ဒီးလၢလါခီၣ်ထံးတလါထီၣ်တဆံလွံၢ်
         နံၤတနံၤန့ၣ် မၤသံတၢ်လဲၤကပာ်လီၤ.
         2  ဒီးပာ်ပှၤလုၢ် တၢ်အဒိၣ်တဖၣ်လၢအတၢ်မၤအလီၢ်, ဒီးဒုးဆူၣ်ထီၣ်အီၤ လၢအကမၤယွၤအဟံၣ်အတၢ်မၤလီၤ.
         3  ဒီးစံးဘၣ် ပှၤလ့ၤဝံဖိလၢအသိၣ်လိ အံၣ်စရ့လးခဲလၢာ်, လၢအမ့ၢ်ပှၤစီဆှံလၢယွၤအဂီၢ်, ပာ်တလါစီဆှံလၢယွၤအဟံၣ်,
         လၢစီၤဒၤဝံးအဖိခွါစီၤၡလိၤမိၤသူၣ်ဝဲန့ၣ်တက့ၢ်. တကဲဘၣ်တၢ်ယိးလၢသုဖံဘၣ်ခိၣ်ဘၣ်. မၤယွၤသုကစၢ်,
         ဒီးအပှၤဂီၢ်မုၢ်အံၣ်စရ့လးအတၢ်တက့ၢ်.―4  ဒီးကတဲာ်ကတီၤတၢ်ဒ်သုပၢ်အဟံၣ်အသိးန့ၣ်, ဒ်သုတီၤ တတီၤတတီၤအသိး, ဒ်အံၣ်စရ့လးအစီၤပၤဒၤဝံးအလံာ်
         အသိး, ဒီးဒ်အဖိခွါစီၤၡလိၤမိၤအလံာ်အသိးန့ၣ်,
         5  ဒီး ဆၢထၢၣ်လၢတၢ်အလီၢ်စီဆှံအပူၤ, ဒ်ပှၤဂီၢ်မုၢ်သုဒီပုၢ်ဝဲၢ် အပၢ်အပှၤဟံၣ်ဖိအတၢ်နီၤဖးတဖၣ်အသိး,
         ဒီးဒ်ပှၤလ့ၤ ဝံဖိအဒူၣ်အတၢ်နီၤဖးတဖၣ်အသိးန့ၣ်တက့ၢ်.
         6  ဒီးမၤ သံတၢ်လဲၤကပာ်, ဒီးမၤစီဆှံသုသး, ဒီးကတဲာ်ကတီၤ သုဒီပုၢ်ဝဲၢ်ဒ်သိးအကမၤဝဲ ဒ်ယွၤအကလုၢ်ကထါလၢစီၤ
         မိၤရှ့အစုပူၤအသိးန့ၣ်တက့ၢ်.7  ဒီးစီၤယိၤၡံယၤဟ့ၣ်လီၤပှၤဂီၢ်မုၢ်လၢ သိဒီးမဲာ်တဲးလဲး အကျါလၢသိဖိတဖၣ်ဒီးမဲာ်တဲးလဲးဖိတဖၣ်
         ခဲလၢာ်လၢ ဘူၣ်လဲၤကပာ်အဂီၢ်, လၢကယဲၢ်ပှၤလၢအအိၣ်ဝဲခဲလၢာ် တုၤအပှဲၤထီၣ်သၢကလး, ဒီးဂီၤဖံးဖါသၢကထိလီၤ.
         အဝဲ သ့ၣ်န့ၣ်မ့ၢ်ဝဲလၢစီၤပၤအတၢ်ဖိတၢ်လံၤအကျါလီၤ.8  ဒီးပဒိၣ်ဖးဒိၣ်တဖၣ် ဟ့ၣ်တီနံဒၣ်တၢ်လၢ ပှၤဂီၢ်မုၢ်, လၢပှၤလုၢ်တၢ်အဒိၣ်, ဒီးလၢပှၤလ့ၤဝံဖိလီၤ.
         ယွၤအဟံၣ် အခိၣ်တဖၣ်, စီၤဃံးလကံယၤ, ဒီးစီၤစကၤရယၤ, ဒီး စီၤယဃံအ့လးသ့ၣ်တဖၣ်န့ၣ် ဟ့ၣ်ပှၤလုၢ်တၢ်အဒိၣ်လၢ
         တၢ်အဒုခံကထိဃုကယၤ, ဒီးဂီၤဖံးသၢကယၤလၢဘူၣ် လဲၤကပာ်အဂီၢ်လီၤ.9  ဒီးပှၤလ့ၤဝံဖိအဒိၣ်တဖၣ် စီၤကနၤနယၤ, ဒီးစီၤၡမါ ယၤဒီးစီၤနၤသန့လး, အဒီပုၢ်ဝဲၢ်တဖၣ်, ဒီးစီၤဃၡၤဘ
         ယၤ, ဒီးစီၤယဃ့ၤအ့လး, ဒီးစီၤယိၤစဘးသ့ၣ်တဖၣ်ဟ့ၣ် ပှၤလ့ၤဝံဖိလၢတၢ်အဒုယဲၢ်ကထိ, ဒီးဂီၤဖံးဖါယဲၢ်ကယၤ
         လၢဘူၣ်လဲၤကပာ်အဂီၢ်လီၤ.10  ဒီးတၢ်မၤန့ၣ်ကတဲာ်ကတီၤအသး, ဒီးပှၤလုၢ်တၢ်အ ဒိၣ်ဆၢထၢၣ်လၢအလီၢ်, ဒီးပှၤလ့ၤဝံဖိလၢတတီၤတတီၤ,
         ဒ်စီၤပၤအတၢ်မၤလိာ်အသိးန့ၣ်လီၤ.11  ဒီးပှၤမၤသံတၢ်လဲၤကပာ်, ဒီးပှၤလုၢ်တၢ်အဒိၣ်တဖၣ် ဖှံတၢ်လၢအစု, ဒီးပှၤလ့ၤဝံဖိအုၣ်ကွံာ်အဖံးလီၤ.12  ဒီးသုးကွံာ်တၢ်လုၢ်မ့ၣ်အူတဖၣ် ဒ်သိးအကဟ့ၣ်တၢ် ဒ်ပှၤဂီၢ်မုၢ်အပၢ်အပှၤဟံၣ်ဖိ အတၢ်နီၤဖးတဖၣ်အသိး,
         ဒ်သိးအကလုၢ်ယွၤ ဒ်တၢ်ကွဲးအသးလၢလံာ်မိၤရှ့အပူၤ အသိးန့ၣ်လီၤ. ဒီးဂီၤဖံးဖါတဖၣ်န့ၣ်ဒ်န့ၣ်အသိးလီၤ.13  ဒီးဘၣ်တၢ်လဲၤကပာ်လၢမ့ၣ်အူ ဒ်တၢ်စံၣ်ညီၣ်အသိး န့ၣ်, ဒီးတၢ်စီဆှံတဖၣ်ချီဝဲလၢသပၢၤပူၤ, ဒီးလၢသပၢၤ
         ချီတၢ်အပူၤ, ဒီးလၢသပၢၤအဘ့ၣ်ဘၣ်အပူၤ, ဒီးနီၤဖးဝဲ ချ့ချ့လၢပှၤဂီၢ်မုၢ်ခဲလၢာ်အကျါလီၤ.14  ဒီးလၢအလီၢ်ခံန့ၣ် ကတဲာ်ကတီၤတၢ်လၢအကစၢ်ဒၣ် ဝဲအဂီၢ်, ဒီးလၢပှၤလုၢ်တၢ်အဒိၣ်အဂီၢ်လီၤ. အဂ့ၢ်ဒ်အံၤ,
         စီၤအၤဟရိၣ်အဖိခွါပှၤလုၢ်တၢ်အဒိၣ်တဖၣ် အိၣ်ဝဲဒီးအ တၢ်လုၢ်မ့ၣ်အူ, ဒီးတၢ်အသိတုၤလီၤလၢမုၢ်နၤလီၤ.
         ဒီး ပှၤလ့ၤဝံဖိကတဲာ်ကတီၤတၢ်လၢအဂီၢ်ဒၣ်ဝဲ, ဒီးလၢစီၤ အၤဟရိၣ်အဖိခွါပှၤလုၢ်တၢ်အဒိၣ်တဖၣ်အဂီၢ်လီၤ.15  ဒီးပှၤသးဝံၣ်တၢ်ဖိစီၤအၤစာ်အဖိခွါတဖၣ် အိၣ်ဝဲလၢ အလီၢ်, ဒ်စီၤဒၤဝံး, ဒီးစီၤအၤစာ်, ဒီးစီၤဟ့မၣ်,
         ဒီးစီၤ ပၤအပှၤထံၣ်တၢ် စီၤယဒူၣ်သၣ်အတၢ်မၤလိာ်အသိးန့ၣ်, ဒီးပှၤပၢၤပဲတရီအိၣ်ဝဲဖဲပဲတရီကိးပူၤဒဲးလီၤ.
         တလဲၤသ ဒၣ်ဘၣ်အတၢ်မၤဘၣ်. အဂ့ၢ်ဒ်အံၤ, အဒီပုၢ်ဝဲၢ်ပှၤလ့ၤဝံ ဖိကတဲာ်ကတီၤတၢ်လၢအဂီၢ်လီၤ.16  ဒီးတၢ်မၤယွၤအတၢ်ခဲလၢာ်န့ၣ် ကတဲာ်ကတီၤအသး မုၢ်တနံၤဃီ, ဒ်သိးအကမၤဘူၣ်လဲၤကပာ်, ဒီးလုၢ်တၢ်
         လုၢ်မ့ၣ်အူလၢယွၤအတၢ်လုၢ်လီၢ်အဖီခိၣ်, ဒ်စီၤပၤယိၤၡံ ယၤအတၢ်မၤလိာ်အသိးန့ၣ်လီၤ.17  ဒီးပှၤအံၣ်စရ့လးဖိ လၢအအိၣ်ဝဲတဖၣ်န့ၣ် မၤဘူၣ် လဲၤကပာ်လၢအကတီၢ်ဖဲန့ၣ်, ဒီးဘူၣ်ကိၣ်တအိၣ်ဘၣ်
         ဒီးကိၣ်မံၣ်နွံနံၤလီၤ.18  ဒီးလၢဝံၡှမူၤအ့လး အမုၢ်နံၤတဖၣ်လံၤလံၤန့ၣ် ပှၤတ မၤဘၣ်ဘူၣ်လဲၤကပာ်ဒ်န့ၣ်အသိးဘၣ်. ဒီးဘူၣ်လဲၤက
         ပာ်လၢစီၤယိၤၡံယၤ, ဒီးပှၤလုၢ်တၢ်အဒိၣ်, ဒီးပှၤလ့ၤဝံ ဖိ, ဒီးကယဲၢ်ပှၤယူဒၤဖိ, ဒီးအံၣ်စရ့လးဖိလၢအအိၣ်ဝဲ,
         ဒီးပှၤအိၣ်ဝဲဆိးဝဲလၢယရူၤၡလ့ၣ်အပူၤသ့ၣ်တဖၣ် မၤဝဲ န့ၣ် အံၣ်စရ့လးအစီၤပၤတမၤဘၣ်ဘူၣ်လဲၤကပာ်ဒ်န့ၣ်
         အသိးနီတဂၤဘၣ်.19  လၢစီၤယိၤၡံယၤအနံၣ်ပှဲၤထီၣ် တဆံဃိးနံၣ်တနံၣ်န့ၣ် ပှၤမၤဘူၣ်လဲၤကပာ်န့ၣ်လီၤ.20  တၢ်တဖၣ်ခဲလၢာ်အလီၢ်ခံန့ၣ်, တုၤစီၤယိၤၡံယၤက တဲာ်ကတီၤတ့ၢ်နူၢ်ဧိၤစီၤဧိၤဝံၤဒီး, အဲၤကူပတူးအစီၤပၤန
         ကိၤဟဲထီၣ်ဒ်သိးအကဒုးတၢ်ဒီးကၢ်ကမံၣ် လၢထံမိၢ်ပှၢ် ဖရၤသးအနံၤ, ဒီးစီၤယိၤၡံယၤလဲၤထီဒါအီၤလီၤ.21  ဒီးအဝဲဒၣ်မၢလီၤကလူးတဖၣ်ဆူအအိၣ်, ဒီးစံးဝဲဒၣ်, ယူဒၤအစီၤပၤဧၢ, တၢ်ဘၣ်ဃးဒီးယၤဒီးနၤမ့ၢ်ဒ်လဲၣ်.
         တၢ် လၢမုၢ်တနံၤအံၤ ယဟဲထီဒါနၤတမ့ၢ်ဘၣ်. မ့ၢ်ယထီဒါ ဟံၣ်တဖျၢၣ်လၢယဒုးတၢ်ဒီးအီၤအလီၢ်အိၣ်လီၤ.
         ဒီးယွၤ မၤလိာ်ယၤဒ်သိးယကမၤချ့ချ့လီၤ. တြီယွၤလၢအအိၣ်ဒီး ယၤတဂ့ၤ. ဒ်သိးအသုတမၤဟးဂီၤနၤတဂ့ၤ.22  ဘၣ်ဆၣ်ဒီးစီၤယိၤၡံယၤ တဃၣ်ကဒါက့ၤအသးလၢ အီၤ, ဒီးမၤလီၤဆီအသး, ဒ်သိးအကဒုးသုးဒီးအီၤ, ဒီး
         တဒိကနၣ်ဘၣ် စီၤနကိၤအတၢ်ကတိၤလၢယွၤအထးခိၣ် ဘၣ်. ဒီးဟဲဒုးတၢ်လၢကစၢၢ်ကဆူးမကံးဒိၤအပူၤလီၤ.23  ဒီးပှၤခးတၢ်ဖိခးဘၣ်စီၤပၤယိၤၡံယၤ, ဒီးစီၤပၤစံးဘၣ် အခ့အပှၤ, စိာ်ထီၣ်ကွံာ်ယၤတက့ၢ်. အဂ့ၢ်ဒ်အံၤ,
         ယ ဘၣ်တၢ်ဆဲးနးမးလီၤ.24  ဒီးအခ့အပှၤစိာ်ထီၣ်ကွံာ်အီၤ လၢအလ့ၣ်ကဟၣ်အ ပူၤ, ဒီးပာ်အီၤလၢလ့ၣ်ကဟၣ်ခံဆိတဆိအပူၤ လၢအ အိၣ်ဒီးအီၤ,
         ဒီးစိာ်ထီၣ်အီၤဆူယရူၤၡလ့ၣ်, ဒီးသံဝဲ, ဒီး ပှၤခူၣ်လီၤကွံာ်အီၤလၢအပၢ်တဖၣ်အတၢ်သွၣ်ခိၣ်ပူၤ,
         ဒီး ယူဒၤ, ဒီးယရူၤၡလ့ၣ်ဖိခဲလၢာ်ဟီၣ်ဝဲယၢၤဝဲလၢစီၤယိၤ ၡံယၤအဃိလီၤ.25  ဒီးစီၤယံးရမံယၤဟီၣ်ဝဲယၢၤဝဲ လၢစီၤယိၤၡံယၤအဃိ, ဒီးပှၤမၤထါဖိပိာ်ခွါ, ဒီးပှၤမၤထါဖိပိာ်မုၣ်ကတိၤတၢ်လၢ
         စီၤယိၤၡံယၤအဂ့ၢ်အကျိၤ လၢအသးသယုၢ်တၢ်အပူၤတုၤ မုၢ်မဆါတနံၤအံၤ, ဒီးမၤတၢ်အလုၢ်အလၢ်လၢအံၣ်စရ့
         လးအပူၤ, ဒီးကွၢ်ကွၢ်, ကွဲးအသးလၢလံာ်သးသယုၢ် တၢ်အပူၤလီၤ.26  ဒီးတၢ်အိၣ်လီၤတဲာ်ဘၣ်ဃးဒီး စီၤယိၤၡံယၤ အတၢ် မၤ, ဒီးအတၢ်ဂ့ၤတၢ်ဝါဒ်တၢ်ကွဲးအသးလၢ ယွၤအတၢ်
         သိၣ်တၢ်သီအပူၤအသိးန့ၣ်,
         27  ဒီးအမၤတၢ်တဖၣ်, တၢ် အခီၣ်ထံး, ဒီးတၢ်အကတၢၢ်န့ၣ်, ကွၢ်ကွၢ်, ကွဲးအသး လၢအံၣ်စရ့လး, ဒီးယူဒၤအစီၤပၤအလံာ်ပူၤလီၤ.

၃၆361  ဒီးထံဧိၤကီၢ်ဧိၤအပှၤဂီၢ်မုၢ် ဟံးန့ၢ်စီၤယိၤၡံယၤအဖိခွါ စီၤယဟိအါဃး, ဒီးပာ်အီၤလၢစီၤပၤလၢအပၢ်အလီၢ်လၢ
         ယရူၤၡလ့ၣ်အပူၤလီၤ.2  ဒီးလၢစီၤယဟိအါဃးကဲသီစီၤပၤန့ၣ် အသးပှၢ်ခံဆံ သၢနံၣ်, ဒီးကဲစီၤပၤသၢလါလၢယရူၤၡလ့ၣ်အပူၤလီၤ.3  ဒီးအဲၤကူပတူးအစီၤပၤသုးကွံာ်အီၤလၢ ယရူၤၡလ့ၣ် အပူၤ, ဒီးဒုးလိးပှၤကီၢ်ဖိလၢစ့အကံကၢ်တကယၤ,
         ဒီး ထူတကံကၢ်လီၤ.4  ဒီးအဲၤကူပတူးအစီၤပၤ ပာ်လီၤအဒီပုၢ်ဝဲၢ် စီၤအ့ၤလ ယါကံၣ်လၢစီၤပၤလၢယူဒၤဒီး ယရူၤၡလ့ၣ်အဖီခိၣ်,
         ဒီး ယုၢ်ဝဲအမံၤလၢစီၤယဟိၤယါကံၣ်, ဒီးစီၤနကိၤဟံးန့ၢ်စီၤ ယဟိအါဃး, ဒီးစိာ်ထီၣ်အီၤဆူအဲၤကူပတူးလီၤ.5  လၢစီၤယဟိၤယါကံၣ်ကဲသီစီၤပၤန့ၣ် အသးပှၢ်ခံဆံ ယဲၢ်နံၣ်, ဒီးကဲစီၤပၤတဆံတနံၣ်လၢယရူၤၡလ့ၣ်အပူၤ,
         ဒီးမၤတၢ်အၢလၢယွၤအကစၢ်အမဲာ်လီၤ.6  ဘၤဘူၤလိၣ်အစီၤပၤ နဘူၤကးန့စၢ်ဟဲထီဒါအီၤ, ဒီး စၢဃာ်အီၤလၢထးသွဲ ဒ်သိးအကစိာ်ထီၣ်အီၤဆူဘၤဘူၤ
         လိၣ်န့ၣ်လီၤ.7  ဒီးစီၤနဘူၤကးန့စၢ် စိာ်ထီၣ်ကွံာ်ယွၤအဟံၣ်အဃၢၤ အဃိၢ်ဆူဘၤဘူၤလိၣ်, ဒီးပာ်ဝဲလၢအနူၢ်ပူၤလၢဘၤဘူၤ
         လိၣ်အပူၤလီၤ.8  ဒီးတၢ်အိၣ်လီၤတဲာ်ဘၣ်ဃးဒီးစီၤယဟိၤယါကံၣ်, ဒီး တၢ်သးဘၣ်အၢလၢအမၤဝဲန့ၣ်, ဒီးတၢ်လၢပှၤထံၣ်ဝဲလၢ
         အပူၤ, ကွၢ်ကွၢ်, ကွဲးအသးလၢအံၣ်စရ့လးဒီးယူဒၤအ စီၤပၤအလံာ်ပူၤ, ဒီးအဖိခွါစီၤယဟိၤယါခံၣ်ကဲထီၣ်စီၤ
         ပၤလၢအလီၢ်န့ၣ်လီၤ.9  လၢစီၤယဟိၤယါခံၣ်ကဲသီစီၤပၤန့ၣ် အသးပှၢ်ဃိးနံၣ်, ဒီးကဲစီၤပၤသၢလါဒီးဆံဆဲၣ်နံၤလၢ ယရူၤၡလ့ၣ်အပူၤ,
         ဒီးမၤတၢ်အၢလၢယွၤအမဲာ်န့ၣ်လီၤ.10  ဒီးနံၣ်ဆၢအလီၢ်, ဒီးစီၤပၤနဘူၤကးန့စၢ်မၢလီၤတၢ်ဒီး ဟဲစိာ်အီၤဆူဘၤဘူၤလိၣ် အိၣ်ဒီးယွၤအဟံၣ်အတၢ်အ
         ဃၢၤအဃိၢ်လၢအဂ့ၤအဘၣ်တဖၣ်, ဒီးပာ်အဒီပုၢ်ဝဲၢ်စီၤ စံးဒကံယၤလၢစီၤပၤလၢယူဒၤ, ဒီးလၢယရူၤၡလ့ၣ်အဖီ
         ခိၣ်လီၤ.11  လၢစီၤစံးဒကံယၤ ကဲသီစီၤပၤန့ၣ် အသးပှၢ်ခံဆံတ နံၣ်, ဒီးကဲစီၤပၤတဆံတနံၣ်လၢယရူၤၡလ့ၣ်အပူၤလီၤ.12  ဒီးမၤတၢ်အၢလၢယွၤအကစၢ်အမဲာ်လီၤ. တဆီၣ်လီၤ ဘၣ်အသးလၢ ဝံယံးရမံယၤလၢအကတိၤတၢ်လၢယွၤ အထးခိၣ်တဂၤအမဲာ်ညါဘၣ်လီၤ.13  ဒီးပူထီၣ် စီၤပၤနဘူၤကးန့စၢ် လၢအဒုးဆိၣ်အီၤလၢ ယွၤအမဲာ်ညါ, ဒီးပာ်ဆူၣ်ထီၣ်အကိာ်, ဒီးမၤကိၤအသး
         ဒ်သိးအသုတဃၣ်အသးဆူ ယွၤအံၣ်စရ့လးအကစၢ်အ အိၣ်တဂ့ၤလီၤ.14  ဒီးပှၤလုၢ်တၢ်အခိၣ်တဖၣ်, ဒီးပှၤဂီၢ်မုၢ်ခဲလၢာ် မၤက မၣ်ထွဲ ပှၤကလုာ်တဖၣ် အတၢ်သးဘၣ်အၢခဲလၢာ်အခံ
         အါအါကလဲာ်, ဒီးမၤဘၣ်အၢယွၤအဟံၣ်လၢအပာ်စီဆှံ ဝဲလၢယရူၤၡလ့ၣ်အပူၤန့ၣ်လီၤ.15  ဒီးယွၤအပၢ်အကစၢ် မၢလီၤတၢ်လၢအကလူးတဖၣ် အစုပူၤ, ဂဲၤဆၢထၢၣ်ဂီၤဂီၤ, ဒီးမၢလီၤတၢ်လီၤ. အဂ့ၢ်
         ဒ်အံၤ, သးကညီၤအပှၤဂီၢ်မုၢ်, ဒီးအတၢ်အိၣ်ဝဲဆိးဝဲအ လီၢ်န့ၣ်လီၤ.16  ဘၣ်ဆၣ်ဒီးအဝဲသ့ၣ် ဒုၣ်ဒွဲၣ်ယွၤအကလူးတဖၣ်, ဒီး တပးကဲဘၣ်အကလုၢ်အကထါဘၣ်. ဒီးမၤအၢအဝံတ ဖၣ်
         တုၤယွၤအသးထီၣ်ဘၣ်အပှၤဂီၢ်မုၢ်, ဒီးတၢ်မၤဘျါ က့ၤအီၤတအိၣ်ဘၣ်.17  ဒီးဒုးဟဲထီဒါအီၤလၢ ပှၤက့ၤစ့းဖိအစီၤပၤ လၢအမၤ သံအပှၤဖိၣ်သၣ်ခွါ လၢနးလၢ အလီၢ်စီဆှံအဟံၣ်ပူၤ,
         ဒီးဖိၣ်သၣ်ခွါမ့ၢ်ဂ့ၤ, ပှၤမုၣ်လိၣ်ဘိမ့ၢ်ဂ့ၤ, ပှၤသးပှၢ်မ့ၢ် ဂ့ၤ, ပှၤလၢအပျိၢ်သကူး လၢအသးပှၢ်အဃိမ့ၢ်ဂ့ၤ,
         တ သးကညီၤဘၣ်ဝဲဘၣ်. ဟ့ၣ်လီၤကွံာ်ဝဲခဲလၢာ် လၢအစု ပူၤလီၤ.18  ဒီးယွၤအဟံၣ်အဃၢၤအဃိၢ် ဒီးဒိၣ်ဒီးဆံး, ဒီးတၢ် လုၢ်ဒိၣ်ပှ့ၤဒိၣ်လၢယွၤအဟံၣ်ပူၤ, ဒီးစီၤပၤဒီးအပဒိၣ်ဖး
         ဒိၣ်တဖၣ် အတၢ်လုၢ်ဒိၣ်ပှ့ၤဒိၣ်န့ၣ် ဟဲစိာ်ဝဲဆူဘၤဘူၤ လိၣ်အပူၤခဲလၢာ်လီၤ.19  ဒီးပှၤဆူးထီၣ်ကွံာ် ယွၤအဟံၣ်, ဒီးမၤလီၤပှီၢ်ကွံာ်ယ ရူၤၡလ့ၣ်အခိၣ်ဒူ, ဒီးဆူးထီၣ်ကွံာ်အနူၢ်တဖၣ်
         လၢမ့ၣ် အူ, ဒီးမၤဟးဂီၤကွံာ်အဃၢၤအဃိၢ် လၢအဂ့ၤအဘၣ် ခဲလၢာ်လီၤ.20  ဒီးပှၤလၢအပူၤဖျဲးဒီးနးတဖၣ်န့ၣ် စိာ်ထီၣ်ဝဲဆူဘၤဘူၤ လိၣ်ဖဲအကဲထီၣ်အဝဲဒၣ်ဒီးအဖိခွါတဖၣ်အကုၢ်
         တုၤလီၤ လၢပၤရၣ်အဘီမုၢ်ပၢတၢ်,
         21  ဒ်သိး အကမၤလၢထီၣ်ပှဲၤ ထီၣ်ယွၤအကလုၢ်လၢစီၤယံးရမံယၤအထးခိၣ်, ဒ်သိးထံ ဧိၤကီၢ်ဧိၤန့ၣ် ကမုာ်လၤလၢအမုၢ်အိၣ်ဘှံးနံၤတဖၣ်လီၤ.
         ကိးမုၢ်နံၤမုၢ်နၤလၢ အအိၣ်သယုၢ်န့ၣ် အိၣ်ဘှံးဝဲတုၤအ ပှဲၤထီၣ်အနံၣ်နွံဆံလီၤ.22  ဒီးလၢပၤရၣ်အစီၤပၤကိရ့ၣ် အခီၣ်ထံးတနံၣ်န့ၣ်, (ဒ် သိးယွၤအကလုၢ်လၢ စီၤယံးရမံယၤအထးခိၣ် ကလၢ
         ထီၣ်ပှဲၤထီၣ်ဒီး,) ယွၤထိၣ်ဂဲၤပၤရၣ်အစီၤပၤ ကိရ့ၣ်အ သး, ဒီးအဝဲဒၣ်ဒုးသြီထီၣ်တၢ်လၢအဘီမုၢ်ဒီဘ့ၣ်ညါအ
         ပူၤ, ဒီးဒုးကွဲးစ့ၢ်ကီးတၢ်, ဒီးစံးဝဲဒၣ်,
         23  ပၤရၣ်အစီၤပၤ ကိရ့ၣ်စံးဝဲဒ်အံၤ, ယွၤမူခိၣ်အကစၢ်ဟ့ၣ်လီၤယၤလၢဟီၣ် ခိၣ်အဘီမုၢ်ခဲလၢာ်, ဒီးမၤလိာ်ယၤဒ်သိးယကသူၣ်ထီၣ်
         အဟံၣ်လၢယရူၤၡလ့ၣ်အပူၤ လၢအအိၣ်ဝဲလၢယူဒၤလီၤ. လၢသုကျါန့ၣ်မ့ၢ်မတၤအိၣ်ဝဲလၢ အပှၤဂီၢ်မုၢ်ခဲလၢာ်အ
         ကျါတဂၤလဲၣ်. မ်ယွၤ, အကစၢ်အိၣ်ဒီးအီၤတက့ၢ်. က လဲၤထီၣ်ဒၣ်ဝဲတက့ၢ်.လံာ်စီၤဧ့စြၤ.လံာ်စီၤဧ့စြၤ.လံာ်စီၤဧ့စြၤ.

၁11  ဒီးလၢပၤရၣ်အစီၤပၤကိရ့ၣ် အနံၣ်ခီၣ်ထံးတနံၣ်န့ၣ် ဒ်သိးယွၤအကလုၢ်လၢ စီၤယံးရမံယၤအထးခိၣ်ကလၢ
         ထီၣ်ပှဲၤထီၣ်ဒီး, ယွၤထိၣ်ဂဲၤပၤရၣ်အစီၤပၤကိရ့ၣ်အသး, ဒ်သိးအကဒုးသြီထီၣ်တၢ်လၢ အဘီမုၢ်ဒီဘ့ၣ်ညါအပူၤ,
         ဒီးဒုးကွဲးစ့ၢ်ကီးတၢ်, ဒီးစံးဝဲဒၣ်,
         2  ပၤရၣ်အစီၤပၤကိရ့ၣ် စံးဝဲဒ်အံၤ, ယွၤမူခိၣ်အကစၢ်ဟ့ၣ်လီၤယၤလၢဟီၣ်ခိၣ် အဘီမုၢ်ခဲလၢာ်, ဒီးမၤလိာ်ယၤဒ်သိးယကသူၣ်ထီၣ်အ
         ဟံၣ်လၢယရူၤၡလ့ၣ်အပူၤလၢအအိၣ်ဝဲလၢယူဒၤလီၤ.―3  လၢသုကျါန့ၣ် မ့ၢ်မတၤအိၣ်ဝဲလၢအပှၤဂီၢ်မုၢ်ခဲလၢာ်အ ကျါတဂၤလဲၣ်. မ်ယွၤ, အကစၢ်အိၣ်ဒီးအီၤတက့ၢ်.
         က လဲၤထီၣ်ဒၣ်ဝဲဆူ ယရူၤၡလ့ၣ်လၢအအိၣ်ဝဲလၢယူဒၤအ ပူၤ, ဒီးသူၣ်အံၣ်စရ့လးအကစၢ် (အဝဲဒၣ်မ့ၢ်ကစၢ်)
         အ ဟံၣ်လၢယရူၤၡလ့ၣ်အပူၤန့ၣ်တက့ၢ်.4  ဒီးဖဲဒၣ်ပှၤလၢအအိၣ်လီၤတဲာ်လၢအလီၢ်ဖဲ အအိၣ်တ မှံၤတဂၤဂၤန့ၣ် မ်ပှၤကညီအိၣ်ဝဲလၢအလီၢ်တပူၤန့ၣ်မၤ
         စၢၤအီၤလၢကျိၣ်ဧိၤစ့ဧိၤ, ဒီးလၢထူဧိၤလွဲဧိၤ, ဒီးလၢ တၢ်ဖိတၢ်လံၤ, ဒီးလၢဆၣ်ဖိကီၢ်ဖိအဒၢ, လၢတၢ်မၤ
         ဘူၣ်ဒၣ်တၢ်တဖၣ်လၢ ယွၤအဟံၣ်အဂီၢ်လၢအအိၣ်ဝဲ လၢယရူၤၡလ့ၣ်အပူၤအမဲာ်ညါန့ၣ်တက့ၢ်.5  ဒီးယူဒၤ, ဒီးဘံၣ်ယၤမံၣ်အပၢ်အခိၣ်တဖၣ်, ဒီးပှၤ လုၢ်တၢ်အခိၣ်, ဒီးပှၤလ့ၤဝံဖိဒီးကယဲၢ်ပှၤလၢယွၤထိၣ်
         ဂဲၤအသးဒ်သိးအကလဲၤသူၣ်ယွၤအဟံၣ်လၢအအိၣ်လၢ ယရူၤၡလ့ၣ်အပူၤခဲလၢာ်န့ၣ်ဂဲၤဆၢထၢၣ်ဝဲလီၤ.6  ဒီးကယဲၢ်ပှၤလၢအအိၣ်ဝးတရံးအီၤခဲလၢာ်, မၤဆူၣ် ထီၣ်အစုလၢတၢ်အဃၢၤအဃိၢ်စ့, လၢထူဧိၤလွဲဧိၤ,
         လၢ တၢ်ဖိတၢ်လံၤ, ဒီးလၢဆၣ်ဖိကီၢ်ဖိအဒၢ, ဒီးလၢတၢ် လုၢ်ဒိၣ်ပှ့ၤဒိၣ်လၢတၢ်လၢ ပှၤမၤဘူၣ်ဒၣ်တၢ်န့ၣ်ခဲလၢာ်
         အမဲာ်ညါလီၤ.7  ဒီးစီၤပၤကိရ့ၣ် ဟဲစိာ်ထီၣ်ယွၤအဟံၣ်အဃၢၤအဃိၢ် လၢစီၤနဘူၤကးန့စၢ် ဟဲစိာ်ဝဲလၢယရူၤၡလ့ၣ်,
         ဒီးပာ် ဝဲလၢအကစၢ်တဖၣ်အဟံၣ်တဖၣ်အပူၤ,
         8  ဒီးပၤရၣ်အ စီၤပၤကိရ့ၣ်ဟဲစိာ်ဝဲလၢ အပှၤပၢၤအတၢ်လုၢ်ဒိၣ်ပှ့ၤဒိၣ် စီၤမံးသြၤဒးအစု, ဒီးဂံၢ်ဟ့ၣ်ဝဲလၢယူဒၤအပဒိၣ်ဖးဒိၣ်
         ရှ့ၡဘးစၢ်လီၤ.9  ဒီးအအံၤမ့ၢ်တၢ်ဂံၢ်. သီတ့ၤထူအဖျၢၣ်သၢဆံ, သီတ့ၤစ့အဖျၢၣ်တကထိ, ဒီခံဆံခွံဘ့ၣ်,10  သလၢထူအဖျၢၣ်သၢဆံ, သလၢစ့ခံမံၤတမံၤအဖျၢၣ်လွံၢ်တကယၤတဆံ, တၢ်အဃၢၤအဃိၢ်အဂၤန့ၣ်တကထိလီၤ.11  တၢ်အဃၢၤအဃိၢ်လၢထူဒီးလၢစ့ခဲလၢာ်န့ၣ် မ့ၢ်ယဲၢ် ကထိလွံၢ်ကယၤလီၤ. စီၤရှ့ၡဘးစၢ်ဟဲစိာ်တၢ်ခဲလၢာ်
         န့ၣ်ဒီးပှၤတၢ်မၢကဲကုၢ်ဖိလၢ အဟဲထီၣ်လၢဘၤဘူၤလိၣ် ဆူယရူၤၡလ့ၣ်အပူၤလီၤ.

၂21  အအံၤမ့ၢ်ပှၤကီၢ်ဖိတဖၣ် လၢအဟဲထီၣ်ဝဲလၢတၢ်မၢ ကဲကုၢ်အပူၤလၢ ပှၤလၢတၢ်မၢကဲကုၢ်အီၤအကျါ, လၢ
         ဘၤဘူၤလိၣ်အစီၤပၤနဘူၤကးန့စၢ် စိာ်မၢကဲကုၢ်ဆူဘၤ ဘူၤလိၣ်, ဒီးဟဲက့ၤကဒါက့ၤဆူယရူၤၡလ့ၣ်, ဒီးဆူယူ
         ဒၤ, တဂၤဆူအဝ့ၢ်ဒၣ်ဝဲ, တဂၤဆူအဝ့ၢ်ဒၣ်ဝဲ,
         2  ပှၤလၢ အဟဲဝဲဒီးစီၤစရူဘၤဘ့လး, ဒီးစီၤယ့ၤရှူ, ဒီးစီၤနဃ့မ ယၤ, စီၤစရါယၤ, စီၤရ့လယၤ, စီၤမၢ်ဒကဲၤ,
         စီၤဘံးလ ၡၣ်, စီၤမံးစပၢ်, စီၤဘံးကဝဲၤ, စီၤရဃူၣ်, စီၤဘၤနါလီၤ. အံၣ်စရ့လးအပှၤကညီအတၢ်ဂံၢ်.3  ပၤရိာ်အဖိ, ပှၤခံကထိတကယၤနွံဆံခံဂၤ.4  ၡဖးတယၤအဖိ, ပှၤသၢကယၤနွံဆံခံဂၤ,5  အၤရၤအဖိ, ပှၤနွံကယၤနွံဆံယဲၢ်ဂၤ,6  ပၤဃးမိၤအးအဖိ, ယ့ၤရှူယိၤအာ်အဖိ, ပှၤခံကထိ ဃိးကယၤတဆံခံဂၤ,7  ဧ့ၤလၣ်အဖိ, ပှၤတကထိခံကယၤယဲၢ်ဆံလွံၢ်ဂၤ,8  စးတူၤအဖိ, ပှၤခွံကယၤလွံၢ်ဆံယဲၢ်ဂၤ, စးကဲအဖိ, ပှၤနွံကယၤဃုဆံဂၤ,10  ဘၤနံအဖိ, ပှၤဃုကယၤလွံၢ်ဆံခံဂၤ,11  ဘ့ဘဲၤအဖိ, ပှၤဃုကယၤခံဆံသၢဂၤ,12  ဧၤစကၤအဖိ, ပှၤတကထိခံကယၤခံဆံခံဂၤ,13  အဒိၤနံကၣ်အဖိ, ပှၤဃုကယၤဃုဆံဃုဂၤ,14  ဘံးကဝဲၤအဖိ, ပှၤခံကထိယဲၢ်ဆံဃုဂၤ,15  ဧၤဒံၣ်အဖိ, ပှၤလွံၢ်ကယၤယဲၢ်ဆံလွံၢ်ဂၤ,16  အ့ၤတၢ်အဖိဘၣ်ဃးဒီး စီၤဃံးစကံယၤ, ပှၤခွံဆံဃိး ဂၤ,17  ဘ့စဲၤအဖိ, ပှၤသၢကယၤခံဆံသၢဂၤ,18  ယိရၤအဖိ, ပှၤတကယၤတဆံခံဂၤ,19  ဃၤရှူၣ်အဖိ, ပှၤခံကယၤခံဆံသၢဂၤ,20  ကံးဘၢ်အဖိ, ပှၤခွံဆံယဲၢ်ဂၤ,21  ဘ့ၤသလ့ဃ့ၣ်ဖိ, ပှၤတကယၤခံဆံသၢဂၤ,22  နတိဖၤအပှၤကညီယဲၢ်ဆံဃုဂၤ,23  ဧၤနသိးအပှၤကညီတကယၤခံဆံဃိးဂၤ,24  ဧၤစမၤဝ့းအဖိ, ပှၤလွံၢ်ဆံခံဂၤ,25  ကံးရယးဧၤရံၣ်ဖိ, ကဖံရၤဖိ, ဒီးဘအ့ရိးဖိ, ပှၤနွံက ယၤလွံၢ်ဆံသၢဂၤ.26  ရၤမါဖိ, ဒီးက့ဘၤဖိ, ပှၤဃုကယၤခံဆံတဂၤ,27  မံးကမၣ်အပှၤကညီတကယၤခံဆံခံဂၤ,28  ဘ့ၤသ့လး, ဒီးဂဲအပှၤကညီခံကယၤခံဆံသၢဂၤ,29  နဘိအဖိ, ပှၤယဲၢ်ဆံခံဂၤ,30  မးကဘံၣ်အဖိ, ပှၤတကယၤယဲၢ်ဆံဃုဂၤ,31  ဧ့ၤလၣ်အဝဲတဂၤအဖိ, ပှၤတကထိခံကယၤယဲၢ်ဆံ လွံၢ်ဂၤ,32  ဃၤရံၣ်အဖိ, ပှၤသၢကယၤခံဆံ,33  လိး, ဒီးဃၤဒံး, ဒီးအိနိၤအဖိ, ပှၤနွံကယၤခံဆံယဲၢ်ဂၤ,34  ယရံၤဃိအဖိ, ပှၤသၢကယၤလွံၢ်ဆံယဲၢ်ဂၤ,35  စနါအၤအဖိ, ပှၤသၢကထိဃုကယၤသၢဆံဂၤလီၤ.36  ပှၤလုၢ်တၢ်အဒိၣ်. ယဒါယၤအဖိ, ယ့ၤရှူအဟံၣ်ဖိ ပှၤခွံကယၤနွံဆံသၢ ဂၤ,37  အံးမ့ၢ်အဖိ, ပှၤတကထိယဲၢ်ဆံခံဂၤ,38  ပၤၡဃူအဖိ, ပှၤတကထိခံကယၤလွံၢ်ဆံနွံဂၤ,39  ဃၤရံၣ်အဖိ, ပှၤတကထိတဆံနွံဂၤလီၤ.40  ပှၤလ့ၤဝံဖိ. ယ့ၤရှူအဖိ, ဒီးကးမံၤအ့လးအဖိလၢ ဟိဒၤဝယၤအဖိ အကျါ, ပှၤနွံဆံလွံၢ်ဂၤလီၤ.41  ပှၤသးဝံၣ်တၢ်ဖိ. အၤစာ်အဖိ, ပှၤတကယၤခံဆံဃိးဂၤလီၤ.42  ပှၤပၢၤပဲတရီအဖိ. ၡၤလူၣ်အဖိ, အၤတ့ၢ်အဖိ, တၤလမိၣ်အဖိ, ဧးကူာ်အ ဖိ, ဃတံတၤအဖိ, ၡိဘံၤအဖိပှၤခဲလၢာ်န့ၣ်တကယၤ
         သၢဆံခွံဂၤလီၤ.43  ပှၤနသံနးဖိ. စံဃၤအဖိ, ဃစူဖၤအဖိ, တးဘၤဧိးအဖိ,
         44  က့ရိၣ် အဖိ, စံၤဟၤအဖိ, ပၤဒိၣ်အဖိ,
         45  လဘၤနၤအဖိ, ဃၤက ဘၤအဖိ, ဧးကူာ်အဖိ,
         46  ဃၤကာ်အဖိ, ၡၤလမဲၤအဖိ, ဃၤ နၣ်အဖိ,
         47  ကံးဒ့လးအဖိ, ကၤဃၢ်အဖိ, ရအၤယၤအဖိ,―
         48  ရစံၣ်အဖိ, နကိဒၤအဖိ, ကးစၣ်အဖိ,
         49  ― ဧူးစၤအဖိ, ပၤ စ့ၤအဖိ, ဘ့စဲၤအဖိ,
         50  အၤစနၤအဖိ, မူနးအဖိ, နဖူစံၣ်အဖိ,―
         51  ဘၤကဘူးအဖိ, ဃၤကူဖၤအဖိ, ဃၢ်ဃူၢ်အဖိ,
         52  -ဘၤစလူးအဖိ, မဃံဒၤအဖိ, ဃၤရၡၤအဖိ,
         53  -ဘၢ်ကိၣ်အဖိ, စံစရၤအဖိ, သၤမၤအဖိ―
         54  နစံၤအဖိ, ဃၤတံဖၤအဖိလီၤ.55  စီၤၡလိၤမိၤအခ့အပှၤအဖိ. စိတဲၤအဖိ, စိဖ့ၤရ့းအဖိ, ပရူဒၤအဖိ,
         56  ယၤလၤအဖိ, စီၤဒၢ်ကိၣ်အဖိ, စီၤကံးဒ့လးအဖိ,
         57  ၡဖးတယၤအဖိ, ဃး တံလးအဖိ, ဖိၤက့ရ့းအဖိဘၣ်ဃးဒီးစဘဲၣ်, အၤမံၤအ ဖိ,
         58  ပှၤနသံနးဖိခဲလၢာ်, ဒီးစီၤၡလိၤမိၤအခ့အပှၤအဖိ န့ၣ်မ့ၢ်ပှၤသၢကယၤခွံဆံခံဂၤလီၤ.59  အဝဲအံၤမ့ၢ် ပှၤလၢအဟဲထီၣ်လၢတ့ၤလမ့ၤလၤ, တ့ လဃၢ်ၡၤ, ခ့ရူာ်, အးဒၣ်, အံးမ့ၢ်လီၤ. ဒီးအပၢ်အပှၤ
         ဟံၣ်ဖိ, ဒီးအချံအသၣ်ဘၣ်ဃးဒီးအံၣ်စရ့လးဧါ, တဘၣ် ဃးလဲၣ်န့ၣ်ဒုးနဲၣ်ဝဲတသ့ဘၣ်.60  ဒလါယၤအဖိ, တိၤဘံယၤအဖိ, နကိဒၤအဖိ, ပှၤဃု ကယၤယဲၢ်ဆံခံဂၤလီၤ.
         61  ဒီးလၢပှၤလုၢ်တၢ်အဒိၣ်အဖိအ ကျါန့ၣ်, ဃဘါယၤအဖိ, ကိစးအဖိ, ဘၢ်စံးလဲအဖိ, ပှၤ တဂၤလၢအဟံးန့ၢ်အမါလၢ
         ပှၤကံးလဧးဖိစီၤဘၢ်စံးလဲ အဖိမုၣ်တဖၣ်အကျါ, ဒီးပှၤကိးထွဲအမံၤအခံဒ်သိးသိး,―62  အဝဲသ့ၣ်တဖၣ်န့ၣ် ဃုအလံာ်လၢပှၤလၢတၢ်ဂံၢ်အီၤလၢ အထူအထံးတဖၣ်အကျါ, ဒီးတထံၣ်န့ၢ်ဘၣ်ဝဲဘၣ်.
         ဒီး ပှၤပာ်အီၤလၢအတကဆှီဘၣ်, ဒီးပာ်ကွံာ်အီၤလၢပှၤလုၢ် တၢ်အဒိၣ်အလီၢ်န့ၣ်လီၤ.63  ဒီးတၢ်အခိၣ်တဂၤ စံးဘၣ်အီၤလၢ အတဘၣ်အီၣ် ဘၣ်တၢ်စီဆှံကတၢၢ်တုၤလီၤလၢ ပှၤလုၢ်တၢ်အဒိၣ်ဆၢ ထၢၣ်အိၣ်ဒီးအူရံၣ်,
         ဒီးတူမံၣ်လီၤ.64  ဒီးပှၤအိၣ်ဖှိၣ်ဖိခဲလၢာ်တပူၤဃီန့ၣ် မ့ၢ်လွံၢ်ကလးခံက ထိသၢကယၤဃုဆံလီၤ.
         65  လၢန့ၣ်အမဲာ်ညါအကုၢ်ပိာ် ခွါ, ဒီးအကုၢ်ပိာ်မုၣ်အိၣ်ဝဲပှၤနွံကထိသၢကယၤသၢဆံနွံ ဂၤ, ဒီးပှၤသးဝံၣ်တၢ်ဖိ,
         ပိာ်ခွါဒီးပိာ်မုၣ်န့ၣ်အိၣ်ဝဲခံက ယၤလၢအကျါလီၤ.66  အကသ့ၣ်န့ၣ်မ့ၢ်နွံကယၤသၢဆံဃုဒု, အကသ့ၣ်လၤ ခံကယၤလွံၢ်ဆံယဲၢ်ဒု,
         67  အကီၤလၤအူးလွံၢ်ကယၤသၢဆံ ယဲၢ်ဒု, အကသ့ၣ်ယီၤဃုကထိနွံကယၤခံဆံလီၤ.68  ဒီးတုၤအပၢ်အခိၣ်တဖၣ် ဟဲတုၤလၢယွၤအဟံၣ်လၢ ယရူၤၡလ့ၣ်အပူၤဒီး, မၤဘူၣ်တီနံဒၣ်တၢ်လၢယွၤအဟံၣ်
         အဂီၢ်ဒ်သိးအကသူၣ်ထီၣ်အီၤလၢအလီၢ်န့ၣ်လီၤ.
         69  ဟ့ၣ် ဝဲလၢတၢ်မၤန့ၣ်အတၢ်ပာ်ဖှိၣ်ပူၤ ဒ်အဟ့ၣ်သ့အသိးလၢ ထူအဒၤရံးဃုကလးတကထိ, ဒီးစ့အမၤနၤယဲၢ်ကထိ,
         ဒီးပှၤလုၢ်တၢ်အဒိၣ်အဆ့တကယၤလီၤ.70  ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိ, ဒီးပှၤလၢပှၤဂီၢ်မုၢ် အကျါတဖၣ်, ဒီးပှၤသးဝံၣ်တၢ်ဖိ,
         ဒီးပှၤပၢၤပဲတရီဖိ, ဒီးပှၤနသံနးဖိအိၣ်ဝဲဆိးဝဲလၢအဝ့ၢ်တဖၣ်အပူၤ, ဒီးအံၣ် စရ့လးခဲလၢာ်အိၣ်ဝဲဆိးဝဲလၢအဝ့ၢ်တဖၣ်အပူၤလီၤ.

၃31  ဒီးတုၤ လါနွံလါတလါဘၣ်ဝဲ, ဒီးပှၤအံၣ်စရ့လးဖိ အိၣ်ဝဲလၢဝ့ၢ်တဖၣ်အပူၤဒီး, ပှၤဂီၢ်မုၢ်အိၣ်ဖှိၣ်ရိဖှိၣ်ဒ်ပှၤ
         တဂၤဃီအသိးဆူယရူၤၡလ့ၣ်အပူၤလီၤ.2  ဒီးစီၤယိၤစဒးအဖိခွါစီၤယ့ၤရှူ, ဒီးအဒီပုၢ်ဝဲၢ်, ပှၤလုၢ် တၢ်အဒိၣ်တဖၣ်, ဒီးစီၤၡၤလတံၤအ့လးအဖိခွါ
         စီၤစရူ ဘၤဘ့လး, ဒီးအဒီပုၢ်ဝဲၢ်သ့ၣ်တဖၣ်န့ၣ်ဂဲၤဆၢထၢၣ်, ဒီး မၤထီၣ်အံၣ်စရ့လးအကစၢ်အတၢ်လုၢ်လီၢ်,
         ဒ်သိးအက လုၢ်တၢ်လုၢ်မ့ၣ်အူလၢအဖီခိၣ်, ဒ်တၢ်ကွဲးအသးလၢယွၤ အပှၤကညီစီၤမိၤရှ့ အတၢ်သိၣ်တၢ်သီအပူၤအသိး
         န့ၣ် လီၤ.3  ဒီးပာ်တၢ်လုၢ်လီၢ်လၢ အခီၣ်ထံးအဖီခိၣ်, အဂ့ၢ်ဒ် အံၤ, ဘၣ်ဝဲလၢတၢ်ပျံၤတၢ်ဖုးလၢ ပှၤကီၢ်ဖိတဖၣ်အဃိ
         န့ၣ်လီၤ. ဒီးလုၢ်ယွၤလၢတၢ်လုၢ်မ့ၣ်အူလၢအဖီခိၣ်, တၢ် လုၢ်မ့ၣ်အူလၢမုၢ်ဂီၤဒီးလၢမုၢ်ဟါလီၤ.4  ဒီးမၤဝဲဘူၣ်ဒဲဒ်တၢ်ကွဲးအသးအသိး, ဒီးလုၢ်တၢ်လုၢ် မ့ၣ်အူတနံၤဘၣ်တနံၤ လၢအတၢ်ဂံၢ် ဒ်တၢ်စံၣ်ညီၣ်အ
         သိး, ဒ်တၢ်စံၣ်ညီၣ်လၢ တနံၤအတၢ်တနံၤအတၢ်အသိး န့ၣ်လီၤ.5  ဒီးလၢတၢ်တဖၣ်န့ၣ်အလီၢ်ခံ လုၢ်တၢ်လုၢ်မ့ၣ်အူတ ထံၣ်ဃီ, တၢ်ဘၣ်ဃးဒီးလါထီၣ်သီအနံၤ, ဒီးတၢ်ဘၣ်
         ဃးဒီးကယဲၢ်ယွၤအတၢ်မၤဘူၣ်နံၤစီဆှံ, ဒီးတၢ်ဘၣ်ဃး ဒီးကယဲၢ်ပှၤလၢအလုၢ်ဒၣ်ယွၤလၢတၢ်လီၤ.6  လၢလါနွံလါတလါ, လါထီၣ်တနံၤန့ၣ် လုၢ်သီယွၤ လၢတၢ်လုၢ်မ့ၣ်အူလီၤ. ဒီးယွၤအနူၢ်အစီၤအခီၣ်ထံးန့ၣ်
         ပှၤတပာ်လီၤဒံးဘၣ်ဝဲဘၣ်.7  ဒီးဟ့ၣ်လီၤစ့လၢ ပှၤမၤတၢ်လၢလၢၢ်, ပှၤမၤတၢ်လၢ သ့ၣ်, ဒီးဟ့ၣ်တၢ်အီၣ်, ဒီးတၢ်အီ, ဒီးသိလၢပှၤစံဒိၣ်ဖိ,
         ဒီးပှၤစိၢ်ဖိဒ်သိး အကဟဲစိာ်သ့ၣ်ဆှိအ့ရ့း လၢလဘၤ နိၣ်ဆူယၤဖိၤအပီၣ်လဲၣ်, ဒ်ပၤရၣ်အစီၤပၤစီၤကိရ့ၣ်
         အ တၢ်စံၣ်ညီၣ်လၢအဂီၢ်အသိးန့ၣ်လီၤ.
         8  ဒီးလၢအဟဲဝဲဆူ ယွၤအဟံၣ်လၢယရူၤၡလ့ၣ်အပူၤခံနံၣ်တနံၣ်, လၢခံလါ တလါန့ၣ် စီၤၡၤလတံၤအ့လးအဖိခွါစီၤစရူဘၤဘ့လး,
         ဒီးစီၤယိစဒးအဖိခွါစီၤယ့ၤရှူ, ဒီးပှၤအိၣ်လီၤတဲာ်လၢအ ဒီပုၢ်ဝဲၢ်ပှၤလုၢ်တၢ်အဒိၣ်, ဒီးပှၤလ့ၤဝံဖိအကျါ,
         ဒီးပှၤလၢ အဟဲလၢ တၢ်မၢကဲကုၢ်အလီၢ်ဆူ ယရူၤၡလ့ၣ်အပူၤခဲ လၢာ်မၤထီၣ်သီ, ဒီးပာ်လီၤပှၤလ့ၤဝံဖိလၢအသးပှၢ်အနံၣ်
         ခံဆံဒီးအါန့ၢ်အန့ၣ်ဒ်သိး အကဒုးမၤထီၣ်ပှၤလၢယွၤအ ဟံၣ်အတၢ်မၤလီၤ.9  ဒီးစီၤယ့ၤရှူ, ဒီးအဖိခွါ, ဒီးအဒီပုၢ်ဝဲၢ်, ဒီးစီၤကးမံၤ အူလး, ဒီးအဖိခွါ, စီၤယူဒၤအဖိခွါသ့ၣ်တဖၣ်န့ၣ်ဆၢ
         ထၢၣ်ဝဲတပူၤဃီ ဒ်သိးအကဒုးမၤပှၤမၤတၢ်ဖိလၢယွၤအ ဟံၣ်ပူၤ, စီၤဃ့နါဒးအဖိခွါ, အဖိခွါတဖၣ်ဒီးအဒီပုၢ်ဝဲၢ်
         ပှၤလ့ၤဝံဖိလီၤ.10  ဒီးတုၤပှၤမၤတၢ်ဖိပာ်လီၤ ယွၤအနူၢ်အခီၣ်ထံး, ဒီးပှၤ လုၢ်တၢ်အဒိၣ်ဆၢထၢၣ်ဝဲအိၣ်ဒီးအကူအသိး,
         ဒီးကွဲၤတ ဖၣ်, ဒီးပှၤလ့ၤဝံဖိ, စီၤအၤစာ်အဖိခွါတဖၣ်အိၣ်ဝဲဒီးစှၢၣ် စှံးဒ်သိးအကစံးထီၣ်ပတြၢၤယွၤ
         ဒ်အံၣ်စရ့လးအစီၤပၤ ဒၤဝံးမၤလိာ်ဝဲအသိးန့ၣ်လီၤ.11  ဒီးအုၣ်တၢ်စံးထီၣ်ပတြၢၤ, ဒီးတၢ်သးဝံၣ်ယွၤလီၤ. အ ဂ့ၢ်ဒ်အံၤ, မ့ၢ်အဂ့ၤဝဲလီၤ. မ့ၢ်အဘျုးအဖှိၣ်အိၣ်ဝဲလၢအံၣ်
         စရ့လးအဖီခိၣ်လီၤထူလီၤယိာ်အဂ့ၢ်လီၤ. ဒီးတုၤအစံး ထီၣ်ပတြၢၤယွၤဒီး, ပှၤဂီၢ်မုၢ်ခဲလၢာ်ကိးပသူထီၣ်လၢအ
         သီၣ်ဖးဒိၣ်လၢယွၤအဟံၣ်အခီၣ်ထံး ပာ်လီၤလံအသး အဃိလီၤ.12  မ့မ့ၢ်ပှၤလုၢ်တၢ်အဒိၣ်, ဒီးပှၤလ့ၤဝံဖိဒီးပၢ်တဖၣ် အ ခိၣ်အါဂၤလၢအမ့ၢ်ပှၤသးပှၢ်, ဒီးထံၣ်တ့ၢ်ဟံၣ်အဂံၢ်ခိၣ်
         တဖျၢၣ်န့ၣ် တုၤပှၤပာ်လီၤဟံၣ်တဖျၢၣ်အံၤအခီၣ်ထံးလၢ အမဲာ်ညါဒီး, ဟီၣ်ဝဲလၢအသီၣ်ဖးဒိၣ်, ဒီးပှၤအါဂၤကိး
         ပသူထီၣ်လၢအသူၣ်ခုသးခုအဃိလီၤ.13  ဒီးပှၤနီၤဖးတၢ်ကိးပသူထီၣ်အသီၣ်လၢ တၢ်သးခုအ ဃိ, ဒီးပှၤဂီၢ်မုၢ်အဟီၣ်တၢ်အသီၣ်အဆၢတသ့ဘၣ်.
         အ ဂ့ၢ်ဒ်အံၤ, ပှၤဂီၢ်မုၢ်ကိးပသူထီၣ်လၢအသီၣ်ဖးဒိၣ်, ဒီး တၢ်အသီၣ်ဟူထီၣ်ဝဲလၢအယံၤလီၤ.

၄41  ဒီးတုၤယူဒၤဒီးဘံၣ်ယၤမံၣ် အဒုၣ်အဒါတဖၣ်နၢ်ဟူဝဲ လၢပှၤတၢ်မၢကဲကုၢ်ဖိ သူၣ်ထီၣ်န့ၢ် ယွၤအံၣ်စရ့လးအ
         ကစၢ်အနူၢ်အစီၤဒီး,
         2  ဟဲဝဲဆူစီၤစရူဘၤဘ့လး, ဒီးပၢ် တဖၣ်အခိၣ်အအိၣ်ဒီးစံးဘၣ်အီၤ, ဒုးမၤထီၣ်ပှၤဒီးသုတ က့ၢ်. အဂ့ၢ်ဒ်အံၤ,
         ပဃုသုကစၢ်ဒ်သုအသိး, ဒီးပလုၢ် တၢ်လၢအီၤလၢအၤရှူၢ်အစီၤပၤအ့ၤစၢ်ဃးဒိၣ် လၢအဟဲ စိာ်ပှၤဖဲအံၤတဂၤအမုၢ်နံၤတဖၣ်လံၤလံၤန့ၣ်လီၤ.3  ဒီးစီၤစရူဘၤဘ့လး, ဒီးစီၤယ့ၤရှူ, ဒီးအံၣ်စရ့လးအ ပၢ်တဖၣ်အခိၣ်အဂၤတဖၣ်န့ၣ်စံးဘၣ်အီၤ, တၢ်ဘၣ်ဃး
         ဒီးသုဒီးပှၤလၢတၢ်သူၣ်ထီၣ်ဟံၣ်လၢ ပကစၢ်အဂီၢ်န့ၣ်တ အိၣ်ဘၣ်, မ့မ့ၢ်ပကစၢ်ဒၣ်ပဝဲတပူၤဃီ ပကသူၣ်ထီၣ်
         ဟံၣ်လၢယွၤအံၣ်စရ့လးအကစၢ်အဂီၢ်, ဒ်ပၤရၣ်အစီၤပၤ ကိရ့ၣ်မၤလိာ်ပှၤအသိးန့ၣ်လီၤ.4  ဒီးကီၢ်အပှၤဂီၢ်မုၢ်မၤစၢ်လီၤ ယူဒၤအပှၤဂီၢ်မုၢ်အစုအ ဂံၢ်အဘါ, ဒီးမၤတံာ်တာ်အီၤ လၢအသူၣ်ထီၣ်တၢ်န့ၣ်
         လီၤ.
         5  ဒီးငါပှၤကူၣ်ထီၣ်တၢ်ထီဒါအီၤ ဒ်သိးအကမၤ ဟးဂီၤအတိာ်တၢ်န့ၣ် လၢပၤရၣ်အစီၤပၤကိရ့ၣ် အမုၢ်
         နံၤတဖၣ်ခဲလၢာ်တုၤလီၤလၢ ပၤရၣ်အစီၤပၤဒၤရယါဝ့ၣ် ကဲစီၤပၤန့ၣ်လီၤ.6  ဒီးလၢ စီၤအဃၤၡဝ့ရိၣ်ကဲစီၤပၤ, လၢအကဲသီစီၤပၤ န့ၣ်ပှၤကွဲးလံာ်ပာ်တၢ်ကမၣ် လၢပှၤအိၣ်ဝဲဆိးဝဲလၢယူ
         ဒၤ, ဒီးလၢယရူၤၡလ့ၣ်အပူၤတဖၣ်အလိၤလီၤ.7  ဒီးလၢစီၤအၢ်တၤၡါၡတၤအမုၢ်နံၤတဖၣ်န့ၣ် စီၤဘံးၡ လၣ်, စီၤမံးသြၤဒး, စီၤတၤဘ့လး, ဒီးအသကိးလၢအ
         အိၣ်လီၤတဲာ်တဖၣ်န့ၣ် ကွဲးန့ၢ်ပၤရၣ်အစီၤပၤစီၤအၢ်တၤ ၡါၡတၤအလံာ်လီၤ. ဒီးလံာ်အဖျၢၣ်န့ၣ် ကွဲးအသးလၢ
         ပှၤအရၣ်ဖိအလံာ်ဖျၢၣ်, ဒီးစံးဘၣ်က့ၤဝဲလၢ ပှၤအရၣ် ဖိအကျိာ်လီၤ.8  ဒီးတၢ်စံၣ်ညီၣ်ကွီၢ်အကစၢ်, စီၤရဃူၣ်, ဒီးပှၤကွဲးလံာ် စီၤၡံးမၡဲကွဲးန့ၢ်စီၤပၤ အၢ်တၤၡါၡတၤ
         အလံာ်ထီဒါယ ရူၤၡလ့ၣ်, ဟဲဝဲဒ်အံၤသိး,
         9  ပှၤစံၣ်ညီၣ်ကွီၢ်အကစၢ်စီၤ ရဃူၣ်, ဒီးပှၤကွဲးလံာ်စီၤၡံးမၡဲ, ဒီးအသကိးလၢအအိၣ် လီၤတဲာ်,
         ပှၤဒံနၤဖိ, ပှၤအပၢ်စသၤကၤဖိ, ပှၤတၢ်ပလး ဖိ, ပှၤအၢ်ပၢ်စၤဖိ, ပှၤအၢ်ကဝၤဖိ, ပှၤဘၤဘူၤလိၣ်ဖိ,
         ပှၤရှူရနၤဖိ, ပှၤဒ့ဟၤဝးဖိ, ပှၤဧ့ၤလၣ်ဖိ,
         10  ဒီးပှၤကလုာ် အဂၤတဖၣ်လၢတၢ်ဒိၣ်တၢ်ထီစီၤအၤစနးပၢ်ဟဲစိာ်ဝဲ, ဒီး ပာ်ဝဲလၢၡၤမရံအဝ့ၢ်တဖၣ်အပူၤ,
         ဒီးလၢအဂၤတဖၣ်အ ပူၤလၢထံမိၢ်ပှၢ်လၢအအံၤတခီ, ဒီးတၢ်ဒ်န့ၣ်သိး.11  ဒီးအအံၤမ့ၢ်လံာ်ကွဲးဆဲတဘ့ၣ် လၢအဟ့ၣ်ယုၢ်စီၤပၤ အၢ်တၤၡါၡတၤ, နခ့နပှၤ, ပှၤကညီလၢထံမိၢ်ပှၢ်လၢအ
         အံၤတခီ, ဒီးတၢ်ဒ်န့ၣ်
         12  မ်စီၤပၤသ့ၣ်ညါလၢပှၤယူဒၤဖိ လၢအဟဲဝဲလၢနအိၣ်တဖၣ်န့ၣ် ဟဲဝဲဆူပအိၣ်ဖဲယရူၤၡ လ့ၣ်အပူၤ, ဒီးမၤက့ၤဝ့ၢ်လၢအပူထီၣ်ဒၣ်တၢ်,
         ဒီးလၢ အအၢ, ဒီးမၤထီၣ်လံအခိၣ်ဒူ, ဒီးပာ်လီၤလံအခီၣ်ထံး န့ၣ်တက့ၢ်.13  မ်စီၤပၤသ့ၣ်ညါလၢ ဝ့ၢ်အံၤမ့ၢ်ဘၣ်တၢ်တ့က့ၤကဒီး, ဒီးအခိၣ်ဒူမၤထီၣ်က့ၤအသးဒီး, ပှၤတဟ့ၣ်ဘၣ်သွဲ,
         အ တၢ်ဖိတၢ်လံၤအသွဲ, ဒီးကျဲအသွဲဘၣ်, ဒီးလၢအကတၢၢ် န့ၣ်စီၤပၤတဖၣ်ကဘၣ်တၢ်မၤစှၤလီၤအတၢ်လီၤ.14  ခဲကနံၣ်အံၤ မ့ၢ်ပအီၣ်နူၢ်ဧိၤစီၤဧိၤ အအံသၣ်ဒီး, ပ ထံၣ်ဘၣ်တၢ်မၤအၢစီၤပၤန့ၣ်တဂ့ၤဘၣ်. မၤသးဒ်န့ၣ်ဒီး
         ပမၢလီၤတၢ်, ဒီးဘိးဘၣ်သ့ၣ်ညါစီၤပၤ,
         15  ဒ်သိးပှၤက ဃုတၢ်လၢနပၢ်တဖၣ်အလံာ်ကွဲးနီၣ်တၢ်အပူၤလီၤ. ဒီးန ကထံၣ်န့ၢ်လၢလံာ်ကွဲးနီၣ်တၢ်န့ၣ်အပူၤ,
         ဒီးသ့ၣ်ညါလၢ ဝ့ၢ်တဖျၢၣ်အံၤ မ့ၢ်ဝ့ၢ်လၢအပူထီၣ်ဒၣ်တၢ်, ဒီးမၤအၢစီၤ ပၤတဖၣ်, ဒီးကီၢ်တဖၣ်န့ၣ်ဒီးလၢအဒုးပူထီၣ်တၢ်လၢအ
         ပူၤလၢပျၢၤလီၤ. ဝ့ၢ်အံၤဘၣ်တၢ်မၤဟးဂီၤအီၤလၢ အဝဲ တမံၤန့ၣ်အဃိလီၤ.16  ပဘိးဘၣ်သ့ၣ်ညါစီၤပၤလၢ ဝ့ၢ်အံၤ မ့ၢ်ဘၣ်တၢ်တ့ က့ၤကဒီး, ဒီးပှၤမၤထီၣ်အခိၣ်ဒူဒီး, မ့ၢ်အဝဲန့ၣ်အဃိ
         သတးဒီး နဂီၢ်တအိၣ်လၢၤဘၣ်လၢထံမိၢ်ပှၢ်လၢအအံၤ တခီဘၣ်.17  တုၤနုၤတစု စီၤပၤဟ့ၣ်ယုၢ်တၢ်စံးဆၢလၢတၢ်စံၣ်ညီၣ် ကွီၢ်အကစၢ်စီၤရဃူၣ်, ဒီးပှၤကွဲးလံာ်စီၤၡံးမၡဲ,
         ဒီးအသ ကိးလၢအအိၣ်လီၤတဲာ်လၢအအိၣ်ဝဲလၢၡၤမရံ, ဒီးလၢ အအိၣ်လီၤတဲာ်တဖၣ်လၢထံမိၢ်ပှၢ်ဝၢ်ဘးခီ,
         ဒီးစံးဝဲဒၣ်, မ်သုအိၣ်မုာ်တက့ၢ်. ဒီးတၢ်ဒ်န့ၣ်,
         18  လံာ်လၢသုဟ့ၣ်ယုၢ် ပှၤတဘ့ၣ်န့ၣ်ပှၤဖးဝဲလီၤတံၢ်လီၤဆဲးလၢယမဲာ်ညါလီၤ.―19  ဒီးယမၤလိာ်တၢ်, ဒီးပှၤဃုတၢ်, ဒီးထံၣ်န့ၢ်ဝဲလၢဝ့ၢ်တ ဖျၢၣ်ပူထီၣ်စီၤပၤတဖၣ် မုၢ်နံၤတဖၣ်လၢပျၢၤ,
         ဒီးတၢ်ပူ ထီၣ်တၢ်တၢထီၣ်တၢလီၤမၤအသးလၢအပူၤလီၤ.
         20  ဒီးစီၤ ပၤဖးဒိၣ်တဖၣ်အိၣ်တ့ၢ်ဝဲလၢယရူၤၡလ့ၣ်အဖီခိၣ်, ဒီးပၢ ဝဲလၢတၢ်ခဲလၢာ်လၢ ထံမိၢ်ပှၢ်ဝၢ်ဘးခီ,
         ဒီးပှၤဟ့ၣ်သွဲ, တၢ်ဖိတၢ်လံၤအသွဲ, ဒီးကျဲအသွဲလၢအီၤလီၤ.
         21  ခဲကနံၣ် အံၤ, မၤလိာ်လၢပှၤကညီတဖၣ်န့ၣ်အိၣ်ဃိ, ဒီးလၢဝ့ၢ် တဖျၢၣ်န့ၣ်အသုတဘၣ်တၢ်တ့က့ၤအီၤတဂ့ၤ,
         တုၤလီၤ လၢယဟ့ၣ်လီၤတၢ်မၤလိာ်တက့ၢ်.22  ပလီၢ်သုသးဒ်သိးသုကမၤတၢ်အံၤတက့ၢ်. တၢ်မၤဟး ဂီၤကဒိၣ်ထီၣ်ဒ်သိးအကမၤစှၤလီၤ စီၤပၤတဖၣ်အတၢ်
         မ့ၢ်အဘၣ်မနုၤလဲၣ်.23  ဒီးတုၤပှၤဖးစီၤပၤအၢ်တၤၡါၡတၤ အလံာ်ကွဲးဆဲတၢ် တဘ့ၣ်လၢစီၤရဃူၣ်ဒီးပှၤကွဲးလံာ်စီၤၡံၤမၡဲ,
         ဒီးအသကိး တဖၣ်အမဲာ်ညါဒီး, အဝဲသ့ၣ်လဲၤထီၣ်ချ့ချ့ဆူ ယရူၤၡ လ့ၣ်အပူၤဆူပှၤယူဒၤဖိအအိၣ်, ဒီးဒုးအိၣ်ဃိအီၤလၢတၢ်
         မၤဆူၣ်, ဒီးတၢ်စိတၢ်ကမီၤလီၤ.24  တုၤနုၤတစုယွၤအဟံၣ်လၢ အအိၣ်ဝဲလၢယရူၤၡလ့ၣ် အပူၤအတၢ်မၤဆိတ့ၢ်ဝဲလီၤ. ဒီးဆိတ့ၢ်ဝဲတုၤလီၤလၢပၤ
         ရၣ်အစီၤပၤဒၤရယါဝ့ၣ် ကဲစီၤပၤပှဲၤထီၣ် ခံနံၣ်တနံၣ် လီၤ.

၅51  ဒီးဝံတဖၣ်, ဝံဃးကဲ, ဒီးစီၤဧံးဒိၤအဖိခွါစီၤစကၤရယၤ တဖၣ်ကတိၤတၢ်လၢဝံအကျိာ်လၢယွၤအံၣ်စရ့လးအက
         စၢ်အမံၤဒီးပှၤယူဒၤဖိ, လၢအအိၣ်ဝဲလၢယူဒၤဒီးလၢယ ရူၤၡလ့ၣ်အပူၤလီၤ.2  တုၤနုၤတစုစီၤၡၤလတံၤအ့လးအဖိခွါ စီၤစရူၤဘၤဘ့ လး, ဒီးစီၤယိၤစဒးအဖိခွါစီၤယ့ၤရှူန့ၣ်ဂဲၤဆၢထၢၣ်,
         ဒီး မၤထီၣ်သီယွၤအဟံၣ် လၢအအိၣ်ဝဲလၢယရူၤၡလ့ၣ်အ ပူၤ, ဒီးယွၤအဝံတဖၣ်အိၣ်ဝဲဒီးအီၤ, ဒီးမၤစၢၤအီၤလီၤ.3  တုၤနုၤတဘျီပှၤလၢအပၢတၢ်လၢ ထံမိၢ်ပှၢ်လၢအအံၤ တခီ, စီၤတးနဲ, ဒီးစီၤၡသၢ်ဘိစနဲၤ, ဒီးအသကိးသ့ၣ်
         တဖၣ်ဟဲဝဲဆူအအိၣ်, ဒီးစံးဘၣ်အီၤဒ်အံၤ, သုသူၣ်ထီၣ် ဟံၣ်တဖျၢၣ်အံၤဒီးမၤထီၣ်ဝ့ၢ်ခိၣ်ဒူအံၤ
         မ့ၢ်မတၤမၤလိာ် သုတဂၤလဲၣ်.
         4  တုၤနုၤတစုပှၤလၢအသူၣ်ဟံၣ်အံၤအမံၤ တဖၣ်မ့ၢ်ဒ်လဲၣ်ဒ်လဲၣ်န့ၣ်ပစံးဘၣ်အီၤလီၤ.5  ဒီးပှၤယူဒၤဖိ အပှၤသူၣ်က့သးပှၢ်တဖၣ် အကစၢ်အ မဲာ်အိၣ်ဝဲလၢအလိၤဒီး, တၢ်န့ၣ်တမံၤတချုးဟဲဒံးဘၣ်
         ဆူစီၤဒၤရယါဝ့ၣ်အအိၣ်န့ၣ် ပှၤဒုးဆိတ့ၢ်အီၤတသ့ဘၣ်. ဒီးဟ့ၣ်ယုၢ်တၢ်စံးဆၢတၢ်လၢ လံာ်ပူၤလၢတၢ်တမံၤန့ၣ်
         အဂ့ၢ်အကျိၤလီၤ.6  ပဒိၣ်ဖးဒိၣ်လၢထံမိၢ်ပှၢ်လၢအအံၤတခီ စီၤတးနဲ, ဒီး စီၤၡသၢ်ဘိစနဲၤ, ဒီးအသကိးပှၤအၢ်ပၢ်စကၤဖိ
         လၢအ အိၣ်ဝဲလၢထံမိၢ်ပှၢ်လၢအအံၤတခီသ့ၣ်တဖၣ် အလံာ်ကွဲး ဆဲတၢ်လၢအဟ့ၣ်ယုၢ်စီၤပၤဒၤရယါဝ့ၣ်တဘ့ၣ်န့ၣ်လီၤ.7  အဝဲသ့ၣ်ဟ့ၣ်ယုၢ်လံာ်တဘ့ၣ်ဆူအအိၣ် လၢတၢ်ကွဲး အသးလၢအပူၤဒ်အံၤ, မ်စီၤပၤဒၤရယါဝ့ၣ်ဘၣ်တၢ်အမုာ်
         ခဲလၢာ်တက့ၢ်.
         8  မ်စီၤပၤသ့ၣ်ညါလၢပလဲၤနုာ်လၢကီၢ် ယူဒၤ, ဆူကစၢ်ဖးဒိၣ်အဟံၣ်ပူၤ လၢပှၤမၤဝဲလၢလၢၢ်ဖး ဒိၣ်,
         ဒီးသ့ၣ်ကျိၤပာ်လံအသးလၢတၢ်ဒူၣ်ပူၤလံ. ဒီးတၢ် မၤအသးချ့ချ့, ဒီးဘီၣ်ထီၣ်ညီထီၣ်ဝဲလၢအစုပူၤလီၤ
         9  တုၤ နုၤတစုပသံကွၢ်ပှၤသူၣ်က့သးပှၢ်, ဒီးပစံးဘၣ်အီၤဒ်အံၤ, မ့ၢ်မတၤမၤလိာ်သုဒ်သိး သုကသူၣ်ဟံၣ်အံၤ,
         ဒီးမၤထီၣ် တၢ်အဒူၣ်အံၤတဂၤလဲၣ်.10  ဒီးပသံကွၢ်စ့ၢ်ကီးအီၤလၢ အမံၤအဂ့ၢ်အကျိၤ ဒ်သိးပ ကစံးဘၣ်နၤ, ဒ်သိးပကဘိးဘၣ်သ့ၣ်ညါနၤ, ဒ်သိးပက
         ကွဲးပှၤကညီ လၢအမ့ၢ်အခိၣ်တဖၣ်အမံၤလီၤ.
         11  ဒီးအဝဲ သ့ၣ်စံးဆၢပှၤဒ်အံၤ, ဒီးစံးဝဲဒၣ်, ပမ့ၢ်မူခိၣ်ဒီးဟီၣ်ခိၣ်အ ကစၢ်အခ့အပှၤ, ဒီးပမၤက့ၤဟံၣ်လၢ
         အါနံၣ်ပူၤကွံာ်န့ၣ် မၤတ့ၢ်အသး, လၢအံၣ်စရ့လးအစီၤပၤဖးဒိၣ်တဂၤသူၣ် ဝဲ, ဒီးမၤဝဲလီၤ.
         12  ဒီးလၢပပၢ်ထိၣ်ဂဲၤမူခိၣ်အကစၢ်အသး ထီၣ်အလီၢ်ခံန့ၣ် အဝဲဒၣ်ဟ့ၣ်လီၤကွံာ်အီၤလၢပှၤက့ၤစ့း ဖိ,
         ဘၤဘူၤလိၣ်အစီၤပၤနဘူၤကးန့စၢ်အစုပူၤလၢကမၤ ဟးဂီၤကွံာ်ဟံၣ်တဖျၢၣ်အံၤ, ဒီးစိာ်ထီၣ်မၢကဲကုၢ်ပှၤဂီၢ်
         မုၢ်အံၤလၢဘၤဘူၤလိၣ်အပူၤလီၤ.
         13  ဒီးလၢဘၤဘူၤလိၣ် အစီၤပၤကိရ့ၣ် အနံၣ်ခီၣ်ထံးတနံၣ်န့ၣ် စီၤပၤကိရ့ၣ်မၤ လိာ်တၢ်ဒ်သိးပှၤကမၤထီၣ်ယွၤအဟံၣ်အံၤလီၤ.
         14  ဒီးယွၤ အဟံၣ်အဃၢၤအဃိၢ်လၢထူဒီးလၢစ့, လၢစီၤနဘူၤကးန့ စၢ်ဟံးထီၣ်ကွံာ်လၢနူၢ်ပူၤလၢယရူၤၡလ့ၣ်အပူၤ,
         ဒီးဟဲစိာ် ဝဲဆူနူၢ်ပူၤလၢဘၤဘူၤလိၣ်န့ၣ် စီၤပၤကိရ့ၣ်ဟံးထီၣ်ကွံာ် အီၤလၢနူၢ်ပူၤလၢဘၤဘူၤလိၣ်အပူၤ,
         ဒီးဟ့ၣ်လီၤဝဲလၢ ပှၤလၢအပာ်အီၤလၢပဒိၣ်ဖးဒိၣ်တဂၤ လၢအမံၤမ့ၢ်စီၤရှ့ၡ ဘးစၢ်,
         15  ဒီးစံးဘၣ်အီၤ, ဟံးန့ၢ်တၢ်အဃၢၤအဃိၢ်တဖၣ် အံၤ, လဲၤစိာ်အီၤဆူနူၢ်ပူၤလၢအအိၣ်ဝဲလၢယရူၤၡလ့ၣ်အ
         ပူၤ, ဒီးမ်ပှၤမၤထီၣ်ယွၤအဟံၣ်လၢအလီၢ်ပူၤတက့ၢ်.16  တုၤနုၤတစုစီၤရှ့ၡဘးစၢ်န့ၣ် ဟဲပာ်လီၤယွၤအဟံၣ်အ ခီၣ်ထံးလၢယရူၤၡလ့ၣ်အပူၤ, ဒီးလၢအကတီၢ်ဖဲန့ၣ်လံၤ
         လံၤတုၤခဲကနံၣ်အံၤ, ပှၤမၤဝဲ, ဒီးတဝံၤဒံးဘၣ်.17  ဒီးဒ်သိးပှၤကမၤကစၢ်အဟံၣ်အံၤ လၢယရူၤၡလ့ၣ်အ ပူၤန့ၣ်စီၤပၤကိရ့ၣ်မၤလိာ်တၢ်ဧါ, တမၤလိာ်ဘၣ်လဲၣ်န့ၣ်
         ခဲကနံၣ်အံၤမ့ၢ်ဘၣ်စီၤပၤအသးဒီး, မ်ပှၤဃုတၢ်လၢစီၤပၤ အတၢ်ပာ်ဖှိၣ်အဟံၣ်လၢဘၤဘူၤလိၣ်အပူၤတက့ၢ်.
         ဒီးမ် စီၤပၤဟ့ၣ်ယုၢ်ပှၤလၢ တၢ်လၢအဘၣ်အသးဘၣ်ဃးဒီး တၢ်တမံၤအံၤတက့ၢ်.

၆61  ဒီးစီၤပၤဒၤရယါဝ့ၣ်မၤလိာ်တၢ်, ဒီးပှၤဃုတၢ်လၢလံာ် အဟံၣ်ပူၤဖဲတၢ်လုၢ်ဒိၣ်ပှ့ၤဒိၣ် ပာ်ဖှိၣ်အသးလၢဘၤဘူၤ
         လိၣ်အပူၤလီၤ.2  ဒီးထံၣ်န့ၢ်လံာ်တထူလၢအၤဃမသါလၢ နူၢ်ပူၤလၢ အအိၣ်ဝဲလၢကီၢ်မၤဒဲအပူၤ, ဒီးတၢ်ကွဲးအသးလၢအပူၤ
         ဒ်အံၤ.3  လၢစီၤပၤကိရ့ၣ်အနံၣ် အခီၣ်ထံးတနံၣ်န့ၣ်, စီၤပၤကိ ရ့ၣ်မၤလိာ်တၢ်လၢ ကစၢ်အဟံၣ်အဂ့ၢ်အကျိၤလၢယရူၤ
         ၡလ့ၣ်အပူၤန့ၣ်, မ်ပှၤမၤထီၣ်ဟံၣ်န့ၣ်, တၢ်အလီၢ်ဖဲပှၤ လုၢ်တၢ်, ဒီးမ်ပှၤပာ်လီၤတၢ်အခီၣ်ထံးခၢၣ်သနၢၢ်,
         အထီ အပျၢ်ဃုဆံ, အဒီၣ်ဃီၤအပျၢ်ဃုဆံ,
         4  အိၣ်ဒီးလၢၢ်ဖးဒိၣ် သၢဂ့ၢ်, ဒီးသ့ၣ်အသီတဂ့ၢ်, ဒီးမ်ပှၤဟ့ၣ်စ့လၢစီၤပၤအ ဟံၣ်ပူၤလၢအဂီၢ်တက့ၢ်.
         5  ဒီးကစၢ်အဟံၣ်အဃၢၤအ ဃိၢ်လၢထူ, ဒီးလၢစ့တဖၣ်လၢစီၤနဘူၤကးန့စၢ်ဟံးထီၣ် ကွံာ်လၢနူၢ်ပူၤလၢအအိၣ်ဝဲလၢ
         ယရူၤၡလ့ၣ်အပူၤဒီးဟဲ က့ၤစိာ်ဝဲဆူဘၤဘူၤလိၣ်န့ၣ်မ်ပှၤဟ့ၣ်က့ၤအီၤ, ဒီးဒုးစိာ် ထီၣ်အီၤဆူနူၢ်ပူၤလၢအအိၣ်လၢ
         ယရူၤၡလ့ၣ်အပူၤ, ဆူ အလီၢ်ဒၣ်ဝဲ, ဒီးပာ်အီၤလၢယွၤအဟံၣ်ပူၤန့ၣ်တက့ၢ်.6  ခဲကနံၣ်အံၤပဒိၣ်ဖးဒိၣ်လၢ ထံမိၢ်ပှၢ်ဝၢ်ဘးခီ စီၤတး နဲ, စီၤၡသၢ်ဘိစနဲၤ, ဒီးသုသကိး, ပှၤအပၢ်စကၤဖိလၢ
         အအိၣ်လၢထံမိၢ်ပှၢ်ဝၢ်ဘးခီသ့ၣ်ဧၢ, အိၣ်ယံၤဒီးဖဲန့ၣ်တ က့ၢ်.
         7  ကစၢ်အဟံၣ်အတၢ်မၤန့ၣ်ကအိၣ်ဒၣ်ဝဲတက့ၢ်. ပှၤယူဒၤဖိအပဒိၣ်ဖးဒိၣ်, ဒီးပှၤယူဒၤဖိအသူၣ်က့သးပှၢ်
         သ့ၣ်တဖၣ်န့ၣ် ကမၤဒၣ်ဝဲလၢယွၤအဟံၣ်န့ၣ်လၢအလီၢ် ဒၣ်ဝဲတက့ၢ်.8  ဒီးတၢ်လၢ သုဘၣ်မၤပှၤယူဒၤဖိ အပှၤသူၣ်က့သးပှၢ် လၢတၢ်မၤ ယွၤအဟံၣ်အံၤအဂီၢ်န့ၣ် ယမၤလိာ်လၢပှၤ
         ဘၣ်ဟ့ၣ်ပှၤကညီတဖၣ်န့ၣ် လၢတၢ်လၢအလၢာ်စ့အဂီၢ် လၢစီၤပၤအသွဲလၢထံမိၢ်ပှၢ်ဝၢ်ဘးခီအပူၤ, ဒ်သိးအသု
         တအိၣ်ဆိတ့ၢ်တဂ့ၤလီၤ.9  ဒီးဂီၤဖံးဖါဖိဂ့ၤ, သိဖါဂ့ၤ, သိဖိဂ့ၤလၢတၢ်လုၢ်မူခိၣ် အကစၢ်လၢတၢ်လုၢ်မ့ၣ်အူအဂီၢ်, ဘုကၠူၣ်ဂ့ၤ,
         အံသၣ် ဂ့ၤ, စပံးထံဂ့ၤ, သိဂ့ၤ, ဒ်ပှၤလုၢ်တၢ်အဒိၣ်လၢအအိၣ် ဝဲလၢယရူၤၡလ့ၣ်အပူၤ စံးဝဲအသိးန့ၣ်,
         တၢ်လၢအန့ၢ် ဘၣ်အလီၢ်အိၣ်တဖၣ်, မ်ပှၤဟ့ၣ်လီၤအီၤတနံၤဘၣ်တနံၤ တက့ၢ်. တမၤဘၣ်ဒီးအိၣ်တဂ့ၤ,
         10  ဒ်သိးအကလုၢ်မူခိၣ် အကစၢ်လၢတၢ်လုၢ်နၢမူ, ဒီးဘါထုကဖၣ်န့ၢ်စီၤပၤ, ဒီး အဖိခွါတဖၣ်အသးသမူအဂီၢ်န့ၣ်အဂ့ၢ်လီၤ.11  ဒီးယမၤလိာ်လၢ ဖဲဒၣ်ပှၤလၢ အလုၣ်သ့ၣ်ခါပတာ် တၢ်ကတိၤအံၤတဂၤဂၤန့ၣ် မ်ပှၤထုးထီၣ်န့ၢ်သ့ၣ်တကျီ
         လၢအဟံၣ်, ဒီးမ်ပှၤစိာ်ထီၣ်အီၤ, ဒီးပျၤထီၣ်အီၤလၢအ လိၤ, ဒီးမ်အဟံၣ်ကဲထီၣ်တၢ်အ့ၣ်အလီၢ်လၢတၢ်န့ၣ်တ
         မံၤအဃိတက့ၢ်.
         12  ဒီးကစၢ်လၢအဒုးအိၣ်ဝဲဆိးဝဲအမံၤဖဲ န့ၣ်တဂၤမ်အမၤဟးဂီၤကယဲၢ်စီၤပၤ, ဒီးပှၤဂီၢ်မုၢ်ခဲလၢာ်
         လၢအကပာ်အစုဒ်သိးအကမၤလီၤဆီဒၣ်, ဒ်သိးအကမၤ ဟးဂီၤကစၢ်အဟံၣ်န့ၣ်လၢယရူၤၡလ့ၣ်အပူၤတက့ၢ်. ယဲ
         ဒၣ်စီၤဒၤရယါဝ့ၣ်န့ၣ် မၤလိာ်တၢ်လီၤ. မ်ပှၤမၤချ့ချ့တ က့ၢ်.13  တုၤနုၤတစုပဒိၣ်ဖးဒိၣ် လၢထံမိၢ်ပှၢ်လၢအအံၤတခီစီၤ တးနဲ, စီၤၡသၢ်ဘိစနဲၤ, ဒီးအသကိးတဖၣ်,
         ဒ်တၢ်လၢ စီၤပၤဒၤရယါဝ့ၣ် ဟ့ၣ်ယုၢ်အသိးန့ၣ်မၤဝဲဒ်န့ၣ်အသိးချ့ ချ့လီၤ.14  ဒီးပှၤယူဒၤဖိ အသူၣ်က့သးပှၢ်မၤဝဲ, ဒီးဘီၣ်ထီၣ်ညီ ထီၣ်ဝဲလၢဝံဃးကဲ, ဒီးစီၤဧံးဒိၤအဖိခွါစီၤစကၤရယၤက
         တိၤတၢ်လၢဝံအကျိာ်အဃိ, ဒီးမၤဝဲ, ဒီးမၤဝဲဒ်အံၣ်စရ့ လးအကစၢ်အတၢ်မၤလိာ်အသိး, ဒီးဒ်စီၤကိရ့ၣ်,
         ဒီးစီၤ ဒၤရယါဝ့ၣ်, ဒီးစီၤအၢ်တၤၡါၡတၤ, ပၤရၣ်အစီၤပၤအ တၢ်မၤလိာ်အသိးန့ၣ်လီၤ.15  ဒီးလၢလါအးဒၢ်, လါထီၣ်သၢနံၤတနံၤလၢစီၤပၤဒၤရ ယါဝ့ၣ်ကဲစီၤပၤအနံၣ်ပှဲၤထီၣ်ဃုနံၣ်တနံၣ်န့ၣ်
         ဟံၣ်ဝံၤဝဲ လီၤ.16  ဒီးပှၤအံၣ်စရ့လးဖိ, ဒီးပှၤလုၢ်တၢ်အဒိၣ်, ဒီးပှၤလ့ၤဝံ ဖိ, ဒီးပှၤအိၣ်လီၤတဲာ်လၢတၢ်မၢကဲကုၢ်ဖိအကျါန့ၣ်မၤ
         တၢ်ပာ်စီဆှံယွၤအဟံၣ်အံၤဒီးအသူၣ်ခုအသးခုလီၤ.17  ဒီးလၢအမၤတၢ်ပာ်စီဆှံဟံၣ်န့ၣ် လုၢ်ဝဲလၢ ဂီၤဖံးဖါ တကယၤ, သိဖါခံကယၤ, သိဖိလွံၢ်ကယၤ, ဒီးလၢတၢ်လုၢ်
         တၢ်ဒဲးဘးလၢအံၣ်စရ့လးခဲလၢာ်အဂီၢ်န့ၣ် မဲာ်တဲးလဲးဖါ တဆံခံဒု, ဒ်အံၣ်စရ့လးအဒူၣ်အတၢ်ဂံၢ်အသိးန့ၣ်လီၤ.18  ဒီးပာ်ပှၤလုၢ်တၢ်အဒိၣ်လၢ အတၢ်နီၤဖးတဖၣ်အပူၤ, ဒီးပှၤလ့ၤဝံဖိ လၢအတီၤတဖၣ်အပူၤ လၢယွၤအတၢ်မၤ
         အဂီၢ်လၢယရူၤၡလ့ၣ်အပူၤ, ဒ်တၢ်ကွဲးအသးလၢလံာ်စီၤ မိၤရှ့အပူၤအသိးန့ၣ်လီၤ.19  ဒီးလၢလါခီၣ်ထံးတလါ, လါထီၣ်တဆံလွံၢ်နံၤတနံၤ န့ၣ်ပှၤတၢ်မၢကဲကုၢ်ဖိ မၤတၢ်ဘူၣ်လဲၤကပာ်လီၤ.20  အဂ့ၢ်ဒ်အံၤ, ပှၤလုၢ်တၢ်အဒိၣ်, ဒီးပှၤလ့ၤဝံဖိမၤကဆှီ ထီၣ်ဝဲတပူၤဃီ, ကဆှီဝဲခဲလၢာ်, ဒီးမၤသံတၢ်လဲၤကပာ်
         လၢပှၤတၢ်မၢကဲကုၢ်ဖိခဲလၢာ်အဂီၢ်, ဒီးလၢအဒီပုၢ်ဝဲၢ်ပှၤ လုၢ်တၢ်အဒိၣ်အဂီၢ်, ဒီးလၢအဂီၢ်ဒၣ်ဝဲန့ၣ်လီၤ.21  ဒီးပှၤအံၣ်စရ့လးဖိ လၢအဟဲက့ၤဝဲလၢတၢ်မၢကဲကုၢ် အပူၤ, ဒီးကယဲၢ်ပှၤလၢအမၤလီၤဖးလီၤအသးဒီး ထံဧိၤ
         ကီၢ်ဧိၤအပှၤကလုာ်တဖၣ် အတၢ်ဘၣ်အၢ, ဒ်သိးအက ဃုယွၤအံၣ်စရ့လးအကစၢ်ခဲလၢာ်န့ၣ်အီၣ်ဝဲလီၤ.22  ဒီးမၤဘူၣ် ကိၣ်တအိၣ်ဘၣ်ဒီးကိၣ်မံၣ်န့ၣ် နွံနံၤဒီးအ သူၣ်ခုသးခုလီၤ. အဂ့ၢ်ဒ်အံၤ, ယွၤဒုးသးခုအီၤ,
         ဒီးဘိး ဃၣ်အၤရှူၢ်အစီၤပၤအသးဆူအအိၣ် ဒ်သိးအကမၤဆူၣ် ထီၣ်အစုလၢ တၢ်မၤယွၤ, အံၣ်စရ့လးအကစၢ်အဟံၣ်
         လီၤ.

၇71  ဒီးတၢ်န့ၣ်တဖၣ်အလီၢ်ခံ, လၢပၤရၣ်အစီၤပၤအၢ်တၤ ၡါၡတၤကဲစီၤပၤအဖၢမုၢ်န့ၣ် စီၤဧ့စြၤ, စီၤစရါယၤအဖိ
         ခွါ, စီၤဧစၤရယၤအဖိခွါ, စီၤဃံးလကံယၤအဖိခွါ,
         2  စီၤၡၤ လူၣ်အဖိခွါ, စီၤစၤဒိးအဖိခွါ, စီၤအဃံးတူာ်အဖိခွါ,
         3  စီၤ အမၤရယၤအဖိခွါ, စီၤဧစၤရယၤအဖိခွါ, စီၤမရၤယိးအ ဖိခွါ,
         4  စီၤစရၤဃယၤအဖိခွါ, စီၤဧူးစံအဖိခွါ, စီၤဘူးကံၤ အဖိခွါ,
         5  စီၤအတံၤရှူအဖိခွါ, စီၤဖံၤနဃၣ်အဖိခွါ, စီၤအ လၤဧစၢ်အဖိခွါ, ပှၤလုၢ်တၢ်အခိၣ် စီၤအၤဟရိၣ်အဖိ
         ခွါ
         6  စီၤဧ့စြၤတဂၤန့ၣ်ဟဲထီၣ်ဝဲလၢဘၤဘူၤလိၣ်အပူၤ, ဒီး မ့ၢ်ပှၤကွဲးလံာ်သ့လၢ စီၤမိၤရှ့အတၢ်သိၣ်တၢ်သီအပူၤလၢ
         ယွၤအံၣ်စရ့လးအကစၢ် ဟ့ၣ်လီၤဝဲလီၤ. ဒီးစီၤပၤဟ့ၣ် လီၤအီၤလၢ ကယဲၢ်တၢ်လၢအဃ့ဝဲ, ဒ်ယွၤအကစၢ်အစု
         အိၣ်ဝဲလၢအလိၤအသိးန့ၣ်လီၤ.7  ဒီးလၢစီၤပၤအၢ်တၤၡါၡတၤအနံၣ်ပှဲၤထီၣ်နွံနံၣ်န့ၣ် ပှၤ လၢအံၣ်စရ့လးဖိ, ဒီးပှၤလုၢ်တၢ်အဒိၣ်,
         ဒီးပှၤလ့ၤဝံဖိ, ဒီးပှၤသးဝံၣ်တၢ်ဖိ, ဒီးပှၤပၢၤပဲတရီဖိ, ဒီးပှၤနသံနးဖိ တဖၣ်အကျါဟဲထီၣ်ဝဲဆူယရူၤၡလ့ၣ်လီၤ.8  ဒီးလၢစီၤပၤအနံၣ်ပှဲၤထီၣ်နွံနံၣ်တနံၣ် လၢလါယဲၢ်လါ တလါန့ၣ်အဝဲဒၣ်ဟဲဝဲဆူယရူၤၡလ့ၣ်အပူၤန့ၣ်လီၤ.
         9  အ ဂ့ၢ်ဒ်အံၤ, လၢလါအခီၣ်ထံးတလါထီၣ်တနံၤန့ၣ် ဟး ထီၣ်သီလၢဘၤဘူၤလိၣ်, ဒီးလၢယဲၢ်လါတလါထီၣ်တ
         နံၤန့ၣ်ဟဲတုၤဝဲလၢယရူၤၡလ့ၣ်အပူၤ, ဒ်အကစၢ်အစုဂ့ၤ အိၣ်ဝဲလၢအလိၤအသိးန့ၣ်လီၤ.10  အဂ့ၢ်ဒ်အံၤ, စီၤဧ့စြၤကတဲာ်ကတီၤတ့ၢ်အသး ဒ်သိး အကဃုယွၤအတၢ်သိၣ်တၢ်သီ, ဒီးတိၢ်န့ၢ်ဝဲ, ဒီးဒ်သိး
         ကသိၣ်လိတၢ်မၤလိာ်, ဒီးတၢ်စံၣ်ညီၣ်လၢအံၣ်စရ့လး အပူၤလီၤ.
         11  ဒီးအအံၤမ့ၢ်လံာ်ကွဲးဆဲတဘ့ၣ် လၢစီၤပၤအၢ်တၤၡါၡတၤဟ့ၣ်လီၤပှၤလုၢ်တၢ်အဒိၣ်, ပှၤကွဲးလံာ်စီၤဧ့စြၤ,
         ပှၤကွဲးယွၤအတၢ်မၤလိာ်အတၢ်ကတိၤ, ဒီးအတၢ်သိၣ်တၢ်သီလၢအံၣ်စရ့လး,―12  စီၤပၤတဖၣ်အစီၤပၤ အၢ်တၤၡါၡတၤစံးလၢ ပှၤလုၢ် တၢ်အဒိၣ်, မူခိၣ်အကစၢ် အတၢ်သိၣ်တၢ်သီအပှၤကွဲး
         လံာ်စီၤဧ့စြၤ, မ်တၢ်မုာ်အလၢအပှဲၤ အိၣ်ဒီးအီၤတက့ၢ်, ဒီးတၢ်ဒ်န့ၣ်သိး,
         13  ယမၤလိာ်လၢကယဲၢ်ပှၤအံၣ်စရ့လး အပှၤဂီၢ်မုၢ်, ဒီးအပှၤလုၢ်တၢ်အဒိၣ်, ဒီးပှၤလ့ၤဝံဖိအိၣ်ဝဲ
         လၢယဘီမုၢ်အပူၤလၢအသးအိၣ်, လၢအကလဲၤတီနံဒၣ် တၢ်ဆူယရူၤၡလ့ၣ်အပူၤခဲလၢာ်န့ၣ်ဘၣ်လဲၤဒီးနၤလီၤ.14  အဂ့ၢ်ဒ်အံၤ, စီၤပၤဒီး အပှၤကူၣ်လိာ်အသးနွံဂၤ မၢ လီၤနၤဒ်သိးနကသံကွၢ်တၢ်လၢယူဒၤ, ဒီးယရူၤၡလ့ၣ်အ
         ဂ့ၢ်အကျိၤ, ဒ်ယွၤအတၢ်သိၣ်တၢ်သီလၢအအိၣ်ဝဲလၢနစု ပူၤအသိးန့ၣ်,
         15  ဒီးဒ်သိးနကစိာ်ကျိၣ်ဧိၤစ့ဧိၤဒီးထူဧိၤလွဲ ဧိၤလၢစီၤပၤ, ဒီးအပှၤကူၣ်လိာ်အသးတဖၣ်မၤဘူၣ်တီနံ
         ဒၣ်လၢ အံၣ်စရ့လးအကစၢ် လၢအအိၣ်ဝဲဆိးဝဲအလီၢ် န့ၣ်အိၣ်ဝဲလၢယရူၤၡလ့ၣ်အပူၤ,
         16  ဒီးကယဲၢ်ကျိၣ်ဧိၤစ့ဧိၤ, ဒီးထူဧိၤလွဲဧိၤ လၢနကထံၣ်န့ၢ်လၢ ဘၤဘူၤလိၣ်အပူၤ, အိၣ်ဒီးပှၤဂီၢ်မုၢ်,
         ဒီးပှၤလုၢ်တၢ်အဒိၣ် အတၢ်မၤဘူၣ်ဒၣ် လၢအမၤဘူၣ်တီနံဒၣ်လၢ ယွၤအကစၢ်အဟံၣ်အဂီၢ်လၢ အအိၣ်ဝဲလၢယရူၤၡလ့ၣ်အပူၤ,
         17  ဒ်သိးနကပှ့ၤချ့ချ့ဂီၤဖံး ဖါ, ဒီးသိဖါဒီးသိဖိ, ဒီးတၢ်မၤဘူၣ်ကိၣ်, ဒီးအတၢ်လုၢ် အီသ့ၣ်တဖၣ်လၢစ့န့ၣ်,
         ဒ်သိးသုကလုၢ်အီၤလၢသုကစၢ် အဟံၣ်အတၢ်လုၢ်လီၢ်အဖီခိၣ် လၢအအိၣ်ဝဲလၢယရူၤၡ လ့ၣ်အပူၤလီၤ.
         18  ဒီးဖဲဒၣ်နသးဒီးနဒီပုၢ်ဝဲၢ်အသးန့ၣ်မၤ ကျိၣ်ဧိၤစ့ဧိၤ, ထူဧိၤလွဲဧိၤလၢအအိၣ်လီၤတဲာ်, ဒ်သုက
         စၢ်အသးသိးန့ၣ်တက့ၢ်.19  ဒီးတၢ်အဃၢၤအဃိၢ်တဖၣ် လၢပှၤဟ့ၣ်နၤလၢနကစၢ် အဟံၣ်အတၢ်မၤအဂီၢ်န့ၣ် ဟ့ၣ်လီၤက့ၤနဲလၢ ယရူၤၡ
         လ့ၣ်အကစၢ် အမဲာ်ညါတက့ၢ်.
         20  ဒီးတၢ်အိၣ်လီၤတဲာ် လၢနကစၢ်အဟံၣ် န့ၢ်ဘၣ်အီၤအလီၢ်အိၣ်, လၢနဘၣ် ဟ့ၣ်အီၤန့ၣ်နကဒိးန့ၢ်လၢ
         စီၤပၤအတၢ်ပာ်ဖှိၣ်အဟံၣ်ပူၤ လီၤ.
         21  ဒီးတၢ်လၢယၤအံၤ, စီၤပၤအၢ်တၤၡါၡတၤ, ယဲ ဒၣ်အံၤယမၤလိာ် ကယဲၢ်ပှၤပၢၤတၢ်ပာ်ဖှိၣ်အလီၢ်တဖၣ်
         လၢထံမိၢ်ပှၢ်ဝၢ်ဘးခီန့ၣ် လၢဖဲဒၣ်တၢ်လၢပှၤလုၢ်တၢ်အ ဒိၣ်စီၤဧ့စြၤ, မူခိၣ်အကစၢ် အတၢ်သိၣ်တၢ်သီအပှၤကွဲး
         လံာ်တဂၤ, ကဃ့ဝဲလၢသုတမံၤမံၤန့ၣ်သုဘၣ်မၤချ့ချ့,―22  တုၤလီၤလၢစ့အကံကၢ်တကယၤ, ဒီးဘုကၠူၣ်အကိၢ်တ ကယၤ, ဒီးစပံးထံအဘၤသးတကယၤ, ဒီးသိအဘၤသး တကယၤ,
         ဒီးအံသၣ်လၢအတဃီၣ်နီၣ်ဘၣ်လီၤ.
         23  က ယဲၢ်တၢ်လၢ မူခိၣ်အကစၢ်မၤလိာ်တ့ၢ်တမံၤလၢ်လၢ်န့ၣ်, မ်ပှၤမၤဝဲသပှၢ်တၢၢ်လၢ မူခိၣ်အကစၢ်အဟံၣ်အဂီၢ်တ
         က့ၢ်. အဂ့ၢ်ဒ်အံၤ, တၢ်သးထီၣ်ကဘၣ်စီၤပၤဒီးအဖိခွါ တဖၣ်အဘီအမုၢ်မ့ၢ်အဘၣ်မနုၤလဲၣ်.24  ဒီးပဘိးဘၣ်သ့ၣ်ညါသု, လၢပှၤလုၢ်တၢ်အဒိၣ်, ဒီးပှၤ လ့ၤဝံဖိ, ပှၤသးဝံၣ်တၢ်ဖိ, ပှၤပၢၤပဲတရီဖိ,
         ပှၤနသံနးဖိ, ဒီးပှၤမၤကစၢ်အဟံၣ်အံၤ အခ့အပှၤအတၢ်မၤန့ၣ် ပှၤတ ဘၣ်ဃ့ဘၣ်သွဲ, တၢ်ဖိတၢ်လံၤအသွဲ,
         ကျဲအသွဲလၢအီၤ ဘၣ်.
         25  ဒီးနဲဒၣ်, စီၤဧ့စြၤဧၢ, ဒ်နကစၢ်အတၢ်ကူၣ်သ့ လၢအအိၣ်ဝဲလၢနစုပူၤအသိးန့ၣ် ပာ်လီၤပှၤစံၣ်ညီၣ်တၢ်
         တဖၣ်, ဒီးပှၤစံၣ်ညီၣ်ကွီၢ်တဖၣ်လၢအကစံၣ်ညီၣ်ကယဲၢ် ပှၤလၢအအိၣ်ဝဲလၢထံမိၢ်ပှၢ်ဝၢ်ဘးခီ, ကယဲၢ်ပှၤလၢအ
         သ့ၣ်ညါနကစၢ်အတၢ်သိၣ်တၢ်သီခဲလၢာ်တက့ၢ်. ဒီးပှၤ လၢအတသ့ၣ်ညါဘၣ်တဖၣ်န့ၣ်သိၣ်လိအီၤသုဝဲတက့ၢ်.26  ဒီးဖဲဒၣ်ပှၤလၢအတမၤဘၣ် နကစၢ်အတၢ်သိၣ်တၢ် သီ, ဒီးစီၤပၤအတၢ်သိၣ်တၢ်သီတဂၤဂၤန့ၣ်တၢ်မၤသံအီၤ
         မ့ၢ်ဂ့ၤ, တၢ်ဟီထီၣ်ကွံာ်အီၤလၢကီၢ်အံၤအပူၤမ့ၢ်ဂ့ၤ, တၢ် အီၣ်လိးအီၤလၢအတၢ်ဖိတၢ်လံၤမ့ၢ်ဂ့ၤ,
         တၢ်လီၤဘၣ်လၢ ဃိာ်ပူၤမ့ၢ်ဂ့ၤ, မ်အဘၣ်တၢ်စံၣ်ညီၣ်အီၤချ့ချ့တက့ၢ်.27  ယွၤပပၢ်အကစၢ် လၢအပာ်တၢ်ဒ်န့ၣ်လၢစီၤပၤအသး ကံၢ်ပူၤဒ်သိးအကမၤဃံမၤလၤ ယွၤအဟံၣ်လၢယရူၤၡ လ့ၣ်အပူၤ,
         28  ဒီးဒုးဘၣ်ယၤလၢ တၢ်ဘျုးတၢ်ဖှိၣ်လၢစီၤ ပၤဒီးအပှၤကူၣ်လိာ်အသးတဖၣ်အမဲာ်ညါ, ဒီးလၢက ယဲၢ်စီၤပၤအပဒိၣ်ဖးဒိၣ်ခဲလၢာ်အမဲာ်ညါန့ၣ်,
         မ်အဘၣ် တၢ်စံးထီၣ်ပတြၢၤအီၤတက့ၢ်. ဒီးယဆူၣ်ထီၣ်ဒ်ယွၤယက စၢ်အစုအိၣ်ဝဲလၢ ယလိၤအသိးန့ၣ်, ဒီးယဒုးအိၣ်ဖှိၣ်ရိ
         ဖှိၣ်ပှၤအခိၣ်လၢ အံၣ်စရ့လးဖိအကျါ ဒ်သိးအကလဲၤ ထီၣ်ဒီးယၤလီၤ.

၈81  အအံၤမ့ၢ်အပၢ်တဖၣ် အခိၣ်တဖၣ်, ဒီးပှၤလၢအဟဲ ထီၣ်ဒီးယၤလၢဘၤဘူၤလိၣ်လၢ စီၤအၢ်တၤၡါၡတၤကဲ စီၤပၤအဖၢမုၢ်န့ၣ်အထူအထံး.2  လၢစီၤဖံၤနဃၣ်အဖိခွါအကျါန့ၣ်စီၤက့ရၡိၣ်, လၢစီၤ အံသမၢ်အဖိခွါအကျါန့ၣ် စီၤဒၤနံးယ့လး, လၢစီၤဒၤဝံး
         အဖိခွါအကျါန့ၣ်စီၤဃးတူၣ်.3  လၢစီၤၡကါနယၤအဖိခွါအကျါန့ၣ်, လၢစီၤပၤရိာ်အ ဖိခွါအကျါန့ၣ်, မ့ၢ်စီၤစကၤရယၤ, ဒီးပှၤဂံၢ်ဝဲဒီးအီၤလၢ
         ပှၤပိာ်ခွါတကယၤယဲၢ်ဆံလၢအစၢၤအသွဲၣ်အကျါလီၤ.4  လၢပၤဃးမိၤအးအဖိခွါအကျါ, စီၤအ့လံၤဧ့နံၤ, စီၤ စရၤဃယၤအဖိခွါ, ဒီးပှၤပိာ်ခွါခံကယၤအိၣ်ဒီးအီၤလီၤ.5  လၢစီၤၡကါနယၤအဖိခွါအကျါ, စီၤယၤဃစအ့လး, ဒီးပှၤပိာ်ခွါသၢကယၤအိၣ်ဒီးအီၤလီၤ.6  လၢစီၤဧၤဒံၣ်အဖိခွါအကျါ, စီၤယိနၤသၣ်အဖိခွါစီၤဧ့ ဘ့း, ဒီးပှၤပိာ်ခွါယဲၢ်ဆံအိၣ်ဒီးအီၤလီၤ.7  ဒီးလၢစီၤဧ့ၤလၣ်အဖိခွါအကျါ, စီၤအသၤလယၤအ ဖိခွါစီၤယၡၤယါ, ဒီးပှၤပိာ်ခွါနွံဆံအိၣ်ဒီးအီၤလီၤ.8  ဒီးလၢစီၤၡဖးတယၤအဖိခွါအကျါ, စီၤမံၤက့လးအဖိ ခွါစီၤစဘၤဒယၤ, ဒီးပှၤပိာ်ခွါဃိးဆံအိၣ်ဒီးအီၤ,
         9  လၢစီၤ ယိအာ်အဖိခွါအကျါ, စီၤယဃံအ့လးအဖိခွါစီၤဧိၤဘါ ဒယၤ, ဒီးပှၤပိာ်ခွါခံကယၤတဆံဃိးဂၤအိၣ်ဒီးအီၤလီၤ.10  ဒီးလၢစီၤၡလိမံးအဖိခွါအကျါ, စီၤယိၤစံးဖယၤ အဖိ ခွါ, ဒီးပှၤပိာ်ခွါတကယၤဃုဆံအိၣ်ဒီးအီၤလီၤ.11  ဒီးလၢစီၤဘ့ဘဲၤအဖိခွါအကျါ, စီၤဘ့ဘဲၤအဖိခွါစီၤစ ကၤရယၤ, ဒီးပှၤပိာ်ခွါခံဆံဃိးဂၤအိၣ်ဒီးအီၤလီၤ.12  ဒီးလၢစီၤဧၤစကးအဖိခွါအကျါ, စီၤဟးကၤတၣ်အဖိ ခွါစီၤယိဃၤနၣ်, ဒီးပှၤပိာ်ခွါတကယၤဆံဆဲၣ်ဂၤအိၣ်ဒီး
         အီၤလီၤ.13  ဒီးလၢစီၤအဒိၤနံကၣ် အဖိခွါလၢခံတဖၣ်အကျါလၢ အမံၤမ့ၢ်စီၤအလံၤဖ့လံး, စီၤယယ့ၤအ့လး, ဒီးစီၤၡမါ
         ယၤ, ဒီးပှၤပိာ်ခွါဃုဆံအိၣ်ဒီးအီၤလီၤ.14  လၢစီၤဘံးကဝဲၤ အဖိခွါအကျါ, စီၤဧူသဲၤ, ဒီးစီၤစၤ ဘူ, ဒီးပှၤပိာ်ခွါနွံဆံအိၣ်ဒီးအီၤလီၤ.15  ဒီးယဒုးအိၣ်ဖှိၣ်ရိဖှိၣ်အီၤဖဲ ထံကျိနံၤလၢအယွၤလီၤ ဆူအၤဟဝၤ, ဒီးပအိၣ်လၢဒဲပူၤဖဲန့ၣ်သၢနံၤ,
         ဒီးယကွၢ် ပှၤဂီၢ်မုၢ်, ဒီးပှၤလုၢ်တၢ်အဒိၣ်, ဒီးယတထံၣ်ဘၣ်စီၤလ့ၤ ဝံအဖိခွါဖဲန့ၣ်နီတဂၤဘၣ်.16  ဒီးယမၢလီၤပှၤကိးန့ၢ်ပှၤအခိၣ်, စီၤအလၤဧစၢ်, စီၤ အရံၤအ့လး, စီၤၡမါယၤ, ဒီးစီၤအ့လနၤသၣ်,
         ဒီးယၤ ရံာ်, ဒီးစီၤအ့လနၤသၣ်, ဒီးစီၤနၤသၣ်, ဒီးစီၤစကၤရယၤ, ဒီးစီၤမရှူလၣ်, ဒီးပှၤလၢအသးဆးတဖၣ်,
         စီၤယိၤရံာ်, ဒီးစီၤအ့လနၤသၣ်လီၤ.17  ဒီးယမၢလီၤအီၤအိၣ်ဒီး တၢ်မၤလိာ်ဆူ တၢ်အခိၣ်စီၤ ဧံးဒိၤလၢတၢ်အလီၢ်ကၤစဖၤယၤအပူၤ, ဒီးပာ်တၢ်ကတိၤ
         လၢအထးခိၣ်လၢအဘၣ်စံးဘၣ်စီၤဧံးဒိၤ, ဒီးအဒီပုၢ်ဝဲၢ် ပှၤနသံနးဖိလၢတၢ်အလီၢ်ကၤစဖၤယၤအပူၤ, ဒ်သိးအက
         ဟဲစိာ်ပှၤမၤတၢ်အခ့အပှၤအတၢ်မၤလၢ ပကစၢ်အဟံၣ် အဂီၢ်လီၤ.18  ဒီးဒ်ပကစၢ်အစုဂ့ၤအိၣ်လၢပလိၤအသိးန့ၣ် ပှၤဟဲစိာ် ပှၤလၢအသးဆးလၢစီၤမၤဃလံအဖိခွါအကျါ, စီၤလ့ၤဝံ
         အဖိခွါ, စီၤအံၣ်စရ့လးအဖိခွါ, စီၤရှ့ၤရ့ဘယၤအိၣ်ဒီး အဖိခွါ, ဒီးအဒီပုၢ်ဝဲၢ်တဆံဃိးဂၤ,
         19  ဒီးစီၤဃၡၤဘယၤ, ဒီးစီၤယၡၤယါလၢစီၤမရၤရံၤအဖိခွါအကျါ, အဒီပုၢ်ဝဲၢ်, ဒီးအဖိခွါတဖၣ်အိၣ်ဒီးအီၤပှၤခံဆံ,
         20  ဒီးပှၤနသံနးဖိလၢ စီၤဒၤဝံး, ဒီးပဒိၣ်ဖးဒိၣ်တဖၣ်ပာ်ဝဲလၢအကမၤပှၤလ့ၤဝံ ဖိအကုၢ်အပှၤအတၢ်မၤန့ၣ်,
         ပှၤနသံနးဖိ အိၣ်ခံကယၤ ခံဆံလီၤ. အဝဲသ့ၣ်ခဲလၢာ်န့ၣ် ဘၣ်တၢ်ကိးထီၣ်အမံၤ လီၤ.21  ဒီးယကိးထီၣ် တၢ်ဒုၣ်တၢ်အီၣ်ဖဲ ထံမိၢ်ပှၢ်အၤဟဝၤ အနံၤဒ်သိးပကဆီၣ်လီၤပသးလၢယွၤအမဲာ်ညါ, ဒ်သိး
         ပကဃုကျဲအလိၤတဘိလၢအီၤလၢပဂီၢ်, ဒီးလၢပဖိဒံဖိ သၣ်အဂီၢ်, ဒီးလၢပတၢ်ဖိတၢ်လံၤခဲလၢာ်အဂီၢ်လီၤ.22  အဂ့ၢ်ဒ်အံၤ, ယဃ့စီၤပၤလၢပှၤသုးဖိတဖု, ဒီးကသ့ၣ် သုးဖိတဖၣ် ဒ်သိးအကမၤစၢၤ ပှၤထီဒါတၢ်အဒုၣ်အဒါ
         လၢကျဲဧိၤကပူၤဧိၤန့ၣ်ယမဲာ်ဆှးလီၤ. အဂ့ၢ်ဒ်အံၤ, ပက တိၤတၢ်ဒီးစီၤပၤဒီးပစံး, ပကစၢ်အစုအိၣ်ဝဲလၢကယဲၢ်ပှၤ
         လၢအဃုအီၤအလိၤခဲလၢာ်လၢတၢ်ဂ့ၤအဂီၢ်, ဒီးအစိအ ကမီၤဒီးအတၢ်သးထီၣ်ထီဒါ ကယဲၢ်ပှၤလၢအလဲၤသဒၣ်
         အီၤခဲလၢာ်လီၤ.23  ဒီးပဒုၣ်တၢ်အီၣ်, ဒီးပဃ့ကညးပကစၢ်လၢတၢ်န့ၣ်အ ဃိ, ဒီးတူၢ်လိာ်တၢ်ဃ့ကညးလၢပှၤလီၤ.24  ဒီးယနီၤဖး ပှၤလုၢ်တၢ်အဒိၣ်တဆံခံဂၤ, စီၤရှ့ၤရ့ဘ ယၤ, စီၤဃၡၤဘယၤ, ဒီးအဒီပုၢ်ဝဲၢ်ဆံဆဲၣ်ဂၤအိၣ်ဝဲဒီး
         အီၤလီၤ.25  ဒီးယစီၤဟ့ၣ်အီၤလၢကျိၣ်ဧိၤစ့ဧိၤ, ဒီးထူဧိၤလွဲဧိၤ, ဒီး တၢ်အဃၢၤအဃိၢ်, တၢ်မၤဘူၣ်လၢပကစၢ်အဟံၣ်လၢ
         စီၤပၤ, ဒီးအပှၤကူၣ်လိာ်အသး, ဒီးအပဒိၣ်ဖးဒိၣ်, ဒီး အံၣ်စရ့လးလၢအအိၣ်ဝဲခဲလၢာ်န့ၣ်မၤဘူၣ်တ့ၢ်ဝဲလီၤ.26  ယစီၤဟ့ၣ်စ့အကံကၢ် ဃုကယၤယဲၢ်ဆံလၢအစုပူၤ, ဒီးတၢ်အဃၢၤအဃိၢ်စ့အကံကၢ်တကယၤ, ဒီးထူအကံ ကၢ်တကယၤ,
         27  ဒီးသလၢထူအဖျၢၣ်ခံဆံလၢအလီၤတ ယၢၢ်အဒၤရံးတကထိ, ဒီးတၢ်အဃၢၤအဃိၢ် တိၢ်စီဂ့ၤ လၢအပှ့ၤဒိၣ်ဒ်သိးသိးဒီးထူခံဖျၢၣ်လီၤ.
         28  ဒီးယစံးဘၣ်အီၤ, သုမ့ၢ်တၢ်စီဆှံလၢယွၤအဂီၢ်, ဒီးတၢ်အဃၢၤအဃိၢ်မ့ၢ်တၢ်စီဆှံ, ဒီးကျိၣ်ဧိၤစ့ဧိၤ,
         ဒီးထူဧိၤလွဲဧိၤမ့ၢ်ဒၣ် တၢ်မၤဘူၣ်ယွၤသုပၢ်တဖၣ်အကစၢ်လီၤ.―29  ပၢၤအီၤ, ဒီးကွၢ်အီၤတုၤသုစီၤအီၤလၢ ပှၤလုၢ်တၢ်အဒိၣ် အခိၣ်, ဒီးပှၤလ့ၤဝံဖိ, ဒီးအံၣ်စရ့လးအပၢ်အခိၣ်တဖၣ်
         အမဲာ်ညါဖဲယရူၤၡလ့ၣ်လၢဒၢးတဖၣ် လၢယွၤအဟံၣ်ပူၤ န့ၣ်တက့ၢ်.30  ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိ ဟံးန့ၢ်ကျိၣ်ဧိၤစ့ ဧိၤ, ဒီးထူဧိၤလွဲဧိၤ, ဒီးတၢ်အဃၢၤအဃိၢ်ဒ်အလီၤတယၢၢ်
         အသိးဒ်သိး အကဟဲစိာ်ဝဲဆူယရူၤၡလ့ၣ်, ဆူပကစၢ် အဟံၣ်ပူၤလီၤ.31  ဒီးလၢလါအခီၣ်ထံးတလါထီၣ် တဆံခံနံၤတနံၤန့ၣ် ပဟးထီၣ်လၢထံအၤဟဝၤအနံၤ ဒ်သိးပကဟဲထီၣ်ဆူ ယရူၤၡလ့ၣ်အပူၤ,
         ဒီးပကစၢ်အစုအိၣ်ဝဲလၢပလိၤ, ဒီး မၤပူၤမၤဖျဲးပှၤလၢ တၢ်အဒုၣ်အဒါအစုပူၤ, ဒီးလၢပှၤလၢ အခိးခူသူၣ်လၢကျဲပူၤတဖၣ်အစုပူၤန့ၣ်လီၤ.32  ဒီးပဟဲတုၤလၢယရူၤၡလ့ၣ်အပူၤ, ဒီးအိၣ်ဖဲန့ၣ်သၢနံၤ လီၤ.
         33  ဒီးလွံၢ်နံၤတနံၤန့ၣ်ပှၤလုၢ်တၢ်အဒိၣ်စီၤဧူၤရံယၤအ ဖိခွါစီၤမရ့မိးစီၤထီၣ်ကျိၣ်ဧိၤစ့ဧိၤ,
         ဒီးထူဧိၤလွဲဧိၤ, ဒီးတၢ် အဃၢၤအဃိၢ်လၢပကစၢ်အဟံၣ်ပူၤ, ဒီးစီၤဖံၤနဃၣ်အ ဖိခွါစီၤအလၤဧစၢ်, ဒီးပှၤလ့ၤဝံဖိစီၤယ့ၤရှူအဖိခွါစီၤယိၤ
         စဘး, ဒီးစီၤဘံနူၤအဖိခွါစီၤနိဒယၤသ့ၣ်တဖၣ်န့ၣ် အိၣ် ဒီးအီၤလီၤ.
         34  ဂံၢ်ဝဲဒီးစီၤဝဲလၢကိးဖျၢၣ်ဒဲး, ဒီးအလီၤတ ယၢၢ်ခဲလၢာ်ကွဲးအသးလၢအကတီၢ်ဖဲန့ၣ်လီၤ.35  ပှၤလၢအဟဲက့ၤလၢတၢ်မၢကဲကုၢ်အပူၤ ပှၤတၢ်မၢကဲ ကုၢ်ဖိတဖၣ်န့ၣ် လုၢ်အံၣ်စရ့လးအကစၢ်လၢတၢ်လုၢ်မ့ၣ်
         အူ, ဂီၤဖံးဖါတဆံခံဒုလၢအံၣ်စရ့လးခဲလၢာ်အဂီၢ်, ဒီး သိဖါခွံဆံဃုဒု, သိဖိနွံဆံနွံဒု, မဲာ်တဲးလဲးဖါတဆံခံဒု
         လၢတၢ်လုၢ်တၢ်ဒဲးဘးအဂီၢ်လီၤ. တၢ်ခဲလၢာ်န့ၣ်မ့ၢ်တၢ် လုၢ်မ့ၣ်အူလၢယွၤအဂီၢ်လီၤ.36  ဒီးဟ့ၣ်စီၤပၤ အတၢ်မၤလိာ်လၢ စီၤပၤအပဒိၣ်ဖးဒိၣ် တဖၣ်, ဒီးလၢပဒိၣ်လၢထံမိၢ်ပှၢ်လၢအအံၤတခီ,
         ဒီးအ ဝဲသ့ၣ်ဒုးထီၣ်ဒုးထီပှၤဂီၢ်မုၢ်ဒီးယွၤအဟံၣ်လီၤ.
         
            

         
      

   
      
         9
၉91  တၢ်တဖၣ်န့ၣ်မၤအသးဝံၤဒီး, ပဒိၣ်ဖးဒိၣ်တဖၣ်ဟဲဝဲ ဆူယအိၣ်ဒီးစံးဝဲဒၣ်, အံၣ်စရ့လးအပှၤဂီၢ်မုၢ်,
         ဒီးပှၤလုၢ် တၢ်အဒိၣ်, ဒီးပှၤလ့ၤဝံဖိ တမၤလီၤမုၢ်လီၤဖးဘၣ်အသး ဒီးကီၢ်တဖၣ်အပှၤဂီၢ်မုၢ်ဘၣ်.
         မၤဝဲဒ်အတၢ်သးဘၣ်အၢ ဘၣ်ဃးဒီးပှၤကနၤဧၣ်ဖိ, ပှၤဃ့ၤသးဖိ, ပှၤပရးစၤဖိ, ပှၤ ယဘူၣ်ဖိ, ပှၤဧၣ်မိၣ်ဖိ,
         ပှၤမိၤအးဖိ, ပှၤအဲၤကူပတူးဖိ, ပှၤအမိၢ်ဖိအသိးန့ၣ်လီၤ.
         2  အဂ့ၢ်ဒ်အံၤ, ဟံးန့ၢ်ဝဲအဖိမုၣ် လၢအဂီၢ်ဒၣ်ဝဲ, ဒီးလၢအဖိခွါအဂီၢ်, ဒီးတၢ်အချံအသၣ် စီဆှံဃါဃုာ်အသးဒီး
         ကီၢ်တဖၣ်အပှၤဂီၢ်မုၢ်, ဒီးပဒိၣ် ဖးဒိၣ်တဖၣ်, ဒီးပဒိၣ်တဖၣ်အစုန့ၣ်အိၣ်အါတက့ၢ်လၢ တၢ်မၤကမၣ်အံၤအပူၤလီၤ.3  ဒီးတုၤယနၢ်ဟူတၢ်န့ၣ်ဒီး, ယဖှီယဆ့, ဒီးယယၣ်, ဒီးယထဲးကွံာ်ယခိၣ်သူ, ဒီးယခၣ်ဆူၣ်, ဒီးယဆ့ၣ်နီၤ
         ကမၢကမၣ်လီၤ.4  ဒီးပှၤလၢအကနိးကစုာ်လၢ အံၣ်စရ့လးအကစၢ်အ ကလုၢ်အမဲာ်ညါ, လၢပှၤလၢတၢ်မၢကဲကုၢ်အီၤအတၢ်က မၣ်အဃိခဲလၢာ်
         အိၣ်ဖှိၣ်ရိဖှိၣ်လၢယအိၣ်, ဒီးယဆ့ၣ် နီၤကမၢကမၣ်တုၤလီၤလၢမုၢ်ဟါအတၢ်လုၢ်လီၤ.5  ဒီးဖဲမုၢ်ဟါအတၢ်လုၢ်န့ၣ် ယဂဲၤဆၢထၢၣ်လၢယမၤနး မၤဖှီၣ်လီၤယသး, ဒီးယဖှီယဆ့, ဒီးယယၣ်, ဒီးယချံး
         လီၤယခီၣ်, ဒီးယသလၣ်ထီၣ်ယစုဆူ ယွၤယကစၢ်အ အိၣ်လီၤ.6  ဒီးယစံး, ယကစၢ်ဧၢ, ယကျ့ထီၣ်ယမဲာ်ဆူနအိၣ်န့ၣ် ယမဲာ်ဆှး, ဒီးယပာ်ဆှးယမဲာ်, ယကစၢ်ဧၢ, အဂ့ၢ်ဒ်
         အံၤ, ပတၢ်အၢတၢ်သီအါဝဲလၢပခိၣ်အဖီခိၣ်, ဒီးပတၢ် ကမၣ်ဒိၣ်ထီၣ်ဝဲဆူမူခိၣ်လီၤ.
         7  လၢပပၢ်အမုၢ်နံၤတဖၣ် တုၤမုၢ်မဆါတနံၤအံၤ ပအိၣ်လံလၢတၢ်မၤကမၣ်ဖးဒိၣ် အပူၤလီၤ. ဒီးမ့ၢ်လၢပတၢ်အၢတၢ်သီအဃိဒီး,
         ပဝဲဒၣ်, ပစီၤပၤ, ပပှၤလုၢ်တၢ်အဒိၣ်သ့ၣ်တဖၣ်ဘၣ်တၢ်ဟ့ၣ်လီၤ ကွံာ်လၢကီၢ်တဖၣ်အစီၤပၤအစုပူၤ
         လၢနးဧိၤဘီဧိၤ, လၢ တၢ်မၢကဲကုၢ်အပူၤ, ဒီးလၢတၢ်ကဲတၢ်ဂုာ်န့ၢ်, ဒီးလၢ တၢ်မဲာ်ဆှးဒ်လၢမုၢ်မဆါတနံၤအံၤအသိးန့ၣ်လီၤ.8  ဒီးခဲကနံၣ်အံၤတစိၢ်ဖိန့ၣ် ပဘၣ်တၢ်ဘျုးတၢ်ဖှိၣ်လၢ ယွၤပကစၢ်သတးဒီး, တၢ်ပာ်လီၤတဲာ်န့ၢ်ပှၤလၢတၢ်အိၣ်
         လီၤတဲာ်လၢအကပူၤဖျဲး, ဒီးတၢ်ဟ့ၣ်လီၤပှၤလၢထးပနဲာ် တဘိလၢအလီၢ်စီဆှံအပူၤ ဒ်သိးပကစၢ်ကမၤကပီၤထီၣ်
         ပမဲာ်, ဒီးမၤမူထီၣ်က့ၤပှၤတစဲးလၢပကဲကုၢ်အပူၤလီၤ.9  အဂ့ၢ်ဒ်အံၤ, ပမ့ၢ်ပှၤကုၢ်ဖိ, ဘၣ်ဆၣ်ဒီးပကစၢ်တလဲၤ သဒၣ်ဘၣ်ပှၤလၢပကဲကုၢ်အပူၤဘၣ်, ဒီးဒုးဘၣ်ပှၤလၢ
         တၢ်ဘျုးတၢ်ဖှိၣ်လၢ ပၤရၣ်အစီၤပၤတဖၣ်အမဲာ်ညါ, ဒ် သိးအကမၤမူထီၣ်က့ၤပှၤလၢ ပကသူၣ်ထီၣ်ပကစၢ်အ
         ဟံၣ်, ဒီးမၤက့ၤအတၢ်အိၣ်သယုၢ်, ဒီးဒ်သိးအကဟ့ၣ်လီၤ ပှၤလၢတၢ်ကရၢလၢယူဒၤဒီးလၢယရူၤၡလ့ၣ်န့ၣ်လီၤ.10  ဒီးခဲကနံၣ်အံၤ, ပကစၢ်ဧၢ, လၢတၢ်အံၤအလီၢ်ခံန့ၣ် ပကစံးဒ်လဲၣ်. အဂ့ၢ်ဒ်အံၤ, ပလဲၤသဒၣ်လံနတၢ်မၤလိာ်
         တဖၣ်,
         11  လၢနမၤလိာ်လၢနခ့နပှၤဝံတဖၣ်အစုပူၤ, ဒီးစံး, ထံဧိၤကီၢ်ဧိၤလၢ သုလဲၤမၤန့ၢ်အီၤန့ၣ် မ့ၢ်ကီၢ်တကဆှီ
         ဘၣ်တဘ့ၣ်လၢပှၤကီၢ်ဖိအတၢ်ဘၣ်အၢအဃိ, လၢအ တၢ်သးဘၣ်အၢအဃိ လၢအမၤပှဲၤထံဧိၤကီၢ်ဧိၤလၢထၣ် လၢခံဒီးအတၢ်တကဆှီဘၣ်န့ၣ်လီၤ.
         12  ဒီးခဲကနံၣ်အံၤ ဟ့ၣ်သုဖိမုၣ်လၢအဖိခွါ, ဒီးဟံးန့ၢ်အဖိမုၣ်လၢသုဖိခွါအ ဂီၢ်တဂ့ၤ. ဒီးအမုာ်အလၤမ့ၢ်ဂ့ၤ,
         အထူးအတီၤမ့ၢ်ဂ့ၤ, စိၤရီၤသုသုတဃုတဂ့ၤ, ဒ်သိးသုကဆူၣ်ထီၣ်, ဒီးအီၣ် ထံဧိၤကီၢ်ဧိၤအတၢ်ဂ့ၤ,
         ဒီးဟ့ၣ်သါအီၤလၢ သုဖိသုလံၤ လီၤစိၤလီၤထီအဂ့ၢ်လီၤ.13  ဒီးလၢတၢ်ဟဲလီၤဘၣ်ပလိၤခဲလၢာ် လၢပတၢ်မၤအၢ အဃိ, ဒီးလၢပမၤကမၣ်တၢ်ဖးဒိၣ်အဃိအလီၢ်ခံန့ၣ် (အ
         ဂ့ၢ်ဒ်အံၤ, နသိၣ်ဃီၣ်ပှၤဆံးန့ၢ်ပတၢ်ကမၣ်တက့ၢ်, ဒီး ဟ့ၣ်လီၤပှၤလၢတၢ်ပူၤဖျဲးဒ်အံၤသိး,)
         14  ပကလုၣ်သ့ၣ်ခါ ပတာ်ကဒီးနတၢ်မၤလိာ်, ဒီးဒီတံၤဒီသကိးဒီးပှၤဂီၢ်မုၢ် အိၣ်ဒီးတၢ်သးဘၣ်အၢတဖၣ်န့ၣ်ဒီး,
         နသးကထီၣ်ဘၣ် ပှၤတုၤနမၤလၢာ်ပှၤ, ဒီးတၢ်အိၣ်လီၤတဲာ်, ဒီးတၢ်ပူၤဖျဲး တအိၣ်လၢၤဘၣ်န့ၣ်တမ့ၢ်ဘၣ်ဧါ.15  ယွၤ, အံၣ်စရ့လးအကစၢ်ဧၢ, နမ့ၢ်တၢ်တီတၢ်လိၤလီၤ. အဂ့ၢ်ဒ်အံၤ, ပပူၤဖျဲးတၢ်ဒီး အိၣ်ဒံးဒ်လၢမုၢ်မဆါတနံၤ
         အံၤအသိးလီၤ. ကွၢ်ကွၢ်, ပအိၣ်လၢနမဲာ်ညါလၢပတၢ် ကမၣ်အပူၤလီၤ. အဂ့ၢ်ဒ်အံၤ, ပဆၢထၢၣ်လၢနမဲာ်ညါ
         လၢတၢ်န့ၣ်အဃိတသ့ဘၣ်.

၁၀101  ဒီးတုၤစီၤဧ့စြၤ ဘါထုကဖၣ်တၢ်, ဒီးတဲလီၤကျဲၤလီၤ တၢ်, ဒီးဟီၣ်ဝဲ, ဒီးတီၤလီၤကဒွံကျိာ်လၢယွၤအဟံၣ်အ
         မဲာ်ညါဒီး, ပှၤပိာ်ခွါ, ဒီးပှၤပိာ်မုၣ်, ဒီးဖိဒံဖိသၣ်, တၢ် အိၣ်ဖှိၣ်ဖးဒိၣ်, အိၣ်ဖှိၣ်ရိဖှိၣ်ဆူအအိၣ်လၢ
         အံၣ်စရ့လး အကျါလီၤ. အဂ့ၢ်ဒ်အံၤ, ပှၤဟီၣ်ဝဲနးနးကလဲာ်လီၤ.2  ဒီးစီၤယဃံအ့လးအဖိခွါ စီၤၡကါနယၤ လၢဧ့ၤလၣ် ဖိခွါအကျါတဂၤ, စံးဆၢတၢ်ဒီးစံးဘၣ်စီၤဧ့စြၤ, ပမၤက
         မၣ်ဘၣ်လံပကစၢ်, ဒီးပဟံးန့ၢ်လံပမါလၢပှၤတခီဘီမုၢ်ဖိ လၢထံဧိၤကီၢ်ဧိၤအပှၤဂီၢ်မုၢ်အကျါလီၤ.
         ဘၣ်ဆၣ်ဒီးတၢ် မုၢ်လၢ်လၢအံၣ်စရ့လးအပူၤ အိၣ်ဒံးဝဲလၢတၢ်တမံၤန့ၣ် အဂ့ၢ်လီၤ.
         3  အၢၣ်လီၤအီလီၤသကိးတၢ်ဒီးပကစၢ်လၢပ ကမၤလီၤဖှၣ် ပမါခဲလၢာ်န့ၣ်, ဒီးပှၤလၢအအိၣ်ဖျဲၣ်လၢ အီၤ,
         ဒ်ယကစၢ်, ဒီးပှၤလၢအကနိးကစုာ်လၢပကစၢ်အ တၢ်မၤလိာ်အမဲာ်ညါတဖၣ် ဟ့ၣ်ကူၣ်တၢ်အသိးန့ၣ်တ က့ၢ်.
         ဒီးမ်ပှၤမၤဝဲဒ်တၢ်သိၣ်တၢ်သီအသိးန့ၣ်တက့ၢ်.
         4  ဂဲၤ ဆၢထၢၣ်တက့ၢ်. အဂ့ၢ်ဒ်အံၤ, တၢ်အံၤတမံၤဘၣ်ဃးဒီး နၤ, ဒီးပကအိၣ်ဒီးနၤလီၤ. ပာ်ဆူၣ်နသး,
         ဒီးမၤတက့ၢ်.5  ဒီးစီၤဧ့စြၤဂဲၤဆၢထၢၣ်, ဒီးမၢပှၤလုၢ်တၢ်အဒိၣ်အခိၣ် တဖၣ်, ဒီးပှၤလ့ၤဝံဖိ, ဒီးအံၣ်စရ့လးခဲလၢာ်ဆိၣ်လီၤအ
         သးလၢအကမၤဝဲဒ်တၢ်ကတိၤတထံၣ်အသိးန့ၣ်လီၤ. ဒီး ဆိၣ်ဝဲလီၤ.6  ဒီးစီၤဧ့စြၤ ဂဲၤဆၢထၢၣ်လၢယွၤအဟံၣ်အမဲာ်ညါ, ဒီး လဲၤလၢစီၤအ့လယၤၡံာ်အဖိခွါစီၤယိဃၤနၣ်အဒၢးပူၤ,
         ဒီး ဟဲနုာ်ဖဲန့ၣ်, ဒီးတအီၣ်ဘၣ်ကိၣ်, တအီဘၣ်ထံဘၣ်. အဂ့ၢ်ဒ်အံၤ, သးအုးဝဲလၢ ပှၤလၢအဘၣ်တၢ်မၢကဲကုၢ်
         အီၤတဖၣ်အတၢ်ကမၣ်အဃိလီၤ.7  ဒီးကိးထီၣ်ဝဲလၢ ယူဒၤဒီဘ့ၣ်ညါအပူၤ, ဒီးယရူၤၡ လ့ၣ်ဒီဝ့ၢ်ညါအပူၤ, ဒီးလၢကယဲၢ်ပှၤတၢ်မၢကဲကုၢ်ဖိ
         ခဲ လၢာ်အကျါ, ဒ်သိးအကအိၣ်ဖှိၣ်ရိဖှိၣ်ဝဲလၢယရူၤၡလ့ၣ် အပူၤလီၤ.8  ဒီးဒ်ပဒိၣ်ဖးဒိၣ်, ဒီးပှၤသူၣ်က့သးပှၢ်ဟ့ၣ်ကူၣ်တၢ်အ သိးန့ၣ်, ပှၤလၢအတဟဲဘၣ်လၢသၢနံၤအတီၢ်ပူၤန့ၣ်က
         ဘၣ်လိးအစုလီၢ်အခီၣ်ခိၣ်ခဲလၢာ်, ဒီးအကစၢ်ဒၣ်ဝဲန့ၣ် ကဘၣ်တၢ်လီၤဖှၣ်ဒီး ပှၤတၢ်မၢကဲကုၢ်ဖိအတၢ်အိၣ်ဖှိၣ်
         န့ၣ်လီၤ.9  ဒီးယူဒၤ, ဒီးဘံၣ်ယၤမံၣ်အပှၤကညီခဲလၢာ် အိၣ်ဖှိၣ် ရိဖှိၣ်လၢယရူၤၡလ့ၣ်အပူၤ လၢသၢနံၤအတီၢ်ပူၤန့ၣ်လီၤ.
         မ့ၢ်လၢခွံလါတလါ, ဒီးလါထီၣ်အနံၤခံဆံ, ဒီးပှၤဂီၢ်မုၢ် ခဲလၢာ်ဆ့ၣ်နီၤလၢယွၤအဟံၣ်အကျဲပူၤ,
         ဒီးကနိးကစုာ် လၢတၢ်တမံၤန့ၣ်အဃိ, ဒီးလၢတၢ်ဟဲစူၤဖးဒိၣ်အဃိလီၤ.10  ဒီးပှၤလုၢ်တၢ်အဒိၣ်စီၤဧ့စြၤဆၢထၢၣ်, ဒီးစံးဘၣ်အီၤ, သုမၤကမၣ်လံတၢ်, ဒီးဟံးန့ၢ်လံသုမါလၢပှၤတခီဘီမုၢ်
         ဖိသတးဒီး, သုမၤအါထီၣ်လံ အံၣ်စရ့လးအတၢ်ကမၣ် လံ.
         11  ဒီးခဲကနံၣ်အံၤတဲလီၤကျဲၤလီၤတၢ်လၢ ယွၤသုပၢ်တ ဖၣ်အကစၢ်, ဒီးမၤတၢ်ဘၣ်အသး, ဒီးမၤလီၤဖှၣ်သုသး
         ဒီးကီၢ်အပှၤဂီၢ်မုၢ်, ဒီးသုမါပှၤတခီဘီမုၢ်ဖိန့ၣ်တက့ၢ်.12  ဒီးတၢ်အိၣ်ဖှိၣ်ခဲလၢာ်စံးဆၢတၢ်ဒီးစံးဝဲဒၣ်လၢ အက လုၢ်ဖးဒိၣ်, ဒ်နစံးတၢ်အသိးန့ၣ်ပကမၤလီၤ.
         13  ဘၣ်ဆၣ် ဒီးပှၤဂီၢ်မုၢ်အိၣ်အါဂၤ, ဒီးမ့ၢ်တၢ်ဟဲစူၤဖးဒိၣ်အဆၢအက တီၢ်, ဒီးပဆၢထၢၣ်လၢခိတသ့ဘၣ်.
         ဒီးတၢ်အံၤတမံၤ မ့ၢ်တၢ်မၤလၢတနံၤခံနံၤအဂီၢ်တမ့ၢ်ဘၣ်. အဂ့ၢ်ဒ်အံၤ, ပှၤ လၢအမၤကမၣ်တၢ်လၢတၢ်တမံၤအံၤမ့ၢ်အါဂၤလီၤ.
         14  ဒီး မ်တၢ်အိၣ်ဖှိၣ်ခဲလၢာ်အခိၣ်တဖၣ်အိၣ်ဝဲဆိးဝဲ, ဒီးပှၤလၢ အန့ၢ်မါလၢပှၤတခီဘီမုၢ်ဖိ လၢပဝ့ၢ်တဖၣ်အပူၤခဲလၢာ်,
         ဟဲဝဲလၢ တၢ်သ့ၣ်ဆၢဖးအကတီၢ်, ဒီးကယဲၢ်ဝ့ၢ်အပှၤ သူၣ်က့သးပှၢ်, ဒီးအပှၤစံၣ်ညီၣ်ကွီၢ်အိၣ်ဒီးအီၤတုၤပက
         စၢ်အသးထီၣ်ဆူၣ်လၢတၢ်တမံၤအံၤအဃိန့ၣ် ဃၣ်ကွံာ် လၢပအိၣ်တက့ၢ်.15  ထဲစီၤဧစၤအ့လးအဖိခွါ စီၤယိနၤသၣ်, ဒီးစီၤတံးက ဝၤအဖိခွါ စီၤယဃၤစယၤဘၣ်တၢ်မၢအီၤလၢ အကမၤ တၢ်တမံၤန့ၣ်,
         ဒီးစီၤမရှူလၣ်, ဒီးပှၤလ့ၤဝံဖိစီၤၡၤဘသဲၤ မၤစၢၤအီၤလီၤ.16  ဒီးပှၤတၢ်မၢကဲကုၢ်ဖိမၤဝဲဒ်န့ၣ်လီၤ. ဒီးပှၤလုၢ်တၢ်အ ဒိၣ်စီၤဧ့စြၤ, ဒီးပၢ်တဖၣ်အခိၣ်တဖၣ်
         ဒ်အပၢ်အဟံၣ်အ သိးန့ၣ်, ပှၤခဲလၢာ်လၢအမံၤတဖၣ်န့ၣ်ပှၤနီၤဖးအီၤ, ဒီး လၢလါဆံဆဲၣ်လါတလါထီၣ်တနံၤန့ၣ်
         ဆ့ၣ်နီၤဝဲဒ်သိး အကဃုတၢ်ဘၣ်ဃးဒီးတၢ်န့ၣ်တမံၤလီၤ.17  ဒီးတုၤလီၤလၢလါခီၣ်ထံး, လါထီၣ်တနံၤန့ၣ် မၤဝံၤ တၢ်ဒီးပှၤလၢအန့ၢ်မါလၢပှၤတခီဘီမုၢ်ဖိလီၤ.18  ဒီးလၢပှၤလုၢ်တၢ်အဒိၣ်အဖိခွါတဖၣ်အကျါ, ပှၤလၢ အန့ၢ်မါလၢပှၤတခီဘီမုၢ်ဖိ လၢစီၤယ့ၤရှူအဖိခွါအကျါ,
         စီၤယိၤစဒး, ဒီးအဒီပုၢ်ဝဲၢ်, စီၤမၤစ့ယၤ, ဒီးစီၤအလၤဧ စၢ်, ဒီးစီၤယၤရံာ်, ဒီးစီၤကဒါလယၤလီၤ.
         19  ဒီးဟ့ၣ်အစု လၢအကပာ်မၢ်အမါလီၤ. ဒီးအတၢ်ဒဲးဘးအိၣ်သတးဒီး, လုၢ်သိဖါတဒုလၢအတၢ်ကမၣ်အဃိလီၤ.20  ဒီးလၢစီၤအံးမ့ၢ်အဖိခွါအကျါ, စီၤဃနၤနံဒီးစီၤစဘၤ ဒယၤလီၤ.21  ဒီးလၢစီၤဃၤရံၣ် အဖိခွါအကျါ, စီၤမၤစ့ယၤ, ဒီးစီၤ အ့ၤလံယၤ, ဒီးစီၤၡမါယၤ, ဒီးစီၤယဃံအ့လး,
         ဒီးစီၤ ဧူးစံယါလီၤ.22  ဒီးလၢစီၤပၤၡဃူၢ်အဖိခွါအကျါ, စီၤအ့လံၤဧ့နံၤ, စီၤ မၤစ့ယၤ, စီၤယံးၡမၤဧ့လး, စီၤနၤသန့လး,
         စီၤယိစဘး, ဒီးစီၤအ့လၤစၤလီၤ.23  ဒီးလၢပှၤလ့ၤဝံဖိအကျါ, စီၤယိစဘး, ဒီးစီၤၡံမံၤ, ဒီး စီၤက့လယၤ (အဝဲဒၣ်မ့ၢ်စီၤက့လံၤတၤ,)
         စီၤပသၤဃ ယၤ, စီၤယူဒၤ, ဒီးစီၤအလၤဧစၢ်လီၤ.24  လၢပှၤသးဝံၣ်တၢ်ဖိအကျါ, စီၤအ့လယၤၡံာ်, ဒီးလၢ ပှၤပၢၤပဲတရီအကျါ, စီၤၡၤလူၣ်, ဒီးစီၤတ့လ့ၣ်,
         ဒီးစီၤ အူရံၤလီၤ.25  ဒီးလၢအံၣ်စရ့လးဖိအကျါ, လၢစီၤပၤရိာ်အဖိခွါအကျါ, စီၤရၤမယၤ, ဒီးစီၤယစံယၤ, ဒီးစီၤမၤလကံယၤ,
         ဒီးစီၤမံယမံၣ်, ဒီးစီၤအလၤဧစၢ်, ဒီးစီၤ မၤလကံယၤ, ဒီးစီၤဘနါယၤလီၤ.
         26  ဒီးလၢဧ့ၤလၣ်ဖိအ ကျါ, စီၤမးတၤနယၤ, ဒီးစီၤစကၤရယၤ, ဒီးစီၤယဃံအ့ လး, ဒီးစီၤဧၤဘ့းဒံ, ဒီးစီၤယရံမိး,
         ဒီးစီၤအ့ၤလံယၤလီၤ.―27  ဒီးလၢစီၤစးတူၤအဖိခွါအကျါ စီၤအ့လံၤဧ့နၤ, ဒီးစီၤအ့ လယၤၡံာ်, စီၤမးတၤနယၤ, ဒီးစီၤယရံမိး,
         ဒီးစီၤစၤဘး, ဒီး စီၤဧစံစၤလီၤ.
         28  လၢစီၤဘ့ဘဲၤအဖိခွါအကျါ, စီၤယိဃၤ နၣ်, စီၤဃနၤနယၤ, စီၤစးဘဲ, စီၤဧၤသလဲလီၤ.
         29  ဒီးလၢစီၤ ဘၤနံအဖိခွါအကျါ, စီၤမရှူလၣ်, စီၤမးလူး, ဒီးစီၤဧဒါ ယၤ, စီၤယၤရူာ်, ဒီးစီၤၡအၤလး,
         ဒီးစီၤရၤမိးလီၤ.
         30  ဒီးလၢ ပၤဃးမိၤအးဖိအကျါ, စီၤဧၤဒနၤ, ဒီးစီၤကလၤလး, စီၤဘ နါယၤ, စီၤမၤစ့ယၤ, စီၤမးတၤနယၤ, စီၤဘစၤလအ့လး,
         ဒီးစီၤဘံနူၤ, ဒီးစီၤမနၤရှ့ၤလီၤ.
         31  ဒီးလၢစီၤဃၤရံၣ်အဖိခွါ အကျါ, စီၤအလၤဧစၢ်, စီၤယၡံယၤ, စီၤမၤလကံယၤ, စီၤ ၡမါယၤ, စီၤစူၤမ့းအိၣ်,
         32  စီၤဘံၣ်ယၤမံၣ်, စီၤမးလူး, စီၤၡ မၤရယၤလီၤ.
         33  လၢစီၤဃၤရှူၣ်အဖိခွါအကျါ, စီၤမးတနဲ, စီၤမးတၤသါ, စီၤစၤဘး, စီၤအလံဖ့လး, စီၤယရ့မဲၤ, စီၤမ
         နၤရှ့ၤ, စီၤၡံးမံၤလီၤ.
         34  လၢစီၤဘၤနံအဖိခွါအကျါ, စီၤမၤဒဲ, စီၤဧၤမရၣ်, ဒီးစီၤအူၤအ့လး,
         35  စီၤဘနါယၤ, စီၤဘ့ဒယၤ, စီၤကးလူၤ,
         36  စီၤဝၤနယၤ, စီၤမရ့မိး, စီၤအ့လယၤၡံာ်,―
         37  စီၤမးတၤနယၤ, စီၤမးတနဲ, ဒီးစီၤယၤစၤ,―
         38  ဒီးစီၤဘၤ နံ, စီၤဘံနူၤ, စီၤၡံမံၤ,
         39  ဒီးစီၤၡလ့မယၤ, ဒီးစီၤနၤသၣ်, ဒီးစီၤ ဧဒါယၤ,
         40  -စီၤမၤကနၤဒဘဲ, စီၤၡၤရဲ,
         41  -စီၤဧစၤရ့လး, စီၤ ၡလ့မယၤ, စီၤၡမၤရယၤ,―
         42  စီၤၡၤလူၣ်, စီၤအမၤရယၤ, စီၤယိၤသးလီၤ.
         43  -လၢစီၤနဘိအဖိခွါအကျါ, စီၤယဃ့အ့လး, စီၤမးတံးသယၤ, စီၤစၤဘး, စီၤစဘံနၤ, စီၤယးဒဲ, ဒီးစီၤယိၤ
         အ့လး, စီၤဘနါယၤလီၤ.44  အဝဲသ့ၣ်ခဲလၢာ်န့ၣ်န့ၢ်မါလၢပှၤတခီဘီမုၢ်ဖိ, ဒီးပှၤလၢ အကျါအိၣ်ဝဲလၢ အမါဆံးစၢ်န့ၢ်အီၤလၢအဖိတဖၣ်လီၤ.လံာ်စီၤနဃ့မယၤ.လံာ်စီၤနဃ့မယၤ.လံာ်စီၤနဃ့မယၤ.

၁11  စီၤဃကါလယၤအဖိခွါ, စီၤနဃ့မယၤအတၢ်ကတိၤ ဒီးလၢအနံၣ်ပှဲၤထီၣ်ခံဆံနံၣ်တနံၣ်, လါကံးစလ့ၤအပူၤ
         န့ၣ်ယအိၣ်လၢနူၢ်ရှူၡၣ်အပူၤ,
         2  ဒီးတၢ်မၤအသးလၢယ ဒီပုၢ်ဝဲၢ်တဂၤ, စီၤဃနၤနံဟဲဝဲဒၣ်ဒီးပှၤကညီလၢယူဒၤဖိ အကျါတဖၣ်, ဒီးယသံကွၢ်အီၤလၢပှၤယူဒၤဖိလၢအပူၤ
         ဖျဲးတၢ်, လၢအအိၣ်လီၤတဲာ်လၢပှၤတၢ်မၢကဲကုၢ်အီၤအ ကျါအဂ့ၢ်အကျိၤ, ဒီးလၢယရူၤၡလ့ၣ်အဂ့ၢ်အကျိၤလီၤ.3  ဒီးစံးဘၣ်ယၤ, ပှၤအိၣ်လီၤတဲာ်လၢအအိၣ်လီၤတဲာ် လၢပှၤတၢ်မၢကဲကုၢ်အီၤအကျါန့ၣ် အိၣ်ဝဲလၢကီၢ်ပူၤဖဲ
         န့ၣ်, ဒီးဘၣ်တၢ်အၢဖးဒိၣ်, ဒီးတၢ်ဒုၣ်ဒွဲၣ်, ဒီးယရူၤ ၡလ့ၣ်အခိၣ်ဒူလီၤပှီၢ်လံ. ဒီးအတြဲၤတဖၣ်ဆူးထီၣ်ကွံာ်
         လံအသးလၢမ့ၣ်အူလံ.4  ဒီးတုၤယနၢ်ဟူတၢ်ကတိၤန့ၣ်ဒီး, တၢ်မၤအသးလၢ ယဆ့ၣ်နီၤ, ဒီးယဟီၣ်, ဒီးယသူၣ်အုးယသးအုးတၢ် အနံၤတဖၣ်,
         ဒီးယဒုၣ်တၢ်အီၣ်, ဒီးယဘါထုကဖၣ်တၢ် လၢမူခိၣ်အကစၢ်အမဲာ်ညါလီၤ.5  ဒီးယစံး, ယဃ့ကညးနၤ, မူခိၣ်အကစၢ်, ကစၢ်ဖးဒိၣ်, ဒီးတၢ်ပျံၤအလီၢ် လၢအတိၢ်န့ၢ်တၢ်အၢၣ်လီၤအီလီၤ,
         ဒီး တၢ်ဘျုးတၢ်ဖှိၣ်လၢပှၤလၢအအဲၣ်အီၤ, ဒီးတိၢ်န့ၢ်အတၢ် မၤလိာ်တဖၣ်တဂၤဧၢ,
         6  မ်နဒိးနနၢ်, ဒီးအိးထီၣ်နမဲာ်ဒ် သိးနကဒိကနၣ်နခ့နပှၤ အတၢ်ထုကဖၣ်လၢယဘါထု ကဖၣ်လၢနမဲာ်ညါ,
         လၢမုၢ်ဆါဆဲးလၢမုၢ်နၤလၢနခ့န ပှၤအံၣ်စရ့လးဖိအဂီၢ်, လၢယတဲလီၤကျဲၤလီၤပှၤအံၣ်စ ရ့လးဖိအတၢ်ကမၣ်လၢ
         အမၤကမၣ်ဘၣ်နၤအဖၢမုၢ်တ က့ၢ်. မ့ၢ်မးယၤ, ဒီးယပၢ်အပှၤဟံၣ်ဖိမၤကမၣ်လံတၢ်လံ.7  ပမၤဘၣ်နၤလၢပှၤဟးဂီၤဖိအတၢ်မၤ, ဒီးတၢ်မၤလိာ်, ဒီးတၢ်သိၣ်တၢ်သီ, ဒီးတၢ်စံၣ်ညီၣ်လၢနမၤလိာ်နခ့နပှၤ
         စီၤမိၤရှ့န့ၣ်ပတမၤဘၣ်ပဝဲဘၣ်.
         8  ယဃ့ကညးနၤ, သ့ၣ် နီၣ်ထီၣ်က့ၤတၢ်ကတိၤလၢနမၤလိာ်နခ့နပှၤစီၤမိၤရှ့, ဒီး နစံး, သုမ့ၢ်မၤကမၣ်တၢ်ဒီး,
         ယကမၤလီၤပြံလီၤပြါသု လၢပှၤကလုာ်တဖၣ်အကျါ,
         9  ဒီးသုမ့ၢ်ဃၣ်သုသးဆူ ယအိၣ်, ဒီးတိၢ်န့ၢ်ယတၢ်မၤလိာ်, ဒီးမၤအီၤဒီး, ပှၤဘၣ် တၢ်ဟီထီၣ်ကွံာ်အီၤဆူ
         မူခိၣ်အကတၢၢ်န့ၣ် မ့ၢ်အိၣ်ဝဲ ဘၣ်ဆၣ်ဒီး, ယကထၢဖှိၣ်အီၤဖဲန့ၣ်, ဒီးစိာ်ထီၣ်အီၤဆူ တၢ်အလီၢ်ဖဲယဃုထၢပာ်ယမံၤလီၤ.
         10  ဒီးအဝဲသ့ၣ်တ ဖၣ်န့ၣ်မ့ၢ်နခ့နပှၤ, ဒီးနပှၤဂီၢ်မုၢ်လၢနပှ့ၤက့ၤအီၤလၢန စိဒိၣ်နကမီၤထီ, ဒီးလၢနစုဆူၣ်လီၤ.11  ကစၢ်ဧၢ, ယဃ့ကညးနၤ, မ်နနၢ်တူၢ်လိာ်နခ့နပှၤအ တၢ်ထုကဖၣ်, ဒီးနခ့နပှၤတဖၣ်အတၢ်ထုကဖၣ်လၢအ ဆၢပျံၤနမံၤတက့ၢ်.
         ဒီးဒုးဘီၣ်ထီၣ်ညီထီၣ်နခ့နပှၤလၢ မုၢ်မဆါတနံၤအံၤ, ယဃ့ကညးနၤ, ဒီးဟ့ၣ်လီၤအီၤလၢ တၢ်ဘျုးတၢ်ဖှိၣ်လၢ
         ပှၤကညီတဂၤအံၤ အမဲာ်ညါတ က့ၢ်. ဒီးယမ့ၢ်ပှၤစိာ်လီခီအီတၢ်လၢစီၤပၤအဂီၢ်လီၤ.

၂21  ဒီးလၢစီၤပၤအၢ်တၤၡါၡတၤအနံၣ်ပှဲၤထီၣ် ခံဆံနံၣ်တ နံၣ်, လါနံစၣ်အပူၤန့ၣ်တၢ်မၤအသးလၢ စပံးထံအိၣ်ဝဲ
         လၢအမဲာ်ညါ, ဒီးယဟံးထီၣ်စပံးထံ, ဒီးယဟ့ၣ်အီၤလၢ စီၤပၤန့ၣ်လီၤ. ဒီးယမဲာ်တလီၤသပှၢ်တ့ၢ် လၢအမဲာ်ညါ
         နီတဘျီဘၣ်.2  ဒီးစီၤပၤစံးဘၣ်ယၤ, နမဲာ်လီၤသပှၢ် မ့ၢ်အဘၣ်မနုၤ လဲၣ်. ဒီးနတဆါဘၣ်. တၢ်အံၤတမ့ၢ်ဘၣ်တၢ်ဂၤဘၣ်,
         မ့ၢ်တၢ်သူၣ်အုးသးအုးလီၤ. ဒီးယပျံၤတၢ်ဒိၣ်ဒိၣ်ကလဲာ် လီၤ.3  ဒီးယစံးဘၣ်စီၤပၤ, မ်စီၤပၤမူဝဲ လီၤထူလီၤယိာ်တ က့ၢ်. လၢဝ့ၢ်တဖျၢၣ်, ယပၢ်အသွၣ်ခိၣ်အလီၢ်အိၣ်သယုၢ်,
         ဒီးအတြဲၤတဖၣ် ဘၣ်တၢ်ဆူးကွံာ်အီၤလၢမ့ၣ်အူန့ၣ်ဒီး, ယမဲာ်တလီၤသပှၢ်ဘၣ်မ့ၢ်အဘၣ်မနုၤလဲၣ်.4  ဒီးစီၤပၤစံးဘၣ်ယၤ, နဃ့ကညးတၢ်လၢ မနုၤတမံၤ လဲၣ်. တုၤနုၤတစုယဘါထုကဖၣ်မူခိၣ်အကစၢ်လီၤ.5  ဒီးယစံးဘၣ်စီၤပၤ, မ့ၢ်ဘၣ်စီၤပၤအသး, ဒီးနခ့နပှၤ မ့ၢ်ဘၣ်တၢ်ဘျုးတၢ်ဖှိၣ် လၢနမဲာ်ညါဒီး,
         မ်နမၢလီၤယၤ ဆူယူဒၤ, ဆူယပၢ်တဖၣ်အသွၣ်ခိၣ်အဝ့ၢ်ပူၤ, ဒ်သိးယ ကတ့က့ၤအီၤတက့ၢ်.6  ဒီးစီၤပၤစံးဘၣ်ယၤ, (ဒီးနီၢ်ပၤမုၣ်ဆ့ၣ်နီၤလၢအဃၢၤ န့ၣ်,) နလဲၤတၢ်နကအိၣ်ဆံးယံာ်လဲၣ်, ဒီးနကဟဲက့ၤ
         အကတီၢ်ဖဲလဲၣ်. ဒီးဘၣ်စီၤပၤအသး လၢအကမၢလီၤ ယၤ, ဒီးယသ့ၣ်ဆၢဖးကတီၢ်လၢအဂီၢ်လီၤ.7  ဒီးယစံးဘၣ်စီၤပၤ, မ့ၢ်ဘၣ်စီၤပၤအသးဒီး, မ်ပှၤဟ့ၣ် ယၤလၢလံာ်လၢ ပဒိၣ်ဖးဒိၣ်လၢထံမိၢ်ပှၢ်ဝၢ်ဘးခီတဖၣ်
         အဂီၢ်, ဒ်သိးအကဒုးလဲၤခီဂာ်ယၤတုၤယတုၤလၢယူဒၤ အပူၤ,
         8  ဒီးလံာ်တဘ့ၣ်လၢပှၤပၢၤစီၤပၤအသ့ၣ်ပှၢ်, စီၤ အၤစာ်အဂီၢ်, ဒ်သိးအကဟ့ၣ်ယၤလၢသ့ၣ်လၢတိာ်အ ကျဲစၢၤထူၣ်တဖၣ်အဂီၢ်
         လၢအအိၣ်လၢဟံၣ်အဃၢၤန့ၣ်, ဒီးလၢဝ့ၢ်ခိၣ်ဒူအဂီၢ်, ဒီးလၢဟံၣ်လၢယကလဲၤနုာ်လၢ အပူၤအဂီၢ်န့ၣ်တက့ၢ်.
         ဒီးစီၤပၤဟ့ၣ်လီၤယၤလၢတၢ်, ဒ် ယကစၢ်အစုဂ့ၤအိၣ်ဝဲလၢယလိၤအသိးန့ၣ်လီၤ.9  ဒီးယဟဲဆူပဒိၣ်ဖးဒိၣ် လၢထံမိၢ်ပှၢ်ဝၢ်ဘးခီတဖၣ်အ အိၣ်, ဒီးယဟ့ၣ်အီၤလၢစီၤပၤအလံာ်လီၤ. (ဒီးစီၤပၤမၢ
         တ့ၢ်ပှၤသုးဖိအခိၣ်, ဒီးပှၤကသ့ၣ်သုးဖိသ့ၣ်တဖၣ်လဲၤဒီး ယၤလီၤ.)10  ဒီးတုၤ ပှၤဃိရၣ်ဒီး စီၤစၤနဘၤလး, ဒီးပှၤဧၣ်မိၣ်ဖိ, တၢ်အခ့အပှၤစီၤတိၤဘံယၤနၢ်ဟူဝဲဒီး, လၢပှၤတဂၤဟဲ
         ဃုပှၤအံၣ်စရ့လးဖိ အတၢ်ဂ့ၤန့ၣ် မ့ၢ်တၢ်အၢလၢအမဲာ် ညါဒိၣ်မးလီၤ. ဒီးယဟဲဆူယရူၤၡလ့ၣ်, ဒီးယအိၣ်ဖဲန့ၣ်သၢနံၤလီၤ.12  ဒီးယဂဲၤဆၢထၢၣ်လၢမုၢ်နၤ, ဒီးပှၤစှၤဂၤအိၣ်ဝဲဒီးယၤ, ဒီး ယတစံးဘၣ်ပှၤကညီလၢ တၢ်လၢယွၤပာ်လၢယသးကံၢ်
         ပူၤလၢယကမၤလၢယရူၤၡလ့ၣ်အပူၤန့ၣ်ဘၣ်. ဒီးမ့တ မ့ၢ်ဘၣ် ဆၣ်ဖိကီၢ်ဖိလၢယဒိးအီၤတဒုန့ၣ် ဆၣ်ဖိကီၢ်ဖိ
         အဂၤတအိၣ်ဘၣ်ဒီးယၤဘၣ်.
         13  ဒီးယဟးထီၣ်လၢမုၢ်နၤလၢ ကစၢၢ်ကဆူးအပဲတရီဆူထံထီၣ်ပၢၢ်ပယိၤအမဲာ်ညါ, ဒီးဆူတၢ်အ့ၣ်အပဲတရီ,
         ဒီးယကွၢ် ယရူၤၡလ့ၣ်အခိၣ်ဒူလၢအလီၤပှီၢ်ဝဲ, ဒီးအပဲတရီတဖၣ်လၢအဘၣ်တၢ်ဆူးထီၣ်ကွံာ်အီၤလၢမ့ၣ်အူ,―14  ဒီးယလဲၤဆူထံထီၣ်ပၢၢ်အပဲတရီ, ဒီးဆူစီၤပၤအနိၣ်တ ပူၤလီၤ. ဒီးဒ်သိးဆၣ်ဖိကီၢ်ဖိလၢအအိၣ်လၢယဖီလာ်တ
         ဒုကခီဂာ်တၢ်န့ၣ်အလီၢ်တအိၣ်ဘၣ်.15  ဒီးယလဲၤထီၣ်လၢ မုၢ်နၤလၢထံကျိဖိအဃၢၤ, ဒီးကွၢ် ဝ့ၢ်ခိၣ်ဒူန့ၣ်, ဒီးယဃၣ်ကဒါက့ၤ, ဒီးလဲၤနုာ်ကစၢၢ်က
         ဆူးအပဲတရီပူၤ, ဒီးဟဲက့ၤကဒါက့ၤလီၤ.16  ဒီးယလဲၤဆူလဲၣ်ဆူလဲၣ်, ယမၤဒ်လဲၣ်ဒ်လဲၣ်န့ၣ်ပဒိၣ် တဖၣ်တသ့ၣ်ညါဘၣ်. ဒီးပှၤယူဒၤဖိဂ့ၤ, ပှၤလုၢ်တၢ်အ
         ဒိၣ်ဂ့ၤ, ပှၤအိၣ်ဖျဲၣ်ပဒိၣ်ဂ့ၤ, ပဒိၣ်ဂ့ၤ, ပှၤအိၣ်လီၤတဲာ် လၢအမၤတၢ်မၤဂ့ၤ, ယတစံးဘၣ်တဲဘၣ်ဒံးဘၣ်တၢ်လၢ
         အီၤဘၣ်.17  တုၤနုၤတစုယစံးဘၣ်အီၤ, သုထံၣ်တၢ်ကိၢ်တၢ်ဂီၤလၢ ပအိၣ်လၢအပူၤလီၤ. ယရူၤၡလ့ၣ်အိၣ်သယုၢ်လံ.
         ဒီးအပဲ တရီဘၣ်တၢ်ဆူးထီၣ်ကွံာ်အီၤလၢမ့ၣ်အူလံ. ဟဲ, မၤထီၣ် သကိး ယရူၤၡလ့ၣ်အခိၣ်ဒူ, ဒ်သိးပသုတကဲလၢၤတၢ်
         ဒုၣ်ဒွဲၣ်အလီၢ်တဂ့ၤန့ၣ်တက့ၢ်.18  ဒီးယစံးဘၣ်တဲဘၣ်အီၤလၢ ယွၤအစုအိၣ်ဝဲလၢ ယ လိၤလၢတၢ်ဂ့ၤအဂီၢ်, ဒီးတၢ်ကတိၤလၢစီၤပၤစံးဘၣ်ယၤ
         စ့ၢ်ကီးလီၤ. ဒီးအဝဲသ့ၣ်တဖၣ်န့ၣ်စံးဝဲဒၣ်, ဂဲၤဆၢထၢၣ် ဒီးမၤသကိးတၢ်တက့ၢ်. ဒီးပာ်ဆူၣ်ထီၣ်အစုလၢတၢ်ဂ့ၤ
         အဂီၢ်လီၤ.19  ဒီးတုၤပှၤဃိရၣ်ဖိစီၤစၤနဘၤလး, ဒီးပှၤဧၣ်မိၣ်ဖိ, တၢ် အခ့အပှၤစီၤတိၤဘံယၤ, ဒီးပှၤဧ့ရ့းဖိစီၤက့ၤရှ့ၣ်
         နၢ်ဟူဝဲ ဒီး, နံၤဘၣ်ဖၣ်လဲပှၤ, ဒီးမၤတရီတပါပှၤ, ဒီးစံးဝဲဒၣ်, တၢ်လၢသုကမၤန့ၣ်မ့ၢ်မနုၤတမံၤလဲၣ်.
         သုကပူထီၣ်စီၤ ပၤစ့ၢ်ကီးဧါ.20  ဒီးယစံးဆၢတၢ်လၢအီၤ, ဒီးယစံးဘၣ်အီၤ, မူခိၣ်အ ကစၢ်ကဒုးဘီၣ်ထီၣ်ညီထီၣ်ပှၤ, ဒီးပဝဲဒၣ်, အခ့အပှၤ,
         ပကဂဲၤဆၢထၢၣ်, ဒီးမၤတၢ်လီၤ. မ့မ့ၢ်သုဝဲဒၣ်န့ၣ်သုဂီၢ် မ့ၢ်ဂ့ၤ, သုတီသုလိၤအဂ့ၢ်မ့ၢ်ဂ့ၤ,
         တၢ်ဒုးသ့ၣ်နီၣ်ထီၣ်က့ၤ သုမ့ၢ်ဂ့ၤ, တအိၣ်ဘၣ်လၢယရူၤၡလ့ၣ်အပူၤဘၣ်.
         
            

         
      

   
      
         3
၃31  ဒီးပှၤလုၢ်တၢ်အခိၣ်စီၤအ့လယၤၡံာ် ဂဲၤဆၢထၢၣ်အိၣ် ဒီးအဒီပုၢ်ဝဲၢ်ပှၤလုၢ်တၢ်အဒိၣ်, ဒီးမၤထီၣ်ပဲတရီသိ,
         ဒီး မၤစီဆှံဝဲ, ဒီးသူၣ်ထီၣ်အတြဲၤ, ဒီးမၤစီဆှံဝဲပၢၢ်လၢတၢး ထီမ့ၤအၤ, ပၢၢ်လၢတၢးထီဃနၤန့လးလီၤ.2  ဒီးလၢအစုန့ၣ် ယရံၤဃိအပှၤကညီမၤထီၣ်တၢ်လီၤ. ဒီးလၢအစုန့ၣ် စီၤအံၤမရံအဖိခွါ စီၤစးကူၢ်မၤထီၣ်တၢ်
         လီၤ.3  ဒီးပဲတရီညၣ်န့ၣ် စီၤဟးစနုၤအၤအဖိခွါတဖၣ်မၤထီၣ် ဝဲလီၤ. အဝဲသ့ၣ်ပာ်လီၤအကျိၤ, ဒီးမၤထီၣ်အတြဲၤ,
         ဒီး အနီၣ်ဝံာ်စဲ, ဒီးအနီၣ်ဘိလီၤ.4  ဒီးလၢအစုန့ၣ် စီၤကိစးအဖိခွါ, စီၤအူၤရံယၤအဖိခွါ, စီၤမရ့မိးတဂၤမၤထီၣ်က့ၤဝဲလီၤ. ဒီးလၢအစုန့ၣ်စီၤမရှ့စ
         ဘ့လးအဖိခွါစီၤဘရ့ကံယၤအဖိခွါ စီၤမရှူလၣ်တဂၤမၤ က့ၤဝဲလီၤ. ဒီးလၢအစုန့ၣ်စီၤဘနါအဖိခွါစီၤစၤဒိးမၤက့ၤ
         ဝဲလီၤ.5  ဒီးလၢအစုန့ၣ် ပှၤတကိၤဖိမၤက့ၤဝဲလီၤ. မ့မ့ၢ်ပှၤအိၣ် ဒီးအကဟုကညီၢ်တဖၣ်န့ၣ် တပာ်ဘၣ်အကိာ်လၢအ
         ကစၢ်အတၢ်မၤဘၣ်.6  ဒီးပဲတရီလီၢ်လံၤတဘ့ၣ်န့ၣ် စီၤပၤစ့ၤအဖိခွါစီၤယဟိ ယဒါ, ဒီးစီၤဘစိဒယၤအဖိခွါစီၤမရှူလၣ်မၤက့ၤဝဲ,
         ဒီး ပာ်လီၤအကျိၤ, ဒီးမၤထီၣ်အတြဲၤ, ဒီးအနီၣ်ဝံာ်စဲ, ဒီး အနီၣ်ဘိလီၤ.7  ဒီးလၢအစုန့ၣ်ပှၤကံးဘိၣ်ဖိ, စီၤမလၤတယၤ, ဒီးပှၤ မ့ၤရိနိၤသးဖိစီၤယၤဒိၣ်, ကံးဘိၣ်ဒီးမံးစပၤ
         အပှၤကညီ န့ၣ်မၤက့ၤဝဲပၢၢ်လၢ ပဒိၣ်ဖးဒိၣ်လၢထံမိၢ်ပှၢ်လၢအအံၤ တခီတဂၤအလီၢ်ပစိာ်န့ၣ်လီၤ.8  လၢအစုန့ၣ် စီၤဃၤရဟယၤအဖိခွါ စီၤဧူးစံၤအ့လး လၢပှၤပိာ်ထူဖိအကျါတဂၤမၤက့ၤဝဲလီၤ. ဒီးလၢအစုန့ၣ်
         ပှၤမၤဃါဃုာ်ကသံၣ်တဂၤ အဖိခွါစီၤဃနၤနယၤ မၤ က့ၤဝဲလီၤ. မၤဒၣ်ပၢၢ်လၢယရူၤၡလ့ၣ် အခိၣ်ဒူဖးလဲၢ်န့ၣ်
         လီၤ.9  ဒီးလၢအစုန့ၣ်ဖးဖီယရူၤၡလ့ၣ် အပဒိၣ်ဖးဒိၣ်စီၤဃူၢ် အဖိခွါစီၤရဖါယၤမၤက့ၤဝဲလီၤ.10  ဒီးလၢအစုန့ၣ်စီၤဃရူမာ်အဖိခွါ စီၤယဒံၤယၤမၤက့ၤ ဝဲသဃီၤဒီးအဟံၣ်လီၤ. ဒီးလၢအစုန့ၣ် စီၤဃၡၤဘံယၤ
         အဖိခွါစီၤဃးတူၣ်မၤက့ၤဝဲလီၤ.11  ဒီးစီၤဃၤရံၣ်အဖိခွါ စီၤမၤလကံယၤ, ဒီးစီၤပၤဃးမိၤ အးအဖိခွါစီၤဃၤရူာ်မၤက့ၤတကူာ်ဒၣ်, ဒီးဖၣ်ကပူၤအ
         တၢးထီလီၤ.12  ဒီးလၢအစုန့ၣ်ဖးဖီယရူၤၡလ့ၣ် အပဒိၣ်ဖးဒိၣ်စီၤဟး လိဃ့ၣ်အဖိခွါ စီၤၡၤလူၣ်, ဒီးအဖိမုၣ်တဖၣ်
         မၤက့ၤဝဲ လီၤ.13  ဒီးပဲတရီကစၢၢ်ကဆူးန့ၣ်စီၤဃၤနူၣ်, ဒီးပှၤအိၣ်ဝဲဆိး ဝဲလၢစါနိၤတဖၣ်မၤက့ၤဝဲ, ဒီးမၤထီၣ်အတြဲၤ,
         အနီၣ်ဝံာ် စဲ, ဒီးအနီၣ်ဘိ, ဒီးတၢ်ခိၣ်ဒူအပျၢ်တကထိပၢၢ်လၢ ပဲ တရီတၢ်အ့ၣ်လီၤ.14  ဒီးဘ့ၤသဟးကၤရ့ၣ်တခီအပဒိၣ်ဖးဒိၣ်, စီၤရ့ကးအ ဖိခွါစီၤမၤလကံယၤမၤက့ၤပဲတရီတၢ်အ့ၣ်လီၤ. အဝဲဒၣ်
         သူၣ်ဝဲ, ဒီးမၤထီၣ်အတြဲၤအနီၣ်ဝံာ်စဲ, ဒီးအနီၣ်ဘိလီၤ.15  ဒီးပှၤမံးစပၤအပဒိၣ်ဖးဒိၣ် စီၤကိးလဃိစ့ၤအဖိခွါစီၤ ၡၤလူၣ် မၤက့ၤပဲတရီထံထီၣ်ပၢၢ်လီၤ. အဝဲဒၣ်သူၣ်ဝဲ,
         ဒီး မၤဝဲအခိၣ်, ဒီးမၤထီၣ်အတြဲၤ, အနီၣ်ဝံာ်စဲ, ဒီးအနီၣ်ဘိ, ဒီးနိၣ်ၡံလိၤအဒူၣ် လၢစီၤပၤအတၤသၣ်အလီၢ်အဃၢၤ,
         ဒီးပၢၢ်လၢဃီလၢအလဲၤလီၤလၢစီၤဒၤဝံးအဝ့ၢ်ပူၤန့ၣ်လီၤ.16  လၢအလီၢ်ခံန့ၣ် ဖးဖီဘ့ၤသစူၢ်အပဒိၣ်ဖးဒိၣ် စီၤဧၤစ ဘူးအဖိခွါစီၤနဃ့မယၤ မၤက့ၤဝဲပၢၢ်လၢတၢ်အလီၢ်အိၣ်
         သဃီၤဒီးစီၤဒၤဝံးအသွၣ်ခိၣ်တဖၣ်, ဒီးပၢၢ်လၢကမါလၢ ပှၤမၤဝဲ, ဒီးပၢၢ်လၢပှၤအဆူၣ်တဖၣ်အဟံၣ်လီၤ.17  လၢအလီၢ်ခံန့ၣ် ပှၤလ့ၤဝံဖိစီၤဘၤနံအဖိခွါ စီၤရဃူၣ် မၤက့ၤဝဲလီၤ. လၢအစုန့ၣ်ဖးဖီ ကံလၤအပဒိၣ်ဖးဒိၣ်,
         စီၤဃၡၤဘယၤမၤက့ၤတၢ်လၢအလီၢ်ပူၤလီၤ.18  လၢအလီၢ်ခံန့ၣ် အဒီပုၢ်ဝဲၢ်ဖးဖီကံလၤအပဒိၣ်ဖးဒိၣ်, စီၤဃ့နါဒးအဖိခွါစီၤဘၤဝဲၤမၤက့ၤဝဲလီၤ.19  ဒီးလၢအစုန့ၣ် မံးစပၤအပဒိၣ်ဖးဒိၣ်, စီၤယ့ၤရှူအဖိခွါ စီၤဧ့စ့ၢ်မၤက့ၤတကူာ် အိၣ်သဃီၤဒီး
         တၢ်လဲၤထီၣ်ဆူပှၤ သုးဖိအစုကဝဲၤအဟံၣ်ဖဲတၢ်အနၢၣ်န့ၣ်လီၤ.20  လၢအလီၢ်ခံန့ၣ် စီၤစးဘဲအဖိခွါစီၤဘၤရူးမၤက့ၤဆူၣ် ဆူၣ်တကူာ်, လၢတၢ်အနၢၢ်ပၢၢ်လၢပှၤလုၢ်တၢ်အခိၣ်စီၤ
         အ့လယၤၡံာ်အဟံၣ်အကျဲစၢၤလီၤ.21  လၢအလီၢ်ခံန့ၣ်စီၤကိစးအဖိခွါ, စီၤဧူၤရံယၤအဖိခွါ, စီၤမရ့မိးအဖိခွါ မၤက့ၤတကူာ်လၢစီၤအ့လယၤၡံာ်
         အ ဟံၣ်အကျဲစၢၤပၢၢ်လၢ စီၤအ့လယၤၡံာ်အဟံၣ်အကတၢၢ် လီၤ.22  လၢအလီၢ်ခံန့ၣ်ပှၤလုၢ်တၢ်အဒိၣ်တဖၣ်, တၢ်ပၢၤခိၣ် အပှၤကညီမၤက့ၤဝဲလီၤ.23  လၢအလီၢ်ခံန့ၣ်စီၤဘံၣ်ယၤမံၣ်, ဒီးစီၤဃၤရှူာ်မၤက့ၤ ဝဲသဃီၤဒီးအဟံၣ်လီၤ. လၢအလီၢ်ခံန့ၣ်စီၤဧနၤနယၤအ
         ဖိခွါ, စီၤမၤစ့ယၤအဖိခွါ, စီၤဧစၤရယၤတဂၤမၤက့ၤဝဲလၢ အဟံၣ်အဃၢၤလီၤ.24  လၢအလီၢ်ခံန့ၣ်စီၤဃ့နါဒးအဖိခွါ စီၤဘံနူၤမၤက့ၤတ ကူာ်လၢစီၤဧစၤရယၤအဟံၣ် ပၢၢ်လၢတၢ်ဒၢက့ၣ်,
         ပၢၢ် လၢတၢ်အသနၢၣ်လီၤ.
         25  စီၤဧူၤစံအဖိခွါစီၤပလါလး မၤ က့ၤဝဲသဃီၤဒီးတၢ်ဒၢက့ၣ်, ဒီးတၢးထီလၢအအိၣ်စၢၢ်ဆၢ ဒီးစီၤပၤအဟံၣ်ထီ,
         လၢဃိာ်အဂၢၤအဃၢၤလီၤ. လၢအ လီၢ်ခံန့ၣ်စီၤပၤရိာ်အဖိခွါစီၤပဒါယၤမၤက့ၤဝဲလီၤ.26  ဒီးပှၤနသံနးဖိအိၣ်ဝဲဆိးဝဲလၢဧိၤဖ့လး ပၢၢ်လၢအလီၢ် အိၣ်သဃီၤဒီးပဲတရီထံလၢမုၢ်ထီၣ်တခီ, ဒီးတၢးထီအိၣ်
         လၢခိလီၤ.27  လၢအလီၢ်ခံန့ၣ် ပှၤတကိၤဖိမၤက့ၤတကူာ်သဃီၤဒီး တၢးထီဖးဒိၣ်အိၣ်လၢခိပၢၢ်လၢဧိၤဖ့လးအခိၣ်ဒူလီၤ.28  လၢပဲတရီကသ့ၣ်အဖီခိၣ်န့ၣ် ပှၤလုၢ်တၢ်အဒိၣ်တဖၣ် မၤက့ၤဝဲ, တဂၤသဃီၤဒီးအဟံၣ်ဒၣ်ဝဲ, တဂၤသဃီၤဒီး
         အဟံၣ်ဒၣ်ဝဲလီၤ.29  လၢအလီၢ်ခံန့ၣ်စီၤအံးမ့ၢ်အဖိခွါ စီၤစၤဒိးမၤက့ၤဝဲသ ဃီၤဒီးအဟံၣ်ဒၣ်ဝဲလီၤ. ဒီးလၢအလီၢ်ခံန့ၣ်ပှၤပၢၤပဲတရီ
         လၢမုၢ်ထီၣ်တခီစီၤၡကါနယၤအဖိခွါ, စီၤၡမါယၤမၤက့ၤ ဝဲလီၤ.30  လၢအလီၢ်ခံန့ၣ် စီၤၡလ့မယၤအဖိခွါစီၤဃနၤနယၤ, ဒီးစီၤစၤလာ်အဖိခွါ ဃုဂၤတဂၤ စီၤဃၤနူၣ်မၤက့ၤတ
         ကူာ်လီၤ. လၢအလီၢ်ခံန့ၣ်စီၤဘရ့ကံယၤအဖိခွါ စီၤမရှူ လၣ်မၤက့ၤဝဲသဃီၤဒီးအဒၢးလီၤ.31  လၢအလီၢ်ခံန့ၣ်ပှၤပိာ်ထူဖိအဖိခွါ စီၤမၤလကံယၤမၤ က့ၤဝဲပၢၢ်လၢပှၤနသံနးဖိ, ဒီးပှၤကၤတၢ်ဖိအလီၢ်သဃီၤ
         ဒီးပဲတရီမံးဖကး, ဒီးပၢၢ်လၢတၢ်လဲၤထီၣ်လၢတၢ်အနၢၣ် လီၤ.32  ဒီးလၢတၢ်လဲၤထီၣ်လၢ တၢ်အနၢၣ်ဒီး ပဲတရီသိအ ဘၢၣ်စၢၤန့ၣ်ပှၤပိာ်ထူဖိ, ဒီးပှၤကၤတၢ်ဖိမၤက့ၤဝဲလီၤ.

၄41  ဒီးတုၤစီၤစၤနဘၤလးနၢ်ဟူဝဲလၢ ပမၤက့ၤတၢ်ခိၣ်ဒူ ဒီး, တၢ်မၤအသးလၢအသးထီၣ်ဒီးအသးဒိၣ်ထီၣ်ဖးဒိၣ်,
         ဒီးမၤတရီတပါပှၤယူဒၤဖိလီၤ.2  ဒီးကတိၤတၢ်လၢအဒီပုၢ်ဝဲၢ်, ဒီးၡၤမရံအပှၤသုးမုၢ်အ မဲာ်ညါဒီးစံးဝဲဒၣ်, ပှၤအဂံၢ်စၢ်အဘါစၢ်ပှၤယူဒၤဖိတဖၣ်
         အံၤမၤဝဲဒ်လဲၣ်. ကပာ်ဂၢၢ်ပာ်ကျၢၤအသးဧါ. ကလုၢ် ထီၣ်တၢ်ဧါ. ကမၤဝံၤဝဲလၢတနံၤဃီဧါ. ကမၤမူထီၣ်
         လၢၢ်လၢတၢ်လီၤဃီၢ်လၢမ့ၣ်အူအီၣ်ဝဲအပူၤစ့ၢ်ကီးဧါ.3  ဒီးပှၤဧၣ်မိၣ်ဖိစီၤတိၤဘံယၤ အိၣ်ဝဲလၢအဃၢၤ, ဒီးစံး ဝဲဒၣ်, တၢ်လၢအမၤထီၣ်တၢ်န့ၣ် ထွံၣ်ဟီၣ်ခိၣ်တဒုမ့ၢ်
         လဲၤထီၣ်ဒီး, ကမၤလီၤပှီၢ်ကွံာ်အခိၣ်ဒူလၢၢ်လီၤ.4  ပကစၢ်ဧၢ, ကနၣ်လၢ်တၢ်တက့ၢ်. အဂ့ၢ်ဒ်အံၤ, ပှၤ မၤတရီတပါပှၤလီၤ. ဒီးဘိးဃၣ်ဘၣ်အတၢ်ဒုၣ်ဒွဲၣ်လၢ
         အခိၣ်ဒၣ်ဝဲ, ဒီးပာ်အီၤလၢတၢ်ဂုာ်န့ၢ်အလီၢ် လၢတၢ်မၢ ကဲကုၢ်အကီၢ်ပူၤတက့ၢ်.
         5  ဒီးကျၢၢ်ဘၢအတၢ်အၢတဂ့ၤ. ဒီးမ်အတၢ်ဒဲးဘးသုတဘၣ်တၢ်တြူာ်အီၤ လၢနမဲာ်ညါ တဂ့ၤ. အဂ့ၢ်ဒ်အံၤ,
         ထိၣ်ဂဲၤနသးထီၣ်လၢပှၤမၤတၢ်ဖိ အမဲာ်ညါလီၤ.6  ဒီးပမၤတၢ်အခိၣ်ဒူ, ဒီးတၢ်အခိၣ်ဒူန့ၣ် စဲဘူးလိာ်အ သးဒီဘိညါ တုၤလၢအတၢ်ဖးဖီလီၤ. အဂ့ၢ်ဒ်အံၤ,
         ပှၤ ဂီၢ်မုၢ်အသးအိၣ်လၢအကမၤတၢ်လီၤ.7  ဒီးတုၤစီၤစၤနဘၤလး, ဒီးစီၤတိၤဘံယၤ, ဒီးပှၤဧ့ရ့း ဖိ, ဒီးပှၤဧၣ်မိၣ်ဖိ, ဒီးပှၤအၤစဒိးဖိသ့ၣ်တဖၣ်နၢ်ဟူဝဲလၢ
         ယရူၤၡလ့ၣ်အခိၣ်ဒူမၤက့ၤအသး, ဒီးအတၢ်ဘၢၣ်ဖျိအ လီၢ်တဖၣ်ဘၣ်ဘှီက့ၤသီအသးဒီး, တၢ်မၤအသးလၢအ သးထီၣ်ဒိၣ်ဒိၣ်ကလဲာ်,
         8  ဒီးပှၤခဲလၢာ်န့ၣ်ကူၣ်ဃုာ်တၢ် တပူၤဃီလၢ အကဟဲဒုးသုးဒီးယရူၤၡလ့ၣ်, ဒီးမၤအီၤ လၢတၢ်အၢလီၤ.9  ဒီးပဘါထုကဖၣ်ပကစၢ်, ဒီးပပာ်ပှၤပၢၤတၢ်တဖုလၢ အဃိ, လၢမုၢ်ဆါဆဲးလၢမုၢ်နၤထီဒါအီၤလီၤ.10  ဒီးယူဒၤစံးဝဲဒၣ်, ပှၤဝံတၢ်ယိးတၢ်အဂံၢ်အဘါလီၤစၢ် လံ, ဒီးတၢ်လီၤဃီၢ်အိၣ်အါအါကလဲာ်, ဒီးပမၤက့ၤတၢ်
         ခိၣ်ဒူတသ့ဘၣ်.11  ဒီးပဒုၣ်ပဒါစံးဝဲဒၣ်, ပတချုးလဲၤနုာ်ဒံးဘၣ်လၢ အ ကျါ, ဒီးမၤသံအီၤ, ဒီးဒုးတုာ်အတၢ်မၤန့ၣ်ဒီး,
         တသ့ၣ် ညါဘၣ်ဝဲဘၣ်, ဒီးတထံၣ်ဘၣ်ဝဲဘၣ်လီၤ.12  ဒီးတုၤပှၤယူဒၤဖိ လၢအအိၣ်ဝဲဆိးဝဲလၢအဝဲသ့ၣ်အ ဃၢၤဟဲဝဲဒီး, တၢ်မၤအသးလၢအစံးဘၣ် ပှၤဆံဆဲၣ်ဘျီ
         လၢကယဲၢ်တၢ်အလီၢ် လၢအဟဲဝဲန့ၣ်, သုဘၣ်ဟဲက့ၤ ဆူပအိၣ်လီၤ.13  ဒီးယပာ်လီၤပှၤလၢအလီၢ်ဖုၣ်လၢ ဝ့ၢ်ခိၣ်ဒူအချၢလၢ အလီၢ်ပျီတဖၣ်, ယပာ်လီၤပှၤဒ်အဒူၣ်တဖၣ်အသိးအိၣ်
         ဒီးအနး, ဒီးအဘီ, ဒီးအချံၣ်လီၤ.14  ဒီးယကွၢ်တၢ်, ဒီးယဂဲၤဆၢထၢၣ်, ဒီးယစံးဘၣ်ပှၤအိၣ် ဖျဲၣ်ပဒိၣ်တဖၣ်, ဒီးပဒိၣ်တဖၣ်, ဒီးပှၤဂီၢ်မုၢ်လၢအအိၣ်
         လီၤတဲာ်သ့ၣ်တဖၣ်န့ၣ်, ပျံၤအီၤတဂ့ၤ. တၢ်ဒိၣ်, တၢ် ပျံၤတၢ်အလီၢ်, ယွၤတဂၤန့ၣ်သ့ၣ်နီၣ်ထီၣ်က့ၤအီၤ,
         ဒီးဒုး တၢ်လၢသုဒီပုၢ်ဝဲၢ်, သုဖိခွါဒီးသုဖိမုၣ်, သုဖိသုမါဒီးသု ဟံၣ်သုဃီအဂီၢ်န့ၣ်တက့ၢ်.15  ဒီးတုၤပဒုၣ်ပဒါတဖၣ် နၢ်ဟူဝဲလၢပသ့ၣ်ညါတၢ်န့ၣ် ဒီးလၢယွၤပာ်အဝဲသ့ၣ်အတၢ်ကူၣ်လိာ်အသးလၢတၢ်က
         လီကလီဒီး, တၢ်မၤအသးလၢပဟဲက့ၤပဝဲခဲလၢာ်ဆူတၢ် ခိၣ်ဒူအအိၣ်, တဂၤဆူအတၢ်မၤဒၣ်ဝဲ, တဂၤဆူအတၢ်
         မၤဒၣ်ဝဲန့ၣ်လီၤ.16  ဒီးတၢ်မၤအသးလၢမုၢ်တနံၤန့ၣ်လံၤလံၤ ယခ့ယပှၤတ ဝာ်မၤတၢ်လၢတၢ်မၤအပူၤ, ဒီးတဝာ်ဟံးန့ၢ်ဘီဒီးကတီၤ,
         ဒီးချံၣ်, ဒီးသဃိးလီၤ. ဒီးပဒိၣ်ဖးဒိၣ်တဖၣ် အိၣ်ဝဲလၢ ယူဒၤအပှၤဟံၣ်ဖိအချၢဃံလီၤ.17  ဒီးပှၤလၢအမၤတၢ်လၢ ခိၣ်ဒူအဖီခိၣ်, ဒီးပှၤလၢအဝံ တၢ်ယိးတၢ်, ဒီးပှၤလၢအကတဲာ်ကတီၤတၢ်ဝံတၢ်ယိး
         တဖၣ်န့ၣ်မၤတၢ်လၢအစုတခီ, ဒီးဟံးဃာ်အစုကဝဲၤလၢ အစုတခီဒၣ်လီၤ.
         18  ဒီးပှၤမၤတၢ်ဖိအိၣ်ဝဲဒီးအနးကံၢ်တူာ် အသးလၢအကပၤစုာ်စုာ်, ဒီးမၤဝဲလီၤ. ဒီးပှၤလၢအအူ ကွဲၤတဂၤအိၣ်ဝဲလၢယဃၢၤလီၤ.19  ဒီးယစံးဘၣ် ပှၤအိၣ်ဖျဲၣ်ပဒိၣ်တဖၣ်, ဒီးပဒိၣ်တဖၣ်, ဒီးပှၤဂီၢ်မုၢ်လၢအအိၣ်လီၤတဲာ်တဖၣ်,
         တၢ်မၤအံၤမ့ၢ်အ ဒိၣ်, ဒီးအလဲၢ်, ဒီးပလီၤဖးလိာ်ပသးလၢတၢ်ခိၣ်ဒူအလိၤ တဂၤယံၤဒီးတဂၤ, တဂၤယံၤဒီးတဂၤလီၤ.
         20  ဖဲဒၣ်အ လီၢ်လၢ သုနၢ်ဟူကွဲၤအသီၣ်န့ၣ် ဟဲအိၣ်ဖှိၣ်ရိဖှိၣ်ဆူပ အိၣ်ဖဲန့ၣ်တက့ၢ်. ပကစၢ်ကဒုးတၢ်လၢပဂီၢ်လီၤ.21  ဒီးဒ်န့ၣ်အသိးပမၤတၢ်မၤ, ဒီးတဝာ်ဟံးဃာ်ဘီဧိၤနး ဧိၤလၢမုၢ်ဆ့ၣ်ထီၣ်တုၤလီၤလၢဆၣ်ဧိၤဖီဧိၤထီၣ်ဝဲလီၤ.22  လၢအကတီၢ်ဖဲန့ၣ်ယစံးဘၣ်စ့ၢ်ကီးပှၤဂီၢ်မုၢ်, မ်ပှၤမံ ဒီးအခ့အပှၤလၢယရူၤၡလ့ၣ်အပူၤ ဒ်သိးအကပၢၤပှၤလၢ
         မုၢ်နၤ, ဒီးမၤတၢ်လၢမုၢ်ဆါခီကိးဂၤဒဲးတက့ၢ်.23  ဒီးယၤမ့ၢ်ဂ့ၤ, ယဒီပုၢ်ဝဲၢ်မ့ၢ်ဂ့ၤ, ယခ့ယပှၤမ့ၢ်ဂ့ၤ, ပှၤ ပၢၤတၢ်ဖိလၢအပိာ်ယခံမ့ၢ်ဂ့ၤ,
         တဘ့ၣ်ကွံာ်ပကူပသိးနီ တဂၤဘၣ်. ပဘ့ၣ်ကွံာ်ထဲလၢထံအဂီၢ်ဧိၤလီၤ.

၅51  ဒီးပှၤဂီၢ်မုၢ်, ဒီးအမါတဖၣ်ကိးပသူထီၣ်ထီဒါအဒီပုၢ် ဝဲၢ်ပှၤယူဒၤဖိလီၤ.
         2  ဒီးပှၤအိၣ်ဝဲလၢအစံး, ပဖိခွါဒီးပဖိ မုၣ်အိၣ်အါဂၤ, ဒီးမ်ပဟ့ၣ်က့ၤတၢ် ဒ်သိးပကဟံးန့ၢ်ဘု
         ဧိၤဟုဧိၤဒ်သိးပကအီၣ်, ဒီးမူဒံးန့ၣ်တက့ၢ်.3  ဒီးပှၤအိၣ်ဝဲလၢအစံး, ပဟ့ၣ်ကီၤပဟီၣ်ခိၣ်အကဝီၤ, ပတၤသၣ်အလီၢ်, ဒီးပဟံၣ်တဖၣ်ဒ်သိးပကပှ့ၤဘုဧိၤဟု
         ဧိၤလၢတၢ်သၣ်ဝံၤလီၤဒိအဃိလီၤ.4  ဒီးပှၤအိၣ်ဝဲလၢအစံး, ပဟ့ၣ်ကီၤပဟီၣ်ခိၣ်အကဝီၤ, ဒီး ပတၤသၣ်အလီၢ်သတးဒီး, ပလိၢ်လၢစီၤပၤအသွဲအဂီၢ်လီၤ.5  ဘၣ်ဆၣ်ဒီးခဲကနံၣ်အံၤ ပဖံးပညၣ်မ့ၢ်ဒ်ပဒီပုၢ်ဝဲၢ်အဖံး အညၣ်အသိး, ပဖိပလံၤဒ်အဖိအလံၤအသိးန့ၣ်လီၤ.
         ဒီး ကွၢ်ကွၢ်, ပဒုးကဲကုၢ်ပဖိမုၣ်, ဒီးပဖိခွါဒ်သိးအကမၤကုၢ် အတၢ်မၤ, ဒီးပဖိမုၣ်တနီၤကဲလံကုၢ်လံ.
         ဒီးပမၤတသ့ ဘၣ်. အဂ့ၢ်ဒ်အံၤ, ပှၤဂၤအိၣ်ဒီးပဟီၣ်ခိၣ်အကဝီၤ, ဒီး ပတၤသၣ်အလီၢ်လီၤ.6  ဒီးတုၤယနၢ်ဟူအတၢ်ကိးပသူထီၣ်, ဒီးတၢ်ကတိၤတ ဖၣ်န့ၣ်ဒီး, ယသးထီၣ်ဒိၣ်မးလီၤ.
         7  ဒီးယဆိကမိၣ်လီၤယ သး, ဒီးယသိၣ်ဃီၣ်ပှၤအိၣ်ဖျဲၣ်ပဒိၣ်, ဒီးပဒိၣ်တဖၣ်, ဒီး ယစံးဘၣ်အီၤ,
         သုဃ့စ့အအ့ၣ်တဂၤလၢအဒီပုၢ်ဝဲၢ်, တဂၤ လၢအဒီပုၢ်ဝဲၢ်လီၤ. ဒီးယပာ်တၢ်အိၣ်ဖှိၣ်ဖးဒိၣ်ထီဒါအီၤ
         လီၤ.8  ဒီးယစံးဘၣ်အီၤ, ပဝဲဒၣ်ဖဲပသ့ဒီး, ပပှ့ၤက့ၤပဒီပုၢ်ဝဲၢ်, ပှၤယူဒၤဖိ လၢဘၣ်တၢ်ဆါကွံာ်အီၤ
         လၢပှၤကလုာ်တ ဖၣ်, ဒီးသုကဆါကွံာ်သုဒီပုၢ်ဝဲၢ်စ့ၢ်ကီးဧါ. ဒီးပှၤကဘၣ် ဆါကွံာ်အီၤလၢပှၤဧါ.
         ဒီးအဝဲသ့ၣ်အိၣ်ဘှီၣ်ကလာ်, ဒီး တထံၣ်န့ၢ်ဘၣ်တၢ်ကတိၤဘၣ်.9  ဒီးယစံး, တၢ်လၢသုမၤန့ၣ်တဂ့ၤဘၣ်. သုဂ့ၤလဲၤတၢ် လၢတၢ်ပျံၤယွၤအပူၤလၢပှၤကလုာ်တဖၣ်, ဒီးပဒုၣ်ပဒါ
         အတၢ်ဒုၣ်ဒွဲၣ်တၢ်အဃိ, တမ့ၢ်ဘၣ်ဧါ.
         10  ဒီးယဲဒၣ်, ဒီး ယဒီပုၢ်ဝဲၢ်, ဒီးယခ့ယပှၤတဖၣ်ဃ့စ့ၢ်ကီးအီၤလၢစ့, ဒီးဘု ဧိၤဟုဧိၤသ့လီၤ. လဲၤသဒၣ်တၢ်ဃ့စ့အအ့ၣ်န့ၣ်တက့ၢ်.11  လၢမုၢ်မဆါတနံၤအံၤဟ့ၣ်က့ၤအီၤလၢ အဟီၣ်ခိၣ်အ ကဝီၤ, ဒီးအစပံးထံအလီၢ်, အသ့ၣ်စၤယံးအလီၢ်, ဒီး
         အဟံၣ်အဃီတက့ၢ်. ဒီးကျိၣ်ဧိၤစ့ဧိၤ, ဒီးဘုဧိၤဟုဧိၤ, ဒီးစပံးထံ, ဒီးသိလၢသုမၤန့ၢ်လၢအီၤန့ၣ်
         ဟ့ၣ်က့ၤအီၤ လၢအပူတကယၤတပူန့ၣ်တက့ၢ်.12  ဒီးပှၤတဖၣ်န့ၣ်စံးဝဲဒၣ်, ပကဟ့ၣ်က့ၤလီၤ. ပတဃ့ လၢၤအီၤလၢတၢ်နီတမံၤဘၣ်. ဒီးပကမၤဒ်နစံးအသိးန့ၣ်
         လီၤ. ဒီးယကိးန့ၢ်ပှၤလုၢ်တၢ်အဒိၣ်, ဒီးယဒုးဆိၣ်အီၤ လၢအကမၤတၢ်ဒ်တၢ်ကတိၤတထံၣ်အသိးန့ၣ်လီၤ.13  ဒီးယတြုၤယကူယသိး လၢယဟုးလာ်, ဒီးယစံးပှၤ လၢအတတိၢ်ဘၣ်တၢ်ကတိၤပာ်အံၤ တဂၤလၢ်လၢ်န့ၣ် မ်ယွၤတြုၤကွံာ်အီၤဒ်န့ၣ်အသိးလၢအဟံၣ်,
         ဒီးလၢအတၢ် မၤကိးမံၤဒဲးတက့ၢ်. မ်အဘၣ်တၢ်တြုၤကွံာ်အီၤ, ဒီးအိၣ် ကလီဒ်န့ၣ်အသိးတက့ၢ်. ဒီးပှၤအိၣ်ဖှိၣ်ဖိခဲလၢာ်စံး,
         အၤ မ့ၣ်, ဒီးစံးထီၣ်ပတြၢၤယွၤ, ဒီးပှၤဂီၢ်မုၢ်မၤဝဲဒ်တၢ်ကတိၤ အသိးန့ၣ်လီၤ.14  လၢန့ၣ်အမဲာ်ညါ လၢမုၢ်တနံၤလၢတၢ်ပာ်ယၤလၢပ ဒိၣ်ဖးဒိၣ်လၢကီၢ်ယူဒၤအပူၤ, လၢစီၤပၤအၢ်တၤၡါၡတၤ
         အနံၣ်ပှဲၤထီၣ်ခံဆံနံၣ်တုၤလၢ အနံၣ်ပှဲၤထီၣ်သၢဆံခံနံၣ် တနံၣ်န့ၣ်, တဆံခံနံၣ်အတီၢ်ပူၤယဲဒၣ်ဒီး
         ယဒီပုၢ်ဝဲၢ်တ ဖၣ်တအီၣ်ဘၣ် ပဒိၣ်ဖးဒိၣ်အတၢ်အီၣ်ဘၣ်.
         15  မ့မ့ၢ်ပဒိၣ် ဖးဒိၣ်လၢအအိၣ်ဝဲလၢယမဲာ်ညါတဖၣ်န့ၣ် ဃၢဝဲလၢပှၤ ဂီၢ်မုၢ်အဖီခိၣ်, ဒီးလၢစ့အၡက့လးလွံၢ်ဆံအမဲာ်ညါန့ၣ်
         ဟံးန့ၢ်ကိၣ်, ဒီးစပံးထံလၢအီၤလီၤ. ဒီးအခ့အပှၤတဖၣ် ဒၣ်လဲာ်ပၢပှၤဂီၢ်မုၢ်လီၤ. မ့မ့ၢ်ယဲဒၣ်အံၤ
         ယတမၤဘၣ်ဒ် န့ၣ်ဘၣ်, လၢတၢ်ပျံၤယွၤအဃိလီၤ.16  ဒီးယမၤဆူၣ်ဆူၣ်စ့ၢ်ကီး လၢတၢ်ခိၣ်ဒူအံၤအတၢ်မၤ, ဒီးပတပှ့ၤဘၣ်ဟီၣ်ခိၣ်ဘၣ်, ဒီးယခ့ယပှၤခဲလၢာ်
         အိၣ် ဖှိၣ်ဖဲန့ၣ်လၢတၢ်မၤအအိၣ်လီၤ.17  ဒီးလၢပှၤလၢအဟဲဆူပအိၣ်လၢ ပှၤကလုာ်တဖၣ်လၢ အအိၣ်ဝးတရံးပှၤအကျါအမဲာ်ညါ ပှၤယူဒၤဖိ, ဒီးပဒိၣ်
         ဖးဒိၣ်တဖၣ်အီၣ်ဝဲလၢ ယစီၢ်နီၤခိၣ်, တကယၤယဲၢ်ဆံ လီၤ.18  ဒီးတၢ်လၢအကတဲာ်ကတီၤအသးလၢယဂီၢ် လၢတ နံၤအဂီၢ်တနံၤအဂီၢ်န့ၣ်မ့ၢ်ဂီၤဖံးတဒု, သိအဂ့ၤဃုဒု,
         ဒီး ပှၤကတဲာ်ကတီၤဆီတဖၣ်လၢယဂီၢ်, ဒီးဆံဆဲၣ်နံၤတဘျီ န့ၣ်စပံးထံအကလုာ်ကလုာ်လၢအအါလီၤ. ဒီးလၢတၢ်ခဲ
         လၢာ်အဂီၢ်န့ၣ် ယတဃ့ဘၣ်ပဒိၣ်ဖးဒိၣ်အတၢ်အီၣ်ဘၣ်. အဂ့ၢ်ဒ်အံၤ, တၢ်မၤန့ၣ်ဃၢဝဲလၢပှၤဂီၢ်မုၢ်အံၤအလိၤလီၤ.19  ယကစၢ်ဧၢ, သ့ၣ်နီၣ်ထီၣ်က့ၤယၤလၢတၢ်ဂ့ၤအဂီၢ်, ဒ် ကယဲၢ်တၢ်လၢယမၤပှၤဂီၢ်မုၢ်အသိးန့ၣ်တက့ၢ်.

၆61  ဒီးတုၤစီၤစၤနဘၤလး, ဒီးစီၤတိၤဘံယၤ, ဒီးပှၤဧ့ရ့းဖိ စီၤက့ၤရှ့ၣ်, ဒီးပဒုၣ်ပဒါလၢအအိၣ်လီၤတဲာ်တဖၣ်နၢ်ဟူ
         ဝဲလၢယမၤက့ၤတၢ်အခိၣ်ဒူ, ဒီးတၢ်လီၤပှီၢ်တအိၣ်လီၤ တဲာ်ဘၣ်လၢအပူၤဘၣ်ဒီး, (ဘၣ်ဆၣ်ဒီးအကတီၢ်ဖဲန့ၣ်
         ယတပာ်ထီၣ်ဒံးဘၣ်တြဲၤတဖၣ် လၢပဲတရီအပူၤဘၣ်)―2  တၢ်မၤအသးလၢစီၤစၤနဘၤလး, ဒီးစီၤက့ၤရှ့ၣ်မၢလီၤတၢ် ဆူယအိၣ်, ဒီးစံးဝဲဒၣ်, ဟဲသဂၢၢ်လိာ်ပသးလၢတဝီပူၤ
         လၢတၢ်ပျီပူၤအိနိၤတက့ၢ်. ဒီးအဝဲသ့ၣ်တဖၣ်န့ၣ်ဆိက မိၣ်ဝဲလၢအကမၤအၢယၤလီၤ.3  ဒီးယမၢလီၤ ကလူးတဖၣ်ဆူအအိၣ်, ဒီးယစံးဘၣ် အီၤ, ယမၤတၢ်မၤဖးဒိၣ်, ဒီးယဟဲလီၤတသ့ဘၣ်. ယ လဲၤသဒၣ်တၢ်မၤ,
         ဒီးဟဲလီၤဆူသုအိၣ်အဖၢမုၢ်ဒီး, တၢ် မၤကအိၣ်ကတီၢ်မ့ၢ်အဘၣ်မနုၤလဲၣ်.4  ဒီးမၢလီၤတၢ်ဆူယအိၣ် ဒ်တၢ်ကတိၤတထံၣ်ဃီအံၤ အသိးန့ၣ်လွံၢ်ဘျီ, ဒီးယစံးဆၢအီၤ, ဒ်တၢ်ကတိၤတ
         ထံၣ်အံၤအသိးန့ၣ်လီၤ.5  ဒီးစီၤစၤနဘၤလး မၢလီၤအခ့အပှၤတဂၤ ယဲၢ်ဘျီတ ဘျီဒ်န့ၣ်သိး, အိၣ်ဒီးအလံာ်အိၣ်အိးထီၣ်အသးလၢအစု
         ပူၤတဘ့ၣ်လီၤ.
         6  တၢ်ကွဲးအသးလၢအပူၤ, တၢ်ဟူထီၣ် သါလီၤလၢပှၤကလုာ်တဖၣ်အကျါ, ဒီးစီၤကၤၡမူၤစံးဝဲ ဒၣ်, နဲဒၣ်ဒီးပှၤယူဒၤဖိဆိကမိၣ်ဝဲလၢ
         အကပူထီၣ်တၢ် လီၤ. မၤသးဒ်န့ၣ်ဒီးနမၤက့ၤတၢ်ခိၣ်ဒူဒ်သိးနကကဲထီၣ် အစီၤပၤ, ဒ်တၢ်ကတိၤတဖၣ်အသိးန့ၣ်လီၤ.
         7  ဒီးနပာ် လီၤစ့ၢ်ကီးဝံတဖၣ်လၢယရူၤၡလ့ၣ်အပူၤ ဒ်သိးအကကိး ထီၣ်တၢ်လၢနဂ့ၢ်နကျိၤ, လၢအစံးဝဲ,
         စီၤပၤတဂၤအိၣ်ဝဲ လၢယူဒၤအပူၤလီၤ. ဒီးခဲကနံၣ်အံၤပှၤကစံးဘၣ်တဲဘၣ် စီၤပၤဒ်တၢ်ကတိၤတဖၣ်အသိးန့ၣ်လီၤ.
         ဒီးခဲကနံၣ်အံၤ ဟဲ, ကူၣ်သကိးတၢ်တက့ၢ်.8  ဒီးယမၢလီၤတၢ်ဆူအအိၣ် ဒီးစံး, တၢ်တမၤဘၣ်အ သးဒ်နစံးတၢ်အသိးန့ၣ်ဘၣ်. မ့ၢ်နကူၣ်ထီၣ်ကလီကလီ
         လၢနသးကံၢ်ပူၤလီၤ.9  အဂ့ၢ်ဒ်အံၤ, ပှၤခဲလၢာ်န့ၣ်မၤပျံၤမၤဖုးပှၤ, ဒီးစံးဝဲဒၣ်, အစုကလီၤစၢ်လၢအတၢ်မၤ တုၤအတမၤဘၣ်အသးဘၣ်
         လီၤ. ဒီးခဲကနံၣ်အံၤ, ကစၢ်ဧၢ, ဒုးဆူၣ်ထီၣ်ယစုတက့ၢ်.10  ဒီးယလဲၤဆူမဟ့တးဘအ့လးအဖိခွါ စီၤဒလါယၤအ ဖိခွါ, စီၤၡမါယၤအဟံၣ်, အဝဲဒၣ်အိၣ်ဝဲဆိးဝဲတဂၤဃီ,
         ဒီးစံးဝဲဒၣ်, လဲၤသဂၢၢ်သကိးလိာ်ပသး လၢယွၤအဟံၣ် ပူၤ, လၢနူၢ်အသးကံၢ်ပူၤ, ဒီးကးတံာ်ဃာ်သကိးနူၢ်အ
         တြဲၤတက့ၢ်. အဂ့ၢ်ဒ်အံၤ, ပှၤကဟဲမၤသံနၤ, ဒီးကဟဲ မၤသံလၢမုၢ်နၤလီၤ.11  ဒီးယစံး, ပှၤကညီဒ်ယၤအသိးန့ၣ် ယကဃ့ၢ်စ့ၢ်ကီး ဧါ. ဒီးမ့ၢ်မတၤဒ်ယၤအသိးကလဲၤနုာ်လၢနူၢ်ပူၤဒ်သိးအ
         ကမူဒံးဝဲတဂၤလဲၣ်. ယတလဲၤနုာ်ဘၣ်.12  ဒီးကွၢ်ကွၢ်, ယသ့ၣ်ညါလၢ ယွၤတမၢလီၤဘၣ်အီၤ ဘၣ်. မ့ၢ်စီၤတိၤဘံယၤ, ဒီးစီၤစၤနဘၤလးငါအီၤလၢစ့
         ဒီး, ကတိၤတၢ်လၢဝံအကျိာ်ထီဒါယၤလီၤ.13  ဒီးပှၤငါအီၤလၢစ့ဒ်သိးယကပျံၤတၢ်, ဒီးမၤဒ်န့ၣ်, ဒီး မၤတၢ်ဒဲးဘး, ဒီးဒ်သိးတၢ်ကစီၣ်အအၢကအိၣ်ထီၣ်လၢ
         အဃိဒ်သိးအကဒုၣ်ဒွဲၣ်ယၤလီၤ.14  ယကစၢ်ဧၢ, သ့ၣ်နီၣ်ထီၣ်က့ၤစီၤတိၤဘံယၤ, ဒီးစီၤစၤ နဘၤလး ဒ်အတၢ်မၤတဖၣ်အံၤအသိး, ဒီးဝံပိာ်မုၣ်နိဒ
         ယၤ, ဒီးဝံအဂၤတဖၣ်လၢအသါကမၤပျံၤယၤန့ၣ်တက့ၢ်.15  ဒီးလၢ လါအလူလး, လါထီၣ်ခံဆံယဲၢ်နံၤတနံၤန့ၣ် တၢ်ခိၣ်ဒူဝံၤဝဲလၢယဲၢ်ဆံခံနံၤအတီၢ်ပူၤန့ၣ်လီၤ.16  ဒီးတုၤပဒုၣ်ပဒါခဲလၢာ်နၢ်ဟူဝဲ, ဒီးပှၤကလုာ်တဖၣ် လၢအအိၣ်ဝးတရံး ပှၤခဲလၢာ်န့ၣ်ထံၣ်ဘၣ်ဝဲဒီး,
         တၢ်မၤ အသးလၢအလီၤဃံၤဝဲလၢအမဲာ်ဒၣ်ဝဲအပူၤနးမးလီၤ. ဒီး သ့ၣ်ညါဝဲလၢတၢ်မၤန့ၣ်မၤအသးလၢပကစၢ်လီၤ.17  လၢန့ၣ်အမဲာ်ညါ လၢမုၢ်နံၤတဖၣ်န့ၣ် ပှၤယူဒၤအပှၤ အိၣ်ဖျဲၣ်ပဒိၣ်ဟ့ၣ်ယုၢ်လံာ်အါဘ့ၣ်ဆူ စီၤတိၤဘံယၤဒီး
         စီၤတိၤဘံယၤအလံာ်ဟဲဝဲဆူအအိၣ်လီၤ.18  အဂ့ၢ်ဒ်အံၤ, ပှၤအါဂၤလၢပှၤယူဒၤဖိအကျါန့ၣ် ဆိၣ် လီၤတ့ၢ်အသးဒီးအီၤလီၤ. အဂ့ၢ်ဒ်အံၤ, မ့ၢ်စီၤအရၤအဖိ
         ခွါစီၤၡကါနယၤအမာ်လီၤ. ဒီးအဖိခွါစီၤယိဃၤနၣ်ဟံး န့ၢ်တ့ၢ်လံစီၤဘရ့ကံယၤအဖိခွါ စီၤမရှူလၣ်အဖိမုၣ်လၢ
         အမါလီၤ.19  ကတိၤတၢ်စ့ၢ်ကီးလၢ ယမဲာ်ညါလၢ အဝဲဒၣ်အမၤ တၢ်လၢအဂ့ၤ, ဒီးစံးဘၣ်က့ၤအီၤလၢယတၢ်ကတိၤတဖၣ် န့ၣ်လီၤ.
         ဒီးစီၤတိၤဘံယၤဟ့ၣ်ယုၢ်လံာ်ဒ်သိးအကမၤပျံၤ ယၤလီၤ.

၇71  ဒီးတုၤတၢ်ခိၣ်ဒူမၤထီၣ်အသး, ဒီးယပာ်ထီၣ်တြဲၤအ တဖၣ်, ဒီးပှၤပၢၤပဲတရီဖိ, ဒီးပှၤသးဝံၣ်တၢ်ဖိ,
         ဒီးပှၤလ့ၤ ဝံဖိဘၣ်တၢ်ပာ်လီၤအီၤဝံၤဒီး,
         2  တၢ်မၤအသးလၢယပာ် လီၤယဒီပုၢ်ဝဲၢ်စီၤဃနၤနံ, ဒီးတိာ်အပဒိၣ်ဖးဒိၣ်စီၤဃနၤ နံယၤလၢယရူၤၡလ့ၣ်အဖီခိၣ်လီၤ.
         (အဂ့ၢ်ဒ်အံၤ, မ့ၢ်ပှၤ အမ့ၢ်အတီ, ဒီးပျံၤယွၤဒိၣ်န့ၢ်ပှၤအါဂၤတက့ၢ်လီၤ.)
         3  ဒီး ယစံးဘၣ်အီၤ, တၢ်တချုးကိၢ်ဒံးဘၣ်ဒီး, မ်တၢ်သုတအိး ထီၣ် ယရူၤၡလ့ၣ်အတြဲၤတဂ့ၤ. ဒီးပှၤဆၢထၢၣ်လၢအ
         ဃၢၤအဖၢမုၢ်န့ၣ် မ်တၢ်ကးတံာ်ဃာ်တြဲၤ, ဒီးဂိာ်ဃာ် လၢနီၣ်ဘိ, ဒီးပာ်လီၤပှၤပၢၤတၢ်ဖိအဖုတဖၣ်
         လၢပှၤ အိၣ်ဝဲဆိးဝဲလၢယရူၤၡလ့ၣ်အကျါ, တဂၤလၢအပှၤပၢၤ တၢ်ဖုအကျါ, တဂၤလၢအပှၤပၢၤတၢ်တဖုအကျါ,
         ဒီး အိၣ်သဃီၤဒီးအဟံၣ်ဒၣ်ဝဲကိးဂၤဒဲးတက့ၢ်.4  ဒီးဝ့ၢ်န့ၣ်လဲၢ်ဝဲ, ဒီးဒိၣ်ဝဲ, ဒီးပှၤဂီၢ်မုၢ်မ့ၢ်စှၤဂၤလၢအ ပူၤ, ဒီးဟံၣ်တဖၣ်တမၤထီၣ်ဒံးဘၣ်အသးဘၣ်.5  ဒီးယကစၢ်ပာ်ဝဲလၢအသးကံၢ်ပူၤ, လၢယကဒုးအိၣ် ဖှိၣ်ပှၤအိၣ်ဖျဲၣ်ပဒိၣ်, ဒီးပဒိၣ်, ဒီးပှၤဂီၢ်မုၢ်ဒ်သိးတၢ်ကဂံၢ်
         န့ၢ်အီၤဒ်အထူအထံးအသိး, ဒီးယထံၣ်န့ၢ်ပှၤလၢအဟဲ ထီၣ်ဆိလၢအခီၣ်ထံးတဖၣ် အလံာ်အထူအထံး, ဒီးယ
         ထံၣ်န့ၢ်တၢ်ကွဲးအသးလၢအပူၤဒ်အံၤ,
         6  အအံၤမ့ၢ်ကီၢ်တ ဖၣ်အဖိလၢအဟဲထီၣ်လၢတၢ်မၢကဲကုၢ်အပူၤ, လၢတၢ် စိာ်မၢကဲကုၢ်အီၤ, လၢဘၤဘူၤလိၣ်အစီၤပၤနဘူၤကးန့
         စၢ်စိာ်မၢကဲကုၢ်အီၤ, ဒီးဟဲက့ၤကဒါက့ၤဆူယရူၤၡလ့ၣ်, ဒီးဆူယူဒၤ တဂၤဆူအဝ့ၢ်ဒၣ်ဝဲ, တဂၤဆူအဝ့ၢ်ဒၣ်ဝဲ,―7  လၢအဟဲဝဲဒီးစီၤစရူဘၤဘ့လး, ဒီးစီၤယ့ၤရှူ, ဒီးစီၤနဃ့မ ယၤ, ဒီးစီၤဧစၤရယၤ, စီၤရၤမယၤ, စီၤနဃၤမနံ,
         စီၤမၢ်ဒ ကဲၤ, စီၤဘံးလၡၣ်, စီၤမံးစပ့ရ့း, စီၤဘံးကဝဲၤ, စီၤရဃူၣ်, စီၤဘၤနါလီၤ. အံၣ်စရ့လးအပှၤကညီအတၢ်ဂံၢ်.8  ပၤရိာ်အဖိ, ပှၤခံကထိတကယၤနွံဆံခံဂၤ.9  ၡဖးတယၤအဖိ, ပှၤသၢကယၤနွံဆံခံဂၤ,10  အရၤအဖိ, ပှၤဃုကယၤယဲၢ်ဆံခံဂၤ,11  ပၤဃးမိၤအးအဖိ, လၢယ့ၤရှူဒီးယိၤအာ်အဖိ, ပှၤခံ ကထိဃိးကယၤတဆံဃိးဂၤ,12  ဧ့ၤလၣ်အဖိ, ပှၤတကထိခံကယၤယဲၢ်ဆံလွံၢ်ဂၤ,13  စးတူၤအဖိ, ပှၤဃိးကယၤလွံၢ်ဆံယဲၢ်ဂၤ,14  စးကဲအဖိ, ပှၤနွံကယၤဃုဆံဂၤ,15  ဘံနူၤအဖိ, ပှၤဃုကယၤလွံၢ်ဆံဃိးဂၤ,16  ဘ့ဘဲၤအဖိ, ပှၤဃုကယၤခံဆံဃိးဂၤ,17  ဧၤစကးအဖိ, ပှၤခံကထိသၢကယၤခံဆံခံဂၤ,18  အဒိၤနံကၣ်အဖိ, ပှၤဃုကယၤဃုဆံနွံဂၤ,19  ဘံးကဝဲၤအဖိ, ပှၤခံကထိဃုဆံနွံဂၤ,20  ဧၤဒံၣ်အဖိ, ပှၤဃုကယၤယဲၢ်ဆံယဲၢ်ဂၤ,21  အ့ၤတၢ်အဖိဘၣ်ဃးဒီး စီၤဃံးစကံယၤ, ပှၤခွံဆံဃိး ဂၤ,22  ဃၤရှူၣ်အဖိ, ပှၤသၢကယၤခံဆံဃိးဂၤ,23  ဘ့စဲၤအဖိ, ပှၤသၢကယၤခံဆံလွံၢ်ဂၤ,24  ဃၤရံာ်အဖိ, ပှၤတကယၤတဆံခံဂၤ,25  ကံးဘိၢ်အဖိ, ပှၤခွံဆံယဲၢ်ဂၤ,26  ဘ့ၤသလ့ဃ့ၣ် ဒီးနတိဖၤအပှၤကညီ, ပှၤတကယၤ ဃိးဆံဃိးဂၤ,27  ဧၤနသိးအပှၤကညီတကယၤခံဆံဃိးဂၤ,28  ဘ့ၤသဧၤစမၤဝ့းအပှၤကညီ, ပှၤလွံၢ်ဆံခံဂၤ,29  ကံးရယးယဧၤရံၣ်ဖိ, တဖံရၤဖိ, ဒီးဘအ့ရိးဖိ, ပှၤနွံက ယၤလွံၢ်ဆံသၢဂၤ,30  ရၤမါ, ဒီးက့ဘၤအပှၤကညီ, ပှၤဃုကယၤခံဆံတဂၤ,31  မံးကမၣ်အပှၤကညီတကယၤခံဆံခံဂၤ,32  ဘ့ၤသ့လး, ဒီးဂဲအပှၤကညီတကယၤခံဆံသၢဂၤ,33  နဘိအဂၤအပှၤကညီ, ပှၤယဲၢ်ဆံခံဂၤ,34  ဧ့ၤလၣ်အဂၤအဖိ, ပှၤတကထိခံကယၤယဲၢ်ဆံလွံၢ်ဂၤ,35  ဃၤရံာ်အဖိ, ပှၤသၢကယၤခံဆံဂၤ,36  ယရံၤဃိအဖိ, ပှၤသၢကယၤလွံၢ်ဆံယဲၢ်ဂၤ,37  လိး, ဒီးဃၤဒံး, ဒီးအိနိၤအဖိ, ပှၤနွံကယၤခံဆံတဂၤ,38  စနါအၤအဖိပှၤသၢကထိခွံကယၤသၢဆံဂၤ,39  ပှၤလုၢ်တၢ်အဒိၣ်. ယဒါယၤအဖိ, ယ့ၤရှူအဟံၣ်ဖိပှၤခွံကယၤနွံဆံသၢဂၤ,40  အံးမ့ၢ်အဖိ, ပှၤတကထိယဲၢ်ဆံခံဂၤ,41  ပၤၡဃူၢ်အဖိ, ပှၤတကထိခံကယၤလွံၢ်ဆံနွံဂၤ,42  ဃၤရံၣ်အဖိ, ပှၤတကထိတဆံနွံဂၤ.43  ပှၤလ့ၤဝံဖိ. ယ့ၤရှူအဖိ, ဒီးကးမံၤအ့လးအဖိလၢဟိၤဒၤဝယၤအဖိ အကျါ, ပှၤနွံဆံလွံၢ်ဂၤ.44  ပှၤသးဝံၣ်တၢ်ဖိ. အၤစာ်အဖိ, ပှၤတကယၤလွံၢ်ဆံဃိးဂၤ.45  ပှၤပၢၤပဲတရီဖိ. ၡၤလူၣ်အဖိ, အၤတ့ၢ်အဖိ, တၤလမိၣ်အဖိ, ဧးကူာ်အဖိ, ဃတံတၤအဖိ, ၡိဘံၤအဖိ, ပှၤတကယၤသၢဆံဃိးဂၤ.46  ပှၤနသံနးဖိ. စံဃၤအဖိ, ဃစူစၤအဖိ, တၤဘၤဧိးအဖိ,
         47  က့ရိၣ်အဖိ, စံၤဟၤ အဖိ, ပၤဒိၣ်အဖိ,
         48  လဘၤနၤအဖိ, ဃၤကဘၤအဖိ, ၡၤ လမဲၤအဖိ,
         49  ဃၤနၣ်အဖိ, ကံးဒ့လးအဖိ, ကၤဃၢ်အ ဖိ,
         50  -ရအါယၤအဖိ,
         51  -ရစံၣ်အဖိ, နကိဒၤအဖိ, ကးစၣ် အဖိ,
         52  ဧူးစၤအဖိ, ပၤစ့ၤအဖိ, ဘ့စဲၤအဖိ,― မူနးအဖိ, န ဖူစံၣ်အဖိ,
         53  ဘၤကဘူးအဖိ, ဃၤကူဖၤအဖိ, ဃၢ်ဃူၢ်အ ဖိ,
         54  -ဘၤစလံးအဖိ, မဃံဒၤအဖိ, ဃၤရၡၤအဖိ,
         55  -ဘၢ် ကိၣ်အဖိ, စံစရၤအဖိ, သၤမၤအဖိ
         56  နစံၤအဖိ, ဃၤတံဖၤ အဖိ.57  စီၤၡလိၤမိၤအခ့အပှၤအဖိ. စိတဲၤအဖိ. စိဖ့ၤရ့းအဖိ, ပရံဒၤအဖိ,
         58  ယၤလၤအဖိ, ဒၢ်ကိၣ်အဖိ, ကံးဒ့လးအဖိ,
         59  ၡဖးတယၤအဖိ, ဃးတံလးအဖိ, ဖိၤက့ ရ့းအဖိဘၣ်ဃးဒီးစဘဲၣ်, အၤမိၣ်အဖိ,
         60  ပှၤနသံနးဖိခဲ လၢာ်, ဒီးစီၤၡလိၤမိၤအခ့အပှၤအဖိန့ၣ် မ့ၢ်ပှၤသၢကယၤ ခွံဆံခံဂၤလီၤ.61  ဒီးအဝဲအံၤမ့ၢ် ပှၤလၢအဟဲထီၣ်လၢ တ့ၤလမ့ၤလၤ, တ့လဃၢ်ၡၤ, ခ့ရူာ်, အးဒၣ်, အံးမ့ၢ်လီၤ. ဒီးအပၢ်အပှၤ
         ဟံၣ်ဖိ, ဒီးအချံအသၣ်မ့ၢ်လၢဘၣ်ဃးဒီး အံၣ်စရ့လး ဧါန့ၣ်ဒုးနဲၣ်ဝဲတသ့ဘၣ်.62  ဒလါယၤအဖိ, တိၤဘံယၤအဖိ, နကိဒၤအဖိ, ပှၤဃု ကယၤလွံၢ်ဆံခံဂၤလီၤ.
         63  ဒီးလၢပှၤလုၢ်တၢ်အဒိၣ်အဖိအ ကျါန့ၣ်, ဃဘါယၤအဖိ, ကိစးအဖိ, ဘၢ်စံးလဲအဖိ, ပှၤ တဂၤလၢအဟံးန့ၢ်အမါလၢ
         ပှၤကံးလဧးဖိစီၤဘၢ်စံးလဲ အဖိမုၣ်တဖၣ်အကျါ, ဒီးပှၤကိးအမံၤဒ်သိးသိး,
         64  အ ဝဲသ့ၣ်တဖၣ်န့ၣ် ဃုအလံာ်လၢပှၤလၢတၢ်ဂံၢ်အီၤလၢအ ထူအထံးတဖၣ်အကျါ, ဒီးတထံၣ်န့ၢ်ဘၣ်ဝဲဘၣ်.
         ဒီးလၢ တၢ်န့ၣ်အဃိပှၤပာ်အီၤလၢအတကဆှီဘၣ်, ဒီးပာ်ကွံာ် အီၤလၢပှၤလုၢ်တၢ်အဒိၣ်အလီၢ်လီၤ.65  ဒီးတၢ်အခိၣ်တဂၤ စံးဘၣ်အီၤလၢ အတဘၣ်အီၣ် ဘၣ်တၢ်စီဆှံကတၢၢ်တုၤလီၤလၢ ပှၤလုၢ်တၢ်အဒိၣ်ဆၢ ထၢၣ်အိၣ်ဒီးအူရံၣ်,
         ဒီးတူမံၣ်လီၤ.66  ဒီးပှၤအိၣ်ဖှိၣ်ဖိခဲလၢာ်တပူၤဃီန့ၣ် မ့ၢ်လွံၢ်ကလးခံက ထိသၢကယၤဃုဆံဂၤလီၤ.
         67  လၢန့ၣ်အမဲာ်ညါအကုၢ် ပိာ်ခွါ, ဒီးအကုၢ်ပိာ်မုၣ်အိၣ်ဝဲပှၤနွံကထိသၢကယၤသၢ ဆံနွံဂၤ, ဒီးပှၤသးဝံၣ်တၢ်ဖိ,
         ပိာ်ခွါဒီးပိာ်မုၣ်န့ၣ်အိၣ်ဝဲ လၢအကျါပှၤခံကယၤလွံၢ်ဆံယဲၢ်ဂၤလီၤ.68  အကသ့ၣ်န့ၣ်မ့ၢ်နွံကယၤသၢဆံဃုဒု, အကသ့ၣ်လၤ န့ၣ်ခံကယၤလွံၢ်ဆံယဲၢ်ဒု,
         69  အကီၤလၤအူးန့ၣ်လွံၢ်ကယၤ သၢဆံယဲၢ်ဒု, အကသ့ၣ်ယီၤဃုကထိနွံကယၤခံဆံန့ၣ် လီၤ.70  ဒီးပှၤအပၢ်တဖၣ်အခိၣ်တဖၣ် ဟ့ၣ်တၢ်လၢ တၢ်မၤ န့ၣ်အဂီၢ်လီၤ. တၢ်အခိၣ်တဂၤန့ၣ်ဟ့ၣ်ထူအဒၤရံးတက
         ထိ, သလၢအဖျၢၣ်ယဲၢ်ဆံ, ပှၤလုၢ်တၢ်အဒိၣ်အဆ့ယဲၢ် ကယၤသၢဆံဘ့ၣ်လၢတၢ်ပာ်ဖှိၣ်န့ၣ်လီၤ.71  ဒီးပှၤအပၢ်တဖၣ် အခိၣ်တဖၣ်န့ၣ် ဟ့ၣ်ထူအဒၤရံးခံ ကလး, ဒီးစ့အမၤနၤခံကထိခံကယၤ လၢတၢ်မၤန့ၣ်အ
         ပာ်ဖှိၣ်အလီၢ်န့ၣ်လီၤ.72  ဒီးတၢ်လၢပှၤဂီၢ်မုၢ် လၢအအိၣ်လီၤတဲာ်တဖၣ်ဟ့ၣ်ဝဲ န့ၣ်မ့ၢ်ထူအဒၤရံးခံကလး, ဒီးစ့အမၤနၤခံကထိ,
         ဒီးပှၤ လုၢ်တၢ်အဒိၣ်အဆ့ဃုဆံနွံဘ့ၣ်လီၤ.73  ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိ, ဒီးပှၤပၢၤပဲတရီဖိ, ဒီးပှၤသးဝံၣ်တၢ်ဖိ, ဒီးပှၤလၢပှၤဂီၢ်မုၢ်အကျါ,
         ဒီးပှၤန သံနးဖိ, ဒီးအံၣ်စရ့လးခဲလၢာ်အိၣ်ဝဲဆိးဝဲလၢအဝ့ၢ်တ ဖၣ်အပူၤ, ဒီးတုၤလါနွံလါတလါဘၣ်ဒီး,
         ပှၤအံၣ်စရ့လး ဖိအိၣ်ဝဲလၢအဝ့ၢ်တဖၣ်အပူၤလီၤ.

၈81  ဒီးပှၤဂီၢ်မုၢ်ခဲလၢာ် အိၣ်ဖှိၣ်ရိဖှိၣ် ဒ်ပှၤတဂၤဃီအသိး လၢကျဲပူၤ လၢအအိၣ်ဝဲလၢပဲတရီထံအမဲာ်ညါ,
         ဒီးစံး ဘၣ်ပှၤကွဲးလံာ်စီၤဧ့စြၤဒ်သိး အကဟဲစိာ်လံာ်စီၤမိၤရှ့အ တၢ်သိၣ်တၢ်သီလၢယွၤမၤလိာ်အံၣ်စရ့လးလီၤ.2  ဒီးလၢလါနွံလါတလါထီၣ်တနံၤန့ၣ် ပှၤလုၢ်တၢ်အ ဒိၣ်စီၤဧ့စြၤ ဟဲစိာ်တၢ်သိၣ်တၢ်သီဆူ တၢ်အိၣ်ဖှိၣ်အမဲာ်
         ညါ, ဒီးပိာ်မုၣ်, ဒီးပိာ်ခွါ, ဒီးကယဲၢ်ပှၤလၢအနၢ်ဟူ တၢ်ဒီးနၢ်ပၢၢ်တၢ်သ့န့ၣ်လီၤ.3  ဒီးဖးဝဲလၢအပူၤလၢကျဲလၢ အအိၣ်ဝဲလၢပဲတရီထံအ မဲာ်ညါလၢမုၢ်ဂီၤပၢၢ်လၢမုၢ်ထူၣ်, လၢပိာ်မုၣ်,
         ဒီးပိာ်ခွါ, ဒီးလၢကယဲၢ်ပှၤလၢအနၢ်ပၢၢ်တၢ်သ့အမဲာ်ညါလီၤ. ဒီး ပှၤဂီၢ်မုၢ်ခဲလၢာ်န့ၣ်ဒိကနၣ်လံာ်တၢ်သိၣ်တၢ်သီန့ၣ်လီၤ.4  ဒီးပှၤကွဲးလံာ်စီၤဧ့စြၤ ဆၢထၢၣ်လၢတၢ်အလီၢ်ထီၣ်ထီ သ့ၣ်အဖီခိၣ်လၢပှၤမၤဝဲလၢတၢ်န့ၣ်တမံၤအဂီၢ်,
         ဒီးစီၤမၤ တံးသယၤ, ဒီးစီၤၡမၤ, ဒီးစီၤဧနၤယၤ, ဒီးစီၤအူၤရံယၤ, ဒီးစီၤဃံးလကံယၤ, ဒီးစီၤမၤစ့ယၤတဖၣ်
         ဆၢထၢၣ်လၢ အစုထွဲ, ဒီးစီၤပဒါယၤ, ဒီးစီၤမံၤၡအ့လး, ဒီးစီၤမၤလ ကံယၤ, ဒီးစီၤဃၤရှူာ်, ဒီးစီၤဃၤၡဘးဒနၤ,
         ဒီးစီၤစကၤ ရယၤ, ဒီးစီၤမရှူလၣ်တဖၣ်လၢအစုစ့ၣ်လီၤ.5  ဒီးစီၤဧ့စြၤ အိးထီၣ်လံာ်လၢ ပှၤဂီၢ်မုၢ်ခဲလၢာ်အမဲာ် ညါ, (အဂ့ၢ်ဒ်အံၤ, အိၣ်ဝဲလၢပှၤဂီၢ်မုၢ်ခဲလၢာ်အဖီခိၣ်,)
         ဒီးတုၤအအိးထီၣ်ဝဲဒီး, ပှၤဂီၢ်မုၢ်ခဲလၢာ်ဆၢထၢၣ်ဝဲလီၤ.6  ဒီးစီၤဧ့စြၤစံးထီၣ်ပတြၢၤယွၤ, ကစၢ်ဖးဒိၣ်, ဒီးပှၤဂီၢ် မုၢ်ခဲလၢာ်စံးဆၢ, အၤမ့ၣ်, အၤမ့ၣ်,
         အိၣ်ဒီးအစုယူာ် ထီၣ်အသး, ဒီးဆုးလီၤအခိၣ်, ဒီးတီၤလီၤကဒွံကျိာ်, ဒီးဘူၣ်ထီၣ်ဘါထီၣ်တၢ်လီၤ.7  ဒီးစီၤယ့ၤရှူ, ဒီးစီၤဘၤနံ, ဒီးစီၤရှ့ရ့ဘယၤ, စီၤယၤမံၣ်, စီၤဧးကူာ်, စီၤၡၤဘသဲၤ, စီၤဟိၤဒံယၤ,
         စီၤမၤစ့ယၤ, စီၤက့ လံတၤ, စီၤဧစၤရယၤ, စီၤယိစဘး, စီၤဃၤနၣ်, စီၤပလါ ယၤ, ဒီးပှၤလ့ၤဝံဖိသ့ၣ်တဖၣ်န့ၣ်
         ဒုးနၢ်ပၢၢ်ပှၤဂီၢ်မုၢ်လၢ တၢ်သိၣ်တၢ်သီ, ဒီးပှၤဂီၢ်မုၢ်ဆၢထၢၣ်လၢအလီၢ်န့ၣ်လီၤ.8  ဒီးအဝဲသ့ၣ်တဖၣ်ဖးလံာ်န့ၣ် လၢယွၤအတၢ်သိၣ်တၢ် သီအပူၤလီၤတံၢ်လီၤဆဲး, ဒီးဟ့ၣ်ဝဲအခီပညီ, ဒီးဒုးနၢ်
         ပၢၢ်ပှၤလၢတၢ်လၢအဖးဝဲလီၤ.9  ဒီးစီၤနဃ့မယၤ လၢအမ့ၢ်တၢ်အခိၣ်, ဒီးပှၤကွဲးလံာ် စီၤဧ့စြၤဒီးပှၤလ့ၤဝံဖိ လၢအသိၣ်လိပှၤဂီၢ်မုၢ်န့ၣ်
         စံးဘၣ် ပှၤဂီၢ်မုၢ်ခဲလၢာ် တၢ်လၢမုၢ်တနံၤအံၤစီဆှံဝဲလၢယွၤသုက စၢ်အဂီၢ်လီၤ. သုတဟီၣ်တယၢၤတဂ့ၤ.
         မ်သုမဲာ်ထံအ သုတလီၤတဂ့ၤ. အဂ့ၢ်ဒ်အံၤ, တုၤပှၤဂီၢ်မုၢ်နၢ်ဟူတၢ်သိၣ် တၢ်သီအတၢ်ကတိၤန့ၣ်ဒီး,
         အမဲာ်ထံလီၤခဲလၢာ်လီၤ.10  ဒီးစံးဘၣ်အီၤ, လဲၤ, အီၣ်တၢ်အသိ, ဒီးအီတၢ်အဆၢ, ဒီးပှၤလၢတၢ်ကတဲာ်ကတီၤအသး လၢအဂီၢ်တအိၣ်ဘၣ်
         တဖၣ်န့ၣ် ဟ့ၣ်ယုၢ်အီၤလၢအဂီၢ်တဖၣ်တက့ၢ်. အဂ့ၢ်ဒ် အံၤ, တၢ်လၢမုၢ်တနံၤအံၤ, စီဆှံဝဲလၢပကစၢ်အဂီၢ်လီၤ.
         ဒီးသုတသူၣ်အုးသးအုးတဂ့ၤ. အဂ့ၢ်ဒ်အံၤ, ယွၤအတၢ် သူၣ်ခုသးခုန့ၣ်မ့ၢ်သုဂံၢ်သုဘါလီၤ.11  ဒီးပှၤလ့ၤဝံဖိဒုးအိၣ်ဘှီၣ်ပှၤဂီၢ်မုၢ်ခဲလၢာ်, ဒီးစံးဝဲဒၣ်, အိၣ်ဃိကလာ်တက့ၢ်. အဂ့ၢ်ဒ်အံၤ,
         တၢ်လၢနံၤအံၤစီဆှံ လီၤ. သုတသူၣ်အုးသးအုးတဂ့ၤ.12  ဒီးပှၤဂီၢ်မုၢ်ခဲလၢာ်လဲၤဝဲဒ်သိး အကအီၣ်တၢ်, ဒီးအီ တၢ်, ဒီးဟ့ၣ်ယုၢ်တၢ်အဂီၢ်တဖၣ်, ဒီးမၤတၢ်သူၣ်ခုသး
         ခုဖးဒိၣ်လီၤ. မ့ၢ်အနူၤပၢၢ်အနၢ်ပၢၢ်တၢ်ကတိၤလၢပှၤဘိး ဘၣ်သ့ၣ်ညါအီၤအဃိလီၤ.13  ဒီးခံနံၤတနံၤန့ၣ် ပှၤဂီၢ်မုၢ်ခဲလၢာ် အပၢ်အခိၣ်တဖၣ်, ပှၤလုၢ်တၢ်အဒိၣ်, ဒီးပှၤလ့ၤဝံဖိသ့ၣ်တဖၣ်အိၣ်ဖှိၣ်ရိဖှိၣ်
         လၢပှၤကွဲးလံာ်စီၤဧ့စြၤအအိၣ်, ဒ်သိး အနၢ်ကပၢၢ်တၢ် သိၣ်တၢ်သီအတၢ်ကတိၤန့ၣ်လီၤ.14  ဒီးထံၣ်န့ၢ်တၢ်ကွဲးအသး လၢတၢ်သိၣ်တၢ်သီအပူၤလၢ ယွၤမၤလိာ်လၢစီၤမိၤရှ့အစုပူၤ လၢပှၤအံၣ်စရ့လးဖိဘၣ်
         အိၣ်ဝဲဆိးဝဲလၢအဒဲပူၤ လၢတၢ်မၤဘူၣ်လၢလါနွံလါတ လါအဖၢမုၢ်,
         15  ဒီးလၢအဘၣ်ဒုးနၢ်ဟူတၢ်, ဒီးဒုးလဲၤတၢ် သီၣ်လၢအဝ့ၢ်တဖၣ်ခဲလၢာ်အပူၤ, ဒီးလၢယရူၤၡလ့ၣ်အ ပူၤ,
         ဒီးစံး, လဲၤထီၣ်ဆူကစၢၢ်, ဒီးဟဲစိာ်သ့ၣ်စၤယံးအဒ့, ဒီးသ့ၣ်စၤယံးအမံၤအဒ့, ဒီးသမ့ၤဟးဒးအဒ့,
         ဒီးစူၣ်ပ လိၣ်အဒ့, ဒီးသ့ၣ်လၢအဒ့ခဲအဒ့တဖၣ်, ဒ်သိးအကမၤ ဒဲတဖၣ်ဒ်တၢ်ကွဲးအသးအသိးန့ၣ်လီၤ.16  ဒီးပှၤဂီၢ်မုၢ်လဲၤထီၣ်, ဒီးဟဲစိာ်ဝဲ, ဒီးမၤဒဲတဖၣ်လၢ အဂီၢ်ဒၣ်ဝဲကိးဂၤဒဲးလၢအဟံၣ်ခိၣ်,
         ဒီးလၢအဂၢၤပူၤ, ဒီး လၢယွၤအဟံၣ်အဂၢၤတဖၣ်အပူၤ, ဒီးလၢပဲတရီထံအ ကျဲပူၤ, ဒီးလၢအ့ဖရဲၣ်အပဲတရီအကျဲပူၤလီၤ.17  ဒီးတၢ်အိၣ်ဖှိၣ်ခဲလၢာ် လၢအဟဲထီၣ်ဝဲလၢတၢ်မၢကဲ ကုၢ်အပူၤန့ၣ်မၤဒဲ, ဒီးဆ့ၣ်နီၤဝဲလၢဒဲပူၤလီၤ.
         အဂ့ၢ်ဒ်အံၤ, လၢစီၤနိၣ်အဖိခွါ စီၤယိၤရှူအမုၢ်နံၤတဖၣ် တုၤလၢမုၢ် တနံၤန့ၣ် ပှၤအံၣ်စရ့လးဖိတမၤဘၣ်ဒ်န့ၣ်ဘၣ်,
         ဒီးတၢ် သူၣ်ခုသးခုဖးဒိၣ်အိၣ်ဝဲလီၤ.18  ဒီးလၢမုၢ်ခီၣ်ထံးတုၤလၢမုၢ်နံၤအကတၢၢ်, တနံၤဘၣ် တနံၤန့ၣ်ဖးဝဲလၢ လံာ်ယွၤအတၢ်သိၣ်တၢ်သီအပူၤလီၤ.
         ဒီးမၤဘူၣ်နွံနံၤ, ဒီးဃိးနံၤတနံၤန့ၣ်တၢ်အိၣ်ဖှိၣ်ရိဖှိၣ်အိၣ် ဝဲဒ်တၢ်စံၣ်ညီၣ်ဝဲအသိးန့ၣ်လီၤ.

၉91  ဒီးလၢလါထီၣ် ခံဆံလွံၢ်နံၤတနံၤန့ၣ် ပှၤအံၣ်စရ့လး ဖိအိၣ်ဖှိၣ်ရိဖှိၣ်, ဒီးဒုၣ်တၢ်အီၣ်,
         အိၣ်ဝဲဒီးထၢၣ်အတၢ် ကံးညာ်, ဒီးဟီၣ်ခိၣ်အကမူၣ်အိၣ်ဝဲလၢအလိၤလီၤ.2  ဒီးအံၣ်စရ့လး အချံအသၣ် မၤလီၤမုၢ်လီၤဖးလိာ်အ သးဒီးပှၤတခီဘီမုၢ်ဖိခဲလၢာ်, ဒီးဆၢထၢၣ်ဝဲ,
         ဒီးတဲလီၤ ကျဲၤလီၤအတၢ်ဒဲးဘး, ဒီးအပၢ်တဖၣ်အတၢ်အၢတၢ်သီ န့ၣ်လီၤ.3  ဒီးဆၢထၢၣ်လၢအလီၢ်, ဒီးဖးဝဲလၢယွၤအကစၢ် အ တၢ်သိၣ်တၢ်သီအလံာ်ပူၤမုၢ်တနံၤလွံၢ်ပူတပူ, ဒီးလွံၢ်ပူ
         တပူန့ၣ်တဲလီၤကျဲၤလီၤတၢ်, ဒီးဘူၣ်ထီၣ်ဘါထီၣ်ယွၤအ ကစၢ်လီၤ.4  ဒီးစီၤယ့ၤရှူ, ဒီးစီၤဘၤနံ, စီၤကးမံၤအ့လး, စီၤၡဘၤ နယၤ, စီၤဘူနံၤ, စီၤရှ့ရဘယၤ, စီၤဘၤနံ,
         စီၤကနၤနံ သ့ၣ်တဖၣ်န့ၣ်ဆၢထၢၣ်ဝဲလၢ ပှၤလ့ၤဝံဖိအလီၢ်ထီၣ်ထီ အဖီခိၣ်, ဒီးကိးထီၣ်ယွၤအကစၢ်လၢအကလုၢ်ဖးဒိၣ်လီၤ.5  ဒီးပှၤလ့ၤဝံဖိ, ဒီးစီၤယ့ၤရှူ, ဒီးစီၤကးမံၤအ့လး, စီၤဘၤ နံ, စီၤဃၡၤဘံယၤ, စီၤရှ့ရ့ဘယၤ,
         စီၤဟိၤဒံယၤ, စီၤ ၡဘၤနယၤ, စီၤပသၤဃယၤတဖၣ်စံးဝဲဒၣ်, ဂဲၤဆၢထၢၣ်, စံးထီၣ်ပတြၢၤယွၤသုကစၢ်လီၤစိၤလီၤထီတက့ၢ်.
         ဒီးမ်န မံၤလၤနသၣ်ကပီၤ လၢအအိၣ်ထီၣ်ထီန့ၢ် ကယဲၢ်တၢ် ဆိၣ်ဂ့ၤ, ဒီးတၢ်စံးထီၣ်ပတြၢၤတက့ၢ်န့ၣ်
         ဘၣ်တၢ်စံး ထီၣ်ပတြၢၤတက့ၢ်လီၤ.6  နဲဒၣ်နမ့ၢ်ယွၤတဂၤဃီလီၤ. နတ့မူခိၣ်အမူခိၣ်, ဒီးအ သုးမုၢ်ဂီၢ်မုၢ်ခဲလၢာ်, ဟီၣ်ခိၣ်ဒီးကယဲၢ်တၢ်လၢအအိၣ်ဝဲ
         လၢအချၢ, ပီၣ်လဲၣ်, ဒီးကယဲၢ်တၢ်လၢအအိၣ်ဝဲလၢအ ပူၤ, ဒီးနဒုးမူဒံးအီၤခဲလၢာ်, ဒီးမူခိၣ်အသုးမုၢ်ဂီၢ်မုၢ်ဘူၣ်
         ထီၣ်ဘါထီၣ်နၤလီၤ.7  နမ့ၢ်ယွၤ, ကစၢ်တဂၤလၢအဃုထၢစီၤအၤဘြၣ်, ဒီး ဒုးဟးထီၣ်ကွံာ်အီၤလၢပှၤက့ၤစ့းဖိ, ဝ့ၢ်အူၣ်အပူၤ,
         ဒီးယုၢ် မံၤလၢစီၤအၤဘြၤဟၣ်လီၤ.
         8  ဒီးနထံၣ်န့ၢ်အသးလၢအ မ့ၢ်အတီလၢနမဲာ်ညါ, ဒီးနအၢၣ်လီၤအီလီၤဒီးအီၤလၢန ကဟ့ၣ်လီၤအီၤလၢပှၤကနၤဧၣ်ဖိ,
         ပှၤဃ့ၤသးဖိ, ပှၤအမိၢ် ဖိ, ဒီးပှၤပရးစၤဖိ, ဒီးပှၤယဘူၣ်ဖိ, ဒီးပှၤကံၣ်ကၣ်ဖိတ ဖၣ်အကီၢ်,
         လၢနကဟ့ၣ်လီၤအချံအသၣ်လီၤ. ဒီးနမၤ တီလံနကလုၢ်လံ. အဂ့ၢ်ဒ်အံၤ, နမ့ၢ်တၢ်တီတၢ်လိၤလီၤ.9  ဒီးနထံၣ်ဘၣ်ပပၢ်တဖၣ်အတၢ်နးတၢ်ဖှီၣ် လၢအဲၤကူ ပတူးအပူၤ, ဒီးနနၢ်ဟူအတၢ်ကိးပသူထီၣ်လၢပီၣ်လဲၣ်
         ဆှဲအနံၤန့ၣ်လီၤ.10  ဒီးနဒုးနဲၣ် တၢ်ပနီၣ်အလီၤလး, ဒီးတၢ်လီၤလိၢ်လီၤ လးလၢဖၤရိၤအလိၤ, ဒီးလၢအခ့အပှၤခဲလၢာ်အလိၤ,
         ဒီး လၢအကီၢ်အပှၤဂီၢ်မုၢ်ခဲလၢာ်အလိၤလီၤ. အဂ့ၢ်ဒ်အံၤ, န သ့ၣ်ညါလၢ အပာ်ကဖိအသးလၢအဖီခိၣ်လီၤ.
         ဒီးနမၤ ထီၣ်နမံၤဒ်လၢမုၢ်မဆါတနံၤအံၤအသိးန့ၣ်လီၤ.11  ဒီးနမၤသ့ၣ်ဖးပီၣ်လဲၣ်လၢအမဲာ်ညါ, ဒီးအဝဲသ့ၣ်တ ဖၣ်န့ၣ်လဲၤခီဂာ်ပီၣ်လဲၣ်လၢအသးကံၢ်ပူၤလၢခိ,
         ဒီးပှၤမၤ အၢမၤသီအီၤတဖၣ်န့ၣ် နတ့ၢ်လီၤကွံာ်အီၤလၢတၢ်ယိာ် အပူၤဒ်လၢၢ်တဖျၢၣ်လၢ ထံအဒိၣ်အဆူၣ်အပူၤအသိးန့ၣ်
         လီၤ.12  ဒီးလၢမုၢ်ဆါန့ၣ် နဆှၢအီၤလၢတၢ်အၢၣ်အထူၣ်, ဒီး လၢမုၢ်နၤန့ၣ်လၢမ့ၣ်အူအထူၣ်, ဒ်သိးနကမၤကပီၤထီၣ်
         အီၤလၢအကျဲလၢအပိာ်ဝဲလီၤ.13  ဒီးနဟဲလီၤလၢကစၢၢ်စံၤနါအလိၤ, ဒီးကတိၤတၢ်ဒီး အီၤလၢမူခိၣ်, ဒီးဟ့ၣ်လီၤအီၤလၢတၢ်စံၣ်ညီၣ်တီ,
         ဒီးတၢ် သိၣ်တၢ်သီအမ့ၢ်အတီ, တၢ်မၤလိာ်ထံတၢ်, ဒီးတၢ်မၤ လိာ်ပိာ်လီၤအဂ့ၤလီၤ.14  ဒီးနဘိးဘၣ်သ့ၣ်ညါအီၤလၢ နမုၢ်အိၣ်ဘှံးစီဆှံတနံၤ, ဒီးမၤလိာ်အီၤလၢတၢ်မၤလိာ်ပိာ်လီၤ, ဒီးတၢ်မၤလိာ်တၢ်
         ထံ, ဒီးတၢ်သိၣ်တၢ်သီသ့ၣ်တဖၣ် လၢနခ့နပှၤစီၤမိၤရှ့အ စုပူၤလီၤ.15  ဒီးနဟ့ၣ်လီၤအီၤလၢကိၣ်လၢမူခိၣ် လၢအတၢ်သၣ်ဝံၤ အဂီၢ်, ဒီးဒုးဟဲထီၣ်ထံလၢလၢၢ်ပူၤလၢ အတၢ်သူအသး
         လၢထံအဂီၢ်, ဒီးနစံးလၢအကလဲၤနုာ်မၤန့ၢ်ထံဧိၤကီၢ်ဧိၤ လၢနဆိၣ်လီၤနသးလၢနကဟ့ၣ်လီၤအီၤလီၤ.16  ဒီးအဝဲသ့ၣ်တဖၣ်န့ၣ် ပပၢ်တဖၣ်ပာ်ထီၣ်ထီအသး, ဒီးပာ်ဆူၣ်အကိာ်, ဒီးတဒိကနၣ်ဘၣ် နတၢ်မၤလိာ်
         ဘၣ်.
         17  တအုၣ်လီၤဘၣ်လၢအကစူၢ်တၢ်, ဒီးတသ့ၣ်နီၣ် ထီၣ်က့ၤ တၢ်လီၤလးတဖၣ်လၢနမၤလၢအကျါ, ဒီးပာ် ဆူၣ်အကိာ်,
         ဒီးလၢအပူထီၣ်တၢ်အဖၢမုၢ်န့ၣ်ပာ်ထီၣ်အ ခိၣ်ဒ်သိးအကက့ၤကဒါက့ၤဆူ အတၢ်ကဲကုၢ်အပူၤလီၤ. ဒီးနဲဒၣ်နမ့ၢ်ကစၢ်တဂၤ
         လၢအပျၢ်တၢ်, သးကညီၤတၢ်, ဒီးသးအိၣ်တၢ်, သးထီၣ်ကီ, ဒီးနဘျုးဒိၣ်နဖှိၣ်အါသတး ဒီး, နတလဲၤသဒၣ်ဘၣ်အီၤဘၣ်.18  မ့ၢ်မးတုၤအတ့ဂီၤဖံးဖိသိအသးလၢအဂီၢ်, ဒီးစံးဝဲဒၣ်, အဝဲအံၤမ့ၢ်နကစၢ်လၢ အဒုးဟးထီၣ်ကွံာ်နၤလၢအဲၤကူပ
         တူးအပူၤ, ဒီးမၤထီၣ်တၢ်ဒုၣ်ဒွဲၣ်အလီၢ်တဖၣ်ဒိၣ်ဒိၣ်က လဲာ်ဒီး,
         19  နဲဒၣ်နတလဲၤသဒၣ်ဘၣ်အီၤလၢ ပှၢ်မုၢ်ကနၢ လၢနသးအိၣ်တၢ်ဒိၣ်ဒိၣ်ကလဲာ်အဃိလီၤ. ဒ်သိးအက ဆှၢအီၤလၢကျဲပူၤန့ၣ်
         တၢ်အၢၣ်အထူၣ်တလဲၤသဒၣ်ဘၣ် အီၤလၢမုၢ်ဆါဘၣ်, ဒီးမ့ၣ်အူအထူၣ်လၢမုၢ်နၤ, ဒ်သိးအ ကဒုးနဲၣ်အီၤလၢတၢ်ကပီၤ,
         ဒီးကျဲလၢအကပိာ်ဝဲလီၤ.20  ဒီးနဟ့ၣ်လီၤနသးဂ့ၤဒ်သိးအကသိၣ်လိအီၤ, ဒီးနတ တြီကွံာ်နမၤနၤလၢအထးခိၣ်ဘၣ်, ဒီးနဟ့ၣ်လီၤထံဧိၤနိ
         ဧိၤလၢတၢ်သူအသးလၢထံအဂီၢ်လီၤ.21  ဒီးအနံၣ်လွံၢ်ဆံန့ၣ် နအံးက့ၤကွၢ်က့ၤအီၤလၢ ပှၢ်မုၢ် ကနၢလီၤ. အတၢ်တလၢတပှဲၤတအိၣ်ဘၣ်, အကူအ
         သိးတလီၢ်လံၤဘၣ်, ဒီးအခီၣ်တညိးထီၣ်ဘၣ်.22  ဒီးနဟ့ၣ်လီၤအီၤလၢ ဘီဧိၤမုၢ်ဧိၤ, ဒီးပှၤကလုာ်တ ဖၣ်, ဒီးနနီၤဖးန့ၢ်အီၤဆူတၢ်သနၢၣ်တဖၣ်အပူၤ,
         ဒီးအဝဲ သ့ၣ်မၤန့ၢ်စီၤစံဃိၣ်အကီၢ်ဒီး ဃ့ၡဘိၣ် အစီၤပၤအကီၢ် ဒၣ်လဲာ်, ဒီးဘၤၡၣ်အစီၤပၤဧိာ်အကီၢ်လီၤ.23  ဒီးနမၤအါထီၣ်အဖိအလံၤထဲသိးဒီး မူခိၣ်အဆၣ်ဧိၤဖီ ဧိၤ, ဒီးနဒုးဟဲနုာ်အီၤဆူထံဧိၤကီၢ်ဧိၤအပူၤ,
         လၢနစံးဘၣ် အပၢ်လၢအဂ့ၢ်အကျိၤလၢအကလဲၤနုာ်, ဒီးမၤန့ၢ်အီၤလီၤ.24  ဒီးအဖိအလံၤန့ၣ် လဲၤနုာ်ဒီးမၤန့ၢ်ထံဧိၤကီၢ်ဧိၤ, ဒီးန မၤနၢၤပှၤကီၢ်ဖိ, ပှၤကနၤဧၣ်ဖိလၢအမဲာ်ညါ,
         ဒီးနဟ့ၣ် လီၤအီၤလၢအစုပူၤ, ဒီးအစီၤပၤ, ဒီးကီၢ်အပှၤဂီၢ်မုၢ်, ဒ် သိးအကမၤအီၤဖဲဒၣ်အသးလီၤ.25  ဒီးမၤန့ၢ်ဝ့ၢ်အဆူၣ်တဖၣ်, ဒီးဟီၣ်ခိၣ်ညၣ်ဂ့ၤ, ဒီးမၤ န့ၢ်ဟံၣ်တဖၣ်, ပှဲၤဝဲဒီးတၢ်ဖိတၢ်လံၤအကလုာ်ကလုာ်,
         ထံပူၤခူၣ်လီၤအသး, စပံးမုၢ်အလီၢ်, သ့ၣ်စၤယံးအလီၢ်, ဒီးသ့ၣ်လၢအသၣ်တၢ်အါအါကလဲာ်လီၤ. ဒီးအီၣ်ဝဲ,
         ဒီး ဘျဲးအီၣ်, ဒီးဘီၣ်ထီၣ်, ဒီးမုာ်လၤဝဲလၢနတၢ်ဂ့ၤဖးဒိၣ် အပူၤလီၤ.26  ဘၣ်ဆၣ်ဒီးတဒိကနၣ်ဘၣ်တၢ်ဘၣ်, ဒီးပူထီၣ်နၤ, ဒီး ကွံာ်တ့ၢ်ကွံာ်နတၢ်သိၣ်တၢ်သီလၢအချၢဃံ,
         ဒီးမၤသံန ဝံတဖၣ်လၢအအုၣ်အသးထီဒါအီၤ ဒ်သိးအကဘိးဃၣ် အီၤဆူနအိၣ်, ဒီးမၤထီၣ်တၢ်ဒုၣ်ဒွဲၣ်အလီၢ်တဖၣ်ဒိၣ်ဒိၣ်
         ကလဲာ်လီၤ.27  ဒီးနဟ့ၣ်လီၤကွံာ်အီၤဆူ အဒုၣ်အဒါအစုပူၤ လၢအ မၤကိၢ်မၤဂီၤအီၤလီၤ. ဒီးအဆၢအကတီၢ်လၢအဘၣ်တၢ်
         ကိၢ်တၢ်ဂီၤန့ၣ်တုၤအကိးထီၣ်နၤဒီး, နနၢ်ဟူလၢမူခိၣ်, ဒီးဒ်နသးအိၣ်တၢ် ဒိၣ်ဒိၣ်ကလဲာ်အသိးန့ၣ်
         နဟ့ၣ်လီၤ အီၤလၢပှၤအုၣ်က့ၤခီၣ်က့ၤတၢ်တဖၣ် လၢအအုၣ်က့ၤခီၣ် က့ၤအီၤလၢအဒုၣ်အဒါအစုပူၤလီၤ.28  ဘၣ်ဆၣ်ဒီး တုၤအန့ၢ်တၢ်အိၣ်ဘှံးဒီး မၤကဒီးတၢ် အၢလၢနမဲာ်ညါလီၤ. ဒီးနလဲၤသဒၣ်အီၤလၢအဒုၣ်အဒါ
         အစုပူၤ, ဒီးအဝဲသ့ၣ်ပၢအီၤလီၤ. မ့မ့ၢ်တုၤအဟဲက့ၤကဒါ က့ၤ, ဒီးကိးထီၣ်နၤဒီး, နဒိကနၣ်အကလုၢ်လၢမူခိၣ်,
         ဒီးနမၤပူၤမၤဖျဲးအီၤအါဘျီ ဒ်နသးအိၣ်တၢ်ဒိၣ်ဒိၣ်ကလဲာ် အသိး,
         29  ဒီးနအုၣ်နသးထီဒါအီၤဒ်သိးနကဒုးဟဲက့ၤအီၤ ဆူနတၢ်သိၣ်တၢ်သီအအိၣ်လီၤ. ဘၣ်ဆၣ်ဒီးပာ်ကဖိအ သး,
         ဒီးတကနၣ်ဘၣ်နတၢ်မၤလိာ်ဘၣ်. ဒီးမၤကမၣ် ဘၣ်နတၢ်စံၣ်ညီၣ် (လၢပှၤမ့ၢ်တိၢ်န့ၢ်အီၤဒီး, ကမူဝဲလၢ
         အပူၤလီၤ.) ဒီးသုးကွံာ်အဖံဘၣ်ခိၣ်, ဒီးပာ်ဆူၣ်အကိာ်, ဒီးတကနၣ်ဘၣ်တၢ်ဘၣ်လီၤ.30  ဒီးနဝံသးစူၤအီၤ အါနံၣ်အါလါ, ဒီးအုၣ်နသးထီဒါ အီၤလၢနသးလၢအအိၣ်ဝဲလၢနဝံတဖၣ်အလိၤလီၤ. ဘၣ်
         ဆၣ်ဒီး တဒိးနူၤတဒိးနၢ်ဘၣ်, ဒီးနဟ့ၣ်လီၤကွံာ်အီၤလၢ ကီၢ်တဖၣ်အပှၤဂီၢ်မုၢ်အစုပူၤလီၤ.31  ဒီးမ့ၢ်နသးအိၣ်တၢ် ဒိၣ်ဒိၣ်ကလဲာ်ဒီး, နတမၤလၢာ် ကွံာ်ဘၣ်အီၤဘၣ်, နတလဲၤသဒၣ်ဘၣ်အီၤဘၣ်.
         အဂ့ၢ် ဒ်အံၤ, နမ့ၢ်ကစၢ်တဂၤလၢအသူၣ်ကညီၤတၢ်သးကညီၤ တၢ်, ဒီးသးအိၣ်တၢ်လီၤ.32  ဒီးခဲကနံၣ်အံၤတၢ်ဒိၣ်တၢ်ထီ, တၢ်အစိတၢ်အကမီၤ, တၢ်ပျံၤတၢ်ဖုးအလီၢ်, ကစၢ်လၢအတိၢ်န့ၢ်တၢ်အၢၣ်လီၤ
         အီလီၤ, ဒီးတၢ်ဘျုးတၢ်ဖှိၣ်, ပကစၢ်ဧၢ, တၢ်ကိၢ်တၢ်ဂီၤ, လၢအဘၣ်ပှၤ, ဒီးပစီၤပၤတဖၣ်, ဒီးပပဒိၣ်ဖးဒိၣ်တဖၣ်,
         ဒီးပပှၤလုၢ်တၢ်အဒိၣ်တဖၣ်, ဒီးပဝံတဖၣ်, ဒီးပပၢ်တ ဖၣ်, ဒီးနပှၤဂီၢ်မုၢ်ခဲလၢာ်လၢအၤရှူၢ်အစီၤပၤတဖၣ်အမုၢ်
         နံၤတုၤမုၢ်မဆါတနံၤအံၤ, မ်အသုတကဲထီၣ်တၢ်အဆံး လၢနမဲာ်ညါတဂ့ၤ.33  ဘၣ်ဆၣ်ဒီးလၢကယဲၢ်တၢ်လၢ အဘၣ်ပှၤခဲလၢာ်န့ၣ် နတီနဲလိၤနဲလီၤ. အဂ့ၢ်ဒ်အံၤ, နမၤတၢ်အမ့ၢ်အတီလီၤ.
         မ့မ့ၢ်ပဝဲဒၣ်အံၤပမၤတၢ်အၢလီၤ.
         34  ဒီးစီၤပၤမ့ၢ်ဂ့ၤ, ပပဒိၣ် ဖးဒိၣ်မ့ၢ်ဂ့ၤ, ပပှၤလုၢ်တၢ်အဒိၣ်မ့ၢ်ဂ့ၤ, ပပၢ်မ့ၢ်ဂ့ၤ, တတိၢ်
         န့ၢ်ဘၣ်နတၢ်သိၣ်တၢ်သီဘၣ်, ဒီးတဒိကနၣ်ဘၣ်နတၢ် မၤလိာ်, ဒီးနတၢ်အုၣ်နသးလၢ နအုၣ်နသးထီဒါအီၤ
         ဘၣ်.35  ဒီးတမၤဘၣ်နတၢ်လၢအဘီအမုၢ်အပူၤဘၣ်, ဒီးလၢ နတၢ်ဂ့ၤဖးဒိၣ်လၢ နဟ့ၣ်လီၤအီၤ, ဒီးလၢထံဧိၤကီၢ်ဧိၤ
         လဲၢ်ဝဲဒီးဂ့ၤဝဲလၢအပူၤ လၢနဟ့ၣ်လီၤလၢအမဲာ်ညါဘၣ်. ဒီးတဃၣ်ကွံာ်ဘၣ်အသးလၢတၢ်မၤအၢဘၣ်.36  ဒီးကွၢ်ကွၢ်, ပမ့ၢ်တၢ်အကုၢ်အပှၤလၢ မုၢ်မဆါတနံၤ အံၤလီၤ. ဒီးထံဧိၤကီၢ်ဧိၤလၢနဟ့ၣ်လီၤပပၢ်
         ဒ်သိးအက အီၣ်အတၤသၣ်, ဒီးအတၢ်ဂ့ၤ, ကွၢ်ကွၢ်, ပမ့ၢ်တၢ်အ ကုၢ်အပှၤလၢအပူၤလီၤ.
         37  ဒီးဟ့ၣ်တၢ်လၢအအါလၢစီၤ ပၤတဖၣ်လၢနပာ်လၢပဖီခိၣ် လၢပတၢ်ဒဲးဘးအဃိလီၤ. ဒီးပၢဝဲလၢပကစၢ်ဒၣ်ပဝဲ,
         ဒီးလၢပဆၣ်ဖိကီၢ်ဖိအဒၢဖဲ ဒၣ်အသးလီၤ. ဒီးပဘၣ်တၢ်ကိၢ်တၢ်ဂီၤဒိၣ်မးလီၤ.38  ဒီးလၢတၢ်ခဲလၢာ်အဃိန့ၣ် ပအၢၣ်လီၤအီလီၤတၢ်အ မ့ၢ်အတီ, ဒီးပကွဲးအီၤ, ဒီးပပဒိၣ်ဖးဒိၣ်, ဒီးပှၤလ့ၤဝံဖိ,
         ပှၤလုၢ်တၢ်အခိၣ်, စဲဃာ်ပနီၣ်တၢ်န့ၣ်လီၤ.

၁၀101  ဒီးပှၤလၢအစဲဃာ်ပနီၣ်တၢ်မ့ၢ်ဝဲ, တၢ်အခိၣ်စီၤဃကါ လယၤအဖိခွါစီၤနဃ့မယၤ, ဒီးစီၤစံးဒကံယၤ,
         2  စီၤစရါ ယၤ, စီၤဧစၤရယၤ, စီၤယံးရမံယၤ,
         3  စီၤပၤၡဃူၢ်, စီၤအမၤ ရယၤ, စီၤမၤလကံယၤ,
         4  စီၤဃးတူၣ်, စီၤၡဘၤနယၤ, စီၤ မးလူး
         5  -စီၤဃၤရံၣ်, စီၤမရ့မိး, စီၤဧိၤဘါဒယၤ,―
         6  စီၤဒၤ နံးယ့လး, စီၤကံးနသိၣ်, စီၤဘၤရူး,
         7  စီၤမရှူလၣ်, စီၤအဘံ ယၣ်, စီၤမံယမံၣ်,
         8  စီၤမၤဧါစယၤ, စီၤဘံးလကဲၤ, စီၤၡမါ ယၤလီၤ. အဝဲသ့ၣ်တဖၣ်န့ၣ်မ့ၢ်ပှၤလုၢ်တၢ်အဒိၣ်လီၤ.9  ဒီးပှၤလ့ၤဝံဖိန့ၣ်စီၤအစၤနယၤအဖိခွါစီၤယ့ၤရှူ, စီၤဘံ နူၤ, လၢစီၤဃ့နါဒးအဖိခွါအကျါ, စီၤကးမံၤအ့လး,
         10  ဒီး အဒီပုၢ်ဝဲၢ်စီၤၡဘၤနယၤ, စီၤဟိၤဒံယၤ, စီၤက့လံၤတၤ, စီၤပလါယၤ, စီၤဃၤနၣ်,
         11  စီၤမံကၤ, စီၤရဃိာ်, စီၤဃ ၡၤဘယၤ,
         12  စီၤစးကူၢ်, စီၤရှ့ရ့ဘယၤ, စီၤၡဘၤနယၤ,―13  စီၤဟိၤဒံယၤ, စီၤဘၤနံ, စီၤဘနံနူၤလီၤ.14  ပှၤဂီၢ်မုၢ်အခိၣ်န့ၣ် စီၤပၤရိာ်, စီၤပၤဃးမိၤအး, စီၤဧ့ၤ လၣ်, စီၤစးတူၤ, စီၤဘၤနံ,
         15  စီၤဘူနံၤ, စီၤဧၤစကး, စီၤဘ့ ဘဲၤ
         16  စီၤအဒိနံယၤ, စီၤဘံးကဝဲၤ, စီၤဧၤဒံၣ်,
         17  ― စီၤ အ့ၤတၢ်, စီၤဃံးစကံယၤ, စီၤဧၤစူၢ်,
         18  စီၤဟိၤဒံယၤ, စီၤ ဃၤရှူၣ်, စီၤဘ့စဲၤ,
         19  စီၤဃၤရံာ်, စီၤဧၤနသိး, စီၤန့ဘဲၤ,
         20  ― စီၤမၤကပံဧၣ်, စီၤမရှူလၣ်, စီၤဃ့စံၢ်
         21  စီၤမရှ့စဘ့ လး, စီၤစၤဒိး, စီၤယးဒူ,
         22  စီၤပလၤတယၤ, စီၤဃၤနၣ်, စီၤ ဧနၤယၤ
         23  စီၤဟိၤရှ့, စီၤဃနၤနယၤ, စီၤဃၤရှူာ်,
         24  ― စီၤ ဟးလိဃ့ၣ်, စီၤဖံးလဃၤ, စီၤၡိဘ့း
         25  ― စီၤရဃူၣ်, စီၤ ဃၡၤဘနၤ, စီၤမၤစ့ယၤ,
         26  စီၤအဃံယၤ, စီၤဃၣ်နၣ်, စီၤဧၤနၣ်,
         27  စီၤမးလူး, စီၤဃၤရံၣ်, စီၤဘၤနါလီၤ.― ဒီး28  ပှၤဂီၢ်မုၢ်လၢအအိၣ်လီၤတဲာ်, ပှၤလုၢ်တၢ်အဒိၣ်, ပှၤလ့ၤဝံ ဖိ, ပှၤပၢၤပဲတရီဖိ, ပှၤသးဝံၣ်တၢ်ဖိ,
         ပှၤနသံနးဖိ, ဒီး ကယဲၢ်ပှၤလၢအမၤလီၤမုၢ်လီၤဖးအသးဒီး ကီၢ်တဖၣ်အ ပှၤဂီၢ်မုၢ်လၢယွၤအတၢ်သိၣ်တၢ်သီအဂီၢ်အမါ,
         အဖိခွါ, အဖိမုၣ်, ကယဲၢ်ပှၤအိၣ်ဒီးတၢ်သ့ၣ်ညါ, ဒီးအသူၣ်ဆး အသးဆးခဲလၢာ်န့ၣ်,
         29  စဲဘူးဒီးဒီပုၢ်ဝဲၢ်, အပဒိၣ်တဖၣ်, ဒီးဆိၣ်လီၤအသး, ဒီးဆိၣ်တၢ်လၢအကလဲၤတၢ်လၢယွၤ အတၢ်သိၣ်တၢ်သီအပူၤ
         လၢတၢ်ဟ့ၣ်ဝဲလၢယွၤအခ့အ ပှၤစီၤမိၤရှ့အစုပူၤ, ဒီးလၢအကတိၢ်န့ၢ်, ဒီးမၤယွၤပကစၢ် အတၢ်မၤလိာ်ခဲလၢာ်,
         ဒီးအတၢ်စံၣ်ညီၣ်, ဒီးအတၢ်သိၣ် တၢ်သီ,
         30  ဒီးလၢပတဟ့ၣ်ဘၣ်ပဖိမုၣ်လၢပှၤကီၢ်ဖိ, ဒီး ပတဟံးန့ၢ်ဘၣ်အဖိမုၣ်လၢပဖိခွါအဂီၢ်ဘၣ်.
         31  ဒီးပှၤကီၢ် ဖိမ့ၢ်ဟဲစိာ်တၢ်တမံၤမံၤ, ဒီးတၢ်အီၣ်တမံၤမံၤ, ဒ်သိးအ ကဆါဝဲလၢမုၢ်အိၣ်ဘှံးအနံၤဒီး,
         လၢပတပှ့ၤဘၣ်အီၤလၢ မုၢ်အိၣ်ဘှံးနံၤဂ့ၤ, လၢမုၢ်စီဆှံအနံၤဂ့ၤန့ၣ်ဘၣ်. ဒီးလၢပ ကပာ်လီၤတဲာ်နွံနံၣ်တနံၣ်,
         ဒီးပျၢ်တၢ်ကမၣ်ခဲလၢာ်လီၤ.32  ဒီးပမၤဂၢၢ်မၤကျၢၤ တၢ်မၤလိာ်ပှၤလၢပကဟ့ၣ်စ့တ ၡက့လးသၢပူတပူတနံၣ်အဂီၢ်တနံၣ်အဂီၢ် လၢပတၢ်မၤ
         ပကစၢ်အဟံၣ်အတၢ်အဂီၢ်,
         33  လၢကိၣ်တၢ်အဂ့ၢ်အဂီၢ်, လၢတၢ်မၤဘူၣ်ကိၣ်တထံၣ်ဃီအဂီၢ်, လၢတၢ်လုၢ်မ့ၣ်အူ တထံၣ်ဃီလၢအိၣ်ဘှံးနံၤအဂီၢ်,
         လၢလါထီၣ်သီအနံၤအ ဂီၢ်, လၢတၢ်သ့ၣ်ပာ်အဘူၣ်တဖၣ်အဂီၢ်, ဒီးလၢတၢ်စီဆှံ တဖၣ်အဂီၢ်, ဒီးလၢတၢ်လုၢ်တၢ်ဒဲးဘးအဂီၢ်,
         ဒ်သိးအ ကမၤတၢ်ပူၤဖျဲးလၢအံၣ်စရ့လးအဂီၢ်, ဒီးလၢပကစၢ်အ ဟံၣ်အတၢ်မၤခဲလၢာ်အဂီၢ်လီၤ.34  ဒီးပဖးတၢ်လၢပှၤလုၢ်တၢ်အဒိၣ်, လၢပှၤလ့ၤဝံဖိ, ဒီး လၢပှၤဂီၢ်မုၢ်အကျါလၢ တၢ်မၤဘူၣ်သ့ၣ်မုၣ်အဂီၢ်
         ဒ်သိး အကဟဲစိာ်ဝဲဆူ ယွၤအဟံၣ်ပူၤ, ဒ်ပပၢ်အဟံၣ်အသိး န့ၣ်, လၢတၢ်သ့ၣ်အဆၢဖးအကတီၢ်, တနံၣ်ဘၣ်တနံၣ်,
         ဒ်သိးအကဆူးထီၣ်ဝဲလၢယွၤပကစၢ် အတၢ်လုၢ်လီၢ်အ ဖီခိၣ်, ဒ်တၢ်ကွဲးအသးလၢတၢ်သိၣ်တၢ်သီအပူၤ,
         35  ဒီးဒ် သိးပကဟဲစိာ်ပဟီၣ်ခိၣ်အတၤသၣ်ဆိ, ဒီးကယဲၢ်သ့ၣ် အတၤသၣ်ခဲလၢာ်အတၤသၣ်ဆိ တနံၣ်ဘၣ်တနံၣ်ဆူ
         ယွၤအဟံၣ်ပူၤ,
         36  ဒီးပဖိခွါအဝဲၢ်ကိ, ဒီးပဆၣ်ဖိကီၢ်ဖိအ ဒၢအဖိဝဲၢ်ကိ (ဒ်တၢ်ကွဲးအသးလၢတၢ်သိၣ်တၢ်သီအပူၤ အသိး),
         ဒီးပဂီၤဖံးအဖိဝဲၢ်ကိ, ဒီးပသိပမဲာ်တဲးလဲးအဖိ ဝဲၢ်ကိ, ဒ်သိးပကဟဲစိာ်ဆူယွၤအဟံၣ်ပူၤ, ဆူပှၤလုၢ်တၢ်
         အဒိၣ်အအိၣ်လၢအမၤတၢ်လၢပကစၢ်အဟံၣ်ပူၤ,
         37  ဒီးဒ် သိးပကဟဲစိာ်ပကိၣ်သံကစဲာ်အဆိ, ဒီးပတၢ်မၤဘူၣ်, ဒီးသ့ၣ်အကလုာ်ကလုာ်အတၤသၣ်, စပံးထံအသီ,
         ဒီး သိဆူပှၤလုၢ်တၢ်အဒိၣ်, ဆူယွၤအဟံၣ်ဒၢးတဖၣ်အပူၤ, ဒီးပဟီၣ်ခိၣ်အတၢ်ဆံဆဲၣ်ပူတပူဆူ ပှၤလ့ၤဝံဖိအအိၣ်
         လီၤ. အဂ့ၢ်ဒ်အံၤ, ပှၤလ့ၤဝံဖိန့ၣ်ဟံးန့ၢ်တၢ်ဆံဆဲၣ်ပူတပူ လၢကယဲၢ်ဝ့ၢ်ခဲလၢာ်အပူၤဖဲပမၤဟီၣ်ခိၣ်န့ၣ်လီၤ.38  ဒီးတုၤပှၤလ့ၤဝံဖိဟံးန့ၢ်တၢ်ဆံဆဲၣ်ပူတပူဒီး, စီၤအၤ ဟရိၣ်အဖိခွါ ပှၤလုၢ်တၢ်အဒိၣ်ဘၣ်အိၣ်ဒီး
         ပှၤလ့ၤဝံဖိ, ဒီးပှၤလ့ၤဝံဖိဘၣ်ဟဲစိာ် တၢ်ဆံဆဲၣ်ပူတပူအတၢ်ဆံဆဲၣ် ပူတပူဆူပကစၢ်အဟံၣ်, ဆူဒၢးတဖၣ်အပူၤ,
         ဆူတၢ် ပာ်ဖှိၣ်အဟံၣ်ပူၤလီၤ.39  အဂ့ၢ်ဒ်အံၤ, ပှၤအံၣ်စရ့လးဖိ, ဒီးပှၤလ့ၤဝံဖိဘၣ်ဟဲ စိာ်ဘုဧိၤဟုဧိၤ, ဒီးစပံးထံအသီ, ဒီးသိအတၢ်မၤဘူၣ်ဆူ
         ဒၢးတဖၣ်အပူၤဖဲ တၢ်အလီၢ်စီဆှံအဃၢၤအဃိၢ်အိၣ်ဝဲ, ဒီးဖဲပှၤလုၢ်တၢ်အဒိၣ် လၢအမၤတၢ်အခ့အပှၤအတၢ်,
         ဒီး ပှၤပၢၤပဲတရီဖိ, ဒီးပှၤသးဝံၣ်တၢ်ဖိအိၣ်ဝဲလီၤ. ဒီးပတ လဲၤသဒၣ်ဘၣ်ပကစၢ်အဟံၣ်ဘၣ်.

၁၁111  ဒီးပှၤဂီၢ်မုၢ် အပဒိၣ်ဖးဒိၣ်တဖၣ်န့ၣ် အိၣ်ဝဲဆိးဝဲလၢ ယရူၤၡလ့ၣ်အပူၤလီၤ. ဒီးပှၤဂီၢ်မုၢ်လၢအအိၣ်လီၤတဲာ်တ
         ဖၣ်န့ၣ်ဖးဝဲ, ဒ်သိးပှၤတဂၤလၢပှၤဆံဆဲၣ်ဂၤအကျါကဟဲ အိၣ်ဝဲဆိးဝဲလၢဝ့ၢ်စီဆှံယရူၤၡလ့ၣ်အပူၤ,
         ဒီးပှၤခွံဂၤလၢ ပှၤဆံဆဲၣ်ဂၤအကျါလၢဝ့ၢ်တဖၣ်အပူၤလီၤ.
         2  ဒီးပှၤဂီၢ်မုၢ် ဆိၣ်ဂ့ၤကယဲၢ်ပှၤကညီလၢ အသးအိၣ်တီနံဒၣ်တၢ်လၢ အကအိၣ်ဝဲဆိးဝဲလၢယရူၤၡလ့ၣ်အပူၤလီၤ.3  ဒီးအအံၤ မ့ၢ်ကီၢ်အခိၣ်တဖၣ်လၢ အအိၣ်ဝဲဆိးဝဲလၢ ယရူၤၡလ့ၣ်အပူၤလီၤ. မ့မ့ၢ်လၢယူဒၤအဝ့ၢ်တဖၣ်အပူၤ
         န့ၣ်ပှၤအိၣ်ဝဲဆိးဝဲလၢ အတၢ်ဟံးဃာ်ဒၣ်ဝဲအပူၤလၢအ ဝ့ၢ်တဖၣ်အပူၤစုာ်စုာ်, အံၣ်စရ့လး, ပှၤလုၢ်တၢ်အဒိၣ်,
         ဒီးပှၤလ့ၤဝံဖိ, ဒီးပှၤနသံနးဖိ, ဒီးစီၤၡလိၤမိၤအခ့အပှၤ အဖိအလံၤလီၤ.4  ဒီးပှၤလၢပှၤယူဒၤဖိအကျါ, ဒီးပှၤလၢပှၤဘံၣ်ယၤမံၣ် ဖိအကျါတဖၣ် အိၣ်ဝဲဆိးဝဲလၢယရူၤၡလ့ၣ်အပူၤလီၤ.
         လၢယူဒၤဖိအကျါန့ၣ်, စီၤဧသါယၤ, စီၤဧူးစံယါအဖိခွါ စီၤစကၤရယၤအဖိခွါ, စီၤအမၤရယၤအဖိခွါ, စီၤၡဖးတ
         ယၤအဖိခွါ, စီၤမၤဟလၤက့လးအဖိခွါ, လၢစီၤဖ့ၤရ့း အဖိခွါအကျါလီၤ.5  စီၤဘၤရူးအဖိခွါစီၤမၤစ့ယၤ, စီၤကိးလဃိစ့ၤအဖိခွါ စီၤဃစါယၤအဖိခွါ, စီၤဧဒါယၤအဖိခွါ, စီၤယိၤရံာ်အ
         ဖိခွါ, စီၤစကၤရယၤအဖိခွါ, စီၤၡံလိနံၤအဖိခွါလီၤ.6  စီၤဖ့ၤရ့းအဖိခွါခဲလၢာ် လၢအအိၣ်ဝဲဆိးဝဲလၢယရူၤၡ လ့ၣ်အပူၤန့ၣ်မ့ၢ်ပှၤအဆူၣ်လွံၢ်ကယၤဃုဆံဃိးဂၤလီၤ.7  ဒီးအအံၤမ့ၢ်ဘံၣ်ယၤမံၣ်အဖိစီၤမရှူလၣ်အဖိခွါ စီၤစၤ လူၤ, စီၤယိၤဧ့းအဖိခွါ, စီၤပဒါယၤအဖိခွါ,
         စီၤကိလယၤ အဖိခွါ, စီၤမၤစ့ယၤအဖိခွါ, စီၤအံသံၤအ့လးအဖိခွါ, စီၤယၡၤယါအဖိခွါလီၤ.
         8  ဒီးလၢအလီၢ်ခံန့ၣ်စီၤကးဘဲ, စီၤစၤလဲၤ, ပှၤခွံကယၤခံဆံဃိးဂၤလီၤ.9  ဒီးစီၤစံးကရံးအဖိခွါ စီၤယိၤအ့လးမ့ၢ်ပှၤကွၢ်အီၤ, ဒီး စီၤစနူအၤအဖိခွါစီၤယူဒၤမ့ၢ်ပှၤအိၣ်ဝဲလၢ
         ဝ့ၢ်အဖီခိၣ်ခံ ဂၤတဂၤလီၤ.10  ဒီးလၢပှၤလုၢ်တၢ်အဒိၣ်အကျါန့ၣ် စီၤယိၤရံာ်အဖိခွါ စီၤယဒါယၤ, စီၤယၤကံၣ်လီၤ.
         11  စီၤဃံးလကံယၤအဖိ ခွါစီၤစရါယၤ, စီၤမရှူလၣ်အဖိခွါ, စီၤစၤဒိးအဖိခွါ, စီၤ မရၤယိးအဖိခွါ, စီၤအဃံးတူာ်အဖိခွါမ့ၢ်ပှၤကွၢ်ယွၤအ
         ဟံၣ်လီၤ.
         12  ဒီးအဒီပုၢ်ဝဲၢ်လၢအမၤဟံၣ်အတၢ်မၤတဖၣ်န့ၣ် မ့ၢ်ပှၤဃိးကယၤခံဆံခံဂၤ, ဒီးစီၤယရိဃၣ်အဖိခွါစီၤဧၤဒါယၤ,
         စီၤပလၤလယၤအဖိခွါ, စီၤအးမစံအဖိခွါ, စီၤစကၤရယၤအဖိခွါ, စီၤပၤၡဃူၢ်အဖိခွါ, စီၤမၤလကံယၤအဖိခွါ,―13  ဒီးအဒီပုၢ်ဝဲၢ်, ပၢ်အခိၣ်တဖၣ်, ပှၤခံကယၤလွံၢ်ဆံခံဂၤ, ဒီးစီၤဧစၤရ့လးအဖိခွါ, စီၤဧမၤၡဲ,
         စီၤအၤဃစဲၤအဖိခွါ, စီၤမၡံးလ့မိးအဖိခွါ, စီၤအံးမ့ၢ်အဖိခွါ,
         14  ဒီးအဒီပုၢ်ဝဲၢ်, ပှၤအဒိၣ်အဆူၣ်ပှၤတကယၤခံဆံဃိးဂၤ, ဒီးပှၤကွၢ်အီၤ မ့ၢ်စီၤဟးကဒိလံၣ်အဖိခွါ,
         စီၤစးဘဒ့ၤအ့လးလီၤ.15  ဒီးလၢပှၤလ့ၤဝံဖိအကျါန့ၣ် စီၤဃၤရှူာ်အဖိခွါ, စီၤၡၤ မါယၤ, စီၤဧးစရံကၣ်အဖိခွါ, စီၤဃၡၤဘယၤအဖိခွါ,
         စီၤ ဘူနံၤလီၤ.16  ဒီးလၢပှၤလ့ၤဝံဖိအခိၣ်တဖၣ်အကျါန့ၣ် စီၤၡၤဘသဲၤ, ဒီးစီၤယိစဘးန့ၣ် ကွၢ်ယွၤအဟံၣ်အတၢ်မၤ လၢအအိၣ်
         လၢခိလီၤ.17  တုၤပှၤသးဝံၣ်တၢ်လၢ တၢ်စံးထီၣ်ပတြၢၤဒီး, စီၤမး တၤနယၤ, စီၤမံၤကါအဖိခွါ, စီၤစးဘဒံၤအဖိခွါ,
         စီၤအၤ စာ်အဖိခွါန့ၣ် မ့ၢ်ပှၤအခိၣ်လၢအမၤဆိဝဲလီၤ. စီၤဘးက ဘူကယၤမ့ၢ်ပှၤခံဂၤတဂၤလၢအဒီပုၢ်ဝဲၢ်အကျါ,
         ဒီးစီၤၡံ မူၤအဖိခွါစီၤဧၤဘဒါ, စီၤကၤလလးအဖိခွါ, စီၤယဒူသူၣ် အဖိခွါလီၤ.
         18  ဒီးပှၤလ့ၤဝံဖိအိၣ်ဝဲလၢဝ့ၢ်စီဆှံအပူၤခဲလၢာ် န့ၣ်မ့ၢ်ပှၤခံကယၤဃိးဆံလွံၢ်ဂၤလီၤ.19  ဒီးပှၤပၢၤပဲတရီဖိ, စီၤဧးကူာ်, စီၤတၤလမိၣ်, ဒီးအ ဒီပုၢ်ဝဲၢ်လၢၢ်အပၢၤပဲတရီတဖၣ်န့ၣ် မ့ၢ်ပှၤတကယၤနွံဆံ
         ခံဂၤလီၤ.20  ဒီးပှၤအိၣ်လီၤတဲာ်လၢအံၣ်စရ့လးအကျါ, လၢပှၤလုၢ် တၢ်အဒိၣ်အကျါ, ပှၤလ့ၤဝံဖိအကျါန့ၣ်အိၣ်ဝဲလၢယူဒၤ
         အဝ့ၢ်တဖၣ်အပူၤ, လၢအတၢ်န့ၢ်သါအပူၤစုာ်စုာ်လီၤ.21  ဒီးပှၤနသံနးဖိ အိၣ်ဝဲဆိးဝဲလၢဧိၤဖ့လး, စီၤစံဃၤ, ဒီးစီၤကံးၡပၤန့ၣ် အိၣ်ဝဲလၢပှၤနသံနးဖိအဖီခိၣ်လီၤ.22  ပှၤကွၢ်ပှၤလ့ၤဝံဖိလၢ ယရူၤၡလ့ၣ်အပူၤန့ၣ် မ့ၢ်စီၤဧူၤ စံ, စီၤဘၤနံအဖိခွါ, စီၤဃၡၤဘယၤအဖိခွါ,
         စီၤမးတၤ နယၤအဖိခွါ, စီၤမံၤကါအဖိခွါလီၤ. ယွၤအဟံၣ်အတၢ် မၤအခိၣ်န့ၣ်မ့ၢ်ပှၤလၢ စီၤအၤစာ်အဖိခွါ,
         လၢပှၤသးဝံၣ် တၢ်ဖိအကျါလီၤ.23  အဂ့ၢ်ဒ်အံၤ, စီၤပၤမၤလိာ်လၢအဂ့ၢ်အကျိၤ, ဒီးတၢ် အိၣ်ကျၢၤဝဲလၢ ပှၤသးဝံၣ်တၢ်ဖိအဂီၢ်ကအိၣ်တနံၤအဂီၢ်
         တနံၤအဂီၢ်လီၤ.24  ဒီးစီၤမရှ့ၤစဘ့လးအဖိခွါ စီၤပသၤဃိယၤလၢ စီၤယူ ဒၤအဖိခွါစီၤစ့ရၤအဖိအကျါတဂၤ အိၣ်ဝဲလၢစီၤပၤအစု
         အဃၢၤလၢကယဲၢ်တၢ်ဘၣ်ဃးဒီးပှၤဂီၢ်မုၢ်အဂီၢ်လီၤ.25  ဒီးလၢတဝီတဖၣ် လၢအဟီၣ်ခိၣ်အကဝီၤအပူၤန့ၣ် ပှၤလၢပှၤယူဒၤဖိအကျါတဖၣ် အိၣ်ဝဲဆိးဝဲလၢကံးရယး
         အၢ်ဘၤ, ဒီးလၢအတဝီတဖၣ်အပူၤ, ဒီးလၢဒံၤဘိၣ်, ဒီး လၢအတဝီတဖၣ်အပူၤ, ဒီးလၢယကၤဘစ့လး, ဒီးလၢ အတဝီတဖၣ်အပူၤ,
         26  ဒီးလၢယ့ၤရှူအပူၤ, ဒီးလၢမိလဒၤ ပူၤ, ဒီးလၢဘ့ၤသပၤလ့းအပူၤ,
         27  ဒီးလၢဃစၢ်ရှူဧလးအ ပူၤ, ဒီးလၢဘ့ၢ်ၡဘၤ, ဒီးလၢအတဝီတဖၣ်အပူၤ,
         28  ဒီး လၢစံကလးအပူၤ, ဒီးလၢမကိနၤ, ဒီးလၢအတဝီတဖၣ် အပူၤ,
         29  ဒီးလၢဧ့ၣ်ရံမိၣ်အပူၤ, ဒီးလၢစၤရဧၤအပူၤ, ဒီး လၢယၢ်မူသးအပူၤ,
         30  လၢစါနိၤ, ဧဒူးလၣ်, ဒီးအတဝီတ ဖၣ်အပူၤ, လၢလၤကံၣ်, ဒီးအဟီၣ်ခိၣ်အကဝီၤတဖၣ်အ ပူၤ, ဧစ့ကၤ,
         ဒီးအတဝီတဖၣ်အပူၤလီၤ. ဒီးအိၣ်ဝဲဆိးဝဲ လၢဘ့ၢ်ၡဘၤပၢၢ်လၢကစၢၢ်ကဆူးဟံၣ်နိၣ်လီၤ.31  ပှၤဘံၣ်ယၤမံၣ်ဖိလၢက့ဘၤန့ၣ် အိၣ်ဝဲလၢမံးကမၣ်, ဒီးလၢဂဲ, ဒီးဘ့ၤသ့လး, ဒီးလၢအတဝီတဖၣ်အပူၤ,
         32  လၢ ဧၤနသိး, လၢနိၤဘး, လၢဧနၤနယၤ
         33  -လၢဃါစိၢ်,
         34  ― လၢရၤမါ, လၢကံးတယၣ်, လၢဃၤဒံး, လၢစဘိဧံၣ်, လၢနဘးလး,
         35  လၢလိး, ဒီးလၢအိနိၤ, ပှၤစိးပျၤတၢ်ဖိ အကစၢၢ်ကဆူးလီၤ.
         36  ဒီးလၢပှၤလ့ၤဝံဖိအဂ့ၢ်န့ၣ်တၢ်နီၤ ဖးဝဲလၢယူဒၤ, ဒီးလၢဘံၣ်ယၤမံၣ်အပူၤန့ၣ်လီၤ.

၁၂121  ဒီးအအံၤမ့ၢ်ပှၤလုၢ်တၢ်အဒိၣ်, ဒီးပှၤလ့ၤဝံဖိလၢအဟဲ ထီၣ်ဒီးစီၤၡၤလတံၤအ့လးအဖိခွါ စီၤစရူဘၤဘ့လး,
         ဒီး စီၤယ့ၤရှူ, စီၤစရါယၤ, စီၤယံးရမံယၤ, စီၤဧ့စြၤ,
         2  စီၤအမၤ ရယၤ, စီၤမးလူး, စီၤဃးထူၣ်,
         3  စီၤၡကါနယၤ, စီၤရဃူၣ်, စီၤမရ့မိး
         4  ― စီၤဧံးဒိၤ, စီၤကံးနသိၤ, စီၤအဘံယၤ,
         5  စီၤမံ ယမံၣ်, စီၤမၤဒယၤ, စီၤဘံလကၤ,
         6  စီၤၡမါယၤ, ဒီးစီၤ ယိၤရံာ်, စီၤယဒံယၤ,
         7  စီၤစးလူၤ, စီၤဧၤမိး, စီၤဃံလကံ ယၤ, စီၤယဒံယၤလီၤ. အဝဲသ့ၣ်တဖၣ်န့ၣ်မ့ၢ်ပှၤလုၢ်တၢ် အဒိၣ်အခိၣ်,
         ဒီးပှၤလၢအဒီပုၢ်ဝဲၢ်အကျါလၢစီၤယ့ၤရှူအ မုၢ်နံၤတဖၣ်န့ၣ်လီၤ.8  ဒီးပှၤလ့ၤဝံဖိန့ၣ်, စီၤယ့ၤရှူ, စီၤဘံနူၤ, စီၤကးမံၤအ့ လး, စီၤရှ့ရ့ဘယၤ, စီၤယူဒၤ, စီၤမးတၤနယၤ
         အိၣ်ဝဲ လၢတၢ်သးဝံၣ်အဖီခိၣ်, အဝဲဒၣ်ဒီးအဒီပုၢ်ဝဲၢ်လီၤ.9  ဒီးစီၤဘးကဘူကယၤ, ဒီးစီၤဧူးနံၤ, အဝဲသ့ၣ်အဒီပုၢ် ဝဲၢ်အိၣ်သဃီၤဒီးအီၤလၢပၢၤတၢ်အပူၤလီၤ.10  ဒီးစီၤယ့ၤရှူထီၣ်ဖိ စီၤယိယၤကံၣ်, ဒီးစီၤယိယၤကံၣ် ထီၣ်ဖိစီၤအ့လယၤၡံာ်, ဒီးစီၤအ့လယၤၡံာ်ထီၣ်ဖိစီၤယိ
         ယဒၤ,
         11  ဒီးစီၤယိယဒၤထီၣ်ဖိစီၤယိနၤသၣ်, ဒီးစီၤယိနၤ သၣ်ထီၣ်ဖိစီၤယးဒူၤလီၤ.12  ဒီးလၢ စီၤယိယၤကံၣ်အမုၢ်နံၤန့ၣ် ပှၤလုၢ်တၢ်အဒိၣ်, ပၢ်တဖၣ်အခိၣ်, မ့ၢ်စီၤမရါယၤ ဘၣ်ဃးဒီးစီၤစရါယၤ,
         စီၤဃနၤနယၤဘၣ်ဃးဒီး စီၤယံးရမံယၤ,
         13  စီၤမရှူလၣ် ဘၣ်ဃးဒီးစီၤဧ့စြၤ, စီၤယိဃၤနၣ်ဘၣ်ဃးဒီး စီၤအမၤရ ယၤ,
         14  စီၤယိနၤသၣ်ဘၣ်ဃးဒီးစီၤမံလကူၤ, စီၤယိၤသး ဘၣ်ဃးဒီးစီၤၡဘၤနယၤ,
         15  စီၤဧၤဒနၤဘၣ်ဃးဒီးစီၤဃၤ ရံၣ်, စီၤဃ့လကံဘၣ်ဃးဒီးစီၤမရၤယိာ်,
         16  စီၤစကၤရယၤ ဘၣ်ဃးဒီးစီၤဧံးဒိၤ, စီၤမရှူလၣ်ဘၣ်ဃးဒီး စီၤကံးန သိၣ်,
         17  စီၤစံးကရံးဘၣ်ဃးဒီးစီၤအဘံယၤ, စီၤပံးလ တဲၤဘၣ်ဃးဒီးစီၤမံးနယၤမံၣ်ဘၣ်ဃးဒီးစီၤမိၤဧၤဒယၤ,―18  စီၤၡးမူၤဘၣ်ဃးဒီးစီၤဘံလကၤ, စီၤယိနၤသၣ်ဘၣ်ဃး ဒီးစီၤၡမါယၤ,
         19  စီၤမးတနဲဘၣ်ဃးဒီးစီၤယိၤရံာ်, စီၤဧူးစံ ဘၣ်ဃးဒီးစီၤယဒံယၤ,
         20  စီၤကးလဲၤဘၣ်ဃးဒီး စီၤစး လဲၤ, စီၤဧၤဘ့ၢ်ဘၣ်ဃးဒီးစီၤဧးမိး,
         21  စီၤဃၡၤဘယၤဘၣ် ဃးဒီးစီၤဃံးလကံယၤ, စီၤနၤသန့လးဘၣ်ဃးဒီးစီၤယ ဒံယၤလီၤ.22  လၢစီၤအ့လယၤၡံာ်, စီၤယိယဒၤ, ဒီးစီၤယိဃၤနၣ်, ဒီး စီၤယးဒူအမုၢ်နံၤန့ၣ် ပှၤလ့ၤဝံဖိအမံၤဆဲးလီၤအသးလၢ
         အပၢ်တဖၣ်အခိၣ်, ဒီးပှၤလုၢ်တၢ်အဒိၣ် တုၤလီၤလၢပှၤ ပၤရၣ်ဖိအစီၤပၤဒၤရယါဝ့ၣ်လီၤ.23  ဒီးစီၤလ့ၤဝံအဖိခွါ, ပၢ်တဖၣ်အခိၣ် အမံၤကွဲးအသး လၢလံာ်ကွဲးနီၣ်တၢ်အပူၤ တုၤလၢစီၤအ့လယၤၡံာ်အဖိခွါ
         စီၤယိဃၤနၣ်အမုၢ်နံၤတဖၣ်လီၤ.24  ဒီးပှၤလ့ၤဝံဖိအခိၣ်န့ၣ်စီၤဃၡၤဘယၤ, စီၤရှ့ရ့ဘယၤ, ဒီးစီၤကးမ့ၤအ့လးအဖိခွါစီၤယ့ၤရှူ အိၣ်ဝဲသဃီၤဒီးအဒီ
         ပုၢ်ဝဲၢ်တတီၤဒီးတတီၤ, ဒ်သိးအကစံးထီၣ်ပတြၢၤတၢ်, ဒီးသးဝံၣ်တၢ်ဒ်ယွၤအခ့အပှၤစီၤဒၤဝံး အတၢ်မၤလိာ်အ
         သိးန့ၣ်လီၤ.25  စီၤမးတၤနယၤ, ဒီးစီၤဘးကဘူကယၤ, စီၤဧိၤဘါဒ ယၤ, စီၤမရှူလၣ်, စီၤတၤလမိၣ်, စီၤဧးကူာ်န့ၣ်မ့ၢ်ပှၤပၢၤ
         ပဲတရီဖိလၢအပၢၤတၢ်ဖဲပဲတရီအတၢ်ပာ်ဖှိၣ်အလီၢ်လီၤ.26  အဝဲသ့ၣ်တဖၣ်န့ၣ်အိၣ်ဝဲလၢစီၤယိယၤကံၣ်, စီၤယ့ၤ ရှူအဖိခွါ, စီၤယိၤစဒးအဖိခွါအမုၢ်နံၤ, ဒီးလၢပဒိၣ်ဖးဒိၣ်
         စီၤနဃ့မယၤ, ဒီးပှၤလုၢ်တၢ်အဒိၣ်, ပှၤကွဲးလံာ်စီၤဧ့စြၤ အမုၢ်နံၤန့ၣ်လီၤ.27  ဒီးတုၤအပာ်စီဆှံယရူၤၡလ့ၣ်အခိၣ်ဒူဒီး, ဃုဝဲလၢပှၤ လ့ၤဝံဖိလၢအလီၢ်ခဲလၢာ်အပူၤ ဒ်သိးအကမၤတၢ်ပာ်စီ
         ဆှံန့ၣ်အိၣ်ဒီး အသူၣ်ခုအသးခု, ဒီးတၢ်စံးထီၣ်ပတြၢၤ, ဒီးတၢ်သးဝံၣ်, ဒီးစှၢၣ်စှံး, သီတူၢ်,
         ဒီးတနၢ်လီၤ.28  ဒီးပှၤသးဝံၣ်တၢ်ဖိ ဟဲအိၣ်ဖှိၣ်ရိဖှိၣ်လၢ ပှၢ်လၢ်ကျါ အိၣ်ဝးတရံးယရူၤၡလ့ၣ်, ဒီးလၢနတိဖၤဖိအတဝီတဖၣ်
         အပူၤ,
         29  ဒီးလၢကံးလကၤလးအဟံၣ်, ဒီးလၢက့ဘၤ, ဒီးဧၤစမၤဝ့း အဟီၣ်ခိၣ်အကဝီၤပူၤတဖၣ်လီၤ. အဂ့ၢ်ဒ် အံၤ,
         ပှၤသးဝံၣ်တၢ်ဖိ မၤအတဝီတဖၣ်ဝးတရံး ယရူၤ ၡလ့ၣ်လီၤ.30  ဒီးပှၤလုၢ်တၢ်အဒိၣ်, ဒီးပှၤလ့ၤဝံဖိမၤကဆှီထီၣ်အ သး, ဒီးမၤကဆှီထီၣ်ပှၤဂီၢ်မုၢ်, ဒီးပဲတရီတဖၣ်,
         ဒီးတၢ် ခိၣ်ဒူလီၤ.31  ယဟဲစိာ်ယူဒၤ အပဒိၣ်တဖၣ်ဆူ တၢ်ခိၣ်ဒူအဖီခိၣ်, ဒီးယပာ်ပှၤသးဝံၣ်တၢ်ဖိခံဖုဖးဒိၣ်လီၤ. တဖုလဲၤဝဲလၢစု
         ထွဲတခီလၢတၢ်ခိၣ်ဒူအဖီခိၣ်ဆူပဲတရီတၢ်အ့ၣ်,
         32  ဒီးလၢ အလီၢ်ခံန့ၣ် လဲၤဝဲလၢစီၤဟိၤၡၤယၤ, ဒီးပှၤယူဒၤဖိအပ ဒိၣ်ဖးဒိၣ်တဖၣ်တဝာ်,
         33  ဒီးစီၤဧစၤရယၤ, စီၤဧ့စြၤ, ဒီး စီၤမရှူလၣ်,
         34  စီၤယူဒၤ, စီၤဘံၣ်ယၤမံၣ်, ဒီးစီၤၡမါယၤ, ဒီးစီၤယံးရမံယၤ,
         35  ဒီးပှၤလၢပှၤလုၢ်တၢ်အဒိၣ်အဖိခွါအ ကျါအိၣ်ဝဲဒီးကွဲၤ, စီၤစကၤရယၤ, စီၤယိနၤသၣ်အဖိခွါ, စီၤၡမါယၤအဖိခွါ,
         စီၤမးတၤနယၤအဖိခွါ, စီၤမံၤကါယၤ အဖိခွါ, စီၤစးကူၢ်အဖိခွါ, စီၤအၤစာ်အဖိခွါ,
         36  ဒီးအဒီ ပုၢ်ဝဲၢ်စီၤၡမါယၤ, ဒီးစီၤဧစၤရ့လး, စီၤမံလလဲၤ, စီၤကံလ လဲၤ, စီၤမၤဧၤ, စီၤနၤသန့လး,
         ဒီးစီၤယူဒၤ, စီၤဃနၤနံ သ့ၣ်တဖၣ်အိၣ်ဝဲဒီး ယွၤအခ့အပှၤစီၤဒၤဝံးအဒံၣ်ဒၢပီၤဒွါ, ဒီးပှၤကွဲးလံာ်စီၤဧ့စြၤအိၣ်လၢအမဲာ်ညါလီၤ.37  ဒီးဖဲပဲတရီထံထီၣ်ပၢၢ် လၢအအိၣ်သဃီၤဒီးအီၤန့ၣ် လဲၤထီၣ်ဝဲလၢ စီၤဒၤဝံးအဝ့ၢ်အဃီ, ဖဲတၢ်လဲၤထီၣ်လၢ
         တၢ်ခိၣ်ဒူလၢစီၤဒၤဝံးအဟံၣ်အဖီခိၣ်, ပၢၢ်လၢပဲတရီထံ လၢမုၢ်ထီၣ်တခီလီၤ.38  ဒီးပှၤလၢအသးဝံၣ်တၢ်တဖုဒၣ်လဲၤသဂၢၢ်အီၤ, ဒီးယ ပိာ်အခံဒီး ပှၤဂီၢ်မုၢ်တဝာ်, လၢတၢ်ခိၣ်ဒူလၢဖၣ်ကပူၤ
         တၢးထီအဖီခိၣ်ပၢၢ်လၢတၢ်ခိၣ်ဒူလဲၢ်န့ၣ်,
         39  ဒီးလၢပဲတရီ အ့ဖရဲၣ်အဖီခိၣ်, ဒီးလၢပဲတရီလီၢ်လံၤအဖီခိၣ်, ဒီးလၢ ပဲတရီညၣ်အဖီခိၣ်, ဒီးတၢးထီဃနၤန့လး,
         ဒီးပဲတရီမ့ၤ အၤ, ပၢၢ်လၢပဲတရီသိဒီးမဲာ်တဲးလဲး, ဒီးအိၣ်ကတီၢ်ဖဲပဲ တရီဃိာ်လီၤ.
         40  ဒီးပှၤခံဖုလၢအသးဝံၣ်တၢ်လၢ ယွၤအ ဟံၣ်ပူၤန့ၣ်ဆၢထၢၣ်ဝဲ, ဒီးယၤ, ဒီးပှၤပဒိၣ်တဝာ်အိၣ်ဒီး
         ယၤ,
         41  ဒီးပှၤလုၢ်တၢ်အဒိၣ်, စီၤအ့ၤလယါကံၣ်, စီၤမၤ စ့ယၤ, စီၤမံးနယၤမံၣ်, စီၤမံၤကါယၤ, စီၤအ့လံၤဧ့နံၤ,
         စီၤစကၤရယၤ, စီၤဃနၤနယၤန့ၣ်အိၣ်ဝဲဒီးကွဲၤ,
         42  ဒီးစီၤ မၤစ့ယၤ, ဒီးစီၤၡမါယၤ, ဒီးစီၤအလၤဧစၢ်, ဒီးစီၤဧူၤစံ, ဒီး စီၤယိဃၤနၣ်, ဒီးစီၤမၤလကံယၤ,
         ဒီးစီၤဧ့ၤလၣ်, ဒီးစီၤဧ့ စ့ၢ်လီၤ. ဒီးပှၤသးဝံၣ်တၢ်ဖိအုၣ်တၢ်လၢအကလုၢ်ဖးဒိၣ်, အိၣ်ဒီးပှၤကွၢ်အီၤစီၤယံးစရၤဃယၤလီၤ.43  ဒီးတၢ်လၢမုၢ်တနံၤန့ၣ်ပှၤလုၢ်တၢ်လုၢ်ဖးဒိၣ်တဖၣ်, ဒီး သူၣ်ခုသးခုလီၤ. အဂ့ၢ်ဒ်အံၤ, ယွၤဒုးခုအသးလၢတၢ်သး
         ခုဖးဒိၣ်, ဒီးအဖိအမါ, ဒီးဖိဒံဖိသၣ်သူၣ်ခုသးခုစ့ၢ်ကီး, ဒီးယရူၤၡလ့ၣ်အတၢ်သးခုဟူထီၣ်ဝဲလၢအယံၤလီၤ.44  တၢ်လၢမုၢ်တနံၤန့ၣ် တၢ်ပာ်ပှၤတဖၣ်လၢဒၢးတဖၣ် အဖီခိၣ်လၢတၢ်ပာ်ဖှိၣ်အဂီၢ်, လၢတၢ်မၤဘူၣ်အဂီၢ်,
         လၢ တၤသၣ်ဆိအဂီၢ်, ဒီးတၢ်ဆံဆဲၣ်ပူတပူအဂီၢ်, ဒ်သိးအ ကထၢဖှိၣ်တၢ်ဆူအပူၤ လၢဟီၣ်ခိၣ်အကဝီၤတဖၣ်အပူၤ,
         လၢဝ့ၢ်တဖၣ်အပူၤ, လၢပှၤလုၢ်တၢ်အဒိၣ်, ဒီးပှၤလ့ၤဝံ ဖိအဂီၢ်, ဒ်တၢ်သိၣ်တၢ်သီအသိးန့ၣ်လီၤ.
         အဂ့ၢ်ဒ်အံၤ, ပှၤယူဒၤဖိသူၣ်ခုသးခုလၢပှၤလုၢ်တၢ်အဒိၣ်, ဒီးပှၤလ့ၤဝံ ဖိလၢအဆၢထၢၣ်အဃိလီၤ.45  ဒီးပှၤသးဝံၣ်တၢ်ဖိ, ဒီးပှၤပၢၤပဲတရီဖိတိၢ်န့ၢ် တၢ်ကွၢ် က့ၤဘၣ်ဃးဒီးအကစၢ်, ဒီးတၢ်ကွၢ်က့ၤဘၣ်ဃးဒီးတၢ်
         မၤကဆှီ, ဒ်စီၤဒၤဝံးဒီးအဖိခွါစီၤၡလိၤမိၤအတၢ်မၤလိာ် အသိးန့ၣ်လီၤ.46  အဂ့ၢ်ဒ်အံၤ, လၢစီၤဒၤဝံး, ဒီးစီၤအၤစာ်အမုၢ်နံၤလၢ ပျၢၤန့ၣ်ပှၤသးဝံၣ်တၢ်ဖိ, ပှၤအုၣ်တၢ်စံးထီၣ်ပတြၢၤယွၤ
         တဖၣ်အခိၣ်အိၣ်ဝဲလီၤ.47  ဒီးလၢစီၤစရူဘၤဘ့လးဒီး လၢစီၤနဃ့မယၤအမုၢ်နံၤ န့ၣ်အံၣ်စရ့လးခဲလၢာ် ဟ့ၣ်ပှၤသးဝံၣ်တၢ်ဖိ,
         ဒီးပှၤပၢၤ ပဲတရီဖိအဂီၢ်တဖၣ် လၢတနံၤအဂီၢ်တနံၤအဂီၢ်လီၤ. ဒီး ပာ်တၢ်စီဆှံလၢပှၤလ့ၤဝံဖိအဂီၢ်,
         ဒီးပှၤလ့ၤဝံဖိန့ၣ်ပာ်တၢ် စီဆှံတသါလၢစီၤအၤဟရိၣ်အဖိအဂီၢ်လီၤ.

၁၃131  တၢ်လၢမုၢ်တနံၤန့ၣ်ဖးဝဲလၢ လံာ်စီၤမိၤရှ့အပူၤလၢပှၤ ဂီၢ်မုၢ်အနၢ်ပူၤလီၤ. ဒီးထံၣ်န့ၢ်တၢ်ကွဲးအသး
         လၢအပူၤ လၢပှၤဧၣ်မိၣ်ဖိ, ဒီးပှၤမိၤအးဖိတဘၣ်ဟဲနုာ်ဘၣ်လၢယွၤ အတၢ်အိၣ်ဖှိၣ်အပူၤလီၤစိၤလီၤထီလီၤ.
         2  အဂ့ၢ်ဒ်အံၤ, တ ဟဲသဂၢၢ်ဘၣ်ပှၤအံၣ်စရ့လးဖိဒီးကိၣ်, ဒီးထံဘၣ်. မ့မ့ၢ် အငါစီၤဘံးလၣ်လၢစ့ဒ်သိးအကဆိၣ်အၢအီၤလီၤ.
         ဘၣ် ဆၣ်ဒီးပကစၢ်လဲလိာ်တၢ်ဆိၣ်အၢလၢတၢ်ဆိၣ်ဂ့ၤလီၤ.3  ဒီးတၢ်မၤအသး တုၤအနၢ်ဟူတၢ်သိၣ်တၢ်သီဒီး, မၤ လီၤဖှၣ် ပှၤဂီၢ်မုၢ်ဃါဃုာ်အသးတဖၣ်ဒီး အံၣ်စရ့လး
         လီၤ.4  တၢ်န့ၣ်အမဲာ်ညါ ပှၤလုၢ်တၢ်အဒိၣ်လၢအကွၢ်ပကစၢ် အဟံၣ်အဒၢးစီၤဧ့လယၤၡံာ် ဒီတံၤဒီသကိးဒီးစီၤတိၤဘံ
         ယၤ,
         5  ဒီးကတဲာ်ကတီၤတ့ၢ်ဒၢးဖးဒိၣ်လၢအဂီၢ်, ဖဲပှၤ လၢသီပာ်ဖှိၣ်တၢ်မၤဘူၣ်လီၢ်ဘၣ်, ဒီးတၢ်အဃၢၤအဃိၢ်
         တဖၣ်, ဒီးဘုဧိၤဟုဧိၤ, ဒီးစပံးထံအသီ, ဒီးသိသ့ၣ်တ ဖၣ်, ဆံဆဲၣ်ပူတပူ, လၢတၢ်မၤလိာ်ဝဲလၢပှၤဘၣ်ဟ့ၣ်
         ပှၤလ့ၤဝံဖိ, ဒီးပှၤသးဝံၣ်တၢ်ဖိ, ဒီးပှၤပၢၤပဲတရီဖိ, ဒီး တၢ်မၤဘူၣ်ဘၣ်ဃးဒီးပှၤလုၢ်တၢ်အဒိၣ်လီၤ.6  ဒီးလၢတၢ်မၤအသးခဲလၢာ်န့ၣ် ယတအိၣ်ဘၣ်လၢယ ရူၤၡလ့ၣ်အပူၤဘၣ်. အဂ့ၢ်ဒ်အံၤ, လၢဘၤဘူၤလိၣ်အစီၤ
         ပၤအၢ်တၤၡါၡတၤ အနံၣ်ပှဲၤထီၣ်သၢဆံခံနံၣ်တနံၣ်န့ၣ် ယဟဲဆူစီၤပၤအအိၣ်, ဒီးလၢမုၢ်နံၤတဖၣ်အကတၢၢ်န့ၣ်
         ယဃ့တၢ်လၢစီၤပၤလီၤ.7  ဒီးယဟဲက့ၤဆူယရူၤၡလ့ၣ်, ဒီးယနၢ်ပၢၢ်တၢ်အၢလၢ စီၤအ့လယၤၡံာ်မၤဝဲလၢစီၤတိၤဘံယၤအဃိ, လၢအက တဲာ်ကတီၤန့ၢ်အီၤလၢ
         အဒၢးတဒၢးလၢ ယွၤအဟံၣ်အ ဂၢၤပူၤလီၤ.
         8  ဒီးယသးကိၢ်ထီၣ်ဒိၣ်မးလီၤ. ဒီးယကွံာ် တ့ၢ်ကွံာ် စီၤတိၤဘံယၤအဃၢၤအဃိၢ်ခဲလၢာ် လၢအဒၢး ပူၤဆူခိလီၤ.9  ဒီးယမၤလိာ်တၢ်, ဒီးပှၤမၤကဆှီထီၣ်ဒၢးတဖၣ်, ဒီးယ ဟဲစိာ်က့ၤဖဲန့ၣ် ယွၤအဟံၣ်အဃၢၤအဃိၢ်, ဒီးတၢ်မၤ
         ဘူၣ်, ဒီးလီၢ်ဘၣ်လီၤ.10  ဒီးယသ့ၣ်ညါလၢ ပှၤလ့ၤဝံဖိအဂီၢ်တဖၣ်န့ၣ် ပှၤတ ဟ့ၣ်ဘၣ်အီၤဘၣ်. အဂ့ၢ်ဒ်အံၤ, ပှၤလ့ၤဝံဖိ,
         ဒီးပှၤသး ဝံၣ်တၢ်ဖိလၢအမၤတၢ်မၤန့ၣ် ဃ့ၢ်လံတဂၤဆူအဟီၣ်ခိၣ် အကဝီၤဒၣ်ဝဲ, တဂၤဆူအဟီၣ်ခိၣ်အကဝီၤဒၣ်ဝဲလံလီၤ.11  ဒီးယဂ့ၢ်လိာ်ဘှီလိာ်ဒီးပဒိၣ်တဖၣ်, ဒီးယစံး, ပှၤလဲၤ သဒၣ်ယွၤအဟံၣ်န့ၣ်မ့ၢ်အဘၣ်မနုၤလဲၣ်.
         ဒီးယဒုးအိၣ် ဖှိၣ်ရိဖှိၣ်အီၤ, ဒီးပာ်လီၤအီၤလၢအလီၢ်န့ၣ်လီၤ.12  တုၤနုၤတစုပှၤယူဒၤဖိခဲလၢာ် ဟဲစိာ်ဘုဧိၤဟုဧိၤ, ဒီးစ ပံးထံအသီ, ဒီးသိသ့ၣ်တဖၣ်ဆံဆဲၣ်ပူတပူ
         ဆူတၢ်ပာ် ဖှိၣ်အလီၢ်န့ၣ်လီၤ.13  ဒီးယပာ်ပှၤပၢၤတၢ်ပာ်ဖှိၣ်အလီၢ်, ပှၤလုၢ်တၢ်အဒိၣ် စီၤၡလ့မယၤ, ဒီးပှၤကွဲးလံာ်စီၤစၤဒိး,
         ဒီးလၢပှၤလ့ၤဝံဖိ အကျါန့ၣ်စီၤပဒါယၤ, ဒီးလၢအလီၢ်ခံန့ၣ်စီၤဃၤနၣ်, စီၤ စးကူၢ်အဖိခွါစီၤမးတၤနယၤအဖိခွါလီၤ.
         အဂ့ၢ်ဒ်အံၤ, တၢ် ပာ်အီၤလၢပှၤအကလုၢ်တီလီၤ. ဒီးအဝဲသ့ၣ်ဘၣ်ဟ့ၣ်နီၤ ဖးတၢ်လၢအဒီပုၢ်ဝဲၢ်တဖၣ်န့ၣ်လီၤ.14  ယကစၢ်ဧၢ, သ့ၣ်နီၣ်ထီၣ်က့ၤယၤလၢတၢ်န့ၣ်တမံၤအ ဃိတက့ၢ်. ဒီးတၢ်ဘျုးတၢ်ဖှိၣ်လၢအဒုးဘၣ်ယကစၢ်အ
         ဟံၣ်, ဒီးယတၢ်ကွၢ်က့ၤအီၤတဖၣ်န့ၣ်ထွါကွံာ်တဂ့ၤ.15  လၢမုၢ်နံၤတဖၣ်န့ၣ် ယထံၣ်ဘၣ်လၢယူဒၤဖိအကျါပှၤ ယီၢ်နီၣ်စံၢ်စပံးသၣ်လၢမုၢ်အိၣ်ဘှံးအနံၤ,
         ဒီးဟဲစိာ်ဘုက ဒိၣ်, ဒီးပဒၢးထီၣ်တၢ်လၢကသ့ၣ်ယီၤအလိၤ, ဒီးစပံးထံ စ့ၢ်ကီး, ဒီးစပံးသၣ်, ဒီးချၢၣ်ဒၢသၣ်,
         ဒီးတၢ်ပဒၢးအက လုာ်ကလုာ်လၢအဟဲစိာ်ဆူယရူၤၡလ့ၣ် လၢမုၢ်အိၣ်ဘှံး အနံၤလီၤ. ဒီးယအုၣ်ယသးလၢအဂ့ၢ်အကျိၤလၢမုၢ်တ
         နံၤလၢအဆါတၢ်အီၣ်လီၤ.16  ဒီးပှၤစိၢ်ဖိအိၣ်ဝဲဆိးဝဲလၢအဟဲစိာ်ညၣ်, ဒီးလဲာ်တၢ် ကၤတၢ်အကလုာ်ကလုာ်, ဒီးလၢမုၢ်အိၣ်ဘှံးအနံၤန့ၣ်
         ဆါဝဲလၢပှၤယူဒၤဖိ, ဒီးလၢယရူၤၡလ့ၣ်အပူၤလီၤ.17  ဒီးယဂ့ၢ်လိာ်ဘှီလိာ် ဒီးယူဒၤအပှၤအိၣ်ဖျဲၣ်အပဒိၣ် တဖၣ်, ဒီးယစံးဘၣ်အီၤ, တၢ်အၢအံၤလၢသုမၤ,
         ဒီးမၤ ဘၣ်အၢမုၢ်အိၣ်ဘှံးအနံၤန့ၣ်မ့ၢ်မနုၤတမံၤလဲၣ်.
         18  သုပၢ် တဖၣ်မၤဒ်န့ၣ်ဒီး ပကစၢ်ဒုးဟဲဘၣ်ပှၤဒီးဝ့ၢ်အံၤလၢတၢ် အၢအံၤခဲလၢာ်တမ့ၢ်ဘၣ်ဧါ. ဒီးသုဒုးဘၣ်အံၣ်စရ့လးလၢ
         တၢ်သးထီၣ်အါထီၣ်လၢတၢ်မၤဘၣ်အၢ မုၢ်အိၣ်ဘှံးနံၤ အဃိလီၤ.19  ဒီးတုၤတၢ်ခံး လီၤဘၣ်ယရူၤၡလ့ၣ် အပဲတရီတဖၣ် လၢမုၢ်အိၣ်ဘှံးနံၤ တချုးဘၣ်ဒံးဘၣ်ဒီး, တၢ်မၤအသး
         လၢယမၤလိာ်လၢ ပှၤဘၣ်ကးတံာ်ဃာ်တြဲၤ, ဒီးယမၤ လိာ်လၢပှၤအသုတအိးထီၣ်ဘၣ်အီၤ တုၤလီၤလၢမုၢ်အိၣ်
         ဘှံးနံၤပူၤကွံာ်န့ၣ်လီၤ. ဒီးယပာ်ပှၤလၢယခ့ယပှၤတနီၤ ဖဲပဲတရီတဖၣ်န့ၣ်, ဒ်သိးပှၤအသုတဟဲစိာ်နုာ်တၢ်ဝံတၢ်
         ယိးလၢမုၢ်အိၣ်ဘှံးနံၤတဂ့ၤလီၤ.20  ဒီးပှၤကၤတၢ်ဖိ, ဒီးပှၤဆါတၢ်ကၤတၢ် အကလုာ်က လုာ်တဖၣ်န့ၣ်မံဝဲလၢယရူၤၡလ့ၣ်လၢခိတဘျီခံဘျီလီၤ.21  ဒီးယအုၣ်ယသးထီဒါအီၤ, ဒီးယစံးဘၣ်အီၤ, သုမံ လၢတၢ်ခိၣ်ဒူအဃၢၤန့ၣ်မ့ၢ်အဘၣ်မနုၤလဲၣ်. သုမ့ၢ်မၤက
         ဒီးတဘျီဒီး, ယကပာ်ယစုလၢသုလိၤလီၤ. လၢအဆၢ အကတီၢ်လံၤလံၤန့ၣ် တဟဲလၢၤဘၣ်လၢမုၢ်အိၣ်ဘှံးအ နံၤဘၣ်.22  ဒီးယမၤလိာ်ပှၤလ့ၤဝံဖိ လၢအကမၤကဆှီအသး, ဒီး ဟဲပၢၤပဲတရီတဖၣ်န့ၣ် ဒ်သိးအကမၤစီဆှံမုၢ်အိၣ်ဘှံးအ
         နံၤလီၤ. ယကစၢ်ဧၢ, သ့ၣ်နီၣ်ထီၣ်က့ၤယၤလၢတၢ်အံၤ အဃိစ့ၢ်ကီး, ဒီးမၤပူၤမၤဖျဲးယၤ ဒ်နဘျုးဒိၣ်နဖှိၣ်အါအ
         သိးန့ၣ်တက့ၢ်.23  တၢ်လၢမုၢ်နံၤတဖၣ်န့ၣ် ယထံၣ်ဘၣ်စ့ၢ်ကီးပှၤယူဒၤဖိ လၢအန့ၢ်မါလၢပှၤအၤစဒိးဖိ, လၢပှၤဧၣ်မိၣ်ဖိ,
         လၢပှၤ မိၤအးဖိလီၤ.
         24  ဒီးအဖိကတိၤတၢ်တဝာ်လၢပှၤအးစဒိးဖိ အကျိာ်, ဒီးကတိၤတၢ်လၢယူဒၤအကျိာ်တသ့ဘၣ်. က တိၤဒ်ပှၤတကလုာ်အကျိာ်,
         ပှၤတကလုာ်အကျိာ်အသိး န့ၣ်လီၤ.25  ဒီးယဂ့ၢ်လိာ်ဘှီလိာ်ဒီးအီၤ, ဒီးယဒုၣ်ဒွဲၣ်အီၤ, ဒီးယ တီၢ်တနီၤ, ဒီးယထဲးကွံာ်အခိၣ်သူ,
         ဒီးဒုးဆိၣ်အီၤလၢ ယွၤအမဲာ်ညါလၢသုသုတဟ့ၣ် သုဖိမုၣ်လၢအဖိခွါတ ဂ့ၤ, ဒီးသုသုတဟံးန့ၢ်အဖိမုၣ်လၢသုဖိခွါအဂီၢ်,
         ဒီးသု ဂီၢ်ဒၣ်သုဝဲတဂ့ၤလီၤ.26  အံၣ်စရ့လးအစီၤပၤစီၤၡလိၤမိၤ မၤကမၣ်တၢ်လၢတၢ် န့ၣ်တဖၣ်, တမ့ၢ်ဘၣ်ဧါ. ဒီးလၢပှၤအါကလုာ်အကျါ
         န့ၣ်စီၤပၤဒ်အဝဲဒၣ်အသိးလၢအကစၢ်အဲၣ်အီၤ, ဒီးပာ်အီၤ လၢစီၤပၤလၢအံၣ်စရ့လးခဲလၢာ်အဖီခိၣ်န့ၣ်
         တအိၣ်ဘၣ် နီတဂၤဘၣ်. ဘၣ်ဆၣ်ဒီးပှၤတခီဘီမုၢ်ဖိအဖိမုၣ်ဒုးမၤက မၣ်အီၤလီၤ.27  ဒီးပကဒိကနၣ်သုကလုၢ် ဒ်သိးပကမၤတၢ်အၢဖးဒိၣ် အံၤ, ဒီးန့ၢ်မါလၢပှၤတခီဘီမုၢ်ဖိသတးဒီး, မၤကမၣ်
         ဘၣ်ပကစၢ်စ့ၢ်ကီးဧါ.28  ဒီးစီၤယဟိယဒါအဖိခွါတဂၤ, ပှၤလုၢ်တၢ်အဒိၣ်စီၤ အ့လယၤၡံာ်အဖိခွါန့ၣ်မ့ၢ်ပှၤဃိရာ်ဖိ စီၤစၤနဘၤလးအ
         မာ်လီၤ. ဒီးယဟီထီၣ်ကွံာ်အီၤလၢယအိၣ်လီၤ.29  မ့ၢ်အမၤဘၣ်အၢ ပှၤလုၢ်တၢ်အဒိၣ်အလီၢ်, ဒီးတၢ် အၢၣ်လီၤအီလီၤဘၣ်ဃးဒီး ပှၤလုၢ်တၢ်အဒိၣ်, ဒီးပှၤလ့ၤ
         ဝံဖိသတးဒီး, ယကစၢ်ဧၢ, သ့ၣ်နီၣ်ထီၣ်က့ၤအီၤတက့ၢ်.30  ဒီးယမၤပူၤဖျဲးအီၤဒီး ကယဲၢ်ပှၤတခီဘီမုၢ်ဖိ, ဒီးယ ပာ်တၢ်ကွၢ်က့ၤတတီၤတတီၤဘၣ်ဃးဒီး ပှၤလုၢ်တၢ်အ
         ဒိၣ်ဒီးပှၤလ့ၤဝံဖိ, တဂၤလၢအတၢ်မၤဒၣ်ဝဲ, တဂၤလၢ အတၢ်မၤဒၣ်ဝဲန့ၣ်,
         31  ဒီးလၢသ့ၣ်မုၣ်ဘၣ်ဃးဒီးတၢ်လုၢ် တၢ်ပာ်လၢအဆၢအကတီၢ်တဖၣ်အဂီၢ်ဒီး လၢတၤသၣ် ဆိအဂီၢ်လီၤ. ယကစၢ်ဧၢ,
         သ့ၣ်နီၣ်ထီၣ်က့ၤယၤလၢတၢ် ဂ့ၤအဂီၢ်တက့ၢ်.လံာ်နီၢ်အ့ၤစတၢ်.လံာ်နီၢ်အ့ၤစတၢ်.လံာ်နီၢ်အ့ၤစတၢ်.

၁11  လၢစီၤအဃၤၡဝ့ရိၣ် အမုၢ်နံၤတဖၣ်န့ၣ် (အဝဲဒၣ်မ့ၢ် စီၤအဃၤၡှဝ့ရိာ် လၢအကဲစီၤပၤလၢဟံၣ်ဒူၤပၢၢ်လၢကူၤ
         ၡး, လၢကီၢ်တကယၤခံဆံနွံဘ့ၣ်အဖီခိၣ်လီၤ.)
         2  တၢ်မၤ အသးလၢမုၢ်နံၤတဖၣ်န့ၣ် တုၤစီၤပၤအဃၤၡဝ့ရိၣ်ဆ့ၣ် နီၤလၢအဘီမုၢ်အလီၢ်ပစိာ်အဖီခိၣ်န့ၣ်
         လၢအအိၣ်ဝဲလၢ နူၢ်ရှူၡၣ်အပူၤ
         3  ဒီးလၢအကဲစီၤပၤသၢနံၣ်တနံၣ်န့ၣ်မၤဝဲ တၢ်အီၣ်တၢ်အီလၢအပဒိၣ်ဖးဒိၣ်, ဒီးအခ့အပှၤခဲလၢာ် အဂီၢ်လီၤ.
         ဒီးပၤရာ်ဒီးမၤဒဲအစိအကမီၤ, ပှၤအခိၣ်တဖၣ်, ကီၢ်အပဒိၣ်ဖးဒိၣ်တဖၣ်န့ၣ် အိၣ်ဝဲလၢအမဲာ်ညါလီၤ.―4  တုၤနုၤတစုဒုးနဲၣ်ဝဲအဘီအမုၢ်အလၤကပီၤ, အတၢ်ထူး တၢ်တီၤ, ဒီးအကဟုအကညီၢ်အလၤကပီၤအါနံၤအါသီ,
         အနံၤတကယၤဃိးဆံညါလီၤ.5  ဒီးတုၤမုၢ်နံၤတဖၣ်န့ၣ်ပှဲၤထီၣ်ဝံၤဒီး, စီၤပၤမၤတၢ်အီၣ် တၢ်အီလၢ ကယဲၢ်ပှၤအဂီၢ်လၢအအိၣ်ဝဲလၢ
         နူၢ်ရှူၡၣ်အ ပူၤ, ဒီးဒိၣ်ဒီးဆံးလၢစီၤပၤအနူၢ်အတၤသၣ်အလီၢ်အဂၢၤ ပူၤနွံနံၤလီၤ.
         6  တၢ်ဝါ, တၢ်ဝါကၢ်ပၣ်, ဒီးတၢ်လါစၢဃာ် အသးဒီးကွီၤစ့, ဒီးထူၣ်လၢၢ်ဝါလၢပျံၤဖှီဝါကဆှၣ်, ဒီး
         တၢ်လုးတကုာ်အိၣ်ဝဲလီၤ. လီၢ်မံအလီၢ်န့ၣ် မ့ၢ်ထူဒီးစ့ လၢအအိၣ်ဝဲလၢတၢ်ဒါကံၣ်ဃ့ဒီးလၢၢ်ဘဟး,
         ဒီးလၢၢ် ဝါ, ဒီးလၢၢ်ဒၢ်, ဒီးလၢၢ်သူအဖီခိၣ်လီၤ.
         7  ဒီးဒုးအီဝဲလၢ လီခီထူ, (လီခီန့ၣ်မ့ၢ်အလီၤဆီလိာ်အသးလီၤ.) ဒီးဘီ မုၢ်အစပံးထံအိၣ်အါအါကလဲာ်
         ဒ်လၢစီၤပၤအစုပူၤအ သိးန့ၣ်လီၤ.8  ဒီးပှၤအီတၢ်န့ၣ်မၤသးဒ်တၢ်မၤလိာ်အသိးန့ၣ်, ပှၤတ မၤဆူၣ်ဘၣ်ပှၤနီတဂၤဘၣ်. အဂ့ၢ်ဒ်အံၤ, စီၤပၤမၤလိာ်
         အပဒိၣ်တဖၣ်ဒ်န့ၣ်, ဒ်သိးအကမၤဖဲဒၣ်ပှၤတဂၤအသး, ဖဲဒၣ်ပှၤတဂၤအသးစုာ်စုာ်လီၤ.9  ဒီးနီၢ်ပၤမုၣ်ဝးၡတံၤမၤတၢ်အီၣ်တၢ်အီ လၢပိာ်မုၣ်အ ဂီၢ်လၢဘီမုၢ်အဟံၣ်လၢအအိၣ်ဒီး စီၤပၤအဃၤၡဝ့ရိၣ်
         လီၤ.10  နွံနံၤတနံၤန့ၣ် တုၤစီၤပၤအသးမုာ်ဝဲဒီးစပံးထံဒီး, မၤ လိာ်စီၤမဟူမၣ်, စီၤဘံးစသၤ, စီၤဃၤရဘိနၤ,
         စီၤဘံး ကယၤ, ဒီးစီၤအဘၤကသၤ, စီၤစ့သၢ်, ဒီးစီၤကၤရကၣ်, ပှၤဒ့ဒံၣ်နွံဂၤလၢအမၤတၢ်လၢ စီၤပၤအဃၤၡဝ့ရိၣ်အမဲာ်
         ညါ,
         11  ဒ်သိးအကဟဲစိာ်နီၢ်ပၤမုၣ်ဝးၡတံၤဆူ စီၤပၤအ မဲာ်ညါအိၣ်ဒီးဘီမုၢ်အခိၣ်သလုး ဒ်သိးအကဒုးနဲၣ်ပှၤဂီၢ်
         မုၢ်, ဒီးပဒိၣ်ဖးဒိၣ်တဖၣ်လၢအတၢ်ဃံတၢ်လီၤလီၤ. အ ဂ့ၢ်ဒ်အံၤ, အက့ၢ်အဂီၤဂ့ၤဝဲလီၤ.12  ဒီးနီၢ်ပၤမုၣ်ဝးၡံတံၤဂ့ၢ်လိာ်ဝဲ, ဒီးတဟဲဘၣ်လၢစီၤပၤ အကလုၢ်လၢအပှၤဒ့ဒံၣ်အစုပူၤဘၣ်အဃိဒီး,
         စီၤပၤအ သးထီၣ်ဒိၣ်မး, ဒီးအသးဒိၣ်ထီၣ်ကဲၤထီၣ်လၢအပူၤလီၤ.13  ဒီးစီၤပၤစံးဘၣ်ပှၤကူၣ်တၢ်သ့ လၢအသ့ၣ်ညါတၢ်အ ဆၢအကတီၢ်တဖၣ်န့ၣ်, (အဂ့ၢ်ဒ်အံၤ, စီၤပၤအလုၢ်အ
         လၢ်လၢကယဲၢ်ပှၤလၢအသ့တၢ်သိၣ်တၢ်သီ, ဒီးတၢ်စံၣ် ညီၣ်ခဲလၢာ်အမဲာ်ညါမ့ၢ်ဒ်န့ၣ်လီၤ.
         14  ဒီးဘူးဒီးအီၤန့ၣ်မ့ၢ် စီၤကၢ်ၡၤနၤ, စီၤရှ့သၢ်, စီၤအၤဒမါသၤ, စီၤတၢ်ၡံၣ်, စီၤမ့ ရ့း, စီၤမၢ်စနၤ,
         စီၤမမူကၣ်သ့ၣ်တဖၣ်, ပၤရၣ်ဒီးမၤဒဲ အခိၣ်နွံဂၤလၢအထံၣ်ဘၣ်စီၤပၤအမဲာ်, ဒီးဆ့ၣ်နီၤလၢပှၤ အမဲာ်ညါလၢ
         ဘီမုၢ်အပူၤလီၤ.)
         15  ဒ်တၢ်သိၣ်တၢ်သီအ သိးန့ၣ် မ့ၢ်နီၢ်ပၤမုၣ်ဝးၡတံၤတတိၢ်န့ၢ်ဘၣ်စီၤပၤအဃၤၡ ဝ့ရိၣ်အတၢ်မၤလိာ်လၢပှၤဒ့ဒံၣ်အစုပူၤဘၣ်သတးဒီး,
         ပ ကမၤအီၤလၢမနုၤတမံၤလဲၣ်.16  ဒီးစီၤမမူကၣ်စံးဝဲလၢစီၤပၤ, ဒီးပဒိၣ်ဖးဒိၣ်တဖၣ်အ မဲာ်ညါ, နီၢ်ပၤမုၣ်ဝးၡံတံၤမၤကမၣ်ဘၣ်ထဲစီၤပၤဧိၤတမ့ၢ်
         ဘၣ်. မ့ၢ်စ့ၢ်ကီးပဒိၣ်ဖးဒိၣ်ခဲလၢာ်, ဒီးပှၤဂီၢ်မုၢ်ခဲလၢာ် လၢအအိၣ်ဝဲဒီး စီၤပၤအဃၤၡဝ့ရိၣ်အထံအကီၢ်ကိးဘ့ၣ်
         ဒဲးအပူၤလီၤ.
         17  အဂ့ၢ်ဒ်အံၤ, နီၢ်ပၤမုၣ်အတၢ်မၤအံၤ က လဲၤထီၣ်လၢပှၤပိာ်မုၣ်ခဲလၢာ်အကျါ, ဒီးတုၤအနၢ်ဟူဝဲ
         လၢစီၤပၤအဃၤၡဝ့ရိၣ် မၤလိာ်နီၢ်ပၤမုၣ်ဝးၡတံၤလၢအ ကဟဲဆူအအိၣ်, ဒီးတဟဲဘၣ်ဝဲဘၣ်ဒီး, တပးကဲဘၣ်
         အဝၤလၢအမဲာ်ညါဘၣ်.
         18  တၢ်လၢမုၢ်မဆါတနံၤအံၤပၤ ရၣ်ဒီးမၤဒဲ ပဒိၣ်မုၣ်တဖၣ်လၢအနၢ်ဟူ နီၢ်ပၤမုၣ်အတၢ် မၤန့ၣ်ကကတိၤတၢ်ဒီး
         စီၤပၤအပဒိၣ်ဖးဒိၣ်ခဲလၢာ်ဒ်န့ၣ် လီၤ. ဒီးတၢ်မၤတရီတပါ, ဒီးတၢ်သးဒိၣ်ထီၣ်ကအါထီၣ် ဝဲလီၤ.19  မ့ၢ်ဂ့ၤဒီးစီၤပၤဒီး, မ်ဘီမုၢ်အတၢ်မၤလိာ်လဲၤထီၣ်လၢ စီၤပၤအအိၣ်, ဒီးမ်အဘၣ်ကွဲးအသးလၢပှၤပၤရၣ်ဖိ,
         ဒီး ပှၤမၤဒဲဖိအတၢ်သိၣ်တၢ်သီအကျါ, ဒ်သိးအသုတကဒံ ကဒါတဂ့ၤ, လၢနီၢ်ဝးၡတံၤတဟဲလၢၤဘၣ်ဆူစီၤပၤအ
         ဃၤၡဝ့ရိၣ်အမဲာ်ညါဘၣ်. ဒီးမ်စီၤပၤဟ့ၣ်လီၤအဘီမုၢ် အလီၢ်လၢပှၤဂၤလၢအဂ့ၤန့ၢ်အီၤတက့ၢ်န့ၣ်တက့ၢ်.
         20  ဒီး တုၤပှၤနၢ်ဟူစီၤပၤအတၢ်မၤလိာ်လၢ အကမၤလိာ်ဝဲလၢ အဘီမုၢ် ဒီဘ့ၣ်ညါအပူၤဒီး, (အဂ့ၢ်ဒ်အံၤ,
         ဒိၣ်နီၢ်မး လီၤ.) ပှၤအဖိအမါခဲလၢာ် ကမၤလၤကပီၤအဝၤဒီးဒိၣ် ဒီးဆံးလီၤ.21  ဒီးတၢ်ကတိၤန့ၣ် ဂ့ၤဝဲလၢစီၤပၤဒီး ပဒိၣ်ဖးဒိၣ်တဖၣ် အမဲာ်, ဒီးစီၤပၤမၤဝဲဒ်စီၤမမူကၣ် အတၢ်ကတိၤအသိး
         န့ၣ်လီၤ.22  ဒီးဟ့ၣ်ယုၢ်လံာ်လၢ စီၤပၤအထံအကီၢ်ခဲလၢာ်အပူၤ ဆူကီၢ်တဘ့ၣ်ဘၣ်တဘ့ၣ်အပူၤ, ဒ်တၢ်ကွဲးအသးအသိး
         န့ၣ်, ဒီးလၢပှၤအကလုာ်ကလုာ်ဒ်အတၢ်ကတိၤအကျိာ် အသိး, ဒ်သိးပှၤပိာ်ခွါကကဲဒိၣ် လၢအဟံၣ်ဒၣ်ဝဲအပူၤ
         ကိးဂၤဒဲး, ဒီးဒ်သိးအကဒုးဟူထီၣ်သါလီၤဝဲ ဒ်အပှၤတ ကလုာ်ဒၣ်ဝဲအကျိာ်အသိးန့ၣ်လီၤ.

၂21  တၢ်န့ၣ်တဖၣ်အလီၢ်ခံ တုၤစီၤပၤအဃၤၡဝ့ရိၣ်အသး ထီၣ်စၢ်လီၤဝဲဒီး, သ့ၣ်နီၣ်ထီၣ်က့ၤဝဲလၢနီၢ်ဝးၡတံၤ,
         ဒီး တၢ်လၢအဝဲဒၣ်မၤဝဲ, ဒီးတၢ်လၢအစံၣ်ညီၣ် လၢအလိၤ လီၤ.2  ဒီးစီၤပၤအခ့အပှၤတဖၣ် လၢအမၤအတၢ်စံးဘၣ်အီၤ, မ်ပှၤဃုန့ၢ်စီၤပၤလၢဖိသၣ်ပိာ်မုၣ်, ပှၤမုၣ်လိၣ်ဘိလၢအ
         က့ၢ်အဂီၤဂ့ၤတဖၣ်န့ၣ်တက့ၢ်.
         3  ဒီးမ်စီၤပၤပာ်ပဒိၣ်တဖၣ် လၢအဘီအမုၢ်အထံအကီၢ်ကိးဘ့ၣ်ဒဲးအပူၤ ဒ်သိးအက ဒုးအိၣ်ဖှိၣ်ဖိသၣ်ပိာ်မုၣ်,
         ပှၤမုၣ်လိၣ်ဘိလၢအက့ၢ်အဂီၤ ဂ့ၤခဲလၢာ်လၢနူၢ်ရှူၡၣ်, လၢပိာ်မုၣ်အဟံၣ်ပူၤဆူစီၤပၤအ ပှၤဒ့ဒံၣ်စီၤဟ့က့ၤအစုပူၤ,
         လၢအပၢၤပိာ်မုၣ်ပိာ်မၢၤ, ဒီးမ် ပှၤဟ့ၣ်ပိာ်မုၣ်လၢသိနၢမူတဖၣ်,
         4  ဒီးမ်ဖိသၣ်ပိာ်မုၣ်လၢ အဂ့ၤလၢစီၤပၤအမဲာ်တဂၤကဲထီၣ် နီၢ်ပၤမုၣ်လၢနီၢ်ဝးၡ တံၤအလီၢ်တက့ၢ်.
         ဒီးတၢ်တမံၤန့ၣ်ဂ့ၤဝဲလၢစီၤပၤအမဲာ်, ဒီးမၤဝဲဒ်န့ၣ်လီၤ.5  ပှၤယူဒၤဖိတဂၤအိၣ်ဝဲလၢနူၢ်ရှူၡၣ်အပူၤ, ဒီးအမံၤမ့ၢ် စီၤမၢ်ဒကဲၤ, စီၤယၤအံၢ်အဖိခွါ, စီၤၡံမံၤအဖိခွါ,
         စီၤကံၣ် အဖိခွါ,
         6  ပှၤဘံၣ်ယၤမံၣ်ဖိလၢပှၤစိာ်ထီၣ်ကွံာ်ဝဲလၢယ ရူၤၡလ့ၣ်ဒီးပှၤလၢတၢ်မၢကဲကုၢ်အီၤ, ဒီးပှၤစိာ်ထီၣ်ကွံာ်
         ဝဲဒီးယူဒၤအစီၤပၤယံးကၤနံယၤ, လၢဘၤဘူၤလိၣ်အစီၤ ပၤနဘူၤကးန့စၢ်စိာ်မၢကဲကုၢ်အီၤလီၤ.7  ဒီးအဝဲဒၣ်န့ၣ် လုၢ်အီၣ်လုၢ်အီနီၢ်ဟဒးစၤ (အဝဲဒၣ် မ့ၢ်နီၢ်အ့ၤစတၢ်), အဖါတံၢ်အဖိမုၣ်လီၤ.
         အဂ့ၢ်ဒ်အံၤ, အ မိၢ်ဒီးအပၢ်တအိၣ်လၢၤဘၣ်. ဒီးဖိသၣ်ပိာ်မုၣ်အက့ၢ်အ ဂီၤဂ့ၤ, အိၣ်ဒီးအဃံအလၤလီၤ.
         ဒီးတုၤအမိၢ်အပၢ်သံဝဲ ဒီး, စီၤမၢ်ဒကဲၤဟံးန့ၢ်အီၤ, ဒီးပာ်အီၤလၢအဖိမုၣ်ဒၣ်ဝဲ အလီၢ်န့ၣ်လီၤ.
         8  ဒီးတုၤစီၤပၤအတၢ်မၤလိာ်, ဒီးအတၢ် စံၣ်ညီၣ်ဟူထီၣ်ဝဲ, ဒီးတုၤဖိသၣ်ပိာ်မုၣ်အိၣ်ဖှိၣ်ရိဖှိၣ်လၢ
         နူၢ်ရှူၡၣ်အပူၤ လၢစီၤဟ့က့ၤအစုပူၤဒီး, ပှၤဟဲစိာ်စ့ၢ်ကီး နီၢ်အ့ၤစတၢ် ဆူစီၤပၤအဟံၣ်ပူၤ,
         ဆူပှၤပၢၤပိာ်မုၣ်စီၤဟ့ က့ၤအစုပူၤလီၤ.9  ဒီးဖိသၣ်ပိာ်မုၣ်တဂၤန့ၣ် ဂ့ၤဝဲလၢအမဲာ်, ဒီးဘၣ်ဘျုး ဘၣ်ဖှိၣ်လၢအမဲာ်ညါ, ဒီးဟ့ၣ်လီၤဝဲချ့ချ့လၢသိနၢမူတ
         ဖၣ်, ဒီးအဂီၢ်တဖၣ်, ဒီးအဖိသၣ်ပိာ်မုၣ်နွံဂၤလၢတၢ်ဃု ထၢအီၤလၢစီၤပၤအဟံၣ်ပူၤ, ဒီးပာ်အီၤဒီး
         အဖိသၣ်ပိာ် မုၣ်တဖၣ်လၢတၢ်အလီၢ်အဂ့ၤကတၢၢ်လၢ ပိာ်မုၣ်အဟံၣ် ပူၤလီၤ.10  နီၢ်အ့ၤစတၢ် တဒုးနဲၣ်ဘၣ်အပှၤတကလုာ်ဒီး အဘူး အတံၢ်ဘၣ်. အဂ့ၢ်ဒ်အံၤ, စီၤမၢ်ဒကဲၤမၤလိာ်အီၤဒ်သိး
         အသုတဒုးနဲၣ်ဝဲတဂ့ၤလီၤ.11  ဒီးစီၤမၢ်ဒကဲၤဟးဝ့ၤဝီၤတၢ်လၢ ပိာ်မုၣ်အဟံၣ်အဂၢၤ အမဲာ်ညါကိးမုၢ်နံၤမုၢ်နၤဒဲး, နီၢ်အ့ၤစတၢ်အိၣ်မုာ်ဧါတ
         အိၣ်မုာ်ဧါန့ၣ်, တၢ်ကမၤအသးဒီးအီၤမနုၤမနုၤလဲၣ်န့ၣ် ဒ်သိးအကသ့ၣ်ညါလီၤ.12  ဒီးဒ်တၢ်မၤလိာ်ပိာ်မုၣ်အသိး, လၢအအိၣ်တ့ၢ်တဆံခံ လါအလီၢ်ခံန့ၣ်, တုၤဖိသၣ်ပိာ်မုၣ်တဂၤတသါတဂၤတ
         သါကလဲၤနုာ်လၢ စီၤပၤအဃၤၡဝ့ရိၣ်အအိၣ်န့ၣ် အမုၢ် အလါဘၣ်စုာ်စုာ်ဒီး, (အဂ့ၢ်ဒ်အံၤ, အတၢ်မၤကဆှီအ
         မုၢ်နံၤတဖၣ်လၢထီၣ်ပှဲၤထီၣ်ဒ်အံၤ, ဃုလါအိၣ်ဒီးမူရၣ် အသိး, ဒီးဃုလါအိၣ်ဒီးတၢ်နၢမူ, ဒီးပိာ်မုၣ်အသိနၢမူ
         တဖၣ်လီၤ),
         13  ဖိသၣ်ပိာ်မုၣ်ဟဲနုာ်လၢစီၤပၤအအိၣ်ဒ်န့ၣ် အသိးလီၤ. တုၤအကဟးထီၣ်လၢပိာ်မုၣ်အဟံၣ်ဆူ စီၤ ပၤအဟံၣ်ပူၤဒီး,
         ကယဲၢ်တၢ်လၢအဘၣ်အသး ပှၤဟ့ၣ် ဝဲလီၤ.14  လဲၤနုာ်ဝဲလၢမုၢ်ဟါ, ဒီးလၢမုၢ်ဆ့ၣ်ထီၣ်တနံၤန့ၣ်က့ၤ က့ၤဝဲဆူပိာ်မုၣ်အဟံၣ်ခံဟံၣ်တဟံၣ်,
         ဆူစီၤပၤအပှၤဒ့ ဒံၣ် စီၤၡၤၡကးအစုပူၤလၢအပၢၤ ပှၤသံၣ်မါတဖၣ်လီၤ. ဒီးစီၤပၤမ့ၢ်တဘၣ်အသးလၢအီၤ,
         ဒီးတၢ်မ့ၢ်တကိးဘၣ် အီၤလၢအမံၤဘၣ်ဒီး, တဟဲနုာ်လၢၤဘၣ်ဆူ စီၤပၤအ အိၣ်ဘၣ်.15  ဒီးတုၤစီၤမၢ်ဒကဲၤ အဖါတံၢ်စီၤအဘံဃယ့းလး အဖိ မုၣ်လၢစီၤမၢ်ဒကဲၤပာ်ဝဲလၢ အဖိမုၣ်ဒၣ်ဝဲတဂၤ
         ကလဲၤ နုာ်ဆူစီၤပၤအအိၣ်န့ၣ်အမုၢ်အလါဘၣ်ဝဲဒီး, တၢ်လၢပှၤ ပၢၤပိာ်မုၣ်စီၤပၤအပှၤဒ့ဒံၣ်စီၤဟ့က့ၤတဂၤ
         ပာ်လီၤဝဲအ မဲာ်ညါန့ၣ်တဃ့ဘၣ်တၢ်ဘၣ်. ဒီးနီၢ်အ့ၤစတၢ်ဘၣ်ဘျုး ဘၣ်ဖှိၣ်လၢကယဲၢ်ပှၤလၢအကွၢ်အီၤခဲလၢာ်အမဲာ်လီၤ.16  ဒီးပှၤစိာ်နီၢ်အ့ၤစတၢ်ဆူ စီၤပၤအဃၤၡဝ့ရိၣ်အအိၣ် လၢဘီမုၢ်အဟံၣ်, လၢလါဆံဆဲၣ်လါတလါ, လါတ့
         ဘ့းအပူၤ, လၢအကဲစီၤပၤနွံနံၣ်တနံၣ်န့ၣ်လီၤ.17  ဒီးစီၤပၤအဲၣ်နီၢ်အ့ၤစတၢ်ဒိၣ်န့ၢ် ပိာ်မုၣ်ခဲလၢာ်တက့ၢ်, ဒီးအဘၣ်ဘျုးဘၣ်ဖှိၣ်, ဘၣ်ကူၢ်ဘၣ်တနာ်ဝဲဒၣ်လၢအ
         မဲာ်ညါဒိၣ်န့ၢ် ပှၤမုၣ်လိၣ်ဘိခဲလၢာ်တက့ၢ်, ဒီးပာ်ဘီမုၢ် အခိၣ်သလုးလၢအခိၣ်, ဒီးပာ်အီၤလၢနီၢ်ပၤမုၣ်လၢနီၢ်ဝး
         ၡတံၤအလီၢ်န့ၣ်လီၤ.18  အန့ၣ်ဒီးစီၤပၤမၤတၢ်အီၣ်တၢ်အီဖးဒိၣ်လၢ အပဒိၣ်ဖး ဒိၣ်, ဒီးအခ့အပှၤခဲလၢာ်အဂီၢ်လၢအမ့ၢ်နီၢ်အ့ၤစတၢ်အ
         တၢ်အီၣ်တၢ်အီ, ဒီးပျၢ်တၢ်လၢကီၢ်တဖၣ်အပူၤ, ဒီးဟ့ၣ် လီၤတၢ်ဟ့ၣ်တဖၣ်ဒ်တၢ်အိၣ်လၢ စီၤပၤအစုပူၤအသိးန့ၣ်
         လီၤ.19  ဒီးတုၤပှၤမုၣ်လိၣ်ဘိ အိၣ်ဖှိၣ်ရိဖှိၣ်ခံဘျီတဘျီန့ၣ်ဒီး, စီၤမၢ်ဒကဲၤဆ့ၣ်နီၤလၢစီၤပၤအပဲတရီပူၤန့ၣ်လီၤ.20  နီၢ်အ့ၤစတၢ်တဒုးနဲၣ်ဒံးဘၣ်အဘူးအတံၢ်, ဒီးအပှၤတ ကလုာ်ဘၣ်, ဒ်စီၤမၢ်ဒကဲၤမၤလိာ်အီၤအသိးန့ၣ်လီၤ.
         အ ဂ့ၢ်ဒ်အံၤ, နီၢ်အ့ၤစတၢ်တိၢ်န့ၢ်စီၤမၢ်ဒကဲၤအတၢ်မၤလိာ်ဒ် လၢတၢ်လုၢ်အီၤလၢ အအိၣ်အဆၢအကတီၢ်
         အသိးန့ၣ် လီၤ.21  တၢ်လၢမုၢ်နံၤတဖၣ်န့ၣ် ဖဲစီၤမၢ်ဒကဲၤဆ့ၣ်နီၤလၢစီၤပၤ အပဲတရီအဖၢမုၢ်န့ၣ်, စီၤပၤအပှၤဒ့ဒံၣ်ခံဂၤ
         လၢပှၤပၢၤ တြဲၤအကျါန့ၣ်, စီၤဘံးကသၣ်, ဒီးစီၤတ့ရ့ၣ်အသးထီၣ်, ဒီးဃုပာ်အစုလၢစီၤပၤအဃၤၡဝ့ရိၣ်အလိၤလီၤ.22  ဒီးတၢ်န့ၣ်တမံၤ စီၤမၢ်ဒကဲၤသ့ၣ်ညါဝဲဒီး, စံးဘၣ်တဲ ဘၣ်နီၢ်ပၤမုၣ်အ့ၤစတၢ်, ဒီးနီၢ်အ့ၤစတၢ်န့ၣ်
         စံးဘၣ်တဲ ဘၣ်စီၤပၤလၢ စီၤမၢ်ဒကဲၤအမံၤလီၤ.
         23  ဒီးတုၤပှၤဃုတၢ် လၢတၢ်န့ၣ်တမံၤအဂ့ၢ်အကျိၤ, ဒီးထံၣ်န့ၢ်ဝဲဒီး, ပှၤဘျး ထီၣ်အီၤလၢသ့ၣ်အလိၤခံဂၤလၢာ်,
         ဒီးကွဲးတၢ်လၢအဂ့ၢ် အကျိၤလၢ လံာ်ကွဲးနီၣ်တၢ်အပူၤ လၢစီၤပၤအမဲာ်ညါ လီၤ.

၃31  တၢ်န့ၣ်တဖၣ်အလီၢ်ခံ စီၤပၤအဃၤၡဝ့ရိၣ်ပာ်ဒိၣ်ပာ် ထီပှၤအကၤကးဖိ စီၤဟးမဒၤသၤအဖိခွါစီၤဟၤမၣ်,
         ဒီး ပာ်ထီၣ်ထီအီၤ, ဒီးပာ်အလီၢ်ဆ့ၣ်နီၤလၢပဒိၣ်ဖးဒိၣ်လၢ အအိၣ်ဒီးအီၤခဲလၢာ်အဖီခိၣ်လီၤ.2  ဒီးကယဲၢ်စီၤပၤအခ့အပှၤ လၢအအိၣ်ဝဲလၢ စီၤပၤအ ပဲတရီအပူၤခဲလၢာ်န့ၣ် သကူးလီၤအသးဒီးတီၤလီၤကဒွံ
         ကျိာ်, လၢစီၤဟၤမၣ်အမဲာ်ညါလီၤ. အဂ့ၢ်ဒ်အံၤ, စီၤပၤ မၤလိာ်တၢ်ဒ်န့ၣ်လၢအဂ့ၢ်အကျိၤလီၤ. မ့မ့ၢ်စီၤမၢ်ဒကဲၤ
         န့ၣ်တသကူးလီၤအသးဘၣ်, ဒီးတတီၤလီၤကဒွံကျိာ်လၢ အမဲာ်ညါဘၣ်.3  ဒီးစီၤပၤအခ့အပှၤ လၢအအိၣ်ဝဲလၢစီၤပၤအပဲတရီအ ပူၤတဖၣ်စံးဘၣ်စီၤမၢ်ဒကဲၤ, နလုၣ်သ့ၣ်ခါပတာ်စီၤပၤ
         အတၢ်မၤလိာ်န့ၣ်မ့ၢ်အဘၣ်မနုၤလဲၣ်.
         4  ဒီးတုၤအစံးဘၣ် အီၤတနံၤဘၣ်တနံၤ, ဒီးအဝဲဒၣ်တကနၣ်အကလုၢ်ဘၣ် ဒီး, တၢ်မၤအသးလၢအစံးဘၣ်စီၤဟၤမၣ်ဒ်သိး
         စီၤမၢ်ဒ ကဲၤအတၢ်န့ၣ် တအိၣ်ကျၢၤဧါကအိၣ်ကျၢၤလဲၣ်န့ၣ် က ထံၣ်ဘၣ်ဝဲလီၤ. အဂ့ၢ်ဒ်အံၤ, အဝဲဒၣ်စံးဘၣ်တ့ၢ်အဝဲ
         သ့ၣ်လၢအမ့ၢ်ပှၤယူဒၤဖိလီၤ.5  ဒီးတုၤစီၤဟၤမၣ်ထံၣ်ဘၣ်ဝဲလၢ စီၤမၢ်ဒကဲၤတသကူး လီၤအသးဘၣ်, ဒီးတတီၤလီၤကဒွံကျိာ်ဘၣ်လၢအမဲာ်
         ညါဘၣ်ဒီး, စီၤဟၤမၣ်အသးထီၣ်ပှဲၤဆၢၣ်ကလာ်လီၤ.6  ဒီးပာ်အစုထဲလၢစီၤမၢ်ဒကဲၤတဂၤဧိၤအလိၤန့ၣ် တပး ကဲဘၣ်ဝဲဘၣ်. အဂ့ၢ်ဒ်အံၤ, ပှၤဒုးနဲၣ်အီၤလၢစီၤမၢ်ဒကဲၤ
         အပှၤတကလုာ်န့ၣ်လီၤ. ဒီးစီၤဟၤမၣ်ဃုမၤသံကယဲၢ်ပှၤ ယူဒၤဖိလၢအအိၣ်ဝဲလၢ စီၤအဃၤၡဝ့ရိၣ် အဘီအမုၢ်ဒီ
         ဘ့ၣ်ညါအပူၤခဲလၢာ်, စီၤမၢ်ဒကဲၤ အပှၤတကလုာ်န့ၣ် လီၤ.7  လၢလါခီၣ်ထံးတလါ (အဝဲန့ၣ်မ့ၢ်လါနံစၣ်) လၢစီၤ ပၤအဃၤၡဝ့ရိၣ်အနံၣ်တဆံခံနံၣ်န့ၣ်ပှၤတ့ၢ်လီၤပူရး,
         ဒ် ပစံးတၢ်အသိး, ဖးတၢ်လၢစီၤဟၤမၣ်အမဲာ်ညါတနံၤဘၣ် တနံၤ, ဒီးတလါဘၣ်တလါတုၤလီၤလၢလါတဆံခံလါ
         တလါလၢအမ့ၢ်လါအးဒၢ်လီၤ.8  ဒီးစီၤဟၤမၣ်စံးဘၣ် စီၤပၤအဃၤၡဝ့ရိၣ်, ပှၤတက လုာ်လီၤမုၢ်လီၤဖး, ဒီးအိၣ်ပြံပြါလၢပှၤဂီၢ်မုၢ်အကျါလၢန
         ဘီမုၢ်အကီၢ်ခဲလၢာ်အပူၤ, ဒီးအတၢ်သိၣ်တၢ်သီန့ၣ်လီၤ ဆီဒီးပှၤကလုာ်ခဲလၢာ်အတၢ်သိၣ်တၢ်သီ, ဒီးတတိၢ်န့ၢ်
         ဘၣ်စီၤပၤအတၢ်သိၣ်တၢ်သီဘၣ်, ဒီးစီၤပၤတကြၢးဒုးအိၣ် ဘှံးအီၤဘၣ်.
         9  မ့ၢ်ဂ့ၤဒီးစီၤပၤဒီး, မ်တၢ်ကွဲးအသးလၢ အကဘၣ်တၢ်မၤဟးဂီၤအီၤတက့ၢ်. ဒီးယကဟ့ၣ်စ့အ ကံကၢ်တကလးလၢပှၤလၢ
         အမၤတၢ်အံၤတဖၣ်အစုပူၤဒ် သိးအကဟဲစိာ်ဝဲဆူစီၤပၤအတၢ်ပာ်ဖှိၣ်အလီၢ်န့ၣ်လီၤ.10  ဒီးစီၤပၤဘ့ၣ်ထီၣ်အပသံးလၢအစု, ဒီးဟ့ၣ်လီၤဝဲလၢ ပှၤအကၤကးဖိ, စီၤဟးမဒၤသၤအဖိခွါစီၤဟၤမၣ်,
         ပှၤ ယူဒၤဖိအဒုၣ်အဒါလီၤ.11  ဒီးစီၤပၤစံးဝဲဒၣ်, စ့န့ၣ်တၢ်ဟ့ၣ်လီၤလံနၤ, ဒီးပှၤတ ကလုာ်စ့ၢ်ကီးဒ်သိးနကမၤအီၤဒ်အဂ့ၤလၢနမဲာ်လီၤ.12  ဒီးလၢလါခီၣ်ထံးတလါထီၣ် တဆံသၢနံၤတနံၤန့ၣ်, ပှၤကိးန့ၢ်စီၤပၤအပှၤကွဲးလံာ်, ဒီးတၢ်ကွဲးအသးဒ်ကယဲၢ်
         တၢ်လၢစီၤဟၤမၣ်မၤလိာ် စီၤပၤအပဒိၣ်ဖးဒိၣ်, ဒီးပဒိၣ် လၢအအိၣ်ဝဲလၢကီၢ်တဘ့ၣ်တဘ့ၣ်အဖီခိၣ်,
         ဒီးလၢကီၢ် တဘ့ၣ် အပှၤဂီၢ်မုၢ်အပဒိၣ်ဖးဒိၣ်စုာ်စုာ်, ဒ်တၢ်ကွဲးအ သးအသိးန့ၣ် လၢပှၤတကလုာ်အတၢ်ကတိၤအကျိာ်,
         လၢပှၤတကလုာ်အတၢ်ကတိၤအကျိာ်လီၤ. ကွဲးအသး လၢစီၤပၤအဃၤၡဝ့ရိၣ်အမံၤ, ဒီးပှၤစဲဃာ်ဝဲလၢစီၤပၤအ
         တၢ်စဲဃၣ်ပနီၣ်န့ၣ်လီၤ.13  ဒီးပှၤဟ့ၣ်ယုၢ်လံာ်လၢ ပှၤဃ့ၢ်တၢ်ဖိတဖၣ်အစုပူၤဆူ စီၤပၤအကီၢ်ခဲလၢာ်အပူၤ, ဒ်သိးပှၤကမၤဟးဂီၤ,
         ဒီးမၤ သံ, ဒီးမၤလၢာ်ပှၤယူဒၤဖိခဲလၢာ်ဒီးဒိၣ်ဒီးဆံး, ဒီးဖိဒံဖိ သၣ်, ဒီးပိာ်မုၣ်ပိာ်မၢၤလၢမုၢ်တနံၤဃီ,
         (အဝဲန့ၣ်မ့ၢ်လါ အးဒၢ်,) ဒီးဒ်သိးအကဂုာ်န့ၢ်အတၢ်ဖိတၢ်လံၤလီၤ.14  လံာ်ကွဲးဆဲတၢ်တဘ့ၣ်န့ၣ် ဘၣ်ဟ့ၣ်ဝဲလၢ ကီၢ်ကိး ဘ့ၣ်ဒဲးအပူၤလၢတၢ်မၤလိာ်အဂီၢ်, ဒီးဘၣ်ဒုးနဲၣ်ဝဲလၢပှၤ
         တကလုာ်လၢ်လၢ် ဒ်သိးအကအိၣ်ကတဲာ်ကတီၤအသး လၢမုၢ်တနံၤန့ၣ်လီၤ.15  စီၤပၤအတၢ်မၤလိာ်ဒုးမၤတၢ်ချ့ချ့, ဒီးပှၤဃ့ၢ်တၢ်ဖိတ ဖၣ်ဟးထီၣ်ဝဲလီၤ. ဒီးတၢ်ဟ့ၣ်လီၤတၢ်မၤလိာ်န့ၣ်လၢနူၢ်
         ရှူၡၣ်အပူၤလီၤ. ဒီးစီၤပၤ, ဒီးစီၤဟၤမၣ်ဆ့ၣ်နီၤဝဲ, ဒ်သိးအ ကအီၣ်တၢ်လီၤ. မ့မ့ၢ်ဝ့ၢ်ရှူၡၣ်ဖိအသူၣ်ကိၢ်အသးဂီၤလီၤ.

၄41  ဒီးတုၤစီၤမၢ်ဒကဲၤသ့ၣ်ညါတၢ်မၤအသးခဲလၢာ်ဒီး, ဖှီ အဆ့, ဒီးသိးထၢၣ်အတၢ်ကံးညာ်အိၣ်ဒီးဖၣ်ဆါ,
         ဒီး လဲၤထီၣ်ဆူဝ့ၢ်အသးကံၢ်ပူၤ, ဒီးကိးပသူထီၣ်လၢအက လုၢ်ဖးဒိၣ်နးမးလီၤ.2  ဒီးဟဲဝဲဆူစီၤပၤအပဲတရီအမဲာ်ညါလီၤ. အဂ့ၢ်ဒ်အံၤ, ပှၤသိးထၢၣ်အတၢ်ကံးညာ် တဘၣ်လဲၤနုာ်ဘၣ်ဆူစီၤပၤ
         အပဲတရီအပူၤဘၣ်.3  ဒီးကယဲၢ်ကီၢ်ဖဲစီၤပၤအကလုၢ်, ဒီးအတၢ်မၤလိာ်, ဟဲ ဝဲတဘ့ၣ်လၢ်လၢ်န့ၣ်တၢ်သူၣ်အုးသးအုးဖးဒိၣ်,
         ဒီးတၢ် ဒုၣ်တၢ်အီၣ်, ဒီးမဲာ်ထံမဲာ်နိလီၤ, ဒီးတၢ်ဟီၣ်တၢ်ယၢၤ အိၣ်ဝဲလၢပှၤယူဒၤဖိအကျါ, ဒီးပှၤအါဂၤမံဝဲလၢထၢၣ်အ
         တၢ်ကံးညာ်, ဒီးလၢဖၣ်ဆါအကျါလီၤ.4  ဒီးနီၢ်အ့ၤစတၢ်အဖိသၣ်ပိာ်မုၣ်, ဒီးအပှၤဒ့ဒံၣ်တဖၣ် ဟဲဝဲ, ဒီးစံးဘၣ်အီၤလီၤ. ဒီးနီၢ်ပၤမုၣ်အသးအုးဒိၣ်နီၢ်မး
         လီၤ. ဒီးဟ့ၣ်ယုၢ်တၢ်အကူအသိး, ဒ်သိးစီၤမၢ်ဒကဲၤက ကူကသိးဝဲ, ဒီးဒ်သိးအကဘ့ၣ်ကွံာ်ထၢၣ်အတၢ်ကံးညာ်
         လၢအလိၤလီၤ. ဘၣ်ဆၣ်ဒီးတတူၢ်လိာ်ဘၣ်ဝဲဘၣ်.5  ဒီးနီၢ်အ့ၤစတၢ်ကိးန့ၢ် စီၤဟၤတး, စီၤပၤအပှၤဒ့ဒံၣ် လၢအမၢအအိၣ်ခိးလၢအမဲာ်ညါတဂၤ, ဒီးမၢအလဲၤဆူ
         စီၤမၢ်ဒကဲၤအအိၣ် ဒ်သိးအကသ့ၣ်ညါလၢတၢ်အံၤမ့ၢ်မ နုၤတမံၤလဲၣ်, ဒီးမ့ၢ်အဘၣ်မနုၤလဲၣ်န့ၣ်လီၤ.6  ဒီးစီၤဟၤတးန့ၣ် လဲၤထီၣ်ဆူစီၤမၢ်ဒကဲၤ အအိၣ်လၢ ဝ့ၢ်အကျဲပူၤ လၢအအိၣ်ဝဲလၢ စီၤပၤအပဲတရီအမဲာ်ညါ
         လီၤ.7  ဒီးစီၤမၢ်ဒကဲၤစံးဘၣ်အီၤလၢ ကယဲၢ်တၢ်လၢအဘၣ် ဝဲ, ဒီးလၢစ့အတၢ်ဂံၢ်လၢစီၤဟၤမၣ် သါကဟ့ၣ်လၢစီၤ
         ပၤအတၢ်ပာ်ဖှိၣ်အလီၢ်, လၢပှၤယူဒၤဖိအဃိဒ်သိးပှၤက မၤဟးဂီၤအီၤလီၤ.8  ဒီးလံာ်မၤလိာ်တၢ်လၢ တၢ်ဟ့ၣ်ဝဲလၢနူၢ်ရှူၡၣ်အပူၤဒ် သိးအကမၤဟးဂီၤဝဲန့ၣ်ဟ့ၣ်လီၤ အလံာ်ကွဲးဆဲတဘ့ၣ်,
         ဒ်သိးအကဒုးနဲၣ် နီၢ်အ့ၤစတၢ်, ဒီးစံးဘၣ်အီၤလၢအဂ့ၢ် အကျိၤ, ဒီးမၤလိာ်အီၤလၢအကလဲၤနုာ်ဆူစီၤပၤအအိၣ်
         ဒ်သိး အကဃ့ကညးတၢ်, ဒီးဃ့တၢ်လၢအမဲာ်ညါလၢ အပှၤဂီၢ်မုၢ်အဂီၢ်လီၤ.9  ဒီးစီၤဟးတးလဲၤဝဲ, ဒီးစံးဘၣ်တဲဘၣ်နီၢ်အ့ၤစတၢ်လၢ စီၤမၢ်ဒကဲၤအတၢ်ကတိၤန့ၣ်လီၤ.10  ဒီးနီၢ်အ့ၤစတၢ်စံးဘၣ် စီၤဟၤတး, ဒီးဟ့ၣ်လီၤအက လုၢ်ဆူစီၤမၢ်ဒကဲၤအအိၣ်,
         11  ဒီးစံးဝဲဒၣ်, စီၤပၤအခ့အပှၤ ခဲလၢာ်, ဒီးပှၤဂီၢ်မုၢ်လၢစီၤပၤအကီၢ်ကိးဘ့ၣ်ဒဲးအပူၤန့ၣ် သ့ၣ်ညါဝဲလၢဖဲဒၣ်ပှၤ,
         ပိာ်မုၣ်မ့ၢ်ဂ့ၤ, ပိာ်ခွါမ့ၢ်ဂ့ၤ, ပှၤ မ့ၢ်တကိးဘၣ်အီၤဒီး မ့ၢ်လဲၤနုာ်ဆူစီၤပၤအအိၣ်လၢတၢ်
         အဂၢၤလၢညါတဂၢၤဒီး, အတၢ်မၤလိာ်အိၣ်တထံၣ်လၢ အကဘၣ်သံလီၤ. တသံဘၣ်ထဲပှၤလၢစီၤပၤကယူာ်ထီၣ် အနီၣ်ထိးထူဆူအအိၣ်,
         ဒ်သိးအကမူဒံးလီၤ. ဒီးလၢအ နံၤသၢဆံအတီၢ်ပူၤအံၤ, ပှၤတကိးဘၣ်ယၤဆူ စီၤပၤအ အိၣ်ဘၣ်.12  ဒီးပှၤစံးဘၣ်တဲဘၣ် စီၤမၢ်ဒကဲၤလၢလနီၢ်အ့ၤစတၢ်အ တၢ်ကတိၤန့ၣ်လီၤ.13  ဒီးစီၤမၢ်ဒကဲၤ မၢပှၤစံးဆၢနီၢ်အ့ၤစတၢ်, နကပူၤဖျဲး လၢစီၤပၤအဟံၣ်ပူၤ ညီန့ၢ်ပှၤယူဒၤဖိခဲလၢာ်တက့ၢ်န့ၣ်
         ဆိကမိၣ်လၢနသးကံၢ်ပူၤတဂ့ၤ.
         14  အဂ့ၢ်ဒ်အံၤ, ဖဲအဆၢ အကတီၢ်အံၤနမ့ၢ်အိၣ်ဘှီၣ်ကလာ်သပှၢ်တၢၢ်ဒီး, တၢ်မၤ ပူၤဖျဲးတၢ်ဒီးတၢ်ပူၤဖျဲးကအိၣ်ထီၣ်လၢ
         ပှၤယူဒၤဖိအဂီၢ် လၢအလီၢ်တပူၤဒၣ်လီၤ. မ့မ့ၢ်နဲဒၣ်ဒီး နပၢ်အပှၤဟံၣ်ဖိ ကတုၤလၢတၢ်ဟးဂီၤလီၤ.
         ဒီးနဟဲထီၣ်လၢဘီမုၢ်အလီၢ် လၢအဆၢအကတီၢ်အံၤအဂီၢ်ဧါန့ၣ် မ့ၢ်မတၤသ့ၣ်ညါတ ဂၤလဲၣ်. ဒီးနီၢ်အ့ၤစတၢ်မၢပှၤစံးဆၢစီၤမၢ်ဒကဲၤ,
         15  လဲၤဒုးအိၣ် ဖှိၣ်ရိဖှိၣ်ကယဲၢ်ပှၤယူဒၤဖိလၢပှၤထံၣ်န့ၢ်အီၤလၢ ရှူၡၣ်အ ပူၤခဲလၢာ်, ဒီးဒုၣ်တၢ်အီၣ်တၢ်အီလၢယဂီၢ်တက့ၢ်.
         မုၢ် သၢနံၤအတီၢ်ပူၤန့ၣ် လၢမုၢ်ဆါဂ့ၤဂ့ၤ လၢမုၢ်နၤဂ့ၤဂ့ၤ, အီၣ်တၢ်တဂ့ၤ, ဒီးအီတၢ်တဂ့ၤ ယဲဒၣ်စ့ၢ်ကီးဒီးယဖိသၣ်
         ပိာ်မုၣ်တဖၣ်ပကဒုၣ်တၢ်အီၣ်ဒ်န့ၣ်လီၤ. ဒီးဒ်န့ၣ်အသိး ယကလဲၤနုာ်ဆူစီၤပၤအအိၣ် လၢအတဒ်ဘၣ်တၢ်မၤလိာ်
         အသိးဘၣ်, ဒီးယမ့ၢ်ဟးဂီၤဒီး, ယကဟးဂီၤလီၤ.17  ဒီးစီၤမၢ်ဒကဲၤလဲၤတၢ်, ဒီးမၤဝဲဒ်ကယဲၢ်တၢ်လၢ နီၢ် အ့ၤစတၢ်မၤလိာ်အီၤအသိးန့ၣ်လီၤ.

၅51  ဒီးမုၢ်သၢနံၤတနံၤန့ၣ် တၢ်မၤအသးလၢ နီၢ်အ့ၤစတၢ် သိးထီၣ်နီၢ်ပၤမုၣ်အကူအသိး, ဒီးဆၢထၢၣ်ဝဲလၢစီၤပၤ
         အဟံၣ်အဂၢၤလၢညါတဂၢၤ သဃီၤဒီးစီၤပၤအဟံၣ်, ဒီး စီၤပၤဆ့ၣ်နီၤလၢဘီမုၢ်အလီၢ်ပစိာ် လၢဘီမုၢ်အဟံၣ်ပူၤ
         သဃီၤဒီးဟံၣ်အကျဲစၢၤန့ၣ်လီၤ.2  ဒီးတုၤစီၤပၤထံၣ်ဘၣ် နီၢ်ပၤမုၣ်အ့ၤစတၢ် ဆၢထၢၣ် လၢဂၢၤပူၤန့ၣ်လီၤ. တၢ်မၤအသးလၢအဘၣ်ဘျုးဘၣ်ဖှိၣ်
         လၢအမဲာ်, ဒီးစီၤပၤယူာ်ထီၣ်နီၣ်ထိးထူလၢအအိၣ်ဝဲလၢ အစုပူၤဆူ နီၢ်အ့ၤစတၢ်အအိၣ်လီၤ. ဒီးနီၢ်အ့ၤစတၢ်သုး
         ဘူးအသး, ဒီးထိးနီၣ်ထိးအခိၣ်န့ၣ်လီၤ.3  ဒီးစီၤပၤစံးဘၣ်အီၤ, ဘၣ်နသးလၢမနုၤတမံၤလဲၣ်, နီၢ် ပၤမုၣ်အ့ၤစတၢ်ဧၢ, ဒီးနဃ့တၢ်လၢမနုၤလဲၣ်.
         တၢ်က ဟ့ၣ်လီၤနၤတုၤအဖးဖီယဘီယမုၢ်လီၤ.4  ဒီးနီၢ်အ့ၤစတၢ်စံးဝဲဒၣ်, မ့ၢ်ဂ့ၤဒီးစီၤပၤဒီးမ်စီၤပၤဒီးစီၤ ဟၤမၣ်ဟဲလၢမုၢ်မဆါတနံၤအံၤ ဆူတၢ်အီၣ်တၢ်အီအ
         ပူၤလၢယကတဲာ်ကတီၤလၢအဂီၢ်တက့ၢ်.5  ဒီးစီၤပၤစံးဝဲဒၣ်, မၢစီၤဟၤမၣ်မၤတၢ်ချ့ချ့ဒ်သိးအက မၤတၢ် ဒ်နီၢ်အ့ၤစတၢ်စံးတ့ၢ်ဝဲအသိးန့ၣ်တက့ၢ်.
         ဒီးစီၤ ပၤ, ဒီးစီၤဟၤမၣ်ဟဲဝဲဆူတၢ်အီၣ်တၢ်အီအပူၤလၢနီၢ်အ့ၤ စတၢ်ကတဲာ်ကတီၤဝဲလီၤ.6  ဒီးစီၤပၤစံးဘၣ်နီၢ်အ့ၤစတၢ် လၢတၢ်အီစပံးထံအပူၤ န့ၣ်နဃ့တၢ်လၢမနုၤတမံၤလဲၣ်. တၢ်ကဟ့ၣ်လီၤအီၤလၢ
         နၤလီၤ. ဒီးနဃ့ကညးတၢ်လၢမနုၤတမံၤလဲၣ်. တၢ်က မၤဝဲတုၤအဖးဖီယဘီယမုၢ်လီၤ.7  ဒီးနီၢ်အ့ၤစတၢ်စံးဆၢတၢ်, ဒီးစံးဝဲဒၣ်, ယဃ့တၢ်, ဒီးဃ့ ကညးတၢ်န့ၣ်မ့ၢ်အအံၤ,
         8  ယမ့ၢ်ဘၣ်ဘျုးဘၣ်ဖှိၣ်လၢစီၤ ပၤအမဲာ်ဒီး, ဟ့ၣ်တၢ်လၢယဃ့, ဒီးမၤတၢ်လၢယဃ့က ညးန့ၣ်မ့ၢ်ဂ့ၤဒီးစီၤပၤဒီး,
         မ်စီၤပၤ, ဒီးစီၤဟၤမၣ်ဟဲဆူတၢ် အီၣ်တၢ်အီအပူၤ လၢယကတဲာ်ကတီၤလၢအဂီၢ်တက့ၢ်. ဒီးခဲဂီၤတနံၤန့ၣ်ယကမၤဒ်စီၤပၤအကလုၢ်အသိးန့ၣ်လီၤ.9  ဒီးလၢမုၢ်တနံၤန့ၣ်စီၤဟၤမၣ်ဟးထီၣ်ဒီး အသူၣ်ခုအ သးခု, ဒီးအသူၣ်မုာ်အသးမုာ်လီၤ. ဒီးတုၤစီၤဟၤမၣ်ထံၣ်
         ဘၣ်စီၤမၢ်ဒကဲၤလၢ စီၤပၤအပဲတရီအပူၤ လၢအတဂဲၤ ဆၢထၢၣ်ဘၣ်, ဒီးတသုးဘၣ်အသးလၢအဂီၢ်ဘၣ်ဒီး, အ သးထီၣ်ဘၣ်စီၤမၢ်ဒကဲၤပှဲၤဆၢၣ်ကလာ်လီၤ.
         10  ဘၣ်ဆၣ် ဒီးစီၤဟၤမၣ်ကီၤအသး, ဒီးတုၤအဟဲဆူအဟံၣ်ဒီး, မၢ လီၤတၢ်, ဒီးကိးန့ၢ်ပှၤလၢအအဲၣ်အီၤတဖၣ်,
         ဒီးအမါနီၢ် စ့ရ့ၣ်လီၤ.11  ဒီးစီၤဟၤမၣ် စံးဘၣ်အီၤလၢအထူးအတီၤ, အလၤက ပီၤ, ဒီးလၢအဖိအလံၤအါဂၤ, ဒီးလၢကယဲၢ်တၢ်လၢစီၤ ပၤပာ်ဒိၣ်ပာ်ထီအီၤ,
         ဒီးလၢအပာ်အီၤဒိၣ်န့ၢ် စီၤပၤအပ ဒိၣ်ဖးဒိၣ်, ဒီးအခ့အပှၤတဖၣ်န့ၣ်အဂ့ၢ်အကျိၤလီၤ.12  ဒီးစီၤဟၤမၣ်စံးဝဲဒၣ်, မ့ၢ်မးနီၢ်ပၤမုၣ်အ့ၤစတၢ် တဒုး ဟဲနုာ်ဘၣ်ဒီးစီၤပၤဆူတၢ်အီၣ်တၢ်အီလၢ
         အကတဲာ်က တီၤဝဲအပူၤနီတဂၤဘၣ်. ဒုးဟဲနုာ်ထဲယၤတဂၤဧိၤလီၤ. ခဲ ဂီၤတနံၤတၢ်ကိးန့ၢ်စ့ၢ်ကီးယၤဆူအအိၣ်ဒီးစီၤပၤလီၤ.13  ဘၣ်ဆၣ်ဒီး ကယဲၢ်တၢ်အဆၢအကတီၢ်လၢယထံၣ် ဘၣ်ပှၤယူဒၤဖိစီၤမၢ်ဒကဲၤ ဆ့ၣ်နီၤလၢစီၤပၤအပဲတရီအ ပူၤန့ၣ်အဖၢမုၢ်ဒီး,
         တၢ်ခဲလၢာ်န့ၣ်တမ့ၢ်ဘၣ်တၢ်ဘၣ်ဒီး ယၤဘၣ်.14  ဒီးအမါနီၢ်စ့ရ့ၣ် ဒီးပှၤလၢအအဲၣ်အီၤခဲလၢာ် စံးဘၣ် အီၤ, မ်ပှၤသူၣ်ထီၣ်သ့ၣ်တကျီာ်အထီအပျၢ်ယဲၢ်ဆံ,
         ဒီး ခဲဂီၤတနံၤန့ၣ်စံးဘၣ်စီၤပၤ ဒ်သိးပှၤကဘျးထီၣ် စီၤမၢ်ဒ ကဲၤလၢအလိၤ, ဒီးလဲၤဒီးစီၤပၤဆူတၢ်အီၣ်တၢ်အီအပူၤဒီး
         နသူၣ်ခုနသးခုတက့ၢ်. ဒီးတၢ်တမံၤန့ၣ်ဂ့ၤဝဲလၢစီၤဟၤ မၣ်အမဲာ်, ဒီးမၢပှၤသူၣ်ထီၣ်သ့ၣ်တကျီၣ်န့ၣ်လီၤ.

၆61  တၢ်လၢမုၢ်တနၤန့ၣ်စီၤပၤမံတန့ၢ်ဘၣ်, ဒီးမၤလိာ်ပှၤ ဟဲစိာ်လံာ်ကွဲးနီၣ်တၢ်တနံၤဘၣ်တနံၤ, ဒီးပှၤဖးအီၤလၢ
         စီၤပၤအမဲာ်ညါလီၤ.2  ဒီးပှၤထံၣ်န့ၢ် တၢ်ကွဲးအသးလၢ စီၤမၢ်ဒကဲၤစံးဘၣ် တ့ၢ်လၢစီၤပၤအပှၤဒ့ဒံၣ် စီၤဘံးကသၤနၤ, ဒီးစီၤတ့ရ့ၣ်
         လၢအပၢၤကျဲစၢၤခံဂၤန့ၣ် ဃုပာ်အစုလၢစီၤပၤအဃၤၡ ဝ့ရိၣ်အလိၤလီၤ.3  ဒီးစီၤပၤစံးဝဲဒၣ်, ပှၤမၤစီၤမၢ်ဒကဲၤလၢ တၢ်အလၤက ပီၤဒီး တၢ်အဒိၣ်အထီလၢတၢ်တမံၤအံၤအဃိ, လၢမနုၤ
         တမံၤလဲၣ်. ဒီးစီၤပၤအခ့အပှၤလၢအမၤတၢ်တဖၣ် စံး ဘၣ်အီၤ, ပှၤတမၤဘၣ်အီၤလၢတၢ်နီတမံၤဘၣ်.4  ဒီးစီၤပၤစံးဝဲဒၣ်, မ့ၢ်မတၤအိၣ်ဝဲလၢဂၢၤပူၤတဂၤလဲၣ်. ဒီးစီၤဟၤမၣ်ဟဲနုာ်လၢ စီၤပၤအဟံၣ်အဂၢၤပူၤလၢခိတ
         ဂၢၤ, ဒ်သိးအကစံးဘၣ်စီၤပၤလၢအကဘျးထီၣ်စီၤမၢ်ဒ ကဲၤလၢသ့ၣ်တကျီၣ်အလိၤ လၢအကတဲာ်ကတီၤပာ်လၢ အဂီၢ်လီၤ.5  ဒီးစီၤပၤအခ့အပှၤစံးဘၣ်အီၤ, ကွၢ်ကွၢ်, စီၤဟၤမၣ် ဆၢထၢၣ်လၢဂၢၤပူၤလီၤ. ဒီးစီၤပၤစံးဝဲဒၣ်,
         မ်အဟဲနုာ် တက့ၢ်.6  ဒီးစီၤဟၤမၣ်ဟဲနုာ်, ဒီးစီၤပၤစံးဘၣ်အီၤ, ပှၤလၢအ ဘၣ်စီၤပၤအသး လၢအကမၤလၤကပီၤအီၤတဂၤန့ၣ် ပှၤ
         ကမၤအီၤလၢမနုၤတမံၤလဲၣ်. (ဒီးစီၤဟၤမၣ် ဆိကမိၣ် လၢအသးကံၢ်ပူၤ, ပှၤဘၣ်စီၤပၤအသးလၢအကမၤလၤ ကပီၤအီၤဒိၣ်န့ၢ်ယၤတက့ၢ်,
         မ့ၢ်မတၤတဂၤလဲၣ်.)7  ဒီးစီၤဟၤမၣ်စံးဆၢစီၤပၤ, လၢပှၤလၢအဘၣ်စီၤပၤအ သးလၢအကမၤလၤကပီၤအီၤတဂၤဂၤအဂီၢ်န့ၣ်,
         8  မ်ပှၤ ဟဲစိာ်စီၤပၤအယၣ်လၢစီၤပၤကၤဝဲ, ဒီးကသ့ၣ်လၢစီၤပၤ ဒိးဝဲ, ဒီးစီၤပၤအခိၣ်သလုးလၢအပာ်လၢအခိၣ်,
         9  ဒီးယၣ် တဘ့ၣ်န့ၣ်, ဒီးကသ့ၣ်တဒုန့ၣ်မ်ပှၤဟ့ၣ်ဝဲလၢစီၤပၤအပ ဒိၣ်ဖးဒိၣ်တဖၣ် အခိၣ်တဂၤအစုပူၤ,
         ဒ်သိးအကဒုးကၤ ပှၤလၢအဘၣ်စီၤပၤအသးလၢ အကမၤလၤမၤကပီၤအီၤ တဂၤ, ဒီးဒုးဒိးအီၤလၢကသ့ၣ်လၢဝ့ၢ်အကျဲဧိၤကပူၤဧိၤ,
         ဒီးကိးထီၣ်လၢအမဲာ်ညါ, ပှၤလၢအဘၣ်စီၤပၤအသးလၢ အကမၤလၤကပီၤအီၤတဂၤန့ၣ်ပှၤကမၤအီၤဒ်အံၤလီၤ.10  ဒီးစီၤပၤစံးဘၣ် စီၤဟၤမၣ်, မၤချ့ချ့, ဟံးန့ၢ်ယၣ်တ ဘ့ၣ်န့ၣ်, ဒီးကသ့ၣ်တဒုန့ၣ်ဒ်နစံးအသိး,
         ဒီးမၤပှၤယူဒၤ ဖိစီၤမၢ်ဒကဲၤလၢအဆ့ၣ်နီၤလၢ စီၤပၤအပဲတရီအပူၤဒ်န့ၣ် အသိးတက့ၢ်. လၢကယဲၢ်တၢ်လၢနကတိၤတၢ်အကျါ
         န့ၣ်မၤကပာ်ကွံာ်နီတမံၤတဂ့ၤ.11  ဒီးစီၤဟၤမၣ်ဟံးန့ၢ်ယၣ်တဘ့ၣ်ဒီးကသ့ၣ်တဒု, ဒီးဒုး ကၤစီၤမၢ်ဒကဲၤ, ဒီးဒုးဒိးအီၤလၢကသ့ၣ်လၢဝ့ၢ်အကျဲဧိၤ
         ကပူၤဧိၤ, ဒီးကိးထီၣ်ဝဲလၢအမဲာ်ညါ, ပှၤလၢအဘၣ်စီၤ ပၤအသးလၢအကမၤလၤမၤကပီၤအီၤတဂၤန့ၣ် ပှၤကမၤ
         အီၤဒ်အံၤလီၤ.12  ဒီးစီၤမၢ်ဒကဲၤဟဲက့ၤဆူ စီၤပၤအပဲတရီ, ဒီးစီၤဟၤမၣ် က့ၤက့ၤချ့ချ့ဆူအဟံၣ်, ဒီးအသူၣ်အုးသးအုး,
         ဒီးအခိၣ် ကျၢၢ်ဘၢအသးလီၤ.13  ဒီးစီၤဟၤမၣ်စံးဘၣ်အမါနီၢ်စ့ရၣ်, ဒီးပှၤလၢအအဲၣ် အီၤခဲလၢာ်လၢကယဲၢ်တၢ်လၢအဘၣ်အီၤလီၤ. ဒီးအပှၤ
         ကူၣ်တၢ်သ့တဖၣ်, ဒီးအမါနီၢ်စ့ရ့ၣ်စံးဘၣ်အီၤ, စီၤမၢ်ဒ ကဲၤလၢနလီၤဃံၤသီလၢအမဲာ်ညါတဂၤန့ၣ် မ့မ့ၢ်လၢပှၤ
         ယူဒၤဖိအချံအသၣ်ဒီး, နတမၤနၢၤဘၣ်အီၤဘၣ်. မ့မ့ၢ် နကလီၤဃံၤသပှၢ်တၢၢ်လၢအမဲာ်ညါလီၤ.14  ဒီးကတိၤတၢ်ဒီးအီၤအဖၢမုၢ်ဒီး, စီၤပၤအပှၤဒ့ဒံၣ်ဟဲ ချ့ချ့ဒ်သိးအကဒုးဟဲ စီၤဟၤမၣ်ဆူ တၢ်အီလၢနီၢ်အ့ၤစ
         တၢ်ကတဲာ်ကတီၤဝဲလီၤ.

၇71  ဒီးစီၤပၤ, ဒီးစီၤဟၤမၣ်ဟဲဝဲဒ်သိးအကအီတၢ်ဒီးနီၢ်ပၤ မုၣ်အ့ၤစတၢ်လီၤ.2  ဒီးခံနံၤတနံၤလၢတၢ်အီစပံးထံန့ၣ် စီၤပၤစံးကဒီး နီၢ် အ့ၤစတၢ်, နဃ့တၢ်လၢမနုၤတမံၤလဲၣ်, နီၢ်ပၤမုၣ်အ့ၤစ
         တၢ်ဧၢ, တၢ်ကဟ့ၣ်လီၤနၤလီၤ. ဒီးနဃ့ကညးတၢ်လၢမ နုၤတမံၤလဲၣ်. တၢ်ကမၤအီၤတုၤအဖးဖီယဘီယမုၢ်လီၤ.3  ဒီးနီၢ်ပၤမုၣ်အ့ၤစတၢ်စံးဆၢတၢ်, ဒီးစံးဝဲဒၣ်, စီၤပၤဧၢ, ယမ့ၢ်ဘၣ်ဘျုးဘၣ်ဖှိၣ်လၢနမဲာ်,
         ဒီးမ့ၢ်ဂ့ၤဒီးစီၤပၤဒီး, မ် တၢ်ဟ့ၣ်ယသးသမူလၢယဃ့တၢ်အဃိ, ဒီးယပှၤတက လုာ်လၢယဃ့ကညးတၢ်အဃိန့ၣ်တက့ၢ်.
         4  အဂ့ၢ်ဒ်အံၤ, ပဘၣ်တၢ်ဆါကွံာ်ပှၤ, ယဲဒၣ်ဒီးယပှၤတကလုာ်, ဒ်သိး တၢ်ကမၤဟးဂီၤပှၤ, ဒ်သိးတၢ်ကမၤသံပှၤ,
         ဒ်သိးတၢ်က မၤဟါမၢ်ပှၤလီၤ. ပမ့ၢ်ဘၣ်တၢ်ဆါကွံာ်ပှၤလၢကုၢ်ပိာ်မုၣ် ဒီးကုၢ်ပိာ်ခွါအဂီၢ်ဒီး,
         ယကအိၣ်ဘှီၣ်ကလာ်လီၤ. ဘၣ် ဆၣ်ဒီးစီၤပၤအတၢ်လၢအကဟါမၢ်န့ၣ် တၢ်အဒုၣ်အဒါ မၤတၢ်ထဲသိးသိးန့ၣ်တသ့ဘၣ်.5  ဒီးစီၤပၤအဃၤၡဝ့ရိၣ် စံးဆၢနီၢ်ပၤမုၣ်အ့ၤစတၢ်, ဒီး စံးဝဲဒၣ်, အဝဲဒၣ်န့ၣ်မ့ၢ်မတၤတဂၤလဲၣ်.
         ဒီးပှၤလၢအမၤ ပှဲၤအသးဒ်သိးအကမၤတၢ်ဒ်န့ၣ်ဘူၣ်ဝဲတဂၤန့ၣ်, မ့ၢ်အ အိၣ်ဖဲလဲၣ်.6  ဒီးနီၢ်အ့ၤစတၢ်စံးဝဲဒၣ်, ပှၤထီဒါတၢ်, ဒီးပှၤအဒုၣ်အ ဒါန့ၣ်မ့ၢ် ပှၤအၢစီၤဟၤမၣ်တဂၤအံၤလီၤ.
         တုၤနုၤတဘျီ စီၤဟၤမၣ်ပျံၤတၢ်လၢစီၤပၤ, ဒီးနီၢ်ပၤမုၣ်အမဲာ်ညါလီၤ.7  ဒီးစီၤပၤဂဲၤဆၢထၢၣ်လၢ တၢ်အီစပံးထံအပူၤ လၢအ သးဒိၣ်ထီၣ်, ဒီးလဲၤဝဲဆူဟံၣ်အတၤသၣ်အလီၢ်ပူၤ,
         ဒီးစီၤ ဟၤမၣ်ဆၢထၢၣ်ဝဲဒ်သိးအကဃ့ကညး နီၢ်ပၤမုၣ်အ့ၤစ တၢ်လၢအသးသမူအဂီၢ်လီၤ. အဂ့ၢ်ဒ်အံၤထံၣ်ဝဲလၢစီၤ
         ပၤတိာ်တၢ်အၢလၢအဂီၢ်လီၤ.8  ဒီးစီၤပၤဟဲက့ၤလၢ ဟံၣ်အတၤသၣ်အလီၢ်ပူၤဆူတၢ် အီစပံးထံအလီၢ်, ဒီးစီၤဟၤမၣ်ထိၣ်လီၤပှီၤအသးလၢလီၢ်
         မံအဖီခိၣ်ဖဲနီၢ်အ့ၤစတၢ်အိၣ်ဝဲလီၤ. ဒီးစီၤပၤစံးဝဲဒၣ်, က ဖိးဆူၣ်နီၢ်ပၤမုၣ်လၢဟံၣ်ပူၤ အိၣ်ဒီးယၤစ့ၢ်ကီးဧါ.
         တုၤ တၢ်ကတိၤတထံၣ်ထီၣ်ဖျဲးထီၣ်လၢ စီၤပၤအထးခိၣ်ဒီး, ပှၤကျၢၢ်ဘၢစီၤဟၤမၣ်အမဲာ်လီၤ.9  ဒီးပှၤဒ့ဒံၣ်စီၤဃၤရဘိနၤစံးဝဲလၢစီၤပၤအမဲာ်ညါ, ကွၢ် ကွၢ်, သ့ၣ်တကျီၣ်အထီအပျၢ်ယဲၢ်ဆံလၢစီၤဟၤမၣ်မၤဝဲ
         လၢစီၤမၢ်ဒကဲၤအဂီၢ် လၢအကတိၤတ့ၢ်တၢ်ဂ့ၤလၢစီၤပၤ အဂီၢ်တဂၤန့ၣ် အိၣ်ဝဲထူၣ်ကလာ်စ့ၢ်ကီးလၢစီၤဟၤမၣ်
         အဟံၣ်ပူၤလီၤ. ဒီးစီၤပၤစံးဘၣ်အီၤ, ဘျးထီၣ်အီၤလၢအ လိၤတက့ၢ်.10  ဒီးပှၤဘျးထီၣ် စီၤဟၤမၣ်လၢသ့ၣ်တကျီၣ်အလိၤလၢ အကတဲာ်ကတီၤပာ်ဝဲလၢစီၤမၢ်ဒကဲၤအဂီၢ်လီၤ. ဒီးစီၤပၤ
         အသးဒိၣ်ထီၣ်စၢ်လီၤဝဲလီၤ.

၈81  တၢ်လၢမုၢ်တနံၤန့ၣ် စီၤပၤအဃၤၡဝ့ရိၣ် ဟ့ၣ်လီၤပှၤ ယူဒၤဖိအဒုၣ်အဒါစီၤဟၤမၣ်အဟံၣ်လၢ နီၢ်ပၤမုၣ်အ့ၤစ
         တၢ်, ဒီးစီၤမၢ်ဒကဲၤဟဲဝဲဆူ စီၤပၤအအိၣ်လီၤ. အဂ့ၢ်ဒ် အံၤ, အဝဲဒၣ်န့ၣ်ဘၣ်ဃးဒီးအီၤ ဒ်လဲၣ်ဒ်လဲၣ်န့ၣ်နီၢ်အ့ၤ
         စတၢ်စံးဘၣ်တဲဘၣ်ဝဲလီၤ.2  ဒီးစီၤပၤဘ့ၣ်လီၤအပသံးလၢအဟံးန့ၢ်က့ၤ လၢစီၤဟၤ မၣ်, ဒီးဟ့ၣ်လီၤဝဲလၢစီၤမၢ်ဒကဲၤန့ၣ်လီၤ. ဒီးနီၢ်အ့ၤစ
         တၢ်ပာ်စီၤမၢ်ဒကဲၤလၢစီၤဟၤမၣ်အဟံၣ်အဖီခိၣ်လီၤ.3  ဒီးနီၢ်အ့ၤစတၢ်ကတိၤကဒီးတၢ်လၢ စီၤပၤအမဲာ်ညါ, ဒီးထိၣ်လီၤပှီၤအသးလၢအခီၣ်ထံး, ဒီးဃ့ကညးဝဲလၢအ
         မဲာ်ထံလီၤဒ်သိးအကဒုးပူၤကွံာ် ပှၤအကၤကးဖိစီၤဟၤ မၣ်အတၢ်အၢ, ဒီးအတၢ်ကူၣ်လၢအကူၣ်တၢ်ထီဒါပှၤယူ
         ဒၤဖိန့ၣ်လီၤ.
         4  ဒီးစီၤပၤယူာ်ထီၣ်နီၣ်ထိးထူဆူ နီၢ်အ့ၤစတၢ်, ဒီးနီၢ်အ့ၤစတၢ်ဂဲၤဆၢထၢၣ်, ဒီးဆၢထၢၣ်လၢစီၤပၤအမဲာ်ညါ,―5  ဒီးစံးဝဲဒၣ်, မ့ၢ်ဂ့ၤဒီးစီၤပၤ, ဒီးယမ့ၢ်ဘၣ်ဘျုးဘၣ်ဖှိၣ်လၢ စီၤပၤအမဲာ်ညါ, ဒီးတၢ်တမံၤအံၤမ့ၢ်လိၤလၢစီၤပၤအမဲာ်
         ညါ, ဒီးယဲဒၣ်ယမ့ၢ်ဂ့ၤလၢစီၤပၤအမဲာ်ဒီး, မ်တၢ်ကွဲးဘိး ကဒါက့ၤလံာ်လၢပှၤအကၤကးဖိ, စီၤဟးမဒၤသၤအဖိခွါ
         စီၤဟၤမၣ်ကူၣ်ထီၣ်ဝဲလၢအကွဲးဝဲဒ်သိး အကမၤဟးဂီၤ ပှၤယူဒၤဖိလၢအအိၣ်ဝဲလၢ စီၤပၤအထံအကီၢ်ခဲလၢာ်အ
         ပူၤန့ၣ်တက့ၢ်.
         6  အဂ့ၢ်ဒ်အံၤ, တၢ်အၢလၢအကဘၣ်ယ ပှၤတကလုာ်န့ၣ်ယထံၣ်ကကဲဒ်လဲၣ်. ဒီးတၢ်မၤဟးဂီၤ ယဘူးယတံၢ်န့ၣ်ယထံၣ်ကကဲဒ်လဲၣ်.7  ဒီးစီၤပၤအဃၤၡဝ့ရိၣ်စံးဘၣ် နီၢ်ပၤမုၣ်အ့ၤစတၢ်, ဒီး ပှၤယူဒၤဖိစီၤမၢ်ဒကဲၤ, ကွၢ်ကွၢ်, ယဟ့ၣ်လီၤလံနီၢ်အ့ၤစ
         တၢ်လၢစီၤဟၤမၣ်အဟံၣ်, ဒီးပှၤဘျးထီၣ်အီၤလၢသ့ၣ်တ ကျီၣ်န့ၣ်အလိၤလၢအပာ်အစုလၢ ပှၤယူဒၤဖိအလိၤအဃိ
         လီၤ.
         8  ကွဲးစ့ၢ်ကီးသုဝဲလၢပှၤယူဒၤဖိအဂီၢ်, ဖဲအဂ့ၤလၢ သုမဲာ်, လၢစီၤပၤအမံၤ, ဒီးစဲဃာ်ပနီၣ်လၢစီၤပၤအပသံး
         တက့ၢ်. အဂ့ၢ်ဒ်အံၤ, လံာ်လၢအကွဲးအသးလၢစီၤပၤအ မံၤ, ဒီးစဲဃာ်ပနီၣ်လၢစီၤပၤအပသံးန့ၣ် ပှၤတမၤကဒံ
         ကဒါဘၣ်နီတဂၤဘၣ်.9  ဒီးအကတီၢ်ဖဲန့ၣ် လၢလါသၢလါတလါလၢအမ့ၢ်လါ စံဝၣ်, လါထီၣ်ခံဆံသၢနံၤတနံၤန့ၣ်ပှၤကိးန့ၢ်စီၤပၤအပှၤ
         ကွဲးလံာ်, ဒီးပှၤကွဲးဝဲဒ်ကယဲၢ်တၢ်လၢစီၤမၢ်ဒကဲၤမၤလိာ် ပှၤယူဒၤဖိ, ဒီးပဒိၣ်ဖးဒိၣ်တဖၣ်,
         ဒီးပဒိၣ်တဖၣ်, ဒီးထံ ဧိၤကီၢ်ဧိၤအပဒိၣ်ဖးဒိၣ်တဖၣ် လၢအအိၣ်ဝဲလၢဟံၣ်ဒူၤ ပၢၢ်လၢကူၤၡး, ကီၢ်တကယၤခံဆံနွံဘ့ၣ်,
         ဒီးတဘ့ၣ် ဘၣ်တဘ့ၣ်ဒ်ကီၢ်အလံာ်ကွဲးအသးအသိး, ဒီးလၢပှၤအ ကလုာ်ကလုာ်ဒ်အတၢ်ကတိၤအကျိာ်အသိး,
         ဒီးလၢပှၤ ယူဒၤဖိဒ်အလံာ်ကွဲးအသးအသိး, ဒီးဒ်အတၢ်ကတိၤအ ကျိာ်အသိးန့ၣ်လီၤ.10  ဒီးကွဲးဝဲလၢ စီၤပၤအဃၤၡဝ့ရိၣ်အမံၤ, ဒီးစဲဃာ်ပနီၣ် ဝဲလၢစီၤပၤအပသံး, ဒီးဟ့ၣ်ယုၢ်လံာ်လၢပှၤဃ့ၢ်တၢ်ဖိအ
         စုပူၤလၢအဒိးကသ့ၣ်, ပှၤဒိးကသ့ၣ်ချ့, ကသ့ၣ်လၤ, ဒီး ကီၤလၤအူးဖိလီၤ.
         11  လၢလံာ်ပူၤန့ၣ်စီၤပၤဟ့ၣ်ပှၤယူဒၤဖိ လၢအအိၣ်လၢဝ့ၢ်ကိးဖျၢၣ်ဒဲးအပူၤ လၢအကအိၣ်ဖှိၣ်ရိ ဖှိၣ်,
         ဒီးဆၢထၢၣ်လၢအသးသမူအဂီၢ် ဒ်သိးအကမၤ ဟးဂီၤဒီးမၤသံ, ဒီးမၤဟါမၢ်ကယဲၢ်ပှၤဂီၢ်မုၢ်, ဒီးကီၢ်တ
         ဘ့ၣ်လၢအကမၤအၢအီၤအစိအကမီၤခဲလၢာ်, ဖိဒံဖိသၣ်, ဒီးပိာ်မုၣ်ပိာ်မၢၤ, ဒီးဂုာ်န့ၢ်အတၢ်ဖိတၢ်လံၤလၢအတၢ်ဒၣ်
         ဝဲအဂီၢ်,
         12  လၢမုၢ်တနံၤဃီလၢစီၤပၤအဃၤၡဝ့ရိၣ်အကီၢ် ကိးဘ့ၣ်ဒဲးအပူၤလၢလါတဆံခံလါတလါ, လၢအမ့ၢ် လါအးဒၢ်,
         လါထီၣ်တဆံသၢနံၤတနံၤန့ၣ်လီၤ.13  လံာ်ကွဲးဆဲတၢ်တဘ့ၣ်လၢ တၢ်မၤလိာ်အဂီၢ်န့ၣ် ပှၤ ဘၣ်ဟ့ၣ်ဝဲလၢကီၢ်ကိးဘ့ၣ်ဒဲးအပူၤ, ဒီးဘၣ်စံးဘၣ်တဲ
         ဘၣ်ပှၤကိးကလုာ်ဒဲး, ဒီးပှၤယူဒၤဖိကဘၣ်ကတဲာ်က တီၤတၢ်လၢမုၢ်တနံၤန့ၣ် ဒ်သိးအကမၤအၢဆၢအဒုၣ်အ
         ဒါလီၤ.14  ဒီးပှၤဃ့ၢ်တၢ်ဖိလၢအဒိးကသ့ၣ်ချ့, ဒီးကသ့ၣ်လၤတ ဖၣ်န့ၣ်ဟးထီၣ်ဝဲ, ဒီးစီၤပၤအကလုၢ်မၢအလဲၤတၢ်ချ့ချ့
         လီၤ. ဒီးတၢ်ဟ့ၣ်တၢ်မၤလိာ်န့ၣ်လၢနူၢ်ရှူၡၣ်အပူၤလီၤ.15  စီၤမၢ်ဒကဲၤဟးထီၣ်ဝဲလၢစီၤပၤအအိၣ်, ကူဝဲသိးဝဲလၢ တၢ်ကူတၢ်သိးစီၤပၤ, လၢတၢ်လါ, ဒီးတၢ်ဝါ,
         အိၣ်ဒီးအ ခိၣ်သလုးထူဖးဒိၣ်, ဒီးယၣ်ဖှီဝါကဆှၣ်, ဒီးလုးတကုာ်, ဒီးပှၤဝ့ၢ်ဖိကိးပသူထီၣ်လၢအသူၣ်ခုအသးခုလီၤ.16  ပှၤယူဒၤဖိအိၣ်ဝဲဒီးတၢ်ကပီၤ, ဒီးတၢ်သူၣ်ခုသးခု, ဒီး တၢ်သူၣ်ဖှံသးညီ, ဒီးတၢ်လၤကပီၤလီၤ.17  ဒီးဖဲဒၣ်စီၤပၤအကလုၢ်, ဒီးအတၢ်မၤလိာ် ဟဲဝဲလၢ ကီၢ်တဘ့ၣ်လၢ်လၢ်အပူၤ, ဒီးလၢဝ့ၢ်တဝ့ၢ်လၢ်လၢ်အပူၤ
         န့ၣ်ပှၤယူဒၤဖိအိၣ်ဝဲဒီးတၢ်သူၣ်ခုသးခု, တၢ်သူၣ်ဖှံသး ညီ, တၢ်အီၣ်တၢ်အီ, ဒီးမုၢ်နံၤအဂ့ၤတနံၤလီၤ.
         ဒီးပှၤ ကီၢ်ဖိအါဂၤကဲထီၣ်ပှၤယူဒၤဖိလီၤ. အဂ့ၢ်ဒ်အံၤ, တၢ်ပျံၤ ပှၤယူဒၤဖိလီၤဘၣ်အလိၤလီၤ.

၉91  ဒီးလၢ လါတဆံခံလါတလါ လၢအမ့ၢ်လါအးဒၢ်, လါထီၣ်တဆံသၢနံၤတနံၤန့ၣ် တုၤစီၤပၤအကလုၢ်ဒီးအ တၢ်မၤလိာ်သုးဘူးအသးလၢအကမၤအသးဒီး,
         မုၢ်တ နံၤလၢပှၤယူဒၤဖိအဒုၣ်အဒါ မုၢ်လၢ်ဝဲလၢအကပၢအီၤ န့ၣ်, (ဘၣ်ဆၣ်ဒီးတၢ်ဘိးကဒါတၢ်တုၤပှၤယူဒၤဖိပၢပှၤ
         လၢအသးဟ့အီၤတခီလီၤ),
         2  ပှၤယူဒၤဖိ အိၣ်ဖှိၣ်ရိဖှိၣ် လၢဝ့ၢ်တဖၣ်အပူၤ, လၢစီၤပၤအဃၤၡဝ့ရိၣ်အထံအကီၢ် ကိးဘ့ၣ်ဒဲးအပူၤ,
         ဒ်သိးအကပာ်အစုလၢပှၤလၢအဃုမၤ အၢအီၤအလိၤ, ဒီးပှၤတဆၢထၢၣ်ဘၣ်လၢအမဲာ်ညါနီ တဂၤဘၣ်. အဂ့ၢ်ဒ်အံၤ,
         တၢ်ပျံၤအီၤန့ၣ်လီၤဘၣ်လၢပှၤ ဂီၢ်မုၢ်ခဲလၢာ်အလိၤလီၤ.3  ဒီးကီၢ်အပဒိၣ်ဖးဒိၣ်, ဒီးပဒိၣ်ဖးဒိၣ်, ဒီးပဒိၣ်ဒီးပှၤ လၢအမၤစီၤပၤအတၢ်မၤခဲလၢာ်န့ၣ်မၤစၢၤပှၤယူဒၤဖိလီၤ.
         အဂ့ၢ်ဒ်အံၤ, တၢ်ပျံၤစီၤမၢ်ဒကဲၤန့ၣ် လီၤဘၣ်လၢအလိၤ လီၤ.4  အဂ့ၢ်ဒ်အံၤ, စီၤမၢ်ဒကဲၤမ့ၢ်ပှၤအဒိၣ်လၢစီၤပၤအဟံၣ် ပူၤ, ဒီးအမံၤဟူထီသါလီၤလၢထံဧိၤကီၢ်ဧိၤ
         ကိးဘ့ၣ်ဒဲး အပူၤလီၤ. အဂ့ၢ်ဒ်အံၤ, စီၤမၢ်ဒကဲၤတဂၤအံၤဒံးယံာ်ဒံး ဒိၣ်ထီၣ်လီၤ.5  ဒီးပှၤယူဒၤဖိကျီကွံာ်အဒုၣ်အဒါခဲလၢာ် လၢနးအကျီ တၢ်, ဒီးလၢတၢ်မၤသံ, ဒီးလၢတၢ်မၤဟးဂီၤ, ဒီးမၤပှၤ
         လၢအသးဟ့အီၤတဖၣ်န့ၣ်ဖဲအဘၣ်အသးလီၤ.6  ဒီးလၢနူၢ်ရှူၡၣ်အပူၤန့ၣ်ပှၤယူဒၤဖိမၤသံ, ဒီးမၤဟးဂီၤ ပှၤယဲၢ်ကယၤ,
         7  ဒီးစီၤပၡၤနဒၤသၤ, ဒီးစီၤဒၤလဖိၣ်, ဒီးစီၤ အၤစပၤသၤ,
         8  ဒီးစီၤပိၤရသး, ဒီးစီၤအဒၤလယၤ, ဒီးစီၤအ ရံၤဒသၤ,
         9  ဒီးစီၤပၢ်မၤၡတၤ, ဒီးစီၤအရံစဲၤ, ဒီးစီၤအရံဒဲၤ, ဒီးစီၤဝၤယစၤသၤ,
         10  ပှၤယူဒၤဖိအဒုၣ်အဒါ စီၤဟးမဒၤ သၤအဖိခွါစီၤဟၤမၣ်အဖိခွါဆံဆဲၣ်ဂၤလီၤ. မ့မ့ၢ်အတၢ် ဖိတၢ်လံၤန့ၣ်တပာ်ဘၣ်အစုလၢအလိၤဘၣ်.11  တၢ်လၢမုၢ်တနံၤန့ၣ် ပှၤဟဲစိာ်လၢ ပှၤဘၣ်တၢ်မၤသံ အီၤလၢ နူၢ်ရှူၡၣ်အပူၤတဖၣ်အတၢ်ဂံၢ် ဆူစီၤပၤအအိၣ်
         လီၤ.12  ဒီးစီၤပၤစံးဘၣ် နီၢ်ပၤမုၣ်အ့ၤစတၢ်, ပှၤယူဒၤဖိမၤသံ, ဒီးမၤဟးဂီၤ ပှၤယဲၢ်ကယၤလၢဝ့ၢ်ရှူၡၣ်အပူၤ,
         ဒီးစီၤဟၤ မၣ်အဖိခွါဆံဆဲၣ်ဂၤလံ. လၢစီၤပၤအထံအကီၢ်လၢအ အိၣ်လီၤတဲာ်တဖၣ်အပူၤန့ၣ်မ့ၢ်အမၤလံမနုၤလဲၣ်.
         ခဲက နံၣ်အံၤနဃ့တၢ်မနုၤတမံၤလဲၣ်, ဒီးတၢ်ကဟ့ၣ်နၤလီၤ. ဒီးနဃ့ကညးဒံးမနုၤတမံၤလဲၣ်, ဒီးတၢ်ကမၤအီၤလီၤ.13  ဒီးနီၢ်အ့ၤစတၢ်စံးဝဲဒၣ်, မ့ၢ်ဂ့ၤဒီးစီၤပၤဒီး, ပှၤယူဒၤဖိ လၢအအိၣ်ဝဲလၢရှူၡၣ်အပူၤန့ၣ်,
         မ်တၢ်ဟ့ၣ်အမၤဝဲခဲဂီၤ ကိာ်တနံၤဒ်လၢမုၢ်တနံၤအံၤအတၢ်မၤလိာ်အသိး, ဒီးမ် ပှၤဘျးထီၣ်စီၤဟၤမၣ်အဖိခွါဆံဆဲၣ်ဂၤလၢ
         သ့ၣ်အလိၤ တက့ၢ်.14  ဒီးစီၤပၤစံးဝဲလၢပှၤဘၣ်မၤတၢ်ဒ်န့ၣ်, ဒီးတၢ်ဟ့ၣ်လီၤ တၢ်မၤလိာ်လၢရှူၡၣ်အပူၤ, ဒီးပှၤဘျးထီၣ်စီၤဟၤမၣ်အဖိ
         ခွါဆံဆဲၣ်ဂၤလီၤ.15  ဒီးပှၤယူဒၤဖိ လၢအအိၣ်ဝဲလၢ ရှူၡၣ်အပူၤတဖၣ်န့ၣ် အိၣ်ဖှိၣ်ရိဖှိၣ်လၢလါအးဒၢ်, လါထီၣ်တဆံလွံၢ်နံၤတနံၤ
         စ့ၢ်ကီး, ဒီးမၤသံပှၤသၢကယၤလၢရှူၡၣ်အပူၤ, ဒီးတပာ် ဘၣ်အစုလၢတၢ်ဖိတၢ်လံၤအလိၤဘၣ်.16  ဒီးပှၤယူဒၤဖိ လၢအအိၣ်လီၤတဲာ်လၢ စီၤပၤအထံအ ကီၢ်တဖၣ်အပူၤန့ၣ်အိၣ်ဖှိၣ်ရိဖှိၣ်, ဒီးဆၢထၢၣ်လၢအသး
         သမူအဂီၢ်, ဒီးအိၣ်ဘှံးဝဲ, တဘၣ်လၢၤတၢ်ကိၢ်တၢ်ဂီၤ လၢအဒုၣ်အဒါဘၣ်. ဒီးမၤသံအဒုၣ်အဒါနွံကလးယဲၢ်
         ကထိ, (ဒီးတပာ်ဘၣ်အစုလၢ တၢ်ဖိတၢ်လံၤ အလိၤ ဘၣ်),
         17  လၢလါအးဒၢ်ပှဲၤထီၣ်တဆံသၢနံၤတနံၤလီၤ. ဒီး တဆံလွံၢ်နံၤတနံၤန့ၣ် အိၣ်ဘှံးဝဲ, ဒီးပာ်ဝဲလၢတၢ်အီၣ်
         တၢ်အီ, ဒီးတၢ်သူၣ်ခုသးခုအမုၢ်တနံၤလီၤ.18  ဒီးပှၤယူဒၤဖိအိၣ်လၢရှူၡၣ်အပူၤတဖၣ်န့ၣ် အိၣ်ဖှိၣ်ရိ ဖှိၣ်လၢတဆံသၢနံၤတနံၤ, ဒီးလၢတဆံလွံၢ်နံၤတနံၤလီၤ.
         ဒီးလၢတဆံယဲၢ်နံၤတနံၤန့ၣ်အိၣ်ဘှံးဝဲ, ဒီးပာ်ဝဲလၢတၢ် အီၣ်တၢ်အီ, ဒီးတၢ်သူၣ်ခုသးခုအမုၢ်တနံၤလီၤ.19  မၤသးဒ်န့ၣ်ဒီး ပှၤယူဒၤဖိလၢအအိၣ်လၢသဝီတဖၣ် အပူၤ လၢအအိၣ်ဝဲဆိးဝဲလၢ ဝ့ၢ်တအိၣ်ဘၣ်ဒီးအခိၣ်ဒူ
         တဖၣ်န့ၣ်ပာ်လါအးဒၢ်တဆံလွံၢ်နံၤတနံၤလၢတၢ်သူၣ်ခု သးခုဒီးတၢ်အီၣ်တၢ်အီ, ဒီးမုၢ်တနံၤအဂ့ၤ,
         ဒီးတၢ်ဟ့ၣ် ယုၢ်လိာ်အသးသကိးသကိး လၢတၢ်အဂီၢ်တဖၣ်အမုၢ် တနံၤလီၤ.20  ဒီးစီၤမၢ်ဒကဲၤကွဲးတၢ်န့ၣ်တဖၣ်, ဒီးဟ့ၣ်ယုၢ်လံာ်လၢ ပှၤယူဒၤဖိခဲလၢာ်လၢအအိၣ်ဝဲလၢ စီၤပၤအဃၤၡဝ့ရိၣ်
         အထံအကီၢ်ခဲလၢာ်အပူၤ လၢအဘူးဒီးလၢအယံၤ,
         21  ဒ် သိးအကဒုးအိၣ်ဂၢၢ်ဆိးကျၢၤတၢ်လၢအကျါ, လၢအက တိၢ်န့ၢ်လါအးဒၢ်တဆံလွံၢ်နံၤတနံၤ, ဒီးတဆံယဲၢ်နံၤတ
         နံၤကိးနံၣ်ဒဲးတနံၣ်ဘၣ်တနံၣ်,
         22  မုၢ်နံၤတဖၣ်လၢပှၤယူ ဒၤဖိအိၣ်ဘှံးဝဲ, တဘၣ်လၢၤတၢ်ကိၢ်တၢ်ဂီၤလၢအဒုၣ်အ ဒါဘၣ်, ဒီးလါတလါလၢအလဲလိာ်တၢ်သူၣ်အုးသးအုး
         လၢတၢ်သူၣ်ခုသးခု, ဒီးလၢအလဲလိာ်ဟီၣ်တၢ်ယၢၤတၢ် လၢမုၢ်တနံၤအဂ့ၤန့ၣ်, ဒ်သိးအကပာ်အီၤလၢ တၢ်အီၣ်
         တၢ်အီ, ဒီးတၢ်သူၣ်ခုသးခု, ဒီးတၢ်ဟ့ၣ်ယုၢ်လိာ်အသး သကိးသကိးလၢတၢ်အဂီၢ်တဖၣ်, ဒီးတၢ်ဟ့ၣ်ပှၤဖှီၣ်ဖိ
         ယာ်ဖိအတၢ်အမုၢ်နံၤတဖၣ်လီၤ.23  ဒီးပှၤယူဒၤဖိအၢၣ်လီၤအီလီၤ လၢအကမၤဝဲ ဒ်အမၤ သီအသိးန့ၣ်, ဒီးဒ်စီၤမၢ်ဒကဲၤကွဲးန့ၢ်အီၤအသိးန့ၣ်လီၤ.
         24  အဂ့ၢ်ဒ်အံၤ, ပှၤယူဒၤဖိခဲလၢာ်အဒုၣ်အဒါ ပှၤအကၤကးဖိ စီၤဟးမဒၤသၤအဖိခွါစီၤဟၤမၣ် ကူၣ်ဝဲလၢအကမၤဟးဂီၤပှၤယူဒၤဖိ,
         ဒီးတ့ၢ်လီၤပူရး (ဒ်ပစံးတၢ်အသိးဖးတၢ်) ဒ်သိးအကမၤလၢာ်ကွံာ်အီၤ, ဒီးမၤဟးဂီၤအီၤ,―25  ဘၣ်ဆၣ်ဒီး တုၤနီၢ်အ့ၤစတၢ်ဟဲဝဲဆူစီၤပၤအမဲာ်ညါဒီး, အဝဲဒၣ်မၤလိာ်ဝဲလၢလံာ်ပူၤ လၢအတၢ်ကူၣ်တၢ်အၢလၢ
         အကူၣ်ထီဒါပှၤယူဒၤဖိ, ကဟဲဘၣ်ကဒါက့ၤလၢအခိၣ် ဒၣ်ဝဲ, ဒီးအဝဲဒၣ်ဒီးအဖိခွါတဖၣ် ကဘၣ်တၢ်ဘျးထီၣ်
         အီၤလၢသ့ၣ်အလိၤလီၤ.26  မၤသးဒ်န့ၣ်ဒီးပှၤကိးန့ၢ်မုၢ်နံၤတဖၣ် လၢပူရံၣ်ထွဲပူရး အမံၤအခံလီၤ. မၤသးဒ်န့ၣ်ဒီးလၢလံာ်အံၤအတၢ်ကတိၤ
         ခဲလၢာ်အဃိ, ဒီးလၢကယဲၢ်တၢ်လၢ အထံၣ်ဘၣ်ဝဲလၢ တၢ်တမံၤန့ၣ်အဂ့ၢ်အကျိၤ, ဒီးတၢ်လၢအဘၣ်အီၤအဃိ
         ဒီး,
         27  ဒ်သိးအသုတမၤကပာ်တဂ့ၤ, ပှၤယူဒၤဖိစံၣ်ညီၣ်ဝဲ, ဒီးအၢၣ်လီၤအီလီၤလၢအဂီၢ်, ဒီးလၢအချံအသၣ်အဂီၢ်,
         ဒီးကယဲၢ်ပှၤလၢ အစဲဘူးအသးဒီးအီၤအဂီၢ်, လၢအက တိၢ်န့ၢ်မုၢ်ခံနံၤန့ၣ် ဒ်အကွဲးတၢ်အသိး, ဒီးဒ်အဆၢအက
         တီၢ်အသိးကိးနံၣ်ဒဲး,
         28  ဒီးလၢတၢ်ကဒုးသ့ၣ်နီၣ်ထီၣ်က့ၤ မုၢ်နံၤတဖၣ်လၢ ပှၤအစိၤစိၤအဃၣ်ဃၣ်, လၢပှၤတဒူၣ် လၢ်လၢ်, ဒီးလၢကီၢ်တဘ့ၣ်လၢ်လၢ်,
         ဒီးလၢဝ့ၢ်တဖျၢၣ် လၢ်လၢ်အပူၤ, ဒီးလၢပူရံၣ်အမုၢ်နံၤတဖၣ်န့ၣ်တၢ်တမၤ ကပာ်ဘၣ်လၢ ပှၤယူဒၤဖိအကျါဘၣ်,
         ဒီးတၢ်ဒုးသ့ၣ် နီၣ်ထီၣ်က့ၤအီၤ တဆိတ့ၢ်ဘၣ်လၢအချံအသၣ်အကျါ ဘၣ်.29  ဒီးစီၤအဘံဃယ့းလးအဖိမုၣ် နီၢ်ပၤမုၣ်အ့ၤစတၢ်, ဒီး ပှၤယူဒၤဖိစီၤမၢ်ဒကဲၤကွဲးဝဲလၢ တၢ်အစိအကမီၤခဲလၢာ်
         ဒ်သိးအကမၤဂၢၢ်မၤကျၢၤ လံာ်ပူရံၣ်ပှဲၤထီၣ် ခံဘ့ၣ်တ ဘ့ၣ်န့ၣ်လီၤ.30  ဒီးဟ့ၣ်ယုၢ်လံာ် အိၣ်ဒီးတၢ်ကတိၤအမုာ် အဖိးအမ့ၢ် အတီဆူကယဲၢ်ပှၤယူဒၤဖိအိၣ်ဝဲလၢ ကီၢ်တကယၤနွံဆံ
         ဘ့ၣ်လၢစီၤအဃၤၡဝ့ရိၣ်အဘီမုၢ်အပူၤ,
         31  ဒ်သိးအကမၤ ဂၢၢ်မၤကျၢၤပူရံၣ်အမုၢ်နံၤတဖၣ်လၢအဆၢအကတီၢ်, ဒ် ပှၤယူဒၤဖိစီၤမၢ်ဒကဲၤ, ဒီးနီၢ်ပၤမုၣ်အ့ၤစတၢ်
         စံၣ်ညီၣ်ဝဲ အသိး, ဒီးဒ်အစံၣ်ညီၣ်လၢအဂီၢ်ဒၣ်ဝဲဒီးလၢအချံအသၣ် အဂီၢ်အသိးန့ၣ်, တၢ်ဘၣ်ဃးဒီးအတၢ်ဒုၣ်တၢ်အီၣ်,
         ဒီး အတၢ်ကိးပသူထီၣ်န့ၣ်လီၤ.32  ဒီးနီၢ်အ့ၤစတၢ်အတၢ်မၤလိာ် ဒုးအိၣ်ဂၢၢ်ဆိးကျၢၤတၢ် ဘၣ်ဃးဒီးပူရံၣ်, ဒီးကွဲးအသးလၢလံာ်ပူၤလီၤ.

၁၀101  ဒီးစီၤပၤအဃၤၡဝ့ရိၣ် ဃ့သွဲလၢပှၤကီၢ်ဖိ, ဒီးလၢပှၤ ကီးဖိလၢပီၣ်လဲၣ်ပူၤလီၤ.2  ဒီးကယဲၢ်အမၤတၢ်ဘၣ်ဃးဒီး အစိအကမီၤ, ဒီးအ ဒိၣ်အထီ, ဒီးတၢ်ဒုးနဲၣ်စီၤမၢ်ဒကဲၤအဒိၣ်အထီလၢစီၤပၤ
         ပာ်ဒိၣ်ပာ်ထီအီၤခဲလၢာ်န့ၣ် ကွဲးအသးလၢမၤဒဲဒီးပၤရၣ် အစီၤပၤအလံာ်ကွဲးနီၣ်တၢ်အပူၤ, တမ့ၢ်ဘၣ်ဧါ.3  အဂ့ၢ်ဒ်အံၤ, ပှၤယူဒၤဖိစီၤမၢ်ဒကဲၤမ့ၢ်ပှၤခီၣ်ထံးတဂၤ လၢစီၤပၤအဃၤၡဝ့ရိၣ်အဖီလာ်, ဒီးဒိၣ်ဝဲလၢပှၤယူဒၤဖိ
         အကျါ, ဒီးဘၣ်အဒီပုၢ်ဝဲၢ်ဂီၢ်မုၢ်အသး, ဒီးဃုဒုးထူးထီၣ် တီၤထီၣ်အပှၤဂီၢ်မုၢ်, ဒီးကတိၤတၢ်မုာ်တၢ်ဖိးဒီးအချံအ
         သၣ်ခဲလၢာ်လီၤ.လံာ်စီၤယိၤဘးလံာ်စီၤယိၤဘးလံာ်စီၤယိၤဘး

၁11  ပှၤတဂၤ အိၣ်ဝဲလၢကီၢ်ဧူးစးအပူၤ, အမံၤမ့ၢ်စီၤယိၤ ဘးလီၤ. ဒီးပှၤတဂၤန့ၣ် မ့ၢ်ပှၤအလၢအပှဲၤ,
         ဒီးအတီ အလိၤ, ဒီးပှၤလၢအပျံၤယွၤ, ဒီးဟးဆှဲးတၢ်အၢလီၤ.2  ဒီးအဖိခွါနွံဂၤ, ဒီးအဖိမုၣ်သၢဂၤအိၣ်ဖျဲၣ်ဝဲလၢအ ဂီၢ်လီၤ.
         3  ဒီးအတၢ်ဖိတၢ်လံၤ မ့ၢ်သိနွံကထိ, ဒီးကီၤ လၤအူးသၢကထိ, ဒီးဂီၤဖံးအဆိယဲၢ်ကယၤ, ဒီးက သ့ၣ်ယီၤမိၢ်ယဲၢ်ကယၤ,
         ဒီးအခ့အပှၤအိၣ်ဝဲအါအါက လဲာ်လီၤ. ဒီးပှၤတဂၤန့ၣ်ဒိၣ်န့ၢ်ကယဲၢ်ပှၤမုၢ်ထီၣ်ဖိခဲ လၢာ်တက့ၢ်လီၤ.4  ဒီးအဖိခွါတဖၣ်န့ၣ်လဲၤဝဲ, ဒီးမၤတၢ်အီၣ်တၢ်အီလၢ အဟံၣ်ပူၤ, တဂၤလၢအနံၤဒၣ်ဝဲ, တဂၤလၢအနံၤဒၣ်
         ဝဲ, ဒီးမၢလီၤတၢ်, ဒီးကိးန့ၢ်အဒီပုၢ်ဝဲၢ်မုၣ်သၢဂၤ ဒ်သိး အကအီၣ်တၢ်ဒီးအီတၢ်ဒီးအီၤလီၤ.5  ဒီးတုၤအတၢ်အီၣ်တၢ်အီအမုၢ်နံၤတဖၣ်လဲၤတရံးတၢ် ဝံၤဒီး, တၢ်မၤအသးလၢစီၤယိၤဘးမၢလီၤတၢ်, ဒီးမၤ
         စီဆှံအီၤ, ဒီးမုၢ်ဆ့ၣ်ထီၣ်န့ၣ်ဂဲၤဆၢထၢၣ်ဂီၤဂီၤ, ဒီးလုၢ် တၢ်လုၢ်မ့ၣ်အူပှဲၤသိးသိးဒီး အဝဲသ့ၣ်ခဲလၢာ်အတၢ်ဂံၢ်
         လီၤ. အဂ့ၢ်ဒ်အံၤ, စီၤယိၤဘးစံးဝဲဒၣ်, ဘၣ်တဘၣ်ယဖိ ခွါတဖၣ်မၤတ့ၢ်တၢ်ဒဲးဘး, ဒီးဆိၣ်ယွၤလၢအသးကံၢ်
         ပူၤလီၤ. ဒီးစီၤယိၤဘးမၤဝဲဒ်န့ၣ်တထံၣ်ဃီလီၤ.6  ဒီးမုၢ်အိၣ်ဝဲတနံၤလၢ ယွၤအဖိခွါတဖၣ်ဟဲပာ်အသး လၢယွၤအမဲာ်ညါ, ဒီးမုၣ်ကီၤလံၢ်ဟဲစ့ၢ်ကီးဝဲလၢအကျါ
         လီၤ.7  ဒီးယွၤစံးဘၣ်မုၣ်ကီၤလံၢ်, နဟဲလၢလဲၣ်. ဒီးမုၣ်ကီၤ လံၢ်စံးဆၢယွၤဒီးစံးဝဲဒၣ်, လၢယဟးဝ့ၤဝီၤတၢ်လၢဟီၣ်
         ခိၣ်ချၢ, ဒီးလဲၤတၢ်က့ၤတၢ်လၢအချၢလီၤ.8  ဒီးယွၤစံးဘၣ် မုၣ်ကီၤလံၢ်, ပှၤလီၤဂာ် ယခ့ယပှၤ စီၤယိၤဘး, ပှၤလၢအလၢအပှဲၤ, ဒီးအတီအလိၤ,
         ပှၤ လၢအပျံၤယွၤ, ဒီးဟးဆှဲးတၢ်အၢတဂၤ, တအိၣ်ဘၣ် လၢဟီၣ်ခိၣ်ချၢန့ၣ်နကွၢ်ထံအီၤလၢနသးစ့ၢ်ကီးဧါ.9  ဒီးမုၣ်ကီၤလံၢ်စံးဆၢ ယွၤဒီးစံးဝဲဒၣ်, စီၤယိၤဘးပျံၤ ယွၤလၢတၢ်ကလီကလီအဂီၢ်စ့ၢ်ကီးဧါ.
         10  နမၤကရၢဝး တရံးအီၤ, ဒီးဝးတရံးအဟံၣ်, ဒီးဝးတရံးကယဲၢ်တၢ် လၢအအိၣ်ဒီးအီၤတခီလၢ်လၢ်, တမ့ၢ်ဘၣ်ဧါ.
         နဆိၣ် ဂ့ၤအစုအတၢ်မၤ, ဒီးအတၢ်ဖိတၢ်လံၤအါထီၣ်ဂီၢ်ထီၣ် လၢကီၢ်အပူၤလီၤ.
         11  မ့မ့ၢ်ယူာ်ထီၣ်လၢ်နစု, ဒီးထိးက ယဲၢ်တၢ်လၢအအိၣ်ဒီးအီၤ, ဒီးကဆိၣ်မးနၤလၢနမဲာ် သၣ်ပူၤလီၤ.12  ဒီးယွၤစံးဘၣ်မုၣ်ကီၤလံၢ်, ကွၢ်ကွၢ်, ကယဲၢ်တၢ်လၢ အအိၣ်ဒီးအီၤခဲလၢာ်န့ၣ်အိၣ်ဝဲလၢနစုပူၤလီၤ.
         ထဲနတ ဘၣ်ယူာ်ထီၣ်ဘၣ်နစုဆူအလိၤဘၣ်. ဒီးမုၣ်ကီၤလံၢ်ဟး ထီၣ်ဝဲလၢယွၤအမဲာ်ညါလီၤ.13  ဒီးမုၢ်အိၣ်ဝဲတနံၤလၢ အဖိခွါ, ဒီးအဖိမုၣ်အီၣ်တၢ်, ဒီးအီစပံးထံလၢအဝဲၢ်ကိအဟံၣ်ပူၤလီၤ.
         14  ဒီးကလူးတ ဂၤဟဲဝဲဆူစီၤယိၤဘးအအိၣ်ဒီးစံးဝဲဒၣ်, ဂီၤဖံးတဖၣ်ထဲၣ် တၢ်, ဒီးကသ့ၣ်ယီၤမိၢ်အီၣ်အဆၣ်လၢအဃၢၤ,15  ဒီးပှၤစဘၤဖိလီၤဘၣ်လၢအကျါ, ဒီးစိာ်ထီၣ်ကွံာ်အီၤ, ဒီး ကျီကွံာ်ပှၤဖိၣ်သၣ်ခွါတဖၣ်လၢနးအကနၣ်,
         ဒီးပှၤပူၤဖျဲး ထဲယၤတဂၤဧိၤဒ်သိးယကဒုးနဲၣ်နၤလီၤ.16  အဝဲဒၣ်တဂၤန့ၣ်ကတိၤတၢ်အဖၢမုၢ်ဒီး, ပှၤတဂၤဒၣ် ဟဲဝဲ, ဒီးစံးဝဲဒၣ်, ကစၢ်အမ့ၣ်အူလီၤဘၣ်လၢမူခိၣ်,
         ဒီး အီၣ်ကွံာ်သိ, ဒီးပှၤဖိၣ်သၣ်ခွါတဖၣ်, ဒီးမၤလၢာ်ကွံာ် အီၤ, ဒီးပှၤပူၤဖျဲးထဲယၤတဂၤဧိၤဒ်သိးယကဒုးနဲၣ်နၤလီၤ.17  အဝဲဒၣ်တဂၤန့ၣ်ကတိၤတၢ်အဖၢမုၢ်ဒီး, ပှၤတဂၤ ဒၣ်ဟဲဝဲ, ဒီးစံးဝဲဒၣ်, ပှၤက့ၤစ့းဖိနီၤဖးအသးလၢပှၤ
         သၢဖု, ဒီးဃ့ၢ်သဖှိဆူကီၤလၤအူးအကျါ, ဒီးစိာ်ထီၣ် ကွံာ်အီၤ, ဒီးကျီကွံာ်ပှၤဖိၣ်သၣ်ခွါတဖၣ်
         လၢနးအက နၣ်, ဒီးပှၤပူၤဖျဲးထဲယၤတဂၤဧိၤဒ်သိးယကဒုးနဲၣ်နၤလီၤ.18  အဝဲဒၣ်တဂၤန့ၣ်ကတိၤတၢ်အဖၢမုၢ်ဒီး, ပှၤတဂၤ ဒၣ်ဟဲဝဲ, ဒီးစံးဝဲဒၣ်, နဖိခွါဒီးနဖိမုၣ်အီၣ်တၢ်,
         ဒီး အီစပံးထံလၢအဝဲၢ်ကိအဟံၣ်ပူၤ,
         19  ဒီးကွၢ်ကွၢ်, ကလံၤ မုၢ်ဟဲဝဲလၢပှၢ်မုၢ်ကနၢ, ဒီးဘၣ်ဟံၣ်အနၢၣ်လွံၢ်နၢၣ်, ဒီးလီၤပှီၢ်ဝဲလၢဖိၣ်သၣ်ခွါအဖီခိၣ်,
         ဒီးသံလံဝဲလံ, ဒီး ပှၤပူၤဖျဲးထဲယၤတဂၤဧိၤဒ်သိးယကဒုးနဲၣ်နၤလီၤ.20  တုၤနုၤတစု စီၤယိၤဘးဂဲၤဆၢထၢၣ်, ဒီးဖှီအဆ့, ဒီး လူၤအခိၣ်, ဒီးထိၣ်လီၤပှီၢ်အသးလၢဟီၣ်ခိၣ်,
         ဒီးဘူၣ် ထီၣ်ဘါထီၣ်တၢ်,
         21  ဒီးစံးဝဲဒၣ်, ယဟဲထီၣ်လၢယမိၢ်အ ဒၢလီၢ်အပူၤန့ၣ်အိၣ်ဘ့ၣ်ဆ့, ဒီးအိၣ်ဘ့ၣ်ဆ့န့ၣ်ယက က့ၤက့ၤဖဲန့ၣ်လီၤ.
         ယွၤဟ့ၣ်လီၤတၢ်, ဒီးယွၤဟံးထီၣ် ကွံာ်တၢ်, မ်ယွၤအမံၤဘၣ်တၢ်ဆိၣ်ဂ့ၤအီၤတက့ၢ်.22  လၢကယဲၢ်တၢ်အံၤအပူၤခဲလၢာ်န့ၣ် စီၤယိၤဘးတ မၤတၢ်ဒဲးဘၣ်, ဒီးတပာ်တၢ်ကမၣ်လၢယွၤအလိၤဘၣ်.

၂21  မၤကဒီးတစုမုၢ်အိၣ်ဝဲတနံၤလၢ ယွၤအဖိခွါတဖၣ်ဟဲ ပာ်အသးလၢယွၤအမဲာ်ညါ, ဒီးမုၣ်ကီၤလံၢ်ဟဲစ့ၢ်ကီးဝဲ
         လၢအကျါဒ်သိးအကပာ်အသးလၢယွၤအမဲာ်ညါလီၤ.2  ဒီးယွၤစံးဘၣ်မုၣ်ကီၤလံၢ်, နဟဲလၢလဲၣ်. ဒီးမုၣ် ကီၤလံၢ်စံးဆၢယွၤ, ဒီးစံးဝဲဒၣ်, လၢယဟးဝ့ၤဝီၤတၢ်
         လၢဟီၣ်ခိၣ်ချၢ, ဒီးလဲၤတၢ်က့ၤတၢ်လၢအချၢလီၤ.3  ဒီးယွၤစံးဘၣ်မုၣ်ကီၤလံၢ်, ပှၤလီၤဂာ်ယခ့ယပှၤစီၤ ယိၤဘးလၢအလၢအပှဲၤ, ဒီးအတီအလိၤ, ပှၤလၢအ
         ပျံၤယွၤ, ဒီးဟးဆှဲးတၢ်အၢတဂၤ, တအိၣ်ဘၣ်လၢ ဟီၣ်ခိၣ်ချၢန့ၣ်နကွၢ်ထံအီၤလၢ နသးစ့ၢ်ကီးဧါ. ဒီးန
         ထိၣ်ဂဲၤယၤဒ်သိးယကမၤဟးဂီၤအီၤ ကလီကလီဘၣ် ဆၣ်ဒီး, ဟံးဃာ်ဒံးအသးအလၢအပှဲၤဒံးလီၤ.4  ဒီးမုၣ်ကီၤလံၢ်စံးဆၢယွၤ, တၢ်ဖံးလၢတၢ်ဖံးအဂီၢ် လီၤ. ကယဲၢ်တၢ်လၢအအိၣ်ဒီးအီၤန့ၣ် ပှၤကဟ့ၣ်ဝဲ
         လၢအသးသမူအဂီၢ်လီၤ.
         5  မ့မ့ၢ်ယူာ်ထီၣ်လၢ်နစု, ဒီး ထိးအဃံ, ဒီးအညၣ်တက့ၢ်. ဒီးကဆိၣ်မးနၤလၢန မဲာ်သၣ်ပူၤလီၤ.6  ဒီးယွၤစံးဘၣ်မုၣ်ကီၤလံၢ်, ကွၢ်ကွၢ်, အိၣ်ဝဲလၢနစု ပူၤလီၤ. ဘၣ်ဆၣ်ဒီးပျဲအသးသမူတက့ၢ်.
         7  ဒီးမုၣ်ကီၤ လံၢ်ဟးထီၣ်ဝဲလၢယွၤအမဲာ်ညါ, ဒီးတီၢ်စီၤယိၤဘးလၢ တၢ်ဝ့အၢလၢအခီၣ်ညါသးပၢၢ်လၢအခိၣ်ဒီလီၤ.8  ဒီးစီၤယိၤဘးဟံးန့ၢ်သပၢၤက့, ဒ်သိးအကဝာ်အသး ဒီးဆ့ၣ်နီၤဝဲလၢဖၣ်ဆါအကျါလီၤ.9  ဒီးအမါစံးဘၣ်အီၤ, နဟံးဃာ်ဒံးနသးအလၢအပှဲၤ ဒံးဧါ. ဆိၣ်ယွၤ, ဒီးသံတက့ၢ်.10  ဒီးစံးဆၢအီၤ, နကတိၤတၢ်ဒ်ပှၤဟးဂီၤမုၣ်တဂၤက တိၤတၢ်အသိးန့ၣ်လီၤ. ပဒိးန့ၢ်မးတၢ်ဂ့ၤလၢယွၤအစု
         ပူၤ, ဒီးပတဒိးန့ၢ်ဘၣ်တၢ်အၢဘၣ်ဧါ. လၢတၢ်အံၤခဲ လၢာ်အပူၤန့ၣ် စီၤယိၤဘးတမၤဘၣ်တၢ်ဒဲးဘးလၢအ
         ထးခိၣ်ဘၣ်.11  ဒီးတုၤစီၤယိၤဘးအတံၤအသကိးသၢဂၤ နၢ်ဟူဝဲလၢ ကယဲၢ်တၢ်အၢလၢအဘၣ်အီၤဒီး, ဟဲဝဲတဂၤလၢအလီၢ် ဒၣ်ဝဲ,
         တဂၤလၢအလီၢ်ဒၣ်ဝဲ, ပှၤတ့ၤမၣ်ဖိစီၤအလံဖးစး, ဒီးပှၤရှူဃးဖိစီၤဘံးလဒး, ဒီးပှၤနၤမးဖိစီၤစိဖၢ်လီၤ.
         အ ဂ့ၢ်ဒ်အံၤ, အၢၣ်လီၤအီလီၤတၢ်လၢအကဟဲတပူၤဃီဒ် သိးအကသးအုးဒီးအီၤ, ဒီးမၤမုာ်ထီၣ်က့ၤအီၤလီၤ.12  ဒီးတုၤအကျ့ထီၣ်အမဲာ်လၢအယံၤ, ဒီးတသ့ၣ်ညါ ဘၣ်အီၤဘၣ်ဒီး, ထုထီၣ်အကလုၢ်, ဒီးအမဲာ်ထံလီၤ,
         ဒီးဖှီအဆ့စုာ်စုာ်, ဒီးဖှံထီၣ်ဟီၣ်ခိၣ်အကမူၣ်ဆူမူခိၣ် လၢအခိၣ်အဖီခိၣ်လီၤ.13  ဒီးဆ့ၣ်နီၤဝဲဒီးအီၤလၢဟီၣ်ခိၣ်လိၤနွံနံၤ, ဒီးနွံနၤ, ဒီး ပှၤတကတိၤဘၣ်တၢ်ဒီးအီၤနီတဂၤနီတမံၤဘၣ်.
         အဂ့ၢ် ဒ်အံၤ, ထံၣ်ဘၣ်ဝဲလၢအသူၣ်အုးအသးအုးဒိၣ်မးလီၤ.

၃31  တၢ်ဒ်န့ၣ်အလီၢ်ခံန့ၣ် စီၤယိၤဘးအဲးထီၣ်အထးခိၣ်, ဒီးဆိၣ်အၢအမုၢ်တနံၤလီၤ. ဒီးစီၤယိၤဘးကတိၤတၢ်ဒီးစံးဝဲဒၣ်,
         2  မုၢ်တနံၤလၢ ယအိၣ်ဖျဲၣ်လၢအပူၤ, ဒီးမုၢ်တနၤလၢအစံး, ဖိသၣ် ပိာ်ခွါဒၢထီၣ်လံန့ၣ်မ်အတုၤလၢတၢ်ဟးဂီၤတက့ၢ်.4  တၢ်လၢမုၢ်တနၤန့ၣ် မ်အကဲထီၣ်တၢ်ခံးတက့ၢ်. မ် ယွၤအသုတဃုအီၤလၢထးန့ၣ်တဂ့ၤ. ဒီးမ်တၢ်ကပီၤ
         အသုတကပီၤဘၣ်အီၤတဂ့ၤ.
         5  မ်တၢ်ခံးဒီးတၢ်သံအက ဒုပာ်အီၤလၢအတၢ်ဒၣ်ဝဲ, မ်တၢ်အၢၣ်အိၣ်ဝဲဆိးဝဲလၢ အလိၤ, မ်တၢ်မၤခံးမုၢ်နံၤန့ၣ်မၤပျံၤအီၤတက့ၢ်.6  တၢ်လၢမုၢ်တနၤန့ၣ် မ်တၢ်ခံးသူဟံးဃာ်အီၤတက့ၢ် မ်အသုတသးခု လၢနံၣ်ဧိၤလါဧိၤအမုၢ်နံၤတဖၣ်အကျါ
         တဂ့ၤ. မ်အသုတဘၣ်တၢ်ဂံၢ်အီၤလၢလါတဖၣ်အကျါ တဂ့ၤ.7  ကွၢ်ကွၢ်, တၢ်လၢမုၢ်တနၤန့ၣ်မ်အအိၣ်သယုၢ်တ က့ၢ်. မ်တၢ်သူၣ်ဖှံသးညီအသီၣ်သုတဟဲနုာ်လၢအပူၤ
         တဂ့ၤ.
         8  ပှၤလၢအဆိၣ်အၢမုၢ်နံၤတဖၣ်, ပှၤလၢအဒုး ဂဲၤဆၢထၢၣ်သမၣ်ပယိၤန့ၣ်မ်အဆိၣ်အၢအီၤတက့ၢ်.9  ဒီးမ်အမုၢ်ဆ့ၣ်အဆၣ်ဧိၤဖီဧိၤခံးလီၤတက့ၢ်. မ်အကွၢ် လၢ်လၢတၢ်ကပီၤအကျဲ, ဒီးအသုတထံၣ်န့ၢ်အီၤတဂ့ၤ.
         မ်အသုတထံၣ်ဘၣ်မုၢ်ဆ့ၣ်န့ၣ်တဂ့ၤ.10  အဂ့ၢ်ဒ်အံၤ, တကးတံာ်ဃာ်ဘၣ် ယမိၢ်အဒၢလီၢ် အတြဲၤဘၣ်, ဒီးတပာ်တဒၢဘၣ် တၢ်သူၣ်အုးသးအုး လၢယမဲာ်ဘၣ်.11  ယတသံဘၣ်လၢဒၢလီၢ်လံၤလံၤန့ၣ် မ့ၢ်အဘၣ်မနုၤ လဲၣ်. လၢယဟဲလၢဟၢဖၢပူၤလံၤလံၤန့ၣ် ယသးတ ဟးထီၣ်ဘၣ်န့ၣ်
         မ့ၢ်အဘၣ်မနုၤလဲၣ်.
         12  ခီၣ်လ့ၢ်ခိၣ်အိၣ် ပာ်လၢယဂီၢ် မ့ၢ်အဘၣ်မနုၤလဲၣ်, ဒီးနုၢ်လၢယကစူၢ် ထီၣ်အီၤန့ၣ်မ့ၢ်အဘၣ်မနုၤလဲၣ်.13  မ့မ့ၢ်ဒ်န့ၣ် ဒီးခဲကနံၣ်အံၤ ယကမံတ့ၢ်ဒီးအိၣ်ဃိက လာ်, ယကမံသပ့ၤတ့ၢ်လီၤ. အန့ၣ်ဒီးယကအိၣ်ဘှံး,14  အိၣ်ဒီးစီၤပၤတဖၣ်, ဒီးပှၤဟီၣ်ခိၣ်ဖိအပှၤကူၣ်လိာ်အ သးတဖၣ်လၢအတ့လီၤ အလီၢ်အိၣ်သယုၢ်လၢအဂီၢ်ဒၣ်
         ဝဲန့ၣ်လီၤ.15  မ့တမ့ၢ်ဘၣ်ဒ်န့ၣ် ဒီးယကအိၣ်ဒီးပဒိၣ် ဖးဒိၣ်လၢ အအိၣ်ဒီးထူဧိၤလွဲဧိၤလၢအမၤပှဲၤအဟံၣ်ဒီးစ့လီၤ.16  မ့တမ့ၢ်ဘၣ်ဒ်န့ၣ်ဒီးယကအိၣ် ဒ်ပှၤလၢအမုၢ်အလါ တဘၣ်ဒံးဘၣ်ဒီး, အိၣ်ဖျဲၣ်ဝဲတဂၤအသိးန့ၣ်,
         ဒ်ဖိဆံး လၢအတထံၣ်ဘၣ်တၢ်ကပီၤအသိးန့ၣ်လီၤ.17  ဖဲန့ၣ် ပှၤတတီတလိၤန့ၣ် တမၤကိၢ်မၤဂီၤလၢၤ ဘၣ်တၢ်ဘၣ်. ဒီးဖဲန့ၣ် ပှၤလၢတၢ်ဘှံးအသးန့ၣ် အိၣ်
         ဘှံးဝဲလီၤ.18  ဖဲန့ၣ်ပှၤဃိာ်ဖိ အိၣ်ဃိကလာ်တပူၤဃီ, တနၢ်ဟူ ဘၣ်အတၢ်ဝံတၢ်ယိး အကစၢ်အကလုၢ်ဘၣ်.
         19  ဒီးဒိၣ် ဒီးဆံးအိၣ်ဖဲန့ၣ်ဒီးပှၤကုၢ်ဖိထူၣ်ဖျဲးဒီးအကစၢ်လီၤ.20  ဒီးတၢ်ဟ့ၣ်လီၤ တၢ်ကပီၤလၢပှၤလၢအဘၣ်တၢ်ကိၢ် တၢ်ဂီၤ, ဒီးတၢ်မူလၢပှၤသူၣ်ဆါသးဆါန့ၣ် မ့ၢ်အဘၣ်
         မနုၤလဲၣ်.
         21  ပှၤလၢအဆၢသံအသးဒီးတၢ်သံတဟဲဘၣ်, ဒီးခူၣ်တၢ်လၢအဂီၢ်အါန့ၢ်လၢ တၢ်လုၢ်ဒိၣ်ပှ့ၤဒိၣ်အိၣ်ခူ
         သူၣ်န့ၣ်,
         22  ဒီးတုၤအထံၣ်န့ၢ်အတၢ်သွၣ်ခိၣ်ဒီး, အသူၣ်ခု သးခုဒိၣ်ဒိၣ်ကလဲာ်, ဒီးသူၣ်ဖှံသးညီလီၤ.23  တၢ်ဟ့ၣ်လီၤတၢ်ကပီၤလၢ ပှၤလၢအကျဲအိၣ်တဒၢ, ဒီးလၢယွၤမၤကရၢဝးတရံးအီၤန့ၣ်မ့ၢ်အဘၣ်မနုၤလဲၣ်.24  အဂ့ၢ်ဒ်အံၤ, ယတၢ်ကအုကစွါဟဲဝဲလၢ ယတၢ် အီၣ်အမဲာ်ညါ, ဒီးယတၢ်ဟီၣ်ပသူထီၣ် လူလီၤအသး ဒ်ထံဧိၤနိဧိၤအသိးန့ၣ်လီၤ.
         25  အဂ့ၢ်ဒ်အံၤ, တၢ်လၢယ ပျံၤအီၤန့ၣ် ဟဲလီၤဘၣ်ယၤလီၤ. ဒီးတၢ်လၢယဘၣ် ယိၣ်အီၤန့ၣ်ဘၣ်ယၤလီၤ.26  ယအိၣ်တမုာ်ဘၣ်, ဒီးယတအိၣ်ဘှံးဘၣ်, ဒီးယ တအိၣ်ဃိဘၣ်, ဘၣ်ဆၣ်ဒီးတၢ်ကိၢ်တၢ်ဂီၤဟဲဝဲလီၤ.

၄41  ဒီးပှၤတ့ၤမၣ်ဖိ စီၤအလံဖးစး ကတိၤထီၣ်တၢ် ဒီး စံးဝဲဒၣ်,
         2  တၢ်မ့ၢ်ကတိၤကွၢ်တၢ်ကတိၤတထံၣ်ဒီးနၤဒီး နသးကကိၢ်စ့ၢ်ကီးဧါ. ဒီးမ့ၢ်မတၤကီၤအသးဒ်သိးအသု တကတိၤတၢ်တဂ့ၤကသ့တဂၤလဲၣ်.3  ကွၢ်ကွၢ်, နသိၣ်က့ၤလံပှၤအါဂၤလံ, ဒီးနဒုးဆူၣ် ထီၣ်လံပှၤလၢအစုစၢ်လံ.
         4  နတၢ်ကတိၤ ဒုးဂဲၤဆၢ ထၢၣ်လံပှၤလၢအကလီၤဃံၤ, ဒီးနမၤဆူၣ်ထီၣ်လံပှၤ အခီၣ်လ့ၢ်ခိၣ်လၢအကချံးလီၤန့ၣ်လံ5  မ့မ့ၢ်ခဲကနံၣ်အံၤတၢ်ဟဲဘၣ်နၤ, ဒီးနလီၤဘှါလီၤ. တၢ်ထိးဘၣ်နၤ ဒီးနသူၣ်ကိၢ်သးဂီၤလီၤ.
         6  နပျံၤယွၤန့ၣ် မ့ၢ်နတၢ်သန့ၤနသး, ဒီးနကျဲအလၢအပှဲၤန့ၣ်မ့ၢ်တၢ်ဒုး မုၢ်လၢ်နၤ, တမ့ၢ်ဘၣ်ဧါ.7  သ့ၣ်နီၣ်ထီၣ်က့ၤလၢ်တၢ်တက့ၢ်. မ့ၢ်မတၤလၢအတၢ် ဒဲးဘးတအိၣ်ဘၣ်န့ၣ် တုၤလၢတၢ်ဟးဂီၤတဂၤလဲၣ်ဒီး
         ပှၤအတီအလိၤဘၣ်တၢ်ဒီၣ်တဲာ်ကွံာ်အီၤဖဲလဲၣ်ပူၤလဲၣ်.8  ဒ်ယထံၣ်တၢ်အသိးန့ၣ်ပှၤလၢအထဲၣ်တၢ်အၢ, ဒီးဖှံ လီၤတၢ်မၤကိၢ်မၤဂီၤန့ၣ်ကူးတၢ်န့ၣ်တမံၤဃီလီၤ.
         9  ဟး ဂီၤဝဲလၢယွၤအသါသဖှိ, ဒီးလၢာ်ကွံာ်ဝဲလၢအနါဒ့သါ န့ၣ်လီၤ.10  ခ့ယုၢ်ကညီၤတၢ်, ဒီးခ့ယုၢ်ဃးအသီၣ်, ဒီးခ့ယုၢ်ဖိ အမဲပိၤအသးလီၤ.
         11  ခ့ယုၢ်ပှၢ်ဟးဂီၤဝဲလၢအတၢ်ဂုာ်န့ၢ် တအိၣ်ဘၣ်အဃိ, ဒီးခ့ယုၢ်မိၢ်အဖိလီၤပြံလီၤပြါဝဲလီၤ.12  ဒီးတၢ်ဟဲစိာ်ခူသူၣ်တၢ်တမံၤဆူယအိၣ်, ဒီးယဒိးန့ၢ် တၢ်ကသွံဒံလီၤ.
         13  တုၤတၢ်မံသပ့ၤလီၤဘၣ်ပှၤကညီ, ဒီးလၢမုၢ်နၤအ ထံၣ်တၢ်လၢညါခီအဆိကမိၣ်တၢ်အပူၤန့ၣ်,
         14  တၢ်ပျံၤ ဟဲဘၣ်ယၤ, ဒီးတၢ်ကနိးကစုာ်လၢ အဒုးကနိးယဃံ ခဲလၢာ်လီၤ.
         15  တုၤနုၤတစုတၢ်အသးတဂၤလဲၤပူၤကွံာ် လၢယမဲာ်ညါ, ယခိၣ်ဖီထီၣ်နၢ်ဖီထီၣ်,
         16  အိၣ်ကတီၢ်ဝဲ, ဒီးအက့ၢ်အဂီၤယကွၢ်နီၣ်တသ့ဘၣ်. တၢ်အဂီၤအိၣ်ဝဲ သဃီၤဒီးယၤလၢယမဲာ်ညါ, တၢ်အိၣ်ဘှီၣ်,
         ဒီးယနၢ် ဟူတၢ်အသီၣ်စံးဝဲ,17  ပှၤကညီကတီန့ၢ်လိၤန့ၢ် ယွၤတက့ၢ်ဧါ. ပှၤသၢပျၢၤ ပှၤကညီ ကစီဆှံန့ၢ် ပှၤလၢအတ့လီၤအီၤ တဂၤန့ၣ်
         တက့ၢ်ဧါ.
         18  ကွၢ်ကွၢ်, တသန့ၤဘၣ်အသးလၢအခ့အ ပှၤဘၣ်, ဒီးပာ်အကလူးလၢ ပှၤကူၣ်တၢ်တသ့ဘၣ်.19  မ့မ့ၢ်ပှၤလၢအအိၣ်ဝဲဆိးဝဲလၢ ဟံၣ်ဟီၣ်ခိၣ်ပံၣ်ခိၣ်, လၢအခီၣ်ထံးအိၣ်ဝဲလၢဟီၣ်ခိၣ်အကမူၣ်အကျါ,
         လၢ အလီၤပှီၢ်လၢ တၢ်အဃၢ်အမဲာ်ညါန့ၣ်နးန့ၢ် အန့ၣ်တ က့ၢ်လီၤ.
         20  တၢ်ကျီကွံာ်အီၤလၢမုၢ်ဂီၤဒီးမုၢ်ဟါအဘၢၣ် စၢၤ, ပှၤတပးကဲဘၣ်တၢ်ဘၣ်ဒီး, ဟးဂီၤဝဲလီၤထူလီၤ
         ယိာ်လီၤ.
         21  အတၢ်ဂ့ၤလၢအလီၤဆီဒၣ်တၢ်လၢအပူၤန့ၣ် ဒံကွံာ်ဝဲ, တမ့ၢ်ဘၣ်ဧါ. အတၢ်ကူၣ်သ့တအိၣ်ဘၣ်, ဒီးသံဝဲလီၤ.

၅51  ကိးထီၣ်တက့ၢ်, ပှၤစံးဆၢနၤအိၣ်တဂၤဂၤဧါ. ဒီးန ကဃၣ်နသးဆူပှၤစီဆှံမတၤတဂၤအအိၣ်လဲၣ်.2  အဂ့ၢ်ဒ်အံၤ, တၢ်သးထီၣ်မၤသံပှၤဟးဂီၤဖိ, ဒီးတၢ် သးက့ၣ်န့ၣ်ပှၤကူၣ်တၢ်တသ့ဘၣ်လီၤ.3  ယထံၣ်ဘၣ်လံ ပှၤဟးဂီၤဖိအဂံၢ်စဲၤလီၤလံ, ဒီးယ ဆိၣ်အၢအလီၢ်သတူၢ်ကလာ်လီၤ.4  အဖိအလံၤအိၣ်ယံၤဝဲဒီးတၢ်အုၣ်က့ၤခီၣ်က့ၤအီၤ, ဒီး ဘၣ်တၢ်ဆီၣ်သနံးအီၤလၢပဲတရီအပူၤ, ဒီးတၢ်မၤပူၤ
         ဖျဲးတအိၣ်ဘၣ်.5  အတၢ်ကူးဘုန့ၣ် ပှၤတၢ်သၣ်ဝံၤအသးတဖၣ်အီၣ် ကွံာ်ဝဲ, ဒီးမၤန့ၢ်ဝဲပၢၢ်လၢတၤဆှုၣ်, ဒီးပှၤတၢ်သူအ
         သးလၢထံတဖၣ်ယူၢ်လီၤကွံာ်အတၢ်ဖိတၢ်လံၤလီၤ.6  အဂ့ၢ်ဒ်အံၤ, တၢ်နးတၢ်ဖှီၣ် တဟဲထီၣ်ဘၣ်လၢဟီၣ် ခိၣ်အကမူၣ်အကျါဘၣ်, ဒီးတၢ်ကိၢ်တၢ်ဂီၤတမဲထီၣ်
         ဘၣ်လၢဟီၣ်ခိၣ်ဘၣ်.7  အဂ့ၢ်ဒ်အံၤ, ပှၤကညီအိၣ်ဖျဲၣ်လၢတၢ်ကိၢ်တၢ်ဂီၤအ ဂီၢ်, ဒ်မ့ၣ်အူဖီဒံကွံာ်ဆူထးန့ၣ်အသိးလီၤ.8  ဘၣ်ဆၣ်ဒီးယကဃုတၢ်ဆူယွၤအအိၣ်, ဒီးယကပာ် ယတၢ်လၢယွၤအအိၣ်,
         9  ယွၤလၢအမၤတၢ်အဒိၣ်အထီ လၢပှၤဃုသ့ၣ်ညါတသ့ဘၣ်, တၢ်လီၤလိၢ်လီၤလးတုၤပ ဂံၢ်အီၤတဘၣ်ဘၣ်,
         10  ယွၤလၢအဒုးဟဲစူၤတၢ်လၢဟီၣ်ခိၣ် ချၢ, ဒီးဟ့ၣ်ယုၢ်ထံဆူခိ,
         11  ယွၤလၢအပာ်ပှၤဆီၣ်လီၤအ သးလၢတၢ်ထီၣ်ထီ, ဒီးပှၤလၢအသူၣ်အုးအသးအုးန့ၣ် ယွၤပာ်ထီၣ်ထီအီၤဆူတၢ်အုၣ်က့ၤခီၣ်က့ၤအလီၢ်န့ၣ်လီၤ.12  မၤဟးဂီၤ ပှၤလီတၢ်ဖိအတၢ်ကူၣ်တၢ်ဖး, ဒ်သိးအစု အသုတမၤဝံၤအတၢ်မၤတဂ့ၤလီၤ.
         13  ဖီၣ်န့ၢ်ပှၤကူၣ်တၢ်သ့လၢ အလီတၢ်ဒၣ်ဝဲအပူၤ, ဒီး မၤဟးဂီၤ ပှၤကူၣ်လီတၢ်ဖိ အတၢ်ကူၣ်န့ၣ်လီၤ.
         14  အဝဲ သ့ၣ်ဃ့ၢ်ဝဲဆူတၢ်ခံးပူၤလၢမုၢ်ဆါခီ, ဒီးကလၢၢ်ဝဲလၢ မုၢ်ထူၣ်ဒ်လၢမုၢ်နၤအသိးန့ၣ်လီၤ.15  မ့မ့ၢ်ယွၤအုၣ်က့ၤခီၣ်က့ၤပှၤဖှီၣ်ဖိယာ်ဖိလၢ နးဧိၤဘီ ဧိၤ, လၢအဝဲသ့ၣ်အထးခိၣ်, ဒီးလၢပှၤအဆူၣ်အစုပူၤ
         န့ၣ်လီၤ.16  မၤသးဒ်န့ၣ်ဒီး ပှၤဖှီၣ်ဖိယာ်ဖိ ကွၢ်လၢ်တၢ်အကျဲ, ဒီးတၢ်အၢကျၢၢ်တံာ်ဒၣ်အထးခိၣ်လီၤ.17  ကွၢ်ကွၢ်, ပှၤလၢယွၤသိၣ်ဃီၣ်အီၤန့ၣ် ဘၣ်ဆိၣ်ဂ့ၤ ဝဲလီၤ. မၤသးဒ်န့ၣ်ဒီးတၢ်သ့တၢ်လၢာ်အတၢ်သိၣ်ဃီၣ်
         န့ၣ်မၤတရီတပါအီၤတဂ့ၤ.18  အဂ့ၢ်ဒ်အံၤ, အဝဲဒၣ် မၤတၢ်ပူၤလီၢ်, ဒီးဘိၣ်ထီၣ် ဝဲ, ဆဲးဝဲ, ဒီးအစုမၤဘျါက့ၤဝဲလီၤ.19  ကမၤပူၤမၤဖျဲးနၤဒီးတၢ်ကိၢ်တၢ်ဂီၤဃုမံၤ, ဒီးလၢနွံမံၤ အကျါန့ၣ်တၢ်အၢတထိးဘၣ်နၤဘၣ်.20  လၢတၢ်သၣ်ဝံၤလီၤဒိအပူၤ, ကပှ့ၤက့ၤနၤလၢတၢ်သံ အစုပူၤ, ဒီးလၢတၢ်ဒုးသုးအပူၤ, ကမၤပူၤဖျဲးကွံာ်နၤ
         လၢနးဧိၤဘီဧိၤအစိအကမီၤလီၤ.21  တုၤပှၤအပျ့ၤတီၢ်တၢ်ဒီး, နကအိၣ်တဒၢ, ဒီးတုၤ တၢ်ဟးဂီၤဟဲဝဲဒီး, နတပျံၤဘၣ်တၢ်ဘၣ်.22  နကနံၤဘၣ်တၢ်မၤဟးဂီၤ, ဒီးတၢ်သၣ်ဝံၤလီၤဒိ, ဒီးန တပျံၤဘၣ်ဟီၣ်ခိၣ်အတၢ်ဒူတၢ်ဃိၤဘၣ်.23  အဂ့ၢ်ဒ်အံၤ, ပှၢ်လၢ်ကျါအလၢၢ်ဧိၤလ့ဧိၤ ကအၢၣ် လီၤအီလီၤတၢ်ဒီးနၤ, ဒီးပှၢ်လၢ်ကျါ အတၢ်ဒူတၢ်ဃိၤ
         ကအိၣ်ဃူလိာ်ဖိးလိာ်အသးဒီးနၤလီၤ.24  ဒီးနကသ့ၣ်ညါလၢနဒဲအိၣ်ဝဲလၢ တၢ်ဃူတၢ်ဖိးအပူၤ ဒီးနကက့ၤအိၣ်သကိး နအိၣ်အလီၢ်, ဒီးကထံၣ်လၢ
         တၢ်တဟါမၢ်နီတမံၤဘၣ်.25  ဒီးနကသ့ၣ်ညါလၢ နချံနသၣ်ကမ့ၢ်အဒိၣ်အအါ, ဒီးပှၤလီၤစၢၤလီၤသွဲၣ် လၢနၤတဖၣ်ဒ်ဟီၣ်ခိၣ်အနီၣ်ဧိၤ
         မံၤဧိၤအသိးန့ၣ်လီၤ.26  နကဟဲဆူတၢ်သွၣ်ခိၣ်အပူၤ လၢနမှံၤတုာ်ပှၢ်တီၤဒ် ဘုတကဒိၣ်ဘၣ်တၢ်ထၢဖှိၣ်အီၤလၢအဆၢအကတီၢ်အ သိးန့ၣ်လီၤ.27  ကွၢ်ကွၢ်, တၢ်န့ၣ်ပဃုကွၢ်လံအီၤလံ. မ့ၢ်တၢ်ဒ်န့ၣ် လီၤ. ဒိကနၣ်, ဒီးသ့ၣ်ညါလၢနဂီၢ်ဒၣ်နဲတက့ၢ်.

၆61  ဒီးစီၤယိၤဘးစံးဆၢတၢ်ဒီးစံးဝဲဒၣ်,― အိ, မ်ယတၢ်ကိၢ် တၢ်ဂီၤဘၣ်တၢ်စီၤအီၤ လီၤတံၢ်လီၤဆဲး,
         ဒီးယတၢ်နး တၢ်ဖှီၣ်ဘၣ်တၢ်ပာ်ဖှိၣ်တပူၤဃီလၢစီၤပီၢ်အပူၤတက့ၢ်.3  အဂ့ၢ်ဒ်အံၤ, ခဲကနံၣ်အံၤ ကဃၢန့ၢ် ပီၣ်လဲၣ်အမဲး တက့ၢ်လီၤ. မၤသးဒ်န့ၣ်ဒီးယတၢ်ကတိၤယူၢ်လီၤကွံာ်
         အသးလီၤ.4  အဂ့ၢ်ဒ်အံၤ, တၢ်သ့တၢ်လၢာ်အပျၢ်အိၣ်လၢယပူၤ, အစုၣ်အီထီၣ်ကွံာ်ယသး, ယွၤအတၢ်မၤပျံၤတၢ်တဖၣ်
         ကတဲာ်ကတီၤအသးထီဒါယၤလီၤ.5  ကသ့ၣ်ယီၤမံၤကဟဲးထီၣ်လၢနီၣ်ဧိၤမံၤဧိၤအဖီခိၣ်ဧါ. ဒီးဂီၤဖံးကိးထီၣ်လၢအတၢ်အီၣ်အဖီခိၣ်ဧါ.6  တၢ်လၢအဘျါကစဲာ်န့ၣ် အံသၣ်တအိၣ်ဘၣ်ဒီး, ပှၤ အီၣ်အီၤဘၣ်ကသ့ဧါ. ဒီးတၢ်အဟီအိၣ်ဝဲလၢထိၣ်ဒံၣ်အ
         ကပိၤပူၤဧါ.
         7  တၢ်လၢယဂ့ၢ်လိာ်ဒ်သိး ယသုတထိးဘၣ် အီၤတဂ့ၤန့ၣ်ကဲထီၣ်ဝဲလၢ ယသးအုးအတၢ်အီၣ်လီၤ.8  မ်လၢတၢ်ကဒိကနၣ် ယတၢ်ဃ့ကညး, ဒီးလၢယွၤ ကဟ့ၣ်တၢ်လၢယသးလီန့ၣ်တက့ၢ်.9  မ်အဘၣ်ယွၤအသးလၢအကမၤဟးဂီၤယၤတက့ၢ်. မ် အပျၢ်အစု, ဒီးဒီၣ်တဲာ်ကွံာ်ယၤတက့ၢ်.
         10  ဒီးတၢ်မၤမုာ် ထီၣ်က့ၤယၤကအိၣ်ဒံး, ဒီးယကသူၣ်ဖှံသးညီလၢတၢ် နးတၢ်ဖှီၣ်အပူၤလီၤ. မ်အသုတသးလီတၢ်တဂ့ၤ.
         အ ဂ့ၢ်ဒ်အံၤ, တၢ်စီဆှံတဂၤ အတၢ်ကတိၤန့ၣ်ယတပာ် ခူသူၣ်ဘၣ်.11  ဒ်သိးယကမုၢ်လၢ်တၢ်န့ၣ် ယဂံၢ်ယဘါမ့ၢ်မနုၤလဲၣ် ဒီးဒ်သိးယကအိၣ်စူၤသးန့ၣ်ယကတၢၢ်န့ၣ်မ့ၢ်မနုၤလဲၣ်.12  ယဂံၢ်ယဘါမ့ၢ် လၢၢ်ဧိၤလ့ဧိၤအဂံၢ်အဘါန့ၣ်ဧါ. ဒီး ယဖံးယညၣ်မ့ၢ်တိၢ်ဧိၤပှာ်ဧိၤဧါ.13  တၢ်မၤစၢၤဟါမၢ်လၢယပူၤ, ဒီးတၢ်ကူၣ်သ့ ဘၣ် တၢ်ဟီထီၣ်ကွံာ်လၢယအိၣ်တမ့ၢ်ဘၣ်ဧါ.14  ပှၤလၢအဘၣ်နးဘၣ်ဖှီၣ်န့ၣ် အတံၤအသကိးဂ့ၤသး ကညီၤအီၤ, လၢအလဲၤသဒၣ်တၢ်ပျံၤတၢ်သ့တၢ်လၢာ် ဒၣ်လဲာ်န့ၣ်လီၤ.15  ယဒီပုၢ်ဝဲၢ်တဖၣ်န့ၣ်လီန့ၢ်တၢ်ဒ်ထံကျိဖိအသိးန့ၣ်, ဒ် တၢ်တြိပူၤအထံကျိဖိအသိးန့ၣ်လဲၤပူၤကွံာ်ဝဲလီၤ.
         16  ဒုဝဲ လၢထံလီၤသကၤအဃိ, မူခိၣ်ဖီအိၣ်သဒၢလၢအပူၤန့ၣ် လီၤ.17  အဆၢအကတီၢ်လၢ အကိၢ်ထီၣ်န့ၣ်လီၤသံးကွံာ်ဝဲ, တုၤတၢ်ကိၢ်ထီၣ်ဒီး, လၢာ်ကွံာ်ဝဲလၢအလီၢ်န့ၣ်လီၤ.18  အကျဲလၢအပိာ်န့ၣ်ဃၣ်ကွံာ်အသး, လဲၤဝဲဆူတၢ် အိၣ်ကလီအပူၤ, ဒီးဟါမၢ်ဝဲလီၤ.19  တ့မၤအပှၤလဲၤတၢ်ဖိကွၢ်ဝဲ, ၡဘၤအပှၤကညီအဖု တဖၣ်မုၢ်လၢ်ဝဲလီၤ.
         20  ပာ်မဲာ်ဆှးအသးလၢအမုၢ်လၢ် တၢ်အဃိ, ဟဲဖဲန့ၣ်, ဒီးမဲာ်ဆှးဝဲလီၤ.21  အဂ့ၢ်ဒ်အံၤ, ခဲကနံၣ်အံၤ, သုတမ့ၢ်တၢ်နီတမံၤဘၣ် သုထံၣ်ယတၢ်နးတၢ်ဖှီၣ်, ဒီးသုပျံၤတၢ်လီၤ.22  ဟဲစိာ် တၢ်ဆူယအိၣ်တက့ၢ်န့ၣ်, ဟ့ၣ်ယၤလၢတၢ် ဟ့ၣ်လၢသုစုလီၢ်သုခီၣ်ခိၣ်အကျါတက့ၢ်န့ၣ်,
         23  မၤပူၤမၤ ဖျဲးယၤဒီး တၢ်အဒုၣ်အဒါအစုပူၤတက့ၢ်န့ၣ်, ပှ့ၤက့ၤ ယၤလၢတၢ်အဆူၣ်အစုပူၤတက့ၢ်န့ၣ်ယစံးစ့ၢ်ကီးဧါ.24  သိၣ်လိယၤတက့ၢ်, ဒီးယကအိၣ်ဘှီၣ်ကလာ်, ဒီးယ မၤကမၣ်တၢ်ဒ်လဲၣ်ဒ်လဲၣ်န့ၣ်ဒုးနၢ်ပၢၢ်ယၤတက့ၢ်.25  တၢ်ကတိၤအလိၤတဖၣ်န့ၣ် ဆူၣ်ဝဲဆံးဒိၣ်လဲၣ်. မ့ မ့ၢ်သုသိၣ်ဃီၣ်တၢ်န့ၣ်မ့ၢ်အသိၣ်ဃီၣ်မနုၤလဲၣ်.26  သုဆိကမိၣ်လၢသုကသိၣ်ဃီၣ်တၢ်ကတိၤန့ၣ်ဧါ. ပှၤ လၢအတၢ်မုၢ်လၢ် တအိၣ်ဘၣ်န့ၣ် အတၢ်ကတိၤမ့ၢ်
         ကလံၤလီၤ.27  မ့ၢ်မးသုမၤအၢပှၤဖိၣ်ဃဲ, ဒီးခူၣ်တၢ်ပူၤလၢသုတံၤသု သကိးအဂီၢ်လီၤ.28  ဒီးခဲကနံၣ်အံၤမ့ၢ်ဘၣ်သုသးဒီး ကွၢ်ယၤတက့ၢ်. ဒီး ယမ့ၢ်ကတိၤကဘျံးကဘျၣ်ဒီး, အိၣ်လၢသုမဲာ်ညါလီၤ.29  က့ၤ, ဆိကမိၣ်တက့ၢ်. မ်အသုတကဲထီၣ်တၢ်အၢ တဂ့ၤ, က့ၤကဒီးဆိကမိၣ်တက့ၢ်. ယတၢ်တီတၢ်လိၤ န့ၣ်အိၣ်ဝဲလၢအဝဲန့ၣ်အပူၤလီၤ.30  တၢ်အၢအိၣ်ဝဲလၢယပျ့ၤလိၤစ့ၢ်ကီးဧါ ယမၤကွၢ်တၢ် သတးဒီး, ယနီၤဖးတၢ်အၢအဆၢသ့, တမ့ၢ်ဘၣ်ဧါ.

၇71  တၢ်ဒုးတၢ်အိၣ်ဝဲလၢဟီၣ်ခိၣ်ချၢ လၢပှၤကညီအဂီၢ် တမ့ၢ်ဘၣ်ဧါ, ဒီးအနံၤတဖၣ်မၤသးဒ် ပှၤဒိးလဲဖိအမုၢ်
         နံၤအသိးန့ၣ်တမ့ၢ်ဘၣ်ဧါ.2  ဒ်တၢ်အခ့အပှၤဆၢန့ၢ်တၢ်ကဒုအသိး, ဒီးဒ်ပှၤဒိးလဲ ဖိကွၢ်လၢ်တၢ်လၢအမၤတၢ်အဂီၢ်အသိးန့ၣ်,
         3  တၢ်ဟ့ၣ် ယၤလၢလါတဖၣ်ဘၣ်ဃးဒီးတၢ်နးတၢ်ဖှီၣ်, ဒီးတၢ် နီၤဖးန့ၢ်ယၤလၢနၤတဖၣ် ဘၣ်ဃးဒီးတၢ်ဘှံးယသးဒ်
         န့ၣ်အသိးလီၤ.4  တုၤယမံလီၤဒီး, ယစံး, မုၢ်နၤကပူၤကွံာ်, ဒီးဆံးယံာ် ယကဂဲၤဆၢထၢၣ်လဲၣ်. ဒီးယဃၣ်ယသးယၢ်ခီယၢ်ခီ
         ဒုးဒုးတုၤမ့ၢ်ဆ့ၣ်ထီၣ်န့ၣ်လီၤ.5  ယဖံးယညၣ်ကူသိးဝဲဒီးလၢၣ်ဧိၤဆှးဧိၤ, ဒီးဟီၣ်ခိၣ် အကမူၣ်အကိၢ်လိၣ်, ယဖံးဃ့ထီ, ဒီးအပူၤလီၢ်ပိၢ်ဖး
         ထီၣ်ကဒီးလီၤ.6  ယမုၢ်နံၤတဖၣ်ချ့န့ၢ် ပှၤထါထၣ်ဖိအလုၣ်ထွံတက့ၢ် ဒီးတၢ်မုၢ်လၢ်တအိၣ်ဘၣ်ဒီးလၢာ်ဝဲလီၤ.7  အိ, သ့ၣ်နီၣ်ထီၣ်က့ၤလၢယသးသမူမ့ၢ်ကလံၤန့ၣ် တက့ၢ်. ယမဲာ်တထံၣ်လၢၤဘၣ်တၢ်ဂ့ၤဘၣ်.8  ပှၤအမဲာ်လၢအထံၣ်ယၤန့ၣ် တထံၣ်လၢၤဘၣ်ယၤ ဘၣ်. နမဲာ်အိၣ်လၢယလိၤ, ဒီးယတအိၣ်လၢၤဘၣ်.9  ဒ်တၢ်အၢၣ်လၢာ်ဝဲ, ဒီးဒံကွံာ်အသိးန့ၣ်, ပှၤလၢအ လဲၤလီၤဆူပျုၤပူၤန့ၣ် တဟဲထီၣ်လၢၤဘၣ်ဒ်န့ၣ်အသိး
         လီၤ.
         10  တဟဲက့ၤလၢၤဘၣ်ဆူအဟံၣ်ပူၤ, ဒီးအလီၢ်တ သ့ၣ်ညါလၢၤဘၣ်အီၤဘၣ်.11  မ်ဒ်န့ၣ်ဒီးယတတြီဘၣ် ယထးခိၣ်ဘၣ်. ယကက တိၤတၢ်လၢယသူၣ်ကိၢ်သးဂီၤ, ယကကဒူးကဒ့ၣ်တၢ် လၢယသးဆါန့ၣ်လီၤ.12  ယမ့ၢ်ပီၣ်လဲၣ်ဧါ, ယမ့ၢ်ပယိၤဧါ. အဂ့ၢ်ဒ်အံၤ, နပာ် တၢ်ပၢၤယၤလီၤ.13  တုၤယစံး, ယလီၢ်မံကမၤမုာ်ထီၣ်က့ၤယၤ, ယလီၢ် ကမၤစၢ်လီၤ ယကအုကစွါန့ၣ်ဒီး,
         14  နမၤပျံၤယၤလၢ တၢ်မံမီၢ်, ဒီးမၤဖုးယၤလၢထံၣ်တၢ်လၢညါခီလီၤ.15  ဒီးယဃုထၢလၢယသးလၢာ်, တၢ်သံအါန့ၢ်ယသး သမူတက့ၢ်လီၤ.
         16  ယသးဘၣ်အၢယသးသမူ, ယမူ လီၤထူလီၤယိာ်န့ၣ်ယသးတအိၣ်ဘၣ်. ပျဲယၤတက့ၢ်. အဂ့ၢ်ဒ်အံၤ, ယမုၢ်နံၤတဖၣ်မ့ၢ်တၢ်ကလီကလီလီၤ.17  ပှၤကညီလၢနကပာ်ဒိၣ်ပာ်ထီအီၤ, ဒီးပာ်နသးလၢ အလိၤ,
         18  ဒီးအိၣ်သကိးအီၤကိးမုၢ်ဂီၤဒီး မၤကွၢ်အီၤတ ထံၣ်ဃီန့ၣ်မ့ၢ်မနုၤတမံၤလဲၣ်.19  နတဃၣ်ကဒါ နသးလၢယၤ, ဒီးတပျဲယၤတုၤယ ယူၢ်လီၤယထူၣ်ပျ့ၤထံန့ၣ်ဒီး, နကအိၣ်ဆံးယံာ်လဲၣ်.20  ယမ့ၢ်မၤတၢ်ဒဲးဘးဒီး, မ့ၢ်ယမၤနၤဒ်လဲၣ်, ပှၤပၢၤ ပှၤကညီတဖၣ်တဂၤဧၢ, နပာ်ယၤလၢနခးတၢ်အပနီၣ်
         တုၤယကဲတၢ်ဝံတၢ်ယိးလၢ ယလိၤဒၣ်ယဲမ့ၢ်အဘၣ်မ နုၤလဲၣ်.21  ဒီးနတပျၢ်ဘၣ်ယတၢ်ကမၣ်, ဒီးတမၤပူၤမၤဖျဲးယၤ ဒီးယတၢ်ဒဲးဘးန့ၣ် မ့ၢ်အဘၣ်မနုၤလဲၣ်. အဂ့ၢ်ဒ်အံၤ,
         ခဲ ကနံၣ်အံၤယကမံလၢဟီၣ်ခိၣ်အကမူၣ်အကျါ, ဒီးနက ဃုယၤသပှၢ်ပှၢ်, ဒီးယတအိၣ်လၢၤဘၣ်.

၈81  ဒီးပှၤရှူဃးဖိစီၤဘံးလဒးကတိၤတၢ်ဒီးစံးဝဲဒၣ်,―နက ကတိၤတၢ်န့ၣ်တဖၣ်, ဒီးနထးခိၣ်အတၢ်ကတိၤကကဲ
         ထီၣ်ကလံၤဆူၣ် ဆံးယံာ်လဲၣ်.
         3  ယွၤမၤဒၢက့ၣ်တၢ်စံၣ် ညီၣ်, တၢ်သ့တၢ်လၢာ်မၤဒၢက့ၣ်တၢ်တီတၢ်လိၤစ့ၢ်ကီး ဧါ.4  နဖိနလံၤမ့ၢ်မၤကမၣ်ဘၣ်လံအီၤ, ဒီးအဝဲဒၣ်ညိကွံာ် အီၤဆူအတၢ်ဒဲးဘးအစုပူၤဒီး,
         5  ခဲကနံၣ်အံၤနမ့ၢ်ဃုယွၤ ဂီၤဂီၤ, ဒီးဃ့ကညးတၢ်သ့တၢ်လၢာ်ဒီး,
         6  နမ့ၢ်စီဆှံ, ဒီးတီ လိၤဒီး, ကဖုသံနီၣ်မးလၢနဂီၢ်ခဲကနံၣ်အံၤ, ဒီးမၤ ဘီၣ်ထီၣ်ညီထီၣ် နအိၣ်နဆိးအလီၢ်တီအလီၢ်လိၤန့ၣ်
         လီၤ.
         7  နခီၣ်ထံးမ့ၢ်ဆံးဘၣ်ဆၣ်ဒီး, နလီၢ်ခံန့ၣ်က ဒိၣ်ထီၣ်ဒိၣ်နီၢ်မးလီၤ.8  အဂ့ၢ်ဒ်အံၤ, သံကွၢ်လၢ်ပှၤအစိၤလၢအခီၣ်ထံး, ဒီးက တဲာ်ကတီၤနသး ဒ်သိးနကဃုတၢ်ဘၣ်ဃးဒီး အပၢ်
         တဖၣ်တက့ၢ်.
         9  (အဂ့ၢ်ဒ်အံၤ, ပမ့ၢ်ပှၤလၢမုၢ်ဟါတနံၤ, ဒီးတသ့ၣ်ညါဘၣ်တၢ်နီတမံၤဘၣ်. အဂ့ၢ်ဒ်အံၤ, ပမုၢ်နံၤ
         တဖၣ်လၢဟီၣ်ခိၣ်ချၢအံၤမ့ၢ်တၢ်အကဒုလီၤ.)
         10  ကသိၣ် လိနၤ, ဒီးစံးဘၣ်တဲဘၣ်နၤ, ဒီးဒုးထီၣ်ဖျဲးတၢ်ကတိၤ လၢအသးကံၢ်ပူၤ, တမ့ၢ်ဘၣ်ဧါ.11  ကပံာ်တအိၣ်ဘၣ်ဒီး, ဆှဲကိၤမ့ၤမဲထီၣ်ဘၣ်ကသ့ဧါ ထံတအိၣ်ဘၣ်ဒီး, ဆှဲထံအဟူၤမဲထီၣ်ဘၣ်ကသ့ဧါ.12  တၢ်တဖဲးကွံာ်ဒံးဘၣ်ဒီး, အိၣ်ဒံးလၢအသံကစဲာ်အ ဖၢမုၢ်ဒီး, လၢကယဲၢ်နီၣ်ဧိၤမံၤဧိၤအမဲာ်ညါန့ၣ်လီၤညွံး
         ကွံာ်ဝဲလီၤ.13  ကယဲၢ်ပှၤလၢအသးပ့ၤနီၣ်ယွၤခဲလၢာ် အကျဲန့ၣ်မ့ၢ် ဒ်န့ၣ်သိး, ဒီးပှၤလီတၢ်ဖိအတၢ်မုၢ်လၢ်ကတုၤလၢတၢ်
         ဟးဂီၤဒ်န့ၣ်အသိးလီၤ.
         14  အတၢ်မုၢ်လၢ်န့ၣ် ကဘၣ်တၢ် ဒီၣ်တဲာ်ကွံာ်အီၤ, ဒီးအတၢ်သန့ၤအသးအလီၢ်န့ၣ်မ့ၢ် ကပီၤအဒၢတဒၢလီၤ.
         15  ကသန့ၤအသးလၢအဟံၣ်, ဒီးအတၢ်တအိၣ်ဆၢထၢၣ်ဘၣ်, ကဟံးဃာ်ဝဲ, ဒီးအတၢ်တအိၣ်ကျၢၤဘၣ်.―16  သံကစဲာ်ဝဲလၢမုၢ်အမဲာ်ညါ, ဒီးအဒ့ဒိးထီၣ်ဝဲလၢ အ တၤသၣ်အလီၢ်ပူၤလီၤ.
         17  အဂံၢ်အိၣ်ဝးတရံးတၢ်ပူၤ, ဒီး အိၣ်ဝဲဆိးဝဲလၢလၢၢ်ကျါလီၤ.18  ဘၣ်ဆၣ်ဒီးတၢ်မ့ၢ်မၤလၢာ်အီၤလၢအလီၢ်ပူၤ, ဒီးက သမၢအီၤ, ဒီးကစံး, ယတထံၣ်ဘၣ်နၤဘၣ်.19  ကွၢ်ကွၢ်, အဝဲန့ၣ်မ့ၢ် အကျဲအတၢ်သူၣ်ဖှံသးညီ, ဒီး တၢ်အဂၤကမဲထီၣ်လၢဟီၣ်ခိၣ်န့ၣ်လီၤ.20  ကွၢ်ကွၢ်, ယွၤတညိကွံာ်ပှၤအလၢအပှဲၤဘၣ်. ဒီးတ ဟံးဃာ်ပှၤတတီတလိၤအစုဘၣ်.
         21  ကမၤပှဲၤထီၣ်ဒံးန ကိာ်ပူၤဒီးတၢ်နံၤ, ဒီးနထးခိၣ်ဒီးတၢ်သူၣ်ဖှံသးညီလီၤ.22  ပှၤလၢအသးဟ့နၤကကူကသိးဒီးတၢ်မဲာ်ဆှး, ဒီးပှၤ တတီတလိၤအဒဲန့ၣ်တအိၣ်လၢၤဘၣ်ဝဲဘၣ်.

၉91  ဒီးစီၤယိၤဘးစံးဆၢတၢ်ဒီးစံးဝဲဒၣ်,― မ့ၢ်လံ, ယသ့ၣ် ညါလၢအမ့ၢ်ဒ်န့ၣ်လီၤ. ဘၣ်ဆၣ်ဒီးပှၤကညီ
         ကတီဝဲ လိၤဝဲလၢယွၤအမဲာ်ညါဒ်လဲၣ်.3  မ့ၢ်ဘၣ်အသးလၢ အကလိာ်ကွီၢ်ဒီးအီၤဒီး, စံးဆၢဝဲ တထံၣ်လၢ အကထိအကျါတသ့ဘၣ်.
         4  အဝဲဒၣ်အ သးအိၣ်ဒီးတၢ်ကူၣ်သ့, ဒီးအဂံၢ်အဘါန့ၣ်ဆူၣ်ဝဲလီၤ. မ့ၢ်မတၤပာ်ဆူၣ်အသးထီဒါအီၤ, ဒီးကဘီၣ်ထီၣ်ညီ
         ထီၣ်တဂၤလဲၣ်.5  အဝဲဒၣ်သုးကစၢၢ်ကလိ, ဒီးအတၢ်တသ့ၣ်ညါဘၣ်, ဖဲအမၤကဒံကဒါအီၤလၢအသးထီၣ်,
         6  မၤဟူးဝး ဟီၣ် ခိၣ်, သုးအီၤလၢအလီၢ်, ဒီးအထူၣ်တဖၣ်ဝးဆှဲးဆှိး,
         7  မၤ လိာ်မုၢ်, ဒီးတဟဲထီၣ်ဘၣ်, ဒီးစဲဃာ်ပနီၣ်ဆၣ်ဧိၤဖီဧိၤ,―8  သလၣ်ထီၣ်မူကပိာ်လိၤတဂၤဃီ, ဒီးခါဝဲလၢပီၣ်လဲၣ် အလပီအဖီခိၣ်,
         9  တ့ဆၣ်ကဆီ, ဆၣ်ယိးမါ, ဆၣ်ဒၢမုၢ်, ဒီးဆၣ်အဒၢးလၢကလံၤထံးတခီန့ၣ်,
         10  မၤတၢ်ဒိၣ်တၢ် ထီလၢပှၤသမံသမိးတုၤအလၢာ်တသ့ဘၣ်, ဒီးတၢ်လီၤ လိၢ်လီၤလးတုၤပဂံၢ်အီၤတသ့ဘၣ်.11  ကွၢ်ကွၢ်, လဲၤပူၤကွံာ်ယၤဒီးယတထံၣ်ဘၣ်အီၤဘၣ်. လဲၤဝဲ, ဒီးယတသ့ၣ်ညါဘၣ်အီၤဘၣ်.12  ကွၢ်ကွၢ်, ဟံးထီၣ်ကွံာ်တၢ်, ဒီးမ့ၢ်မတၤကတြီအီၤ တဂၤလဲၣ်. ဒီးမ့ၢ်မတၤကစံးဘၣ်အီၤ, နမၤမနုၤလဲၣ်န့ၣ်
         တဂၤလဲၣ်.13  ယွၤတဒုးဟဲက့ၤဘၣ်အသးထီၣ်ဘၣ်, ပှၤအသးက ဖိလၢအမၤစၢၤတၢ်တဖၣ် သကူးလီၤ အသးလၢအဖီ လာ်လီၤ.14  မ့မ့ၢ်ဒ်န့ၣ်ဒီးယကစံးဆၢအီၤဒ်လဲၣ်, ဒီးယကဃုထၢ ယတၢ်ကတိၤ, ဒီးကတိၤတၢ်ဒီးအီၤဒ်လဲၣ်.15  ယမ့ၢ်တီမ့ၢ်လိၤ ဘၣ်ဆၣ်ဒီး, ယတစံးဆၢဘၣ်အီၤ ဘၣ်. ယကဃ့ကညးပှၤလၢအစံၣ်ညီၣ်ယကွီၢ်လီၤ.16  ယမ့ၢ်ကိး, ဒီးအဝဲဒၣ်မ့ၢ်စံးဆၢယၤဘၣ်ဆၣ်ဒီး, ယ တနာ်ဘၣ်လၢအဒိကနၣ်ယကလုၢ်ဘၣ်.17  အဂ့ၢ်ဒ်အံၤ, ဒုးဘၣ်ယၤလၢကလံၤမုၢ်, ဒီးမၤအါထီၣ် ယပူၤလီၢ်ကလီကလီလီၤ.
         18  တဒုးသါထီၣ်ယၤဘၣ်. မ့ၢ် အမၤပှဲၤယၤဒီးတၢ်ကိၢ်တၢ်ဂီၤလီၤ.19  မ့မ့ၢ်တၢ်ဘၣ်ဃးဒီးတၢ်ဂံၢ်တၢ်ဘါ, ကွၢ်ကွၢ်, အဝဲဒၣ် ဆူၣ်ဝဲလီၤ. မ့မ့ၢ်တၢ်ဘၣ်ဃးဒီးတၢ်စံၣ်ညီၣ်ဒီး,
         မ့ၢ်မ တၤကသ့ၣ်နံၤဖးသီလၢယဂီၢ် ဒ်သိးကဃ့ကညးတၢ် တဂၤလဲၣ်.20  ယမ့မ့ၢ်ပှၤအတီအလိၤဘၣ်ဆၣ်ဒီး, ယထးခိၣ်ဒၣ်ယဲ ကစံၣ်ညီၣ်ဃၣ်ယၤလီၤ. ယမ့မ့ၢ်ပှၤအလၢအပှဲၤဘၣ်
         ဆၣ်ဒီး, ယသးက့ၣ်အိၣ်ဖျါဝဲလီၤ.21  ယမ့မ့ၢ်ပှၤအလၢအပှဲၤဘၣ်ဆၣ်ဒီး, ယတကွၢ်ဘၣ် ယသးဘၣ်, ယတပးကဲဘၣ်ယသးသမူဘၣ်.22  မ့ၢ်တၢ်တမံၤဃီလီၤ. မၤသးဒ်န့ၣ်ဒီးယစံးအဝဲဒၣ်မၤ လၢာ်ကွံာ်ပှၤအလၢအပှဲၤ, ဒီးပှၤတတီတလိၤဘၣ်လီၤ.23  နီၣ်ဖျ့မ့ၢ်မၤသံတၢ်သတူၢ်ကလာ်ဒီး, တပးကဲဘၣ်ပှၤလၢတၢ်ဒဲးဘးတအိၣ်ဘၣ်အတၢ်နးတၢ်ဖှီၣ်န့ၣ်ဘၣ်.24  တၢ်ဟ့ၣ်လီၤလံဟီၣ်ခိၣ် လၢပှၤတတီတလိၤဘၣ် တဖၣ်အစုပူၤလံ. မၤကျၢၢ်ဘၢပှၤစံၣ်ညီၣ်ကွီၢ်အမဲာ်လီၤ.
         မ့တမ့ၢ်ဘၣ်ဒ်န့ၣ်ဒီး, မ့ၢ်အအိၣ်ဖဲလဲၣ်. မ့ၢ်အမ့ၢ်မတၤ တဂၤလဲၣ်.25  ဒီးယမုၢ်နံၤတဖၣ်ချ့န့ၢ် ပှၤဃ့ၢ်တၢ်ဖိတက့ၢ်လီၤ. ယူၤ ထီၣ်ကွံာ်ဝဲ, ဒီးတထံၣ်ဘၣ်တၢ်ဂ့ၤဘၣ်.
         26  လဲၤဝဲဒ်ကဘီ အ့ဘ့းအသိး, ဒ်လံာ်ကြီကြာ်လၢအလဲၤတၢ်ချ့ချ့ဆူတၢ် ဂုာ်န့ၢ်အအိၣ်အသိးန့ၣ်လီၤ.27  ယမ့ၢ်စံး, ယကပာ်သးပ့ၤနီၣ် ယကအုကစွါ, ယတ လဲၤသဒၣ် ယမဲာ်လီၤသပှၢ်, ဒီးယကပာ်ဖှံထီၣ်ယသး ဒီး,
         28  ယပျံၤယတၢ်နးတၢ်ဖှီၣ်ခဲလၢာ်လီၤ. ယသ့ၣ်ညါ လၢနတပာ်ဘၣ်ယၤလၢပှၤအတၢ်ဒဲးဘး တအိၣ်ဘၣ် န့ၣ်ဘၣ်.29  တၢ်ကပာ်ယၤလၢပှၤတတီတလိၤဘၣ်လီၤ. မၤသးဒ် န့ၣ်ဒီးယမၤတၢ်ကလီကလီမ့ၢ်အဘၣ်မနုၤလဲၣ်.30  ယမ့ၢ်သ့ကွံာ် ယသးလၢမူခိၣ်ဖီအထံ, ဒီးသ့ကွံာ် ယစုလၢဆးပၠၣ်ဘၣ်ဆၣ်ဒီး
         31  နကဘျၢယၤလၢကပံာ် ကျါ, ဒီးယကူယသိးကသးဘၣ်အၢယၤလီၤ.32  အဂ့ၢ်ဒ်အံၤ, အဝဲဒၣ်တမ့ၢ်ဘၣ်ပှၤကညီဒ်ယၤအသိး လၢယကစံးဆၢဘၣ်အီၤ, ဒီးလၢပကဟဲတပူၤဃီဆူ တၢ်စံၣ်ညီၣ်ကွီၢ်အပူၤန့ၣ်ဘၣ်.33  ဒီးပှၤစံၣ်ညီၣ်တၢ်လၢ ပဘၢၣ်စၢၤလၢအကပာ်အစု လၢပှၤခံဂၤလၢာ်အလိၤန့ၣ်တအိၣ်ဘၣ်.34  မ်အသုးကွံာ်အနီၣ်တီၢ်လၢယလိၤ, ဒီးမ်အတၢ်ပျံၤ န့ၣ်အသုတမၤပျံၤယၤတဂ့ၤ.35  မ့မ့ၢ်ဒ်န့ၣ်ဒီးယကကတိၤတၢ်, ဒီးတပျံၤဘၣ်အီၤဘၣ် ဘၣ်ဆၣ်ဒီးတမ့ၢ်ဘၣ်ဒ်န့ၣ်လၢယကစၢ်ဒၣ်ယဲဘၣ်.

၁၀101  ယသးဟ့ ယသးသမူလီၤ. ယကပျဲ ယတၢ်ကအု ကစွါ, ယကကတိၤတၢ်လၢယသူၣ်ကိၢ်သးဂီၤလီၤ.2  ယကစံးလၢယွၤ, ပာ်တၢ်ဒဲးဘးလၢယလိၤတဂ့ၤ, န ဂ့ၢ်လိာ်ဘှီလိာ် ဒီးယၤအဂ့ၢ်န့ၣ် ဘိးဘၣ်သ့ၣ်ညါယၤ
         တက့ၢ်.3  နမၤကိၢ်မၤဂီၤ, နမၤတရီတပါတၢ်, လၢနတ့တၢ် လၢနစု, ဒီးနမၤကပီၤဘၣ် ပှၤတတီတလိၤအတၢ်ကူၣ် တၢ်ဖးန့ၣ်မ့ၢ်အဂ့ၤဒီးနၤစ့ၢ်ကီးဧါ.4  နအိၣ်ဒီးတၢ်ဖံးတၢ်ညၣ်အမဲာ်ဧါ. နထံၣ်တၢ်ဒ်ပှၤက ညီအသိးန့ၣ်ဧါ.
         5  နမုၢ်နံၤတဖၣ်န့ၣ်မ့ၢ်အဒ်ပှၤကညီအ မုၢ်နံၤအသိးန့ၣ်ဧါ. နနံၣ်နလါတဖၣ်မ့ၢ်အဒ်ပှၤကညီအ မုၢ်နံၤတဖၣ်အသိးသတးဒီး,
         6  နဃုယတၢ်အၢ, ဒီးနချူ ယတၢ်ဒဲးဘးန့ၣ်ဧါ.7  နသ့ၣ်ညါလၢယတမ့ၢ်ဘၣ် ပှၤအအၢဘၣ်, ဒီးပှၤမၤ ပူၤမၤဖျဲးယၤလၢနစုပူၤသ့တအိၣ်ဘၣ်.8  နစုတ့ယၤ, ဒီးမၤယၤဒီဂၤညါမူာ်မူာ်နီၢ်နီၢ်ဘၣ်ဆၣ် ဒီး, နမၤဟးဂီၤယၤလီၤ.9  သ့ၣ်နီၣ်ထီၣ်က့ၤလၢ်လၢ နတ့ယၤဒ်ကပံာ်အသိးန့ၣ် တက့ၢ်. ဒီးနကဒုးကဲထီၣ် က့ၤယၤလၢဟီၣ်ခိၣ်အက
         မူၣ်စ့ၢ်ကီးဧါ.10  နလူလီၤယၤဒ်တၢ်နုၢ်ထံအသိး, ဒီးဒုးလီၤသကၤယၤ ဒ်တၢ်နုၢ်ထံလီၤသကၤအသိးန့ၣ်တမ့ၢ်ဘၣ်ဧါ.11  နဒုးကူဒုးသိးယၤဒီးပဖံးပညၣ်, ဒီးမၤကရၢယၤလၢ ဃံဒီးထူၣ်လီၤ.12  နဟ့ၣ်လီၤယၤလၢတၢ်မူ, ဒီးတၢ်ဘျုးတၢ်ဖှိၣ်, ဒီးန အိၣ်သကိးယၤန့ၣ်အံးက့ၤကွၢ်က့ၤယသးလီၤ.13  ဒီးတၢ်န့ၣ်တဖၣ်နပာ်ခူသူၣ်လၢနသးကံၢ်ပူၤ, ယသ့ၣ် ညါလၢတၢ်အံၤအိၣ်ဒီးနၤလီၤ.14  ယမ့ၢ်မၤတၢ်ဒဲးဘးဒီး, နကွၢ်ယၤ, ဒီးလၢယတၢ် အၢအဃိန့ၣ် နတပာ်ယၤလၢ ပှၤလၢအတၢ်ဒဲးဘးတ အိၣ်ဘၣ်န့ၣ်ဘၣ်.15  ယမ့ၢ်အၢဒီး, ယဘၣ်အဖှီၣ်လီၤ. ဒီးယမ့ၢ်တီမ့ၢ် လိၤဒီး, ယတမိၤထီၣ်ဘၣ်ယခိၣ်ဘၣ်. ယပှဲၤဒီးတၢ်
         မဲာ်ဆှးဒီးယထံၣ်ဘၣ်ယတၢ်နးတၢ်ဖှီၣ်လီၤ.
         16  အဂ့ၢ်ဒ် အံၤ, အါထီၣ်ဝဲလီၤ. နခိးခးယၤဒ်ခ့ယုၢ်ဃးအသိး, ဒီးန ဟဲက့ၤ, ဒီးနမၤလီၤလးလီၤနသးဒီးယၤလီၤ.17  နဒုးအိၣ်ထီၣ်က့ၤပှၤအုၣ်အသးအသီတဖၣ်ထီဒါယၤ ဒီးမၤဆူၣ်ထီၣ်နသးထီၣ်ဘၣ်ယၤလီၤ. တဖုဘၣ်တဖုထီ
         ဒါယၤလီၤ.18  နဒုးဟဲထီၣ်ယၤလၢပှၤဒၢလီၢ်အပူၤန့ၣ် မ့ၢ်အဘၣ်မ နုၤလဲၣ်. ယကသံတ့ၢ်, ဒီးပှၤအမဲာ်တထံၣ်ဘၣ်ယၤဘၣ်.19  ယကအိၣ်တ့ၢ် ဒ်ယတအိၣ်ဘၣ်အသိး, ယကဘၣ် တၢ်စိာ်ထီၣ်ကွံာ်တ့ၢ်ယၤလၢ ပှၤဒၢလီၢ်အပူၤဆူတၢ် သွၣ်ခိၣ်အပူၤလီၤ.
         20  ယအိၣ်စှၤနံၤစှၤသီ, တမ့ၢ်ဘၣ်ဧါ, ပျဲယၤတက့ၢ်.
         21  လၢယတချုးလဲၤဒံးဘၣ်, ဖဲယတဟဲက့ၤဘၣ်, ဆူကီၢ်တၢ်ခံး, ဒီးတၢ်သံအကဒု,
         22  ― ကီၢ်တၢ်ခံးသူဒ်တၢ်ခံးယုၢ် ကလာ်, ဒီးတၢ်သံအကဒုအသိးန့ၣ် ဖဲတၢ်ကတဲာ်က တီၤတအိၣ်ဘၣ်, ဒီးဖဲတၢ်ကပီၤထီၣ်ဝဲန့ၣ်မ့ၢ်ဒ်တၢ်ခံးအ
         သိးန့ၣ်ဒီး, ဒုးအိၣ်ဒၣ်ယတၢ်, ဒ်သိးယကအိၣ်မုာ် ထီၣ်က့ၤတစဲးစဲးတက့ၢ်.

၁၁111  ဒီးပှၤနၤမးဖိစီၤစိဖၢ်စံးဆၢတၢ်, ဒီးစံးဝဲဒၣ်,― တၢ်က တိၤအါထံၣ်အါဘီန့ၣ် ပှၤတစံးဆၢဘၣ်အီၤဘၣ်ဧါ.
         ဒီး ပှၤသ့ကတိၤတၢ်န့ၣ်တၢ်ကပာ်တီပာ်လိၤအီၤဧါ.3  တၢ်ကတိၤတဘၣ်ဘၣ်တဖၣ်ကဒုးအိၣ်ဘှီၣ်ပှၤကညီ စ့ၢ်ကီးဧါ. ဒီးတုၤနကတိၤဒိတၢ်ဒီး, ပှၤတဒုးမဲာ်ဆှး
         ဘၣ်နၤနီတဂၤဘၣ်ဧါ.4  အဂ့ၢ်ဒ်အံၤ, နစံး, ယကတိၤတၢ်န့ၣ်မ့ၢ်အစီ, ဒီး ယကဆှီယဲလၢနမဲာ်ညါလီၤ.5  မ်ယွၤကတိၤတၢ်, ဒီးအဲးထီၣ်အထးခိၣ်ထီဒါနၤတ က့ၢ်.
         6  မ်အကဒုးနဲၣ်နၤလၢ တၢ်ကူၣ်သ့အတၢ်အိၣ်ခူ သူၣ်တဖၣ်န့ၣ်ဒီး တၢ်သ့ၣ်ညါနၢ်ပၢၢ်မ့ၢ်တၢ်ဆံးဒိၣ်လဲၣ်
         န့ၣ်တက့ၢ်. ဒီးသ့ၣ်ညါလၢယွၤပာ်သးပ့ၤနီၣ်အသးလၢ နတၢ်အၢအကျါလၢနဂီၢ်န့ၣ်တက့ၢ်.7  နဃုတၢ်သတးဒီး, နထံၣ်န့ၢ်ယွၤစ့ၢ်ကီးဧါ. နဃုန့ၢ် တၢ်သ့တၢ်လၢာ်အဂ့ၢ်အကျိၤတုၤအလၢာ်ဘၣ်ကသ့ဧါ.8  ထီတုၤသိးဒီးမူခိၣ်လီၤ, နကမၤဒ်လဲၣ်. ယိာ်န့ၢ်ပျုၤ ပူၤတက့ၢ်လီၤ, နကသ့ၣ်ညါမနုၤတမံၤလဲၣ်.
         9  အတၢ် ထိၣ်န့ၣ်ထီန့ၢ်ဟီၣ်ခိၣ်, ဒီးလဲၢ်န့ၢ်ပီၣ်လဲၣ်တက့ၢ်လီၤ.10  မ့ၢ်လဲၤပူၤဒီး ဒုးဃာ်တၢ်ဒီး ကိးတၢ်အိၣ်ဖှိၣ်ဒီး, မ့ၢ် မတၤကတြီအီၤတဂၤလဲၣ်.11  အဂ့ၢ်ဒ်အံၤ, သ့ၣ်ညါပှၤကညီလၢ အတမ့ၢ်ဘၣ် တၢ်ဘၣ်, ဒီးထံၣ်တၢ်အၢစ့ၢ်ကီးလီၤ. မ့ၢ်အတဆိကမိၣ်
         ဘၣ်လၢအဂ့ၢ်အကျိၤဘၣ်ဧါ.12  ဒီးပှၤကညီလၢအမ့ၢ်တၢ်ကလီကလီန့ၣ် အတၢ်သ့ၣ် ညါတအိၣ်ဘၣ်. မ့ၢ်လံပှၤကညီအိၣ်ဖျဲၣ်န့ၣ်မၤအသးဒ်
         ကသ့ၣ်ယီၤမံၤအဖိအသိးန့ၣ်လီၤ.13  နမ့ၢ်ကတဲာ်ကတီၤနသး, ဒီးယူာ်ထီၣ်နစုဆူ ယွၤ အအိၣ်ဒီး,
         14  တၢ်အၢမ့ၢ်အိၣ်လၢနစုပူၤဒီး, ကွံာ်တ့ၢ်ကွံာ် ဆူအယံၤတက့ၢ်, ဒီးဒုးအိၣ်ဒုးဆိးတၢ်အၢတၢ်သီလၢ
         နဒဲပူၤတဂ့ၤ.15  တုၤနုၤတစုနကမိာ်ထီၣ်နမဲာ်အမဲၣ်တအိၣ်ဘၣ်, ဒီးန ကအိၣ်ခၢၣ်သနၢၢ်, ဒီးတပျံၤဘၣ်တၢ်ဘၣ်လီၤ.16  အဂ့ၢ်ဒ်အံၤ, နကသးပ့ၤနီၣ်နတၢ်ကိၢ်တၢ်ဂီၤ, ဒ်ထံလၢ အယွၤလီၤကွံာ်အသိးန့ၣ်နကသ့ၣ်နီၣ်က့ၤအီၤလီၤ.17  ဒီးနသးသမူကထီၣ်လၢမုၢ်ထူၣ်အဖီခိၣ်လီၤ. နတၢ်ခံး န့ၣ်ကကဲထီၣ်ဒ်မုၢ်ဂီၤအသိးန့ၣ်လီၤ.18  ဒီးနကအိၣ်ဒီးနသူၣ်မံသးမံလီၤ. အဂ့ၢ်ဒ်အံၤ, တၢ်မုၢ် လၢ်န့ၣ်ကအိၣ်ဝဲလီၤ. မ့ၢ်လံ, နတကွၢ်တရံး
         ဒီးအိၣ် ဘှံးခၢၣ်သနၢၢ်,
         19  နကမံလီၤစ့ၢ်ကီး ဒီးတၢ်တမၤပျံၤ ဘၣ်နၤဘၣ်. ဒီးပှၤအါဂၤကကတိၤတၢ်မုာ်မုာ်ဒီးနၤလီၤ.20  မ့မ့ၢ်ပှၤတတီတလိၤအမဲာ်ကလၢာ်ကွံာ်, ဒီးဃ့ၢ်ပူၤ ဖျဲးတသ့ဘၣ်. ဒီးအတၢ်မုၢ်လၢ်န့ၣ်ကမၤသးဒ်ပသးဟး
         ထီၣ်ကွံာ်အသိးန့ၣ်လီၤ.

၁၂121  ဒီးစီၤယိၤဘးစံးဆၢတၢ်ဒီးစံးဝဲဒၣ်- မ့ၢ်မးသုမ့ၢ်ပှၤတ ဖၣ်န့ၣ်လီၤ. ဒီးတၢ်ကူၣ်သ့ကသံဒီးသုလီၤ.3  ယအိၣ်ယဲဒီးတၢ်သ့ၣ်ညါဒ်သုအသိး, ယတလီၤဘၣ် လၢသုဖီလာ်ဘၣ်. တၢ်ဒ်န့ၣ်သိးန့ၣ် မ့ၢ်မတၤတသ့ၣ်
         ညါဘၣ်တဂၤလဲၣ်.4  ယမ့ၢ်ပှၤလၢ အတံၤအသကိးနံၤဘၣ်အီၤ, ပှၤလၢ အကိးထီၣ်ယွၤ, ဒီးအဝဲဒၣ်စံးဆၢအီၤလီၤ. ပှၤအတီ အလိၤပှၤအလၢအပှဲၤန့ၣ်
         ဘၣ်တၢ်နံၤဘၣ်အီၤလီၤ.5  ပှၤလၢအခီၣ်ဘူးဒီးအကလီၤတလံာ်န့ၣ် မၤသးဒ် မ့ၣ်အူဒၢလၢပှၤလၢ အအိၣ်မုာ်န့ၣ် တပာ်ကဲဘၣ်အ သိးန့ၣ်လီၤ.6  ပှၤတမျိးတမျာ်အဒဲတဖၣ်န့ၣ်ဘီၣ်ထီၣ်ညီထီၣ်, ဒီးပှၤ လၢအမၤတံာ်တာ်ယွၤန့ၣ် အဒဲတဖၣ်အိၣ်ဝဲ
         ခၢၣ်သ နၢၢ်လီၤ. ယွၤဒုးဟဲတၢ်ဆူအစုပူၤလီၤ.7  ဒီးသံကွၢ်လၢ် ဆၣ်ဖိကီၢ်ဖိတက့ၢ်, ဒီးအဝဲသ့ၣ်န့ၣ် ကသိၣ်လိနၤ, မူကပိာ်လိၤအထိၣ်ဖိလံၣ်ဖိတက့ၢ်,
         ဒီး အဝဲသ့ၣ်န့ၣ်ကဒုးနဲၣ်နၤလီၤ.8  မ့တမ့ၢ်ဘၣ်ဒ်န့ၣ်ဒီးကတိၤတၢ်ဒီးဟီၣ်ခိၣ်တက့ၢ်, ဒီး ကသိၣ်လိနၤ, ဒီးပီၣ်လဲၣ်အဒ့ၣ်ဧိၤညၣ်ဧိၤ
         ကစံၣ်တဲၤ တဲလီၤနၤလီၤ.9  လၢတၢ်ခဲလၢာ်အကျါန့ၣ် မ့ၢ်မတၤတသ့ၣ်ညါဘၣ် လၢယွၤအစုမၤတၢ်အံၤတဂၤလဲၣ်.
         10  တၢ်အသးခဲလၢာ် အိၣ်ဝဲလၢအစုပူၤ, ဒီးပှၤကညီအဖံးအညၣ်ခဲလၢာ်လီၤ.11  နၢ်န့ၣ်မၤကွၢ်တၢ်ကတိၤ, တမ့ၢ်ဘၣ်ဧါ, ဒီးပကိာ် ပူၤအီၣ်ကွၢ်အတၢ်အီၣ်, တမ့ၢ်ဘၣ်ဧါ.12  တၢ်ကူၣ်သ့အိၣ်ဝဲဒီး ပှၤသးပှၢ်, ဒီးတၢ်သူၣ်ဆးသး ဆးအိၣ်ဝဲဒီးအါနံၤအါသီလီၤ.13  တၢ်ကူၣ်သ့, ဒီးတၢ်ဂံၢ်တၢ်ဘါအိၣ်ဝဲဒီးယွၤ, ဒီးတၢ်ဒုး ကူၣ်တၢ်, ဒီးတၢ်သူၣ်ဆးသးဆးအိၣ်ဝဲဒီးအီၤလီၤ.14  ကွၢ်ကွၢ်, မၤလီၤပှီၢ်တၢ်, ဒီးပှၤမၤက့ၤတသ့ဘၣ်. ကး တံာ်ဃာ်ပှၤကညီအခံ, ဒီးပှၤအိးထီၣ်တသ့ဘၣ်.15  ကွၢ်ကွၢ်, တြီထံဧိၤနိဧိၤ, ဒီးထံလီၤသံးကွံာ်, ဒီးပျၢ်ဝဲ, ဒီးအတၢ်ကလုၣ်ဘၢဟီၣ်ခိၣ်လီၤ.16  တၢ်ဂံၢ်တၢ်ဘါ, ဒီးတၢ်ကူၣ်သ့အိၣ်ဒီးအီၤလီၤ. ပှၤလီ တၢ်, ဒီးပှၤဒိးတၢ်လီန့ၢ်အီၤန့ၣ်မ့ၢ်အတၢ်လီၤ.17  ဆှၢမၢကဲကုၢ်ပှၤကူၣ်လိာ်အသးတဖၣ်, ဒီးပာ်ပှၤစံၣ် ညီၣ်ကွီၢ်လၢပှၤဟးဂီၤဖိလီၤ.18  ဃ့ၣ်လီၤစီၤပၤအနီၣ်စၢဃာ်, ဒီးကံၢ်တူာ်အယီၢ်ဒ့လၢ ယီၢ်တကိးလီၤ.19  ဆှၢမၢကဲကုၢ် ပှၤလုၢ်တၢ်အဒိၣ်, ဒီးမၤလီၤတလံာ်ပှၤ အဆူၣ်တဖၣ်န့ၣ်လီၤ.20  သုးကွံာ်ပှၤအကလုၢ်တီအထးခိၣ်, ဒီးဟံးထီၣ်ကွံာ် ပှၤသးပှၢ်အသူၣ်ဆးအသးဆးလီၤ.21  လူလီၤတၢ်တရီတပါလၢ ပဒိၣ်ဖးဒိၣ်အလိၤ, ဒီးဃ့ၣ် လီၤပှၤအဆူၣ်အယီၢ်တကိးလီၤ.22  လီၣ်ဖျါထီၣ်တၢ်အဒိၣ်အယိာ်တဖၣ်လၢ တၢ်ခံးကျါ ဒီးဒုးဟဲထီၣ်တၢ်သံအကဒုဆူတၢ်ကပီၤအကျါလီၤ.23  မၤအါထီၣ်ပှၤကလုာ်တဖၣ်, ဒီးမၤဟးဂီၤအီၤလီၤ. သလၣ်ထီၣ်ပှၤကလုာ်တဖၣ်, ဒီးဆှၢနုာ်က့ၤအီၤလီၤ.24  ဟံးထီၣ်ကွံာ် ဟီၣ်ခိၣ်ဖိအပှၤဂီၢ်မုၢ် အခိၣ်အသးန့ၣ် ဒီးဒုးဟးဝ့ၤဝီၤအီၤ လၢတၢ်အိၣ်ကလီအပူၤဖဲကျဲတအိၣ်
         ဘၣ်န့ၣ်လီၤ.
         25  ကလၢၢ်ဝဲလၢ တၢ်ခံးကျါဒီး တၢ်ကပီၤ တအိၣ်ဘၣ်, ဒီးဒုးလဲၤအီၤကနူၤကပၤဒ်ပှၤအီမူၤတၢ်အ သိးန့ၣ်လီၤ.

၁၃131  ကွၢ်ကွၢ်, တၢ်န့ၣ်ခဲလၢာ်ယမဲာ်ထံၣ်လံ. ယနၢ်နၢ်ဟူ ဒီးနၢ်ပၢၢ်အီၤလံ.
         2  ဒ်သုသ့ၣ်ညါအသိးန့ၣ်ယသ့ၣ်ညါစ့ၢ် ကီးလီၤ. ယတလီၤဘၣ်လၢသုဖီလာ်ဘၣ်.3  မ့မ့ၢ်ယသးအိၣ်လၢ ယကကတီၤတၢ်ဒီး တၢ်သ့တၢ် လၢာ်, ဒီးဘၣ်ယသးလၢယကဃ့ကညးတၢ်လၢယွၤ လီၤ.4  မ့ၢ်မးသုမ့ၢ်ပှၤတ့တၢ်ကတိၤကဘျံးကဘျၣ်, သုမ့ၢ်က သံၣ်သရၣ်လၢအတဂိာ်တသီၣ်ဘၣ်ခဲလၢာ်လီၤ.
         5  မ်သု အိၣ်ဘှီၣ်ကလာ်သပှၢ်တၢၢ်တက့ၢ်. ဒီးအန့ၣ်ကကဲထီၣ် သုတၢ်ကူၣ်သ့န့ၣ်လီၤ.
         6  ကနၣ်ယကတိၤတၢ်တက့ၢ်. ဒီး ဒိကနၣ်ယထးခိၣ်အတၢ်ကတိၤတက့ၢ်.7  သုကစံးတၢ်အၢလၢယွၤအဂီၢ်ဧါ. သုကကတိၤလီ တၢ်လၢအဂီၢ်ဧါ.
         8  သုကကွၢ်မဲာ်အီၤဧါ. သုကလိာ်ကွီၢ် လၢအဂီၢ်ဧါ.
         9  အဝဲဒၣ်ဃုကွၢ်သုန့ၣ်ဂ့ၤစ့ၢ်ကီးဧါ. ဒ်ပှၤ လီလိာ်အသး သကိးသကိးအသိးန့ၣ် သုလီန့ၢ်အီၤ ဘၣ်ကသ့ဧါ.10  သုမ့ၢ်ကွၢ်မဲာ်ခူသူၣ်တၢ်ဒီး, ကသိၣ်ဃီၣ်သု သပှၢ် တၢၢ်လီၤ.
         11  အကဟုကညီၢ်တမၤပျံၤဘၣ်သုဘၣ်ဧါ. ဒီး အတၢ်မၤပျံၤန့ၣ်တလီၤဘၣ်လၢသုလိၤဘၣ်ဧါ.12  သုတၢ်ကတိၤဒိန့ၣ် မ့ၢ်တၢ်ကတိၤဒိဖၣ်ဆါလီၤ. သု တိာ်သုတာ်န့ၣ်မ့ၢ်ကပံာ်အတိာ်ဧိၤတာ်ဧိၤလီၤ.13  အိၣ်ဘှီၣ်ကလာ်တက့ၢ်. ဒုးအိၣ်ဒၣ်ယတၢ်တက့ၢ်. ဒီး ယကကတိၤတၢ်လီၤ. ဒီးဖဲဒၣ်တၢ်ဟဲန့ၣ်ကဘၣ်ဒၣ်ဝဲ
         လၢယၤတက့ၢ်.14  ဘၣ်မနုၤလၢ ယကစိာ်ထီၣ်ယဖံးယညၣ်လၢယမဲ, ဒီးပာ်ယသးသမူလၢယစုပူၤလဲၣ်.15  ကွၢ်ကွၢ်, ကမၤသံဒၣ်ဝဲယၤ, ဘၣ်ဆၣ်ဒီးယကသတံၢ် သန့ၤယသးလၢအီၤလီၤ. မ့ၢ်နာ်သက့ဒ်န့ၣ်ဒီး ယကက
         တိၤတၢ်လၢယကျဲဧိၤကပူၤဧိၤ အဂ့ၢ်အကျိၤလၢအမဲာ် ညါလီၤ.16  အဝဲဒၣ်ကမ့ၢ်ယတၢ်အုၣ်က့ၤခီၣ်က့ၤစ့ၢ်ကီးလီၤ. အ ဂ့ၢ်ဒ်အံၤ, ပှၤလီတၢ်ဖိတဟဲဘၣ်ဆူအအိၣ်ဘၣ်.17  ကနၣ်ယတၢ်ကတိၤလီၤတံၢ်လီၤဆဲး, ဒီးယစံးဘၣ် တဲဘၣ်တၢ်န့ၣ်, လၢသုနၢ်တက့ၢ်.18  ကွၢ်ကွၢ်, ယကတဲာ်ကတီၤယတၢ်စံၣ်ညီၣ်လီၤ. ယ သ့ၣ်ညါလၢတၢ်ကပာ်ယၤလၢပှၤတီပှၤလိၤလီၤ.19  မ့ၢ်မတၤကလိာ်ကွီၢ်ဒီးယၤတဂၤလဲၣ်. အဂ့ၢ်ဒ်အံၤ, မ့ မ့ၢ်ဒ်န့ၣ်ဒီး ယကအိၣ်ဘှီၣ်ကလာ်, ဒီးယသးကဟး
         ထီၣ်ကွံာ်ဝဲလီၤ.20  ထဲခံမံၤန့ၣ်မၤယၤလၢအီၤတဂ့ၤ. တုၤနုၤတစုယတပာ် ခူသူၣ်ဘၣ်ယသးလၢနမဲာ်ညါဘၣ်.21  ထုးက့ၤနစုလၢယလိၤတက့ၢ်. ဒီးမ်နတၢ်မၤပျံၤအလီၢ် အသုတမၤပျံၤယၤတဂ့ၤ.22  တုၤနုၤတစုကိးထီၣ်တက့ၢ်, ဒီးယကစံးဆၢတၢ်လီၤ. မ့တမ့ၢ်ဘၣ်ဒ်န့ၣ်ဒီး, ယကကတိၤတၢ်ဒီး စံးဆၢလၢ်
         ယၤတက့ၢ်.23  ယတၢ်အၢတၢ်သီဒီး ယတၢ်ဒဲးတူာ်တၢ်ဒဲးဘးန့ၣ် မ့ၢ်ဆံးအါလဲၣ်. ဘိးဘၣ်သ့ၣ်ညါယၤလၢယတၢ်ကမၣ် ဒီးယတၢ်ဒဲးဘးတက့ၢ်.24  နပာ်ခူသူၣ်နမဲာ်, ဒီးပာ်ယၤလၢနဒုၣ်နဒါမ့ၢ်အဘၣ် မနုၤလဲၣ်.25  သ့ၣ်လၣ်အူလၢတၢ်ဟီဝ့ၤဝီၤအီၤတဘ့ၣ်န့ၣ် နကမၤ ပျံၤအီၤစ့ၢ်ကီးဧါ. ဒီးနကလူၤလီၢ်ဧိၤဒံးဧိၤအဃ့စ့ၢ်ကီးဧါ.26  အဂ့ၢ်ဒ်အံၤ, နကွဲးနီၣ်ထီဒါယၤလၢ တၢ်ကိၢ်တၢ်ဂီၤ တဖၣ်, ဒီးဒုးန့ၢ်ဘၣ်သါယၤလၢယဖိၣ်သၣ်ခွါထီၣ်အ
         တၢ်ဒဲးဘးလီၤ.27  နကျိၤဃာ်ယခီၣ်လၢ သိးဧိၤကျိၤဧိၤအပူၤ, ဒီးပၢၤယ ကျဲဧိၤကပူၤဧိၤခဲလၢာ်လီၤ. နမၤပနီၣ်ယခီၣ်ညါသးလီၤ.28  ဒီးပှၤကညီလၢာ်ဝဲဒ်တၢ်အုၣ်တၢ်ကျၣ်အသိးန့ၣ်, ဒ် တၢ်အကူအသိးလၢတၢ်ဃၢ်အီၣ်ကွံာ်အီၤအသိးန့ၣ်လီၤ

၁၄141  ပှၤကညီလၢအအိၣ်ဖျဲၣ်ဝဲလၢပိာ်မုၣ်န့ၣ် အိၣ်ဝဲစှၤနံၤ စှၤသီ, ဒီးပှဲၤဝဲဒီးတၢ်ကိၢ်တၢ်ဂီၤလီၤ.2  ဟဲထီၣ်ဝဲဒ်ဖီတဖိးအသိးန့ၣ်, ဒီးတၢ်ပဲာ်ကွံာ်အီၤလီၤ. ဒီးဃ့ၢ်ဝဲဒ်တၢ်အကဒုအသိး, ဒီးတအိၣ်ကတီၢ်ဘၣ်.3  ဒီးနအိးထီၣ်မးနမဲာ်လၢ ပှၤဒ်န့ၣ်သိးတဂၤအလိၤစ့ၢ် ကီးဧါ. ဒီးနဒုးဟဲနုာ်ယၤဆူ တၢ်စံၣ်ညီၣ်အပူၤဒီးနၤ
         စ့ၢ်ကီးဧါ.4  မ့ၢ်မတၤကဒုးဟဲထီၣ်တၢ်ကဆှီလၢ တၢ်တကဆှီ ဘၣ်အပူၤတဂၤလဲၣ်. တအိၣ်ဘၣ်နီတဂၤဘၣ်.5  မ့ၢ်လၢတၢ်စံၣ်ညီၣ်ပာ်အမုၢ်နံၤတဖၣ်, ဒီးအလါအ တၢ်ဂံၢ်အိၣ်ဝဲဒီးနၤ, ဒီးနမၤလိာ်ပာ် တၢ်လၢအခီဂာ်
         တသ့ဘၣ်သတးဒီး,
         6  ဃၣ်ကွံာ်လၢအအိၣ်ဒ်သိးအက အိၣ်ဒၣ်အတၢ် တုၤအမုာ်လၤတၢ်လၢအမုၢ်တနံၤအပူၤ, ဒ်ပှၤဒိးလဲဖိအသိးန့ၣ်တက့ၢ်.7  အဂ့ၢ်ဒ်အံၤ, သ့ၣ်တထံးမ့ၢ်ဘၣ်တၢ်ကူာ်ကွံာ်အီၤဒီး, ကမဲထီၣ်ကဒီး, ဒီးအသ့ၣ်ပဒၢကဒိၣ်ထီၣ်န့ၣ်မုၢ်လၢ်
         တၢ်အလီၢ်အိၣ်ဝဲလီၤ.
         8  အဂံၢ်မ့ၢ်လီၢ်လံၤဝဲလၢဟီၣ်ခိၣ် လာ်, ဒီးအခိၣ်ဆၢၣ်မ့ၢ်သံလၢဟီၣ်ခိၣ်အလိၤဘၣ်ဆၣ် ဒီး,
         9  မ့ၢ်အအီထံကစၢ်ကစၢ်သတးဒီး, ကဒိးထီၣ်, ဒီးအဒ့ ကထီၣ်ဒ်သ့ၣ်ဖိအသိးန့ၣ်လီၤ.10  မ့မ့ၢ်ပှၤကညီသံဝဲ, ဒီးဟးဂီၤကွံာ်, ဒီးပှၤကညီအ သးဟးထီၣ်ကွံာ်, ဒီးမ့ၢ်အအိၣ်ဖဲလဲၣ်.
         11  ဒ်ထံဧိၤနိဧိၤဟါမၢ်လၢနိၣ်ပူၤ, ဒီးထံကျိအထံလၢာ် ဝဲ, ဒီးလီၤသံးကွံာ်အသိးန့ၣ်,
         12  ပှၤကညီမံလီၤ, ဒီးတဂဲၤ ဆၢထၢၣ်ဘၣ်, တဖုသံနီၣ်ဘၣ်, ဒီးတၢ်တမၤဖုသံနီၣ် ဘၣ်အီၤလၢအတၢ်မံအပူၤ
         တုၤလီၤလၢမူခိၣ်တအိၣ် လၢၤဘၣ်လီၤ.13  အိ, မ်နပာ်တဒၢယၤလၢပျူၤပူၤ, မ်နပာ်ခူသူၣ်ယၤ တုၤနသးထီၣ်လဲၤပူၤကွံာ်တက့ၢ်. မ်နသ့ၣ်ဆၢဖးက
         တီၢ်လၢယဂီၢ်, ဒီးသ့ၣ်နီၣ်ထီၣ်က့ၤယၤတက့ၢ်.14  ပှၤကညီမ့ၢ်သံဒီး, ကမူထီၣ်ဒံးစ့ၢ်ကီးဧါ. ယကအိၣ် ခိးလၢကယဲၢ်ယဒုးတၢ်အမုၢ်နံၤ ခဲလၢာ်အတီၢ်ပူၤတုၤ
         လၢတၢ်လဲလိာ်ယၤလီၤ.15  ကိးထီၣ်တက့ၢ်, ဒီးယစံးဆၢနၤလီၤ. မ်နသးအိၣ် တၢ်လၢနစုတ့အီၤတက့ၢ်.16  အဂ့ၢ်ဒ်အံၤ, ခဲကနံၣ်အံၤနဂံၢ်ယခါတၢ်အဘျီတဖၣ် လီၤ. နခိးကွၢ်ယတၢ်ဒဲးဘး, တမ့ၢ်ဘၣ်ဧါ.17  ယတၢ်ကမၣ်ဘၣ်စဲဃာ်ပနီၣ်လၢထၢၣ်အပူၤ, ဒီးန ဆးဃာ်ထီၣ်ယတၢ်အၢတၢ်သီလီၤ.18  ကစၢၢ်ကလိလီၤပှီၢ်ကွံာ်, ဒီးဟါမၢ်သပှၢ်တၢၢ်, ဒီး လၢၢ်ဧိၤလ့ဧိၤ သုးကွံာ်အလီၢ်လီၤ.
         19  ထံဧိၤနိဧိၤဆဲးဂူာ် လၢၢ်ဧိၤလ့ဧိၤ, အထံဆူစိာ်ကွံာ်ဟီၣ်ခိၣ်အကမူၣ်လီၤ. ဒ် န့ၣ်အသိး, နမၤဟးဂီၤကွံာ်ပှၤကညီအတၢ်မုၢ်လၢ်လီၤ.20  နမၤနၢၤအီၤလီၤထူလီၤယိာ်, ဒီးအဝဲဒၣ် ဟါမၢ်ကွံာ် လီၤ. နလဲလိာ်အမဲာ်အက့ၢ်အဂီၤ, ဒီးပျၢ်ကွံာ်အီၤလီၤ.21  အဖိခွါတဖၣ်ဒိးတၢ်လၤကပီၤ, ဒီးအဝဲဒၣ်တသ့ၣ်ညါ ဘၣ်ဝဲဘၣ်, ဒီးဘၣ်တၢ်ဆီၣ်လီၤအီၤ, ဒီးတပးကဲဘၣ်
         ဝဲဘၣ်.22  မ့ၢ်ထဲအညၣ်လၢအလိၤဒၣ်ဝဲ ကဘၣ်တၢ်ကိၢ်တၢ်ဂီၤ, ဒီးအသးလၢအပူၤကအုးဝဲလီၤ.

၁၅151  ဒီးပှၤတ့ၤမၣ်ဖိစီၤအလံဖးစးစံးဆၢတၢ် ဒီးစံးဝဲဒၣ်,―2  ပှၤကူၣ်တၢ်သ့ကစံးဆၢတၢ်သ့ၣ်ညါကလံၤ, ဒီးမၤပှဲၤ အဟၢဖၢပူၤဒီးမုၢ်ထီၣ်ကလံၤစ့ၢ်ကီးဧါ.
         3  ကဂ့ၢ်လိာ်ဘှီ လိာ်လၢတၢ်ကတိၤတဂိာ်တသီၣ်ဘၣ်, ဒီးလၢတၢ်စံး တၢ်ကတိၤလၢအဂ့ၢ်တအိၣ်ဘၣ်စ့ၢ်ကီးဧါ.4  မ့ၢ်မးနပာ်ကွံာ်တၢ်ပျံၤ, ဒီးနတြီတၢ်ထုကဖၣ်လၢယွၤ အမဲာ်ညါလီၤ.
         5  အဂ့ၢ်ဒ်အံၤ, နထးခိၣ်ထီၣ်ဖျဲးနတၢ်အၢ ဒီးနဃုထၢပှၤလီတၢ်အပျ့ၤလီၤ.6  နထးခိၣ်ဒၣ်နဲပာ်တၢ်ဒဲးဘးလၢနလိၤ, ဒီးတမ့ၢ်ဘၣ် ယၤဘၣ်. ဒီးနပျူၤဒၣ်နဲအုၣ်အသးထီဒါနၤလီၤ.7  နမ့ၢ်ပှၤကညီလၢအအိၣ်ဖျဲၣ်ဆိတဂၤဧါ, တၢ်တ့လီၤ ဆိနၤလၢကစၢၢ်ကလိအမဲာ်ညါစ့ၢ်ကီးဧါ.8  နနၢ်ဟူယွၤ အတၢ်ကူၣ်ခူသူၣ်န့ၣ်ဧါ, ဒီးနပာ်တၢ် ကူၣ်သ့ထဲလၢနဂီၢ်ဒၣ်နဲစ့ၢ်ကီးဧါ.9  တၢ်လၢပတသ့ၣ်ညါဘၣ်န့ၣ် နသ့ၣ်ညါမနုၤလဲၣ်. တၢ်လၢအတအိၣ်ဘၣ်ဒီးပှၤန့ၣ်နနၢ်ပၢၢ်မနုၤလဲၣ်.10  ပှၤလၢအခိၣ်ဝါ, ဒီးပှၤလၢအသးပှၢ်တ့ၢ်လၢ အသူၣ် ကၢအသးခိးဒိၣ်န့ၢ်နပၢ်တက့ၢ်န့ၣ်အိၣ်ဝဲဒီးပှၤလီၤ.11  ယွၤအတၢ်မၤမုာ်ထီၣ်က့ၤနၤန့ၣ်, ဒီးတၢ်ကတိၤမုာ် လၢအအိၣ်ဒီးနၤန့ၣ် မ့ၢ်နပာ်လၢ တၢ်အဆံးကဲၣ်ဆိး
         စ့ၢ်ကီးဧါ.12  နသးဟံးထီၣ်ကွံာ်နၤန့ၣ် မ့ၢ်အဘၣ်မနုၤလဲၣ်. နပာ်န မဲာ်ထီၣ်ထီမ့ၢ်အဘၣ်မနုၤလဲၣ်.13  အဂ့ၢ်ဒ်အံၤ, နသးဃၣ်အသးထီဒါယွၤ, ဒီးနဒုးထီၣ် ဖျဲးတၢ်ကတိၤကီလၢနထးခိၣ်လီၤ.14  ပှၤကညီလၢ အကစီကဆှံ, ဒီးပှၤလၢအအိၣ်ဖျဲၣ် လၢပိာ်မုၣ်လၢအကတီကလိၤန့ၣ်မ့ၢ်မနုၤလဲၣ်.15  ကွၢ်ကွၢ်, တသန့ၤဘၣ်အသးလၢ အပှၤစီဆှံ တ ဖၣ်ဘၣ်, ဒီးမူခိၣ်တကဆှီဘၣ်လၢအမဲာ်ညါဘၣ်.16  ပှၤကညီလၢအအီတၢ်အၢဒ်ထံအသိးန့ၣ် မ့ၢ်အဘၣ် တၢ်သးဘၣ်အၢ, ဒီးတၢ်တကဆှီဘၣ် နးန့ၢ်အန့ၣ် တက့ၢ်ဆံးဒိၣ်လဲၣ်.17  ယကဒုးနဲၣ်နၤ, ကနၣ်ယကလုၢ်တက့ၢ်, ဒီးတၢ်လၢ ယထံၣ်တ့ၢ်န့ၣ် ယကစံၣ်တဲၤတဲလီၤလီၤ.
         18  တၢ်လၢပှၤ ကူၣ်သ့တပာ်ခူသူၣ်ဘၣ်, ဒီးစံၣ်ဃဲၤဝဲလၢအမိၢ်အပၢ် အဖံအဖုလံၤလံၤန့ၣ်,
         19  ပှၤလၢတၢ်ဟ့ၣ်လီၤအီၤလၢထံ ဧိၤကီၢ်ဧိၤ, ဒီးပှၤတခီဘီမုၢ်ဖိတလဲၤတၢ်လၢအကျါဘၣ်.20  ပှၤတတီတလိၤဘၣ်န့ၣ်ဘၣ် တၢ်ဆိးကဲးလၢအမုၢ် နံၤမုၢ်နၤခဲလၢာ်, ပှၤမၤအၢမၤသီန့ၣ်လၢအနံၣ်အလါအ
         တၢ်ဂံၢ်အတီၢ်ပူၤန့ၣ်လီၤ.
         21  တၢ်မၤပျံၤမၤဖုးတၢ်အသီၣ် အိၣ်ဝဲလၢအနၢ်ပူၤလီၤ. လၢအအိၣ်ဃူအိၣ်ဖိး အဖၢမုၢ် န့ၣ်တၢ်မၤဟးဂီၤ
         တၢ်ကဟဲဘၣ်အီၤလီၤ.
         22  တနာ်ဘၣ် လၢအကဟဲက့ၤလၢတၢ်ခံးကျါဘၣ်, ဒီးနးဧိၤဘီဧိၤပၢၤ အီၤလီၤ.
         23  လဲၤဝ့ၤဝီၤတၢ်လၢ တၢ်အီၣ်အဂီၢ်, မ့ၢ်အအိၣ် ဝဲဖဲလဲၣ်, သ့ၣ်ညါဝဲလၢ တၢ်ခံးအမုၢ်တနံၤအိၣ်ကတဲာ်
         ကတီၤအသးလၢအဃၢၤန့ၣ်လီၤ.
         24  တၢ်နးတၢ်ဖှီၣ်, ဒီး တၢ်ကိၢ်တၢ်ဂီၤမၤပျံၤအီၤလီၤ. မၤနၢၤအီၤဒ်စီၤပၤကတဲာ် ကတီၤအသးလၢ ဒုးသုးအဂီၢ်အသိးန့ၣ်လီၤ.
         25  အဂ့ၢ်ဒ် အံၤ, ယူာ်ထီၣ်အစုထီဒါယွၤ, ဒီးပာ်ဆူၣ်ထီၣ်အသးထီ ဒါတၢ်သ့တၢ်လၢာ်လီၤ.
         26  ဃ့ၢ်သဖှိတၢ်, စူၣ်အကိာ် ဆူအအိၣ်, ဆူအကတီၤတီၣ်အချၢအဖီခိၣ်လီၤ.27  အဂ့ၢ်ဒ်အံၤ, မၤကျၢၢ်ဘၢအမဲာ်လၢသိ, ဒီးပာ်သိ တလိၣ်တလိၣ်လၢအယီၢ်ဒ့အလိၤလီၤ.28  မၤသးဒ်န့ၣ် ဒီးကအိၣ်ကဆိးလၢဝ့ၢ်အိၣ်သယုၢ်အ ပူၤ, လၢဟံၣ်လၢပှၤကညီတအိၣ်တဆိးဘၣ်လၢအပူၤ လၢအကကဲထီၣ်တ့ၢ်တၢ်ပူလီၤ,
         29  တထူးထီၣ်တတီၤ ထီၣ်ဘၣ်, ဒီးအတၢ်ဖိတၢ်လံၤတအိၣ်ဂၢၢ်ဆိးကျၢၤဘၣ်, ဒီးတမၤအါထီၣ်ဘၣ် အစုလီၢ်အခီၣ်ခိၣ်လၢ
         ထံဧိၤ ကီၢ်ဧိၤအပူၤဘၣ်.
         30  တဟးထီၣ်ဘၣ်လၢ တၢ်ခံးကျါဘၣ် မ့ၣ်အူလၣ်ကဒုးလီၤညွံးကွံာ်အဒ့အဖီ, မ့ၢ်ယွၤအထး ခိၣ်အသါသတးဒီး,
         ကက့ၤက့ၤဝဲလီၤ.31  မ်အသုတသန့ၤအသးလၢ တၢ်ကလီကလီတဂ့ၤ, ကဘၣ်တၢ်လီန့ၢ်အီၤလီၤ. အဂ့ၢ်ဒ်အံၤ, တၢ်ကလီက လီန့ၣ်ကကဲထီၣ်အဘူးအလဲလီၤ.
         32  အမုၢ်နံၤတချုး ဘၣ်ဒံးဘၣ်ဒီး, ကလၢာ်ကွံာ်လီၤ. ဒီးအဒ့အဖီတအိၣ်တဆိးသံကစဲာ်ဘၣ်,
         33  -ကတြူၤလီၤကွံာ် အစပံးသၣ်လၢ အတမံဒံးဘၣ်ဒ်စပံးမုၢ်အသိး, ဒီးအဆှိးကလီၤဘီဒ် သ့ၣ်စၤယံးအဆှိးအသိးန့ၣ်လီၤ.34  အဂ့ၢ်ဒ်အံၤ, ပှၤလီတၢ်ဖိ အတၢ်အိၣ်ဖှိၣ်ကအိၣ်သ ယုၢ်, ဒီးမ့ၣ်အူကအီၣ်ကွံာ်ပှၤအီၣ်ခိၣ်ဖးတဖၣ်အဒဲလီၤ.35  ဒၢထီၣ်ဝဲလၢတၢ်အၢ, ဒီးဆံးစၢ်န့ၢ်တၢ်ကလီကလီ, ဒီးအဟၢဖၢကတဲာ်ကတီၤလီတၢ်လီၤ.

၁၆161  ဒီးစီၤယိၤဘးစံးဆၢတၢ်ဒီးစံးဝဲဒၣ်,― တၢ်ဒ်တၢ်တ ဖၣ်န့ၣ်အသိး ယနၢ်ဟူလံအါမံၤလံ. သုမ့ၢ်ပှၤမၤမုာ်
         တၢ်ဖိမၤဘှံးပသးဒိၣ်မးခဲလၢာ်လီၤ.3  တၢ်ကတိၤကလံၤကလၢာ်စ့ၢ်ကီးဧါ. တၢ်ဒုးကိၢ်န သးဒ်သိးနကစံးဆၢတၢ်န့ၣ်မ့ၢ်မနုၤလဲၣ်.4  ယကတိၤတၢ်ဒ်သုအသိးသ့စ့ၢ်ကီးလီၤ. သုသးမ့ၢ် အိၣ်လၢယသးအလီၢ်ဒီး, ယပာ်ဖှိၣ်တၢ်ကတိၤထီဒါ သု,
         ဒီးကျၢၢ်ကျာ်ယခိၣ်လၢသုလိၤသ့လီၤ.5  မ့မ့ၢ်ယကမၤဆူၣ်ထီၣ်သုလၢယထးခိၣ်, ဒီးယပျုၤ အတၢ်ကတိၤမုာ်ကမၤစၢၤသုလီၤ.6  ယမ့ၢ်ကတိၤတၢ်ဒီး, ယသူၣ်အုးယသးအုးတလီၤစၢ် ဘၣ်. ဒီးယမ့ၢ်အိၣ်ဘှီၣ်ဒီး, ယအိၣ်မုာ်ထီၣ်က့ၤဒ်လဲၣ်.7  မ့ၢ်မးခဲကနံၣ်အံၤယွၤဒုးဘှံးယသး, နဒုးအိၣ်သယုၢ် ယဟံၣ်ခဲလၢာ်လီၤ.8  နဖီၣ်ဃာ်ယၤ, ဒီးအဝဲန့ၣ်ကဲထီၣ်တၢ်အုၣ်အသးထီ ဒါယၤ, ဒီးယဃဲၤလီၤန့ၣ်ဂဲၤဆၢထၢၣ်အုၣ်အသးလၢ ယမဲာ်ညါထီဒါယၤလီၤ.9  အတၢ်သးထီၣ်အ့ၣ်ဖှီယၤ, ဒီးမၤအၢမၤသီယၤ, ဒီး အ့ၣ်သဃံးအမဲလၢယလိၤ, ယဒုၣ်ယဒါကျ့အမဲာ်လၢ ယလိၤလီၤ.10  ပှၤအဲးထီၣ်အထးခိၣ်လၢယလိၤ, ဒဲယဘိးလၢအတၢ် ဒုၣ်ဒွဲၣ်, အိၣ်ဖှိၣ်ထီဒါယၤလီၤ.11  ယွၤဟ့ၣ်လီၤကွံာ်ယၤလၢပှၤအၢ, ဒီးတ့ၢ်လီၤကွံာ်ယၤ ဆူပှၤတတီတလိၤဘၣ်အစုပူၤလီၤ.12  ယအိၣ်မုာ်, ဒီးအဝဲဒၣ် မၤကၢ်ကွံာ်ယၤ, ဒီးဟံး ဃာ်ယၤလၢယကိာ်, ဒီးတ့ၢ်လီၤကလဲကွံာ်ယၤ, ဒီးပာ်
         ယၤလၢအပနီၣ်အဂီၢ်လီၤ.13  ပှၤခးတၢ်ဖိအိၣ်ဝးတရံးယၤ, မၤသ့ၣ်ဖးယယီၢ်ဒ့, ဒီး တသးလီဘၣ်ဝဲ, ဒီးလူလီၤယသဒံလၢဟီၣ်ခိၣ်လီၤ.14  မၤလီၤကလဲယၤလၢတၢ်မၤလီၤကလဲအဖီခိၣ်, ဃ့ၢ်သ ဖှိလၢယလိၤဒ်ပှၤအဆူၣ်အသိးန့ၣ်လီၤ.15  ယဆးထၢၣ်အတၢ်ကံးညာ်လၢယဖံးလိၤ, ဒီးမၤဘၣ် အၢယနၢၤလၢဟီၣ်ခိၣ်အကမူၣ်ကျါလီၤ.16  ယမဲာ်ဂီၤထီၣ်ဝဲလၢယမဲာ်ထံလီၤအဃိ, ဒီးတၢ်သံ အကဒုအိၣ်ဝဲလၢယမဲာ်ဖံးအဖီခိၣ်လီၤ.
         17  မ့မ့ၢ်တၢ်တတီ တလိၤတအိၣ်ဘၣ်လၢယစုပူၤဘၣ်, ဒီးယတၢ်ထုက ဖၣ်န့ၣ်မ့ၢ်အစီလီၤ.18  ဟီၣ်ခိၣ်ဧၢ, မၤကျၢၢ်ဘၢယသွံၣ်တဂ့ၤ, ဒီးယကိးပ သူထီၣ်န့ၣ်မ်အသုတအိၣ်ဒီးတၢ်အိၣ်ဘှံးအလီၢ်တဂ့ၤ.19  ခဲကနံၣ်အံၤစ့ၢ်ကီး, ကွၢ်ကွၢ်, တၢ်အုၣ်အသးလၢ ယဂီၢ်အိၣ်ဝဲလၢမူခိၣ်, ဒီးယပှၤအုၣ်အသးအိၣ်ဝဲလၢ
         တၢ်ထီၣ်ထီလီၤ.20  ယတံၤယသကိးမၤတရီတပါယၤလီၤ. ယမဲာ်လူလီၤ မဲာ်ထံလၢယွၤအမဲာ်ညါလီၤ.21  မ်လၢတၢ်ကဟ့ၣ်ပှၤကညီလိာ်ကွီၢ်ဒီးယွၤ, ဒ်ပှၤက ညီလိာ်ကွီၢ်ဒီးပှၤလၢအဃၢၤအသိးန့ၣ်တက့ၢ်.22  တုၤစှၤနံၣ်စှၤလါပူၤကွံာ်ဒီး, ယကလဲၤကျဲဖဲယတဟဲ က့ၤဘၣ်န့ၣ်လီၤ.

၁၇171  ယသါလၢာ်တ့ၢ်လံ, ယမုၢ်နံၤမုၢ်နၤတအိၣ်လၢၤဘၣ်, တၢ်သွၣ်ခိၣ်အိၣ်ခိးဝဲလၢယဂီၢ်လီၤ.2  ပှၤမၤတၢ်တရီတပါတဖၣ်အိၣ်ဝဲဒီးယၤတမ့ၢ်ဘၣ်ဧါ. ဒီးယမဲာ်အိၣ်ဝဲဆိးဝဲလၢ အတၢ်မၤကိၢ်မၤဂီၤအပူၤတ
         မ့ၢ်ဘၣ်ဧါ.3  ပာ်လီၤလၢ်တၢ်တက့ၢ်. ဟ့ၣ်ကီၤတၢ်တက့ၢ်. မ့ၢ်မတၤ ကဟံးစုလၢယၤတဂၤလဲၣ်.4  အဂ့ၢ်ဒ်အံၤ, နဒုးအိၣ်တဒၢအသးဒီးတၢ်ကူၣ်သ့လီၤ. မၤသးဒ်န့ၣ်ဒီးနတပာ်ထီၣ်ထီဘၣ်အီၤဘၣ်.5  ပှၤလၢအဟ့ၣ်လီၤကွံာ် အတံၤအသကိးဆူပှၤဂုာ်န့ၢ် တၢ်န့ၣ်, အဖိအလံၤအမဲာ်ဒၣ်လဲာ်ကလၢာ်လီၤ.6  ယွၤပာ်ယၤလၢတၢ်ကတိၤဒိလၢပှၤဂီၢ်မုၢ်အဂီၢ်, ဒီးယ ကဲထီၣ်ပှၤလၢအဘၣ်တၢ်ထူးပှဲာ်အမဲာ်လီၤ.7  ယမဲာ်ယုာ်လၢတၢ်နးတၢ်ဖှီၣ် အဃိဒီးယက့ၢ်ယဂီၤ ခဲလၢာ်မ့ၢ်တၢ်အကဒုလီၤ.8  ပှၤအတီအလိၤကကမၢကမၣ်လၢတၢ်အံၤအဃိ, ဒီး ပှၤလၢအတၢ်ဒဲးဘးတအိၣ်ဘၣ်, ကထိၣ်ဂဲၤအသးထီဒါ ပှၤလီတၢ်ဖိလီၤ.9  ဒီးပှၤအတီအလိၤ ကဟံးဃာ်အကျဲ, ဒီးပှၤလၢအစု ကဆှီန့ၣ်အဂံၢ်အဘါဒံးယံာ်ကဒံးဆူၣ်ထီၣ်လီၤ.10  မ့မ့ၢ်သုဝဲခဲလၢာ်န့ၣ်ဟဲက့ၤလၢ်တက့ၢ်. ဒီးပှၤကူၣ် တၢ်သ့န့ၣ်ယတထံၣ်ဘၣ်လၢသုကျါနီတဂၤဘၣ်.11  ယမုၢ်နံၤတဖၣ်ပူၤကွံာ်လံ, ယတိာ်တၢ်ဒီးယသးဆိ ကမိၣ်တၢ်န့ၣ်ဘၣ်တၢ်ဒီၣ်တဲာ်ကွံာ်လံ.12  မုၢ်နၤကဲထီၣ်မုၢ်ဆါလၢယဂီၢ်, တၢ်ကပီၤအိၣ်ဘူးဒီး တၢ်ခံးလီၤ.13  မ့ၢ်မးယကွၢ်လၢ်ပျူၤပူၤအကျဲလၢ ယဟံၣ်အဂီၢ်လီၤ. ယဒါလီၤယလီၢ်မံလၢတၢ်ခံးကျါလီၤ.14  ယစံးတၢ်သွၣ်ခိၣ်, နမ့ၢ်ယပၢ်, လၢၣ်ဧိၤဆှးဧိၤန့ၣ်, နမ့ၢ်ယမိၢ်, ဒီးယဒီပုၢ်ဝဲၢ်မုၣ်လီၤ.15  ဒီးခဲကနံၣ်အံၤယတၢ်မုၢ်လၢ်အိၣ်ဖဲလဲၣ်. ဒီးယတၢ် မုၢ်လၢ်န့ၣ်မ့ၢ်မတၤကထံၣ်တဂၤလဲၣ်.
         16  ကလဲၤလီၤဝဲဆူ ပျူၤပူၤအနီၣ်ဘိတဖၣ်, ဖဲပကအိၣ်ဘှံးလၢဟီၣ်ခိၣ်အ ကမူၣ်န့ၣ်လီၤ.

၁၈181  ဒီးပှၤရှူၤဃးဖိ စီၤဘံးလဒး စံးဆၢတၢ် ဒီးစံးဝဲဒၣ်,2  ဆံးယံာ်သုကမၤလၢာ်တၢ်ကတိၤအံၤလဲၣ်. နၢ်ပၢၢ်တၢ် ဝံၤဒီး မ်ပကကတိၤတၢ်လၢခံတက့ၢ်.3  တၢ်ပာ်ပှၤဒ်ဆၣ်ဖိကီၢ်ဖိအသိးန့ၣ် ဒီးပတကဆှီဘၣ် လၢနမဲာ်ညါ, မ့ၢ်အဘၣ်မနုၤလဲၣ်.4  ပှၤလၢအအ့ၣ်ဖှီလီၤအသး လၢအသးထီၣ်အဃိနဲဒၣ် တဂၤဧၢ, တၢ်ကလဲၤသဒၣ်ဟီၣ်ခိၣ်လၢနဃိစ့ၢ်ကီးဧါ. ဒီးလၢၢ်ဧိၤလ့ဧိၤကဟးအလီၢ်စ့ၢ်ကီးဧါ.5  မ့ၢ်မးပှၤတတီတလိၤဘၣ် အတၢ်ကပီၤန့ၣ်တၢ်က မၤလီၤပံာ်အီၤ, ဒီးအမ့ၣ်အူလၣ်တကဲၤကပီၤဘၣ်.6  တၢ်ကပီၤကခံးလီၤလၢအဒဲပူၤ, ဒီးအမ့ၣ်အူဒၢက လီၤပံာ်ဒီးအီၤလီၤ.
         7  ခါဝဲဖးလဲၢ်န့ၣ်ကအံၣ်လီၤဝဲ, ဒီး အတၢ်ကူၣ်လီၤအသးဒၣ်ဝဲန့ၣ်ကတ့ၢ်လီၤကွံာ်အီၤလီၤ.8  အဂ့ၢ်ဒ်အံၤ, အခီၣ်ဒၣ်ဝဲဆှၢအီၤဆူစၤပူၤ, ဒီးလဲၤတၢ် လၢမၢသလၢၣ်အဖီခိၣ်လီၤ.9  ပျံၤသကွီၤန့ၣ်မၤန့ၢ်အီၤလၢအခီၣ်နၢၣ်ခံ, ဒီးပျံၤသကွီၤ ကဟံးဃာ်အီၤလီၤ.10  ပျံၤသကွီၤပာ်အသးလၢအဂီၢ်လၢဟီၣ်ခိၣ်လာ်, ဒီးဝၣ် ခီလၢအဂီၢ်လၢအကျဲပူၤလီၤ.11  တၢ်မၤပျံၤတဖၣ်မၤပျံၤတၢ်ဝးတရံးအီၤ, ဒီးလူၤအခီၣ်အခါတၢ်န့ၣ်လီၤ.12  အဂံၢ်အဘါကလၢာ်ဝဲလၢတၢ်သၣ်ဝံၣ်လီၤဒိ, ဒီးတၢ် ဟးဂီၤအိၣ်ကတီၤအသးလၢအကပၤလီၤ.
         13  ကအီၣ်ကွံာ် အဃံအကွဲဒီးတၢ်သံအဝဲၢ်ကိ ကအီၣ်ကွံာ်အဂံၢ်အဘါ လီၤ.14  တၢ်ကထဲးကွံာ်အီၤလၢ အဒဲလၢ အသန့ၤအသးလၢ အပူၤ, ဒီးမိၤထီၣ်အီၤ ဆူတၢ်ပျံၤတၢ်ဖုး အစီၤပၤအ အိၣ်လီၤ.15  ပှၤလၢအတမ့ၢ်ဘၣ် အတၢ်ကအိၣ်ကဆိးဝဲလၢအဒဲ ပူၤ, ဒီးတၢ်ကဖှံလီၤကးလၢအအိၣ်အဆိးအလီၢ်အဖီ ခိၣ်လီၤ.16  အဂံၢ်ကဃ့ထီၣ်ကွံာ်လၢအဖီလာ်, ဒီးအဒ့အဖီလၢ အဖီခိၣ်ကဘၣ်တၢ်ဖဲးလီၤကွံာ်အီၤလီၤ.17  တၢ်သ့ၣ်နီၣ်ထီၣ်က့ၤအီၤ ကဟါမၢ်လၢ ဟီၣ်ခိၣ်ချၢ, ဒီးအမံၤတအိၣ်ဘၣ်လၢကျဲဧိၤကပူၤဧိၤဘၣ်.18  တၢ်ကဟီထီၣ်ကွံာ်အီၤလၢတၢ်ကပီၤဆူတၢ်ခံး, တၢ် ကဟီထီၣ်ကွံာ်အီၤလၢဟီၣ်ခိၣ်ချၢလီၤ.19  အဖိခွါဂ့ၤ, အဖိဒိၣ်ဂ့ၤ, တအိၣ်ဘၣ်လၢအပှၤဂီၢ်မုၢ် အကျါဘၣ်. ဒီးပှၤတအိၣ်လီၤတဲာ်ဘၣ်လၢ အအိၣ်
         အဆိးအလီၢ်ဘၣ်.20  ပှၤအိၣ်ထီၣ်လၢခံ ကကမၢကမၣ်လၢ အမုၢ်တနံၤ အဃိ, ဒ်ပှၤအိၣ်လၢညါပျံၤတၢ်အသိးလီၤ.21  မ့ၢ်မးပှၤအၢအအိၣ်အဆိးအလီၢ် မ့ၢ်ဒ်န့ၣ်အသိးလီၤ. ဒီးအဝဲန့ၣ်မ့ၢ်ပှၤလၢအတသ့ၣ်ညါဘၣ် ယွၤအလီၢ်အိၣ်
         လီၢ်ဆိးန့ၣ်လီၤ.

၁၉191  ဒီးစီၤယိၤဘးစံးဆၢတၢ် ဒီးစံးဝဲဒၣ်,― သုကမၤဆါ ယသး, ဒီးမၤလီၤကလဲယၤလၢ တၢ်ကတိၤန့ၣ်ဆံး ယံာ်လဲၣ်.3  ဆံဆဲၣ်ဘျီအံၤ သုဒုၣ်ဒွဲၣ်ယၤ, သုဒုးဘၣ်ယၤလၢ တၢ်ကီန့ၣ်သုမဲာ်တဆှးဘၣ်ဧါ.4  ယမၤကမၣ်တၢ်န့ၣ်ကမ့ၢ်ဒၣ်ဝဲ, ယတၢ်ကမၣ်အိၣ်ဝဲ လၢယလိၤဒၣ်ယဲလီၤ.5  သုမ့ၢ်ပာ်ဒိၣ်ထီၣ်သုသးထီဒါယၤ, ဒီးပာ်ယတၢ်ဒုၣ် ဒွဲၣ်အလီၢ်လၢယလိၤဒီး,
         6  သ့ၣ်ညါခဲကနံၣ်အံၤလၢယွၤ မၤကဒါယၤဒီးဒုးဘၣ်ယၤလၢအစၤပူၤလီၤ.7  ကွၢ်ကွၢ်, ယကိးထီၣ်လၢတၢ်မၤဆူၣ်အဃိ, ဒီးတၢ် တကနၣ်ဘၣ် ယကလုၢ်ဘၣ်. ယကိးပသူထီၣ်, ဒီး တၢ်စံၣ်ညီၣ်တအိၣ်ဘၣ်.8  တြီဃာ်ယကျဲ, ဒီးယလဲၤတသ့ဘၣ်. ပာ်တၢ်ခံးလၢ ယကျဲအဖီခိၣ်လီၤ.9  ဘ့ၣ်ကွံာ်ယလၤကပီၤ, ဒီးဟံးထီၣ်ကွံာ်ခိၣ်သလုး လၢယခိၣ်လီၤ.10  တံၢ်သဘှံးယၤဝးတရံး, ဒီးယဟးဂီၤလံ, ဒီးထဲးကွံာ် ယတၢ်မုၢ်လၢ်ဒ်သ့ၣ်တထံးအသိးန့ၣ်လီၤ.11  ဒီးအသးထီၣ်ကဲၤထီၣ်ဘၣ်ယၤ, ဒီးပာ်ယၤလၢအဒုၣ် အဒါတဂၤလီၤ.12  အပှၤသုးဖိအဖုဟဲတပူၤဃီ, ဒီးမၤထီၣ်အကျဲဆူယ အိၣ်, ဒီးသူၣ်ဒဲဝးတရံးယဒဲလီၤ.13  ပာ်ယဒီပုၢ်ဝဲၢ်ယံၤဒီးယၤ, ဒီးပှၤသ့ၣ်ညါယၤတဖၣ် ပာ်အသးလၢပှၤတခီဘီမုၢ်ဖိဒီးယၤလီၤ.14  ယဘူးယတံၢ်ဆၢထၢၣ်လၢအယံၤ, ဒီးပှၤသ့ၣ်ညါ ယၤတဖၣ်န့ၣ်သးပ့ၤနီၣ်လံယၤလံ.15  ပှၤတမှံၤလၢယဟံၣ်ပူၤ, ဒီးယခ့ယပှၤပိာ်မုၣ်န့ၣ်ပာ်ယၤလၢပှၤတခီဘီမုၢ်ဖိလီၤ. ယမ့ၢ်ပှၤတခီဘီမုၢ်ဖိလၢအ
         မဲာ်လီၤ.16  ယကိးန့ၢ်ယခ့ယပှၤ, ဒီးတစံးဆၢဘၣ်ယၤဘၣ်. ယ ဃ့ကညးအီၤလၢယထးခိၣ်လီၤ.17  ယတၢ်သါမ့ၢ် တၢ်သးဘၣ်အၢလၢယမါ, ဒီးယနီၢ် ခိအဖိတဖၣ်သးဘၣ်အၢယၤလီၤ.18  ဖိဒံဖိသၣ်ဒၣ်လဲာ်မၤတရီတပါယၤ, ယဂဲၤဆၢထၢၣ် ဒီးအဝဲသ့ၣ်ကတိၤထီၣ်တၢ်ထီဒါယၤလီၤ.19  ပှၤလၢအအိၣ်ညီနုၢ်ဒီးယၤတဖၣ် သးဘၣ်အၢယၤ, ဒီးပှၤလၢယအဲၣ်အီၤန့ၣ်မၤထီဒါအသးလၢယၤလီၤ.20  ယဖံးဒီးယညၣ်စဲဘူးဒီးယဃံ, ဒီးယပူၤဖျဲးထဲယမဲ အဖံးဧိၤန့ၣ်လီၤ.21  သူၣ်ကညီၤသးကညီၤယၤ, သူၣ်ကညီၤသးကညီၤ ယၤ, ယတံၤယသကိးသုဝဲသ့ၣ်ဧၢ, အဂ့ၢ်ဒ်အံၤ, ယွၤ အစုထိးဘၣ်ယၤလီၤ.22  သုမၤအၢမၤနးယၤဒ်ယွၤအသိး, ဒီးတသးမံဘၣ်လၢ, ယဖံးယညၣ်, မ့ၢ်အဘၣ်မနုၤလဲၣ်.23  မ်ယတၢ်ကတိၤကွဲးအသးတက့ၢ်. မ်အကွဲးအသး လၢလံာ်ပူၤတက့ၢ်.
         24  မ်အကွဲးအသးလၢထိၣ်ဒံးထး, ဒီး လၢပှာ်လၢလၢၢ်လိၤလီၤထူလီၤယိာ်တက့ၢ်.25  အဂ့ၢ်ဒ်အံၤ, ယသ့ၣ်ညါလၢ ယပှၤပှ့ၤက့ၤယၤတဂၤ, မူဝဲ, ဒီးလၢခံက့ၤန့ၣ်ကဂဲၤဆၢထၢၣ်လၢဟီၣ်ခိၣ်ချၢ,
         26  ဒီး လၢယဖံးအလီၢ်ခံန့ၣ်တၢ်မၤဟးဂီၤယညၣ်အံၤဘၣ်ဆၣ် ဒီး, ယကထံၣ်ဘၣ်ယွၤလၢယဖံးယညၣ်လီၤ.
         27  ယက လ့ၢ်တဖၣ်လၢာ်ဝဲလၢယသအိပူၤ ဘၣ်ဆၣ်ဒီး, ယက ထံၣ်ဘၣ်အီၤလၢယဂီၢ်ဒၣ်ယဲ, ဒီးယမဲာ်ကထံၣ်ဘၣ်
         အီၤ, ဒီးတမ့ၢ်ဘၣ်ပှၤဂၤဘၣ်.28  သုမ့ၢ်စံး, မ့ၢ်မးပကမၤအၢအီၤဒီး, မ့ၢ်တၢ်ထံၣ်န့ၢ် တၢ်ဂ့ၤအဂံၢ်လၢယပူၤဒီး,
         29  ပျံၤနးဧိၤဘီဧိၤတက့ၢ်. အဂ့ၢ် ဒ်အံၤ, နးဧိၤဘီဧိၤအတၢ်မၤအၢန့ၣ်အိၣ်ဝဲလၢ ပှၤသူၣ် ထီၣ်သးထီၣ်အဂီၢ်
         ဒ်သိးသုကသ့ၣ်ညါလၢတၢ်စံၣ်ညီၣ် တီအိၣ်ဝဲလီၤ.

၂၀201  ဒီးပှၤနၤမးဖိစီၤစိဖၢ်စံးဆၢတၢ်ဒီးစံးဝဲဒၣ်,― မၤသးဒ် န့ၣ်ဒီးယသးဆိကမိၣ်တၢ်န့ၣ်ထိၣ်ဂဲၤယၤ,
         ဒ်သိးယက စံးဆၢတၢ်ဒီး, ယမၤချ့ချ့လီၤ.
         3  တၢ်သိၣ်ဃီၣ် ဒုးမဲာ်ဆှး ယၤန့ၣ်ယနၢ်ဟူလံ ဒီးယသးဆူၣ်ဒုးစံးဆၢယၤလီၤ. ပှၤတတီတလိၤဘၣ် သူၣ်ဖှံသးညီတၢ်တယံာ်ဘၣ်,5  ဒီးပှၤလီတၢ်ဖိ သူၣ်ခုသးခုတစိၢ်ဖိဧိၤန့ၣ် လၢပျၢၤလံၤ လံၤလၢ တၢ်ပာ်ပှၤကညီလၢဟီၣ်ခိၣ်ချၢ
         လံၤလံၤန့ၣ်, နတသ့ၣ်ညါဘၣ်ဧါ.6  အလၤကပီၤမ့ၢ်ထီၣ်ဘးမူခိၣ်, ဒီးအခိၣ်န့ၣ်မ့ၢ်ထိး တၢ်အၢၣ်ဘၣ်ဆၣ်ဒီး,
         7  ကဟးဂီၤဝဲလီၤထူလီၤယိာ်ဒ်အ တၢ်အ့ၣ်ဒၣ်ဝဲအသိးန့ၣ်, ပှၤလၢအထံၣ်တ့ၢ်အီၤတဖၣ် ကစံးဝဲ, မ့ၢ်အအိၣ်ဖဲလဲၣ်.8  ကဟါမၢ်ကွံာ်ဒ်တၢ်မံမီၢ်အသိးန့ၣ်, ဒီးတၢ်တထံၣ် န့ၢ်ဘၣ်အီၤဘၣ်, ဒီးကဟါမူၤဟါမၢ်ဒ်တၢ်ထံၣ်လၢညါခီ
         လၢမုၢ်နၤအသိးန့ၣ်လီၤ.
         9  ပှၤအမဲာ်လၢအထံၣ်အီၤန့ၣ် တထံၣ်လၢၤအီၤဘၣ်, ဒီးအလီၢ်တကွၢ်လၢၤဘၣ်အီၤ ဘၣ်.
         10  အဖိအလံၤကမၤဝဲ ဒ်သိးအကဘၣ်ပှၤဖှီၣ်ဖိယာ် ဖိအသး, ဒီးအစုကဟ့ၣ်က့ၤ အစုလီၢ်အခီၣ်ခိၣ်လီၤ.11  အဃံအကွဲပှဲၤဝဲဒီးအဖိၣ်သၣ်ခွါထီၣ်အတဟီၣ် ဘၣ် ဆၣ်ဒီး, ကမံလီၤဒီးအီၤလၢဟီၣ်ခိၣ်အကမူၣ်လီၤ.12  တၢ်အၢမ့ၢ်ဆၢဝဲလၢအကိာ်ပူၤ, မ့ၢ်ပာ်ခူသူၣ်လၢအ ပျ့ၤဖီလာ်,
         13  မ့ၢ်သးလီဝဲ, ဒီးတဒုးလဲၤသဒၣ်ဘၣ်အီၤ ဘၣ်, ဒီးမ့ၢ်ပာ်ဒံးဝဲလၢအကိာ်အသးကံၢ်ပူၤ ဘၣ်ဆၣ်ဒီး,
         14  -အတၢ်အီၣ်လၢအဟၢဖၢပူၤကလဲက့ၤအသး, ဂုၢ်သီအသဒံလၢအပူၤလီၤ.15  ယူၢ်လီၤကွံာ်တၢ်အစုလီၢ်အခီၣ်ခိၣ်, ဒီးကဘှိးထီၣ် ကွံာ်အီၤလီၤ. ယွၤကဒုးဟးထီၣ်ကွံာ်အီၤလၢအဟၢဖၢ
         ပူၤလီၤ.
         16  ကစူၢ်ထီၣ်ဂုၢ်သီအစုၣ်, ဂုၢ်ပွ့အပျ့ၤကမၤသံ အီၤလီၤ.17  တထံၣ်ဘၣ် ထံကျိတဖၣ်, ဒီးထံကျိလၢအယွၤလီၤ ဝဲလၢကနဲစီဒီးတၢ်နုၢ်ထံန့ၣ်ဘၣ်.18  တၢ်လၢအမၤဝဲလၢအဂီၢ်န့ၣ်ဘၣ်ဟ့ၣ်က့ၤဝဲ, ဒီးတ ယူၢ်လီၤဘၣ်ဝဲဘၣ်. ဒ်တၢ်လၢအန့ၢ်ဘၣ်ဝဲအသိးန့ၣ်,
         တသးခုဘၣ်ဝဲဘၣ်.
         19  အဂ့ၢ်ဒ်အံၤ, မၤအၢမၤသီ, ဒီးလဲၤသဒၣ်ပှၤဖှီၣ်ဖိယာ်ဖိ, ဟံးန့ၢ်ဆူၣ်ဟံၣ်တဖျၢၣ်လၢအတသူၣ်ဘၣ်ဝဲဘၣ်.―20  မ့ၢ်အတသ့ၣ်ညါဘၣ်တၢ်အမုာ်လၢ အသးကံၢ်ပူၤဘၣ် ဒီး, တအုၣ်က့ၤခီၣ်က့ၤတၢ်လၢအဘၣ်အသးဘၣ်.21  အတၢ်အီၣ်တအိၣ်လီၤတဲာ်ဘၣ် နီတစဲးဘၣ်. မၤသး ဒ်န့ၣ်ဒီးအတၢ်ဘီၣ်တၢ်ညီတအိၣ်ဂၢၢ်ဆိးကျၢၤဘၣ်.22  လၢအတၢ်အါအတၢ်လၢတၢ်ပှဲၤအပူၤန့ၣ်ကဘၣ်တၢ် ကိၢ်တၢ်ဂီၤ, ပှၤအၢပှၤသီခဲလၢာ် အစုကဘၣ်အလိၤ လီၤ.23  ဖဲအကမၤပှဲၤအဟၢဖၢပူၤန့ၣ်, ယွၤကပျၢ်လီၤအတၢ် သးထီၣ်ဆူၣ်လၢအလိၤ, ဒီးလူလီၤဝဲလၢအလိၤ, လၢ အအီၣ်တၢ်အဖၢမုၢ်န့ၣ်လီၤ.24  ကဃ့ၢ်ကွံာ်လၢစုကဝဲၤထးအအိၣ်, ဒီးချံၣ်တိၢ်အပျၢ် ကဆဲးဖျိထီၣ်အီၤလီၤ.
         25  ဒီးတၢ်ထုးထီၣ်ဝဲ, ဒီးအတၢ်ဟဲ ဖျိထီၣ်ဝဲလၢအသအိပူၤ, ဒီးနးကပြုၢ်ကပြီၤတဘ့ၣ်ဟဲ ထီၣ်လၢအသဒံပူၤလီၤ.
         တၢ်မၤပျံၤမၤဖုးအိၣ်ဝဲလၢအ လိၤလီၤ.26  ကယဲၢ်တၢ်ခံးဘၣ်တၢ်ပာ်ဖှိၣ်အသး လၢအဂီၢ်လၢအ လီၢ်တဒၢ, မ့ၣ်အူလၢပှၤတဆိၣ်ကဲၤဘၣ်ကအီၣ်ကွံာ်
         အီၤ, တၢ်အိၣ်လီၤတဲာ်လၢအဒဲပူၤန့ၣ် ကဘၣ်တၢ်အၢ လီၤ.27  မူခိၣ်ကလီၣ်ဖျါထီၣ်အတၢ်အၢ, ဒီးဟီၣ်ခိၣ်ကဂဲၤဆၢ ထၢၣ်ထီဒါအီၤလီၤ.28  အဟံၣ်အတၢ်အါထီၣ်န့ၣ်ကဟးထီၣ်ကွံာ်, ဒီးကယွၤ လီၤကွံာ်လၢအတၢ်သးထီၣ်အမုၢ်နံၤန့ၣ်လီၤ.29  အဝဲန့ၣ်မ့ၢ်ပှၤတတီတလိၤဘၣ်အဂီၢ်လၢယွၤ, ဒီးအ တၢ်န့ၢ်သါလၢယွၤပာ်န့ၢ်အီၤလၢအဂီၢ်လီၤ.

၂၁211  ဒီးစီၤယိၤဘးစံးဆၢတၢ်, ဒီးစံးဝဲဒၣ်,― ကနၣ်ဒီးဒိက နၣ်တက့ၢ်. ဒီးမ်တၢ်န့ၣ်ကဲထီၣ်သုတၢ်မၤမုာ်ထီၣ်က့ၤသု
         သးတက့ၢ်.3  ပျဲကတိၤယၤတက့ၢ်. ဒီးယကတိၤတၢ်အလီၢ်ခံန့ၣ်ဒုၣ် ဒွဲၣ်ဒၣ်သုဝဲကၢ်နဲာ်.4  ယဲဒၣ်အံၤယဂ့ၢ်လိာ်ဘှီလိာ်ဒီးပှၤကညီစ့ၢ်ကီးဧါ. ယ သးတကြၢးကိၢ်ဘၣ်န့ၣ်မ့ၢ်အဘၣ်မနုၤလဲၣ်.5  ကွၢ်ယၤ, ဒီးကမၢကမၣ်, ဒီးပာ်သုစုလၢသုထးခိၣ် အလိၤတက့ၢ်.
         6  အဂ့ၢ်ဒ်အံၤ, ယမ့ၢ်သ့ၣ်နီၣ်ထီၣ်က့ၤတၢ် ဒီး, ယပျံၤတၢ်, ဒီးတၢ်ကနိးကစုာ်ဟံးဃာ်ယညၣ်လီၤ.7  ပှၤတတီတလိၤမူဝဲ, သးပှၢ်ဝဲ, ဒီးထူးထီၣ်တီၤထီၣ်ဝဲ အါအါကလဲာ်န့ၣ်မ့ၢ်အဘၣ်မနုၤလဲၣ်.8  အချံအသၣ်အိၣ်ဂၢၢ်ဆိးကျၢၤဝဲအိၣ်ဖျါဒီးအီၤ, ဒီးအ စၢၤအသွဲၣ်န့ၣ်လၢအမဲာ်ညါန့ၣ်လီၤ.9  အဟံၣ်အဃီန့ၣ်ပူၤဖျဲးဒီးတၢ်ပျံၤ, ဒီးယွၤအနီၣ်တီၢ် တအိၣ်ဘၣ်လၢအလိၤဘၣ်.10  အဂီၤဖံးဒၢထီၣ်တၢ်, ဒီးတလီၤလူးဘၣ်. အဂီၤဖံးမိၢ် ဖှံလီၤ, ဒီးအဟုးတဟးဂီၤဘၣ်.11  ပျၢ်အဖိဆံး ဒ်သိတဖုအသိး, ဒီးအဖိဒံဖိသၣ် ဂဲၤက လံၣ်လီၤ.12  သးဝံၣ်တၢ်လၢဒၢဖိ, ဒီးတနၢ်, ဒီးသးခုလၢပံအသီၣ် အဃိလီၤ.13  မၤလၢာ်အမုၢ်နံၤမုၢ်နၤလၢ တၢ်ဘီၣ်တၢ်ညီ, ဒီးလဲၤ လီၤဆူတၢ်သွၣ်ခိၣ်လၢတစိၢ်ဖိန့ၣ်လီၤ.14  ဒီးစံးဘၣ်ယွၤ, ဟးထီၣ်ကွံာ်လၢပအိၣ်တက့ၢ်. ဒီး တၢ်သ့ၣ်ညါနကျဲဧိၤကပူၤဧိၤန့ၣ်တဘၣ်ဘၣ်ပသးဘၣ်.15  ဒ်သိးပကမၤအတၢ်န့ၣ် တၢ်သ့တၢ်လၢာ်မ့ၢ်မတၤတ ဂၤလဲၣ်. ဒီပမ့ၢ်ဘါထုကဖၣ်အီၤဒီးမ့ၢ်အဂိာ်မနုၤလဲၣ်.16  ကွၢ်ကွၢ်, အတၢ်ဘီၣ်တၢ်ညီတအိၣ်ဘၣ်လၢ အစုပူၤ ဘၣ်. မ်ပှၤတတီတလိၤ အတၢ်ကူၣ်န့ၣ် ယံၤဝဲဒီးယၤ
         တက့ၢ်.17  ဘၣ်ဆၣ်ဒီးတၢ်မၤလီၤပံာ်ပှၤတတီတလိၤ အမ့ၣ်အူ ဒၢပှံၤဘျီလဲၣ်. တၢ်ဟဲမၤဟးဂီၤအီၤပှံၤစုလဲၣ်.
         ယွၤနီၤဖး ဟ့ၣ်တၢ်ကိၢ်တၢ်ဂီၤလၢအသးထီၣ်န့ၣ်လီၤ.18  မၤသးဒ်လီၢ်ဧိၤဒံးဧိၤလၢကလံၤအမဲာ်ညါအသိး, ဒီးမၤ သးဒ်ဖ့ဧိၤဃာ်ဧိၤလၢကလံၤမုၢ်အူထီၣ်ကွံာ်အသိးန့ၣ်လီၤ.19  လၢအဖိအလံၤအဂီၢ်န့ၣ် ယွၤပာ်ဖှိၣ်အတၢ်မၤအၢ, ဟ့ၣ်ကၣ်တၢ်, ဒီးအကစၢ်ကသ့ၣ်ညါဝဲလီၤ.20  အမဲာ်ကထံၣ်ဘၣ် အတၢ်ဟးဂီၤဒၣ်ဝဲ, ဒီးကဘၣ် အီတၢ်သ့တၢ်လၢာ်အတၢ်သးထီၣ်လီၤ.21  အဂ့ၢ်ဒ်အံၤ, တုၤအလါအတၢ်ဂံၢ်လၢာ်ဝဲဒီး, တၢ် အမုာ်အလၤလၢအလီၢ်ခံလၢ အဟံၣ်ပူၤကမ့ၢ် မနုၤ တမံၤလဲၣ်.22  ပှၤကသိၣ်လိယွၤလၢတၢ်သ့ၣ်ညါစ့ၢ်ကီးဧါ. မ့ၢ်အဝဲ ဒၣ်လၢအစံၣ်ညီၣ်တၢ်ထီၣ်ထီလီၤ.23  ပှၤတဂၤသံဝဲလၢအဂံၢ်အဘါလၢလၢပှဲၤပှဲၤအပူၤ, ဒီး အိၣ်မုာ်, ဒီးအိၣ်ဘှံးဝဲမံသူၣ်မံသးလီၤ.24  အသးနါပှၢ်ပှဲၤဝဲဒီးနုၢ်ထံ, ဒီးအဃံအကွဲဘၣ်စီၣ်ဝဲဒီး ဃံကံၢ်အသိလီၤ.25  ပှၤအဂၤတဂၤဒၣ်သံဝဲလၢအသးအတၢ်ကိၢ် တၢ်ဂီၤ အပူၤ, ဒီးတအီၣ်ဘၣ်တၢ်မုာ်နီတဘျီဘၣ်.26  အဝဲသ့ၣ်မံလီၤ ဒ်သိးသိးလၢဟီၣ်ခိၣ်အကမူၣ်, ဒီး လၢၣ်ဧိၤဆှးဧိၤကဘၣ်အလိၤလီၤ.27  ကွၢ်ကွၢ်, ယသ့ၣ်ညါသုတၢ်ဆိကမိၣ်, ဒီးတၢ်လၢ သုကူၣ်ထီၣ်တတီတလိၤထီဒါယၤလီၤ.28  အဂ့ၢ်ဒ်အံၤ, သုစံး, ပဒိၣ်ဖးဒိၣ်အဟံၣ်န့ၣ် မ့ၢ်အ အိၣ်ဖဲလဲၣ်. ဒီးပှၤတတီတလိၤဘၣ်အအိၣ်အလီၢ်န့ၣ်
         မ့ၢ်အအိၣ်ဖဲလဲၣ်.29  သုသံကွၢ်တ့ၢ်ပှၤလၢအလဲၤတၢ်လၢကျဲတမ့ၢ်ဘၣ်ဧါ. ဒီးသုတကွၢ်ဘၣ်အပနီၣ်ဘၣ်ဧါ.
         30  တၢ်ပာ်ပှၤတတီတ လိၤဘၣ်လၢ တၢ်မၤဟးဂီၤအမုၢ်တနံၤအဂီၢ်, တမ့ၢ် ဘၣ်ဧါ. တၢ်ကမိၤထီၣ်အီၤလၢ တၢ်သးထီၣ်အမုၢ်တ
         နံၤန့ၣ်လီၤ.31  မ့ၢ်မတၤကစံးဘၣ်အီၤလၢ အမၤတၢ်အဂ့ၢ်အကျိၤ လၢအမဲာ်ညါတဂၤလဲၣ်. ဒီးမ့ၢ်မတၤကဟ့ၣ်ဆၢတၢ် လၢအမၤတၢ်အဃိတဂၤလဲၣ်.32  ဘၣ်ဆၣ်ဒီးတၢ်ကဆှၢအီၤဆူတၢ်သွၣ်ခိၣ်အပူၤ, ဒီး ပှၤကပၢၤအသွၣ်ခိၣ်အပနီၣ်လီၤ.33  ကစၢၢ်ကဆူးအဟီၣ်ခိၣ်အကိၢ်လိၣ်တဖၣ် ကဆၢဝဲ လၢအဂီၢ်, ဒီးကထုးထီၣ်ပှၤကညီခဲလၢာ်လၢအလီၢ်ခံ ဒ်ပှၤအိၣ်ဝဲလၢအမဲာ်ညါန့ၣ်
         ပဂံၢ်တသ့ဘၣ်အသိးန့ၣ် လီၤ.34  ဒီးသုမၤမုာ်ထီၣ်က့ၤယၤကလီကလီ မ့ၢ်အဘၣ်မနုၤ လဲၣ်. ဒီးတၢ်ကဘျံးကဘျၣ်အိၣ်ဝဲလၢသုစံးဆၢတၢ်အ
         ပူၤလီၤ.

၂၂221  ဒီးပှၤတ့ၤမၣ်ဖိ စီၤအလံဖးစးစံးဆၢတၢ်ဒီးစံးဝဲဒၣ်―2  ပှၤကညီမၤဘျုးမၤဖှိၣ် ယွၤဒ်ပှၤလၢအကူၣ်တၢ်သ့မၤ ဘျုးမၤဖှိၣ်အကစၢ်ဒၣ်ဝဲအသိးန့ၣ်ကသ့စ့ၢ်ကီးဧါ.3  လၢနမ့ၢ်ပှၤတီပှၤလိၤန့ၣ် မ့ၢ်အမၤမုာ်တၢ်သ့တၢ် လၢာ်အသးတမံၤမံၤဧါ. ဒီးလၢနမၤလၢထီၣ်ပှဲၤထီၣ်
         နကျဲန့ၣ်မ့ၢ်အဝဲဒၣ်ဘၣ်ဘျုးစ့ၢ်ကီးဧါ.4  မ့ၢ်အပျံၤနၤအဃိဒီး, ကသိၣ်ဃီၣ်နၤစ့ၢ်ကီးဧါ. က လဲၤဒီးနၤဆူတၢ်စံၣ်ညီၣ်ကွီၢ်အပူၤစ့ၢ်ကီးဧါ.5  နတၢ်ဒဲးဘးဒိၣ်, တမ့ၢ်ဘၣ်ဧါ. ဒီးနတၢ်အၢတၢ်သီ န့ၣ်အကတၢၢ်တအိၣ်ဘၣ်ဝဲဘၣ်.6  အဂ့ၢ်ဒ်အံၤ, နဟံးကီၤတၢ်လၢ နဒီပုၢ်ဝဲၢ်ကလီက လီ, ဒီးဘ့ၣ်ကွံာ်ပှၤအိၣ်ဘ့ၣ်ဆ့အကူအသိးလီၤ.7  ပှၤလၢတၢ်ဘှံးအသးန့ၣ်နတဟ့ၣ်အီထံလၢအီၤဘၣ်, ဒီးနတဒုးအီၣ်ဘၣ်ပှၤလၢတၢ်သၣ်ဝံၤအသးဘၣ်.8  မ့မ့ၢ်ပှၤအိၣ်ဒီးအစုဆူၣ်အိၣ်ဝဲဒီးဟီၣ်ခိၣ်, ဒီးပှၤလၢ တၢ်ကွၢ်အမဲာ်အိၣ်ဝဲဆိးဝဲလၢအပူၤလီၤ.9  နဒုးဟးမုၣ်ကမဲအိၣ်ကလီ, ဒီးပှၤဖိၣ်ဃဲအစုကၢ်အ သးလီၤ.10  မၤသးဒ်န့ၣ်ဒီးပျံၤသကွီၤအိၣ်ဝးတရံးနၤ, ဒီးတၢ်မၤ ပျံၤသတူၢ်ကလာ်မၤကိၢ်မၤဂီၤနၤလီၤ.
         11  ဒီးတၢ်ခံးလီၤ တုၤနထံၣ်တၢ်တသ့ဘၣ်, ဒီးထံအါလုၣ်ဘၢနၤလီၤ.12  ယွၤအိၣ်ဝဲလၢမူခိၣ်တၢ်ထီၣ်ထီ, တမ့ၢ်ဘၣ်ဧါ. ဒီးကွၢ် ဆၣ်ဧိၤဖီဧိၤမ့ၢ်အအိၣ်ထီၣ်ထီ ဆံးဒိၣ်လဲၣ်န့ၣ်တက့ၢ်.13  ဒီးနစံး, ယွၤသ့ၣ်ညါဝဲဒ်လဲၣ်, ကစံၣ်ညီၣ်ဖျိတၢ် အၢၣ်သူစ့ၢ်ကီးဧါ.14  တၢ်အၢၣ်တီၣ်ကျၢၢ်ဘၢအီၤ, ဒီးတထံၣ်ဘၣ်ဝဲဘၣ်, ဒီးလဲၤတၢ်လၢမူကပိာ်လိၤလီၤ.15  ကျဲဧိၤကပူၤဧိၤလၢပျၢၤလၢ ပှၤအၢဖိပိာ်ဝဲန့ၣ်နကပိာ် စ့ၢ်ကီးဧါ.
         16  ပှၤလၢတၢ်မၤဟးဂီၤအီၤသတူၢ်ကလာ်, လၢ ထံလုၣ်ဘၢကွံာ်အီၤ,
         17  ပှၤလၢအစံးဘၣ်ယွၤ, ဟးထီၣ် ကွံာ်လၢပအိၣ်တက့ၢ်, ဒီးတၢ်သ့တၢ်လၢာ်တဂၤကမၤ တၢ်လၢပဂီၢ်လၢမနုၤတမံၤလဲၣ်.18  ဘၣ်ဆၣ် ဒီးယွၤမၤပှဲၤအဟံၣ်ဒီးတၢ်ဂ့ၤလီၤ. နာ်သ က့ဒီးပှၤတတီတလိၤအတၢ်ကူၣ်န့ၣ် မ်အအိၣ်ယံၤဒီး
         ယၤတက့ၢ်.19  ပှၤတီပှၤလိၤထံၣ်ဘၣ်ဝဲ, ဒီးသူၣ်ခုသးခု, ဒီးပှၤလၢ အတၢ်ဒဲးဘးတအိၣ်ဘၣ်န့ၣ်နံၤဘၣ်ဖၣ်လဲအီၤလီၤ.
         20  စံး ဝဲ, မ့ၢ်မးပှၤလၢအဂဲၤဆၢထၢၣ်ထီဒါ ပှၤဘၣ်တၢ်ဒီၣ်တဲာ် ကွံာ်, ဒီးအတၢ်အိၣ်လီၤတဲာ်န့ၣ်မ့ၣ်အူအီၣ်ကွံာ်လံဝဲလံ.21  ရ့လိာ်နသးဒီးယွၤတက့ၢ်, ဒီးနကအိၣ်မုာ်လီၤ. အန့ၣ် သတးဒီးတၢ်ဂ့ၤကဘၣ်နၤလီၤ.22  ဒိးန့ၢ်လၢ်တၢ်သိၣ်တၢ်သီလၢအထးခိၣ်, ဒီးပာ်ဖှိၣ် အကလုၢ်အကထါလၢနသးကံၢ်ပူၤတက့ၢ်.23  နမ့ၢ်ဟဲက့ၤဆူတၢ်သ့တၢ်လၢာ်အအိၣ်ဒီး နကဘီၣ် ထီၣ်ညီထီၣ်လီၤ. ဒီးနမ့ၢ်ညိကွံာ်တၢ်အၢယံၤဒီးနဒဲ,
         24  ဒီး တ့ၢ်လီၤနထူဆူဟီၣ်ခိၣ်အကမူၣ်ကျါ, အိဖ့ၢ်အထူန့ၣ် ဆူထံကျိဖိအလၢၢ်ကျါန့ၣ်ဒီး,
         25  တၢ်သ့တၢ်လၢာ်ကကဲ ထီၣ်နထူ, ဒီးတၢ်ပာ်ဖှိၣ်စ့အလီၢ်လၢနဂီၢ်လီၤ.26  အဂ့ၢ်ဒ်အံၤ, အန့ၣ်တဘျီနကမုာ်လၤတၢ်လၢယွၤအ ပူၤ, ဒီးနကမိာ်ထီၣ်နခိၣ်ဆူယွၤအအိၣ်လီၤ.27  နကဘါထုကဖၣ်အီၤ, ဒီးကဒိကနၣ်နကလုၢ်, နက မၤဘူၣ်တၢ်ဘၣ်ဃးဒီးနဆိၣ်တၢ်လီၤ.28  နကဟ့ၣ်လီၤနကလုၢ်, ဒီးကအိၣ်ဂၢၢ်ဆိးကျၢၤလၢန ဂီၢ်, ဒီးတၢ်ကကဲၤကပီၤဘၣ်နကျဲလီၤ.29  တုၤပှၤဘၣ် တၢ်ဆီၣ်လီၤန့ၣ်နကစံး, တၢ်ပာ်ထီၣ် ထီအလီၢ်အိၣ်ဝဲလီၤ. ဒီးအဝဲကအုၣ်က့ၤခီၣ်က့ၤပှၤလၢ
         အသးလီၤဘှါလီၤ.30  ဒီးအဝဲကအုၣ်က့ၤခီၣ်က့ၤပှၤလၢ အတၢ်ဒဲးဘးအိၣ် ဒၣ်လဲာ်, ဒီးကပူၤဖျဲးဝဲလၢနစုစီနခီၣ်စီအဃိန့ၣ်လီၤ.

၂၃231  ဒီးစီၤယိၤဘးစံးဆၢတၢ်ဒီး စံးဝဲဒၣ်,― တၢ်လၢမုၢ်မ ဆါတနံၤအံၤဒၣ်လဲာ်, ယတၢ်ဆိကမိၣ် မ့ၢ်ယတၢ်
         ကိၢ်တၢ်ဂီၤလီၤ. တၢ်အစုအိၣ်လၢယလိၤအံၤဃၢန့ၣ်ယ ကအုကစွါတက့ၢ်လီၤ.3  အိ, မ်ယသ့ၣ်ညါဖဲယကထံၣ်န့ၢ်ဘၣ်အီၤ, ဒ်သိးယ ကဟဲဆူအလီၢ်ပစိာ်တက့ၢ်.
         4  ယကတဲာ်ကတီၤယကွီၢ်လၢအမဲာ်ညါ, ယကမၤပှဲၤယထးခိၣ်ဒီးတၢ်အဂ့ၢ်အကျိၤအတၢ်ကတိၤန့ၣ်လီၤ.―5  ယကသ့ၣ်ညါအတၢ်ကတိၤ လၢအကစံးဆၢယၤ, ဒီး တၢ်လၢအကစံးဘၣ်ယၤ, ယနၢ်ကပၢၢ်လီၤ.6  ကဂ့ၢ်လိာ်ဒီးယၤလၢ အစိဒိၣ်အကမီၤထီစ့ၢ်ကီးဧါ. တမ့ၢ်ဘၣ်, မ့ၢ်အကဒုးဆူၣ်ထီၣ်ယၤလီၤ.7  ဖဲန့ၣ်ပှၤတီပှၤလိၤ ကလိာ်ကွီၢ်ဒီးအီၤ, ဒီးယကပူၤ ဖျဲးဒီးပှၤစံၣ်ညီၣ်ယၤလီၤထူလီၤယိာ်လီၤ.8  ကွၢ်ကွၢ်, ယလဲၤဆူမုၢ်ထီၣ်တခီ, ဒီးတအိၣ်ဘၣ်, ဒီး ဆူမုၢ်နုာ်တခီ, ဒီးယတထံၣ်ဘၣ်အီၤဘၣ်.
         9  ဆူကလံၤ စိးတခီဖဲအမၤတၢ်, ဒီးယထံၣ်အီၤတသ့ဘၣ်. ပာ်တဒၢ အသးလၢကလံၤထံးတခီ, ဒီးယတထံၣ်ဘၣ်အီၤဘၣ်.10  ဘၣ်ဆၣ်ဒီးသ့ၣ်ညါကျဲလၢယပိာ်လီၤ. တုၤအမၤကွၢ် ယၤဝံၤဒီး, ယကဟဲထီၣ်ဒ်ထူဧိၤလွဲဧိၤအသိးန့ၣ်လီၤ.11  ယခီၣ်ဟံးဃာ်အခီၣ်လီၢ်, ယကွၢ်အကျဲ, ဒီးယတ လဲၤကပၤကပၤဘၣ်.
         12  ယတဂုၤက့ၤဘၣ်လၢအပျူၤအ တၢ်မၤလိာ်ဘၣ်. ယပာ်အထးခိၣ် အတၢ်ကတိၤဂ့ၤ န့ၢ်ယတိာ်တၢ်ဒၣ်ယဲတက့ၢ်လီၤ.13  မ့မ့ၢ်အဝဲဒၣ်အိၣ်ဒၣ်အတၢ်တဂၤဃီလီၤ. ဒီးမ့ၢ်မတၤ မၤကဒံကဒါအီၤသ့တဂၤလဲၣ်. ဒီးတၢ်လၢအဘၣ်အ သးန့ၣ်ကမၤဝဲလီၤ.14  အဂ့ၢ်ဒ်အံၤ, တၢ်လၢတၢ်တိာ်ပာ်လၢ ယဂီၢ်န့ၣ်မၤ ဝဲလီၤ. ဒီးတၢ်အါမံၤဒ်န့ၣ်သိးအိၣ်ဝဲဒီးအီၤလီၤ.
         15  မၤသး ဒ်န့ၣ်ဒီးယသးကိၢ်လၢအမဲာ်ညါ, တုၤယဆိကမိၣ်တၢ် ဒီး, ယပျံၤအီၤလီၤ.16  ဒီးယွၤဒုးလီၤဘှါယသး, ဒီးတၢ်သ့တၢ်လၢာ် မၤ ကိၢ်မၤဂီၤယၤလီၤ.
         17  အဂ့ၢ်ဒ်အံၤ, တၢ်တချုးခံးဒံးဘၣ် ဒီး, တၢ်တဒီၣ်တဲာ်ကွံာ်ဘၣ်ယၤဘၣ်. ဒီးတပာ်ခူ သူၣ်ဘၣ်တၢ်ခံးသူလၢယမဲာ်ညါဘၣ်.
         
            

         
      

   
      
         24
၂၄241  မ့ၢ်တၢ်အဆၢအကတီၢ်တဖၣ် တအိၣ်ခူသူၣ်လၢတၢ် သ့တၢ်လၢာ်ဘၣ်ဒီး, ပှၤလၢအသ့ၣ်ညါအီၤန့ၣ်တထံၣ် ဘၣ်အမုၢ်နံၤ,
         မ့ၢ်အဘၣ်မနုၤလဲၣ်.2  ပှၤသုးဟီၣ်ခိၣ်အပနီၣ်, ဟံးန့ၢ်ဆူၣ်သိဒီးမဲာ်တဲးလဲး အဖုတဖၣ်, ဒီးဒုးအီၣ်အဆၣ်လီၤ.
         3  ဟီထီၣ်ကွံာ်ပှၤဖိၣ် ဃဲအကသ့ၣ်ယီၤ, ဟံးကီၤပှၤမုၣ်ကမဲအဂီၤဖံး
         4  ဟီထီၣ် ကွံာ်ပှၤဖှီၣ်ဖိယာ်ဖိ လၢကျဲဧိၤကပူၤဧိၤလီၤ. ပှၤဘၣ်နး ဘၣ်ဖှီၣ်လၢဟီၣ်ခိၣ်ချၢပာ်တဒၢအသးတပူၤဃီလီၤ.5  ကွၢ်ကွၢ်, ဒ်ကသ့ၣ်ယီၤမံၤလၢပှၢ်မုၢ်ကနၢအသိးန့ၣ် အဝဲသ့ၣ်ဂဲၤဆၢထၢၣ်ဂီၤဂီၤလၢအကဂုာ်န့ၢ်တၢ်,
         ဒီးလဲၤ မၤတၢ်န့ၣ်လီၤ. ပှၢ်မုၢ်ကနၢအိၣ်ဝဲဒီးတၢ်အီၣ်လၢအဂီၢ် ဒီးလၢအဖိအဂီၢ်လီၤ.
         6  ကူးဘုဧိၤဟုဧိၤလၢဟီၣ်ခိၣ်အ ကဝီၤပူၤ, ဒီးထၢဖှိၣ်ပှၤမၤအၢမၤသီအစပံးသၣ်လီၤ.7  မံသီတနၤကျၢၤ အိၣ်ဘ့ၣ်ဆ့ဒီးအကူအသိးတအိၣ် ဘၣ်, ဒီးတၢ်လုးဘၢအီၤလၢ တၢ်ဂိၢ်အကတီၢ်န့ၣ်တ အိၣ်ဘၣ်,
         8  ဘၣ်စီၣ်ဝဲလၢတၢ်သဖှံၣ်လီၤလၢကစၢၢ်က လိ, ဒီးဖိးလၢၢ်ဧိၤလ့ဧိၤလၢတၢ်ခိၣ်ဒုးထီၣ် အသးတ အိၣ်ဘၣ်အဃိလီၤ.9  ထုးထီၣ်ကွံာ်ပှၤဖိၣ်ဃဲလၢ ပှၤအနုၢ်, ဒီးဟံးကီၤတၢ် လၢပှၤဖှီၣ်ဖိယာ်ဖိလီၤ.
         10  လဲၤတၢ်အိၣ်ဘ့ၣ်ဆ့, အကူအ သိးတအိၣ်ဘၣ်, ဒီးစိာ်ဘုကဒိၣ်လၢတၢ်သၣ်ဝံၤအသး အဖၢမုၢ်လီၤ.
         11  မၤသိလၢအကရၢအပူၤ, ယီၢ်အနီၣ်စံၢ် စပံးသၣ်, ဒီးတၢ်သူအသးလၢထံလီၤ.12  ပှၤကညီကအုကစွါထီၣ်လၢဝ့ၢ်ပူၤ, ဒီးပှၤလၢအဘၣ် ဆဲးကိးပသူထီၣ်ဘၣ်ဆၣ်ဒီး, ယွၤတပးကဲဘၣ်အဝဲ သ့ၣ်အတၢ်အၢဘၣ်.13  အဝဲသ့ၣ်ဘၣ်ဃးဒီး ပှၤလၢအပူထီၣ်တၢ်ကပီၤ, တ သ့ၣ်ညါဘၣ်အကျဲန့ၣ်, ဒီးတအိၣ်တဆိးဘၣ်လၢအ ကျဲဘၣ်.14  ပှၤမၤသံပှၤကညီ ဂဲၤဆၢထၢၣ်ဖဲတၢ်ကပီၤ, ဒီးမၤ သံပှၤဖှီၣ်ဖိယာ်ဖိ, ဒီးပှၤဘၣ်နးဘၣ်ဖှီၣ်, ဒီးလၢမုၢ်နၤ
         န့ၣ်မၤသးဒ်ပှၤဟုၣ်တၢ်ဘျၣ်အသိးန့ၣ်လီၤ.15  ပှၤမၤကမၣ်ပဖိပမါ ကွၢ်လၢ်မုၢ်ဟါလီၤအကျဲဒီးစံး ဝဲဒၣ်, ပှၤအမဲာ်တထံၣ်ဘၣ်ယၤဘၣ်, ဒီးကျၢၢ်ဘၢအ
         မဲာ်လီၤ.16  လၢတၢ်ခံးန့ၣ်ဘၢၣ်ဖျိဟံၣ်, လၢမုၢ်ဆါခီန့ၣ် အိၣ် ကးတံာ်ဃာ်အခံ, တသ့ၣ်ညါဘၣ်တၢ်ကပီၤဘၣ်.17  အဂ့ၢ်ဒ်အံၤ, မုၢ်ဂီၤန့ၣ်မၤသးဒ် တၢ်သံကဒုလၢအဝဲ သ့ၣ်ခဲလၢာ်အဂီၢ်လီၤ. အဂ့ၢ်ဒ်အံၤ, သ့ၣ်ညါတၢ်ပျံၤ
         တၢ်ဖုးဘၣ်ဃးဒီးတၢ်သံအကဒုလီၤ.18  မၤချ့ချ့ဒ်တၢ်အဖှံတမံၤလၢထံဖံးခိၣ် အသိးန့ၣ်လီၤ. အဂီၢ်ဘၣ်တၢ်ဆိၣ်အၢလၢဟီၣ်ခိၣ်ချၢ, တကွၢ်ဘၣ်စ
         ပံးသၣ်အလီၢ်အကျဲဘၣ်.19  တၢ်ဃ့ထီ, ဒီးတၢ်ကိၢ်မၤလၢာ်ကွံာ်မူခိၣ်ဖီအထံလီၤ. ဒ်န့ၣ်အသိး ပျုၤပူၤမၤလၢာ်ကွံာ်ပှၤလၢအမၤတၢ်ဒဲးဘး
         လီၤ.20  အမိၢ်ကသးပ့ၤနီၣ်အီၤ, လၢၣ်ဧိၤဆှးဧိၤ ကအီၣ်တၢ် ဝံၣ်လၢအီၤ, ပှၤတသ့ၣ်နီၣ်ထီၣ်လၢၤဘၣ်အီၤဘၣ်.
         ဒီးပှၤ အၢကၢ်လီၤဒ်သ့ၣ်တထံးအသိးန့ၣ်လီၤ.21  မၤအၢပှၤတူာ်ဖိ, လၢအတဆံးစၢ်ဘၣ်တၢ်ဘၣ်, ဒီး တမၤဂ့ၤဘၣ်ပှၤမုၣ်ကမဲဘၣ်,
         22  သုးထီၣ်ကွံာ်ပှၤအဆူၣ် လၢအစိအကမီၤ, ဂဲၤဆၢထၢၣ်ဆူၣ်ဝဲ, ဒီးပှၤအသး သမူတကျၢၤဘၣ်ဝဲဘၣ်.23  ယွၤဟ့ၣ်အအိၣ်ခၢၣ်သနၢၢ်ဒီး အဝဲသ့ၣ်သန့ၤအသး လၢတၢ်န့ၣ်, ဒီးအမဲာ်အိၣ်ဝဲလၢအဝဲသ့ၣ်အကျဲလီၤ.
         24  ကဲလၢတၢ်ထီၣ်ထီတစိၢ်ဖိ, ဒီးတအိၣ်လၢၤဘၣ်ဝဲဘၣ်. ဒီးဘၣ်တၢ်ဆီၣ်လီၤအီၤ, ဒီးတၢ်ပာ်ဖှိၣ်အီၤ
         ဒ်ပှၤခဲလၢာ်အသိးန့ၣ်, ဒီးဘၣ်တၢ်ဖဲးတဲာ်အီၤဒ်ဘုဧိၤဟု ဧိၤအစဲၤအသိးန့ၣ်လီၤ.
         25  ဒီးမ့တမ့ၢ်ဘၣ်ဒ်န့ၣ်ဒီး မ့ၢ်မ တၤကဒုးနဲၣ်ယၤလၢ ယမ့ၢ်ပှၤကတိၤတၢ်ကဘျံးက ဘျၣ်, ဒီးယတၢ်ကတိၤန့ၣ်လၢအတဂိာ်တသီၣ်ဘၣ်
         တဂၤလဲၣ်.

၂၅251  ဒီးပှၤရှူဃးဖိ စီၤဘံးလဒး စံးဆၢတၢ်, ဒီးစံးဝဲဒၣ်,2  ယွၤပၢတၢ်, ဒီးမၤပျံၤတၢ်, မၤဃူတၢ်မၤဖိးတၢ်လၢအလီၢ် ထီၣ်ထီတဖၣ်လီၤ.3  အသုးမုၢ်တဖၣ် အတၢ်ဂံၢ်အိၣ်စ့ၢ်ကီးဧါ. ဒီးပှၤလၢ အတၢ်ကပီၤတဆဲးဘၣ်အလိၤန့ၣ်မ့ၢ်မတၤတဂၤလဲၣ်.4  မၤသးဒ်န့ၣ်ဒီးပှၤကညီကတီကလိၤဒီးယွၤဒ်လဲၣ်, ဒီး ပှၤလၢအအိၣ်ဖျဲၣ်လၢပိာ်မုၣ်န့ၣ်ကစီဆှံဝဲဒ်လဲၣ်.5  ကွၢ်ကွၢ်, လါန့ၣ်တကပီၤဘၣ်, ဒီးဆၣ်ဧိၤဖီဧိၤတက ပီၤဘၣ်လၢအမဲာ်ညါဘၣ်.6  ပှၤကညီလၢအမ့ၢ်လၢၣ်ဧိၤဆှးဧိၤ, ပှၤကညီဖိလၢအ မ့ၢ်တၢ်အဃိၤအဃၢ်န့ၣ်နးန့ၢ်အန့ၣ်တက့ၢ်ဆံးဒိၣ်လဲၣ်.

၂၆261  ဒီးစီၤယိၤဘး စံးဆၢတၢ် ဒီးစံးဝဲဒၣ်,―နမၤစၢၤ ပှၤလၢအစိအကမီၤတအိၣ်ဘၣ်ဒ်လဲၣ်. နအုၣ်က့ၤခီၣ်
         က့ၤပှၤလၢအစုအဂံၢ်အဘါ တအိၣ်ဘၣ်တဂၤဒ်လဲၣ်,―3  ပှၤလၢတၢ်ကူၣ်သ့တအိၣ်ဘၣ်န့ၣ် နဒုးကူၣ်ဘၣ်အီၤဒ် လဲၣ်. နဒုးသ့ၣ်ညါတၢ်မ့ၢ်တၢ်တီအါအါကလဲာ်ဒ်လဲၣ်.4  နကတိၤတၢ်ဒီး မတၤတဂၤလဲၣ်. ဒီးမ့ၢ်မတၤအသး ဟဲလၢနအိၣ်တဂၤလဲၣ်.5  ပှၤပျူၤဖိကနိးကစုာ်လၢထံတဖၣ် ဒီးပှၤအိၣ်ဝဲဆိးဝဲ လၢအပူၤအဖီလာ်န့ၣ်လီၤ.6  ပျူၤပူၤအိၣ်လၢအမဲာ်ညါ, လရာ်န့ၣ်အတၢ်ကျၢၢ် ဘၢတအိၣ်ဘၣ်.7  ထုးထီၣ်ကလံၤစိးတခီလၢ တၢ်အိၣ်ကလီအလီၢ်အဖီ ခိၣ်, ဒီးစဲၤလီၤဟီၣ်ခိၣ်လၢတၢ်တမ့ၢ်ဘၣ်တၢ်ဘၣ်အ
         လိၤလီၤ.8  ဘိၣ်ထီၣ်ထံလၢအတၢ်အၢၣ်တီၣ်အပူၤ, ဒီးတၢ်အၢၣ် န့ၣ်တယာ်ဘၣ်လၢအဖီလာ်ဘၣ်.9  ကးဘၢအလီၢ်ပစိာ်အမဲာ်, ဒီးသလၣ်ထီၣ် အတၢ် အၢၣ်လၢအဖီခိၣ်လီၤ.10  တိၤကဝီၤတၢ်လၢ ထံဖံးခိၣ်ဖဲတၢ်ကပီၤ ကတၢၢ် လၢတၢ်ခံးန့ၣ်လီၤ.11  မူခိၣ်အထူၣ်တဖၣ် ဟူးဝးဝဲ, ဒီးကမၢကမၣ်လၢအ သိၣ်ဃီၣ်တၢ်အဃိန့ၣ်လီၤ.12  ထိၣ်ဂဲၤပီၣ်လဲၣ်လၢအစိအကမီၤ, ဒီးကျီဖျိပှၤပာ်ထီၣ် ထီအသးလၢအတၢ်ကူၣ်တၢ်ဆးန့ၣ်လီၤ.13  မၤဃံမၤလၤမူခိၣ်လၢအသး, အစုတ့ဆၣ်ဂုၢ်ဃ့ၢ်တၢ် လီၤ.14  ကွၢ်ကွၢ်, အဝဲန့ၣ်မ့ၢ်အကျဲတနီၤ, ဒီးထဲအတၢ်က တိၤကသွံဒံလၢပှၤနၢ်ဟူဝဲလီၤ. မ့မ့ၢ်အစိအကမီၤအလီ
         သီၣ်န့ၣ်မ့ၢ်မတၤနၢ်ပၢၢ်သ့တဂၤလဲၣ်.

၂၇271  ဒီးစီၤယိၤဘးကတိၤဒံးတၢ်ဒီးစံးဝဲဒၣ်,― ယွၤမူဝဲလၢ အဟံးထီၣ်ကွံာ်ယတၢ်စံၣ်ညီၣ်, ဒီးတၢ်သ့တၢ်လၢာ်
         လၢအမၤကိၢ်ယသး,
         3  ဖဲဒၣ်ယသါအိၣ်ဝဲလၢယပူၤ, ဒီး ယွၤအသးအိၣ်ဒံးလၢယနါဒ့ပူၤအဖၢမုၣ်ဒီး,
         4  ယထးခိၣ် တကတိၤဘၣ်တၢ်အၢ, ဒီးယပျ့ၤတထီၣ်ဖျဲးလီတၢ်ဘၣ်.5  မ်ယသုတပာ်တီသုတဂ့ၤ. ယတချုးသံဒံးဘၣ်ဒီး, ယတသုးကွံာ်ဘၣ်ယတၢ်လၢတၢ်ပှဲၤလၢယအိၣ်ဘၣ်.6  ယဟံးဃာ်ယတၢ်တီတၢ်လိၤ, ဒီးယတပျၢ်ဘၣ်အီၤ ဘၣ်. ယသးတသိၣ်ဃီၣ်ဘၣ်ယၤတစိၤဒၣ်ယၤဘၣ်.7  မ်ယဒုၣ်ယဒါမၤသးဒ်ပှၤတတီတလိၤအသိးန့ၣ်, ဒီး ပှၤလၢအဂဲၤဆၢထၢၣ်ထီဒါယၤဒ် ပှၤအၢအသိးန့ၣ်တ က့ၢ်.8  အဂ့ၢ်ဒ်အံၤ, ပှၤလီတၢ်ဖိမ့ၢ်န့ၢ်ဘၣ်တၢ်ဘၣ်ဆၣ်ဒီး, တုၤယွၤဟံးန့ၢ်အသးဒီး, အမုၢ်လၢ်တၢ် မ့ၢ်မနုၤတမံၤ
         လဲၣ်.
         9  တုၤအဘၣ်တၢ်ကိၢ်တၢ်ဂီၤဒီး, ယွၤကဒိကနၣ် အဃ့တၢ်စ့ၢ်ကီးဧါ.
         10  ကသးခုမုာ်လၤတၢ်လၢ တၢ်သ့ တၢ်လၢာ်အပူၤစ့ၢ်ကီးဧါ. ကကိးထီၣ်ယွၤကိးဆၢက တီၢ်ဒဲးဧါ.11  ယကသိၣ်လိသုလၢယွၤအစုအဂ့ၢ်, တၢ်လၢအအိၣ် ဒီးတၢ်သ့တၢ်လၢာ်တဂၤယတပာ်ခူသူၣ်ဘၣ်.12  ကွၢ်ကွၢ်, သုထံၣ်ဘၣ်လံခဲလၢာ်လံ. ဒီးသုမ့ၢ်တၢ် ကလီကလီနီၢ်နီၢ်မ့ၢ်အဘၣ်မနုၤလဲၣ်.13  အအံၤ မ့ၢ်ပှၤတတီတလိၤဘၣ်အဂီၢ်လၢအန့ၢ်လၢ ယွၤ, ဒီးပှၤမၤအၢတၢ်အတၢ်န့ၢ်သါလၢ အဒိးန့ၢ်လၢ တၢ်သ့တၢ်လၢာ်အစုပူၤလီၤ.14  အဖိအလံၤ မ့ၢ်အါထီၣ်ဒီး, မ့ၢ်လၢနးဧိၤဘီဧိၤအဂီၢ် လီၤ. ဒီးအစၢၤအသွဲၣ်တဘျဲးအီၣ်ဘၣ်လၢ တၢ်အီၣ်
         ဘၣ်.
         15  ပှၤလၢအအိၣ်လီၤတဲာ်န့ၣ်တၢ်ကခူၣ်လီၤကွံာ် အီၤလၢတၢ်သံ, ဒီးအမုၣ်ကမဲတဖၣ်တဟီၣ်ဘၣ်ဝဲဘၣ်.16  မ့ၢ်ပာ်ဖှိၣ်စ့ဒ်ဟီၣ်ခိၣ်အကမူၣ်အသိးန့ၣ်, ဒီးကတဲာ် ကတီၤအကူအသိးဒ်ကပံာ်အသိး,
         17  ကကတဲာ်ကတီၤ ဝဲဘၣ်ဆၣ်ဒီး, ပှၤတီပှၤလိၤကကူကသိးအီၤ, ဒီးပှၤ လၢအတၢ်ဒဲးဘးတအိၣ်ဘၣ် ကနီၤဖးအစ့န့ၣ်လီၤ.―18  မၤအဟံၣ်အဃီ ဒ်တၢ်အဃိၤအဃၢ်အသိး, ဒီးဒ်ဒဲတ ဖျၢၣ်လၢပှၤပၢၤတၢ်ဖိ မၤဝဲအသိးန့ၣ်လီၤ.
         19  ပှၤထူးပှၤ တီၤမံလီၤဘၣ်ဆၣ်ဒီး, တၢ်တပာ်ဖှိၣ်ဘၣ်အီၤဘၣ်. စီၣ် ထီၣ်အမဲာ်ဒီးတအိၣ်လၢၤဘၣ်.
         20  တၢ်မၤပျံၤမၤဖုးဟံး ဃာ်အီၤဒ်ထံလုၣ်ဘၢတၢ်အသိးန့ၣ်, ကလံၤမုၢ်ဟုၣ် အူထီၣ်ကွံာ်အီၤလၢမုၢ်နၤလီၤ.
         21  ကလံၤလၢမုၢ်ထီၣ်စိာ် ထီၣ်ကွံာ်အီၤ, ဒီးဟးထီၣ်ဝဲ, ဒီးကလံၤမုၢ်ဟီထီၣ်ကွံာ် အီၤလၢအလီၢ်န့ၣ်လီၤ.
         22  ဒီးယွၤကတဲာ်ကတီၤအီၤလၢ တၢ်, ဒီးတသးလီဘၣ်အီၤဘၣ်. မ့ၢ်သ့ဒီး, မိၣ်ဃ့ၢ်ထီၣ် ကွံာ်လၢအစုပူၤလီၤ.
         23  ပှၤကညီဒဲအစုလၢအီၤ, ဒီးဃါ ဃ့ၢ်ကွံာ်အီၤလၢအလီၢ်န့ၣ်လီၤ.

၂၈281  မ့ၢ်မးအလီၢ်ဖဲစ့အိၣ်ဝဲ, ဒီးအလီၢ်လၢထူအဂီၢ်ဖဲပှၤသိ အီၤန့ၣ်အိၣ်ဝဲလီၤ.2  ပှၤမၤန့ၢ်ထးလၢဟီၣ်ခိၣ်အကမူၣ်ကျါ, ဒီးပှၤပှံၢ်ကွံာ် တိၢ်လၢလၢၢ်အပူၤလီၤ.3  ပှၤပာ်တၢ်ခံးအကတၢၢ်, ဒီးဃုတၢ်တုၤအလၢာ်, တၢ် ခံးတၢ်နၤဒီးတၢ်သံအကဒုအလၢၢ်ဧိၤလ့ဧိၤလီၤ.4  ဖဲပှၤကညီတအိၣ်တဆိးဘၣ်န့ၣ် ပှၤဘၢၣ်ဖျိတၢ်, ခူၣ် တၢ်ပူၤလီၤ. ဖဲခီၣ်ယီၢ်တအိၣ်ဘၣ်လီၤစဲၤဝဲ,
         ဝးမျိၢ်မျီၤ ဝဲယံၤဒီးပှၤကညီလီၤ.5  တၢ်လၢဟီၣ်ခိၣ်န့ၣ်တၢ်အီၣ်ဟဲထီၣ်လၢအပူၤ, ဒီးတုၤ ပှၤမၤကဒါတၢ်လၢဟီၣ်ခိၣ်လာ်ဒီး, မၤသးဒ်လၢမ့ၣ်အူ
         အသိးန့ၣ်လီၤ.6  အလၢၢ်အလ့န့ၣ်မ့ၢ်တၢ်မျၢ်နံၤလါအလီၢ်, ဒီးထူအ ကမူၣ်အိၣ်ဝဲဒီးအီၤလီၤ.7  အကျဲတဘိထိၣ်ဧိၤလံၣ်ဧိၤ တသ့ၣ်ညါဘၣ်နီတဘ့ၣ် ဘၣ်, ဒီးလံာ်ဧိၤတြၤဧိၤအမဲာ်တထံၣ်ဘၣ်ဝဲဘၣ်.
         8  ခ့ယုၢ် ဖိတယီၢ်ဘၣ်အီၤဘၣ်, ဒီးခ့ယုၢ်ဃးတလဲၤဘၣ်ဝဲဘၣ်.9  ပှၤယူာ်ထီၣ်အစုဆူလၢၢ်အလိၤ, ဒီးမၤလီၤပှီၢ်ကစၢၢ် ကလိလၢအဂံၢ်န့ၣ်,
         10  မၤထံကျိလၢလၢၢ်ကျါ, ဒီးအမဲာ် ထံၣ်ကယဲၢ်တၢ်လုၢ်ဒိၣ်ပှ့ၤဒိၣ်ကိးမံၤဒဲးလီၤ.11  တြီဃာ်ထံကျိ ဒ်သိးအထံအသုတလီၤစီၤတဂ့ၤ, ဒီး တၢ်လၢအအိၣ်ခူသူၣ်န့ၣ် ဟဲစိာ်ထီၣ်ဝဲဆူတၢ်ကပီၤအ
         ကျါလီၤ.12  ဘၣ်ဆၣ်ဒီးပှၤကထံၣ်န့ၢ်တၢ်ကူၣ်သ့ဖဲလဲၣ်ခီလဲၣ်. ဒီး တၢ်ကူၣ်တၢ်ဆးအလီၢ်န့ၣ်မ့ၢ်အအိၣ်ဖဲလဲၣ်ပူၤလဲၣ်.13  ပှၤတသ့ၣ်ညါဘၣ်အပှ့ၤဘၣ်. ဒီးပှၤတထံၣ်န့ၢ်ဘၣ် လၢပှၤမူအကီၢ်ပူၤဘၣ်.
         14  တၢ်ယိာ်ပူၤစံးဝဲဒၣ်, တအိၣ် ဘၣ်လၢယပူၤဘၣ်. ဒီးပီၣ်လဲၣ်စံးဝဲဒၣ်, တအိၣ်ဒီးယၤ ဘၣ်.15  ပှၤတဟ့ၣ်ဘၣ်ထူစီလၢအဂီၢ်ဘၣ်, ဒီးပှၤတစီၤဘၣ် စ့လၢအပှ့ၤအဂီၢ်ဘၣ်.16  အိဖ့ၢ်အထူမ့ၢ်ဂ့ၤ, တၢ်မျၢ်မဟူယၤလၢအပှ့ၤဒိၣ်မ့ၢ် ဂ့ၤ, တၢ်မျၢ်နံၤလါမ့ၢ်ဂ့ၤ, တပှ့ၤဘၣ်အီၤဘၣ်.17  ထူဧိၤလွဲဧိၤဒီးလၢၢ်ပီကျီတဒ်သိးဘၣ်ဒီးအီၤဘၣ်. ဒီး ပှၤပှ့ၤအီၤလၢတၢ်အဃၢၤအဃိၢ်ထူတသ့ဘၣ်.18  ပှၤတပးကဲဘၣ်လၢၢ်နၢၤ, ဒီးလၢၢ်ဖျါကလၤဘၣ်. အ ဂ့ၢ်ဒ်အံၤ, တၢ်ကူၣ်သ့အပှ့ၤဒိၣ်န့ၢ်တၢ်မျၢ်ပလဲတက့ၢ်လီၤ.19  ကူၤၡးအတၢ်မျၢ်ဘီအူးသပၤယၤ တဒ်သိးဘၣ်ဒီးအီၤ ဘၣ်. ဒီးပှၤတကွၢ်သတြီၤဘၣ်အီၤဒီးထူစီဘၣ်.20  မ့မ့ၢ်ဒ်န့ၣ်ဒီးတၢ်ကူၣ်သ့န့ၣ်မ့ၢ်အဟဲလၢလဲၣ်. ဒီးတၢ် ကူၣ်တၢ်ဆးအလီၢ်န့ၣ်မ့ၢ်အအိၣ်ဖဲလဲၣ်.21  မ့ၢ်အအိၣ်တဒၢဒီး ပှၤလၢအမူဝဲခဲလၢာ်အမဲာ်, ဒီး အိၣ်ခူသူၣ်လၢထိၣ်ဧိၤလံၣ်ဧိၤလၢမူကပိာ်လိၤအမဲာ်ညါ
         လီၤ.22  လရာ်ဒီးတၢ်သံစံးဝဲ, ပနၢ်ဟူအကစီၣ်လၢပနၢ်လီၤ.23  ယွၤသ့ၣ်ညါအကျဲ, ဒီးသ့ၣ်ညါအအိၣ်အလီၢ်န့ၣ်လီၤ.24  အဂ့ၢ်ဒ်အံၤ, ကွၢ်ဝဲပၢၢ်လၢဟီၣ်ခိၣ်အကတၢၢ်, ဒီး ထံၣ်ဘၣ်ကယဲၢ်တၢ်လၢမူခိၣ်အဖီလာ်လီၤ.
         25  တုၤအစီၤ ကလံၤ, ဒီးဃီၣ်ထံဧိၤနိဧိၤလၢနီၣ်ဃီၣ်န့ၣ်ဒီး,
         26  တုၤအ ပာ်တၢ်မၤလိာ်လၢ တၢ်ဟဲစူၤအဂီၢ်, ဒီးကျဲလၢလီဝၢ် အဒံးအဂီၢ်ဒီး,
         27  ထံၣ်ဝဲ, စံၣ်တဲၤတဲလီၤဝဲ, ဒီးကတဲာ် ကတီၤဝဲ, ဒီးဃုဝဲအဂ့ၢ်အကျိၤလီၤ.28  ဒီးစံးဘၣ်ပှၤကညီ, ကွၢ်ကွၢ်, တၢ်ပျံၤယွၤန့ၣ် မ့ၢ် တၢ်ကူၣ်သ့, ဒီးတၢ်ဟးထီၣ်ကွံာ်လၢတၢ်အၢန့ၣ်
         မ့ၢ် တၢ်ကူၣ်တၢ်ဆးလီၤ.
         
            

         
      

   
      
         29
၂၉291  ဒီးစီၤယိၤဘးကတိၤဒံးတၢ်, ဒီးစံးဝဲဒၣ်,― မ်တၢ်မၤ အသးဒီးယၤ, ဒ်လၢလါပူၤကွံာ်တဖၣ်အသိး, မုၢ်နံၤ
         လၢယွၤအံးလီၤကွၢ်လီၤယၤတက့ၢ်.
         3  အကတီၢ်ဖဲန့ၣ်အ မ့ၣ်အူဒၢကပီၤဘၣ်ယခိၣ်, ယလဲၤတၢ်လၢတၢ်ခံးကျါ လၢအတၢ်ကပီၤလီၤ.4  မ်တၢ်မၤအသးဒီးယၤဒ်လၢယဒိၣ်တုာ်ခိၣ်ပှဲၤအမုၢ်နံၤ အသိးန့ၣ်တက့ၢ်. အဆၢအကတီၢ်ဖဲယွၤရ့လိာ်ဒီးယၤ
         လၢယဒဲပူၤ,
         5  ဖဲတၢ်သ့တၢ်လၢာ်အိၣ်ဒံးဝဲဒီးယၤ, ဒီးယဖိ ယလံၤအိၣ်ဝးတရံးယၤ,
         6  ဖဲယလဲၤတၢ်လၢတၢ်နုၢ်ထံ လီၤသကၤအကျါ, ဒီးလၢၢ်ဧိၤလ့ဧိၤလူလီၤန့ၢ်ယၤလၢ သိအကျိ,
         7  ဖဲယလဲၤထီၣ်လၢဝ့ၢ်ပူၤဆူဝ့ၢ်အပဲတရီ, ဒီးယ ကတဲာ်ကတီၤယလီၢ်ဆ့ၣ်နီၤလၢအကျဲန့ၣ်လီၤ.
         8  ပှၤဖိၣ် သၣ်ခွါထံၣ်ယၤဒီးပာ်တဒၢအသး, ဒီးပှၤသးပှၢ်ဂဲၤဝဲ, ဒီးဆၢထၢၣ်လီၤ.
         9  ပဒိၣ်ဖးဒိၣ်တဖၣ် တကတိၤလၢၤ ဘၣ်, ဒီးပာ်အစုလၢအထးခိၣ်လိၤ,
         10  ပှၤအခိၣ်အိၣ်ဘှီၣ် ကလာ်, ဒီးအပျ့ၤစဲဘူးဒီးအခၣ်ခိၣ်လီၤ.11  တုၤပှၤအနၢ်န့ၣ် နၢ်ဟူယကလုၢ်ဒီး, ဆိၣ်ဂ့ၤယၤ, ဒီးတုၤပှၤအမဲာ်ထံၣ်ယၤဒီးအုၣ်အသးလၢယဂီၢ်လီၤ.12  အဂ့ၢ်ဒ်အံၤ, ယမၤပူၤမၤဖျဲးပှၤဘၣ်ဖှီၣ်ဘၣ်နးလၢအ ကိးထီၣ်န့ၣ်, ဒီးပှၤဖိၣ်ဃဲလၢတၢ်မၤစၢၤအီၤတအိၣ်ဘၣ်
         လီၤ.13  ပှၤလၢအအိၣ်ဘူးဒီး တၢ်ဟးဂီၤတဂၤအတၢ်ဆိၣ်ဂ့ၤ ဘၣ်ယၤ, ဒီးယဒုးသူၣ်ဖှံသးညီပှၤမုၣ်ကမဲအသးလီၤ.14  ယကူထီၣ်သိးထီၣ်တၢ်တီတၢ်လိၤ, ဒီးအဝဲန့ၣ်ကဲ ထီၣ်ယကူယသိးလီၤ. ယစံၣ်ညီၣ်တၢ်တီန့ၣ်မ့ၢ်ဆ့ထီ
         တဘ့ၣ်ဒီးခိၣ်ဖၢၣ်တဘ့ၣ်လီၤ.15  လၢပှၤမဲာ်ဘျီၣ်အဂီၢ်န့ၣ် ယမ့ၢ်ယမဲာ်, ဒီးလၢပှၤအ ခီၣ်ဟးဂီၤ အဂီၢ်န့ၣ်ယမ့ၢ်အခီၣ်လီၤ.
         16  လၢပှၤဖိယာ်ဖိ အဂီၢ်န့ၣ်ယမ့ၢ်အပၢ်, ဒီးပှၤလၢယတသ့ၣ်ညါဘၣ်အီၤ အကွီၢ်န့ၣ်ယဃုအဂ့ၢ်အကျိၤလီၤ.
         17  ဒီးယမၤကၢ်ပှၤအၢ အမဲထွံၣ်, ဒီးယထုးထီၣ်ကွံာ်တၢ်ဂုာ်န့ၢ်အိၣ်လၢအမဲ လိၤလီၤ.18  ဒီးယစံး, ယကသံလၢယသွံပူၤဒီးယကမၤအါထီၣ် ယနံၤယသီဒ်မဲးဧိၤဟီၣ်ဧိၤအသိးန့ၣ်လီၤ.19  ယဂံၢ်သလၣ်ထီၣ်လၢထံနံၤ, ဒီးပစီၤထံအိၣ်ဝဲလၢယ ဒ့လိၤသီတနၤကျၢၤလီၤ.
         20  ယလၤကပီၤသီထီၣ်လၢယ လိၤ, ဒီးယချံၣ်ဆူၣ်ထီၣ်လၢယစုပူၤလီၤ.21  ပှၤကညီဒိကနၣ်ယကလုၢ်, ဒီးအိၣ်ခိး, ဒီးအိၣ်ဘှီၣ် ကလာ်လၢယဒုးကူၣ်တၢ်အဃိလီၤ.
         22  လၢယကတိၤ တၢ်အလီၢ်ခံန့ၣ် တကတိၤလၢၤဘၣ်ဝဲဘၣ်. ဒီးယက လုၢ်န့ၣ် လီၤစီၤလၢအလိၤလီၤ.23  ဒီးကွၢ်လၢ်ယကျဲဒ်လၢ တၢ်ဟဲစူၤအသိးန့ၣ်, ဒီးအဲး လဲၢ်အထးခိၣ် ဒ်လၢတၢ်ဟဲစူၤလၢခံတဘျီအဂီၢ်အသိး
         န့ၣ်လီၤ.24  ယမ့ၢ်နံၤဘၣ်အီၤဒီး, တနာ်ဘၣ်ဝဲဘၣ်. ဒီးတဒုး ပိာ်လီၤယမဲာ်အလၤကပီၤန့ၣ်ဘၣ်.25  ယဃုပာ်အကျဲ, ဒီးဆ့ၣ်နီၤပှၤအခိၣ်, ဒီးအိၣ်ဝဲဆိး ဝဲဒ်စီၤပၤလၢ ပှၤသုးမုၢ်အကျါအသိး, ဒီးဒ်ပှၤလၢအ
         မၤမုာ်ထီၣ်က့ၤပှၤသူၣ်အုးသးအုးအသိးန့ၣ်လီၤ.

၃၀301  မ့မ့ၢ်ခဲကနံၣ်အံၤပှၤလၢအသးစၢ်န့ၢ်ယၤတဖၣ်နံၤဘၣ် ဖၣ်လဲယၤလီၤ. အဝဲသ့ၣ်အပၢ်တဖၣ်ယတပးကဲဘၣ်
         တုၤယကပာ်အီၤလၢ ယသိဒီးမဲာ်တဲးလဲးအထွံၣ်အ ကျါဘၣ်.
         2  မ့ၢ်လံ, အဝဲသ့ၣ်အစုအဂံၢ်အဘါ, ပှၤလၢ အဂံၢ်အဘါလၢာ်လံန့ၣ်ကဂိာ်ဒီးယၤမနုၤလဲၣ်.3  အဝဲသ့ၣ်ဖှီၣ်န့ၢ်ယာ်ကဲဒီး တၢ်သၣ်ဝံၤလီၤဒိအဃိန့ၣ် ဃဲၤသူဃဲၤလါဝဲ, ဒီးအ့ၣ်အီၣ်တၢ်လၢပှၢ်မုၢ်ကနၢ,
         တၢ် အလီၢ်အိၣ်ကလီ, ဒီးအိၣ်သယုၢ်လၢပျၢၤ,
         4  မၤန့ၢ်တၢ် ဒိးတၢ်လၣ်လၢသဃာ်ကျါ, ဒီးပထိးသ့ၣ်ရီသ့ၣ်အဂံၢ် လၢအတၢ်အီၣ်အဂီၢ်လီၤ.5  ပှၤဟီထီၣ်ကွံာ်အီၤလၢ ပှၤကညီအကျါ, ကိးထီၣ် ထွဲအခံဒ်တၢ်ဟုၣ်တၢ်ဘျၣ်အသိးန့ၣ်,
         6  အိၣ်ဝဲဆိးဝဲလၢ ကစၢၢ်ကဆူး မၤပျံၤတၢ်လၢဟီၣ်ခိၣ်အအိပူၤ, ဒီးလၢ လၢၢ်ဧိၤလ့ဧိၤအအိပူၤလီၤ.7  ကိးထီၣ်ဝဲဒ်ကသ့ၣ်ယီၤအသိးလၢသဃာ်ကျါ, အိၣ် ဖှိၣ်ရိဖှိၣ်လၢတၤဆှုၣ်တၤမဲအဖီလာ်လီာ်.
         8  မ့ၢ်ပှၤဟးဂီၤ ဖိအဖိ, ပှၤလၢအမံၤတအိၣ်ဘၣ်အဖိ, မ့ၢ်ပှၤလၢတၢ် ဟီထီၣ်ကွံာ်အီၤလၢကီၢ်ပူၤန့ၣ်လီၤ.9  ဒီးခဲကနံၣ်အံၤယကဲထီၣ်ယဲ အဝဲသ့ၣ်မၤထါအလီၢ် န့ၣ်, ဒီးယမ့ၢ်အတၢ်ကတိၤဒိအလီၢ်န့ၣ်လီၤ.10  ပာ်ယၤလၢ အတၢ်သးဘၣ်အၢ, ဟးဆှဲးယၤ, ဒီး ထူးပှဲာ်ယမဲာ်လီၤ.
         11  မ့ၢ်အဝဲဒၣ်ဃ့ၣ်လီၤအပျံၤ, ဒီးမၤနး မၤဖှီၣ်ယၤဒီး, ပှၤတဖၣ်န့ၣ်ကွံာ်တ့ၢ်ကွံာ်အထးခိၣ်ပျံၤ
         လၢယမဲာ်ညါလိၤ.12  ပှၤတဖုဂဲၤဆၢထၢၣ်လၢယစုထွဲတခီ ဆီၣ်သနံးကွံာ် ယခီၣ်, ဒီးမၤထီၣ်အကျဲ ဒ်သိးအကမၤဟးဂီၤယၤ လီၤ.
         13  မၤဟးဂီၤယကျဲ, မၤနးထီၣ်ယတၢ်နးတၢ်ဖှီၣ်လီၤ. မ့ၢ်ပှၤလၢတၢ်မၤစၢၤအီၤတအိၣ်ဘၣ်.14  ဟဲဝဲဒ်တၢ်ဘၢၣ်ဖျိ ဖးလဲၢ်အသိးန့ၣ်, ဟဲတလ့ၣ်အ သးဒီးတၢ်လီၤပှီၢ်န့ၣ်လီၤ.15  တၢ်မၤပျံၤမၤဖုးဃၣ်အသးဆူယအိၣ်, လူၤယသးဂ့ၤ ဒ်ကလံၤအသိးဒီးယတၢ်မုာ်တၢ်ခုၣ် ဒံကွံာ်ဝဲဒ်တၢ်အၢၣ်
         အသိးန့ၣ်လီၤ.16  ဒီးခဲကနံၣ်အံၤယသးလူလီၤအသးလၢယပူၤ, တၢ်နး တၢ်ဖှီၣ်အမုၢ်နံၤတဖၣ်ဟံးဃာ်ယၤလီၤ.17  တၢ်ဆဲးယဃံလၢမုၢ်နၤ, ယဆိးကံၢ်ဆိးကဲးတအိၣ် ဘှံးဘၣ်.
         18  လၢအစိဒိၣ်အကမီၤအါသတးဒီး, ယတၢ်ဆူး တၢ်ဆါမၤဟးဂီၤယကူယသိးအက့ၢ်အဂီၤ, ဘိၣ်ဃာ် ယၤဒ်ယဆ့အကိာ်အသိးန့ၣ်လီၤ.19  အဝဲဒၣ် တ့ၢ်လီၤကွံာ်ယၤဆူကပံာ်ကျါ, ဒီးယကဲ ထီၣ်ဒ်ဟီၣ်ခိၣ်အကမူၣ်, ဒီးဖၣ်ဆါအသိးန့ၣ်လီၤ.20  ယကိးထီၣ်နၤ, ဒီးနတစံးဆၢဘၣ်ယၤဘၣ်. ယဆၢ ထၢၣ်, ဒီးနတပးကဲဘၣ်ယၤဘၣ်.
         21  နလဲလိာ်နသးဒီး နမၤကီမၤခဲယၤ, နထီဒါယၤလၢနစုဆူၣ်လီၤ.
         22  နယူာ် ထီၣ်ယၤဆူကလံၤန့ၣ်, နဒုးဒိးယၤ, နမၤပှံၢ်ကွံာ်ယ တၢ်ကူၣ်သ့, နမၤပျံၤမၤဖုးယၤလီၤ.23  အဂ့ၢ်ဒ်အံၤ, ယသ့ၣ်ညါလၢနကဆှၢယၤဆူတၢ်သံ အအိၣ်, ဒီးဆူဟံၣ်လၢတၢ်ပာ်ဝဲလၢပှၤမူခဲလၢာ်အဂီၢ်
         န့ၣ်လီၤ.24  ဘၣ်ဆၣ်ဒီးတုၤအမၤဟးဂီၤတၢ်ဒီး တၢ်ဃ့ကညးမ့ၢ် အိၣ်လၢအကျါနာ်သက့, တယူာ်ထီၣ်ဘၣ်အစုလၢ တၢ်လီၤပှီၢ်ကွံာ်အဖီခိၣ်ဘၣ်.25  ပှၤလၢအဘၣ်ကီဘၣ်ခဲန့ၣ် ယမဲာ်ထံလီၤလၢအဃိ, တမ့ၢ်ဘၣ်ဧါ. ယသးအုးလၢပှၤဘၣ်နးဘၣ်ဖှီၣ်အဃိ, တမ့ၢ်ဘၣ်ဧါ.26  တုၤယကွၢ်လၢ်တၢ်ဂ့ၤအကျဲဒီး, တၢ်အၢဟဲဘၣ်ယၤ, ဒီးတုၤယမုၢ်လၢ်တၢ်ကပီၤဒီး, တၢ်ခံးန့ၢ်ယၤလီၤ.27  ယသူၣ်ကိၢ်ယသးဂီၤတထံၣ်ဃီ, တၢ်နးတၢ်ဖှီၣ်အ မုၢ်နံၤမုၢ်နၤချုးန့ၢ်ယၤလီၤ.
         28  မုၢ်တဆဲးဘၣ်ဆၣ်ဒီးယဖံး ဃးဝဲ, ယဆၢထၢၣ်, ဒီးယဟီၣ်လၢပှၤအိၣ်ဖှိၣ်အကျါ လီၤ.29  ယဒီပုၢ်ဒီဝဲၢ်ဒီးထွံၣ်ဟီၣ်ခိၣ်, ဒီးယဒီတံၤဒီသကိးဒီး ထိၣ်ကီၤလၤအူးလီၤ.30  ယဖံးသူဝဲလၢယလိၤ, ဒီးယဃံကိၢ်ဃိာ်လၢတၢ်ကိၢ် လီၤ,
         31  ယတနၢ်အသီၣ်ကဲထီၣ်တၢ်ဟီၣ်တၢ်ယၢၤဒီးယပံ အသီၣ်န့ၣ်လၢပှၤလၢအမဲာ်ထံလီၤတဖၣ်အသီၣ်လီၤ.
         
            

         
      

   
      
         31
၃၁311  ယမၤတၢ်အၢၣ်လီၤအီလီၤဒီးယမဲာ်ဒီး ယကကွၢ်ပှၤ မုၣ်လိၣ်ဘိကသ့ဒ်လဲၣ်.2  အဂ့ၢ်ဒ်အံၤ, ယကန့ၢ်ဘၣ်ယဂီၢ်လၢယွၤလၢထးန့ၣ် လၢမနုၤလဲၣ်. ဒီးယကန့ၢ်သါတၢ်လၢ တၢ်သ့တၢ် လၢာ်အိၣ်လၢတၢ်ထီၣ်ထီန့ၣ်လၢမနုၤတမံၤလဲၣ်.3  တၢ်မၤဟးဂီၤအိၣ်ဝဲလၢ ပှၤအၢအဂီၢ်, တမ့ၢ်ဘၣ်ဧါ. ဒီးတၢ်ဖှီၣ်လီၤဆီဒၣ်တၢ်တမံၤလၢပှၤမၤအၢအဂီၢ်,
         တမ့ၢ် ဘၣ်ဧါ.4  ထံၣ်ဝဲလၢယကျဲဒီးဂံၢ်ယခါတၢ်ကိးဘျီဒဲး, တမ့ၢ် ဘၣ်ဧါ.
         5  ယမ့ၢ်လဲၤတၢ်ဒီးတၢ်ကလီကလီ, ဒီးယခီၣ်မ့ၢ် လဲၤချ့ချ့ဆူလီတၢ်ဒီး,
         6  မ်အစီၤယၤလၢစီၤပီၢ်တီအပူၤတ က့ၢ်, ဒီးယွၤကသ့ၣ်ညါယတၢ်လၢတၢ်ပှဲၤလီၤ.7  ယခီၣ် မ့ၢ်လဲၤကပၤကပၤလၢကျဲ, ဒီးယသးမ့ၢ်ပိာ် ယမဲာ်အခံ, ဒီးတၢ်ဘၣ်အၢမ့ၢ်စဲဘူးလၢယစုတမံၤမံၤ
         ဒီး
         8  မ်ယဖှံတၢ်, ဒီးပှၤဂၤအီၣ်ယတၢ်တက့ၢ်. မ်ယ တၢ်သူၣ်လီၤဖျးလီၤဘၣ်တၢ်ထဲးထီၣ်ကွံာ်အီၤတက့ၢ်.9  ပိာ်မုၣ်မ့ၢ်လီန့ၢ်ယသး, ဒီးယမ့ၢ်ခိးခူသူၣ်လၢပှၤလၢ ယဃၢၤအတြဲၤဒီး,
         10  မ်ယမါဂူာ်ဆၢၣ်ဂူာ်လၢပှၤဂၤအ ဂီၢ်, ဒီးပှၤဂၤကိာ်လီၤလၢအဖီခိၣ်တက့ၢ်.11  အဂ့ၢ်ဒ်အံၤ, အဝဲန့ၣ်မ့ၢ်တၢ်ဒဲးဘးဖးဒိၣ်, ဒီးတၢ်မၤ အၢဘၣ်ဃးဒီးပှၤစံၣ်ညီၣ်ကွီၢ်လီၤ.12  အဂ့ၢ်ဒ်အံၤ, မ့ၢ်ဝဲလၢမ့ၣ်အူလၢ အကအီၣ်တၢ်တုၤ လၢလရာ်, ဒီးကထဲးထီၣ်ကွံာ်ယတၢ်အါထီၣ်ခဲလၢာ်
         လီၤ.13  ယကုၢ်ပိာ်မုၣ်မ့ၢ်ဂ့ၤ, ယကုၢ်ပိာ်ခွါမ့ၢ်ဂ့ၤ, တုၤအ လိာ်ကွီၢ်ဒီးယၤဒီး, ယမ့ၢ်မၤတရီတပါအကွီၢ်ဒီး
         14  တုၤ ယွၤဂဲၤဆၢထၢၣ်ဒီး, ယကမၤဒ်လဲၣ်. ဒီးတုၤအအိၣ် သကိးတၢ်ဒီး, ယကစံးဆၢအီၤလၢမနုၤလဲၣ်.15  ပှၤလၢအတ့ယၤလၢဒၢလီၢ်အပူၤန့ၣ် တ့စ့ၢ်ကီးအီၤ, တမ့ၢ်ဘၣ်ဧါ. ဒီးပှၤတဂၤဃီန့ၣ်ကတဲာ်ကတီၤပှၤလၢ
         ဒၢလီၢ်အပူၤ, တမ့ၢ်ဘၣ်ဧါ.16  ယမ့ၢ်တြီပှၤဖှီၣ်ဖိယာ်ဖိလၢတၢ်လၢအဆၢန့ၢ်ဝဲ, ဒီး ယမ့ၢ်မၤဟါမၢ်တၢ်လၢပှၤမုၣ်ကမဲကွၢ်လၢ်အကျဲ,
         17  ဒီး ယမ့ၢ်အီၣ်ယတၢ်အီၣ် တလိၣ်တဂၤဃီ, ဒီးပှၤဖိၣ်ဃဲ တအီၣ်ဘၣ်ဝဲလၢအီၤဘၣ်ဒီး,
         18  (အဂ့ၢ်ဒ်အံၤ, ဒိၣ်ထီၣ်ဝဲဒီးယၤလၢယဖိၣ်သၣ်ခွါထီၣ်လံၤလံၤ ဒ်လၢအပၢ်အသိး န့ၣ်, ဒီးယဆှၢပှၤမုၣ်ကမဲန့ၣ်
         လၢယမိၢ်အဒၢလီၢ်လံၤ လံၤန့ၣ်လီၤ.)
         19  ယမ့ၢ်ထံၣ်ပှၤဟးဂီၤလၢအကူအသိးတ အိၣ်ဘၣ်အဃိ, ဒီးပှၤဖှီၣ်ဖိယာ်ဖိလၢ တၢ်လုးဘၢ အီၤတအိၣ်ဘၣ်,
         20  ဒီးအယီၢ်ဒ့မ့ၢ်တဆိၣ်ဂ့ၤဘၣ်ယၤ, ဒီး မ့ၢ်တလၢၤဘၣ်ဝဲလၢယသိအဆူၣ်ဘၣ်,
         21  ဒီးလၢယ ထံၣ်ဘၣ်တၢ်မၤစၢၤယၤ လၢပဲတရီအပူၤအဃိန့ၣ်ယမ့ၢ် ယူာ်ထီၣ်ယစုထီဒါပှၤဖိၣ်ဃဲဒီး,
         22  မ်ယစုလီၤတဲာ်လၢ ယဖံဘၣ်ခိၣ်, ဒီးယစုဒုၣ်လီၤတဲာ်လၢယစုဆၢန့ၣ်တ က့ၢ်.23  အဂ့ၢ်ဒ်အံၤ, ယွၤအတၢ်မၤဟးဂီၤန့ၣ်မၤပျံၤယၤ, ဒီး လၢအကဟုဒိၣ်အကညီၢ်ထီအဃိန့ၣ် ယမၤတဘူၣ် ဘၣ်.24  ယမ့ၢ်ပာ်ထူဧိၤလွဲဧိၤလၢ ယတၢ်မုၢ်လၢ်, ဒီးယမ့ၢ် စံးလၢထူစီ, နမ့ၢ်ယတၢ်သန့ၤယသး,
         25  ဒီးယမ့ၢ်သးခု လၢယစုလီၢ်ယခီၣ်ခိၣ်အါအဃိ, ဒီးလၢအစုမၤန့ၢ်တ့ၢ် တၢ်အါအဃိ,
         26  ဒီးတုၤမုၢ်ကပီၤထီၣ်န့ၣ်ယမ့ၢ်ကွၢ်တၢ် ကပီၤ, ဒီးလါဖဲအဟးလၢအတၢ်ကပြုၢ်ကပြီၤအပူၤ,―27  ဒီးယသးဘၣ်တၢ်ကလံာ်ခူသူၣ်အီၤ, ဒီးယထးခိၣ်မ့ၢ်နၢ မူယစုဒီး,
         28  အဝဲန့ၣ်မ့ၢ်စ့ၢ်ကီး တၢ်အၢဘၣ်ဃးဒီးပှၤစံၣ် ညီၣ်ကွီၢ်လီၤ. အဂ့ၢ်ဒ်အံၤ, မ့မ့ၢ်ဒ်န့ၣ်ဒီး,
         ယကသမၢယွၤ လၢထးန့ၣ်လီၤ.29  ဖဲဒၣ်ပှၤလၢ အသးဟ့ယၤတဂၤဂၤ, တုၤအတုၤလၢ တၢ်ဟးဂီၤန့ၣ်ယမ့ၢ်သးခု, ဒီးဖဲအဘၣ်တၢ်အၢန့ၣ်ယ မ့ၢ်သူၣ်ဖှံသးညီ
         30  (မ့ၢ်လံ, ယတဟ့ၣ်ယထးခိၣ်မၤတၢ် ဒဲးဘးဒ်သိးယကဃ့ တၢ်ဆိၣ်အၢကဘၣ်အဝဲဒၣ်အသးသမူန့ၣ်ဘၣ်,)
         31  ပှၤလၢယဒဲပူၤမ့ၢ်တစံး, မ့ၢ်မတၤကဒုး နဲၣ်ပှၤလၢပတဘျဲးအီၣ်ဘၣ် တဘျီဘျီလၢအတၢ်ညၣ် တဂၤလဲၣ်န့ၣ်ဘၣ်ဒီး,
         32  (ပှၤတမှံၤတမံဘၣ်လၢ ကျဲပူၤ ဘၣ်, ယအိးထီၣ်ယတြဲၤလၢ ပှၤလဲၤတၢ်ဖိအဂီၢ်လီၤ.)
         33  ယမ့ၢ်ကျၢၢ်ဘၢယတၢ်ဒဲးဘး ဒ်စီၤအၤဒၣ်အသိး, ယမ့ၢ်ပာ်ခူသူၣ်ယတၢ်ကမၣ်လၢယသးနါပှၢ်အပူၤန့ၣ်ဒီး,―
         34  မ့ၢ်လၢယပျံၤပှၤဂီၢ်မုၢ်ဒီး လၢပှၤအဒူၣ်တဖၣ်အတၢ်မၤ တရီတပါယၤအဃိ တုၤယအိၣ်ဘှီၣ်ကလာ်, ဒီးတ
         ဟးထီၣ်လၢတြဲၤန့ၣ်ဘၣ်ဧါ.35  အိ, မ်ယွၤဒိကနၣ် ယကလုၢ်တက့ၢ်, ကွၢ်ကွၢ်, ယ လံာ်ဆှိးကတိၤလီၤ. မ်တၢ်သ့တၢ်လၢာ်စံးဆၢယၤတ
         က့ၢ်. မ်ပှၤလိာ်ကွီၢ်ဒီးယၤကွဲးလံာ် တဘ့ၣ်တက့ၢ်.
         36  မ့ၢ် မးယကစိာ်အီၤလၢယဖံဘၣ်ခိၣ်, ယကဖၢၣ်ယခိၣ်လၢ အီၤဒ်ခိၣ်သလုးအသိးန့ၣ်လီၤ.
         37  ယကစံၣ်တဲၤတဲလီၤ အီၤလၢယခါတၢ်အဘျီအတၢ်ဂံၢ်, ဒ်ပဒိၣ်ဖးဒိၣ်အသိး န့ၣ် ယကသုးဘူးယသးဆူအအိၣ်လီၤ.38  ယဟီၣ်ခိၣ်အကဝီၤမ့ၢ်ကိးထီၣ်ထီဒါယၤ, ဒီးအထဲၣ် ကျိၤအမဲာ်ထံမ့ၢ်လီၤ,
         39  ဒီးယမ့ၢ်တဟ့ၣ်စ့ဘၣ်လၢယ အီၣ်အတၤသၣ်, ဒီးယမ့ၢ်ဒုးသံကွံာ်အကစၢ်တဖၣ်ဒီး,―40  မ်တၤဆှုၣ်တၤမဲ မဲထီၣ်လၢဘုကၠူၣ်အလီၢ်, ဒီးနီၣ်ဧိၤ မံၤဧိၤလၢဘုမုယီၤအလီၢ်န့ၣ်တက့ၢ်. စီၤယိၤဘးအတၢ်ကတိၤလၢာ်လံ.

၃၂321  ဒီးအဝဲသ့ၣ်သၢဂၤန့ၣ် စံးဆၢစီၤယိၤဘးန့ၣ်တုာ်ဝဲလီၤ. အဂ့ၢ်ဒ်အံၤ, အဝဲဒၣ်တီဝဲလိၤဝဲလၢအမဲာ်ဒၣ်ဝဲန့ၣ်လီၤ.2  ဒီးပှၤဘူစးဖိ စီၤဘၤရက့လးအဖိခွါ, ဘၣ်ဃးဒီးစီၤ ရၣ်အဟံၣ်စီၤအလံဟူၤတဂၤအသးထီၣ်ကဲၤထီၣ်ဝဲလီၤ.
         အသးထီၣ်ကဲၤထီၣ်ဘၣ်စီၤယိၤဘးလၢအပာ်တီပာ်လိၤ အသးဒိၣ်န့ၢ် ယွၤတက့ၢ်အဃိလီၤ.
         3  ဒီးအသးထီၣ်ကဲၤ ထီၣ်ဘၣ် အတံၤအသကိး သၢဂၤလၢအတထံၣ်န့ၢ် ဘၣ်တၢ်စံးဆၢ စီၤယိၤဘးနာ်သက့ဒီး, ပာ်တၢ်က
         မၣ်လၢစီၤယိၤဘးအလိၤအဃိန့ၣ်လီၤ.4  ဒီးစီၤအလံဟူၤ အိၣ်ခိးတုၤ စီၤယိၤဘးကတိၤတၢ် လီၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်အသးပှၢ်န့ၢ်အီၤ
         တက့ၢ်လီၤ.5  ဒီးတုၤ စီၤအလံဟူၤ ထံၣ်လၢတၢ်စံးဆၢတအိၣ် ဘၣ်လၢပှၤသၢဂၤအထးခိၣ်ဒီး, အသးထီၣ်ကဲၤထီၣ်ဝဲ လီၤ.6  ဒီးပှၤဘူစးဖိ စီၤဘၤရက့လးအဖိခွါ, စီၤအလံဟူၤ ကတိၤထီၣ်တၢ်ဒီးစံးဝဲဒၣ်, ယဲဒၣ်အံၤ ယသးစၢ်ဒံး,
         ဒီးသုဝဲသ့ၣ်သုသးပှၢ်တ့ၢ်လံ. မၤသးဒ်န့ၣ်ဒီးယပျံၤတၢ်, ဒီးယဒုးနဲၣ်သုလၢယတၢ်သ့ၣ်ညါတဘူၣ်ဘၣ်.
         7  ယစံး, မုၢ်နံၤတဖၣ်ကတိၤတၢ်, ဒီးနံၣ်အါလါအါကဘိးဘၣ် သ့ၣ်ညါတၢ်ကူၣ်သ့လီၤ.8  ဘၣ်ဆၣ် ဒီးတၢ်အသးအိၣ်ဝဲလၢပှၤကညီအပူၤ, ဒီး တၢ်သ့တၢ်လၢာ်အသါန့ၣ် ဟ့ၣ်ဝဲအသူၣ်ဆးအသး ဆးလီၤ.9  ပှၤအဒိၣ်န့ၣ်ကူၣ်တၢ်သ့တမ့ၢ်ဘၣ်, ဒီးပှၤသူၣ်က့ သးပှၢ်အနၢ်ပၢၢ်တၢ်စံၣ်ညီၣ်တမ့ၢ်ဘၣ်.10  မၤသးဒ်န့ၣ်ဒီးယစံး, ကနၣ်ယကလုၢ်တက့ၢ်. ယက ဒုးနဲၣ်ယတၢ်သ့ၣ်ညါယဲစ့ၢ်ကီးလီၤ.11  ကွၢ်ကွၢ်, ယကွၢ်လၢ်သုတၢ်ကတိၤအကျဲ, ဖဲသုဃု တၢ်ကတိၤန့ၣ်ယဒိကနၣ်လံသုတၢ်လီၤ.
         12  ဒီးယဒိက နၣ်သုတၢ်ကတိၤလံ. ဒီးကွၢ်ကွၢ်, ပှၤစံးဆၢစီၤယိၤ ဘးအတၢ်ကတိၤမ့ၢ်ဂ့ၤ, ဒုးအၢၣ်လီၤအီလီၤမ့ၢ်ဂ့ၤ,
         တ အိၣ်ဘၣ်လၢသုကျါနီတဂၤဘၣ်,
         13  မ့မ့ၢ်ဒ်န့ၣ်ဒီးသုကစံး ဘၣ်ဖုး, ပထံၣ်န့ၢ် တၢ်ကူၣ်သ့န့ၣ်လီၤ. ယွၤဆီၣ်လီၤ အီၤ, တမ့ၢ်ဘၣ်ပှၤကညီဘၣ်.14  အဝဲဒၣ် တကတဲာ်ကတီၤဘၣ် အတၢ်ကတိၤထီဒါ ယၤဘၣ်. ဒီးယတစံးဆၢဘၣ်အီၤလၢသုတၢ်ကတိၤ ဘၣ်.15  အဝဲသ့ၣ်တဖၣ်န့ၣ် အသးကတုၤ, တစံးဆၢလၢၤဘၣ်. တၢ်ကတိၤလီၤတူာ်ကွံာ်လၢအအိၣ်လီၤ.
         16  ယကွၢ်လၢ် အဝဲသ့ၣ်အကျဲလီၤ. အဂ့ၢ်ဒ်အံၤ, တကတိၤဘၣ်တၢ် ဘၣ်. ဆၢထၢၣ်ဝဲ, ဒီးတစံးဆၢလၢၤဘၣ်တၢ်ဘၣ်.17  ယကစံးဆၢတၢ်လၢ ယဂီၢ်ဒၣ်ယဲစ့ၢ်ကီး, ယကဒုး နဲၣ်ယတၢ်သ့ၣ်ညါယဲစ့ၢ်ကီးလီၤ.
         18  အဂ့ၢ်ဒ်အံၤ, ယပှဲၤ ဒီးတၢ်ကတိၤလီၤ. ယသးလၢယဟၢဖၢပူၤ ထိၣ်ဂဲၤယၤ လီၤ.19  ကွၢ်ကွၢ်, ယဟၢဖၢမၤသးဒ် စပံးထံထၢၣ်တၢ်ဖံးလၢ အခိၣ်ထိးတအိၣ်ဘၣ်, ဘူးဒီးအကသ့ၣ်ဖးဝဲဒ်ထၢၣ်
         တၢ်ဖံးအသီအသိးန့ၣ်လီၤ.20  ယကကတိၤတၢ် ဒ်သိးယကသါထီၣ်, ယကအဲး ထီၣ်ယထးခိၣ်, ဒီးစံးဆၢတၢ်လီၤ.21  မ်ယသုတကွၢ်မဲာ်ပှၤကညီနီတဂၤတဂ့ၤ. မ်ယသု တလွဲန့ၢ်ပှၤနီတဂၤတဂ့ၤ.22  အဂ့ၢ်ဒ်အံၤ, ယကလွဲတၢ်ဒ်လဲၣ်ဒ်လဲၣ်န့ၣ် ယတ သ့ၣ်ညါဘၣ်. ပှၤတ့လီၤယၤကစိာ်ထီၣ်ကွံာ် ဘၣ်ဖုး
         ယၤချ့သဒံးလီၤ.

၃၃331  မ်ဒ်န့ၣ်ဒီး, စီၤယိၤဘးဧၢ, ကနၣ်လၢယစံးတၢ်, ဒီး ဒိကနၣ်လၢ်ယတၢ်ကတိၤခဲလၢာ်တက့ၢ်.2  ကွၢ်ကွၢ်, ယအဲးထီၣ်လံယထးခိၣ်လံ, ယပျ့ၤက တိၤလံတၢ်လၢယကိာ်ပူၤလံ.
         3  ယတၢ်ကတိၤကပာ်ဖျါ ယသးအတၢ်တီတၢ်လိၤ, ဒီးယပျ့ၤကထီၣ်ဖျဲးတၢ်သ့ၣ် ညါလီၤတံၢ်လီၤဆဲးလီၤ.4  ယွၤအသးတ့လီၤယၤ, ဒီးတၢ်သ့တၢ်လၢာ်အသါန့ၣ် ဒုးမူထီၣ်ယၤလီၤ.
         5  နစံးဆၢတၢ်မ့ၢ်သ့ဒီး, ကတဲာ်က တီၤတၢ်လၢယမဲာ်ညါ, ပာ်ဆၢထၢၣ်နသးတက့ၢ်.6  ကွၢ်ကွၢ်, ယမ့ၢ်နထးခိၣ်လၢယွၤအဂီၢ်လီၤ. ဘၣ်ဆၣ် ဒီးတၢ်တ့စ့ၢ်ကီးယၤလၢကပံာ်လီၤ.7  ကွၢ်ကွၢ်, ယမၤပျံၤတၢ်န့ၣ်တမၤပျံၤဘၣ်နၤဘၣ်, ဒီး ယစုတဃၢဘၣ်လၢနလိၤဘၣ်.8  မ့ၢ်မး နကတိၤတၢ်လၢယနၢ်ပူၤ, ဒီးယနၢ်ဟူနတၢ် ကတိၤအသီၣ်,
         9  နစံး, ယကဆှီယဲ, ယတၢ်ကမၣ်တ အိၣ်ဘၣ်, ယစီယဲ, တၢ်အၢတအိၣ်ဘၣ်လၢယပူၤဘၣ်.10  ကွၢ်ကွၢ်, တၢ်ဃုန့ၢ်အလီၢ်ထီဒါယၤ, ပာ်ယၤလၢ အဒုၣ်အဒါလီၤ.
         11  ကျိၤဃာ်ယခီၣ်လၢသိးပူၤ, ပၢၤယ ကျဲခဲလၢာ်လီၤ.12  ကွၢ်ကွၢ်, နတတီဘၣ်လၢတၢ်န့ၣ်အဂ့ၢ်ဘၣ်. ယက စံးဆၢနၤလီၤ. အဂ့ၢ်ဒ်အံၤ, ယွၤဒိၣ်န့ၢ်ပှၤကညီတက့ၢ်
         လီၤ.13  နဂ့ၢ်လိာ်ဘှီလိာ်ဒီးအီၤမ့ၢ်အဘၣ်မနုၤလဲၣ်. အဂ့ၢ်ဒ် အံၤ, တစံးဆၢဘၣ်လၢအတၢ်အဂ့ၢ်အကျိၤနီတမံၤဘၣ်.14  အဂ့ၢ်ဒ်အံၤ, ယွၤကတိၤတၢ်တဘျီဒီးခံဘျီတဘျီဘၣ် ဆၣ်ဒီး, ပှၤကညီတတိၢ်န့ၢ်ဘၣ်.
         15  လၢတၢ်မံမီၢ်အပူၤ, လၢတၢ်ထံၣ်တၢ်လၢညါခီ လၢမုၢ်နၤ, ဖဲတၢ်မံသပ့ၤ လီၤဘၣ်ပှၤကညီ, ဖဲအမံခ့လၢအလီၢ်မံ
         အဖီခိၣ်န့ၣ်,―16  လီၣ်ဖျါထီၣ်တၢ်လၢပှၤကညီအနၢ်ပူၤ, ဒီးစဲဃာ်ပနီၣ် အတၢ်သိၣ်လိအီၤန့ၣ်,
         17  ဒ်သိးအကဘိးဃၣ်ကွံာ်ပှၤက ညီလၢအတိာ်တၢ်, ဒီးပာ်တဒၢတၢ်သးထီၣ်ထီအိၣ်ဒီး ပှၤကညီလီၤ.―18  တြီကွံာ်အီၤလၢတၢ်ပူၤ, ဒီးတတြီအသးသမူ ဒ်သိး အသုတဟးဂီၤလၢနးတဂ့ၤလီၤ.19  သိၣ်ဃီၣ်အီၤလၢ တၢ်ဆိးကဲးလၢအလီၢ်မံပူၤ, ဒီးအ ဃံအါအကွဲအါလၢတၢ်ဆါနးမးလီၤ.
         20  ဒီးအသးသမူ န့ၣ်သးဘၣ်အၢကိၣ်, ဒီးအသးန့ၣ်တၢ်အီၣ်ဝံၣ်လီၤ.―
         21  အဖံးအညၣ်လၢာ်ဝဲ, ဒီးတအိၣ်ဖျါဘၣ်. ဒီးအဃံ လၢအတအိၣ်ဖျါတ့ၢ်ဘၣ်န့ၣ်ထဲးထီၣ်ဝဲလီၤ.
         22  ဒီးအသး သုးဘူးအသးဆူတၢ်ပူၤ, ဒီးအသးသမူန့ၣ်ဆူတၢ်မၤ သံတၢ်တဖၣ်အအိၣ်လီၤ.23  တၢ်အကလူးမ့ၢ်အိၣ်ဒီးအီၤ, ဒီးပှၤကတိၤကျိးတၢ်, ပှၤတဂၤလၢ ပှၤတကထိအကျါ, လၢအကဒုးနဲၣ်ပှၤ ကညီလၢအတၢ်တီတၢ်လိၤန့ၣ်ဒီး,
         24  တၢ်သးကညီၤအီၤ ဒီးကစံး, မၤပူၤမၤဖျဲးအီၤဒ်သိးအသုတလဲၤလီၤဆူတၢ် ပူၤတဂ့ၤ. ယထံၣ်န့ၢ်လံတၢ်မၤပူၤဖျဲးတၢ်လံ.
         25  အဖံးအညၣ်ကဂ့ၤန့ၢ်ဖိသၣ် အဖံးအညၣ်တက့ၢ်, ကလီၤက့ၤဆူအဖိၣ်သၣ်ခွါထီၣ်အမုၢ်နံၤတဖၣ်န့ၣ်လီၤ.―26  ဘါထုကဖၣ်ယွၤ, ဒီးတၢ်သးကညီၤအီၤ, ဒီးထံၣ်ဘၣ် ယွၤအမဲာ်လၢ အသူၣ်ဖှံအသးညီလီၤ. အဂ့ၢ်ဒ်အံၤ,
         ဟ့ၣ်ပှၤကညီလၢအတၢ်တီတၢ်လိၤလီၤ.27  အုၣ်ထီၣ်တၢ်လၢပှၤကညီအမဲာ်ညါ, ဒီးစံး, ယမၤလံ တၢ်ဒဲးဘးလံဒီး ယဘိးက့ၣ်တၢ်လိၤ, ဒီးတဂိာ်တ
         သီၣ်ဘၣ်တၢ်ဒီးယၤဘၣ်.
         28  အဝဲဒၣ်မၤပူၤမၤဖျဲးဝဲယသး လၢတၢ်ပူၤ, ဒီးယသးသမူကထံၣ်ဘၣ်တၢ်ကပီၤလီၤ.29  ကွၢ်ကွၢ်, တၢ်ခဲလၢာ်န့ၣ်ယွၤမၤဝဲခံဘျီ, သၢဘျီဒီး ပှၤကညီ,
         30  ဒ်သိးအကဒုးဟဲက့ၤအီၤလၢတၢ်ပူၤ, ဒ်သိးအ ကဒုးကပီၤဘၣ်အီၤလၢတၢ်မူအတၢ်ကပီၤလီၤ.31  နကတိၤတၢ် အလီၢ်မ့ၢ်အိၣ်ဒီး, စံးဆၢယၤ, ကတိၤ တၢ်တက့ၢ်. အဂ့ၢ်ဒ်အံၤ, ဘၣ်ယသးလၢနကဖျါတီ ဖျါလိၤလီၤ.
         32  မ့တမ့ၢ်ဘၣ်ဒီးကနၣ်ယကလုၢ်, အိၣ်ဘှီၣ် ကလာ်တက့ၢ်. ဒီးယကသိၣ်လိနၤလၢတၢ်ကူၣ်သ့လီၤ.

၃၄341  ဒီးစီၤအလံဟူၤကတိၤဒံးတၢ်ဒီးစံးဝဲဒၣ်,― ပှၤလၢအ ကူၣ်တၢ်သ့သ့ၣ်ဧၢ, ကနၣ်ယတၢ်ကတိၤတက့ၢ်. ဒီးပှၤ
         လၢအသ့ၣ်ညါတၢ်သ့ၣ်ဧၢ, ဒိကနၣ်ယကလုၢ်ကထါ တက့ၢ်.3  အဂ့ၢ်ဒ်အံၤ, နၢ်န့ၣ်မၤကွၢ်တၢ်ကတိၤဒ် ကိာ်ပူၤအီၣ် ကွၢ်တၢ်အီၣ်အသိးန့ၣ်လီၤ.4  ဃုထၢသကိးတၢ်တီ, သ့ၣ်ညါသကိးတၢ်ဂ့ၤလၢပ ကျါဒၣ်ပဝဲတက့ၢ်.5  အဂ့ၢ်ဒ်အံၤ, စီၤယိၤဘးစံးဝဲဒၣ်, ယမ့ၢ်ပှၤတီပှၤလိၤ, ဒီးယွၤထုးထီၣ်ကွံာ်ယကွီၢ်လီၤ.
         6  လၢယကွီၢ်အဂ့ၢ်န့ၣ် တၢ်ပာ်ယၤလၢ ပှၤကတိၤကဘျံးကဘျၣ်လီၤ. ယတၢ် ကမၣ်တအိၣ်ဘၣ်. ဘၣ်ဆၣ်ဒီး,
         ပျၢ်တဘ့ၣ်န့ၣ်မၤဆါ ယၤနးမးလီၤ.7  ပှၤကညီလၢအလီၤဂာ်စီၤယိၤဘးမ့ၢ်မတၤတဂၤလဲၣ်, လၢအအီတၢ်တရီတပါဒ်ထံအသိး,
         8  ဒီးပိာ်ကျဲဒီတံၤဒီ သကိးဒီးပှၤမၤတၢ်အၢ, ဒီးလဲၤဝဲဒီးပှၤကညီတတီတ လိၤန့ၣ်လီၤ.9  အဂ့ၢ်ဒ်အံၤ, စံးဝဲဒၣ်, တုၤပှၤမုာ်လၤဝဲလၢယွၤအပူၤ န့ၣ်ဒီး, တဘၣ်ဘျုးဘၣ်ဖှိၣ်ဘၣ်နီတမံၤဘၣ်.10  မၤသးဒ်န့ၣ်ဒီး ပှၤအိၣ်ဝဲဒီးအသူၣ်ဆးအသးဆးသ့ၣ် ဧၢ, ကနၣ်ယကလုၢ်တက့ၢ်. မ်တၢ်တတီတလိၤအိၣ်
         ယံၤဒီးယွၤတက့ၢ်, ဒီးမ်တၢ်အၢတၢ်သီအိၣ်ယံၤဒီးတၢ် သ့တၢ်လၢာ်တက့ၢ်.11  အဂ့ၢ်ဒ်အံၤ, ကဟ့ၣ်ကၣ်ပှၤကညီဒ်အမၤတၢ်အသိး, ဒီးပှၤကညီကထံၣ်န့ၢ်တၢ်ဒ် အကျဲအကပူၤအသိးလီၤ.12  မ့ၢ်မးယွၤတမၤဘၣ်တၢ်တတီတလိၤဘၣ်, ဒီးတၢ် သ့တၢ်လၢာ်တစံၣ်ညီၣ်ကမၣ်ဘၣ်.13  မ့ၢ်မတၤဒုးပၢအီၤလၢဟီၣ်ခိၣ်တဂၤလဲၣ်, မ့ၢ်မတၤပာ် လီၤတၢ်ခဲလၢာ်တဂၤလဲၣ်.14  ယွၤမ့ၢ်ပာ်ဆိကမိၣ်အသး လၢပှၤကညီဒီးထၢဖှိၣ်က့ၤ အသးဒီးအသါလၢအဂီၢ်ဒၣ်ဝဲန့ၣ်ဒီး,
         15  ကယဲၢ်တၢ်ဖံး တၢ်ညၣ်ကသံတပူၤဃီ, ဒီးပှၤကညီကကဲက့ၤဟီၣ်ခိၣ် အကမူၣ်လီၤ.16  နသူၣ်ဆးသးဆးမ့ၢ်အိၣ်ဒီး, ကနၣ်တၢ်အံၤ, ဒိက နၣ်ယတၢ်ကတိၤအသီၣ်တက့ၢ်.17  ပှၤလၢအသးဟ့တၢ်စံၣ်ညီၣ်တီန့ၣ် ကပၢတၢ်စ့ၢ်ကီး ဧါ. ဒီးပှၤအတီတုာ်အလိၤတုာ်န့ၣ်နကပာ်တၢ်ကမၣ်
         လၢအလိၤစ့ၢ်ကီးဧါ.18  ပှၤဂ့ၤစံးဘၣ်စီၤပၤလၢအမ့ၢ်ပှၤအၢ, ပဒိၣ်ဖးဒိၣ်တဖၣ် လၢအမ့ၢ်ပှၤတတီတလိၤန့ၣ်စ့ၢ်ကီးဧါ.
         19  ပှၤလၢအတ ကွၢ်မဲာ်ဘၣ်ပဒိၣ်ဖးဒိၣ်, ဒီးတပာ်ဘၣ်ပှၤထူးပှၤတီၤဂ့ၤ န့ၢ်ပှၤဖှီၣ်ဖိယာ်ဖိဘၣ်တဂၤန့ၣ်
         အါန့ၢ်အန့ၣ်တက့ၢ် လီၤ.(အဂ့ၢ်ဒ်အံၤ, ပှၤခဲလၢာ်န့ၣ်မ့ၢ်တၢ်မၤလၢအစုလီၤ.).20  အဝဲသ့ၣ်သံဝဲလၢ တၢ်တစိၢ်ဖိအတီၢ်ပူၤန့ၣ်, ဒီးပှၤဂီၢ် မုၢ်ဘၣ်တၢ်ကိၢ်တၢ်ဂီၤလၢဖးဖီမုၢ်,
         ဒီးပူၤကွံာ်လီၤ. ဒီးစု တအိၣ်ဘၣ်ဒီး, တၢ်စိာ်ထီၣ်ကွံာ်ပှၤအဆူၣ်လီၤ.21  အဂ့ၢ်ဒ်အံၤ, ယွၤအမဲာ်အိၣ်ဝဲလၢပှၤကညီအကျဲအဖီ ခိၣ်, ဒီးကယဲၢ်အလဲၤတၢ်န့ၣ်ထံၣ်ဝဲလီၤ.22  တၢ်ခံးမ့ၢ်ဂ့ၤ, တၢ်သံအကဒုမ့ၢ်ဂ့ၤ, ဖဲပှၤမၤတၢ်အၢ ကပာ်ခူသူၣ်အသးန့ၣ်တအိၣ်ဘၣ်.23  အဂ့ၢ်ဒ်အံၤ, ပာ်ပှၤကညီယံာ်ယံာ်ဒ်သိး အကဒုးဟဲ က့ၤအီၤဆူတၢ်စံၣ်ညီၣ်အပူၤ လၢယွၤအမဲာ်ညါအလီၢ်
         တအိၣ်ဘၣ်.24  တသံကွၢ်ဘၣ်ဝဲဘၣ်, ဒီးမၤလီၤကလဲပှၤအဆူၣ်, ဒီး ပာ်ပှၤဂၤလၢအလီၢ်န့ၣ်လီၤ.
         25  အဂ့ၢ်ဒ်အံၤ, သ့ၣ်ညါဝဲ အတၢ်မၤဒီး ဒုးဘၣ်အီၤလၢမုၢ်နၤ ဒ်သိးအကတုၤလၢ တၢ်ဟးဂီၤလီၤ.26  မ့ၢ်အတတီတလိၤဘၣ်ဒီး, ယွၤတီၢ်အီၤလၢပှၤကွၢ် တၢ်အမဲာ်ညါလီၤ.
         27  အဂ့ၢ်ဒ်အံၤ, အဝဲသ့ၣ်ဃၣ်ဒူချၢအ သးလၢအီၤ, ဒီးတဆိကမိၣ်ဘၣ်အကျဲအဂ့ၢ်နီတဘိ ဘၣ်လီၤ.
         28  ဒုးထီၣ်ဘးပှၤဖှီၣ်ဖိယာ်ဖိအကိးထီၣ်တၢ်ဆူ အအိၣ်လီၤ. ဒီးယွၤဒိကနၣ်ပှၤဘၣ်နးဘၣ်ဖှီၣ်အဃ့တၢ်
         လီၤ.29  တုၤယွၤဒုးအိၣ်ဘှံးတၢ်ဒီး, မ့ၢ်မတၤကမၤကိၢ်တၢ် တဂၤလဲၣ်, ဒီးတုၤအပာ်တဒၢအမဲာ်ဒီး, မ့ၢ်မတၤကွၢ်
         အီၤတဂၤလဲၣ်. မ့ၢ်ဘၣ်ဃးဒီး ပှၤတကလုာ်မ့ၢ်ဂ့ၤ, မ့ၢ် ဘၣ်ဃးဒီးပှၤတဂၤမ့ၢ်ဂ့ၤ, မၤအသးဒ်န့ၣ်,
         30  ဒ်သိးပှၤ လီတၢ်ဖိအသုတပၢတၢ်, ဒီးပှၤဂီၢ်မုၢ်အသုတဘၣ်တၢ် ပျံၤသကွီၤတဂ့ၤလီၤ.31  မ့ၢ်မးပှၤဂ့ၤစံးလၢယွၤ, ယဒိးဘၣ်လံတၢ်လံ, ယတ မၤလၢၤဘၣ် တၢ်တဂ့ၤတဘၣ်ဘၣ်န့ၣ်ဘၣ်.
         32  တၢ်လၢ ယတထံၣ်ဘၣ်န့ၣ်သိၣ်လိယၤတက့ၢ်. ယမ့ၢ်မၤတၢ် အၢဒီး, ယတမၤလၢၤဘၣ်.33  ဖဲဒၣ်နသးအဝဲကမၤဆၢတၢ်န့ၣ်ဧါ. နဂ့ၢ်လိာ်မ့ၢ်ဂ့ၤ, နဃုထၢမ့ၢ်ဂ့ၤ, မ့ၢ်နၤ, တမ့ၢ်ဘၣ်ယဲဘၣ်.
         မၤသးဒ် န့ၣ်ဒီးတၢ်လၢနသ့ၣ်ညါန့ၣ်ကတိၤတၢ်တက့ၢ်.34  ပှၤအိၣ်ဒီးအသး, ဒီးပှၤကူၣ်သ့လၢအကနၣ်လံယက လုၢ်န့ၣ်, ကစံးဘၣ်ယၤ,
         35  စီၤယိၤဘးကတိၤတၢ်လၢအ တၢ်သ့ၣ်ညါတအိၣ်ဘၣ်, ဒီးအတၢ်ကတိၤတအိၣ်ဘၣ် ဒီးတၢ်ကူၣ်သ့ဘၣ်.36  ယသးအိၣ်လၢ စီၤယိၤဘးကဘၣ်တၢ်မၤကွၢ်အီၤတုၤ အကတၢၢ်, လၢအစံးဆၢတၢ်လၢ ပှၤအၢအဂီၢ်အဃိ န့ၣ်လီၤ.37  အဂ့ၢ်ဒ်အံၤ, ပာ်ဖှိၣ်တၢ်ပူထီၣ်လၢ အတၢ်ဒဲးဘးအ ဖီခိၣ်, ဒဲထီၣ်အစုလၢပကျါ, ဒီးမၤအါထီၣ်အတၢ်က
         တိၤထီဒါယွၤလီၤ.

၃၅351  ဒီးစီၤအလံဟူၤ ကတိၤဒံးတၢ်ဒီးစံးဝဲဒၣ်,―နစံးလၢ ယတၢ်တီတၢ်လိၤဒိၣ်န့ၢ် ယွၤအတၢ်တီတၢ်လိၤတက့ၢ်
         န့ၣ်နဆိကမိၣ်လၢအဂ့ၤအဘၣ်စ့ၢ်ကီးဧါ
         3  အဂ့ၢ်ဒ်အံၤ, နစံး, နကဘၣ်ဘျုးဘၣ်ဖှိၣ်လၢမနုၤလဲၣ်. ယမ့ၢ်တမၤ ဘၣ်တၢ်ဒဲးဘးဒီး ယကဘၣ်ဘျုးမနုၤလဲၣ်.
         ယကစံးဆၢနၤဒီး နတံၤနသကိးအိၣ်ဒီးနၤလီၤ.5  ကွၢ်ထီၣ်ဆူမူခိၣ်, ဒီးထံၣ်တၢ်တက့ၢ်. ကွၢ်မူကပိာ် လိၤလၢအထီန့ၢ်နၤတက့ၢ်.
         6  နမ့ၢ်မၤတၢ်ဒဲးဘးဒီး, နမၤ ဘၣ်အီၤလၢမနုၤလဲၣ်. ဒီးနတၢ်ကမၣ်မ့ၢ်အါထီၣ်ဒီး, န မၤဘၣ်အီၤလၢမနုၤလဲၣ်.
         7  နမ့ၢ်တီမ့ၢ်လိၤဒီး, နဟ့ၣ်အီၤ လၢမနုၤတမံၤလဲၣ်. ဒီးယွၤဒိးန့ၢ်လၢနစုပူၤလၢမနုၤတ မံၤလဲၣ်.8  နတၢ်တတီတလိၤ ကမၤအၢထဲ ပှၤကညီဒ်နၤအ သိးန့ၣ်, ဒီးနတၢ်တီတၢ်လိၤကဟ့ၣ်ဘျုးထဲပှၤကညီဖိ လီၤ.9  ပှၤကိးထီၣ်လၢ ပှၤမၤအၢမၤသီတၢ်လၢအအါအဃိ, ဒီးဃ့ကညးတၢ်လၢ ပှၤအဆူၣ်အစုအဃိလီၤ.
         10  ဘၣ် ဆၣ်ဒီးယွၤလၢအတ့ယၤ, လၢအဟ့ၣ်လီၤတၢ်သးဝံၣ် လၢမုၢ်နၤတဂၤန့ၣ်မ့ၢ်အအိၣ်ဖဲလဲၣ်န့ၣ်, ပှၤတစံးဘၣ်နီ
         တဂၤဘၣ်.
         11  အဝဲဒၣ်သိၣ်လိပှၤ အါန့ၢ်ဟီၣ်ခိၣ်အဆၣ် ဖိကီၢ်ဖိတက့ၢ်, ဒီးဒုးကူၣ်သ့ပှၤအါန့ၢ် ထိၣ်ဧိၤလံၣ်ဧိၤ
         လၢမူကပိာ်လိၤန့ၣ်တက့ၢ်လီၤ.
         12  ဖဲန့ၣ်ပှၤကိးထီၣ်, ဒီးတၢ်တစံးဆၢဘၣ်တၢ်ဘၣ်, မ့ၢ်လၢပှၤတတီတလိၤပာ်ထီၣ်ထီအသးအဃိန့ၣ်လီၤ.―13  မ့ၢ်မးယွၤတကနၣ်ဘၣ် တၢ်ကလီကလီဘၣ်, ဒီးတၢ် သ့တၢ်လၢာ်တပးကဲဘၣ်အီၤဘၣ်.14  နစံးလၢနတထံၣ်ဘၣ်အီၤဘၣ်ဆၣ်ဒီးတၢ်စံၣ်ညီၣ်တီ အိၣ်ဝဲလၢအမဲာ်ညါလီၤ. မၤသးဒ်န့ၣ်ဒီး, ကွၢ်လၢ်အ
         ကျဲတက့ၢ်.15  ဒီးခဲကနံၣ်အံၤ တအိၣ်သကိးဘၣ်လၢ အသးထီၣ် ဘၣ်, ဒီးတပာ်သ့ၣ်ညါအသးလၢတၢ်ကမၣ်လီၤတံၢ် လီၤဆဲးဘၣ်အဃိဒီး,
         16  စီၤယိၤဘးအဲးထီၣ်အထးခိၣ်က လီကလီ, ဒီးမၤအါထီၣ်တၢ်ကတိၤလၢအတအိၣ်ဘၣ် ဒီး တၢ်သ့ၣ်ညါန့ၣ်လီၤ.

၃၆361  ဒီးစီၤအလံဟူၤကတိၤဒံးတၢ်, ဒီးစံးဝဲဒၣ်,―ပျဲယၤတ စိၢ်, ဒီးယကဒုးနဲၣ်နၤလၢတၢ်ကတိၤအိၣ်ဒံးလၢယွၤအ
         ဂီၢ်လီၤ.3  ယကဟဲစိာ် ယတၢ်သ့ၣ်ညါလၢအယံၤ, ဒီးယက ပာ်တီပာ်လိၤပှၤလၢအတ့ယၤတဂၤန့ၣ်လီၤ.4  အဂ့ၢ်ဒ်အံၤ, ယတၢ်ကတိၤတမ့ၢ်ဘၣ် တၢ်ကဘျံး ကဘျၣ်လ့ၤတက့ၤဘၣ်. ပှၤလၢအတၢ်သ့ၣ်ညါလၢ ထီၣ်ပှဲၤထီၣ်တဂၤအံၤအိၣ်ဝဲဒီးနၤလီၤ.5  ကွၢ်ကွၢ်, ယွၤမ့ၢ်တၢ်အဒိၣ်အထီ, ဒီးတမၤတရီတ ပါဘၣ်နီတဂၤဘၣ်. ဒိၣ်ဝဲလၢ အသးသ့ၣ်ညါနၢ်ပၢၢ်
         တၢ်, ဒီးလၢတၢ်ကူၣ်သ့န့ၣ်လီၤ.6  တဒုးမူဘၣ် ပှၤတတီတလိၤဘၣ်, မ့မ့ၢ်စံၣ်ညီၣ်တီ ပှၤဖှီၣ်ဖိယာ်ဖိန့ၣ်လီၤ.7  တသုးကွံာ်ဘၣ်အမဲာ်လၢ ပှၤတီပှၤလိၤအလိၤဘၣ်, ဒီးအိၣ်ဝဲဒီးစီၤပၤတဖၣ်လၢအလီၢ်ပစိာ်အဖီခိၣ်,
         ဒီးဒုး အိၣ်ဂၢၢ်ဆိးကျၢၤအီၤ လီၤထူလီၤယိာ်, ဒီးပာ်ထီၣ်ထီ အီၤလီၤ.8  ဒီးအဝဲသ့ၣ်မ့ၢ်ဘၣ်တၢ်စၢဃာ်အီၤလၢ ထးသွဲ, ဒီးမ့ၢ် ဘၣ်တၢ်စၢဃာ်အီၤလၢတၢ်နးတၢ်ဖှီၣ်အပျံၤဒီး,
         9  ဒုးနဲၣ် အီၤလၢအမၤတၢ်, ဒီးအမၤကမၣ်တၢ်လၢအမ့ၢ်အဒိၣ် အအါလီၤ.10  ဒီးအိးထီၣ်အဝဲသ့ၣ်အနၢ်ပူၤလၢသိၣ်လိတၢ်အဂီၢ်, ဒီး မၤလိာ်ဝဲလၢအဟဲက့ၤကဒါက့ၤလၢတၢ်မၤအၢန့ၣ်လီၤ.11  မ့ၢ်ဒိကနၣ်တၢ်, ဒီးမၤအတၢ်ဒီး, ကအိၣ်ဝဲအမုၢ်နံၤ မုၢ်နၤတဖၣ်လၢတၢ်ဂ့ၤအပူၤ, ဒီးအနံၣ်အလါလၢတၢ်
         မုာ်လၤအပူၤလီၤ.12  မ့ၢ်တဒိကနၣ်ဘၣ်တၢ်ဘၣ်ဒီး, ကဟးဂီၤလၢပှၤအစု ကဝဲၤ, ဒီးတအိၣ်ဘၣ်ဒီးတၢ်သ့ၣ်ညါဒီး, ကသံဝဲလီၤ.13  ပှၤလၢအလီတၢ် လၢအသးကံၢ်ပူၤ, ပာ်ဖှိၣ်တၢ်သး ထီၣ်, တုၤတၢ်စၢဃာ်အီၤဒီး, တကိးထီၣ်ဘၣ်ယွၤဘၣ်.14  သံဝဲလၢအဖိၣ်သၣ်ခွါဒံးအဖၢမုၢ်န့ၣ်ဒီး မူဝဲလၢပှၤ မၤတၢ်သးဘၣ်အၢအကျါန့ၣ်လီၤ.15  တုၤပှၤဘၣ်နးဘၣ်ဖှီၣ်န့ၣ်ဘၣ်တၢ်ကိၢ်တၢ်ဂီၤဒီး, ယွၤ မၤပူၤမၤဖျဲးအီၤ, ဒီးတုၤအဘၣ်တၢ်ကီတၢ်ခဲဒီး,
         အိးထီၣ် အနၢ်ပူၤလီၤ.16  မ့ၢ်မးအသါကဒုးဟးထီၣ်ကွံာ်နၤ လၢအလီၢ်အံၣ်ဆူ အလီၢ်လဲၢ်, ဖဲအလီၢ်အံၣ်တအိၣ်ဘၣ်, ဒီးတၢ်လၢအအိၣ်
         လၢနစီၢ်နီၤခိၣ်န့ၣ်ကပှဲၤဒီးသိလီၤ.17  မ့မ့ၢ်နပှဲၤဒီးပှၤအၢ အတၢ်စံၣ်ညီၣ်, ဒီးတၢ်တီဒီးတၢ် စံၣ်ညီၣ်ဟံးဃာ်နၤလီၤ.18  မ့ၢ်တၢ်သးထီၣ်အိၣ်ဝဲအဃိဒီး, ကစိာ်ထီၣ်ကွံာ်ဘၣ် ဖုးနၤလၢအတီၢ်တၢ်, ဒီးတၢ်မၤပူၤမၤဖျဲးဖးဒိၣ်မၤထူၣ်
         ဖျဲးနၤတသ့ဘၣ်.19  ကပးကဲနစုလီၢ်နခီၣ်ခိၣ်ဧါ. ထူဧိၤလွဲဧိၤမ့ၢ်ဂ့ၤ, တၢ်အ ထူးအတီၤအဒိၣ်အအါခဲလၢာ်မ့ၢ်ဂ့ၤ, တပးကဲဘၣ်ဝဲဘၣ်.20  ကွၢ်လၢ်မုၢ်နၤအကျဲဖဲ ပှၤဂီၢ်မုၢ်ဘၣ်တၢ်ဒီၣ်တဲာ်ကွံာ် အီၤလၢအလီၢ်အပူၤန့ၣ်တဂ့ၤ.21  ပလီၢ်နသးတက့ၢ်. ကွၢ်မဲာ်တၢ်အၢတဂ့ၤ. အဂ့ၢ်ဒ်အံၤ, နဃုထၢအဝဲန့ၣ်အါန့ၢ်တၢ်နးတၢ်ဖှီၣ်တက့ၢ်လီၤ.22  ကွၢ်ကွၢ်, ယွၤပာ်ထီၣ်ထီအသးလၢအစိအကမီၤလီၤ. မ့ၢ်မတၤသိၣ်လိတၢ်ဒ်အဝဲဒၣ်အသိးန့ၣ်တဂၤလဲၣ်.23  မ့ၢ်မတၤပာ်လီၤအကျဲလၢအဂီၢ်န့ၣ်တဂၤလဲၣ်. ဒီးမ့ၢ် မတၤကစံး, နမၤတၢ်အၢန့ၣ်တဂၤလဲၣ်.
         24  သ့ၣ်နီၣ်ထီၣ် က့ၤလၢနဘၣ်ပာ်ဒိၣ်အတၢ်မၤလၢ ပှၤကညီကွၢ်ဝဲတ က့ၢ်.
         25  ပှၤခဲလၢာ်ထံၣ်အီၤ, ပှၤကညီထံၣ်ဘၣ်ဝဲလၢအ ယံၤလီၤ.26  ကွၢ်ကွၢ်, ယွၤမ့ၢ်တၢ်အဒိၣ်အထီ, ဒီးပတသ့ၣ်ညါဘၣ် အီၤဘၣ်, ဒီးပဃုကွၢ်အနံၣ်အလါအတၢ်ဂံၢ်တသ့ဘၣ်.27  အဂ့ၢ်ဒ်အံၤ, ထုးထီၣ်ထံလီၤစီၤအဖျၢၣ်တဖၣ်, ဒီးတၢ် ဟဲစူၤဒ်ဘှ့ၣ်အသိး,
         28  လၢတၢ်အၢၣ်ဒုးလီၤစီၤ, လီၤစီၤဝဲ လၢပှၤကညီအလိၤအါအါကလဲာ်လီၤ.29  အတၢ်အၢၣ်သလၣ်ထီၣ်အသးဒ်လဲၣ်ဒ်လဲၣ်, အဒဲအ သီၣ်မ့ၢ်ဒ်လဲၣ်ဒ်လဲၣ်န့ၣ်, ပှၤနၢ်ကပၢၢ်စ့ၢ်ကီးဧါ.30  ကွၢ်ကွၢ်, သလၣ်ထီၣ်အတၢ်ကပီၤလၢအလိၤ, ဒီးလုၣ် ဘၢပီၣ်လဲၣ်အခံဒးလီၤ.31  အဂ့ၢ်ဒ်အံၤ, စံၣ်ညီၣ်ပှၤဂီၢ်မုၢ်လၢအီၤ, ဟ့ၣ်လီၤတၢ် အီၣ်အါအါကလဲာ်လၢအီၤစ့ၢ်ကီးလီၤ.32  ကျၢၢ်ဘၢအစုညါသး လၢလီဝၢ်ဒံး, မၤလိာ်ဝဲဖဲအ ကဖျးတၢ်လီၤ.
         33  အတၢ်သီၣ်ဒိၣ် ဒုးနဲၣ်ဝဲအဂ့ၢ်, ဒီးဂီၤဖံး တဖၣ်စ့ၢ်ကီးလၢအဟဲထီၣ်အဂ့ၢ်န့ၣ်လီၤ.

၃၇371  ယသးကနိးကစုာ်လၢတၢ်န့ၣ်အဃိ, ဒီးသုးကွံာ်အ လီၢ်န့ၣ်လီၤ.
         2  ကနၣ်ဒီးကနၣ်အကလုၢ်သီၣ်, ဒီးအသီၣ် လၢအဟးထီၣ်လၢအထးခိၣ်န့ၣ်တက့ၢ်.3  ပျၢ်ဝဲလၢမူခိၣ်ဒီဘ့ၣ်ညါအဖီလာ်, ဒီးအတၢ်ကပီၤ ဆူဟီၣ်ခိၣ်အကတၢၢ်လီၤ.4  လၢအလီၢ်ခံန့ၣ် တၢ်သီၣ်ထီၣ်, ဒုးလီသီၣ်ထီၣ်လၢ အကလုၢ်ကညီၢ်, ဒီးတုၤအသီၣ်ဟူထီၣ်ဒီး, တၢ်တတြီ
         ဘၣ်ဝဲဘၣ်.5  ယွၤဒုးလီသီၣ်လၢအကလုၢ်လီၤလး, မၤတၢ်အဒိၣ် အထီတဖၣ်လၢပနၢ်တပၢၢ်ဘၣ်.6  အဂ့ၢ်ဒ်အံၤ, စံးလၢမူခိၣ်ဖီ, ဒီးလၢတၢ်စူၤသဖှံ, ဒီး လၢတၢ်စူၤဃဲမုၢ်ဘၣ်ဃးဒီးအဂံၢ်အဘါန့ၣ်,
         အိၣ်လၢ ဟီၣ်ခိၣ်ချၢတက့ၢ်လီၤ.7  စဲဃာ်ပှၤကိးအဂၤဒဲးအစု, ဒ်သိးကယဲၢ်ပှၤလၢအတ့ လီၤဝဲခဲလၢာ်န့ၣ်ကသ့ၣ်ညါတၢ်လီၤ.8  ဒီးဆၣ်ဖိကီၢ်ဖိ လဲၤနုာ်လၢတၢ်အိပူၤ, ဒီးအိၣ်ဝဲဆိး ဝဲလၢအလီၢ်ပူၤတဖၣ်န့ၣ်လီၤ.9  ကလံၤသဝံးဟဲထီၣ်လၢကလံၤထံးလၢအဒၢးပူၤ, ဒီး တၢ်ဂိၢ်လၢကလံၤစိးန့ၣ်လီၤ.10  ထံကိၢ်လိၣ်ကဲထီၣ် လၢယွၤအသါ, ဒီးထံလဲၢ်ဘၣ် တၢ်မၤအံၣ်လီၤအီၤလီၤ.11  အဝဲဒၣ်ဒုးစိာ်ထီၣ် တၢ်အၢၣ်တီၣ်လၢတၢ်စီၣ်, ဒီးသ လၣ်ထီၣ်အလီဝၢ်ဒံးအတၢ်အၢၣ်န့ၣ်လီၤ.
         12  ဒီးဃၣ်အ သးလၢအတၢ်ကူၣ်န့ၣ်, ဒ်သိးအကမၤအီၤဖဲဒၣ်အမၤလိာ်အီၤလၢဟီၣ်ခိၣ်ဒီဘ့ၣ်ညါန့ၣ်လီၤ.
         13  လၢနီၣ်တီၢ်အ အဂီၢ်မ့ၢ်ဂ့ၤ, လၢဟီၣ်ခိၣ်အဂီၢ်မ့ၢ်ဂ့ၤ, လၢတၢ်သးကညီၤ အဂီၢ်မ့ၢ်ဂ့ၤ, ဒုးဟဲဝဲလီၤ.14  ဒိကနၣ်တၢ်အံၤတက့ၢ်, စီၤယိၤဘးဧၢ, ဆၢထၢၣ် ဒီးဆိကမိၣ်ယွၤအမၤလီၤလးတၢ်အဂ့ၢ်အကျိၤတက့ၢ်.15  ယွၤကတဲာ်ကတီၤအီၤ, ဒီးဒုးကပီၤထီၣ်အတၢ်အၢၣ် ဒ်လဲၣ်ဒ်လဲၣ်န့ၣ်နသ့ၣ်ညါစ့ၢ်ကီးဧါ.16  တၢ်အၢၣ်လီၤစဲၤဝ်ဒ်လဲၣ်ဒ်လဲၣ်န့ၣ်, ပှၤလၢအတၢ်သ့ၣ် ညါလၢပှဲၤတဂၤ အတၢ်မၤလီၤလးန့ၣ်နသ့ၣ်ညါစ့ၢ်ကီး
         ဧါ.
         17  တုၤအဒုးအိၣ်ဘှံးဟီၣ်ခိၣ်လၢကလံၤထံးအကလံၤ ဒီး, နကူနသိးလၢၤဝဲဒ်လဲၣ်ဒ်လဲၣ်န့ၣ်နသ့ၣ်ညါစ့ၢ်ကီးဧါ.18  မူကပိာ်လိၤကျၢၤဝဲဒ် မဲာ်ထံကလၤသိအသးအသိး န့ၣ် နသလၣ်ထီၣ်ဃုာ်အီၤဒီးအဝဲဒၣ်န့ၣ်ဧါ.19  ပကစံးဘၣ်အီၤဒ်လဲၣ်ဒ်လဲၣ်န့ၣ်သိၣ်လိပှၤတက့ၢ်. ပ ကတိၤတၢ်တသ့ဘၣ်လၢတၢ်ခံးအဃိလီၤ.20  ပှၤကစံးဘၣ်အီၤလၢ ယကတိၤတၢ်စ့ၢ်ကီးဧါ. ပှၤမ့ၢ် ကတိၤတၢ်ဒီး, တၢ်ကမၤဟးဂီၤကွံာ်အီၤသပှၢ်တၢၢ်လီၤ.21  ဒီးခဲကနံၣ်အံၤပှၤတထံၣ်ဘၣ် တၢ်ကပီၤအကပြုၢ်က ကပြီၤလၢမူကပိာ်လိၤဘၣ်. မ့မ့ၢ်, ကလံၤလဲၤပူၤကွံာ်ဝဲ,
         ဒီးမၤကဆှီထီၣ်အီၤလီၤ.22  တၢ်လီၤဂာ် ထူဧိၤလွဲဧိၤဟဲဝဲလၢကလံၤစိးတခီ, တၢ် ကဟုကညီၢ်လၢအမၤပျံၤတၢ်အိၣ်ဝဲဒီးယွၤလီၤ.23  တၢ်လၢယွၤန့ၣ် ပထံၣ်န့ၢ်အီၤတသ့ဘၣ်. ဒီးအစိဒိၣ် အကမီၤထီ, ဒီးစံၣ်ညီၣ်တီ, ဒီးတီတုာ်လိၤတုာ်,
         ဒီးတ မၤအၢမၤသီဘၣ်တၢ်ဘၣ်.
         24  မၤသးဒ်န့ၣ်ဒီးပှၤကညီပျံၤ အီၤလီၤ. ဒီးယွၤတကွၢ်မဲာ်ဘၣ်ပှၤလၢအသးကူၣ်တၢ် သ့န့ၣ်ဘၣ်.

၃၈381  ဒီးယွၤစံးဆၢစီၤယိၤဘးလၢကလံၤသဝံးအပူၤ, ဒီးစံးဝဲ ဒၣ်,
         2  ပှၤလၢအမၤခံးလီၤ တၢ်ကူၣ်လၢတၢ်ကတိၤတ အိၣ်ဘၣ်ဒီးတၢ်သ့ၣ်ညါန့ၣ် မ့ၢ်မတၤတဂၤလဲၣ်.
         3  ကံၢ် တူာ်နယီၢ်ဒ့ဒ်ပှၤပိာ်ခွါအသိးန့ၣ်, အဂ့ၢ်ဒ်အံၤယကသံ ကွၢ်နၤ, ဒီးဘိးဘၣ်သ့ၣ်ညါယၤတက့ၢ်.4  ဖဲယပာ်လီၤဟီၣ်ခိၣ်အခီၣ်ထံးန့ၣ်ဒီး, နအိၣ်ဖဲလဲၣ်, နမ့ၢ်သ့ၣ်ညါဒီး, စံးဘၣ်ယၤတက့ၢ်.5  မ့ၢ်မတၤပာ်နီၣ်ထိၣ်တၢ်တဂၤလဲၣ်. အဂ့ၢ်ဒ်အံၤ, န သ့ၣ်ညါလီၤ. ဒီးမ့ၢ်မတၤစၢၢ်ပျံၤလၢအဖီခိၣ်တဂၤလဲၣ်.
         6  အခီၣ်ထံးအိၣ်ဝဲလၢ မနုၤတမံၤအဖီခိၣ်လဲၣ်.
         7  တုၤ ဆၣ် တူၢ်ဂီၤတဖၣ်သးဝံၣ်တၢ်တပူၤဃီ, ဒီးယွၤအဖိခွါ ခဲလၢာ်ကိးထီၣ်တၢ်လၢအသူၣ်ဖှံအသးညီဒီး,
         မ့ၢ်မတၤ ပာ်လၢၢ်လၢအနၢၣ်အခီၣ်ထံးတဂၤလဲၣ်.8  ဒီးတုၤပီၣ်လဲၣ် ဘၢၣ်ဖျိတၢ်ဒ်အဟဲလၢဒၢလီၢ်ပူၤအ သိးန့ၣ်ဒီး, မ့ၢ်မတၤကးတံာ်ဃာ်အီၤလၢ တြဲၤတဂၤ
         လဲၣ်.
         9  ဖဲယပာ်တၢ်အၢၣ်လၢအကူအသိးအဂီၢ်, ဒီးတၢ် ခံးသူလၢတၢ်ယီၢ်တကိးဘံဃာ်အီၤအဂီၢ်,
         10  ဖဲယထိၣ် နီၣ်အသရ့ၤ, ဒီးပာ်နီၣ်ဘိဒီးတြဲၤတဖၣ်,
         11  ဒီးစံး, တုၤ အံၤနကဟဲ, ဒီးလၢန့ၣ်အမဲာ်ညါနတဟဲလၢၤဘၣ်, ဒီး ဖဲအံၤနလပီပာ်ကဖိအသးတဖၣ်ဘၣ်အိၣ်ကတီၢ်လီၤ.12  လၢနမုၢ်နံၤမုၢ်နၤအတီၢ်ပူၤန့ၣ် နမၤလိာ်မုၢ်ဂီၤ, နဒုး သ့ၣ်ညါမုၢ်ဆ့ၣ်အလီၢ်,
         13  ဒ်သိးအကဟံးဃာ်ဟီၣ်ခိၣ်အ သနၢၣ်တဖၣ်, ဒီးတြူၤကွံာ်ပှၤတတီတလိၤလၢအပူၤစ့ၢ်ကီးဧါ,
         14  -တလ့ၣ်အသး ဒ်တၢ်စဲဃာ်ပနီၣ်လၢကပံာ် ဆှိၣ်အလိၤအသိးန့ၣ်, ဒီးတၢ်ဖျါကပြုၢ်ဒ်တၢ်အကူအ သိးအသိးန့ၣ်လီၤ.15  ဒီးတၢ်တြီကွံာ်တၢ်ကပီၤလၢ ပှၤတတီတလိၤအအိၣ်, ဒီးအစုထီၣ်ထီန့ၣ်ဘၣ်ကၢ်အသးလီၤ.16  နလဲၤနုာ်လၢ ပီၣ်လဲၣ်အအိပူၤဧါ. ဒီးနလဲၤတၢ်လၢ တၢ်ယိာ်အခံဒးဧါ.17  တၢ်အိးထီၣ်တၢ်သံအတြဲၤလၢနဂီၢ်စ့ၢ်ကီးဧါ. ဒီးန ထံၣ်ဘၣ်တၢ်သံအကဒုအတြဲၤစ့ၢ်ကီးဧါ.18  ဟီၣ်ခိၣ်မ့ၢ်ဆံးလဲၢ်လဲၣ်န့ၣ် နသ့ၣ်ညါစ့ၢ်ကီးဧါ, နမ့ၢ် သ့ၣ်ညါဒီးစံးဘၣ်တက့ၢ်.19  ဒ်သိးနကဆှၢအီၤဆူအလီၢ်, ဒီးဒ်သိးနကသ့ၣ်ညါ ကျဲဆူအဟံၣ်န့ၣ်ဒီး, ကျဲလဲၤပၢၢ်လၢတၢ်ကပီၤအိၣ်ဝဲ
         ဆိးဝဲအလီၢ်န့ၣ်အိၣ်ဖဲလဲၣ်.
         20  ဒီးတၢ်ခံးအလီၢ်န့ၣ်မ့ၢ်အ အိၣ်ဖဲလဲၣ်.21  အကတီၢ်ဖဲန့ၣ်မ့ၢ်နအိၣ်ဖျဲၣ်, ဒီးမ့ၢ်နမုၢ်နံၤမုၢ်နၤအိၣ် အါဒီး, နသ့ၣ်ညါစ့ၢ်ကီးဧါ.22  နလဲၤနုာ်လံလၢမူခိၣ်ဖီအတၢ်ပာ်ဖှိၣ်အလီၢ်, ဒီးနထံၣ် ဘၣ်လံသူၣ်အတၢ်ပာ်ဖှိၣ်အလီၢ်,
         23  လၢယပာ်ဖှိၣ်လၢ တၢ်ကိၢ်တၢ်ဂီၤအကတီၢ်အဂီၢ်, လၢတၢ်ဒုးတၢ်ယၤဒီး ဒုးသုးအမုၢ်တနံၤအဂီၢ်န့ၣ်စ့ၢ်ကီးဧါ.24  တၢ်ကပီၤဖးဒ့ထီၣ်အသးဒ်လဲၣ်, ကျဲဖဲကလံၤမုၢ်ထီၣ် သလၣ်ထီၣ်အသးလၢဟီၣ်ခိၣ်ချၢမ့ၢ်အအိၣ်ဖဲလဲၣ်.25  ဒ်သိးအကဒုးဟဲစူၤတၢ်လၢ ဟီၣ်ခိၣ်ချၢဖဲပှၤကညီတ အိၣ်ဘၣ်, လၢပှၢ်မုၢ်ကနၢဖဲပှၤကညီတအိၣ်ဘၣ်,
         26  ဒီး ဒ်သိးအကဒုးဘျဲးအီတၢ် အိၣ်သယုၢ်, ဒီးတၢ်သူထီၣ် ဃ့ထီၣ်အလီၢ်, ဒီးဒုးမဲထီၣ်သ့ၣ်ဖိန့ၣ်ဒီး,
         27  မ့ၢ်မတၤမၤ ထံကျိလၢထံလုၣ်ဘၢတၢ်အဂီၢ်, ဒီးကျဲလၢလီဝၢ်အဒံး အဂီၢ်န့ၣ်တဂၤလဲၣ်.
         28  တၢ်စူၤန့ၣ်မ့ၢ်အအိၣ်ဒီး အပၢ်စ့ၢ်ကီးဧါ. ဒီးမ့ၢ်မတၤမၤလိၣ်ထီၣ်ပစီၤထံအတၢ်လီၤစီၤအဖျၢၣ်တဂၤလဲၣ်.―29  ထံလီၤသကၤဟဲထီၣ်လၢမတၤအဒၢလီၢ်ပူၤလဲၣ်. နါဝာ် လၢမူခိၣ်န့ၣ်မ့ၢ်မတၤမၤလိၣ်ထီၣ်အီၤတဂၤလဲၣ်.30  ထံအိၣ်ခူသူၣ်ဒ် တၢ်ကျၢၢ်ဘၢအီၤလၢလၢၢ်အသိး, ဒီးတၢ်ယိာ်အထံဖံးခိၣ်လီၤသကၤလီၤ.31  နစၢထီၣ်ဆၣ်ဒၢမုၢ်အတၢ်ခုၣ်တၢ်မုာ်, ဒီးနဃ့ၣ်လီၤ ဆၣ်ယိးမါအယီၢ်တကိးဘၣ်ကသ့ဧါ.32  နဒုးဟဲထီၣ်နံးခးအဆၣ်ဧိၤဖီဧိၤလၢ အဆၢတကတီၢ် န့ၣ်ဘၣ်ကသ့ဧါ. နဆှၢဆၣ်ကဆီအိၣ်ဒီးအဖိဘၣ်က သ့ဧါ.33  တၢ်မၤလိာ်တဖၣ်လၢ မူခိၣ်တိၢ်န့ၢ်ဝဲန့ၣ်နသ့ၣ်ညါစ့ၢ် ကီးဧါ. အဝဲသ့ၣ်ပၢတၢ်လၢဟီၣ်ခိၣ်ချၢအံၤနပာ်ဂၢၢ်ပာ်
         ကျၢၤသ့စ့ၢ်ကီးဧါ.34  နထုထီၣ် နကလုၢ်ဆူတၢ်အၢၣ် ဒ်သိးထံအါကလုၣ် ဘၢနၤဘၣ်ကသ့ဧါ.
         35  နပျၢ်လီဝၢ်အဒံး ဒ်သိးအကလဲၤ တၢ်, ဒီးစံးလၢနၤ, ကွၢ်ကွၢ်ပှၤလီၤန့ၣ်, ဘၣ်ကသ့ဧါ.36  မ့ၢ်မတၤပာ်တၢ်ကူၣ်သ့လၢပသအိပူၤတဂၤလဲၣ်. ဒီး မ့ၢ်မတၤဟ့ၣ်ပသးနၢ်ပၢၢ်တၢ်တဂၤလဲၣ်.37  မ့ၢ်မတၤဂံၢ် တၢ်အၢၣ်လၢအတၢ်ကူၣ်သ့ကသ့တဂၤ လဲၣ်.
         38  တုၤဟီၣ်ခိၣ်အကမူၣ်ကဲထီၣ်ကပံာ်, ဒီးဟီၣ် ခိၣ်တလိၣ်တလိၣ် စဲဘူးလိာ်အသးဒီး, မ့ၢ်မတၤလူ လီၤထံလၢမူခိၣ်အထံဒၢတၢ်ဖံးအပူၤသ့တဂၤလဲၣ်.39  တုၤအကိာ်လီၤလၢအအိပူၤ, ဒီးအိၣ်ခိးတၢ်လၢသ ဃာ်ကျါဒီး, နကလူတၢ်ဂုာ်န့ၢ်လၢခ့ယုၢ်အဂီၢ်စ့ၢ်ကီးဧါ.
         နကဒုးအီၣ်ဘျဲးအီၣ်ခ့ယုၢ်ဖိစ့ၢ်ကီးဧါ.40  တုၤအဖိကိးထီၣ်ယွၤန့ၣ်, ဒီးဟးဝ့ၤဝီၤတၢ်လၢတၢ် အီၣ်တအိၣ်ဘၣ်အဃိဒီး, မ့ၢ်မတၤကတဲာ်ကတီၤစိး
         ဝၣ်ဃိးအတၢ်အီၣ်တဂၤလဲၣ်.

၃၉391  အဆၢအကတီၢ်ဖဲ လၢၢ်ဧိၤလ့ဧိၤအမဲာ်တဲးလဲးမံၤဖှံ လီၤန့ၣ်နသ့ၣ်ညါစ့ၢ်ကီးဧါ. ဒီးဖဲတၤယုၢ်မိၢ်ဖှံလီၤအဖိ
         န့ၣ်နတိၢ်န့ၢ်စ့ၢ်ကီးဧါ.
         2  လါတဖၣ်အတၢ်ဂံၢ်လၢအမၤ လၢမၤပှဲၤန့ၣ်နဂံၢ်ဘၣ်ကသ့ဧါ. ဒီးအဆၢအကတီၢ်လၢ အဖှံလီၤန့ၣ်နသ့ၣ်ညါစ့ၢ်ကီးဧါ.
         3  ကိာ်လီၤဝဲ, ဖှံလီၤအဖိ ညိကွံာ်အတၢ်ဆိးကဲးလီၤ.
         4  အဖိဘီၣ်ထီၣ်ဝဲ, ဒိၣ်ထီၣ်ဝဲ လၢပှၢ်လၢ်ကျါ, ဟးထီၣ်ဝဲ, ဒီးတဟဲက့ၤလၢၤဆူအအိၣ် ဘၣ်.5  မ့ၢ်မတၤပျၢ်ကသ့ၣ်ယီၤမံၤထူၣ်ဖျဲးတဂၤလဲၣ်. မ့ၢ်မ တၤဃ့ၣ်လီၤကသ့ၣ်မံၤအပျံၤတဂၤလဲၣ်.
         6  ယပာ်ပှၢ်မုၢ် နၢလၢအဟံၣ်, ဒီးဟီၣ်ခိၣ်ဟီလၢအအိၣ်ဝဲဆိးဝဲအလီၢ် န့ၣ်လီၤ.
         7  နံၤဘၣ်ဖၣ်လဲဝ့ၢ် အပှၤဂီၢ်မုၢ် အတၢ်သီၣ်တၢ် သဲ, ဒီးတနၢ်ဟူပှၤဟီတၢ်ဖိ အကိးထီၣ်ဘၣ်.
         8  အအီၣ် ဆၣ်အလီၢ်န့ၣ်မ့ၢ်ကစၢၢ်ကလိ, ဒီးဃုဝဲလၢကယဲၢ်တၢ် သံကစဲာ်တမံၤလၢ်လၢ်လီၤ.9  တၤဖးရံၣ် ကမၤနတၢ်, ဒီးအိၣ်ဝဲသီတနၤကျၢၤလၢ နတၢ်အီၣ် အကျိးဃၢၤစ့ၢ်ကီးဧါ.
         10  နစၢဃာ်တၤဖးရံၣ် လၢအပျံၤလၢဟီၣ်ခိၣ်အထဲၣ်ကျိၤပူၤဘၣ်ကသ့ဧါ. ဒီး ကကွးကရၢ်လၢတၢ်ပၢၤခိၣ်ပိာ်ထွဲနခံဧါ.
         11  မ့ၢ်အဂံၢ်ဆူၣ် အဘါဆူၣ်သတးဒီးနကသန့ၤနသးလၢအီၤန့ၣ်ဧါ. ဒီးန ကပာ်လီၤတဲာ်နမၤတၢ်ဒီးအီၤဧါ.
         12  နကနာ်အီၤလၢအ ကဟဲစိာ်နတၢ်ချံတၢ်သၣ်, ဒီးပာ်ဖှိၣ်အီၤလၢနဖီပူၤစ့ၢ် ကီးဧါ.13  ထိၣ်ကီၤလၤအူးအဒံးဆ့တပျုာ်ဝဲလၢ အသးခုလီၤ. အဒံးဆ့, ဒီးအဒံးတဖၣ်မ့ၢ်အသးဂ့ၤစ့ၢ်ကီးဧါ.
         14  အဂ့ၢ် ဒ်အံၤ, ပာ်လီၤတဲာ်အဒံၣ်လၢဟီၣ်ခိၣ်လိၤ, ဒီးဒုးလၢၤ အီၤလၢဟီၣ်ခိၣ်အကမူၣ်,
         15  ဒီးသးပ့ၤနီၣ်လၢ တၢ်အခီၣ် ကယီၢ်လီၤကလဲဘၣ်ဖုးအီၤ, ဒီးဆၣ်ဖိကီၢ်ဖိအမံၤကမၤ သ့ၣ်ဖးဘၣ်ဖုးအီၤလီၤ.
         16  အသးကိၤဒီးမၤအဖိဒ်အတမ့ၢ် ဘၣ်အတၢ်ဒၣ်ဝဲအသိးန့ၣ်, မၤတၢ်ကလီကလီ, ဘၣ် ဆၣ်ဒီးတဘၣ်ယိၣ်ဘၣ်တၢ်ဘၣ်.
         17  အဂ့ၢ်ဒ်အံၤ, ယွၤတ ဟ့ၣ်ဘၣ်အီၤလၢအတၢ်ကူၣ်သ့, ဒီးတဟ့ၣ်လီၤဘၣ် အီၤလၢအသူၣ်ဆးအသးဆးဘၣ်.
         18  ဘၣ်ဆၣ်ဒီးတုၤအ ဆဲၣ်ထီထီၣ်အသးဒီး, နံၤဘၣ်ဖၣ်လဲကသ့ၣ် ဒီးပှၤ လၢအဒိးအီၤလီၤ.19  နဟ့ၣ်လီၤကသ့ၣ်လၢအဂံၢ်အဘါဧါ. နဒုးသိးအကိာ် ဒီးလီသီၣ်စ့ၢ်ကီးဧါ.
         20  နဒုးစံၣ်အီၤဒ်ဒွဲၣ်ဧိၤတြၤဧိၤအသိး န့ၣ်ဘၣ်ကသ့ဧါ. အနါဒ့အကဟုကညီၢ်မ့ၢ်တၢ်မၤပျံၤ မၤဖုးတၢ်လီၤ.
         21  အခီၣ်ဝာ်တၢ်လၢပျီပူၤ, ဒီးအသူၣ်ခုအ သးခုလၢအဂံၢ်အဘါအဃိ, လဲၤသဂၢၢ်တၢ်အစုကဝဲၤ လီၤ.
         22  နံၤဘၣ်တၢ်ပျံၤ, ဒီးတဘၣ်ယိၣ်ဘၣ်တၢ်ဘၣ်, ဒီး တကဒါအသးလၢနးအမဲာ်ညါဘၣ်.
         23  လၢပီၤသီၣ်ထီၣ် လၢအလိၤ, ဘီကပြုၢ်ကပြီၤ, ဒီးဘီဖိလီၤ.
         24  ယူၢ်လီၤကွံာ် ဟီၣ်ခိၣ်လၢအသးခူတလ့ၢ်, ဒီးအသးထီၣ်ဆူၣ်န့ၣ်, ဒီး တုၤကွဲၤသီၣ်ထီၣ်ဒီး, တအိၣ်ဃိလၢၤဘၣ်.
         25  လၢကွဲၤ သီၣ်အကျါန့ၣ်စံးဝဲ, ဟဲး, ဟဲး, ဒီးနၢတၢ်ဒုးသုးလၢအ ယံၤ, ပှၤသုးဖိအခိၣ်အကလုၢ်ဒီးတၢ်ကိးပသူထီၣ်န့ၣ်
         လီၤ.26  လံာ်ဧိၤတြၤဧိၤယူၤဝဲ, ဒီးယူာ်ထီၣ်အဒံးဆ့ဆူကလံၤ ထံးလၢနတၢ်ကူၣ်သ့အဃိစ့ၢ်ကီးဧါ.27  လံာ်ကြီကြာ်ယူၤထီၣ်ဆူထးခီ, ဒီးမၤအသွံလၢအ လီၢ်ထီၣ်ထီလၢနမၤလိာ်တၢ်အဃိစ့ၢ်ကီးဧါ.
         28  အိၣ်ဝဲဆိး ဝဲလၢလၢၢ်ခိၣ်, ဒီးလၢလ့လိၤလၢလၢၢ်အမဲအဖီခိၣ်, ဒီး လၢအလီၢ်ခၢၣ်သနၢၢ်လီၤ.
         29  ကွၢ်ဟုၣ်အတၢ်ဂုာ်န့ၢ်ဖဲန့ၣ် အမဲာ်ထံၣ်တၢ်လၢအယံၤလီၤ.
         30  အဖိစူၢ်ထီၣ်တၢ်သွံၣ်, ဒီး ဖဲပှၤဘၣ်တၢ်မၤသံအလီၢ်န့ၣ်, အဝဲဒၣ်အိၣ်ဖဲန့ၣ်လီၤ.

၄၀401  ယွၤကတိၤဒံးတၢ်ဒီးစီၤယိၤဘးဒီးစံးဝဲဒၣ်,― ပှၤလၢ အလိာ်ကွီၢ်ဒီးတၢ်သ့တၢ်လၢာ်န့ၣ် ကသိၣ်လိအီၤစ့ၢ်ကီး
         ဧါ. ပှၤလၢအသိၣ်ဃီၣ်ယွၤန့ၣ်ကစံးဆၢဒၣ်ဝဲတက့ၢ်.
         3  ဒီးစီၤယိၤဘးစံးဆၢယွၤဒီးစံးဝဲဒၣ်,― ကွၢ်ကွၢ်, ယ မ့ၢ်တၢ်သးဘၣ်အၢလီၤ. ယကစံးဆၢနၤဒ်လဲၣ်.
         ယကပာ် ယစုလၢယထးခိၣ်အလိၤလီၤ.
         5  ယကတိၤတၢ်တဘျီ ဘၣ်ဆၣ်ဒီး, ယတစံးဆၢဘၣ်, ခံဘျီဒၣ်လဲာ်ဘၣ်ဆၣ် ဒီး, ယတကတိၤလၢၤဘၣ်. ဒီးယွၤစံးဆၢစီၤယိၤဘးလၢကလံၤသဝံး,
         ဒီးစံးဝဲဒၣ်7  ကံၢ်တူာ်နယီၢ်ဒ့ဒ်ပှၤပိာ်ခွါအသိးန့ၣ်, ယကသံကွၢ်နၤ, ဒီးဘိးဘၣ်သ့ၣ်ညါယၤတက့ၢ်.8  နကမၤကဒံကဒါယတၢ်စံၣ်ညီၣ်ဧါ. ဒ်သိးတၢ်ကပာ် တီပာ်လိၤနၤဒီးနကစံၣ်ညီၣ်ဃၣ်ယၤဧါ.9  နအိၣ်ဒီးနစုဒ်ယွၤအသိးန့ၣ်ဧါ. နဒုးသီၣ်လီအကလုၢ် ဒ်အဝဲဒၣ်အသိးန့ၣ်ဘၣ်ကသ့ဧါ.10  ကယၢကယဲနသးလၢတၢ်ကဟုကညီၢ်, ဒီးတၢ်ဒိၣ် တၢ်ထီ, ဒီးသိးထီၣ်တၢ်လၤကပီၤ, ဒီးတၢ်ဃံတၢ်လၤ တက့ၢ်.11  ဂၢ်လီၤနသးထီၣ်ဆူၣ်, ဒီးကွၢ်ကယဲၢ်ပှၤလၢအပာ်အ သးထီၣ်ထီ, ဒီးဆီၣ်လီၤအီၤတက့ၢ်.
         12  ကွၢ်ပှၤလၢအပာ် အသးထီၣ်ထီကိးဂၤဒဲး, ဒီးဆီၣ်လီၤအီၤ, ဒီးယီၢ်လီၤ တံၢ်ပှၤတတီတလိၤလၢအလီၢ်ပူၤတက့ၢ်.
         13  ပာ်ခူသူၣ် အီၤလၢဟီၣ်ခိၣ်အကမူၣ်ကျါတပူၤဃီ, စၢဃာ်အီၤလၢ အလီၢ်အိၣ်တဒၢတက့ၢ်.
         14  တုၤနုၤတစုယကအုၣ်ယသး လၢနဂီၢ်လၢနစုထွဲဒၣ်နဲအုၣ်က့ၤခီၣ်က့ၤနၤသ့လီၤ.15  ကွၢ်ကွၢ်, ကသ့ၣ်ထံလၢယတ့အီၤဒီးနၤန့ၣ်အီၣ်နီၣ် ဧိၤမံၤဧိၤဒ်ဂီၤဖံးအသိးန့ၣ်လီၤ.16  ကွၢ်ကွၢ်, အဂံၢ်အဘါအိၣ်ဝဲလၢအယီၢ်ဒ့, ဒီးဆူၣ်ဝဲ လၢအဟၢဖၢအထူၣ်န့ၣ်လီၤ.
         17  ဝံးဝးအမဲၢ်ဒ်သ့ၣ်ဆှိအ့ရ့း အသိး, အခံကီၢ်အထူၣ်ဘံပလိာ်အသး,
         18  အဃံအကွဲ ဆူၣ်ဝဲဒ်တိၢ်တဘိတဘိအသိးန့ၣ်, အဃံမၤအသးဒ် ထးအဘိတဖၣ်အသိးန့ၣ်လီၤ.19  အဝဲဒၣ်မ့ၢ်ယွၤအကျဲတဖၣ်အခိၣ်လီၤ. ပှၤလၢအတ့ အီၤန့ၣ်ဟ့ၣ်အီၤလၢအနးဧိၤဘီဧိၤလီၤ.20  မ့ၢ်မးကစၢၢ်ကလိဟဲစိာ်အီၤလၢတၢ်အီၣ်, ဖဲဆၣ်ဖိ ကီၢ်ဖိလၢပှၢ်လၢ်ကျါခဲလၢာ်လိာ်ကွဲအလီၢ်လီၤ.
         21  မံလီၤ ဝဲလၢမးတီၢ်မံၤအဖီလာ်, လၢတပိၢ်ကျါ, ဒီးလၢက ပၢၤပူၤလီၤ.
         22  မးတီၢ်မံၤကျၢၢ်ဘၢအီၤလၢအကဒု, ထံကျိ အပံၢ်သလိအိၣ်ဝးတရံးအီၤလီၤ.23  ကွၢ်ကွၢ်, ထံမိၢ်ပှၢ်မ့ၢ်ဟဲဆူၣ်ဘၣ်ဆၣ်ဒီး, အဝဲဒၣ် တမၤချ့ချ့ဘၣ်, ထံယၢ်ဒ့ၣ်မ့ၢ်ဟဲဆူၣ်ဆူအထးခိၣ်ဘၣ်
         ဆၣ်ဒီး, အိၣ်ဒၣ်အတၢ်လီၤ.24  လၢအမဲာ်ညါန့ၣ် ပှၤမၤအီၤဘၣ်ကသ့ဧါ. ပှၤဆဲးဖျိ အနါဒ့လၢမၢဧိၤပျၢ်ဧိၤဘၣ်ကသ့ဧါ.

၄၁411  နထုးထီၣ်သမၣ်လၢတခွဲ, ဒီးအပျ့ၤလၢပျံၤတဘိလၢ နစဲၤလီၤ, ဘၣ်ကသ့ဧါ.
         2  နဒၢနုာ်ပျံၤတဘိလၢအနါဒ့ပူၤ, နပျံာ်အခၣ်လၢနီၣ်ကွးဘၣ်ကသ့ဧါ.3  ကဃ့ကညးတၢ်အါဘျီလၢနၤဧါ. ကကတိၤတၢ်က ပုာ်လုးဒီးနၤဧါ.
         4  ကအၢၣ်လီၤအီလီၤတၢ်ဒီးနၤဧါ. နက ဟံးန့ၢ်အီၤလၢနကုၢ်နပှၤလီၤထူလီၤယိာ်စ့ၢ်ကီးဧါ.5  နကလိာ်ကွဲဒီးအီၤဒ်ထိၣ်တဘ့ၣ်အသိးန့ၣ်ဧါ. နက စၢဃာ်အီၤလၢနဖိသၣ်ပိာ်မုၣ်အဂီၢ်ဧါ.
         6  ပှၤဒီတံၤဒီသ ကိးမၤတၢ်အီၣ်လၢအီၤဧါ. နီၤဖးအီၤလၢပှၤကၤတၢ်ဖိ အကျါဧါ.
         7  နမၤပှဲၤအဖံးဒီးဘီစခဲထး, အခိၣ်လၢနီၣ်ဆဲး ဘၣ်ကသ့ဧါ.8  ပာ်နစုလၢအလိၤ, သ့ၣ်နီၣ်ထီၣ်တၢ်ဒုးတၢ်တက့ၢ်. န တမၤလၢၤဘၣ်.
         9  ကွၢ်ကွၢ်, ပှၤမုၢ်လၢ်တၢ်လၢအီၤမ့ၢ်တၢ် ကလီကလီလီၤ. ပှၤကဘၣ်ယိၣ်တၢ်လၢအမဲာ်ညါတ မ့ၢ်ဘၣ်ဧါ.
         10  ပှၤဒူဝဲလၢအကထိၣ်ဂဲၤအီၤတအိၣ်ဘၣ်, မ့မ့ၢ် ဒ်န့ၣ်ဒီးမ့ၢ်မတၤ ပာ်ဆၢထၢၣ်အသးလၢယမဲာ်ညါသ့ တဂၤလဲၣ်.11  မ့ၢ်မတၤဟ့ၣ်ဆိလၢယၤ, ဒီးယဘၣ်ဟ့ၣ်ကၣ်တၢ်လၢ အီၤတဂၤလဲၣ်. တၢ်အိၣ်လၢမူခိၣ်အဖီလာ်ဒီဘ့ၣ်ညါမ့ၢ်
         ယတၢ်ခဲလၢာ်လီၤ.12  ယတပာ်ခူသူၣ်အက့ၢ်အဂီၤ, ဒီးအစိအကမီၤဒီးအ သဃိးအဃံအလၤဘၣ်.
         13  မ့ၢ်မတၤဘ့ၣ်ကွံာ်အဆ့သ့တ ဂၤလဲၣ်. မ့ၢ်မတၤလဲၤဘူးဒီးအမဲခံဂ့ၢ်သ့တဂၤလဲၣ်.
         14  မ့ၢ် မတၤအိးထီၣ်အထးခိၣ်အတြဲၤသ့တဂၤလဲၣ်. အမဲအခီ မ့ၢ်တၢ်ပျံၤအလီၢ်အိၣ်ဝးတရံးဝဲလီၤ.15  အသဒံၣ်ကိၤမ့ၢ်အတၢ်ပာ်အသးထီၣ်ထီ, စဲဘူးလိာ် အသး ဒ်တၢ်စဲဃာ်ပနီၣ်လၤစဲဘူးတၢ်အသိးန့ၣ်လီၤ.16  တဘ့ၣ်ဒီးတဘ့ၣ် စဲဘူးလိာ်အသး, ဒီးကလံၤတဟဲ နုာ်ဘၣ်လၢအဘၢၣ်စၢၤဘၣ်.
         17  တဘ့ၣ်ဒီးတဘ့ၣ်စဲဘူး လိာ်အသးလီၤ. စဲဘူးလိာ်အသးဒီး ပှၤမၤလီၤဖးအီၤ တသ့ဘၣ်.18  ဆဲဝဲသတးဒီး တၢ်ကပီၤထီၣ်, ဒီးအမဲာ်မၤသးဒ်မုၢ်19  ဆ့ၣ်အမဲာ်ဖံးအသိးန့ၣ်လီၤ. မ့ၣ်ကဖးဟးထီၣ်လၢအ ထးခိၣ်, မ့ၣ်အူဖီစံၣ်ထီၣ်ဝဲလီၤ.
         20  မ့ၢ်အူခုၣ်လဲၤထီၣ်လၢ အနါဒ့ဒ် လၢသပၢၤအကလာ်ထီၣ်အသိး, ဒ်လၢသ ပၢၤတဖျၢၣ်အသိးန့ၣ်လီၤ.
         21  အသါန့ၣ်ဆိၣ်ကဲၤထီၣ် မ့ၣ် အူကဖးဒီးမ့ၣ်အူလၣ်ဟဲထီၣ်လၢအထးခိၣ်လီၤ.22  တၢ်အဂံၢ်အဘါအိၣ်ဝဲဆိးဝဲလၢအကိာ်လိၤ, ဒီးတၢ် မၤပျံၤမၤဖုးတၢ်န့ၣ်ဂဲၤကလံၣ်လၢအမဲာ်ညါလီၤ.23  အညၣ်အကဘျံး စဲဘူးလိာ်အသး, အိၣ်ဂၢၢ်အိၣ် ကျၢၤဝဲ, ဒီးတၢ်မၤဝးအီၤတသ့ဘၣ်.24  အသးကိၤဝဲ ဒ်လၢၢ်တဖျၢၣ်အသိးန့ၣ်, ဒီးကိၤဝဲဒ် ဆၢၣ်ဂူာ်လၢၢ်အဖီလာ်တဖျၢၣ်အသိးန့ၣ်လီၤ.25  တုၤအထိၣ်ဂဲၤအသးဒီးပှၤအဆူၣ်ပျံၤတၢ်, အသးက တုၤဝဲလၢအပျံၤတၢ်ဖုးတၢ်အဃိလီၤ.26  ပှၤလၢအဆဲးအီၤအနးန့ၣ်တနုာ်ဘၣ်, ဒီးဘီ, ဒီးဘီ ဖိ, ဒီးဘီစခဲတနုာ်ဘၣ်.27  ပာ်ထးဒ်လီၢ်အသိး, ဒီးတိၢ်ဒ်သ့ၣ်ကျၣ်အသိးန့ၣ် လီၤ.28  ပျၢ်ဧိၤစၤဧိၤဒုးဃ့ၢ်ကွံာ်အီၤတသ့ဘၣ်. နီၣ်ဘျုးအ လၢၢ်တဖၣ်ကဲထီၣ်လီၢ်အကမူၣ်လၢအီၤလီၤ.29  ပာ်နီၣ်တီၢ်လၢလီၢ်ဧိၤဒံးဧိၤ, နံၤဘၣ်ဘီလၢအဝးအ သးန့ၣ်လီၤ.30  သပၢၤက့လၢ အကနၣ်အ့ၣ်အိၣ်ဝဲလၢအဖီလာ်, ဒါ လီၤတၢ်ကနၣ်စူလၢကပံာ်လိၤလီၤ.31  ဒုးကလာ်ထီၣ် ထံပူၤယိာ် ဒ်သပၢၤကလၣ်ထီၣ်အ သိး, ဒုးကဲထီၣ်ထံမိၢ်ပှၢ်ဒ်သပၢၤအိၣ်ဒီးကသံၣ်ဖှူတၢ်
         သိးန့ၣ်လီၤ.
         32  ဒုးကပီၤဘၣ်ကျဲလၢအလီၢ်ခံ, ပှၤဆိက မိၣ်လၢထံယိာ်ပူၤအခိၣ်ဝါလီၤ.33  တၢ်ဒ်အဝဲန့ၣ်အသိးတအိၣ်ဘၣ်လၢဟီၣ်ခိၣ်ချၢဘၣ်, လၢတၢ်တ့အီၤလၢအတပျံၤဘၣ်တၢ်ဘၣ်.34  ကွၢ်လီၤဝဲလၢကယဲၢ် တၢ်ထီၣ်ထီအဖီခိၣ်, မ့ၢ်စီၤ ပၤလၢတၢ်ပာ်အသးထီၣ်ထီအဖိခဲလၢာ်အဖီခိၣ်လီၤ.

၄၂421  တုၤနုၤတစုစီၤယိၤဘး စံးဆၢယွၤ ဒီးစံးဝဲဒၣ်, ယ သ့ၣ်ညါလၢနသ့တၢ်လၢာ်, ဒီးတၢ်တြီနတိာ်တၢ်တ
         သ့ဘၣ်နီတမံၤဘၣ်.3  ပှၤလၢအတၢ်သ့ၣ်ညါတအိၣ်ဘၣ်ဒီး မၤဘံၣ်မၤဘၢ တၢ်ကူၣ်တဂၤအံၤ မ့ၢ်မတၤတဂၤလဲၣ်. မၤသးဒ်န့ၣ်ဒီး
         တၢ်လၢယတသ့ၣ်ညါဘၣ်န့ၣ် ယကတိၤတၢ်. တၢ် လီၤလးကဲၣ်ဆိးလၢယဂီၢ်လၢယတသ့ၣ်ညါဘၣ်လီၤ.4  ဒိကနၣ်လၢ်တက့ၢ်. ဒီးယကကတိၤတၢ်လီၤ, ယက ဃ့တၢ်လၢနၤ, ဒီးဘိးဘၣ်သ့ၣ်ညါယၤတက့ၢ်.
         5  ယနၢ် ဟူတ့ၢ်လၢနဂ့ၢ်နကျိၤလၢယနၢ်နၢ်ဟူတၢ်လီၤ. မ့မ့ၢ်ခဲ ကနံၣ်အံၤယမဲာ်ထံၣ်ဘၣ်နၤလီၤ.
         6  မၤသးဒ်န့ၣ်ဒီးယသး ဘၣ်အၢလီၤယသး, ဒီးပီၢ်ယၢ်လီၤက့ၤယသးလၢဟီၣ် ခိၣ်အကမူၣ်ဒီးဖၣ်ဆါအကျါလီၤ.
         7  ဒီးလၢယွၤကတိၤတၢ်ကတိၤန့ၣ် စီၤယိၤဘးအလီၢ်ခံဒီး, တၢ်မၤအသးလၢယွၤစံးလၢ ပှၤတ့ၤမၣ်ဖိစီၤအလံဖးစး,
         ယသးထီၣ်ဘၣ်နၤ, ဒီးနတံၤနသကိးခံဂၤလီၤ. အဂ့ၢ်ဒ်အံၤ, သုတကတိၤတၢ်လၢယဂ့ၢ်ယကျိၤလၢအတီအလိၤဒ်ယခ့ယပှၤစီၤယိၤဘးသိးန့ၣ်ဘၣ်.―8  မၤသးဒ်န့ၣ်ဒီးခဲကနံၣ်အံၤ, ဟံးန့ၢ်ဂီၤဖံးဖါလၢသုဂီၢ်နွံ ဒု, ဒီးသိဖါနွံဒု, ဒီးလဲၤဆူယခ့ယပှၤ
         စီၤယိၤဘးအ အိၣ်, ဒီးလုၢ်တၢ်လုၢ်မ့ၣ်အူလၢသုဂီၢ်, ဒီးယခ့ယပှၤ, စီၤယိၤဘးကဘါထုကဖၣ်န့ၢ်သုဂီၢ်လီၤ.
         အဂ့ၢ်ဒ်အံၤ, ယကကွၢ်မဲာ်အီၤလီၤ. ယကမၤဘၣ်ဖုးသုဒ်သုတၢ်က တိၤကလီကလီအသိးန့ၣ်လီၤ. အဂ့ၢ်ဒ်အံၤ,
         သုတက တိၤဘၣ်တၢ်လၢယဂ့ၢ်ယကျိၤလၢအတီအလိၤ ဒ်ယခ့ ယပှၤစီၤယိၤဘးအသိးန့ၣ်ဘၣ်.9  ဒီးပှၤတ့ၤမၣ်ဖိစီၤအလံဖးစး, ဒီးပှၤရှူဃးဖိစီၤဘံးလ ဒီး, ဒီးပှၤနၤမးဖိစီၤစိဖၢ်န့ၣ်လဲၤဝဲ,
         ဒီးမၤဝဲဒ်ယွၤမၤ လိာ်အီၤအသိးန့ၣ်လီၤ. ဒီးယွၤကွၢ်မဲာ်စီၤယိၤဘးလီၤ.10  ဒီးတုၤစီၤယိၤဘးဘါထုကဖၣ်န့ၢ် အတံၤအသကိး အဂီၢ်ဒီး, ယွၤမၤကဒါက့ၤအတၢ်ကဲကုၢ်လီၤ. ဒီးယွၤ မၤအါထီၣ်စီၤယိၤဘးအတၢ်ခဲလၢာ်အလီၢ်ခံစးလီၤ.11  တုၤနုၤတဘျီအဒီပုၢ်ဝဲၢ်ခွါခဲလၢာ်, ဒီးအဒီပုၢ်ဝဲၢ်မုၣ် ခဲလၢာ်, ဒီးအတံၤအသကိးလၢထံးလၢမကိာ်ခဲလၢာ်
         န့ၣ်ဟဲဆူအအိၣ်, ဒီးအီၣ်တၢ်ဒီးအီၤလၢအဟံၣ်ပူၤ, ဒီး အသးအုးဒီးအီၤဒီးမၤမုာ်ထီၣ်က့ၤအီၤလၢ ကယဲၢ်တၢ်
         အၢလၢယွၤဒုးဟဲဘၣ်အီၤအဃိလီၤ. ဒီးကယဲၢ်ပှၤဟ့ၣ် လီၤအီၤလၢစ့တဘ့ၣ်, ဒီးပသံးထူတဘိကိးဂၤဒဲးလီၤ.12  ဒီးယွၤဆိၣ်ဂ့ၤ စီၤယိၤဘးအကတၢၢ်န့ၣ်ဒိၣ်န့ၢ်အခီၣ် ထံးတက့ၢ်လီၤ. ဒီးအိၣ်ဝဲဒီးသိ တကလးလွံၢ်ကထိ,
         ဒီးကီၤလၤအူးဃုကထိ, ဒီးဂီၤဖံးအဆိတကထိ, ဒီးက သ့ၣ်ယီၤမိၢ်တကထိလီၤ. ဒီးအိၣ်ဝဲဒီး အဖိခွါနွံဂၤ,
         ဒီးအဖိမုၣ် သၢဂၤလီၤ.14  ဒီးအခီၣ်ထံတဂၤအမံၤမ့ၢ်နီၢ်ယမံမၤ, ခံဂၤတဂၤအမံၤ မ့ၢ်နီၢ်ကစံဧၤ, ဒီးသၢဂၤတဂၤအမံၤမ့ၢ် နီၢ်က့ရၣ်ဟးပူး
         လီၤ.15  ဒီးပိာ်မုၣ်လၢအက့ၢ်အဂီၤဂ့ၤ ဒ်စီၤယိၤဘးအဖိမုၣ်အ သိးလၢကီၢ်ဒီဘ့ၣ်ညါအပူၤန့ၣ်တအိၣ်ဘၣ်. ဒီးအပၢ်
         ဟ့ၣ်လီၤအတၢ်န့ၢ်သါလၢအဒီပုၢ်ဝဲၢ်ခွါအကျါလီၤ.16  ဒီးစီၤယိၤဘးမူဝဲလၢတၢ်န့ၣ်အလီၢ်ခံန့ၣ် အနံၣ်တက ယၤလွံၢ်ဆံ, ဒီးထံၣ်ဘၣ်အဖိခွါ, ဒီးအဖိခွါအဖိခွါလွံၢ်
         စိၤလီၤ.17  ဒီးစီၤယိၤဘးသံဝဲလၢအသးပှၢ်တ့ၢ်, ဒီးပှဲၤဝဲဒီးမုၢ်နံၤ မုၢ်နၤတဖၣ်လီၤ.စံးထီၣ်ပတြၢၤစံးထီၣ်ပတြၢၤစံးထီၣ်ပတြၢၤ

၁11  ပှၤလၢအတလဲၤဘၣ်ဝဲလၢ ပှၤတတီတလိၤဘၣ်အ ကူၣ်ထီၣ်ဖးလီၤတၢ်အပူၤ, ဒီးတဆၢထၢၣ်ဘၣ်ဝဲလၢ ပှၤမၤတၢ်ဒဲးဘးအကျဲ,
         ဒီးတဆ့ၣ်နီၤဘၣ်ဝဲလၢ ပှၤ ဒုၣ်ဒွဲၣ်တၢ်အလီၢ်ဆ့ၣ်နီၤဘၣ်န့ၣ် ဘၣ်ဆိၣ်ဂ့ၤဝဲလီၤ.2  ဒီးမုာ်လၤဝဲလၢ ယွၤအတၢ်သိၣ်တၢ်သီအပူၤ, ဒီးလၢ အတၢ်သိၣ်တၢ်သီန့ၣ် ဆိကမိၣ်ဝဲလၢမုၢ်ဆါဆဲးလၢ
         မုၢ်နၤလီၤ.3  ဒီးကမၤသးဒ်သ့ၣ်သူၣ်လီၤအသးလၢ ထံဖိကျိအနံၤ လၢအသၣ်ထီၣ်လၢအဆၢကတီၢ်ဒၣ်ဝဲ, ဒီးအလၣ်တ လီၤညွံးဘၣ်အသိးန့ၣ်လီၤ.
         ဒီးကယဲၢ်အမၤတၢ်တမံၤ လၢ်လၢ်န့ၣ်, ကကဲထီၣ်လိၣ်ထီၣ်တၢ်လီၤ.4  ပှၤတတီတလိၤဘၣ်န့ၣ်, တဒ်န့ၣ်အသိးဘၣ်. မ့ၢ် အမၤအသး ဒ်ဖ့လၢကလံၤအူဒံကွံာ်အီၤ အသိးန့ၣ် လီၤ.
         5  မၤသးဒ်န့ၣ်ဒီးလၢတၢ်စံၣ်ညီၣ်အပူၤန့ၣ်, ပှၤ တတီတလိၤဘၣ်န့ၣ်တဆၢထၢၣ်ဘၣ်, ဒီးပှၤတၢ်ဒဲး ဘးဖိ,
         လၢပှၤအတီအလိၤအတၢ်အိၣ်ဖှိၣ်အကျါဘၣ်.6  အဂ့ၢ်ဒ်အံၤ ယွၤသ့ၣ်ညါပှၤအတီအလိၤအကျဲန့ၣ်လီၤ, မ့မ့ၢ်ပှၤတတီတလိၤဘၣ်အကျဲန့ၣ် ကတုၤလၢတၢ်ဟး
         ဂူာ်ဟးဂီၤလီၤ.

၂21  ဘၣ်မနုၤလၢပှၤအကလုာ်တဖၣ်ကလာ်ထီၣ်, ဒီးပှၤ ဂီၢ်မုၢ်တဖၣ်ကူၣ်ထီၣ်ဖးလီၤတၢ်ကလီကလီန့ၣ်လဲၣ်.―
         2  ဟီၣ်ခိၣ်အစီၤပၤတဖၣ်ပာ်ဆၢထၢၣ်အသး, ဒီးပဒိၣ်ပပှၢ် တဖၣ်အိၣ်ဖှိၣ်ရိဖှိၣ်တပူၤဃီထီဒါယွၤဒီးခရံာ်န့ၣ်လီၤ.―3  ဖ့ၣ်တဲာ်ကွံာ်သကိးအတၢ်စၢဃာ်, ဒီးကွံာ်တ့ၢ်ကွံာ်သ ကိးအပျံၤတက့ၢ်.4  ပှၤလၢအဆ့ၣ်နီၤလၢ မူခိၣ်တဂၤန့ၣ် ကနံၤဝဲလီၤ. ယွၤကမၤတရီတပါအီၤလီၤ.
         5  တုၤနုၤတစုကကတိၤ တၢ်ဒီးအီၤလၢအသးထီၣ် ဒီးလၢအသးကဲၤထီၣ်န့ၣ် ကမၤပျံၤမၤဖုးအီၤလီၤ.
         6  ဒီးတၢ်လၢယၤအံၤယပာ်လီၤ လံယစီၤပၤ လၢယကစၢၢ်စီဆှံစံယိၣ်အလိၤလံ.7  ယကစံၣ်တဲၤတဲလီၤတၢ်မၤလိာ်န့ၣ်လီၤ. ယွၤစံးဘၣ် ယၤ, နဲဒၣ်အံၤနမ့ၢ်ယဖိခွါလီၤ. ယမၤလိၣ်ထီၣ်လံ
         နၤလၢမုၢ်မဆါတနံၤအံၤလံ.
         8  ဃ့တၢ်လၢယၤတက့ၢ်, ဒီးယကဟ့ၣ်ပှၤကလုာ်တဖၣ်လၢ နန့ၢ်ဘၣ်သါတၢ် အဂီၢ်, ဒီးဟီၣ်ခိၣ်အကတၢၢ်တဖၣ်
         လၢနစုလီၢ်နခီၣ် ခိၣ်အဂီၢ်လီၤ.
         9  နကတီၢ်ကၢ်အီၤလၢနီၢ်တီၢ်ထး, ဒီး ဒ်ပှၤတ့သပၢၤဖိအသပၢၤအသိးန့ၣ် နကတီၢ်သဘှံးဆံး ကွံာ်အီၤလီၤ.10  ဒီးခဲကနံၣ်အံၤ စီၤပၤသ့ၣ်ဧၢ, အိၣ်ဒီးတၢ်ကူၣ်သ့ တက့ၢ်. ဒိးတၢ်သိၣ်တၢ်သီ, ဟီၣ်ခိၣ်အပှၤစံၣ်ညီၣ်
         ကွီၢ်သ့ၣ်ဧၢ,
         11  မၤယွၤအတၢ်မၤလၢ သုသူၣ်ပျံၤသးဖုး တက့ၢ်. သူၣ်ဖှံသးညီလၢသုသးကနိးတက့ၢ်.
         12  နၢမူ ဖိခွါန့ၣ်တက့ၢ်, ကသးထီၣ်ဘၣ်ဖုး, ဒီးသုကဟးဂီၤ လၢကျဲန့ၣ်လီၤ. အဂ့ၢ်ဒ်အံၤ, အသးဒိၣ်ထီၣ်န့ၣ်
         က ဆိၣ်ကဲၤထီၣ်သတူၢ်ကလာ်လီၤ. ကယဲၢ်ပှၤလၢအသ နံာ်သန့ၤအသးလၢအီၤန့ၣ် ဘၣ်ဆိၣ်ဂ့ၤဝဲခဲလၢာ်လီၤ.

၃လၢအဃ့ၢ်တၢ်လၢအဖိခွါစီၤအးဘၡါလိၣ်အမဲာ်ညါစီၤဒၤဝံးအထါ31  ယွၤဧၢ, ပှၤလၢအမၤကိၢ်မၤဂီၤယၤအါထီၣ် ဆံးအါ လဲၣ်. ပှၤဂဲၤဆၢထၢၣ်ထီဒါယၤအိၣ်အါဂၤလီၤ.
         2  ပှၤစံး ဘၣ်ယသးအါဂၤ, တၢ်အုၣ်က့ၤခီၣ်က့ၤန့ၣ်တအိၣ်ဘၣ် လၢအဂီၢ်လၢယွၤအပူၤဘၣ်. စ့လၤ.3  မ့မ့ၢ်နဲဒၣ်အံၤ, ယွၤဧၢ, နမ့ၢ်ကတီၤလၢအဝးတရံး ယၤတဘ့ၣ်, နမ့ၢ်ယလၤကပီၤ, ဒီးတၢ်ဒုးမိာ်ထီၣ်ယ
         ခိၣ်လီၤ.
         4  ယကိးထီၣ်ယွၤလၢယကလုၢ်, ဒီးစံးဆၢ ယၤလၢအကစၢၢ်စီဆှံန့ၣ်လီၤ. စ့လၤ.5  ယမံလီၤ, ဒီးယမံသပ့ၤလီၤ. ယဖုသံနီၣ်ထီၣ်လီၤ. အ ဂ့ၢ်ဒ်အံၤ, ယွၤမၤစၢၤယၤလီၤ.
         6  ယတပျံၤဘၣ်ပှၤကလး သ့ၣ်တဖၣ်လၢအပာ်အသးဝးတရံး ထီဒါယၤန့ၣ်ဘၣ်.7  ယွၤဧၢ, ဂဲၤဆၢထၢၣ်တက့ၢ်. ယကစၢ်ဧၢ, အုၣ်က့ၤခီၣ် က့ၤယၤတက့ၢ်. အဂ့ၢ်ဒ်အံၤ, နကျီကွံာ်လံ ယဒုၣ်ယ
         ဒါအခၣ်ဃံခဲလၢာ်လံ. နမၤပိာ်လံပှၤတတီတလိၤဘၣ် တဖၣ်အမဲလံ.
         8  တၢ်အုၣ်က့ၤခီၣ်က့ၤတၢ်န့ၣ် အိၣ်ဒီး ယွၤလီၤ. မ်နတၢ်ဆိၣ်ဂ့ၤန့ၣ် ဘၣ်နပှၤဂီၢ်မုၢ်တက့ၢ်.
         စ့လၤ.

၄စီၤဒၤဝံးအထါလၢတၢ်အခိၣ်အဂီၢ်လၢနီၣ်ဒ့တၢ်န့ၣ်.41  တုၤယကိးထီၣ်နၤဒီး, ကနၣ်ယကလုၢ်တက့ၢ်, ယ တၢ်တီတၢ်လိၤအကစၢ်ဧၢ. တုၤယဘၣ်တၢ်နးတၢ် ဖှီၣ်ဒီး,
         နမၤပူၤမၤဖျဲးလံယၤလံ, သူၣ်ကညီၤသးက ညီၤယၤ, ဒီးဒိကနၣ်ယဘါထုကဖၣ်တၢ်တက့ၢ်.2  ပှၤကညီဖိသ့ၣ်ဧၢ, ယလၤကပီၤကကဲလၢတၢ်မဲာ် ဆှးဆံးယံာ်လဲၣ်. သုကအဲၣ်ဒိးတၢ်ကလီကလီ, သု ကဃုတၢ်ကဘျံးကဘျၣ်ဆံးယံာ်လဲၣ်.
         စ့လၤ.3  သ့ၣ်ညါလၢယွၤပာ်လီၤဆီ အပှၤစီဆှံလၢအဂီၢ် ဒၣ်ဝဲန့ၣ်တက့ၢ်. တုၤယကိးထီၣ်အီၤဒီး, ယွၤကဒိ ကနၣ်ယကလုၢ်လီၤ.4  ကနိးကစုာ်, ဒီးမၤတၢ်ဒဲးဘးတဂ့ၤ. ဆိကမိၣ်လီၤ သုသးလၢ သုလီၢ်မံပူၤန့ၣ်, ဒီးအိၣ်ဘှီၣ်ကလာ်
         တက့ၢ်. စ့လၤ.5  လုၢ်တၢ်လုၢ်အတီအလိၤ, ဒီးသန့ၤသုသးလၢယွၤ တက့ၢ်.6  ပှၤစံးဝဲအါဂၤ, မ့ၢ်မတၤကဒုးနဲၣ်ပှၤလၢတၢ်အဂ့ၤ တဂၤလဲၣ်. ယွၤဧၢ, ဒုးကပီၤဘၣ်ပှၤလၢနမဲာ်အတၢ်7  ကပီၤတက့ၢ်. နဒုးသးခုယၤဒိၣ်န့ၢ်အဆၢအကတီၢ် လၢအဝဲသ့ၣ် အဘုဧိၤဟုဧိၤ, ဒီးအစပံးထံအါထီၣ် န့ၣ်တက့ၢ်လီၤ.8  ယကမံလီၤဒီးမံသပ့ၤမုာ်မုာ်ခုၣ်ခုၣ်လီၤ. အဂ့ၢ်ဒ် အံၤ, ယွၤဧၢ, ပှၤလၢအဒုးပူၤဖျဲးယၤလၢ တၢ်အၢ
         တၢ်သီမ့ၢ်ထဲနၤတဂၤဧိၤလီၤ.

၅စီၤဒၤဝံးအထါလၢတၢ်အခိၣ်အဂီၢ်ဒ်တၢ်န့ၢ်သါအသိးန့ၣ်51  ကနၣ်ယကလုၢ်ကထါ, ယွၤဧၢ, ပးကဲယဆိက မိၣ်တၢ်န့ၣ်တက့ၢ်.
         2  ကနၣ်ယဃ့တၢ်အသီၣ်တက့ၢ်, ယစီၤပၤ, ဒီးယကစၢ်ဧၢ, အဂ့ၢ်ဒ်အံၤယဘါထုက ဖၣ်နၤလီၤ.3  နကနၢ်ဟူယကလုၢ်လၢမုၢ်ဂီၤ, ယွၤဧၢ, လၢမုၢ်ဂီၤ န့ၣ် ယကကတဲာ်ကတီၤတၢ်လၢနဂီၢ်, ဒီးကကွၢ်4  ထီၣ်တၢ်လီၤ. အဂ့ၢ်ဒ်အံၤ, နတမ့ၢ်ဘၣ်ကစၢ်တဂၤ လၢအဘၣ်အသး လၢတၢ်တတီတလိၤဘၣ်, တၢ် အၢတၢ်သီတအိၣ်တဆိးဘၣ်ဒီးနၤဘၣ်.
         5  ပှၤပာ်က ဖိအသးန့ၣ် တဆၢထၢၣ်ဘၣ်လၢနမဲာ်ညါဘၣ်. န6  သးဟ့ကယဲၢ်ပှၤမၤအၢမၤသီတၢ်လီၤ. နကမၤဟး ဂီၤပှၤလၢအကတိၤကဘျံးကဘျၣ်တၢ်လီၤ. ပှၤဘၣ် ဃးဒီးတၢ်သွံၣ်,
         ဒီးပှၤလီတၢ်န့ၣ် ယွၤသးဘၣ်အၢ အီၤလီၤ.
         7  မ့မ့ၢ်ယဲဒၣ်အံၤ, မ့ၢ်နဘျုးအါနဖှိၣ်ဂီၢ်သ တးဒီး, ယဟဲနုာ်လၢနဟံၣ်ပူၤ, ယကဘူၣ်ထီၣ် ဘါထီၣ်နၤလၢယသူၣ်ပျံၤသးဖုးလၢနနူၢ်စီဆှံအပူၤ
         လီၤ.8  ယွၤဧၢ, ဆှၢယၤလၢနတၢ်တီတၢ်လိၤအပူၤလၢယ ဒုၣ်ယဒါအဃိန့ၣ်တက့ၢ်. မၤလိနကျဲလၢယမဲာ်ညါ တက့ၢ်.
         9  အဂ့ၢ်ဒ်အံၤ, တၢ်ကတိၤအတီတအိၣ်ဘၣ် လၢအထးခိၣ်ဘၣ်. အသးကံၢ်ပူၤန့ၣ် မ့ၢ်မးတၢ်အၢ တၢ်သီလီၤ.
         အကိာ်ပူၤန့ၣ် မ့ၢ်တၢ်သွၣ်ခိၣ်အပူၤအိၣ် အိးထီၣ်အသးလီၤ. မၤဘျ့အပျ့ၤလီၤ.10  ကစၢ်ဧၢ, ပာ်တၢ်ဒဲးဘးလၢအလိၤတက့ၢ်. မ်အ လီၤဃံၤလၢ အတၢ်ကူၣ်ဒၣ်ဝဲန့ၣ်တက့ၢ်. ဟီထီၣ် ကွံာ်အီၤလၢအတၢ်ကမၣ်အါမံၤအဃိန့ၣ်တက့ၢ်.
         အ ဂ့ၢ်ဒ်အံၤ, ပူထီၣ်နၤလီၤ.
         11  မ့မ့ၢ်ကယဲၢ်ပှၤလၢအသ န့ၤအသးလၢနၤန့ၣ် မ်အသူၣ်ခုသးခု သူၣ်ဖှံသးညီ တထံၣ်ဃီ, လၢနအိၣ်ပှိၤအီၤအဃိန့ၣ်တက့ၢ်.
         ဒီးပှၤ လၢအအဲၣ်နမံၤန့ၣ် မ်အသူၣ်ဖှံသးညီ လၢနပူၤတ က့ၢ်.
         12  အဂ့ၢ်ဒ်အံၤ, နဲဒၣ်နကဆိၣ်ဂ့ၤပှၤအတီအ လိၤ, ယွၤဧၢ, တၢ်ဘၣ်နသးကအိၣ် ဝးတရံးအီၤ ဒ်ကတီၤတဘ့ၣ်အသိးန့ၣ်လီၤ.

၆စီၤဒၤဝံးအထါလၢတၢ်အခိၣ်အဂီၢ်လၢနီၢ်ဒ့တၢ်အဂီၢ်လၢတၢ်ဃိး61  ယွၤဧၢ, သိၣ်ဃီၣ်ယၤလၢနသးထီၣ်တဂ့ၤ, ဒီး သိၣ်က့ၤသီက့ၤယၤ လၢနသးကဲၤထီၣ်န့ၣ်တဂ့ၤ.2  သူၣ်ကညီၤသးကညီၤယၤတက့ၢ်, ယွၤဧၢ. အဂ့ၢ် ဒ်အံၤ, ယလီၤဘှါလီၤ. ယွၤဧၢ, မၤဘျါက့ၤယၤတ က့ၢ်.
         3  အဂ့ၢ်ဒ်အံၤ, ယဃံကနိးလီၤ. ယသးကိၢ်နး မးလီၤ. ဒီးနဲဒၣ်ယွၤဧၢ, ဆံးယံာ်လဲၣ်.
         4  ဟဲက့ၤ ယွၤဧၢ, မၤပူၤမၤဖျဲးယသးတက့ၢ်. အုၣ်က့ၤခီၣ်က့ၤ5  ယၤလၢနဘျုးနဖှိၣ်အဃိတက့ၢ်. အဂ့ၢ်ဒ်အံၤ, တၢ် သ့ၣ်နီၣ်ထီၣ်က့ၤနၤ တအိၣ်ဘၣ် လၢတၢ်သံအပူၤ ဘၣ်.
         လၢပျုၤပူၤန့ၣ် မ့ၢ်မတၤကစံးထီၣ်ပတြၢၤ န ဘျုးတဂၤလဲၣ်.
         6  တၢ်ဘှံးယသးလၢယကအုကစွါ အဃိ, ယမၤထီၣ်ဖီယလီၢ်မံကိးမုၢ်နၤဒဲး, ဒီးယမၤ ပှံၢ်လီၤယလီၢ်မံလၢယမဲာ်ထံန့ၣ်လီၤ.
         7  ယမဲာ်ယုာ် လၢတၢ်ကိၢ်တၢ်ဂီၤအဃိ, လီၤသပှၢ်ဝဲလၢယဒုၣ်ယ ဒါခဲလၢာ်အဃိလီၤ.8  ကယဲၢ် ပှၤမၤတၢ်အၢတၢ်သီခဲလၢာ်သ့ၣ်ဧၢ, ဟး ထီၣ်ကွံာ်လၢယအိၣ်တက့ၢ်. အဂ့ၢ်ဒ်အံၤ, ယွၤနၢ် ဟူလံယဟီၣ်တၢ်အသီၣ်လံ.
         9  ယွၤနၢ်ဟူလံယဃ့ ကညးတၢ်လံ, ယွၤကတူၢ်လိာ်ယတၢ်ထုကဖၣ်လီၤ.10  ယဒုၣ်ယဒါခဲလၢာ်န့ၣ် အမဲာ်ကဆှး, ဒီးပျံၤတၢ် ဖုးတၢ်လီၤ. ကက့ၤက့ၤ, ဒီးမဲာ်ဆှးသတူၢ်ကလာ်လီၤ.

၇စီၤဒၤဝံးအထါလၢအသးဝံၣ်ထီၣ်ယွၤလၢပှၤဘံၣ်ယၤမံၣ်ဖိကူၤၡးအတၢ်ကတိၤအဃိန့ၣ်.71  ယွၤ, ယကစၢ်ဧၢ, ယသန့ၤယသးလၢနၤလီၤ. အုၣ်က့ၤခီၣ်က့ၤယၤလၢ ကယဲၢ်ပှၤမၤအၢမၤသီယၤ အစုပူၤ, ဒီးမၤပူၤမၤဖျဲးယၤတက့ၢ်.
         2  ကဖှီဘၣ်ဖုး ယသးဒ်ခ့ယုၢ်အသိးန့ၣ်, ကအ့ၣ်ဖှီတဲာ်ဘၣ်ဖုး, ဒီး တၢ်မၤပူၤမၤဖျဲးတအိၣ်ဘၣ်.3  ယွၤ, ယကစၢ်ဧၢ, ယမ့ၢ်မၤတ့ၢ်တၢ်အံၤ, တၢ်အၢ မ့ၢ်အိၣ်လၢယစုပူၤဒီး,
         4  ယမ့ၢ်မၤကၣ်ပှၤလၢအဃူ လိာ်ဖိးလိာ်ဒီးယၤ လၢတၢ်အၢဒီး, (မ့ၢ်မးယမၤပူၤ ဖျဲးပှၤလၢအမ့ၢ်ယဒုၣ်ယဒါကလီကလီ,)
         5  မ်တၢ်အ ဒုၣ်အဒါလူၤယသးသမူ, ဒီးချုးန့ၢ် ဒီးယီၢ်တံၢ်အီၤ ပၢၢ်လၢဟီၣ်ခိၣ်, ဒီးဒုးအိၣ်ယလၤကပီၤလၢ
         ဟီၣ် ခိၣ်ကမူၣ်အကျါန့ၣ်တက့ၢ်. စ့လၤ.6  ဂဲၤဆၢထၢၣ် လၢနသးထီၣ်တက့ၢ်. ယွၤဧၢ, ပာ် ဆၢထၢၣ်နသးလၢယဒုၣ်ယဒါတဖၣ် သးဒိၣ်ထီၣ် ဆူၣ်အဃိ,
         ဒီးဖုသံနီၣ်ထီၣ်လၢယဂီၢ်တက့ၢ်. နမၤ လိာ်လံ တၢ်စံၣ်ညီၣ်ကွီၢ်လံ.
         7  ဒီးပှၤဂီၢ်မုၢ်အတၢ် အိၣ်ဖှိၣ် ကအိၣ်ဝးတရံးနၤလီၤ. ဒီးလၢအဖီခိၣ်န့ၣ် က့ၤထီၣ်ဆူ တၢ်အလီၢ်ထီၣ်ထီန့ၣ်တက့ၢ်.
         8  ယွၤ စံၣ်ညီၣ်ပှၤဂီၢ်မုၢ်လီၤ. စံၣ်ညီၣ်ယၤ, ယွၤဧၢ, ဒ်ယ တၢ်တီတၢ်လိၤအသိး, ဒီးဒ်တၢ်လၢတၢ်ပှဲၤ
         လၢအ9  အိၣ်လၢယပူၤအသိးန့ၣ်တက့ၢ်. မ်ပှၤတတီတလိၤ အတၢ်အၢန့ၣ်ကတၢၢ်လၢ်တက့ၢ်. မ့မ့ၢ်ပှၤတီပှၤလိၤ
         န့ၣ်ဒုးအိၣ်ဂၢၢ်ဆိးကျၢၤအီၤတက့ၢ်. အဂ့ၢ်ဒ်အံၤယွၤ အတီအလိၤတဂၤ မၤကွၢ်ပှၤအသး, ဒီးအကလ့ၢ် တဖၣ်လီၤ.10  ယကတီၤတဘ့ၣ်အိၣ်ဒီး ယွၤလၢအအုၣ်က့ၤခီၣ်11  က့ၤပှၤလၢအသးလိၤလီၤ. ယွၤမ့ၢ်ပှၤစံၣ်ညီၣ်တၢ်အ တီအလိၤ, ဒီးယွၤအသးထီၣ်ဘၣ် ပှၤတတီတလိၤ ကိးမုၢ်နံၤမုၢ်နၤဒဲးလီၤ.
         12  ပှၤမ့ၢ်တဃၣ်ဘၣ် အသး ဘၣ်ဒီး, ကကျ့အနးတဘ့ၣ်လီၤ. ပညိၣ်ထီၣ်လံ အချံၣ်လံ, ဒီးကတဲာ်ကတီၤလံအီၤလံ,
         13  ဒီးကတဲာ် ကတီၤလံတၢ်သံအစုကဝဲၤန့ၣ် လၢအဂီၢ်လံ. မၤအ ပျၢ်လၢမ့ၣ်အူလီၤ.14  ကွၢ်ကွၢ်, အဟုးဆါလၢတၢ်အၢ, ဒီးဒၢထီၣ်လၢ တၢ်နးတၢ်ဖှီၣ်, ဒီးဆံးစၢ်န့ၢ် တၢ်ကဘျံးကဘျၣ် လီၤ.
         15  ခူၣ်လီၤတၢ်ပူၤ, ဒီးဘၢၣ်ဝဲ, ဘၣ်ဆၣ်ဒီးလီၤ တဲာ်လၢတၢ်ပူၤလၢအမၤဝဲလီၤ.
         16  အတၢ်နးတၢ်ဖှီၣ် ကဘၣ်အခိၣ်ဒၣ်ဝဲဒီး အတၢ်အၢကလီၤဘၣ်လၢအ ခိၣ်ဒီဒၣ်ဝဲန့ၣ်လီၤ.17  ယကစံးထီၣ်ပတြၢၤယွၤ ဒ်အတၢ်တီတၢ်လိၤအ သိးန့ၣ်ဒီး ယကသးဝံၣ်ထီၣ် တၢ်ထီကတၢၢ်ယွၤအ မံၤလီၤ.
         
            

         
      

   
      
         8
၈စီၤဒၤဝံးအထါလၢတၢ်အခိၣ်အဂီၢ်, လၢကၤသးအတနၢ်.81  ယွၤ, ပကစၢ်ဧၢ, နမံၤလၢဟီၣ်ခိၣ်ဒီဘ့ၣ်ညါန့ၣ် ဂ့ၤဆံးဒိၣ်လဲၣ်. နပာ်နလၤကပီၤ လၢမူခိၣ်အလိၤ
         လီၤ.2  နပာ်တၢ်အစိအကမီၤလၢဖိဆံး, ဒီးဖိသၣ်အီၣ်နုၢ် ထံတဖၣ်အထးခိၣ်, လၢနဒုၣ်နဒါတဖၣ်အဃိ, ဒ်သိး
         နကဒုးအိၣ်ဃိကလာ်တၢ်အဒုၣ်အဒါ, ဒီးပှၤမၤဆၢ တၢ်အၢတဖၣ်လီၤ.3  တုၤယကွၢ် နမူခိၣ်နစုမုၢ်စုနၢအတၢ်မၤ, လါဒီး ဆၣ်ဧိၤဖီဧိၤလၢနပာ်လီၤဒီး,
         4  ပှၤကညီလၢနကသ့ၣ် နီၣ်ထီၣ်က့ၤအီၤ, ဒီးပှၤကညီဖိလၢ နကအိၣ်သကိး အီၤန့ၣ်, မ့ၢ်မနုၤလဲၣ်.
         5  နပာ်လီၤအီၤဘူးဒီးအက ဒ်သိးဒီး ကလူးတဖၣ်န့ၣ်, ဒီးဒုးကုာ်အခိၣ်သလုး လၢတၢ်ကဟုကညီၢ်, ဒီးတၢ်လၤကပီၤလီၤ.
         6  နဒုး7  ပၢအီၤလၢနစုအတၢ်မၤ, နပာ်လီၤတၢ်ခဲလၢာ်လၢအ ခီၣ်ဖီလာ်,
         8  သိမဲာ်တဲးလဲး, ဒီးဂီၤဘုၣ်ဂီၤဖံးခဲလၢာ်, မ့ၢ်လံ, ဆၣ်ဖိကီၢ်ဖိလၢပှၢ်လၢ်ကျါ,― ထိၣ်ဧိၤလံၣ်
         ဧိၤလၢမူကပိာ်လိၤ, ဒီးဒ့ၣ်ဧိၤညၣ်ဧိၤလၢပီၣ်လဲၣ်ပူၤ, ဖဲဒၣ်တၢ်လၢအလဲၤတၢ်လၢ ပီၣ်လဲၣ်အကျဲတဖၣ်
         န့ၣ်လီၤ.9  ယွၤ, ပကစၢ်ဧၢ, နမံၤလၢဟီၣ်ခိၣ်ဒီဘ့ၣ်ညါမ့ၢ် အဂ့ၤဆံးဒိၣ်လဲၣ်.

၉စီၤဒၤဝံးအထါလၢတၢ်အခိၣ်အဂီၢ်လၢမူသးလံးဘ့ၣ်.91  ယကစံးထီၣ်ပတြၢၤယွၤ လၢယသးဒီဖျၢၣ်ညါ,2  ယကဒုးနဲၣ်နတၢ်မၤလီၤလးခဲလၢာ်လီၤ. ယကသူၣ် ခုသးခု, ဒီးသူၣ်ဖှံသးညီလၢနပူၤ, ယကသးဝံၣ် ထီၣ်နမံၤ,
         တၢ်ထီကတၢၢ်တဂၤဧၢ,
         3  တုၤယဒုၣ်ယ ဒါဃ့ၢ်ကဒါက့ၤဒီး, ကလီၤဃံၤ, ဒီးဟးဂီၤလၢန မဲာ်ညါလီၤ.
         4  အဂ့ၢ်ဒ်အံၤ, နမၤလံယတၢ်စံၣ်ညီၣ်, ဒီးယတၢ်လိာ်ကွီၢ်လံ. နဆ့ၣ်နီၤလၢနလီၢ်ပစိာ်, ဒီး စံၣ်ညီၣ်တၢ်တီတီလိၤလိၤလီၤ.
         5  နသိၣ်ဃီၣ်ပှၤက လုာ်တဖၣ်လံ. နမၤဟးဂီၤပှၤတတီတလိၤလံ. န တြူာ်ကွံာ်အမံၤလီၤစိၤလီၤထီလံ.
         6  တၢ်အဒုၣ်အဒါ န့ၣ် တၢ်မၤဟးဂီၤအီၤလၢာ်လံ လီၤထူလီၤယိာ်လံ. ဒီးနမၤဟးဂီၤဝ့ၢ်တဖၣ်လံ, အတၢ်သ့ၣ်နီၣ်ထီၣ်က့ၤ
         အီၤဟးဂီၤလံဒီးအီၤလံ.7  ဘၣ်ဆၣ်ဒီး ယွၤအိၣ်ဝဲဆိးဝဲလီၤထူလီၤယိာ်လီၤ. ကတဲာ်ကတီၤလံအလီၢ်ပစိာ် လၢစံၣ်ညီၣ်တၢ်အဂီၢ်
         လံ.
         8  ဒီးကစံၣ်ညီၣ်ပှၤဟီၣ်ခိၣ်ဖိလၢတၢ်တီ, ဒီးစံၣ် ညီၣ်ပှၤဂီၢ်မုၢ်အကွီၢ်လၢတၢ်တီတၢ်လိၤလီၤ.9  ယွၤမ့ၢ်တိာ်တဖျၢၣ် လၢပှၤဘၣ်တၢ်မၤအၢအဂီၢ်, တိာ်တဖျၢၣ်လၢတၢ်မၤကိၢ်မၤဂီၤအဆၢကတီၢ်အပူၤ10  န့ၣ်လီၤ. ဒီးပှၤလၢအသ့ၣ်ညါနမံၤတဖၣ်န့ၣ် ကသ န့ၤအသးလၢနၤလီၤ. အဂ့ၢ်ဒ်အံၤ, နတလဲၤသဒၣ် ဘၣ်ပှၤလၢအဃုနၤဘၣ်,
         ယွၤဧၢ.
         11  သးဝံၣ်ထီၣ်ယွၤ လၢအအိၣ်ဝဲဆိးဝဲလၢ စံယိၣ်အ ပူၤ, ဒုးနဲၣ်အမၤတၢ်လၢပှၤဂီၢ်မုၢ်အကျါန့ၣ်တက့ၢ်.12  အဂ့ၢ်ဒ်အံၤ, တုၤအဃုန့ၢ်တၢ်သွံၣ်ဒီး, သ့ၣ်နီၣ်ထီၣ် ထီၣ်က့ၤအီၤလီၤ. တသးပ့ၤနီၣ်ဘၣ် ပှၤလၢအဘၣ်
         တၢ်နးတၢ်ဖှီၣ် အတၢ်ကိးပသူထီၣ်န့ၣ်ဘၣ်.13  သူၣ်ကညီၤသးကညီၤယၤယွၤဧၢ, ကွၢ်ယတၢ်နး တၢ်ဖှီၣ်လၢယဒုၣ်ယဒါအဃိန့ၣ်တက့ၢ်, ပှၤလၢအ ဝံၣ်ဆၢထၢၣ်ယၤလၢ
         တၢ်သံအပဲတရီအပူၤ တဂၤ ဧၢ,
         14  ဒ်သိးယကစံၣ်တဲၤတဲလီၤ ကယဲၢ်တၢ်စံးထီၣ် ပ တြၢၤနၤလၢ စံယိၣ်အဖိမုၣ်အပဲတရီအပူၤ အဂ့ၢ် လီၤ.
         ယကသူၣ်ဖှံသးညီ လၢနတၢ်အုၣ်က့ၤခီၣ်က့ၤ အပူၤလီၤ.15  ပှၤကလုာ်တဖၣ်န့ၣ် လီၤဘျၢလၢတၢ်ပူၤလၢအမၤ ဝဲလီၤ. ပှာ်ဧိၤစၤဧိၤလၢအပာ်ခူသူၣ်ဝဲတဆိန့ၣ်ဘၣ်
         လံလၢအခီၣ်ဒၣ်ဝဲလီၤ.
         16  ပှၤသ့ၣ်ညါယွၤလၢတၢ်စံၣ် ညီၣ် လၢအမၤဝဲန့ၣ်လီၤ. ပှၤတတီတလိၤဘၣ်န့ၣ် ဘၣ်လံလၢပျံၤသကွီၤအပူၤ
         လၢအမၤဝဲလၢအစုဒၣ် ဝဲလီၤ. ဟံၣ်ကယိၣ်စ့လၤ.17  ပှၤတတီတလိၤဘၣ်န့ၣ် ကဘၣ်က့ၤဆူ ပျုၤပူၤ, ကယဲၢ်ပှၤကလုာ်တဖၣ်လၢအသးပ့ၤနီၣ်ယွၤခဲလၢာ် လီၤ.18  အဂ့ၢ်ဒ်အံၤ, ပှၤဖှီၣ်ဖိယာ်ဖိန့ၣ် တၢ်တသးပ့ၤနီၣ် ဘၣ်အီၤလီၤထူလီၤယိာ်ဘၣ်, ပှၤဘၣ်နးဘၣ်ဖှီၣ်အ
         တၢ်မုၢ်လၢ်တဟါမၢ်ဘၣ်လီၤစိၤလီၤထီဘၣ်.19  ဂဲၤဆၢထၢၣ်တက့ၢ်, ယွၤဧၢ, မ်ပှၤကညီအသုတ မၤနၢၤတၢ်တဂ့ၤ. မ်ပှၤကလုာ်တဖၣ် ဘၣ်တၢ်စံၣ်20  ညီၣ်အီၤလၢနမဲာ်ညါတက့ၢ်. ပာ်တၢ်ပျံၤတၢ်ဖုးလၢ အလိၤ, ယွၤဧၢ, မ်ပှၤကလုာ်တဖၣ်သ့ၣ်ညါ လၢအ မ့ၢ်ထဲပှၤသပျၢၤ
         ပှၤကညီဧိၤတက့ၢ်. စ့လၤ.

၁၀101  နဆၢထၢၣ်လၢအယံၤမ့ၢ်အဘၣ်မနုၤလဲၣ်, ယွၤဧၢ. နပာ်တဒၢနသးလၢ တၢ်မၤကိၢ်မၤဂီၤ အဆၢအက တီၢ်န့ၣ်
         မ့ၢ်အဘၣ်မနုၤလဲၣ်.
         2  လၢပှၤတတီတလိၤ ဘၣ်အတၢ်ပာ်ကဖိအသးအဃိန့ၣ်, ပှၤဖှီၣ်ဖိယာ်ဖိ ဘၣ်တၢ်ကိၢ်တၢ်ဂီၤလီၤ. တၢ်လၢအကူၣ်ထီၣ်ဖးလီၤ
         လၢအဆိကမိၣ်တ့ၢ်ဝဲန့ၣ် ကဘၣ် အကစၢ်ဒၣ်ဝဲ လီၤ.
         3  အဂ့ၢ်ဒ်အံၤ, ပှၤတတီတလိၤဘၣ်န့ၣ် ပာ်က ဖိအသးလၢအသးဆၢန့ၢ်တၢ်အဃိ, တုၤအန့ၢ်ဘၣ် တၢ်လၢအတတီတလိၤဘၣ်န့ၣ်
         ဆိၣ်ဂ့ၤလီၤအသး, ဒီးမၤတရီတပါယွၤလီၤ.4  ပှၤတတီတလိၤ ဘၣ်ပာ်ထီၣ်ထီအမဲာ်, ဒီးစံးဝဲ ဒၣ်, တၢ်တဃုဘၣ်ဝဲဘၣ်, အဆိကမိၣ်တၢ်ခဲလၢာ် န့ၣ်မ့ၢ်လၢယွၤတအိၣ်ဘၣ်.
         5  အကျဲတဖၣ်ဘီၣ်ထီၣ် ညီထီၣ် ကိးအဆၢအကတီၢ်ဒဲးလီၤ. နတၢ်စံၣ်ညီၣ် တဖၣ်န့ၣ် အိၣ်ထီန့ၢ်အထံၣ်သ့လၢ
         အမဲာ်တက့ၢ် လီၤ. အူဘၣ်အဒုၣ်အဒါခဲလၢာ်လီၤ.
         6  စံးဝဲလၢအ သးကံၢ်ပူၤ, ယတဟူးတဝးဘၣ်. အဂ့ၢ်ဒ်အံၤ အစိၤ စိၤအဃၣ်ဃၣ်န့ၣ်ယတဘၣ်တၢ်အၢဘၣ်.
         7  အကိာ် ပူၤပှဲၤဒီးဆိၣ်အၢတၢ်, ဒီးလီတၢ်, ဒီးဂုာ်န့ၢ်တၢ်လီၤ. ဒီးတၢ်နးတၢ်ဖှီၣ်ဒီးတၢ်မၤအၢတၢ်န့ၣ်
         အိၣ်ဝဲလၢအ ပျ့ၤဖီလာ်လီၤ.
         8  ဆ့ၣ်နီၤဝဲလၢ အလီၢ်အိၣ်တဒၢလၢ တဝီတဖၣ်အပူၤ, လၢအလီၢ်အိၣ်ခူသူၣ်တဖၣ်အပူၤ န့ၣ် မၤသံပှၤလၢအတၢ်ဒဲးဘးတအိၣ်ဘၣ်.
         အမဲာ် ပၢၤပှၤဖှီၣ်ဖိယာ်ဖိလီၤ.
         9  အိၣ်ခိးဝဲလၢအလီၢ်ခူသူၣ် ဒ်ခ့ယုၢ်လၢသဃာ်အကျါအသိးန့ၣ်, အိၣ်ခိးဝဲဒ်သိး အကဖီၣ်န့ၢ် ပှၤဘၣ်နးဘၣ်ဖှီၣ်န့ၣ်လီၤ.
         ဒီးဖီၣ်န့ၢ် ပှၤဘၣ်နးဘၣ်ဖှီၣ်, ဒီးမိၤဝဲလၢအပှာ်န့ၣ်လီၤ.
         10  ဒီးပှၤ ဘၣ်တၢ်မၤသဘှံးန့ၣ်လီၤဃံၤဝဲ, ပှၤဖှီၣ်ဖိယာ်ဖိလီၤ ဃံၤလၢအပှၤဆူၣ်တဖၣ် အစုပူၤလီၤ.
         11  စံးဝဲလၢအ သးကံၢ်ပူၤန့ၣ်, ယွၤသးပ့ၤနီၣ်လံ, ပာ်တဒၢလံအ မဲာ်လံ. တထံၣ်လၢၤနီတစုဘၣ်.12  ယွၤဧၢ, ဂဲၤဆၢထၢၣ်တက့ၢ်. ကစၢ်ဧၢ, ယူာ်ထီၣ် နစုတက့ၢ်, သးပ့ၤနီၣ်ပှၤလၢအဘၣ်နးဘၣ်ဖှီၣ်န့ၣ်
         တဂ့ၤ.
         13  ပှၤတတီတလိၤဘၣ်န့ၣ် မၤယွၤတရီတပါ မ့ၢ်အဘၣ်မနုၤလဲၣ်. စံးဝဲလၢအသးကံၢ်ပူၤန့ၣ်, န တဃုဘၣ်တၢ်ဘၣ်န့ၣ်လီၤ.
         14  နထံၣ်ဘၣ်လံ. အဂ့ၢ် ဒ်အံၤ, နကွၢ်တၢ်နးတၢ်ဖှီၣ်ဒီး တၢ်မၤကိၢ်မၤဂီၤန့ၣ် ဒ်သိး နကဟ့ၣ်ကၣ်တၢ်လၢနစုလီၤ.
         ပှၤဖိၣ်ဃဲလၢ အဖှီၣ်န့ၢ်ယာ်ကဲန့ၣ် ဟ့ၣ်လီၤအသးလၢနၤ, နမ့ၢ်နဲ တၢ်မၤစၢၤတၢ်လီၤ.15  မၤကၢ်ပှၤတတီတလိၤဘၣ်အစု, ဒီးပှၤမၤတၢ်အၢ ဖိန့ၣ်, ဃုအတၢ်အၢ တုၤနတထံၣ်လၢၤဘၣ်န့ၣ်တ က့ၢ်.16  ယွၤမ့ၢ်စီၤပၤအစိၤစိၤအဃၣ်ဃၣ်လီၤ. ပှၤကလုာ် တဖၣ်န့ၣ် ဟးဂီၤလံလၢအကီၢ်ပူၤလံ.
         17  ပှၤလၢအ ဘၣ်နးဘၣ်ဖှီၣ် အဆၢတၢ်န့ၣ်နနၢ်ဟူလံ. နကက တဲာ်ကတီၤအသး, နကပာ်နၢ်ဟူနနၢ်,
         18  လၢနက စံၣ်ညီၣ်ပှၤဖိၣ်ဃဲ, ဒီးပှၤဘၣ်တၢ်မၤအၢအီၤန့ၣ်ဒ်သိး ပှၤဘၣ်ဃးဒီးဟီၣ်ခိၣ် အသုတမၤပျံၤမၤဖုးလၢၤတၢ်
         တဂ့ၤန့ၣ်လီၤ.

၁၁စီၤဒၤဝံးအထါလၢတၢ်အခိၣ်အဂီၢ်.111  ယသန့ၤယသးလၢယွၤလီၤ. ဘၣ်မနုၤလၢသုစံး ဘၣ်ယသး, ဃ့ၢ်ဒ်ထိၣ်ဖိအသိးဆူသုကစၢၢ်တက့ၢ် န့ၣ်လဲၣ်.
         2  အဂ့ၢ်ဒ်အံၤ, ကွၢ်ကွၢ်, ပှၤတတီတလိၤ န့ၣ်သူထီၣ်လံအချံၣ်လံ, ကတဲာ်ကတီၤလံ အပျၢ် လၢချံၣ်ပျံၤအဖီခိၣ်,
         ဒ်သိးလၢတၢ်ခံးကျါန့ၣ်အကခး ဘၣ်ပှၤအသးလိၤလီၤ.
         3  တၢ်အခီၣ်ထံးတဖၣ်မ့ၢ်ဟး ဂီၤဒီး, ပှၤအတီတဖၣ်ကမၤဒ်လဲၣ်.4  ယွၤအိၣ်ဝဲလၢ အနူၢ်စီဆှံအပူၤလီၤ. ယွၤအလီၢ်ပ စိာ်အိၣ်ဝဲလၢမူခိၣ်, အမဲာ်ထံၣ်တၢ်, အမဲာ်ဖံးမၤကွၢ်
         ပှၤကညီဖိလီၤ.
         5  ယွၤမၤကွၢ်ပှၤတီပှၤလိၤလီၤ. မ့မ့ၢ် ပှၤတတီတလိၤ, ဒီးပှၤလၢအအဲၣ်ဒိးတၢ်မၤအၢန့ၣ် ယွၤသးဟ့အီၤလီၤ.
         6  ကဒုးဟဲစူၤတၢ်ပျံၤသကွီၤလၢ ပှၤတတီတလိၤအဖီခိၣ်လီၤ. မ့ၣ်အူ, ဒီးကးဒီးကလံၤ မုၢ်န့ၣ်မ့ၢ်အလီခီအဂီၢ်လီၤ.
         7  အဂ့ၢ်ဒ်အံၤ, ယွၤအတီ အလိၤန့ၣ် အဲၣ်တၢ်တီတၢ်လိၤလီၤ. အမဲာ်ကွၢ်ပှၤ အတီအလိၤတဖၣ်န့ၣ်လီၤ.

၁၂စီၤဒၤဝံးအထါလၢတၢ်အခိၣ်အဂီၢ်လၢတၢ်ဃိး.121  အုၣ်က့ၤခီၣ်က့ၤတက့ၢ်, ယွၤဧၢ, အဂ့ၢ်ဒ်အံၤ, ပှၤ စီဆှံလၢာ်ဝဲ, ပှၤအကလုၢ်တီတအိၣ်လၢၤဘၣ်လၢ
         ပှၤကညီဖိ အကျါဘၣ်.
         2  ပှၤကတိၤတၢ် ကလီကလီတဂၤဒီးတဂၤ လၢအ ပျုၤသဘျ့လီၤ. လၢအသးခံဖျၢၣ်န့ၣ်ကတိၤဝဲလီၤ.3  ယွၤကဒီၣ်တဲာ်ကွံာ်ပျုၤသဘျ့ခဲလၢာ်, ပှၤအပျ့ၤလၢ အကတိၤတၢ်အဒိၣ်အထီတဖၣ်လီၤ.
         4  ပှၤလၢအစံး တ့ၢ်, ပအိၣ်ဆူၣ်လၢပပျ့ၤအဃိ, ပပျုၤမ့ၢ်ပတၢ်ဒၣ် ပဝဲ, မတၤမ့ၢ် ကစၢ်လၢပဖီခိၣ်တဂၤလဲၣ်.5  လၢပှၤလၢအဘၣ်နးဘၣ်ဖှီၣ် အတၢ်မၤအၢအီၤအ ဃိ, လၢပှၤဖှီၣ်ဖိယာ်ဖိအကအုကစွါတၢ်အဃိန့ၣ်, ခဲကနံၣ်အံၤယကဂဲၤဆၢထၢၣ်,
         ယွၤစံးဝဲဒၣ်, ပှၤ လၢအသါသဖှိ ဒ်သိးအကန့ၢ်တၢ်အုၣ်က့ၤခီၣ်က့ၤ န့ၣ် ယကပာ်လၢအပူၤလီၤ.6  ယွၤအတၢ်ကတိၤန့ၣ် မ့ၢ်တၢ်ကတိၤကဆှီဒ်စ့လၢ အဘၣ်တၢ်ပစီတ့ၢ်အီၤလၢဖၣ်ကပူၤ လၢဟီၣ်ခိၣ်နွံ ဘျီအသိးန့ၣ်လီၤ.
         7  နဲဒၣ်ယွၤဧၢ, နကအံးထီၣ်ကွၢ် လီၤအီၤ, နကပၢၤအီၤလၢပှၤတစိၤအံၤ လီၤထူလီၤ ယိာ်လီၤ.8  ပှၤတတီတလိၤ ဟးဝ့ၤဝီၤကိးခီဒဲး တုၤတၢ်ပာ် ထီၣ်ထီတၢ်အၢတၢ်သီလၢပှၤကညီအကျါန့ၣ်လီၤ.

၁၃စီၤဒၤဝံးအထါလၢတၢ်အခိၣ်အဂီၢ်.131  ဆံးယံာ်လဲၣ်, ယွၤဧၢ, နကသးပ့ၤနီၣ်ယၤလီၤထူ လီၤယိာ်ဧါ. နကပာ်တဒၢနမဲာ်ဒီးယၤ ဆံးယံာ် လဲၣ်,
         2  ယကပာ်တၢ်ဆိကမိၣ်ဆိကမး လၢယသး ကံၢ်ပူၤ, တၢ်သူၣ်အုးသးအုးလၢယသးကံၢ်ပူၤ သ့သ့ တနံၤဆံးယံာ်လဲၣ်.
         ယဒုၣ်ယဒါကအိၣ်ထီၣ်ထီန့ၢ် ယၤဆံးယံာ်လဲၣ်.
         3  ကွၢ်, ကနၣ်ယကလုၢ်တက့ၢ်, ယွၤယကစၢ်ဧၢ, ဒုးကပီၤထီၣ်ယမဲာ်တက့ၢ်. ယကမံသံဘၣ်ဖုးလီၤ.4  ယဒုၣ်ယဒါကစံးဘၣ်ဖုး, ယမၤနၢၤလံအီၤလံန့ၣ်, ဒီးတုၤယဟူးဝးဒီး, ပှၤလၢအမၤကိၢ်မၤဂီၤယၤတဖၣ် ကသူၣ်ဖှံသး
         ညီဘၣ်ဖုးလီၤ.5  ဘၣ်ဆၣ်ဒီး ယသန့ၤယသးလၢနဘျုးနဖှိၣ်, ယ ကသူၣ်ဖှံသးညီလၢ နတၢ်အုၣ်က့ၤခီၣ်က့ၤ အပူၤ လီၤ.
         6  ယကသးဝံၣ်ထီၣ်ယွၤလီၤ. အဂ့ၢ်ဒ်အံၤ, မၤ ဂ့ၤလံယၤလံ.

၁၄စီၤဒၤဝံးအထါလၢတၢ်အခိၣ်အဂီၢ်.141  ပှၤဟးဂီၤဖိစံးလၢအသးကံၢ်ပူၤ, ယွၤတအိၣ်ဘၣ် န့ၣ်လီၤ. အၢဝဲသီဝဲလီၤ. မၤလံတၢ်သးဘၣ်အၢအ တၢ်မၤလံ.
         ပှၤမၤတၢ်ဂ့ၤတအိၣ်ဘၣ်.
         2  ယွၤကွၢ်လီၤ လၢမူခိၣ်လၢပှၤကညီဖိဒ်သိးအကထံၣ်လၢ ပှၤလၢ အသးဖး, ပှၤလၢအဃုယွၤတဂၤ အိၣ်တအိၣ်လဲၣ်
         န့ၣ်အဂ့ၢ်လီၤ.
         3  လဲၤကမၣ်လံခဲလၢာ်လံ, ဘၣ်အၢ ဃုာ်လံတပူၤဃီလံ. ပှၤမၤတၢ်ဂ့ၤတအိၣ်ဘၣ်, ထဲတ ဂၤဧိၤတအိၣ်ဘၣ်.4  ကယဲၢ်ပှၤလၢ အမၤတၢ်အၢခဲလၢာ် တသ့ၣ်ညါ တၢ်ဘၣ်ဧါ. အီၣ်ယပှၤဂီၢ်မုၢ် ဒ်အအီၣ်ကိၣ်အသိး, ဒီးတကိးထီၣ်ဘၣ်ယွၤဘၣ်.
         5  ပျံၤတၢ်ဖုးတၢ် ဖဲန့ၣ် သပှၢ်တၢၢ်လီၤ. အဂ့ၢ်ဒ်အံၤ, ယွၤအိၣ်ဝဲလၢပှၤအတီ အလိၤတစိၤအကျါလီၤ.
         6  သုဒုးဆှးမဲာ် ပှၤဘၣ်နး ဘၣ်ဖှီၣ်အတၢ်ကူၣ်လီၤ. အဂ့ၢ်ဒ်အံၤ, ယွၤမ့ၢ်အတၢ် ပူၤဖျဲးအလီၢ်လီၤ.7  မ်တၢ်ဟ့ၣ်အံၣ်စရ့လး အတၢ်အုၣ်က့ၤခီၣ်က့ၤလၢ စံယိၣ်အပူၤတက့ၢ်. တုၤယွၤဒုးဟဲက့ၤ အပှၤတၢ်မၢ
         ကဲကုၢ်ဖိဒီး, ယၤကိာ်ကသူၣ်ဖှံသးညီ, အံၣ်စရ့လး ကသူၣ်ခုသးခုလီၤ.
         
            

         
      

   
      
         15
၁၅စီၤဒၤဝံးအထါ.151  ယွၤဧၢ, မ့ၢ်မတၤကအိၣ်ဝဲဆိးဝဲလၢနဒဲပူၤတဂၤ လဲၣ်, မ့ၢ်မတၤကအိၣ်ဝဲလၢ နကစၢၢ်စီဆှံအလိၤ တဂၤလဲၣ်.2  ပှၤလၢအလဲၤတၢ်လၢလၢပှဲၤပှဲၤ, ဒီးမၤတၢ်တီတၢ် လိၤ, ဒီးကတိၤတၢ်မ့ၢ်တၢ်တီလၢအသး,
         3  ပှၤလၢအ တကတိၤခဲၣ်ဘၣ်လၢအပျ့ၤ, တမၤအၢဘၣ်အတံၤ အသကိး, ဒီးတဟံးထီၣ်ဘၣ် တၢ်ဒုၣ်ဒွဲၣ်ပှၤလၢ
         အဃၢၤဘၣ်.
         4  ပှၤဘၣ်တၢ်ညိကွံာ်အီၤန့ၣ် တပးကဲ ဘၣ်ဝဲလၢအမဲာ်ဘၣ်. မ့မ့ၢ်ယူးယီၣ်ဝဲပှၤလၢအပျံၤ ယွၤန့ၣ်လီၤ.
         ဒီးဆိၣ်တၢ်လၢအမၤအၢလီၤအကစၢ် ဒၣ်ဝဲ, ဒီးတကဒံကဒါဘၣ်.
         5  တဒုးလိၢ်ဘၣ်စ့လၢ စ့အအ့ၣ်ထီၣ်အဂီၢ်ဘၣ်, ဒီးတဟံးန့ၢ်ခိၣ်ဖးထီဒါပှၤ လၢအတၢ်ဒဲးဘးတအိၣ်ဘၣ်န့ၣ်ဘၣ်.6  ပှၤလၢအမၤတၢ်တဖၣ်န့ၣ် တဟူးဝးဘၣ်လီၤထူ လီၤယိာ်ဘၣ်လီၤ.

၁၆စီၤဒၤဝံးအတၢ်ကွဲးထူ.161  အံးက့ၤကွၢ်ကွၤယၤတက့ၢ်, ယွၤဧၢ. အဂ့ၢ်ဒ်အံၤ, ယသန့ၤယသးလၢနၤလီၤ.2  ယစံးဘၣ်လံယွၤ, နမ့ၢ်ယကစၢ်လီၤ. လၢနၤအဖီ ခိၣ်န့ၣ်ယတၢ်ဂ့ၤတအိၣ်.
         3  တၢ်လၢပှၤစီဆှံလၢဟီၣ် ခိၣ်ချၢ, အဝဲသ့ၣ်မ့ၢ်ပှၤအဂ့ၤအဝါလၢ တၢ်ဘၣ်ယ သးခဲလၢာ်အိၣ်ဝဲလၢအပူၤလီၤ.4  ပှၤလၢအမၤချ့ချ့ လၢတၢ်အဂၤအဂီၢ်န့ၣ် အတၢ် နးတၢ်ဖှီၣ်အါဝဲလီၤ. ယတလူလီၤဘၣ် တၢ်လုၢ်အီ လၢတၢ်သွံၣ်,
         ဒီးယတပှ့ၤဘၣ်အမံၤတဖၣ် လၢယ ပျုၤဘၣ်.
         5  ယွၤမ့ၢ်ယတၢ်န့ၢ်သါ, ဒီးယလီခီအဂီၢ် လီၤ. နမၤကျၢၤတၢ်နီၤဖးတၢ်လၢယဂီၢ်လီၤ.6  နီၣ်ထိၣ်အပျံၤ လီၤဘၣ်လၢ ယဂီၢ်လၢအလီၢ်မုာ် လီၤ. မ့ၢ်မးယတၢ်န့ၢ်သါန့ၣ် အိၣ်ဒီးအဃံအလၤ လီၤ.
         7  ယကစံးထီၣ်ပတြၢၤယွၤလၢ အဟ့ၣ်ကူၣ် ဘၣ်ယၤလီၤ. ယကလ့ၢ်သိၣ်လိယၤ လၢမုၢ်နၤစ့ၢ် ကီးလီၤ.8  ယပာ်လီၤယွၤလၢ ယမဲာ်ညါတထံၣ်ဃီလီၤ. မ့ၢ် အအိၣ်လၢယစုထွဲဒီး, ယတဟူးတဝးဘၣ်.
         9  မၤ သးဒ်န့ၣ်ဒီး ယသးသူၣ်ခုသးခု, ဒီးယလၤကပီၤ သူၣ်ဖှံသးညီလီၤ. ယဖံးယညၣ်စ့ၢ်ကီး ကအိၣ်က ဆိးလၢတၢ်မုၢ်လၢ်အပူၤလီၤ.10  အဂ့ၢ်ဒ်အံၤ, နတပာ်လီၤတဲာ်ဘၣ်ယသးလၢပျုၤ ပူၤဘၣ်, နတဒုးထံၣ်ဘၣ် နပှၤစီဆှံလၢတၢ်အုၣ်သံ ဘၣ်.
         11  နကဘိးဘၣ်သ့ၣ်ညါယၤလၢ တၢ်မူအကျဲ လီၤ. တၢ်သူၣ်ခုသးခုလၢထီၣ်ပှဲၤထီၣ်ဝဲလၢ နမဲာ် ညါ, တၢ်အမုာ်အိၣ်လၢနစုထွဲလီၤထူလီၤယိာ်လီၤ.

၁၇စီၤဒၤဝံးအတၢ်ထုကဖၣ်.171  ကနၣ်လၢ်တၢ်တီတၢ်လိၤ, ယွၤဧၢ, ဒိကနၣ်ယ ကိးထီၣ်တၢ်, ဒိးနနၢ်လၢ ယတၢ်ထုကဖၣ်လၢပျုၤ လၢအတလီတၢ်ဘၣ်န့ၣ်တက့ၢ်.
         2  မ်ယကွီၢ်ဟဲထီၣ် လၢနမဲာ်ညါ, မ်နမဲာ်ကွၢ်တၢ်အလိၤတက့ၢ်.3  နမၤကွၢ်ယသး, နအိၣ်သကိးတၢ်လၢမုၢ်နၤ, နမၤ ပှံၢ်ယၤ, နတထံၣ်န့ၢ်ဘၣ် တၢ်ဆိကမိၣ်လၢအအၢ ဘၣ်,
         ယထးခိၣ်အတၢ်ကတိၤတကမၣ်ဘၣ်.4  လၢပှၤကညီအတၢ်မၤအဂ့ၢ်န့ၣ် ယပလီၢ်ယသး, လၢပှၤမၤကမၣ်တၢ်အကျဲန့ၣ် လၢနပျုၤ အတၢ်က တိၤအဃိလီၤ.5  ယခီၣ်ထွဲဝဲကျၢၤကျၢၤ လၢနကျဲဧိၤကပူၤဧိၤအပူၤ, ယခီၣ်တလီၤတလံာ်ဘၣ်.6  ယကိးထီၣ်နၤလီၤ. အဂ့ၢ်ဒ်အံၤ, နကနၣ်ယက လုၢ်, ကစၢ်ဧၢ. ဒိးနနၢ်လၢယၤ, ဒိကနၣ်ယတၢ် ကတိၤတက့ၢ်.7  မၤလီၤလးထီၣ်နဘျုးနဖှိၣ်တက့ၢ်, ပှၤလၢအအုၣ် က့ၤခီၣ်က့ၤပှၤလၢအသန့ၤအသးလၢနၤ လၢနစုထွဲ လၢပှၤလၢအဂဲၤဆၢထၢၣ်ထီဒါအီၤအစုပူၤန့ၣ်တဂၤ
         ဧၢ.8  အံးက့ၤကွၢ်က့ၤယၤ ဒ်ပမဲာ်ပှၤဖိအသိး တက့ၢ်.9  လၢနဒံးဆ့အကဒုပူၤန့ၣ်ပာ်တဒၢယၤ, လၢပှၤတတီ တလိၤ လၢအမၤအၢယၤ, ယသးသမူအဒုၣ်အဒါ လၢအလဲၤဝးတရံးယၤန့ၣ်တက့ၢ်.10  အိၣ်ဘံၣ်ဃာ်ဝဲလၢအသိဒၣ်ဝဲအပူၤလီၤ. ကတိၤ တၢ်ထီၣ်ထီတဖၣ်လၢအထးခိၣ်လီၤ.
         11  ခဲကနံၣ်အံၤ, အဝဲသ့ၣ်ဝီၤဃာ်ပှၤလၢပထွဲတၢ်အပူၤ, ပာ်အမဲာ်လၢ အကတ့ၢ်လီၤပှၤဆူဟီၣ်ခိၣ်လီၤ.
         12  မၤသးဒ်ခ့ယုၢ်လၢ အဆၢဖှီကွံာ်တၢ်အသိး, ဒီးဒ်ခ့ယုၢ်အဖိလၢအအိၣ် လၢအလီၢ်ခူသူၣ်အသိးန့ၣ်လီၤ.13  ဂဲၤဆၢထၢၣ်, ယွၤဧၢ, လဲၤဘျီလၢအမဲာ်ညါ, မၤ ကိာ်လီၤအီၤ, မၤပူၤမၤဖျဲးယသးလၢ ပှၤတတီတ လိၤအစုပူၤ,
         နနးတဘ့ၣ်,
         14  လၢပှၤကညီ, နစု, ယွၤဧၢ, လၢပှၤအအံၤတဃၣ်ဖိ လၢအဂီၢ်အိၣ်လၢအမူဝဲအ ဖၢမုၢ်, ပှၤလၢနမၤပှဲၤအဟၢဖၢ
         လၢနတၢ်ပာ်ဖှိၣ် န့ၣ်တက့ၢ်. အဝဲသ့ၣ်န့ၢ်အဖိတဖၣ်ဘျဲးန့ၢ်ဖိ, ဒီးပာ် လီၤတဲာ်အတၢ်အိၣ်ဘျဲၣ်လၢအဖိသၣ်အဂီၢ်လီၤ.15  မ့မ့ၢ်ယဲဒၣ်အံၤ ယကထံၣ်ဘၣ်နမဲာ် လၢတၢ်တီ တၢ်လိၤအပူၤလီၤ. တုၤယဖုသံနီၣ်အိၣ်ဒီး နက့ၢ်န ဂီၤဒီး,
         ယကမံသူၣ်မံသးလီၤ.
         
            

         
      

   
      
         18
၁၈လၢတၢ်အခိၣ်အဂီၢ်, လၢယွၤအခ့အပှၤ, စီၤဒၤဝံး ကတိၤတၢ်ဒီးယွၤလၢ တၢ်သးဝံၣ်အံၤအတၢ်ကတိၤလၢ မုၢ်တနံၤလၢယွၤမၤပူၤမၤဖျဲးအီၤ
         လၢအဒုၣ်အဒါခဲလၢာ် အစုပူၤ, ဒီးလၢစီၤစီလူးအစုပူၤ, ဒီးစံးဝဲဒၣ်.181  ယအဲၣ်နၤ, ယဂံၢ်ယဘါယွၤဧၢ.― ယွၤမ့ၢ်ယလ့, ဒီးယတိာ်, ဒီးယတၢ်မၤပူၤမၤဖျဲးယၤ, ယကစၢ်, ယလၢၢ်,
         ယကသန့ၤယသးလၢအီၤ, ယကတီၤတ ဘ့ၣ်, ဒီးယတၢ်အုၣ်က့ၤခီၣ်က့ၤယၤအနၢၤ, ယတၢး ထီၣ်ထီန့ၣ်လီၤ.3  ယကကိးထီၣ်ယွၤ လၢအဂ့ၤဘၣ် တၢ်စံးထီၣ်ပ တြၢၤအီၤ, ဒီးယကတုၤလၢ တၢ်အုၣ်က့ၤခီၣ်က့ၤ ယၤလၢယဒုၣ်ယဒါတဖၣ်အစုပူၤလီၤ.4  တၢ်သံအပျံၤတဖၣ် အိၣ်ဝးတရံးယၤ, ဒီးတၢ်မၤ ဟးဂီၤအထံကျိတဖၣ် မၤပျံၤမၤဖုးယၤလီၤ.
         5  တၢ် ပျုၤပူၤအပျံၤတဖၣ် အိၣ်ဝးတရံးယၤ, တၢ်သံအပျံၤ သကွီၤတဖၣ်လဲၤဘျီယၤလီၤ.6  တုၤယဘၣ်တၢ်ကိၢ်တၢ်ဂီၤဒီး, ယကိးထီၣ်ယွၤ, ဒီးယဃ့ကညးတၢ်လၢယကစၢ်လီၤ. ဒီးကနၣ်ဝဲယ ကလုၢ်လၢအနူၢ်ပူၤ,
         ဒီးယဃ့ကညးတၢ် လဲၤဆူအ မဲာ်ညါ, ဆူအနၢ်ပူၤဒၣ်လဲာ်လီၤ.7  တုၤနုၤတစုဟီၣ်ခိၣ်ဟူးဝးဝဲ, ဒီးဆှဲးဆှိးဝဲ, ကစၢၢ် ကလိအခီၣ်ထံးတဖၣ် သုးအသးဒီး ဟူးဝးဝဲလီၤ.
         အဂ့ၢ်ဒ်အံၤ, အသးထီၣ်ဝဲလီၤ.
         8  မ့ၣ်အူခုၣ်ဟဲထီၣ် လၢအနါဒ့ပူၤ, ဒီးမ့ၣ်အူလၢအထးခိၣ်အီၣ်တၢ်, မ့ၣ် အူကဖးဆိၣ်ကဲၤအသးလၢအီၤလီၤ.9  ဒီးမၤသကူးလီၤမူခိၣ်, ဒီးဟဲလီၤ, ဒီးတၢ်ခံးသူ အိၣ်ဝဲလၢအခီၣ်ဖီလာ်,
         10  ဒီးဒိးခ့ရူာ်, ဒီးယူၤဝဲ, မ့ၢ် မးယူၤဝဲလၢ ကလံၤအဒံးဆ့အဖီခိၣ်လီၤ.
         11  ပာ်တၢ် ခံးလၢအလီၢ်ခူသူၣ်, ဒီးအဒဲအိၣ်ဝးတရံးအီၤန့ၣ် မ့ၢ် ထံတၢ်ခံး, တၢ်အၢၣ်တီၣ်လၢမူကပိာ်လိၤလီၤ.12  လၢတၢ်ကဲၤဆှုၣ်ဆှုၣ် လၢအမဲာ်ညါန့ၣ်တၢ်အၢၣ် တီၣ်ဟးထီၣ်ဝဲ, သူၣ်ဒီးမ့ၣ်အူကဖးလီၤ.
         13  ဒီးယွၤမၢ လီသီၣ်လၢမူခိၣ်, ဒီးတၢ်ထီကတၢၢ် ဒုးသီၣ်ထီၣ် အကလုၢ်, သူၣ်ဒီးမ့ၣ်အူကဖးလီၤ.
         14  ဒီးပျၢ်အပျၢ် တဖၣ်ဒီးမၤပြံပြါဝဲ, ဒီးခးလီဝၢ်ဒံး အါအါကလဲာ်, ဒီးမၤဃာ်အီၤလီၤ.15  ဒီးထံအကျိၤတဖၣ်န့ၣ်ဖျါဝဲ ဒီးဟီၣ်ခိၣ်အခီၣ်ထံး တဖၣ်န့ၣ်အိၣ်ဖျါထီၣ်ဝဲလၢနသိၣ်ဃီၣ်တၢ်,
         ယွၤဧၢ, လၢနနါဒ့အူသဖှိတၢ်တဘျီအမဲာ်ညါလီၤ.16  မၢလီၤဝဲလၢတၢ်ထီၣ်ထီ, ဟံးန့ၢ်ထီၣ်ယၤ, ထုး ထီၣ်ယၤလၢထံဒိၣ်အကျါလီၤ.
         17  ဒီးမၤပူၤမၤဖျဲးယၤ ဒီးယဒုၣ်ယဒါ လၢအဂံၢ်ဆူၣ်အဘါဆူၣ်တဂၤ, ဒီး လၢပှၤလၢအသးဟ့ယၤတဖၣ် အစုပူၤလီၤ.
         အဂ့ၢ် ဒ်အံၤ, ဆူၣ်န့ၢ်ယၤတက့ၢ်လီၤ.18  လၢယတၢ်နးတၢ်ဖှီၣ်အမုၢ်နံၤန့ၣ် အဝဲသ့ၣ် လဲၤ ဘျီယၤလီၤ. ဘၣ်ဆၣ်ဒီး ယွၤမ့ၢ်တၢ်အိၣ်တၢ်ဆိး
         အလီၢ်လၢယဂီၢ်လီၤ.
         19  ဒီးဒုးဟးထီၣ်ယၤဆူအလီၢ် ဖးလဲၢ်, မၤပူၤမၤဖျဲးယၤလီၤ. အဂ့ၢ်ဒ်အံၤ, ဘၣ်အ သးလၢယၤလီၤ.20  ယွၤဟ့ၣ်ကၣ်တၢ်လၢယၤ ဒ်ယတၢ်တီတၢ်လိၤအ သိးန့ၣ်, ဒ်ယစုကဆှီအသိးန့ၣ် ဒုးန့ၢ်ဆၢယၤလၢ တၢ်လီၤ.
         21  အဂ့ၢ်ဒ်အံၤ, ယတိၢ်န့ၢ်လံယွၤအကျဲတ ဖၣ်လံ, ယတမၤကမၣ်ဘၣ်ယကစၢ်ဘၣ်.
         22  အဂ့ၢ် ဒ်အံၤ, အစံၣ်ညီၣ်တၢ်ခဲလၢာ် အိၣ်ဝဲလၢယမဲာ်ညါ, ဒီးအတၢ်မၤလိာ်တဖၣ်န့ၣ် ယတလုၣ်သ့ၣ်ခါပတာ်
         ဘၣ်,
         23  ဒီးယလၢထီၣ်ပှဲၤထီၣ်လၢအမဲာ်ညါ, ဒီးယ ပလီၢ်ယသး လၢယတၢ်အၢလီၤ.
         24  မၤသးဒ်န့ၣ်ဒီး ယွၤဟ့ၣ်ကၣ်တၢ်လၢယၤ ဒ်ယတၢ်တီတၢ်လိၤ အ သိးန့ၣ်, ဒ်ယစုကဆှီလၢအမဲာ်ညါအသိးန့ၣ်လီၤ.25  လၢပှၤအဂ့ၤန့ၣ် နကပာ်ဂ့ၤနသး, လၢပှၤအလၢ အပှဲၤန့ၣ်နကပာ်လၢပာ်ပှဲၤနသး,
         26  လၢပှၤကဆှီန့ၣ် နကပာ်ကဆှီနသး, ဒီးလၢပှၤအကီန့ၣ်နကပာ်ကီ နသးလီၤ.27  အဂ့ၢ်ဒ်အံၤ, နကအုၣ်က့ၤခီၣ်က့ၤ ပှၤဂီၢ်မုၢ်လၢ အဘၣ်နးဘၣ်ဖှီၣ်, မ့မ့ၢ်တၢ်အမဲာ်ထီၣ်ထီန့ၣ်
         နက ဆီၣ်လီၤအီၤလီၤ.28  အဂ့ၢ်ဒ်အံၤ, နဒုးကပီၤထီၣ်ယမ့ၣ်အူဒၢ, ယွၤယ ကစၢ်မၤကပီၤထီၣ်ယတၢ်ခံးန့ၣ်လီၤ.
         29  အဂ့ၢ်ဒ်အံၤ, ယဃ့ၢ်နုာ်ဖျိလံ ပှၤတဖုလၢနၤ, ဒီးယစံၣ်ကပာ်လံ တၢ်အဒူၣ်လၢယကစၢ်တဂၤန့ၣ်လံ.30  တၢ်လၢယွၤန့ၣ်, အကျဲလၢထီၣ်ပှဲၤထီၣ်လီၤ. ယွၤ အကလုၢ်န့ၣ်ဘၣ်တၢ်ပှံၢ်အီၤလီၤ. မ့ၢ်ဝဲလၢကတီၤ
         တဘ့ၣ်လၢ ကယဲၢ်ပှၤလၢအသန့ၤအသး လၢအီၤ ခဲလၢာ်လီၤ.
         31  အဂ့ၢ်ဒ်အံၤ, လၢယွၤအမဲာ်ညါန့ၣ် မ့ၢ်မတၤမ့ၢ်ကစၢ်တဂၤလဲၣ်. လၢပကစၢ်အဖီခိၣ်န့ၣ် မ့ၢ်မတၤမ့ၢ်လၢၢ်တဂၤလဲၣ်.32  ပှၤလၢအကံၢ်တူာ်ယယီၢ်ဒ့ဒီး တၢ်ဂံၢ်တၢ်ဘါန့ၣ် မ့ၢ်ယွၤလီၤ. ဒီးပာ်လၢထီၣ်ပှဲၤထီၣ်ယကျဲလီၤ.
         33  မၤ ယခီၣ် ဒ်တၤဟိမိၢ်အသိး, ဒီးဒုးဆၢထၢၣ်ယၤလၢ ယလီၢ်ထီၣ်ထီအဖီခိၣ်န့ၣ်လီၤ.
         34  သိၣ်လိယစုလၢယ ကဒုးတၢ်, ဒီးချံၣ်တိၢ် ဘၣ်တၢ်မၤကၢ်ကွံာ်အီၤလၢ ယစုလီၤ.35  ဒီးနဟ့ၣ်လီၤယၤလၢနတၢ်အုၣ်က့ၤခီၣ်က့ၤ အက တီၤတဘ့ၣ်, ဒီးနစုထွဲဒုးအိၣ်ဂၢၢ်ဆိးကျၢၤယၤ, ဒီး
         နဆီၣ်လီၤတၢ်န့ၣ် မၤဒိၣ်ထီၣ်ယၤလီၤ.
         36  နမၤလဲၢ် ထီၣ်ယထွဲတၢ်, ဒီးယခီၣ်ဒ့တကနိးဘၣ်.
         37  ယလူၤ ယဒုၣ်ယဒါ, ဒီးချုးန့ၢ်အီၤ, ဒီးယတချုးမၤလၢာ်ဒံး ဘၣ်အီၤဘၣ်ဒီး, ယတဟဲက့ၤကဒါက့ၤဘၣ်.
         38  ယ ကကျီကွံာ်အီၤ, ဒီးဂဲၤဆၢထၢၣ်ဝဲတကဲဘၣ်, လီၤ ဃံၤဝဲလၢယခီၣ်အဖီလာ်လီၤ.39  ဒီးနကံၢ်တူာ်ယယီၢ်ဒ့ဒီး တၢ်ဂံၢ်တၢ်ဘါ လၢဒုး သုးအဂီၢ်, နဆီၣ်လီၤ ပှၤလၢအဂဲၤဆၢထၢၣ်ထီဒါ
         ယၤလၢယဖီလာ်လီၤ.
         40  နဟ့ၣ်လီၤယၤလၢယဒုၣ်ယ ဒါအကိာ်, ဒီးပှၤလၢအသးဟ့ယၤန့ၣ် ယမၤဟးဂီၤ ကွံာ်အီၤလီၤ.41  အဝဲသ့ၣ် ကိးထီၣ်ဘၣ်ဆၣ်ဒီး, တၢ်အုၣ်က့ၤခီၣ် က့ၤတအိၣ်ဘၣ်, ဆူယွၤအအိၣ်န့ၣ်, ဒီးတစံးဆၢ ဘၣ်ဝဲဘၣ်.
         42  ဒီးယမၤလီၤကလဲအီၤ ဒ်ဟီၣ်ခိၣ်အ ကမူၣ်လၢ ကလံၤအမဲာ်ညါအသိးန့ၣ်, ဒ်ကျဲအက ပံာ်အသိးန့ၣ်, ယလူလီၤကွံာ်အီၤလီၤ.43  နမၤပူၤမၤဖျဲးယၤဒီးပှၤဂီၢ်မုၢ် အတၢ်အ့ၣ်လိာ်ဆိး က့လိာ်န့ၣ်, နပာ်ယၤလၢ ပှၤကလုာ်တဖၣ်အခိၣ်,
         ဒီးပှၤဂီၢ်မုၢ်လၢယတသ့ၣ်ညါတ့ၢ်ဘၣ်အီၤန့ၣ် ကမၤ ယတၢ်လီၤ.
         44  တုၤအနၢ်ဟူတၢ်လၢယဂ့ၢ်ဒီး, ကဒိ ကနၣ်ယကလုၢ်လီၤ. ပှၤတခီဘီမုၢ်ဖိ ကဆီၣ်လီၤ အသးလၢယဖီလာ်လီၤ.
         45  ပှၤတခီဘီမုၢ်ဖိ ကလီၤ ညွံးကွံာ်, ဒီးကဟဲထီၣ်ကနိးကစုာ်လၢ အလီၢ်ကး တံာ်ဃာ်တဖၣ်အပူၤလီၤ.46  ယွၤမူဝဲ, ဒီးမ်ယလၢၢ် ဘၣ်တၢ်စံးထီၣ်ပတြၢၤအီၤ တက့ၢ်, ဒီးတၢ်အုၣ်က့ၤခီၣ်က့ၤယၤအကစၢ်န့ၣ်
         မ် အဘၣ်တၢ်ပာ်ထီၣ်ထီအီၤတက့ၢ်.
         47  ပှၤလၢအမၤဆၢတၢ်အၢ လၢယဂီၢ်န့ၣ် မ့ၢ်ယွၤ လီၤ. ဒီးမၤနၢၤမၤဃၣ် ပှၤဂီၢ်မုၢ်လၢယဖီလာ်လီၤ.48  မၤပူၤမၤဖျဲးယၤဒီးယဒုၣ်ယဒါလီၤ. မ့ၢ်မးနပာ်ယၤ ထီၣ်ထီန့ၢ် ပှၤလၢအဂဲၤဆၢထၢၣ်ထီဒါယၤတက့ၢ်,
         နမၤပူၤမၤဖျဲးယၤ လၢပှၤမၤအၢတၢ်လီၤ.49  မၤသးဒ်န့ၣ်ဒီး, ကစံးထီၣ်ပတြၢၤနၤလၢ ပှၤက လုာ်တဖၣ်အကျါ, ယွၤဧၢ, ဒီးယကသးဝံၣ်ထီၣ် နမံၤလီၤ.
         50  မ့ၢ်တၢ်အုၣ်က့ၤခီၣ်က့ၤ အတၢးထီလၢ အစီၤပၤအဂီၢ်, ဒီးမၤဘျုးမၤဖှိၣ် အပှၤဒိးဖှူအသး တဂၤ, လၢစီၤဒၤဝံးဒီး
         အချံအသၣ်လီၤစိၤလီၤထီ လီၤ.

၁၉စီၤဒၤဝံးအထါလၢတၢ်အခိၣ်အဂီၢ်.191  မူခိၣ်လီၣ်ဖျါထီၣ်ယွၤအလၤကပီၤ, ဒီးတၢ်လၢအ မၤဝဲလၢအစုန့ၣ်မူကပိာ်လိၤဒုးနဲၣ်ဝဲလီၤ.
         2  တနံၤစံး ဘၣ်တၢ်လၢတနံၤဒၣ်, ဒီးတနၤဒုးနဲၣ်တၢ်သ့ၣ်ညါ လၢတနၤဒၣ်လီၤ.
         3  အကလုၢ်တအိၣ်ဘၣ်, တၢ်က တိၤတအိၣ်ဘၣ်, အတၢ်သီၣ်ပတနၢ်ဟူဘၣ်.4  လၢဟီၣ်ခိၣ်ဒီဘ့ၣ်ညါန့ၣ် အနီၣ်ထိၣ်ပျံၤလဲၤထီၣ် ဝဲ, ဒီးအတၢ်ကတိၤန့ၣ် ဆူဟီၣ်ခိၣ်အကတၢၢ်လီၤ.
         ပာ်ဝဲဒီးဒဲတဖျၢၣ်လၢမုၢ်အဂီၢ်လၢအပူၤလီၤ.
         5  အဝဲ န့ၣ်မၤသးဒ် တလးမူးပိာ်ခွါလၢအဟဲထီၣ် လၢအ ဒၢးပူၤအသိးန့ၣ်, အသူၣ်ဖှံအသးညီ ဒ်ပှၤအဒူလၢ
         အသါကဃ့ၢ်သတြီၤတၢ်အသိးန့ၣ်လီၤ.
         6  ဟဲထီၣ်ဝဲ လၢမူထံး, ဒီးအတၢ်လဲၤတရံး မ့ၢ်ဆူမူထံးန့ၣ်လီၤ. ဒီးလၢအတၢ်ကိၢ်အမဲာ်ညါန့ၣ် တၢ်တဘံၣ်ဘၣ်
         နီ တမံၤဘၣ်.7  ယွၤအတၢ်သိၣ်အတၢ်သီလၢဝဲပှဲၤဝဲ, ဒီးမၤကျၢၤ ထီၣ်က့ၤပသးလီၤ. ယွၤအတၢ်အုၣ်အသးန့ၣ်မ့ၢ်ဝဲတီ
         ဝဲ, ဒီးဒုးကူၣ်သ့ပှၤလၢအတမၤလိဘၣ်တၢ်ဘၣ်လီၤ.8  ယွၤအကလုၢ်အကထါန့ၣ် တီဝဲလိၤဝဲ, ဒီးမၤခု ထီၣ်က့ၤပသးလီၤ. ယွၤအတၢ်မၤလိာ်န့ၣ် ကဆှီဝဲ, ဒီးမၤကပီၤထီၣ်က့ၤပမဲာ်လီၤ.9  တၢ်ပျံၤယွၤန့ၣ်စီဝဲဆှံဝဲ, ဒီးအိၣ်ဝဲအစိၤစိၤအဃၣ် ဃၣ်လီၤ. ယွၤအတၢ်စံၣ်ညီၣ်တဖၣ်န့ၣ် မ့ၢ်အမ့ၢ်အ
         တီဒီး လိၤဝဲတီဝဲခဲလၢာ်လီၤ.
         10  ပသးကွံအီၤအလီၢ် အိၣ်ဒိၣ်န့ၢ်ထူ, ဒီးဒိၣ်န့ၢ်ထူအစီထံ လၢအအါန့ၣ် တက့ၢ်လီၤ. မ့ၢ်အဆၢန့ၢ်ကနဲစီ,
         ဒီးကနဲစီလၢအ လီၤစီၤလၢကနဲအခိၣ် ထံအလိၤန့ၣ်တက့ၢ်လီၤ.11  နခ့နပှၤဒိးတၢ်ဒုးပလီၢ်အသးစ့ၢ်ကီးလၢအီၤ, ပှၤ လၢအတိၢ်န့ၢ်အီၤန့ၣ်ဒိးန့ၢ်အဘျုးဖးဒိၣ်လီၤ.
         12  တၢ် လီၤကမၣ်တဖၣ်န့ၣ်မ့ၢ်မတၤသ့ၣ်ညါသ့တဂၤလဲၣ်. မၤကဆှီယၤလၢ တၢ်ကမၣ်ခူသူၣ်န့ၣ်တက့ၢ်.
         13  တြီ ဃာ်စ့ၢ်ကီးနခ့နပှၤလၢတၢ်ကမၣ်အဒူတက့ၢ်. မ်အ သုတပၢယၤတဂ့ၤ, မ့မ့ၢ်ဒ်န့ၣ်ဒီး ယကလၢထီၣ်ပှဲၤ
         ထီၣ်, ဒီးယတၢ်ကမၣ်အဒိၣ်အယိာ်တအိၣ်ဘၣ်လီၤ.14  မ်ယထးခိၣ်အတၢ်ကတိၤ, ဒီးယသးအတၢ်ဆိက မိၣ်န့ၣ်, ဘၣ်နသးတက့ၢ်. ယလၢၢ်, ဒီးတၢ်ပှ့ၤက့ၤ ယၤ,
         ယွၤဧၢ.

၂၀စီၤဒၤဝံးအထါလၢတၢ်အခိၣ်အဂီၢ်.201  လၢတၢ်မၤကိၢ်မၤဂီၤအမုၢ်တနံၤန့ၣ် မ်ယွၤကနၣ် နကလုၢ်တက့ၢ်. မ်စီၤယၤကိာ်အကစၢ်အမံၤန့ၣ်ပာ်
         နၤလၢတၢ်ထီၣ်ထီ,
         2  မၢလီၤတၢ်မၤစၢၤနၤလၢအလီၢ် စီဆှံ, ဒီးဒုးအိၣ်ဂၢၢ်အိၣ်ကျၢၤနၤလၢ စံယိၣ်န့ၣ်တ က့ၢ်.
         3  မ်အသ့ၣ်နီၣ်ထီၣ်က့ၤ နတၢ်မၤဘူၣ်ခဲလၢာ်, ဒီးတူၢ်လိာ်နတၢ် လုၢ်မ့ၣ်အူတက့ၢ်. စ့လၤ.4  မ်အဟ့ၣ်လီၤနၤလၢ တၢ်ဖဲဒၣ်နသး, ဒီးမၤလၢ ထီၣ်ပှဲၤထီၣ် နတၢ်ကူၣ်ထီၣ်ဖးလီၤခဲလၢာ်န့ၣ် တ က့ၢ်.
         5  ပကသူၣ်ဖှံသးညီလၢ နတၢ်အုၣ်က့ၤခီၣ်က့ၤ အပူၤ, ဒီးလၢပကစၢ်အမံၤန့ၣ် ပကသူၣ်ထီၣ်ပသုး ဖိအလၣ်လီၤ.
         မ်ယွၤဟ့ၣ်တၢ်လၢ နဃ့တၢ်ခဲလၢာ် န့ၣ်တက့ၢ်.6  ခဲကနံၣ်အံၤ ယသ့ၣ်ညါလၢ ယွၤအုၣ်က့ၤခီၣ်က့ၤ အပှၤဒိးဖှူအသးတဂၤလီၤ. ကဒိကနၣ်ဝဲအကလုၢ် လၢအမူခိၣ်စီဆှံ,
         ဒီးကအုၣ်က့ၤခီၣ်က့ၤတၢ်လၢအစု ထွဲလီၤ.
         7  ပှၤတနီၤနီၤသန့ၤအသးလၢ လ့ၣ်ကဟၣ်တဖၣ်, ဒီးပှၤတနီၤနီၤ လၢကသ့ၣ်တဖၣ်လီၤ. မ့မ့ၢ်ပဝဲဒၣ် အံၤ
         ပကသ့ၣ်နီၣ်ထီၣ်က့ၤ ယွၤပကစၢ်အမံၤလီၤ.8  အဝဲသ့ၣ် ဘၣ်တၢ်ဆီၣ်လီၤအီၤ, ဒီးလီၤဃံၤဝဲလီၤ. မ့မ့ၢ်ပဝဲဒၣ်အံၤ ပဂဲၤဆၢထၢၣ်, ဒီးပပာ်ဆၢထၢၣ်
         ပသးလီၤ.9  ယွၤဧၢ, အုၣ်က့ၤခီၣ်က့ၤတၢ်တက့ၢ်. တုၤပကိး ထီၣ်ဒီး, မ်စီၤပၤကနၣ်ပကလုၢ်တက့ၢ်.
         
            

         
      

   
      
         21
၂၁စီၤဒၤဝံးအထါလၢတၢ်အခိၣ်အဂီၢ်.211  ယွၤဧၢ, စီၤပၤကသးခုလၢနဂံၢ်နဘါအပူၤ, ဒီး လၢနတၢ်အုၣ်က့ၤခီၣ်က့ၤအပူၤန့ၣ် ကသူၣ်ဖှံသးညီ ဆံးဒိၣ်လဲၣ်.
         2  နဟ့ၣ်လီၤတၢ်လၢအသးဆၢဝဲ, ဒီး တၢ်လၢအထးခိၣ်ဃ့ဝဲန့ၣ်နတတြီဘၣ်အီၤဘၣ်. စ့လၤ.
         3  အဂ့ၢ်ဒ်အံၤ, နဒုးလဲၤဘျီအီၤလၢ တၢ်ဂ့ၤအဆိၣ် ဂ့ၤတၢ်တဖၣ်, နပာ်ခိၣ်သလုးထူ လၢအခိၣ်လီၤ.4  ဃ့တၢ်မူလၢနၤ, ဒီးနဟ့ၣ်လီၤအီၤလၢ သူၣ်ကၢသး ခိးလီၤစိၤလီၤထီလီၤ.
         5  အလၤကပီၤဒိၣ်ဝဲလၢနတၢ် အုၣ်က့ၤခီၣ်က့ၤအဃိလီၤ. တၢ်ယူးယီၣ်, ဒီးတၢ်က ဟုကညီၢ်န့ၣ် နပာ်လၢအလိၤလီၤ.
         6  အဂ့ၢ်ဒ်အံၤ, နပာ်တၢ်ဆိၣ်ဂ့ၤတဖၣ် လၢအလိၤ လီၤထူလီၤယိာ် လီၤ. နဒုးသးခုအီၤဒိၣ်ဒိၣ်ကလဲာ်လၢနမဲာ်ညါလီၤ.7  အဂ့ၢ်ဒ်အံၤ, စီၤပၤသန့ၤအသးလၢယွၤဒီး တဟူး တဝးဘၣ် လၢတၢ်ထီကတၢၢ်အဘျုးအဖှိၣ် အဃိ န့ၣ်လီၤ.8  နစုကထံၣ်န့ၢ် နဒုၣ်နဒါခဲလၢာ်, နစုထွဲကထံၣ် န့ၢ်ပှၤလၢအသးဟ့နၤတဖၣ်န့ၣ်လီၤ.
         9  တုၤနကွၢ်အီၤ ဒီးနကပာ်အီၤလၢ ဖၣ်ကပူၤမ့ၣ်အူလီၤ. ယွၤကမၤ ဟးဂီၤကွံာ်အီၤလၢအသးထီၣ်, ဒီးမ့ၣ်အူကအီၣ်ကွံာ်
         အီၤလီၤ.
         10  အတၤသၣ်န့ၣ် နကမၤဟးဂီၤကွံာ်လၢ ဟီၣ်ခိၣ်ချၢ, ဒီးအချံအသၣ်လၢ ပှၤကညီဖိအကျါ လီၤ.
         11  အဂ့ၢ်ဒ်အံၤ, သါကမၤအၢနၤ, ကူၣ်ထီၣ်ဖး လီၤတၢ်တဂ့ၤတဘၣ်, လၢအမၤဝဲတသ့ဘၣ် န့ၣ် လီၤ.
         12  အဂ့ၢ်ဒ်အံၤ, နကဃၣ်ဒူၣ်ချၢအီၤ, နကက တဲာ်ကတီၤနချံၣ်အပျံၤထီဒါအီၤလီၤ.13  မ်နဘၣ်တၢ်ပာ်ထီၣ်ထီနၤ လၢနဂံၢ်နဘါ အဃိ န့ၣ်တက့ၢ်. ယွၤဧၢ, ပကအုၣ်တၢ်, ဒီးစံးထီၣ်ပတြၢၤ
         နစိနကမီၤလီၤ.

၂၂စီၤဒၤဝံးအထါလၢတၢ်အခိၣ်အဂီၢ်ဒ်တၤဟိမိၢ်လၢမုၢ်ဆ့ၣ်အသိးန့ၣ်.221  ယကစၢ်ဧၢ, ယကစၢ်ဧၢ, ဘၣ်မနုၤလၢနလဲၤသ ဒၣ်ယၤလဲၣ်. နယံၤဒီးတၢ်အုၣ်က့ၤခီၣ်က့ၤယၤ, န ယံၤဒီးယကိးပသူထီၣ်အတၢ်ကတိၤန့ၣ်
         မ့ၢ်အဘၣ် မနုၤလဲၣ်.
         2  ကစၢ်ဧၢ, ယကိးထီၣ်လၢမုၢ်ဆါခီ, ဒီး နတစံးဆၢဘၣ်, ဒီးလၢမုၢ်နၤန့ၣ်, ဒီးတအိၣ်ဘှီၣ် ကလာ်ဘၣ်.3  ဘၣ်ဆၣ်ဒီး နဲဒၣ်နစီနဆှံ, ပှၤလၢအအိၣ်အဆိး လၢအံၣ်စရ့လး အစံးထီၣ်ပတြၢၤတၢ်အကျါတဂၤ ဧၢ.
         4  ပပၢ်တဖၣ်သန့ၤအသးလၢနၤလီၤ. သန့ၤအ သး, ဒီးနမၤပူၤမၤဖျဲးအီၤလီၤ.
         5  ကိးထီၣ်ဝဲဆူနအိၣ်, ဒီးထူၣ်ဖျဲးဝဲ, သန့ၤအသးလၢနၤ, ဒီးအမဲာ်တဆှး ဘၣ်.6  မ့မ့ၢ်ယဲဒၣ်အံၤယမ့ၢ်လၢၣ်တဘိ, ဒီးတမ့ၢ်ဘၣ်ပှၤ ကညီဘၣ်, ပှၤကညီဒုၣ်ဒွဲၣ်တၢ်အလီၢ်, ဒီးဘၣ်တၢ်
         တရီတပါလၢပှၤဂီၢ်မုၢ်လီၤ.
         7  ကယဲၢ်ပှၤလၢအထံၣ် ဘၣ်ယၤတဂၤလၢ်လၢ်န့ၣ်နံၤဘၣ်ဖၣ်လဲယၤလီၤ. ဖျိး ထီၣ်အပျုၤ, ကျၢၢ်ကျာ်အခိၣ်,
         8  ဒီးစံးဝဲ, သန့ၤအ သးလၢယွၤလၢ အကမၤပူၤမၤဖျဲးအီၤလီၤ. မ့ၢ်ဘၣ် အသးလၢအီၤဒီး, မ် အထုးထီၣ်ကွံာ်အီၤတက့ၢ်.9  ဘၣ်ဆၣ်ဒီး နဟံးထီၣ်ယၤလၢ ယမိၢ်အဒၢလီၢ် အပူၤ လၢယအိၣ်လၢယမိၢ်အနုၢ်ခိၣ်အဖီခိၣ်န့ၣ်, န ဒုးသန့ၤယၤလီၤ.
         10  တၢ်ဟ့ၣ်ယၤလၢနၤလၢတၢ်အဒၢ လီၢ်ပူၤလံၤလံၤ, လၢယမိၢ်အဟၢဖၢပူၤလံၤလံၤန့ၣ် နမ့ၢ်ယကစၢ်လီၤ.11  အိၣ်ယံၤဒီးယၤတဂ့ၤ, အဂ့ၢ်ဒ်အံၤ, တၢ်မၤကိၢ် မၤဂီၤ အိၣ်ဘူးလီၤ. ပှၤမၤစၢၤတအိၣ်ဘၣ်အဂ့ၢ်လီၤ.12  ဂီၤဖံးဖါအိၣ်ဝးတရံးယၤအါဒု, ဘၤၡၣ်အတၢ်ဆူၣ် တဖၣ်ကဝီၤဃာ်ယၤလီၤ.
         13  အဲးထီၣ်အထးခိၣ်လၢယ လိၤ, ခ့ယုၢ်လၢအအ့ၣ်ဖှီကွံာ်တၢ်, ဒီးအူကြူၢ်တၢ် လီၤ.
         14  တၢ်လူလီၤယၤဒ်ထံအသိးန့ၣ်, ယဃံတဖၣ် လီၤမုၢ်လီၤဖးလိာ်အသး, ယသးမၤသးဒ်ဃိးအသိး ယပှံၢ်လီၤဝဲ
         လၢယသအိပူၤလီၤ.
         15  ယဂံၢ်ယဘါဃ့ ထီၣ်ကွံာ် ဒ်သပၢၤတက့အသိးန့ၣ်, ဒီးယပျ့ၤစဲဘူး ဒီးယခၣ်ခိၣ်, ဒီးနဒုးဟဲလီၤယၤပၢၢ်လၢ
         တၢ်သံအ သဟီၣ်ခိၣ်အကမူၣ်ကျါလီၤ.
         16  အဂ့ၢ်ဒ်အံၤ, ထွံၣ် တဖၣ် အိၣ်ဝးတရံးယၤ, ပှၤအၢအတၢ်အိၣ်ဖှိၣ်န့ၣ် ကဝီၤဃာ်ယၤ, ဆဲးဖျိယစုဒီးယခီၣ်လီၤ.
         17  ယဂံၢ် ယဃံခဲလၢာ်သ့, အဝဲသ့ၣ်န့ၣ်ကွၢ်တမိာ်, ကွၢ်ယၤ ကအီကအီၣ်လီၤ.
         18  နီၤဖးယယၣ်လၢအဂီၢ်, ဒီးဖးဝဲ လၢယဆ့အဂီၢ်လီၤ.19  မ့မ့ၢ်နဲဒၣ်, ယွၤဧၢ, အိၣ်ယံၤဒီးယၤတဂ့ၤ, ယဂံၢ် ယဘါဧၢ, ဟဲမၤစၢၤယၤချ့ချ့တက့ၢ်.
         20  မၤပူၤမၤဖျဲး ယသးဒီးနးဧိၤဘီဧိၤ, ယတၢ်တမံၤဧိၤန့ၣ် လၢထွံၣ် အစုပူၤတက့ၢ်.
         21  အုၣ်က့ၤခီၣ်က့ၤယၤလၢ ခ့ယုၢ်အ ထးခိၣ်တက့ၢ်. ဒီးလၢတၤဖးရံၣ်အနၢၤန့ၣ် နနၢ်ဟူ လံယကလုၢ်လံ.22  ယကစံးဘၣ်တဲဘၣ် ယဒီပုၢ်ဝဲၢ်လၢနမံၤ, ယက စံးထီၣ်ပတြၢၤနၤ လၢတၢ်အိၣ်ဖှိၣ်အသးကံၢ်ပူၤန့ၣ် လီၤ.
         23  ပှၤလၢအပျံၤယွၤသ့ၣ်ဧၢ, စံးထီၣ်ပတြၢၤအီၤ တက့ၢ်. ကယဲၢ်စီၤယၤကိာ်အချံအသၣ်ခဲလၢာ်သ့ၣ် ဧၢ,
         မၤလၤကပီၤအီၤတက့ၢ်. ဒီးကယဲၢ်အံၣ်စရ့လးအ ချံ အသၣ်ခဲလၢာ်သ့ၣ်ဧၢ, ပျံၤအီၤတက့ၢ်.
         24  အဂ့ၢ်ဒ် အံၤ, တမၤတရီတပါ, တသးဘၣ်အၢပှၤဘၣ်နးဘၣ် ဖှီၣ်အတၢ်နးတၢ်ဖှီၣ်, ဒီးတပာ်တဒၢဘၣ် အမဲာ်ဒီး
         အီၤဘၣ်. ဒီးတုၤအဃ့ကညးတၢ်လၢအီၤဒီး, ကနၣ် အကလုၢ်လီၤ.
         25  ယစံးထီၣ်ပတြၢၤနၤန့ၣ် ပှၤကနၢ် ဟူလၢ တၢ်အိၣ်ဖှိၣ်ဖးဒိၣ်အပူၤ, ယကမၤဘူၣ်တၢ် ဘၣ်ဃးဒီးယဆိၣ်တၢ်တဖၣ်
         လၢပှၤလၢအပျံၤအီၤ အမဲာ်ညါလီၤ.26  ပှၤလၢအသးစူၤတဖၣ် ကအီၣ်တၢ်ဒီး ဘျဲးအီၣ်ဝဲ လီၤ. ပှၤလၢအဃုယွၤန့ၣ်ကစံးထီၣ်ပတြၢၤအီၤလီၤ. သုသးကမူဝဲလီၤထူလီၤယိာ်လီၤ.27  ကယဲၢ်ဟီၣ်ခိၣ်အကတၢၢ်ခဲလၢာ် ကသ့ၣ်နီၣ်ထီၣ် က့ၤ, ဒီးကဃၣ်အသးဆူယွၤအအိၣ်, ဒီးပှၤကလုာ် တဖၣ်အဒူၣ်ခဲလၢာ်
         ကဘူၣ်တၢ်ဘါတၢ်လၢ အမဲာ် ညါလီၤ.
         28  အဂ့ၢ်ဒ်အံၤ, ဘီဧိၤမုၢ်ဧိၤမ့ၢ် ယွၤအတၢ် လီၤ. ဒီးပၢဝဲ လၢပှၤကလုာ်တဖၣ်အကျါလီၤ.29  ကယဲၢ်ပှၤအဘီၣ် လၢဟီၣ်ခိၣ်ချၢခဲလၢာ် ကအီၣ် ဝဲ, ဒီးဘါဝဲ, ကယဲၢ်ပှၤလၢ အလဲၤလီၤဆူဟီၣ်ခိၣ်
         အကမူၣ်ခဲလၢာ်, ဒီးပှၤလၢအဒုးမူဒံးအသး တသ့ ဘၣ်န့ၣ် ကတီၤလီၤဝဲလၢအမဲာ်ညါလီၤ.30  တၢ်အချံအသၣ် ကမၤအတၢ်, တၢ်ကစံၣ်တဲၤတဲ လီၤပှၤတစိၤဒၣ်လၢယွၤအဂ့ၢ်လီၤ.
         31  အဝဲသ့ၣ်ကဟဲ, ဒီးကဒုးနဲၣ်အတၢ်တီတၢ်လိၤလၢ ပှၤဂီၢ်မုၢ်လၢအက အိၣ်ဖျဲၣ်န့ၣ်လၢအဝဲဒၣ်မၤတၢ်အံၤလီၤ.

၂၃စီၤဒၤဝံးအထါ.231  ယွၤမ့ၢ် ယပှၤကွၢ်သိ, တၢ်တမိၣ်န့ၢ်ဘၣ်ယသး လၢတၢ်နီတမံၤဘၣ်.
         2  ဒုးကိာ်လီၤယၤလၢအီၣ်ဆၣ် အလီၢ်လါဟ့အပူၤ, ဆှၢယၤလၢထံဂၢၢ်အနံၤလီၤ.3  မၤက့ၤယသး, ဆှၢယၤလၢ ကျဲအတီအလိၤတဖၣ် အပူၤ လၢအမံၤအဃိလီၤ.4  တုၤယလဲၤလၢတၢ်သံ အကဒုအကစၢၢ်ကဆူးပူၤ ဒၣ်လဲာ်န့ၣ်, ယတပျံၤဘၣ်တၢ်အၢဘၣ်. အဂ့ၢ်ဒ်အံၤ, နအိၣ်ဒီးယၤလီၤ.
         နနီၣ်ထိးဘိဒီးနနီၣ်ထိးတဘိန့ၣ် မၤမုာ်ထီၣ်က့ၤယၤလီၤ.
         5  နကတဲာ်ကတီၤစီၢ်နီၤခိၣ် လၢယဂီၢ်လၢယဒုၣ်ယဒါတဖၣ်အမဲာ်ညါလီၤ. နဖှူ ယခိၣ်လၢသိ, ယလီခီတဖျၢၣ်ပှဲၤလုာ်ကွံာ်လီၤ.6  ထဲတၢ်ဂ့ၤ, ဒီးတၢ်ဘျုးတၢ်ဖှိၣ်န့ၣ်ကလူၤပိာ်ယခံ တစိၤဒၣ်ယၤ, ဒီးယကအိၣ်ကဆိးလၢ ယွၤအဟံၣ် လီၤစိၤလီၤထီလီၤ.

၂၄စီၤဒၤဝံးအထါ.241  ဟီၣ်ခိၣ်, ဒီးတၢ်လၢအမၤပှဲၤအီၤန့ၣ် မ့ၢ်ယွၤအ တၢ်, လၢာ်ခိၣ်, ဒီးပှၤအိၣ်ဝဲဆိးဝဲလၢအပူၤလီၤ.2  အဂ့ၢ်ဒ်အံၤ, ပာ်လီၤဝဲအခီၣ်ထံး လၢပီၣ်လဲၣ်အဖီ ခိၣ်, ဒီးဒုးအိၣ်ဂၢၢ်ဆိးကျၢၤအီၤလၢ ထံကျိတဖၣ်
         အဖီခိၣ်လီၤ.3  မ့ၢ်မတၤကလဲၤထီၣ်လၢယွၤအကစၢၢ်တဂၤလဲၣ်. ဒီးမ့ၢ်မတၤကဆၢထၢၣ်လၢ အလီၢ်စီဆှံအပူၤတဂၤ လဲၣ်.4  ပှၤလၢတၢ်ဒဲးဘးတအိၣ်ဘၣ်လၢအစုပူၤဘၣ်, ဒီး အသးကဆှီဝဲ, လၢအတဆှၢဘၣ်အသးဆူ တၢ် ကလီကလီဘၣ်, ဒီးတဆိၣ်ဘၣ်တၢ်လၢ
         လီတၢ် ဘၣ်.
         5  အဝဲဒၣ်န့ၣ် ကဒိးန့ၢ်တၢ်ဆိၣ်ဂ့ၤလၢယွၤ, ဒီးတၢ်တီတၢ်လိၤလၢ အတၢ်အုၣ်က့ၤခီၣ်က့ၤအီၤအ ကစၢ်လီၤ.6  အဝဲန့ၣ် မ့ၢ်ပှၤတစိၤလၢအဃုအီၤ, ပှၤလၢအဃု နမဲာ်, ယၤကိာ်လီၤ. စ့လၤ.7  မိာ်ထီၣ်သုခိၣ်, ပဲတရီသ့ၣ်ဧၢ, ဒီးစိာ်ထီၣ်ထီသု သး, တြဲၤအထူအယိာ်သ့ၣ်ဧၢ, ဒီးတၢ်လၤကပီၤ
         အစီၤပၤကဟဲနုာ်လီၤ.8  တၢ်လၤကပီၤ အစီၤပၤတဂၤအံၤ မ့ၢ်မတၤတဂၤ လဲၣ်. ယွၤလၢအဂံၢ်ဆူၣ်အဘါဆူၣ်, ဒီးအိၣ်ဒီးအစိ အကမီၤ,
         ယွၤလၢအအိၣ်ဒီးအစိအကမီၤလၢဒုးသုး အပူၤလီၤ.9  မိာ်ထီၣ်သုခိၣ်, ပဲတရီသ့ၣ်ဧၢ, ဒီးစိာ်ထီၣ်သုသး, တြဲၤအထူအယိာ်သ့ၣ်ဧၢ, ဒီးတၢ်လၤကပီၤအစီၤပၤ
         ကဟဲနုာ်လီၤ.10  တၢ်လၤကပီၤ အစီၤပၤတဂၤအံၤ မ့ၢ်မတၤတဂၤ လဲၣ်. ယွၤ, တၢ်သုးမုၢ်ဂီၢ်မုၢ်အကစၢ်, အဝဲဒၣ်န့ၣ်
         မ့ၢ်တၢ်လၤကပီၤအစီၤပၤလီၤ. စ့လၤ.

၂၅စီၤဒၤဝံးအထါ.251  ယဆှၢထီၣ်ယသးဆူနအိၣ်, ယွၤဧၢ.―ယကစၢ်ဧၢ, ယသန့ၤယသး လၢနၤလီၤ. မ်ယမဲာ်အသုတဆှး တဂ့ၤ. မ်ယဒုၣ်ယဒါ
         အသုတသးခုလၢ ယဖီခိၣ် တဂ့ၤ.3  မ့ၢ်မးပှၤလၢအမုၢ်လၢ်တၢ်လၢနၤတဖၣ်န့ၣ် တမဲာ် ဆှးဘၣ်နီတဂၤဘၣ်, ပှၤလၢအမၤတၢ်တတီတလိၤ ကလီကလီန့ၣ်ကဘၣ်တၢ်မဲာ်ဆှးလီၤ.4  ယွၤဧၢ, ဘိးဘၣ်သ့ၣ်ညါယၤလၢ နကျဲတဖၣ်န့ၣ် တက့ၢ်. သိၣ်လိယၤလၢနကျဲဧိၤကပူၤဧိၤတက့ၢ်.5  ဒုးလဲၤယၤလၢနတၢ်မ့ၢ်တၢ်တီအပူၤ, ဒီးသိၣ်လိ ယၤတက့ၢ်. အဂ့ၢ်ဒ်အံၤ, နမ့ၢ်တၢ်အုၣ်က့ၤခီၣ်က့ၤ
         ယၤအကစၢ်လီၤ. ယအိၣ်ခိးနၤသ့တနံၤကျၢၤလီၤ.6  သ့ၣ်နီၣ်ထီၣ်က့ၤနတၢ်သးအိၣ်တဖၣ်, ဒီးနဘျုးန ဖှိၣ်တက့ၢ်. ယွၤဧၢ. အဂ့ၢ်ဒ်အံၤ, အိၣ်ဝဲလၢပျၢၤလၢ
         ကစၢၤလံၤလံၤလီၤ.7  ယဖိၣ်သၣ်ခွါထီၣ်အတၢ်ဒဲးဘး, ဒီးယတၢ်ကမၣ် တဖၣ်န့ၣ်သ့ၣ်နီၣ်ထီၣ်က့ၤလၢ်တဂ့ၤ. ဒ်နဘျုးနဖှိၣ်
         အသိးန့ၣ် သ့ၣ်နီၣ်ထီၣ်က့ၤယၤ လၢနတၢ်ဂ့ၤအဃိ တက့ၢ်.8  ယွၤန့ၣ်မ့ၢ်တၢ်ဂ့ၤတၢ်ဝါ, ဒီးတၢ်တီတၢ်လိၤလီၤ. မၤသးဒ်န့ၣ်ဒီးဒုးနဲၣ်ပှၤတၢ်ဒဲးဘးဖိလၢကျဲန့ၣ်လီၤ.9  ဒုးလဲၤပှၤအသးစူၤတဖၣ် လၢတၢ်စံၣ်ညီၣ်အပူၤ, ဒီးဒုးနဲၣ်ပှၤအသးစူၤတဖၣ်လၢအကျဲလီၤ.10  ကယဲၢ်ယွၤအကျဲခဲလၢာ် မ့ၢ်တၢ်ဘျုးတၢ်ဖှိၣ်, ဒီး တၢ်မ့ၢ်တၢ်တီလၢ ပှၤလၢအတိၢ်န့ၢ် အတၢ်အၢၣ်
         လီၤအီလီၤ, ဒီးအတၢ်အုၣ်အသးတဖၣ်န့ၣ်အဂီၢ်လီၤ.11  လၢနမံၤအဃိ, ကစၢ်ဧၢ, ပျၢ်ယတၢ်ကမၣ် တ က့ၢ်. အဂ့ၢ်ဒ်အံၤ, မ့ၢ်အဒိၣ်အယိာ်လီၤ.12  ပှၤလၢအပျံၤယွၤတဂၤန့ၣ် မ့ၢ်မတၤလဲၣ်. ကနဲၣ် လိအီၤလၢကျဲတဘိလၢအကဃုထၢဝဲလီၤ.13  အသးကအိၣ်ဝဲဆိးဝဲလၢတၢ်ဂ့ၤအပူၤ, ဒီးအချံအ သၣ်ကန့ၢ်ဘၣ်သါထံဧိၤကီၢ်ဧိၤလီၤ.14  ယွၤအတၢ်ကူၣ်တၢ်ဖးန့ၣ် အိၣ်ဝဲဒီး ပှၤလၢအပျံၤ အီၤ, ဒီးအတၢ်အၢၣ်လီၤအီလီၤ, ဒ်သိးအကဘိးဘၣ်
         သ့ၣ်ညါအီၤလီၤ.15  ယမဲာ်ကွၢ်တၢ်ဆူယွၤတထံၣ်ဃီလီၤ. အဂ့ၢ်ဒ်အံၤ, အဝဲဒၣ်န့ၣ် ကထုးထီၣ်ကွံာ်ယခီၣ်လၢပှာ်ဧိၤစၤဧိၤ
         အပူၤလီၤ.
         16  ဃၣ်နသးဆူယအိၣ်, ဒီးသးကညီၤယၤ တက့ၢ်. အဂ့ၢ်ဒ်အံၤ, ယအိၣ်သယုၢ်, ဒီးယဘၣ်နး ဘၣ်ဖှီၣ်လီၤ.17  ယသးအတၢ်ကိၢ်တၢ်ဂီၤ ဒိၣ်ထီၣ်လဲၢ်ထီၣ်ဝဲလီၤ. ဒုးဟးထီၣ်ကွံာ်ယၤလၢ ယတၢ်ကိၢ်တၢ်ဂီၤတဖၣ်အ ပူၤန့ၣ်တက့ၢ်.18  ကွၢ်ဆိကမိၣ် ယတၢ်နးတၢ်ဖှီၣ်, ဒီးယတၢ်ကိၢ် တၢ်ဂီၤ, ဒီးပျၢ်ယတၢ်ဒဲးဘးခဲလၢာ်န့ၣ်တက့ၢ်.19  ကွၢ်လီၤ ယဒုၣ်ယဒါတဖၣ်တက့ၢ်. အဂ့ၢ်ဒ်အံၤ, အိၣ်ဝဲအါဂၤ, ဒီးသးဟ့ယၤလၢတၢ်သးဟ့လၢအမၤ အၢတၢ်လီၤ.20  အံးလီၤကွၢ်လီၤယသးဒီး မၤပူၤမၤဖျဲးယၤတက့ၢ်. မ်ယသုတမဲာ်ဆှးတဂ့ၤ. အဂ့ၢ်ဒ်အံၤ, ယသန့ၤယ သးလၢနၤလီၤ.21  မ်တၢ်လၢတၢ်ပှဲၤဒီး တၢ်တီတၢ်လိၤပၢၤယၤ တ က့ၢ်. အဂ့ၢ်ဒ်အံၤ, ယကွၢ်လၢ်နကျဲလီၤ.22  ကစၢ်ဧၢ, ပှ့ၤက့ၤအံၣ်စရ့လး လၢအတၢ်ကိၢ်တၢ် ဂီၤခဲလၢာ်အပူၤတက့ၢ်.

၂၆လၢစီၤဒၤဝံး.261  စံၣ်ညီၣ်ယၤတက့ၢ်, ယွၤဧၢ. အဂ့ၢ်ဒ်အံၤ, ယလဲၤ လံ လၢယတၢ်လၢတၢ်ပှဲၤအပူၤလံ, ဒီးယသန့ၤလံ ယသးလၢယွၤလံ.
         ယတဟူးတဝးဘၣ်.2  မၤကွၢ်ယၤ, ယွၤဧၢ, ဒီးပစီယၤ, ပှံၢ်ယကလ့ၢ်, ဒီးယသးတက့ၢ်.
         3  အဂ့ၢ်ဒ်အံၤ, နဘျုးနဖှိၣ်အိၣ် ဖျါလၢယမဲာ်ညါ, ဒီးယလဲၤလၢ နတၢ်မ့ၢ်တၢ်တီ အပူၤလီၤ.
         4  ယတဆ့ၣ်နီၤဘၣ်ဒီးပှၤလီတၢ်ဘၣ်, ဒီး ယတလဲၤနုာ်ဘၣ်ဒီး ပှၤမၤတၢ်လၢအခူသူၣ်ဘၣ်.―5  ယသးဟ့ ပှၤမၤတၢ်အၢအတၢ်အိၣ်ဖှိၣ်, ဒီးယတ ဆ့ၣ်နီၤဘၣ်ဒီးပှၤတတီတလိၤဘၣ်.
         6  ယကသ့ကွံာ် ယစုလၢ တၢ်ဒဲးဘးတအိၣ်ဘၣ်အပူၤ, ဒီးယကဖိး ဃာ်နတၢ်လုၢ်လီၢ်န့ၣ်ယွၤဧၢ,
         7  ဒ်သိးယကဒုး နၢ် ဟူတၢ်စံးထီၣ်ပတြၢၤအသီၣ်, ဒီးစံၣ်တဲၤတဲလီၤက ယဲၢ်နမၤလီၤလးတၢ်ခဲလၢာ်လီၤ.
         8  ယွၤဧၢ, ယအဲၣ် နဟံၣ်အလီၢ်, ဒီးတၢ်အလီၢ်ဖဲ နလၤကပီၤအိၣ်ဝဲ လီၤ.9  ပာ်ဖှိၣ်ယသးဒီးပှၤတၢ်ဒဲးဘးဖိ, ဒီးယသးသမူဒီး ပှၤကညီဘၣ်ဃးဒီး တၢ်သွံၣ်န့ၣ်တဂ့ၤ.
         10  တၢ်မၤအ အၢအသီအိၣ်လၢအစုပူၤ, ဒီးအစုထွဲန့ၣ်ပှဲၤဝဲဒီးခိၣ် ဖးလီၤ.11  မ့မ့ၢ်ယဲဒၣ်အံၤ ယကလဲၤတၢ်လၢ ယတၢ်လၢတၢ် ပှဲၤအပူၤလီၤ. ပှ့ၤက့ၤယၤ, ဒီးသးကညီၤယၤတက့ၢ်.12  ယခီၣ်ဆၢထၢၣ် လၢအလီၢ်ပၢၤ, ယကစံးထီၣ်ပ တြၢၤယွၤလၢတၢ်အိၣ်ဖှိၣ်အပူၤန့ၣ်လီၤ.

၂၇လၢစီၤဒၤဝံး.271  ယွၤမ့ၢ်ယတၢ်ကပီၤ, ဒီးတၢ်အုၣ်က့ၤခီၣ်က့ၤယၤ လီၤ, ယကပျံၤမတၤတဂၤလဲၣ်. ယွၤမ့ၢ်ယသးသမူ အဂံၢ်အဘါလီၤ,
         ယကပျံၤမတၤတဂၤလဲၣ်.2  တုၤပှၤတတီတလိၤ ဟဲသဂၢၢ်ယၤ, ဒ်သိးအက အီၣ်ကွံာ် ယဖံးယညၣ်ဒီး, (ပှၤမၤကိၢ်မၤဂီၤယၤ, ယဒုၣ်ယဒါတဖၣ်),
         အခီၣ်ဘၣ်တိၢ်ဒီး လီၤဃံၤဝဲ လီၤ.
         3  ပှၤသုးမုၢ်တဖု မ့ၢ်သူၣ်ဒဲထီဒါယၤဘၣ်ဆၣ် ဒီး, ယသးတပျံၤဘၣ်. တၢ်ဒုးတၢ်ယၤမ့ၢ်ဂဲၤဆၢထၢၣ် ထီဒါယၤ
         နာ်သက့ဒီး, လၢတၢ်အံၤအပူၤဒၣ်လဲာ်, ယသးတဟးဂီၤဘၣ်.4  ယဃ့တ့ၢ်တၢ်တမံၤလၢယွၤလီၤ. တၢ်န့ၣ်တမံၤယ ကဃု, ဒ်သိးယကအိၣ်ကဆိးလၢ ယွၤအဟံၣ်ပူၤ တစိၤဒၣ်ယၤ,
         လၢယကကွၢ် တၢ်ဃံတၢ်လၤဘၣ် ဃးဒီးယွၤ, ဒီးသံကွၢ်တၢ်လၢအနူၢ်ပူၤလီၤ.
         5  အဂ့ၢ် ဒ်အံၤ, လၢမုၢ်နံၤမုၢ်နၤအအၢအသီန့ၣ် ကမၤဘံၣ် ယၤလၢအတကူးပူၤ, ပာ်ခူသူၣ်ယၤ လၢအလီၢ်ခူ
         သူၣ်လၢအဒဲပူၤလီၤ. ကပာ်ထီၣ်ထီယၤ လၢလၢၢ် တဖျၢၣ်အဖီခိၣ်လီၤ.
         6  ဒီးခဲကနံၣ်အံၤ, ယခိၣ်က အိၣ်ထီၣ်ထီလၢယဒုၣ်ယဒါဝးတရံးယၤအဖီခိၣ်, ဒီး ယကလုၢ် တၢ်သူၣ်ဖှံသးညီအတၢ်လုၢ်
         လၢအဒဲပူၤ, ယကအုၣ်တၢ်, ဒီးယကသးဝံၣ်ယွၤလီၤ.
         7  တုၤယကိးထီၣ်လၢယကလုၢ်ဒီးယကနၣ်တက့ၢ်, ယွၤဧၢ, ဒီးသးကညီၤယၤ, ဒီးစံးဆၢယၤတက့ၢ်.8  တုၤနစံး, ဃုယမဲာ်တက့ၢ်ဒီး, ယသးစံးဘၣ်နၤ, န မဲာ်န့ၣ်ယွၤဧၢ, ယကဃုလီၤ.
         9  ပာ်တဒၢနမဲာ်လၢ ယၤတဂ့ၤ, ဟီထီၣ်ကွံာ်နခ့နပှၤလၢ နသးထီၣ်တ ဂ့ၤ. နမ့ၢ်တ့ၢ်တၢ်မၤစၢၤယၤလီၤ.
         စူးကွံာ်ညိကွံာ်ဒီး လဲၤသဒၣ်ယၤတဂ့ၤ, တၢ်အုၣ်က့ၤခီၣ်က့ၤယၤအက စၢ်ဧၢ.10  တုၤယမိၢ်ဒီးယပၢ်လဲၤသဒၣ်ယၤဒီး ယွၤကဟံးန့ၢ် ထီၣ်ယၤလီၤ.
         11  ယွၤဧၢ, ဒုးနဲၣ်ယၤလၢနကျဲ, ဒီး ဆှၢယၤလၢကျဲလိၤတဘိအပူၤ လၢယဒုၣ်ယဒါအ ဃိန့ၣ်တက့ၢ်.
         12  ဟ့ၣ်လီၤကွံာ်ယၤဖဲယဒုၣ်ယဒါအ သးတဂ့ၤ. အဂ့ၢ်ဒ်အံၤ, ပှၤအုၣ်အသးလၢတၢ်ကဘျံး ကဘျၣ်, ဒီးသါထီၣ်တၢ်မၤအၢတဖၣ်န့ၣ်
         ဂဲၤဆၢ ထၢၣ်ထီဒါလံယၤလံ.13  ယမ့ၢ်တနာ်ဘၣ်လၢ ယကထံၣ်ဘၣ် ယွၤအတၢ် ဂ့ၤလၢတၢ်မူအကီၢ်ပူၤဒီး, ယအိၣ်တကဲဘၣ်.
         14  မုၢ် လၢ်တၢ်လၢယွၤတက့ၢ်. ပာ်ဆူၣ်နဂံၢ်နဘါတက့ၢ်. ဒီးမ်အဒုးဆူၣ်ထီၣ်နသးအဂံၢ်အဘါတက့ၢ်. ဒီးမုၢ်
         လၢ်တၢ်လၢယွၤတက့ၢ်.

၂၈လၢစီၤဒၤဝံး.281  ယကိးထီၣ်နၤ, ယွၤယလၢၢ်တဖျၢၣ်ဧၢ, အိၣ်ဘှီၣ် ဒီးယၤတဂ့ၤ. နမ့ၢ်အိၣ်ဘှီၣ်ဒီးယၤဒီး, ယကမၤဘၣ်
         ဖုးယသး ဒ်ပှၤလၢအလဲၤလီၤဆူပျုၤပူၤအသိး န့ၣ် လီၤ.2  တုၤယဘါကညးနၤ, တုၤယယူာ်ထီၣ်ယစုဆူန ဒၢးစီဆှံအအိၣ်ဒီး, ကနၣ်ကဃ့ကညးတၢ်အကလုၢ် တက့ၢ်.
         3  မ်နသုတထုးကွံာ်ယၤဒီးပှၤတတီတလိၤ, ဒီးပှၤမၤတၢ်အၢ လၢအကတိၤတၢ်ဃူတၢ်ဖိးဒီး ပှၤ လၢအဃၢၤ, ဘၣ်ဆၣ်တၢ်အၢအိၣ်လၢအသးကံၢ်ပူၤ
         တဖၣ်န့ၣ်တဂ့ၤ.
         4  ဟ့ၣ်လီၤတၢ်လၢအီၤ ဒ်အမၤတၢ် အသိး, ဒီးဒ်အမၤတၢ်အၢအသိးန့ၣ်တက့ၢ်. ဒ်အမၤ တၢ်လၢအစုအသိးန့ၣ်
         ဟ့ၣ်လီၤအီၤလၢတၢ်တက့ၢ်. ဒုးန့ၢ်က့ၤအီၤ လၢတၢ်အကြၢးဒီးအီၤတက့ၢ်.
         5  မ့ၢ် အတပးကဲဘၣ် ယွၤအမၤတၢ်, ဒီးအတၢ်လၢအကဲ ထီၣ်လၢအစုဘၣ်ဒီး, ကမၤဟးဂီၤကွံာ်အီၤ, ဒီးတ မၤထီၣ်မၤထီဘၣ်အီၤဘၣ်.6  မ်ယွၤဘၣ်တၢ်စံးထီၣ်ပတြၢၤအီၤတက့ၢ်. အဂ့ၢ်ဒ် အံၤ, ကနၣ်လံယဃ့ကညးတၢ်အကလုၢ်လံ.
         7  ယွၤ မ့ၢ်ယဂံၢ်ယဘါ, ဒီးယကတီၤတဘ့ၣ်လီၤ. ယသး သန့ၤအသးလၢအီၤ, ဒီးယဒိးတၢ်မၤစၢၤယၤ, မၤသး ဒ်န့ၣ်ဒီး,
         ယသူၣ်ဖှံသးညီဒိၣ်မး, ဒီးယကစံးထီၣ် ပတြၢၤအီၤလၢယတၢ်သးဝံၣ်လီၤ.
         8  ယွၤမ့ၢ်ယဂံၢ်ယ ဘါဒီးအပှၤဒိးဖှူအသး အတၢ်အုၣ်က့ၤခီၣ်က့ၤ အ တိာ်လီၤ.9  အုၣ်က့ၤခီၣ်က့ၤနပှၤဂီၢ်မုၢ်, ဒီးဆိၣ်ဂ့ၤ နတၢ်န့ၢ် သါ, ဒီးအံးလီၤကွၢ်လီၤအီၤ, ဒီးစိာ်ထီၣ်အီၤလီၤစိၤ
         လီၤထီတက့ၢ်.

၂၉စီၤဒၤဝံးအထါ.291  ဟ့ၣ်တၢ်လၢယွၤ, ကစၢ်အဖိသ့ၣ်ဧၢ, ဟ့ၣ်တၢ် လၤကပီၤဒီးတၢ်စိတၢ်ကမီၤလၢယွၤန့ၣ်တက့ၢ်.2  ဟ့ၣ်ယွၤလၢ တၢ်လၤကပီၤကြၢးဒီးအမံၤ, ဘါ ထီၣ်ယွၤလၢတၢ်စီဆှံအဃံအလၤန့ၣ်တက့ၢ်.3  ယွၤအကလုၢ်သီၣ်အိၣ်ဝဲလၢထံအဖီခိၣ်, တၢ်လၤ ကပီၤအကစၢ်အလီသီၣ်ဝဲ, ယွၤအိၣ်ဝဲလၢထံအါအ ဖီခိၣ်လီၤ.
         4  ယွၤအကလုၢ်သီၣ်အိၣ်ဒီး အစိအကမီၤ, ယွၤအကလုၢ်သီၣ်အိၣ်ဒီး အကဟုအကညီၢ်,
         5  ယွၤ အကလုၢ်သီၣ် မၤကၢ်လီၤသ့ၣ်ဆှိအ့ရ့း, ယွၤအက လုၢ်သီၣ်မၤကၢ် လဘၤနိၣ်အသ့ၣ်ဆှိအ့ရ့းလီၤ.
         6  ဒီး ဒုးစံၣ်အီၤဒ်ဂီၤဖံးဖိအသိး, လဘၤနိၣ်ဒီး စံးရယိၣ်, ဒ်တၤဖးရံၣ်ဖိအသိးန့ၣ်လီၤ. ယွၤအကလုၢ်သီၣ်
         မၤသ့ၣ်ဖးမ့ၣ်အူလၣ်,
         7  ယွၤအ ကလုၢ်သီၣ်မၤဟူးဝးပှၢ်မုၢ်ကနၢ, ယွၤမၤဟူးဝးပှၢ် မုၢ်ကနၢကၤဒ့ၣ်,
         9  ယွၤအကလုၢ်သီၣ်ဒုးဆံးစၢ်တၤ ဟိအမိၢ်, ဒီးမၤကရ့ဒ့ပှၢ်လၢ်ကျါအသ့ၣ် န့ၣ်လီၤ. ဒီးလၢအနူၢ်ပူၤန့ၣ်တၢ်ခဲလၢာ်စံး,
         တၢ်လၤကပီၤန့ၣ် လီၤ.10  ယွၤဆ့ၣ်နီၤ လၢထံလုာ်ဘၢတၢ်အဖီခိၣ်, ဒီးယွၤ ဆ့ၣ်နီၤစီၤပၤလီၤထူလီၤယိာ်လီၤ.11  ယွၤကဟ့ၣ်လီၤ အပှၤဂီၢ်မုၢ်လၢ တၢ်အဂံၢ်အဘါ လီၤ. ယွၤကဆိၣ်ဂ့ၤအပှၤဂီၢ်မုၢ်လၢ တၢ်ဃူတၢ်ဖိး
         လီၤ.

၃၀ထါလၢစီၤဒၤဝံးမၤဘူၣ်အဟံၣ်န့ၣ်အတၢ်သးဝံၣ်.301  ယကပာ်ထီၣ်ထီနၤ, ယွၤဧၢ, အဂ့ၢ်ဒ်အံၤ, နမၤပူၤ မၤဖျဲးယၤ, ဒီးတဒုးသးခုဘၣ် ယဒုၣ်ယဒါလၢယ ဖီခိၣ်ဘၣ်.
         2  ယွၤယကစၢ်ဧၢ, ယဃ့ကညးတၢ်လၢ နၤ, ဒီးနမၤဘျါက့ၤလံယၤလံ.
         3  ယွၤဧၢ, နဒုးဟဲ ထီၣ်ယသးလၢပျုၤပူၤ, နဒုးမူဒံးယၤလၢ ယသုတ လဲၤလီၤဆူတၢ်ပူၤတဂ့ၤအဂ့ၢ်န့ၣ်လီၤ.4  သးဝံၣ်ထီၣ်ယွၤ, အပှၤစီဆှံသ့ၣ်ဧၢ, ဒီးစံးထီၣ်ပ တြၢၤတၢ်လၢတၢ်သ့ၣ်နီၣ်ထီၣ်က့ၤ အတၢ်စီဆှံန့ၣ်
         တက့ၢ်.
         5  အဂ့ၢ်ဒ်အံၤ, အတၢ်သးထီၣ်အံၤ အိၣ်တ စိၢ်ဖိ, မ့မ့ၢ်လၢတၢ်ဘၣ်အသးအပူၤန့ၣ် တၢ်မူအိၣ်ဝဲ လီၤ.
         မဲာ်ထံမဲာ်နိကအိၣ်ကဆိးတနၤ, မ့မ့ၢ်လၢမုၢ် ဆ့ၣ်ထီၣ်န့ၣ်တၢ်သူၣ်ဖှံသးညီအိၣ်ထီၣ်ဝဲလီၤ.6  ဒီးဖဲယဘီၣ်ထီၣ်ညီထီၣ်န့ၣ် ယစံး, စိၤရီၤယတ ဟူးတဝးဘၣ်.
         7  ယွၤဧၢ, နဒုးဆူၣ်ထီၣ်ယကစၢၢ်အ ဂံၢ်အဘါ လၢနဘျုးနဖှိၣ်လီၤ. နပာ်တဒၢနမဲာ်, ယ သူၣ်ကိၢ်ယသးဂီၤလီၤ.8  ယကိးထီၣ်နၤ, ယွၤဧၢ, ဒီးယဃ့ကညးတၢ်လၢ ယွၤလီၤ.
         9  တုၤယလဲၤလီၤဆူတၢ်ပူၤန့ၣ် ယသွံၣ်က ဂိာ်မနုၤလဲၣ်. ဟီၣ်ခိၣ်အကမူၣ်ကစံးထီၣ်ပတြၢၤနၤ ဧါ. ကဒုးနဲၣ်နတၢ်မ့ၢ်တၢ်တီစ့ၢ်ကီးဧါ.
         10  ဒိကနၣ် လၢ်တက့ၢ်, ယွၤဧၢ, သူၣ်ကညီၤသးကညီၤယၤတ က့ၢ်. ယွၤဧၢ, ကဲထီၣ် တၢ်မၤစၢၤယၤတက့ၢ်.11  ယဟီၣ်တၢ်ယၢၤတၢ်န့ၣ် နဒုးကဲထီၣ်လၢတၢ်ဂဲၤ ကလံၣ်လၢယဂီၢ်လီၤ. နဃ့ၣ်လီၤထၢၣ်တၢ်ကံးညာ်, ဒီးကံၢ်တူာ်ယယီၢ်ဒ့
         လၢတၢ်သးခု,
         12  ဒ်သိးယလၤ ကပီၤကသးဝံၣ်နၤ, ဒီးတအိၣ်ဘှီၣ်ဘၣ်, ယွၤ, ယ ကစၢ်ဧၢ, ယကစံးထီၣ်ပတြၢၤနၤ လီၤထူလီၤယိာ်
         လီၤ.

၃၁စီၤဒၤဝံးအထါလၢတၢ်အခိၣ်အဂီၢ်311  ယသန့ၤယသးလၢနၤ, ယွၤဧၢ, မ်ယသုတမဲာ် ဆှးနီတဘျီတဂ့ၤ. မၤပူၤမၤဖျဲးယၤလၢနတၢ်တီတၢ် လိၤအဃိန့ၣ်တက့ၢ်.2  ပာ်ဒိးနနၢ်လၢယၤ, မၤပူၤမၤဖျဲးယၤ, ချ့ချ့, ကဲထီၣ် လၢၢ်အတိာ်လၢယဂီၢ်ယတိာ်အဟံၣ်လၢ ယကတုၤ
         လၢတၢ်အုၣ်က့ၤခီၣ်က့ၤအဂ့ၢ်န့ၣ်တက့ၢ်.
         3  အဂ့ၢ်ဒ် အံၤ, နမ့ၢ်ယလ့, ဒီးယတိာ်ဧိၤတာ်ဧိၤလီၤ. မၤသး ဒ်န့ၣ်ဒီး မ်နဆှၢယၤ, ဒီးမိၤယၤလၢနမံၤအဃိန့ၣ်
         တက့ၢ်.
         4  ထုးထီၣ်ကွံာ်ယၤလၢ ပှာ်ဧိၤစၤဧိၤအပူၤ လၢပှၤပာ်ခူသူၣ်လၢယဂီၢ်န့ၣ်တက့ၢ်. အဂ့ၢ်ဒ်အံၤ, နမ့ၢ်ယဂံၢ်ယဘါလီၤ.
         5  ယပာ်ယသး လၢနစုပူၤ, တၢ်မ့ၢ်တၢ်တီအကစၢ်, ယွၤဧၢ. နပှ့ၤက့ၤယၤလီၤ. ယသးဟ့ပှၤလၢအတိၢ်န့ၢ် တၢ်လီတၢ်ဝ့ၤ
         အတၢ် ကလီကလီလီၤ, ဒီးယသန့ၤယသး လၢယွၤလီၤ.
         6  ယသးဟ့ပှၤလၢအတိၢ်န့ၢ် တၢ်လီတၢ်ဝ့ၤ အတၢ် ကလီကလီလီၤ, ဒီးယသန့ၤယသး လၢယွၤလီၤ.7  ယကသူၣ်ဖှံသးညီ, ဒီးသူၣ်ခုသးခု လၢနတၢ်သး ကညီၤအပူၤ, နကွၢ်လီၤယတၢ်နးတၢ်ဖှီၣ်, နသ့ၣ်8  ညါယသး လၢအဘၣ်ကိၢ်ဘၣ်ဂီၤအပူၤ, ဒီးနတ ကးတံာ်ဃာ်ဘၣ်ယၤလၢ ယဒုၣ်ယဒါအစုဘၣ်. န ဒုးဆၢထၢၣ်ယခီၣ်လၢအလီၢ်ဖး
         လဲၢ်အပူၤလီၤ.9  သူၣ်ကညီၤသးကညီၤယၤတက့ၢ်, ယွၤဧၢ. အဂ့ၢ် ဒ်အံၤ, ယဘၣ်တၢ်ကိၢ်တၢ်ဂီၤလီၤ. ယမဲာ်, ဒီးယ သး,
         ဒီးယဟၢဖၢဟးဂီၤလၢ တၢ်သူၣ်အုးသးအုး အဃိလီၤ.
         10  အဂ့ၢ်ဒ်အံၤ, ယသးသမူလၢာ်ဝဲလၢ တၢ်သူၣ်အုးသးအုး, ဒီးယနံၣ်တဖၣ်န့ၣ် လၢတၢ် ကအုကစွါလီၤ. ယဂံၢ်ယဘါစၢ်လီၤဝဲလၢ
         ယတၢ် ဒဲးဘးအဃိ, ဒီးယဃံဟးဂီၤဝဲလီၤ.
         11  ယကဲထီၣ်တၢ် ဒုၣ်ဒွဲၣ်အလီၢ် လၢယဒုၣ်ယဒါခဲလၢာ်အကျါ, ဒီး လီၤဆီဒၣ်တၢ်လၢ ပှၤလၢယဃၢၤအကျါ,
         ဒီးတၢ် ပျံၤအလီၢ်လၢ ပှၤလၢအသ့ၣ်ညါယၤတဖၣ် အမဲာ် ညါလီၤ. ပှၤလၢအထံၣ်ဘၣ်ယၤလၢ ခိန့ၣ်ဃ့ၢ်ကွံာ်
         လၢယအိၣ်လီၤ.12  တၢ်သးပ့ၤနီၣ်ယၤ, ဒ်ပှၤသံလၢ တၢ်တသ့ၣ်နီၣ် ထီၣ်က့ၤလၢၤဘၣ်အီၤတဂၤအသိး န့ၣ်လီၤ. ယမၤ သးဒ်လီခီအက့တဘ့ၣ်အသိးန့ၣ်လီၤ.
         13  အဂ့ၢ်ဒ်အံၤ, ယနၢ်ဟူပှၤအါဂၤအတၢ်ဒုၣ်ဒွဲၣ်, တၢ်ပျံၤတၢ်ဖုးအိၣ် ဝးတရံး ဖဲအကူၣ်လိာ်အသးတပူၤဃီ
         ထီဒါယၤ, ကူၣ်ထီၣ်ဝဲ ဒ်သိးအကမၤသံယၤလီၤ.14  ဒီးယဲဒၣ်အံၤယသန့ၤယသးလၢနၤ, ယွၤဧၢ, ယစံး, နဲဒၣ်အံၤနမ့ၢ်ယကစၢ်လီၤ.
         15  ယဆၢယကတီၢ်တဖၣ် အိၣ်ဝဲလၢနစုပူၤလီၤ. မၤပူၤမၤဖျဲးယၤလၢယဒုၣ်ယ ဒါအစုပူၤဒီး လၢပှၤလၢအမၤအၢယၤတက့ၢ်.
         16  ဒုး ကပီၤဘၣ် နမဲာ်လၢနခ့နပှၤအလိၤတက့ၢ်. ဒီးအုၣ် က့ၤခီၣ်က့ၤယၤလၢနဘျုးနဖှိၣ်အဃိတက့ၢ်.17  မ်ယသုတဘၣ်တၢ်မဲာ်ဆှးတဂ့ၤ, ယွၤဧၢ, အဂ့ၢ် ဒ်အံၤ, ယကိးထီၣ်နၤလီၤ. မ်ပှၤတတီတလိၤန့ၣ် ဘၣ်တၢ်မဲာ်ဆှးတက့ၢ်.
         မ်အအိၣ်ဘှီၣ်ကလာ် လၢ ပျုၤပူၤတက့ၢ်.
         18  ပှၤကဘျံးကဘျၣ်အပျုၤလၢ အက တိၤတၢ်ကီထီဒါပှၤတီပှၤလိၤ, ဒီးပာ်ထီၣ်ထီအသး ဒီးမၤတရီတပါအီၤတဖၣ်န့ၣ်
         မ်တၢ်ဒုးအိၣ်ဘှီၣ်က လာ်အီၤတက့ၢ်.19  နတၢ်ဂ့ၤလၢနပာ်ဖှိၣ် လၢပှၤလၢအပျံၤနၤအဂီၢ်, လၢ နကတဲာ်ကတီၤလၢ ပှၤလၢအသန့ၤအသးလၢနၤအ ဂီၢ်,
         လၢပှၤကညီဖိအမဲာ်ညါန့ၣ်မ့ၢ်အဆံးဒိၣ်လဲၣ်.20  နပာ်အီၤလၢ နမဲာ်ညါအတၢ်အိၣ်တဒၢ အလီၢ်, အိၣ်တဒၢဒီး ပှၤကညီအမၤအၢတၢ်လီၤ. နပၢအီၤ လၢဒဲပူၤအိၣ်ထူၣ်ဖျဲးဒီး
         ပှၤထးခိၣ် အတၢ်အ့ၣ်လိာ် ဆိးက့လိာ်န့ၣ်လီၤ.
         21  မ်ယွၤဘၣ်တၢ်စံးထီၣ်ပတြၢၤ အီၤတက့ၢ်. အဂ့ၢ်ဒ်အံၤ, ဒုးနဲၣ်ယၤလၢအဘျုးအ ဖှိၣ်လီၤလးလၢဝ့ၢ်အိၣ်ဒီးအခိၣ်ဒူအပူၤလီၤ.
         22  လၢတၢ်ပျံၤအပူၤန့ၣ်ယစံးဖုး, ယဘၣ်တၢ်ဒီၣ်တဲာ် ကွံာ်လၢနမဲာ်ညါလီၤ. ဘၣ်ဆၣ်ဒီး လၢယဃ့က ညးနၤန့ၣ်
         နကနၣ်ယဃ့ကညးတၢ်အကလုၢ်လီၤ.23  အဲၣ်ယွၤ, အပှၤစီဆှံခဲလၢာ်သ့ၣ်ဧၢ, ယွၤပၢၤပှၤ အကလုၢ်တီ, ဒီးပှၤလၢအပာ်ကဖိအသးန့ၣ်ကဟ့ၣ် ကၣ်အတၢ်အါအါကလဲာ်လီၤ.24  ကယဲၢ်ပှၤလၢ အမုၢ်လၢ်တၢ်လၢယွၤခဲလၢာ်သ့ၣ် ဧၢ, ပာ်ဆူၣ်သုဂံၢ်သုဘါတက့ၢ်. ဒီးကဒုးဆူၣ်ထီၣ်
         သုသးအဂံၢ်အဘါလီၤ.

၃၂စီၤဒၤဝံးအသိၣ်တၢ်.321  ပှၤလၢအတၢ်ကမၣ် ဘၣ်တၢ်ပျၢ်လံ, လၢအတၢ် ဒဲးဘးဘၣ်ကျၢၢ်ဘၢလံန့ၣ် ဘၣ်ဆိၣ်ဂ့ၤဝဲလီၤ.
         2  ပှၤ လၢယွၤတပာ်ဘၣ်တၢ်အၢလၢအလိၤ, ဒီးလီတၢ်တ အိၣ်ဘၣ်လၢအသးကံၢ်ပူၤန့ၣ်ဘၣ်ဆိၣ်ဂ့ၤဝဲလီၤ.3  ဖဲယအိၣ်ဘှီၣ်ကလာ်ဒီး, ယဃံလီၢ်လံၤဝဲလၢယ ကိးပသူထီၣ် သ့သ့တနံၤအဃိလီၤ.
         4  အဂ့ၢ်ဒ်အံၤ, လၢမုၢ်ဆါဆဲးလၢမုၢ်နၤန့ၣ် နစုအိၣ်ဃၢလၢယလိၤ လီၤ. ယတၢ်သံကစဲာ်ကဲထီၣ်တၢ်ကိၢ်ခါ
         အတၢ် ဃ့လီၤ. စ့လၤ.5  ယဘိးဘၣ်သ့ၣ်ညါနၤလၢ ယတၢ်ဒဲးဘး, ဒီးယ တၢ်အၢန့ၣ် ယတပာ်ခူသူၣ်ဘၣ်. ယစံးယကတဲ လီၤကျဲၤလီၤယတၢ်ကမၣ်လၢယွၤန့ၣ်,
         ဒီးနပျၢ်ကွံာ် ယတၢ်ဒဲးဘးလီၤ. စ့လၤ.6  မ့ၢ်လၢတၢ်န့ၣ်အဃိဒီး, လၢပှၤထံၣ်န့ၢ်နၤသ့အ ဆၢကတီၢ်န့ၣ် ကယဲၢ်ပှၤစီဆှံခဲလၢာ် ကဘါထုက ဖၣ်နၤကိးဂၤဒဲးလီၤ.
         မ့ၢ်မးလၢထံအါလုၣ်ဘၢတၢ် န့ၣ် တချုးန့ၢ်ဘၣ်အီၤဘၣ်.
         7  နဲဒၣ်အံၤနမ့ၢ်ယအိၣ် ခူသူၣ်အလီၢ်လီၤ. နကမၤပူၤဖျဲးယၤဒီးတၢ်ကိၢ်တၢ် ဂီၤ, ဒီးနကဒုးအိၣ်ဝးတရံးယၤ
         လၢတၢ်သးဝံၣ် ဘၣ်ဃးဒီးတၢ်မၤပူၤဖျဲးတၢ်လီၤ. စ့လၤ.8  ယကသိၣ်က့ၤသီက့ၤနၤ, ဒီးဒုးနဲၣ်နၤလၢကျဲလၢ နဘၣ်လဲၤန့ၣ်လီၤ. ယကဟ့ၣ်ကူၣ်နၤ လၢယမဲာ် လီၤ.
         9  ပာ်သုသးဒ်ကသ့ၣ်, ဒ်ကသ့ၣ်လၤ လၢအ တၢ်ကူၣ်တအိၣ်ဘၣ်အသိးန့ၣ်တဂ့ၤ. အကယၢက ယဲမ့ၢ်နိာ်ထး, ဒီးနိာ်ပျံၤလၢတြီတၢ်အဂီၢ်,
         လၢအ တဟဲဘူးဘၣ်ဒီးနၤအဃိလီၤ.10  တၢ်သူၣ်အုးသးအုးအါမံၤ အိၣ်ဒီး ပှၤတတီတ လိၤလီၤ. မ့မ့ၢ် ပှၤလၢအသန့ၤအသးလၢယွၤန့ၣ် တၢ်ဘျုးတၢ်ဖှိၣ်
         ကအိၣ်ဝးတရံးအီၤလီၤ.
         11  သးခု လၢယွၤအပူၤ, ဒီးသူၣ်ဖှံသးညီ, ပှၤအတီအလိၤ သ့ၣ်ဧၢ, ဒီးကိးပသူထီၣ်လၢတၢ်သးခုအဃိ, က ယဲၢ်ပှၤလၢအသးစၢၢ်ဆၢခဲလၢာ်သ့ၣ်ဧၢ.

၃၃331  သူၣ်ဖှံသးညီလၢယွၤအပူၤ, ပှၤအတီအလိၤသ့ၣ် ဧၢ. ဂ့ၤလၢပှၤအတီအလိၤစံးထီၣ်ပတြၢၤတၢ်လီၤ.2  စံးထီၣ်ပတြၢၤယွၤဒီး တနၢ်သးဝံၣ်ထီၣ်အီၤဒီး သီ တူၢ်အိၣ်ဒီးပျံၤဆံဆဲၣ်ဘိ,
         3  သးဝံၣ်အီၤဒီး တၢ်သး ဝံၣ်အသီ, ဒ့တၢ်ဧ့ၢ်ဂ့ၤအိၣ်ဒီးအသီၣ်တက့ၢ်.4  အဂ့ၢ်ဒ်အံၤ, ယွၤအကလုၢ်န့ၣ် မ့ၢ်အလိၤလီၤ. ဒီး ကယဲၢ်အမၤတၢ်န့ၣ် မ့ၢ်တၢ်မ့ၢ်တၢ်တီလီၤ.
         5  အဲၣ်ဝဲ လၢတၢ်တီတၢ်လိၤ, ဒီးတၢ်စံၣ်ညီၣ်တီလီၤ. ဟီၣ် ခိၣ်ပှဲၤဝဲဒီးယွၤအဘျုးအဖှိၣ်လီၤ.6  လၢယွၤအကလုၢ်န့ၣ်မူခိၣ်ဘၣ်တ့အသး, ဒီးလၢ အထးခိၣ်အသါန့ၣ် ကယဲၢ်အသုးမုၢ်ဂီၢ်မုၢ်ခဲလၢာ် လီၤ.
         7  ဒုးအိၣ်ဖှိၣ်ပီၣ်လဲၣ်အထံ ဒ်တၢ်ပူအသိးန့ၣ်, ပာ်ထံယိာ်တဖၣ်လၢတၢ်အိၣ်ဖှိၣ်အလီၢ်ပူၤလီၤ.8  မ်ဟီၣ်ခိၣ်ဖိခဲလၢာ်ပျံၤယွၤတက့ၢ်. မ်ကယဲၢ်တၢ် အိၣ်ဝဲဆိးဝဲလၢဟီၣ်ခိၣ်ချၢန့ၣ် ဘၣ်ယိၣ်တၢ်လၢအီၤ
         တက့ၢ်.
         9  အဂ့ၢ်ဒ်အံၤ, ကတိၤဝဲ, ဒီးတၢ်ကဲထီၣ်, မၤလိာ်ဝဲ, ဒီးတၢ်အိၣ်ဂၢၢ်အိၣ်ကျၢၤဝဲလီၤ.
         10  ယွၤမၤ ဟးဂီၤပှၤကလုာ်တဖၣ်အတၢ်ကူၣ်တၢ်ဖးလီၤ. ပှၤဂီၢ် မုၢ်အကူၣ်ထီၣ်ဖးလီၤတၢ်န့ၣ် ဒုးကဲထီၣ်ဝဲလၢ
         တၢ် ကလီကလီလီၤ.
         11  ယွၤအကူၣ်ထီၣ်ဖးလီၤတၢ်န့ၣ် အိၣ်ဂၢၢ်ဆိးကျၢၤ လီၤထူလီၤယိာ်, ဒီးအတၢ်ဆိက မိၣ်လၢအသးန့ၣ်အစိၤစိၤအဃၣ်ဃၣ်လီၤ.12  ပှၤတကလုာ် လၢယွၤမ့ၢ်အကစၢ်, ပှၤဂီၢ်မုၢ်လၢ ယွၤဃုထၢအီၤ လၢအတၢ်န့ၢ်သါအဂီၢ်န့ၣ် ဘၣ် ဆိၣ်ဂ့ၤဝဲလီၤ.
         13  လၢမူခိၣ်န့ၣ်ယွၤကွၢ်လီၤဝဲ, ထံၣ် ဘၣ်ကယဲၢ်ပှၤကညီဖိ,
         14  လၢအအိၣ်ဝဲဆိးဝဲအလီၢ် န့ၣ်ကွၢ်ထံပှၤအိၣ်လၢဟီၣ်ခိၣ်ချၢခဲလၢာ်,
         15  တ့လီၤ အသးခဲလၢာ်ယကွၢ်နီၣ်အမၤတၢ်ခဲလၢာ်လီၤ.
         16  စီၤ ပၤလၢအတုၤလၢ တၢ်အုၣ်က့ၤခီၣ်က့ၤအီၤလၢ အ သုးမုၢ်အါအဃိန့ၣ် တအိၣ်ဘၣ်နီတဂၤဘၣ်. ပှၤအ ဆူၣ်န့ၣ်
         တပူၤဖျဲးဘၣ် လၢအဂံၢ်ဆူၣ်အဘါဆူၣ် အဃိဘၣ်.
         17  ကသ့ၣ်န့ၣ်မ့ၢ်တၢ်ကလီကလီလၢတၢ် အုၣ်က့ၤခီၣ်က့ၤအဂီၢ်, ဒီးတမၤပူၤမၤဖျဲးဘၣ်တၢ်လၢ အဂံၢ်ဆူၣ်အဘါဆူၣ်အဃိဘၣ်.
         18  ကွၢ်ကွၢ်, ယွၤ အမဲာ်အိၣ်လၢ ပှၤလၢအပျံၤအီၤအလိၤ, လၢပှၤလၢ အကွၢ်လၢ် အဘျုးအဖှိၣ်အကျဲတဖၣ်န့ၣ်အလိၤ,19  ဒ်သိးအကမၤပူၤမၤဖျဲးအသးလၢတၢ်သံ, ဒီးဒ်သိး အကဒုးမူဒံးအီၤလၢတၢ်သၣ်ဝံၤလီၤဒိအပူၤလီၤ.20  ပသးကွၢ်လၢ်ယွၤအကျဲလီၤ. အဝဲဒၣ် မ့ၢ်တၢ်မၤ စၢၤပှၤ, ဒီးပကတီၤတဘ့ၣ်လီၤ.
         21  အဂ့ၢ်ဒ်အံၤ, ပ သးခုလၢအပူၤလီၤ.
         22  အဂ့ၢ်ဒ်အံၤ, ပသန့ၤပသး လၢအမံၤစီဆှံအပူၤလီၤ. ယွၤဧၢ, ဒ်ပမုၢ်လၢ်တၢ် လၢနၤအသိးန့ၣ် မ်နဘျုးနဖှိၣ်ဘၣ်ပှၤတက့ၢ်.

၃၄စီၤဒၤဝံးအထါ ဖဲအမၤလီၤအသးလီၤဆီဒၣ်တၢ်လၢ စီၤအဘံးမ့လ့းအမဲာ်ညါ, ဒီးအဝဲဒၣ်ဟီထီၣ်ကွံာ်အီၤ,
         ဒီးဟးထီၣ်ကွံာ်ဝဲန့ၣ်လီၤ.341  ယကစံးထီၣ်ပတြၢၤယွၤ ကိးအဆၢအကတီၢ်ဒဲး လီၤ. အတၢ်စံးထီၣ်ပတြၢၤ ကအိၣ်လၢယထးခိၣ် တထံၣ်ဃီလီၤ.2  ယသးကပာ်ကဖိအသး လၢယွၤအပူၤ, ပှၤဘၣ် နးဘၣ်ဖှီၣ်ကနၢ်ဟူဝဲ, ဒီးကသးခုလီၤ.3  ပာ်ဒိၣ်သကိး ယွၤဒီးယၤတက့ၢ်, ဒီးမ်ပကပာ် ထီၣ်ထီသကိးအမံၤတက့ၢ်.4  ယဃုယွၤ, ဒီးအဝဲဒၣ်စံးဆၢယၤ, ဒီးမၤပူၤမၤ ဖျဲးယၤလၢကယဲၢ်ယတၢ်ဘၣ်ယိၣ်ခဲလၢာ်အပူၤလီၤ.5  ပှၤကွၢ်ထီၣ်တၢ်လၢအီၤ, ဒီးဒိးတၢ်ကပီၤ, ဒီးအ မဲာ်တဆှးဘၣ်.6  ပှၤဘၣ်ဖှီၣ်ဘၣ်ယာ်တဂၤအံၤကိးထီၣ်ဝဲ, ဒီးယွၤ ကနၣ်ဝဲ, ဒီးအုၣ်က့ၤခီၣ်က့ၤအီၤ လၢအတၢ်ကိၢ်
         တၢ်ဂီၤအပူၤခဲလၢာ်လီၤ.7  ယွၤအကလူးသူၣ်ဒဲဝးတရံးပှၤလၢအပျံၤအီၤ, ဒီး မၤပူၤမၤဖျဲးအီၤလီၤ.8  လ့ၣ်ကွၢ်, ဒီးထံၣ်လၢယွၤမ့ၢ် တၢ်ဂ့ၤန့ၣ်တက့ၢ်. ပှၤလၢအသန့ၤအသးလၢအီၤန့ၣ်ဘၣ်ဆိၣ်ဂ့ၤဝဲလီၤ.9  ပျံၤယွၤ, အပှၤစီဆှံသ့ၣ်ဧၢ, အဂ့ၢ်ဒ်အံၤ, တၢ် လီၤစှၤတအိၣ်ဘၣ်ဒီး ပှၤလၢအပျံၤအီၤဘၣ်.10  ခ့ယုၢ်ဖိတဖၣ်ဘၣ်ဖှီၣ်, ဒီးတၢ်သၣ်ဝံၤအသးလီၤ. မ့မ့ၢ်ပှၤလၢ အဃုယွၤတဖၣ် အတၢ်ဂ့ၤလၢအတန့ၢ်
         ဘၣ်န့ၣ် တအိၣ်နီတမံၤ ဘၣ်.11  ဟဲယဖိသ့ၣ်လံၤသ့ၣ်ဧၢ, ကနၣ်ယကလုၢ်တက့ၢ်. ယကသိၣ်လိ သုလၢတၢ်ပျံၤယွၤန့ၣ်လီၤ.12  မ့ၢ်မတၤ ဘၣ်အသးလၢတၢ်မူ, ဒီးအဲၣ်ဒိးမုၢ်ဧိၤ နံၤဧိၤ ဒ်သိးအကထံၣ်ဘၣ်တၢ်ဂ့ၤန့ၣ်တဂၤလဲၣ်.13  တြီတၢ်အၢလၢ နပျ့ၤလိၤဒီး တၢ်ကတိၤလီတၢ် လၢနပျုၤလိၤတက့ၢ်.14  ဟးဆှဲးတၢ်အၢ, ဒီးမၤတၢ်ဂ့ၤ, ဃုတၢ်ဃူတၢ်ဖိး, ဒီးလူၤအီၤတက့ၢ်.15  ယွၤအမဲာ်အိၣ်လၢပှၤတီပှၤလိၤအလိၤ, ဒီးအနၢ် အိၣ်လၢအဃ့ကညးတၢ်အဂီၢ်လီၤ.16  ယွၤအမဲာ်အိၣ်ထီဒါပှၤမၤတၢ်အၢ, ဒ်သိးအကထဲး ထီၣ်ကွံာ်တၢ်သ့ၣ်နီၣ်ထီၣ်အီၤလၢဟီၣ်ခိၣ်ချၢလီၤ.17  ပှၤအတီအလိၤဃ့ဝဲ, ဒီးယွၤနၢ်ဟူ, ဒီးမၤပူၤမၤ ဖျဲးအီၤလၢအတၢ်ကိၢ်တၢ်ဂီၤအပူၤခဲလၢာ်လီၤ.18  ယွၤအိၣ်ဘူးဒီးပှၤလၢအသူၣ်ကၢ်အသးလီၤ, ဒီးပှၤ လၢအပီၢ်ယၢ်လီၤက့ၤအသးန့ၣ် အုၣ်က့ၤခီၣ်က့ၤဝဲ
         လီၤ.19  တၢ်အၢအါမံၤဘၣ်ပှၤအတီအလိၤ, ဘၣ်ဆၣ်ဒီး ယွၤမၤပူၤမၤဖျဲး အီၤလၢတၢ်ခဲလၢာ်န့ၣ်အပူၤလီၤ.20  ပၢၤအဃံခဲလၢာ်, တကၢ်ဘၣ်နီတဘိဘၣ်.21  တၢ်အၢမၤသံပှၤတတီတလိၤဘၣ်, ဒီးပှၤလၢအ သးဟ့ပှၤတီပှၤလိၤတဖၣ်န့ၣ်ကတူၢ်တၢ်ဒဲးဘးလီၤ.22  ယွၤပှ့ၤက့ၤအခ့အပှၤအသး, ဒီးပှၤလၢအသန့ၤအ သးလၢအီၤန့ၣ် တဘၣ်ဘၣ်တၢ်ဒဲးဘးနီတဂၤဘၣ်.
         
            

         
      

   
      
         35
၃၅လၢစီၤဒၤဝံး.351  ယွၤဧၢ, လိာ်ကွီၢ်ဒီးပှၤလၢအလိာ်ကွီၢ်ဒီးယၤ, ဒုးတၢ် ဒီးပှၤလၢအဒုးတၢ်ဒီးယၤတက့ၢ်.
         2  ဟံးဃာ်ကတီၤဖိ, ဒီးကတီၤဖးဒိၣ်, ဒီးဂဲၤဆၢထၢၣ် လၢတၢ်မၤစၢၤယၤ အဂီၢ်န့ၣ်တက့ၢ်.
         3  ဒီးဘီၣ်ထီၣ်ဘီ, ဒီးနးဖိ, ဒ်သိးန ကသဂၢၢ်ပှၤလၢအလူၤယၤန့ၣ်တက့ၢ်. စံးဘၣ်ယသး, ယမ့ၢ်နတၢ်အုၣ်က့ၤခီၣ်က့ၤန့ၣ်တက့ၢ်.4  ပှၤလၢအဃုယသးတဖၣ် မ်အမဲာ်ဆှး, ဒီးဘၣ်တၢ် ပာ်မဲာ်ဆှးအီၤတက့ၢ်. ဒီးပှၤလၢအဃုမၤအၢယၤန့ၣ်,
         မ်တၢ်ဒုးဃၣ်အီၤဆူအလီၢ်ခံန့ၣ်, ဒီးမ်အဘၣ်တၢ်မဲာ်ဆှး တက့ၢ်.
         5  မ်အမၤအသး ဒ်ဖ့လၢကလံၤအမဲာ်ညါအ သိး, ဒီးမ်ယွၤအကလူးလူၤအီၤတက့ၢ်.
         6  မ်အကျဲခံး, ဒီး ဒုးလီၤတလံာ်တၢ်, ဒီးမ်ယွၤအကလူးလူၤအီၤတက့ၢ်.―7  အဂ့ၢ်ဒ်အံၤ, အလီၢ်တအိၣ်ဘၣ်ဒီး, ပာ်ခူသူၣ်အပှာ် အစၤလၢတၢ်ပူၤလၢယဂီၢ်, အလီၢ်တအိၣ်ဘၣ်ဒီး
         ခူၣ် လီၤတၢ်ပူၤလၢယသးအဂီၢ်လီၤ.
         8  ဖဲအတသ့ၣ်ညါဘၣ် န့ၣ်မ်တၢ်မၤဟးဂီၤအီၤ, ဒီးပှာ်လၢအပာ်ခူသူၣ်ဝဲန့ၣ် မ် အဘၣ်အကစၢ်ဒၣ်ဝဲတက့ၢ်.
         မ်အလီၤတဲာ်လၢ တၢ် ဟးဂီၤအဝဲန့ၣ်အပူၤတက့ၢ်.
         9  ဒီးယသးကသူၣ်ခုသးခု လၢယွၤအပူၤ, ကသူၣ်ဖှံသးညီလၢအတၢ်အုၣ်က့ၤခီၣ် က့ၤအပူၤလီၤ.
         10  ယဃံခဲလၢာ်ကစံး, ယွၤဧၢ, မ့ၢ်မ တၤလီၤဂာ်ဒီးနၤလၢ အမၤပူၤမၤဖျဲးပှၤဘၣ်နးဘၣ်ဖှီၣ် လၢပှၤလၢ
         အဆူၣ်န့ၢ်အီၤတဂၤအစုပူၤ, ဒီးပှၤဘၣ်နး ဘၣ်ဖှီၣ်, ဒီးပှၤဖှီၣ်ဖိယာ်ဖိ လၢပှၤလၢအဂုာ်န့ၢ်အတၢ်
         အစုပူၤန့ၣ်တဂၤလဲၣ်.11  ပှၤအုၣ်အသးကဘျံးကဘျၣ် ဂဲၤဆၢထၢၣ်, သံကွၢ် ယတၢ်လၢယတသ့ၣ်ညါဘၣ်လီၤ.
         12  ဟ့ၣ်ကၣ်ယၤလၢ တၢ်အၢလၢတၢ်ဂ့ၤအဂီၢ်လီၤ. ယသးအိၣ် ကမဲဃဲက တူာ်လီၤ.
         13  ဒီးယဲဒၣ်အံၤဖဲအဝဲသ့ၣ်ဘၣ်ဆါန့ၣ်, ယဆ့ မ့ၢ်ထၢၣ်တၢ်ကံးညာ်လီၤ. ယမၤဖှီၣ်ယသးလၢ ဒုၣ်တၢ် အီၣ်တၢ်အီ,
         ဒီးယဘါထုကဖၣ်တၢ်ဟဲက့ၤဆူ ယသး နါပှၢ်လီၤ.
         14  ယမၤယသးဒ်အမ့ၢ် ပှၤဒီတံၤဒီသကိး, ဒီပုၢ်ဒီဝဲၢ်ဒီးယၤအသိးန့ၣ်လီၤ. ဒ်ပှၤလၢအဟီၣ်လၢအ မိၢ်အဃိအသိးန့ၣ်ယသးအုးဒီးယဆုးလီၤယခိၣ်လီၤ.15  မ့မ့ၢ်တုၤယဘၣ်ယဲ တၢ်ကိၢ်တၢ်ဂီၤန့ၣ်ဒီး, အဝဲသ့ၣ် တဖၣ်သးခုဝဲ, ဒီးအိၣ်ဖှိၣ်ရိဖှိၣ်ဝဲ,
         ပှၤအၢတဖၣ်အိၣ် ဖှိၣ်ရိဖှိၣ်ဝဲ ထီဒါယၤ, ပှၤလၢယတသ့ၣ်ညါဘၣ်န့ၣ်, ဖှီယၤ, ဒီးတဆိတ့ၢ်ဘၣ်.
         16  ဒီးဒ်ပှၤလၢအတယူးယီၣ် ဘၣ်တၢ်, လၢအကတိၤဒိးတၢ်လၢကိၣ်ဘ့ၣ်ဘၣ်တဘ့ၣ် အဂီၢ်အသိးန့ၣ် အ့ၣ်သဃံးအမဲလၢယလိၤလီၤ.17  ကစၢ်ဧၢ, နကကွၢ်ကီဆံးယံာ်လဲၣ်. ထုးကွံာ်ယသး လၢအတၢ်ဟးဂီၤအပူၤ, ယပှၤတဂၤဧိၤ လၢခ့ယုၢ်န့ၣ်
         တက့ၢ်.
         18  အန့ၣ်ဒီး ယကစံးထီၣ်ပတြၢၤနၤလၢ တၢ် အိၣ်ဖှိၣ်ဖးဒိၣ်အပူၤ, လၢပှၤဂီၢ်မုၢ်အါဂၤအကျါန့ၣ်ယက
         သးဝံၣ်ထီၣ်နၤလီၤ.19  ပှၤလၢအမ့ၢ် ယဒုၣ်ယဒါကလီကလီတဖၣ်န့ၣ် မ် အသုတသးခုလၢယဖီခိၣ်တဂ့ၤ. ပှၤလၢအသးဟ့ယၤ ကလီကလီန့ၣ်
         မ်အသုတဖျးအမဲာ်တဂ့ၤ.
         20  အဂ့ၢ်ဒ် အံၤ, တကတိၤဘၣ်တၢ်ဃူတၢ်ဖိးဘၣ်. ဒီးကူၣ်ထီၣ် တၢ်ကတိၤလီတၢ် ထီဒါပှၤလၢအအိၣ်ဘှီၣ်ကလာ်လၢ
         ကီၢ်ပူၤန့ၣ်လီၤ.
         21  ဒီးအဲးထီၣ်အထးခိၣ်ဖးလဲၢ် လၢယ လိၤ, ဒီးစံးဝဲ, အၣ်ဟါ, အၣ်ဟါ, ပမဲာ်ထံၣ်ဘၣ်လီၤ.22  နထံၣ်ဘၣ်လံ, ယွၤဧၢ, အိၣ်ဘှီၣ်ကလာ်တဂ့ၤ. ကစၢ် ဧၢ, အိၣ်ယံၤဒီးယၤတဂ့ၤ.
         23  ထိၣ်ဂဲၤနသး, ဖုသံနီၣ် လၢတၢ်စံၣ်ညီၣ်ယၤအဂီၢ်, လၢယကွီၢ်အဂီၢ်န့ၣ်တက့ၢ်, ယွၤဒီးယကစၢ်ဧၢ.
         24  စံၣ်ညီၣ်ယၤ ဒ်နတၢ်တီတၢ်လိၤအ သိးန့ၣ်တက့ၢ်, ယွၤယကစၢ်ဧၢ, ဒီးဒုးသးခုအီၤလၢ ယဖီခိၣ်တဂ့ၤ.
         25  မ်အသုတစံးလၢ အသးကံၢ်ပူၤန့ၣ် အၣ်ဟါ, ဖဲပသးလံန့ၣ်တဂ့ၤ, မ်အသုတစံး, ပယူၢ် လီၤကွံာ်လံအီၤလံန့ၣ်တဂ့ၤ.
         26  ပှၤလၢအသးခုလၢယ ဘၣ်တၢ်အၢအဃိန့ၣ်မ်အမဲာ်ဆှး, ဒီးဘၣ်တၢ်ပာ်မဲာ် ဆှးအီၤတပူၤဃီတက့ၢ်. ပှၤလၢအပာ်ဒိၣ်အသးလၢယ
         ဖီခိၣ်တဖၣ်န့ၣ် မ်အဘၣ်တၢ်ဒုးကူဒုးသိးအီၤဒီးတၢ်မဲာ် ဆှး, ဒီးတၢ်ပာ်မဲာ်ဆှးအီၤန့ၣ်တက့ၢ်.27  ပှၤလၢအဘၣ်အသးလၢ ယတၢ်တီတၢ်လိၤန့ၣ် မ် အသူၣ်ဖှံသးညီ, ဒီးသူၣ်ခုသးခု, ဒီးစံးတထံၣ်ဃီ, မ်
         ယွၤလၢ အဘၣ်အသးလၢ အခ့အပှၤအတၢ်ဃူတၢ်ဖိး န့ၣ် ဘၣ်တၢ်ပာ်ထီၣ်ထီအီၤန့ၣ်တက့ၢ်.28  ဒီးယပျ့ၤကဒုးနဲၣ် နတၢ်တီတၢ်လိၤ, ကစံးထီၣ်ပ တြၢၤနၤသ့သ့တနံၤလီၤ.

၃၆ယွၤအခ့အပှၤစီၤဒၤဝံးအထါလၢတၢ်အခိၣ်အဂီၢ်.361  ပှၤတတီတလိၤအတၢ်ကမၣ် စံးလၢယသးကံၢ်ပူၤ, တၢ်ပျံၤယွၤ တအိၣ်ဘၣ်လၢအမဲာ်ညါဘၣ်.
         2  အဂ့ၢ် ဒ်အံၤ, လွဲကဒံလွဲကဒါလီၤအသးလၢအမဲာ်ဒၣ်ဝဲ, လၢ တၢ်တထံၣ်န့ၢ်ဒီး သးဟ့အတၢ်အၢအဂ့ၢ်န့ၣ်လီၤ.
         3  အ ထးခိၣ်ကတိၤတၢ်န့ၣ်မ့ၢ်တၢ်အၢ, ဒီးလီတၢ်လီၤ. အိၣ် ဒီးတၢ်ကူၣ်သ့ဒီး မၤတၢ်ဂ့ၤန့ၣ်တုာ်ဝဲလီၤ.
         4  ဆိကမိၣ် တၢ်အၢလၢအလီၢ်မံပူၤ, ပာ်ဆၢထၢၣ်အသးလၢကျဲတ ဂ့ၤဘၣ်အပူၤ, တသးဟ့ဘၣ်တၢ်အၢဘၣ်.5  ယွၤဧၢ, နဘျုးနဖှိၣ်အိၣ်လၢမူခိၣ်, ဒီးနကလုၢ်တီန့ၣ် တုၤလၢမူကပိာ်လိၤန့ၣ်လီၤ.
         6  နတၢ်တီတၢ်လိၤမၤသး ဒ်ကစၢ်အကစၢၢ်ကလိအသိးန့ၣ်, နစံၣ်ညီၣ်တၢ်တဖၣ် န့ၣ်မ့ၢ်တၢ်ယိာ်ပူၤဖးဒိၣ်လီၤ.
         ပှၤကညီဒီးဆၣ်ဖိကီၢ်ဖိ န့ၣ် နအံးက့ၤကွၢ်က့ၤအီၤလီၤ, ယွၤဧၢ.
         7  နဘျုးနဖှိၣ် မ့ၢ်တၢ်လုၢ်ဒိၣ်ပှ့ၤဒိၣ်ဆံးဒိၣ်လဲၣ်, ကစၢ်ဧၢ. ဒီးပှၤက ညီဖိသန့ၤအသး လၢနဒံးဆ့အကဒုပူၤလီၤ.
         8  ကဘျဲး အီၣ်လၢနဟံၣ်အသိအချါ, ဒီးနကဒုးအီအီၤလၢနတၢ် မုာ်လၤအထံကျိလီၤ.9  အဂ့ၢ်ဒ်အံၤ, တၢ်မူအထံထီၣ် ပၢၢ်န့ၣ်အိၣ်ဒီးနၤလီၤ. လၢနတၢ်ကပီၤအကျါန့ၣ်ပက ထံၣ်ဘၣ်တၢ်ကပီၤလီၤ.10  မၤယံာ်ထီၣ်နဘျုးနဖှိၣ်လၢ ပှၤလၢအသ့ၣ်ညါနၤအ ဂီၢ်, ဒီးနတၢ်တီတၢ်လိၤ လၢပှၤအသးလိၤအဂီၢ်န့ၣ်တ
         က့ၢ်.
         11  တၢ်သးထီၣ်ထီအခီၣ်န့ၣ် မ်အသုတထီဒါယၤ တဂ့ၤ, ဒီးပှၤတတီတလိၤအစုန့ၣ် မ်အသုတဟီထီၣ် ကွံာ်ယၤတဂ့ၤ.
         12  ဖဲန့ၣ်ပှၤမၤတၢ်အၢလီၤဃံၤလံ. ဘၣ် တၢ်တ့ၢ်လီၤကွံာ်အီၤ, ဒီးဂဲၤဆၢထၢၣ်တသ့ဘၣ်လီၤ.

၃၇လၢစီၤဒၤဝံး.371  မၤကိၢ်ထီၣ်နသး လၢပှၤတၢ်အၢဖိအဃိတဂ့ၤ, သး က့ၣ်ပှၤမၤအၢမၤသီတၢ်တဂ့ၤ.2  အဂ့ၢ်ဒ်အံၤ, ကဘၣ်တၢ်ကူးကွံာ်ချ့သဒံး, ဒ်တီၢ်မုၢ် အသိး, ဒီးဒ်နီၣ်ဧိၤမံၤဧိၤအသံကစဲာ်အသိးန့ၣ်
         ကလီၤ ညွံးကွံာ်ဝဲလီၤ.3  သတံၢ်သန့ၤနသးလၢယွၤ, ဒီးမၤဂ့ၤတၢ်တက့ၢ်. အိၣ် နဲဆိးနဲလၢ ထံဧိၤကီၢ်ဧိၤအပူၤ, ဒီးအံးက့ၤကွၢ်က့ၤတၢ်
         မ့ၢ်တၢ်တီတက့ၢ်.4  မုာ်လၤစ့ၢ်ကီးတၢ်လၢယွၤအပူၤတက့ၢ်. ဒီးကဟ့ၣ် လီၤနၤလၢနသးအတၢ်ဃ့တဖၣ်လၢနသးလီၤ.5  တလ့ၣ်နကျဲနကပူၤလၢယွၤအလိၤတက့ၢ်. သန့ၤစ့ၢ် ကီးနသးလၢအီၤတက့ၢ်. ဒီးကမၤကဲထီၣ်အီၤလီၤ.6  ဒီးကဒုးဖျါထီၣ်နတၢ်တီတၢ်လိၤ ဒ်တၢ်ကပီၤအသိး, ဒီးနတၢ်စံၣ်ညီၣ်ဒ်မုၢ်ထူၣ်အသိးန့ၣ်လီၤ.7  အိၣ်ဘှီၣ်ကလာ်လၢယွၤအပူၤ, ဒီးကွၢ်လၢ်အကျဲတ က့ၢ်. မၤကိၢ်ထီၣ်နသးလၢ ပှၤလၢအဘီၣ်ထီၣ်ညီထီၣ်
         လၢအကျဲအဃိ, လၢပှၤလၢအမၤပှဲၤထီၣ် တၢ်ကူၣ် ထီၣ်အအၢအဃိန့ၣ်တဂ့ၤ.8  ဆိတ့ၢ်လၢတၢ်သးထီၣ်န့ၣ်, ဒီးလဲၤသဒၣ်တၢ်သးကဲၤ ထီၣ်န့ၣ်တက့ၢ်. မၤကိၢ်ထီၣ်နသးတုၤနမၤတၢ်အၢန့ၣ်
         တဂ့ၤ.9  အဂ့ၢ်ဒ်အံၤ, ပှၤမၤအၢတၢ်တဖၣ်ကဘၣ်တၢ်ဒီၣ်တဲာ် ကွံာ်အီၤလီၤ. မ့မ့ၢ် ပှၤလၢအမုၢ်လၢ်တၢ်လၢယွၤန့ၣ်
         ကန့ၢ်ဘၣ်သါထံဧိၤကီၢ်ဧိၤလီၤ.10  အိၣ်ဒံးတစိၢ်ဖိ, ဒီးပှၤတတီတလိၤတအိၣ်လၢၤဘၣ်. မ့ၢ်လံ, နကကွၢ်ဆိကမိၣ်အလီၢ်ထံထံဆးဆး, ဒီးတ
         အိၣ်လၢၤဘၣ်လီၤ.11  မ့မ့ၢ်ပှၤလၢအသးစူၤကန့ၢ်ဘၣ်သါထံဧိၤကီၢ်ဧိၤ, ဒီး ကမုာ်လၤတၢ်လၢ တၢ်ဃူတၢ်ဖိးအါအါကလဲာ်အပူၤ
         လီၤ.12  ပှၤတတီတလိၤကူၣ်ထီၣ်ထီဒါပှၤတီပှၤလိၤ, ဒီးအ့ၣ် သဃံးအမဲလၢအလိၤလီၤ.13  ယွၤနံၤဘၣ်အီၤလီၤ. အဂ့ၢ်ဒ်အံၤ, ထံၣ်ဝဲလၢအမုၢ် တနံၤကဟဲလီၤ.14  ပှၤတတီတလိၤဘီၣ်ထီၣ်အနး, ဒီးသူထီၣ်အချံၣ်, ဒ် သိးအကမၤလီၤဃံၤပှၤဘၣ်နးဘၣ်ဖှီၣ်, ဒီးပှၤဖှီၣ်ဖိယာ်
         ဖိ, ဒ်သိးအကမၤသံပှၤလၢအသးစၢၢ်ဆၢလၢကျဲန့ၣ်လီၤ.15  အနးအဘီန့ၣ် ကလဲၤနုာ်လၢအသးဒၣ်ဝဲအပူၤ, ဒီး အချံၣ်န့ၣ်ကကၢ်ကွံာ်လီၤ.16  တၢ်တစဲးဖိအိၣ်ဝဲဒီးပှၤတီပှၤလိၤန့ၣ် ဂ့ၤန့ၢ်ပှၤတတီ တလိၤအစုလီၢ်ဒိၣ်အခီၣ်ခိၣ်အါန့ၣ်တက့ၢ်လီၤ.17  အဂ့ၢ်ဒ်အံၤ, ပှၤတတီတလိၤအစုကကၢ်ကွံာ်, မ့မ့ၢ် ပှၤတီပှၤလိၤန့ၣ်ယွၤမၤစၢၤအီၤလီၤ.18  ယွၤသ့ၣ်ညါပှၤအလၢအပှဲၤအမုၢ်နံၤတဖၣ်, ဒီးအတၢ် န့ၢ်သါန့ၣ် ကအိၣ်လီၤထူလီၤယိာ်လီၤ.19  လၢအဆၢအၢအကတီၢ်သီန့ၣ်အမဲာ်တဆှးဘၣ်, လၢ တၢ်သၣ်ဝံၤလီၤဒိအမုၢ်နံၤန့ၣ်ကဘျဲးအီၣ်လီၤ.20  အဂ့ၢ်ဒ်အံၤ, ပှၤတတီတလိၤကဟးဂီၤလီၤ. ဒီးယွၤ အဒုၣ်အဒါန့ၣ် ကမၤအသးဒ်သိဖိအသိးန့ၣ်, က ဒံကွံာ်ဝဲဒ်မ့ၣ်အူခုၣ်အသိးန့ၣ်လီၤ.21  ပှၤတတီတလိၤန့ၣ်လိၢ်တၢ်, ဒီးတလိးက့ၤဘၣ်, မ့မ့ၢ် ပှၤတီပှၤလိၤန့ၣ်သးကညီၤတၢ်, ဒီးဒုးလိၢ်တၢ်လီၤ.22  အဂ့ၢ်ဒ်အံၤ, ပှၤလၢအဘၣ်တၢ်ဆိၣ်ဂ့ၤလၢအီၤန့ၣ်က န့ၢ်ဘၣ်သါထံဧိၤကိၢ်ဧိၤန့ၣ်လီၤ. ဒီးပှၤလၢအဘၣ်တၢ်
         ဆိၣ်အၢလၢအီၤန့ၣ် ကဘၣ်တၢ်ဒီၣ်တဲာ်ကွံာ်အီၤလီၤ.23  ယွၤဒုးထွဲပှၤကညီအခီၣ်လီၤ. ဒီးမုာ်လၤဝဲလၢအကျဲ လီၤ.24  မ့ၢ်လီၤဃံၤဝဲဘၣ်ဆၣ်ဒီး တဟးဂီၤတုၤအလၢာ်ဘၣ်. အဂ့ၢ်ဒ်အံၤ, ယွၤမၤစၢၤအီၤလၢအစုလီၤ.25  ယမ့ၢ်တ့ၢ်ပှၤအသးစၢ်, ဒီးယကဲထီၣ်လံပှၤသးပှၢ် လံ, ဒီးပှၤတီပှၤလိၤဘၣ်တၢ်လဲၤသဒၣ်အီၤမ့ၢ်ဂ့ၤ,
         အချံ အသၣ်ဃ့အီၣ်တၢ်မ့ၢ်ဂ့ၤန့ၣ်ယတထံၣ်ဘၣ်.26  သးကညီၤဝဲသ့တနံၤကျၢၤ, ဒီးဒုးလိၢ်တၢ်, ဒီးအချံ အသၣ်န့ၣ် ကဘၣ်တၢ်ဆိၣ်ဂ့ၤအီၤလီၤ.27  ဟးသဒၣ်ကွံာ်တၢ်အၢ, ဒီးမၤတၢ်ဂ့ၤ, ဒီးအိၣ်လီၤ စိၤလီၤထီတက့ၢ်.28  အဂ့ၢ်ဒ်အံၤ, ယွၤအဲၣ်တၢ်စံၣ်ညီၣ်တီ, ဒီးတလဲၤသ ဒၣ်ဘၣ်အပှၤစီဆှံဘၣ်, အဝဲသ့ၣ်တဖၣ်န့ၣ် ဘၣ်တၢ်
         အံးက့ၤကွၢ်က့ၤအီၤလီၤထူလီၤယိာ်လီၤ. မ့မ့ၢ်ပှၤတတီ တလိၤ အချံအသၣ်န့ၣ် ကဘၣ်တၢ်ဒီၣ်တဲာ်ကွံာ်အီၤ
         လီၤ.29  ပှၤတီပှၤလိၤန့ၢ်ဘၣ်သါထံဧိၤကီၢ်ဧိၤ, ဒီးအိၣ်ဝဲဆိးဝဲ လီၤစိၤလီၤထီလီၤ.30  ပှၤတီပှၤလိၤအထးခိၣ်န့ၣ် ကတိၤတၢ်ကူၣ်သ့, ဒီး အပျ့ၤကတိၤတၢ်စံၣ်ညီၣ်တီလီၤ.31  ယွၤအတၢ်သိၣ်တၢ်သီ အိၣ်ဝဲလၢအသးကံၢ်ပူၤ, ဒီး အခီၣ်န့ၣ်တလီၤတလံာ်ဘၣ်နီတစုဘၣ်.32  ပှၤတတီတလိၤအိၣ်ခိးတဒၢပှၤတီပှၤလိၤ, ဒီးဃုမၤ သံအီၤလီၤ.33  ယွၤတလဲၤသဒၣ်ဘၣ်အီၤလၢအစုပူၤဘၣ်, ဒီးတုၤအ ဘၣ်တၢ်စံၣ်ညီၣ်အီၤဒီး, တစံၣ်ညီၣ်ဃၣ်ဘၣ်အီၤဘၣ်.34  မုၢ်လၢ်တၢ်လၢယွၤ, ဒီးတိၢ်န့ၢ်အကျဲတက့ၢ်. ဒီးက ပာ်ထီၣ်ထီနၤ, ဒ်သိးနကန့ၢ်ဘၣ်သါ ထံဧိၤကီၢ်ဧိၤန့ၣ်
         လီၤ. တုၤပှၤတတီတလိၤ ဘၣ်တၢ်ဒီၣ်တဲာ်ကွံာ်အီၤ န့ၣ် နကထံၣ်ဘၣ်လီၤ.35  ယထံၣ်ဘၣ် ပှၤတတီတလိၤ အိၣ်ဒီးအကညီၢ်ဒိၣ်, ဒီးမၤလဲၢ်ထီၣ်အသး ဒ်သ့ၣ်သံကစဲာ် လၢအအိၣ်လၢ အလီၢ်ဒၣ်ဝဲအပူၤအသိးန့ၣ်လီၤ.36  ဘၣ်ဆၣ်ဒီးဒံကွံာ်ဝဲ, ဒီးကွၢ်ကွၢ်, တအိၣ်လၢၤဘၣ်, ဒီးယဃုအီၤ, ဒီးယထံၣ်န့ၢ်အီၤတသ့ဘၣ်.37  တိၢ်နီၣ်ပှၤအလၢအပှဲၤ, ဒီးကွၢ်ထံပှၤအတီအလိၤန့ၣ် တက့ၢ်. အဂ့ၢ်ဒ်အံၤ, ပှၤတဂၤန့ၣ်အကတၢၢ်
         မ့ၢ်တၢ် ဃူတၢ်ဖိးလီၤ.38  မ့မ့ၢ်ပှၤမၤကမၣ်တၢ်တဖၣ်န့ၣ် ကတုၤလၢတၢ်ဟးဂီၤ တပူၤဃီလီၤ. ပှၤတတီတလိၤအကတၢၢ်န့ၣ် ကဘၣ် တၢ်ဒီၣ်တဲာ်ကွံာ်လီၤ.39  ဘၣ်ဆၣ်ဒီး ပှၤတီပှၤလိၤအတၢ်အုၣ်က့ၤခီၣ်က့ၤန့ၣ် ဟဲလၢယွၤအအိၣ်လီၤ. မ့ၢ်ဝဲလၢအတိာ်တဖျၢၣ်
         လၢ တၢ်မၤကိၢ်မၤဂီၤအဆၢအကတီၢ်န့ၣ်လီၤ.40  ဒီးယွၤမၤစၢၤအီၤ, ဒီးမၤပူၤမၤဖျဲးအီၤလီၤ. မၤပူၤမၤ ဖျဲးအီၤဒီးပှၤတတီတလိၤ, ဒီးအုၣ်က့ၤခီၣ်က့ၤအီၤလီၤ.
         အဂ့ၢ်ဒ်အံၤ, သန့ၤအသးလၢအီၤလီၤ.

၃၈စီၤဒၤဝံးအထါလၢတၢ်သ့ၣ်နီၣ်ထီၣ်က့ၤအဂီၢ်.381  ယွၤဧၢ, သိၣ်ဃီၣ်ယၤလၢနသးထီၣ်တဂ့ၤ, ဒီးသိၣ် က့ၤသီက့ၤယၤ လၢနသးကဲၤထီၣ်တဂ့ၤ.2  အဂ့ၢ်ဒ်အံၤ, နပျၢ်တဖၣ်ဆဲးဘၣ်ယၤ, ဒီးနစုဟဲလီၤ ဘၣ်ယလိၤလီၤ.
         3  တၢ်အဆးတအိၣ်ဘၣ်လၢယညၣ်အ ကျါလၢနသးထီၣ်အဃိ, တၢ်အမုာ်တအိၣ်ဘၣ်လၢယ ဃံအပူၤလၢယတၢ်ဒဲးဘးအဃိလီၤ.
         4  အဂ့ၢ်ဒ်အံၤ, ယ တၢ်ကမၣ်လုၣ်ဘၢယခိၣ်, ဒ်တၢ်ဝံအဃၢအသိးန့ၣ်ဃၢ န့ၢ်ယတူၢ်ကဲတက့ၢ်လီၤ.
         5  ယပူၤလီၢ်တဖၣ်နၢဝဲ, ဒီးအုၣ် သံလၢ ယတၢ်ကမၣ်အဃိလီၤ.
         6  ယအိၣ်တကဲဘၣ်, ယအိၣ်သကူးနးမးလီၤ. ယလဲၤသူၣ်အုးသးအုးသ့သ့ တနံၤလီၤ.
         7  အဂ့ၢ်ဒ်အံၤ, ယယီၢ်ဒ့ပှဲၤဒီးတၢ်ဆါကိၢ်အူ, ဒီးတၢ်အဆးတအိၣ်ဘၣ်လၢယညၣ်အကျါဘၣ်.
         8  ယ ဂံၢ်စၢ်ယဘါစၢ်, ဒီးယဘၣ်တၢ်လီၤကလဲနးမးလီၤ. ယ ကိးပသူထီၣ်လၢယသူၣ်ကိၢ်ယသးဂီၤအဃိန့ၣ်လီၤ.
         9  ကစၢ်ဧၢ, ကယဲၢ်အဆၢတၢ်ခဲလၢာ် အိၣ်ဝဲလၢနမဲာ် ညါ, ဒီးယကအုကစွါ တအိၣ်တဒၢဘၣ်ဒီးနၤဘၣ်. ဘၣ်.
         10  ယသူၣ်ဝးယသးဝး, ယဂံၢ်ယဘါ လဲၤသဒၣ်ယၤလီၤ. ယမဲာ်အတၢ်ကပီၤ တအိၣ်လၢၤစ့ၢ်ကီးဒီး ယၤဘၣ်.11  ပှၤလၢအအဲၣ်ယၤ, ဒီးယတံၤယသကိးတဖၣ်န့ၣ် ဆၢ ထၢၣ်စီၤစုၤဒီးယပူၤလီၢ်, ဒီးယဘူးယတံၢ်တဖၣ်န့ၣ်ဆၢ
         ထၢၣ်လၢအယံၤလီၤ.
         12  ဒီးပှၤလၢအဃုယသးန့ၣ် ဆဲ ဝၣ်ခီ, ဒီးပှၤလၢအဃုယဘၣ်တၢ်အၢန့ၣ် ကတိၤတၢ် အၢ, ဒီးကူၣ်လီတၢ်သ့သ့တနံၤလီၤ.13  ဒီးယဲဒၣ်အံၤ, ဒ်ပှၤလၢအနၢ်တအၢအသိးန့ၣ်ယတ နၢ်ဟူဘၣ်, ဒီးဒ်ပှၤတအုၣ်အသိးန့ၣ်ယတအဲးထီၣ်ဘၣ်
         ယထးခိၣ်ဘၣ်.
         14  ဒီးယမၤသးဒ်ပှၤလၢအတနၢ်ဟူဘၣ်, ဒီးတၢ်ကတိၤဆၢ တအိၣ်ဘၣ်လၢ အထးခိၣ်ဘၣ်.―15  အဂ့ၢ်ဒ်အံၤ, ယွၤဧၢ, ယမုၢ်လၢ်တၢ်လၢနၤလီၤ. နက စံးဆၢတၢ်, ကစၢ်, ယကစၢ်ဧၢ.16  အဂ့ၢ်ဒ်အံၤ, ယစံး, ကသးခုဘၣ်ဖုးဝဲလၢယဖီခိၣ် လီၤ. တုၤယခီၣ်လီၤတလံာ်ဒီး, ပာ်ဒိၣ်အသးလၢယဖီ
         ခိၣ်လီၤ.
         17  အဂ့ၢ်ဒ်အံၤ, ဘူးဒီးယကလီၤဃံၤ, ဒီးယတၢ် သးအုးန့ၣ်အိၣ်ဝဲလၢယမဲာ်ညါတထံၣ်ဃီလီၤ.
         18  အဂ့ၢ် ဒ်အံၤ ယကတဲလီၤကျဲၤလီၤယတၢ်အၢ, ယကသးအုး လၢယတၢ်ဒဲးဘးအဃိလီၤ.
         19  ဘၣ်ဆၣ်ဒီး ယဒုၣ်ယဒါ န့ၣ်ဂဲၤလိာ်ဝဲ, အဂံၢ်ဆူၣ်အဘါဆူၣ်, ဒီးပှၤလၢအလီၢ် တအိၣ်ဘၣ်ဒီး, သးဟ့ယၤန့ၣ်အိၣ်အါဂၤလီၤ.
         20  ဒီးပှၤ လၢအဟ့ၣ်ကၣ်တၢ်အၢလၢတၢ်ဂ့ၤအဂီၢ်န့ၣ် ထီဒါယၤ လၢယလူၤတၢ်ဂ့ၤအဃိလီၤ.21  လဲၤသဒၣ်ယၤတဂ့ၤ, ယွၤ, ယကစၢ်ဧၢ. အိၣ်ယံၤဒီး ယၤတဂ့ၤ,
         22  မၤချ့ချ့ဒ်သိးနကမၤစၢၤယၤတက့ၢ်, တၢ် အုၣ်က့ၤခီၣ်က့ၤယၤ, ကစၢ်ဧၢ.

၃၉စီၤဒၤဝံးအထါလၢတၢ်အခိၣ်စီၤယဒူသူၣ်အဂီၢ်.391  ယစံး, ယကတိၢ်န့ၢ်ယကျဲ, ဒ်သိးယသုတမၤတၢ် ဒဲးဘးလၢယပျ့ၤတဂ့ၤ, ပှၤတတီတလိၤအိၣ်လၢယမဲာ် ညါအဖၢမုၢ်ဒီး,
         ယကကွၢ်က့ၤယထးခိၣ်လၢနိာ်ပျံၤလီၤ.2  ယအိၣ်ဘှီၣ်ကလာ်, ယအိၣ်တအုၣ်လီၤ. ယအိၣ်ဃိ ကလာ်လၢတၢ်အဂ့ၤဒၣ်လဲာ်လီၤ. ဒီးယတၢ်သးအုးန့ၣ်
         ဘၣ်တၢ်ထိၣ်ဂဲၤအီၤလီၤ.
         3  ယသးကိၢ်ထီၣ် လၢယပူၤ လီၤ. လၢယဆိကမိၣ်တၢ်အဖၢမုၢ်န့ၣ် မ့ၣ်အူကဲၤထီၣ် လီၤ. ယကတိၤတၢ်လၢယပျုၤ,
         4  ယွၤဧၢ, ဘိးဘၣ်သ့ၣ် ညါယၤလၢယကတၢၢ်, ဒီးယမုၢ်နံၤတဖၣ် အတၢ်ပှဲၤ အံၤပှဲၤနုၤမ့ၢ်အဆံးအါလဲၣ်န့ၣ်တက့ၢ်.
         ယသးကလၢာ် အကတီၢ်ဖဲလဲၣ်ဖဲလဲၣ်, တၢ်မိၣ်သ့ၣ်ညါယသးလီၤ.5  ကွၢ်ကွၢ်, နပာ်ယမုၢ်နံၤတဖၣ်လၢဖံးတဖၣ်လီၤ. ဒီးတ စိၤဒၣ်ယၤန့ၣ် မၤအသးဒ်တၢ်နီတမံၤဘၣ်အသိး
         လၢ နမဲာ်ညါလီၤ. ပှၤကညီတဂၤလၢ်လၢ်ဖဲအအိၣ်ဂၢၢ်ဆိး ကျၢၤအခါန့ၣ် မ့ၢ်ထဲတၢ်ကလီကလီဧိၤလီၤ.
         6  ပှၤကညီ လဲၤတၢ်ဒ်တၢ်ကဒုအသိး, မၤကိၢ်အသးလၢတၢ်ကလီ ကလီအဃိလီၤ. ပာ်ဖှိၣ်တၢ်, ဒီးမ့ၢ်မတၤမတၤကထၢ
         ဖှိၣ်ဝဲန့ၣ်တသ့ၣ်ညါဘၣ်ဝဲဘၣ်. စ့လၤ.7  ဒီးခဲကနံၣ်အံၤ ယအိၣ်ခိးတၢ်မနုၤတမံၤလဲၣ်, ကစၢ် ဧၢ, ယမုၢ်လၢ်တၢ်လၢနၤလီၤ.
         8  မၤပူၤမၤဖျဲးယၤလၢယ တၢ်ကမၣ်ခဲလၢာ်တက့ၢ်. ပာ်ယၤလၢတၢ်ဒုၣ်ဒွဲၣ်အလီၢ် လၢပှၤဟးဂီၤဖိအဂီၢ်န့ၣ်တဂ့ၤ.
         9  ယအိၣ်ဘှီၣ်ကလာ်, ယတအဲးထီၣ်ဘၣ်ယထးခိၣ်ဘၣ်. အဂ့ၢ်ဒ်အံၤ, နမၤနဲ လီၤ.
         10  ဒုးဟးထီၣ်ကွံာ်နတၢ်တီၢ်လၢယၤတက့ၢ်. ယ လၢာ်လၢနစုအတၢ်တီၢ်အဃိလီၤ.
         11  တုၤနသိၣ်ဃီၣ်ပှၤ ကညီလၢတၢ်သိၣ်ဃီၣ်တဖၣ် လၢအတၢ်အၢအတၢ်သီ အဃိဒီး, အတၢ်မုာ်လၤတဖၣ်န့ၣ် နမၤလၢာ်ကွံာ်ဒ်တၢ်
         အဃၢ်အသိးန့ၣ်လီၤ. ပှၤကညီတဂၤလၢ်လၢ်န့ၣ် မ့ၢ် ထဲတၢ်ကလီကလီဧိၤလီၤ. စ့လၤ.12  ကနၣ်ယဘါထုကဖၣ်တၢ်တက့ၢ်, ယွၤဧၢ, ဒိကနၣ်ယ ဃ့ကညးတၢ်တက့ၢ်. အိၣ်ဘှီၣ်လၢယမဲာ်ထံတဂ့ၤ. အ ဂ့ၢ်ဒ်အံၤ,
         ယမ့ၢ်ပှၤတခီဘီမုၢ်ဖိဒီးနၤ, ပှၤအိၣ်တမှံၤဒ်ယ ပၢ်ခဲလၢာ်အသိးန့ၣ်လီၤ.
         13  ယတချုးက့ၤဒံးဘၣ်ဒီးတ အိၣ်လၢၤဘၣ်, ပျဲယၤ, ဒ်သိးယကဆူၣ်ထီၣ်က့ၤတက့ၢ်.

၄၀စီၤဒၤဝံးအထါလၢတၢ်အခိၣ်အဂီၢ်.401  ယအိၣ်ခိးကွၢ်လၢ်ယွၤအကျဲလီၤ. ဒီးပာ်အသးဆူယ အိၣ်, ဒီးဒိကနၣ်ယဃ့ကညးတၢ်လီၤ.
         2  ဒီးထုးထီၣ် ကွံာ်ယၤလၢတၢ်သီၣ်ဧူၢ်ဧူၢ်အတၢ်ပူၤ, ဒီးလၢကပံာ်ပှဲာ် အကျါ, ဒီးပာ်ယခီၣ်လၢလၢၢ်ဧိၤလ့ဧိၤအဖီခိၣ်,
         ဒီးဒုး ထွဲ ယခီၣ်ဂၢၢ်ဂၢၢ်ကျၢၤကျၢၤလီၤ.
         3  ဒီးပာ်တၢ်သးဝံၣ် အသီလၢယထးခိၣ်, တၢ်စံးထီၣ်ပတြၢၤ ပကစၢ်လီၤ. ပှၤအါဂၤကထံၣ်ဘၣ်ဝဲ, ဒီးကပျံၤတၢ်,
         ဒီးကသန့ၤအ သးလၢယွၤလီၤ.
         4  ပှၤလၢအပာ်ယွၤ လၢအတၢ်သန့ၤအသးန့ၣ်, ဒီးတ ကွၢ်မဲာ် ပှၤပာ်အသးထီၣ်ထီ, ဒီးပှၤလၢအတဃၣ်အ သးဆူတၢ်ကဘျံးကဘျၣ်ဘၣ်န့ၣ်ဘၣ်ဆိၣ်ဂ့ၤဝဲလီၤ.5  ယွၤကစၢ်ဧၢ, နမၤလီၤလးတၢ်, ဒီးနဆိကမိၣ်တၢ်လၢ ပဂီၢ်အါမံၤလီၤ. ဘၣ်တၢ်ကျဲၤလီၤအီၤလၢနမဲာ်ညါတ
         သ့ဘၣ်, ယမ့ၢ်ကိးထီၣ်ဒီးဒုးနဲၣ်အဂ့ၢ်ဒီး, အါန့ၢ်ပဂံၢ် သ့တက့ၢ်လီၤ.6  တၢ်လုၢ်, ဒီးတၢ်မၤဘူၣ်န့ၣ်တဘၣ်ဘၣ်နသးဘၣ်. နအူလီၤပျံာ်ယနၢ်ပူၤလီၤ, တၢ်လုၢ်မ့ၣ်အူ, ဒီးတၢ်လုၢ်
         တၢ်ဒဲးဘးန့ၣ်နတဃ့ဘၣ်.
         7  တုၤနုၤတစုယစံး, ကွၢ်ကွၢ်, ယဟဲလီၤ, လၢလံာ်တထူအပူၤန့ၣ်တၢ်ကွဲးအသးလၢ ယဂ့ၢ်ယကျိၤလီၤ.
         8  ဘၣ်ယသးလၢ ယကမၤဖဲဒၣ်န သးလီၤ, ယကစၢ်ဧၢ, ဒီးနတၢ်သိၣ်တၢ်သီန့ၣ်အိၣ်ဝဲ လၢယသးကံၢ်ပူၤလီၤ.9  ယစံၣ်တဲၤတဲလီၤတၢ်တီတၢ်လိၤလၢ တၢ်အိၣ်ဖှိၣ်ဖး ဒိၣ်အပူၤလီၤ. ကွၢ်ကွၢ်, ယတကျၢၢ်တံာ်ဘၣ်ယပျုၤဘၣ်,
         ယွၤဧၢ, နသ့ၣ်ညါနဲလီၤ.
         10  ယတပာ်ခူသူၣ်ဘၣ်နတၢ် တီတၢ်လိၤလၢယသးကံၢ်ပူၤဘၣ်. နမၤတီနကလုၢ်, ဒီး အုၣ်က့ၤခီၣ်က့ၤတၢ်န့ၣ်
         ယစံၣ်တဲၤတဲလီၤလီၤ. ယတ ပာ်ခူသူၣ်ကွံာ်နဘျုးနဖှိၣ်ဒီး နတၢ်မ့ၢ်တၢ်တီလၢတၢ် အိၣ်ဖှိၣ်ဖးဒိၣ်န့ၣ်ဘၣ်.11  ယွၤဧၢ, မ်နသးအိၣ်ယၤတက့ၢ်. မ်နဘျုးနဖှိၣ်, ဒီး နတၢ်မ့ၢ်တၢ်တီန့ၣ်ပၢၤယၤတထံၣ်ဃီတက့ၢ်.
         12  အဂ့ၢ် ဒ်အံၤတၢ်အၢတၢ်သီတဖၣ် အိၣ်ဝးတရံးယၤ တုၤတၢ် ဂံၢ်အီၤတသ့ဘၣ်. ယတၢ်ဒဲးဘးလူၤချုးန့ၢ်ယၤ,
         ယ ထံၣ်တၢ်တသ့ဘၣ်. အါန့ၢ်ယခိၣ်သူအဘိတက့ၢ်လီၤ. ဒီးယသးလဲၤသဒၣ်ယၤလီၤ.
         13  ယွၤဧၢ, မ်တၢ်ဘၣ်နသး လၢနကမၤပူၤမၤဖျဲးယၤတက့ၢ်. ယွၤဧၢ, မၤချ့ချ့လၢ နကမၤစၢၤယၤတက့ၢ်.
         14  ပှၤလၢအဃုယသးဒ်သိးအက မၤဟးဂီၤအီၤန့ၣ် မ်အမဲာ်ဆှး, ဒီးဘၣ်တၢ်ပာ်မဲာ်ဆှး အီၤတပူၤဃီတက့ၢ်.
         ပှၤလၢအဘၣ်အသး လၢယဘၣ် တၢ်အၢန့ၣ်မ်အဂုၤက့ၤအခံ, ဒီးဘၣ်တၢ်ပာ်မဲာ်ဆှးအီၤ န့ၣ်တက့ၢ်.
         15  ပှၤလၢအစံးဘၣ်ယၤ, အၣ်, အၣ်န့ၣ် မ် အအိၣ်သယုၢ် လၢအတၢ်မဲာ်ဆှးအဘူးအလဲအဂီၢ်န့ၣ် တက့ၢ်.
         16  ပှၤလၢအဃုနၤခဲလၢာ်န့ၣ် မ်အသူၣ်ဖှံသး ညီသူၣ်ခုသးခုလၢနပူၤတက့ၢ်, ပှၤလၢအအဲၣ်ဒိးနတၢ် အုၣ်က့ၤခီၣ်က့ၤန့ၣ်
         မ်အစံးတထံၣ်ဃီ, မ်ယွၤဘၣ် တၢ်ပာ်ဒိၣ်အီၤန့ၣ်တက့ၢ်.17  ဒီးယဲဒၣ်အံၤ ယမ့ၢ်ပှၤဘၣ်နးဘၣ်ဖှီၣ်, ဒီးပှၤဖှီၣ်ဖိ ယာ်ဖိလီၤ. ယွၤဆိကမိၣ်တၢ်လၢယဂ့ၢ်လီၤ.
         နမ့ၢ်ယ တၢ်မၤစၢၤ, ဒီးယတၢ်မၤပူၤမၤဖျဲးတၢ်လီၤ, ကစၢ်ဧၢ, သုးနံၤသုးသီတဂ့ၤ.

၄၁စီၤဒၤဝံးအထါလၢတၢ်အခိၣ်အဂီၢ်.411  ပှၤလၢအမၤပှၤဖှီၣ်ဖိယာ်ဖိ ဒီးတၢ်ကူၣ်သ့န့ၣ် ဘၣ် ဆိၣ်ဂ့ၤဝဲလီၤ. လၢတၢ်အၢတၢ်သီအမုၢ်နံၤန့ၣ်ယွၤကမၤ
         ပူၤမၤဖျဲးအီၤလီၤ.
         2  ယွၤကအံးထီၣ်ကွၢ်လီၤအီၤ, ဒီးဒုးမူ ဒံးအီၤလီၤ. ကဘၣ်တၢ်ဆိၣ်ဂ့ၤအီၤလၢထံဧိၤကီၢ်ဧိၤအ ပူၤ,
         ဒီးမ်နသုတဟ့ၣ်လီၤကွံာ်အီၤဖဲ အဒုၣ်အဒါအသး န့ၣ်တဂ့ၤ.
         3  ယွၤကမၤစၢၤအီၤလၢ တၢ်ဆူးတၢ်ဆါအ လီၢ်မံပူၤလီၤ. နကတဲာ်ကတီၤအလီၢ်မံလၢအဘၣ်တၢ် ဆါအဖၢမုၢ်လီၤ.4  ယစံး, ယွၤဧၢ, သူၣ်ကညီၤသးကညီၤယၤ, ဒီးမၤဘျါ က့ၤယသးတက့ၢ်. အဂ့ၢ်ဒ်အံၤ, ယမၤကမၣ်ဘၣ်လံ နၤလံ.
         5  ယဒုၣ်ယဒါန့ၣ် ကတိၤတၢ်အၢလၢယဂ့ၢ်ယ ကျိၤ, ကသံ, ဒီးအမံၤကဟါမၢ်ကွံာ်အကတီၢ်ဖဲလဲၣ် န့ၣ်လီၤ.
         6  ဒီးမ့ၢ်ဟဲအိၣ်သကိးတၢ်ဒီး, ကတိၤလီတၢ် လၢအသးကံၢ်ပူၤလီၤ. ပာ်ဖှိၣ်တၢ်အၢ လၢအဂီၢ်ဒၣ်ဝဲ, ဟးထီၣ်ဝဲဆူခိ,
         ဒီး ကတိၤတၢ်လီၤ.7  ကယဲၢ် ပှၤလၢအသးဟ့ယၤခဲလၢာ်န့ၣ် ကတိၤလိာ် အသးကသွံဒံထီဒါယၤလီၤ. ကူၣ်ထီၣ်တၢ်အၢလၢယ ဂီၢ်လီၤ.
         8  စံးဝဲ, တၢ်အအၢစဲဘူးဒီးအီၤ, ဒီးလၢအမံလီၤ န့ၣ်တဂဲၤဆၢထၢၣ်လၢၤဘၣ်.
         9  ယသိၣ်, လၢယသန့ၤ ယသးလၢအီၤ, လၢအအီၣ်ယကိၣ်စ့ၢ်ကီးတဂၤန့ၣ်ထူ ယၤလၢအခီၣ်နၢၣ်ခံလီၤ.10  ဘၣ်ဆၣ်ဒီးနဲဒၣ်ယွၤဧၢ, သူၣ်ကညီၤသးကညီၤယၤ, ဝံၣ်ဆၢထၢၣ်ယၤလၢ ယကဟ့ၣ်ကၣ်အီၤအဂ့ၢ်န့ၣ်တ က့ၢ်.
         11  လၢတၢ်အံၤယသ့ၣ်ညါ လၢနသးအိၣ်ယၤလီၤ. အဂ့ၢ်ဒ်အံၤ, ယဒုၣ်ယဒါတသူၣ်ဖှံသးညီဘၣ်လၢယဖီ ခိၣ်ဘၣ်.
         12  ဒီးတၢ်လၢယၤအံၤနဒုးအိၣ်ဂၢၢ်ဆိးကျၢၤယၤ လၢယတၢ်လၢတၢ်ပှဲၤအပူၤ, ဒီးနပာ်လီၤယၤလၢနမဲာ် ညါလီၤထူလီၤယိာ်လီၤ.13  မ်ယွၤအံၣ်စရ့လးအကစၢ်, ဘၣ်တၢ်စံးထီၣ်ပတြၢၤ အီၤအစိၤစိၤအဃၣ်ဃၣ်တက့ၢ်. အၤမ့ၣ်, ဒီးအၤမ့ၣ်.

၄၂တၢ်အခိၣ်အဂီၢ်လၢစီၤကိးရးအဖိခွါအသိၣ်တၢ်.421  ဒ်တၤဟိဆၢန့ၢ်ထံကျိအသိးန့ၣ် ယသးဆၢန့ၢ်နၤဒ် န့ၣ်အသိး, ကစၢ်ဧၢ.
         2  တၢ်သူယသးလၢယွၤယကစၢ် လၢအမူဝဲတဂၤလီၤ. ယကလဲၤအိၣ်လၢယွၤအမဲာ်ညါ အကတီၢ်ဖဲလဲၣ်.
         3  ယမဲာ်ထံမ့ၢ်ယတၢ်အီၣ်လၢမုၢ်ဆါ ဆဲးလၢမုၢ်နၤဖဲပှၤစံးဘၣ်ယၤတထံၣ်ဃီ, နကစၢ်အိၣ် ဖဲလဲၣ်န့ၣ်လီၤ.
         4  ယသ့ၣ်နီၣ်ထီၣ်က့ၤ တၢ်တဖၣ်အံၤ, ဒီးလူလီၤယသးလၢယပူၤလီၤ. အဂ့ၢ်ဒ်အံၤ, ယလဲၤတ့ၢ် ဒီးပှၤဂီၢ်မုၢ်,
         ယလဲၤတ့ၢ်ဒီးအီၤဆူယွၤအဟံၣ်ဒီး တၢ် သူၣ်ဖှံသးညီအသီၣ်, ဒီးတၢ်စံးထီၣ်ပတြၢၤအိၣ်ဒီး ပှၤ ဂီၢ်မုၢ်လၢအမၤဘူၣ်တၢ်လီၤ.5  ဘၣ်မနုၤလၢနသူၣ်ကၢ်နသးလီၤလဲၣ်, ယသးဧၢ. ဒီး နသူၣ်ကိၢ်သးဂီၤလၢယပူၤဘၣ်မနုၤလဲၣ်. ကွၢ်လၢ်ယွၤ
         အကျဲတက့ၢ်. အဂ့ၢ်ဒ်အံၤ, ယကစံးထီၣ်ပတြၢၤဒံးအီၤ လၢအမဲာ်အတၢ်မၤစၢၤအဃိန့ၣ်လီၤ.6  ကစၢ်ဧၢ, ယသူၣ်ကၢ်ယသးလီၤလၢယပူၤလီၤ. မၤသး ဒ်န့ၣ်ဒီး ယကသ့ၣ်နီၣ်ထီၣ်က့ၤနၤလၢ ယၢ်ဒ့ၣ်အကီၢ်
         ပူၤ, ဒီးကစၢၢ်ဃ့ရမိၣ်အလိၤ, လၢကစၢၢ်မံစၢ်အလိၤလီၤ.7  ထံယိာ်ပူၤကိးဝဲဆူထံယိာ်ပူၤ လၢနထံကျိတဖၣ်အ သီၣ်လီၤ. ကယဲၢ်နလပီဝါခိၣ်, ဒီးနလပီမုၢ်ဟဲကျၢၢ်ဘၢ
         ယၤလီၤ.
         8  လၢမုၢ်ဆါခီန့ၣ်ယွၤမၤလိာ်အဘျုးအဖှိၣ်, ဒီး လၢမုၢ်နၤန့ၣ်အတၢ်သးဝံၣ်အိၣ်ဒီးယၤ, ယတၢ်ဘါထု
         ကဖၣ်ဆူယသးသမူအကစၢ်လီၤ.
         9  ယကစံးကစၢ်, ယ လၢၢ်ယလ့ဧၢ, နသးပ့ၤနီၣ်ယၤဘၣ်မနုၤလဲၣ်. ယလဲၤ တၢ်ဒီး ယသူၣ်အုးသးအုးလၢ တၢ်အဒုၣ်အဒါအမၤအၢ
         တၢ်အဃိဘၣ်မနုၤလဲၣ်.
         10  တုၤယဒုၣ်ယဒါစံးဘၣ်ယၤ ကိးမုၢ်နံၤမုၢ်နၤဒဲး, နကစၢ်အိၣ်ဖဲလဲၣ်န့ၣ်ဒီးဒုၣ်ဒွဲၣ်ယၤ ဒီးယမၤသး
         ဒ်တၢ်မၤသံတၢ်လၢ ယဃံကျါအသိးန့ၣ် လီၤ.11  ဘၣ်မနုၤလၢနသူၣ်ကၢ်သးလီၤလဲၣ်, ယသးဧၢ. ဒီးန သူၣ်ကိၢ်သးဂီၤ လၢယပူၤဘၣ်မနုၤလဲၣ်. ကွၢ်လၢ်ယွၤ
         အကျဲတက့ၢ်. အဂ့ၢ်ဒ်အံၤ, ယကစံးထီၣ်ပတြၢၤဒံး အီၤ, ယမဲာ်အတၢ်မၤစၢၤဒီးယကစၢ်လီၤ.

၄၃431  စံၣ်ညီၣ်ယၤ, ကစၢ်ဧၢ, ဒီးလိာ်ယကွီၢ်ဒီးပှၤတယူးတ ယီၣ်ဘၣ်ယွၤတကလုာ်န့ၣ်တက့ၢ်. မၤပူၤမၤဖျဲးယၤဒီး
         ပှၤလီတၢ်ဒီးပှၤအၢန့ၣ်တက့ၢ်.
         2  အဂ့ၢ်ဒ်အံၤ, နမ့ၢ်ယဂံၢ် ယဘါအကစၢ်လီၤ. ဘၣ်မနုၤလၢ နညိကွံာ်ယၤလဲၣ်. ယလဲၤတၢ်ဒီး သူၣ်အုးသးအုးလၢတၢ်အဒုၣ်အဒါအမၤ
         အၢတၢ်အဃိမ့ၢ်အဘၣ်မနုၤလဲၣ်.
         3  မၢလီၤနတၢ်ကပီၤ, ဒီးနတၢ်မ့ၢ်တၢ်တီန့ၣ်တက့ၢ်, မ်အဆှၢယၤတက့ၢ်. မ် အဒုးလဲၤယၤဆူနကစၢၢ်စီဆှံ,
         ဒီးဆူနအိၣ်အလီၢ်န့ၣ် တက့ၢ်.
         4  ဒီးယကလဲၤဆူယွၤအတၢ်လုၢ်လီၢ်, ဆူယွၤ လၢအမ့ၢ်ယတၢ်သးခုဒီး ယတၢ်သူၣ်ဖှံသးညီတဂၤအ အိၣ်, ဒီးစံးထီၣ်ပတြၢၤနၤလၢတနၢ်,
         ယွၤ, ယကစၢ်ဧၢ.5  ဘၣ်မနုၤလၢ နသူၣ်ကၢ်နသးလီၤလဲၣ်. ယသးဧၢ, ဒီးနသူၣ်ကိၢ်သးဂီၤလၢယပူၤဘၣ်မနုၤလဲၣ်. ကွၢ်လၢ်
         ယွၤအကျဲတက့ၢ်. အဂ့ၢ်ဒ်အံၤ, ယကစံးထီၣ်ပတြၢၤဒံး အီၤ, တၢ်အုၣ်က့ၤခီၣ်က့ၤယမဲာ်, ဒီးယကစၢ်လီၤ.

၄၄တၢ်အခိၣ်အဂီၢ်လၢစီၤကိးရးအဖိအသိၣ်တၢ်.441  ယွၤဧၢ, ပနၢ်ဟူလံလၢပနၢ်, ပပၢ်တဖၣ်စံၣ်တဲၤတဲ လီၤပှၤလၢတၢ်မၤလၢ နမၤလၢအဝဲသ့ၣ် အမုၢ်နံၤတဖၣ်2  န့ၣ်လၢပျၢၤလီၤ. နဟီထီၣ်ကွံာ်ပှၤကလုာ်တဖၣ်လၢနစု, ဒီးနသူၣ်လီၤဖျးလီၤအီၤ နမၤဟးဂီၤပှၤဂီၢ်မုၢ်ဒီးမၤပြံပြါ
         အီၤလီၤ.
         3  အဂ့ၢ်ဒ်အံၤ, တမ့ၢ်ဘၣ်အမၤန့ၢ်ကီၢ်န့ၣ်လၢ အနးဒၣ်ဝဲဘၣ်, ဒီးတမ့ၢ်ဘၣ်အစုဒၣ်ဝဲ အုၣ်က့ၤခီၣ်
         က့ၤအီၤဘၣ်. မ့ၢ်နစုထွဲဒီးနစုဒုၣ်ဒၣ်နဲ, ဒီးနမဲာ်အတၢ် ကပီၤလီၤ. အဂ့ၢ်ဒ်အံၤ, ဘၣ်နသးလၢအီၤလီၤ.4  နဲဒၣ်အံၤ, နမ့ၢ်ယစီၤပၤ, ယွၤဧၢ, မၤလိာ်တၢ်အုၣ် က့ၤခီၣ်က့ၤလၢစီၤယၤကိာ်အဂီၢ်တက့ၢ်.
         5  ပကဆီၣ်လီၤ ပဒုၣ်ပဒါလၢနၤ, ပကယီၢ်တံၢ် ပှၤလၢအဂဲၤဆၢထၢၣ် ထီဒါပှၤလၢနမံၤလီၤ.
         6  အဂ့ၢ်ဒ်အံၤ, ယတသန့ၤဘၣ် ယသးလၢယချံၣ်ဘၣ်, ဒီးယနးတအုၣ်က့ၤခီၣ်က့ၤယၤ ဘၣ်.
         7  မ့မ့ၢ်နအုၣ်က့ၤခီၣ်က့ၤပှၤလၢ ပဒုၣ်ပဒါအပူၤ, ဒီးပှၤလၢအသးဟ့နၤန့ၣ် နဒုးမဲာ်ဆှးအီၤလီၤ.
         8  ပပာ်က ဖၢလၢပသးသ့သ့တနံၤလၢယွၤအပူၤ, ဒီးကစံးထီၣ်ပ တြၢၤနမံၤလီၤထူလီၤယိာ်လီၤ. စ့လၤ.9  မ့မ့ၢ်ခဲအံၤနညိကွံာ်ပှၤ, ဒီးဒုးမဲာ်ဆှးပှၤ, ဒီးနတလဲၤ ထီၣ်ဘၣ်ဒီးပသုးမုၢ်ဘၣ်.
         10  နဒုးဃၣ်ကဒါက့ၤပှၤလၢပ ဒုၣ်ပဒါအမဲာ်ညါ, ဒီးပှၤလၢအသးဟ့ပှၤတဖၣ်န့ၣ် ဂုာ် န့ၢ်တၢ်လၢအဂီၢ်ဒၣ်ဝဲလီၤ.
         11  နပာ်ပှၤဒ်သိတဖၣ်လၢတၢ် အီၣ်အဂီၢ်အသိးန့ၣ်ဒီး နမၤလီၤပြံလီၤပြါပှၤလၢပှၤက လုာ်တဖၣ်အကျါလီၤ.
         12  နဆါကွံာ်နပှၤဂီၢ်မုၢ်လၢတၢ် လၢအတမ့ၢ်ဘၣ်တၢ်ဘၣ်အဂီၢ်, ဒီးနတၢ်တအါထီၣ် ဘၣ်လၢအပှ့ၤဘၣ်.
         13  နပာ်ပှၤလၢတၢ်ဒုၣ်ဒွဲၣ်အလီၢ်လၢ ပှၤအိၣ်လၢပဃၢၤအဂီၢ်, တၢ်ကတိၤဒိအလီၢ်, ဒီးတၢ် နံၤဘၣ်ဖၣ်လဲအလီၢ်လၢ
         ပှၤလၢအအိၣ်ဝးတရံးပှၤအဂီၢ် လီၤ.
         14  နပာ်ပှၤလၢတၢ်ကတိၤဒိလၢ ပှၤကလုာ်တဖၣ် အကျါ, တၢ်ကျၢၢ်ကျာ်အခိၣ်အလီၢ်လၢပှၤဂီၢ်မုၢ်အကျါ လီၤ.
         15  ယတၢ်မဲာ်ဆှးအိၣ်ဝဲလၢယမဲာ်ညါကိးမုၢ်နံၤမုၢ် နၤဒဲး, ဒီးယမဲာ်ဆှးလုၣ်ဘၢယၤ,
         16  လၢပှၤလၢအဒုၣ် ဒွဲၣ်တၢ်ဒီးပယွဲပရးတၢ်အကလုၢ်အဃိ, လၢတၢ်အဒုၣ် အဒါယဒီးပှၤမၤဆၢတၢ်အၢအဃိန့ၣ်လီၤ.17  ကယဲၢ်တၢ်ခဲလၢာ်န့ၣ်ဘၣ်ပှၤ, ဒီးပတသးပ့ၤနီၣ်ဘၣ် နၤဘၣ်, ဒီးပတမၤနတၢ်အၢၣ်လီၤအီလီၤဒီးတၢ်လီတၢ်
         ဝ့ၤဘၣ်.
         18  ပသးတဂုၤက့ၤအခံဘၣ်, ဒီးပထွဲတၢ်တလဲၤ ကပၤလၢနကျဲဘၣ်.
         19  မ့ၢ်နာ်သက့ဒ်န့ၣ်ဒီး နမၤလီၤက လဲပှၤလၢထွံၣ်ဟီၣ်ခိၣ်အလီၢ်ပူၤ, ဒီးလုၣ်ဘၢပှၤဒီးတၢ် သံအကဒုလီၤ.
         20  ပမ့ၢ်သးပ့ၤနီၣ်ပကစၢ်အမံၤ, ဒီးယူာ် ထီၣ်ပစုဆူတခီဘီမုၢ်ဖိအကစၢ်ဒီး,
         21  ကစၢ်ကဃုန့ၢ်အ ဝဲန့ၣ်တမ့ၢ်ဘၣ်ဧါ. အဂ့ၢ်ဒ်အံၤ, သ့ၣ်ညါဝဲလၢပသး အတၢ်ခူသူၣ်တဖၣ်န့ၣ်လီၤ.
         22  အဂ့ၢ်ဒ်အံၤ, ပဘၣ်တၢ် မၤသံပှၤသ့သ့တနံၤလၢနဃိ, တၢ်ပာ်ပှၤ ဒ်သိလၢတၢ် ကမၤသံအီၤအသိးန့ၣ်လီၤ.
         23  ဖုသံနီၣ်တက့ၢ်, ဘၣ်မနုၤလၢနမံလဲၣ်, ယွၤဧၢ, ဂဲၤ ဆၢထၢၣ်တက့ၢ်, ညိကွံာ်ပှၤ လီၤထူလီၤယိာ်တဂ့ၤ.24  ဘၣ်မနုၤလၢ နပာ်တဒၢနမဲာ်, ဒီးသးပ့ၤနီၣ်ပတၢ်နး တၢ်ဖှီၣ်, ဒီးတၢ်မၤအၢပှၤန့ၣ်လဲၣ်.
         25  အဂ့ၢ်ဒ်အံၤ, ပသး သကူးဝဲတုၤလီၤလၢဟီၣ်ခိၣ်အကမူၣ်လီၤ. ပဟၢဖၢစဲ ဘူးဒီးဟီၣ်ခိၣ်လီၤ.
         26  ဂဲၤဆၢထၢၣ်မၤစၢၤပှၤ, ဒီးပှ့ၤက့ၤ ပှၤလၢနဘျုးနဖှိၣ်အဃိတက့ၢ်.

၄၅တၢ်အဲၣ်အီၤအတၢ်သးဝံၣ်လၢတၢ်အခိၣ်အဂီၢ်, စီၤကိးရးအဖိခွါအသိၣ်တၢ်လၢဖီဒ့ၣ်ညါ.451  ယသးပၢၢ်ထီၣ် လၢတၢ်ဂ့ၤတမံၤ, ယကစံၣ်တဲၤတဲ လီၤ ယမၤတၢ်လၢစီၤပၤလီၤ. ယပျ့ၤမ့ၢ်ပှၤလၢအကွဲး လံာ်ချ့တဂၤအထိၣ်ဒံးလီၤ.2  နဃံန့ၢ်နလၤန့ၢ် ပှၤကညီဖိတက့ၢ်လီၤ. တၢ်ဃံတၢ် လၤလူလီၤအသး လၢနပျုၤအလိၤလီၤ. မၤသးဒ်န့ၣ်ဒီး
         ယွၤဆိၣ်ဂ့ၤနၤလီၤထူလီၤယိာ်လီၤ.3  ကံၢ်တူာ်နနးလၢနကံၣ်ဒုၣ်အလိၤ, တၢ်ဒိၣ်တၢ်ဆူၣ် ဧၢ, အိၣ်ဒီးနလၤကပီၤဒီးနကဟုကညီၢ်တက့ၢ်.
         4  ဒီး ဘီၣ်ထီၣ်ညီထီၣ်, ဒီးဒိးတၢ်ဒီးနကဟုကညီၢ် လၢတၢ် မ့ၢ်တၢ်တီ, ဒီးတၢ်သူၣ်စူၤသးစူၤ, ဒီးတၢ်တီတၢ်လိၤအ
         ဃိတက့ၢ်. ဒီးနစုထွဲကသိၣ်လိနၤလၢတၢ်မၤပျံၤတၢ်တ ဖၣ်န့ၣ်လီၤ.
         5  နပျၢ်အကနၣ်အ့ၣ်တၢ်လၢ စီၤပၤအဒုၣ် အဒါအသးကံၢ်ပူၤ, ပှၤဂီၢ်မုၢ်လီၤဃံၤ လၢနဖီလာ်လီၤ.6  နလီၢ်ပစိာ်, ယွၤဧၢ, အိၣ်ဝဲအစိၤစိၤအဃၣ်ဃၣ်လီၤ. နဘီမုၢ်အနီၣ်ထိးစီၤပၤန့ၣ် မ့ၢ်တၢ်တီတၢ်လိၤအနီၣ်ထိး
         လီၤ.7  နအဲၣ်တၢ်တီ, ဒီးနသးဟ့တၢ်အၢလီၤ. မၤသးဒ်န့ၣ် ဒီး, ယွၤဧၢ, နကစၢ်ဖှူနၤဒီးတၢ်သးခုအသိလၢ နတံၤ
         နသကိးအဖီခိၣ်လီၤ.
         8  မူရၣ်, ဒီးအကၠီၣ်, ဒီးကဒါနါ အဖံးန့ၣ်မ့ၢ်နကူနသိးခဲလၢာ်လၢနူၢ်ကဆီမဲအပူၤ ဖဲပှၤ ဒုးသူၣ်ခုသးခုနၤလီၤ.
         9  စီၤပၤအဖိမုၣ်တဖၣ်အိၣ်ဝဲလၢ နပှၤလၤကပီၤဖိအကျါလီၤ. နီၢ်ပၤမုၣ်န့ၣ်ဆၢထၢၣ်လၢ နစုထွဲလၢ အိဖ့ၢ်အထူပူၤန့ၣ်လီၤ.10  ဒိကနၣ်, ဖိမုၣ်ဧၢ, ဒီးကွၢ်, ဒီးဒိကနၣ်, ဒီးသးပ့ၤနီၣ်န ပှၤဂီၢ်မုၢ်, ဒီးနပၢ်အဟံၣ်တက့ၢ်.
         11  ဒီးစီၤပၤကဘၣ်အသး လၢနဃံနလၤလီၤ. အဂ့ၢ်ဒ်အံၤ, အဝဲဒၣ်န့ၣ်မ့ၢ်နကစၢ် လီၤ. ဒီးဘူၣ်ထီၣ်ဘါထီၣ်အီၤတက့ၢ်.
         12  ဒီးစိၢ်အဖိမုၣ် အိၣ်ဒီးအခိၣ်ဖး, ပှၤအထူးအတီၤလၢ ပှၤဂီၢ်မုၢ်အကျါ န့ၣ် ကဃ့ဘၣ်ဘျုးလၢနမဲာ်ညါလီၤ.
         13  စီၤပၤအဖိမုၣ်န့ၣ် အိၣ်ဒီးတၢ်လၤကပီၤခဲလၢာ်လၢအ ပူၤလီၤ. အကူအသိးမၤအသးကျီၣ်ကျဲဒီးလုၣ်ထူလီၤ.―14  တၢ်ဆှၢအီၤဆူ စီၤပၤအအိၣ်ဒီးအကူအသိးကံၣ်ဃ့လီၤ. ပှၤမုၣ်လိၣ်ဘိတဖၣ်, အတံၤအသကိးလၢ အပိာ်အခံ
         န့ၣ်တၢ်ကဒုးဟဲအီၤဆူနအိၣ်လီၤ.
         15  တၢ်ကဆှၢအီၤလၢ တၢ်သူၣ်ခုသးခု, ဒီးလၢတၢ်သူၣ်ဖှံသးညီ ကဟဲနုာ်ဆူ စီၤပၤအနူၢ်ပူၤလီၤ.16  လၢနပၢ်တဖၣ်အလီၢ်နဖိတဖၣ်ကအိၣ်ဝဲလၢနကပာ် လၢပဒိၣ်ဖးဒိၣ်တဖၣ်လၢဟီၣ်ခိၣ်ဒီဘ့ၣ်ညါအပူၤလီၤ.17  ယကဒုးသ့ၣ်နီၣ်ထီၣ်က့ၤနမံၤလၢ ပှၤအစိၤအဃၣ်ခဲ လၢာ်လီၤ. မၤသးဒ်န့ၣ်ဒီး ပှၤဂီၢ်မုၢ်ကစံးထီၣ်ပတြၢၤ
         နၤအစိၤစိၤအဃၣ်ဃၣ်လီၤ.

၄၆တၢ်အုၣ်တၢ်လၢတၢ်အခိၣ်အဂီၢ်, လၢစီၤကိးရးအဖိခွါဒ်ပမုၣ်ကနီၤအသိး.461  ယွၤမ့ၢ်ပတၢ်ပူၤဖျဲးအလီၢ်, ဒီးပဂံၢ်ပဘါလီၤ. လၢတၢ် မၤကိၢ်မၤဂီၤန့ၣ် ပှၤထံၣ်န့ၢ်အီၤလၢ တၢ်မၤစၢၤလီၤဆီ
         ဒၣ်တၢ်လီၤ.
         2  မၤသးဒ်န့ၣ်ဒီး ဟီၣ်ခိၣ်မ့ၢ်လဲလိာ်အလီၢ် ဘၣ်ဆၣ်, ကစၢၢ်ကလိမ့ၢ်ဘၣ်တၢ်စိာ်အီၤဆူပီၣ်လဲၣ်
         အသးကံၢ်ပူၤဘၣ်ဆၣ်,
         3  အထံတဖၣ်မ့ၢ်သီၣ်ထီၣ်ရုၢ်ရုၢ် ဒီးသဘှဲထီၣ်ဘၣ်ဆၣ်, ကစၢၢ်ကလိဆှဲးဆှိးလၢအလ ပီဒိၣ်အဃိဘၣ်ဆၣ်ဒီး,
         ပတပျံၤဘၣ်တၢ်ဘၣ်. စ့လၤ.4  ထံမိၢ်ပှၢ်အထံဖးဒ့တဖၣ်န့ၣ်ဒုးသးခုယွၤအဝ့ၢ်, တၢ် ထီၣ်ထီတဂၤအအိၣ်အဆိးအလီၢ်စီဆှံလီၤ.
         5  ယွၤအိၣ် ဝဲလၢအသးကံၢ်ပူၤလီၤ. တဟူးတဝးဘၣ်. လၢမုၢ်ဆ့ၣ် ဝါထီၣ်န့ၣ်ယွၤကမၤစၢၤအီၤလီၤ.
         6  ပှၤကလုာ်တဖၣ်အ သီၣ်ထီၣ်ရုၢ်ရုၢ်, ဘီမုၢ်တဖၣ်ဟူးဝးဝဲလီၤ. အဝဲဒၣ်ဒုး သီၣ်လီၤအကလုၢ်, ဒီးဟီၣ်ခိၣ်ပှံၢ်ဝဲလီၤ.7  တၢ်သုးမုၢ်ဂီၢ်မုၢ်အယွၤအိၣ်ဒီးပှၤ, စီၤယၤကိာ်အက စၢ်မ့ၢ်ပတၢ်ပူၤဖျဲးအလီၢ်လီၤ. စ့လၤ.8  ဟဲကွၢ်ယွၤအမၤတၢ်တဖၣ်, လၢအပာ်လီၤတၢ်အိၣ် သယုၢ်တဖၣ်လၢ ဟီၣ်ခိၣ်ချၢန့ၣ်တက့ၢ်.
         9  ဒုးအိၣ်က တီၢ် တၢ်ဒုးတၢ်ယၤတဖၣ် တုၤလၢဟီၣ်ခိၣ်အကတၢၢ် လီၤ. မၤကၢ်ချံၣ်ဧိၤပျၢ်ဧိၤ, ဒီးဒီၣ်တဲာ်ကွံာ်ဘီဧိၤနးဧိၤ,
         ဒီးဆူးကွံာ်လ့ၣ်ကဟၣ်လၢမ့ၣ်အူလီၤ.
         10  အိၣ်ဃိကလာ်, ဒီးသ့ၣ်ညါလၢယမ့ၢ်ယွၤတက့ၢ်. ယကအိၣ်ထီၣ်ထီလၢ ပှၤကလုာ်တဖၣ်အကျါ, ယကအိၣ်ထီၣ်ထီလၢဟီၣ်ခိၣ်
         ချၢလီၤ.11  တၢ်သုးမုၢ်ဂီၢ်မုၢ်အယွၤအိၣ်ဒီးပှၤ, စီၤယၤကိာ်အက စၢ်မ့ၢ်ပတၢ်ပူၤဖျဲးအလီၢ်လီၤ. စ့လၤ.

၄၇ထါလၢတၢ်အခိၣ်အဂီၢ်လၢ စီၤကိးရးအဖိခွါ.471  ကယဲၢ်ပှၤဂီၢ်မုၢ်သ့ၣ်ဧၢ, ဒဲသုစု, ကိးပသူထီၣ်ဆူယွၤ လၢတၢ်သူၣ်ဖှံသးညီအသီၣ်န့ၣ်တက့ၢ်.
         2  အဂ့ၢ်ဒ်အံၤ, ယွၤတၢ်ထီၣ်ထီန့ၣ်မ့ၢ်တၢ်ပျံၤအလီၢ်လီၤ. မ့ၢ်စီၤပၤဖးဒိၣ် လၢဟီၣ်ခိၣ်ဒီဘ့ၣ်ညါအဖီခိၣ်လီၤ.
         3  အဝဲဒၣ်ကပာ်ပှၤ ဂီၢ်မုၢ်လၢပဖီလာ်, ပှၤကလုာ်တဖၣ် လၢပခီၣ်ဖီလာ် လီၤ.
         4  ဃုထၢဝဲလၢတၢ်န့ၢ်သါလၢပဂီၢ်, ယၤကိာ်လၢ အအဲၣ်အီၤအလၤအကပီၤလီၤ. စ့လၤ.5  ယွၤလဲၤထီၣ် ဒီးတၢ်ကိးပသူထီၣ်, ယွၤန့ၣ်ဒီးကွဲၤအ သီၣ်လီၤ.
         6  သးဝံၣ်ထီၣ်ယွၤ, သးဝံၣ်ထီၣ်, သးဝံၣ်ထီၣ် ပစီၤပၤ, သးဝံၣ်ထီၣ်တက့ၢ်.
         7  အဂ့ၢ်ဒ်အံၤ, ဟီၣ်ခိၣ်ဒီ ဘ့ၣ်ညါအစီၤပၤမ့ၢ်ယွၤလီၤ. သးဝံၣ်ထီၣ်လၢတၢ်နူၤပၢၢ် နၢ်ပၢၤန့ၣ်တက့ၢ်.
         8  ယွၤကဲစီၤပၤလၢပှၤကလုာ်တဖၣ် အဖီခိၣ်, ယွၤဆ့ၣ်နီၤလၢအလီၢ်ပစိာ်စီဆှံအဖီခိၣ်လီၤ.9  ပှၤဂီၢ်မုၢ်အပဒိၣ်ဖးဒိၣ်အိၣ်ဖှိၣ်ရိဖှိၣ်, စီၤအၤဘြၤဟၣ်အ ကစၢ်အပှၤဂီၢ်မုၢ်န့ၣ်လီၤ. အဂ့ၢ်ဒ်အံၤ,
         ဟီၣ်ခိၣ်အကတီၤ တဖၣ်အိၣ်ဒီးယွၤလီၤ. အိၣ်ထီၣ်ထီဝဲဒိၣ်မးလီၤ.

၄၈ထါ, တၢ်သးဝံၣ်လၢစီၤကိးရးအဖိခွါ.481  ယွၤန့ၣ်ဒိၣ်ဝဲ, ဒီးဂ့ၤဒိးတၢ်စံးထီၣ်ပတြၢၤအီၤအါအါ ကလဲာ်လၢပကစၢ်အဝ့ၢ်ပူၤ, လၢကစၢၢ်စီဆှံတဖျၢၣ်အ
         လိၤလီၤ.
         2  အလီၢ်ထီၣ်ထီမုာ်မး, ဟီၣ်ခိၣ်ဒီဘ့ၣ်အတၢ် သူၣ်ဖှံသးညီမ့ၢ်ကစၢၢ်စံယိၣ်လၢကလံၤစိးတခီ, စီၤပၤ
         ဖးဒိၣ်အဝ့ၢ်လီၤ.
         3  ပှၤသ့ၣ်ညါယွၤလၢအနူၢ်တဖၣ်အပူၤ လၢအမ့ၢ်လ့တဖျၢၣ်လီၤ.4  အဂ့ၢ်ဒ်အံၤ, ကွၢ်ကွၢ်, စီၤပၤတဖၣ်အိၣ်ဖှိၣ်ရိဖှိၣ်, လဲၤ ပူၤကွံာ်ဝဲတပူၤဃီလီၤ.
         5  ထံၣ်ဘၣ်ဝဲဒီး, ကမၢကမၣ်ဝဲ, ပျံၤတၢ်ဖုးတၢ် ဒီးဃ့ၢ်ဝဲလီၤ.
         6  တၢ်ကနိးကစုာ်ဖီၣ်ဃာ် အီၤဖဲန့ၣ်, တၢ်ဆိးကဲးဒ်ပိာ်မုၣ်အဟုးဆါအသိး န့ၣ် လီၤ.
         7  နမၤဟးဂီၤတၢ်ၡံၣ်အကဘီတဖၣ် လၢကလံၤမုၢ် ထီၣ်လီၤ.
         8  ဒ်ပနၢ်ဟူတၢ်အသိးန့ၣ်ပထံၣ်ဘၣ်တၢ်လၢ တၢ်သုးမုၢ်ဂီၢ်မုၢ်အယွၤအဝ့ၢ်ပူၤ, လၢပကစၢ် အဝ့ၢ်ပူၤ
         လီၤ. ယွၤဒုးအိၣ်ဂၢၢ်ဆိးကျၢၤအီၤလီၤစိၤလီၤထီလီၤ. စ့လၤ.9  ယွၤဧၢ, ပသ့ၣ်နီၣ်ထီၣ်က့ၤနဘျုးနဖှိၣ်လၢနနူၢ်စီဆှံ အပူၤလီၤ.
         10  ယွၤဧၢ, ဒ်နမံၤအသိးန့ၣ်, နတၢ်စံးထီၣ်ပ တြၢၤမ့ၢ်ဒ်န့ၣ်သိးပၢၢ်လၢဟီၣ်ခိၣ်အကတၢၢ်တဖၣ်လီၤ.
         နစုထွဲပှဲၤဝဲဒီးတၢ်တီတၢ်လိၤလီၤ.
         11  မ်ကစၢၢ်စံယိၣ်သူၣ် ခုသးခု, ယူဒၤအဖိမုၣ်တဖၣ် သူၣ်ဖှံသးညီ လၢနစံၣ် ညီၣ်တၢ်တဖၣ်အဃိန့ၣ်တက့ၢ်.12  ဟးတရံးစံယိၣ်, ဒီးလဲၤတရံးအီၤ, ဂံၢ်ထီၣ်အတၢး ထီတဖၣ်, တိၢ်နီၣ်အခိၣ်ဒူတဖၣ်, ဆိကမိၣ်အနူၢ်တ
         ဖၣ်, ဒ်သိးသုကစံးဘၣ် ပှၤတစိၤလၢသုလီၢ်ခံန့ၣ်တ က့ၢ်.
         13  အဂ့ၢ်ဒ်အံၤ, ကစၢ်တဂၤအံၤမ့ၢ် ပကစၢ်အစိၤ စိၤအဃၣ်ဃၣ်လီၤ. အဝဲဒၣ်န့ၣ်ကဆှၢပှၤတုၤပသံလီၤ.

၄၉ထါလၢတၢ်အခိၣ်အဂီၢ်လၢစီၤကိးရးအဖိခွါ.491  ကနၣ်တၢ်အံၤ, ပှၤဂီၢ်မုၢ်ခဲလၢာ်သ့ၣ်ဧၢ, ဒိကနၣ်, ကယဲၢ်ပှၤအိၣ်ဝဲလၢဟီၣ်ခိၣ်ချၢခဲလၢာ်သ့ၣ်သုဧၢ.
         2  ပှၤ အဆံးဂ့ၤ, ပှၤအဒိၣ်ဂ့ၤ, ပှၤအထူးအတီၤ, ဒီးပှၤအဖှီၣ် အယာ်တပူၤဃီန့ၣ်တက့ၢ်.
         3  ယထးခိၣ်ကကတိၤ တၢ် ကူၣ်သ့, ဒီးတၢ်ဆိကမိၣ်လၢယသး ဘၣ်ဃးဒီးတၢ် သူၣ်ဆးသးဆးလီၤ.
         4  ယကဒိးယနၢ်လၢတၢ်ကတိၤဒိ, ယကအိးထီၣ် ယတၢ်ကတိၤအဒိၣ်အယိာ် လၢတနၢ် န့ၣ်လီၤ.5  လၢတၢ်အၢအမုၢ်နံၤတဖၣ်, လၢပှၤခိးခူသူၣ်ယၤတ ဖၣ်အတၢ်အၢအဃိန့ၣ်, ယပျံၤတၢ်ဘၣ်မနုၤလဲၣ်.
         6  ပှၤ တဖၣ်န့ၣ်သန့ၤအသးလၢအစုလီၢ်အခီၣ်ခိၣ်, ဒီးပာ်က ဖိအသးလၢအတၢ်ထူးအါအတၢ်တီၤဒိၣ်အဃိန့ၣ်လီၤ.7  ပှၤကညီပှ့ၤက့ၤအဒီပုၢ်ဝဲၢ်တသ့ဘၣ်လ့ၤတက့ၤဘၣ်. ဟ့ၣ်တၢ်မၤပူၤဖျဲးအီၤလၢယွၤတသ့ဘၣ်.
         8  (အဂ့ၢ်ဒ်အံၤ, အသးအပှ့ၤ မ့ၢ်တၢ်လုၢ်ဒိၣ်ပှ့ၤဒိၣ်, ဒီးဆိတ့ၢ်ဝဲလီၤထူ လီၤယိာ်)
         9  ဒ်သိးအကမူဝဲလီၤစိၤလီၤထီဒီးသုတထံၣ် ဘၣ်တၢ်အုၣ်သံတဂ့ၤန့ၣ်လီၤ.
         10  အဂ့ၢ်ဒ်အံၤ, ထံၣ်ဘၣ်ဝဲ လၢပှၤကူၣ်သ့န့ၣ်သံဝဲ, ပှၤဟးဂီၤဖိဒီး ပှၤအသးခံးန့ၣ် ဟးဂီၤဝဲတပူၤဃီ,
         ဒီးလဲၤသဒၣ်အစုလီၢ်အခီၣ်ခိၣ်လၢ ပှၤဂၤအဂီၢ်လီၤ.
         11  ဆိကမိၣ်ဝဲလၢအဟံၣ်တဖၣ်ကအိၣ် လီၤထူလီၤယိာ်, အအိၣ်အလီၢ်တဖၣ်န့ၣ် အစိၤစိၤအ ဃၣ်ဃၣ်လီၤ. ကိးဝဲအဟီၣ်ခိၣ်ဒ်သိးဒီးအမံၤဒၣ်ဝဲန့ၣ်
         လီၤ.
         12  ဘၣ်ဆၣ်ဒီးပှၤကညီန့ၣ် တအိၣ်တဆိးဘၣ်လၢ တၢ်လၤကပီၤအပူၤဘၣ်. မၤသးဒ်ဆၣ်ဖိကီၢ်ဖိ လၢအ ဟးဂီၤအသိးန့ၣ်လီၤ.13  အဝဲအံၤမ့ၢ်ပှၤဟးဂီၤဖိအကျဲ, ဘၣ်ဆၣ်ဒီးလၢအလီၢ် ခံန့ၣ်ပှၤဘၣ်အသးလၢအတၢ်ကတိၤန့ၣ်လီၤ. စ့လၤ.14  တၢ်ပာ်အီၤလၢပျုၤပူၤဒ်သိအသိးန့ၣ်, တၢ်သံကကွၢ် အီၤ, ဒီးလၢမုၢ်ဆ့ၣ်ထီၣ်န့ၣ် ပှၤတီပှၤလိၤကပၢအီၤလီၤ.
         အဃံအလၤကမ့ၢ် လၢပျုၤပူၤကမၤလၢာ်ကွံာ်အီၤတုၤအ အိၣ်အလီၢ်တအိၣ်ဘၣ်အဂီၢ်လီၤ.
         15  မ့မ့ၢ်ယွၤကပှ့ၤက့ၤ ယသးလၢပျုၤပူၤအစုပူၤလီၤ. အဂ့ၢ်ဒ်အံၤ, ကတူၢ်လိာ် ယၤလီၤ. စ့လၤ.16  တုၤပှၤတဂၤထူးထီၣ်တီၤထီၣ်, ဒီးအဟံၣ်အလၤက ပီၤအါထီၣ်ဒီး, ပျံၤတၢ်တဂ့ၤ.
         17  အဂ့ၢ်ဒ်အံၤ, တုၤအသံ ဒီး, တဟံးန့ၢ်ဘၣ်တၢ်နီတမံၤဘၣ်. အလၤကပီၤတလဲၤ လီၤပိာ်အခံဘၣ်.
         18  အဂ့ၢ်ဒ်အံၤ, လၢအသးမူဒံးအဖၢမုၢ် န့ၣ်ဆိၣ်ဂ့ၤလီၤအသးလီၤ. ဒီးနမ့ၢ်မၤတၢ်ဂ့ၤလၢနဂီၢ်ဒၣ် နဲဒီး,
         ပှၤကစံးထီၣ်ပတြၢၤနၤလီၤ.
         19  ကလဲၤလီၤဝဲဆူအ ပၢ်တဖၣ်အပှၤတစိၤလီၤ, စိၤရီၤတထံၣ်လၢၤဘၣ်တၢ်က ပီၤဘၣ်.20  ပှၤကညီ အိၣ်ဒီးအလၤကပီၤ လၢအသူၣ်ဆးအသး ဆးတအိၣ်ဘၣ်န့ၣ် မၤသးဒ်ဆၣ်ဖိကီၢ်ဖိလၢအဟးဂီၤ အသိးန့ၣ်လီၤ.

၅၀စီၤအၤစာ်အထါ.501  ကစၢ်တဖၣ်အကစၢ်, ယွၤကတိၤတၢ်, ဒီးကိးပှၤဟီၣ် ခိၣ်ဖိလၢမုၢ်ထီၣ်ပၢၢ်လၢမုၢ်နုာ်လီၤ.
         2  လၢစံယိၣ်တၢ်ဃံ တုာ်လၤတုာ်အပူၤန့ၣ်ယွၤကပီၤထီၣ်ဝဲလီၤ.
         3  ပကစၢ်က ဟဲ, ဒီးတအိၣ်ဘှီၣ်ဘၣ်. မ့ၣ်အူအီၣ်တၢ်လၢအမဲာ်ညါ, ဒီးကလံၤမုၢ်တွၤဟဲဝးတရံးအီၤဆူၣ်ဆူၣ်ကလဲာ်လီၤ.―4  ကကိးဝဲဆူမူခိၣ်လၢထးခီ, ဒီးလၢဟီၣ်ခိၣ်န့ၣ်လၢအ ကစံၣ်ညီၣ်န့ၢ်အပှၤဂီၢ်မုၢ်အကွီၢ်လီၤ.
         5  ဒုးအိၣ်ဖှိၣ်ရိဖှိၣ် ယပှၤစီဆှံ လၢအအၢၣ်လီၤအီလီၤတၢ်ဒီးယၤ လၢတၢ် လုၢ်တဖၣ်န့ၣ်ဆူယအိၣ်တက့ၢ်.
         6  ဒီးမူခိၣ်ကဒုးနဲၣ်အ တၢ်တီတၢ်လိၤလီၤ. အဂ့ၢ်ဒ်အံၤ, ယွၤအကစၢ်ဒၣ်ဝဲန့ၣ် မ့ၢ်ပှၤစံၣ်ညီၣ်ကွီၢ်တဂၤလီၤ.
         စ့လၤ.7  ဒိကနၣ်, ယပှၤဂီၢ်မုၢ်သ့ၣ်ဧၢ, ဒီးယကကတိၤတၢ်, အံၣ်စရ့လးဧၢ, ဒီးယကအုၣ်ယသးလၢနဂ့ၢ်နကျိၤလီၤ.
         ယဲဒၣ်အံၤယမ့ၢ်ကစၢ်, နကစၢ်လီၤ.8  ယတသိၣ်ဃီၣ်ဘၣ်နၤလၢ နတၢ်လုၢ် အဂ့ၢ်အကျိၤ ဘၣ်. ဒီးနတၢ်လုၢ်မ့ၣ်အူအိၣ်ဝဲလၢယမဲာ်ညါတထံၣ်
         ဃီလီၤ.
         9  ယတဟံးန့ၢ်ဘၣ်ဂီၤဖံးဖါလၢနဟံၣ်ပူၤ, မဲာ် တဲးလဲးဖါလၢနကရၢပူၤဘၣ်.
         10  အဂ့ၢ်ဒ်အံၤ, ဆၣ်ဖိကီၢ်ဖိ အမံၤလၢပှၢ်လၢ်ကျါန့ၣ်မ့ၢ်ယတၢ်ကိးအဒုဒဲး, ဒီးဆၣ်ဖိ ကီၢ်ဖိအဒၢလၢကစၢၢ်တဖၣ်အလိၤ
         ဖဲအအိၣ်အကထိ ကထိန့ၣ်လီၤ.
         11  ယသ့ၣ်ညါထိၣ်ဧိၤလံၣ်ဧိၤလၢကစၢၢ် ကလိခဲလၢာ်, ဒီးတၢ်ဒူတၢ်ဃိၤလၢပျီပူၤန့ၣ်မ့ၢ်ယတၢ် လီၤ.
         12  တၢ်မ့ၢ်သၣ်ဝံၤယသးဒီး, ယတစံးဘၣ်နၤဘၣ်. အဂ့ၢ်ဒ်အံၤ, ဟီၣ်ခိၣ်, ဒီးအတၢ်ပှဲၤန့ၣ်မ့ၢ်ယတၢ်လီၤ.―13  ယကအီၣ်ဂီၤဖံးအညၣ်, ဒီးယကအီမဲာ်တဲးလဲးအသွံၣ် စ့ၢ်ကီးဧါ.14  မၤဘူၣ်ယွၤလၢတၢ်စံးထီၣ်ပတြၢၤ, ဒီးမၤဘူၣ်တၢ်ထီ ကတၢၢ်တဂၤ လၢတၢ်ဘၣ်ဃးဒီးနဆိၣ်တၢ် ဒ်န့ၣ်တ
         က့ၢ်.
         15  ဒီးလၢတၢ်ကိၢ်တၢ်ဂီၤအမုၢ်တနံၤန့ၣ်ကိးထီၣ်ယၤ တက့ၢ်, ဒီးယကမၤပူၤမၤဖျဲးနၤ, ဒီးနကမၤလၤမၤက
         ပီၤယၤလီၤ.16  မ့မ့ၢ်ပှၤတတီတလိၤန့ၣ် ယွၤစံးဘၣ်အီၤ, နစံၣ်တဲၤ တဲလီၤယတၢ်မၤလိာ်ဒီးစိာ်ထီၣ်ယတၢ်အၢၣ်လီၤအီလီၤ
         လၢနထးခိၣ်န့ၣ်ဘၣ်ဃးဒီးနလိၤဒ်လဲၣ်.
         17  မ့ၢ်နသးဟ့ တၢ်သိၣ်တၢ်သီဒီးနကွံာ်တ့ၢ်ကွံာ် ယကလုၢ်ကထါလၢ နလီၢ်ခံန့ၣ်လီၤ.
         18  နမ့ၢ်ထံၣ်ဘၣ်ပှၤဟုၣ်တၢ်ဒီး, ဘၣ်န သးလၢအီၤလီၤ. ဒီးနဂီၢ်အိၣ်ဒီး ပှၤအဲၣ်ဘၢတၢ်တဖၣ် လီၤ.
         19  နဟ့ၣ်နထးခိၣ်ဆူတၢ်အၢ, ဒီးနပျ့ၤတ့လီၤတၢ် လီၤ.
         20  နဆ့ၣ်နီၤကတိၤတၢ်ထီဒါနဒီပုၢ်ဝဲၢ်, နဒုၣ်ဒွဲၣ် နမိၢ်အဖိခွါလီၤ.
         21  တၢ်န့ၣ်တဖၣ်နမၤတၢ်, ဒီးယအိၣ်ဃိ ကလာ်လီၤ. နဆိကမိၣ်လၢယဒ်သိးဒီး နကစၢ်ဒၣ်နဲ လီၤ. ယကသိၣ်ဃီၣ်နၤ,
         ယကပာ်ဖျါထီၣ်တၢ်လၢနမဲာ် ညါလီၤ.22  ကွၢ်ဆိကမိၣ်တၢ်အံၤ, ပှၤလၢအသးပ့ၤနီၣ်ယွၤသ့ၣ် ဧၢ, ယကအ့ၣ်ဖှီဘၣ်ဖုးသု, ဒီးပှၤမၤပူၤမၤဖျဲးတၢ်တ
         အိၣ်ဘၣ်.
         23  ပှၤလၢအမၤဘူၣ်တၢ်စံးထီၣ်ပတြၢၤန့ၣ်မၤ လၤကပီၤယၤလီၤ, ဒီးပှၤလၢအကတဲာ်ကတီၤအကျဲန့ၣ် ယကဒုးနဲၣ်အီၤလၢယွၤအတၢ်အုၣ်က့ၤခီၣ်က့ၤလီၤ.

၅၁လၢစီၤဒၤဝံးလဲၤနုာ် လၢနီၢ်ဘၤသရှ့ဘၤအအိၣ်အလီၢ်ခံဖဲဝံနၤသၣ်ဟဲဆူအအိၣ်န့ၣ်, စီၤဒၤဝံးအထါ လၢတၢ်
         အခိၣ်အဂီၢ်.511  ယွၤဧၢ, သူၣ်ကညီၤသးကညီၤယၤ ဒ်နဘျုးနဖှိၣ်အ သိးန့ၣ်တက့ၢ်. ဒ်နသးအိၣ်တၢ်အါအါကလဲာ်အသိး န့ၣ်မၤပူၤမၤဖျဲးယတၢ်ကမၣ်တက့ၢ်.
         2  သ့စီယၤလၢယ တၢ်အၢန့ၣ်စီစီတက့ၢ်, ဒီးမၤကဆှီထီၣ်ယၤလၢယတၢ် ဒဲးဘးန့ၣ်တက့ၢ်.
         3  အဂ့ၢ်ဒ်အံၤ, ယသ့ၣ်ညါယတၢ်က မၣ်, ဒီးယတၢ်ဒဲးဘးအိၣ်လၢယမဲာ်ညါတထံၣ်ဃီလီၤ.
         4  ယမၤကမၣ်ဘၣ်လံနၤထဲနၤလံ, ဒီးမၤတၢ်အၢလၢန မဲာ်ညါလံ. မၤသးဒ်န့ၣ်ဒီးနမ့ၢ်တၢ်တီတၢ်လိၤလၢနက တိၤတၢ်န့ၣ်,
         နမ့ၢ်တၢ်ကဆှီလၢနတၢ်စံၣ်ညီၣ်န့ၣ်လီၤ.5  ကွၢ်ကွၢ်, ယအိၣ်ဖျဲၣ်လၢတၢ်အၢတၢ်သီအပူၤ, ဒီးယမိၢ် ဒၢထီၣ်ယၤလၢတၢ်ဒဲးဘးအပူၤလီၤ.
         6  ကွၢ်ကွၢ်, ဘၣ်န သးလၢတၢ်မ့ၢ်တၢ်တီလၢညါတခီ, ဒီးလၢတၢ်အိၣ်တ ဒၢအပူၤန့ၣ် နကဘိးဘၣ်သ့ၣ်ညါယၤလၢတၢ်ကူၣ်သ့
         လီၤ.7  မၤကဆှီယၤလၢကဖျီၣ်အ့စိးတက့ၢ်, ဒီးယကကဆှီ ထီၣ်လီၤ. သ့စီယၤတက့ၢ်, ဒီးယကဝါန့ၢ်မူခိၣ်ဖီတ
         က့ၢ်လီၤ.
         8  ဒုးနၢ်ဟူယၤလၢတၢ်သူၣ်ဖှံသးညီ, ဒီးတၢ် သူၣ်ခုသးခု, ဒုးသူၣ်ဖှံသးညီတၢ်ဃံတၢ်ကွဲလၢနမၤကၢ်
         အီၤန့ၣ်တက့ၢ်.
         9  ပာ်တဒၢနမဲာ်လၢယတၢ်ဒဲးဘး, ဒီး တြူာ်ကွံာ် ယတၢ်အၢတၢ်သီခဲလၢာ်န့ၣ်တက့ၢ်.
         10  ယွၤ ဧၢ, မၤက့ၤယသူၣ်ကဆှဲ ယသးကဆှီတက့ၢ်. ဒီးမၤ က့ၤယသူၣ်ဂၢၢ်ယသးကျၢၤ လၢယပူၤတက့ၢ်.
         11  သုတ ညိကွံာ်ယၤလၢနအိၣ်တဂ့ၤ. သုတဟံးထီၣ်ကွံာ်နသး စီဆှံလၢယၤတဂ့ၤ.
         12  ဒုးအိၣ်ထီၣ်က့ၤန့ၢ်ယၤလၢတၢ်သး ခုဘၣ်ဃးဒီး နတၢ်အုၣ်က့ၤခီၣ်က့ၤ, ဒီးမၤစၢၤယၤလၢ သးလၢအမၤဒၣ်တၢ်တက့ၢ်.
         13  ယကဒုးနဲၣ်ပှၤမၤကမၣ် တၢ်ဖိလၢနကျဲဧိၤကပူၤဧိၤဒီး ပှၤတၢ်ဒဲးဘးဖိကဃၣ်လိၤ အသးဆူနအိၣ်လီၤ.14  မၤပူၤမၤဖျဲးယၤဒီးတၢ်သွံၣ်န့ၣ်တက့ၢ်, ယွၤ, တၢ်အုၣ် က့ၤခီၣ်က့ၤယၤအကစၢ်ဧၢ. ယပျ့ၤကအုၣ်တၢ်လၢနတၢ်
         တီတၢ်လိၤအဂ့ၢ်, ဒီးသူၣ်ခုသးခုလီၤ.15  ယွၤဧၢ, ဒုးအဲးထီၣ်ယပျုၤန့ၣ်တက့ၢ်. ဒီးယထးခိၣ် ကစံးထီၣ်ပတြၢၤနၤလီၤ.
         16  အဂ့ၢ်ဒ်အံၤ, တဘၣ်ဘၣ်န သးလၢတၢ်လုၢ်ဘၣ်. မ့တမ့ၢ်ဘၣ်ဒ်န့ၣ်ဒီး ယကဟ့ၣ် နၤလီၤ. တၢ်လုၢ်မ့ၣ်အူန့ၣ်တဘၣ်ဘၣ်နသးဘၣ်.
         17  ယွၤ အတၢ်လုၢ်န့ၣ်မ့ၢ်တၢ်သူၣ်ကၢ်သးလီၤလီၤ. တၢ်သူၣ်ကၢ် သးလီၤဒီးတၢ်ပီၢ်ယၢ်လီၤက့ၤပသးန့ၣ်,
         ယွၤဧၢ, နတမၤ ဘၣ်အီၤတရီတပါဘၣ်.18  မၤဂ့ၤစံယိၣ်ဖဲအဘၣ်နသး, မၤက့ၤယရူၤၡလ့ၣ်အဝ့ၢ် ခိၣ်ဒူတက့ၢ်
         19  တုၤနုၤတဘျီကဘၣ်နသးလၢ တၢ်တီ တၢ်လိၤအတၢ်လုၢ်တဖၣ်, လၢတၢ်လုၢ်မ့ၣ်အူ, ဒီးတၢ် လုၢ်မ့ၣ်အူဒီဒုလီၤ.
         တုၤနုၤတစု ပှၤကလုၢ်ထီၣ်ဂီၤဖံးတ ဖၣ်လၢနတၢ်လုၢ်လီၢ်အဖီခိၣ်လီၤ.

၅၂လၢတၢ်အခိၣ်အဂီၢ်, စီၤဒၤဝံးအသိၣ်တၢ်, တုၤပှၤအ ဒိၣ်ဖိစီၤဒိအ့းလဲၤစံးဘၣ်စီၤစီလူး, ဒီးစံးဘၣ်အီၤ,
         စီၤ ဒၤဝံးဟဲတုၤလၢ စီၤအဃံၤမ့လ့းအဟံၣ်န့ၣ်လီၤ.521  ဘၣ်မနုၤလၢနပာ်ကဖိနသးလၢ တၢ်အၢအဃိန့ၣ် လဲၣ်. ပှၤအဆူၣ်တဂၤဧၢ. ယွၤအဘျုးအဖှိၣ်အိၣ်ဝဲ တထံၣ်ဃီလီၤ.
         2  နပျ့ၤကူၣ်ထီၣ်တၢ်မၤအၢ, ဒ်ဒီလူၤ တၢ်လၢအကနၣ်အ့ၣ်ဝဲအသိးန့ၣ် နမၤလီတၢ်လီၤ.3  နအဲၣ်တၢ်အၢဒိၣ်န့ၢ်တၢ်ဂ့ၤတက့ၢ်, ဒီးတၢ်ကတိၤ ကဘျံးကဘျၣ်အါန့ၢ်တၢ်ကတိၤအတီတက့ၢ်လီၤ. နအဲၣ်တၢ်ကတိၤအီၣ်ဂီၤတၢ်,
         ပျ့ၤလီတၢ်ဧၢ,
         4  ယွၤ ကမၤဟးဂီၤစ့ၢ်ကီးနၤလီၤထူလီၤယိာ်လီၤ. ကဖီၣ်န့ၢ် နၤ, ဒီးထုးထီၣ်ကွံာ်နၤလၢဒဲပူၤ, ဒီးထဲးထီၣ်ကွံာ်နၤ
         လၢတၢ်မူအကီၢ်န့ၣ်လီၤ. စ့လၤ.6  ဒီးပှၤအတီအလိၤကထံၣ်ဘၣ်ဝဲ, ဒီးပျံၤတၢ်, ဒီးနံၤ ဘၣ်အီၤလီၤ.
         7  ကွၢ်ကွၢ်, ပှၤတဂၤလၢအတပာ်ဘၣ် ယွၤလၢအဂံၢ်အဘါဘၣ်, ဒီးသန့ၤအသးလၢ အထူး အတီၤအါ, ဒီးမၤဆူၣ်အသးလၢအတၢ်အၢန့ၣ်တက့ၢ်.8  ဒီးယဲဒၣ်အံၤ, ယမၤသးဒ်သ့ၣ်စၤယံးသံကစဲာ်တထံး လၢယွၤအဟံၣ်ပူၤအသိးန့ၣ်လီၤ. ယသန့ၤယသးလၢ ယွၤအဘျုးအဖှိၣ်လီၤထူလီၤယိာ်လီၤ.
         ယကစံးထီၣ်ပတြၢၤနၤလီၤစိၤလီၤထီလီၤ.
         9  အဂ့ၢ်ဒ် အံၤ, နမၤနဲဒၣ်လီၤ. ဒီးယကမုၢ်လၢ်တၢ်လၢနမံၤလီၤ. အဂ့ၢ်ဒ်အံၤ, ဂ့ၤဝဲလၢနပှၤစီဆှံအမဲာ်ညါလီၤ.

၅၃စီၤဒၤဝံးအသိၣ်တၢ်လၢတၢ်အခိၣ်အဂီၢ်, လၢတၢ်ဆါ.531  ပှၤဟးဂီၤဖိစံးလၢအသးကံၢ်ပူၤ, ယွၤတအိၣ်ဘၣ်န့ၣ် လီၤ. အၢဝဲသီဝဲတကူၢ်သ့ၣ်, မၤလံတၢ်သးဘၣ်အၢ
         လံ. ပှၤမၤတၢ်ဂ့ၤတအိၣ်ဘၣ်.
         2  ယွၤကွၢ်လီၤလၢမူခိၣ် လၢပှၤကညီဖိအဖီခိၣ်, ပှၤအသးဖး, ပှၤဃုယွၤအိၣ် တအိၣ်လဲၣ်န့ၣ်ဒ်သိးအကထံၣ်ဘၣ်လီၤ.
         3  လဲၤကမၣ် လံခဲလၢာ်လံ. ဘၣ်အၢလံတပူၤဃီလံ. ပှၤမၤတၢ်ဂ့ၤ တအိၣ်ဘၣ်, ထဲတဂၤဧိၤတအိၣ်ဘၣ်.4  ပှၤလၢအမၤတၢ်အၢတဖၣ်န့ၣ် တသ့ၣ်ညါဘၣ်တၢ် ဘၣ်ဧါ. အီၣ်ကွံာ်ယပှၤဂီၢ်မုၢ်ဒ်အအီၣ်ကိၣ်အသိး,
         ဒီး တကိးထီၣ်ဘၣ်ယွၤဘၣ်.
         5  ဖဲန့ၣ်ပျံၤတၢ်နးနးကလဲာ် ဖဲပျံၤတၢ်အလီၢ်တအိၣ်ဘၣ်. အဂ့ၢ်ဒ်အံၤ, ယွၤမၤလီၤ ပြံလီၤပြါပှၤသူၣ်ဒဲထီဒါနၤတဖၣ်အဃံအကွဲလီၤ.
         နဒုး မဲာ်ဆှးအီၤလီၤ. အဂ့ၢ်ဒ်အံၤ, ယွၤတပးကဲဘၣ်အီၤ ဘၣ်.6  မ်တၢ်ဟ့ၣ်အံၣ်စရ့လးအတၢ်အုၣ်က့ၤခီၣ်က့ၤ လၢစံ ယိၣ်အပူၤန့ၣ်တက့ၢ်. တုၤယွၤဒုးဟဲက့ၤအပှၤဂီၢ်မုၢ်အ
         တၢ်ကဲကုၢ်ဒီး ယၤကိာ်ကသူၣ်ဖှံသးညီ, အံၣ်စရ့လး ကသူၣ်ခုသးခုလီၤ.

၅၄လၢတၢ်အခိၣ်အဂီၢ်လၢနီၣ်ဒ့တၢ်အဂီၢ်, လၢပှၤစံဖးဖိ လဲၤဆူစီၤစီလူးအအိၣ်ဒီးစံးဘၣ်အီၤ, စီၤဒၤဝံးပာ်ခူသူၣ်
         အသးဒီးပှၤတမ့ၢ်ဘၣ်ဧါန့ၣ်, စီၤဒၤဝံးအသိၣ်တၢ်.541  ယွၤဧၢ, အုၣ်က့ၤခီၣ်က့ၤယၤလၢနမံၤ, ဒီးစံၣ်ညီၣ် န့ၢ်ယကွီၢ်လၢနစိနကမီၤတက့ၢ်.
         2  ယွၤဧၢ, ကနၣ်ယ ဘါထုကဖၣ်တၢ်, ဒီးဒိကနၣ်ယထးခိၣ်အတၢ်ကတိၤ တက့ၢ်.
         3  အဂ့ၢ်ဒ်အံၤ, ပှၤတခီဘီမုၢ်ဖိဂဲၤဆၢထၢၣ် ထီဒါယၤ, ဒီးပှၤမၤအၢတၢ်ဃုယသးလီၤ. အဝဲသ့ၣ် တပာ်ဘၣ်ယွၤလၢအမဲာ်ညါဘၣ်.
         စ့လၤ.4  ကွၢ်ကွၢ်, ယွၤမၤစၢၤယၤ, ယွၤအိၣ်ဝဲလၢပှၤလၢအ မၤစၢၤယသးတဖၣ်အကျါလီၤ.
         5  ကဟ့ၣ်ကၣ်တၢ်အၢ လၢယဒုၣ်ယဒါတဖၣ်, မၤဟးဂီၤကွံာ်အီၤလၢနတၢ် မ့ၢ်တၢ်တီတက့ၢ်.
         6  ယကလုၢ်နၤလၢတၢ်လၢ ယမၤ ဘူၣ်ဒၣ်တၢ်, ယကစံးထီၣ်ပတြၢၤနမံၤ, ယွၤဧၢ, အဂ့ၢ် ဒ်အံၤ, မ့ၢ်အဂ့ၤလီၤ.
         7  အဂ့ၢ်ဒ်အံၤ, မၤပူၤမၤဖျဲးလံယၤ လၢတၢ်ကိၢ်တၢ်ဂီၤခဲလၢာ်အပူၤ, ဒီးယမဲာ်ထံၣ်လံတၢ် ဘၣ်ယသးလၢယဒုၣ်ယဒါတဖၣ်အလိၤလီၤ.

၅၅စီၤဒၤဝံးအသိၣ်တၢ်လၢတၢ်အခိၣ်အဂီၢ်လၢနီၣ်ဒ့တၢ်.551  ယွၤဧၢ, ဒိကနၣ်ယတၢ်ထုကဖၣ်တက့ၢ်, ဒီးပာ်တ ဒၢနသးလၢယဃ့ကညးတၢ်တဂ့ၤ.
         2  ကနၣ်ယကလုၢ်, ဒီးစံးဆၢယၤတက့ၢ်. ယဃ့ကညးတၢ်လၢယသးအုး ဒီးယကိးပသူထီၣ်,
         3  လၢတၢ်အဒုၣ်အဒါအကလုၢ် အဃိ, လၢပှၤတတီတလိၤ အမၤအၢတၢ်အဃိလီၤ. အဂ့ၢ်ဒ်အံၤ, ဒုးဘၣ်ယၤလၢတၢ်အၢ,
         ဒီးသးဟ့ယၤ လၢအသးထီၣ်လီၤ.
         4  ယသူၣ်ကနိးယသးကနိးလၢ ယပူၤ, ဒီးတၢ်သံအတၢ်မၤပျံၤမၤဖုးန့ၣ် လီၤဘၣ်ယၤ လီၤ.
         5  တၢ်ပျံၤ, ဒီးတၢ်ကနိးလီၤဘၣ်ယၤ, ဒီးယတၢ် ကနိးကစုာ်လုၣ်ဘၢယၤလီၤ.6  ဒီးယစံး, မ်ယအိၣ်ဒီးဒံးဆ့ဒ် ထိၣ်လွံၢ်အသိးန့ၣ်တ က့ၢ်. မ့မ့ၢ်ဒ်န့ၣ်ဒီး, ယကယူၤထီၣ်ကွံာ်,
         ဒီးအိၣ်ဘှံး အိၣ်သါလီၤ.
         7  ကွၢ်ကွၢ်, ယကဟးလၢအယံၤ, ယ ကအိၣ်လၢပှၢ်မုၢ်ကနၢလီၤ. စ့လၤ.8  ယကမၤပူၤဖျဲးယသးချ့ချ့ လၢကလံၤမုၢ်, လၢက လံၤမုၢ်တွၤလီၤ.9  ယူၢ်လီၤကွံာ်တၢ်, ကစၢ်ဧၢ, မၤဖးဒ့အပျ့ၤတက့ၢ်. အဂ့ၢ်ဒ်အံၤ, ယထံၣ်ဘၣ်တၢ်မၤအၢ, ဒီးတၢ်အ့ၣ်လိာ်
         ဆိးက့လိာ်လၢဝ့ၢ်ပူၤလီၤ.
         10  လၢမုၢ်ဆါဒီးလၢမုၢ်နၤန့ၣ် လဲၤဝးတရံးဝဲလၢဝ့ၢ်ခိၣ်ဒူအဖီခိၣ်, ဒီးတၢ်မၤဟးဂီၤ, ဒီးတၢ်နးတၢ်ဖှီၣ်
         အိၣ်ဝဲလၢအပူၤလီၤ.
         11  တၢ်အၢတၢ် သီအိၣ်ဝဲလၢအသးကံၢ်ပူၤ, မၤအၢတၢ်ဒီးလီတၢ်န့ၣ် တဟးထီၣ်ကွံာ်ဘၣ်လၢအဖၠါပူၤဘၣ်.12  အဂ့ၢ်ဒ်အံၤ, တမ့ၢ်ဘၣ်တၢ်အဒုၣ်အဒါဒုၣ်ဒွဲၣ်ယၤ ဘၣ်. မ့မ့ၢ်ဒ်န့ၣ်ဒီးယတူၢ်ကကဲလီၤ. တမ့ၢ်ဘၣ်ပှၤ
         လၢအသးဟ့ယၤပာ်ဒိၣ်အသးလၢယဖီခိၣ်ဘၣ်. မ့မ့ၢ် ဒ်န့ၣ်ဒီး ယကပာ်တဒၢယသးလၢအီၤလီၤ.
         13  မ့ၢ်နၤ, ပှၤထဲသိးဒီးယၤ, ယတံၤယသကိး, ဒီးပှၤလၢအသ့ၣ် ညါယၤလီၤ.
         14  ကူၣ်လိာ်ပသးတပူၤဃီမုာ်မုာ်, ပလဲၤ ထီၣ်ဆူယွၤအဟံၣ်ဒီးပှၤဂီၢ်မုၢ်လီၤ.
         15  မ်တၢ်အိၣ်သယုၢ် လီၤဘၣ်အီၤတက့ၢ်, မူဝဲဒီး, မ်အလဲၤလီၤဆူပျုၤပူၤ တက့ၢ်. အဂ့ၢ်ဒ်အံၤ, တၢ်အၢတၢ်သီအိၣ်ဝဲလၢအအိၣ်
         အဆိးအလီၢ်ပူၤ, လၢအသးကံၢ်ပူၤလီၤ.16  ယဲဒၣ်အံၤ ယကကိးထီၣ်ယွၤလီၤ, ဒီးယွၤကအုၣ် က့ၤခီၣ်က့ၤယၤလီၤ.
         17  မုၢ်ဟါ, ဒီးမုၢ်ဂီၤ, ဒီးမုၢ်ထူၣ်န့ၣ် ယကဆိကမိၣ်တၢ်, ဒီးဘါထုကဖၣ်တၢ်, ဒီးကနၢ် ဟူယကလုၢ်လီၤ.
         18  ပှ့ၤက့ၤယသးလၢတၢ်ဃူတၢ်ဖိးလၢ တၢ်ဒုးသုးထီဒါယၤအပူၤလီၤ. အဂ့ၢ်ဒ်အံၤ, ပှၤအါဂၤ အိၣ်ဒီးယၤလီၤ.
         19  ယွၤ, ပှၤလၢအဆ့ၣ်နီၤလၢပျၢၤတ ဂၤ ကဒိကနၣ်တၢ်, ဒီးစံးဆၢအီၤလီၤ. စ့လၤ. မ့ၢ်တၢ်လဲလိာ်တအိၣ်ဘၣ်ဒီးအီၤဘၣ်ဒီး,
         တပျံၤဘၣ် ယွၤဘၣ်.
         20  ယူာ်ထီၣ်အစုထီဒါပှၤလၢအဃူလိာ်ဖိးလိာ် ဒီးအီၤ, မၤဟးဂီၤအတၢ်အၢၣ်လီၤအီလီၤလီၤ.
         21  အထး ခိၣ်ဘျ့န့ၢ်တၢ်နုၢ်ထံအသိတက့ၢ်လီၤ. မ့မ့ၢ်တၢ်ဒုးသုး အိၣ်ဝဲလၢအသးကံၢ်ပူၤလီၤ. အတၢ်ကတိၤစၢ်န့ၢ်သိတ
         က့ၢ်လီၤ, ဘၣ်ဆၣ်ဒီးမ့ၢ်နးဘီၣ်ထီၣ်အသးတဖၣ်လီၤ.22  ပာ်တၢ်လၢအဟ့ၣ်လီၤနၤန့ၣ် လၢယွၤအလိၤတက့ၢ်. ဒီးကမၤစၢၤနၤလီၤ. တဟ့ၣ်ဟူးဝးပှၤတီပှၤလိၤန့ၣ်နီ
         တစုဘၣ်.23  ဒီးနဲဒၣ်ယွၤဧၢ, နကဒုးလဲၤလီၤအီၤဆူ တၢ်ဟးဂီၤ အပူၤလီၤ. တၢ်သွံၣ်, ဒီးလီတၢ်အပှၤကညီတဖၣ်န့ၣ်
         တအိၣ်ဖးဖီအမုၢ်နံၤတဖၣ်ဘၣ်. မ့မ့ၢ်ယဲဒၣ်အံၤယသ န့ၤယသးလၢနၤလီၤ.

၅၆လၢတၢ်အခိၣ်အဂီၢ်, လၢထိၣ်လွံၢ်တအုၣ်အိၣ်လၢ အယံၤ, လၢပှၤဖလ့ၡသးဖိဖီၣ်န့ၢ် စီၤဒၤဝံးလၢကၤသး
         ပူၤန့ၣ် စီၤဒၤဝံးအတၢ်ကွဲးယိာ်.561  သူၣ်ကညီၤသးကညီၤယၤတက့ၢ်, ယွၤဧၢ, အဂ့ၢ်ဒ် အံၤ, ပှၤကညီသါကယူၢ်လီၤကွံာ်ယၤ, ဒုးတၢ်ဒီးမၤ အၢယၤသ့သ့တနံၤလီၤ.
         2  ယဒုၣ်ယဒါတဖၣ်လူၤယၤ ကိးမုၢ်နံၤမုၢ်နၤဒဲးလီၤ. အဂ့ၢ်ဒ်အံၤ, ပှၤအါဂၤဒုးတၢ် ဒီးယၤအိၣ်ဒီးအသးထီၣ်ထီလီၤ.3  မုၢ်နံၤမုၢ်နၤလၢ ယဘၣ်ယိၣ်ဘၣ်ဘီန့ၣ် ယသန့ၤ ယသးလၢနၤလီၤ.
         4  လၢယွၤအပူၤ ယကစံးပတြၢၤ အကလုၢ်အကထါ, ယသန့ၤယသးလၢယွၤလီၤ. တၢ် လၢတၢ်ဖံးတၢ်ညၣ်ကမၤယၤန့ၣ်ယတဘၣ်ယိာ်ဘၣ်.5  ဘိးက့ၣ်ယတၢ်ကတိၤကိးမုၢ်နံၤဒဲးလီၤ. အတၢ်ဆိ ကမိၣ်ခဲလၢာ်ထီဒါယၤလၢတၢ်အၢအဂီၢ်လီၤ.
         6  အိၣ် ဖှိၣ်ရိဖှိၣ်, ဒီးခိးခူသူၣ်, ဒီးကွၢ်ယခီၣ်လီၢ်, ဒီးကွၢ် လၢ်ယသးအကျဲလီၤ.7  မ့ၢ်အကပူၤဖျဲးလၢအတၢ်အၢတၢ်သီအဃိန့ၣ်ဧါ. လၢ နသးထီၣ်န့ၣ် တ့ၢ်လီၤကွံာ်ပှၤဂီၢ်မုၢ်, ကစၢ်ဧၢ.
         8  နဂံၢ် ယဟးတၢ်တဖၣ်လီၤ. ပာ်ယမဲာ်ထံလၢနထၢၣ်တၢ်ဖံး အပူၤန့ၣ်တက့ၢ်. အိၣ်ဝဲလၢနလံာ်ပူၤ, တမ့ၢ်ဘၣ်ဧါ.9  မုၢ်နံၤလၢယကိးထီၣ်န့ၣ် ယဒုၣ်ယဒါကဃၣ်ကဒါ က့ၤဆူအလီၢ်ခံန့ၣ်လီၤ. တၢ်အံၤယသ့ၣ်ညါ, လၢယွၤ အိၣ်ဒီးယၤလီၤ.
         10  ယကပာ်ကဖိယသးလၢ ကစၢ်အ ကလုၢ်, ယကပာ်ကဖိယသးလၢယွၤအကလုၢ်လီၤ.11  ယသန့ၤယသးလၢယွၤ, ပှၤကညီကမၤယၤဒ်လဲၣ်ဒ် လဲၣ်န့ၣ်ယတဘၣ်ယိာ်ဘၣ်.12  တၢ်လၢယဆိၣ်တၢ်လၢနဂီၢ်န့ၣ် အိၣ်ဝဲလၢယလိၤ, ယွၤဧၢ, ယကမၤဘူၣ်နၤလၢ တၢ်စံးထီၣ်ပတြၢၤတ ဖၣ်လီၤ.13  အဂ့ၢ်ဒ်အံၤ, နမၤပူၤမၤဖျဲးယသးလၢတၢ်သံ, ယခီၣ် လၢတၢ်လီၤတလံာ်န့ၣ် ဒ်သိးယကလဲၤတၢ်လၢယွၤ အမဲာ်ညါလၢ
         ပှၤမူအတၢ်ကပီၤအကျါန့ၣ်လီၤ.

၅၇လၢတၢ်အခိၣ်အဂီၢ်လၢမၤဟးဂီၤတဂ့ၤန့ၣ်, လၢစီၤဒၤဝံးဃ့ၢ်ကွံာ်လၢစီၤစီလူးလၢတၢ်အိပူၤန့ၣ် စီၤဒၤဝံးအတၢ်ကွဲးယိာ်.571  သူၣ်ကညီၤသးကညီၤယၤ, ယွၤဧၢ, သူၣ်ကညီၤသး ကညီၤယၤတက့ၢ်. အဂ့ၢ်ဒ်အံၤ, ယသးသန့ၤအသး လၢနၤလီၤ.
         ဒီးယဃ့ၢ်ဆူနဒံးဆ့အကဒုပူၤတုၤတၢ်နး တၢ်ဖှီၣ်အံၤလဲၤပူၤကွံာ်လီၤ.
         2  ယကိးထီၣ်ဆူတၢ်ထီၣ် ထီကစၢ်တဂၤ, ဆူကစၢ်လၢအမၤတၢ်လၢလၢပှဲၤပှဲၤ လၢယဂီၢ်လီၤ.
         3  ကမၢလီၤဝဲလၢမူခိၣ်, ဒီးအုၣ်က့ၤခီၣ် က့ၤယၤလၢ ပှၤလၢအသါကယူၢ်လီၤကွံာ်ယၤအတၢ် ဒုၣ်ဒွဲၣ်န့ၣ်လီၤ.
         စ့လၤ. ယွၤကမၢလီၤအဘျုးအဖှိၣ်ဒီး အတၢ်မ့ၢ်တၢ်တီလီၤ.4  ယသးအိၣ်လၢခ့ယုၢ်အကျါ, ယမံလီၤလၢပှၤကညီ အကျါလၢအမၤသးဒ် မ့ၣ်အူလၣ်အသိး, အမဲမ့ၢ်ဘီ ဒီးပျၢ်,
         ဒီးအပျ့ၤမ့ၢ်နးလၢအကနၣ်အ့ၣ်ဝဲလီၤ.5  မ်နဘၣ်တၢ်ပာ်ထီၣ်ထီနၤလၢမူခိၣ်, မ်ပှၤမၤလၤက ပီၤနၤလၢဟီၣ်ခိၣ်ဒီဘ့ၣ်ညါတက့ၢ်.
         6  အဝဲသ့ၣ်တဖၣ် န့ၣ်ကတဲာ်ကတီၤပှာ်ဧိၤစၤဧိၤလၢယခီၣ်အဂီၢ်လီၤ, ယ သးသကူးလီၤအသးလီၤ. အဝဲသ့ၣ်ခူၣ်လီၤတၢ်ပူၤလၢ
         ယမဲာ်ညါလီၤ. အကစၢ်ဒၣ်ဝဲန့ၣ် လီၤတဲာ်ဝဲလၢတၢ် ပူၤန့ၣ်လီၤ. စ့လၤ.7  ယသးအိၣ်ဂၢၢ်ဆိးကျၢၤ, ကစၢ်ဧၢ, ယသးအိၣ်ဂၢၢ် ဆိးကျၢၤလီၤ. ယကအုၣ်တၢ်, ဒီးသးဝံၣ်ထီၣ်တၢ် လီၤ.
         8  ဖုသံနီၣ်ထီၣ်, ယလၤကပီၤဧၢ. ဖုသံနီၣ်ထီၣ် တက့ၢ်, သီတူၢ်ဒီးတနၢ်သ့ၣ်ဧၢ, ယကထိၣ်ဂဲၤမုၢ် ဆ့ၣ်ဝါန့ၣ်လီၤ.9  ယကစံးထီၣ်ပတြၢၤနၤ, ယွၤဧၢ, လၢပှၤဂီၢ်မုၢ်အ ကျါ, ယကသးဝံၣ်ထီၣ်နၤလၢ ပှၤကလုာ်တဖၣ်အ ကျါလီၤ
         10  အဂ့ၢ်ဒ်အံၤ, နဘျုးနဖှိၣ်ဒိၣ်ဝဲ ပၢၢ်လၢမူ ခိၣ်, ဒီးနမ့ၢ်နတီပၢၢ်လၢတၢ်အၢၣ်တဖၣ်လီၤ.11  မ်နဘၣ်တၢ်ပာ်ထီၣ်ထီနၤလၢမူခိၣ်, မ်ပှၤမၤလၤက ပီၤနၤလၢဟီၣ်ခိၣ်ဒီဘ့ၣ်ညါန့ၣ်တက့ၢ်.

၅၈စီၤဒၤဝံးအတၢ်ကွဲးယိာ်လၢတၢ်အခိၣ်အဂီၢ်လၢမၤဟးဂီၤတဂ့ၤန့ၣ်.581  မ့ၢ်သုကတိၤတၢ်မ့ၢ်တၢ်တီ, ဒီးစံၣ်ညီၣ်တၢ်တီတၢ် လိၤဖဲသုအိၣ်တအုၣ်, သပှၢ်တၢၢ်ဧါ, ပှၤကညီဖိသ့ၣ်
         ဧၢ.
         2  မ့ၢ်လံ, သုမၤတၢ်အၢလၢသုသးကံၢ်ပူၤဒၣ်လဲာ်, သုစီၤဟ့ၣ်သုစုအတၢ်မၤဆူၣ်လၢဟီၣ်ခိၣ်ချၢလီၤ.
         3  ပှၤ တတီတလိၤလဲၤကမၣ်တၢ်လၢ တၢ်အဒၢလီၢ်, ဟးဖျိး ဒီးကတိၤတၢ်ကဘျံးကဘျၣ် လၢအအိၣ်ဖျဲၣ်လံၤလံၤ
         လီၤ.
         4  အိၣ်ဒီးအစုၣ်ဒ်ဂုၢ်အစုၣ်အသိးန့ၣ်လီၤ. မၤသး ဒ်ဂုၢ်သီလၢအဆွံတံာ်အနၢ်ပူၤ,
         5  လၢအတနၢ်ဟူဘၣ် ပှၤသ့တၢ်အူတၢ်သမူလၢအအူတၢ်ဒီး တၢ်ကူၣ်သ့အ ဒိၣ်ကတၢၢ်ဒၣ်လဲာ်အသိးန့ၣ်လီၤ.6  မၤပိာ်အမဲလၢအကိာ်ပူၤန့ၣ်တက့ၢ်, ယွၤဧၢ. မၤကၢ် ခ့ယုၢ်ဖိအမဲထွံၣ်တက့ၢ်, ယွၤဧၢ.7  မ်အပှံၢ်ကွံာ်ဒ်ထံလၢအယွၤကွံာ်အသိး, ဖဲအပညိၣ် အပျၢ်န့ၣ်မ်အမၤအသး ဒ်အဒီၣ်တဲာ်ကွံာ်အသးခံကူာ်
         အသိးန့ၣ်တက့ၢ်.
         8  ဒ်ချိၣ်လၢအပှံၢ်လီၤဝဲအသိးမ်အ ဟါမၢ်ကွံာ်ကိးဂၤဒဲး, ဒ်ဖိသၣ်လီၤလူးတဂၤအသိး, မ် အသုတထံၣ်ဘၣ်မုၢ်ဧိၤလါဧိၤတဂ့ၤ.
         9  သုသပၢၤတ ချုးသ့ၣ်ညါဒံးဘၣ်တၤဆှုၣ်အသံကစဲာ်မ့ၢ်ဂ့ၤ, အဃ့မ့ၢ် ဂ့ၤ, ကမၤဟးဂီၤကွံာ်အီၤလၢ ကလံၤသဝံးန့ၣ်လီၤ.10  တုၤပှၤတီပှၤလိၤထံၣ်ဘၣ်တၢ်မၤဆၢတၢ်အၢဒီး, က သူၣ်ခုသးခုလီၤ. ကသ့ကွံာ်အခီၣ်လၢပှၤတတီတလိၤ
         အသွံၣ်လီၤ.
         11  ဒီးပှၤကစံးဝဲ, မ့ၢ်မးတၤသၣ်အိၣ်ဝဲလၢ ပှၤတီပှၤလိၤအဂီၢ်လီၤ မ့ၢ်မးယွၤစံၣ်ညီၣ်တၢ်လၢဟီၣ်
         ခိၣ်ချၢအံၤလီၤ.

၅၉လၢစီၤစီလူးမၢလီၤပှၤကွၢ်အဟံၣ်ဒ်သိးအကမၤသံအီၤန့ၣ်, စီၤဒၤဝံးအတၢ်ကွဲးယိာ်လၢတၢ်အခိၣ်အဂီၢ်,
         လၢမၤဟးဂီၤတဂ့ၤန့ၣ်.591  မၤပူၤမၤဖျဲးယၤလၢ ယဒုၣ်ယဒါတက့ၢ်. ယကစၢ် ဧၢ. ပာ်ထီၣ်ထီယၤလၢပှၤလၢအဂဲၤဆၢထၢၣ်ထီဒါ ယၤအဖီခိၣ်န့ၣ်တက့ၢ်.
         2  မၤပူၤမၤဖျဲးယၤလၢ ပှၤမၤ တၢ်အၢ, ဒီးအုၣ်က့ၤခီၣ်က့ၤယၤလၢ တၢ်သွံၣ်အပှၤ ကညီတက့ၢ်.
         3  အဂ့ၢ်ဒ်အံၤ, ကွၢ်ကွၢ်, ခိးခူသူၣ်ဝဲ လၢယသးအဂီၢ်လီၤ. ပှၤအဂံၢ်ဆူၣ်အဘါဆူၣ်တဖၣ် အိၣ်ဖှိၣ်ထီဒါယၤလီၤ.
         တမ့ၢ်ဘၣ်လၢ ယတၢ်ကမၣ် အဃိဘၣ်, တမ့ၢ်ဘၣ်လၢ ယတၢ်ဒဲးဘးအဃိဘၣ်,―4  ယတၢ်အၢတအိၣ်ဘၣ်ဒီး, ဃ့ၢ်ဝဲဒီးကတဲာ်ကတီၤအ သးလီၤ. ဖုသံနီၣ်ထီၣ်, ဒီးဟဲသဂၢၢ်ယၤ, ဒီးကွၢ်တၢ်
         တက့ၢ်.
         5  ဒီးနဲဒၣ်ယွၤ, တၢ်သုးမုၢ်ဂီၢ်မုၢ်အကစၢ်, အံၣ်စရ့လးအကစၢ်ဧၢ, ဖုသံနီၣ်ဒီးအိၣ်သကိးပှၤက လုာ်ခဲလၢာ်တက့ၢ်.
         ဟ့ၣ်ဘျုးဟ့ၣ်ဖှိၣ်လၢတၢ်အၢအ ပှၤလီတၢ်ဖိနီတဂၤတဂ့ၤ. စ့လၤ.6  ဟဲက့ၤကဒါက့ၤဝဲလၢမုၢ်ဟါ, ဒီးမီၤတၢ်ဒ်ထွံၣ်အ သိး, ဒီးလဲၤတရံးဝ့ၢ်န့ၣ်လီၤ.
         7  ကွၢ်ကွၢ်, ကလံၤထီၣ် လၢအထးခိၣ်, နးဧိၤဘီဧိၤအိၣ်လၢအပျုၤပူၤလီၤ. အ ဂ့ၢ်ဒ်အံၤ, မ့ၢ်မတၤနၢ်ဟူတဂၤလဲၣ်.8  ဒီးနဲဒၣ်ယွၤဧၢ, နကနံၤဘၣ်အီၤလီၤ. ဒီးနကမၤတ ရီတပါပှၤကလုာ်ခဲလၢာ်လီၤ.
         9  ယဂံၢ်ယဘါဧၢ, ယ ကအိၣ်ခိးနၤလီၤ. အဂ့ၢ်ဒ်အံၤ, ယွၤမ့ၢ်ယတၢးထီၣ်ထီ လီၤ.
         10  တၢ်ဘျုးတၢ်ဖှိၣ်အကစၢ်ကလဲၤဘျီယၤလီၤ. ယွၤ ကဒုးထံၣ်ယၤလၢယတၢ်အဲၣ်ဒိးလၢ ယဒုၣ်ယဒါတ ဖၣ်အလိၤန့ၣ်လီၤ.11  မၤသံအီၤတဂ့ၤ, ယပှၤဂီၢ်မုၢ် ကသးပ့ၤနီၣ်ဘၣ်ဖုး လီၤ. ဒုးဟးဝ့ၤဝီၤအီၤလၢနစိနကမီၤ, ဒီးဆီၣ်လီၤအီၤ
         တက့ၢ်, ပကတီၤတဘ့ၣ်ကစၢ်ဧၢ.
         12  အထးခိၣ်အတၢ် ဒဲးဘးန့ၣ် မ့ၢ်အပျုၤအတၢ်ကတိၤလီၤ. မ်အဘၣ်တၢ် ဖီၣ်န့ၢ်အီၤလၢအပာ်အသးထီၣ်ထီအဃိ,
         ဒီးလၢအ ဆိၣ်တၢ်အဃိ, ဒီးလၢအကတိၤတၢ်ကဘျံးကဘျၣ် အဃိန့ၣ်တက့ၢ်.
         13  မၤလၢာ်အီၤလၢတၢ်သးထီၣ်, မၤ လၢာ်အီၤဒ်သိးအသုတအိၣ်လၢၤတဂ့ၤ, ဒီးဒ်သိးပှၤက သ့ၣ်ညါလၢယွၤပၢတၢ်လၢယၤကိာ်အပူၤ
         ပၢၢ်လၢဟီၣ် ခိၣ်အကတၢၢ်တဖၣ်န့ၣ်လီၤ. စ့လၤ.14  ဒီးလၢမုၢ်ဟါန့ၣ် ဟဲက့ၤကဒါက့ၤ, မီၤဝဲဒ်ထွံၣ်အ သိးဒီးလဲၤတရံးဝ့ၢ်န့ၣ်လီၤ.
         15  ကလဲၤဝ့ၤဝီၤဃုအီၣ်တၢ်. ဒီးမ့ၢ်တဘျဲးအီၣ်ဘၣ်ဒီး, ကအိၣ်သီတနၤကျၢၤလီၤ.
         16  မ့မ့ၢ်ယဲဒၣ်အံၤ ယကသးဝံၣ်ထီၣ်နစိနကမီၤ, ဒီးယကစံးထီၣ်ပတြၢၤနဘျုးနဖှိၣ် လၢမုၢ်ဆ့ၣ်ထီၣ်န့ၣ်လီၤ.
         အဂ့ၢ်ဒ်အံၤ, လၢမုၢ်တနံၤလၢယဘၣ်ကိၢ်ဘၣ်ဂီၤန့ၣ် နမ့ၢ်ယလ့တဖျၢၣ်န့ၣ်, ဒီးယတၢ်ပူၤဖျဲးအလီၢ်လီၤ.17  ယဂံၢ်ယဘါဧၢ. ယကသးဝံၣ်ထီၣ်နၤလီၤ. အဂ့ၢ်ဒ်အံၤ, ယွၤမ့ၢ်ယလ့တဖျၢၣ်, ယဘျုးယဖှိၣ်အကစၢ်လီၤ.

၆၀လၢတၢ်အခိၣ်အဂီၢ်, လၢစီၤဒၤဝံးအတၢ်ကွဲးယိာ်လၢ သိၣ်လိတၢ်အဂီၢ်, လၢတၢ်အၢၣ်လီၤအီလီၤအဖီဒ့ၣ်
         ညါလၢအမၤဃၣ်ပှၤမ့းစပတၤမံဖိ, ဒီးပှၤစူၤရံဖိ, ဒီး စီၤယိၤအာ်ဟဲက့ၤ, ဒီးကျီကွံာ်ပှၤအဒိၣ်ဖိတဆံခံက
         ထိလၢ ကစၢၢ်ကဆူးအံသၣ်အပူၤန့ၣ်.601  ယွၤဧၢ, နညိကွံာ်လံပှၤလံ, နမၤလီၤမုၢ်လီၤဖးလံ ပှၤလံ, နသးထီၣ်လံ. ဃၣ်က့ၤနသးဆူပအိၣ်တက့ၢ်.2  နမၤဟီၣ်ခိၣ်ဆှဲးဆှိးလံ. နမၤသ့ၣ်ဖးလံအီၤလံ. မၤ ဘျါက့ၤအသ့ၣ်ဖးအလီၢ်န့ၣ်တက့ၢ်. အဂ့ၢ်ဒ်အံၤ,
         ဟူး ဝးဝဲလီၤ.
         3  နဒုးနဲၣ်လံနပှၤဂီၢ်မုၢ်လၢ တၢ်ကီတၢ်ခဲ, နဒုးအီလံပှၤလၢ စပံးထံမူၤလံ.
         4  နဟ့ၣ်လီၤသုးဖိအ လၣ်လၢပှၤလၢအပျံၤနၤ, ဒ်သိးတၢ်ကမၤဖျါအီၤလၢ တၢ်မ့ၢ်တၢ်တီအဃိလီၤ. စ့လၤ.
         5  ဒ်သိးပှၤလၢနအဲၣ်အီၤတဂၤ ကပူၤဖျဲးဒီး, အုၣ်က့ၤ ခီၣ်က့ၤတၢ်လၢနစုထွဲ, ဒီးဒိကနၣ်ယကလုၢ်တက့ၢ်.6  ယွၤကတိၤလံတၢ်လၢအတၢ်စီဆှံအပူၤလံ, ယကသူၣ် ဖှံသးညီ, ယကနီၤဖးၡက့ၣ်အဆၢ, ဒီးတၢ်ပျီပူၤစူးကိၤ
         သးန့ၣ်ယကထိၣ်အီၤလီၤ.
         7  ကံးလဧးမ့ၢ်ယတၢ်, ဒီးမ နၤရှ့ၤမ့ၢ်ယတၢ်, ဒီးအ့ဖရဲၣ်မ့ၢ်ယခိၣ်အဂံၢ်အဘါ, ယူဒၤ မ့ၢ်ယပှၤဟ့ၣ်တၢ်သိၣ်တၢ်သီ,
         8  မိၤအးမ့ၢ်ယသ့စီတၢ်အ သရာ်တဖျၢၣ်, ယကွံာ်တ့ၢ်ယခီၣ်ဖံးလၢအဒိၣ်အဖီခိၣ်, ဖလ့ၡသးဧၢ, သူၣ်ကနိးသးကနိးလၢယဃိတက့ၢ်.9  မ့ၢ်မတၤကဒုးလဲၤနုာ်ယၤဆူ ဝ့ၢ်အိၣ်ဒီးအခိၣ်ဒူတ ဂၤလဲၣ်, မ့ၢ်မတၤကဆှၢယၤဆူအဒိၣ်တဂၤလဲၣ်.
         10  နဲ ဒၣ်နညိကွံာ်ပှၤ, ကစၢ်ဧၢ, တမ့ၢ်ဘၣ်ဧါ. ဒီးနတလဲၤ ထီၣ်ဒီးပပှၤသုးမုၢ်ဂီၢ်မုၢ်ဘၣ်, ယွၤဧၢ.
         11  လၢတၢ်မၤ ကိၢ်မၤဂီၤအပူၤန့ၣ် မၤစၢၤပှၤတက့ၢ်. အဂ့ၢ်ဒ်အံၤ, ပှၤက ညီအတၢ်အုၣ်က့ၤခီၣ်က့ၤန့ၣ်
         မ့ၢ်တၢ်ကလီကလီလီၤ.12  ပကမၤတၢ်ဒီး တၢ်ဂံၢ်ဆူၣ်ဘါဆူၣ်လၢယွၤလီၤ. ဒီး အဝဲဒၣ်န့ၣ်ကယီၢ်တံၢ်ပဒုၣ်ပဒါလီၤ.
         
            

         
      

   
      
         61
၆၁စီၤဒၤဝံးအထါလၢတၢ်အခိၣ်အဂီၢ်လၢနီၣ်ဒ့တၢ်.611  ကနၣ်ယကိးပသူတၢ်, ယွၤဧၢ, ဒိကနၣ်ယတၢ်ထု ကဖၣ်တက့ၢ်.
         2  တုၤယသးဘၣ်တၢ်လုၣ်ဘၢအီၤဒီး, ယကိးထီၣ်နၤလၢဟီၣ်ခိၣ်အကတၢၢ်ပူၤန့ၣ်လီၤ. ဆှၢ ယၤဆူလၢၢ်လၢအထီန့ၢ်ယၤအအိၣ်န့ၣ်တက့ၢ်.
         3  အ ဂ့ၢ်ဒ်အံၤ, နမ့ၢ်တၢ်ပူၤဖျဲးအလီၢ်, တၢးထီခၢၣ်သနၢၢ် လၢယဒုၣ်ယဒါအမဲာ်ညါလီၤ.
         4  ယကအိၣ်လၢ နဒဲ ပူၤလီၤထူလီၤယိာ်, ယကဃ့ၢ်အိၣ်ခူသူၣ်လၢနဒံးဆ့ လာ်န့ၣ်လီၤ. စ့လၤ.5  အဂ့ၢ်ဒ်အံၤ, နဲဒၣ်ယွၤဧၢ, နနၢ်ဟူလံယဆိၣ်တၢ် လံ. နဟ့ၣ်လီၤလံတၢ်န့ၢ်သါလၢပှၤလၢအပျံၤနမံၤလံ.6  နကပာ်ဖှိၣ်နံၤတဖၣ်ဒီး စီၤပၤအမုၢ်နံၤတဖၣ်, အနံၣ် အလါအိၣ်ဝဲအါစိၤအါဃၣ်လီၤ.
         7  ကအိၣ်ကဆိးဝဲလၢ ယွၤအမဲာ်ညါလီၤထူလီၤယိာ်လီၤ. ပာ်လီၤတၢ်အဘျုး အဖှိၣ်ဒီးတၢ်မ့ၢ်တၢ်တီ လၢအကပၢၤအီၤန့ၣ်တက့ၢ်.―8  မ့မ့ၢ်ဒ်န့ၣ်ဒီး ယကသးဝံၣ်ထီၣ်နမံၤလီၤစိၤလီၤထီ, ဒ် သိးယကမၤဘူၣ်တၢ်ဘၣ်ဃးဒီး ယဆိၣ်တၢ်န့ၣ်တနံၤ
         ဘၣ်တနံၤလီၤ.

၆၂စီၤဒၤဝံးအထါလၢတၢ်အခိၣ်စီၤယဒူသူၣ်အဂီၢ်.621  ယသးအိၣ်ခိးထဲယွၤတဂၤဧိၤလီၤ. တၢ်အုၣ်က့ၤခီၣ် က့ၤယၤန့ၣ် ဟဲလၢအအိၣ်လီၤ.2  ယလၢၢ်ဒီးတၢ်အုၣ်က့ၤခီၣ်က့ၤယၤ, ယတၢးထီၣ်ထီ မ့ၢ်ထဲအဝဲဒၣ်ဧိၤလီၤ. ယတဟူးတဝးဘၣ်လၢအအါ ဘၣ်.
         3  သုသးကကဲၤထီၣ်ဘၣ်ပှၤတဂၤ ဆံးယံၣ်လဲၣ်. သုဝဲခဲလၢာ်သုမၤသံတၢ်, ဒ်တၢ်အဒူၣ်လၢအသကူး, တၢ်အကရၢလၢအဟူးဝးအသိးန့ၣ်လီၤ.
         4  ကူၣ်ထီၣ်ဖး လီၤဝဲထဲလၢအကတ့ၢ်လီၤကွံာ်အီၤလၢအလီၢ်ဂ့ၤ, ဘၣ် အသးလၢတၢ်ကတိၤကဘျံးကဘျၣ်လီၤ. ဆိၣ်ဂ့ၤဝဲလၢ
         အထးခိၣ်ဒီးဆိၣ်အၢဝဲလၢအသးလီၤ. စ့လၤ.5  ယသးဧၢ, အိၣ်ခိးနဲဒၣ်ထဲ ယွၤတဂၤဧိၤန့ၣ်တက့ၢ်. အဂ့ၢ်ဒ်အံၤ, ယမုၢ်လၢ်တၢ်လၢအီၤလီၤ.
         6  ယလၢၢ်, ဒီး တၢ်အုၣ်က့ၤခီၣ်က့ၤယၤန့ၣ် မ့ၢ်ထဲအဝဲဒၣ်လီၤ. မ့ၢ် ယတၢးထီၣ်ထီလီၤ. ယတဟူးတဝးဘၣ်,
         7  တၢ်အုၣ် က့ၤခီၣ်က့ၤယၤ, ဒီးယလၤကပီၤအိၣ်ဝဲဒီးယွၤန့ၣ်လီၤ. ယဂံၢ်ယဘါအလၢၢ်, ယတၢ်ပူၤဖျဲးအလီၢ်န့ၣ်
         အိၣ်ဝဲ လၢယွၤအပူၤန့ၣ်လီၤ.
         8  သန့ၤသုသးလၢအီၤကိးအက တီၢ်ဒဲး, ပှၤဂီၢ်မုၢ်သ့ၣ်ဧၢ, လူလီၤသုသးလၢအမဲာ်ညါ တက့ၢ်. ယွၤမ့ၢ်တၢ်ပူၤဖျဲးအလီၢ်လၢပဂီၢ်လီၤ.
         စ့လၤ.9  ပှၤကညီအဖှီၣ် မ့ၢ်မးတၢ်ကလီကလီ, ဒီးပှၤကညီ အဒိၣ်မ့ၢ်တၢ်ကဘျံးကဘျၣ်လီၤ. တၢ်မ့ၢ်ပာ်အီၤလၢ
         စီၤပီၢ်အပူၤဒီး, ထီၣ်ဝဲဖှံန့ၢ်တၢ်ကလီကလီတက့ၢ်လီၤ.10  သန့ၤသုသးလၢတၢ်မၤအၢတၢ်တဂ့ၤ, ပာ်ကဖိသုသး လၢတၢ်မၤန့ၢ်ဆူၣ်ပှၤဂၤအတၢ်န့ၣ်တဂ့ၤ. တၢ်စုလီၢ်
         ခီၣ်ခိၣ်နၣ် မ့ၢ်အါထီၣ်ဒီး, ပာ်သုသးလၢအီၤတဂ့ၤ.11  ယွၤကတိၤတၢ်တဘျီလီၤ. ဒီးခံဘျီယနၢ်ဟူတၢ်အံၤ, တၢ်အစိအကမီၤအိၣ်ဒီးယွၤလီၤ.
         12  ဒီးတၢ်အဘျုးအ ဖှိၣ်အိၣ်ဝဲဒီးနၤ, ယွၤဧၢ, အဂ့ၢ်ဒ်အံၤ, နဟ့ၣ်ကၣ်ပှၤ ကညီဒ်အမၤတၢ်အသိးန့ၣ်
         ကိးဂၤဒဲးလီၤ.

၆၃စီၤဒၤဝံးအထါလၢအအိၣ်ဝဲလၢယူဒၤအပှၢ်မုၢ်ကနၢ.631  ယွၤဧၢ, နမ့ၢ်ယကစၢ်လီၤ. ယဃုနၤဂီၤဂီၤ, ယသး အံၤသူအသးလၢနၤ, ယဖံးယညၣ်ဆၢန့ၢ်နၤလၢကီၢ် လၢအဃ့,
         ဒီးတၢ်ဘှံးအသး, ဖဲထံတအိၣ်ဘၣ်.
         2  ဒ် သိးယကထံၣ်ဘၣ်နစိနကမီၤဒီး နလၤနကပီၤဒ်ယ ထံၣ်ဘၣ်နၤလၢတၢ်အလီၢ်စီဆှံပူၤအသိးန့ၣ်လီၤ.
         3  အ ဂ့ၢ်ဒ်အံၤ, နဘျုးနဖှိၣ်ဂ့ၤန့ၢ်တၢ်မူတက့ၢ်လီၤ. ယပျုၤ ကစံးထီၣ်ပတြၢၤနၤလီၤ.
         4  ဖဲယသးသမူအဖၢမုၢ်ဒီး, ယကစံးထီၣ်ပတြၢၤနၤဒ်န့ၣ်လီၤ. ယကယူာ်ထီၣ်ယစု လၢနမံၤလီၤ.
         5  ယသးကအီၣ်ဘျဲးအီၣ်တၢ်အီၣ်ဝံၣ်, ဒီး သိဧိၤချါဧိၤ, ဒီးယထးခိၣ်ကစံးထီၣ်ပတြၢၤနၤလၢပျုၤ လၢအသးခုလီၤ.6  တုၤယသ့ၣ်နီၣ်ထီၣ်က့ၤနၤလၢ ယလီၢ်မံအဖီခိၣ်ဒီး, ယဆိကမိၣ်လၢနဂ့ၢ်နကျိၤလၢ ပှၤဆိးသီအကတီၢ်တ
         ဖၣ်အဖၢမုၢ်လီၤ.
         7  အဂ့ၢ်ဒ်အံၤ, နမ့ၢ်တၢ်မၤစၢၤယၤ, ဒီး ယကသူၣ်ဖှံသးညီလၢနဒံးဆ့အကဒုပူၤလီၤ.
         8  ယသး သန့ၤအသးလၢနၤ, နစုထွဲမၤစၢၤယၤလီၤ.
         9  ဒီးပှၤလၢ အဃုမၤဟးဂီၤယသးတဖၣ်န့ၣ် လဲၤလီၤဆူ ဟီၣ်ခိၣ် အဖီလာ်န့ၣ်လီၤ.
         10  တၢ်ကဟ့ၣ်လီၤကွံၤအီၤဆူနးအစိ ကမီၤအပူၤ, ဒီးကကဲထီၣ်လၢထွံၣ်မံၤအဂီၢ်လီၤ.11  ဒီးစီၤပၤန့ၣ် ကသးခုလၢယွၤအပူၤလီၤ. ကယဲၢ်ပှၤ လၢအဆိၣ်တၢ်လၢအီၤတဂၤလၢ်လၢ်န့ၣ် ကပာ်ကဖိ အသးလီၤ.
         အဂ့ၢ်ဒ်အံၤ, ပှၤလၢအကတိၤတၢ်ကဘျံး ကဘျၣ်အထးခိၣ် ကဘၣ်တၢ်ဆွံတံာ်အီၤလီၤ.

၆၄စီၤဒၤဝံးအထါလၢတၢ်အခိၣ်အဂီၢ်.641  လၢယဘါထုကဖၣ်န့ၣ်ဒိကနၣ်ယကလုၢ်, ယွၤဧၢ, ပၢၤယသးသမူလၢ တၢ်ပျံၤယဒုၣ်ယဒါန့ၣ်တက့ၢ်.2  ပာ်ခူသူၣ်ယၤလၢပှၤအၢဖိအတၢ်ကူၣ်ခူသူၣ်န့ၣ်, လၢ ပှၤမၤအၢတၢ်အတၢ်တၢထီၣ်တၢလီၤန့ၣ်တက့ၢ်.
         3  အဝဲ သ့ၣ်ကျ့အပျ့ၤဒ်နးလၢအအ့ၣ်ဝဲအသိးန့ၣ်, ပညိၣ်အ ပျၢ်, တၢ်ကတိၤအခၣ်န့ၣ်,
         4  ဒ်သိးအကခးခူသူၣ်ပှၤ အလၢအပှဲၤန့ၣ်လီၤ. ခးဝဲသတူၢ်ကလာ်, ဒီးတပျံၤ ဘၣ်တၢ်ဘၣ်.
         5  ဒုးဆူၣ်ထီၣ်လိာ်အသးလၢ တၢ်အၢ အပူၤ, ကူၣ်ထီၣ်ဝဲလၢအကဆဲခူသူၣ် ပျံၤသကွီၤလီၤ. စံးဝဲ, မ့ၢ်မတၤကထံၣ်ဘၣ်အီၤလဲၣ်.6  ကွၢ်ဃုတၢ်အၢ, ကူၣ်ထီၣ်ဒီးစံးဝဲ, ပဃုတၢ်လၢလၢ ပှဲၤပှဲၤလံ. ဒီးပှၤကိးဂၤဒဲးအတၢ်ဆိကမိၣ်လၢညါ,
         ဒီး အသးန့ၣ်ယိာ်ဝဲလီၤ.
         7  ဘၣ်ဆၣ်ဒီးယွၤကခးဘၣ်အီၤ လၢပျၢ်, ဒီးကဘၣ်ဆဲးသတူၢ်ကလာ်လီၤ.
         8  ဒ်န့ၣ်အ သိး, တၢ်ကဒုးလီၤဃံၤအီၤ, ဒီးအပျ့ၤဒၣ်ဝဲ ကထီဒါ အီၤလီၤ. ကယဲၢ်ပှၤလၢအထံၣ်အီၤ ကဃ့ၢ်ကွံာ်ကိး
         ဂၤဒဲးလီၤ.
         9  ဒီးပှၤကညီခဲလၢာ်ကပျံၤတၢ်, ဒီးဒုးနဲၣ် ယွၤအတၢ်မၤ, ဒီးကကွၢ်ဆိကမိၣ်ဝဲ အမၤတၢ်အဂ့ၢ် အကျိၤလီၤ.10  ပှၤတီပှၤလိၤ ကသးခုလၢယွၤအပူၤ, ဒီးကသန့ၤ အသးလၢအီၤ, ဒီးပှၤအသးစၢၢ်ဆၢန့ၣ် ကပာ်ကဖိ အသးခဲလၢာ်လီၤ.

၆၅စီၤဒၤဝံးအထါ, တၢ်သးဝံၣ်လၢတၢ်အခိၣ်အဂီၢ်.651  တၢ်စံးထီၣ်ပတြၢၤအိၣ်ခိးနၤလၢစံယိၣ်အပူၤ, ယွၤဧၢ, ဒီးပှၤကမၤဘူၣ်နၤလၢတၢ်ဘၣ်ဃးဒီး အဆိၣ်တၢ်န့ၣ်
         လီၤ.
         2  ပှၤလၢအနၢ်ဟူတၢ်ဘါထုကဖၣ်တဂၤဧၢ, တၢ် ညၣ်ခဲလၢာ် ကဟဲဆူနအိၣ်လီၤ.
         3  တၢ်အၢတၢ်သီမၤ နၢၤယၤလီၤ. နကမၤပူၤမၤဖျဲးပတၢ်ကမၣ်လီၤ.
         4  ပှၤလၢ နဃုထၢအီၤ, ဒီးဒုးသုးဘူးအသးဆူနအိၣ်ဒ်သိးအက အိၣ်လၢနဂၢၤတဖၣ်အပူၤန့ၣ်ဘၣ်ဆိၣ်ဂ့ၤဝဲလီၤ.
         ပက မံသူၣ်မံသးလၢနဟံၣ်, နနူၢ်စီဆှံအတၢ်ဂ့ၤန့ၣ်လီၤ.5  နကစံးဆၢပှၤလၢ တၢ်ပျံၤအလီၢ်တဖၣ် လၢတၢ်တီ တၢ်လိၤအပူၤ, တၢ်အုၣ်က့ၤခီၣ်က့ၤပှၤအကစၢ်, တၢ်
         သန့ၤအလီၢ် လၢပှၤအိၣ်လၢ ဟီၣ်ခိၣ်အကတၢၢ်ခဲ လၢာ်, ဒီးပှၤအိၣ်လၢအယံၤ လၢပီၣ်လဲၣ်ပူၤတဖၣ်အ ဂီၢ်န့ၣ်တဂၤဧၢ.6  မ့ၢ်ပှၤလၢအမၤဂၢၢ်မၤကျၢၤ ကစၢၢ်ကလိလၢအဂံၢ် အဘါ, လၢအယီၢ်ဒ့ကံၢ်တူာ်အသးလၢ တၢ်အစိအ အကမီၤ,
         7  လၢအဒုးအိၣ်ဘှီၣ်ပီၣ်လဲၣ်အသီၣ်, အလ ပီတဖၣ်အသီၣ်, ပှၤဂီၢ်မုၢ်အတၢ်တၢထီၣ်တၢလီၤလီၤ.―8  ပှၤလၢအအိၣ်ဝဲလၢ တၢ်အကတၢၢ်တဖၣ်န့ၣ် ပျံၤန တၢ်အပနီၣ်လီၤလးလီၤ. နဒုးသူၣ်ဖှံသးညီ မုၢ်ဂီၤဒီး
         မုၢ်ဟါအတၢ်လဲၤထီၣ်န့ၣ်လီၤ.9  နအိၣ်သကိးဟီၣ်ခိၣ်, ဒီးနမၤဘၣ်စီၣ်အီၤ, နမၤထူး မၤတီၤအီၤအါအါကလဲာ်, ဒီးယွၤအထံမိၢ်ပှၢ်ပှဲၤဝဲဒီး
         ထံလီၤ. တုၤနကတဲာ်ကတီၤဟီၣ်ခိၣ်ဒီး, နကတဲာ် ကတီၤဘုဧိၤဟုဧိၤလၢအဂီၢ်လီၤ.10  နမၤဘၣ်စီၣ်အကျိၤတဖၣ်လၢလၢပှဲၤပှဲၤ, နမၤလီၤ ဆၢၣ်အဂ့ၢ်တဖၣ်, နမၤကဘုးအီၤလၢတၢ်စူၤ, နဆိၣ်
         ဂ့ၤအတၢ်မဲထီၣ်လီၤ.
         11  နဒုးကုာ်ထီၣ်နံၣ်လၢနတၢ်ဂ့ၤ အခိၣ်သလုး, နကျဲဧိၤကပူၤဧိၤဒုးလီၤစီၤသိလီၤ.
         12  ဒုး လီၤစီၤဝဲလၢတၢ်အီၣ်ဆၣ်အလီၢ်အဖီခိၣ်လၢ ပှၢ်လၢ် ကျါ, ဒီးတၢ်စိခိၣ်တဖၣ် ကံၢ်တူာ်အယီၢ်ဒ့လၢတၢ်
         သူၣ်ဖှံသးညီလီၤ.13  တၢ်အီၣ်ဆၣ်အလီၢ်န့ၣ် ကူသိးဝဲဒီး သိအဖုတဖၣ်, ဒီးတၢ်ပၢၤခိၣ်န့ၣ် တၢ်လုၣ်ဘၢအီၤလၢ ဘုဧိၤဟုဧိၤ
         လီၤ. ကိးပသူထီၣ်, ဒီးသးဝံၣ်ထီၣ်လီၤ.

၆၆ထါ, တၢ်သးဝံၣ်လၢတၢ်အခိၣ်အဂီၢ်.661  ကိးထီၣ်ယွၤလၢ သုတၢ်သူၣ်ခုသးခုတက့ၢ်, ဟီၣ် ခိၣ်ဖိခဲလၢာ်သ့ၣ်ဧၢ.
         2  သးဝံၣ်ထီၣ်အမံၤအလၤအက ပီၤ, ပာ်အလၤကပီၤအတၢ်စံးထီၣ်ပတြၢၤန့ၣ်တက့ၢ်.3  စံးလၢယွၤ, နမၤတၢ်တဖၣ်န့ၣ် မ့ၢ်တၢ်ပျံၤအလီၢ်ဆံး ဒိၣ်လဲၣ်. လၢနစိဒိၣ်ကမီၤထီအဃိန့ၣ် နဒုၣ်နဒါတ
         ဖၣ်ကပာ်ဆီၣ်လီၤအသးလၢနၤလီၤ.
         4  ပှၤဟီၣ်ခိၣ်ဖိက ဘူၣ်ထီၣ်ကဘါထီၣ်နၤကိးဂၤဒဲး, ဒီးကသးဝံၣ်ထီၣ် နမံၤလီၤ. စ့လၤ.5  ဟဲ, ကွၢ်ယွၤအမၤတၢ်တဖၣ်န့ၣ်တက့ၢ်. အမၤတၢ် အိၣ်ဝဲဒီးတၢ်ပျံၤတၢ်ဖုးအလီၢ်လၢ ပှၤကညီဖိအဂီၢ်
         လီၤ.
         6  မၢပီၣ်လဲၣ်ကဲထီၣ်ခိ, ပှၤခီဂာ်ထံကျိလၢအ ခီၣ်လီၤ.
         7  ဖဲန့ၣ်ပသူၣ်ခုသးခုလၢအပူၤလီၤ. ပၢတၢ် အစိၤစိၤအဃၣ်ဃၣ်လၢ အစိအကမီၤလီၤ. အမဲာ် ကွၢ်ထံပှၤကလုာ်တဖၣ်လီၤ.
         မ်ပှၤပူထီၣ်တၢ်ဖိအသု တပာ်ထီၣ်ထီအသးတဂ့ၤ. စ့လၤ.8  ပှၤဂီၢ်မုၢ်သ့ၣ်ဧၢ, စံးထီၣ်ပတြၢၤပကစၢ်, ဒီးဒုးနၢ်ဟူ အတၢ်စံးထီၣ်ပတြၢၤအသီၣ်တက့ၢ်.
         9  ဟံးဃာ်ပသး လၢတၢ်မူအပူၤ, ဒီးတဟ့ၣ်ပခီၣ်ဟူးဝးဘၣ်.
         10  အဂ့ၢ် ဒ်အံၤ, နမၤကွၢ်လံပှၤလံ, ယွၤဧၢ, နမၤပှံၢ်လံပှၤဒ်စ့ ဘၣ်တၢ်မၤပှံၢ်အီၤအသိးန့ၣ်လီၤ.
         11  နဒုးလဲၤနုာ်ပှၤလၢ ပှာ်ဧိၤစၤဧိၤအပူၤ, နပာ်တၢ်နးတၢ်ဖှီၣ်လၢပယီၢ်ဒ့အ လိၤ,
         12  နဒုးဒိးပှၤလၢပခိၣ်အဖီခိၣ်လီၤ. ပလဲၤဖျိမ့ၣ် အူဒီးထံလီၤ. ဘၣ်ဆၣ်ဒီး နဒုးဟဲထီၣ်ပှၤဆူတၢ်အါ
         အလီၢ်န့ၣ်လီၤ.13  ယကဟဲဆူနဟံၣ်ပူၤဒီး တၢ်လုၢ်မ့ၣ်အူ, ဒီးယက မၤဘူၣ်နၤလၢ တၢ်ဘၣ်ဃးဒီးယဆိၣ်တၢ်,
         14  လၢအ ထီၣ်ဖျဲးလၢယပျုၤပူၤ, ဒီးယထးခိၣ်ကတိၤတၢ်ဖဲယ ဘၣ်တၢ်ကိၢ်တၢ်ဂီၤလီၤ.
         15  ယကလုၢ်နၤလၢတၢ်လုၢ် မ့ၣ်အူလၢတၢ်ဘီၣ်တၢ်ညီအကျါ, ဒီးတၢ်ဆိၣ်ကဲၤနၢမူ ဘၣ်ဃးဒီးသိဖါတဖၣ်, ယကလုၢ်ဂီၤဖံး,
         ဒီးမဲာ်တဲး လဲးလီၤ. စ့လၤ.16  ဟဲကနၣ်တက့ၢ်, ပှၤလၢအပျံၤယွၤခဲလၢာ်သ့ၣ်ဧၢ, ဒီးယကစံၣ်တဲၤတဲလီၤတၢ်လၢအမၤဝဲလၢယသးအဂီၢ် လီၤ.
         17  ယကိးထီၣ်ဆူအအိၣ်လၢယထးခိၣ်, ဒီးယ ကစံးထီၣ်ပတြၢၤအီၤလၢယပျ့ၤလီ.18  ယမ့ၢ်ပးကဲတၢ်အၢလၢယသးကံၢ်ပူၤဒီး, ယွၤတက နၣ်ဘၣ်ယၤဘၣ်.
         19  မ့မ့ၢ်ယွၤကနၣ်လံဝဲလံ, ဒိကနၣ် လံယတၢ်ထုကဖၣ်အကလုၢ်လံ.20  ယွၤလၢအတဃၣ်ဒူၣ်ချၢအသးလၢယတၢ်ထုကဖၣ်, လၢအတဟံးက့ၤအဘျုးအဖှိၣ်လၢယၤဘၣ်တဂၤန့ၣ်မ် အဘၣ်တၢ်စံးထီၣ်ပတြၢၤတက့ၢ်.

၆၇ထါ, တၢ်သးဝံၣ်လၢတၢ်အခိၣ်အဂီၢ်လၢနီၣ်ဒ့တၢ်.671  ဒ်သိးပှၤဟီၣ်ခိၣ်ဖိ ကသ့ၣ်ညါနကျဲနကပူၤ, ဒ်သိး ပှၤကညီကိးအကလုာ်ဒဲးကသ့ၣ်ညါ နတၢ်အုၣ်က့ၤ
         ခီၣ်က့ၤဒီး, မ်ယွၤသးကညီၤပှၤဒီး ဆိၣ်ဂ့ၤပှၤတက့ၢ်,2  မ်အဒုးကပီၤထီၣ်ဘၣ်ပှၤလၢအမဲာ်တက့ၢ်.3  ယွၤဧၢ, မ်ပှၤဂီၢ်မုၢ်စံးထီၣ်ပတြၢၤနၤတက့ၢ်. မ်ပှၤခဲ လၢာ်စံးထီၣ်ပတြၢၤနၤတက့ၢ်.4  မ်ပှၤဂီၢ်မုၢ်သူၣ်ခုသးခု, ဒီးသးဝံၣ်တၢ်လၢတၢ်သူၣ်ဖှံ သးညီတက့ၢ်. အဂ့ၢ်ဒ်အံၤ, နဲဒၣ်အံၤ
         နကစံၣ်ညီၣ် တီပှၤဂီၢ်မုၢ်, ဒီးနသးကအိၣ်ပှၤဂီၢ်မုၢ်လၢဟီၣ်ခိၣ်ချၢ လီၤ. စ့လၤ.5  ယွၤဧၢ, မ်ပှၤဂီၢ်မုၢ်စံးထီၣ်ပတြၢၤနၤတက့ၢ်. မ်ပှၤခဲ လၢာ်စံးထီၣ်ပတြၢၤနၤတက့ၢ်.6  ဟီၣ်ခိၣ်ဟ့ၣ်ထီၣ်လံအတၢ်အါထီၣ်, ဒီးယွၤပကစၢ် ကဆိၣ်ဂ့ၤပှၤလီၤ.
         7  ယွၤကဆိၣ်ဂ့ၤပှၤ, ဒီးပှၤဟီၣ်ခိၣ် ဖိကပျံၤယွၤပၢၢ်လၢ ဟီၣ်ခိၣ်အကတၢၢ်တဖၣ်န့ၣ်လီၤ.

၆၈စီၤဒၤဝံးအထါ, တၢ်သးဝံၣ်လၢတၢ်အခိၣ်အဂီၢ်.681  မ်ယွၤဂဲၤဆၢထၢၣ်တက့ၢ်. မ်အဒုၣ်အဒါလီၤပြံလီၤ ပြါတက့ၢ်. ဒီးပှၤလၢအသးဟ့အီၤတဖၣ်န့ၣ် မ်အ ဃ့ၢ်တၢ်လၢအမဲာ်ညါတက့ၢ်.
         2  ဒ်မ့ၣ်အူခုၣ်ဘၣ်တၢ် ဟီထီၣ်ကွံာ်အီၤအသိးန့ၣ်, ဟီထီၣ်ကွံာ်အီၤ, ဒ်ဃိး ပှံၢ်ဝဲလၢမ့ၣ်အူအမဲာ်ညါအသိးန့ၣ်
         မ်ပှၤတတီတလိၤ ဟးဂီၤလၢ ယွၤအမဲာ်ညါတက့ၢ်.
         3  မ့မ့ၢ်ပှၤတီပှၤ လိၤန့ၣ် မ်အသးခုတက့ၢ်. မ်အသူၣ်ဖှံသးညီလၢယွၤ အမဲာ်ညါတက့ၢ်. မ့ၢ်လံ. မ်အသူၣ်ဖှံသးညီဒီးတၢ်
         သူၣ်ခုသးခုန့ၣ်တက့ၢ်.4  သးဝံၣ်ထီၣ်ယွၤ, သးဝံၣ်ထီၣ်အမံၤတက့ၢ်. မၤကျဲ တဘိလၢပှၤလၢအဒိးထီၣ်တၢ်လၢ ပှၢ်မုၢ်ကနၢတဂၤ
         အဂီၢ်န့ၣ်တက့ၢ်. အမံၤမ့ၢ်ယွၤလီၤ. သူၣ်ဖှံသးညီလၢ အမဲာ်ညါတက့ၢ်.
         5  ယွၤလၢအအိၣ်လၢအလီၢ်စီဆှံအပူၤန့ၣ် မ့ၢ်ပှၤဖိၣ်ဃဲအပၢ်, ဒီးပှၤလၢအစံၣ်ညီၣ်န့ၢ်ပှၤမုၣ်ကမဲအကွီၢ်လီၤ.―6  ပှၤလၢအအိၣ်သယုၢ်တဂၤဧိၤန့ၣ် ယွၤပာ်ဝဲလၢဟံၣ် ပူၤလီၤ. ဒုးဟဲထီၣ် ပှၤလၢအဘၣ်စၢဃာ်လၢထးသွဲ
         လီၤ. မ့မ့ၢ် ပှၤပူထီၣ်တၢ်ဖိန့ၣ် အိၣ်ဝဲဆိးဝဲလၢအ လီၢ်အိၣ်သယုၢ်လီၤ.7  ယွၤဧၢ, တုၤနလဲၤထီၣ်လၢနပှၤဂီၢ်မုၢ်အမဲာ်ညါ, ဒီး တုၤနလဲၤတၢ်လၢပှၤမုၢ်ကနၢဒီး, (စ့လၤ)
         8  ဟီၣ်ခိၣ် ဆှဲးဆှိး, မူခိၣ်ဒုးလီၤစီၤစ့ၢ်ကီးတၢ်လၢကစၢ်အမဲာ်ညါ, စံၤနါဒၣ်လဲာ်လၢကစၢ်အမဲာ်ညါ,
         အံၣ်စရ့လးအက စၢ်လီၤ.
         9  နမၢတၢ်ဟဲစူၤအါအါကလဲာ်, ကစၢ်ဧၢ, န မၤကျၢၤနတၢ်န့ၢ်သါဖဲ တၢ်ဘှံးအသးအခါန့ၣ်လီၤ.10  နပှၤတဖုအိၣ်ဝဲဆိးဝဲလၢနပူၤ, နကတဲာ်ကတီၤတၢ် လၢနတၢ်ဂ့ၤအဃိလၢပှၤဖှီၣ်န့ၢ်ယာ်ကဲအဂီၢ်, ယွၤဧၢ.11  ကစၢ်ဟ့ၣ်လီၤအကလုၢ်, ပိာ်မုၣ်လၢအကတိၤသြီ တၢ်ကစီၣ်န့ၣ်အိၣ်ဂီၢ်မုၢ်ဖးဒိၣ်လီၤ.
         12  သုးမုၢ်အစီၤပၤ တဖၣ်ဃ့ၢ်ကွံာ်ဝဲ, ဃ့ၢ်ကွံာ်ဝဲ, ဒီးပိာ်မုၣ်လၢအအိၣ် ဒၣ်တၢ်လၢဟံၣ်ပူၤန့ၣ်
         နီၤဖးတၢ်ဂုာ်န့ၢ်လီၤ.13  တုၤသုမံလီၤလၢသိကရၢပူၤဒီး, တၢ်ကမၤသးဒ်ထိၣ် လွံၢ်အဒံးဆ့ဖှူဝဲလၢစ့, ဒီးအထိၣ်ဒံးဖျါဘီဝဲဒ်ထူစီအ
         သိးန့ၣ်လီၤ.
         14  တုၤတၢ်သ့တၢ်လၢာ် မၤလီၤပြံလီၤပြါ စီၤပၤတဖၣ်လၢအပူၤဒီး, တၢ်ဟဲစူၤလၢမူခိၣ်ဖီလၢစၤ လမိၣ်အလိၤန့ၣ်လီၤ.15  ယွၤအကစၢၢ်ကလိမ့ၢ်ဘၤၡၣ်အကစၢၢ်, တၢ်ထီၣ်ထီ တဖၣ်အကစၢၢ်မ့ၢ်ဘၤၡၣ်အကစၢၢ်လီၤ.
         16  သုကွၢ်တ ကျ့လၢသုမဲာ်ကစၢၢ်တဖျၢၣ် လၢအဘၣ်ကစၢ်အသး လၢအကအိၣ်ဝဲဆိးဝဲလၢအလိၤန့ၣ် မ့ၢ်အဘၣ်မနုၤ
         လဲၣ်, တၢ်ထီၣ်ထီတဖၣ်အကစၢၢ်ဧၢ. မ့ၢ်လံ, ယွၤ ကအိၣ်လၢအလိၤလီၤထူလီၤယိာ်လီၤ.
         17  ယွၤအလ့ၣ် ကဟၣ်အိၣ်ခံကလး, တကထိဘၣ်တကထိ, တက ထိဘၣ်တကထိလီၤ. ယွၤအိၣ်ဝဲလၢအကျါ, စံၤနါ လၢအလီၢ်စီဆှံလီၤ.18  နလဲၤထီၣ်လံဆူတၢ်ထီၣ်ထီလံ, နမိၤထီၣ်မၢကဲကုၢ် လံတၢ်လၢအမၢကဲကုၢ်တၢ်န့ၣ်လီၤ. နဟံးန့ၢ်လံတၢ်
         ဟ့ၣ်လၢပှၤကညီအဂီၢ်, လၢပှၤပူထီၣ်တၢ်ဖိအဂီၢ်ဒၣ် လဲာ်, ဒ်သိးယွၤကစၢ်ကအိၣ်ကဆိးဒီးအီၤလီၤ.19  မ်ယွၤလၢအဝံ ပတၢ်ဝံတၢ်ယိးတနံၤဘၣ်တနံၤန့ၣ် ဘၣ်တၢ်စံးထီၣ်ပတြၢၤအီၤတက့ၢ်. တၢ်အုၣ်က့ၤခီၣ်
         က့ၤပှၤန့ၣ် မ့ၢ်ယွၤလီၤ. စ့လၤ.20  ယွၤမ့ၢ်တၢ်အုၣ်က့ၤခီၣ်က့ၤပှၤအကစၢ်လီၤ. ဒီးတၢ် ဟးထီၣ်လၢတၢ်သံအပူၤတဖၣ်န့ၣ် အိၣ်ဝဲဒီးကစၢ်ယွၤ
         လီၤ.
         21  မ့ၢ်မးယွၤမၤသဘှံးအဒုၣ်အဒါတဖၣ်အခိၣ်, ပှၤ လၢအလဲၤတၢ်လၢအတၢ်ကမၣ်အပူၤန့ၣ် အခိၣ်အိၣ် ဒီးခိၣ်သူန့ၣ်လီၤ.
         22  ယွၤစံးဝဲဒၣ်, ယကဒုးဟဲက့ၤတၢ် လၢဘၤၡၣ်, ယကဒုးဟဲက့ၤတၢ်လၢပီၣ်လဲၣ်အတၢ် ယိာ်ပူၤ,
         23  ဒ်သိးနကဘျၢနခီၣ်လၢတၢ်သွံၣ်အပူၤ, ဒ် သိးနထွံၣ်အပျ့ၤကလ့ၣ်နဒုၣ်နဒါန့ၣ်လီၤ.24  ထံၣ်ဘၣ်ဝဲလၢနလဲၤတၢ်, ယွၤဧၢ, ယကစၢ်, ယ စီၤပၤအလဲၤတၢ်လၢအလီၢ်စီဆှံအပူၤန့ၣ်လီၤ.
         25  ပှၤသး ဝံၣ်တၢ်ဖိလဲၤလၢညါ, ပှၤဒ့တၢ်ဖိလၢခံလၢပှၤမုၣ်က နီၤတဖၣ် လၢအပှီၢ်တၢ်တဖၣ်အကျါလီၤ.
         26  လၢတၢ် အိၣ်ဖှိၣ်အကျါန့ၣ် စံးထီၣ်ပတြၢၤကစၢ်ယွၤတက့ၢ်, ပှၤလၢအမ့ၢ်အံၣ်စရ့လးအထံထီၣ်ပၢၢ်လီၤ
         27  ပှၤဆံး, ပှၤလၢအပၢအီၤ, ဘံၣ်ယၤမံၣ်အိၣ်ဖဲန့ၣ်, ယူဒၤအပဒိၣ် ဖးဒိၣ်တဖၣ်, ဒီးအပှၤဂီၢ်မုၢ်,
         စဘူလိၣ်အပဒိၣ်ဖးဒိၣ်, နးသၤလံအပဒိၣ်ဖးဒိၣ်လီၤ.28  နကစၢ်မၤလိာ်နဂံၢ်နဘါလီၤ. မၤဆူၣ်ထီၣ်, ကစၢ် ဧၢ, တၢ်လၢနမၤလၢပဂီၢ်တက့ၢ်.29  စီၤပၤတဖၣ်ကဟဲစိာ်ခိၣ်ဖးဆူနအိၣ်လၢ နနူၢ်လၢ ယရူၤၡလ့ၣ်အပူၤအဃိန့ၣ်လီၤ.
         30  သိၣ်ဃီၣ်တပိၢ်အ ဆၣ်ဖိကီၢ်ဖိအမံၤ, ဂီၤဖံးဖါအတၢ်အိၣ်ဖှိၣ်, ဒီးပှၤဂီၢ် မုၢ်အဂီၤဖံးဖိဖဲအဆီၣ်လီၤအသးလၢ
         စ့အကူာ်တဖၣ် န့ၣ်တက့ၢ်. မၤလီၤပြံလီၤပြါပှၤလၢအဘၣ်အသးလၢ ဒုးသုးတက့ၢ်.
         31  ပဒိၣ်အိၣ်ဒီးခ့ဒီးပှၤတဖၣ် ကဟဲက့ၤ ထီၣ်လၢအဲၤကူပတူးအပူၤ, ကူၤၡးကယူာ်ထီၣ်အစု ဆူယွၤအအိၣ်လီၤ.32  ဟီၣ်ခိၣ်အဘီမုၢ်သ့ၣ်ဧၢ, သးဝံၣ်ထီၣ်ယွၤတက့ၢ်. စံးထီၣ်ပတြၢၤယွၤတက့ၢ်. စ့လၤ.33  ပှၤလၢအဒိးမူခိၣ်အမူခိၣ် လၢပျၢၤလၢကစၢၤတဂၤ န့ၣ်, စံးထီၣ်ပတြၢၤအီၤတက့ၢ်. ကွၢ်ကွၢ်, အကလုၢ်
         လီၤဝဲ, အသီၣ်ဖးဒိၣ်လီၤ. စ့လၤ.34  ပာ်တၢ်ဂံၢ်ဆူၣ်ဘါဆူၣ်လၢယွၤတက့ၢ်. အလၤအ ကပီၤအိၣ်ဝဲလၢအံၣ်စရ့လးအဖီခိၣ်, ဒီးအစိအကမီၤ အိၣ်ဝဲလၢတၢ်အၢၣ်တဖၣ်လီၤ.
         35  ယွၤဧၢ, နမ့ၢ်တၢ် ပျံၤအလီၢ်လၢနလီၢ်စီဆှံအပူၤလီၤ. အံၣ်စရ့လးအက စၢ်မ့ၢ်ပှၤလၢအဟ့ၣ်အပှၤဂီၢ်မုၢ်
         လၢအဂံၢ်အဘါ, ဒီး တၢ်အစိအကမီၤလီၤ. စံးထီၣ်ပတြၢၤယွၤတက့ၢ်.

၆၉စီၤဒၤဝံးအထါလၢတၢ်အခိၣ်အဂီၢ်လၢဖီဒ့ၣ်ညါ.691  အုၣ်က့ၤခီၣ်က့ၤယၤတက့ၢ်, ယွၤဧၢ, အဂ့ၢ်ဒ်အံၤ, ထံ တဖၣ်န့ၣ်ဟဲနုာ်ပၢၢ်လၢယသးလီၤ.
         2  ယလီၤဘျၢလၢ ကပံာ်ယိာ်အကျါ, ဒီးဆၢထၢၣ် အလီၢ်တအိၣ်ဘၣ်. ယဟဲနုာ်လၢထံယိာ်အကျါ, ဒီးထံလုၣ်ဘၢယၤလီၤ.3  တၢ်ဘှံးယသးလၢယကိးထီၣ်အဃိ, ယကိာ်ပူၤဃ့ ထီ, ယမဲာ်လၢာ်လၢယကွၢ်လၢ်ယကစၢ်အကျဲအဃိ လီၤ.
         4  ပှၤလၢအသးဟ့ယၤကလီကလီန့ၣ်အိၣ်ဝဲအါ န့ၢ်ယခိၣ်သူအဘိတက့ၢ်လီၤ. ပှၤလၢအကမၤဟးဂီၤ ယၤ, ယဒုၣ်ယဒါတတီဘၣ်တဖၣ်န့ၣ်
         အိၣ်ဆူၣ်မး လီၤ. တၢ်လၢယတဟံးန့ၢ်န့ၣ် ယဟ့ၣ်ကၣ်လီၤ.5  ယွၤဧၢ, နသ့ၣ်ညါယတၢ်ကလီကလီ, ဒီးယတၢ်ဒဲး ဘးတအိၣ်တဒၢဘၣ်လၢနၤဘၣ်.
         6  ပှၤလၢအအိၣ်ခိး နၤတဖၣ်န့ၣ်, ယွၤ, တၢ်သုးမုၢ်ဂီၢ်မုၢ်အယွၤဧၢ, မ်အ သုတမဲာ်ဆှးလၢယဃိတဂ့ၤ.
         ပှၤလၢအဃုနၤတဖၣ်န့ၣ် မ်အသုတဘၣ်တၢ်ပာ်မဲာ်ဆှးအီၤလၢယဃိတဂ့ၤ, အံၣ်စရ့ လးအကစၢ်ဧၢ,
         7  အဂ့ၢ်ဒ်အံၤ, ယဘၣ်တၢ်ဒုၣ်ဒွဲၣ်လၢ နဃိလီၤ. တၢ်မဲာ်ဆှးလုၣ်ဘၢယမဲာ်လီၤ.
         8  ယကဲ ထီၣ်ပှၤတမှံၤလၢယဒီပုၢ်ဝဲၢ်အမဲာ်ညါ, ဒီးပှၤတခီဘီ မုၢ်ဖိလၢယမိၢ်အဖိအမဲာ်ညါလီၤ.9  အဂ့ၢ်ဒ်အံၤ, ယသးဆူၣ်လၢနဟံၣ်အဂီၢ်န့ၣ်အီၣ်ကွံာ် ယၤလံ, ဒီးပှၤအတၢ်ဒုၣ်ဒွဲၣ်နၤန့ၣ် လီၤဘၣ်လၢယ
         လိၤလီၤ.
         10  ဖဲယမဲာ်ထံလီၤ, ဒီးယသးဒုၣ်တၢ်အီၣ်ဒီး, အဝဲန့ၣ် ကဲထီၣ်ဝဲလၢတၢ်ဒုၣ်ဒွဲၣ်ယၤလီၤ.
         11  ယပာ် ထၢၣ်အတၢ်ကံးညာ်လၢယကူယသိး, ဒီးယကဲထီၣ် တၢ်ကတိၤဒိလၢပှၤအမဲာ်ညါလီၤ.
         12  ပှၤလၢအဆ့ၣ်နီၤ လၢပဲတရီအပူၤန့ၣ် ကတိၤတၢ်ထီဒါယၤလီၤ. ဒီးယ ကဲထီၣ်ပှၤအီမူၤသံးအအုၣ်တၢ်အလီၢ်လီၤ.13  မ့မ့ၢ်ယဲဒၣ်အံၤ လၢအဆၢအကတီၢ်ဘၣ်န့ၣ်ယဘါ ထုကဖၣ်နၤလီၤ. ယွၤဧၢ, ကနၣ်ယကလုၢ်လၢနဘျုး အါနဖှိၣ်ဒိၣ်အဃိ,
         လၢနတၢ်အုၣ်က့ၤခီၣ်က့ၤတၢ်အ တၢ်မ့ၢ်တၢ်တီအဃိန့ၣ်တက့ၢ်.14  မၤပူၤမၤဖျဲးယၤလၢကပံာ်န့ၣ်တက့ၢ်, ဒီးမ်ယသုတ လီၤဘျၢတဂ့ၤ. မ်တၢ်မၤပူၤမၤဖျဲးယၤလၢပှၤသးဟ့ယၤ
         တဖၣ်, ဒီးလၢထံယိာ်န့ၣ်တက့ၢ်.
         15  မ်ထံသုတလုၣ် ဘၢယၤတဂ့ၤ. မ်ထံယိာ်ပူၤန့ၣ် အသုတယူၢ်လီၤကွံာ် ယၤတဂ့ၤ, မ်တၢ်ပူၤန့ၣ်အသုတကျၢၢ်ဘၢန့ၢ်ယၤလၢ
         အကိာ်ပူၤတဂ့ၤ.16  ကနၣ်ယကလုၢ်တက့ၢ်, ယွၤဧၢ, အဂ့ၢ်ဒ်အံၤ, နဘျုး နဖှိၣ်မ့ၢ်တၢ်အဂ့ၤလီၤ. ဃၣ်နသးဆူယအိၣ်, ဒ်နသး
         ကညီၤတၢ်အါအသိးန့ၣ်တက့ၢ်.
         17  ပာ်တဒၢနမဲာ်လၢ နခ့နပှၤအအိၣ်န့ၣ်တဂ့ၤ. အဂ့ၢ်ဒ်အံၤ, ယဘၣ်တၢ်ကိၢ် တၢ်ဂီၤလီၤ. ဒိကနၣ်ယကလုၢ်လၢအဆိအချ့တက့ၢ်.18  သုးဘူးနသးဆူယသးအအိၣ်, ဒီးပှ့ၤက့ၤအီၤတက့ၢ်. မၤပူၤဖျဲးယၤလၢယဒုၣ်ယဒါအဃိန့ၣ်တက့ၢ်.19  နဲဒၣ်အံၤနသ့ၣ်ညါယတၢ်ဒုၣ်ဒွဲၣ်, ဒီးယတၢ်မဲာ်ဆှး, ဒီးတၢ်ပာ်ဆှးယမဲာ်လီၤ. ယဒုၣ်ယဒါအိၣ်ဝဲလၢနမဲာ်
         ညါခဲလၢာ်လီၤ.
         20  တၢ်ဒုၣ်ဒွဲၣ်ဒုးသူၣ်ကၢ်သးလီၤယၤ, ဒီးယသးဆါလီၤ. ဒီးယကွၢ်လၢ်ပှၤလၢအကသးက ညီၤတၢ်, ဒီးတအိၣ်ဘၣ်.
         ဒီးလၢပှၤမၤမုာ်တၢ်အကျဲ, ဒီးယတထံၣ်န့ၢ်ဘၣ်လီၤ.
         21  ဒီးပှၤဟ့ၣ်လီၤယၤလၢတၢ် ခၣ်လၢယတၢ်အီၣ်အဂီၢ်, ဒီးတုၤတၢ်သူယသးလၢထံ ဒီး, ဒုးအီယၤလၢတၤဆံၣ်အထံလီၤ.22  မ်အစီၢ်နီၤခိၣ်ကဲထီၣ်ထုတဆိလၢအမဲာ်ညါတက့ၢ်. ဒီးတၢ်လၢအမၤမုာ်ထီၣ်က့ၤအလီၢ်န့ၣ် မ်အကဲထီၣ်
         တၢ်ပျံၤသကွီၤန့ၣ်တက့ၢ်.
         23  မ်အမဲာ်ခံးလီၤလၢအသု တထံၣ်ဘၣ်တၢ်တဂ့ၤ, ဒီးဒုးကနိးအယီၢ်ဒ့တထံၣ်ဃီ တက့ၢ်.
         24  လူလီၤနသးထီၣ်လၢအလိၤတက့ၢ်. မ်န သးဒိၣ်ကဲၤထီၣ် ချုးန့ၢ်အီၤတက့ၢ်.
         25  မ်အအိၣ်အဆိး အလီၢ်အိၣ်သယုၢ်တက့ၢ်. မ်ပှၤအသုတအိၣ်တဆိး လၢအဒဲတဖၣ်အပူၤန့ၣ်တဂ့ၤ.26  အဂ့ၢ်ဒ်အံၤ, မၤအၢမၤသီပှၤလၢနကျီအီၤ, ဒီးဃဲၤ တၢ်လၢပှၤလၢနဆဲးအီၤတဖၣ် အတၢ်နးတၢ်ဖှီၣ်အ ဂ့ၢ်လီၤ.
         27  ပာ်တၢ်အၢလၢ အတၢ်အၢအဖီခိၣ်တက့ၢ်, ဒီးဒုးဟဲနုာ်အီၤဆူနတၢ်တီတၢ်လိၤအပူၤတဂ့ၤ.
         28  တြူာ် ကွံာ်အီၤလၢ လံာ်မူအပူၤတက့ၢ်. ဒီးမ်အသုတအိၣ် ကွဲးအသးဒီးပှၤအတီအလိၤတဂ့ၤ.29  မ့မ့ၢ်ယဲဒၣ်အံၤ ယဘၣ်နးဘၣ်ဖှီၣ်, ဒီးယသူၣ်အုး သးအုးလီၤ. ယွၤဧၢ, မ်နတၢ်အုၣ်က့ၤခီၣ်က့ၤတၢ်န့ၣ်
         ပာ်ယၤလၢတၢ်ထီၣ်ထီတက့ၢ်.30  ယကစံးထီၣ်ပတြၢၤယွၤအမံၤ လၢတၢ်သးဝံၣ်, ဒီး ယကပာ်ဒိၣ်အီၤလၢ တၢ်စံးထီၣ်ပတြၢၤလီၤ.
         31  ဒီးက ဂ့ၤန့ၢ်ဂီၤဘုၣ်ဂီၤဖံး, ကျီၢ်ဧိၤကျၢ်ဧိၤလၢအအိၣ်ဒီးနၢၤဒီး ခီၣ်မ့ၣ်တက့ၢ်န့ၣ်လၢယွၤအမဲာ်ညါလီၤ.
         32  ပှၤအသး စူၤန့ၣ် ကထံၣ်ဘၣ်ဝဲဒီးသးခုဝဲလီၤ, ပှၤလၢအဃုယွၤ သ့ၣ်ဧၢ, သုသးကမူလီၤ.
         33  အဂ့ၢ်ဒ်အံၤ, ယွၤဒိကနၣ် ပှၤဖှီၣ်ဖိယာ်ဖိအကလုၢ်, ဒီးပှၤဘၣ်တၢ်စၢဃာ်တဖၣ် န့ၣ်တမၤတရီတပါဘၣ်အီၤဘၣ်.34  မ်မူခိၣ်ဒီးဟီၣ်ခိၣ်, ပီၣ်လဲၣ်ဒီးကယဲၢ်တၢ်လၢအဂဲၤ လၢအပူၤခဲလၢာ်န့ၣ် စံးထီၣ်ပတြၢၤအီၤတက့ၢ်.35  အဂ့ၢ်ဒ်အံၤ, ယွၤကအုၣ်က့ၤခီၣ်က့ၤစံယိၣ်, ဒီးမၤ ထီၣ်က့ၤယူဒၤအဝ့ၢ်တဖၣ်, ဒီးအဝဲသ့ၣ်တဖၣ်ကအိၣ်
         ကဆိးလၢအပူၤ, ဒီးကန့ၢ်ဘၣ်အီၤလီၤ,
         36  ဒီးအခ့အ ပှၤအချံအသၣ်န့ၣ်ကန့ၢ်သါဝဲ, ဒီးပှၤလၢအအဲၣ်အမံၤ တဖၣ်ကအိၣ်ကဆိးလၢအပူၤလီၤ.

၇၀စီၤဒၤဝံးအထါလၢတၢ်အခိၣ်အဂီၢ်, လၢတၢ်သ့ၣ်နီၣ်ထီၣ်က့ၤ.701  ယွၤဧၢ, မၤပူၤမၤဖျဲးယၤတက့ၢ်. ယွၤဧၢ, မၤချ့ချ့ လၢနကမၤစၢၤယၤတက့ၢ်.2  ပှၤလၢအဃုယသးတဖၣ်န့ၣ် မ်အမဲာ်ဆှး, ဒီးမ်အ ဘၣ်တၢ်ပာ်မဲာ်ဆှးအီၤန့ၣ်တက့ၢ်. ပှၤလၢအဘၣ်အ သးလၢယဘၣ်တၢ်အၢတဖၣ်န့ၣ်
         မ်တၢ်ဒုးဂုၤက့ၤအခံ, ဒီးဘၣ်တၢ်ပာ်မဲာ်ဆှးအီၤန့ၣ်တက့ၢ်.
         3  ပှၤလၢအစံး, အၣ်ဟါ, အၣ်ဟါန့ၣ် မ်တၢ်ဒုးဃၣ်ကဒါက့ၤအီၤလၢ အတၢ်မဲာ်ဆှးအဘူးအလဲအဂီၢ်န့ၣ်တက့ၢ်.
         4  ပှၤလၢ အဃုနၤခဲလၢာ်န့ၣ် မ်အသူၣ်ဖှံသးညီသူၣ်ခုသးခုလၢ နပူၤတက့ၢ်. ပှၤလၢအအဲၣ်ဒိးနတၢ်အုၣ်က့ၤခီၣ်က့ၤတ
         ဖၣ်န့ၣ် မ်အစံးတထံၣ်ဃီ, မ်ယွၤဘၣ်တၢ်ပာ်ဒိၣ်အီၤ န့ၣ်တက့ၢ်.
         5  ယဲဒၣ်အံၤယမ့ၢ်ပှၤဘၣ်နးဘၣ်ဖှီၣ်, ဒီး ပှၤဖှီၣ်ဖိယာ်ဖိလီၤ. မၤချ့ချ့လၢယဂီၢ်, ယွၤဧၢ, နမ့ၢ်
         ယတၢ်မၤစၢၤ, ဒီးယတၢ်မၤပူၤမၤဖျဲးလီၤ. ယွၤဧၢ, သုးနံၤသုးသီတဂ့ၤ.

၇၁711  ယသန့ၤယသးလၢနၤ, ယွၤဧၢ, မ်ယသုတဘၣ်တၢ် မဲာ်ဆှးနီတစုတဂ့ၤ,
         2  မၤပူၤမၤဖျဲးယၤလၢနတၢ်တီတၢ် လိၤအဃိ, ဒီးမၤထူၣ်ဖျဲးယၤတက့ၢ်. ဒိးနနၢ်လၢယၤ, ဒီးအုၣ်က့ၤခီၣ်က့ၤယၤတက့ၢ်.
         3  ကဲထီၣ်တၢ်အိၣ်တၢ် ဆိးအလ့တဖျၢၣ်လၢယဂီၢ် လၢယကလဲၤဆူအအိၣ် တထံၣ်ဃီန့ၣ်တက့ၢ်. နမၤလိာ်တၢ်လၢ
         ယကတုၤ လၢတၢ်အုၣ်က့ၤခီၣ်က့ၤလီၤ. အဂ့ၢ်ဒ်အံၤ, နမ့ၢ်ယလ့, ဒီးယတိာ်န့ၣ်လီၤ.
         4  ယွၤဧၢ, မၤထူၣ်ဖျဲးယၤလၢ ပှၤတတီတလိၤအစုပူၤ, လၢပှၤမၤအၢ, ဒီးပှၤမၤနးမၤဖှီၣ် အစုပူၤန့ၣ်တက့ၢ်.―5  အဂ့ၢ်ဒ်အံၤ, နမ့ၢ်ယတၢ်မုၢ်လၢ်လီၤ, ကစၢ်ယွၤဧၢ, လၢယဖိၣ်သၣ်ခွါလံၤလံၤန့ၣ်, နမ့ၢ်ယတၢ်သန့ၤယ
         သးအလီၢ်လီၤ.
         6  ယဒိးတၢ်မၤစၢၤယၤလၢနၤလၢတၢ် အဒၢလီၢ်လံၤလံၤလီၤ. နမ့ၢ်ပှၤလၢအဟံးန့ၢ်ယၤလၢ ယမိၢ်အဟၢဖၢပူၤလီၤ.
         ယကစံးထီၣ်ပတြၢၤနၤတထံၣ် ဃီလီၤ.
         7  ယမ့ၢ်တၢ်ကမၢကမၣ်အလီၢ်လၢပှၤအါဂၤအ မဲာ်ညါ, ဘၣ်ဆၣ်ဒီးနမ့ၢ်ယတၢ်ပူၤဖျဲးခၢၣ်သနၢၢ်လီၤ.8  ယထးခိၣ်ကပှဲၤဒီးတၢ်စံးထီၣ်ပတြၢၤနၤ, နလၤကပီၤ ကိးမုၢ်နံၤမုၢ်နၤဒဲးလီၤ.
         9  လၢယသးပှၢ်အဆၢအကတီၢ် န့ၣ်ကွံာ်တ့ၢ်ကွံာ်ယၤတဂ့ၤ. ဖဲယဂံၢ်ယဘါလၢာ်ဒီး, လဲၤသဒၣ်ယၤတဂ့ၤ.
         10  အဂ့ၢ်ဒ်အံၤ, ယဒုၣ်ယဒါက တိၤထီဒါယၤ, ဒီးပှၤလၢအကွၢ်ဟုၣ်ယသးန့ၣ် ကူၣ် ထီၣ်ဖးလီၤတပူၤဃီ,
         11  ဒီးစံးဝဲ, ယွၤလဲၤသဒၣ်လံအီၤ လံ, လူၤဒီးမၤန့ၢ်အီၤတက့ၢ်. အဂ့ၢ်ဒ်အံၤ, တၢ်မၤပူၤ မၤဖျဲးအီၤတအိၣ်ဘၣ်.12  ယွၤဧၢ, အိၣ်ယံၤဒီးယၤတဂ့ၤ, ယကစၢ်ဧၢ, မၤချ့ ချ့လၢတၢ်မၤစၢၤယၤအဂီၢ်တက့ၢ်.
         13  ယသးအဒုၣ်အ ဒါတဖၣ်န့ၣ်မ်အဘၣ်တၢ်မဲာ်ဆှးဒီးလၢာ်ကွံာ်တက့ၢ်. ပှၤလၢအဃုယဘၣ်တၢ်အၢတဖၣ်န့ၣ်,
         မ်တၢ်ဒုၣ်ဒွဲၣ်, ဒီးတၢ်ပာ်မဲာ်ဆှးလုၣ်ဘၢအီၤတက့ၢ်.14  မ့မ့ၢ်ယဲဒၣ်အံၤယကမုၢ်လၢ်တၢ်တထံၣ်ဃီ, ဒီးယက စံးထီၣ်ပတြၢၤနၤ ဒံးယံာ်ဒံးအါလီၤ.
         15  ယထးခိၣ်က လီၣ်ဖျါထီၣ်နတၢ်တီတၢ်လိၤ, နတၢ်အုၣ်က့ၤခီၣ်က့ၤ သ့သ့တနံၤလီၤ. အဂ့ၢ်ဒ်အံၤ, ယတသ့ၣ်ညါဘၣ်အ
         တၢ်ဂံၢ်တဖၣ်ဘၣ်.
         16  ယကလဲၤတၢ်လၢကစၢ်ယွၤအဂံၢ် အဘါလီၤ. ယကစံးလၢနတၢ်တီတၢ်လိၤ, ထဲနဝဲဧိၤ လီၤ.
         17  ကစၢ်ဧၢ, နသိၣ်လိယၤလၢယဖိၣ်သၣ်ခွါထီၣ် လံၤလံၤ, ဒီးယဒုးနဲၣ်နမၤတၢ်လီၤလးတဖၣ် တုၤခဲ ကနံၣ်အံၤလီၤ.
         18  ဒီးတုၤလီၤစ့ၢ်ကီးလၢ ယသးပှၢ်ဒီး ခိၣ်ဝါန့ၣ်ယွၤဧၢ, ယတချုးဒုးနဲၣ်ဒံးဘၣ်နစုလၢပှၤလၢ ခံတစိၤ,
         နစိနကမီၤလၢကယဲၢ်ပှၤလၢအကဟဲတဖၣ် ဒီး, လဲၤသဒၣ်ယၤတဂ့ၤ.19  ဒီးနတၢ်တီတၢ်လိၤ, ယွၤဧၢ, အိၣ်ဝဲပၢၢ်လၢတၢ်ထီၣ် ထီန့ၣ်လီၤ. ပှၤလၢအမၤတၢ်အဒိၣ်တဖၣ်တဂၤဧၢ,
         မ့ၢ် မတၤမၤသးဒ်နၤအသိးန့ၣ်တဂၤလဲၣ်, ယွၤဧၢ,
         20  နဲဒၣ်, ပှၤလၢအဒုးထံၣ်ပှၤလၢတၢ်ကိၢ်တၢ်ဂီၤအဒိၣ်, ဒီးတၢ် အၢနးမးန့ၣ်, နကမၤမူထီၣ်က့ၤပှၤ,
         ဒီးနကဒုးဟဲက့ၤ ထီၣ်ပှၤလၢဟီၣ်ခိၣ်အတၢ်ယိာ်တဖၣ်အပူၤလီၤ.
         21  နက မၤအါထီၣ်ယတၢ်ကဲဒိၣ်, ဒီးဃၣ်နသး, ဒီးမၤမုာ်ထီၣ် က့ၤယၤလီၤ.22  ယကစံးထီၣ်ပတြၢၤစ့ၢ်ကီးနၤ လၢသီတူၢ်, နတၢ်မ့ၢ် တၢ်တီ, ယကစၢ်ဧၢ, ယကသးဝံၣ်ထီၣ်နၤလၢတနၢ်,
         အံၣ်စရ့လးအတၢ်စီဆှံတဂၤဧၢ.23  ယပျုၤကသူၣ်ဖှံသးညီလီၤ. အဂ့ၢ်ဒ်အံၤ, ယကသး ဝံၣ်ထီၣ်နၤ, ယသးလၢနပှ့ၤက့ၤအီၤလီၤ. ယပျုၤက ဒုးနဲၣ်စ့ၢ်ကီးနတၢ်တီတၢ်လိၤသ့သ့တနံၤလီၤ.
         အဂ့ၢ် ဒ်အံၤ, ပှၤလၢအဃုယဘၣ်တၢ်အၢတဖၣ်န့ၣ် အမဲာ် ဆှး, ဒီးဘၣ်တၢ်ပာ်မဲာ်ဆှးအီၤလီၤ.

၇၂လၢစီၤၡလိၤမိၤ.721  ဟ့ၣ်လီၤနတၢ်စံၣ်ညီၣ်တဖၣ်လၢစီၤပၤ, ယွၤဧၢ, ဒီး နတၢ်တီတၢ်လိၤလၢစီၤပၤအဖိခွါတက့ၢ်.
         2  ကစံၣ်ညီၣ် ပှၤဂီၢ်မုၢ်လၢတၢ်တီတၢ်လိၤ, ဒီးနပှၤဖှီၣ်ဖိယာ်ဖိလၢ တၢ်စံၣ်ညီၣ်တီလီၤ.
         3  ကစၢၢ်ကလိကဟဲစိာ်တၢ်ဃူ တၢ်ဖိးဆူပှၤဂီၢ်မုၢ်အအိၣ်, ဒီးတၢ်စိခိၣ်တဖၣ်န့ၣ်လၢ တၢ်တီတၢ်လိၤအပူၤလီၤ.
         4  ကစံၣ်ညီၣ်ပှၤဂီၢ်မုၢ်အပှၤ ဖှီၣ်ဖိယာ်ဖိ, ကအုၣ်က့ၤခီၣ်က့ၤပှၤဘၣ်နးဘၣ်ဖှီၣ်အ ဖိဒီးကမၤလီၤကလဲပှၤလၢအမၤနးမၤဖှီၣ်တၢ်လီၤ.
         5  ဒီး မုၢ်, ဒီးလါအိၣ်ဝဲအဖၢမုၢ်ဒီး, ပှၤကပျံၤနၤအစိၤစိၤအ ဃၣ်ဃၣ်လီၤ.6  ကဟဲလီၤဒ်တၢ်စူၤ လၢတၢ်ကူးအသးအလီၢ်အဖီခိၣ် အသိးန့ၣ်, ဒ်တၢ်သဖှံၣ်လီၤလၢအမၤဘၣ်စီၣ်ဟီၣ်ခိၣ်
         အသိးန့ၣ်လီၤ.
         7  လၢအမုၢ်နံၤတဖၣ်န့ၣ်, ပှၤတီပှၤလိၤ ကဘီၣ်ထီၣ်ညီထီၣ်, ဒီးတၢ်ဃူအါတၢ်ဖိးဒိၣ်ကအိၣ် တုၤလါတအိၣ်လၢၤဘၣ်.
         8  ဒီးကပၢဝဲလၢပီၣ်လဲၣ်တုၤ လၢပီၣ်လဲၣ်, ဒီးလၢထံမိၢ်ပှၢ်ပၢၢ်လၢ ဟီၣ်ခိၣ်အက ကတၢၢ်တဖၣ်န့ၣ်လီၤ.
         9  ပှၤပှၢ်လၢ်ကျါဖိန့ၣ် ကဆုး လီၤအခိၣ်လၢအမဲာ်ညါ, ဒီးအဒုၣ်အဒါတဖၣ်န့ၣ်က လ့ၣ်ဟီၣ်ခိၣ်အကမူၣ်လီၤ.
         10  တၢ်ၡံၣ်, ဒီးကီးတဖၣ် အစီၤပၤတဖၣ် ကဟဲစိာ်အခိၣ်ဖး, ၡဘၤဒီးစဘၤအ စီၤပၤတဖၣ် ကမၤဘူၣ်လၢတၢ်ဟ့ၣ်တဖၣ်လီၤ.
         11  ဒီး ကယဲၢ်စီၤပၤကဘါထီၣ်အီၤခဲလၢာ်, ကယဲၢ်ပှၤကလုာ် တဖၣ်ကမၤအတၢ်ခဲလၢာ်လီၤ.12  အဂ့ၢ်ဒ်အံၤ, ကမၤပူၤမၤဖျဲးပှၤဖှီၣ်ဖိယာ်ဖိလၢအဃ့ ကညးတၢ်ဒီး, ပှၤဘၣ်နးဘၣ်ဖှီၣ်, ဒီးပှၤလၢတၢ်မၤ
         စၢၤအီၤတအိၣ်ဘၣ်.
         13  သးလီပှၤဘၣ်ဖှီၣ်ဘၣ်ယာ်, ဒီး ပှၤဖှီၣ်ဖိယာ်ဖိ, ဒီးအုၣ်က့ၤခီၣ်က့ၤပှၤဖှီၣ်ဖိအသးလီၤ.14  ကပှ့ၤက့ၤအဝဲသ့ၣ်အသးလၢ တၢ်မၤအၢအစုပူၤ, ဒီး လၢတၢ်မၤနးမၤဖှီၣ်အစုပူၤ, ဒီးအသွံၣ်ကမ့ၢ်တၢ်လုၢ်
         ဒိၣ်ပှ့ၤဒိၣ်လၢအမဲာ်ညါလီၤ.
         15  ဒီးကမူဝဲ, ဒီးပှၤက ဟ့ၣ်အီၤလၢၡဘၤအထူ, ဒီးကဘါထုကဖၣ်န့ၢ်အဂီၢ် တထံၣ်ဃီလီၤ. ကဘၣ်တၢ်စံးထီၣ်ပတြၢၤအီၤ
         ကိး မုၢ်နံၤမုၢ်နၤဒဲးလီၤ.16  ဘုတစှီၤကအိၣ်လၢဟီၣ်ခိၣ်အပူၤလၢကစၢၢ်ခိၣ်, ဒီး အသၣ်ကဟူးဝးဒ်လဘၤနိၣ်အသိးန့ၣ်လီၤ. ဒီးပှၤလၢ
         ဝ့ၢ်ပူၤတဖၣ်န့ၣ် ကဘီၣ်ထီၣ်ညီထီၣ်ဒ်ဟီၣ်ခိၣ်အနီၣ် ဧိၤမံၤဧိၤအသိးန့ၣ်လီၤ.
         17  အမံၤကအိၣ်လီၤထူလီၤယိာ်, အမံၤကလီၤလၢအစၢၤအသွဲၣ်လၢမုၢ်အမဲာ်ညါလီၤ. ဒီး ပှၤကဆိၣ်ဂ့ၤလီၤအသးလၢအပူၤလီၤ.
         ကယဲၢ်ပှၤအက လုာ်တဖၣ် ကစံးထီၣ်ပတြၢၤအီၤခဲလၢာ်လီၤ.18  ကစၢ်ယွၤ, အံၣ်စရ့လးအယွၤလၢအမၤတၢ်လီၤလး ထဲတဂၤဧိၤန့ၣ်, မ်အဘၣ်တၢ်စံးထီၣ်ပတြၢၤအီၤတ က့ၢ်.
         19  ဒီးအမံၤလၤအသၣ်ကပီၤန့ၣ် မ်အဘၣ်တၢ်စံး ထီၣ်ပတြၢၤလီၤထူလီၤယိာ်တက့ၢ်. ဒီးမ်ဟီၣ်ခိၣ်ဒီဘ့ၣ်
         ညါအံၤပှဲၤဝဲဒီးအလၤအကပီၤတက့ၢ်. အၤမ့ၣ်, ဒီးအၤမ့ၣ်20  စီၤယံးၡဲအဖိခွါ စီၤဒၤဝံးအတၢ်ဘါထုကဖၣ်တဖၣ် န့ၣ်ဝံၤလံ.

၇၃စီၤအၤစာ်အထါ.731  ယွၤမ့ၢ်ထဲတၢ်ဂ့ၤလၢအံၣ်စရ့လးအဂီၢ်, လၢပှၤအသး ကဆှီအဂီၢ်လီၤ.2  ဘၣ်ဆၣ်ဒီးယဲဒၣ်အံၤ တစဲးဖိဒီးယခီၣ်ကဘၣ်တိၢ်, ဒီးဘူးဒီးယခီၣ်ကလီၤတလံာ်လီၤ.
         3  အဂ့ၢ်ဒ်အံၤ, ယသး က့ၣ်ပှၤပာ်ကဖိအသးဖဲယထံၣ်ဘၣ် ပှၤတတီတလိၤ အတၢ်ဃူတၢ်ဖိးလီၤ.
         4  အဂ့ၢ်ဒ်အံၤ, အတၢ်ဆိးကဲးဘၣ် ဃးဒီးတၢ်သံန့ၣ်တအိၣ်ဘၣ်. အဂံၢ်ဆူၣ်အဘါဆူၣ် လီၤ.
         5  တဘၣ်ဘၣ်တၢ်ကိၢ်တၢ်ဂီၤ ဒ်ပှၤကညီအသိး ဘၣ်. ဒီးတဘၣ်တၢ်တံာ်တာ်ဒ်ပှၤကညီအသိးဘၣ်.
         6  မၤသးဒ်န့ၣ်ဒီး တၢ်ပာ်ထီၣ်ထီအသး အိၣ်တရံးအ ကိာ်ဖဲတဝီအသိး, ကူသိးဝဲလၢတၢ်မၤအၢမၤသီလီၤ.7  အမဲာ်ဖျိးထီၣ်လၢအတၢ်ဘီၣ်ထီၣ်အဃိ, အသးအဆိ ကမိၣ်တၢ်ပှဲၤလုၣ်ကွံာ်လီၤ.
         8  ဒုၣ်ဒွဲၣ်တၢ်, ဒီးကတိၤ တၢ်မၤအၢလီၤ. လၢတၢ်ထီၣ်ထီန့ၣ်ကတိၤတၢ်လီၤ.―9  ပာ်အထးခိၣ်ထီဒါမူခိၣ်, ဒီးအပျ့ၤကတိၤတၢ်လၢဟီၣ် ခိၣ်ချၢလီၤ.10  မၤသးဒ်န့ၣ်ဒီး အပှၤဂီၢ်မုၢ်ဃၣ်က့ၤအသးဖဲအံၤ, ဒီး အီဘၣ်လီခီပှဲၤအထံတုၤအလၢာ်လီၤ.
         11  ဒီးစံးဝဲ, ယွၤ ကသ့ၣ်ညါဒ်လဲၣ်, တၢ်သ့ၣ်ညါအိၣ်ဒီး တၢ်ထီက တၢၢ်တဂၤစ့ၢ်ကီးဧါ.12  ကွၢ်ကွၢ်, ပှၤတဖၣ်န့ၣ်မ့ၢ်ပှၤအအၢအသီလီၤ. ဒီးပှၤ လၢအဘီၣ်ထီၣ်ညီထီၣ်တဖၣ်လၢအအံၤတဃၣ်, အစု
         လီၢ်အခီၣ်ခိၣ်အါထီၣ်လီၤ.13  ယမၤကဆှီယသး, ဒီးသ့စီကွံာ်ယစုလၢတၢ်ဒဲးဘး တအိၣ်ဘၣ်အပူၤန့ၣ် ထဲလၢတၢ်ကလီကလီ အဂီၢ် လီၤ.
         14  အဂ့ၢ်ဒ်အံၤ, ယဘၣ်တၢ်တီၢ်ကိးမုၢ်နံၤဒဲး, ဒီး ယဘၣ်တၢ်သိၣ်ဃီၣ်ကိးဂီၤဒဲးလီၤ.
         15  ယမ့ၢ်စံး, ယက စံးဒ်န့ၣ်ဒီး, ကွၢ်ကွၢ်, ယကမၤကမၣ်ဘၣ်နဖိတစိၤ လီၤ.
         16  တုၤယဆိကမိၣ်ဒ်သိး ယကသ့ၣ်ညါတၢ်န့ၣ် ဒီး, တၢ်ကိၢ်တၢ်ဂီၤအိၣ်ဝဲလၢယမဲာ်ညါလီၤ.17  တုၤယလဲၤနုာ်လၢယွၤအလီၢ်စီဆှံအပူၤ ဒီးယတိၢ် နီၣ်အကတၢၢ်လီၤ.
         18  မ့ၢ်မးနပာ်အီၤထဲလၢတၢ်လီၤတ လံာ်အလီၢ်, နတ့ၢ်လီၤကွံာ်အီၤလၢတၢ်ဟးဂီၤအပူၤ လီၤ.
         19  တၢ်ဒုးလဲၤအီၤဆူတၢ်သယုၢ်အပူၤလၢ တစိၢ် ဖိအတီၢ်ပူၤန့ၣ်လီၤ. လၢာ်ဝဲစီဖ့ကလ့ၤလၢ တၢ်ပျံၤ တၢ်ဖုးလီၤ.
         20  ဒ်တၢ်မံမီၢ်တုၤပှၤဖုသံနီၣ်ထီၣ်အသိးန့ၣ်, ယွၤဧၢ, တုၤနဖုသံနီၣ်ဒီး နကမၤတရီတပါအက့ၢ် အဂီၤဒ်န့ၣ်လီၤ.
         အဂ့ၢ်ဒ်အံၤ, ယသးဆါ, ဒီးယကလ့ၢ်ဘၣ်ဆဲးလီၤ.
         21  ဒီးယမ့ၢ်ပှၤလၢအသးဆိကမိၣ်တအိၣ်ဘၣ်, ဒီးယတ သ့ၣ်ညါဘၣ်တၢ်ဘၣ်.
         22  ယမၤသးဒ် ဆၣ်ဖိကီၢ်ဖိအ သိးလၢနမဲာ်ညါလီၤ.
         23  ဘၣ်ဆၣ်ဒီး ယအိၣ်ဒီးနၤတ ထံၣ်ဃီ, နဟံးန့ၢ်ယၤလၢယစုထွဲလီၤ.
         24  နကဆှၢယၤ လၢနကူၣ်ထီၣ်ဖးလီၤတၢ်လီၤ. လၢခံက့ၤဒီးနကဟံး ထီၣ်က့ၤယၤဆူတၢ်လၤကပီၤအပူၤလီၤ.25  မ့ၢ်မတၤအိၣ်ဝဲလၢယဂီၢ် လၢမူခိၣ်တဂၤလဲၣ်. ဒီး လၢနၤအမဲာ်ညါန့ၣ် တဘၣ်ယသးလၢ ပှၤအိၣ်လၢ ဟီၣ်ခိၣ်ချၢနီတဂၤဘၣ်.26  ယညၣ်, ဒီးယသးလၢာ်ဝဲလီၤ. ယွၤမ့ၢ်ယသးအ လၢၢ်, ဒီးယဂီၢ်န့ၣ်လီၤထူလီၤယိာ်လီၤ.27  အဂ့ၢ်ဒ်အံၤ, ကွၢ်ကွၢ်, ပှၤလၢအအိၣ်ယံၤဒီးနၤတုၤ ဝဲလၢတၢ်ဟးဂီၤလီၤ. နမၤဟးဂီၤကယဲၢ်ပှၤလၢအလဲၤ
         သဒၣ်နၤ, လၢတၢ်အဲၣ်ဘၢအပူၤန့ၣ်လီၤ.28  မ့မ့ၢ်ယဲဒၣ်အံၤ ယသုးဘူးယသးဆူယွၤအအိၣ်န့ၣ် ဂ့ၤလၢယဂီၢ်လီၤ. ယပာ်သန့ၤယသးအလီၢ်လၢကစၢ် ယွၤအပူၤ,
         ဒ်သိးကစံၣ်တဲၤတဲလီၤနမၤတၢ်ခဲလၢာ်လီၤ.

၇၄စီၤအၤစာ်အသိၣ်တၢ်.741  ကစၢ်ဧၢ, နညိကွံာ်ပှၤလီၤထူလီၤယိာ်ဘၣ်မနုၤလဲၣ်. နသးထီၣ်ခုၣ်ထီၣ်ဘၣ် နတၢ်အီၣ်ဆၣ်အလီၢ်အသိတ
         ဖုဘၣ်မနုၤလဲၣ်.
         2  သ့ၣ်နီၣ်ထီၣ်က့ၤနတၢ်အိၣ်ဖှိၣ်လၢန ပှ့ၤအီၤလၢပျၢၤ, နတၢ်န့ၢ်သါလၢနပှ့ၤက့ၤအီၤ, ကစၢၢ် စံယိၣ်အံၤ
         လၢနအိၣ်နဆိးတ့ၢ်လၢအလိၤန့ၣ်တက့ၢ်.3  ထွဲတၢ်ဆူ နတၢ်အိၣ်သယုၢ်အထူအယိာ် အလီၢ်တ က့ၢ်. တၢ်အဒုၣ်အဒါမၤဟးဂီၤကယဲၢ်တၢ်အိၣ်လၢတၢ် အလီၢ်စီဆှံအပူၤလီၤ.
         4  နဒုၣ်နဒါတဖၣ်န့ၣ် ကညီၤ ပသူထီၣ်လၢနတၢ်အိၣ်ဖှိၣ်အသးကံၢ်ပူၤလီၤ. သူၣ်ထီၣ် အသုးဖိအလၣ်လၢတၢ်ပနီၣ်အဂီၢ်လီၤ.
         5  မၤအသးဒ် ပှၤလၢအယၤထီၣ်အကွါ လၢသ့ၣ်ပှၢ်တီၣ်အသိးန့ၣ် လီၤ.
         6  ဒီးခဲကနံၣ်အံၤ, ကူာ်ကွံာ်တၢ်စိးပျၤအသးတ ပူၤဃီ, လၢကွါဒီးခံၣ်ခူၣ်လီၤ.
         7  ဒီးကွံာ်တ့ၢ်မ့ၣ်အူလၢ နလီၢ်စီဆှံအပူၤ, မၤဘၣ်အၢနမံၤအိၣ်ဝဲအလီၢ်ပၢၢ်လၢ ဟီၣ်ခိၣ်လီၤ.
         8  စံးဝဲလၢအသးကံၢ်ပူၤ, ပကမၤဟးဂီၤ အီၤတပူၤဃီလီၤ. ဒုးအီၣ်ကွံာ်ကယဲၢ်ယွၤအတၢ်အိၣ်ဖှိၣ် အလီၢ်လၢအထံအကီၢ်အပူၤန့ၣ်လၢမ့ၣ်အူလံ.9  ပတထံၣ်ဘၣ် ပတၢ်ပနီၣ်တဖၣ်ဘၣ်, ဝံတအိၣ် လၢၤဘၣ်, ဒီးကဆံးယံာ်ဆံးယံာ်လဲၣ်န့ၣ် ပှၤလၢအ သ့ၣ်ညါတအိၣ်ဘၣ်လၢပကျါဘၣ်.10  ယွၤဧၢ, တၢ်အဒုၣ်အဒါကဒုၣ်ဒွဲၣ်တၢ်ဆံးယံာ်လဲၣ်. တၢ်အဒုၣ်အဒါန့ၣ် ကပာ်နမံၤလၢ တၢ်နီတမံၤဘၣ်
         လီၤထူလီၤယိာ်စ့ၢ်ကီးဧါ.
         11  နထုးက့ၤနစု, နစုထွဲ ဘၣ်မနုၤလဲၣ်. လၢနသးနါပှၢ်အပူၤန့ၣ် မၤဟးဂီၤ အီၤတက့ၢ်.12  ဒီးယွၤမ့ၢ်ယစီၤပၤလၢပျၢၤလၢ အမၤတၢ်အုၣ်က့ၤခီၣ် က့ၤလၢထံဧိၤကီၢ်ဧိၤအပူၤလီၤ.
         13  နမၤသ့ၣ်ဖးပီၣ်လဲၣ် လၢနဂံၢ်နဘါလီၤ. နမၤသဘှံးပယိၤအခိၣ် လၢထံ ကျါ,
         14  နမၤလီၤကလဲသမၣ်အခိၣ်, ဒီးပာ်အီၤလၢ တၢ်အီၣ်လၢပှၤဂီၢ်မုၢ်အိၣ်လၢပှၢ်လၢ်ကျါအဂီၢ်လီၤ.
         15  န ကျီထံထီၣ်ပၢၢ်, ဒီးထံကျိ, နဒုးလီၤသံးကွံာ်ထံမိၢ်ပှၢ် ဆူၣ်တဖၣ်လီၤ.
         16  မုၢ်နံၤမ့ၢ်နတၢ်, မုၢ်နၤမ့ၢ်စ့ၢ်ကီးန တၢ်လီၤ. နကတဲာ်ကတီၤတၢ်ကပီၤ, ဒီးမုၢ်ဧိၤလါဧိၤ လီၤ.
         17  နပာ်ဟီၣ်ခိၣ်အသရ့ၤခဲလၢာ်, နတ့တၢ်ကိၢ် အကတီၢ်, ဒီးတၢ်ဂီၢ်အကတီၢ်လီၤ.18  သ့ၣ်နီၣ်ထီၣ်က့ၤတၢ်အံၤ, တၢ်အဒုၣ်အဒါ ဒုၣ်ဒွဲၣ် ယွၤ, ဒီးပှၤဟးဂီၤဖိဂီၢ်မုၢ်မၤတရီတပါနမံၤလီၤ.
         19  ဟ့ၣ် လီၤကွံာ် နထိၣ်လွံၢ်ဘုၣ်အသးဆူ တၢ်ဒူတၢ်ဃိၤတ ဂ့ၤ, သးပ့ၤနီၣ်နပှၤဘၣ်နးဘၣ်ဖှီၣ် အတၢ်အိၣ်ဖှိၣ်န့ၣ်
         လီၤထူလီၤယိာ်တဂ့ၤ.20  ကွၢ်တၢ်အၢၣ်လီၤအီလီၤ န့ၣ်တက့ၢ်. အဂ့ၢ်ဒ်အံၤ, ဟီၣ်ခိၣ်အလီၢ်ခံးတဖၣ်န့ၣ် ပှဲၤဝဲဒီးတၢ်မၤနးမၤဖှီၣ်အိၣ်
         ဝဲအလီၢ်တဖၣ်န့ၣ်လီၤ.
         21  မ်ပှၤလၢအဘၣ်တၢ်မၤအၢ အီၤအသုတဟဲက့ၤ ဘၣ်မဲာ်ဆှးတဂ့ၤ. မ်ပှၤဘၣ်နး ဘၣ်ဖှီၣ်, ဒီးပှၤဖှီၣ်ဖိယာ်ဖိန့ၣ်
         စံးထီၣ်ပတြၢၤနမံၤ တက့ၢ်.22  ဂဲၤဆၢထၢၣ်, ယွၤဧၢ, လိာ်ကွီၢ်လၢနကွီၢ်ဒၣ်နဲအ ဂီၢ်တက့ၢ်. ပှၤဟးဂီၤဖိဒုၣ်ဒွဲၣ်နၤကိးမုၢ်နံၤမုၢ်နၤဒဲးန့ၣ်
         သ့ၣ်နီၣ်ထီၣ်က့ၤတက့ၢ်.
         23  သးပ့ၤနီၣ်နဒုၣ်နဒါတဖၣ် အကလုၢ်တဂ့ၤ. ပှၤလၢအဂဲၤဆၢထၢၣ်ထီဒါနၤ အ သီၣ်န့ၣ် ထီၣ်ဝဲတထံၣ်ဃီလီၤ.

၇၅စီၤအၤစာ်အတၢ်သးဝံၣ်, ထါလၢတၢ်အခိၣ်အဂီၢ်, လၢမၤဟးဂီၤတဂ့ၤန့ၣ်.751  ပစံးထီၣ်ပတြၢၤနၤ, ယွၤဧၢ, ပစံးထီၣ်ပတြၢၤတၢ် လီၤ. အဂ့ၢ်ဒ်အံၤ, လၢနမံၤအိၣ်ဘူးန့ၣ်, နတၢ်မၤ
         လီၤလးတဖၣ်န့ၣ် ဒုးနဲၣ်ဝဲလီၤ.2  အဂ့ၢ်ဒ်အံၤ, ယကသ့ၣ်ဆၢဖးကတီၢ်လၢ ယကစံၣ် ညီၣ်တၢ်တီတၢ်လိၤလီၤ.
         3  ဟီၣ်ခိၣ်ဒီးကယဲၢ်ပှၤအိၣ် ဝဲဆိးဝဲလၢအချၢန့ၣ် ပှံၢ်ကွံာ်ဝဲလီၤ. ယဒုးအိၣ်ကျၢၤ အထူၣ်တဖၣ်န့ၣ်လီၤ.4  ယစံးဘၣ်ပှၤပာ်ကဖိအသးန့ၣ် ပာ်ကဖိသုသးတဂ့ၤ, ဒီးပှၤတတီတလိၤန့ၣ် ပာ်ထီၣ်ထီသုနၢၤတဂ့ၤ.
         5  ပာ် ထီၣ်ထီသုနၢၤလၢအလီၢ်ထီၣ်ထီတဂ့ၤ, ကတိၤတၢ်ဒီး သုကိာ်ဆူၣ်တဂ့ၤ.
         6  အဂ့ၢ်ဒ်အံၤ, လၢမုၢ်ထီၣ်မ့ၢ်ဂ့ၤ, လၢမုၢ်နုာ်မ့ၢ်ဂ့ၤ, လၢကလံၤထံးမ့ၢ်ဂ့ၤ, တၢ်ပာ်ထီၣ် ထီတဟဲဘၣ်ဝဲဘၣ်.
         7  အဂ့ၢ်ဒ်အံၤ, ယွၤမ့ၢ်ပှၤစံၣ်ညီၣ် တၢ်လီၤ. ဆီၣ်လီၤအဝဲတဂၤ, ဒီးပာ်ထီၣ်ထီအဝဲတ ဂၤလီၤ.8  အဂ့ၢ်ဒ်အံၤ, လၢယွၤအစုပူၤန့ၣ်လီခီအိၣ်ဝဲ, ဒီးအစ ပံးထံန့ၣ်ဂီၤဝဲလီၤ. ပှဲၤဝဲဒီးတၢ်ဃါဃုာ်အသး,
         ဒီးလူ လီၤတၢ်လၢအဝဲန့ၣ်လီၤ. ဒီးအသံးအကာ်န့ၣ်ဟီၣ်ခိၣ် အပှၤတတီတလိၤခဲလၢာ် ကစံၢ်အီဝဲလီၤ.9  မ့မ့ၢ်ယဲဒၣ်အံၤ, ယကဒုးနဲၣ်တၢ်လီၤထူလီၤယိာ်လီၤ. ယကသးဝံၣ်ထီၣ် စီၤယၤကိာ်အကစၢ်လီၤ.
         10  ဒီးယ ကဒီၣ်တဲာ်ကွံာ်ပှၤတတီတလိၤအနၢၤခဲလၢာ်လီၤ. မ့ မ့ၢ်ပှၤတီပှၤလိၤအနၢၤတဖၣ် ကဘၣ်တၢ်ပာ်ထီၣ်ထီ
         အီၤလီၤ.

၇၆စီၤအၤစာ်အတၢ်သးဝံၣ်, အထါလၢတၢ်အခိၣ်အဂီၢ်, လၢနီၣ်ဒ့တၢ်.761  လၢယူဒၤအပူၤ, ပှၤသ့ၣ်ညါယွၤ, ဒီးအမံၤဒိၣ်ဝဲလၢ အံၣ်စရ့လးအပူၤလီၤ.
         2  ဒီးအဒဲအိၣ်ဝဲလၢၡၤလ့ၣ်အ ပူၤ, ဒီးအအိၣ်အဆိးအလီၢ်လၢစံယိၣ်အပူၤလီၤ.
         3  ဖဲ န့ၣ်မၤကၢ်ချံၣ်အပျၢ်မ့ၣ်အူတဖၣ်, ကတီၤကတၤ, နး ဧိၤဘီဧိၤ, ဒီးတၢ်ဒုးသုးလီၤ. စ့လၤ.4  နမ့ၢ်တၢ်ကဟုကညီၢ်, နမ့ၢ်တၢ်လၤကပီၤဒိၣ်န့ၢ်တၢ် ဂုာ်န့ၢ်အကစၢၢ်ကလိတက့ၢ်လီၤ.
         5  ပှၤလၢအသးခူတ လ့ၢ်ဟါမၢ်လံ. မံသပ့ၤလံ. ဒီးပှၤအဆူၣ်တဖၣ်တ ထံၣ်န့ၢ်ဘၣ် အစုနီတဂၤဘၣ်.
         6  လၢနသိၣ်ဃီၣ်တၢ် အဃိ, စီၤယၤကိာ်အကစၢ်ဧၢ, လ့ၣ်ကဟၣ်, ဒီးက သ့ၣ်လီၤဘၣ်လံလၢ တၢ်မံသပ့ၤအပူၤလံ.7  နဲဒၣ်အံၤ နမ့ၢ်တၢ်ပျံၤအလီၢ်လီၤ. ဒီးတုၤနသးထီၣ် ဒီး, မ့ၢ်မတၤဆၢထၢၣ်လၢနမဲာ်ညါသ့တဂၤလဲၣ်.
         8  န ဒုးနၢ်ဟူပှၤကညီလၢ တၢ်စံၣ်ညီၣ်လၢမူခိၣ်လီၤ.
         9  တုၤ ယွၤဂဲၤဆၢထၢၣ်စံၣ်ညီၣ်တၢ်ဒ်သိး အကအုၣ်က့ၤခီၣ် က့ၤကယဲၢ်ပှၤအသးစူၤလၢဟီၣ်ခိၣ်ချၢခဲလၢာ်ဒီး,
         ဟီၣ် ခိၣ်ပျံၤဝဲ, ဒီးအိၣ်ဘှီၣ်ကလာ်လီၤ. စ့လၤ10  အဂ့ၢ်ဒ်အံၤ, ပှၤကညီအတၢ်သးထီၣ်န့ၣ်ကစံးထီၣ်ပ တြၢၤနၤ, ဒီးနကကံၢ်တူာ်နယီၢ်ဒ့ဒီး တၢ်သးထီၣ်လၢ
         အအိၣ်လီၤတဲာ်န့ၣ်လီၤ.11  ဆိၣ်တၢ်, ဒီးမၤဘူၣ်ယွၤသုကစၢ်လၢ တၢ်လၢသု ဆိၣ်တၢ်တက့ၢ်. မ်ကယဲၢ်ပှၤလၢအအိၣ်ဝးတရံးအီၤခဲ
         လၢာ်န့ၣ် ဟဲစိာ်တၢ်ခိၣ်ဖးဆူပှၤလၢအမ့ၢ် တၢ်ပျံၤအ လီၢ်တက့ၢ်.
         12  အဝဲဒၣ်ကဒီၣ်တဲာ်ကွံာ် ပဒိၣ်ဖးဒိၣ် တဖၣ်အသါလီၤ. မ့ၢ်ဝဲလၢတၢ်ပျံၤအလီၢ်လၢဟီၣ်ခိၣ် အစီၤပၤတဖၣ်အဂီၢ်လီၤ.

၇၇စီၤအၤစာ်အထါလၢတၢ်အခိၣ်စီၤယဒူသူၣ်အဂီၢ်.771  ယကကိးထီၣ်ယွၤဒီး ယကကိးပသူထီၣ်ဆူယွၤအ အိၣ်လၢယကလုၢ်, ဒီးကဒိကနၣ်ယကလုၢ်လီၤ.
         2  လၢ တၢ်ကိၢ်တၢ်ဂီၤအမုၢ်နံၤန့ၣ်ယဃုယွၤ, ယစုအိၣ်ယူာ် ထီၣ်အသးလၢမုၢ်နၤ, ဒီးတလီၤဘှါဘၣ်. ယသးညိ
         ကွံာ်တၢ်မၤမုာ်ထီၣ်က့ၤအီၤလီၤ.
         3  ယသ့ၣ်နီၣ်ထီၣ်က့ၤ ယွၤ, ဒီးယသူၣ်ကိၢ်သးဂီၤလီၤ. ယဆိကမိၣ်တၢ်, ဒီး ယသးလီၤဘှါဝဲလီၤ. စ့လၤ.4  နဟံးဃာ်ယမဲာ်လၢ တၢ်ဆိးသီအပူၤလီၤ. ယသူၣ် ကနိးယသးကနိး, ဒီးယကတိၤတၢ်တသ့ဘၣ်.
         5  ယ ဆိကမိၣ်တၢ်လၢ မုၢ်နံၤလၢပျၢၤအဂ့ၢ်အကျိၤ, နံၣ်ဧိၤ လါဧိၤလၢကစၢၤကစၢၤန့ၣ်လီၤ.
         6  ယသ့ၣ်နီၣ်ထီၣ်က့ၤ ယတၢ်သးဝံၣ်လၢမုၢ်နၤ, ယဆိကမိၣ်တၢ်လၢယသး, ဒီးယသးဃုတၢ်သပှၢ်ပှၢ်လီၤ.7  ယွၤကညိကွံာ်တၢ်လီၤထူလီၤယိာ်ဧါ. အသးတအိၣ် လၢၤဘၣ်တၢ်နီတစုဘၣ်ဧါ.
         8  အဘျုးအဖှိၣ်လၢာ်စီဖ့ ကလ့ၤလီၤထူလီၤယိာ်လံဧါ. အတၢ်စံးပာ်ဟးဂီၤလံ အစိၤစိၤအဃၣ်ဃၣ်လံဧါ.
         9  ယွၤသးပ့ၤနီၣ်သးကညီၤ တၢ်န့ၣ်စ့ၢ်ကီးဧါ. လၢအသးထီၣ်အဃိန့ၣ် ကးတံာ် ဃာ်အတၢ်သးကညီၤစ့ၢ်ကီးဧါ.
         စ့လၤ.10  ဒီးယစံး, အအံၤမ့ၢ်ယဂံၢ်စၢ်ဘါစၢ်လီၤ. ယကသ့ၣ် နီၣ်ထီၣ်က့ၤ တၢ်ထီကတၢၢ်တဂၤအစုထွဲအနံၣ်အလါ
         လီၤ.
         11  ယကဘိးဘၣ်သ့ၣ်ညါပှၤလၢယွၤအမၤတၢ်တ ဖၣ်လီၤ. အဂ့ၢ်ဒ်အံၤ, ယကသ့ၣ်နီၣ်ထီၣ်က့ၤနမၤလီၤ လးတၢ်လၢပျၢၤလီၤ.
         12  ဒီးယကဆိကမိၣ်လၢ နတၢ် မၤခဲလၢာ်အဂ့ၢ်, ဒီးလၢနမၤတၢ်ဖံးတၢ်တဖၣ် အဂ့ၢ် အကျိၤန့ၣ်ယကဆိကမိၣ်လီၤ.13  ယွၤဧၢ, နကျဲအိၣ်ဝဲလၢတၢ်စီဆှံအပူၤလီၤ. မ့ၢ်မတၤ မ့ၢ်ကစၢ်ဒိၣ်ဝဲဒ်ပကစၢ်အသိးန့ၣ်တဂၤလဲၣ်.
         14  နမ့ၢ်က စၢ်တဂၤလၢအမၤတၢ်လီၤလးလီၤ. နဒုးသ့ၣ်ညါနစိန ကမီၤလၢပှၤဂီၢ်မုၢ်အကျါလီၤ.
         15  နပှ့ၤက့ၤနပှၤဂီၢ်မုၢ်လၢ နစု, စီၤယၤကိာ်ဒီးစီၤယိၤသးအဖိခွါတဖၣ်န့ၣ်လီၤ. စ့လၤ.
         16  ထံတဖၣ်ထံၣ်ဘၣ်နၤ, ယွၤဧၢ, ထံတဖၣ်ထံၣ်ဘၣ် နၤ, ပျံၤဝဲဖုးဝဲ, ထံယိာ်တဖၣ်န့ၣ်ဟူးဝးဝဲစ့ၢ်ကီးလီၤ.17  တၢ်အၢၣ်တဖၣ်လူလီၤထံ, မူကပိာ်လိၤဒုးသီၣ်လီ, န ပျၢ်တဖၣ်ဖျိးဝဲစ့ၢ်ကီးလီၤ.
         18  နလီအသီၣ်အိၣ်ဝဲလၢက လံၤသဝံးအပူၤ, လီဝၢ်အဒံးန့ၣ်မၤကပီၤထီၣ်ဟီၣ်ခိၣ်, ဟီၣ်ခိၣ်ဆှဲးဆှိးဒီးဟူးဝးဝဲလီၤ.19  နကျဲအိၣ်ဝဲလၢပီၣ်လဲၣ်ပူၤ, ဒီးနကျဲဧိၤကပူၤဧိၤလၢ ထံဖးဒိၣ်တဖၣ်, ဒီးနခီၣ်အလီၢ်တဖၣ်န့ၣ်
         ပှၤတသ့ၣ် ညါဘၣ်အီၤဘၣ်.
         20  နဆှၢနပှၤဂီၢ်မုၢ် ဒ်သိတဖုအသိး လၢစီၤမိၤရှ့, ဒီးစီၤအၤဟရိၣ်အစုန့ၣ်လီၤ.

၇၈စီၤအၤစာ်အသိၣ်တၢ်.781  ကနၣ်ယတၢ်သိၣ်တၢ်သီ, ယပှၤဂီၢ်မုၢ်သ့ၣ်ဧၢ, ဒိက နၣ်ယထးခိၣ် အတၢ်ကတိၤန့ၣ်တက့ၢ်.
         2  ယကအဲး ထီၣ်ယထးခိၣ်လၢတၢ်ကတိၤဒိ, ယကစံၣ်တဲၤတဲလီၤ တၢ်ကတိၤခူသူၣ်လၢပျၢၤ,
         3  လၢပနၢ်ဟူတ့ၢ်, ဒီးသ့ၣ် ညါ, ဒီးပပၢ်စံးဘၣ်တဲဘၣ်ပှၤလီၤ.
         4  ပတပာ်တဒၢ အီၤလၢအဖိတဖၣ်ဘၣ်, ပကစံၣ်တဲၤတဲလီၤပှၤလၢခံ တစိၤလၢယွၤအတၢ်စံးထီၣ်ပတြၢၤ, ဒီးအဂံၢ်အဘါ,
         ဒီးအတၢ်မၤလီၤလးလၢအမၤဝဲတဖၣ်န့ၣ်လီၤ.5  အဂ့ၢ်ဒ်အံၤ, ပာ်ဂၢၢ်ပာ်ကျၢၤတၢ်အုၣ်အသးလၢယၤ ကိာ်အပူၤ, ဒီးပာ်တၢ်သိၣ်တၢ်သီလၢအံၣ်စရ့လးအ
         ကျါ, လၢအမၤလိာ်ပပၢ်တဖၣ်လၢအကဘိးဘၣ်သ့ၣ် ညါအဖိတဖၣ်,
         6  ဒ်သိးပှၤလၢခံတစိၤကသ့ၣ်ညါ, ဖိ သၣ်လၢအကအိၣ်ဖျဲၣ်တဖၣ်န့ၣ် ကဂဲၤဆၢထၢၣ်, ဒီး ကစံးဘၣ်တဲဘၣ်အဖိတဖၣ်တသါလီၤ.
         7  ဒီးဒ်သိးအ ကပာ်အတၢ်မုၢ်လၢ်လၢယွၤအပူၤ, ဒီးအသုတသးပ့ၤ နီၣ်ယွၤအတၢ်မၤတဂ့ၤ, ဒီးကတိၢ်န့ၢ်အတၢ်မၤလိာ်တ
         ဖၣ်န့ၣ်,
         8  ဒီးဒ်သိးအသုတကဲဘၣ်ဒ်အပၢ်တဖၣ်အသိး န့ၣ်တဂ့ၤ, ပှၤတစိၤလၢအနၢ်က့ၣ်, ဒီးပူထီၣ်တၢ်, ပှၤ တစိၤလၢအသူၣ်တဂၢၢ်အသးတကျၢၤဘၣ်,
         ဒီးအသး တမ့ၢ်တတီဘၣ်ဒီးယွၤန့ၣ်လီၤ.9  ပှၤအ့ဖရဲၣ်ဖိအိၣ်ဒီးအစုကဝဲၤဒီးချံၣ်န့ၣ် ဃၣ်အသး လၢတၢ်ဒုးသုးအမုၢ်တနံၤ န့ၣ်လီၤ.
         10  တတိၢ်န့ၢ်ဘၣ် ယွၤအတၢ်အၢၣ်လီၤအီလီၤ, ဒီးပာ်အသးလၢအတလဲၤ ဘၣ်လၢအတၢ်သိၣ်တၢ်သီအပူၤဘၣ်.
         11  ဒီးသးပ့ၤနီၣ် အမၤတၢ်, ဒီးအတၢ်လီၤလးလၢအဒုးနဲၣ်အီၤလီၤ.12  မၤဝဲလၢတၢ်လီၤလးလၢအပၢ်တဖၣ်အမဲာ်ညါ, လၢ ကီၢ်အဲၤကူပတူးအပူၤ, တၢ်ပျီပူၤစိၤဧၣ်လီၤ.13  မၤသ့ၣ်ဖးပီၣ်လဲၣ်, ဒီးဒုးလဲၤခီဂာ်အီၤ, ဒီးပာ်ဆၢ ထၢၣ်ထံဒ်တၢ်တပူအသိးန့ၣ်လီၤ.14  ဒီးဆှၢအီၤလၢတၢ်အၢၣ်လၢမုၢ်ဆါ, ဒီးသီတနၤကျၢၤ န့ၣ်လၢမ့ၣ်အူကပီၤလီၤ.15  မၤသ့ၣ်ဖးလၢၢ်တဖၣ်လၢပှၢ်မုၢ်ကနၢဒီး ဒုးအီအီၤလၢ လၢပှဲၤပှဲၤ ဒ်လၢထံယိာ်ပူၤအသိးန့ၣ်လီၤ.
         16  ဒီးဒုးဟဲ ထီၣ်ထံကျိလၢလၢၢ်အပူၤ, ဒီးဒုးယွၤလီၤထံ ဒ်ထံမိၢ် ပှၢ်အသိးန့ၣ်လီၤ.17  ဒီးအဝဲသ့ၣ် မၤကမၣ်ဘၣ်ဒံးအီၤလၢ အပူထီၣ်တၢ် ထီကတၢၢ်တဂၤလၢပှၢ်မုၢ်ကနၢအဃိန့ၣ်လီၤ.
         18  ဒီးလ့ ပစီယွၤလၢအသးကံၢ်ပူၤလၢ အဃ့တၢ်အီၣ်လၢအသး ကွံတၢ်အဂီၢ်န့ၣ်အဃိလီၤ.
         19  မ့ၢ်မး, ကတိၤတၢ်ထီဒါ ယွၤ, စံးဝဲ, ယွၤကတဲာ်ကတီၤစီၢ်နီၤခိၣ်လၢပှၢ်မုၢ်က နၢဘၣ်ကသ့ဧါ.
         20  ကွၢ်ကွၢ်, ကျီလံလၢၢ်တဖျၢၣ်, ဒီး ထံဖျိးထီၣ်, ဒီးထံကျိလုၣ်ဘၢတၢ်လံ. ဟ့ၣ်လီၤစ့ၢ် ကီးကိၣ်ဘၣ်ကသ့ဧါ.―
         မ့ၢ်အကကတဲာ်ကတီၤတၢ် ညၣ်လၢအပှၤဂီၢ်မုၢ်အဂီၢ်စ့ၢ်ကီးဧါ.21  မၤသးဒ်န့ၣ်ဒီး ယွၤနၢ်ဟူ, ဒီးအသးထီၣ်, ဒီးမ့ၣ်အူ ဆိၣ်ကဲၤအသးထီဒါယၤကိာ်, ဒီးသးကဲၤထီၣ်ဘၣ်အံၣ်
         စရ့လးလီၤ.
         22  အဂ့ၢ်ဒ်အံၤ, တနာ်ဘၣ်ယွၤ, ဒီးတ သန့ၤဘၣ်အသးလၢအတၢ်အုၣ်က့ၤခီၣ်က့ၤတၢ်ဘၣ်.23  ဒီးမၤလိာ်တၢ်အၢၣ်တဖၣ်လၢထးခီ, ဒီးအိးထီၣ်မူ ခိၣ်အတြဲၤ
         24  ဒီးဒုးဟဲစူၤတၢ်လၢမၤနၤလၢအဖီခိၣ်ဒ်သိး အကအီၣ်တၢ်, ဒီးဟ့ၣ်လီၤမူခိၣ် အဘုအဟုလီၤ.25  တၢ်အဂံၢ်ဆူၣ်အဘါဆူၣ်တဖၣ် အတၢ်အီၣ်န့ၣ် ပှၤ ကညီအီၣ်ဝဲလီၤ. အဝဲဒၣ်မၢလီၤတၢ်အီၣ်ဆူ အအိၣ်
         တုၤအဘျဲးအီၣ်လီၤ.
         26  ဒုးဟဲကလံၤမုၢ်ထီၣ်လၢမူခိၣ်, ဒီးဒုးဟဲကလံၤ လၢကလံၤထံးတခီ လၢအစိအကမီၤ န့ၣ်လီၤ.
         27  ဒီးဒုးဟဲစူၤတၢ်ညၣ်လၢအဖီခိၣ်ဒ်ဟီၣ်ခိၣ် အကမူၣ်အသိး, ဒီးထိၣ်အိၣ်ဒီးအဒံးဆ့, ဒ်ပီၣ်လဲၣ်
         အမဲးအသိးန့ၣ်လီၤ.
         28  ဒီးဒုးလီၤတဲာ်အီၤလၢအသူၣ်ဒဲ အလီၢ်အသးကံၢ်ပူၤ, ဒီးအိၣ်ဝးတရံးအအိၣ်ဝဲဆိးဝဲအ လီၢ်လီၤ.
         29  ဒီးပှၤအီၣ်ဝဲ, ဒီးဘျဲးအီၣ်ပှဲၤဆၢၣ်ကလာ်, ဒီးယွၤဒုးန့ၢ်ဘၣ်အီၤလၢအသးကွံတၢ်န့ၣ်လီၤ.
         30  ပှၤတ လီၤဖးကွံာ်ဘၣ်ဒီးအတၢ်သးကွံဘၣ်. တၢ်အီၣ်အိၣ်ဝဲ လၢအကိာ်ပူၤအဖၢမုၢ်ဒီး,
         31  ယွၤအသးထီၣ်ဘၣ်အီၤ, ဒီးမၤသံအပှၤဘီၣ်တဖၣ်, ဒီးဒုးလီၤဃံၤအံၣ်စရ့လးအ ပှၤဃုထၢဖိလီၤ.32  တၢ်န့ၣ်ခဲလၢာ်ဘၣ်ဆၣ်ဒီး မၤဒံးတၢ်ဒဲးဘးဒံး, ဒီး အတၢ်မၤလီၤလးတဖၣ်န့ၣ်, တနာ်ဘၣ်ဝဲဘၣ်.
         33  မၤ သးဒ်န့ၣ်ဒီး, မၤလၢာ်ကွံာ်အဝဲသ့ၣ်အမုၢ်နံၤတဖၣ်လၢ တၢ်ကလီကလီအပူၤ, ဒီးအနံၣ်အလါလၢ တၢ်ကိၢ်
         တၢ်ဂီၤအပူၤလီၤ.34  တုၤယွၤမၤသံအီၤဒီးအဝဲသ့ၣ်ဃုအီၤ, ဒီးဟဲက့ၤ, ဒီးဃု ယွၤဂီၤဂီၤလီၤ.
         35  ဒီးသ့ၣ်နီၣ်ထီၣ်က့ၤဝဲလၢယွၤမ့ၢ်အလၢၢ် အလ့, ဒီးတၢ်ထီၣ်ထီကစၢ်န့ၣ်မ့ၢ်တၢ်ပှ့ၤက့ၤအီၤလီၤ.36  ဘၣ်ဆၣ်ဒီးပှၤလီန့ၢ်အီၤလၢအထးခိၣ်, ဒီးကတိၤက ဘျံးကဘျၣ်ဒီးအီၤလၢအပျ့ၤလီၤ.
         37  အဂ့ၢ်ဒ်အံၤအသး တဂၢၢ်တကျၢၤဘၣ်ဒီးအီၤဘၣ်. ဒီးတအိၣ်ကျၢၤဘၣ် လၢအတၢ်အၢၣ်လီၤအီလီၤအပူၤဘၣ်.38  ဒီးယွၤသးအိၣ်အီၤဒီး ပျၢ်အတၢ်အၢ, ဒီးတမၤဟး ဂီၤဘၣ်အီၤဘၣ်. ဒီးဘိးဃၣ်ကွံာ်အသးထီၣ်အါစု,
         ဒီး တထိၣ်ဂဲၤဘၣ်အသးကဲၤထီၣ်ခဲလၢာ်ဘၣ်.
         39  ဒီးသ့ၣ် နီၣ်ထီၣ်က့ၤဝဲလၢ အဝဲသ့ၣ်တဖၣ်န့ၣ် မ့ၢ်တၢ်ဖံးတၢ် ညၣ်, ကလံၤလၢအဟးကွံာ်, ဒီးတဟဲက့ၤဘၣ်.40  အဝဲသ့ၣ်တဖၣ်န့ၣ် ပူထီၣ်ယွၤလၢပှၢ်မုၢ်ကနၢ, မၤ ဆါအသးလၢပှၢ်မုၢ်ကနၢန့ၣ်ပှံၤဘျီလဲၣ်.41  ဒီးဃၣ်ကွံာ်ကဒီးအသး, ဒီးလ့ပစီယွၤ, ဒီးမၤတရီ တပါအံၣ်စရ့လးအတၢ်စီဆှံလီၤ.
         42  တသ့ၣ်နီၣ်ထီၣ် က့ၤဘၣ်အစု, မုၢ်နံၤလၢအပှ့ၤက့ၤအီၤလၢအဒုၣ်အဒါ အစုပူၤ,
         43  ပှၤလၢအပာ်အတၢ်ပနီၣ်လီၤလးလၢအဲၤကူ ပတူးအပူၤ, ဒီးအတၢ်လီၤလးတဖၣ်လၢတၢ်ပျီပူၤ စိၤ ဧၣ်,
         44  ဒီးဒုးကဲထီၣ်အထံမိၢ်ပှၢ်တဖၣ်လၢတၢ်သွံၣ်, ဒီး ပှၤအီအထံတသ့ဘၣ်.
         45  မၢလီၤတၢ်တဖုလၢအကျါ လၢအအ့ၣ်တၢ်, ဒီးဒ့ၣ်လၢ အမၤဟးဂီၤတၢ်လီၤ.―46  ဟ့ၣ်လီၤကွံာ်အတၢ်အါထီၣ်လၢဒွဲၣ်ဃစံ, ဒီးအမၤတၢ် လၢဒွဲၣ်အၢ်ဘၤလီၤ.
         47  မၤဟးဂီၤအစပံးမုၢ်လၢသူၣ်, ဒီး အသိးဝံာ်ဒၢလၢနါဝာ်,
         48  ဟ့ၣ်လီၤကွံာ်စ့ၢ်ကီးအတၢ် ဖိတၢ်လံၤဆူသူၣ်အအိၣ်, ဒီးအဆၣ်ဖိကီၢ်ဖိအဒၢဆူ လီဝၢ်အဒံးန့ၣ်လီၤ.
         49  မၢလီၤအသးထီၣ်ကဲၤထီၣ် ဆူ အအိၣ်, တၢ်သးထီၣ်, ဒီးတၢ်သးကဲၤထီၣ်, ဒီးတၢ် ကိၢ်တၢ်ဂီၤ, တၢ်အၢအကလူးတဖၣ်ဆူအအိၣ်လီၤ.―50  မၤကျဲလၢအသးထီၣ်အဂီၢ်လီၤ. ဒ်သိးအသုတသံတ ဂ့ၤန့ၣ်တသးလီဘၣ်အီၤဘၣ်. ဒီးဟ့ၣ်လီၤကွံာ်အသး ဆူတၢ်သံသတြိာ်အပူၤလီၤ.51  ဒီးကျီကွံာ်ကယဲၢ်ပှၤဖိဝဲၢ်ကိလၢ အဲၤကူပတူးအပူၤ, အဂံၢ်အဘါအခိၣ်တဖၣ် လၢစီၤဃၣ်အဒဲတဖၣ်အပူၤ
         လီၤ.
         52  မ့မ့ၢ်အပှၤဂီၢ်မုၢ်ဒၣ်ဝဲန့ၣ်, ဒုးဟးထီၣ်အီၤဒ်သိအသိး န့ၣ်, ဆှၢအီၤလၢပှၢ်မုၢ်ကနၢဒ်သိတဖုအသိးန့ၣ်လီၤ.53  ဒီးဆှၢဝဲဃါမနၤ, ဒီးအဝဲသ့ၣ်တပျံၤဘၣ်တၢ်ဘၣ်. မ့ မ့ၢ်အဒုၣ်အဒါတဖၣ်န့ၣ် ပီၣ်လဲၣ်လုၣ်ဘၢကွံာ်အီၤ
         လီၤ.
         54  ဒီးဒုးဟဲအီၤဆူ အလီၢ်စီဆှံအဃၢၤ, ကစၢၢ်တ ဖျၢၣ်လၢအစုထွဲပှ့ၤဝဲလီၤ.
         55  ဒီးဟီထီၣ်ကွံာ်ပှၤကလုာ် တဖၣ်လၢအမဲာ်ညါ, ဒီးနီၤဖးန့ၢ်အတၢ်န့ၢ်သါလၢပျံၤ, ဒီးဒုးအိၣ်ဒုးဆိးအံၣ်စရ့လးအဒူၣ်တဖၣ်လၢဒဲပူၤလီၤ.56  နာ်သက့ဒီးအဝဲသ့ၣ်လ့ပစီ, ဒီးပူထီၣ်တၢ်ထီကတၢၢ် ကစၢ်, ဒီးတတိၢ်န့ၢ်ဘၣ်အတၢ်အုၣ်အသးဘၣ်.
         57  ဒီး က့ၤကဒါက့ၤ, ဒီးလီတၢ်ဒ်အပၢ်တဖၣ်အသိးန့ၣ်လီၤ. အသးကဒံကဒါဒ်ချံၣ်လီတၢ်အသိးလီၤ.
         58  ဒီးမၤသး ထီၣ်ယွၤလၢအလီၢ်ထီၣ်ထီတဖၣ်, ဒီးမၤသးက့ၣ်အီၤ လၢအတၢ်ဂီၤတၢ်ဖီၣ်လီၤ.59  ယွၤနၢ်ဟူတၢ်ဒီးသးထီၣ်ဝဲ, ဒီးသးဘၣ်အၢအံၣ်စရ့ လးနးမးလီၤ.
         60  ဒီးလဲၤသဒၣ်ၡံလိၣ်အိၣ်ဝဲဆိးဝဲအလီၢ်, ဒဲလၢအပာ်ဝဲလၢ ပှၤကညီအကျါလီၤ.
         61  ဒီးဟ့ၣ်လီၤ ကွံာ်အတၢ်ဂံၢ်ဆူၣ်ဘါဆူၣ်ဆူတၢ်မၢကဲကုၢ်အပူၤ, ဒီး အလၤအကပီၤန့ၣ်ဆူအဒုၣ်အဒါအစုပူၤလီၤ.
         62  ဒီးဟ့ၣ် လီၤကွံာ်အပှၤဂီၢ်မုၢ်ဆူနးအအိၣ်, ဒီးအသးကဲၤထီၣ် ဘၣ်အတၢ်န့ၢ်သါလီၤ.
         63  မ့ၣ်အူအီၣ်ကွံာ်အပှၤဖိၣ်သၣ် ခွါတဖၣ်, ဒီးအပှၤမုၣ်လိၣ်ဘိတဖၣ်တဒိးတၢ်စံးထီၣ် တြၢၤအီၤဘၣ်.
         64  အပှၤလုၢ်တၢ်အဒိၣ်တဖၣ်လီၤဃံၤ ဝဲလၢဘီဧိၤနးဧိၤ, ဒီးအမုၣ်ကမဲတဟီၣ်ဘၣ်ဝဲဘၣ်.65  ဒီးယွၤဖုသံနီၣ်ထီၣ်ဒ်ပှၤလၢအမံသပ့ၤအသိး, ဒီးဒ်ပှၤ လၢအဂံၢ်ဆူၣ်ဘါဆူၣ် လၢအကိးပသူထီၣ်လၢစပံးထံ
         အပူၤအသိးန့ၣ်လီၤ.
         66  ဒီးကျီကွံာ်အဒုၣ်အဒါဆူအလီၢ် ခံ, ဒီးပာ်အီၤလၢတၢ်ဒုၣ်ဒွဲၣ်အလီၢ်လီၤထူလီၤယိာ်လီၤ.67  ဒီးညိကွံာ်စီၤယိၤသးအဒဲ, ဒီးတဃုထၢဘၣ်အ့ဖရဲၣ် အဒူၣ်ဘၣ်.
         68  ဃုထၢဝဲယူဒၤအဒူၣ်, ကစၢၢ်စံယိၣ်လၢ အအဲၣ်ဝဲလီၤ.69  ဒီးသူၣ်အလီၢ်စီဆှံဒ်တၢ်အလီၢ်ထီၣ်ထီအသိး, ဒ်ဟီၣ် ခိၣ်လၢအပာ်အခီၣ်ထံးအထူအယိာ်အသိးလီၤ.
         70  ဒီး ဃုထၢအခ့အပှၤစီၤဒၤဝံး, ဒီးဟံးန့ၢ်အီၤလၢသိအက ရၢပူၤ, လၢအပိာ်သိမိၢ်ဒုးအီၣ်နုၢ်တဖၣ်အခံန့ၣ်လီၤ.71  ဒုးဟဲထီၣ်အီၤဒ်သိးအကကွၢ်အပှၤဂီၢ်မုၢ်, ယၤကိာ်, ဒီး အတၢ်န့ၢ်သါ, အံၣ်စရ့လးလီၤ.
         72  ဒီးကွၢ်အီၤလၢအ သးဒီဖျၢၣ်, ဒီးဆှၢအီၤလၢအစုကတဲာ်ကတီၤတၢ်လီၤ.

၇၉စီၤအၤစာ်အထါ.791  ယွၤဧၢ, ပှၤကလုာ်တဖၣ်န့ၣ် ဟဲနုာ်လၢနတၢ်န့ၢ် သါအပူၤလံ. မၤဘၣ်အၢနနူၢ်စီဆှံလံ. မၤလီၤပှီၢ်ယ
         ရူၤၡလ့ၣ်လံ.
         2  ဟ့ၣ်လီၤလံနခ့နပှၤတဖၣ်အစိၣ်လၢမူ ခိၣ်အထိၣ်ဧိၤလံၣ်ဧိၤလၢတၢ်အီၣ်အဂီၢ်, နပှၤစီဆှံအ ညၣ်လၢဟီၣ်ခိၣ်အဆၣ်ဖိကီၢ်ဖိလံ.
         3  လူလီၤအသွံၣ်ဒ် ထံအသိးန့ၣ်, ဝးတရံးယရူၤၡလ့ၣ်လံ. ဒီးပှၤခူၣ်လီၤ ကွံာ်အီၤတအိၣ်ဘၣ်.
         4  ပကဲထီၣ်လံလၢတၢ်ဒုၣ်ဒွဲၣ်အ လီၢ်လၢပှၤလၢပဃၢၤအဂီၢ်, တၢ်ကတိၤဒိတၢ်အလီၢ်, ဒီးတၢ်မၤတရီတပါအလီၢ်
         လၢပှၤအိၣ်ဝးတရံးပှၤအဂီၢ် လံလီၤ.5  ဆံးယံာ်လဲၣ်, ယွၤဧၢ. နကသးထီၣ်တၢ်လီၤထူလီၤ ယိာ်စ့ၢ်ကီးဧါ. နသးက့ၣ်ကအီၣ်တၢ် ဒ်မ့ၣ်အူအသိး
         န့ၣ်ဧါ.6  လူလီၤနသးကဲၤထီၣ်လၢ ပှၤကလုာ်တဖၣ်လၢအတ သ့ၣ်ညါဘၣ်နၤဘၣ်, ဒီးလၢဘီမုၢ်တဖၣ်အဖီခိၣ်လၢ အတကိးထီၣ်ဘၣ်နမံၤဘၣ်န့ၣ်တက့ၢ်.
         7  အဂ့ၢ်ဒ်အံၤ, အီၣ်ကွံာ်ယၤကိာ်ဒီး မၤသယုၢ် အအိၣ်အဆိးအလီၢ် လီၤ.8  သ့ၣ်နီၣ်ထီၣ်က့ၤပထူပထံးအတၢ်ဒဲးဘး လၢပဂီၢ်တ ဂ့ၤ. မ်နတၢ်သူၣ်ကညီၤနတၢ်သးကညီၤ ဟဲသဂၢၢ်ပှၤ
         လၢအဆိအချ့တက့ၢ်. အဂ့ၢ်ဒ်အံၤ, ပဘၣ်တၢ်ဆီၣ် လီၤပှၤနးမးလီၤ.9  တၢ်အုၣ်က့ၤခီၣ်က့ၤပှၤအယွၤဧၢ, မၤစၢၤပှၤလၢနမံၤ အလၤကပီၤအဃိ, ဒီးမၤပူၤမၤဖျဲးပှၤ, ဒီးပျၢ်ပတၢ်ဒဲး
         ဘးလၢနမံၤအဃိန့ၣ်တက့ၢ်.10  ပှၤကလုာ်တဖၣ်ကစံး, အကစၢ်အိၣ်ဖဲလဲၣ်န့ၣ်, မ့ၢ် အဘၣ်မနုၤလဲၣ်. တၢ်မၤကၣ်နခ့နပှၤအသွံၣ်လၢအ
         လူလီၤအသးန့ၣ် မ်အအိၣ်ဖျါလၢပှၤကလုာ်တဖၣ်အ ကျါလၢပမဲာ်ညါတက့ၢ်.
         11  မ်ပှၤလၢအဘၣ်စၢဃာ်အ ကအုကစွါန့ၣ်ဟဲထီၣ်ဆူနမဲာ်ညါတက့ၢ်. ဒ်နစုအစိ ကမီၤဒိၣ်ဝဲအသိးန့ၣ် မၤပူၤဖျဲးပှၤလၢအဘၣ်တၢ်ပာ်
         အီၤလၢတၢ်သံအဂီၢ်တက့ၢ်.
         12  ဒီးပှၤလၢပဃၢၤဒုၣ်ဒွဲၣ် တၢ်လၢအဒုၣ်ဒွဲၣ်နၤ, ယွၤဧၢ, ဟ့ၣ်ကၣ်အီၤနွံစးလၢ အသးနါပှၢ်အပူၤန့ၣ်တက့ၢ်.13  ဒီးပဝဲဒၣ်, နပှၤဂီၢ်မုၢ်, နတၢ်အီၣ်ဆၣ်အလီၢ်အသိ အံၤ ပကစံးထီၣ်ပတြၢၤနၤလီၤထူလီၤယိာ်လီၤ.
         ပက စံၣ်တဲၤတဲလီၤ နတၢ်စံးထီၣ်ပတြၢၤ အစိၤစိၤအဃၣ် ဃၣ်လီၤ.

၈၀စီၤအၤစာ်အတၢ်အုၣ်အသး, အထါလၢတၢ်အခိၣ်အဂီၢ်လၢဖီဒ့ၣ်ညါ801  အံၣ်စရ့လးအပှၤကွၢ်သိဧၢ, ကနၣ်တက့ၢ်. ပှၤလၢ အဆှၢယိၤသးဒ်သိတဖုအသိးန့ၣ်, လၢအဆ့ၣ်နီၤလၢ ခ့ရူာ်တဖၣ်အဖီခိၣ်တဂၤဧၢ,
         ကပီၤထီၣ်တက့ၢ်.
         2  ထိၣ် ဂဲၤထီၣ်နဂံၢ်နဘါလၢအ့ဖရဲၣ်, ဒီးဘံၣ်ယၤမံၣ်, ဒီးမ နၤရှ့ၣ်အမဲာ်ညါ, ဒီးဟဲအုၣ်က့ၤခီၣ်က့ၤပှၤတက့ၢ်.3  ယွၤဧၢ, ဒုးဟဲက့ၤပှၤ, ဒီးဒုးကပီၤထီၣ်နမဲာ်တက့ၢ်. ဒီးပကတုၤလၢတၢ်အုၣ်က့ၤခီၣ်က့ၤပှၤလီၤ.4  ယွၤတၢ်သုးမုၢ်ဂီၢ်မုၢ်အကစၢ်ဧၢ, နကသးထီၣ်ဘၣ် နပှၤဂီၢ်မုၢ်အတၢ်ထုကဖၣ်န့ၣ် ဆံးယံာ်လဲၣ်.
         5  နဒုး အီၣ်အီၤလၢမဲာ်ထံအကိၣ်, ဒီးနဒုးအီအီၤလၢမဲာ်ထံ လၢနီၣ်ဃီၣ်ဖးဒိၣ်တဖျၢၣ်အပူၤလီၤ.
         6  နပာ်ပှၤလၢတၢ် အ့ၣ်လိာ်ဆိးက့လိာ်အလီၢ်လၢ ပှၤလၢပဃၢၤအဂီၢ်, ဒီးပဒုၣ်ပဒါနံၤဘၣ်ဝဲလၢအကျါဒၣ်ဝဲန့ၣ်လီၤ.7  တၢ်သုးမုၢ်အကစၢ်ဧၢ, ဒုးဟဲက့ၤပှၤ, ဒီးဒုးကပီၤ ထီၣ်နမဲာ်တက့ၢ်. ဒီးပကတုၤလၢ တၢ်အုၣ်က့ၤခီၣ်
         က့ၤပှၤလီၤ.8  နဟဲစိာ်စပံးမုၢ်တမုၢ်လၢကီၢ်အဲၤကူပတူးအပူၤ, နဟီ ထီၣ်ကွံာ်ပှၤကလုာ်တဖၣ်ဒီးသူၣ်လီၤဝဲလီၤ.
         9  နမၤအ လီၢ်လၢအဂီၢ်, ဒီးစဲၤလီၤဝဲအဂံၢ်, ဒီးမၤပှဲၤထံဧိၤကီၢ်ဧိၤ လီၤ.10  ကစၢၢ်ကလိ လီၤကဒုလၢအကဒုပူၤ, ဒီးအဒ့လီၤ ဂာ်ယွၤအသ့ၣ်ဆှိအ့ရ့းလီၤ.
         11  ပျၢ်အဒ့ဆူပီၣ်လဲၣ်, ဒီး အဒိးအလၣ်န့ၣ်ဆူထံမိၢ်ပှၢ်လီၤ.
         12  နမၤဟးဂီၤအက ရၢ, ဒီးပှၤပိာ်ကျဲခဲလၢာ်ဒဲးဝဲန့ၣ် မ့ၢ်အဘၣ်မနုၤလဲၣ်.13  ထိးဖါလၢပှၢ်လၢ်ကျါန့ၣ် မၤဟးဂီၤအီၤ, ဒီးဆၣ်ဖိ ကီၢ်ဖိအမံၤလၢတၢ်ပျီပူၤန့ၣ် အီၣ်ကွံာ်အီၤလီၤ.14  တၢ်သုးမုၢ်အကစၢ်ဧၢ, ဟဲက့ၤလၢ်တက့ၢ်. ကွၢ်လီၤ လၢမူခိၣ်, ဒီးကွၢ်ထံကွၢ်ဆး, ဒီးဟဲအိၣ်ပှိၤစပံးမုၢ်
         အံၤ,
         15  ဒီးစပံးအလီၢ်လၢနစုထွဲသူၣ်ဝဲ, ဒီးတၢ်အဒ့ လၢနဒုးဆူၣ်ထီၣ် လၢနဂီၢ်ဒၣ်နဲန့ၣ်တက့ၢ်.
         16  မ့ၣ်အူ အီၣ်ကွံာ်ဝဲ, ဘၣ်ကူာ်လီၤအသး, ဟးဂီၤကွံာ်ဝဲလၢ နသိၣ်ဃီၣ်တၢ်အမဲာ်ညါလီၤ.17  မ်နစုအိၣ်လၢ ပှၤလၢနစုထွဲအပှၤတဂၤအလိၤ, လၢ ပှၤကညီဖိလၢ နဒုးဆူၣ်ထီၣ် လၢနဂီၢ်ဒၣ်နဲအဂီၢ်အ
         လိၤန့ၣ်တက့ၢ်.
         18  ဒီးပတက့ၤကဒါက့ၤလၢနအိၣ်ဘၣ်. မၤမူထီၣ်က့ၤပှၤတက့ၢ်. ဒီးပကကိးထီၣ်နမံၤလီၤ.19  ယွၤတၢ်သုးမုၢ်အကစၢ်ဧၢ, ဒုးဟဲက့ၤပှၤ, ဒီးဒုးကပီၤ ထီၣ်နမဲာ်တက့ၢ်. ဒီးပကတုၤလၢတၢ်အုၣ်က့ၤခီၣ်က့ၤ
         ပှၤလီၤ.

၈၁စီၤအၤစာ်အထါလၢတၢ်အခိၣ်အဂီၢ်လၢကၤသးအတနၢ်.811  သးဝံၣ်ထီၣ်ယွၤ, ပဂံၢ်ပဘါ, ကိးပသူသးခုဆူစီၤ ယၤကိာ်အကစၢ်တက့ၢ်.
         2  စိာ်ထီၣ်တၢ်သးဝံၣ်, ဒီး ဟဲစိာ်ဒၢဖိတနၢ်မုာ်, ဒီးသီတူၢ်န့ၣ်တက့ၢ်.
         3  အူကွဲၤ လၢလါအခီၣ်ထံး, လၢလါပှဲၤနံၤလၢပမၤဘူၣ်နံၤန့ၣ် တက့ၢ်.4  အဂ့ၢ်ဒ်အံၤ, အဝဲန့ၣ်မ့ၢ်တၢ်မၤလိာ်လၢ အံၣ်စရ့လး အဂီၢ်, တၢ်စံၣ်ညီၣ်လၢအဟဲလၢယၤကိာ်အကစၢ်န့ၣ်
         လီၤ.
         5  ပာ်အီၤလၢယိၤသးအပူၤ လၢတၢ်အုၣ်အသး အဂီၢ်, တုၤအဟးထီၣ်လၢအဲၤကူပတူးအကီၢ်ပူၤ, ဖဲ ယနၢ်ဟူတၢ်ကတိၤအကျိာ်လၢယနၢ်တပၢၢ်ဘၣ်လီၤ.6  ယသုးကွံာ်အဖံဘၣ်ခိၣ်လၢ တၢ်ယိးအဖီလာ်, မၤ ထူၣ်ဖျဲးအစုလၢနာ်လိၤလီၤ.
         7  လၢနဘၣ်တၢ်ကိၢ်တၢ် ဂီၤန့ၣ် နကိးထီၣ်, ဒီးယမၤပူၤမၤဖျဲးနၤ, ယစံးဆၢ နၤလၢလီသီၣ်အလီၢ်ခူသူၣ်,
         ယမၤကွၢ်နၤဖဲထံမရံၤဘါ လီၤ. စ့လၤ.8  ကနၣ်, ယပှၤဂီၢ်မုၢ်သ့ၣ်ဧၢ, ဒီးနမ့ၢ်ကနၣ်ယကလုၢ် ဒီး, ယကအုၣ်ယသးလၢနၤ, အံၣ်စရ့လးဧၢ
         9  မ်ပှၤ တခီဘီမုၢ်ဖိအကစၢ်အသုတအိၣ်ဒီးသုတဂ့ၤ. ဒီးမ်န သုတဘူၣ်ထီၣ်ဘါထီၣ် ပှၤတခီဘီမုၢ်ဖိ
         အကစၢ် တဂ့ၤ.10  ယဲဒၣ်အံၤယမ့ၢ်ယွၤနကစၢ်လၢ အဒုးဟးထီၣ်နၤလၢ အဲၤကူပတူးအကီၢ်ပူၤလီၤ. အဲးထီၣ်နထးခိၣ်တက့ၢ်,
         ဒီးယကမၤပှဲၤအီၤလီၤ.11  ဘၣ်ဆၣ်ဒီးယပှၤဂီၢ်မုၢ် တဒိကနၣ်ယကလုၢ်ကထါ ဘၣ်, ဒီးအံၣ်စရ့လးတဘၣ်အသးလၢယၤဘၣ်.
         12  ဒီး ယပျၢ်အီၤဆူ အသးအၢအပူၤလီၤ. လဲၤဝဲလၢအကူၣ် ထီၣ်ဖးလီၤတၢ်ဒၣ်ဝဲအပူၤလီၤ.13  ယပှၤဂီၢ်မုၢ်မ့ၢ်ကနၣ်ယကလုၢ်, ဒီးအံၣ်စရ့လးမ့ၢ်ပိာ် ယကျဲဧိၤကပူၤဧိၤဒီး,
         14  ယကမၤဃၣ်အဒုၣ်အဒါလၢ တစိၢ်ဖိအတီၢ်ပူၤန့ၣ်, ဒီးဃၣ်ယစုထီဒါပှၤသးဟ့အီၤ တဖၣ်န့ၣ်လီၤ.
         15  ပှၤသးဟ့ယွၤန့ၣ်ကဆီၣ်လီၤအသး လၢအဖီလာ်, ဒီးအဆၢအကတီၢ်ကအိၣ်လီၤထူလီၤ ယိာ်လီၤ.
         16  ကဒုးအီၣ်ဝဲလၢဘုကၠူၣ်အဂ့ၤကတၢၢ်, ဒီး ယကဒုးဘျဲးအီၣ်နၤလၢ ကနဲစီလၢလၢၢ်ပူၤလီၤ.

၈၂စီၤအၤစာ်အထါ.821  ယွၤဆၢထၢၣ်လၢကစၢ်အတၢ်အိၣ်ဖှိၣ်, လၢကစၢ်တ ဖၣ်အကျါန့ၣ်စံၣ်ညီၣ်တၢ်လီၤ.
         2  သုကစံၣ်ညီၣ်တၢ်တ တီဘၣ်, ဒီးကွၢ်မဲာ်ပှၤတတီတလိၤန့ၣ်ဆံးယံာ်လဲၣ်. စ့လၤ.3  စံၣ်ညီၣ်န့ၢ်ပှၤဖှီၣ်ဖိယာ်ဖိ, ဒီးပှၤဖိၣ်ဃဲ, စံၣ်ညီၣ်တီ ပှၤဘၣ်နးဘၣ်ဖှီၣ်, ဒီးပှၤဖှီၣ်ဖိယာ်ဖိန့ၣ်တက့ၢ်.
         4  မၤ ပူၤမၤဖျဲးပှၤဘၣ်နးဘၣ်ဖှီၣ်ဒီး ပှၤဖှီၣ်ဖိယာ်ဖိ, မၤထူၣ် ဖျဲးအီၤလၢပှၤတတီတလိၤအစုပူၤန့ၣ်တက့ၢ်.5  တသ့ၣ်ညါဘၣ်တၢ်ဘၣ်, ဒီးအနၢ်တပၢၢ်ဘၣ်တၢ် ဘၣ်. လဲၤဝဲလၢတၢ်ခံးကျါလီၤ. ဟီၣ်ခိၣ်အခီၣ်ထံး ဟူးဝးဝဲခဲလၢာ်လီၤ.6  ယစံးတ့ၢ်, သုမ့ၢ်ယွၤတဖၣ်, ဒီးသုမ့ၢ်တၢ်ထီက တၢၢ်တဂၤအဖိခဲလၢာ်လီၤ.
         7  ဘၣ်ဆၣ်ဒီး သုကသံဒ် ပှၤကညီအသိးဒီး လီၤဃံၤဒ်ပှၤတဂၤ လၢပဒိၣ်ဖးဒိၣ် အကျါအသိးန့ၣ်လီၤ.8  ယွၤဧၢ, ဂဲၤဆၢထၢၣ်, စံၣ်ညီၣ်ပှၤဟီၣ်ခိၣ်ဖိတက့ၢ်. အဂ့ၢ်ဒ်အံၤ, နမ့ၢ်ပှၤကိးကလုာ်ဒဲးအကစၢ်လီၤ.

၈၃စီၤအၤစာ်အတၢ်သးဝံၣ်.831  ယွၤဧၢ, မ်နသုတအိၣ်တအုၣ်တဂ့ၤ, အိၣ်ဃိကလာ် တဂ့ၤ, အိၣ်ဘှီၣ်ကလာ်တဂ့ၤ, ယွၤဧၢ.2  အဂ့ၢ်ဒ်အံၤ, နဒုၣ်နဒါတဖၣ် မၤတၢထီၣ်တၢလီၤ တၢ်, ဒီးပှၤလၢအသးဟ့နၤတဖၣ်န့ၣ် မိာ်ထီၣ်အခိၣ်
         လီၤ.
         3  ကူၣ်ထီၣ်ဒီးလီတၢ်, ကူၣ်ထီဒါနပှၤဂီၢ်မုၢ်, ဒီး ကူၣ်ထီၣ်ဖးလီၤတၢ်ထီဒါပှၤလၢနပၢၤအီၤလီၤ.
         4  စံးဝဲ, ဟဲ, ထဲးထီၣ်ကွံာ်သကိးအီၤတက့ၢ်. ဒ်သိးအသုတ ကဲလၢၤပှၤတကလုာ်တဂ့ၤ, ဒီးဒ်သိး ပှၤအသုတပှ့ၤ
         လၢၤဘၣ် အံၣ်စရ့လးအမံၤတဂ့ၤန့ၣ်လီၤ.5  အဂ့ၢ်ဒ်အံၤ, ကူၣ်လိာ်အသးဒီး အသးတဖျၢၣ်ဃီ, အၢၣ်လီၤအီလီၤတၢ်ထီဒါနၤ,
         6  ဒဲတဖၣ်ဘၣ်ဃးဒီးအ ဒိၣ်, ဒီးပှၤယံးၡမၤဧ့လးဖိ, ဒီးမိၤအး, ဒီးပှၤဟၤကၢ် ဖိ,
         7  ကံးဘလး, ဒီးဧၣ်မိၣ်, ဒီးဧမၤလ့း, ဒီးပှၤဖလ့ ၡသးဖိ, ဒီးပှၤစိၢ်ဖိန့ၣ်လီၤ.
         8  အၤရှူၣ်စဲဘူးစ့ၢ်ကီးအ သးဒီးအီၤလီၤ. မ့ၢ်ဝဲလၢစီၤလိာ်အဖိတဖၣ်အစုလီၤ. စ့လၤ.9  မၤအီၤဒ်ပှၤမံးဒယၣ်ဖိအသိး, ဒ်စီၤစံစရၤအသိး, ဒ် စီၤယၤဘံၣ်လၢထံကျိကံၡိၣ်တက့ၢ်.
         10  အဝဲသ့ၣ်ဟးဂီၤ လၢဧ့ၣ်ဒိၢ်အပူၤလီၤ. ကဲထီၣ်ဝဲလၢတၢ်အ့ၣ်လၢဟီၣ် ခိၣ်အဂီၢ်လီၤ.11  မၤအပဒိၣ်ဖးဒိၣ်ဒ်စီၤဧိၤရ့ာ်အသိး, ဒီးဒ်စီၤစအ့ာ်အ သိး, ဒီးအခိၣ်တဖၣ်ခဲလၢာ်ဒ်စီၤစ့ဘၤအသိး,
         ဒီးဒ် စီၤစးလမူနၤအသိး,
         12  လၢအစံး, ဟံးန့ၢ်သကိးယွၤ အဟံၣ်လၢပဂီၢ်ဒၣ်ဝဲန့ၣ်တက့ၢ်.13  အိ, ယကစၢ်ဧၢ, မၤအီၤဒ်ဖ့အသိး, ဒ်လီၢ်အကမူၣ် လၢကလံၤအမဲာ်ညါအသိးန့ၣ်တက့ၢ်.
         14  ဒ်မ့ၣ်အူအီၣ် ပှၢ်အသိး, ဒီးဒ်မ့ၣ်အူလၣ်ဆူးထီၣ်ကစၢၢ်ကလိအသိး န့ၣ်,
         15  လူၤအီၤလၢနကလံၤမုၢ်တွၤဒ်န့ၣ်အသိး, ဒီးမၤ ပျံၤအီၤလၢနကလံၤသဝံးန့ၣ် ဒ်န့ၣ်အသိးတက့ၢ်.16  မၤပှဲၤအမဲာ်ဒီးတၢ်မဲာ်ဆှး, ဒ်သိးအကဃုနမံၤတ က့ၢ်, ယွၤဧၢ.
         17  မ်အမဲာ်ဆှး, ဒီးပျံၤတၢ်ဖုးတၢ်လီၤ ထူလီၤယိာ်တက့ၢ်. ဒီးမ်အဘၣ်တၢ်မဲာ်ဆှး, ဒီးဟး ဂီၤတက့ၢ်.
         18  ဒီးကသ့ၣ်ညါလၢနဲဒၣ်တဂၤဃီလၢနမံၤ မ့ၢ်ယဟိဝၤန့ၣ် မ့ၢ်တၢ်ထီကတၢၢ်တဂၤလၢဟီၣ်ခိၣ်ဒီ ဘ့ၣ်ညါအဖီခိၣ်လီၤ.
         
            

         
      

   
      
         84
၈၄စီၤကိးရးအဖိခွါအထါလၢတၢ်အခိၣ်အဂီၢ်လၢကၤသးအတနၢ်.841  တၢ်သုးမုၢ်အယွၤဧၢ, နအိၣ်နဆိးအလီၢ်န့ၣ်ပအဲၣ်ဒိး အီၤအလီၢ်အိၣ်ဆံးဒိၣ်လဲၣ်.
         2  ယဆၢလဲၤဆူ ယွၤအ ဂၢၤတဖၣ်, တုၤယသးလီၤဘှါဝဲလီၤ. ယသးဒီးယ ညၣ်ကိးထီၣ်ယွၤလၢအမူဝဲတဂၤန့ၣ်လီၤ.
         3  မ့ၢ်မးထိၣ် ဖှံးထံၣ်န့ၢ်အဟံၣ်, ထိၣ်ဘျ့ၣ်ဘျီၣ်ဧိၤန့ၣ်အသွံလၢအ ဂီၢ်ဒၣ်ဝဲဖဲအကပာ်လီၤအဖိလၢ
         နတၢ်လုၢ်လီၢ်တဖၣ် ဒၣ်လဲာ်လီၤ, တၢ်သုးမုၢ်အယွၤ, ယစီၤပၤ, ဒီးယက စၢ်ဧၢ.4  ပှၤလၢအအိၣ်ဝဲဆိးဝဲလၢနဟံၣ်ပူၤန့ၣ် ဘၣ်ဆိၣ်ဂ့ၤဝဲ လီၤ. ကစံးထီၣ်ပတြၢၤဒံးနၤလီၤ. စ့လၤ.5  ပှၤလၢအဂံၢ်အဘါအိၣ်လၢနပူၤ, ပှၤလၢအအဲၣ်ဒိးကျဲ တဖၣ်န့ၣ်, ဘၣ်ဆိၣ်ဂ့ၤဝဲလီၤ. ပိာ်ကျဲလၢမဲာ်ထံအ
         ကစၢၢ်ကဆူးအပူၤ, ဒီးဒုးကဲထီၣ်အီၤလၢထံထီၣ်ပၢၢ် အလီၢ်လီၤ. တၢ်ဟဲစူၤဆိန့ၣ်မၤပှဲၤစ့ၢ်ကီးအီၤလၢတၢ်
         ဘျုးတၢ်ဖှိၣ်လီၤ.
         6  အဝဲသ့ၣ်တဖၣ်န့ၣ် ဒံးလဲၤတၢ်, အဂံၢ်အဘါဒံးဆူၣ်ထီၣ်သတးဒီး, အိၣ်ဖျါလၢယွၤအ မဲာ်ညါလၢစံယိၣ်အပူၤကိးဂၤဒဲးလီၤ.7  ယွၤတၢ်သုးမုၢ်အကစၢ်ဧၢ, ကနၣ်ယဘါထုကဖၣ် တၢ်တက့ၢ်. စီၤယၤကိာ်အကစၢ်ဧၢ, ဒိကနၣ်တၢ်တ က့ၢ်.
         စ့လၤ.
         8  နဲဒၣ်ပကတီၤတဘ့ၣ်ကစၢ်ဧၢ, ကွၢ် လီၤတက့ၢ်, ဒီးကွၢ်ပှၤလၢနဖှူအီၤတဂၤအမဲာ်တက့ၢ်.9  အဂ့ၢ်ဒ်အံၤ, ပအိၣ်ပဆိးလၢနဂၢၤတဖၣ်အပူၤမုၢ်တ နံၤ, ဂ့ၤန့ၢ်ပအိၣ်လၢအဂၤတပူၤအနံၤတကထိန့ၣ်တ
         က့ၢ်လီၤ. ယဃုထၢတၢ်ပၢၤကျဲစၢၤအလီၢ်လၢ ယက စၢ်အဟံၣ်ပူၤန့ၣ် ဒိၣ်န့ၢ်ယအိၣ်ယဆိးလၢပှၤတတီတ လိၤအဒဲတဖၣ်အပူၤန့ၣ်တက့ၢ်လီၤ.10  အဂ့ၢ်ဒ်အံၤ, ကစၢ်ယွၤမ့ၢ်မုၢ်ဧိၤလါဧိၤ, ဒီးကတီၤတ ဘ့ၣ်လီၤ. ယွၤကဟ့ၣ်လီၤတၢ်ဘျုးတၢ်ဖှိၣ်,
         ဒီးတၢ် လၤတၢ်ကပီၤလီၤ. တတြီဘၣ်တၢ်ဂ့ၤလၢ ပှၤလဲၤတၢ် တီတီလိၤလိၤတဖၣ်န့ၣ်နီတမံၤဘၣ်.11  ယွၤ, တၢ်သုးမုၢ်အကစၢ်ဧၢ, ပှၤလၢအသန့ၤအသး လၢနၤန့ၣ် ဘၣ်ဆိၣ်ဂ့ၤဝဲလီၤ.

၈၅စီၤကိးရးအဖိခွါအထါလၢတၢ်အခိၣ်အဂီၢ်.851  ယွၤဧၢ, ဘၣ်တ့ၢ်နသးလၢနထံနကီၢ်, နဒုးဟဲက့ၤ တ့ၢ်ယၤကိာ်အတၢ်မၢကဲကုၢ်,
         2  နမၤပူၤမၤဖျဲးတ့ၢ်နပှၤ ဂီၢ်မုၢ်လၢအတၢ်အၢတၢ်သီ, နပျၢ်တ့ၢ်အတၢ်ဒဲးဘးခဲ လၢာ်လီၤ. စ့လၤ.
         3  နထုးကွံာ်တ့ၢ်နသးထီၣ်ခဲလၢာ်, နဃၣ်ကွံာ်တ့ၢ်နသးလၢနသးထီၣ်ဆူၣ်အအိၣ်လီၤ.4  တၢ်အုၣ်က့ၤခီၣ်က့ၤပှၤအကစၢ်ဧၢ, ဟဲက့ၤကဒါက့ၤ, ဆူပအိၣ်ဒီးဒုးတုာ်နသးထီၣ်ပှၤန့ၣ်တက့ၢ်.5  နကသးထီၣ်ပှၤ လီၤထူလီၤယိာ်စ့ၢ်ကီးဧါ. နကမၤ ယံာ်ထီၣ်နသးထီၣ်အစိၤစိၤအဃၣ်ဃၣ်စ့ၢ်ကီးဧါ.
         6  န ကဒုးမူထီၣ်က့ၤပှၤဒ်သိး နပှၤဂီၢ်မုၢ်အသးကခုလၢန ပူၤန့ၣ်တမ့ၢ်ဘၣ်ဧါ.
         7  ယွၤဧၢ, ဒုးနဲၣ်ပှၤလၢနတၢ် ဘျုးတၢ်ဖှိၣ်, ဒီးဟ့ၣ်လီၤပှၤလၢနတၢ်အုၣ်က့ၤခီၣ်က့ၤ န့ၣ်တက့ၢ်.8  ကစၢ်ယွၤကစံးဒ်လဲၣ်ဒ်လဲၣ်န့ၣ် ယကဒိကနၣ်လီၤ. အဂ့ၢ်ဒ်အံၤ, ကတိၤတၢ်မုာ်ဒီးအပှၤဂီၢ်မုၢ်ဒီးအပှၤစီဆှံ
         လီၤ. ဘၣ်ဆၣ်ဒီး မ်အဝဲသ့ၣ်သုတက့ၤကဒါက့ၤဆူ တၢ်ကလီကလီအပူၤန့ၣ်တဂ့ၤ.
         9  မ့ၢ်မး, အတၢ်အုၣ် က့ၤခီၣ်က့ၤအိၣ်ဘူးဒီး ပှၤလၢအပျံၤအီၤဒ်သိးတၢ်လၤ ကပီၤကအိၣ်ကဆိးလၢပထံပကီၢ်အပူၤလီၤ.10  တၢ်ဘျုးတၢ်ဖှိၣ်ဒီးတၢ်မ့ၢ်တၢ်တီ ဘၣ်သဃိာ်လိာ် အသး, တၢ်တီတၢ်လိၤဒီး တၢ်ဃူတၢ်ဖိး နၢမူလိာ်
         အသးလီၤ.11  တၢ်မ့ၢ်တၢ်တီမဲထီၣ်လၢဟီၣ်ခိၣ်, ဒီးတၢ်တီတၢ်လိၤ ကွၢ်လီၤလၢမူခိၣ်လီၤ.12  ယွၤကဟ့ၣ်လီၤစ့ၢ်ကီးတၢ်ဂ့ၤတၢ်ဘၣ်, ဒီးပထံပကီၢ် ကဟ့ၣ်အတၢ်အါထီၣ်န့ၣ်လီၤ.13  တၢ်တီတၢ်လိၤကလဲၤလၢအမဲာ်ညါ, ဒီးကကတီၤ အခီၣ်ယီၢ်လီၢ်တဖၣ်အကျဲတဘိလီၤ.

၈၆စီၤဒၤဝံးအတၢ်ထုကဖၣ်.861  ဒိးနနၢ်ယွၤဧၢ, ကနၣ်ယကလုၢ်တက့ၢ်. အဂ့ၢ်ဒ် အံၤ, ယဘၣ်နးဘၣ်ဖှီၣ်, ယဖှီၣ်န့ၢ်ယာ်ကဲလီၤ.
         2  အံးလီၤကွၢ်လီၤယသးတက့ၢ်. အဂ့ၢ်ဒ်အံၤ, ယမ့ၢ်ပှၤလၢအယူးယီၣ်ယွၤလီၤ. ယကစၢ်နၤဧၢ, အုၣ်က့ၤ ခီၣ်က့ၤနခ့နပှၤလၢ
         အသန့ၤအသးလၢနၤတက့ၢ်.3  သူၣ်ကညီၤသးကညီၤယၤတက့ၢ်, ကစၢ်ဧၢ, အဂ့ၢ်ဒ် အံၤ, ယကိးထီၣ်နၤကိးမုၢ်နံၤမုၢ်နၤဒဲးလီၤ.
         4  မၤခုနခ့ နပှၤအသးတက့ၢ်. အဂ့ၢ်ဒ်အံၤ, ကစၢ်ဧၢ, ယစိာ် ထီၣ်ယသးဆူနၤလီၤ.
         5  အဂ့ၢ်ဒ်အံၤ, ယွၤဧၢ, နဲဒၣ် အံၤနမ့ၢ်တၢ်ဂ့ၤ, ဒီးနပျၢ်ကွံာ်တၢ်ညီ, ဒီးနဘျုးနဖှိၣ် အါဝဲလၢကယဲၢ်ပှၤလၢအကိးထီၣ်နၤခဲလၢာ်အဂီၢ်လီၤ.6  ယွၤဧၢ, ကနၣ်ယတၢ်ထုကဖၣ်, ဒီးဒိကနၣ်ယဃ့ ကညးတၢ်တက့ၢ်.
         7  လၢယဘၣ်တၢ်ကိၢ်တၢ်ဂီၤအမုၢ် တနံၤန့ၣ် ယကကိးထီၣ်နၤလီၤ. အဂ့ၢ်ဒ်အံၤ, နက စံးဆၢယၤလီၤ.8  ကစၢ်ဧၢ, လၢကစၢ်တဖၣ်အကျါန့ၣ်ပှၤဒ်နၤအသိးတ အိၣ်ဘၣ်, ဒီးဒ်နမၤတၢ်အသိးန့ၣ်တအိၣ်နီတမံၤဘၣ်.9  ကယဲၢ်ပှၤကလုာ်တဖၣ် လၢနတ့အီၤခဲလၢာ်ကဟဲ, ဒီးဘူၣ်ထီၣ်ဘါထီၣ်လၢနမဲာ်ညါလီၤ, ကစၢ်ဧၢ, ဒီး ကမၤလၤကပီၤနမံၤလီၤ.
         10  အဂ့ၢ်ဒ်အံၤ, နမ့ၢ်တၢ်အ ဒိၣ်, ဒီးမၤတၢ်လီၤလးလီၤ. နမ့ၢ်ယွၤတဂၤဃီလီၤ.11  နဲၣ်လိယၤလၢနကျဲတက့ၢ်, ယွၤဧၢ, ယကလဲၤတၢ် လၢနတၢ်မ့ၢ်တၢ်တီအပူၤလီၤ. ဘိးထီၣ်ယသးလၢယ ကပျံၤနမံၤတက့ၢ်.12  ယွၤယကစၢ်ဧၢ, ယစံးထီၣ်ပတြၢၤနမံၤလၢယသးဒီ ဖျၢၣ်ညါ, ဒီးယကမၤလၤကပီၤနမံၤလီၤထူလီၤယိာ် လီၤ.
         13  အဂ့ၢ်ဒ်အံၤ, နမၤဘျုးမၤဖှိၣ်ယၤဒိၣ်မး, ဒီးန မၤပူၤမၤဖျဲးယၤလၢပျုၤယိာ်အပူၤလီၤ.14  ယွၤဧၢ, ပှၤပာ်အသးထီၣ်ထီတဖၣ် ဂဲၤဆၢထၢၣ် ထီဒါယၤ, ဒီးပှၤမၤပျံၤမၤဖုးတၢ်အတၢ်အိၣ်ဖှိၣ်န့ၣ်ဃု
         ယသး, ဒီးတပာ်ဘၣ်နၤလၢအမဲာ်ညါဘၣ်.
         15  ဘၣ် ဆၣ်ဒီးနဲဒၣ်, ယွၤဧၢ. နမ့ၢ်ကစၢ်တဂၤလၢအသးအိၣ် တၢ်, ဒီးသးကညီၤတၢ်, သးထီၣ်ကီ, ဒီးအိၣ်ဒီးတၢ်
         ဘျုးတၢ်ဖှိၣ်တၢ်မ့ၢ်တၢ်တီလၢအဒိၣ်အအါလီၤ.16  ဃၣ်နသးဆူယအိၣ်, ဒီးသးကညီၤယၤတက့ၢ်. ဟ့ၣ် လီၤနဂံၢ်နဘါလၢနခ့နပှၤ, ဒီးအုၣ်က့ၤခီၣ်က့ၤနခ့နပှၤ
         ပိာ်မုၣ်အဖိခွါတက့ၢ်.
         17  ပာ်တၢ်ပနီၣ်လၢတၢ်ဂ့ၤအဂီၢ် ဒီးယၤတက့ၢ်. ဒီးပှၤလၢအသးဟ့ယၤတဖၣ်န့ၣ် က ထံၣ်ဘၣ်, ဒီးမဲာ်ဆှးလီၤ.
         အဂ့ၢ်ဒ်အံၤ, နဲဒၣ်အံၤ, ယွၤဧၢ, နမၤစၢၤယၤ, ဒီးမၤမုာ်ထီၣ်က့ၤယၤလီၤ.

၈၇စီၤကိးရးအဖိခွါအထါ, တၢ်သးဝံၣ်.871  အခီၣ်ထံးန့ၣ် အိၣ်ဝဲလၢ ကစၢၢ်စီဆှံတဖၣ်အလိၤ လီၤ.
         2  ယွၤအဲၣ်စံယိၣ်အပဲတရီတဖၣ်ဒိၣ်န့ၢ်ယၤကိာ် အိၣ်ဝဲဆိးဝဲအလီၢ်ခဲလၢာ်တက့ၢ်လီၤ.
         3  တၢ်လၢပှၤက တိၤလၢနဂ့ၢ်နကျိၤန့ၣ် အိၣ်ဝဲဒီးအလၤကပီၤ, ယွၤအ ဝ့ၢ်ဧၢ. စ့လၤ.4  ယကပှ့ၤဘၣ် ရၤဃးဒီးဘၤဘူၤလိၣ် လၢပှၤလၢအ သ့ၣ်ညါယၤတဖၣ်အကျါလီၤ. ကွၢ်ကွၢ်, ဖလ့ၡသး, ဒီးစိၢ်,
         ဒီးကူၤၡးန့ၣ်, အဝဲတဂၤအံၤအိၣ်ဖျဲၣ်ဖဲန့ၣ်လီၤ.5  ဒီးပှၤကစံးလၢစံယိၣ်အဂ့ၢ်အကျိၤန့ၣ်, အဝဲတဂၤ အံၤဒီးအဝဲတဂၤန့ၣ်အိၣ်ဖျဲၣ်လၢအပူၤလီၤ. ဒီးတၢ်ထီ
         ကတၢၢ် အကစၢ်ဒၣ်ဝဲ ကဒုးအိၣ်ဂၢၢ်ဆိးကျၢၤအီၤ လီၤ.
         6  တုၤယွၤကွဲးပှၤဂီၢ်မုၢ်အမံၤဒီး, ယွၤကဂံၢ်ဝဲ, အ ဝဲတဂၤအံၤအိၣ်ဖျဲၣ်ဖဲန့ၣ်လီၤ. စ့လၤ.7  ဒီးပှၤသးဝံၣ်တၢ်ဖိ, ဒီးပှၤအူတၢ်ပှီၢ်တၢ်ဖိစံးဝဲ, ယထံ ထီၣ်ပၢၢ်အလီၢ်အိၣ်ဝဲလၢနပူၤခဲလၢာ်လီၤ.

၈၈စီၤကိးရးအဖိခွါအထါ, တၢ်သးဝံၣ်လၢ တၢ်အခိၣ် အဂီၢ်, လၢတၢ်မၤအၢအတၢ်နးတၢ်ဖှီၣ်, ပှၤအ့စရၤ ဃးဖိစီၤဟ့မၣ်အသိၣ်တၢ်.881  ယွၤ, တၢ်အုၣ်က့ၤခီၣ်က့ၤယၤအကစၢ်ဧၢ, လၢမုၢ် ဆါဆဲးလၢမုၢ်နၤန့ၣ်, ယကိးထီၣ်လၢနမဲာ်ညါလီၤ.2  မ်ယတၢ်ထုကဖၣ်ဟဲနုာ်လၢနမဲာ်ညါတက့ၢ်. ဒိးနနၢ် လၢယဃ့ကညးတၢ်တက့ၢ်.3  အဂ့ၢ်ဒ်အံၤ, ယသးပှဲၤဒီးတၢ်မၤကိၢ်မၤဂီၤ, ဒီးယသး သမူအိၣ်ဘူးဒီးပျုၤပူၤလီၤ.
         4  တၢ်ဂံၢ်ယၤဒီးပှၤလၢအ လဲၤလီၤဆူတၢ်ပူၤ, ယမၤသးဒ် ပှၤကညီတဂၤလၢအ ဂံၢ်အဘါတအိၣ်ဘၣ်အသိးန့ၣ်လီၤ.5  တၢ်လဲၤသဒၣ်ယၤ လၢပှၤသံအကျါ, ဒ်ပှၤလၢအ ဘၣ်တၢ်မၤသံအီၤ အိၣ်လၢတၢ်ပူၤလၢ နတသ့ၣ်နီၣ် ထီၣ်လၢၤဘၣ်အီၤ,
         ဒီးဘၣ်တၢ်ဒီၣ်တဲာ်ဝဲလၢနစုပူၤအ သိးန့ၣ်လီၤ.
         6  နပာ်လီၤယၤလၢတၢ်ပူၤအယိာ်ကတၢၢ်, လၢတၢ်ခံးကျါ, လၢထံယိာ်အပူၤတဖၣ်လီၤ.
         7  နတၢ် သးထီၣ်အိၣ်ဃၢလၢယလိၤ, နမၤနးမၤဖှီၣ်ယၤလၢန လပီဝါခိၣ်ခဲလၢာ်လီၤ. စ့လၤ.8  နဒုးအိၣ်ယံၤဒီးယၤပှၤလၢအသ့ၣ်ညါယၤတဖၣ်, န ပာ်ယၤလၢ တၢ်သးဘၣ်အၢအလီၢ်လၢအမဲာ်ညါလီၤ. ယဘၣ်တၢ်ကးတံာ်ဃာ်ယၤ,
         ဒီးယဟဲက့ၤထီၣ်တသ့ ဘၣ်.
         9  ယမဲာ်ယုာ်လၢတၢ်နးတၢ်ဖှီၣ်အဃိလီၤ. ယွၤ ဧၢ, ယကိးထီၣ်နၤကိးမုၢ်နံၤမုၢ်နၤဒဲး, ယယူာ်ထီၣ်ယ
         စုဆူနအိၣ်လီၤ.10  နကမၤလီၤလးတၢ်လၢပှၤသံအမဲာ်ညါဧါ. ပှၤလၢအ သံတ့ၢ်တဖၣ်န့ၣ်ကဂဲၤဆၢထၢၣ်စံးထီၣ်ပတြၢၤနၤဧါ. စ့လၤ.11  ပှၤကစံၣ်တဲၤတဲလီၤ နဘျုးနဖှိၣ်လၢတၢ်သွၣ်ခိၣ်ပူၤ, နတၢ်မ့ၢ်တၢ်တီလၢတၢ်ဟးဂီၤအပူၤဧါ.
         12  နတၢ်လီၤလး ကအိၣ်ဖျါလၢတၢ်ခံးကျါ, ဒီးနတၢ်တီတၢ်လိၤလၢတၢ် သးပ့ၤနီၣ်အကီၢ်ပူၤစ့ၢ်ကီးဧါ.13  ယဲဒၣ်အံၤ, ယကိးထီၣ်နၤ, ယွၤဧၢ. လၢမုၢ်ဂီၤယ ဘါထုကဖၣ်တၢ်န့ၣ်ကဟဲလၢနမဲာ်ညါလီၤ.
         14  ယွၤဧၢ, နညိကွံာ်ယသး, ဒီးနပာ်တဒၢနမဲာ်ဒီးယၤဘၣ်မနုၤ လဲၣ်.15  ယဘၣ်တၢ်နးတၢ်ဖှီၣ်, ဒီးယသးကဟးထီၣ်တ့ၢ်လၢ ယဖိၣ်သၣ်ခွါထီၣ်လံၤလံၤလီၤ. ယဘၣ်နတၢ်မၤပျံၤမၤ
         ဖုး, ဒီးယသးဟးဂီၤလီၤ.
         16  နသးထီၣ်ဆူၣ်လဲၤပူၤလၢယ ဖီခိၣ်, နတၢ်မၤပျံၤမၤဖုးန့ၣ်မၤဟးဂီၤယၤလီၤ.
         17  အိၣ်ဝး တရံးယၤဒ်ထံအသိးသ့တနံၤကျၢၤ, ကဝီၤဃာ်ယၤတ ပူၤဃီလီၤ.
         18  ပှၤအဲၣ်ယၤ, ဒီးယတံၤယသကိးန့ၣ်နဒုး အိၣ်ယံၤဒီးယၤလီၤ. ပှၤသ့ၣ်ညါယၤန့ၣ်အိၣ်ဝဲလၢတၢ် ခံးကျါလီၤ.

၈၉ပှၤအ့စရၤဃးဖိစီၤအ့သၣ်အသိၣ်တၢ်.891  ယကသးဝံၣ်ထီၣ် ယွၤအဘျုးအဖှိၣ်လီၤထူလီၤယိာ်, ယကဘိးဘၣ်သ့ၣ်ညါ နတၢ်မ့ၢ်တၢ်တီလၢယထးခိၣ် လၢပှၤတစိၤဘၣ်တစိၤ
         တစိၤဘၣ်တစိၤလီၤ.
         2  အဂ့ၢ် ဒ်အံၤ, ယစံးတ့ၢ်တၢ်ဘျုးတၢ်ဖှိၣ်ကအိၣ်ဂၢၢ်ဆိးကျၢၤ အစိၤစိၤအဃၣ်ဃၣ်လီၤ. လၢမူခိၣ်န့ၣ်
         နတၢ်မ့ၢ်တၢ် တီအိၣ်ဂၢၢ်ဆိးကျၢၤလၢအပူၤလီၤ.3  ယအၢၣ်လီၤအီလီၤတၢ်ဒီး ယပှၤဃုထၢဖိတဂၤ, ယ ဆိၣ်တၢ်ဒီးယခ့ယပှၤစီၤဒၤဝံး,
         4  ယကဒုးအိၣ်ဂၢၢ်ဆိး ကျၢၤနချံနသၣ်လီၤထူလီၤယိာ်, ဒီးဒုးအိၣ်နလီၢ်ပစိာ် အစိၤစိၤအဃၣ်ဃၣ်လီၤ.
         စ့လၤ.5  ဒီးမူခိၣ်စံးထီၣ်ပတြၢၤနတၢ်လီၤလး, ယွၤဧၢ, နတၢ် မ့ၢ်တၢ်တီစ့ၢ်ကီးလၢပှၤစီဆှံအတၢ်အိၣ်ဖှိၣ်အပူၤလီၤ.6  အဂ့ၢ်ဒ်အံၤ, မ့ၢ်မတၤအိၣ်လၢ မူခိၣ်ထဲသိး ဒီးယွၤ လဲၣ်, မ့ၢ်မတၤလီၤဂာ်ယွၤလၢ တၢ်အစိအကမီၤဖိအ
         ကျါန့ၣ်လဲၣ်.7  ယွၤမ့ၢ်တၢ်ပျံၤအလီၢ်ဖးဒိၣ်လၢပှၤစီဆှံအတၢ်အိၣ်ဖှိၣ် အပူၤ, ဒီးတၢ်ပျံၤတၢ်ဖုးအလီၢ်လၢ ကယဲၢ်ပှၤလၢအ
         အိၣ်ဝးတရံးအီၤအဖီခိၣ်လီၤ.8  ယွၤ, တၢ်သုးမုၢ်ဂီၢ်မုၢ်အကစၢ်ဧၢ, မ့ၢ်မတၤအိၣ်ဒီး အစိအကမီၤ, ဒ်နၤအသိးတဂၤလဲၣ်, ယွၤဧၢ,
         ဒီးန တၢ်မ့ၢ်တၢ်တီအိၣ်ဝးတရံးနၤလီၤ.9  နပၢပီၣ်လဲၣ်အတၢထီၣ်တၢလီၤန့ၣ်လီၤ. တုၤအလ ပီထီၣ်ဒီးနဒုးအိၣ်ဂၢၢ်အီၤလီၤ.
         10  နမၤလီၤကလဲရၤဃး ဒ်ပှၤလၢအဘၣ်တၢ်မၤသံအီၤအသိးန့ၣ်, နမၤလီၤပြံ လီၤပြါနဒုၣ်နဒါလၢနစုဆူၣ်လီၤ.11  မူခိၣ်မ့ၢ်နတၢ်, ဟီၣ်ခိၣ်မ့ၢ်စ့ၢ်ကီးနတၢ်, လၢာ်ခိၣ်ဒီး တၢ်လၢအမၤပှဲၤအီၤန့ၣ် နပာ်လီၤအခီၣ်ထံးလီၤ.
         12  တၢ် လၢကလံၤစိး, ဒီးတၢ်လၢကလံၤထံးန့ၣ် နတ့လီၤ အီၤလီၤ. တၤဘိၢ်ဒီးဃ့ရမိၣ်နၣ် သူၣ်ဖှံသးညီလၢန
         မံၤအပူၤလီၤ.13  နစုဒုၣ်အိၣ်ဒီးအဂံၢ်ဆူၣ်ဘါဆူၣ်, နစုဆူၣ်, နစုထွဲ အိၣ်ထီၣ်ထီလီၤ.
         14  နလီၢ်ပစိာ်အိၣ်ဝဲဆိးဝဲလၢတၢ်တီ တၢ်လိၤ, ဒီးတၢ်စံၣ်ညီၣ်အပူၤလီၤ. တၢ်ဘျုးတၢ်ဖှိၣ် ဒီးတၢ်မ့ၢ်တၢ်တီလဲၤလၢနမဲာ်ညါလီၤ.15  ပှၤဂီၢ်မုၢ်လၢ အသ့ၣ်ညါတၢ်သးခုအသီၣ်န့ၣ် ဘၣ် ဆိၣ်ဂ့ၤဝဲလီၤ. အဝဲသ့ၣ်ကလဲၤ, ယွၤဧၢ, လၢနမဲာ်
         အတၢ်ကပီၤအပူၤလီၤ.
         16  သူၣ်ဖှံသးညီလၢနမံၤအပူၤ ဒီနံၤညါ, ဒီးကထီၣ်ဘးလၢတၢ်ထီၣ်ထီလၢ နတၢ် တီတၢ်လိၤန့ၣ်လီၤ.
         17  အဂ့ၢ်ဒ်အံၤ, နဲဒၣ်အံၤ နမ့ၢ် အဂံၢ်အဘါန့ၣ်အလၤကပီၤလီၤ. ဒီးမ့ၢ်လၢတၢ်ဘၣ်န သးအဃိဒီး, ပနၢၤပနၢ်ကထီၣ်ထီဝဲလီၤ.
         18  အဂ့ၢ်ဒ် အံၤ, ပကတီၤတဘ့ၣ်န့ၣ်မ့ၢ်ယွၤ, ဒီးပစီၤပၤန့ၣ်မ့ၢ် အံၣ်စရ့လးအတၢ်စီဆှံတဂၤန့ၣ်လီၤ.19  တုၤနုၤတစုနကတိၤတၢ်ဒီး နပှၤစီဆှံလၢတၢ်ထံၣ် လၢညါခီ, ဒီးနစံး, ယပာ်တၢ်မၤစၢၤလၢပှၤအဂံၢ်ဆူၣ်
         အဘါဆူၣ်တဂၤအလိၤလံ. ယပာ်ထီၣ်ထီပှၤဘၣ်တၢ် ဃုထၢအီၤလၢပှၤဂီၢ်မုၢ်အကျါလံ.
         20  ယထံၣ်န့ၢ်ယခ့ ယပှၤစီၤဒၤဝံး, ယဖှူအီၤလၢယသိစီဆှံလံ.
         21  ယစုက အိၣ်ဂၢၢ်ဆိးကျၢၤဒီးအဝဲဒၣ်လီၤ. ယစုဒုၣ်ကဒုးဆူၣ် ထီၣ်အီၤစ့ၢ်ကီးလီၤ.
         22  တၢ်အဒုၣ်အဒါတဟးန့ၢ်ဘၣ် တၢ်လၢအီၤဘၣ်. ဒီးပှၤအၢပှၤသီဖိတမၤနးမၤဖှီၣ်ဘၣ် အီၤဘၣ်.
         23  ဒီးယကတီၢ်လီၤဃံၤအဒုၣ်အဒါလၢအမဲာ် ညါ, ဒီးယကတီၢ်ပှၤလၢအသးဟ့အီၤလၢတၢ်နးတၢ် ဖှီၣ်လီၤ.24  ဒီးယတၢ်မ့ၢ်တၢ်တီ, ဒီးယတၢ်ဘျုးတၢ်ဖှိၣ်ကအိၣ် ဒီးအီၤလီၤ. ဒီးအနၢၤကထီၣ်ထီလၢယမံၤလီၤ.
         25  ဒီး ယကပာ်အစုလၢပီၣ်လဲၣ်အဖီခိၣ်, ဒီးအစုထွဲလၢထံ မိၢ်ပှၢ်တဖၣ်အဖီခိၣ်လီၤ.26  အဝဲဒၣ်ကကိးထီၣ်ဆူယအိၣ်, နဲဒၣ်အံၤ, နမ့ၢ်ယ ပၢ်, ယကစၢ်, ဒီးတၢ်အုၣ်က့ၤခီၣ်က့ၤယၤအလၢၢ်လီၤ.27  ယကပာ်အီၤလၢယဖိဝဲၢ်ကိစ့ၢ်ကီးလီၤ. ထီၣ်ထီန့ၢ် ဟီၣ်ခိၣ်အစီၤပၤတဖၣ်တက့ၢ်လီၤ.
         28  ယဘျုးယဖှိၣ်န့ၣ် ယကပာ်လၢအဂီၢ် အစိၤစိၤအဃၣ်ဃၣ်, ဒီးယတၢ် အၢၣ်လီၤအီလီၤန့ၣ်ကအိၣ်ဂၢၢ်ဆိးကျၢၤဒီးအီၤန့ၣ်လီၤ.29  ဒီးယကပာ်လီၤအချံအသၣ်လီၤထူလီၤယိာ်, ဒီးအ လီၢ်ပစိာ်န့ၣ် ဒ်မူခိၣ်အမုၢ်နံၤတဖၣ်အသိးန့ၣ်လီၤ.
         30  အ ဖိတဖၣ်မ့ၢ်လဲၤသဒၣ်ယတၢ်သိၣ်တၢ်သီ, ဒီးတလဲၤ ဘၣ်လၢ ယတၢ်စံၣ်ညီၣ်အပူၤဘၣ်ဒီး,
         31  မ့ၢ်လုၣ်သ့ၣ် ခါပတာ်ယကလုၢ်ကထါ, ဒီးမ့ၢ်တတိၢ်န့ၢ်ယတၢ်မၤ လိာ်ဘၣ်ဒီး
         32  ယကအိၣ်သကိး အတၢ်ကမၣ်လၢနီၢ် တီၢ်, ဒီးအတၢ်အၢန့ၣ်လၢတၢ်တီၢ်အလီၢ်န့ၣ်လီၤ.33  ဘၣ်ဆၣ်ဒီးယတဟံးန့ၢ်က့ၤဘၣ် ယဘျုးယဖှိၣ်လၢ အီၤတုၤအလၢာ်ဘၣ်. ဒီးယတပျဲဟးဂီၤယတၢ်မ့ၢ်တၢ် တီဘၣ်.
         34  ယတမၤဟးဂီၤဘၣ်ယတၢ်အၢၣ်လီၤအီလီၤ ဘၣ်. ဒီးယတလဲက့ၤဘၣ် တၢ်လၢအထီၣ်ဖျဲးလၢယ ပျုၤပူၤဘၣ်.35  ယဆိၣ်တၢ်တမံၤလၢယတၢ်စီဆှံအပူၤန့ၣ်, ယတက တိၤဘၣ်တၢ်ကဘျံးကဘျၣ်လၢစီၤဒၤဝံးဘၣ်.
         36  အချံ အသၣ်ကအိၣ်လီၤထူလီၤယိာ်, ဒီးအလီၢ်ပစိာ်ဒ်မုၢ်အ သိးလၢယမဲာ်ညါလီၤ.
         37  ဒ်လါအသိးန့ၣ်ကအိၣ်ဂၢၢ် ဆိးကျၢၤလီၤထူလီၤယိာ်, ဒီးဒ်တၢ်အုၣ်အသးအတီ လၢမူခိၣ်အသိးန့ၣ်လီၤ.
         စ့လၤ.38  ဘၣ်ဆၣ်ဒီးနညိကွံာ်လံ, ဒီးသးဘၣ်အၢလံ, နသး ထီၣ်ဘၣ်နပှၤလၢနဖှူအီၤ,
         39  နမၤဟးဂီၤနခ့နပှၤအတၢ် အၢၣ်လီၤအီလီၤ, နမၤဘၣ်အၢအခိၣ်သလုးပၢၢ်လၢ ဟီၣ်ခိၣ်,
         40  နမၤဟးဂီၤအကရၢခဲလၢာ်, နမၤအိၣ်သ ယုၢ်လံအတိာ်ဧိၤတာ်ဧိၤလံ.41  ကယဲၢ်ပှၤလၢအလဲၤပူၤကွံာ် တၢ်ခဲလၢာ်န့ၣ်ဂုာ်န့ၢ်အ တၢ်လီၤ. ကဲထီၣ်ဝဲလၢတၢ်ဒုၣ်ဒွဲၣ်အလီၢ်လၢပှၤအိၣ်ဝဲ
         ဆိးဝဲလၢအဃၢၤအဂီၢ်လီၤ.
         42  နပာ်ထီၣ်ထီပှၤထီဒါ အီၤအစုထွဲ, နဒုးသးခုအဒုၣ်အဒါခဲလၢာ်လီၤ.
         43  နဒုး ကၢၤစ့ၢ်ကီးအနးအကနၣ်, ဒီးနတဒုးအိၣ်ဂၢၢ်ဆိးကျၢၤ ဘၣ်အီၤလၢတၢ်ဒုးသုးအပူၤဘၣ်.
         44  နမၤဟါမၢ်အက ယဲၢ်ကယူာ်, ဒီးမၤလီၤဃံၤအလီၢ်ပစိာ်ပၢၢ်လၢဟီၣ်ခိၣ် လီၤ.
         45  နမၤစှၤလီၤအဖိၣ်သၣ်ခွါအမုၢ်နံၤတဖၣ်, နဒုး လုၣ်ဘၢအီၤလၢတၢ်မဲာ်ဆှးလီၤ. စ့လၤ.46  ဆံးယံာ်လဲၣ်, ယွၤဧၢ, နကပာ်တဒၢနသးလီၤထူ လီၤယိာ်စ့ၢ်ကီးဧါ, နသးထီၣ်ကအီၣ်တၢ်ဒ်မ့ၣ်အူအ သိးန့ၣ်ဧါ.
         47  ယဆၢယကတီၢ်ဖုၣ်ဆံးဒိၣ်လဲၣ်န့ၣ်သ့ၣ် နီၣ်ထီၣ်က့ၤတက့ၢ်. နတ့လီၤပှၤကညီဖိကလီကလီ န့ၣ်မ့ၢ်အဘၣ်မနုၤလဲၣ်.48  ပှၤလၢအမူဝဲဒီး တထံၣ်ဘၣ်တၢ်သံဒ်သိး အကမၤ ပူၤမၤဖျဲးအသးသမူလၢပျုၤပူၤအစုမ့ၢ်မတၤတဂၤလဲၣ်.
         စ့လၤ.49  ယွၤဧၢ, နတၢ်ဘျုးတၢ်ဖှိၣ် လၢအခီၣ်ထံးလၢနဆိၣ် တၢ်လၢအဂ့ၢ်အကျိၤဒီးစီၤဒၤဝံးလၢနတၢ်မ့ၢ်တၢ်တီန့ၣ်
         မ့ၢ်အအိၣ်ဖဲလဲၣ်.50  သ့ၣ်နီၣ်ထီၣ်က့ၤတၢ်ဒုၣ်ဒွဲၣ် လၢအဘၣ်နခ့နပှၤတ ဖၣ်တက့ၢ်, ယွၤဧၢ. ယစိာ်ပှၤအါကလုာ်အတၢ်ဒုၣ်
         ဒွဲၣ်လၢယသးနါပှၢ်,
         51  နဒုၣ်နဒါတဖၣ်အတၢ်ဒုၣ်ဒွဲၣ်, ယွၤဧၢ, လၢအဒုၣ်ဒွဲၣ်နပှၤဒိးဖှူအသးအခီၣ်အထွဲတၢ် န့ၣ်လီၤ.52  မ်ယွၤဘၣ်တၢ်စံးထီၣ်ပတြၢၤလီၤထူလီၤယိာ်တက့ၢ်. အၤမ့ၣ်, ဒီးအၤမ့ၣ်.

၉၀ယွၤအပှၤကညီစီၤမိၤရှ့အတၢ်ထုကဖၣ်.901  ကစၢ်ဧၢ, နမ့ၢ်တ့ၢ်တၢ်အိၣ်တၢ်ဆိးအလီၢ် လၢပဂီၢ် အစိၤစိၤအဃၣ်ဃၣ်လီၤ.2  ကစၢၢ်ကလိတချုးအိၣ်ဖျဲၣ်ဒံးဘၣ်, ဒီးနတချုးတ့ဒံး ဘၣ်ဟီၣ်ခိၣ်လၢာ်ခိၣ်ဒီး, နဲဒၣ်အံၤလၢပျၢၤလၢကစၢၤ
         ကစၢၤန့ၣ် နမ့ၢ်ယွၤအစိၤစိၤအဃၣ်ဃၣ်လီၤ.3  နဒုးက့ၤက့ၤ ပှၤကညီဆူတၢ်လီၤကလဲတၢ်, ဒီးနစံး က့ၤက့ၤတက့ၢ်, ပှၤကညီဖိသ့ၣ်ဧၢ.4  အဂ့ၢ်ဒ်အံၤ, လၢနမဲာ်ညါန့ၣ် အနံၣ်တကထိမၤသး ဒ်မုၢ်ဟါတနံၤဖဲအပူၤကွံာ်အသိး, ဒီးဒ်တၢ်ဆိးသီတတီၤ
         လၢမုၢ်နၤအသိးန့ၣ်လီၤ.5  နစိာ်ကွံာ်အီၤ ဒ်လၢထံလုၣ်ဘၢတၢ်အသိး, အဝဲ သ့ၣ်မၤအသးဒ်တၢ်မံအသိး, လၢမုၢ်ဂီၤမၤအသးဒ်နီၣ်
         ဧိၤမံၤဧိၤလၢအဒိၣ်ထီၣ်အသိးလီၤ.6  လၢမုၢ်ဂီၤန့ၣ်မဲထီၣ်ဒီးဒိၣ်ထီၣ်ဝဲလီၤ. လၢမုၢ်ဟါန့ၣ် ပှၤကူးကွံာ်အီၤ, ဒီးဃ့ထီၣ်ကွံာ်ဝဲလီၤ.7  အဂ့ၢ်ဒ်အံၤ, ပလၢာ်ကွံာ်လၢနသးထီၣ်, ဒီးပဘၣ် တၢ်ကိၢ်တၢ်ဂီၤလၢနသးကဲၤထီၣ်န့ၣ်လီၤ.
         8  နပာ်လီၤပ တၢ်အၢလၢနမဲာ်ညါ, ပတၢ်ဒဲးဘးခူသူၣ်တဖၣ်လၢန မဲာ်အတၢ်ကပီၤအပူၤလီၤ.9  အဂ့ၢ်ဒ်အံၤ, ပမုၢ်နံၤခဲလၢာ်လၢာ်ကွံာ်ဝဲလၢနတၢ်သး ထီၣ်အပူၤ, ပနံၣ်ပလါကတၢၢ်ဝဲဒ်တၢ်ဃဲၤပူအသိးန့ၣ်
         လီၤ.10  ပနံၣ်တဖၣ်အမုၢ်နံၤန့ၣ် မ့ၢ်အနံၣ်နွံဆံလီၤ. ဒီးလၢ တၢ်ဂံၢ်တၢ်ဘါအဃိန့ၣ် မ့ၢ်အိၣ်အနံၣ်ဃိးဆံဒီး,
         တၢ် လၢအဂံၢ်အဘါန့ၣ် မ့ၢ်တၢ်ကိၢ်တၢ်ဂီၤ, ဒီးတၢ်နးတၢ် ဖှီၣ်လီၤ. အဂ့ၢ်ဒ်အံၤ, ဒံကွံာ်ဝဲ,
         ဒီးပယူၤထီၣ်ကွံာ်လီၤ.11  နသးထီၣ်အစိအကမီၤ, ဒီးဒ်တၢ်ဂ့ၤပျံၤနၤအသိးန သးကဲၤထီၣ်န့ၣ်, မ့ၢ်မတၤသ့ၣ်ညါတဂၤလဲၣ်.12  နဲၣ်လိပှၤဒ်သိးပကဂံၢ်ပမုၢ်နံၤတဖၣ်ဒီး ပကန့ၢ်ဘၣ် သးလၢအကူၣ်တၢ်သ့န့ၣ်တက့ၢ်.13  ဟဲက့ၤ, ယွၤဧၢ, ဆံးယံာ်လဲၣ်. ဒီးမ်နကသ့ၣ်နီၣ် ထီၣ်က့ၤနသးလၢနခ့နပှၤအဂ့ၢ်အကျိၤတက့ၢ်.
         14  ဒုးမံသူၣ်မံသးပှၤလၢနဘျုးနဖှိၣ်လၢအဆိအချ့ဒ်သိးပကသူၣ်ဖှံသးညီ, သူၣ်ခုသးခုတစိၤဒၣ်ပှၤအံၤတက့ၢ်.―15  ဒုးသူၣ်ခုသးခုပှၤဒ်မုၢ်နံၤတဖၣ် လၢနမၤနးမၤဖှီၣ်ပှၤ, နံၣ်တဖၣ် လၢပထံၣ်ဘၣ် တၢ်အၢတၢ်သီအသိးန့ၣ်
         တက့ၢ်.16  နမၤတၢ်န့ၣ်မ်အအိၣ်ဖျါလၢ နခ့နပှၤအမဲာ်ညါ, ဒီး နလၤကပီၤန့ၣ်လၢအဖိအလံၤအမဲာ်ညါန့ၣ်တက့ၢ်.17  ဒီးမ်ယွၤပကစၢ်အဃံအလၤ အိၣ်လၢပလိၤတက့ၢ်. ဒီးဒုးအိၣ်ဂၢၢ်ဆိးကျၢၤတၢ်လၢ ပမၤလၢပစု, လၢပ လိၤတက့ၢ်.
         မ့ၢ်မးပစုအတၢ်မၤန့ၣ် ဒုးအိၣ်ဂၢၢ်ဆိး ကျၢၤအီၤတက့ၢ်.

၉၁911  ပှၤလၢအအိၣ်ဝဲဆိးဝဲလၢတၢ်ထီကတၢၢ်တဂၤအလီၢ် တဒၢန့ၣ်အိၣ်ဝဲလၢ တၢ်သ့တၢ်လၢာ်အကဒုပူၤလီၤ.2  ယစံးလၢယွၤအဂ့ၢ်အကျိၤန့ၣ် မ့ၢ်ယတၢ်အိၣ်တဒၢအ လီၢ်, ဒီးယတိာ်တဖျၢၣ်န့ၣ်မ့ၢ်ယကစၢ်လီၤ. ယကသ
         န့ၤယသးလၢအီၤလီၤ.3  အဂ့ၢ်ဒ်အံၤ, ကမၤပူၤမၤဖျဲးနၤလၢပှၤဖီၣ်န့ၢ်ထိၣ်အပျံၤ သကွီၤ, လၢတၢ်သံသတြိာ်လီၤ.
         4  ကကျၢၢ်ဘၢနၤလၢအ ဒံးဆ့, ဒီးနကသန့ၤဘၣ်နသးလၢအဒံးဆ့အဖီလာ်, ဒီး အတၢ်မ့ၢ်တၢ်တီန့ၣ်မ့ၢ်ကတီၤဖိ,
         ဒီးကတီၤဖးဒိၣ်လီၤ.5  နတပျံၤဘၣ်တၢ်လၢတၢ်မၤပျံၤမၤဖုးလၢ မုၢ်နၤမ့ၢ်ဂ့ၤ, ပျၢ်လၢအယူၤဝဲလၢမုၢ်ဆါမ့ၢ်ဂ့ၤ,
         6  တၢ်သံသတြိာ်လၢ အလဲၤတၢ်လၢတၢ်ခံးကျါမ့ၢ်ဂ့ၤ, တၢ်မၤဟးဂီၤတၢ်လၢ အမၤသယုၢ်တၢ်လၢမုၢ်ထူၣ်မ့ၢ်ဂ့ၤန့ၣ်ဘၣ်.
         7  ပှၤတက ထိကလီၤဃံၤလၢနဃၢၤ, ဒီးပှၤတကလး လၢနစုထွဲ ဘၣ်ဆၣ်ဒီး, တဟဲဘူးဒီးနၤဘၣ်.
         8  ထဲနကကွၢ်လၢန မဲာ်, ဒီးထံၣ်ဘၣ်ပှၤတတီတလိၤဘၣ်တၢ်ဟ့ၣ်ကၣ်အီၤ န့ၣ်လီၤ.
         9  အဂ့ၢ်ဒ်အံၤ, နဲဒၣ်ယွၤဧၢ, နမ့ၢ်ယတၢ်ပူၤ ဖျဲးအလီၢ်လီၤ. နပာ်တၢ်ထီကတၢၢ်တဂၤန့ၣ် လၢန အိၣ်အလီၢ်လီၤ.10  တၢ်အၢတဘၣ်ဘၣ်နၤဘၣ်, ဒီးတၢ်သံသတြိာ်တဟဲ ဘူးဘၣ်ဒီးနဒဲဘၣ်.
         11  အဂ့ၢ်ဒ်အံၤ, မၤလိာ်အကလူး တဖၣ်လၢနဂ့ၢ်နကျိၤ, လၢအကအံးက့ၤကွၢ်က့ၤနၤလၢ နကျဲခဲလၢာ်အပူၤလီၤ.
         12  ကစိာ်ထီၣ်နၤလၢအစုအလိၤ ဒ်သိး နခီၣ်အသုတဘၣ်ဒိဘၣ်ထံးဒီးလၢၢ်တဂ့ၤလီၤ.13  နကယီၢ်လီၤခ့ယုၢ်, ဒီးဂုၢ်သီ, နကယီၢ်တံၢ်ခ့ယုၢ်ဖိ, ဒီးပယိၤန့ၣ်လီၤ.14  မ့ၢ်အသးစဲဘူးဒီးယၤဒီး, ယကမၤပူၤဖျဲးအီၤ, ယက ပာ်ထီၣ်ထီအီၤလၢအသ့ၣ်ညါယမံၤအဃိလီၤ.
         15  ကကိး ထီၣ်ယၤ, ဒီးယကစံးဆကအီၤလီၤ. တုၤအဘၣ်တၢ် ကိၢ်တၢ်ဂီၤဒီး, ယကအိၣ်ဒီးအီၤ, ယကမၤပူၤမၤဖျဲးအီၤ,
         ဒီးမၤလၤကပီၤအီၤလီၤ.
         16  ယကဒုးမံသူၣ်မံသးအီၤလၢ တၢ်အိၣ်ကၢအိၣ်ခိး, ဒီးယကဒုးထံၣ်အီၤလၢ ယတၢ် အုၣ်က့ၤခီၣ်က့ၤလီၤ.

၉၂ထါ, တၢ်သးဝံၣ်လၢအိၣ်ဘှံးနံၤအဂီၢ်.921  ပစံးထီၣ်ပတြၢၤယွၤ, ဒီးသးဝံၣ်နမံၤန့ၣ်မ့ၢ်တၢ်အဂ့ၤ, တၢ်ထီကတၢၢ်တဂၤဧၢ,
         2  လၢပကဒုးနဲၣ်နဘျုးနဖှိၣ် လၢမုၢ်ဂီၤ, ဒီးနတၢ်မ့ၢ်တၢ်တီလၢမုၢ်နၤ,
         3  လၢတၢ်အိၣ် ဒီးအပျံၤဆံဆဲၣ်ဘိ, လၢသီတူၢ်, လၢတနၢ်သီၣ်မုာ် မုာ်အလိၤလီၤ.4  အဂ့ၢ်ဒ်အံၤ, နဒုးသးခုယၤလၢနမၤတၢ်အဃိ, ယွၤ ဧၢ, လၢတၢ်လၢနမၤလၢနစုတဖၣ်အဃိန့ၣ်ယကသူၣ် ဖှံသးညီလီၤ.
         5  နမၤတၢ်တဖၣ်န့ၣ် မ့ၢ်ဆံးဒိၣ်လဲၣ်, ယွၤဧၢ, နကူၣ်ထီၣ်ဖးလီၤတၢ်န့ၣ်ယိာ်မးလီၤ.6  ပှၤလၢအလီၤဂာ်ဆၣ်ဧိၤကီၢ်ဧိၤတသ့ၣ်ညါဘၣ်, ဒီး ပှၤဟးဂီၤဖိအနၢ်တပၢၢ်ဘၣ်တၢ်အံၤဘၣ်.
         7  တုၤပှၤအၢ ဖိမဲထီၣ်ဒ်နီၣ်ဧိၤမံၤဧိၤအသိးန့ၣ်, ဒီးပှၤမၤတၢ်အၢခဲလၢာ် ဘီၣ်ထီၣ်ညီထီၣ်ဒီး,
         မ့ၢ်ဒ်သိးအကတုၤလၢတၢ်ဟးဂီၤ လီၤစိၤလီၤထီလီၤ.
         8  ဒီးနဲဒၣ်အံၤ နမ့ၢ်တၢ်ထီၣ်ထီက တၢၢ်လီၤထူလီၤယိာ်, ယွၤဧၢ.9  အဂ့ၢ်ဒ်အံၤ, ကွၢ်ကွၢ်, နဒုၣ်နဒါတဖၣ်, ယွၤဧၢ. အဂ့ၢ်ဒ်အံၤ, ကွၢ်ကွၢ်, နဒုၣ်နဒါတဖၣ် ကတုၤလၢ
         တၢ်ဟးဂီၤ, ဒီးကယဲၢ်ပှၤလၢအမၤတၢ်အၢခဲလၢာ် က လီၤပြံလီၤပြါလီၤ.10  ဘၣ်ဆၣ်ဒီးနပာ်ထီၣ်ထီယနၢၤ ဒ်တၤဖးရံၣ်အနၢၤ အသိးန့ၣ်လီၤ. ယဒိးတၢ်ဖှူယၤဒီးသိအသီလီၤ.
         11  ဒီး ယမဲာ်ထံၣ်အတၢ်အဲၣ်ဒိးလၢယဒုၣ်ယဒါအလိၤ, ယနၢ် နၢ်ဟူတၢ်လၢအဘၣ်ပှၤအၢဖိလၢ အဂဲၤဆၢထၢၣ်ထီ
         ဒါယၤအဂ့ၢ်လီၤ.12  ပှၤတီပှၤလိၤဂ့ၤထီၣ်ဒ်သ့ၣ်စူၣ်ပလိၣ်အသိး, မဲထီၣ်ဒ် သ့ၣ်ဆှိအ့ရ့းလၢလဘၤနိၣ်အသိးန့ၣ်လီၤ.13  သူၣ်အသးလၢယွၤအဟံၣ်ပူၤဒီးဂ့ၤထီၣ်ဝဲလၢပကစၢ် အဂၢၤပူၤလီၤ.
         14  တုၤအသးပှၢ်ဒီးကသၣ်ထီၣ်ဒံးဒီးက အိၣ်ပှဲၤဒီးအထံဒီးသံကစဲာ်,
         15  ဒ်သိးအကဒုးနဲၣ်လၢယွၤ မ့ၢ်အတီအလိၤလီၤ. မ့ၢ်ယလၢၢ်တဖျၢၣ်, ဒီးတၢ်အၢ တအိၣ်ဘၣ်လၢအပူၤဘၣ်လီၤ.

၉၃931  ယွၤကဲစီၤပၤလီၤ. ကူဝဲသိးဝဲလၢတၢ်အကဟုကညီၢ်, ယွၤကူဝဲသိးဝဲ, လၢတၢ်ဂံၢ်တၢ်ဘါန့ၣ် ကံၢ်တူာ်ထီၣ်
         အယီၢ်ဒ့လီၤ. ဟီၣ်ခိၣ်အိၣ်ဂၢၢ်ဆိးကျၢၤ, တဟူးတဝး ဘၣ်လီၤ.2  နလီၢ်ပစိာ်အိၣ်ဂၢၢ်ဆိးကျၢၤလၢပျၢၤလံၤလံၤ, နအိၣ် နဲလၢကစၢၤကစၢၤလီၤထူလီၤယိာ်လီၤ.3  ထံကျိတဖၣ်ထုထီၣ်, ယွၤဧၢ, ထံကျိတဖၣ်ထုထီၣ် အကလုၢ်, ထံကျိတဖၣ်ထုထီၣ်အသီၣ်အသဲလီၤ.4  ယွၤလၢအလီၢ်ထီၣ်ထီန့ၣ် အကဟုကညီၢ်ဒိၣ်န့ၢ်ထံ အါအသီၣ်, ပီၣ်လဲၣ်အလပီဝါခိၣ်အဒိၣ်အဆူၣ်န့ၣ်တ
         က့ၢ်လီၤ.5  နတၢ်အုၣ်အသးတဖၣ်န့ၣ် မ့ၢ်တၢ်မ့ၢ်တၢ်တီလီၤတံၢ် လီၤဆဲးလီၤ. တၢ်စီဆှံဂ့ၤဒီးနဟံၣ်လီၤစိၤလီၤထီ,
         ယွၤဧၢ.

၉၄941  ယွၤလၢအမၤဆၢတၢ်အၢ, ကစၢ်ဧၢ, ယွၤလၢအမၤ ဆၢတၢ်အၢ, ကစၢ်ဧၢ, ကပီၤထီၣ်တက့ၢ်.
         2  စိာ်ထီၣ် နသး, ပှၤလၢအစံၣ်ညီၣ်ဟီၣ်ခိၣ်ဧၢ, ဟ့ၣ်ကၣ်ပှၤပာ် အသးထီၣ်ထီန့ၣ်အတၢ်တက့ၢ်.
         3  ယွၤဧၢ, ပှၤတတီတလိၤန့ၣ်ဆံးယံာ်လဲၣ်, ပှၤတတီတလိၤ ကသူၣ်ဖှံသးညီလၢတၢ်အဖီခိၣ်ဆံးယံာ်လဲၣ်.―4  ဒုးထီၣ်ဖျဲးတၢ်ကလီကလီလၢအထးခိၣ်, ဒီးကတိၤတၢ် ကြီကြီဒၣ်တၢ်, ပှၤမၤတၢ်အၢတဖၣ်န့ၣ် ပာ်ကဖိအ
         သးခဲလၢာ်လီၤ.
         5  မၤအၢမၤသီနပှၤဂီၢ်မုၢ်, ယွၤဧၢ, ဒီး မၤနးမၤဖှီၣ်နတၢ်န့ၢ်သါတၢ်လီၤ.
         6  ကျီသံကွံာ်ပှၤမုၣ်က မဲ, ဒီးပှၤတမှံၤ, ဒီးမၤသံပှၤဖိၣ်ဃဲလီၤ.
         7  ဒီးစံးဝဲ, ယွၤ တထံၣ်ဘၣ်, ဒီးယၤကိာ်အကစၢ်တကွၢ်ဘၣ်ဝဲဘၣ်.8  ပှၤအိၣ်ဒီးဆၣ်ဖိကီၢ်ဖိအသးသ့ၣ်ဧၢ, နၢ်ပၢၢ်တၢ်တ က့ၢ်. ဒီးပှၤဟးဂီၤဖိသ့ၣ်ဧၢ, သုကအိၣ်ဒီးတၢ်ကူၣ်သ့
         အဆၢအကတီၢ်ဖဲလဲၣ်.
         9  ပှၤလၢအပာ်လီၤပနၢ်တဂၤန့ၣ် တနၢ်ဟူတၢ်ဘၣ်ဧါ. ပှၤလၢအတ့လီၤပမဲာ်တဂၤန့ၣ် တထံၣ်တၢ်ဘၣ်ဧါ.10  ပှၤလၢအသိၣ်ဃီၣ်ပှၤကလုာ်တဖၣ်, လၢအသိၣ်လိပှၤ ကညီလၢတၢ်သ့ၣ်ညါတဂၤန့ၣ် တဟ့ၣ်ပတၢ်ဒဲးဘး ဘၣ်ဧါ.
         11  ယွၤသ့ၣ်ညါလၢပှၤကညီအတၢ်ကူၣ်ထီၣ်ဖး လီၤန့ၣ်မ့ၢ်တၢ်ကလီကလီလီၤ.12  ပှၤလၢနသိၣ်ဃီၣ်အီၤ, ယွၤဧၢ, ဒီးသိၣ်လိအီၤလၢ နတၢ်သိၣ်တၢ်သီအပူၤန့ၣ် ဘၣ်ဆိၣ်ဂ့ၤဝဲ,
         13  ဒ်သိးနက ဒုးအိၣ်ဘှံးအီၤလၢတၢ်အၢအမုၢ်နံၤတဖၣ်, တုၤတၢ်ခူၣ် လီၤ ပှၤတတီတလိၤအတၢ်ပူၤန့ၣ်လီၤ.
         14  အဂ့ၢ်ဒ်အံၤ, ယွၤတညိကွံာ်ဘၣ်အပှၤဂီၢ်မုၢ်ဘၣ်, ဒီးတလဲၤသဒၣ် ဘၣ်အတၢ်န့ၢ်သါဘၣ်.15  အဂ့ၢ်ဒ်အံၤ, တၢ်စံၣ်ညီၣ်ကဟဲက့ၤဆူ တၢ်တီတၢ် လိၤ, ဒီးကယဲၢ်ပှၤလၢအသးစၢၢ်ဆၢတဖၣ်ကပိာ်ဝဲအခံ
         လီၤ.16  မ့ၢ်မတၤကဂဲၤဆၢထၢၣ်လၢယဂီၢ် ထီဒါပှၤမၤတၢ်အၢ ဖိတဖၣ်န့ၣ်လဲၣ်. မ့ၢ်မတၤကပာ်ဆၢထၢၣ်အသးလၢ ယဂီၢ်ထီဒါပှၤမၤတၢ်အၢတၢ်သီတဖၣ်လဲၣ်.17  မ့တမ့ၢ်ဘၣ်ယွၤမၤစၢၤယၤဘၣ်ဒီး, ယသးကအိၣ် တ့ၢ်ချ့သဒံးလၢတၢ်အိၣ်ဘှီၣ်ကလာ်အပူၤလီၤ.
         18  ဖဲယ စံး, ယခီၣ်လီၤတလံာ်မးလဲၣ်န့ၣ်, ယွၤဧၢ, နဘျုးန ဖှိၣ်မၤဂၢၢ်မၤကျၢၤယၤလီၤ.
         19  လၢယဆိကမိၣ်တၢ်အါ မံၤအကျါန့ၣ် နမၤမုာ်ထီၣ်က့ၤတၢ်တဖၣ် ဒုးသူၣ်ဖှံ သးညီယသးလီၤ.20  တၢ်အၢအလီၢ်ပစိာ်လၢအမၤတၢ်အၢ ဒ်အတၢ်သိၣ် တၢ်သီအိၣ်ဝဲအသိးန့ၣ်, ကရ့လိာ်အသးဒီးနၤစ့ၢ်ကီး
         ဧါ.
         21  အိၣ်ဖှိၣ်ရိဖှိၣ်ထီဒါပှၤတီအသး, ဒီးစံၣ်ညီၣ်ဃၣ် တၢ်သွံၣ်လၢအတၢ်ဒဲးဘးတအိၣ်ဘၣ်.22  ဘၣ်ဆၣ်ဒီးယလ့တဖျၢၣ်န့ၣ်မ့ၢ်ယွၤလီၤ. ဒီးတၢ်ပူၤ ဖျဲးအလၢၢ်တဖျၢၣ်န့ၣ်မ့ၢ်ယကစၢ်လီၤ.23  ဒီးယွၤဒုးဘၣ်အီၤလၢ အတၢ်အၢဒၣ်ဝဲ, ဒီးဒီၣ်တဲာ် ကွံာ်အီၤလၢအတၢ်အၢဒၣ်ဝဲအဃိလီၤ. ယွၤပကစၢ်က
         ဒီၣ်တဲာ်ကွံာ်အီၤလီၤ.

၉၅951  ဟဲ, သးဝံၣ်သကိးယွၤတက့ၢ်. သးခုဒီးကိးထီၣ်သ ကိးပတၢ်အုၣ်က့ၤခီၣ်က့ၤအလၢၢ်တက့ၢ်.
         2  လဲၤသကိး ဆူအမဲာ်ညါအိၣ်ဒီးတၢ်စံးထီၣ်ပတြၢၤ, ဒီးကိးထီၣ်သ ကိးအိၣ်ဒီးတၢ်သးဝံၣ်တက့ၢ်.
         3  အဂ့ၢ်ဒ်အံၤ, ယွၤမ့ၢ် ကစၢ်ဖးဒိၣ်, ဒီးစီၤပၤဖးဒိၣ်တဂၤလၢကစၢ်ခဲလၢာ်အဖီ ခိၣ်လီၤ.
         4  ဟီၣ်ခိၣ်အတၢ်ယိာ်ပူၤအိၣ်လၢအစုပူၤ, ဒီး ကစၢၢ်ကလိအလီၢ်ထီၣ်ထီတဖၣ်န့ၣ် မ့ၢ်အတၢ်လီၤ.―5  ပီၣ်လဲၣ်န့ၣ်မ့ၢ်အတၢ်, ဒီးတ့လီၤဝဲ, ဒီးခိန့ၣ်မၤဝဲလၢ အစုလီၤ.6  ဟဲ, ဘူၣ်ထီၣ်ဘါထီၣ်သကိး, ဒီးတီၤလီၤသကိးတ က့ၢ်. ချံးလီၤသကိးပခီၣ်လၢယွၤလၢအတ့လီၤပှၤအမဲာ်
         ညါတက့ၢ်.7  အဂ့ၢ်ဒ်အံၤ, အဝဲဒၣ်မ့ၢ်ပကစၢ်, ဒီးပဝဲဒၣ်ပမ့ၢ်အ တၢ်အီၣ်ဆၣ်အလီၢ်အပှၤဂီၢ်မုၢ်, အစုအသိတဖုလီၤ.
         လၢမုၢ်မဆါတနံၤအံၤသုမ့ၢ်ဒိကနၣ်အကလုၢ်,
         8  မၤကိၤ ထီၣ်သုသးဒ်လၢတၢ်ပူထီၣ်အပူၤအသိး, ဒ်လၢတၢ်လ့ ပစီအမုၢ်နံၤလၢပှၢ်မုၢ်ကနၢအသိးန့ၣ်တဂ့ၤ.
         9  ဖဲန့ၣ်သု ပၢ်လ့ပစီယၤ, မၤကွၢ်ယၤ, ဒီးထံၣ်ဘၣ်စ့ၢ်ကီးယမၤ တၢ်လီၤ.
         10  ယသူၣ်ကိၢ်ယသးဂီၤအနံၣ်လွံၢ်ဆံလၢပှၤတ စိၤန့ၣ်အဃိလီၤ. ဒီးယစံး, အဝဲသ့ၣ်မ့ၢ်ပှၤဂီၢ်မုၢ်လၢအ
         ဟးဖျိးတၢ်လၢအသး, ဒီးတသ့ၣ်ညါဘၣ်ယကျဲဘၣ်.―11  ယဆိၣ်တၢ်လၢယသးထီၣ်အပူၤ လၢပှၤတဖၣ်န့ၣ်တ လဲၤနုာ်ဘၣ်ဆူယတၢ်အိၣ်ဘှံးအပူၤဘၣ်.

၉၆961  သးဝံၣ်ထီၣ်ယွၤလၢတၢ်သးဝံၣ်အသီ, သးဝံၣ်ထီၣ် ယွၤ, ဟီၣ်ခိၣ်ဖိခဲလၢာ်သ့ၣ်ဧၢ,
         2  သးဝံၣ်ထီၣ်ယွၤ, စံး ထီၣ်ပတြၢၤအမံၤ, စံၣ်တဲၤတဲလီၤအတၢ်အုၣ်က့ၤခီၣ်က့ၤ လၢတနံၤဘၣ်တနံၤတက့ၢ်.
         3  စံးဘၣ်တဲဘၣ်ပှၤကလုာ် တဖၣ်လၢအလၤအကပီၤ အတၢ်လီၤလးလၢပှၤဂီၢ်မုၢ် ခဲလၢာ်အကျါတက့ၢ်.4  အဂ့ၢ်ဒ်အံၤ, ယွၤမ့ၢ်တၢ်အဒိၣ်, ဒီးတၢ်စံးထီၣ်ပတြၢၤ အလီၢ်ဖးဒိၣ်လီၤ. အဝဲဒၣ်မ့ၢ်တၢ်ပျံၤအလီၢ်ဒိၣ်န့ၢ်ကစၢ်
         ခဲလၢာ်တက့ၢ်လီၤ.
         5  အဂ့ၢ်ဒ်အံၤ, ကယဲၢ်ပှၤအကလုာ် တဖၣ်အကစၢ်ခဲလၢာ်မ့ၢ်တၢ်ကလီကလီလီၤ. မ့မ့ၢ်ယွၤ တ့လီၤမူခိၣ်လီၤ.
         6  တၢ်လၤကပီၤဒီးတၢ်ကဟုကညီၢ် အိၣ်ဝဲလၢအမဲာ်ညါ, ဒီးတၢ်အစိအကမီၤ, ဒီးတၢ်အဃံ အလၤအိၣ်ဝဲလၢအလီၢ်စီဆှံအပူၤလီၤ.7  ဟ့ၣ်တၢ်လၢယွၤ, ပှၤဂီၢ်မုၢ်အဒူၣ်သ့ၣ်ဧၢ, ဟ့ၣ်တၢ် လၤကပီၤ, ဒီးတၢ်အစိအကမီၤလၢယွၤတက့ၢ်.
         8  ဟ့ၣ် အမံၤအလၤကပီၤလၢယွၤ, စိာ်တၢ်မၤဘူၣ်, ဒီးဟဲနုာ် ဆူအဂၢၤပူၤတက့ၢ်.
         9  ဘူၣ်ထီၣ်ဘါထီၣ်ယွၤလၢတၢ်စီ ဆှံအဃံအလၤတက့ၢ်. ကနိးကစုာ်လၢအမဲာ်ညါ, ပှၤ ဟီၣ်ခိၣ်ဖိခဲလၢာ်သ့ၣ်ဧၢ.
         10  စံးလၢပှၤကလုာ်တဖၣ်အ ကျါ, ယွၤကဲစီၤပၤ, မ့ၢ်မးဟီၣ်ခိၣ်အိၣ်ဂၢၢ်ဆိးကျၢၤ, တဟူးဝးဘၣ်လီၤ.
         ကစံၣ်ညီၣ်တီပှၤဂီၢ်မုၢ်လီၤ.11  မ်မူခိၣ်သူၣ်ခုသးခု, ဒီးဟီၣ်ခိၣ်သူၣ်ဖှံသးညီတက့ၢ်. မ်ပီၣ်လဲၣ်ဒီးတၢ်မၤပှဲၤအီၤန့ၣ် သီၣ်ထီၣ်တက့ၢ်.
         12  မ် စံာ်ဧိၤပှဲၤဧိၤ, ဒီးကယဲၢ်တၢ်အိၣ်လၢအပူၤသူၣ်ဖှံသးညီ တက့ၢ်. တုၤနုၤတစုကယဲၢ်သ့ၣ်လၢပှၢ်လၢ်ကျါကသူၣ်
         ခုသးခု,
         13  လၢယွၤအမဲာ်ညါခဲလၢာ်လီၤ. အဂ့ၢ်ဒ်အံၤ, ဟဲ ဝဲဒ်သိးအကစံၣ်ညီၣ်ဟီၣ်ခိၣ်လီၤ. ကစံၣ်ညီၣ်ဟီၣ်ခိၣ်
         လၢတၢ်တီတၢ်လိၤဒီးပှၤဂီၢ်မုၢ်လၢတၢ်မ့ၢ်တၢ်တီလီၤ.

၉၇971  ယွၤကဲစီၤပၤ, မ်ဟီၣ်ခိၣ်သူၣ်ဖှံသးညီတက့ၢ်. မ်ကီး ဂီၢ်မုၢ်တဖၣ်န့ၣ်သူၣ်ခုသးခုတက့ၢ်.2  တၢ်အၢၣ်ဒီးတၢ်ခံးအိၣ်ဝးတရံးအီၤ, တၢ်တီတၢ်လိၤ, ဒီးတၢ်စံၣ်ညီၣ်မ့ၢ်အလီၢ်ပစိာ်အခီၣ်ထံးလီၤ.
         3  မ့ၣ်အူ လဲၤလၢအမဲာ်ညါ, ဒီးအီၣ်ကွံာ်အဒုၣ်အဒါအိၣ်ဝးတရံး ဝဲလီၤ.
         4  အလီဝၢ်ဒံးန့ၣ်မၤကပီၤထီၣ်လၢာ်ခိၣ်, ဟီၣ်ခိၣ် ထံၣ်ဘၣ်ဒီးဆှဲးဆှိးဝဲလီၤ.
         5  ကစၢၢ်ကလိပှံၢ်ဝဲဒ်ဃိးအ သိးလၢယွၤအမဲာ်ညါ, လၢဟီၣ်ခိၣ်ဒီဘ့ၣ်ညါအကစၢ် အမဲာ်ညါလီၤ.
         6  မူခိၣ်ဒုးနဲၣ်ဝဲအတၢ်တီတၢ်လိၤ, ဒီး ပှၤဂီၢ်မုၢ်တဖၣ်ခဲလၢာ်ထံၣ်ဘၣ်အလၤအကပီၤလီၤ.7  ကယဲၢ်ပှၤလၢအမၤတၢ်ဂီၤတၢ်ဖီၣ်အတၢ်မၤ, ပှၤလၢ အပာ်ကဖိအသးလၢ တၢ်တမ့ၢ်ဘၣ်တၢ်အဃိတဖၣ် န့ၣ် ကမဲာ်ဆှးလီၤ.
         ကစၢ်ခဲလၢာ်သ့ၣ်ဧၢ, ဘူၣ်ထီၣ် ဘါထီၣ်ယွၤတက့ၢ်.8  စံယိၣ်နၢ်ဟူဝဲ, ဒီးသူၣ်ခုသးခု, ဒီးယူဒၤအဖိမုၣ်တ ဖၣ်သူၣ်ဖှံသးညီလၢ နစံၣ်ညီၣ်တၢ်တဖၣ်အဃိ,
         ယွၤ ဧၢ,
         9  အဂ့ၢ်ဒ်အံၤ, ယွၤဧၢ, နဲဒၣ်နမ့ၢ်တၢ်ထီကတၢၢ် လၢဟီၣ်ခိၣ်ဒီဘ့ၣ်ညါအဖီခိၣ်, နအိၣ်ထီၣ်ထီလၢက
         စၢ်ခဲလၢာ်အဖီခိၣ်ဒိၣ်ဒိၣ်ကလဲာ်လီၤ.10  ပှၤလၢအအဲၣ်ယွၤသ့ၣ်ဧၢ, သးဟ့တၢ်အၢတက့ၢ်. ပၢၤဝဲအပှၤစီဆှံအသးန့ၣ်, မၤပူၤမၤဖျဲးကွံာ်အီၤလၢပှၤ
         တတီတလိၤအစုပူၤန့ၣ်လီၤ.11  တၢ်ကပီၤဖှံအသးလၢပှၤတီပှၤလိၤအဂီၢ်, ဒီးတၢ်သူၣ် ခုသးခုလၢပှၤအသးလိၤတဖၣ်အဂီၢ်န့ၣ်လံ.12  ပှၤတီပှၤလိၤသ့ၣ်ဧၢ, သူၣ်ခုသးခုလၢ ယွၤအပူၤတ က့ၢ်. လၢသုသ့ၣ်နီၣ်ထီၣ်က့ၤအတၢ်စီဆှံန့ၣ် စံးထီၣ်
         ပတြၢၤတၢ်တက့ၢ်.

၉၈ထါ.981  သးဝံၣ်ထီၣ်ယွၤလၢတၢ်သးဝံၣ်အသီတက့ၢ်. အဂ့ၢ်ဒ် အံၤ, မၤတၢ်လီၤလးတဖၣ်လီၤ. အစုထွဲ, ဒီးအစုဒုၣ်
         စီဆှံန့ၣ်အုၣ်က့ၤခီၣ်က့ၤတၢ်လၢအဂီၢ်လီၤ.
         2  ယွၤပာ်ဖျါ ထီၣ်အတၢ်အုၣ်က့ၤခီၣ်က့ၤ, ဒုးနဲၣ်အတၢ်တီတၢ်လိၤ လၢပှၤကလုာ်တဖၣ်အမဲာ်ညါလီၤ.
         3  သ့ၣ်နီၣ်ထီၣ်က့ၤ အဘျုးအဖှိၣ်, ဒီးအတၢ်မ့ၢ်တၢ်တီလၢ အံၣ်စရ့လးအ အပှၤဟံၣ်ဖိအဂီၢ်လီၤ. ဟီၣ်ခိၣ်အကတၢၢ်ခဲလၢာ်န့ၣ်
         ထံၣ်ဘၣ်လံပကစၢ်အတၢ်အုၣ်က့ၤခီၣ်က့ၤတၢ်လံ.4  ကိးထီၣ်ယွၤလၢတၢ်သးခု, ပှၤဟီၣ်ခိၣ်ဖိခဲလၢာ်သ့ၣ် ဧၢ, ကိးပသူထီၣ်, ဒီးသူၣ်ဖှံသးညီ, ဒီးသးဝံၣ်ထီၣ်တ
         က့ၢ်.
         5  သးဝံၣ်ထီၣ်ယွၤဒီးတနၢ်, ဒီးတနၢ်ဒီးတၢ်သးဝံၣ် အကလုၢ်တက့ၢ်.
         6  လၢတနွဲတဖၣ်ဒီးကွဲၤအသီၣ်န့ၣ်မၤ တၢ်သးခုအသီၣ်ဖးဒိၣ်လၢစီၤပၤ, ယွၤအမဲာ်ညါတက့ၢ်.7  မ်ပီၣ်လဲၣ်သီၣ်ထီၣ်, ဒီးတၢ်လၢအမၤပှဲၤအီၤ, ဟီၣ် ခိၣ်ဒီးပှၤလၢအအိၣ်ဝဲဆိးဝဲလၢအချၢတက့ၢ်.8  မ်ထံကျိတဖၣ်ဒဲအစုတက့ၢ်. မ်ကစၢၢ်ကလိသူၣ်ဖှံ သးညီတပူၤဃီလၢယွၤအမဲာ်ညါတက့ၢ်. အဂ့ၢ်ဒ်အံၤ,
         ဟဲစံၣ်ညီၣ်ဟီၣ်ခိၣ်လီၤ.
         9  ကစံၣ်ညီၣ်ဟီၣ်ခိၣ်လၢတၢ် တီတၢ်လိၤ, ဒီးပှၤဂီၢ်မုၢ်လၢတၢ်မ့ၢ်တၢ်တီလီၤ.

၉၉991  ယွၤကဲစီၤပၤ, မ်ပှၤကလုာ်တဖၣ်ကနိးကစုာ်တက့ၢ်. ဆ့ၣ်နီၤဝဲလၢခ့ရူာ်တဖၣ်အဖီခိၣ်, မ်ဟီၣ်ခိၣ်ဟူးဝးတ
         က့ၢ်.2  ယွၤဒိၣ်ဝဲလၢစံယိၣ်အပူၤ, ဒီးထီၣ်ထီဝဲလၢပှၤကလုာ် ခဲလၢာ်အဖီခိၣ်လီၤ.
         3  နမံၤလၢအမ့ၢ်တၢ်အဒိၣ်ဒီးတၢ် ပျံၤအလီၢ်န့ၣ်မ်ပှၤစံးထီၣ်ပတြၢၤတက့ၢ်. အဝဲဒၣ်စီဆှံ ဝဲလီၤ.
         4  ဒီးစီၤပၤအတၢ်ဂံၢ်ဆူၣ်ဘါဆူၣ်န့ၣ် အဲၣ်တၢ် စံၣ်ညီၣ်တီလီၤ. နဒုးအိၣ်ဂၢၢ်ဆိးကျၢၤတၢ်လီၤ.
         နမၤတၢ် စံၣ်ညီၣ်တီ, ဒီးတၢ်တီတၢ်လိၤလၢယၤကိာ်အပူၤလီၤ.5  ပာ်ထီၣ်ထီယွၤပကစၢ်, ဒီးဘူၣ်ထီၣ်ဘါထီၣ်ဖဲအခီၣ် ယီၢ်လီၢ်န့ၣ်တက့ၢ်. အဝဲဒၣ်န့ၣ်စီဆှံဝဲလီၤ.6  ဒီးစီၤမိၤရှ့ဒီး စီၤအၤဟရိၣ်လၢအပှၤလုၢ်တၢ်အဒိၣ်အ ကျါ, ဒီးစီၤၡမူၤအ့လးလၢ ပှၤလၢအကိးထီၣ်အမံၤအ
         ကျါလီၤ. အဝဲသ့ၣ်ကိးထီၣ်ယွၤ, ဒီးအဝဲဒၣ်စံးဆၢအီၤ လီၤ.
         7  ကတိၤတၢ်ဒီးအီၤလၢ တၢ်အၢၣ်ထူၣ်အပူၤန့ၣ် လီၤ. အဝဲသ့ၣ်တိၢ်န့ၢ်အတၢ်အုၣ်အသး, ဒီးတၢ်မၤ လိာ်လၢအဟ့ၣ်လီၤအီၤလီၤ.
         8  ယွၤ, ပကစၢ်ဧၢ, နစံး ဆၢအီၤလီၤ. နမ့ၢ်ကစၢ်တဂၤလၢအပျၢ်အတၢ်, ဒီးန မၤဆၢတၢ်လၢအမၤတၢ်အဃိလီၤ.9  ပာ်ထီၣ်ထီယွၤပကစၢ်, ဒီးဘူၣ်တၢ်ဘါတၢ်လၢအက စၢၢ်စီဆှံအလိၤန့ၣ်တက့ၢ်. အဂ့ၢ်ဒ်အံၤ, ယွၤပကစၢ်
         န့ၣ်စီဆှံဝဲလီၤ.

၁၀၀ထါလၢတၢ်စံးထီၣ်ပတြၢၤအဂီၢ်.1001  ကယဲၢ်ဟီၣ်ခိၣ်ဖိခဲလၢာ်သ့ၣ်ဧၢ, ကိးထီၣ်ယွၤလၢ တၢ်သူၣ်ဖှံသးညီအပူၤန့ၣ်တက့ၢ်.2  မၤယွၤအတၢ်ဒီးတၢ်သးခု, ဟဲဆူအအိၣ်ဒီးတၢ်သး ဝံၣ်တက့ၢ်.
         3  သ့ၣ်ညါလၢယွၤမ့ၢ်ပကစၢ်တက့ၢ်. အဝဲ ဒၣ်န့ၣ်တ့ပှၤ, တမ့ၢ်ဘၣ်ပကစၢ်ဒၣ်ပဝဲဘၣ်. ပမ့ၢ်အ ပှၤဂီၢ်မုၢ်,
         ဒီးအတၢ်အီၣ်ဆၣ်အလီၢ် အသိတဖုလီၤ.4  ဟဲနုာ်လၢအပဲတရီဒီးတၢ်သးဝံၣ်, အဂၢၤတဖၣ်ဒီးတၢ် စံးထီၣ်ပတြၢၤတက့ၢ်. သးဝံၣ်ထီၣ်အီၤ, ဒီးစံးထီၣ်ပ
         တြၢၤအမံၤတက့ၢ်.
         5  အဂ့ၢ်ဒ်အံၤ, ယွၤန့ၣ်ဂ့ၤဝဲ, ဒီး အဘျုးအဖှိၣ်အိၣ်ဝဲလီၤထူလီၤယိာ်, ဒီးအတၢ်မ့ၢ်တၢ် တီအိၣ်ဝဲအစိၤစိၤအဃၣ်ဃၣ်လီၤ.

၁၀၁စီၤဒၤဝံးအထါ.1011  ယကအုၣ်တၢ်လၢတၢ်ဘျုးတၢ်ဖှိၣ်, ဒီးတၢ်စံၣ်ညီၣ် အဂ့ၢ်အကျိၤလီၤ. ယွၤဧၢ, ယကသးဝံၣ်ထီၣ်နၤလီၤ.2  ယကပလီၢ်ယသးလၢကျဲအလၢအပှဲၤတဘိအပူၤန့ၣ် လီၤ. နကဟဲဆူယအိၣ်အကတီၢ်ဖဲလဲၣ်. ယကလဲၤ တၢ်လၢယဟံၣ်ပူၤလၢယသးဒီဖျၢၣ်လီၤ.
         3  တၢ်မၤအၢ န့ၣ်ယတပာ်ဘၣ်လၢယမဲာ်ညါနီတပူၤဘၣ်, တၢ်မၤက မၣ်န့ၣ်ယသးဟ့လီၤ.
         4  တစဲဘူးဘၣ်ဒီးယၤဘၣ်.―တၢ် သးက့ၣ်န့ၣ် ကဟးဖးဒီးယၤလီၤ. တၢ်အၢန့ၣ်ယတ သ့ၣ်ညါဘၣ်.5  ပှၤလၢအခဲၣ်ပှၤအိၣ်လၢအဃၢၤန့ၣ် ယကဟီထီၣ် ကွံာ်အီၤလီၤ. ပှၤလၢအပာ်အမဲာ်ထီၣ်ထီ, ဒီးပာ်ကဖိ
         အသးန့ၣ်ယတူၢ်တကဲဘၣ်.
         6  ယမဲာ်ကအိၣ်လၢပှၤအ ကလုၢ်တီတဖၣ်အလိၤ လၢထံဧိၤကီၢ်ဧိၤအပူၤ ဒ်သိး အကအိၣ်ဒီးယၤလီၤ. ပှၤလၢအလဲၤလၢကျဲအလၢအ
         ပှဲၤန့ၣ် ကမၤယတၢ်လီၤ.7  ပှၤလၢအလီတၢ်န့ၣ် တအိၣ်တဆိးဘၣ်လၢယဟံၣ် ပူၤဘၣ်. ပှၤလၢအကတိၤတၢ်ကဘျံးကဘျၣ်တအိၣ်တ တဆိးဘၣ်လၢယမဲာ်ညါဘၣ်.
         8  ယကမၤဟးဂီၤက ယဲၢ်ပှၤတတီတလိၤလၢကီၢ်ပူၤလၢအဆိအချ့ ဒ်သိးယ ကဒီၣ်တဲာ်ကွံာ် ကယဲၢ်ပှၤမၤအၢတၢ်လၢ
         ယွၤအဝ့ၢ်ခဲ လၢာ်လီၤ.

၁၀၂ပှၤလၢအဘၣ်တၢ်နးတၢ်ဖှီၣ် တုၤအဘၣ်တၢ်လုၣ်ဘၢ အီၤဒီး, လူလီၤအတၢ်မိၣ်တၢ်မးလၢယွၤအမဲာ်ညါန့ၣ်
         အဘါထုကဖၣ်တၢ်.1021  ယွၤဧၢ, ဒိကနၣ်ယဘါထုကဖၣ်တၢ်, ဒီးမ်ယတၢ် ဃ့ကညးဟဲထီၣ်ဆူနအိၣ်တက့ၢ်.
         2  မုၢ်နံၤမုၢ်နၤလၢယ ဘၣ်တၢ်ကိၢ်တၢ်ဂီၤန့ၣ် သုတမၤဘၢနမဲာ်လၢယၤတ ဂ့ၤ, ဒီးနနၢ်လၢယၤတက့ၢ်. မုၢ်တနံၤလၢယကိးထီၣ်တၢ်ဒီး,
         စံးဆၢယၤချ့ချ့တက့ၢ်.
         3  အဂ့ၢ်ဒ်အံၤ, ယမုၢ်နံၤဒံကွံာ်ဝဲဒ်မ့ၣ်အူခုၣ်အသိး, ဒီး မ့ၣ်အူအီၣ်ကွံာ်ယဃံယကွဲ ဒ်သ့ၣ်မုၣ်အသိးန့ၣ်လီၤ.4  ယသးဘၣ်တၢ်ကျီကွံာ်, ဒီးဃ့ထီၣ်ကွံာ်ဒ်နီၣ်ဧိၤမံၤဧိၤ အသိးတုၤယသးပ့ၤနီၣ်အီၣ်ယကိၣ်လီၤ.
         5  မ့ၢ်ယကအု ကစွါတၢ်အသီၣ်ဒီး, ယဃံစဲဘူးဒီးယညၣ်လီၤ.
         6  ယ မၤသးဒ်ထိၣ်ဝိၣ်ဘိၤလၢပှၢ်လၢ်ကျါအသိး, ယမ့ၢ်ဒ်တၢ် လီၤပှီၢ်အဒိကအိအသိးန့ၣ်လီၤ.
         7  ယဆိးသီဒီးယမၤသး ဒ်ထိၣ်ဖှံးအိၣ်တဘ့ၣ်ဃီ လၢဟံၣ်ခိၣ်အဖီခိၣ်အသိးန့ၣ် လီၤ.
         8  ယဒုၣ်ယဒါဒုၣ်ဒွဲၣ်ယၤသ့တနံၤကျၢၤ, ဒီးပှၤ လၢအသးထီၣ်ယၤဆိၣ်လီၤအသးထီဒါယၤလီၤ.9  အဂ့ၢ်ဒ်အံၤ, ယအီၣ်ဖၣ်ဆါဒ်ကိၣ်အသိးန့ၣ်, ဒီးယ မၤဃါဃုာ်ယတၢ်အီဒီးမဲာ်ထံလီၤ.
         10  မ့ၢ်လၢနသူၣ်ထီၣ် သးထီၣ်ဒီးနသူၣ်ကဲၤထီၣ်နသးကဲၤထီၣ်အဃိလီၤ. အ ဂ့ၢ်ဒ်အံၤ, နဟံးထီၣ်ယၤ, ဒီးညိကွံာ်ယၤလီၤ.11  ယမုၢ်နံၤမုၢ်နၤမၤသးဒ် တၢ်ကဒုလၢအမၤထီၣ်ထီအ သးအသိးန့ၣ်, ဒီးယဲဒၣ်အံၤယဃ့ထီၣ်ကွံာ်ဒ်နီၣ်ဧိၤမံၤ
         ဧိၤအသိးန့ၣ်လီၤ.
         12  မ့မ့ၢ်နၤ, ယွၤဧၢ, နအိၣ်နဆိးလီၤစိၤလီၤထီ, ဒီးတၢ် သ့ၣ်နီၣ်ထီၣ်က့ၤနၤန့ၣ် အိၣ်အစိၤစိၤအဃၣ်ဃၣ်လီၤ.13  နကဂဲၤဆၢထၢၣ်, နကသူၣ်ကညီၤသးကညီၤ စံယိၣ် လီၤ. အဂ့ၢ်ဒ်အံၤ, အဆၢအကတီၢ်လၢနသ့ၣ်ပာ်, လၢ နကသူၣ်ကညီၤ
         သးကညီၤအီၤန့ၣ်ဘၣ်လံ.
         14  အဂ့ၢ်ဒ် အံၤ, နခ့နပှၤဘၣ်အသးလၢအလၢၢ်, ဒီးသးကညီၤအ ဟီၣ်ခိၣ်အကမူၣ်လီၤ.15  ဒီးပှၤကလုာ်တဖၣ်န့ၣ် ကပျံၤယွၤအမံၤ, ဒီးကယဲၢ် ဟီၣ်ခိၣ်အစီၤပၤန့ၣ်နလၤကပီၤလီၤ.
         16  အဂ့ၢ်ဒ်အံၤ, ယွၤ မၤထီၣ်က့ၤစံယိၣ်, ဒီးအိၣ်ဖျါထီၣ်လၢအလၤအကပီၤ လီၤ.
         17  ဃၣ်အသးဆူပှၤဖှီၣ်ဖိယာ်ဖိအတၢ်ထုကဖၣ်အ အိၣ်, ဒီးတမၤတရီတပါအတၢ်ထုကဖၣ်ဘၣ်.18  တၢ်အံၤကဘၣ်ကွဲးအသးလၢ ပှၤဆူညါတစိၤအဂီၢ်, ဒီးပှၤလၢ အကဘၣ်တ့အသးတကလုာ် ကစံးထီၣ်ပ တြၢၤယွၤလီၤ.
         19  အဂ့ၢ်ဒ်အံၤ, ကွၢ်လီၤတၢ်လၢအလီၢ် စီဆှံထီၣ်ထီ, လၢမူခိၣ်ယွၤကွၢ်လီၤဝဲဆူဟီၣ်ခိၣ်,
         20  ဒ် သိးအကနၢ်ဟူပှၤဘၣ်စၢဃာ်အသးအတၢ်ကအုကစွါ, ဒ်သိးအကမၤစၢၤပှၤဘၣ်သံဖိ,
         21  ဒ်သိးပှၤကစံၣ်တဲၤတဲ လီၤယွၤအမံၤလၢစံယိၣ်အပူၤ, ဒီးအတၢ်စံးထီၣ်ပတြၢၤ လၢယရူၤၡလ့ၣ်အပူၤ.
         22  ဖဲပှၤကလုာ်တဖၣ်အိၣ်ဖှိၣ်တ ပူၤဃီဒီးပှၤဘီမုၢ်ဖိဒ်သိးအကမၤယွၤအတၢ်လီၤ.23  မၤစၢ်လီၤဝဲယဂံၢ်ယဘါလၢကျဲ, ဒီးမၤစှၤလီၤယမုၢ် နံၤမုၢ်နၤတဖၣ်လီၤ.24  ယစံး, ယကစၢ်ဧၢ, ဟံးထီၣ်ကွံာ်ယၤလၢဖးဖီယမုၢ် နံၤအပူၤတဂ့ၤ. နနံၣ်နလါအိၣ်ဝဲအစိၤစိၤအဃၣ်ဃၣ်
         လီၤ.
         25  လၢပျၢၤန့ၣ်နပာ်လီၤဟီၣ်ခိၣ်အခီၣ်ထံး, ဒီးမူ ခိၣ်န့ၣ်မ့ၢ်နစုအတၢ်မၤလီၤ.26  တၢ်တဖၣ်န့ၣ်ကတုၤလၢတၢ်ဟးဂီၤ, မ့မ့ၢ်နဲဒၣ်အံၤန ကအိၣ်နကဆိးလီၤ. အဝဲသ့ၣ်ကလီၢ်လံၤခဲလၢာ်ဒ်ယၣ်
         တဘ့ၣ်အသိးန့ၣ်, ဒ်ဆ့တဘ့ၣ်အသိး နကလဲက့ၤအီၤ, ဒီးကအိၣ်လဲက့ၤအသးလီၤ.
         27  မ့မ့ၢ်နဲဒၣ်အံၤနမ့ၢ်တၢ်ဒ် လီၢ်လီၢ်, ဒီးနနံၣ်နလါအကတၢၢ် တအိၣ်ဘၣ်လီၤ.28  နခ့နပှၤအဖိအလံၤကအိၣ်ကဆိး, ဒီးအချံအသၣ်က အိၣ်ဂၢၢ်ဆိးကျၢၤလၢနမဲာ်ညါလီၤ.

၁၀၃လၢစီၤဒၤဝံး.1031  ယသးဧၢ, စံးထီၣ်ပတြၢၤယွၤတက့ၢ်, ဒီးကယဲၢ်တၢ် အိၣ်လၢယပူၤဧၢ, စံးထီၣ်ပတြၢၤအမံၤစီဆှံန့ၣ်တက့ၢ်.―2  ယသးဧၢ, စံးထီၣ်ပတြၢၤယွၤတက့ၢ်, ဒီးအတၢ်မၤဂ့ၤ တဖၣ်န့ၣ်မ်နသုတသးပ့ၤနီၣ်နီတမံၤတဂ့ၤ.3  မ့ၢ်ပှၤလၢအပျၢ်နတၢ်သရူးနတၢ်ကမၣ်ခဲလၢာ်, ဒီးမၤ ဘျါက့ၤနတၢ်ဆူးတၢ်ဆါကိးအမံၤဒဲး,
         4  ဒီးပှ့ၤက့ၤနသး သမူလၢတၢ်ဟးဂီၤ, ဒီးဒုးကုာ်ထီၣ်နၤလၢတၢ်ဘျုးတၢ် ဖှိၣ်, ဒီးတၢ်သူၣ်အိၣ်သးအိၣ်အခိၣ်သလုး,
         ဒီးဒုးမံသူၣ် မံသးနထးခိၣ်လၢတၢ်ဂ့ၤ,
         5  နဖိၣ်သၣ်ခွါထီၣ်က့ၤကဒီး ဒ်လံာ်ဧိၤတြၤဧိၤအသိးန့ၣ်လီၤ.6  ယွၤမၤတၢ်တီတၢ်လိၤ, ဒီးတၢ်စံၣ်ညီၣ်လၢကယဲၢ်ပှၤ လၢတၢ်မၤအၢမၤနးအီၤအဂီၢ်လီၤ.
         7  ဒီးဘိးဘၣ်သ့ၣ်ညါ စီၤမိၤရှ့လၢအကျဲဧိၤကပူၤဧိၤ, ဒီးပှၤအံၣ်စရ့လးဖိလၢ အဖံးတၢ်အမၤတၢ်တဖၣ်လီၤ.8  ယွၤသူၣ်အိၣ်သးအိၣ်တၢ်, ဒီးသူၣ်ကညီၤသးကညီၤ တၢ်လီၤ. သးဒိၣ်ထီၣ်ကီ, ဒီးအဘျုးအဖှိၣ်အိၣ်အါမး
         လီၤ.
         9  တသိၣ်ဃီၣ်တၢ်တထံၣ်ဃီဘၣ်. တပာ်တၢ်လီၤ ထူလီၤယိာ်ဘၣ်.
         10  တမၤဘၣ်ပှၤဒ်ပတၢ်ဒဲးဘးအသိး ဘၣ်. တဟ့ၣ်ကၣ်ပှၤဒ်ပတၢ်သရူးကမၣ်အသိးဘၣ်.11  အဂ့ၢ်ဒ်အံၤ, တုၤသိးမူခိၣ်ကစီၤထီၣ်ဝဲလၢဟီၣ်ခိၣ်အ ဖီခိၣ်အသိးန့ၣ် အဘျုးအဖှိၣ်ဒိၣ်ဝဲလၢပှၤလၢအပျံၤအီၤ
         အဂီၢ်ဒ်န့ၣ်အသိးလီၤ.12  ဒ်မုၢ်ထီၣ်တခီယံၤဝဲဒီးမုၢ်နုာ်တခီအသိးန့ၣ် နဒုးယံၤ ထီၣ်ပတၢ်သရူးကမၣ်ဒီးပှၤလီၤ.13  ဒ်ပၢ်သးအိၣ်အဖိအလံၤအသိးန့ၣ် ယွၤသးအိၣ်ပှၤ လၢအပျံၤအီၤလီၤ.
         14  အဂ့ၢ်ဒ်အံၤ, သ့ၣ်ညါပနီၢ်ခိလီၤ. သ့ၣ်နီၣ်ထီၣ်က့ၤဝဲလၢပမ့ၢ်ဟီၣ်ခိၣ်အကမူၣ်လီၤ.15  တၢ်လၢပှၤကညီအံၤ, အမုၢ်နံၤမၤအသးဒ်နီၣ်ဧိၤမံၤ ဧိၤအသိးလီၤ. ဒ်သံၣ်ဧိၤဖီဧိၤလၢပျီပူၤအသိးန့ၣ်ဟဲထီၣ်
         ဝဲဒ်န့ၣ်အသိးလီၤ.
         16  အဂ့ၢ်ဒ်အံၤ, ကလံၤအူပူၤကွံာ်အ လိၤ, ဒီးအလီၢ်တသ့ၣ်ညါလၢၤဘၣ်အီၤဘၣ်.17  မ့မ့ၢ်ယွၤအဘျုးအဖှိၣ်ဘၣ် ပှၤလၢအပျံၤအီၤတဖၣ် န့ၣ်လၢပျၢၤလၢကစၢၤလီၤစိၤလီၤထီ,
         18  ဒီးအတၢ်တီတၢ် လိၤအိၣ်ဒီးဖိစိၤလံၤစိၤ, လဟၢပှၤလၢအတိၢ်န့ၢ် အတၢ် အၢၣ်လီၤအီလီၤ, ဒီးသ့ၣ်နီၣ်ထီၣ်က့ၤအတၢ်မၤလိာ်ဒ်
         သိးအကတိၢ်န့ၢ်ဖံးဃာ်အီၤလီၤ.19  ယွၤပာ်လီၤအလီၢ်ပစိာ်လၢမူခိၣ်, ဒီးအဘီအမုၢ်န့ၣ် ပၢတၢ်ခဲလၢာ်လီၤ.20  အကလူးလၢအဂံၢ်ဆူၣ်ဘါဆူၣ်, ဒီးမၤအတၢ်, ဒီး ကနၣ်အတၢ်ကတိၤအသီၣ်သ့ၣ်ဧၢ, စံးထီၣ်ပတြၢၤယွၤ တက့ၢ်.21  ကယဲၢ်အပှၤသုးမုၢ်, အခ့အပှၤလၢအမၤဖဲဒၣ်အသး သုဝဲသ့ၣ်ဧၢ, စံးထီၣ်ပတြၢၤယွၤတက့ၢ်.22  ကယဲၢ်တၢ်လၢယွၤတ့လီၤဝဲကိးမံၤဒဲး အိၣ်ဝဲလၢအ ဘီအမုၢ်အပူၤတမံၤလၢ်လၢ်သ့ၣ်ဧၢ, စံးထီၣ်ပတြၢၤယွၤ
         တက့ၢ်.23  ယသးဧၢ, စံးထီၣ်ပတြၢၤယွၤတက့ၢ်.

၁၀၄1041  ယသးဧၢ, စံးထီၣ်ပတြၢၤယွၤတက့ၢ်. ယွၤယကစၢ် ဧၢ, နဒိၣ်နီၢ်မးလီၤ. နကူနသိးဒီးတၢ်လၤကပီၤ, ဒီး
         တၢ်ကဟုကညီၢ်လီၤ.2  နကၤနဲဒီးတၢ်ကပီၤဒ်ယၣ်အသိး, သလၣ်ထီၣ်မူခိၣ် ဒ်ယၣ်သဒၢတၢ်အသိး,
         3  ဒီးပာ်လီၤအဒၢးအကျိၤလၢ ထံ, ဒီးမၤအလ့ၣ်ကဟၣ်လၢတၢ်အၢၣ်, ဒီးလဲၤတၢ် လၢကလံၤအဒံးဆ့အဖီခိၣ်လီၤ.
         4  ဒီးပာ်ကလံၤလၢအ ကလူး, ဒီးမ့ၣ်အူလၣ်လၢအခ့အပှၤလီၤ.
         5  ပာ်ဟီၣ် ခိၣ်လၢအခီၣ်ထံးတဖၣ်, တဟူးတဝးဘၣ်အစိၤစိၤအ ဃၣ်ဃၣ်ဘၣ်လီၤ.6  နမၤဘၢအီၤလၢထံယိာ်ပူၤ ဒ်လၢတၢ်အကူအသိးအ သိးန့ၣ်, ထံအိၣ်ဝဲလၢကစၢၢ်ကလိအဖီခိၣ်လီၤ.
         7  လၢ နသိၣ်ဃီၣ်တၢ်န့ၣ်ဟးထီၣ်ကွံာ်ဝဲ, လၢနလီသီၣ်န့ၣ် ဃ့ၢ်ထီၣ်ကွံာ်ဝဲလီၤ.8  လဲၤထီၣ်ဝဲလၢကစၢၢ်ကလိ, လဲၤလီၤဝဲလၢကစၢၢ်က ဆူး, ပၢၢ်လၢအလီၢ်လၢနပာ်လၢအဂီၢ်လီၤ.
         9  နပာ်လီၤ အဃၢၤ, တခီဂာ်ဘၣ်ဝဲဘၣ်. တဟဲက့ၤကဒါက့ၤဒ် သိးအကလုၣ်ဘၢဟီၣ်ခိၣ်ဘၣ်.10  မၢလီၤထံထီၣ်ပၢၢ်လၢကစၢၢ်ကဆူး လၢအယွၤလီၤ လၢကစၢၢ်ကလိအကျါလီၤ.
         11  ဆၣ်ဖိကီၢ်ဖိလၢပှၢ်လၢ် ကျါခဲလၢာ်န့ၣ်အီဝဲ, ကသ့ၣ်ယီၤအမံၤအီဘျဲးအီတၢ်သူ အသးလၢထံလီၤ.
         12  ထိၣ်လၢမူကပိာ်လိၤအိၣ်ဝဲဆိးဝဲ လၢအဖီခိၣ်, လၢသ့ၣ်ဒ့အကျါန့ၣ်ပှ့ၤဝဲလီၤ.
         13  မၤဘၣ် စီၣ်ကစၢၢ်ကလိလၢထံ လၢအဒၢးတဖၣ်အပူၤန့ၣ်လီၤ. ဟီၣ်ခိၣ်ဘျဲးအီၣ်တၢ်လၢနမၤတၢ်အသၣ်လီၤ.
         14  ဒီးဒုးမဲ ထီၣ်နီၣ်ဧိၤမံၤဧိၤလၢဆၣ်ဖိကီၢ်ဖိအဂီၢ်, ဒီးဘုဧိၤဟုဧိၤ လၢပှၤကညီမၤတၢ်အဂီၢ်, ဒ်သိးအကဒုးဟဲထီၣ်
         တၢ် အီၣ်လၢဟီၣ်ခိၣ်လီၤ.
         15  ဒီးစပံးထံလၢအမၤခု ပှၤကညီ အသး, ဒီးသိလၢအဒုးကပီၤထီၣ်အမဲာ်, ဒီးကိၣ်လၢအ မၤကျၢၤထီၣ်ပှၤကညီအသးလီၤ.16  ယွၤအသ့ၣ်ပှဲၤဝဲ, လဘၤနိၣ်အသ့ၣ်ဆှိအ့ရ့းလၢအ သူၣ်ဝဲ,
         17  ဖဲထိၣ်ဧိၤလံၣ်ဧိၤမၤအသွံလီၤ. သ့ၣ်ဆှိတဖၣ် န့ၣ် မ့ၢ်ထိၣ်ဖးဒိၣ်အဟံၣ်လီၤ.
         18  ကစၢၢ်ထီတဖၣ်မ့ၢ်ဝဲ လၢမဲာ်တဲးလဲးမံၤအဂီၢ်, ဒီးလၢၢ်ဧိၤလ့ဧိၤမ့ၢ်တၢ်ပူၤဖျဲး အလီၢ်လၢယူၣ်ၡဖၣ်အဂီၢ်လီၤ.19  ပာ်လီၤလါလၢတၢ်အခ့အခါအဂီၢ်လီၤ. မုၢ်န့ၣ်သ့ၣ် ညါအတၢ်လီၤနုာ်န့ၣ်လီၤ.
         20  နမၤတၢ်ခံး, ဒီးမုၢ်နၤအိၣ် ထီၣ်ဝဲ, ဖဲဆၣ်ဖိကီၢ်ဖိအမံၤလၢပှၢ်လၢ်ကျါခဲလၢာ်န့ၣ် ဂဲၤထီၣ်ဝဲလီၤ.
         21  ခ့ယုၢ်အူကြူၢ်ထွဲအဆၣ်အခံ, ဒီးဃု အတၢ်အီၣ်လၢယွၤလီၤ.22  မုၢ်ဟဲထီၣ်ဒီး, အိၣ်ဖှိၣ်ဝဲ, ဒီးကိာ်လီၤဝဲလၢအအိၣ် အလီၢ်ပူၤလီၤ.
         23  ပှၤကညီလဲၤထီၣ်ဆူအတၢ်မၤ, ဒီးဆူ အတၢ်ဖံးတၢ်မၤတုၤမုၢ်ဟါလီၤ.24  နမၤတၢ်ဆံးအါလဲၣ်, ယွၤဧၢ. နမၤအီၤခဲလၢာ်လၢ တၢ်ကူၣ်သ့လီၤ. ဟီၣ်ခိၣ်ပှဲၤဝဲဒီးနတၢ်ဖိတၢ်လံၤလီၤ.25  အိၣ်ဒံးပီၣ်လဲၣ်လၢအဒိၣ်ဝဲ, ဒီးလဲၢ်ဝဲ, ဖဲတၢ်အဂဲၤ အိၣ်လၢအပူၤလၢအတၢ်ဂံၢ်တအိၣ်ဘၣ်, တၢ်ဖိတၢ်ဃၢ်
         အဒိၣ်အဆံးအိၣ်ဝဲလီၤ.
         26  ဖဲန့ၣ်ကဘီတဖၣ်လဲၤတၢ် လီၤ. သမၣ်လၢနတ့လီၤအီၤဒ်သိးအကလိာ်ကွဲလၢအ ပူၤန့ၣ်အိၣ်ဝဲလီၤ.27  တၢ်ခဲလၢာ်န့ၣ်အိၣ်ခိးနၤ, ဒ်သိးလၢအကတီၢ်ဘၣ် န့ၣ်နကဟ့ၣ်လီၤအီၤလၢအတၢ်အီၣ်လီၤ.
         28  တၢ်လၢန ဟ့ၣ်လီၤအီၤန့ၣ် အဝဲသ့ၣ်ထၢထီၣ်ဝဲလီၤ. နသလၣ် ထီၣ်နစု, အဝဲသ့ၣ်ဘျဲးအီၣ်လၢတၢ်ဂ့ၤလီၤ.
         29  နပာ်တ ဒၢနမဲာ်, အဝဲသ့ၣ်သူၣ်ပျံၤသးဖုးဝဲ, နထုးကွံာ်အသါ, အဝဲသ့ၣ်သံဝဲ, ဒီးက့ၤက့ၤဆူဟီၣ်ခိၣ်အကမူၣ်လီၤ.30  နမၢလီၤနသး, အဝဲသ့ၣ်ဘၣ်တၢ်တ့အီၤ, ဒီးနမၤသီ ထီၣ်က့ၤဟီၣ်ခိၣ်အချၢလီၤ.31  မ်ယွၤအလၤအကပီၤကအိၣ်ဝဲလီၤထူလီၤယိာ်, မ်ယွၤ ကသးခုလၢအမၤတၢ်တဖၣ်အပူၤန့ၣ်တက့ၢ်.
         32  ကွၢ်လီၤ လၢဟီၣ်ခိၣ်ဒီးဆှဲးဆှိးဝဲ, ထိးကစၢၢ်ကလိ, ဒီးခုၣ်ထီၣ် ဝဲလီၤ.33  ယသးသမူအဖၢမုၢ်ဒီး, ယကစံးထီၣ်ပတြၢၤယွၤ, ယ အိၣ်ဒံးအဖၢမုၢ်ဒီး, ယကသးဝံၣ်ယကစၢ်လီၤ.
         34  မ်ယ တၢ်ဆိကမိၣ်န့ၣ်ဘၣ်အသးတက့ၢ်. ဒီးယကသးခုလၢ ယွၤအပူၤလီၤ.35  မ်ပှၤတၢ်ဒဲးဘးဖိကလၢာ်ဝဲ လၢဟီၣ်ခိၣ်ချၢတက့ၢ်, ဒီး မ်ပှၤတတီတလိၤသုတအိၣ်လၢၤတဂ့ၤ. ယသးဧၢ,
         စံးထီၣ်ပတြၢၤယွၤတက့ၢ်. စံးထီၣ်ပတြၢၤ ယွၤတက့ၢ်.

၁၀၅1051  စံးထီၣ်ပတြၢၤယွၤ, ကိးထီၣ်အမံၤ, ဒုးသ့ၣ်ညါပှၤ ဂီၢ်မုၢ်လၢအမၤတၢ်န့ၣ်တက့ၢ်.
         2  သးဝံၣ်ထီၣ်အီၤ, အူး ထီၣ်အီၤ, ဆိကမိၣ်လၢအတၢ်လီၤလးခဲလၢာ်အဂ့ၢ်တ က့ၢ်.
         3  ပာ်ကဖိသုသးလၢအမံၤစီဆှံအပူၤတက့ၢ်. ပှၤ လၢအဃုယွၤန့ၣ်မ်အသူၣ်ခုသးခုလၢအသးတက့ၢ်. ဃုယွၤဒီးအဂံၢ်အဘါ,
         ဃုအမဲာ်တထံၣ်ဃီတက့ၢ်.5  သ့ၣ်နီၣ်ထီၣ်က့ၤ တၢ်လီၤလးလၢအမၤတ့ၢ်ဝဲ, အတၢ် လီၤလးဒီးတၢ်စံၣ်ညီၣ်လၢအထးခိၣ်န့ၣ်တက့ၢ်.
         6  အခ့ အပှၤစီၤအၤဘြၤဟၣ်အချံအသၣ်သ့ၣ်ဧၢ, ပှၤလၢအဃု ထၢအီၤစီၤယၤကိာ်အဖိအလံၤသ့ၣ်သုဧၢ,
         7  အဝဲဒၣ်မ့ၢ် ယွၤပကစၢ်, အတၢ်စံၣ်ညီၣ်တဖၣ်အိၣ်ဝဲလၢဟီၣ်ခိၣ်ဒီ ဘ့ၣ်ညါလီၤ.
         8  သ့ၣ်နီၣ်ထီၣ်က့ၤ အတၢ်အၢၣ်လီၤအီလီၤ အထူအယိာ်, တၢ်ကတိၤလၢအမၤလိာ်ဝဲအစိၤတကထိလီၤ.―9  တၢ်လၢအအၢၣ်လီၤအီလီၤဒီး စီၤအၤဘြၤဟၣ်, ဒီးအ တၢ်ဆိၣ်ဒီးစီၤအံၤစဲးလီၤ.
         10  ဒီးပာ်ကျၢၤအီၤလၢစီၤယၤ ကိာ်လၢတၢ်သိၣ်တၢ်သီအဂီၢ်, ဒီးလၢစီၤအံၣ်စရ့လး လၢတၢ်အၢၣ်လီၤအီလီၤအထူအယိာ်အဂီၢ်,
         11  ဒီးစံးဝဲဒၣ် ယကဟ့ၣ်လီၤနၤလၢ ကီၢ်ကနၤဧၣ်, သုန့ၢ်သါတၢ်အ တၢ်ဖးတမံၤန့ၣ်လီၤ.
         12  လၢအအိၣ်ပှၤစှၤဂၤ, ဒီးမ့ၢ်ပှၤ တခီဘီမုၢ်ဖိလၢအပူၤ,
         13  ဒီးလဲၤတၢ်လၢပှၤတကလုာ်ဆူ ပှၤတကလုာ်, လၢတခီတဘီမုၢ်ဆူ ပှၤဂီၢ်မုၢ်အဂၤအ အိၣ်န့ၣ်,
         14  ဒီးတဒုးမၤနးမၤဖှီၣ်အီၤ နီတဂၤဘၣ်, ဒီး သိၣ်ဃီၣ်စီၤပၤတဖၣ်လၢအဃိလီၤ.
         15  ထိးယပှၤဒိးဖှူအ အသးတဂ့ၤ, ဒီးမၤအၢယဝံသ့ၣ်တဖၣ်န့ၣ်တဂ့ၤ.16  ဒီးကိးဝဲ တၢ်သၣ်ဝံၤလီၤဒိဆူကီၢ်အဖီခိၣ်, မၤကၢ် ကိၣ်အနီၣ်ထိးကိးဘိဒဲးလီၤ.17  မၢလီၤပှၤတဂၤလၢအမဲာ်ညါ, စီၤယိၤသးတဂၤလၢ အဘၣ်တၢ်ဆါကွံာ်အီၤလၢကုၢ်အဂီၢ်လီၤ.
         18  ပှၤမၤနးအ ခီၣ်လၢထးသွဲ, အသးလဲၤနုာ်လၢထးဧိၤတြၤဧိၤအပူၤ,―19  တုၤလီၤလၢအကတီၢ်လၢအကလုၢ်ဟဲ, ဒီးယွၤအတၢ် ကတိၤမၤကွၢ်အီၤလီၤ.
         20  စီၤပၤမၢလီၤတၢ်ဒီးမၤထူၣ်ဖျဲး အီၤ, ပှၤပၢပှၤဂီၢ်မုၢ်တဂၤန့ၣ်, ဒီးပျၢ်အီၤလီၤ.21  ပာ်ဝဲလၢအဟံၣ်အကစၢ်, ဒီးပှၤပၢအတၢ်ဖိတၢ်လံၤ ခဲလၢာ်,
         22  ဒ်သိးအကစၢဃာ်အပဒိၣ်ဖးဒိၣ်တဖၣ်ဖဲဒၣ် အသး, ဒီးသိၣ်လိအပှၤသူၣ်က့သးပှၢ်လၢတၢ်ကူၣ်သ့ လီၤ.
         23  ဒီးစီၤအံၣ်စရ့လးဟဲနုာ်လၢအဲၤကူပတူးအပူၤ, ဒီးစီၤယၤကိာ်အိၣ်တမှံၤလၢစီၤဃၣ်အကီၢ်ပူၤလီၤ.24  ဒီးဒုးသၣ်ထီၣ်အပှၤဂီၢ်မုၢ်အါအါကလဲာ်, ဒီးဒုးကဲ ထီၣ်အီၤဆူၣ်န့ၢ်အဒုၣ်အဒါတက့ၢ်လီၤ.
         25  ဘိးဃၣ်ဝဲအ သးလၢအကသးဟ့အပှၤဂီၢ်မုၢ်, လၢအကမၤအခ့အပှၤ လၢတၢ်လီတၢ်ဝ့ၤလီၤ.26  မၢလီၤအခ့အပှၤ စီၤမိၤရှ့ဒီးစီၤအၤဟရိၣ် လၢအဃု ထၢအီၤလီၤ.
         27  အဝဲသ့ၣ်ပာ်လီၤအတၢ်ပနီၣ်လၢအကျါ, အတၢ်လီၤလးလၢစီၤဃၣ်အကီၢ်ပူၤလီၤ.28  မၢလီၤတၢ်ခံး, ဒီးတၢ်ခံးလီၤဝဲ, ဒီးတပူထီၣ်ဘၣ်အ ကလုၢ်ဘၣ်.29  မၢအထံတဖၣ် ကဲထီၣ်တၢ်သွံၣ်, ဒီးမၤသံအဒ့ၣ်ဧိၤ ညၣ်ဧိၤလီၤ.30  အထံအကီၢ်န့ၣ် ဖှံထီၣ်ဒ့ၣ်အါအါကလဲာ်လၢအစီၤ ပၤအဒၢးပူၤလီၤ.31  ကတိၤတၢ်ဒီးတၢ်အဖုဟဲထီၣ်, ဃးသူဃးလါလၢအ ဃၢၤခဲလၢာ်လီၤ.32  ဟ့ၣ်လီၤသူၣ်လၢတၢ်စူၤအလီၢ်, မ့ၣ်အူလၣ်လၢ အ ကီၢ်ပူၤလီၤ.33  မၤဟးဂီၤအစပံးမုၢ်, ဒီးအချၢၣ်ဒၢ, ဒီးမၤကၢ်လီၤ ကွံာ်အသ့ၣ်လၢအဃၢၤတဖၣ်လီၤ.34  ကတိၤတၢ်, ဒီးဒွဲၣ်အၢ်ဘၤဟဲထီၣ်, ဒီးဒွဲၣ်ယ့ၤလ့း န့ၣ်, လၢအတၢ်ဂံၢ်တအိၣ်ဘၣ်.
         35  ဒီးအီၣ်နီၣ်ဧိၤမံၤဧိၤ လၢအကီၢ်ပူၤခဲလၢာ်, ဒီးအီၣ်ကွံာ် အဟီၣ်ခိၣ်အတၤ သၣ်လီၤ.36  ဒီးကျီကွံာ်အဖိဝဲၢ်ကိခဲလၢာ်လၢအကီၢ်ပူၤ, အတၢ်ဂံၢ် တၢ်ဘါခဲလၢာ်အဝဲၢ်ကိလီၤ.37  ဒီးဒုးဟးထီၣ်ကွံာ်အပှၤဂီၢ်မုၢ်ဒီး ကျိၣ်ဧိၤစ့ဧိၤ, ဒီးထူ ဧိၤလွဲဧိၤ, ဒီးပှၤလၢအခီၣ်ဘၣ်တိၢ်တအိၣ်ဘၣ်လၢအ
         ဒူၣ်တဖၣ်အကျါနီတဂၤဘၣ်.
         38  တုၤအဟးထီၣ်ကွံာ်ဒီး, ပှၤအဲၤကူပတူးဖိသးခုဝဲလီၤ. အဂ့ၢ်ဒ်အံၤ, တၢ်ပျံၤအီၤ လီၤဘၣ်လၢအလိၤလီၤ.39  သလၣ်ထီၣ်တၢ်အၢၣ်လၢတၢ်ကျၢၢ်ဘၢအဂီၢ်, ဒီးမ့ၣ် အူလၢမုၢ်နၤဒ်သိးအကကပီၤထီၣ်လီၤ.40  ပှၤဃ့ဝဲ, ဒီးအဝဲဒၣ်ဒုးဟဲထိၣ်ဘှၢၣ်တဖၣ်, ဒီးဒုးဘျဲး အီၣ်အီၤလၢမူခိၣ်အကိၣ်လီၤ.41  အိးထီၣ်လၢၢ်ဧိၤလ့ဧိၤ, ဒီးထံဖျိးထီၣ်, ယွၤလီၤဝဲဒ် ထံကျိအသိးလၢတၢ်အလီၢ်ဃ့အပူၤလီၤ.42  အဂ့ၢ်ဒ်အံၤ, သ့ၣ်နီၣ်ထီၣ်က့ၤအတၢ်ကတိၤစီဆှံဒီးအ ခ့အပှၤစီၤအၤဘြၤဟၣ်,
         43  ဒီးဒုးဟးထီၣ်ကွံာ်အပှၤဂီၢ်မုၢ်, အိၣ်ဒီးတၢ်သူၣ်ဖှံသးညီ, ဒီးအပှၤဃုထၢဖိဒီးတၢ်သူၣ်ခု သးခုလီၤ.44  ဒီးဟ့ၣ်လီၤအီၤလၢပှၤကလုာ်တဖၣ်အထံအကီၢ်, ဒီး အဝဲသ့ၣ်န့ၢ်သါပှၤဂီၢ်မုၢ်အတၢ်မၤ,
         45  ဒ်သိးအကတိၢ်န့ၢ် အတၢ်မၤလိာ်, ဒီးတိၢ်န့ၢ်ဖံးဃာ် အတၢ်သိၣ်တၢ်သီ လီၤ. စံးထီၣ်ပတြၢၤယွၤတက့ၢ်.

၁၀၆1061  စံးထီၣ်ပတြၢၤယွၤတက့ၢ်, သးဝံၣ်ထီၣ်ယွၤတက့ၢ်. အဂ့ၢ်ဒ်အံၤ, ဂ့ၤဝဲလီၤ. မ့ၢ်အဘျုးအဖှိၣ်အိၣ်ဝဲလီၤထူ
         လီၤယိာ်အဂ့ၢ်လီၤ.
         2  မ့ၢ်မတၤကစံၣ်တဲၤတဲလီၤယွၤအ တၢ်မၤလၢအဒိၣ်တဖၣ်, မ့ၢ်မတၤကဒုးနၢ်ဟူအတၢ်စံး ထီၣ်ပတြၢၤခဲလၢာ်တဂၤလဲၣ်.
         3  ပှၤလၢအတိၢ်န့ၢ်တၢ် စံၣ်ညီၣ်, လၢအမၤတၢ်တီတၢ်လိၤကိးအဆၢအကတီၢ် ဒဲးန့ၣ်ဘၣ်ဆိၣ်ဂ့ၤဝဲလီၤ.4  သ့ၣ်နီၣ်ထီၣ်က့ၤယၤလၢတၢ်ဘၣ်နသးလၢ နဒုးနဲၣ် နပှၤဂီၢ်မုၢ်တက့ၢ်, ယွၤဧၢ. အိၣ်သကိးယၤဒီးနတၢ်အုၣ်
         က့ၤခီၣ်က့ၤ,
         5  ဒ်သိးယကထံၣ်ဘၣ်နတၢ်ဃုထၢဖိအ တၢ်ဂ့ၤ, ဒ်သိးယကသးခုလၢနပှၤတကလုာ်အတၢ်သး ခု, ဒ်သိးယကသူၣ်ဖှံသးညီဃုာ်ဒီးနတၢ်န့ၢ်သါန့ၣ်တ
         က့ၢ်.6  ပမၤလံတၢ်ဒဲးဘးဒီးပပၢ်တဖၣ်လံ, ပမၤကမၣ်ဘၣ် လံ. ပမၤလံတၢ်တတီတလိၤဘၣ်လံ.
         7  ပပၢ်တဖၣ် တကွၢ်ဆိကမိၣ်ဘၣ် နတၢ်လီၤလးလၢ အဲၤကူပတူး အပူၤဘၣ်, တသ့ၣ်နီၣ်ထီၣ်က့ၤဘၣ်နဘျုးဒိၣ်နဖှိၣ်အါ
         ဘၣ်. ဒီးပူထီၣ်လၢပီၣ်လဲၣ်နံၤ, ဖဲပီၣ်လဲၣ်ဆှဲအနံၤ လီၤ.
         8  ဘၣ်ဆၣ်ဒီးအုၣ်က့ၤခီၣ်က့ၤအီၤလၢအမံၤအဃိ, ဒ်သိးအကဒုးသ့ၣ်ညါဘၣ်ဝဲ လၢအစိဒိၣ်အကမီၤဒိၣ်လီၤ.―9  ဒီးသိၣ်ဃီၣ်ပီၣ်လဲၣ်ဆှဲ, ဒီးအဝဲန့ၣ်ဃ့ထီၣ်ကွံာ်ဝဲလီၤ. ဒီးဒုးလဲၤအီၤလၢထံယိာ်ပူၤ ဒ်လၢပှၢ်လၢ်ကျါအသိးန့ၣ်
         လီၤ.10  ဒီးအုၣ်က့ၤခီၣ်က့ၤအီၤလၢ ပှၤလၢအသးဟ့အီၤအစု ပူၤ, ဒီးပှ့ၤက့ၤအီၤလၢဒုၣ်ဒါအစုပူၤလီၤ.
         11  ဒီးထံလုၣ် ဘၢအဒုၣ်အဒါ, တအိၣ်လီၤတဲာ်ဘၣ် နီတဂၤဘၣ်.12  တုၤနုၤတစု နာ်က့ၤဝဲအကလုၢ်အကထါ, သးဝံၣ်အ တၢ်စံးထီၣ်ပတြၢၤလီၤ.13  သးပ့ၤနီၣ်ဝဲအမၤတၢ်ချ့ချ့, တခိးဘၣ်အတၢ်ကူၣ်ထီၣ် ဖးလီၤဘၣ်,
         14  ဒီးသးကွံတၢ်လၢပှၢ်မုၢ်ကနၢ, ဒီးမၤကွၢ် ယွၤလၢဃဲၣ်ခိၣ်ဃဲၣ်လာ်လီၤ.15  ဒီးတၢ်လၢအဃ့တၢ်န့ၣ် ဟ့ၣ်လီၤဝဲ, ဒီးမၢလီၤတၢ် ဃဲၤဆူအသးကံၢ်ပူၤလီၤ.16  ဒီးသးက့ၣ်စီၤမိၤရှ့လၢ ပှၤသူၣ်ဒဲအလီၢ်ပူၤ, ဒီးယွၤ အပှၤစီဆှံစီၤအၤဟရိၣ်လီၤ.17  ဟီၣ်ခိၣ်အိးထီၣ်အသး, ဒီးယူၢ်လီၤကွံာ်စီၤဒၤသၣ်, ဒီးကျၢၢ်ဘၢစီၤအဘံရၣ်အတၢ်အိၣ်ဖှိၣ်,
         18  ဒီးမ့ၣ်အူဆိၣ် ကဲၤအသး လၢအတၢ်အိၣ်ဖှိၣ်အပူၤ, မ့ၣ်အူလၣ်အီၣ် ကွံာ်ပှၤအအၢအသီလီၤ.19  တ့ဝဲဂီၤဖံးဖိလၢဃိရ့း, ဒီးဘူၣ်ထီၣ်ဘါထီၣ်တၢ်ဂီၤသိ အသးလီၤ.
         20  ဒီးလဲလိာ်အလၤကပီၤလၢတၢ်လီၤဂာ်ဒီး ဂီၤဖံး လၢအအီၣ်နီၣ်ဧိၤမံၤဧိၤန့ၣ်လီၤ.
         21  သးပ့ၤနီၣ်ပှၤ အုၣ်က့ၤခီၣ်က့ၤအီၤ, ယွၤလၢအမၤတၢ်ဒိၣ်တဖၣ်လၢ အဲၤကူပတူးအပူၤ,
         22  တၢ်လီၤလးတဖၣ်လၢစီၤဃၣ်အ ကီၢ်ပူၤ, တၢ်ပျံၤတၢ်အလီၢ်လၢပီၣ်လဲၣ်ဆှဲန့ၣ်လီၤ.23  မၤသးဒ်န့ၣ်ဒီးအဝဲဒၣ်စံး, လၢသါကမၤဟးဂီၤအီၤ လီၤ. မ့တမ့ၢ်ဘၣ်အပှၤဃုထၢဖိ, စီၤမိၤရှ့ဆၢထၢၣ်လၢ
         အမဲာ်ညါလၢတၢ်မၤဟးဂီၤတၢ်အပူၤ, ဒ်သိးအကဘိး ဃၣ်အတၢ်သးထီၣ်လၢအသုတမၤဟးဂီၤတၢ်တဂ့ၤဒီး, ကမၤဝဲလီၤ.24  ဒီးအဝဲသ့ၣ်တပးကဲဘၣ်ထံမုာ်ကီၢ်ပၢၤဘၣ်, တနာ် ဘၣ်အကလုၢ်ကထါဘၣ်,
         25  ဒီးကဒူးကဒ့ၣ်တၢ်လၢအ ဒဲတဖၣ်အပူၤ, တဒိကနၣ်ဘၣ် ယွၤအကလုၢ်ကထါ ဘၣ်,
         26  ဒီးယၤထီၣ်ဝဲအစုလၢအလိၤ, ဒ်သိးအကမၤ လီၤဃံၤအီၤလၢပှၢ်မုၢ်ကနၢ,
         27  ဒီးမၤလီၤဃံၤအချံအသၣ် လၢပှၤကလုာ်တဖၣ်အကျါ, ဒီးမၤလီၤပြံလီၤပြါအီၤ လၢကီၢ်တဖၣ်အကျါလီၤ.28  ဒီးအဝဲသ့ၣ်စဲဘူးအသးဒီးဘဧၤလးပဧိၢ်, ဒီးအီၣ်တၢ် သံအတၢ်လုၢ်တဖၣ်လီၤ.
         29  ဒီးမၤသးထီၣ်အီၤလၢအတၢ် မၤတဖၣ်, ဒီးတၢ်သံသတြိာ်အိၣ်ထီၣ်လၢအကျါလီၤ.―30  ဒီးစီၤဖံၤနဃၣ်ဆၢထၢၣ်, ဒီးဒုးဘၣ်အီၤလၢတၢ်စံၣ်ညီၣ်, ဒီးတၢ်သံသတြိာ် အိၣ်ကတီၢ်ဝဲလီၤ.
         31  ဒီးတၢ်ပာ်တၢ် န့ၣ်လၢအတၢ်တီတၢ်လိၤအဂီၢ်အစိၤစိၤအဃၣ်ဃၣ်လီၤ ထူလီၤယိာ်လီၤ.32  ဒီးမၤသးထီၣ်အီၤဖဲ ထံမရံၤဘါ, ဒီးစီၤမိၤရှ့ဘၣ်တၢ် အၢလၢအဃိလီၤ.
         33  မ့ၢ်ပှၤမၤကိၢ်မၤဂီၤအသးဒီး, က တိၤကမၣ်ဝဲလၢအပျုၤလီၤ.34  တမၤဟးဂီၤဘၣ်ပှၤကလုာ်တဖၣ် လၢယွၤစံးတၢ်လၢ35  အဂ့ၢ်အကျိၤဘၣ်. ဒီးမၤဃါဃုာ်အသးဒီးပှၤကလုာ်တ ဖၣ်, ဒီးမၤလိအတၢ်မၤလီၤ.36  ဒီးမၤအတၢ်ဂီၤအတၢ်, ဒီးကဲထီၣ်ဝဲလၢ တၢ်ပျံၤသ ကွီၤလၢအဂီၢ်လီၤ.
         37  ဒီးလုၢ်အဖိခွါတဖၣ်, ဒီးအဖိမုၣ် တဖၣ်လၢတၢ်နါ,
         38  ဒီးလူလီၤတၢ်သွံၣ်လၢ အတၢ်ဒဲး ဘးတအိၣ်ဘၣ်, အဖိခွါဒီးအဖိမုၣ်အသွံၣ်လၢအလုၢ် ထီၣ်လၢကနၤဧၣ်အတၢ်ဂီၤတၢ်ဖီၣ်န့ၣ်လီၤ.
         ဒီးကီၢ်ဘၣ် တၢ်တကဆှီဘၣ်လၢအသွံၣ်လီၤ.
         39  ဒီးတကဆှီဘၣ်ဝဲ လၢအတၢ်မၤအဃိ, ဒီးမၤကမၣ်မုၣ်ကမၣ်ခွါလၢအမၤ တၢ်တဖၣ်န့ၣ်လီၤ.40  ဒီးယွၤအသးထီၣ်ကဲၤထီၣ်ဘၣ်အပှၤဂီၢ်မုၢ်ဒၣ်ဝဲ, ဒီး သးဘၣ်အၢအတၢ်န့ၢ်သါလီၤ.
         41  ဒီးဟ့ၣ်လီၤကွံာ်အီၤဆူ ပှၤကလုာ်တဖၣ်အစုပူၤ, ဒီးပှၤလၢအသးဟ့အီၤတဖၣ် န့ၣ်ပၢအီၤလီၤ.
         42  ဒီးအဒုၣ်အဒါတဖၣ်န့ၣ် မၤနးမၤဖှီၣ် အီၤ, ဒီးအဝဲသ့ၣ်ဘၣ်တၢ်ဆီၣ်လီၤအီၤ လၢအစုဖီလာ် လီၤ.43  မၤပူၤမၤဖျဲးအီၤအါဘျီဘၣ်ဆၣ်ဒီး, ပူထီၣ်ဝဲလၢအ ကူၣ်လိာ်အသး, ဒီးဘၣ်တၢ်မၤနးမၤဖှီၣ်အီၤလၢအတၢ်
         အၢအဃိလီၤ.44  ဘၣ်ဆၣ်ဒီးတုၤအနၢ်ဟူအတၢ်ဃ့ကညးဒီး, ကွၢ်ဝဲ အတၢ်နးတၢ်ဖှီၣ်လီၤ.
         45  ဒီးသ့ၣ်နီၣ်ထီၣ်က့ၤအတၢ်အၢၣ် လီၤအီလီၤလၢအဂီၢ်, ဒီးပီၢ်ယၢ်လီၤက့ၤအသးဒ်အဘျုး ဒိၣ်အဖှိၣ်အါအသိးန့ၣ်လီၤ.
         46  ဒီးဒုးဘၣ်အီၤလၢတၢ်သး ကညီၤ လၢကယဲၢ်ပှၤလၢအမၢကဲကုၢ်အီၤ အမဲာ်ညါခဲ လၢာ်လီၤ.47  အုၣ်က့ၤခီၣ်က့ၤပှၤ, ယွၤပကစၢ်ဧၢ, ဒီးထၢဖှိၣ်ပှၤ လၢပှၤကလုာ်တဖၣ်အကျါဒ်သိး ပကစံးထီၣ်ပတြၢၤ
         နမံၤစီဆှံ, ဒီးပာ်ကဖိပသးလၢနတၢ်စံးထီၣ်ပတြၢၤန့ၣ် အဃိတက့ၢ်.48  မ်ယွၤ, အံၣ်စရ့လးအကစၢ်န့ၣ် ဘၣ်တၢ်စံးထီၣ်ပ တြၢၤလၢကစၢၤကစၢၤအစိၤစိၤအဃၣ်ဃၣ်တက့ၢ်. ဒီး မ်ပှၤဂီၢ်မုၢ်ခဲလၢာ်န့ၣ်စံး,
         အၤမ့ၣ်, တက့ၢ်. စံးထီၣ်ပတြၢၤယွၤတက့ၢ်.

၁၀၇1071  စံးထီၣ်ပတြၢၤယွၤတက့ၢ်. အဂ့ၢ်ဒ်အံၤ, ဂ့ၤဝဲလီၤ. မ့ၢ်အဘျုးအဖှိၣ်အိၣ်ဝဲလီၤထူလီၤယိာ်အဂ့ၢ်လီၤ.2  မ်ပှၤလၢယွၤပှ့ၤက့ၤအီၤ, ပှၤလၢအပှ့ၤက့ၤလၢဒုၣ်ဒါ အစုအပူၤ,
         3  ဒီးဒုးအိၣ်ဖှိၣ်အီၤလၢ ကီၢ်တဖၣ်လၢမုၢ် ထီၣ်, ဒီးလၢမုၢ်နုာ်လၢကလံၤစိး, ဒီးလၢကလံၤထံး န့ၣ်စံးဒ်န့ၣ်တက့ၢ်.
         4  လဲၤဝ့ၤဝီၤတၢ်လၢပှၢ်မုၢ်ကနၢ, လၢအလီၢ်အိၣ်သယုၢ်အပူၤလီၤ. တထံၣ်န့ၢ်ဘၣ်တၢ်အိၣ်ဝဲဆိးဝဲအဝ့ၢ်ဘၣ်―5  တၢ်သၣ်ဝံၤအသး, ဒီးတၢ်သူအသးလၢထံ, အသးလၢ အပူၤလီၤဘှါဝဲလီၤ.6  ဒီးလၢအဘၣ်တၢ်ကိၢ်တၢ်ဂီၤန့ၣ် ကိးထီၣ်ယွၤလီၤ. အဝဲဒၣ်မၤပူၤမၤဖျဲးအီၤလၢအတၢ်နးတၢ်ဖှီၣ်,
         7  ဒီးဆှၢ အီၤလၢကျဲလၢအလိၤ ဒ်သိးအကလဲၤဆူတၢ်အိၣ်ဝဲဆိး ဝဲအဝ့ၢ်ပူၤလီၤ.8  မ်ပှၤစံးထီၣ်ပတြၢၤယွၤလၢအဘျုးအဖှိၣ်အဃိ, ဒီးအ တၢ်မၤလီၤလးလၢပှၤကညီဖိအဂီၢ်အဃိန့ၣ်တက့ၢ်.9  အဂ့ၢ်ဒ်အံၤ, ပှၤလၢတၢ်သူအသးလၢထံန့ၣ်ဒုးဘျဲးအီ အီၤ, ဒီးပှၤလၢတၢ်သၣ်ဝံၤအသးန့ၣ် ဒုးဘျဲးအီၣ်အီၤ
         လၢတၢ်ဂ့ၤလီၤ.10  ပှၤလၢအဆ့ၣ်နီၤလၢတၢ်ခံးကျါ, ဒီးလၢတၢ်သံအက ဒုပူၤ, ဘၣ်စၢဃာ်အသးဒီးတၢ်နးတၢ်ဖှီၣ်, ဒီးထးဧိၤ
         တြၤဧိၤလီၤ.
         11  မ့ၢ်အပူထီၣ်ယွၤအကလုၢ်ကထါ, ဒီးတ ပးကဲဘၣ် တၢ်ထီကတၢၢ်တဂၤ အတၢ်ကူၣ်လိာ်တၢ် ဒီး,12  အဝဲဒၣ်မၤလီၤဘှါအသး လၢတၢ်မၤအကိၢ်အဂီၤလီၤ. အဝဲသ့ၣ်လီၤဃံၤဝဲ, ဒီးတၢ်မၤစၢၤတအိၣ်ဘၣ်.13  ဒီးတုၤအဘၣ်တၢ်ကိၢ်တၢ်ဂီၤဒီး, ကိးထီၣ်ယွၤ, ဒီး အဝဲဒၣ်အုၣ်က့ၤခီၣ်က့ၤအီၤလၢ အတၢ်နးတၢ်ဖှီၣ်အပူၤ
         လီၤ.
         14  ဒုးဟးထီၣ်ကွံာ်အီၤလၢတၢ်ခံးကျါ, ဒီးတၢ်သံ အကဒုပူၤ, ဒီးမၤတဲာ်ကွံာ်အပျံၤလီၤ.15  မ်ပှၤစံးထီၣ်ပတြၢၤယွၤ လၢအဘျုးအဖှိၣ်အဃိ, ဒီး လၢအတၢ်မၤလီၤလးလၢ ပှၤကညီဖိအဂီၢ်အဃိန့ၣ်တ
         က့ၢ်.
         16  အဂ့ၢ်ဒ်အံၤ, မၤကၢ်ကွံာ်တြဲၤတိၢ်, ဒီးဒီၣ်တဲာ် ကွံာ်နီၣ်ဘိထးန့ၣ်လီၤ.17  ပှၤဟးဂီၤဖိလၢအမၤကမၣ်တၢ်အဃိ, ဒီးလၢအတၢ် အၢအဃိန့ၣ် ဘၣ်တၢ်နးတၢ်ဖှီၣ်လီၤ.
         18  သးဘၣ်အၢ တၢ်အီၣ်ခဲလၢာ်, ဒီးသုးဘူးအသးဆူ တၢ်သံအပဲတရီ တဖၣ်လီၤ.19  ဒီးတုၤအဘၣ်တၢ်ကိၢ်တၢ်ဂီၤဒီး, ကိးထီၣ်ယွၤ, ဒီးအ ဝဲဒၣ် အုၣ်က့ၤခီၣ်က့ၤအီၤ လၢအတၢ်နးတၢ်ဖှီၣ်အပူၤ
         လီၤ.
         20  မၢလီၤအကလုၢ်ဒီးမၤဘျါက့ၤအီၤ, ဒီးမၤပူၤမၤ ဖျဲးအီၤလၢတၢ်မၤဟးဂီၤအီၤလီၤ.
         21  မ်ပှၤစံးထီၣ်ပတြၢၤယွၤလၢအဘျုးအဖှိၣ်အဃိ, ဒီးအ တၢ်မၤလီၤလး လၢပှၤကညီဖိအဂီၢ်အဃိန့ၣ်တက့ၢ်.22  ဒီးမ်အလုၢ်တၢ်လုၢ်စံးထီၣ်ပတြၢၤ, ဒီးစံၣ်တဲၤတဲလီၤ အမၤတၢ်တဖၣ်ဒီးတၢ်သူၣ်ဖှံသးညီတက့ၢ်.23  ပှၤလၢအလဲၤလီၤဆူပီၣ်လဲၣ် လၢကဘီပူၤတဖၣ်န့ၣ်, လၢအမၤတၢ်မၤလၢထံဖးဒိၣ်အပူၤန့ၣ်,
         24  ထံၣ်ဘၣ်ယွၤ အတၢ်မၤ, ဒီးအတၢ်လီၤလးလၢထံယိာ်ပူၤလီၤ.25  အဂ့ၢ်ဒ်အံၤယွၤကတိၤတၢ်, ဒီးကလံၤမုၢ်တွၤအိၣ်ထီၣ် ဒီးမၤဒိၣ်ထီၣ်လပီတဖၣ်လီၤ. ပှၤလဲၤထီၣ်ဝဲဆူမူခိၣ်,
         လဲၤ လီၤဝဲဆူထံယိာ်ပူၤလီၤ.
         26  အသးပှံၢ်လီၤဝဲလၢအဘၣ် တၢ်ကိၢ်တၢ်ဂီၤအဃိလီၤ.
         27  လဲၤကပံၢ်ကပၢ်ဝ့ၤဝီၤတၢ်, ဒီး လဲၤကနူၤကပၤဒ်ပှၤအီမူၤသံးအသိးန့ၣ်, ဒီးအတၢ်ကူၣ် သ့လၢာ်ကွံာ်ဝဲခဲလၢာ်လီၤ.28  ဒီးတုၤအဘၣ်တၢ်ကိၢ်တၢ်ဂီၤဒီး, ကိးထီၣ်ယွၤ, ဒီး အဝဲဒၣ်ဒုးဟးထီၣ်ကွံာ်အီၤလၢ အတၢ်နးတၢ်ဖှီၣ်အပူၤ
         လီၤ.
         29  ဒီးဒုးကဲထီၣ်ကလံၤမုၢ်လၢတၢ်ဂၢၢ်တပၢၢ်, ဒီး အလပီတဖၣ်အိၣ်ဃိကလာ်လီၤ.
         30  ဒီးမ့ၢ်တၢ်ဂၢၢ်ထီၣ် န့ၢ်အီၤဒီး, အသူၣ်ခုအသးခုဒီးတၢ်ဆှၢအီၤဒ်န့ၣ်ဆူက ဘီသန့ဖဲအဆၢတုၤဝဲတပူၤန့ၣ်လီၤ.31  မ်ပှၤစံးထီၣ်ပတြၢၤယွၤလၢအဘျုးအဖှိၣ်အဃိ, ဒီးအ တၢ်မၤလီၤလးလၢပှၤကညီဖိအဂီၢ်အဃိန့ၣ်တက့ၢ်.
         32  မ် အပာ်ထီၣ်ထီအီၤလၢပှၤဂီၢ်မုၢ်အတၢ်အိၣ်ဖှိၣ်အပူၤ, ဒီး စံးထီၣ်ပတြၢၤအီၤလၢ ပှၤသူၣ်က့သးပှၢ်ဆ့ၣ်နီၤအကျါ
         တက့ၢ်.33  အဝဲဒၣ်ဒုးကဲထီၣ် ထံကျိတဖၣ်လၢပှၢ်မုၢ်ကနၢ, ဒီး ထံထီၣ်ပၢၢ်လၢဟီၣ်ခိၣ်ဃ့,
         34  ကီၢ်လၢအသၣ်ထီၣ်တ ဘ့ၣ်လၢအံသၣ်အလီၢ် လၢပှၤလၢအအိၣ်ဝဲဆိးဝဲလၢအ ပူၤတဖၣ်အတၢ်အၢတၢ်သီအဃိလီၤ.35  ဒုးကဲထီၣ်ပှၢ်မုၢ်ကနၢလၢထံနိၣ်, ဒီးဟီၣ်ခိၣ်ဃ့လၢ ထံထီၣ်ပၢၢ်,
         36  ဒီးမၢပှၤတၢ်သၣ်ဝံၤအသးန့ၣ်အိၣ်ဝဲဖဲန့ၣ်, ဒ်သိးအကကတဲာ်ကတီၤတၢ်အိၣ်ဝဲဆိးဝဲအဝ့ၢ်,
         37  ဒီးဖှံ တၢ်လၢစံာ်ပူၤ, ဒီးသူၣ်စပံးအလီၢ်လၢအကသၣ်ထီၣ် အတၢ်အါထီၣ်လီၤ.38  ဒီးဆိၣ်ဂ့ၤဝဲ, ဒီးအဝဲသ့ၣ်အါထီၣ်အါအါကလဲာ်, ဒီး တဒုးစှၤလီၤဘၣ်အဆၣ်ဖိကီၢ်ဖိအဒၢဘၣ်.39  မၤကဒီးတစုတၢ်မၤစှၤလီၤအီၤ, ဒီးတၢ်ဆီၣ်လီၤအီၤ လၢတၢ်မၤနး, တၢ်မၤအၢ, ဒီးတၢ်မၤကိၢ်မၤဂီၤအဃိ
         န့ၣ်လီၤ.40  ယွၤလူလီၤတၢ်တရီတပါလၢ ပဒိၣ်ဖးဒိၣ်တဖၣ်အ လိၤ, ဒီးဒုးဟးဝ့ၤဝီၤအီၤလၢတၢ်အိၣ်ကလီအလီၢ်, ဖဲ
         ကျဲတအိၣ်ဘၣ်လီၤ.41  ဒီးပာ်ထီၣ်ထီပှၤဖှီၣ်ဖိယာ်ဖိလၢ တၢ်နးတၢ်ဖှီၣ်အပူၤ, ဒီးပာ်အီၤလၢတၢ်အဒူၣ်တဖၣ်ဒ်သိတဖုအသိးန့ၣ်လီၤ.42  ပှၤအတီအလိၤတဖၣ် ကထံၣ်ဘၣ်ဝဲဒီးသးခု, ဒီး တၢ်အၢတၢ်သီခဲလၢာ်ကျၢၢ်တံာ်အထးခိၣ်လီၤ.43  ပှၤလၢအကူၣ်တၢ်သ့န့ၣ် ကနၢ်ပၢၢ်တၢ်တဖၣ်အံၤဒီး ကတိၢ်န့ၢ်ယွၤအဘျုးအဖှိၣ်တဖၣ်လီၤ.

၁၀၈တၢ်သးဝံၣ်စီၤဒၤဝံးအထါ.1081  ယွၤဧၢ, ယသးအိၣ်ဂၢၢ်ဆိးကျၢၤ, ယကစံးထီၣ်ပတြၢၤ တၢ်, ဒီးယကသးဝံၣ်တၢ်လၢယလၤကပီၤဒၣ်လဲာ်လီၤ.2  ဖုသံနီၣ်ထီၣ်တက့ၢ်, သီတူၢ်ဒီးတနၢ်သ့ၣ်ဧၢ, ယက ထိၣ်ဂဲၤမုၢ်ဆ့ၣ်ဝါန့ၣ်လီၤ.
         3  ယကစံးထီၣ်ပတြၢၤနၤလၢ ပှၤဂီၢ်မုၢ်အကျါ, ယွၤဧၢ, ယကသးဝံၣ်ထီၣ်နၤလၢပှၤ ကလုာ်တဖၣ်အကျါလီၤ.4  အဂ့ၢ်ဒ်အံၤ, နဘျုးနဖှိၣ်ဒိၣ်ဝဲလၢမူခိၣ်အဖီခိၣ်, ဒီး နတၢ်မ့ၢ်တၢ်တီပၢၢ်လၢတၢ်အၢၣ်တဖၣ်န့ၣ်လီၤ.5  မ်နဘၣ်တၢ်ပာ်ထီၣ်ထီနၤလၢမူခိၣ်အဖီခိၣ်, ယွၤဧၢ, မ်ပှၤမၤလၤကပီၤနၤလၢ ဟီၣ်ခိၣ်ဒီဘ့ၣ်ညါအဖီခိၣ်တ
         က့ၢ်.6  ဒ်သိးပှၤလၢနအဲၣ်အီၤကပူၤကဖျဲးဒီး, အုၣ်က့ၤခီၣ်က့ၤ တၢ်လၢနစုထွဲ, ဒီးစံးဆၢပှၤတက့ၢ်.7  ယွၤကတိၤလံတၢ်လၢ အတၢ်စီဆှံအပူၤလံ, ယက သူၣ်ဖှံသးညီလီၤ, ယကနီၤဖးၡက့ၣ်အဆၢ, ဒီးထိၣ် တၢ်ပျီပူၤစူးကိၤသးလီၤ.
         8  ကံးလဧးမ့ၢ်ယတၢ်, ဒီးမနၤ ရှ့ၤမ့ၢ်ယတၢ်, ဒီးအ့ဖရဲၣ်မ့ၢ်တၢ်တဒီယခိၣ်, ယူဒၤမ့ၢ် ယပှၤဟ့ၣ်တၢ်သိၣ်တၢ်သီ,
         9  မိၤအးမ့ၢ်ယသ့စီတၢ်အ သရာ်တဖျၢၣ်, ယကကွံာ်တ့ၢ်ယခီၣ်ဖံးလၢအဒိၣ်အဖီ ခိၣ်, ယကသူၣ်ဖှံသးညီလၢဖလ့ၡသးအဖီခိၣ်လီၤ.10  မ့ၢ်မတၤကဒုးလဲၤနုာ်ယၤဆူ ဝ့ၢ်အိၣ်ဒီးအခိၣ်ဒူတဂၤ လဲၣ်. မ့ၢ်မတၤကဆှၢယၤဆူအဒိၣ်တဂၤလဲၣ်
         11  နဲဒၣ်, ပှၤလၢအညိကွံာ်ပှၤတမ့ၢ်ဘၣ်ဧါ, ကစၢ်ဧၢ, ဒီးပှၤလၢ အတလဲၤထီၣ်ဘၣ်ဒီးပသုးမုၢ်, ယွၤဧၢ.12  လၢတၢ်မၤကိၢ်မၤဂီၤအပူၤန့ၣ် မၤစၢၤပှၤတက့ၢ်. အ ဂ့ၢ်ဒ်အံၤ, ပှၤကညီအတၢ်အုၣ်က့ၤခီၣ်က့ၤန့ၣ်
         မ့ၢ်တၢ် ကလီကလီလီၤ.
         13  ပကမၤတၢ်ဒီးတၢ်ဂံၢ်ဆူၣ်ဘါဆူၣ် လၢယွၤလီၤ. အဂ့ၢ်ဒ်အံၤ အဝဲဒၣ်န့ၣ်ကယီၢ်တံၢ်လီၤ ပဒုၣ်ပဒါလီၤ.

၁၀၉စီၤဒၤဝံးအထါလၢတၢ်အခိၣ်အဂီၢ်.1091  အိၣ်ဘှီၣ်ကလာ်တဂ့ၤ, ယတၢ်စံးထီၣ်ပတြၢၤအက စၢ်ဧၢ.
         2  အဂ့ၢ်ဒ်အံၤ, ပှၤတတီတလိၤအထးခိၣ်ဒီးပှၤ လီတၢ်အထးခိၣ်န့ၣ် အဲးထီၣ်အသး လၢယလိၤလီၤ. ကတိၤထီဒါယၤလၢအပျ့ၤကဘျံးကဘျၣ်လီၤ.
         3  အိၣ်ဝး တရံးယၤလၢတၢ်သးဟ့အတၢ်ကတိၤ, ဒီးဒုးတၢ်ဒီးယၤ ကလီကလီလီၤ.4  လၢယတၢ်အဲၣ်အဂီၢ်န့ၣ် ကဲထီၣ်လၢ ယဒုၣ်ယဒါ, ဘၣ်ဆၣ်ဒီး ယဟ့ၣ်လီၤယသးလၢ တၢ်ဘါထုကဖၣ် လီၤ.
         5  ဒီးပာ်တၢ်အၢလၢယလိၤလၢတၢ်ဂ့ၤအဂီၢ်, ဒီး တၢ်သးဟ့လၢယတၢ်အဲၣ်အဂီၢ်လီၤ.6  ပာ်ပှၤတတီတလိၤလၢအဖီခိၣ်တက့ၢ်, ဒီးမ်တၢ်အ ဒုၣ်အဒါဆၢထၢၣ်လၢအစုထွဲတက့ၢ်.
         7  တုၤအဘၣ်တၢ် စံၣ်ညီၣ်ဒီး, မ်တၢ်ပာ်အီၤလၢပှၤတတီတလိၤတက့ၢ်, ဒီးမ်အတၢ်ထုကဖၣ်ကဲထီၣ်တၢ်ဒဲးဘးတက့ၢ်.
         8  မ်အနံၤ အသီအိၣ်စှၤဝဲတက့ၢ်. မ်ပှၤဂၤထီၣ်ဘးအကွၢ်တၢ်အ လီၢ်တက့ၢ်.
         9  မ်အဖိတဖၣ်ကဲထီၣ်ပှၤဖိၣ်ဃဲ, ဒီးအမါ လၢပှၤမုၣ်ကမဲတက့ၢ်.
         10  မ်အဖိတဖၣ် ဟးဝ့ၤဝီၤတၢ်, ဒီးဃ့အီၣ်တၢ်, ဒီးဃုတၢ်လၢ အလီၢ်အိၣ်သယုၢ်အပူၤ တက့ၢ်.11  မ်ကမၢ်အကစၢ်န့ၣ် မၤန့ၢ်ကယဲၢ်တၢ်အိၣ်ဒီးအီၤခဲ လၢာ်တက့ၢ်. ဒီးမ်ပှၤတခီဘီမုၢ်န့ၣ် ဂုာ်န့ၢ်အတၢ်မၤ
         တက့ၢ်.
         12  မ်ပှၤမၤဘျုးမၤဖှိၣ်အီၤန့ၣ်အသုတအိၣ်တဂ့ၤ, ဒီးမ်ပှၤသးကညီၤအဖိဖိၣ်ဃဲန့ၣ် အသုတအိၣ်တဂ့ၤ.13  မ်အစၢၤအသွဲၣ်န့ၣ်ဘၣ်တၢ်ဒီၣ်တဲာ်ကွံာ်အီၤတက့ၢ်. မ် အမံၤဘၣ်တၢ်တြူၢ်ကွံာ်အီၤလၢပှၤလၢခံလၢလာ်တစိၤ
         အကျါတက့ၢ်.
         14  မ်ယွၤသ့ၣ်နီၣ်ထီၣ်က့ၤအပၢ်တဖၣ်အ တၢ်အၢန့ၣ်တက့ၢ်. ဒီးမ်အမိၢ်အတၢ်ဒဲးဘးသုတဘၣ် တၢ်တြူာ်ကွံာ်အီၤတဂ့ၤ.
         15  မ်အအိၣ်လၢယွၤအမဲာ်ညါ တထံၣ်ဃီ, ဒ်သိးအကဒီၣ်တဲာ်ကွံာ် အတၢ်သ့ၣ်နီၣ် ထီၣ်က့ၤအီၤလၢဟီၣ်ခိၣ်ချၢတက့ၢ်.16  အဂ့ၢ်ဒ်အံၤ, တသ့ၣ်နီၣ်ထီၣ်မၤတၢ်ဘျုးတၢ်ဖှိၣ်ဘၣ်. ဒီးမၤအၢပှၤဘၣ်နးဘၣ်ဖှီၣ်, ဒီးပှၤဖှီၣ်ဖိယာ်ဖိ,
         ဒီးပှၤ အသူၣ်ကၢ်အသးလီၤန့ၣ်, ဒ်သိးအကမၤသံအီၤလီၤ.
         17  ဒီးအဲၣ်ဒိးဝဲလၢတၢ်ဆိၣ်အၢဒီး, အဝဲန့ၣ်ဘၣ်ကဒါက့ၤ အီၤလီၤ. ဒီးတဘၣ်ဘၣ်အသးလၢတၢ်ဆိၣ်ဂ့ၤဘၣ်ဒီး,
         အိၣ်ယံၤဝဲဒီးအီၤလီၤ.
         18  ဒီးသိးတၢ်ဆိၣ်အၢဒ်ဆ့တဘ့ၣ် အသိး, ဒီးအဝဲန့ၣ်ဟဲနုာ်လၢအဟၢဖၢပူၤ ဒ်ထံအသိး န့ၣ်, ဒီးလၢအဃံပူၤဒ်သိအသိးန့ၣ်လီၤ.
         19  မ်အကဲထီၣ် လၢအဂီၢ်ဒ်ယၣ်လၢအကၤဝဲအသိး, ဒီးဒ်အယီၢ်တကိး လၢအကံၢ်တူာ် အယီၢ်ဒ့တထံၣ်ဃီအသိးန့ၣ်တက့ၢ်.―20  မ်တၢ်န့ၣ်ကဲထီၣ်ပှၤထီဒါယၤ, ဒီးပှၤလၢအစံးအၢယသး တဖၣ်အဘူးအလဲ လၢယွၤအစုပူၤန့ၣ်တက့ၢ်.21  ဒီးနဲဒၣ်, ယွၤကစၢ်ဧၢ, မၤတၢ်လၢယဂီၢ်လၢနမံၤအ ဃိန့ၣ်တက့ၢ်. မ့ၢ်နဘျုးနဖှိၣ်ဂ့ၤဝဲဒီး, မၤပူၤမၤဖျဲးယၤ
         တက့ၢ်.22  အဂ့ၢ်ဒ်အံၤ, ယဲဒၣ်အံၤ, ယမ့ၢ်ပှၤဘၣ်နးဘၣ်ဖှီၣ်, ဒီး ပှၤဖှီၣ်ဖိယာ်ဖိ, ဒီးယသးဘၣ်ဆဲးလၢယပူၤလီၤ.
         23  ယ ဘၣ်လဲၤတၢ် ဒ်တၢ်အကဒုလၢအမၤထီထီၣ်အသးအဖၢ မုၢ်အသိးန့ၣ်လီၤ. ယဘၣ်တၢ်ဟီထီၣ်ကွံာ်ယၤဒ်ဒွဲၣ်အၢ်
         ဘၤအသိးန့ၣ်လီၤ.
         24  ယခီၣ်လ့ၢ်ခိၣ်ကနိးလၢ တၢ်ဒုၣ် တၢ်အီၣ်အဃိ, ဒီးယညၣ်ဃဲၤလီၤလၢတၢ်ဘီၣ်တအိၣ် ဘၣ်အဃိလီၤ.
         25  ဒီးယကဲထီၣ်တၢ်ဒုၣ်ဒွဲၣ်အလီၢ်လၢ အဂီၢ်လီၤ. ကွၢ်ယၤတကူၢ်သ့ၣ်, ကျၢၢ်ကျာ်အခိၣ်လီၤ.26  မၤစၢၤယၤ, ယွၤယကစၢ်ဧၢ, အုၣ်က့ၤခီၣ်က့ၤယၤဒ် နဘျုးနဖှိၣ်အသိးန့ၣ်တက့ၢ်.
         27  ဒ်သိးပှၤကသ့ၣ်ညါလၢ တၢ်အံၤမ့ၢ်နစု, လၢနမၤအီၤလီၤ, ယွၤဧၢ.28  အဝဲသ့ၣ်ကဆိၣ်အၢဒၣ်ဝဲ, မ့မ့ၢ်နဲဒၣ်အံၤဆိၣ်ဂ့ၤတၢ် တက့ၢ်. အဝဲသ့ၣ်ဂဲၤဆၢထၢၣ်ဝဲဒီး, မ်အမဲာ်ဆှးတ
         က့ၢ်. မ့မ့ၢ်နခ့နပှၤန့ၣ်မ်အသးခုတက့ၢ်.
         29  မ်ပှၤထီဒါ ယၤတဖၣ်န့ၣ် ကသိးတၢ်မဲာ်ဆှး, ဒီးလုးဘၢအသး လၢတၢ်မဲာ်ဆှးဒ်လၢယၣ်တဘ့ၣ်အသိးန့ၣ်တက့ၢ်.30  ယကစံးထီၣ်ပတြၢၤယွၤ လၢယထးခိၣ် အါအါက လဲာ်ဒီးလၢပှၤအါဂၤအကျါန့ၣ် ယကစံးထီၣ်ပတြၢၤအီၤ လီၤ.
         31  အဂ့ၢ်ဒ်အံၤ, ကဆၢထၢၣ်လၢပှၤဖှီၣ်ဖိယာ်ဖိအ စုထွဲဒ်သိးအကအုၣ်က့ၤခီၣ်က့ၤအီၤလၢ ပှၤလၢအက စံၣ်ညီၣ်ဃၣ်အသးအစုပူၤလီၤ.

၁၁၀စီၤဒၤဝံးအထါ.1101  ယွၤစံးဘၣ်ယကစၢ်, ဆ့ၣ်နီၤလၢယစုထွဲတုၤယပာ် နဒုၣ်နဒါလၢ နခီၣ်ယီၢ်လီၢ်န့ၣ်တက့ၢ်.
         2  ယွၤကယူာ် ထီၣ် နစိနကမီၤအနီၣ်ထိးဘိလၢစံယိၣ်အပူၤလီၤ. ပၢ တၢ်လၢနဒုၣ်နဒါအကျါတက့ၢ်.3  လၢနစိနကမီၤအမုၢ်နံၤအပူၤ နပှၤဂီၢ်မုၢ်ကဟ့ၣ်ဒၣ် အသးလီၤ. လၢတၢ်စီဆှံအတၢ်ဃံတၢ်လၤလၢမုၢ်ဂီၤအ
         ဒၢလီၢ်ပူၤန့ၣ်, နကအိၣ်ဒီးနဖိၣ်သၣ်ခွါထီၣ်အပစီၤထံ လီၤ.4  ယွၤဆိၣ်လံတၢ်လံ, ဒီးတပီၢ်ယၢ်လီၤက့ၤဘၣ်အသး ဘၣ်, နမ့ၢ်ပှၤလုၢ်တၢ်အဒိၣ်လီၤထူလီၤယိာ်ဒ်စီၤမးလ
         ကံစဒ့းအလုၢ်အလၢ်အသိးန့ၣ်လီၤ.5  လၢအသးထီၣ်အမုၢ်နံၤန့ၣ် ယွၤလၢနစုထွဲတဂၤန့ၣ် ကကျီကွံာ်စီၤပၤတဖၣ်,
         6  ကစံၣ်ညီၣ်တၢ်လၢပှၤကလုာ် တဖၣ်အကျါ, ကမၤပှဲၤတၢ်လၢပှၤအစိၣ်, ကကျီကွံာ် ပှၤအခိၣ်လၢကီၢ်အါဘ့ၣ်အဖီခိၣ်လီၤ.7  ကအီတၢ်လၢထံကျိလၢကျဲန့ၣ် ဒီးကမိာ်ထီၣ်အခိၣ် လီၤ.

၁၁၁1111  စံးထီၣ်ပတြၢၤယွၤတက့ၢ်. ယကသးဝံၣ်ထီၣ်ယွၤလၢယသးဒီဖျၢၣ်ညါ လၢပှၤအ သးလိၤအတၢ်ကူၣ်လိာ်, ဒီးလၢတၢ်အိၣ်ဖှိၣ်အပူၤလီၤ.2  ယွၤအမၤတၢ်တဖၣ်န့ၣ်ဒိၣ်ဝဲ, ဘၣ်တၢ်ဃုကွၢ်အီၤ လၢကယဲၢ်ပှၤလၢအဘၣ်အသးလၢအီၤခဲလၢာ်လီၤ.3  အတၢ်မၤတၢ်န့ၣ်မ့ၢ်တၢ်အဃံအလၤ ဒီးအလၤအက ပီၤ, ဒီးအတၢ်တီတၢ်လိၤ အိၣ်ဂၢၢ်ဆိးကျၢၤလီၤစိၤလီၤ
         ထီလီၤ.4  ဒုးသ့ၣ်နီၣ်ထီၣ်က့ၤ အတၢ်လီၤလးတဖၣ်လီၤ. ယွၤ သးကညီၤတၢ်, ဒီးသးအိၣ်တၢ်လီၤ.5  ဟ့ၣ်လီၤတၢ်ဂုာ်န့ၢ်လၢပှၤလၢအပျံၤအီၤ, ကသ့ၣ်နီၣ် ထီၣ်က့ၤအတၢ်အၢၣ်လီၤအီလီၤ လီၤထူလီၤယိာ်လီၤ.6  ဒုးနဲၣ်အမၤတၢ်အစိအကမီၤလၢအပှၤဂီၢ်မုၢ်, ဒ်သိး အကဟ့ၣ်လီၤအီၤလၢ ပှၤအကလုာ်တဖၣ် အတၢ်န့ၢ်
         သါန့ၣ်လီၤ.7  အမၤတၢ်လၢအစုန့ၣ် မ့ၢ်တၢ်မ့ၢ်တၢ်တီ, ဒီးတၢ်စံၣ် ညီၣ်တီလီၤ. ကယဲၢ်အတၢ်မၤလိာ်န့ၣ် မ့ၢ်တၢ်တီတၢ်
         လိၤခဲလၢာ်လီၤ.
         8  အိၣ်ဂၢၢ်ဆိးကျၢၤဝဲလီၤထူလီၤယိာ် လီၤ. မၤအသးလၢတၢ်မ့ၢ်ဒီးတၢ်တီအပူၤလီၤ.9  မၢလီၤတၢ်ပှ့ၤက့ၤတၢ်ဆူ အပှၤဂီၢ်မုၢ်အအိၣ်လီၤ. မၤ လိာ်အတၢ်အၢၣ်လီၤအီလီၤ လီၤထူလီၤယိာ်လီၤ.
         အ မံၤမ့ၢ်တၢ်စီဆှံ, ဒီးတၢ်ပျံၤအလီၢ်လီၤ.10  တၢ်ကူၣ်သ့အခီၣ်ထံးန့ၣ် မ့ၢ်တၢ်ပျံၤယွၤလီၤ. ကယဲၢ် ပှၤလၢအတိၢ်န့ၢ်ဝဲခဲလၢာ်န့ၣ် အိၣ်ဒီးအသးလၢအနၢ်
         ပၢၢ်တၢ်ဧ့ၢ်ဂ့ၤလီၤ. အတၢ်စံးထီၣ်ပတြၢၤန့ၣ် အိၣ်ဂၢၢ် ဆိးကျၢၤလီၤစိၤလီၤထီလီၤ.

၁၁၂1121  စံးထီၣ်ပတြၢၤယွၤတက့ၢ်. ပှၤလၢအပျံၤယွၤ, လၢအ သးခုဒိၣ်ဒိၣ်ကလဲာ်လၢအတၢ်မၤလိာ်န့ၣ်ဘၣ်ဆိၣ်ဂ့ၤဝဲ
         လီၤ.
         2  အချံအသၣ်ကဆူၣ်ထီၣ်လၢဟီၣ်ခိၣ်ချၢ, ပှၤအ တီအလိၤတစိၤန့ၣ် ကဘၣ်တၢ်ဆိၣ်ဂ့ၤဝဲလီၤ.
         3  တၢ်ဖိ တၢ်လံၤ, ဒီးတၢ်အစုလီၢ်အခီၣ်ခိၣ် အိၣ်ဝဲလၢအဟံၣ် ပူၤ, ဒီးအတၢ်တီတၢ်လိၤ အိၣ်ဂၢၢ်ဆိးကျၢၤလီၤထူလီၤ
         ယိာ်လီၤ.4  တၢ်ကပီၤထီၣ်လၢတၢ်ခံးကျါလၢ ပှၤအတီအလိၤအ ဂီၢ်လီၤ. သးကညီၤတၢ်, ဒီးသးအိၣ်တၢ်, ဒီးတီဝဲလိၤ
         ဝဲလီၤ.5  ပှၤကညီအဂ့ၤတဂၤန့ၣ်သးကညီၤတၢ်, ဒီးဒုးလိၢ်တၢ် လီၤ. မၤနၢၤတၢ်လၢတၢ်စံၣ်ညီၣ်လီၤ.
         6  အဂ့ၢ်ဒ်အံၤ, တဟူးတဝးဘၣ်လီၤထူလီၤယိာ်ဘၣ်. ပှၤအတီအလိၤ ကဘၣ်တၢ်သ့ၣ်နီၣ်ထီၣ်က့ၤအီၤလီၤထူလီၤယိာ်လီၤ.7  တဘၣ်ယိၣ်ဘၣ် တၢ်အကစီၣ်အအၢဘၣ်. အသး အိၣ်ဂၢၢ်ဆိးကျၢၤဒီးသန့ၤအသးလၢယွၤလီၤ.8  အသးအိၣ်ဂၢၢ်ဆိးကျၢၤဝဲ, တပျံၤဘၣ်တၢ်တုၤလီၤ လၢအထံၣ်ဘၣ် တၢ်ဘၣ်အသးလၢအဒုၣ်အဒါအလိၤ လီၤ.
         9  မၤလီၤပြံလီၤပြါတၢ်, ဟ့ၣ်နီၤတၢ်လၢပှၤဖှီၣ်ဖိ ယာ်ဖိလီၤ. အတၢ်တီတၢ်လိၤအိၣ်ဂၢၢ်ဆိးကျၢၤ လီၤ
         ထူလီၤယိာ်လီၤ. အနၢၤအိၣ်ထီၣ်ထီလၢ တၢ်လၤတၢ် ကပီၤအပူၤလီၤ.10  ပှၤတတီတလိၤန့ၣ် ကထံၣ်ဘၣ်ဝဲဒီးအသူၣ်ကကိၢ် အသးကဂီၤလီၤ. ကအ့ၣ်သဃံးအမဲ, ဒီးကပှံၢ်ကွံာ်ဝဲ
         လီၤ. ပှၤတတီတလိၤအသးကွံတၢ်န့ၣ် ကတုၤဝဲလၢ တၢ်ဟးဂီၤလီၤ.

၁၁၃1131  စံးထီၣ်ပတြၢၤယွၤတက့ၢ်. စံးထီၣ်ပတြၢၤတၢ်, ယွၤ အခ့အပှၤသ့ၣ်ဧၢ, စံးထီၣ်ပတြၢၤယွၤအမံၤတက့ၢ်.2  တုၤအံၤဆူညါမ်ယွၤအမံၤ ဘၣ်တၢ်စံးထီၣ်ပတြၢၤလီၤ ထူလီၤယိာ်တက့ၢ်.
         3  လၢမုၢ်ထီၣ်တုၤလၢမုၢ်နုာ်န့ၣ်ယွၤ အမံၤမ့ၢ်တၢ်စံးထီၣ်ပတြၢၤအလီၢ်လီၤ.4  ယွၤအိၣ်ထီၣ်ထီလၢပှၤကိးကလုာ်ဒဲးအဖီခိၣ်လီၤ. အ လၤအကပီၤအိၣ်ဝဲလၢ မူခိၣ်အဖီခိၣ်လီၤ.5  မ့ၢ်မတၤမၤသး ဒ်ယွၤပကစၢ်အသိးလၢအအိၣ်ဝဲဆိး ဝဲလၢအလီၢ်ထီၣ်ထီန့ၣ်တဂၤလဲၣ်.
         6  ဆီၣ်လီၤအသးဒ် သိးအကကွၢ်လီၤတၢ်လၢမူခိၣ်ဒီးလၢဟီၣ်ခိၣ်ချၢလီၤ.7  ဒုးထီၣ်ထီပှၤဘၣ်ဖှီၣ်ဘၣ်ယာ်လၢ ဟီၣ်ခိၣ်အကမူၣ် ပူၤ, ပာ်ထီၣ်ထီပှၤဖှီၣ်ဖိယာ်ဖိလၢတၢ်ကမှံၤအပူၤ,
         8  ဒ် သိးအကဒုးအိၣ်ဒုးဆိးအီၤဒီး ပဒိၣ်ဖးဒိၣ်တဖၣ်, ဒီးအ ပှၤဂီၢ်မုၢ်အပဒိၣ်ဖးဒိၣ်တဖၣ်လီၤ.9  ဒုးအိၣ်ဒုးဆိး ပိာ်မုၣ်တူာ်ဖိဒီးအဟံၣ်ဖိ, ဒုးကဲထီၣ် အီၤလၢဖိဒံဖိသၣ်အမိၢ်လၢအသးခုဝဲတဂၤလီၤ.
         စံးထီၣ်ပတြၢၤယွၤတက့ၢ်.

၁၁၄1141  တုၤအံၣ်စရ့လးဟးထီၣ်ကွံာ်လၢ အဲၤကူပတူးအပူၤ, စီၤယၤကိာ်အပှၤဟံၣ်ဖိလၢပှၤဂီၢ်မုၢ်အိၣ်ဒီး
         ပှၤတခီဘီ မုၢ်ဖိအကျိာ်ဒီး,
         2  ယူဒၤမ့ၢ်အလီၢ်စီဆှံ, အံၣ်စရ့လး န့ၣ်မ့ၢ်အလီၢ်လၢအပၢဝဲလီၤ.3  ပီၣ်လဲၣ်ထံၣ်ဘၣ်ဝဲ, ဒီးဃ့ၢ်ကွံာ်, ဒီးယၢ်ဒ့ၣ်ဂုၤက့ၤ ခံ,
         4  ကစၢၢ်တဖၣ်စံၣ်တၢ်ဒ်သိဖါအသိး, တၢ်စိခိၣ်န့ၣ် ဒ်သိဖိအသိးန့ၣ်လီၤ.5  ပီၣ်လဲၣ်ဧၢ, မ့ၢ်မနုၤဘၣ်နၤလၢနဃ့ၢ်လဲၣ်. ယၢ်ဒ့ၣ် ဧၢ, ဘၣ်မနုၤလၢနဂုၤက့ၤနခံလဲၣ်.
         6  ကစၢၢ်သ့ၣ်ဧၢ, သုစံၣ်တၢ်ဒ်သိဖါအသိး, တၢ်စိခိၣ်သ့ၣ်ဧၢ, ဒ်သိဖိအ သိးန့ၣ်ဘၣ်မနုၤလဲၣ်.7  ကနိးလၢယွၤအမဲာ်ညါ, ဟီၣ်ခိၣ်ဧၢ, လၢယၤကိာ် အကစၢ်အမဲာ်ညါ,
         8  ပှၤလၢအဒုးကဲထီၣ်လၢၢ်လၢထံ နိၣ်တဖၣ်, လၢၢ်ကိၤန့ၣ်လၢထံထီၣ်ပၢၢ်န့ၣ်တဂၤ အ မဲာ်ညါတက့ၢ်.

၁၁၅1151  လၢပှၤပဝဲတမ့ၢ်ဘၣ်, ယွၤဧၢ, လၢပှၤပဝဲတမ့ၢ်ဘၣ်, မ့မ့ၢ်ပာ်တၢ်လၤကပီၤလၢနမံၤဒၣ်နဲ, လၢနဘျုးနဖှိၣ်ဒီး
         နတၢ်မ့ၢ်တၢ်တီအဃိန့ၣ်တက့ၢ်.2  ပှၤကလုာ်တဖၣ်ကစံး, အကစၢ်အိၣ်ဖဲလဲၣ်န့ၣ်မ့ၢ်အ ဘၣ်မနုၤလဲၣ်.
         3  ပကစၢ်အိၣ်လၢမူခိၣ်န့ၣ်လီၤ. ဒီးဖဲ ဒၣ်အသးန့ၣ်မၤဒၣ်ဝဲလီၤ.4  အဝဲသ့ၣ်အတၢ်ဂီၤတၢ်ဖီၣ်န့ၣ် မ့ၢ်ကျိၣ်ဧိၤစ့ဧိၤဒီးထူ ဧိၤလွဲဧိၤလီၤ. မ့ၢ်ပှၤကညီအတၢ်မၤလၢအစုလီၤ.5  အထးခိၣ်အိၣ်, ဒီးတကတိၤဘၣ်တၢ်ဘၣ်, အမဲာ် သၣ်အိၣ်, ဒီးတထံၣ်ဘၣ်တၢ်ဘၣ်,
         6  အနၢ်အိၣ်, ဒီး တနၢ်ဟူဘၣ်တၢ်ဘၣ်. အနါဒ့အိၣ်, ဒီးတနၢဘၣ်တၢ် ဘၣ်.
         7  အစုအိၣ်, ဒီးတဟံးဘၣ်တၢ်ဘၣ်. အခီၣ်အိၣ်, ဒီးတဟးဘၣ်ဝဲဘၣ်. တၢ်ကတိၤတထီၣ်ဖျဲးဘၣ်လၢအ ကိာ်ပူၤဘၣ်.
         8  ပှၤတ့အီၤတဖၣ်, ပှၤသန့ၤအသးလၢ အီၤကိးဂၤဒဲးန့ၣ်, မၤသးဒ်အဝဲန့ၣ်အသိးလီၤ.9  အံၣ်စရ့လးဧၢ, သန့ၤသုသးလၢယွၤတက့ၢ်. အတၢ် မၤစၢၤ, ဒီးအကတီၤတဘ့ၣ်မ့ၢ်အဝဲဒၣ်န့ၣ်လီၤ.10  အၤဟရိၣ်အပှၤဟံၣ်ဖိသ့ၣ်ဧၢ, သန့ၤသုသးလၢယွၤ တက့ၢ်. အတၢ်မၤစၢၤ, ဒီးအကတီၤတဘ့ၣ်မ့ၢ်အဝဲဒၣ်
         န့ၣ်လီၤ.11  ပှၤလၢအပျံၤယွၤသ့ၣ်ဧၢ, သန့ၤသုသးလၢယွၤတက့ၢ်. အတၢ်မၤစၢၤ, ဒီးအကတီၤတဘ့ၣ်မ့ၢ်အဝဲဒၣ်န့ၣ်လီၤ.12  ယွၤသ့ၣ်နီၣ်ထီၣ်က့ၤပှၤလံ, ကဆိၣ်ဂ့ၤပှၤလီၤ. က ဆိၣ်ဂ့ၤပှၤအံၣ်စရ့လးအဟံၣ်ဖိ, ကဆိၣ်ဂ့ၤအၤဟရိၣ်အ
         ပှၤဟံၣ်ဖိလီၤ.
         13  ကဆိၣ်ဂ့ၤပှၤလၢအပျံၤယွၤဒီးဒိၣ်ဒီးဆံး လီၤ.
         14  မ်ယွၤမၤအါထီၣ်သု, သုဝဲဒီးသုဖိသုလံၤတ က့ၢ်.
         15  မ်ယွၤလၢအတ့လီၤမူခိၣ်ဒီးဟီၣ်ခိၣ်အံၤ, ဆိၣ် ဂ့ၤသုတက့ၢ်.
         16  မူခိၣ်န့ၣ်မ့ၢ်ယွၤအမူခိၣ်လီၤ. မ့မ့ၢ်ဟီၣ် ခိၣ်အံၤဟ့ၣ်လီၤဝဲလၢပှၤကညီလီၤ.17  ပှၤသံတ့ၢ်, ဒီးပှၤလၢအယုၢ်လီၤဆူတၢ်အိၣ်ဘှီၣ်က လာ်အပူၤသ့ၣ်တဖၣ်န့ၣ်တစံးထီၣ်ပတြၢၤဘၣ်ယွၤဘၣ်.18  မ့မ့ၢ်ပဝဲဒၣ်အံၤ တုၤအံၤဆူညါ ပကစံးထီၣ်ပတြၢၤ ယွၤလီၤထူလီၤယိာ်လီၤ. စံးထီၣ်ပတြၢၤယွၤတက့ၢ်.

၁၁၆1161  ယအဲၣ်ယွၤကွံယွၤလီၤ. အဂ့ၢ်ဒ်အံၤ, ကနၣ်ယကလုၢ်, ဒီးယတၢ်ဃ့ကညးလီၤ.
         2  မ့ၢ်အဒိကနၣ်ယကလုၢ်ဒီး ယကကိးထီၣ်အီၤတစိၤဒၣ်ယၤလီၤ.3  တၢ်သံအပျံၤအိၣ်ဝးတရံးယၤ, ဒီးပျုၤပူၤအတၢ်ကိၢ် တၢ်ဂီၤန့ၣ်ထံၣ်န့ၢ်ယၤလီၤ. ယထံၣ်န့ၢ်တၢ်ကိၢ်တၢ်ဂီၤ
         ဒီးတၢ်သူၣ်အုးသးအုးလီၤ.
         4  ဒီးယကိးထီၣ်ယွၤအမံၤ, ယွၤဧၢ, မၤထူၣ်ဖျဲးလၢ်ယသးတက့ၢ်.5  ယွၤသးကညီၤတၢ်ဒီးတီဝဲလိၤဝဲ, မ့ၢ်မးပကစၢ်သး အိၣ်တၢ်လီၤ.6  ယွၤအံးက့ၤကွၢ်က့ၤ ပှၤလၢအတမၤလိဘၣ်တၢ်ဘၣ် လီၤ. ယဘၣ်တၢ်ဆီၣ်လီၤယၤ, ဒီးအုၣ်က့ၤခီၣ်က့ၤ ယၤလီၤ.7  ယသးယဲဧၢ, က့ၤက့ၤဆူနတၢ်အိၣ်ဘှံးတက့ၢ်. အ ဂ့ၢ်ဒ်အံၤ, ယွၤမၤဂ့ၤလံနၤလံ.
         8  အဂ့ၢ်ဒ်အံၤ, နမၤပူၤ ဖျဲးယသးလၢတၢ်သံ, ယမဲာ်လၢမဲာ်ထံ, ယခီၣ်လၢတၢ် ဘၣ်တိၢ်န့ၣ်လီၤ.
         9  ယကလဲၤတၢ်လၢယွၤအမဲာ်ညါလၢ ကီၢ်မူအပူၤလီၤ.10  ယနာ်တၢ်သတးဒီးယကတိၤတၢ်လီၤ. ယဲဒၣ်အံၤယ ဘၣ်တၢ်နးတၢ်ဖှီၣ်ဒိၣ်မးလီၤ.
         11  လၢယဘၣ်တၢ်ကိၢ်တၢ် ဂီၤအပူၤန့ၣ်, ယစံးပှၤကညီမ့ၢ်ပှၤကတိၤကဘျံးကဘျၣ် တၢ်ခဲလၢာ်လီၤ.12  ယကဟ့ၣ်ကၣ်ယွၤလၢ အမၤဂ့ၤယၤတဂၤလၢတၢ်ခဲ လၢာ်အဃိန့ၣ်လၢမနုၤတမံၤလဲၣ်.13  ယကဟံးန့ၢ်တၢ်အုၣ်က့ၤခီၣ်က့ၤအလီခီဒီး ကိးထီၣ် ယွၤအမံၤလီၤ.
         14  ယကမၤဘူၣ်ယွၤလၢတၢ်ဘၣ်ဃးဒီး ယဆိၣ်တၢ်လၢ အပှၤဂီၢ်မုၢ်ခဲလၢာ်အမဲာ်ညါ ခဲကနံၣ် အံၤလီၤ.15  အပှၤစီဆှံတဖၣ်သံန့ၣ် မ့ၢ်တၢ်လုၢ်ဒိၣ်ပှ့ၤဒိၣ်လၢယွၤ အမဲာ်ညါလီၤ.16  ယဲဒၣ်အံၤယမ့ၢ်နခ့နပှၤနီၢ်နီၢ်, ယွၤဧၢ, ယမ့ၢ်နခ့န ပှၤ, နခ့နပှၤပိာ်မုၣ်အဖိခွါ, နဃ့ၣ်လီၤပျံၤစၢဃာ်ယၤလံ.17  ယကလုၢ်နၤလၢ တၢ်လုၢ်စံးထီၣ်ပတြၢၤ, ဒီးယက ကိးထီၣ်ယွၤအမံၤလီၤ.
         18  ယကမၤဘူၣ်ယွၤလၢတၢ်ဘၣ် ဃးဒီးယဆိၣ်တၢ်လၢအပှၤဂီၢ်မုၢ်ခဲလၢာ်အမဲာ်ညါခဲက နံၣ်အံၤ,
         19  လၢယွၤအဟံၣ်ဂၢၤပူၤ, လၢနသးကံၢ်ပူၤ, ယရူၤၡလ့ၣ်ဧၢ. စံးထီၣ်ပတြၢၤယွၤတက့ၢ်.

၁၁၇1171  စံးထီၣ်ပတြၢၤယွၤတက့ၢ်, ပှၤကိးကလုာ်ဒဲးသ့ၣ်ဧၢ. သးဝံၣ်ထီၣ်အီၤတက့ၢ်, ပှၤဂီၢ်မုၢ်ခဲလၢာ်သ့ၣ်ဧၢ.2  အဂ့ၢ်ဒ်အံၤ, အဘျုးအဖှိၣ်အိၣ်လၢပဖီခိၣ်ဒိၣ်မးလီၤ. ဒီး ယွၤအတၢ်မ့ၢ်တၢ်တီအိၣ်ဝဲဆိးဝဲလီၤထူလီၤယိာ်လီၤ.
         စံးထီၣ်ပတြၢၤယွၤတက့ၢ်.

၁၁၈1181  စံးထီၣ်ပတြၢၤယွၤတက့ၢ်. အဂ့ၢ်ဒ်အံၤ, ဂ့ၤဝဲလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤထူလီၤယိာ်လီၤ.2  မ်အံၣ်စရ့လးစံး ခဲကနံၣ်အံၤလၢအဘျုးအဖှိၣ်အိၣ်ဝဲ လီၤထူလီၤယိာ်န့ၣ်တက့ၢ်.3  မ်အၤဟရိၣ် အပှၤဟံၣ်ဖိစံးခဲအံၤ လၢအဘျုးအဖှိၣ် အိၣ်ဝဲလီၤထူလီၤယိာ်န့ၣ်တက့ၢ်.4  မ်ပှၤလၢအပျံၤယွၤစံးခဲအံၤ လၢအဘျုးအဖှိၣ်အိၣ်ဝဲ လီၤထူလီၤယိာ်န့ၣ်တက့ၢ်.5  လၢယဘၣ်တၢ်ကိၢ်တၢ်ဂီၤအပူၤန့ၣ် ယကိးထီၣ်ယွၤ လီၤ. ယွၤစံးဆၢယၤဒီး ပာ်ယၤလၢအလီၢ်ဖးလဲၢ်အပူၤ
         လီၤ.6  ယွၤအိၣ်လၢယအိၣ်တခီလီၤ. ပှၤကညီကမၤယၤဒ် လဲၣ်ဒ်လဲၣ်န့ၣ်ယတဘၣ်ယိၣ်ဘၣ်.
         7  ယွၤအိၣ်လၢယ အိၣ်တခီ, လၢပှၤမၤစၢၤယၤအကျါလီၤ. မၤသးဒ်န့ၣ် ဒီး, ယကထံၣ်ယတၢ်အဲၣ်ဒိးလၢပှၤလၢအသးဟ့ယၤ
         တဖၣ်အလိၤန့ၣ်လီၤ.8  တၢ်ဃ့ၢ်ဆူယွၤအအိၣ်န့ၣ် ဂ့ၤန့ၢ်တၢ်သန့ၤပသးလၢ ပှၤကညီတက့ၢ်လီၤ.
         9  တၢ်ဃ့ၢ်ဆူယွၤအအိၣ်န့ၣ်ဂ့ၤန့ၢ် တၢ်သန့ၤပသးလၢပဒိၣ်ဖးဒိၣ်တက့ၢ်လီၤ.10  ပှၤကလုာ်ခဲလၢာ်အိၣ်ဝးတရံးယၤလီၤ. ယကဒီၣ်တဲာ် ကွံာ်အီၤလၢ ယွၤအမံၤသပှၢ်တၢၢ်လီၤ.
         11  အိၣ်ဝးတရံး ယၤ, မ့ၢ်မးအိၣ်ဝးတရံးယၤလီၤ. ယကဒီၣ်တဲာ်ကွံာ် အီၤလၢယွၤအမံၤသပှၢ်တၢၢ်လီၤ.
         12  အိၣ်ဝးတရံးယၤဒ် ကွဲဧိၤကနဲဧိၤအသိးန့ၣ်လီၤ. လီၤပံာ်ဝဲဒ်တၤဆှုၣ်အမ့ၣ် အူအသိးန့ၣ်လီၤ. ယကဒီၣ်တဲာ်ကွံာ်အီၤလၢယွၤအမံၤ
         သပှၢ်တၢၢ်လီၤ.13  နဆီၣ်လီၤယၤနးမးဒ်သိး ယကလီၤဃံၤဘၣ်ဆၣ်ဒီး ယွၤမၤစၢၤယၤလီၤ.
         14  ယွၤမ့ၢ်ယဂံၢ်ယဘါ, ဒီးယတၢ် သးဝံၣ်, ဒီးကဲထီၣ်ဝဲလၢတၢ်အုၣ်က့ၤခီၣ်က့ၤယၤလီၤ.15  တၢ်သူၣ်ခုသးခုဒီး တၢ်အုၣ်က့ၤခီၣ်က့ၤအကလုၢ်န့ၣ် အိၣ်ဝဲလၢပှၤတီပှၤလိၤအဒဲပူၤလီၤ. ယွၤအစုထွဲမၤတၢ်
         ဒီးအစိအကမီၤလီၤ.
         16  ယွၤအစုထွဲထီၣ်ထီဝဲ, ယွၤအစု ထွဲမၤတၢ်ဒီးအစိအကမီၤလီၤ.17  ယတသံဘၣ်, မ့ၢ်ယကမူဒီး စံၣ်တဲၤတဲလီၤယွၤအ တၢ်မၤတဖၣ်လီၤ.
         18  ယွၤသိၣ်ဃီၣ်ယၤနးမးလီၤ. ဘၣ် ဆၣ်ဒီးတဟ့ၣ်လီၤကွံာ်ယၤဆူတၢ်သံဘၣ်.19  အိးထီၣ်န့ၢ်ယၤလၢ တၢ်တီတၢ်လိၤအတြဲၤတဖၣ်တ က့ၢ်. ယကလဲၤနုာ်လၢအပူၤ, ယကစံးထီၣ်ပတြၢၤ ယွၤလီၤ.
         20  အအံၤမ့ၢ်ယွၤအတြဲၤလၢပှၤတီပှၤလိၤတဖၣ် ကလဲၤနုာ်လၢအပူၤန့ၣ်လီၤ.21  ယကစံးထီၣ်ပတြၢၤနၤလီၤ. အဂ့ၢ်ဒ်အံၤ, နကနၣ် ယကလုၢ်လံဒီးကဲထီၣ်တၢ်အုၣ်က့ၤခီၣ်က့ၤယၤလီၤ.22  လၢၢ်လၢ ပှၤမၤတၢ်ဖိညိကွံာ်ဝဲတဖျၢၣ်န့ၣ် အိၣ်ကဲ ထီၣ်လၢတၢ်အသနၢၣ်အခိၣ်လံ.
         23  တၢ်မၤအသးအံၤမ့ၢ် လၢယွၤ, ဒီးမ့ၢ်တၢ်လီၤလးလၢပမဲာ်ညါလီၤ.24  တၢ်လၢမုၢ်တနံၤအံၤ, ယွၤတ့ဝဲလီၤ. ပကသူၣ်ဖှံသး ညီ, ဒီးသူၣ်ခုသးခုလၢအပူၤလီၤ.25  အုၣ်က့ၤခီၣ်က့ၤတၢ်ခဲကနံၣ်အံၤတက့ၢ်, ယွၤဧၢ. ဒုး ဘီၣ်ထီၣ်ညီထီၣ်လၢ်တၢ်ခဲကနံၣ်အံၤတက့ၢ်,
         ယွၤဧၢ.26  ပှၤလၢအဟဲဝဲလၢယွၤအမံၤန့ၣ် မ်အဘၣ်တၢ်ဆိၣ်ဂ့ၤ တက့ၢ်, ပဆိၣ်ဂ့ၤသုလၢယွၤအဟံၣ်ပူၤလီၤ.27  ယွၤမ့ၢ်ကစၢ်ဒီးဒုးကပီၤထီၣ်ဘၣ်လံပှၤလံ. စၢဃာ် တၢ်လုၢ်လၢတၢ်လုၢ်လီၢ်အနၢၤလၢပျံၤတဖၣ်န့ၣ်တက့ၢ်.28  နမ့ၢ်ယကစၢ်, ဒီးယကစံးထီၣ်ပတြၢၤနၤ, နမ့ၢ်ယ ကစၢ်, ဒီးယကပာ်ထီၣ်ထီနၤလီၤ.29  စံးထီၣ်ပတြၢၤယွၤတက့ၢ်. အဂ့ၢ်ဒ်အံၤ, ဂ့ၤဝဲလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤထူလီၤယိာ်လီၤ.

၁၁၉1191  ပှၤလၢအလၢအပှဲၤလၢကျဲန့ၣ်, ဒီးလဲၤတၢ်လၢယွၤ အတၢ်သိၣ်တၢ်သီအပူၤန့ၣ်ဘၣ်ဆိၣ်ဂ့ၤဝဲလီၤ.2  ပှၤလၢအတိၢ်န့ၢ်ဖံးဃာ်အတၢ်အုၣ်အသးဒီး, ဒီးဃု ယွၤလၢအသးဒီဖျၢၣ်ညါန့ၣ်ဘၣ်ဆိၣ်ဂ့ၤဝဲလီၤ.3  တမၤစ့ၢ်ကီးတၢ်အၢနီတမံၤဘၣ်. လဲၤဝဲလၢအကျဲ ဧိၤကပူၤဧိၤန့ၣ်လီၤ.4  နမၤလိာ်လၢပဘၣ်တိၢ်န့ၢ်ဖံးဃာ် နတၢ်သိၣ်တၢ်သီ ထံထံဆးဆးလီၤ.5  ဒ်သိးယကတိၢ်န့ၢ်ဖံးဃာ်နတၢ်မၤလိာ်န့ၣ် မ်ယကျဲ အိၣ်ဂၢၢ်ဆိးကျၢၤတက့ၢ်.6  တုၤယကွၢ်မဲာ် နတၢ်မၤလိာ်ခဲလၢာ်ဒီး, ယမဲာ်တ ဆှးဘၣ်.7  တုၤယမၤလိ နစံၣ်ညီၣ်တၢ်တီတဖၣ်ဒီး, ယကစံး ထီၣ်ပတြၢၤနၤလၢယသးစၢၢ်ဆၢလီၤ.8  ယကတိၢ်န့ၢ်နတၢ်မၤလိာ်လီၤ. မ်နသုတလဲၤသဒၣ် ကွံာ်ယၤတုၤအလၢာ်တဂ့ၤ. ခ9  ပှၤဖိၣ်သၣ်ခွါကမၤကဆှီအကျဲဒ်လဲၣ်. မ့ၢ်အဘၣ်ပ လီၢ်အသးဒ်နကလုၢ်ကထါအသိးန့ၣ်လီၤ.10  ယဃုတ့ၢ်နၤလၢယသးဒီဖျၢၣ်ညါလီၤ. မ်ယသုတ လဲၤကမၣ်ဘၣ်လၢနတၢ်မၤလိာ်န့ၣ်တဂ့ၤ.11  ယပာ်ဖှိၣ်နကလုၢ်ကထါလၢယသးကံၢ်ပူၤ, ဒ်သိးယ သုတမၤကမၣ်ဘၣ်နၤတဂ့ၤလီၤ.12  ယွၤဧၢ, မ်နဘၣ်တၢ်စံးထီၣ်ပတြၢၤနၤတက့ၢ်. သိၣ် လိယၤလၢနလုၢ်နလၢ်န့ၣ်တက့ၢ်.13  ယစံၣ်တဲၤတဲလီၤကယဲၢ်နစံၣ်ညီၣ်တၢ်လၢ နထးခိၣ် ခဲလၢာ်န့ၣ်လၢယပျုၤလီၤ.14  ယသူၣ်ဖှံယသးညီလၢ နတၢ်အုၣ်နသးအကျဲပူၤ, ဒ် လၢကယဲၢ်တၢ်စုလီၢ်ခီၣ်ခိၣ်အသိးန့ၣ်လီၤ.15  ယကဆိကမိၣ်တၢ်လၢနတၢ်မၤလိာ်အဂ့ၢ်, ဒီးယက ကွၢ်မဲာ်နကျဲဧိၤကပူၤဧိၤလီၤ.16  ယကသူၣ်ဖှံသးညီလၢ နတၢ်မၤလိာ်အပူၤလီၤ. ယ တသးပ့ၤနီၣ်ဘၣ်နကလုၢ်ကထါဘၣ်. ဂ17  မၤဂ့ၤနခ့နပှၤဒ်သိးယကမူ, ဒီးယကတိၢ်န့ၢ်ဖံးဃာ် နကလုၢ်ကထါလီၤ.18  အိးထီၣ်ယမဲာ်တက့ၢ်. ဒီးယကထံၣ်ဘၣ် တၢ်လီၤ လးလၢနတၢ်သိၣ်တၢ်သီအပူၤလီၤ.19  ယမ့ၢ်ပှၤတမှံၤ လၢဟီၣ်ခိၣ်ချၢအံၤလီၤ. သုတပာ်ခူ သူၣ်နတၢ်မၤလိာ်လၢယမဲာ်ညါတဂ့ၤ.20  ယသးဆၢန့ၢ် နတၢ်စံၣ်ညီၣ်တဖၣ် ကိးအဆၢအ ကတီၢ်ဒဲးတုၤယသူၣ်ကၢ်ယသးလီၤလီၤ.21  ပှၤလၢအပာ်အသးထီၣ်ထီ လၢအဘၣ်တၢ်ဆိၣ်အၢ, လၢအဟးဖျိးနတၢ်မၤလိာ်တဖၣ်အကျဲန့ၣ် နသိၣ်ဃီၣ် လံအီၤလံ.22  တၢ်ဒုၣ်ဒွဲၣ်, ဒီးတၢ်မၤတရီတပါန့ၣ် မၤပူၤမၤဖျဲးဒီး ယၤတက့ၢ်. အဂ့ၢ်ဒ်အံၤ, ယတိၢ်န့ၢ်နတၢ်အုၣ်နသး
         တဖၣ်လီၤ.23  ပဒိၣ်ဖးဒိၣ်စ့ၢ်ကီး ဆ့ၣ်နီၤဒီး ကတိၤထီဒါယၤလီၤ. မ့မ့ၢ်နခ့နပှၤဆိကမိၣ်တၢ်လၢနတၢ်မၤလိာ်အဂ့ၢ်လီၤ.24  နတၢ်အုၣ်နသးန့ၣ် မ့ၢ်စ့ၢ်ကီးယတၢ်သူၣ်ဖှံသးညီ, ပှၤလၢအကူၣ်စၢၤယၤလီၤ. ဃ25  ယသးစဲဘူးဒီးဟီၣ်ခိၣ်အကမူၣ်လီၤ. ဒ်နတၢ်ကတိၤ အသိးန့ၣ် ဒုးမူထီၣ်က့ၤယၤတက့ၢ်.26  ယကျဲဧိၤကပူၤဧိၤန့ၣ် ယတဲဖျါထီၣ်လံ, ဒီးနနၢ်ဟူ လံယကလုၢ်လံ, သိၣ်လိယၤလၢနလုၢ်နလၢ်တက့ၢ်.27  ဒုးနၢ်ပၢၢ်ယၤလၢနတၢ်မၤလိာ်အကျဲတက့ၢ်. ဒီးယ ကဆိကမိၣ်တၢ်လၢနတၢ်လီၤလးအဂ့ၢ်လီၤ.28  မ့ၢ်ယသူၣ်အုးယသးအုးသတးဒီး ယသးပှံၢ်လီၤလီၤ. ဒုးဂဲၤဆၢထၢၣ်က့ၤယၤ ဒ်နကလုၢ်နကထါအသိးန့ၣ် တက့ၢ်.29  မၤပူၤမၤဖျဲးယၤလၢ တၢ်ကဘျံးကဘျၣ်အကျဲ, ဒီး ဟ့ၣ်သးကညီၤယၤလၢနတၢ်သိၣ်တၢ်သီန့ၣ်တက့ၢ်.30  တၢ်အကလုၢ်တီအကျဲန့ၣ်ယဃုထၢလံ. နစံၣ်ညီၣ် တၢ်တဖၣ်န့ၣ် ယပာ်လီၤလၢယမဲာ်ညါလံလီၤ.31  ယစဲဘူးဒီးနတၢ်အုၣ်နသးလီၤ. ယွၤဧၢ, ဒုးမဲာ်ဆှး ယၤတဂ့ၤ.32  တုၤနမၤလဲၢ်ထီၣ်ယသးဒီး, ယကဃ့ၢ်လၢနတၢ်မၤ လိာ်အကျဲလီၤ. င33  ယွၤဧၢ, သိၣ်လိယၤလၢ နတၢ်မၤလိာ်အကျဲန့ၣ်တ က့ၢ်. ဒီးယကတိၢ်န့ၢ်ဖံးဃာ်တုၤအကတၢၢ်လီၤ.34  ဒုးနၢ်ပၢၢ်ယၤတက့ၢ်. ဒီးယကတိၢ်န့ၢ်ဖံးဃာ်နတၢ် သိၣ်တၢ်သီန့ၣ်, ယကတိၢ်န့ၢ်လၢယသးဒီဖျၢၣ်ညါလီၤ.35  ဒုးလဲၤယၤလၢနတၢ်မၤလိာ်အကျဲန့ၣ်တက့ၢ်. အဂ့ၢ် ဒ်အံၤ, ယမုာ်လၤတၢ်လၢအပူၤလီၤ.36  ဘိးဃၣ်ယသးဆူတၢ်သးကွံတဂ့ၤ. မ့ၢ်ဆူနတၢ်အုၣ် နသးတဖၣ်တက့ၢ်.37  ဒုးဃၣ်ကွံာ်ယမဲာ်လၢ တၢ်ကလီကလီန့ၣ်တက့ၢ်. ဒုးမူထီၣ်က့ၤယၤလၢနကျဲနကပူၤန့ၣ်တက့ၢ်.38  ဒုးအိၣ်ဂၢၢ်ဆိးကျၢၤ နကလုၢ်ကထါလၢ နခ့နပှၤ လၢအပျံၤနၤတဂၤအဂီၢ်အံၤတက့ၢ်.39  မၤပူၤမၤဖျဲးယၤလၢ တၢ်ဒုၣ်ဒွဲၣ်လၢယပျံၤအီၤန့ၣ်တ က့ၢ်. အဂ့ၢ်ဒ်အံၤ, နတၢ်စံၣ်ညီၣ်တဖၣ်န့ၣ်
         မ့ၢ်အဂ့ၤ အဘၣ်လီၤ.40  ကွၢ်ကွၢ်, ယဆၢန့ၢ်ဘၣ်နတၢ်မၤလိာ်လီၤ. မၤမူ ထီၣ်က့ၤယၤလၢနတၢ်တီတၢ်လိၤန့ၣ်တက့ၢ်. စ41  ဒီးယွၤဧၢ, မ်နဘျုးနဖှိၣ်, နတၢ်အုၣ်က့ၤခီၣ်က့ၤဟဲ ဘၣ်ယၤဒ်နကလုၢ်ကထါအသိးန့ၣ်တက့ၢ်.42  ဒီးယကစံးဆၢပှၤလၢအဒုၣ်ဒွဲၣ်ယၤလီၤ. အဂ့ၢ်ဒ်အံၤ, ယသန့ၤယသးလၢနကလုၢ်လီၤ.43  ဒီးဟံးထီၣ်ကွံာ်နတၢ်ကတိၤအမ့ၢ်အတီ လၢယထး ခိၣ်တုၤအလၢာ်န့ၣ်တဂ့ၤ. အဂ့ၢ်ဒ်အံၤ, ယမုၢ်လၢ်လၢ
         နတၢ်စံၣ်ညီၣ်တဖၣ်န့ၣ်လီၤ.44  ဒီးယကတိၢ်န့ၢ်ဖံးဃာ် နတၢ်သိၣ်တၢ်သီတထံၣ်ဃီ အစိၤစိၤအဃၣ်ဃၣ်လီၤ.45  ဒီးယကလဲၤတၢ်လၢအလီၢ်ဖးလဲၢ်လီၤ. အဂ့ၢ်ဒ်အံၤ, ယဃုနတၢ်မၤလိာ်လီၤ.46  ဒီးယကကတိၤတၢ်လၢ နတၢ်အုၣ်အသးအဂ့ၢ်လၢ စီၤပၤတဖၣ်အမဲာ်ညါ, ဒီးယမဲာ်တဆှးဘၣ်.47  ဒီးယကသူၣ်ဖှံသးညီလၢနတၢ်မၤလိာ်လၢယအဲၣ်အီၤ အပူၤန့ၣ်လီၤ.48  ဒီးယကယူာ်ထီၣ်ယစုဆူနတၢ်မၤလိာ် လၢယအဲၣ်အီၤအအိၣ်န့ၣ်, ဒီးယကဆိကမိၣ်တၢ်လၢ နတၢ်မၤလိာ်အဂ့ၢ်လီၤ.
         ဆ49  မ့ၢ်နဒုးမုၢ်လၢ်ယၤလၢတၢ်ဒီး သ့ၣ်နီၣ်ထီၣ်က့ၤနက လုၢ်ကထါလၢနခ့နပှၤအဂီၢ်တက့ၢ်.50  အအံၤမ့ၢ်တၢ်လၢ အမၤမုာ်ထီၣ်က့ၤယၤလၢယဘၣ် နးဘၣ်ဖှီၣ်အဖၢမုၢ်န့ၣ်, လၢနကလုၢ်နကထါ မၤမူ ထီၣ်က့ၤလံယၤလီၤ.51  ပှၤပာ်အသးထီၣ်ထီတဖၣ်န့ၣ် ဒုၣ်ဒွဲၣ်ယၤနးမးလီၤ. ယတဟးဆှဲးဘၣ်နတၢ်သိၣ်တၢ်သီဘၣ်.52  ယွၤဧၢ, နစံၣ်ညီၣ်တၢ်လၢပျၢၤလၢကစၢၤန့ၣ်ယသ့ၣ် နီၣ်ထီၣ်က့ၤ, ဒီးယမၤမုာ်ထီၣ်ယသးလီၤ.53  မ့ၢ်ပှၤတတီတလိၤ လဲၤသဒၣ်နတၢ်သိၣ်တၢ်သီဒီး, ယသးကိၢ်ထီၣ်ဒိၣ်ဒိၣ်ကလဲာ်လီၤ.54  နတၢ်မၤလိာ်န့ၣ် မ့ၢ်ယတၢ်သးဝံၣ်လၢ ယအိၣ်တ မှံၤအဟံၣ်ပူၤန့ၣ်လီၤ.55  ယွၤဧၢ, ယသ့ၣ်နီၣ်ထီၣ်က့ၤနမံၤလၢမုၢ်နၤ, ဒီးယ တိၢ်န့ၢ်ဖံးဃာ်နတၢ်သိၣ်တၢ်သီလီၤ.56  အအံၤအိၣ်ဒီးယၤ, လၢယတိၢ်န့ၢ် နတၢ်မၤလိာ်တ ဖၣ်န့ၣ်လီၤ. ၡ57  ယွၤမ့ၢ်ယဂီၢ်လီၤ. ယစံးလၢယကတိၢ်န့ၢ်ဖံးဃာ်န ကလုၢ်ကထါလီၤ.58  ယဃုနအိၣ်ပှိၤယၤလၢ ယသးဒီဖျၢၣ်ညါလီၤ. သူၣ် ကညီၤသးကညီၤယၤ ဒ်နကလုၢ်ကထါအသိးန့ၣ်တ က့ၢ်.59  ယဆိကမိၣ်တၢ်လၢယကျဲအဂ့ၢ်, ဒီးဃၣ်က့ၤယခီၣ် ဆူနတၢ်အုၣ်နသးအအိၣ်န့ၣ်လီၤ.60  ယတမၤယံာ်မၤနီၢ်ဘၣ်ဒီး, ယမၤချ့ချ့ဒ်သိးယက တိၢ်န့ၢ်ဖံးဃာ်နတၢ်မၤလိာ်တဖၣ်န့ၣ်လီၤ.61  ပှၤတတီတလိၤဘၣ်အပျံၤသကွီၤ အိၣ်ဝးတရံးယၤ လီၤ. ယတသးပ့ၤနီၣ်ဘၣ်နတၢ်သိၣ်တၢ်သီဘၣ်.62  ယကဂဲၤဆၢထၢၣ်လၢဖးဖီမုၢ်, ဒ်သိးယကစံးထီၣ်ပ တြၢၤနၤလၢ နတၢ်တီတၢ်လိၤ အတၢ်စံၣ်ညီၣ်တဖၣ် အဃိန့ၣ်လီၤ.63  ယဒီတံၤဒီသကိးဒီး ကယဲၢ်ပှၤလၢအပျံၤနၤ, ဒီးတိၢ် န့ၢ်ဖံးဃာ်နတၢ်မၤလိာ်တဖၣ်န့ၣ်လီၤ.64  ဟီၣ်ခိၣ်လၢပှဲၤဝဲဒီးနဘျုးနဖှိၣ်လီၤ, ယွၤဧၢ, သိၣ် လိယၤလၢ နတၢ်မၤလိာ်န့ၣ်တက့ၢ်. ည65  ယွၤဧၢ, ဒ်နကလုၢ်ကထါအသိးန့ၣ်နမၤဂ့ၤနခ့နပှၤ လီၤ.66  သိၣ်လိယၤလၢတၢ်စံၣ်ညီၣ်အဂ့ၤ ဒီးတၢ်သ့ၣ်ညါတ က့ၢ်. အဂ့ၢ်ဒ်အံၤ, ယနာ်နတၢ်မၤလိာ်လီၤ.67  ယတချုးဘၣ်ဒံးဘၣ် တၢ်နးတၢ်ဖှီၣ်ဒီး, ယဟးဖျိး ကျဲလီၤ. မ့မ့ၢ်ခဲကနံၣ်အံၤ, ယတိၢ်န့ၢ်ဖံးဃာ်နကလုၢ်
         ကထါလီၤ.68  နမ့ၢ်တၢ်ဂ့ၤ, ဒီးနမၤတၢ်ဂ့ၤလီၤ. သိၣ်လိယၤလၢန တၢ်မၤလိာ်န့ၣ်တက့ၢ်.69  ပှၤပာ်အသးထီၣ်ထီန့ၣ် ကူၣ်ထီၣ်ဖးလီၤတၢ်ကတိၤ ကဘျံးကဘျၣ်ထီဒါယၤလီၤ. မ့မ့ၢ်ယဲဒၣ်အံၤယတိၢ်န့ၢ်
         ဖံးဃာ်နတၢ်မၤလိာ်တဖၣ်လၢယသးဒီဖျၢၣ်ညါလီၤ.70  အဝဲသ့ၣ်တဖၣ်အသးန့ၣ် ဘီၣ်ဝဲဒ်သိဧိၤချါဧိၤအသိး လီၤ. မ့မ့ၢ်ယဲဒၣ်အံၤ ယသူၣ်ဖှံသးညီလၢနတၢ်သိၣ်
         တၢ်သီအပူၤလီၤ.71  ယဘၣ်တၢ်နးတၢ်ဖှီၣ်န့ၣ် ဂ့ၤဝဲလၢယဂီၢ်လၢယက မၤလိနတၢ်မၤလိာ်အဂ့ၢ်လီၤ.72  တၢ်သိၣ်တၢ်သီလၢနထးခိၣ်န့ၣ် ဂ့ၤန့ၢ်ထူဧိၤလွဲဧိၤ, ဒီးကျိၣ်ဧိၤစ့ဧိၤအကထိတဖၣ်တက့ၢ်လီၤ. တ73  နစုတ့ယၤ, ဒီးကတဲာ်ကတီၤယၤလီၤ. ဒုးနၢ်ပၢၢ်ယၤ ဒ်သိးယကမၤလိနတၢ်မၤလိာ်န့ၣ်တက့ၢ်.74  ပှၤလၢအပျံၤနၤန့ၣ် ကထံၣ်ဘၣ်ယၤ, ဒီးအသးကခု လီၤ. အဂ့ၢ်ဒ်အံၤ, ယမုၢ်လၢ်လၢနကလုၢ်ကထါလီၤ.75  ယွၤဧၢ, ယသ့ၣ်ညါလၢနစံၣ်ညီၣ်တၢ်န့ၣ် မ့ၢ်အတီ အလိၤ, ဒီးလၢနမၤနးမၤဖှီၣ်ယၤန့ၣ် မ့ၢ်လၢနကလုၢ်
         တီအဃိန့ၣ်လီၤ.76  ဒ်နကလုၢ်ကထါလၢ နခ့နပှၤအသိးန့ၣ် မ်နဘျုး နဖှိၣ်မၤမုာ်ထီၣ်က့ၤလၢ်ယၤတက့ၢ်.77  မ်နတၢ်သူၣ်ကညီၤသးကညီၤ ဘၣ်ယၤဒ်သိးယကမူ တက့ၢ်. အဂ့ၢ်ဒ်အံၤ, နတၢ်သိၣ်တၢ်သီမ့ၢ်ယတၢ်သူၣ်
         ဖှံသးညီလီၤ.78  မ်ပှၤပာ်အသးထီၣ်ထီန့ၣ် အမဲာ်ဆှးတက့ၢ်. အဂ့ၢ် ဒ်အံၤ, မၤအၢယၤလၢတၢ်ကဘျံးကဘျၣ်, မ့မ့ၢ်ယဲဒၣ်
         အံၤယကဆိကမိၣ်တၢ်လၢနတၢ်မၤလိာ်တဖၣ်လီၤ.79  ပှၤလၢအပျံၤနၤ, ဒီးပှၤလၢအသ့ၣ်ညါနတၢ်အုၣ်အ သးတဖၣ်န့ၣ်ကဟဲက့ၤဆူယအိၣ်လီၤ.80  ဒ်သိးယသုတမဲာ်ဆှးတဂ့ၤဒီး, မ်ယသးလၢထီၣ်ပှဲၤ ထီၣ်လၢနတၢ်မၤလိာ်အပူၤတက့ၢ်. ထ81  ယဆၢနတၢ်အုၣ်က့ၤခီၣ်က့ၤတုၤယသးလီၤဘှါလီၤ. ယကွၢ်လၢ်နကလုၢ်ကထါအကျဲလီၤ.82  ယမဲာ်လၢာ်လၢ နကလုၢ်နကထါအဃိဖဲယစံးနက မၤမုာ်ထီၣ်က့ၤယၤအဆၢအကတီၢ်ဖဲလဲၣ်.83  အဂ့ၢ်ဒ်အံၤ, ယမၤယသးဒ်ထံဒၢတၢ်ဖံးလၢ မ့ၣ်အူ ခုၣ်အပူၤအသိးန့ၣ်လီၤ. နတၢ်မၤလိာ်တဖၣ်န့ၣ်ယတ
         သးပ့ၤနီၣ်ဘၣ်.84  နခ့နပှၤအမုၢ်နံၤန့ၣ် အိၣ်ဆံးအါလဲၣ်. နကစံၣ်ညီၣ် ပှၤမၤအၢမၤသီယၤန့ၣ်အဆၢအကတီၢ်ဖဲလဲၣ်.85  ပှၤပာ်ထီၣ်ထီအသးန့ၣ် ခူၣ်လီၤတၢ်ပူၤလၢယဂီၢ်လီၤ. အဝဲသ့ၣ်တဖၣ်န့ၣ်တဒ်ဘၣ်နတၢ်သိၣ်တၢ်သီအသိးဘၣ်.86  နတၢ်မၤလိာ်တဖၣ်န့ၣ် မ့ၢ်အမ့ၢ်အတီခဲလၢာ်လီၤ. ပှၤမၤအၢမၤသီယၤလၢ တၢ်ကဘျံးကဘျၣ်လီၤ. မၤ စၢၤယၤတက့ၢ်.87  ဘူးဝဲလၢ အကမၤဟးဂီၤတ့ၢ်ယၤလၢ ထံဧိၤကီၢ်ဧိၤ အပူၤ, ဒီးယတလဲၤသဒၣ်ဘၣ်နတၢ်မၤလိာ်တဖၣ်ဘၣ်.88  မၤမူထီၣ်က့ၤယၤ ဒ်နဘျုးနဖှိၣ်အသိး, ဒီးယက တိၢ်န့ၢ်ဖံးဃာ်နထးခိၣ်အတၢ်အုၣ်အသးန့ၣ်လီၤ. ဒ89  ယွၤဧၢ, နကလုၢ်ကထါအိၣ်ဂၢၢ်ဆိးကျၢၤလၢမူခိၣ် အပူၤလီၤစိၤလီၤထီလီၤ.90  နတၢ်မ့ၢ်တၢ်တီအိၣ်ဝဲအစိၤစိၤအဃၣ်ဃၣ်, နတ့လီၤ ပာ်လီၤဟီၣ်ခိၣ်, ဒီးအိၣ်ဂၢၢ်ဆိးကျၢၤဝဲလီၤ.91  နတၢ်စံၣ်ညီၣ်တဖၣ်န့ၣ် အိၣ်ဂၢၢ်ဆိးကျၢၤဝဲတုၤမုၢ်မ ဆါတနံၤအံၤလီၤ. အဂ့ၢ်ဒ်အံၤ, ကယဲၢ်တၢ်ခဲလၢာ်ခဲ
         ဆ့မ့ၢ်နခ့နပှၤလီၤ.92  နတၢ်သိၣ်တၢ်သီမ့တမ့ၢ်ဘၣ် ယတၢ်သူၣ်ဖှံသးညီဘၣ် ဒီး, ယကဟးဂီၤတ့ၢ်လံလၢယဘၣ်တၢ်နးတၢ်ဖှီၣ်အပူၤလံ.93  ယတသးပ့ၤနီၣ်ဘၣ် နတၢ်မၤလိာ်တဖၣ် နီတဘျီ ဘၣ်. အဂ့ၢ်ဒ်အံၤ, နမၤမူထီၣ်က့ၤယၤလၢအီၤလီၤ.94  ယမ့ၢ်နတၢ်လီၤ. အုၣ်က့ၤခီၣ်က့ၤယၤတက့ၢ်. အဂ့ၢ် ဒ်အံၤ, ယဃုနတၢ်မၤလိာ်တဖၣ်လီၤ.95  ပှၤတတီတလိၤခိးယၤလၢ အကမၤဟးဂီၤယၤလီၤ. မ့မ့ၢ်ယဲဒၣ်အံၤ, ယဆိကမိၣ်တၢ်လၢနတၢ်အုၣ်နသး တဖၣ်အဂ့ၢ်လီၤ.96  တၢ်လၢတၢ်ပှဲၤခဲလၢာ်အကတၢၢ်န့ၣ် ယထံၣ်ဘၣ်လံ, မ့မ့ၢ်နတၢ်မၤလိာ်န့ၣ် လဲၢ်မးဝဲလီၤ. န97  ယအဲၣ်ဒိးနတၢ်သိၣ်တၢ်သီန့ၣ်ဆံးဒိၣ်လဲၣ်. ယဆိ ကမိၣ်တၢ်လၢအဂ့ၢ်အကျိၤသ့သ့တနံၤလီၤ.98  နတၢ်မၤလိာ်တဖၣ် ဒုးကူၣ်သ့ထီၣ်ယၤအါန့ၢ်ယဒုၣ် ယဒါတဖၣ်တက့ၢ်လီၤ. အဂ့ၢ်ဒ်အံၤ, အိၣ်ဒီးယၤလီၤ
         ထူလီၤယိာ်လီၤ.99  ယနူၤပၢၢ်ယနၢ်ပၢၢ်တၢ်န့ၣ် အါန့ၢ်ပှၤသိၣ်လိယၤခဲ လၢာ်တက့ၢ်လီၤ. အဂ့ၢ်ဒ်အံၤ, ယဆိကမိၣ်လၢနတၢ်
         အုၣ်အသးတဖၣ်အဂ့ၢ်အကျိၤလီၤ.100  ယနၢ်ပၢၢ်တၢ်အါန့ၢ်ပမှံၤပပှၢ်တက့ၢ်လီၤ. အဂ့ၢ်ဒ် အံၤ, ယတိၢ်န့ၢ်ဖံးဃာ်နတၢ်မၤလိာ်တဖၣ်လီၤ.101  ယတြီကွံာ်ယခီၣ်လၢကယဲၢ်ကျဲအအၢအသီ ဒ်သိး ယကတိၢ်န့ၢ်နကလုၢ်ကထါလီၤ.102  ယတလဲၤသဒၣ်ဘၣ်နတၢ်စံၣ်ညီၣ်တဖၣ်ဘၣ်. အ အဂ့ၢ်ဒ်အံၤ, နသိၣ်က့ၤသီက့ၤယၤလီၤ.103  လၢယလ့ၣ်ကွၢ်တၢ်န့ၣ် နကလုၢ်ကထါဆၢဆံး ဒိၣ်လဲၣ်. ဆၢန့ၢ်ကနဲစီလၢယကိာ်ပူၤန့ၣ်တက့ၢ်လီၤ.104  ယနူၤပၢၢ်နၢ်ပၢၢ်တၢ်လၢ နတၢ်မၤလိာ်တဖၣ်အဃိ လီၤ. မၤသးဒ်န့ၣ်ဒီး ယသးဟ့တၢ်ကတိၤကဘျံးက ဘျၣ်အကျဲခဲလၢာ်လီၤ.
         ပ105  နကလုၢ်ကထါန့ၣ် မ့ၢ်မ့ၣ်အူဒၢတဖျၢၣ်လၢယခီၣ် အဂီၢ်, ဒီးတၢ်ကပီၤတဖျၢၣ်လၢယကျဲအဂီၢ်လီၤ.106  ယဆိၣ်လီၤယသးဒီး ပာ်ဂၢၢ်ပာ်ကျၢၤလံယကလုၢ် လၢယကတိၢ်န့ၢ်နတၢ်စံၣ်ညီၣ်အတီအလိၤတဖၣ်လီၤ.107  ယဘၣ်တၢ်နးတၢ်ဖှီၣ်နးမးလီၤ, ယွၤဧၢ. မၤမူထီၣ် က့ၤယၤဒ်နကလုၢ်ကထါအသိးန့ၣ်တက့ၢ်.108  ယွၤဧၢ, ယထးခိၣ်အတၢ်မၤဘူၣ်ဒၣ်တၢ်တဖၣ်န့ၣ် မ်အဘၣ်နသးတက့ၢ်. ဒီးသိၣ်လိယၤလၢနတၢ်စံၣ်ညီၣ်
         တဖၣ်န့ၣ်တက့ၢ်.109  ယသးအိၣ်ဝဲလၢ ယစုပူၤတထံၣ်ဃီလီၤ. ဘၣ်ဆၣ် ဒီးယတသးပ့ၤနီၣ်ဘၣ်နတၢ်သိၣ်တၢ်သီဘၣ်.110  ပှၤတတီတလိၤပာ်ပျံၤသကွီၤလၢယဂီၢ်လီၤ. ဘၣ် ဆၣ်ဒီး ယသးတဟးဖျိးဘၣ်နတၢ်မၤလိာ်တဖၣ်အကျဲ ဘၣ်.111  ယပာ်နတၢ်အုၣ်အသးတဖၣ်န့ၣ် လၢယဂီၢ်ဒၣ်ယဲ လီၤထူလီၤယိာ်လီၤ. အဂ့ၢ်ဒ်အံၤ, အဝဲန့ၣ်ဒုးဖှံဒုးညီ
         ယသးလီၤ.112  ယပာ်လီၤယသးလၢယကတိၢ်န့ၢ် နတၢ်မၤလိာ်တ ဖၣ်တထံၣ်ဃီတုၤအကတၢၢ်လီၤ. ဖ113  ပှၤလၢအသးခံဖျၢၣ်တဖၣ်န့ၣ် ယသးဟ့အီၤလီၤ. မ့မ့ၢ်နတၢ်သိၣ်တၢ်သီန့ၣ်ယအဲၣ်အီၤလီၤ.114  နမ့ၢ်ယအိၣ်တဒၢအလီၢ်, ဒီးယကတီၤတဘ့ၣ်လီၤ. ယမုၢ်လၢ်တၢ်လၢနကလုၢ်ကထါလီၤ.115  ပှၤမၤတၢ်အၢသ့ၣ်ဧၢ, ဟးဖးဒီးယၤတက့ၢ်. ဒီးယ ကတိၢ်န့ၢ်ယကစၢ်အတၢ်မၤလိာ်တဖၣ်လီၤ.116  ဒုးအိၣ်ဂၢၢ်ဆိးကျၢၤယၤ ဒ်နကလုၢ်ကထါအသိး န့ၣ်တက့ၢ်. ဒီးယကမူလီၤ. ဒီးမ်ယသုတမဲာ်ဆှးလၢ ယတၢ်မုၢ်လၢ်အဃိန့ၣ်တဂ့ၤ.117  မၤစၢၤယၤတက့ၢ်, ဒီးယကတုၤလၢတၢ်အုၣ်က့ၤ ခီၣ်က့ၤယၤလီၤ. ဒီးယကွၢ်မဲာ်လၢနတၢ်မၤလိာ်တဖၣ် တထံၣ်ဃီလီၤ.118  ကယဲၢ်ပှၤလၢအဟးဖျိးနတၢ်မၤလိာ်တဖၣ်အကျဲခဲ လၢာ်န့ၣ်နညိကွံာ်အီၤလီၤ. အတၢ်လီတၢ်န့ၣ် မ့ၢ်တၢ်
         ကဘျံးကဘျၣ်လီၤ.119  ဒ်တၢ်အအ့ၣ်အသိး နတ့ၢ်လီၤကွံာ်ကယဲၢ်ပှၤတတီ တလိၤလၢဟီၣ်ခိၣ်ချၢခဲလၢာ်လီၤ. မၤသးဒ်န့ၣ်ဒီးယ
         အဲၣ်နတၢ်အုၣ်အသးတဖၣ်လီၤ.120  ယညၣ်ကနိးလၢတၢ်ပျံၤနၤအဃိ, ဒီးယပျံၤနတၢ် စံၣ်ညီၣ်တဖၣ်လီၤ. ဘ121  ယမၤတၢ်စံၣ်ညီၣ်ဒီး တၢ်တီတၢ်လိၤလီၤ. လဲၤသ ဒၣ်ယၤလၢပှၤမၤအၢမၤသီယၤအစုပူၤန့ၣ်တဂ့ၤ.122  ကဲထီၣ်နခ့နပှၤအတၢ်အုၣ်တၢ်ခီၣ်အသး လၢတၢ် ဂ့ၤအဂီၢ်န့ၣ်တက့ၢ်. ပှၤလၢအပာ်အသးထီၣ်ထီန့ၣ်မ်
         အသုတမၤအၢမၤသီယၤတဂ့ၤ.123  ယမဲာ်လၢာ်လၢယဆၢနတၢ်အုၣ်က့ၤခီၣ်က့ၤအဃိ, ဒီးလၢနတၢ်တီတၢ်လိၤအကလုၢ်ကထါအဃိန့ၣ်လီၤ.124  မၤနခ့နပှၤဒ်နဘျုးနဖှိၣ်အသိး, ဒီးသိၣ်လိယၤလၢ နတၢ်မၤလိာ်တဖၣ်န့ၣ်တက့ၢ်.125  ယဲဒၣ်အံၤ ယမ့ၢ်နခ့နပှၤလီၤ. ဒုးနၢ်ပၢၢ်ယၤဒ်သိး ယကသ့ၣ်ညါနတၢ်အုၣ်အသးတဖၣ်န့ၣ်တက့ၢ်.126  အမုၢ်အလါဘၣ်လံလၢ ယွၤကမၤတၢ်လီၤ. အဂ့ၢ် ဒ်အံၤ, ပှၤဘိးကဒါကွံာ်နတၢ်သိၣ်တၢ်သီလံလီၤ.127  မၤသးဒ်န့ၣ်ဒီး ယအဲၣ်ဒိးနတၢ်မၤလိာ်တဖၣ်အါန့ၢ် ထူဧိၤလွဲဧိၤ, ဒီးထူစီတက့ၢ်လီၤ.128  မၤသးဒ်န့ၣ်ဒီး ကယဲၢ်နတၢ်မၤလိာ်တဖၣ် ယပာ် တီပာ်လိၤ ကိးထံၣ်ဒဲးလီၤ. ဒီးကယဲၢ်ကျဲဘၣ်ဃးဒီး
         တၢ်ကဘျံးကဘျၣ်န့ၣ်ယသးဟ့အီၤကိးဘိဒဲးလီၤ. မ129  နတၢ်အုၣ်အသးတဖၣ်န့ၣ်လီၤလးဝဲလီၤ. မၤသးဒ် န့ၣ်ဒီးယတိၢ်န့ၢ်အီၤလၢယသူၣ်ယသးလီၤ.130  တၢ်အိးထီၣ် နကလုၢ်နကထါန့ၣ် မၤကပီၤထီၣ် တၢ်, ဒီးဒုးနၢ်ပၢၢ်ပှၤလၢအတမၤလိဘၣ်တၢ်ဘၣ်လီၤ.131  ယအဲးထီၣ်ယထးခိၣ်ဒီးယသါဟုသါဟီလီၤ. အ ဂ့ၢ်ဒ်အံၤ, ယဆၢန့ၢ်နတၢ်မၤလိာ်တဖၣ်လီၤ.132  ဃၣ်နသးဆူယအိၣ်, ဒီးသူၣ်ကညီၤသးကညီၤယၤ, ဒ်နညီနုၢ်မၤပှၤလၢအအဲၣ်နမံၤအသိးန့ၣ်တက့ၢ်.133  ဒုးထွဲယခီၣ်လၢနကလုၢ်ကထါအပူၤတက့ၢ်. ဒီးမ် တၢ်အၢတၢ်သီအသုတပၢယၤနီတမံၤတဂ့ၤ.134  အုၣ်က့ၤခီၣ်က့ၤယၤလၢ ပှၤကညီအတၢ်မၤအၢမၤ သီတက့ၢ်. ဒီးယကတိၢ်န့ၢ်ဖံးဃာ် နတၢ်မၤလိာ်တ ဖၣ်လီၤ.135  ဒုးကပီၤထီၣ်နမဲာ်လၢနခ့နပှၤအလိၤ, ဒီးသိၣ်လိ ယၤလၢနတၢ်မၤလိာ်တဖၣ်န့ၣ်တက့ၢ်.136  မ့ၢ်ပှၤတတိၢ်န့ၢ်ဘၣ်နတၢ်သိၣ်တၢ်သီဘၣ်ဒီး, ထံ ကျိယွၤလီၤလၢယမဲာ်လီၤ. ယ137  ယွၤဧၢ, နမ့ၢ်တၢ်တီတၢ်လိၤ, ဒီးနတၢ်စံၣ်ညီၣ်တ ဖၣ်န့ၣ်တီဝဲလိၤဝဲလီၤ.138  နတၢ်အုၣ်အသးလၢနမၤလိာ်တဖၣ်န့ၣ်တီဝဲလိၤဝဲ, ဒီးမ့ၢ်တၢ်ကလုၢ်တီသပှၢ်ပှၢ်လီၤ.139  ယသးဆူၣ်န့ၣ်အီၣ်ကွံာ်ယၤလီၤ. အဂ့ၢ်ဒ်အံၤ, ယ ဒုၣ်ယဒါသးပ့ၤနီၣ်နကလုၢ်ကထါလီၤ.140  မ့ၢ်နကလုၢ်ကထါကဆှီဝဲဒိၣ်မးဒီး, နခ့နပှၤအဲၣ် အီၤလီၤ.141  ယမ့ၢ်ပှၤအဆံး, ဒီးပှၤတပးကဲဘၣ်ယၤဘၣ်, ယ တသးပ့ၤနီၣ်ဘၣ်နတၢ်မၤလိာ်တဖၣ်ဘၣ်.142  နတၢ်တီတၢ်လိၤန့ၣ် မ့ၢ်တၢ်တီတၢ်လိၤအထူအ ယိာ်, ဒီးနတၢ်သိၣ်တၢ်သီန့ၣ်မ့ၢ်တၢ်မ့ၢ်တၢ်တီလီၤ.143  တၢ်နးတၢ်ဖှီၣ်, ဒီးတၢ်ကိၢ်တၢ်ဂီၤန့ၣ် ဘၣ်လံယၤ လီၤ. နတၢ်မၤလိာ်တဖၣ်န့ၣ် မ့ၢ်ယတၢ်သူၣ်ဖှံသးညီ
         လီၤ.144  နတၢ်အုၣ်အသးတဖၣ်န့ၣ် မ့ၢ်တၢ်တီတၢ်လိၤလီၤ ထူလီၤယိာ်လီၤ. ဒုးနၢ်ပၢၢ်ယၤတက့ၢ်, ဒီးယကမူလီၤ.
         ရ145  ယဃ့ကညးတၢ်ဒီးယသးဒီဖျၢၣ်ညါလီၤ. စံးဆၢ ယၤတက့ၢ်, ယွၤဧၢ. ယကတိၢ်န့ၢ်နတၢ်မၤလိာ်တဖၣ် လီၤ.146  ယဃ့တၢ်လၢနၤလီၤ. အုၣ်က့ၤခီၣ်က့ၤယၤတက့ၢ်, ဒီးယကတိၢ်န့ၢ်နတၢ်အုၣ်အသးတဖၣ်လီၤ.147  ယလဲၤဘျီမုၢ်ဆ့ၣ်ဝါ, ဒီးယဃ့ကညးတၢ်လီၤ. ယ မုၢ်လၢ်တၢ်လၢနကလုၢ်ကထါလီၤ.148  ယမဲာ်လဲၤဘျီ တၢ်ဆိးသီအဆၢအကတီၢ်တဖၣ်ဒ် သိးယကဆိကမိၣ်တၢ်လၢနကလုၢ်ကထါအဂ့ၢ်လီၤ.149  ဒိကနၣ်လၢ်ယကလုၢ်ကထါ ဒ်နဘျုးနဖှိၣ်အသိး န့ၣ်တက့ၢ်. ယွၤဧၢ, ဒ်နစံၣ်ညီၣ်တၢ်အသိးန့ၣ်မၤမူ
         ထီၣ်က့ၤယၤတက့ၢ်.150  ပှၤလၢအဃုမၤတၢ်အၢတဖၣ်န့ၣ် သုးဘူးအသး, ဒီးအိၣ်ယံၤဝဲဒီး နတၢ်သိၣ်တၢ်သီလီၤ.151  နအိၣ်ဘူး, ယွၤဧၢ, ဒီးနတၢ်မၤလိာ်တဖၣ်န့ၣ်မ့ၢ် အမ့ၢ်အတီခဲလၢာ်လီၤ.152  ယသ့ၣ်ညါလၢပျၢၤ လၢနတၢ်အုၣ်အသးတဖၣ်အ ပူၤ, လၢနပာ်အီၤလီၤထူလီၤယိာ်လီၤ. လ153  ကွၢ်ဆိကမိၣ်လၢ်ယတၢ်နးတၢ်ဖှီၣ်, ဒီးမၤပူၤမၤဖျဲး လၢ်ယၤတက့ၢ်. အဂ့ၢ်ဒ်အံၤ, နတၢ်သိၣ်တၢ်သီန့ၣ်ယ
         တသးပ့ၤနီၣ်ဘၣ်.154  လိာ်ယကွီၢ်, ဒီးမၤပူၤမၤဖျဲးလၢ်ယၤတက့ၢ်. ဒ်န ကလုၢ်ကထါအသိးန့ၣ်, မၤမူထီၣ်က့ၤလၢ်ယၤတက့ၢ်.155  တၢ်အုၣ်က့ၤခီၣ်က့ၤန့ၣ်အိၣ်ယံၤဝဲဒီး ပှၤတတီတ လိၤဘၣ်လီၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်တဃု
         ဘၣ်နတၢ်မၤလိာ်တဖၣ်ဘၣ်.156  ယွၤဧၢ, နသူၣ်အိၣ်သးအိၣ်တၢ်ဒိၣ်မးလီၤ. ဒ်နစံၣ် ညီၣ်တၢ်တဖၣ်အသိးန့ၣ် မၤမူထီၣ်က့ၤယၤတက့ၢ်.157  ပှၤလၢအမၤအၢမၤသီယၤ, ဒီးယဒုၣ်ယဒါန့ၣ်အိၣ် အါဂၤလီၤ. ယတဟးဆှဲးဘၣ်နတၢ်အုၣ်အသးတဖၣ် ဘၣ်.158  ယကွၢ်ပှၤလီတၢ်ဖိ, ဒီးယသးကိၢ်ထီၣ်လီၤ. အဂ့ၢ် ဒ်အံၤ, အဝဲသ့ၣ်တဖၣ်န့ၣ် တတိၢ်န့ၢ်ဘၣ်နကလုၢ်က
         ထါဘၣ်.159  ယအဲၣ်နတၢ်မၤလိာ်တဖၣ် ဒ်လဲၣ်ဒ်လဲၣ်န့ၣ်ကွၢ် ဆိကမိၣ်တက့ၢ်. ယွၤဧၢ, ဒ်နဘျုးနဖှိၣ်အသိးန့ၣ်မၤ
         မူထီၣ်က့ၤလၢ်ယၤတက့ၢ်.160  နကလုၢ်ကထါအခီၣ်ထံးန့ၣ် မ့ၢ်အမ့ၢ်အတီလီၤ. ဒီးနတၢ်တီတၢ်လိၤအတၢ်စံၣ်ညီၣ်တဖၣ်န့ၣ် အိၣ်ဝဲလီၤ
         စိၤလီၤထီကိးထံၣ်ဒဲးလီၤ. ဝ161  ပဒိၣ်ဖးဒိၣ်မၤအၢမၤသီယၤကလီကလီလီၤ. ဘၣ် ဆၣ်ဒီးယသးပျံၤတၢ်လၢနကလုၢ်ကထါအဃိလီၤ.162  ယသူၣ်ဖှံသးညီလၢ နကလုၢ်ကထါအဃိ, ဒ်ပှၤ လၢအထံၣ်န့ၢ်တၢ်ဂုာ်န့ၢ်အါအါကလဲာ်အသိးန့ၣ်လီၤ.163  တၢ်ကတိၤကဘျံးကဘျၣ်န့ၣ် ယသးဟ့အီၤ, ဒီး ယသးဘၣ်အၢအီၤလီၤ. မ့မ့ၢ်နတၢ်သိၣ်တၢ်သီန့ၣ်ယ အဲၣ်အီၤလီၤ.164  တနံၤတနံၤနွံစု ယစံးထီၣ်ပတြၢၤနၤလၢနတၢ်တီ တၢ်လိၤအတၢ်စံၣ်ညီၣ်တဖၣ်အဃိလီၤ.165  ပှၤလၢအအဲၣ်နတၢ်သိၣ်တၢ်သီတဖၣ်န့ၣ် အိၣ်ဒီး တၢ်ဃူတၢ်ဖိးအါမးလီၤ. ဒီးတၢ်လီၤဃံၤအလီၢ်တအိၣ်
         ဘၣ်ဒီးအီၤဘၣ်.166  ယွၤဧၢ, ယကွၢ်လၢ်နတၢ်အုၣ်က့ၤခီၣ်က့ၤအကျဲဒီး ယတိၢ်န့ၢ်ဖံးဃာ်နတၢ်မၤလိာ်တဖၣ်လီၤ.167  နတၢ်အုၣ်အသးတဖၣ်န့ၣ် ယတိၢ်န့ၢ်လၢယသး, ဒီးယအဲၣ်အီၤဒိၣ်ဒိၣ်ကလဲာ်လီၤ.168  ယတိၢ်န့ၢ်နတၢ်မၤလိာ်ဒီး နတၢ်အုၣ်အသးတဖၣ် လီၤ. အဂ့ၢ်ဒ်အံၤ, ယကျဲဧိၤကပူၤဧိၤ အိၣ်ဝဲလၢနမဲာ်
         ညါခဲလၢာ်လီၤ. သ169  မ်ယတၢ်ထုကဖၣ်ဟဲထီၣ်ဆူနအိၣ်တက့ၢ်. ယွၤဧၢ, ဒုးနၢ်ပၢၢ်ယၤဒ်နကလုၢ်ကထါအသိးန့ၣ်တက့ၢ်.170  မ်ယဃ့ကညးတၢ်ဟဲထီၣ်ဆူနအိၣ်တက့ၢ်. ဒီးမၤ ပူၤမၤဖျဲးယၤဒ်နကလုၢ်ကထါအသိးန့ၣ်တက့ၢ်.171  တုၤနသိၣ်လိယၤလၢ နတၢ်မၤလိာ်တဖၣ်ဒီး, ယ ထးခိၣ်ကစံးထီၣ်ပတြၢၤတၢ်လီၤ.172  ယပျ့ၤကစံၣ်တဲၤတဲလီၤနကလုၢ်ကထါလီၤ. အဂ့ၢ် ဒ်အံၤ, နတၢ်မၤလိာ်တဖၣ်န့ၣ် မ့ၢ်အတီအလိၤခဲလၢာ်
         လီၤ.173  မ်နစုမၤစၢၤယၤတက့ၢ်. အဂ့ၢ်ဒ်အံၤ, ယဃုထၢန တၢ်မၤလိာ်တဖၣ်လီၤ.174  ယဆၢန့ၢ်နတၢ်အုၣ်က့ၤခီၣ်က့ၤ, ယွၤဧၢ, ဒီးနတၢ် သိၣ်တၢ်သီန့ၣ်မ့ၢ်ယတၢ်သူၣ်ဖှံသးညီလီၤ.175  မ်ယသးမူတက့ၢ်. ဒီးယကစံးထီၣ်ပတြၢၤနၤလီၤ. ဒီးမ်နစံၣ်ညီၣ်တၢ်တဖၣ်န့ၣ်မၤစၢၤယၤတက့ၢ်.176  ယဟးဖျိးကျဲဒ်သိလၢအဟါမၢ်တဒုအသိးလီၤ. ဃု န့ၢ်နခ့နပှၤတက့ၢ်. အဂ့ၢ်ဒ်အံၤ, ယတသးပ့ၤနီၣ်ဘၣ်
         နတၢ်မၤလိာ်တဖၣ်ဘၣ်လီၤ.

၁၂၀ပှၤတမှံၤအတၢ်သးဝံၣ်.1201  လၢယဘၣ်တၢ်နးတၢ်ဖှီၣ်န့ၣ် ယကိးထီၣ်ယွၤဒီးက နၣ်ဝဲယကလုၢ်လီၤ.
         2  ယွၤဧၢ, မၤပူၤမၤဖျဲးယသးလၢ ထးခိၣ်ကဘျံးကဘျၣ်ဒီးပျ့ၤအလီတၢ်တက့ၢ်.
         3  ပျ့ၤအ လီတၢ်ဧၢ, တၢ်ကဟ့ၣ်နၤလၢမနုၤလဲၣ်, ဒီးတၢ်ကမၤ နၤဒ်လဲၣ်.4  ပှၤအဆူၣ်တဖၣ်အပျၢ်လၢအအ့ၣ်ဝဲ, ဒီးပထိးသ့ၣ်ရီ သ့ၣ်အမ့ၣ်အူကဖးလီၤ.5  ယဘၣ်တၢ်အဖှီၣ်လီၤ. အဂ့ၢ်ဒ်အံၤ, ယမ့ၢ်ပှၤတမှံၤ လၢပှၤမ့ၤၡးဖိအကျါ, ဒီးယအိၣ်ယဆိးလၢက့ဒၢ်ဖိအဒဲ
         ပူၤလီၤ.
         6  ယအိၣ်ယဆိးဃဲးဃဲးတ့ၢ်ဒီး ပှၤလၢအသး ဟ့တၢ်ဃူတၢ်ဖိးလီၤ.
         7  ယဲဒၣ်အံၤ ယအဲၣ်တၢ်ဃူတၢ် ဖိးလီၤ. မ့မ့ၢ်တုၤယကတိၤထီၣ်တၢ်ဒီး, အဝဲသ့ၣ်တ ဖၣ်အဲၣ်တၢ်ဒုးတၢ်ယၤလီၤ.

၁၂၁ပှၤတမှံၤအတၢ်သးဝံၣ်.1211  ယကကျ့ထီၣ်ယမဲာ်ဆူ ကစၢၢ်ကလိ ဖဲတၢ်မၤစၢၤ ယၤဟဲဝဲလီၤ.
         2  တၢ်မၤစၢၤယၤန့ၣ်ဟဲဝဲလၢယွၤလၢအ တ့လီၤမူခိၣ်, ဒီးဟီၣ်ခိၣ်တဂၤအအိၣ်လီၤ.3  တဟ့ၣ်နခီၣ်လီၤတလံာ်ဘၣ်. ပှၤလၢအကွၢ်လီၤနၤ တဂၤန့ၣ်တမံဘၣ်ဝဲဘၣ်.
         4  ကွၢ်ကွၢ်, ပှၤလၢအကွၢ် အံၣ်စရ့လးတဂၤန့ၣ်တမံဘၣ်, ဒီးတမံခ့ဘၣ်.
         5  ယွၤ မ့ၢ်ပှၤလၢအကွၢ်လီၤနၤလီၤ. ယွၤမ့ၢ်နတၢ်ကဒုအိၣ်လၢ နစုထွဲတခီလီၤ.
         6  မုၢ်တမၤဆါဘၣ်နၤလၢ မုၢ်ဆါခီ ဘၣ်, ဒီးလါန့ၣ်လၢမုၢ်နၤဘၣ်.7  ယွၤကခိးတြီကွံာ်တၢ်အၢလၢနၤခဲလၢာ်လီၤ. ကအံး လီၤကကွၢ်လီၤနသးလီၤ.8  နဟးထီၣ်တၢ်, ဒီးနဟဲက့ၤတၢ်န့ၣ် တုၤအံၤဆူညါ ယွၤကအံးက့ၤကကွၢ်က့ၤဝဲလီၤထူလီၤယိာ်လီၤ.

၁၂၂ပှၤတမှံၤအတၢ်သးဝံၣ်, လၢစီၤဒၤဝံး.1221  တုၤပှၤစံးဘၣ်ယၤ, မ်ပလဲၤထီၣ်သကိးဆူယွၤအဟံၣ် တက့ၢ်န့ၣ်ယသူၣ်ခုယသးခုလီၤ.
         2  ယရူၤၡလ့ၣ်ဧၢ, ပ ခီၣ်ကဆၢထၢၣ်လၢနပဲတရီအပူၤလီၤ.3  ယရူၤၡလ့ၣ်န့ၣ် တၢ်တ့အီၤဒ်ဝ့ၢ်လၢအတၢ်အိၣ်ဘၣ် ဃးလိာ်အသးအသိးန့ၣ်လီၤ.
         4  ပှၤအဒူၣ်, ယွၤအဒူၣ် သ့ၣ်တဖၣ်န့ၣ်လဲၤထီၣ်ဖဲန့ၣ် ဒ်တၢ်မၤလိာ်အံၣ်စရ့လး အသိး, ဒ်သိးအကစံးထီၣ်ပတြၢၤယွၤအမံၤလီၤ.
         5  အဂ့ၢ် ဒ်အံၤ, တၢ်စံၣ်ညီၣ်အလီၢ်ပစိာ်တဖၣ်, စီၤဒၤဝံးအ ဟံၣ်အလီၢ်ပစိာ်တဖၣ်န့ၣ်, အိၣ်ဝဲဖဲန့ၣ်လီၤ.6  ဘါထုကဖၣ်န့ၢ်လၢ ယရူၤၡလ့ၣ် အတၢ်ဃူတၢ်ဖိး အဂီၢ်တက့ၢ်. ပှၤလၢအအဲၣ်နၤတဖၣ်န့ၣ် ကဘီၣ်ထီၣ်
         ကညီထီၣ်ဝဲလီၤ.7  မ်တၢ်ဃူတၢ်ဖိးအိၣ်လၢနခိၣ်ဒူအပူၤ, ဒီးတၢ်ဘီၣ်တၢ် ညီအိၣ်လၢနစီၤပၤအဟံၣ်ပူၤတက့ၢ်.
         8  လၢယဒီပုၢ်ဝဲၢ် ဒီးယတံၤယသကိးအဃိန့ၣ် ယကစံးခဲကနံၣ်အံၤ, မ် တၢ်ဃူတၢ်ဖိးအိၣ်လၢနပူၤတက့ၢ်.
         9  ယကဃုနတၢ်ဂ့ၤ လၢယွၤပကစၢ်အဟံၣ်အဃိလီၤ.

၁၂၃ပှၤတမှံၤအတၢ်သးဝံၣ်.1231  ပှၤလၢအအိၣ်ဝဲဆိးဝဲလၢမူခိၣ်ဧၢ, ယကျ့ထီၣ်ယမဲာ် ဆူနၤလီၤ.
         2  ကွၢ်ကွၢ်, ဒ်အခ့အပှၤပိာ်ခွါအမဲာ်ကွၢ်ဆူ အကစၢ်ပိာ်ခွါအစုအသိး, ဒ်အခ့အပှၤပိာ်မုၣ် အမဲာ်
         ကွၢ်ဆူအကစၢ်မုၣ်အစုအသိးန့ၣ် ပမဲာ်ကွၢ်ဆူယွၤပက စၢ်အအိၣ်ဒ်န့ၣ်သိး, တုၤအသူၣ်ကညီၤသးကညီၤ
         ပှၤ လီၤ.3  သူၣ်ကညီၤသးကညီၤပှၤ, ယွၤဧၢ, သူၣ်ကညီၤသး ကညီၤလၢ်ပှၤတက့ၢ်. အဂ့ၢ်ဒ်အံၤ, ပပှဲၤဒီးတၢ်တရီတ
         ပါနးမးလီၤ.
         4  ပသးပှဲၤဆၢၣ်ကလာ်ဒီး ပှၤလၢအတ ဘၣ်တၢ်နီတမံၤဘၣ်တဖၣ်အတၢ်နံၤဘၣ်ဖၣ်လဲ, ဒီးပှၤ လၢအပာ်အသးထီၣ်ထီတဖၣ်
         အတၢ်မၤတရီတပါန့ၣ် လီၤ.

၁၂၄ပှၤတမှံၤအတၢ်သးဝံၣ်.1241  ခဲကနံၣ်အံၤ မ်အံၣ်စရ့လးစံး, မ့တမ့ၢ်ဘၣ်ယွၤလၢ အအိၣ်လၢပပူၤဒီး,
         2  တုၤပှၤဂဲၤဆၢထၢၣ်ထီဒါပှၤန့ၣ်, မ့တမ့ၢ်ယွၤလၢအအိၣ်လၢပသိးဒီး,
         3  တုၤအဝဲသ့ၣ်အ သးထီၣ်ပှၤန့ၣ်ပအိၣ်မူဒံးအဖၢမုၢ်ဒီး, ကယူၢ်လီၤကွံာ် တ့ၢ်ပှၤ,
         4  ဒီးထံကလုၣ်ဘၢကွံာ်တ့ၢ်ပှၤ, ဒီးထံမိၢ်ပှၢ် ကယွၤတ့ၢ်လၢပသးအဖီခိၣ်,
         5  ထံဒိၣ်ကယွၤတ့ၢ်လၢ ပသးအဖီခိၣ်လံလီၤ.6  ပှၤလၢအတဟ့ၣ်ဘၣ်ပှၤလၢ တၢ်အ့ၣ်အလီၢ်လၢအ မဲအဂီၢ်, ယွၤတဂၤန့ၣ်, မ်အဘၣ်တၢ်စံးထီၣ်ပတြၢၤ အီၤတက့ၢ်.7  ပသးထူၣ်ဖျဲးလံ ဒ်ထိၣ်တဘ့ၣ်လၢပှၤဖီၣ်န့ၢ်ထိၣ်ဧိၤ လံၣ်ဧိၤ အပျံၤသကွီၤအပူၤအသိးန့ၣ်လီၤ.
         ပျံၤသကွီၤ န့ၣ်တဲာ်ကွံာ်လံ, ဒီးပဝဲဒၣ်အံၤပထူၣ်ဖျဲးလံ.8  တၢ်မၤစၢၤပှၤအိၣ်ဝဲလၢ ယွၤလၢအတ့လီၤမူခိၣ်, ဒီး ဟီၣ်ခိၣ်တဂၤန့ၣ်အမံၤအပူၤလီၤ.

၁၂၅ပှၤတမှံၤအတၢ်သးဝံၣ်.1251  ပှၤလၢအသန့ၤအသးလၢယွၤန့ၣ် မၤအသးဒ်ကစၢၢ် စံယိၣ်အသိးန့ၣ်လီၤ. တဟူးတဝးဘၣ်ဝဲဘၣ်, ဒီးအိၣ် ဝဲဆိးဝဲလီၤထူလီၤယိာ်လီၤ.2  ဒ်ကစၢၢ်ကလိအိၣ်ဝးတရံး ယရူၤၡလ့ၣ်အသိးန့ၣ်, ယွၤအိၣ်ဝးတရံးအပှၤဂီၢ်မုၢ်တုၤအံၤဆူညါ အစိၤစိၤအ
         ဃၣ်ဃၣ်လီၤ.3  အဂ့ၢ်ဒ်အံၤ, ပှၤအၢပှၤသီအနီၣ်ထိၣ် တအိၣ်တဆိး ဘၣ်လၢပှၤအတီအလိၤအလီၢ်ဘၣ်, ဒ်သိးပှၤအတီအ လိၤသုတယူာ်ထီၣ်အစုဆူတၢ်အၢတၢ်သီတဂ့ၤန့ၣ်လီၤ.4  ယွၤဧၢ, မၤဂ့ၤပှၤအဂ့ၤအဝါ, ဒီးပှၤအသးစၢၢ်ဆၢန့ၣ် တက့ၢ်. မ့မ့ၢ်ပှၤလၢအပိာ်ကမၣ် ကျဲအက့ၣ်အကူတ
         ဖၣ်န့ၣ်ယွၤကဟီထီၣ်ကွံာ်အီၤ အိၣ်ဒီးပှၤမၤတၢ်အၢန့ၣ် လီၤ. မ်တၢ်ဃူတၢ်ဖိးအိၣ်လၢအံၣ်စရ့လးအလိၤတက့ၢ်.

၁၂၆ပှၤတမှံၤအတၢ်သးဝံၣ်1261  တုၤယွၤဃၣ်ကဒါက့ၤစံယိၣ်အတၢ်ကဲကုၢ်ဒီး, ပမၤ သးဒ်ပှၤလၢအမံမီၢ်တၢ်အသိးန့ၣ်လီၤ.
         2  တုၤနုၤတစုပ ထးခိၣ်ပှဲၤဝဲဒီးတၢ်နံၤတၢ်အ့, ဒီးပပျ့ၤပှဲၤဝဲဒီးတၢ်သးဝံၣ် န့ၣ်လီၤ. တုၤနုၤတစုအဝဲသ့ၣ်တဖၣ်န့ၣ်
         စံးလၢပှၤက လုာ်တဖၣ်အကျါန့ၣ် ယွၤမၤတၢ်အဒိၣ်တဖၣ်လၢအဂီၢ် လီၤ.
         3  ယွၤမၤတၢ်အဒိၣ်တဖၣ်လၢပဂီၢ်, ဒီးပသးခု လၢအဃိလီၤ.4  ယွၤဧၢ, ဃၣ်ကဒါက့ၤပတၢ်ကဲကုၢ်ဒ်ထံကျိအိၣ်လၢ ကလံၤထံးတခီအသိးန့ၣ်တက့ၢ်.5  ပှၤလၢအဖှံတၢ် အိၣ်ဒီးအမဲာ်ထံလီၤန့ၣ် ကကူးတၢ် ဒီးတၢ်သးခုလီၤ.
         6  လဲၤဝဲဒီးလဲၤဝဲ, ဒီးအမဲာ်ထံလီၤ, အိၣ်ဒီးဖှံတၢ်ချံန့ၣ်, ဟဲက့ၤဝဲဒီးဟဲက့ၤဝဲ, ဒီးအသူၣ်ဖှံ
         သးညီအိၣ်ဒီးအဘုကဒိၣ်သ့ၣ်တဖၣ်န့ၣ်လီၤ.

၁၂၇ပှၤတမှံၤအတၢ်သးဝံၣ်, လၢစီၤၡလိၤမိၤ1271  ယွၤမ့ၢ်တမၤဟံၣ်ဘၣ်ဒီး, ပှၤလၢအမၤဝဲတဖၣ်န့ၣ်မၤ ဝဲကလီကလီလီၤ. ယွၤမ့ၢ်တကွၢ်ဘၣ်ဝ့ၢ်ဒီး, ပှၤပၢၤ
         တၢ်တဖၣ်န့ၣ် ဆိးသီဝဲကလီကလီလီၤ.
         2  သုဂဲၤဆၢ ထၢၣ်ဂီၤဂီၤ, သုကီၤမံဃဲးဃဲး, သုအီၣ်တၢ်သးအုးအ ကိၣ်န့ၣ်ကလီကလီလီၤ. ပှၤလၢယွၤအဲၣ်အီၤတဖၣ်န့ၣ်
         ယွၤဟ့ၣ်လၢအမံဝဲဒ်န့ၣ်လီၤ.3  ကွၢ်ကွၢ်, ပဖိပလံၤန့ၣ်မ့ၢ်တၢ်န့ၢ်သါလၢယွၤလီၤ. ဒီး ပှၤဒၢလီၢ်အတၤသၣ်န့ၣ်မ့ၢ်တၢ်အဘူးအလဲလီၤ.4  ဒ်ပျၢ်ဧိၤစၤဧိၤအိၣ်လၢပှၤအဆူၣ်အစုပူၤအသိးန့ၣ် ပှၤ သးစၢ်အဖိမ့ၢ်ဒ်န့ၣ်အသိးလီၤ.
         5  ပှၤလၢအလၢပီၤပှဲၤဒီး အီၤန့ၣ်ဘၣ်ဆိၣ်ဂ့ၤဝဲလီၤ. တုၤအကတိၤတၢ်ဒီးအဒုၣ် အဒါလၢပဲတရီပူၤဒီး,
         အမဲာ်တဆှးဘၣ်လီၤ.

၁၂၈ပှၤတမှံၤအတၢ်သးဝံၣ်.1281  ကယဲၢ်ပှၤလၢအပျံၤယွၤ, ဒီးပိာ်အကျဲတဖၣ်န့ၣ်ဘၣ် ဆိၣ်ဂ့ၤဝဲလီၤ.
         2  အဂ့ၢ်ဒ်အံၤ, နကအီၣ်တၢ်လၢနမၤ တၢ်လၢနစုလီၤ. နကအိၣ်မုာ်, ဒီးနကဘၣ်တၢ်ဂ့ၤတၢ် ဝါလီၤ.
         3  နမါကမၤသးဒ်စပံးမုၢ်လၢအသၣ်ထီၣ်တမုၢ် အိၣ်လၢနဟံၣ်ဃၢၤအသိးန့ၣ်, ဒီးနဖိနလံၤကမၤသးဒ် သ့ၣ်စၤယံးအထံးသ့ၣ်တဖၣ်
         အိၣ်ဝးတရံးနစီၢ်နီၤခိၣ် အသိးန့ၣ်လီၤ.4  ကွၢ်ကွၢ်, ပှၤလၢအပျံၤယွၤန့ၣ် ကဘၣ်တၢ်ဆိၣ်ဂ့ၤ ဒ်န့ၣ်အသိးလီၤ.
         5  ယွၤကဆိၣ်ဂ့ၤနၤလၢစံယိၣ်, ဒီးနက ထံၣ်ဘၣ်ယရူၤၡလ့ၣ်အတၢ်ဂ့ၤန့ၣ်တစိၤဒၣ်နၤလီၤ.
         6  ဒီး နကထံၣ်ဘၣ်နဖိတဖၣ်အဖိလီၤ. မ်တၢ်ဃူတၢ်ဖိးအိၣ် ဒီးအံၣ်စရ့လးတက့ၢ်.

၁၂၉ပှၤတမှံၤအတၢ်သးဝံၣ်.1291  ပှၤမၤနးမၤဖှီၣ်ယၤလၢ ယဖိၣ်သၣ်ခွါထီၣ်လံၤလံၤအါ စုအါဘျီန့ၣ် မ်အံၣ်စရ့လးစံးခဲအံၤတက့ၢ်,
         2  ပှၤမၤနး မၤဖှီၣ်ယၤလၢယဖိၣ်သၣ်ခွါထီၣ်လံၤလံၤ အါစုအါဘျီ, ဘၣ်ဆၣ်ဒီး, တမၤဃၣ်ဘၣ်ယၤဘၣ်.
         3  ပှၤထဲၣ်တၢ် ဖိတဖၣ်ထဲၣ်တၢ်လၢယချၢဃံလီၤ. မၤအကျိၤထီထီက လဲာ်လီၤ.4  ယွၤမ့ၢ်အတီအလိၤလီၤ. ဒီၣ်တဲာ်ဝဲ ပှၤအၢပှၤသီအ ပျံၤလီၤ.5  ကယဲၢ်ပှၤလၢအသးဟ့ စံယိၣ်သ့ၣ်တဖၣ်န့ၣ်မ်အမဲာ် ဆှး, ဒီးဃၣ်ကဒါက့ၤခဲလၢာ်တက့ၢ်.
         6  မ်အမၤသးဒ် တီၢ်မုၢ်လၢအအိၣ်လၢဟံၣ်ခိၣ်လၢ ပှၤတချုးကူးဒံးဘၣ် ဝဲဘၣ်ဒီး, ဃ့ထီၣ်ကွံာ်ဝဲအသိးန့ၣ်တက့ၢ်.
         7  အဝဲန့ၣ် ပှၤကူးတၢ်ဖိတမၤပှဲၤဘၣ်အစုလၢအီၤဘၣ်, ဒီးပှၤလၢအ ဃ့ထီၣ်ဘုကဒိၣ်ဖိ တပာ်ဘၣ်ဝဲလၢအသးနါပှၢ်ဘၣ်.―8  ဒီးပှၤလၢအဟးလၢကျဲတစံးဘၣ်ဝဲ, မ်ယွၤကဆိၣ်ဂ့ၤ သုတက့ၢ်, ပဆိၣ်ဂ့ၤသုလၢယွၤအမံၤလီၤန့ၣ်ဘၣ်.

၁၃၀ပှၤတမှံၤအတၢ်သးဝံၣ်.1301  ယွၤဧၢ, ယကိးထီၣ်နၤလၢတၢ်ယိာ်အပူၤလီၤ.―က စၢ်ဧၢ, ဒိကနၣ်လၢ်ယကလုၢ်တက့ၢ်. ပာ်ကနၣ်နနၢ် လၢယဃ့ကညးတၢ်အကလုၢ်တက့ၢ်.
         3  ယွၤဧၢ, နမ့ၢ် ကွၢ်ဟုၣ်ပလီၤကမၣ်တၢ်ဒီး, ကစၢ်ဧၢ, မ့ၢ်မတၤက ဆၢထၢၣ်တဂၤလဲၣ်.
         4  ဘၣ်ဆၣ်ဒီး, နမၤပူၤမၤဖျဲးတၢ် ဒ်သိး ပှၤကပျံၤနၤလီၤ.5  ယကွၢ်လၢ်ယွၤအကျဲ, ယသးကွၢ်လၢ်ယွၤအကျဲလီၤ. ဒီးယမုၢ်လၢ်တၢ်လၢ အကလုၢ်အကထါန့ၣ်လီၤ.
         6  ယ သးကွၢ်လၢ်ယွၤအကျဲအါန့ၢ်ဒိၣ်န့ၢ် ပှၤဆိးသီတၢ်ကွၢ် လၢ်မုၢ်ဆ့ၣ်အကျဲန့ၣ်တက့ၢ်, ယစံး,
         အါန့ၢ်ပှၤဆိးသီ တၢ်ကွၢ်လၢ်မုၢ်ဆ့ၣ်အကျဲန့ၣ်တက့ၢ်လီၤ.7  မ်ပှၤအံၣ်စရ့လးဖိမုၢ်လၢ်တၢ်လၢယွၤတက့ၢ်. အဂ့ၢ် ဒ်အံၤ, တၢ်ဘျုးတၢ်ဖှိၣ်, ဒီးတၢ်အုၣ်တၢ်ခီၣ်အလၢအ
         ပှဲၤအိၣ်ဒီးအီၤလီၤ.8  ဒီးကပှ့ၤက့ၤအံၣ်စရ့လးလၢ အတၢ်အၢခဲလၢာ်အပူၤ လီၤ.

၁၃၁ပှၤတမှံၤအတၢ်သးဝံၣ်လၢစီၤဒၤဝံး.1311  ယွၤဧၢ, ယသးတထီၣ်ထီဘၣ်, ဒီးယတပာ်ထီၣ်ထီ ယမဲာ်ဘၣ်, ဒီးယတလဲၤဘၣ်လၢတၢ်အဒိၣ်အပူၤ, ဒီး လၢတၢ်လၢ
         အကီကဲၣ်ဆိးလၢယဂီၢ်တဖၣ် အပူၤန့ၣ် ဘၣ်.
         2  မ့ၢ်မးယမၤဃူမၤဖိးယသး, ဒီးယမၤနဲၤလီၤ ယသးဒ်ဖိသၣ်လၢအဖှၣ်အမိၢ်အနုၢ်အသိးန့ၣ်လီၤ. ယ သးမၤသးဒ်ဖိသၣ်လၢအဖှၣ်အမိၢ်အနုၢ်အသိးန့ၣ်လီၤ.3  မ်အံၣ်စရ့လး မုၢ်လၢ်တၢ်လၢယွၤန့ၣ်တုၤအံၤဆူညါ လီၤထူလီၤယိာ်တက့ၢ်.

၁၃၂ပှၤတမှံၤအတၢ်သးဝံၣ်.1321  ယွၤဧၢ, သ့ၣ်နီၣ်ထီၣ်က့ၤစီၤဒၤဝံးလၢအတၢ်နးတၢ် ဖှီၣ်ခဲလၢာ်အပူၤန့ၣ်တက့ၢ်.
         2  အဝဲဒၣ်န့ၣ်ဆိၣ်လီၤအ သးလၢယွၤအမဲာ်ညါ, ဆိၣ်လီၤအသးလၢစီၤယၤကိာ် အကစၢ်အမဲာ်ညါဒ်အံၤ,
         3  ယတချုးထံၣ်န့ၢ်ဒံးဘၣ်တၢ် အလီၢ်လၢယွၤအဂီၢ်, အအိၣ်အဆိးအလီၢ်လၢစီၤယၤ ကိာ်အကစၢ်အဂီၢ်န့ၣ်ဒီး,
         4  ယတဟဲနုာ်ဘၣ် လၢယ ဟံၣ်အဒဲပူၤဘၣ်, ဒီးယတလဲၤထီၣ်လၢယလီၢ်မံခးအ လိၤဘၣ်,
         5  ဒီးယတဟ့ၣ်မံဘၣ်ယမဲာ်, ယတဒုးမံခ့ ဘၣ်ယမဲာ်ဖံးဘၣ်လီၤ.6  ကွၢ်ကွၢ်, ပနၢ်ဟူတၢ်တမံၤန့ၣ်လၢအ့ဖရးသးအပူၤ, ပထံၣ်န့ၢ်တၢ်တမံၤန့ၣ်လၢသ့ၣ်အပှၢ်လၢ်ကျါလီၤ.7  ပကလဲၤနုာ်လၢအအိၣ်အဆိးအလီၢ်, ပကဘူၣ်က့ၤ ဘါက့ၤလၢအခီၣ်ယီၢ်လီၤအထံးလီၤ.
         8  ယွၤဧၢ, ဂဲၤဆၢထၢၣ်, လဲၤနုာ်လၢနအိၣ်ဘှံးအလီၢ်, နဲဒၣ်တဂၤဒီးနစိနကမီၤအတလါတဖျၢၣ်န့ၣ်တက့ၢ်.9  မ်နပှၤလုၢ်တၢ်အဒိၣ်တဖၣ် ကူထီၣ်သိးထီၣ်ဒီးတၢ်တီ တၢ်လိၤ, ဒီးမ်နပှၤစီဆှံတဖၣ်ကိးပသူထီၣ်လၢအသး
         ခုအဃိတက့ၢ်.10  လၢနခ့နပှၤစီၤဒၤဝံးအဃိန့ၣ် ဃၣ်ကွံာ်နပှၤဒိးဖှူအ သးအမဲာ်တဂ့ၤ.11  ယွၤဆိၣ်တၢ်ဒီးစီၤဒၤဝံး လၢတၢ်မ့ၢ်တၢ်တီ, တကဒံ ကဒါဘၣ်လၢအီၤန့ၣ်, ယကပာ်နနီၢ်ခိအတၤသၣ်လၢ
         နလီၢ်ပစိာ်အဖီခိၣ်လီၤ.
         12  နဖိနလံၤမ့ၢ်တိၢ်န့ၢ်ဖံးဃာ်ယ တၢ်အၢၣ်လီၤအီလီၤ, ဒီးယတၢ်အုၣ်ယသးလၢယက သိၣ်လိအီၤဒီး, အဝဲသ့ၣ်တဖၣ်
         အဖိအလံၤကဆ့ၣ်နီၤ စ့ၢ်ကီးလၢနလီၢ်ပစိာ်အဖီခိၣ်လီၤထူလီၤယိာ်လီၤ.13  အဂ့ၢ်ဒ်အံၤ, ယွၤဃုထၢလံစံယိၣ်, ဘၣ်အသးလၢ အကကဲထီၣ်အအိၣ်အဆိးအလီၢ်လီၤ.14  အအံၤတပူၤမ့ၢ်ယအိၣ်ဘှံးအလီၢ် လီၤစိၤလီၤထီလီၤ. ယကအိၣ်ကဆိးဖဲအံၤလီၤ. အဂ့ၢ်ဒ်အံၤ, ဘၣ်ယသး
         လၢအီၤလီၤ.15  ယကဆိၣ်ဂ့ၤအတၢ်အီၣ်တၢ်အီသပှၢ်ပှၢ်, အပှၤဖှီၣ်ဖိ ယာ်ဖိန့ၣ်ယကဒုးဘျဲးအီၣ်အီၤလၢကိၣ်လီၤ.
         16  ဒီးယက ဒုးကူဒုးသိးအပှၤလုၢ်တၢ်အဒိၣ်လၢ တၢ်အုၣ်က့ၤခီၣ် က့ၤ, ဒီးအပှၤစီဆှံတဖၣ် ကကိးပသူထီၣ်လၢအသး
         ခုအဃိလီၤ.17  ဖဲန့ၣ်ယကဒုးဒိးထီၣ် စီၤဒၤဝံးအနၢၤတဘိ, ယက ကတဲာ်ကတီၤမ့ၣ်အူဒၢတဖျၢၣ်လၢ ယပှၤဒိးဖှူအသး တဂၤအဂီၢ်လီၤ.18  ယကဒုးကူဒုးသိးအဒုၣ်အဒါလၢတၢ်မဲာ်ဆှးလီၤ. မ့ မ့ၢ်အခိၣ်သလုးကဘီၣ်ထီၣ်ညီထီၣ်လၢ အကစၢ်ဒၣ်ဝဲ
         အဖီခိၣ်လီၤ.

၁၃၃ပှၤတမှံၤအတၢ်သးဝံၣ်, လၢစီၤဒၤဝံး.1331  ဒီပုၢ်ဝဲၢ်အိၣ်ဝဲဆိးဝဲလၢအသးတဖျၢၣ်ဃီအံၤ, ဂ့ၤဆံး ဒိၣ်လဲၣ်, ဒီးမုာ်ဆံးဒိၣ်လဲၣ်ဆံးဒိၣ်လဲၣ်န့ၣ်
         ကွၢ်ကွၢ် တက့ၢ်.
         2  မၤသးဒ်သိလုၢ်ဒိၣ်ပှ့ၤဒိၣ်အိၣ်လၢအခိၣ်လၢ အယွၤလီၤပၢၢ်လၢအခၣ်ဆူၣ်, စီၤအၤဟရိၣ်အခၣ်ဆူၣ်,
         လၢအယွၤလီၤပၢၢ်လၢအဆ့အခီၣ်ထံးအသိးန့ၣ်,
         3  မၤ သးဒ်ကစၢၢ်ဃ့ၤရမိၣ်အပစီၤထံ လၢအလီၤဘၣ်လၢစံ ယိၣ်အကစၢၢ်ကလိအလိၤအသိးန့ၣ်လီၤ. အဂ့ၢ်ဒ်အံၤ,
         ယွၤမၤလိာ်တၢ်ဆိၣ်ဂ့ၤ, တၢ်မူအထူအယိာ်ဖဲန့ၣ်လီၤ.

၁၃၄ပှၤတမှံၤအတၢ်သးဝံၣ်.1341  ကွၢ်ကွၢ်, ကယဲၢ်ယွၤအခ့အပှၤလၢအဆၢထၢၣ်လၢ ယွၤအဟံၣ်လၢမုၢ်နၤ ခဲလၢာ်သ့ၣ်ဧၢ, စံးထီၣ်ပတြၢၤ
         ယွၤတက့ၢ်.
         2  ယူာ်ထီၣ်သုစုဆူတၢ်အလီၢ်စီဆှံအအိၣ်, ဒီးစံးထီၣ်ပတြၢၤယွၤတက့ၢ်.3  ယွၤလၢအတ့လီၤမူခိၣ်, ဒီးဟီၣ်ခိၣ်တဂၤန့ၣ် မ်အ ဆိၣ်ဂ့ၤနၤလၢစံယိၣ်တက့ၢ်.

၁၃၅1351  စံးထီၣ်ပတြၢၤယွၤတက့ၢ်. စံးထီၣ်ပတြၢၤယွၤအမံၤ တက့ၢ်.
         2  ယွၤအခ့အပှၤ လၢအဆၢထၢၣ်လၢယွၤအ ဟံၣ်ပူၤ, လၢပကစၢ်အဟံၣ်အဂၢၤပူၤသ့ၣ်ဧၢ, စံးထီၣ် ပတြၢၤတၢ်တက့ၢ်.3  စံးထီၣ်ပတြၢၤယွၤတက့ၢ်. အဂ့ၢ်ဒ်အံၤ, ယွၤဂ့ၤဝဲ လီၤ. သးဝံၣ်ထီၣ်အမံၤတက့ၢ်. အဂ့ၢ်ဒ်အံၤ,
         မုာ်ဝဲလီၤ.4  အဂ့ၢ်ဒ်အံၤ, ယွၤဃုထၢယၤကိာ်လၢအဂီၢ်ဒၣ်ဝဲ, အံၣ် စရ့လးလၢအတၢ်လုၢ်ဒိၣ်ပှ့ၤဒိၣ်လီၤဆီဒၣ်တၢ်လီၤ.5  အဂ့ၢ်ဒ်အံၤ, ယသ့ၣ်ညါလၢယွၤမ့ၢ်တၢ်အဒိၣ်, ဒီး ပကစၢ်ဒိၣ်န့ၢ်ကယဲၢ်ကစၢ်ခဲလၢာ်တက့ၢ်လီၤ.6  ယွၤမၤဝဲ ကယဲၢ်တၢ်ဘၣ်အသးလၢမူခိၣ်အပူၤ, ဒီး လၢဟီၣ်ခိၣ်ချၢ, ဒီးလၢပီၣ်လဲၣ်ပူၤ, ဒီးလၢထံယိာ်ပူၤ
         ခဲလၢာ်လီၤ.7  အဝဲဒၣ်န့ၣ်ဒုးခုၣ်ထီၣ်တၢ်ဘှ့ၣ်လၢဟီၣ်ခိၣ်အကတၢၢ် တဖၣ်, ဒီးတ့လီၤလီဝၢ်အဒံးလၢတၢ်စူၤအဂီၢ်,
         ဒီးဒုး ဟဲကလံၤလၢတၢ်ပာ်ဖှိၣ်အလီၢ်ပူၤန့ၣ်လီၤ.8  အဝဲဒၣ်န့ၣ်ကျီသံကွံာ် ပှၤအဲၤကူပတူးဖိအဝဲၢ်ကိလၢ ပှၤကညီပၢၢ်လၢဆၣ်ဖိကီၢ်ဖိအဒၢလီၤ.
         9  မၢလီၤတၢ်ပ နီၣ်လီၤလး, ဒီးတၢ်လီၤလိၢ်လီၤလးလၢနကျါ, အဲၤကူ ပတူးဧၢ, လၢဖၤရိၤ, ဒီးအခ့အပှၤအကျါလီၤ.
         10  ကျီ သံကွံာ်ပှၤအါကလုာ်, ဒီးမၤသံစီၤပၤဖးဒိၣ်သ့ၣ်တဖၣ်,―11  ပှၤအမိၢ်ဖိအစီၤပၤစံဃိၣ်, ဒီးဘၤၡၣ်အစီၤပၤဧိာ်, ဒီး ကနၤဧၣ်အဘီအမုၢ်ခဲလၢာ်,
         12  ဒီးဟ့ၣ်လီၤအထံအကီၢ် လၢတၢ်န့ၢ်သါ, လၢတၢ်န့ၢ်သါလၢအပှၤဂီၢ်မုၢ်အံၣ်စရ့ လးအဂီၢ်လီၤ.13  ယွၤဧၢ, နမံၤအိၣ်ဝဲလီၤစိၤလီၤထီလီၤ. ယွၤဧၢ, တၢ် သ့ၣ်နီၣ်ထီၣ်က့ၤနၤအံၤ, အိၣ်ဝဲအစိၤစိၤ အဃၣ်ဃၣ်
         လီၤ.
         14  အဂ့ၢ်ဒ်အံၤ, ယွၤကစံၣ်ညီၣ်အပှၤဂီၢ်မုၢ်, ဒီးက သ့ၣ်နီၣ်လီၤက့ၤအသးလၢအခ့အပှၤအဂ့ၢ် လီၤ.
         15  ပှၤကလုာ်တဖၣ်အတၢ်ဂီၤတၢ်ဖီၣ်န့ၣ် မ့ၢ်ကျိၣ်ဧိၤစ့ဧိၤ, ဒီးထူဧိၤလွဲဧိၤ, ပှၤကညီအတၢ်မၤလၢအစုလီၤ.―16  အိၣ်ဒီးအထးခိၣ်, ဒီးတကတိၤဘၣ်တၢ်ဘၣ်. အိၣ်ဒီး အမဲာ်, ဒီးတထံၣ်ဘၣ်တၢ်ဘၣ်.
         17  အိၣ်ဒီးအနၢ်, ဒီး တနၢ်ဟူဘၣ်တၢ်ဘၣ်. ဒီးအသါတအိၣ်ဘၣ်လၢ အ ထးခိၣ်ပူၤဘၣ်.18  ပှၤလၢအတ့အီၤတဖၣ်, ကယဲၢ်ပှၤလၢ အသန့ၤအ သးလၢအီၤခဲလၢာ်န့ၣ်လီၤဂာ်လၢအီၤလီၤ.19  အံၣ်စရ့လးအပှၤဟံၣ်ဖိသ့ၣ်ဧၢ, စံးထီၣ်ပတြၢၤယွၤ တက့ၢ်. စီၤအၤဟရိၣ်အပှၤဟံၣ်ဖိသ့ၣ်ဧၢ, စံးထီၣ်ပ
         တြၢၤယွၤတက့ၢ်.
         20  စီၤလ့ၤဝံအပှၤဟံၣ်ဖိသ့ၣ်ဧၢ, စံး ထီၣ်ပတြၢၤယွၤတက့ၢ်. ပှၤလၢအပျံၤယွၤသ့ၣ်ဧၢ, စံး ထီၣ်ပတြၢၤယွၤတက့ၢ်.
         21  ယွၤလၢအအိၣ်ဝဲဆိးဝဲလၢ ယရူၤၡလ့ၣ်အပူၤန့ၣ် စံးထီၣ်ပတြၢၤအီၤလၢစံယိၣ်အ ပူၤတက့ၢ်. စံးထီၣ်ပတြၢၤယွၤတက့ၢ်.

၁၃၆1361  စံးထီၣ်ပတြၢၤယွၤတက့ၢ်. အဂ့ၢ်ဒ်အံၤ, ဂ့ၤဝဲလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.2  စံးထီၣ်ပတြၢၤယွၤတဖၣ်အယွၤတဂၤတက့ၢ်. အဂ့ၢ် ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.3  စံးထီၣ်ပတြၢၤကစၢ်တဖၣ်အကစၢ်တဂၤတက့ၢ်. အ ဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.4  လၢအမၤတၢ်လီၤလိၢ်လီၤလးဖးဒိၣ် ကစၢ်တဂၤဃီ လီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီ
         လီၤ.
         5  တ့လီၤမူခိၣ်လၢတၢ်ကူၣ်သ့ကူၣ်ဘၣ်လီၤ. အ ဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.
         6  ဒါ လီၤဟီၣ်ခိၣ်လၢထံးဖံးခိၣ်လီၤ. အဂ့ၢ်ဒ်အံၤ, အဘျုး အဖှိၣ်အိၣ်ဝဲလီၤစိၤလီၤထီလီၤ.
         7  တ့လီၤတၢ်ကပီၤဖး ဒိၣ်တဖၣ်လီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤ စိၤလီၤထီလီၤ.
         8  မုၢ်တဖျၢၣ်ဒ်သိးအကပၢမုၢ်နံၤလီၤ. အ ဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.
         9  လါ တဖျၢၣ်ဒီးဆၣ်သ့ၣ်တဖၣ်ဒ်သိးအကပၢမုၢ်နၤလီၤ. အ ဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.10  ကျီသံကွံာ်ပှၤအဲၤကူပတူးဖိအဝဲၢ်ကိလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.
         11  ဒီးဒုးဟးထီၣ် ကွံာ်အံၣ်စရ့လးလၢအကျါလီၤ. အဂ့ၢ်ဒ်အံၤ, အဘျုးအ ဖှိၣ်အိၣ်ဝဲလီၤစိၤလီၤထီလီၤ.
         12  အိၣ်ဒီးအစုဆူၣ်ဒီးအစု ဒုၣ်လၢအယူာ်ထီၣ်အသးလီၤ. အဂ့ၢ်ဒ်အံၤ, အဘျုးအ ဖှိၣ်အိၣ်ဝဲလီၤစိၤလီၤထီလီၤ.
         13  မၤသ့ၣ်ဖးပီၣ်လဲၣ်ဆှဲခံ ခီလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီ လီၤ.
         14  ဒီးဒုးခီဂာ်အံၣ်စရ့လးလၢအသးကံၢ်ပူၤလီၤ. အ ဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.
         15  ဒီး တြုၤကွံာ်ဖၤရိၤ, ဒီးအတၢ်သုးမုၢ်ဆူပီၣ်လဲၣ်ဆှဲအပူၤ လီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.16  ဆှၢဝဲအပှၤဂီၢ်မုၢ်လၢ ပှၢ်မုၢ်ကနၢအပူၤလီၤ. အဂ့ၢ် ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.
         17  ကျီသံ ကွံာ်စီၤပၤဖးဒိၣ်တဖၣ်လီၤ. အဂ့ၢ်ဒ်အံၤ, အဘျုးအဖှိၣ် အိၣ်ဝဲလီၤစိၤလီၤထီလီၤ.
         18  ဒီးမၤသံကွံာ်စီၤပၤလၢအမံၤ ဟူထီသါလီၤလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲ လီၤစိၤလီၤထီလီၤ.
         19  ပှၤအမိၢ်ဖိအစီၤပၤစံဃိၣ်လီၤ. အ ဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.
         20  ဒီး ဘၤၡၣ်အစီၤပၤဧိာ်လီၤ. အဂ့ၢ်ဒ်အံၤ, အဘျုးအဖှိၣ်အိၣ် ဝဲလီၤစိၤလီၤထီလီၤ.
         21  ဒီးဟ့ၣ်လီၤအထံအကီၢ်လၢတၢ် န့ၢ်သါလီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤ ထီလီၤ.
         22  တၢ်န့ၢ်သါလၢအခ့အပှၤ, အံၣ်စရ့လးအ ဂီၢ်လီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤ ထီလီၤ.23  သ့ၣ်နီၣ်ထီၣ်က့ၤပှၤလၢ ပဘၣ်တၢ်နးတၢ်ဖှီၣ်အဖၢမုၢ် န့ၣ်လီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤ
         ထီလီၤ.
         24  ဒီးမၤပူၤမၤဖျဲးပှၤလၢပဒုၣ်ပဒါလီၤ. အဂ့ၢ်ဒ် အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.25  ဟ့ၣ်လီၤတၢ်အီၣ်တၢ်အီလၢ ကယဲၢ်တၢ်အသးခဲလၢာ် လီၤ. အဂ့ၢ်ဒ်အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.26  စံးထီၣ်ပတြၢၤယွၤ အိၣ်ဝဲလၢမူခိၣ်တက့ၢ်. အဂ့ၢ်ဒ် အံၤ, အဘျုးအဖှိၣ်အိၣ်ဝဲလီၤစိၤလီၤထီလီၤ.

၁၃၇1371  ပဆ့ၣ်နီၤလၢဘၤဘူၤလိၣ်အထံကျိနံၤတဖၣ်, ဒီးတုၤ ပသ့ၣ်နီၣ်ထီၣ်စံယိၣ်ဒီး, ပမဲာ်ထံလီၤဖဲန့ၣ်လီၤ.
         2  ပဘျး ထီၣ်ပတနၢ်တဖၣ် လၢပံၢ်သလီအဒ့လိၤ လၢအကျါ လီၤ.
         3  အဂ့ၢ်ဒ်အံၤ, ဖဲန့ၣ်ပှၤလၢအမၢကဲကုၢ်ပှၤတဖၣ် ဃ့ပသးဝံၣ်တၢ်လီၤ. ဒီးပှၤလၢအမၢန့ၢ်ဆူၣ်ပှၤတဖၣ်
         န့ၣ်ဃ့ပ သးခုတၢ်လီၤ. စံးဝဲဒၣ်, သးဝံၣ်န့ၢ်ပှၤလၢစံယိၣ် အတၢ်သးဝံၣ်တယုၢ်ယုၢ်တက့ၢ်.― ပကသးဝံၣ်ယွၤအ
         တၢ်သးဝံၣ်လၢတခီဘီမုၢ်အပူၤန့ၣ်ဒ်လဲၣ်.5  ယရူၤၡလ့ၣ်ဧၢ, ယမ့ၢ်သးပ့ၤနီၣ်နၤဒီး, မ်ယစုထွဲသး ပ့ၤနီၣ်တၢ်တက့ၢ်.
         6  ယမ့ၢ်တသ့ၣ်နီၣ်ထီၣ်က့ၤနၤဘၣ်ဒီး, ယမ့ၢ်တပးကဲယရူၤၡလ့ၣ်လၢ ယတၢ်သးခုအဒိၣ်က တၢၢ်အဖီခိၣ်ဘၣ်ဒီး,
         မ်ယပျ့ၤစဲဘူးဒီးယခၣ်ခိၣ်တက့ၢ်.7  ယွၤဧၢ, ပှၤအဒိၣ်ဖိလၢအစံးဝဲ, မၤဟးဂီၤအီၤ, မၤ ဟးဂီၤအီၤ ပၢၢ်လၢအခီၣ်ထံးတက့ၢ်န့ၣ် သ့ၣ်နီၣ်ထီၣ်
         က့ၤအီၤလၢယရူၤၡလ့ၣ်အမုၢ်နံၤပူၤတက့ၢ်.
         8  ဘၤဘူၤလိၣ်ဖိမုၣ်လၢ အကတုၤလၢတၢ်ဟးဂီၤဧၢ, ပှၤလၢအဟ့ၣ်ကၣ်နၤ ဒ်နမၤပှၤအသိးန့ၣ် မုာ်ဝဲလီၤ.9  ပှၤ လၢအဟံးန့ၢ်နဖိဆံးတဖၣ်, ဒီးတ့ၢ်လီၤကွံာ်အီၤလၢ လၢၢ်ခိၣ်န့ၣ်မုာ်ဝဲလီၤ.

၁၃၈လၢစီၤဒၤဝံး.1381  ယကစံးထီၣ်ပတြၢၤနၤလၢယသးဒီဖျၢၣ်ညါ, လၢက စၢ်သ့ၣ်တဖၣ်အမဲာ်ညါန့ၣ် ယကသးဝံၣ်ထီၣ်နၤလီၤ.2  ယကဘူၣ်ထီၣ်ဘါထီၣ်တၢ်ဆူနဟံၣ်စီဆှံအအိၣ်, ဒီး ယကစံးထီၣ်ပတြၢၤနမံၤ လၢနဘျုးနဖှိၣ်အဃိ, ဒီးန
         တၢ်မ့ၢ်တၢ်တီအဃိလီၤ. အဂ့ၢ်ဒ်အံၤ, နပာ်နကလုၢ် ကထါဒိၣ်န့ၢ် နမံၤခဲလၢာ်တက့ၢ်လီၤ.
         3  လၢမုၢ်တနံၤ လၢယကိးထီၣ်နၤန့ၣ်နစံးဆၢယၤ, ဒီးနဒုးဆူၣ်ထီၣ်ယ ဂံၢ်ယဘါလၢယသးကံၢ်ပူၤလီၤ.4  တုၤအနၢ်ဟူတၢ်ကတိၤလၢနထးခိၣ်ဒီး, ကယဲၢ်ဟီၣ် ခိၣ်အစီၤပၤ ကစံးထီၣ်ပတြၢၤနၤခဲလၢာ်လီၤ.
         5  ဒီးက သးဝံၣ်တၢ်လၢယွၤအကျဲအဂ့ၢ်လီၤ. အဂ့ၢ်ဒ်အံၤ, ယွၤ အလၤအကပီၤန့ၣ်ဒိၣ်ဝဲလီၤ.6  အဂ့ၢ်ဒ်အံၤ, ယွၤအိၣ်ဝဲလၢတၢ်ထီၣ်ထီဘၣ်ဆၣ်ဒီး, ကွၢ်လီၤပှၤလၢအဆီၣ်လီၤအသး, ဒီးပှၤပာ်အသးထီၣ်
         ထီန့ၣ်သ့ၣ်ညါဝဲလၢအယံၤလီၤ.
         7  တုၤယလဲၤလၢ တၢ်နးတၢ်ဖှီၣ်အကျါဒီး, နကဒုးမူထီၣ်က့ၤယၤလီၤ. နကယူာ်ထီၣ်နစုထီဒါယဒုၣ်ယဒါအတၢ်သးထီၣ်,
         ဒီးနစုထွဲကအုၣ်က့ၤခီၣ်က့ၤယၤလီၤ.―8  တၢ်လၢအဘၣ်ဃးဒီးယၤအံၤ ယွၤကမၤတုၤအပှဲၤထီၣ် လီၤ. ယွၤဧၢ, နဘျုးနဖှိၣ်အိၣ်ဝဲလီၤထူလီၤယိာ်လီၤ.
         နစုအတၢ်မၤန့ၣ် မ်နသုတလဲၤသဒၣ်အီၤတဂ့ၤ.

၁၃၉စီၤဒၤဝံးအထါလၢတၢ်အခိၣ်အဂီၢ်.1391  ယွၤဧၢ, ဃုကွၢ်ထံယၤ, ဒီးနသ့ၣ်ညါယၤလီၤ.―ယ ဆ့ၣ်နီၤ, ဒီးယဂဲၤဆၢထၢၣ်န့ၣ်နသ့ၣ်ညါလီၤ. နနၢ်ပၢၢ်
         ယတၢ်ဆိကမိၣ်လၢအယံၤလီၤ.
         3  ယကျဲ, ဒီးယမံလီၤ အလီၢ်န့ၣ်နကွၢ်နီၣ်, ဒီးနသ့ၣ်ညါယကျဲဧိၤကပူၤဧိၤခဲ လၢာ်လီၤ.
         4  အဂ့ၢ်ဒ်အံၤ, ကွၢ်ကွၢ်, ယွၤဧၢ, တၢ်က တိၤလၢယပျ့ၤအလိၤလၢနတသ့ၣ်ညါဘၣ်န့ၣ် တအိၣ် ဘၣ်နီတထံၣ်ဘၣ်.
         5  လၢယလီၢ်ခံဂ့ၤဂ့ၤ, လၢယမဲာ် ညါဂ့ၤဂ့ၤ, နတနံးယၤ, ဒီးနပာ်နစုလၢယလိၤလီၤ.―6  တၢ်သ့ၣ်ညါဒ်န့ၣ်အသိး လီၤလးဒိၣ်ကဲာ်ဆိးလၢယဂီၢ် လီၤ. အိၣ်ထီၣ်ထီဝဲန့ၣ်ယထီၣ်ဘးတသ့ဘၣ်.7  ယကလဲၤပူၤကွံာ်လၢနသးဆူလဲၣ်. ဒီးယကဃ့ၢ်ပူၤ ကွံာ်လၢနမဲာ်ညါဆူလဲၣ်.
         8  ယမ့ၢ်လဲၤထီၣ်ဘးလၢမူ ခိၣ်ဒီး, နအိၣ်ဖဲန့ၣ်လီၤ. ယမ့ၢ်ဒါလီၤယလီၢ်မံလၢပျုၤ ပူၤဒီးကွၢ်ကွၢ်,
         နအိၣ်ဖဲန့ၣ်လီၤ.
         9  ယမ့ၢ်ဟံးန့ၢ်မုၢ်ဂီၤ အဒံးဆ့, ဒီးအိၣ်လၢပီၣ်လဲၣ်အကတၢၢ်ဒီး,
         10  နစုက ဆှၢယၤဖဲန့ၣ်စ့ၢ်ကီး, ဒီးနစုထွဲကဟံးဃာ်ယၤလီၤ.11  ယမ့ၢ်စံး, မ့ၢ်မးတၢ်ခံးကမၤဘံၣ်မၤဘၢယၤဒီး, မုၢ်နၤ ကဲထီၣ် တၢ်ကပီၤဝးတရံးယၤလီၤ.
         12  တၢ်ခံးလၢနမဲာ် ညါန့ၣ်တခံးဘၣ်ဝဲဘၣ်, ဒီးမုၢ်နၤကပီၤထီၣ်ဒ်မုၢ်ဆါအ သိးန့ၣ်လီၤ. တၢ်ခံးမၤသးဒီးနၤဒ်တၢ်ကပီၤအသိးန့ၣ်
         လီၤ.13  အဂ့ၢ်ဒ်အံၤ, နအိၣ်ဒီးယကလ့ၢ်တဖၣ်, နဒုးကဲထီၣ် ယၤလၢယမိၢ်အဟၢဖၢပူၤလီၤ.
         14  တၢ်တ့လီၤယၤအိၣ်ဒီး ပျံၤတၢ်အလီၢ်, ဒီးကမၢကမၣ်တၢ်အလီၢ်လီၤ. မၤသး ဒ်န့ၣ်ဒီးယကစံးထီၣ်ပတြၢၤနၤလီၤ.
         နတၢ်မၤတဖၣ်လီၤ လးဝဲန့ၣ်ယသ့ၣ်ညါသပှၢ်ပှၢ်လီၤ.
         15  ဖဲတၢ်တ့လီၤယၤ လၢတၢ်တဒၢ, ဖဲတၢ်တ့ယၤလၢဟီၣ်ခိၣ်အယိာ်ပူၤန့ၣ် ယက့ၢ်ယဂီၤတအိၣ်ခူသူၣ်ဘၣ်ဒီးနၤဘၣ်.
         16  ယတၢ်တ လိၣ်န့ၣ်နမဲာ်ထံၣ်အီၤလီၤ. ဒီးဘၣ်ကွဲးအသးလၢနလံာ် ပူၤခဲလၢာ်မုၢ်နံၤတဖၣ်လၢအကကဲထီၣ်
         ဒီးတအိၣ်ဒံး ဘၣ်နီတနံၤဘၣ်.17  ဒီးကစၢ်ဧၢ, နတၢ်ဆိကမိၣ်န့ၣ် မ့ၢ်တၢ်လုၢ်ဒိၣ်ပှ့ၤ ဒိၣ်ဒီးယၤဆံးဒိၣ်လဲၣ်, အတၢ်ဂံၢ်မ့ၢ်ဆံးအါလဲၣ်.
         18  ယ မ့ၢ်ဂံၢ်အီၤ, ဒီးအိၣ်ဝဲအါန့ၢ်မဲးအဖျၢၣ်တက့ၢ်လီၤ. ယဖု သံနီၣ်, ဒီးယကအိၣ်ဒံးဒီးနၤလီၤ.19  ကစၢ်ဧၢ, မ့ၢ်မးနကမၤသံကွံာ်ပှၤတတီတလိၤဒီး, ပှၤ ဘၣ်အၢဒီးတၢ်သွံၣ်သ့ၣ်ဧၢ, ဟးဖးဒီးယၤတက့ၢ်.
         20  အ ဂ့ၢ်ဒ်အံၤ, အဝဲသ့ၣ်ကတိၤထီဒါနၤကြီကြီဒၣ်တၢ်, ဒီး နဒုၣ်နဒါပှ့ၤဘၣ်နမံၤကလီကလီလီၤ.21  ယွၤဧၢ, ပှၤလၢအသးဟ့နၤတဖၣ်န့ၣ် ယသးဟ့ အီၤတမ့ၢ်ဘၣ်ဧါ, ဒီးယသးဘၣ်အၢပှၤလၢအထီဒါနၤ, တမ့ၢ်ဘၣ်ဧါ.
         22  ယသးဟ့အီၤသပှၢ်တၢၢ်, ယပာ်အီၤလၢ ယဒုၣ်ယဒါလီၤ.
         23  ကစၢ်ဧၢ, ဃုကွၢ်ယၤ, ဒီးသ့ၣ်ညါ ယသးတက့ၢ်. မၤကွၢ်ယၤ, ဒီးသ့ၣ်ညါယတၢ်ဆိကမိၣ် တက့ၢ်.
         24  ဒီးကျဲအအၢလၢယပူၤမ့ၢ်အအိၣ်, တအိၣ်လဲၣ် န့ၣ်ကွၢ်, ဒီးဆှၢယၤလၢကျဲအထူအယိာ်အပူၤတက့ၢ်.

၁၄၀စီၤဒၤဝံးအထါလၢတၢ်အခိၣ်အဂီၢ်.1401  ယွၤဧၢ, မၤပူၤမၤဖျဲးလၢ်ယၤလၢပှၤအအၢအသီ, ပၢၤ ယၤလၢပှၤမၤအၢမၤသီတၢ်တဂၤန့ၣ်တက့ၢ်.
         2  အဝဲသ့ၣ် တဖၣ်န့ၣ် ကူၣ်ထီၣ်တၢ်အအၢ လၢအသးကံၢ်ပူၤလီၤ. အိၣ်ဖှိၣ်ရိဖှိၣ်ကိးမုၢ်နံၤမုၢ်နၤဒဲးဒ်သိးအကဒုးတၢ်လီၤ.―3  ကျ့အပျ့ၤဒ်ဂုၢ်ဧိၤဒးဧိၤအသိးန့ၣ်လီၤ. ဂုၢ်သီအစုၣ်အိၣ် ဝဲလၢအပျ့ၤဖီလာ်လီၤ. စ့လၤ4  ယွၤဧၢ, ကွၢ်ယၤဒီးမၤပူၤယၤလၢပှၤတတီတလိၤတ က့ၢ်. ပၢၤယၤလၢပှၤမၤအၢမၤသီတၢ်, ပှၤလၢအကူၣ် ထီၣ်ဒ်သိး
         အကမၤဟးဂီၤ ယလဲၤတၢ်န့ၣ်လၢယၤတ က့ၢ်.
         5  ပှၤလၢအပာ်အသးထီၣ်ထီန့ၣ် ပာ်လီၤပျံၤသ ကွီၤ, ဒီးပျံၤအိၣ်ခူသူၣ်လၢယဂီၢ်လီၤ. ဒါလီၤပှာ်တဆိ
         လၢကျဲအဃၢၤ, ဆဲထီၣ်ဝၣ်ခီလၢယဂီၢ်လီၤ. စ့လၤ6  ယစံးလၢယွၤ, နမ့ၢ်ယကစၢ်လီၤ. ယွၤဧၢ, ကနၣ် ယဃ့ကညးတၢ်အသီၣ်တက့ၢ်.
         7  ယွၤမ့ၢ်တၢ်အုၣ်က့ၤ ခီၣ်က့ၤယၤအစိအကမီၤလီၤ. လၢတၢ်ဒုးသုးအမုၢ်နံၤ န့ၣ်နမၤကျၢၢ်ဘၢယခိၣ်လီၤ.
         8  ယွၤဧၢ, ပှၤတတီတ လိၤအဆၢတၢ်န့ၣ် ဟ့ၣ်လီၤအီၤတဂ့ၤ. မ်အကူၣ်ထီၣ် တၢ်အၢန့ၣ်သုတကဲထီၣ်တၢ်တဂ့ၤ.
         ကပာ်ထီၣ်ထီအ သးလီၤ. စ့လၤ9  ပှၤလၢအအိၣ်ဝးတရံးယၤတဖၣ်အခိၣ်န့ၣ် မ်အပျုၤ ဒၣ်ဝဲအတၢ်အၢန့ၣ်ကမၤဘံၣ်မၤဘၢအီၤတက့ၢ်.
         10  မ်တၢ် ကကွံာ်အီၤလၢမ့ၣ်အူကဖး, မ်တၢ်တ့ၢ်လီၤကွံာ်အီၤဆူ မ့ၣ်အူပူၤ, ဆူထံယိာ်ပူၤ, ဒ်သိးအသုတဂဲၤဆၢထၢၣ်
         လၢၤတဂ့ၤလီၤ.
         11  ပှၤကညီလၢအကတိၤတၢ်အၢန့ၣ်တ အိၣ်ဂၢၢ်ဆိးကျၢၤဘၣ်လၢထံဧိၤကီၢ်ဧိၤအပူၤဘၣ်. ပှၤ မၤဆူၣ်တၢ်န့ၣ်တၢ်အၢကလူၤမၤဟးဂီၤအီၤလီၤ.
         12  ယွၤကလိာ်ကွီၢ်လၢ ပှၤလၢအဘၣ်တၢ်နးတၢ်ဖှီၣ်အ ဂီၢ်, ဒီးကစံၣ်ညီၣ်ပှၤဖှီၣ်ဖိယာ်ဖိန့ၣ်ယသ့ၣ်ညါလီၤ.13  မ့ၢ်မးပှၤအတီအလိၤန့ၣ် ကစံးထီၣ်ပတြၢၤထီၣ်နမံၤ, ပှၤအတီအလိၤန့ၣ်ကအိၣ်ဝဲဆိးဝဲလၢနမဲာ်ညါလီၤ.

၁၄၁စီၤဒၤဝံးအထါ.1411  ယွၤဧၢ, ယကိးထီၣ်နၤလီၤ. မၤချ့ချ့လၢယဂီၢ်တ က့ၢ်. တုၤယကိးထီၣ်နၤဒီး, ကနၣ်ယကလုၢ်တက့ၢ်.2  မ်ယဘါထုကဖၣ်တၢ်အံၤကဲထီၣ် ဒ်တၢ်ဆိၣ်ကဲၤနၢမူ အသိးလၢနမဲာ်ညါ, ယယူာ်ထီၣ်ယစုအံၤဒ်မၤဘူၣ်တၢ်
         လၢမုၢ်ဟါအသိးန့ၣ်တက့ၢ်.3  ယွၤဧၢ, ပာ်တၢ်ပၢၤလၢယထးခိၣ်တက့ၢ်. ပၢၤယ ပျုၤအတြဲၤတက့ၢ်.
         4  သုတဘိးဃၣ်ယသးဆူတၢ်အၢဒ် သိးအကလဲၤလၢတၢ်အၢအိၣ်ဒီး ပှၤလၢအမၤအၢတၢ် န့ၣ်တဂ့ၤ. ဒီးမ်ယသုတအီၣ်အတၢ်ဝံၣ်တဖၣ်တဂ့ၤ.5  မ်ပှၤအတီန့ၣ်တီၢ်ယၤတက့ၢ်. ကကဲထီၣ်ဝဲလၢတၢ် အဘျုးအဖှိၣ်လီၤ. မ်အသိၣ်ဃီၣ်ယၤတက့ၢ်. ကမ့ၢ်သိ
         လၢယခိၣ်လီၤ. မ်ယခိၣ်သုတတြီအီၤတဂ့ၤ. အဂ့ၢ်ဒ် အံၤ, ယဘါထုကဖၣ်ဒံးလၢအဝဲသ့ၣ် အတၢ်နးတၢ် ဖှီၣ်အဂ့ၢ်အကျိၤလီၤ.6  အပှၤစံၣ်ညီၣ်ကွီၢ် ဘၣ်တၢ်တ့ၢ်လီၤကွံာ်အီၤလၢလၢၢ် ခိၣ်, ဒီးကနၢ်ဟူယတၢ်ကတိၤလၢအမုာ်ဝဲလီၤ.7  ပဃံပကွဲလီၤပြံလီၤပြါလၢ ပျုၤပူၤအခိၣ်ထိးအဃၢၤ ဒ်ပှၤလၢအဒီၣ်တၢ်ဒီးပဲာ်တၢ်လၢ ဟီၣ်ခိၣ်ချၢအသိးန့ၣ်
         လီၤ.
         8  အဂ့ၢ်ဒ်အံၤ, ကစၢ်ယွၤဧၢ, ယမဲာ်အိၣ်ဆူန အိၣ်, ယသန့ၤယသးလၢနၤလီၤ. လဲၤသဒၣ်ယသး တဂ့ၤ.
         9  ပၢၤယၤလၢပျံၤသကွီၤလၢပှၤပာ်ဝဲလၢယဂီၢ်, ဒီးလၢ ပှၤမၤအၢတၢ်တဖၣ်အဝၣ်ခီန့ၣ်တက့ၢ်.
         10  မ်ပှၤ တတီတလိၤ လီၤဃံၤလၢအပှာ်ဒၣ်ဝဲအပူၤတက့ၢ်. မ့ မ့ၢ်ယၤအံၤ မ်ယထူၣ်ဖျဲးတက့ၢ်.

၁၄၂စီၤဒၤဝံးအသိၣ်တၢ်လၢအအိၣ်လၢတၢ်အိပူၤန့ၣ်အတၢ်ထုကဖၣ်.1421  ယကိးထီၣ်ယွၤလၢယကလုၢ်, ယဃ့ကညးယွၤလၢ ယကလုၢ်လီၤ.
         2  ယလူလီၤယတၢ်မိၣ်တၢ်မးလၢအမဲာ် ညါ, ယဒုးနဲၣ်အီၤလၢယတၢ်ကိၢ်တၢ်ဂီၤလီၤ.
         3  တုၤတၢ် လုၣ်ဘၢယသးဒီး, နသ့ၣ်ညါယကျဲလီၤ. ကျဲလၢယ ပိာ်အီၤန့ၣ် ပှၤပာ်ပျံၤသကွီၤခူသူၣ်လၢယဂီၢ်လီၤ.
         4  ယ ကွၢ်လၢယစုထွဲဒီးကွၢ်, ဒီးပှၤလၢအသ့ၣ်ညါယၤတအိၣ် ဘၣ်. ယတၢ်ပူၤဖျဲးအလီၢ်ဟါမၢ်လီၤ. ပှၤလၢအပးကဲ
         ယသးတအိၣ်ဘၣ်.5  ယွၤဧၢ, ယကိးထီၣ်နၤ, ယစံး, နမ့ၢ်ယတၢ်ပူၤဖျဲး အလီၢ်, ယဂီၢ်လၢကီၢ်မူအပူၤလီၤ.
         6  ကနၣ်ယဃ့က ညးတၢ်တက့ၢ်. အဂ့ၢ်ဒ်အံၤ, ယဘၣ်တၢ်နးတၢ်ဖှီၣ်နး မးလီၤ. မၤပူၤမၤဖျဲးယၤလၢပှၤမၤအၢမၤသီယၤန့ၣ်တ
         က့ၢ်. အဂ့ၢ်ဒ်အံၤ, အဂံၢ်အဘါဆူၣ်န့ၢ်ယၤတက့ၢ်လီၤ.7  ဒုးဟးထီၣ်ယသးလၢဃိာ်ပူၤ, ဒ်သိးယကစံးထီၣ်ပ တြၢၤနမံၤတက့ၢ်. ပှၤအတီအလိၤကအိၣ်ဝးတရံးယၤ လီၤ.
         အဂ့ၢ်ဒ်အံၤ, နကမၤဂ့ၤယၤလီၤ.

၁၄၃စီၤဒၤဝံးအထါ.1431  ယွၤဧၢ, ကနၣ်ယဘါထုကဖၣ်တၢ်, ဒိကနၣ်ယဃ့ ကညးတၢ်တက့ၢ်. ဒ်နမၤတီနကလုၢ်အသိး, ဒ်နတီ နလိၤအသိးန့ၣ်စံးဆၢယၤတက့ၢ်.
         2  ဒီးလိာ်ကွီၢ်ဒီးနခ့ နပှၤတဂ့ၤ. အဂ့ၢ်ဒ်အံၤ, ပှၤအမူလၢအတီအလိၤလၢ နမဲာ်ညါန့ၣ်တအိၣ်ဘၣ်နီတဂၤဘၣ်.
         3  အဂ့ၢ်ဒ်အံၤ, တၢ်အဒုၣ်အဒါမၤအၢမၤသီယသး, ကျီကွံာ်ယသးသမူပၢၢ်လၢဟီၣ်ခိၣ်အလိၤ, ဒုးအိၣ်ယၤလၢ
         တၢ်ခံးကျါ, ဒ်ပှၤလၢအသံဃဲးဃဲးတ့ၢ်အသိးန့ၣ်လီၤ.4  ဒီးယသးလၢယပူၤအံၤလီၤဘှံးလီၤတီၤ, ယသးလၢယ သးကံၢ်ပူၤဟးဂီၤဝဲလီၤ.
         5  ယသ့ၣ်နီၣ်ထီၣ်က့ၤမုၢ်နံၤလၢ ပျၢၤ, ယဆိကမိၣ်လၢနမၤတၢ်ခဲလၢာ်အဂ့ၢ်အကျိၤ, ယ ဆိကမိၣ်ဆိကမးတၢ်လၢ
         နစုအတၢ်မၤ အဂ့ၢ်အကျိၤ လီၤ.
         6  ယယူာ်ထီၣ်ယစုဆူနအိၣ်, ယသးအံၤသူအ သးလၢနၤဒ်ဟီၣ်ခိၣ်အဃ့အသိးန့ၣ်လီၤ. စ့လၤ.7  ယွၤဧၢ, မၤချ့ချ့ဒီးစံးဆၢယၤတက့ၢ်. ယသးကလၢာ် လီၤ. ဒ်သိးယသုတကဲထီၣ်ဒ်ပှၤလၢအလဲၤလီၤဆူတၢ်
         ပူၤတဂ့ၤဒီး, ပာ်တဒၢနမဲာ်ဒီးယၤတဂ့ၤ.8  ဒုးနၢ်ဟူယၤလၢနဘျုးနဖှိၣ်လၢဂီၤဂီၤတက့ၢ်. အဂ့ၢ် ဒ်အံၤ, ယသန့ၤယသးလၢနၤလီၤ. ကျဲလၢယဂ့ၤပိာ်
         တဘိန့ၣ်ဒုးသ့ၣ်ညါယၤတက့ၢ်. အဂ့ၢ်ဒ်အံၤ, ယစိာ် ထီၣ်ယသးဆူနအိၣ်လီၤ.9  ယွၤဧၢ, မၤပူၤမၤဖျဲးယၤလၢယဒုၣ်ယဒါတက့ၢ်. ယ ပာ်တဒၢယသးလၢနပူၤလီၤ.
         10  ဒ်သိးယကမၤတၢ်လၢ အဘၣ်နသးဒီး, သိၣ်လိယၤတက့ၢ်. အဂ့ၢ်ဒ်အံၤ, န မ့ၢ်ယကစၢ်လီၤ. မ်နသးလၢအဂ့ၤန့ၣ်ဆှၢယၤဆူ
         ကီၢ် အတီအလိၤတက့ၢ်.11  ယွၤဧၢ, မၤမူထီၣ်က့ၤယၤလၢနမံၤအဃိန့ၣ်တက့ၢ်. လၢနတၢ်တီတၢ်လိၤအဃိန့ၣ် မၤပူၤမၤဖျဲးယသးလၢ တၢ်ကိၢ်တၢ်ဂီၤတက့ၢ်.
         12  ဒီးမ့ၢ်နဘျုးနဖှိၣ်ဒီး, ဒီၣ်တဲာ် ကွံာ်ယဒုၣ်ယဒါ, ဒီးမၤဟးဂီၤကယဲၢ်ပှၤလၢအမၤအၢ ယသးခဲလၢာ်တက့ၢ်.
         အဂ့ၢ်ဒ်အံၤ, ယမ့ၢ်နခ့နပှၤလီၤ.

၁၄၄လၢစီၤဒၤဝံး.1441  ယွၤ, ယလၢၢ်ယလ့, ပှၤလၢအသိၣ်လိယစုဒ်သိး အကဒုးတၢ်, ဒီးယစုမုၢ်ဒ်သိးအကဒုးသုးတၢ်တဂၤန့ၣ် မ်အဘၣ်တၢ်စံးထီၣ်ပတြၢၤအီၤတက့ၢ်.
         2  မ့ၢ်ဝဲလၢယ ဘျုးယဖှိၣ်, ယတိာ်ယတာ်, ယတၢးထီၣ်ထီ, ဒီးပှၤ မၤပူၤမၤဖျဲးယၤ, ယကတီၤတဘ့ၣ်, ဒီးပှၤလၢယသန့ၤ
         ယသးလၢအီၤ, ပှၤလၢအပာ်ယပှၤဂီၢ်မုၢ်လၢယဖီလာ် လီၤ.3  ယွၤဧၢ, ပှၤကညီလၢနပာ်သ့ၣ်ညါနသးလၢအီၤ, ဒီး ပှၤကညီဖိလၢနကဆိကမိၣ်လၢအဂ့ၢ်န့ၣ်မ့ၢ်မနုၤလဲၣ်.4  ပှၤသပျၢၤပှၤကညီမၤသးဒ် တၢ်ကလီကလီအသိးန့ၣ် လီၤ. အမုၢ်နံၤတဖၣ် မၤသးဒ်တၢ်အကဒုလၢအဒံကွံာ်
         အသိးန့ၣ်လီၤ.5  ယွၤဧၢ, မၤသကူးနမူခိၣ်, ဒီးဟဲလီၤတက့ၢ်. ထိး ကစၢၢ်ကလိတက့ၢ်. ဒီးကခုၣ်ထီၣ်ဝဲလီၤ.6  မၢလီဝၢ်အဒံး, ဒီးမၤလီၤပြံလီၤပြါအီၤတက့ၢ်. ခး ထီၣ်နပျၢ်, ဒီးမၤဟးဂီၤအီၤတက့ၢ်.
         7  ယူာ်လီၤနစုလၢ ထးခီ, ထုးထီၣ်ယၤ, ဒီးမၤပူၤမၤဖျဲးယၤလၢထံဖးဒိၣ် အပူၤ, လၢပှၤတခီဘီမုၢ်ဖိအစုပူၤတက့ၢ်.
         8  အဝဲသ့ၣ် တဖၣ်န့ၣ်အထးခိၣ်ကတိၤလီတၢ်, ဒီးအစုထွဲမ့ၢ်တၢ် ကဘျံးကဘျၣ်အစုထွဲလီၤ.9  ယွၤဧၢ, ယကသးဝံၣ်ထီၣ်နၤလၢတၢ်သးဝံၣ်အသီ, ဒီးတနၢ်အိၣ်ဒီးအပျံၤဆံဆဲၣ်ဘိန့ၣ် ယကသးဝံၣ်ထီၣ်
         နၤလီၤ.10  အဝဲတဂၤန့ၣ်မ့ၢ်ပှၤလၢအဟ့ၣ်လီၤ တၢ်အုၣ်က့ၤခီၣ် က့ၤလၢစီၤပၤတဖၣ်, ပှၤလၢအမၤပူၤမၤဖျဲးအခ့အပှၤ
         စီၤဒၤဝံးလၢနးလၢအမၤအၢတၢ်လီၤ.11  ထုးထီၣ်ကွံာ်ယၤ, ဒီးမၤပူၤမၤဖျဲးယၤလၢပှၤတခီဘီ တခီမုၢ်ဖိအစုပူၤ, ပှၤလၢအထးခိၣ်ကတိၤလီတၢ်,
         ဒီး အစုထွဲမ့ၢ်တၢ်ကဘျံးကဘျၣ်အစုထွဲန့ၣ်တက့ၢ်.
         12  ဒ်သိး ပဖိခွါကဖိၣ်သၣ်ခွါထီၣ် ဒ်သ့ၣ်ဖိလၢအဒိၣ်ထီၣ်အသိး န့ၣ်, ဒ်သိးပဖိမုၣ်ကမၤသးဒ်လၢၢ်နၢၣ်စိးပျၤအသးလၢ
         ပှၤမၤနူၢ်ဧိၤစီၤဧိၤအဂီၢ်အသိးန့ၣ်,
         13  ဒ်သိးပသိၣ်ပဖီက ပှဲၤဝဲ, ဒီးဟ့ၣ်လီၤတၢ်တကလုာ်ဘၣ်တကလုာ်, ဒ်သိး ပသိကဖှံလီၤအဒုအကထိတဖၣ်,
         ဒီးအါထီၣ်အကလး တဖၣ်လၢပကျဲဧိၤကပူၤဧိၤအပူၤ,
         14  ဒ်သိးပဂီၤဖံးကအိၣ် ကတီၤအသးဒီးအတၢ်ပဒၢး, ဒ်သိးတၢ်မၤဟးဂီၤ, ဒီး တၢ်ဟါမၢ်သုတအိၣ်တဂ့ၤ, ဒ်သိးတၢ်ကိးပသူထီၣ်သု
         တအိၣ်လၢပကျဲဧိၤကပူၤဧိၤတဂ့ၤလီၤ.15  ပှၤလၢအဒ်န့ၣ်သိးတဖၣ်န့ၣ်ဘၣ်ဆိၣ်ဂ့ၤဝဲလီၤ. ပှၤ ဂီၢ်မုၢ်လၢအကစၢ်မ့ၢ်ယွၤန့ၣ်ဘၣ်ဆိၣ်ဂ့ၤဝဲလီၤ.

၁၄၅စီၤဒၤဝံးအတၢ်စံးထီၣ်ပတြၢၤ.1451  ယကစၢ်, စီၤပၤဧၢ, ယကပာ်ထီၣ်ထီနၤ, ဒီးယက စံးထီၣ်ပတြၢၤနမံၤလီၤစိၤလီၤထီလီၤ.
         2  ယကစံးထီၣ်ပ တြၢၤနၤကိးမုၢ်နံၤမုၢ်နၤဒဲး, ဒီးယကသးဝံၣ်နမံၤလီၤစိၤ လီၤထီလီၤ.
         3  ယွၤတဂၤန့ၣ်ဒိၣ်ဝဲ, ဒီးဂ့ၤလၢပှၤစံးထီၣ် ပတြၢၤအီၤအါအါကလဲာ်လီၤ. ဒီးမ့ၢ်အဆံးဒိၣ်လဲၣ်ဆံး
         ဒိၣ်လဲၣ်န့ၣ်ပဃုတဘၣ်ဘၣ်.
         4  ပှၤတစိၤကစံးထီၣ်ပ တြၢၤနတၢ်မၤလၢပှၤတစိၤဒၣ်, ဒီးကဒုးနဲၣ်နတၢ်မၤအ ဒိၣ်တဖၣ်လီၤ.5  ယကဆိကမိၣ်လၢ နကဟုနကညီၢ်အစိအကမီၤအ လၤအကပီၤ, ဒီးနတၢ်မၤလီၤလးတဖၣ်အဂ့ၢ်အကျိၤ လီၤ.
         6  ဒီးပှၤကကတိၤလၢနမၤလီၤလးတၢ်အစိအက မီၤအဂ့ၢ်အကျိၤ, ဒီးယကစံၣ်တဲၤတဲလီၤနတၢ်ဒိၣ်တၢ် ထီအဂ့ၢ်န့ၣ်လီၤ.
         7  တၢ်သ့ၣ်နီၣ်ထီၣ်က့ၤနမၤဂ့ၤတၢ်လၢ အအါန့ၣ်ကထီၣ်ဖျဲးလၢအထးခိၣ်, ဒီးကသးဝံၣ်သး ဆၢနတၢ်တီတၢ်လိၤလီၤ.8  ယွၤသူၣ်ကညီၤတၢ်သးကညီၤတၢ်, ဒီးသူၣ်အိၣ်တၢ် သးအိၣ်တၢ်, ဒီးအသးထီၣ်ကီ, ဒီးအဘျုးအဖှိၣ်ဒိၣ်
         နီၢ်မးလီၤ.
         9  ယွၤမၤဂ့ၤတၢ်ခဲလၢာ်, ဒီးအသးအိၣ်က ယဲၢ်အတ့လီၤတၢ်ခဲလၢာ်လီၤ.10  ယွၤဧၢ, နတၢ်မၤခဲလၢာ်ကစံးထီၣ်ပတြၢၤနၤ, ဒီးန ပှၤစီဆှံတဖၣ်ကသးဝံၣ်နၤလီၤ.
         11  ကကတိၤတၢ်လၢနဘီနမုၢ်အလၤကပီၤအဂ့ၢ်အကျိၤဒီးကစံးဘၣ်တဲဘၣ်တၢ်လၢ နစိနကမီၤအဂ့ၢ်အကျိၤ,―12  ဒ်သိးအကဘိးဘၣ်သ့ၣ်ညါ ပှၤကညီဖိလၢအတၢ်မၤ အဒိၣ်, ဒီးလၢအဘီအမုၢ်န့ၣ်အကဟုအကညီၢ်အိၣ်ဒီး အလၤကပီၤလီၤ.
         13  နဘီနမုၢ်န့ၣ်မ့ၢ်ဘီမုၢ်အထူအယိာ်, ဒီးနပၢတၢ်န့ၣ်အိၣ်ဝဲအစိၤစိၤအဃၣ်ဃၣ်လီၤ.14  ယွၤမၤစၢၤကယဲၢ်ပှၤလၢအလီၤဃံၤတဖၣ်, ဒီးဝံၣ်ဆၢ ထၢၣ်ကယဲၢ်ပှၤလၢအသကူးဝဲခဲလၢာ်လီၤ.15  ကယဲၢ်တၢ်အမဲာ်ခိးနၤ, ဒီးအဆၢအကတီၢ်ဘၣ်ဒီး, နဟ့ၣ်လီၤအီၤလၢအတၢ်အီၣ်လီၤ.
         16  နသလၣ်ထီၣ်နစု, ဒီးကယဲၢ်တၢ်သးအဆၢတၢ်န့ၣ်နဟ့ၣ်လီၤလီၤ.17  ယွၤတီဝဲလိၤဝဲလၢအကျဲခဲလၢာ်အပူၤ, ဒီးစီဆှံဝဲလၢ လၢအမၤတၢ်အပူၤခဲလၢာ်လီၤ.18  ကယဲၢ်ပှၤလၢအကိးထီၣ်ယွၤ, ကယဲၢ်ပှၤလၢအကိး ထီၣ်ဝဲလၢတၢ်မ့ၢ်တၢ်တီခဲလၢာ်န့ၣ် ယွၤအိၣ်ဘူးဒီးအီၤ
         လီၤ.19  ကမၤဝဲဖဲဒၣ်ပှၤလၢအပျံၤအီၤတဖၣ်အသး, ဒီးကဒိ ကနၣ်အတၢ်ဃ့ကညး, ဒီးကအုၣ်က့ၤခီၣ်က့ၤအီၤလီၤ.20  ယွၤအံးက့ၤကွၢ်က့ၤ ကယဲၢ်ပှၤလၢအအဲၣ်အီၤခဲလၢာ်, ဒီးကမၤဟးဂီၤ ကယဲၢ်ပှၤတတီတလိၤဘၣ်တဖၣ်န့ၣ်
         လီၤ.21  ယထးခိၣ်ကကတိၤယွၤအတၢ်စံးထီၣ်ပတြၢၤ, ဒီးက ယဲၢ်တၢ်ဖံးတၢ်ညၣ်ကစံးထီၣ်ပတြၢၤအမံၤစီဆှံအစိၤစိၤ
         အဃၣ်ဃၣ်လီၤ.

၁၄၆1461  စံးထီၣ်ပတြၢၤယွၤတက့ၢ်. ယသးဧၢ, စံးထီၣ်ပတြၢၤ ယွၤတက့ၢ်.
         2  ယကစံးထီၣ်ပတြၢၤယွၤ တစိၤဒၣ်ယၤ, ဖဲယအိၣ်မူဒံးအဖၢမုၢ်ယကသးဝံၣ်ထီၣ်ယကစၢ်လီၤ.3  ပဒိၣ်ဖးဒိၣ်သ့ၣ်ဒီးပှၤကညီဖိ လၢအမၤစၢၤတၢ်တသ့ ဘၣ်တဖၣ်န့ၣ်, သန့ၤသုသးလၢအီၤတဂ့ၤ.
         4  အသး ဟးထီၣ်ကွံာ်, ဒီးက့ၤက့ၤဝဲဆူအဟီၣ်ခိၣ်, ဒီးအတၢ် ကူၣ်တၢ်ဖး ဟးဂူာ်ဟးဂီၤလၢ မုၢ်တနံၤဃီဒၣ်လဲာ်န့ၣ်
         လီၤ.5  ပှၤလၢစီၤယၤကိာ်အကစၢ် မ့ၢ်အတၢ်မၤစၢၤအီၤ, ပှၤ လၢအသန့ၤအသးလၢယွၤအကစၢ်န့ၣ် ဘၣ်ဆိၣ်ဂ့ၤဝဲ လီၤ.
         6  ပှၤလၢအတ့လီၤမူခိၣ်, ဒီးဟီၣ်ခိၣ်, ပီၣ်လဲၣ်ဒီး ကယဲၢ်တၢ်အိၣ်လၢအပူၤ, လၢအပၢၤဃာ်တၢ်မ့ၢ်တၢ်
         တီလီၤထူလီၤယိာ်,
         7  လၢအစံၣ်ညီၣ်ပှၤဘၣ်တၢ်မၤအၢ အီၤအကွီၢ်, လၢအဟ့ၣ်လီၤတၢ်အီၣ်တၢ်အီလၢပှၤတၢ် သၣ်ဝံၤအသး, ယွၤလၢအမၤထူၣ်ဖျဲးပှၤလၢအဘၣ်တၢ်
         စၢဃာ်အီၤန့ၣ်လီၤ.8  ယွၤမၤကပီၤထီၣ်ပှၤမဲာ်ဘျီၣ်, ယွၤဒုးဆၢထၢၣ်ပှၤသကူး, ယွၤအဲၣ်ပှၤတီပှၤလိၤ,
         9  ယွၤအံးက့ၤကွၢ်က့ၤပှၤတမှံၤ, မၤစၢၤပှၤဖိၣ်ဃဲ, ဒီးပှၤမုၣ်ကမဲလီၤ. မ့မ့ၢ်ပှၤတတီတ လိၤအကျဲန့ၣ်မၤဒၢကူဒၢက့ၣ်ဝဲလီၤ.10  ယွၤကဲစီၤပၤလီၤစိၤလီၤထီ, နကစၢ်, စံယိၣ်ဧၢ, အစိၤ စိၤအဃၣ်ဃၣ်လီၤ. စံးထီၣ်ပတြၢၤယွၤတက့ၢ်.

၁၄၇1471  စံးထီၣ်ပတြၢၤယွၤတက့ၢ်. အဂ့ၢ်ဒ်အံၤ, သးဝံၣ်ပက စၢ်န့ၣ်မ့ၢ်အဂ့ၤလီၤ. မ့ၢ်အမုာ်ဝဲအဂ့ၢ်လီၤ.
         တၢ်စံးထီၣ် ပတြၢၤန့ၣ်မ့ၢ်အဂ့ၤအဘၣ်လီၤ.2  ယွၤမၤထီၣ်ယရူၤၡလ့ၣ်, ဒုးအိၣ်ဖှိၣ်ရိဖှိၣ်အံၣ်စရ့လး အပှၤဘၣ်တၢ်ဟီထီၣ်ကွံာ်အီၤလီၤ.
         3  အဝဲဒၣ်မၤဘျါ က့ၤပှၤအသူၣ်ကၢ်အသးလီၤ, ဒီးဘိၣ်ထီၣ်အပူၤလီၢ်တ ဖၣ်လီၤ.
         4  စံၣ်တဲၤတဲလီၤဆၣ်ဧိၤဖီဧိၤအတၢ်ဂံၢ်, ဒီးကိး ဝဲအမံၤခဲလၢာ်လီၤ.
         5  ပကစၢ်န့ၣ်မ့ၢ်အဒိၣ်ဒီးအစိဒိၣ်အ ကမီၤအါမးလီၤ. ဒီးအသူၣ်ဆးအသးဆးန့ၣ် ပှၤဂံၢ် တဘၣ်ဘၣ်.6  ပှၤလၢအဆီၣ်လီၤအသးန့ၣ် ယွၤဝံၣ်ဆၢထၢၣ်အီၤ လီၤ. မ့မ့ၢ် ပှၤတတီတလိၤဘၣ်န့ၣ် ဆီၣ်လီၤဝဲလၢ ဟီၣ်ခိၣ်လီၤ.7  သးဝံၣ်ထီၣ်ယွၤအိၣ်ဒီးတၢ်စံးထီၣ်ပတြၢၤတက့ၢ်, သး ဝံၣ်ထီၣ်ပကစၢ်အိၣ်ဒီးတနၢ်တက့ၢ်.
         8  အဝဲဒၣ်မၤဘၢ မူကပိာ်လိၤလၢတၢ်အၢၣ်, ဒီးကတဲာ်ကတီၤတၢ်စူၤလၢ ဟီၣ်ခိၣ်အဂီၢ်, ဒီးဒုးမဲထီၣ်
         နီၣ်ဧိၤမံၤဧိၤလၢကစၢၢ်အ လိၤ,
         9  ဒီးဟ့ၣ်လီၤတၢ်အီၣ်လၢဆၣ်ဖိကီၢ်ဖိဒီးလၢစိးဝၣ် ဃးဖိလၢအကိးထီၣ်တၢ်လီၤ.
         10  တဘၣ်ဘၣ်အသးလၢ ကသ့ၣ်အဂံၢ်အဘါ, တအဲၣ်ဒိးဘၣ် ပှၤကညီအခီၣ် ဘၣ်.
         11  ယွၤအဲၣ်ဒိးပှၤလၢအပျံၤအီၤ, ပှၤလၢအကွၢ်လၢ် အဘျုးအဖှိၣ်အကျဲလီၤ.12  ယရူၤၡလ့ၣ်ဧၢ, သးဝံၣ်ထီၣ်ယွၤတက့ၢ်. စံယိၣ်ဧၢ, စံးထီၣ်ပတြၢၤနကစၢ်တက့ၢ်.
         13  အဂ့ၢ်ဒ်အံၤ, မၤဆူၣ် လံနတြဲၤအနီၣ်ဘိ, ဆိၣ်ဂ့ၤဆိၣ်ဝါလံနဖိနလံၤအိၣ်လၢ နပူၤလီၤ.
         14  ပာ်လီၤတၢ်ဃူတၢ်ဖိးလၢနကီၢ်အဃၢၤ, ဒုး ဘျဲးအီၣ်နၤလၢဘုလၢအဂ့ၤကတၢၢ်လီၤ.
         15  မၢအတၢ်မၤ လိာ်လဲၤတၢ်ဟီၣ်ခိၣ်ချၢ, အတၢ်ကတိၤဃ့ၢ်ဝဲချ့မးလီၤ.―16  ဟ့ၣ်လီၤမူခိၣ်ဖီဒ်သိအဆူၣ်အသိး, ဖှံလီၤနါဝာ်ဒ်ဖၣ် ဆါအသိးန့ၣ်လီၤ.
         17  တ့ၢ်လီၤအထံလီၤသကၤ ဒ်တၢ် တကူာ်တကူာ်အသိးန့ၣ်လီၤ. မ့ၢ်မတၤဆၢထၢၣ်လၢ အတၢ်ဂိၢ်အမဲာ်ညါသ့တဂၤလဲၣ်.
         18  မၢလီၤအတၢ်မၤ လိာ်, ဒီးမၤပှံၢ်လီၤအီၤ, ဒုးအူထီၣ်အကလံၤ, ဒီးထံ ယွၤဝဲလီၤ.19  ဒုးသ့ၣ်ညါစီၤယၤကိာ်လၢအကလုၢ်အကထါ, ဒီးအ တၢ်မၤလိာ်, ဒီးအတၢ်စံၣ်ညီၣ်တဖၣ် လၢအံၣ်စရ့လး လီၤ.
         20  တမၤဘၣ်ပှၤအကလုာ်ဒ်န့ၣ်နီတကလုာ်ဘၣ်. ဒီးအတၢ်စံၣ်ညီၣ်တၢ်တဖၣ်န့ၣ် အဝဲသ့ၣ်တသ့ၣ်ညါ ဘၣ်ဝဲဘၣ်.
         စံးထီၣ်ပတြၢၤယွၤတက့ၢ်.

၁၄၈1481  စံးထီၣ်ပတြၢၤယွၤတက့ၢ်. တၢ်အိၣ်လၢမူခိၣ်သ့ၣ်ဧၢ, စံးထီၣ်ပတြၢၤယွၤတက့ၢ်. တၢ်အိၣ်လၢ တၢ်ထီၣ်ထီ
         သ့ၣ်ဧၢ, စံးထီၣ်ပတြၢၤအီၤတက့ၢ်.
         2  အကလူးခဲလၢာ် သ့ၣ်ဧၢ, စံးထီၣ်ပတြၢၤအီၤတက့ၢ်. အသုးမုၢ်ဂီၤမုၢ်ခဲ လၢာ်သ့ၣ်ဧၢ, စံးထီၣ်ပတြၢၤအီၤတက့ၢ်.
         3  မုၢ်ဒီးလါ သ့ၣ်ဧၢ, စံးထီၣ်ပတြၢၤအီၤတက့ၢ်. တၢ်ကပီၤအဆၣ် ဧိၤဖီဧိၤခဲလၢာ်သ့ၣ်ဧၢ, စံးထီၣ်ပတြၢၤအီၤတက့ၢ်.
         4  မူ ခိၣ်အထီကတၢၢ်, ဒီးထံဧိၤနိဧိၤအိၣ်လၢမူခိၣ်အဖီခိၣ် သ့ၣ်ဧၢ, စံးထီၣ်ပတြၢၤအီၤတက့ၢ်.
         5  မ်အစံးထီၣ်ပ တြၢၤယွၤအမံၤတက့ၢ်. အဂ့ၢ်ဒ်အံၤ, မၤလိာ်ဝဲ, ဒီးအ ဝဲသ့ၣ်ကဲထီၣ်လီၤ.
         6  ဒီးမၤဂၢၢ်မၤကျၢၤအီၤလီၤစိၤလီၤ ထီ, ပာ်လီၤတၢ်မၤလိာ်လၢ ပှၤတလုၣ်သ့ၣ်ခါပတာ် ဘၣ်ဝဲဘၣ်.7  မ်တၢ်စံးထီၣ်ပတြၢၤယွၤလၢဟီၣ်ခိၣ်တက့ၢ်. ပယိၤ ဒီးကယဲၢ်ထံယိာ်ပူၤ,
         8  မ့ၣ်အူဒီးသူၣ်, မူခိၣ်ဖီဒီးတၢ်အ ဘှ့ၣ်, ကလံၤမုၢ်လၢအမၤဖဲဒၣ်အတၢ်မၤလိာ်,
         9  ကစၢၢ် ကလိဒီးကယဲၢ်တၢ်စိခိၣ်, သ့ၣ်လၢအသၣ်ထီၣ်ဒီးက ယဲၢ်သ့ၣ်ဆှိအ့ရ့း
         10  ဆၣ်ဖိကီၢ်ဖိအမံၤဒီး ဆၣ်ဖိကီၢ်ဖိအ ဒၢ, တၢ်လၢအစွါဒီးထိၣ်လၢအယူၤ,
         11  ဟီၣ်ခိၣ်အစီၤပၤ ဒီးပှၤအကလုာ်ခဲလၢာ်, ပဒိၣ်ဖးဒိၣ်ဒီးဟီၣ်ခိၣ်အပှၤစံၣ် ညီၣ်ကွီၢ်,
         12  ပှၤဖိၣ်သၣ်ခွါဒီးပှၤမုၣ်ကနီၤ, ပှၤသးပှၢ်ဒီး ပှၤဖိသၣ်သ့ၣ်တဖၣ်မုန့ၣ်,
         13  မ်အစံးထီၣ်ပတြၢၤယွၤအ မံၤတက့ၢ်. အဂ့ၢ်ဒ်အံၤ, တၢ်ပာ်ထီၣ်ထီထဲအဝဲဒၣ်အ မံၤဧိၤန့ၣ်လီၤ. အလၤကပီၤအိၣ်ဝဲလၢ
         မူခိၣ်ဒီးဟီၣ်ခိၣ် အဖီခိၣ်လီၤ. စံးထီၣ်ပတြၢၤယွၤတက့ၢ်.14  ဒီးပာ်ဝဲလၢအပှၤဂီၢ်မုၢ်အနၢၤလၢတၢ်ထီၣ်ထီ, ပှၤစီဆှံ ခဲလၢာ်အတၢ်စံးထီၣ်ပတြၢၤ, ပှၤအံၣ်စရ့လးဖိ,
         ပှၤတ ကလုာ်အိၣ်ဘူးဒီးအီၤလီၤ. စံးထီၣ်ပတြၢၤယွၤတက့ၢ်.

၁၄၉1491  စံးထီၣ်ပတြၢၤယွၤတက့ၢ်. သးဝံၣ်ထီၣ်ယွၤလၢတၢ် သးဝံၣ်အသီ, ဒီးအတၢ်စံးထီၣ်ပတြၢၤလၢအပှၤစီဆှံအ
         တၢ်အိၣ်ဖှိၣ်အပူၤန့ၣ်တက့ၢ်.
         2  မ်အံၣ်စရ့လးသးခုလၢ ပှၤတ့လီၤအီၤအပူၤန့ၣ်တက့ၢ်. မ်ပှၤစံယိၣ်ဖိအသူၣ်ဖှံ သးညီလၢအစီၤပၤအပူၤတက့ၢ်.
         3  မ်အစံးထီၣ်ပတြၢၤ အမံၤလၢတၢ်ဂဲၤကလံၣ်အပူၤတက့ၢ်. မ်အသးဝံၣ်ထီၣ် အီၤဒီးဒၢဖိဒီးတနၢ်တက့ၢ်.
         4  အဂ့ၢ်ဒ်အံၤ, ဘၣ်ယွၤအ သးလၢအပှၤဂီၢ်မုၢ်လီၤ. မၤဃံမၤလၤပှၤအသူၣ်စူၤအသး စူၤလၢတၢ်အုၣ်က့ၤခီၣ်က့ၤလီၤ.5  မ်ပှၤစီဆှံသူၣ်ပိၢ်သးဝး လၢတၢ်လၤကပီၤအပူၤ တ က့ၢ်. မ်အအုၣ်တၢ်လၢအလီၢ်မံအဖီခိၣ်တက့ၢ်.
         6  မ်ယွၤ အတၢ်စံးထီၣ်ပတြၢၤထီၣ်ထီ အိၣ်လၢအကိာ်ပူၤ, ဒီး နးလၢ အကနၣ်အ့ၣ်ဝဲခံခီလၢာ် အိၣ်လၢအစုပူၤတ
         က့ၢ်.
         7  ဒ်သိးအကမၤဆၢတၢ်အၢလၢပှၤကလုာ်တဖၣ်, ဒီးဟ့ၣ်လီၤတၢ်နးတၢ်ဖှီၣ်လၢပှၤဂီၢ်မုၢ်.
         8  ဒ်သိးအကစၢ ဃာ်အစီၤပၤလၢထးသွဲ, ဒီးအပဒိၣ်ဖးဒိၣ်လၢပျံၤထး,―9  ဒ်သိးအကမၤတၢ်စံၣ်ညီၣ်ကွဲးအသးလၢအဂီၢ်လီၤ. အ န့ၣ်မ့ၢ်တၢ်လၤကပီၤလၢအပှၤစီဆှံခဲလၢာ်အဂီၢ်လီၤ.
         စံးထီၣ်ပတြၢၤယွၤတက့ၢ်.

၁၅၀1501  စံးထီၣ်ပတြၢၤယွၤတက့ၢ်. စံးထီၣ်ပတြၢၤယွၤလၢအ လီၢ်စီဆှံအပူၤတက့ၢ်. စံးထီၣ်ပတြၢၤအီၤလၢအစိအက
         မီၤအမူကပိာ်လိၤအပူၤတက့ၢ်.
         2  စံးထီၣ်ပတြၢၤအီၤလၢ အမၤတၢ်အဒိၣ်အဆူၣ်အဃိန့ၣ်တက့ၢ်. စံးထီၣ်ပတြၢၤ အီၤဒ်အဒိၣ်အထီအအါအဂီၢ်အသိးန့ၣ်တက့ၢ်.3  စံးထီၣ်ပတြၢၤအီၤလၢကွဲၤအသီၣ်တက့ၢ်. စံးထီၣ်ပ တြၢၤအီၤလၢသီတူၢ်ဒီးတနၢ်တက့ၢ်.
         4  စံးထီၣ်ပတြၢၤ အီၤလၢဒၢ, ဒီးတၢ်ဂဲၤကလံၣ်တက့ၢ်. စံးထီၣ်ပတြၢၤ အီၤလၢတၢ်လၢပှၤဒ့ဝဲ, ဒီးတၢ်လၢပှၤအူဝဲတက့ၢ်.
         5  စံး ထီၣ်ပတြၢၤအီၤလၢ စှၢၣ်စှံးလၢအသီၣ်ထီၣ်ဒိၣ်တက့ၢ်. စံးထီၣ်ပတြၢၤအီၤလၢ စှၢၣ်စှံးလၢအသီၣ်ထီၣ်မုာ်တ
         က့ၢ်.
         6  မ်ကယဲၢ်တၢ်အသးစံးထီၣ်ပတြၢၤယွၤတက့ၢ်. စံးထီၣ်ပတြၢၤယွၤတက့ၢ်.တၢ်ကတိၤဒိတၢ်ကတိၤဒိတၢ်ကတိၤဒိ
         
            

         
      

   
      
         တၢ်ကတိၤဒိ
12345678910111213141516171819202122232425262728293031
   
      
         1
၁11  အံၣ်စရ့လး အစီၤပၤ, စီၤဒၤဝံးအဖိခွါ စီၤၡလိၤမိၤ အတၢ်ကတိၤဒိ,
         2  ဒ်သိးပှၤကသ့ၣ်ညါတၢ်ကူၣ်သ့ဒီး တၢ်သိၣ်လိ, ဒ်သိးအနၢ်ကပၢၢ်ပှၤသူၣ်ဆးသးဆးအတၢ် ကတိၤ,
         3  ဒ်သိးအကဒိးန့ၢ်တၢ်ကူၣ်ဘၣ်ကူၣ်သ့, တၢ်တီ တၢ်လိၤ, ဒီးတၢ်စံၣ်ညီၣ်, ဒီးတၢ်အသးစၢၢ်ဆၢတဖၣ်
         အတၢ်သိၣ်လိ,
         4  ဒ်သိးအကဒုးကူၣ်သ့ပှၤလၢ အတမၤ လိဘၣ်တၢ်ဘၣ်, ဒီးဟ့ၣ်တၢ်သ့ၣ်ညါ, ဒီးတၢ်ဒုးပလီၢ် အသးလၢပှၤဖိၣ်သၣ်ခွါတဖၣ်လီၤ.5  မ်ပှၤကူၣ်သ့ ကနၣ်တက့ၢ်. ဒီးအမၤလိတၢ်ကအါ ထီၣ်, ဒီးပှၤလၢအသူၣ်ဆးသးဆးကန့ၢ်ဘၣ်တၢ်ဒုးကူၣ်
         တၢ်လီၤ.
         6  အန့ၣ်ဒီးအနၢ်ကပၢၢ် တၢ်ကတိၤအဒီၣ်အ ယိာ်, ပှၤကူၣ်တၢ်သ့အကလုၢ်အကထါ, ဒီးအပှိၤ ပှီၢ်တၢ်လီၤ.7  တၢ်ပျံၤယွၤန့ၣ် မ့ၢ်တၢ်သ့ၣ်ညါအခီၣ်ထံးလီၤ. တၢ် ကူၣ်သ့ဒီးတၢ်သိၣ်လိန့ၣ်ပှၤဟးဂီၤဖိတပးကဲဘၣ်လီၤ.8  ယဖိခွါဧၢ, ကနၣ်နပၢ်အသိၣ်တၢ်တက့ၢ်, ဒီးလဲၤ သဒၣ်နမိၢ်အသိၣ်က့ၤသီက့ၤတၢ်တဂ့ၤ.
         9  အဂ့ၢ်ဒ်အံၤ, ကကဲထီၣ် တၢ်အဃံအလၤအခိၣ်ကျီၤလၢနခိၣ်အလိၤ, ဒီးဖဲတဝီလၢနကိာ်လိၤလီၤ.10  ယဖိခွါဧၢ, ပှၤတၢ်ဒဲးဘးဖိမ့ၢ်ကလံာ်နၤဒီး, အၢၣ်လီၤ အီလီၤတဂ့ၤ.
         11  မ့ၢ်စံးဟဲဒီးပှၤ, မ်ပကခိးခူသူၣ်လၢတၢ် သွံၣ်အဂီၢ်, မ်ပကခိးတဒၢတၢ်လၢပှၤအတၢ်ဒဲးဘးတ အိၣ်ဘၣ်ကလီကလီအကျဲအဂီၢ်တက့ၢ်.
         12  မ်ပကယူၢ် လီၤကွံာ်မူဒံးအီၤ ဒ်ပျုၤပူၤအသိးန့ၣ်, ဒီးလၢအနီၢ်ဒီဂၤ ညါဒ်ပှၤလၢအလဲၤလီၤဆူ တၢ်အပူၤအသိးန့ၣ်တက့ၢ်.―13  ပကထံၣ်န့ၢ်တၢ်လုၢ်ဒိၣ်ပှ့ၤဒိၣ်အကလုာ်ကလုာ်, ပက မၤပှဲၤပဟံၣ်ဒီး တၢ်ဂုာ်န့ၢ်လီၤ.
         14  နဂီၢ်ကလီၤဘၣ်လၢ ပကျါ, ပကအိၣ်ဒီးထၢၣ်တဖျၢၣ်ဃီလီၤ.15  ယဖိခွါဧၢ, ပိာ်ကျဲဒီးအီၤတဂ့ၤ, တြီနခီၣ်လၢအကျဲ ပူၤတက့ၢ်.
         16  အဂ့ၢ်ဒ်အံၤ, အခီၣ်ဃ့ၢ်ဝဲဆူတၢ်အၢ, ဒီးမၤ ချ့ချ့ဒ်သိးအကလူလီၤတၢ်သွံၣ်လီၤ.
         17  အဂ့ၢ်ဒ်အံၤ, ပှၤ ဒါလီၤပှာ်ဧိၤစၤဧိၤလၢ ထိၣ်ကိးဘ့ၣ်ဒဲးအမဲာ်ညါကလီ ကလီလီၤ.
         18  ဒီးအဝဲသ့ၣ်ခိးခူသူၣ်လၢအသွံၣ်ဒၣ်ဝဲအဂီၢ်, ခိးတဒၢတၢ်လၢအသးသမူဒၣ်ဝဲအဂီၢ်န့ၣ်လီၤ.
         19  ပှၤလၢ အသးကွံလုၣ်ကိတၢ်အါထီၣ်တဂၤလၢ်လၢ် အကျဲမ့ၢ်ဒ် န့ၣ်သိးလီၤ. ဟံးထီၣ်ကွံာ်ဝဲ အကစၢ်တဖၣ်အသးသမူ
         လီၤ.20  တၢ်ကူၣ်သ့ကိးထီၣ်တၢ်လၢခိ, ထုထီၣ်အကလုၢ်လၢ ကျဲပူၤ,
         21  ကိးထီၣ်ဝဲလၢတၢ်အိၣ်ဖှိၣ်အလီၢ်, လၢကျဲစၢၤ အခီၣ်ထံး, လၢခူဧိၤဝ့ၢ်ဧိၤအပူၤန့ၣ်ဒုးထီၣ်ဖျဲး
         အတၢ်က တိၤ,
         22  ဒီးစံးဝဲဒၣ်, ပှၤတမၤလိဘၣ်တၢ်သ့ၣ်ဧၢ, သုက အဲၣ်ဒိးတၢ်တမၤလိဘၣ်, ဒီးပှၤမၤတရီတပါန့ၣ်ကမုာ်
         လၤလၢတၢ်တရီတပါအပူၤ, ဒီးပှၤဟးဂီၤဖိကသးဟ့ တၢ်သ့ၣ်ညါန့ၣ်ဆံးယံာ်လဲၣ်.23  ဃၣ်သုသးလၢ ယသိၣ်ဃီၣ်တၢ်အဃိတက့ၢ်. ကွၢ် ကွၢ်, ယကလူလီၤယသးလၢသုလိၤ, ယကဘိးဘၣ်သ့ၣ် ညါသုလၢယကလုၢ်ကထါလီၤ.24  မ့ၢ်ယကိး, ဒီသုဂ့ၢ်လိာ်ဝဲ, မ့ၢ်ယယူာ်ထီၣ်ယစု, ဒီး ပှၤတဒိကနၣ်ဘၣ်ဝဲ,
         25  မ့မ့ၢ်သုပာ်ယတၢ်ဟ့ၣ်ကူၣ်လၢ တၢ်ကလီကလီ, ဒီးတဘၣ်ဘၣ်သုသးလၢ ယတၢ်သိၣ် ဃီၣ်န့ၣ်သတးဒီး,
         26  ယဲဒၣ်ယကနံၤဘၣ်ဖၣ်လဲသုတၢ် နးတၢ်ဖှီၣ်, တုၤတၢ်မၤပျံၤသုဟဲ, ဒီးယကကတိၤဒိးတၢ် လီၤ.
         27  တုၤတၢ်မၤပျံၤသုဟဲ ဒ်ကလံၤမုၢ်တွၤအသိး, ဒီး တၢ်မၤဟးဂီၤချုးန့ၢ်သု ဒ်ကလံၤသဝံးအသိးန့ၣ်,
         တုၤ တၢ်မၤနးမၤဖှီၣ်, ဒီးတၢ်ကိၢ်တၢ်ဂီၤဟဲဘၣ်သုဒီး,
         28  တုၤ နုၤတစု ပှၤကကိးထီၣ်ယၤ, ဒီးယတစံးဆၢဘၣ်တၢ် ဘၣ်. ကဃုယၤသပှၢ်ပှၢ်, ဒီးတထံၣ်န့ၢ်ဘၣ်ယၤဘၣ်.29  အဂ့ၢ်ဒ်အံၤ, အဝဲသ့ၣ်သးဟ့တၢ်သ့ၣ်ညါ, ဒီးတဃု ထၢဘၣ်တၢ်ပျံၤယွၤဘၣ်.
         30  တဘၣ်ဘၣ်အသးလၢ ယ တၢ်ဟ့ၣ်ကူၣ်ဘၣ်, ဒီးမၤတရီတပါယတၢ်သိၣ်ဃီၣ်ခဲ လၢာ်လီၤ.31  မၤသးဒ်န့ၣ်ဒီး ကအီၣ်အကျဲဒၣ်ဝဲအတၤသၣ်, ဒီးက ဘျဲးအီၣ်ဝဲလၢအတၢ်ကူၣ်တၢ်ဖးဒၣ်ဝဲန့ၣ်လီၤ.
         32  မ့ၢ်မးပှၤ ပှၤတမၤလိဘၣ်တၢ်ဘၣ်အဃၣ်ကွံာ်အသးန့ၣ် ကမၤ သံအီၤ, ဒီးပှၤဟးဂီၤဖိအတၢ်တပလီၢ်ဘၣ်အသးန့ၣ်
         ကမၤဟးဂီၤအီၤလီၤ.33  မ့မ့ၢ်ပှၤလၢအဒိကနၣ် ယကလုၢ်န့ၣ် ကအိၣ်မံသူၣ် မံသး, ဒီးကပူၤဖျဲးဒီးတၢ်အၢတၢ်သီအတၢ်ပျံၤန့ၣ်လီၤ.

၂21  ယဖိခွါဧၢ, နမ့ၢ်ဒိးန့ၢ်ယတၢ်ကတိၤ, ဒီးပာ်ဖှိၣ်ယတၢ် မၤလိာ်ဒီးနၤ,
         2  ဒ်သိးနကဒိး နနၢ်လၢတၢ်ကူၣ်သ့, ဒီး ဃၣ်နသးဆူတၢ်သူၣ်ဆးသးဆး,
         3  မ့ၢ်မးနမ့ၢ်ကိးတၢ် ဆူတၢ်ကူၣ်တၢ်ဆး, ဒီးထုထီၣ်နကလုၢ်ဆူတၢ်သူၣ်ဆး သးဆးဒီး,
         4  နမ့ၢ်ဃုအီၤဒ်ကျိၣ်ဧိၤစ့ဧိၤအသိး, ဒီးချုအီၤ ဒ်တၢ်လုၢ်ဒိၣ်ပှ့ၤဒိၣ် အိၣ်ခူသူၣ်အသိးန့ၣ်ဒီး,
         5  နနၢ်က ပၢၢ်တၢ်ပျံၤယွၤ, ဒီးနကထံၣ်န့ၢ်တၢ်သ့ၣ်ညါယွၤလီၤ.6  အဂ့ၢ်ဒ်အံၤ, ယွၤဟ့ၣ်လီၤတၢ်ကူၣ်သ့လီၤ. တၢ်သ့ၣ် ညါ, ဒီးတၢ်သူၣ်ဆးသးဆးထီၣ်ဖျဲးလၢအထးခိၣ်လီၤ.7  ပာ်ဖှိၣ်ဝဲလၢ တၢ်ကူၣ်သ့အမူာ်အနီၢ် လၢပှၤတီပှၤလိၤ အဂီၢ်, မ့ၢ်ဝဲကတီၤတဘ့ၣ်လၢ ပှၤလၢအလဲၤတၢ်လၢ
         လၢပှဲၤပှဲၤအဂီၢ်လီၤ.8  ပၢၤဝဲလၢတၢ်စံၣ်ညီၣ်အကျဲဧိၤကပူၤဧိၤ, ဒီးကွၢ်အပှၤ စီဆှံအကျဲလီၤ.9  တုၤနုၤတစု နနၢ်ကပၢၢ်တၢ်တီတၢ်လိၤ, ဒီးတၢ်စံၣ် ညီၣ်, ဒီးတၢ်အသးစၢၢ်ဆၢ, ကယဲၢ်ကျဲဧိၤကပူၤဧိၤလၢ
         အဂ့ၤအဘၣ်လီၤ.10  အဂ့ၢ်ဒ်အံၤ, တၢ်ကူၣ်သ့ကဟဲနုာ်လၢနသးကံၢ်ပူၤ, ဒီးတၢ်သ့ၣ်ညါကဘၣ်နသး,
         11  ဒီးတၢ်ဒုးပလီၢ်နသးက အံးက့ၤကွၢ်က့ၤနၤ, ဒီးတၢ်သူၣ်ဆးသးဆးကပၢၤနၤ,―12  ဒ်သိးအကမၤပူၤဖျဲးနၤလၢ တၢ်အၢအကျဲ, ဒီးပှၤလၢ အကတိၤတၢ်အက့ၣ်အကူ,
         13  ပှၤလၢအလဲၤသဒၣ်တၢ် လိၤအကျဲဒ်သိးအကပိာ်တၢ်ခံးအကျဲ,
         14  ပှၤလၢအသူၣ်ခု သးခုလၢအမၤတၢ်အၢ, လၢအသူၣ်ဖှံသးညီလၢ တၢ် ဒၢက့ၣ်ဒၢကူအပူၤ,
         15  ပှၤလၢအကျဲအကပူၤ, ဒၢက့ၣ်ဒၢ ကူ, ဒီးအကျဲမ့ၢ်အအၢအသီလီၤ.16  ကမၤပူၤမၤဖျဲးနၤလၢပိာ်မုၣ်ဟးဂီၤ, ဒီးပှၤတမှံၤပိာ်မုၣ် လၢအလွဲတၢ်လၢအတၢ်ကတိၤ,
         17  ပှၤလၢအလဲၤသဒၣ် အမုၣ်ကနီၤထီၣ်အတံၤအသကိး, ဒီးသးပ့ၤနီၣ်အက စၢ်အတၢ်အၢၣ်လီၤအီလီၤလီၤ.
         18  အဂ့ၢ်ဒ်အံၤ, အဟံၣ် လီၤဒးဝဲဆူတၢ်သံ, ဒီးအကျဲဧိၤကပူၤဧိၤဆူပှၤသံအအိၣ် လီၤ.
         19  ပှၤလၢအလဲၤဆူအအိၣ် တဟဲက့ၤကဒါက့ၤဘၣ် နီတဂၤဘၣ်. တထီၣ်ဘးဘၣ်တၢ်မူအကျဲဘၣ်.20  မၤသးဒ်န့ၣ်ဒီးလဲၤတၢ်လၢ ပှၤဂ့ၤအကျဲပူၤ, ဒီးဟံး ဃာ်ပှၤတီပှၤလိၤအကျဲန့ၣ်တက့ၢ်.
         21  အဂ့ၢ်ဒ်အံၤ, ပှၤအ တီအလိၤကအိၣ်ကဆိးလၢ ထံဧိၤကီၢ်ဧိၤအပူၤ, ဒီးပှၤ လၢပှၤပှဲၤကအိၣ်ဒၣ်တၢ်လၢအပူၤလီၤ.22  မ့မ့ၢ်ပှၤတတီတလိၤဘၣ်န့ၣ် ကဘၣ်တၢ်ဒီၣ်တဲာ်ကွံာ် လၢကီၢ်ပူၤ, ဒီးပှၤမၤကမၣ်တၢ်ဖိန့ၣ်ကဘၣ်တၢ်ထဲးကွံာ်
         အီၤလၢအပူၤလီၤ.

၃31  ယဖိခွါဧၢ, သးပ့ၤနီၣ် ယသိၣ်က့ၤသီက့ၤတၢ်တဂ့ၤ. မ်နသးတိၢ်န့ၢ်ယတၢ်မၤလိာ်တက့ၢ်.
         2  အဂ့ၢ်ဒ်အံၤ, က ပာ်ဖှိၣ်မုၢ်နံၤအါနံၤ, ဒီးသးသမူအနံၣ်, ဒီးတၢ်ဃူတၢ် ဖိးလၢနဂီၢ်လီၤ.3  ဒုးလဲၤသဒၣ်တၢ်ဘျုးတၢ်ဖှိၣ်, ဒီးတၢ်မ့ၢ်တၢ်တီလၢ နၤတဂ့ၤ, စၢထီၣ်အီၤလၢနကိာ်လိၤ, ကွဲးအီၤလၢနသး
         အဘ့ၣ်ဘၣ်လိၤန့ၣ်တက့ၢ်.
         4  မ့မ့ၢ်ဒ်န့ၣ်ဒီး နကဘၣ် တၢ်အသး, ဒီးဘီၣ်ထီၣ်ညီထီၣ်လၢ ယွၤဒီးပှၤကညီ အမဲာ်ညါလီၤ.
         5  သန့ၤနသးလၢယွၤလၢနသးဒီဖျၢၣ်ညါတက့ၢ်. ဒီးသုတသန့ၤနသးလၢနတၢ်ကူၣ်တၢ်ဆးဒၣ်နဲတဂ့ၤ.―6  သ့ၣ်ညါယွၤလၢနကျဲခဲလၢာ်အပူၤတက့ၢ်. ဒီးအဝဲဒၣ် ကမၤလိၤနကျဲလီၤ.7  ကဲထီၣ်ပှၤလၢအကူၣ်တၢ်သ့ လၢနမဲာ်ညါဒၣ်နဲအပူၤ တဂ့ၤ. ပျံၤယွၤ, ဒီးဟးထီၣ်ကွံာ်လၢတၢ်အၢအအိၣ်န့ၣ်
         တက့ၢ်.
         8  ကကဲထီၣ်တၢ်အဆးလၢနဒ့အဂီၢ်, ဒီးတၢ် နူာ်ကံၢ်လၢနဃံအဂီၢ်လီၤ.9  မၤလၤကပီၤယွၤ လၢနစုလီၢ်နခီၣ်ခိၣ်, ဒီးလၢနတၢ် အါထီၣ်ခဲလၢာ် အတၤသၣ်ဆိတက့ၢ်.
         10  တုၤနုၤတစုန သိၣ်ဧိၤဖီဧိၤ ကပှဲၤဒီးတၢ်အါအါကလဲာ်, ဒီးနနီၣ်စံၢ်စ ပံးသၣ်န့ၣ်ကပှဲၤလုၣ်ကွံာ်ဒီးစပံးထံအသီလီၤ.11  ယဖိခွါဧၢ, ယွၤသိၣ်ဃီၣ်တၢ်န့ၣ် သုတမၤတရီတပါ တဂ့ၤ. အသိၣ်က့ၤသီက့ၤတၢ်န့ၣ်သုတသးကိၢ်လၢအ ဃိတဂ့ၤ.
         12  အဂ့ၢ်ဒ်အံၤ, ပှၤလၢယွၤအဲၣ်အီၤန့ၣ်ယွၤသိၣ် ဃီၣ်အီၤဒ် ပၢ်သိၣ်ဃီၣ်အဖိလၢအအဲၣ်ဝဲအသိးန့ၣ်လီၤ.13  ပှၤလၢအထံၣ်န့ၢ်တၢ်ကူၣ်သ့, ဒီးပှၤလၢအမၤန့ၢ်တၢ် သူၣ်ဆးသးဆးန့ၣ်ဘၣ်ဆိၣ်ဂ့ၤဝဲလီၤ.
         14  အဂ့ၢ်ဒ်အံၤ, တၢ် န့ၢ်ဘၣ်အီၤန့ၣ်ဂ့ၤန့ၢ်တၢ်န့ၢ်ဘၣ်ကျိၣ်ဧိၤစ့ဧိၤ, ဒီးအတၢ် အါထီၣ်ဂ့ၤန့ၢ်ထူစီတက့ၢ်လီၤ.
         15  အပှ့ၤဒိၣ်န့ၢ်တၢ်မျၢ်ပ လဲတက့ၢ်, ဒီးကယဲၢ်တၢ်လၢ အဘၣ်နသးခဲလၢာ်န့ၣ်န တထိၣ်သတြီၤဘၣ်ဒီးအီၤဘၣ်.
         16  မုၢ်နံၤအါအိၣ်ဝဲလၢအ စုထွဲ, ဒီးတၢ်ထူးတၢ်တီၤ, ဒီးတၢ်လၤတၢ်ကပီၤလၢ အစုစ့ၣ်လီၤ.
         17  အကျဲန့ၣ်မ့ၢ်ကျဲအမုာ်, ဒီးကယဲၢ်အကျဲ ဧိၤကပူၤဧိၤမ့ၢ်တၢ်ဃူတၢ်ဖိးလီၤ.
         18  ကဲထီၣ်ဝဲလၢတၢ်မူ အသ့ၣ်တထံးလၢ ကယဲၢ်ပှၤလၢအဟံးန့ၢ်အီၤအဂီၢ်, ဒီးပှၤလၢအဟံးဃာ်အီၤန့ၣ်ဘၣ်ဆိၣ်ဂ့ၤဝဲလီၤ.19  ယွၤပာ်လီၤဟီၣ်ခိၣ်အခီၣ်ထံးလၢတၢ်ကူၣ်သ့, တ့ လီၤမူခိၣ်လၢတၢ်ကူၣ်တၢ်ဆးလီၤ.
         20  ထံယိာ်ပူၤသ့ၣ်ဖး လီၤအသးလၢအတၢ်သ့ၣ်ညါ, ဒီးတၢ်အၢၣ်ဒုးလီၤစီၤ ပစီၤထံလီၤ.21  ယဖိခွါဧၢ, ဒုးဟးထီၣ်တၢ်န့ၣ်တဖၣ်လၢနမဲာ်ညါတ ဂ့ၤ, ပၢၤတၢ်ကူၣ်သ့အမူာ်အနီၢ် ဒီးတၢ်ပလီၢ်နသးတ
         က့ၢ်.
         22  ဒီးကကဲထီၣ်တၢ်မူလၢနသးအဂီၢ်, ဒီးတၢ်ဃံ တၢ်လၤလၢနကိာ်အဂီၢ်လီၤ.
         23  တုၤနုၤတစုနကပိာ်နကျဲ အိၣ်ဒီးတၢ်သန့ၤနသး, ဒီးနခီၣ်တဘၣ်တိၢ်ဘၣ်.
         24  တုၤ နမံလီၤဒီး, နတပျံၤဘၣ်တၢ်ဘၣ်. မ့ၢ်မးတုၤနမံလီၤ ဒီး, နကမံသပ့ၤမုာ်မုာ်လီၤ.
         25  တၢ်မၤပျံၤမၤဖုးတၢ်သ တူာ်ကလာ်မ့ၢ်ဂ့ၤ, ပှၤတတီတလိၤအတၢ်မၤသယုၢ်တၢ် တုၤအဟဲမ့ၢ်ဂ့ၤ, ပျံၤတဂ့ၤ.
         26  အဂ့ၢ်ဒ်အံၤ, ယွၤကကဲ ထီၣ်နတၢ်မုၢ်လၢ်, ဒီးကပၢၤနခီၣ်ဒ်သိးအသုတဘၣ် ပျံၤသကွီၤတဂ့ၤလီၤ.27  တုၤနစုမၤသ့ဒီး, တြီတၢ်ဂ့ၤလၢပှၤလၢအဂ့ၤန့ၢ်ဘၣ် ဝဲတဂ့ၤ,
         28  တုၤတၢ်အိၣ်ဒီးနၤဒီး, စံးလၢနသကိး, လဲၤ တၢ်ဒီးဟဲက့ၤကဒါက့ၤ, ယကဟ့ၣ်တၢ်ခဲဂီၤကိာ်န့ၣ် တဂ့ၤ.
         29  တုၤပှၤအိၣ်လၢနဃၢၤအိၣ်ဝဲဆိးဝဲဒီးနၤအိၣ်ဒီး တၢ်သန့ၤအသးဒီး, ကူၣ်တၢ်အၢထီဒါအီၤတဂ့ၤ.30  ပှၤမ့ၢ်တမၤအၢဘၣ်နၤဘၣ်ဒီး, ဂ့ၢ်လိာ်ဘှီလိာ်ဒီးအီၤ ကလီကလီတဂ့ၤ.
         31  သးကွံပှၤမၤအၢမၤသီတၢ်အလီၢ်တ ဂ့ၤ. ဒီးဃုထၢအကျဲနီတဘိတဂ့ၤ.
         32  အဂ့ၢ်ဒ်အံၤ, ပှၤအ အသးက့ၣ်န့ၣ် မ့ၢ်တၢ်သးဘၣ်အၢအလီၢ်လၢယွၤအမဲာ် ညါ, မ့မ့ၢ်အတၢ်ကူၣ်တၢ်ဖးန့ၣ်
         အိၣ်ဒီးပှၤအသးလိၤ လီၤ.
         33  ယွၤအတၢ်ဆိၣ်အၢအိၣ်ဝဲလၢပှၤတတီတလိၤအ ဟံၣ်ပူၤ, မ့မ့ၢ်ဆိၣ်ဂ့ၤပှၤတီပှၤလိၤအအိၣ်အဆိးအလီၢ်
         လီၤ.
         34  မၤတရီတပါပှၤမၤတရီတပါတၢ်, မ့မ့ၢ်ဟ့ၣ်ဘျုး ဟ့ၣ်ဖှိၣ်တၢ်လၢ ပှၤအသူၣ်စူၤအသးစူၤလီၤ.35  ပှၤလၢအကူၣ်တၢ်သ့နၣ် ကန့ၢ်သါတၢ်လၤကပီၤ, မ့ မ့ၢ်ပှၤဟးဂီၤဖိန့ၣ်တၢ်မဲာ်ဆှးကအူထီၣ်ကွံာ်အီၤလီၤ.

၄41  ဖိခွါသ့ၣ်ဧၢ, ဒိကနၣ်ပၢ်အတၢ်သိၣ်တၢ်သီ, ဒီးပာ် သုသးဒ်သိးသုကသ့ၣ်ညါတၢ်ကူၣ်တၢ်ဆးတက့ၢ်.
         2  အ ဂ့ၢ်ဒ်အံၤ, ယဟ့ၣ်လီၤသုလၢတၢ်သိၣ်လိအဂ့ၤလီၤ. လဲၤ သဒၣ်ယတၢ်သိၣ်တၢ်သီတဂ့ၤ.
         3  အဂ့ၢ်ဒ်အံၤ, ယမ့ၢ်ယ ပၢ်အဖိခွါ, ပှၤအစၢ်ဒီးပှၤတဂၤဃီလၢ ယမိၢ်အဲၣ်အီၤတ ဂၤလီၤ.
         4  ဒီးသိၣ်က့ၤယၤ, ဒီးစံးဘၣ်ယၤ, မ်နသးဟံး ဃာ်ယကလုၢ်တက့ၢ်. တိၢ်န့ၢ်ယတၢ်မၤလိာ်တက့ၢ်, ဒီး
         နကမူလီၤ.5  မၤန့ၢ်တၢ်ကူၣ်သ့, မၤန့ၢ်တၢ်ကူၣ်တၢ်ဆးတက့ၢ်, သး ပ့ၤနီၣ်အီၤတဂ့ၤ, ဒီးဟးဖျိးလၢယထးခိၣ်အတၢ်ကတိၤ
         တဂ့ၤ.
         6  လဲၤသဒၣ်အီၤတဂ့ၤ, ဒီးကအံးက့ၤကွၢ်က့ၤနၤ လီၤ, အဲၣ်အီၤတက့ၢ်, ဒီးကပၢၤနၤလီၤ.7  တၢ်အခိၣ်ကျၢၢ်န့ၣ်မ့ၢ်တၢ်ကူၣ်သ့လီၤ. မၤန့ၢ်တၢ်ကူၣ် သ့တက့ၢ်, ဒီးမၤန့ၢ်တၢ်ကူၣ်တၢ်ဆး လၢနမၤတၢ်ခဲ
         လၢာ်န့ၣ်တက့ၢ်.
         8  ပာ်ထီၣ်ထီအီၤတက့ၢ်, ဒီးကပာ်ထီၣ် ထီနၤလီၤ. တုၤနဖိးအီၤဒီး, ကမၤလၤကပီၤနၤလီၤ.
         9  က ဟ့ၣ်နခိၣ်လၢခိၣ်ကျီၤအဃံအလၤ, ကဟ့ၣ်နၤလၢခိၣ် သလုးအဃံအလၤလီၤ.10  ယဖိခွါဧၢ, ကနၣ်တက့ၢ်, ဒီးဒိးန့ၢ်ယကလုၢ်ကထါ တက့ၢ်, ဒီးနသးသမူအနံၣ်အလါကအါဝဲလီၤ.11  ယသိၣ်လိနၤလၢ တၢ်ကူၣ်သ့အကျဲ, ဒီးဒုးပိာ်နၤ လၢတၢ်လိၤအကျဲလီၤ.
         12  တုၤနလဲၤတၢ်ဒီး, နထွဲတၢ်တ အံၣ်ဘၣ်, ဒီးတုၤနဃ့ၢ်တၢ်ဒီး, နခီၣ်တဘၣ်တိၢ်ဘၣ်.13  ဟံးဃာ်တၢ်သိၣ်လိတက့ၢ်. ပျၢ်အီၤတဂ့ၤ. ပၢၤအီၤ တက့ၢ်. အဂ့ၢ်ဒ်အံၤ, မ့ၢ်နတၢ်မူလီၤ.14  လဲၤတၢ်လၢ ပှၤတတီတလိၤအကျဲတဂ့ၤ, ဒီးပိာ်ပှၤ အၢအကျဲဧိၤကပူၤဧိၤတဂ့ၤ.
         15  ဟးဆှဲးအီၤတက့ၢ်. လဲၤ တြူာ်အီၤတဂ့ၤ. ဃၣ်ကွံာ်နသးလၢအီၤဒီး လဲၤတၢ်တ က့ၢ်.
         16  အဂ့ၢ်ဒ်အံၤ အဝဲသ့ၣ်မ့ၢ်တမၤတၢ်အၢဘၣ်ဒီး, တ မံဘၣ်ဝဲဘၣ်.
         17  အဂ့ၢ်ဒ်အံၤအီၣ်ဝဲလၢတၢ်တတီတလိၤ အကိၣ်, ဒီးအီတၢ်မၢဆူၣ်အစပံးထံလီၤ.18  မ့မ့ၢ်ပှၤတီပှၤလိၤအကျဲန့ၣ် မၤသးဒ်မုၢ်ဆ့ၣ်ထီၣ်အ တၢ်ကပီၤ ဒံးယံာ်ဒံးကပီၤထီၣ်, ဒံးယံာ်ဒံးကပီၤထီၣ်,
         တုၤလၢမုၢ်ထူၣ်အသိးန့ၣ်လီၤ.
         19  ပှၤတတီတလိၤအကျဲ န့ၣ်မၤသးဒ်တၢ်ခံးသူအသိးန့ၣ်, အခီၣ်ကဘၣ်တိၢ်လၢ မနုၤမနုၤန့ၣ်တသ့ၣ်ညါဘၣ်ဝဲဘၣ်.20  ယဖိခွါဧၢ, ကနၣ်ယတၢ်ကတိၤတက့ၢ်. ဒိးနနၢ်လၢ ယတၢ်ကလုၢ်ကတိၤတက့ၢ်.
         21  ဒုးဟးတဒၢအီၤလၢနမဲာ် တဂ့ၤ. ပၢၤအီၤလၢနသးကံၢ်ပူၤတက့ၢ်.
         22  အဂ့ၢ်ဒ်အံၤ, မ့ၢ် တၢ်မူလၢ ပှၤလၢအထံၣ်န့ၢ်အီၤအဂီၢ်, ဒီးတၢ်ဆးလၢ အဖံးအညၣ်ဒီဂၤညါအဂီၢ်လီၤ.23  လၢနပၢၤတၢ်ခဲလၢာ်အဖီခိၣ်န့ၣ်ပၢၤနသးတက့ၢ်. အ ဂ့ၢ်ဒ်အံၤတၢ်အမူထီၣ်ပၢၤလၢအပူၤလီၤ.24  သုးကွံာ်ထးခိၣ်လီတၢ်လၢနအိၣ်, ဒီးပာ်ယံၤထီၣ်ပျုၤ က့ၣ်ဒီးနၤတက့ၢ်.
         25  မ်နမဲာ်ကွၢ်တၢ်လိၤလိၤ, ဒီးမ်နမဲာ် ဖံးအိၣ်စၢၢ်ဆၢပံၢ်ကလာ်လၢနမဲာ်ညါတက့ၢ်.26  ကွၢ်ဆိကမိၣ် နခီၣ်အကျဲဒ်သိး နကျဲဧိၤကပူၤဧိၤခဲ လၢာ် ကအိၣ်ကျၢၤတက့ၢ်.
         27  ဆူစုထွဲဂ့ၤ, ဆူစုစ့ၣ်ဂ့ၤ, ဃၣ် နသးတဂ့ၤ, သုးကွံာ်နခီၣ်လၢတၢ်အၢအအိၣ်တက့ၢ်.

၅51  ယဖိခွါဧၢ, ကနၣ်ယတၢ်ကူၣ်သ့အကလုၢ်တက့ၢ်. ဒိးနနၢ်လၢယတၢ်ကူၣ်တၢ်ဆးအကလုၢ်တက့ၢ်.
         2  ဒ်သိး နကကွၢ်တၢ်ပလီၢ်နသး, ဒီးနပျုၤကပၢၤတၢ်သ့ၣ်ညါ အဂ့ၢ်လီၤ.
         3  အဂ့ၢ်ဒ်အံၤ, ပိာ်မုၣ်ဟးဂီၤန့ၣ် အပျုၤဒုးလီၤ စီၤကနဲစီ, ဒီးအထးခိၣ်ဘျ့န့ၢ်သိတက့ၢ်လီၤ.
         4  ဒီးအက တၢၢ်န့ၣ်ခၣ်ဝဲ ဒ်သဘူးအပၤစံၣ်တူးအသိး, အ့ၣ်ဝဲဒ်နး လၢအကနၣ်အ့ၣ်ခံခီလၢာ်အသိးန့ၣ်လီၤ.
         5  အခီၣ်လဲၤ လီၤဆူတၢ်သံ, အထွဲတၢ်န့ၣ်ပၢၢ်လၢပျုၤပူၤလီၤ.
         6  နက ကွၢ်ဆိကမိၣ်ဘၣ်ဖုးတၢ်မူအကျဲပၢၤလီၤ. အကျဲတဂၢၢ် တကျၢၤဘၣ်, ဒီးနသ့ၣ်ညါအီၤတသ့ဘၣ်.
         7  ဒီးခဲကနံၣ် အံၤ, ဖိခွါသ့ၣ်ဧၢ, ကနၣ်ယကလုၢ်တက့ၢ်.
         8  ဒီးဃၣ် ကွံာ်လၢယထးခိၣ်အတၢ်ကတိၤတဂ့ၤ, သုးနကျဲယံၤဒီး အီၤတက့ၢ်. ဒီးလဲၤဘူးဒီးအဟံၣ်အကျဲစၢၤတဂ့ၤ.
         9  ဒ်သိး နသုတဟ့ၣ်လီၤနလၤကပီၤလၢပှၤဂၤ, ဒီးနနံၣ်နလါလၢ ပှၤမၤဆူၣ်တၢ်တဂ့ၤ,
         10  ဒ်သိးပှၤတခီဘီမုၢ်ဖိ အသုတ အီၣ်နစုလီၢ်နခီၣ်ခိၣ်, ဒီးနမၤတၢ်အဘူးအလဲအသုတ အိၣ်လၢ ပှၤတခီဘီမုၢ်ဖိအဟံၣ်ပူၤတဂ့ၤလီၤ.11  ဒီးတုၤနနီၢ်ခိ, ဒီးနဖံးနညၣ်လၢာ်ဒီး, နသူၣ်ကအုး နသးကအုးလၢ နယူာ်ကတၢၢ်န့ၣ်,
         12  ဒီးနကစံး, ယ သးဟ့တၢ်သိၣ်က့ၤသီက့ၤ, ဒီးယသးတပးကဲဘၣ်တၢ် သိၣ်ဃီၣ်ဒ်လဲၣ်.
         13  ဒီးယတကနၣ်ဘၣ်ယသရၣ်သ့ၣ်တ ဖၣ်အကလုၢ်ဘၣ်, ဒီးယတဒိးယနၢ်လၢ ပှၤသိၣ်လိ ယၤတဖၣ်အကလုၢ်ဘၣ်.
         14  ဘူးဒီးယအိၣ်လၢ ကယဲၢ် တၢ်အၢခဲလၢာ်အပူၤလၢပှၤဂီၢ်မုၢ်, ဒီးတၢ်အိၣ်ဖှိၣ်အကျါ န့ၣ်လီၤ.15  အီထံလၢနထံပူၤဒၣ်နဲ, ဒီးထံလၢအယွၤလီၤလၢန ထံထီၣ်ပၢၢ်အပူၤဒၣ်နဲန့ၣ်တက့ၢ်.
         16  မ်နထံထီၣ်ပၢၢ်က ယွၤလီၤလၢခိ, ဒီးထံကျိတဖၣ်လၢကျဲဖးလဲၢ်အပူၤန့ၣ် လီၤ.
         17  မ်အအိၣ်ထဲလၢနဂီၢ်ဒၣ်နဲ, ဒီးတမ့ၢ်ဘၣ်လၢပှၤ ဂၤလၢအအိၣ်ဒီးနၤအဂီၢ်ဘၣ်.
         18  မ်နထံထီၣ်ပၢၢ်ဘၣ်တၢ် ဆိၣ်ဂ့ၤတက့ၢ်, ဒီးနကသးခုဒီးနဖိၣ်သၣ်ခွါထီၣ်အမါ လီၤ.
         19  မ့ၢ်ဝဲလၢတၤဟိမိၢ်အတၢ်အဲၣ်, ဒီးတၤယုၢ်မိၢ်အ ဃံအလၤလီၤ. အဧိၤနါဧိၤကဒုးဘျဲးအီၣ်နၤကိးအကတီၢ်
         ဒဲး, ဒီးနကမၤမူၤနသးလၢအတၢ်အဲၣ်တထံၣ်ဃီလီၤ.20  ဒီးယဖိခွါဧၢ, နကမၤမူၤနသးလၢပိာ်မုၣ်ဟးဂီၤ, ဒီးဖိး ပှၤတမှံၤပိာ်မုၣ်အနုၢ်အနါန့ၣ်မ့ၢ်အဘၣ်မနုၤလဲၣ်.
         21  အ ဂ့ၢ်ဒ်အံၤ, ပှၤကညီအကျဲအိၣ်ဝဲလၢ ယွၤအမဲာ်ညါ, ဒီး ကွၢ်ဆိကမိၣ်ဝဲအကျဲဧိၤကပူၤဧိၤခဲလၢာ်
         အဂ့ၢ်အကျိၤ လီၤ.
         22  အတၢ်အၢဒၣ်ဝဲကဖီၣ်န့ၢ်ပှၤတတီတလိၤ. ဒီးအ တၢ်ဒဲးဘးဒၣ်ဝဲအပျံၤကစၢဃာ်အီၤလီၤ.23  တၢ်သိၣ်က့ၤသီက့ၤတအိၣ်ဘၣ်ဒီး, ကသံဝဲ, ဒီးလၢ အသးခံးဒိၣ်အပူၤန့ၣ်ကဟးဖျိးကျဲလီၤ.

၆61  ယဖိခွါဧၢ, နမ့ၢ်အုၣ်ကီၤနသးလၢနတံၤနသကိးအ ဂီၢ်, နမ့ၢ်ဟံးန့ၢ်ပှၤအစုလၢပှၤဂၤအဂီၢ်ဒီး,
         2  နမ့ၢ်ဘၣ်တ့ၢ် တၢ်လၢပျံၤသကွီၤလၢနထးခိၣ်အတၢ်ကတိၤ, နမ့ၢ်ဘၣ် တၢ်ဖီၣ်န့ၢ်နၤလၢနထးခိၣ်အကလုၢ်ဒီး,
         3  ယဖိခွါဧၢ, မၤ တၢ်အံၤ, ဒီးမၤပူၤမၤဖျဲးနသးတက့ၢ်. အဂ့ၢ်ဒ်အံၤ, နလီၤ ဘၣ်လံလၢနတံၤနသကိးအစုပူၤလံ,
         ဒီးလဲၤဆီၣ်လီၤန သး, ဒီးသဆၣ်ထီၣ်နတံၤနသကိးအခံတက့ၢ်,
         4  ဟ့ၣ်မံ နမဲာ်တဂ့ၤ, ဟ့ၣ်မံခ့နမဲာ်ဖံးတဂ့ၤ.
         5  မၤပူၤမၤဖျဲးနသး ဒ်တၤဟိစဘံလၢပှၤအစုပူၤအသိးန့ၣ်, ဒီးဒ်ထိၣ်တဘ့ၣ် လၢပှၤဖီၣ်န့ၢ်ထိၣ်အစုပူၤအသိးန့ၣ်တက့ၢ်.6  ပှၤကၢၣ်ဖိဧၢ, လဲၤဆူတၢၢ်ဧိၤတြၤဧိၤအအိၣ်, ကွၢ်ဆိ အကမိၣ်အကျဲဒီးကူၣ်တၢ်သ့တက့ၢ်.
         7  အဝဲဒၣ်န့ၣ်အပ ဒိၣ်တအိၣ်, အပှၤကွၢ်အီၤတအိၣ်, အပှၤပၢၤအီၤတအိၣ် ဘၣ်လီၤ.
         8  လၢတၢ်ကိၢ်အကတီၢ်န့ၣ် ကတဲာ်ကတီၤအ တၢ်အီၣ်, ဒီးလၢကူးဘုအကတီၢ်န့ၣ်ထၢဖှိၣ်အတၢ်အီၣ် တၢ်အီလီၤ.
         9  ပှၤကၢၣ်ဖိဧၢ, နကမံဆံးယံာ်လဲၣ်, နက ဖုသံနီၣ်လၢနမံန့ၣ်အကတီၢ်ဖဲလဲၣ်.
         10  မံတစဲးစဲး, မံခ့တ စဲးစဲး, ချံးလီၤစုတစဲးစဲး ဒ်သိးနကမံလီၤလီၤ.
         11  နတၢ် ဖှီၣ်တၢ်ယာ်ကဟဲဒ်တမျိၤတမျာ်လၢကျဲပူၤအသိး, ဒီးန တၢ်ဖှီၣ်တၢ်နးဒ်ပှၤအိၣ်ဒီးအစုကဝဲၤအသိးန့ၣ်လီၤ.12  ပှၤတဂိာ်တသီၣ်ဘၣ် ပှၤအၢပှၤသီန့ၣ် လဲၤဝဲဒီးထး ခိၣ်လီတၢ်လီၤ.
         13  ဖျးအမဲာ်, ကတိၤတၢ်လၢအခီၣ်, ဒုးနဲၣ် တၢ်လၢအစုမုၢ်စုနၢလီၤ.
         14  လီတၢ်ဝ့ၤတၢ်အိၣ်ဝဲလၢအ သးကံၢ်ပူၤ, ကူၣ်ဝဲလၢတၢ်မၤအၢတထံၣ်ဃီ, ထိၣ်အ့ၣ် လိာ်ဆိးက့လိာ်တၢ်လီၤ.
         15  မၤသးဒ်န့ၣ်ဒီးအတၢ်နးတၢ် ဖှီၣ်ကဟဲဘၣ်အီၤသတူၢ်ကလာ်, ကဟးဂီၤသပြူၤက လာ်, ဒီးတၢ်မၤဘျါက့ၤအီၤတအိၣ်ဘၣ်.16  တၢ်ဃုမံၤယွၤသးဟ့အီၤ, ဒီးနွံမံၤအသးဘၣ်အၢအီၤ လီၤ.
         17  ပှၤအမဲာ်အိၣ်ထီၣ်ထီ, ပှၤအပျ့ၤလၢအကတိၤတၢ် ကဘျံးကဘျၣ်, ဒီးပှၤအစုလၢအလူလီၤတၢ်သွံၣ်လၢ အတၢ်ဒဲးဘးတအိၣ်ဘၣ်,
         18  ပှၤအသးလၢအကူၣ်တၢ် တိာ်အၢ, ပှၤအခီၣ်လၢအဃ့ၢ်တၢ်ချ့ဆူတၢ်အၢအအိၣ်,―19  ပှၤအုၣ်အသးတတီဘၣ်လၢ အကတိၤတၢ်ကဘျံးက ဘျၣ်, ဒီးပှၤလၢအထိၣ်အ့ၣ်လိာ်ဆိးက့လိာ်တၢ်လၢဒီပုၢ်
         ဝဲၢ်အကျါလီၤ.20  ယဖိခွါဧၢ, တိၢ်န့ၢ်နပၢ်အတၢ်မၤလိာ်တက့ၢ်, ဒီးဟး သဒၣ်နမိၢ်အတၢ်သိၣ်တဂ့ၤ.
         21  စၢထီၣ်အီၤလၢနသးအ လိၤတထံၣ်ဃီ, စၢထီၣ်အီၤလၢနကိာ်လိၤတက့ၢ်.
         22  တုၤ နလဲၤတၢ်ဒီး, ကဆှၢနၤ, တုၤနမံလီၤဒီး, ကပၢၤနၤ, ဒီးတုၤ နဖုသံနီၣ်ထီၣ်ဒီး, ကကတိၤတၢ်ဒီးနၤလီၤ.
         23  အဂ့ၢ်ဒ်အံၤ, တၢ်မၤလိာ်န့ၣ်မ့ၢ်မ့ၣ်အူဒၢ, ဒီးတၢ်သိၣ်န့ၣ်မ့ၢ်တၢ်က ပီၤ, ဒီးတၢ်သိၣ်ဃီၣ်
         အတၢ်သိၣ်က့ၤသီက့ၤန့ၣ်မ့ၢ်တၢ်မူ အကျဲလီၤ.
         24  အဝဲသ့ၣ်ကတြီနၤလၢပိာ်မုၣ်အအၢ, ပိာ်မုၣ် ဟးဂီၤလၢအလွဲတၢ်လၢအပျ့ၤလီၤ.
         25  သးကွံအက့ၢ်ဘၣ် အဂီၤဂ့ၤလၢနသးကံၢ်ပူၤတဂ့ၤ. ဒီးဒုးဖီၣ်န့ၢ်အမဲာ်ဖံးလၢ နၤတဂ့ၤ.
         26  အဂ့ၢ်ဒ်အံၤ, ပှၤဖှီၣ်လီၤလၢဃဲသဲမုၣ်အဃိ န့ၣ်အတၢ်အိၣ်တ့ၢ်ထဲကိၣ်တလိၣ်, ဒီးပှၤအဲၣ်ဘၢဝၤ
         ဃုပှၤအသးသမူလၢအပှ့ၤဒိၣ်န့ၣ်လီၤ.
         27  ပှၤမ့ၢ်ပာ်မ့ၣ်အူ လၢအသးနါပှၢ်ဒီး, အကူအသိးတကဲၤထီၣ်ဘၣ်ဧါ.
         28  ပှၤ မ့ၢ်လဲၤတၢ်လၢမ့ၣ်အူကဖးအဖီခိၣ်ဒီး, အခီၣ်တကိၢ်ဃိာ် ဘၣ်ဧါ.
         29  တၢ်မၤအသးဒ်န့ၣ်လၢ ကယဲၢ်ပှၤလၢအလဲၤ နုာ်ဆူပှၤဂၤအမါအအိၣ်တဂၤလၢ်လၢ်န့ၣ်လီၤ. ကယဲၢ် ပှၤလၢအထိးဘၣ်အီၤန့ၣ်
         ကတူၢ်ဘၣ်တၢ်ဒဲးဘးကိးဂၤ ဒဲးလီၤ.
         30  ပှၤဟုၣ်တၢ်ဘျၣ်တၢ်န့ၣ်တုၤတၢ်သၣ်ဝံၤအသး ဒီး, မ့ၢ်ဟုၣ်တၢ်ဒ်သိးအသးကဘျဲးအီၣ်ဒီး, ပှၤတကွၢ်
         ကပာ်ဘၣ်အီၤဘၣ်.
         31  ဘၣ်ဆၣ်ဒီးပှၤမ့ၢ်ထံၣ်န့ၢ်အီၤဒီး, ဘၣ်ဟ့ၣ်ကၣ်တၢ်အလီၢ်နွံစး, ဘၣ်ဟ့ၣ်အဟံၣ်အတၢ်ဖိ တၢ်လံၤခဲလၢာ်လီၤ.
         32  ပှၤလၢအမၤကမၣ် ပှၤမါန့ၣ်အ သးဆးတအိၣ်ဘၣ်. ပှၤလၢအမၤတၢ် တမံၤန့ၣ်မ့ၢ်အ မၤသံလီၤအသးဒၣ်ဝဲန့ၣ်လီၤ.
         33  ကထံၣ်န့ၢ်တၢ်တီၢ်အ လီၢ်တဖၣ်, ဒီးတၢ်မဲာ်ဆှး, ဒီးအတၢ်ဒုၣ်ဒွဲၣ်န့ၣ်တ ဘၣ်တၢ်တြူာ်ကွံာ်အီၤဘၣ်.34  အဂ့ၢ်ဒ်အံၤ, တၢ်သးက့ၣ်ဒုးကဲထီၣ် ပှၤကညီအသး ထီၣ်, ဒီးတသးလီဘၣ်လၢမၤဆၢတၢ်အမုၢ်နံၤဘၣ်.
         35  တ ကွၢ်ပးကဲဘၣ်တၢ်လိးလၢစ့ဘၣ်, ဒီးနမ့ၢ်ဟ့ၣ်ခိၣ်ဖးအါ ဘၣ်ဆၣ်ဒီး, တမံသူၣ်တမံသးဘၣ်ဝဲဘၣ်.

၇71  ယဖိခွါဧၢ, တိၢ်န့ၢ်ယကလုၢ်, ဒီးပာ်ဖှိၣ်ယတၢ်မၤ လိာ်လၢနအိၣ်တက့ၢ်.
         2  တိၢ်န့ၢ်ယတၢ်မၤလိာ်တက့ၢ်, ဒီးနကမူလီၤ. ဒီးပာ်ယတၢ်သိၣ်တၢ်သီ ဒ်နမဲာ်ပှၤဖိ အသိးန့ၣ်တက့ၢ်.
         3  စၢထီၣ်အီၤလၢနစုမုၢ်အလိၤ, ကွဲး အီၤလၢနသးဘ့ၣ်ဘၣ်အလိၤတက့ၢ်.
         4  ― စံးလၢတၢ်ကူၣ် သ့, နမ့ၢ်ယဒီပုၢ်ဝဲၢ်မုၣ်န့ၣ်တက့ၢ်. ဒီးကိးန့ၢ်တၢ်သူၣ်ဆး သးဆးလၢနဘူးနတံၢ်တက့ၢ်.
         5  ဒ်သိးကတြီနၤလၢပိာ် မုၣ်ဟးဂီၤ, ပှၤတမှံၤပိာ်မုၣ်လၢ အလွဲတၢ်လၢအတၢ် ကတိၤလီၤ.6  အဂ့ၢ်ဒ်အံၤ, ဖဲယဟံၣ်အတၢ်ထူၣ်ဖျိ, တၢ်ထူၣ်ဖျိအ ကဘျံးန့ၣ်,
         7  ယကွၢ်တၢ်လၢပှၤလၢအတမၤလိဘၣ်တၢ် ဘၣ်အကျါ, ယကွၢ်ထံပှၤလၢအသးဆးတအိၣ်ဘၣ်လၢ ပှၤဖိၣ်သၣ်ခွါအကျါတဂၤလီၤ.
         8  လဲၤပိာ်ကျဲဘူးဒီးအသ နၢၣ်, ဒီးလဲၤဝဲဆူအဟံၣ်ပူၤ,
         9  လၢသံယီၢ်ယာ်ဖဲမုၢ်ဟါ လီၤ, လၢဖးဖီမုၢ်, ဒီးတၢ်ခံးသူလီၤ.
         10  ဒီးကွၢ်ကွၢ်, ပိာ်မုၣ် တဂၤဟဲသဂၢၢ်အီၤ လၢအကူသိးဝဲဒီးပှၤဃဲသဲမုၣ်အကူ အသိး, ဒီးတၢ်လီတၢ်ဝ့ၤအိၣ်လၢအသး,
         11  ကလာ်တၢ်ဒီး တဒိကနၣ်ဘၣ်တၢ်ဘၣ်, အခီၣ်တအိၣ်တဆိးဘၣ်လၢ အဟံၣ်ဒၣ်ဝဲအပူၤဘၣ်.
         12  တစိၢ်အိၣ်ဝဲလၢခိ, တစိၢ်အိၣ်ဝဲ လၢကျဲဖးလဲၢ်အပူၤ, ဒီးခိးတၢ်ဖဲတၢ်အသနၢၣ်တပူၤလၢ် လၢ်လီၤ.
         13  ဒီးဟံးဃာ်အီၤ, ဒီးနၢမူအီၤလီၤ. အမဲာ်ကဲၤ, ဒီးစံးဘၣ်အီၤ.
         14  တၢ်လုၢ်မၤဃူမၤဖိးဘၣ်ယၤ လၢမုၢ်မ ဆါတနံၤအံၤ, ယမၤလၢပှဲၤယဆိၣ်တၢ်လီၤ.
         15  မၤသးဒ် န့ၣ်ဒီးယဟဲထီၣ်သဂၢၢ်နၤ ဒ်သိးယကဃုနမဲာ်, ဒီးယ ထံၣ်န့ၢ်လံနၤလံ.
         16  ယဒါလီၤယလီၢ်မံလၢယၣ်လုး, လၢ ယၣ်ကံၣ်ဃ့, တၢ်ဖှီဝါလၢအဲၤကူပတူးလီၤ.
         17  ယဒုးနၢမူ18  ယလီၢ်မံလၢမူရၣ်, ဒီးအကၠီၣ်, ဒီးကဒါရါလီၤ. ဟဲ, ဘျဲး အီၣ်သကိးဒီးတၢ်အဲၣ်တုၤလီၤလၢမုၢ်ဂီၤတက့ၢ်.
         မုာ်လၤ သကိးတၢ်လၢ တၢ်အဲၣ်တၢ်ကွံအပူၤတက့ၢ်.
         19  အဂ့ၢ်ဒ် အံၤ, ဟံၣ်အကစၢ်တအိၣ်ဘၣ်လၢဟံၣ်ဘၣ်. လဲၤတၢ်ကျဲ အယံၤ,
         20  ဟံးန့ၢ်စ့အထၢၣ်ဒီးအီၤ, ကဟဲက့ၤဆူအဟံၣ် လၢလါပှဲၤအနံၤလီၤ.
         21  လွဲကဒံလွဲကဒါအီၤလၢ အတၢ် ကတိၤအါထံၣ်, ကလံာ်အီၤလၢအပျုၤအလွဲတၢ်လီၤ.―22  အဝဲဒၣ်လဲၤပိာ်အခံတကီၢ်ခါ, ဒ်ဂီၤဖံးလဲၤဆူတၢ်မၤသံ အီၤအသိးန့ၣ်, ဒီးဒ်ပှၤဟးဂီၤဖိတဂၤဆူနီၣ်စ့ၤထးအပူၤ
         လၢတၢ်သိၣ်ဃီၣ်အဂီၢ်အသိးန့ၣ်,
         23  တုၤပျၢ်တဘ့ၣ်ဆဲး ထူၣ်ဖျိအသူၣ်, ဒ်ထိၣ်ဧိၤလံၣ်ဧိၤလဲၤတၢ်ချ့ချ့ဆူ ပျံၤသ ကွီၤအပူၤ, ဒီးတသ့ၣ်ညါဘၣ်လၢအမ့ၢ်လၢအသးသမူ
         အဂီၢ်အသိးန့ၣ်ဘၣ်လီၤ.24  ဒီးခဲကနံၣ်အံၤဖိသၣ်သ့ၣ်ဧၢ, ကနၣ်ယကလုၢ်, ဒီးဒိ ကနၣ် ယထးခိၣ်အတၢ်ကတိၤတက့ၢ်.
         25  ဒုးလဲၤလီၤန သးဆူအကျဲပူၤတဂ့ၤ, ဟးဖျိးတၢ်ဆူအကျဲဧိၤကပူၤဧိၤ တဂ့ၤ.
         26  အဂ့ၢ်ဒ်အံၤ, ပှၤဘၣ်ဆဲးအသးလၢအဝဲဒၣ်မၤ လီၤဃံၤအီၤန့ၣ်အိၣ်အါဂၤ, ပှၤလၢအဝဲဒၣ်မၤသံအီၤခဲ လၢာ်န့ၣ်
         မ့ၢ်ပှၤဂီၢ်မုၢ်ဖးဒိၣ်လီၤ.
         27  အဟံၣ်မ့ၢ်ပျုၤပူၤအ ကျဲ, လဲၤလီၤဝဲဆူတၢ်သံအဒၢးပူၤလီၤ.

၈81  တၢ်ကူၣ်သ့ကိးထီၣ်တၢ်, တမ့ၢ်ဘၣ်ဧါ, ဒီးတၢ်ကူၣ် တၢ်ဆးထုထီၣ်အကလုၢ်, တမ့ၢ်ဘၣ်ဧါ.
         2  ဆၢထၢၣ် ဝဲလၢတၢ်အလီၢ်ထီၣ်ထီလၢကျဲအဃၢၤ, လၢကျဲဘျီၣ်ပူၤ လီၤ.
         3  ကိးပသူထီၣ်ဝဲလၢပဲတရီအခီၣ်ထံး ဖဲပှၤလဲၤနုာ် လၢဝ့ၢ်ပူၤ, လၢကျဲစၢၤပူၤလီၤ.
         4  ပှၤကညီသ့ၣ်ဧၢ, ယကိး ထီၣ်သု, ဒီးယကလုၢ်ဘၣ်ပှၤကညီဖိလီၤ.
         5  ပှၤလၢအ တမၤလိဘၣ်တၢ်ဘၣ်သ့ၣ်ဧၢ, နၢ်ပၢၢ်တၢ်ဒုးကူၣ်တၢ် တက့ၢ်, ဒီးပှၤဟးဂီၤဖိသ့ၣ်ဧၢ, အိၣ်ဒီးသုသးလၢအနၢ်
         ပၢၢ်တၢ်တက့ၢ်.
         6  ကနၣ်တၢ်တက့ၢ်, အဂ့ၢ်ဒ်အံၤ, ယက တိၤတၢ်အိၣ်ဖျါ, ဒီးတၢ်အလိၤကထီၣ်ဖျဲး လၢယပျုၤ လီၤ.
         7  အဂ့ၢ်ဒ်အံၤ, ယထးခိၣ်ကကတိၤတၢ်မ့ၢ်တၢ်တီ, ဒီးယပျုၤသးဘၣ်အၢတၢ်ကတိၤကဘျံးကဘျၣ်လီၤ.―8  ယထးခိၣ်အတၢ်ကတိၤခဲလၢာ် အိၣ်လၢတၢ်တီတၢ် လိၤအပူၤ, တၢ်လီတၢ်ဝ့ၤ, တၢ်ဒၢကူဒၢက့ၣ်တအိၣ် လၢအပူၤဘၣ်.
         9  ဖျါဝဲလၢကယဲၢ်ပှၤလၢအနၢ်ပၢၢ်တၢ်အ မဲာ်ညါ, ဒီးလိၤဝဲလၢကယဲၢ်ပှၤလၢအထံၣ်န့ၢ်တၢ်သ့ၣ် ညါအဂီၢ်လီၤ.
         10  ဒိးန့ၢ်ယသိၣ်လိတၢ်လၢစ့အမဲာ်ညါ, ဒီး တၢ်သ့ၣ်ညါလၢထူစီအမဲာ်ညါတက့ၢ်.
         11  အဂ့ၢ်ဒ်အံၤ, တၢ်သ့ၣ်ညါဂ့ၤန့ၢ် တၢ်မျၢ်ပလဲ, ဒီးကယဲၢ်တၢ်လုၢ်ဒိၣ် ပှ့ၤဒိၣ်ခဲလၢာ်န့ၣ်တၢ်တထိၣ်သတြီၤဘၣ်ဒီးအီၤဘၣ်.12  ယဲဒၣ်တၢ်ကူၣ်သ့အံၤ ယအိၣ်ယဆိးဒီးတၢ်ကူၣ်တၢ် ဆး, ဒီးယထံၣ်န့ၢ်တၢ်သ့ၣ်ညါကူၣ်ထီၣ်တၢ်သ့ဖးလီၤ
         တၢ်ဘၣ်တဖၣ်လီၤ.
         13  တၢ်ပျံၤယွၤမ့ၢ်တၢ်သးဟ့တၢ်အၢ လီၤ. တၢ်ပာ်အသးထီၣ်ထီ, ဒီးတၢ်ပာ်ကဖိအသး, ဒီး ကျဲအၢ, ဒီးထးခိၣ်လီတၢ်,
         ယသးဟ့လီၤ.
         14  တၢ်ဒုးကူၣ် တၢ်မ့ၢ်ယတၢ်, ဒီးတၢ်သူၣ်ဖးသးဖးလီၤ. ယမ့ၢ်တၢ်ကူၣ် တၢ်ဆး, ယအိၣ်ဒီးတၢ်ဂံၢ်တၢ်ဘါလီၤ.
         15  စီၤပၤကဲစီၤပၤ လၢယၤ, ပှၤစံၣ်ညီၣ်ကွီၢ်စံၣ်ညီၣ်တီတၢ်လၢယၤလီၤ.16  ပဒိၣ်ဖးဒိၣ်ပၢတၢ်လၢယၤ, ဒီးပှၤအိၣ်ဖျဲၣ်ပဒိၣ်, ဟီၣ် ခိၣ် အပှၤစံၣ်ညီၣ်ကွီၢ်ခဲလၢာ်လီၤ.
         17  ယအဲၣ်ပှၤလၢအ အဲၣ်ယၤ, ဒီးပှၤလၢအဃုယၤဂီၤဂီၤန့ၣ် ကထံၣ်န့ၢ်ယၤ လီၤ.
         18  တၢ်ထူးတၢ်တီၤဒီး တၢ်လၤကပီၤအိၣ်ဝဲဒီးယၤ တၢ်စုလီၢ်ဂၢၢ်တၢ်ခီၣ်ခိၣ်ကျၢၤ, ဒီးတၢ်တီတၢ်လိၤလီၤ.―19  ယတၤသၣ်ဂ့ၤန့ၢ်ထူ, ဂ့ၤန့ၢ်ထူစီ, ဒီးယတၢ်အါထီၣ် ဂ့ၤန့ၢ်စ့လၢအဘၣ်တၢ်ဃုထၢအီၤတက့ၢ်လီၤ.
         20  ယလဲၤ တၢ်လၢတၢ်တီတၢ်လိၤအကျဲလၢတၢ်စံၣ်ညီၣ်အကျဲတဖၣ်,
         21  ― ဒ်သိးယကဒုးန့ၢ်ဘၣ်ပှၤလၢ အအဲၣ်ယၤလၢတၢ် န့ၢ်သါ, ဒီးယကမၤပှဲၤအတၢ်ပာ်ဖှိၣ်အလီၢ်လီၤ.22  ယွၤတ့န့ၢ်ယၤလၢအကျဲခီၣ်ထံးလၢ အတၢ်မၤလၢ ပျၢၤတဖၣ်အမဲာ်ညါလီၤ.
         23  တၢ်ဖှူယၤလၢကစၢၤကစၢၤ, လၢအခီၣ်ထံး, လၢဟီၣ်ခိၣ်တချုးကဲထီၣ်ဒံးဘၣ်,
         24  ဖဲထံ ယိာ်ပူၤတအိၣ်ဘၣ်န့ၣ်ယအိၣ်ဖျဲၣ်, ဖဲထံထီၣ်ပၢၢ်ပှဲၤဒီး ထံတအိၣ်ဘၣ်န့ၣ်လီၤ.
         25  လၢကစၢၢ်ကလိ တချုးအိၣ် ဂၢၢ်ဒံးဘၣ်, လၢတၢ်စိခိၣ်တချုးအိၣ်ဒံးဘၣ်ဒီး, ယအိၣ် ဖျဲၣ်
         26  ဖဲအတတ့ဒံးဘၣ်ဟီၣ်ခိၣ်, ဒီးပှၢ်မုၢ်ကနၢဒီးဟီၣ် ခိၣ်အကမူၣ်အဂံၢ်ခိၣ်ထံးလီၤ.
         27  ဖဲအကတဲာ်ကတီၤမူ ခိၣ်န့ၣ်ယအိၣ်ဖဲန့ၣ်, လၢအတိၤကဝီၤလၢထံယိာ်အဖံး ခိၣ်,
         28  ဖဲအပာ်ထီၣ်တၢ်အၢၣ်လၢထးခီ, ဖဲအမၤကျၢၤထီၣ် ထံယိာ်ပူၤအထံထီၣ်ပၢၢ်,
         29  ဖဲအတနီၢ်ပီၣ်လဲၣ်နံၤဒ်သိး ထံဧိၤနိဧိၤအသုတလဲၤပူၤကွံာ်အနံၤတဂ့ၤ, ဖဲအပာ်လီၤ ဟီၣ်ခိၣ်အခီၣ်ထံးန့ၣ်,
         30  ယအိၣ်ဒီးအီၤ, ဒ်ပှၤမၤတၢ်သ့ တဂၤအသိး, ယကဲထီၣ်အတၢ်သူၣ်ဖှံသးညီတနံၤဘၣ် တနံၤ, ယသူၣ်ပိၢ်သးဝးလၢအမဲာ်ညါတထံၣ်ဃီ,
         31  ယ သူၣ်ပိၢ်သးဝးလၢလၢာ်ခိၣ်ဟီၣ်ခိၣ်အဖီခိၣ်, ယတၢ်သူၣ် ဖှံသးညီအိၣ်ဝဲဒီးပှၤကညီဖိလီၤ.32  ဒီးခဲကနံၣ်အံၤဖိသ့ၣ်လံၤသ့ၣ်ဧၢ, ကနၣ်ယကလုၢ် တက့ၢ်. အဂ့ၢ်ဒ်အံၤ, ပှၤလၢအတိၢ်န့ၢ်ယကျဲတဖၣ်န့ၣ်
         ဘၣ်ဆိၣ်ဂ့ၤဝဲလီၤ.33  ကနၣ်တၢ်သိၣ်လိ, ဒီးကူၣ်ထီၣ်တၢ်သ့တက့ၢ်, ဒီးညိ ကွံာ်အီၤတဂ့ၤ.
         34  ပှၤလၢအဒိကနၣ်ယကလုၢ်, လၢအခိး တၢ်လၢယတြဲၤအဂီၤထံးတနံၤဘၣ်တနံၤ, လၢအပၢၤ တၢ်လၢယကျဲစၢၤအထူၣ်န့ၣ်ဘၣ်ဆိၣ်ဂ့ၤဝဲလီၤ.
         35  အဂ့ၢ် ဒ်အံၤ, ပှၤလၢအထံၣ်န့ၢ်ယၤန့ၣ်ထံၣ်န့ၢ်တၢ်အမူ, ဒီးက ဘၣ်ယွၤအသးလီၤ.
         36  မ့မ့ၢ်ပှၤလၢအတချုးန့ၢ်ဘၣ်ယၤ ဘၣ်န့ၣ်မၤအၢလီၤအသးလီၤ. ကယဲၢ်ပှၤလၢအသးဟ့ ယၤန့ၣ်အဲၣ်တၢ်သံခဲလၢာ်လီၤ.
         
            

         
      

   
      
         9
၉91  တၢ်ကူၣ်သ့မၤအဟံၣ်လံ, စိးအထူၣ်နွံထူၣ်လံ, မၤသံ အဆၣ်ဖိကီၢ်ဖိလံ,
         2  မၤဃါဃုာ်အစပံးထံလံ, ကတဲာ် ကတီၤအစီၢ်နီၤခိၣ်လံ,
         3  မၢလီၤအဖိသၣ်ပိာ်မုၣ်တဖၣ် န့ၣ်လံ, ကိးထီၣ်ဝဲလၢဝ့ၢ်အလီၢ်ထီၣ်ထီအဖီခိၣ်,
         4  ပှၤ လၢအတမၤလိဘၣ်တၢ်ဘၣ်န့ၣ် မ်အဃၣ်ဃီၤအသး ဆူအံၤတက့ၢ်. ပှၤလၢအသးဆးတအိၣ်ဘၣ်န့ၣ်အဝဲဒၣ် စံးဘၣ်အီၤ,
         5  ဟဲဃီၤအီၣ်ယကိၣ်, ဒီးအီယစပံးထံလၢ ယဃါဃုာ်တက့ၢ်.
         6  လဲၤသဒၣ်ပှၤဟးဂီၤဖိအတၢ်, ဒီးမူ နဲ, ဒီးလဲၤပိာ်စၢၢ်ဆၢတၢ်ကူၣ်တၢ်ဆးအကျဲန့ၣ်တက့ၢ်.7  ပှၤလၢအသိၣ်က့ၤသီက့ၤ ပှၤဒုၣ်ဒွဲၣ်တၢ်န့ၣ်, န့ၢ်ဘၣ် တၢ်မဲာ်ဆှးလၢအဂီၢ်ဒၣ်ဝဲ, ဒီးပှၤလၢအသိၣ်ဃီၣ်ပှၤတ
         တီတလိၤဘၣ်န့ၣ်, ကဒိးအုးဒိးဃးလၢအလိၤဒၣ်ဝဲလီၤ.8  သိၣ်ဃီၣ်ပှၤဒုၣ်ဒွဲၣ်တၢ်တဂ့ၤ. ကသးဟ့ဘၣ်ဖုးနၤ လီၤ. သိၣ်ဃီၣ်ပှၤကူၣ်တၢ်သ့တက့ၢ်, ဒီးကအဲၣ်နၤလီၤ.9  ဟ့ၣ်တၢ်ကူၣ်သ့လၢပှၤကူၣ်တၢ်သ့တက့ၢ်, ဒီးကကူၣ် တၢ်သ့ဒိၣ်ထီၣ်လီၤ. ဘိးဘၣ်သ့ၣ်ညါပှၤတီပှၤလိၤလၢ
         တၢ်တက့ၢ်, ဒီးကန့ၢ်တၢ်အါထီၣ်လီၤ.
         10  တၢ်ပျံၤယွၤမ့ၢ် တၢ်ကူၣ်သ့အခီၣ်ထံး, ဒီးတၢ်သ့ၣ်ညါတၢ်စီဆှံတဂၤ န့ၣ်မ့ၢ်တၢ်ကူၣ်တၢ်ဆးလီၤ.
         11  မ့ၢ်မးနမုၢ်နံၤကအါထီၣ် လၢယၤ, ဒီးနသးသမူအနံၣ်န့ၣ်ကအါထီၣ်လီၤ.12  နမ့ၢ်ကူၣ်တၢ်သ့ဒီး, နကကူၣ်တၢ်သ့လၢနဂီၢ်ဒၣ်နဲ, ဒီးနမ့ၢ်ဒုၣ်ဒွဲၣ်တၢ်ဒီး, နကဘၣ်တၢ်တဂၤဃီလီၤ.13  ပိာ်မုၣ်ဟးဂီၤန့ၣ် ကလာ်ထီၣ်, အသးတဖးဘၣ်, ဒီး တသ့ၣ်ညါဘၣ်တၢ်နီတမံၤဘၣ်.
         14  ဒီးဆ့ၣ်နီၤဝဲဖဲအဟံၣ် အကျဲစၢၤ, လၢလီၢ်ဆ့ၣ်နီၤအဖီခိၣ်လၢဝ့ၢ်အလီၢ်ထီၣ် ထီန့ၣ်,
         15  ဒ်သိးအကကိးန့ၢ်ပှၤလဲၤပူၤဝဲလၢကျဲ, လၢအ ပိာ်ကျဲစၢၢ်ဆၢပံၢ်ကလာ်လီၤ.
         16  ပှၤလၢအတမၤလိဘၣ် တၢ်ဘၣ်န့ၣ်မ်အဃၣ်ဃီၤအသးဖဲအံၤတက့ၢ်. ဒီးပှၤလၢ အသးဆးတအိၣ်ဘၣ်န့ၣ်အဝဲဒၣ်စံးဘၣ်အီၤ,
         17  ထံလၢ ပဟုၣ်အီၤန့ၣ်မ့ၢ်အဆၢလီၤ. ဒီးကိၣ်လၢပအီၣ်ခူသူၣ် န့ၣ် မ့ၢ်အဝံၣ်လီၤ.
         18  ― ဒီးအဝဲဒၣ်တသ့ၣ်ညါဘၣ်လၢပှၤ သံအိၣ်ဖဲန့ၣ်, ဒီးပှၤလၢအကိးန့ၢ်အီၤန့ၣ်အိၣ်ဝဲလၢပျုၤ အတၢ်ယိာ်ပူၤန့ၣ်ဘၣ်လီၤ.

၁၀101  စီၤၡလိၤမိၤအတၢ်ကတိၤဒိဖိခွါလၢအကူၣ်တၢ်သ့န့ၣ်ဒုးသးခုအပၢ်လီၤ. မ့မ့ၢ်ဖိ ခွါလၢအဟးဂီၤန့ၣ်မ့ၢ်တၢ်သးအုးအလီၢ်လၢအမိၢ်လီၤ.2  တၢ်အၢတၢ်သီအတၢ်လုၢ်ဒိၣ်ပှ့ၤဒိၣ်န့ၣ်တဂိာ်တသီၣ် ဘၣ်တၢ်နီတမံၤဘၣ်. မ့မ့ၢ်တၢ်တီတၢ်လိၤန့ၣ်မၤပူၤမၤ
         ဖျဲးဒီးတၢ်သံလီၤ.3  ယွၤတဒုးသၣ်ဝံၤပှၤတီပှၤလိၤအသးဘၣ်. မ့မ့ၢ်အက ညိကွံာ်ပှၤတတီတလိၤအသးကွံတၢ်လီၤ.4  ပှၤလၢအမၤတၢ်လၢ အစုလီၤဘှါန့ၣ်ဖှီၣ်လီၤယာ်လီၤ ဝဲလီၤ. မ့မ့ၢ်ပှၤအခုအစုန့ၣ်ဒုးထူးထီၣ်တီၤထီၣ်ဝဲလီၤ.5  ပှၤလၢအထၢဖှိၣ်တၢ်လၢ တၢ်ကိၢ်အကတီၢ်န့ၣ်မ့ၢ်ဖိ ခွါလၢအကူၣ်တၢ်သ့လီၤ. မ့မ့ၢ်ပှၤလၢအမံဝဲလၢကူးဘု
         အကတီၢ်န့ၣ်မ့ၢ်ဖိခွါလၢအဒုးမဲာ်ဆှးတၢ်လီၤ.6  တၢ်ဆိၣ်ဂ့ၤတဖၣ်အိၣ်ဝဲလၢ ပှၤတီပှၤလိၤအခိၣ်လီၤ. မ့မ့ၢ်တၢ်မၤအၢန့ၣ် ကကျၢၢ်ဘၢပှၤတတီတလိၤအထး
         ခိၣ်လီၤ.7  တၢ်သ့ၣ်နီၣ်ထီၣ်က့ၤပှၤတီပှၤလိၤန့ၣ် ဘၣ်ဆိၣ်ဂ့ၤဝဲ လီၤ. မ့မ့ၢ်ပှၤတတီတလိၤအမံၤကအုၣ်ကကျၣ်လီၤ.8  ပှၤလၢအသးကူၣ်တၢ်သ့န့ၣ်ဒိးန့ၢ်တၢ်မၤလိာ်လီၤ. မ့ မ့ၢ်ပှၤလၢအဟးဂီၤလၢအပျုၤန့ၣ်ကလီၤဃံၤဝဲလီၤ.9  ပှၤလၢအလဲၤတၢ် လၢလၢပှဲၤပှဲၤန့ၣ် လဲၤဝဲဂၢၢ်ဂၢၢ် ကျၢၤကျၢၤလီၤ. မ့မ့ၢ်ပှၤလၢအလဲၤတၢ်ဒၢက့ၣ်ဒၢကူန့ၣ်
         တၢ်ကမၤဖျါထီၣ်အီၤလီၤ.10  ပှၤလၢအဖျးအမဲာ်န့ၣ် ကဒုးသးအုးတၢ်လီၤ. ပှၤလၢ အဟးဂီၤလၢအပျၢၤန့ၣ်ကလီၤဃံၤဝဲလီၤ.11  ပှၤတီပှၤလိၤအထးခိၣ်မ့ၢ်ထံမူအပူၤလီၤ. မ့မ့ၢ်တၢ်မၤ အၢန့ၣ်ကကျၢၢ်ဘၢပှၤတတီတလိၤအထးခိၣ်န့ၣ်လီၤ.12  တၢ်သးဟ့န့ၣ် ထိၣ်ဂဲၤထီၣ်တၢ်အ့ၣ်လိာ်ဆိးက့လိာ် လီၤ. မ့မ့ၢ်တၢ်အဲၣ်တၢ်ကွံန့ၣ်ကျၢၢ်ဘၢကယဲၢ်တၢ်မၤက
         မၣ်ခဲလၢာ်လီၤ.13  ပှၤအကူၣ်အဆးန့ၣ် တၢ်ကူၣ်သ့အိၣ်ဝဲလၢအပျုၤလိၤ လီၤ. မ့မ့ၢ်ပှၤလၢအသးဆးတအိၣ်ဘၣ်န့ၣ်နီၣ်တီၢ်အိၣ်
         ဝဲလၢအချၢဃံအဂီၢ်လီၤ.14  ပှၤလၢအကူၣ်တၢ်သ့န့ၣ်ပာ်ဖှိၣ်တၢ်သ့ၣ်ညါ, မ့မ့ၢ်ပှၤ ဟးဂီၤဖိအထးခိၣ်န့ၣ်အိၣ်ဘူးဝဲဒီးတၢ်ဟးဂီၤလီၤ.15  ပှၤထူးပှၤတီၤအတၢ်ထူးတၢ်တီၤန့ၣ် မ့ၢ်အဝ့ၢ်ဆူၣ်န့ၣ် လီၤ. ပှၤဖှီၣ်ဖိယာ်ဖိအတၢ်ဖှီၣ်တၢ်ယာ်န့ၣ်မ့ၢ်တၢ်မၤဟး
         ဂီၤအီၤလီၤ.16  ပှၤတီပှၤလိၤအမၤတၢ်န့ၣ်ဘၣ်ဃးဒီးတၢ်မူ, ပှၤတတီ တလိၤအတၢ်အါထီၣ်န့ၣ်ဘၣ်ဃးဒီးတၢ်ဒဲးဘးလီၤ.17  ပှၤလၢအတိၢ်န့ၢ် တၢ်သိၣ်လိန့ၣ်မ့ၢ်တၢ်မူအကျဲတ ဘိလီၤ. မ့မ့ၢ်ပှၤလၢအလဲၤသဒၣ်တၢ်သိၣ်ဃီၣ်န့ၣ်ဒုးဟး
         ဖျိးကျဲလီၤ.18  ပှၤလၢအပာ်ခူသူၣ်တၢ်သးဟ့န့ၣ် အိၣ်ဒီး အပျုၤက ဘျံးကဘျၣ်, ဒီးပှၤလၢအကတိၤခဲၣ်တၢ်န့ၣ်မ့ၢ်ပှၤဟးဂီၤ
         ဖိလီၤ.19  လၢတၢ်ကတိၤအါထံၣ်အကျါန့ၣ် တၢ်ကမၣ်တစှၤ ဘၣ်. မ့မ့ၢ်ပှၤလၢအဝံဂုၢ်အထးခိၣ်န့ၣ်မ့ၢ်ပှၤကူၣ်တၢ်သ့
         လီၤ.20  ပှၤတီပှၤလိၤအပျ့ၤန့ၣ် မ့ၢ်စ့လၢတၢ်ဃုထၢအီၤ, မ့မ့ၢ် ပှၤတတီတလိၤအသးန့ၣ်တဂိာ်တသီၣ်ဘၣ်တၢ်ဘၣ်.21  ပှၤတီပှၤလိၤအပျုၤဒုးအီၣ်တၢ်လၢပှၤအါဂၤလီၤ. မ့မ့ၢ် ပှၤဟးဂီၤဖိသံဝဲလၢ အသူၣ်ဆးအသးဆးတအိၣ်ဘၣ်
         အဃိန့ၣ်လီၤ.22  ယွၤအတၢ်ဆိၣ်ဂ့ၤန့ၣ် ဒုးထူးဒုးတီၤပှၤ, ဒီးတပာ် ဖှိၣ်ထီၣ်တၢ်သူၣ်အုးသးအုးဒီးအီၤဘၣ်.23  ဒ်လိာ်ကွဲတၢ်အသိးန့ၣ် ပှၤဟးဂီၤဖိမၤအၢတၢ်လီၤ. မ့ မ့ၢ်တၢ်ကဟ့ၣ်တၢ်လၢပှၤတီပှၤလိၤဆၢန့ၢ်ဘၣ်လီၤ.24  တၢ်လၢပှၤတတီတလိၤပျံၤဝဲန့ၣ်ကဘၣ်အီၤလီၤ. မ့မ့ၢ် တၢ်ကဟ့ၣ်တၢ်လၢပှၤတီပှၤလိၤဆၢန့ၢ်ဘၣ်လီၤ.25  ဒ်ကလံၤသဝံးလဲၤပူၤကွံာ်တၢ်အသိး, ပှၤတတီတ လိၤဘၣ်န့ၣ်တအိၣ်လၢၤဘၣ်. မ့မ့ၢ်ပှၤတီပှၤလိၤအိၣ်ဝဲ
         ဒီး အခီၣ်ထံးအထူအယိာ်လီၤ.26  ဒ်တၤဆံၣ်ထံလၢပမဲအသိး, ဒီးဒ်မ့ၣ်အူခုၣ်လၢပမဲာ် အသိးန့ၣ်ပှၤကၢၣ်ဖိမ့ၢ်ဒ်န့ၣ်သိးလၢ ပှၤလၢအမၢလီၤ
         အီၤလီၤ.27  တၢ်ပျံၤယွၤန့ၣ်မၤအါထီၣ်မုၢ်နံၤမုၢ်နၤလီၤ. မ့မ့ၢ်ပှၤတ တီတလိၤအနံၣ်အလါန့ၣ်ကစှၤလီၤဝဲလီၤ.28  ပှၤတီပှၤလိၤ အတၢ်မုၢ်လၢ်န့ၣ် မ့ၢ်တၢ်သူၣ်ခုသးခု လီၤ. မ့မ့ၢ်ပှၤတတီတလိၤဘၣ် အတၢ်ကွၢ်လၢ်အကျဲ
         န့ၣ်ကဟါမၢ်လီၤ.29  ယွၤအကျဲမ့ၢ်တိာ်ဧိၤတာ်ဧိၤလၢ ပှၤအလၢအပှဲၤအဂီၢ်, မ့မ့ၢ်တၢ်ဟးဂီၤအိၣ်ဝဲလၢပှၤမၤတၢ်အၢအဂီၢ်လီၤ.30  ပှၤတီပှၤလိၤ တဘၣ်တၢ်သုးအလီၢ် လီၤစိၤလီၤထီ ဘၣ်. မ့မ့ၢ်ပှၤတတီတလိၤဘၣ်န့ၣ် တအိၣ်တဆိးဘၣ်
         လၢထံဧိၤကီၢ်ဧိၤအပူၤဘၣ်.31  တၢ်ကူၣ်သ့ထီၣ်ဖျဲးလၢ ပှၤတီပှၤလိၤအထးခိၣ်လီၤ. မ့မ့ၢ်လီတၢ်အပျ့ၤန့ၣ်တၢ်ကကူးတဲာ်အီၤလီၤ.32  ပှၤတီပှၤလိၤ အပျုၤန့ၣ်သ့ၣ်ညါတၢ်ဘၣ်တၢ်အသး လီၤ. မ့မ့ၢ်ပှၤတတီတလိၤဘၣ်အထးခိၣ်န့ၣ်ကတိၤလီ
         တၢ်လီၤ.

၁၁111  စီၤပီၢ်လီတၢ်န့ၣ် မ့ၢ်တၢ်သးဘၣ်အၢလၢယွၤအမဲာ်ညါ လီၤ. မ့မ့ၢ်စီၤပီၢ်သၣ်အတီန့ၣ်မ့ၢ်တၢ်ဘၣ်အသးလီၤ.2  တုၤသးထီၣ်ထီဟဲဝဲဒီး, တၢ်မဲာ်ဆှးဟဲဝဲလီၤ. မ့မ့ၢ် တၢ်ကူၣ်သ့အိၣ်ဝဲဒီးပှၤအသူၣ်စူၤအသးစူၤလီၤ.3  ပှၤတီပှၤလိၤ အတၢ်လၢတၢ်ပှဲၤန့ၣ်ကဆှၢအီၤလီၤ. မ့ မ့ၢ်ပှၤဝ့ၤတၢ်လီတၢ်အလွဲတၢ်န့ၣ်ကမၤဟးဂီၤအီၤလီၤ.4  လၢတၢ်သးထီၣ်အနံၤန့ၣ် တၢ်ထူးတၢ်တီၤတဂိာ်တ သီၣ်ဘၣ်တၢ်ဘၣ်. မ့မ့ၢ်တၢ်တီတၢ်လိၤ မၤပူၤမၤဖျဲး
         တၢ်လၢတၢ်သံလီၤ.5  ပှၤအလၢအပှဲၤအတၢ်တီတၢ်လိၤန့ၣ် မၤလိၤအကျဲ လီၤ. မ့မ့ၢ်ပှၤတတီတလိၤန့ၣ်လီၤဃံၤဝဲလၢအတၢ်တ တီတလိၤဒၣ်ဝဲအဃိလီၤ.6  ပှၤအသးစၢၢ်ဆၢအတၢ်တီတၢ်လိၤ ကမၤပူၤမၤဖျဲးအီၤ လီၤ. မ့မ့ၢ်ပှၤလီတၢ်ဖိအတၢ်သးကွံန့ၣ် ဖီၣ်န့ၢ်အီၤလီၤ.7  တုၤပှၤတတီတလိၤဘၣ်သံဒီး, အတၢ်မုၢ်လၢ်န့ၣ်ဟါ မၢ်ဝဲ, ဒီးပှၤအၢအကွၢ်လၢ်တၢ်န့ၣ်တုၤလၢတၢ်ဟးဂူာ်
         ဟးဂီၤလီၤ.8  တၢ်မၤပူၤမၤဖျဲး ပှၤတီပှၤလိၤလၢ တၢ်မၤကိၢ်မၤဂီၤ လီၤ. ဒီးပှၤတတီတလိၤန့ၣ်ဟဲနုာ်လၢအလီၢ်လီၤ.9  ပှၤလီတၢ်ဖိ မၤဟးဂီၤပှၤအိၣ်လၢအဃၢၤလၢအထး ခိၣ်လီၤ. မ့မ့ၢ်ပှၤပူၤဖျဲးဝဲလၢ ပှၤတီပှၤလိၤအတၢ်သ့ၣ်
         ညါအဃိလီၤ.10  တုၤပှၤတီပှၤလိၤဘၣ်တၢ်ဂ့ၤတၢ်ဝါဒီး, ပှၤဝ့ၢ်ဖိသးခု ဝဲ, ဒီးတုၤပှၤတတီတလိၤဘၣ်တုၤလၢတၢ်ဟးဂီၤဒီး,
         ပှၤ ကိးပသူထီၣ်လီၤ.11  ခူဧိၤဝ့ၢ်ဧိၤန့ၣ် ထီၣ်ထီဝဲလၢ ပှၤတီပှၤလိၤအတၢ်ဆိၣ် ဂ့ၤလီၤ. မ့မ့ၢ်ကလီၤပှီၢ်ဝဲလၢပှၤတတီတလိၤဘၣ်အထး
         ခိၣ်လီၤ.12  ပှၤလၢအမၤတရီတပါပှၤလၢ အဃၢၤန့ၣ်မ့ၢ်ပှၤလၢ အသးဆးတအိၣ်ဘၣ်လီၤ. မ့မ့ၢ်ပှၤအကူၣ်အဆးန့ၣ်က အိၣ်ဘှီၣ်ကလာ်လီၤ.13  ပှၤလၢအလဲၤကတိၤခဲၣ်တၢ်န့ၣ် လီၣ်ဖျါထီၣ်တၢ်ခူ သူၣ်လီၤ. မ့မ့ၢ်ပှၤလၢအသးတီန့ၣ်ပာ်တဒၢတၢ်လီၤ.14  ဖဲပှၤဆှၢတၢ်တအိၣ်ဘၣ်န့ၣ် ပှၤဂီၢ်မုၢ်လီၤဃံၤဝဲလီၤ. မ့မ့ၢ်ဖဲပှၤဒုးကူၣ်တၢ်အိၣ်ဝဲအါဂၤန့ၣ်
         တၢ်အုၣ်က့ၤခီၣ် က့ၤအိၣ်ဝဲလီၤ.15  ပှၤအုၣ်ကီၤအသးလၢပှၤလၢ အတသ့ၣ်ညါသ့ၣ်ခိး ဘၣ်ဝဲအဂီၢ်န့ၣ်, ကဘၣ်တၢ်ကီတၢ်ခဲလီၤ. မ့မ့ၢ်ပှၤသးဟ့
         တၢ်အုၣ်ကီၤန့ၣ်, ဘၣ်ယိၣ်တၢ်အလီၢ်တအိၣ်ဘၣ်.16  ပိာ်မုၣ်အိၣ်ဒီးအဃံအလၤဟံးဃာ်တၢ်လၤကပီၤ, ဒီး ပှၤအဆူၣ်ဟံးဃာ်တၢ်ထူးတၢ်တီၤန့ၣ်လီၤ.17  ပှၤမၤဘျုးမၤဖှိၣ်တၢ်န့ၣ် မၤတၢ်ဂ့ၤလၢအသးဒၣ်ဝဲအ ဂီၢ်လီၤ. မ့မ့ၢ်ပှၤအသးကိၤန့ၣ်မၤကိၢ်မၤဂီၤအဖံးအညၣ်
         ဒၣ်ဝဲလီၤ.18  ပှၤတတီတလိၤန့ၣ် မၤတၢ်လၢအဘူးအလဲလီတၢ်အ ဂီၢ်လီၤ. မ့မ့ၢ်ပှၤလၢအဖှံတၢ်တီတၢ်လိၤန့ၣ်ကန့ၢ်ဘၣ်
         အဘူးအလဲကျၢၤလီၤ.19  ပှၤလၢအအိၣ်ကျၢၤလၢ တၢ်တီတၢ်လိၤအပူၤန့ၣ်က န့ၢ်ဘၣ်တၢ်မူလီၤ. မ့မ့ၢ်ပှၤလၢအလူၤတၢ်အၢန့ၣ်မၤန့ၢ်
         ဝဲလၢအတၢ်သံဒၣ်ဝဲအဂီၢ်လီၤ.20  ပှၤလၢအသးက့ၣ်န့ၣ်ယွၤသးဘၣ်အၢအီၤလီၤ. မ့မ့ၢ် ပှၤအကျဲလိၤန့ၣ်ဘၣ်အသးလီၤ.21  စုဟံးဃာ်စုဘၣ်ဆၣ်ဒီး ပှၤအၢအတၢ်ဒဲးဘးတပျၢ် ဘၣ်. မ့မ့ၢ်ပှၤတီပှၤလိၤအချံအသၣ်ကပူၤဖျဲးတၢ်လီၤ.22  ဒ်တၢ်အကွီၤထူလၢထိးအနါဒ့ပူၤအသိးန့ၣ် ပိာ်မုၣ် အဃံအလၤလၢအဟးဖးဒီး တၢ်ကူၣ်ဘၣ်ကူၣ်သ့အ အိၣ်န့ၣ်မ့ၢ်ဒ်န့ၣ်သိးလီၤ.23  ပှၤတီပှၤလိၤအဆၢတၢ်န့ၣ်မ့ၢ်ထဲတၢ်ဂ့ၤလီၤ. မ့မ့ၢ်ပှၤ တတီတလိၤဘၣ် အကွၢ်လၢ်တၢ်အကျဲန့ၣ်မ့ၢ်တၢ်သး
         ထီၣ်လီၤ.24  တၢ်လၢအဖှံတၢ်, ဒီးအတၢ်အါထီၣ်န့ၣ်အိၣ်ဝဲလီၤ. ဒီးတၢ်လၢအဟ့ၣ်တၢ်စှၤကဲၣ်ဆိး, ဒီးဘၣ်ထဲတၢ်ဖှီၣ်
         တၢ်ယာ်န့ၣ်အိၣ်ဝဲလီၤ.25  ပှၤလၢအဟ့ၣ်တၢ်ညီကဘီၣ်ထီၣ်ညီထီၣ်, ဒီးပှၤလၢ အဖှိၣ်ထံန့ၣ်ကဒိးဖှိၣ်ထံအကစၢ်ဒၣ်ဝဲလီၤ.26  ပှၤလၢအဟံးဃာ်ဘုဧိၤဟုဧိၤန့ၣ် ပှၤဂီၢ်မုၢ်ကဆိၣ်အၢ အီၤလီၤ. မ့မ့ၢ်တၢ်ဆိၣ်ဂ့ၤကဘၣ်ပှၤအခိၣ်လၢအဆါ
         ကွံာ်ဝဲလီၤ.27  ပှၤလၢအဃုတၢ်ဂ့ၤသပှၢ်တၢၢ်န့ၣ်ဃုတၢ်ဘျုးလီၤ. မ့ မ့ၢ်ပှၤလၢအဃုတၢ်အၢန့ၣ် တၢ်အအၢကချုးန့ၢ်အီၤလီၤ.28  ပှၤလၢအသန့ၤအသးလၢ တၢ်ထူးတၢ်တီၤန့ၣ်ကလီၤ ဃံၤဝဲလီၤ. မ့မ့ၢ်ပှၤတီပှၤလိၤန့ၣ် ကဆှိးထီၣ်ဒ်သ့ၣ်ဒ့ဆှိး
         ဝဲအသိးန့ၣ်လီၤ.29  ပှၤလၢအမၤကိၢ်မၤဂီၤအပှၤဟံၣ်ဖိဒၣ်ဝဲန့ၣ် ကန့ၢ်သါ ကလံၤ, ဒီးပှၤဟးဂီၤဖိန့ၣ်ကကဲထီၣ်ပှၤလၢအသးကူၣ်
         တၢ်သ့အကုၢ်အပှၤလီၤ.30  ပှၤတီပှၤလိၤအတၤသၣ်န့ၣ် မ့ၢ်တၢ်မူအသ့ၣ်, ဒီးပှၤ လၢအမၤန့ၢ်ပှၤအသးတဖၣ်န့ၣ်မ့ၢ်ပှၤကူၣ်တၢ်သ့လီၤ.31  ကွၢ်ကွၢ်, ပှၤတီပှၤလိၤန့ၣ် တၢ်ဟ့ၣ်ကၣ်တၢ်လၢအီၤ လၢဟီၣ်ခိၣ်ချၢလီၤ. မ့မ့ၢ်ပှၤတတီတလိၤ,
         ဒီးပှၤတၢ် ဒဲးဘးဖိန့ၣ်အါန့ၢ်အန့ၣ်တက့ၢ်လီၤ.

၁၂121  ပှၤလၢအအဲၣ်ဒိးတၢ်သိၣ်လိန့ၣ် အဲၣ်ဒိးတၢ်သ့ၣ်ညါ လီၤ. မ့မ့ၢ်ပှၤလၢအသးဟ့တၢ်သိၣ်ဃီၣ်န့ၣ်
         မၤအသး ဒ်ဆၣ်ဖိကီၢ်ဖိအသိးန့ၣ်လီၤ.2  ပှၤလၢအဂ့ၤန့ၣ်ဘၣ်ယွၤအသးလီၤ. မ့မ့ၢ်ပှၤလၢအ ကူၣ်တၢ်အၢန့ၣ်ယွၤကဟ့ၣ်ဝဲအတၢ်ဒဲးဘးလီၤ.3  ပှၤတအိၣ်ဂၢၢ်ဆိးကျၢၤလၢ တၢ်တတီတလိၤအဃိ ဘၣ်, မ့မ့ၢ်ပှၤတီပှၤလိၤအဂံၢ်တဟူးတဝးဘၣ်.4  ပိာ်မုၣ်လၢအဂ့ၤအဘၣ်န့ၣ်, မ့ၢ်အဝၤအခိၣ်သလုး လီၤ. မ့မ့ၢ်ပိာ်မုၣ်လၢ အဒုးမဲာ်ဆှးတၢ်န့ၣ်
         မၤသးဒ်တၢ် အုၣ်တၢ်ကျၣ်လၢဃံပူၤအသိးန့ၣ်လီၤ.5  ပှၤအတီအလိၤအတၢ်ကူၣ်ထီၣ်ဖးလီၤန့ၣ် မ့ၢ်တၢ်စံၣ် ညီၣ်တီလီၤ. မ့မ့ၢ်ပှၤအၢအကူၣ်တၢ်န့ၣ်မ့ၢ်လီတၢ်လီၤ.6  ပှၤအၢအတၢ်ကတိၤန့ၣ် ခိးခူသူၣ်လၢတၢ်သွံၣ်လီၤ. မ့ မ့ၢ်ပှၤတီပှၤလိၤအထးခိၣ်န့ၣ်မၤပူၤမၤဖျဲးအီၤလီၤ.7  တၢ်မၤကဒံကဒါ ပှၤတတီတလိၤဘၣ်, ဒီးတအိၣ် လၢၤဘၣ်. မ့မ့ၢ်ပှၤတီပှၤလိၤအဟံၣ်န့ၣ်ကအိၣ်ဂၢၢ်ဆိး
         ကျၢၤလီၤ.8  ပှၤကဒိးတၢ်စံးထီၣ်ပတြၢၤအီၤ ဒ်အတၢ်ကူၣ်တၢ်ဆး အသိးန့ၣ်လီၤ. မ့မ့ၢ်ပှၤလၢအသးက့ၣ်န့ၣ်တၢ်တပးကဲ
         ဘၣ်အီၤဘၣ်.9  ပှၤလၢတၢ်တပးကဲဘၣ်အီၤ, ဒီးအိၣ်ဝဲဒီးအကုၢ်အပှၤ တဂၤန့ၣ်ဂ့ၤန့ၢ်ပှၤလၢ အမၤလၤကပီၤလီၤအသး, ဒီးအ
         ကိၣ်တအိၣ်ဘၣ်န့ၣ်တက့ၢ်လီၤ.10  ပှၤတီပှၤလိၤပးကဲအဆၣ်ဖိကီၢ်ဖိအသးသမူလီၤ. မ့ မ့ၢ်ပှၤတတီတလိၤဘၣ်အသးအိၣ်တၢ်န့ၣ် မ့ၢ်တၢ်သူၣ်
         ကိၤသးကိၤလီၤ.11  ပှၤလၢအမၤအီၣ် အဟီၣ်ခိၣ်ဒၣ်ဝဲန့ၣ် ကဘျဲးအီၣ်ဒီး ကိၣ်လီၤ. မ့မ့ၢ်ပှၤလၢအပိာ်ပှၤကလီကလီအခံန့ၣ်အ
         သးဆးတအိၣ်ဘၣ်.12  ပှၤတတီတလိၤဘၣ်န့ၣ် သးကွံပှၤအၢအပှာ်ဧိၤစၤဧိၤ လီၤ. မ့မ့ၢ်ပှၤတီပှၤလိၤအဂံၢ်န့ၣ်သၣ်ထီၣ်ဒၣ်တၢ်လီၤ.13  ပှၤအပျူၤမၤကမၣ်တၢ်န့ၣ်မ့ၢ်ပျံၤသကွီၤအအၢလီၤ. မ့ မ့ၢ်ပှၤတီပှၤလိၤန့ၣ်ကပူၤဖျဲးဒီးတၢ်မၤကိၢ်မၤဂီၤလီၤ.14  ပှၤကဘျဲးအီၣ်ဒီး တၢ်ဂ့ၤလၢအထးခိၣ်အတၤသၣ်, ဒီးတၢ်ကဟ့ၣ်ကၣ်ပှၤလၢအစုအမၤတၢ်န့ၣ်လီၤ.15  ပှၤဟးဂီၤဖိအကျဲန့ၣ် လိၤဝဲလၢအမဲာ်ညါဒၣ်ဝဲ န့ၣ် လီၤ. မ့မ့ၢ်ပှၤလၢအဒိကနၣ်တၢ်ဟ့ၣ်ကူၣ်န့ၣ်မ့ၢ်ပှၤလၢ
         အကူၣ်တၢ်သ့လီၤ.16  ပှၤဟးဂီၤဖိလီၣ်ဖျါထီၣ်အသးထီၣ်တနံၤဃီလီၤ. မ့မ့ၢ် ပှၤကူၣ်တၢ်ဘၣ်န့ၣ်ပာ်ခူသူၣ်တၢ်မဲာ်ဆှးလီၤ.17  ပှၤလၢအကတိၤဒၣ် တၢ်မ့ၢ်တၢ်တီန့ၣ်ဒုးနဲၣ်တၢ်တီ တၢ်လိၤလီၤ. မ့မ့ၢ်ပှၤအုၣ်တၢ်ကဘျံးကဘျၣ်န့ၣ်ဒုးနဲၣ်
         တၢ်လီတၢ်ဝ့ၤလီၤ.18  ပှၤလၢအကတိၤဖဲအခိၣ်စၢၢ်ဆၢဒ်နးဧိၤဘီဧိၤဆဲးတၢ် အသိးန့ၣ်အိၣ်ဝဲလီၤ. မ့မ့ၢ်ပှၤကူၣ်တၢ်သ့အပျ့ၤန့ၣ်
         မၤ ဘျါက့ၤတၢ်လီၤ.19  တၢ်မ့ၢ်တၢ်တီအပျုၤန့ၣ် ကအိၣ်ဂၢၢ်ဆိးကျၢၤလီၤထူ လီၤယိာ်လီၤ. မ့မ့ၢ်တၢ်ကဘျံးကဘျၣ်အပျ့ၤန့ၣ်အိၣ်ထဲ
         တပနာ်ဧိၤလီၤ.20  တၢ်လီတၢ်ဝ့ၤအိၣ်ဝဲလၢ ပှၤလၢအကူၣ်တၢ်အၢအသး ကံၢ်ပူၤလီၤ. မ့မ့ၢ်တၢ်သးခုအိၣ်ဝဲဒီး ပှၤလၢအဒုးကူၣ်
         တၢ်ဃူတၢ်ဖိးလီၤ.21  တၢ်အၢတဘၣ်ဘၣ်ပှၤတီပှၤလိၤနီတမံၤဘၣ်. မ့မ့ၢ် ပှၤတတီတလိၤဘၣ်န့ၣ်ကပှဲၤဒီးတၢ်နးတၢ်ဖှီၣ်လီၤ.22  ပျုၤကတိၤတၢ်ကဘျံးကဘျၣ်န့ၣ် မ့ၢ်တၢ်သးဘၣ်အၢ လၢယွၤအမဲာ်ညါလီၤ. မ့မ့ၢ်ပှၤလၢအမၤတၢ်မ့ၢ်တၢ်တီ
         န့ၣ်ဘၣ်အသးလီၤ.23  ပှၤလၢအကူၣ်တၢ်ဘၣ်န့ၣ်, ကျၢၢ်ဘၢတၢ်သ့ၣ်ညါ လီၤ. မ့မ့ၢ်ပှၤဟးဂီၤဖိအသးန့ၣ်ကိးထီၣ် ပှၤဟးဂီၤဖိ
         အတၢ်လီၤ.24  ပှၤအခုအစုန့ၣ်ကပၢတၢ်လီၤ. မ့မ့ၢ်ပှၤအကၢၣ်န့ၣ်က ဘၣ်ဟ့ၣ်သွဲလီၤ.25  တၢ်မၤကိၢ်မၤဂီၤလၢပှၤကညီ အသးကံၢ်ပူၤန့ၣ်ဒုးသ ကူးအီၤလီၤ. မ့မ့ၢ်တၢ်ကတိၤမုာ် တထံၣ်န့ၣ်ဒုးသးခုအီၤ
         လီၤ.26  ပှၤတီပှၤလိၤဒုးနဲၣ်ကျဲလၢအသကိးလီၤ. မ့မ့ၢ်ပှၤတ တီတလိၤဘၣ်အကျဲန့ၣ်ဒုးဟးဖျိးအကျဲလီၤ.27  ပှၤအကၢၣ်န့ၣ် တကၣ်အီၣ်ဘၣ်တၢ်လၢအခးဝဲဘၣ်. မ့မ့ၢ်ပှၤအခုန့ၣ် မ့ၢ်ပှၤအစုလီၢ်အခီၣ်ခိၣ် လၢအလုၢ်ဒိၣ်
         ပှ့ၤဒိၣ်လီၤ.28  တၢ်အမူအိၣ်ဝဲလၢပှၤတီပှၤလိၤအကျဲ, ဒီးလၢတၢ် ပိာ်ကျဲန့ၣ်တၢ်သံတအိၣ်ဘၣ်.

၁၃131  ဖိခွါလၢအကူၣ်တၢ်သ့န့ၣ် ဒိးသိၣ်က့ၤတၢ်လၢအပၢ် လီၤ. မ့မ့ၢ်ပှၤလၢအမၤတရီတပါတၢ်န့ၣ် တကနၣ်ဘၣ်
         တၢ်သိၣ်ဃီၣ်ဘၣ်.2  ပှၤကအီၣ်တၢ်ဂ့ၤလၢအထးခိၣ် အတၤသၣ်န့ၣ်လီၤ. မ့မ့ၢ်ပှၤလီတၢ်ဖိအသးန့ၣ်ကအီၣ်တၢ်မၤဆူၣ်မၤစိးလီၤ.3  ပှၤလၢအပၢၤအထးခိၣ်န့ၣ် ကွၢ်က့ၤအသးသမူလီၤ. မ့မ့ၢ်ပှၤလၢအအဲးလဲၢ်ထီၣ်အထးခိၣ်န့ၣ် ကတုၤလၢတၢ်
         ဟးဂီၤလီၤ.4  ပှၤအကၢၣ်န့ၣ်အသးဆၢတၢ်, ဒီးအတၢ်တအိၣ်ဘၣ်. မ့မ့ၢ်ပှၤအခုန့ၣ်အသးကဘီၣ်ထီၣ်လီၤ.5  ပှၤတီပှၤလိၤန့ၣ် သးဟ့တၢ်ကတိၤ ကဘျံးကဘျၣ် လီၤ. မ့မ့ၢ်ပှၤတတီတလိၤအမၤတၢ်န့ၣ် မ့ၢ်တၢ်သးဘၣ်
         အၢဒီးတၢ်မဲာ်ဆှးလီၤ.6  တၢ်တီတၢ်လိၤပၢၤ ပှၤအလၢအပှဲၤအကျဲပူၤန့ၣ်လီၤ. မ့မ့ၢ်တၢ်တတီတလိၤဘၣ်န့ၣ် ဒုးလီၤဃံၤပှၤတၢ်ဒဲးဘး
         ဖိလီၤ.7  ပှၤလၢအပာ်ထူးပာ်တီၤအသး, ဒီးအတၢ်တအိၣ်ဘၣ် န့ၣ်အိၣ်ဝဲလီၤ. ပှၤလၢအပာ်ဖှီၣ်ပာ်ယာ်အသး, ဒီးထူး
         ဒိၣ်တီၤအါန့ၣ်အိၣ်ဝဲလီၤ.8  တၢ်ပှ့ၤက့ၤပှၤကညီအသးန့ၣ် မ့ၢ်အတၢ်ထူးတၢ်တီၤ လီၤ. မ့မ့ၢ်ပှၤဖှီၣ်ဖိယာ်ဖိန့ၣ် တနၢ်ဟူဘၣ်တၢ်ကတိၤ
         မၤပျံၤအီၤဘၣ်.9  ပှၤတီပှၤလိၤအတၢ်ကပီၤန့ၣ်သးခုဝဲလီၤ. မ့မ့ၢ်ပှၤတ တီတလိၤဘၣ်အမ့ၣ်အူဒၢန့ၣ်ကလီၤပံာ်ကွံာ်လီၤ.10  လၢတၢ်ပာ်ထီၣ်ထီအသးန့ၣ် ထဲတၢ်အ့ၣ်လိာ်ဆိးက့ လိာ်န့ၣ်ကဲထီၣ်ဝဲလီၤ. မ့မ့ၢ်တၢ်ကူၣ်သ့အိၣ်ဝဲဒီးပှၤလၢ
         အဒိးန့ၢ်တၢ်ဒုးကူၣ်တၢ်န့ၣ်လီၤ.11  တၢ်စုလီၢ်ခီၣ်ခိၣ်လၢ ပှၤမၤန့ၢ်ညီန့ၣ် စှၤလီၤကွံာ်ဝဲ လီၤ. မ့မ့ၢ်ပှၤလၢအပာ်ဖှိၣ်တၢ်လၢအစုမၤတၢ်န့ၣ်
         အ တၢ်ကအါထီၣ်ဝဲလီၤ.12  တၢ်မုၢ်လၢ်လၢ အသုးနံၤသုးသီန့ၣ် မၤဆါပှၤအသး လီၤ. မ့မ့ၢ်တၢ်လၢပှၤမိၣ်န့ၢ်ဘၣ်အသးန့ၣ် တုၤအန့ၢ်
         ဘၣ်ဒီး, မ့ၢ်တၢ်မူအသ့ၣ်တထံးလီၤ.13  ပှၤလၢအတပးကဲဘၣ် တၢ်အကလုၢ်န့ၣ်ကတုၤလၢ တၢ်ဟးဂီၤလီၤ. မ့မ့ၢ်ပှၤလၢအပျံၤတၢ်မၤလိာ်န့ၣ်က အိၣ်ဃူအိၣ်ဖိးလီၤ.14  ပှၤကူၣ်တၢ်သ့အတၢ်သိၣ်တၢ်သီန့ၣ် မ့ၢ်တၢ်မူအထံ ထီၣ်ပၢၢ်, ဒ်သိးပှၤကဟးထီၣ်ကွံာ်လၢ တၢ်သံအပျံၤသ
         ကွီၤန့ၣ်လီၤ.15  တၢ်ကူၣ်တၢ်ဆးန့ၣ် န့ၢ်ဘၣ်တၢ်ဘျုးတၢ်ဖှိၣ်လီၤ. မ့ မ့ၢ်ပှၤလီတၢ်အကျဲန့ၣ်မ့ၢ်အကီလီၤ.16  ကယဲၢ် ပှၤလၢအကူၣ်တၢ်ဘၣ်န့ၣ် မၤဝဲဒီးတၢ်သ့ၣ် ညါလီၤ. မ့မ့ၢ်ပှၤဟးဂီၤဖိန့ၣ်သလၣ်ထီၣ် ပှၤဟးဂီၤဖိ
         အတၢ်န့ၣ်လီၤ.17  ကလူးလၢ အတတီတလိၤဘၣ်န့ၣ်လီၤဘၣ်လၢတၢ် အၢအပူၤလီၤ. မ့မ့ၢ်ပှၤတၢ်မၢဖိလၢအမ့ၢ်အတီန့ၣ် မ့ၢ်
         တၢ်မၤဘျါက့ၤတၢ်လီၤ.18  ပှၤလၢအညိကွံာ်တၢ်သိၣ်လိန့ၣ် ကအိၣ်ဒီးတၢ်ဖှီၣ် တၢ်ယာ်, ဒီးတၢ်မဲာ်ဆှးလီၤ. မ့မ့ၢ်ပှၤလၢအတိၢ်န့ၢ်တၢ်
         သိၣ်က့ၤသီက့ၤန့ၣ်ကဒိးတၢ်လၤကပီၤလီၤ.19  တၢ်လၢပှၤမိၣ်န့ၢ်ဘၣ်အသးန့ၣ်တုၤအန့ၢ်ဒီး, မၤမုာ် အသးလီၤ. မ့မ့ၢ်ပှၤဟးဂီၤဖိဟးသဒၣ်တၢ်အၢန့ၣ်မ့ၢ်
         တၢ်သးဘၣ်အၢလၢအမဲာ်ညါလီၤ.20  ပှၤလၢအလဲၤတၢ်ဒီးပှၤကူၣ်တၢ်သ့န့ၣ် ကကဲထီၣ်ပှၤ ကူၣ်တၢ်သ့လီၤ. မ့မ့ၢ်ပှၤဒီတံၤဒီသကိးဒီးပှၤဟးဂီၤဖိန့ၣ်
         ကတုၤလၢတၢ်ဟးဂီၤလီၤ.21  တၢ်အၢကလူၤပိာ်ပှၤတၢ်ဒဲးဘးဖိအခံလီၤ. မ့မ့ၢ်တၢ် ကဟ့ၣ်ကၣ်တၢ်ဂ့ၤလၢပှၤတီပှၤလိၤလီၤ.22  ပှၤအဂ့ၤဟ့ၣ်သါတၢ်လၢ အဖိတဖၣ်အဖိတဖၣ်လီၤ. မ့မ့ၢ်ပှၤတၢ်ဒဲးဖိအစုလီၢ်အခီၣ်ခိၣ် အိၣ်ပာ်စၢၤဝဲလၢပှၤ
         တီပှၤလိၤအဂီၢ်လီၤ.23  တၢ်အီၣ်အါမးဟဲလၢ ပှၤဖှီၣ်ဖိယာ်ဖိအဟီၣ်ခိၣ်ထဲၣ် အသးလီၤ. မ့မ့ၢ်ပှၤလၢအတုၤလၢတၢ်ဟးဂီၤလၢတၢ်
         တတီတလိၤအဃိန့ၣ်အိၣ်ဝဲလီၤ.24  ပှၤလၢအတမၤဘၣ်ဒီးနီၣ်တီၢ်န့ၣ် သးဟ့အဖိခွါလီၤ. မ့မ့ၢ်ပှၤလၢအအဲၣ်အီၤန့ၣ်သိၣ်ဃီၣ်အီၤသပှၢ်တၢၢ်လီၤ.25  ပှၤတီပှၤလိၤအီၣ်ဝဲတုၤအသးဘျဲးအီၣ်လီၤ. မ့မ့ၢ်ပှၤ တတီတလိၤဘၣ်အဟၢဖၢန့ၣ်ကလီၤကအိလီၤ.

၁၄141  ပိာ်မုၣ်လၢအကူၣ်တၢ်သ့န့ၣ်မၤထီၣ်အဟံၣ်လီၤ. မ့မ့ၢ် ပှၤဟးဂီၤဖိန့ၣ်မၤလီၤပှီၢ်အီၤလၢအစုလီၤ.2  ပှၤလၢအလဲၤတၢ်လၢ အတၢ်တီတၢ်လိၤန့ၣ် ပျံၤယွၤ လီၤ. မ့မ့ၢ်ပှၤလၢအလဲၤတၢ်လၢအကျဲဒၢက့ၣ်န့ၣ်တပး
         ကဲဘၣ်အီၤဘၣ်.3  လၢပှၤဟးဂီၤဖိအထးခိၣ်န့ၣ် တၢ်ပာ်ထီၣ်ထီအသးအ နီၣ်တီၢ်အိၣ်ဝဲလီၤ. မ့မ့ၢ်ပှၤကူၣ်တၢ်သ့အပျုၤန့ၣ်အံး
         က့ၤကွၢ်က့ၤအီၤလီၤ.4  ဖဲဂီၤဖံးတအိၣ်ဘၣ်န့ၣ် အီၣ်ဆၣ်အကျိးအိၣ်ဝဲကဆှဲ ကဆှီလီၤ. မ့မ့ၢ်တၢ်အါထီၣ်အါထီၣ် အိၣ်ဝဲလၢဂီၤဖံးအ
         ဂံၢ်အဘါလီၤ.5  ပှၤအုၣ်အသး လၢအမ့ၢ်အတီန့ၣ် တကတိၤတၢ်က ဘျံးကဘျၣ်ဘၣ်. မ့မ့ၢ်ပှၤအုၣ်အသးကဘျံးကဘျၣ်န့ၣ်
         ကတိၤတၢ်ကဘျံးကဘျၣ်လီၤ.6  ပှၤမၤတၢ်တရီတပါန့ၣ်ဃုတၢ်ကူၣ်သ့, ဒီးတထံၣ်န့ၢ် ဘၣ်ဝဲဘၣ်, မ့မ့ၢ်တၢ်သ့ၣ်ညါန့ၣ်ညီဝဲလၢပှၤအသူၣ်ဆး
         အသးဆးအဂီၢ်လီၤ.7  ဟးထီၣ်ကွံာ်လၢ ပှၤဟးဂီၤဖိအအိၣ်တက့ၢ်. အဂ့ၢ်ဒ် အံၤ, နတထံၣ်န့ၢ်ဘၣ် တၢ်သ့ၣ်ညါအပျုၤလၢအလိၤ
         ဘၣ်.8  ပှၤကူၣ်တၢ်ဘၣ်အတၢ်ကူၣ်သ့န့ၣ်မ့ၢ်လၢအနၢ်ပၢၢ်အ အကျဲလီၤ. မ့မ့ၢ်ပှၤဟးဂီၤဖိအတၢ်ဟးဂီၤန့ၣ်မ့ၢ်လီတၢ်
         လီၤ.9  ပှၤဟးဂီၤဖိ မၤတရီတပါတၢ်ဒဲးဘးလီၤ. မ့မ့ၢ်ပှၤတီ ပှၤလိၤန့ၣ်ဘၣ်တၢ်အသးလီၤ.10  ပှၤအသးသ့ၣ်ညါ အသူၣ်အုးအသးအုးဒၣ်ဝဲ, ဒီးပှၤ တမှံၤတမၤဃါဃုာ်အသးဒီးအတၢ်သးခုန့ၣ်ဘၣ်.11  ပှၤတတီတလိၤဘၣ်အဟံၣ်န့ၣ်ကလီၤပှီၢ်လီၤ. မ့မ့ၢ် ပှၤအသးစၢၢ်ဆၢအဒဲန့ၣ်ကဂ့ၤထီၣ်လီၤ.12  ကျဲလၢအလိၤဝဲလၢပှၤကညီအမဲာ်ညါန့ၣ်အိၣ်ဝဲ, မ့ မ့ၢ်အကတၢၢ်မ့ၢ်တၢ်သံအကျဲန့ၣ်လီၤ.13  ဖဲပနံၤဒၣ်လဲာ်ပသးအုး, ဒီးတၢ်သးခုအကတၢၢ်န့ၣ် မ့ၢ်တၢ်သးအုးလီၤ.14  ပှၤလၢအသးဟးဂီၤန့ၣ်ကဘျဲးအီၣ်တၢ်လၢအကျဲဒၣ် ဝဲ, ဒီးပှၤအဂ့ၤန့ၣ် ကမံသူၣ်မံသးလၢအကစၢ်ဒၣ်ဝဲလီၤ.15  ပှၤလၢအတမၤလိဘၣ်တၢ်ဘၣ်န့ၣ် နာ်တၢ်ကတိၤ ကိးထံၣ်ဒဲးလီၤ. မ့မ့ၢ်ပှၤအကူၣ်တၢ်ဘၣ်န့ၣ် ကွၢ်ဆိက
         မိၣ်အထွဲတၢ်လီၤ.16  ပှၤကူၣ်တၢ်သ့န့ၣ်ပျံၤတၢ်, ဒီးဟးဖးဒီးတၢ်အၢလီၤ. မ့မ့ၢ်ပှၤဟးဂီၤဖိပာ်ကဖိအသး, ဒီးအသးမံဝဲလီၤ.17  ပှၤလၢအသးထီၣ်ချ့န့ၣ်ကမၤတၢ်တဂ့ၤတဘၣ်, ဒီးပှၤ လၢအကူၣ်တၢ်အၢန့ၣ်ပှၤသးဟ့အီၤလီၤ.18  ပှၤလၢအတမၤလိဘၣ်တၢ်ဘၣ်န့ၣ် န့ၢ်သါပှၤဟးဂီၤ ဖိအတၢ်လီၤ. မ့မ့ၢ်ပှၤလၢအကူၣ်တၢ်ဘၣ်န့ၣ် ကုာ်ခိၣ်
         သလုးတၢ်သ့ၣ်ညါလီၤ.19  ပှၤအၢတီၤလီၤကဒွံကျိာ်လၢပှၤဂ့ၤအမဲာ်ညါ, ဒီးပှၤတ တီတလိၤဘၣ်န့ၣ်ဖဲပှၤတီပှၤလိၤအပဲတရီန့ၣ်လီၤ.20  ပှၤလၢအဃၢၤဒၣ်လဲာ်သးဟ့ပှၤဖှီၣ်ဖိယာ်ဖိလီၤ. မ့ မ့ၢ်ပှၤအဲၣ်ပှၤထူးပှၤတီၤန့ၣ်အိၣ်ဝဲအါဂၤလီၤ.21  ပှၤလၢအတပးကဲဘၣ်အသကိးန့ၣ် မ့ၢ်ပှၤတၢ်ဒဲးဘး ဖိလီၤ. မ့မ့ၢ်ပှၤလၢအသးကညီၤပှၤဖှီၣ်ဖိယာ်ဖိန့ၣ်ဘၣ်
         ဆိၣ်ဂ့ၤဝဲလီၤ.22  ပှၤလၢအကူၣ်တၢ်အၢန့ၣ်ဟးဖျိးကျဲ, တမ့ၢ်ဘၣ်ဧါ. မ့မ့ၢ်တၢ်ဘျုးတၢ်ဖှိၣ်ဒီး တၢ်မ့ၢ်တၢ်တီအိၣ်ဝဲဒီး
         ပှၤလၢ အကူၣ်တၢ်ဂ့ၤလီၤ.23  မၤတၢ်ဖံးတၢ်ခဲလၢာ်န့ၣ်အိၣ်ဒီးအဘျုးလီၤ. မ့မ့ၢ်ပျုၤ အကတိၤတၢ်န့ၣ်ဘၣ်ဃးထဲလၢတၢ်ဖှီၣ်တၢ်ယာ်လီၤ.24  ပှၤကူၣ်တၢ်သ့အခိၣ်သလုးန့ၣ်မ့ၢ်အတၢ်ထူးတၢ်တီၤ လီၤ. မ့မ့ၢ်ပှၤဟးဂီၤဖိ အတၢ်န့ၣ်မ့ၢ်ပှၤဟးဂီၤဖိအတၢ်
         လီၤ.25  ပှၤအုၣ်အသးလၢအကလုၢ်တီန့ၣ် မၤပူၤဖျဲးပှၤအသး သမူလီၤ. မ့မ့ၢ်ပှၤလီတၢ်န့ၣ်ကတိၤတၢ်ကဘျံးကဘျၣ်
         လီၤ.26  တၢ်သန့ၤအသးအလီၢ်ကျၢၤအိၣ်ဝဲလၢ တၢ်ပျံၤယွၤအ ပူၤလီၤ. ဒီးအဖိအလံၤကအိၣ်ဒီးတၢ်အိၣ်တဒၢအလီၢ်
         လီၤ.27  တၢ်ပျံၤယွၤန့ၣ်မ့ၢ်တၢ်မူအထံပူၤ, ဒ်သိးပှၤကဟးဆှဲး တၢ်သံအပျံၤသကွီၤလီၤ.28  ပှၤဂီၢ်မုၢ်အါဂၤန့ၣ်မ့ၢ်စီၤပၤအလၤအကပီၤလီၤ. မ့မ့ၢ် ပှၤတအါဘၣ်အဃိန့ၣ်ပဒိၣ်တုၤလၢတၢ်ဟးဂီၤလီၤ.29  ပှၤလၢအသးထီၣ်ကီန့ၣ် အတၢ်ကူၣ်တၢ်ဆးဒိၣ်မး လီၤ. မ့မ့ၢ်ပှၤလၢအသးထီၣ်ချ့န့ၣ်ပာ်ထီၣ်ထီပှၤဟးဂီၤ
         ဖိအတၢ်လီၤ.30  ပှၤအသးမုာ်န့ၣ်မ့ၢ်ပှၤအဖံးအညၣ်အတၢ်မူလီၤ. မ့မ့ၢ် သးက့ၣ်န့ၣ်မ့ၢ်တၢ်ဃံတၢ်ကွဲအတၢ်အုၣ်တၢ်ကျၣ်လီၤ.31  ပှၤလၢအမၤအၢပှၤဖှီၣ်ဖိယာ်ဖိန့ၣ် ဒုၣ်ဒွဲၣ်ပှၤလၢအ တ့လီၤအီၤလီၤ. မ့မ့ၢ်ပှၤလၢအသးကညီၤ ပှၤဘၣ်ဖှီၣ်
         ဘၣ်ယာ်န့ၣ်မၤလၤကပီၤအီၤလီၤ.32  ပှၤအအၢန့ၣ်ဘၣ်တၢ်ဟီထီၣ်ကွံာ်အီၤလၢ အတၢ်အၢ အပူၤန့ၣ်လီၤ. မ့မ့ၢ်ပှၤတီပှၤလိၤန့ၣ်တုၤအသံဒီး,
         မုၢ်လၢ် တၢ်လီၤ.33  တၢ်ကူၣ်သ့အိၣ်ဝဲဆိးဝဲမုာ်မုာ်လၢ ပှၤလၢအကူၣ်တၢ် သ့အသးကံၢ်ပူၤလီၤ. မ့မ့ၢ်တၢ်အိၣ်ဝဲလၢပှၤဟးဂီၤဖိအ
         သးကံၢ်ပူၤန့ၣ်ကအိၣ်ဖျါထီၣ်ဝဲလီၤ.34  တၢ်တီတၢ်လိၤန့ၣ် ပာ်ပှၤတကလုာ်လၢတၢ်ထီၣ်ထီ လီၤ. မ့မ့ၢ်တၢ်ဒဲးဘးန့ၣ်ကဲထီၣ်ပှၤဂီၢ်မုၢ်အတၢ်ဒုၣ်ဒွဲၣ်အ
         လီၢ်လီၤ.35  အခ့အပှၤ လၢအကူၣ်တၢ်သ့န့ၣ် ဘၣ်စီၤပၤအသး လီၤ. မ့မ့ၢ်အသးထီၣ်ဘၣ်ပှၤလၢအဒုးမဲာ်ဆှးတၢ်လီၤ.

၁၅151  စံးဆၢတၢ်မုာ်မုာ်န့ၣ် ဘိးဃၣ်ကွံာ်တၢ်သးထီၣ်လီၤ. မ့မ့ၢ်တၢ်ကတိၤဆါန့ၣ်ထိၣ်ဂဲၤတၢ်သးထီၣ်လီၤ.2  ပှၤကူၣ်တၢ်သ့အပျ့ၤန့ၣ် ဒုးဖျါထီၣ်တၢ်သ့ၣ်ညါအဂ့ၤ အဘၣ်လီၤ. မ့မ့ၢ်ပှၤဟးဂီၤဖိအထးခိၣ်ဂၢ်လီၤပှၤဟးဂီၤ
         ဖိအတၢ်လီၤ.3  ယွၤအမဲာ်အိၣ်ဝဲလၢတၢ်ကိးပူၤဒဲး, ဒီးကွၢ်တၢ်အၢဒီး တၢ်ဂ့ၤလီၤ.4  ပှၤအပျ့ၤလၢ အမၤမုာ်ထီၣ်က့ၤတၢ်န့ၣ် မ့ၢ်တၢ်မူအ သ့ၣ်လီၤ. မ့မ့ၢ်လီတၢ်လၢအီၤန့ၣ်မၤကၢ်ပှၤအသးလီၤ.5  ပှၤဟးဂီၤဖိတပးကဲဘၣ် အပၢ်အတၢ်သိၣ်က့ၤသီက့ၤ ဘၣ်. မ့မ့ၢ်ပှၤလၢအတိၢ်န့ၢ်တၢ်သိၣ်ဃီၣ်န့ၣ်ကူၣ်တၢ်
         ဘၣ်လီၤ.6  တၢ်အစုလီၢ်အခီၣ်ခိၣ် အိၣ်ဝဲလၢပှၤတီပှၤလိၤအဟံၣ် အါမးလီၤ. မ့မ့ၢ်တၢ်မၤကိၢ်မၤဂီၤ အိၣ်ဝဲလၢပှၤတတီ
         တလိၤအတၢ်အါထီၣ်အပူၤလီၤ.7  ပှၤကူၣ်တၢ်သ့အပျုၤန့ၣ်ဖှံလီၤတၢ်သ့ၣ်ညါလီၤ. မ့မ့ၢ် ပှၤဟးဂီၤဖိအသးန့ၣ်တဒ်န့ၣ်ဘၣ်.8  ပှၤတတီတလိၤဘၣ်အတၢ်လုၢ်တၢ်ပာ်န့ၣ် ယွၤသး ဘၣ်အၢအီၤလီၤ. မ့မ့ၢ်ပှၤတီပှၤလိၤအတၢ်ထုကဖၣ်န့ၣ်
         ဘၣ်အသးလီၤ.9  ယွၤသးဘၣ်အၢပှၤတတီတလိၤဘၣ်အကျဲလီၤ. မ့မ့ၢ် အဲၣ်ပှၤလၢအလူၤတၢ်တီတၢ်လိၤလီၤ.10  ပှၤလၢအလဲၤသဒၣ် ကျဲဧိၤကပူၤဧိၤန့ၣ် ကဘၣ်တၢ် သိၣ်ဃီၣ်အီၤနးမးလီၤ. ပှၤလၢအသးဟ့တၢ်သိၣ်ဃီၣ်
         န့ၣ်ကသံဝဲလီၤ.11  တၢ်ပျုၤပူၤဒီးလရာ်န့ၣ် အိၣ်ဝဲလၢယွၤအမဲာ်ညါလီၤ. ပှၤကညီဖိအသးန့ၣ်အါန့ၢ်တက့ၢ်ဆံးဒိၣ်လဲၣ်.12  ပှၤမၤတၢ်တရီတပါန့ၣ် တအဲၣ်ဘၣ်ပှၤလၢအသိၣ် ဃီၣ်အီၤဘၣ်, ဒီးတလဲၤဘၣ်ဝဲဆူပှၤလၢအကူၣ်တၢ်သ့ အအိၣ်ဘၣ်.13  တၢ်သးခုန့ၣ်မၤဂ့ၤထီၣ်ပှၤအမဲာ်လီၤ. မ့မ့ၢ်တၢ်သူၣ် ကိၢ်သးဂီၤန့ၣ်မၤသူၣ်ကၢ်သးလီၤတၢ်လီၤ.14  ပှၤအကူၣ်အဆးအသးန့ၣ်ဃုတၢ်သ့ၣ်ညါလီၤ. မ့မ့ၢ် ပှၤဟးဂီၤဖိအထးခိၣ်န့ၣ် အီၣ်ဝဲလၢပှၤဟးဂီၤဖိအတၢ်
         လီၤ.15  ပှၤလၢအဘၣ်နးဘၣ်ဖှီၣ်အမုၢ်နံၤန့ၣ် မ့ၢ်အအၢကိးနံၤ ဒဲးလီၤ. မ့မ့ၢ်ပှၤလၢအသးမုာ်န့ၣ်အိၣ်ဝဲဒီးအပွဲဧိၤလီဧိၤ
         တထံၣ်ဃီလီၤ.16  တၢ်တစဲးဖိအိၣ်ဒီးတၢ်ပျံၤယွၤန့ၣ်ဂ့ၤန့ၢ် တၢ်လုၢ်ဒိၣ် ပှ့ၤဒိၣ်အိၣ်ဝဲဒီးတၢ်မၤကိၢ်မၤဂီၤလီၤ.17  အီၣ်တၢ်ဒိးတၢ်လၣ် အိၣ်ဒီးတၢ်အဲၣ်န့ၣ်ဂ့ၤန့ၢ်ဂီၤဖံး ဘီၣ်တဒုအိၣ်ဒီးတၢ်သးဟ့တက့ၢ်လီၤ.18  ပှၤလၢအသးထီၣ်န့ၣ် ထိၣ်ဂဲၤတၢ်အ့ၣ်လိာ်ဆိးက့ လိာ်န့ၣ်လီၤ. မ့မ့ၢ်ပှၤလၢအသးဒိၣ်ထီၣ်ကီန့ၣ်
         မၤမုာ် ထီၣ်က့ၤတၢ်အ့ၣ်လိာ်ဆိးက့လိာ်န့ၣ်လီၤ.19  ပှၤကၢၣ်အကျဲန့ၣ်မၤသး ဒ်ကရၢတၤဆှုၣ်အသိးန့ၣ် လီၤ. မ့မ့ၢ်ပှၤတီပှၤလိၤအကျဲန့ၣ်မ့ၢ်ကျဲမုၢ်လီၤ.20  ဖိခွါလၢအကူၣ်တၢ်သ့န့ၣ် ဒုးသးခုအပၢ်အသးလီၤ. မ့မ့ၢ်ပှၤဟးဂီၤဖိန့ၣ်တပးကဲဘၣ်အမိၢ်ဘၣ်.21  ပှၤဟးဂီၤဖိအတၢ်န့ၣ် မ့ၢ်တၢ်သးခုလၢပှၤလၢအသး ဆးတအိၣ်ဘၣ်အဂီၢ်လီၤ. မ့မ့ၢ်ပှၤအကူၣ်အဆးန့ၣ်က
         လဲၤတၢ်စၢၢ်ဆၢပံၢ်ကလာ်လီၤ.22  တၢ်ကူၣ်လိာ်အသးတအိၣ်ဘၣ်ဒီး, တၢ်ကူၣ်ထီၣ်ဖး လီၤန့ၣ်တကဲထီၣ်ဘၣ်. မ့မ့ၢ်လၢပှၤဒုးကူၣ်တၢ်အိၣ်အါ
         ဂၤန့ၣ်ဂၢၢ်ဝဲကျၢၤဝဲလီၤ.23  ပှၤစံးဆၢတၢ်လၢအထးခိၣ်သတးဒီး, အိၣ်ဝဲဒီးတၢ် သးခု, ဒီးတၢ်ကတိၤတထံၣ်လၢပှၤ ကတိၤဝဲဖဲအဆၢ အကတီၢ်ဒၣ်ဝဲန့ၣ်ဂ့ၤဆံးဒိၣ်လဲၣ်.24  တၢ်မူအကျဲလဲၤထီၣ်ဆူထးခီလၢ ပှၤအကူၣ်တၢ်ဘၣ် အဂီၢ်, ဒ်သိးအကဟးဖးဒီးပျုၤပူၤလၢလာ်ခီလီၤ.25  ယွၤကမၤဟးဂီၤပှၤပာ်ထီၣ်ထီအသးအဟံၣ်လီၤ. မ့ မ့ၢ်ပှၤမုၣ်ကမဲအဟီၣ်ခိၣ်အဆၢန့ၣ် ကဒုးအိၣ်ဂၢၢ်ဆိး
         ကျၢၤဝဲလီၤ.26  ယွၤသးဘၣ်အၢပှၤအၢအကူၣ်တၢ်ဖးတၢ်လီၤ. မ့မ့ၢ် တၢ်ကတိၤမုာ်န့ၣ်မ့ၢ်တၢ်အကဆှီလီၤ.27  ပှၤလၢအသးကွံလုၣ်ကိ တၢ်စုလီၢ်ခီၣ်ခိၣ်န့ၣ်မၤကိၢ် မၤဂီၤအပှၤဟံၣ်ဖိဒၣ်ဝဲလီၤ. မ့မ့ၢ်ပှၤလၢအသးဟ့ခိၣ်ဖး
         တဖၣ်န့ၣ်ကမူဝဲလီၤ.28  ပှၤတီပှၤလိၤဆိကမိၣ်တၢ် ဒ်သိးအကစံးဆၢတၢ်လီၤ. မ့မ့ၢ်ပှၤအအၢတဖၣ်န့ၣ်အထးခိၣ်ဂၢ်လီၤတၢ်အၢလီၤ.29  ယွၤအိၣ်ယံၤဒီးပှၤတတီတလိၤဘၣ်န့ၣ်လီၤ. မ့မ့ၢ်ပှၤ တီပှၤလိၤအတၢ်ထုကဖၣ်န့ၣ်ကကနၣ်ဝဲလီၤ.30  ပမဲာ်အတၢ်ကပီၤဒုးသးခုပသးလီၤ. တၢ်အကစီၣ် လၢအဂ့ၤမၤဘီၣ်ထီၣ်ပဃံလီၤ.31  ပှၤအနၢ်လၢအဒိကနၣ် တၢ်မူအတၢ်သိၣ်ဃီၣ်န့ၣ်က အိၣ်ဝဲဆိးဝဲလၢပှၤကူၣ်တၢ်သ့အကျါလီၤ.32  ပှၤလၢအညိကွံာ်တၢ်သိၣ်က့ၤသီက့ၤန့ၣ် တပးကဲဘၣ် အသးဒၣ်ဝဲဘၣ်လီၤ. မ့မ့ၢ်ပှၤလၢအဒိကနၣ်တၢ်သိၣ်
         ဃီၣ်န့ၣ်န့ၢ်ဘၣ်အသးလီၤ.33  တၢ်ပျံၤယွၤန့ၣ် မ့ၢ်တၢ်ကူၣ်သ့အတၢ်သိၣ်က့ၤသီက့ၤဒီး တၢ်ဆီၣ်လီၤအသးန့ၣ်အိၣ်ဆိန့ၢ်တၢ်လၤကပီၤတက့ၢ်လီၤ.
         
            

         
      

   
      
         16
၁၆161  သးအကူၣ်တၢ်န့ၣ်ဟဲလၢ ပှၤကညီလီၤ. မ့မ့ၢ်ပျ့ၤအ တၢ်စံးဆၢဟဲလၢယွၤလီၤ.2  ကယဲၢ်ပှၤကညီအကျဲန့ၣ် ကဆှီဝဲလၢအမဲာ်ညါဒၣ်ဝဲ လီၤ. မ့မ့ၢ်ယွၤစီၤဝဲအသးလီၤ.3  တလ့ၣ်နမၤတၢ်တဖၣ်လၢယွၤအလိၤတက့ၢ်, ဒီးန ကူၣ်ထီၣ်ဖးလီၤတၢ်န့ၣ်ကကဲထီၣ်တၢ်လီၤ.4  ယွၤမၤတၢ်ခဲလၢာ်လၢအလီၢ်ဒၣ်ဝဲအဂီၢ်လီၤ. ပှၤတ တီတလိၤဒၣ်လဲာ်လၢမုၢ်နံၤအၢတနံၤအဂီၢ်လီၤ.5  ယွၤသးဘၣ်အၢ ကယဲၢ်ပှၤလၢ အပာ်ထီၣ်ထီအသး ကိးဂၤဒဲးလီၤ. စုဟံးဃာ်စုဘၣ်ဆၣ်ဒီးတပူၤဖျဲးဒီးတၢ်ဒဲး
         ဘးဘၣ်.6  တၢ်မၤပူၤဖျဲးတၢ်ဒဲးဘးလၢ တၢ်ဘျုးတၢ်ဖှိၣ်, ဒီးတၢ် မ့ၢ်တၢ်တီလီၤ. ဒီးပှၤဟးဖးဒီး တၢ်အၢလၢ
         တၢ်ပျံၤ ယွၤလီၤ.7  တုၤပှၤကညီအကျဲဘၣ်ယွၤအသးဒီး, ဒုးဃူဒုးဖိးအ ဒုၣ်အဒါဒၣ်လဲာ်ဒီးအီၤလီၤ.8  တၢ်တစဲးဖိအိၣ်ဒီးတၢ်တီတၢ်လိၤန့ၣ်ဂ့ၤန့ၢ် တၢ်အါ အိၣ်ဒီးတၢ်စံၣ်ညီၣ်တတီဘၣ်န့ၣ်တက့ၢ်လီၤ.9  ပှၤကညီအသးကူၣ်ဝဲအကျဲလီၤ. မ့မ့ၢ်ယွၤဆှၢအထွဲ တၢ်လီၤ.10  တၢ်စံၣ်ညီၣ်အတီအိၣ်ဝဲလၢစီၤပၤအထးခိၣ်လီၤ. လၢ တၢ်စံၣ်ညီၣ်န့ၣ် အထးခိၣ် တလုၣ်သ့ၣ်ခါပတာ်ဘၣ်
         လီၤ.11  စီၤပီၢ်တြူး, ဒီးစီၤပီၢ်ဘၣ်ဃးဒီးတၢ်စံၣ်ညီၣ်တီန့ၣ်မ့ၢ် ယွၤအတၢ်လီၤ. ကယဲၢ်စီၤပီၢ်သၣ်လၢထၢၣ်ပူၤန့ၣ်မ့ၢ်
         အမၤတၢ်လီၤ.12  တၢ်မၤတတီတလိၤဘၣ်န့ၣ် စီၤပၤတဖၣ်သးဘၣ်အၢ လီၤ. အဂ့ၢ်ဒ်အံၤ, အလီၢ်ပစိာ်အိၣ်ဂၢၢ်ဆိးကျၢၤဝဲလၢ
         တၢ်တီတၢ်လိၤလီၤ.13  တၢ်တီတၢ်လိၤအပျုၤန့ၣ်ဘၣ်စီၤပၤအသးလီၤ, ဒီးက အဲၣ်ပှၤလၢအကတိၤတၢ်လိၤလီၤ.14  စီၤပၤအသးထီၣ်န့ၣ်မ့ၢ်တၢ်သံအကလူးလီၤ. မ့မ့ၢ်ပှၤ ကူၣ်တၢ်သ့န့ၣ်ကမၤပူၤဖျဲးဝဲလီၤ.15  တၢ်မူအိၣ်ဝဲလၢ စီၤပၤအမဲာ်အတၢ်ကပီၤအပူၤ, ဒီး တၢ်ဘၣ်အသးန့ၣ် မၤသးဒ်တၢ်ဟဲစူၤလၢခံတတီၤအ တၢ်အၢၣ်အသိးန့ၣ်လီၤ.16  တၢ်န့ၢ်ဘၣ်တၢ်ကူၣ်သ့န့ၣ် ဂ့ၤန့ၢ်ထူစီတက့ၢ်ဆံးဒိၣ် လဲၣ်. ဒီးတၢ်န့ၢ်ဘၣ်တၢ်ကူၣ်တၢ်ဆးန့ၣ်ဂ့ၤပှၤဃုထၢ
         အီၤအါန့ၢ်စ့တက့ၢ်လီၤ.17  ပှၤအသးစၢၢ်ဆၢအကျဲမုၢ်န့ၣ် မ့ၢ်ဒ်သိးကဟးဖးဒီး တၢ်အၢလီၤ. ပှၤလၢအကွၢ်အကျဲန့ၣ် ကွၢ်အသးလီၤ.18  တၢ်ပာ်ထီၣ်ထီအသးန့ၣ် ဟဲဝဲလၢတၢ်ဟးဂီၤအမဲာ် ညါ, ဒီးတၢ်ပာ်ကဖိအသးန့ၣ် ဟဲဝဲလၢတၢ်လီၤဃံၤအ
         မဲာ်ညါလီၤ.19  ပှၤဆီၣ်လီၤအသးလၢ ပှၤသးစူၤအကျါန့ၣ်ဂ့ၤန့ၢ်အ နီၤဖးတၢ်ဂုာ်န့ၢ်အိၣ်ဒီးပှၤပာ်ထီၣ်ထီအသးတက့ၢ်လီၤ.20  ပှၤလၢအတိၢ်န့ၢ်တၢ် အကလုၢ်အကထါန့ၣ်ကထံၣ် န့ၢ်တၢ်ဂ့ၤလီၤ. ဒီးပှၤလၢအသန့ၤအသး လၢယွၤန့ၣ် ဘၣ်ဆိၣ်ဂ့ၤဝဲလီၤ.21  ပှၤလၢအသးကူၣ်တၢ်သ့န့ၣ် ပှၤကကိးအီၤလၢပှၤ ကူၣ်ပှၤဆး, ဒီးတၢ်ကတိၤမုာ်န့ၣ်မၤအါထီၣ်တၢ်တူၢ်
         လိာ်တၢ်သိၣ်လိန့ၣ်လီၤ.22  တၢ်ကူၣ်တၢ်ဆးန့ၣ်မ့ၢ် တၢ်မူအထံထီၣ်ပၢၢ်လၢပှၤ လၢအအိၣ်ဒီးအီၤအဂီၢ်လီၤ. မ့မ့ၢ်ပှၤဟးဂီၤဖိအတၢ်သိၣ်
         လိန့ၣ်မ့ၢ်ပှၤဟးဂီၤဖိအတၢ်လီၤ.23  ပှၤကူၣ်တၢ်သ့အသးန့ၣ်ကဒုးမၤသ့အထးခိၣ်, ဒီးပာ် ဖှိၣ်တၢ်သိၣ်လိလၢအပျုၤလိၤလီၤ.24  တၢ်ကတိၤမုာ်မ့ၢ်ကနဲအခိၣ်ထံလီၤ. ဆၢဝဲလၢပသး အဂီၢ်, ဒီးမၤဘျါက့ၤတၢ်လၢပဃံပကွဲအဂီၢ်လီၤ.25  ကျဲလၢအလိၤဝဲလၢပှၤကညီအမဲာ်ညါ, ဒီးအကတၢၢ် မ့ၢ်တၢ်သံအကျဲန့ၣ်အိၣ်ဝဲတဘိလီၤ.26  ပှၤလၢအမၤတၢ်န့ၣ် မၤဝဲလၢအကစၢ်ဒၣ်ဝဲအဂီၢ်လီၤ. အဂ့ၢ်ဒ်အံၤ, အထးခိၣ်သဆၣ်ထီၣ်အခံလီၤ.27  ပှၤအၢန့ၣ်ကူၣ်ထီၣ်တၢ်အၢ, ဒီးတၢ်အိၣ်လၢအပျုၤ လိၤန့ၣ်မ့ၢ်တၢ်ဒ်မ့ၣ်အူကဲၤထီၣ်အသိးန့ၣ်လီၤ.28  ပှၤလီတၢ်န့ၣ်ထိၣ်ဂဲၤတၢ်အ့ၣ်လိာ်ဆိးက့လိာ်, ဒီးပှၤ ကတိၤခဲၣ်တၢ်မၤလီၤဖးပှၤဒီတံၤဒီသကိးလီၤ.29  ပှၤမၤအၢတၢ်န့ၣ် ကလံာ်ပှၤလၢအဃၢၤ, ဒီးဒုးလဲၤ အီၤလၢကျဲလၢအတဂ့ၤဘၣ်လီၤ.30  ပှၤလၢအမၤဘံၣ်အမဲာ်ဒ်သိးအကကူၣ်လီတၢ်, ဒီးပှၤ လၢအပၢၢ်တံၢ်အပျုၤန့ၣ်ဒုးကဲထီၣ်တၢ်အၢလီၤ.31  ခိၣ်ဝါန့ၣ်မ့ၢ်အိၣ်ဝဲလၢ တၢ်တီတၢ်လိၤအကျဲဒီး, မ့ၢ် တၢ်ခိၣ်သလုးအိၣ်ဒီးအလၤကပီၤလီၤ.32  ပှၤလၢအသးထီၣ်ကီန့ၣ်ဂ့ၤန့ၢ်ပှၤဆူၣ်တက့ၢ်လီၤ. ဒီး ပှၤလၢအပၢအသးဒၣ်ဝဲန့ၣ် ဂ့ၤန့ၢ်ပှၤလၢ အမၤန့ၢ်ဝ့ၢ်
         တဖျၢၣ်တက့ၢ်လီၤ.33  တၢ်ကွံာ်ဃီၤတၢ်ဖးလၢ ပှၤကံၣ်ဖျၢၣ်ခိၣ်ဘၣ်ဆၣ်ဒီး, ယွၤစံၣ်ညီၣ်အီၤခဲလၢာ်လီၤ.

၁၇171  တၢ်အဃ့တမီအိၣ်ဒီး တၢ်ဃူတၢ်ဖိးန့ၣ် ဂ့ၤန့ၢ်ဟံၣ် ပှဲၤဒီးတၢ်လုၢ်အပွဲဧိၤလီဧိၤအိၣ်ဒီး တၢ်အ့ၣ်လိာ်ဆိးက့
         လိာ်တက့ၢ်လီၤ.2  တုၢ်လၢအကူၣ်အဆးန့ၣ် ကပၢဖိခွါလၢအဒုးမဲာ်ဆှး တၢ်, ဒီးကန့ၢ်တၢ်န့ၢ်သါလၢဒီပုၢ်ဝဲၢ်အကျါလီၤ.3  သပၢၤသိတၢ်န့ၣ်မ့ၢ်လၢစ့အဂီၢ်, ဒီးဖၣ်ကပူၤလၢထူအ ဂီၢ်လီၤ. မ့မ့ၢ်ယွၤမၤကွၢ်ပှၤအသးလီၤ.4  ပှၤမၤတၢ်အၢတဂၤန့ၣ်ဒိကနၣ်ပျုၤလီတၢ်လီၤ. ပှၤက တိၤတၢ်ကဘျံးကဘျၣ်န့ၣ်ကနၣ်ပျ့ၤအအၢလီၤ.5  ပှၤလၢအမၤတရီတပါ ပှၤဖှီၣ်ဖိယာ်ဖိန့ၣ် ဒုၣ်ဒွဲၣ်ပှၤ လၢအတ့အီၤလီၤ. ပှၤလၢအသးခုလၢတၢ်နးတၢ်ဖှီၣ်အ
         ဃိန့ၣ်ကဘၣ်အတၢ်ဒဲးဘးလီၤ.6  ပှၤသးပှၢ်အခိၣ်သလုးန့ၣ် မ့ၢ်အဖိတဖၣ်အဖိတဖၣ်, ဒီးဖိတဖၣ်အလၤအကပီၤမ့ၢ်အပၢ်တဖၣ်လီၤ.7  ပျုၤအဂ့ၤအဝါတဘၣ်လိာ်ဘၣ်ဒီး ပှၤဟးဂီၤဖိဘၣ်. ပျုၤကဘျံးကဘျၣ်တဘၣ်လိာ်ဘၣ်ဒီး ပှၤအိၣ်ဖျဲၣ်ပဒိၣ်
         နးန့ၢ်အန့ၣ်တက့ၢ်လီၤ.8  ခိၣ်ဖးမ့ၢ်တၢ်မျၢ်လၢပှၤလၢ အန့ၢ်ဘၣ်အီၤအမဲာ်ညါ လီၤ. ဖဲအဃၣ်အသးတပူၤလၢ်လၢ်န့ၣ် ဘီၣ်ထီၣ်ညီထီၣ်
         လီၤ.9  ပှၤလၢအကျၢၢ်ဘၢတၢ်ကမၣ်န့ၣ် ဃုတၢ်အဲၣ်တၢ်ကွံ လီၤ. မ့မ့ၢ်ပှၤလၢအစံးဘၣ်က့ၤတၢ်တမံၤန့ၣ်မၤလီၤဖး
         ပှၤဒီတံၤဒီသကိးလီၤ.10  တၢ်သိၣ်ဃီၣ်အတၢ်ကတိၤန့ၣ် လဲၤနုာ်လၢပှၤအကူၣ် အဆးအပူၤယိာ်န့ၢ် တၢ်တီၢ်အဘျီတကယၤလၢပှၤဟး
         ဂီၤဖိအပူၤတက့ၢ်လီၤ.11  ပှၤအအၢန့ၣ် ဃုထဲတၢ်ပူထီၣ်လီၤ. မ်ဒ်န့ၣ်ဒီးတၢ် ကမၢလီၤကလူးလၢအသးကိၤတဂၤဆူအအိၣ်လီၤ.12  တၤသူလၢ ပှၤဟုၣ်န့ၢ်အဖိတဒုမ့ၢ်သဂၢၢ် ပှၤဒီးဂ့ၤ န့ၢ်ပှၤဟးဂီၤဖိလၢအတၢ်ဟးဂီၤအပူၤလီၤ.13  ပှၤလၢအဟ့ၣ်ကၣ်တၢ်အၢလၢတၢ်ဂ့ၤ အဂီၢ်န့ၣ်တၢ် အၢတဟးဖးဘၣ်ဒီးအဟံၣ်ဘၣ်.14  တၢ်အ့ၣ်လိာ်ဆိးက့လိာ်အခီၣ်ထံးန့ၣ် မ့ၢ်ထံဖျိးထီၣ် လီၤ. မၤသးဒ်န့ၣ်ဒီး တၢ်ဂ့ၢ်လိာ်ဘှီလိာ်တချုးဘၢၣ်
         ဖျိဒံးဘၣ်ဒီး, ဆိတ့ၢ်တက့ၢ်.15  ပှၤလၢအပာ်တီပှၤတတီတလိၤ, ဒီးပှၤလၢအစံၣ်ညီၣ် ဃၣ်ပှၤအတီအလိၤန့ၣ် မ့ၢ်တၢ်သးဘၣ်အၢလၢယွၤအ မဲာ်ညါခံဂၤလၢာ်လီၤ.16  တၢ်ပှ့ၤ အိၣ်ဝဲလၢပှၤဟးဂီၤဖိအစုပူၤ ဒ်သိးအကန့ၢ် ဘၣ်တၢ်ကူၣ်သ့, ဒီးအသးဆး တအိၣ်ဘၣ်န့ၣ်မ့ၢ်အ
         ဘၣ်မနုၤလဲၣ်.17  ပှၤအတံၤအသကိးအဲၣ်တၢ်ကိး အဆၢအကတီၢ်ဒဲး, ဒီးပှၤဒီပုၢ်ဝဲၢ်အိၣ်ဖျဲၣ်ဝဲလၢတၢ်မၤကိၢ်မၤဂီၤအဂီၢ်လီၤ.18  ပှၤလၢအသးဆးတအိၣ်ဘၣ်န့ၣ်ဟံးလိာ်ပှၤအစု, ဒီး ဟ့ၣ်ကီၤတၢ်လၢအတံၤအသကိးအမဲာ်ညါလီၤ.19  ပှၤလၢအအဲၣ်တၢ်အ့ၣ်လိာ်ဆိးက့န့ၣ် အဲၣ်တၢ်ဒဲးဘး လီၤ. ပှၤလၢအမၤထီၣ်ထီအတြဲၤန့ၣ်ဃုတၢ်ဟးဂီၤလီၤ.20  ပှၤလၢအသးက့ၣ်န့ၣ် တထံၣ်န့ၢ်ဘၣ်တၢ်ဂ့ၤဘၣ်. ဒီး ပှၤလၢအပျ့ၤလီတၢ်န့ၣ် ကလီၤဘၣ်ဝဲလၢ တၢ်အၢအ
         ပူၤလီၤ.21  ပှၤလၢအထီၣ်ဖိ ပှၤဟးဂီၤဖိန့ၣ်ဘၣ်တၢ်ကိၢ်တၢ်ဂီၤ လီၤ. ဒီးပှၤဟးဂီၤဖိအပၢ်န့ၣ်တသးခုဘၣ်.22  သးလၢအခုန့ၣ်မၤဂ့ၤပနီၢ်ခိလီၤ. မ့မ့ၢ်သူၣ်ကၢ်သးလီၤ န့ၣ်ဒုးဃ့ထီၣ်ကွံာ်ပဃံပကွဲလီၤ.
         23  ပှၤတတီတလိၤန့ၣ် ဟံးထီၣ်ခိၣ်ဖးလၢအသးနါပှၢ်အ ပူၤ, ဒ်သိးအကဘိးက့ၣ်တၢ်စံၣ်ညီၣ်အကျဲလီၤ.24  တၢ်ကူၣ်သ့ အိၣ်ဝဲလၢပှၤအကူၣ် အဆးအမဲာ်အမဲာ် ညါလီၤ. မ့မ့ၢ်ပှၤဟးဂီၤဖိအမဲာ်အိၣ်ဝဲဆူဟီၣ်ခိၣ်အက
         တၢၢ်န့ၣ်လီၤ.25  ဖိခွါပှၤဟးဂီၤဖိန့ၣ်မ့ၢ်အပၢ်အတၢ်သးအုး, ဒီးတၢ်မၤ ကိၢ်မၤဂီၤပှၤလၢအဆံးစၢ်န့ၢ်အီၤအသးလီၤ.26  ဒုးလိးပှၤအတီအလိၤလၢစ့န့ၣ်တဂ့ၤစ့ၢ်ကီးဘၣ်, တီၢ် ပှၤအိၣ်ဖျဲၣ်ပဒိၣ်လၢ အတၢ်တီတၢ်လိၤအဃိန့ၣ်
         တဂ့ၤ ဘၣ်.27  ပှၤလၢအကတိၤတၢ်စှၤထံၣ်န့ၣ် အိၣ်ဒီးတၢ်သ့ၣ်ညါ လီၤ. ဒီးပှၤလၢအသးသ့န့ၣ်မ့ၢ်ပှၤအကူၣ်အဆးလီၤ.28  ပှၤဟးဂီၤဖိဒၣ်လဲာ်မ့ၢ်အိၣ်ဘှီၣ်ကလာ်ဒီး, ပှၤပာ်အီၤ လၢပှၤကူၣ်တၢ်သ့လီၤ. ပှၤလၢအကျၢၢ်တံာ်အထးခိၣ်
         န့ၣ်မ့ၢ်ပှၤအကူၣ်အဆးလီၤ.

၁၈181  ပှၤလၢအမၤလီၤဖးလီၤအသးန့ၣ် ဃုတၢ်ဘၣ်အသး ဒၣ်ဝဲလီၤ. ဃ့ၢ်သဖှိထီဒါတၢ်ကူၣ်သ့ခဲလၢာ်လီၤ.2  ပှၤဟးဂီၤဖိတမုာ်လၤဝဲလၢ တၢ်ကူၣ်တၢ်ဆးအပူၤ ဘၣ်. ဘၣ်အသးလၢအလီၣ်ဖျါအသးဒၣ်ဝဲဒိၣ်တက့ၢ် လီၤ.3  တုၤပှၤတတီတလိၤဟဲဒီး, တၢ်မၤတရီတပါဟဲဝဲစ့ၢ် ကီး, ဒီးတၢ်မဲာ်ဆှးအိၣ်ဝဲဒီးတၢ်ဒုၣ်ဒွဲၣ်လီၤ.4  ပှၤကညီအထးခိၣ်အတၢ်ကတိၤန့ၣ် မ့ၢ်ထံယိာ်လီၤ. တၢ်ကူၣ်သ့အထံထီၣ်ပၢၢ်မ့ၢ်ထံကျိလၢအယွၤလီၤလီၤ.5  တၢ်ကွၢ်မဲာ်ပှၤတတီတလိၤဘၣ်န့ၣ်, ဒီးမၤဆူၣ်ပှၤတီ ပှၤလိၤလၢတၢ်စံၣ်ညီၣ်အပူၤန့ၣ်မ့ၢ်တၢ်တဂ့ၤဘၣ်.6  ပှၤဟးဂီၤဖိအပျုၤလဲၤနုာ်ဆူတၢ်အ့ၣ်လိာ်ဆိးက့လိာ်, ဒီးအထးခိၣ်ကိးထီၣ်လၢတၢ်တီၢ်အဂီၢ်လီၤ.7  ပှၤဟးဂီၤဖိအထးခိၣ်န့ၣ်မ့ၢ်တၢ်မၤဟးဂီၤအီၤလီၤ. ဒီး အပျုၤန့ၣ်မ့ၢ်ပျံၤသကွီၤလၢအသးသမူအဂီၢ်လီၤ.8  ပှၤလၢအသီၣ်ဝံသဲကလၤ အတၢ်ကတိၤန့ၣ်မၤအသး ဒ်အတၢ်ကတိၤလိာ်ကွဲအသိး ဘၣ်ဆၣ်ဒီး, လဲၤလီၤဝဲ ဆူပှၤအသးကံၢ်ပူၤလီၤ.9  ပှၤလၢအပာ်ကၢၣ်အသး လၢအတၢ်မၤအပူၤတဂၤစ့ၢ် ကီးန့ၣ်မ့ၢ်အဒီပုၢ်ဝဲၢ်ဒီးပှၤလၢအမၤဟးဂီၤတၢ်လီၤ.10  ယွၤအမံၤမ့ၢ်တၢးထီခၢၣ်သနၢၢ်လီၤ. ပှၤတီပှၤလိၤန့ၣ် ဃ့ၢ်နုာ်ဆူအပူၤ, ဒီးအိၣ်ပူၤဖျဲးဝဲလီၤ.11  ပှၤထူးပှၤတီၤအတၢ်ထူးတၢ်တီၤန့ၣ်မ့ၢ်အဝ့ၢ်ဆူၣ်, ဒီး မၤသးဒ်တၢ်အခိၣ်ဒူထီအသိး လၢအတၢ်ဆိကမိၣ်ဒၣ်ဝဲ
         အပူၤလီၤ.12  လၢတၢ်ဟးဂီၤတချုးတုၤဒံးဘၣ်ဒီး, ပှၤကညီပာ်ထီၣ် ထီအသးလီၤ. ဒီးတၢ်ဆီၣ်လီၤအသးန့ၣ် အိၣ်ဆိန့ၢ်တၢ်
         လၤကပီၤတက့ၢ်လီၤ.13  ပှၤလၢအစံးဆၢတၢ်တမံၤလၢ အတချုးနၢ်ဟူဒံးဘၣ် အဂ့ၢ်အကျိၤန့ၣ် မ့ၢ်ပှၤဟးဂီၤဖိအတၢ်ဒီးတၢ်မဲာ်ဆှးလၢ
         အဂီၢ်လီၤ.14  ပှၤကညီအသးတူၢ်အတၢ်ဆါကဲလီၤ. မ့မ့ၢ်သူၣ်ကၢ် သးလီၤန့ၣ်မ့ၢ်မတၤတူၢ်ကကဲတဂၤလဲၣ်.15  ပှၤအကူၣ်အဆးအသးန့ၣ် န့ၢ်ဘၣ်တၢ်သ့ၣ်ညါလီၤ. ဒီးပှၤကူၣ်တၢ်သ့အနၢ်န့ၣ်ဃုတၢ်သ့ၣ်ညါလီၤ.16  ပှၤကညီအခိၣ်ဖးန့ၣ်အိးထီၣ်ကျဲ, ဒီးဆှၢအီၤဆူပှၤအ ဒိၣ်တဖၣ်အမဲာ်ညါလီၤ.17  ပှၤလၢအလိာ်ကွီၢ်ဆိန့ၣ် ဖျါတီဖျါလိၤလီၤ. မ့မ့ၢ်ပှၤ လၢအဃၢၤဟဲဝဲ, ဒီးဃုကွၢ်အီၤလီၤ.18  ဖးတၢ်န့ၣ် မၤလၢာ်တၢ်အ့ၣ်လိာ်ဆိးက့လိာ်, ဒီးမၤ လီၤဖးပှၤအဆူၣ်တဖၣ်လီၤ.19  ဒီပုၢ်ဝဲၢ်လၢ အဘၣ်တၢ်မၤဆါအသးန့ၣ် ဆူၣ်န့ၢ်ဝ့ၢ် ခၢၣ်သနၢၢ်တက့ၢ်လီၤ. ဒီးအတၢ်အ့ၣ်လိာ်ဆိးက့လိာ်
         န့ၣ်မၤသးဒ်တိာ်ဧိၤတာ်ဧိၤအနီၣ်ဘိအသိးန့ၣ်လီၤ.20  ပှၤကညီကဘျဲးအီၣ်လၢအထးခိၣ်အတၤသၣ်, ကပှဲၤ ဝဲဒီးအပျုၤအတၢ်အါထီၣ်လီၤ.21  တၢ်သံဒီးတၢ်မူအိၣ်ဝဲလၢပှၤပျ့ၤအစိကမီၤ, ဒီးပှၤလၢ အအဲၣ်အီၤန့ၣ်ကအီၣ်အတၤသၣ်လီၤ.22  ပှၤလၢအန့ၢ်မါတဂၤန့ၣ် န့ၢ်ဘၣ်တၢ်အဂ့ၤတမံၤ, ဒီး ဘၣ်ဘျုးဘၣ်ဖှိၣ်လၢယွၤလီၤ.23  ပှၤဖှီၣ်ဖိယာ်ဖိန့ၣ် ဃ့ကညးတၢ်လီၤ. မ့မ့ၢ်ပှၤထူး ပှၤတီၤစံးဆၢတၢ်အဆူၣ်လီၤ.24  ပှၤဃုအတံၤအသကိးအါန့ၣ် ဃုအတၢ်ဟးဂီၤဒၣ်ဝဲ လီၤ. မ့မ့ၢ်ပှၤအဲၣ်တၢ်တဂၤလၢအစဲဘူးတၢ်ဒိၣ်န့ၢ်ဒီပုၢ်
         ဝဲၢ်တက့ၢ်န့ၣ်အိၣ်ဝဲလီၤ.

၁၉191  ပှၤဖှီၣ်ဖိယာ်ဖိလၢ အလဲၤတၢ်လၢလၢပှဲၤပှဲၤန့ၣ်ဂ့ၤန့ၢ် ပှၤလၢအပျုၤက့ၣ်, ဒီးမ့ၢ်ပှၤဟးဂီၤဖိတက့ၢ်လီၤ.2  ပှၤအသးတအိၣ်ဘၣ်ဒီးတၢ်သ့ၣ်ညါန့ၣ် တဂ့ၤစ့ၢ်ကီး ဘၣ်, ဒီးပှၤလၢအလဲၤတၢ်ချ့လၢအခီၣ်န့ၣ်ဟးဖျိးကျဲလီၤ.3  ပှၤကညီအပှၤဟးဂီၤဖိအတၢ်န့ၣ်မၤဟးဂီၤအကျဲ, ဒီး အသးကဒူးကဒ့ၣ်တၢ်လၢယွၤအလိၤလီၤ.4  တၢ်ထူးတၢ်တီၤဒုးကဲထီၣ် ပတံၤပသကိးအါဂၤလီၤ. မ့မ့ၢ်ပှၤဖှီၣ်ဖိယာ်ဖိလီၤဖးဒီးအတံၤအသကိးလီၤ.5  ပှၤအုၣ်အသးကဘျံးကဘျၣ်န့ၣ် ကတူၢ်တၢ်ဒဲးဘး လီၤ. ဒီးပှၤလၢအကတိၤကဘျံးကဘျၣ်န့ၣ် တပူၤဖျဲး
         ဘၣ်ဝဲဘၣ်.6  ပှၤအါဂၤလွဲပဒိၣ်အသး, ဒီးပှၤခဲလၢာ်ဒီတံၤဒီသကိး ဒီးပှၤလၢအဟ့ၣ်ခိၣ်ဖးလီၤ.7  ပှၤဖှီၣ်ဖိယာ်ဖိ အဒီပုၢ်ဝဲၢ်ခဲလၢာ်န့ၣ် သးဟ့အီၤလီၤ. အတံၤအသကိးဟးယံၤဒီးအီၤအါန့ၢ်အန့ၣ်တက့ၢ်လီၤ.
         အဝဲဒၣ်လူၤအီၤလၢအတၢ်ကတိၤလီၤ. အဝဲသ့ၣ်တ အိၣ်ဘၣ်.8  ပှၤလၢအန့ၢ်ဘၣ်တၢ်ကူၣ်သ့န့ၣ်အဲၣ်အသးဒၣ်ဝဲလီၤ. ပှၤလၢအတိၢ်န့ၢ် တၢ်ကူၣ်တၢ်ဆးန့ၣ်ကထံၣ်န့ၢ်တၢ်ဂ့ၤ
         လီၤ.9  ပှၤအုၣ်အသးကဘျံးကဘျၣ်န့ၣ် ကတူၢ်တၢ်ဒဲးဘး လီၤ. ဒီးပှၤလၢအကတိၤတၢ်ကဘျံးကဘျၣ်န့ၣ်ကတုၤ ဝဲလၢတၢ်ဟးဂီၤလီၤ.10  အိၣ်မုာ်ဆိးပၢၤန့ၣ်တကြၢးဘၣ်ဒီးပှၤဟးဂီၤဖိဘၣ်. ဒီး တၢ်အကုၢ်အပှၤပၢပဒိၣ်တဖၣ် နးန့ၢ်အန့ၣ်တက့ၢ်လီၤ.11  ပှၤကူၣ်တၢ်သ့န့ၣ်သးထီၣ်ကီ, ဒီးလဲၤကပာ်တၢ်က မၣ်န့ၣ်မ့ၢ်အလၤကပီၤလီၤ.12  စီၤပၤအသးထီၣ်န့ၣ် မၤသးဒ်ခ့ယုၢ်အသီၣ်ထီၣ်ရုၢ်ရုၢ် အသိးန့ၣ်လီၤ. မ့မ့ၢ်တၢ်ဘၣ်အသးန့ၣ် မၤသးဒ်ပစီၤ
         ထံအိၣ်ဝဲလၢနီၣ်ဧိၤမံၤဧိၤအဖီခိၣ်အသိးန့ၣ်လီၤ.13  ဖိခွါပှၤဟးဂီၤဖိန့ၣ် မ့ၢ်အပၢ်အတၢ်နးတၢ်ဖှီၣ်လီၤ. ဒီး ပမါလၢအဂ့ၢ်လိာ်တၢ်န့ၣ်မ့ၢ်တၢ်လီၤစီၤတထံၣ်ဃီလီၤ.14  ဒီးဟံၣ်ဒီးဃီ, ဒီးတၢ်ထူးတၢ်တီၤန့ၣ် မ့ၢ်တၢ်န့ၢ်သါ လၢပၢ်လီၤ. မ့မ့ၢ်မါလၢအကူၣ်တၢ်သ့န့ၣ်ဟဲလၢယွၤ
         တခီလီၤ.15  တၢ်အကၢၣ်န့ၣ် ဒုးလီၤဘၣ် တၢ်မံသပ့ၤလၢပှၤအ လိၤ, ဒီးပှၤအကၢၣ်န့ၣ်ကဘၣ်တၢ်သၣ်ဝံၤလီၤဒိလီၤ.16  ပှၤလၢအတိၢ်န့ၢ်တၢ်မၤလိာ်န့ၣ် ကွၢ်က့ၤအသးဒၣ်ဝဲ, မ့မ့ၢ်ပှၤလၢအတပးကဲဘၣ်အကျဲန့ၣ်ကသံလီၤ.17  ပှၤလၢအသးကညီၤ ပှၤဖှီၣ်ဖိန့ၣ် ဒုးလိၢ်တၢ်လၢ ယွၤလီၤ. ဒီးတၢ်လၢအမၤဂ့ၤတၢ်န့ၣ် ယွၤကဟ့ၣ်ကၣ်
         အီၤလီၤ.18  တၢ်မုၢ်လၢ်အိၣ်ဝဲအဖၢမုၢ်ဒီး, သိၣ်ဃီၣ်နဖိခွါတက့ၢ်. ဒီးဆၢသံအီၤတဂ့ၤ.19  ပှၤလၢအသးထီၣ်ဆူၣ်န့ၣ်ကဘၣ်တၢ်နးတၢ်ဖှီၣ်လီၤ. အဂ့ၢ်ဒ်အံၤ, နမ့ၢ်မၤပူၤမၤဖျဲးအီၤဘၣ်ဆၣ်ဒီး,
         နဘၣ်မၤ ကဒီးတဘျီလီၤ.20  ကနၣ်တၢ်ဒုးကူၣ်တၢ်, ဒီးကနၣ် တၢ်သိၣ်လိတၢ်, ဒ် သိးနကူၣ်တၢ်ကသ့လၢ နနံၣ်ဧိၤလါဧိၤအခံကတၢၢ်န့ၣ်
         တက့ၢ်.21  တၢ်ကူၣ်ထီၣ်ဖးလီၤအါမံၤအိၣ်ဝဲလၢ ပှၤကညီအသး ကံၢ်ပူၤလီၤ. မ့မ့ၢ်ယွၤအကူၣ်ထီၣ်တၢ်န့ၣ် ကအိၣ်ဂၢၢ်
         ဆိးကျၢၤလီၤ.22  တၢ်ဂ့ၤလၢပှၤဆၢမၤန့ၣ် မ့ၢ်အဘျုးအဖှိၣ်လီၤ. ဒီးပှၤ ဖှီၣ်ဖိယာ်ဖိန့ၣ် ဂ့ၤန့ၢ်ပှၤကတိၤတၢ်,
         ကဘျံးကဘျၣ်တ က့ၢ်လီၤ.23  တၢ်ပျံၤယွၤဘၣ်ဃးဒီး တၢ်မူလီၤ. ဒီးပှၤကမံသူၣ်မံ သး, ဒီးတၢ်အၢတအိၣ်သကိးဘၣ်အီၤဘၣ်.24  ပှၤအကၢၣ်န့ၣ်ဘျၢလီၤအစုလၢလီခီအပူၤ, ဒီးတထုး က့ၤဘၣ်ဆူအထးခိၣ်ဒၣ်လဲာ်ဘၣ်.25  တီၢ်ပှၤလၢ အမၤတၢ်တရီတပါတက့ၢ်. ဒီးပှၤလၢအ တမၤလိဘၣ်တၢ်န့ၣ်ကပလီၢ်အသးလီၤ. ဒီးသိၣ်ဃီၣ် ပှၤအကူၣ်အဆးတက့ၢ်.
         ဒီးကနၢ်ပၢၢ်တၢ်သ့ၣ်ညါလီၤ.26  ပှၤလၢအမၤဆူၣ်အပၢ်, ဒီးဟီထီၣ်ကွံာ်အမိၢ်န့ၢ်မ့ၢ်ဖိ ခွါလၢအဒုးအိၣ်ထီၣ်တၢ်မဲာ်ဆှး, ဒီးတၢ်ဒုၣ်ဒွဲၣ်လီၤ.27  ယဖိခွါဧၢ, သုတဒိကနၣ်လၢၤ တၢ်သိၣ်လိလၢအ ဒုးဟးဖျိးနၤလၢတၢ်သ့ၣ်ညါအတၢ်ကတိၤန့ၣ်တဂ့ၤ.28  ပှၤအုၣ်အသးလၢအအၢအသီန့ၣ် တပးကဲဘၣ်တၢ် စံၣ်ညီၣ်တီဘၣ်. ဒီးပှၤတတီတလိၤဘၣ်န့ၣ်အကိာ်ပူၤ ယူၢ်လီၤတၢ်အၢလီၤ.29  တၢ်စံၣ်ညီၣ်ဃၣ် အိၣ်ကတဲာ်ကတီၤအသးလၢပှၤမၤ တရီတပါတၢ်အဂီၢ်, ဒီးတၢ်တီၢ်အလီၢ်လၢပှၤဟးဂီၤဖိ
         အချၢဃံအဂီၢ်လီၤ.

၂၀201  စပံးထံန့ၣ် မ့ၢ်တၢ်မၤတရီတပါတၢ်, ဒီးသံးဧိၤဂာ်ဧိၤ န့ၣ်မ့ၢ်တၢ်မၤတၢထီၣ်တၢလီၤတၢ်လီၤ. ဒီးကယဲၢ်ပှၤ
         လၢအလဲၤကနူၤကပၤလၢအဃိန့ၣ်ကူၣ်တၢ်တသ့ဘၣ်.2  စီၤပၤမၤပျံၤတၢ်န့ၣ် မၤသးဒ် ခ့ယုၢ်သီၣ်ရုၢ်ရုၢ်အသိး န့ၣ်, ဒီးပှၤလၢအထိၣ်ဂဲၤအသးထီၣ်အီၤန့ၣ်မၤကမၣ်
         ဘၣ်အသးဒၣ်ဝဲန့ၣ်လီၤ.3  ပှၤအိၣ်လီၤဖးအသး ဒီးတၢ်အ့ၣ်လိာ်ဆိးက့လိာ်န့ၣ် မ့ၢ်အလၤကပီၤလီၤ. မ့မ့ၢ်ကယဲၢ်ပှၤဟးဂီၤဖိန့ၣ်ကအ့ၣ်
         လိာ်အသးလီၤ.4  ပှၤအကၢၣ်န့ၣ်တထဲၣ်ဘၣ်တၢ်လၢ တၢ်ဂိၢ်အဃိလီၤ. မၤသးဒ်န့ၣ် ဒီးကဃ့တၢ်လၢကူးဘုအခါ, ဒီးအတၢ်
         တအိၣ်ဘၣ်.5  တၢ်ကူၣ်ထီၣ်ဖးလီၤလၢ ပှၤကညီအသးကံၢ်ပူၤန့ၣ်မ့ၢ် ထံယိာ်လီၤ. ဘၣ်ဆၣ်ဒီးပှၤအသူၣ်ဆးအသးဆးန့ၣ်
         ထုးထီၣ်ဝဲလီၤ.6  ပှၤအါဂၤကိးထီၣ် တဂၤအတၢ်ဘျုးဒၣ်ဝဲ, တဂၤအ တၢ်ဘျုးဒၣ်ဝဲလီၤ. မ့မ့ၢ်ပှၤလၢအကလုၢ်တီန့ၣ်မ့ၢ်မတၤ
         ထံၣ်န့ၢ်အီၤသ့တဂၤလဲၣ်.7  ပှၤတီပှၤလိၤန့ၣ် လဲၤတၢ်လၢအတၢ်လၢတၢ်ပှဲၤအပူၤ လီၤ. အဖိအလံၤဘၣ်တၢ်ဆိၣ်ဂ့ၤလၢအလီၢ်ခံန့ၣ်လီၤ.8  စီၤပၤဆ့ၣ်နီၤဝဲလၢ လီၢ်ပစိာ်စံၣ်ညီၣ်တၢ်န့ၣ် ဂုၤက ယဲၢ်တၢ်အၢလၢအမဲာ်လီၤ.9  ယသ့စီလံယသးလံ, ယတၢ်ဒဲးဘးတအိၣ်ဘၣ်န့ၣ် မ့ၢ်မတၤစံးသ့တဂၤလဲၣ်.10  စီၤပီၢ်သၣ်ခံမံၤ, ဒီးနီၣ်ဃီၣ်တၢ်ခံမံၤန့ၣ် မ့ၢ်တၢ်သး ဘၣ်အၢခံမံၤလၢာ်လၢယွၤအမဲာ်ညါလီၤ.11  ဖိသၣ်ဒၣ်လဲာ်န့ၣ် အမၤတၢ်ကဆှီဧါ. အမၤတၢ်လိၤ ဧါန့ၣ်ပှၤသ့ၣ်ညါအီၤလၢအမၤတၢ်လီၤ.12  နၢ်လၢအနၢ်ဟူတၢ်, မဲာ်လၢအထံၣ်တၢ်န့ၣ် ယွၤတ့ လီၤအီၤခံမံၤလၢာ်လီၤ.13  အဲၣ်ဒိးမံန့ၣ်တဂ့ၤ. နကဖှီၣ်လီၤယာ်လီၤဘၣ်ဖုးလီၤ. အိးထီၣ်နမဲာ်တက့ၢ်. ဒီးနကဘျဲးအီၣ်ဒီးကိၣ်လီၤ.14  တၢ်နီတမံၤ, တၢ်နီတမံၤန့ၣ်ပှၤပှ့ၤတၢ်စံးဝဲဒၣ်လီၤ. ဒီး ဟးထီၣ်ကွံာ်အလီၢ်ခံန့ၣ်, ပာ်ကဖိအသးလီၤ.15  ထူဒီးတၢ်မျၢ်ပလဲဂီၢ်မုၢ်အိၣ်ဝဲလီၤ. မ့မ့ၢ်တၢ်သ့ၣ်ညါ အပျုၤန့ၣ်မ့ၢ်တၢ်လုၢ်ဒိၣ်ပှ့ၤဒိၣ်အလီခီလီၤ.16  ပှၤလၢအအုၣ်ခီၣ်အသးလၢ ပှၤလၢအတသ့ၣ်ညါ ဘၣ်ဝဲအဂီၢ်န့ၣ် ဟံးန့ၢ်အယၣ်တက့ၢ်. ဒီးဟံးကီၤလၢ ပှၤလၢအအုၣ်ကီၤအသးလၢပှၤလၢအတသ့ၣ်ညါဘၣ်ဝဲ
         တဖၣ်အဂီၢ်တက့ၢ်.17  ကိၣ်ကဘျံးကဘျၣ်န့ၣ် ဆၢဝဲလၢပှၤကညီအဂီၢ်လီၤ. ဘၣ်ဆၣ် ဒီးလၢအလီၢ်ခံန့ၣ်အထးခိၣ်ကပှဲၤဒီးလၢၢ်ပြံ
         ဧိၤလီၤ.18  တၢ်ကူၣ်ထီၣ်ဖးလီၤန့ၣ် အိၣ်ဂၢၢ်ဆိးကျၢၤလၢတၢ် ကူၣ်လိာ်အသးလီၤ. မၤတၢ်ဒုးသုးအိၣ်ဒီး တၢ်ဒုးကူၣ်
         တၢ်အဂ့ၤအဘၣ်န့ၣ်တက့ၢ်.19  ပှၤလၢအလဲၤခဲၣ်တၢ်န့ၣ် လီၣ်ဖျါထီၣ်တၢ်အိၣ်ခူသူၣ် လီၤ. မၤသးဒ်န့ၣ်ဒီး, ဒီတံၤဒီသကိးဒီး
         ပှၤအဲးထီၣ်ဖး လဲၢ်အပျုၤတဂ့ၤ.20  ပှၤလၢအဆိၣ်အၢအမိၢ်အပၢ်န့ၣ် အမ့ၣ်အူဒၢကလီၤ ပံာ်လၢတၢ်ခံးသူလီၤ.21  ပှၤန့ၢ်ဘၣ် တၢ်အစုလီၢ်အခီၣ်ခိၣ်ချ့ချ့ လၢအခီၣ်ထံး ဘၣ်ဆၣ်ဒီး, အကတၢၢ်န့ၣ်တဘၣ်ဘၣ်တၢ်ဆိၣ်ဂ့ၤဘၣ်.22  ယကဟ့ၣ်ကၣ် တၢ်အၢန့ၣ်စံးတဂ့ၤ. အိၣ်ခိးယွၤတ က့ၢ်. ဒီးအဝဲဒၣ်ကမၤစၢၤနၤလီၤ.23  စီၤပီၢ်သၣ်ခံမံၤန့ၣ် မ့ၢ်တၢ်သးဘၣ်အၢလၢ ယွၤအ မဲာ်ညါလီၤ. ဒီးစီၤပီၢ်သၣ်လၢအလီတၢ်န့ၣ်တဂ့ၤဘၣ်.24  ပှၤအထွဲတၢ်န့ၣ်ဘၣ်ဃးဒီးယွၤလီၤ. ဒီးပှၤကညီအ နၢ်ကပၢၢ်အကျဲဒ်လဲၣ်.25  ပှၤလၢအဆိၣ်လီၤအသးချ့ဒီးသံကွၢ်က့ၤ တၢ်လၢအ ဆိၣ်တၢ်အလီၢ်ခံန့ၣ် ကဲထီၣ်ဝဲလၢတၢ်ပျံၤသကွီၤလၢ
         အဂီၢ်လီၤ.26  စီၤပၤလၢအကူၣ်တၢ်သ့န့ၣ် ဂုၤပှၤတတီတလိၤ, ဒီးဒုး လဲၤထးကြၢ်လၢအဖီခိၣ်လီၤ.27  ပှၤကညီအသးန့ၣ်မ့ၢ်ယွၤအမ့ၣ်အူဒၢလီၤ. ဃုတၢ်တ ဒၢလၢပနီၢ်ခိအပူၤခဲလၢာ်လီၤ.28  တၢ်ဘျုးတၢ်ဖှိၣ်ဒီးတၢ်မ့ၢ်တၢ်တီပၢၤဃာ်စီၤပၤ, ဒီးက မၤကျၢၤအလီၢ်ပစိာ်လၢတၢ်သးကညီၤလီၤ.29  ပှၤဖိၣ်သၣ်ခွါအလၤကပီၤန့ၣ် မ့ၢ်အဂံၢ်အဘါ, ဒီးပှၤ သးပှၢ်အဃံအလၤန့ၣ်မ့ၢ်အခိၣ်ဝါလီၤ.30  တၢ်တီၢ်အပူၤလီၢ်န့ၣ်မၤကဆှီကွံာ်တၢ်အၢ, တၢ်တီၢ် အလီၢ်လၢအပၢၢ်လၢပဟၢဖၢအသးကံၢ်ပူၤလီၤ.

၂၁211  စီၤပၤအသးအိၣ်ဝဲလၢယွၤအစုပူၤ ဒ်ထံကျိအသိးန့ၣ် လီၤ. ဘိးဃၣ်အီၤဖဲအဘၣ်အသးလီၤ.2  ပှၤကညီအကျဲကိးဘိဒဲးလိၤဝဲလၢအမဲာ်ဒၣ်ဝဲလီၤ. မ့ မ့ၢ်ယွၤစီၤကွၢ်ပှၤကညီအသးလီၤ.3  မၤတၢ်တီတၢ်လိၤဒီး တၢ်စံၣ်ညီၣ်တီန့ၣ်ဘၣ်ယွၤအ သးဒိၣ်န့ၢ်တၢ်လုၢ်တၢ်ပာ်တက့ၢ်လီၤ.4  တၢ်ပာ်ထီၣ်ထီအမဲာ်, ဒီးတၢ်ပာ်ကဖိအသး, ပှၤတ တီတလိၤအမ့ၣ်အူဒၢန့ၣ်မ့ၢ်တၢ်ဒဲးဘးလီၤ.5  ပှၤအခုအကူၣ်ထီၣ်တၢ်န့ၣ် ကဲထီၣ်ထဲတၢ်အါထီၣ် လီၤ. မ့မ့ၢ်ကယဲၢ်ပှၤလၢအမၤချ့ချ့န့ၣ် ဖှီၣ်လီၤယာ်လီၤ
         လီၤ.6  စုလီၢ်ခီၣ်ခိၣ် လၢပှၤမၤန့ၢ်အီၤလၢပျ့ၤကဘျံးကဘျၣ် န့ၣ်မ့ၢ်ဘှ့ၣ်လၢတၢ်အူဒံကွံာ်အီၤ, မ့ၢ်အဃုတၢ်သံလီၤ.7  ပှၤတတီတလိၤ အတၢ်မၤဆူၣ်မၤစိးကထုးထီၣ်ကွံာ် အီၤလီၤ. အဂ့ၢ်ဒ်အံၤ, မၤတၢ်စံၣ်ညီၣ်အသးတအိၣ်ဘၣ်.8  ပှၤလၢအဃၢလၢတၢ်ဒဲးဘး, အကျဲက့ၣ်ဒိၣ်မးလီၤ. မ့ မ့ၢ်ပှၤကဆှီအမၤတၢ်လိၤဝဲလီၤ.9  ပှၤအိၣ်ဝဲဆိးဝဲလၢဟံၣ်ခိၣ်အသနၢၣ်န့ၣ်ဂ့ၤန့ၢ်ပှၤအိၣ် ဒီးပိာ်မုၣ်လၢ အဂ့ၢ်လိာ်ဘှီလိာ်တဂၤလၢဟံၣ်ဖးလဲၢ်အ
         ပူၤတက့ၢ်လီၤ.10  ပှၤတတီတလိၤအသးဆၢတၢ်အၢလီၤ. ပှၤလၢအ ဃၢၤတဘၣ်ဘျုးလၢအီၤဘၣ်.11  တုၤပှၤမၤတၢ်တရီတပါဘၣ် တၢ်တူၢ်တၢ်ဒဲးဘးဒီး, ပှၤလၢအတမၤလိဘၣ်တၢ်ဘၣ်န့ၣ် န့ၢ်တၢ်ကူၣ်သ့လီၤ.
         ဒီး တုၤပှၤကူၣ်တၢ်သ့ ဒိးတၢ်သိၣ်က့ၤဒီး, န့ၢ်ဘၣ်တၢ် သ့ၣ်ညါလီၤ.12  တၢ်တီတဂၤန့ၣ် ကွၢ်ထံပှၤတတီတလိၤအဟံၣ်လီၤ. တ့ၢ်လီၤပှၤတတီတလိၤဆူတၢ်ဟးဂီၤအပူၤလီၤ.13  ပှၤလၢအဆွံတံာ်အနၢ်လၢ ပှၤဖှီၣ်ဖိယာ်ဖိအတၢ်ကိး တဂၤန့ၣ်ကကိးစ့ၢ်ကီးအဝဲဒၣ်, ဒီးတၢ်တစံးဆၢအီၤ
         ဘၣ်.14  တၢ်ဟ့ၣ်ခိၣ်ဖးလၢ တၢ်ခူသူၣ်န့ၣ်မၤစၢ်လီၤတၢ်သး ထီၣ်, ဒီးတၢ်ဟ့ၣ်တၢ်လၢသးနါပှၢ်အပူၤန့ၣ်မၤစၢ်တၢ်
         သးထီၣ်ဆူၣ်လီၤ.15  တၢ်စံၣ်ညီၣ်တီန့ၣ်မ့ၢ်တၢ်သးခုလၢပှၤတီပှၤလိၤအဂီၢ် လီၤ. မ့မ့ၢ်တၢ်မၤဟးဂီၤန့ၣ်အိၣ်ဝဲလၢပှၤမၤတၢ်အၢအဂီၢ်
         လီၤ.16  ပှၤလၢအဟးဖျိးတၢ်ကူၣ်တၢ်ဆးအကျဲန့ၣ်ကအိၣ်က ဆိးဝဲလၢပှၤသံအတၢ်အိၣ်ဖှိၣ်အပူၤလီၤ.17  ပှၤလၢအအဲၣ်ဒိး တၢ်မုာ်လၤန့ၣ် ကကဲထီၣ်ပှၤဖှီၣ် ဖိယာ်ဖိလီၤ. ပှၤလၢအအဲၣ်ဒိးစပံးထံ, ဒီးသိဧိၤချါဧိၤန့ၣ်
         တထူးတတီၤဘၣ်ဝဲဘၣ်.18  ပှၤတတီတလိၤန့ၣ်ကကဲထီၣ်ပှၤတီပှၤလိၤအပှ့ၤလီၤ. ဒီးပှၤလီတၢ်ဖိကအိၣ်လၢပှၤအလိၤအလီၢ်လီၤ.19  တၢ်အိၣ်ဝဲဆိးဝဲလၢပှၢ်မုၢ်ကနၢန့ၣ် ဂ့ၤန့ၢ်အိၣ်ဝဲဒီး ပိာ်မုၣ်လၢအဂ့ၢ်လိာ်ဘှီလိာ်ဒီး သးထီၣ်ဒၣ်တၢ်တက့ၢ်
         လီၤ.20  တၢ်လုၢ်ဒိၣ်ပှ့ၤဒိၣ်လၢအဘၣ်ပှၤအသးဒီး သိဧိၤချါဧိၤ န့ၣ်အိၣ်ဝဲလၢပှၤကူၣ်တၢ်သ့အဟံၣ်ပူၤလီၤ.
         မ့မ့ၢ်ပှၤဟး ဂီၤဖိမၤလၢာ်အီၤလီၤ.21  ပှၤလၢအလူၤတၢ်တီတၢ်လိၤဒီး တၢ်သးကညီၤန့ၣ်က ထံၣ်န့ၢ်တၢ်မူ, ဒီးတၢ်တီတၢ်လိၤ, ဒီးတၢ်လၤကပီၤလီၤ.22  ပှၤကူၣ်တၢ်သ့န့ၣ် ထီၣ်ဘၣ်ပှၤအဆူၣ်အဝ့ၢ်ခိၣ်ဒူဒီး မၤလီၤပှီၢ်တၢ်အဆူၣ်လၢအသန့ၤအသးလၢအီၤလီၤ.23  ပှၤလၢအပၢၤအထးခိၣ်, ဒီးအပျ့ၤန့ၣ်တြီကွံာ်တၢ်မၤ ကိၢ်မၤဂီၤလၢအသးလီၤ.24  ပှၤပာ်အသးထီၣ်ထီ, ဒီးပာ်ကဖိအသးန့ၣ် အမံၤမ့ၢ် တၢ်မၤတရီတပါလီၤ. မၤဝဲလၢအသးကဖိလိ နးကဲၣ်
         ဆိးလီၤ.25  ပှၤအကၢၣ်အဆၢတၢ်န့ၣ်မၤသံအီၤလီၤ. အဂ့ၢ်ဒ်အံၤ, အစုမၤတၢ်န့ၣ်အသးတအိၣ်ဘၣ်.26  ဆၢန့ၢ်တၢ်ဆူၣ်ဆူၣ်ကလဲာ်သ့တနံၤကျၢၤလီၤ. မ့မ့ၢ် ပှၤတီပှၤလိၤန့ၣ်ဟ့ၣ်ဒၣ်တၢ်, ဒီးတသးလီဘၣ်တၢ်ဘၣ်.27  ပှၤတတီတလိၤဘၣ်အလုၢ်တၢ်န့ၣ် မ့ၢ်တၢ်သးဘၣ် အၢလီၤ. ဒီးဖဲအဟဲစိာ်ဝဲဒီးအကူၣ်တၢ်အၢန့ၣ်နးန့ၢ်အ
         န့ၣ်တက့ၢ်ဆံးဒိၣ်လဲၣ်.28  ပှၤအုၣ်အသးကဘျံးကဘျၣ်န့ၣ် ကတုၤလၢတၢ်ဟး ဂီၤလီၤ. မ့မ့ၢ်ပှၤလၢအနၢ်ဟူတၢ်န့ၣ် ကကတိၤတၢ်တ ထံၣ်ဃီလီၤ.29  ပှၤတတီတလိၤဘၣ်န့ၣ်ပာ်ကဲၤအမဲာ်လီၤ. မ့မ့ၢ်ပှၤ လၢအသးစၢၢ်ဆၢန့ၣ်ကတဲာ်ကတီၤအကျဲလီၤ.30  တၢ်ကူၣ်သ့, ဒီးတၢ်ကူၣ်တၢ်ဆး, ဒီးတၢ်ကူၣ်ထီၣ် ဖးလီၤထီဒါယွၤန့ၣ်တအိၣ်ဘၣ်.31  ကသ့ၣ်ကတဲာ်ကတီၤအသးလၢ ဒုးသုးမုၢ်တနံၤအ ဂီၢ်, မ့မ့ၢ်တၢ်မၤနၢၤတၢ်ဟဲလၢယွၤလီၤ.

၂၂221  ပှၤဃုထၢအမံၤဂ့ၤအသၣ်ဂ့ၤန့ၣ် အလီၢ်အိၣ်ဒိၣ်န့ၢ် တၢ်ထူးဒိၣ်တၢ်တီၤအါတက့ၢ်လီၤ. ဒီးတၢ်အဲၣ်ဂ့ၤန့ၢ်
         ကျိၣ်ဧိၤစ့ဧိၤဒီးထူဧိၤလွဲဧိၤတက့ၢ်လီၤ.2  ပှၤထူးပှၤတီၤဒီးပှၤဖှီၣ်ဖိယာ်ဖိသဂၢၢ်လိာ်အသးလီၤ. ယွၤတ့လီၤအီၤခဲလၢာ်လီၤ.3  ပှၤကူၣ်တၢ်ဘၣ်န့ၣ်, ထံၣ်ဘၣ်တၢ်အၢ, ဒီးပာ်တဒၢအ သးလီၤ. မ့မ့ၢ်ပှၤအတမၤလိဘၣ်တၢ်ဘၣ်န့ၣ်လဲၤဒၣ်
         တၢ်, ဒီးဘၣ်တၢ်နးတၢ်ဖှီၣ်လီၤ.4  တၢ်သူၣ်စူၤသးစူၤဒီးတၢ်ပျံၤယွၤန့ၣ်အကတၢၢ်မ့ၢ်တၢ် ထူးတၢ်တီၤ, တၢ်လၤကပီၤ, ဒီးတၢ်မူန့ၣ်လီၤ.5  တၤဆှုၣ်တၤမဲ, ဒီးတၢ်ပျံၤသကွီၤအိၣ်ဝဲလၢပှၤလီတၢ် အကျဲလီၤ. ပှၤလၢအကွၢ်လီၤအသးန့ၣ်ကအိၣ်ယံၤဒီး
         အီၤလီၤ.6  ဆှၢဖိဒံဖိသၣ်လၢအကျဲဧိၤကပူၤဧိၤန့ၣ်တက့ၢ်. ဒီးတုၤ အသးပှၢ်ဒီး, တဟးဖးဒီးအီၤဘၣ်.7  ပှၤထူးပှၤတီၤကပၢပှၤဖှီၣ်ဖိယာ်ဖိ, ဒီးပှၤလၢအလိၢ်စ့ န့ၣ်ကကဲထီၣ်စ့ကစၢ်အကုၢ်လီၤ.8  ပှၤလၢအဖှံတၢ်မၤအၢန့ၣ်ကကူးတၢ်နးတၢ်ဖှီၣ်, ဒီးအ သးထီၣ်အနီၣ်တီၢ်ကဟးဂီၤလီၤ.9  ပှၤလၢအဟံးစုကွၢ်မဲာ်တၢ်န့ၣ် ကဘၣ်တၢ်ဆိၣ်ဂ့ၤ လီၤ. အဂ့ၢ်ဒ်အံၤ, ဟ့ၣ်လီၤအတၢ်အီၣ်လၢပှၤဖှီၣ်ဖိယာ်ဖိ
         လီၤ.10  ဟီထီၣ်ကွံာ်ပှၤလၢ အမၤတၢ်တရီတပါန့ၣ်တက့ၢ်, ဒီးတၢ်ဂ့ၢ်လိာ်ဘှီလိာ်ကဟးထီၣ်, မ့ၢ်မးတၢ်အ့ၣ်လိာ်
         ဆိးက့လိာ်, ဒီးတၢ်ဒုၣ်ဒွဲၣ်န့ၣ်ကဆိတ့ၢ်လီၤ.11  ပှၤလၢအအဲၣ်တၢ်သးကဆှီန့ၣ်, တၢ်ဘျုးတၢ်ဖှိၣ်အိၣ် ဝဲလၢအထးခိၣ်လိၤန့ၣ်, ဒီးစီၤပၤကဒီတံၤဒီသကိးဒီးအီၤ
         လီၤ.12  ယွၤအမဲာ်ပၢၤတၢ်သ့ၣ်ညါလီၤ. မ့မ့ၢ်အကမၤဟးဂီၤ ပှၤလီတၢ်အတၢ်ကတိၤလီၤ.13  ပှၤအကၢၣ်စံးဝဲဒၣ်, ခ့ယုၢ်တဒုအိၣ်ဝဲလၢခိလီၤ. တၢ် ကမၤသံယၤလၢကျဲပူၤလီၤ.14  ပိာ်မုၣ်ဟးဂီၤအထးခိၣ်န့ၣ်မ့ၢ်တၢ်ပူၤယိာ်လီၤ. ပှၤလၢ ယွၤသးဘၣ်အၢအီၤန့ၣ်ကလီၤတဲာ်လၢအပူၤလီၤ.15  ပှၤဟးဂီၤဖိအတၢ်ဘိၣ်အသးလၢ ဖိသၣ်အသးကံၢ်ပူၤ လီၤ. တၢ်သိၣ်ဃီၣ်အနီၣ်တီၢ်န့ၣ်ကဟီထီၣ်ကွံာ်ဝဲယံၤ
         ဒီးအီၤလီၤ.16  ပှၤမၤဆူၣ်မၤစိး ပှၤဖှီၣ်ဖိယာ်ဖိ, ဒ်သိးအတၢ်ကအါ ထီၣ်, ဒီးပှၤလၢအဟ့ၣ်တၢ်လၢ ပှၤထူးပှၤတီၤန့ၣ်က
         ဘၣ်ထဲတၢ်ဖှီၣ်တၢ်ယာ်လီၤ.17  ဒိးနနၢ်, ဒီးကနၣ်ပှၤကူၣ်တၢ်သ့အတၢ်ကတိၤ, ဒီးပာ် နသးလၢယတၢ်သ့ၣ်ညါတက့ၢ်.
         18  အဂ့ၢ်ဒ်အံၤ, နမ့ၢ် ပၢၤအီၤလၢနသးကံၢ်ပူၤ, ဒီးမ့ၢ်အိၣ်ဝဲဆိးဝဲလၢနပျုၤ ဒီး, မ့ၢ်တၢ်အမုာ်လီၤ.
         19  ဒ်သိးနကသန့ၤနသးလၢယွၤဒီး, ယဘိးဘၣ်သ့ၣ်ညါနၤ လၢမုၢ်မဆါတနံၤအံၤ, နၤဒၣ် လဲာ်လီၤ.
         20  ယကွဲးန့ၢ်လံနၤလၢတၢ်အဂ့ၤဘၣ်ဃးဒီးတၢ် ကူၣ်ထီၣ်ဖးလီၤ, ဒီးတၢ်သ့ၣ်ညါ,
         21  ဒ်သိးယကဘိးဘၣ် သ့ၣ်ညါနၤလၢတၢ်မ့ၢ်တၢ်တီအတၢ်ကတိၤ, ဒ်သိးနက က့ၤစိာ်တၢ်မ့ၢ်တၢ်တီအတၢ်ကတိၤဆူ
         ပှၤလၢအမၢလီၤ နၤအအိၣ်န့ၣ်တမ့ၢ်ဘၣ်ဧါ.22  ပှၤဖှီၣ်ဖိယာ်ဖိမ့ၢ်အဖှီၣ်အယာ်အဃိဒီး, ဂုာ်ဆူၣ်ပျိ ဆူၣ်အတၢ်တဂ့ၤ. ဒီးမၤအၢပှၤဘၣ်နးဘၣ်ဖှီၣ်လၢပဲတရီ
         အပူၤန့ၣ်တဂ့ၤ.
         23  အဂ့ၢ်ဒ်အံၤ, ယွၤကလိာ်အကွီၢ်, ဒီးဂုာ် ဆူၣ်ပှၤအသးသမူလၢအဂုာ်ဆူၣ်အတၢ်လီၤ.24  ဒီတံၤဒီသကိးဒီးပှၤလၢအသးထီၣ်တဂ့ၤ. ဒီးလဲၤတၢ် ဒီးပှၤလၢအသးထီၣ်ချ့န့ၣ်တဂ့ၤ.
         25  နကမၤလိဘၣ်ဖုးအ ကျဲ, ဒီးနသးကဘၣ်ဘၣ်ဖုးပျံၤသကွီၤလီၤ.26  ကဲထီၣ်ပှၤလၢအဟံးစု, လၢအအုၣ်ကီၤအသးလၢ ပှၤဂၤအကမၢ်အဂီၢ်အကျါတဂ့ၤ.
         27  နလိးက့ၤတၢ်မ့ၢ်တ အိၣ်ဘၣ်ဒီး, ပှၤကဟံးထီၣ်ကွံာ်နလီၢ်မံလၢနဖီလာ်, မ့ၢ်အဘၣ်မနုၤလဲၣ်.28  သုးကီၢ်အဃၢၤအပနီၣ်လၢပျၢၤ လၢနပၢ်တဖၣ်ပာ် လီၤဝဲန့ၣ်တဂ့ၤ.29  နထံၣ်ဘၣ်ပှၤလၢအခုတဂၤဧါ. ကဆၢထၢၣ်လၢစီၤ ပၤအမဲာ်ညါလီၤ. တဆၢထၢၣ်ဘၣ်လၢပှၤလၢအမံၤတ ဟူသၣ်တဖျါဘၣ်အမဲာ်ညါဘၣ်.

၂၃231  တုၤနဆ့ၣ်နီၤအီၣ်တၢ်ဒီးပဒိၣ်ဖးဒိၣ်ဒီး, ဆိကမိၣ်တၢ် အိၣ်လၢနမဲာ်ညါအဂ့ၢ်အကျိၤလီၤတံၢ်လီၤဆဲး,
         2  ဒီးနမ့ မ့ၢ်ပှၤလၢအအီၣ်တၢ်ဆူၣ်ဒီး, ပာ်ဒီလၢနကိာ်လိၤတ က့ၢ်.
         3  ဆၢန့ၢ်ဘၣ်အတၢ်ဝံၣ်တဂ့ၤ. အဂ့ၢ်ဒ်အံၤ, မ့ၢ်တၢ် အီၣ်လီတၢ်လီၤ.4  မၤတၢ်ဆူၣ်ဒ်သိးနကထူးထီၣ်တီၤထီၣ်တဂ့ၤ. သန့ၤန သးလၢနတၢ်ကူၣ်တၢ်ဆးဒၣ်နဲတဂ့ၤ.
         5  နကဒုးယူၤနမဲာ် ဆူတၢ်လၢအတမ့ၢ်ဘၣ်တၢ်ဘၣ်အအိၣ်စ့ၢ်ကီးဧါ. အဂ့ၢ် ဒ်အံၤတၢ်ထူးတၢ်တီၤန့ၣ် မၤအဒံးဆ့လၢအဂီၢ်ဒၣ်ဝဲ,
         ဒီး ယူၤထီၣ်ကွံာ်ဝဲဆူမူခိၣ်, ဒ်လံာ်ဧိၤတြၤဧိၤအသိးန့ၣ်လီၤ.6  အီၣ်ပှၤအတၢ်အီၣ်လၢအကူၣ်တၢ်အၢန့ၣ်တဂ့ၤ. ဒီး ဆၢန့ၢ်အတၢ်အီၣ်ဝံၣ်န့ၣ်တဂ့ၤ.
         7  အဂ့ၢ်ဒ်အံၤ, ဒ်အဆိက မိၣ်တၢ်လၢအသးကံၢ်ပူၤအသိးန့ၣ် အကစၢ်ဒၣ်ဝဲ မ့ၢ် တၢ်ဒ်န့ၣ်သိးလီၤ. အီၣ်တၢ်အီတၢ်တက့ၢ်န့ၣ်,
         စံးနၤ ဘၣ်ဆၣ်ဒီး, အသးတအိၣ်ဘၣ်ဒီးနၤဘၣ်.
         8  တၢ်လၢန အီၣ်န့ၣ်နကဘှိးထီၣ်, ဒီးနတၢ်ကတိၤမုာ်န့ၣ်ကဟါမၢ် လီၤ.9  ကတိၤတၢ်လၢ ပှၤဟးဂီၤဖိအနၢ်ပူၤတဂ့ၤ. အဂ့ၢ်ဒ် အံၤ, တပးကဲဘၣ်နတၢ်ကတိၤအတၢ်ကူၣ်သ့ဘၣ်.10  သုးကီၢ်အဃၢၤအပနီၣ်လၢ အအိၣ်လၢပျၢၤတဂ့ၤ. ဒီးလဲၤနုာ်လၢပှၤဖိၣ်ဃဲအဟီၣ်ခိၣ်အကဝီၤပူၤတဂ့ၤ.11  အဂ့ၢ်ဒ်အံၤ, ပှၤလၢအပှ့ၤက့ၤအီၤန့ၣ်မ့ၢ်ပှၤအဆူၣ်, ဒီးကလိာ်ကွီၢ်ဒီးနၤလီၤ.12  ပာ်နသးလၢတၢ်သိၣ်လိတၢ်, ဒီးဒိးနနၢ်လၢတၢ်သ့ၣ် ညါအတၢ်ကတိၤန့ၣ်တက့ၢ်.13  တြီတၢ်သိၣ်ဃီၣ်လၢဖိသၣ်တဂ့ၤ. အဂ့ၢ်ဒ်အံၤ, နမ့ၢ် တီၢ်အီၤလၢ နီၣ်တီၢ်န့ၣ်ဘၣ်ဆၣ်ဒီး, တသံဘၣ်ဝဲဘၣ်.14  တီၢ်အီၤလၢနီၣ်တီၢ်တက့ၢ်, ဒီးနကမၤပူၤမၤဖျဲးအသး လၢပျုၤပူၤလီၤ.15  ယဖိခွါဧၢ, နသးမ့ၢ်ကူၣ်တၢ်သ့ဒီး, ယသးကခုယဲဒၣ် လီၤ.
         16  တုၤနပျုၤကတိၤတၢ်ဘၣ်ဒီး, ယသူၣ်ကခုယသး ကခုလီၤ.17  မ်နသးအသုတသးကါပှၤတၢ်ဒဲးဘးဖိတဂ့ၤ. မ့မ့ၢ် အိၣ်လၢတၢ်ပျံၤယွၤအပူၤသ့တနံၤကျၢၤတက့ၢ်.
         18  အဂ့ၢ် ဒ်အံၤ, တၢ်အကတၢၢ်အိၣ်မးဝဲ, ဒီးနမုၢ်လၢ်တၢ်န့ၣ်တ ဘၣ်တၢ်ဒီၣ်တဲာ်ကွံာ်အီၤဘၣ်.19  ယဖိခွါဧၢ, ကနၣ်တၢ်, ဒီးကူၣ်တၢ်သ့, ဒီးဒုးလဲၤလိၤ နသးလၢကျဲပူၤတက့ၢ်.
         20  အိၣ်လၢပှၤအီလုၣ်ကိစပံးထံ အကျါ, လၢပှၤအီၣ်ဆူၣ်တၢ်ညၣ်အကျါတဂ့ၤ.
         21  အဂ့ၢ်ဒ် အံၤ, ပှၤအီမူၤအသး, ဒီးပှၤအီၣ်လုၣ်ကိတၢ်န့ၣ်ကဘၣ် တၢ်ဖှီၣ်တၢ်ယာ်လီၤ. ဒီးတၢ်ကၢၣ်အတၢ်မံခ့န့ၣ်ကဒုး
         ကူဒုးသိးလၢတၢ်ယာ်တၢ်ဖျ့လီၤ.22  ကနၣ်နပၢ်လၢအထီၣ်ဖိနၤအကလုၢ်တက့ၢ်. ဒီးတုၤန မိၢ်သးပှၢ်ဒီး, မၤတရီတပါအီၤတဂ့ၤ.23  ပှ့ၤတၢ်မ့ၢ်တၢ်တီတက့ၢ်, ဒီးဆါကွံာ်အီၤတဂ့ၤ. ဒီးတၢ် ကူၣ်သ့, ဒီးတၢ်သိၣ်လိ, ဒီးတၢ်ကူၣ်တၢ်ဆးန့ၣ်တက့ၢ်.24  ပှၤအတီအလိၤတဂၤအပၢ်န့ၣ် ကသူၣ်ဖှံသးညီဒိၣ်နီၢ် မးလီၤ. ဒီးပှၤလၢအထီၣ်ဖိပှၤကူၣ်တၢ်သ့န့ၣ်
         ကသးခု လၢအဃိလီၤ.
         25  မ်နမိၢ်ဒီးနပၢ်သးခု, ဒီးပှၤလၢအဆံးစၢ် နၤန့ၣ်သူၣ်ဖှံသးညီတက့ၢ်.26  ယဖိခွါဧၢ, ဟ့ၣ်ယၤလၢနသးတက့ၢ်. ဒီးမ်ယကျဲဘၣ် နမဲာ်တက့ၢ်.
         27  အဂ့ၢ်ဒ်အံၤ, ပှၤဃဲသဲမုၣ်မ့ၢ်တၢ်ပူၤယိာ်, ဒီးပိာ်မုၣ်ဟးဂီၤန့ၣ်မ့ၢ်တၢ်ပူၤအံၣ်လီၤ.
         28  အဝဲဒၣ်ခိးတၢ် ခူသူၣ်ဒ်တမျိၤတမျာ်အသိးန့ၣ်, ဒီးမၤအါထီၣ်ပှၤလီ တၢ်ဖိလၢပှၤကညီအကျါလီၤ.29  မ့ၢ်မတၤအိၣ်ဝဲဒီးတၢ်နးတၢ်ဖှီၣ်တဂၤလဲၣ်. မ့ၢ်မတၤ အိၣ်ဝဲဒီးတၢ်သးအုးတဂၤလဲၣ်. မ့ၢ်မတၤအိၣ်ဝဲဒီးတၢ်
         အ့ၣ်လိာ်ဆိးက့လိာ်တဂၤလဲၣ်. မ့ၢ်မတၤအိၣ်ဝဲဒီးတၢ် သူၣ်ကိၢ်သးဂီၤတဂၤလဲၣ်. မ့ၢ်မတၤအဂ့ၢ်တအိၣ်ဘၣ်ဒီး
         အိၣ်ဝဲဒီးအပူၤလီၢ်န့ၣ်တဂၤလဲၣ်. မ့ၢ်မတၤအိၣ်ဝဲဒီးအ မဲာ်ဂီၤတဂၤလဲၣ်.
         30  ပှၤလၢအအိၣ်ယံာ်လၢစပံးထံအ ဃၢၤ, လၢအဃုစပံးထံလၢ အဃါဃုာ်အသးတဖၣ်န့ၣ် လီၤ.
         31  တုၤစပံးထံဂီၤထီၣ်, တုၤအဟ့ၣ်အက့ၢ်အဂီၤလၢ လီခီပူၤ, တုၤအဂဲၤအသးဖဲအဘၣ်ဒီး, ကွၢ်အီၤတဂ့ၤ.―32  လၢခံကတၢၢ်န့ၣ်ကအ့ၣ်တၢ်ဒ်ဂုၢ်အသိး, ဒီးဖျးတၢ်ဒ် ဂုၢ်ပွ့အသိးန့ၣ်လီၤ.
         33  နမဲာ်ကထံၣ်တၢ်လီၤဆီဒီးလီတၢ် ကထီၣ်ဖျဲးလၢနထးခိၣ်လီၤ.
         34  ဒီးနကမၤသးဒ်ပှၤလၢအ မံလီၤလၢပီၣ်လဲၣ်အသးကံၢ်ပူၤအသိးန့ၣ်, ဒီးဒ်ပှၤလၢအ မံလီၤလၢယၢ်ထူၣ်အစိးခံအသိးန့ၣ်လီၤ.
         35  စံးဝဲ, ပှၤကျီ ယၤ, ဒီးယတဆါဘၣ်. ပှၤတီၢ်ယၤ, ဒီးယတသ့ၣ်ညါ ဘၣ်. ယကဖုသံနီၣ်ထီၣ်အကတီၢ်ဖဲလဲၣ်.
         ယကဃုကဒီး အီၤလီၤ.

၂၄241  သးကါပှၤအၢတဂ့ၤ. ဒီးဆၢအိၣ်ဒီးအီၤတဂ့ၤ.
         2  ― အ ဂ့ၢ်ဒ်အံၤ, အသးကူၣ်တၢ်မၤဟးဂီၤ, ဒီးအပျုၤကတိၤ မၤအၢတၢ်လီၤ.3  ပှၤမၤဟံၣ်လၢတၢ်ကူၣ်သ့, ဒီးဒုးအိၣ်ဂၢၢ်ဆိးကျၢၤဝဲ လၢတၢ်ကူၣ်တၢ်ဆးလီၤ.
         4  ဒီးတၢ်သ့ၣ်ညါကမၤပှဲၤဝဲအ ဒၢးတဖၣ်ဒီးတၢ်ထူးတၢ်တီၤလၢအလုၢ်ဒိၣ်ပှ့ၤဒိၣ်, ဒီးအ ဂ့ၤအမုာ်ခဲလၢာ်လီၤ.
         5  ပှၤကူၣ်တၢ်သ့န့ၣ်အဂံၢ်ဆူၣ်အ ဘါဆူၣ်, ဒီးပှၤအိၣ်ဒီးတၢ်သ့ၣ်ညါမၤအါထီၣ်အဂံၢ်အ ဘါလီၤ.
         6  အဂ့ၢ်ဒ်အံၤ, နဘၣ်မၤနတၢ်ဒုးသုးလၢတၢ်ဒုး ကူၣ်တၢ်သ့လီၤ. ဒီးပှၤဒုးကူၣ်တၢ်အါဂၤသတးဒီး, တၢ်
         အုၣ်က့ၤခီၣ်က့ၤအိၣ်ဝဲဒၣ်လီၤ.
         7  တၢ်ကူၣ်သ့န့ၣ်အိၣ်ဝဲ ထီကဲၣ်ဆိးလၢ ပှၤဟးဂီၤဖိအဂီၢ်လီၤ. တအဲးထီၣ် ဘၣ်အထးခိၣ်လၢပဲတရီအပူၤဘၣ်.8  ပှၤလၢအကူၣ်မၤတၢ်အၢန့ၣ် ပှၤကကိးအီၤလၢတၢ်မၤ အၢအကစၢ်လီၤ.
         9  ပှၤဟးဂီၤဖိအဆိကမိၣ်တၢ်န့ၣ် မ့ၢ် တၢ်ဒဲးဘးလီၤ. ဒီးပှၤမၤတၢ်တရီတပါန့ၣ်မ့ၢ်တၢ်သး ဘၣ်အၢလၢပှၤကညီအမဲာ်ညါလီၤ.10  နသးမ့ၢ်လီၤဘှါလၢ တၢ်နးတၢ်ဖှီၣ်အမုၢ်တနံၤန့ၣ်ဒီး, နဂံၢ်နဘါမ့ၢ်အဆံးလီၤ.11  ပှၤလၢတၢ်ပာ်အီၤလၢတၢ်သံအဂီၢ်, ဒီးပှၤလၢအအိၣ် ဘူးဒီးတၢ်ကမၤသံအီၤန့ၣ်မၤပူၤဖျဲးအီၤတက့ၢ်.12  နမ့ၢ်စံး, ကွၢ်ကွၢ်, ပတသ့ၣ်ညါဘၣ်တၢ်န့ၣ်ဒီး, ပှၤ လၢအစီၤကွၢ်ပှၤအသးတဂၤန့ၣ်ကွၢ်ဆိကမိၣ်တၢ်,
         တ မ့ၢ်ဘၣ်ဧါ. ပှၤလၢအပၢၤနသးန့ၣ်တသ့ၣ်ညါဘၣ်ဧါ, ဒီး ကဟ့ၣ်ကၣ်တၢ်လၢပှၤကညီဒ် အမၤတၢ်အသိးန့ၣ်ကိး
         ဂၤဒဲးလီၤ.
         13  ယဖိခွါဧၢ, အီၣ်ကနဲစီတက့ၢ်. အဂ့ၢ်ဒ်အံၤ, မ့ၢ်အဝံၣ်လီၤ. ဒီးကနဲအခိၣ်ထံလၢနကိာ်ပူၤန့ၣ်မ့ၢ်အဆၢလီၤ.―14  ဒ်န့ၣ်သိးမၤလိတၢ်သ့ၣ်ညါ တၢ်ကူၣ်သ့လၢနသးအဂီၢ် တက့ၢ်. နမ့ၢ်ထံၣ်န့ၢ်အီၤဒီး, တၢ်အကတၢၢ်အိၣ်ဝဲ,
         နမုၢ် လၢ်တၢ်တဘၣ်ဘၣ်တၢ်ဒီၣ်တဲာ်ကွံာ်အီၤဘၣ်.15  ပှၤအအၢအသီဧၢ, ခိးခူသူၣ်ထီဒါပှၤတီပှၤလိၤအ ဟံၣ်တဂ့ၤ. မၤဟးဂီၤအအိၣ်ဘှံးအလီၢ်တဂ့ၤ.
         16  အဂ့ၢ်ဒ် အံၤ, ပှၤတီပှၤလိၤလီၤဃံၤနွံဘျီဘၣ်ဆၣ်ဒီး, ကဂဲၤဆၢ ထၢၣ်က့ၤလီၤ. မ့မ့ၢ်ပှၤ တတီတလိၤဘၣ်န့ၣ်
         အခီၣ် ဘၣ်တိၢ်ဒီးလီၤဃံၤလၢတၢ်ဟးဂီၤအပူၤလီၤ.17  တုၤနဒုၣ်နဒါလီၤဃံၤဒီး, သးခုတၢ်တဂ့ၤ, ဒီးတုၤ အခီၣ်ဘၣ်တိၢ်ဒီး, သူၣ်ဖှံသးညီတဂ့ၤ.
         18  ယွၤကထံၣ် ဘၣ်ဖုး, ဒီးတဘၣ်အသးဘၣ်, ဒီးကဃၣ်ကဒါက့ၤအ သးထီၣ်လၢအအိၣ်လီၤ.19  မၤကိၢ်နသးလၢပှၤအၢအဃိတဂ့ၤ, ဒီးသးကါပှၤတ တီတလိၤန့ၣ်တဂ့ၤ.
         20  အဂ့ၢ်ဒ်အံၤ, တၢ်အကတၢၢ်တအိၣ်ဘၣ်လၢပှၤအအၢအဂီၢ်ဘၣ်. ပှၤတတီတလိၤဘၣ် အမ့ၣ်အူဒၢကဘၣ်တၢ်မၤလီၤပံာ်ကွံာ်အီၤလီၤ.21  ယဖိခွါဧၢ, ပျံၤယွၤဒီးစီၤပၤတက့ၢ်. မၤဃါဃုာ်ဒီးပှၤ လၢအကဒံကဒါတဂ့ၤ.
         22  အဂ့ၢ်ဒ်အံၤ, အတၢ်နးတၢ်ဖှီၣ် ကအိၣ်ထီၣ်သတူၢ်ကလာ်, ဒီးပှၤခံဂၤန့ၣ်အတၢ်ဟး ဂီၤန့ၣ်မ့ၢ်မတၤသ့ၣ်ညါတဂၤလဲၣ်.23  တၢ်အံၤတဖၣ်မ့ၢ်စ့ၢ်ကီးအဟဲလၢပှၤကူၣ်တၢ်သ့လီၤ. ကွၢ်မဲာ် ပှၤလၢတၢ်စံၣ်ညီၣ်ကွီၢ်အပူၤန့ၣ်
         မ့ၢ်အတဂ့ၤ ဘၣ်.
         24  ပှၤလၢအစံးဘၣ် ပှၤတတီတလိၤ, နမ့ၢ်ပှၤတီပှၤ လိၤလီၤန့ၣ်, ပှၤဂီၢ်မုၢ်ကဆိၣ်အၢအီၤ, ပှၤကလုာ်တဖၣ်
         ကသးဘၣ်အၢအီၤလီၤ.
         25  မ့မ့ၢ်ပှၤလၢ အသိၣ်ဃီၣ်တၢ် န့ၣ်ကအိၣ်မုာ်, ဒီးတၢ်ဆိၣ်ဂ့ၤလၢအဂ့ၤကဘၣ်အီၤလီၤ.26  ပှၤလၢအစံးဆၢ တၢ်လၢတၢ်ကတိၤလိၤန့ၣ်နၢမူပ ပျုၤလီၤ.27  ကတဲာ်ကတီၤနတၢ်မၤလၢခိ, ဒီးမၤတၢ်လၢစံာ်ဧိၤပှဲၤ ဧိၤအပူၤတက့ၢ်. လၢခံက့ၤဒီး သူၣ်ထီၣ်နဟံၣ်တက့ၢ်.28  အဂ့ၢ်တအိၣ်ဘၣ်ဒီး အုၣ်နသးထီဒါပှၤလၢနဃၢၤတ ဂ့ၤ. ဒီးလီတၢ်လၢနပျုၤတဂ့ၤ.29  ဒ်အမၤယၤအသိးန့ၣ် ယကမၤအီၤ, ယကဟ့ၣ်ကၣ် တၢ်လၢပှၤတဂၤန့ၣ်ဒ်အမၤတၢ်အသိးန့ၣ်, စံးတဂ့ၤ.30  ယလဲၤတၢ်လၢပှၤအကၢၣ်အစံာ်ပူၤအဃၢၤ, ဒီးလၢပှၤ လၢအသးဆးတအိၣ်ဘၣ်အစပံးလီၢ်အဃၢၤ.
         31  ဒီးကွၢ် ကွၢ်, ခဲဘၢဝဲဒီးတၤဆှုၣ်တၤမဲလီၤ. ဒီးနီၣ်ဧိၤမံၤဧိၤအိၣ် ဝဲလၢအဖီခိၣ်ဒီဘ့ၣ်ညါ,
         ဒီးအကရၢလၢၢ်လီၤပှီၢ်လီၤ.32  ဒီးယထံၣ်ဘၣ်ဒီးယဆိကမိၣ်လၢယသးကံၢ်ပူၤ, ယကွၢ် အီၤ, ဒီးယဒိးန့ၢ်တၢ်သိၣ်လိလီၤ.
         33  မံတစဲးစဲး, မံခ့တစဲး စဲး, ချံးစုလၢအကမံအဂီၢ်တစဲးစဲးလီၤ.
         34  ဒီးနတၢ်ဖှီၣ်တၢ် ယာ်ကဟဲဘၣ်နၤဒ်ပှၤတမျိၤတမျာ်အသိးန့ၣ်, ဒီးတၢ် သၣ်ဝံၤသၣ်စ့ၤနၤဒ်ပှၤအိၣ်ဒီးအစုကဝဲၤအသိးန့ၣ်လီၤ.

၂၅251  အအံၤမ့ၢ်စ့ၢ်ကီးစီၤၡလိၤမိၤအတၢ်ကတိၤဒိ လၢယူဒၤ အစီၤပၤစီၤဃံးစကံယၤအပှၤကညီကွဲးဆဲဝဲလီၤ.2  ယွၤပာ်ခူသူၣ်တၢ်တမံၤမ့ၢ်အလၤကပီၤလီၤ. မ့မ့ၢ်စီၤ ပၤဃုဖျါထီၣ်တၢ်တမံၤမ့ၢ်အလၤကပီၤလီၤ.3  မူခိၣ်လၢတၢ်ထီအဂီၢ်, ဒီးဟီၣ်ခိၣ်လၢတၢ်ယိာ်အဂီၢ်, ဒီးဒ်န့ၣ်သိးစီၤပၤအသးန့ၣ်ပှၤဃုဖျါတဘၣ်ဘၣ်.4  ဟံးထီၣ်စ့အအ့ၣ်လၢစ့ပူၤတက့ၢ်, ဒီးလီခီလၢပှၤသိ တၢ်ဖိအဂီၢ်ကဟဲထီၣ်လီၤ.
         5  ဟံးထီၣ်ကွံာ်ပှၤအၢလၢစီၤ ပၤအမဲာ်ညါတက့ၢ်. ဒီးအလီၢ်ပစိာ်ကအိၣ်ဂၢၢ်ဆိးကျၢၤ လၢတၢ်တီတၢ်လိၤအပူၤလီၤ.6  မၤလၤကပီၤနသးလၢစီၤပၤအမဲာ်ညါတဂ့ၤ, ဒီးဆၢ ထၢၣ်လၢပှၤအဒိၣ်အလီၢ်ပူၤတဂ့ၤ.
         7  အဂ့ၢ်ဒ်အံၤ, ပှၤစံး လၢနၤ, ဟဲထီၣ်ဖဲအံၤတက့ၢ်န့ၣ်, ဂ့ၤန့ၢ်ပှၤဆီၣ်လီၤနၤလၢပဒိၣ်လၢနမဲာ်ထံၣ်ဘၣ်အီၤအမဲာ်ညါတက့ၢ်လီၤ.8  လဲၤထီၣ်ချ့ချ့ဒ်သိးနကလိာ်ကွီၢ်တဂ့ၤ. တုၤပှၤအိၣ် လၢနဃၢၤဒုးမဲာ်ဆှးနၤဒီး, လၢခံကတၢၢ်နကမၤဒ်လဲၣ်
         ဒ်လဲၣ်န့ၣ်နတသ့ၣ်ညါဘၣ်ဖုးလီၤ.9  နလိာ်ကွီၢ်ဒီးပှၤလၢနဃၢၤဘၣ်ဆၣ်ဒီး, လီၣ်ဖျါပှၤဂၤ အတၢ်အိၣ်ခူသူၣ်န့ၣ်တဂ့ၤ.
         10  ပှၤလၢအနၢ်ဟူနကလုၢ် န့ၣ်ကဒုးမဲာ်ဆှးဘၣ်ဖုးနၤ, ဒီးနတၢ်ဒုၣ်ဒွဲၣ်အလီၢ်န့ၣ် တဟးသဒၣ်ဘၣ်နၤဘၣ်.11  တၢ်ကတိၤလၢ ပှၤကတိၤလၢအကတီၢ်ဒၣ်ဝဲန့ၣ်မၤ သးဒ်သၣ်သွံထူအိၣ်ဝဲလၢတၢ်ဂီၤစ့အပူၤအသိးန့ၣ်လီၤ.12  ပှၤသိၣ်ဃီၣ်တၢ်လၢ ပှၤကူၣ်တၢ်သ့တဂၤလၢအနၢ် လၢအဒိကနၣ်တၢ်အပူၤန့ၣ် မၤသးဒ်ကွီၤထူ, ဒီးတၢ်က
         ယၢကယဲထူစီအသိးန့ၣ်လီၤ.13  ဒ်မူခိၣ်ဖီအတၢ်ခုၣ်လၢ ကူးဘုအကတီၢ်အသိးန့ၣ်မ့ၢ် ကလူးအကလုၢ်တီလၢပှၤလၢအမၢလီၤအီၤန့ၣ်လီၤ.
         အ ဂ့ၢ်ဒ်အံၤမၤကျၢၤထီၣ်အကစၢ်အသးလီၤ.14  ပှၤလၢအပာ်ကဖိအသးလၢ ခိၣ်ဖးကဘျံးကဘျၣ်အ ဃိန့ၣ်မၤသးဒ်တၢ်အၢၣ်, ဒီးကလံၤ, ဒီးတၢ်တဟဲစူၤဘၣ်
         အသိးန့ၣ်လီၤ.15  ပှၤသးထီၣ်ကီမၤန့ၢ်ပဒိၣ်အသး, ဒီးပှၤအပျ့ၤလၢအ စၢ်န့ၣ်မၤကၢ်တၢ်ဃံလီၤ.16  နထံၣ်န့ၢ်ကနဲစီစ့ၢ်ကီးဧါ. အီၣ်ဖဲအကြၢးတက့ၢ်. န ကပှဲၤကဲၣ်ဆိးဘၣ်ဖုးလၢအီၤ, ဒီးဘှိးထီၣ်အီၤလီၤ.17  သုးကွံာ်နခီၣ်လၢပှၤလၢနဃၢၤအဟံၣ်တက့ၢ်. အသး ကဘှံးဘၣ်ဖုးလၢနၤ, ဒီးသးဟ့နၤလီၤ.18  ပှၤလၢအအုၣ်အသးကဘျံးကဘျၣ်ထီဒါပှၤလၢအဃၢၤ န့ၣ်, မ့ၢ်ခံၣ်ခူၣ်, ဒီးနးဧိၤဘီဧိၤ, ဒီးပျၢ်လၢအအ့ၣ်ဝဲလီၤ.19  တၢ်သန့ၤအသးလၢ ပှၤလီတၢ်လၢတၢ်ကိၢ်တၢ်ဂီၤအ မုၢ်တနံၤန့ၣ်မၤသးဒ်မဲကၢ်အသးတဘ့ၣ်, ဒီးခီၣ်လၢအ
         ဆၢလီၤတလံာ်ကွံာ်အသိးန့ၣ်လီၤ.20  ဒ်ပှၤလၢအဟံးထီၣ်ကွံာ်ယၣ်လၢတၢ်ဂိၢ်အနံၤအသိး, ဒ်တၤဆံၣ်ထံလၢဘျါအ့ၣ်အဖီခိၣ်အသိးန့ၣ်, မ့ၢ်ပှၤလၢ
         အသးဝံၣ်တၢ်သးဝံၣ်လၢ ပှၤလၢအသူၣ်အုးသးအုးန့ၣ် လီၤ.21  နဒုၣ်နဒါန့ၣ် တၢ်မ့ၢ်သၣ်ဝံၤအသးဒီး, ဟ့ၣ်အီၣ်အီၤ လၢကိၣ်တက့ၢ်. ဒီးတၢ်မ့ၢ်သူအသးလၢထံဒီးဟ့ၣ်အီ
         အီၤလၢထံတက့ၢ်.
         22  နကပာ်ဖှိၣ်မ့ၣ်အူကဖးလၢအခိၣ်ဖီ ခိၣ်, ဒီးယွၤကဟ့ၣ်လီၤနၤလၢနဘူးနလဲလီၤ.23  ကလံၤလၢကလံၤစိးန့ၣ် ဒုးဟဲတၢ်စူၤ, ဒီးပျ့ၤလၢအ ဘၣ်ဃးဒီးသီၣ်ဝံသဲကလၤဒုးအိၣ်ထီၣ် ပှၤမဲာ်လီၤမှဲၤလီၤ.24  အိၣ်ဝဲဆိးဝဲလၢဟံၣ်ခိၣ်အသနၢၣ်န့ၣ် ဂ့ၤန့ၢ်အိၣ်ဝဲဒီး ပိာ်မုၣ်လၢအဂ့ၢ်လိာ်ဘှီလိာ်တၢ်လၢ
         ဟံၣ်ဖးလဲၢ်အပူၤ တက့ၢ်လီၤ.25  ဒ်ထံခုၣ်လၢပှၤလၢ တၢ်သူအသးလၢထံအဂီၢ်အသိး န့ၣ်အကစီၣ်ဂ့ၤဟဲလၢထံယံၤကီၢ်ယံၤမ့ၢ်ဒ်န့ၣ်သိးလီၤ.26  ပှၤတီပှၤလိၤလီၤဃံၤဝဲလၢပှၤတတီတလိၤဘၣ်အမဲာ် ညါန့ၣ် မၤသးဒ်ထံမူလၢအဒုဝဲ, ဒီးထံထီၣ်ပၢၢ်လၢအ
         အုၣ်ဝဲအသိးန့ၣ်လီၤ.27  အီၣ်ကနဲစီလၢအအါတဂ့ၤဘၣ်, ဒ်န့ၣ်အသိး, ပှၤဃု အလၤကပီၤဒၣ်ဝဲန့ၣ်မၤဘှံးအသးလီၤ.28  ပှၤလၢအတပၢဘၣ်အသးဒၣ်ဝဲန့ၣ် မၤသးဒ်ဝ့ၢ်လၢ အလီၤပှီၢ်ဝဲ, အခိၣ်ဒူတအိၣ်ဘၣ်အသိးန့ၣ်လီၤ.

၂၆261  ဒ်မူခိၣ်ဖီလၢတၢ်ကိၢ်ခါ, ဒီးတၢ်ဟဲစူၤလၢကူးဘုအခါ အသိးန့ၣ် တၢ်လၤကပီၤတကြၢးဘၣ်ဒီးပှၤဟးဂီၤဖိဘၣ်.2  ဒ်ထိၣ်ဖှံးယူၤဝ့ၤဝီၤအသိးန့ၣ်, ဒ်ထိၣ်ဘျ့ၣ်ဘျီၣ်ဧိၤယူၤ ထီၣ်ကွံာ်အသိးန့ၣ် တၢ်ဆိၣ်အၢလၢအဂ့ၢ်တအိၣ်ဘၣ်
         ဘၣ်န့ၣ်တဟဲဘၣ်ဝဲဘၣ်.3  နီၣ်ဖျ့လၢကသ့ၣ်အဂီၢ်, ထးခိၣ်ပျံၤလၢကသ့ၣ်ယီၤ အဂီၢ်, ဒီးနီၣ်တီၢ်လၢပှၤဟးဂီၤဖိအချၢဃံအဂီၢ်လီၤ.4  စံးဆၢပှၤဟးဂီၤဖိ ဒ်အပှၤဟးဂီၤဖိအတၢ်အသိးန့ၣ်တ ဂ့ၤ. နကလီၤဂာ်ဘၣ်ဖုးဒီးအီၤလီၤ.5  စံးဆၢပှၤဟးဂီၤဖိ ဒ်အပှၤဟးဂီၤဖိအတၢ်အသိးန့ၣ်တ က့ၢ်. ကကူၣ်တၢ်သ့ဘၣ်ဖုးလၢအမဲာ်ဒၣ်ဝဲလီၤ.6  ပှၤလၢအတလိတၢ်ကတိၤလၢ ပှၤဟးဂီၤဖိအစုပူၤ န့ၣ်ဒီၣ်တဲာ်အခီၣ်ဒၣ်ဝဲ, ဒီးအီတၢ်မၤအၢလီၤ.7  ပှၤလၢအခီၣ်ဟးဂီၤန့ၣ် အခီၣ်လီၤစဲၤဝဲစၢ်ကဘံၣ်, ဒီး တၢ်ကတိၤဒိလၢ ပှၤဟးဂီၤဖိအထးခိၣ်န့ၣ်မ့ၢ်ဒ်န့ၣ်သိး
         လီၤ.8  ဒ်ပှၤလၢအစၢဃာ်လၢၢ်တဖျၢၣ်လၢ နီၣ်ဘျုးအပူၤအ သိးန့ၣ်ပှၤလၢအမၤလၤကပီၤပှၤဟးဂီၤဖိန့ၣ် မ့ၢ်ဒ်န့ၣ်အ
         သိးလီၤ.9  ဒ်တၤဆှုၣ်ယူာ်ထီၣ်အသးလၢ ပှၤအီမူၤသံးအစုပူၤအ သိးန့ၣ်, တၢ်ကတိၤဒိလၢ ပှၤဟးဂီၤဖိအထးခိၣ်မ့ၢ်ဒ်န့ၣ်
         သိးလီၤ.10  ဒ်ပျၢ်လၢအဆဲးပှၤကိးဂၤဒဲးအသိးန့ၣ် ပှၤငါပှၤဟးဂီၤ ဖိ, ဒီးပှၤလဲၤပူၤကွံာ်တၢ်ဖိ, မ့ၢ်ဒ်န့ၣ်သိးလီၤ.11  ဒ်ထွံၣ်က့ၤကဒါက့ၤဆူအတၢ်ဘှိးအသိးန့ၣ် ပှၤဟး ဂီၤဖိကမၤက့ၤကဒီးအပှၤဟးဂီၤအတၢ်ဒ်န့ၣ်သိးလီၤ.12  နထံၣ်ဘၣ်ပှၤလၢအကူၣ်တၢ်သ့လၢ အမဲာ်ဒၣ်ဝဲန့ၣ် စ့ၢ်ကီးဧါ. ပမုၢ်လၢ်တၢ်လၢပှၤဟးဂီၤဖိဒိၣ်န့ၢ်အဝဲဒၣ်တ
         က့ၢ်လီၤ.13  ပှၤအကၢၣ်န့ၣ်စံးဝဲဒၣ်, ခ့ယုၢ်အိၣ်ဝဲလၢကျဲ, ခ့ယုၢ် အိၣ်ဝဲလၢကျဲပူၤလီၤ.
         14  ဒ်တြဲၤတရံးတၢ်လၢအသံၣ်ကျီၤ အသိးန့ၣ်ပှၤအကၢၣ် ဃၣ်အသးလၢအလီၢ်မံပူၤဒ်န့ၣ် သိးလီၤ.
         15  ပှၤအကၢၣ်န့ၣ် ဘျၢလီၤအစုလၢလီခီပူၤလီၤ. ထုးက့ၤဆူအထးခိၣ်ပူၤန့ၣ် မၤဘှံးအသးလီၤ.
         16  ပှၤအ ကၢၣ်န့ၣ်ကူၣ်တၢ်သ့လၢ အမဲာ်ဒၣ်ဝဲဒိၣ်န့ၢ်ပှၤနွံဂၤလၢ အစံးဆၢတၢ်သ့တက့ၢ်လီၤ.17  ပှၤလၢအလဲၤပူၤတၢ်, ဒီးမၤကိၢ်ထီၣ်အသးလၢတၢ် အ့ၣ်လိာ်လၢအတဘၣ်ဃးဘၣ်ဒီးအီၤန့ၣ် မၤသးဒ်ပှၤ လၢအဟံးဃာ်ထွံၣ်အနၢ်အသိးန့ၣ်လီၤ.18  ဒ်ပှၤပျုၢ်လၢအကွံာ်မ့ၣ်အူခံ, ဒီးပျၢ်ဧိၤစၤဧိၤ, ဒီးတၢ် သံအသိးန့ၣ်,
         19  ပှၤလၢအလီန့ၢ်ပှၤလၢအဃၢၤ, ဒီးစံးဝဲ, ယမၤလိာ်ကွဲတၢ်တမ့ၢ်ဘၣ်ဧါန့ၣ်မ့ၢ်ဒ်န့ၣ်အသိးလီၤ.20  ဖဲသ့ၣ်မုၣ်တအိၣ်ဘၣ်ဒီး, မ့ၣ်အူလီၤပံာ်လီၤ. ဒီးဖဲပှၤ ကတိၤခဲၣ်တၢ်တအိၣ်ဘၣ်န့ၣ်တၢ်အ့ၣ်လိာ်ဆိးက့လိာ်
         ဆိတ့ၢ်ဝဲလီၤ.21  ဒ်သွဲၣ်လးလၢမ့ၣ်ကဖးအဂီၢ်အသိး, ဒ်သ့ၣ်မုၣ်လၢမ့ၣ် အူအဂီၢ်အသိးန့ၣ်, ပှၤလၢအဂ့ၢ်လိာ်ဘှီလိာ်ဒၣ်တၢ်မ့ၢ်
         တၢ်ထိၣ်ဂဲၤထီၣ်တၢ်အ့ၣ်လိာ်ဆိးက့လိာ်အဂီၢ်လီၤ.22  ပှၤခဲၣ်တၢ်အတၢ်ကတိၤန့ၣ် မၤသးဒ်တၢ်ကတိၤလိာ် ကွဲအသိး ဘၣ်ဆၣ်ဒီး, လဲၤလီၤဝဲဆူပှၤအသးကံၢ်ပူၤ
         လီၤ.23  ပျုၤအဲၣ်တၢ်ဆူၣ်အိၣ်ဒီးသးအၢန့ၣ် မၤသးဒ်သပၢၤ ဟီၣ်ခိၣ်ပီၤဒီးစ့အအ့ၣ်အသိးန့ၣ်လီၤ.24  ပှၤလၢအသးဟ့တၢ်န့ၣ်လီတၢ်လၢအပျုၤ, ဒီးပာ်ဖှိၣ် လီတၢ်လၢအသးကံၢ်ပူၤလီၤ.
         25  တုၤအကတိၤတၢ်မုာ်မုာ် ဒီး, နာ်အီၤတဂ့ၤ. အဂ့ၢ်ဒ်အံၤ, တၢ်သးဘၣ်အၢနွံမံၤအိၣ် ဝဲလၢ အသးကံၢ်ပူၤလီၤ.
         26  လီတၢ်န့ၣ်ကျၢၢ်ဘၢအတၢ် သးဟ့ဘၣ်ဆၣ်ဒီး အတၢ်အၢကအိၣ်ဖျါထီၣ်လၢတၢ် အိၣ်ဖှိၣ်ဖးဒိၣ်အမဲာ်ညါလီၤ.27  ပှၤလၢအခူၣ်လီၤတၢ်ပူၤန့ၣ်ကလီၤတဲာ်လၢအပူၤ, ဒီး ပှၤလၢအတလ့ၣ်လၢၢ်တဖျၢၣ်န့ၣ် အတၢ်ကတလ့ၣ်က့ၤ
         ကဒါက့ၤလၢအလိၤလီၤ.28  ပှၤအပျုၤကဘျံးကဘျၣ်န့ၣ် သးဟ့ပှၤလၢအဘၣ်တၢ် မၤအၢလၢအီၤ, ဒီးထးခိၣ်လၢအလွဲတၢ်န့ၣ်မၤဟးဂီၤ
         တၢ်လီၤ.

၂၇271  ပာ်ကဖိနသးလၢခဲဂီၤကိာ်အဂ့ၢ်တဂ့ၤ. အဂ့ၢ်ဒ်အံၤ, တၢ်ကမၤအသးလၢတနံၤအတီၢ်ပူၤန့ၣ် နတသ့ၣ်ညါ ဘၣ်.2  နထးခိၣ်ဒၣ်နဲတမ့ၢ်ဘၣ်, မ်ပှၤဂၤစံးထီၣ်ပတြၢၤနၤ တက့ၢ်. နပျုၤဒၣ်နဲတမ့ၢ်ဘၣ်. မ်ပှၤတမှံၤတဂၤတက့ၢ်.3  လၢၢ်ဧိၤလ့ဧိၤမ့ၢ်အဃၢ, ဒီးမဲးဧိၤဟီၣ်ဧိၤမ့ၢ်တၢ်ဃၢ တၢ်စံာ်လီၤ. မ့မ့ၢ်ပှၤဟးဂီၤဖိအသးထီၣ်န့ၣ်ဃၢန့ၢ်တၢ်
         ခံမံၤလၢာ်တက့ၢ်လီၤ.4  တၢ်သးကဲၤထီၣ် မၤအၢမၤနးတၢ်, ဒီးတၢ်သးထီၣ် မၤတပျုာ်တပျီၤတၢ်လီၤ. မ့မ့ၢ်လၢတၢ်သးကါအမဲာ်
         ညါမ့ၢ်မတၤဆၢထၢၣ်သ့တဂၤလဲၣ်.5  သိၣ်ဃီၣ်တၢ်အိၣ်ဖျါန့ၣ် ဂ့ၤန့ၢ်တၢ်အဲၣ်အိၣ်ခူသူၣ်တ က့ၢ်လီၤ.
         6  တံၤသကိးအဆဲးတၢ်န့ၣ် မ့ၢ်အမ့ၢ်အတီ လီၤ. မ့မ့ၢ်ဒုၣ်ဒါအနၢမူတၢ်န့ၣ်အါမးလီၤ.7  ပှၤလၢအဘျဲးအီၣ်တၢ်န့ၣ် ယီၢ်လီၤတံၢ်ကနဲစီအခိၣ် ထံလီၤ. မ့မ့ၢ်ကယဲၢ်တၢ်အခၣ် တမံၤလၢ်လၢ်န့ၣ်ဆၢဝဲ
         လၢပှၤလၢတၢ်သၣ်ဝံၤအသးအဂီၢ်လီၤ.8  ဒ်ထိၣ်လၢအဟးသဒၣ် အသွံအသိးန့ၣ်ပှၤလၢအဟး သဒၣ်အလီၢ်ဒၣ်ဝဲန့ၣ်မ့ၢ်ဒ်န့ၣ်သိးလီၤ.9  သိဒီးတၢ်နၢမူမၤခုပှၤအသး, ဒီးတၢ်မုာ်ဘၣ်ဃးဒီး တံၤသကိးဟ့ၣ်ကူၣ်တၢ်န့ၣ်ဒ်န့ၣ်သိးလီၤ.10  နတံၤနသကိး, ဒီးနပၢ်အတံၤအသကိးန့ၣ် လဲၤသ ဒၣ်အီၤတဂ့ၤ. ဒီးလဲၤနုာ်လၢနဒီပုၢ်ဝဲၢ်အဟံၣ်ပူၤလၢန
         တၢ်နးတၢ်ဖှီၣ်အမုၢ်နံၤန့ၣ်တဂ့ၤ. ပှၤလၢအဃၢၤလၢအ အိၣ်ဘူးန့ၣ်ဂ့ၤန့ၢ်ဒီပုၢ်ဝဲၢ်လၢအအိၣ်ဝဲလၢအယံၤတက့ၢ်
         လီၤ.11  ယဖိခွါဧၢ, ကူၣ်တၢ်သ့, ဒီးမၤခုယသး ဒ်သိးယက စံးဆၢပှၤလၢအဒုၣ်ဒွဲၣ်ယၤန့ၣ်တက့ၢ်.12  ပှၤကူၣ်တၢ်ဘၣ်န့ၣ်ထံၣ်ဘၣ်တၢ်အၢ, ဒီးပာ်တဒၢအ သးလီၤ. မ့မ့ၢ်ပှၤလၢအတမၤလိဘၣ်တၢ်ဘၣ်န့ၣ်လဲၤ
         ဒၣ်တၢ်, ဒီးဘၣ်တၢ်နးတၢ်ဖှီၣ်လီၤ.13  ပှၤအုၣ်ကီၤအသးလၢ အတသ့ၣ်ညါဘၣ်ဝဲအဂီၢ်န့ၣ် ဟံးန့ၢ်အယၣ်တက့ၢ်. ဒီးဟံးကီၤလၢ ပှၤလၢအအုၣ် ကီၤအသးလၢပိာ်မုၣ်ဟးဂီၤအဂီၢ်တက့ၢ်.14  ပှၤလၢအဆိၣ်ဂ့ၤအတံၤအသကိး လၢအကလုၢ်ဖးဒိၣ် လၢဂီၤသီၣ်ထၢန့ၣ် တၢ်ကပာ်အီၤလၢတၢ်ဆိၣ်အၢလၢ အဂီၢ်လီၤ.15  တၢ်လီၤစီၤတထံၣ်ဃီလၢ တၢ်ဟဲစူၤအါအမုၢ်တနံၤ, ဒီးပိာ်မုၣ်လၢအဂ့ၢ်လိာ်ဘှီလိာ်ဒၣ်တၢ်န့ၣ် ဒ်သိးလိာ်အ
         သးလီၤ.
         16  ပှၤလၢအတြီအီၤန့ၣ်တြီကလံၤ, ဒီးအစုထွဲ ဘၣ်ဝဲလၢသိဧိၤချါဧိၤလီၤ.17  ထးကျ့ထး, ဒီးပှၤကညီကျ့အတံၤအသကိးအမဲာ်ဒ် န့ၣ်သိးလီၤ.18  ပှၤလၢအပၢၤချၢၣ်ဒၢန့ၣ် ကအီၣ်ဘၣ်အတၤသၣ်လီၤ. ဒီးပှၤလၢအပးလ့ၢ်ပးကါအကစၢ်န့ၣ် ကဒိးတၢ်လၤက ပီၤလီၤ.19  ဒ်ပှၤအမဲာ်ကွၢ်ဆၢညါလၢထံကျါအသိးန့ၣ်, ပှၤက ညီအသးဒီးပှၤကညီအသးမ့ၢ်ဒ်န့ၣ်သိးလီၤ.20  တၢ်ပျုၤပူၤဒီး တၢ်မၤဟးဂီၤ အလီၢ်န့ၣ်တပှဲၤဘၣ်ဝဲ ဘၣ်, ဒီးပှၤကညီအမဲာ်တဘျဲးကွၢ်ဘၣ်တၢ်ဘၣ်.21  ဒ်သပၢၤသိတၢ်လၢစ့အဂီၢ်, ဒီးဖၣ်ကပူၤလၢထူအဂီၢ် အသိးန့ၣ်, ပှၤကညီဒီးအတၢ်စံးထီၣ်ပတြၢၤမၤသးဒ်န့ၣ်
         သိးလီၤ.22  နမ့ၢ်ဆုပှၤဟးဂီၤဖိလၢကျံၣ်လၢဘုဧိၤဟုဧိၤလီၤကလဲ အကျါဘၣ်ဆၣ်ဒီး, အပှၤဟးဂီၤဖိ အတၢ်တဟးဖးဒီး
         အီၤဘၣ်.23  သ့ၣ်ညါနသိနမဲာ်တဲးလဲးအဂ့ၢ်တက့ၢ်, ကွၢ်နဂီၤဘုၣ် ဂီၤဖံးကစီဒီတက့ၢ်.
         24  အဂ့ၢ်ဒ်အံၤ, တၢ်စုလီၢ်ခီၣ်ခိၣ်တ အိၣ်ဘၣ်လီၤထူလီၤယိာ်ဘၣ်, ဒီးတၢ်ခိၣ်သလုးအိၣ်ဝဲ အစိၤစိၤအဃၣ်ဃၣ်စ့ၢ်ကီးဧါ.
         25  နီၣ်ဧိၤမံၤဧိၤလၢာ်ဝဲ, ဒီး တၢ်မဲထီၣ်သီအိၣ်ဖျါထီၣ်ဒီး, ပှၤထၢဖှိၣ်တၢ်လၢအမဲ ထီၣ်လၢကစၢၢ်ကလိလီၤ.
         26  သိဖိမ့ၢ်လၢနကူတၢ်သိး တၢ်အဂီၢ်, ဒီးမဲာ်တဲးလဲးမ့ၢ်ဟီၣ်ခိၣ်အကဝီၤအပှ့ၤလီၤ.27  ဒီးမဲာ်တဲးလဲးအနုၢ်ထံကအါဝဲလၢ နကအီၣ်တၢ်အ ဂီၢ်, ဒီးလၢနပှၤဟံၣ်ဖိကအီၣ်တၢ်အဂီၢ်, ဒီးလၢနဖိသၣ်
         ပိာ်မုၣ်အဂီၢ်လီၤ.

၂၈281  ဖဲပှၤတလူၤဘၣ်ဒီး, ပှၤတတီတလိၤဘၣ်ဃ့ၢ်ဝဲလီၤ. မ့မ့ၢ်ပှၤတီပှၤလိၤအသးခူတလ့ၢ်ဒ်ခ့ယုၢ်အသိးန့ၣ်လီၤ.2  မ့ၢ်ပှၤကီၢ်ဖိအမၤကမၣ်တၢ်အဃိန့ၣ်ဒီး, ပဒိၣ်ဖးဒိၣ် အိၣ်ဝဲအါဂၤလီၤ. မ့မ့ၢ်ပှၤအကူၣ်အဆးဒီးပှၤသ့ၣ်ညါ
         အဃိန့ၣ်, အနံၣ်အလါကအါထီၣ်လီၤ.3  ပှၤဖှီၣ်ဖိလၢအမၤအၢ ပှၤဘၣ်ဖှီၣ်ဘၣ်ယာ်န့ၣ်မ့ၢ်တၢ် ဟဲစူၤဒိၣ်လၢအတြူာ်ကွံာ်တၢ်, ဒီးတပာ်လီၤတဲာ်ဘၣ်
         တၢ်အီၣ်ဘၣ်.4  ပှၤလၢအလဲၤသဒၣ် တၢ်သိၣ်တၢ်သီန့ၣ် စံးထီၣ်ပ တြၢၤပှၤအအၢလီၤ. မ့မ့ၢ်ပှၤလၢအတိၢ်န့ၢ်တၢ်သိၣ်တၢ်
         သီန့ၣ်ဂ့ၢ်လိာ်ဒီးအီၤလီၤ.5  ပှၤအအၢန့ၣ်အနၢ်တပၢၢ်ဘၣ်တၢ်စံၣ်ညီၣ်ဘၣ်. မ့မ့ၢ် ပှၤလၢအဃုယွၤန့ၣ်နၢ်ပၢၢ်တၢ်ခဲလၢာ်လီၤ.6  ပှၤဖှီၣ်ဖိလၢအလဲၤတၢ် လၢလၢပှဲၤပှဲၤန့ၣ်ဂ့ၤန့ၢ်ပှၤလၢ အထူးအတီၤ, လၢအကျဲက့ၣ်န့ၣ်တက့ၢ်လီၤ.7  ပှၤလၢအတိၢ်န့ၢ်တၢ်သိၣ်တၢ်သီန့ၣ် မ့ၢ်ဖိခွါလၢအ သူၣ်ဆးအသးဆးလီၤ. မ့မ့ၢ်ပှၤလၢအဒီတံၤဒီသကိးဒီး
         ပှၤလၢအအီၣ်လုၣ်ကိတၢ်န့ၣ်ဒုးမဲာ်ဆှးအပၢ်လီၤ.8  ပှၤလၢအမၤအါထီၣ် အစုလီၢ်အခီၣ်ခိၣ်လၢစ့အအ့ၣ် ထီၣ်ဒီးလၢတၢ်အါထီၣ်န့ၣ် ပာ်ဖှိၣ်ဝဲလၢပှၤသးကညီၤ
         ပှၤဖှီၣ်ဖိအဂီၢ်န့ၣ်လီၤ.9  ပှၤလၢအဃၣ်ကွံာ်အနၢ်ဒ်သိး အသုတနၢ်ဟူတၢ်သိၣ် တၢ်သီတဂ့ၤန့ၣ်, အတၢ်ထုကဖၣ်ကကဲလၢ တၢ်သး ဘၣ်အၢလီၤ.10  ပှၤလၢအဒုးဟးဖျိးပှၤ တီပှၤလိၤဆူကျဲအအၢန့ၣ်က လီၤတဲာ်လၢအပူၤဒၣ်ဝဲန့ၣ်လီၤ. မ့မ့ၢ်ပှၤတီပှၤလိၤက
         န့ၢ်ဘၣ်သါတၢ်ဂ့ၤတၢ်ဘၣ်လီၤ.11  ပှၤထူးပှၤတီၤန့ၣ် ကူၣ်တၢ်သ့လၢအမဲာ်ဒၣ်ဝဲလီၤ. မ့ မ့ၢ်ပှၤဖှီၣ်ဖိယာ်ဖိအိၣ်ဒီး အတၢ်ကူၣ်တၢ်ဆးန့ၣ်ဃု
         ကွၢ်အီၤလီၤ.12  ပှၤတီပှၤလိၤသူၣ်ဖှံသးညီဒီး တၢ်လၤကပီၤဖးဒိၣ်အိၣ် ဝဲလီၤ. မ့မ့ၢ်တုၤပှၤတတီတလိၤဘၣ်န့ၣ်ထီၣ်ထီဒီး,
         ပှၤ ပာ်ခူသူၣ်အသးလီၤ.13  ပှၤလၢအကျၢၢ်ဘၢ အတၢ်သရူးကမၣ်န့ၣ် တဘီၣ် ထီၣ်တညီထီၣ်ဘၣ်ဘၣ်. မ့မ့ၢ်ပှၤလၢအတဲလီၤကျဲၤလီၤ
         ဒီးညိကွံာ်ဝဲန့ၣ်ကဒိးတၢ်သးကညီၤလီၤ.14  ပှၤလၢအပျံၤတၢ်တထံၣ်ဃီန့ၣ် ဘၣ်ဆိၣ်ဂ့ၤဝဲလီၤ. မ့မ့ၢ်ပှၤလၢအပာ်ကိၤအသးန့ၣ် ကလီၤဘၣ်လၢတၢ်အၢ
         အပူၤလီၤ.15  ပှၤတတီတလိၤလၢ အပၢပှၤဘၣ်ဖှီၣ်ဘၣ်ယာ်န့ၣ်မၤ သးဒ်ခ့ယုၢ်လၢအသီၣ်ထီၣ်ရုၢ်ရုၢ်, ဒီးတၤသူလၢအလဲၤ
         ဝ့ၤဝီၤတၢ်အသိးန့ၣ်လီၤ.16  ပဒိၣ်ဖးဒိၣ်လၢအကူၣ် အဆးတအိၣ်ဘၣ်န့ၣ်မၤအၢ တၢ်ဖးဒိၣ်လီၤ. မ့မ့ၢ်ပှၤလၢအသးဟ့တၢ်သးကွံန့ၣ်က
         မၤအါထီၣ်အနံၤအသီလီၤ.17  ပှၤလၢပှၤကညီအသွံၣ်အိၣ်လၢအလိၤန့ၣ် ကဃ့ၢ်တၢ် ဆူတၢ်ပူၤလီၤ. မ်ပှၤအသုတတြီအီၤတဂ့ၤ.18  ပှၤလၢအလဲၤတၢ်လၢလၢပှဲၤပှဲၤန့ၣ် ကတုၤလၢတၢ် အုၣ်က့ၤခီၣ်က့ၤလီၤ. မ့မ့ၢ်ပှၤလၢအကျဲက့ၣ်န့ၣ်ကလီၤ
         ဃံၤတကီၢ်ခါလီၤ.19  ပှၤလၢအမၤအဟီၣ်ခိၣ်န့ၣ်ကဘျဲးအီၣ်ကိၣ်လီၤ. မ့မ့ၢ် ပှၤလၢအလူၤတၢ်ကလီကလီန့ၣ် ကပှဲၤဒီးတၢ်ဖှီၣ်တၢ်
         ယာ်လီၤ.20  ပှၤအမ့ၢ်အတီန့ၣ် ကဘၣ်တၢ်ဆိၣ်ဂ့ၤလၢအအါလီၤ. မ့မ့ၢ်ပှၤလၢအမၤချ့ချ့ ဒ်သိးအကထူးထီၣ်တီၤထီၣ်ဒီး,
         ကတူၢ်တၢ်ဒဲးဘးလီၤ.21  တၢ်ကွၢ်မဲာ်ပှၤကညီန့ၣ်တဂ့ၤဘၣ်. အဂ့ၢ်ဒ်အံၤ, ပှၤက ကမၣ်တၢ်လၢကိၣ်တလိၣ်အဂီၢ်လီၤ.22  ပှၤလၢအသးအၢန့ၣ် မၤချ့ချ့ဒ်သိးအကထူးထီၣ်တီၤ ထီၣ်, ဒီးတဆိကမိၣ်ဘၣ်လၢ အကဘၣ်တၢ်နးတၢ် ဖှီၣ်ဘၣ်.23  ပှၤလၢအသိၣ်ဃီၣ်ပှၤကညီတဂၤန့ၣ် ကဘၣ်ဘျုးဘၣ် ဖှိၣ်လၢခံအါန့ၢ် ပှၤလၢအလွဲတၢ်လၢအပျ့ၤတက့ၢ်လီၤ.24  ပှၤလၢအဟုၣ်အမိၢ်အပၢ်အတၢ်, ဒီးစံးတမ့ၢ်ဘၣ်တၢ် ကမၣ်န့ၣ်မ့ၢ်အဒီတံၤဒီသကိးဒီးပှၤမၤဟးဂီၤတၢ်လီၤ.25  ပှၤလၢအသးကွံတၢ်န့ၣ် ထိၣ်ဂဲၤတၢ်အ့ၣ်လိာ်ဆိးက့ လိာ်လီၤ. မ့မ့ၢ် ပှၤလၢအသန့ၤအသးလၢယွၤန့ၣ်က
         ဘီၣ်ထီၣ်ညီထီၣ်လီၤ.26  ပှၤလၢအသန့ၤလီၤအသးလၢအသးဒၣ်ဝဲန့ၣ် မ့ၢ်ပှၤ ဟးဂီၤဖိလီၤ. မ့မ့ၢ်ပှၤလၢအလဲၤတၢ်ဒီးတၢ်ကူၣ်သ့န့ၣ်
         ကပူၤကဖျဲးတၢ်လီၤ.27  ပှၤလၢအဟ့ၣ်တၢ်လၢ ပှၤဖှီၣ်ဖိယာ်ဖိန့ၣ်အတၢ်က အါလီၤ. မ့မ့ၢ်ပှၤလၢအပာ်တဒၢအမဲာ်န့ၣ်ကဘၣ်တၢ်
         ဆိၣ်အၢအါမးလီၤ.28  တုၤပှၤတတီတလိၤထီၣ်ထီဒီး, ပှၤကညီ ပာ်ခူသူၣ် အသးလီၤ. မ့မ့ၢ်တုၤအဟးဂီၤဒီး, ပှၤတီပှၤလိၤအါထီၣ်
         ဝဲလီၤ.

၂၉291  ပှၤလၢအဘၣ်တၢ်သိၣ်ဃီၣ်အီၤအါဘျီ ဒီးပာ်ဆူၣ်အ ကိာ်န့ၣ် တၢ်ကမၤဟးဂီၤအီၤသတူၢ်ကလာ်, ဒီးတၢ်မၤ
         ဘျါက့ၤအီၤတအိၣ်ဘၣ်.2  တုၤပှၤတီပှၤလိၤအါထီၣ်ဒီး, ပှၤဂီၢ်မုၢ်သူၣ်ခုသးခု လီၤ. မ့မ့ၢ်တုၤပှၤအၢတဂၤပၢတၢ်ဒီး, ပှၤဂီၢ်မုၢ်သူၣ်အုး
         သးအုးလီၤ.3  ပှၤလၢအအဲၣ်တၢ်ကူၣ်သ့န့ၣ်မၤသးခုအပၢ်လီၤ. မ့မ့ၢ် ပှၤလၢအဒီတံၤဒီသကိးဒီး ပှၤဃဲသဲမုၣ်န့ၣ်
         လၢာ်ဝီၤ အစုလီၢ်အခီၣ်ခိၣ်လီၤ.4  စီၤပၤဒုးအိၣ်ဂၢၢ်ဆိးကျၢၤထံဧိၤကီၢ်ဧိၤလၢ တၢ်စံၣ် ညီၣ်တီလီၤ. မ့မ့ၢ်ပှၤလၢအဒိးန့ၢ်ခိၣ်ဖးန့ၣ်ကမၤဟး
         ဂီၤအီၤလီၤ.5  ပှၤလၢအကတိၤလွဲပှၤလၢအဃၢၤန့ၣ် ဒါလီၤပျံၤသ ကွီၤလၢအခီၣ်အဂီၢ်လီၤ.6  ပှၤအၢအလီၤကမၣ်တၢ်န့ၣ် အိၣ်ဝဲဒီးပျံၤသကွီၤလီၤ. မ့မ့ၢ်ပှၤတီပှၤလိၤန့ၣ်သးဝံၣ်တၢ်ဒီးသူၣ်ခုသးခုလီၤ.7  ပှၤတီပှၤလိၤန့ၣ်ပးကဲပှၤဖှီၣ်ဖိယာ်ဖိအကွီၢ်လီၤ. မ့မ့ၢ် ပှၤတတီတလိၤဘၣ်န့ၣ် အနၢ်တပၢၢ်ဘၣ်တၢ်သ့ၣ်ညါ
         ဘၣ်.8  ပှၤမၤတရီတပါတၢ်န့ၣ် ဒုးကဲၤထီၣ်မ့ၣ်လၣ်လၢဝ့ၢ်ပူၤ လီၤ. မ့မ့ၢ်ပှၤကူၣ်တၢ်သ့န့ၣ်ဒုးဃၣ်ကွံာ်တၢ်သးထီၣ်လီၤ.9  ပှၤကူၣ်တၢ်သ့ကလိာ်ကွီၢ်ဒီးပှၤဟးဂီၤဖိ, ဒီးသးထီၣ် မ့ၢ်ဂ့ၤ, နံၤမ့ၢ်ဂ့ၤ, တၢ်အိၣ်ဘှံးတအိၣ်ဘၣ်.10  ပှၤဘၣ်ဃးဒီးတၢ်သွံၣ်န့ၣ် သးဟ့ပှၤအလၢအပှဲၤလီၤ. မ့မ့ၢ်ပှၤအတီအလိၤန့ၣ်ဃုဒုးမူအီၤလီၤ.11  ပှၤဟးဂီၤဖိလီၣ်ဖျါထီၣ်အသးထီၣ်ခဲလၢာ်လီၤ. မ့မ့ၢ် ပှၤကူၣ်တၢ်သ့န့ၣ်မၤစၢ်လီၤဝဲလၢအလီၢ်ခံန့ၣ်လီၤ.12  ပှၤပၢတၢ်မ့ၢ်ကနၣ်တၢ်ကတိၤကဘျံးကဘျၣ်ဒီး, အ ခ့အပှၤမ့ၢ်ပှၤတတီတလိၤခဲလၢာ်လီၤ.13  ပှၤဖှီၣ်ဖိဒီးပှၤမၤအၢမၤနးတၢ် သဂၢၢ်လိာ်အသးလီၤ. ယွၤဒုးကပီၤထီၣ်အမဲာ်ခံဂၤလၢာ်လီၤ.14  စီၤပၤလၢအစံၣ်ညီၣ်ပှၤဖှီၣ်ဖိတီတီလိၤလိၤန့ၣ်အလီၢ် ပစိာ်ကအိၣ်ဂၢၢ်ဆိးကျၢၤလီၤထူလီၤယိာ်လီၤ.15  နီၣ်တီၢ်ဒီးတၢ်သိၣ်ဃီၣ်န့ၣ်ဟ့ၣ်လီၤတၢ်ကူၣ်သ့လီၤ. မ့မ့ၢ်ဖိသၣ်အိၣ်ဒၣ်တၢ်န့ၣ်ကဒုးမဲာ်ဆှးအမိၢ်လီၤ.16  တုၤပှၤတတီတလိၤဘၣ်န့ၣ်အါထီၣ်ဒီး, တၢ်ကမၣ် အါထီၣ်လီၤ. မ့မ့ၢ်ပှၤတီပှၤလိၤ ကထံၣ်ဘၣ်အတၢ်
         လီၤဃံၤန့ၣ်လီၤ.17  သိၣ်ဃီၣ်နဖိခွါတက့ၢ်, ဒီးကဒုးအိၣ်ဘှံးနၤ, မ့ၢ်မး ကမၤမုာ်ထီၣ်က့ၤနသးလီၤ.18  ဖဲတၢ်ထံၣ်တၢ်တအိၣ်ဘၣ်န့ၣ် ပှၤဂီၢ်မုၢ်တဘၣ်တၢ် တြီအီၤဘၣ်. မ့မ့ၢ်ပှၤလၢအတိၢ်န့ၢ်တၢ်သိၣ်တၢ်သီန့ၣ်
         ဘၣ်တၢ်အမုာ်လီၤ.19  တၢ်အခ့အပှၤ တဒိးန့ၢ်ဘၣ် တၢ်သိၣ်ဃီၣ်လၢတၢ် ကတိၤဘၣ်. အဂ့ၢ်ဒ်အံၤ, မ့ၢ်နၢ်ပၢၢ်ဘၣ်ဆၣ်ဒီး,
         တစံး ဆၢဘၣ်ဝဲဘၣ်.20  နထံၣ်ဘၣ်ပှၤလၢအကတိၤတၢ်ချ့ချ့စ့ၢ်ကီးဧါ. ပမုၢ် လၢ်တၢ်လၢပှၤဟးဂီၤဖိအဂီၢ်အါန့ၢ်အီၤတက့ၢ်လီၤ.21  ပှၤလၢအလုၢ်အီၣ်အခ့အပှၤမုာ်မုာ် လၢအဖိသၣ်လံၤ လံၤန့ၣ်လၢခံက့ၤကကဲထီၣ်အဖိခွါလီၤ.22  ပှၤသးထီၣ်န့ၣ်ထိၣ်ဂဲၤတၢ်အ့ၣ်လိာ်ဆိးက့လိာ်, ဒီး ပှၤလၢအသးကဲၤထီၣ်န့ၣ်အတၢ်ကမၣ်အိၣ်အါမးလီၤ.23  ပှၤကညီအပာ်ထီၣ်ထီအသးန့ၣ် ကဒုးဆီၣ်လီၤအီၤ လီၤ. မ့မ့ၢ်ပှၤလၢအဆီၣ်လီၤအသးန့ၣ်ကဘၣ်တၢ်လၤ ကပီၤလီၤ.24  ပှၤလၢအဒီတံၤဒီသကိးဒီး ပှၤဟုၣ်တၢ်ဖိန့ၣ်သးဟ့အ သးဒၣ်ဝဲလီၤ. နၢ်ဟူဝဲတၢ်ဆိၣ်အၢန့ၣ်, ဒီးတလီၣ်ဖျါ
         ဘၣ်တၢ်ဘၣ်.25  တၢ်ပျံၤပှၤကညီန့ၣ်ဟဲစိာ်ပျံၤသကွီၤလီၤ. မ့မ့ၢ်ပှၤလၢ အသန့ၤအသးလၢယွၤန့ၣ်ကအိၣ်ခၢၣ်သနၢၢ်လီၤ.26  ပှၤအါဂၤဃုဘၣ်ပှၤပၢတၢ်အမဲာ်ဘၣ်ဆၣ်ဒီး, ပှၤက ညီအတၢ်စံၣ်ညီၣ်န့ၣ်ဟဲဝဲလၢယွၤလီၤ.27  ပှၤအၢပှၤသီန့ၣ်မ့ၢ်တၢ်သးဘၣ်အၢလၢ ပှၤတီပှၤလိၤ အဂီၢ်လီၤ. ဒီးပှၤလၢအလိၤဝဲလၢကျဲန့ၣ် မ့ၢ်တၢ်သး
         ဘၣ်အၢလၢပှၤတတီတလိၤဘၣ်အဂီၢ်လီၤ.

၃၀301  စီၤယၤက့ၣ်အဖိခွါစီၤအၤကူၢ်အတၢ်ကတိၤ. ပှၤတဂၤန့ၣ်စံးဘၣ်စီၤအံၤသအ့လး, စံးဘၣ်စီၤအံၤသ အ့လးဒၣ်လဲာ်ဒီးစီၤအူးကါလး,―2  မ့ၢ်မးယလီၤဂာ် ဆၣ်ဖိကီၤဖိအါန့ၢ် ပှၤကညီကိးဂၤ ဒဲးတက့ၢ်လီၤ. ဒီးပှၤကညီအတၢ်ကူၣ်တၢ်ဆးန့ၣ်တ
         အိၣ်ဘၣ်ဒီးယၤဘၣ်.
         3  ဒီးယတမၤလိတ့ၢ်ဘၣ်တၢ်ကူၣ် သ့ဘၣ်, ဒီးယတသ့ၣ်ညါတ့ၢ်ဘၣ်တၢ်စီဆှံဘၣ်.
         4  မ့ၢ် မတၤထီၣ်ဘးမူခိၣ် ဒီးဟဲက့ၤလီၤတဂၤလဲၣ်. မ့ၢ်မ တၤပာ်ဖှိၣ်ကလံၤလၢ အစုခိၣ်ပူၤတဂၤလဲၣ်.
         မ့ၢ်မတၤ ဘိၣ်ထီၣ်ထံလၢယၣ်ပူၤတဂၤလဲၣ်. မ့ၢ်မတၤမၤခၢၣ်သ နၢၢ်ဟီၣ်ခိၣ်အကတၢၢ်တဖၣ်တဂၤလဲၣ်, အမံၤဒ်လဲၣ်,
         ဒီး အဖိခွါအမံၤဒ်လဲၣ်. နမ့ၢ်သ့ၣ်ညါဒီး, စံး.5  ယွၤအကလုၢ်ကထါန့ၣ် ကဆှီဝဲကိးထံၣ်ဒဲးလီၤ. အ ဝဲဒၣ်မ့ၢ်ကတီၤတဘ့ၣ်လၢ ပှၤသန့ၤအသးလၢအီၤ အ ဂီၢ်လီၤ.6  ပာ်ဖှိၣ်တၢ်ဒီး အတၢ်ကတိၤတဂ့ၤ, ကသိၣ်ဃီၣ်ဘၣ် ဖုးနၤ, ဒီးတၢ်ကထံၣ်န့ၢ်နၤလၢ ပှၤကတိၤတၢ်ကဘျံး
         ကဘျၣ်လီၤ.7  ယဃ့တ့ၢ် တၢ်ခံမံၤလၢနၤလီၤ. ယတချုးသံဒံးဘၣ် ဒီး, ဟ့ၣ်လီၤအီၤလၢယၤတက့ၢ်.
         8  ပာ်လီတၢ်, ဒီးတၢ်က တိၤ, ကဘျံးကဘျၣ်န့ၣ်ယံၤဒီးယၤတက့ၢ်. တၢ်ဖှီၣ်တၢ် ယာ်မ့ၢ်ဂ့ၤ, တၢ်ထူးတၢ်တီၤမ့ၢ်ဂ့ၤ,
         ဟ့ၣ်လီၤယၤတဂ့ၤ, ဒုးအီၣ်ယၤလၢ တၢ်အီၣ်ဖဲအကလၢလၢယဂီၢ်တက့ၢ်.―9  ယကအီၣ်ကုးအီပှဲၤဘၣ်ဖုးဒီးသမၢနၤ, ဒီးစံး, ယွၤန့ၣ် မ့ၢ်မတၤတဂၤလဲၣ်. မ့တမ့ၢ်ဘၣ်ဒ်န့ၣ်ဒီး,
         ယကဘၣ်ဖှီၣ် ဘၣ်ယာ်, ဒီးဟုၣ်ဘၣ်ဖုးတၢ်, ဒီးကိးထီၣ်တရီတပါယွၤ အမံၤန့ၣ်လီၤ.10  ခဲၣ်တၢ်အခ့အပှၤလၢ အကစၢ်အမဲာ်ညါတဂ့ၤ. က ဆိၣ်အၢဘၣ်ဖုးနၤ, ဒီးနကတူၢ်တၢ်ဒဲးဘးလီၤ.11  ပှၤလၢအဆိၣ်အၢ အပၢ်ဒီး တဆိၣ်ဂ့ၤဘၣ်အမိၢ်န့ၣ် အိၣ်ဝဲတစိၤလီၤ.
         12  ပှၤလၢအကဆှီဝဲလၢအမဲာ်ဒၣ်ဝဲဘၣ် ဆၣ်ဒီး, တသ့စီဒံးဘၣ်အသးလၢ အတၢ်ဘၣ်အၢန့ၣ် အိၣ်ဝဲတစိၤလီၤ.
         13  ပှၤလၢအမဲာ်အိၣ်ထီၣ်ထီဆံးထီလဲၣ်, ဒီးအမဲာ်ဖံးပာ်ထီၣ်ထီအသးန့ၣ် အိၣ်ဝဲတစိၤလီၤ.
         14  ပှၤ လၢအမဲမ့ၢ်နး, ဒီးအမဲထွံၣ်မ့ၢ်ဒီ, ဒ်သိးအကအီၣ်ကွံာ် ပှၤဖှီၣ်ဖိယာ်ဖိ လၢဟီၣ်ခိၣ်ချၢ,
         ဒီးပှၤဘၣ်ဖှီၣ်ဘၣ်နး လၢပှၤကညီအကျါန့ၣ်အိၣ်ဝဲတစိၤလီၤ.15  သလံၤအိၣ်ဝဲဒီး အဖိမုၣ်ခံဘိ, စံးဝဲ, ဟ့ၣ်, ဟ့ၣ်န့ၣ် လီၤ. တၢ်သၢမံၤအိၣ်ဝဲလၢအတဘျဲးအီၣ်ဘၣ်,
         မ့ၢ်လံ, တၢ်လွံၢ်မံၤ, လၢအတစံးဘၣ်အါလံန့ၣ်ဘၣ်.
         16  တၢ်ပျုၤ ပူၤ, ပှၤတူာ်ဖိအဒၢလီၢ်, ဟီၣ်ခိၣ်လၢအတပှဲၤဘၣ်ဒီး ထံ, ဒီးမ့ၣ်အူ, တစံး, အါလံန့ၣ်ဘၣ်.17  ပှၤအမဲာ်လၢအတပးကဲဘၣ်အပၢ်, ဒီးမၤတရီတပါ တၢ်ဒိကနၣ်အမိၢ် အကလုၢ်န့ၣ်စိးဝၣ်ဃး လၢကစၢၢ် ကဆူးန့ၣ်ကစိးကွံာ်အီၤ,
         ဒီးလံာ်ဧိၤတြၤဧိၤအဖိကအီၣ် ကွံာ်အီၤလီၤ.
         18  တၢ်လၢအလီၤလးကဲၣ်ဆိးလၢ ယမဲာ်ညါအိၣ်သၢမံၤလီၤ. မ့ၢ်မးတၢ်လၢ ယနၢ်တပၢၢ်ဘၣ်န့ၣ်အိၣ်လွံၢ်မံၤ―19  လံာ်ဧိၤတြၤဧိၤအကျဲလၢမူကပိာ်လိၤ, ဂုၢ်ဧိၤဒးဧိၤအကျဲ လၢလၢၢ်လိၤ, ကဘီအကျဲလၢပီၣ်လဲၣ်ပူၤ,
         ဒီးပှၤကညီ အိၣ်ဒီးပှၤမုၣ်ကနီၤအကျဲလီၤ.
         20  ပိာ်မုၣ်လၢအအဲၣ်ဘၢ အဝၤအကျဲန့ၣ်မ့ၢ်ဒ်န့ၣ်သိးလီၤ. အီၣ်ဝဲ, ဒီးတြူာ်အထး ခိၣ်, ဒီးစံးဝဲဒၣ်,
         ယတမၤတၢ်အၢဘၣ်.21  ဟီၣ်ခိၣ်အိၣ်တမုာ်ဘၣ်လၢသၢမံၤအဃိ, ဒီးလွံၢ်မံၤ န့ၣ်တူၢ်ဝဲတကဲဘၣ်.
         22  တၢ်အခ့အပှၤ, တုၤအပၢတၢ်, ဒီး ပှၤဟးဂီၤဖိ, တုၤအဘျဲးအီၣ်တၢ်,
         23  ဒီးပိာ်မုၣ်လၢပှၤသး ဟ့အီၤ, တုၤအန့ၢ်ဘၣ်အဝၤ, ဒီးကုၢ်ပိာ်မုၣ်လၢအန့ၢ်သါ အကစၢ်အတၢ်လီၤ.24  တၢ်လၢအဆံးလၢ ဟီၣ်ခိၣ်ချၢအံၤ ဘၣ်ဆၣ်ဒီး, ကူၣ်ဘၣ်ကူၣ်သ့ဒိၣ်ဒိၣ်ကလဲာ်န့ၣ်အိၣ်ဝဲလွံၢ်မံၤလီၤ.25  တၢၢ်ဧိၤတြၤဧိၤတဆူၣ်ဘၣ်ဆၣ်ဒီး, ကတဲာ်ကတီၤ အတၢ်အီၣ်လၢတၢ်ကိၢ်ခါလီၤ.
         26  ယုၢ်ၡၤဖးတဖၣ်အဂံၢ် စၢ်အဘါစၢ်ဘၣ်ဆၣ်ဒီး, မၤအဟံၣ်လၢလၢၢ်အိပူၤလီၤ.―27  ဒွဲၣ်ဧိၤတြၤဧိၤအစီၤပၤ တအိၣ်ဘၣ်ဘၣ်ဆၣ်ဒီး, ဟးဝဲ တဖုတဖုခဲလၢာ်လီၤ.
         28  ဒီးလ့ၢ်ဟံးဃာ်တၢ်လၢအစု, ဒီး အိၣ်ဝဲလၢစီၤပၤအနူၢ်ပူၤလီၤ.29  တၢ်ထွဲတၢ်ဂ့ၤအိၣ်ဝဲသၢမံၤ, ဒီးလွံၢ်မံၤလၢအထွဲတၢ် ဘၣ်အိၣ်ဝဲလီၤ.
         30  ခ့ယုၢ်ဆူၣ်ဝဲလၢဆၣ်ဖိကီၢ်ဖိအကျါ, ဒီးတဃၣ်ကွံာ်အသးလၢတၢ်နီတမံၤဘၣ်.
         31  ထွံၣ်တက လုာ်လၢအယီၢ်ဒ့စ့ၤ, ဒီးမဲာ်တဲးလဲးဖါ, ဒီးစီၤပၤလၢတၢ် ဂဲၤဆၢထၢၣ်ထီဒါအီၤတသ့ဘၣ်လီၤ.32  ဒီးနမ့ၢ်မၤပှၤဟးဂီၤဖိအတၢ် လၢနပာ်ထီၣ်ထီနသးအ ဃိမ့ၢ်ဂ့ၤ, နမ့ၢ်ကူၣ်တၢ်အၢမ့ၢ်ဂ့ၤ, ပာ်နစုလၢနထးခိၣ်အ
         ဖီခိၣ်တက့ၢ်.
         33  အဂ့ၢ်ဒ်အံၤ, တၢ်စံၢ်တၢ်နုၢ်ထံဒီးကဲထီၣ် တၢ်နုၢ်ထံကိၢ်လိၣ်, ဒီးတၢ်ဝံာ်ပှၤအနါဒ့ဒီး, သွံၣ်ဟဲထီၣ်
         ဝဲ, ဒီးပှၤမၤဆူၣ်ထီၣ်တၢ်သးထီၣ်ဒီး, တၢ်အ့ၣ်လိာ်ဆိးက့ လိာ်အိၣ်ထီၣ်ဝဲလီၤ.

၃၁311  မၤစၤ အစီၤပၤ လမူၤအ့လး အတၢ်ကတိၤလၢအ မိၢ်သိၣ်လိအီၤလီၤ.2  ယဖိခွါဧၢ, မနုၤလဲၣ်, ယဒၢလီၢ်အဖိခွါဧၢ, မနုၤ လဲၣ်, ယဖိခွါဘၣ်ဃးဒီးယဆိၣ်တၢ်တဂၤဧၢ, မနုၤ
         လဲၣ်,
         3  ဟ့ၣ်နဂံၢ်နဘါလၢပိာ်မုၣ်တဂ့ၤ, နကျဲလၢတၢ် လၢအမၤဟးဂီၤစီၤပၤတဖၣ်န့ၣ်တဂ့ၤ.4  စီၤလမူၤအ့လးဧၢ, အီစပံးထံန့ၣ်တမ့ၢ်ဘၣ်လၢစီၤ ပၤအဂီၢ်, တမ့ၢ်ဘၣ်လၢစီၤပၤအဂီၢ်ဘၣ်. ဆၢအီသံးန့ၣ်
         တမ့ၢ်ဘၣ်လၢပဒိၣ်ဖးဒိၣ်အဂီၢ်ဘၣ်.5  ကအီတၢ်, ဒီးသးပ့ၤနီၣ်ဘၣ်ဖုးတၢ်သိၣ်တၢ်သီ, ဒီး မၤကဒံကဒါပှၤဘၣ်ဖှီၣ်ဘၣ်နး တဂၤဂၤအတၢ်စံၣ်ညီၣ်
         ကွီၢ်လီၤ.
         6  ဟ့ၣ်သံးဧိၤမ့ၤဧိၤလၢပှၤလၢအဘူးဒီးအက ဟးဂီၤ, ဒီးစပံးထံလၢပှၤလၢအသးဆါတက့ၢ်, မ်အအီ တၢ်ဒီးသးပ့ၤနီၣ်
         အတၢ်ဖှီၣ်တၢ်ယာ်တက့ၢ်.
         7  မ်အသု တသ့ၣ်နီၣ်ထီၣ်က့ၤလၢၤအတၢ်နးတၢ်ဖှီၣ်တဂ့ၤ.8  အဲးထီၣ်နထးခိၣ်လၢ ပှၤတအုၣ်တဖၣ်အဂီၢ်, ဒီးလၢ ပှၤဖိၣ်ဃဲခဲလၢာ်အကွီၢ်အဂီၢ်တက့ၢ်.
         9  အဲးထီၣ်နထးခိၣ် စံၣ်ညီၣ်တၢ်တီတီလိၤလိၤ, ဒီးစံၣ်ညီၣ်တီပှၤဘၣ်နးဘၣ် ဖှီၣ်ဒီးပှၤဖှီၣ်ဖိယာ်ဖိန့ၣ်တက့ၢ်.10  မ့ၢ်မတၤထံၣ်န့ၢ်အမါလၢအမၤတၢ်သ့တဂၤလဲၣ်. အ ဂ့ၢ်ဒ်အံၤ, အပှ့ၤဒိၣ်န့ၢ်တၢ်မျၢ်တက့ၢ်လီၤ.
         11  အဝၤအသး သန့ၤအသးလၢအီၤ, ဒီးအတၢ်အါထီၣ်တစှၤလီၤဘၣ်.―12  မၤအီၤလၢ တၢ်ဂ့ၤဒီးတမ့ၢ်ဘၣ်လၢ တၢ်အၢတစိၤဒၣ် အီၤလီၤ.
         13  ဃုန့ၢ်သိအဆူၣ်ဒီးဘဲ, ဒီးမၤဒၣ်တၢ်လၢအ စုလီၤ.
         14  မၤသးဒ်ပှၤကၤတၢ်ဖိအကဘီအသိးန့ၣ်, ဟဲစိာ် တၢ်အီၣ်လၢအယံၤလီၤ.
         15  လၢတၢ်ခံးဒံးန့ၣ်ဂဲၤဆၢထၢၣ် ဒီးဒုးအီၣ်အပှၤဟံၣ်ဖိ, ဒီးဟ့ၣ်လီၤအခ့အပှၤ ပိာ်မုၣ်အ ဂီၢ်လီၤ.
         16  ကွၢ်ဆိကမိၣ်ဝဲလၢဟီၣ်ခိၣ်တကဝီၤ, ဒီးပှ့ၤ န့ၢ်ဝဲလီၤ. သူၣ်စပံးလီၢ်လၢအစုအတၤသၣ်လီၤ.
         17  ကံၢ်တူာ်အယီၢ်ဒ့လၢတၢ်ဂံၢ်တၢ်ဘါ, ဒီးပာ်ဆူၣ်ထီၣ်အစု ဒုၣ်လီၤ.
         18  သ့ၣ်ညါဝဲလၢကၤတၢ်မ့ၢ်အဂ့ၤလီၤ. အမ့ၣ်အူ ဒၢတလီၤပံာ်လၢမုၢ်နၤဘၣ်.
         19  ပာ်အစုလၢနီၣ်ဘ့ဘဲအ လိၤ, ဒီးအစုဟံးဃာ်ကဟၣ်စုဝံာ်ဘဲလီၤ.
         20  သလၣ်ထီၣ် အစုလၢပှၤဘၣ်နးဘၣ်ဖှီၣ်အဂီၢ်, ဒီးယူာ်ထီၣ်အစုဆူ ပှၤဖှီၣ်ဖိယာ်ဖိအအိၣ်လီၤ.
         21  တပျံၤဘၣ်မူခိၣ်ဖီလၢအပှၤ ဟံၣ်ဖိအဂီၢ်ဘၣ်. အဂ့ၢ်ဒ်အံၤ, အပှၤဟံၣ်ဖိကူဝဲသိးဝဲဒီး တၢ်ဂီၤလီၤ.
         22  မၤဝဲဒီးယၣ်လုးလၢအလီၢ်မံအဂီၢ်လီၤ. အ ကူအသိးမ့ၢ်ဖှီဝါကဆှၣ်, ဒီးလုးတကုာ်လီၤ.
         23  တုၤအဝၤ ဆ့ၣ်နီၤဝဲလၢပဲတရီအပူၤ, လၢထံဧိၤကီၢ်ဧိၤအပှၤသး ပှၢ်အကျါန့ၣ်ဒီး, ပှၤသ့ၣ်ညါအီၤလီၤ.
         24  မၤဝဲလၢတၢ်အ ကူအသိးဖှီဝါကဆှၣ်, ဒီးဆါကွံာ်ဝဲ, ဒီးဟ့ၣ်လီၤယီၢ်တ ကိးတဖၣ်လၢ ပှၤကၤတၢ်ဖိလီၤ.
         25  တၢ်ဂံၢ်တၢ်ဘါ, ဒီး တၢ်လၤကပီၤန့ၣ်မ့ၢ်အကူအသိးလီၤ. ဒီးနံၤဘၣ်မုၢ်နံၤ လၢအကဟဲတဖၣ်န့ၣ်လီၤ.
         26  အဲးထီၣ်အထးခိၣ်အိၣ်ဒီး တၢ်ကူၣ်သ့, ဒီးတၢ်ဘျုးတၢ်ဖှိၣ်အတၢ်သိၣ်တၢ်သီန့ၣ် အိၣ်ဝဲလၢအပျ့ၤလိၤလီၤ.
         27  ကွၢ်ဝဲလၢအပှၤဟံၣ်ဖိအကျဲ ကစီဒီ, တအီၣ်တၢ်အကၢၣ်အကိၣ်ဘၣ်.
         28  အဖိဂဲၤဆၢထၢၣ်, ဒီးဆိၣ်ဂ့ၤအီၤ, အဝၤန့ၣ်စံးထီၣ်ပတြၢၤအီၤလီၤ.―29  ပှၤဖိမုၣ်အါဂၤ မၤဂ့ၤဂ့ၤဘၣ်ဘၣ်လံဘၣ်ဆၣ်ဒီး, နတ လၢကွံာ်အီၤခဲလၢာ်လီၤ.30  တၢ်အဃံအလၤန့ၣ် လီန့ၢ်တၢ်, ဒီးတၢ်အက့ၢ်ဂ့ၤ အဂီၤဂ့ၤမ့ၢ်တၢ်ကလီကလီလီၤ. မ့မ့ၢ်ပိာ်မုၣ်လၢအပျံၤ
         ယွၤန့ၣ်တၢ်ကစံးထီၣ်ပတြၢၤအီၤလီၤ.31  ဟ့ၣ်အီၤလၢအစုအတၤသၣ်, ဒီးမ်အတၢ်မၤဒၣ်ဝဲ စံးထီၣ်ပတြၢၤအီၤလၢပဲတရီအပူၤတက့ၢ်.လံာ်ပှၤစံၣ်တဲၤတဲလီၤတၢ်.လံာ်ပှၤစံၣ်တဲၤတဲလီၤတၢ်.လံာ်ပှၤစံၣ်တဲၤတဲလီၤတၢ်.

၁11  စီၤဒၤဝံးအဖိခွါ, စီၤပၤလၢယရူၤၡလ့ၣ်အပူၤ, ပှၤစံၣ် တဲၤတဲလီၤတၢ်အတၢ်ကတိၤလီၤ.2  တၢ်ကလီကလီ အတၢ်ကလီကလီန့ၣ်, ပှၤစံၣ်တဲၤ တဲလီၤတၢ်စံးဝဲဒၣ်, တၢ်ကလီကလီအတၢ်ကလီလီန့ၣ်, တၢ်ခဲလၢာ်မ့ၢ်တၢ်ကလီကလီလီၤ.3  ပှၤဘၣ်ဘျုးဘၣ်ဖှိၣ်လၢ အမၤတၢ်ခဲလၢာ်လၢအမၤဝဲ လၢမုၢ်အဖီလာ်န့ၣ်, မ့ၢ်မနုၤတမံၤလဲၣ်.
         4  ပှၤတစိၤလဲၤဝဲ ဒီးပှၤတစိၤဟဲဝဲလီၤ. မ့မ့ၢ်ဟီၣ်ခိၣ်အိၣ်ဝဲဆိးဝဲလီၤထူ လီၤယိာ်လီၤ.
         5  မုၢ်ဟဲထီၣ်, ဒီးမုၢ်လီၤနုာ်, ဒီးလဲၤဝဲချ့ချ့ ဆူအလီၢ်ဖဲအဟဲထီၣ်ဝဲလီၤ.
         6  ကလံၤလဲၤဆူကလံၤထံး, ဒီးဃၣ်ကဒါက့ၤအသးဆူကလံၤစိး, တရံးထီဘိလၢအ လဲၤတၢ်, ဒီးကလံၤဟဲက့ၤကဒါက့ၤဒ်အကဝီၤတဖၣ်အ
         သိးန့ၣ်လီၤ.
         7  ထံကျိယွၤလီၤဆူပီၣ်လဲၣ်ပူၤခဲလၢာ်ဘၣ် ဆၣ်ဒီး, ပီၣ်လဲၣ်တပှဲၤဘၣ်. ဖဲအလီၢ်လၢထံကျိဟဲန့ၣ်
         လဲၤကဒီးဆူန့ၣ်လီၤ.
         8  ကယဲၢ်တၢ်ခဲလၢာ်ပှဲၤဒီးတၢ်ဘှံး သူၣ်ဘှံးသးလီၤ. ပှၤကညီစံၣ်တဲၤတဲလီၤအီၤတသ့ဘၣ်. ပှၤမဲာ်ကွၢ်တၢ်ဘၣ်ဆၣ်ဒီး,
         တဘျဲးကွၢ်ဘၣ်, ဒီးပှၤအနၢ် တဘျဲးနၢ်ဟူဘၣ်တၢ်ဘၣ်.9  တၢ်လၢအအိၣ်တ့ၢ်န့ၣ် မ့ၢ်တၢ်လၢအကကဲထီၣ်, ဒီး တၢ်လၢအမၤတ့ၢ်အသးန့ၣ် မ့ၢ်တၢ်လၢအကမၤအသး လီၤ.
         ဒီးတၢ်အသီတအိၣ်လၢမုၢ်အဖီလာ်ဘၣ်.
         10  ကွၢ် ကွၢ်, အဝဲအံၤမ့ၢ်တၢ်အသီန့ၣ်, တၢ်လၢပစံးလၢအဂ့ၢ်ဒ် န့ၣ်သ့အိၣ်ဝဲတမံၤမံၤဧါ. အဝဲဒၣ်န့ၣ်
         အိၣ်တ့ၢ်ဝဲလၢ ပျၢၤ, လၢပတချုးအိၣ်ဒံးဘၣ်လီၤ.
         11  တၢ်သ့ၣ်နီၣ်ထီၣ် က့ၤတၢ်လၢပျၢၤတအိၣ်ဘၣ်, ဒီးတၢ်လၢအကဟဲန့ၣ်ပှၤ လၢအကဟဲလၢအလီၢ်ခံန့ၣ် တသ့ၣ်နီၣ်ထီၣ်က့ၤဘၣ်
         အီၤဘၣ်.12  တၢ်လၢယၤအံၤ ပှၤစံၣ်တဲၤတဲလီၤတၢ်, ယမ့ၢ်စီၤပၤ လၢယရူၤၡလ့ၣ်လီၤ.
         13  ဒီးယပာ်ယသးလၢယကဃုန့ၢ် ဒီးချုန့ၢ်ကယဲၢ်တၢ်ခဲလၢာ်လၢအမၤအသးလၢ မူခိၣ်အ ဖီလာ်အဂ့ၢ်လၢတၢ်ကူၣ်သ့လီၤ.
         မ့ၢ်တၢ်မၤအအၢလၢ ယွၤဟ့ၣ်လီၤပှၤကညီဖိဒ်သိးအကမၤအီၤလီၤ.
         14  ယထံၣ် ဘၣ်ကယဲၢ်တၢ်လၢအမၤအသးလၢမုၢ်အဖီလာ်, ဒီးကွၢ် ကွၢ်, ကယဲၢ်တၢ်ခဲလၢာ်မ့ၢ်တၢ်ကလီကလီ,
         ဒီးတၢ်မၤ လၢအတဂိာ်တသီၣ်ဘၣ်တၢ်ဘၣ်လီၤ.15  တၢ်လၢအက့ၣ်န့ၣ် ပမၤဘျၢထီၣ်တသ့ဘၣ်, ဒီးတၢ် လၢအတအိၣ်ဘၣ်န့ၣ် ပဂံၢ်ထီၣ်တသ့ဘၣ်.
         16  ယက တိၤတၢ်ဒီးယသးဒၣ်ယဲ, ဒီးယစံး, ကွၢ်ကွၢ်, ယန့ၢ်ဘၣ် တၢ်ကူၣ်သ့ဒီးမၤအါထီၣ်အီၤ အါန့ၢ်ကယဲၢ်ပှၤလၢအ
         အိၣ်တ့ၢ်ဝဲလၢယမဲာ်ညါ လၢယရူၤၡလ့ၣ်အပူၤန့ၣ်တ က့ၢ်လီၤ. ဒီးယသးကွၢ်ထံဘၣ်တ့ၢ်တၢ်ကူၣ်သ့, ဒီးတၢ်
         သ့ၣ်ညါအါမးလီၤ.
         17  ဒီးယဟ့ၣ်သ့ၣ်ညါယသးလၢတၢ် ကူၣ်သ့, ဒီးတၢ်ဒုးပျုၢ်တၢ်, ဒီးပှၤဟးဂီၤဖိအတၢ်လီၤ. ယ သ့ၣ်ညါလၢအဝဲန့ၣ်မ့ၢ်စ့ၢ်ကီးတၢ်မၤ
         တဂိာ်တသီၣ်ဘၣ် တၢ်ဘၣ်လီၤ.
         18  အဂ့ၢ်ဒ်အံၤ, တၢ်မၤကိၢ်မၤဂီၤအိၣ်အါမး လၢတၢ်ကူၣ်သ့အါအပူၤန့ၣ်, ဒီးပှၤလၢအမၤအါထီၣ်အ တၢ်သ့ၣ်ညါန့ၣ်မၤအါထီၣ်အတၢ်သူၣ်အုးသးအုးလီၤ.
         
            

         
      

   
      
         2
၂21  ယစံးလၢယသးကံၢ်ပူၤ, ဟဲ, ယကမၤကွၢ်နၤလၢတၢ် နံၤတၢ်အ့လီၤ. မၤသးဒ်န့ၣ်ဒီး, မုာ်လၤတၢ်လၢတၢ်ဂ့ၤ
         တက့ၢ်. ဒီးကွၢ်ကွၢ်, အဝဲန့ၣ်မ့ၢ်စ့ၢ်ကီးတၢ်ကလီကလီ လီၤ.
         2  ယစံးလၢတၢ်နံၤတၢ်အ့အဂ့ၢ်န့ၣ် မ့ၢ်တၢ်ပျုၢ်, ဒီး လၢတၢ်သးခုအဂ့ၢ်န့ၣ်မ့ၢ်အဂိာ်မနုၤလဲၣ်.
         3  ယဃုလၢ ယသးလၢယကမၤမုာ်ယညၣ်လၢ စပံးထံ, ဒီးယသး ဆှၢဒံးယၤလၢတၢ်ကူၣ်သ့, လၢယကဟံးဃာ်ပှၤဟးဂီၤ
         ဖိအတၢ်တုၤယကထံၣ်တၢ်လၢအဂ့ၤ ဒီးပှၤကညီဖိလၢ အကမၤလၢမူခိၣ်အဖီလာ်တစိၤဒၣ်အီၤလီၤ.
         4  ယမၤ တၢ်အဒိၣ်တဖၣ်, ယမၤဟံၣ်, ယသူၣ်စပံးအလီၢ်,
         5  ယ သူၣ်ဖီအလီၢ်, ဒီးတၤသၣ်အလီၢ်, ဒီးယသူၣ်သ့ၣ်လၢအ သၣ်တၢ်ကိးကလုာ်ဒဲးလီၤ.
         6  ယမၤကမါတဖၣ်ဒ်သိး ကဖှိၣ်ထံလၢသ့ၣ်တဖုဖဲ တၢ်ဒုးမဲထီၣ်သ့ၣ်တဖၣ်န့ၣ် လီၤ.7  ယမၤန့ၢ်ကုၢ်ပိာ်ခွါ, ဒီးကုၢ်ပိာ်မုၣ်, ဒီးယအိၣ်ဒီး ကုၢ်အိၣ်ဖျဲၣ်လၢယဟံၣ်ပူၤ, ဒီးယအိၣ်ဒီးဂီၤဖံးအဖုတ
         ဖၣ်, ဒီးသိဒီးမဲာ်တဲးလဲးအါအါကလဲာ်, အါန့ၢ်ကယဲၢ်ပှၤ လၢအအိၣ်ဝဲ, လၢယမဲာ်ညါလၢယရူၤၡလ့ၣ်အပူၤတ
         က့ၢ်လီၤ.
         8  ဒီးယပာ်ဖှိၣ်ကျိၣ်ဧိၤစ့ဧိၤ, ဒီးထူဧိၤလွဲၤဧိၤ, ဒီးတၢ်လုၢ်ဒိၣ်ပှ့ၤဒိၣ်ဘၣ်ဃးဒီး စီၤပၤဒီးထံဧိၤကီၢ်ဧိၤ
         တဖၣ်လီၤ. ယမၤန့ၢ်ပှၤသးဝံၣ်တၢ်ပိာ်ခွါ, ဒီးပှၤသးဝံၣ် တၢ်ပိာ်မုၣ်, တၢ်လၢပှၤကညီဖိမုာ်လၤလၢအီၤ,
         ပမါဒီးပ သံၣ်မါတဖၣ်လီၤ.
         9  ဒီးယဒိၣ်ထီၣ်ဒီးယတၢ်အါထီၣ်န့ၢ် ကယဲၢ်ပှၤလၢအအိၣ်ဝဲလၢ ယမဲာ်ညါယရူၤၡလ့ၣ်အပူၤ တက့ၢ်လီၤ.
         ဒီးယတၢ်ကူၣ်သ့အိၣ်ဒံးစ့ၢ်ကီးဒီးယၤလီၤ.―10  ဒီးကယဲၢ်တၢ်လၢယမဲာ်ဆၢတၢ်န့ၣ် ယဒုးန့ၢ်ဘၣ်အီၤ, ယတတြီယသးလၢတၢ်ဒုးခုယသးနီတမံၤဘၣ်. အဂ့ၢ်ဒ်
         အံၤ, ယသးခုလၢယမၤတၢ်ခဲလၢာ်အပူၤ, ဒီးအဝဲန့ၣ်မ့ၢ် ယဂီၢ်လၢယမၤတၢ်အဃိလီၤ.
         11  ဒီးယကွၢ်ကယဲၢ်တၢ်မၤ လၢယစုမၤဝဲ, ဒီးတၢ်မၤလၢယမၤဒီးတၢ်ဘှံးယသး, ဒီး ကွၢ်ကွၢ်, ကယဲၢ်တၢ်ခဲလၢာ်မ့ၢ်တၢ်ကလီကလီ,
         ဒီးတၢ် မၤတဂိာ်တသီၣ်ဘၣ်တၢ်ဘၣ်, ဒီးတၢ်ဘျုးတၢ်ဖှိၣ်တ အိၣ်ဘၣ်လၢမုၢ်အဖီလာ်ဘၣ်.12  ဒီးယဃၣ်ယသးဒ်သိးယကကွၢ်တၢ်ကူၣ်သ့, ဒီးတၢ် ပျုၢ်ဒီးပှၤဟးဂီၤဖိအတၢ်လီၤ. အဂ့ၢ်ဒ်အံၤ, ပှၤကညီဟဲ
         လၢစီၤပၤအလီၢ်ခံန့ၣ် ကမၤမနုၤတမံၤလဲၣ်. တၢ်လၢ ပှၤမၤတ့ၢ်လံလီၤ.
         13  ဒီးယထံၣ်လၢတၢ်ကူၣ်သ့ဂ့ၤန့ၢ်ပှၤ ဟးဂီၤဖိအတၢ်ထဲသိးဒီး တၢ်ကပီၤဂ့ၤန့ၢ်တၢ်ခံးတက့ၢ် လီၤ.
         14  ပှၤကူၣ်တၢ်သ့အမဲာ်သၣ်န့ၣ် အိၣ်ဝဲလၢအခိၣ် လီၤ. မ့မ့ၢ်ပှၤဟးဂီၤဖိလဲၤတၢ်လၢတၢ်ခံးကျါလီၤ.
         ဘၣ် ဆၣ်ဒီးယထံၣ်လၢ တၢ်တမံၤဃီဘၣ်ပှၤခဲလၢာ်လီၤ.―15  ဒီးယစံးလၢယသးကံၢ်ပူၤ, ဒ်တၢ်ဘၣ်ပှၤဟးဂီၤဖိအသိး န့ၣ်တၢ်ကဘၣ်ယၤဒၣ်လဲာ်, သတးဒီးယကူၣ်တၢ်သ့
         ဒိၣ်န့ၢ်အန့ၣ်တက့ၢ်မ့ၢ်အဘၣ်မနုၤလဲၣ်. တုၤနုၤတစုယ စံးလၢယသးကံၢ်ပူၤ, အဝဲန့ၣ်စ့ၢ်ကီးမ့ၢ်တၢ်ကလီကလီ
         လီၤ.
         16  အဂ့ၢ်ဒ်အံၤ, တၢ်သ့ၣ်နီၣ်ထီၣ်က့ၤပှၤကူၣ်တၢ်သ့ အါန့ၢ်ပှၤဟးဂီၤဖိ, တအိၣ်ဘၣ်လီၤထူလီၤယိာ်ဘၣ်.
         အ ဂ့ၢ်ဒ်အံၤ, တၢ်လၢအအိၣ်ခဲကနံၣ်အံၤ, ကဘၣ်တၢ်သး ပ့ၤနီၣ်အီၤလၢမုၢ်နံၤတဖၣ်လၢအကဟဲဝဲန့ၣ်လီၤ.
         ဒီးပှၤ ကူၣ်တၢ်သ့န့ၣ်သံဝဲ, ဒ်ပှၤဟးဂီၤဖိအသိးန့ၣ်မးလဲၣ်.―17  မၤသးဒ်န့ၣ်ဒီးယသးဟ့တၢ်သးသမူလီၤ. အဂ့ၢ်ဒ်အံၤ, ကယဲၢ်တၢ်မၤလၢအမၤအသးလၢ မုၢ်အဖီလာ်မ့ၢ်တၢ်
         အၢလၢယမဲာ်ညါလီၤ. အဂ့ၢ်ဒ်အံၤ, ကယဲၢ်တၢ်ခဲလၢာ်မ့ၢ် တၢ်ကလီကလီ, ဒီးတၢ်မၤတဂိာ်တသီၣ်ဘၣ်တၢ်ဘၣ်
         လီၤ.
         18  ဒီးယသးဟ့ကယဲၢ်ယတၢ်မၤလၢယမၤလၢမုၢ်အ ဖီလာ်လီၤ. အဂ့ၢ်ဒ်အံၤ, ယဘၣ်ပာ်လီၤတဲာ်အီၤလၢပှၤ ကညီလၢ
         အကအိၣ်ဝဲလၢယလီၢ်ခံန့ၣ်လီၤ.
         19  ဒီးကမ့ၢ် ပှၤကူၣ်သ့ဧါ, ပှၤဟးဂီၤဖိဧါန့ၣ်မ့ၢ်မတၤသ့ၣ်ညါတဂၤ လဲၣ်. ဒီးကပၢကယဲၢ်ယတၢ်မၤလၢယမၤအီၤ,
         ဒီးလၢယ ဒုးနဲၣ်ယတၢ်ကူၣ်သ့လၢမုၢ်အဖီလာ်လီၤ. အဝဲန့ၣ်မ့ၢ်စ့ၢ် ကီးတၢ်ကလီကလီလီၤ.20  မၤသးဒ်န့ၣ်ဒီးယဃၣ် ယသးဒ်သိးယကဒုးဟးဂီၤ ယသးလၢကယဲၢ်တၢ်မၤလၢ ယမၤလၢမုၢ်အဖီလာ်အ ဃိန့ၣ်လီၤ.21  အဂ့ၢ်ဒ်အံၤ, ပှၤလၢအမၤတၢ်လၢတၢ်ကူၣ်သ့, ဒီးတၢ် သ့ၣ်ညါ, ဒီးတၢ်တီတၢ်လိၤဘၣ်ဆၣ်ဒီး, ဘၣ်ဟ့ၣ်လီၤ
         အဂီၢ်လၢပှၤလၢအတမၤဘၣ်လၢအဂီၢ်ဘၣ်, အဝဲန့ၣ်မ့ၢ် တၢ်ကလီကလီ, ဒီးတၢ်အၢဖးဒိၣ်လီၤ.
         22  အဂ့ၢ်ဒ်အံၤ, ပှၤ ကညီလၢအမၤတၢ်ခဲလၢာ်အဃိ, ဒီးလၢအသးကိၢ်လၢ တၢ်လၢအမၤဝဲလၢမုၢ်အဖီလာ်အဃိန့ၣ်
         မ့ၢ်အမ့ၢ်မနုၤ လဲၣ်.
         23  အဂ့ၢ်ဒ်အံၤ, အမုၢ်နံၤခဲလၢာ်တဖၣ်မ့ၢ်တၢ်သူၣ် အုးသးအုး, ဒီးအတၢ်မၤန့ၣ်မ့ၢ်တၢ်မၤကိၢ်မၤဂီၤ,
         ဒီးအ သးတအိၣ်ဘှံးဘၣ်လၢမုၢ်နၤဒၣ်လဲာ်ဘၣ်. အဝဲန့ၣ်မ့ၢ် စ့ၢ်ကီးတၢ်ကလီကလီလီၤ.
         24  ပှၤကညီအီၣ်တၢ်ဒီးအီတၢ် ဒီးမုာ်လၤတၢ်ဂ့ၤလၢအမၤတၢ်အပူၤန့ၣ်, မ့ၢ်တၢ်ဂ့ၤက တၢၢ်လၢအဂီၢ်လီၤ.
         အဝဲန့ၣ်စ့ၢ်ကီးယထံၣ်လၢအဟဲလၢ ယွၤအစုလီၤ.
         25  အဂ့ၢ်ဒ်အံၤ, မ့ၢ်မတၤအီၣ်တၢ်, ဒီးမ့ၢ်မတၤ မုာ်လၤတၢ်ဒိၣ်န့ၢ်ယၤတဂၤလဲၣ်.
         26  အဂ့ၢ်ဒ်အံၤ, ယွၤဟ့ၣ် လီၤပှၤကညီလၢအဂ့ၤလၢအမဲာ်ညါလၢတၢ်ကူၣ်သ့, ဒီး တၢ်သ့ၣ်ညါ, ဒီးတၢ်သးခုလီၤ.
         မ့မ့ၢ်အဟ့ၣ်လီၤပှၤတၢ်ဒဲး ဘးဖိလၢတၢ်မၤဘှံးအသးဒ်သိးအကထၢထီၣ်တၢ်, ဒီး ပာ်ဖှိၣ်တၢ်ဒ်သိးအကဟ့ၣ်ဝဲလၢ
         ပှၤဂ့ၤလၢယွၤအမဲာ် ညါလီၤ. အဝဲန့ၣ်မ့ၢ်စ့ၢ်ကီးတၢ်ကလီကလီ, ဒီးတဂိာ်တ သီၣ်ဘၣ်တၢ်ဘၣ်.

၃31  တၢ်အခ့အခါအိၣ်ဝဲလၢ ကယဲၢ်တၢ်တမံၤလၢ်လၢ် အဂီၢ်, ဒီးအဆၢအကတီၢ်လၢကယဲၢ်တၢ်ကူၣ်တၢ်ဖး လၢမူခိၣ်အဖီလာ်အဂီၢ်လီၤ.
         2  အကတီၢ်လၢပှၤကအိၣ် ဖျဲၣ်အဂီၢ်, အကတီၢ်လၢပှၤကသံအဂီၢ်, အကတီၢ်လၢ သူၣ်တၢ်အဂီၢ်, ဒီးအကတီၢ်လၢထဲးကွံာ်တၢ်လၢအသူၣ်
         အသးအဂီၢ်,
         3  အကတီၢ်လၢတၢ်မၤသံတၢ်အဂီၢ်, ဒီးအ ကတီၢ်လၢတၢ်မၤဘျါက့ၤအဂီၢ်, အကတီၢ်လၢတၢ်မၤ လီၤပှီၢ်တၢ်အဂီၢ်,
         ဒီးအကတီၢ်လၢတၢ်မၤထီၣ်က့ၤတၢ် အဂီၢ်,
         4  အကတီၢ်လၢတၢ်ဟီၣ်အဂီၢ်, ဒီးအကတီၢ်လၢ တၢ်နံၤအဂီၢ်, အကတီၢ်လၢတၢ်သးအုးအဂီၢ်, ဒီးအက တီၢ်လၢတၢ်ဂဲၤကလံၣ်အဂီၢ်,
         5  အကတီၢ်လၢတၢ်ကွံာ် တ့ၢ်ကွံာ်လၢၢ်အဂီၢ်, ဒီးအကတီၢ်လၢတၢ်ပာ်ဖှိၣ်လၢၢ်အ ဂီၢ်, အကတီၢ်လၢပှၤကဖိးလိာ်သးအဂီၢ်,
         ဒီးအကတီၢ် လၢပှၤဖိးလိာ်သးကဆိတ့ၢ်အဂီၢ်,
         6  အကတီၢ်လၢပှၤက ဃုန့ၢ်တၢ်အဂီၢ်, ဒီးအကတီၢ်လၢတၢ်ကဟါမၢ်အဂီၢ်, အ ကတီၢ်လၢပှၤဟံးဃာ်တၢ်အဂီၢ်,
         ဒီးအကတီၢ်လၢပှၤက ကွံာ်တ့ၢ်ကွံာ်တၢ်အဂီၢ်,
         7  အကတီၢ်လၢပှၤကဖှီတၢ်အ ဂီၢ်, ဒီးအကတီၢ်လၢပှၤကဆးတၢ်အဂီၢ်, အကတီၢ်လၢ ပှၤကအိၣ်ဘှီၣ်ကလာ်အဂီၢ်,
         ဒီးအကတီၢ်လၢပှၤကက တိၤတၢ်အဂီၢ်,
         8  အကတီၢ်လၢပှၤကအဲၣ်တၢ်အဂီၢ်, ဒီး တကတီၢ်လၢပှၤကသးဟ့တၢ်အဂီၢ်, အကတီၢ်လၢတၢ် ဒုးသုးအဂီၢ်,
         ဒီးအကတီၢ်လၢတၢ်အိၣ်ဃူအိၣ်ဖိးအဂီၢ် န့ၣ်လီၤ.
         9  ပှၤလၢအမၤတၢ်န့ၣ်ဘၣ်ဘျုးလၢအမၤတၢ် တုၤအမၤဘှံးအသးအဃိန့ၣ်လၢမနုၤတမံၤလဲၣ်.10  ယထံၣ်ဘၣ်လံတၢ်ဖံးတၢ်မၤလၢ ယွၤဟ့ၣ်လီၤပှၤက ညီဖိဒ်သိးအကမၤဝဲလီၤ.
         11  ယွၤမၤကယဲၢ်တၢ်ခဲလၢာ် အိၣ်ဒီးအဃံအလၤလၢအကတီၢ်ဒၣ်ဝဲ, ဒီးပာ်တၢ်အထူ အယိာ်လၢအသးကံၢ်ပူၤ, ဘၣ်ဆၣ်ဒီးတၢ်လၢယွၤမၤဝဲ
         လၢအခီၣ်ထံးပၢၢ်လၢအကတၢၢ်န့ၣ် ပှၤကညီအနၢ်တ ပၢၢ်ဘၣ်နီတဂၤဘၣ်.
         12  လၢပှၤကညီသးခု, ဒီးမၤတၢ်ဂ့ၤ တစိၤဒၣ်အီၤအမဲာ်ညါန့ၣ် ယသ့ၣ်ညါလၢတၢ်ဂ့ၤအဂၤ တအိၣ်ဘၣ်လၢအဂီၢ်နီတမံၤဘၣ်.
         13  လၢပှၤကညီကိးဂၤ ဒဲးကအီၣ်တၢ်, ဒီးအီတၢ်, ဒီးမုာ်လၤတၢ်ဂ့ၤလၢအမၤတၢ် ခဲလၢာ်အပူၤန့ၣ်, မ့ၢ်ယွၤအတၢ်ဟ့ၣ်စ့ၢ်ကီးလီၤ.
         14  ယ သ့ၣ်ညါလၢကယဲၢ်တၢ်လၢ ယွၤမၤဝဲန့ၣ်ကအိၣ်ဝဲလီၤ ထူလီၤယိာ်လီၤ. တၢ်ကပာ်ဖှိၣ်ဒီးအီၤတသ့ဘၣ်,
         ဒီးတၢ် ကထုးကွံာ်လၢအီၤတသ့ဘၣ်နီတမံၤဘၣ်. ဒီးယွၤမၤဝဲ န့ၣ်ဒ်သိးပှၤကပျံၤတၢ်လၢအမဲာ်ညါလီၤ.
         15  တၢ်လၢအ အိၣ်ခဲကနံၣ်အံၤအိၣ်တ့ၢ်ဝဲလၢပျၢၤ, ဒီးတၢ်လၢအကကဲ ထီၣ်န့ၣ်အိၣ်တ့ၢ်လၢပျၢၤလီၤ. ဒီးယွၤဃုတၢ်လၢအလဲၤ
         ပူၤကွံာ်တ့ၢ်န့ၣ်လီၤ.
         16  မၤကဒီးတစု, ယကွၢ်တၢ်လၢမုၢ်အဖီလာ်, လၢတၢ်စံၣ်ညီၣ်အလီၢ်, ဒီးတၢ်တတီတလိၤအိၣ်ဖဲန့ၣ်, ဒီးဖဲတၢ်တီတၢ်လိၤအလီၢ်န့ၣ်တၢ်အၢတၢ်သီအိၣ်ဝဲလီၤ.―17  ယစံးလၢယသးကံၢ်ပူၤ, ယွၤကစံၣ်ညီၣ်ပှၤတီ, ဒီးပှၤတ တီဘၣ်လီၤ. အဂ့ၢ်ဒ်အံၤ, အဆၢအကတီၢ်အိၣ်ဝဲဖဲန့ၣ်
         လၢကယဲၢ်တၢ်ကူၣ်တၢ်ဖးဒီး တၢ်ဖံးတၢ်မၤတမံၤလၢ် လၢ်အဂီၢ်န့ၣ်လီၤ.18  ယစံးလၢယသးကံၢ်ပူၤ, မ့ၢ်လၢပှၤကညီဖိအဃိ, ဒ် သိးယွၤကမၤကွၢ်အီၤ, ဒ်သိးပှၤကညီကထံၣ်လီၤက့ၤအ
         သးဒၣ်ဝဲလၢအမ့ၢ်ဆၣ်ဖိကီၢ်ဖိလီၤ.19  အဂ့ၢ်ဒ်အံၤ, တၢ်လၢအဘၣ်ပှၤကညီဖိန့ၣ်ဘၣ်ဆၣ် ဖိကီၢ်ဖိလီၤ. တၢ်တမံၤဃီဘၣ်အီၤလီၤ. ဒ်တမံၤသံဝဲအ
         သိးန့ၣ်အဝဲတမံၤသံဒ်န့ၣ်အသိး, အိၣ်ဝဲဒီးတၢ်သါတမံၤ ဃီလီၤ. ဒီးတၢ်ဂ့ၤန့ၢ်ဆၣ်ဖိကီၢ်ဖိန့ၣ်တအိၣ်ဘၣ်ဒီးပှၤ
         ကညီဘၣ်. အဂ့ၢ်ဒ်အံၤ, ကယဲၢ်တၢ်ခဲလၢာ်မ့ၢ်တၢ်ကလီ ကလီလီၤ.
         20  လဲၤဝဲဆူအလီၢ်တပူၤဃီခဲလၢာ်, ကဲထီၣ် လၢဟီၣ်ခိၣ်အကမူၣ်, ဒီးကကဲထီၣ်က့ၤဟီၣ်ခိၣ်အက မူၣ်ခဲလၢာ်လီၤ.
         21  ပှၤကညီအသးလဲၤထီၣ်ဆူထးခီ, ဒီး ဆၣ်ဖိကီၢ်ဖိအသး လဲၤလီၤဆူဟီၣ်ခိၣ်န့ၣ်မ့ၢ်မတၤသ့ၣ်ညါတဂၤလဲၣ်.22  ဒီးယထံၣ်လၢတၢ်ဂ့ၤန့ၢ် ပှၤကညီသးခုလၢအမၤတၢ် အပူၤန့ၣ်တအိၣ်ဘၣ်. အဂ့ၢ်ဒ်အံၤ, အဝဲန့ၣ်မ့ၢ်အဂီၢ်လီၤ.
         အဂ့ၢ်ဒ်အံၤ, မ့ၢ်မတၤကဒုးဟဲက့ၤအီၤ ဒ်သိးအက ထံၣ်ဘၣ်တၢ်လၢအကကဲထီၣ်လၢအလီၢ်ခံတဂၤလဲၣ်.

၄41  ဒီးယဃၣ်ယသးဒီး ယကွၢ်ကယဲၢ်တၢ်မၤအၢလၢအ မၤအသးလၢမုၢ်အဖီလာ်, ဒီးကွၢ်ကွၢ်, ပှၤလၢအဘၣ်တၢ် မၤအၢအီၤအမဲာ်ထံလီၤ,
         ဒီးပှၤမၤမုာ်ထီၣ်က့ၤအီၤ တ အိၣ်ဘၣ်, ဒီးတၢ်အစိအကမီၤအိၣ်ဝဲလၢပှၤမၤအၢအီၤအ စုပူၤ, ဒီးပှၤမၤမုာ်ထီၣ်က့ၤအီၤတအိၣ်ဘၣ်.
         2  တုၤနုၤတစု ယစံးထီၣ်ပတြၢၤပှၤသံလၢအသံတ့ၢ် အါန့ၢ်ပှၤမူလၢအ မူဒံးတက့ၢ်လီၤ.
         3  မ့ၢ်လံ, ပှၤလၢအတအိၣ်ဒံးဘၣ်, လၢ အတထံၣ်ဘၣ်တၢ်မၤအၢလၢ အမၤအသးလၢမုၢ်အဖီ လာ်န့ၣ်ဂ့ၤန့ၢ်အဝဲခံဂၤလၢာ်တက့ၢ်လီၤ.4  ဒီးယကွၢ်ကယဲၢ်တၢ်ဖံးတၢ်မၤ, ဒီးပှၤမၤသ့အတၢ်မၤ လၢပှၤလၢအဃၢၤသးကါအီၤလၢအဃိလီၤ. အဝဲန့ၣ်မ့ၢ်
         စ့ၢ်ကီးတၢ်ကလီကလီ, ဒီးတၢ်မၤတဂိာ်တသီၣ်ဘၣ်တၢ် ဘၣ်လီၤ.
         5  ပှၤဟးဂီၤဖိတဝံထီၣ်အစု, ဒီးအီၣ်အညၣ်ဒၣ် ဝဲလီၤ.
         6  တၢ်အိၣ်ဘှံးပှဲၤပစုတတၢၤဒုၣ်ဂ့ၤန့ၢ်တၢ်ဖံးတၢ် မၤဒီးတၢ်ဂုာ်မၤန့ၢ်ကလံၤပှဲၤပစုခံတၢၤဒုၣ်တက့ၢ်လီၤ.7  ဒီးယဃၣ်ယသး, ဒီးယကွၢ်ထံတၢ်ကလီကလီတ မံၤလၢမုၢ်အဖီလာ်လီၤ.
         8  ပှၤအိၣ်ဝဲတဂၤဃီ, ဒီးခံဂၤတဂၤတအိၣ်ဘၣ်. ဒီးအဖိခွါမ့ၢ်ဂ့ၤ အဒီပုၢ်ဝဲၢ်မ့ၢ်ဂ့ၤ, တ အိၣ်ဘၣ်.
         ဘၣ်ဆၣ်ဒီးအမၤတၢ်တဆိတ့ၢ်ဘၣ်, ဒီးအမဲာ် တဘျဲးကွၢ်ဘၣ်တၢ်ထူးတၢ်တီၤဘၣ်, ဒီးစံးဝဲ, ယမၤတၢ်,
         ဒီးယမၤလီၤဖးယသးဒီး တၢ်ဂ့ၤလၢမတၤတဂၤ အဂီၢ် လဲၣ်. အဝဲန့ၣ်မ့ၢ်စ့ၢ်ကီး တၢ်ကလီကလီ, ဒီးမ့ၢ်တၢ်မၤ
         အအၢဒိၣ်မးလီၤ.
         9  ပှၤခံဂၤဂ့ၤန့ၢ်ပှၤတဂၤတက့ၢ်လီၤ. အ ဂ့ၢ်ဒ်အံၤ, အဘူးအလဲဂ့ၤအိၣ်ဝဲလၢအမၤတၢ်အဂီၢ်လီၤ.10  အဂ့ၢ်ဒ်အံၤ, တဂၤမ့ၢ်လီၤဃံၤဒီး, ပှၤတဂၤကဝံၣ်ဆၢ ထၢၣ်အသကိးလီၤ. မ့မ့ၢ်ပှၤအိၣ်တဂၤဃီ မ့ၢ်လီၤဃံၤ
         ဒီး, ပှၤခံဂၤတဂၤလၢအကဝံၣ်ဆၢထၢၣ်အီၤ တအိၣ် ဘၣ်ဒီး, ဘၣ်အဖှီၣ်လီၤ.
         11  ဒီးပှၤခံဂၤမ့ၢ်မံဃုာ်ဒီး, လၢၤဝဲ လီၤ. မ့မ့ၢ်ပှၤတဂၤဧိၤကလၢၤဝဲဒ်လဲၣ်.
         12  ဒီးတၢ်မ့ၢ်မၤ ဃၣ်ပှၤတဂၤဒီး, ခံဂၤကတြီအီၤလီၤ. ဒီးပျံၤပိၤအသး သၢပလွံတဘိန့ၣ် ပှၤတမၤတဲာ်ဘၣ်ချ့သဒံးဘၣ်.13  ဖိသၣ်လၢအဖှီၣ်အယာ် ဒီးကူၣ်တၢ်သ့န့ၣ်ဂ့ၤန့ၢ်စီၤ ပၤလၢအသးပှၢ်, ဒီးမ့ၢ်ပှၤဟးဂီၤဖိ, ဒီးတတူၢ်လိာ်လၢၤ
         ဘၣ်တၢ်သိၣ်က့ၤအီၤဘၣ်တက့ၢ်လီၤ.
         14  အဂ့ၢ်ဒ်အံၤ, ဟဲ ထီၣ်ဝဲလၢဃိာ်ပူၤ ဒ်သိးအကကဲစီၤပၤလီၤ. အဝဲတဂၤ အိၣ်ဖျဲၣ်လၢအဘီအမုၢ်အပူၤဘၣ်ဆၣ်ဒီးကဲလၢပှၤဖှီၣ်ဖိ
         ယာ်ဖိလီၤ.
         15  ယထံၣ်ပှၤအမူ လၢအဟးဝဲလၢမုၢ်အဖီ လာ်ခဲလၢာ်န့ၣ် အိၣ်ဝဲဒီးဖိသၣ်, ပှၤခံဂၤတဂၤလၢအ ဆၢထၢၣ်လၢအလီၢ်န့ၣ်လီၤ.16  ပှၤဂီၢ်မုၢ်လၢ အလဲၤတၢ်လၢအမဲာ်ညါန့ၣ်အကတၢၢ် တအိၣ်ဘၣ်ဘၣ်ဆၣ်ဒီး, ပှၤလၢအဟဲလၢအလီၢ်ခံန့ၣ်
         တသးခုလၢအပူၤဘၣ်. မ့ၢ်မးအဝဲအံၤမ့ၢ်စ့ၢ်ကီးတၢ်က လီကလီ, ဒီးတၢ်ဂုာ်မၤန့ၢ်ကလံၤလီၤ.

၅51  တုၤနလဲၤဆူယွၤအဟံၣ်ပူၤဒီး, ကွၢ်နခီၣ်တက့ၢ်. အဂ့ၢ် ဒ်အံၤ, ဒိကနၣ်တၢ်န့ၣ်ဂ့ၤန့ၢ်တၢ်လုၢ်လၢပှၤဟးဂီၤဖိလုၢ်
         တၢ်တက့ၢ်လီၤ. အဂ့ၢ်ဒ်အံၤ, တသ့ၣ်ညါဘၣ်လၢအမၤ တၢ်အၢဘၣ်.
         2  မၤတၢ်ချ့ချ့လၢနထးခိၣ်တဂ့ၤ, ဒီးမ်နသး အသုတကတိၤတၢ်လၢအဆိအချ့လၢယွၤအမဲာ်ညါတ ဂ့ၤ. အဂ့ၢ်ဒ်အံၤ,
         ယွၤအိၣ်ဝဲလၢမူခိၣ်, ဒီးနဲဒၣ်နအိၣ်လၢ ဟီၣ်ခိၣ်ချၢလီၤ. မၤသးဒ်န့ၣ်ဒီးမ်နတၢ်ကတိၤအိၣ်စှၤ
         ဝဲန့ၣ်တက့ၢ်.
         3  အဂ့ၢ်ဒ်အံၤ, တၢ်မံမီၢ်ဟဲဃုာ်ဝဲဒီးတၢ်မၤ အါ, ဒီးပှၤဟးဂီၤဖိအကလုၢ် ဟဲဃုာ်ဝဲဒီးတၢ်ကတိၤအါ
         လီၤ.
         4  တုၤနဆိၣ်တၢ်ဒီးယွၤဒီး, မၤတီနကလုၢ်တက့ၢ်. သုးနံၤသုးသီတဂ့ၤ. အဂ့ၢ်ဒ်အံၤ, တဘၣ်ဘၣ်အသးလၢ
         ပှၤဟးဂီၤဖိဘၣ်. မၤဘူၣ်တၢ်လၢနဆိၣ်တၢ်န့ၣ်တက့ၢ်.―5  နတဆိၣ်ဘၣ်န့ၣ် ဂ့ၤန့ၢ်နဆိၣ်တၢ်ဒီး တမၤဘူၣ်တၢ် ဘၣ်တက့ၢ်လီၤ.
         6  မ်နထးခိၣ်အသုတဒုးမၤတၢ်ဒဲးဘး လၢနညၣ်တဂ့ၤ. ဒီးစံးလၢကလူးအမဲာ်ညါလၢအမ့ၢ် တၢ်မၤတဘၣ်ဘၣ်န့ၣ်တဂ့ၤ.
         ယွၤကသးထီၣ်လၢနက လုၢ်အဃိ, ဒီးမၤဟးဂီၤတၢ်မၤလၢနစုန့ၣ် မ့ၢ်အဘၣ်မနုၤ လဲၣ်.
         7  အဂ့ၢ်ဒ်အံၤ, လၢတၢ်မံမီၢ်အါမံၤအကျါန့ၣ်တၢ် ကလီကလီအိၣ်ဝဲ, ဒီးလၢတၢ်ကတိၤအါအကျါန့ၣ်အိၣ်
         ဝဲစ့ၢ်ကီးဒ်န့ၣ်သိးလီၤ. မ့မ့ၢ်ပျံၤယွၤတက့ၢ်.
         8  နမ့ၢ်ထံၣ်တၢ်မၤအၢ ပှၤဖှီၣ်ဖိယာ်ဖိ, ဒီးတၢ်မၤကဒံကဒါတၢ်စံၣ်ညီၣ်ကွီၢ်ဒီးတၢ်တီတၢ်လိၤလၢကီၢ်တဘ့ၣ်ဘ့ၣ်အပူၤဒီး,
         ကမၢကမၣ်လၢတၢ်န့ၣ်အဃိတဂ့ၤ. အဂ့ၢ်ဒ်အံၤ, လၢတၢ်ထီန့ၣ်အဖီခိၣ်တၢ်ထီတက့ၢ်အိၣ်တဂၤလၢအကွၢ်ဝဲလီၤ.
         ဒီးတၢ်ထီန့ၢ်အဝဲသ့ၣ်အိၣ်ဝဲလီၤ.―9  ဟီၣ်ခိၣ်အဘျုးအဖှိၣ် မ့ၢ်လၢပှၤခဲလၢာ်အဂီၢ်, စီၤပၤ ဒၣ်လဲာ်န့ၢ်ဘျုးလၢဟီၣ်ခိၣ်လၢပှၤမၤအီၤန့ၣ်လီၤ.
         10  ပှၤ လၢအအဲၣ်စ့န့ၣ်အသးတမံဘၣ်လၢစ့အဃိဘၣ်, ဒီးပှၤ လၢအအဲၣ်တၢ်အစုလီၢ်အခီၣ်ခိၣ်န့ၣ် တသးတမံဘၣ်
         လၢတၢ်အါအဃိဘၣ်, အဝဲန့ၣ်မ့ၢ်စ့ၢ်ကီးတၢ်ကလီက လီလီၤ.
         11  တုၤတၢ်အစုလီၢ်ခီၣ်ခိၣ်အါထီၣ်ဒီး, ပှၤလၢ အအီၣ်အီၤန့ၣ်အါထီၣ်ဝဲ, ဒီးလၢအကစၢ်ကွၢ်အီၤလၢအ
         မဲာ်အဖီခိၣ်န့ၣ်မ့ၢ်အဘၣ်ဘျုးလၢမနုၤလဲၣ်.
         12  ပှၤမၤအီၣ် တၢ်ဖိအိၣ်ဒီးအတၢ်အါမ့ၢ်ဂ့ၤ, စှၤမ့ၢ်ဂ့ၤ, မံဝဲမုာ်မးလီၤ. မ့မ့ၢ် ပှၤထူးပှၤတီၤအတၢ်အါန့ၣ်
         တဟ့ၣ်မံဘၣ်အီၤ ဘၣ်.
         13  တၢ်အၢနးမးလၢ ယထံၣ်ဘၣ်လၢမုၢ်အဖီလာ် န့ၣ်အိၣ်ဝဲတမံၤလီၤ. မ့ၢ်တၢ်ထူးတၢ်တီၤပာ်ဖှိၣ်အသး လၢအကစၢ်အတၢ်အၢအဂီၢ်လီၤ.
         14  ဒီးတၢ်ထူးတၢ်တီၤ န့ၣ်ဟါမၢ်ဝဲလၢတၢ်ဖံးတၢ်မၤအအၢအဃိလီၤ. ဒီးထီၣ် ဖိအဖိခွါ, ဒီးတၢ်တအိၣ်ဘၣ်လၢအစုပူၤဘၣ်လီၤ.
         15  ဒ်အ ဟဲထီၣ်လၢ အမိၢ်အဒၢလီၢ်ပူၤအသိးန့ၣ်, ကက့ၤအိၣ် ဘ့ၣ်ဆ့ဒ်အဟဲဝဲအသိးလီၤ. ဒီးတဟံးန့ၢ်ဘၣ်တၢ်လၢ
         အမၤတၢ်အဃိလၢအကစိာ်ဝဲလၢအစုပူၤနီတမံၤဘၣ်.16  အဝဲအံၤမ့ၢ်စ့ၢ်ကီးတၢ်အၢနးမးလၢ, ဒ်အဟဲဝဲလၢတၢ် ကိးမံၤဒဲးအသိးန့ၣ်ကက့ၤက့ၤဝဲဒ်န့ၣ်သိးလီၤ.
         ဒီးပှၤလၢ အမၤဝဲလၢ ကလံၤအဂီၢ်န့ၣ် မ့ၢ်အဘၣ်ဘျုး လၢမနုၤ လဲၣ်.
         17  ဒီးအမုၢ်နံၤခဲလၢာ်အီၣ်တၢ်လၢတၢ်ခံးကျါစ့ၢ်ကီး ဒီးဘၣ်တၢ်သူၣ်ကိၢ်သးဂီၤနးမး, ဒီးတၢ်ဆူးတၢ်ဆါဒီး
         တၢ်သူၣ်ဒိၣ်သးထီၣ်လီၤ.
         18  ကွၢ်ကွၢ်, တၢ်လၢယထံၣ် ဘၣ်လံ, ပှၤအီၣ်တၢ်, ဒီးအီတၢ်, ဒီးမုာ်လၤတၢ်ဂ့ၤလၢအ မၤတၢ်ခဲလၢာ်အပူၤလၢ
         အမၤဝဲလၢမုၢ်အဖီလာ်ကိးမုၢ် နံၤဒဲးလၢယွၤဟ့ၣ်လီၤအီၤန့ၣ်မ့ၢ်အဂ့ၤအဘၣ်လီၤ. အဂ့ၢ် ဒ်အံၤ, မ့ၢ်အဂီၢ်လီၤ.
         19  ကယဲၢ်ပှၤလၢယွၤဟ့ၣ်လီၤအီၤလၢ တၢ်ထူးတၢ်တီၤ, ဒီးအစုလီၢ်အခီၣ်ခိၣ်, ဒီးဟ့ၣ်ဝဲလၢအ ကအီၣ်အီၤ,
         ဒီးမၤန့ၢ်အဂီၢ်, ဒီးသးခုလၢအမၤတၢ်အပူၤ, အန့ၣ်မ့ၢ်ဝဲလၢယွၤအတၢ်ဟ့ၣ်လီၤ.
         20  အဂ့ၢ်ဒ်အံၤ, တတိၢ် နီၣ်ဘၣ်အသးသမူအမုၢ်နံၤ အဂ့ၢ်အကျိၤအါအါဘၣ်. အဂ့ၢ်ဒ်အံၤ, ယွၤကစံးဆၢအီၤလၢတၢ်သူၣ်ခုသးခုလီၤ.

၆61  ယထံၣ်ဘၣ်တၢ်အၢတမံၤ, လၢမုၢ်အဖီလာ်, ဒီးဃၢဝဲ လၢပှၤကညီအလိၤလီၤ.
         2  ပှၤကညီအိၣ်ဝဲလၢယွၤဟ့ၣ် လီၤအီၤလၢတၢ်ထူးတၢ်တီၤဒီးအစုလီၢ်အခီၣ်ခိၣ်, ဒီးတၢ် လၤကပီၤ, ဒီးတုၤအန့ၢ်ဘၣ်တၢ်အလီၢ်တအိၣ်ဘၣ်လၢ
         ကယဲၢ်တၢ်လၢအသးဆၢန့ၢ်အကျါ, မ့မ့ၢ်ယွၤတဟ့ၣ် အီၣ်အတၢ်ဘၣ်, မ့ၢ်ပှၤဂၤအီၣ်ဝဲလီၤ, အန့ၣ်မ့ၢ်တၢ်ကလီ
         ကလီလီၤ. ဒီးတၢ်အအၢနးမးလီၤ.
         3  ပှၤမ့ၢ်ထီၣ်ဖိတက ယၤ, ဒီးမူဝဲအါနံၤ, ဒီးအနံၣ်အမုၢ်နံၤမ့ၢ်အါဘၣ်ဆၣ်ဒီး, အသးမ့ၢ်တဘျဲးအီၣ်ဘၣ်ဒီးတၢ်ဂ့ၤဘၣ်,
         ဒီးတၢ်ခူၣ်လီၤ ကွံာ်အီၤမ့ၢ်တအိၣ်ဘၣ်ဒီး, ယစံး, တၢ်လီၤလူးဂ့ၤန့ၢ်အီၤ တက့ၢ်လီၤ.
         4  အဂ့ၢ်ဒ်အံၤ, ဟဲဝဲလၢတၢ်ကလီကလီလီၤ. ဒီးဟးထီၣ်ကွံာ်ဝဲလၢတၢ်ခံးကျါ, ဒီးတၢ်လုၣ်ဘၢအမံၤ လၢတၢ်ခံးကျါလီၤ.
         5  ဒီးတထံၣ်ဘၣ်မုၢ်, ဒီးတသ့ၣ်ညါ ဘၣ်တၢ်ဘၣ်, အဝဲအံၤကအိၣ်ဒီးတၢ်အိၣ်ဘှံးအါန့ၢ်အဝဲ န့ၣ်တက့ၢ်လီၤ.
         6  မ့ၢ်လံ, မ့ၢ်မူဝဲအနံၣ်တကထိခံစးဘၣ် ဆၣ်ဒီး, တထံၣ်ဘၣ်တၢ်ဂ့ၤဘၣ်. ပှၤခဲလၢာ်လဲၤဝဲဆူအ လီၢ်တပူၤဃီ,
         တမ့ၢ်ဘၣ်ဧါ.7  ပှၤကညီအမၤတၢ်ခဲလၢာ်န့ၣ် မ့ၢ်လၢအထးခိၣ်အဂီၢ် ဘၣ်ဆၣ်ဒီး, တဘျဲးအီၣ်ဘၣ်.
         8  အဂ့ၢ်ဒ်အံၤ, ပှၤကူၣ်တၢ် သ့ဘၣ်ဘျုးဘၣ်ဖှိၣ်အါန့ၢ် ပှၤဟးဂီၤဖိလၢမနုၤတမံၤ လဲၣ်. ဒီးပှၤဖှီၣ်ဖိယာ်ဖိလၢအသ့ၣ်ညါလဲၤတၢ်လၢပှၤမူ
         အမဲာ်ညါန့ၣ်ဘၣ်ဘျုးလၢမနုၤတမံၤလဲၣ်.
         9  တၢ်လၢပ မဲာ်ထံၣ်တၢ်န့ၣ်ဂ့ၤန့ၢ် ပသးဟးဝ့ၤဝီၤဆၢန့ၢ်တၢ်တက့ၢ် လီၤ. အဝဲန့ၣ်မ့ၢ်စ့ၢ်ကီးတၢ်ကလီကလီ,
         ဒီးတၢ်ဂုာ်မၤန့ၢ် ကလံၤလီၤ.
         10  တၢ်လၢအအိၣ်န့ၣ်တၢ်ကိးတ့ၢ်အမံၤလၢ ပျၢၤ, ဒီးတၢ်သ့ၣ်ညါလၢအမ့ၢ်ပှၤကညီလီၤ. ဒီးလိာ်ကွီၢ် ဒီးပှၤလၢ
         အဆူၣ်န့ၢ်အီၤတက့ၢ်တဂၤန့ၣ် တသ့ဘၣ်.―11  မ့ၢ်မးတၢ်မၤအါထီၣ်တၢ်ကလီကလီန့ၣ် အိၣ်ဝဲအါမံၤ လီၤ. ပှၤကညီဘၣ်ဘျုးဘၣ်ဖှိၣ်လၢမနုၤတမံၤလဲၣ်.12  အဂ့ၢ်ဒ်အံၤ, မ့ၢ်မတၤသ့ၣ်ညါတၢ်ဂ့ၤလၢပှၤကညီအ ဂီၢ်လၢအသးသမူအဖၢမုၢ်လၢအသးသမူအမုၢ်နံၤကလီ ကလီအပူၤန့ၣ်တဂၤလဲၣ်.
         အဂ့ၢ်ဒ်အံၤ, လၢာ်ဝဲဒ်တၢ်အ ကဒုအသိးန့ၣ်လီၤ. မ့ၢ်မတၤသ့ၣ်ညါပှၤလၢအကအိၣ် ထီၣ်လၢအလီၢ်ခံလၢမုၢ်အဖီလာ်တဂၤလဲၣ်.

၇71  တၢ်အမံၤအသၣ်ဂ့ၤန့ၣ် ဂ့ၤန့ၢ်သိနၢမူလၢအလုၢ်ဒိၣ် ပှ့ၤဒိၣ်တက့ၢ်လီၤ. ဒီးပှၤသံဝဲအမုၢ်တနံၤန့ၣ်ဂ့ၤန့ၢ်အအိၣ်
         ဖျဲၣ်အမုၢ်တနံၤန့ၣ်တက့ၢ်လီၤ.
         2  လဲၤတၢ်ဆူတၢ်သးအုး အဟံၣ်န့ၣ်ဂ့ၤန့ၢ်လဲၤတၢ်ဆူ တၢ်အီၣ်တၢ်အီအဟံၣ်တ က့ၢ်လီၤ. အဂ့ၢ်ဒ်အ့ၤ,
         အဝဲန့ၣ်မ့ၢ်ပှၤကညီခဲလၢာ်အက တၢၢ်, ဒီးပှၤမူဝဲန့ၣ်ကပာ်ဝဲလၢအသးလီၤ.
         3  တၢ်သးအုး န့ၣ်ဂ့ၤန့ၢ်တၢ်နံၤတၢ်အ့န့ၣ်တက့ၢ်လီၤ. အဂ့ၢ်ဒ်အံၤ, ပ မဲာ်လီၤလီၤသပှၢ်န့ၣ်မၤဂ့ၤထီၣ်ပသးလီၤ.
         4  ပှၤကူၣ်တၢ် သ့အသးအိၣ်ဝဲလၢတၢ်သးအုးအဟံၣ်ပူၤလီၤ.― မ့မ့ၢ်ပှၤ ဟးဂီၤဖိအသးအိၣ်ဝဲလၢတၢ်မုာ်လၤအဟံၣ်ပူၤလီၤ.
         5  ပှၤ ကနၣ်ပှၤကူၣ်တၢ်သ့အသိၣ်ဃီၣ်တၢ်န့ၣ် ဂ့ၤန့ၢ်အကနၣ် ပှၤဟးဂီၤဖိအတၢ်သးဝံၣ်တက့ၢ်လီၤ.
         6  အဂ့ၢ်ဒ်အံၤ, ဒ် တၤဆှုၣ်အသီၣ်လၢသပၢၤဖီလာ်အသိးန့ၣ် ပှၤဟးဂီၤဖိ နံၤဝဲန့ၣ်မ့ၢ်ဒ်န့ၣ်သိးလီၤ.
         အဝဲန့ၣ်မ့ၢ်စ့ၢ်ကီးတၢ်ကလီက လီလီၤ.
         7  မ့ၢ်မးတၢ်မၤအၢမၤနးန့ၣ်မၤပျုၢ်ပှၤကူၣ်တၢ်သ့ လီၤ. ဒီးခိၣ်ဖးန့ၣ်ဒုးဟးဂီၤပှၤကညီအတၢ်သူၣ်ဖးသးဖး
         လီၤ.
         8  တၢ်အကတၢၢ်န့ၣ် ဂ့ၤန့ၢ်တၢ်အခီၣ်ထံးတက့ၢ် လီၤ. တၢ်ဝံသးစူၤန့ၣ်ဂ့ၤန့ၢ်တၢ်ပာ်ထီၣ်ထီအသးတက့ၢ်
         လီၤ,
         9  သးထီၣ်ချ့တဂ့ၤ, အဂ့ၢ်ဒ်အံၤ, တၢ်သးထီၣ်အိၣ်ဝဲ ဆိးဝဲလၢပှၤဟးဂီၤဖိအသးနါပှၢ်အပူၤလီၤ.
         10  မုၢ်နံၤလၢ ပျၢၤဂ့ၤန့ၢ်မုၢ်နံၤခဲကနံၣ်အံၤမ့ၢ်အဘၣ်မနုၤလဲၣ်န့ၣ်စံးတ ဂ့ၤ. အဂ့ၢ်ဒ်အံၤ, နသံကွၢ်လၢတၢ်န့ၣ်အဂ့ၢ်တအိၣ်ဘၣ်ဒီး
         တၢ်ကူၣ်သ့ဘၣ်.
         11  တၢ်ကူၣ်သ့န့ၣ်ဂ့ၤထဲသိးဒီးတၢ်န့ၢ် သါ, ဒီးပှၤလၢအထံၣ်ဘၣ်မုၢ်ဧိၤလါဧိၤန့ၣ်န့ၢ်ဘျုးလၢ အီၤလီၤ.
         12  အဂ့ၢ်ဒ်အံၤ, တၢ်ကူၣ်သ့မ့ၢ်တၢ်တဒီတၢ်, ဒီးစ့မ့ၢ်တၢ်တဒီတၢ်လီၤ. မ့မ့ၢ်တၢ်သ့ၣ်ညါမ့ၢ်အဂ့ၤကတၢၢ်လီၤ.
         အဂ့ၢ်ဒ်အံၤ, တၢ်ကူၣ်သ့ဟ့ၣ်လီၤတၢ်သးသမူလၢပှၤလၢအ အိၣ်ဝဲဒီးအီၤလီၤ.
         13  ကွၢ်ယွၤအမၤတၢ်တက့ၢ်, အဂ့ၢ်ဒ် အံၤ, တၢ်လၢအမၤက့ၣ်န့ၣ် မ့ၢ်မတၤမၤဘျၢသ့တဂၤ လဲၣ်,―
         14  လၢတၢ်ဘီၣ်ထီၣ်ညီထီၣ်အမုၢ်တနံၤန့ၣ်သးခုတ က့ၢ်, ဒီးလၢတၢ်အၢအမုၢ်တနံၤန့ၣ်ကွၢ်ဆိကမိၣ်တၢ်တ
         က့ၢ်. ဒီးယွၤပာ်တမံၤဒီးတမံၤသဃီၤလိာ်အသးဒ်သိးပှၤ ကညီအသုတထံၣ်န့ၢ် တၢ်လၢအဟဲလၢအလီၢ်ခံနီတ
         မံၤတဂ့ၤလီၤ.―
         15  ကယဲၢ်တၢ်အံၤယထံၣ်လၢယတၢ်ကလီ ကလီအမုၢ်နံၤတဖၣ်န့ၣ်, ပှၤတီလၢအဟးဂီၤဝဲလၢအတၢ်တီအဃိန့ၣ်အိၣ်ဝဲလီၤ.
         ဒီးပှၤတတီဘၣ်လၢအမၤအါ ထီၣ် အမုၢ်နံၤတဖၣ်လၢ အတၢ်တတီတလိၤဘၣ်န့ၣ် အိၣ်ဝဲလီၤ.
         16  ပာ်နသးတီကဲၣ်ဆိးတဂ့ၤ, ပာ်နသးကူၣ် တၢ်သ့ကဲၣ်ဆိးတဂ့ၤ, နကမၤဟးဂီၤလီၤနသး မ့ၢ်အ ဘၣ်မနုၤလဲၣ်.17  ပာ်နသးတတီဘၣ်နးကဲၣ်ဆိးတဂ့ၤ. ဒီးကဲထီၣ်ပှၤ ဟးဂီၤဖိတဂ့ၤ. နဆၢနကတီၢ်တချုးဘၣ်ဒံးဘၣ်ဒီး,
         န ကသံန့ၣ်မ့ၢ်အဘၣ်မနုၤလဲၣ်.
         18  ဂ့ၤလၢနဟံးဃာ်တၢ် အံၤ, ဒီးထုးက့ၤနစုလၢတၢ်န့ၣ်တဂ့ၤ. အဂ့ၢ်ဒ်အံၤ, ပှၤလၢ အပျံၤယွၤကဟဲထီၣ်ကွံာ်လၢအီၤခဲလၢာ်လီၤ.19  တၢ်ကူၣ်သ့မၤဆူၣ်ထီၣ် ပှၤကူၣ်သ့န့ၣ်အါန့ၢ်ပှၤဆူၣ် ဆံဆဲၣ်ဂၤလၢ အအိၣ်ဝဲလၢဝ့ၢ်ပူၤတက့ၢ်လီၤ.
         20  ပှၤအ တီလၢအမၤတၢ်ဂ့ၤ, ဒီးတမၤဘၣ်တၢ်ဒဲးဘးဘၣ်န့ၣ်တ အိၣ်ဘၣ်လၢဟီၣ်ခိၣ်ချၢနီတဂၤဘၣ်.
         21  ဒီးပာ်နသးလၢ ကယဲၢ်တၢ်ကတိၤလၢပှၤကတိၤဝဲန့ၣ်တဂ့ၤ. နကနၢ်ဟူ ဘၣ်ဖုးနခ့နပှၤဆိၣ်အၢနၤလီၤ.
         22  အဂ့ၢ်ဒ်အံၤ, နသးဒၣ်နဲ သ့ၣ်ညါဝဲအါဘျီလၢနဆိၣ်အၢတ့ၢ်ပှၤဂၤလီၤ.
         23  တၢ်ခဲလၢာ်အံၤယမၤကွၢ်လံလၢတၢ်ကူၣ်သ့လံ. ယစံးတ့ၢ်, ယကကူၣ်တၢ်သ့ဘၣ်ဆၣ်ဒီးအိၣ်ယံၤဒီးယၤလီၤ.―24  တၢ်လၢအအိၣ်ဝဲလၢအယံၤန့ၣ်, ဒီးယိာ်ယိာ်ကလဲၣ်န့ၣ် မ့ၢ်မတၤထံၣ်န့ၢ်သ့တဂၤလဲၣ်.
         25  ယပာ်ယသးလၢယက သ့ၣ်ညါ, ဒီးဃုန့ၢ်, ဒီးချုန့ၢ်တၢ်ကူၣ်သ့, ဒီးတၢ်ကူၣ်တၢ် ဆး, ဒီးလၢယကသ့ၣ်ညါလၢတၢ်အၢမ့ၢ်ပှၤဟးဂီၤဖိအ
         တၢ်, ဒီးပှၤဟးဂီၤဖိအတၢ်မ့ၢ်တၢ်ပျုၢ်လီၤ.
         26  ဒီးပိာ်မုၣ်လၢ အသးမ့ၢ်ပှၤဧိၤစၤဧိၤ, ဒီးတၢ်ပျံၤသကွီၤ, လၢအစုမ့ၢ်ပျံၤ န့ၣ်ယထံၣ်န့ၢ်လၢအအၢန့ၢ်တၢ်သံတက့ၢ်လီၤ.
         ပှၤလၢ အဘၣ်ယွၤအသးန့ၣ်ကပူၤကဖျဲးဒီးအီၤလီၤ. မ့မ့ၢ်အက ဖီၣ်န့ၢ်ပှၤတၢ်ဒဲးဘးဖိလီၤ.
         27  ကွၢ်ကွၢ်, ပှၤစံၣ်တဲၤတဲလီၤ တၢ်စံးဝဲဒၣ်, ယမၤကွၢ်တမံၤဘၣ်တမံၤဒ်သိးကသ့ၣ်ညါ တၢ်သတးဒီး,
         ယထံၣ်န့ၢ်တၢ်အံၤ,
         28  တၢ်လၢယသးဃုဒံး ဝဲဒီးတထံၣ်န့ၢ်ဘၣ်န့ၣ်မ့ၢ်အအံၤ, ယထံၣ်န့ၢ်ပိာ်ခွါတဂၤ လၢပှၤကထိအကျါလီၤ.
         မ့မ့ၢ်လၢပှၤခဲလၢာ်န့ၣ်အကျါ ယတထံၣ်န့ၢ်ဘၣ်ပိာ်မုၣ်တဂၤဘၣ်.
         29  ကွၢ်ကွၢ်, ယထံၣ် န့ၢ်ထဲတၢ်အံၤတမံၤ, ယွၤတ့လီၤပှၤကညီလိၤဝဲလီၤ. ဒီးအ ဝဲသ့ၣ်တဖၣ်န့ၣ်ဃုကူၣ်တၢ်အါမံၤလီၤ.

၈81  မ့ၢ်မတၤလီၤဂာ်ပှၤကူၣ်တၢ်သ့တဂၤလဲၣ်. ဒီးမ့ၢ်မတၤ သ့ၣ်ညါတၢ်ကတိၤအဒိၣ်အယိာ်လဲၣ်. ပှၤကညီအတၢ်
         ကူၣ်သ့န့ၣ်ဒုးကပီၤထီၣ်အမဲာ်, ဒီးအမဲာ်ဒူလဲလိာ်အသး လီၤ.2  မ့ၢ်လၢတၢ်ဆိၣ်ဘၣ်ဃးဒီးယွၤအဃိဒီး, ယဟ့ၣ်ကူၣ် နၤ, တိၢ်န့ၢ်စီၤပၤအတၢ်မၤလိာ်တက့ၢ်.
         3  ဟးထီၣ်လၢအ မဲာ်ညါချ့ချ့တဂ့ၤ. ဆၢထၢၣ်လၢ တၢ်အၢအပူၤတဂ့ၤ. အဂ့ၢ်ဒ်အံၤ, မၤဖဲဒၣ်တၢ်လၢအဘၣ်အသးလီၤ.4  ဖဲစီၤပၤအကလုၢ်အိၣ်န့ၣ် တၢ်စိတၢ်ကမီၣ်အိၣ်ဝဲလီၤ. ဒီးနမၤဒ်လဲၣ်န့ၣ်မ့ၢ်မတၤကစံးလၢအီၤတဂၤလဲၣ်.5  ပှၤလၢအတိၢ်န့ၢ်တၢ်မၤလိာ်န့ၣ် တသ့ၣ်ညါဘၣ်တၢ် အၢဘၣ်. ဒီးပှၤကူၣ်တၢ်သ့တဂၤအသးန့ၣ်သ့ၣ်ညါတၢ်
         အဆၢအကတီၢ်ဒီးတၢ်စံၣ်ညီၣ်လီၤ.6  အဂ့ၢ်ဒ်အံၤ, တၢ်ခဲလၢာ်အိၣ်ဝဲဒီးအဆၢအကတီၢ်, ဒီး အတၢ်စံၣ်ညီၣ်လီၤ. အဂ့ၢ်ဒ်အံၤ, ပှၤကညီအတၢ်အၢ7  လၢအဘၣ်အီၤမ့ၢ်အအါမးလီၤ. အဂ့ၢ်ဒ်အံၤ, တၢ်ကမၤ သးန့ၣ်တသ့ၣ်ညါဘၣ်ဝဲဘၣ်. အဂ့ၢ်ဒ်အံၤ, ကမၤအသး
         ဒ်လဲၣ်ဒ်လဲၣ်န့ၣ်မ့ၢ်မတၤစံးဘၣ်တဲဘၣ်သ့တဂၤလဲၣ်.8  ပှၤအိၣ်ဒီး အစိအကမီၤလၢအသးအဖီခိၣ် ဒ်သိးအ သးအသု တဟးထီၣ်ကွံာ်တဂ့ၤန့ၣ် တအိၣ်နီတဂၤ ဘၣ်.
         ဒီးလၢတၢ်သံအမုၢ်တနံၤအဖီခိၣ်န့ၣ် အစိအက မီၤတအိၣ်ဘၣ်. တၢ်ပျၢ်ပှၤတအိၣ်ဘၣ်လၢတၢ်ဒုးသုးအံၤ
         အပူၤဘၣ်. ဒီးတၢ်တတီတလိၤန့ၣ်မၤပူၤမၤဖျဲးပှၤလၢအ အိၣ်ဒီးအီၤတသ့ဘၣ်.
         9  တၢ်ခဲလၢာ်အံၤယထံၣ်, ဒီးယပာ်ယသးလၢကယဲၢ်တၢ်လၢအမၤအသးလၢ မုၢ်အဖီလာ်လီၤ. တၢ်အဆၢအကတီၢ်အိၣ်ဝဲဖဲပှၤပၢပှၤဂၤလၢအတၢ်အၢအဂီၢ်လီၤ.―10  ဒီးယထံၣ်ဘၣ် ပှၤတတီတလိၤဘၣ် တၢ်ခူၣ်လီၤကွံာ် အီၤဒီးလဲၤလီၤဆူပျုၤပူၤလီၤ. မ့မ့ၢ်ပှၤလၢအမၤတၢ်လိၤ
         လၢအဟဲဒီးဟးထီၣ်ကွံာ်လၢတၢ်စီဆှံအလီၢ်, ဒီးဘၣ် တၢ်သးပ့ၤနီၣ်အီၤလၢဝ့ၢ်ပူၤ ဖဲအမၤတ့ၢ်ဝဲဒ်န့ၣ်လီၤ.
         အ န့ၣ်မ့ၢ်စ့ၢ်ကီးတၢ်ကလီကလီလီၤ.11  မ့ၢ်တၢ်တမၤဘၣ်ချ့သဒံးလၢတၢ်စံၣ်ညီၣ်ဃၣ်တၢ်မၤ အၢဘၣ်ဒီး, ပှၤကညီဖိအသးအိၣ်ပှဲၤဆၢၣ်ကလာ်လၢ
         အကမၤတၢ်အၢလီၤ.
         12  ပှၤတၢ်ဒဲးဘးဖိမ့ၢ်မၤအၢတၢ်အ ဘျီတကယၤ, ဒီးအနံၤအါထီၣ်ဘၣ်ဆၣ်ဒီး, မ့ၢ်မးယ သ့ၣ်ညါလၢတၢ်ဂ့ၤကအိၣ်လၢပှၤပျံၤယွၤအဂီၢ်,
         ပှၤလၢ အပျံၤတၢ်လၢအမဲာ်ညါအဂီၢ်လီၤ.13  မ့မ့ၢ်တၢ်ဂ့ၤတဘၣ်ဘၣ်ပှၤတတီတလိၤဘၣ်, ဒီးအမုၢ် နံၤလၢအမၤအသးဒ်တၢ်ကဒုအသိးတအါထီၣ်ဘၣ်. အ ဂ့ၢ်ဒ်အံၤ,
         မ့ၢ်အတပျံၤဘၣ်လၢယွၤအမဲာ်ညါဘၣ်.14  တၢ်ကလီကလီတမံၤ မၤအသးလၢဟီၣ်ခိၣ်ချၢလီၤ. ပှၤတီပှၤလိၤလၢအဘၣ်တၢ် ဒ်ပှၤတတီတလိၤမၤတၢ်အ သိးန့ၣ်,
         ဒီးပှၤတတီတလိၤဘၣ်လၢအဘၣ်တၢ်ဒ်ပှၤတီ ပှၤလိၤအမၤတၢ်အသိးန့ၣ်အိၣ်ဝဲလီၤ. ယစံး, အဝဲန့ၣ်မ့ၢ်
         စ့ၢ်ကီးတၢ်ကလီကလီလီၤ.
         15  တုၤနုၤတစုယစံးထီၣ်ပ တြၢၤတၢ်သူၣ်ဖှံသးညီလီၤ. အဂ့ၢ်ဒ်အံၤ, ပှၤအီၣ်တၢ်, ဒီး အီတၢ်, ဒီးပာ်မုာ်လၤအသးန့ၣ်တၢ်ဂ့ၤန့ၢ်အန့ၣ်တအိၣ်
         ဘၣ်. အဂ့ၢ်ဒ်အံၤ, အဝဲန့ၣ်အိၣ်ဒီးအီၤလၢအမၤတၢ်အဂီၢ် လၢအသးသမူအမုၢ်နံၤလၢယွၤဟ့ၣ်လီၤအီၤလၢမုၢ်အဖီ
         လာ်အဖၢမုၢ်န့ၣ်လီၤ.16  တုၤယပာ်ယသးဒ်သိး ယကသ့ၣ်ညါတၢ်ကူၣ်သ့ဒီး ကွၢ်ဆိကမိၣ်တၢ်မၤအသးလၢဟီၣ်ခိၣ်ချၢ (အဂ့ၢ်ဒ်အံၤ,
         လၢမုၢ်နၤမ့ၢ်ဂ့ၤ, လၢမုၢ်ဆါမ့ၢ်ဂ့ၤ, ပှၤတမံဘၣ်လၢအမဲာ် ဘၣ်, )
         17  ဒီးယထံၣ်လၢယွၤအတၢ်မၤခဲလၢာ်, လၢပှၤက ညီဃုနၢ်ပၢၢ်တၢ်မၤအသး လၢမုၢ်အဖီလာ်န့ၣ် တသ့ ဘၣ်, ပှၤကညီမ့ၢ်မၤဒ်သိးအကထံၣ်န့ၢ်အီၤနာ်သက့,
         တထံၣ်န့ၢ်ဘၣ်ဝဲဘၣ်. လၢန့ၣ်အမဲာ်ညါပှၤလၢအကူၣ် တၢ်သ့န့ၣ်မ့ၢ်ဆိကမိၣ်လၢ အကသ့ၣ်ညါဘၣ်ဆၣ်ဒီး,
         တထံၣ်န့ၢ်ဘၣ်ဝဲဘၣ်လီၤ.

၉91  အဂ့ၢ်ဒ်အံၤ, ယဆိကမိၣ်တၢ်အံၤခဲလၢာ်လၢယက ဃုန့ၢ်တၢ်ခဲလၢာ်အံၤ, လၢပှၤတီပှၤလိၤ, ဒီးပှၤကူၣ်တၢ်
         သ့, ဒီးအတၢ်မၤတဖၣ်န့ၣ်အိၣ်ဝဲလၢယွၤအစုပူၤ, ဒီးတၢ် အဲၣ်မ့ၢ်ဂ့ၤ, တၢ်သးဟ့မ့ၢ်ဂ့ၤ, ပှၤတသ့ၣ်ညါဘၣ်နီတ
         ဂၤဘၣ်, တၢ်ခဲလၢာ်န့ၣ်အိၣ်ဆူညါလၢအီၤလီၤ.2  တၢ်ခဲလၢာ်ဟဲဘၣ် ပှၤခဲလၢာ်ဒ်သိးသိးလီၤ. ပှၤတီဒီး ပှၤတတီဘၣ်, ပှၤဂ့ၤဒီးပှၤကဆှီဒီးပှၤတကဆှီဘၣ်,
         ပှၤ လၢအလုၢ်တၢ်ဒီးပှၤလၢ အတလုၢ်ဘၣ်တၢ်န့ၣ်ဘၣ်ဝဲ တၢ်တမံၤဃီလီၤ. ဒ်ပှၤအဂ့ၤအသိးန့ၣ် ပှၤတၢ်ဒဲးဘး
         ဖိမ့ၢ်ဒ်န့ၣ်သိးလီၤ. ပှၤလၢအဆိၣ်တၢ်န့ၣ် မ့ၢ်ဒ်ပှၤလၢ အပျံၤတၢ်ဆိၣ်အသိးန့ၣ်လီၤ,
         3  တၢ်အၢတမံၤအိၣ်ဝဲလၢ ကယဲၢ်တၢ်ခဲလၢၢာ်လၢ အမၤအသးလၢမုၢ်အဖီလာ် လၢပှၤခဲလၢာ်ဘၣ်တၢ်တမံၤဃီလီၤ.
         ဒီးပှၤကညီအသး ပှဲၤဒီးတၢ်အၢ, ဒီးတၢ်ပျုၢ်အိၣ်ဝဲလၢအသးကံၢ်ပူၤလၢအ မူဒံးအဖၢမုၢ်, ဒီးလၢအဝဲန့ၣ်အလီၢ်ခံန့ၣ်သံဝဲလီၤ.
         4  အဂ့ၢ်ဒ်အံၤ, လၢပှၤလၢအဘၣ်တၢ်ဂံၢ်ဃုာ်အီၤဒီးပှၤမူခဲလၢၢာ်န့ၣ်ပမုၢ်လၢ်အဂီၢ်အလီၢ်အိၣ်လီၤ.
         အဂ့ၢ်ဒ်အံၤ, ထွံၣ်မူဒံးတဒုဂ့ၤန့ၢ်ခ့ယုၢ်လၢအသံတဒုတက့ၢ်လီၤ.―5  အဂ့ၢ်ဒ်အံၤ, ပှၤလၢအမူဒံးန့ၣ် သ့ၣ်ညါဝဲလၢအကသံ လီၤ. မ့မ့ၢ်ပှၤသံန့ၣ် တသ့ၣ်ညါဘၣ်တၢ်နီတမံၤဘၣ်.
         ဒီးအဘူးအလဲတအိၣ်လၢၤဘၣ်. အဂ့ၢ်ဒ်အံၤ, ပှၤသးပ့ၤ နီၣ်တၢ်သ့ၣ်နီၣ်ထီၣ်က့ၤအီၤလီၤ.
         6  အတၢ်အဲၣ်ဒီးအတၢ် သးဟ့, ဒီးအတၢ်သးကါန့ၣ်ဟါမၢ်လံ, ဒီးအဂီၢ်တအိၣ် လၢၤဘၣ်လၢတၢ်မၤအသးလၢ မုၢ်အဖီလာ်နီတမံၤလီၤ
         ထူလီၤယိာ်လီၤ.7  လဲၤအီၣ်နကိၣ်ဒီးတၢ်သးခု, ဒီးအီနစပံးထ့လၢတၢ် သးဖှံတက့ၢ်. အဂ့ၢ်ဒ်အံၤ, ယွၤတူၢ်လိာ်လံနမၤတၢ်
         လံ.
         8  မ်နကူနသိးန့ၣ် ဝါဝဲကိးအဆၢအကတီၢ်ဒဲးတ က့ၢ်. မ်နခိၣ်အသိအသုတအိၣ်ဆံးကဲၣ်ဆိးတဂ့ၤ.
         9  မူသးခုဒီးနမါလၢနအဲၣ်အီၤလၢ နတၢ်ကလီကလီအသးသမူအမုၢ်နံၤခဲလၢာ်အတီၢ်ပူၤလၢ ယွၤဟ့ၣ်လီၤနၤလၢမုၢ်အဖီလာ်,
         နမုၢ်နံၤကလီကလီခဲလၢာ်အတီၢ်ပူၤတက့ၢ်. အဂ့ၢ်ဒ်အံၤ, အဝဲန့ၣ်မ့ၢ်နဂီၢ်လၢနမူဒံးအဖၢမုၢ်, ဒီးလၢနတၢ်မၤအပူၤလၢနမၤလၢမုၢ်အဖီလာ်
         လီၤ.10  ကယဲၢ်တၢ်လၢနစုထံၣ်န့ၢ်လၢ နကမၤတမံၤလၢ်လၢ်န့ၣ် မၤအီၤလၢနဂံၢ်နဘါခဲလၢာ်တက့ၢ်. အဂ့ၢ်ဒ်အံၤ,
         တၢ် မၤမ့ၢ်ဂ့ၤ, တၢ်ကူၣ်မ့ၢ်ဂ့ၤ, တၢ်သ့ၣ်ညါမ့ၢ်ဂ့ၤ, တၢ်ကူၣ်သ့ မ့ၢ်ဂ့ၤ, တအိၣ်ဘၣ်လၢပျုၤပူၤဖဲနလဲၤတၢ်န့ၣ်ဘၣ်လီၤ.11  ယဟဲက့ၤ ဒီးယထံၣ်တၢ်လၢမုၢ်အဖီလာ်လၢပှၤဃ့ၢ် သတြီၤချ့န့ၣ် တတုၤဆိဘၣ်, ဒီးပှၤဒုးတၢ်ဆူၣ်န့ၣ်တ
         မၤနၢၤဘၣ်တၢ်ဘၣ်, ဒီးကိၣ်တအိၣ်ဘၣ်ဒီးပှၤကူၣ်တၢ် သ့ဘၣ်, ဒီးတၢ်ထူးတၢ်တီၤ တအိၣ်ဘၣ်ဒီးပှၤလၢအ
         ကူၣ်အဆးဘၣ်, ဒီးပှၤမၤတၢ်သ့တဘၣ်ဘျုးဘၣ်ဖှိၣ် ဘၣ်လီၤ. မ့မ့ၢ်တၢ်အဆၢအကတီၢ်ဒီးတၢ်ဘၣ်အတီၤ
         ဘၣ် ပှၤခဲလၢာ်လီၤ.
         12  အဂ့ၢ်ဒ်အံၤ, ပှၤကညီစ့ၢ်ကီးတ သ့ၣ်ညါဘၣ်အဆၢအကတီၢ်ဘၣ်. ဒ်ဒ့ၣ်ဧိၤညၣ်ဧိၤလၢ အဘၣ်ပှာ်အၢအသိးန့ၣ်,
         ဒီးဒ်ထိၣ်ဧိၤလံၣ်ဧိၤဘၣ်ပျံၤ သကွီၤအသိးန့ၣ် ပှၤကညီဖိဘၣ်ပျံၤသကွီၤလၢအက တီၢ်အၢဖဲအဘၣ်အီၤသတူၢ်ကလာ်လီၤ.13  တၢ်ကူၣ်သ့အံၤ ယထံၣ်လၢမုၢ်အဖီလာ်, ဒီးဒိၣ်ဝဲ လၢယၤလီၤ.
         14  ဝ့ၢ်ဆံးအိၣ်, ဒီးပှၤစှၤဂၤအိၣ်ဝဲလၢအပူၤ, ဒီးစီၤပၤဖးဒိၣ်ဟဲထီဒါအီၤ, ဒီးကဝီၤဃာ်အီၤ ဒီးမၤထီၣ်
         တိာ်ဖးဒိၣ်တဖၣ်ထီဒါအီၤလီၤ.
         15  ဒီးပှၤဖှီၣ်ဖိလၢအကူၣ် တၢ်သ့တဂၤန့ၣ် အိၣ်ဝဲလၢအပူၤလီၤ. ဒီးမၤပူၤမၤဖျဲး ဝ့ၢ်န့ၣ်လၢအတၢ်ကူၣ်သ့လီၤ.
         ဘၣ်ဆၣ်ဒီး ပှၤတသ့ၣ် နီၣ်ထီၣ်က့ၤပှၤဖှီၣ်ဖိတဂၤန့ၣ်နီတဂၤဘၣ်.
         16  ဒီးယစံး, တၢ်ကူၣ်သ့ဂ့ၤန့ၢ်တၢ်အဂံၢ်အဘါတက့ၢ်လီၤ. ဘၣ်ဆၣ် ဒီးပှၤတပးကဲဘၣ် ပှၤဖှီၣ်ဖိယာ်ဖိ
         အတၢ်ကူၣ်သ့န့ၣ်, ဒီးပှၤတနၢ်ဟူဘၣ်အတၢ်ကတိၤဘၣ်.
         17  ပှၤကူၣ်တၢ်သ့ အတၢ်ကတိၤကပုာ်လုးန့ၣ် ဟူထီၣ်ဝဲဒိၣ်န့ၢ်ပှၤကိးပသူ ထီၣ်လၢအပၢတၢ်လၢ ပှၤဟးဂီၤဖိအကျါတက့ၢ်လီၤ.18  တၢ်ကူၣ်သ့န့ၣ်ဂ့ၤန့ၢ် ဒုးသုးတၢ်အစုကဝဲၤတက့ၢ်လီၤ. မ့မ့ၢ်ပှၤတၢ်ဒဲးဘးဖိတဂၤဧိၤန့ၣ် မၤဟးဂီၤတၢ်ဂ့ၤအါမး
         လီၤ.

၁၀101  သၣ်ဘုလါသံန့ၣ်ဒုးနၢအုၣ်ပှၤမၤတၢ်နၢမူတဂၤအသိ အချါလီၤ. ဒီးပှၤဟးဂီၤဖိအတၢ်တစဲးဖိဃၢန့ၢ်တၢ်ကူၣ်
         သ့, ဒီးတၢ်လၤကပီၤတက့ၢ်ဒ်န့ၣ်အသိးလီၤ.
         2  ပှၤကူၣ် တၢ်သ့အသးန့ၣ် အိၣ်ဝဲလၢအစုထွဲတခီလီၤ. မ့မ့ၢ်ပှၤ ဟးဂီၤဖိအသးန့ၣ်အိၣ်ဝဲလၢအစုစ့ၣ်တခီလီၤ.
         3  ဒီးတုၤ ပှၤဟးဂီၤဖိလဲၤတၢ်လၢကျဲစ့ၢ်ကီး, ဒီးအသးဆးတအိၣ် ဘၣ်ဒီး, စံးဘၣ်ပှၤကိးဂၤဒဲးလၢအမ့ၢ်ပှၤဟးဂီၤဖိလီၤ.4  ပဒိၣ်ဖးဒိၣ်တဂၤအသးမ့ၢ်ထီၣ်ဘၣ်နၤဒီး, ဟးလၢန လီၢ်တဂ့ၤ, အဂ့ၢ်ဒ်အံၤ, တၢ်သူၣ်စူၤသးစူၤန့ၣ်မၤပူၤမၤဖျဲး
         တၢ်ဒဲးဘးအဒိၣ်အယိာ်လီၤ.5  ယထံၣ်ဘၣ်တၢ်အၢတမံၤလၢမုၢ်အဖီလာ်, တၢ်ကမၣ် လၢအဟဲထီၣ်လၢပှၤပၢတၢ်လီၤ.
         6  ပှၤဟးဂီၤဖိဘၣ်တၢ် ပာ်အီၤလၢအလီၢ်ထီၣ်ထီ, ဒီးပှၤထူးပှၤတီၤ ဆ့ၣ်နီၤ လၢအလီၢ်ဖုၣ်လီၤ.
         7  ယထံၣ်တၢ်အခ့အပှၤလၢကသ့ၣ် လိၤ, ဒီးပဒိၣ်ဖးဒိၣ်လဲၤတၢ်လၢအခီၣ်ဒ်တၢ်အခ့အပှၤ အသိးန့ၣ်လီၤ.
         8  ပှၤလၢအခူၣ်လီၤတၢ်ပူၤန့ၣ်ကလီၤတဲာ်လၢအပူၤလီၤ. ဒီးပှၤလၢအဘၢၣ်ဖျိတၢ်အဒူၣ်န့ၣ်ဂုၢ်ကအ့ၣ်အီၤလီၤ.―9  ပှၤလၢအသုးကွံာ်လၢၢ်တဖၣ်န့ၣ် အတၢ်ကမၤဆါအီၤ လီၤ. ပှၤလၢအမၤသ့ၣ်ဖးသ့ၣ်န့ၣ်တၢ်ကဘၣ်ဘၣ်ဖုး
         အီၤလီၤ.
         10  ထးအကနၣ်မ့ၢ်တအ့ၣ်ဘၣ်, ဒီးပှၤမ့ၢ်တကျ့ ဘၣ်အကနၣ်ဒီး, ပှၤဘၣ်ထုးထီၣ်အဂံၢ်အဘါဆူၣ်တ က့ၢ်လီၤ.
         မ့မ့ၢ်တၢ်ကူၣ်သ့ဂ့ၤလၢတၢ်ဆှၢပှၤအဂီၢ်လီၤ.11  ပှၤအူတၢ်သမူတၢ်တချုး မၤဒံးဘၣ်တၢ်ဒီး, ဂုၢ်မ့ၢ်ဖျး တၢ်ဒီး, ပှၤအူတၢ်တဂၤန့ၣ်အဘျုးအဖှိၣ်တအိၣ်ဘၣ်.12  ပှၤကူၣ်တၢ်သ့ အတၢ်ကတိၤန့ၣ် ဘၣ်တၢ်အသးလီၤ. မ့မ့ၢ်ပှၤဟးဂီၤဖိအပျုၤန့ၣ်မၤဟးဂီၤအီၤလီၤ.
         13  အထးခိၣ် အတၢ်ကတိၤခီၣ်ထံးန့ၣ်မ့ၢ်ပှၤဟးဂီၤဖိအတၢ်, ဒီးအထး ခိၣ်အကတၢၢ်န့ၣ် မ့ၢ်တၢ်ပျုၢ်အၢလီၤ.
         14  ဒီးပှၤဟးဂီၤဖိ မၤအါထီၣ်အတၢ်ကတိၤလီၤ. ဘၣ်ဆၣ်ဒီးတၢ်ကမၤအ သးန့ၣ်ပှၤတသ့ၣ်ညါနီတဂၤဘၣ်. ဒီးတၢ်ကမၤအသး
         ဆူညါန့ၣ်မ့ၢ်မတၤစံးသ့တဂၤလဲၣ်.
         15  ပှၤဟးဂီၤဖိမၤတၢ် န့ၣ်မၤဘှံးအသးလီၤ. အဂ့ၢ်ဒ်အံၤ, တသ့ၣ်ညါလဲၤဆူ ဝ့ၢ်ပူၤဘၣ်.16  ကီၢ်ဧၢ, နဘၣ်အဖှီၣ်လီၤ. အဂ့ၢ်ဒ်အံၤ, နစီၤပၤမ့ၢ် ဖိသၣ်, ဒီးနပဒိၣ်တဖၣ်အီၣ်တၢ်အီတၢ်လၢဂီၤဂီၤလီၤ.17  ကီၢ်ဧၢ, တုၤနစီၤပၤ မ့ၢ်ပှၤအိၣ်ဖျဲၣ်ပဒိၣ်ဖိ, ဒီးနပ ဒိၣ်တဖၣ်အီၣ်တၢ်အီတၢ်လၢ အဆၢဘၣ်အကတီၢ်ဂ့ၤ
         လၢတၢ်အဂံၢ်အဘါအဂီၢ်, တမ့ၢ်ဘၣ်လၢအီမူၤအသး အဂီၢ်ဒီး, နဘၣ်တၢ်ဆိၣ်ဂ့ၤလီၤ.
         18  ပှၤကၢၣ်မၤတၢ်သ တးဒီး, ဟံၣ်လီၤပှီၢ်ကွံာ်လီၤ. ဒီးစုအကၢၣ်န့ၣ်သတး ဒီး, ဟံၣ်လီၤစီၤလီၤ.19  ပှၤမၤတၢ်အီၣ်တၢ်အီလၢပှၤကနံၤဝဲအဂီၢ်, ဒီးစပံးထံ မၤခုပှၤအသးလီၤ. မ့မ့ၢ်စ့စံးဆၢတၢ်ခဲလၢာ်လီၤ.20  လၢနဆိကမိၣ်တၢ်အပူၤဒၣ်လဲာ်န့ၣ် ဆိၣ်အၢစီၤပၤ တဂ့ၤ, ဒီးလၢနဒၢးပူၤဒၣ်လဲာ် ဆိၣ်အၢပှၤထူးပှၤတီၤ
         တဂ့ၤ. အဂ့ၢ်ဒ်အံၤ, ထိၣ်လၢမူကပိာ်လိၤကစိာ်တၢ်အ ကလုၢ်, ဒီးတၢ်လၢအအိၣ်ဒီးအဒံးဆ့န့ၣ် ကစံးဘၣ်တဲဘၣ်တၢ်လီၤ.

၁၁111  ကွံာ်နကိၣ်လၢထံဖံးခိၣ်တက့ၢ်. အဂ့ၢ်ဒ်အံၤ, အါနံၤ အါသီအလီၢ်ခံန့ၣ်နကထံၣ်န့ၢ်က့ၤအီၤလီၤ.2  ဟ့ၣ်နီၤဖးတၢ်လၢပှၤနွံဂၤ, ဒီးဃိးဂၤဒၣ်လဲာ်အဂီၢ် တက့ၢ်. အဂ့ၢ်ဒ်အံၤ, တၢ်အၢလၢအကမၤအသးလၢ
         ဟီၣ်ခိၣ်ချၢမနုၤမနုၤန့ၣ်နတသ့ၣ်ညါဘၣ်.
         3  တုၤတၢ် အၢၣ်ပှဲၤဒီးတၢ်စူၤဒီး, လူလီၤအသးလၢဟီၣ်ခိၣ်ချၢလီၤ ဒီးတုၤသ့ၣ်တထံးလီၤဃံၤဝဲဆူကလံၤထံးမ့ၢ်ဂ့ၤ,
         ဆူက လံၤစိးမ့ၢ်ဂ့ၤ, ဖဲအလီၢ်လၢသ့ၣ်လီၤဃံၤဝဲန့ၣ်ကအိၣ်ဝဲဖဲ န့ၣ်လီၤ.
         4  ပှၤလၢအခိးကလံၤန့ၣ်တဖှံဘၣ်တၢ်ဘၣ်, ဒီး ပှၤလၢအကွၢ်တၢ်အၢၣ်န့ၣ်တကူးဘၣ်ဘုဘၣ်.
         5  သးအ ကျဲမ့ၢ်ဂ့ၤ, ဃံကဲထီၣ်လၢပှၤလၢအဒၢတၢ်တဒၢလီၢ်ပူၤဒ် လဲၣ်ဒ်လဲၣ်မ့ၢ်ဂ့ၤ, ဒ်နတသ့ၣ်ညါဘၣ်အသိးန့ၣ်
         နတ သ့ၣ်ညါဘၣ်ယွၤအမၤတၢ်လၢ အမၤတၢ်ခဲလၢာ်ဒ်န့ၣ် သိးလီၤ.
         6  လၢမုၢ်ဂီၤန့ၣ်ဖှံနတၢ်ချံတက့ၢ်, ဒီးလၢမုၢ်ဟါ န့ၣ်ထုးက့ၤနစုတဂ့ၤ. အဂ့ၢ်ဒ်အံၤ, ကဘီၣ်ထီၣ်လၢလဲၣ်
         တမံၤမံၤလဲၣ်, အအံၤမ့ၢ်ဂ့ၤ, အန့ၣ်မ့ၢ်ဂ့ၤ, မ့တမ့ၢ်ဘၣ်, တၢ်ခံမံၤလၢာ်ကဂ့ၤဒ်သိးသိးမ့ၢ်ဂ့ၤ,
         နတသ့ၣ်ညါဘၣ်.7  မ့ၢ်မးတၢ်ကပီၤမုာ်ဝဲ, ဒီးပမဲာ်ကွၢ်မုၢ်အတၢ်ကပီၤန့ၣ် မုာ်ဝဲလီၤ.
         8  ဘၣ်ဆၣ်ဒီးပှၤမ့ၢ်မူဝဲအါနံၣ်အါလါ, ဒီးသး ခုဒၣ်ဝဲလၢ တၢ်ခဲလၢာ်အပူၤနာ်သက့ဒီး, မ်အသ့ၣ် နီၣ်ထီၣ်က့ၤမုၢ်နံၤအခံးတဖၣ်တက့ၢ်.
         အဂ့ၢ်ဒ်အံၤ, က အိၣ်အါနံၤအါသီလီၤ. ကယဲၢ်တၢ်လၢအဟဲဝဲန့ၣ်မ့ၢ်တၢ် ကလီကလီလီၤ.
         9  ဖိၣ်သၣ်ခွါဧၢ, လၢနဖိၣ်သၣ်ခွါအဖၢ မုၢ်ဒီး, သးခုတက့ၢ်. ဒီးမၤမုာ်နသးလၢနဖိၣ်သၣ်ခွါအ မုၢ်နံၤအတီၢ်ပူၤ,
         ဒီးလဲၤတၢ်လၢနသးအကျဲပူၤ, ဒီးဖဲတၢ် ဘၣ်နမဲာ်တက့ၢ်. ဘၣ်ဆၣ်ဒီးသ့ၣ်ညါနဲ, လၢကယဲၢ် တၢ်ခဲလၢာ်န့ၣ်အဃိ,
         ယွၤကဒုးဟဲနၤဆူတၢ်စံၣ်ညီၣ် အပူၤန့ၣ်တက့ၢ်.10  မၤသးဒ်န့ၣ်ဒီးသုးကွံာ်တၢ်မၤကိၢ်မၤဂီၤနသး, ဒီးသုး ကွံာ်တၢ်အၢလၢနဖံးနညၣ်တက့ၢ်. အဂ့ၢ်ဒ်အံၤ,
         ဖိသၣ်ဒီး ဖိၣ်သၣ်ခွါထီၣ်အလီၢ်န့ၣ်မ့ၢ်တၢ်ကလီကလီလီၤ.

၁၂121  လၢမုၢ်နံၤအအၢတချုးဟဲဒံးဘၣ်. ဒီးနံၣ်တချုးသုး ဘူးဒံးဘၣ်အသးဖဲနကစံး တၢ်အမုာ်တအိၣ်ဘၣ်လၢ
         အပူၤဘၣ်, လၢနသးစၢ်ဒံးအမုၢ်နံၤန့ၣ်သ့ၣ်နီၣ်ထီၣ်က့ၤ ပှၤလၢအတ့လီၤနၤတက့ၢ်.
         2  ဖဲမုၢ်, ဒီးတၢ်ကပီၤ, ဒီးလါ, ဒီးဆၣ်ဧိၤဖီဧိၤတချုးခံးလီၤဒံးဘၣ်, ဒီးတၢ်အၢၣ်တချုး ဟဲက့ၤဒံးဘၣ်လၢတၢ်ဟဲစူၤအလီၢ်ခံ,
         3  လၢမုၢ်တနံၤဖဲ ပှၤပၢၤဟံၣ်ကကနိး, ဒီးပှၤအဆူၣ်ကသကူးလီၤအသး. ဒီးပှၤဂူာ်ဆၢၣ်ဂူာ်ကအိၣ်ဃိကလာ်လၢအအိၣ်စှၤအဃိ
         ဒီးပှၤလၢအကွၢ်ထီၣ်တၢ်လၢ တၢ်ထူၣ်ဖျိကခံးလီၤဝဲ,―4  ဒီးတြဲၤကကးတံာ်ဃာ်အသးလၢကျဲပူၤ, တုၤဂူာ်ဆၢၣ် ဂူာ်အသီၣ်စၢ်လီၤဝဲ, ဒီးပှၤဂဲၤဆၢထၢၣ်လၢထိၣ်ဖိအပှ့ၤ
         အဃိ, ဒီးတၢ်သးဝံၣ်အဖိမုၣ်ဘၣ်တၢ်ဆီၣ်လီၤအီၤခဲ လၢာ်လီၤ.
         5  ဒီးပျံၤစ့ၢ်ကီးတၢ်လၢအအိၣ်ထီၣ်ထီ, ဒီးတၢ် ပျံၤအလီၢ်ကအိၣ်ဝဲလၢကျဲပူၤ, ဒီးၡၤကးသၣ် အဖီဖး
         ထီၣ်, ဒီးဒွဲၣ်ဃၤကာ်ကဲထီၣ်တၢ်အဃၢ, တၢ်သးကွံက ဟါမူၤဟါမၢ်လီၤ. အဂ့ၢ်ဒ်အံၤ, ပှၤကညီလဲၤဝဲဆူအ
         ဟံၣ်အထူအယိာ်, ဒီးပှၤဟီၣ်တၢ်ဖိလဲၤတၢ်လၢကျဲပူၤ န့ၣ်လီၤ.
         6  ဖဲပျံၤစ့တထီၣ်တဲာ်ဒံးဘၣ်, ဒီးသလၢထူတ သ့ၣ်ဖးဒံးဘၣ်, ဒီးဖဲအထံစဲၤတဟးဂီၤဒံးဘၣ်လၢထံ ထီၣ်ပၢၢ်,
         ဒီးစဲးတဟးဂီၤဒံးဘၣ်ဖဲထံပူၤအဃၢၤဘၣ်.―7  တုၤနုၤတစုအကမူၣ် ကက့ၤဆူဟီၣ်ခိၣ်ဒ်အအိၣ်တ့ၢ်ဝဲ အသိးန့ၣ်, ဒီးအသးကက့ၤဆူယွၤလၢအဟ့ၣ်လီၤအီၤ
         လီၤ.8  တၢ်ကလီကလီ အတၢ်ကလီကလီန့ၣ် ပှၤစံၣ်တဲၤ တဲလီၤတၢ်စံးဝဲဒၣ်, ကယဲၢ်တၢ်ခဲလၢာ်န့ၣ်မ့ၢ်တၢ်ကလီကလီလီၤ.9  ဒီးလၢန့ၣ်အမဲာ်ညါ ပှၤစံၣ်တဲၤတဲလီၤတၢ်န့ၣ်မ့ၢ်ပှၤ ကူၣ်တၢ်သ့သတးဒီး, သိၣ်လိဒံးပှၤဂီၢ်မုၢ်လၢ
         တၢ်သ့ၣ် ညါ, ဒီးဆိကမိၣ်တၢ်, ဒီးဃုထီၣ်တၢ်, ဒီးကတဲာ်ကတီၤ တၢ်ကတိၤဒိအါထံၣ်လီၤ.
         10  ပှၤစံၣ်တဲၤတဲလီၤတၢ်န့ၣ်ဃု န့ၢ်တၢ်သူၣ်မုာ်သးမုာ်အတၢ်ကတိၤ, ဒီးတၢ်ကွဲးအသး စၢၢ်ဆၢတၢ်မ့ၢ်တၢ်တီအတၢ်ကတိၤန့ၣ်လီၤ.
         11  ပှၤကူၣ် တၢ်သ့အတၢ်ကတိၤန့ၣ် မ့ၢ်နီၣ်ဆဲးတၢ်, ဒီးထးပနဲာ် လၢပှၤအိၣ်ဖှိၣ်အခိၣ်ပျၤနုာ်အီၤ,
         တၢ်လၢပှၤကွၢ်သိတဂၤ ဃီဟ့ၣ်လီၤဝဲလီၤ.
         12  လၢန့ၣ်အမဲာ်ညါယဖိခွါဧၢ, ဒိးတၢ် သိၣ်ဃီၣ်လၢ တၢ်န့ၣ်တက့ၢ်. ပမၤလံာ်အါကတြူၢ် န့ၣ်အကတၢၢ်တအိၣ်ဘၣ်,
         ဒီးဆိကမိၣ်တၢ်အါအါက လဲာ်န့ၣ်မၤဘှံးပဖံးပညၣ်လီၤ.13  တၢ်ခဲလၢာ်အခိၣ်ကျၢၢ်န့ၣ်မ်ပနၢ်ဟူတက့ၢ်. ပျံၤယွၤ ဒီးတိၢ်န့ၢ်အတၢ်မၤလိာ်တက့ၢ်. အဂ့ၢ်ဒ်အံၤ,
         အဝဲန့ၣ်မ့ၢ် ပှၤကညီအတၢ်ခဲလၢာ်လီၤ.14  အဂ့ၢ်ဒ်အံၤ, ယွၤကဒုးဟဲကယဲၢ်တၢ်မၤအိၣ်ဒီးတၢ်ခူ သူၣ်ခဲလၢာ်, ဂ့ၤမ့ၢ်ဂ့ၤ, အၢမ့ၢ်ဂ့ၤ, ဆူတၢ်စံၣ်ညီၣ်အပူၤ
         န့ၣ်လီၤ.လံာ်တၢ်သးဝံၣ်တဖၣ်အတၢ်သးဝံၣ်လံာ်တၢ်သးဝံၣ်တဖၣ်အတၢ်သးဝံၣ်လံာ်တၢ်သးဝံၣ်တဖၣ်အတၢ်သးဝံၣ်

၁11  တၢ်သးဝံၣ်တဖၣ်အတၢ်သးဝံၣ် လၢအမ့ၢ်စီၤၡလိၤမိၤ အတၢ်လီၤ.2  မ်အနၢမူယၤလၢအထးခိၣ်အတၢ်နၢမူတဖၣ်တက့ၢ်. အဂ့ၢ်ဒ်အံၤ, နတၢ်အဲၣ်န့ၣ်ဂ့ၤန့ၢ်စပံးထံတက့ၢ်လီၤ.3  မ့ၢ်နသိဂ့ၤအနၢမူအဃိန့ၣ်ဒီး, နမံၤမၤသးဒ်သိနၢမူလူ လီၤအသးအသိးလီၤ. မၤသးဒ်န့ၣ်ဒီးပှၤမုၣ်ကနီၤအဲၣ်နၤ
         လီၤ.
         4  မိၤယၤတက့ၢ်, ဒီးပကဃ့ၢ်ပိာ်နခံလီၤ. စီၤပၤဆှၢလံ ယၤဆူအဒၢးပူၤလံ, ပကသူၣ်ဖှံသးညီ, ဒီးသူၣ်ခုသးခု
         လၢနပူၤလီၤ. ပကစံးထီၣ်ပတြၢၤနတၢ်အဲၣ် အါန့ၢ်စပံး ထံတက့ၢ်လီၤ. ပှၤအတီအလိၤတဖၣ်အဲၣ်နၤလီၤ.5  ယသူဘၣ်ဆၣ်ဒီး ယဃံယလၤ, ယရူၤၡလ့ၣ်အဖိ မုၣ်သ့ၣ်ဧၢ,
         6  ဒ်က့ဒၢ်အဒဲအသိးန့ၣ်, ဒ်စီၤၡလိၤမိၤအယၣ် သဒၢတၢ်အသိးန့ၣ်လီၤ. မ့ၢ်ယသူ, မ့ၢ်မုၢ်ကွၢ်ဘၣ်ယၤဒီး,
         ကွၢ်ယၤတဂ့ၤ. ယမိၢ်အဖိခွါတဖၣ်သးထီၣ်ယၤ, ပာ်ယၤ လၢပှၤပၢၤစပံးအလီၢ်လီၤ. ယစပံးအလီၢ်ဒၣ်ယဲယတ
         ပၢၤဘၣ်.
         7  ပှၤလၢယသးအဲၣ်အီၤတဂၤဧၢ, ဖဲနဒုးအီၣ်န သိတဖုအဆၣ်, ဖဲနဒုးအိၣ်ဘှံးအီၤ လၢမုၢ်ထူၣ်န့ၣ်စံး
         ဘၣ်ယၤတက့ၢ်. အဂ့ၢ်ဒ်အံၤ, ယကမၤသးဒ်ပှၤလၢအ အိၣ်ဒီးနီၣ်ကျၢၢ်ဘၢမဲာ်လၢ နတံၤနသကိးအသိအဖုတ ဖၣ်အဃၢၤမ့ၢ်အဘၣ်မနုၤလဲၣ်.8  ပိာ်မုၣ်လၢအဃံကတၢၢ်အလၤကတၢၢ်တဂၤဧၢ, နမ့ၢ် တသ့ၣ်ညါဘၣ်ဒီး, လဲၤပိာ်ကျဲလၢသိမဲာ်တဲးလဲးအခီၣ်
         လီၢ်, ဒီးဒုးအီၣ်နမဲာ်တဲးလဲးဖိအဆၣ်လၢပှၤကွၢ်သိအဒဲ ဃၢၤန့ၣ်တက့ၢ်.9  ယပှၤသးဘိဧၢ, ယဒိလီၤနၤဒီးကသ့ၣ်တဖၣ်လၢဖၤ ရိၤအလ့ၣ်ကဟၣ်အပူၤလီၤ.
         10  နဘိးတဖၣ်ဃံဝဲလၤဝဲဒီး တၢ်ကယၢကယဲ, နကိာ်အိၣ်ဒီးဖဲတၢ်မျၢ်တဝီလီၤ.
         11  ― ပက တ့န့ၢ်နၤလၢသွဲထူအိၣ်ဒီးတၢ်အဖျၢၣ်စ့တဖၣ်လီၤ.12  စီၤပၤအိၣ်ဝဲလၢ စီၢ်နီၤခိၣ်အဖၢမုၢ်ဒီး, ယတၢ်နၢမူနၢ် ဒး, နၢမူဒၣ်တၢ်လီၤ.
         13  ပှၤလၢယအဲၣ်အီၤတဂၤမ့ၢ်မူရၣ်တ ဘိၣ်လၢယဂီၢ်လီၤ. ကအိၣ်ကဆိးဝဲလၢယနုၢ်အကဆူး ပူၤလီၤ.
         14  ပှၤလၢယအဲၣ်အီၤတဂၤန့ၣ်မ့ၢ်သ့ၣ်ဂီၤစုမ့ၣ်အ ဖီတဖိးလၢတၤသၣ်အလီၢ်ဧ့ၣ်က့ဒံၤလၢယဂီၢ်လီၤ.15  ကွၢ်ကွၢ်, ယပှၤသးဘိဧၢ, နဃံနလၤ, ကွၢ်ကွၢ်, န ဃံနလၤ, နအိၣ်ဒီးထိၣ်လွံၢ်အမဲာ်လီၤ.16  ကွၢ်ကွၢ်, ပှၤလၢယအဲၣ်အီၤတဂၤဧၢ, နဃံနလၤ, န က့ၢ်နဂီၤဂ့ၤစ့ၢ်ကီး, ပလီၢ်မံမ့ၢ်လါဟ့လီၤ.
         17  ပဟံၣ်အကျိၤ မ့ၢ်သ့ၣ်ဆှိအ့ရ့း, ဒီးပဟံၣ်ခိၣ်မ့ၢ်သ့ၣ်ဆှိလီၤ.

၂21  ယမ့ၢ်ၡၤရိၣ်အဖီဝံဒံၣ်, တၢ်ကစၢၢ်ကဆူးအဖီဒ့ၣ်ညါ လီၤ.2  ဒ်ဖီဒ့ၣ်ညါလၢတၤဆှုၣ်ကျါအသိးန့ၣ် ယပှၤသးဘိ တဂၤမ့ၢ်တၢ်ဒ်န့ၣ်သိးလၢပှၤဖိမုၣ်အကျါလီၤ.3  ဒ်သ့ၣ်ပြၢးတးပူာ်လၢသ့ၣ် တဖုအကျါအသိးန့ၣ်ပှၤ လၢယအဲၣ်အီၤ မ့ၢ်တၢ်ဒ်န့ၣ်သိးလၢပှၤဖိခွါအကျါလီၤ.
         ယဆ့ၣ်နီၤလၢအကဒုကျါန့ၣ်ဘၣ်ယသးလီၤ. ဒီးအတၤ သၣ်န့ၣ်ဆၢဝဲလၢယကိာ်ပူၤလီၤ.
         4  ဆှၢယၤဆူအတၢ် အီၣ်တၢ်အီအဟံၣ်, ဒီးအသုးဖိအလၣ်အိၣ်လၢယဖီခိၣ် န့ၣ်မ့ၢ်တၢ်အဲၣ်လီၤ.
         5  ဒုးဆူၣ်ထီၣ်ယၤလၢစပံးသၣ်ဃ့, မၤကျၢၤထီၣ်ယသးလၢပြၢးတးပူာ်အသၣ်တက့ၢ်. အဂ့ၢ် ဒ်အံၤ, ယဆါလၢတၢ်အဲၣ်အဃိလီၤ.
         6  အစုစ့ၣ်အိၣ်ဝဲလၢ ယခိၣ်အဖီလာ်, ဒီးအစုထွဲဖိးယၤလီၤ.7  ယရူၤၡလ့ၣ်အဖိမုၣ်သ့ၣ်ဧၢ, ယဒုးဆိၣ်သုလၢတၤဟိ စဘံ, ဒီးတၤဟိမိၢ်လၢပှၢ်လၢ်ကျါအမဲာ်ညါ, လၢသုသု
         တထိၣ်ဂဲၤ, ဒီးလၢအတချုးဘၣ်ဒံးဘၣ်အသးဘၣ်ဒီး, လၢသုသုတမၤဖုသံနီၣ်ထီၣ်ပှၤလၢယအဲၣ်အီၤတဂ့ၤ.8  ပှၤလၢယအဲၣ်အီၤအကလုၢ်သီၣ်ထီၣ်လီၤ. ကွၢ်ကွၢ်, ဟဲစံၣ်ထီၣ်လၢကစၢၢ်လိၤ, စံၣ်တတီၤတတီၤလၢတၢ်စိ
         ခိၣ်အလိၤလီၤ.
         9  ပှၤလၢယအဲၣ်အီၤတဂၤန့ၣ် မၤသးဒ် တၤဟိစဘံ, မၤသးဒ်တၤဟိဖိအဖါအသိးန့ၣ်လီၤ. ကွၢ် ကွၢ်, ဆၢထၢၣ်ဝဲလၢပဒူၣ်အချၢဃံ,
         ကွၢ်ထီၣ်ဝဲလၢတၢ် ထူၣ်ဖျိ, ကွၢ်ဝဲတဘျီတဘျီလၢတၢ်ထူၣ်ဖျိအကဘျံးလီၤ.10  ပှၤလၢယအဲၣ်အီၤကတိၤတၢ်, ဒီးစံးဘၣ်ယၤ, ယပှၤသး ဘိဧၢ, ဂဲၤဆၢထၢၣ်, ယပှၤအဃံအလၤဧၢ, ဟဲက့ၤထီၣ်
         တက့ၢ်
         11  အဂ့ၢ်ဒ်အံၤ, တၢ်ဂိၢ်အကတီၢ်ပူၤကွံာ်လံ, တၢ်ဟဲ စူၤပူၤကွံာ်, ဒီးလၢာ်လံ,
         12  ဖီအိၣ်ဖျါထီၣ်လၢဟီၣ်ခိၣ်ချၢ, ထိၣ်ပှ့ၤထီၣ် အကတီၢ်ဘၣ်လံ, ဒီးပနၢ်ဟူထိၣ်လွံၢ်အ သီၣ်လၢပကီၢ်ပူၤလံ,
         13  ချၢၣ်ဒၢသၣ်ထီၣ်အချၢၣ်ဒၢသၣ် သံကစဲာ်, ဒီးစပံးမုၢ်ဆှိးထီၣ်, ဒီးနၢမူထီၣ်လီၤ. ဂဲၤဆၢ ထၢၣ်ယပှၤသးဘိတဂၤ,
         ယပှၤအဃံအလၤတဂၤဧၢ, ဒီး ဟဲက့ၤထီၣ်တက့ၢ်.
         14  ယထိၣ်လွံၢ်အိၣ်လၢလၢၢ်အအိပူၤ, လၢအလီၢ်အိၣ်တဒၢလၢလ့လိၤဧၢ, ဟ့ၣ်ကွၢ်ယၤလၢန မဲာ်, ဒုးနၢ်ဟူယၤလၢနကလုၢ်တက့ၢ်.
         အဂ့ၢ်ဒ်အံၤ, နက လုၢ်မုာ်ဝဲ, ဒီးနမဲာ်တက့ၢ်အဂီၤဂ့ၤဝဲလီၤ.
         15  ဖီၣ်န့ၢ်ပှၤလၢ ထွံၣ်ဟီၣ်ခိၣ်, ထွံၣ်ဟီၣ်ခိၣ်အဖိလၢအမၤဟးဂီၤစပံးမုၢ် တက့ၢ်. အဂ့ၢ်ဒ်အံၤ,
         ပစပံးမုၢ်ဆှိးထီၣ်လီၤ.
         16  ပှၤလၢယ အဲၣ်အီၤန့ၣ်မ့ၢ်ယတၢ်, ဒီးယဲဒၣ်ယမ့ၢ်အတၢ်လီၤ. ဒုးအီၣ် တၢ်အဆၣ်လၢဖီဒ့ၣ်ညါအကျါလီၤ.
         17  တုၤမုၢ်ခုၣ်လီၤ, ဒီး တၢ်အကဒုဃ့ၢ်ကွံာ်ဒီး, ပှၤလၢယအဲၣ်အီၤဧၢ, ဟဲက့ၤက ဒီး, မၤနသးဒ်တၤဟိစဘံ,
         ဒ်တၤဟိဖိအဖါလၢကစၢၢ် လၢၢ်မုၢ်အလိၤတက့ၢ်.

၃31  လၢမုၢ်နၤလၢ ယလီၢ်မံအပူၤန့ၣ်ယဃုပှၤလၢယသး အဲၣ်အီၤလီၤ.
         2  ယဃုအီၤ, ဒီးယတထံၣ်န့ၢ်ဘၣ်အီၤဘၣ်. ယကဂဲၤဆၢထၢၣ်, ဒီးလဲၤဝ့ၤဝီၤတၢ်လၢဝ့ၢ်ပူၤ, လၢကျဲပူၤ လၢကျဲမုၢ်ဖးလဲၢ်အပူၤန့ၣ်
         ယကဃုပှၤလၢယသးအဲၣ် အီၤလီၤ.
         3  ယဃုအီၤ, ဒီးယတထံၣ်န့ၢ်ဘၣ်အီၤဘၣ်. ပှၤ ပၢၤတၢ်ဖိလၢအလဲၤဝ့ၤဝီၤတၢ်လၢ ဝ့ၢ်ပူၤတဖၣ်န့ၣ်ထံၣ်
         န့ၢ်ယၤလီၤ. ဒီးယစံးဘၣ်အီၤ, ပှၤလၢယသးအဲၣ်အီၤတ ဂၤန့ၣ်သုထံၣ်ဘၣ်အီၤစ့ၢ်ကီးဧါ.
         4  ယလဲၤပူၤကွံာ်အီၤတ စဲး, ဒီးယထံၣ်န့ၢ်ပှၤလၢယသးအဲၣ်အီၤ, ယဟံးဃာ်အီၤ, ယတပျၢ်ဘၣ်အီၤတုၤယဆှၢအီၤဆူယမိၢ်အဟံၣ်ပူၤ,
         ဆူ ပှၤလၢအဆံးစၢ်န့ၢ်ယၤတဂၤအဒၢးပူၤလီၤ.5  ယဒုးဆိၣ်သု, ယရူၤၡလ့ၣ်အဖိမုၣ်သ့ၣ်ဧၢ, လၢတၤဟိ စဘံ, ဒီးတၤဟိမိၢ်လၢပှၢ်လၢ်ကျါအမဲာ်ညါ, လၢသုသုတ
         ထိၣ်ဂဲၤ, ဒီးလၢအတချုးဘၣ်ဒံးဘၣ်အသးန့ၣ်လၢသုသု တမၤဖုသံနီၣ်ထီၣ်ပှၤလၢယအဲၣ်အီၤတဂ့ၤ.6  ပှၤလၢအဟဲထီၣ်လၢ ပှၢ်မုၢ်ကနၢဒ်မ့ၣ်အူခုၣ်အထူၣ် တဖၣ်အသိး, လၢအနၢမူဝဲဒီးမူရၣ်, ဒီးလီၢ်ဘၣ်,
         ဒီးပှၤ ကၤတၢ်ဖိအတၢ်နၢမူအကမူၣ်န့ၣ်မ့ၢ်မတၤတဂၤလဲၣ်.7  ကွၢ်ကွၢ်, မ့ၢ်လၢစီၤၡလိၤမိၤ အခးဒုးခိၣ်န့ၣ်လီၤ. ပှၤ အဆူၣ်လၢ အံၣ်စရ့လးအပှၤအဆူၣ်အကျါဃုဆံအိၣ်
         ဝးတရံးအီၤလီၤ.
         8  ဟံးဃာ်နးခဲလၢာ်, ကတဲာ်ကတီၤလၢ ဒုးသုးအဂီၢ်လီၤ. လၢတၢ်ပျံၤအလီၢ်လၢမုၢ်နၤအဃိန့ၣ် ပှၤအိၣ်ဝဲဒီးအနးလၢ
         အကံၣ်ဒုၣ်အလိၤကိးဂၤဒဲးလီၤ.―9  စီၤၡလိၤမိၤမၤန့ၢ်အဂီၢ်ဒၣ်ဝဲလၢ ခးဒုးခိၣ်န့ၣ်လၢလဘၤ နိၣ်အသ့ၣ်လီၤ.
         10  မၤအထူၣ်လၢစ့, အဃီလၢထူ, အလီၢ် ဆ့ၣ်နီၤလၢတၢ်လုးတကုာ်, ဒီးအပူၤန့ၣ်ဒါဝဲလၢတၢ် အဲၣ်လၢယရူၤၡလ့ၣ်အဖိမုၣ်တဖၣ်လီၤ.
         11  စံယိၣ်ဖိမုၣ် သ့ၣ်ဧၢ, လဲၤထီၣ်, ကွၢ်စီၤၡလိၤမိၤအိၣ်ဒီးအခိၣ်သလုး ခိၣ်သလုးလၢအမိၢ်ဒုးကုာ်အီၤမုၢ်တနံၤလၢအန့ၢ်မါ,
         မုၢ် တနံၤလၢအသးခုန့ၣ်တက့ၢ်.

၄41  ကွၢ်ကွၢ်, ယပှၤသးဘိဧၢ, နဃံနလၤ, ကွၢ်ကွၢ်, နဃံန လၤ, နအိၣ်ဒီးထိၣ်လွံၢ်အမဲာ်လၢနတၢ်ကျၢၢ်ဘၢမဲာ်အဖီ
         လာ်လီၤ. နခိၣ်သူမၤသးဒ်မဲာ်တဲးလဲးတဖုလၢအကိာ် လီၤလၢကစၢၢ်ကံးလဧးအလိၤအသိးန့ၣ်လီၤ.
         2  နမဲမၤ သးဒ်သိတဖုလၢအဆူၣ်တံာ်အသး, လၢအဟဲထီၣ်လၢ လုၣ်ထံအလီၢ်, လၢကိးဒုဒဲးဖှံလီၤသဃံာ်, ဒီးအတူာ်ဖိ
         တအိၣ်ဘၣ်လၢအကျါအသိးလီၤ.
         3  နပျုၤမၤသးဒ်ပျံၤဂီၤ တဘိအသိးန့ၣ်လီၤ. နထးခိၣ်ဃံဝဲလၤဝဲ, နဘိးမၤသးဒ် သလဲသၣ်သ့ၣ်ဖးတခီလၢနနီၣ်ကျၢၢ်ဘၢမဲာ်အဖီလာ်,―4  နကိာ်မၤသးဒ် စီၤဒၤဝံးအတၢးထီလၢအမၤဝဲလၢတၢ်စု ကဝဲၤအဂီၢ်, ဖဲအကတီၤအဘ့ၣ် တကထိဘျးထီၣ်အ သး,
         ပှၤအဆူၣ်အကတီၤခဲလၢာ်အသိးန့ၣ်လီၤ.
         5  နနုၢ်ခံ တိၣ်မၤသးဒ် တၤဟိစဘံဖိသဃံာ်ခံဒု လၢအအီၣ်အ ဆၣ်လၢဖီဒ့ၣ်ညါအကျါအသိးလီၤ.
         6  တုၤမုၢ်နံၤခုၣ်လီၤ ဝဲ, ဒီးတၢ်အကဒုတဖၣ်ဃ့ၢ်ကွံာ်ဒီး, ယကလဲၤဆူမူရၣ် အကစၢၢ်, ဒီးလီၢ်ဘၣ်အတၢ်စိခိၣ်အအိၣ်လီၤ.7  နဃံနလၤဒီဂၤညါ, ယပှၤသးဘိဧၢ, တၢ်အမဲၣ်တအိၣ် ဘၣ်လၢနလိၤဘၣ်.
         8  ယမါဧၢ, ဟဲဒီးယၤလၢလဘၤနိၣ် အလိၤ, ဟဲဒီးယၤလၢလဘၤနိၣ်အလိၤ, ကွၢ်တၢ်လၢ အမါနၤအဒီခိၣ်, လၢစနံၢ်,
         ဒီးဃ့ရမိၣ်အဒီခိၣ်, လၢခ့ယုၢ် အပူၤ, လၢခ့စံၣ်ပိၣ်အကစၢၢ်န့ၣ်တက့ၢ်.
         9  နဖီၣ်န့ၢ်ယသး ယဒီပုၢ်ဝဲၢ်မုၣ်ဧၢ, ယမါဧၢ, လၢနမဲာ်တတိၣ်, လၢဖဲတဝီ လၢနကိာ်လိၤလီၤ.
         10  ယဒီပုၢ်ဝဲၢ်မုၣ်ဧၢ, ယမါဧၢ, နတၢ် အဲၣ်မုာ်ဆံးဒိၣ်လဲၣ်. နတၢ်အဲၣ်ဂ့ၤန့ၢ်စပံးထံဆံးဒိၣ်လဲၣ်
         ဒီးနသိနၢမူဂ့ၤန့ၢ် ကယဲၢ်တၢ်နၢမူခဲလၢာ်ဆံးဒိၣ်လဲၣ်.―
         11  ယမါဧၢ, တၢ်လီၤစီၤလၢနပျုၤဒ်ကနဲစီအခိၣ်ထံအသိးကနဲစီဒီးတၢ်နုၢ်ထံအိၣ်ဝဲလၢနပျ့ၤအဖီလာ်, ဒီးနကူနသိးအနၢမူန့ၣ်
         မၤသးဒ်လဘၤနိၣ်အနၢမူအသိးလီၤ.―12  ယဒီပုၢ်ဝဲၢ်မုၣ်ဧၢ, ယမါဧၢ, နမ့ၢ်တၤသၣ်အလီၢ်ကရၢ အသး, ထံထီၣ်ပၢၢ်ထိးဝးတံာ်အသး, ထံမူအိၣ်ဒီးအစဲ
         ဃာ်ပနီၣ်လီၤ.
         13  နတၢ်သူၣ်အသးန့ၣ်မ့ၢ်သ့ၣ်သလဲသၣ် တဖုအိၣ်ဒီးတၤသၣ်အဝံၣ်အဆၢအလီၢ်, ဒီးသ့ၣ်ဂီၤစု မ့ၢ်, ဒီးသ့ၣ်နၢ်ဒး,
         14  သ့ၣ်နၢ်ဒး, ဒီးသ့ၣ်ကၢ်ကိၣ်, လီၢ်ဟ့ၣ်, ဒီးကဒါရါ, ဒီးသ့ၣ်လီၢ်ဘၣ်ကိးကလုာ်ဒဲး, မူရၣ်,
         ဒီးအ15  ကၠီၣ်, ဒီးတၢ်နၢမူအခိၣ်ကျၢၢ်, တၤသၣ်အလီၢ်အထံထီၣ် ပၢၢ်, အထံမူတပူၤ, ထံကျိလၢအယွၤလီၤလၢလဘၤနိၣ်
         လီၤ.16  ကလံၤလၢကလံၤစိးဧၢ, ဖုသံနီၣ်တက့ၢ်, ဒီးနဲဒၣ်လၢ ကလံၤထံး, ဟဲတက့ၢ်. အူဘၣ်ယတၤသၣ်အလီၢ်န့ၣ်ဒ်
         သိးအတၢ်နၢမူကနၢမူထီၣ်တက့ၢ်. မ်ပှၤလၢယအဲၣ်အီၤ တဂၤဟဲနုာ်လၢအတၤသၣ်အလီၢ်, ဒီးအီၣ်အတၤသၣ် န့ၣ်တက့ၢ်.

၅51  ယဒီပုၢ်ဝဲၢ်မုၣ်ဧၢ, ယမါဧၢ, ယဟဲနုာ်လံလၢယတၤ သၣ်အလီၢ်ပူၤလံ. ယထၢထီၣ်ယမူရၣ်, ဒီးယတၢ်နၢမူ,
         ယအီၣ်ယကနဲခိၣ်ထံဒီးယကနဲစီ, ယအီယစပံးထံ, ဒီး ယတၢ်နုၢ်ထံလီၤ. ယတံၤယသကိးသ့ၣ်ဧၢ, အီၣ်တၢ်,
         ဒီး အီတၢ်, အီလၢအအါတက့ၢ်, ယပှၤသးဘိသ့ၣ်ဧၢ.2  ယမံဘၣ်ဆၣ်ဒီး, ယသးအိၣ်သပှ့ၤမဲာ်လီၤ. မ့ၢ်ပှၤလၢ ယအဲၣ်အီၤတဂၤအကလုၢ်လၢအဒိတကျိာ်တြဲၤဒီးစံးဝဲ,
         အိးထီၣ်န့ၢ်ယၤ, ယဒီပုၢ်ဝဲၢ်မုၣ်ဧၢ, ယပှၤသးဘိဧၢ, ယ ထိၣ်လွံၢ်, ယပှၤအလၢအပှဲၤတဂၤဧၢ, အဂ့ၢ်ဒ်အံၤ,
         ယခိၣ် ဘၣ်စီၣ်ပှဲၤလၢပစီၤထံ, ယခိၣ်သူလၢမုၢ်နၤအတၢ်လီၤစီၤ အဖျၢၣ်တဖၣ်လီၤ.3  ယဘ့ၣ်ကွံာ်ယဆ့, ယကသိးထီၣ်အီၤဒ်လဲၣ်. ယသ့ စီကွံာ်ယခီၣ်, ယကမၤဘၣ်အၢအီၤဒ်လဲၣ်.
         4  ပှၤလၢယ အဲၣ်အီၤဒၢနုာ်အစုလၢတြဲၤအတၢ်အိပူၤ, ဒီးယသးကနိး လၢအဃိလီၤ.
         5  ယဂဲၤဆၢထၢၣ်ဒ်သိးယကအိးထီၣ်န့ၢ် ပှၤလၢယအဲၣ်အီၤတဂၤ, ဒီးယစုလီၤစီၤလၢမူရၣ်ဒီးယစု မုၢ်လၢမူရၣ်လၢ
         အလီၤစီၤဒၣ်တၢ်လၢတြဲၤအနီၣ်ဘိအ6  လိၤလီၤ. ယအိးထီၣ်န့ၢ်ပှၤလၢယအဲၣ်အီၤတဂၤ, ဒီးပှၤ လၢယအဲၣ်အီၤန့ၣ်သုးကွံာ်လံအသး, ဟးထီၣ်လံ.
         လၢ အကတိၤတၢ်ဒီးယၤန့ၣ် ယသးကတုၤလီၤ. ယဃုအီၤ, ဒီးယထံၣ်န့ၢ်အီၤတသ့ဘၣ်. ယကိးထီၣ်အီၤ, ဒီးတစံး
         ဆၢဘၣ်ယၤဘၣ်.
         7  ပှၤပၢၤတၢ်ဖိလၢအလဲၤဝ့ၤဝီၤတၢ် လၢဝ့ၢ်ပူၤတဖၣ်န့ၣ်ထံၣ်န့ၢ်ယၤ, ဒီးတီၢ်ယၤ, ဒီးဆဲးယၤ လီၤ.
         ပှၤလၢအပၢၤဝ့ၢ်ခိၣ်ဒူန့ၣ်ထုးထီၣ်ကွံာ်ယနီၣ်ကျၢၢ် ဘၢမဲာ်လီၤ.
         8  ယရူၤၡလ့ၣ်အဖိမုၣ်သ့ၣ်ဧၢ, ယဒုးဆိၣ်သု, သုမ့ၢ်ထံၣ်န့ၢ်ပှၤလၢယအဲၣ်အီၤဒီး, သုကစံးဘၣ်တဲဘၣ်
         အီၤလၢယဆါလၢတၢ်အဲၣ်အဃိလီၤ.9  ပှၤအဃံကတၢၢ်အလၤကတၢၢ် လၢပိာ်မုၣ်အကျါတ ဂၤဧၢ, ပှၤလၢနအဲၣ်အီၤဂ့ၤန့ၢ်ပှၤတၢ်အဲၣ်အီၤအဂၤတဂၤ
         ဒ်လဲၣ်. လၢနဒုးဆိၣ်ပှၤအဃိန့ၣ် ပှၤလၢနအဲၣ်အီၤတ ဂၤန့ၣ်ဂ့ၤန့ၢ်ပှၤလၢတၢ်အဲၣ်အီၤအဂၤတဂၤဒ်လဲၣ်.10  ပှၤလၢယအဲၣ်အီၤတဂၤန့ၣ်ဝါဝဲ, ဒီးဂီၤဝဲ, တၢ်အခိၣ် လၢပှၤတကလးအကျါလီၤ.
         11  အခိၣ်မၤသးဒ်ထူစီအသိး န့ၣ်, အခိၣ်သူမၤသးဒ်သ့ၣ်စူၣ်ပလိၣ်အဒ့လၢအဝးဝဲအ သိးန့ၣ်, သူဝဲဒ်စိးဝၣ်ဃးအသိးန့ၣ်လီၤ.
         12  အမဲာ်မ့ၢ်ထိၣ် လွံၢ်အဝဲလၢထံကျိအဃၢၤ, သ့စီအသးလၢတၢ်နုၢ်ထံ အိၣ်ဝဲလၢတၢ်ပှဲၤအပူၤလီၤ.
         13  အဘိးမၤအသးဒ်ဟီၣ်ခိၣ် အကဝီၤအိၣ်ဒီးသ့ၣ်ဖိနၢမူတဖၣ်အသိးန့ၣ်လီၤ. အပျုၤ မ့ၢ်ဖီဒ့ၣ်ညါလၢအလီၤစီၤမူရၣ်
         လၢအလီၤစီၤဒၣ်တၢ်,―14  အစုမ့ၢ်ပသံးထူအိၣ်ဝဲဒီးတၢ်မျၢ်ဘီဟ့, အဟၢဖၢမ့ၢ်က ဆီမဲတ့အသးအိၣ်ဒီးတၢ်မျၢ်နံၤလါ,
         15  အခီၣ်ဒုၣ်မ့ၢ်လၢၢ် ဝါကံၣ်ဃ့အထူၣ်အိၣ်ဝဲလၢအခီၣ်ထူစီအဖီခိၣ်, အမဲာ် သၣ်မၤသးဒ်လဘၤနိၣ်,
         အိၣ်ဒီးအကဟုကညီၢ်ထဲသိး ဒီး သ့ၣ်ဆှိအ့ရ့း,
         16  အထးခိၣ်ဆၢမးလီၤ. မ့ၢ်အဃံအ လၤဒီဂၤညါလီၤ. အဝဲန့ၣ်မ့ၢ်ပှၤလၢယအဲၣ်အီၤ, ဒီးအဝဲ န့ၣ်မ့ၢ်ယတံၤယသကိး,
         ယရူၤၡလ့ၣ်အဖိမုၣ်သ့ၣ်ဧၢ.

၆61  ပှၤလၢအဃံကတၢၢ်အလၤကတၢၢ် လၢပိာ်မုၣ်အကျါ တဂၤဧၢ, ပှၤလၢနအဲၣ်အီၤမ့ၢ်အလဲၤဆူလဲၣ်. ဒ်သိးပက
         ဃုအီၤဒီးနၤဒီး, ပှၤလၢအနဲၣ်အီၤန့ၣ် မ့ၢ်အဃၣ်အသး ဒီးလဲၤဝဲဆူလဲၣ်.2  ပှၤလၢယအဲၣ်အီၤတဂၤန့ၣ် လဲၤလီၤဆူအတၤသၣ်အ လီၢ်ပူၤ, ဆူဟီၣ်ခိၣ်အကဝီၤအိၣ်ဒီးသ့ၣ်နၢမူဘိစ့ၣ်,
         ဒ်သိး အကဒုးအီၣ်တၢ်အဆၣ်လၢတၤသၣ်အလီၢ်ပူၤ, ဒီးဒ်သိး အကဒဲးဖီဒ့ၣ်ညါလီၤ.
         3  ယမ့ၢ်ပှၤလၢယအဲၣ်အီၤတဂၤ အတၢ်, ဒီးပှၤလၢယအဲၣ်အီၤမ့ၢ်ယတၢ်လီၤ.
         4  ဒုးအီၣ်တၢ် အဆၣ်လၢဖီဒ့ၣ်ညါအကျါလီၤ. ယပှၤသးဘိဧၢ, နဃံနလၤဒ်တံးရစၣ်အသိး, နအိၣ်ဖျါမုာ်ဒ်ယရူၤၡလ့ၣ်အသိး,
         နမ့ၢ်ပျံၤတၢ်အလီၢ်ဒ် ပှၤသုးမုၢ်အိၣ်ဒီးသုးအလၣ်အသိး န့ၣ်လီၤ. ဃၣ်ကဒါက့ၤနမဲာ်လၢယလိၤတက့ၢ်.
         အဂ့ၢ်ဒ် အံၤ, မၤဃၣ်ယၤလီၤ.5  နခိၣ်သူမၤသးဒ် မဲာ်တဲးလဲးတဖုလၢအကိာ်လီၤလၢ ကစၢၢ်ကံးလဧးအသိးန့ၣ်,
         6  နမဲာ်မၤသးဒ်သိတဖုလၢ အဟဲထီၣ်လၢလုၣ်ထံအလီၢ်, လၢအဖှံလီၤသဃံာ်ကိးဒု ဒဲး, ဒီးအတူာ်ဖိတအိၣ်ဘၣ်,
         လၢအကျါအသိးန့ၣ်လီၤ.7  နဘိးမၤသးဒ် သလဲသၣ်သ့ၣ်ဖးတခီလၢနနီၣ်ကျၢၢ် ဘၢမဲာ်အဖီလာ်အသိးန့ၣ်လီၤ.
         8  နီၣ်ပၤမုၣ်အိၣ်ဝဲဃုဆံ, ဒီးပှၤသံၣ်မါအိၣ်ဝဲဃိးဆံ, ဒီးပှၤမုၣ်ကနီၤပဂံၢ်တသ့ဘၣ် လီၤ.
         9  မ့မ့ၢ်ယထိၣ်လွံၢ်, ယပှၤအလၢအပှဲၤတဂၤန့ၣ်မ့ၢ် ပှၤတဂၤဃီ, မ့ၢ်အမိၢ်အပှၤတဂၤဃီ, မ့ၢ်ပှၤလၢအဆံးစၢ်
         အီၤအပှၤဃုထၢဖိလီၤ. ပှၤဖိမုၣ်ထံၣ်ဘၣ်အီၤ, ဒီးဆိၣ် ဂ့ၤအီၤလီၤ. နီၢ်ပၤမုၣ်ဒီးပှၤသံၣ်မါတဖၣ်ထံၣ်ဝဲ,
         ဒီးစံး ထီၣ်ပတြၢၤအီၤလီၤ.10  ပှၤလၢအကွၢ်ထီၣ်ဒ်မုၢ်ဆ့ၣ်အသိး, အဃံအလၤဒ် လါအသိး, ကပြုၢ်ကပြီၤဝဲဒ်မုၢ်အသိး, ဒီးမ့ၢ်တၢ်ပျံၤ
         အလီၢ်ဒ်ပှၤသုးမုၢ် အိၣ်ဝဲဒီးသုးအလၣ်အသိးန့ၣ်မ့ၢ်မ တၤတဂၤလဲၣ်.11  ယလဲၤလီၤဆူ တၤသၣ်အိၣ်ဒီးအကုကိၤအလီၢ်, ဒ် သိးယကကွၢ်ကစၢၢ်ကဆူးအတၤသၣ်, စပံးမုၢ်ကဆှိး ထီၣ်ဧါ,
         သ့ၣ်သလဲသၣ်ဖျိထီၣ်ဧါန့ၣ်, ဒ်သိးယကထံၣ် ဘၣ်လီၤ.
         12  ယတချုးသ့ၣ်ညါဒံးဘၣ်ဒီး, ယသးပာ်ယၤဒ် ဧးမံၤနဒးအလ့ၣ်ကဟၣ်အသိးန့ၣ်လီၤ. ဟဲက့ၤ, ဟဲက့ၤ, ပှၤရှူလမးဖိဧၢ,
         ဟဲက့ၤ, ဟဲက့ၤ, ဒ်သိးပကကွၢ်နၤတက့ၢ်.13  သုကကွၢ်ဘၣ် ပှၤရှူလမးဖိ ဒ်မၤဃန့ၤအဂဲၤကလံၣ် အသိးန့ၣ်မ့ၢ်အဘၣ်မနုၤလဲၣ်.

၇71  ပှၤအိၣ်ဖျဲၣ်ပဒိၣ်အဖိမုၣ်ဧၢ, နခီၣ်အိၣ်ဒီးအခီၣ်ဖံးန့ၣ် မ့ၢ်အဃံအလၤဆံးဒိၣ်လဲၣ်. နကံၣ်ဒုၣ်ဆၢမၤသးဒ်ဖဲအ
         ဖျၢၣ်လၢပှၤမၤတၢ်သ့တ့ဝဲလၢအစုအသိးန့ၣ်လီၤ.
         2  နဒ့ မၤသးဒ်လီခီတဖျၢၣ် အိၣ်ဒီးစပံးထံဃါဃုာ်အသိးန့ၣ်, နဟၢဖၢမၤသးဒ် ဘုကၠူၣ်တပူကဝီၤဃာ်ဝဲဒီးဖီဒ့ၣ်ညါ
         အသိးန့ၣ်,
         3  နနုၢ်ခံတိၣ်မၤသးဒ်တၤဟိစဘံသဃံာ်ခံဒု အသိးန့ၣ်,
         4  နကိာ်မၤသးဒ်တၢးထီကဆီမဲတဖျၢၣ်အ သိးန့ၣ်, နမဲာ်မၤသးဒ်နိၣ်တဖၣ်လၢဃ့ၡဘိၣ်လၢပဲတရီ ဘ့ၤသရးဘံၣ်အဃၢၤအသိးန့ၣ်
         နနါဒ့မၤသးဒ်လဘၤ နိၣ်အတၢးထီတဖျၢၣ်လၢ အကွၢ်ဝဲဆူဒၤမ့ၤစ့းအသိးန့ၣ်5  နခိၣ်အိၣ်ဝဲလၢနဖီခိၣ် မၤသးဒ်ကစၢၢ်ကၢ်မ့ၤလးအသိး န့ၣ်, နခိၣ်အခိၣ်သူန့ၣ်, မၤသးဒ်တၢ်လုးတကုာ်အသိး
         န့ၣ်, နခိၣ်သူဖီၣ်န့ၢ်စီၤပၤလီၤ.
         6  ပှၤလၢတၢ်အဲၣ်အီၤဧၢ, လၢတၢ်မၤမုာ်အဂီၢ်န့ၣ်နဃံနလၤ, ဒီးနက့ၢ်နဂီၤဂ့ၤဆံး ဒိၣ်လဲၣ်.
         7  နနီၢ်အံၤမၤသးဒ်သ့ၣ်စူၣ်ပလိၣ်အသိးန့ၣ်, ဒီး နနုၢ်ဒ်တၤသၣ်အကူၤတဖၣ်အသိးန့ၣ်လီၤ.
         8  ― ယစံး, ယ ကထီၣ်သ့ၣ်စူၣ်ပလိၣ်, ယကဟံးဃာ်အဒ့လီၤ. ဒီးနနုၢ် ကမၤသးဒ်တၤသၣ်အကူၤသိးန့ၣ်, နနါဒ့အနၢမူမၤသး
         ဒ်ပြၢးတးပူာ်သၣ်အနၢမူအသိး,
         9  ဒီးနကိာ်ပူၤမၤသးဒ်စ ပံးထံဂ့ၤကတၢၢ်အသိး လၢအဂဲၤအသးဖဲအဘၣ်ပှၤလၢ ယအဲၣ်အီၤတဂၤအဂီၢ်, လၢအယွၤနုာ်လီၤလၢပှၤလၢအ
         မံအပျုၤပူၤလီၤ.
         10  ယမ့ၢ်ပှၤလၢယအဲၣ်အီၤတဂၤအတၢ်, ဒီးအဆၢတၢ်န့ၣ်ကအိၣ်ဝဲလၢယလိၤလီၤ.11  ပှၤလၢယအဲၣ်အီၤတဂၤဧၢ, ဟဲက့ၤ, လဲၤသကိးဆူပှၢ် လၢ်ကျါတက့ၢ်. အိၣ်သကိးသီတနၤကျၢၤလၢတဝီပူၤ တက့ၢ်.
         12  တုၤနုၤတစုစပံးမုၢ်ဘိၣ်ထီၣ်ဧါ, စပံးမုၢ်အဆှိး ဖးထီၣ်ဧါ, ဒီးသ့ၣ်သလဲဖျိထီၣ်ဧါန့ၣ်ဒ်သိးပကကွၢ်ဒီး,
         ပကလဲၤဂီၤဂီၤဆူစပံးမုၢ်အလီၢ်ပူၤလီၤ. ယကဟ့ၣ်နၤ လၢယတၢ်အဲၣ်ဖဲန့ၣ်လီၤ.
         13  ဒူးဒးသၣ်နၢမူတၢ်ဒီးတၤ သၣ်ဝံၣ်ကိးအကလုာ်ဒဲး, အသီဂ့ၤ, အလီၢ်လံၤဂ့ၤ, လၢ ယပာ်ဖှိၣ်လၢနဂီၢ်အိၣ်ဝဲလၢ
         ပကျဲစၢၤအဃၢၤပှၤလၢယ အဲၣ်အီၤတဂၤဧၢ.

၈81  မ်နမၤနသး ဒ်ယဒီပုၢ်ဝဲၢ်ခွါလၢအစူၢ်ယမိၢ်အနုၢ်ခိၣ် မီၣ်အသိးန့ၣ်တက့ၢ်. တုၤယထံၣ်ဘၣ်နၤလၢခိဒီး,
         ယက နၢမူနၤ, ဒီးပှၤတဒုၣ်ဒွဲၣ်ဘၣ်ယၤလၢအဃိနီတဂၤဘၣ်.―2  ယကဆှၢနၤ, ယကဒုးဟဲနၤဆူယမိၢ်အဟံၣ်ပူၤ, ဒ်သိးန ကသိၣ်လိယၤလီၤ. ယကဒုးအီနၤလၢစပံးထံဃါဃုာ်,
         ဒီးလၢသလဲသၣ်အထံလီၤ.
         3  အစုစ့ၣ်အိၣ်ဝဲလၢယခိၣ်ဖီ လာ်, ဒီးအစုထွဲဖိးယၤလီၤ.4  ယရူၤၡလ့ၣ်အဖိမုၣ်သ့ၣ်ဧၢ, ယဒုးဆိၣ်သုလၢသုသု တထိၣ်ဂဲၤ, ဒီးလၢအတချုးဘၣ်ဒံးဘၣ်အသးဘၣ်ဒီး,
         သုသုတမၤဖုသံနီၣ်ထီၣ်ပှၤလၢယအဲၣ်အီၤန့ၣ်တဂ့ၤ.5  ပှၤဟဲလၢပှၢ်လၢ်ကျါသန့ၤအသးလၢ ပှၤလၢအအဲၣ်ဝဲ တဂၤန့ၣ်မ့ၢ်မတၤတဂၤလဲၣ်. ယထိၣ်ဂဲၤနၤလၢပြၢးတး
         ပူာ်အဖီလာ်လီၤ. ဖဲန့ၣ်နမိၢ်ဆံးစၢ်န့ၢ်နၤ, ဖဲန့ၣ်ပှၤလၢ အ ဆံးစၢ်နၤတဂၤဆံးစၢ်န့ၢ်နၤလီၤ.
         6  ပာ်ယၤဒ်တၢ်စဲဃာ်ပ နီၣ်လၢနသးလိၤအသိး, ဒ်တၢ်စဲဃာ်ပနီၣ်လၢနစုဒုၣ်အ လိၤအသိးန့ၣ်တက့ၢ်. အဂ့ၢ်ဒ်အံၤ,
         တၢ်အဲၣ်န့ၣ်ဆူၣ်ဝဲထဲ သိးဒီးတၢ်သံ, တၢ်သးက့ၣ်န့ၣ်ကီဝဲထဲသိးဒီးပျုၤပူၤလီၤ. အမ့ၣ်လၣ်တဖၣ်န့ၣ်မ့ၢ်မ့ၣ်အူအီၣ်တၢ်အမ့ၣ်လၣ်,
         ယွၤ အမ့ၣ်လၣ်လီၤ.
         7  ထံအါမၤလီၤပံာ်တၢ်အဲၣ်တသ့ဘၣ်, ဒီးထံကျိမၤလီၤအုးသံအီၤတသ့ဘၣ်. ပှၤမ့ၢ်ဟ့ၣ်အဟံၣ် အစုလီၢ်အခီၣ်ခိၣ်ခဲလၢာ်လၢတၢ်အဲၣ်အဂီၢ်ဒီး,
         ပှၤတပာ် အီၤလၢတၢ်နီတမံၤဘၣ်.8  ပအိၣ်ဒီးပဒီပုၢ်ဝဲၢ်မုၣ်အဆံးတဂၤ, ဒီးအနုၢ်တအိၣ် ဘၣ်. လၢမုၢ်တနံၤလၢပှၤကကတိၤတၢ်လၢအဂ့ၢ်အကျိၤ
         န့ၣ်ပကမၤပဒီပုၢ်ဝဲၢ်မုၣ်အဂီၢ်လၢမနုၤတမံၤလဲၣ်.
         9  မ့မ့ၢ် တၢ်အဒူၣ်ဒီး, ပကမၤထီၣ်တၢးထီစ့လၢအဖီခိၣ်လီၤ. မ့မ့ၢ် တြဲၤတဘ့ၣ်ဒီး, ပကကရၢအီၤလၢသ့ၣ်ဆှိအ့ရ့းအသ့ၣ်
         ဘၣ်လီၤ.10  ယဲဒၣ်အံၤယမ့ၢ်တၢ်အဒူၣ်, ဒီးယနုၢ်မၤသးဒ်တၢးထီ တဖၣ်အသိးန့ၣ်လီၤ. မၤသးဒ်န့ၣ်ဒီးယအိၣ်လၢအမဲာ်
         ညါဒ်ပှၤလၢအထံၣ်န့ၢ်တၢ်အမုာ်အဖိးအသိးန့ၣ်လီၤ.11  စီၤၡလိၤမိၤအိၣ်ဝဲဒီးစပံးမုၢ်အလီၢ်လၢ ဘဧၤလဟမိၣ် လီၤ. ဟ့ၣ်လီၤအစပံးမုၢ်အလီၢ်လၢပှၤပၢၤတၢ်ဖိလီၤ.
         လၢ အတၤသၣ်အဂီၢ်န့ၣ်ဘၣ်ဟဲစိာ်တဂၤစ့တကထိ, တဂၤ စ့တကထိလီၤ.
         12  ယစပံးမုၢ်အလီၢ်လၢအမ့ၢ်ယတၢ်န့ၣ် အိၣ်ဝဲလၢယမဲာ်ညါလီၤ. စီၤၡလိၤမိၤဧၢ, မ်နဝဲအိၣ်တက ထိ, ဒီးပှၤလၢအပၢၤတၤသၣ်တဖၣ်အဝဲန့ၣ်ခံကယၤတ
         က့ၢ်.13  ပှၤလၢအအိၣ်အဆိးလၢ တၤသၣ်အလီၢ်ပူၤနဲဒၣ်တ ဂၤဧၢ, ပှၤဒီတံၤဒီသကိးတဖၣ်န့ၣ်ကနၣ်နကလုၢ်လီၤ. ဒုးနၢ်ဟူယၤတက့ၢ်.14  ပှၤလၢယအဲၣ်အီၤတဂၤဧၢ, ဃ့ၢ်တၢ်ချ့ချ့ဒ်တၤဟိစဘံ အသိးဒ်တၤဟိဖိအဖါလၢတၢ်နၢမူအကစၢၢ်လိၤအသိးန့ၣ်တက့ၢ်.လံာ်ယၡါယၤလံာ်ယၡါယၤလံာ်ယၡါယၤ

၁11  စီၤအၤမိာ်အဖိခွါစီၤယၡါယၤအတၢ်ထံၣ် တၢ်လၢအ ထံၣ်ဘၣ်လၢယူဒၤဒီးယရူၤၡလ့ၣ် အဂ့ၢ်အကျိၤ, လၢယူ
         ဒၤအစီၤပၤစီၤဧူးစံယါ, ဒီးစီၤယိၤသၣ်, စီၤအၤဃး, စီၤ ဃံးစကံယၤအမုၢ်နံၤတဖၣ်အတီၢ်ပူၤလီၤ.2  ကနၣ်တက့ၢ်, မူခိၣ်ဧၢ, ဒိကနၣ်တက့ၢ်, ဟီၣ်ခိၣ်ဧၢ, အ ဂ့ၢ်ဒ်အံၤ, ယွၤကတိၤတၢ်လီၤ. ယလုၢ်ဒီးဒုးဒိၣ်ထီၣ်ဖိတ
         ဖၣ်, ဒီးအဝဲသ့ၣ်ပူထီၣ်ယၤလီၤ.3  ဂီၤဘုၣ်ဂီၤဖံးသ့ၣ်ညါအကစၢ်, ဒီးကသ့ၣ်ယီၤအက စၢ်ဒုးအီၣ်ဆၣ်အကျိးလီၤ. အံၣ်စရ့လးတသ့ၣ်ညါဘၣ်,
         ယပှၤဂီၢ်မုၢ်တဆိကမိၣ်ဘၣ်ဝဲဘၣ်.4  အၣ်လါ, ပှၤတၢ်ဒဲးဘးဖိတကလုာ်သ့ၣ်ဧၢ, ပှၤဝံဃၢ ဝဲဒီးတၢ်အၢအၢ်သီ, ပှၤမၤတၢ်အၢဖိအချံအသၣ်,
         ဖိတဖၣ် လၢအမၤဘၣ်အၢလီၤအသးလီၤ. လဲၤသဒၣ်လံယွၤလံ. မၤတရီတပါလံအံၣ်စရ့လးအတၢ်စီဆှံတဂၤလံ. ပာ်လံ
         အသးလၢပှၤတခီဘီမုၢ်ဖိလံ.5  သုကပူထီၣ်ဒံး, ဒီးဘၣ်တၢ်တီၢ်ဒံးသုဘၣ်မနုၤလဲၣ်. အခိၣ်န့ၣ်ဆါဝဲဒီဖျၢၣ်ညါ, ဒီးအသးန့ၣ်လီၤဘှါဝဲဒီဖျၢၣ်
         ညါလီၤ.
         6  လၢအခီၣ်ညါသးပၢၢ်လၢအခိၣ်န့ၣ် တၢ်အ လီၢ်ဆးတအိၣ်ဘၣ်လၢအပူၤဘၣ်. မ့ၢ်တၢ်ဘၣ်ဆဲးအ လီၢ်, တၢ်ပူၤလီၢ်,
         ဒီးတၢ်တီၢ်အလီၢ်လီၤ. တဘၣ်တၢ်စံၢ် အီၤဘၣ်, ဒီးတဘၣ်တၢ်ဘိၣ်ထီၣ်အီၤဘၣ်, ဒီးတဘၣ် တၢ်မၤစၢ်ဘၣ်အီၤဒီးသိဒီးချါဘၣ်.7  သုကီၢ်အိၣ်သယုၢ်, သုဝ့ၢ်ဘၣ်တၢ်အီၣ်ကွံာ်အီၤလၢ မ့ၣ်အူ, သုဟီၣ်ခိၣ်န့ၣ်ပှၤတခီဘီမုၢ်ဖိအီၣ်ကွံာ်ဝဲလၢသု
         မဲာ်ညါ, ဒီးအိၣ်သယုၢ်ဒ်ပှၤတခီဘီမုၢ်ဖိမၤလူၤတၢ်အသိး န့ၣ်,
         8  ဒီးစံယိၣ်အဖိမုၣ်အိၣ်လီၤတဲာ် ဒ်တကူးတဖျၢၣ် လၢစပံးအလီၢ်ပူၤအသိး, ဒ်ဒဲတဖျၢၣ်လၢဒံအလီၢ်ပူၤအ
         သိး, ဒ်ဝ့ၢ်လၢအဘၣ်တၢ်ကဝီၤဃာ်အီၤအသိးန့ၣ်လီၤ.9  ယွၤမ့ၢ်တပာ်လီၤတဲာ်န့ၢ်ပှၤလၢ တၢ်အိၣ်လီၤတဲာ်တ စဲးဘၣ်ဒီး, ပကမၤပသးဒ်စဒိၣ်, ပကလီၤဂာ်လၢဂမိရၤ
         လီၤ.10  ကနၣ်ယွၤအကလုၢ်ကထါတက့ၢ်, စဒိၣ်အပဒိၣ်သ့ၣ် ဧၢ, ဒိကနၣ်သုကစၢ်အတၢ်သိၣ်တၢ်သီတက့ၢ်, ဂမိရၤအ
         ပှၤဂီၢ်မုၢ်သ့ၣ်ဧၢ.11  သုလုၢ်ယၤလၢတၢ်အါအါကလဲာ်န့ၣ် မ့ၢ်အဘၣ်မနုၤ လဲၣ်, ယွၤစံးဝဲဒၣ်. ယဘျဲးအီၣ်ဒီးသိဖါအတၢ်လုၢ်မ့ၣ်အူ,
         ဒီးဆၣ်ဖိကီၢ်ဖိအဘီၣ်အသိလီၤ. ဒီးတဘၣ်ယသးလၢ ဂီၤဖံး, ဒီးသိဖိ, ဒီးမဲာ်တဲးလဲးဖါအသွံၣ်ဘၣ်.
         12  တုၤသုဟဲ အိၣ်ဖျါလၢယမဲာ်ညါဒီး, မ့ၢ်မတၤဃ့တၢ်န့ၣ်တမံၤလၢ သုစုပူၤဒ်သိးသုကယီၢ်ယဂၢၤပူၤတဖၣ်န့ၣ်လဲၣ်.13  ဟဲစိာ်လၢၤ တၢ်မၤဘူၣ်ကလီကလီတဂ့ၤ. တၢ်ဆိၣ် ကဲၤတၢ်နၢမူန့ၣ်မ့ၢ်တၢ်သးဘၣ်အၢဒီးယၤလီၤ. လါထီၣ်
         သီအနံၤ, ဒီးအိၣ်ဘှံးအနံၤ, ဒီးကိးဖှိၣ်တၢ်န့ၣ်ဒ်န့ၣ်သိး လီၤ. သုတၢ်အိၣ်ဖှိၣ်ဘူၣ်တၢ်ဘါတၢ်ဒၣ်လဲာ်မ့ၢ်တၢ်အၢ
         တၢ်သီလီၤ.14  သုလါထီၣ်သီအနံၤ, ဒီးသုတၢ်သ့ၣ်ပာ်အဘူၣ်န့ၣ်ယ သးဟ့အီၤလီၤ. ကဲထီၣ်တၢ်တံာ်တာ်လၢယလိၤလံ, ယ
         ဝံယယိးအီၤန့ၣ်, တၢ်ဘှံးယသးလံ.15  ဒီးတုၤသုယူာ်ထီၣ်သုစုဒီး, ယကပာ်တဒၢယမဲာ်ဒီး သု, ဒီးတုၤသုမၤအါထီၣ်သုတၢ်ထုကဖၣ်ဒီး, ယတဒိက
         နၣ်ဘၣ်တၢ်ဘၣ်. သုစုပှဲၤဝဲဒီးတၢ်သွံၣ်လီၤ.16  သ့စီကွံာ်သုသး, မၤကဆှီထီၣ်သုသး, သုးကွံာ်တၢ် အၢလၢသုမၤတၢ်န့ၣ်လၢယမဲာ်ညါတက့ၢ်. မၤလၢၤတၢ်
         အၢတဂ့ၤ.
         17  မၤလိမၤတၢ်ဂ့ၤတက့ၢ်. ဃုတၢ်စံၣ်ညီၣ်တီ, မၤတၢ်လိၤလၢပှၤလၢအဘၣ်တၢ်မၤအၢအီၤ, စံၣ်ညီၣ်ပှၤ ဖှိၣ်ဃဲ,
         မၤစၢၤပှၤမုၣ်ကမဲတက့ၢ်.18  ဟဲမီၣ်, ယွၤစံးဝဲဒၣ်, စံးကတိၤလိာ်သကိးပသးတ က့ၢ်. သုတၢ်ဒဲးဘးမ့ၢ်ဒ်တၢ်ဂီၤကယဲၢ်အသိးဘၣ်ဆၣ်ဒီး,
         ကဝါထီၣ်ဝဲဒ်မူခိၣ်ဖီအသိးလီၤ. မ့ၢ်ဂီၤဒ်တၢ်ဂီၤဆှုၣ်က လာ်အသိးဘၣ်ဆၣ်ဒီး, ကမၤသးဒ်သိအဆူၣ်အသိးလီၤ.19  သုသးမ့ၢ်အၢၣ်လီၤအီလီၤ, ဒီးသုမ့ၢ်ဒိကနၣ်တၢ်ဒီး, သုကအီၣ်ထံဧိၤကီၢ်ဧိၤန့ၣ်အတၢ်ဂ့ၤလီၤ.
         20  မ့မ့ၢ်သုမ့ၢ်ဂ့ၢ် လိာ်, ဒီးပူထီၣ်ဒီး, နးဧိၤဘီဧိၤကအီၣ်ကွံာ်သုလီၤ. အဂ့ၢ်ဒ် အံၤ, ယွၤအထးခိၣ်န့ၣ်ကတိၤတၢ်န့ၣ်လီၤ.21  ဝ့ၢ်လၢအကလုၢ်တီန့ၣ် ကဲထီၣ်လံ ပှၤဃဲသဲမုၣ်မး လဲၣ်. ပှဲၤက့ၢ်ဝဲဒီးတၢ်စံၣ်ညီၣ်တီ, တၢ်တီတၢ်လိၤအိၣ်ဝဲ
         ဆိးဝဲလၢအပူၤလီၤ. မ့မ့ၢ်ခဲကနံၣ်အံၤပှၤမၤသံပှၤကညီ တဖၣ်လီၤ.22  နကျိၣ်ဧိၤစ့ဧိၤ ကဲထီၣ်အအ့ၣ်, နစပံးထံန့ၣ်ဃါဃုာ် ဒီးထံလီၤ.
         23  နပဒိၣ်ဖးဒိၣ်တဖၣ်မ့ၢ်ပှၤလၢအပူထီၣ်တၢ်, ဒီးဒီတံၤဒီသကိးဒီးပှၤဟုၣ်တၢ်ဘျၣ်တၢ်လီၤ. အဲၣ်ဒိးခိၣ်
         ဖးကိးအဂၤဒဲး, ဒီးဃုတၢ်ဟ့ၣ်လီၤ. တစံၣ်ညီၣ်န့ၢ်ပှၤဖိၣ် ဃဲအကွီၢ်ဘၣ်. ဒီးပှၤမုၣ်ကမဲအတၢ်လိာ်ကွီၢ်န့ၣ်
         တဟဲ ဘၣ်ဆူအအိၣ်ဘၣ်.24  မၤသးဒ်န့ၣ်ဒီးကစၢ်, တၢ်သုးမုၢ်ဂီၢ်မုၢ်အယွၤ, အံၣ်စရ့ လးအတၢ်ဒိၣ်တၢ်ဆူၣ်တဂၤစံးဝဲဒၣ်,
         အၣ်လါ, ယကမၤ မုာ်ထီၣ်က့ၤယသးဒီးပှၤထီဒါယၤ, ဒီးယကမၤဆၢတၢ် အၢလၢယဒုၣ်ယဒါတဖၣ်န့ၣ်လီၤ.25  ယကဃၣ်ယစုဆူနအိၣ်, ဒီးယကပှံၢ်ထီၣ်ကွံာ်နစ့အ အ့ၣ်, ဒီးဟံးထီၣ်ကွံာ်နပှာ်ဧိၤတြၤဧိၤခဲလၢာ်,
         26  ဒီးယက ဒုးအိၣ်ထီၣ်က့ၤ နပှၤစံၣ်ညီၣ်ကွီၢ်ဒ်လၢအဂံၢ်ခိၣ်အသိး န့ၣ်, ဒီးနပှၤကူၣ်လိာ်အသးဒ်လၢအခီၣ်ထံးအသိးန့ၣ်
         လီၤ. လၢတၢ်န့ၣ်အလီၢ်ခံတၢ်ကကိးနၤလၢတၢ်တီတၢ် လိၤအခူအဝ့ၢ်, ဝ့ၢ်လၢအကလုၢ်တီလီၤ.27  တၢ်ကပှ့ၤက့ၤစံယိၣ်လၢတၢ်စံၣ်ညီၣ်, အပှၤလၢအဟဲ က့ၤတဖၣ်လၢတၢ်တီတၢ်လိၤလီၤ.28  ပှၤမၤကမၣ်တၢ်ဖိ, ဒီးပှၤတၢ်ဒဲးဘးဖိန့ၣ် ကတုၤလၢ တၢ်ဟးဂီၤတပူၤဃီ, ဒီးပှၤလၢအလဲၤသဒၣ်ယွၤန့ၣ်
         က လၢာ်ဝဲလီၤ.29  အဂ့ၢ်ဒ်အံၤ, အမဲာ်ကဆှးလၢသ့ထိးဖၣ် လၢအဘၣ် သုသးတဖၣ်အဃိ, ဒီးသုကပာ်ဆှးသုမဲာ် လၢတၤသၣ် အလီၢ်လၢသုဃုထၢအီၤအဃိန့ၣ်လီၤ.30  အဂ့ၢ်ဒ်အံၤ, သုကမၤသးဒ်သ့ထိးဖၣ်တထံး လၢအ လၣ်လီၤညွံးအသိး, ဒီးဒ်တၤသၣ်အလီၢ်လၢထံတအိၣ် လၢအပူၤဘၣ်အသိးန့ၣ်လီၤ.31  ဒီးပှၤအဂံၢ်ဆူၣ်န့ၣ် ကကဲထီၣ်ဒ်လုၣ်ခီမၤအအ့ၣ်အ သိး, ဒီးအမၤတၢ်ဒ်မ့ၣ်ဖီအသိး, ဒီးမ့ၣ်အူကအီၣ်ကွံာ်အီၤ
         တပူၤဃီ, ဒီးတၢ်တမၤလီၤပံာ်ဘၣ်ဝဲဘၣ်လီၤ.

၂21  တၢ်လၢစီၤအၤမိာ်အဖိခွါစီၤယၡါယၤန့ၣ် ထံၣ်ဘၣ်ဝဲ လၢယူဒၤ, ဒီးယရူၤၡလ့ၣ်အဂ့ၢ်.2  ဒီးလၢမုၢ်နံၤလၢခံတဖၣ်န့ၣ် တၢ်ကမၤအသးလၢ ယွၤအဟံၣ်အကစၢၢ်န့ၣ် ကအိၣ်ဂၢၢ်ဆိးကျၢၤလၢ က စၢၢ်ဒီခိၣ်,
         ဒီးကဘၣ်တၢ်ပာ်အီၤထီၣ်ထီန့ၢ် တၢ်စိခိၣ် တဖၣ်, ဒီးပှၤကိးကလုာ်ဒဲးကယွၤလီၤဝဲဆူအအိၣ်လီၤ.3  ဒီးပှၤဂီၢ်မုၢ်အါကလုာ် ကလဲၤဒီးစံး, ဟဲ, လဲၤထီၣ်သ ကိးဆူယွၤအကစၢၢ်, ဆူစီၤယၤကိာ်အကစၢ်အဟံၣ်န့ၣ်
         တက့ၢ်. ဒီးကနဲၣ်လိပှၤလၢအကျဲတဖၣ်, ဒီးပကပိာ်အ ကျဲဧိၤကပူၤဧိၤလီၤ. အဂ့ၢ်ဒ်အံၤ, လၢစံယိၣ်အပူၤန့ၣ်တၢ်
         သိၣ်တၢ်သီကလဲၤထီၣ်, ဒီးယွၤအကလုၢ်ကထါလၢယ ရူၤၡလ့ၣ်အပူၤလီၤ.4  ဒီးကစံၣ်ညီၣ်လၢပှၤကလုာ်တဖၣ်အကျါ, ဒီးကသိၣ် ဃီၣ်ပှၤဂီၢ်မုၢ်အါကလုာ်, ဒီးအဝဲသ့ၣ်ကပိာ်က့ၤအနး
         လၢထဲၣ်အကနၣ်, ဒီးအဘီလၢဒီပဲာ်ဃိတၢ်လီၤ. ဒီးပှၤ တကလုာ်တယၤထီၣ်နးလၢပှၤတကလုာ်အဖီခိၣ်ဘၣ်,
         ဒီးတမၤလိတၢ်ဒုးသုးလၢၤဘၣ်လီၤ.5  ယၤကိာ်အဟံၣ်ဖိသ့ၣ်ဧၢ, ဟဲ, လဲၤသကိးတၢ်လၢယွၤ အတၢ်ကပီၤအပူၤန့ၣ်တက့ၢ်.
         6  အဂ့ၢ်ဒ်အံၤ, နလဲၤသဒၣ် လံနပှၤဂီၢ်မုၢ်, စီၤယၤကိာ်အဟံၣ်ဖိလံ. အဂ့ၢ်ဒ်အံၤ, ပှဲၤဝဲ ဒီးတၢ်ဟဲလၢမုၢ်ထီၣ်တခီ,
         ဒီးပှၤမၤကဒါပမဲာ်ဒ်ပှၤဖလ့ ၡသးဖိအသိးန့ၣ်, ဒီးဒဲအစုဒီးပှၤတခီဘီမုၢ်ဖိလီၤ.7  ဒီးအထံအကီၢ်ပှဲၤဝဲဒီး ကျိၣ်ဧိၤစ့ဧိၤ, ဒီးထူဧိၤလွဲဧိၤ, ဒီးအတၢ်ပာ်ဖှိၣ်တၢ်န့ၣ်အကတၢၢ်တအိၣ်ဘၣ်.
         ဒီးအထံ အကီၢ်ပှဲၤဝဲဒီးကသ့ၣ်တြၤ, ဒီးအလ့ၣ်ကဟၣ်တဖၣ်န့ၣ် အကတၢၢ်တအိၣ်ဘၣ်.
         8  ဒီးအထံအကီၢ်ပှဲၤဝဲဒီးတၢ်ဂီၤ တၢ်ဖှီၣ်လီၤ. တၢ်လၢအစုမၤဝဲ, တၢ်လၢအစုမုၢ်တ့ဝဲန့ၣ် ဘူၣ်ဝဲဘါဝဲလီၤ.9  ဒီးပှၤအဖှီၣ်ဆုးလီၤအခိၣ်, ဒီးပှၤအဒိၣ်ဆီၣ်လီၤအ သးလီၤ. မၤသးဒ်န့ၣ်ဒီးသုတပျၢ်အတၢ်တဂ့ၤ.10  လဲၤနုာ်လၢလၢၢ်ပူၤ, ဒီးမၤဘံၣ်မၤဘၢနသးလၢဟီၣ် ခိၣ်အကမူၣ်ကျါန့ၣ်လၢယွၤအမၤပျံၤတၢ်, ဒီးလၢအက
         ဟုအကညီၢ်အလၤအကပီၤအမဲာ်ညါတက့ၢ်.11  တၢ်လၢမုၢ်တနံၤန့ၣ် ပှၤကညီအမဲာ်ထီၣ်ထီန့ၣ်ကဘၣ် တၢ်ဆီၣ်လီၤအီၤ, ဒီးပှၤသပျၢၤပှၤကညီအတၢ်ထီၣ်ထီ
         ကဘၣ်တၢ်ဆီၣ်လီၤအီၤ, ဒီးယွၤကအိၣ်ထီၣ်ထီဝဲတဂၤ ဃီလီၤ.12  အဂ့ၢ်ဒ်အံၤ, တၢ်သုးမုၢ်ဂီၢ်မုၢ် အယွၤအမုၢ်တနံၤက ဘၣ်လၢ ကယဲၢ်တၢ်ပာ်ကဖိအသး, ဒီးပာ်ထီၣ်ထီအ
         သး, ဒီးလၢကယဲၢ်တၢ်အိၣ်ထီၣ်ထီအဖီခိၣ်ခဲလၢာ်, ဒီး ကလီၤဝဲလီၤ.
         13  ကဘၣ်လၢကယဲၢ်လဘၤနိၣ်အသ့ၣ်ဆှိ အ့းရ့းလၢအထီ, ဒီးကဘၣ်ဘၤၡၣ်အသ့ထိးဖၣ်ခဲလၢာ်,14  ဒီးကဘၣ်လၢကယဲၢ်ကစၢၢ်ထီ, ဒီးကယဲၢ်တၢ်စိခိၣ်ဖး ထီ,
         15  ဒီးကဘၣ်လၢကယဲၢ်တၢ်းထီ, ဒီးကယဲၢ်တၢ်အခိၣ် ဒူလၢပှၤထီၣ်တသ့,
         16  ဒီးကယဲၢ်တၢ်ၡံၣ်အကဘီ, ဒီးက ယဲၢ်တၢ်ဖျါဂ့ၤခဲလၢာ်အဖီခိၣ်လီၤ.17  ဒီးပှၤကညီ အတၢ်ထီၣ်ထီန့ၣ် ကဘၣ်တၢ်တ့ၢ်လီၤ ကွံာ်အီၤ, ဒီးပှၤသပျၢၤပှၤကညီအသးထီၣ်ထီန့ၣ်ကဘၣ်
         တၢ်ဆီၣ်လီၤအီၤ, ဒီးလၢမုၢ်တနံၤန့ၣ်ယွၤကအိၣ်ထီၣ်ထီ ဝဲတဂၤဃီလီၤ. ဒီးတၢ်ဂီၤတၢ်ဖီၣ်န့ၣ် ကဟါမၢ်ကွံာ်ဝဲ
         ခဲလၢာ်လီၤ.19  ဒီးပှၤကလဲၤဆူလၢၢ်အိပူၤ, ဒီးဟီၣ်ခိၣ်အအိပူၤ, လၢယွၤ အတၢ်ပျံၤအလီၢ်အမဲာ်ညါ, ဒီးလၢအကဟုကညီၢ်အ
         လၤအကပီၤအအိၣ်ဖဲ အဂဲၤဆၢထၢၣ်မၤဆှဲးဆှိးဟီၣ်ခိၣ် အကတီၢ်န့ၣ်လီၤ.20  တၢ်လၢမုၢ်တနံၤန့ၣ် ပှၤကကွံာ်တ့ၢ်ကွံာ်အတၢ်ဂီၤစ့, ဒီးအတၢ်ဂီၤထူလၢ အတ့ဝဲလၢအကဘါဝဲအဂီၢ်ဆူခီဃ
         ဖၢ်အအိၣ်, ဒီးဘျါအအိၣ်,
         21  ဒ်သိးအကလဲၤနုာ်လၢလၢၢ် သ့ၣ်ဖးအပူၤ, ဒီးလၢလၢၢ်ဧိၤလ့ဧိၤအဖီခိၣ်, လၢယွၤမၤ ပျံၤတၢ်အမဲာ်ညါ,
         ဒီးအကဟုအကညီၢ်အလၤအကပီၤ, ဖဲအဂဲၤဆၢထၢၣ်မၤဆှဲးဆှိးဟီၣ်ခိၣ်အကတီၢ်န့ၣ်လီၤ.22  သန့ၤလၢၤနသးလၢ ပှၤကညီလၢအသါအိၣ်ဝဲလၢအ နါဒ့ပူၤန့ၣ်တဂ့ၤ. အဂ့ၢ်ဒ်အံၤ, ပကပာ်အီၤလၢမနုၤတမံၤ
         လဲၣ်.

၃31  အဂ့ၢ်ဒ်အံၤ, ကွၢ်ကွၢ်, ကစၢ်, တၢ်သုးမုၢ်ဂီၢ်မုၢ်အယွၤ န့ၣ်ဒုးဟးထီၣ်ကွံာ်, လၢယရူၤၡလ့ၣ်,
         ဒီးယူဒၤအပူၤ, တၢ် သန့ၤအသးအလီၢ်, ဒီးတၢ်လၢပှၤသန့ၤအသးလၢအီၤ လီၤ. ကိၣ်သန့ၤအသးအလီၢ်ခဲလၢာ်,
         ဒီးထံသန့ၤအသး အလီၢ်ခဲလၢာ်,
         2  ပှၤအဆူၣ်ဒီးပှၤဒုးသုးဖိ, ဒီးပှၤစံၣ်ညီၣ် ကွီၢ်ဒီးဝံဧိၤမီၣ်ဧိၤ, ပှၤဖးတၢ်ဖိဒီးပှၤသူၣ်က့သးပှၢ်,
         3  ပှၤ ယဲၢ်ဆံအခိၣ်ဒီးပှၤဘၣ်တၢ်အမဲာ်, ပှၤကူၣ်လိာ်အသးဒီး ပှၤမၤတၢ်သ့, ဒီးပှၤမၤကဒါပမဲာ်လီၤ.
         4  ဒီးယကပာ်ဖိဒံဖိ သၣ်လၢအပဒိၣ်ဖးဒိၣ်, ဒီးဖိသၣ်အီၣ်နုၢ်ကပၢအီၤလီၤ.5  ဒီးပှၤဂီၢ်မုၢ်ကမၤအၢလိာ်အသး သကိးသကိးဒီးတ ဂၤဒီးတဂၤလီၤ. ပှၤဖိၣ်သၣ်ခွါကမၤတရီတပါပှၤသူၣ်
         က့သးပှၢ်, ဒီးပှၤလၢအလၤကပီၤတအိၣ်ဘၣ်န့ၣ်ကမၤ တရီတပါပှၤလၢအလၤအကပီၤအိၣ်လီၤ.6  တုၤနုၤတစုပှၤတဂၤ ကဟံးဃာ်အဒီပုၢ်ဝဲၢ်လၢအပၢ် အပှၤဟံၣ်ဖိအကျါ, ဒီးစံး, နအိၣ်ဒီးတၢ်ကူတၢ်သိး,
         မ်န ကဲထီၣ်ပဒိၣ်, ဒီးတၢ်လီၤပှီၢ်အံၤကအိၣ်လၢနစုအဖီလာ် တက့ၢ်.7  တၢ်လၢမုၢ်တနံၤန့ၣ်ကထုထီၣ်အကလုၢ်ဒီးစံး, ယတ ကဲဘၣ်ပှၤမၤဘျါက့ၤတၢ်ဘၣ်, အဂ့ၢ်ဒ်အံၤ, ကိၣ်မ့ၢ်ဂ့ၤ
         တၢ်အကူအသိးမ့ၢ်ဂ့ၤ, တအိၣ်ဘၣ်လၢယဟံၣ်ပူၤဘၣ်. ပာ်ယၤလၢပှၤပၢပှၤဂီၢ်မုၢ်တဂ့ၤ.8  အဂ့ၢ်ဒ်အံၤ, ယရူၤၡလ့ၣ်ဟူးဝးဝဲ, ဒီးယူဒၤလီၤဃံၤဝဲ လီၤ. အဂ့ၢ်ဒ်အံၤ, အပျ့ၤဒီးအမၤတၢ်န့ၣ်ထီဒါယွၤဒ်သိး
         အကမၤဆါအတၢ်လၤကပီၤအမဲာ်လီၤ.9  အမဲာ်ဖျါထီၣ်န့ၣ်အုၣ်အသးထီဒါအီၤလီၤ. ဒီးဒုးနဲၣ် အတၢ်ဒဲးဘးဒ်စဒိၣ်အသိးန့ၣ်, တပာ်ခူသူၣ်ဘၣ်အသး
         န့ၣ်ဘၣ်အဖှီၣ်လီၤ. အဂ့ၢ်ဒ်အံၤ, မၤအၢလီၤအသးလီၤ.10  စံးလၢပှၤတီပှၤလိၤအဂ့ၢ်န့ၣ် လၢတၢ်ကဂ့ၤလၢအဂီၢ် န့ၣ်တက့ၢ်. အဂ့ၢ်ဒ်အံၤ, ကအီၣ်အမၤတၢ်အတၤသၣ်
         လီၤ.11  ပှၤအၢဖိန့ၣ်ဘၣ်အဖှီၣ်လီၤ. အဂ့ၢ်ဒ်အံၤ, တၢ်ကမၤ ဘၣ်အီၤဒ်အစုမၤဝဲအသိးန့ၣ်လီၤ.12  ယပှၤဂီၢ်မုၢ်အံၤ, အပှၤမၤအၢအီၤန့ၣ် မ့ၢ်ဖိဒံဖိသၣ်ဒီး ပိာ်မုၣ်ပိာ်မၢၤပၢအီၤလီၤ. ယပှၤဂီၢ်မုၢ်ဧၢ,
         ပှၤလၢအဆှၢ နၤတဖၣ်န့ၣ်ဒုးဟးဖျိးနၤ, ဒီးယူၢ်လီၤကွံာ်နလဲၤတၢ်အ ကျဲလီၤ.13  ယွၤဆၢထၢၣ်ဝဲဒ်သိးအကကတိၤလိာ်ကွီၢ်, ဒီးဂဲၤဆၢ ထၢၣ်ဝဲဒ်သိးအကစံၣ်ညီၣ်ပှၤကလုာ်တဖၣ်လီၤ.14  ယွၤကလဲၤနုာ်လၢတၢ်စံၣ်ညီၣ်အပူၤ ဒီးအပှၤဂီၢ်မုၢ်အ သူၣ်က့သးပှၢ်, ဒီးအပဒိၣ်ဖးဒိၣ်တဖၣ်လီၤ.
         မ့ၢ်သုဝဲသ့ၣ် လၢအအီၣ်ကွံာ်လံစပံးမုၢ်အလီၢ်လံ. တၢ်ဂုာ်န့ၢ်လၢပှၤ ဖှီၣ်ဖိယာ်ဖိန့ၣ်အိၣ်ဝဲလၢသုဟံၣ်ပူၤလီၤ.15  သုတီၢ်လီၤကလဲ ယပှၤဂီၢ်မုၢ်, ဒီးသုဂုာ်ကျ့ပှၤဖှီၣ်ဖိ ယာ်ဖိအမဲာ်ဘၣ်မနုၤလဲၣ်, ကစၢ်, တၢ်သုးမုၢ်ဂီၢ်မုၢ်အ
         ယွၤစံးဝဲဒၣ်.16  ဒီးယွၤစံးဝဲဒၣ်, မ့ၢ်လၢစံယိၣ်အဖိမုၣ်အသးထီၣ်ထီ, ဒီးလဲၤဒီးအကိာ်ယူာ်ထီၣ်အသး, ဒီးလွဲတၢ်လၢအမဲာ်,
         ဒီးထွဲတၢ်ဒုးလၢအလဲၤတၢ်, ဒီးမၤသီၣ်ပှ့ၤသၣ်လၢအခီၣ် ဒီး,
         17  ယွၤကမၤကျၤစံယိၣ်အဖိမုၣ်အခိၣ်ဒီ, ဒီးယွၤက လီၣ်ဖျါထီၣ်အတၢ်ဘ့ၣ်ဆ့လီၤ.
         18  တၢ်လၢမုၢ်တနံၤန့ၣ်ယွၤကဟံးထီၣ်ကွံာ်အကယၢကယဲပှ့ၤဘၣ်, ဒီးအခိၣ်ဖျီၣ်, ဒီးတၢ်ကဝီၤဒ်လါအသိးန့ၣ်,―19  တၢ်လီၤစဲၤ. ဒီးထံဖှံၣ်တိၢ်ပီၤ. ဒီးတၢ်မၤဘၢမဲာ်ခိၣ်ကျီၤ,
         20  ဒီးခီၣ်အသွဲ, ဒီးနီၣ်ဘိၣ်, ဒီးတၢ်နၢမူအကိဧိၤ ဂီၢ်ဧိၤ, ဒီးအပစၢ်ပစီၢ်
         21  ပသံး, ဒီးနါဒ့အကွီၢ်,
         22  -တၢ်အကူအသိး လၢအလုၢ်ဒိၣ်ပှ့ၤဒိၣ် ဒီးဆ့ဖးထီ, ဒီးယၣ်ဖးလဲၢ်, ဒီးစ့ အထၢၣ်,
         23  ဒီးမဲာ်ထံကလၤ ဒီးဆ့ဖှီခီမၤ ဒီးခိၣ်ဖၢၣ်, ဒီးတၢ်မၤဘၢမဲာ်လီၤ.24  ဒီးတၢ်ကမၤအသးလၢနၢမူအလီၢ်န့ၣ်နၢအုၣ်ကအိၣ်, ဒီးလၢယီၢ်တကိးအလီၢ်န့ၣ်ပျံၤတဘိ, ဒီးလၢခိၣ်သူသံၣ်
         အလီၢ်န့ၣ်ကျၤခိၣ်, ဒီးလၢတၢ်အကူအသိးဖးလဲၢ်အလီၢ် န့ၣ်ယီၢ်တကိးထၢၣ်တၢ်ကံးညာ်လီၤ. ကိၢ်ဃိာ်အလီၢ်
         ကအိၣ်လၢတၢ်အဃံအလၤအလီၢ်လီၤ.25  နဖိခွါကလီၤဃံၤလၢနး, နပှၤအဆူၣ်န့ၣ်လၢဒုးသုးအ ပူၤလီၤ.
         26  အပဲတရီကဟီၣ်ဒီးယၢၤလီၤ. ဒီးအိၣ်ကလီဝဲ, ဒီးကဆ့ၣ်နီၤလၢဟီၣ်ခိၣ်လိၤလီၤ.

၄41  ဒီးတၢ်လၢမုၢ်တနံၤန့ၣ် ပိာ်မုၣ်နွံဂၤကဟံးဃာ်ပိာ်ခွါ တဂၤဒီးစံးဝဲ, ပကအီၣ်ပကိၣ်ဒၣ်ပဝဲ,
         ဒီးပကကူသိးပ တၢ်ကူတၢ်သိးဒၣ်ပဝဲလီၤ. ထဲဒုးယုၢ်ပှၤလၢနမံၤတက့ၢ်. မၤပူၤမၤဖျဲးတၢ်ဒုၣ်ဒွဲၣ်ပှၤတက့ၢ်.2  တၢ်လၢမုၢ်တနံၤန့ၣ် ယွၤအဒ့အဖီကအိၣ်လၢတၢ်အ ဃံအလၤ ဒီးတၢ်လၤကပီၤ. ဒီးဟီၣ်ခိၣ်အတၤသၣ်လၢ တၢ်ဂ့ၤတၢ်ဝါ,
         ဒီးတၢ်ကယၢကယဲလၢပှၤအံၣ်စရ့လးဖိ လၢအပူၤဖျဲးတ့ၢ်လံအဂီၢ်လီၤ.3  ဒီးတၢ်ကမၤအသးလၢပှၤလၢ အအိၣ်လီၤတဲာ်လၢစံ ယိၣ်အပူၤ, ဒီးပှၤလၢအအိၣ်ဒံးလၢယရူၤၡလ့ၣ်အပူၤန့ၣ်
         ကဘၣ်တၢ်ကိးအီၤလၢပှၤစီဆှံ, ကယဲၢ်ပှၤလၢအမံၤကွဲး အသးလၢပှၤမူလၢယရူၤၡလ့ၣ်အပူၤ,
         4  ဖဲယွၤသ့စီကွံာ်စံ ယိၣ်အဖိမုၣ်တဖၣ်အဃံၣ်အဃူး, ဒီးမၤစီကွံာ်ယရူၤၡ လ့ၣ်အသွံၣ်လၢအသးကံၢ်ပူၤလၢတၢ်စံၣ်ညီၣ်အသး,
         ဒီး လၢမ့ၣ်အူအီၣ်တၢ်အသးန့ၣ်လီၤ.
         5  ဒီးလၢကစၢၢ်စံယိၣ် အတၢ်အိၣ်တၢ်ဆိးအလီၢ်ခဲလၢာ်အဖီခိၣ်, ဒီးလၢအတၢ် အိၣ်ဖှိၣ်တဖၣ်အဖီခိၣ်န့ၣ်
         ယွၤကတ့တၢ်အၢၣ်ဒီးမ့ၣ်အူ ခုၣ်လၢမုၢ်ဆါ, ဒီးမ့ၣ်လၣ်ကကဲၤကပီၤ လၢမုၢ်နၤလီၤ. အဂ့ၢ်ဒ်အံၤ, လၢတၢ်လၤကပီၤခဲလၢာ်အဖီခိၣ်န့ၣ်
         တၢ် ကျၢၢ်ဘၢကအိၣ်ဝဲလီၤ.6  ဒီးဒဲလၢတၢ်ကဒုအလီၢ်လၢတၢ်ကိၢ်လၢမုၢ်ဆါအဃိ, ဒီးလၢတၢ်ဃ့ၢ်ဆူအအိၣ်အလီၢ်, ဒီးလၢတၢ်အိၣ်တဒၢ
         အလီၢ်ဒီးတၢ်တဒၢလၢကလံၤမုၢ်အဃိ, ဒီးလၢတၢ်ဟဲစူၤ အဃိန့ၣ်ကအိၣ်ဝဲတဖျၢၣ်လီၤ.

၅51  ပျဲသးဝံၣ်ယၤလၢပှၤလၢယအဲၣ်အီၤတဂၤအဂီၢ်, လၢ ပှၤလၢယအဲၣ်အီၤအတၢ်သးဝံၣ် လၢအစပံးအလီၢ်အဂ့ၢ်
         အကျိၤတက့ၢ်. ပှၤလၢယအဲၣ်အီၤတဂၤ အိၣ်ဒီးအစပံး အလီၢ်လၢကစၢၢ်ဖိအလိၤဖဲဟီၣ်ခိၣ်ဂ့ၤဒိၣ်မးလီၤ.2  ဒီးခူၣ်ကဖီထီၣ်ဝဲ, ဒီးထၢထီၣ်လၢၢ်ဧိၤမဲးဧိၤ, ဒီးသူၣ်စ ပံးမုၢ်စိရ့း, ဒီးမၤဒဲခိးတၢ်လၢအသးကံၢ်ပူၤတဖျၢၣ်,
         ဒီးခူၣ် လီၤစပံးထံအပူၤလီၤ. ဒီးကွၢ်လၢ်ဝဲလၢအကသၣ်ထီၣ်စ ပံးသၣ်, ဒီးသၣ်ထီၣ်ဝဲလၢစပံးသၣ်မံၤလီၤ.3  ဒီးခဲကနံၣ်အံၤ, ပှၤအိၣ်ဝဲဆိးဝဲလၢယရူၤၡလ့ၣ်အပူၤ, ဒီးပှၤလၢယူဒၤအကျါတဖၣ်ဧၢ, စံၣ်ညီၣ်လၢ်ယၤဒီးယ
         စပံးအလီၢ်န့ၣ်တက့ၢ်.
         4  တၢ်မၤလၢယစပံးလီၢ်အဂီၢ်လၢ ယတမၤဘၣ်န့ၣ်မ့ၢ်အအိၣ်ဒံးမနုၤလဲၣ်. ယကွၢ်လၢ်လၢ အကသၣ်ထီၣ်စပံးသၣ်,
         ဒီးသၣ်ထီၣ်စပံးသၣ်မံၤန့ၣ်မ့ၢ် အဘၣ်မနုၤလဲၣ်.
         5  ဒီးခဲကနံၣ်အံၤ, ဟဲမီၣ်, ယကဘိးဘၣ်သ့ၣ်ညါသုလၢတၢ်လၢယကမၤယစပံးအလီၢ်လီၤ. ယကထုးထီၣ်ကွံာ်အကရၢ,
         ဒီးကကဲထီၣ်တၢ်အီၣ်ဆၣ်အလီၢ်, ယကမၤလီၤပှီၢ်အခိၣ်ဒူ, ဒီးကကဲထီၣ်တၢ်ယီၢ်တံၢ်အလီၢ်လီၤ.―6  ဒီးယကပာ်အီၤလၢ တၢ်အိၣ်သယုၢ်, ဒီးတၢ်တပဲာ် ဃိအီၤဘၣ်, တၢ်တကတဲာ်ကတီၤဘၣ်အီၤဘၣ်. ဒီးတၤ ဆှုၣ်တၤမဲကမဲထီၣ်,
         ဒီးယမၤလိာ်တၢ်အၢၣ်လၢအသု တဟဲစူၤဟဲစီၣ်လၢအဖီခိၣ်တဂ့ၤ.7  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤအစပံးအလီၢ်န့ၣ် မ့ၢ်အံၣ်စရ့လးအဟံၣ်, ဒီးယူဒၤအပှၤကညီန့ၣ်
         မ့ၢ်အ တၢ်သူၣ်အသးတမံၤလၢအဘၣ်အသးလီၤ. ဒီးကွၢ်လၢ် တၢ်စံၣ်ညီၣ်အကျဲ, ဒီးကွၢ်ကွၢ်, တၢ်လူလီၤသွံၣ်,
         ကွၢ် လၢ်တၢ်တီတၢ်လိၤအကျဲ, ဒီးကွၢ်ကွၢ်, တၢ်ကိးပသူထီၣ် လီၤ.8  ပှၤလၢအမၤစဲဘူးတဟံၣ်ဒီးတဟံၣ်, လၢအပာ်စံာ်တ ပူၤဒီးစံာ်တပူၤ တုၤအလီၢ်တအိၣ်လၢၤဘၣ်, ဒီးတၢ်ဒုး
         အိၣ်ဒုးဆိးသုတပူၤဃီလၢ ကီၢ်အသးကံၢ်ပူၤန့ၣ်ဘၣ်အ ဖှီၣ်လီၤ.9  အိၣ်လၢယနၢ်ပူၤ, တၢ်သုးမုၢ်ဂီၢ်မုၢ်အယွၤစံးဝဲ, မ့ၢ်မး ဟံၣ်အါဖျၢၣ်ကအိၣ်သယုၢ်, အဒိၣ်ဒီးအဂ့ၤ,
         လၢပှၤတ အိၣ်လၢအပူၤနီတဂၤဘၣ်လီၤ.10  အဂ့ၢ်ဒ်အံၤ, စပံးလီၢ်အဆိတဆံ ကဟ့ၣ်ထီၣ်တဘၤ သး, ဒီးတၢ်ချံအဃိမ့ၢ်ကဟ့ၣ်လီၤတအ့ဖးလီၤ.11  ပှၤလၢအဂဲၤဆၢထၢၣ်လၢမုၢ်ဆ့ၣ်ဂီၤဂီၤ ဒ်သိးအက လူၤအီသံး, အိၣ်ဝဲတုၤမုၢ်ဟါတုၤစပံးထံမၤကိၢ်ထီၣ်အီၤ
         န့ၣ်ဘၣ်အဖှီၣ်လီၤ.
         12  ဒီးတနၢ်တဖီ, ဒီးသီဘုၣ်သီတူၢ်, ဒီး ဒၢဧိၤမိၤဧိၤ, ဒီးပံဧိၤတြၤဧိၤ, ဒီးစပံးထံစပံးနိန့ၣ်အိၣ်ဝဲလၢ
         အတၢ်ဒုးအီၣ်ဒုးအီအပူၤလီၤ. ဒီးယွၤအမၤတၢ်န့ၣ်တကွၢ် ဆိကမိၣ်ဘၣ်, ဒီးတၢ်လၢအမၤလၢအစုန့ၣ်တထံၣ်ဘၣ်
         ဝဲဘၣ်.13  မၤသးဒ်န့ၣ်ဒီး ယပှၤဂီၢ်မုၢ်လဲၤကဲကုၢ်လၢတၢ်သ့ၣ်ညါ တအိၣ်ဘၣ်အဃိ, ဒီးအပှၤလၢအလၤကပီၤအိၣ်တဖၣ်
         န့ၣ်ကဲထီၣ်တၢ်သၣ်ဝံၤလီၤဒိအပှၤ, ဒီးအပှၤဂီၢ်မုၢ်ဃ့ထီၣ် ကွံာ်လၢတၢ်သူအသးလၢထံအဃိန့ၣ်လီၤ.14  မၤသးဒ်န့ၣ်ဒီး ပျုၤပူၤမၤလဲၢ်ထီၣ်အသး, ဒီးအဲးထီၣ် အထးခိၣ်ဆံးလဲၢ်ဆံးလဲၢ်အနီၣ်ထိၣ်တအိၣ်ဘၣ်,
         ဒီးအ တၢ်လၤကပီၤ, ဒီးအသီၣ်အသဲ, ဒီးအပှၤဂီၢ်မုၢ်, ဒီးပှၤလၢ အသူၣ်ဖှံသးညီလၢအပူၤန့ၣ်လဲၤလီၤဝဲဖဲန့ၣ်လီၤ.15  ဒီးပှၤအဖှီၣ် ဘၣ်တၢ်ဆီၣ်လီၤအီၤ ဒီးပှၤအဒိၣ်ဘၣ် တၢ်တ့ၢ်လီၤကွံာ်အီၤ, ဒီးပှၤပာ်ကဖိအသး
         အမဲာ်ဘၣ် တၢ်ဆီၣ်လီၤအီၤလီၤ.16  ဒီးတၢ်သုးမုၢ်ဂီၢ်မုၢ်အယွၤ ထီၣ်ထီဝဲလၢတၢ်စံၣ်ညီၣ် အပူၤ, ဒီးယွၤတၢ်စီဆှံတဂၤ ကဘၣ်တၢ်ပာ်စီဆှံအီၤ
         လၢတၢ်တီတၢ်လိၤအပူၤလီၤ.
         17  ဒီးသိဖိတဖၣ် ကအီၣ် တၢ်လၢအတၢ်အီၣ်ဆၣ်အလီၢ်, ဒီးတၢ်အဘီၣ်အလီၢ် အိၣ်သယုၢ်န့ၣ် ပှၤတခီဘီမုၢ်ဖိကအီၣ်ဝဲလီၤ.18  ပှၤလၢအမိၤတၢ်အၢတၢ်သီလၢတၢ်ကလီကလီအပျံၤ, ဒီးမၤတၢ်ဒဲးဘးဒ်လၢ လ့ၣ်အပျံၤအသိးန့ၣ်, ဘၣ်အဖှီၣ်
         လီၤ.
         19  လၢအစံး, မ်အမၤချ့ချ့, ဒုးအိၣ်ထီၣ်အမၤတၢ် လၢအဆိအချ့ဒ်သိးပကထံၣ်ဘၣ်အီၤတက့ၢ်, ဒီးအံၣ်စ
         ရ့လးအတၢ်စီဆှံတဂၤ အတၢ်ကူၣ်ထီၣ်ဖးလီၤန့ၣ်မ်အ သုးဘူးအသးဒီးဟဲဒ်သိး ပကသ့ၣ်ညါအီၤတက့ၢ်န့ၣ်
         လီၤ.20  ပှၤလၢအကိးတၢ်အၢ လၢတၢ်ဂ့ၤ, ဒီးတၢ်ဂ့ၤလၢတၢ် အၢ, လၢအပာ်တၢ်ခံးလၢတၢ်ကပီၤ, ဒီးတၢ်ကပီၤလၢ တၢ်ခံး,
         လၢအပာ်တၢ်ခၣ်လၢတၢ်ဆၢ, ဒီးတၢ်ဆၢလၢ တၢ်ခၣ်န့ၣ်ဘၣ်အဖှီၣ်လီၤ.21  ပှၤလၢအမ့ၢ် ပှၤကူၣ်သ့လၢအမဲာ်ဒၣ်ဝဲ, ဒီးပှၤလၢအ သူၣ်ဆးအသးဆး လၢအမဲာ်ညါဒၣ်ဝဲန့ၣ် ဘၣ်အဖှီၣ်
         လီၤ.
         22  ပှၤလၢအဆူၣ်ဝဲဒ်သိးအကအီစပံးထံ, ဒီးပှၤလၢအဂံၢ်ဆူၣ်အဘါဆူၣ် ဒ်သိးအကမၤဃါဃုာ်သံးဧိၤဂာ်ဧိၤ,―23  လၢအပာ်ပှၤအၢဖိလၢ ပှၤအတၢ်ကမၣ်တအိၣ်ဘၣ်လၢ ခိၣ်ဖးအဃိ, ဒီးထုးထီၣ်ကွံာ်ပှၤတီအတၢ်တီန့ၣ် ဘၣ်
         အဖှီၣ်လီၤ.24  မၤသးဒ်န့ၣ်ဒီးဒ်မ့ၣ်လၣ်မ့ၣ်ပျ့ၤ အီၣ်ကွံာ်လီၢ်ဧိၤဒံးဧိၤ အသိး, ဒီးဒ်နီၣ်ဧိၤမံၤဧိၤလၢမ့ၣ်အူအီၣ်ဝဲဒီး
         လီၤပၢၤဝဲအ သိးန့ၣ် အဂံၢ်ကဲထီၣ်တၢ်အုၣ်သံကျၣ်သံ, ဒီးအဖီကဒံ ထီၣ်ဒ်ဟီၣ်ခိၣ်အကမူၣ်အသိးန့ၣ်လီၤ.
         အဂ့ၢ်ဒ်အံၤ, ညိ ကွံာ်လံတၢ်သုးမုၢ်ဂီၢ်မုၢ်အယွၤအတၢ်သိၣ်တၢ်သီ, ဒီးတ ပးကဲဘၣ်အံၣ်စရ့လး အတၢ်စီဆှံတဂၤ
         အကလုၢ်က ထါဘၣ်လီၤ.25  မၤသးဒ်န့ၣ်ဒီး ယွၤအသးထီၣ်ကဲၤထီၣ်ဘၣ် အပှၤ ဂီၢ်မုၢ်, ဒီးယၤထီၣ်အစုထီဒါအီၤ, ဒီးတီၢ်အီၤ,
         ဒီးကစၢၢ် ကလိဟူးဝးဝဲ, ဒီးအစိၣ်အိၣ်ဝဲ လၢကျဲအသးကံၢ်ပူၤဒ် တၢ်အ့ၣ်သိးန့ၣ်လီၤ. လၢတၢ်ခဲလၢာ်အဃိန့ၣ်
         အသး ထီၣ်တစၢ်လီၤဘၣ်, ဒီးအစုယၤထီၣ်ဒံးအသးလီၤ.26  ကယူာ်ထီၣ်သုးဖိအလၣ်လၢပှၤကလုာ်တဖၣ်လၢအ အိၣ်လၢတၢ်ယံၤအဂီၢ်, ဒီးညိၣ်န့ၢ်အီၤလၢဟီၣ်ခိၣ်အက
         တၢၢ်တဖၣ်, ဒီးကွၢ်ကွၢ်, ကဟဲဝဲချ့ချ့လီၤ.27  တၢ်တဘှံးဘၣ်အသးနီတဂၤဘၣ်, ဒီးအခီၣ်တဘၣ် တိၢ်ဘၣ်ထံးနီတဂၤဘၣ်. ပှၤတမံသပ့ၤ, တမံခ့ဘၣ်နီတ
         ဂၤဘၣ်ဒီးအယီၢ်တကိးတလီၤဃ့ၣ်ဘၣ်, ဒီးအခီၣ်ဖံးပျံၤ တထီၣ်တဲာ်ဘၣ်.
         28  အပျၢ်အကနၣ်အ့ၣ်ဝဲ, ဒီးသူထီၣ်ချံၣ် ခဲလၢာ်, အကသ့ၣ်အခီၣ်မၤသးဒ်လၢၢ်မ့ၣ်အသိး, ဒီးအ လ့ၣ်ကဟၣ်ဒ်ကလံၤသဝံးအသိးန့ၣ်,
         29  ကိးရုၢ်ရုၢ်ဒ်ခံယုၢ် အမိၢ်အသိးဒီး ကိးရုၢ်ရုၢ်ဒ်ခ့ယုၢ်အဖိအသိး, ဒီးအူကြူၢ် ဖီၣ်န့ၢ်တၢ်,
         ဒီးလဲၤစိာ်ပူၤကွံာ်တၢ်, ဒီးတၢ်မၤထူၣ်ဖျဲး တအိၣ်ဘၣ်.30  တၢ်လၢမုၢ်တနံၤန့ၣ် ကအူကြူၢ်ထီဒါအီၤဒ်ပီၣ်လဲၣ်အ သီၣ်သွးသွးအသိးန့ၣ်လီၤ. ဒီးပှၤကကွၢ်ဆူဟီၣ်ခိၣ်,
         ဒီး ကွၢ်ကွၢ်, တၢ်ခံးတၢ်နၤ, တၢ်ကိၢ်တၢ်ဂီၤ, ဒီးတၢ်ကပီၤခံး လီၤဝဲလၢအတၢ်အၢၣ်န့ၣ်လီၤ.

၆61  လၢစီၤပၤဧူးစံယါသံဝဲတနံၣ်န့ၣ် ယထံၣ်ကစၢ်ဆ့ၣ်နီၤ ဝဲလၢလီၢ်ပစိာ်ထီဒီး ပာ်ထီၣ်ထီအဖီခိၣ်,
         ဒီးအဆ့ဖးထီ အခီၣ်ထံးန့ၣ်ပှဲၤနူၢ်ဧိၤစီၤဧိၤလီၤ.2  စ့ရၤဖးတဖၣ်ဆၢထၢၣ်လၢအဖီခိၣ်လီၤ. တဂၤအိၣ်ဒီး အဒံးဆ့ဃုဘ့ၣ်, တဂၤအိၣ်ဒီးအဒံးဆ့ဃုဘ့ၣ်လီၤ.
         မၤ ဘၢအမဲာ်လၢခံဘ့ၣ်, မၤဘၢအခီၣ်လၢခံဘ့ၣ်, ဒီးယူၤဝဲ လၢခံဘ့ၣ်လီၤ.3  ဒီးအဝဲတဂၤအံၤ ကိးဝဲဆူအဝဲတဂၤန့ၣ် ဒီးစံးဝဲဒၣ်, စီဆှံ, စီဆှံ, စီဆှံမ့ၢ်တၢ်သုးမုၢ်ဂီၢ်မုၢ်အယွၤ,
         ဟီၣ်ခိၣ်ဒီ ဘ့ၣ်ညါပှဲၤဝဲဒီးအလၤကပီၤလီၤ.4  ဒီးကျဲစၢၤအကျိၤထံး ဟူးဝးဝဲလၢပှၤလၢအကိးထီၣ် အသီၣ်အဃိ, ဒီးဟံၣ်ပှဲၤဝဲဒီးမ့ၣ်အူခုၣ်လီၤ.5  ဒီးယစံး, ယဘၣ်အဖှီၣ်လီၤ. အဂ့ၢ်ဒ်အံၤ, ယဘၣ်တၢ် မၤဟးဂီၤယၤလီၤ. အဂ့ၢ်ဒ်အံၤ ယမ့ၢ်ပှၤလၢအပျုၤတ
         ကဆှီဘၣ်တဂၤ, ဒီးယအိၣ်ယဆိးလၢပှၤလၢအပျုၤတ ကဆှီဘၣ်တကလုာ်အကျါန့ၣ်လီၤ. အဂ့ၢ်ဒ်အံၤ, ယမဲာ်
         ထံၣ်ဘၣ်လံစီၤပၤတဂၤ, တၢ်သုးမုၢ်ဂီၢ်မုၢ်အယွၤလံ.6  ဒီးစ့ရၤဖးတဂၤယူၤဝဲဆူယအိၣ်, ဒီးမ့ၣ်အူကဖးအိၣ် ဝဲလၢအစုပူၤလၢအဟံးန့ၢ် လၢတၢ်လုၢ်လီၢ်အဖီခိၣ်ဒီး
         နီၣ်တံာ်,
         7  ဒီးဒုးထိးအီၤလၢယထးခိၣ်, ဒီးစံးဝဲဒၣ်, ကွၢ် ကွၢ်, တၢ်အံၤထိးလံနပျုၤလံ. ဒီးတၢ်ပျၢ်လံနတၢ်ကမၣ်
         လံ. ဒီးနတၢ်ဒဲးဘးကပူၤဖျဲးလီၤ.8  ဒီးယနၢ်ဟူယွၤအကလုၢ်စံးဝဲဒၣ်, ယကမၢလီၤမတၤ တဂၤလဲၣ်. ဒီးမ့ၢ်မတၤကလဲၤလၢပဂီၢ်လဲၣ်. ဒီးယစံး,
         ကွၢ်ကွၢ်, ယၤလီၤ. မၢလီၤယၤတက့ၢ်.9  ဒီးစံးဝဲဒၣ်, လဲၤ, ဒီးစံးဘၣ်ပှၤဂီၢ်မုၢ်အံၤ, နၢ်ဟူတၢ်ဒီး နၢ်ဟူတၢ်, ဘၣ်ဆၣ်ဒီးနၢ်သုတပၢၢ်တဂ့ၤ.
         ဒီးထံၣ်တၢ်ဒီး ထံၣ်တၢ်, ဘၣ်ဆၣ်ဒီးသုတသ့ၣ်ညါတဂ့ၤ.
         10  မၤပှၤဂီၢ်မုၢ် အံၤအသးဘီၣ်သိ, မၤဃၢအနၢ်, ဒီးမၤဘံၣ်အမဲာ်တက့ၢ်. ကထံၣ်ဘၣ်ဖုး လၢအမဲာ်, ဒီးနၢ်ဟူဘၣ်ဖုးလၢအနၢ်,
         ဒီးနၢ်ပၢၢ်ဘၣ်ဖုးလၢအသး, ဒီးဃၣ်လိၤဘၣ်ဖုးအသး, ဒီးဘျိၣ်က့ၤဘျါက့ၤဝဲလီၤ.11  ဒီးယစံး, ဆံးယံာ်လဲၣ်, ကစၢ်ဧၢ, ဒီးစံးဝဲဒၣ်, တုၤလီၤ ခူဧိၤဝ့ၢ်ဧိၤကအိၣ်သယုၢ် လၢပှၤအိၣ်ဝဲဆိးဝဲတအိၣ်ဘၣ်
         အဃိ, ဒီးဟံၣ်ဧိၤဃီဧိၤကအိၣ်သယုၢ် လၢပှၤကညီတ အိၣ်ဘၣ်အဃိ, ဒီးထံဧိၤကီၢ်ဧိၤ ကအိၣ်သယုၢ်အိၣ်သ
         ညိ,
         12  ဒီးတုၤယွၤကပာ်ကွံာ်ပှၤကညီလၢအယံၤ, ဒီးတၢ် လဲၤသဒၣ်ဖးဒိၣ်ကအိၣ်လၢကီၢ်အသးကံၢ်ပူၤန့ၣ်လီၤ.13  ဘၣ်ဆၣ်ဒီးဆံဆဲၣ်ပူတပူ ကအိၣ်လီၤတဲာ်လၢအပူၤ လီၤ. ဒီးအဝဲန့ၣ်ကဟဲက့ၤဒီး တၢ်ကမၤလၢာ်အီၤလီၤ.
         ဘၣ်ဆၣ်ဒီးဒ်ဃီမုၢ်ပျဲၢ်, ဒီးဒ်သ့ထိးဖၣ်လၢအကၢ်လီၤဝဲ, ဒီးအခိၣ်ဆၢၣ်အိၣ်လီၤတဲာ်အသိးန့ၣ်
         တၢ်အချံစီဆှံက အိၣ်ဒံးဝဲဒ်န့ၣ်သိးလီၤ.

၇71  ဒီးလၢယူဒၤအစီၤပၤစီၤဧူးစံယါအဖိခွါ, စီၤယိၤသၣ် အဖိခွါ, စီၤအၤဃးအမုၢ်နံၤတဖၣ်န့ၣ်တၢ်မၤအသးလၢ
         ပှၤစူၤရံအစီၤပၤရစံၣ်, ဒီးအံၣ်စရ့လးအစီၤပၤစီၤရမါလ ယၤအဖိခွါစီၤပ့ကးန့ၣ် ဟဲထီၣ်ဝဲဆူယရူၤၡလ့ၣ်ဒ်သိး
         အကဒုးတၢ်ဒီးအီၤ, ဒီးဒုးန့ၢ်ဝဲတသ့ဘၣ်လီၤ.2  ဒီးပှၤစံးဘၣ်စီၤဒၤဝံး အပှၤဟံၣ်ဖိ, ဒီးစံးဝဲဒၣ်, စူၤရံ သန့ၤအသးလၢအ့ဖရဲၣ်န့ၣ်လီၤ. ဒီးစီၤပၤအသး,
         ဒီးပှၤ ဂီၢ်မုၢ်အသးန့ၣ် ဝးဝဲဒ်သ့ၣ်လၢပှၢ်လၢ်ကျါလၢကလံၤအ မဲာ်ညါအသိးန့ၣ်လီၤ.3  ဒီးယွၤစံးဘၣ် စီၤအၤမိာ်အဖိခွါစီၤယၡါယၤ, လဲၤသ ဂၢၢ်စီၤအၤဃး, နဲဒၣ်ဒီးနဖိခွါစီၤၡယၤရှူာ်ဖဲနိၣ်လၢထးခီ
         တပူၤအထံကျိၤအကတၢၢ်, ဖဲပှၤစုၣ်တၢ်ကံးညာ်အဟီၣ် ခိၣ်အကဝီၤအကျဲမုၢ်တက့ၢ်.4  ဒီးစံးဘၣ်အီၤ, ပလီၢ်နသး, ဒီးအိၣ်ဃိကလာ်တက့ၢ်. ပျံၤတၢ်တဂ့ၤ. ဒီးသုတပာ်စၢ်လီၤနသးလၢမ့ၣ်အူခံလၢ
         အခုၣ်ထီၣ်အမဲၢ်ခံဘိန့ၣ်လၢစီၤရစံၣ်, ဒီးပှၤစူၤရံဖိ, စီၤရ မါလယၤအဖိခွါအသးကဲၤထီၣ်အဃိန့ၣ်တဂ့ၤ.
         5  မ့ၢ်ပှၤ စူၤရံဖိကူၣ်ထီၣ်တၢ်အၢထီဒါနၤ, အ့ဖရဲၣ်, ဒီးစီၤရမါလ ယၤအဖိခွါစ့ၢ်ကီး, ဒီးစံးဝဲဒၣ်,
         6  လဲၤထီဒါသကိးယူဒၤ, ဒီးမၤအၢအီၤ, ဒီးမၤနီၤဖးန့ၢ်အီၤလၢပဂီၢ်ဒၣ်ပဝဲ, ဒီးပာ် စီၤပၤတဂၤလၢအသးကံၢ်ပူၤ,
         စီၤတၤဘအ့လးအဖိခွါ န့ၣ်တက့ၢ်န့ၣ်ဒီး,
         7  ကစၢ်ယွၤစံးဒ်အံၤ, တအိၣ်ဂၢၢ်ဆိး ကျၢၤဘၣ်, တမၤဘၣ်အသးဘၣ်.
         8  အဂ့ၢ်ဒ်အံၤ, စူၤရံအခိၣ်မ့ၢ်ဒၤမ့ၤစ့း, ဒီးဒၤမ့ၤစ့းအခိၣ်မ့ၢ်စီၤရစံၣ်, ဒီးလၢဃုဆံယဲၢ်နံၣ်အတီၢ်ပူၤန့ၣ်အ့ဖရဲၣ်ကလီၤကၢ်ဝဲ,
         ဒီးတကဲလၢၤဘၣ်ပှၤတကလုာ်ဘၣ်.―9  အဂ့ၢ်ဒ်အံၤ, အ့ဖရဲၣ်အခိၣ်မ့ၢ်ၡၤမရံ, ဒီးၡၤမရံအခိၣ်မ့ၢ် စီၤရမါလယၤအဖိခွါလီၤ. သုမ့ၢ်တနာ်ဘၣ်ဒီး,
         သုတ အိၣ်ဂၢၢ်ဆိးကျၢၤဘၣ်.
         10  ဒီးယွၤကတိၤတၢ်ဒီးစီၤအၤဃး, ဒီးစံးဝဲဒၣ်,
         11  ဃ့ တၢ်ပနီၣ်တမံၤလၢယွၤနကစၢ်လၢနဂီၢ်ဒၣ်နဲတက့ၢ်. လၢ တၢ်ယိာ်ပူၤမ့ၢ်ဂ့ၤ, လၢတၢ်ထီၣ်ထီလၢထးခီမ့ၢ်ဂ့ၤ,
         ဃ့အီၤ တက့ၢ်.12  ဒီးစီၤအၤဃး စံးဝဲဒၣ်ယတဃ့ဘၣ်, ဒီးယတလ့ပစီ ယွၤဘၣ်.13  ဒီးစံးဝဲဒၣ်, ခဲကနံၣ်အံၤကနၣ်တက့ၢ် စီၤဒၤဝံးအပှၤ ဟံၣ်ဖိသ့ၣ်ဧၢ, မၤတံာ်တာ်ပှၤကညီန့ၣ်မ့ၢ်တၢ်အဆံးတ
         မံၤသတးဒီး, သုကမၤတံာ်တာ်ယကစၢ်စ့ၢ်ကီးဧါ.
         14  မၤ သးဒ်န့ၣ်ဒီး, ယွၤအကစၢ်ဒၣ်ဝဲကဟ့ၣ်လီၤသုလၢ တၢ် အပနီၣ်တမံၤ, ကွၢ်ကွၢ်, ပမုၣ်ကနီၤတဂၤကဒၢထီၣ်ဝဲ,
         ဒီး ဆံးစၢ်န့ၢ်အဖိခွါ, ဒီးယုၢ်ဝဲအမံၤလၢဧ့းမၤနူၤအ့လးလီၤ.15  တၢ်နုၢ်ထံလီၤသကၤ, ဒီးကနဲစီန့ၣ်ကအီၣ်ဝဲတုၤအ သ့ၣ်ညါညိကွံာ်တၢ်အၢ, ဒီးဃုထၢတၢ်ဂ့ၤလီၤ.
         16  အဂ့ၢ်ဒ် အံၤ, တချုးအသ့ၣ်ညါညိကွံာ်တၢ်အၢ, ဒီးဃုထၢတၢ်ဂ့ၤ န့ၣ်ဒီး, ကီၢ်တဘ့ၣ်လၢနပျံၤအစီၤပၤခံဂၤန့ၣ်ကအိၣ်သ
         ယုၢ်ဝဲလီၤ.17  ဘၣ်ဆၣ်ဒီးယွၤကဒုးဘၣ်နၤ, ဒီးနပှၤဂီၢ်မုၢ်, ဒီးနပၢ် အပှၤဟံၣ်ဖိန့ၣ်လၢမုၢ်နံၤတဖၣ်လၢအတဟဲဘၣ်လၢအ့
         ဖရဲၣ်ဟးဖးဒီးယူဒၤလံၤလံၤ, ဒ်ပစံးတၢ်အသိး, အၤရှူၢ်အ စီၤပၤလီၤ.18  ဒီးလၢမုၢ်တနံၤန့ၣ် တၢ်ကမၤအသးလၢယွၤကညိၣ် န့ၢ်သၣ်ဘုလါလၢအအိၣ်လၢအဲၤကူပတူးအထံမိၢ်ပှၤအ နံၤတဖၣ်,
         ဒီးကွဲဧိၤကနဲဧိၤလၢအအိၣ်ဝဲလၢအၤရှူၢ်အကီၢ် ပူၤလီၤ.
         19  ဒီးကဟဲဝဲ, ဒီးစီၢ်လီၤဝဲခဲလၢာ်လၢအကစၢၢ်က ဆူးအိၣ်သယုၢ်အပူၤ, ဒီးလၢလၢၢ်ကဆူးပူၤ, ဒီးလၢအက
         ရၢတၤဆှုၣ်ခဲလၢာ်အကျါ, ဒီးလၢကယဲၢ်တၢ်အီၣ်ဆၣ် အလီၢ်ခဲလၢာ်အပူၤလီၤ.20  တၢ်လၢမုၢ်တနံၤန့ၣ်ယွၤကလူၤတၢ်ခိၣ်သူ, ဒီးခီၣ်အ ဆူၣ်လၢဒီလူၤတၢ်လၢအဒိးလဲအသးတဘ့ၣ်, လၢတၢ်
         အိၣ်လၢထံမိၢ်ပှၢ်ဝၢ်ဘးခီ, လၢအၤရှူၢ်အစီၤပၤ, ဒီးကမၤ လၢာ်ကွံာ်ဝဲအခၣ်ဆူၣ်စ့ၢ်ကီးလီၤ.21  ဒီးလၢမုၢ်တနံၤန့ၣ် တၢ်ကမၤအသးလၢပှၤတဂၤက ဘုၣ်ဂီၤဖံးမိၢ်တဒု, ဒီးသိခံဒုလီၤ.
         22  ဒီးတၢ်ကမၤအသး လၢအကအီၣ်နုၢ်ထံလီၤသကၤလၢ တၢ်နုၢ်ထံအါလၢအ ကဟ့ၣ်ဝဲအဃိလီၤ. အဂ့ၢ်ဒ်အံၤ, ပှၤလၢအအိၣ်လီၤတဲာ်
         လၢကီၢ်ပူၤန့ၣ်ကအီၣ်တၢ်နုၢ်ထံလီၤသကၤ, ဒီးကနဲစီ ကိးဂၤဒဲးလီၤ.23  ဒီးလၢမုၢ်တနံၤန့ၣ်တၢ်ကမၤအသးလၢဖဲအလီၢ်လၢစ ပံးမုၢ်တကထိကြၢးဒီးစ့တကထိတပူၤလၢ်လၢ်န့ၣ်, က
         ကဲထီၣ်တၤဆှုၣ်တၤမဲအလီၢ်လီၤ.24  ပှၤကဟဲဖဲန့ၣ်ဒီးပျၢ်ဒီးချံၣ်လီၤ. အဂ့ၢ်ဒ်အံၤ, ကီၢ်ဒီ ဘ့ၣ်ညါန့ၣ်ကအိၣ်ဒီးတၤဆှုၣ်တၤမဲလီၤ.25  ဒီးကယဲၢ်ကစၢၢ်ကလိလၢပှၤခူၣ်အီၤဒီးတပူာ်န့ၣ်နတ လဲၤဘၣ်လၢအလိၤလၢတၢ်ပျံၤတၢ်ဆှုၣ်တၤမဲအဃိလီၤ.
         ဒီးကကဲထီၣ်ဂီၤဖံးလဲၤတၢ်အလီၢ်, ဒီးသိယီၢ်တၢ်အလီၢ် လီၤ.

၈81  ဒီးယွၤစံးဘၣ်ယၤ, ဟံးန့ၢ်တၢ်ဘ့ၣ်ဘၣ်ဖးဒိၣ်တဘ့ၣ် လၢနဂီၢ်, ဒီးကွဲးမဟၢ်ၡလးဃၤၡဘးလၢအလိၤလၢပှၤ
         ကညီအထိၣ်ဒံးတက့ၢ်.
         2  ဒီးယကဟံးန့ၢ်လၢ ယဂီၢ်ပှၤ အုၣ်အသးအမ့ၢ်အတီ, ပှၤလုၢ်တၢ်အဒိၣ်စီၤအူၤရံၤယၤ, ဒီးစီၤယဘ့းရ့ကယၤ
         အဖိခွါစီၤစကၤရယါဒ်သိးအက အုၣ်အသးလီၤ.3  ဒီးယသုးဘူးယသးဆူဝံပိာ်မုၣ်အအိၣ်, ဒီးဒၢထီၣ်ဝဲ, ဒီးဆံးစၢ်န့ၢ်အဖိခွါတဂၤလီၤ. ဒီးယွၤစံးဘၣ်ယၤ,
         ယုၢ်အ မံၤလၢမဟၢ်ၡလးဃၤၡဘးန့ၣ်တက့ၢ်.
         4  အဂ့ၢ်ဒ်အံၤ, ဖိ သၣ်တချုးသ့ၣ်ညါကိးယပၢ်ဒီးယမိၢ်န့ၣ်ဒီး, ပှၤကစိာ် ထီၣ်ကွံာ်ဒၤမ့ၤစ့းအစုလီၢ်အခီၣ်ခိၣ်,
         ဒီးၡၤမရံအတၢ်ဂုာ် န့ၢ်လၢအၤရှူၢ်အစီၤပၤအမဲာ်ညါလီၤ. ဒီးယွၤကတိၤ ကဒီးတၢ်ဒီးယၤဒီးစံးဝဲဒၣ်,
         5  မ့ၢ်လၢ ပှၤဂီၢ်မုၢ်အံၤညိကွံာ်ၡံလိၤအထံတဖၣ် လၢအယွၤကယီ ကယီ, ဒီးသးခုဝဲလၢစီၤရစံၣ်, ဒီးစီၤရမါလယၤအဖိခွါအ
         ဂ့ၢ်ဒီး,
         7  ကွၢ်ကွၢ်, ယွၤကဒုးဟဲလၢအဖီခိၣ်လၢထံမိၢ်ပှၢ် အထံဆူၣ်ဒီးအါ, ဒ်ပစံးတၢ်အသိး, အၤရှူၢ်အစီၤပၤ,
         ဒီးအ ကဟုကညီၢ်ခဲလၢာ်, ဒီးကထီၣ်လၢအကျိၤခဲလၢာ်အဖီ ခိၣ်, ဒီးလုၣ်ဘၢအနံၤခဲလၢာ်လီၤ.
         8  ဒီးကခီဂာ်တၢ်ဆူယူ ဒၤ, ကလုၣ်ဘၢတၢ်, ဒီးလဲၤတၢ်လၢအဖီခိၣ်လီၤ. ကထီၣ် ဘးပှၤပၢၢ်လၢအကိာ်, ဒီးအယၤထီၣ်အဒံးဆ့န့ၣ်ကပှဲၤန
         ကီၢ်, ဧံးမၤနူၤအ့လးဧၢ.9  ကအၢဒၣ်သုဝဲတက့ၢ်, ပှၤဂီၢ်မုၢ်သ့ၣ်ဧၢ, ဒီးလီၤကၢ်တ က့ၢ်, ပှၤအိၣ်လၢကီၢ်ယံၤသ့ၣ်ဧၢ, ကနၣ်တက့ၢ်.
         ကံၢ်တူာ် သုယီၢ်ဒ့, ဒီးလီၤကၢ်တက့ၢ်. ကံၢ်တူာ်သုယီၢ်ဒ့, ဒီးလီၤ ကၢ်တက့ၢ်.
         10  ကူၣ်လိာ်တၢ်တက့ၢ်. ဒီးကကဲထီၣ်တၢ် ကလီကလီလီၤ. ကတိၤတၢ်ကတိၤတက့ၢ်. ဒီးတအိၣ် ဂၢၢ်ဆိးကျၢၤဘၣ်.
         အဂ့ၢ်ဒ်အံၤ, ယွၤအိၣ်ဒီးပှၤလီၤ.11  အဂ့ၢ်ဒ်အံၤ, ယွၤစံးဘၣ်ယၤဒ်အံၤလၢအစုဆူၣ်န့ၣ်ဒီး သိၣ်က့ၤယၤ ဒ်သိးယသုတပိာ် ပှၤဂီၢ်မုၢ်အံၤအကျဲတ
         ဂ့ၤ,
         12  ဒီးစံးဝဲဒၣ်, စံးလၢတၢ်ကရၢထီၣ်အၢလၢကယဲၢ် တၢ်လၢပှၤဂီၢ်မုၢ်စံးလၢ တၢ်ကရၢထီၣ်အၢအဂ့ၢ်န့ၣ်တ
         ဂ့ၤ. ဒီးပျံၤအတၢ်ပျံၤအလီၢ်န့ၣ်တဂ့ၤ. ဒီးဘၣ်ယိၣ်တၢ်တ ဂ့ၤ.13  တၢ်သုးမုၢ်ဂီၢ်မုၢ်အယွၤန့ၣ် ပာ်စီဆှံအီၤတက့ၢ်. ဒီးမ် အဝဲဒၣ်ကဲထီၣ်သုပျံၤတၢ်အလီၢ်, ဒီးသုဘၣ်ယိၣ်တၢ်အ
         လီၢ်တက့ၢ်.
         14  ဒီးအဝဲဒၣ်ကကဲထီၣ်တၢ်စီဆှံအလီၢ်, ဒီး လၢၢ်ဘၣ်တိၢ်ဘၣ်ထံးအလီၢ်ဒီးလၢလၢၢ်လီၤဃံၤအလီၢ် လၢအံၣ်စရ့လးခံဟံၣ်အဂီၢ်,
         လၢပှာ်ဧိၤစၤဧိၤ, ဒီးပျံၤသ ကွီၤအလီၢ်လၢပှၤယရူၤၡလ့ၣ်ဖိအဂီၢ်လီၤ.15  ဒီးပှၤအါဂၤလၢအကျါန့ၣ် ကဘၣ်တိၢ်ဘၣ်ထံး, ဒီး ကလီၤဃံၤ, ဒီးကလီၤကၢ်ကွံာ်, ဒီးကဘၣ်ပျံၤသကွီၤ,
         ဒီး တၢ်ကဖီၣ်န့ၢ်အီၤလီၤ.16  ထူထီၣ်တၢ်အုၣ်အသး, စဲဃာ်ပနီၣ်တၢ်သိၣ်တၢ်သီ လၢယပျဲၢ်ယဘီၣ်အကျါတက့ၢ်.
         17  ဒီးယကအိၣ်ခီးယွၤ လၢအပာ်တဒၢအမဲာ်ဒီး စီၤယၤကိာ်အပှၤဟံၣ်ဖိ, ဒီးယ ကကွၢ်လၢ်အကျဲလီၤ.18  ကွၢ်ကွၢ်, ယဲဒၣ်ဒီးယဖိတဖၣ်, လၢယွၤဟ့ၣ်လီၤယၤ အံၤ, မ့ၢ်လၢတၢ်ပနီၣ်လီၤလး, ဒီးတၢ်လီၤလိၢ်လီၤလးအ
         ဂီၢ်လၢအံၣ်စရ့လးအကျါ, လၢတၢ်သုးမုၢ်ဂီၢ်မုၢ်အယွၤ အအိၣ်, လၢအအိၣ်ဝဲလၢကစၢၢ်စံယိၣ်အလိၤလီၤ.19  ဒီးတုၤပှၤစံးဘၣ်သု, ဃုတၢ်လၢပှၤအိၣ်ဒီးပှၤသံအက လၤ, ဒီးပှၤလၢအမဲာ်ထံၣ်ဝံ, ပှၤလၢအပံးပံး,
         ဒီးပှၤကတိၤ တၢ်ကသွံဒံဒီး, စံးသုဝဲ, ပှၤဂီၢ်မုၢ်ကဃုဘၣ်တၢ်လၢအက စၢ်အအိၣ်န့ၣ်တမ့ၢ်ဘၣ်ဧါ.
         တၢ်ဘၣ်ဃးဒီးပှၤမူန့ၣ်က ဃုဘၣ်တၢ်လၢပှၤသံအအိၣ်ဧါ.20  ဃုတၢ်လၢတၢ်သိၣ်တၢ်သီအအိၣ်န့ၣ်တက့ၢ်. မ့ၢ်တ ကတိၤဘၣ်ဒ်တၢ်ကတိၤန့ၣ်အသိးဘၣ်ဒီး, မ့ၢ်လၢမုၢ်
         ဆ့ၣ်အတၢ်ကပီၤတအိၣ်ဘၣ်လၢအပူၤဘၣ်လီၤ.21  ဒီးကခီဂာ်ဝဲဘၣ်တၢ်ကီတၢ်ခဲဒီးတၢ်သၣ်ဝံၤလီၤဒိ, ဒီး တၢ်ကမၤအသးလၢတုၤတၢ်သၣ်ဝံၤအသးဒီး, ကမၤကိၢ်
         ထီၣ်အသး, ကဆိၣ်အၢအစီၤပၤဒီးအကစၢ်, ဒီးကကွၢ် တၢ်ဆူတၢ်ထီၣ်ထီ,
         22  ဒီးဆူဟီၣ်ခိၣ်န့ၣ်ကကွၢ်တၢ်, ဒီး ကွၢ်ကွၢ်, တၢ်ကိၢ်တၢ်ဂီၤဒီးတၢ်ခံးတၢ်နၤ, တၢ်သူၣ်ကိၢ်
         သးဂီၤအတၢ်ခံး, ဒီးကဘၣ်တၢ်ဟီထီၣ်ကွံာ်အီၤဆူတၢ် ခံးသူလီၤ.

၉91  ဘၣ်ဆၣ်ဒီး, တၢ်ခံးန့ၣ်တအိၣ်ဘၣ်ဒီးပှၤလၢအဘၣ် တၢ်မၤအၢအီၤဘၣ်. ဒ်အဆၢအကတီၢ်အခီၣ်ထံးမၤတရီ
         တပါကီၢ်စဘူလိၣ်ဒီးကီၢ်နးသၤလံအသိးန့ၣ်, အဆၢအ ကတီၢ်လၢအလီၢ်ခံန့ၣ် ကမၤလၤကပီၤပီၣ်လဲၣ်အကျဲ,
         ယၢ်ဒ့ၣ်အနံၤ, ကၤလံၤလါဘၣ်ဃးဒီးပှၤကလုာ်တဖၣ်ဒ် န့ၣ်သိးလီၤ.
         2  ပှၤလၢအဆ့ၣ်နီၤလၢ တၢ်ခံးကျါန့ၣ်ထံၣ် ဘၣ်လံတၢ်ကပီၤဖးဒိၣ်လံ. ဒီးပှၤလၢအအိၣ်ဝဲဆိးဝဲလၢ တၢ်သံအကဒုအကီၢ်ပူၤန့ၣ်
         တၢ်ကပီၤထီၣ်ဘၣ်လံအီၤ လံ.3  နမၤအါထီၣ်ပှၤတကလုာ်အံၤ, နမၤဒိၣ်ထီၣ်အတၢ် သးခုလီၤ. သးခုဝဲလၢနမဲာ်ညါဒ်တၢ်ကူးဘုအကတီၢ် အတၢ်သးခုအသိး,
         ဒီးဒ်ပှၤသးခုလၢအနီၤဖးတၢ်ဂုာ်န့ၢ် အဖၢမုၢ်အသိးန့ၣ်လီၤ.4  အဂ့ၢ်ဒ်အံၤ, အတၢ်ယိးအနီၣ်ယိးဘိ, အဖံဘၣ်ခိၣ်အ နီၣ်ယိးဘိ, အပှၤဟီထီၣ်အီၤတဂၤအနီၣ်တီၢ်န့ၣ်,
         နမၤ ကၢ်အီၤဒ်လၢမံးဒယၣ်အမုၢ်တနံၤအသိးန့ၣ်လီၤ.5  အဂ့ၢ်ဒ်အံၤ, ပှၤအိၣ်ဒီးအစုကဝဲၤလၢဒုးသုးအသီၣ်ပူၤ န့ၣ်အစုကဝဲၤခဲလၢာ်, ဒီးဆ့ဧိၤစီၤဧိၤထူထီၣ်အသးလၢ
         တၢ်သွံၣ်န့ၣ်ကကဲထီၣ်ဝဲလၢတၢ်ဆိၣ်ကဲၤမ့ၣ်အူ, လၢမ့ၣ် အူအီၣ်တၢ်အဂီၢ်လီၤ.6  အဂ့ၢ်ဒ်အံၤ, ဖိသၣ်တဂၤအိၣ်ဖျဲၣ်လၢပဂီၢ်, တၢ်ဟ့ၣ် လီၤပှၤလၢဖိခွါတဂၤလီၤ. ဒီးတၢ်စံၣ်ညီၣ်ကအိၣ်လၢအ
         ဖံဘၣ်ခိၣ်, ဒီးတၢ်ကကိးအမံၤလၢတၢ်လီၤလး, ပှၤကူၣ် လိာ်တဂၤ, တၢ်ဆူၣ်ကစၢ်, အစိၤစိၤအဃၣ်ဃၣ်အပၢ်,
         တၢ်ဃူတၢ်ဖိးအပဒိၣ်ဖးဒိၣ်တဂၤလီၤ.
         7  ဒီးအဘီအမုၢ် ဒိၣ်ထီၣ်လဲၢ်ထီၣ်န့ၣ်, ဒီးအတၢ်ဃူတၢ်ဖိးန့ၣ်အကတၢၢ် တအိၣ်ဘၣ်. လၢစီၤဒၤဝံးအလီၢ်ပစိာ်အဖီခိၣ်,
         ဒီးလၢအ ဘီအမုၢ်အဖီခိၣ် ဒ်သိးအကမၤအီၤလၢအဂၢၢ်အကျၢၤ, ဒီးမၤအီၤခၢၣ်သနၢၢ်လၢတၢ်စံၣ်ညီၣ်, ဒီးတၢ်တီတၢ်လိၤ,
         တုၤအံၤဆူညါလီၤစိၤလီၤထီလီၤ. တၢ်သုးမုၢ်ဂီၢ်မုၢ်အ ယွၤအသးဆူၣ်ကမၤတၢ်န့ၣ်လီၤ.8  ယွၤမၢလီၤတၢ်ကတိၤတထံၣ်ဆူယၤကိာ်, ဒီးလီၤဘၣ် ဝဲလၢအံၣ်စရ့လး,
         9  ဒီးကယဲၢ်ပှၤဂီၢ်မုၢ်ကသ့ၣ်ညါအ့ဖ ရဲၣ်, ဒီးပှၤၡၤမရံဖိလၢအသးထီၣ်ထီ, ဒီးပာ်ကဖိအသး န့ၣ်စံးဝဲ,
         10  အူးခဲတဖၣ်လီၤပှီၢ်လံ, ဒီးပကမၤက့ၤလၢလၢၢ် စိးပျၤအသးလီၤ. သ့ၣ်သိဝံာ်ဒၢန့ၣ် ဘၣ်တၢ်ကူာ်ကွံာ်
         အီၤလံ, ဒီးပကပာ်သ့ၣ်ဆှိအ့ရ့းလၢအလီၢ်န့ၣ်လီၤ.11  မၤသးဒ်န့ၣ်ဒီး ယွၤကပာ်ထီၣ် ထီစီၤရစံၣ်အဒုၣ်အဒါ ထီဒါအီၤ, ဒီးကထိၣ်ဂဲၤအဒုၣ်အဒါတဖၣ်လီၤ.
         12  ပှၤစူၤ ရံဖိလၢမုၢ်ထီၣ်, ဒီးပှၤဖလ့ၡသးဖိလၢမုၢ်နုာ်, ဒီးကအီၣ် ကွံာ်အံၣ်စရ့လးဒီး အထးခိၣ်အိးထီၣ်အသးလီၤ.
         လၢ တၢ်အံၤခဲလၢာ်အဃိန့ၣ် အသးထီၣ်တစၢ်လီၤဘၣ်, ဒီး အစုယၤထီၣ်ဒံးအသးလီၤ.13  ဘၣ်ဆၣ်ဒီး ပှၤဂီၢ်မုၢ်တဃၣ်ဘၣ်အသးဆူပှၤလၢအ တီၢ်အီၤအအိၣ်ဘၣ်, ဒီးတဃုဘၣ်တၢ်သုးမုၢ်ဂီၢ်မုၢ်အ
         ယွၤဘၣ်.14  မၤသးဒ်န့ၣ်ဒီးယွၤကဒီၣ်တဲာ်ကွံာ်လၢအံၣ်စရ့လး, အ ခိၣ်ဒီးအမဲၢ်, အဒ့ဒီးအဆှဲလၢမုၢ်တနံၤဃီလီၤ.15  ပှၤသးပှၢ်ဒီးပှၤ အိၣ်ဒီးအလၤကပီၤ, အဝဲဒၣ်မ့ၢ်အ ခိၣ်, ဒီးဝံလၢအသိၣ်က့ၤတၢ်ကဘျံးကဘျၣ်, အဝဲဒၣ်မ့ၢ်
         အမဲၢ်လီၤ.
         16  အဂ့ၢ်ဒ်အံၤ, ပှၤလၢအဆှၢပှၤဂီၢ်မုၢ်အံၤဒုး ဟးဖျိးအီၤလၢကျဲ, ဒီးပှၤလၢအဘၣ်တၢ်ဆှၢဝဲလၢအီၤ
         န့ၣ်ဘၣ်တၢ်ယူၢ်လီၤကွံာ်အီၤလီၤ.17  မၤသးဒ်န့ၣ်ဒီးယွၤတသးခုဘၣ်လၢ အပှၤဖိၣ်သၣ်ခွါ အဖီခိၣ်ဘၣ်. ဒီးအသးတအိၣ်ဘၣ်အပှၤဖိၣ်ဃဲဒီးအပှၤ
         မုၣ်ကမဲဘၣ်. အဂ့ၢ်ဒ်အံၤ, မ့ၢ်ပှၤအၢ, ဒီးပှၤမၤတၢ်အၢကိး ဂၤဒဲး, ဒီးကယဲၢ်ပှၤအထးခိၣ်ကတိၤတၢ်
         ကလီကလီ လီၤ. လၢတၢ်ခဲလၢာ်အဃိန့ၣ်အသးထီၣ်တစၢ်လီၤဘၣ် ဒီးအစုယၤထီၣ်ဒံးအသးလီၤ.18  အဂ့ၢ်ဒ်အံၤ, တၢ်အၢအီၣ်ကွံာ်တၢ်ဒ်မ့ၣ်အူအသိး, ဒီး အီၣ်ကွံာ်တၤဆှုၣ်တၤမဲန့ၣ်, ဒီးဆိၣ်ကဲၤတၢ်လၢသ့ၣ်
         တီၣ်အကျါ, ဒီးထီၣ်ထီဒ်မ့ၣ်အူခုၣ်အထီၣ်ထီအသိးန့ၣ် လီၤ.
         19  လၢတၢ်သုးမုၢ်ဂီၢ်မုၢ်အယွၤ အသးကဲၤထီၣ်အဃိန့ၣ်တၢ်ခံးန့ၢ်ထံဧိၤကီၢ်ဧိၤ, ဒီးပှၤဂီၢ်မုၢ်န့ၣ်မၤသးဒ်သ့ၣ်မုၣ်လၢမ့ၣ်အူအဂီၢ်လီၤ.
         ပှၤတသးလီဘၣ်အဒီပုၢ်ဝဲၢ်ဘၣ်.―20  ဒီးကအ့ၣ်တဲာ်တၢ်လၢအစုထွဲ, ဒီးတၢ်ကသၣ်ဝံၤအသး, ဒီးအီၣ်ကွံာ်တၢ်လၢအစုစ့ၣ်, ဒီးတဘျဲးအီၣ်ဘၣ်,
         ဒီးအီၣ် အစုဒုၣ်ဒၣ်ဝဲအညၣ်ကိးဂၤဒဲးလီၤ.
         21  မနၤရှ့ၤန့ၣ်အ့ဖရဲၣ်, ဒီးအ့ဖရဲၣ်န့ၣ်မနၤရှ့ၤ, ဒီးအဝဲသ့ၣ်တဖၣ်တပူၤဃီန့ၣ်ထီ ဒါယူဒၤလီၤ.
         လၢတၢ်ခဲလၢာ်အဃိန့ၣ်အသးထီၣ်တစၢ် လီၤဘၣ်, ဒီးအစုယၤထီၣ်ဒံးအသးလီၤ.

၁၀101  ပှၤလၢအမၤလိာ်တၢ်မၤလိာ်အအၢ, ဒီးပှၤကွဲးလံာ်လၢ အကွဲးတၢ်မၤအၢလၢအစံၣ်ညီၣ်ဝဲန့ၣ်,
         2  ဒ်သိးအကဘိး ဃၣ်ကပၤပှၤဖှီၣ်ဖိလၢတၢ်စံၣ်ညီၣ်, ဒီးဒ်သိးအကမၤန့ၢ် ဆူၣ်ယပှၤဂီၢ်မုၢ်အပှၤ ဘၣ်ဖှီၣ်ဘၣ်ယာ်အကွီၢ်ဒ်သိးပှၤ
         မုၣ်ကမဲကကဲထီၣ်လၢအတၢ်ဂုာ်န့ၢ်, ဒီးဒ်သိးအကမၤ န့ၢ်ဆူၣ်ပှၤဖိၣ်ဃဲအတၢ်န့ၣ်ဘၣ်အဖှီၣ်လီၤ.3  ဒီးလၢတၢ်အိၣ်သကိးအမုၢ်တနံၤန့ၣ်, ဒီးလၢတၢ်မၤ သယုၢ်တၢ်လၢအကဟဲလၢအယံၤန့ၣ် သုကမၤဒ်လဲၣ်. သုကဃ့ၢ်လၢ
         တၢ်မၤစၢၤအဂီၢ်ဆူ မတၤတဂၤအအိၣ် လဲၣ်. သုကပာ်လီၤတဲာ်သုလၤကပီၤန့ၣ်ဖဲလဲၣ်ပူၤလဲၣ်.4  ယၤတအိၣ်ဘၣ်ဒီး, ကကိာ်လီၤဝဲလၢပှၤဘၣ်စၢဃာ် အဖီလာ်, ဒီးကလီၤဃံၤလၢပှၤဘၣ်တၢ်မၤသံအီၤအဖီ လာ်လီၤ.
         လၢတၢ်ခဲလၢာ်အဃိန့ၣ် အသးထီၣ်တစၢ် လီၤဘၣ်, ဒီးအစုယၤထီၣ်ဒံးအသးလီၤ.5  အၣ်ဟါ, ပှၤအၤရှူၢ်ဖိ, ယသးထီၣ်အနီၣ်တီၢ်, ဒီးနီၣ် ထိးလၢအစုန့ၣ်မ့ၢ်ယသးကဲၤထီၣ်,
         6  ယကမၢလီၤအီၤဆူ ပှၤလီတၢ်တကလုာ်, ဒီးယကမၤလိာ်အီၤလၢယတၢ်သး ထီၣ်အပှၤတကလုာ်အဂ့ၢ်အကျိၤန့ၣ်,
         ဒ်သိးအကဂုာ်န့ၢ် တၢ်ဂုာ်ဆူၣ်, ဒီးဂုာ်န့ၢ်အတၢ်, ဒီးဒ်သိးအကယီၢ်တံၢ်အီၤ ဒ်ကပံာ်လၢကျဲပူၤအသိးန့ၣ်လီၤ.7  ဘၣ်ဆၣ်ဒီးအဝဲဒၣ်န့ၣ်တတိာ်ဘၣ်ဒ်န့ၣ်ဘၣ်. ဒီးတ ဆိကမိၣ်လၢအသးဒ်န့ၣ်ဘၣ်. မ့မ့ၢ်တၢ်အိၣ်ဝဲလၢအသး
         လၢအကမၤဟးဂီၤတၢ်, ဒီးလၢအကဒီၣ်တဲာ်ကွံာ်ပှၤက လုာ်တစှၤဘၣ်လီၤ.8  အဂ့ၢ်ဒ်အံၤ, စံးဝဲ, ယပဒိၣ်ဖးဒိၣ်တဖၣ်န့ၣ်မ့ၢ်စီၤပၤသ ပှၢ်တၢၢ်, တမ့ၢ်ဘၣ်ဧါ.
         9  ကးလနိၤန့ၣ်မၤသးဒ်ကၢ်ကမံၣ် အသိး, တမ့ၢ်ဘၣ်ဧါ. ဃမါသးန့ၣ်မၤသးဒ်အၢ်ပးအ သိး, တမ့ၢ်ဘၣ်ဧါ.
         ၡၤမရံန့ၣ်မၤသးဒ်ဒၤမ့ၤစ့းအသိး, တမ့ၢ်ဘၣ်ဧါ.10  ဒ်ယစုမၤန့ၢ်တၢ်ဂီၤတၢ်ဖီၣ် အဘီမုၢ်ဒီးအတၢ်ဂီၢ်တၢ် ဖီၣ်လၢအအါန့ၢ်ယရူၤၡလ့ၣ် ဒီးၡၤမရံအတၢ်တက့ၢ်အ
         သိးန့ၣ်,
         11  ဒ်ယမၤၡၤမရံဒီးအတၢ်ဂီၤအသိးန့ၣ်, ယကမၤ ယရူၤၡလ့ၣ်ဒီးအတၢ်ဂီၤဒ်န့ၣ်အသိး, တမ့ၢ်ဘၣ်ဧါ.12  မၤသးဒ်န့ၣ်ဒီးတၢ်ကမၤအသးလၢ တုၤယွၤမၤဝံၤအ တၢ်မၤခဲလၢာ်လၢကစၢၢ်စံယိၣ်အလိၤ, ဒီးလၢယရူၤၡ လ့ၣ်အပူၤဒီး,
         ယကဒုးအိၣ်သကိးတၢ်လၢအၤရှူၢ်အစီၤပၤ အပာ်ကဖိအသးဒီး အမဲာ်ထီၣ်ထီအတၤသၣ်အလိၤန့ၣ် လီၤ.13  အဂ့ၢ်ဒ်အံၤ, စံးဝဲဒၣ်, ယမၤတၢ်အံၤလၢယစုဆူၣ်, ဒီးလၢယတၢ်ကူၣ်သ့လီၤ. အဂ့ၢ်ဒ်အံၤ, ယကူၣ်သ့ကူၣ်
         ဘၣ်လီၤ. ယသုးပှၤကလုာ်တဖၣ်အပနီၣ်လၢအဃၢၤ, ယမၤန့ၢ်ဆူၣ်အတၢ်ပာ်ဖှိၣ်, ယဆီၣ်လီၤပှၤကီၢ်ဖိတဖၣ်
         ဒ်ပှၤအဂံၢ်ဆူၣ်တဂၤအသိးန့ၣ်,
         14  ဒီးယစုထံၣ်န့ၢ်လံပှၤ ဂီၢ်မုၢ်အစုလီၢ်အခီၣ်ခိၣ်, ဒ်ထိၣ်အသွံအသိး, ဒီးဒ်ပှၤ ထၢဖှိၣ်ထိၣ်ဒံၣ်လၢအအိၣ်လီၤတဲာ်အသိးန့ၣ်,
         ယထၢ ဖှိၣ်လံဟီၣ်ခိၣ်အတၢ်ခဲလၢာ်, ဒီးတၢ်ဝၢ်အဒံးဆ့မ့ၢ်ဂ့ၤ, အဲးထီၣ်အထးခိၣ်မ့ၢ်ဂ့ၤ, ပံးပံးမ့ၢ်ဂ့ၤ,
         တအိၣ်ဘၣ်.15  ကွါကပာ်ကဖိအသးလၢ ပှၤလၢအကူာ်တၢ်ဒီးအီၤအ ဖီခိၣ်န့ၣ်စ့ၢ်ကီးဧါ. လွးကပာ်ဒိၣ်အသးလၢ ပှၤလၢအ
         ဘူးအီၤအဖီခိၣ်န့ၣ်စ့ၢ်ကီးဧါ. မၤသးဒ်နီၣ်တီၢ်ယၤထီၣ် ပှၤလၢအယၤထီၣ်အီၤအသိးန့ၣ်, မၤသးဒ်နီၣ်ထိးယူာ်
         ထီၣ်ပှၤလၢတၢ်တမ့ၢ်ဘၣ်သ့ၣ်အသိးန့ၣ်လီၤ.16  မၤသးဒ်န့ၣ်ဒီး, ကစၢ်, တၢ်သုးမုၢ်ဂီၢ်မုၢ်အယွၤ, ကမၢ လီၤတၢ်ဃဲၤသူဃဲၤလါလၢ အပှၤအဘီၣ်တဖၣ်အလိၤ,
         ဒီးလၢအလၤကပီၤအဖီလာ်တၢ်ကဆိၣ်ကဲၤတၢ်ဒ်မ့ၣ်အူ အီၣ်တၢ်အသိးန့ၣ်လီၤ.17  ဒီးအံၣ်စရ့လးအတၢ်ကပီၤကအိၣ်လၢ မ့ၣ်အူအဂီၢ်, ဒီးအတၢ်စီဆှံလၢမ့ၣ်လၣ်အဂီၢ်, ဒီးကဆူးထီၣ်ဒီးအီၣ်
         ကွံာ်အတၤဆှုၣ်တၤမဲလၢမုၢ်တနံၤဃီလီၤ.18  ဒီးအသ့ၣ်ဧိၤဝၣ်ဧိၤတဖု, ဒီးအဟီၣ်ခိၣ်အကဝီၤလၢ အသၣ်ထီၣ်တဖၣ် အလၤအကပီၤလၢအသးပၢၢ်လၢအ ညၣ်န့ၣ်ကလၢာ်ကွံာ်ဝဲ,
         ဒီးကမၤသးဒ်ပှၤစိာ်သုးအလၣ် လီၤဘှါအသိးန့ၣ်လီၤ.
         19  တၢ်အိၣ်လီၤတဲာ်လၢအသ့ၣ်ဧိၤ ဝၣ်ဧိၤတဖုကအိၣ်စှၤထံး, ဒီးဖိသၣ်တဂၤကကွဲးအီၤလီၤ.20  ဒီးတၢ်လၢမုၢ်တနံၤန့ၣ် တၢ်ကမၤအသးလၢပှၤအိၣ် လီၤတဲာ်လၢအံၣ်စရ့လး ဒီးယၤကိာ်အပှၤဟံၣ်ဖိလၢအ
         ပူၤဖျဲးတၢ်တဖၣ်န့ၣ် တသန့ၤလၢၤဘၣ်အသးလၢပှၤလၢ အတီၢ်အီၤဘၣ်. မ့မၢ်အကသန့ၤအသးလၢယွၤအံၣ်စရ့ လးအတၢ်စီဆှံတဂၤန့ၣ်နီၢ်နီၢ်လီၤ.21  တၢ်အိၣ်လီၤတဲာ်ကဟဲက့ၤ. ယၤကိာ်အတၢ်အိၣ်လီၤ တဲာ်ဆူတၢ်ဆူၣ်ကစၢ်တဂၤအအိၣ်လီၤ.22  အဂ့ၢ်ဒ်အံၤ, အံၣ်စရ့လးဧၢ, နပှၤဂီၢ်မုၢ်မ့ၢ်မၤသးဒ်ပီၣ် လဲၣ်အမဲးအဟီၣ်အသိးန့ၣ်ဘၣ်ဆၣ်ဒီး,
         ထဲတၢ်အိၣ်လီၤ တဲာ်ကဟဲက့ၤလီၤ. တၢ်မၤလၢာ်ဝဲန့ၣ်စံၣ်ညီၣ်လံအသး လံ. လုၣ်ဘၢဝဲလၢတၢ်တီတၢ်လိၤလီၤ.23  အဂ့ၢ်ဒ်အံၤ, တၢ်မၤလၢာ်ဝဲလၢ အစံၣ်ညီၣ်လံအသး လံန့ၣ်ကစၢ်, တၢ်သုးမုၢ်ဂီၢ်မုၢ်အယွၤ, ကမၤဝဲလၢကီၢ်ဒီ
         ဘ့ၣ်ညါအသးကံၢ်ပူၤလီၤ.24  မၤသးဒ်န့ၣ်ဒီးကစၢ်, တၢ်သုးမုၢ်ဂီၢ်မုၢ်အယွၤစံးဝဲဒၣ်, ယပှၤဂီၢ်မုၢ်အိၣ်ဝဲလၢစံယိၣ်အလိၤသ့ၣ်ဧၢ,
         ပျံၤပှၤအၤရှူၢ်ဖိတဂ့ၤ, ကတီၢ်နၤလၢနီၣ်တီၢ်, ဒီးကယၤထီၣ်နီၣ်ထိးထီ ဒါနၤဒ်အဲၤကူပတူးအသိးန့ၣ်လီၤ.25  အဂ့ၢ်ဒ်အံၤ, အိၣ်ဒံးတစိၢ်ဖိ, ဒီးတၢ်သူၣ်ဒိၣ်သးဟ့က လၢာ်, ဒီးယသးထီၣ်လၢအဝဲသ့ၣ်ကလၢာ်ဝဲအဂ့ၢ်န့ၣ်
         လီၤ.26  ဒီးတၢ်သုးမုၢ်ဂီၢ်မုၢ်အယွၤ ကဒုးအိၣ်ထီၣ်နီၣ်တီၢ်တ ဘိလၢအဂီၢ်, ဒ်တၢ်တီၢ်မံးဒယၣ်ဖဲလၢၢ်ဧိရ့ာ်အသိးန့ၣ်
         ဒီးဒ်အနီၣ်တီၢ်အိၣ်ဝဲလၢပီၣ်လဲၣ်အဖီခိၣ်အသိးန့ၣ်, က ယၤထီၣ်အီၤဒ်လၢအဲၤကူပတူးအလိၤအသိးန့ၣ်လီၤ.27  ဒီးလၢမုၢ်တနံၤန့ၣ် တၢ်ကမၤအသးလၢတၢ်ကစိာ် ကွံာ်အတၢ်ဝံတၢ်ယိးလၢနဖံဘၣ်ခိၣ်အဖီခိၣ်, ဒီးအနီၣ်
         ယိးဘိလၢနကိာ်လိၤ ကကၢ်လီၤကွံာ်လၢတၢ်ဖှူလၢသိ အဃိလီၤ.28  ဟဲတုၤလံလၢဧၤယံး, လဲၤပူၤကွံာ်လံဆူမံးကြိၣ်, လၢမံး ကမၣ်န့ၣ်ပာ်ဖှိၣ်လံအတၢ်ဖိတၢ်လံၤ,
         29  ပူၤကွံာ်လံတၢ် ကဆူးလံ, အိၣ်ဝဲလၢမုၢ်နၤလၢက့ဘၤအပူၤလီၤ. ရၤမါက နိးကစုာ်ဝဲ, ကံးဘဧၤစီလူးဃ့ၢ်ဝဲလီၤ.
         30  ကးလံၣ်အဖိမုၣ် ဧၢ, ထုထီၣ်နကလုၢ်, လ့ရှ့ၣ်ဧၢ, ကနၣ်တက့ၢ်. ဧၤနသိး လၢအဘၣ်နးဘၣ်ဖှီၣ်ဧၢ.
         31  မၤဒမ့ၤနၤဟးဝဲ, ပှၤက့ဘံၣ်ဖိ ဃ့ၢ်ဝဲဒီးအတၢ်ဖိအတၢ်လံၤလီၤ.
         32  ဘၣ်ဆၣ်ဒီးတၢ်လၢ မုၢ်တနံၤအံၤအိၣ်ဝဲလၢနိၤဘးအပူၤလီၤ. ကဝၢ်အစုဆူစံ ယိၣ်အဖိမုၣ်အကစၢၢ်, ယရူၤၡလ့ၣ်အတၢ်စိခိၣ်န့ၣ်လီၤ.33  ကွၢ်ကွၢ်, ကစၢ်, တၢ်သုးမုၢ်ဂီၢ်မုၢ်အယွၤ, ပဲာ်တဲာ်တၢ် အဒ့န့ၣ်လၢတၢ်ပျံၤတၢ်ဖုး, ဒီးသ့ၣ်အထီန့ၣ်ကဘၣ်တၢ်
         ကူာ်လီၤကွံာ်အီၤ, ဒီးတၢ်အထီတဖၣ်န့ၣ် ကဘၣ်တၢ် ဆီၣ်လီၤအီၤလီၤ.34  ဒီးကကူာ်လီၤကွံာ် သ့ၣ်ဧိၤဝၣ်ဧိၤအဖုတီၣ်တဖၣ်လၢ ထး, ဒီးလဘၤနိၣ်အံၤကလီၤဒါဝဲလၢပှၤအဆူၣ်န့ၣ်လီၤ.

၁၁111  ဒီးသ့ၣ်ပဒၢတဘိကမဲထီၣ်လၢယံးၡဲအခိၣ်ဆၢၣ်, ဒီးဒ့ တဒ့ကမဲထီၣ်လၢအဂံၢ်လီၤ.2  ဒီးယွၤအသးကအိၣ်ဘှံးလၢအလိၤ, တၢ်ကူၣ်သ့ဒီး သူၣ်ဆးသးဆးအသး, တၢ်ကူၣ်လိာ်ဒီးတၢ်အစိအက မီၤအသး,
         တၢ်သ့ၣ်ညါအသး, ဒီးတၢ်ပျံၤယွၤအသးလီၤ.3  ဒီးကမုာ်လၤတၢ်လၢတၢ်ပျံၤယွၤအပူၤ, ဒီးတစံၣ်ညီၣ် ဘၣ်တၢ်ဒ်တၢ်လၢအထံၣ်လၢအမဲာ်အသိးဘၣ်န့ၣ်,
         ဒီး တစံၣ်ညီၣ်တဲာ်ဘၣ်တၢ်ဒ်တၢ်လၢ အနၢ်ဟူလၢအနၢ်အ သိးဘၣ်.
         4  ဒီးကစံၣ်ညီၣ်ပှၤဖှီၣ်ဖိယာ်ဖိလၢတၢ်တီ, ဒီး ကစံၣ်ညီၣ်တဲာ်ပှၤဟီၣ်ခိၣ်ဖိလၢ အဘၣ်နးဘၣ်ဖှီၣ်လၢ
         တၢ်လိၤလီၤ. ဒီးကတီၢ်ဟီၣ်ခိၣ် လၢအထးခိၣ်အနီၣ် တီၢ်, ဒီးလၢအပျုၤအသါန့ၣ်ကမၤသံပှၤအၢဖိလီၤ.
         5  ဒီး တၢ်တီတၢ်လိၤကကဲထီၣ်အယီၢ်ဒ့အယီၢ်တကိး, ဒီးတၢ် မ့ၢ်တၢ်တီအယီၢ်တကိးလီၤ.6  ဒီးထွံၣ်မံၤကအိၣ်ကဆိးဒီးသိဖိ, ဒီးခ့စံၣ်ပိၣ်ကကိာ် လီၤဒီးမဲာ်တဲးလဲးဖိ, ဒီးဂီၤဖံးဖိ,
         ဒီးခ့ယုၢ်ဖိ, ဒီးတၢ်ဘီၣ် ဖိကအိၣ်ဆိးတပူၤဃီ, ဒီးဖိဒံဖိသၣ်ကဆှၢအီၤလီၤ.7  ဒီးဂီၤဖံးမိၢ်ဒီးတၤသူကအီၣ်အဆၣ်တပူၤဃီ, အဖိတ ဖၣ်ကကိာ်လီၤတပူၤဃီ, ဒီးခ့ယုၢ်ကအီၣ်လီၢ်ဧိၤဒံးဧိၤဒ်
         ဂီၤဖံးဖါအသိးန့ၣ်လီၤ.
         8  ဒီးဖိသၣ်အီၣ်နုၢ်ကလိာ်ကွဲလၢ ဂုၢ်သီအပူၤအဖီခိၣ်, ဒီးဖိသၣ်ဖှါနုၢ်ကပာ်အစုလၢဂုၢ်မိာ် အိးအတၢ်အိပူၤအဖီခိၣ်လီၤ.
         9  တမၤအၢဘၣ်, ဒီးတမၤ ဟးဂီၤဘၣ်ဘၣ်လၢ ယကစၢၢ်စီဆှံဒီဖျၢၣ်ညါအလိၤ ဘၣ်. အဂ့ၢ်ဒ်အံၤ, ဟီၣ်ခိၣ်ကပှဲၤဝဲဒီးတၢ်သ့ၣ်ညါယွၤဒ်
         ထံကျၢၢ်ဘၢပီၣ်လဲၣ်အသိးန့ၣ်လီၤ.10  ဒီးတၢ်လၢမုၢ်တနံၤန့ၣ် တၢ်ကမၤအသးလၢယံးၡဲအ ဂံၢ်ပာ်ဆၢထၢၣ်အသးကကဲထီၣ်သုးဖိအလၣ်လၢပှၤက လုာ်တဖၣ်အဂီၢ်လီၤ.
         ပှၤကလုာ်တဖၣ် ကဃ့ၢ်ဆူအ အအိၣ်, ဒီးအအိၣ်ဘှံးအလီၢ်န့ၣ်ကအိၣ်ဒီးအလၤအက ပီၤလီၤ.11  ဒီးလၢမုၢ်တနံၤန့ၣ် တၢ်ကမၤအသးလၢယွၤကယူာ် ထီၣ်အစုပှဲၤထီၣ်ခံဘျီတဘျီ, ဒ်သိးအကမၤန့ၢ်က့ၤအ
         တၢ်အိၣ်လီၤတဲာ်လၢအအိၣ်လီၤတဲာ်လၢအၤရှူၢ်, ဒီးလၢ အဲၤကူပတူး, ဒီးလၢပၤသြိၣ်, ဒီးလၢကူၤၡး,
         ဒီးလၢဧ့ၤ လၣ်, ဒီးလၢၡံနၢ်, ဒီးလၢဃမါသး, ဒီးလၢပီၣ်လဲၣ်အကီး တဖၣ်န့ၣ်လီၤ.12  ဒီးကသူၣ်ထီၣ်သုးဖိအလၣ်လၢ ပှၤကလုာ်တဖၣ်အ ဂီၢ်, ဒီးကဒုးအိၣ်ဖှိၣ်အံၣ်စရ့လးအပှၤဟးဝ့ၤဝီၤဖိ,
         ဒီးက ပာ်ဖှိၣ်ယူဒၤအပှၤလီၤမုၢ်လီၤဖး လၢဟီၣ်ခိၣ်လွံၢ်နၢၣ်န့ၣ် လီၤ.13  အ့ဖရဲၣ်အသးက့ၣ်န့ၣ်ကဟးထီၣ်ကွံာ်, ဒီးယူဒၤအ ဒုၣ်အဒါန့ၣ်ကဘၣ်တၢ်ဒီၣ်တဲာ်ကွံာ်အီၤလီၤ. အ့ဖရဲၣ်
         တသးက့ၣ်ဘၣ်ယူဒၤ, ဒီးယူဒၤတမၤအၢဘၣ်အ့ဖရဲၣ် ဘၣ်.14  ဒီးအဝဲသ့ၣ်တဖၣ်န့ၣ် ကယူၤဘၣ်ပှၤဖလ့ၡသးဖိအဖံ ဘၣ်ခိၣ်ဆူမုၢ်နုာ်တခီ, ကဂုာ်န့ၢ်ပှၤမုၢ်ထီၣ်ဖိအတၢ်တ
         ပူၤဃီ, ကယူာ်ထီၣ်အစုဆူအဒိၣ်ဒီးမိၤအးအဖီခိၣ်, ဒီး ပှၤဧၣ်မိၣ်ဖိကစူၢ်အီၤလီၤ.15  ဒီးယွၤကမၤဟးဂီၤအဲၤကူပတူးအပီၣ်လဲၣ်အပျ့ၤ, ဒီး ကဝၢ်အစုလၢထံမိၢ်ပှၢ်အဖီခိၣ်လၢကလံၤဆူၣ်,
         ဒီးကျီဖး ဒ့အီၤလၢနွံကျိၤ, ဒီးဒုးလဲၤပှၤလၢခီၣ်ဖံးန့ၣ်လီၤ.16  ဒီးကျဲမုၢ် ကအိၣ်တဘိလၢ အပှၤဂီၢ်မုၢ်အအိၣ်လီၤ တဲာ်အဂီၢ်လၢအကအိၣ်လီၤတဲာ်လၢအၤရှူၢ်, ဒ်အအိၣ်
         လၢအံၣ်စရ့လးအဂီၢ်ဖဲမုၢ်နံၤလၢအဟးထီၣ်လၢကီၢ်အဲၤ ကူပတူးအပူၤအသိးန့ၣ်လီၤ.

၁၂121  ဒီးတၢ်လၢမုၢ်တနံၤန့ၣ်နကစံး, ယွၤဧၢ, ယကစံးထီၣ် ပတြၢၤနၤလီၤ. အဂ့ၢ်ဒ်အံၤ, နသးထီၣ်ယၤဘၣ်ဆၣ်ဒီး,
         နသးထီၣ်န့ၣ်ဟးထီၣ်ကွံာ်, ဒီးနမၤမုာ်ထီၣ်က့ၤယၤလီၤ.2  ကွၢ်ကွၢ်, ယွၤမ့ၢ်တၢ်အုၣ်က့ၤခီၣ်က့ၤယၤလီၤ. ယက သန့ၤယသး, ဒီးတပျံၤဘၣ်တၢ်ဘၣ်. အဂ့ၢ်ဒ်အံၤ,
         ယွၤမ့ၢ် ယဂံၢ်ယဘါ, ဒီးယတၢ်သးဝံၣ်, ဒီးကဲထီၣ်တၢ်အုၣ်က့ၤ ခီၣ်က့ၤယၤလီၤ.3  မၤသးဒ်န့ၣ်ဒီး, သုကဒၢၣ်ထီၣ်ထံ လၢတၢ်အုၣ်က့ၤ ခီၣ်က့ၤအထံပူၤတဖၣ်ဒီးတၢ်သူၣ်ခုသးခုလီၤ.4  ဒီးလၢမုၢ်တနံၤန့ၣ်သုကစံး, စံးထီၣ်ပတြၢၤယွၤ, ကိး ထီၣ်အမံၤ, ဒုးသ့ၣ်ညါအမၤတၢ်လၢပှၤကလုာ်တဖၣ်
         အကျါ, ဒုးသ့ၣ်နီၣ်ထီၣ်က့ၤအီၤလၢအမံၤအိၣ်လၢတၢ် ထီၣ်ထီတက့ၢ်.5  သးဝံၣ်ထီၣ်ယွၤတက့ၢ်. အဂ့ၢ်ဒ်အံၤ, မၤဝဲလၢတၢ် ထီၣ်ထီလီၤ. သ့ၣ်ညါတၢ်အံၤလၢဟီၣ်ခိၣ်ဒီဘ့ၣ်ညါတ
         က့ၢ်.
         6  ကိးပသူတၢ်, ဒီးသးဝံၣ်တၢ်, ပှၤစံယိၣ်ဖိဧၢ, အဂ့ၢ် ဒ်အံၤ, အံၣ်စရ့လးအတၢ်စီဆှံတဂၤန့ၣ်ဒိၣ်ဝဲလၢနသး
         ကံၢ်ပူၤလီၤ.

၁၃131  တၢ်အကလုၢ်လီၤလၢ ဘၤဘူၤလိၣ် အဂ့ၢ်လၢစီၤအၤ မိာ်အဖိခွါစီၤယၡါယၤထံၣ်ဘၣ်ဝဲလီၤ.2  လၢကစၢၢ်အဒီခိၣ်ပျီန့ၣ် သူၣ်ထီၣ်သုးဖိအလၣ်, ထု ထီၣ်အကလုၢ်ဆူအအိၣ်, ဝၢ်လၢသုစု, မ်အလဲၤနုာ်လၢ
         ပဒိၣ်ဖးဒိၣ်အပဲတရီပူၤန့ၣ်တက့ၢ်.3  ယဲဒၣ်အံၤ ယမၤလိာ်လံပှၤလၢယပာ်စီဆှံအီၤတဖၣ် လံ. ယကိးထီၣ်လံစ့ၢ်ကီး ယပှၤအဆူၣ်တဖၣ်လၢယသး
         ကဲၤထီၣ်အဂီၢ်, ပှၤလၢအသးခုလၢယတၢ်ထီၣ်ထီအပူၤ လီၤ.4  ပှၤဂီၢ်မုၢ်အသီၣ်အိၣ်ဝဲ လၢကစၢၢ်ကလိ, မၤသးဒ်ပှၤ ဂီၢ်မုၢ်အါဂၤအသိး, ပှၤကလုာ်တဖၣ်အဘီမုၢ်အိၣ်ဖှိၣ်ရိ
         ဖှိၣ်အသီၣ်တၢထီၣ်တၢလီၤန့ၣ်လီၤ. တၢ်သုးမုၢ်ဂီၢ်မုၢ် အယွၤပာ်ဖှိၣ်တၢ်သုးမုၢ်ဖိလၢဒုးသုးအဂီၢ်လီၤ.5  ဟဲဝဲလၢထံယံၤကီၢ်ယံၤလၢမူခိၣ်အကတၢၢ်, ယွၤဒီး အတၢ်သးကဲၤထီၣ်အစုကဝဲၤ, ဒ်သိးအကမၤဟးဂီၤကီၢ်
         ဒီဘ့ၣ်ညါလီၤ.6  ဟီၣ်တက့ၢ်. အဂ့ၢ်ဒ်အံၤ, ယွၤအမုၢ်တနံၤအိၣ်ဘူး ထီၣ်လံ, ကဟဲဒ်တၢ်ဟးဂီၤလၢတၢ်သ့တၢ်လၢာ်အအိၣ်
         အသိးန့ၣ်လီၤ.
         7  မၤသးဒ်န့ၣ်ဒီးကယဲၢ်ပှၤအစုကလီၤစၢ်, ဒီးကယဲၢ်ပှၤအသးကပှံၢ်လီၤ.
         8  ဒီးအသးကတုၤဝဲ, ဒီး တၢ်ဆိးကဲးဒီးတၢ်ဃဲကဖီၣ်န့ၢ်အီၤ, ဒ်ပိာ်မုၣ်လၢအဟုး ဆါအသိးန့ၣ်ကဘၣ်တၢ်ဆိးကဲးလီၤ.
         ကမၢကမၣ်လိာ် အသးတဂၤဒီးတဂၤလီၤ. အမဲာ်ကကဲထီၣ်မ့ၣ်လာ်အ မဲာ်လီၤ.9  ကွၢ်ကွၢ်, ယွၤအမုၢ်တနံၤဟဲဝဲ, တၢ်ပျံၤအလီၢ်, အိၣ်ဒီး တၢ်သးထီၣ်, ဒီးတၢ်သးကဲၤထီၣ်, ဒ်သိးအကပာ်ကီၢ်
         အိၣ်သယုၢ်, ဒီးကမၤဟးဂီၤကွံာ်အပှၤဒဲးဘးဖိလၢအပူၤ လီၤ.
         10  အဂ့ၢ်ဒ်အံၤ, မူခိၣ်အဆၣ်ဧိၤဖီဧိၤ, ဒီးအဆၣ်ယိးမါတ ဖၣ်န့ၣ်တကပီၤဘၣ်. တုၤမုၢ်လဲၤထီၣ်ဒီး,
         ခံးလီၤဝဲ, ဒီး လါန့ၣ်တဒုးကပီၤထီၣ်ဘၣ်လီၤ.11  ဒီးယကဒုးအိၣ်သကိးပှၤဟီၣ်ခိၣ်ဖိလၢအတၢ်အၢ, ဒီး ပှၤအၢဖိလၢအတၢ်မၤအၢ, ဒီးပှၤလၢအပာ်ထီၣ်ထီအသး
         န့ၣ်ယကဒုးတုာ်အပာ်ကဖိအသး, ဒီးပှၤမၤပျံၤတၢ်အ တၢ်ထီၣ်ထီန့ၣ်ယကဆီၣ်လီၤလီၤ.
         12  ယကမၤပှၤကညီ စှၤန့ၢ်ထူစီတက့ၢ်, ဒီးပှၤသပျၢၤပှၤကညီစှၤန့ၢ် အိဖ့ၢ်အ ထူတက့ၢ်လီၤ.13  မၤသးဒ်န့ၣ်ဒီး ယကမၤဟူးဝးမူခိၣ်, ဒီးဟီၣ်ခိၣ်က ဘၣ်တၢ်ဝးသုးအလီၢ် လၢတၢ်သုးမုၢ်ဂီၢ်မုၢ်အယွၤအသး
         ထီၣ်အဃိ, လၢအသးကဲၤထီၣ်အမုၢ်တနံၤန့ၣ်လီၤ.14  ဒီးတၢ်ကမၤအသး ဒ်တၤဟိစဘံလၢတၢ်လူၤအီၤအ သိးန့ၣ်, ဒီးမၤအသးဒ်သိလၢ ပှၤဒုးအိၣ်ဖှိၣ်အီၤတအိၣ်
         ဘၣ်, ဒီးပှၤကဃၣ်အသးဆူအပှၤတကလုာ်ဒၣ်ဝဲ, ဒီး ကဃ့ၢ်ဆူအကီၢ်ဒၣ်ဝဲစုာ်စုာ်လီၤ.15  ကယဲၢ်ပှၤလၢ တၢ်ထံၣ်န့ၢ်အီၤ ကဘၣ်တၢ်ဆဲးအီၤဒီး ကယဲၢ်ပှၤလၢ အစဲဘူးဒီးပှၤတဖၣ်န့ၣ် ကလီၤဃံၤလၢ
         နးလီၤ.
         16  ဒီးအဖိတဖၣ်န့ၣ်ကဘၣ်တၢ်တ့ၢ်လီၤကလဲဝဲ လၢအမဲာ်ညါ, အဟံၣ်တဖၣ်ကဘၣ်တၢ်ဂုာ်န့ၢ်, ဒီးအမါ တဖၣ်ကဘၣ်တၢ်ဖိးန့ၢ်ဆူၣ်ဝဲလီၤ.17  ကွၢ်ကွၢ်, ယကထိၣ်ဂဲၤပှၤမၤဒဲဖိထီဒါအီၤလၢအတပး ကဲဘၣ်ကျိၣ်ဧိၤစ့ဧိၤဘၣ်, ဒီးတဘၣ်အသးလၢထူဧိၤလွဲ
         ဧိၤဘၣ်.
         18  ဒီးချံၣ်ဧိၤပျၢ်ဧိၤကတီၢ်လီၤကလဲဖိၣ်သၣ်ပိာ်ခွါ ဒီးတသးအိၣ်ဘၣ်တၢ်ဒၢလီၢ်အသၣ်, ဒီးဖိဒံဖိသၣ်န့ၣ်
         တသးလီဘၣ်ဝဲဘၣ်.19  ဒီးဘၤဘူၤလိၣ်, ဘီဧိၤမုၢ်ဧိၤအလၤအကပီၤ, ပှၤက့ၤ စ့းဖိအပာ်အသးထီၣ်ထီအလီၢ် အကယၢကယဲန့ၣ်က မၤသးဒ်ယွၤမၤဟးဂီၤစဒိၣ်ဒီးဂမိရၤအသိးန့ၣ်လီၤ.
         20  ပှၤ တအိၣ်တဆိးဘၣ်လၢအပူၤလီၤထူလီၤယိာ်, ဒီးပှၤအ လီၢ်တလီၤစံာ်ဘၣ်လၢအပူၤ အစိၤစိၤအဃၣ်ဃၣ်လီၤ.
         ဒီးပှၤဧ့ရ့းဖိတသူၣ်အဒဲဖဲန့ၣ်ဘၣ်, ဒီးပှၤကွၢ်သိတဒုး ကိာ်လီၤတၢ်ဖဲန့ၣ်ဘၣ်.
         21  တၢ်ဒူတၢ်ဃိၤကကိာ်လီၤဖဲ န့ၣ်ဒီးအဟံၣ်ကပှဲၤဒီးတၢ်ကိးကဒံပျီၢ်ကဒီ, ဒီးထိၣ်ကီၤ လၤအူးကအိၣ်ကဆိးဖဲန့ၣ်,
         ဒီးတၢ်အဖံးဆူၣ်ထီဖိကဂဲၤ ကလံၣ်ဖဲန့ၣ်,
         22  ဒီးထွံၣ်မံၤကမီၤဆၢလိာ်အသးလၢအနူၢ် အစီၤပူၤ, ဒီးထွံၣ်ဟီၣ်ခိၣ်လၢအဟံၣ်မုာ်တဖၣ်အပူၤလီၤ.
         ဒီးအဆၢအကတီၢ်ဘူးထီၣ်လံ. ဒီးတၢ်တသုးဘၣ်အနံၤ အသီဘၣ်.

၁၄141  အဂ့ၢ်ဒ်အံၤ, ယွၤကသးကညီၤယၤကိာ်, ဒီးဃုထၢဒံး အံၣ်စရ့လး, ဒီးကဒုးအိၣ်ဘှံးအီၤလၢအကီၢ်ဒၣ်ဝဲအပူၤ,
         ဒီးတခီဘီမုၢ်ဖိကရ့လိာ်အသးဒီးအီၤ, ဒီးကစဲဘူးဒီးယၤ ကိာ်အဟံၣ်လီၤ.2  ဒီးပှၤကလုာ်တဖၣ်န့ၣ်ကဟံးန့ၢ်အီၤ, ဒီးဟဲစိာ်အီၤဆူ အလီၢ်ဒၣ်ဝဲ, ဒီးအံၣ်စရ့လးအဟံၣ်ဖိကမၤန့ၢ်အီၤလၢ
         ယွၤအကီၢ်ပူၤလၢအကုၢ်အပှၤပိာ်ခွါအဂီၢ်, ဒီးလၢအကုၢ် အပှၤပိာ်မုၣ်အဂီၢ်, ဒီးကပၢပှၤလၢအမၤဆူၣ်မၤစိးအီၤ
         လီၤ.3  ဒီးတၢ်ကမၤအသးလၢမုၢ်တနံၤလၢယွၤဒုးအိၣ်ဘှံးနၤ လၢနတၢ်သူၣ်အုးသးအုး, ဒီးနတၢ်ကိၢ်တၢ်ဂီၤ, ဒီးနမၤ
         တၢ်ကီလၢတၢ်ဒုးမၤနၤဒီး,
         4  နကစံၣ်ဃဲၤတၢ်ကတိၤဒိအံၤ လၢဘၤဘူၤလိၣ်အစီၤပၤအဂ့ၢ်အကျိၤ, ဒီးနကစံး, ပှၤမၤ အၢတၢ်န့ၣ်လၢာ်ကွံာ်ဒ်လဲၣ်,
         ဝ့ၢ်ထူန့ၣ်လၢာ်ကွံာ်ဒ်လဲၣ်.5  ယွၤမၤကၢ်လံပှၤအၢဖိအနီၣ်တီၢ်, ပှၤပၢတၢ်အနီၣ် ထိး,
         6  ပှၤလၢအတီၢ်ပှၤကလုာ်တဖၣ်လၢအသးထီၣ်, ဒီး တအိၣ်ကတီၢ်ဘၣ်. ဒီးပၢဝဲပှၤကလုာ်တဖၣ်လၢအသး ကဲၤထီၣ်,
         ဒီးတၢ်တြီအီၤတအိၣ်ဘၣ်.7  ပှၤဟီၣ်ခိၣ်ဖိအိၣ်ဘှံး, ဒီးအိၣ်ဃိကလံာ်ခဲလၢာ်လီၤ. သးဝံၣ်သံကျံထီၣ်တၢ်လီၤ.
         8  သ့ၣ်ဆှိသးခုစ့ၢ်ကီးလၢနဖီ ခိၣ်, လဘၤနိၣ်အသ့ၣ်ဆှိအ့ရ့းစံးဝဲ, လၢနတကူၢ်အလီၢ် ခံန့ၣ်ပှၤကူာ်လီၤတၢ်တဟဲထီၣ်ထီဒါပှၤဘၣ်.9  ပျုၤပူၤလၢလာ်ခီဟူးဝးဝဲလၢနဂ့ၢ်နကျိၤ ဒ်သိးတုၤန ဟဲဒီး, အကသဂၢၢ်နၤလီၤ. ထိၣ်ဂဲၤဝဲပှၤနီၢ်ဒိၣ်ဖိလၢနဂီၢ်,
         ကယဲၢ်ဟီၣ်ခိၣ်အဒိၣ်ခဲလၢာ်, ဒုးဂဲၤဆၢထၢၣ်ပှၤကလုာ် အစီၤပၤခဲလၢာ်လၢအလီၢ်ပစိာ်န့ၣ်လီၤ.10  အဝဲသ့ၣ်ခဲလၢာ်ကကတိၤတၢ်ဒီးစံးဘၣ်နၤ, နဲဒၣ်, န လီၤစၢ်စ့ၢ်ကီးဒ်ပဝဲအသိးန့ၣ်ဧါ, နကဲထီၣ်တၢ်ဒ်ပဝဲအ
         သိးန့ၣ်စ့ၢ်ကီးဧါ.
         11  နတၢ်ထီၣ်ထီန့ၣ်ဘၣ်တၢ်ဒုးလဲၤလီၤ အီၤဆူပျုၤပူၤ, ဒီးနတနၢ်အသီၣ်လီၤ. လၢၣ်ဧိၤဆှးဧိၤဒါ လီၤအသးလၢနဖီလာ်,
         ဒီးတၢ်ကျၢၢ်ဘၢနၤန့ၣ်မ့ၢ်လၢၣ် ဧိၤဆှးဧိၤလီၤ.12  နလီၤတဲာ်လၢမူခိၣ်ဒ်လဲၣ်, ဆၣ်တူၢ်ဂီၤ, မုၢ်ဆ့ၣ်အဖိ ဧၢ, နဘၣ်တၢ်ကူာ်လီၤတ့ၢ်လၢဟီၣ်ခိၣ်အဖီခိၣ်ဒ်လဲၣ်,
         ပှၤလၢအမၤဃၣ်ပှၤကလုာ်တဖၣ်န့ၣ်နဲဧၢ.13  အဂ့ၢ်ဒ်အံၤ, နစံးလၢနသးကံၢ်ပူၤ, ယကထီၣ်ဘးဆူ မူခိၣ်, ယကပာ်ယလီၢ်ပစိာ်လၢကစၢ်အဆၣ်ဧိၤဖီဧိၤအ
         ဖီခိၣ်, ယကဆ့ၣ်နီၤလၢတၢ်အိၣ်ဖှိၣ်အကစၢၢ်ကလိလၢ ကလံၤစိးကတၢၢ်လီၤ.
         14  ယကထီၣ်ဘးတၢ်အၢၣ်အတၢ် ထီအဖီခိၣ်, ယကပာ်ယသးဒ်တၢ်ထီကတၢၢ်တဂၤအ သိးန့ၣ်လီၤ.15  ဘၣ်ဆၣ်ဒီး တၢ်ကဒုးလဲၤလီၤနၤဆူပျုၤပူၤ, ဆူတၢ် ယိာ်ပူၤအခံဒးလီၤ.16  ပှၤလၢအထံၣ်ဘၣ်နၤကကွၢ်ထံနၤ, ဒီးကွၢ်ဆိကမိၣ် နၤ, ဒီးစံး, ပှၤလၢအမၤဟီၣ်ခိၣ်ဆှဲးဆှိး, လၢအမၤဟူးဝး
         ဘီမုၢ်တဖၣ်မ့ၢ်ပှၤတဂၤအံၤဧါ.
         17  ဒုးကဲထီၣ်ဟီၣ်ခိၣ်ဒ်ပှၢ် မုၢ်ကနၢအသိး, မၤဟးဂီၤအခူအဝ့ၢ်, ဒီးတပျၢ်ဘၣ်ပှၤလၢ အဖီၣ်န့ၢ်ဝဲ,
         ဆူအဟံၣ်ဘၣ်.18  ပှၤကလုာ်တဖၣ်အစီၤပၤခဲလၢာ်, အဝဲသ့ၣ်ခဲလၢာ်န့ၣ် မံလီၤလၢတၢ်လၤကပီၤအပူၤ, တဂၤလၢအဟံၣ်ဒၣ်ဝဲအ
         ပူၤ, တဂၤလၢအဟံၣ်ဒၣ်ဝဲအပူၤလီၤ.19  မ့မ့ၢ်နဲဒၣ်နဘၣ်တၢ်ကွံာ်ထီၣ်ကွံာ်လၢနသွၣ်ခိၣ်အပူၤ ဒ်တၢ်အဒ့အဖီလၢ တၢ်တပးကဲဘၣ်အီၤအသိး,
         ဒ်ပှၤ ဘၣ်တၢ်မၤသံအီၤအကူအသိးဆဲးဖျိလၢနး, လဲၤလီၤဆူ တၢ်ပူၤအလၢၢ်အမဲးအကျါအသိး, ဒ်တၢ်အစိၣ်လၢပှၤ
         ယီၢ်တံၢ်အီၤလၢအခီၣ်ဖီလာ်အသိးန့ၣ်လီၤ.20  နတဘၣ်ပာ်ဖှိၣ်ဃုာ်ဒီးအီၤလၢတၢ်ခူၣ်လီၤကွံာ်ဘၣ်. အဂ့ၢ်ဒ်အံၤ, နမၤဟးဂီၤနထံနကီၢ်, နပှၤဂီၢ်မုၢ်န့ၣ်နမၤသံ
         ကွံာ်အီၤလီၤ. ပှၤမၤတၢ်အၢအချံအသၣ်န့ၣ်တဘၣ်တၢ် ပှ့ၤဘၣ်အမံၤလီၤထူလီၤယိာ်ဘၣ်.21  ကတဲာ်ကတီၤတၢ်မၤသံလၢ အဖိတဖၣ်အဂီၢ်လၢအ ပၢ်တဖၣ်အတၢ်အၢအဃိန့ၣ်တက့ၢ်. မ်အသုတဂဲၤဆၢ ထၢၣ်ဒီးန့ၢ်သါကီၢ်န့ၣ်,
         ဒီးမၤပှဲၤဟီၣ်ခိၣ်လၢခူဧိၤဝ့ၢ်ဧိၤ တဂ့ၤ.22  ဒီးယဲဒၣ်ယကဂဲၤဆၢထၢၣ်ထီဒါအီၤ, တၢ်သုးမုၢ်ဂီၢ် မုၢ်အယွၤစံးဝဲဒၣ်, ဒီးယကဒီၣ်တဲာ်ဘၤဘူၤလိၣ်အမံၤ,
         ဒီးတၢ်အိၣ်လီၤတဲာ်, ဒီးအဖိအလံၤ, ဒီးအစၢၤအသွဲၣ်, ယွၤစံးဝဲဒၣ်လီၤ.
         23  ဒီးယကပာ်အီၤလၢသူၣ်ဧိၤဘါဧိၤအ လီၢ်, ဒီးနိၣ်ဧိၤအီဧိၤ, ဒီးယကခွဲသိၣ်အီၤဒီးနီၣ်ခွဲသိၣ်မၤ
         ဟးဂီၤတၢ်လီၤ. တၢ်သုးမုၢ်ဂီၢ်မုၢ်အယွၤစံးဝဲဒၣ်လီၤ.24  တၢ်သုးမုၢ်ဂီၢ်မုၢ်အယွၤဆိၣ်တၢ်ဒီးစံးဝဲဒၣ်, မ့ၢ်မးဒ် ယဆိကမိၣ်တၢ်အသိးန့ၣ် တၢ်ကမၤအသးဒ်န့ၣ်,
         ဒီးဒ် ယကူၣ်တၢ်အသိးန့ၣ်ကအိၣ်ဂၢၢ်ဆိးကျၢၤလီၤ.
         25  ယက မၤကၢ်လီၤပှၤအၤရှူၢ်ဖိလၢယကီၢ်ပူၤ, ဒီးလၢယကစၢၢ် လိၤယကယီၢ်တံၢ်အီၤ, ဒီးအနီၣ်ယိးဘိကဟးထီၣ်ကွံာ်
         လၢအဖီခိၣ်, ဒီးအတၢ်ဝံတၢ်ယိးကဟးထီၣ်ကွံာ်လၢအ ဖံဘၣ်ခိၣ်လီၤ.26  အအံၤမ့ၢ်တၢ်တိာ်လၢ တၢ်တိာ်ဝဲလၢဟီၣ်ခိၣ်ဒီဘ့ၣ် ညါအဂ့ၢ်, ဒီးအအံၤမ့ၢ်တၢ်အစုလၢအယူာ်ထီၣ်အသး
         လၢပှၤကိးကလုာ်ဒဲးအဖီခိၣ်လီၤ.27  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤတိာ်ဝဲလံ, ဒီးမ့ၢ်မ တၤကမၤအီၤ ကလီကလီတဂၤလဲၣ်. ဒီးအစုယူာ်ထီၣ်
         အသးလံ, ဒီးမ့ၢ်မတၤကဒုးထုးလီၤက့ၤအီၤတဂၤလဲၣ်.28  တၢ်လၢမုၢ်တနံၤလၢ စီၤအၤဃးသံဝဲဒၣ်, တၢ်အက လုၢ်လီၤဒ်အံၤ,29  မ့ၢ်ပှၤလၢအတီၢ်နၤအနီၣ်တီၢ်ကၢ်သတးဒီး, သးခုတ ဂ့ၤ, ဖလ့ၡသးခဲလၢာ်နၤဧၢ. အဂ့ၢ်ဒ်အံၤ, လၢဂုၢ်ဧိၤဒးဧိၤ
         အဂံၢ်န့ၣ်ဂုာ်မိာ်အိးတဘိကဟဲလီၤ, ဒီးအတၤသၣ်ကမ့ၢ် ဂုၢ်မ့ၣ်လၢအယူၤဝဲတဘိလီၤ.30  ဒီးပှၤဖှီၣ်ဖိအဖိဝဲၢ်ကိကအီၣ်တၢ်, ဒီးပှၤဘၣ်ဖှီၣ်ဘၣ် ယာ်ကမံလီၤအိၣ်ခၢၣ်သနၢၢ်လီၤ. ဒီးယကမၤသံနဂံၢ်
         လၢတၢ်သၣ်ဝံၤလီၤဒိ, ဒီးတၢ်အိၣ်လီၤတဲာ်လၢနၤန့ၣ်က ဘၣ်တၢ်မၤသံအီၤလီၤ.31  ဟီၣ်ပသူထီၣ်, ပဲတရီဧၢ, ကိးပသူထီၣ်ဝ့ၢ်ဧၢ, နပှံၢ်ကွံာ် လံတုၤအလၢာ်, ဖလ့ၡသးဧၢ. အဂ့ၢ်ဒ်အံၤ,
         မ့ၣ်အူခုၣ်ဟဲ ထီၣ်လၢကလံၤစိး, ဒီးပှၤလီၤမုၢ်လီၤဖးလၢအပှၤသုးမုၢ် အကျါတအိၣ်ဘၣ်နီတဂၤဘၣ်.32  ဒီးပှၤကစံးဆၢပှၤတကလုာ်အကလူးဒ်လဲၣ်. လၢယွၤ ပာ်လီၤလံစံယိၣ်အခီၣ်ထံး, ဒီးပှၤဘၣ်နးဘၣ်ဖှီၣ်လၢအ
         ပှၤဂီၢ်မုၢ်အကျါန့ၣ်ကဃ့ၢ်ဆူအအိၣ်လီၤ.

၁၅151  တၢ်အကလုၢ်လီၤလၢမိၤအးအဂ့ၢ်. အဂ့ၢ်ဒ်အံၤ, ဧၢ်ဘၣ်ဃးဒီးမိၤအးဘၣ်တၢ်မၤသယုၢ်အီၤ လၢမုၢ်တနၤ,
         တၢ်မၤဟးဂီၤဝဲ, အဂ့ၢ်ဒ်အံၤ, ကံၢ်ဘၣ်ဃး ဒီးမိၤအးဘၣ်တၢ်မၤသယုၢ်အီၤလၢမုၢ်တနၤ, တၢ်မၤဟး ဂီၤဝဲလီၤ.2  ပှၤလဲၤထီၣ်ဝဲဆူဘၤယံး, ဒီးဒံၤဘိၣ်ဆူအလီၢ်ထီၣ်ထီ တဖၣ်လၢအကဟီၣ်ဝဲအဂီၢ်လီၤ. လၢနဘိအလိၤ, ဒီးလၢ
         မ့ဒဘၤအလိၤန့ၣ်မိၤအးဟီၣ်ဝဲ, ပှၤအခိၣ်ကိးဖျၢၣ်ဒဲးမ့ၢ် ကျၤခိၣ်, ဒီးကယဲၢ်ပှၤခၣ်ဆူၣ်ဘၣ်တၢ်တံာ်တဲာ်ဝဲလီၤ.3  လၢအကျဲတဖၣ်အပူၤန့ၣ် ပှၤကံၢ်တူာ်အယီၢ်ဒ့လၢ ထၢၣ်အတၢ်ကံးညာ်, လၢအဟံၣ်ခိၣ်အဖီခိၣ်, ဒီးလၢအ
         လီၢ်ဖးလဲၢ်အပူၤန့ၣ်ဟီၣ်ဝဲခဲလၢာ်, ဟဲလီၤဒီးဟီၣ်အါအါ ကလဲာ်,
         4  ဒီးဃ့ၡဘိၣ်ကိးပသူထီၣ်, ဒီးအ့လဧၤလ့ၤလီၤ. အကလုၢ်ဟူထီၣ်ဝဲပၢၢ်လၢယါဟးလီၤ. မၤသးဒ်န့ၣ်ဒီး
         မိၤအးအပှၤသုးဖိကိးပသူထီၣ်, အသးလၢအပူၤဘၣ်တၢ် ကိၢ်တၢ်ဂီၤလီၤ.5  ယသးကိးပသူထီၣ်လၢ မိၤအးအဂီၢ်လီၤ. ပှၤလၢအ ဃ့ၢ်တၢ်လၢအကျါန့ၣ်ပၢၢ်လၢစိၤဧၢ်, ဒ်ဂီၤဖံးမိၢ်အသးပှၢ်
         သၢနံၣ်အသိးလီၤ. အဂ့ၢ်ဒ်အံၤ, ပှၤလၢအထီၣ်ဘးလူဃံး န့ၣ်လဲၤထီၣ်ဘးအီၤဒီးဟီၣ်ဝဲလီၤ. အဂ့ၢ်ဒ်အံၤ,
         လၢဃိရ နဲၣ်အကျဲပူၤန့ၣ်ထုထီၣ်တၢ်မၤဟးဂီၤအကလုၢ်လီၤ.6  အဂ့ၢ်ဒ်အံၤ, နံးမရံအထံတဖၣ်ကကဲထီၣ်တၢ်အိၣ်သ ယုၢ်လီၤ. အဂ့ၢ်ဒ်အံၤ, တီၢ်မုၢ်ဃ့ထီၣ်ကွံာ်လံ,
         နီၣ်ဧိၤမံၤ ဧိၤအသံကစဲာ်န့ၣ်တအိၣ်လၢၤဘၣ်.7  မၤသးဒ်န့ၣ်ဒီး, တၢ်အါလၢတၢ်လၢပှၤမၤန့ၢ်အီၤ, ဒီး တၢ်လၢအပာ်ဖှိၣ်တၢ်န့ၣ် ကစိာ်ခီဂာ်ကွံာ်ထံပံၢ်သလီ
         အကျိန့ၣ်လီၤ.8  အဂ့ၢ်ဒ်အံၤ, တၢ်ကိးပသူထီၣ်န့ၣ် အိၣ်ဝးတရံးမိၤအး အဃၢၤလီၤ. အဟီၣ်တၢ်ယၢၤတၢ်ဟူဝဲပၢၢ်လၢ အ့က
         လံၣ်, ဒီးဟူဝဲပၢၢ်လၢဘ့ၣ်အ့လံၣ်လီၤ.9  အဂ့ၢ်ဒ်အံၤ, ဒံမိၣ်အထံတဖၣ်န့ၣ်ပှဲၤဝဲဒီးတၢ်သွံၣ်လီၤ. အဂ့ၢ်ဒ်အံၤ, ယကပာ်တၢ်အါထီၣ်ဒံးလၢဒံမိၣ်အလိၤ,
         ခ့ ယုၢ်လၢပှၤလၢအဃ့ၢ်ပူၤဖျဲးလၢမိၤအးအလိၤ, ဒီးပှၤလၢ အအိၣ်လီၤတဲာ်လၢကီၢ်ပူၤအလိၤန့ၣ်လီၤ.

၁၆161  ဟ့ၣ်ယုၢ်သိဖိလၢပှၤပၢထံဧိၤကီၢ်ဧိၤန့ၣ် လၢစ့လၤဆူ ပှၢ်မုၢ်ကနၢ, ဆူစံယိၣ်အဖိမုၣ်အကစၢၢ်တဖျၢၣ်န့ၣ်တ
         က့ၢ်.2  ဒီးကမၤအသးဒ်ထိၣ်လဲၤဝ့ၤဝီၤတၢ်တဘ့ၣ်, ဒ်ထိၣ်သွံ ကွံာ်တ့ၢ်ကွံာ်အသး အသိးန့ၣ်, မိၤအးအဖိမုၣ်တဖၣ်,
         လၢအၤနိၣ်အတၢ်ခီဂာ်အလီၢ်ကဒ်န့ၣ်သိးလီၤ.3  ကူၣ်ထီၣ်တၢ်, မၤတၢ်တီတၢ်လိၤ, ပာ်နကဒုဒ်မုၢ်နၤ အကဒုအသိးလၢမုၢ်ထူၣ်အခါ, ပာ်ခူသူၣ်ပှၤဘၣ်တၢ်ဟီ
         ထီၣ်ကွံာ်န့ၣ်တက့ၢ်. ပှၤလၢအလဲၤဝ့ၢ်ဝီၤတၢ်န့ၣ်ဒုးနဲၣ် အီၤတဂ့ၤ.4  ယပှၤဘၣ်တၢ်ဟီထီၣ်ကွံာ်တဖၣ်န့ၣ် ဒုးအိၣ်ဒုးဆိး အီၤဒီးနၤ, မိၤအးဧၢ, ကဲထီၣ်တၢ်အိၣ်တဒၢအလီၢ်လၢ
         အဂီၢ်လၢပှၤမၤအၢတၢ်အမဲာ်ညါတက့ၢ်. အဂ့ၢ်ဒ်အံၤ, ပှၤ အီၣ်ကဘျံးအီၣ်ကဘျၣ်န့ၣ်လၢာ်ကွံာ်လံ.
         မၤအၢတၢ်န့ၣ် အိၣ်ဆိတ့ၢ်လံ. ပှၤယီၢ်တံၢ်ထံဧိၤကီၢ်ဧိၤန့ၣ် လၢာ်ကွံာ် လံဝဲလံ.5  ဒီးလီၢ်ပစိာ်တဖျၢၣ် ကအိၣ်ဂၢၢ်ဆိးကျၢၤလၢတၢ်အ ဘျုးအဖှိၣ်အပူၤ, ဒီးပှၤကဆ့ၣ်အနီၤဝဲလၢအဖီခိၣ်တ
         ဂၤလၢတၢ်မ့ၢ်တၢ်တီအပူၤလၢစီၤဒၤဝံးအဒဲပူၤလီၤ. က စံၣ်ညီၣ်တၢ်, ဒီးဃုတၢ်စံၣ်ညီၣ်, ဒီးမၤတၢ်တီတၢ်လိၤချ့
         ချ့လီၤ.6  ပနၢ်ဟူလံလၢမိၤအးအသးထီၣ်ထီ အဂ့ၢ်အကျိၤန့ၣ်, လၢအပာ်အသးထီၣ်ထီနးမး, လၢအပာ်ကဖိအသး, ဒီး လၢအပာ်အသးကဖိလိ,
         ဒီးလၢအသးကဲၤထီၣ်, အပာ် ကဖိအသးန့ၣ်တမ့ၢ်ဘၣ်တၢ်ဘၣ်န့ၣ်လီၤ.7  မၤသးဒ်န့ၣ်ဒီး မိၤအးကဟီၣ်ပသူထီၣ်လၢမိၤအးအ ဃိ, ပှၤကဟီၣ်ဝဲလၢအကျါကိးဂၤဒဲးလီၤ. သုကအုကစွါ
         လၢကံၢ်ဃရ့ရှ့းအစပံးသၣ်ဘၣ်ကျီကွံာ်စီဖ့ကလ့ၤအဃိ လီၤ.8  အဂ့ၢ်ဒ်အံၤ, ဃ့ၡဘိၣ်အဟီၣ်ခိၣ် အကဝီၤတဖၣ်ဃ့ ထီၣ်ကွံာ်လံ, စပံးမုၢ်စံးဘမၤလီၤ. ပှၤကလုာ်တဖၣ်အက
         စၢ်န့ၣ်မၤကၢ်လီၤကွံာ် အစပံးမုၢ်စိရ့းလၢအလဲၤပၢၢ်လၢ ယၤစ့ၢ်, လဲၤဝ့ၤဝီၤတၢ်လၢပှၢ်မုၢ်ကနၢ,
         အဒ့ထီၣ်ထီဝဲ, တုၤ ဝဲလၢပီၣ်လဲၣ်ဝၢ်ဘးခီလီၤ.9  မၤသးဒ်န့ၣ်ဒီးယကဟီၣ်လၢယၤစ့ၢ်အတၢ် ဟီၣ်လၢ စပံးမုၢ်စံးဘမၤအဃိ, ယကမၤဘၣ်စီၣ်နၤလၢယမဲာ်ထံ,
         ဃ့ၡဘိၣ်, ဒီးအ့လဧၤလ့ၤဧၢ အဂ့ၢ်ဒ်အံၤ, တၢ်ကိးပသူ ထီၣ်လီၤဘၣ်နတၤသၣ်အလိၤ, ဒီးလၢနကူးဘုအလိၤ
         န့ၣ်လီၤ.10  ဒီးတၢ်ဟံးထီၣ်ကွံာ် တၢ်သူၣ်ခုသးခု, ဒီးတၢ်သူၣ်ဖှံ သးညီ လၢတၤသၣ်အလီၢ်, ဒီးလၢစပံးအလီၢ်န့ၣ်
         ပှၤ တမၤလၢၤဘၣ်ထါဘၣ်, တကိးပသူထီၣ်လၢၤဘၣ်. စ ပံး ထံလၢနီၣ်စံၢ်စပံးသၣ်အပူၤန့ၣ် ပှၤယီၢ်တၢ်ဖိတယီၢ်
         လၢၤဘၣ်. ယဒုးအိၣ်ဘှီၣ်တၢ်ကိးပသူန့ၣ်လီၤ.11  မၤသးဒ်န့ၣ်ဒီးယသး သီၣ်ထီၣ်ဒ်တနၢ်အသိးလၢမိၤ အးအဃိ, ဒီးတၢ်အိၣ်လၢယသအိပူၤလၢကံၢ်ဃ့ရ့းအ ဃိလီၤ.12  ဒီးတုၤမိၤအးလီၣ်ဖျါထီၣ်အသး, တုၤအမၤဘှံးလီၤ အသးလၢအလီၢ်ထီအလိၤဒီး, တၢ်ကမၤအသးလၢအ ကလဲၤနုာ်လၢ
         အလီၢ်စီဆှံအပူၤဒ်သိးအကဘါထုကဖၣ် တၢ်, ဒီးတန့ၢ်ဘၣ်လီၤ.13  တၢ်န့ၣ်မ့ၢ်တၢ်ကတိၤလၢ ယွၤကတိၤဝဲလၢမိၤအးအ ဂ့ၢ်အကျိၤလၢပျၢၤန့ၣ်လီၤ.14  ဘၣ်ဆၣ်ဒီးခဲကနံၣ်အံၤ, ယွၤကတိၤတၢ်ဒီးစံးဝဲဒၣ်, လၢသၢနံၣ်အတီၢ်ပူၤ, ဒ်ပှၤဒိးလဲဖိအနံၣ်တဖၣ်အသိး
         န့ၣ်, မိၤအးအလၤကပီၤကဘၣ်တၢ်မၤတရီတပါအီၤ, ဒီး ပှၤဂီၢ်မုၢ်အါခဲလၢာ်, ဒီးတၢ်အိၣ်လီၤတဲာ်န့ၣ်ကဆံးဝဲ,
         ဒီး စှၤဝဲ, ဒီးတအါဘၣ်န့ၣ်လီၤ.
         
            

         
      

   
      
         17
၁၇171  တၢ်အကလုၢ်လီၤလၢဒၤမ့ၤစ့းအဂ့ၢ်. ကွၢ်ကွၢ်, ဒၤမ့ၤစ့းတမ့ၢ်လၢၤဘၣ်ဝ့ၢ်တဖျၢၣ်ဘၣ်, ဒီးက ကဲထီၣ်ဝဲလၢတၢ်လီၤပှီၢ်အပူလီၤ.2  တၢ်လဲၤသဒၣ်ဧရိဧ့ၢ်အဝ့ၢ်တဖၣ်လီၤ. ကကဲထီၣ်တၢ် လၢသိဒီးမဲာ်တဲးလဲးအဖုတဖၣ်အဂီၢ်, ဒီးကကိာ်လီၤဝဲ,
         ဒီးတၢ်မၤပျံၤအီၤတအိၣ်ဘၣ်.3  ဒီးတိာ်ဧိၤတာ်ဧိၤန့ၣ်တအိၣ်လၢၤဘၣ်ဒီး အ့ဖရဲၣ်ဘၣ်, ဒီးဘီဧိၤမုၢ်ဧိၤတအိၣ်လၢၤဘၣ်ဒီးဒၤမ့ၤစ့း,
         ဒီးတၢ်အိၣ် လီၤတဲာ်လၢစူၤရံန့ၣ်ဘၣ်. ကမၤသးဒ်အံၣ်စရ့လးအလၤ ကပီၤအသိးန့ၣ်, တၢ်သုးမုၢ်ဂီၢ်မုၢ်အယွၤစံးဝဲဒၣ်လီၤ.4  ဒီးမုၢ်တနံၤန့ၣ်တၢ်ကမၤအသးလၢ ယၤကိာ်အလၤက ပီၤကလီၤစၢ်, ဒီးအညၣ်အတၢ်ဘီၣ်န့ၣ် ကဃဲၤလီၤဝဲ လီၤ.
         5  ဒီးကမၤအသးဒ် ပှၤပာ်ဖှိၣ်တၢ်ကူးဘု, ဘုဆၢ ထၢၣ်အသး, ဒီးအစုဒုၣ်ကူးဘုအစဲၤအသိးန့ၣ်, ဒီးကမၤ
         သးဒ်ပှၤကူးဘုလၢကစၢၢ်ကဆူးရၤဖၤအသိးန့ၣ်လီၤ.6  ဒီးတၢ်ကအိၣ်လီၤတဲာ်လၢအပူၤ ဒ်တၢ်တီၢ်သ့ၣ်စၤယံး အသိး, အသၣ်ခံဖျၢၣ်သၢဖျၢၣ်လၢဒ့အထီကတၢၢ်အခံ,
         လွံၢ်ဖျၢၣ်ယဲၢ်ဖျၢၣ် လၢသ့ၣ်လၢ အသၣ်ထီၣ်အလိၤန့ၣ် လီၤ, ယွၤ, အံၣ်စရ့လးအကစၢ်, စံးဝဲဒၣ်.
         7  တၢ်လၢမုၢ်တနံၤန့ၣ် ပှၤကကွၢ်ဆူပှၤတ့အီၤအအိၣ်, ဒီးအမဲာ်ကကွၢ်ဆူအံၣ်စရ့လးအတၢ်စီဆှံတဂၤလီၤ.―8  တကွၢ်ဘၣ်ဆူတၢ်လုၢ်အလီၢ်တဖၣ်, တၢ်လၢအမၤလၢ အစု, ဒီးတကွၢ်မဲာ်ဘၣ်တၢ်လၢအစုမုၢ်စုနၢမၤအီၤ,
         ဒီးဆူ အရှ့ရၤ, ဒီးဆူမုၢ်အတၢ်ဂီၤဘၣ်.9  တၢ်လၢမုၢ်တနံၤန့ၣ်အဝ့ၢ်အိၣ်ဒီးအခိၣ်ဒူတဖၣ်န့ၣ်က မၤသးဒ်တၢ်အိၣ်လီၤတဲာ်လၢသဃာ်ကျါ, ဒီးလၢကစၢၢ်
         အဒီခိၣ်လၢပှၤလဲၤသဒၣ်လၢ ပှၤအံၣ်စရ့လးဖိအမဲာ်ညါ အသိးန့ၣ်, ဒီးတၢ်ကအိၣ်သယုၢ်လီၤ.10  မ့ၢ်လၢနသးပ့ၤနီၣ် တၢ်အုၣ်က့ၤခီၣ်က့ၤနၤအကစၢ်, ဒီးနဂံၢ်နဘါအလၢၢ်န့ၣ် နတသ့ၣ်နီၣ်ထီၣ်က့ၤဘၣ်အီၤ
         ဘၣ်ဒီး, နကသူၣ်သ့ၣ်ဖိအဂ့ၤ, ဒီးနကသူၣ်တခီဘီမုၢ်အ ဒ့အဖီလီၤ.11  တၢ်လၢမုၢ်တနံၤလၢနသူၣ်တၢ်န့ၣ်နကကရၢအီၤ, ဒီး လၢမုၢ်ဂီၤန့ၣ် နကဒုးဆှိးထီၣ်နချံလီၤ. တၢ်ကူးတၢ်န့ၣ်
         ကယူၤထီၣ်ကွံာ်လၢ တၢ်ကိၢ်တၢ်ဂီၤဒီးတၢ်သးအုးနးမး အမုၢ်တနံၤလီၤ.12  အၣ်လါပှၤအါကလုာ်အသီၣ်လီၤ. ဒ်ပီၣ်လဲၣ်အသီၣ် အသိးန့ၣ်သီၣ်ထီၣ်ဝဲလီၤ. ဒီးပှၤဂီၢ်မုၢ်အဃ့ၢ်အသီၣ်လီၤ.
         ဒ်ထံအါသဖှိထီၣ်အသီၣ်အသိးန့ၣ်သီၣ်ထီၣ်ဝဲလီၤ.13  ဒ်ထံအါသဖှိထီၣ်အသီၣ်အသိးန့ၣ် ပှၤကလုာ်တဖၣ် သီၣ်ထီၣ်ဝဲလီၤ. ဒီးယွၤကသိၣ်ဃီၣ်ဝဲ, ဒီးအဝဲသ့ၣ်က
         ဃ့ၢ်လၢအယံၤဒီးတၢ်ကလူၤဟီထီၣ်ကွံာ်အီၤ, ဒ်ကစၢၢ် ကလိအဖ့ဧိၤဃာ်ဧိၤ ဘၣ်တၢ်လူၤဟီထီၣ်ကွံာ်အီၤလၢ
         ကလံၤအမဲာ်ညါအသိး, ဒီးဒ်တၢ်လၢအတလ့ၣ်အသး လၢကလံၤသဝံးအမဲာ်ညါအသိးန့ၣ်လီၤ.14  လၢမုၢ်ဟါအကတီၢ်န့ၣ်ကွၢ်ကွၢ်, တၢ်မၤပျံၤမၤဖုးန့ၣ် လီၤ. မုၢ်တချုးဆ့ၣ်ထီၣ်ဒံးဘၣ်ဒီး, တအိၣ်လၢၤဘၣ်.
         ပှၤ လၢအဂုာ်န့ၢ်ပတၢ်တဖၣ်အဂီၢ်မ့ၢ်အန့ၣ်, ဒီးပှၤလၢအဂုာ် ဆူၣ်ပျီဆူၣ်ပတၢ်တဖၣ်အဂီၢ်မ့ၢ်အန့ၣ်လီၤ.

၁၈181  အၣ်လါ, ကီၢ်အိၣ်ဒီးအဒံးဆ့လၢအသီၣ်ထီၣ်ဧၢ, ကီၢ် လၢအအိၣ်လၢကူၤၡးအထံမိၢ်ပှၢ်တဖၣ်ဝၢ်ဘးခီ,
         2  လၢ အမၢလီၤအကလူးတဖၣ်လၢပီၣ်လဲၣ်, ဒီးလၢထံဖံးခိၣ် လၢချံဆှဲကိမ့ၤအပူၤလီၤ. ကလူးလဲၤတၢ်ချ့သ့ၣ်ဧၢ,
         လဲၤ ဆူပှၤတကလုာ်ထီဒီးဘျ့အအိၣ်, ဆူပှၤဂီၢ်မုၢ်လၢအမၤ ပျံၤတၢ်လၢအခီၣ်ထံးတုၤခဲကနံၣ်အံၤ, ပှၤတကလုာ်လၢ
         အဂံၢ်ဆူၣ်အဘါဆူၣ်, ဒီးယီၢ်လီၤတၢ်, ဒီးထံကျိတဖၣ်နီၤ ဖးအကီၢ်ဆၢန့ၣ်တက့ၢ်.3  ပှၤဟီၣ်ခိၣ်ဖိခဲလၢာ်သုဝဲသ့ၣ်ဧၢ, ပှၤအိၣ်လၢဟီၣ်ခိၣ် ချၢခဲလၢာ်သ့ၣ်ဧၢ, ဖဲပှၤယူာ်ထီၣ်သုးဖိအလၣ်လၢကစၢၢ်
         လိၤဒီး, ကွၢ်တက့ၢ်. ဖဲပှၤအူကွဲၤဒီး, ကနၣ်တက့ၢ်.4  အဂ့ၢ်ဒ်အံၤ, ယွၤစံးဘၣ်ယၤဒ်အံၤ, ယကအိၣ်ဃိက လာ်, ဒီးယကကွၢ်တၢ်လၢယအိၣ်ယဆိးအလီၢ်ပူၤ, ဒ်
         တၢ်ကိၢ်ဆှံလၢနီၣ်ဧိၤမံၤဧိၤအလိၤအသိး, ဒ်ပစီၤထံအ တၢ်အၢၣ်လၢကူးဘုအကတီၢ် အတၢ်ကိၢ်ခါအသိးန့ၣ်
         လီၤ.5  အဂ့ၢ်ဒ်အံၤ, ကူးဘုအကတီၢ်တချုးဘၣ်ဒံးဘၣ်ဒီး, ဖဲ အဆှိးဖျိထီၣ်, ဒီးအဖီကဲထီၣ်စပံးသၣ်အမံဒီး,
         ကပဲာ် တဲာ်ဝဲအဒ့လၢဒီပဲာ်ဃိတၢ်, ဒီးအဒ့သလၣ်ထီၣ်အသး ကညိကွံာ်ဝဲ, ဒီးပဲာ်တဲာ်ဝဲလီၤ.6  ဒီးကအိၣ်လီၤတဲာ်တပူၤဃီလၢ ထိၣ်ဧိၤလံၣ်ဧိၤလၢက စၢၢ်လိၤအဂီၢ်, ဒီးဆၣ်ဖိကီၢ်ဖိလၢဟီၣ်ခိၣ်အဂီၢ်လီၤ.
         ဒီး ထိၣ်ဧိၤလံၣ်ဧိၤကအိၣ်လၢတၢ်ကိၢ်အကတီၢ်လၢအလိၤ, ဒီးဟီၣ်ခိၣ်အဆၣ်ဖိကီၢ်ဖိခဲလၢာ် ကအိၣ်လၢတၢ်ဂိၢ်အ
         ကတီၢ်လၢအလိၤလီၤ.7  တၢ်လၢမုၢ်တနံၤန့ၣ်, ပှၤကဟဲစိာ်ခိၣ်ဖးဆူတၢ်သုးမုၢ် ဂီၢ်မုၢ်အယွၤ, လၢပှၤတကလုာ်ထီဒီးဘျ့,
         ဒီးပှၤတက လုာ်လၢအမၤပျံၤတၢ်လၢအခီၣ်ထံးတုၤခဲကနံၣ်အံၤ, ပှၤ တကလုာ်လၢအဃီၣ်တၢ်ဒီးယီၢ်လီၤတၢ်,
         ဒီးထံကျိတ ဖၣ်နီၤဖးအကီၢ်အဆၢဆူ တၢ်သုးမုၢ်ဂီၢ်မုၢ်အယွၤအမံၤ အလီၢ်, ကစၢၢ်စံယိၣ်လီၤ.

၁၉191  တၢ်အကလုၢ်လီၤလၢအဲၤကူပတူးအဂ့ၢ်. ကွၢ်ကွၢ်, ယွၤဒိးတၢ်အၢၣ်ယူၤချ့, ဒီးလဲၤဝဲဆူအဲၤကူပ တူးအပူၤ,
         ဒီးအဲၤကူပတူးအတၢ်ဂီၤတၢ်ဖီၣ် ဟူးဝးလၢ အမဲာ်ညါ, ဒီးအဲၤကူပတူးအသးန့ၣ်ပှံၢ်ဝဲလၢအပူၤလီၤ.2  ဒီးယကထိၣ်ဂဲၤ ပှၤအဲၤကူပတူးဖိထီဒါ ပှၤအဲၤကူပ တူးဖိ, ဒီးကဒုးလိာ်အသး, ပှၤတဂၤဒီးအဒီပုၢ်ဝဲၢ်,
         ပှၤတ ဂၤဒီးအတံၤအသကိး, ဝ့ၢ်တဖျၢၣ်ဒီးဝ့ၢ်တဖျၢၣ်, ဘီမုၢ်ဒီး ဘီမုၢ်လီၤ.
         3  ဒီးအဲၤကူပတူးအသးကလီၤဘှါလၢအပူၤ ဒီးအတၢ်ကူၣ်ထီၣ်ဖးလီၤန့ၣ်ယကယူၢ်လီၤကွံာ်, ဒီးက ဃုဝဲလၢတၢ်ဂီၤတၢ်ဖီၣ်အအိၣ်,
         ဒီးလၢပှၤသ့တၢ်အူတၢ် သမူအအိၣ်, ဒီးလၢပှၤအိၣ်ဒီးပှၤသံအကလၤအအိၣ်ဒီး လၢပှၤမဲာ်ထံၣ်ဝံသ့အအိၣ်လီၤ.4  ဒီးယကဟ့ၣ်လီၤအဲၤကူပတူးဆူအကစၢ်ကီတဂၤ, ဒီး စီၤပၤဆူၣ်တဂၤကပၢအီၤလီၤ, တၢ်သုးမုၢ်ဂီၢ်မုၢ်အယွၤစံး
         ဝဲဒၣ်.5  ဒီးထံကလီၤသံးကွံာ်လၢပီၣ်လဲၣ်ပူၤ, ဒီးထံမိၢ်ပှၢ်အထံ ကလၢာ်ကွံာ်ဝဲ, ဒီးလီၤသံးကွံာ်လီၤ.
         6  ထံမိၢ်ပှၢ်ကနၢ အုၣ်သံ, အဲၤကူပတူးအထံကျိၤကအိၣ်ကလီဒီးလီၤသံး ကွံာ်, ဒီးတပိၢ်ဒီးဆှဲကဃ့ထီၣ်ကွံာ်ဝဲလီၤ.
         7  ဒီးစံာ်ဧိၤပှဲၤ ဧိၤလၢထံမိၢ်ပှၢ်အနံၤ, လၢထံထၣ်, ဒီးဟီၣ်ခိၣ်လၢတၢ်ချံ ဖှံအသးလၢအပူၤ, လၢထံနံၤခဲလၢာ်န့ၣ်ကဃ့ထီၣ်ကွံာ်,
         ဘၣ်တၢ်ဟီထီၣ်ကွံာ်, ဒီးတအိၣ်လၢၤဘၣ်.8  ဒီးပှၤမၤညၣ်ဖိကသးအုး, ဒီးကယဲၢ်ပှၤလၢအတခွဲ တၢ်လၢထံမိၢ်ပှၢ်အပူၤကဟီၣ်ဝဲ, ဒီးပှၤလၢအဟုးပှာ်လၢ
         ထံဖံးခိၣ်န့ၣ်အဂံၢ်အဘါကလီၤစၢ်ဝဲလီၤ.
         9  ဒီးပှၤလၢအ မၤတၢ်လၢလုၣ်ခီမၤ, ဒီးပှၤလၢအထါထၣ်ဖှီဝါန့ၣ်ကပာ် ဆှးအမဲာ်လီၤ.
         10  ဒီးအတၢ်ခီၣ်ထံးတဖၣ်ဟးဂီၤကွံာ်, က ယဲၢ်ပှၤဒိးလဲဖိအသူၣ်ကိၢ်အသးဂီၤခဲလၢာ်လီၤ.11  စိၤဧၣ် အပဒိၣ်ဖးဒိၣ်မ့ၢ်ထဲပှၤဟးဂီၤဖိလီၤ. ဖၤရိၤအ ပှၤကူၣ်လိာ်အသးဖိ အတၢ်ကူၣ်လိာ်န့ၣ်မ့ၢ်ဆၣ်ဖိကီၢ်ဖိ
         အတၢ်လီၤ. သုစံးဘၣ်ဖၤရိၤ, ယမ့ၢ်ပှၤကူၣ်တၢ်သ့အ ဖိ, စီၤပၤလၢပျၢၤအဖိခွါန့ၣ်ကသ့ဒ်လဲၣ်.12  အဝဲသ့ၣ်တဖၣ်န့ၣ်အိၣ်ဖဲလဲၣ်. နပှၤကူၣ်တၢ်သ့န့ၣ် အိၣ်ဖဲလဲၣ်. မ်အစံးဘၣ်နၤ, ဒီးမ်အသ့ၣ်ညါတၢ်လၢတၢ်
         သုးမုၢ်ဂီၢ်မုၢ်အယွၤကူၣ်ထီၣ်ဖးလီၤလၢ အဲၤကူပတူးအ ဂ့ၢ်အကျိၤန့ၣ်တက့ၢ်.13  စိၤဧၣ်အပဒိၣ်ဖးဒိၣ်န့ၣ်ကဲထီၣ်လံပှၤဟးဂီၤဖိ, တၢ် လီန့ၢ်နိဖးအခိၣ်တဖၣ်လီၤ. ဒုးလီၤကမၣ်အဲၤကူပတူး,
         လၢအမ့ၢ်အဒူၣ်တဖၣ်အလၢၢ်သနၢၣ်လီၤ.14  ယွၤလူလီၤသးကဒံကပျီၤတမံၤလၢအကျါ, ဒီးပှၤဒုး လီၤကမၣ်အဲၤကူပတူးလၢအမၤတၢ်ခဲလၢာ်အပူၤ, ဒ်ပှၤ
         အီၤမူၤအသး လဲၤကနူၤကပၤတၢ်လၢအဘှိးတၢ်အပူၤအ သိးန့ၣ်လီၤ.15  ဒီးတၢ်မၤတအိၣ်ဘၣ်ဒီး အဲၤကူပတူးလၢခိၣ်ဂ့ၤ, မဲၢ် ဂ့ၤ, တၢ်အဒ့ဂ့ၤ, ဆှဲဂ့ၤ, ကမၤဘၣ်ဝဲလီၤ.16  တၢ်လၢမုၢ်တနံၤန့ၣ် အဲၤကူပတူးကမၤအသးဒ်ပိာ်မုၣ် အသိးန့ၣ်လီၤ. ဒီးကကနိးဒီးပျံၤတၢ်ဖုးတၢ်လၢတၢ်သုး
         မုၢ်ဂီၢ်မုၢ်အယွၤဝၢ်အစုအမဲာ်ညါ လၢအဝၢ်ဝဲလၢအဖီခိၣ် လီၤ.17  ဒီးယူဒၤအကီၢ် ကကဲထီၣ်တၢ်ပျံၤအလီၢ်လၢအဲၤကူပ တူးအဂီၢ်လီၤ. ကယဲၢ်ပှၤလၢအသ့ၣ်နီၣ်ထီၣ်က့ၤအီၤန့ၣ်
         ကကနိးဝဲလၢ တၢ်သုးမုၢ်ဂီၢ်မုၢ်အယွၤအကူၣ်တၢ်လၢ အကူၣ်ထီၣ်ထီဒါအီၤအဃိန့ၣ်လီၤ.18  တၢ်လၢမုၢ်တနံၤန့ၣ်ဝ့ၢ်ယဲၢ်ဖျၢၣ်လၢ အကတိၤကနၤ ဧၣ်အကျိာ်ကအိၣ်လၢကီၢ်အဲၤကူပတူးအပူၤ, ဒီးကဆိၣ်
         တၢ်လၢတၢ်သုးမုၢ်ဂီၢ်မုၢ်အယွၤအမဲာ်ညါလီၤ. ဒီးဝ့ၢ်တ ဝ့ၢ်န့ၣ်တၢ်ကိးအီၤလၢတၢ်ဟးဂီၤအဝ့ၢ်လီၤ.19  တၢ်လၢမုၢ်တနံၤန့ၣ် တၢ်လုၢ်လီၢ်လၢယွၤအဂီၢ်ကအိၣ် လၢကီၢ်အဲၤကူပတူးအသးကံၢ်ပူၤတဖျၢၣ်, ဒီးအထူၣ်
         လၢယွၤအဂီၢ်လၢအဃၢၤတထူၣ်လီၤ.
         20  ဒီးကကဲထီၣ် တၢ်အပနီၣ်, ဒီးတၢ်အုၣ်အသးလၢတၢ်သုးမုၢ်ဂီၢ်မုၢ်အ ယွၤအဂီၢ်, လၢအဲၤကူပတူးအကီၢ်ပူၤ,
         ဒီးပှၤကကိးဆူ ယွၤလၢပှၤမၤအၢတၢ်အဃိ, ဒီးကမၢလီၤပှၤမၤပူၤဖျဲးတၢ် ပှၤအဒိၣ်တဂၤ, ဒီးအဝဲဒၣ်ကအုၣ်က့ၤခီၣ်က့ၤအီၤလီၤ.21  ဒီးပှၤကသ့ၣ်ညါယွၤလၢအဲၤကူပတူးအပူၤ, ဒီးလၢမုၢ် တနံၤန့ၣ်ပှၤအဲၤကူပတူးဖိကသ့ၣ်ညါယွၤ, ဒီးကမၤအ
         တၢ်ဒီးတၢ်လုၢ်, ဒီးတၢ်မၤဘူၣ်, ဒီးကဆိၣ်တၢ်လၢယွၤအ ဂီၢ်ဒီးမၤတီအကလုၢ်လီၤ.22  ဒီးယွၤကတီၢ်ပှၤအဲၤကူပတူးဖိ, ကတီၢ်ဝဲဒီးကမၤဘျါ က့ၤဝဲ, ဒီးအတၢ်ကဟဲက့ၤဆူယွၤအအိၣ်, ဒီးကဒိးတၢ်
         ဃ့ကညးတၢ်လၢအဂီၢ်, ဒီးကမၤဘျါက့ၤဝဲလီၤ.23  တၢ်လၢမုၢ်တနံၤန့ၣ် ကျဲမုၢ်ကအိၣ်လၢ အဲၤကူပတူး ပၢၢ်လၢအၤရှူၢ်, ဒီးပှၤအၤရှူဖိကလဲၤနုာ်လၢအဲၤကူပတူး,
         ဒီး ပှၤအဲၤကူပတူးဖိကလဲၤနုာ်လၢအၤရှူၢ်, ဒီးပှၤအဲၤကူပ တူးဖိကမၤဃုာ်တၢ်ဒီးပှၤအၤရှူၢ်ဖိလီၤ.24  တၢ်လၢမုၢ်တနံၤန့ၣ် အံၣ်စရ့လးကကဲလၢတၢ်သၢမံၤ တမံၤဒီးအဲၤကူပတူးဒီးအၤရှူၢ်, တၢ်ဆိၣ်ဂ့ၤလၢဟီၣ်ခိၣ်
         ချၢအသးကံၢ်ပူၤ,
         25  လၢတၢ်သုးမုၢ်ဂီၢ်မုၢ်အယွၤဆိၣ်ဂ့ၤဝဲ ဒီးစံးဝဲဒၣ်, ယပှၤဂီၢ်မုၢ်အဲၤကူပတူးဒီးအၤရှူၢ်တၢ်မၤလၢ
         ယစု, ဒီးအံၣ်စရ့လးယတၢ်န့ၢ်သါန့ၣ်မ်အဘၣ်တၢ်ဆိၣ် ဂ့ၤအီၤတက့ၢ်.

၂၀201  တၢ်လၢနံၣ်လၢ စီၤတၢ်တၣ်ဟဲဆူအၤစဒိာ် (တုၤအၤ ရှူၢ်အစီၤပၤစၤရကိၣ်မၢလီၤအီၤ) ဒီးဒုးတၢ်ဒီးအၤစဒိာ်
         ဒီးမၤန့ၢ်အီၤန့ၣ်လီၤ.
         2  တၢ်လၢအကတီၢ်န့ၣ်ယွၤကတိၤ တၢ်လၢစီၤအၤမိာ်အဖိခွါ စီၤယၡါယၤအစုပူၤ, ဒီးစံးဝဲ ဒၣ်, လဲၤဘ့ၣ်ကွံာ်ထၢၣ်
         အတၢ်ကံးညာ်လၢနယီၢ်ဒ့လိၤ, ဒီးဘ့ၣ်ကွံာ်နခီၣ်ဖံးလၢနခီၣ်တက့ၢ်. ဒီးမၤဝဲဒ်န့ၣ်, ဒီးဟး အိၣ်ဘ့ၣ်ဆ့,
         ဒီးအိၣ်ဘ့ၣ်ခီၣ်လီၤ.
         3  ဒီးယွၤစံးဝဲဒၣ်, ဒ်ယခ့ယပှၤစီၤယၡါယၤဟးအိၣ်ဘ့ၣ်ဆ့ဒီးအိၣ်ဘ့ၣ်ခီၣ်သၢနံၣ်, လၢတၢ်ပနီၣ်ဒီးတၢ်အဒိအတဲာ်လၢအဲၤကူပတူးအဂ့ၢ်,
         ဒီးကူၤၡးအဂ့ၢ်အသိးန့ၣ်,―4  အၤရှူၢ်အစီၤပၤကမိၤပှၤလၢ တၢ်ဖီၣ်န့ၢ်အီၤလၢအဲၤကူပ တူး, ဒီးပှၤလၢတၢ်မၢကဲကုၢ်အီၤလၢကူၤၡးပှၤအသးစၢ်,
         ဒီးပှၤအသးပှၢ်, အိၣ်ဘ့ၣ်ဆ့, အိၣ်ဘ့ၣ်ခီၣ်, အခံကီၢ်ဘ့ၣ် ဆ့, အဲၤကူပတူးအတၢ်မဲာ်ဆှးန့ၣ်လီၤ.5  ဒီးပှၤကပျံၤဝဲ, အသးကတုၤဝဲလၢကူၤၡးလၢအသန့ၤ အသးလၢအီၤအဃိ, ဒီးလၢအဲၤကူပတူးလၢအပာ်ကဖိ အသးလၢအီၤအဃိလီၤ.6  ဒီးတၢ်လၢမုၢ်တနံၤန့ၣ်ပှၤပီၣ်လဲၣ်နံၤဖိကစံး, ကွၢ်ကွၢ် တၢ်လၢပကွၢ်လၢ်အကျဲန့ၣ်, တၢ်လၢပဃ့ၢ်ဆူအအိၣ်
         လၢတၢ်မၤစၢၤအဂီၢ်လၢ ပတပူၤဖျဲးဒီးအၤရှူၢ်အစီၤပၤအ မဲာ်ညါန့ၣ်မ့ၢ်ဒ်န့ၣ်, ဒီးပကထူၣ်ဖျဲးပကစၢ်ဒၣ်ပဝဲ
         ဒ် လဲၣ်.

၂၁211  တၢ်အကလုၢ်လီၤလၢ ပှၢ်မုၢ်ကနၢပီၣ်လဲၣ် အဂ့ၢ်အ ကျိၤ, ဒ်ကလံၤသဝံးအူဆူၣ်ထီၣ်လၢကလံၤထံးတခီအ
         သိးန့ၣ်ဟဲထီၣ်ဝဲလၢ ပှၢ်မုၢ်ကနၢလၢကီၢ်မၤပျံၤတၢ်တ ဘ့ၣ်လီၤ.2  တၢ်ထံၣ်တၢ်ကီတမံၤန့ၣ် တၢ်ဒုးနဲၣ်အီၤလၢယၤလီၤ. ပှၤလီန့ၢ်တၢ်န့ၣ် လီန့ၢ်ဝဲ, ဒီးပှၤဂုာ်ဆူၣ်ပျိဆူၣ်န့ၣ်
         ဂုာ် ဆူၣ်ပျိဆူၣ်ဝဲလီၤ. လဲၤထီၣ်, ဧ့ၤလၣ်ဧၢ, ကဝီၤဃာ်တၢ်, မၤဒဲဧၢ, ယဒုးအိၣ်ဘှီၣ်ကလာ် တၢ်ကအုကစွါခဲလၢာ်
         လီၤ.3  မၤသးဒ်န့ၣ်ဒီးယယီၢ်ဒ့ပှဲၤဒီးတၢ်ဆါ, တၢ်ဆိးကဲးမၤ န့ၢ်ယၤဒ်တၢ်ဆိးကဲးလၢအဘၣ်ပိာ်မုၣ်လၢအဟုးဆါအ
         သိး, ယအိၣ်တကဲဘၣ်လၢနၢ်ဟူတၢ်အဃိ, ယကနိးလၢ ထံၣ်တၢ်အဃိလီၤ.
         4  ယသးကတုၤ, တၢ်ပျံၤတၢ်ဖုးမၤပျံၤ မၤဖုးယၤ, တၢ်ပာ်ယတၢ်မုာ်တၢ်လၤအမုၢ်ဟါန့ၣ်လၢ တၢ်ကနိးလၢယဂီၢ်လီၤ.5  ကတဲာ်ကတီၤစီၢ်နီၤခိၣ်, ဒါလီၤတၢ်, အီၣ်တၢ်, အီတၢ်, ဂဲၤဆၢထၢၣ်, ပဒိၣ်သ့ၣ်ဧၢ, ဖှူကတီၤန့ၣ်တက့ၢ်.6  အဂ့ၢ်ဒ်အံၤ, ယွၤစံးဘၣ်ယၤဒ်အံၤ, လဲၤပာ်ပှၤခိးတၢ်, တၢ်လၢအထံၣ်ဘၣ်ဝဲန့ၣ်မ်အစံးတက့ၢ်.7  ဒီးမ့ၢ်ထံၣ်ဘၣ် ပှၤဒိးကသ့ၣ်တဆိတဆိ, ပှၤဒိးက သ့ၣ်ယီၤတဖၣ်, ပှၤဒိးကီၤလၤအူးတဖၣ်ဒီး, ဘၣ်ကနၣ်
         ဝဲလၢတၢ်ဒိကနၣ်လီၤတံၢ်လီၤဆဲးလီၤ.8  ဒီးကိးထီၣ်ဝဲခ့ယုၢ်တဒုလီၤ. ကစၢ်ဧၢ, ယဆၢထၢၣ် တထံၣ်ဃီသ့တနံၤကျၢၤ လၢခိးတၢ်အလီၢ်အဖီခိၣ်,
         ဒီး ယအိၣ်လၢ ယကွၢ်တၢ်အလီၢ်သီတနၤကျၢၤလီၤ.
         9  ဒီး ကွၢ်ကွၢ်, တၢ်အံၤဟဲ, ပှၤဒိးကသ့ၣ်, ပှၤဒိးကသ့ၣ်တဆိ တဆိလီၤ. ဒီးကတိၤဒံးဝဲ, လီၤပှီၢ်လံ,
         ဘၤဘူၤလိၣ်လီၤ ပှီၢ်လံ. ဒီးအကစၢ်အတၢ်ဂီၤခဲလၢာ်န့ၣ်တၢ်တ့ၢ်လီၤကၢ် ကွံာ်လၢဟီၣ်ခိၣ်လီၤ.10  ယဘုယဟုလၢအဘၣ်ယီၢ်အီၤဒီး ယယီၢ်ဘုအလီၢ်ဖိ ဧၢ, တၢ်လၢယနၢ်ဟူလၢတၢ်သုးမုၢ်ဂီၢ်မုၢ်အယွၤ, အံၣ်စ
         ရ့လးအကစၢ်န့ၣ်ယစံးဘၣ်လံသုလံ.11  တၢ်အကလုၢ်လီၤလၢဒူမၤအဂ့ၢ်. တၢ်ကိးထီၣ်ယၤလၢစ့ဧၢ်, ပှၤခိးတၢ်ဖိဧၢ, တၢ်လၢမုၢ် နၤန့ၣ်မ့ၢ်အဂ့ၢ်မနုၤလဲၣ်.
         ပှၤခိးတၢ်ဖိဧၢ, တၢ်လၢမုၢ်နၤ န့ၣ်မ့ၢ်အဂ့ၢ်မနုၤလဲၣ်.12  ဒီးပှၤခိးတၢ်ဖိစံးဝဲဒၣ်, မုၢ်ဂီၤဟဲဝဲ, ဒီးမုၢ်နၤစ့ၢ်ကီး လီၤ. သုမ့ၢ်သံကွၢ်ဒီး, သံကွၢ်တက့ၢ်.
         က့ၤက့ၤ, ဟဲက့ၤ တက့ၢ်.13  တၢ်အကလုၢ်လီၤလၢဧရ့းအဂ့ၢ်. လၢသ့ၣ်ပှၢ်အကျါလၢဧ့ရ့းအပူၤန့ၣ် သုကအိၣ်လၢမုၢ် နၤ, ပှၤလၢအပိာ်ကျဲအဖုတဖၣ်လၢဒဒၣ်သ့ၣ်ဧၢ,
         14  ပှၤကီၢ် တ့မၤဖိဟဲစိာ်ထံဒီးသဂၢၢ်ပှၤသူအသးလၢထံ, လဲၤဘျီ ပှၤဃ့ၢ်တၢ်အမဲာ်ညါဒီးတၢ်အီၣ်လီၤ.15  အဂ့ၢ်ဒ်အံၤ, ဃ့ၢ်ဝဲလၢနးအမဲာ်ညါ, လၢနးဘ့ၣ်ထီၣ် ကွံာ်အသးအမဲာ်ညါ, လၢချံၣ်သူထီၣ်အသးအမဲာ်ညါ,
         ဒီးလၢတၢ်ဒုးသုးအတၢ်ဃၢအမဲာ်ညါလီၤ.16  အဂ့ၢ်ဒ်အံၤ, ယွၤစံးဘၣ်ယၤဒ်အံၤ, အိၣ်ဒံးတနံၣ်အ တီၢ်ပူၤ, ဒ်ပှၤဒိးလဲဖိအနံၣ်အသိးန့ၣ်ဒီး,
         က့ဒၢ်အလၤက ပီၤကလၢာ်ခဲလၢာ်လီၤ.
         17  ဒီးပှၤချံၣ်ဖိ လၢအအိၣ်လီၤ တဲာ်တဖၣ်, ပှၤက့ဒၢ်ဖိအပှၤဆူၣ် န့ၣ်ကစှၤလီၤလီၤ. အဂ့ၢ် ဒ်အံၤ,
         ယွၤအံၣ်စရ့လးအကစၢ်စံးတၢ်န့ၣ်လီၤ.

၂၂221  တၢ်အကလုၢ်လီၤလၢ တၢ်ထံၣ်တၢ်အကစၢၢ်ကဆူး အဂ့ၢ်အကျိၤ. တၢ်ဘၣ်နၤလၢနလဲၤထီၣ်ဆူဟံၣ်ခိၣ်ခဲလၢာ်ခဲဆ့န့ၣ်
         လၢမနုၤတမံၤလဲၣ်.2  ပှဲၤဒီးတၢ်တၢထီၣ်တၢလီၤ, ဝ့ၢ်လၢအသီၣ်တၢ်တဖျၢၣ်, ဝ့ၢ်လၢအသးခုတၢ်တဖျၢၣ်ဧၢ, နပှၤလၢအဘၣ်တၢ်မၤသံ
         အီၤတဖၣ်တဘၣ်တၢ်မၤသံအီၤလၢနးဘၣ်. တမ့ၢ်ဘၣ် အသံဝဲလၢဒုးတၢ်အပူၤဘၣ်.3  နပဒိၣ်ဃ့ၢ်ဝဲတပူၤဃီလၢချံၣ်ဧိၤပျၢ်ဧိၤအမဲာ်ညါ, ဘၣ် တၢ်စၢဃာ်ဝဲ, ကယဲၢ်ပှၤလၢတၢ်ထံၣ်န့ၢ်အီၤလၢနပူၤန့ၣ်
         ဘၣ်တၢ်စၢဃာ်အီၤတပူၤဃီ, ဃ့ၢ်တၢ်လၢအယံၤလီၤ.4  မၤသးဒ်န့ၣ်ဒီးယစံး, ကွၢ်ကပာ်ယၤတက့ၢ်. ဒုးဟီၣ် ယၤနးနးကလဲာ်တက့ၢ်. ဂုာ်မၤမုာ်ထီၣ်က့ၤယၤလၢယ
         ပှၤဂီၢ်မုၢ်အဖိမုၣ်အတၢ်အိၣ်သယုၢ်အဃိန့ၣ်တဂ့ၤ.5  အဂ့ၢ်ဒ်အံၤ, တၢ်ကိၢ်တၢ်ဂီၤ, ဒီးတၢ်ယီၢ်တံၢ်လီၤ, ဒီး တၢ်သးဒ့ဒီအမုၢ်တနံၤ အိၣ်ဒီးတၢ်သုးမုၢ်ဂီၢ်မုၢ်အယွၤ,
         လၢတၢ်ထံၣ်တၢ်အကစၢၢ်ကဆူးအပူၤန့ၣ်လီၤ. မၤလီၤ ပှီၢ်ကွံာ်တၢ်အခိၣ်ဒူ, ဒီးတၢ်ကိးထီၣ်ဆူကစၢၢ်ကလိန့ၣ်
         လီၤ.6  ဧ့ၤလၣ်စိာ်လၢပီၤ, အိၣ်ဒီးလ့ၣ်ကဟၣ်, ပှၤခီၣ်သုးဖိ, ဒီးပှၤဒိးကသ့ၣ်လီၤ. ဒီးကံၢ်န့ၣ်ဘ့ၣ်ထီၣ်ကွံာ်ကတီၤ
         လီၤ.7  ဒီးတၢ်မၤအသးလၢနကစၢၢ်ကဆူးလၢအဘၣ်တၢ်ဃု ထၢအီၤန့ၣ်ပှဲၤဝဲဒီးလ့ၣ်ကဟၣ်, ဒီးပှၤဒိးကသ့ၣ်န့ၣ်ပာ်
         လီၤအသးဖဲပဲတရီန့ၣ်လီၤ.
         8  ဒီးတၢ်ထုးထီၣ်ကွံာ်တၢ်ကျၢၢ်ဘၢယူဒၤ, ဒီးတၢ်လၢမုၢ်တနံၤန့ၣ်, နကွၢ်ဆူပှၢ်လၢ်ကျါအဟံၣ်အစုကဝဲၤလီၤ.―9  ဒီးတၢ်လီၤပှီၢ်အလီၢ် လၢစီၤဒၤဝံးအဝ့ၢ်ပူၤန့ၣ် သုထံၣ် ဘၣ်ဝဲလၢအအိၣ်အါပူၤလီၤ. ဒီးသုဒုးအိၣ်ဖှိၣ်
         နိၣ်လၢ လာ်ခီတပူၤအထံလီၤ.
         10  ဒီးဟံၣ်အိၣ်ဝဲလၢယရူၤၡလ့ၣ် အပူၤသုဂံၢ်ဝဲ, ဒီးသုရူၢ်လီၤကွံာ်ဟံၣ်တဖၣ် ဒ်သိးသုက မၤက့ၤအခိၣ်ဒူလီၤ.11  ဒီးသုမၤကမါတပူၤလၢခိၣ်ဒူခံတီၤ အဘၢၣ်စၢၤလၢ နိၣ်လီၢ်လံၤအထံအဂီၢ်လီၤ. ဒီးပှၤလၢအတ့ဝဲတဂၤန့ၣ်
         သုတကွၢ်ဆူအအိၣ်ဘၣ်, ဒီးပှၤလၢအမၤအီၤတဂၤန့ၣ် သုတထံၣ်ဘၣ်အီၤဘၣ်.12  ဒီးတၢ်လၢမုၢ်တနံၤန့ၣ် တၢ်သုးမုၢ်ဂီၢ်မုၢ်အကစၢ်ယွၤ မၤလိာ်တၢ်ဟီၣ်တၢ်ယၢၤ, ဒီးတၢ်သူၣ်အုးသးအုး,
         ဒီးခိၣ်ကျၤနၢ်ကျၤ, ဒီးတၢ်ကံၢ်တူာ်တၢ်ယီၢ်ဒ့ဒီးထၢၣ်အတၢ် ကံးညာ်လီၤ.13  ဒီးကွၢ်ကွၢ်, တၢ်သူၣ်ဖှံသးညီ, ဒီးတၢ်သူၣ်ခုသးခု, တၢ် မၤသံဂီၤဖံး, ဒီးတၢ်ကျီသံသိ, တၢ်အီၣ်တၢ်ညၣ်,
         ဒီးတၢ်အီ စပံးထံလီၤ. အီၣ်သကိး, ဒီးအီသကိးတက့ၢ်. အဂ့ၢ်ဒ်အံၤ, ခဲဂီၤကိာ်ပကသံလီၤ.14  ဒီးတၢ်သုးမုၢ်ဂီၢ်မုၢ်အယွၤ လီၣ်ဖျါထီၣ်အသးလၢယ နၢ်ပူၤ, တၢ်အၢအံၤတၢ်တမၤပူၤမၤဖျဲးဘၣ်တုၤသုသံန့ၣ်
         လ့ၤတက့ၤဘၣ်, ကစၢ်, တၢ်သုးမုၢ်ဂီၢ်မုၢ်အယွၤစံးဝဲဒၣ် လီၤ.15  ကစၢ်, တၢ်သုးမုၢ်ဂီၢ်မုၢ် အယွၤစံးဝဲဒ်အံၤ, လဲၤတၢ်, လဲၤနုာ်ဆူပှၤပၢၤတၢ်ပာ်ဖှိၣ်, စီၤၡၤဘနၤ,
         လၢအအိၣ်လၢ ဟံၣ်အဖီခိၣ်တဂၤအအိၣ်န့ၣ်တက့ၢ်.
         16  နတၢ်အိၣ်ဖဲအံၤ မ့ၢ်မနုၤတမံၤလဲၣ်. ပှၤအိၣ်ဒီးနၤဖဲအံၤလၢနစိးတၢ်သွၣ် ခိၣ်တပူၤလၢနဂီၢ်မ့ၢ်မတၤတဂၤလဲၣ်.
         စိးအသွၣ်ခိၣ်ပူၤ လၢအလီၢ်ထီၣ်ထီ, ဘၢၣ်အအိၣ်အလီၢ်လၢလၢၢ်ပူၤလီၤ.17  ကွၢ်ကွၢ်, ယွၤကွံာ်တ့ၢ်ကွံာ်နၤလၢတၢ်ကွံာ်တ့ၢ်, ပှၤက ညီဧၢ, ဒီးလုၣ်ဘၢနၤလၢတၢ်လုၣ်ဘၢလီၤ.
         18  တလ့ၣ်ဒီး ကတလ့ၣ်နၤ, ဒ်တၢ်ဖျၢၣ်သလၢၣ်တဖျၢၣ်ဆူကီၢ်ဖးလဲၢ် အပူၤအသိးန့ၣ်လီၤ. ဖဲန့ၣ်နကသံ,
         ဒီးဖဲန့ၣ်နလ့ၣ်ကဟၣ် အိၣ်ဒီးအလၤကပီၤလီၤ. နကစၢ်အဟံၣ်ကမဲာ်ဆှးလီၤ.19  ဒီးယကဟီထီၣ်ကွံာ်နၤလၢနအိၣ်အလီၢ်န့ၣ်, ဒီးလၢ နမၤတၢ်အလီၢ်န့ၣ်ကထုးလီၤကွံာ်နၤလီၤ.
         20  ဒီးလၢမုၢ်တ နံၤန့ၣ်တၢ်ကမၤအသးလၢ ယကကိးန့ၢ်ယခ့ယပှၤ စီၤ ဃံးလကံယၤအဖိခွါစီၤအ့ၤလယါကံၣ်,
         21  ဒီးယကဒုးသိး အီၤလၢနဆ့, ဒီးယကဒုးဆူၣ်ထီၣ်အီၤလၢနယီၢ်တကိး န့ၣ်, ဒီးနစိနကမီၤယကဟ့ၣ်လီၤလၢအစုပူၤ,
         ဒီးကကဲ ထီၣ်ပှၤအိၣ်ဝဲဆိးဝဲလၢယရူၤၡလ့ၣ်အပူၤ, ဒီးယူဒၤအပှၤ ဟံၣ်ဖိအပၢ်လီၤ.22  ဒီးယကပာ်စီၤဒၤဝံး အဟံၣ်အသိးလၢအဖံဘၣ်ခိၣ် လီၤ. ကအိးထီၣ်တၢ်, ဒီးတၢ်ကးတံာ်ဃာ်န့ၣ် တအိၣ်
         ဘၣ်, ဒီးကကးတံာ်ဃာ်တၢ်, ဒီးတၢ်အိးထီၣ်တၢ်န့ၣ်တ အိၣ်ဘၣ်.
         23  ဒီးယကမၤကျၢၤအီၤဒ်ပနဲာ်လၢအလီၢ်ခၢၣ် သနၢၢ်အသိး, ဒီးကကဲထီၣ်လီၢ်ပစိာ်အိၣ်ဒီးအလၤက ပီၤလၢအပၢ်အဟံၣ်အဂီၢ်လီၤ.24  ဒီးပှၤကဘျးထီၣ်အပၢ် အဟံၣ်အလၤကပီၤခဲလၢာ် လၢအလိၤ, တၢ်ဟဲထီၣ်ဒီးတၢ်လီၤစၢၤ, ကယဲၢ်သလၢ ဖိ,
         လၢသလၢအဖျၢၣ်ပၢၢ်လၢပလီကိးကလုာ်ဒဲးလီၤ.25  တၢ်သုးမုၢ်ဂီၢ်မုၢ်အယွၤစံးဝဲဒၣ်, တၢ်လၢမုၢ်တနံၤန့ၣ် ပနဲာ်အိၣ်ကျၢၤလၢအလီၢ်ခၢၣ်သနၢၢ် တဘိကဘၣ်တၢ်
         ထုးကွံာ်အီၤ, ဒီးတၢ်ကပဲာ်ကွံာ်အီၤ, ဒီးအတၢ်ကလီၤ တဲာ်, ဒီးတၢ်အဃၢလၢအအိၣ်ဝဲလၢအလိၤန့ၣ်ကဘၣ်
         တၢ်ဒီၣ်တဲာ်ကွံာ်အီၤလီၤ. အဂ့ၢ်ဒ်အံၤ, ယွၤကတိၤတၢ် လီၤ.

၂၃231  တၢ်အကလုၢ်လီၤလၢစိၢ်အဂ့ၢ်. တၢ်ၡံၣ်အကဘီသ့ၣ်ဧၢ, ဟီၣ်ပသူထီၣ်တက့ၢ်. အဂ့ၢ် ဒ်အံၤ, တၢ်မၤအိၣ်သယုၢ်အီၤလီၤ.
         ဟံၣ်တအိၣ်, တၢ်လဲၤ နုာ်တအိၣ်ဘၣ်. လၢကီၢ်ကံးတံၣ်န့ၣ်တၢ်လီၣ်ဖျါထီၣ် လၢအီၤလီၤ.2  ပှၤကီးဖိသ့ၣ်ဧၢ, အိၣ်ဘှီၣ်ကလာ်တက့ၢ်. စံဒိၣ်အပှၤ ကၤတၢ်ဖိခီဂာ်ပီၣ်လဲၣ်, ဒီးမၤပှဲၤနၤ,
         3  ဒီးလၢထံဖးဒိၣ်အ ပူၤန့ၣ်ၡံဃိၢ်အတၢ်ချံအိၣ်, ဒီးထံမိၢ်ပှၢ်အကူးတၢ်န့ၣ်ဟဲ ဆူအအိၣ်, ဒီးမ့ၢ်ဝဲလၢ
         ပှၤကလုာ်တဖၣ်အဖၠါဧိၤဖီဧိၤ လီၤ.4  မဲာ်ဆှးတက့ၢ်, စံဒိၣ်ဧၢ, အဂ့ၢ်ဒ်အံၤပီၣ်လဲၣ်ကတိၤ တၢ်, ပီၣ်လဲၣ်အတိာ်အတာ်, ဒီးစံးဝဲ,
         ယတဘၣ်တၢ်ဟုး ဆါဘၣ်, ဒီးယတဆံးစၢ်ဘၣ်တၢ်ဘၣ်, ဒီးယတဒုးဒိၣ် ထီၣ်ဘၣ်ဖိၣ်သၣ်ခွါဘၣ်, ယတလုၢ်ဘၣ်ပှၤမုၣ်လိၣ်ဘိ
         ဘၣ်.5  တုၤတၢ်အကစီၣ်တုၤလၢအဲၤကူပတူးဒီး, ဘၣ်ဝဲလၢ တၢ်ဆိးကဲးလၢစိၢ်အကစီၣ်အဃိလီၤ.6  ခီဂာ်တၢ်ဆူတၢ်ၡံၣ်, ဟီၣ်ပသူထီၣ်, ပှၤကီးဖိသ့ၣ်ဧၢ.7  ဝ့ၢ်လၢအသးခုတၢ်လၢအခီၣ်ထံးန့ၣ် အိၣ်ဝဲလၢမုၢ်နံၤ လၢပျၢၤလံၤလံၤ, လၢအခီၣ်စိာ်ကွံာ်အီၤဆူအယံၤဒ်သိး
         အကအိၣ်ကဆိး, မ့ၢ်အဝဲအံၤဧါ.8  မ့ၢ်မတၤကူၣ်ထီၣ်တၢ်န့ၣ်ထီဒါစိၢ်, တၢ်ခိၣ်သလုး, လၢအပှၤကၤတၢ်ဖိ မ့ၢ်ပဒိၣ်ဖးဒိၣ်တဖၣ်, ဒီးအပှၤဆါ
         တၢ်ပှ့ၤတၢ်မ့ၢ်ပှၤလၢအလၤကပီၤအိၣ်န့ၣ်တဂၤလဲၣ်.9  တၢ်သုးမုၢ်ဂီၢ်မုၢ်အယွၤ ကူၣ်ထီၣ်ဝဲဒ်သိးအကမၤဘၣ် အၢတၢ်အဃံအလၤခဲလၢာ်အသးထီၣ်ထီ, ဒ်သိးအက
         မၤတရီတပါကယဲၢ်ပှၤလၢအလၤကပီၤအိၣ်လၢဟီၣ်ခိၣ် ချၢခဲလၢာ်လီၤ.10  ခီဂာ်နကီၢ်ဒ်ထံမိၢ်ပှၢ်န့ၣ်အသိး, တၢ်ၡံၣ်အဖိမုၣ်ဧၢ. တၢ်ယီၢ်တကိးတအိၣ်လၢၤဘၣ်.
         11  အစုယူာ်ထီၣ်အသး လၢပီၣ်လဲၣ်အဖီခိၣ်လီၤ. အဝဲဒၣ်မၤဟူးဝးဘီမုၢ်တဖၣ် လီၤ. ယွၤမၤလိာ်တၢ်လၢ
         ကနၤဧၣ်အဂ့ၢ်အကျိၤဒ်သိး ပှၤကမၤဟးဂီၤအတိာ်အတာ်လီၤ.12  ဒီးစံးဝဲဒၣ်, နတမၤအါထီၣ်လၢၤဘၣ်တၢ်သူၣ်ဖှံသး ညီဘၣ်, စံဒိၣ်အဖိမုၣ်လိၣ်ဘိလၢအဘၣ်တၢ်မၤအၢအီၤ,
         နၤဧၢ. ဂဲၤဆၢထၢၣ်, ခီဂာ်တၢ်ဆူကံးတံၣ်တက့ၢ်. ဖဲန့ၣ် တၢ်အိၣ်ဘှံးတအိၣ်စ့ၢ်ကီးလၢနဂီၢ်ဘၣ်.13  ကွၢ်ကွၢ်, က့ၤစ့းဖိအကီၢ်လီၤ. ပှၤတကလုာ်န့ၣ်တ အိၣ်တ့ၢ်ဘၣ်. အၤရှူၢ်ပာ်လီၤအီၤလၢ အခီၣ်ထံးလၢပှၤ
         အိၣ်ဝဲဆိးဝဲလၢပှၢ်မုၢ်ကနၢအဂီၢ်လီၤ. သူၣ်ထီၣ်ဝဲအတၢး ခိးတၢ်, ထိၣ်ဂဲၤဝဲအနူၢ်အစီၤ, ပာ်အီၤလၢတၢ်လီၤပှီၢ်လီၤ.14  ဟီၣ်ပသူထီၣ်, တၢ်ရှံၣ်အကဘီသုဝဲသ့ၣ်ဧၢ, အဂ့ၢ်ဒ် အံၤ, သုတိာ်သုတာ်ဟးဂီၤလံ.15  ဒီးတၢ်လၢမုၢ်တနံၤန့ၣ် တၢ်ကမၤအသးလၢတၢ်က သးပ့ၤနီၣ်စိၢ်အနံၣ်နွံဆံ, ဒ်စီၤပၤတဂၤအမုၢ်နံၤတဖၣ်
         အသိးန့ၣ်လီၤ. လၢအနံၣ်နွံဆံအကတၢၢ်န့ၣ်တၢ်ကမၤ အသးလၢစိၢ်အဂီၢ် ဒ်ပှၤဃဲသဲမုၣ်အတၢ်သးဝံၣ်အသိး
         န့ၣ်လီၤ.16  ဟံးန့ၢ်တနၢ်တဆိ, လဲၤဝးတရံးဝ့ၢ်, ပှၤဃဲသဲမုၣ်လၢ တၢ်သးပ့ၤနီၣ်အီၤတဂၤဧၢ, ဒ့တၢ်ဧ့ၢ်ဂ့ၤ,
         အုၣ်တၢ်သးဝံၣ် အါယုၢ်, ဒ်သိးတၢ်ကသ့ၣ်နီၣ်ထီၣ်က့ၤနၤတက့ၢ်.17  ဒီးလၢအနံၣ်နွံဆံအကတၢၢ်န့ၣ် တၢ်ကမၤအသးလၢ ယွၤကအိၣ်သကိးစိၢ်, ဒီးကက့ၤက့ၤဆူအဘူးအလဲ, ဒီး
         ကပာ်အသးလၢပှၤဃဲသဲမုၣ် ဒီးဘီဧိၤမုၢ်ဧိၤလၢဟီၣ်ခိၣ် ချၢခဲလၢာ်လီၤ.18  ဒီးအန့ၢ်ဘၣ်တၢ်ဒီးအဘူးအလဲန့ၣ် ကကဲထီၣ်တၢ်စီ ဆှံလၢယွၤအဂီၢ်လီၤ. ပှၤတပာ်ဖှိၣ်ဘၣ်အီၤဘၣ်,
         တဒုး အိၣ်ဖှိၣ်ဘၣ်အီၤဘၣ်. အဂ့ၢ်ဒ်အံၤ, အန့ၢ်ဘၣ်တၢ်န့ၣ်က အိၣ်လၢပှၤလၢအအိၣ်ဝဲလၢယွၤအမဲာ်ညါအဂီၢ်,
         ဒ်သိး အကဘျဲးအီၣ်, ဒီးအိၣ်ဒီးတၢ်ကူတၢ်သိးအဂ့ၤန့ၣ်လီၤ.

၂၄241  ကွၢ်ကွၢ်, ယွၤဂၢ်လီၤတၢ်အိၣ်လၢဟီၣ်ခိၣ်န့ၣ်, ဒီးဒုး အိၣ်ကလီဝဲ, ဒီးကပာ်အီထီလာ်ဝဲ, ဒီးကမၤလီၤပြံလီၤ
         ပြါပှၤကီၢ်ဖိန့ၣ်လီၤ.2  ဒီးတၢ်ကမၤအသးလၢဒ်ပှၤဂီၢ်မုၢ်အသိး, ပှၤလုၢ်တၢ် အဒိၣ်ဒ်န့ၣ်သိး, ဒ်ပှၤအခ့အပှၤအသိး, အကစၢ်ဒ်န့ၣ်
         သိး, ဒ်ပှၤအခ့အပှၤပိာ်မုၣ်အသိး, အကစၢ်မုၣ်ဒ်န့ၣ်သိး, ဒ်ပှၤပှ့ၤတၢ်အသိး, ပှၤဆါတၢ်ဒ်န့ၣ်သိး,
         ဒ်ပှၤလိၢ်တၢ်အ သိးပှၤဒုးလိၢ်တၢ် ဒ်န့ၣ်အသိး, ဒ်ပှၤလၢအကမၢ်အိၣ် အသိး, အကမၢ်အကစၢ်ဒ်န့ၣ်သိးလီၤ.3  ထံဧိၤကီၢ်ဧိၤန့ၣ်ကအိၣ်ကလီသိကဘဲး, ဒီးတၢ်ကဂုာ် န့ၢ်အတၢ်စီကညူးလီၤ. အဂ့ၢ်ဒ်အံၤ, ယွၤကတိၤတၢ်က
         တိၤတထံၣ်န့ၣ်လီၤ.4  ဟီၣ်ခိၣ်သူၣ်အုးသးအုး, လီၤဘိၣ်လီၤဘဲ, လၢာ်ခိၣ် လီၤဘှါလီၤဘှဲ, လီၤဘိၣ်လီၤဘဲ, ပှၤဟီၣ်ခိၣ်ဖိအထီ
         ကတၢၢ်လီၤဘှါလီၤဘှဲဝဲလီၤ.5  ဒီးထံဧိၤကီၢ်ဧိၤန့ၣ် ဘၣ်အၢလၢပှၤအိၣ်ဝဲဆိးဝဲလၢအ ပူၤတဖၣ်အဖီလာ်လီၤ. အဂ့ၢ်ဒ်အံၤ, ပှၤလုၣ်သ့ၣ်ခါပတာ်
         တၢ်သိၣ်တၢ်သီ, လဲလိာ်တၢ်မၤလိာ်, မၤဟးဂီၤတၢ်အၢၣ် လီၤအီလီၤအထူအယိာ်လီၤ.6  မၤသးဒ်န့ၣ်ဒီး တၢ်ဆိၣ်အၢအီၣ်ကွံာ်ဟီၣ်ခိၣ်, ဒီးပှၤ လၢအအိၣ်လၢအပူၤတဖၣ်န့ၣ် တူၢ်တၢ်ဒဲးဘးလီၤ.
         မၤ သးဒ်န့ၣ်ဒီးပှၤဟီၣ်ခိၣ်ဖိလၢာ်ကွံာ်ဝဲ, ဒီးပှၤကညီလၢအ အိၣ်လီၤတဲာ်တဖၣ်န့ၣ်မ့ၢ်စှၤဂၤလီၤ.7  စပံးထံအသီန့ၣ်သူၣ်အုးသးအုး, စပံးမုၢ်လီၤဘှါလီၤ ဘှဲလီၤ. ကယဲၢ်ပှၤလၢအသးခုလၢအသးန့ၣ် ကအုက
         စွါခဲလၢာ်လီၤ.8  ဒၢအတၢ်သးခုန့ၣ် အိၣ်ဃိကလာ်, ပှၤလၢအသူၣ်ဖှံ သးညီအသီၣ်အိၣ်ဘှီၣ်ဝဲ, တနၢ်အတၢ်သးခုအိၣ်ဃိက
         လာ်လီၤ.
         9  တအီၤလၢၤဘၣ်စပံးထံအိၣ်ဒီး တၢ်သးဝံၣ် ဘၣ်. သံးကခၣ်ဝဲလၢပှၤလၢအအီအီၤအဂီၢ်လီၤ.
         10  တၢ် အိၣ်ကလီအဝ့ၢ်န့ၣ်လီၤပှီၢ်ဝဲလီၤ. ကယဲၢ်ဟံၣ်ကးတံာ် ဃာ်အသးဒ်သိးပှၤသုတနုာ်တဂ့ၤန့ၣ်လီၤ.11  တၢ်ကိးပသူလၢစပံးထံအဃိန့ၣ်အိၣ်ဝဲလၢကျဲပူၤ, က ယဲၢ်တၢ်သးခုန့ၣ်လဲၤပူၤကွံာ်ဝဲ, ဟီၣ်ခိၣ်အတၢ်သူၣ်ဖှံ
         သးညီန့ၣ်ဟးထီၣ်ကွံာ်လီၤ.
         12  တၢ်အိၣ်လီၤတဲာ်လၢဝ့ၢ် ပူၤန့ၣ်မ့ၢ်တၢ်အိၣ်သယုၢ်, ဒီးပဲတရီန့ၣ်တၢ်တီၢ်လီၤပှီၢ် အီၤလီၤ.13  အဂ့ၢ်ဒ်အံၤ, တၢ်ကမၤအသးလၢဟီၣ်ခိၣ်အသးကံၢ် ပူၤ, လၢပှၤကလုာ်တဖၣ်အကျါ, ဒ်တၢ်တီၢ်သ့ၣ်စၤယံး
         အသိး ဒ်လၢတၢ်ထၢဖှိၣ်တၢ်ဝံၤဒီး, တၢ်ထၢဖှိၣ်တၢ်အိၣ် လီၤတဲာ်ဒံးအသိးန့ၣ်လီၤ.14  အဝဲသ့ၣ်ကထုထီၣ်အကလုၢ်, ကအုၣ်ထီၣ်တၢ်လၢ ယွၤအကဟုကညီၢ်အဃိ, ကကိးပသူထီၣ်လၢပီၣ်လဲၣ် ပူၤလီၤ.15  မၤသးဒ်န့ၣ်ဒီးမၤလၤကပီၤယွၤလၢမုၢ်ထီၣ်တခီ, ယွၤ, အံၣ်စရ့လးအကစၢ်အမံၤ, လၢပီၣ်လဲၣ်အကီးတဖၣ်န့ၣ်
         တက့ၢ်.16  လၢဟီၣ်ခိၣ်အဃၢၤန့ၣ်ပနၢ်ဟူတၢ်သးဝံၣ်, စံးထီၣ်ပ တြၢၤပှၤတီပှၤလိၤတက့ၢ်. ဒီးယစံး, ယဃဲၤလီၤ.
         ယဃဲၤ လီၤ, ယဘၣ်အဖှီၣ်လီၤ. ပှၤလီန့ၢ်တၢ်တဖၣ်န့ၣ်လီန့ၢ် တၢ်, ပှၤလီန့ၢ်တၢ်တဖၣ်န့ၣ် လီန့ၢ်တၢ်လၢတၢ်လီန့ၢ်
         လီၤ.17  မ်တၢ်ဃါဃ့ၢ်ကွံာ်, ဒီးမၢဧိၤပျၢ်ဧိၤ, ဒီးတၢ်ပျံၤသကွီၤ န့ၣ်ဘၣ်နၤတက့ၢ်, ပှၤကီၢ်ဖိဧၢ.18  ဒီးတၢ်ကမၤအသးလၢ ပှၤလၢအဃ့ၢ်ဝဲလၢတၢ်ဃါ ဃ့ၢ်ကွံာ်အမဲာ်ညါန့ၣ် ကလီၤတဲာ်လၢမၢဧိၤပျၢ်ဧိၤအပူၤ,
         ဒီးပှၤလၢအဟဲထီၣ်လၢ မၢဧိၤပျၢ်ဧိၤအပူၤန့ၣ်ကဘၣ်ပျံၤ သကွီၤလီၤ. အဂ့ၢ်ဒ်အံၤ, တၢ်ထူၣ်ဖျိအိးထီၣ်အသးလၢ
         ထးခီ, ဒီးဟီၣ်ခိၣ်အခီၣ်ထံးတဖၣ်ကဆှဲးကဆှိးဝဲလီၤ.19  ကၢ်လီၤလံ, ဟီၣ်ခိၣ်ကၢ်လီၤလၢာ်လံ. ပှံၢ်လီၤလံ, ဟီၣ် ခိၣ်ပှံၢ်လီၤစီဖ့ကလ့ၤလံ. ဟူးဝးလံ,
         ဟီၣ်ခိၣ်ဟူးဝးလီၤနး မးလံ.20  ဟီၣ်ခိၣ်ကလဲၤတၢ်ကနူၤကပၤ ဒ်ပှၤအီမူၤအသးအ သိး, ဒီးကဝးဝဲဒ်စုာ်အသိးန့ၣ်လီၤ. ဒီးအတၢ်ဒဲးဘးန့ၣ်
         ကဃၢဝဲလၢအဖီခိၣ်, ဒီးကလီၤဃံၤဝဲ, ဒီးတဂဲၤဆၢထၢၣ် လၢၤဘၣ်.21  ဒီးလၢမုၢ်တနံၤန့ၣ်တၢ်ကမၤအသးလၢယွၤကအိၣ်သ ကိးတၢ်သုးမုၢ်ထီၣ်ထီအိၣ်လၢတၢ်ထီၣ်ထီ, ဒီးဟီၣ်ခိၣ်
         အစီၤပၤတဖၣ်လၢဟီၣ်ခိၣ်ချၢလီၤ.
         22  ဒီးတၢ်ကဒုးအိၣ်ဖှိၣ် အီၤလၢတၢ်အိၣ်ဖှိၣ်တပူၤ ဒ်ပှၤဃိာ်ဖိလၢဃိာ်ပူၤအသိး, ဒီးကဘၣ်တၢ်ကးတံာ်ဃာ်အီၤလၢဃိာ်ပူၤ,
         ဒီးအါနံၤ အါသီအလီၢ်ခံန့ၣ်တၢ်ကအိၣ်သကိးအီၤလီၤ.23  ဒီးလါကပာ်ဆှးအမဲာ်, ဒီးမုၢ်ကမဲာ်ဆှးလီၤ. အဂ့ၢ် ဒ်အံၤ, တၢ်သုးမုၢ်ဂီၢ်မုၢ်အယွၤန့ၣ်ကမ့ၢ်စီၤပၤလၢကစၢၢ်
         စံယိၣ်အလိၤ, ဒီးလၢယရူၤၡလ့ၣ်အပူၤ, ဒီးတၢ်လၤက ပီၤကအိၣ်ဝဲလၢအသူၣ်က့သးပှၢ်အမဲာ်ညါလီၤ.

၂၅251  ယွၤဧၢ, နမ့ၢ်ယကစၢ်လီၤ. ယကပာ်ထီၣ်ထီနၤ, ယက စံးထီၣ်ပတြၢၤနမံၤလီၤ. အဂ့ၢ်ဒ်အံၤ, နမၤတၢ်လီၤလး,
         တၢ်ကူၣ်ထီၣ်ဖးလီၤလၢအယံာ်, တၢ်မ့ၢ်တၢ်တီ, တၢ်မ့ၢ် တၢ်ဘၣ်လီၤ.2  အဂ့ၢ်ဒ်အံၤ, နပာ်ဝ့ၢ်တဖျၢၣ်လၢတၢ်ပူ, ဝ့ၢ်အိၣ်ဒီးအ ခိၣ်ဒူတဝ့ၢ်လၢတၢ်လီၤပှီၢ်, ပှၤတခီဘီမုၢ်ဖိအနူၢ်လၢတၢ်
         တမ့ၢ်လၢၤဘၣ်ဝ့ၢ်တဖျၢၣ်ဘၣ်. တၢ်တမၤထီၣ်က့ၤအီၤ လီၤထူလီၤယိာ်ဘၣ်.3  မၤသးဒ်န့ၣ်ဒီး ပှၤအဆူၣ်တကလုာ်ကစံးထီၣ်ပတြၢၤ နၤ, ပှၤအကလုာ်လၢအမ့ၢ်တၢ်ပျံၤအလီၢ်အဝ့ၢ်ဖိန့ၣ်
         က ပျံၤနၤလီၤ.4  အဂ့ၢ်ဒ်အံၤ, နမ့ၢ်တ့ၢ်တိာ်ဧိၤတာ်ဧိၤလၢပှၤဖှီၣ်ဖိယာ် ဖိအဂီၢ်, တိာ်ဧိၤတာ်ဧိၤလၢပှၤဘၣ်နးဘၣ်ဖှီၣ်အဂီၢ်လၢ
         အဘၣ်တၢ်ကီအဖၢမုၢ်, တၢ်အိၣ်တဒၢအလီၢ်လၢကလံၤ မုၢ်အမဲာ်ညါ, တၢ်ကဒုလၢတၢ်ကိၢ်အမဲာ်ညါလၢပှၤမၤ
         ပျံၤတၢ်ဖုးတၢ်အအူသဖှိ မၤသးဒ်ကလံၤမုၢ်ဘၣ်တၢ်အ ဒူၣ်အသိးန့ၣ်အဖၢမုၢ်လီၤ.5  ဒ်တၢ်ကိၢ်လၢအလီၢ်ဃ့အသိး, ပှၤတခီဘီမုၢ်ဖိအသီၣ် န့ၣ်နကမၤစၢ်လီၤလီၤ. ဒ်တၢ်ကိၢ်လၢတၢ်အၢၣ်အကဒု
         အသိး, ပှၤမၤပျံၤတၢ်အတၢ်သးဝံၣ်န့ၣ်ဘှီၣ်လီၤဝဲဒ်န့ၣ် သိးလီၤ.6  ဒီးတၢ်သုးမုၢ်ဂီၢ်မုၢ်အယွၤကမၤတၢ်အီၣ်ဘီၣ်သိ, တၢ် အီလၢစပံးထံအိၣ်ဒီးအသံးအဃါလၢအပူၤ, တၢ်ဘီၣ်
         သိလၢအဝံၣ်, စပံးထံအိၣ်ဒီးအသံးအဃါလၢအပူၤလၢ အဆှံဝဲလၢပှၤကိးကလုာ်ဒဲးအဂီၢ် လၢကစၢၢ်အံၤအလိၤ
         လီၤ.7  ဒီးလၢကစၢၢ်အလိၤအံၤ ကမၤဟးဂီၤတၢ်မၤဘၢမဲာ်, တၢ်မၤဘၢမဲာ်လၢအအိၣ် လၢပှၤကိးကလုာ်ဒဲးအဖီခိၣ်,
         ဒီးထၣ်တဘ့ၣ် လၢအထါထၣ်အသးလၢပှၤကိးကလုာ် ဒဲးအဖီခိၣ်လီၤ.8  တၢ်သံလီၤဘျၢလံလီၤထူလီၤယိာ်လံ, ဒီးကစၢ်ယွၤ ထွါကွံာ်မဲာ်ထံလၢကယဲၢ်ပှၤအမဲာ်, ဒီးကဟံးထီၣ်ကွံာ်
         အပှၤဂီၢ်မုၢ်အတၢ်ဒုၣ်ဒွဲၣ်လၢဟီၣ်ခိၣ်ဒီဘ့ၣ်ညါလီၤ. အ ဂ့ၢ်ဒ်အံၤ, ယွၤကတိၤတၢ်လီၤ.9  ဒီးပှၤကစံး, လၢမုၢ်တနံၤန့ၣ်ကွၢ်ကွၢ်, အဝဲဒၣ်အံၤမ့ၢ် ပကစၢ်လီၤ. ပကွၢ်လၢ်တ့ၢ်အကျဲ, ဒီးကအုၣ်က့ၤခီၣ်က့ၤ
         ပှၤလီၤ. အဝဲဒၣ်အံၤမ့ၢ်ယွၤလီၤ. ပကွၢ်လၢ်တ့ၢ်အကျဲလီၤ. ပကသူၣ်ဖှံသးညီ, ဒီးပကသးခုလၢအတၢ်အုၣ်က့ၤခီၣ်
         က့ၤအပူၤလီၤ.10  အဂ့ၢ်ဒ်အံၤ, ယွၤအစု ကအိၣ်ဘှံးလၢကစၢၢ်အံၤအ လိၤ, ဒီးမိၤအးကဘၣ်တၢ်ယီၢ်တံၢ်အီၤလၢအလီၢ်ပူၤ,
         ဒ် လီၢ်ဧိၤဒံးဧိၤ ဘၣ်တၢ်ယီၢ်တံၢ်အီၤလၢတၢ်အအ့ၣ်ပူအ ထံကျါအသိးန့ၣ်လီၤ.11  ဒီးကယူာ်ထီၣ်အစုလၢအကျါ, ဒ်ပှၤပီၢ်ထံယူာ်ထီၣ် အစုဒ်သိးအကပီၢ်ထံအသိးန့ၣ်လီၤ. ဒီးတၢ်ကဆီၣ်လီၤ
         ဃာ်အတၢ်ထီၣ်ထီအိၣ်ဒီးအစုအမၤတၢ်န့ၣ်လီၤ.12  ဒီးနဝ့ၢ်ခိၣ်ဒူအတိာ်ထီၣ်ထီ, အတိာ်တဖျၢၣ်န့ၣ်အဝဲ ဒၣ်ရူၢ်လီၤကွံာ်, ဆီၣ်လီၤဝဲ, မၤလီၤပှီၢ်လၢဟီၣ်ခိၣ်လိၤ,
         မၤလီၤဒါလၢဟီၣ်ခိၣ်အကမူၣ်ကျါလီၤ.

၂၆261  လၢမုၢ်တနံၤန့ၣ် ပှၤကသးဝံၣ်တၢ်သးဝံၣ်အံၤလၢကီၢ် ယူဒၤအပူၤ, ပအိၣ်ဒီးဝ့ၢ်ခၢၣ်သနၢၢ်တဖျၢၣ်လီၤ.
         အဝဲဒၣ် ကပာ်တၢ်အုၣ်က့ၤခီၣ်က့ၤလၢအခိၣ်ဒူ, ဒီးအခိၣ်ဒူလၢခိ န့ၣ်လီၤ.2  အိးထီၣ်ပဲတရီ, ဒီးဒုးလဲၤနုာ်ပှၤအတီအလိၤ တက လုာ်လၢအတိၢ်န့ၢ်တၢ်မ့ၢ်တၢ်တီန့ၣ်တက့ၢ်.3  ပှၤအသးလၢ အသန့ၤအသးလၢနၤန့ၣ် နကပၢၤအီၤ လၢတၢ်ဃူတၢ်ဖိးအလၢအပှဲၤန့ၣ်လီၤ. အဂ့ၢ်ဒ်အံၤ, သ န့ၤအသးလၢနၤလီၤ.4  သန့ၤသုသးလၢယွၤလီၤစိၤလီၤထီတက့ၢ်. အဂ့ၢ်ဒ် အံၤ, လၢကစၢ်ယွၤအပူၤန့ၣ်လၢၢ်အထူအယိာ်အိၣ်ဝဲတ
         ဖျၢၣ်လီၤ.5  အဂ့ၢ်ဒ်အံၤ, ဆီၣ်လီၤပှၤအိၣ်ဝဲဆိးဝဲ လၢအလီၢ်ထီၣ် ထီ, ဝ့ၢ်အိၣ်ထီၣ်ထီတဖျၢၣ်မၤလီၤပှီၢ်,
         မၤလီၤဃူဝဲဒီးဟီၣ် ခိၣ်, ဆီၣ်လီၤအီၤပၢၢ်လၢဟီၣ်ခိၣ်အကမူၣ်လီၤ.
         6  ပှၤအ ခီၣ်ကယီၢ်လီၤအီၤ, ပှၤဘၣ်ဖှီၣ်ဘၣ်နးအခီၣ်, ပှၤဂံၢ်စၢ် ဘါစၢ်အခီၣ်လီၤ.7  ပှၤတီအကျဲန့ၣ်လိၤဝဲလီၤ. တၢ်တီတၢ်လိၤတဂၤန့ၣ်က မၤဃူပှၤတီအကျဲလီၤ.8  လၢနစံၣ်ညီၣ်တၢ်အကျဲန့ၣ်ပကွၢ်လၢ်တ့ၢ်စ့ၢ်ကီးနကျဲ လီၤ, ယွၤဧၢ. ပသးဆၢန့ၢ်နမံၤ, ဒီးတၢ်သ့ၣ်နီၣ်ထီၣ်က့ၤနၤ
         လီၤ.9  ယဆၢန့ၢ်တ့ၢ်နၤလၢယသးလၢမုၢ်နၤ, မ့ၢ်မးယကဃု နၤလၢယသးလၢယပူၤဂီၤဂီၤလီၤ. အဂ့ၢ်ဒ်အံၤ, တုၤနတၢ်
         စံၣ်ညီၣ်အိၣ်လၢဟီၣ်ခိၣ်ချၢဒီး, ပှၤဟီၣ်ခိၣ်ဖိကမၤလိ တၢ်တီတၢ်လိၤလီၤ.10  ပှၤတတီတလိၤဘၣ်ဘျုးဘၣ်ဖှိၣ်ဘၣ်ဆၣ်ဒီး, တမၤ လိဘၣ်တၢ်တီတၢ်လိၤဘၣ်. လၢတၢ်လိၤအကီၢ်ပူၤန့ၣ်
         ကမၤတၢ်ဒၢက့ၣ်ဒၢကူ, ဒီးတထံၣ်ဘၣ်ယွၤအကဟုက ညီၢ်ဘၣ်.11  ယွၤဧၢ, နစုအိၣ်ထီၣ်ထီအဝဲသ့ၣ်ထံၣ်ဝဲန့ၣ်အသးတ အိၣ်ဘၣ်. ကထံၣ်ဘၣ်ဝဲ, ဒီးအမဲာ်ကဆှး, နသးဆူၣ်လၢ
         နပှၤဂီၢ်မုၢ်အဂီၢ်, မ့ၢ်မးနဒုၣ်နဒါအမ့ၣ်အူကအီၣ်ကွံာ်အီၤ လီၤ.12  ယွၤဧၢ, နကဟ့ၣ်ပှၤလၢတၢ်ဃူတၢ်ဖိးလီၤ. အဂ့ၢ်ဒ်အံၤ ကယဲၢ်ပမၤတၢ်န့ၣ်ဒၣ်လဲာ်နမၤလၢပဂီၢ်လီၤ.13  ယွၤပကစၢ်ဧၢ, ကစၢ်အဂၤတဖၣ်ပၢတ့ၢ်ပှၤလီၤ. နဲဒၣ်, နမံၤဒၣ်လဲာ်ပကဒုးသ့ၣ်နီၣ်ထီၣ်က့ၤအီၤလီၤ.14  အဝဲသ့ၣ်န့ၣ်သံလံ, ဒီးတမူဘၣ်ဝဲဘၣ်. မ့ၢ်ပှၤလီၤတဲာ် ဖိ, ဒီးတဂဲၤဆၢထၢၣ်ဘၣ်. မၤသးဒ်န့ၣ်ဒီးနအိၣ်သကိး
         တ့ၢ်ဒီးမၤဟးဂီၤလံအီၤ, ဒီးနမၤဟးဂီၤလံကယဲၢ်တၢ်ဒုး သ့ၣ်နီၣ်ထီၣ်အီၤလံ.15  နမၤအါထီၣ်လံပှၤတကလုာ်လံ, ယွၤဧၢ, နမၤအါထီၣ် လံပှၤတကလုာ်လံ, နမၤလၤကပီၤနသးလံ, နပာ်ယံၤ ထီၣ်လံထံသနၢၣ်ကီၢ်သနၢၣ်ခဲလၢာ်လံ.16  ယွၤဧၢ, လၢအဘၣ်တၢ်ကိၢ်တၢ်ဂီၤန့ၣ်အိၣ်သကိးနၤ လီၤ, ကတိၤဝဲကသွံဒံဖဲနတၢ်သိၣ်ဃီၣ်အိၣ်ဝဲလၢအလိၤ
         လီၤ.17  ဒ်ပှၤဒၢတၢ်အမုၢ်အလါ ဘၣ်ဘူးတ့ၢ်လၢအကဆံးစၢ် တၢ်, ဒီးအဟုးဆါ, ဒီးလၢအဘၣ်တၢ်ဆိးကဲးန့ၣ်ကိးပ
         သူထီၣ်အသိးန့ၣ် ပအိၣ်တ့ၢ်ပဝဲလၢနမဲာ်ညါဒ်န့ၣ်သိး ယွၤဧၢ.18  ပဒၢထီၣ်လံ, ပဘၣ်တၢ်ဟုးဆါလံ, တၢ်မၤအသးဒ်ပ ဆံးစၢ်ကလံၤအသိးန့ၣ်လီၤ. ပအုၣ်က့ၤခီၣ်က့ၤထံဧိၤကီၢ်
         ဧိၤတသ့ဘၣ်, ဒီးပမၤလီၤဃံၤပှၤဟီၣ်ခိၣ်ဖိတသ့ဘၣ် လီၤ.19  နပှၤသံန့ၣ်ကမူထီၣ်, ယပှၤအစိၣ်တဖၣ် ကဂဲၤဆၢ ထၢၣ်လီၤ. ဖုသံနီၣ်ထီၣ်ဒီးသးဝံၣ်တၢ်, ပှၤလၢအအိၣ်အ
         ဆိးလၢဟီၣ်ခိၣ်အကမူၣ်ကျါသ့ၣ်ဧၢ. အဂ့ၢ်ဒ်အံၤ, ဒ်နီၣ် ဧိၤမံၤဧိၤအပစီၤထံအသိးန့ၣ်မ့ၢ်နပစီၤထံ,
         ဒီးဟီၣ်ခိၣ်က ဟ့ၣ်ထီၣ်က့ၤပှၤသံတဖၣ်လီၤ.20  ဟဲ, ယပှၤဂီၢ်မုၢ်သ့ၣ်ဧၢ, လဲၤနုာ်လၢနဒၢးပူၤ, ဒီးကး တံာ်ဃာ်တြဲၤလၢနလီၢ်ခံတက့ၢ်. ပာ်ခူသူၣ်နသးတစိၢ်ဖိ
         တုၤတၢ်သးကဲၤထီၣ်လဲၤပူၤကွံာ်န့ၣ်တက့ၢ်.21  အဂ့ၢ်ဒ်အံၤ, ကွၢ်ကွၢ်, ယွၤဟဲဝဲလၢအလီၢ်ပူၤဒ်သိးအ ကဒုးအိၣ်သကိး ပှၤဟီၣ်ခိၣ်ဖိအတၢ်ဒဲးဘးလၢအလိၤ,
         ဒီးဟီၣ်ခိၣ်ကလီၣ်ဖျါထီၣ်အသွံၣ်, ဒီးတကျၢၢ်ဘၢလၢၤ ဘၣ်အပှၤဘၣ်တၢ်မၤသံအီၤဘၣ်.

၂၇271  တၢ်လၢမုၢ်တနံၤန့ၣ် ယွၤအိၣ်ဒီးအနးအကိၤအဒိၣ်အ ဆူၣ်တဘ့ၣ်ကအိၣ်သကိး သမၣ်ဂုၢ်လဲၤချ့တၢ်တဘိန့ၣ်
         သမၣ်ဂုၢ်ဝံကျီၤတဘိ, ဒီးကမၤသံပယိၤတဘိလၢအ အိၣ်လၢပီၣ်လဲၣ်ပူၤန့ၣ်လီၤ.2  တၢ်လၢမုၢ်တနံၤန့ၣ် သးဝံၣ်ထီၣ်စပံးထံအစပံးလီၢ် န့ၣ်တက့ၢ်.3  တၢ်လၢယၤယွၤအံၤယကွၢ်အီၤ, ယကမၤဘၣ်စီၣ်အီၤ ကိးပနာ်ဒဲးလီၤ. ဒ်သိးပှၤသုတမၤအၢအီၤဒီး, ယကကွၢ်
         လီၤအီၤလၢမုၢ်ဆါဆဲးလၢမုၢ်နၤလီၤ.4  ယသးတထီၣ်လၢၤအီၤဘၣ်. မ်တၤဆှုၣ်တၤမဲန့ၣ်ပာ်အသးလၢအကဒုးတၢ်တက့ၢ်. ယကဃ့ၢ်ခီတူာ်အီၤ, ဒီး ဒုးအီၣ်အီၤလၢမ့ၣ်အူတပူၤဃီလီၤ.5  မ့တမ့ၢ်ဘၣ်ဒ်န့ၣ်ဒီး, မ်အဟံးန့ၢ်ယဂံၢ်ယဘါ ဒီးမၤ တၢ်ဃူတၢ်ဖိးဒီးယၤတက့ၢ်. တၢ်ဃူတၢ်ဖိး
         မ်အမၤဒီး ယၤတက့ၢ်.6  မုၢ်နံၤလၢအကဟဲန့ၣ်ယၤကိာ်အဂံၢ်ကစဲၤလီၤ. အံၣ်စ ရ့လးကဘိၣ်ထီၣ်, ဒီးဆှိးထီၣ်, ဒီးကမၤပှဲၤဟီၣ်ခိၣ်ဒီး
         တၤသၣ်လီၤ.7  ဒ်ပှၤကျီအီၤအသိးန့ၣ်ကျီဝဲစ့ၢ်ကီးဧါ. ဒ်အပှၤဘၣ်တၢ် မၤသံအီၤအတၢ်မၤသံအသိးန့ၣ် ဘၣ်တၢ်မၤသံဝဲစ့ၢ်ကီး
         ဧါ.8  နဂ့ၢ်လိာ်အီၤလၢနပျၢ်ကွံာ်အီၤအဃိန့ၣ် နမၤတၢ်လၢ အဘၣ်လီၤ. လၢကလံၤမုၢ်ထီၣ်အနံၤန့ၣ်ဒုးဟးထီၣ်ကွံာ်
         ဝဲလၢအကလံၤဆူၣ်န့ၣ်လီၤ.9  မၤသးဒ်န့ၣ်ဒီးတုၤအပာ် တၢ်လုၢ်လီၢ်အလီၢ်ခဲလၢာ်ဒ် လၢၢ်ထူၣ်တဖၣ်လၢအလီၤကလဲအသိးဒီး, ယၤကိာ်အ
         တၢ်ဒဲးဘးကပူၤဖျဲးလၢတၢ်န့ၣ်အဃိ, ဒီးတၢ်န့ၣ်မ့ၢ်တၤ သၣ်ခဲလၢာ် လၢအကပျၢ်အတၢ်ကမၣ်လီၤ. ဒီးအရှ့ရၤ,
         ဒီး တၢ်ဂီၤဃမၣ်န့ၣ်တဂဲၤဆၢထၢၣ်လၢၤဘၣ်.10  အဂ့ၢ်ဒ်အံၤ, ဝ့ၢ်အိၣ်ဒီးအခိၣ်ဒူတဖျၢၣ်ကအိၣ်သယုၢ်, တၢ်အိၣ်အလီၢ်လီၤပှီၢ်, ဒီးဘၣ်တၢ်လဲၤသဒၣ်အီၤဒ်ပှၢ်မုၢ်
         ကနၢအသိးန့ၣ်လီၤ. ဖဲန့ၣ်ဂီၤဖံးဖိကအီၣ်တၢ်, ဒီးကကိာ် လီၤဖဲန့ၣ်, ဒီးအီၣ်ကွံာ်အဒ့အဖီလီၤ.11  တုၤအဒ့အဖီဃ့ထီကွံာ်ဒီး, တၢ်ကမၤကၢ်ကွံာ်အီၤ, ပိာ်မုၣ်တဖၣ်ကဟဲဒီးဆိၣ်ကဲၤအီၤလၢမ့ၣ်အူလီၤ.
         မ့ၢ်ပှၤ တကလုာ်လၢအနၢ်တပၢၢ်ဘၣ်တၢ်ဘၣ်, မၤသးဒ်န့ၣ်ဒီး ပှၤတ့အီၤတဂၤတသးအိၣ်ဘၣ်အီၤ, ဒီးပှၤလၢအမၤအီၤ
         တဂၤန့ၣ်တသးကညီၤဘၣ်အီၤဘၣ်.12  ဒီးလၢမုၢ်တနံၤန့ၣ် တၢ်ကမၤအသးလၢယွၤကတီၢ် လီၤကွံာ်တၢ်လၢ ထံမိၢ်ပှၢ်အထံကျိပၢၢ်လၢအဲၤကူပတူး
         အထံမိၢ်ပှၢ်, ဒီးသုကဘၣ်တၢ်ထၢဖှိၣ်သုတဂၤဒီးတဂၤ လီၤ. ပှၤအံၣ်စရ့လးဖိသ့ၣ်ဧၢ.13  ဒီးလၢမုၢ်တနံၤန့ၣ်တၢ်ကမၤအသးလၢတၢ်ကအူကွဲၤ ဖးဒိၣ်တဖျၢၣ်, ဒီးပှၤလၢအဟါမၢ်လၢကီၢ်အၤရှူၢ်န့ၣ်က
         ဟဲ, ဒီးပှၤလၢအဟးဝ့ၤဝီၤတၢ်လၢကီၢ်အဲၤကူပတူးအပူၤ န့ၣ်, ဒီးကဘူၣ်ထီၣ်ဘါထီၣ်ယွၤလၢကစၢၢ်စီဆှံအလိၤ
         လၢယရူၤၡလ့ၣ်အပူၤန့ၣ်လီၤ.

၂၈281  အ့ဖရဲၣ်အပှၤအီမူၤသံးတဖၣ် အသးထီၣ်ထီအခိၣ်သ လုးဒီးအဃံအလၤ, အလၤကပီၤအသံၣ်အဖီလီၤညွံးလၢ အအိၣ်ဝဲလၢပှၤဘၣ်တၢ်ကျီအီၤ
         လၢစပံးထံအကစၢၢ်က ဆူးဘီၣ်သိအခိၣ်န့ၣ်ဘၣ်အဖှီၣ်လီၤ.2  ကွၢ်ကွၢ်, တၢ်အဒိၣ်အဆူၣ်တဂၤအိၣ်ဒီးယွၤ, မၤသးဒ် ကလံၤမုၢ်အိၣ်ဒီးသူၣ်အသိး, မၤသးဒ်ကလံၤမုၢ်လၢအ
         မၤဟးဂီၤတၢ်အသိး, မၤသးဒ်ထံဟဲဆူၣ်လုၣ်ဘၢတၢ်အ သိးန့ၣ်မၤလီၤဃံၤဝဲလၢဟီၣ်ခိၣ်လိၤလၢအစုလီၤ.3  အ့ဖရဲၣ်အပှၤအီမူၤသံးတဖၣ် အသးထီၣ်ထီအခိၣ်သ လုးန့ၣ် ကဘၣ်တၢ်ယီၢ်လီၤတံၢ်အီၤလၢပှၤအခီၣ်အဖီ
         လာ်လီၤ.4  ဒီးအဃံအလၤ အလၤကပီၤ အသံၣ်အဖီလီၤညွံးလၢ အအိၣ်လၢအကစၢၢ်ကဆူးဘီၣ်သိအခိၣ်န့ၣ် ကမၤသး ဒ်ချၢၣ်ဒၢသၣ်လၢအမံဆိ
         တချုးတၢ်ကိၢ်ခါဘၣ်ဒံးဘၣ် တဖျၢၣ်လၢပှၤလၢအကွၢ်အီၤထံၣ်ဝဲဒီး, အိၣ်ဝဲလၢအစု ပူၤအဖၢမုၢ်န့ၣ်အီၣ်ယူၢ်လီၤကွံာ်ဝဲအသိးန့ၣ်လီၤ.5  တၢ်လၢမုၢ်တနံၤန့ၣ် တၢ်သုးမုၢ်ဂီၢ်မုၢ်အယွၤကကဲ ထီၣ်တၢ်ခိၣ်သလုးအဃံအလၤ, ဒီးခိၣ်ကျီၤအလၤကပီၤ
         လၢအပှၤဂီၢ်မုၢ်လၢအအိၣ်လီၤတဲာ်တဖၣ်အဂီၢ်,
         6  ဒီးတၢ် စံၣ်ညီၣ်အသးလၢ ပှၤလၢအဆ့ၣ်နီၤစံၣ်ညီၣ်တၢ်အဂီၢ်, ဒီးတၢ်အဂံၢ်အဘါလၢ ပှၤလၢအဘိးဃၣ်ကဒါတၢ်ဒုး
         သုးဆူပဲတရီအအိၣ်တဖၣ်အဂီၢ်န့ၣ်လီၤ.7  ဒီးအဝဲသ့ၣ်တဖၣ်န့ၣ် လီၤကမၣ်စ့ၢ်ကီးလၢစပံးထံအ ဃိ, ဒီးဟးဖျိးကျဲလၢသံးအဃိလီၤ. ပှၤလုၢ်တၢ်အဒိၣ်,
         ဒီး ဝံလီၤကမၣ်တၢ်လၢသံးအဃိ, ဘၣ်တၢ်ယူၢ်လီၤကွံာ်အီၤ လၢစပံးထံ, ဟးဖျိးကျဲလၢသံးအဃိ, ကမၣ်တၢ်လၢအ
         ထံၣ်တၢ်အပူၤ, သးဒ့ဒီလၢအစံၣ်ညီၣ်တၢ်အပူၤလီၤ.8  အဂ့ၢ်ဒ်အံၤ, စီၢ်နီၤခိၣ်ခဲလၢာ်ပှဲၤဒီးတၢ်ဘှိးဒီးတၢ်ဘၣ် အၢ, တၢ်ကဆှီအလီၢ်န့ၣ်တအိၣ်ဘၣ်ဝဲဘၣ်.9  ကသိၣ်လိတၢ်သ့ၣ်ညါလၢမတၤလဲၣ်, ဒီးကဒုးပၢၢ်မ တၤအနၢ်လၢတၢ်နၢ်ဟူတၢ်န့ၣ်လဲၣ်. ပှၤလၢအလီၤဖှၣ်ဒီး
         တၢ်နုၢ်ထံ, ဒီးလီၤဖးဒီးအမိၢ်အနုၢ်ဧါ.10  အဂ့ၢ်ဒ်အံၤ, မ့ၢ်တၢ်သိၣ်လၢတၢ်သိၣ်, တၢ်သိၣ်လၢ တၢ်သိၣ်, တဘိလၢတဘိ, တဘိလၢတဘိ, တဆံးတ က့ၢ်ဖဲအံၤ,
         တဆံးတက့ၢ်ဖဲန့ၣ်လီၤ.11  အဂ့ၢ်ဒ်အံၤ, ကကတိၤတၢ်ဒီးပှၤတကလုာ်အံၤလၢပျုၤ လၢအအုးအး, ဒီးတၢ်ကတိၤတကျိာ်ဒၣ်လီၤ.12  အဝဲဒၣ်စံးဘၣ်အီၤ, အဝဲအံၤ, မ့ၢ်တၢ်အိၣ်ဘှံးလီၤ. ဒုး အိၣ်ဘှံးပှၤတၢ်ဘှံးအသးတက့ၢ်. ဒီးအဝဲအံၤမ့ၢ်တၢ်မၤ
         မုာ်ထီၣ်တၢ်လီၤ. ဒီးဒိကနၣ်ဝဲန့ၣ်အသးတအိၣ်ဘၣ်.13  မၤသးဒ်န့ၣ်ဒီးယွၤအကလုၢ်န့ၣ် ကဲထီၣ်လၢအဂီၢ်လၢ တၢ်သိၣ်လၢတၢ်သိၣ်, တၢ်သိၣ်လၢတၢ်သိၣ်, တဘိလၢ
         တဘိ, တဘိလၢတဘိ, တဆံးတက့ၢ်ဖဲအံၤ, တဆံးတ က့ၢ်ဖဲန့ၣ်, ဒ်သိးအကလဲၤတၢ်ဒီးလီၤဃံၤအီထီခိၣ်, ဒီး
         လီၤကၢ်ကွံာ်, ဒီးဘၣ်ပျံၤသကွီၤ, ဒီးဘၣ်တၢ်ဖီၣ်န့ၢ်အီၤ လီၤ.14  မၤသးဒ်န့ၣ်ဒီးကနၣ်ယွၤအကလုၢ်တက့ၢ်, ပှၤလၢအ မၤတရီတပါပှၤလၢအပၢ ပှၤတကလုာ်အံၤလၢယရူၤၡ လ့ၣ်အပူၤသ့ၣ်ဧၢ.15  မ့ၢ်သုစံး, ပမၤတ့ၢ်တၢ်အၢၣ်လီၤအီလီၤဒီးတၢ်သံ, ဒီး ပမၤတၢ်ဃူလိာ်ဒီးပျုၤပူၤဒီး, တုၤတၢ်အၢလုၣ်ဘၢခီဂာ်
         ကွံာ်တၢ်ဒီး, တဟဲဘၣ်ပှၤဘၣ်. အဂ့ၢ်ဒ်အံၤ, ပပာ်တၢ်က ဘျံးကဘျၣ်လၢပအိၣ်တဒၢအလီၢ်, ဒီးပပာ်ခူသူၣ်ပသး
         လၢလီတၢ်အပူၤလီၤ.16  မၤသးဒ်န့ၣ်ဒီးကစၢ်ယွၤစံးဝဲဒ်အံၤ, ကွၢ်ကွၢ်, ယပာ် လီၤလၢၢ်တဖျၢၣ်, လၢၢ်လၢအဘၣ်တၢ်မၤကွၢ်အီၤတ
         ဖျၢၣ်, တၢ်သနၢၣ်အလၢၢ်, လၢအပှ့ၤဒိၣ်တဖျၢၣ်, တၢ်အ ခီၣ်ထံးအိၣ်ဂၢၢ်ဆိးကျၢၤလၢစံယိၣ်အပူၤလီၤ.
         ပှၤလၢအ နာ်တၢ်န့ၣ်တမၤဘၣ်တၢ်ချ့ချ့ဘၣ်.17  ဒီးယကပာ်တၢ်စံၣ်ညီၣ်လၢပျံၤတဘိအလီၢ်, ဒီးတၢ် တီတၢ်လိၤ လၢတၢ်အဖျၢၣ်လီၤစဲၤအလီၢ်, ဒီးသူၣ်က
         တြူာ်ကွံာ်တၢ်ကဘျံးကဘျၣ်အအိၣ်တဒၢအလီၢ်, ထံ ကလုၣ်ဘၢတၢ်အိၣ်ခူသူၣ်အလီၢ်န့ၣ်လီၤ.18  သုတၢ်အၢၣ်လီၤအီလီၤ ဒီးတၢ်သံန့ၣ်ကတုၤလၢတၢ် ဟးဂီၤ, ဒီးသုတၢ်မၤဃူလိာ်ဒီးပျုၤပူၤန့ၣ်တအိၣ်ဂၢၢ်ဆိး
         ကျၢၤဘၣ်. တုၤတၢ်အၢလုၣ်ဘၢကွံာ် တၢ်ခီဂာ်တၢ်ဒီး, သုကဘၣ်တၢ်ယီၢ်တံၢ်လၢအီၤလီၤ.19  ဒီးတုၤအခီဂာ်တၢ်ဒီး, ကထုးထီၣ်ကွံာ်သုလီၤ. တဂီၤ ဘၣ်တဂီၤန့ၣ်ကခီဂာ်တၢ်, လၢမုၢ်ဆါဒီးလၢမုၢ်နၤ,
         ဒီး တၢ်နၢ်ပၢၢ်တၢ်အကစီၣ်န့ၣ်မ့ၢ်ထဲတၢ်ကိၢ်တၢ်ဂီၤလီၤ.20  အဂ့ၢ်ဒ်အံၤ, တၢ်အလီၢ်မံလၢပကစူၣ်လီၤပသးလၢအ ဖီခိၣ်န့ၣ်ဖုၣ်ကဲၣ်ဆိး, ဒီးယၣ်လၢပကလုးအီၤလၢပလိၤ
         န့ၣ်အံၣ်ကဲၣ်ဆိးလီၤ.21  အဂ့ၢ်ဒ်အံၤ, ဒ်လၢကစၢၢ်ပရၤစံၣ်အသိးန့ၣ်ယွၤကဂဲၤ ဆၢထၢၣ်ဒ်လၢကံးဘိၣ် အကစၢၢ်ကဆူးအသိးန့ၣ်အ
         သးကထီၣ်, ဒ်သိးအကမၤအတၢ်မၤ, အတၢ်မၤလီၤဆီ, ဒီးဒ်သိးအကမၤအတၢ်မၤလီၤဆီလီၤကျဲလီၤ.22  ဒီးခဲကနံၣ်အံၤဒုၣ်ဒွဲၣ်တၢ်တဂ့ၤ. သုပျံၤစၢဃာ်တၢ်န့ၣ် ကဆူၣ်ထီၣ်ဘၣ်ဖုးလီၤ. အဂ့ၢ်ဒ်အံၤ,
         တၢ်မၤလိာ်တၢ်မၤ လၢာ်ဟီၣ်ခိၣ်ဒီဘ့ၣ်ညါန့ၣ် ယနၢ်ဟူလၢကစၢ်တၢ်သုး မုၢ်အယွၤလီၤ.23  ဒိးသုနၢ်, ဒီးကနၣ်ယကလုၢ်, ဒိကနၣ်ဒီးကနၣ်ယတၢ် ကတိၤတက့ၢ်.
         24  ပှၤထဲၣ်တၢ်ဖိန့ၣ်မ့ၢ်အထဲၣ်တၢ်ကိးမုၢ် နံၤဒဲးဒ်သိးအကဖှံတၢ်ဧါ. အိးထီၣ်ဒီးမၤဘျဲးအဟီၣ်ခိၣ်
         အကိၢ်လိၣ်တဖၣ်စ့ၢ်ကီးဧါ.25  တုၤအမၤဃူအလိၤဝံၤဒီး, ဖှံစမုၣ်သူ, မၤပြံပြါစံယၤ, ဒီးပာ်ဘုကၠူၣ်လၢတကျိၤတကျိၤအပူၤ, ဒီးဘုမုယီၤလၢ
         အတၢ်ပနီၣ်, ဒီးဘုကူးစမ့းလၢအဃၢၤန့ၣ် တမ့ၢ်ဘၣ် ဧါ.
         26  အဂ့ၢ်ဒ်အံၤ, သိၣ်လိအီၤလၢတၢ်စံၣ်ညီၣ်, အကစၢ် သိၣ်လိအီၤလီၤ.27  အဂ့ၢ်ဒ်အံၤ, ပှၤဘၣ်ယီၢ်စမုၣ်သူလၢကရၢ်, ဒီးထုးလ့ၣ် ကဟၣ်အပၣ်လၢစံယၤအဖီခိၣ်န့ၣ်တမ့ၢ်ဘၣ်.
         အဂ့ၢ်ဒ် အံၤ, ပှၤဘၣ်တီၢ်စမုၣ်သူလၢနီၣ်တီၢ်, ဒီးစံယၤလၢနီၣ်ထိး ဘိန့ၣ်လီၤ.28  ဘုဧိၤဟုဧိၤန့ၣ် ပှၤဘၣ်မၤသဘှံးအီၤ လၢကိၣ်အဂီၢ် လီၤ. အဂ့ၢ်ဒ်အံၤ, တတီၢ်ဘၣ်ဝဲတထံၣ်ဃီဘၣ်.
         ဒီးထုးအ လ့ၣ်ကဟၣ်အပၣ်လၢအဖီခိၣ်လီၤ. မ့မ့ၢ်လၢအကသ့ၣ် တမံၤန့ၣ်တမၤသဘှံးဘၣ်အီၤဘၣ်.29  တၢ်န့ၣ်ဟဲထီၣ်စ့ၢ်ကီးလၢ တၢ်သုးမုၢ်ဂီၢ်မုၢ် အယွၤ လီၤ. အဝဲဒၣ်လီၤလးလၢအကူၣ်တၢ်, ဒီးဂ့ၤဝဲလၢအမၤ
         တၢ်လီၤ.

၂၉291  အၣ်လါ, အရံၤအ့လး, အရံၤအ့လး, ဝ့ၢ်ဖဲစီၤဒၤဝံး သူၣ်အဒဲလီၤ. ပာ်ဖှိၣ်တနံၣ်ဒီးတနံၣ်, မ်တၢ်မၤဘူၣ်နံၤ
         တဖၣ်လဲၤတရံးတၢ်တက့ၢ်.2  ဒီးယကမၤနးမၤဖှီၣ်အရံၤအ့လး, ဒီးတၢ်သူၣ်အုးသး, အုး, ဒီးတၢ်သူၣ်ကိၢ်သးဂီၤကအိၣ်, ဒီးအဝဲဒၣ်ကအိၣ်
         လၢယဂီၢ်ဒ်အရံၤအ့လးအသိးန့ၣ်လီၤ.3  ဒီးယကသူၣ်ဒဲကဝီၤဃာ်နၤ, ဒီးဒုးနၤလၢ တိာ်တ ဖျၢၣ်, ဒီးကမၤထီၣ်တၢ်ခိၣ်ဒူဟီၣ်ခိၣ်တဖၣ် လၢနမဲာ်
         ညါလီၤ.4  ဒီးနကဘၣ်တၢ်ဆီၣ်လီၤနၤ, ဒီးနကကတိၤတၢ်လၢ ဟီၣ်ခိၣ်အပူၤ, ဒီးနကလုၢ်ကအိၣ်လၢ တၢ်ဖီလာ်လၢ ဟီၣ်ခိၣ်အကမူၣ်အကျါ,
         ဒီးနကလုၢ်ကမၤသးဒ်ပှၤအိၣ် ဒီးပှၤသံအကလၤအကလုၢ်အသိးန့ၣ်, နကကတိၤတၢ် ကသွံဒံလၢဟီၣ်ခိၣ်အပူၤ,
         ဒီးလၢဟီၣ်ခိၣ်အကမူၣ်အပူၤ လီၤ.5  ဒီးနပှၤတခီဘီမုၢ်ဖိဂီၢ်မုၢ်န့ၣ် ကမၤသးဒ်ဟီၣ်ခိၣ်အက မူၣ်ပြံကဒံအသိးန့ၣ်, ဒီးနပှၤမၤပျံၤမၤဖုးတၢ်န့ၣ်ကမၤ
         သးဒ်ဖ့ဧိၤဃာ်ဧိၤလၢအလဲၤပူၤကွံာ်အသိးန့ၣ်လီၤ. ဒီးက မၤသးလၢ တၢ်တစိၢ်ဖိအတီၢ်ပူၤန့ၣ် သတူၢ်ကလာ်
         လီၤ.
         6  လၢတၢ်သုးမုၢ်ဂီၢ်မုၢ်အယွၤအမဲာ်ညါန့ၣ် တၢ်က အိၣ်သကိးဝဲလၢလီသီၣ်, ဒီးဟီၣ်ခိၣ်ဟူးဝး, ဒီးတၢ်အ
         သီၣ်ဖးဒိၣ်, ဒီးကလံၤမုၢ်, ဒီးကလံၤမုၢ်တွၤ, ဒီးမ့ၣ်လၣ် လၢအအီၣ်တၢ်လီၤ.7  ဒီးပှၤကလုာ်ခဲလၢာ် အဂီၢ်မုၢ်လၢအဒုးသုးဒီးအရံၤအ့ လး, ကယဲၢ်ပှၤဒၣ်လဲာ်လၢအဒုးသုးဒီးအီၤ,
         ဒီးအဝ့ၢ်ခိၣ်ဒူ ဒီးမၤကိၢ်မၤဂီၤအီၤ, ကမၤအသးဒ်တၢ်မံမီၢ်, တၢ်ထံၣ်တၢ် လၢညါခီလၢမုၢ်နၤအသိးန့ၣ်လီၤ.8  ဒီးကမၤအသးဒ် ပှၤတၢ်သၣ်ဝံၤအသးန့ၣ်မံမီၢ်တၢ်အ သိးန့ၣ်, ဒီးကွၢ်ကွၢ်, အီၣ်ဝဲ, ဒီးဖုသံနီၣ်ဝဲ,
         ဒီးအသးအိၣ်က လီဒၣ်တၢ်လီၤ. ဒီးမၤသးဒ်ပှၤတၢ်သူအသးလၢထံန့ၣ်မံ မီၢ်တၢ်အသိးန့ၣ်, ဒီးကွၢ်ကွၢ်,
         အီဝဲ, ဒီးဖုသံနီၣ်ဝဲ, ဒီးကွၢ် ကွၢ်, အသးလီၤဘှါဝဲ, ဒီးအသးဆၢန့ၢ်တၢ်လီၤ. ပှၤက လုာ်ခဲလၢာ်အဂီၢ်မုၢ်လၢ
         အဒုးသုးဒီးကစၢၢ်စံယိၣ်ကဒ် န့ၣ်သိးလီၤ.9  စံး, ဒ်လဲၣ်ဒ်လဲၣ်, ဒီးသးကတုၤတက့ၢ်. သူၣ်ဖှံသးညီ, ဒီးအိၣ်မဲာ်ဘျီၣ်တက့ၢ်. အဝဲသ့ၣ်အီမူၤအသး,
         ဘၣ်ဆၣ် ဒီးလၢစပံးထံတမ့ၢ်ဘၣ်. လဲၤတၢ်ကလိာ်ကလီၢ်, ဘၣ် ဆၣ်ဒီးလၢသံးအဃိတမ့ၢ်ဘၣ်.
         10  အဂ့ၢ်ဒ်အံၤ, ယွၤလူလီၤ တၢ်မံသပ့ၤအသးလၢသုလိၤ, ဒီးမၤဘံၣ်သုမဲာ်, ဝံတဖၣ် ဒီးသုးခိၣ်တဖၣ်,
         ပှၤထံၣ်တၢ်တဖၣ်န့ၣ်လုၣ်ဘၢဝဲလီၤ.11  ဒီးတၢ်ထံၣ်တၢ်လၢညါခီခဲလၢာ်န့ၣ် အိၣ်ဒီးသုမၤသး ဒ်တၢ်ကွဲးအသးလၢ အဘၣ်တၢ်စဲဃာ်ပနီၣ်အသိးလၢ
         ပှၤဟ့ၣ်လီၤပှၤတဂၤလၢအဖးလံာ်သ့, ဒီးစံးဘၣ်အီၤ, ဖး လၢ်တၢ်အံၤတက့ၢ်. ဒီးစံးဆၢဝဲ, ယဖးတသ့ဘၣ်,
         အဂ့ၢ်ဒ် အံၤ, ဘၣ်တၢ်စဲပနီၣ်ဃာ်လီၤ.12  ဒီးပှၤဟ့ၣ်လီၤ တၢ်ကွဲးအသးလၢ ပှၤလၢအဖးလံာ် တသ့ဘၣ်ဒီးစံးဝဲ, ဖးလၢ်တၢ်အံၤတက့ၢ်, ဒီးစံးဝဲဒၣ်,
         ယ ဖးလံာ်တသ့ဘၣ်.13  ဒီးယွၤစံးဝဲဒၣ်, မ့ၢ်ပှၤဂီၢ်မုၢ်အံၤ သုးဘူးအသးဆူယ အိၣ်လၢအထးခိၣ်, ဒီးမၤလၤကပီၤယၤလၢအပျုၤ,
         ဘၣ် ဆၣ်ဒီးပာ်အသးယံၤဒီးယၤ, ဒီးအတၢ်ပျံၤယၤန့ၣ်မ့ၢ်ပှၤ ကညီအတၢ်သိၣ်လၢပှၤမၤလိအီၤ,
         14  မၤသးဒ်န့ၣ်ဒီးယက မၤဒံးပှၤဂီၢ်မုၢ်လီၤဆီဒၣ်တၢ်, လီၤဆီဒိၣ်မး, ဒီးပှၤကူၣ် တၢ်သ့အတၢ်ကူၣ်သ့ကဟးဂီၤ,
         ဒီးပှၤကူၣ်တၢ်ဘၣ်အ တၢ်ကူၣ်တၢ်ဘၣ်ကဟါမၢ်လီၤ.15  ပှၤလၢအလဲၤတၢ်ယိာ်ဒ်သိး အကပာ်ခူသူၣ်တၢ်ကူၣ် တၢ်ဖးလၢယွၤ, ဒီးအမၤတၢ်အိၣ်ဝဲလၢတၢ်ခံးကျါ,
         ဒီးစံး ဝဲ, မ့ၢ်မတၤထံၣ်ဘၣ်ပှၤလဲၣ်, ဒီးမ့ၢ်မတၤသ့ၣ်ညါပှၤလဲၣ် န့ၣ်ဘၣ်အဖှီၣ်လီၤ.16  သုပာ်ခိၣ်ခံတၢ်မးလဲၣ်, တၢ်ကပာ်ပှၤတ့သပၢၤဒ်အ ကပံာ်အသိးန့ၣ်, ဒ်သိးတၢ်ဘၣ်တ့အီၤန့ၣ်ကစံးလၢတၢ်
         လၢအတ့အီၤအဂ့ၢ်, တတ့ဘၣ်ယၤဘၣ်, ဒီးတၢ်လၢအဘၣ်တၢ်မၤအီၤန့ၣ် ကစံးလၢတၢ်လၢအမၤအီၤအဂ့ၢ်န့ၣ် အနၢ်ပၢၢ်တသ့ဘၣ်န့ၣ်ဧါ.17  တစိၢ်ဖိပူၤကွံာ်ဒီးလဘၤနိၣ် ကကဲထီၣ်ဟီၣ်ခိၣ်အက ဝီၤလၢအသၣ်ထီၣ်တၢ်, ဒီးဟီၣ်ခိၣ်အကဝီၤလၢအသၣ်
         ထီၣ်တၢ်န့ၣ်ကကဲထီၣ်ပှၢ်ဒိၣ်လာ်န့ၣ်တမ့ၢ်ဘၣ်ဧါ.18  ဒီးတၢ်လၢမုၢ်တနံၤန့ၣ် ပှၤနၢ်တအၢန့ၣ်ကနၢ်ဟူလံာ် အကလုၢ်, ဒီးပှၤအမဲာ်ဘျီၣ်ကထံၣ်တၢ်လၢတၢ်ခံးကျါ,
         ဒီးတၢ်ခံးသူအကျါလီၤ.19  ဒီးပှၤအသးစူၤန့ၣ် ဒံးယံာ်ကဒံး သးခုလၢယွၤအပူၤ, ဒီးပှၤဖှီၣ်ဖိယာ်ဖိလၢ ပှၤကညီအကျါန့ၣ် ကသူၣ်ဖှံသး
         ညီလၢအံၣ်စရ့လးအတၢ်စီဆှံတဂၤအပူၤလီၤ.20  အဂ့ၢ်ဒ်အံၤ, ပှၤမၤန့ၢ်ဆူၣ်တၢ်န့ၣ်လၢာ်ကွံာ်, ဒီးပှၤဒုၣ် ဒွဲၣ်တၢ်တအိၣ်လၢၤဘၣ်, ဒီးပှၤကွၢ်ဟုၣ်တၢ်မၤတတီ
         ဘၣ်န့ၣ်ဘၣ်တၢ်ဒီၣ်တဲာ်ကွံာ်ခဲလၢာ်လီၤ.
         21  ပာ်ပှၤလၢ ပှၤမၤကမၣ်တၢ်ဖိလၢတၢ်ကတိၤတဘီအဃိ, ဒီးပာ်ပျံၤ သကွီၤလၢပှၤလၢအလိာ်ကွီၢ်လၢပဲတရီအဂီၢ်,
         ဒီးဘိး ဃၣ်ကပၤပှၤတီပှၤလိၤလၢတၢ်လီတၢ်ဝ့ၤလီၤ.22  မၤသးဒ်န့ၣ်ဒီးယွၤစံးဘၣ်ယၤကိာ်အပှၤဟံၣ်ဖိ, ပှၤ လၢအပှ့ၤက့ၤ စီၤအၤဘြၤဟၣ်စံးဒ်အံၤ, တမ့ၢ်ဘၣ်ယၤ
         ကိာ်ကမဲာ်ဆှးခဲကနံၣ်အံၤဘၣ်, ဒီးတမ့ၢ်ဘၣ်အမဲာ်က လီၤဝါထီၣ်ခဲကနံၣ်အံၤဘၣ်.23  မ့မ့ၢ်, တုၤအထံၣ်ဘၣ်အဖိ, တၢ်မၤလၢယစု, လၢအ ကျါဒီး, ကပာ်စီဆှံယမံၤ, ဒီးပာ်စီဆှံစီၤယၤကိာ်အတၢ်စီ
         ဆှံ, ဒီးကပျံၤအံၣ်စရ့လးအကစၢ်န့ၣ်လီၤ.
         24  ဒီးပှၤလၢအ သးဟးဖျိးတၢ်န့ၣ်ကသ့ၣ်ညါတၢ်ကူၣ်သ့, ဒီးပှၤလၢအ ကဒူးကဒ့ၣ်တၢ်, ကမၤလိတၢ်လီၤ.

၃၀301  ဖိတဖၣ်လၢအပူထီၣ်န့ၣ်ဘၣ်အဖှီၣ်လီၤ, ယွၤစံးဝဲဒၣ်, ပှၤလၢအကူၣ်ထီၣ်တၢ်, ဘၣ်ဆၣ်ဒီးတဟဲဘၣ်လၢယၤ
         ဘၣ်, ဒီးကျၢၢ်ဘၢဝဲလၢတၢ်ကျၢၢ်ဘၢ, ဘၣ်ဆၣ်ဒီး, တမ့ၢ် ဘၣ်လၢယသးဘၣ်, ဒ်သိးအကပာ်ဖှိၣ်တၢ်ဒဲးဘးလၢ
         တၢ်ဒဲးဘး,
         2  ပှၤလၢအလဲၤလီၤဆူအဲၤကူပတူး, ဒီးတဃ့ ဘၣ်တၢ်လၢယထးခိၣ်ဘၣ်, ဒ်သိးအကအိၣ်တဒၢလၢ ဖၤရိၤအဂံၢ်အဘါအပူၤ,
         ဒီးသန့ၤအသးလၢအဲၤကူပတူး အကဒုပူၤလီၤ.3  ဒီးအဲၤကူပတူးအဂံၢ်အဘါန့ၣ် ကကဲထီၣ်တၢ်မဲာ်ဆှး လၢသုဂီၢ်, ဒီးတၢ်သန့ၤသုသးလၢအဲၤကူပတူးအကဒု
         န့ၣ်ကပာ်မဲာ်ဆှးသုလီၤ.
         4  အဂ့ၢ်ဒ်အံၤ, အပဒိၣ်တဖၣ် အိၣ်ဝဲလၢစိၤဧၣ်အပူၤ, ဒီးအကလူးတဖၣ်ဟဲတုၤဝဲလၢ ဃါန့ၤလီၤ.
         5  အဝဲသ့ၣ်ခဲလၢာ်အမဲာ်ကဆှးလၢပှၤတက လုာ်လၢအတဂိာ်တသီၣ်ဘၣ်လၢအဂီၢ်န့ၣ်, ပှၤတက လုာ်လၢအတမ့ၢ်ဘၣ်လၢတၢ်မၤစၢၤအဂီၢ်,
         တမ့ၢ်ဘၣ် လၢတၢ်အဘျုးအဂီၢ်ဘၣ်. မ့ၢ်ဝဲလၢတၢ်မဲာ်ဆှးအဂီၢ်, ဒီး လၢတၢ်ဒုၣ်ဒွဲၣ်အလီၢ်စ့ၢ်ကီးအဂီၢ်လီၤ.6  ဆၣ်ဖိကီၢ်ဖိအိၣ်ဒီး အတၢ်ပဒၢးတဖၣ်လဲၤဆူကလံၤ ထံးလၢတၢ်ကိၢ်တၢ်ဂီၤဒီးတၢ်နးတၢ်ဖှီၣ်အကီၢ်ပူၤ,
         ဖဲခ့ ယုၢ်မိၢ်, ဒီးခ့ယုၢ်ပှၢ်, ဒီးဂုၢ်ပွ့, ဒီးဂုၢ်မ့ၣ်လၢအယူၤအိၣ်ဝဲ လီၤ. စိာ်ဝဲအစုလီၢ်အခီၣ်ခိၣ်လၢကသ့ၣ်ယီၤဖိအဖံဘၣ်
         ခိၣ်, အတၢ်လုၢ်ဒိၣ်ပှ့ၤဒိၣ်လၢကီၤလၤအူးအချၢသကူၣ် အဖီခိၣ်ဆူပှၤတကလုာ်လၢ အတဂိာ်တသီၣ်ဘၣ်လၢ
         အဂီၢ်လီၤ.7  ဒီးပှၤအဲၤကူပတူးဖိကမၤစၢၤတၢ်ကလီကလီ, ဒီးတ ဂိာ်တသီၣ်ဘၣ်နီတမံၤဘၣ်လီၤ. မၤသးဒ်န့ၣ်ဒီးယကိး
         အီၤလၢရၤဃးလၢအဆ့ၣ်နီၤအိၣ်ဃိကလာ်န့ၣ်လီၤ.8  ဒီးခဲကနံၣ်အံၤ, လဲၤ, ကွဲးတၢ်လၢအမဲာ်ညါလၢတၢ် ဘ့ၣ်ဘၣ်အလိၤ, ဒီးကွဲးအီၤလၢလံာ်ပူၤ, ဒီးမ်အအိၣ်လၢ
         အနံၤအသီဆူညါအဂီၢ်, လၢအစိၤ အဃၣ်လီၤထူလီၤ ယိာ်အဂီၢ်န့ၣ်တက့ၢ်.9  အဂ့ၢ်ဒ်အံၤ, အဝဲအံၤမ့ၢ်ပှၤပူထီၣ်တၢ်ဖိတကလုာ်, ဖိ သၣ်လၢအကတိၤတၢ်ကဘျံးကဘျၣ်, ဖိသၣ်လၢအဒိ
         ကနၣ်ယွၤကလုၢ်အသးတအိၣ်ဘၣ်.
         10  မ့ၢ်ပှၤလၢအစံး လၢပှၤလၢအထံၣ်တၢ်လၢညါခီ, ထံၣ်တၢ်တဂ့ၤ, ဒီးလၢ ပှၤလၢအကွၢ်တၢ်တဖၣ်, ကွၢ်တၢ်အလိၤလၢပဂီၢ်တဂ့ၤ.11  ကတိၤဒီးပှၤလၢတၢ်ကတိၤမုာ်, ကွၢ်လီတၢ်တက့ၢ်. ဟး ဖျိးကျဲမုၢ်, လဲၤကပၤကပၤလၢကျဲဖိ, မၤဒ်သိးအံၣ်စရ့လး
         အတၢ်စီဆှံအသုတအိၣ်လၢပမဲာ်ညါတဂ့ၤန့ၣ်တက့ၢ်.12  မၤသးဒ်န့ၣ်ဒီးအံၣ်စရ့လးအတၢ်စီဆှံစံးဒ်အံၤ, မ့ၢ်သု ညိကွံာ်တၢ်ကတိၤအံၤ, ဒီးသန့ၤသုသးလၢတၢ်မၤအၢဒီး
         တၢ်အနၢ်က့ၣ်, ဒီးသုပတဲၢ်သုသးလၢအီၤ,
         13  မၤသးဒ်န့ၣ် ဒီးတၢ်မၤအၢအံၤကမၤသးဒ်တၢ်လၢ အကဘၢၣ်ဖျိတ့ၢ်, လီၤပှီၢ်တ့ၢ်, လၢအကဖိထီၣ်လၢတၢ်အဒူၣ်ထီအလိၤလၢ
         အကလီၤပှီၢ်သတူၢ်ကလာ် လၢတစိၢ်ဖိအတီၢ်ပူၤအသိး န့ၣ်လီၤ.14  ဒီးကလီၤကလဲဝ ဲဒ်ပှၤတ့သပၢၤဖိအသပၢၤလီၤကလဲ ဝဲ, ဒီးတၢ်တသးလီဘၣ်အသိး, ဒီးပှၤတထံၣ်န့ၢ်ဘၣ်သ
         ပၢၤက့လၢ ပကထၢထီၣ်မ့ၣ်အူလၢဖၣ်ကပူၤ, ဒီးဒၢၣ် ထီၣ်ထံလၢနိၣ်ပူၤလၢအက့အခီအကျါဘၣ်.15  အဂ့ၢ်ဒ်အံၤ, ကစၢ်ယွၤ, အံၣ်စရ့လးအတၢ်စီဆှံတဂၤ န့ၣ်စံးဒ်အံၤ, လၢသုဃၣ်လိၤသုသးဒီးအိၣ်ဘှံးန့ၣ်သုက
         တုၤလၢတၢ်အုၣ်က့ၤခီၣ်က့ၤ, လၢသုအိၣ်ဃိကလာ်, ဒီး သန့ၤသုသးန့ၣ် မ့ၢ်သုဂံၢ်သုဘါလီၤ. ဒီးသုသးတအိၣ်
         ဘၣ်.
         16  ဒီးသုစံး, တမ့ၢ်ဘၣ်. အဂ့ၢ်ဒ်အံၤ, ပကဃ့ၢ်ဒိးက သ့ၣ်လီၤ. မၤသးဒ်န့ၣ်ဒီးမ့ၢ်မးသုကဃ့ၢ်လီၤ.
         ဒီးပကဒိး တၢ်လဲၤချ့လီၤ. မၤသးဒ်န့ၣ်ဒီးပှၤလၢအလူၤသုတဖၣ်က လဲၤတၢ်ချ့လီၤ.17  ပှၤတကထိကဃ့ၢ်လၢ ပှၤတဂၤသိၣ်ဃီၣ်တၢ်အဃိ, ဒီးလၢပှၤအသိၣ်ဃီၣ်တၢ်ယဲၢ်ဂၤအမဲာ်ညါန့ၣ်သုကဃ့ၢ်
         တုၤသုအိၣ်လီၤတဲာ်ဒ် သ့ၣ်တထံးလၢကစၢၢ်ဒီခိၣ်န့ၣ်, ဒီးဒ်တၢ်အပနီၣ်လၢတၢ်စိခိၣ်အသိးန့ၣ်လီၤ.18  ဒီးမၤသးဒ်န့ၣ် ဒီးယွၤကအိၣ်ခိးဒ်သိးအကသးကညီၤ သု, ဒီးမၤသးဒ်န့ၣ်ဒီးကဂဲၤဆၢထၢၣ်ဒ်သိးအကသးအိၣ်
         သုလီၤ. အဂ့ၢ်ဒ်အံၤ, ယွၤမ့ၢ်တၢ်စံၣ်ညီၣ်အကစၢ်လီၤ. ပှၤ လၢအကွၢ်လၢ်အကျဲန့ၣ်ဘၣ်ဆိၣ်ဂ့ၤခဲလၢာ်လီၤ.19  အဂ့ၢ်ဒ်အံၤ, ပှၤဂီၢ်မုၢ်ကအိၣ်ဝဲဆိးဝဲလၢစံယိၣ်လၢယ ရူၤၡလ့ၣ်အပူၤလီၤ. နမဲာ်ထံတလီၤလၢၤဘၣ်.
         လၢနဃ့ၢ် တၢ်အသီၣ်အဃိ ကသူၣ်ကညီၤ ကသးကညီၤနၤလီၤ. တုၤအနၢ်ဟူတၢ်ဒီး, ကစံးဆၢတၢ်လီၤ.20  ဒီးယွၤဟ့ၣ်လီၤသုလၢတၢ်နးတၢ်ဖှီၣ်အကိၣ်, ဒီးတၢ် မၤအၢမၤသီအထံ, ဘၣ်ဆၣ်ဒီးနသရၣ်တဖၣ်တပာ်ခူ
         သူၣ်လၢၤဘၣ်အသးဘၣ်, မ့မ့ၢ်နမဲာ်ကထံၣ်ဘၣ်နသ ရၣ်တဖၣ်လီၤ.21  ဒီးနနၢ်ကနၢ်ဟူတၢ်ကတိၤလၢနလီၢ်ခံန့ၣ်စံးဝဲ, အဝဲ အံၤမ့ၢ်ကျဲန့ၣ်လီၤ. လဲၤတၢ်လၢအပူၤတက့ၢ်,
         ဖဲသုက ဃၣ်ဆူစုထွဲ, ဒီးဖဲသုကဃၣ်ဆူစုစ့ၣ်န့ၣ်လီၤ.22  ဒီးသုကမၤဘၣ်အၢနတၢ်ဂီၤစ့အတၢ်ကျၢၢ်ဘၢ, ဒီးန တၢ်ဂီၤထူအနီၣ်ကျၢၢ်ဃာ်, ဒီးနကမၤလီၤပြံလီၤပြါအီၤဒ်
         တၢ်သးဘၣ်အၢအသိးန့ၣ်လီၤ. ဟးတ့ၢ်, နကစံးဘၣ်အီၤ လီၤ.23  ဒီးကဟ့ၣ်လီၤတၢ်စူၤလၢ နတၢ်ချံလၢ နကဖှံအီၤလၢ ဟီၣ်ခိၣ်အဂီၢ်, ဒီးတၢ်အီၣ်လၢဟီၣ်ခိၣ်ဟ့ၣ်ဝဲန့ၣ်ကဘီၣ်
         သိ, ဒီးဝံၣ်ဝဲလီၤ. တၢ်လၢမုၢ်တနံၤန့ၣ် နဆၣ်ဖိကီၢ်ဖိက အီၣ်တၢ်လၢတၢ်အီၣ်ဆၣ်အလီၢ်ဖးလဲၢ်အပူၤလီၤ.24  ဒီးဂီၤဖံး, ဒီးကသ့ၣ်ယီၤလၢ အမၤဟီၣ်ခိၣ်တဖၣ်က အီၣ်တၢ်အီၣ်ဃါဃုာ်ဒီးအံသၣ်လၢ ပှၤဂုၤဝဲလၢ
         နီၣ်ဂုၤ ဃၤ, ဒီးကီၢ်လဲၢ်န့ၣ်လီၤ.25  ဒီးလၢတၢ်မၤသံဖးဒိၣ်အမုၢ်နံၤန့ၣ်, တုၤတိာ်ဧိၤတာ် ဧိၤလီၤပှီၢ်ဝဲဒီး, ထံမိၢ်ပှၢ်ဒီးထံဖိကျိတဖၣ်ကအိၣ်ဝဲလၢ
         ကယဲၢ်ကစၢၢ်ထီအလိၤ, ဒီးလၢကယဲၢ်တၢ်စိခိၣ်ထီအ လိၤကိးဖျၢၣ်ဒဲးလီၤ.26  ဒီးမုၢ်တနံၤ လၢယွၤဘိၣ်ထီၣ် အပှၤတကလုာ်အပူၤ လီၢ်, ဒီးမၤဘျါက့ၤအဘၣ်တီၢ်အလီၢ်န့ၣ်လါအတၢ်က
         ပီၤကမၤသးဒ်မုၢ်အတၢ်ကပီၤအသိး, ဒီးမုၢ်အတၢ်ကပီၤ ကအါထီၣ်နွံစး, ဒ်မုၢ်နွံနံၤအတၢ်ကပီၤအသိးန့ၣ်လီၤ.27  ကွၢ်ကွၢ်, ယွၤအမံၤဟဲလၢအယံၤ, အသးထီၣ်ကဲၤထီၣ် မ့ၣ်အူခုၣ်ထီၣ်ဝဲလီၤ. အပျုၤပှဲၤဒီးသးထီၣ်,
         အပျ့ၤမၤသးဒ် မ့ၣ်အူလၢအအီၣ်တၢ်အသိးန့ၣ်လီၤ.28  ဒီးအသါမၤသးဒ်ထံကျိဆူၣ်လၢ အလုၣ်ဘၢအနံၤအ သိးန့ၣ်, ကထီၣ်တုၤလၢပှၤအကိာ်, ဒ်သိးအကဂံၤဂုၤပှၤ
         ကလုာ်တဖၣ်လၢတၢ်ကဘျံးကဘျၣ်အနီၣ်ဂုၤ, ဒီးထး အ့ၣ်ပျံၤဆှၢကမၣ် တၢ်လၢပှၤဂီၢ်မုၢ်အခၣ်ဃံအလိၤန့ၣ်
         လီၤ.29  တၢ်သးဝံၣ်ကအိၣ်ဒီးသု ဒ်မုၢ်တနၤလၢ တၢ်ပာ်စီဆှံ တၢ်မၤဘူၣ်အသိးန့ၣ်, ဒီးတၢ်သူၣ်ခုသးခုမၤသးဒ်ပှၤလဲၤ
         တၢ်ဒီးပံဧိၤတြၤဧိၤအသီၣ်, ဒ်သိးအကလဲၤထီၣ်ဘးယွၤ အကစၢၢ်, ဆူအံၣ်စရ့လးအလၢၢ်အအိၣ်အသိးန့ၣ်လီၤ.30  ဒီးယွၤကဒုးနၢ်ဟူအကလုၢ်အကဟုအကညီၢ်, ဒီးက ဒုးထံၣ်ဘၣ်အစုဟဲလီၤအိၣ်ဒီးသးထီၣ်ကဲၤထီၣ်, ဒီးမ့ၣ်
         လၣ်လၢအအီၣ်တၢ်, ဒီးကလံၤမုၢ်တွၤအတၢ်စူၤဒီးသူၣ် အလၢၢ်လီၤ.31  အဂ့ၢ်ဒ်အံၤ, ပှၤအၤရှူၢ်ဖိ ကကၢ်လီၤဝဲလၢယွၤအက လုၢ်အဃိ, ကတီၢ်ဝဲလၢနီၣ်တီၢ်လီၤ.32  ဒီးနီၣ်တီၢ်လၢ အတိာ်အသး တဘိအတၢ်တီၢ်တဘီ လၢ်လၢ်လၢယွၤပာ်လၢအလိၤန့ၣ်ကအိၣ်ဒီးဒၢဧိၤမိၤဧိၤ,
         ဒီးတနၢ်တဖီ, ဒီးလၢတၢ်ဒုးသုးလိာ်အသးဆူၣ်ဆူၣ်က လဲာ်န့ၣ်ကဒုးလိာ်အသးဒီးအီၤလီၤ.33  အဂ့ၢ်ဒ်အံၤ, လၢမုၢ်ဟါတနံၤလံၤလံၤန့ၣ်တိဖ့းကတဲာ် ကတီၤတ့ၢ်အသး, ဒီးလၢစီၤပၤအဂီၢ်န့ၣ်ကတဲာ်ကတီၤ
         လီၤအသးလီၤ. တၢ်မၤယိာ်ဒံးအီၤ, မၤလဲၢ်ထီၣ်ဝဲ, အပူမ့ၢ် မ့ၣ်အူဒီးသ့ၣ်မုၣ်အိၣ်အါလံလၢအပူၤလံ.
         ယွၤအသါမၤ သးဒ်ကးအကျိၤသိးန့ၣ်ဆိၣ်ကဲၤထီၣ်အီၤလီၤ.

၃၁311  ပှၤလၢအလဲၤလီၤလၢတၢ်မၤစၢၤအဂီၢ်ဆူအဲၤကူပတူး အပူၤန့ၣ်ဘၣ်အဖှီၣ်လီၤ. သန့ၤအသးလၢကသ့ၣ်, ဒီးပ
         တဲၢ်အသးလၢလ့ၣ်ကဟၣ်လၢအအိၣ်အါအဃိ, ဒီးလၢ ပှၤဒိးကသ့ၣ်လၢအဂံၢ်ဆူၣ်အဘါဆူၣ်အဃိ, ဒီးတကွၢ် ထီၣ်ဘၣ်ဆူအံၣ်စရ့လးအတၢ်စီဆှံတဂၤဘၣ်,
         ဒီးတဃု ဘၣ်ယွၤဘၣ်.2  ဘၣ်ဆၣ်ဒီးအဝဲဒၣ်ကူၣ်တၢ်သ့စ့ၢ်ကီး, ဒီးအကဒုးဟဲ ထီၣ်တၢ်အၢ, ဒီးတသုးဘၣ်အကလုၢ်ဘၣ်, ဒီးကဂဲၤဆၢ
         ထၢၣ်ထီဒါပှၤမၤတၢ်အၢအဟံၣ်ဖိ, ဒီးထီဒါပှၤမၤတတီ ဘၣ်အတၢ်မၤစၢၤလီၤ.3  ဒီးပှၤအဲၤကူပတူးဖိမ့ၢ်ပှၤကညီ, ဒီးတမ့ၢ်ဘၣ် ယွၤ ဘၣ်, ဒီးအကသ့ၣ်န့ၣ်မ့ၢ်တၢ်ညၣ်ဒီးတမ့ၢ်ဘၣ်သးဘၣ်,
         ဒီးတုၤယွၤကယူာ်ထီၣ်အစု, ဒီးပှၤမၤစၢၤတၢ်န့ၣ်ကဘၣ် တိၢ်, ဒီးပှၤလၢအဒိးတၢ်မၤစၢၤအီၤန့ၣ်ကလီၤဃံၤ,
         ဒီးက လၢာ်ဝဲခဲလၢာ်တပူၤဃီလီၤ.4  အဂ့ၢ်ဒ်အံၤ, ယွၤစံးဘၣ်ယၤဒ်အံၤ, ဒ်ခ့ယုၢ်, ဒီးခ့ယုၢ် ဖိလၢအကညီၤလၢအဂုာ်န့ၢ်တၢ်အဖီခိၣ်,
         ဖဲပှၤကွၢ်သိဂီၢ် မုၢ်ဟဲထီၣ်ထီဒါအီၤ, ဒီးခ့ယုၢ်တပျံၤဘၣ်အကလုၢ်, တ ဆီၣ်လီၤဘၣ်အသးလၢ အဝဲသ့ၣ်အသီၣ်အဃိဘၣ်အ
         သိးန့ၣ်, တၢ်သုးမုၢ်ဂီၢ်မုၢ်အယွၤကဟဲလီၤဒုးတၢ်လၢက စၢၢ်စံယိၣ်အလိၤ, ဒီးလၢအစိခိၣ်အလိၤဒ်န့ၣ်အသိးလီၤ.5  ဒ်ထိၣ်ယူၤဝဲအသိးန့ၣ်ယွၤ ကကဟုကယာ်ယရူၤၡ လ့ၣ်, ကကဟုကယာ်, ဒီးမၤပူၤမၤဖျဲးအီၤ, ကလဲၤကပာ်,
         ဒီးအုၣ်က့ၤခီၣ်က့ၤအီၤလီၤ.6  ဟဲက့ၤကဒါက့ၤဆူပှၤလၢ ပှၤအံၣ်စရ့လးဖိ ပူထီၣ် အီၤအအိၣ်န့ၣ်တက့ၢ်.
         7  အဂ့ၢ်ဒ်အံၤ, လၢမုၢ်တနံၤန့ၣ်ပှၤ ကညိကွံာ်အတၢ်ဂီၤစ့, ဒီးအတၢ်ဂီၤထူ, တၢ်ဒဲးဘးလၢသု စုမၤလၢသုဂီၢ်စုာ်စုာ်လီၤ.8  ဒီးအၤရှူၢ်ကလီၤဃံၤလၢနးလၢအတမ့ၢ်ဘၣ် ပှၤကညီ အနးဘၣ်, ဒီးတၢ်တမ့ၢ်ဘၣ်ပှၤကညီအနးကအီၣ်ကွံာ်
         အီၤ, ဒီးကဃ့ၢ်လၢနးအမဲာ်ညါဒီးအပှၤဖိၣ်သၣ်ခွါတဖၣ် န့ၣ်ကဟ့ၣ်သွဲလီၤ.9  ဒီးအလၢၢ်အလ့ကဒံကွံာ်လၢတၢ်ပျံၤတၢ်ဖုးအဃိ, ဒီး အပဒိၣ်ဖးဒိၣ်တဖၣ်ကပျံၤသုးဖိအလၣ်န့ၣ်, ယွၤလၢအ
         မ့ၣ်အူအိၣ်ဝဲလၢစံယိၣ်, ဒီးအဖၣ်ကပူၤလၢယရူၤၡလ့ၣ် အပူၤတဂၤစံးဝဲဒၣ်လီၤ.

၃၂321  ကွၢ်ကွၢ်, စီၤပၤတဂၤကပၢတၢ်လၢ တၢ်တီတၢ်လိၤအ ဂီၢ်, ဒီးပဒိၣ်တဂၤကစံၣ်ညီၣ်တၢ်လၢတၢ်တီအဂီၢ်လီၤ.2  ဒီးပှၤတဂၤကမၤသးဒ် တၢ်အိၣ်တဒၢအလီၢ်လၢ က လံၤအမဲာ်ညါ, ဒီးတၢ်တဒီအလီၢ် လၢတၢ်ဟဲစူၤအမဲာ် ညါအသိး,
         ဒ်ထံကျိလၢအလီၢ်ဃ့အသိး, ဒ်လၢၢ်ဒိၣ်အ ကဒုလၢတၢ်ဘှံးသးအကီၢ်ပူၤအသိးန့ၣ်လီၤ.3  ဒီးပှၤလၢအထံၣ်တၢ်တဖၣ် အမဲာ်တခံးဘၣ်, ဒီးပှၤ လၢအနၢ်ဟူတၢ်တဖၣ်အနၢ်ကနၢ်ဟူတၢ်လီၤ.
         4  ဒီးပှၤ လၢအတဒိးတိၢ်ဘၣ်အသးတဖၣ် အနၢ်ကပၢၢ်တၢ်သ့ၣ် ညါ, ဒီးပှၤလၢအကတိၤတၢ်အုးအးတဖၣ်အပျ့ၤကက
         တိၤတၢ်ကျါလီၤ.5  ပှၤဟးဂီၤဖိန့ၣ် ပှၤတကိးလၢၤဘၣ်အီၤလၢပှၤအဒိၣ် ဘၣ်, ဒီးပှၤအပံာ်န့ၣ်ပှၤတစံးလၢၤလၢအဂ့ၢ်,
         ပှၤအချီဘၣ်.6  အဂ့ၢ်ဒ်အံၤ, ပှၤဟးဂီၤဖိကကတိၤတၢ်ဟးဂီၤ, ဒီးအ သးကမၤအၢတၢ်, ဒ်သိးအကမၤတၢ်အၢ, ဒီးကတိၤက မၣ်ဘၣ်ယွၤ,
         ဒီးဒ်သိးကဒုးအိၣ်ကလီ ပှၤတၢ်သၣ်ဝံၤအ သးန့ၣ်အသး, ဒီးဒုးလၢာ်ကွံာ်ပှၤတၢ်သူအသးလၢထံ အတၢ်အီလီၤ.7  ပှၤအပံာ်အစုကဝဲၤန့ၣ် မ့ၢ်တၢ်အအၢလီၤ. ကူၣ်ထီၣ် တၢ်ကူၣ်အၢဒ်သိးအကမၤဟးဂီၤပှၤလၢ အဖှီၣ်အယာ်
         လၢတၢ်ကတိၤကဘျံးကဘျၣ်, ဖဲပှၤဖှီၣ်ဖိယာ်ဖိကတိၤ တၢ်တီန့ၣ်လီၤ.8  မ့မ့ၢ်ပှၤအချီန့ၣ်ကူၣ်ထီၣ်တၢ်အချီတဖၣ်, ဒီးဆၢထၢၣ် ဝဲလၢတၢ်အချီတဖၣ်အဃိလီၤ.9  ပှၤလၢအတပလီၢ်ဘၣ်အသးဘၣ်ပိာ်မုၣ်သ့ၣ်ဧၢ, ဂဲၤ ဆၢထၢၣ်, ကနၣ်ယကလုၢ်တက့ၢ်. ဖိမုၣ်လၢအသူၣ်မံ
         သးမံလၢတၢ်သ့ၣ်ဧၢ, ဒိကနၣ်ယတၢ်ကတိၤတက့ၢ်.10  နံၤတဖၣ်လၢ တနံၣ်အဖီခိၣ်သုကကနိး, ပိာ်မုၣ်လၢ တပလီၢ်အသးသ့ၣ်ဧၢ, အဂ့ၢ်ဒ်အံၤ, တၢ်ထၢဖှိၣ်စပံးသၣ်
         တအိၣ်ဘၣ်, တၢ်ဂၢ်ဖှိၣ်အကတီၢ်တဟဲဘၣ်.11  ကနိး, ပှၤတပလီၢ်ဘၣ်အသးပိာ်မုၣ်သ့ၣ်ဧၢ, ကနိးက စုာ်, ပှၤလၢအသူၣ်မံသးမံလၢတၢ်သ့ၣ်ဧၢ, ဘ့ၣ်ကွံာ်ဆ့
         ဒီးအိၣ်ဘ့ၣ်ဆ့, ဒီးကံၢ်တူာ်တၢ်လၢသုယီၢ်ဒ့န့ၣ်တက့ၢ်.12  ပှၤကဒဲလီၤအသးနါပှၢ်လၢဟီၣ်ခိၣ်အကဝီၤမုာ်အဃိ, လၢစပံးမုၢ်လၢအသၣ်ထီၣ်တၢ်အဃိလီၤ.13  လၢယပှၤဂီၢ်မုၢ်အကီၢ်ပူၤန့ၣ် တၤဆှုၣ်တၤမဲကမဲထီၣ် လီၤ. မ့ၢ်မးလၢကယဲၢ်တၢ်သူၣ်ဖှံသးညီအဟံၣ်အဖီခိၣ်,
         လၢတၢ်သးပိၢ်အဝ့ၢ်ပူၤန့ၣ်လီၤ.14  အဂ့ၢ်ဒ်အံၤ, တၢ်လဲၤသဒၣ်လံနူၢ်, ဝ့ၢ်အပှၤဂီၢ်မုၢ်န့ၣ် ပှၤလဲၤသဒၣ်လံအီၤလံ. တၢ်စိခိၣ်,
         ဒီးတၢးခိးတၢ်ကဲထီၣ် တၢ်အိပူၤလီၤထူလီၤယိာ်, ကသ့ၣ်ယီၤမံၤအတဝၢမုာ်, ဒီး ဆၣ်ဖိကီၢ်ဖိအဖုတဖၣ်
         အအီၣ်ဆၣ်အလီၢ်,
         15  တုၤလီၤ လၢတၢ်လူလီၤဂၢ်လီၤသးလၢထးန့ၣ်လၢပလိၤ, ဒီးပှၢ်မုၢ် ကနၢကဲထီၣ်ဟီၣ်ခိၣ်အကဝီၤလၢအသၣ်ထီၣ်တၢ်,
         ဒီး တၢ်ပာ်ဟီၣ်ခိၣ်အကဝီၤလၢ အသၣ်ထီၣ်တၢ်န့ၣ်လၢပှၢ် ဒိၣ်လာ်လီၤ.16  ဒီးတၢ်စံၣ်ညီၣ်တီကအိၣ်လၢပှၢ်မုၢ်ကနၢ, ဒီးတၢ်တီ တၢ်လိၤကအိၣ်ကဆိးလၢ ဟီၣ်ခိၣ်အကဝီၤလၢအသၣ်
         ထီၣ်တၢ်အပူၤလီၤ.
         17  ဒီးတၢ်တီတၢ်လိၤအမၤတၢ်န့ၣ်က မ့ၢ်တၢ်မုာ်တၢ်ဖိး, ဒီးတၢ်တီတၢ်လိၤအတၢ်ကဲထီၣ်န့ၣ် ကမ့ၢ်တၢ်အိၣ်ဘှံးဒီး
         တၢ်သူၣ်မံသးမံ လီၤထူလီၤယိာ် လီၤ.18  ဒီးယပှၤတကလုာ်ကအိၣ်လၢတၢ်အလီၢ်လီၤစံာ်မုာ်, လၢတၢ်အိၣ်တၢ်ဆိးအလီၢ်ကျၢၤ, ဒီးလၢတၢ်အိၣ်ဘှံးအ
         လီၢ်မုာ်ယုာ်အပူၤလီၤ.19  ဒီးတၢ်ကဟဲစူၤလၢသူၣ် တုၤသ့ၣ်ကလီၤကၢ်လၢ ပှၢ် ဒိၣ်လာ်, ဒီးဝ့ၢ်န့ၣ် ကဘၣ်တၢ်ဆီၣ်လီၤအီၤသပှၢ်တၢၢ်
         လီၤ.20  ပှၤလၢအဖှံတၢ်လၢထံခဲလၢာ်အနံၤ, လၢအမၢလီၤဂီၤ ဖံးဒီးကသ့ၣ်ယီၤအခီၣ်တဖၣ်န့ၣ်ဘၣ်ဆိၣ်ဂ့ၤဝဲလီၤ.

၃၃331  နဲဒၣ်လၢအဂုာ်န့ၢ်တၢ်, ဒီးပှၤတဂုာ်န့ၢ်ဘၣ်နတၢ်ဘၣ်, ဒီးလီန့ၢ်တၢ်, ဒီးပှၤတလီန့ၢ်ဘၣ်နၤဘၣ်န့ၣ်နဘၣ်အဖှီၣ်
         လီၤ. တုၤနတဂုာ်န့ၢ်လၢၤဘၣ်တၢ်ဘၣ်ဒီး, တၢ်ကဂုာ်န့ၢ် နတၢ်, ဒီးတုၤနလီန့ၢ်တၢ်ဝံၤလံဒီး, ပှၤကလီန့ၢ်နၤလီၤ.2  ယွၤဧၢ, သးကညီၤပှၤတက့ၢ်. ပကွၢ်လၢ်နကျဲလီၤ. ကဲ ထီၣ်အစုဒုၣ်လၢမုၢ်ဂီၤ, တၢ်အုၣ်က့ၤခီၣ်က့ၤပှၤလၢတၢ်
         ကိၢ်တၢ်ဂီၤအကတီၢ်န့ၣ်တက့ၢ်.3  လၢတၢ်တၢထီၣ်တၢလီၤအသီၣ်န့ၣ် ပှၤဂီၢ်မုၢ်ဃ့ၢ်ဝဲ, တုၤနဂဲၤဆၢထၢၣ်န့ၣ် ပှၤကလုာ်တဖၣ်လီၤပြံလီၤပြါ
         လီၤ.4  ဒီးသုဂုာ်န့ၢ်တၢ်န့ၣ် တၢ်ကပာ်ဖှိၣ်ဒ်ဒွဲၣ်ဃစံ ပာ်ဖှိၣ် တၢ်အသိး, ဒ်ဒွဲၣ်ကိာ်စံၣ်အသိးန့ၣ်အဝဲသ့ၣ်စံၣ်ဘၣ်အ
         လိၤလီၤ.5  ယွၤမ့ၢ်တၢ်ထီၣ်ထီလီၤ. အဂ့ၢ်ဒ်အံၤ, အိၣ်ဝဲဆိးဝဲလၢ တၢ်အလီၢ်ထီၣ်ထီလီၤ. မၤပှဲၤလံစံယိၣ်လၢတၢ်စံၣ်ညီၣ်
         ဒီးတၢ်တီတၢ်လိၤလံ.6  ဒီးကကဲထီၣ်နကတီၢ်တဖၣ် အတၢ်ဂၢၢ်တၢ်ကျၢၤအ လီၢ်လီၤ. တၢ်အုၣ်က့ၤခီၣ်က့ၤအဂံၢ်အဘါ, တၢ်ကူၣ်သ့,
         ဒီးတၢ်သ့ၣ်ညါ, တၢ်ပျံၤယွၤန့ၣ်မ့ၢ်အတၢ်လုၢ်ဒိၣ်ပှ့ၤဒိၣ် လီၤ.7  ကွၢ်ကွၢ်, အပှၤအဆူၣ်တဖၣ်ကိးထီၣ်လၢခိ, တၢ်ဃူ တၢ်ဖိးအကလူးတဖၣ်အမဲာ်ထံလီၤနးနးကလဲာ်လီၤ.8  ကျဲမုၢ်အိၣ်သယုၢ်, ပှၤပိာ်ကျဲတအိၣ်လၢၤဘၣ်. အဝဲ ဒၣ်မၤဟးဂီၤ တၢ်အၢၣ်လီၤအီလီၤ, မၤတရီတပါဝ့ၢ်
         တဖၣ်, တပးကဲဘၣ်ပှၤနီတဂၤဘၣ်.9  ထံဧိၤကီၢ်ဧိၤန့ၣ်အသူၣ်အုးအသးအုး, အသးလီၤဘှါ, လဘၤနိၣ်အမဲာ်ဆှး, ဃဲၤလီၤကွံာ်, ၡၤရိၣ်မၤသးဒ်ပှၢ်မုၢ်
         ကနၢအသိးန့ၣ်, ဒီးဘၤၡၣ်ဒီးကၢ်မ့ၤလးအလၣ်လီၤဆှု လီၤ.10  ခဲကနံၣ်အံၤယကဂဲၤဆၢထၢၣ်, ယွၤစံးဝဲဒၣ်, ခဲကနံၣ် အံၤယကဒိးတၢ်ပာ်ထီၣ်ထီ, ခဲကနံၣ်အံၤယကပာ်ထီၣ်
         ထီယသးလီၤ.11  သုကဒၢထီၣ်ဖ့, သုကဆံးစၢ်လီၢ်, သုသါ, ဒ်မ့ၣ်အူအ သိးန့ၣ်ကအီၣ်ကွံာ်သုလီၤ.12  ပှၤကလုာ်တဖၣ် ကကဲထီၣ်လၢၢ်ထူၣ်လၢမ့ၣ်အူအီၣ် ဝဲ, တၤဆှုၣ်ဒီၣ်တဲာ်အသး, မ့ၣ်အူကအီၣ်ကွံာ်အီၤလီၤ.13  ပှၤလၢအအိၣ်လၢအယံၤသ့ၣ်ဧၢ, တၢ်လၢယမၤန့ၣ်က နၣ်တက့ၢ်. ဒီးပှၤလၢအအိၣ်ဘူးသ့ၣ်ဧၢ, သ့ၣ်ညါယစိယ
         ကမီၤတက့ၢ်.14  ပှၤတၢ်ဒဲးဘးဖိပျံၤတၢ်လၢစံယိၣ်အပူၤ, တၢ်ကနိးက စုာ်ဟံးန့ၢ်ပှၤတယူးတယီၣ်ဘၣ်ယွၤန့ၣ်လီၤ.
         မ့ၢ်မတၤ လၢပကျါအိၣ်ဝဲဆိးဝဲဒီး မ့ၣ်အီၣ်တၢ်ကသ့တဂၤလဲၣ်. မ့ၢ်မတၤလၢပကျါအိၣ်ဝဲဆိးဝဲဒီးမ့ၣ်အီၣ်တၢ်တထံၣ်ဃီ
         ကသ့တဂၤလဲၣ်.15  ပှၤလၢအလဲၤတၢ်လၢတၢ်တီတၢ်လိၤအပူၤ, ဒီးကတိၤ တၢ်စၢၢ်ဆၢလၢအညိကွံာ်တၢ်အီၣ်ကဘျံးအီၣ်ကဘျၣ်,
         လၢအတြုၤအစုဒ်သိးအသုတဟံးန့ၢ်ခိၣ်ဖးတဂ့ၤ, လၢ အဆွံတံာ်အနၢ်ပူၤ ဒ်သိးအသုတနၢ်ဟူတၢ်သွံၣ်အဂ့ၢ်,
         ဒီးလၢအဘံၣ်အမဲာ် ဒ်သိးအသုတကွၢ် တၢ်အၢတဂ့ၤ န့ၣ်,
         16  အဝဲဒၣ်ကအိၣ်ကဆိးလၢ တၢ်အလီၢ်ထီၣ်ထီ, လၢၢ်ဧိၤလ့ဧိၤအတိာ်အတာ် ကကဲထီၣ်အသန့ၤအသး အလီၢ်လီၤ.
         တၢ်ကဟ့ၣ်အကိၣ်, ဒီးအထံကအိၣ်ခၢၣ် သနၢၢ်လီၤ.
         17  နမဲာ်ကထံၣ်ဘၣ်စီၤပၤအိၣ်ဒီးအဃံအလၤ, ကထံၣ်ဘၣ်ဝဲလၢထံယံၤကီၢ်ယံၤလီၤ.18  နသးကဆိကမိၣ်လၢ တၢ်မၤပျံၤမၤဖုးအဂ့ၢ်လီၤ. ပှၤ ကွဲးလံာ်န့ၣ်အိၣ်ဖဲလဲၣ်, ပှၤစီၤစီၤပီၢ်အိၣ်ဖဲလဲၣ်,
         ပှၤလၢအ ဂံၢ်တၢးထီန့ၣ်အိၣ်ဖဲလဲၣ်.19  ပှၤအဒူတကလုာ်န့ၣ်နတထံၣ်ဘၣ်, ပှၤတကလုာ်လၢ အပျုၤယိာ်န့ၢ်လၢနနၢ်ဟူတၢ်သ့တက့ၢ်, ပှၤလၢအပျ့ၤက
         တိၤတၢ်လီၤဆီတုၤနနၢ်တပၢၢ်ဘၣ်လီၤ.20  ကွၢ်စံယိၣ်, ပမၤဘူၣ်အဝ့ၢ်တဖျၢၣ်တက့ၢ်. နမဲာ်က ထံၣ်ဘၣ်ယရူၤၡလ့ၣ်လၢတၢ်အိၣ်အလီၢ်လီၤစံာ်မုာ်,
         ဒဲ လၢပှၤတသုးဘၣ်အလီၢ်ဘၣ်. စိၤရီၤပှၤတထုးထီၣ်ဘၣ် အတၢၣ်ဖိဘၣ်, ဒီးအပျံၤတတဲာ်ကွံာ်ဘၣ်နီတဘိဘၣ်.21  မ့မ့ၢ်ဖဲန့ၣ် ယွၤကကဲထီၣ်တၢ်ကဟုကညီၢ် လၢပဂီၢ်, ထံမိၢ်ပှၢ်ဒီးထံဖးလဲၢ်အလီၢ်, ဖဲကဘီအိၣ်ဒီးတဝၢတလဲၤ
         ဘၣ်, ဒီးကဘီသုးတခီဂာ်ဘၣ်.22  အဂ့ၢ်ဒ်အံၤ, ယွၤမ့ၢ်ပပှၤစံၣ်ညီၣ်ကွီၢ်, ယွၤမ့ၢ်ပပှၤဟ့ၣ် လီၤတၢ်သိၣ်တၢ်သီ, ယွၤမ့ၢ်ပစီၤပၤ,
         အဝဲဒၣ်ကအုၣ်က့ၤ ခီၣ်က့ၤပှၤလီၤ.23  နပျံၤလီၤဆှၣ်, ဟံးဃာ်ယၢ်ထူၣ်အိၣ်ထူၣ်ကလာ်တ သ့ဘၣ်, သလၣ်ထီၣ်ယၢ်လၣ်တသ့ဘၣ်. တုၤနုၤတစုပှၤ
         နီၤဖးတၢ်ဂုာ်န့ၢ်အါအါကလဲာ် ပှၤအစုဟးဂီၤအခီၣ်ဟး ဂီၤတဖၣ်ဂုာ်န့ၢ်တၢ်ဂုာ်န့ၢ်လီၤ.24  ဒီးပှၤအိၣ်ဝဲဆိးဝဲတဖၣ်န့ၣ်တစံး, ယမၤတကဲဘၣ်န့ၣ် ဘၣ်. ပှၤအိၣ်ဝဲဆိးဝဲလၢအပူၤန့ၣ် အတၢ်ဒဲးဘးပျၢ်လံ
         လီၤ.

၃၄341  သုးဘူးသုသး, ပှၤကလုာ်တဖၣ်သ့ၣ်ဧၢ, ဒ်သိးသုက နၢ်ဟူတၢ်တက့ၢ်. ဒီးပှၤဂီၢ်မုၢ်သ့ၣ်ဧၢ, ကနၣ်တက့ၢ်.
         မ် ဟီၣ်ခိၣ်ဒီးတၢ်မၤပှဲၤအီၤ, လၢာ်ခိၣ်ဒီးတၢ်အိၣ်ထီၣ်လၢ အပူၤန့ၣ်ဒိကနၣ်တၢ်တက့ၢ်.2  အဂ့ၢ်ဒ်အံၤ, ယွၤသးထီၣ်ပှၤကိးကလုာ်ဒဲး, ဒီးသးကဲၤ ထီၣ်ဘၣ်အသုးမုၢ်ဂီၢ်မုၢ်ခဲလၢာ်, ဒီးမၤဟးဂီၤ,
         ဒီးဟ့ၣ် လီၤအီၤလၢတၢ်မၤသံအီၤအဂီၢ်လီၤ.3  ဒီးအပှၤဘၣ်ကျီန့ၣ်တၢ်ကကွံာ်တ့ၢ်ကွံာ်ဝဲလီၤ. အစိၣ် ကနၢအုၣ်ထီၣ်, ဒီးကစၢၢ်ကလိကပှံၢ်ဝဲလၢအသွံၣ်လီၤ.4  ဒီးမူခိၣ်အသုးမုၢ်ခဲလၢာ်ကလၢာ်ကွံာ်, ဒီးမူခိၣ်ကထူ ထီၣ်အသးဒ်လံာ်တထူအသိး, ဒီးအသုးမုၢ်ခဲလၢာ်က
         လီၤတဲာ်, ဒ်စပံးလၣ်လီၤဆှုလၢစပံးမုၢ်အလိၤအသိး, ဒီး ဒ်ချၢၣ်ဒၢသၣ်လီၤဘီလၢချၢၣ်ဒၢအလိၤအသိးန့ၣ်လီၤ.5  အဂ့ၢ်ဒ်အံၤ, ယနးစုၣ်အသးလၢမူခိၣ်, ကွၢ်ကွၢ်, ကဟဲ လီၤဘၣ်အဒိၣ်, ဒီးပှၤလၢအဘၣ်ယတၢ်ဆိၣ်အၢ,
         လၢ တၢ်စံၣ်ညီၣ်အဂီၢ်လီၤ.6  ယွၤအိၣ်ဒီးအနးတဘ့ၣ်, ပှဲၤဒီးတၢ်သွံၣ်, ဘျဲးအီၣ်ဒီး သိ, ဒီးသိဖိဒီးမဲာ်တဲးလဲးအသွံၣ်,
         ဒီးသိဖါအကလ့ၢ်အ သိန့ၣ်လီၤ. အဂ့ၢ်ဒ်အံၤ, ယွၤအိၣ်ဒီးတၢ်လုၢ်ဖးဒိၣ်လၢဘိး စရၤအပူၤ, ဒီးတၢ်မၤသံဖးဒိၣ်လၢ
         ကီၢ်အဒိၣ်အပူၤန့ၣ် လီၤ.7  ဒီးတၤဖးရံၣ်ကလီၤဃံၤဒီးအီၤ, ဂီၤဖံးဖါဖိ, ဒီးဂီၤဖံးဖါ ပှၢ်, ဒီးအကီၢ်န့ၣ်ကဘျဲးအီဒီးတၢ်သွံၣ်,
         ဒီးအဟီၣ်ခိၣ်အ ကမူၣ်န့ၣ်ကဘီၣ်ထီၣ်လၢသိလီၤ.8  အဂ့ၢ်ဒ်အံၤ, တၢ်မၤဆၢတၢ်အၢ အမုၢ်တနံၤအိၣ်ဒီး ယွၤ, တၢ်ဟ့ၣ်ကၣ်တၢ်အနံၣ်လၢစံယိၣ်အကွီၢ်အဂီၢ်လီၤ.9  ဒီးအထံကျိတဖၣ်ကကဲထီၣ်ကျဲတံး, ဒီးအဟီၣ်ခိၣ်အ ကမူၣ်န့ၣ်ကး, ဒီးအဟီၣ်ခိၣ်ကကဲထီၣ်ကျဲတံး,
         လၢမ့ၣ် အူအီၣ်ဝဲလီၤ.10  လၢမုၢ်ဆါမ့ၢ်ဂ့ၤ, လၢမုၢ်နၤမ့ၢ်ဂ့ၤ, တလီၤပံာ်ဘၣ်. အ မ့ၣ်ခုၣ်ကထီၣ်လီၤထူလီၤယိာ်လီၤ. တစိၤဘၣ်တစိၤတ
         ဃၣ်ဘၣ်တဃၣ်, ကအိၣ်သယုၢ်လီၤ. လီၤစိၤလီၤထီပှၤ တခီဂာ်ဘၣ်အီၤဘၣ်.11  ထိၣ်စီၢ်မီ, ဒီးသူၣ်ဧိၤဘါဧိၤကန့ၢ်အီၤ, ဒီးထိၣ်ဖးဒိၣ်, ဒီးစိးဝၣ်ဃးကအိၣ်ကဆိးလၢအပူၤလီၤ.
         ဒီးတၢ်ကစၢၢ် ထီၣ်တၢ်အိၣ်သယုၢ်အပျံၤတဘိလၢအဖီခိၣ်, ဒီးတၢ်အိၣ် ကလီအလၢၢ်န့ၣ်လီၤ.12  တၢ်ကကိးအပဒိၣ်တဖၣ်ဆူဘီမုၢ်အပူၤ, ဒီးတအိၣ် ဘၣ်ဝဲဘၣ်. ဒီးအပဒိၣ်ဖးဒိၣ်တဖၣ်တမ့ၢ်လၢၤဘၣ်တၢ်
         နီတမံၤဘၣ်.13  ဒီးတၤဆှုၣ်ကမဲထီၣ်လၢအနူၢ်ပူၤ, လးဆါ, ဒီးတၤဆှုၣ် မုၢ်လၢအတိာ်ပူၤလီၤ. ဒီးကကဲထီၣ်ထွံၣ်ဟီၣ်ခိၣ်အပူၤ,
         ဒီးထိၣ်ကီၤလၤအူးအအိၣ်အလီၢ်လီၤ.14  ဒီးတၢ်မံၤလာ်ဖိကဘၣ်သဃိာ်ဒီးထွံၣ်မံၤဖိ, ဒီးတၢ် အဖံးဆူၣ်ထီဖိကကိးဆူအဂိၤမီၣ်လီၤ. မ့ၢ်လံ,
         ဖဲန့ၣ်တၢ် မုၢ်နၤဖိကအိၣ်ဃိကလာ်, ဒီးထံၣ်န့ၢ်အအိၣ်ဘှံးအလီၢ် လၢအဂီၢ်လီၤ.15  ဖဲန့ၣ်ဂုၢ်ကးဖိကမၤအသွံ, ဒီးဒံၣ်လီၤ, ဒီးဟုအဒံၣ်, ဒီး ဘုၣ်အဖိလၢအကဒုပူၤလီၤ. ဒီးဖဲန့ၣ်လီတာ်ကအိၣ်ဖှိၣ်
         ရိဖှိၣ်, တဘ့ၣ်ဒီးအဂိၤမီၣ်, တဘ့ၣ်ဒီးအဂိၤမီၣ်လီၤ.16  ဃုတၢ်လၢယွၤအလံာ်ပူၤ, ဒီးဖးတၢ်တက့ၢ်. တဟါမၢ် ဘၣ်နီတမံၤဘၣ်. တၢ်လၢအဂိၤမီၣ်တအိၣ်ဘၣ်န့ၣ်တ
         အိၣ်ဘၣ်နီတဘ့ၣ်ဘၣ်. အဂ့ၢ်ဒ်အံၤ, ယထးခိၣ်မၤလိာ် တၢ်န့ၣ်, ဒီးအသးန့ၣ်ဒုးအိၣ်ဖှိၣ်အီၤလီၤ.
         17  အဝဲဒၣ်ဖး တၢ်လၢအဂီၢ်စ့ၢ်ကီး, ဒီးအစုနီၤဖးအဆၢလၢပျံၤလၢအ ဂီၢ်လီၤ. ကန့ၢ်သါအီၤလီၤထူလီၤယိာ်လီၤ.
         အစိၤစိၤအ ဃၣ်ဃၣ်ကအိၣ်ဝဲဆိးဝဲဖဲန့ၣ်လီၤ.

၃၅351  ပှၢ်မုၢ်ကနၢဒီးဃဲၣ်ခိၣ်ဃဲၣ်လာ်န့ၣ်ကသးခု, ဒီးမံၤခိၣ် သိၣ်လာ်ကသူၣ်ဖှံသးညီ, ဒီးကဖီထီၣ်ဒ်ဖီဝံဒံၣ်အသိး
         န့ၣ်လီၤ.
         2  ဖီထီၣ်ဒီးကဖီထီၣ်, ဒီးသူၣ်ဖှံသးညီလီၤ. ဒီး တၢ်သူၣ်ခုသးခု, ဒီးတၢ်ကိးပသူထီၣ်ကအိၣ်ဝဲလီၤ.
         တၢ် ကဟ့ၣ်လီၤအီၤလၢလဘၤနိၣ်အလၤကပီၤ, ကၢ်မ့ၤလး, ဒီးၡၤရိၣ်အဃံအလၤလီၤ. ပှၤကထံၣ်ဘၣ်ယွၤအလၤက
         ပီၤ, ပကစၢ်အကဟုအကညီၢ်လီၤ.3  ဒုးဆူၣ်ထီၣ်စုလၢအလီၤစၢ်, ဒီးဒုးကျၢၤထီၣ်ခီၣ်လ့ၢ် ခိၣ်လၢအကနိးဝဲန့ၣ်တက့ၢ်.4  စံးဘၣ်ပှၤလၢအပျံၤတၢ်, အိၣ်ဆူၣ်တက့ၢ်. ပျံၤတၢ်တ ဂ့ၤ, ကွၢ်ကွၢ်, သုကစၢ်လီၤ. တၢ်မၤဆၢတၢ်ဟဲဝဲ,
         ယွၤက ဟ့ၣ်ကၣ်တၢ်လီၤ. အဝဲဒၣ်ဟဲဝဲဒီးကအုၣ်က့ၤခီၣ်က့ၤသု လီၤ.5  တုၤနုၤတစုပှၤမဲာ်ဘျီၣ်အမဲာ်ကအိးထီၣ်, ဒီးပှၤနၢ်တ အၢအနၢ်ကကပီၤထီၣ်လီၤ.
         6  တုၤနုၤတစုပှၤအခီၣ်ဟး ဂီၤကစံၣ်ထီၣ်ဒ်တၤဟိအသိး, ဒီးပှၤတအုၣ်အပျ့ၤကသး ဝံၣ်တၢ်လီၤ. အဂ့ၢ်ဒ်အံၤ,
         ထံဖျိးထီၣ်လၢပှၢ်မုၢ်ကနၢ, ဒီး ထံကျိတဖၣ်လၢမံၤခိၣ်သိၣ်လာ်န့ၣ်လီၤ.7  ဒီးပံၢ်ကဒဲးကကဲထီၣ်ထံနိၣ်, ဒီးဟီၣ်ခိၣ်ဃ့န့ၣ်ထံထီၣ် ပၢၢ်, ထွံၣ်မံၤအတဝၢပူၤကကဲထီၣ်တပိၢ်ဒီးဆှဲအလီၢ်န့ၣ်
         လီၤ.
         8  ဒီးဖဲန့ၣ်ကျဲမုၢ်ဒီးကျဲဖိကအိၣ်, ဒီးတၢ်ကကိးအီၤ လၢကျဲစီဆှံ, ဒီးတၢ်တကဆှီဘၣ်တပိာ်ဘၣ်အီၤဘၣ်,
         ဒီး ကအိၣ်ထဲလၢအဝဲသ့ၣ်အဂီၢ်, ဒီးပှၤပိာ်ကျဲ, ဒီးပှၤလၢအ တမၤလိဘၣ်တၢ်ဘၣ်န့ၣ်တဟးဖျိးကျဲန့ၣ်ဘၣ်.9  ဒီးခ့ယုၢ်တအိၣ်ဘၣ်ဖဲန့ၣ်ဘၣ်, ဒီးတၢ်ဒူတၢ်ဃိၤတ ပိာ်ဘၣ်အီၤ, ဒီးတအိၣ်ဘၣ်ဖဲန့ၣ်ဘၣ်. မ့မ့ၢ်ပှၤဒိးပှ့ၤက့ၤ
         အသးကလဲၤတၢ်ဖဲန့ၣ်လီၤ.10  ဒီးပှၤလၢ ယွၤပှ့ၤက့ၤအီၤန့ၣ်ကဟဲက့ၤဆူစံယိၣ်အိၣ် ဒီးတၢ်သးဝံၣ်, ဒီးတၢ်သူၣ်ခုသးခုအထူအယိာ်လၢအ
         ခိၣ်အဖီခိၣ်လီၤ. တၢ်သူၣ်ဖှံသးညီဒီး တၢ်သူၣ်ခုသးခု ကချုးန့ၢ်အီၤ, ဒီးတၢ်သူၣ်အုးသးအုးဒီးတၢ်ကအုကစွါ
         ကဃ့ၢ်ထီၣ်ကွံာ်ဝဲလီၤ.

၃၆361  ဒီးလၢစီၤပၤဃံးစကံယၤအနံၣ်ပှဲၤထီၣ် တဆံလွံၢ်နံၣ် တနံၣ်န့ၣ်တၢ်မၤအသးလၢအၤရှူၢ်အစီၤပၤစၤနဃ့ရံာ်ဟဲ
         ထီဒါယူဒၤအဝ့ၢ် အိၣ်ဒီးအခိၣ်ဒူခဲလၢာ်, ဒီးမၤန့ၢ်အီၤ လီၤ.
         2  ဒီးအၤရှူၢ်အစီၤပၤမၢလီၤစီၤရၤဘၡါက့ၤအိၣ်ဒီးပှၤ သုးမုၢ်တဖုဖးဒိၣ်လၢ လၤကံၣ်ဆူယရူၤၡလ့ၣ်,
         ဆူစီၤ ပၤဃံးစကံယၤအအိၣ်လီၤ. ဒီးအဝဲဒၣ်ဆၢထၢၣ်ဝဲဖဲနိၣ် လၢထးခီတပူၤအထံကျိၤ ဖဲပှၤစုၣ်တၢ်ကံးညာ်အဟီၣ်
         ခိၣ်အကဝီၤအကျဲမုၢ်လီၤ.3  ဒီးစီၤဃံးလကံယၤအဖိခွါ စီၤအ့လယါကံၣ်လၢအ အိၣ်လၢဟံၣ်အဖီခိၣ်, ဒီးပှၤကွဲးလံာ်စီၤရှ့ၤဘနၤ,
         ဒီးပှၤ ကွဲးနီၣ်တၢ်စီၤအၤစာ် အဖိခွါစီၤယိၤအၤန့ၣ်ဟဲထီၣ်ဝဲဆူ အအိၣ်,
         4  ဒီးစီၤရၤဘၡါက့ၤစံးဘၣ်အီၤ, စံးလၢ်စီၤဃံးစ ကံယၤ, တၢ်ဒိၣ်စီၤပၤ, အၤရှူၢ်အစီၤပၤစံးဒ်အံၤ,
         တၢ်သန့ၤ အသးအိၣ်ဒီးနၤလၢ နသန့ၤနသးလၢအီၤမ့ၢ်မနုၤတမံၤ လဲၣ်.
         5  ယစံး, မ့ၢ်ထဲတၢ်ကတိၤကလီကလီလၢနစံး, ယ အိၣ်ဒီးတၢ်ကူၣ်တၢ်ဖး ဒီးတၢ်အဂံၢ်အဘါလၢဒုးသုးအ ဂီၢ်န့ၣ်လီၤ.
         ခဲကနံၣ်အံၤနသန့ၤနသးလၢမတၤတဂၤလၢ နပူထီၣ်ယၤန့ၣ်လဲၣ်.6  ကွၢ်ကွၢ်, နသန့ၤနသးလၢနီၣ်ထိးဘိအံၤ, တပိၢ်လၢအ ကၢ်ပိၤအသးတဘိ, လၢအဲၤကူပတူးလၢပှၤမ့ၢ်သန့ၤအ
         သးလၢအီၤဒီး, ကနုာ်လၢအစုပူၤ, ဒီးဆဲးနုာ်အီၤလီၤ. အဲၤ ကူပတူးအစီၤပၤဖၤရိၤ မၤအသးဒ်န့ၣ်လၢကယဲၢ်ပှၤလၢ
         အသန့ၤအသးလၢအီၤလီၤ.7  ဒီးနမ့ၢ်စံးဘၣ်ယၤ, ပသန့ၤပသးလၢ ယွၤပကစၢ်န့ၣ် ဒီး, အဝဲဒၣ်မ့ၢ်ပှၤလၢ စီၤဃံးစကံယၤဟံးထီၣ်ကွံာ်အ
         လီၢ်ထီၣ်ထီတဖၣ်, ဒီးအတၢ်လုၢ်လီၢ်တဖၣ်, ဒီးစံးလၢယူ ဒၤဒီးယရူၤၡလ့ၣ်, သုဘၣ်ဘူၣ်တၢ်ဘါတၢ်လၢတၢ်လုၢ်
         လီၢ်အံၤအမဲာ်ညါန့ၣ်တမ့ၢ်ဘၣ်ဧါ.8  ဒီးခဲကနံၣ်အံၤ အၢၣ်လီၤအီလီၤလၢ်တၢ်ဒီး ယကစၢ် အၤရှူၢ် အစီၤပၤန့ၣ်တက့ၢ်, ဒီးနဲဒၣ်တခီနပာ်ပှၤဒိးက
         သ့ၣ်လၢအလိၤမ့ၢ်သ့ဒီး, ယကဟ့ၣ်နၤလၢကသ့ၣ်ခံက ထိလီၤ.9  မၤသးဒ်န့ၣ်ဒီး နကဘိးဃၣ်ကဒါ ယကစၢ်အပဒိၣ် လၢအဆံးကတၢၢ်အကျါတဂၤ, ဒီးသန့ၤနသးလၢအဲၤ ကူပတူးလၢလ့ၣ်ကဟၣ်အဂ့ၢ်,
         ဒီးလၢကသ့ၣ်အဂ့ၢ်န့ၣ် ဒ်လဲၣ်.10  ဒီးခဲကနံၣ်အံၤယွၤတအိၣ်ဘၣ်ဒီး, ယဟဲထီဒါကီၢ်တ ဘ့ၣ်အံၤဒ်သိးယကမၤဟးဂီၤအီၤဧါ. ယွၤစံးဘၣ်ယၤ,
         လဲၤထီၣ်ဆူကီၢ်တဘ့ၣ်အံၤဒီးမၤဟးဂီၤအီၤတက့ၢ်လီၤ.11  ဒီးစီၤအ့ၤလယါကံၣ်, ဒီးစီၤရှ့ၤဘနၤ, ဒီးစီၤယိၤအၤတ ဖၣ်စံးဘၣ်စီၤရၤဘၡါက့ၤ, ကတိၤလၢ်လၢအၤရၣ်အ
         ကျိာ်ဒီးနခ့နပှၤတက့ၢ်. အဂ့ၢ်ဒ်အံၤ, ပနၢ်ပၢၢ်လီၤ. ဒီးက တိၤတၢ်လၢယူဒၤအကျိာ် ဒီးပှၤလၢပှၤဂီၢ်မုၢ်လၢအအိၣ်
         လၢခိၣ်ဒူအဖီခိၣ်န့ၣ်အနၢ်ပူၤတဂ့ၤ.12  ဒီးစီၤရၤဘၡါက့ၤစံးဝဲဒၣ်, ယကစၢ်မၢလီၤယကတိၤ တၢ်ကတိၤအံၤ ဒီးနကစၢ်ဒီးနၤစ့ၢ်ကီးဧါ. မ့ၢ်လၢပှၤ
         ဆ့ၣ်နီၤလၢခိၣ်ဒူအဖီခိၣ်လၢအကအီၣ်အအ့ၣ်ဒၣ်ဝဲ, ဒီး အီအဆံၣ်ထံဒၣ်ဝဲအိၣ်ဒီးသုတမ့ၢ်ဘၣ်ဧါ.13  ဒီးစီၤရၤဘၡါက့ၤဆၢထၢၣ် ဒီးကိးထီၣ်လၢအကလုၢ် ဖးဒိၣ်လၢယူဒၤအကျိာ်န့ၣ်, ဒီးစံးဝဲဒၣ်, ကနၣ်စီၤပၤဖး
         ဒိၣ်, အၤရှူၢ်အစီၤပၤအကလုၢ်တက့ၢ်.
         14  စီၤပၤစံးဒ်အံၤ, မ် သုသုတဟ့ၣ်စီၤဃံးစကံယၤလီန့ၢ်သုတဂ့ၤ, အဂ့ၢ်ဒ်အံၤ မၤပူၤမၤဖျဲးသုတသ့ဘၣ်.
         15  ဒီးစီၤဃံးစကံယၤစံးဘၣ်သု, ယွၤကအုၣ်က့ၤခီၣ်က့ၤပှၤသပှၢ်တၢၢ်, ဝ့ၢ်တဖျၢၣ်အံၤတၢ် တဟ့ၣ်လီၤကွံာ်ဘၣ်အီၤလၢ
         အၤရှူၢ်အစီၤပၤ အစုဘၣ် န့ၣ်သတးဒီး, မ်အသုတဒုးသန့ၤသုသးလၢယွၤတဂ့ၤ.16  ဒိကနၣ်စီၤဃံးစကံယၤအကလုၢ်တဂ့ၤ, အဂ့ၢ်ဒ်အံၤ, အၤရှူၢ်အစီၤပၤစံးဒ်အံၤ, မၤဒီးယၤလၢတၢ်ဆိၣ်ဂ့ၤ,
         ဒီးဟဲ ထီၣ်ဆူယအိၣ်, ဒီးအီၣ်တဂၤလၢအစပံးမုၢ်ဒၣ်ဝဲ, တဂၤ လၢအချၢၣ်ဒၢဒၣ်ဝဲ, ဒီးအီတဂၤလၢအထံပူၤဒၣ်ဝဲကိးဂၤ
         ဒဲး,
         17  တုၤယဟဲဒီးစိာ်ထီၣ်သုဆူကီၢ်တဘ့ၣ် မၤသးဒ်သု ကီၢ်ဒၣ်သုဝဲအသိး, ကီၢ်တဘ့ၣ်အိၣ်ဒီးဘုကၠူၣ်ဒီးစပံး
         ထံ, ကီၢ်တဘ့ၣ်အိၣ်ဒီးကိၣ်, ဒီးစပံးအလီၢ်တဖၣ်န့ၣ် လီၤ.18  စီၤဃံးစကံယၤစံး, ယွၤကမၤပူၤမၤဖျဲးပှၤသတးဒီး, မ်အသုတလွဲန့ၢ်သုတဂ့ၤ, ပှၤကလုာ်တဖၣ်အကစၢ်တ
         ဂၤဂၤမၤပူၤမၤဖျဲးအထံအကီၢ်လၢ အၤရှူၢ်အစီၤပၤအစုပူၤ န့ၣ်စ့ၢ်ကီးဧါ.19  ဃမါသး, ဒီးအၢ်ပးအကစၢ်တဖၣ်အိၣ်ဖဲလဲၣ်. စဖၤရ ဝံၣ်အကစၢ်တဖၣ်အိၣ်ဖဲလဲၣ်. ဒီးတၢ်မၤပူၤမၤဖျဲးၡၤမရံ
         လၢယစုပူၤစ့ၢ်ကီးဧါ.20  ဒ်သိးယွၤကမၤပူၤမၤဖျဲးယရူၤၡလ့ၣ်လၢယစုပူၤန့ၣ်ဒီး လၢကီၢ်တဖၣ်န့ၣ်အကစၢ်ခဲလၢာ်အကျါန့ၣ်မ့ၢ်မတၤမၤ
         ပူၤအထံအကီၢ်လၢယစုပူၤတဂၤလဲၣ်.21  ဒီးအဝဲသ့ၣ်အိၣ်ဘှီၣ်ကလာ်ဒီး တစံးဆၢတၢ်နီတမံၤ ဘၣ်. အဂ့ၢ်ဒ်အံၤ, စီၤပၤမၤလိာ်တၢ်, ဒီးစံးဝဲဒၣ်,
         စံးဆၢ အီၤနီတမံၤတဂ့ၤန့ၣ်လီၤ.
         22  ဒီးစီၤဃံးလကံယၤ အဖိခွါစီၤအ့ၤလယါကံၣ်လၢအ အအိၣ်လၢဟံၣ်အဖီခိၣ်, ဒီးပှၤကွဲးလံာ်စီၤရှ့ၤဘနၤ,
         ဒီးပှၤ ကွဲးနီၣ်တၢ်စီၤအၤစာ်အဖိခွါ စီၤယိၤအၤတဖၣ်န့ၣ်က့ၤ က့ၤဆူစီၤဃံးစကံယၤအအိၣ်, အိၣ်ဒီးအဆ့ယာ်,
         ဒီးစံး ဘၣ်အီၤလၢ စီၤရၤဘၡါက့ၤ အတၢ်ကတိၤတဖၣ်န့ၣ် လီၤ.

၃၇371  ဒီးတုၤစီၤဃံးစကံယၤနၢ်ဟူတၢ်န့ၣ်ဒီး, တၢ်မၤအသး လၢအဖှီအဆ့, ဒီးကၤဝဲလၢထၢၣ်အတၢ်ကံးညာ်, ဒီးလဲၤ
         နုာ်လၢယွၤအဟံၣ်ပူၤလီၤ.2  ဒီးမၢလီၤ စီၤအ့ၤလယါကံၣ်လၢအအိၣ်လၢဟံၣ်အဖီ ခိၣ်, ဒီးပှၤကွဲးလံာ်စီၤရှ့ၤဘနၤ, ဒီးပှၤလုၢ်တၢ်အဒိၣ်တဖၣ်
         အပှၤသူၣ်က့သးပှၢ်ကၤဝဲလၢထၢၣ်အတၢ်ကံးညာ်, ဆူ စီၤအၤမိာ်အဖိခွါဝံယၡါယၤအအိၣ်န့ၣ်လီၤ.3  ဒီးအဝဲသ့ၣ်တဖၣ်န့ၣ်စံးဘၣ်အီၤ, စီၤဃံးစကံယၤစံး ဒ်အံၤ, တၢ်လၢမုၢ်မဆါတနံၤအံၤမ့ၢ်တၢ်ကိၢ်တၢ်ဂီၤ,
         ဒီး တၢ်သိၣ်ဃီၣ်, ဒီးတၢ်မၤတရီတပါအနံၤလီၤ. အဂ့ၢ်ဒ် အံၤ, ဖိသၣ်တုၤဖဲအကအိၣ်ဖျဲၣ်အဆၢကတီၢ်,
         ဒီးအဂံၢ် အဘါလၢ ပှၤကဆံးစၢ်န့ၣ်တအိၣ်ဘၣ်.
         4  ဘၣ်တဘၣ် ယွၤနကစၢ်ကနၢ်ဟူစီၤရၤဘၡါက့ၤအတၢ်ကတိၤ, လၢ အကစၢ်အၤရှူၢ်အစီၤပၤ မၢလီၤဒ်သိးအကဒုၣ်ဒွဲၣ်ကစၢ်
         လၢအမူဝဲန့ၣ်, ဒီးကသိၣ်ဃီၣ်တၢ်ကတိၤန့ၣ် လၢယွၤ နကစၢ်နၢ်ဟူတ့ၢ်လီၤ. မၤသးဒ်န့ၣ်ဒီးဘါထုကဖၣ်တၢ်
         လၢပှၤအိၣ်လီၤတဲာ်ဒံးတဖၣ်အဂီၢ်တက့ၢ်.5  ဒီးစီၤပၤဃံးစကံယၤ အခ့အပှၤန့ၣ် လဲၤဆူစီၤယၡါ ယၤအအိၣ်လီၤ.6  ဒီးစီၤယၡါယၤစံးဘၣ်အီၤ, သုဘၣ်စံးဘၣ်သုကစၢ်ဒ် အံၤ, ယွၤစံးဒ်အံၤ, ပျံၤတၢ်ကတိၤလၢနနၢ်ဟူလၢအၤရှူၢ်
         အစီၤပၤအခ့အပှၤဒုၣ်ဒွဲၣ်ယၤန့ၣ်တဂ့ၤ,
         7  ကွၢ်ကွၢ်, ယက ပာ်သးတမံၤလၢအပူၤ, ဒီးကနၢ်ဟူတၢ်အကစီၣ်ဒီးက့ၤ ကဒါက့ၤဆူအကီၢ်ဒၣ်ဝဲ, ဒီးယကဒုးလီၤဃံၤအီၤလၢနး
         လၢအကီၢ်ဒၣ်ဝဲအပူၤလီၤ.8  ဒီးစီၤရၤဘၡါက့ၤန့ၣ်က့ၤက့ၤဝဲ, ဒီးထံၣ်န့ၢ်အၤရှူၢ်အ စီၤပၤဒုးတၢ်ဒီးလံးဘနၤလီၤ. အဂ့ၢ်ဒ်အံၤ,
         နၢ်ဟူဝဲလၢ အဟးထီၣ်လၢလၤကံၣ်န့ၣ်လီၤ.9  ဒီးအဝဲဒၣ်နၢ်ဟူတၢ်စံးလၢကူၤၡးအစီၤပၤစီၤတံရတၤ ကၤအဂ့ၢ်, ဟဲထီၣ်ဝဲလၢအကဒုးတၢ်ဒီးနၤန့ၣ်လီၤ.
         ဒီး တုၤအနၢ်ဟူဝဲဒီး, မၢလီၤအကလူးတဖၣ်ဆူ စီၤဃံးစ ကံယၤအအိၣ်, ဒီးစံးဝဲဒၣ်,
         10  သုဘၣ်စံးလၢယူဒၤအစီၤပၤ စီၤဃံးစကံယၤဒ်အံၤ, နကစၢ်လၢနသန့ၤနသးလၢအီၤ တဂၤစံးဘၣ်နၤ, တၢ်တဟ့ၣ်လီၤယရူၤၡလ့ၣ်ဆူအၤရှူၢ်
         အစီၤပၤအစုပူၤဘၣ်န့ၣ်, မ်အသုတလီန့ၢ်နၤတဂ့ၤ.11  ကွၢ်ကွၢ်, တၢ်လၢအၤရှူၢ်အစီၤပၤတဖၣ်မၤထံဧိၤကီၢ် ဧိၤခဲလၢာ်, လၢအမၤဟးဂီၤအီၤစီဖ့ကလ့ၤန့ၣ်နနၢ်ဟူလံ
         ဒီးနကပူၤဖျဲးနဲစ့ၢ်ကီးဧါ.12  ပှၤအကလုာ်လၢ ယပၢ်တဖၣ်မၤဟးဂီၤအီၤ, ကိစၣ်, ဒီးဃရၣ်, ဒီးရ့စ့း, ဒီးပှၤဧ့ဒ့ၣ်ဖိလၢအအိၣ်လၢသလးစၢ်
         အပူၤန့ၣ်အကစၢ်တဖၣ်မၤပူၤဖျဲးအီၤစ့ၢ်ကီးဧါ.13  ဃမါသးအစီၤပၤ, ဒီးအၢ်ပးအစီၤပၤ, ဒီးဝ့ၢ်စဖၤရ ဝံၣ်, ဟ့နၤဒီးဧးဝါအစီၤပၤန့ၣ်မ့ၢ်အအိၣ်ဖဲလဲၣ်.14  ဒီးစီၤဃံးစကံယၤန့ၣ် ဟံးန့ၢ်လံာ်လၢကလူးတဖၣ်အ စုပူၤ, ဒီးဖးဝဲ, ဒီးလဲၤထီၣ်ဝဲဆူယွၤအဟံၣ်ပူၤ,
         ဒီးစီၤဃံးစ ကံယၤသလၣ်ထီၣ်ဝဲလၢယွၤအမဲာ်ညါလီၤ. ဒီးစီၤဃံးစကံယၤ ဘါထုကဖၣ်ယွၤ, ဒီးစံးဝဲဒၣ်,16  တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်လၢအအိၣ် ဝဲလၢခ့ရူာ်အဘၢၣ်စၢၤတဂၤဧၢ, နဲဒၣ်နမ့ၢ်ကစၢ်တဂၤ
         ဃီလၢဟီၣ်ခိၣ်အဘီမုၢ်ခဲလၢာ်အဖီခိၣ်လီၤ. နတ့လီၤမူ ခိၣ်ဒီးဟီၣ်ခိၣ်လီၤ.
         17  ပာ်ဒိးနနၢ်, ယွၤဧၢ, ဒီးကနၣ်တက့ၢ်. အိးထီၣ်နမဲာ်, ယွၤဧၢ, ဒီးထံၣ်တၢ်, ဒီးကနၣ်စီၤစၤနဃ့
         ရံာ်အတၢ်ကတိၤခဲလၢာ်လၢအဟ့ၣ်ယုၢ်ဝဲ ဒ်သိးအက ဒုၣ်ဒွဲၣ်ကစၢ်လၢအမူဝဲန့ၣ်တက့ၢ်.
         18  မ့ၢ်မး, ယွၤဧၢ, အၤရှူၢ် အစီၤပၤတဖၣ်မၤဟးဂီၤဘီမုၢ်ခဲလၢာ်, ဒီးအထံအကီၢ်,―19  ဒီးကွံာ်တ့ၢ်အကစၢ်တဖၣ်လၢမ့ၣ်အူပူၤ,(အဂ့ၢ်ဒ်အံၤ, တ မ့ၢ်ဘၣ်ကစၢ်ဘၣ်, မ့ၢ်သ့ၣ်ဧိၤဝၣ်ဧိၤ,
         ဒီးလၢၢ်ဧိၤလ့ဧိၤ, ပှၤကညီအမၤတၢ်လၢအစုလီၤ), ဒီးမၤဟးဂီၤကွံာ်အီၤလီၤ.20  ဒီးခဲကနံၣ်အံၤ, ယွၤပကစၢ်ဧၢ, အုၣ်က့ၤခီၣ်က့ၤပှၤ လၢအစုပူၤတက့ၢ်. ဒီးဟီၣ်ခိၣ်အဘီအမုၢ်ခဲလၢာ်ကသ့ၣ်
         ညါလၢနမ့ၢ်ယွၤ, ထဲနၤတဂၤဧိၤလီၤ.21  ဒီးစီၤအၤမိာ်အဖိခွါ စီၤယၡါယၤမၢလီၤတၢ်ဆူစီၤဃံး စကံယၤ, ဒီးစံးဝဲဒၣ်ယွၤအံၣ်စရ့လးအကစၢ်စံးဝဲဒ်အံၤ,
         တၢ်လၢနဘါထုကဖၣ်ယၤလၢ အၤရှူၢ်အစီၤပၤ စီၤစၤန ဃ့ရံာ်အဂ့ၢ်န့ၣ်,
         22  အအံၤမ့ၢ်တၢ်ကတိၤလၢယွၤကတိၤလံ လၢအဂ့ၢ်, ပှၤမုၣ်လိၣ်ဘိ, စံယိၣ်အဖိမုၣ်န့ၣ်တပးကဲ ဘၣ်နၤဘၣ်,
         နံၤဘၣ်ဖၣ်လဲဘၣ်နၤ, ယရူၤၡလ့ၣ်အဖိမုၣ် ကျၢၢ်ကျာ်အခိၣ်လၢနၤလံ.
         23  နဒုၣ်ဒွဲၣ်ဒီးပယွဲမတၤတ ဂၤလဲၣ်. ဒီးနထုထီၣ်နကလုၢ်လၢမတၤတဂၤအဖီခိၣ် လဲၣ်. ဒီးနကျ့ထီၣ်နမဲာ်ထီၣ်ထီလၢမတၤတဂၤအဖီခိၣ်
         လဲၣ်. နထီဒါအံၣ်စရ့လးအတၢ်စီဆှံတဂၤန့ၣ်လီၤ.24  နဒုၣ်ဒွဲၣ်ယွၤလၢနခ့နပှၤအစုပူၤ, ဒီးနစံး, ယထီၣ်ဘး ကစၢၢ်အတၢ်ထီတဖၣ်, လဘၤနိၣ်အကပၤ, လၢယလ့ၣ်
         ကဟၣ်ဂီၢ်မုၢ်, ဒီးယကကူာ်လီၤကွံာ်အသ့ၣ်ဆှိအ့ရ့းအ ထီ, ဒီးအသ့ၣ်ဆှိအဂ့ၤကတၢၢ်, ဒီးယကထီၣ်ဘးအလီၢ်
         ထီကတၢၢ်, တၤသၣ်အလီၢ်အပှၢ်ဒိၣ်လာ်လီၤ.
         25  ယခူၣ်လီၤတၢ်, ဒီးအီထံ, ဒီးယကမၤလီၤသံးအဲၤကူပတူးအထံ ကျိခဲလၢာ်လၢယခီၣ်ညါသးလီၤ.26  လၢထံးလၢမကိာ်ယမၤယဲ, ဒီးလၢမုၢ်နံၤတဖၣ်လၢ ပျၢၤယမၤအီၤန့ၣ်, နတနၢ်ဟူဘၣ်ဧါ. ခဲကနံၣ်အံၤ, ယဒုး
         ဟဲတၢ်မၤအသးဒ်သိး အကမၤလူၤဝ့ၢ်အိၣ်ဒီးအခိၣ်ဒူတ တဖၣ်ဒီးပာ်အီၤဒ်တၢ်ပူအိၣ်သယုၢ်အသိးန့ၣ်လီၤ.
         27  မၤ သးဒ်န့ၣ်ဒီး ပှၤအိၣ်ဝဲဆိးဝဲတဖၣ်န့ၣ် အစုလီၤဖုၣ်အ သးလီၤ, ပျံၤတၢ်ဖုးတၢ်, ဒီးပာ်ဆှးအမဲာ်,
         မ့ၢ်တီၢ်မုၢ်လၢ ပှၢ်လၢ်ကျါ, ဒီးနိၣ်ဧိၤမံၤဧိၤသံကစဲာ်, ဒီးနီၣ်အိၣ်လၢဟံၣ် ခိၣ်, ဒီးစံာ်ဧိၤပှဲၤဧိၤလၢဘုအဘိတချုးအိၣ်ထီၣ်ဒံးဘၣ်
         လီၤ.
         28  ဒီးနဆ့ၣ်နီၤ, ဒီးနလဲၤထီၣ်, ဒီးနဟဲနုာ်န့ၣ်ယသ့ၣ် ညါ, ဒီးနသးထီၣ်ဘၣ်ယၤလီၤ.29  မ့ၢ်နသးထီၣ်ဘၣ်ယၤ, ဒီးနပာ်နသးထီၣ်ထီန့ၣ်ဟဲ ထီၣ်လၢယနၢ်ပူၤဒီး, ယကပာ်ယနီၣ်ကွးလၢနနါဒ့ပူၤ,
         ဒီးယထးအ့ၣ်ပျံၤလၢနခၣ်ပူၤ, ဒီးယကဘိးဃၣ်ကဒါ က့ၤနၤလၢကျဲလၢနဟဲလီၤ.30  ဒီးအအံၤကကဲထီၣ်တၢ်အပနီၣ်လၢနဂီၢ်, အအံၤတ နံၣ်အံၤအီၣ်တၢ်လၢအမဲထီၣ်ဒၣ်တၢ်, ဒီးပှဲၤထီၣ်ခံနံၣ်တ
         နံၣ်န့ၣ်တၢ်လၢအမဲထီၣ်ဒၣ်တၢ်လၢအဝဲန့ၣ်, ဒီးပှဲၤထီၣ် သၢနံၣ်တနံၣ်ဖှံတၢ်, ဒီးကူးတၢ်, ဒီးသူၣ်စပံးမုၢ်တဖၣ်,
         ဒီး အီၣ်အတၤသၣ်န့ၣ်တက့ၢ်.31  ဒီးတၢ်ပူၤဖျဲးလၢယူဒၤအပှၤဟံၣ်ဖိအကျါ လၢအအိၣ် လီၤတဲာ်န့ၣ် ကစဲၤလီၤအဂံၢ်ဆူတၢ်အဖီလာ်, ဒီးသၣ်
         ထီၣ်တၢ်ဆူတၢ်အဖီခိၣ်လီၤ.32  အဂ့ၢ်ဒ်အံၤ, လၢယရူၤၡလ့ၣ်အပူၤန့ၣ်တၢ်အိၣ်လီၤ တဲာ်ကလဲၤထီၣ်, ဒီးတၢ်ပူၤဖျဲးလၢကစၢၢ်စံယိၣ်န့ၣ်လီၤ.
         တၢ်သုးမုၢ်ဂီၢ်မုၢ်အယွၤအသးဆူၣ်ကမၤတၢ်န့ၣ်လီၤ.33  မၤသးဒ်န့ၣ်ဒီး ယွၤစံးလၢအၤရှူၢ်အစီၤပၤအဂ့ၢ်ဒ်အံၤ, တဘၣ်ဟဲနုာ်ဘၣ်လၢဝ့ၢ်တဖျၢၣ်အံၤအပူၤဘၣ်,
         တဘၣ် ခးဘၣ်ပျၢ်တဘိဖဲန့ၣ်ဘၣ်, ဒီးတဘၣ်ဟဲထီၣ်လၢအမဲာ် ညါဒီးကတီၤဘၣ်, ဒီးတဘၣ်မၤထီၣ်တၢ်ခိၣ်ဒူလၢအ
         မဲာ်ညါဘၣ်.
         34  ဒီးကျဲလၢအဟဲန့ၣ်ကက့ၤက့ၤလၢကျဲတ ဘိန့ၣ်, ဒီးတဘၣ်ဟဲနုာ်ဘၣ်ဆူဝ့ၢ်ပူၤအံၤဘၣ်, ယွၤစံး ဝဲ,
         35  ဒီးယကအိၣ်ပှိၤဝ့ၢ်တဖျၢၣ်အံၤဒ်သိးယကအုၣ်က့ၤ ခီၣ်က့ၤအီၤ, လၢယဂီၢ်ဒၣ်ယဲ, ဒီးလၢယခ့ယပှၤစီၤဒၤဝံး
         အဃိလီၤ.36  ဒီးယွၤအကလူးန့ၣ်ဟးထီၣ်, ဒီးကျီကွံာ်ပှၤကညီတ ကလီၤဃိးကလးယဲၢ်ကထိလၢ အၤရှူၢ်သူၣ်ဒဲအပူၤန့ၣ်,
         ဒီးမုၢ်ဆ့ၣ်ထီၣ်န့ၣ်ပှၤဂဲၤဆၢထၢၣ်ဂီၤဂီၤ, ဒီးကွၢ်ကွၢ်, ပှၤ တဖၣ်န့ၣ်ခဲလၢာ်မ့ၢ်ပှၤအစိၣ်လီၤ.37  တုၤနုၤတစုအၤရှူၢ်အစီၤပၤစၤနဃ့ရံာ်ဟးထီၣ်, ဒီးလဲၤ ဝဲ, ဒီးက့ၤဝဲ, ဒီးအိၣ်ဝဲလၢနံၤနဝ့လီၤ.
         38  ဒီးအဝဲဒၣ်ဘူၣ်တၢ် ဘါတၢ်လၢအကစၢ်နံးစရိးအဟံၣ်ပူၤအဖၢမုၢ်ဒီး, အဖိခွါ စီၤအဒြၤမ့ၤလ့း, ဒီးစီၤၡၢ်အ့စ့ၢ်န့ၣ်ကျီကွံာ်အီၤလၢနး,
         ဒီး အဝဲသ့ၣ်ထူၣ်ဖျဲးဆူကီၢ်အရၤရးအပူၤ, ဒီးအဖိခွါစီၤအ့ၤ စၢ်ဃးဒိၣ်ကဲထီၣ်စီၤပၤလၢအလီၢ်န့ၣ်လီၤ.

၃၈381  တၢ်လၢမုၢ်နံၤတဖၣ်န့ၣ် စီၤဃံးစကံယၤဆါဝဲတုၤအ ကသံတ့ၢ်လီၤ. ဒီးစီၤအၤမိာ်အဖိခွါဝံယၡါယၤန့ၣ်လဲၤ
         ဆူအအိၣ်ဒီးစံးဘၣ်အီၤ, ယွၤစံးဒ်အံၤ, မၤလိာ်နပှၤဟံၣ်ဖိ အတၢ်တက့ၢ်. အဂ့ၢ်ဒ်အံၤ, နကသံ, ဒီးတသမူဘၣ်လီၤ.2  ဒီးစီၤဃံးစကံယၤဃၣ်အမဲာ်ဆူတၢ်ဒူၣ်, ဒီးဘါထုက ဖၣ်ယွၤ,
         3  ဒီးစံးဝဲဒၣ်, ယွၤဧၢ, ယလဲၤတၢ်လၢနမဲာ်ညါလၢ တၢ်မ့ၢ်တၢ်တီအပူၤ, အိၣ်ဒီးယသးဒီဖျၢၣ်, ဒီးယမၤတ့ၢ်
         တၢ်အဂ့ၤလၢနမဲာ်ညါန့ၣ် သ့ၣ်နီၣ်ထီၣ်က့ၤလၢ်ယၤတ က့ၢ်. ဒီးစီၤဃံးစကံယၤဟီၣ်ဝဲနးမးလီၤ.
         4  ဒီးယွၤအကလုၢ်ဘၣ်စီၤယၡါယၤ, ဒီးစံးဝဲဒၣ်,―
         5  လဲၤ ဒီးစံးဘၣ်စီၤဃံးစကံယၤ, ယွၤနပၢ်စီၤဒၤဝံးအကစၢ်စံး ဒ်အံၤ, ယနၢ်ဟူလံနဘါထုကဖၣ်တၢ်လံ,
         ယထံၣ်လံန မဲာ်ထံလံ, ကွၢ်ကွၢ်, ယကပာ်ဖှိၣ်ဒီးနနံၤတဖၣ်လၢတဆံ ယဲၢ်နံၣ်လီၤ.
         6  ဒီးလၢအၤရှူၢ်အစီၤပၤ အစုပူၤန့ၣ်ယက အုၣ်က့ၤခီၣ်က့ၤနၤဒီးဝ့ၢ်တဖျၢၣ်အံၤ, ဒီးယကအိၣ်ပှိၤဝ့ၢ်
         တဖျၢၣ်အံၤလီၤ.
         7  ဒီးအအံၤမ့ၢ်တၢ်အပနီၣ်ဟဲလၢယွၤ လၢအကမၤတၢ်တမံၤအံၤလၢ အကတိၤတ့ၢ်ဝဲ,
         8  ကွၢ် ကွၢ်, ယကဒုးက့ၤကဒါက့ၤတၢ်ကဒုလၢအတီၤတဖၣ် လၢအလဲၤလီၤပူၤကွံာ်တ့ၢ်လၢစီၤအၤဃးအမုၢ်အနၣ်ရံၣ်
         အလိၤ, ကက့ၤကဒါက့ၤအတီၤဆံဆဲၣ်တီၤလီၤ. ဒီးမုၢ် က့ၤက့ၤကဒါက့ၤဆံဆဲၣ်တီၤလၢ အလဲၤလီၤပူၤကွံာ်တ့ၢ်
         ဝဲလီၤ.9  လၢယူဒၤအစီၤပၤစီၤဃံးစကံယၤဆါဝဲ, ဒီးဘျါက့ၤဝဲ န့ၣ်အတၢ်ကွဲး,10  ယစံး, လၢယမုၢ်နံၤတဖၣ်အမုၢ်ထူၣ်ယကလဲၤလီၤဆူပျုၤပူၤအပဲတရီန့ၣ်, တၢ်ထုးထီၣ်ကွံာ်ယနံၣ်လၢအအိၣ်လီၤတဲာ်တဖၣ်န့ၣ်လီၤ.11  ယစံး, ယတထံၣ်ဘၣ်ယွၤ, ယွၤအိၣ်လၢကီၢ်မူအပူၤဘၣ်, ယတကွၢ်လၢၤဘၣ်ပှၤကညီ, ဒီးပှၤဟီၣ်ခိၣ်ဖိဘၣ်.12  တၢ်ထဲးထီၣ်ကွံာ်ယအိၣ်အလီၢ်, ဒီးဘၣ်တၢ်သုးကွံာ်အီၤလၢယအိၣ်ဒ်ပှၤကွၢ်သိဖိအဒဲအ သိးန့ၣ်လီၤ.
         ယထူထီၣ်လံယသးသမူဒ်ပှၤထါထၣ်ဖိအသိးလံ, ကကူးတဲာ်ယထၣ်အထိးလီၤ. လၢမုၢ်ဂီၤတုၤလၢမုၢ်နၤန့ၣ်နကမၤလၢာ်ကွံာ်ယၤလီၤ.13  ယအိၣ်စူၤသးတုၤမုၢ်ဆ့ၣ်ထီၣ်န့ၣ်, ဒ်ခ့ယုၢ်အသိးကမၤကၢ်ယဃံယကွဲ, လၢမုၢ်ဂီၤတုၤလၢမုၢ်နၤနကမၤလၢာ်ကွံာ်ယၤလီၤ.14  ဒ်ထိၣ်ဘျ့ၣ်ဘျီၣ်, ထိၣ်ဘျ့ၣ်ဘျီၣ်လၢအပံးပံးအသိး, ယပံးပံးလီၤ. ယကအုဒ်ထိၣ်လွံၢ်အသိးန့ၣ်,
         ယမဲာ်ယုာ်လၢယကွၢ်ထီၣ်ဆူထးန့ၣ်အဃိလီၤ. ယွၤဧၢ, ယဘၣ်တၢ်မၤအၢယၤ, ကဲထီၣ်ပှၤအုၣ်ကီၤအသးလၢယဂီၢ်တက့ၢ်.15  ယကစံးဒ်လဲၣ်. ကတိၤတၢ်ဒီးယၤ, ဒီးမၤဝဲအကစၢ်ဒၣ်ဝဲန့ၣ်လီၤ. ယကလဲၤတၢ်ကဘဲးကဘဲးတစိၤဒၣ်ယၤ, လၢယသးအတၢ်ကိၢ်တၢ်ဂီၤအဃိလီၤ.16  ယွၤဧၢ, ပှၤမူဝဲလၢတၢ်န့ၣ်တဖၣ်အဃိ, ဒီးလၢတၢ်ခဲလၢာ်န့ၣ်ယသးအသးသမူအိၣ်ဝဲလၢအပူၤ, ဒီးနကမၤဘျါက့ၤယၤဒီးမၤမူထီၣ်က့ၤယၤလီၤ.17  ကွၢ်ကွၢ်, ယတၢ်ကိၢ်တၢ်ဂီၤန့ၣ်ကဲထီၣ်တၢ်မုာ်တၢ်ပၢၤ ဒီးနအဲၣ်ယၤဒီးမၤပူၤဖျဲးယသးလၢတၢ်ဟးဂီၤအပူၤ,
         နကွံာ်တ့ၢ်ကွံာ်ယတၢ်ဒဲးဘးခဲလၢာ်လၢနချၢဃံလီၤ.18  အဂ့ၢ်ဒ်အံၤ, ပျုၤပူၤတသးဝံၣ်ထီၣ်ဘၣ်နၤဘၣ်, တၢ်သံတစံးထီၣ်ပတြၢၤဘၣ်နၤဘၣ်, ပှၤလၢအလဲၤလီၤဆူတၢ်ပူၤန့ၣ်တကွၢ်လၢ်နတၢ်မ့ၢ်တၢ်တီအကျဲဘၣ်.19  ပှၤမူ, ပှၤမူ, အဝဲဒၣ်ကသးဝံၣ်ထီၣ်နၤ, ဒ်ယၤလၢမုၢ်မဆါတနံၤအသိးလီၤ. ပၢ်ကဘိးဘၣ်သ့ၣ်ညါဖိခွါတဖၣ်လၢ
         နတၢ်မ့ၢ်တၢ်တီ လီၤ.20  ယွၤဧၢ အုၣ်က့ၤခီၣ်က့ၤယၤတက့ၢ်. ဒီးကအုၣ်တၢ်ဒီးသံကျံတၢ်တစိၤဒၣ်ပှၤလၢယွၤအဟံၣ်ပူၤလီၤ.21  ဒီးစီၤယၡါယၤစံးတ့ၢ်ဝဲ, မ်ပှၤဟံးန့ၢ်ချၢၣ်ဒၢသၣ်ဃ့ တလိၣ်, ဒီးပာ်လီၤအီၤလၢတၢ်ဝ့အဖီခိၣ်န့ၣ်တက့ၢ်,
         ဒီး ကဘျါက့ၤဝဲလီၤ.22  ဒီးစီၤဃံးစကံယၤစံးတ့ၢ်ဝဲ, တၢ်ပနီၣ်လၢယကလဲၤ ထီၣ်ဆူယွၤအဟံၣ်န့ၣ်မ့ၢ်မနုၤတမံၤလဲၣ်.

၃၉391  တၢ်လၢအကတီၢ်န့ၣ်ဘၤဘူၤလိၣ် အစီၤပၤဘၤလဒၣ် အဖိခွါစီၤမရိဒးဘၤလဒၣ်တဂၤ ဟ့ၣ်ယုၢ်လံာ်ဒီးခိၣ်ဖး
         လၢစီၤဃံးစကံယၤ, အဂ့ၢ်ဒ်အံၤ, နၢ်ဟူလၢအဆါတ့ၢ်ဝဲ, ဒီးဘျါက့ၤဝဲလီၤ.2  ဒီးစီၤဃံးစကံယၤန့ၣ် သးခုလၢအဃိ, ဒီးဒုးနဲၣ်အီၤ လၢအတၢ်လုၢ်ဒိၣ်ပှ့ၤဒိၣ်အဟံၣ်, ကျိၣ်ဧိၤစ့ဧိၤ,
         ဒီးထူဧိၤ လွဲဧိၤ, ဒီးတၢ်နၢမူ, ဒီးသိအဂ့ၤ, ဒီးအစုကဝဲၤအဟံၣ်ဒီ ဖျၢၣ်ညါ, ဒီးကယဲၢ်အတၢ်လၢအအိၣ်လၢအတၢ်လုၢ်ဒိၣ်
         ပှ့ၤဒိၣ်အကျါန့ၣ်လီၤ. တၢ်လၢစီၤဃံးစကံယၤတဒုးနဲၣ် ဘၣ်အီၤန့ၣ်တအိၣ်ဘၣ်လၢအဟံၣ်ပူၤ, ဒီးတအိၣ်ဘၣ်
         လၢအဘီမုၢ်ဒီဘ့ၣ်ညါအပူၤနီတမံၤဘၣ်.3  တုၤနုၤတစု ဝံယၡါယၤတဂၤန့ၣ်လဲၤဆူစီၤပၤဃံးစ ကံယၤအအိၣ်, ဒီးစံးဘၣ်အီၤ, ပှၤတဖၣ်န့ၣ်စံးဝဲဒ်လဲၣ်,
         ဒီးဟဲဆူနအိၣ်လၢလဲၣ်. ဒီးစီၤဃံးစကံယၤစံးဝဲဒၣ်, ဟဲဝဲ ဆူယအိၣ်လၢထံယံၤကီၢ်ယံၤတဘ့ၣ်, လၢဘၤဘူၤလိၣ်
         န့ၣ်လီၤ.4  ဒီးစံးဝဲဒၣ်, မ့ၢ်အထံၣ်ဘၣ်တၢ်လၢနဟံၣ်ပူၤမနုၤလဲၣ်. ဒီးစီၤဃံးစကံယၤစံးဝဲဒၣ်, ထံၣ်ဘၣ်ကယဲၢ်တၢ်လၢအ
         အိၣ်လၢယဟံၣ်ပူၤခဲလၢာ်လီၤ. တၢ်လၢယတဒုးနဲၣ် ဘၣ်အီၤန့ၣ်တအိၣ်ဘၣ်လၢယတၢ်လုၢ်ဒိၣ်ပှ့ၤဒိၣ်အကျါ
         နီတမံၤဘၣ်.5  ဒီးစီၤယၡါယၤစံးဘၣ်စီၤဃံးစကံယၤ, ကနၣ်တၢ်သုး မုၢ်ဂီၢ်မုၢ်အယွၤအကလုၢ်တက့ၢ်.6  ကွၢ်ကွၢ်, မုၢ်နံၤတဖၣ်ကဟဲလၢကယဲၢ်တၢ်အိၣ်လၢန ဟံၣ်ပူၤ, ဒီးတၢ်လၢနပၢ်တဖၣ်ပာ်ဖှိၣ်ဝဲတုၤမုၢ်မဆါတ
         နံၤအံၤ, တၢ်ကစိာ်ထီၣ်ကွံာ်အီၤဆူဘၤဘူၤလိၣ်လီၤ. တၢ် တအိၣ်လီၤတဲာ်ဘၣ်နီတမံၤဘၣ်, ယွၤစံးဝဲဒၣ်.7  ဒီးကစိာ်ကွံာ်နဖိခွါလၢအလီၤစၢၤလၢနၤ, လၢနထီၣ် ဖိအီၤ, ဒီးကကဲထီၣ်ပှၤဒ့ဒံၣ်ဖိလၢဘၤဘူၤလိၣ်အစီၤပၤ
         အနူၢ်ပူၤလီၤ.8  ဒီးစီၤဃံးစကံယၤစံးဘၣ်စီၤယၡါယၤ, ယွၤအတၢ်က တိၤလၢနကတိၤတၢ်န့ၣ်ဂ့ၤဝဲလီၤ. ဒီးစံးဝဲဒၣ်, အဂ့ၢ်ဒ်အံၤ
         တၢ်ဃူတၢ်ဖိးဒီး တၢ်မ့ၢ်တၢ်တီကအိၣ်ဝဲလၢယမုၢ်နံၤတ ဖၣ်အပူၤန့ၣ်လီၤ.

၄၀401  မၤမုာ်ထီၣ်က့ၤ, မၤမုာ် ထီၣ်က့ၤယပှၤဂီၢ်မုၢ်တက့ၢ်, သုကစၢ်စံးဝဲဒၣ်.
         2  ကတိၤတၢ်မုာ်တၢ်ပၢၤဒီးပှၤယရူၤၡ လ့ၣ်ဖိတက့ၢ်. ဒီးစံးဘၣ်အီၤလၢအဒုးတၢ်ယၤတၢ်ဝံၤလံ, လၢအတၢ်ဒဲးဘးပျၢ်လံ,
         လၢအဘၣ်လံတၢ်ခံစးလၢအ တၢ်ဒဲးဘးအဃိလၢယွၤအစုပူၤလံ.3  တၢ်အကလုၢ်သီၣ်ထီၣ်လၢပှၢ်မုၢ်ကနၢန့ၣ်, ကတဲာ်က တီၤယွၤအကျဲ, လၢမံၤခိၣ်သိၣ်လာ်န့ၣ်မၤလိၤကျဲမုၢ်တ
         ဘိလၢပကစၢ်အဂီၢ်န့ၣ်တက့ၢ်.
         4  ကယဲၢ်ကစၢၢ်ကဆူး တၢ်ကမၤထီၣ်ထီဝဲ, ဒီးကယဲၢ်ကစၢၢ်ကလိဒီးတၢ်စိခိၣ် န့ၣ်တၢ်ကမၤလီၤပၢၤ, ဒီးတၢ်အက့ၣ်ကမၤဘျၢထီၣ်က့ၤ,
         ဒီးအလီၢ်ထီၣ်စိလီၤနုာ်တဖၣ် ကဘၣ်ဃူလိာ်အသး,―5  ဒီးယွၤအလၤကပီၤကအိၣ်ဖျါထီၣ်, ဒီးကယဲၢ်တၢ်ညၣ်ခဲ လၢာ်ကထံၣ်ဘၣ်ဝဲတပူၤဃီလီၤ. အဂ့ၢ်ဒ်အံၤ,
         ယွၤအ ထးခိၣ်ကတိၤတၢ်လီၤ.6  တၢ်ကလုၢ်န့ၣ်စံး, ကိးထီၣ်တက့ၢ်. ဒီးပှၤစံး, ယဘၣ် ကိးထီၣ်လၢမနုၤတမံၤလဲၣ်. ကယဲၢ်တၢ်ဖံးတၢ်ညၣ်န့ၣ်
         မ့ၢ်နီၣ်ဧိၤမံၤဧိၤခဲလၢာ်, ဒီးကယဲၢ်အဘျုးအဖှိၣ်ဒ်ပျီပူၤအ သံၣ်ဧိၤဖီဧိၤအသိးန့ၣ်ခဲလၢာ်လီၤ.
         7  နီၣ်ဧိၤမံၤဧိၤန့ၣ်ဃ့ ထီၣ်ကွံာ်, သံၣ်ဧိၤဖီဧိၤန့ၣ်လီၤညွံးလီၤဘဲဝဲလီၤ. အဂ့ၢ်ဒ် အံၤ, ယွၤအသါအူထီၣ်ဘၣ်အီၤလီၤ,
         မ့ၢ်မးပှၤဂီၢ်မုၢ်မ့ၢ်နီၣ် ဧိၤမံၤဧိၤလီၤ.8  နီၣ်ဧိၤမံၤဧိၤန့ၣ်ဃ့ထီၣ်ကွံာ်, သံၣ်ဧိၤဖီဧိၤန့ၣ်လီၤညွံး လီၤဘဲဝဲလီၤ. မ့မ့ၢ်ပကစၢ်အကလုၢ်ကထါန့ၣ်ကအိၣ်
         ဝဲကဆိးဝဲလီၤစိၤလီၤထီလီၤ.9  ပှၤလၢအဟဲစိာ်တၢ်သးခုအကစီၣ်ဆူစံယိၣ်တဂၤဧၢ. လဲၤထီၣ်ဆူကစၢၢ်ထီအဒီခိၣ်, ထုထီၣ်နကလုၢ်ဒီးတၢ်
         အဂံၢ်အဘါ, ပှၤလၢအဟဲစိာ်တၢ်သးခုအကစီၣ်ဆူယ ရူၤၡလ့ၣ်တဂၤဧၢ, ထုထီၣ်အီၤတက့ၢ်. ပျံၤတၢ်တဂ့ၤ.
         စံး လၢယူဒၤအဝ့ၢ်တဖၣ်, ကွၢ်ကွၢ်, သုကစၢ်န့ၣ်တက့ၢ်.10  ကွၢ်ကွၢ်, ယွၤကဟဲဒီးအစိအကမီၤ, ဒီးအစုဒုၣ်ကပၢ တၢ်လၢအဂီၢ်ဒၣ်ဝဲလီၤ. ကွၢ်ကွၢ်, အဘူးအလဲအိၣ်ဒီး
         အီၤ, ဒီးအဘူးအလဲအိၣ်ဝဲလၢအမဲာ်ညါလီၤ.11  ကအံးကကွၢ်အသိတဖုဒ်ပှၤကွၢ်သိတဂၤအသိး, ဒီး ကထၢဖှိၣ်သိဖိတဖၣ်လၢအစု, ဒီးကစိာ်အီၤလၢအသး နါပှၢ်အပူၤ,
         ဒီးကဆှၢကယီကယီသိမိၢ်ပှၢ်လၢအဒုးအီၣ် နုၢ်တၢ်လီၤ.12  ပှၤလၢအဃီၣ်ထံလၢအစုညါသးအပူၤ, ဒီးထိၣ်မူခိၣ် လၢအစုထါတထါ, ဒီးပာ်ဖှိၣ်ဟီၣ်ခိၣ်အကမူၣ်လၢနီၣ်
         ဃီၣ်အပူၤ, ဒီးစီၤကစၢၢ်ကလိလၢစီၤပီၢ်ပူၤ, ဒီးတၢ်စိခိၣ် တဖၣ်န့ၣ်လၢစီၤပီၢ်စီၤရွဲၤပူၤန့ၣ်မ့ၢ်မတၤတဂၤလဲၣ်.13  မ့ၢ်မတၤထိၣ်ယွၤအသးတဂၤလဲၣ်. ဒီးမ့ၢ်မတၤကဲပှၤ ကူၣ်လိာ်အသးဒီးအီၤသတးဒီးကသိၣ်လိအီၤတဂၤလဲၣ်.14  ကူၣ်လိာ်အသးဒီးပှၤတဂၤ, ဒီးအတၢ်သိၣ်လိအီၤ, ဒီး နဲၣ်လိအီၤလၢတၢ်စံၣ်ညီၣ်အကျဲ, ဒီးဘိးဘၣ်သ့ၣ်ညါ
         အီၤလၢတၢ်သ့ၣ်ညါန့ၣ်မ့ၢ်မတၤတဂၤလဲၣ်. ဒီးမ့ၢ်မတၤ ကနဲၣ်လိအီၤလၢ တၢ်သူၣ်ဆးသးဆး အကျဲန့ၣ်တဂၤ
         လဲၣ်.15  ကွၢ်ကွၢ်, ပှၤကလုာ်တဖၣ်မၤသးဒ်ထံလီၤစီၤတဖျၢၣ် လၢထံစဲၤ, ဒီးတၢ်ပာ်အီၤဒ်တၢ်ကမှံၤလၢစီၤပီၢ်အပူၤအ
         သိးန့ၣ်လီၤ. ကွၢ်ကွၢ်, ကီးတဖၣ်န့ၣ်ဒ်ဟီၣ်ခိၣ်အကမူၣ် တဖျၢၣ်အသိးန့ၣ်ထၢထီၣ်ဝဲလီၤ.16  ဒီးလဘၤနိၣ်လၢ တၢ်ဆိၣ်ကဲၤမ့ၣ်အူအဂီၢ်န့ၣ်တအါ ဘၣ်, ဒီးအဆၣ်ဖိကီၢ်ဖိလၢတၢ်လုၢ်မ့ၣ်အူအဂီၢ်န့ၣ်တ
         အါဘၣ်လီၤ.17  ကယဲၢ်ပှၤကလုာ်ခဲလၢာ်န့ၣ် မၤသးဒ်တၢ်နီတမံၤလၢ အမဲာ်ညါအသိးန့ၣ်လီၤ. ပာ်ဝဲဒ်တၢ်ဆံးန့ၢ်တၢ်နီတမံၤ,
         ဒီးဒ်တၢ်တမ့ၢ်ဘၣ်တၢ်ဘၣ်အသိးန့ၣ်လီၤ.18  ဒီးသုကဒိလီၤယွၤဒီးမတၤတဂၤလဲၣ်, ဒီးသုကဒိလီၤ အီၤဒီးတၢ်အဒိအတဲာ်လၢမနုၤတမံၤလဲၣ်.19  တၢ်ဂီၤတၢ်ဖီၣ်န့ၣ်ပှၤမၤတၢ်သ့န့ၣ်တ့ဝဲ, ဒီးပှၤပိာ်ထူ န့ၣ်ပီၤဝဲလၢထူ, ဒီးကသိန့ၢ်စ့သွဲလၢအဂီၢ်လီၤ.20  ပှၤလၢအဖှီၣ်ဝဲ တုၤအမၤဘူၣ်တၢ်အပှ့ၤဒိၣ်တသ့ဘၣ် န့ၣ်ဃုထၢသ့ၣ်လၢအတအုၣ်တကျၣ်ဘၣ်. ဃုပှၤမၤတၢ်
         သ့လၢအကူၣ်သ့တၢ်တဂၤလၢအဂီၢ်, ဒ်သိးအကက တဲာ်ကတီၤတၢ်ဂီၤ စိးပျၤအသးတဖျၢၣ်လၢအတဟူးတ ဝးဘၣ်န့ၣ်လီၤ.21  သုတသ့ၣ်ညါဘၣ်ဧါ. သုတနၢ်ဟူဘၣ်ဧါ. လၢအခီၣ် ထံးလံၤလံၤန့ၣ်တၢ်တစံးဘၣ်သုဘၣ်ဧါ. လၢဟီၣ်ခိၣ်အ
         ခီၣ်ထံးတဖၣ်အိၣ်ထီၣ်လံၤလံၤန့ၣ်သုနၢ်တပၢၢ်ဘၣ်ဧါ.22  မ့ၢ်ပှၤလၢအဆ့ၣ်နီၤလၢ ဟီၣ်ထံးမူထံးအကဝီၤအဖီ ခိၣ်, ဒီးပှၤအိၣ်ဝဲဆိးဝဲတဖၣ်န့ၣ် မၤသးဒ်ဒွဲၣ်ဧိၤတြၤဧိၤအ
         သိး, ပှၤလၢအသလၣ်ထီၣ်မူခိၣ်ဒ်ယၣ်သဒၢတၢ်အသိး, ဒီးစၢၢ်ထီၣ်အီၤ ဒ်ဒဲလၢပှၤကအိၣ်ကဆိးလၢအပူၤအသိး
         န့ၣ်,
         23  ပှၤလၢအပာ်ပဒိၣ်ဖးဒိၣ်တဖၣ်လၢတၢ်နီတမံၤ, ဟီၣ်ခိၣ်အပှၤစံၣ်ညီၣ်ကွီၢ်န့ၣ် လၢတၢ်ကလီကလီန့ၣ်
         လီၤ.24  မ့ၢ်မးတသူၣ်ဘၣ်အသးဘၣ်, မ့ၢ်မးတဖှံဘၣ်အသး ဘၣ်, မ့ၢ်မးအထူၣ်အဂံၢ် တစဲၤလီၤအသးလၢဟီၣ်ခိၣ်
         လာ်ဘၣ်. ဒီးထဲယွၤအူဘၣ်အီၤ, ဒီးလီၤညွံး, ဒီးကလံၤသ ဝံးကစိာ်ထီၣ်ကွံာ်အီၤဒ်ဖ့ဧိၤဃာ်ဧိၤအသိးန့ၣ်လီၤ.25  ဒီးသုကဒိလီၤယၤဒီးမတၤတဂၤလဲၣ်. ဒီးယကဒ်သိး ဒီးမတၤတဂၤလဲၣ်. တၢ်စီဆှံတဂၤစံးဝဲဒၣ်.26  ကျ့ထီၣ်သုမဲာ်ဆူတၢ်ထီၣ်ထီ, ဒီးမ့ၢ်မတၤမတၤတ့တၢ် တဖၣ်အံၤန့ၣ်ကွၢ်တက့ၢ်. ပှၤလၢအဆှၢထီၣ်အသုးမုၢ်ဂီၢ်
         မုၢ်, ဒ်အတၢ်ဂံၢ်အသိးန့ၣ်မ့ၢ်မတၤတဂၤလဲၣ်. ကိးအီၤ လၢအမံၤခဲလၢာ်လီၤ. မ့ၢ်လၢအဂံၢ်ဆူၣ်အဘါဆူၣ်,
         ဒီး အစိဒိၣ်အကမီၤထီသတးဒီး, တဟါမၢ်ဘၣ်နီတမံၤဘၣ်.27  နဲဒၣ်နစံး, ယၤကိာ်ဧၢ, ဒီးနကတိၤတၢ်, အံၣ်စရ့လး ဧၢ, ယကျဲအိၣ်တဒၢလၢယွၤ, ဒီးယတၢ်စံၣ်ညီၣ်လဲၤပူၤ
         ကွံာ်လၢယကစၢ်န့ၣ်မ့ၢ်အဘၣ်မနုၤလဲၣ်.
         28  နတသ့ၣ်ညါ ဘၣ်ဧါ, နတနၢ်ဟူဘၣ်ဧါ. ယွၤမ့ၢ်ကစၢ်အထူအယိာ်, တၢ်တ့လီၤဟီၣ်ခိၣ် အကတၢၢ်တဖၣ်န့ၣ်တလီၤဘှါဘၣ်
         ဒီးတၢ်တဘှံးဘၣ်အသးဘၣ်. အသူၣ်ဆးအသးဆးန့ၣ် ပှၤဃုတဘၣ်ဘၣ်.29  ပှၤလၢအလီၤဘှါန့ၣ် ယွၤဟ့ၣ်ဝဲလၢအဂံၢ်အဘါလီၤ. ဒီးပှၤလၢအဂံၢ်အဘါတအိၣ်ဘၣ်န့ၣ် ဒုးဆူၣ်ထီၣ်ဝဲအ
         ဂံၢ်အဘါလီၤ.30  ဒီးပှၤဖိၣ်သၣ်ခွါန့ၣ်ကလီၤဘှါ, ဒီးတၢ်ကဘှံးအသး, ဒီးပှၤဃုထၢဖိန့ၣ်အဂံၢ်အဘါကစၢ်လီၤ, ကစၢ်လီၤဝဲ
         လီၤ.
         31  မ့မ့ၢ်ပှၤလၢအမုၢ်လၢ်တၢ်လၢယွၤန့ၣ်အဂံၢ်အဘါ ကဆူၣ်ထီၣ်လီၤ. ကယူာ်ထီၣ်အဒံးဆ့ဒ်လံာ်ဧိၤတြၤဧိၤ
         အသိး, ကဃ့ၢ်ဝဲဒီးတၢ်တဘှံးဘၣ်အသးဘၣ်, ဒီးကလဲၤ တၢ်ဒီးတလီၤဘှံးလီၤတီၤဘၣ်လီၤ.

၄၁411  ကီးသ့ၣ်ဧၢ, အိၣ်ဘှီၣ်ကလာ်လၢယမဲာ်ညါတက့ၢ်, ဒီး မ်ပှၤကလုာ်တဖၣ်န့ၣ် ဒုးဆူၣ်ထီၣ်အဂံၢ်အဘါတက့ၢ်.
         မ်အသုးဘူးအသး, တုၤနုၤတစုမ်အကတိၤတၢ်တက့ၢ်. မ်ပသုးဘူးသကိးပသးဆူတၢ်စံၣ်ညီၣ်ကွီၢ်န့ၣ်တက့ၢ်.2  မ့ၢ်မတၤထိၣ်ဂဲၤထၢၣ် ပှၤလၢမုၢ်ထီၣ်တခီတဂၤလဲၣ်. တၢ်တီကိးအီၤဆူအခီၣ်ထံး, ဟ့ၣ်လီၤကွံာ်ပှၤကလုာ်တ
         ဖၣ်လၢအမဲာ်ညါ, ဒီးဒုးယီၢ်လီၤအီၤလၢစီၤပၤတဖၣ်, ဟ့ၣ်လီၤအီၤဆူအနးအဘီဒ်ဟီၣ်ခိၣ်အကမူၣ်အသိး,
         ဒီး ဆူအချံၣ်ဧိၤပျၢ်ဧိၤ, ဒ်လီၢ်ဧိၤဒံးဧိၤလီၤလဲလၢကလံၤအူ ဘၣ်အီၤအသိးန့ၣ်လီၤ.3  အဝဲဒၣ်လူၤအီၤ, ဒီးခီဂာ်တၢ်မုာ်မုာ်, လၢကျဲလၢအတ ပိာ်တ့ၢ်ဘၣ်လၢအခီၣ်ဘၣ်.4  မ့ၢ်မတၤကိးန့ၢ်ပှၤတစိၤလၢ အခီၣ်ထံးန့ၣ်သတးဒီး, မၤတၢ်ဒီးဒုးကဲထီၣ်တၢ်န့ၣ်တဂၤလဲၣ်. ယဲဒၣ်,
         ယွၤ, တၢ် အခီၣ်ထံး, ဒီးအိၣ်ဒီးအခံကတၢၢ်န့ၣ်, ယၤလီၤ.5  ကီးတဖၣ်ထံၣ်ဘၣ်ဝဲဒီးပျံၤတၢ်, ဟီၣ်ခိၣ်အကတၢၢ် တဖၣ်ကနိးကစုာ်လီၤ. သုးဘူးအသးဒီးဟဲဝဲန့ၣ်လီၤ.6  ပှၤမၤစၢၤလိာ်အသးတဂၤဒီးတဂၤစုာ်စုာ်, ဒီးစံးအဒီ ပုၢ်ဝဲၢ်, ပာ်ဆူၣ်နသးတက့ၢ်.7  ဒီးပှၤမၤတၢ်သ့န့ၣ်ဒုးဆူၣ်ထီၣ်ပှၤပိာ်ထူဖိ, ပှၤလၢအ မၤဃူတၢ်လၢခံၣ်ခူၣ်န့ၣ် ပှၤလၢအတီၢ်တၢ်လၢထးလာ်
         အဖီခိၣ်, ဒီးစံးဝဲ, တၢ်စဲဘူးမ့ၢ်အဂ့ၤလီၤ. ဒီးမၤဃာ်ဝဲလၢ ထးပနဲာ်ဒ်သိးအသုတဟူးဝးတဂ့ၤလီၤ.8  ဒီးနဲဒၣ်ယခ့ယပှၤအံၣ်စရ့လး, ယၤကိာ်လၢယဃုထၢ အီၤ, ယတံၤယသကိးစီၤအၤဘြၤဟၣ်အချံအသၣ်,
         9  နဲ ဒၣ်လၢယဟံးဃာ်လၢဟီၣ်ခိၣ်အကတၢၢ်, ဒီးကိးန့ၢ်နၤ လၢအကပၤတဖၣ်, ဒီးစံးဘၣ်နၤ, နဲဒၣ်နမ့ၢ်ယခ့ယပှၤ
         လီၤ. ယဃုထၢလံနၤလံ, ဒီးယတညိကွံာ်ဘၣ်နၤဘၣ်.10  ပျံၤတၢ်တဂ့ၤ အဂ့ၢ်ဒ်အံၤ, ယအိၣ်ဒီးနၤလီၤ. ကွၢ်တ ရံးတၢ်တဂ့ၤ, အဂ့ၢ်ဒ်အံၤ, ယမ့ၢ်နကစၢ်လီၤ.
         ယဒုးဆူၣ် ထီၣ်လံနဂံၢ်နဘါလံ, မ့ၢ်မးယမၤစၢၤလံနၤလံ. မ့ၢ်မးယ ဒုးအိၣ်ကျၢၤလံနၤလၢယစုထွဲအတီအလိၤန့ၣ်လီၤ.11  ကွၢ်ကွၢ်, ကယဲၢ်ပှၤလၢအသးထီၣ်နၤန့ၣ်အမဲာ်ကဆှး ဒီးကပာ်ဆှးအမဲာ်လီၤ. ပှၤလၢအဂ့ၢ်လိာ်ဘှီလိာ်ဒီးနၤ
         တဖၣ်န့ၣ် တကဲထီၣ်တၢ်နီတမံၤဘၣ်, ဒီးကတုၤလၢ တၢ်ဟးဂူာ်ဟးဂီၤလီၤ.
         12  ဒီးနကဃုအီၤ ဒီးနတထံၣ်န့ၢ် ဘၣ်ပှၤလၢအဂ့ၢ်လိာ်ဘှီလိာ်ဒီးနၤဘၣ်. ပှၤလၢအဒုး တၢ်ဒီးနၤတဖၣ်ကကဲထီၣ်ဒ်တၢ်နီတမံၤဘၣ်အသိးန့ၣ်,
         ဒီးဒ်တၢ်တမ့ၢ်ဘၣ်တၢ်ဘၣ်အသိးလီၤ.13  အဂ့ၢ်ဒ်အံၤ, ယဲဒၣ်ယွၤနကစၢ်အံၤယဟံးဃာ် နစုထွဲ, ဒီးစံးလၢနၤ, ပျံၤတၢ်တဂ့ၤ. ယမၤစၢၤလံနၤလံ.14  ပျံၤတၢ်တဂ့ၤ, လၢၣ်ဧိၤဆှးဧိၤယၤကိာ်, ဒီးအံၣ်စရ့လး အပှၤကညီသ့ၣ်ဧၢ, ယမၤစၢၤလံနၤ, ယွၤဒီးပှၤလၢအပှ့ၤ
         က့ၤနၤ, အံၣ်စရ့လးအတၢ်စီဆှံတဂၤစံးဝဲဒၣ်လီၤ.15  ကွၢ်ကွၢ်, ယပာ်လံနၤလၢနီၣ်တီၢ်ဘုအသီလၢ အက နၣ်အ့ၣ်ဝဲ, အိၣ်ဒီးအမဲအခီလီၤ. နကတီၢ်ကစၢၢ်တဖၣ်,
         ဒီးတီၢ်လီၤကလဲအီၤ, ဒီးနကပာ်တၢ်စိခိၣ်တဖၣ်ဒ်ဖ့ဧိၤ ဃာ်ဧိၤအသိးန့ၣ်လီၤ.16  နကပညၢအီၤ, ဒီးကလံၤကစိာ်ကွံာ်အီၤ, ဒီးကလံၤမုၢ် ကမၤပြံမၤပြါအီၤလီၤ. ဒီးနကသးခုလၢယွၤအပူၤ,
         ဒီးလၢ အံၣ်စရ့လး အတၢ်စီဆှံတဂၤအပူၤန့ၣ် နကပာ်ကဖိန သးလီၤ.17  ပှၤဘၣ်နးဘၣ်ဖှီၣ်ဒီးပှၤဖှီၣ်ဖိယာ်ဖိန့ၣ်ဃုထံ, ဒီးတ အိၣ်ဘၣ်. အပျ့ၤဃ့ဝဲဒီးတၢ်သူအသးလၢထံလီၤ.
         ယၤ, ယွၤအံၤယကကနၣ်အကလုၢ်, ယဲဒၣ်, အံၣ်စရ့လးအက စၢ်, ယတလဲၤသဒၣ်ဘၣ်အီၤဘၣ်.18  ယကအိးထီၣ်ထံကျိလၢကစၢၢ်ပျီအလိၤ, ဒီးထံထီၣ် ပၢၢ်လၢကစၢၢ်ကဆူးအသးကံၢ်ပူၤ, ဒီးယကပာ်ပှၢ်မုၢ်က
         နၢလၢထံနိၣ်အပူၤ, ဒီးဟီၣ်ခိၣ်ဃ့န့ၣ်လၢထံထီၣ်ပၢၢ်တ ဖၣ်လီၤ.19  ဒီးယကသူၣ်သ့ၣ်ဆှိအ့ရ့း, ဒီးသ့ၣ်ဖှ့ၡံးတၤ, ဒီးသမ့ၤ ဟဒး, ဒီးသ့ၣ်စၤယံးအမံၤတဖၣ်လၢပှၢ်မုၢ်ကနၢလီၤ.
         ဒီး လၢမံၤခိၣ်သိၣ်လာ်န့ၣ်ယကပာ်သ့ၣ်ဆှိ, သ့ထိးအီၣ်, ဒီး သ့ၣ်ဆှိတအၤရှူၢ်တပူၤဃီ,
         20  ဒ်သိးအကထံၣ်တၢ်, ဒီးသ့ၣ် ညါဝဲ, ဒီးဆိကမိၣ်လၢအသး, ဒီးနၢ်ပၢၢ်တပူၤဃီလၢယွၤ အစုမၤတၢ်န့ၣ်,
         ဒီးအံၣ်စရ့လးအတၢ်စီဆှံတဂၤတ့လီၤ ဝဲလီၤ.21  လိာ်ကွီၢ်တက့ၢ်, ယွၤစံးဝဲဒၣ်, ဒီးပာ်လီၤသုဂ့ၢ်သုကျိၤ လၢအဆူၣ်တက့ၢ်, ယၤကိာ်အစီၤပၤစံးဝဲဒၣ်.
         22  မ်အသုးဘူးအသး, ဒီးဒုးနဲၣ်ပှၤလၢတၢ်လၢအကအိၣ်ထီၣ်တက့ၢ်. တၢ်လၢအခီၣ်ထံးတဖၣ်န့ၣ်မ့ၢ်မနုၤမနုၤလဲၣ်န့ၣ်မ်အဒုးနဲၣ်တက့ၢ်.
         ဒီးပကတိၢ်န့ၢ်အီၤလၢပသး, ဒီးသ့ၣ်ညါအကတၢၢ်လီၤ. မ့တမ့ၢ်ဘၣ်ဒ်န့ၣ်ဒီးမ်အဒုးနၢ်ဟူပှၤလၢတၢ်လၢအကဟဲထီၣ်တဖၣ်န့ၣ်တက့ၢ်.―23  ဒုးနဲၣ်ပှၤလၢတၢ်လၢအကဟဲထီၣ်ဆူခံဆူညါတက့ၢ်. ဒီးပကသ့ၣ်ညါလၢသုမ့ၢ်ကစၢ်တဖၣ်န့ၣ်လီၤ. မ့ၢ်မးတၢ်
         ဂ့ၤမ့ၢ်ဂ့ၤ, တၢ်အၢမ့ၢ်ဂ့ၤ, မၤတက့ၢ်. ဒီးပကကွၢ်တရံးတၢ်, ဒီးထံၣ်ဘၣ်တပူၤဃီန့ၣ်လီၤ.24  ကွၢ်ကွၢ်, သုမ့ၢ်တၢ်ဆံးန့ၢ်တၢ်နီတမံၤ, ဒီးသုမၤတၢ် န့ၣ်တမ့ၢ်ဘၣ်တၢ်ဘၣ်. ပှၤလၢအဃုထၢသုန့ၣ်မ့ၢ်တၢ်
         သးဘၣ်အၢလီၤ.25  ယဒုးအိၣ်ထီၣ်လံပှၤတဂၤလၢကလံၤစိးတခီ, ဒီးဟဲ လံဝဲလံ. လၢမုၢ်ထီၣ်တခီန့ၣ်ကကိးထီၣ်ယမံၤလီၤ.
         ဒီးက ဟဲလီၤဘၣ်ပဒိၣ်ဖးဒိၣ်တဖၣ်ဒ်လၢအီကတ့ၣ်အဖီခိၣ်အ သိးန့ၣ်, ဒီးဒ်ပှၤတ့သပၢၤဖိယီၢ်ဟီၣ်ခိၣ်ကပံာ်အသိးန့ၣ်
         လီၤ.26  မ့ၢ်မတၤဒုးနဲၣ်ဝဲလၢအခီၣ်ထံး ဒ်သိးပကသ့ၣ်ညါန့ၣ် တဂၤလဲၣ်. ဒီးလၢပျၢၤလၢသီန့ၣ်ဒ်သိးပကစံးအဝဲတီဝဲ
         လီၤတဂၤလဲၣ်. မ့ၢ်မးပှၤဒုးနဲၣ်ဝဲတအိၣ်ဘၣ်, မ့ၢ်မးပှၤဒုး နၢ်ဟူသုတၢ်ကတိၤန့ၣ်တအိၣ်ဘၣ်.27  ယကစံးဆိလၢစံယိၣ်, ကွၢ်ကွၢ်, ကွၢ်အီၤတက့ၢ်. ဒီးယ ကဟ့ၣ်လီၤ ပှၤစံၣ်တဲၤတၢ်သးခုအကစီၣ်လၢယရူၤၡ
         လ့ၣ်လီၤ.28  ဒီးယကွၢ်တၢ်, ဒီးပှၤကညီတအိၣ်ဘၣ်, ဒီးလၢအကျါ န့ၣ်, ဒီးပှၤကူၣ်လိာ်အသးတအိၣ်ဘၣ်, ဒီးယသံကွၢ်အီၤ,
         ဒီးတစံးဆၢဘၣ်တၢ်နီတမံၤဘၣ်.29  ကွၢ်ကွၢ်, မ့ၢ်တၢ်ကလီကလီခဲလၢာ်လီၤ. ဒီးအတၢ်မၤ န့ၣ်တမ့ၢ်ဘၣ်တၢ်ဘၣ်, အတၢ်ဂီၤသိအသးန့ၣ်
         မ့ၢ်က လံၤ, ဒီးတၢ်ကလီကလီန့ၣ်လီၤ.

၄၂421  ကွၢ်ယခ့ယပှၤတက့ၢ်. ယကဟံးဃာ်အီၤ, ပှၤလၢယ ဃုထၢအီၤလၢအဘၣ်ယသးလၢအီၤတဂၤန့ၣ်. ယပာ်ယ သးလၢအလိၤလီၤ.
         ကစံၣ်တဲၤတဲလီၤတၢ်စံၣ်ညီၣ်လၢ ပှၤကလုာ်တဖၣ်လီၤ.
         2  တကိးပသူထီၣ်ဘၣ်, ဒီးတထု ထီၣ်အကလုၢ်ဘၣ်, ဒီးတဒုးနၢ်ဟူဘၣ်အကလုၢ်လၢကျဲ ပူၤဘၣ်.
         3  တပိၢ်တဘိလၢအသဘှံးန့ၣ်တမၤတဲာ်ကွံာ် ဘၣ်ဝဲဘၣ်, ဒီးတမၤပံာ်ဘၣ်မ့ၣ်အူဒၢအပှံာ်လၢအကပီၤ ပံာ်လ့ပံာ်လ့ဘၣ်.
         ကဒုးဟဲထီၣ်တၢ်စံၣ်ညီၣ်လၢတၢ်မ့ၢ် တၢ်တီလီၤ.
         4  တကပီၤဘၣ်ပံာ်လ့ပံာ်လ့, ဒီးတသဘှံး ဘၣ်တုၤအပာ်တၢ်စံၣ်ညီၣ်လၢဟီၣ်ခိၣ်ချၢလီၤ. ဒီးကီး တဖၣ်န့ၣ်ကကွၢ်လၢ်အတၢ်သိၣ်တၢ်သီအကျဲလီၤ.5  ကစၢ်ယွၤလၢအတ့လီၤမူခိၣ်, ဒီးသလၣ်ထီၣ်အီၤ, လၢအဒါလီၤဟီၣ်ခိၣ်ဒီးတၢ်မဲထီၣ်လၢအပူၤ, လၢအ ဟ့ၣ်လီၤပှၤဂီၢ်မုၢ်လၢအအိၣ်ဝဲလၢအဖီခိၣ်လၢအသါ,
         ဒီး ဟ့ၣ်ပှၤလၢအဟးလၢအလိၤန့ၣ် လၢအသးတဂၤန့ၣ်စံး ဝဲဒ်အံၤ,
         6  ယဲဒၣ်ယွၤအံၤ, ယကိးန့ၢ်နၤလၢတၢ်မ့ၢ်တၢ် တီ, ဒီးယကဟံးဃာ်နၤလၢနစု, ဒီးယကအံးလီၤကွၢ် လီၤနၤ,
         ဒီးဟ့ၣ်လီၤနၤလၢ တၢ်အၢၣ်လီၤအီလီၤလၢပှၤ ဂီၢ်မုၢ်အဂီၢ်, လၢတၢ်ကပီၤလၢပှၤကလုာ်တဖၣ်အဂီၢ်,―7  ဒ်သိးနကအိးထီၣ် ပှၤမဲာ်ဘျီၣ်အမဲာ်, ဒ်သိးနကဒုးဟး ထီၣ်ပှၤဃိာ်ဖိလၢဃိာ်ပူၤ, ဒီးပှၤလၢအအိၣ်ဝဲဆိးဝဲလၢ
         တၢ်ခံးကျါန့ၣ်လၢဃိာ်အဟံၣ်ပူၤလီၤ.8  ယဲဒၣ်အံၤယမ့ၢ်ယွၤလီၤ. အဝဲန့ၣ်မ့ၢ်ယမံၤလီၤ. ဒီးယ လၤကပီၤယတဟ့ၣ်လီၤဘၣ်လၢပှၤအဂၤဘၣ်, ဒီးယ
         တၢ်စံးထီၣ်ပတြၢၤ ယတဟ့ၣ်ဘၣ်လၢတၢ်ဂီၤတၢ်ဖီၣ် ဘၣ်.9  ကွၢ်ကွၢ်, တၢ်အခီၣ်ထံးတဖၣ်န့ၣ်မၤလံအသးလံ, ဒီး တၢ်အသီတဖၣ်န့ၣ် ယဒုးနဲၣ်လီၤ. တချုးအိၣ်ထီၣ်ဒံး
         ဘၣ်ဒီး, ယဒုးနၢ်ဟူသုလၢအီၤလီၤ.10  သးဝံၣ်ယွၤလၢတၢ်သးဝံၣ်အသီ, ဒီးအတၢ်စံးထီၣ်ပ တြၢၤလၢဟီၣ်ခိၣ်အကတၢၢ်တဖၣ်န့ၣ်, ပှၤလၢအလဲၤ
         လီၤလၢပီၣ်လဲၣ်ဒီးတၢ်လၢအမၤပှဲၤအီၤ, ကီးတဖၣ်, ဒီးပှၤ လၢအအိၣ်လၢအဖီခိၣ်သ့ၣ်ဧၢ.11  ပှၢ်မုၢ်ကနၢဒီးအဝ့ၢ်တဖၣ်ကထုထီၣ်အကလုၢ်, အတ ဝီတဖၣ်လၢက့ဒၢ်အိၣ်ဝဲဆိးဝဲလၢအပူၤန့ၣ်, ပှၤအိၣ်ဝဲ
         ဆိးဝဲလၢစ့လၤကကိးလၢအကလုၢ်ဖးဒိၣ်, ကကိးပသူ ထီၣ်လၢကစၢၢ်ခိၣ်လီၤ.
         12  ကပာ်လၤကပီၤယွၤ, ဒီးဒုးနဲၣ် အတၢ်စံးထီၣ်ပတြၢၤလၢကီးတဖၣ်လီၤ.13  ယွၤကလဲၤထီၣ်ဒ်ပှၤအဆူၣ်အသိးန့ၣ်, ကထိၣ်ဂဲၤအ သးဆူၣ်ဒ်ပှၤသုးဖိအသိးန့ၣ်, ကကိးထီၣ်လၢအကလုၢ်
         ဖးဒိၣ်, ကကိးပသူထီၣ်, ကမၤဃၣ်အဒုၣ်အဒါလီၤ.14  ယအိၣ်ဘှီၣ်ကလာ်ကယီၤကီလံ. ယအိၣ်ဃိကလာ်, ဒီးယကီၤယသးလံလီၤ. မ့မ့ၢ်ခဲကနံၣ်အံၤ, ယကကိးလ့ၢ်
         လ့ၢ်ဒ်ပိာ်မုၣ်လၢအဟုးဆါအသိး, ယကမၤဟးဂီၤတၢ်, ယကယူၢ်လီၤကွံာ်တၢ်တပူၤဃီလီၤ.
         15  ဒီးယကမၤသ ယုၢ်ကစၢၢ်တဖၣ်, ဒီးတၢ်စိခိၣ်တဖၣ်, ဒီးဒုးဃ့ထီၣ်ကွံာ် အနီၣ်ဧိၤမံၤဧိၤခဲလၢာ်,
         ဒီးယကပာ်အထံမိၢ်ပှၢ်လၢခိ, ဒီး ယကဒုးလီၤသံးကွံာ်နိၣ်ဧိၤအီဧိၤလီၤ.16  ဒီးယကဒုးလဲၤပှၤမဲာ်ဘျီၣ်လၢ ကျဲမုၢ်လၢ အတသ့ၣ် ညါဘၣ်ဝဲဘၣ်, ဒီးယကဒုးပိာ်အီၤလၢကျဲဖိလၢအတ
         သ့ၣ်ညါတ့ၢ်ဝဲဘၣ်, ဒီးယကပာ်တၢ်ခံးလၢတၢ်ကပီၤ လၢအမဲာ်ညါ, ဒီးတၢ်အက့ၣ်တဖၣ်လၢတၢ်အလိၤတ ဖၣ်န့ၣ်လီၤ.
         တၢ်တဖၣ်န့ၣ်ယကမၤ, ဒီးယတလဲၤသဒၣ် ဘၣ်အီၤဘၣ်.17  ကဘၣ်တၢ်ဘိးကဒါက့ၤအီၤ, ဒီးတၢ်မဲာ်ဆှးနးမး, ပှၤ လၢအသန့ၤအသးလၢတၢ်ဂီၤစိးပျၤအသး, လၢအစံး တၢ်ဂီၤသိအသး,
         သုမ့ၢ်ပကစၢ်လီၤန့ၣ်လီၤ.18  ပှၤလၢအနၢ်တအၢသ့ၣ်ဧၢ, ကနၣ်တက့ၢ်. ဒီးပှၤလၢအ မဲာ်ဘျီၣ်သ့ၣ်ဧၢ, ကွၢ်ထံဒ်သိးသုကထံၣ်တၢ်တက့ၢ်.19  မ့တမ့ၢ်ဘၣ် ယခ့ယပှၤဒီး မ့ၢ်မတၤမဲာ်ဘျီၣ်တဂၤ လဲၣ်. ဒီးပှၤနၢ်တအၢဒ်ယကလူးလၢယကမၢလီၤအီၤန့ၣ်
         မတၤတဂၤလဲၣ်. မ့ၢ်မတၤမဲာ်ဘျီၣ်ဒ်ပှၤအလၢအပှဲၤ, ဒီး မဲာ်ဘျီၣ်ဒ်ယွၤအခ့အပှၤအသိးန့ၣ်တဂၤလဲၣ်.
         20  နထံၣ် တၢ်အါမံၤဘၣ်ဆၣ်ဒီးတတိၢ်န့ၢ်ဘၣ်. နအိးထီၣ်အသး ဘၣ်ဆၣ်ဒီး, တနၢ်ဟူဘၣ်တၢ်ဘၣ်.21  ဘၣ်ယွၤအသးလၢအတၢ်တီတၢ်လိၤအဃိ, လၢအက ပာ်ဒိၣ်တၢ်သိၣ်တၢ်သီ, ဒီးပာ်အီၤအိၣ်ဒီးအလၤကပီၤ လီၤ.22  ဘၣ်ဆၣ်ဒီးပှၤတကလုာ်အံၤ, မ့ၢ်ပှၤလၢတၢ်ဂုာ်ဆူၣ် အတၢ်, ဒီးဘၣ်ပျံၤသကွီၤလၢတၢ်အိပူၤခဲလၢာ်,
         ဒီးအိၣ်ခူ သူၣ်လၢဃိာ်တဖၣ်အပူၤလီၤ. ကဲထီၣ်တၢ်လၢပှၤဂုာ် ဆူၣ်အီၤဒီးတၢ်မၤပူၤမၤဖျဲးတအိၣ်ဘၣ်,
         ဒီးတၢ်လၢပှၤမၤ န့ၢ်ဆူၣ်အီၤ, ဒီးပှၤလၢအစံး, ဟ့ၣ်က့ၤတၢ်တက့ၢ်န့ၣ်တ အိၣ်ဘၣ်.23  မ့ၢ်မတၤလၢအကျါကကနၣ်တၢ်န့ၣ်တဂၤလဲၣ်. မ့ၢ်မ တၤကဒိကနၣ်ဒီးနၢ်ဟူတၢ်လၢဆူညါ အဆၢအကတီၢ် အဂီၢ်တဂၤလဲၣ်.24  မ့ၢ်မတၤဟ့ၣ်လီၤယၤကိာ်လၢတၢ်မၤန့ၢ်ဆူၣ်, ဒီးအံၣ် စရ့လးလၢပှၤဂုာ်ဆူၣ်တၢ်အစုပူၤန့ၣ်တဂၤလဲၣ်.
         ယွၤ လၢပမၤကမၣ်ဘၣ်အီၤ, တမ့ၢ်ဘၣ်ဧါ. လဲၤဝဲလၢအကျဲ ပူၤအသးတအိၣ်, ဒီးတကနၣ်ဘၣ်အတၢ်သိၣ်တၢ်သီ
         ဘၣ်လီၤ.25  မၤသးဒ်န့ၣ်ဒီးယွၤလူလီၤဘၣ်အီၤလၢအသးထီၣ်, အ သးကဲၤထီၣ်, ဒီးတၢ်ဒုးသုးအတၢ်မၤဆူၣ်န့ၣ်လၢအလိၤ
         လီၤ. ဒီးအဝဲန့ၣ်ဆိၣ်ကဲၤအီၤလၢမ့ၣ်အူဝးတရံးဝဲ, ဘၣ် ဆၣ်ဒီးတသ့ၣ်ညါဘၣ်. ဒီးမ့ၣ်အူအီၣ်အီၤဘၣ်ဆၣ်ဒီး,
         တပာ်ဆိကမိၣ်ဘၣ်အသးဘၣ်လီၤ.

၄၃431  ဒီးခဲကနံၣ်အံၤ, ယွၤလၢအတ့လီၤနၤ, ယၤကိာ်ဧၢ, ဒီး မၤနၤ, အံၣ်စရ့လးဧၢ, စံးဒ်အံၤ, ပျံၤတၢ်တဂ့ၤ.
         အဂ့ၢ်ဒ်အံၤ, ယပှ့ၤက့ၤလံနၤလီၤ. ယကိးလံနၤလၢနမံၤလီၤ, နမ့ၢ်ယ တၢ်လီၤ.2  တုၤနခီဂာ်ထံန့ၣ်ဒီး, ယကအိၣ်ဒီးနၤ, ဒီးတုၤနခီဂာ် ထံမိၢ်ပှၢ်ဒီး, တလုၣ်ဘၢဘၣ်နၤဘၣ်. တုၤနခီတူာ်မ့ၣ်အူ
         ဒီး, မ့ၣ်အူတအီၣ်ဘၣ်နၤဘၣ်, ဒီးမ့ၣ်လၣ်တကိၢ်ဃံၣ် ကိၢ်ဃိာ်ဘၣ်နၤဘၣ်.3  အဂ့ၢ်ဒ်အံၤ, ယဲဒၣ်ယွၤ, နကစၢ်, အံၣ်စရ့လးအတၢ်စီ ဆှံ, တၢ်ပှ့ၤက့ၤနၤတဂၤအံၤ, ယဟ့ၣ်လီၤအဲၤကူပတူး,
         ကူၤၡး, ဒီးစဘၤလၢနပှ့ၤလီၤ.4  မ့ၢ်နမ့ၢ်တၢ်လုၢ်ဒိၣ်ပှ့ၤဒိၣ်လၢယမဲာ်ညါ, ဒီးနဘၣ်တၢ် လၤကပီၤ, ဒီးယအဲၣ်နၤသတးဒီး, ယကဟ့ၣ်လီၤပှၤသ
         ပျၢၤပှၤကညီလၢနဂီၢ်, ဒီးပှၤကလုာ်တဖၣ်လၢနသးအ ဂီၢ်လီၤ.5  ပျံၤတၢ်တဂ့ၤ, အဂ့ၢ်ဒ်အံၤ, ယအိၣ်ဒီးနၤလီၤ. ယကဒုး ဟဲနချံနသၣ်လၢမုၢ်ထီၣ်တခီ, ဒီးလၢမုၢ်နုာ်တခီန့ၣ်ယ
         ကထၢဖှိၣ်နၤလီၤ.
         6  ယကစံးဘၣ်ကလံၤစိးတခီန့ၣ်, ဟ့ၣ် ထီၣ်အီၤတက့ၢ်. ကလံၤထံးတခီန့ၣ်, တြီအီၤတဂ့ၤ. ဒုးဟဲ ထီၣ်ယဖိခွါလၢအယံၤ,
         ဒီးယဖိမုၣ်လၢဟီၣ်ခိၣ်အက တၢၢ်န့ၣ်တက့ၢ်.
         7  ကယဲၢ်ပှၤလၢတၢ်ကိးယမံၤလၢအ လိၤ, ဒီးလၢယတ့လီၤအီၤလၢယလၤကပီၤအဂီၢ်, မ့ၢ်မး ယတ့အီၤ, ဒီးယမၤအီၤလီၤ.8  ဒုးဟဲထီၣ်ပှၤမဲာ်ဘျီၣ်, ဒီးအမဲာ်အိၣ်, ဒီးပှၤနၢ်တအၢ, ဒီးအနၢ်အိၣ်န့ၣ်တက့ၢ်.9  မ်ပှၤကလုာ်ခဲလၢာ်န့ၣ်အိၣ်ဖှိၣ်ရိဖှိၣ်, ဒီးမ်တၢ်ဒုးအိၣ် ဖှိၣ်ပှၤဂီၢ်မုၢ်တက့ၢ်. မ့ၢ်မတၤလၢအကျါန့ၣ်ကဒုးနဲၣ်တၢ်
         အံၤတဂၤလဲၣ်. ဒုးနၢ်ဟူပှၤလၢတၢ်လၢအခီၣ်ထံးတဖၣ် န့ၣ်တက့ၢ်. မ်အပာ်လီၤအတၢ်အုၣ်အသး, ဒီးဒိးတၢ်
         ပာ်တီအီၤတက့ၢ်. မ့တမ့ၢ်ဘၣ်ဒီး, မ်အကနၣ်တၢ်ဒီးစံး, မ့ၢ်ဝဲတီဝဲလီၤန့ၣ်တက့ၢ်.10  သုဝဲဒၣ်အံၤသုမ့ၢ်ယတၢ်အုၣ်အသး, ယွၤစံးဝဲဒၣ်, ဒီး ယခ့ယပှၤလၢယဃုထၢအီၤ, ဒ်သိးသုကသ့ၣ်ညါ,
         ဒီး နာ်က့ၤယွၤ, ဒီးနၢ်ပၢၢ်လၢယမ့ၢ်အဝဲဒၣ်လီၤ. လၢယဂံၢ် ခိၣ်န့ၣ်ကစၢ်တဒိးတ့ဘၣ်အသးနီတဂၤဘၣ်,
         ဒီးလၢယ လီၢ်ခံန့ၣ်တအိၣ်ဘၣ်လီၤ.11  ယဲဒၣ်အံၤ, ယမ့ၢ်ယွၤလီၤ. ဒီးလၢယၤအမဲာ်ညါန့ၣ် တၢ်အုၣ်က့ၤခီၣ်က့ၤတအိၣ်ဘၣ်.12  ယဒုးနဲၣ်တၢ်, ဒီးယအုၣ်က့ၤခီၣ်က့ၤတၢ်, ဒီးယဒုးနၢ် ဟူတၢ်, ဒီးပှၤတခီဘီမုၢ်ဖိတအိၣ်ဘၣ်လၢသုကျါဘၣ်,
         ဒီးသုမ့ၢ်ယတၢ်အုၣ်အသး, ယွၤစံးဝဲဒၣ်, ဒီးယဲဒၣ်အံၤ, ယမ့ၢ်ယွၤလီၤ.13  ဒီးလၢမုၢ်နံၤတချုးအိၣ်ဒံးဘၣ်ဒီး, ယအိၣ်ယဲလီၤ. ဒီး တၢ်ထူၣ်ဖျဲးလၢယစုပူၤတအိၣ်ဘၣ်. ယကမၤယဲဒီးမ့ၢ်မ
         တၤကမၤကဒါက့ၤတဂၤလဲၣ်.14  ယွၤတၢ်ပှ့ၤက့ၤသု, အံၣ်စရ့လးအတၢ်စီဆှံတဂၤစံးဒ် အံၤ, လၢသုဂီၢ်န့ၣ်ယမၢလီၤတၢ်ဆူဘၤဘူၤလိၣ်,
         ဒီးဒုး လဲၤလီၤပှၤဟးဝ့ၤဝီၤတၢ်ခဲလၢာ်, ဒီးပှၤက့ၤစ့းဖိအကိးပ သူထီၣ်လၢအကဘီပူၤလီၤ.15  ယဲဒၣ်အံၤ ယမ့ၢ်ယွၤသုတၢ်စီဆှံတဂၤ, တၢ်တ့လီၤ အံၣ်စရ့လး, သုစီၤပၤလီၤ.16  ယွၤစံးဒ်အံၤ, ပှၤလၢအမၤကျဲမုၢ်လၢပီၣ်လဲၣ်ပူၤ, ဒီး ကျဲဖိလၢထံဆူၣ်အပူၤ,
         17  ပှၤလၢအဒုးဟဲထီၣ်လ့ၣ်က ဟၣ်ဒီးကသ့ၣ်, တၢ်သုးမုၢ်ဒီးတၢ်အစိအကမီၤ, စံးဒ်အံၤ ကမံလီၤဝဲတပူၤဃီ,
         တဂဲၤဆၢထၢၣ်လၢၤဘၣ်, လီၤမၢ် ကွံာ်လံ. လီၤပံာ်လံဒ်မ့ၣ်အူဒၢ အပှံာ်အသိးန့ၣ်လီၤ.―
         18  တၢ်လၢအခီၣ်ထံးတဖၣ်, သ့ၣ်နီၣ်ထီၣ်က့ၤအီၤတဂ့ၤ, ဒီးတၢ်လၢပျၢၤလၢသီတဖၣ်, ဆိကမိၣ်လၢအဂ့ၢ်တဂ့ၤ.―19  ကွၢ်ကွၢ်, ယမၤတၢ်အသီတမံၤလီၤ. ခဲကနံၣ်အံၤကမဲ ထီၣ်လီၤ. သုတသ့ၣ်ညါဘၣ်ဧါ, မ့ၢ်မးယကပာ်ကျဲလၢ
         ပှၢ်မုၢ်ကနၢ, ဒီးထံကျိတဖၣ်လၢမံၤခိၣ်သိၣ်လာ်လီၤ.20  ပှၢ်လၢ်ကျါအဆၣ်ဖိကီၢ်ဖိကမၤလၤကပီၤယၤ, ထွံၣ် ဟီၣ်ခိၣ်ဒီးထိၣ်ကီၤလၤအူးလီၤ. အဂ့ၢ်ဒ်အံၤ,
         ယပာ်လီၤ ထံလၢပှၢ်မုၢ်ကနၢ, ဒီးထံကျိလၢမံၤခိၣ်သိၣ်လာ် ဒ်သိး ယကဟ့ၣ်တၢ်အီလၢ ယပှၤဂီၢ်မုၢ်,
         ပှၤလၢယဃုထၢ အီၤန့ၣ်လီၤ.21  ပှၤတကလုာ်အံၤ ယတ့လီၤလၢယဂီၢ်ဒၣ်ယဲ, ကစံၣ် တဲၤတဲလီၤယတၢ်စံးထီၣ်ပတြၢၤလီၤ.22  ဘၣ်ဆၣ်ဒီးနတကိးထီၣ်ဘၣ်ယၤ, ယၤကိာ်ဧၢ. အဂ့ၢ် ဒ်အံၤ, တၢ်ဘှံးနသးလၢယဃိ, အံၣ်စရ့လးဧၢ.
         23  နတဟဲ စိာ်ဘၣ်တၢ်လုၢ်မ့ၣ်အူအသိဆူယအိၣ်ဘၣ်, ဒီးနတမၤ လၤကပီၤဘၣ်ယၤလၢနတၢ်လုၢ်ဘၣ်, ယတဒုးမၤနၤလၢ
         တၢ်မၤဘူၣ်, ဒီးယတဒုးဘှံးနသးလၢတၢ်ဆိၣ်ကဲၤနၢမူ ဘၣ်.
         24  နတပှ့ၤန့ၢ်ဘၣ်ယၤလၢလီၢ်ဟ့ၣ်လၢစ့ဘၣ်, ဒီးန တဒုးဘျဲးအီၣ်ဘၣ်ယၤလၢနတၢ်လုၢ်အသိအချါဘၣ်. မ့
         မ့ၢ်နပာ်တၢ်မၤလၢယလိၤလၢနတၢ်ဒဲးဘး, ဒီးနမၤဘှံး ယသးလၢနတၢ်ကမၣ်လီၤ.25  ယဲဒၣ်အံၤယတြူာ်ကွံာ် နတၢ်သရူးတၢ်ကမၣ်လၢယ ဂီၢ်ဒၣ်ယဲလီၤ. ယတသ့ၣ်နီၣ်ထီၣ်က့ၤဘၣ်နတၢ်ဒဲးဘး
         ဘၣ်.26  ဒုးသ့ၣ်နီၣ်ထီၣ်က့ၤယၤတက့ၢ်. လိာ်ကွီၢ်လိာ်ပသးတ က့ၢ်. ကတိၤတၢ်, ဒ်သိးနကဘၣ်တၢ်ပာ်တီပာ်လိၤနၤတ
         က့ၢ်.27  နပၢ်အခီၣ်ထံးတဂၤန့ၣ်မၤတၢ်ဒဲးဘး, ဒီးနသရၣ်သ့ၣ် တဖၣ်န့ၣ်မၤကမၣ်ဘၣ်ယၤလီၤ.28  မၤသးဒ်န့ၣ်ဒီး, ယကမၤဘၣ်အၢတၢ်အလီၢ်စီဆှံအ ပဒိၣ်ဖးဒိၣ်တဖၣ်, ဒီးဟ့ၣ်လီၤကွံာ်စီၤယၤကိာ်ဆူတၢ်
         ဆိၣ်အၢ, ဒီးအံၣ်စရ့လးန့ၣ်ဆူတၢ်ဒုၣ်ဒွဲၣ်လီၤ.

၄၄441  ဒီးခဲကနံၣ်အံၤကနၣ်ယခ့ယပှၤယၤကိာ်ဧၢ, ဒီးအံၣ်စ ရ့လးလၢယဃုထၢအီၤတဂၤဧၢ,
         2  ယွၤလၢအတ့လီၤနၤ, ဒီးတ့နၤလၢတၢ်ဒၢလီၢ်ပူၤလံၤလံၤ, ဒီးကမၤစၢၤနၤတဂၤ စံးဒ်အံၤ, ပျံၤတၢ်တဂ့ၤ,
         ယခ့ယပှၤယၤကိာ်ဧၢ, ဒီးယရှူရိၣ် လၢယဃုထၢအီၤတဂၤဧၢ.3  အဂ့ၢ်ဒ်အံၤ, ယကလူလီၤထံလၢပှၤလၢတၢ်သူအသး လၢထံအလိၤ, ဒီးဒုးယွၤလီၤထံလၢဟီၣ်ခိၣ်ဃ့အဖီခိၣ်
         လီၤ. ယကလူလီၤယသးလၢနချံနသၣ်အလိၤ, ဒီးယတၢ် ဆိၣ်ဂ့ၤလၢနစၢၤနသွဲၣ်အလိၤလီၤ.4  ဒီးကမဲထီၣ်လၢနီၣ်ဧိၤမံၤဧိၤအကျါ, ဒ်ပံၢ်သလီလၢထံ ကျိနံၤအသိးန့ၣ်လီၤ.5  ပှၤတဂၤကစံး, ယဲဒၣ်အံၤယမ့ၢ်ယွၤအတၢ်လီၤ. ဒီးပှၤ တဂၤဒၣ်ကကိးလီၤအသးလၢစီၤယၤကိာ်အမံၤလီၤ. ဒီး
         ပှၤတဂၤဒၣ်ကကွဲးလၢအစု, လၢယွၤအဂီၢ်, ဒီးကယုၢ်လီၤ အမံၤသီလၢအံၣ်စရ့လးလီၤ.6  ယွၤ, အံၣ်စရ့လးအစီၤပၤ, ဒီးတၢ်ပှ့ၤက့ၤအီၤ, တၢ်သုး မုၢ်ဂီၢ်မုၢ်အယွၤ, စံးဒ်အံၤ, ယဲဒၣ်အံၤ,
         ယမ့ၢ်တၢ်အခီၣ်ထံး ဒီးယဲဒၣ်အံၤယမ့ၢ်တၢ်အကတၢၢ်, ဒီးယဲဒၣ်အံၤအမဲာ် ညါကစၢ်တအိၣ်ဘၣ်.7  ဒီးလၢယပာ်လီၤပှၤဂီၢ်မုၢ်လၢပျၢၤ တကလုာ်လံၤလံၤ န့ၣ်မ့ၢ်မတၤဒ်ယၤအသိးကကိးထီၣ်တၢ်, ဒီးဒုးနဲၣ်တၢ်,
         ဒီးကတဲာ်ကတီၤတၢ်လၢယဂီၢ်, ဒီးစံၣ်တဲၤတၢ်လၢအမၤ အသး, ဒီးတၢ်လၢအကမၤအသးန့ၣ်တဂၤလဲၣ်.8  ဘၣ်ယိၣ်တၢ်တဂ့ၤ. ဒီးပျံၤတၢ်တဂ့ၤ. ယဒုးနၢ်ဟူနၤ, ဒီးစံးဘၣ်တဲဘၣ်နၤလၢပျၢၤလံၤလံၤ, တမ့ၢ်ဘၣ်ဧါ.
         ဒီး သုမ့ၢ်ယတၢ်အုၣ်အသး, တမ့ၢ်ဘၣ်ဧါ. ကစၢ်လၢယမဲာ် ညါန့ၣ်မ့ၢ်အအိၣ်စ့ၢ်ကီးဧါ. ဒီးလၢၢ်တအိၣ်ဘၣ်,
         ယတ သ့ၣ်ညါဘၣ်နီတမံၤဘၣ်.9  ပှၤလၢအတ့တၢ်ဂီၤတၢ်ဖီၣ်န့ၣ် မ့ၢ်တၢ်ကလီကလီခဲ လၢာ်, ဒီးအတၢ်အဂ့ၤအဘၣ်တဖၣ်န့ၣ်မ့ၢ်တၢ်တဂိာ်တ
         သီၣ်ဘၣ်တၢ်ဘၣ်. ဒီးမ့ၢ်အပှၤအုၣ်အသးဒၣ်ဝဲ, တထံၣ် ဘၣ်တၢ်ဘၣ်, ဒီးတသ့ၣ်ညါဘၣ်တၢ်ဘၣ်ဒ်သိးအမဲာ်
         ကဆှးလီၤ.10  မ့ၢ်မတၤတ့လီၤကစၢ်, ဒီးသိတၢ်ဂီၤတၢ်ဖီၣ်လၢအတ ဂိာ်တသီၣ်ဘၣ်တၢ်တဂၤလဲၣ်.11  ကွၢ်ကွၢ်, အတံၤအသကိးခဲလၢာ်ကမဲာ်ဆှးလီၤ. ဒီးပှၤ တ့တၢ်တဖၣ်န့ၣ်မ့ၢ်ပှၤကညီလီၤ. ကအိၣ်ဖှိၣ်ခဲလၢာ်,
         က ဆၢထၢၣ်, ကပျံၤတၢ်ဖုးတၢ်, ကမဲာ်ဆှးတပူၤဃီလီၤ.12  ပှၤပိာ်ထးမၤနီၣ်တံာ်, ဒီးမၤဝဲလၢမ့ၣ်အူကဖးအကျါ ဒီးတ့ဝဲလၢခံၣ်ခူၣ်, ဒီးမၤဝဲလၢအစုဒုၣ်အဆူၣ်လီၤ.
         မ့ၢ်လံ တၢ်သၣ်ဝံၤအသး, ဒီးအဂံၢ်အဘါတအိၣ်ဘၣ်. တအီ ဘၣ်ထံဘၣ်, ဒီးလီၤဘှါဝဲလီၤ.13  ပှၤစုသ့စၢၢ်ထီၣ်ပျံၤ, ကွဲးပနီၣ်လၢနီၣ်ကွဲးတၢ်, တ့အီၤ လၢနီၣ်ပျၤ, ဒီးကမၤပနီၣ်အီၤလၢနီၣ်ကါတြါလီၤ.
         အန့ၣ် ဒီးတ့ဝဲဒ်ပှၤကညီအဂီၤအသိး, ဒ်ပှၤကညီအဃံအလၤ အသိး, ဒ်သိးအကအိၣ်ကဆိးလၢဟံၣ်ပူၤလီၤ.14  ကူာ်လီၤကွံာ်သ့ၣ်ဆှိအ့ရ့းလၢအဂီၢ်, ဒီးဟံးန့ၢ်သ့ၣ် အကိၤ, ဒီးသ့ထိးဖၣ်, ဒီးဒုးဆူၣ်ထီၣ်ဝဲလၢအဂီၢ်ဒၣ်ဝဲလၢ
         သ့ၣ်လၢပှၢ်လၢ်ကျါအကျါလီၤ. သူၣ်ဝဲလၢသ့ၣ်ဆှိတ ထူၣ်, ဒီးတၢ်စူၤကဒုးဒိၣ်ထီၣ်ဝဲလီၤ.15  ဒီးကဲထီၣ်ဝဲလၢသ့ၣ်မုၣ်လၢပှၤကညီအဂီၢ်လီၤ. ဒီးဟံး န့ၢ်ဝဲတကူာ်, ဒီးဆူးဒၣ်ဝဲလၢမ့ၣ်အူလီၤ.
         မ့ၢ်မးဆိၣ်ကဲၤ မ့ၣ်အူ, ဒီးကုၢ်ကိၣ်လီၤ. မ့ၢ်မးတ့စ့ၢ်ကီးအကစၢ်, ဒီးတီၤ လီၤဘါအီၤလီၤ. တ့တၢ်ဂီၤ,
         ဒီးတီၤလီၤကဒွံကျိာ်လၢအ မဲာ်ညါလီၤ.16  ဆူးထီၣ်ကွံာ်တကူာ်လၢမ့ၣ်အူ, ဒီးကအီၣ်တၢ်ညၣ် လၢတကူာ်, ကၣ်တၢ်ညၣ်, ဒီးဘျဲးအီၣ်, ဒီးဆူးမ့ၣ်အူ,
         ဒီး စံးဝဲ, အၣ်ဟါ, ယလၢၤလံ, ယထံၣ်ဘၣ်မ့ၣ်အူလံ.17  ဒီးတၢ်အိၣ်လီၤတဲာ်န့ၣ်တ့အီၤလၢအကစၢ်, အတၢ်ဂီၤ စိးပျၤအသးလီၤ. တီၤလီၤကဒွံကျိာ်, ဒီးဘူၣ်ထီၣ်ဘါ
         ထီၣ်အီၤ, ဒီးဘါထုကဖၣ်အီၤဒီးစံး, မၤပူၤမၤဖျဲးယၤတ က့ၢ်. အဂ့ၢ်ဒ်အံၤ, နမ့ၢ်ယကစၢ်လီၤ.18  တသ့ၣ်ညါဘၣ်တၢ်ဘၣ်, အနၢ်တပၢၢ်ဘၣ်တၢ်ဘၣ်, အဂ့ၢ်ဒ်အံၤ, တၢ်ကျးဃာ်အမဲာ်လၢအသုတထံၣ်တၢ်တ ဂ့ၤ,
         အသးန့ၣ်လၢအသုတမၤဒီးတၢ်ကူၣ်သ့တဂ့ၤလီၤ.19  ဒီးတတိၢ်ဘၣ်လၢအသးဘၣ်, ဒီးတအိၣ်ဘၣ်ဒီးတၢ် သ့ၣ်ညါ, ဒီးအသူၣ်ဆးအသးဆးလၢအကစံး, ယဆူး ကွံာ်တကူာ်လၢမ့ၣ်အူလံ,
         ယကုၢ်ကိၣ်စ့ၢ်ကီးလံလၢအ မ့ၣ်ကဖးအဖီခိၣ်လံ, ယကၣ်တၢ်ညၣ်, ဒီးအီၣ်တၢ်, ဒီး လၢတၢ်အိၣ်လီၤတဲာ်န့ၣ်ယကမၤတၢ်သးဘၣ်အၢ,
         ယ ကတီၤလီၤကဒွံကျိာ်လၢသ့ၣ်အထူၣ်အမဲာ်ညါန့ၣ်ဧါ.20  အီၣ်ဝဲလၢဖၣ်ဆါ, အသးလၢအလီန့ၢ်အီၤတမံၤဒုးဟး ဖျိးအီၤ, ဒီးမၤပူၤမၤဖျဲးအသးဒၣ်ဝဲတသ့ဘၣ်, ဒီးတစံး,
         တၢ်ကဘျံးကဘျၣ် အိၣ်လၢယစုထွဲတမ့ၢ်ဘၣ်ဧါန့ၣ် ဘၣ်.21  သ့ၣ်နီၣ်ထီၣ်က့ၤတၢ်န့ၣ်တဖၣ်, ယၤကိာ်, ဒီးအံၣ်စရ့ လးဧၢ, အဂ့ၢ်ဒ်အံၤ, နမ့ၢ်ယခ့ယပှၤလီၤ.
         ယတ့နၤ, နမ့ၢ် ယခ့ယပှၤလီၤ. အံၣ်စရ့လးဧၢ, ယတသးပ့ၤနီၣ်ဘၣ်နၤ ဘၣ်.22  ယတြူာ်ကွံာ်လံနတၢ်ကမၣ်ဒ်တၢ်အၢၣ်သူအသိး, ဒီး နတၢ်ဒဲးဘးဒ်တၢ်အၢၣ်အသိးန့ၣ်လံ. ဟဲက့ၤကဒါက့ၤ
         ဆူယအိၣ်တက့ၢ်. အဂ့ၢ်ဒ်အံၤ, ယပှ့ၤက့ၤလံနၤလံ.23  သးဝံၣ်တၢ်, မူခိၣ်ဧၢ. အဂ့ၢ်ဒ်အံၤ, ယွၤမၤတၢ်လံ. ကိး ပသူထီၣ်, ဟီၣ်ခိၣ်လၢလာ်ခီဧၢ, ဒီးအုၣ်ထီၣ်တၢ်,
         ကစၢၢ် သ့ၣ်ဧၢ, ပှၢ်လၢ်ကျါဒီးကယဲၢ်သ့ၣ်လၢအပူၤကိးထူၣ်ဒဲး ဧၢ. အဂ့ၢ်ဒ်အံၤ, ယွၤပှ့ၤက့ၤလံယၤကိာ်,
         ဒီးကမၤလၤက ပီၤလီၤအသးလၢအံၣ်စရ့လးအပူၤလီၤ.24  ယွၤလၢအပှ့ၤက့ၤနၤ, ဒီးတ့နၤလၢပှၤဒၢလီၢ်ပူၤလံၤ လံၤန့ၣ်စံးဒ်အံၤ, ယဲဒၣ်အံၤ ယမ့ၢ်ယွၤလၢအတ့တၢ်ခဲ
         လၢာ်, လၢအသလၣ်ထီၣ်မူခိၣ်တဂၤဃီ, လၢအဒါလီၤ ဟီၣ်ခိၣ်တဂၤဃီလီၤ.
         25  ပှၤလၢအမၤဟးဂီၤ ပှၤကတိၤ ကဘျံးကဘျၣ်အပနီၣ်တဖၣ်, ဒီးဒုးပျုၢ်ထီၣ်ပှၤလၢအ ဖးတၢ်, ဒုးက့ၤကဒါက့ၤပှၤကူၣ်တၢ်သ့,
         ဒီးပာ်အတၢ် သ့ၣ်ညါလၢပှၤဟးဂီၤဖိအတၢ်လီၤ.
         26  ပှၤလၢအဒုးအိၣ် ဂၢၢ်ဆိးကျၢၤအခ့အပှၤအတၢ်ကတိၤ, ဒီးမၤလၢထီၣ်ပှဲၤ ထီၣ်အကလူးအတၢ်ကူၣ်လီၤ. မ့ၢ်ပှၤလၢအစံးလၢယရူၤ
         ၡလ့ၣ်အဂ့ၢ်, ပှၤကအိၣ်ကဆိးလၢအပူၤ, ဒီးလၢယူဒၤအ ဝ့ၢ်တဖၣ်အဂ့ၢ်န့ၣ်, ပှၤကတ့က့ၤအီၤ, ဒီးအလီၢ်လီၤပှီၢ်န့ၣ်
         ယကမၤက့ၤအီၤလီၤ.
         27  ပှၤလၢအစံးတၢ်ယိာ်ပူၤန့ၣ်လီၤ သံးကွံာ်တက့ၢ်, ဒီးယကမၤလီၤသံးကွံာ်သုထံမိၢ်ပှၢ်လီၤ န့ၣ်,
         28  လၢအစံးလၢစီၤကိရ့ၣ်အဂ့ၢ်, ယပှၤကွၢ်သိ, ဒီးက မၤဝဲလၢကယဲၢ်တၢ်ဘၣ်ယသးလီၤ. ဒီးစံးလၢယရူၤၡ လ့ၣ်အဂ့ၢ်န့ၣ်နကဘၣ်တၢ်တ့က့ၤနၤလီၤ.
         ဒီးလၢတၢ် လုၢ်အဟံၣ်အဂ့ၢ်န့ၣ်, နခီၣ်ထံးတဖၣ်ကဘၣ်တၢ်ပာ်လီၤ အီၤလီၤ.

၄၅451  ယွၤစံးလၢ အပှၤဒိးဖှူအသးစီၤကိရ့ၣ်ဒ်အံၤ, ယဟံး ဃာ်အီၤလၢယစုထွဲဒ်သိး အကယီၢ်လီၤတံၢ်ပှၤကလုာ်
         တဖၣ်လၢအမဲာ်ညါ, ဒီးယကဃ့ၣ်လီၤစီၤပၤတဖၣ်အ ယီၢ်တကိး, ဒီးအိးထီၣ်တြဲၤခံဘ့ၣ်လၢအမဲာ်ညါ, ဒီးတြဲၤ
         တဖၣ်တကးတံာ်ဃၣ်ဘၣ်အသးဘၣ်.
         2  ယကလဲၤလၢ နမဲာ်ညါ, ဒီးမၤဃူလိာ်တၢ်ထီၣ်စိလီၤနုာ်, ဒီးယကမၤ ကၢ်ကွံာ်တြဲၤတိၢ်ဘီတဖၣ်, ဒီးယကကူးတဲာ်အနီၣ်ဘိ
         ထးလီၤ.
         3  ဒီးယကဟ့ၣ်လီၤနၤလၢတၢ်လုၢ်ဒိၣ်ပှ့ၤဒိၣ်လၢ တၢ်ခံးကျါ, ဒီးတၢ်အစုလီၢ်အခီၣ်ခိၣ်အိၣ်ဘံၣ်အသး
         လၢအလီၢ်အိၣ်ခူသူၣ်တဖၣ်, ဒ်သိးနကသ့ၣ်ညါလၢယၤ ပှၤလၢအကိးထီၣ်နၤလၢနမံၤ, မ့ၢ်ယွၤအံၣ်စရ့လးအက
         စၢ်လီၤ.4  လၢယခ့ယပှၤယၤကိာ်အဂီၢ်, ဒီးလၢပှၤလၢယဃုထၢ အီၤအံၣ်စရ့လးအဂီၢ်, ယကိးနၤလၢနမံၤ, ယကိးက့ၤနၤ
         လၢနမံၤသီ, ဒီးနတသ့ၣ်ညါဘၣ်ယၤဘၣ်လီၤ.5  ယဲဒၣ်အံၤယမ့ၢ်ယွၤလီၤ. ဒီးအဂၤတအိၣ်ဘၣ်. လၢ ယၤအမဲာ်ညါကစၢ်တအိၣ်ဘၣ်. ယကကံၢ်တူာ်နယီၢ်ဒ့,
         ဒီးနတသ့ၣ်ညါဘၣ်ယၤဘၣ်,
         6  ဒ်သိးပှၤကသ့ၣ်ညါလၢ မုၢ်ထီၣ်ပၢၢ်လၢမုၢ်နုာ်န့ၣ် လၢယၤအမဲာ်ညါတၢ်တအိၣ် ဘၣ်, ယမ့ၢ်ယွၤ, ဒီးအဂၤတအိၣ်ဘၣ်,
         7  ယတ့တၢ်ကပီၤ ဒီးယမၤတၢ်ခံး, ယဒုးအိၣ်ထီၣ်တၢ်ဃူတၢ်ဖိး, ဒီးယတ့ တၢ်အၢလီၤ. ယဲဒၣ်ယွၤအံၤယမၤတၢ်တဖၣ်န့ၣ်ခဲလၢာ်
         လီၤ.8  မူခိၣ်ဧၢ, ဒုးလီၤစီၤတၢ်လၢထးန့ၣ်တက့ၢ်. မ်တၢ်အၢၣ် ဂၢ်လီၤတၢ်တီတၢ်လိၤတက့ၢ်. မ်ဟီၣ်ခိၣ်အိးထီၣ်,
         ဒီးမ်အ ဒုးအိၣ်ထီၣ်တၢ်အုၣ်က့ၤခီၣ်က့ၤတက့ၢ်. ဒီးတၢ်တီတၢ် လိၤန့ၣ်, မ်အဒုးမဲထီၣ်ဝဲတပူၤဃီတက့ၢ်.
         ယဲဒၣ်ယွၤအံၤ တ့လီၤလံအီၤလံ.9  ပှၤလၢအဂ့ၢ်လိာ်ဘှီလိာ်ဒီး ပှၤလၢအတ့လီၤအီၤ, သ ပၢၤအက့လၢသပၢၤဟီၣ်ခိၣ် အက့အကျါန့ၣ်ဘၣ်အဖှီၣ်
         လီၤ. ကပံာ်ဟီၣ်ခိၣ်ကစံးဘၣ်ပှၤလၢအတ့အီၤ, နတ့မနုၤ လဲၣ်န့ၣ်စ့ၢ်ကီးဧါ. ဒီးနမၤတၢ်ဒ်န့ၣ်,
         အစုတအိၣ်ဘၣ်န့ၣ် ဧါ.10  ပှၤလၢအစံးဘၣ်အပၢ် နထီၣ်ဖိမနုၤလဲၣ်, ဒီးအမိၢ်, န ဆံးစၢ်မနုၤလဲၣ်န့ၣ်ဘၣ်အဖှီၣ်လီၤ.11  ယွၤအံၣ်စရ့လးအပှၤစီဆှံ, ဒီးပှၤတ့လီၤအီၤန့ၣ်စံးဒ် အံၤ, တၢ်လၢအကမၤအသးလၢယဖိခွါတဖၣ်အဂ့ၢ်အ
         ကျိၤန့ၣ်သံကွၢ်ယၤ, ဒီးတၢ်မၤလၢယစုအဂ့ၢ်အကျိၤန့ၣ် မၤလိာ်ဘၣ်ယၤတက့ၢ်လီၤ.12  ယတ့လီၤဟီၣ်ခိၣ်, ဒီးပှၤကညီအိၣ်လၢအဖီခိၣ်န့ၣ်ယ တ့လီၤအီၤလီၤ. ယဲဒၣ်ယစုသလၣ်ထီၣ်မူခိၣ်,
         ဒီးအသုး မုၢ်ဂီၢ်မုၢ်ခဲလၢာ်န့ၣ်ယမၤလိာ်လီၤ.13  ယဒုးအိၣ်ထီၣ်အီၤလၢတၢ်တီတၢ်လိၤ, ဒီးယကမၤ ဃူအကျဲခဲလၢာ်လီၤ. အဝဲဒၣ်ကမၤက့ၤယဝ့ၢ်တဖျၢၣ်, ဒီး
         မၤထူၣ်ဖျဲးယပှၤဘၣ်တၢ်မၢကဲကုၢ်အီၤလီၤ. လၢတၢ်အ ပှ့ၤအဂီၢ်, လၢတၢ်အဘူးအလဲအဂီၢ်တမ့ၢ်ဘၣ်, တၢ်သုး
         မုၢ်ဂီၢ်မုၢ်အယွၤစံးဝဲဒၣ်လီၤ.14  ယွၤစံးဝဲဒ်အံၤ, အဲၤကူပတူးအမၤတၢ်ဖံးတၢ်, ဒီးကူၤၡး ဒီးပှၤစဘၤဖိလၢအနီၢ်ဒိၣ်တဖၣ် အန့ၢ်တၢ်န့ၣ်ကဟဲဆူ
         နအိၣ်, ဒီးကဲထီၣ်နတၢ်လီၤ. ကပိာ်နခံ, ကဟဲဘၣ်စၢ ဃာ်လၢထးသွဲ, ကဘူၣ်ထီၣ်ဘါထီၣ်နၤ, ကဘါထုက
         ဖၣ်နၤဒီးစံး, ကစၢ်အိၣ်ထဲလၢနပူၤ, ဒီးကစၢ်အဂၤတအိၣ် ဘၣ်.15  မ့ၢ်မးနမ့ၢ်ကစၢ်လၢအပာ်တဒၢနသး, ပှၤအုၣ်က့ၤခီၣ် က့ၤတၢ်. အံၣ်စရ့လးအကစၢ်ဧၢ.16  အဝဲသ့ၣ်တဖၣ်န့ၣ်အမဲာ်ကဆှး, ဒီးပာ်ဆှးအမဲာ်ခဲ လၢာ်တပူၤဃီ, ပှၤလၢအတ့တၢ်ဂီၤန့ၣ်ကလဲၤနုာ်ဆူတၢ်
         မဲာ်ဆှးတပူၤဃီလီၤ.17  အံၣ်စရ့လးကတုၤလၢ တၢ်အုၣ်က့ၤခီၣ်က့ၤအီၤအထူ အယိာ်လၢယွၤအပူၤလီၤ. သုမဲာ်တဆှး, ဒီးသုတပာ်ဆှး
         ဘၣ်သုမဲာ်အစိၤစိၤအဃၣ်ဃၣ်ဘၣ်လီၤ.18  အဂ့ၢ်ဒ်အံၤ, ယွၤလၢအတ့လီၤမူခိၣ်စံးဒ်အံၤ, အဝဲဒၣ် မ့ၢ်ယွၤလၢအတ့လီၤဟီၣ်ခိၣ်ဒီးမၤအီၤ, အဝဲဒၣ်ဒုးအိၣ်
         ကျၢၤအီၤလီၤ. တမ့ၢ်ဘၣ်ဒ်သိးအကအိၣ်ကလီဒီးတ့ လီၤဝဲဘၣ်. မ့ၢ်ဒ်သိးအကအိၣ်ဒီးပှၤအိၣ်ဝဲဆိးဝဲလၢအ
         ဖီခိၣ်လီၤ.
         19  ယဲဒၣ်အံၤယမ့ၢ်ယွၤ, ဒီးအဂၤတအိၣ်ဘၣ်.―တမ့ၢ်ဘၣ်ယကတိၤတၢ်အိၣ်ခူသူၣ်လၢ ဟီၣ်ခိၣ်တၢ် ခံးအလီၢ်ပူၤန့ၣ်ဘၣ်.
         ဃုန့ၢ်ယၤတက့ၢ်န့ၣ်တမ့ၢ်ဘၣ် ယစံးလၢစီၤယၤကိာ်အစၢၤအသွဲၣ်ကလီကလီဘၣ်. ယဲ ဒၣ်အံၤ, ယမ့ၢ်ယွၤလၢအကတိၤတၢ်တီတီလီၤ.
         ယဒုး နဲၣ်တၢ်လၢ အတီအလိၤလီၤ.20  အိၣ်ဖှိၣ်ရိဖှိၣ်, ဒီးဟဲတက့ၢ်. သုးဘူးသုသး တပူၤ ဃီ, ပှၤလၢအပူၤဖျဲးလၢ ပှၤကလုာ်တဖၣ်အကျါသ့ၣ်
         ဧၢ. ပှၤလၢအစိာ်ထီၣ်သ့ၣ်ဧိၤဝၣ်ဧိၤ, အတၢ်ဂီၤစိးပျၤအ သးန့ၣ်, ဒီးဘါထုကဖၣ်ကစၢ်တဂၤလၢအအုၣ်က့ၤခီၣ်
         က့ၤတၢ်တသ့ဘၣ်တဖၣ်န့ၣ် တသ့ၣ်ညါဘၣ်တၢ်နီတ မံၤဘၣ်.
         21  ဒုးနဲၣ်တၢ်, ဒီးဒုးဟဲဘူးအီၤ, ဒီးမ်အကူၣ်လိာ် အသးတက့ၢ်. မ့ၢ်မတၤဒုးနၢ်ဟူတၢ်အံၤလၢတၢ်န့ၣ်လၢ
         ပျၢၤတဂၤလဲၣ်. မ့ၢ်မတၤဒုးနဲၣ်ဝဲလၢသီတဂၤလဲၣ်. ယဲ ဒၣ်, တမ့ၢ်ဘၣ်ဧါ. ဒီးလၢယၤအမဲာ်ညါန့ၣ်ကစၢ်တ
         အိၣ်ဘၣ်. ကစၢ်အတီအလိၤ, ပှၤအုၣ်က့ၤခီၣ်က့ၤတၢ်, ယဲဒၣ်အမဲာ်ညါန့ၣ်တၢ်တအိၣ်ဘၣ်.22  ကွၢ်ထီၣ်ဆူယအိၣ်, ဒီးတုၤလၢတၢ်အုၣ်က့ၤခီၣ်က့ၤ သုတက့ၢ်, ဟီၣ်ခိၣ် အကတၢၢ်ခဲလၢာ်သ့ၣ်ဧၢ.
         အဂ့ၢ်ဒ် အံၤ, ယမ့ၢ်ကစၢ်, ဒီးအဂၤတအိၣ်ဘၣ်.23  ယဆိၣ်လီၤယသးလၢယကစၢ်ဒၣ်ယဲအမဲာ်ညါ, တၢ် ကတိၤထီၣ်ဖျဲးလၢတၢ်တီအထးခိၣ်လံ. တက့ၤကဒါ က့ၤဘၣ်.
         ကယဲၢ်ပှၤကချံးလီၤအခီၣ်လ့ၢ်ခိၣ်လၢယမဲာ် ညါ, ကယဲၢ်ပှၤအပျ့ၤကဆိၣ်တၢ်လၢယမဲာ်ညါလီၤ.24  ပှၤကစံး, ထဲလၢယွၤအပူၤ ယအိၣ်ဒီးတၢ်တီတၢ်လိၤ ဒီးတၢ်အဂံၢ်အဘါလီၤ. ပှၤကဟဲဆူအအိၣ်, ဒီးကယဲၢ်
         ပှၤလၢအသးထီၣ်ဘၣ်အီၤန့ၣ်အမဲာ်ကဆှးခဲလၢာ်လီၤ.25  ကယဲၢ်ပှၤအံၣ်စရ့လးဖိ အချံအသၣ်ခဲလၢာ်န့ၣ်တၢ်က ပာ်တီပာ်လိၤအီၤလၢယွၤအပူၤ, ဒီးကပာ်ကဖိအသး
         လၢအပူၤလီၤ.

၄၆461  ဘ့လးကိာ်လီၤ, နဘိသကူးအသး, အတၢ်ဂီၤတၢ်ဖီၣ် န့ၣ်ဘၣ်တၢ်ပာ်အီၤလၢ ဆၣ်ဖိကီၢ်ဖိအလိၤ, ဒီးဆၣ်ဖိ
         ကီၢ်ဖိအဒၢအလိၤလီၤ. သုတၢ်ဝံတၢ်ယိးကတဲာ်ကတီၤ လံ, တၢ်ပဒၢးလၢဆၣ်ဖိကီၢ်ဖိလၢတၢ်ဘှံးအသးအဂီၢ်
         လီၤ.2  သကူးအသး, ကိာ်လီၤဝဲတပူၤဃီလီၤ. မၤပူၤဖျဲးတၢ် ပဒၢးတသ့ဘၣ်. လဲၤဝဲဆူတၢ်မၢကဲကုၢ်အပူၤ အကစၢ်
         ဒၣ်ဝဲလီၤ.3  ကနၣ်ယကလုၢ်တက့ၢ်, ယၤကိာ်အပှၤဟံၣ်ဖိ, ဒီးက ယဲၢ်ပှၤလၢ အအိၣ်လီၤတဲာ်လၢအံၣ်စရ့လးအပှၤဟံၣ်ဖိ
         ခဲလၢာ်, ပှၤလၢယစိာ်အီၤလၢပှၤအဟၢဖၢပူၤလံၤလံၤ, လၢအဘၣ်တၢ်စိာ်အီၤလၢအမိၢ်ဒၢလီၢ်လံၤလံၤသ့ၣ်ဧၢ.
         4  -ဒီးယမ့ၢ်အဝဲဒၣ်တုၤလီၤသုသးပှၢ်, ဒီးတုၤသုခိၣ်ဝါ, ယ ကစိာ်သုလီၤ. ယဲဒၣ်ယမၤတ့ၢ်, ဒီးယကစိာ်တၢ်,
         မ့ၢ်မး ယကဝံတၢ်ယိးတၢ်, ဒီးယကမၤပူၤဖျဲးတၢ်လီၤ.5  သုကဒိလီၤယၤ, ဒီးပာ်ဒ်သိးသိးဒီးယၤ, ဒီးပာ်သတြီၤ ယၤဒီးမတၤတဂၤ, ဒ်သိးပကလီၤဂာ်လိာ်ပသးန့ၣ်လဲၣ်.6  ပှၤလၢအတသးလီဘၣ်ထူလၢထၢၣ်ပူၤ, ဒီးစီၤစ့လၢ စီၤပီၢ်စီၤရွဲၤ, အဝဲသ့ၣ်ငါပှၤပိာ်ထူ, ဒီးအဝဲဒၣ်တ့ကစၢ်
         လၢအီၤလီၤ. တီၤလီၤဝဲ, မ့ၢ်မးဘူၣ်ထီၣ်ဘါထီၣ်အီၤ လီၤ.
         7  ယိးဝဲလၢအဖံဘၣ်ခိၣ်, ဒီးစိာ်အီၤ, ပာ်အီၤလၢအ လီၢ်ဒၣ်ဝဲ, ဒီးအိၣ်ထူၣ်ကလာ်ဖဲန့ၣ်လီၤ. တသုးဘၣ်
         အသးလၢအလီၢ်ဘၣ်. ဒီးပှၤကိးထီၣ်ဆူအအိၣ်, ဘၣ် ဆၣ်ဒီးတစံးဆၢဘၣ်, ဒီးတအုၣ်က့ၤခီၣ်က့ၤအီၤလၢအ
         တၢ်ကိၢ်တၢ်ဂီၤအပူၤဘၣ်လီၤ.8  သ့ၣ်နီၣ်ထီၣ်က့ၤတၢ်န့ၣ်, ဒီးဒုးနဲၣ်သုသးလၢသ့မ့ၢ် ပှၤကညီန့ၣ်တက့ၢ်. တိၢ်န့ၢ်လၢသုသး, ပှၤလၢအသးဟး
         ဂီၤသ့ၣ်ဧၢ.9  သ့ၣ်နီၣ်ထီၣ်က့ၤ တၢ်လၢအခီၣ်ထံးလၢပျၢၤန့ၣ်တ က့ၢ်. အဂ့ၢ်ဒ်အံၤ, ယမ့ၢ်ကစၢ်, ဒီးအဂၤတအိၣ်ဘၣ်,
         ယွၤ, ဒီးတၢ်လီၤဂာ်လၢယၤတအိၣ်ဘၣ်.
         10  လၢအခီၣ် ထံးယဒုးနဲၣ်တၢ်တုၤအကတၢၢ်, ဒီးလၢပျၢၤလံၤလံၤ န့ၣ်တၢ်လၢအတမၤဒံးဘၣ်အသးဘၣ်, ဒီးယစံး,
         တၢ် လၢယတိာ်န့ၣ်ကအိၣ်ကျၢၤဝဲ, ဒီးကယဲၢ်တၢ်ဘၣ်ယသး န့ၣ်ယကမၤခဲလၢာ်လီၤ.
         11  ယကိးလံာ်ဖးဒိၣ်တဘ့ၣ်လၢ မုၢ်ထီၣ်တခီ, ဒီးပှၤလၢအမၤယကူၣ်ထီၣ်တၢ်တဂၤန့ၣ် လၢထံယံၤကီၢ်ယံၤလီၤ.
         ယကတိၤတ့ၢ်, မ့ၢ်မးယက မၤအိၣ်ထီၣ်, ယတိာ်တၢ်, မ့ၢ်မး ယကဒုးမၤအသး လီၤ.12  ကနၣ်ယကလုၢ်တက့ၢ်, ပှၤလၢအသးကီလၢအအိၣ် ယံၤဒီးတၢ်တီတၢ်လိၤသ့ၣ်ဧၢ,
         13  ယဒုးဟဲဘူးယတၢ်တီ တၢ်လိၤ, တအိၣ်ဘၣ်လၢအယံၤဘၣ်, ဒီးယတၢ်အုၣ်က့ၤ ခီၣ်က့ၤတၢ်န့ၣ်တသုးနံၤသုးသီဘၣ်.
         ဒီးယကပာ်လီၤ ယတၢ်အုၣ်က့ၤခီၣ်က့ၤလၢစံယိၣ်အပူၤ, ယလၤကပီၤ လၢအံၣ်စရ့လးအလိၤလီၤ.

၄၇471  ယုၢ်လီၤ, ဒီးဆ့ၣ်နီၤလၢဟီၣ်ခိၣ်အကမူၣ်, ဘၤဘူၤ လိၣ်အဖိမုၣ်လိၣ်ဘိဧၢ, ဆ့ၣ်နီၤလၢဟီၣ်ခိၣ်လိၤ.
         လီၢ်ပ စိာ်တအိၣ်ဘၣ်, က့ၤစ့းအဖိမုၣ်ဧၢ. အဂ့ၢ်ဒ်အံၤ, ပှၤတ ကိးလၢၤဘၣ်နၤလၢပှၤအစၢ်, ဒီးပှၤအမုာ်လၤတၢ်ဘၣ်.2  ဟံးန့ၢ်ဆၢၣ်ဂူာ်လၢၢ်, ဒီးဂူာ်ဟုအကမူၣ်, ပဲထီၣ်နတၢ် ကျၢၢ်ဘၢမဲာ်, ဆှၢထီၣ်နဆ့အခီၣ်ထံး,
         လီၣ်ဖျါထီၣ်နခီၣ် ဒုၣ်, ခီဂာ်ထံကျိလၢနခီၣ်တက့ၢ်.3  နတၢ်အိၣ်ဘ့ၣ်ဆ့ကအိၣ်ဖျါ, မ့ၢ်မးပှၤကထံၣ်နတၢ် မဲာ်ဆှးလီၤ. ယကမၤဆၢတၢ်အအၢ, ဒီးယတသဂၢၢ် ဘၣ်ပှၤကညီဘၣ်.4  တၢ်ပှ့ၤက့ၤပှၤ, တၢ်သုးမုၢ်ဂီၢ်မုၢ်အယွၤန့ၣ်မ့ၢ်အမံၤ, အံၣ်စရ့လးအတၢ်စီဆှံတဂၤလီၤ.5  ဆ့ၣ်နီၤအိၣ်ဘှီၣ်ကလာ်, ဒီးလဲၤနုာ်လၢ တၢ်ခံးကျါ, က့ၤစ့းအဖိမုၣ်ဧၢ. အဂ့ၢ်ဒ်အံၤ, ပှၤတကိးလၢၤဘၣ်နၤ
         လၢပှၤကလုာ်တဖၣ်အကစၢ်မုၣ်ဘၣ်.6  ယသးထီၣ်ဘၣ်ယပှၤဂီၢ်မုၢ်, ယမၤဘၣ်အၢယတၢ်န့ၢ် သါ, ဒီးယဟ့ၣ်လီၤအီၤလၢနစုပူၤလီၤ. ဒီးနတသးက
         ညီၤဘၣ်အီၤဘၣ်. လၢပှၤသးပှၢ်ဒၣ်လဲာ်နပာ်နနီၣ်ယိး ဘိဃၢဃၢကလဲာ်လီၤ.
         7  ဒီးနစံး, ယကကဲကစၢ်မုၣ်လီၤ ထူလီၤယိာ်လီၤ. တၢ်တဖၣ်န့ၣ်နတတိၢ်န့ၢ်ဘၣ်လၢန သးဘၣ်, ဒီးနတသ့ၣ်နီၣ်ထီၣ်က့ၤဘၣ်တၢ်အခံကတၢၢ်
         န့ၣ်ဘၣ်.8  ဒီးခဲကနံၣ်အံၤကနၣ်တၢ်အံၤတက့ၢ်, ပှၤကလုာ်က လိၤမုၣ်ဧၢ, ပှၤလၢအဆ့ၣ်နီၤသူၣ်မံသးမံ, လၢအစံးလၢ
         အသးကံၢ်ပူၤ, ယအိၣ်ယဲ, ဒီးအဂၤတအိၣ်ဘၣ်. ယတ အိၣ်ကမဲဘၣ်နီတစုဘၣ်, ယဖိဟါမၢ်န့ၣ်ယတသ့ၣ်ညါ ဘၣ်.9  ဒီးတၢ်ခံမံၤအံၤကဘၣ်နၤ သတူၢ်ကလာ်လၢမုၢ်တနံၤ ဃီ, နဖိဟါမၢ်ဒီးတၢ်မုၣ်ကမဲန့ၣ်လီၤ. ကဟဲဘၣ်နလိၤ
         လၢပှဲၤဝဲလၢ နမၤကဒါပမဲာ်ဒီးမၤတၢ်အူတၢ်သမူအအါ အဆူၣ်အဃိလီၤ.10  အဂ့ၢ်ဒ်အံၤ, ဒီးနသန့ၤနသးလၢတၢ်အၢ, နစံး, တၢ် အမဲာ်တထံၣ်ဘၣ်ယၤဘၣ်လီၤ. နတၢ်ကူၣ်သ့ဒီးနတၢ်
         သ့ၣ်ညါန့ၣ်လွဲနၤ, ဒီးနစံးလၢနသးကံၢ်ပူၤ, ယဲဒၣ်အံၤယ အိၣ်, ဒီးလၢယၤအမဲာ်ညါတၢ်တအိၣ်ဘၣ်.11  မၤသးဒ်န့ၣ်ဒီးတၢ်အၢ ကဟဲဘၣ်နၤလၢနတသ့ၣ်ညါ ဘၣ်တၢ်အူတၢ်သမူလၢအဂီၢ်ဘၣ်, ဒီးတၢ်မၤအၢကဘၣ် နၤ,
         လၢနပူၤဖျဲးတသ့ဘၣ်. ဒီးတၢ်မၤဟးဂီၤကဘၣ်နၤသ တူၢ်ကလာ်လၢနတသ့ၣ်ညါဘၣ်န့ၣ်လီၤ.12  ဆၢထၢၣ်လၢ်, အိၣ်ဒီးနတၢ်အူတၢ်သမူ, ဒီးနမၤကဒါ ပမဲာ်အအါလၢနမၤလၢနမုၣ် ကနီၤထီၣ်လံၤလံၤန့ၣ်တ
         က့ၢ်. နကဘၣ်ဘျုးလၢအဃိ, နကမၤပျံၤတၢ်သ့ၣ်သ့ၣ် ဧါလီၤ.13  တၢ်ဘှံးနသးလၢ နပှၤကူၣ်လိာ်အသးအါဂၤအဃိ လီၤ. မ်အဆၢထၢၣ်လၢ်, ဒီးပှၤနီၤဖးမူခိၣ်အဆၢပှၤကွၢ်ထံဆၣ်ဧိၤဖီဧိၤ,
         ပှၤလၢအဒုးသ့ၣ်ညါလါအကတီၢ် မ်အအုၣ်က့ၤခီၣ်က့ၤနၤလၢ တၢ်လၢအကဟဲဘၣ်နၤတ ဖၣ်န့ၣ်တက့ၢ်.14  ကွၢ်ကွၢ်, အဝဲသ့ၣ်တဖၣ်န့ၣ်ကမၤသးဒ်လီၢ်ဧိၤဒံးဧိၤ လီၤကလဲအသိးန့ၣ်, မ့ၣ်အူကအီၣ်ကွံာ်အီၤလီၤ.
         မၤပူၤ မၤဖျဲးအကစၢ်ဒၣ်ဝဲဒီး မ့ၣ်လၣ်အစိအကမီၤတသ့ဘၣ်. တမ့ၢ်ဘၣ်မ့ၣ်အူကဖးလၢပှၤကဆူးမ့ၣ်အူဘၣ်.
         တမ့ၢ် ဘၣ်မ့ၣ်အူလၢပှၤကဆ့ၣ်နီၤလၢအမဲာ်ညါဘၣ်.15  ပှၤလၢနမၤတၢ်ဒီးအီၤ, နပှၤကၤတၢ်ဖိလၢနမုၣ်ကနီၤ ထီၣ်လံၤလံၤန့ၣ်ကမၤသးဒ်န့ၣ်ဒီးနၤလီၤ. ကဟးကွံာ်
         တၢ်တဂၤလၢအကျဲဒၣ်ဝဲ, တဂၤလၢအကျဲဒၣ်ဝဲ, ဒီးတၢ် အုၣ်က့ၤခီၣ်က့ၤနၤတအိၣ်ဘၣ်လီၤ.

၄၈481  ကနၣ်တၢ်အံၤတက့ၢ်, စီၤယၤကိာ်အပှၤဟံၣ်ဖိ, ပှၤလၢ တၢ်ကိးအီၤလၢအံၣ်စရ့လးအမံၤ, ဒီးဟဲထီၣ်ဝဲလၢယူဒၤ
         အထံထီၣ်ပၢၢ်, ပှၤလၢအဆိၣ်လီၤအသးလၢယွၤအမံၤ, လၢအဒုးသ့ၣ်နီၣ်ထီၣ်က့ၤ အံၣ်စရ့လးအကစၢ်, ဘၣ်
         ဆၣ်ဒီးတမ့ၢ်ဘၣ်ဒီးတၢ်မ့ၢ်တၢ်တီဘၣ်, တမ့ၢ်ဘၣ်ဒီး တၢ်တီတၢ်လိၤဘၣ်သ့ၣ်ဧၢ.
         2  အဂ့ၢ်ဒ်အံၤ, စံးလီၤအသး လၢအဘၣ်ဃးဒီးဝ့ၢ်စီဆှံ, ဒီးသန့ၤအသးလၢအံၣ်စရ့ လးအကစၢ်, တၢ်သုးမုၢ်ဂီၢ်မုၢ်အယွၤမ့ၢ်အမံၤလီၤ.3  တၢ်အခီၣ်ထံးတဖၣ်န့ၣ်ယဒုးနဲၣ်လၢပျၢၤ, ထီၣ်ဖျဲးဝဲ လၢယထးခိၣ်, ဒီးယဒုးနၢ်ဟူအီၤ, ယမၤအီၤသတူၢ်က
         လာ်, ဒီးမၤအသးလီၤ.4  အဂ့ၢ်ဒ်အံၤ, ယသ့ၣ်ညါလၢနမ့ၢ်ပှၤကီ, ဒီးနကိာ်မ့ၢ် ထးတဘိ, ဒီးနမဲာ်တူၢ်ခိၣ်န့ၣ်မ့ၢ်တိၢ်ဘီလီၤ.5  ဒီးယဒုးနဲၣ်အီၤလၢနၤလၢအခီၣ်ထံးန့ၣ်, လၢအတ ချုးဟဲဒံးဘၣ်, ဒီးယဘိးဘၣ်သ့ၣ်ညါနၤ, ဒ်သိးနသုတ
         စံး, ယတၢ်ဂီၤမၤတၢ်အံၤ, ဒီးယတၢ်ဂီၤစိးပျၤအသး, ဒီးယ တၢ်ဂီၤသိအသးမၤလိာ်အီၤန့ၣ်တဂ့ၤလီၤ.6  နနၢ်ဟူလံ, ကွၢ်တၢ်အံၤခဲလၢာ်တက့ၢ်. ဒီးသုတဒုးနဲၣ် ဘၣ်အီၤဧါ. ဒီးယဒုးနၢ်ဟူနၤလၢတၢ်အသီ,
         တၢ်လၢအ အိၣ်ခူသူၣ်လၢနတသ့ၣ်ညါဘၣ်.7  တ့လီၤအသးခဲကနံၣ်အံၤလီၤ, ဒီးတမ့ၢ်ဘၣ်လၢပျၢၤ ဘၣ်. ဒီးမုၢ်တနံၤအံၤတချုးဘၣ်ဒံးဘၣ်ဒီး, နတနၢ်ဟူ
         ဘၣ်အီၤဘၣ်. ဒ်သိးနသုတစံး, ကွၢ်ကွၢ်, ယသ့ၣ်ညါအီၤ လီၤန့ၣ်တဂ့ၤလီၤ.8  မ့ၢ်မးနတနၢ်ဟူဘၣ်, မ့ၢ်မးနတသ့ၣ်ညါဘၣ်, မ့ၢ်မး လၢအခီၣ်ထံးလံၤလံၤန့ၣ် နနၢ်တအိးထီၣ်ဘၣ်အသး
         ဘၣ်. အဂ့ၢ်ဒ်အံၤ, ယသ့ၣ်ညါလၢနမၤ ဒီးလီတၢ်နးနး ကလဲာ်, ဒီးလၢပှၤဒၢလီၢ်ပူၤလံၤလံၤန့ၣ်တၢ်ကိးနၤလၢ
         ပှၤမၤကမၣ်တၢ်ဖိလီၤ.9  လၢယမံၤဒၣ်ယဲအဃိန့ၣ် ယကသုးယံၤယသးထီၣ်, ဒီးလၢယတၢ်စံးထီၣ်ပတြၢၤအဃိန့ၣ် ယကတြီအီၤလၢ နၤ, ဒ်သိးယသုတဒီၣ်တဲာ်ကွံာ်နၤတဂ့ၤလီၤ.10  ကွၢ်ကွၢ်, ယမၤပှံၢ်လံနၤ, ဘၣ်ဆၣ်ဒီးတမ့ၢ်ဘၣ်လၢစ့ အဂီၢ်ဘၣ်. ယဃုထၢလံနၤလၢတၢ်နးတၢ်ဖှီၣ်အဖၣ်က
         ပူၤလံ.11  လၢယကစၢ်ဒၣ်ယဲအဃိ, လၢယကစၢ်ဒၣ်ယဲအဃိ ယကမၤအီၤလီၤ. အဂ့ၢ်ဒ်အံၤ, ယမံၤကဘၣ်တၢ်မၤ ဘၣ်အၢအီၤဒ်လဲၣ်.
         ဒီးယလၤကပီၤန့ၣ်ယတဟ့ၣ်လီၤ ပှၤဂၤဘၣ်.12  ကနၣ်ယကလုၢ်တက့ၢ်, ယၤကိာ်ဧၢ, ဒီးအံၣ်စရ့လး လၢယကိးန့ၢ်အီၤ, ယဲဒၣ်အံၤယမ့ၢ်အဝဲဒၣ်လီၤ. ယဲဒၣ်
         အံၤယမ့ၢ်တၢ်အခီၣ်ထံး, ဒီးယဲဒၣ်အံၤယမ့ၢ်စ့ၢ်ကီးတၢ် အကတၢၢ်လီၤ.
         13  ယစုပာ်လီၤစ့ၢ်ကီးဟီၣ်ခိၣ်အခီၣ်ထံး, ဒီးယစုထွဲန့ၣ်သလၣ်ထီၣ်မူခိၣ်လီၤ. ယကိးန့ၢ်အီၤ, ဒီး
         ဆၢထၢၣ်ဝဲတပူၤဃီလီၤ.14  အိၣ်ဖှိၣ်ရိဖှိၣ်သုဝဲခဲလၢာ်သ့ၣ်ဧၢ, ဒီးကနၣ်တၢ်တ က့ၢ်. မ့ၢ်မတၤဒုးနဲၣ်တၢ်တဖၣ်န့ၣ်လၢအကျါတဂၤလဲၣ်.
         ယွၤအဲၣ်အီၤ, ကမၤတၢ်ဘၣ်အသးလၢဘၤဘူၤလိၣ်အ ပူၤ, ဒီးအစုဒုၣ်ကအိၣ်လၢပှၤက့ၤစ့းဖိအလိၤလီၤ.15  ယဲဒၣ်ယကတိၤလံတၢ်လံ. ယကိးန့ၢ်စ့ၢ်ကီးအီၤ, ယ ဟဲစိာ်အီၤ, ဒီးကမၤဘီၣ်ထီၣ်ညီထီၣ်အကျဲလီၤ.16  သုးဘူးသုသးဆူယအိၣ်, ကနၣ်တၢ်အံၤတက့ၢ်. လၢ အခီၣ်ထံးလံၤလံၤယတကတိၤခူသူၣ်တၢ်ဘၣ်, လၢအ အိၣ်ထီၣ်သီလံၤလံၤန့ၣ်ယအိၣ်ဖဲန့ၣ်လီၤ.
         ဒီးခဲကနံၣ်အံၤ ကစၢ်ယွၤမၢလီၤယၤဒီးအသးလီၤ.17  ပှၤပှ့ၤက့ၤနၤ, အံၣ်စရ့လးအတၢ်စီဆှံယွၤစံးဒ်အံၤ, ယဲဒၣ်အံၤ, ယမ့ၢ်ယွၤ, နကစၢ်လၢအသိၣ်လိနၤဒ်သိး
         နကဘၣ်ဘျုးဘၣ်ဖှိၣ်, ဒီးယဒုးလဲၤနၤလၢကျဲလၢနဂ့ၤ လဲၤန့ၣ်လီၤ.18  အိ, မ်နကနၣ်တ့ၢ်ယတၢ်မၤလိာ်တက့ၢ်. မ့မ့ၢ်ဒ်န့ၣ်ဒီး နတၢ်ဃူတၢ်ဖိးကမၤသးဒ်ထံမိၢ်ပှၢ်အသိး,
         ဒီးနတၢ်တီ တၢ်လိၤဒ်ပီၣ်လဲၣ်အလပီအသိးန့ၣ်လီၤ.
         19  ဒီးနချံနသၣ် ကမၤသးဒ်မဲးဧိၤဟီၣ်ဧိၤအသိး, ဒီးနစၢၤနသွဲၣ်, ဒ်အဖျၢၣ် တဖၣ်အသိးန့ၣ်လီၤ. တၢ်တဒီၣ်တဲာ်ဘၣ်,
         ဒီးတမၤဟး ဂီၤဘၣ်အမံၤလၢယမဲာ်ညါဘၣ်.20  ဟးထီၣ်ကွံာ်လၢ ဘၤဘူၤလိၣ်အပူၤ, ဃ့ၢ်ထီၣ်ကွံာ် လၢပှၤက့ၤစ့းဖိအအိၣ်, အိၣ်ဒီးတၢ်သးခုအသီၣ်တက့ၢ်.
         ဒုးနဲၣ်, ဒီးဒုးနၢ်ဟူတၢ်အံၤတက့ၢ်. စံးဘၣ်တဲဘၣ်တၢ်ပၢၢ် လၢဟီၣ်ခိၣ်အကတၢၢ်တက့ၢ်. စံး, ယွၤပှ့ၤက့ၤလံအခ့အ
         ပှၤယၤကိာ်လံန့ၣ်တက့ၢ်.21  တၢ်တသူဘၣ်အသးလၢထံဖ ဲအဒုးလဲၤအီၤလၢပှၢ်မုၢ် ကနၢဘၣ်, ဒုးယွၤထီၣ်ထံလၢလၢၢ်ပူၤလၢအဂီၢ်, တီၢ်
         လၢၢ်, ဒီးထံဖျိးထီၣ်ဝဲလီၤ.22  တၢ်ဃူတၢ်ဖိးတအိၣ်ဘၣ်ဒီးပှၤတတီတလိၤဘၣ်န့ၣ်, ယွၤစံးဝဲဒၣ်.

၄၉491  ကနၣ်ယကလုၢ်, ကီးသ့ၣ်ဧၢ, ဒီးဒိကနၣ်တၢ်, ပှၤက လုာ်တဖၣ်အိၣ်လၢအယံၤအယိာ်သ့ၣ်ဧၢ, ယွၤကိးန့ၢ်
         ယၤလၢတၢ်ဒၢလီၢ်အပူၤလံၤလံၤ, လၢယမိၢ်အဟၢဖၢ ပူၤလံၤန့ၣ်ပှ့ၤဘၣ်ယမံၤလီၤ.2  ဒီးပာ်ယထးခိၣ် ဒ်နးလၢအအ့ၣ်ဝဲအသိးန့ၣ်, ဒီးဒုး အိၣ်တဒၢယၤလၢအစုအကဒုလီၤ. ဒီးပာ်ယၤလၢပျၢ်
         ဘျ့ကဆှၣ်တဘ့ၣ်, ဒီးပာ်ခူသူၣ်ယၤလၢအလၢပီၤပူၤ လီၤ.
         3  ဒီးစံးဘၣ်ယၤ, နမ့ၢ်ယခ့ယပှၤ, အံၣ်စရ့လးဧၢ, ပှၤ လၢယကဒိးတၢ်လၤကပီၤလၢအပူၤလီၤ.4  ဒီးယစံး, ယမၤလံတၢ်ကလီကလီလံ. လၢတၢ်ကလီ ကလီအဂီၢ်, လၢတၢ်နီတမံၤဘၣ်အဂီၢ်န့ၣ်ယလၢာ်ဂံၢ် လၢာ်ဘါလီၤ.
         ဘၣ်ဆၣ်ဒီးယတၢ်စံၣ်ညီၣ်အိၣ်ဒီးယွၤ, ဒီးယမၤတၢ်အိၣ်ဒီးယကစၢ်လီၤ.5  ဒီးခဲကနံၣ်အံၤ, ယွၤစံးဝဲဒၣ်, လၢအပာ်ယၤလၢပှၤဒၢ လီၢ်အပူၤလံၤလံၤလၢအခ့အပှၤဒၣ်ဝဲ ဒ်သိးယကဒုးဟဲ
         က့ၤယၤကိာ်ဆူအအိၣ်, ဒီးအံၣ်စရ့လးမ့ၢ်တအိၣ်ဖှိၣ်ရိ ဖှိၣ်ဘၣ်ဆၣ်ဒီး, ယကအိၣ်ဒီးတၢ်လၤကပီၤလၢယွၤအ
         မဲာ်ညါ, ဒီးယကစၢ်ကဲတ့ၢ်လံယဂံၢ်ယဘါလံ.
         6  ဒီးစံးဝဲ ဒၣ်, လၢနကကဲထီၣ်ယခ့ယပှၤဒ်သိးနကဒုးဂဲၤဆၢ ထၢၣ်ယၤကိာ်အဒူၣ်တဖၣ်, ဒီးဒုးဟဲက့ၤပှၤလၢအအိၣ်
         ဒံးလၢ အံၣ်စရ့လးအကျါန့ၣ် မ့ၢ်တၢ်ဆံးကဲၣ်ဆိးလီၤ. ဒီးယကပာ်နၤလၢတၢ်ကပီၤလၢပှၤကလုာ်တဖၣ်အဂီၢ်,
         ဒ်သိးနကကဲထီၣ် ယတၢ်အုၣ်က့ၤခီၣ်က့ၤပၢၢ်လၢဟီၣ် ခိၣ်အကတၢၢ်န့ၣ်လီၤ.7  ယွၤ, တၢ်ပှ့ၤက့ၤအံၣ်စရ့လး, အတၢ်စီဆှံတဂၤ, စံးဘၣ် ပှၤလၢတၢ်တပာ်မးအလီၢ်, ပှၤတကလုာ်လၢတၢ်သး
         ဘၣ်အၢအီၤ, ပဒိၣ်တဖၣ်အခ့အပှၤ, ဒ်အံၤ, စီၤပၤတ ဖၣ်ကထံၣ်ဘၣ်, ဒီးဂဲၤဆၢထၢၣ်, ဒီးပဒိၣ်ဖးဒိၣ်တဖၣ်က
         တီၤလီၤကဒွံကျိာ်လၢယွၤအကလုၢ်တီတဂၤအဃိ, အံၣ် စရ့လးအတၢ်စီဆှံတဂၤလၢအဃုထၢနၤလီၤ.8  ယွၤစံးဒ်အံၤ, လၢအကတီၢ်လၢတၢ်ဘၣ်အသးန့ၣ်ယ ကနၣ်လံနကလုၢ်လံ. ဒီးလၢတၢ်အုၣ်က့ၤခီၣ်က့ၤအမုၢ်
         တနံၤန့ၣ်ယမၤစၢၤလံနၤလံ. ဒီးယကအံးက့ၤကွၢ်က့ၤနၤ, ဒီးပာ်နၤလၢတၢ်အၢၣ်လီၤအီလီၤလၢပှၤဂီၢ်မုၢ်အဂီၢ်,
         ဒ် သိးနကဒုးဂဲၤဆၢထၢၣ်ဟီၣ်ခိၣ်, ဒီးဒ်သိးနကဒုးန့ၢ်သါ အီၤလၢတၢ်န့ၢ်သါအိၣ်သယုၢ်န့ၣ်, ဒ်သိးနကစံးပှၤဃိာ်
         ဖိ, ဟဲထီၣ်တက့ၢ်.
         9  ပှၤအိၣ်လၢတၢ်ခံးကျါန့ၣ်မၤအိၣ်ဖျါ ထီၣ်သုသးတက့ၢ်. ကအီၣ်တၢ်လၢကျဲဧိၤကပူၤဧိၤ, ဒီး တၢ်စိခိၣ်ပျီခဲလၢာ်ကကဲထီၣ်အအီၣ်ဆၣ်အလီၢ်လီၤ.10  တၢ်တသၣ်ဝံၤလၢၤဘၣ်အသးဘၣ်, ဒီးတၢ်တသူ လၢၤဘၣ်အသးလၢထံ, ဒီးပံၢ်ကဒဲးမ့ၢ်ဂ့ၤ, မုၢ်ဧိၤလါဧိၤ
         မ့ၢ်ဂ့ၤ, တတီၢ်ဘၣ်အီၤဘၣ်. အဂ့ၢ်ဒ်အံၤ, ပှၤလၢအသး အိၣ်အီၤန့ၣ်ကဆှၢအီၤ, ဒီးကဆှၢအီၤဆူထံထီၣ်ပၢၢ်အ
         လီၢ်တဖၣ်န့ၣ်လီၤ.
         11  ဒီးယကပာ်ယကစၢၢ်ခဲလၢာ်လၢ အကျဲန့ၣ်, ဒီးတၢ်ကမၤထီၣ်ထီယကျဲမုၢ်လီၤ.12  ကွၢ်ကွၢ်, အဝဲသ့ၣ်တဖၣ်အံၤကဟဲလၢအယံၤ, ဒီး ကွၢ်ကွၢ်, အဝဲသ့ၣ်တဖၣ်အံၤလၢကလံၤစိး, ဒီးလၢမုၢ်နုာ်,
         ဒီးအဝဲသ့ၣ်တဖၣ်အံၤ, လၢကီၢ်စံၣ်န့ၣ်လီၤ.13  ကိးပသူထီၣ်, မူခိၣ်ဧၢ, ဒီးသူၣ်ဖှံသးညီ, ဟီၣ်ခိၣ်ဧၢ, မ် ကစၢၢ်ကလိထီၣ်ဖျဲးလၢတၢ်သးဝံၣ်တက့ၢ်.
         အဂ့ၢ်ဒ်အံၤ ယွၤမၤမုာ်ထီၣ်က့ၤလံအခ့အပှၤလံ, ဒီးကသးအိၣ်အပှၤ လၢအဘၣ်တၢ်နးတၢ်ဖှီၣ်လီၤ.14  ဘၣ်ဆၣ်ဒီးစံယိၣ်စံးဝဲဒၣ်, ယွၤလဲၤသဒၣ်လံယၤလံ, ဒီးကစၢ်န့ၣ်သးပ့ၤနီၣ်လံယၤလံ.15  ပိာ်မုၣ်ကသးပ့ၤနီၣ်အဖိလၢ အအီၣ်နုၢ်တုၤအတသး ကညီၤဘၣ်အဒၢလီၢ်အဖိန့ၣ်ဧါ. အဝဲန့ၣ်ဒၣ်လဲၣ်ကသး
         ပ့ၤနီၣ်လီၤ. မ့မ့ၢ်ယဲဒၣ်အံၤယတသးပ့ၤနီၣ်ဘၣ်နၤဘၣ်.16  ကွၢ်ကွၢ်, ယကွဲးလံနၤလၢယစုညါသးအလိၤ, ဒီးနခိၣ် ဒူအိၣ်ဝဲလၢယမဲာ်ညါတထံၣ်ဃီလီၤ.17  နဖိဟဲချ့ချ့, ပှၤလၢအမၤဟးဂီၤနၤ, ဒီးမၤသယုၢ်နၤ တဖၣ်န့ၣ်ကဟးထီၣ်လၢနပူၤလီၤ.
         18  ကျ့ထီၣ်နမဲာ်, ကွၢ် ဝးတရံး, ဒီးထံၣ်တၢ်တက့ၢ်. အဝဲသ့ၣ်တဖၣ်အိၣ်ဖှိၣ်ရိ ဖှိၣ်ခဲလၢာ်, ဒီးဟဲဆူနအိၣ်လီၤ.
         ယမူယဲ, ယွၤစံးဝဲဒၣ်, မ့ၢ် မးနကသိးနသးလၢအီၤဒ်လၢတၢ်ကယၢကယဲအဃံအ လၤအသိး, ဒီးနကစၢဃာ်အီၤလၢနလိၤ,
         ဒ်တလးမူး ပိာ်မုၣ်အသိးန့ၣ်လီၤ.19  အဂ့ၢ်ဒ်အံၤ, နတၢ်လီၤပှီၢ်, ဒီးနလီၢ်လၢတၢ်မၤဟးဂီၤ, ဒီးနကီၢ်အိၣ်သယုၢ်န့ၣ် ခဲကနံၣ်အံၤဒၣ်လဲာ်,
         တတြီၢ် ဘၣ်လၢပှၤအိၣ်ဝဲဆိးဝဲအဂီၢ်ဘၣ်. ဒီးပှၤလၢအအီၣ်နၤ တဖၣ်န့ၣ်ကအိၣ်ယံၤဝဲလီၤ.
         20  ပှၤတူာ်ဖိဧၢ, နဖိခွါတဖၣ် ကစံးကဒီးလၢနနၢ်ပူၤ, တၢ်အလီၢ်အံၤ, တတြီၢ်ဘၣ်လၢ ယဂီၢ်ဘၣ်, ပျဲယၤဒ်သိးယကအိၣ်ကဆိးတက့ၢ်.21  ဒီးနကစံးလၢနသးကံၢ်ပူၤ, မ့ၢ်မတၤမၤလိၣ်ထီၣ်န့ၢ် ယၤလၢအဝဲသ့ၣ်တဖၣ်န့ၣ်တဂၤလဲၣ်. ယဖိဟါမၢ်,
         ဒီး ယအိၣ်သယုၢ်, ယမ့ၢ်ပှၤတၢ်မၢကဲကုၢ်အီၤ, ဒီးပှၤဘၣ်တၢ် ဟီထီၣ်ကွံာ်အီၤလီၤ. ဒီးအဝဲသ့ၣ်တဖၣ်အံၤ,
         မ့ၢ်မတၤ လုၢ်ဒိၣ်ထီၣ်အီၤတဂၤလဲၣ်. ကွၢ်ကွၢ်, ယအိၣ်လီၤတဲာ် တဂၤဃီလီၤ. အဝဲသ့ၣ်တဖၣ်အံၤမ့ၢ်အအိၣ်တ့ၢ်ဖဲလဲၣ်.22  ကစၢ်ယွၤစံးဒ်အံၤ, ယကယူာ်ထီၣ်ယစုဆူပှၤကလုာ် တဖၣ်, ဒီးယကသူၣ်ထီၣ်ယသုးဖိအလၣ်လၢပှၤဂီၢ်မုၢ်
         အဂီၢ်လီၤ. ဒီးပှၤကဟဲစိာ်နဖိခွါလၢအစုဒုၣ်လိၤ, ဒီးက စိာ်နဖိမုၣ်တဖၣ်လၢအဖံဘၣ်ခိၣ်လီၤ.23  ဒီးစီၤပၤတဖၣ်ကကဲထီၣ်နပၢ်လၢအလုၢ်ဒိၣ်ထီၣ်တၢ်, ဒီးနီၢ်ပၤမုၣ်တဖၣ် ကကဲထီၣ်နမိၢ်လၢအလုၢ်ဒိၣ်ထီၣ်
         တၢ်လီၤ. ကတီၤလီၤကဒွံကျိာ်ဒီးကျးလီၤအမဲာ်လၢဟီၣ် ခိၣ်လိၤ, ဒီးကလ့ၣ်နခီၣ်အဟီၣ်ခိၣ်အကမူၣ်လီၤ.
         ဒီးနက သ့ၣ်ညါလၢယမ့ၢ်ယွၤ, ဒီးပှၤလၢအသန့ၤအသးလၢယၤ တဖၣ်အမဲာ်တဆှးဘၣ်လီၤ.24  တၢ်ကမၤန့ၢ်တၢ်ဂုာ်န့ၢ်လၢပှၤအဆူၣ်, ဒီးပှၤတၢ်မၢကဲ ကုၢ်အီၤတီတီန့ၣ်ကပူၤဖျဲးစ့ၢ်ကီးဧါ.25  မ့မ့ၢ်, ယွၤစံးဒ်အံၤ, ပှၤအဆူၣ်အတၢ်မၢကဲကုၢ်န့ၣ်တၢ် ကမၤန့ၢ်အီၤ, ဒီးတၢ်မၤပျံၤမၤဖုးတၢ်အတၢ်ဂုာ်န့ၢ်န့ၣ်က
         ပူၤဖျဲး, အဂ့ၢ်ဒ်အံၤယကဒုးတၢ်ဒီးပှၤလၢအဒုးတၢ်ဒီးနၤ, ဒီးယကအုၣ်က့ၤခီၣ်က့ၤနဖိခွါတဖၣ်လီၤ.26  ဒီးယကဒုးအီၣ် ပှၤလၢအမၤအၢနၤလၢအဖံးအညၣ် ဒၣ်ဝဲ, ဒီးကအီမူၤအသးလၢအသွံၣ်ဒၣ်ဝဲဒ်လၢစပံးထံ အသီအသိး,
         ဒီးကယဲၢ်တၢ်ဖံးတၢ်ညၣ်ခဲလၢာ်ကသ့ၣ် ညါလၢယဲဒၣ်အံၤ, ယမ့ၢ်ယွၤ, ပှၤအုၣ်က့ၤခီၣ်က့ၤနၤ, ဒီး လၢပှၤပှ့ၤက့ၤနၤန့ၣ်
         မ့ၢ်စီၤယၤကိာ်အတၢ်ဒိၣ်တၢ်ဆူၣ် တဂၤလီၤ.

၅၀501  ယွၤစံးဒ်အံၤ, သုမိၢ်လၢယပာ်မၢ်အီၤတဂၤ အလံာ် လီၤဖှၣ်တဘ့ၣ်န့ၣ်အိၣ်ဖဲလဲၣ်. ဒီးယဆါကွံာ်သုလၢယ
         ကမၢ်အကစၢ်ဖဲလဲၣ်တဂၤလဲၣ်. ကွၢ်ကွၢ်, သုဘၣ်တၢ် ဆါကွံာ်သုလၢသုတၢ်အၢအဃိ, ဒီးသုမိၢ်ဘၣ်တၢ်ပာ်မၢ်
         အီၤလၢသုတၢ်ကမၣ်အဃိလီၤ.2  တုၤယဟဲဒီး, ပှၤကညီတအိၣ်ဘၣ်န့ၣ်မ့ၢ်အဘၣ်မနုၤ လဲၣ်. တုၤယကိးထီၣ်ဒီးပှၤစံးဆၢတၢ်တအိၣ်ဘၣ်မ့ၢ်အ
         ဘၣ်မနုၤလဲၣ်. ယစုဖုၣ်လီၤတုၤယပှ့ၤက့ၤတၢ်တသ့ဘၣ် ဧါ. ဒီးဒ်သိးအကမၤပူၤဖျဲးတၢ်ဒီး, ယစိယကမီၤတအိၣ်
         ဘၣ်ဧါ. ကွၢ်ကွၢ်, လၢယတၢ်သိၣ်ဃီၣ်န့ၣ်, ယကမၤ လီၤသံးပီၣ်လဲၣ်, ဒီးပာ်ထံမိၢ်ပှၢ်လၢပှၢ်မုၢ်ကနၢလီၤ.
         အ ဒ့ၣ်အညၣ်နၢအုၣ်လၢထံတအိၣ်ဘၣ်အဃိ, ဒီးသံဝဲလၢ တၢ်သူအသးလၢထံအဃိလီၤ.
         3  ယဒုးသိးမူခိၣ်ဒီးတၢ် သူ, ဒီးယပာ်ထၢၣ်တၢ်ကံးညာ်လၢတၢ်လုးဘၢအီၤလီၤ.4  ကစၢ်ယွၤဟ့ၣ်လီၤယၤလၢ ပှၤဘၣ်တၢ်သိၣ်လိအီၤအ ပျ့ၤဒ်သိးယဒုးဆူၣ်ထီၣ်ပှၤလၢတၢ်ဘှံးအသးလၢတၢ်က
         တိၤဒ်လဲၣ်ဒ်လဲၣ်န့ၣ်ယကသ့ၣ်ညါလီၤ. ထိၣ်ဂဲၤဝဲလၢတ ဂီၤဘၣ်တဂီၤ, ထိၣ်ဂဲၤယနၢ်ဒ်သိးယကနၢ်ဟူတၢ်ဒ်ပှၤမၤ
         လိတၢ်အသိးန့ၣ်လီၤ.5  ကစၢ်ယွၤအိးထီၣ်ယနၢ်, ဒီးယတပူထီၣ်ဘၣ်တၢ်ဘၣ်. ဒီးယတဂုၤက့ၤယလီၢ်ခံဘၣ်.
         6  ယဟ့ၣ်ယချၢလၢပှၤတီၢ် တၢ်, ဒီးယဘိးလၢပှၤလၢအထဲးထီၣ်ကွံာ်ခၣ်ဆူၣ်လီၤ. ယတပာ်တဒၢဘၣ်ယမဲာ်လၢတၢ်မၤမဲာ်ဆှး,
         ဒီးတၢ်ထူး ပှဲာ်ဘၣ်.7  အဂ့ၢ်ဒ်အံၤ, ကစၢ်ယွၤမ့ၢ်ပှၤမၤစၢၤယၤလီၤ. မၤသး ဒ်န့ၣ်ဒီးယမဲာ်တဆှးဘၣ်. မၤသးဒ်န့ၣ်ဒီးယပာ်ယမဲာ်ဒ်
         လၢၢ်မ့ၣ်အသိးန့ၣ်, ဒီးယသ့ၣ်ညါလၢ ယမဲာ်တဆှး ဘၣ်န့ၣ်လီၤ.8  ပှၤလၢအပာ်တီယၤတဂၤန့ၣ်အိၣ်ဘူးဝဲလီၤ. မ့ၢ်မတၤ ကလိာ်ကွီၢ်ဒီးယၤတဂၤလဲၣ်. ဆၢထၢၣ်သကိးတက့ၢ်.
         မ့ၢ်မတၤကလိာ်ကွီၢ်ဒီးယၤတဂၤလဲၣ်. မ်အသုးဘူးအ သးတက့ၢ်.9  ကွၢ်ကွၢ်, ကစၢ်ယွၤကမၤစၢၤယၤလီၤ. မ့ၢ်မတၤကစံၣ် ညီၣ်ဃၣ်ယၤတဂၤလဲၣ်. ကွၢ်ကွၢ်, အဝဲသ့ၣ်ခဲလၢာ်န့ၣ်
         ကလီၢ်လံၤဝဲဒ်ဆ့တဘ့ၣ်အသိးန့ၣ်, တၢ်အဃၢ်ကအီၣ် ကွံာ်အီၤလီၤ.10  ပှၤလၢသုကျါလၢအပျံၤယွၤ, ဒီးဒိကနၣ်အခ့အပှၤအ ကလုၢ်, လၢအလဲၤတၢ်လၢတၢ်ခံးကျါ, ဒီးအတၢ်ကပီၤ
         တအိၣ်ဘၣ်န့ၣ် မ့ၢ်မတၤတဂၤလဲၣ်. မ်အသန့ၤအသး လၢယွၤအမံၤ, ဒီးပတဲၢ်အသးလၢအကစၢ်န့ၣ်တက့ၢ်.11  ကွၢ်ကွၢ်, ကယဲၢ်ပှၤလၢအဆိၣ်ကဲၤမ့ၣ်အူ, လၢအဒုး အိၣ်ဝးတရံးသုသးလၢမ့ၣ်ဖီခဲလၢာ်သ့ၣ်ဧၢ. လဲၤတၢ်လၢ
         သုမ့ၣ်အူအတၢ်ကပီၤအကျါ, ဒီးလၢမ့ၣ်ဖီလၢသုဆိၣ် ကဲၤအီၤအကျါန့ၣ်တက့ၢ်. သုကဘၣ်တၢ်အံၤလၢယစု,
         သုကမံလီၤလၢတၢ်ဆိးကဲးအပူၤလီၤ.

၅၁511  ကနၣ်ယကလုၢ်, ပှၤလၢအလူၤတၢ်တီတၢ်လိၤသ့ၣ် ဧၢ, ကွၢ်ထီၣ်လၢလၢၢ်ဖဲတၢ်ဘၢၣ်ထီၣ်န့ၢ်သု, ဒီးတၢ်ပူၤ
         အအိပူၤဖဲတၢ်မူၣ်ထီၣ်သုန့ၣ်တက့ၢ်, ပှၤလၢအဃုယွၤ သ့ၣ်ဧၢ.2  ကွၢ်ထီၣ်လၢသုပၢ်စီၤအၤဘြၤဟၣ်, ဒီးနီၢ်စၤရါလၢအ ဆံးစၢ်န့ၢ်သုတက့ၢ်. အဂ့ၢ်ဒ်အံၤ, လၢအမ့ၢ်တဂၤဃီ
         န့ၣ်ယကိးန့ၢ်အီၤ, ဒီးယဆိၣ်ဂ့ၤအီၤ, ဒီးမၤအါထီၣ်အီၤ လီၤ.3  အဂ့ၢ်ဒ်အံၤ, ယွၤမၤမုာ်ထီၣ်က့ၤလံစံယိၣ်, ဒီးမၤမုာ် ထီၣ်က့ၤအလီၢ်အိၣ်သယုၢ်တဖၣ်, ဒီးပာ်အပှၢ်မုၢ်ကနၢဒ်
         ဧ့ၤဒ့ၣ်အသိး, ဒီးအမံၤခိၣ်သိၣ်လာ်ဒ်ယွၤအတၤသၣ်အ လီၢ်အသိးန့ၣ်လံ. တၢ်သူၣ်ဖှံသးညီဒီးတၢ်သူၣ်ခုသးခု
         ကအိၣ်လၢအပူၤ, တၢ်စံးထီၣ်ပတြၢၤ, ဒီးတၢ်လီၤမိၢ်လီၤ မဲၤအသီၣ်လီၤ.4  ကနၣ်ယကလုၢ်, ယပှၤဂီၢ်မုၢ်သ့ၣ်ဧၢ, ဒီးယပှၤတက လုာ်ဧၢ, ဒိကနၣ်ယကလုၢ်ကထါတက့ၢ်. အဂ့ၢ်ဒ်အံၤ,
         တၢ်သိၣ်တၢ်သီကလဲၤထီၣ်လၢယၤ, ဒီးယကဒုးလီၤစံာ် ယတၢ်စံၣ်ညီၣ်လၢတၢ်ကပီၤလၢပှၤဂီၢ်မုၢ်အဂီၢ်လီၤ.5  ယတၢ်တီတၢ်လိၤဘူးထီၣ်လံ. ယတၢ်အုၣ်က့ၤခီၣ် က့ၤဟးထီၣ်လံ. ဒီးယစုဒုၣ်ကစံၣ်ညီၣ်ပှၤဂီၢ်မုၢ်လီၤ.
         ထံ ယံၤကီၢ်ယံၤကကွၢ်လၢ်ယကျဲ, ဒီးကသန့ၤအသးလၢယ စုဒုၣ်လီၤ.6  ကျ့ထီၣ်သုမဲာ်ဆူမူခိၣ်, ဒီးကွၢ်လီၤဆူဟီၣ်ခိၣ်လၢလာ် ခီတက့ၢ်. အဂ့ၢ်ဒ်အံၤ, မူခိၣ်ဒံကွံာ်ဒ်မ့ၣ်အူခုၣ်အသိး,
         ဒီး ဟီၣ်ခိၣ်ကလီၢ်လံၤဝဲဒ်ဆ့တဘ့ၣ်အသိးန့ၣ်, ဒီးပှၤဟီၣ် ခိၣ်ဖိကသံဒ်န့ၣ်သိးလီၤ. မ့မ့ၢ်ယတၢ်အုၣ်က့ၤခီၣ်က့ၤ
         ကအိၣ်လီၤထူလီၤယိာ်, ဒီးယတၢ်တီတၢ်လိၤတဟးဂီၤ ဘၣ်ဝဲဘၣ်.7  ကနၣ်ယကလုၢ်, ပှၤလၢအသ့ၣ်ညါတၢ်တီတၢ်လိၤ သ့ၣ်ဧၢ, ပှၤဂီၢ်မုၢ်လၢယတၢ်သိၣ်တၢ်သီအိၣ်လၢအသး ကံၢ်ပူၤသ့ၣ်ဧၢ,
         ပျံၤပှၤကညီအဒုၣ်ဒွဲၣ်တၢ်တဂ့ၤ, ဒီးဘၣ် ယိၣ်တၢ်လၢအစံးအၢတၢ်အဃိန့ၣ်တဂ့ၤ.8  အဂ့ၢ်ဒ်အံၤ, ဒ်ဆ့တဘ့ၣ်အသိးန့ၣ်တၢ်ဖိဃၢ်ကအီၣ် ကွံာ်အီၤ, ဒီးဒ်သိအဆူၣ်အသိးန့ၣ်အဃိၤအဃၢ်ကအီၣ်
         ကွံာ်အီၤလီၤ. မ့မ့ၢ်ယတၢ်တီတၢ်လိၤ ကအိၣ်လီၤထူ လီၤယိာ်, ဒီးယတၢ်အုၣ်က့ၤခီၣ်က့ၤအစိၤစိၤအဃၣ်ဃၣ်
         လီၤ.9  ဖုသံနီၣ်ထီၣ်, ဖုသံနီၣ်ထီၣ်, သိးနသးဒီးတၢ်ဂံၢ်တၢ် ဘါ, ယွၤအစုဒုၣ်ဧၢ, ဖုသံနီၣ်ထီၣ်ဒ်လၢအမုၢ်နံၤလၢပျၢၤ,
         အစိၤအဃၣ်လၢကစၢၤကစၢၤအသိးန့ၣ်တက့ၢ်. နမ့ၢ်ပှၤ လၢအကျီကွံာ်ရၤဃး, ဒီးဆဲးပယိၤန့ၣ်တမ့ၢ်ဘၣ်ဧါ.10  နမ့ၢ်ပှၤလၢအမၤလီၤသံးပီၣ်လဲၣ်, တၢ်ယိာ်ဖးဒိၣ်အ ထံ, လၢအပာ်ပီၣ်လဲၣ်အတၢ်ယိာ်ပူၤ လၢကျဲတဘိဒ်သိး
         ပှၤလၢအဘၣ်တၢ်ပှ့ၤက့ၤအီၤန့ၣ်ကခီဂာ်တၢ်, တမ့ၢ်ဘၣ် ဧါ.11  ဒီးပှၤလၢယွၤပှ့ၤက့ၤအီၤတဖၣ်န့ၣ် ကဟဲက့ၤ ကဒါ က့ၤ, ဒီးကဟဲက့ၤသးဝံၣ် တၢ်ဆူစံယိၣ်အအိၣ်ဒီးတၢ်
         သူၣ်ခုသးခုအထူအယိာ် အိၣ်လၢအခိၣ်, ဒီးကန့ၢ်ဘၣ် တၢ်သူၣ်ဖှံသးညီ, ဒီးတၢ်သူၣ်ခုသးခုကချုးန့ၢ်အီၤ,
         ဒီး တၢ်သူၣ်အုးသးအုး, ဒီးတၢ်ကအုကစွါကဃ့ၢ်ထီၣ်ကွံာ် လီၤ.12  ယဲဒၣ်, ယၤအံၤယမ့ၢ်ပှၤလၢအမၤမုာ်ထီၣ်က့ၤသုလီၤ. နမ့ၢ်မတၤလၢနကပျံၤပှၤကညီလၢအကသံ, ဒီးပှၤကညီ
         အဖိလၢ အကကဲထီၣ် ဒ်နီၣ်ဧိၤမံၤဧိၤ အသိးန့ၣ်တဂၤ လဲၣ်.13  ဒီးနသးပ့ၤနီၣ်ယွၤလၢအတ့လီၤနၤ, လၢအသလၣ် ထီၣ်မူခိၣ်, ဒီးပာ်လီၤဟီၣ်ခိၣ်အခီၣ်ထံးတဖၣ်, ဒီးနဘၣ်
         ယိၣ်တၢ်တထံၣ်ဃီကိးမုၢ်နံၤဒဲး, လၢပှၤမၤအၢတၢ်အသး ထီၣ်အဃိ, ဒ်အကတဲာ်ကတီၤတၢ်လၢအကမၤဟးဂီၤ တၢ်အသိးန့ၣ်စ့ၢ်ကီးဧါ.
         ဒီးပှၤမၤအၢတၢ်အသးထီၣ်န့ၣ် မ့ၢ်အအိၣ်ဖဲလဲၣ်.14  ပှၤတၢ်မၢကဲကုၢ်အီၤကထူၣ်ဖျဲးချ့ချ့, ဒီးတသံဘၣ်လၢ တၢ်ပူၤဘၣ်, ဒီးအကိၣ်တလီၤစှၤဘၣ်.15  ဒီးယဲဒၣ်အံၤယမ့ၢ်ယွၤနကစၢ်လၢအထိၣ်ဂဲၤပီၣ်လဲၣ်, ဒီးအလပီသီၣ်ထီၣ်လီၤ. တၢ်သုးမုၢ်ဂီၢ်မုၢ်အယွၤမ့ၢ်အမံၤ
         လီၤ.
         16  ဒီးယပာ်ယတၢ်ကတိၤလၢနထးခိၣ်အပူၤ, ဒီးယ ကျၢၢ်ဘၢနၤလၢယစုအကဒု, ဒ်သိးယကသူၣ်မူခိၣ်, ဒီး ပာ်ဟီၣ်ခိၣ်အခီၣ်ထံးတဖၣ်,
         ဒီးစံးလၢစံယိၣ်, နဲဒၣ်အံၤ နမ့ၢ်ယပှၤဂီၢ်မုၢ်လီၤ.17  ထိၣ်ဂဲၤနသး, ထိၣ်ဂဲၤနသး, ဂဲၤဆၢထၢၣ်, ယရူၤၡ လ့ၣ်လၢအအီလံယွၤအသးထီၣ်အလီခီလၢအစု, နၤဧၢ. နအီလံတၢ်ကနူၤကပၤအလီခီလံ,
         ဒီးစူၢ်ထီၣ်ကွံာ်အီၤလံ လီၤ.18  လၢကယဲၢ်အဖိခွါလၢအဆံးစၢ်ဝဲအကျါန့ၣ် ပှၤဆှၢ အီၤတအိၣ်ဘၣ်နီတဂၤဘၣ်. ပှၤဟံးထီၣ်အစုတအိၣ် ဘၣ်လၢကယဲၢ်အဖိခွါလၢအလုၢ်ဒိၣ်ထီၣ်ဝဲအကျါနီတ
         ဂၤဘၣ်.19  တၢ်ခံမံၤအံၤဟဲဘၣ်နၤ, မ့ၢ်မတၤကဟီၣ်ကယၢၤလၢ နဂီၢ်တဂၤလဲၣ်. တၢ်အိၣ်သယုၢ်, ဒီးတၢ်လီၤပှီၢ်,
         ဒီးတၢ် သၣ်ဝံၤလီၤဒိ, ဒီးနးဧိၤဘီဧိၤလီၤ. မ့တမ့ၢ်ဘၣ်ယၤဘၣ် ဒီး မ့ၢ်မတၤကမၤမုာ်ထီၣ်က့ၤနၤလဲၣ်.20  နဖိခွါလီၤဘှါဝဲ, မံလီၤဝဲလၢကျဲခီၣ်ထံးဒ်တၤဖးသ အိလၢပှာ်ပူၤအသိးန့ၣ်လီၤ. ပှဲၤဝဲဒီးယွၤအသးထီၣ်,
         န ကစၢ်အသိၣ်ဃီၣ်တၢ်လီၤ.21  မၤသးဒ်န့ၣ်ဒီး, ဒိကနၣ်လၢ်တၢ်အံၤ, ပှၤလၢအဘၣ် နးဘၣ်ဖှီၣ်ဒီးအီမူၤအသးဘၣ်ဆၣ်ဒီးတမ့ၢ်ဘၣ်လၢစပံး
         ထံဘၣ်န့ၣ်ဧၢ.
         22  နကစၢ်, ကစၢ်ယွၤဒီးနကစၢ်လၢအက တိၤလိာ်ကွီၢ်လၢအပှၤဂီၢ်မုၢ်အဂီၢ်န့ၣ်, စံးဝဲဒ်အံၤ, ကွၢ်ကွၢ်,
         ယဟံးန့ၢ်ကွံာ်တၢ်လဲၤကနူၤကပၤအလီခီလၢနစုပူၤ, ယ သးထီၣ်အလီခီလီၤ. နတအီလၢၤဘၣ်အီၤဘၣ်.
         23  ဒီးယ ကပာ်အီၤလၢပှၤလၢအမၤနးမၤဖှီၣ်နၤအစုပူၤ, လၢအစံး ဘၣ်နသးတီၤလီၤကဒွံကျိာ်တက့ၢ်, ဒီးပကခီဂာ်နၤလီၤ.
         ဒီးနပာ်နနီၢ်ခိဒ်ဟီၣ်ခိၣ်အသိး, ဒီးဒ်ကျဲအသိး, လၢပှၤ လၢအလဲၤခီဂာ်ဝဲအဂီၢ်န့ၣ်လီၤ.

၅၂521  ဖုသံနီၣ်ထီၣ်, ဖုသံနီၣ်ထီၣ်, သိးထီၣ်နဂံၢ်နဘါ, စံယိၣ် ဧၢ, သိးထီၣ်နကူနသိးအဃံအလၤ, ယရူၤၡလ့ၣ်ဝ့ၢ်စီဆှံ
         ဧၢ. အဂ့ၢ်ဒ်အံၤ, ပှၤတဒိးဘၣ်တၢ်ကူးတရံး, ဒီးပှၤတက ဆှီဘၣ်တလဲၤနုာ်လၢၤဘၣ်လၢနပူၤဘၣ်.2  တြူာ်နသးလၢဟီၣ်ခိၣ်အကမူၣ်, ဂဲၤဆၢထၢၣ်, ဆ့ၣ် နီၤ, ယရူၤၡလ့ၣ်ဧၢ. ဃ့ၣ်လီၤပျံၤစၢဃာ်လၢနကိာ်,
         စံယိၣ် အဖိမုၣ်လၢတၢ်မၢကဲကုၢ်အီၤတဂၤဧၢ.3  အဂ့ၢ်ဒ်အံၤ, ယွၤစံးဒ်အံၤ, တၢ်ဆါကွံာ်သုလၢတၢ်နီ တမံၤ, ဒီးစ့တအိၣ်ဘၣ်ဒီး, တၢ်ကပှ့ၤက့ၤသုလၢတၢ်
         တမ့ၢ်ဘၣ်စ့ဘၣ်လီၤ.4  အဂ့ၢ်ဒ်အံၤ, ကစၢ်ယွၤစံးဒ်အံၤ, ယပှၤဂီၢ်မုၢ်လဲၤလီၤ လၢပျၢၤဆူ အဲၤကူပတူးအပူၤ ဒ်သိးအကအိၣ်ကဆိးဖဲ
         န့ၣ်လီၤ. ဒီးအဂ့ၢ်တအိၣ်ဘၣ်ဒီး, ပှၤအၤရှူၢ်ဖိမၤအၢအီၤ လီၤ.5  ဒီးခဲကနံၣ်အံၤ တၢ်အိၣ်ဖဲအံၤ လၢယဂီၢ်မနုၤတမံၤ လဲၣ်, ယွၤစံးဝဲဒၣ်, တၢ်စိာ်ထီၣ်ကွံာ်ယပှၤဂီၢ်မုၢ်ကလီက
         လီ, အပဒိၣ်ဖးဒိၣ်ဟီၣ်ပသူထီၣ်, ယွၤစံးဝဲဒၣ်. ဒီးပှၤဒုၣ် ဒွဲၣ်ယမံၤတထံၣ်ဃီသ့တနံၤကျၢၤလီၤ.6  မၤသးဒ်န့ၣ်ဒီး, ယပှၤဂီၢ်မုၢ်ကသ့ၣ်ညါထီၣ်ယမံၤ, မၤ သးဒ်န့ၣ်ဒီး, လၢမုၢ်တနံၤန့ၣ် ကသ့ၣ်ညါလၢယမ့ၢ်ပှၤ
         လၢအကတိၤတၢ်လီၤ. ကွၢ်ကွၢ်. ယၤလီၤ.7  ပှၤလၢအစံၣ်တဲၤတဲလီၤ တၢ်သးခုအကစီၣ်လၢအ စံၣ်တဲၤတဲလီၤတၢ်ဃူတၢ်ဖိး, လၢအစံၣ်တဲၤတဲလီၤတၢ် အဂ့ၤ,
         လၢအဘိးဘၣ်သ့ၣ်ညါပှၤလၢ တၢ်အုၣ်က့ၤခီၣ် က့ၤလၢအစံးဘၣ်စံယိၣ်, နကစၢ်ကဲစီၤပၤန့ၣ်အခီၣ်အိၣ်
         လၢကစၢၢ်လိၤန့ၣ်မ့ၢ်အဃံအလၤဆံးဒိၣ်လဲၣ်.8  နပှၤခိးတၢ်ဖိတဖၣ် ကထုထီၣ်အကလုၢ်, ကကိးပသူ ထီၣ်တပူၤဃီလီၤ. အဂ့ၢ်ဒ်အံၤ, တုၤယွၤဟဲက့ၤဆူစံယိၣ်
         ဒီး, ကထံၣ်ဝဲလၢမဲာ်သကိးမဲာ်လီၤ.9  ကိးထီၣ်, ကိးပသူထီၣ်တပူၤဃီ, ယရူၤၡလ့ၣ်အတၢ် လီၤပှီၢ်သ့ၣ်ဧၢ, အဂ့ၢ်ဒ်အံၤ, ယွၤမၤမုာ်ထီၣ်က့ၤလံအ
         ပှၤဂီၢ်မုၢ်. ပှ့ၤက့ၤလံယရူၤၡလ့ၣ်န့ၣ်လံ.10  ယွၤမၤဘ့ၣ်ဆ့အစုဒုၣ်စီဆှံလၢ ပှၤကလုာ်ခဲလၢာ်အ မဲာ်ညါ, ဒ်သိးဟီၣ်ခိၣ်အကတၢၢ်ခဲလၢာ်န့ၣ်ကထံၣ်ဘၣ်
         ပကစၢ်အတၢ်အုၣ်က့ၤခီၣ်က့ၤတၢ်လီၤ.11  ဟးထီၣ်, ဟးထီၣ်, လဲၤထီၣ်ဖဲန့ၣ်တက့ၢ်. တၢ်တကဆှီ ဘၣ်န့ၣ်ထိးဘၣ်အီၤနီတမံၤတဂ့ၤ. ဟးထီၣ်လၢအသး
         ကံၢ်ပူၤန့ၣ်တက့ၢ်. ကဆှီထီၣ်တက့ၢ်, ပှၤလၢအစိာ်ယွၤ အဃၢၤအဃိၢ်သ့ၣ်ဧၢ.12  အဂ့ၢ်ဒ်အံၤ, သုတဟးထီၣ်ပစုၢ်ပတ့ၤဘၣ်, ဒီးသုတ လဲၤထီၣ်ဃ့ၢ်ဘၣ်. အဂ့ၢ်ဒ်အံၤ, ယွၤကလဲၤတၢ်လၢသု
         မဲာ်ညါ, ဒီးအံၣ်စရ့လးအကစၢ်ကအိၣ်လၢသုလီၢ်ခံလီၤ.13  ကွၢ်ကွၢ်, ယခ့ယပှၤကမၤတၢ်ဒီးတၢ်ကူၣ်သ့, ကဘီၣ် ထီၣ်ညီထီၣ်, ဒီးကထီၣ်ကထီ, ဒီးကဒိၣ်ထီၣ်ထီထီၣ်ဒိၣ်
         မးလီၤ.14  ဒ်ပှၤအါဂၤကမၢကမၣ်တၢ်လၢနဃိအသိး, (အမဲာ် အက့ၢ်အဂီၤ ဟးဂီၤတုၤအတမ့ၢ်လၢၤဘၣ် ပှၤကညီအ သိး,
         ဒီးအက့ၢ်အဂီၤတုၤအတမ့ၢ်လၢၤဘၣ်ပှၤကညီဖိအ သိး,)
         15  ကဖှံတၢ်လၢပှၤအါကလုာ်အလိၤဒ်န့ၣ်သိးလီၤ. စီၤပၤတဖၣ် ကကျၢၢ်တံၢ်အထးခိၣ် လၢအမဲာ်ညါလီၤ. အဂ့ၢ်ဒ်အံၤ,
         ကထံၣ်ဘၣ်တၢ်လၢပှၤတစံးဘၣ်အီၤ, ဒီး တၢ်လၢအတနၢ်ဟူတ့ၢ်ဘၣ်န့ၣ်ကသ့ၣ်ညါဝဲလီၤ.

၅၃531  မ့ၢ်မတၤနာ်က့ၤလံပကစီၣ်တဂၤလဲၣ်. ဒီးယွၤအစုဒုၣ် အိၣ်ဖျါထီၣ်လံလၢမတၤတဂၤအမဲာ်ညါလဲၣ်.2  အဂ့ၢ်ဒ်အံၤ, မဲထီၣ်ဝဲလၢအမဲာ်ညါဒ်သ့ၣ်ပဒၢအသိး, ဒီးဒ်သ့ၣ်အဂံၢ်လၢဟီၣ်ခိၣ်ဃ့အသိးန့ၣ်လီၤ.
         တအိၣ် ဘၣ်ဒီးအက့ၢ်အဂီၤဘၣ်, ဒီးတအိၣ်ဘၣ်ဒီးအဃံအလၤ ဘၣ်, ဒီးတုၤပထံၣ်အီၤဒီး, အဃံအလၤလၢအဘၣ်ပမဲာ်
         န့ၣ်တအိၣ်ဘၣ်.3  ပှၤကညီမၤတရီတပါ, ဒီးလဲၤသဒၣ်အီၤလီၤ. မ့ၣ်ဝဲ လၢပှၤတၢ်သူၣ်အုးသးအုး, ဒီးသ့ၣ်ညါတၢ်နးတၢ်ဖှီၣ်,
         ဒ် ပှၤတဂၤလၢပှၤမၤဘၢအမဲာ်လၢအီၤအသိး, ပှၤမၤအီၤတ ရီတပါ, ဒီးပတပာ်ဘၣ်အလီၢ်ဘၣ်.
         4  မ့ၢ်မးစိာ်ဝဲပတၢ် ဆူးတၢ်ဆါ, ဒီးဝံပတၢ်သူၣ်အုးသးအုးလီၤ. ဒီးပဆိက မိၣ်လၢတၢ်ကျီအီၤ, လၢယွၤတီၢ်အီၤ,
         ဒီးလၢအဘၣ် တၢ်နးတၢ်ဖှီၣ်လီၤ.5  ဒီးဘၣ်တၢ်ဆဲးဖျိအီၤလၢ ပတၢ်ကမၣ်အဃိ, ဒီးဘၣ် တၢ်မၤသဘှံးအီၤလၢ ပတၢ်ဒဲးဘးအဃိလီၤ. တၢ်သိၣ်
         ဃီၣ်ဘၣ်ဃးဒီးပတၢ်ဃူတၢ်ဖိးန့ၣ်အိၣ်ဝဲလၢအလိၤ, ဒီး ပဘျါက့ၤလၢအဘၣ်တီၢ်အဃိန့ၣ်လီၤ.6  ပဝဲဒၣ်အံၤ, ဒ်သိအသိးန့ၣ် ပဟးဖျိးကျဲခဲလၢာ်လံ. ပလဲၤကပၤကပၤတဂၤလၢအကျဲဒၣ်ဝဲ, တဂၤလၢအကျဲ ဒၣ်ဝဲစုာ်စုာ်လီၤ.
         ဒီးယွၤပာ်ပတၢ်အၢတၢ်သီခဲလၢာ်လၢ အလိၤလီၤ.
         7  ဘၣ်တၢ်မၤအၢမၤသီအီၤ, ဘၣ်ဆၣ်ဒီးဆီၣ် လီၤအသး, ဒီးတအဲးထီၣ်ဘၣ်အထးခိၣ်ဘၣ်, ဒ်သိဖိလၢ ပှၤမိၤမၤသံအီၤအသိး,
         ဒ်သိလၢအအိၣ်ဘှီၣ်ကလာ်လၢ ပှၤတံာ်အဆူၣ်အမဲာ်ညါအသိးန့ၣ်, တအဲးထီၣ်ဘၣ်အ ထးခိၣ်ဘၣ်.
         8  တၢ်ထုးထီၣ်ကွံာ်အီၤလၢတၢ်နးတၢ်ဖှီၣ် အပူၤ, ဒီးလၢတၢ်စံၣ်ညီၣ်ကွီၢ်အပူၤလီၤ. ဒီးလၢအပှၤ တစိၤတဃၣ်အကျါန့ၣ်
         မ့ၢ်မတၤကဆိကမိၣ်လၢအဒိး တၢ်ဒီၣ်တဲာ်ကွံာ်အီၤလၢ ကီၢ်မူလၢယပှၤဂီၢ်မုၢ်အတၢ် ကမၣ်အဃိ, လၢအဘၣ်ဆိၣ်အၢလၢအဝဲသ့ၣ်အလီၢ်
         န့ၣ်တဂၤလဲၣ်.9  ဒီးတၢ်ဟ့ၣ်လီၤအသွၣ်ခိၣ်အိၣ်ဒီးပှၤအၢပှၤသီ, လၢအ သံဝဲန့ၣ်အိၣ်ဒီးပှၤထူးပှၤတီၤလီၤ. ဘၣ်ဆၣ်ဒီးတမၤ
         ဘၣ်တၢ်အၢတၢ်သီဘၣ်နီတမံၤဘၣ်. ဒီးလီတၢ်တအိၣ် ဘၣ်လၢအထးခိၣ်ဘၣ်.10  ဒီးဘၣ်ယွၤအသးလၢအကမၤသဘှံးအီၤ, မၤနးမၤ ဖှီၣ်အီၤလီၤ. တုၤအပာ်ထီၣ်အသးလၢတၢ်လုၢ်လၢတၢ် ဒဲးဘးအဃိဒီး,
         ကထံၣ်ဘၣ်အချံအသၣ်, ကထုးထီအနံၤ အသီ, ဒီးတၢ်ဘၣ်ယွၤအသးကဘီၣ်ထီၣ်ညီထီၣ်လၢအ စုပူၤလီၤ.
         11  ကထံၣ်ဘၣ်အသူၣ်အသးအတၢ်မၤ, ဒီးကမံ သူၣ်မံသးလီၤ. ယခ့တီယပှၤလိၤကပာ်တီပာ်လိၤပှၤအါ ဂၤလၢအတၢ်သ့ၣ်ညါ,
         ဒီးကစိာ်အတၢ်အၢတၢ်သီလီၤ.12  မၤသးဒ်န့ၣ်ဒီး ယကဟ့ၣ်နီၤဖးအဂီၢ်ဒီးပှၤအဒိၣ်, ဒီး ကနီၤဖးဃုာ်တၢ်ဂုာ်န့ၢ်ဒီး ပှၤအဂံၢ်ဆူၣ်အဘါဆူၣ်လီၤ.
         အဂ့ၢ်ဒ်အံၤ, လူလီၤအသးတုၤအသံ, ဒီးတၢ်ဂံၢ်အီၤလၢပှၤ မၤကမၣ်တၢ်ဖိအကျါ, ဒီးစိာ်ထီၣ်ကွံာ်ပှၤအါဂၤအတၢ်
         ဒဲးဘး, ဒီးကဃ့ညးတၢ်လၢပှၤမၤကမၣ်တၢ်အဂီၢ်လီၤ.

၅၄541  သးဝံၣ်ထီၣ်, ပှၤတူာ်ဖိလၢ အတဆံးစၢ်ဘၣ်တၢ်ဧၢ, ကိးပသူ, ဒီးထုထီၣ်နကလုၢ်, ပှၤလၢအတဘၣ်တၢ်ဟုး
         ဆါဘၣ်တဂၤဧၢ. အဂ့ၢ်ဒ်အံၤ, ပှၤလၢအအိၣ်သယုၢ်တ ဂၤန့ၣ်အဖိအါန့ၢ် ပိာ်မုၣ်အိၣ်ဒီး အဝၤအဖိတက့ၢ်လီၤ,
         ယွၤစံးဝဲဒၣ်.2  မၤလဲၢ်ထီၣ်နဒဲအလီၢ်, ဒီးနအိၣ်နဆိးအလီၢ်အယၣ် သဒၢတၢ်န့ၣ်မၤထီထီၣ်အီၤတက့ၢ်. သးလီတၢ်တဂ့ၤ,
         မၤထီနပျံၤ, ဒီးမၤခၢၣ်သနၢၢ်နတၢၣ်ဖိတက့ၢ်.3  အဂ့ၢ်ဒ်အံၤ, နကဖျိးထီၣ်လၢနစုထွဲဒီးလၢနစုစ့ၣ်, ဒီးန ချံနသၣ်ကန့ၢ်သါပှၤကလုာ်တဖၣ်, ဒီးကအိၣ်ဝဲဆိးဝဲ
         လၢဝ့ၢ်အိၣ်သယုၢ်တ့ၢ်အပူၤလီၤ.4  ပျံၤတၢ်တဂ့ၤ. အဂ့ၢ်ဒ်အံၤ, နမဲာ်တဆှးဘၣ်. ဒီးပာ်ဆှး နမဲာ်တဂ့ၤ. အဂ့ၢ်ဒ်အံၤ, တၢ်တဒုးမဲာ်ဆှးနၤဘၣ်.
         အ ဂ့ၢ်ဒ်အံၤ, နသးစၢ်အမဲာ်ဆှးန့ၣ်နကသးပ့ၤနီၣ်, ဒီးတၢ်ဒုၣ် ဒွဲၣ်နအိၣ်မုၣ်ကမဲန့ၣ် နကသးပ့ၤနီၣ်
         ဒီးနတသ့ၣ်နီၣ် ထီၣ်လၢၤဘၣ်လီၤ.5  အဂ့ၢ်ဒ်အံၤ, ပှၤလၢအတ့လီၤနၤတဂၤန့ၣ်မ့ၢ်နဝၤလီၤ. အမံၤမ့ၢ်တၢ်သးမုၢ်ဂီၢ်မုၢ်အယွၤလီၤ. ဒီးပှၤလၢအပှ့ၤက့ၤ
         နၤတဂၤန့ၣ်မ့ၢ်အံၣ်စရ့လးအတၢ်စီဆှံတဂၤလီၤ. ဒီးတၢ် ကကိးအီၤလၢဟီၣ်ခိၣ်ဒီဘ့ၣ်ညါအကစၢ်လီၤ.6  အဂ့ၢ်ဒ်အံၤ, ဒ်ပိာ်မုၣ်လၢတၢ်လဲၤသဒၣ်အီၤဒီးဘၣ် တၢ်နးတၢ်ဖှီၣ်လၢအသးကံၢ်ပူၤအသိးန့ၣ် ယွၤကိးက့ၤ
         လံနၤ, ဒီးဒ်မါတဂၤလၢအန့ၢ်ဝၤလၢအသးစၢ်အသိးန့ၣ် လီၤ. အဂ့ၢ်ဒ်အံၤ, ယွၤစံးတ့ၢ်ဝဲ, ကဘၣ်တၢ်ပာ်မၢ်အီၤလီၤ.7  ယလဲၤသဒၣ်နၤတစိၢ်ဖိဘၣ်ဆၣ်ဒီး, ယကထၢဖှိၣ်နၤ ဒီးတၢ်သးကညီၤဖးဒိၣ်တဖၣ်န့ၣ်လီၤ.8  မ့ၢ်ယသးထီၣ်ဖျိးထီၣ်တဘျီသတးဒီး, ယပာ်ခူသူၣ် ယသးလၢနမဲာ်ညါတစိၢ်ဖိလီၤ. ဘၣ်ဆၣ်ဒီးယကသး ကညီၤနၤအိၣ်ဒီးတၢ်ဘျုးတၢ်ဖှိၣ်အထူအယိာ်လီၤ,
         တၢ် ပှ့ၤက့ၤနၤအယွၤစံးဝဲဒၣ်.9  အဂ့ၢ်ဒ်အံၤ, အဝဲအံၤမ့ၢ်စီၤနိအၤအထံလၢယဂီၢ်လီၤ. ဒ်ယဆိၣ်တၢ်လၢထံ ဘၣ်ဃးဒီးစီၤနိအၤတလုၣ်ဘၢ
         လၢၤဘၣ်ဟီၣ်ခိၣ်အသိးန့ၣ်, ယဆိၣ်လၢယတသးထီၣ် လၢၤဘၣ်နၤ, ဒီးယတသိၣ်ဃီၣ်လၢၤဘၣ်နၤဘၣ်လီၤ.10  အဂ့ၢ်ဒ်အံၤ, ကစၢၢ်ကလိကသုးအလီၢ်, ဒီးတၢ်စိခိၣ် ကဟူးဝးလီၤ. မ့မ့ၢ်ယဘျုးယဖှိၣ်တဟးဘၣ်လၢနအိၣ်
         ဘၣ်. ဒီးယတၢ်အၢၣ်လီၤအီလီၤဘၣ်ဃးဒီးတၢ်ဃူတၢ် ဖိးတဟူးတဝးဘၣ်န့ၣ်, ယွၤလၢအသးကညီၤနၤတဂၤ စံးဝဲဒၣ်.11  ပှၤလၢအဘၣ်တၢ်နးတၢ်ဖှီၣ်, ဘၣ်ကလံၤမုၢ်, ဒီးတ ဘၣ်တၢ်မၤမုာ်ထီၣ်က့ၤနၤတဂၤဧၢ, ကွၢ်ကွၢ်, ယပာ်န
         လၢၢ်တဖၣ်လၢလၢၢ်တ့ၣ်လ့ၣ်အကမူၣ်အပူၤ, ဒီးနခီၣ် ထံးတဖၣ်လၢတၢ်မျၢ်နံၤလါလီၤ.
         12  ယကတ့တၢးထီလၢ နခိၣ်ဒူအဖီခိၣ်လၢတၢ်မျၢ်ဂီၤဆှုၣ်ကလာ်, ဒီးနတြဲၤလၢ တၢ်မျၢ်ကပြုၢ်ကပြီၤ, ဒီးတၢ်လၢနဃၢၤခဲလၢာ်န့ၣ်က
         မ့ၢ်လၢၢ်ဘၣ်အပှၤအမဲာ်လီၤ.13  ဒီးနဖိနလံၤ ကကဲထီၣ်ယွၤအပျဲၢ်အဘီၣ်ခဲလၢာ်, ဒီးန ဖိအတၢ်ဃူအတၢ်ဖိးန့ၣ်ကဒိၣ်ဝဲအါဝဲလီၤ.14  နကအိၣ်ဂၢၢ်ဆိးကျၢၤလၢ တၢ်တီတၢ်လိၤလီၤ. နက အိၣ်ယံၤဒီးတၢ်မၤအၢမၤသီလီၤ. အဂ့ၢ်ဒ်အံၤ, နတပျံၤ
         ဘၣ်တၢ်ဘၣ်. ဒီးအိၣ်ယံၤဒီးတၢ်ဟးဂီၤလီၤ. အဂ့ၢ်ဒ်အံၤ, တဟဲဘူးဒီးနၤဘၣ်လီၤ.15  ကွၢ်ကွၢ်, ပှၤကအိၣ်ဖှိၣ်ရိဖှိၣ်လီၤ. တမ့ၢ်ဘၣ်လၢယၤ အဃိဘၣ်. ကယဲၢ်ပှၤလၢအအိၣ်ဖှိၣ်ထီဒါနၤန့ၣ်ကဟး
         ဂီၤလၢနဃိလီၤ.16  ကွၢ်ကွၢ်, ယတ့လီၤလံပှၤပိာ်တၢ်ဖိလၢအအူသဖှိမ့ၣ် အူကဖးလၢမ့ၣ်အူကျါ, လၢအဒုးဟဲထီၣ်အစုကဝဲၤလၢ
         အမၤတၢ်အဃိလံ. ဒီးယတ့လီၤလံ တၢ်မၤသယုၢ်ဒ်သိး အကမၤဟးဂီၤတၢ်လီၤ.17  တၢ်အစုကဝဲၤလၢ အတ့လီၤအသးထီဒါနၤန့ၣ်တ ဘီၣ်ထီၣ်ညီထီၣ်နီတမံၤဘၣ်. ဒီးကယဲၢ်ပှၤအပျ့ၤလၢ အဂဲၤဆၢထၢၣ်ထီဒါနၤလၢတၢ်စံၣ်ညီၣ်အပူၤန့ၣ်နကဒုး
         စံၣ်ညီၣ်ဃၣ်အီၤလီၤ. အဝဲန့ၣ်မ့ၢ်ယွၤအခ့အပှၤအတၢ် န့ၢ်သါ, ဒီးအတၢ်တီတၢ်လိၤန့ၣ်ဟဲလၢယၤလီၤ,
         ယွၤစံး ဝဲဒၣ်.

၅၅551  ဟဲ, ကယဲၢ်ပှၤလၢတၢ်သူအသးလၢထံတဂၤလၢ်လၢ် သ့ၣ်ဧၢ, ဟဲဆူထံအအိၣ်တက့ၢ်. ဒီးပှၤလၢအစ့တအိၣ် သ့ၣ်ဧၢ,
         ဟဲပှ့ၤတၢ်, ဒီးအီၣ်တၢ်တက့ၢ်. ဒီးစ့တအိၣ်, အ ပှ့ၤတအိၣ်ဘၣ်န့ၣ်ဟဲပှ့ၤစပံးထံဒီးတၢ်နုၢ်ထံတက့ၢ်.2  သုလၢာ်စ့လၢတၢ်လၢအတမ့ၢ်ဘၣ်ကိၣ်အဂီၢ်, ဒီးသု မၤတၢ်လၢ အတဒုးဘျဲးအီၣ်ဘၣ်န့ၣ်အဂီၢ်မ့ၢ်အဘၣ်မ
         နုၤလဲၣ်. ဒိကနၣ်ယကလုၢ်လီၤတံၢ်လီၤဆဲး, ဒီးအီၣ်တၢ် အဂ့ၤန့ၣ်တက့ၢ်. ဒီးသုသးကမုာ်ထီၣ်က့ၤလၢတၢ်ဝံၣ်
         တၢ်ဆၢအပူၤလီၤ.3  ဒိးသုနၢ်ဒီးဟဲဆူယအိၣ်တက့ၢ်. ဒိကနၣ်ဒီးသုသးက မူ, ဒီးယကမၤတၢ်အၢၣ်လီၤအီလီၤအထူအယိာ်ဒီးသု,
         တၢ်ဘျုးတၢ်ဖှိၣ်အဂၢၢ်အကျၢၤဘၣ်ဃးဒီးစီၤဒၤဝံးလီၤ.4  ကွၢ်ကွၢ်, ယပာ်အီၤလၢတၢ်အုၣ်အသးလၢပှၤကလုာ် တဖၣ်အဂီၢ်, တၢ်အခိၣ်ဒီးပှၤမၤလိာ်တၢ်လၢပှၤဂီၢ်မုၢ်တ
         ဖၣ်အဂီၢ်လီၤ.5  ကွၢ်ကွၢ်, ပှၤတကလုာ်လၢနတသ့ၣ်ညါဘၣ်အီၤဘၣ် န့ၣ်နကကိးန့ၢ်အီၤ, ဒီးပှၤတကလုာ်လၢအတသ့ၣ်ညါ ဘၣ်နၤတဖၣ်န့ၣ်ကဃ့ၢ်ဆူနအိၣ်လၢ
         ယွၤနကစၢ်အ ဃိ, ဒီးအံၣ်စရ့လးအတၢ်စီဆှံတဂၤအဃိလီၤ. အဂ့ၢ်ဒ် အံၤ, မၤလၤမၤကပီၤလံနၤလံလီၤ.6  ဃုယွၤလၢ ပထံၣ်န့ၢ်ဘၣ်အီၤသ့အဖၢမုၢ်န့ၣ်တက့ၢ်. ကိးထီၣ်အီၤလၢအအိၣ်ဘူးအဖၢမုၢ်န့ၣ်တက့ၢ်.7  မ်ပှၤတတီတလိၤဘၣ်န့ၣ်လဲၤသဒၣ်အကျဲဒၣ်ဝဲ, ဒီး ပှၤအၢန့ၣ်အဆိကမိၣ်တၢ်, ဒီးဟဲက့ၤကဒါက့ၤဆူယွၤ
         အအိၣ်တက့ၢ်. ဒီးကသူၣ်ကညီၤကသးကညီၤအီၤလီၤ. မ်အဟဲဆူပကစၢ်အအိၣ်တက့ၢ်. အဂ့ၢ်ဒ်အံၤ, ကပျၢ်တၢ်
         အါအါကလဲာ်လီၤ.8  အဂ့ၢ်ဒ်အံၤ, ယတၢ်ဆိကမိၣ်တမ့ၢ်ဘၣ်သုတၢ်ဆိက မိၣ်ဘၣ်, ဒီးသုကျဲတမ့ၢ်ဘၣ်ယကျဲဘၣ်, ယွၤစံးဝဲဒၣ်.9  အဂ့ၢ်ဒ်အံၤ, ဒ်မူခိၣ်ထီန့ၢ်ဟီၣ်ခိၣ်အသိး, ယကျဲထီန့ၢ် သုကျဲ, ဒီးယတၢ်ဆိကမိၣ်ထီန့ၢ်သုတၢ်ဆိကမိၣ်ဒ်န့ၣ်
         သိးလီၤ.
         10  အဂ့ၢ်ဒ်အံၤ, ဒ်တၢ်စူၤ, ဒီးမူခိၣ်ဖီဟဲလီၤလၢမူခိၣ်, ဒီးတက့ၤကဒါက့ၤဘၣ်ဆူန့ၣ်, မ့မ့ၢ်မၤဘၣ်စီၣ်ဟီၣ်ခိၣ်,
         ဒီးဒုးမဲထီၣ်ဒီးဖးထီၣ်တၢ်သတးဒီး, ဒုးဟ့ၣ်ပှၤဖှံတၢ်လၢ တၢ်ချံ, ဒီးပှၤအီၣ်တၢ်လၢတၢ်အီၣ်အသိးန့ၣ်,
         11  ယတၢ် ကတိၤလၢအဟဲထီၣ်လၢ ယထးခိၣ်ကမၤအသးဒ်န့ၣ်, ဒီးတဟဲက့ၤကဒါက့ၤဆူယအိၣ်ကလီကလီဘၣ်. မ့ၢ်အ
         ကမၤထီၣ်တၢ်လၢအဘၣ်ယသး ဒီးကဒုးကဲထီၣ်တၢ် လၢယမၢအမၤတၢ်န့ၣ်လီၤ.12  အဂ့ၢ်ဒ်အံၤ, သုကဟးထီၣ်ဒီး တၢ်သူၣ်ခုသးခု, ဒီး တၢ်ကဆှၢသုဒီးတၢ်ဃူတၢ်ဖိး, ကစၢၢ်တဖၣ်, ဒီးတၢ်စိ
         ခိၣ်တဖၣ်ကကိးထီၣ် ဒီးတၢ်ကိးပသူထီၣ်လၢသုမဲာ်ညါ ဒီးကယဲၢ်သ့ၣ်လၢပှၢ်လၢ်ကျါန့ၣ်ကဒဲအစုခဲလၢာ်လီၤ.13  လၢတၢ်ဆှုၣ်အလီၢ်န့ၣ်သ့ၣ်ဆှိကမဲထီၣ်, ဒီးလၢတၤ ဆှုၣ်တၤမဲအလီၢ်န့ၣ်သမ့ၤဟဒးလီၤ. ဒီးကကဲထီၣ်တၢ်
         အမံၤလၢယွၤအဂီၢ်, ဒီးတၢ်အပနီၣ်အထူအယိာ်လၢတၢ် တဒီၣ်တဲာ်ဘၣ်န့ၣ်လီၤ.
         
            

         
      

   
      
         56
၅၆561  ယွၤစံးဒ်အံၤ, တိၢ်န့ၢ်တၢ်စံၣ်ညီၣ်တီ, ဒီးမၤတၢ်တီတၢ် လိၤတက့ၢ်. အဂ့ၢ်ဒ်အံၤ, ယတၢ်အုၣ်က့ၤခီၣ်က့ၤအိၣ်
         ဘူးတ့ၢ်လံ, ဒီးယတၢ်တီတၢ်လိၤလၢအကအိၣ်ဖျါထီၣ် လီၤ.2  ပှၤလၢအမၤတၢ်အံၤ, ဒီးပှၤကညီဖိလၢ အဟံးဃာ် အီၤ, လၢအတိၢ်န့ၢ်မုၢ်အိၣ်ဘှံးနံၤ, ဒ်သိးအသုတမၤဘၣ်
         အၢအီၤတဂ့ၤ, ဒီးကွၢ်အစုဒ်သိးအသုတမၤတၢ်အၢတဂ့ၤ န့ၣ်ဘၣ်ဆိၣ်ဂ့ၤဝဲလီၤ.3  ဒီးပှၤတခီဘီမုၢ်ဖိလၢ အစဲဘူးအသးဒီးယွၤန့ၣ်မ်အ သုတစံး, ယွၤကမၤလီၤဖးကွံာ်ယၤသပှၢ်တၢၢ်ဒီးအပှၤ
         ဂီၢ်မုၢ်န့ၣ်တဂ့ၤ.
         4  ဒီးပှၤဒ့ဒံၣ်ဖိ မ်အသုတစံး, ယမ့ၢ်သ့ၣ် ဃ့တထူၣ်န့ၣ်တဂ့ၤ. အဂ့ၢ်ဒ်အံၤ, ယွၤစံး, ပှၤဒ့ဒံၣ်ဖိလၢ
         အတိၢ်န့ၢ်ယမုၢ်အိၣ်ဘှံးနံၤတဖၣ်, ဒီးဃုထၢတၢ်လၢအ ဘၣ်ယသး, ဒီးဟံးဃာ်ယတၢ်အၢၣ်လီၤအီလီၤန့ၣ်,
         5  ယ ကဟ့ၣ်လီၤအီၤလၢ အလီၢ်ဒီးအမံၤဂ့ၤန့ၢ်ဖိခွါ, ဒီးဖိမုၣ် တက့ၢ်လၢယဟံၣ်ပူၤ, ဒီးလၢယခိၣ်ဒူအပူၤလီၤ.
         ယက ဟ့ၣ်လီၤအီၤလၢ အမံၤအထူအယိာ် လၢအတဘၣ်တၢ် ဒီၣ်တဲာ်ကွံာ်ဘၣ်လီၤ.6  ဒီးပှၤတခီဘီမုၢ်ဖိလၢအစဲဘူးအသးဒီးယွၤ, ဒ်သိးအ ကမၤအတၢ်, ဒီးဒ်သိးအကအဲၣ်ယွၤအမံၤ, ဒ်သိးအက
         ကဲထီၣ်အခ့အပှၤ, ကယဲၢ်ပှၤလၢအတိၢ်န့ၢ်မုၢ်အိၣ်ဘှံး နံၤ, ဒီးတမၤဘၣ်အၢအီၤ, ဒီးဟံးဃာ်ယတၢ်အၢၣ်လီၤအီ
         လီၤခဲလၢာ်န့ၣ်,
         7  ယကဒုးဟဲထီၣ်အဝဲသ့ၣ်ဒၣ်လဲာ်ဆူ ယကစၢၢ်စီဆှံ, ဒီးယကဒုးသးခုအီၤလၢယတၢ်ဘါထု ကဖၣ်အဟံၣ်ပူၤလီၤ.
         အတၢ်လုၢ်မ့ၣ်အူဒီးအတၢ်လုၢ် တဖၣ်န့ၣ်ကဘၣ်တၢ်အသး လၢယတၢ်လုၢ်လီၢ်အဖီခိၣ် လီၤ. အဂ့ၢ်ဒ်အံၤ,
         ယဟံၣ်ကဘၣ်တၢ်ကိးအီၤလၢတၢ် ဘါထုကဖၣ်အဟံၣ်လၢပှၤကိးကလုာ်ဒဲးအဂီၢ်လီၤ.8  ကစၢ်ယွၤလၢအဒုးအိၣ်ဖှိၣ်အံၣ်စရ့လးအပှၤဘၣ်တၢ် ဟီထီၣ်ကွံာ်အီၤတဖၣ်န့ၣ်စံးဒ်အံၤ, ပှၤလၢအအိၣ်ဖှိၣ်
         တ့ၢ်ဆူအအိၣ်အမဲာ်ညါန့ၣ် ယကဒုးအိၣ်ဖှိၣ်ပှၤဂၤဆူအ အိၣ်လီၤ.
         9  ကယဲၢ်ဆၣ်ဖိကီၢ်ဖိလၢတၢ်ပျီပူၤသ့ၣ်ဧၢ, ဟဲအီၣ်တၢ်တက့ၢ်, ဆၣ်ဖိကီၢ်ဖိလၢ ပှၢ်လၢ်ကျါခဲလၢာ်သ့ၣ်ဧၢ.―10  အပှၤခိးတၢ်ဖိမ့ၢ် ပှၤမဲာ်ဘျီၣ်ခဲလၢာ်, တသ့ၣ်ညါဘၣ် တၢ်ဘၣ်, မ့ၢ်ထွံၣ်တအုၣ်ခဲလၢာ်လီၤ.
         မီၤတၢ်တသ့ဘၣ်, မ့ၢ်အမံမီၢ်တၢ်, မံခ့ဝဲ, အဲၣ်ဒိးမံသပ့ၤ,
         11  ဒီးထွံၣ်န့ၣ်သးကွံ တၢ်အီၣ်, ဒီးတသ့ၣ်ညါဘၣ်တၢ်ဘျဲးအီၣ်ဘၣ်, ဒီးပှၤကွၢ် သိအကစၢ်ဒၣ်ဝဲန့ၣ်အနၢ်တပၢၢ်ဘၣ်တၢ်ဘၣ်.
         ဃၣ်အ သးတဂၤဆူအကျဲဒၣ်ဝဲတဂၤဆူအကျဲဒၣ်ဝဲ, တဂၤဆူအ သးကွံတၢ်အပူၤတဂၤဆူအသးကွံတၢ်အပူၤစုာ်စုာ်လီၤ.12  ဟဲသကိး, စံးဝဲ, ယကမၤန့ၢ်စပံးထံ, ဒီးပကဘျဲးအီလၢ သံး, ဒီးခဲဂီၤတနံၤကမၤအသးဒ်မုၢ်မဆါတနံၤအံၤအသိး
         န့ၣ်, ဒိၣ်န့ၢ်, အါန့ၢ်, နးန့ၢ်တက့ၢ်လီၤ.

၅၇571  ပှၤအတီအလိၤဟါမၢ်, ဒီးပှၤတတိၢ်န့ၢ်ဘၣ်လၢအ သးနီတဂၤဘၣ်, ဒီးပှၤမၤဂ့ၤတၢ်န့ၣ်ဘၣ်တၢ်ထုးထီၣ်
         ကွံာ်ဝဲ, ဒီးပှၤတဆိကမိၣ်လၢပှၤတီပှၤလိၤဘၣ်တၢ်ထုး ထီၣ်ကွံာ်အီၤလၢတၢ်အၢအပူၤဘၣ်.2  ကလဲၤနုာ်လၢတၢ်ဃူတၢ်ဖိးအပူၤလီၤ. ပှၤလၢအလဲၤ တၢ်စၢၢ်ဆၢလၢအမဲာ်ညါန့ၣ် ကအိၣ်ဘှံးလၢအလီၢ်မံ
         ပူၤလီၤ.3  ဒီးသုဝဲသ့ၣ်အံၤ သုးဘူးသုသးဖဲအံၤ, ပှၤမၤကဒါပ မဲာ်အဖိခွါတဖၣ်, ပှၤမၤကမၣ်ပဖိပမါ, ဒီးပှၤဃဲသဲမုၣ်အ
         ချံအသၣ်သ့ၣ်ဧၢ.
         4  သုမၤတရီတပါမတၤတဂၤလဲၣ်, သု အဲးထီၣ်ဖးလဲၢ်သုထးခိၣ်, သုဆဲးထီၣ်သုပျ့ၤလၢမတၤ အလိၤလဲၣ်. သုမ့ၢ်ပှၤမၤကမၣ်တၢ်အဖိ,
         ပှၤလီတၢ်အ ချံအသၣ်န့ၣ်တမ့ၢ်ဘၣ်ဧါ.
         5  သုသးဆူၣ်ထီၣ်လၢဃီမုၢ် ပျဲၢ်အကျါ, လၢသ့ၣ်သံကစဲာ်ကိးထူၣ်ဒဲးအဖီလာ်, သုမၤ သံဖိသၣ်တဖၣ်လၢကစၢၢ်ကဆူးအပူၤ,
         လၢလၢၢ်အိပူၤ န့ၣ်တမ့ၢ်ဘၣ်ဧါ.6  လၢကစၢၢ်ကဆူးအလၢၢ်ဘျ့အကျါန့ၣ်နဂီၢ်အိၣ်လီၤ. အဝဲသ့ၣ်တဖၣ်, အဝဲသ့ၣ်န့ၣ် မ့ၢ်တၢ်နီၤဖးန့ၢ်လၢနဂီၢ်
         လီၤ. နလူလီၤနတၢ်လုၢ်အီလၢအဂီၢ်, နဟဲစိာ်တၢ်မၤ ဘူၣ်ကိၣ်လီၤ. ယသူၣ်ကမံ ယသးကမံလၢတၢ်န့ၣ်တ
         ဖၣ်အဃိစ့ၢ်ကီးဧါ.7  နပာ်နလီၢ်မံလၢကစၢၢ်ဖးထီတဖျၢၣ်, ဒီးဖဲန့ၣ်ဒၣ်လဲာ် နလဲၤထီၣ်လုၢ်တၢ်လီၤ.8  ဒီးလၢတြဲၤဒီးကျဲစၢၤအချၢဃံန့ၣ် နပာ်ထီၣ်နတၢ်ဒုး သ့ၣ်နီၣ်ထီၣ်က့ၤတၢ်လီၤ. အဂ့ၢ်ဒ်အံၤ, နလီၣ်ဖျါနသး
         အိၣ်တဒၢလၢအမဲာ်ညါလီၤ. ဒီးနလဲၤထီၣ်, ဒီးမၤလဲၢ် ထီၣ်နလီၢ်မံ, နအၢၣ်လီၤအီလီၤတၢ်ဒီးအီၤ, နအဲၣ်ဒိးအ
         လီၢ်မံ, နကတဲာ်ကတီၤအလီၢ်လၢအဂီၢ်လီၤ.9  နလဲၤဆူစီၤပၤအအိၣ်, အီၣ်ဒီးသိဖှူတၢ်, ဒီးမၤအါ ထီၣ်နသိနၢမူ, ဒီးနမၢလီၤနကလူးတဖၣ်ဆူတၢ်အယံၤ,
         ဒီးနမၤလီၤရၢၢ်နသးဆူပျုၤပူၤလီၤ.10  နကျဲယံၤ, ဒီးနကျဲစၢးမၤတၢ်ဘၣ်ဆၣ်ဒီး, နတစံးဘၣ်, မုၢ်လၢ်တၢ်တအိၣ်ဘၣ်န့ၣ်ဘၣ်. နထံၣ်န့ၢ်ဘၣ်နစုအသး
         သမူလီၤ. မၤသးဒ်န့ၣ်ဒီးနတသူၣ်အုးသးအုးဘၣ်.11  ဒီးလၢနကတိၤတၢ်ကဘျံးကဘျၣ်, ဒီးတသ့ၣ်နီၣ်ထီၣ် က့ၤဘၣ်ယၤ, ဒီးတတိၢ်န့ၢ်ဘၣ်လၢနသးဘၣ်န့ၣ်မ့ၢ်န
         ဘၣ်ယိၣ်တၢ်ဒီး နပျံၤမတၤတဂၤလဲၣ်. မ့ၢ်ယအိၣ်ဘှီၣ် ကလာ်လၢပျၢၤလံၤလံၤန့ၣ်ဒီး, နတပျံၤဘၣ်ယၤ,
         တမ့ၢ် ဘၣ်ဧါ.12  ယကဒုးနဲၣ်နတၢ်တီတၢ်လိၤ, ဒီးနမၤတၢ်န့ၣ်, ဒီးတ ဒုးအိၣ်ထီၣ်နဘျုးနဖှိၣ်ဘၣ်.13  တုၤနကိးထီၣ်တၢ်ဒီး, မ်တၢ်လၢနပာ်ဖှိၣ်အီၤမၤပူၤ မၤဖျဲးနၤတက့ၢ်. ဘၣ်ဆၣ်ဒီးကလံၤကအူဒံကွံာ်အီၤခဲ
         လၢာ်, ဒီးတၢ်အသါတဘျီကစိာ်ထီၣ်ကွံာ်အီၤလီၤ. မ့မ့ၢ် ပှၤလၢအသန့ၤအသးလၢယၤန့ၣ် ကန့ၢ်သါထံဧိၤကီၢ်
         ဧိၤန့ၣ်, ဒီးမၤန့ၢ်ယကစၢၢ်စီဆှံလီၤ.14  ဒီးတၢ်ကစံး, မၤထီၣ်, မၤထီၣ်, ကတဲာ်ကတီၤကျဲဧိၤ ကပူၤဧိၤ, ထၢထီၣ်ကွံာ်ကယဲၢ်ခီၣ်ဘၣ်တိၢ်အလီၢ်လၢယ
         ပှၤဂီၢ်မုၢ်အကျဲပူၤန့ၣ်တက့ၢ်.15  အဂ့ၢ်ဒ်အံၤ, ပှၤလၢအထီၣ်ထီ, ဒီးအိၣ်ဝဲထီၣ်ထီ, လၢ အအိၣ်ဝဲဆိးဝဲလၢတၢ်အထူအယိာ်ပူၤ, ဒီးအမံၤမ့ၢ်တၢ်
         စီဆှံတဂၤစံးဝဲဒ်အံၤ, ယအိၣ်ယဆိးလၢတၢ်ထီၣ်ထီ, လၢ တၢ်စီဆှံအလီၢ်, ဒီးယအိၣ်စ့ၢ်ကီးလၢပှၤအသူၣ်ကၢ်အ
         သးလီၤဒီးပှၤဆီၣ်လီၤအသးအသိး, ဒ်သိးယကမၤမူထီၣ် ပှၤဆီၣ်လီၤအသးတဖၣ်အသးဒီး ဒ်သိးယကမၤမူထီၣ်
         ပှၤလၢအသူၣ်ကၢ်အသးလီၤတဖၣ်အသးလီၤ.16  အဂ့ၢ်ဒ်အံၤ, ယတဂ့ၢ်လိာ်ဘှီလိာ်လီၤထူလီၤယိာ်ဘၣ်, ယသးတထီၣ်ဘၣ်လီၤစိၤလီၤထီဘၣ်. အဂ့ၢ်ဒ်အံၤ,
         မ့မ့ၢ် ဒ်န့ၣ်ဒီးပှၤအသးကလီၤဘှါလၢယမဲာ်ညါ, ပှၤလၢယတ့ လီၤအီၤလီၤ.17  လၢအသးကွံတၢ်အတၢ်ဒဲးဘးအဃိ, ယသးထီၣ်, ဒီး ယတီၢ်အီၤ, ဒီးပာ်တဒၢယသး, ဒီးယသးကဲၤထီၣ်လီၤ. အဂ့ၢ်ဒ်အံၤ,
         လဲၤကပၤကပၤဖဲကျဲလၢအဘၣ်အသးလီၤ.18  အကျဲဧိၤကပူၤဧိၤန့ၣ်ယထံၣ်လံ, ဒီးယကမၤဘျါက့ၤ အီၤ, ဒီးယကဆှၢထီၣ်အီၤ, ဒီးယကမၤမုာ်ထီၣ်က့ၤအီၤ,
         ဒီးအပှၤလၢအသူၣ်အုးအသးအုးဒီးအီၤတဖၣ်လီၤ.19  ယတ့လီၤပှၤအပျုၤအတၤသၣ်လီၤ. တၢ်ဃူတၢ်ဖိး, တၢ်ဃူတၢ်ဖိး, မ်အအိၣ်ဒီးပှၤလၢအယံၤ, ဒီးအိၣ်ဒီးပှၤ
         လၢအဘူးန့ၣ်တက့ၢ်. ယွၤစံးဝဲဒၣ်, ဒီးယကမၤဘျါ က့ၤအီၤလီၤ.20  မ့မ့ၢ်ပှၤတၢ်ဒဲးဘးဖိတဖၣ်န့ၣ် မၤသးဒ်ပီၣ်လဲၣ်လၢအ ဟူးဝးအသိးန့ၣ်လီၤ. အဂ့ၢ်ဒ်အံၤ, အိၣ်ဘှံးဝဲတသ့ဘၣ်.
         အထံစံၣ်ပီပုဒုးဟဲထီၣ်ကပံာ်ကပာ်, ဒီးကပံာ်ဟီၣ်ချါ လီၤ.
         21  တၢ်ဃူတၢ်ဖိးတအိၣ်ဘၣ်ဒီးပှၤတတီတလိၤဘၣ် န့ၣ်, ယကစၢ်စံးဝဲဒၣ်.

၅၈581  ကိးထီၣ်လၢနကလုၢ်ဒိၣ်တက့ၢ်. သးလီတၢ်တဂ့ၤ. ထု ထီၣ်နကလုၢ်ဒ်ကွဲၤအသိးန့ၣ်, ဒီးစံးဘၣ်တဲဘၣ်ယပှၤ
         ဂီၢ်မုၢ်လၢအတၢ်ကမၣ်, ဒီးယၤကိာ်အပှၤဟံၣ်ဖိလၢအ တၢ်ဒဲးဘးတက့ၢ်.2  ဘၣ်ဆၣ်ဒီးအဝဲသ့ၣ်ဃုယၤတနံၤဘၣ်တနံၤ, ဒီးဘၣ် အသးလၢတၢ်သ့ၣ်ညါယကျဲ, ဒ်ပှၤတကလုာ်လၢအမၤ တၢ်တီတၢ်လိၤ,
         ဒီးတလဲၤသဒၣ်ဘၣ်အကစၢ်အတၢ်စံၣ် ညီၣ်ဘၣ်အသိးန့ၣ်လီၤ. ဃ့ဝဲလၢတၢ်စံၣ်ညီၣ်တီလၢယၤ, ဒီးမုာ်လၤဝဲလၢတၢ်သုးဘူးအသးဆူယွၤအအိၣ်န့ၣ်လီၤ.3  ပဒုၣ်တၢ်အီၣ်တၢ်အီ, ဒီးနတထံၣ်ဘၣ်န့ၣ်, ပမၤနး မၤဖှီၣ်ပသး, ဒီးနတသ့ၣ်ညါဘၣ်န့ၣ် မ့ၢ်အဘၣ်မနုၤ
         လဲၣ်. ကွၢ်ကွၢ်, လၢသုဒုၣ်တၢ်အီၣ်တၢ်အီအမုၢ်တနံၤ န့ၣ်သုထံၣ်န့ၢ်တၢ်ဘၣ်သုသး, ဒီးမၢဆူၣ်ပှၤမၤသုတၢ်မၤ
         ခဲလၢာ်လီၤ.4  ကွၢ်ကွၢ်, လၢတၢ်ဂ့ၢ်လိာ်ဘှီလိာ်ဒီးတၢ်အ့ၣ်လိာ်ဆိး က့လိာ်အဂီၢ်န့ၣ် သုဒုၣ်တၢ်အီၣ်တၢ်အီ,
         ဒီးလၢထိတၢ် လၢတၢ်အၢအစုခိၣ်အဂီၢ်န့ၣ်လီၤ. သုတဒုၣ်တၢ်အီၣ်တၢ် အီလၢမုၢ်မဆါတနံၤအံၤလၢ သုကဒုးနၢ်ဟူသုကလုၢ်
         လၢတၢ်ထီၣ်ထီဘၣ်.5  အဝဲန့ၣ်မ့ၢ်တၢ်ဒုၣ်တၢ်အီၣ်တၢ်အီလၢ ယဃုထၢအီၤ, မုၢ်တနံၤလၢပှၤကမၤနးမၤဖှီၣ်အသးစ့ၢ်ကီးဧါ.
         မ့ၢ်ဒ်သိး ပှၤကဆုးလီၤအခိၣ်ဒ်ဆှဲအကမိာ်အသိး, ဒီးဒ်သိးအက ဒါလီၤထၢၣ်အတၢ်ကံးညာ် ဒီးဖၣ်ဆါလၢအဖီလာ်န့ၣ်
         စ့ၢ်ကီးဧါ. နကကိးတၢ်န့ၣ်တမံၤလၢတၢ်ဒုၣ်တၢ်အီၣ် တၢ်အီ, ဒီးမုၢ်တနံၤလၢအဘၣ်ယွၤအသးစ့ၢ်ကီးဧါ.6  တၢ်ဒုၣ်တၢ်အီၣ်တၢ်အီလၢ အဘၣ်ယသးမ့ၢ်အအံၤ, တၢ်ဃ့ၣ်လီၤကွံာ်တၢ်အၢအပျံၤ, တၢ်ဘ့ၣ်ကွံာ်တၢ်ဝံဃၢ,
         ဒီးတၢ်မၤထူၣ်ဖျဲးပှၤဘၣ်တၢ်မၤအၢအီၤ, ဒီးတၢ်မၤကၢ် ကွံာ်နီၣ်ယိးဘိကိဘိဒဲးန့ၣ် တမ့ၢ်ဘၣ်ဧါ.
         7  မ့ၢ်တၢ်နီၤ ဟ့ၣ်နကိၣ်လၢပှၤတၢ်သၣ်ဝံၤအသးအဂီၢ်, ဒီးတၢ်ဟဲစိာ် ပှၤဖှီၣ်ဖိယာ်ဖိလၢ အပှၤဘၣ်တၢ်ဟီထီၣ်ကွံာ်အီၤန့ၣ်ဆူ
         နဟံၣ်ပူၤန့ၣ်တမ့ၢ်ဘၣ်ဧါ. တုၤနထံၣ်ပှၤအိၣ်ဘ့ၣ်ဆ့ဒီး, လၢနကဒုးကူဒုးသိးအီၤ, ဒီးလၢနတပာ်တဒၢဘၣ်နသး
         ဒီးနဘူးနတံၢ်ဒၣ်နဲ, တမ့ၢ်ဘၣ်ဧါ.8  တုၤနုၤတစုနတၢ်ကပီၤကကပီၤထီၣ်ဒ်မုၢ်ဆ့ၣ်အသိး, ဒီးနတၢ်ဘျါက့ၤန့ၣ် ကအိၣ်ထီၣ်ချ့သဒံးလီၤ.
         တုၤနုၤတ စုနတၢ်တီတၢ်လိၤကလဲၤလၢနမဲာ်ညါ, ဒီးယွၤအလၤက ပီၤကဟဲလၢနလီၢ်ခံန့ၣ်လီၤ.9  တုၤနုၤတစုနကကိးထီၣ်, ဒီးယွၤကစံးဆၢတၢ်, နက ဃ့တၢ်, ဒီးကစံးဝဲ, ကွၢ်ကွၢ်, ယၤလီၤ. နမ့ၢ်သုးကွံာ်နီၣ်
         ယိးဘိလၢနကျါ, တၢ်ယူာ်ထီၣ်စုမုၢ်ဒီးကတိၤအၢတၢ်ဒီး10  နမ့ၢ်သးအိၣ်ပှၤလၢ တၢ်သၣ်ဝံၤအသး, ဒီးမၤမံသး ပှၤလၢအသးဘၣ်နးဘၣ်ဖှီၣ်ဒီး, နတၢ်ကပီၤကကပီၤ
         ထီၣ်လၢတၢ်ခံးကျါ, ဒီးနတၢ်ခံးကမၤသးဒ်မုၢ်ထူၣ်အ သိးန့ၣ်,
         11  ဒီးယွၤကဆှၢနၤတထံၣ်ဃီ, ဒီးကမၤမံနသး လၢတၢ်အလီၢ်ဃ့အပူၤ, ဒီးကမၤဆူၣ်ထီၣ်နဃံနကွဲ, ဒီး နကမၤသးဒ်တၤသၣ်အလီၢ်ဘၣ်စီၣ်အသိး,
         ဒီးဒ်ထံထီၣ် ပၢၢ်တပူၤလၢအထံတလီၤသံးဘၣ်အသိးန့ၣ်လီၤ.12  ဒီးပှၤလၢအဟဲထီၣ်လၢနၤတဖၣ်ကမၤက့ၤတၢ်အလီၢ် အိၣ်သယုၢ်တဖၣ်, နကမၤက့ၤတၢ်အခီၣ်ထံးတဖၣ်ဘၣ် ဃးဒီးပှၤအါစိၤဒီးတၢ်ကကိးနၤလၢ
         ပှၤမၤက့ၤတၢ်ဘၢၣ် ဖျိ, ပှၤမၤက့ၤကျဲဧိၤကပူၤဧိၤဒ်သိးပှၤကအိၣ်ကဆိးလီၤ.13  လၢအိၣ်ဘှံးအနံၤန့ၣ် နမ့ၢ်ဃၣ်ကွံာ်နခီၣ်လၢတၢ်မၤ ဘၣ်နသးဒၣ်နဲလၢ ယမုၢ်နံၤစီဆှံအပူၤ, ဒီးနမ့ၢ်ကိး
         အိၣ်ဘှံးနံၤလၢတၢ်သူၣ်ဖှံသးညီ, ယွၤအတၢ်စီဆှံလၢ တၢ်ယူးယီၣ်အလီၢ်, ဒီးတပိာ်ဘၣ်နကျဲဒၣ်နဲ,
         ဒီးတထံၣ် န့ၢ်ဘၣ်နတၢ်မုာ်ဒၣ်နဲ, ဒီးတကတိၤဘၣ်နတၢ်ကတိၤ ဒၣ်နဲသတးဒီး, နမ့ၢ်မၤလၤကပီၤအီၤဒီး,
         14  နကသူၣ်ဖှံသး ညီလၢယွၤအပူၤ, ဒီးယကဒုးဒိးနၤလၢတၢ်အလီၢ်ထီၣ် ထီလၢဟီၣ်ခိၣ်ချၢအဖီခိၣ်, ဒီးယကဒုးအီၣ်နၤလၢနပၢ်
         စီၤယၤကိာ်အတၢ်န့ၢ်သါန့ၣ်လီၤ. အဂ့ၢ်ဒ်အံၤ, ယွၤအ ထးခိၣ်ကတိၤတၢ်န့ၣ်လီၤ.

၅၉591  ကွၢ်ကွၢ်, တမ့ၢ်ဘၣ်ယွၤအစုဖုၣ်လီၤတုၤအအုၣ်က့ၤ ခီၣ်က့ၤတၢ်တသ့ဘၣ်, ဒီးတမ့ၢ်ဘၣ်အနၢ်ဃၢဝဲတုၤအ
         နၢ်ဟူတၢ်တသ့ဘၣ်.2  မ့မ့ၢ်သုတၢ်အၢတဖၣ်မၤလီၤဖးသုလၢသုကစၢ်, ဒီးသု တၢ်ဒဲးဘးဒုးအိၣ်တဒၢအမဲာ်လၢ သုလၢအတနၢ်ဟူ ဘၣ်တၢ်ဘၣ်လီၤ.3  အဂ့ၢ်ဒ်အံၤ, သုစုဘၣ်အၢဒီးတၢ်သွံၣ်, ဒီးသုစုမုၢ်ဒီး တၢ်အၢတၢ်သီလီၤ. သုပျုၤကတိၤလံတၢ်ကဘျံးကဘျၣ်,
         ဒီးသုပျ့ၤကတိၤတၢ်အၢလီၤ.4  ပှၤကိးထီၣ်လၢတၢ်တီတၢ်လိၤတအိၣ်ဘၣ်, ဒီးပှၤလိာ် ကွီၢ်လၢတၢ်မ့ၢ်တၢ်တီတအိၣ်ဘၣ်. သန့ၤအသးလၢတၢ်
         ကလီကလီ, ဒီးကတိၤတၢ်ကဘျံးကဘျၣ်, ဒၢထီၣ်တၢ် မၤအၢ, ဒီးဆံးစၢ်တၢ်အၢလီၤ.5  ဟုဝဲလၢဂုၢ်မိာ်အိးအဒံၣ်, ဒီးထ့ကပီၤအဒၢလီၤ. ပှၤ လၢအအီၣ်အဒံၣ်န့ၣ်ကသံဝဲ, ဒီးဒံၣ်သဘှံးတဖျၢၣ်န့ၣ်
         ဂုၢ်အၢကဟဲထီၣ်လၢအပူၤတဘိလီၤ.6  အထၣ်တဖၣ်န့ၣ် တကဲထီၣ်ဘၣ်လၢ အကူအသိး ဘၣ်, ဒီးတလုးဘၢအသးလၢအတၢ်မၤဘၣ်. အမၤတၢ် တဖၣ်န့ၣ်မ့ၢ်တၢ်အၢအမၤတၢ်,
         ဒီးတၢ်မၤဆူၣ်မၤစိးအၢ အိၣ်ဝဲလၢအစုပူၤလီၤ.7  အခီၣ်ဃ့ၢ်ဆူတၢ်အၢအအိၣ်, ဒီးမၤချ့ချ့ဒ်သိးအကလူ လီၤတၢ်သွံၣ်လၢအတၢ်ဒဲးဘးတအိၣ်ဘၣ်. အဆိကမိၣ်
         တၢ်န့ၣ်မ့ၢ်တၢ်အၢအတၢ်ဆိကမိၣ်, တၢ်မၤသယုၢ်, ဒီး တၢ်မၤဟးဂီၤအိၣ်ဝဲလၢအကျဲလီၤ.8  တၢ်ဃူတၢ်ဖိးအကျဲတသ့ၣ်ညါဘၣ်ဝဲဘၣ်, ဒီးတၢ်စံၣ် ညီၣ်တီတအိၣ်ဘၣ်လၢအကျဲဘၣ်. မၤက့ၣ်အကျဲ, ပှၤ
         လၢအပိာ်အီၤန့ၣ် တသ့ၣ်ညါဘၣ်တၢ်ဃူတၢ်ဖိးနီတဂၤ ဘၣ်.9  မၤသးဒ်န့ၣ်ဒီး, တၢ်စံၣ်ညီၣ်အိၣ်ယံၤဒီးပှၤ, ဒီးတၢ်တီ တၢ်လိၤတချုးန့ၢ်ဘၣ်ပှၤဘၣ်. ပကွၢ်လၢ်တၢ်ကပီၤအ
         ကျဲ, ဒီးကွၢ်ကွၢ်, တၢ်ခံး, ပကွၢ်လၢ်မုၢ်ထူၣ်အဧူၢ်, ဒီးပလဲၤ တၢ်လၢတၢ်ခံးကျါလီၤ.
         10  ပကလၢၢ်တၢ်ဒ်ပှၤမဲာ်ဘျီၣ်လၢ တၢ်ဒူၣ်အဂီၢ်, ဒီးဒ်ပှၤလၢအမဲာ်တအိၣ်ဘၣ်အသိးန့ၣ်ပ ကလၢၢ်တၢ်လီၤ.
         ပခီၣ်ဘၣ်တိၢ်လၢမုၢ်ထူၣ်ဒ်လၢမုၢ်နၤ အသိး, ပအိၣ်လၢတၢ်ခံးသူအကျါဒ်ပှၤသံအသိးန့ၣ်လီၤ.11  ပပသူကညီၤခဲလၢာ်ဒ်တၤသူအသိး, ပပှ့ၤတထံၣ်ဃီဒ် ထိၣ်လွံၢ်အသိးလီၤ. ပကွၢ်လၢ်တၢ်စံၣ်ညီၣ်အကျဲ,
         ဒီး တအိၣ်ဘၣ်. တၢ်အုၣ်က့ၤခီၣ်က့ၤအကျဲ, ဒီးအိၣ်ယံၤဒီးပှၤ လီၤ.12  အဂ့ၢ်ဒ်အံၤ, ပတၢ်ကမၣ်အါထီၣ်လၢနမဲာ်ညါ, ဒီးပ တၢ်ဒဲးဘးအုၣ်အသးထီဒါပှၤလီၤ. အဂ့ၢ်ဒ်အံၤ,
         ပတၢ်က မၣ်အိၣ်ဒီးပှၤ, ဒီးပတၢ်အၢတၢ်သီန့ၣ်ပသ့ၣ်ညါအီၤလီၤ.13  ပမၤကမၣ်တၢ်ဒီးကတိၤကဘျံးကဘျၣ်ထီဒါယွၤ, ဒီး ဃၣ်ဒူၣ်ချၢပသးလၢပကစၢ်, ဒီးပကတိၤတၢ်မၤအၢ, ဒီး
         တၢ်လဲၤသဒၣ်တၢ်, ပဒၢထီၣ်ဒီးကတိၤ တၢ်ကတိၤက ဘျံးကဘျၣ်လၢပသးလီၤ.14  ဒီးတၢ်စံၣ်ညီၣ်ဃၣ် ကဒါက့ၤအသး, ဒီးတၢ်တီတၢ် လိၤဆၢထၢၣ်လၢအယံၤလီၤ. အဂ့ၢ်ဒ်အံၤ, တၢ်မ့ၢ်တၢ်တီ
         လီၤဃံၤလၢကျဲမုၢ်, ဒီးတၢ်တီတၢ်လိၤလဲၤနုာ်တသ့ဘၣ်.15  မ့ၢ်မးတၢ်မ့ၢ်တၢ်တီတအိၣ်ဘၣ်, ဒီးပှၤလၢအဟးဆှဲး တၢ်အၢန့ၣ်တၢ်ဂုာ်န့ၢ်အတၢ်လီၤ. ဒီးယွၤထံၣ်ဘၣ်ဝဲ,
         ဒီး မ့ၢ်တၢ်စံၣ်ညီၣ်တအိၣ်ဘၣ်ဒီး, မ့ၢ်တၢ်အၢလၢအမဲာ်ညါ လီၤ.16  ဒီးထံၣ်ဝဲလၢပှၤကညီတအိၣ်ဘၣ်, ဒီးကမၢကမၣ်ဝဲ လၢပှၤဃ့တၢ်တအိၣ်ဘၣ်. မၤသးဒ်န့ၣ်ဒီးအစုဒုၣ်ဒၣ်ဝဲ
         မၤတၢ်အုၣ်က့ၤခီၣ်က့ၤတၢ်လၢအဂီၢ်, ဒီးအတၢ်တီတၢ် လိၤဒၣ်ဝဲန့ၣ်ဒုးအိၣ်ကျၢၤအီၤလီၤ.17  ဒီးသိးတၢ်တီတၢ်လိၤဒ်သဃိးအသိးန့ၣ်, ဒီးတၢ်အုၣ် က့ၤခီၣ်က့ၤအခိၣ်ကုာ်သုးကုာ်ဝဲလၢအခိၣ်,
         ဒီးကူသိးဝဲ လၢတၢ်ဟ့ၣ်ကၣ်တၢ်အၢအကူအသိးလၢ အကူအသိး အဂီၢ်, ဒီးကၤတၢ်သးဆူၣ်ဒ်အယၣ်တဘ့ၣ်အသိးန့ၣ်
         လီၤ.18  ဒ်အဝဲသ့ၣ်မၤတၢ်အသိးန့ၣ်အဝဲဒၣ်ကဟ့ၣ်ကၣ်တၢ်, တၢ်သးကဲၤထီၣ်လၢအဒုၣ်အဒါအလိၤ, တၢ်လၢအကြၢး န့ၢ်ဘၣ်လၢပှၤထီဒါအီၤအလိၤလီၤ.
         ကဟ့ၣ်ကၣ်ပှၤထံ ယံၤကီၢ်ယံၤလၢအကြၢးန့ၢ်ဘၣ်လီၤ.19  ဒီးကပျံၤယွၤအမံၤလၢမုၢ်နုာ်တခီ, ဒီးအလၤကပီၤလၢ မုၢ်ထီၣ်တခီလီၤ. အဂ့ၢ်ဒ်အံၤ, ကဟဲဝဲဒ်ထံကျိဆူၣ်အသိး
         န့ၣ်, ဒီးယွၤအသးကယူာ်ထီၣ်ထီသုးဖိအလၣ်တဘ့ၣ် လီၤ.20  ဒီးပှၤပှ့ၤက့ၤတၢ်ကဟဲလၢစံယိၣ်အဂီၢ်, ဒီးလၢပှၤလၢ အဃၣ်လိၤအသးလၢ တၢ်မၤကမၣ်လၢယၤကိာ်အပူၤ တဖၣ်အဂီၢ်လီၤ,
         ယွၤစံးဝဲဒၣ်.21  ဒီးယဲဒၣ်အံၤ ယတၢ်အၢၣ်လီၤအီလီၤဒီးအီၤမ့ၢ်အအံၤ, ယွၤစံးဝဲဒၣ်, ယသးလၢအအိၣ်လၢနလိၤ, ဒီးယတၢ်က
         တိၤလၢယပာ်လၢနထးခိၣ်, တဟးထီၣ်ကွံာ်ဘၣ်လၢ နထးခိၣ်, လၢနချံနသၣ်အထးခိၣ်, လၢနချံနသၣ်အချံ အသၣ်အထးခိၣ်,
         တုၤအံၤဆူညါအစိၤစိၤအဃၣ်ဃၣ် လီၤ, ယွၤစံးဝဲဒၣ်လီၤ.

၆၀601  ဂဲၤဆၢထၢၣ်, ကပီၤထီၣ်တက့ၢ်. အဂ့ၢ်ဒ်အံၤ, နတၢ်က ပီၤဟဲလံ, ဒီးယွၤအလၤကပီၤထီၣ်ဘၣ်နလိၤလီၤ.2  အဂ့ၢ်ဒ်အံၤ, တၢ်ခံးကလုၣ်ဘၢဟီၣ်ခိၣ်, ဒီးတၢ်ခံးသူ ပှၤကလုာ်တဖၣ်လီၤ. မ့မ့ၢ်ယွၤကထီၣ်ဘၣ်နၤ,
         ဒီးအလၤ ကပီၤကအိၣ်ဖျါလၢနလိၤလီၤ.
         3  ဒီးပှၤကလုာ်တဖၣ်က လဲၤတၢ်လၢနတၢ်ကပီၤအကျါ, ဒီးစီၤပၤတဖၣ်လၢနဟဲ ထီၣ်အဧူၢ်တဖၣ်အကျါလီၤ.4  ကျ့ထီၣ်နမဲာ်, ကွၢ်ဝးတရံးဒီးထံၣ်တၢ်, ပှၤတဖၣ်န့ၣ် အိၣ်ဖှိၣ်ရိဖှိၣ်ခဲလၢာ်, ဒီးဟဲဝဲဆူနအိၣ်လီၤ.
         နခိခွါတဖၣ် ကဟဲလၢအယံၤ, ဒီးနဖိမုၣ်တဖၣ်န့ၣ်ပှၤကစိာ်လၢအက ပၤလီၤ.5  တုၤနုၤတစုနကထံၣ်တၢ်, ဒီးသူၣ်ဖှံသးညီ, နသူၣ်က နိးနသးကကနိး, ဒီးနသူၣ်ကပိၢ်နသးကဝးလီၤ. အဂ့ၢ်
         ဒ်အံၤ, ပီၣ်လဲၣ်အတၢ်ထူးတၢ်တီၤကဃၣ်ဃီၤဆူနအိၣ်, ပှၤကလုာ်တဖၣ်အစုလီၢ်အခီၣ်ခိၣ်ကဟဲဆူနအိၣ်လီၤ.6  ကီၤလၤအူးဂီၢ်မုၢ်ကလုၣ်ဘၢနၤ, ကီၤလၤအူးဖိဟဲ လၢမံးဒယၣ်, ဒီးဧ့ၤဖၣ်လီၤ. ကယဲၢ်ပှၤလၢၡဘၤန့ၣ်က
         ဟဲဝဲလီၤ. ကဟဲစိာ်ထူဒီးလီၢ်ဘၣ်, ဒီးယွၤအတၢ်စံးထီၣ် ပတြၢၤန့ၣ်ကစံၣ်တဲၤတဲလီၤဝဲဒီးအသးခုလီၤ.7  က့ဒၢ်အသိအဖုခဲလၢာ်န့ၣ် ကအိၣ်ဖှိၣ်ဆူနအိၣ်, န ဘါယိးအသိဖါတဖၣ်ကမၤနတၢ်လီၤ. ကဘၣ်တၢ်တူၢ်
         လိာ်လၢယတၢ်လုၢ်လီၢ်, ဒီးယလၤကပီၤအဟံၣ်န့ၣ်ယ ကမၤလၤကပီၤအီၤလီၤ.8  တၢ်တဖၣ်အံၤလၢ အယူၤဝဲဒ်တၢ်အၢၣ်အသိး, ဒီးဒ် ထိၣ်လွံၢ်ဆူအတၢ်ထူၣ်ဖျိအသိးန့ၣ်မ့ၢ်မတၤလဲၣ်.9  မ့ၢ်မးထံယံၤကီၢ်ယံၤန့ၣ်ကကွၢ်လၢ်ယကျဲ, ဒီးတၢ်ၡံၣ် အကဘီလၢအဆိန့ၣ်, ဒ်သိးအကဟဲစိာ်နဖိခွါတဖၣ်
         လၢအယံၤ, အိၣ်ဒီးအစ့ဒီးအထူလၢယွၤနကစၢ်အမံၤအ ဃိ, ဒီးလၢအံၣ်စရ့လးအတၢ်စီဆှံတဂၤအဃိန့ၣ်လီၤ.
         အဂ့ၢ်ဒ်အံၤ, အဝဲဒၣ်မၤလၤကပီၤနၤလီၤ.10  ဒီးပှၤတခီဘီမုၢ်ဖိကမၤထီၣ်နခိၣ်ဒူ, ဒီးအစီၤပၤကမၤ နတၢ်လီၤ. အဂ့ၢ်ဒ်အံၤ, ယတီၢ်နၤလၢယသးထီၣ်လီၤ.
         မ့ မ့ၢ်ယသးကညီၤနၤလၢယဘျုးယဖှိၣ်အဃိလီၤ.11  ဒီးနတြဲၤကအိၣ်အိးထီၣ်အသးတထံၣ်ဃီလီၤ. လၢမုၢ် ဆါဂ့ၤလၢမုၢ်နၤဂ့ၤ, တကးတံာ်ဃာ်ဘၣ်အသးဘၣ်,
         ဒ် သိး ပှၤကစိာ်ပှၤကလုာ်တဖၣ် အစုလီၢ်အခီၣ်ခိၣ်ဆူန အိၣ်, ဒီးဆှၢအစီၤပၤတဖၣ်လီၤ.12  အဂ့ၢ်ဒ်အံၤ, ပှၤတကလုာ်ဒီးဘီမုၢ်လၢအတမၤဘၣ်န တၢ်န့ၣ်ကဟးဂီၤဝဲလီၤ. မ့ၢ်မးပှၤကလုာ်တဖၣ်န့ၣ်က
         အိၣ်သယုၢ်သပှၢ်တၢၢ်လီၤ.13  လဘၤနိၣ် အလၤကပီၤကဟဲဆူနအိၣ်, သ့ၣ်ဆှိ, သ့ ထိးအီၣ်, ဒီးသ့ၣ်ဆှိတအၤရှူၢ်တပူၤဃီ, ဒ်သိးအကမၤဃံ
         မၤလၤယလီၢ်စီဆှံ, ဒီးယခီၣ်အလီၢ်န့ၣ်ယကမၤလၤက ပီၤအီၤလီၤ.14  တုၤနုၤတစုပှၤလၢအမၤအၢနၤအဖိခွါတဖၣ် ကဟဲသ ကူးအသးဆူနအိၣ်, ဒီးကယဲၢ်ပှၤလၢအမၤတရီတပါနၤ န့ၣ်ကတီၤလီၤကဒွံကျိာ်လၢနခီၣ်ထံး,
         ဒီးကကိးနၤလၢ ယွၤအဝ့ၢ်, အံၣ်စရ့လးအတၢ်စီဆှံတဂၤအစံယိၣ်လီၤ.15  လၢနဘၣ်တၢ်လဲၤသဒၣ်နၤ, ဒီးတၢ်သးဟ့နၤ, ဒီးပှၤတ ခီတူာ်ဘၣ်နၤအလီၢ်န့ၣ် ယကပာ်နၤလၢတၢ်အလၤက ပီၤအထူအယိာ်,
         တၢ်သူၣ်ဖှံသးညီလၢ ပှၤအစိၤစိၤအဃၣ် ဃၣ်အဂီၢ်လီၤ.16  ဒီးနကစူၢ်ပှၤကလုာ်တဖၣ်အနုၢ်ထံ, ဒီးနကစူၢ်တၢ် လၢစီၤပၤအနုၢ်, ဒီးနကသ့ၣ်ညါလၢယၤယွၤအံၤမ့ၢ်နတၢ်
         အုၣ်က့ၤခီၣ်က့ၤ, ဒီးတၢ်ပှ့ၤက့ၤနၤမ့ၢ်ယၤကိာ်အတၢ်ဒိၣ် တၢ်ဆူၣ်တဂၤလီၤ.17  လၢတိၢ်ဂီၤအလီၢ်န့ၣ်ယကဟဲစိာ်ထူ, ဒီးလၢထးအ လီၢ်န့ၣ်ယကဟဲစိာ်စ့, ဒီးလၢသ့ၣ်အလီၢ်န့ၣ်တိၢ်ဂီၤ,
         ဒီး လၢလၢၢ်အလီၢ်န့ၣ်ထးလီၤ. ဒီးယကပာ်ပှၤကွၢ်နၤတဖၣ် လၢတၢ်ဃူတၢ်ဖိး, ဒီးနပဒိၣ်တဖၣ်လၢတၢ်တီတၢ်လိၤ
         လီၤ.18  တၢ်တနၢ်ဟူလၢၤဘၣ် တၢ်မၤဆူၣ်မၤစိးလၢနကီၢ်ပူၤ ဘၣ်, တၢ်မၤသယုၢ်ဒီးတၢ်မၤဟးဂီၤလၢနဃၢၤတဖၣ်အ
         ပူၤဘၣ်. ဒီးနကကိးနခိၣ်ဒူလၢတၢ်အုၣ်က့ၤခီၣ်က့ၤ, ဒီးန ပဲတရီလၢတၢ်စံးထီၣ်ပတြၢၤန့ၣ်လီၤ.19  မုၢ်တမ့ၢ်လၢၤဘၣ်နတၢ်ကပီၤလၢမုၢ်ဆါခီ, ဒီးလါတ ကပီၤဘၣ်လၢၤနၤလၢအကယဲၢ်ကယူာ်ဘၣ်. မ့မ့ၢ်ယွၤ
         ကကဲထီၣ်နတၢ်ကပီၤအထူအယိာ်, ဒီးနကစၢ်ကကဲ ထီၣ်နလၤကပီၤလီၤ.20  နမုၢ်တလီၤနုာ်လၢၤဘၣ်, နလါတဘၢလၢၤဘၣ်. အ ဂ့ၢ်ဒ်အံၤ, ယွၤကကဲထီၣ်တၢ်ကပီၤအထူအယိာ်လၢနဂီၢ်,
         ဒီးနဟီၣ်တၢ်ယၢၤတၢ်အမုၢ်နံၤတဖၣ်န့ၣ်ကလၢာ်လီၤ.21  နပှၤဂီၢ်မုၢ်န့ၣ်ကတီကလိၤခဲလၢာ်လီၤ. ကန့ၢ်သါထံ ဧိၤကီၢ်ဧိၤန့ၣ်လီၤထူလီၤယိာ်, တၢ်အဒ့လၢယသူၣ်ယဲ,
         ယစုအမၤတၢ်ဒ်သိးယကဒိးတၢ်လၤကပီၤလီၤ.22  ပှၤဖိနဲကဲၣ်တဂၤကကဲထီၣ်ပှၤတကထိ, ဒီးပှၤဆံးတ ဂၤလၢပှၤဆူၣ်တကလုာ်လီၤ. ယဲဒၣ်ယွၤအံၤ, ယကဒုးမၤ
         အသးလၢအဆၢအကတီၢ်ဒၣ်ဝဲချ့ချ့လီၤ.

၆၁611  ကစၢ်ယွၤအသးအိၣ်လၢယလိၤလီၤ. အဂ့ၢ်ဒ်အံၤ, ယွၤ ဖှူလံယၤဒ်သိး ယကစံၣ်တဲၤတဲလီၤတၢ်သးခုအကစီၣ်
         လၢပှၤဖှီၣ်ဖိယာ်ဖိ, မၢလီၤယၤဒ်သိးယကမၤဘျါက့ၤပှၤ အသူၣ်ကၢ်အသးလီၤ, ဒ်သိးယကကိးထီၣ်တၢ်ထူၣ်ဖျဲး
         လၢပှၤဘၣ်တၢ်မၢကဲကုၢ်အီၤအဂီၢ်, ဒီးတၢ်အိးထီၣ်တၢ် လၢပှၤဘၣ်တၢ်စၢဃာ်အဂီၢ်န့ၣ်,
         2  ဒ်သိးယကကိးထီၣ် နံၣ်တၢ်ဘၣ်ယွၤအသး, ဒီးပကစၢ်မၤဆၢတၢ်အၢအမုၢ်တ နံၤ, ဒ်သိးယကမၤမုာ်ထီၣ်က့ၤကယဲၢ်ပှၤလၢအသူၣ်အုး
         အသးအုးခဲလၢာ်,
         3  ဒ်သိးယကပာ်လီၤတၢ်လၢပှၤအ သူၣ်အုးအသးအုးလၢစံယိၣ်အပူၤအဂီၢ်, ဒ်သိးယက ဟ့ၣ်လီၤအခိၣ်သလုးလၢဖၣ်ဆါအလီၢ်,
         တၢ်သးခုအသိ လၢတၢ်သးအုးအလီၢ်, တၢ်စံးထီၣ်ပတြၢၤအဆ့လၢတၢ် သးဃၢအလီၢ်န့ၣ်လီၤ. ဒီးတၢ်ကကိးအီၤလၢတၢ်တီ
         တၢ်လိၤအသ့ထိးဖၣ်တဖၣ်, တၢ်လၢယွၤသူၣ်ဝဲဒ်သိးအ ကဒိးတၢ်လၤကပီၤလီၤ.4  ဒီးအဝဲသ့ၣ်ကမၤက့ၤတၢ်အလီၢ်လီၤပှီၢ်လၢသီ, ဒီးက မၤထီၣ်က့ၤတၢ်အိၣ်သယုၢ်လၢပျၢၤ, ဒီးကတ့လီၤက့ၤဝ့ၢ်
         လီၤပှီၢ်တဖၣ်, တၢ်အိၣ်သယုၢ်လၢကစၢၤကစၢၤန့ၣ်လီၤ.5  ဒီးပှၤတခီဘီမုၢ်ဖိကဆၢထၢၣ်, ဒီးကွၢ်သုသိအဖုတ ဖၣ်, ဒီးပှၤတခီဘီမုၢ်ဖိအဖိခွါတဖၣ် ကကဲထီၣ်သုပှၤ
         ထဲၣ်တၢ်ဖိ, ဒီးပှၤကကတဲာ်ကတီၤသုစပံးမုၢ်လီၤ.
         6  မ့မ့ၢ် သုဝဲသ့ၣ်အံၤ, တၢ်ကကိးသုလၢယွၤအပှၤလုၢ်တၢ်အဒိၣ် ပှၤကကိးသုလၢပှၤမၤကစၢ်အတၢ်လီၤ. သုကအီၣ်ပှၤက
         လုာ်တဖၣ်အစုလီၢ်အခီၣ်ခိၣ်, ဒီးသုကပာ်ကဖိသုသး လၢအလၤကပီၤအပူၤလီၤ.7  လၢသုမဲာ်ဆှးအလီၢ်န့ၣ်သုကန့ၢ်တၢ်ခံစး, ဒီးလၢတၢ် ပာ်မဲာ်ဆှးအလီၢ်န့ၣ်တၢ်ကသူၣ်ဖှံသးညီလၢအဂီၢ်အပူၤ
         လီၤ. မၤသးဒ်န့ၣ်ဒီးကန့ၢ်ဘၣ်ခံစးလၢအကီၢ်ပူၤ, တၢ် သူၣ်ခုသးခုအထူအယိာ်ကအိၣ်ဒီးအီၤလီၤ.8  အဂ့ၢ်ဒ်အံၤ, ယဲဒၣ်အံၤယမ့ၢ်ယွၤလီၤ. ယအဲၣ်တၢ်စံၣ် ညီၣ်တီ, ယသးဟ့တၢ်မၤန့ၢ်ဆူၣ်လၢတၢ်လုၢ်တၢ်ပာ်အ
         ဂီၢ်လီၤ. ဒီးယကဟ့ၣ်လီၤအဘူးအလဲလၢတၢ်မ့ၢ်တၢ်တီ အပူၤ, ဒီးယကအၢၣ်လီၤအီလီၤတၢ်အၢၣ်လီၤအီလီၤအ
         ထူအယိာ်ဒီးအီၤလီၤ.9  အချံအသၣ်န့ၣ် ပှၤကသ့ၣ်ညါအီၤလၢ ပှၤကလုာ်တ တဖၣ်အကျါ, ဒီးအစၢၤအသွဲၣ်န့ၣ် လၢပှၤဂီၢ်မုၢ်အသး
         ကံၢ်ပူၤန့ၣ်လီၤ. ကယဲၢ်ပှၤလၢအထံၣ်ဘၣ်အီၤကအၢၣ် လီၤအီလီၤလၢအမ့ၢ်ပှၤအချံအသၣ် လၢယွၤဆိၣ်ဂ့ၤလံ
         အီၤလီၤ.10  ယကသူၣ်ဖှံသးညီဒိၣ်မးလၢယွၤအပူၤလီၤ. မ်ယသး ပိၢ်လၢယကစၢ်အပူၤတက့ၢ်. အဂ့ၢ်ဒ်အံၤ, ဒုးသိးလံယၤ
         လၢတၢ်အုၣ်က့ၤခီၣ်က့ၤအဆ့, ဒီးဒုးသိးလံယၤလၢတၢ် တီတၢ်လိၤအဆ့ဖးထီန့ၣ် ဒ်တလးမူးပိာ်ခွါကယၢအ
         သးဒီးအခိၣ်သလုးဒ်ပှၤလုၢ်တၢ်အဒိၣ်အသိးန့ၣ်, ဒီးဒ်တ လးမူးပိာ်မုၣ်ကယၢအသးလၢ အကယၢကယဲအသိး
         န့ၣ်လီၤ.11  အဂ့ၢ်ဒ်အံၤ, ဒ်ဟီၣ်ခိၣ်ဒုးမဲထီၣ်အတၢ်အသိး, ဒီးဒ်တၤ သၣ်အလီၢ် ဒုးမဲထီၣ်တၢ်ဖှံအသးလၢအပူၤအသိးန့ၣ်က
         စၢ်ယွၤကဒုးအိၣ်ထီၣ်တၢ်တီတၢ်လိၤ, ဒီးတၢ်စံးထီၣ်ပ တြၢၤလၢပှၤကိးကလုာ်ဒဲးအမဲာ်ညါဒ်န့ၣ်သိးလီၤ.

၆၂621  လၢစံယိၣ်အဃိန့ၣ်ယတအိၣ်ဘှီၣ်ကလာ်ဘၣ်, ဒီး လၢယရူၤၡလ့ၣ်အဃိန့ၣ်ယတအိၣ်ဘှံးဘၣ်, တုၤလီၤ လၢအတၢ်တီတၢ်လိၤလဲၤထီၣ်ဝဲဒ်တၢ်ကယဲၢ်ကယူာ်အ
         သိး, ဒီးအတၢ်အုၣ်က့ၤခီၣ်က့ၤဒ်မ့ၣ်အူဒၢလၢအကဲၤက ပီၤထီၣ်အသိးန့ၣ်လီၤ.2  ဒီးပှၤကလုာ်တဖၣ်ကထံၣ်ဘၣ်နတၢ်တီတၢ်လိၤ, ဒီး စီၤပၤခဲလၢာ်န့ၣ်နလၤကပီၤလီၤ. ဒီးတၢ်ကကိးနၤလၢန
         မံၤသီလၢယွၤအထးခိၣ်ကယုၢ်ဝဲလီၤ.3  ဒီးနကကဲထီၣ်တၢ်ခိၣ်သလုး အိၣ်ဒီးအဃံအလၤလၢ ယွၤအစုပူၤ, ဒီးစီၤပၤအခိၣ်ဒၢလၢနကစၢ်အစုပူၤလီၤ.4  တၢ်တကိးလၢၤဘၣ်နၤလၢတၢ်လဲၤသဒၣ်ဘၣ်, ဒီးန ကီၢ်န့ၣ်တၢ်အိၣ်သယုၢ်ဘၣ်. မ့မ့ၢ်တၢ်ကကိးနၤလၢဃ့ပ
         စံဘၤ, ဒီးနကီၢ်န့ၣ်လၢဘဧူလၤလီၤ. အဂ့ၢ်ဒ်အံၤ, ယွၤမုာ် လၤတၢ်လၢနပူၤ, ဒီးနထံနကီၢ်ကန့ၢ်ဝၤလီၤ.5  အဂ့ၢ်ဒ်အံၤ, ဒ်ဖိၣ်သၣ်ခွါန့ၢ်မါလၢ ပှၤမုၣ်လိၣ်ဘိအ သိးန့ၣ်, နဖိခွါတဖၣ်ကန့ၢ်မါလၢနၤဒ်န့ၣ်သိး,
         ဒီးဒ်တ လးမူးပိာ်ခွါ သူၣ်ဖှံသးညီလၢအတလးမူးပိာ်မုၣ်အသိး န့ၣ်နကစၢ်ကသူၣ်ဖှံသးညီလၢနဃိဒ်န့ၣ်အသိးလီၤ.
         6  ယပာ်ပှၤခိးတၢ်ဖိလၢနခိၣ်ဒူ, ယရူၤၡလ့ၣ်ဧၢ, သ့တနံၤကျၢၤ ဒီးသီတနၤကျၢၤတအိၣ်ဘှီၣ်ဘၣ်. ပှၤလၢအဒုးသ့ၣ်နီၣ်ထီၣ်က့ၤယွၤသ့ၣ်ဧၢ,
         အိၣ်ဘှီၣ်ကလာ်တဂ့ၤ.―7  ဒီးဒုးအိၣ်ဘှီၣ်ကလာ်အီၤတဂ့ၤ, တုၤလီၤလၢအဒုးအိၣ် ဂၢၢ်ဆိးကျၢၤ, တုၤလီၤလၢအပာ်ယရူၤၡလ့ၣ်လၢတၢ်စံး
         ထီၣ်ပတြၢၤလၢဟီၣ်ခိၣ်ချၢန့ၣ်လီၤ.8  ယွၤဆိၣ်လီၤအသးလၢအစုထွဲအမဲာ်ညါ, ဒီးလၢအစုဒုၣ်ဆူၣ်အမဲာ်ညါ, မ့ၢ်မးယတဟ့ၣ်လၢၤဘၣ်နဘုဧိၤဟု
         ဧိၤလၢတၢ်အီၣ်လၢနဒုၣ်နဒါအဂီၢ်ဘၣ်, ဒီးတခီဘီမုၢ်ဖိ တအီလၢၤဘၣ်နစပံးထံအသီလၢနမၤအီၤန့ၣ်ဘၣ်.9  အဂ့ၢ်ဒ်အံၤ, ပှၤလၢအကူးဘုတဖၣ်ကအီၣ်အတၢ်, ဒီးစံးထီၣ်ပတြၢၤယွၤလီၤ. ဒီးပှၤလၢအထၢဖှိၣ်တၢ်တဖၣ်
         ကအီအတၢ်လၢယလီၢ်စီဆှံအဂၢၤပူၤလီၤ.10  လဲၤထီၣ်, လဲၤထီၣ်လၢပဲတရီန့ၣ်, ကတဲာ်ကတီၤပှၤဂီၢ် မုၢ်အကျဲ, မၤထီၣ်ထီ, မၤထီၣ်ထီကျဲမုၢ်တဘိ,
         ထၢထီၣ် လၢၢ်ဧိၤမဲးဧိၤ, ယူာ်ထီၣ်ထီသုးဖိအလၣ်လၢပှၤဂီၢ်မုၢ်တ ဖၣ်အဂီၢ်တက့ၢ်.11  ကွၢ်ကွၢ်, ယွၤဒုးနၢ်ဟူတၢ်ပၢၢ်လၢဟီၣ်ခိၣ်အကတၢၢ်, စံးဘၣ်စံယိၣ်အဖိမုၣ်, ကွၢ်ကွၢ်, နတၢ်အုၣ်က့ၤခီၣ်က့ၤဟဲ
         ဝဲ, ကွၢ်ကွၢ်, အိၣ်ဝဲဒီးတၢ်အဘူးအလဲ, ဒီးတၢ်လၢအဟ့ၣ် ကၣ်န့ၣ်အိၣ်ဝဲလၢအမဲာ်ညါလီၤ.12  ဒီးတၢ်ကကိးအီၤလၢပှၤစီဆှံတကလုာ်, ပှၤဒိးပှ့ၤက့ၤ အသးလၢယွၤ, ဒီးတၢ်ကကိးနၤလၢပှၤလၢ တၢ်ဃုအီၤ,
         ဝ့ၢ်လၢတၢ်တလဲၤသဒၣ်ဘၣ်အီၤတဖျၢၣ်န့ၣ်လီၤ.

၆၃631  ပှၤလၢအဟဲလၢအဒိၣ်, အိၣ်ဒီးအကူအသိးစုၣ်ဂီၤအ သးလၢဘိးစရၤ, ပှၤလၢအကူအသိးအိၣ်ဒီးအဃံအလၤ, ဟဲလၢအဂံၢ်ဆူၣ်အဘါဆူၣ်
         အိၣ်ဒီးအကဟုအကညီၢ် န့ၣ်မ့ၢ်မတၤတဂၤလဲၣ်. ယၤ, ပှၤလၢအစံၣ်တဲၤတဲလီၤ တၢ်တီတၢ်လိၤ, အစိဒိၣ်အကမီၤထီလၢ
         အကအုၣ်က့ၤ ခီၣ်က့ၤတၢ်အဂီၢ်လီၤ.2  နကူနသိးန့ၣ်ဂီၤဝဲ, ဒီးနဆ့မၤသးဒ်ပှၤလၢအယီၢ်စပံး သၣ်အနီၣ်စံၢ်ပူၤအသိးန့ၣ်မ့ၢ်အဘၣ်မနုၤလဲၣ်.3  ယယီၢ်စပံးသၣ်အနီၣ်စံၢ်ပူၤတဂၤဃီ, ဒီးလၢပှၤဂီၢ်မုၢ် အကျါန့ၣ်ပှၤတအိၣ်ဒီးယၤနီတဂၤဘၣ်. ဒီးယယီၢ်အီၤ
         လၢယသးထီၣ်, ဒီးယယီၢ်တံၢ်အီၤလၢယသးကဲၤထီၣ် လီၤ. ဒီးအသွံၣ်ဖှံအသးလၢယကူယသိးအလိၤ, ဒီးယက မၤဘၣ်အၢယကူယသိးခဲလၢာ်လီၤ.4  အဂ့ၢ်ဒ်အံၤ, တၢ်မၤဆၢတၢ်အၢအမုၢ်တနံၤအိၣ်ဝဲလၢ ယသးကံၢ်ပူၤ, ဒီးယပှၤဒိးပှ့ၤက့ၤအသးတဖၣ်အနံၣ်န့ၣ်
         ဘၣ်လံဝဲလံ.5  ဒီးယကွၢ်တၢ်ဒီး တၢ်မၤစၢၤတအိၣ်ဘၣ်, ဒီးယပာ်ယ သးကမၢကမၣ်လၢ ပှၤဒုးအိၣ်ကျၢၤတၢ်တအိၣ်ဘၣ်အ
         ဃိလီၤ. မၤသးဒ်န့ၣ်ဒီး ယစုဒုၣ်ဒၣ်ယဲအုၣ်က့ၤခီၣ်က့ၤ တၢ်လၢယဂီၢ်, ဒီးယသးကဲၤထီၣ်ဒုးအိၣ်ကျၢၤယၤလီၤ.6  ဒီးယယီၢ်လီၤပှၤဂီၢ်မုၢ်လၢယသးထီၣ်, ဒီးယဒုးမူၤအ သးလၢယသးကဲၤထီၣ်, ဒီးယဂၢ်လီၤအသွံၣ်လၢဟီၣ်ခိၣ်
         အဖီခိၣ်လီၤ.7  ယွၤအဘျုးအဖှိၣ်န့ၣ် ယကဒုးသ့ၣ်နီၣ်ထီၣ်က့ၤအီၤ, တၢ်စံးထီၣ်ပတြၢၤယွၤန့ၣ်ဒ်ကယဲၢ်တၢ်လၢယွၤမၤဝဲလၢ
         ပဂီၢ်, ဒီးအတၢ်ဂ့ၤဖးဒိၣ်လၢအမၤဝဲလၢအံၣ်စရ့လးအပှၤ ဟံၣ်ဖိအဂီၢ်ဒ်အသးအိၣ်တၢ်, ဒီးအဘျုးဒိၣ်အဖှိၣ်အါအ
         သိးန့ၣ်လီၤ.8  အဂ့ၢ်ဒ်အံၤ, စံးဝဲဒၣ်, အဝဲသ့ၣ်တဖၣ်မ့ၢ်သပှၢ်တၢၢ်ယ ပှၤဂီၢ်မုၢ်, ယဖိလၢအတလီဘၣ်တၢ်ဘၣ်.
         ဒီးအဝဲဒၣ်ကဲ ထီၣ်ပှၤအုၣ်က့ၤခီၣ်က့ၤအီၤလီၤ.
         9  လၢအဝဲသ့ၣ်အတၢ် ထီဒုၣ်ထီဒါအီၤခဲလၢာ်အပူၤန့ၣ် အဝဲဒၣ်တမ့ၢ်ဘၣ်အ ဒုၣ်အဒါဘၣ်. ဒီးအမဲာ်ညါအကလူးတဂၤအုၣ်က့ၤခီၣ်
         က့ၤအီၤလီၤ. မ့ၢ်အအဲၣ်ဝဲ, ဒီးသးအိၣ်ဝဲဒီး, ပှ့ၤက့ၤအီၤ, ဒီး ဟံးန့ၢ်အီၤ, ဒီးစိာ်အီၤမုၢ်နံၤလၢပျၢၤခဲလၢာ်လီၤ.10  မ့မ့ၢ်အဝဲသ့ၣ်တဖၣ်န့ၣ်ပူထီၣ်တၢ်, ဒီးမၤကိၢ်အသးစီ ဆှံအသး, ဒီးအဝဲဒၣ်ကဲထီၣ်က့ၤအဒုၣ်အဒါ,
         ဒီးဒုးသုး လၢအကစၢ်ဒၣ်ဝဲထီဒါအီၤလီၤ.11  တုၤနုၤတစုသ့ၣ်နီၣ်ထီၣ်က့ၤမုၢ်နံၤလၢပျၢၤတဖၣ်, စီၤ မိၤရှ့ဒီးအပှၤဂီၢ်မုၢ်လီၤ. ပှၤလၢအဒုးဟဲထီၣ်အီၤလၢပီၣ်
         လဲၣ်ပူၤ, ပှၤကွၢ်အသိတဖုန့ၣ်မ့ၢ်အအိၣ်ဝဲဖဲလဲၣ်. ပှၤလၢ အပာ်အသးစီဆှံလၢအပူၤန့ၣ်, မ့ၢ်အအိၣ်ဝဲဖဲလဲၣ်.
         12  ပှၤ လၢအဆှၢအီၤလၢစီၤမိၤရှ့အစုထွဲ, ဒီးအစုကညီၢ်လၢအ မၤသ့ၣ်ဖးထံလၢအဝဲသ့ၣ်အမဲာ်ညါဒ်သိးအကမၤအမံၤ
         အထူအယိာ်လၢအဂီၢ်ဒၣ်ဝဲ,
         13  ပှၤလၢအဒုးလဲၤထီၣ်အီၤ လၢတၢ်ယိာ်ပူၤဒ်ကသ့ၣ်တဒုလၢပှၢ်မုၢ်ကနၢလၢ အခီၣ် တဘၣ်တိၢ်ဘၣ်အသိးန့ၣ်မ့ၢ်အအိၣ်ဖဲလဲၣ်.14  ဒ်ဂီၤဖံးတဖုလဲၤလီၤဆူကစၢၢ်ကဆူးပူၤအသိးန့ၣ်ယွၤ အသးကဒုးအိၣ်ဘှံးအီၤလီၤ. နဆှၢနပှၤဂီၢ်မုၢ်ဒ်သိးနက
         မၤနမံၤကဟုနသၣ်ကညီၢ်ဒ်န့ၣ်သိးလီၤ.15  ကွၢ်လီၤလၢမူခိၣ်, ဒီးထံၣ်တၢ်လၢနတၢ်စီဆှံ, ဒီးနတၢ် လၤကပီၤအအိၣ်အလီၢ်န့ၣ်တက့ၢ်. နသးဆူၣ်ဒီးနစိဒိၣ်
         နကမီၤဒိၣ်မ့ၢ်အအိၣ်ဖဲလဲၣ်. နသးကညီၤယၤဒီးနသး အိၣ်ယၤန့ၣ်ဘၣ်တၢ်တြီအီၤလီၤ.16  အဂ့ၢ်ဒ်အံၤ, စီၤအၤဘြၤဟၣ်တသ့ၣ်ညါဘၣ်ပှၤ. ဒီး အံၣ်စရ့လးတအၢၣ်လီၤအီလီၤဘၣ်ပှၤဘၣ်ဆၣ်ဒီး,
         နမ့ၢ် ပပၢ်လီၤ. နဲဒၣ်ယွၤဧၢ, နမ့ၢ်ပပၢ်, တၢ်ပှ့ၤက့ၤပှၤလၢကစၢၤ ကစၢၤန့ၣ်မ့ၢ်နမံၤလီၤ.17  ယွၤဧၢ, နကဒုးဟးဖျိးပှၤလၢနကျဲဧိၤကပူၤဧိၤ, နကမၤ ကိၤပသးလၢ ပတပျံၤဘၣ်နၤန့ၣ် မ့ၢ်အဘၣ်မနုၤလဲၣ်.
         ဟဲက့ၤကဒါက့ၤလၢနခ့နပှၤအဂီၢ်, နတၢ်န့ၢ်သါအဒူၣ် တဖၣ်န့ၣ်တက့ၢ်.18  နပှၤစီဆှံန့ၢ်သါတၢ်တစိၢ်ဖိလီၤ. ပဒုၣ်ပဒါယီၢ်လီၤ ကွံာ်နတၢ်အလီၢ်စီဆှံလီၤ.19  ပဝဲဒၣ်အံၤပအိၣ်လၢကစၢၤကစၢၤလံၤလံၤလီၤ. နတ ပၢဘၣ်အီၤဘၣ်. နမံၤတဘၣ်တၢ်ကိးအီၤလၢအလိၤဘၣ်.

၆၄641  အိ, မ်နမၤသ့ၣ်ဖးမူခိၣ်, ဒီးဟဲလီၤဒ်သိးကစၢၢ်ကလိက ဟူးဝးလၢနမဲာ်ညါ,
         2  ဒ်မ့ၣ်အူဆိၣ်ကဲၤသ့ၣ်မုၣ်ဃ့အသိး ဒ်မ့ၣ်အူဒုးကလာ်ထီၣ်ထံအသိးန့ၣ်, ဒ်သိးနကဒုးသ့ၣ် ညါနဒုၣ်နဒါလၢနမံၤ,
         ဒ်သိးပှၤကလုာ်တဖၣ်ကကနိး လၢနမဲာ်ညါတက့ၢ်.3  တုၤနမၤတၢ်မၤပျံၤအလီၢ် လၢပတကွၢ်လၢ်အကျဲဘၣ် န့ၣ်နဟဲလီၤ, ဒီးကစၢၢ်ကလိဟူးဝးဝဲလၢနမဲာ်ညါလီၤ.4  ဒီးလၢကစၢၤကစၢၤလံၤလံၤန့ၣ် ပှၤကညီတနၢ်ဟူ ဘၣ်, တသ့ၣ်ညါဘၣ်လၢအနၢ်ဘၣ်, ဒီးအမဲာ်တထံၣ် ဘၣ်ကစၢ်လၢနဖီခိၣ်လၢ
         အမၤတၢ်ဒ်န့ၣ်လၢပှၤလၢအ ကွၢ်လၢ်အကျဲအဂီၢ်န့ၣ်ဘၣ်လီၤ.5  နသဂၢၢ်ပှၤလၢအသူၣ်ဖှံသးညီ, ပှၤလၢအမၤတၢ်တီ တၢ်လိၤ, ပှၤလၢအသ့ၣ်နီၣ်ထီၣ်က့ၤနၤလၢနကျဲနကပူၤ
         လီၤ. ကွၢ်ကွၢ်, နသးကဲၤထီၣ်လံ. ဒီးပမၤလံတၢ်ဒဲးဘး လံ, အိၣ်ဝဲတထံၣ်ဃီလၢအပူၤ, ဒီးပကတုၤလၢတၢ်အုၣ်
         က့ၤခီၣ်က့ၤပှၤလီၤ.6  ပဝဲဒၣ်ခဲလၢာ်အံၤပမၤပသးဒ်တၢ်တကဆှီဘၣ်အသိး န့ၣ်လီၤ. ဒီးပတၢ်တီတၢ်လိၤခဲလၢာ်န့ၣ်မၤအသးဒ်တၢ်
         အကူအသိးဘၣ်အၢအသိးန့ၣ်လီၤ. ဒီးပလီၤညွံးပဝဲဒၣ် ခဲလၢာ်ဒ်သ့ၣ်လၣ်အူအသိးန့ၣ်, ဒီးပတၢ်ဒဲးဘးကစိာ်
         ထီၣ်ကွံာ်ပှၤဒ်ကလံၤအူကွံာ်တၢ်အသိးန့ၣ်လီၤ.7  ဒီးပှၤကိးထီၣ်နမံၤတအိၣ်ဘၣ်, ပှၤထိၣ်ဂဲၤအသးဒ် သိးအကဟံးဃာ်နၤတအိၣ်ဘၣ်. အဂ့ၢ်ဒ်အံၤ, နပာ်တ
         ဒၢနမဲာ်လၢပှၤ, ဒီးနမၤပှံၢ်လီၤကွံာ်ပှၤလၢပတၢ်ဒဲးဘးအ ဃိလီၤ.8  ဘၣ်ဆၣ်ဒီးယွၤဧၢ, နမ့ၢ်ပပၢ်လီၤ. ပဝဲဒၣ်အံၤပမ့ၢ်က ပံာ်ဟီၣ်ခိၣ်, ဒီးနဲဒၣ်နမ့ၢ်ပှၤတ့သပၢၤလီၤ.
         ဒီးပမ့ၢ်တၢ် လၢနမၤလၢနစုန့ၣ်ခဲလၢာ်လီၤ.9  သးထီၣ်ပှၤဆူၣ်ဆူၣ်ကလဲာ်တဂ့ၤ, ယွၤဧၢ. ဒီးသ့ၣ်နီၣ် ထီၣ်က့ၤပတၢ်ဒဲးဘးလီၤထူလီၤယိာ်တဂ့ၤ.
         ကွၢ်ကွၢ်, ကွၢ် စာ်တက့ၢ်. ပမ့ၢ်နပှၤဂီၢ်မုၢ်ခဲလၢာ်လီၤ.10  နဝ့ၢ်စီဆှံတဖၣ်န့ၣ်ကဲထီၣ်ပှၢ်မုၢ်ကနၢ, စံယိၣ်မ့ၢ်မံၤ ခိၣ်သိၣ်လာ်, ယရူၤၡလ့ၣ်မ့ၢ်တၢ်အိၣ်သယုၢ်လီၤ.11  ပဟံၣ်စီဆှံအိၣ်ဒီးအဃံအလၤ ဖဲပပၢ်တဖၣ်စံးထီၣ်ပ တြၢၤနၤလၢအပူၤန့ၣ်မ့ၣ်အူအီၣ်ကွံာ်လံအီၤလံ.
         ဒီးက ယဲၢ်တၢ်အလီၢ်လၢအဘၣ်ပသးခဲလၢာ် ကဲထီၣ်တၢ်အိၣ် သယုၢ်လံလီၤ.12  လၢတၢ်တဖၣ်န့ၣ်အဃိနကအိၣ်ဒၣ်နတၢ်, ယွၤဧၢ, န ကအိၣ်ဃိကလာ်, ဒီးမၤနးမၤဖှီၣ်ပှၤနးနးကလဲာ်စ့ၢ်ကီး
         ဧါ.

၆၅651  ပှၤလၢအတဃ့ဘၣ် တၢ်လၢယၤတဖၣ်န့ၣ် သံကွၢ် ယၤ, ပှၤလၢအတဃုယၤတဖၣ်န့ၣ်ထံၣ်န့ၢ်ယၤလီၤ. ယ စံးလၢပှၤတကလုာ်လၢအတကိးထီၣ်ယမံၤ,
         ကွၢ်ကွၢ်, ယၤလီၤ. ကွၢ်ကွၢ်, ယၤလီၤ.2  ယယူာ်ထီၣ်ယစုသ့တနံၤကျၢၤဆူပှၤပူထီၣ်တၢ်တက လုာ်, ပှၤလၢအပိာ်ကျဲတဂ့ၤဘၣ်, ဖဲအတၢ်ဆိကမိၣ်တၢ်
         ဒၣ်ဝဲ,
         3  ပှၤတကလုာ်လၢအမၤသးထီၣ်ယၤတထံၣ်ဃီ လၢယမဲာ်သၣ်ပူၤ, လၢအလုၢ်တၢ်လၢ တၤသၣ်အလီၢ် ပူၤ, လၢအဆိၣ်ကဲၤတၢ်နၢမူလၢအူးခဲအဖီခိၣ်,
         4  လၢအ ဆ့ၣ်နီၤလၢတၢ်သွၣ်ခိၣ်အပူၤ, လၢအအိၣ်သီတနၤကျၢၤ လၢတၢ်အိပူၤ, လၢအအီၣ်ထိးအညၣ်, ဒီးတၢ်တကဆှီ
         ဘၣ်အကသူအိၣ်ဝဲလၢအသပၢၤပူၤ.
         5  ပှၤလၢအစံး, ဆၢ ထၢၣ်တပူၤဒၣ်, သုးဘူးနသးဆူယအိၣ်တဂ့ၤ. အဂ့ၢ်ဒ် အံၤ, ယစီဆှံန့ၢ်နၤတက့ၢ်လီၤ.
         အဝဲသ့ၣ်တဖၣ်န့ၣ်မ့ၢ် မ့ၣ်အူခုၣ်လၢယနါဒ့ပူၤ, မ့ၣ်အူလၢအအီၣ်ကွံာ်တၢ်သ့ တနံၤကျၢၤလီၤ.6  ကွၢ်ကွၢ်, တၢ်ကွဲးအသးလၢယမဲာ်ညါ, ယမ့ၢ်တဟ့ၣ် ကၣ်ဘၣ်ဒီး, ယတအိၣ်ဘှံးဘၣ်. ဒီးယကဟ့ၣ်ကၣ်သု
         တၢ်ဒဲးဘး,
         7  ဒီးသုပၢ်တဖၣ်အတၢ်ဒဲးဘးတပူၤဃီလၢ သုသးနါပှၢ်အပူၤလီၤ, ယွၤစံးဝဲဒၣ်. အဝဲသ့ၣ်ဆိၣ်ကဲၤ တၢ်နၢမူလၢကစၢၢ်လိၤ,
         ဒီးဒုၣ်ဒွဲၣ်ယၤလၢတၢ်စိခိၣ်အ လိၤလီၤ. ဒီးယကဃီၣ်ဟ့ၣ်အတၢ်မၤလၢအခီၣ်ထံးန့ၣ် လၢအသးနါပှၢ်အပူၤလီၤ.8  ဒီးယွၤစံးဒ်အံၤ, ဒ်စပံးထံအသီအိၣ်ဝဲလၢအကူၤပူၤ, ဒီးပှၤစံး, မၤဟးဂီၤတဂ့ၤ, အဂ့ၢ်ဒ်အံၤ, တၢ်ဆိၣ်ဂ့ၤအိၣ်
         လၢအပူၤန့ၣ်အသိး, ယကမၤဒ်န့ၣ်သိးလၢယခ့ယပှၤအ ဂီၢ်, ဒ်သိးယသုတမၤဟးဂီၤခဲလၢာ်တဂ့ၤလီၤ.9  ဒီးယကဒုးဟဲထီၣ် တၢ်အချံအသၣ်လၢစီၤယၤကိာ်, ဒီးတၢ်န့ၢ်သါယကစၢၢ်တဖျၢၣ်လၢယူဒၤ, ဒီးယပှၤဃု
         ထၢဖိကန့ၢ်သါဝဲ, ဒီးယခ့ယပှၤကအိၣ်ကဆိးဖဲန့ၣ်လီၤ.10  ဒီးၡၤရိၣ်ကကဲထီၣ်သိအကရၢ, ဒီးကစၢၢ်ကဆူးဧၤ ကိၢ်န့ၣ်ဂီၤဖံးကိာ်လီၤအလီၢ်, လၢယပှၤဂီၢ်မုၢ်လၢအဃု
         တ့ၢ်ယၤအဂီၢ်န့ၣ်လီၤ.
         11  မ့မ့ၢ်သုဝဲလၢအလဲၤသဒၣ်ယွၤ, လၢအသးပ့ၤနီၣ်ယကစၢၢ်စီဆှံ, လၢအကတဲာ်ကတီၤစီၢ်နီၤခိၣ်လၢကစၢ်ကးအဂီၢ်,
         ဒီးမၤပှဲၤတၢ်လုၢ်အီလၢကစၢ်မနံးအဂီၢ်န့ၣ်,―12  ယဂံၢ်လံသုလၢ ဘီဧိၤနးဧိၤအဂီၢ်, ဒီးသုကကိာ်လီၤခဲ လၢာ်လၢတၢ်မၤသံသုအဂီၢ်လီၤ. အဂ့ၢ်ဒ်အံၤ,
         ယကိး ထီၣ်, ဒီးသုတစံးဆၢဘၣ်, ယကတိၤတၢ်, ဒီးသုတကနၣ် ဘၣ်, ဒီးသုမၤတၢ်အၢလၢယမဲာ်ညါ, ဒီးတၢ်လၢအတ
         ဘၣ်ဘၣ်ယသးန့ၣ်သုဃုထၢအီၤလီၤ.13  မၤသးဒ်န့ၣ်ဒီးကစၢ်ယွၤစံးဒ်အံၤ, ကွၢ်ကွၢ်, ယခ့ယပှၤ ကအီၣ်တၢ်လီၤ. မ့မ့ၢ်တၢ်ကသၣ်ဝံၤသုသးလီၤ.
         ကွၢ်ကွၢ်, ယခ့ယပှၤကအီတၢ်လီၤ. မ့မ့ၢ်တၢ်ကသူသုသးလၢထံ လီၤ. ကွၢ်ကွၢ်, ယခ့ယပှၤကသူၣ်ဖှံသးညီလီၤ.
         မ့မ့ၢ်သု ကမဲာ်ဆှးလီၤ.
         14  ကွၢ်ကွၢ်, ယခ့ယပှၤကအုၣ်တၢ်လၢအ သးမုာ်အဃိလီၤ. မ့မ့ၢ်သုကဟီၣ်လၢတၢ်သးအုးအဃိ, ဒီးကဟီၣ်ပသူထီၣ်လၢသူၣ်ကၢ်သးလီၤအဃိလီၤ.15  ဒီးသုကပာ်လီၤတဲာ် သုမံၤလၢတၢ်ဆိၣ်အၢအလီၢ် လၢယပှၤဃုထၢဖိအဂီၢ်လီၤ. ဒီးကစၢ်ယွၤကမၤသံသု, ဒီးကယုၢ်အခ့အပှၤအမံၤတမံၤဒၣ်လီၤ.16  ပှၤလၢအဆိၣ်ဂ့ၤလီၤအသးလၢကီၢ်ပူၤန့ၣ် ကဆိၣ်ဂ့ၤ လီၤအသးလၢတၢ်မ့ၢ်တၢ်တီအကစၢ်အမဲာ်ညါလီၤ. ဒီး
         ပှၤလၢအဆိၣ်လီၤအသးလၢကီၢ်ပူၤန့ၣ် ကဆိၣ်လီၤအ သးလၢတၢ်မ့ၢ်တၢ်တီအကစၢ်အမဲာ်ညါလီၤ. အဂ့ၢ်ဒ် အံၤ,
         တၢ်ကိၢ်တၢ်ဂီၤလၢအခီၣ်ထံးတဖၣ်န့ၣ်ဘၣ်တၢ် သးပ့ၤနီၣ်လံအီၤလံ, ဒီးအဂ့ၢ်ဒ်အံၤ, အိၣ်တဒၢလံဒီးယ
         မဲာ်လံ.17  အဂ့ၢ်ဒ်အံၤ, ကွၢ်ကွၢ်, ယတ့လီၤမူခိၣ်အသီ, ဒီးဟီၣ်ခိၣ် အသီ, ဒီးတၢ်အခီၣ်ထံးတဖၣ်န့ၣ်တၢ်တသ့ၣ်နီၣ်ထီၣ်
         က့ၤဘၣ်အီၤဘၣ်. ဒီးတအိၣ်ထီၣ်လၢၤဘၣ်လၢပှၤအသး ကံၢ်ပူၤဘၣ်.18  မ့မ့ၢ်သုဝဲသ့ၣ်အံၤသူၣ်ခုသးခုဒီးသူၣ်ဖှံသးညီလၢတၢ် လၢယတ့လီၤအီၤအပူၤန့ၣ်လီၤစိၤလီၤထီတက့ၢ်.
         အဂ့ၢ်ဒ် အံၤ, ကွၢ်ကွၢ်, ယတ့လီၤယရူၤၡလ့ၣ်လၢတၢ်သူၣ်ဖှံသး ညီအလီၢ်, ဒီးအပှၤဂီၢ်မုၢ်လၢတၢ်သူၣ်ပိၢ်သးဝးအလီၢ်
         န့ၣ်လီၤ.19  ဒီးယကသူၣ်ဖှံသးညီလၢယရူၤၡလ့ၣ်အပူၤ, ဒီးသူၣ် ခုသးခုလၢယပှၤဂီၢ်မုၢ်အပူၤလီၤ. ဒီးတၢ်တနၢ်ဟူလၢၤ
         ဘၣ်တၢ်ဟီၣ်အသီၣ်, ဒီးတၢ်ကဲးကိးပသူထီၣ်အသီၣ် လၢအပူၤဘၣ်.20  ဖဲန့ၣ် ဖိဆံးအနံၤအသီတပှဲၤထီၣ်ဘၣ်, တအိၣ်လၢၤ ဘၣ်, ဒီးပှၤသးပှၢ်လၢအတမၤပှဲၤဘၣ်အနံၤအသီန့ၣ်တ
         အိၣ်ဘၣ်. အဂ့ၢ်ဒ်အံၤ, ဖိသၣ်အသးပှၢ်အနံၣ်တကယၤ န့ၣ်ကသံ, ဒီးပှၤတၢ်ဒဲးဘးဖိလၢအသးပှၢ်တကယၤန့ၣ်
         ကဘၣ်တၢ်ဆိၣ်အၢအီၤလီၤ.21  ဒီးကသူၣ်ဟံၣ်, ဒီးကအိၣ်ဝဲဆိးဝဲလၢအပူၤ, ဒီးက သူၣ်စပံးအလီၢ်, ဒီးကအီၣ်အတၤသၣ်လီၤ.
         22  တမၤဘၣ် ဟံၣ်ဒီးပှၤဂၤအိၣ်ဝဲဆိးဝဲလၢအပူၤဘၣ်. တသူၣ်ဘၣ်တၢ် ဒီးပှၤဂၤအီၣ်အတၤသၣ်ဘၣ်. အဂ့ၢ်ဒ်အံၤ,
         ဒ်သ့ၣ်တထံး အမုၢ်နံၤအသိးန့ၣ် ယပှၤဂီၢ်မုၢ်အမုၢ်နံၤကအိၣ်လီၤ. ဒီး ယပှၤဃုထၢဖိ ကမုာ်လၤတၢ်လၢအမၤဝဲလၢ
         အစုဃဲး ဃဲးလီၤ.23  တမၤဘၣ်တၢ်ကလီကလီဘၣ်, ဒီးတဆံးစၢ်ဘၣ်တၢ် လၢဘၣ်ယိၣ်တၢ်အဂီၢ်ဘၣ်. အဂ့ၢ်ဒ်အံၤ, အဝဲသ့ၣ်တဖၣ်
         န့ၣ်မ့ၢ်တၢ်အချံအသၣ်ဘၣ်တၢ်ဆိၣ်ဂ့ၤလၢယွၤ, ဒီးအ စၢၤအသွဲၣ်အိၣ်ဒီးအီၤလီၤ.24  ဒီးတၢ်ကမၤ အသးလၢ အဝဲသ့ၣ်တချုးကိးထီၣ်ဒံး ဘၣ်ဒီး, ယကစံးဆၢတၢ်လီၤ. ဒီးကကိးထီၣ်ဝဲအဖၢမုၢ်
         န့ၣ်ဒီး, ယကဒိကနၣ်လီၤ.25  ထွံၣ်မံၤဒီးသိဖိကအီၣ်အဆၣ်တပူၤဃီ, ဒီးခ့ယုၢ်က အီၣ်လီၢ်ဧိၤဒံးဧိၤဒ်ဂီၤဖံးအသိးန့ၣ်, ဒီးဟီၣ်ခိၣ်အကမူၣ်
         ကကဲထီၣ်ဂုၢ်ဧိၤဒးဧိၤအတၢ်အီၣ်လီၤ. တမၤအၢဘၣ်တၢ် ဒီးတမၤဟးဂီၤဘၣ်တၢ်လၢ ယကစၢၢ်စီဆှံဒီဖျၢၣ်ညါအ
         လိၤနီတပူၤဘၣ်, ယွၤစံးဝဲဒၣ်လီၤ.

၆၆661  ယွၤစံးဒ်အံၤ, မူခိၣ်မ့ၢ်ယလီၢ်ပစိာ်, ဒီးဟီၣ်ခိၣ်မ့ၢ်ယ ခီၣ်ယီၢ်အလီၢ်လီၤ. ဟံၣ်လၢသုကသူၣ်လၢယဂီၢ်န့ၣ်မ့ၢ်
         အအိၣ်ဖဲလဲၣ်, ဒီးယအိၣ်ဘှံးအလီၢ်န့ၣ်မ့ၢ်အအိၣ်ဖဲလဲၣ်.2  အဂ့ၢ်ဒ်အံၤ, တၢ်တဖၣ်န့ၣ်ခဲလၢာ်ယစုဒၣ်ယဲမၤဝဲ, ဒီး တၢ်တဖၣ်န့ၣ်ခဲလၢာ်ကဲထီၣ်ဝဲလီၤ, ယွၤစံးဝဲဒၣ်.
         ဒီးယ ကကွၢ်ပှၤတဂၤအံၤ, ပှၤလၢအသူၣ်စူၤအသးစူၤ, ဒီးအ သူၣ်ကၢ်အသးလီၤ, ဒီးပျံၤယကလုၢ်ယကထါန့ၣ်လီၤ.3  ပှၤလၢအမၤသံဂီၤဖံးလၢ တၢ်လုၢ်အဂီၢ်န့ၣ် မ့ၢ်ပှၤလၢ အမၤသံပှၤကညီ, ပှၤလၢအလုၢ်သိဖိန့ၣ်မ့ၢ်ပှၤလၢအမၤ
         ကၢ်ကွံာ်ထွံၣ်အကိာ်, ပှၤလၢအမၤဘူၣ်ကိၣ်န့ၣ်မ့ၢ်ပှၤ လၢအမၤဘူၣ်ထိးအသွံၣ်, ပှၤလၢအဆိၣ်ကဲၤတၢ်နၢမူ
         န့ၣ်မ့ၢ်ပှၤလၢအစံးထီၣ်ပတြၢၤတၢ်ဂီၤလီၤ. မ့ၢ်မးအဝဲ သ့ၣ်တဖၣ်န့ၣ်ဃုထၢလံအကျဲတဖၣ်ဒၣ်ဝဲ, ဒီးအသးမုာ်
         လၤလၢအတၢ်သးဘၣ်အၢအပူၤလံ.4  ယဲဒၣ်အံၤယကဃုထၢစ့ၢ်ကီး အတၢ်နးတၢ်ဖှီၣ်, ဒီး တၢ်လၢအပျံၤအီၤတဖၣ်န့ၣ်ယကဒုးဟဲဘၣ်အီၤလီၤ.
         အ ဂ့ၢ်ဒ်အံၤ, ယကိးထီၣ်, ဒီးတစံးဆၢဘၣ်နီတဂၤဘၣ်. ယ ကတိၤတၢ်, ဒီးတကနၣ်ဘၣ်တၢ်ဘၣ်. ဒီးမၤတၢ်အၢလၢ
         ယမဲာ်ညါ, ဒီးဃုထၢတၢ်လၢအတဘၣ်ဘၣ်ယသးဘၣ် န့ၣ်လီၤ.5  ကနၣ်ယွၤအကလုၢ်ကထါတက့ၢ်. ပှၤလၢအကနိး တၢ်လၢအကလုၢ်အဃိသ့ၣ်ဧၢ. သုဒီပုၢ်ဝဲၢ်လၢအသးဟ့ သု, ဒီးဟီထီၣ်ကွံာ်သုလၢယမံၤအဃိစံးဝဲဒၣ်,
         မ်ယွၤဘၣ် တၢ်လၤကပီၤတက့ၢ်. ဒီးပကထံၣ်ဘၣ်သုသူၣ်ခုသးခု လီၤ. မ့မ့ၢ်အဝဲသ့ၣ်တဖၣ်န့ၣ်အမဲာ်ကဆှးလီၤ.6  တၢ်တၢထီၣ်တၢလီၤအသီၣ်လၢဝ့ၢ်ပူၤ, တၢ်သီၣ်လၢ တၢ်လုၢ်ဟံၣ်ပူၤမးလဲၣ်. မ့ၢ်ယွၤအကလုၢ်လၢအမၤဆၢ
         တၢ်အၢလၢအဒုၣ်အဒါန့ၣ်လီၤ.7  တချုးအဟုးဆါဒံးဘၣ်န့ၣ်ဆံးစၢ်တၢ်, တချုးအဘၣ် တၢ်ဟုးဆါဒံးဘၣ်န့ၣ်ဖိသၣ်ပိာ်ခွါအိၣ်ဖျဲၣ်ဝဲလီၤ.8  မ့ၢ်မတၤနၢ်ဟူတၢ်ဒ်န့ၣ်သိးတမံၤတဂၤလဲၣ်. မ့ၢ်မတၤ ထံၣ်ဘၣ်တၢ်ဒ်န့ၣ်သိးတဖၣ်လဲၣ်. တၢ်ကဆံးစၢ်ကီၢ်တ
         ဘ့ၣ်လၢတနံၤအတီၢ်ပူၤန့ၣ်ဧါ. ပှၤတကလုာ်ကအိၣ်ဖျဲၣ် တဘျီဃီဧါ. အဂ့ၢ်ဒ်အံၤ, တုၤစံယိၣ်ဘၣ်တၢ်ဟုးဆါဒီး,
         ဆံးစၢ်အဖိတဖၣ်လီၤ.9  ယကဒုးဟဲဆူတၢ်အိၣ်ဖျဲၣ်အလီၢ်, ဒီးတဒုးအိၣ်ဖျဲၣ် ဘၣ်စ့ၢ်ကီးဧါ, ယွၤစံးဝဲဒၣ်. ယကမၤလိၣ်ထီၣ်,
         ဒီးတဒုး ဆံးစၢ်ဘၣ်တၢ်ဘၣ်ဧါ, နကစၢ်စံးဝဲဒၣ်.10  သူၣ်ခုသးခုဒီးယရူၤၡလ့ၣ်, ဒီးသူၣ်ဖှံသးညီဒီးအီၤ, က ယဲၢ်ပှၤလၢအအဲၣ်အီၤသ့ၣ်ဧၢ, သူၣ်ပိၢ်သးဝးဒီးအီၤ,
         က ယဲၢ်ပှၤလၢအသူၣ်အုးသးအုးဒီးအီၤသ့ၣ်ဧၢ,
         11  ဒ်သိးသု ကစူၢ်တၢ်ဒီးဘျဲးအီၣ်လၢ အနုၢ်အနါဘၣ်ဃးဒီးတၢ်မၤ မုာ်ထီၣ်က့ၤ, ဒ်သိးသုကစူၢ်န့ၢ်တၢ်ဒီး
         သူၣ်ဖှံသးညီ, လၢအလၤကပီၤအလၢအပှဲၤလီၤ.12  အဂ့ၢ်ဒ်အံၤ, ယွၤစံးဝဲဒ်အံၤ, ကွၢ်ကွၢ်, ယကဒုးဘၣ်အီၤ လၢတၢ်ဃူတၢ်ဖိးဒ်ထံမိၢ်ပှၢ်အသိး, ဒီးပှၤကလုာ်တဖၣ်
         အလၤကပီၤဒ်ထံကျိလၢ အလုၣ်ဘၢတၢ်အသိးန့ၣ်လီၤ. ဒီးသုကစူၢ်တၢ်, ဒီးတၢ်ကစိာ်သုလၢအကပၤလိၤ, ဒီးတၢ်
         ကသယဲးသုလၢအကံၣ်လူၢ်ခိၣ်လီၤ.13  ဒ်ပှၤလၢအမိၢ်မၤမုာ်ထီၣ်က့ၤအီၤအသိးန့ၣ်, ယဲဒၣ် အံၤယကမၤမုာ်ထီၣ်က့ၤသုဒ်န့ၣ်သိး, ဒီးသုကဘၣ်တၢ်
         မၤမုာ်ထီၣ်က့ၤသုလၢယရူၤၡလ့ၣ်အပူၤလီၤ.14  ဒီးသုကထံၣ်ဘၣ်တၢ်, ဒီးသုသးကသူၣ်ဖှံသးညီ, ဒီး သုဃံကဂ့ၤထီၣ်ဒ်နီၣ်ဧိၤမံၤဧိၤအသိးန့ၣ်, ဒီးယွၤအစုက
         အိၣ်ဖျါထီၣ်လၢအခ့အပှၤအမဲာ်ညါ, ဒီးကသးထီၣ်ဘၣ် အဒုၣ်အဒါန့ၣ်လီၤ.15  အဂ့ၢ်ဒ်အံၤ, ကွၢ်ကွၢ်, ယွၤကဟဲလၢမ့ၣ်အူပူၤ, ဒီးအ လ့ၣ်ကဟၣ် မၤသးဒ်ကလံၤသဝံးအသိး, ဒ်သိးအက
         လၢာ်အသးထီၣ်လၢ အသးကဲၤထီၣ်အပူၤ, ဒီးအတၢ် သိၣ်ဃီၣ်လၢမ့ၣ်လၣ်အကျါလီၤ.16  အဂ့ၢ်ဒ်အံၤ, ယွၤကလိာ်ကွီၢ်ဒီးတၢ်ဖံးတၢ်ညၣ်ခဲလၢာ် လၢမ့ၣ်အူ, ဒီးလၢအနးတဘ့ၣ်န့ၣ်, ဒီးပှၤလၢအဘၣ်တၢ်
         မၤသံအီၤလၢယွၤန့ၣ်ကအိၣ်အါဂၤလီၤ.17  ပှၤလၢအမၤစီဆှံအသး, ဒီးမၤကဆှီအသးလၢတၤ သၣ်အလီၢ်ပူၤန့ၣ်အိၣ်လၢပှၤတဂၤဘၣ်တဂၤလၢအသး ကံၢ်ပူၤ,
         ဒီးအီၣ်ထိးအညၣ်, ဒီးတၢ်သးဘၣ်အၢ, ဒီးယုၢ် သူၣ်တဖၣ်န့ၣ်ကဟးဂီၤတပူၤဃီလီၤ, ယွၤစံးဝဲဒၣ်.18  အဂ့ၢ်ဒ်အံၤ, ယသ့ၣ်ညါအမၤတၢ်, ဒီးအဆိကမိၣ်တၢ် လီၤ. အဆၢအကတီၢ်ဘၣ်လၢယကဒုးအိၣ်ဖှိၣ်ကယဲၢ်
         ပှၤကလုာ်, ဒီးပှၤကတိၤတၢ်အကျိာ်ခဲလၢာ်, ဒီးကဟဲဝဲ, ဒီးကထံၣ်ဘၣ်ယလၤကပီၤလီၤ.19  ဒီးယကပာ်တၢ်အပနီၣ်လၢအကျါ, ဒီးယကမၢလီၤပှၤ လၢအထူၣ်ဖျဲးတဖၣ်ဆူပှၤကလုာ်တဖၣ်အအိၣ်, ဆူတၢ်
         ၡံၣ်, ပူလး, ဒီးလူး, ပှၤလၢအခးချံၣ်, ဆူတူၤဘလး, ဒီးယၤ ဝၣ်, ဒီးဆူပီၣ်လဲၣ်နံၤအိၣ်လၢအယံၤအယိာ်လၢအတနၢ်
         ဟူဘၣ်ယဂ့ၢ်, ဒီးလၢအတထံၣ်ဘၣ်ယလၤကပီၤဘၣ် န့ၣ်လီၤ. ဒီးကစံၣ်တဲၤတဲလီၤဝဲယလၤကပီၤလၢပှၤက လုာ်တဖၣ်န့ၣ်အကျါလီၤ.20  ဒီးကဟဲစိာ်သုဒီပုၢ်ဝဲၢ်ခဲလၢာ်လၢ တၢ်မၤဘူၣ်ယွၤအ ဂီၢ်, လၢကယဲၢ်ပှၤကလုာ်တဖၣ်အကျါ, အိၣ်လၢကသ့ၣ်
         လိၤ, ဒီးလၢလ့ၣ်ကဟၣ်အပူၤ, ဒီးလၢစုာ်အပူၤ, ဒီးလၢက သ့ၣ်လၤအလိၤ, ဒီးလၢကီၤလၤအူးအလိၤန့ၣ်ဆူယက
         စၢၢ်စီဆှံ, ယရူၤၡလ့ၣ်န့ၣ်, ယွၤစံးဝဲဒၣ်, ဒ်ပှၤအံၣ်စရ့လး ဖိဟဲစိာ်တၢ်မၤဘူၣ်လၢ လီခီကဆှီအပူၤဆူယွၤအဟံၣ်
         ပူၤအသိးန့ၣ်လီၤ.21  ဒီးယကဟံးန့ၢ်စ့ၢ်ကီး တနီၤနီၤလၢအကျါလၢအက ကဲထီၣ်ပှၤလုၢ်တၢ်အဒိၣ်, ဒီးပှၤလ့ၤဝံဖိန့ၣ်, ယွၤစံးဝဲဒၣ်.22  အဂ့ၢ်ဒ်အံၤ, ဒ်မူခိၣ်အသီ, ဒီးဟီၣ်ခိၣ်အသီလၢယတ့ လီၤအီၤန့ၣ်အိၣ်ဝဲဆိးဝဲလၢယမဲာ်ညါအသိးန့ၣ်,
         သုချံ သုသၣ်, ဒီးသုမံၤသုသၣ်ကအိၣ်ကဆိးဒ်န့ၣ်သိး, ယွၤစံး ဝဲဒၣ်.23  ဒီးတၢ်ကမၤအသးလၢလါထီၣ်သီ တုၤလၢလါထီၣ် သီ, ဒီးလၢအိၣ်ဘှံးနံၤတုၤလၢအိၣ်ဘှံးနံၤန့ၣ်, ကယဲၢ်တၢ်
         ဖံးတၢ်ညၣ် ကဟဲဘူၣ်ထီၣ်ဘါထီၣ်လၢ ယမဲာ်ညါခဲ လၢာ်လီၤ, ယွၤစံးဝဲဒၣ်.24  ဒီးကလဲၤထီၣ်ဝဲဒီး ထံၣ်ဘၣ်ပှၤအစိၣ်လၢအမၤကမၣ် ဘၣ်ယၤတဖၣ်န့ၣ်လီၤ. အဂ့ၢ်ဒ်အံၤ, အလၢၣ်တသံဘၣ်,
         ဒီးအမ့ၣ်အူတလီၤပံာ်ဘၣ်, ဒီးကကဲထီၣ်တၢ်သးဘၣ် အၢလၢကယဲၢ်တၢ်ဖံးတၢ်ညၣ်အမဲာ်ညါခဲလၢာ်လီၤ.လံာ်ယံးရမံယၤ.လံာ်ယံးရမံယၤ.လံာ်ယံးရမံယၤ.

၁11  စီၤဃံးလကံယၤအဖိခွါ စီၤယံးရမံယၤလၢပှၤလုၢ်တၢ် အဒိၣ်အကျါလၢအအိၣ်ဝဲလၢဧၤနသိး လၢကီၢ်ဘံၣ်ယၤ
         မံၣ်အပူၤတဂၤအတၢ်ကတိၤ.2  အဝဲဒၣ်န့ၣ်ယွၤအကလုၢ်ဘၣ်အီၤလၢ ယူဒၤအစီၤပၤ စီၤအၤမိၣ်အဖိခွါစီၤယိၤၡံယၤအမုၢ်နံၤတဖၣ် လၢအကဲ
         စီၤပၤပှဲၤထီၣ်တဆံသၢနံၣ်တနံၣ်န့ၣ်လီၤ.
         3  ဒီးဘၣ်စ့ၢ် ကီးဝဲလၢယူဒၤအစီၤပၤစီၤယိၤၡံယၤအဖိခွါ စီၤယဟိယါ ကံၣ်အမုၢ်နံၤတဖၣ် တုၤလီၤလၢယူဒၤအစီၤပၤစီၤယိၤၡံ
         ယၤအဖိခွါစီၤစံးဒကံယၤ အနံၣ်ပှဲၤထီၣ်တဆံတနံၣ်, တုၤလီၤလၢတၢ်စိာ်မၢကဲကုၢ် ပှၤယရူၤၡလ့ၣ်ဖိလၢလါ
         ယဲၢ်လါတလါအပူၤလီၤ. ဒီးယွၤအကလုၢ်ဘၣ်ယၤဒီးစံးဝဲဒၣ်,
         4  လၢယတချုး တ့လီၤဒံးဘၣ်နၤလၢပှၤဟၢဖၢပူၤန့ၣ်ဘၣ်ဒီး, ယသ့ၣ် ညါနၤ, ဒီးနတချုးဟဲထီၣ်ဒံးဘၣ်လၢ
         ပှၤဒၢလီၢ်အပူၤန့ၣ် ဘၣ်ဒီး, ယပာ်နၤလီၤဆီဒၣ်တၢ်, ဒီးပာ်နၤလၢဝံတဂၤ လၢပှၤကလုာ်တဖၣ်အဂီၢ်လီၤ.6  ဒီးယစံး, အၣ်လါ, ကစၢ်ဧၢ, ကွၢ်ကွၢ်, ယကတိၤတၢ်တ သ့ဘၣ်. အဂ့ၢ်ဒ်အံၤ, ယမ့ၢ်ဖိသၣ်တဂၤလီၤ.
         7  ဒီးယွၤစံးဘၣ်ယၤ, စံးလၢယမ့ၢ်ဖိသၣ်န့ၣ်တဂ့ၤ. အဂ့ၢ်ဒ်အံၤ, နဘၣ်လဲၤဆူကယဲၢ်ပှၤလၢ ယမၢလီၤနၤဆူအ
         အိၣ်, ဒီးနဘၣ်ကတိၤကယဲၢ်တၢ်လၢယမၤလိာ်နၤလီၤ.―8  ပျံၤအမဲာ်တဂ့ၤ. အဂ့ၢ်ဒ်အံၤ, ယအိၣ်ဒီးနၤဒ်သိးယကမၤ ပူၤဖျဲးနၤလီၤ, ယွၤစံးဝဲဒၣ်.
         9  ဒီးယွၤယူာ်ထီၣ်အစု, ဒီးထိး ဘၣ်ယထးခိၣ်, ဒီးယွၤစံးဘၣ်ယၤ, ကွၢ်ကွၢ်, ယပာ်တၢ် ကတိၤလၢနထးခိၣ်လံ.10  ကွၢ်ကွၢ်, တၢ်လၢမုၢ်မဆါတနံၤအံၤ, ယပာ်လီၤနၤလၢ ပှၤကလုာ်တဖၣ်အဖီခိၣ်ဒီး လၢဘီမုၢ်တဖၣ်အဖီခိၣ်,
         ဒ် သိးနကထဲးထီၣ်တၢ်, ဒီးမၤလီၤပှီၢ်တၢ်, ဒီးမၤဟးဂီၤတၢ်, ဒီးရူၢ်လီၤတၢ်, ဒ်သိးနကမၤထီၣ်က့ၤတၢ်,
         ဒီးသူၣ်တၢ်ဖျး တၢ်လီၤ.11  ဒီးယွၤအကလုၢ်ဘၣ်ယၤဒီးစံးဝဲဒၣ်, စီၤယံးရမံယၤဧၢ, နထံၣ်တၢ်မနုၤလဲၣ်. ဒီးယစံး, ယထံၣ်သ့ၣ်ၡၤကးအဘိ
         လီၤ.12  ဒီးယွၤစံးဘၣ်ယၤ, နထံၣ်တၢ်ဘၣ်လံ. အဂ့ၢ်ဒ်အံၤ, ယ ကမၤလၢထီၣ်ပှဲၤထီၣ်ယကလုၢ်ချ့သဒံးလီၤ.13  ဒီးယွၤအကလုၢ်ဘၣ်ယၤခံဘျီတဘျီ, ဒီးစံးဝဲဒၣ်, န ထံၣ်တၢ်မနုၤတမံၤလဲၣ်. ဒီးယစံး, ယထံၣ်ဘၣ်သပၢၤက
         လာ်ထီၣ်, ဒီးအမဲာ်ဃၣ်အသးလၢကလံၤစိးတခီ လီၤ.14  ဒီးယွၤစံးဘၣ်ယၤ, တၢ်အၢလၢကလံၤစိးတခီကဟဲ ဘၣ်ပှၤထံဖိကီၢ်ဖိခဲလၢာ်လီၤ.15  အဂ့ၢ်ဒ်အံၤ, ကွၢ်ကွၢ်, ယကကိးန့ၢ်ဘီဧိၤမုၢ်ဧိၤလၢက လံၤစိးအပှၤကလုာ်ခဲလၢာ်န့ၣ်, ယွၤစံးဝဲဒၣ်,
         ဒီးကဟဲဝဲ, ဒီးကပာ်တဂၤအလီၢ်ပစိာ်ဒၣ်ဝဲ, တဂၤအလီၢ်ပစိာ်ဒၣ်ဝဲ, ဖဲတၢ်လဲၤနုာ်လၢယရူၤၡလ့ၣ်အပဲတရီအပူၤ,
         ဒီးလၢအ ခိၣ်ဒူအဃၢၤဝးတရံးအီၤ, ဒီးလၢယူဒၤအဝ့ၢ်ခဲလၢာ်အ ဃၢၤလီၤ.
         16  ယကစံၣ်ညီၣ်အကွီၢ်, ဒီးစံၣ်ညီၣ်ဃၣ်အီၤ လၢတၢ်အၢခဲလၢာ်အဃိ, လၢအလဲၤသဒၣ်ယၤ, ဒီးဆိၣ် ကဲၤတၢ်နၢမူလၢကစၢ်အဂၤတဖၣ်အဂီၢ်,
         ဒီးဘါတၢ်လၢ အစုတ့န့ၢ်ဝဲအဃိလီၤ.17  ဒီးနဲဒၣ်အံၤကံာ်တူာ်နယီၢ်ဒ့, ဒီးဂဲၤဆၢထၢၣ်, ဒီးစံးဘၣ် အီၤလၢကယဲၢ်တၢ်လၢယမၤလိာ်နၤတက့ၢ်.
         ပျံၤအမဲာ် တဂ့ၤ. ယကပာ်မဲာ်ဆှးဘၣ်ဖုးနၤလၢအမဲာ်ညါလီၤ.18  ဒီးကွၢ်ကွၢ်, လၢမုၢ်မဆါတနံၤအံၤ ယပာ်နၤလၢဝ့ၢ် အိၣ်ဒီးအခိၣ်ဒူတဖျၢၣ်, ဒီးထူၣ်ထးတကျီၣ်,
         ဒီးအဒူၣ် တိၢ်တဒူၣ်ထီဒါကီၢ်ဒီဘ့ၣ်ညါ, ဒီးထီဒါယူဒၤအစီၤပၤ, ဒီးထီဒါအပဒိၣ်ဖးဒိၣ်တဖၣ်, ထီဒါအပှၤလုၢ်တၢ်အဒိၣ်,
         ဒီးထီဒါထံဧိၤကီၢ်ဧိၤအပှၤဂီၢ်မုၢ်လီၤ.
         19  ဒီးကဒုးတၢ်ဒီး နၤ, ဒီးတမၤဃၣ်ဘၣ်နၤဘၣ်. အဂ့ၢ်ဒ်အံၤ, ယအိၣ်ဒီးနၤ ဒ်သိးယကမၤပူၤဖျဲးနၤလီၤ.
         ယွၤစံးဝဲဒၣ်.

၂21  ဒီးယွၤအကလုၢ်ဘၣ်ယၤဒီးစံးဝဲဒၣ်, လဲၤတၢ်, ဒီးကိး ထီၣ်လၢယရူၤၡလ့ၣ်အနၢ်ပူၤ, ဒီးစံး,
         2  ယွၤစံးဒ်အံၤ, ယ သ့ၣ်နီၣ်ထီၣ်က့ၤ နမုၣ်ကနီၤထီၣ်အဂ့ၤအဝါ လၢနဂီၢ်, တၢ်ဖျီနၤအတၢ်အဲၣ်, ဖဲနပိာ်ယခံလၢပှၢ်မုၢ်ကနၢ,
         လၢ ကီၢ်တဘ့ၣ်အပူၤဖဲတၢ်ချံတဖှံဘၣ်အသးဘၣ်လီၤ.3  အံၣ်စရ့လးမ့ၢ်တၢ်စီဆှံလၢယွၤအဂီၢ်, အတၢ်အါထီၣ် အတၤသၣ်ဆိလီၤ. ကယဲၢ်ပှၤလၢအအီၣ်အီၤန့ၣ်ဘၣ်
         တၢ်ဒဲးဘးလီၤ. တၢ်အၢကဘၣ်အီၤလီၤ. ယွၤစံးဝဲဒၣ်.4  ယၤကိာ်အပှၤဟံၣ်ဖိ, ဒီးအံၣ်စရ့လးအပှၤဟံၣ်ဖိအဒူၣ် ခဲလၢာ်သ့ၣ်ဧၢ, ကနၣ်ယွၤအကလုၢ်တက့ၢ်.
         5  ယွၤစံးဒ် အံၤ, ဒ်သိးသုပၢ်ကလဲၤတၢ်ယံၤဒီးယၤ, ဒီးပိာ်တၢ်ကလီ ကလီအခံ, ဒီးကဲထီၣ်တၢ်ကလီကလီန့ၣ်ဒီး,
         မ့ၢ်အ ထံၣ်ဘၣ်တၢ်တတီအိၣ်လၢယပူၤမနုၤတမံၤလဲၣ်.6  ဒီးအဝဲသ့ၣ်တစံးဘၣ်, ယွၤလၢအဒုးဟဲထီၣ်ပှၤလၢ ကီၢ်အဲၤကူပတူးအပူၤ, လၢအဆှၢပှၤလၢပှၢ်မုၢ်ကနၢ,
         ကီၢ်လၢတၢ်တမဲထီၣ်ဘၣ်အပူၤ, ဒီးအိၣ်ဒီးတၢ်အိပူၤတ ဖၣ်, ကီၢ်လၢထံတအိၣ်ဘၣ်, ဒီးအိၣ်ဒီးတၢ်သံအကဒု,
         ကီၢ်လၢပှၤတခီဂာ်ဘၣ်, ဒီးဖဲပှၤတအိၣ်တဆိးဘၣ်နီတ ဂၤဘၣ်န့ၣ်မ့ၢ်အအိၣ်ဖဲလဲၣ်န့ၣ်ဘၣ်လီၤ.7  ဒီးယဒုးဟဲသုဆူကီၢ်အိၣ်ဝဲဒီး တၤသၣ်အလီၢ်တဖၣ်, ဒ်သိးသုကအီၣ်အတၤသၣ်ဒီးအတၢ်ဂ့ၤလီၤ. မ့မ့ၢ်တုၤ
         သုဟဲနုာ်ဒီး, သုမၤဘၣ်အၢယကီၢ်, ဒီးဒုးကဲထီၣ်ယတၢ် န့ၢ်သါန့ၣ်လၢတၢ်သးဘၣ်အၢအလီၢ်လီၤ.8  ယွၤအိၣ်ဖဲလဲၣ်န့ၣ်, ပှၤလုၢ်တၢ်အဒိၣ်တစံးဘၣ်ဝဲဘၣ်. ဒီးပှၤလၢအသိၣ်လိတၢ်သိၣ်တၢ်သီန့ၣ် တသ့ၣ်ညါဘၣ်
         ယၤဘၣ်. ဒီးပှၤအခိၣ်န့ၣ် မၤကမၣ်ဘၣ်ယၤ, ဒီးဝံဧိၤ မီၣ်ဧိၤကတိၤတၢ် လၢဝံအကျိာ်လၢ ဘဧၤလးအကလုၢ်,
         ဒီးပိာ်တၢ်လၢအတဂိာ်တသီၣ်ဘၣ်အခံလီၤ.9  မၤသးဒ်န့ၣ်ဒီး ယကဂ့ၢ်လိာ်ဘှီလိာ်ဒံးဒီးသု, ယွၤစံးဝဲ ဒၣ်, ဒီးယတဂ့ၢ်လိာ်ဘှီလိာ်ဒီး သုဖိသုလံၤအဖိအလံၤ
         လီၤ.10  အဂ့ၢ်ဒ်အံၤ, လဲၤခီတၢ်ဆူကံးတံၣ်အပီၣ်လဲၣ်နံၤ, ဒီးကွၢ် တက့ၢ်. ဒီးမၢလီၤတၢ်ဆူက့ဒၢ်. ဒီးဆိကမိၣ်ထံထံဆး
         ဆး, ဒီးတၢ်ဒ်န့ၣ် မ့ၢ်အအိၣ်တအိၣ်လဲၣ်န့ၣ်ကွၢ်တက့ၢ်.11  ပှၤတကလုာ်လဲလိာ်အကစၢ်, လၢအတမ့ၢ်ဘၣ်ကစၢ် ဒၣ်လဲာ်န့ၣ်စ့ၢ်ကီးဧါ. မ့မ့ၢ်ယပှၤဂီၢ်မုၢ်လဲလိာ်အလၤက
         ပီၤလၢတၢ်တဂိာ်တသီၣ်တၢ်ဘၣ်လီၤ.12  မူခိၣ်ဧၢ, ပာ်ကမၢကမၣ်သုသးလၢတၢ်န့ၣ်အဃိတ က့ၢ်. ကနိးကစုာ်ဒီးသးကတုၤဒိၣ်ဒိၣ်ကလဲာ်တက့ၢ်,
         ယွၤစံးဝဲဒၣ်.13  အဂ့ၢ်ဒ်အံၤ, ယပှၤဂီၢ်မုၢ်မၤတၢ်အၢခံမံၤ, လဲၤသဒၣ် ယၤ, ထံမူအထံထီၣ်ပၢၢ်, ဒီးကျိးန့ၢ်ကမါလၢအဂီၢ်ဒၣ်ဝဲ,
         ကမါသ့ၣ်ဖးလၢအဟံးဃာ်ထံတသ့ဘၣ်.14  အံၣ်စရ့လးမ့ၢ်တၢ်အကုၢ်အပှၤဧါ. မ့ၢ်အအိၣ်ဖျဲၣ်လၢ ဟံၣ်ပူၤဧါ. ကဲတၢ်ဂုာ်န့ၢ်မ့ၢ်အဘၣ်မနုၤလဲၣ်.15  ခ့ယုၢ်ဖိကညီၤထီၣ်လၢအလိၤ, ဒီးထုထီၣ်အကလုၢ်, ဒီးဒုးအိၣ်သယုၢ်အထံအကီၢ်လီၤ. အခူအဝ့ၢ်န့ၣ်မ့ၢ်အူ
         အီၣ်ကွံာ်လံ. ပှၤတအိၣ်လၢအပူၤနီတဂၤဘၣ်. ဒီးပှၤနိဖးဖိ, ဒီးပှၤတၤပါန့ၤဖိမၤသ့ၣ်ဖးနခိၣ်ဒီလံ.17  မ့ၢ်နလဲၤသဒၣ်ယွၤနကစၢ် ဖဲအဆှၢနၤလၢကျဲပူၤသတး ဒီး, နဒုးဘၣ်လီၤနသးလၢတၢ်န့ၣ်တမံၤ, တမ့ၢ်ဘၣ်ဧါ.18  ဒီးခဲကနံၣ်အံၤ, တၢ်ဘၣ်ဃးဒီးနၤလၢအဲၤကူးပတူးအ ကျဲဒ်သိးနကအီၡံဃိၢ်အထံန့ၣ် မ့ၢ်မနုၤတမံၤလဲၣ်.
         ဒီး တၢ်ဘၣ်ဃးဒီးနၤလၢအၤရှူၢ်အကျဲ, ဒ်သိးနကအီထံမိၢ် ပှၢ်အထံန့ၣ်မ့ၢ်မနုၤတမံၤလဲၣ်.19  နတၢ်အၢဒၣ်နဲကသိၣ်ဃီၣ်နၤ, ဒီးနမၤကမၣ်တၢ်န့ၣ် ကမၤနးဖၤဖှီၣ်နၤလီၤ. ဒီးသ့ၣ်ညါဒီးကွၢ်ထံလၢနလဲၤ
         သဒၣ်ယွၤနကစၢ်, ဒီးတၢ်ပျံၤယၤတအိၣ်ဘၣ်လၢနပူၤ န့ၣ်မ့ၢ်တၢ်အၢဒီး တၢ်ဘၣ်ကိၢ်ဘၣ်ဂီၤန့ၣ်တက့ၢ်.
         ယွၤ တၢ်သုးမုၢ်ဂီၢ်မုၢ်အကစၢ်စံးဝဲဒၣ်.20  မ့ၢ်မးလၢပျၢၤယမၤကၢ်နနီၣ်ယိးဘိ, ဒီးမၤတဲာ်ပျံၤစၢ ဃာ်နၤ, ဒီးနစံး, ယတမၤအတၢ်ဘၣ်. ဒီးလၢတၢ်စိခိၣ်
         ထီကိးဖျၢၣ်ဒဲးအလိၤ, ဒီးလၢသ့ၣ်သံကစဲာ်ကိးထံးဒဲးအ ဖီလာ်န့ၣ်နမံနီၤဒီးမၤကမၣ်မုၣ်ကမၣ်ခွါလီၤ.21  ဒီးယဲဒၣ်အံၤယသူၣ်တ့ၢ်နၤလၢစပံးမုၢ်စိရ့း, တၢ်အချံ အသၣ်ဂ့ၤနီၢ်နီၢ်ဒီဖျၢၣ်, ဒီးနလဲလိာ်နသးလၢစပံးမုၢ်လၢ
         လၢအအၢလီၤဒၣ်တၢ်လၢယမဲာ်ညါန့ၣ် မ့ၢ်အဘၣ်မနုၤ လဲၣ်.22  အဂ့ၢ်ဒ်အံၤ, နမ့ၢ်သ့စီနသးလၢဟီၣ်ခိၣ်အဆးပၠၣ်, ဒီး ဟံးန့ၢ်ဆးပၠၣ်လၢအအါဘၣ်ဆၣ်ဒီး, နတၢ်အၢကွဲးအ
         သးလၢယမဲာ်ညါလီၤန့ၣ်, ကစၢ်ယွၤစံးဝဲဒၣ်.23  ယတဘၣ်အၢဘၣ်, ယတပိာ်ဘၣ်ဘဧၤလးတဖၣ်အ ခံဘၣ်န့ၣ်နကစံးဒ်လဲၣ်. ကွၢ်နကျဲလၢကစၢၢ်ကဆူးအ ပူၤ, သ့ၣ်ညါတၢ်လၢနမၤတၢ်တက့ၢ်.
         နမ့ၢ်ကီၤလၤအူး ဖိချ့တဒုလဲၤပိာ်အကျဲ,
         24  ကသ့ၣ်ယီၤမံၤလၢအညီနုၢ်ပှၢ် မုၢ်ကနၢ, မူၤဝဲအဖၢမုၢ်ဒီး, သါသဖှိထီၣ်ကလံၤလီၤ. တုၤ အမူၤဝဲဒီး,
         မ့ၢ်မတၤဘိးဃၣ်အီၤသ့တဂၤလဲၣ်. ပှၤလၢ အဃုအီၤတမၤဘှံးဘၣ်အသးနီတဂၤဘၣ်, အလါဘၣ် ဒီးကထံၣ်န့ၢ်အီၤလီၤ.25  ဒ်သိးနသုတအိၣ်ဘ့ၣ်ခီၣ်တဂ့ၤဒီး, တြီနခီၣ်တက့ၢ်. ဒီးနကိာ်ပူၤန့ၣ်ဒ်သိးတၢ်သုတသူနသးလၢထံတဂ့ၤ.
         ဒီး နစံး, မုၢ်လၢ်တၢ်အလီၢ်တအိၣ်ဘၣ်. အဂ့ၢ်ဒ်အံၤ, ယ အဲၣ်ပှၤဂၤ, ဒီးယကပိာ်အခံလီၤ.26  ဒ်ပှၤဟုၣ်တၢ်ဘျၣ်တၢ်တဂၤ တုၤပှၤထံၣ်န့ၢ်အီၤဒီး, ပာ် မဲာ်ဆှးအသးအသိးန့ၣ်, အံၣ်စရ့လးအပှၤဟံၣ်ဖိအမဲာ်
         ဆှးဒ်န့ၣ်အသိး, အဝဲသ့ၣ်တဖၣ်န့ၣ်အစီၤပၤတဖၣ်, အ ပဒိၣ်ဖးဒိၣ်တဖၣ်, အပှၤလုၢ်တၢ်အဒိၣ်တဖၣ်,
         အဝံသ့ၣ် တဖၣ်န့ၣ်လီၤ.
         27  အဝဲသ့ၣ်စံးသ့ၣ်တကျီၣ်, နဲဒၣ်နမ့ၢ်ယ ပၢ်လီၤ. ဒီးစံးလၢၢ်တဖျၢၣ်န့ၣ်, နဆံးစၢ်န့ၢ်ယၤလီၤ.
         အ ဂ့ၢ်ဒ်အံၤ, ဃၣ်ဒူချၢအသးဒီးယၤ, ဒီးတမ့ၢ်ဘၣ်အမဲာ် ဘၣ်. ဘၣ်ဆၣ်ဒီးလၢအတၢ်အၢအကတီၢ်န့ၣ်ကစံး,
         ဂဲၤ ဆၢထၢၣ်, ဒီးအုၣ်က့ၤခီၣ်က့ၤပှၤတက့ၢ်.28  ဘၣ်ဆၣ်ဒီးနကစၢ်တဖၣ်လၢ နတ့လၢနဂီၢ်ဒၣ်နဲမ့ၢ် အအိၣ်ဖဲလဲၣ်. လၢတၢ်အၢအကတီၢ်န့ၣ်အုၣ်က့ၤခီၣ်က့ၤ
         နၤမ့ၢ်သ့ဒီး မ်အဂဲၤဆၢထၢၣ်တက့ၢ်. အဂ့ၢ်ဒ်အံၤ. နက စၢ်အါပှဲၤသိးဒီးနဝ့ၢ်တဖၣ်လီၤ. ယူဒၤဧၢ.29  သုကလိာ်ကွီၢ်ဒီးယၤမ့ၢ်အဘၣ်မနုၤလဲၣ်. သုမၤကမၣ် ဘၣ်လံယၤကိးဂၤဒဲးလံ, ယွၤစံးဝဲဒၣ်.30  ယတီၢ်လံသုဖိကလီကလီလံ. တဒိးန့ၢ်ဘၣ်တၢ်သိၣ် ဃီၣ်အီၤဘၣ်. သုနးဒၣ်သုဝဲအီၣ်ကွံာ်သုဝံတဖၣ်ဒ်ခ့ယုၢ်
         မၤဟးဂီၤတၢ်အသိးန့ၣ်လီၤ.31  ပှၤတစိၤဧၢ, ကွၢ်ထံယွၤအကလုၢ်တက့ၢ်. ယကဲထီၣ် လံလၢပှၤမုၢ်ကနၢလၢအံၣ်စရ့လးအဂီၢ်စ့ၢ်ကီးဧါ,
         ကီၢ် တၢ်ခံးတဘ့ၣ်န့ၣ်ဧါ. ပဟးထူၣ်ဖျဲးတၢ်, ပတလဲၤလၢၤ ဘၣ်ဆူနအိၣ်ဘၣ်ယပှၤဂီၢ်မုၢ်စံးဝဲန့ၣ်,
         မ့ၢ်အဘၣ်မနုၤ လဲၣ်.32  ပှၤမုၣ်ကနီၤကသးပ့ၤနီၣ်အကယၢကယဲ, တလးမူး ပိာ်မုၣ်အတၢ်ကူတၢ်သိးစ့ၢ်ကီးဧါ. ဘၣ်ဆၣ်ဒီးယပှၤ
         ဂီၢ်မုၢ်သးပ့ၤနီၣ်ယၤမုၢ်နံၤလၢပဂံၢ်တသ့ဘၣ်လီၤ.33  နမၤဂ့ၤထီၣ်နကျဲဒ်သိး ကဃုတၢ်အဲၣ်န့ၣ်မ့ၢ်အဘၣ်မ နုၤလဲၣ်. မၤသးဒ်န့ၣ်ဒီးနသိၣ်လိပှၤပိာ်မုၣ်အၢလၢနကျဲ
         လီၤ.34  ဒီးတၢ်ထံၣ်န့ၢ်ပှၤဖီှၣ်ဖိလၢ အတၢ်ဒဲးဘၣ်တအိၣ်ဘၣ်. အသွံၣ်လၢနဆ့အလိၤလီၤ. ယဃုထၢဒီးမၤဘၢၣ်ဖျိတၢ်
         သတးဒီး, ယထံၣ်ဘၣ်အီၤန့ၣ်တမ့ၢ်ဘၣ်. အဂ့ၢ်ဒ်အံၤ, အိၣ်ဝဲလၢတၢ်ခဲလၢာ်န့ၣ်အလိၤလီၤ.
         35  ဘၣ်ဆၣ်ဒီးနစံး, မ့ၢ်ယတၢ်ဒဲးဘးတအိၣ်ဘၣ်ဒီး, အသးထီၣ်ကဃၣ်ကွံာ် အသးလၢယၤသပှၢ်တၢၢ်လီၤ. ကွၢ်ကွၢ်,
         ယကလိာ်ကွီၢ် ဒီးနၤလၢနစံးယတၢ်ဒဲးဘၣ်တအိၣ်ဘၣ်န့ၣ်အဃိလီၤ.36  နဟးဝ့ၤဝီၤတၢ်လၢအအါဒ်သိး နကလဲလိာ်နကျဲန့ၣ် မ့ၢ်အဘၣ်မနုၤလဲၣ်. နမဲာ်ကဆှးစ့ၢ်ကီးလၢအဲၤကူပတူး
         အဃိဒ်နမဲာ်ဆှးလၢအၤရှူၢ်အဃိအသိးန့ၣ်လီၤ.37  နကဟးထီၣ်စ့ၢ်ကီးလၢအပူၤအိၣ်ဒီး နစုလၢနခိၣ်အ ဖီခိၣ်လီၤ. အဂ့ၢ်ဒ်အံၤ, ယွၤညိကွံာ်တၢ်လၢနသန့ၤန
         သးလၢအီၤတဖၣ်, ဒီးနတဘီၣ်ထီၣ်ညီထီၣ်လၢအပူၤ ဘၣ်လီၤ.

၃31  တၢ်စံးဝဲ, ပှၤမ့ၢ်ပာ်မၢ်အမါ, ဒီးအဝဲဒၣ်ဟးဖးဒီးအီၤ, ဒီးကဲထီၣ်ပိာ်ခွါအဂၤအတၢ်ဒီး, အဝၤကက့ၤကဒါက့ၤ
         ဆူအအိၣ်စ့ၢ်ကီးဧါ. တၢ်လၢကီၢ်တဘ့ၣ်န့ၣ်ကဘၣ်အၢ ဖးဒိၣ်, တမ့ၢ်ဘၣ်ဧါ. ဘၣ်ဆၣ်ဒီးနမၤကမၤတၢ်ဒီးပှၤ
         လၢနအဲၣ်အီၤအါဂၤနာ်သက့ဒီး, ဟဲက့ၤဆူယအိၣ်တ က့ၢ်, ယွၤစံးဝဲဒၣ်.2  ကျ့ထီၣ်နမဲာ်ဆူတၢ်အလီၢ်ထီၣ်ထီ, ဒီးကွၢ်တၢ်အလီၢ် ဖဲပှၤတမံဃုာ်ဘၣ်ဒီးနၤန့ၣ်တက့ၢ်. နဆ့ၣ်နီၤအိၣ်ခိးပှၤ
         လၢကျဲအဃၢၤဒ်ပှၤဧ့ရ့းဖိလၢပှၢ်မုၢ်ကနၢအသိးန့ၣ်, ဒီး နမၤဘၣ်အၢထံဧိၤကီၢ်ဧိၤလၢ နမၤကမၣ်မုၣ်ကမၣ်ခွါ,
         ဒီးနတၢ်အၢလီၤ.3  မၤသးဒ်န့ၣ်ဒီးတၢ်တြီတၢ်စူၤ, ဒီးတၢ်ဟဲစူၤလၢခံအက တီၢ်န့ၣ်တအိၣ်ဘၣ်, ဒီးနအိၣ်ဒီးပှၤဃဲသဲမုၣ်အမဲာ်တူၢ်
         ခိၣ်, နတပာ်မဲာ်ဆှးဘၣ်နသးဘၣ်.4  တုၤအံၤဆူညါနကကိးထီၣ်ယၤ, ယပၢ်ဧၢ, နမ့ၢ်ပှၤလၢ အကဆှၢယၤလၢယသးစၢ်ဒံး, တမ့ၢ်ဘၣ်ဧါ.
         5  မ့ၢ်အ ကပာ်အသးထီၣ်လီၤစိၤလီၤထီဧါ. ကဝံသးဒိၣ်တုၤအ ကတၢၢ်န့ၣ်ဧါ. ကွၢ်ကွၢ်, နကတိၤတၢ်, ဘၣ်ဆၣ်ဒီးမၤ
         တၢ်အၢဖဲနမၤသ့လီၤ.6  လၢစီၤပၤယိၤၡံယၤအမုၢ်နံၤန့ၣ်ယွၤစံးလၢယၤ, အံၣ်စ ရ့လးလၢအသးဟးဂီၤ မ့ၢ်အမၤဝဲဒ်လဲၣ်ဒ်လဲၣ်န့ၣ်နထံၣ်
         ဘၣ်စ့ၢ်ကီးဧါ. လဲၤထီၣ်ဝဲလၢကယဲၢ်ကစၢၢ်ထီအလိၤ, ဒီးလၢကယဲၢ်သ့ၣ်သံကစဲာ်အဖီလာ်, ဒီးမၤကမၣ်မုၣ်
         ကမၣ်ခွါဖဲန့ၣ်လီၤ.
         7  ဒီးမၤဝဲဒ်န့ၣ်အလီၢ်ခံန့ၣ်ယစံး, ဟဲက့ၤကဒါက့ၤဆူယအိၣ်တက့ၢ်. ဒီးတဟဲက့ၤဘၣ်. ဒီးအဒီပုၢ်ဝဲၢ်မုၣ်ယူဒၤလၢ
         အကလုၢ်တတီဘၣ်န့ၣ်ထံၣ် ထံၣ်ဘၣ်ဝဲလီၤ.
         8  ဒီးတုၤယပာ်မၢ်အံၣ်စရ့လးလၢအသး ဟးဂီၤ, ဒီးဟ့ၣ်အီၤလၢလံာ်လီၤဖှၣ်တဘ့ၣ်လၢအအဲၣ် ဘၢဝၤအဘျီခဲလၢာ်အဃိဒီး,
         ယထံၣ်ဘၣ်လၢအဒီပုၢ် ဝဲၢ်မုၣ်ယူဒၤလၢအကလုၢ်တတီဘၣ်န့ၣ် တပျံၤဘၣ်တၢ် ဘၣ်. ဒီးလဲၤဝဲဒီးမၤဃဲသဲမုၢ်အသးစ့ၢ်ကီးလီၤ.9  ဒီးတၢ်မၤအသးလၢအမၤဃဲသဲမုၣ်အသးန့ၣ် ဟူထီသါ လီၤသတးဒီး, မၤဘၣ်အၢကီၢ်ဒီဘ့ၣ်ညါ, ဒီးအဲၣ်ဘၢ
         ဝၤဒီးလၢၢ်ဧိၤလ့ဧိၤ, ဒီးသ့ၣ်ဧိၤဝၣ်ဧိၤန့ၣ်လီၤ.
         10  ဒီးလၢ တၢ်ခဲလၢာ်အဃိန့ၣ် အဒီပုၢ်ဝဲမုၣ်ယူဒၤလၢအကလုၢ် တတီဘၣ်န့ၣ် တဟဲက့ၤဘၣ်ဆူယအိၣ်ဒီးအသးဒီဖျၢၣ်
         ညါဘၣ်. မ့ၢ်အမၤဝဲလၢလီတၢ်လီၤ, ယွၤစံးဝဲဒၣ်.
         11  ဒီးယွၤစံးဘၣ်ယၤ, အံၣ်စရ့လးလၢအသးဟးဂီၤန့ၣ်တီန့ၢ်လိၤန့ၢ်ယူဒၤလၢ အကလုၢ်တတီဘၣ်တက့ၢ်လီၤ.―12  လဲၤကိးထီၣ်တၢ်ကတိၤအံၤ ဆူကလံၤစိးဒီးစံး, အံၣ်စရ့ လးလၢအသးဟးဂီၤဧၢ, ဟဲက့ၤတက့ၢ်. ဒီးယတလံထီၣ်
         လၢၤဘၣ်ယမဲာ်လၢသုဘၣ်, ယွၤစံးဝဲဒၣ်. အဂ့ၢ်ဒ်အံၤ, ယ အိၣ်ဒီးဘျုးဒီးဖှိၣ်ဒီး ယသးတထီၣ်ဘၣ်တထံၣ်ဃီဘၣ်
         န့ၣ်ယွၤစံးဝဲဒၣ်.13  မၤထဲအံၤ, တဲလီၤကျဲၤလီၤနတၢ်ဒဲးဘးလၢနမၤကမၣ် ဘၣ်လံယွၤနကစၢ်, ဒီးလၢနဟးဝ့ၤဝီၤတၢ်ဆူပှၤဂၤအ
         အိၣ်လၢ ကယဲၢ်သ့ၣ်အသံကစဲာ်အဖီလာ်, ဒီးလၢသု တကနၣ်ဘၣ်ယကလုၢ်ဘၣ်န့ၣ်တက့ၢ်. ယွၤစံးဝဲဒၣ်.14  ဖိသ့ၣ်လံၤသ့ၣ်လၢအသးဟးဂီၤသ့ၣ်ဧၢ, ဟဲက့ၤတ က့ၢ်. ယညိကွံာ်သုဘၣ်ဆၣ်ဒီး ယကတူၢ်လိာ်က့ၤသု,
         ယွၤစံးဝဲဒၣ်, တဂၤလၢဝ့ၢ်တဝ့ၢ်အပူၤ, ဒီးခံဂၤလၢပှၤတ ကလုာ်အကျါ, ဒီးယကဒုးဟဲသုဆူစံယိၣ်လီၤ.15  ဒီးယကဟ့ၣ်သုလၢပှၤကွၢ်သိတဖၣ်လၢ အဘၣ်ယ သး, လၢအကဒုးအီၣ်သုလၢတၢ်သ့ၣ်ညါ, ဒီးတၢ်ဒုးပ လီၢ်သုသးလီၤ.16  ဒီးတုၤသုအါထီၣ်ဂီၢ်ထီၣ်, ဒီးဂုၤထီၣ်ပသီထီၣ်လၢကီၢ် ပူၤဒီး, တၢ်လၢမုၢ်နံၤတဖၣ်န့ၣ်ယွၤစံးဝဲဒၣ်,
         ပှၤတစံး လၢၤဘၣ်, ယွၤအတၢ်အၢၣ်လီၤအီလီၤအတလါန့ၣ် ဘၣ်. ဒီးတဆိကမိၣ်လၢၤဘၣ်လၢအဂ့ၢ်ဘၣ်, ဒီးတသ့ၣ်
         နီၣ်ထီၣ်က့ၤလၢၤအီၤဘၣ်, ဒီးတအိၣ်သကိးလၢၤဘၣ် ဝဲဘၣ်. ဒီးတမၤလၢၤဘၣ်ဝဲဘၣ်.17  အကတီၢ်ဖဲန့ၣ် တၢ်ကကိးယရူၤၡလ့ၣ်လၢယွၤအလီၢ် ပစိာ်, ဒီးပှၤအကလုာ်ခဲလၢာ်ကအိၣ်ဖှိၣ်ရိဖှိၣ်ဖဲန့ၣ်ဆူ
         ယွၤအမံၤ, ဆူယရူၤၡလ့ၣ်အပူၤလီၤ. ဒီးတလဲၤထွဲလၢၤ ဘၣ်အသးအၢအနၢ်က့ၣ်အခံဘၣ်.18  တၢ်လၢမုၢ်နံၤတဖၣ်န့ၣ် ယူဒၤအပှၤဟံၣ်ဖိကလဲၤဃုာ် ဒီးအံၣ်စရ့လးအပှၤဟံၣ်ဖိ, ဒီးကဟဲတပူၤဃီလၢကီၢ်
         ကလံၤစိးဆူကီၢ်လၢယဟ့ၣ်န့ၢ်သါသုပၢ်တဖၣ်လီၤ.19  ဒီးယစံး, ယကပာ်နၤလၢဖိသၣ်အကျါ, ဒီးဟ့ၣ်နၤ လၢအကီၢ်မုာ်, တၢ်န့ၢ်သါအလၤကပီၤလၢပှၤကလုာ်တ ဖၣ်အသုးမုၢ်အကျါဒ်လဲၣ်.
         ဒီးယစံး, နကကိးယၤ, ယပၢ် ဧၢ, ဒီးနတဃၣ်ကွံာ်ဘၣ်နသးလၢယၤဘၣ်.20  ဘၣ်ဆၣ်ဒီးဒ်ပှၤမါလၢအကလုၢ်တတီဘၣ်ဒီး အဝၤ အသိးန့ၣ်သုကလုၢ်တတီဘၣ်ဒီးယၤဒ်န့ၣ်သိး, အံၣ်စ
         ရ့လးအပှၤဟံၣ်ဖိသ့ၣ်ဧၢ, ယွၤစံးဝဲဒၣ်.21  တၢ်အသီၣ်ဟူထီၣ်လၢတၢ်စိခိၣ်အလိၤတဖၣ်လီၤ. မ့ၢ် ပှၤအံၣ်စရ့လးဖိဟီၣ်ဝဲ, ဒီးဃ့ကညးတၢ်လီၤ.
         အဂ့ၢ်ဒ် အံၤ, မၤဒၢကူဒၢက့ၣ်အကျဲ, ဒီးသးပ့ၤနီၣ်ယွၤအကစၢ် လီၤ.22  ဖိသ့ၣ်လံၤသ့ၣ်လၢအသးဟးဂီၤသ့ၣ်ဧၢ, ဟဲက့ၤတ က့ၢ်. ဒီးယကမၤဘျါက့ၤသုသးဟးဂီၤန့ၣ်လီၤ.23  ကွၢ်ကွၢ်, ပဟဲဆူနအိၣ်လီၤ. အဂ့ၢ်ဒ်အံၤ, နမ့ၢ်ယွၤပက စၢ်လီၤ. မ့ၢ်မးပဃုတၢ်မၤစၢၤလၢတၢ်စိခိၣ်တဖၣ်,
         ဒီးလၢ ကစၢၢ်ကလိအါန့ၣ်ကလီကလီလီၤ. မ့ၢ်မးအံၣ်စရ့လး အတၢ်အုၣ်က့ၤခီၣ်က့ၤန့ၣ် အိၣ်ဝဲလၢယွၤပကစၢ်အပူၤ
         လီၤ.24  ဒီးတၢ်မဲာ်ဆှးအလီၢ် အီၣ်ကွံာ်ပပၢ်အစုလီၢ်အခီၣ်ခိၣ် လၢပဖိၣ်သၣ်ခွါထီၣ်လံၤလံၤ, အသိးအမဲာ်တဲးလဲး,
         ဒီး အဂီၤဘုၣ်ဂီၤဖံး, အဖိခွါဒီးအဖိမုၣ်လီၤ.25  ပမံလီၤလၢပမဲာ်ဆှးအပူၤ, ဒီးတၢ်ပာ်မဲာ်ဆှးလုးဘၢ ပှၤလီၤ. အဂ့ၢ်ဒ်အံၤ, ပမၤကမၣ်ဘၣ်ယွၤပကစၢ်,
         ပဝဲဒၣ် ဒီးပပၢ်, လၢပဖိၣ်သၣ်ခွါထီၣ်လံၤလံၤတုၤမုၢ်မဆါတနံၤ အံၤ, ဒီးပတဒိကနၣ်ဘၣ်ယွၤပကစၢ်အကလုၢ်န့ၢ်ဘၣ်
         လီၤ.

၄41  နမ့ၢ်ဟဲက့ၤကဒါက့ၤ, အံၣ်စရ့လးဧၢ, ယွၤစံးဝဲဒၣ်, ဟဲ က့ၤဆူယအိၣ်တက့ၢ်. ဒီးနမ့ၢ်ပာ်ကွံာ်နတၢ်သးဘၣ်အၢ
         လၢယမဲာ်ညါဒီး, တၢ်တသုးကွံာ်နလီၢ်ဘၣ်.2  ဒီးနကဆိၣ်တၢ်, ယွၤမူဝဲ, လၢတၢ်မ့ၢ်တၢ်တီ, လၢတၢ် စံၣ်ညီၣ်တီ, ဒီးလၢတၢ်တီတၢ်လိၤအပူၤ, ဒီးပှၤကလုာ်
         တဖၣ်န့ၣ်ကဆိၣ်ဂ့ၤလီၤအသးလၢယွၤအပူၤ, ဒီးကပာ် ကဖိအသးလၢအပူၤလီၤ.3  အဂ့ၢ်ဒ်အံၤ, ယွၤစံးလၢယူဒၤဒီး ယရူၤၡလ့ၣ်အပှၤက ညီဒ်အံၤ, ထဲၣ်ထီၣ်သုဟီၣ်ခိၣ်လၢ အဘၣ်တၢ်ထဲၣ်အီၤ
         တက့ၢ်. ဒီးဖှံတၢ်လၢတၤဆှုၣ်အကျါတဂ့ၤ.4  ကူးတရံးလီၤသုသးလၢယွၤအဂီၢ်, ဒီးသုးကွံာ်သုသး အဖံးန့ၣ်တက့ၢ်. ယူဒၤအပှၤကညီ, ဒီးယရူၤၡလ့ၣ်အဝ့ၢ်
         ဖိသ့ၣ်ဧၢ, ယသးထီၣ်ကဟဲဘၣ်ဖုးဒ်မ့ၣ်အူအသိး, ဒီး ကအီၣ်တၢ်တုၤပှၤမၤလီၤပံာ်အီၤတသ့ဘၣ်နီတဂၤဘၣ်,
         လၢသုမၤတၢ်အၢအဃိလီၤ.5  ဒုးစံၣ်တဲၤတဲလီၤတၢ်လၢယူဒၤအပူၤ, ဒီးဒုးနၢ်ဟူတၢ် လၢယရူၤၡလ့ၣ်အပူၤ, ဒီးစံး, အူကွဲၤလၢကီၢ်ပူၤ,
         ကိးပသူ ထီၣ်, ဒီးစံး, အိၣ်ဖှိၣ်ရိဖှိၣ်, ဒီးလဲၤသကိးဆူဝ့ၢ်လၢအအိၣ် ဝဲဒီးအခိၣ်ဒူတဖၣ်အပူၤတက့ၢ်.
         6  ယူာ်ထီၣ်သုးဖိအ လၣ်လၢစံယိၣ်တက့ၢ်. ဃ့ၢ်ထီၣ်ကွံာ်, အိၣ်ကတီၢ်တဂ့ၤ. အဂ့ၢ်ဒ်အံၤ, ယကဒုးဟဲတၢ်အၢလၢကလံၤစိး,
         ဒီးတၢ်မၤ ဟးဂီၤဖးဒိၣ်လီၤ.7  ခ့ယုၢ်ဟဲထီၣ်လၢသဃာ်ကျါ, ဒီးပှၤမၤဟးဂီၤပှၤက လုာ်တဖၣ်ဟဲဝဲ, ဟးထီၣ်လံလၢအလီၢ်န့ၣ်ဒ်သိးအက
         မၤသယုၢ်နကီၢ်လီၤ. နခူနဝ့ၢ်ကအိၣ်သယုၢ်တုၤပှၤတ အိၣ်ဘၣ်လၢအပူၤဘၣ်လီၤ.8  လၢတၢ်အံၤအဃိန့ၣ် ကံၢ်တူာ်သုယီၢ်ဒ့လၢထၢၣ်အ တၢ်ကံးညာ်, ဒဲသုသးနါပှၢ်ဒီးဟီၣ်ပသူထီၣ်တက့ၢ်.
         အ ဂ့ၢ်ဒ်အံၤ, ယွၤအသးကဲၤထီၣ်န့ၣ်တဃၣ်ကွံာ်အသးလၢ ပအိၣ်ဘၣ်.9  ဒီးတၢ်ကမၤအသးလၢမုၢ်တနံၤန့ၣ် ယွၤစံးဝဲဒၣ်, စီၤပၤ အသးကဟးဂီၤ, ဒီးပဒိၣ်ဖးဒိၣ်အသး, ဒီးပှၤလုၢ်တၢ်
         အဒိၣ်အသးကကတုၤ, ဒီးဝံတဖၣ်ကပာ်အသးကမၢက မၣ်လီၤ.10  တုၤနုၤတစုယစံး, အၣ်လါ, ကစၢ်ယွၤဧၢ, မ့ၢ်မးနလီန့ၢ် န့ၢ်ပှၤဂီၢ်မုၢ်အံၤဒီး ပှၤယရူၤၡလ့ၣ်ဖိဒိၣ်မးလီၤ.
         နစံးသုက အိၣ်ဒီးတၢ်ဃူတၢ်ဖိးဘၣ်ဆၣ်ဒီး, နးဧိၤဘီဧိၤနုာ်ပၢၢ်လၢ အသးလီၤ.11  အကတီၢ်ဖဲန့ၣ်တၢ်ကစံးလၢ ပှၤဂီၢ်မုၢ်န့ၣ်ဒီးလၢပှၤယ ရူၤၡလ့ၣ်ဖိ, ကလံၤအူသူထီၣ်ဟဲလၢတၢ်စိခိၣ်တဖၣ်လၢ
         ပှၢ်မုၢ်ကနၢဆူယပှၤဂီၢ်မုၢ်အဖိမုၣ်အအိၣ်, တမ့ၢ်ဘၣ်ဒ် သိးအကပညၢဘု, ဒ်သိးအကမၤကဆှီတၢ်ဘၣ်.
         12  က လံၤဆူၣ်န့ၢ်အန့ၣ်ကဟဲလၢယဂီၢ်လီၤ. ခဲကနံၣ်အံၤယ ကစံၣ်ညီၣ်ကွီၢ်ယဲလီၤ.13  ကွၢ်ကွၢ်, ကဟဲထီၣ်ဒ်တၢ်အၢၣ်အသိး, ဒီးအလ့ၣ်က ဟၣ်ဒ်ကလံၤသဝံးအသိး, အကသ့ၣ်န့ၣ်လဲၤတၢ်ချ့န့ၢ်
         လံာ်ဧိၤတြၤဧိၤတက့ၢ်လီၤ. ပဘၣ်တၢ်အဖှီၣ်လီၤ. အဂ့ၢ် ဒ်အံၤ, တၢ်မၤဟးဂီၤပှၤလီၤ.14  ယရူၤၡလ့ၣ်ဧၢ, သ့စီကွံာ်တၢ်အၢလၢနသး, ဒ်သိးနက တုၤလၢတၢ်အုၣ်က့ၤခီၣ်က့ၤနၤတက့ၢ်. တၢ်ကူၣ်အအၢ
         ဖးအသီကအိၣ်ကဆိးလၢနပူၤဆံးယံာ်လဲၣ်.15  အဂ့ၢ်ဒ်အံၤ, လၢဒၣ်, တၢ်အကလုၢ်သီၣ်စံၣ်တဲၤတဲလီၤ တၢ်, ဒီးလၢကစၢၢ်အ့ဖရဲၣ်ဒုးနၢ်ဟူတၢ်နးတၢ်ဖှီၣ်လီၤ.16  ဘိးဘၣ်သ့ၣ်ညါပှၤကလုာ်တဖၣ်တက့ၢ်. ကွၢ်ကွၢ်, ဒုး နၢ်ဟူတၢ်ထီဒါယရူၤၡလ့ၣ်, ပှၤခိးတၢ်ဖိဟဲလၢကီၢ်အ
         အယံၤ, ဒီးထုထီၣ်အကလုၢ်ထီဒါယူဒၤအခူဧိၤဝ့ၢ်ဧိၤ လီၤ.17  ဒ်ပှၤပၢၤစံာ်ဧိၤပှဲၤဧိၤအသိးန့ၣ်, ပှၤအိၣ်ဝးတရံးထီဒါ အီၤလီၤ. အဂ့ၢ်ဒ်အံၤ, ပူထီၣ်ယၤလီၤ,
         ယွၤစံးဝဲဒၣ်.18  နကျဲဧိၤကပူၤဧိၤ ဒီးနမၤတၢ်န့ၣ်မၤန့ၢ်နၤလၢတၢ်န့ၣ်တ ဖၣ်လီၤ. အန့ၣ်မ့ၢ်နတၢ်အၢတၢ်သီလီၤ. မ့ၢ်တၢ်မၤကိၢ်မၤ
         ဂီၤနးမးလီၤ. အဂ့ၢ်ဒ်အံၤ, ဆဲးပၢၢ်လၢနသးလီၤ.19  ယပှံာ်ဧၢ, ယပှံာ်ဧၢ, တၢ်ဆိးကဲးလၢယသးကံၢ်ပူၤ လီၤ. ယသးသီၣ်ထီၣ်, ယအိၣ်ဘှီၣ်ကလာ်တကဲဘၣ်.
         အဂ့ၢ်ဒ်အံၤ, ယသးဧၢ, နနၢ်ဟူကွဲၤသီၣ်, တၢ်ဒုးတၢ်ယၤ အသီၣ်ထီၣ်လီၤ.20  တၢ်ကိးထီၣ်တၢ်ဟးဂီၤလၢတၢ်ဟးဂီၤအဖီခိၣ်လီၤ. အ ဂ့ၢ်ဒ်အံၤ, ကီၢ်ဒီဘ့ၣ်ညါအိၣ်သယုၢ်လီၤ. တၢ်မၤဟးဂီၤ
         ယဒဲတဖၣ်သတူၢ်ကလာ်, ယဒဲအယၣ်သဒၢတၢ်သပြူၤ ကလာ်လီၤ.
         21  ယကထံၣ်ဘၣ်သုးဖိအလၣ်, ယကနၢ် ဟူကွဲၤအသီၣ်န့ၣ်ဆံးယံာ်လဲၣ်.22  အဂ့ၢ်ဒ်အံၤ, ယပှၤဂီၢ်မုၢ်မ့ၢ်ပှၤဟးဂီၤဖိ, တသ့ၣ်ညါ ဘၣ်ယၤဘၣ်. မ့ၢ်ဖိလၢအဟးဂီၤ, အသူၣ်ဆးအသး
         ဆးတအိၣ်ဘၣ်. ကူၣ်တၢ်သ့ထဲအကမၤတၢ်အၢလီၤ. လၢအကမၤတၢ်ဂ့ၤန့ၣ်, တသ့ၣ်ညါဘၣ်ဝဲဘၣ်.23  ယကွၢ်ဟီၣ်ခိၣ်, ဒီးကွၢ်ကွၢ်, အိၣ်သယုၢ်ဒီးအိၣ်ကလီ, ဒီးယကွၢ်မူခိၣ်, ဒီးအတၢ်ကပီၤတအိၣ်ဘၣ်.24  ယကွၢ်ကစၢၢ်ကလိ, ဒီးကွၢ်ကွၢ်, ဟူးဝးဝဲ, ဒီးတၢ်စိခိၣ် ခဲလၢာ်ဝးဆှဲးဆှိးဝဲလီၤ.25  ယကွၢ်တၢ်, ဒီးကွၢ်ကွၢ်, ပှၤကညီတအိၣ်ဘၣ်. ဒီးမူက ပိာ်လိၤအထိၣ်ဧိၤလံၣ်ဧိၤယူၤကွံာ်လံ.26  ယကွၢ်တၢ်, ဒီးကွၢ်ကွၢ်, တၤသၣ်အလီၢ်န့ၣ်မ့ၢ်ပှၢ်မုၢ် ကနၢ, ဒီးအခူအဝ့ၢ်ခဲလၢာ်လီၤပှီၢ်လၢယွၤအမဲာ်ညါလၢ
         အသးကဲၤထီၣ်အဃိလီၤ.27  အဂ့ၢ်ဒ်အံၤ, ယွၤစံးဒ်အံၤ, ကီၢ်ဒီဘ့ၣ်ညါကအိၣ်သ ယုၢ်လီၤ. ဘၣ်ဆၣ်ဒီးယတမၤတုၤအလၢာ်ဘၣ်.28  မၤသးဒ်န့ၣ်ဒီး ဟီၣ်ခိၣ်ကသူၣ်အုးသးအုး, ဒီးမူခိၣ်လၢ ထးခီကသူထီၣ်ဝဲလီၤ. အဂ့ၢ်ဒ်အံၤ, ယကတိၤတၢ်,
         ယ တိာ်တၢ်လံ, ဒီးယတပီၢ်ယၢ်လီၤက့ၤဘၣ်ယသးဘၣ်, ဒီးယတဂုၤက့ၤယသးလၢအီၤဘၣ်.29  ဝ့ၢ်ဃ့ၢ်ထီၣ်ကွံာ်ဒီဝ့ၢ်ညါလၢကသ့ၣ်သုးဖိ, ဒီးပှၤခးချံၣ် ဖိအသီၣ်အဃိလီၤ. လဲၤဆူသဃာ်ကျါဒီးထီၣ်လၢၢ်ဧိၤ
         လ့ဧိၤလီၤ. ပှၤကလဲၤသဒၣ်ဝ့ၢ်ကိးဝ့ၢ်ဒဲး, ဒီးပှၤတအိၣ် တဆိးဘၣ်လၢအပူၤနီတဂၤဘၣ်.30  ဒီးပှၤလၢအကဟးဂီၤနၤဧၢ, နကမၤဒ်လဲၣ်. နမ့ၢ်ကူသိး ဒီးတၢ်အဂီၤဘၣ်ဆၣ်ဒီး, နမ့ၢ်ကယၢကယဲနသးဒီးတၢ်
         ကယၢကယဲထူဘၣ်ဆၣ်ဒီး, နမ့ၢ်ဖှူနမဲာ်တုၤအသ့ၣ်ဖး လၢကသံၣ်ဘၣ်ဆၣ်ဒီး, နပာ်နသးလၢအဃံအလၤက လီကလီလီၤ.
         ပှၤလၢအအဲၣ်နၤတဖၣ် ကမၤတရီတ ပါနၤ, ကဃုနသးသမူလီၤ.31  အဂ့ၢ်ဒ်အံၤ, ယနၢ်ဟူပှၤအကလုၢ်ဒ်ပိာ်မုၣ်လၢအဟုး ဆါအသိးန့ၣ်, တၢ်နးတၢ်ဖှီၣ်ဒ်ပိာ်မုၣ်လၢအဆံးစၢ်အ
         ဖိဝဲၢ်ကိအသိးန့ၣ်လီၤ. မ့ၢ်စံယိၣ်ဖိမုၣ်အကလုၢ်လီၤ. သါ သဖှိဝဲ, ယူာ်ထီၣ်အစုဒီးစံးဝဲ, ယဘၣ်အဖှီၣ်လီၤ.
         အဂ့ၢ် ဒ်အံၤ, ယသးလီၤဘှါလၢပှၤမၤသံပှၤကညီအဃိလီၤ.

၅51  ဃ့ၢ်ဝ့ၤဝီၤလၢယရူၤၡလ့ၣ်အကျဲပူၤ, ဒီးကွၢ်, ဒီးသ့ၣ်ညါ, ဒီးဃုတၢ်လၢအလီၢ်ဖးလဲၢ်န့ၣ်တက့ၢ်.
         သုမ့ၢ်ထံၣ်န့ၢ် ပှၤကညီတဂၤ, ပှၤမ့ၢ်အိၣ်လၢအမၤတၢ်စံၣ်ညီၣ်တီ, လၢ အဃုတၢ်မ့ၢ်တၢ်တီဒီး, ယကပျၢ်အတၢ်လီၤ.2  ဒီးယွၤမူဝဲန့ၣ်, မ့ၢ်စံးဘၣ်ဆၣ်ဒီး, မ့ၢ်အဆိၣ်တၢ်က ဘျံးကဘျၣ်သပှၢ်တၢၢ်လီၤ.3  ယွၤဧၢ, နမဲာ်ကွၢ်တၢ်တီတၢ်လိၤတမ့ၢ်ဘၣ်ဧါ. နတီၢ် အီၤဘၣ်ဆၣ်ဒီး, တသးအုးဝဲဘၣ်. နမၤလၢာ်အီၤဘၣ်
         ဆၣ်ဒီး, တဒိးဘၣ်တၢ်သိၣ်ဃီၣ်ဘၣ်. ပာ်အမဲာ်ကိၤန့ၢ် လၢၢ်တက့ၢ်လီၤ. ဟဲက့ၤကဒါက့ၤန့ၣ်အသးတအိၣ်
         ဘၣ်.4  ဒီးယစံး, အဝဲသ့ၣ်အံၤမ့ၢ်ထဲပှၤဖှီၣ်ဖိယာ်ဖိ, မ့ၢ်ပှၤဟး ဂီၤဖိလီၤ. အဂ့ၢ်ဒ်အံၤ, တသ့ၣ်ညါဘၣ်ယွၤအကျဲ,
         အက စၢ်အတၢ်စံၣ်ညီၣ်ဘၣ်.5  ယကလဲၤဆူပှၤအဒိၣ်တဖၣ်အအိၣ်, ဒီးယကတိၤတၢ် ဒီးအီၤလီၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်သ့ၣ်ညါယွၤ
         အကျဲ, အကစၢ်အတၢ်စံၣ်ညီၣ်လီၤ. ဘၣ်ဆၣ်ဒီးအဝဲ သ့ၣ်တဖၣ်န့ၣ် မၤကၢ်နီၣ်ယိးဘိ, မၤတဲာ်ကွံာ်ပျံၤစၢဃာ်
         န့ၣ်လီၤ.6  မၤသးဒ်န့ၣ်ဒီးခ့ယုၢ်လၢပှၢ်လၢ်ကျါကမၤသံအီၤ, ထွံၣ် မံၤမုၢ်ဟါကမၤဟးဂီၤအီၤ, ခ့စံၣ်ပိၣ်ကခိးခူသူၣ်လၢအ
         ခူအဝ့ၢ်အဃၢၤလီၤ. ကယဲၢ်ပှၤလၢအလဲၤထီၣ်ဆူခိတ ဂၤလၢ်လၢ်န့ၣ် တၢ်ကအ့ၣ်ဖှီကွံာ်အီၤလီၤ. အဂ့ၢ်ဒ်အံၤ,
         အတၢ်ကမၣ်အိၣ်အါမး, ဒီးအသးဟးဂီၤနးထီၣ်ဝဲလီၤ.7  ယကပျၢ်နၤလၢတၢ်အံၤအဃိဒ်လဲၣ်. နဖိနလံၤလဲၤသ ဒၣ်ယၤလံ. ဒီးဆိၣ်တၢ်လၢတၢ်လၢအတမ့ၢ်ဘၣ်ကစၢ် အမဲာ်ညါလီၤ.
         ဒီးယဒုးဘျဲးအီၣ်အီၤဘၣ်ဆၣ်ဒီး, အဲၣ်ဘၢ တၢ်, ဒီးအိၣ်ဖှိၣ်ရိဖှိၣ်လၢပှၤဃဲသဲမုၢ်အဟံၣ်ပူၤလီၤ.
         8  မ့ၢ် ဒ်ကသ့ၣ်ဖါလၢတၢ်ဒုးအီၣ်အဆၣ် လၢမုၢ်ဂီၤအသိးန့ၣ် တဂၤကဟဲးဝဲဆူပှၤလၢအဃၢၤအမါစုာ်စုာ်လီၤ.9  ယကအိၣ်သကိးတၢ်လၢတၢ်န့ၣ်တဖၣ်အဃိ, တမ့ၢ် ဘၣ်ဧါ, ယွၤစံးဝဲဒၣ်. ဒီးယသးကမၤဆၢတၢ်အၢလၢပှၤ ကလုာ်ဒ်အံၤသိး,
         တမ့ၢ်ဘၣ်ဧါ.10  ထီၣ်ဘးအခိၣ်ဒူ, ဒီးမၤဟးဂီၤတၢ်တက့ၢ်, ဘၣ်ဆၣ်ဒီး မၤတုၤအလၢာ်တဂ့ၤ. ကျီကွံာ်အစပံးမုၢ်အစုဖံးတက့ၢ်.
         အဂ့ၢ်ဒ်အံၤ, တမ့ၢ်ဘၣ်ယွၤအဝဲဘၣ်.11  အဂ့ၢ်ဒ်အံၤ, အံၣ်စရ့လးအပှၤဟံၣ်ဖိဒီးယူဒၤအပှၤဟံၣ် ဖိမၤထီဒါယၤဒီးလီတၢ်ဒိၣ်မးလီၤ, ယွၤစံးဝဲဒၣ်.
         12  ကတိၤ တၢ်ကဘျံးကဘျၣ်လၢယွၤအဂ့ၢ်, ဒီးစံးဝဲဒၣ်, တအိၣ် ဘၣ်ဝဲဘၣ်. ဒီးတၢ်အၢတဘၣ်ဘၣ်ပှၤဘၣ်.
         ဒီးပတထံၣ် နးဧိၤဘီဧိၤ, တၢ်သၣ်ဝံၤလီၤဒိဘၣ်.
         13  ဒီးဝံတဖၣ်န့ၣ်မ့ၢ် ကလံၤသီၣ်ဂီၤ, ဒီးတၢ်အကလုၢ်န့ၣ်တအိၣ်ဘၣ်လၢအ ပူၤဘၣ်. တၢ်မၤအီၤဒ်န့ၣ်သိးလီၤ.14  မၤသးဒ်န့ၣ်ဒီး တၢ်သုးမုၢ်ဂီၢ်မုၢ်အယွၤစံးဝဲဒ်အံၤ, မ့ၢ် သုကတိၤတၢ်ကတိၤတထံၣ်န့ၣ်ဒီး, ကွၢ်ကွၢ်,
         ယကပာ် ယတၢ်ကတိၤလၢနကိာ်ပူၤလၢမ့ၣ်အူ, ဒီးပှၤဂီၢ်မုၢ်အံၤ လၢသ့ၣ်မုၢ်, ဒီးကအီၣ်ကွံာ်ဝဲလီၤ.15  ကွၢ်ကွၢ်, ယကဒုးဟဲပှၤကလုာ်ထီဒါသုလၢအယံၤ, အံၣ်စရ့လးအပှၤဟံၣ်ဖိသ့ၣ်ဧၢ, ယွၤစံးဝဲဒၣ်မ့ၢ်ပှၤတက
         လုာ်အဒိၣ်အဆူၣ်, ပှၤတကလုာ်လၢအအိၣ်ဝဲလၢပျၢၤ, ပှၤတကလုာ်လၢနတသ့ၣ်ညါဘၣ်အကျိာ်ဘၣ်, ဒီးမ့ၢ်
         အကတိၤတၢ်ဒ်လဲၣ်ဒ်လဲၣ်န့ၣ်နနၢ်တပၢၢ်ဘၣ်.16  အလၢပီၤန့ၣ် မ့ၢ်တၢ်သွၣ်ခိၣ်ပူၤ အိၣ်အိးထီၣ်အသး လီၤ. မ့ၢ်ဝဲလၢပှၤအဆူၣ်ခဲလၢာ်လီၤ.17  ဒီးကအီၣ်နဘု, ဒီးနကိၣ်လၢနဖိခွါဒီးနဖိမုၣ်ဂ့ၤအီၣ်ဝဲ, ကအီၣ်ကွံာ်နသိနမဲာ်တဲးလဲး, ဒီးနဂီၤဘုၣ်ဂီၤဖံး,
         ကအီၣ် ကွံာ်နစပံးမုၢ်, ဒီးနချၢၣ်ဒၢ, ကမၤဖှီၣ်လီၤဝ့ၢ်အိၣ်ဒီးအခိၣ် ဒူလၢနသန့ၤနသးလၢအီၤ,
         လၢနးဧီၤဘီဧိၤလီၤ.18  ဘၣ်ဆၣ်ဒီးလၢမုၢ်နံၤတဖၣ်န့ၣ် ယတမၤသုတုၤသု လၢာ်ကွံာ်ဘၣ်, ယွၤစံးဝဲဒၣ်.19  ဒီးတုၤသုစံး, ယွၤပကစၢ်မၤပှၤလၢတၢ်တဖၣ်န့ၣ်မ့ၢ် အဘၣ်မနုၤလဲၣ်န့ၣ်ဒီး, တၢ်ကမၤအသးလၢနကဘၣ်
         စံးဆၢအီၤ, ဒ်သုလဲၤသဒၣ်ယၤဒီး မၤတခီဘီမုၢ်ဖိအက စၢ်တဖၣ်အတၢ်လၢသုထံသုကီၢ်ပူၤအသိးန့ၣ် သုဘၣ်
         မၤပှၤတခီဘီမုၢ်ဖိအတၢ်လၢကီၢ်ပူၤလၢ အတမ့ၢ်ဘၣ် သုကီၢ်ဒ်န့ၣ်သိးလီၤ.20  စံၣ်တဲၤတဲလီၤတၢ်အံၤလၢ ယၤကိာ်အပှၤဟံၣ်ဖိ, ဒီး ဒုးနၢ်ဟူတၢ်အံၤလၢယူဒၤအပူၤ,
         21  ဒီးစံး, ပှၤဟးဂီၤဖိဂီၢ် မုၢ်လၢအသူၣ်ဆးသးဆးတအိၣ်ဘၣ်, လၢအမဲာ်အိၣ်, ဒီးတထံၣ်ဘၣ်တၢ်ဘၣ်,
         ဒီးအနၢ်အိၣ်, ဒီးတနၢ်ဟူဘၣ် တၢ်ဘၣ်သ့ၣ်ဧၢ, ကနၣ်တၢ်အံၤတက့ၢ်.
         22  သုတပျံၤဘၣ် ယၤဘၣ်ဧါ, ယွၤစံးဝဲဒၣ်, သုတကနိးဘၣ်လၢယမဲာ်ညါ ဘၣ်ဧါ. ပှၤလၢအတနီၢ်ပီၣ်လဲၣ်နံၤလၢမဲးဧိၤဟီၣ်ဧိၤလၢ
         တၢ်မၤလိာ်အထူအယိာ်, လၢအလုၣ်သ့ၣ်ခါပတာ်တ သ့ဘၣ်. အလပီမ့ၢ်စံၣ်ပီပုဘၣ်ဆၣ်ဒီး, မၤဃၣ်တၢ်တ
         သ့ဘၣ်, မ့ၢ်သီၣ်ထီၣ်ရုၢ်ရုၢ်ဘၣ်ဆၣ်ဒီးလဲၤကပာ်ဝဲတ သ့ဘၣ်.23  မ့မ့ၢ်ပှၤဂီၢ်မုၢ်အံၤအိၣ်ဝဲဒီးအသးလၢ အပူၤထီၣ်ဒၣ်တၢ်, ဒီးတၢထီၣ်တၢလီၤဒၣ်တၢ်လီၤ. ပူထီၣ်ဝဲ,
         ဒီးဟးထီၣ် ကွံာ်လံ.24  ဒီးတစံးဘၣ်လၢအသးကံၢ်ပူၤ, မ်ပပျံၤယွၤပကစၢ်လၢ အဟ့ၣ်လီၤတၢ်စူၤ, တၢ်အဆိဒီးတၢ်အခံလၢအကတီၢ်
         ဒၣ်ဝဲ, လၢအပာ်ကျၢၤလၢပဂီၢ်ကူးဘုအနွံတဖၣ်တက့ၢ် န့ၣ်ဘၣ်.25  သုတၢ်အၢတဖၣ် ဘိးကဒါကွံာ်တၢ်န့ၣ်တဖၣ်လၢသု အိၣ်, ဒီးသုတၢ်ဒဲးတြီတၢ်ဂ့ၤလၢသုလီၤ.26  အဂ့ၢ်ဒ်အံၤ, ပှၤတတီတလိၤဘၣ်တဖၣ်အိၣ်ဝဲလၢယ ပှၤဂီၢ်မုၢ်အကျါလီၤ. ခိးခူသူၣ်ဝဲဒ်ပှၤမၤန့ၢ်ထိၣ်ဧိၤလံၣ်
         ဧိၤအသိးန့ၣ်, ပာ်ပျံၤသကွီၤဒ်သိးအကဖီၣ်န့ၣ်န့ၢ်ပှၤက ညီလီၤ.27  ဒ်ထိၣ်အဒၢပှဲၤဝဲဒီးထိာ်ဧိၤလံၣ်ဧိၤအသိးန့ၣ်, အဟံၣ် ပှဲၤဝဲဒီး လီတၢ်ဝ့ၤတၢ်ဒ်န့ၣ်သိးလီၤ.
         မၤသးဒ်န့ၣ်ဒီးဒိၣ် ထီၣ်ဝဲ, ဒီးထူးထီၣ်တီၤထီၣ်ဝဲလီၤ.28  သီၣ်ထီၣ်ဝဲ, ဘျ့ကဆှၣ်ထီၣ်ဝဲ, မ့ၢ်မးအမၤတၢ်အၢ န့ၣ်လုၣ်ကွံာ်လီၤ. တစံၣ်ညီၣ်ဘၣ်ပှၤအကွီၢ်,
         ပှၤဖိၣ်ဃဲ အကွီၢ်ဘၣ်. ဘၣ်ဆၣ်ဒီးဘီၣ်ထီၣ်ညီထီၣ်ဝဲလီၤ. ဒီးပှၤ ဖှီၣ်ဖိယာ်ဖိအကွီၢ်န့ၣ်တစံၣ်ညီၣ်ဘၣ်ဝဲဘၣ်.29  ယကအိၣ်သကိးတၢ်လၢတၢ်န့ၣ်တဖၣ်အဃိ တမ့ၢ် ဘၣ်ဧါ. ယွၤစံးဝဲဒၣ်, ဒီးယသးကမၤဆၢတၢ်အၢလၢပှၤ ကလုာ်ဒ်အံၤသိး,
         တမ့ၢ်ဘၣ်ဧါ.30  တၢ်ဒုးကတုၤပှၤသး, ဒီးတၢ်ဒုးကနိးကစုာ်တၢ်န့ၣ်မၤ အသးလၢကီၢ်ပူၤလီၤ.
         31  ဝံၤဧိၤမီၣ်ဧိၤကတိၤတၢ်လၢဝံ ကျိာ်ကဘျံးကဘျၣ်, ဒီးပှၤလုၢ်တၢ်အဒိၣ်ပၢတၢ်လၢအ စုပူၤ, ဒီးယပှၤဂီၢ်မုၢ်အဲၣ်ဒိးတၢ်ဒ်န့ၣ်သိး,
         ဒီၤလၢအက တၢၢ်န့ၣ်သုကမၤဒ်လဲၣ်.

၆61  ပှၤဘံၣ်ယၤမံၣ်ဖိသ့ၣ်ဧၢ, ဃ့ၢ်ထီၣ်ကွံာ်လၢယရူၤၡ လ့ၣ်အပူၤ, ဒီးအူထီၣ်ကွံာ်ကွဲၤလၢတကိၤအပူၤ,
         ဒီးပာ် တၢ်ပနီၣ်မ့ၣ်အူလၢဘ့ၤသဟးကၤရ့ၣ်အပူၤတက့ၢ်. အ ဂ့ၢ်ဒ်အံၤ, တၢ်အၢကွၢ်လီၤဝဲလၢကလံၤစိးတခီ,
         ဒီးတၢ် မၤဟးဂီၤဖးဒိၣ်လီၤ.2  ယကမၤဟးဂီၤကွံာ်စံယိၣ်အဖိမုၣ်, ပှၤအိၣ်ဒီးအဃံ အလၤ, ပှၤအစၢ်လီၤ.
         3  ပှၤကွၢ်သိဖိအိၣ်ဒီးအသိအမဲာ် တဲးလဲးတဖၣ်ကဟဲဆူအအိၣ်, ကသူၣ်အဒဲအိၣ်ဝးတ ရံးအီၤ, ကဒုးအီၣ်အဆၣ်တဂၤလၢအလီၢ်ဒၣ်ဝဲ,
         တဂၤ လၢအလီၢ်ဒၣ်ဝဲန့ၣ်လီၤ.
         4  ကတဲာ်ကတီၤတၢ်ဒုးသုးထီဒါအီၤ, ဂဲၤဆၢထၢၣ်, လဲၤထီၣ်သကိးဖဲမုၢ်ထူၣ်တက့ၢ်. ပဘၣ်အဖှီၣ်လီၤ.
         အဂ့ၢ်ဒ်အံၤ, မုၢ်ဃ့ၢ်လီၤ, မုၢ်ဟါအကဒုထုးထီထီၣ်အသးလီၤ.―5  ဂဲၤဆၢထၢၣ်, လဲၤသကိးလၢမုၢ်နၤ, ဒီးမၤဟးဂီၤသကိး အနူၢ်ဧိၤစီၤဧိၤတဖၣ်တက့ၢ်.6  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤစံးဒ်အံၤ, ကူာ်လီၤ သ့ၣ်, ဒီးပာ်ထီၣ်တိာ်ဧိၤတာ်ဧိၤ
         ထီဒါယရူၤၡလ့ၣ်တ က့ၢ်. ဝ့ၢ်လၢတၢ်ကအိၣ်သကိးအီၤဒီဝ့ၢ်ညါန့ၣ်မ့ၢ်အအံၤ လီၤ. တၢ်မၤအၢအိၣ်ပှဲၤဝဲလၢအသးကံၢ်ပူၤလီၤ.7  ဒ်ထံထီၣ်ပၢၢ်ဒုးယွၤလီၤအထံအသိးန့ၣ်, အဝဲန့ၣ်ဒုး ယွၤလီၤအတၢ်အၢဒ်န့ၣ်သိးလီၤ. တၢ်မၤဆူၣ်,
         ဒီးတၢ်ဂုာ် န့ၢ်န့ၣ်ဟူထီၣ်ဝဲလၢအပူၤလီၤ. တၢ်ဘၣ်ဆဲးအလီၢ်, ဒီး တၢ်ပူၤလီၢ်အိၣ်ဝဲလၢယမဲာ်ညါတထံၣ်ဃီလီၤ.8  ဒိးတၢ်သိၣ်ဃီၣ်တက့ၢ်, ယရူၤၡလ့ၣ်ဧၢ, ယသးကဟး ထီၣ်ကွံာ်ဘၣ်ဖုးလၢနအိၣ်လီၤ. ယကဒုးအိၣ်သယုၢ်
         ဘၣ်ဖုးနၤ, ကီၢ်လၢပှၤတအိၣ်တဆိးဘၣ်လၢအပူၤန့ၣ် လီၤ.9  တၢ်သုးမုၢ်ဂီၢ်မုၢ်အယွၤစံးဝဲဒ်အံၤ, ပှၤကမၤန့ၢ်အံၣ်စ ရ့လးအပှၤအိၣ်လီၤတဲာ်စီဖ့ကလ့ၤ ဒ်စပံးမုၢ်အသၣ်အ
         သိးန့ၣ်လီၤ. ဃၣ်ဃီၤကဒီးနစုဒ်ပှၤဒဲးစပံးမုၢ်အသၣ်ဆူ နာ်ပူၤအသိးန့ၣ်တက့ၢ်.10  ယကတိၤတၢ်, ဒီးသဆၣ်ထီၣ်မတၤအခံဒ်သိးအက ကနၣ်တဂၤလဲၣ်. ကွၢ်ကွၢ်, အနၢ်တဒိးတၢ်ကူးတရံး ဘၣ်,
         ဒီးနၢ်ဟူတၢ်တသ့ဘၣ်. ကွၢ်ကွၢ်, ယွၤအကလုၢ်မ့ၢ် တၢ်ဒုၣ်ဒွဲၣ်အလီၢ်လၢအဂီၢ်, တဘၣ်ဘၣ်အသးလၢအီၤ
         ဘၣ်.11  မၤသးဒ်န့ၣ်ဒီး ယပှဲၤဒီးယွၤအသးကဲၤထီၣ်, ယကီၤယ သးတကဲဘၣ်. ယကလူလီၤအီၤလၢဖိသၣ်အိၣ်လၢကျဲ ပူၤ,
         ဒီးလၢဖိၣ်သၣ်ခွါအိၣ်ဖှိၣ်ရိဖှိၣ်အဖီခိၣ်န့ၣ်လီၤ. မ့ၢ် မးပှၤအဝၤဒီးပှၤအမါန့ၣ်တၢ်ကဖီၣ်န့ၢ်အီၤ,
         ပှၤအသးပှၢ်, ဒီးပှၤလၢအနံၤအသီပှဲၤထီၣ်လီၤ.12  ဒီးအဟံၣ်အဃီန့ၣ်တၢ်ကဟ့ၣ်အီၤလၢပှၤဂၤ, အစံာ် အပှဲၤဒီးအဖိအမါတပူၤဃီလီၤ. အဂ့ၢ်ဒ်အံၤ, ယကယူာ်
         ထီၣ်ယစုလၢပှၤကီၢ်ဖိအဖီခိၣ်, ယွၤစံးဝဲဒၣ်.13  အဂ့ၢ်ဒ်အံၤ, လၢအဆံးကတၢၢ်ပၢၢ်လၢအဒိၣ်ကတၢၢ် န့ၣ်ပှၤသးကွံတၢ်ကိးဂၤဒဲး, ဒီးလၢဝံဧိၤမီၣ်ဧိၤပၢၢ်လၢပှၤ
         လုၢ်တၢ်အဒိၣ်န့ၣ်ပှၤမၤဒီးလီတၢ်ကိးဂၤဒဲးလီၤ.14  ဒီးမၤဘျါက့ၤကလီကလီယပှၤဂီၢ်မုၢ်အဖိမုၢ်အပူၤလီၢ်, ဒီးစံးဝဲ, တၢ်ဃူတၢ်ဖိး, တၢ်ဃူတၢ်ဖိးလီၤ.
         ဒီးတၢ်ဃူ တၢ်ဖိးတအိၣ်ဘၣ်.15  တုၤအမၤတၢ်သးဘၣ်အၢဒီး, အမဲာ်ဆှးစ့ၢ်ကီးဧါ. တ မ့ၢ်ဘၣ်, အမဲာ်တဆှးဘၣ်လ့ၤတက့ၤဘၣ်. ဒီးပာ်မဲာ်ဆှး
         အသးန့ၣ်တသ့ၣ်ညါဘၣ်ဝဲဘၣ်. မၤသးဒ်န့ၣ်ဒီးကလီၤ ဃံၤလၢပှၤအလီၤဃံၤအကျါလီၤ. အဆၢကတီၢ်လၢ ယအိၣ်သကိးအီၤန့ၣ်
         အခီၣ်ကဘၣ်တိၢ်လီၤ, ယွၤစံးဝဲ ဒၣ်.16  ယွၤစံးဒ်အံၤ, ဆၢထၢၣ်လၢကျဲပူၤ, ဒီးကွၢ်တၢ်, ဒီးသံ ကွၢ်တၢ်လၢကျဲလီၢ်လံၤတဖၣ်အဂ့ၢ်, ကျဲအဂ့ၤန့ၣ်မ့ၢ်အ
         အိၣ်ဖဲလဲၣ်န့ၣ်တက့ၢ်. ဒီးပိာ်ကျဲန့ၣ်တက့ၢ်. ဒီးသုက ထံၣ်န့ၢ်တၢ်အိၣ်ဘှံးလၢသုသးအဂီၢ်လီၤ.
         ဒီးအဝဲသ့ၣ် စံးဝဲဒၣ်, ပတပိာ်ဘၣ်.17  ဒီးယပာ်ပှၤပၢၤတၢ်ဖိလၢသုဖီခိၣ်, ဒီးစံး, ကနၣ်ကွဲၤ အသီၣ်တက့ၢ်. ဒီးအဝဲသ့ၣ်န့ၣ်စံးဝဲဒၣ်,
         ပတကနၣ်ဘၣ်.18  မၤသးဒ်န့ၣ်ဒီးပှၤကလုာ်သ့ၣ်ဧၢ, ကနၣ်တက့ၢ်. ဒီးပှၤ ဂီၢ်မုၢ်အိၣ်ဖှိၣ်သ့ၣ်ဧၢ, သ့ၣ်ညါတၢ်အိၣ်ဝဲလၢအကျါတ
         က့ၢ်.19  ဟီၣ်ခိၣ်ဧၢ, ကနၣ်တက့ၢ်. ကွၢ်ကွၢ်, ယကဒုးဘၣ်ပှၤ ဂီၢ်မုၢ်အံၤလၢတၢ်အၢ, အကူၣ်ထီၣ်ဖးလီၤတၢ်အတၤ
         သၣ်လီၤ. အဂ့ၢ်ဒ်အံၤ, တဒိကနၣ်ယကလုၢ်ဘၣ်, ဒီး ညိကွံာ်ယတၢ်သိၣ်တၢ်သီလီၤ.20  ပှၤဟဲစိာ်လီၢ်ဘၣ်ဆူယအိၣ်လၢၡဘၤ, ဒီးလီၢ်ဟ့ၣ်န့ၣ် လၢထံယံၤကီၢ်ယံၤမ့ၢ်အဂိာ်မနုၤလဲၣ်. သုတၢ်လုၢ်မ့ၣ်အူ
         တဘၣ်ဘၣ်ယသးဘၣ်, ဒီးသုလုၢ်တၢ်န့ၣ်ယတအဲၣ်ဒိး ဘၣ်.21  မၤသးဒ်န့ၣ်ဒီးယွၤစံးဒ်အံၤ, ကွၢ်ကွၢ်, ယကပာ်ခီၣ် ဘၣ်တိၢ်အလီၢ်အံၤလၢပှၤဂီၢ်မုၢ်အံၤအမဲာ်ညါလီၤ.
         ဒီးပၢ် ဒီးဖိကလီၤဃံၤတပူၤဃီလၢအဖီခိၣ်လီၤ. ဒီးပှၤလၢအ ဃၢၤ, ဒီးအတံၤသကိးကတုၤလၢ တၢ်ဟးဂီၤတပူၤဃီ
         လီၤ.22  ယွၤစံးဒ်အံၤ, ကွၢ်ကွၢ်, ပှၤဂီၢ်မုၢ်ကဟဲဝဲလၢကလံၤစိး, ဒီးပှၤတကလုာ်ဖးဒိၣ် ကဂဲၤဆၢထၢၣ်လၢဟီၣ်ခိၣ်အက
         ပၤလီၤ.23  ဟံးဃာ်ဝဲဒီးချံၣ်ဧိၤပျၢ်ဧိၤဒီးဘီဧိၤနးဧိၤ, အသူၣ်ကိၤအ သးကိၤ, ဒီးတသးကညီၤဘၣ်တၢ်ဘၣ်. အကလုၢ်သီၣ်
         ရုၢ်ရုၢ်ဒ်ပီၣ်လဲၣ်အသိးန့ၣ်, ဒီးဒိးကသ့ၣ်, ကတဲာ်ကတီၤ, ဒ်ပှၤသုးဖိအသိး, ထီဒါနၤ, စံယိၣ်အဖိမုၣ်ဧၢ.25  လဲၤထီၣ်ဆူပျီပူၤတဂ့ၤ, လဲၤတၢ်လၢကျဲမုၢ်တဂ့ၤ, အ ဂ့ၢ်ဒ်အံၤ, တၢ်အဒုၣ်အဒါအနး, တၢ်မၤပျံၤမၤဖုးအိၣ်
         ကိးပူၤဒဲးလီၤ.26  ယပှၤဂီၢ်မုၢ်အဖိမုၣ်ဧၢ, ကံၢ်တူာ်နယီၢ်ဒ့လၢထၢၣ်အ တၢ်ကံးညာ်, ဒီးကလိာ်နသးလၢဖၣ်ဆါအကျါ,
         သူၣ် အုးသးအုးဒ်လၢဖိခွါတဂၤဃီအသိးန့ၣ်, ဟီၣ်ပသူထီၣ် တက့ၢ်. အဂ့ၢ်ဒ်အံၤ, ပှၤမၤဟးဂီၤတၢ်န့ၣ်ကဟဲဘၣ်ပှၤ
         သတူၢ်ကလာ်လီၤ.27  ယပာ်နၤလၢပှၤမၤကွၢ်တၢ်ဒီးတိာ်ဧိၤတာ်ဧိၤလၢယပှၤ ဂီၢ်မုၢ်အကျါ, ပှၤခိးတၢ်ဒ်သိးနကသ့ၣ်ညါ,
         ဒီးမၤကွၢ်အ ကျဲလီၤ.28  အဝဲသ့ၣ်ခဲလၢာ်မ့ၢ်ပှၤပူထီၣ်တၢ်ဒီးပူထီၣ်ဝဲ, လဲၤတၢ် ဒီးကတိၤခဲၣ်တၢ်လီၤ. မ့ၢ်တိၢ်ဒီးထး,
         ပှၤမၤဘၣ်အၢတၢ် ကိးဂၤဒဲးလီၤ.29  ဃိအကလံၤကသုၣ်ထီၣ်, ပှၤလၢာ်လၢမ့ၣ်အူပူၤလံ. ပှၤသိတၢ်ဖိသိဝဲကလီကလီလီၤ. အဂ့ၢ်ဒ်အံၤ, ပှၤတ
         တီတလိၤဘၣ်န့ၣ်တလီၤဖးဘၣ်.30  စ့လၢတၢ်ညိကွံာ်အီၤန့ၣ် ပှၤကကိးအီၤလီၤ. အဂ့ၢ်ဒ် အံၤ, ယွၤညိကွံာ်အီၤလီၤ.

၇71  ယွၤအကလုၢ်လၢ အဘၣ်စီၤယံးရမံယၤဒီးစံးဝဲဒၣ်, ဆၢထၢၣ်လၢယွၤအဟံၣ်အကျဲစၢၤ, ဒီးကိးထီၣ်ဖဲန့ၣ်
         လၢတၢ်ကတိၤအံၤ, ဒီးစံး,
         2  ကနၣ်ယွၤအကလုၢ်, ပှၤယူ ဒၤဖိလၢအလဲၤနုာ်ပဲတရီအံၤ ဒ်သိးသုကဘါထီၣ်ယွၤ ခဲလၢာ်သ့ၣ်ဧၢ.
         3  တၢ်သုးမုၢ်ဂီၢ်မုၢ်အယွၤ, အံၣ်စရ့လး အကစၢ်စံးဒ်အံၤ, မၤဂ့ၤထီၣ်က့ၤသုကျဲဒီးသုမၤတၢ်တ က့ၢ်.
         4  ဒီးယကဒုးအိၣ်ဒုးဆိးသုလၢအလီၢ်အံၤလီၤ. သ န့ၤသုသးလၢတၢ်ကတိၤကဘျံးကဘျၣ်လၢအစံး, ယွၤ အနူၢ်,
         ယွၤအနူၢ်, ယွၤအနူၢ်မ့ၢ်အဝဲအံၤန့ၣ်တဂ့ၤ.5  အဂ့ၢ်ဒ်အံၤ, သုမ့ၢ်မၤဂ့ၤထီၣ်က့ၤသုကျဲဒီးသုမၤတၢ် ဂ့ၤဂ့ၤကလဲာ်, သုမ့ၢ်မၤတၢ်စံၣ်ညီၣ်ပှၤတဂၤဒီးပှၤလၢ
         အဃၢၤအကွီၢ်တီတီ,
         6  ဒီးသုမ့ၢ်တမၤအၢဘၣ်ပှၤတခီ ဘီမုၢ်ဖိ, ပှၤဖိၣ်ဃဲ, ဒီးပှၤမုၣ်ကမဲ, ဒီးမ့ၢ်တလူလီၤတၢ် သွံၣ်
         လၢအတၢ်ဒဲးဘးတအိၣ်ဘၣ်ဖဲအံၤ, ဒီးမ့ၢ်တပိာ် ဘၣ်ကစၢ်အဂၤအခံလၢ သုတၢ်အၢဒၣ်သုဝဲအဂီၢ်ဘၣ် ဒီး,
         7  ယကဒုးအိၣ်ဒုးဆိးသုလၢအလီၢ်ဖဲအံၤ, လၢကီၢ်ပူၤ လၢယဟ့ၣ်လီၤသုပၢ်လီၤစိၤလီၤထီလီၤ.8  ကွၢ်ကွၢ်, သုသန့ၤသုသးလၢတၢ်ကတိၤကဘျံးက ဘျၣ်လၢအတဂိာ်တသီၣ်ဘၣ်တၢ်ဘၣ်.
         9  မ့ၢ်သုကဟုၣ် တၢ်, ဒီးမၤသံပှၤကညီ, ဒီးအဲၣ်ဘၢမါအဲၣ်ဘၢဝၤဒီးဆိၣ် တၢ်တတီဘၣ်, ဒီးဆိၣ်ကဲၤတၢ်နၢမူလၢဘဧၤလးအဂီၢ်,
         ဒီးပိာ်ကစၢ်အဂၤတဖၣ်အခံလၢ သုတသ့ၣ်ညါဘၣ် အီၤ,
         10  ဒီးဟဲဆၢထၢၣ်လၢယမဲာ်ညါ လၢဟံၣ်ပူၤအံၤ, လၢတၢ်ကိးအီၤလၢယမံၤဒီးစံး, ပပူၤဖျဲးလံ, ဒ်သိးသု ကမၤတၢ်သးဘၢအၢအံၤခဲလၢာ်န့ၣ်ဧါ.11  ဟံၣ်အံၤလၢတၢ်ကိးအီၤလၢယမံၤ ကဲထီၣ်တမျိၤတ မျၣ်အပူၤလၢသုမဲာ်ညါစ့ၢ်ကီးဧါ. ကွၢ်ကွၢ်, ယဲဒၣ်အံၤ
         ယထံၣ်စ့ၢ်ကီးလံ, ယွၤစံးဝဲဒၣ်.12  ဒီးလဲၤတၢ်ဆူယလီၢ်လၢၡံလိၤအပူၤ, ဖဲယပာ်ယမံၤ လၢအခီၣ်ထံး, ဒီးတၢ်လၢယမၤအီၤ, လၢယပှၤဂီၢ်မုၢ်အံၣ်
         စရ့လးအတၢ်အၢတၢ်သီအဃိန့ၣ်ကွၢ်တက့ၢ်.13  ဒီးခဲကနံၣ်အံၤ မ့ၢ်သုမၤတၢ်အံၤခဲလၢာ်ဒီး, ယွၤစံးဝဲဒၣ်, ဒီးယကတိၤတၢ်ဒီးသု, ယဂဲၤဆၢထၢၣ်ဂီၤဂီၤ,
         ဒီးကတိၤ တၢ်, ဒီးသုတကနၣ်ဘၣ်တၢ်ဘၣ်. ဒီးယကိးထီၣ်သု, ဒီးသုတစံးဆၢဘၣ်.
         14  မၤသးဒ်န့ၣ်ဒီးယကမၤဟံၣ်အံၤ လၢတၢ်ကိးလၢယမံၤ, ဖဲသုသန့ၤသုသးလၢအီၤ, တၢ် အလီၢ်လၢယဟ့ၣ်လီၤသုဒီးသုပၢ်တဖၣ်န့ၣ်,
         ဒ်ယမၤၡံ လိၤအသိးန့ၣ်လီၤ.
         15  ဒီးယကညိကွံာ်သုလၢယမဲာ်ညါ, ဒ်ယညိကွံာ် သုဒီပုၢ်ဝဲခဲလၢာ်, အ့ဖရဲၣ်အချံအသၣ်ခဲ လၢာ်အသိးန့ၣ်လီၤ.16  ဒီးနဲဒၣ်အံၤ ဘါထုကဖၣ်န့ၢ်ပှၤဂီၢ်မုၢ်အံၤအဂီၢ်တဂ့ၤ, ဒီးထုထီၣ်တၢ်ကိးပသူထီၣ်, တၢ်ထုကဖၣ်လၢအဂီၢ်တ
         ဂ့ၤ, ဒီးဃ့ကညးယၤလၢအဂီၢ်တဂ့ၤ, အဂ့ၢ်ဒ်အံၤ, ယ တကနၣ်ဘၣ်နကလုၢ်ဘၣ်.17  တၢ်လၢအမၤဝဲလၢယူဒၤအခူအဝ့ၢ်, ဒီးလၢယရူၤၡ လ့ၣ်အကျဲပူၤန့ၣ်နတထံၣ်ဘၣ်ဧါ.18  ဖိဒံဖိသၣ်ထၢဖှိၣ်သ့ၣ်မုၣ်, ဒီးအပၢ်တဖၣ်ဆိၣ်ကဲၤမ့ၣ် အူ, ဒီးပိာ်မုၣ်စံၢ်ကိၣ်သံကစဲာ်လၢ
         အကမၤကိၣ်ဘ့ၣ် ဘၣ်လၢမူခိၣ်အနီၢ်မၤမုၣ်အဂီၢ်, ဒီးလၢအကလူလီၤ တၢ်လုၢ်အီလၢကစၢ်အဂၤတဖၣ်အဂီၢ်,
         ဒ်သိးအကထိၣ် ဂဲၤယသးထီၣ်လီၤ.19  မ့ၢ်အထိၣ်ဂဲၤယသးထီၣ်စ့ၢ်ကီးဧါ, ယွၤစံးဝဲဒၣ်, မၤလီၤ အသးတုၤအပာ်မဲာ်ဆှးအသးန့ၣ် တမ့ၢ်ဘၣ်ဧါ.20  မၤသးဒ်န့ၣ်ဒီးယွၤစံးဝဲဒ်အံၤ, ကွၢ်ကွၢ်, ယသးထီၣ်, ဒီးယသးကဲၤထီၣ်ကလူလီၤအသးလၢ အလီၢ်အံၤအဖီ
         ခိၣ်, လၢပှၤကညီအလိၤ, ဒီးလၢဆၣ်ဖိကီၢ်ဖိအလိၤ, ဒီး လၢသ့ၣ်လၢပှၢ်လၢ်ကျါအဖီခိၣ်, ဒီးလၢဟီၣ်ခိၣ်အတၤ
         သၣ်အဖီခိၣ်လီၤ. ဒီးကအီၣ်ကွံာ်တၢ်, ဒီးတလီၤပံာ်ဘၣ် ဝဲဘၣ်.21  တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်, စံးဒ်အံၤ, ပာ်ဖှိၣ်သုတၢ်လုၢ်မ့ၣ်အူလၢသုတၢ်လုၢ်အဖီခိၣ်,
         ဒီးအီၣ် တၢ်ညၣ်တက့ၢ်.22  အဂ့ၢ်ဒ်အံၤ, မုၢ်တနံၤလၢယဒုးဟဲထီၣ်သုပၢ်လၢကီၢ် အဲၤကူပတူးအပူၤန့ၣ်ယတကတိၤဘၣ်ဒီးအီၤ, ယတမၤ
         လိာ်ဘၣ်အီၤလၢတၢ်လုၢ်မ့ၣ်အူ, ဒီးတၢ်လုၢ်အဂ့ၢ်အကျိၤ ဘၣ်.
         23  မ့မ့ၢ်ယမၤလိာ်အီၤလၢတၢ်အံၤ, ဒီးစံး, ဒိကနၣ် ယကလုၢ်တက့ၢ်. ဒီးယကကဲထီၣ်သုကစၢ်, ဒီးသုကကဲ
         ထီၣ်ယပှၤဂီၢ်မုၢ်, ဒီးပိာ်ကျဲခဲလၢာ်လၢယမၤလိာ်သုဒ် သိးတၢ်ကဂ့ၤလၢသုဂီၢ်တက့ၢ်.24  ဘၣ်ဆၣ်ဒီးတကနၣ်ဘၣ်ဒီးတဒိးအနၢ်ဘၣ်, လဲၤတၢ် ဖဲအသးအၢအနၢ်က့ၣ်အတၢ်ကူၣ်ထီၣ်ဖးလီၤအပူၤ, ဒီး
         ဂုၤက့ၤအခံ, ဒီးတလဲၤလၢညါဘၣ်.25  လၢမုၢ်တနံၤလၢသုပၢ်ဟးထီၣ်လၢ အဲၤကူပတူးလံၤ လံၤန့ၣ် တုၤမုၢ်မဆါတနံၤအံၤ, ယမၢလီၤယခ့ယပှၤ ဝံတဖၣ်,
         ယဂဲၤဆၢထၢၣ်ဂီၤဂီၤကိးမုၢ်နံၤဒဲး, ဒီးယမၢ လီၤအီၤလီၤ.
         26  ဘၣ်ဆၣ်ဒီးတကနၣ်ဘၣ်ယကလုၢ်ဘၣ်. မ့ၢ်အပာ်ဆူၣ်အကိာ်, တဒိးဘၣ်အနၢ်ဘၣ်, မၤဝဲနးန့ၢ် အပၢ်တက့ၢ်လီၤ.27  ဒီးတုၤနကတိၤတၢ်ကတိၤခဲလၢာ်အံၤလၢအီၤဒီး, တ ကနၣ်ဘၣ်နကလုၢ်ဘၣ်, ဒီးတုၤနကိးအီၤဒီး, တစံးဆၢ
         ဘၣ်နၤဘၣ်.
         28  မၤသးဒ်န့ၣ်ဒီးနဘၣ်စံးလၢအီၤ, အအံၤ မ့ၢ်ပှၤတကလုာ်လၢ အတဒိကနၣ်ဘၣ်ယွၤအကစၢ်အ ကလုၢ်ဘၣ်, ဒီးတတူၢ်လိာ်ဘၣ်တၢ်သိၣ်က့ၤဘၣ်.
         တၢ် မ့ၢ်တၢ်တီဟါမၢ်လံ, ဒီးဘၣ်ဒီၣ်တဲာ်ကွံာ်လၢအထးခိၣ် လံ.29  တံာ်တဲာ်နခိၣ်သူ, ဒီးကွံာ်တ့ၢ်ကွံာ်အီၤတက့ၢ်. ဒီးဟီၣ် တၢ်ယၢၤတၢ်လၢတၢ်အလီၢ်ထီၣ်ထီအဖီခိၣ်တက့ၢ်.
         အ ဂ့ၢ်ဒ်အံၤ, ယွၤညိကွံာ်, ဒီးကွံာ်တ့ၢ်ကွံာ်ပှၤတစိၤလၢအ သးထီၣ်ဘၣ်အီၤလီၤ.30  အဂ့ၢ်ဒ်အံၤ, ပှၤယူဒၤဖိမၤတၢ်အၢလၢယမဲာ်ညါ, ယွၤ စံးဝဲဒၣ်, ပာ်အတၢ်သးဘၣ်အၢတဖၣ်န့ၣ်လၢဟံၣ်ပူၤလၢ
         တၢ်ကိးအီၤလၢယမံၤ, ဒ်သိးအကမၤဘၣ်အၢအီၤလီၤ.31  ဒီးမၤထီၣ်တိဖ့းအလီၢ်ထီၣ်ထီတဖၣ်လၢ အအိၣ်ဝဲလၢ ဟံၣ်နိၣ်အဖိခွါအကစၢၢ်ကဆူး ဒ်သိးအကဆူးကွံာ်အ
         ဖိခွါဒီးအဖိမုၣ်လၢမ့ၣ်အူ, လၢယတမၤလိာ်ဘၣ်ယဲ, ဒီး တအိၣ်ထီၣ်ဘၣ်လၢယသးကံၢ်ပူၤဘၣ်.32  မၤသးဒ်န့ၣ်ဒီးကွၢ်ကွၢ်, မုၢ်နံၤတဖၣ်ကဘၣ်, ယွၤစံးဝဲ ဒၣ်, တိဖ့းမ့ၢ်ဂ့ၤ, ဟံၣ်နိၣ်အဖိခွါအစၢၢ်ကဆူးမ့ၢ်ဂ့ၤ,
         တၢ် တကိးလၢၤဘၣ်ဝဲဘၣ်. မ့ၢ်တၢ်မၤသံတၢ်အကစၢၢ်က ဆူးလီၤ. အဂ့ၢ်ဒ်အံၤ, ပှၤကခူၣ်လီၤကွံာ်တၢ်လၢတိဖ့း
         အပူၤတုၤအလီၢ်တအိၣ်လၢၤဘၣ်.33  ဒီးပှၤဂီၢ်မုၢ်အံၤအစိၣ်တဖၣ် ကကဲထီၣ်တၢ်အီၣ်လၢမူ ကပိာ်လိၤအထိၣ်ဧိၤလံၣ်ဧိၤအဂီၢ်, ဒီးဟီၣ်ခိၣ်အဆၣ်ဖိ
         ကီၢ်ဖိအဂီၢ်, ဒီးတၢ်တဃါကွံာ်ဘၣ်အီၤဘၣ်.34  ဒီးယကဒုးအိၣ်ဘှီၣ်တၢ်သူၣ်ဖှံသးညီအသီၣ်, ဒီးတၢ် သူၣ်ခုသးခုအသီၣ်, တလးမူးပိာ်ခွါအကလုၢ်,
         ဒီးတလး မူးပိာ်မုၣ်အကလုၢ်လၢယူဒၤအဝ့ၢ်တဖၣ်အပူၤ, ဒီးလၢ ယရူၤၡလ့ၣ်အကျဲပူၤ, ဒီးထံဧိၤကီၢ်ဧိၤကအိၣ်သယုၢ်လီၤ.

၈81  အကတီၢ်ဖဲန့ၣ်ယွၤစံးဝဲဒၣ်, ပှၤကဟဲစိာ်ယူဒၤအစီၤ ပၤတဖၣ်အဃံ, ဒီးအပဒိၣ်ဖးဒိၣ်တဖၣ်အဃံ, ဒီးပှၤလုၢ်
         တၢ်အဒိၣ်အဃံ, ဒီးဝံတဖၣ်အဃံ, ဒီးပှၤယရူၤၡလ့ၣ်ဖိ တဖၣ်အဃံလၢအသွၣ်ခိၣ်အပူၤလီၤ.
         2  ဒီးကဒါလီၤအီၤ လၢမုၢ်အမဲာ်ညါ, ဒီးလါအမဲာ်ညါ, ဒီးမူခိၣ်အသုးမုၢ်ဂီၢ် မုၢ်အမဲာ်ညါလၢအအဲၣ်တ့ၢ်ဝဲ,
         လၢအမၤအတၢ်, လၢအ အပိာ်အခံ, လၢအဃုဝဲ, ဒီးလၢအဘူၣ်ဝဲဘါဝဲလီၤ. ဒီး တၢ်တထၢဖှိၣ်ဘၣ်အီၤဘၣ်, ဒီးတၢ်တခူၣ်လီၤကွံာ်ဘၣ်
         အီၤဘၣ်. ကအိၣ်ဝဲဒ်တၢ်အ့ၣ်အသိးန့ၣ်လၢ ဟီၣ်ခိၣ် ချၢလီၤ.
         3  ဒီးပှၤလၢအအိၣ်လီၤတဲာ်လၢ ပှၤအၢတစိၤအံၤ အကျါလၢအအိၣ်လီၤတဲာ်လၢအလီၢ်ပူၤခဲလၢာ် ဖဲယ ဟီထီၣ်ကွံာ်အီၤခဲလၢာ်န့ၣ်
         ကဃုထၢတၢ်သံအါန့ၢ်တၢ် မူတက့ၢ်လီၤ, တၢ်သုးမုၢ်ဂီၢ်မုၢ်အယွၤစံးဝဲဒၣ်.4  ဒီးနဘၣ်စံးလၢအီၤ, ယွၤစံးဒ်အံၤ, ကလီၤဃံၤ, ဒီးတ ဂဲၤဆၢထၢၣ်က့ၤဘၣ်ဧါ. ကဃၣ်ကွံာ်အသးဒီးတဟဲ
         က့ၤဘၣ်ဧါ.
         5  ယရူၤၡလ့ၣ်အပှၤဂီၢ်မုၢ်အသးဟးဂီၤဒၣ် တၢ်ဒီး အသးဟးဂီၤတထံၣ်ဃီန့ၣ်မ့ၢ်အဘၣ်မနုၤလဲၣ်. ဟံးဃာ်ဝဲလၢလီတၢ်,
         ဟဲက့ၤန့ၣ်အသးတအိၣ်ဘၣ်.6  ယကနၣ်တၢ်, ဒီးယနၢ်ဟူတၢ်, ဒီးတကတိၤဘၣ်ဝဲ လၢအတီအလိၤဘၣ်, ပှၤတပီၢ်ယၢ်လီၤက့ၤအသးလၢ တၢ်အၢဘၣ်.
         ဒီးယမၤမနုၤလဲၣ်န့ၣ် တစံးဘၣ်ဝဲဘၣ်. ပှၤဃၣ်ဃီၤအသးဆူအကျဲဒၣ်ဝဲကိးဂၤဒဲး, ဒ်ကသ့ၣ်ဃ့ၢ် သဖှိဆူဒုးသုးအပူၤအသိးန့ၣ်လီၤ.
         7  မ့ၢ်မးထိၣ်ဒိၣ်လၢ မူကပိာ်လိၤန့ၣ် သ့ၣ်ညါအကတီၢ်, ဒီးထိၣ်လွံၢ်, ဒီးထိၣ် ဘျ့ၣ်ဘျီၣ်ဧိၤ,
         ဒီးထိၣ်ကၠိကၠၣ်န့ၣ်တိၢ်န့ၢ်အဆၢကတီၢ် လၢအကဟဲလီၤ. မ့မ့ၢ်ယပှၢ်ဂီၢ်မုၢ်တသ့ၣ်ညါဘၣ်ယွၤ အတၢ်စံၣ်ညီၣ်ဘၣ်.
         8  ပကူၣ်တၢ်သ့, ဒီးယွၤအတၢ်သိၣ်တၢ်သီအိၣ်ဝဲဒီးပှၤန့ၣ်သုကစံးဒ်လဲၣ်. ကွၢ်ကွၢ်, မၤဝဲကလီကလီလီၤ.
         ပှၤကွဲးဆဲလံာ်အနီၣ်ကွဲးတၢ်န့ၣ် အိၣ်ဝဲကလီကလီလီၤ.―9  ပှၤကူၣ်တၢ်သ့န့ၣ်အမဲာ်ဆှးလီၤ. အသးကတုၤ, ဒီးဘၣ် တၢ်ဖီၣ်န့ၢ်အီၤလီၤ. ကွၢ်ကွၢ်, တပးကဲဘၣ်ယွၤအအ
         လုၢ်ဘၣ်. မၤသးဒ်န့ၣ်ဒီးတၢ်ကူၣ်သ့အိၣ်ဝဲလၢအပူၤမ နုၤလဲၣ်.10  မၤသးဒ်န့ၣ်ဒီးယကဟ့ၣ်အမါလၢပှၤဂၤ, အဟီၣ်ခိၣ် အကဝီၤတဖၣ်လၢပှၤလၢအကန့ၢ်သါအီၤလီၤ. အဂၢ်ဒ် အံၤ,
         လၢအဆံးပၢၢ်လၢအဒိၣ်န့ၣ် သးကွံတၢ်ကိးဂၤဒဲး လီၤ. လၢဝံဧိၤမီၣ်ဧိၤပၢၢ်လၢပှၤလုၢ်တၢ်အဒိၣ်န့ၣ်မၤဝဲဒီး
         လီတၢ်ကိးဂၤဒဲးလီၤ.
         11  အဂ့ၢ်ဒ်အံၤ, မၤဘျါက့ၤယပှၤ ဂီၢ်မုၢ်အဖိမုၣ်အပူၤလီၢ်ကလီကလီ, ဒီးစံး, တၢ်အမုာ်, တၢ်အမုာ်,
         ဒီးတၢ်အမုာ်တအိၣ်ဘၣ်.
         12  တုၤအမၤတၢ်သး ဘၣ်အၢဒီး, မ့ၢ်အမဲာ်ဆှးစ့ၢ်ကီးဧါ. အမဲာ်တဆှးဘၣ်လ့ၤ တက့ၤဘၣ်. တသ့ၣ်ညါဘၣ်တၢ်မဲာ်ဆှးဘၣ်.
         မၤသးဒ် န့ၣ်ဒီး ကလီၤဃံၤဝဲလၢပှၤလၢအလီၤဃံၤတဖၣ်အကျါ လီၤ. အဆၢကတီၢ်လၢတၢ်အအိၣ်သကိးအီၤန့ၣ်
         အ ခီၣ်ကဘၣ်တိၢ်လီၤ, ယွၤစံးဝဲဒၣ်.
         13  မ့ၢ်မးယကမၤလၢာ် ကွံာ်အီၤစီဖ့ကလ့ၤ, ယွၤစံးဝဲဒၣ်. စပံးသၣ်တအိၣ်ဘၣ် လၢစပံးမုၢ်အလိၤ, ချၢၣ်ဒၢသၣ်တအိၣ်ဘၣ်လၢသ့ၣ်
         ချၢၣ်ဒၢအလိၤဘၣ်, ဒီးအလၣ်ကဃ့ထီၣ်, ဒီးတၢ်လၢယ ဟ့ၣ်အီၤတဖၣ်န့ၣ်ကလဲၤပူၤကွံာ်အီၤလီၤ.14  ပဆ့ၣ်နီၤအိၣ်ဃိကလာ် မ့ၢ်အဘၣ်အနုၤလဲၣ်. အိၣ်ဖှိၣ် ရိဖှိၣ်, ဒီးလဲၤနုာ်သကိးဝ့ၢ်အိၣ်ဒီးအခိၣ်ဒူ,
         ဒီးအိၣ်ဘှီၣ် ကလာ်သကိးဖဲန့ၣ်တက့ၢ်. အဂ့ၢ်ဒ်အံၤ, ယွၤပကစၢ်ဒုး အိၣ်ဘီှၣ်ပှၤ, ဒီးဟ့ၣ်အီပှၤလၢစုၣ်ထံလီၤ.
         အဂ့ၢ်ဒ်အံၤ, ပ မၤကမၣ်ဘၣ်ယွၤလီၤ.
         15  ပကွၢ်လၢ်တၢ်ဃူတၢ်ဖိးအကျဲ, ဒီးတၢ်အဂ့ၤတဟဲဘၣ်. လၢတၢ်မၤဘျါက့ၤအကတီၢ်, ဒီးကွၢ်ကွၢ်, တၢ်မၤပျံၤမၤဖုးတၢ်လီၤ.16  အကသ့ၣ်သီၣ်ထီၣ်န့ၣ် ဟူထီၣ်ဝဲလၢဒၣ်, ဒီးကီၢ်ဟူး ဝးဝဲဒီဘ့ၣ်ညါလၢအတၢ်ဆူၣ်တဖၣ် အကဟံာ်ကဟဲး
         အသီၣ်ဟဲဝဲအဃိလီၤ. အဂ့ၢ်ဒ်အံၤ, ဟဲဝဲဒီးအီၣ်ကွံာ်ကီၢ်, ဒီးကယဲၢ်တၢ်အိၣ်ဝဲလၢအပူၤ, ဝ့ၢ်န့ၣ်ဒီးပှၤလၢအအိၣ်
         အဆိးလၢအပူၤလီၤ.
         17  အဂ့ၢ်ဒ်အံၤ, ကွၢ်ကွၢ်, ယကမၢလီၤ ဂုၢ်ဧိၤဒးဧိၤ, ဂုၢ်မိာ်အိးဆူသုကျါလၢပှၤမၤအီၤလၢတၢ် အူတၢ်သမူတသ့ဘၣ်.
         ဒီးကဖျးသု, ယွၤစံးဝဲဒၣ်.18  မ်တၢ်မၤမုာ်ထီၣ်က့ၤယၤလၢ ယသူၣ်အုးသးအုးတက့ၢ်. ယသးလီၤဘှါလၢယပူၤလီၤ. ကွၢ်ကွၢ်, ယပှၤဂီၢ်မုၢ်အဖိ
         မုၣ်အကိးပသူထီၣ်လၢထံယံၤကီၢ်ယံၤလီၤ. ယွၤအိၣ်ဝဲ လၢစံယိၣ်အပူၤတမ့ၢ်ဘၣ်ဧါ. အစီၤပၤအိၣ်ဝဲလၢအပူၤ
         တမ့ၢ်ဘၣ်ဧါ.19  မၤသးထီၣ်ယၤလၢအတၢ်ဂီၤတၢ်ဖီၣ်, လၢပှၤတခီဘီ မုၢ်ဖိအတၢ်ကလီကလီန့ၣ်မ့ၢ်အဘၣ်မနုၤလဲၣ်.20  တၢ်ကူးဘုအကတီၢ်ပူၤကွံာ်လံ. တၢ်ကိၢ်အကတီၢ် လၢာ်လံ. ဒီးပတတုၤဒံးဘၣ်လၢတၢ်အုၣ်က့ၤခီၣ်က့ၤ
         ဘၣ်. လၢယပှၤဂီၢ်မုၢ်အဖိမုၣ်ဘၣ်ဒိဆါအဃိန့ၣ် ယဘၣ် ဆါယဲလီၤ. ယသူၣ်အုးသးအုး, ယသးကတုၤလီၤ22  သ့ၣ်စရံအထုးတအိၣ်ဘၣ်လၢ ကံးလဧးအပူၤဘၣ်ဧါ. ကသံၣ်သရၣ်တအိၣ်ဘၣ်ဖဲန့ၣ်ဧါ. မ့မ့ၢ်ဒ်န့ၣ်ဒီးယပှၤ
         ဂီၢ်မုၢ်အဖိမုၣ်အတၢ်ဆါတဘျါက့ၤဘၣ်န့ၣ် မ့ၢ်အဘၣ် မနုၤလဲၣ်.

၉91  အိ, မ်ယခိၣ်မ့ၢ်ထံဧိၤနိဧိၤ, ဒီးယမဲာ်ထံအထံထီၣ်ပၢၢ် တက့ၢ်. မ့မ့ၢ်ဒ်န့ၣ်ဒီးယမဲာ်ထံကလီၤလၢမုၢ်ဆါဆဲးလၢ
         မုၢ်နၤလၢပှၤဘၣ်တၢ်မၤသံအီၤဘၣ်ဃးဒီး ယပှၤဂီၢ်မုၢ် အဖိမုၣ်န့ၣ်လီၤ.
         2  မ်ယအိၣ်ဒီးသရိာ်တဖျၢၣ်လၢ ပှၤတမှံၤအဂီၢ်လၢပှၢ်မုၢ်ကနၢ, ဒ်သိးယကလဲၤသဒၣ်ယပှၤဂီၢ်မုၢ်, ဒီးဟးထီၣ်ကွံာ်လၢအအိၣ်န့ၣ်တက့ၢ်.
         အဂ့ၢ်ဒ်အံၤ, မ့ၢ်ဝဲပှၤအဲၣ်ဘၢမါအဲၣ်ဘၢဝၤခဲလၢာ်, ပှၤလီတၢ်အတၢ်အိၣ်ဖှိၣ်လီၤ.―
         3  ဘိးထီၣ်အပျ့ၤ, ဒ်အချံၣ်အသိးလၢလီတၢ်အဂီၢ်, ဒီးတပာ်ခူတလ့ၢ်အသးလၢ တၢ်မ့ၢ်တၢ်တီအဂီငလၢကီၢ်ပူၤဘၣ်.
         အဂ့ၢ်ဒ်အံၤ, လဲၤတၢ်လၢတၢ်အၢဆူတၢ်အၢ, ဒီးတ သ့ၣ်ညါဘၣ်ယၤဘၣ်, ယွၤစံးဝဲဒၣ်.
         4  ပလီၢ်သုသးကိး ဂၤဒဲးလၢသုတံၤသကိးတက့ၢ်. ဒီးသန့ၤသုသးလၢသုဒီ ပုၢ်ဝဲၢ်နီတဂၤတဂ့ၤ. အဂ့ၢ်ဒ်အံၤ,
         ကယဲၢ်ဒီပုၢ်ဝဲၢ်တဂၤလၢ် လၢ်န့ၣ်ကလီတၢ်သပှၢ်တၢၢ်, ဒီးကယဲၢ်ပှၤတံၤပှၤသကိးတဂၤလၢ်လၢ်န့ၣ် ကလဲၤကတိၤခဲၣ်တၢ်လီၤ.―
         5  ဒီးက ယဲၢ်ပှၤလီန့ၢ်ပှၤလၢအဃၢၤ, ဒီးတကတိၤဘၣ်တၢ်မ့ၢ် တၢ်တီဘၣ်. သိၣ်လိအပျ့ၤဒ်သိးအကကတိၤတၢ်ကဘျံးကဘျၣ်,
         မၤတၢ်အၢတုၤတၢ်ဘှံးအသးလီၤ.
         6  ― နအိၣ်န ဆိးအလီၢ်န့ၣ်အိၣ်ဝဲလၢလီတၢ်အကျါလီၤ. မ့ၢ်အလီ တၢ်အဃိဒီးသ့ၣ်ညါယၤအံၤ အသးတအိၣ်ဘၣ်,
         ယွၤစံး ဝဲဒၣ်.7  မၤသးဒ်န့ၣ်ဒီး တၢ်သုးမုၢ်ဂီၢ်မုၢ်အယွၤစံးဝဲဒ်အံၤ, ကွၢ် ကွၢ်, ယကပှံၢ်အီၤ, ဒီးမၤကွၢ်အီၤလီၤ.
         အဂ့ၢ်ဒ်အံၤ, လၢ ယပှၤဂီၢ်မုၢ်အဖိမုၣ်အဂီၢ်န့ၣ် ယကမၤတၢ်အဂုၤအဂၤ သ့ဒ်လဲၣ်.
         8  အပျ့ၤမၤသးဒ်ပျၢ်ခးမၤသံတၢ်အသိးန့ၣ် လီၤ. ကတိၤလီတၢ်လီၤ. ပှၤကတိၤတၢ်ဃူတၢ်ဖိး, ဒီးအ ပှၤလၢအဃၢၤလၢအထးခိၣ်လီၤ.
         မ့မ့ၢ်လၢအသးကံၢ်ပူၤ န့ၣ်ခိးခူသူၣ်လၢအဂီၢ်လီၤ.
         9  ယတအိၣ်သကိးဘၣ်အီၤ လၢတၢ်တဖၣ်န့ၣ်အဃိဘၣ်ဧါ. ယွၤစံးဝဲဒၣ်, ယသးက မၤဆၢတၢ်အၢလၢပှၤကလုာ်ဒ်အံၤသိး,
         တမ့ၢ်ဘၣ်ဧါ.10  ယမဲာ်ထံကလီၤ, ဒီးယကဟီၣ်လၢကစၢၢ်ကလိအ ဃိ, ဒီးယကဟီၣ်လၢပှၢ်လၢ်ကျါအအီၣ်ဆၣ်အလီၢ်အ ဃိလီၤ.
         အဂ့ၢ်ဒ်အံၤ, မ့ၣ်အူအီၣ်ကွံာ်အီၤတုၤပှၤလဲၤခီ ဂာ်အီၤတသ့ဘၣ်. ဒီးဆၣ်ဖိကီၢ်ဖိအဒၢအကိးတၢ်န့ၣ်
         တဟူထီၣ်လၢၤဘၣ်. ဒီးလၢထိၣ်လၢမူကပိာ်လိၤပၢၢ် လၢဆၣ်ဖိကီၢ်ဖိန့ၣ်ဟးကွံာ်လံ, လၢာ်ကွံာ်လံ.11  ဒီးယကမၤယရူၤၡလ့ၣ်လၢတၢ်ပူတဖၣ်, ထွံၣ်ဟီၣ်ခိၣ်အအိၣ်အလီၢ်, ဒီးယကမၤသယုၢ်ယူဒၤအဝ့ၢ်တဖၣ်တုၤ
         ပှၤအိၣ်ဝဲဆိးဝဲလၢအပူၤတအိၣ်ဘၣ်.12  ပှၤကူၣ်တၢ်သ့လၢ အနၢ်ပၢၢ်တၢ်အံၤမ့ၢ်မတၤတဂၤ လဲၣ်. ဒီးပှၤလၢယွၤအထးခိၣ်ကတိၤလံတၢ်ဒီးအီၤ,
         ဒ်သိး အကဒုးနဲၣ်ဝဲန့ၣ် မ့ၢ်မတၤတဂၤလဲၣ်. ကီၢ်ဟးဂီၤ, မ့ၣ်အူ အီၣ်ကွံာ်အီၤဒ်ပှၢ်မုၢ်ကနၢအသိးန့ၣ်
         တုၤပှၤတလဲၤခီဂာ် ဘၣ်အီၤန့ၣ်မ့ၢ်အဘၣ်မနုၤလဲၣ်.13  ဒီးယွၤစံးဝဲဒၣ်, မ့ၢ်အလဲၤသဒၣ်ယတၢ်သိၣ်တၢ်သီလၢ ယပာ်လီၤလၢအမဲာ်ညါ, ဒီးတဒိကနၣ်ဘၣ်ယကလုၢ်,
         ဒီးတလဲၤဘၣ်လၢအပူၤဘၣ်.
         14  မ့ၢ်အလဲၤထွဲအသးဒၣ် ဝဲအနၢ်က့ၣ်အခံ, ဒီးလဲၤထွဲဘဧၤလးတဖၣ်အခံ လၢ အပၢ်သိၣ်သိအီၤလီၤ.15  မၤသးဒ်န့ၣ်ဒီး တၢ်သုးမုၢ်ဂီၢ်မုၢ်အယွၤအံၣ်စရ့လးအ ကစၢ်စံးဝဲဒၣ်, ကွၢ်ကွၢ်, ယကဒုးအီၣ်ပှၤဂီၢ်မုၢ်အံၤလၢ
         သဘူးအပၤစံၣ်တူး, ဒီးဒုးအီအီၤလၢစုၣ်ထံလီၤ.16  ယကမၤလီၤပြံလီၤပြါအီၤလၢ ပှၤကလုာ်တဖၣ်အကျါ လၢအဝဲသ့ၣ်မ့ၢ်ဂ့ၤ, ဒီးအပၢ်တဖၣ်မ့ၢ်ဂ့ၤတသ့ၣ်ညါဘၣ်
         အီၤဘၣ်. ဒီးယကမၢနးတဘ့ၣ်လဲၤပိာ်အခံတုၤယမၤ လၢာ်ကွံာ်အီၤလီၤ.
         17  တၢ်သုးမုၢ်ဂီၢ်မုၢ်အယွၤစံးဒ်အံၤ, ဆိကမိၣ်တၢ်ဒီးကိးန့ၢ်ပိာ်မုၣ်လၢအဟီၣ်တၢ်ဒ်သိးအကဟဲ,
         ဒီးမၢလီၤတၢ်ဆူပှၤမၤတၢ်သ့ပိာ်မုၣ်အအိၣ်, ဒ်သိးအကဟဲတက့ၢ်.―18  ဒီးမ်အမၤတၢ်ချ့ချ့, ဒီးဟီၣ်လၢပဃိဒ်သိးပမဲာ်ထံကယွၤ လီၤ, ဒီးပမဲာ်ထံဟဲဖျိးထီၣ်လၢပမဲာ်ဖံးန့ၣ်တက့ၢ်.19  မ့ၢ်မးတၢ်ဟီၣ်အသီၣ်ဟူထီၣ်ဝဲလၢ စံယိၣ်အပူၤလီၤ. ပဘၣ်တၢ်မၤဆူၣ်န့ၢ်ပှၤဆံးဒိၣ်လဲၣ်. ပပာ်ဆှးပမဲာ်ဒိၣ်
         မးလီၤ. အဂ့ၢ်ဒ်အံၤ, ပဟးထီၣ်လၢကီၢ်ပူၤလီၤ. မ့ၢ်ပှၤမၤ လီၤပှီၢ်ကွံာ်ပဟံၣ်အဂ့ၢ်လီၤ.
         20  ပိာ်မုၣ်သ့ၣ်ဧၢ, ကနၣ် ယွၤအကလုၢ်, ဒီးဒုးနၢ်ဟူသုနၢ်လၢ အထးခိၣ်အတၢ် ကတိၤ, ဒီးသိၣ်လိသုဖိမုၣ်လၢ
         အကဟီၣ်ဝဲတက့ၢ်. ဒီးမ် ပှၤသိၣ်လိတဂၤအဂိၤမီၣ်, တဂၤအဂိၤမိၣ်လၢဟီၣ်တၢ် ယၢၤတၢ်တက့ၢ်.
         21  အဂ့ၢ်ဒ်အံၤ, တၢ်သံဟဲနုာ်လၢပ တၢ်ထူၣ်ဖျိ, ဟဲနုာ်လၢပနူၢ်တဖၣ်အပူၤ, ဒီးဒီၣ်တဲာ်ဖိ ဒံဖိသၣ်လၢခိ,
         ဒီးပှၤဖိၣ်သၣ်ခွါလၢကျဲမုၢ်ဖးလဲၢ်အပူၤ န့ၣ်လီၤ.22  စံး, ယွၤစံးဒ်အံၤ, ပှၤကညီအစိၣ်တဖၣ်ကလီၤဃံၤဒ် တၢ်အ့ၣ်လၢတၢ်ပျီပူၤအသိး, ဒီးဒ်ဘုတစံၢ်လၢပှၤကူး
         ဘုဖိအလီၢ်ခံ, လၢပှၤတထၢထီၣ်ဘၣ်နီတဂၤဘၣ်အ သိးန့ၣ်လီၤ.23  ယွၤစံးဒ်အံၤ, ပှၤကူၣ်တၢ်သ့န့ၣ် မ်အသုတစံးထီၣ်ပ တြၢၤလီၤအသးလၢအတၢ်ကူၣ်သ့အဃိတဂ့ၤ. ဒီးပှၤလၢ
         အဂံၢ်ဆူၣ်အဘါဆူၣ်န့ၣ် မ်အသုတစံးထီၣ်ပတြၢၤလီၤ အသးလၢအဂံၢ်အဘါအဃိတဂ့ၤ. ဒီးပှၤအထူးအတီၤ န့ၣ်
         မ်အသုတစံးထီၣ်ပတြၢၤလီၤအသးလၢအတၢ်ထူး တၢ်တီၤအဃိတဂ့ၤ.24  မ့မ့ၢ်ပှၤလၢအစံးထီၣ်ပတြၢၤလီၤအသးန့ၣ် မ်အစံးထီၣ် ပတြၢၤလီၤအသးလၢအအံၤအဃိ, လၢအနၢ်ပၢၢ်ဒီးသ့ၣ်
         ညါယၤလၢအမ့ၢ်ယွၤလၢအမၤတၢ်ဘျုးတၢ်ဖှိၣ်, ဒီးတၢ် စံၣ်ညီၣ်တီ, ဒီးတၢ်တီတၢ်လိၤလၢဟီၣ်ခိၣ်ချၢန့ၣ်တ
         က့ၢ်. အဂ့ၢ်ဒ်အံၤ, ဘၣ်ယသးလၢတၢ်န့ၣ်တဖၣ်လီၤ, ယွၤစံးဝဲဒၣ်.25  ယွၤစံးဝဲဒၣ်, ကွၢ်ကွၢ်, မုၢ်နံၤတဖၣ်ဟဲလၢယကအိၣ် သကိးကယဲၢ်ပှၤဒိးတၢ်ကူတရံးအိၣ်ဝဲဒီး ပှၤလၢအတ
         ဒိးဘၣ်တၢ်ကူးတရံးအတၢ်ဒဲးဘး,
         26  အဲၤကူပတူး, ဒီးယူ ဒၤ, ဒီးအဒိၣ်, ပှၤဧၤမိၣ်ဖိ, ဒီးပှၤမိၤအးဖိ, ဒီးပှၤလၢအ လူၤအခၣ်ဆူၣ်အနၢၣ်တဖၣ်
         လၢအအိၣ်ဝဲဆိးဝဲလၢပှၢ် မုၢ်ကနၢလီၤ. အဂ့ၢ်ဒ်အံၤ, ပှၤကလုာ်ခဲလၢာ်န့ၣ်တဒိး ဘၣ်တၢ်ကူးတရံးဘၣ်,
         ဒီးအံၣ်စရ့လး အပှၤဟံၣ်ဖိခဲ လၢာ်တဒိးဘၣ် တၢ်ကူးတရံးလၢ အသးကံၢ်ပူၤဘၣ် လီၤ.
         
            

         
      

   
      
         10
၁၀101  ဒိကနၣ်တၢ်ကတိၤလၢယွၤကတိၤတၢ်ဒီးသု, အံၣ်စ ရ့လးအပှၤဟံၣ်ဖိသ့ၣ်ဧၢ, ယွၤစံးဒ်အံၤ,
         2  မၤလိပှၤက လုာ်တဖၣ်အကျဲတဂ့ၤ. ဒီးမူခိၣ်အတၢ်လီၤလးန့ၣ်ပှၤ ကလုာ်တဖၣ်ပျံၤအီၤနာ်သက့ဒီး, ပျံၤသုဝဲတဂ့ၤ.3  အဂ့ၢ်ဒ်အံၤ, ပှၤဂီၢ်မုၢ်အလုၢ်အလၢ်န့ၣ်မ့ၢ်တၢ်ကလီက လီလီၤ. အဂ့ၢ်ဒ်အံၤ, ကူာ်လီၤဝဲလၢသ့ၣ်တထူၣ်လၢပှၢ်
         ကျါ, ပှၤမၤတၢ်သ့ဖိအစုစိးဝဲလၢကွါလီၤ.
         4  ဒီးကယၢ ကယဲဝဲလၢကျိၣ်ဧိၤစ့ဧိၤ, ဒီးထူဧိၤလွဲဧိၤ, မၤဃာ်ဝဲလၢ ပနဲာ်ထးဒီးခံၣ်ခူၣ်, ဒ်သိးအသုးတဟူးဝးတဂ့ၤ.
         5  အိၣ် ထူၣ်ကလာ်ဒ်သ့ၣ်စူၣ်ပလိၣ်အသိးဘၣ်ဆၣ်ဒီး, ကတိၤ တၢ်တသ့ဘၣ်, ပှၤဘၣ်စိာ်အီၤလီၤ. အဂ့ၢ်ဒ်အံၤ,
         လဲၤ တၢ်တသ့ဘၣ်. ပျံၤအီၤတဂ့ၤ. အဂ့ၢ်ဒ်အံၤ, မၤအၢတၢ် တသ့ဘၣ်, ဒီးမၤဂ့ၤတၢ်န့ၣ်တသ့စ့ၢ်ကီးဘၣ်.6  မ့ၢ်မးတၢ်လီၤဂာ်လၢနၤတအိၣ်ဘၣ်, ယွၤဧၢ, နမ့ၢ်တၢ် အဒိၣ်, ဒီးနမံၤဒိၣ်ဝဲလၢတၢ်အစိကမီၤအဃိလီၤ.
         7  ပှၤ လၢအတပျံၤဘၣ်နၤ, ပှၤကလုာ်တဖၣ်အစီၤပၤဧၢ, မ့ၢ်မ တၤတဂၤလဲၣ်. အဂ့ၢ်ဒ်အံၤ, တၢ်ပျံၤကြၢးဒီးနၤလီၤ.
         အဂ့ၢ် ဒ်အံၤ, လၢပှၤကူၣ်တၢ်သ့ခဲလၢာ်လၢပှၤကလုာ်တဖၣ် အကျါ, ဒီးလၢအဘီအမုၢ်ခဲလၢာ်အပူၤန့ၣ်
         တၢ်လီၤ ဂာ်ဒီးနၤတအိၣ်ဘၣ်.
         8  မ့မ့ၢ်အဝဲသ့ၣ်တဖၣ်န့ၣ်မ့ၢ်ပှၤဒ် ဆၣ်ဖိကီၢ်ဖိအသိး, ဒီးပှၤဟးဂီၤဖိတပူၤဃီလီၤ. သ့ၣ်အ ထူၣ်ဒၣ်လဲာ်န့ၣ်
         မ့ၢ်တၢ်သိၣ်က့ၤသီက့ၤအတၢ်ကလီ ကလီလီၤ.
         9  စ့ပိာ်ဘ့ၣ်ဘၣ်အသးန့ၣ် ပှၤဟဲစိာ်ဝဲလၢ တၢ်ၡံၣ်, ဒီးထူလၢအူဖစးန့ၣ်, ပှၤမၤတၢ်ဖိ, ဒီးပှၤသိတၢ်
         ဖိအစုမၤတၢ်လီၤ. တၢ်လါဒီးတၢ်လုးတကုာ်မ့ၢ်အကူ အသိးလီၤ. တၢ်ခဲလၢာ်န့ၣ်မ့ၢ်ပှၤမၤတၢ်သ့အတၢ်မၤ
         လီၤ.
         10  မ့မ့ၢ်ယွၤမ့ၢ်ကစၢ်အမ့ၢ်အတီလီၤ. အဝဲဒၣ်မ့ၢ် ကစၢ်လၢအမူဝဲ, ဒီးစီၤပၤအထူအယိာ်လီၤ. ဟီၣ်ခိၣ်
         ကဟူးဝးလၢအသးထီၣ်အဃိ, ဒီးပှၤကလုာ်တဖၣ်အိၣ် ဝဲလၢအသးကဲၤထီၣ်အမဲာ်ညါတကဲဘၣ်.11  သုဘၣ်စံးဘၣ်အီၤဒ်အံၤ, ကစၢ်တဖၣ်လၢအတတ့ လီၤမူခိၣ်ဒီးဟီၣ်ခိၣ်န့ၣ် ကဟါမၢ်လၢဟီၣ်ခိၣ်ချၢ,
         ဒီးလၢ မူခိၣ်အံၤအဖီလာ်လီၤ.12  တ့လီၤဝဲဟီၣ်ခိၣ်လၢအစိကမီၤ, မၤကျၢၤလၢာ်ခိၣ်လၢ အတၢ်ကူၣ်သ့, ဒီးသလၣ်ထီၣ်မူခိၣ်လၢအတၢ်ကူၣ်တၢ်
         ဆးလီၤ.13  တုၤအကလုၢ်သီၣ်ဒီး, ထံဂီၢ်မုၢ်အိၣ်ဝဲလၢမူကပိာ်လိၤ, ဒီးဒုးဟဲထီၣ်တၢ်ဘှ့ၣ်လၢဟီၣ်ခိၣ်အကတၢၢ်န့ၣ်လီၤ.
         တ့ လီဝၢ်ဒံးအိၣ်ဒီးတၢ်စူၤ, ဒီးဟဲစိာ်ကလံၤလၢအတၢ်ပာ် ဖှိၣ်အလီၢ်လီၤ.
         14  တသ့ၣ်ညါဘၣ်တၢ်ဘၣ်ဒီး, ပှၤကညီ ခဲလၢာ်လီၤဂာ်ဒီးဆၣ်ဖိကီၢ်ဖိလီၤ. ကယဲၢ်ပှၤသိတၢ်ဖိ အတၢ်ဂီၤန့ၣ်ဒုးမဲာ်ဆှးအမဲာ်လီၤ.
         အဂ့ၢ်ဒ်အံၤ, အတၢ်ဂီၤ သိအသးမ့ၢ်တၢ်ကဘျံးကဘျၣ်, ဒီးအသါတအိၣ်ဘၣ် လၢအပူၤဘၣ်.
         15  မ့ၢ်တၢ်ကလီကလီ, တၢ်ဒုၣ်ဒွဲၣ်အလီၢ် လီၤ. တုၤတၢ်အိၣ်သကိးအီၤဒီး, ကဟးဂီၤဝဲလီၤ.
         16  စီၤ ယၤကိာ်အဂီၢ်န့ၣ်တလီၤဂာ်ဘၣ်အီၤဘၣ်. မ့ၢ်ပှၤတ့လီၤ တၢ်ခဲလၢာ်, ဒီးအံၣ်စရ့လး မ့ၢ်အတၢ်န့ၢ်သါအပှၤတဒူၣ်
         လီၤ. တၢ်သုးမုၢ်ဂီၢ်မုၢ်အယွၤန့ၣ်မ့ၢ်အမံၤလီၤ.17  ထၢထီၣ်နတၢ်ဖိတၢ်လံၤလၢကီၢ်ပူၤတက့ၢ်. ပှၤအိၣ်ဝဲ ဆိးဝဲလၢတိာ်ပူၤတဂၤဧၢ.
         18  အဂ့ၢ်ဒ်အံၤ, ယွၤစံးဒ်အံၤ, ကွၢ်ကွၢ်, ယကဘျုးကွံာ်ပှၤကီၢ်ဖိတဖၣ်လၢတကတီၢ် အံၤ, ဒီးယကမၤကိၢ်မၤဂီၤအီၤတုၤအသ့ၣ်ညါလၢအသး
         လီၤ.19  မ့ၢ်ယဘၣ်တၢ်ဆိးက့ဒီး, ယဘၣ်အဖှီၣ်လီၤ. ယပူၤလီၢ် နးမးလီၤ. ဘၣ်ဆၣ်ဒီးယစံး, မ့ၢ်မးအဝဲအံၤမ့ၢ်ယတၢ်နး
         တၢ်ဖှီၣ်, ဒီးယဘၣ်ဝံသးစူၤလီၤ.
         20  ယဒဲဟးဂီၤလံ, ဒီး ယပျံၤခဲလၢာ်, ထီၣ်တဲာ်ကွံာ်အသးလံ, ယဖိခဲလၢာ်ဟး ထီၣ်ကွံာ်လံလၢယအိၣ်,
         ဒီးတအိၣ်လၢၤဘၣ်. ပှၤစၢၢ် ထီၣ်ယဒဲ, ဒီးဘျးထီၣ်ယယၣ်သဒၢတၢ်န့ၣ်တအိၣ်လၢၤ ဘၣ်.21  အဂ့ၢ်ဒ်အံၤ, ပှၤကွၢ်သိခဲလၢာ်န့ၣ်ကဲထီၣ်တၢ်လီၤဂာ် ဆၣ်ဖိကီၢ်ဖိ, ဒီးတဃုဘၣ်ယွၤဘၣ်, မၤသးဒ်န့ၣ်ဒီးတ
         ဘီၣ်ထီၣ်ညီထီၣ်ဘၣ်, ဒီးအသိတဖုလီၤပြံလီၤပြါခဲလၢာ် လီၤ.22  တၢ်အကစီၣ်သီၣ်ထီၣ်, ကွၢ်ကွၢ်, ဟဲဝဲ, ဒီးတၢ်တၢထီၣ် တၢလီၤဖးဒိၣ်လၢကီၢ်လၢကလံၤစိး ဒ်သိးအကမၤသ
         ယုၢ်ယူဒၤအဝ့ၢ်တဖၣ်, ဒီးဒုးကဲအီၤလၢထွံၣ်ဟီၣ်ခိၣ်အ အိၣ်အဆိးအလီၢ်လီၤ.23  ယွၤဧၢ, ယသ့ၣ်ညါလၢပှၤကညီတပၢဘၣ်အကျဲဘၣ်, ဒီးပှၤလၢအလဲၤတၢ်န့ၣ် စံၣ်ညီၣ်အထွဲတၢ်တသ့ဘၣ်ဝဲ
         ဘၣ်.
         24  ယွၤဧၢ, သိၣ်ဃီၣ်ယၤထဲလၢတၢ်စံၣ်ညီၣ်တ က့ၢ်. မၤလၢနသးထီၣ်တဂ့ၤ, နကဒုးကဲထီၣ်ဘၣ်ဖုး ယၤလၢတၢ်နီတမံၤဘၣ်လီၤ.
         25  လူလီၤနသးထီၣ်လၢပှၤ ကလုာ်တဖၣ်လၢအတသ့ၣ်ညါဘၣ်နၤဘၣ်, ဒီးလၢပှၤ အဒူၣ်တဖၣ်လၢအတကိးထီၣ်ဘၣ်နမံၤတက့ၢ်.
         အဂ့ၢ် ဒ်အံၤ, အီၣ်ကွံာ်စီၤယၤကိာ်, ဒီးယူၢ်လီၤကွံာ်အီၤ, ဒီးမၤ လၢာ်ကွံာ်အီၤ, ဒီးမၤသယုၢ်အအိၣ်အဆိးအလီၢ်လီၤ.

၁၁111  ယွၤအကလုၢ်လၢအဘၣ်စီၤယံးရမံယၤ ဒီးစံးဝဲဒၣ်.―2  ကနၣ်တၢ်အၢၣ်လီၤအီလီၤအံၤအကလုၢ်, ဒီးကတိၤတၢ် ဒီးယူဒၤအပှၤကညီ, ဒီးပှၤယရူၤၡလ့ၣ်ဖိ,
         3  ဒီးစံးဘၣ် အီၤ, ယွၤအံၣ်စရ့လးအကစၢ်စံးဒ်အံၤ, ပှၤလၢအတဒိ ကနၣ်ဘၣ်တၢ်အၢၣ်လီၤအီလီၤအံၤ အကလုၢ်လၢယ
         မၤလိာ်သုပၢ်န့ၣ် မ်အဘၣ်တၢ်ဆိၣ်အၢတက့ၢ်. လၢမုၢ် တနံၤလၢယဒုးဟးထီၣ်ကွံာ်အီၤ လၢကီၢ်အဲၤကူပတူး,
         လၢဖၣ်ကပူၤထးအပူၤ,
         4  ယစံး, ဒိကနၣ်ယကလုၢ်, ဒီး မၤသုဝဲဒ်ကယဲၢ်တၢ်လၢယမၤလိာ်သု, ဒီးသုကကဲထီၣ် ယပှၤဂီၢ်မုၢ်, ဒီးယကကဲထီၣ်သုကစၢ်,
         5  ဒ်သိးယကမၤ တၢ်လၢယဆိၣ်တၢ်ဒီးသုပၢ်လၢ ယကဟ့ၣ်လီၤအီၤလၢ ကီၢ်တဘ့ၣ်လၢ အယွၤဝဲဒီးတၢ်နုၢ်ထံဒီးကနဲစီ,
         ဒ်လၢ မုၢ်မဆါတနံၤအံၤအသိးန့ၣ်လီၤ. ဒီးယစံးဆၢတၢ်ဒီးစံး, အၤမ့ၣ်, ယွၤဧၢ.6  ဒီးယွၤစံးဘၣ်ယၤ, ကိးထီၣ်တၢ်ကတိၤခဲလၢာ်အံၤ, လၢယူဒၤအဝ့ၢ်တဖၣ်အပူၤ, ဒီးလၢယရူၤၡလ့ၣ်အကျဲ
         ပူၤ. ဒီးစံး, တၢ်အၢၣ်လီၤအီလီၤအကလုၢ်အံၤကနၣ်, ဒီး မၤအီၤတက့ၢ်.7  အဂ့ၢ်ဒ်အံၤ, ယအုၣ်ယသးသပှၢ်တၢၢ်ဒီးသုပၢ်လၢမုၢ် တနံၤလၢယဒုးဟးထီၣ်အီၤလၢ ကီၢ်အဲၤကူပတူးပၢၢ်
         လၢမုၢ်မဆါတနံၤအံၤ, ယဂဲၤဆၢထၢၣ်ဂီၤဂီၤဒီးအုၣ်ယ သးဒီးစံး, ကနၣ်ယကလုၢ်တက့ၢ်.
         8  ဘၣ်ဆၣ်ဒီးတ ကနၣ်ဘၣ်ဝဲဘၣ်, ဒီးတဒိးဘၣ်အနၢ်ဘၣ်, ဒီးလဲၤထွဲဝဲ တဂၤအသးအၢအနၢ်က့ၣ်အခံစုာ်စုာ်လီၤ.
         မၤသးဒ်န့ၣ် ဒီးယဒုးဟဲဘၣ်အီၤလၢ တၢ်အၢၣ်လီၤအီလီၤအကလုၢ် အံၤခဲလၢာ်လၢ ယမၤလိာ်လၢအဘၣ်မၤ, မ့မ့ၢ်တမၤဘၣ်
         ဝဲဘၣ်.9  ဒီးယွၤစံးဘၣ်ယၤ, တၢ်အုၣ်လီၤအအၢအိၣ်ဝဲလၢယူ ဒၤအပှၤကညီဒီးပှၤယရူၤၡလ့ၣ်ဖိအကျါလီၤ.
         10  က့ၤက ဒါက့ၤဝဲဆူအပၢ်လၢအခီၣ်ထံးအတၢ်ကမၣ်, လၢအတ ဒိကနၣ်ဘၣ်ယတၢ်ကတိၤဘၣ်, ဒီးပိာ်ကစၢ်အဂၤတ
         ဖၣ်အခံဒ်သိးအကမၤအတၢ်လီၤ. အံၣ်စရ့လးအပှၤဟံၣ် ဖိ, ဒီးယူဒၤအပှၤဟံၣ်ဖိ, မၤဟးဂီၤလံတၢ်အၢၣ်လီၤအီ
         လီၤလၢယအၢၣ်လီၤအီလီၤဒီးအပၢ်လံ.
         11  မၤသးဒ်န့ၣ်ဒီး ယွၤစံးဒ်အံၤ, ကွၢ်ကွၢ်, ယကဒုးဘၣ်အီၤလၢတၢ်အၢ, လၢ အပူၤဖျဲးဝဲတသ့ဘၣ်, ဒီးမ့ၢ်ကိးထီၣ်ယၤဘၣ်ဆၣ်ဒီး,
         ယ တကနၣ်ဘၣ်အကလုၢ်ဘၣ်.
         12  ဒီးယူဒၤအဝ့ၢ်တဖၣ်, ဒီး ပှၤယရူၤၡလ့ၣ်ဖိကလဲၤကိးထီၣ်ဆူ အကစၢ်တဖၣ်လၢ အဆိၣ်ကဲၤတၢ်နၢမူလၢအဂီၢ်လီၤ.
         ဘၣ်ဆၣ်ဒီးလၢအ တၢ်အၢအကတီၢ်န့ၣ်တအုၣ်က့ၤခီၣ်က့ၤဘၣ်အီၤဘၣ်.―13  အဂ့ၢ်ဒ်အံၤ, နကစၢ်တဖၣ်အိၣ်ဝဲပှဲၤသိးသိးဒီးနဝ့ၢ်တ ဖၣ်, ယူဒၤဧၢ, ဒီးသုမၤထီၣ်တၢ်လုၢ်အလီၢ်,
         တၢ်မဲာ်ဆှး အလီၢ်ပှဲၤသိးသိးဒီးယရူၤၡလ့ၣ်အကျဲတဖၣ်, တၢ်လုၢ် အလီၢ်ဒ်သိးသုကဆိၣ်ကဲၤတၢ်နၢမူလၢ
         ဘဧၤလးအဂီၢ် လီၤ.14  မၤသးဒ်န့ၣ်ဒီးဘါထုကဖၣ်န့ၢ် ပှၤဂီၢ်မုၢ်အံၤအဂီၢ်တ ဂ့ၤ. ဒီးထုထီၣ်နကလုၢ်လၢတၢ်ဃ့ကညး, ဒီးလၢတၢ်ထု
         ကဖၣ်န့ၢ်အဂီၢ်တဂ့ၤ. အဂ့ၢ်ဒ်အံၤ, အကတီၢ်လၢအကိး ထီၣ်ယၤလၢအဘၣ်တၢ်ကိၢ်တၢ်ဂီၤအဃိဒီး, ယတက နၣ်ဘၣ်အကလုၢ်ဘၣ်.15  ပှၤလၢယအဲၣ်အီၤကမၤတၢ်လၢ ယဟံၣ်ပူၤဘၣ်မနုၤ လဲၣ်. မ့ၢ်အမၤကမၣ်တၢ်ဒီးပှၤအါဂၤလီၤ. ဒီးတၢ်ညၣ်စီ
         ဆှံလဲၤပူၤကွံာ်လံလၢနအိၣ်လံ. တုၤနမၤတၢ်အၢဒီး, န သူၣ်ဖှံသးညီလီၤ.16  ယွၤကိးနမံၤလၢသ့ၣ်စၤယံးသံကစဲာ်အဃံအလၤ, ဒီး အတၤသၣ်ဂ့ၤလီၤ. ဆိၣ်ကဲၤထီၣ်မ့ၣ်အူလၢအဖီခိၣ်အိၣ်
         ဒီးတၢ်အသီၣ်ဖးဒိၣ်, ဒီးအဒ့ကၢ်လီၤဝဲလီၤ.17  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤလၢအသူၣ်လီၤနၤ န့ၣ်ကတိၤထီၣ်တၢ်အၢလၢနဂ့ၢ်နကျိၤ, ဒီးလၢအံၣ်စရ့
         လးအပှၤဟံၣ်ဖိအတၢ်အၢအဃိ, ဒီးလၢယူဒၤအပှၤဟံၣ် ဖိအတၢ်အၢအဃိ, လၢအမၤဝဲထီဒါလီၤအသးလၢအ ဆိၣ်ကဲၤတၢ်နၢမူလၢဘဧၤလးအဂီၢ်,
         ဒီးထိၣ်ဂဲၤယသး ထီၣ်လီၤ.18  ဒီးယွၤဘိးဘၣ်သ့ၣ်ညါယၤ, ဒီးယသ့ၣ်ညါလီၤ. တုၤ နုၤတစုနဒုးနဲၣ်ယၤလၢအမၤတၢ်လီၤ.
         19  မ့မ့ၢ်ယဲဒၣ်အံၤ, ယမၤသးဒ်သိဖိအဘှါ လၢတၢ်ဆှၢမၤသံအီၤအသိးန့ၣ် လီၤ. ဒီးယတသ့ၣ်ညါဘၣ်လၢအကူၣ်ထီၣ်ဖးလီၤတၢ်
         ကူၣ်ထီဒါယၤဘၣ်ဒီးစံး, မ်ပမၤဟးဂီၤသ့ၣ်ဒီးအတၤ သၣ်တက့ၢ်, ဒီၣ်တဲာ်ကွံာ်အီၤလၢတၢ်မူအကီၢ်ပူၤဒ်သိး
         တၢ်သုတသ့ၣ်နီၣ်ထီၣ်လၢၤအမံၤတဂ့ၤန့ၣ်တက့ၢ်.
         20  ဒီး တၢ်သုးမုၢ်ဂီၢ်မုၢ်အယွၤလၢအစံၣ်ညီၣ်တၢ်တီ, လၢအမၤ ကွၢ်ပကလ့ၢ်ဒီးပသးတဂၤဧၢ, ဒုးထံၣ်ဘၣ်ယၤလၢနမၤ
         ဆၢတၢ်အၢလၢအလိၤတက့ၢ်. အဂ့ၢ်ဒ်အံၤ, ယလီၣ်ဖျါ ယကွီၢ်လၢနမဲာ်ညါလီၤ.21  မၤသးဒ်န့ၣ်ဒီး ယွၤစံးတၢ်ဘၣ်ဃးဒီး ပှၤဧၤနသိးဖိဒ် အံၤ, ပှၤလၢအဃုမၤသံနၤဒီးစံး, ဒ်သိးနသုတသံလၢပစု
         ပူၤတဂ့ၤဒီး, ကတိၤတၢ်လၢဝံအကျိာ်လၢယွၤအမံၤတဂ့ၤ န့ၣ်လီၤ.
         22  မၤသးဒ်န့ၣ်ဒီး တၢ်သုးမုၢ်ဂီၢ်မုၢ်အယွၤစံးဒ် အံၤ, ကွၢ်ကွၢ်, ယကအိၣ်သကိးအီၤလီၤ. ပှၤဖိၣ်သၣ်ခွါ
         န့ၣ်ကသံလၢနး, အဖိခွါဒီးအဖိမုၣ်ကသံလၢတၢ်သၣ် ဝံၤလီၤဒိ,
         23  ဒီးပှၤတအိၣ်လီၤတဲာ်လၢၤဘၣ်လၢအကျါ ဘၣ်. အဂ့ၢ်ဒ်အံၤ, ယကဒုးဘၣ်ပှၤဧၤနသိးဖိလၢတၢ် အၢ, တၢ်အိၣ်သကိးအီၤအနံၣ်အလါလီၤ.

၁၂121  တုၤယလိာ်ကွီၢ်ဒီးနၤဒီး, နတီနလိၤလီၤ, ယွၤဧၢ. ဘၣ် ဆၣ်ဒီး, ဒုးကတိၤယၤလၢ နစံၣ်ညီၣ်တၢ်အဂ့ၢ်အကျိၤတ
         က့ၢ်. ပှၤတတီတလိၤအကျဲဘီၣ်ထီၣ်ညီထီၣ်မ့ၢ်အဘၣ် မနုၤလဲၣ်. ပှၤလၢအမၤအကလုၢ်တတီဘၣ်ခဲလၢာ်န့ၣ်
         အိၣ်မုာ်မ့ၢ်အဘၣ်မနုၤလဲၣ်.
         2  နသူၣ်လီၤအီၤ, ဒီးအဂံၢ် စဲၤလီၤ, ဒိၣ်ထီၣ်ဝဲ, ဒီးသၣ်ထီၣ်ဝဲလီၤ. နအိၣ်ဘူးလၢအ ထးခိၣ်, ဒီးယံၤလၢအသးလီၤ.
         3  ဘၣ်ဆၣ်ဒီးယွၤဧၢ, န သ့ၣ်ညါယၤ, နကွၢ်ယၤ, ဒီးမၤကွၢ်ယသးလၢအအိၣ်ဒီး နၤလီၤ. ထုးထီၣ်ကွံာ်အီၤ
         ဒ်သိလၢတၢ်မၤသံအီၤအ ဂီၢ်အသိး, ဒီးပာ်အီၤလၢတၢ်မၤသံအမုၢ်နံၤ အဂီၢ်တ က့ၢ်.
         4  ကီၢ်ကသူၣ်အုးသးအုး, ဒီးနီၣ်ဧိၤမံၤဧိၤလၢကီၢ် ဒီဘ့ၣ်ညါအပူၤ ကဃ့ထီၣ်ကွံာ်လၢပှၤလၢအအိၣ်ဝဲဆိး
         ဝဲလၢအပူၤအတၢ်အၢအဃိန့ၣ်ဆံးယံာ်လဲၣ်. ဆၣ်ဖိကီၢ် ဖိ, ဒီးထိၣ်ဧိၤလံၣ်ဧိၤလၢာ်ကွံာ်လီၤ. အဂ့ၢ်ဒ်အံၤ,
         စံးဝဲတ ကူၢ်သ့ၣ်, အဝဲဒၣ်တထံၣ်ဘၣ်ပကတၢၢ်ဘၣ်.5  နမ့ၢ်ဃ့ၢ်ဒီးပှၤခီၣ်သုးဖိ, ဒီးအဝဲသ့ၣ်မၤဘှံးနသးဒီး, န ကမၤတၢ်ဒီးကသ့ၣ်သုးဖိဒ်လဲၣ်. ဒီးတၢ်မ့ၢ်မၤသးဒ်န့ၣ်
         လၢကီၢ်မုာ်အပူၤဒီး, တုၤယၢ်ဒ့ၣ်အထံလုၢ်ဘၢတၢ်ဒီး, နကမၤဒ်လဲၣ်.
         6  အဂ့ၢ်ဒ်အံၤ, နဒီပုၢ်ဝဲၢ်ဒၣ်လဲာ်, နပၢ်အ ပှၤဟံၣ်ဖိမၤနၤဒီးလီတၢ်, ဒီးမ့ၢ်မးအကိးပသူထီၣ်ထွဲန
         ခံလီၤ. မ့ၢ်ကတိၤတၢ်မုာ်မုာ်ဒီးနၤဘၣ်ဆၣ်ဒီးနာ်အီၤတ ဂ့ၤ.7  ယလဲၤသဒၣ်လံယဟံၣ်, ယဟးဖးလံဒီးယတၢ်န့ၢ် သါ, တၢ်လၢယသးအဲၣ်အီၤန့ၣ်ယဟ့ၣ်လီၤကွံာ်လံအီၤ ဆူအဒုၣ်အဒါအစုပူၤလံ.
         8  ယတၢ်န့ၢ်သါမ့ၢ်လၢယဂီၢ် ဒ်ခ့ယုၢ်လၢပှၢ်လၢ်ကျါအသိးန့ၣ်လီၤ. ထုထီၣ်အကလုၢ် ထီဒါယၤလီၤ. မၤသးဒ်န့ၣ်ဒီးယသးဟ့အီၤလီၤ.9  ယတၢ်န့ၢ်သါန့ၣ်မ့ၢ်လၢယဂီၢ်, မၤသးဒ်ထိၣ်အဒူတ ဘ့ၣ်အသိး, ထိၣ်အဒူအိၣ်ဝးတရံးဝဲထီဒါအီၤလီၤ.
         ဟဲ, ဒုးအိၣ်ဖှိၣ်ရိဖှိၣ်ဆၣ်ဖိကီၢ်ဖိအမံၤ လၢပှၢ်လၢ်ကျါန့ၣ်တ က့ၢ်. ဒုးဟဲအီၣ်တၢ်တက့ၢ်.
         10  ပှၤကွၢ်သိအါဂၤမၤဟးဂီၤ လံယစပံးအလီၢ်, ယီၢ်လီၤတံၢ်ယဂီၢ်လၢအခီၣ်ဖီလာ်, မၤယဂီၢ်လၢအမုာ်ဝဲန့ၣ်
         လၢပှၢ်မုၢ်ကနၢအိၣ်သယုၢ် လီၤ.
         11  မၤသယုၢ်အီၤလီၤ. အိၣ်ဝဲသယုၢ်ဒီးသူၣ်အုးသး အုးလၢယဂီၢ်လီၤ. ကီၢ်ဒီဘ့ၣ်ညါအိၣ်သယုၢ်လီၤ. အဂ့ၢ်
         ဒ်အံၤ, ပှၤတပးကဲဘၣ်လၢအသးနီတဂၤဘၣ်.
         12  ပှၤဂုာ် ဆူၣ်ပျီဆူၣ်ဟဲထီၣ်ဘး တၢ်အလီၢ်ထီၣ်ထီခဲလၢာ်လၢ ပှၢ်မုၢ်ကနၢလီၤ. အဂ့ၢ်ဒ်အံၤ, ယွၤအနးအီၣ်တၢ်လၢကီၢ်
         အကတၢၢ်ပၢၢ်လၢကီၢ်အကတၢၢ်လီၤ. တၢ်ဖံးတၢ်ညၣ် တအိၣ်မုာ်ဘၣ်နီတဂၤဘၣ်.
         13  ဖှံလံဘုကၠူၣ်, ဒီးကကူး တၤဆှုၣ်လီၤ. မၤဘှံးလီၤအသးလံ, ဒီးတဘၣ်ဘျုးဘၣ်. ကမဲာ်ဆှးလၢအတၤသၣ်အဃိ,
         လၢယွၤအသးကဲၤထီၣ် အဃိလီၤ.14  ယွၤစံးထီဒါပှၤအအၢအိၣ်လၢ ယဃၢၤလၢအထိးဘၣ် တၢ်န့ၢ်သါလၢယဒုးန့ၢ်သါ ယပှၤဂီၢ်မုၢ်အံၣ်စရ့လးဒ်
         အံၤ, ကွၢ်ကွၢ်, ယကထဲးကွံာ်အီၤလၢအကီၢ်ပူၤ ဒီးယ ကကထဲးကွံာ်ယူဒၤအပှၤဟံၣ်ဖိလၢအကျါလီၤ.15  ဒီးတၢ်ကမၤအသးလၢ ယထဲးထီၣ်ကွံာ်အီၤအလီၢ်ခံ န့ၣ်ယကဟဲက့ၤဒီးယကသးအိၣ်က့ၤအီၤ, ဒီးယကဒုး ဟဲက့ၤကဒါက့ၤအီၤဆူအတၢ်န့ၢ်သါစုာ်စုာ်,
         ဒီးဆူအ ကီၢ်ပူၤစုာ်စုာ်လီၤ.
         16  ဒီးတၢ်ကမၤအသးလၢအမ့ၢ်မၤလိ ယပှၤဂီၢ်မုၢ်အကျဲသပှၢ်တၢၢ်, ဒ်သိးအကဆိၣ်တၢ်လၢ ယမံၤအမဲာ်ညါ,
         ယွၤမူဝဲ, ဒ်အသိၣ်လိတ့ၢ်ယပှၤဂီၢ်မုၢ် လၢအကဆိၣ်တၢ်လၢ ဘဧၤလးအမဲာ်ညါအသိးန့ၣ်ဒီး, တၢ်ကသူၣ်ထီၣ်ဝဲလၢ
         ယပှၤဂီၢ်မုၢ်အကျါလီၤ.
         17  ဘၣ် ဆၣ်ဒီးမ့ၢ်တဒိကနၣ်ဘၣ်တၢ်ဘၣ်ဒီး, ယကထဲးထီၣ် ကွံာ်ပှၤတကလုာ်အဝဲန့ၣ်, ယွၤစံးဝဲဒၣ်,
         ဒီးမၤဟးဂီၤအီၤ လီၤ.

၁၃131  ယွၤစံးဘၣ်ယၤဒ်အံၤ, လဲၤမၤန့ၢ်နဂီၢ်လၢယီၢ်တကိးဖှီ ဝါကဆှၣ်ဒီးကံၢ်တူာ်နယီၢ်ဒ့တက့ၢ်. ဒီးပာ်အီၤလၢထံ
         ကျါတဂ့ၤ.
         2  ဒီးယမၤန့ၢ်ယီၢ်တကိးတဘိဒ်ယွၤအက လုၢ်အသိး, ဒီးကံၢ်တူာ်ယယီၢ်ဒ့လီၤ.3  ဒီးယွၤအကလုၢ်ဘၣ်ယၤပှဲၤထီၣ်ခံဘျီတဘျီ, ဒီးစံးဝဲ ဒၣ်.
         4  ဟံးန့ၢ်နယီၢ်တကိးလၢနန့ၢ်ဘၣ်အီၤလၢအအိၣ်ဝဲ လၢနယီၢ်ဒ့အလိၤ, ဒီးဂဲၤဆၢထၢၣ်လဲၤဆူဖရၤသး, ဒီး
         ပာ်ခူသူၣ်အီၤလၢလၢၢ်အိပူၤဖဲန့ၣ်တက့ၢ်.
         5  ဒီးယလဲၤ ပာ်ခူသူၣ်အီၤလၢဖရၤသး ဒ်ယွၤမၤလိာ်ယၤအသိးန့ၣ် လီၤ.
         6  ဒီးအါနံၤအါသီအလီၢ်ခံန့ၣ်, ယွၤစံးဘၣ်ယၤ, ဂဲၤ ဆၢထၢၣ်လဲၤဆူဖရၤသး, ဒီးဟံးန့ၢ်ယီၢ်တကိးဖဲန့ၣ်လၢ
         ယမၤလိာ်နၤလၢ နကပာ်ခူသူၣ်အီၤဖဲန့ၣ်တက့ၢ်.
         7  ဒီး ယလဲၤဆူဖရၤသး, ဒီးယခူၣ်လီၤ, ဒီးဟံးထီၣ်ယီၢ်တကိး တဘိန့ၣ်လၢအလီၢ်ဖဲယပာ်ခူသူၣ်အီၤ, ဒီးကွၢ်ကွၢ်,
         ယီၢ် တကိးန့ၣ်ဟးဂီၤလံ, တဂိာ်တသီၣ်ဘၣ်နီတမံၤဘၣ်. တုၤနုၤတစုယွၤအကလုၢ်ဘၣ်ယၤဒီးစံးဝဲဒၣ်,
         8  ယွၤ စံးဒ်အံၤ, ယူဒၤအသးထီၣ်ထီ, ဒီးယရူၤၡလ့ၣ်အသးထီၣ် ထီဒိၣ်ဒိၣ်ကလဲာ်န့ၣ်ယကမၤဟးဂီၤအီၤဒ်န့ၣ်သိးလီၤ.―10  ပှၤဂီၢ်မုၢ်အအၢအံၤလၢ အဒိကနၣ်ယကလုၢ်န့ၢ်အသး တအိၣ်ဘၣ်, လၢအလဲၤထွဲအသးအနၢ်က့ၣ်အခံ, ဒီးပိာ်
         ကစၢ်အဂၤတဖၣ်အခံ, ဒ်သိးအကမၤအတၢ်, ဒီးဘူၣ် ထီၣ်ဘါထီၣ်အီၤန့ၣ်ကမၤသးဒ် ယီၢ်တကိးတဘိအံၤ လၢအတဂိာ်တသီၣ်ဘၣ်တၢ်နီတမံၤဘၣ်
         အသိးန့ၣ် လီၤ.
         11  အဂ့ၢ်ဒ်အံၤ, ဒ်ယီၢ်တကိးစဲဘူးဒီး ပှၤကညီအ ယီၢ်ဒ့အသိးန့ၣ် ယဒုးစဲဘူးအံၣ်စရ့လးအပှၤဟံၣ်ဖိ
         ခဲ လၢာ်ဒီးယူဒၤအပှၤဟံၣ်ဖိခဲလၢာ် ဒီးယၤဒ်န့ၣ်အသိး, ယွၤစံးဝဲဒၣ်, ဒ်သိးအကကဲထီၣ်ပှၤဂီၢ်မုၢ်တပူၤလၢယ
         ဂီၢ်, ဒီးလၢတၢ်အမံၤအဂီၢ်, ဒီးလၢတၢ်စံးထီၣ်ပတြၢၤ အလီၢ်အဂီၢ်, ဒီးလၢတၢ်လၤကပီၤအလီၢ်အဂီၢ်လီၤ.
         ဘၣ် ဆၣ်ဒီးတကနၣ်ဘၣ်ဝဲဘၣ်.12  မၤသးဒ်န့ၣ်ဒီး နဘၣ်စံးဘၣ်အီၤလၢတၢ်ကတိၤအံၤ, ယွၤအံၣ်စရ့လးအကစၢ်စံးဒ်အံၤ, ကယဲၢ်ထၢၣ်တၢ်ဖံး
         ကပှဲၤဝဲဒီးစပံးထံလီၤ. ဒီးအဝဲသ့ၣ်ကစံးလၢနၤ, ပသ့ၣ် ညါလီၤတံၢ်လီၤဆဲးလၢ ကယဲၢ်ထၢၣ်တၢ်ဖံးကပှဲၤဝဲဒီး
         စပံးထံတမ့ၢ်ဘၣ်ဧါ.
         13  တုၤနုၤတစုနဘၣ်စံးဘၣ်အီၤ, ယွၤစံးဒ်အံၤ, ကွၢ်ကွၢ်, ယကမၤပှဲၤပှၤကီၢ်ဖိခဲလၢာ်အံၤ, စီၤပၤတဖၣ်ဒၣ်လဲာ်လၢအဆ့ၣ်နီၤ
         လၢစီၤဒၤဝံးအလီၢ်ပ စိာ်, ဒီးပှၤလုၢ်တၢ်အဒိၣ်, ဒီးဝံတဖၣ်, ဒီးပှၤယရူၤၡလ့ၣ် ဖိခဲလၢာ်လၢတၢ်အီမူၤသးလီၤ.
         14  ဒီးယကစုးလီၤဘၣ် ဒိလိာ်အသးတဂၤဒီးတဂၤ, ပၢ်ဒီးဖိခွါတပူၤဃီလီၤ, ယွၤ စံးဝဲဒၣ်, ဒ်သိးယသုတမၤဟးဂီၤအီၤတဂ့ၤဒီး,
         ယတသး ကညီၤဘၣ်. ယတလိးကီဘၣ်, ယသးတအိၣ်အီၤဘၣ်.15  ကနၣ်, ဒီးဒိကနၣ်တက့ၢ်. ပာ်ထီၣ်ထီသုသးတဂ့ၤ. အဂ့ၢ်ဒ်အံၤ, ယွၤကတိၤတၢ်လီၤ.
         16  လၢအတချုးမၤဒံး ဘၣ်တၢ်ခံး, လၢသုခီၣ်တချုးဘၣ်တိၢ်ဒံးဘၣ်လၢကစၢၢ် ခံးအလိၤ, ဒီးသုကွၢ်လၢ်တၢ်ကပီၤအကျဲအဖၢမုၢ်ဒီး,
         ဒုး ကဲထီၣ်က့ၤဝဲလၢတၢ်သံအကဒု, ဒီးပာ်ဝဲလၢတၢ်ခံးသူ ဒံးဘၣ်ဒီး, မၤလၤကပီၤယွၤသုကစၢ်တက့ၢ်.
         17  မ့မ့ၢ်သု မ့ၢ်တကနၣ်ဘၣ်ဒီး, ယသးအမဲာ်ထံကလီၤလၢအလီၢ် အိၣ်တဒၢပူၤလၢသုသးထီၣ်ထီအဃိလီၤ. ယမဲာ်ထံက
         လီၤနးနးကလဲာ်, ဒီးယမဲာ်ထံကယွၤလီၤလီၤ. အဂ့ၢ်ဒ် အံၤ, ယွၤအသိတဖုန့ၣ်တၢ်ကစိာ်မၢကဲကုၢ်အီၤလီၤ.―18  စံးဘၣ်စီၤပၤဒီးနီၢ်ပၤမုၣ်, ဆ့ၣ်နီၤလၢအလီၢ်ဖုၣ်သုဝဲန့ၣ် တက့ၢ်. အဂ့ၢ်ဒ်အံၤ, သုလၤကပီၤအခိၣ်သလုးကလီၤ
         တဲာ်လၢသုခိၣ်လိၤလီၤ.19  ခူဧိၤဝ့ၢ်ဧိၤလၢကလံၤထံးတဖၣ် အတြဲၤကးတံာ်ဃာ် အသးလံ, ဒီးပှၤတအိးထီၣ်ဘၣ်အီၤနီတဂၤဘၣ်. ပှၤစိာ်
         ထီၣ်မၢကဲကုၢ်ယူဒၤခဲလၢာ်လီၤ. ပှၤစိာ်ထီၣ်မၢကဲကုၢ် အီၤတုၤအလၢာ်လံ.
         20  ကျ့ထီၣ်သုမဲာ်, ဒီးကွၢ်ပှၤဟဲလၢ ကလံၤစိးတခီတက့ၢ်. သိတဖုလၢတၢ်ဟ့ၣ်လီၤနၤ, နသိ တဖုအိၣ်ဒီးအဃံအလၤန့ၣ်မ့ၢ်အအိၣ်ဖဲလဲၣ်.
         21  တုၤအ အိၣ်သကိးနၤဒီး, နကစံးမနုၤလဲၣ်. အဂ့ၢ်ဒ်အံၤ, နသိၣ် လိအီၤဒ်သိးအကကဲထီၣ် ပဒိၣ်ဖးဒိၣ်လၢနဖီခိၣ်လီၤ.
         တၢ်သူၣ်အုးသးအုးကဟံးဃာ်နၤဒ်ပိာ်မုၣ်လၢ အဘၣ် ဟုးဆါအသိးန့ၣ်တမ့ၢ်ဘၣ်ဧါ.
         22  ဒီးနမ့ၢ်စံးလၢနသး ကံၢ်ပူၤ, တၢ်အံၤတဖၣ်ဘၣ်ယၤမ့ၢ်အဘၣ်မနုၤလဲၣ်န့ၣ် ဒီး, လၢနတၢ်ဒဲးဘးအဒိၣ်အဃိန့ၣ်
         တၢ်သလဲထီၣ်န ခံ, ဒီးနခီၣ်နၢၣ်ခံအိၣ်ဘ့ၣ်ခီၣ်လီၤ.23  ပှၤကူၤၡးဖိလဲလိာ်အဖံး, ခ့စံၣ်ပိၣ်လဲလိာ်အဖံးအကံၣ် ဃ့အဖျၢၣ်န့ၣ်ဘၣ်ကသ့ဧါ. မ့မ့ၢ်ဒ်န့ၣ်ဒီးသုဝဲစ့ၢ်ကီးလၢ
         အမၤညီနုၢ်ဒၣ်တၢ်အၢန့ၣ်ကမၤတၢ်ဂ့ၤလီၤ.
         24  မၤသးဒ် န့ၣ်ဒီးယကမၤလီၤပြံလီၤပြါအီၤ ဒ်လီၢ်အကမူၣ်လၢအ ဒံကွံာ်လၢပှၢ်မုၢ်ကနၢ အကလံၤအမဲာ်ညါအသိးန့ၣ်
         လီၤ.
         25  အန့ၣ်မ့ၢ်နဂီၢ်, တၢ်လၢယဃီၣ်န့ၢ်နၤ, ယွၤစံးဝဲဒၣ်. အဂ့ၢ်ဒ်အံၤ, နသးပ့ၤနီၣ်ယၤ, ဒီးသန့ၤနသးလၢတၢ်က
         ဘျံးကဘျၣ်လီၤ.
         26  ဒီးယကဘ့ၣ်သဘျံးထီၣ်နဆ့ဆူန ခိၣ်တခီ, ဒီးနတၢ်မဲာ်ဆှးကအိၣ်ဖျါထီၣ်လီၤ.
         27  ယထံၣ် နတၢ်အဲၣ်ဘၢမါအဲၣ်ဘၢဝၤဒီး နတၢ်သးကလုာ်ကလိၤ, နမၤကမၣ်မုၣ်ကမၣ်ခွါအတၢ်သးဘၣ်အၢအလီၢ်
         လၢ ကစၢၢ်လိၤ, လၢပျီပူၤလီၤ. ယရူၤၡလ့ၣ်ဧၢ, နဘၣ်အဖှီၣ် လီၤ. နတဒိးတၢ်မၤကဆှီနၤဘၣ်န့ၣ်နကအိၣ်ဆံးယံာ်
         လဲၣ်.

၁၄141  ယွၤအကလုၢ်လၢအဘၣ် စီၤယံးရမံယၤလၢတၢ်ယီၤ ဃ့အဂ့ၢ်အကျိၤလီၤ.2  ယူဒၤသူၣ်အုးသးအုးဒီးအပဲတရီလီၤဘှါဝဲ, ဆုးလီၤ အခိၣ်ပၢၢ်လၢဟီၣ်ခိၣ်, ဒီးယရူၤၡလ့ၣ်အကိးပသူထီၣ်
         န့ၣ်လဲၤထီၣ်ဝဲလီၤ.
         3  ဒီးပှၤအဒိၣ်တဖၣ်မၢလီၤပှၤအဆံး တဖၣ်ဆူထံအလီၢ်လီၤ. ဟဲဝဲဆူထံပူၤဒီးထံတအိၣ် ဘၣ်. ဟဲက့ၤကဒါက့ၤအိၣ်ဒီးအထံစဲၤအိၣ်ကလီလီၤ.
         အမဲာ်ဆှး, ဒီးပာ်မဲာ်ဆှးအသး, ဒီးကျၢၢ်ဘၢအခိၣ်လီၤ.―4  အဂ့ၢ်ဒ်အံၤ, ဟီၣ်ခိၣ်သ့ၣ်ဖးလၢတၢ်တဟဲစူၤဘၣ်လၢ ကီၢ်ပူၤအဃိလီၤ. ပှၤမၤဟီၣ်ခိၣ်ဖိအမဲာ်ဆှး,
         ဒီးကျၢၢ်ဘၢ အခိၣ်လီၤ.
         5  တၤဟိမိၢ်ဒၣ်လဲာ်ဖှံလီၤအဖိလၢပှၢ်လၢ် ကျါ, ဒီးလဲၤသဒၣ်အီၤလၢနီၣ်ဧိၤမံၤဧိၤတအိၣ်ဘၣ်အ ဃိလီၤ.
         6  ဒီးကသ့ၣ်ယီၤအမံၤဆၢထၢၣ်ဝဲလၢတၢ်စိခိၣ်, ဒီးသါထီၣ်ကလံၤဒ်ထွံၣ်ဟီၣ်ခိၣ်အသိးန့ၣ်, အမဲာ်လၢာ်
         ကွံာ်လၢနီၣ်ဧိၤမံၤဧိၤတအိၣ်ဘၣ်အဃိလီၤ.7  ယွၤဧၢ, ပတၢ်အၢတဖၣ်အုၣ်အသးထီဒါပှၤလီၤ. မၤ လၢနမံၤဒၣ်နဲအဃိတက့ၢ်. အဂ့ၢ်ဒ်အံၤ, ပသးဟးဂီၤလံ
         အါဘျီလံ. ပမၤကမၣ်ဘၣ်နၤလံ.
         8  အံၣ်စရ့လးအတၢ် မုၢ်လၢ်, ပှၤအုၣ်က့ၤခီၣ်က့ၤအီၤလၢ အဘၣ်ကိၢ်ဘၣ်ဂီၤ အကတီၢ်တဂၤဧၢ, နကဲထီၣ်တၢ်ဒ်ပှၤတခီဘီမုၢ်ဖိလၢ
         ကီၢ်အပူၤ, ဒီးဒ်ပှၤပိာ်ကျဲတဂၤလၢအသလၣ်ထီၣ်အဒဲ လၢမုၢ်တနၤအဂီၢ်အသိးန့ၣ်မ့ၢ်အဘၣ်မနုၤလဲၣ်.
         9  နမၤ သးဒ်ပှၤလၢအသးကတုၤ, ဒ်ပှၤအဆူၣ်လၢအအုၣ်က့ၤ ခီၣ်က့ၤတၢ်တသ့ဘၣ်အသိးန့ၣ် မ့ၢ်အဘၣ်မနုၤလဲၣ်.
         ဘၣ်ဆၣ်ဒီးယွၤဧၢ, နအိၣ်လၢပကျါ, ဒီးတၢ်ကိးပှၤလၢ နမံၤလီၤ. လဲၤသဒၣ်ပှၤတဂ့ၤ.10  ယွၤစံးလၢပှၤဂီၢ်မုၢ်အံၤဒ်အံၤ, အဲၣ်ဒိးဝဲဒ်န့ၣ်လၢအက ဟးဖျိးတၢ်, တတြီဘၣ်အခီၣ်ဘၣ်. မၤသးဒ်န့ၣ်ဒီးယွၤ
         တတူၢ်လိာ်ဘၣ်အီၤဘၣ်. ခဲကနံၣ်အံၤကသ့ၣ်နီၣ်ထီၣ် အတၢ်အၢ, ဒီးအိၣ်သကိးအတၢ်ဒဲးဘးလီၤ.
         11  တုၤနုၤ တစုယွၤစံးဘၣ်ယၤ, ဘါထုကဖၣ်လၢပှၤဂီၢ်မုၢ်အံၤအ တၢ်ဂ့ၤအဂီၢ်တဂ့ၤ.
         12  တုၤအဒုၣ်တၢ်အီၣ်တၢ်အီဒီး, ယ တကနၣ်ဘၣ်အဃ့ကညးတၢ်ဘၣ်. တုၤအလုၢ်တၢ်လုၢ် မ့ၣ်အူ, ဒီးတၢ်မၤဘူၣ်ကိၣ်ဒီး,
         ယတတူၢ်လိာ်ဘၣ်အီၤ ဘၣ်. ယကမၤလၢာ်ကွံာ်အီၤလၢနး, ဒီးလၢတၢ်သၣ် ဝံၤလီၤဒိ, ဒီးလၢတၢ်သံသတြိာ်လီၤ.13  ဒီးယစံး, အၣ်လါ, ကစၢ်ယွၤဧၢ, ကွၢ်ကွၢ်, ဝံတဖၣ်စံး ဘၣ်အီၤ, သုတထံၣ်ဘၣ်နး, ဒီးသုတဘၣ်ဘၣ်တၢ်သၣ်
         ဝံၤလီၤဒိဘၣ်. မ့မ့ၢ်ယွၤကဟ့ၣ်သုလၢ တၢ်ဃူတၢ်ဖိးနီၢ် နီၢ်လၢအလီၢ်အံၤလီၤ.14  ဒီးယွၤစံးဘၣ်ယၤ, ဝံတဖၣ်န့ၣ်ကတိၤတၢ်လၢဝံအ ကျိာ်ကဘျံးကဘျၣ်လၢယမံၤ, ယတမၢဘၣ်အီၤဘၣ်, ဒီးယတမၤလိာ်ဘၣ်အီၤဘၣ်,
         ဒီးယတကတိၤဘၣ်ဒီး အီၤဘၣ်. ကတိၤတၢ်လၢဝံအကျိာ်လၢတၢ်ထံၣ်တၢ်လီ တၢ်, ဒီးလၢတၢ်ဖးတၢ်, ဒီးလၢတၢ်ကလီကလီ,
         ဒီးတၢ် ဘၣ်ဃးဒီးလီတၢ်လၢအသးဒၣ်ဝဲအပူၤလီၤ.
         15  မၤသးဒ် န့ၣ်ဒီး, ယွၤစံးလၢဝံလၢအကတိၤတၢ်လၢဝံအကျိာ်လၢ ယမံၤ, ဒီးယတမၢဘၣ်အီၤ, လၢအစံးဝဲ, နးဒီးတၢ်သၣ်
         ဝံၤလီၤဒိတအိၣ်ဘၣ်လၢ ကီၢ်အံၤအပူၤဘၣ်တဖၣ်န့ၣ်အ ဂ့ၢ်အကျိၤဒ်အံၤ, ဝံတဖၣ်န့ၣ်ကလၢာ်ဝဲလၢနး,
         ဒီးလၢ တၢ်ဝံၤလီၤဒိလီၤ.
         16  ဒီးပှၤဂီၢ်မုၢ်လၢအဝဲသ့ၣ်ကတိၤတၢ် လၢဝံအကျိာ်ဒီးအီၤန့ၣ် ကဘၣ်တၢ်ကွံာ်တ့ၢ်ကွံာ်အီၤ ဆူယရူၤၡလ့ၣ်အကျဲပူၤလၢ
         တၢ်သၣ်ဝံၤလီၤဒိဒီးနးအ ဃိလီၤ. ဒီးအဝဲသ့ၣ်, ဒီးအမါ, ဒီးအဖိခွါ, ဒီးအဖိမုၣ် သ့ၣ်တဖၣ်န့ၣ်
         ပှၤခူၣ်လီၤကွံာ်အီၤတအိၣ်ဝဲဘၣ်. အဂ့ၢ် ဒ်အံၤ, ယကလူလီၤအတၢ်အၢလၢအလိၤလီၤ.17  ဒီးနဘၣ်ကတိၤတၢ်ကတိၤအံၤဒီးအီၤ, မ်မဲာ်ထံယွၤ လီၤလၢယမဲာ်လၢမုၢ်ဆါဆဲးလၢမုၢ်နၤတက့ၢ်. ဒီးမ်အ
         သုတတုာ်တဂ့ၤ. အဂ့ၢ်ဒ်အံၤ, ယပှၤဂီၢ်မုၢ်အဖိမုၣ်လိၣ် ဘိဘၣ်တၢ်ဆဲးအီၤလၢတၢ်ဆဲးဖးဒိၣ်, ဒီးတၢ်ကျီအီၤနး
         မးလီၤ.
         18  ယမ့ၢ်လဲၤတၢ်ဆူခိဒီး, ကွၢ်ကွၢ်, ပှၤလၢအဘၣ် တၢ်မၤသံအီၤလၢနး, ဒီးယမ့ၢ်လဲၤနုာ်လၢဝ့ၢ်ပူၤဒီး,
         ကွၢ် ကွၢ်, ပှၤလၢအဃဲၤဝဲလၢတၢ်သၣ်ဝံၤလီၤဒိလီၤ. မ့မ့ၢ်ဝံဒီး ပှၤလုၢ်တၢ်အဒိၣ်န့ၣ် ဟးဝဲဆူကီၢ်တဘ့ၣ်လၢအတသ့ၣ်
         ညါဘၣ်ဝဲဘၣ်.19  နညိကွံာ်ယူဒၤလၢာ်လ့ၤတက့ၤဧါ. နသးဘၣ်အၢစံ ယိၣ်ဧါ. နတီၢ်ပှၤ, ဒီးတၢ်မၤဘျါက့ၤတအိၣ်ဘၣ်လၢပ
         ဂီၢ်န့ၣ်မ့ၢ်အဘၣ်မနုၤလဲၣ်. ပကွၢ်လၢ်တၢ်ဃူတၢ်ဖိးအ ကျဲ, ဒီးတၢ်ဂ့ၤတအိၣ်ဘၣ်. ပကကွၢ်လၢ်တၢ်မၤဘျါ
         က့ၤအကတီၢ်, ဒီးကွၢ်ကွၢ်, တၢ်မၤကိၢ်မၤဂီၤလီၤ.
         20  ယွၤ ဧၢ, ပသ့ၣ်ညါပတၢ်အၢ, ဒီးပပၢ်အတၢ်အၢလီၤ. အဂ့ၢ် ဒ်အံၤ, ပမၤကမၣ်နၤလံ.
         21  လၢနမံၤအဃိန့ၣ်ညိကွံာ်ပှၤ တဂ့ၤ, မၤဟးဂီၤနလီၢ်ပစိာ်အလၤကပီၤတဂ့ၤ. သ့ၣ် နီၣ်ထီၣ်က့ၤတက့ၢ်.
         မၤဟးဂီၤနတၢ်အၢၣ်လီၤအီလီၤဒီး ပှၤတဂ့ၤ.22  လၢပှၤကလုာ်တဖၣ် အတၢ်ကလီကလီအကျါန့ၣ် ဟ့ၣ်လီၤတၢ်ဟဲစူၤသ့တမံၤမံၤဧါ. ဒီးမူကပိာ်လိၤဟ့ၣ် တၢ်လီၤသဖှံၣ်ဘၣ်ကသ့ဧါ,
         ယွၤပကစၢ်ဧၢ, နဲဒၣ်အံၤန မ့ၢ်အဝဲဒၣ်တမ့ၢ်ဘၣ်ဧါ. ဒီးပကသန့ၤပသးလၢနၤလီၤ. အဂ့ၢ်ဒ်အံၤ, နတ့လီၤတၢ်ခဲလၢာ်န့ၣ်လီၤ.

၁၅151  ဒီးယွၤစံးဘၣ်ယၤ, စီၤမိၤရှ့, ဒီးစီၤၡမူၤအ့လးမ့ၢ်ဆၢ ထၢၣ်လၢယမဲာ်ညါဘၣ်ဆၣ်ဒီး, ယတဃၣ်ဘၣ်ယသး
         ဆူပှၤဂီၢ်မုၢ်အံၤဘၣ်. ညိကွံာ်အီၤလၢယမဲာ်ညါတက့ၢ်. ဒီးဒုးဟးထီၣ်ကွံာ်အီၤတက့ၢ်.
         2  ဒီးပှၤမ့ၢ်စံးလၢနၤ, ပက ဟးထီၣ်ဆူလဲၣ်န့ၣ်ဒီး, နဘၣ်စံးဘၣ်အီၤ, ယွၤစံးဒ်အံၤ, ပှၤလၢအအိၣ်ဝဲလၢတၢ်သံအဂီၢ်,
         ဆူတၢ်သံတအိၣ်, ဒီး ပှၤလၢအအိၣ်ဝဲလၢနးအဂီၢ်, ဆူနးအအိၣ်, ဒီးပှၤလၢအ အိၣ်ဝဲလၢတၢ်သၣ်ဝံၤလီၤဒိအဂီၢ်,
         ဆူတၢ်သၣ်ဝံၤလီၤဒိ အအိၣ်, ဒီးပှၤလၢအအိၣ်လၢတၢ်မၢကဲကုၢ်အဂီၢ်, ဆူ တၢ်မၢကဲကုၢ်အအိၣ်လီၤ.
         3  ဒီးယွၤစံးဝဲဒၣ်, ယကပာ် တၢ်လွံၢ်မံၤလၢအဖီခိၣ်, နးတမံၤဒ်သိးအကမၤသံတၢ်, ဒီးထွံၣ်တမံၤဒ်သိးအကအ့ၣ်ဖှီတၢ်,
         ဒီးထိၣ်လၢမူကပိာ် လိၤတမံၤ, ဒီးဆၣ်ဖိကီၢ်ဖိလၢပှၢ်လၢ်ကျါတမံၤ ဒ်သိး အကအီၣ်တၢ်ဒီးမၤဟးဂီၤတၢ်လီၤ.4  ဒီးယကမၤလီၤပြံလီၤပြါအီၤလၢ ဟီၣ်ခိၣ်အဘီမုၢ်ခဲ လၢာ်အပူၤ, လၢယူဒၤအစီၤပၤစီၤဃံးစကံယၤအဖိခွါစီၤ
         မနၤရှ့ၤအဃိ, လၢတၢ်လၢအမၤဝဲလၢယရူၤၡလ့ၣ်အပူၤ အဃိလီၤ.5  အဂ့ၢ်ဒ်အံၤ, မ့ၢ်မတၤကသးကညီၤနၤတဂၤလဲၣ်, ယ ရူၤၡလ့ၣ်ဧၢ. မ့ၢ်မတၤကဟီၣ်လၢနဃိတဂၤလဲၣ်. ဒီးမ့ၢ်
         မတၤကဃၣ်အသးဒီးသံကွၢ်, နအိၣ်မုာ်စ့ၢ်ကီးဧါန့ၣ် တဂၤလဲၣ်.
         6  ယွၤစံးဝဲဒၣ်, နလဲၤသဒၣ်လံယၤလံ, န ဂုၤကဒါက့ၤနလီၢ်ခံလီၤ. မၤသးဒ်န့ၣ်ဒီးယကယူာ်ထီၣ် ယစုထီဒါနၤ,
         ဒီးမၤဟးဂီၤနၤလီၤ. တၢ်ပီၢ်ယၢ်လီၤက့ၤ ယသးန့ၣ်တၢ်ဘှံးယသးလီၤ.
         7  ယကဃၤအီၤလၢကီၢ် လဲၢ်လၢကီၢ်အပဲတရီပူၤ, ယကဟံးထီၣ်အဖိ, ယကမၤ ဟးဂီၤယပှၤဂီၢ်မုၢ်လီၤ. အဂ့ၢ်ဒ်အံၤ,
         တဟဲက့ၤကဒါက့ၤ ဘၣ်လၢအကျဲဘၣ်.
         8  အပှၤမုၣ်ကမဲကအါန့ၢ်ပီၣ်လဲၣ် နံၤအမဲးတက့ၢ်. ယဒုးဟဲထီၣ်ထီဒါဖိၣ်သၣ်ခွါအမိၢ်န့ၣ် တၢ်ဂုာ်န့ၢ်တၢ်လၢမုၢ်ထူၣ်,
         ယဒုးလီၤဘၣ်အီၤလၢတၢ် ပျံၤတၢ်ဖုးသတူၢ်ကလာ်လီၤ.
         9  ပှၤလၢအဆံးစၢ်နွံဂၤန့ၣ် လီၤဘှါဝဲ, အသးဟးထီၣ်ကွံာ်, အမုၢ်လီၤနုာ်လၢမုၢ်ဆါ ခီ, အမဲာ်ဆှး,
         ဒီးပာ်မဲာ်ဆှးအမဲာ်, ဒီးပှၤအိၣ်လီၤတဲာ် လၢအကျါန့ၣ်ယကဟ့ၣ်လီၤကွံာ်အီၤလၢ နးအဂီၢ်လၢ အဒုၣ်အဒါအမဲာ်ညါလီၤ,
         ယွၤစံးဝဲဒၣ်.10  ယဘၣ်တၢ်အဖှီၣ်လီၤ, ယမိၢ်ဧၢ, နဆံးစၢ်န့ၢ်ယၤ, ဒ် သိးယကကဲထီၣ်ပှၤအ့ၣ်လိာ်ဆိးက့လိာ်တၢ်,
         ဒီးပှၤလၢ အဂ့ၢ်လိာ်ဘှီလိာ်ဒီးပှၤကီၢ်ဖိခဲလၢာ်လီၤ. ယတလိၢ်စ့, ဒီးယတဒုးလိၢ်ပှၤဂၤလၢစ့ဘၣ်.
         ဘၣ်ဆၣ်ဒီးပှၤခဲလၢာ် န့ၣ်ဆိၣ်အၢယၤကိးဂၤဒဲးလီၤ.
         11  ဒီးယွၤစံၤဝဲဒၣ်, မ့ၢ်မးယကမၤပူၤဖျဲးနၤလၢတၢ်ဂ့ၢ်အဂီၢ်လီၤ. မ့ၢ်မးလၢတၢ်အၢအကတီၢ်, ဒီးလၢတၢ်မၤကိၢ်အကတီၢ်န့ၣ်
         ယကဒုးမၤစၢၤနၤလၢတၢ်အဒုၣ်အဒါ.― ပှၤမၤကၢ်ထး, ထးဒီးတိၢ်လၢကလံၤစိးဘၣ်ကသ့ဧါ.13  နစုလီၢ်နခီၣ်ခိၣ်ဒီးနတၢ်ပာ်ဖှိၣ်တဖၣ်န့ၣ် ယကဟ့ၣ် လီၤလၢတၢ်ဂုာ်န့ၢ်လီၤ. လၢတၢ်အပှ့ၤအဃိတမ့ၢ်ဘၣ်.
         မ့ၢ်လၢနတၢ်ဒဲးဘးခဲလၢာ်လၢ နကီၢ်အဃၢၤခဲလၢာ်အ ဃိလီၤ.
         14  ဒီးယကဒုးမၤနၤလၢ နဒုၣ်နဒါအတၢ်လၢ ကီၢ်တဘ့ၣ်အပူၤလၢနတသ့ၣ်ညါဘၣ်လီၤ. အဂ့ၢ်ဒ်အံၤ, ယသးထီၣ်ဆိၣ်ကဲၤထီၣ်မ့ၣ်အူ,
         ဒီးကအီၣ်တၢ်ထီဒါသု လီၤ.15  ယွၤဧၢ, နသ့ၣ်ညါတၢ်ဘၣ်ဃးဒီးယၤလီၤ. သ့ၣ်နီၣ် ထီၣ်က့ၤယၤ, ဒီးအိၣ်သကိးယၤ, ဒီးမၤဆၢတၢ်အၢလၢ
         ပှၤလၢအမၤအၢယၤတက့ၢ်. မ့ၢ်နဝံသးစူၤတၢ်သတးဒီး ဟံးထီၣ်ကွံာ်ယၤတဂ့ၤ. သ့ၣ်ညါလၢယဘၣ်တၢ်ဒုၣ်ဒွဲၣ်
         လၢနဃိတက့ၢ်.
         16  ယထံၣ်န့ၢ်နတၢ်ကတိၤ, ဒီးယအီၣ် ကွံာ်အီၤလီၤ. ဒီးနကလုၢ်မ့ၢ်ယသူၣ်ခုယသးခု, ဒီးယ သူၣ်ဖှံယသးညီအလီၢ်လီၤ.
         အဂ့ၢ်ဒ်အံၤ, ယွၤတၢ်သုးမုၢ် ဂီၢ်မုၢ်အကစၢ်ဧၢ, တၢ်ကိးယၤလၢနမံၤလီၤ.
         17  ယတ ဆ့ၣ်နီၤလၢပှၤဒုၣ်ဒွဲၣ်တၢ်အတၢ်အိၣ်ဖှိၣ်အပူၤဘၣ်. ဒီး ယတသးခုဘၣ်. ယဆ့ၣ်နီၤတဂၤဃီလၢနစုအဃိလီၤ.
         အဂ့ၢ်ဒ်အံၤ, နမၤပှဲၤယသးဒီးတၢ်ကိၢ်တၢ်ဂီၤလီၤ.
         18  ယတၢ်ဆိးကဲး အိၣ်ဝဲတထံၣ်ဃီ, ဒီးယပူၤလီၢ်လၢအတ အၢၣ်လီၤဘၣ်ဒီးတၢ်မၤဘျါက့ၤအီၤန့ၣ် ဘျါတသ့ဘၣ်,
         မ့ၢ်အဘၣ်မနုၤလဲၣ်. နကကဲထီၣ်လၢယဂီၢ်ဒ်ထံကျိလၢ အလီတၢ်တလိာ်အသိး, ဒ်ထံလၢအလီၤသံးဝဲအသိးန့ၣ်
         ဧါ.19  မၤသးဒ်န့ၣ်ဒီး ယွၤစံးဒ်အံၤ, နမ့ၢ်ဟဲကဒါက့ၤဒီး, ယ ကဒုးဟဲက့ၤနၤ, ဒီးနကဆၢထၢၣ်လၢယမဲာ်ညါ,
         ဒီးနမ့ၢ် ထုးထီၣ်ကွံာ်တၢ်လုၢ်ဒိၣ်ပှ့ၤဒိၣ်လၢ တၢ်တဂိာ်တသီၣ် ဘၣ်တၢ်အကျါဒီး, နကမၤသးဒ် ယထးခိၣ်အသိးန့ၣ်
         လီၤ. အဝဲသ့ၣ်ကဟဲက့ၤဆူနအိၣ်လီၤ. မ့မ့ၢ်နဲဒၣ်အံၤ က့ၤက့ၤဆူအအိၣ်တဂ့ၤ.
         20  ဒီးယကပာ်နၤလၢတၢ်အဒူၣ် တိၢ်လၢ ပှၤဂီၢ်မုၢ်အံၤအဂီၢ်, ဒီးတုၤအဒုးတၢ်ဒီးနၤဒီး, တမၤနၢၤဘၣ်နၤဘၣ်.
         အဂ့ၢ်ဒ်အံၤ, ယအိၣ်ဒီးနၤ, ဒ်သိး ယကအုၣ်က့ၤခီၣ်က့ၤနၤ, ဒီးမၤပူၤမၤဖျဲးနၤ, ယွၤစံးဝဲ ဒၣ်.
         21  ဒီးယကမၤပူၤမၤဖျဲးနၤလၢ ပှၤတတီဘၣ်အစု ပူၤ, ဒီးယကပှ့ၤက့ၤနၤလၢပှၤမၤပျံၤတၢ်အစုပူၤလီၤ.

၁၆161  ဒီးယွၤအကလုၢ်ဘၣ်ယၤဒီးစံးဝဲဒၣ်,― န့ၢ်မါတဂ့ၤ. ဒီး ဖိခွါမ့ၢ်ဂ့ၤဖိမုၣ်မ့ၢ်ဂ့ၤ ထီၣ်ဖိလၢတၢ်အလီၢ်ဖဲအံၤတဂ့ၤ.―3  အဂ့ၢ်ဒ်အံၤ, ယွၤစံးလၢဖိခွါဒီးဖိမုၣ်လၢအအိၣ်ဖျဲၣ်လၢ တၢ်အလီၢ်ဖဲအံၤအဂ့ၢ်, ဒီးလၢအမိၢ်လၢအဆံးစၢ်အီၤအ
         ဂ့ၢ်, ဒီးလၢအပၢ်လၢအထီၣ်ဖိအီၤလၢကီၢ်အံၤ အဂ့ၢ်ဒ် အံၤ,
         4  ကသံဝဲလၢတၢ်သံတမုာ်ဘၣ်, ပှၤတဟီၣ်ဘၣ် လၢအဃိဘၣ်. ဒီးပှၤတခူၣ်လီၤကွံာ်ဘၣ်အီၤဘၣ်. က မၤသးဒ်တၢ်အ့ၣ်လၢဟီၣ်ခိၣ်ချၢအသိးန့ၣ်,
         ဒီးကလၢာ် ဝဲလၢနး, ဒီးတၢ်သၣ်ဝံၤလီၤဒိ, ဒီးအစိၣ်တဖၣ်ကကဲ ထီၣ်တၢ်အီၣ်လၢမူကပိာ်လိၤအထိၣ်အဂီၢ်,
         ဒီးလၢဟီၣ် ခိၣ်အဆၣ်ဖိကီၢ်ဖိအဂီၢ်လီၤ.5  အဂ့ၢ်ဒ်အံၤ, ယွၤစံးဒ်အံၤ, လဲၤနုာ်လၢပှၤဟီၣ်တၢ်အ ဟံၣ်ပူၤတဂ့ၤ. ဒီးလဲၤဟီၣ်တၢ်လၢပှၤအဃိတဂ့ၤ.
         မၤမုာ် ထီၣ်က့ၤအီၤတဂ့ၤ. အဂ့ၢ်ဒ်အံၤ, ယွၤစံးဝဲဒၣ်, ယတၢ်မုာ် တၢ်ပၢၤ, ဒီးယဘျုးယဖှိၣ်, ဒီးယသးအိၣ်တၢ်န့ၣ်ယဟံး
         ထီၣ်ကွံာ်လံလၢပှၤဂီၢ်မုၢ်အံၤလီၤ.
         6  ပှၤအဒိၣ်ဂ့ၤ, အဆံး ဂ့ၤ, ကသံဝဲလၢကီၢ်တဘ့ၣ်အံၤအပူၤ, ဒီးပှၤတခူၣ်လီၤ ကွံာ်ဘၣ်အီၤ, ဒီးပှၤတဟီၣ်ဘၣ်လၢအဃိဘၣ်.
         ဒီးပှၤတ တဂဲာ်အသးလၢအဃိဘၣ်, ဒီးပှၤတလူၤအခိၣ်လၢအ ဃိဘၣ်,
         7  ဒီးပှၤတစိၢ်ဘျဲးကိၣ်လၢအဃိလၢ အသးအုး အဖၢမုၢ်ဒ်သိးအကမၤမုာ်ထီၣ်က့ၤအီၤလၢ ပှၤသံအဃိ ဘၣ်.
         ဒီးလၢအပၢ်အဃိမ့ၢ်ဂ့ၤ, လၢအမိၢ်အဃိမ့ၢ်ဂ့ၤ, ပှၤတဟ့ၣ်အီအီၤလၢလီခီမၤမုာ်တၢ်ဘၣ်.8  ဒီးနတလဲၤဘၣ်ဆူတၢ်အီၣ်တၢ်အီအဟံၣ်ပူၤ ဒ်သိးန ဆ့ၣ်နီၤအီၣ်တၢ်ဒီးအီတၢ်ဒီးအီၤဘၣ်.
         9  အဂ့ၢ်ဒ်အံၤ, တၢ် သုးမုၢ်ဂီၢ်မုၢ်အယွၤအံၣ်စရ့လးအကစၢ်စံးဝဲဒၣ်, ကွၢ် ကွၢ်, လၢသုမဲာ်ညါ,
         လၢသုနံၤသုသီန့ၣ်ယကဒုးဆိတ့ၢ် တၢ်သူၣ်ဖှံသးညီအသီၣ်, ဒီးတၢ်သူၣ်ခုသးခုအသီၣ်, ဒီး တလးမူးပိာ်ခွါအကလုၢ်,
         ဒီးတလးမူးပိာ်မုၣ်အကလုၢ် ဖဲအံၤလီၤ.10  ဒီးတုၤနစံးဘၣ်တဲဘၣ်ပှၤဂီၢ်မုၢ်အံၤ လၢတၢ်ကတိၤခဲ လၢာ်န့ၣ်, ဒီးကစံးလၢနၤ, ယွၤစံးတၢ်အၢဖးဒိၣ်ထီဒါပှၤ
         အံၤမ့ၢ်အဘၣ်မနုၤလဲၣ်, ဒီးပတၢ်ဒဲးဘးမ့ၢ်မနုၤတမံၤ လဲၣ်, ဒီးပတၢ်ကမၣ်လၢ ပမၤကမၣ်ယွၤမ့ၢ်မနုၤလဲၣ်
         န့ၣ်ဒီး,
         11  တၢ်ကမၤအသးလၢနဘၣ်စံးဆၢအီၤ, အဂ့ၢ်ဒ် အံၤ, သုပၢ်လဲၤသဒၣ်ယၤ, ယွၤစံးဝဲဒၣ်, ဒီးပိာ်ကစၢ်အ ဂၤတဖၣ်အခံ,
         ဒီးမၤအတၢ်, ဒီးဘူၣ်ထီၣ်ဘါထီၣ်အီၤ, ဒီး လဲၤသဒၣ်ယၤ, ဒီးတတိၢ်န့ၢ်ဘၣ်ယတၢ်သိၣ်တၢ်သီ ဘၣ်,
         12  ဒီးသုမၤတၢ်အၢအါန့ၢ်သုပၢ်တဖၣ်လီၤ. အဂ့ၢ်ဒ် အံၤ, သုလဲၤထွဲတဂၤအသးအၢအနၢ်က့ၣ်အခံ, တဂၤ အသးအၢအနၢ်က့ၣ်အခံ,
         ဒီးသုတကနၣ်ဘၣ်ယကလုၢ် ဘၣ်လီၤ.
         13  မၤသးဒ်န့ၣ်ဒီးယကဟီထီၣ်ကွံာ်သုလၢကီၢ် တဘ့ၣ်အံၤအပူၤ ဆူကီၢ်တဘ့ၣ်အပူၤလၢသုမ့ၢ်ဂ့ၤ, သု ပၢ်မ့ၢ်ဂ့ၤ,
         တသ့ၣ်ညါဘၣ်အီၤဘၣ်, ဒီးသုကမၤကစၢ်အ ဂၤတဖၣ်အတၢ်, လၢမုၢ်ဆါဆဲးလၢမုၢ်နၤဖဲန့ၣ်လီၤ. အ ဂ့ၢ်ဒ်အံၤ,
         ယတသးကညီၤဘၣ်သုဘၣ်.
         14  မၤသးဒ်န့ၣ်ဒီးယွၤစံးဝဲဒၣ်, ကွၢ်ကွၢ်, မုၢ်နံၤတဖၣ်ဟဲဝဲလၢပှၤတစံးလၢၤဘၣ်, ယွၤမူဝဲလၢအဒုးဟးထီၣ်ကွံာ်ပှၤအံၣ်စရ့လးဖိ
         လၢကီၢ်အဲၤကူပတူးအပူၤန့ၣ်ဘၣ်.―15  မ့ၢ်အကစံး, ယွၤမူဝဲလၢအဒုးဟးထီၣ်ကွံာ်ပှၤအံၣ်စရ့ လးဖိလၢကီၢ်ကလံၤစိးတခီ, ဒီးလၢကယဲၢ်ကီၢ်လၢအ
         ဟီထီၣ်ကွံာ်အီၤဆူအပူၤလီၤ. အဂ့ၢ်ဒ်အံၤ, ယကဒုးဟဲ က့ၤအီၤဆူအကီၢ်ဒၣ်ဝဲအပူၤလၢ ယဟ့ၣ်လီၤအပၢ်တ
         ဖၣ်လီၤ.16  ကွၢ်ကွၢ်, ယွၤစံးဝဲဒၣ်, ယကမၢလီၤပှၤမၤညၣ်ဖိအါဂၤ, ဒီးကမၤန့ၢ်အီၤ, ဒီးလၢအလီၢ်ခံန့ၣ်ယကမၢလီၤပှၤလူၤ
         ခးဆၣ်ဖိကီၢ်ဖိတဖၣ်လၢ အကလူၤခးအီၤလၢကယဲၢ် ကစၢၢ်ကလိ, ဒီးလၢကယဲၢ်တၢ်စိခိၣ်, ဒီးလၢလၢၢ်အိပူၤ
         န့ၣ်လီၤ.
         17  အဂ့ၢ်ဒ်အံၤ, ယမဲာ်အိၣ်ဝဲလၢအကျဲအဖီခိၣ် လီၤ. အဝဲသ့ၣ်တအိၣ်တဒၢဘၣ်လၢယမဲာ်ဘၣ်, ဒီးအ တၢ်ဒဲးဘးတအိၣ်ခူသူၣ်ဘၣ်လၢယမဲာ်ဘၣ်.18  ဒီးလၢအခီၣ်ထံးန့ၣ် ယကမၤဆၢအတၢ်ဒဲးဘးဒီးအ တၢ်ကမၣ်ခံစးလီၤ. အဂ့ၢ်ဒ်အံၤ, မၤဘၣ်အၢယကီၢ်လၢ
         တၢ်အစိၣ်တဖၣ်လၢအလုၢ်တၢ်ဂီၤတၢ်ဖီၣ်, ဒီးမၤပှဲၤယ တၢ်န့ၢ်သါလၢတၢ်သးဟ့အလီၢ်တဖၣ်လီၤ.19  ယဂံၢ်ယဘါ, ယတိာ်ယတာ်, ယအိၣ်တဒၢအလီၢ်လၢ တၢ်မၤကိၢ်မၤဂီၤအမုၢ်နံၤ, ယွၤဧၢ, ပှၤကလုာ်တဖၣ်က
         ဟဲဆူနအိၣ်လၢ ဟီၣ်ခိၣ်အကတၢၢ်တဖၣ်, ဒီးကစံး, မ့ၢ် မးပပၢ်တဖၣ်န့ၢ်သါတၢ်ကဘျံးကဘျၣ်, တၢ်ကလီက
         လီ, ဒီးတၢ်လၢအတဂိာ်တသီၣ်ဘၣ်လီၤ.
         20  ပှၤကညီက တ့အကစၢ်လၢအဂီၢ်ဒၣ်ဝဲ, ဒီးတမ့ၢ်ဘၣ်ကစၢ်န့ၣ်စ့ၢ်ကီး ဧါ.
         21  မၤသးဒ်န့ၣ်ဒီး, ကွၢ်ကွၢ်, အအံၤတဘျီယကဘိး ဘၣ်သ့ၣ်ညါအီၤ, ယကဘိးဘၣ်သ့ၣ်ညါအီၤလၢယစု, ဒီးယစိယကမီၤ,
         ဒီးကသ့ၣ်ညါဝဲလၢယမံၤမ့ၢ်ယွၤလီၤ.

၁၇171  ယူဒၤအတၢ်ဒဲးဘး ကွဲးအသးလၢနီၣ်ကွဲးထး, လၢ လၢၢ်စံၣ်အခိၣ်စူလီၤ. ကွဲးအသးလၢအသးအဘ့ၣ်ဘၣ် အလိၤ,
         ဒီးလၢတၢ်လုၢ်လီၢ်အနၢၤအလိၤလီၤ.
         2  ဒီးအ ဖိအလံၤသ့ၣ်နီၣ်ထီၣ်က့ၤအတၢ်လုၢ်လီၢ်, ဒီးအရှ့ရၤအ တၢ်ဂီၤတဖၣ်လၢသ့ၣ်သံကစဲာ်အဃၢၤ, လၢတၢ်စိခိၣ်
         ထီအလိၤလီၤ.
         3  ယကစၢၢ်ဒီးတၢ်အိၣ်လၢပျီပူၤဧၢ, ယ ကဟ့ၣ်လီၤနတၢ်ဖိတၢ်လံၤ, နတၢ်ပာ်ဖှိၣ်တဖၣ်လၢတၢ် ဂုာ်န့ၢ်အဂီၢ်,
         နလီၢ်ထီၣ်ထီလၢတၢ်ဒဲးဘးအဃိလၢန ကီၢ်ဃၢၤခဲလၢာ်လီၤ.
         4  ဒီးနဲဒၣ်နကစၢ်ဒၣ်နဲနတအိၣ် လၢၤဘၣ်လၢနတၢ်န့ၢ်သါအပူၤ လၢယဟ့ၣ်လီၤနၤ, ဒီး ယကဒုးမၤနၤလၢနဒုၣ်နဒါအတၢ်
         လၢကီၢ်တဘ့ၣ်လၢ နတသ့ၣ်ညါဘၣ်အီၤအပူၤလီၤ. အဂ့ၢ်ဒ်အံၤ, ယဆိၣ်ကဲၤ ထီၣ်မ့ၣ်အူလၢယသးထီၣ်အပူၤလၢ
         အကအီၣ်ကွံာ်တၢ် လီၤထူလီၤယိာ်လီၤ.5  ယွၤစံးဒ်အံၤ, ပှၤလၢအသန့ၤအသးလၢပှၤကညီ, ဒီး ပာ်ပှၤကညီလၢအစိအကမီၤ, ဒီးအသးလဲၤသဒၣ်ယွၤ န့ၣ်ဘၣ်ဆိၣ်အၢဝဲလီၤ.
         6  ဒီးကမၤသးဒ်ပထိးသ့ၣ်ဧၢ်ရၢ် လၢပှၢ်မုၢ်ကနၢအသိးန့ၣ်လီၤ. တုၤတၢ်ဂ့ၤဟဲဒီး, တထံၣ် ဘၣ်ဝဲဘၣ်.
         ဒီးကအိၣ်ကဆိးဝဲလၢဟီၣ်ခိၣ်ဃ့လၢပှၢ်မုၢ် ကနၢအပူၤ, လၢဟီၣ်ခိၣ်အိၣ်ဒီးအံသၣ်, ဖဲပှၤတအိၣ် တဆိးဘၣ်လၢအပူၤလီၤ.
         7  ပှၤလၢအသန့ၤအသးလၢ ယွၤ, လၢအတၢ်သန့ၤအလီၢ်မ့ၢ်ယွၤန့ၣ်ဘၣ်ဆိၣ်ဂ့ၤဝဲ လီၤ.
         8  ကမၤသးဒ်သ့ၣ်သူၣ်အသးလၢထံနံၤ, လၢအ စဲၤလီၤအဂံၢ်လၢထံကျိအနံၤ, ဒီးတုၤတၢ်ကိၢ်ဟဲဝဲဒီး, တ ထံၣ်ဘၣ်ဝဲဘၣ်.
         အလၣ်အိၣ်သံကစဲာ်, ဒီးနံၣ်လၢတၢ် တဟဲစူၤဘၣ်န့ၣ်တလီၤညွံးဘၣ်ဝဲဘၣ်, ဒီးသၣ်ထီၣ်တၤ သၣ်န့ၣ်တတုာ်ဘၣ်ဝဲဘၣ်.9  ပှၤကညီအသးန့ၣ် လီန့ၢ်တၢ်ဒိၣ်န့ၢ်အါန့ၢ်တၢ်ခဲလၢာ် တက့ၢ်, ဒီးအၢဝဲဒိၣ်မးလီၤ. မ့ၢ်မတၤသ့ၣ်ညါအီၤသ့တ
         ဂၤလဲၣ်.
         10  ယၤ, ယွၤအံၤ, ယဃုတၢ်လၢပှၤအသးကံၢ် ပူၤ, ယမၤကွၢ်ပှၤအကလ့ၢ်ဒ်သိး ယကဟ့ၣ်လီၤပှၤက ညီစုာ်စုာ်ဒ်အကျဲအသိး,
         အမၤတၢ်အတၤသၣ်အသိး န့ၣ်လီၤ.11  ဒ်ထိၣ်ဘှၢၣ်ဟုဒံၣ်တဖၣ်လၢ အတဒံၣ်ဘၣ်ဝဲအသိး န့ၣ်, ပှၤလၢအန့ၢ်ဘၣ်တၢ်ထူးတၢ်တီၤတတီန့ၣ်, ဘၣ်
         လဲၤသဒၣ်အီၤလၢအမုၢ်နံၤဖးဖီတဖၣ်, ဒီးကကဲထီၣ်ပှၤ ဟးဂီၤဖိလၢအကတၢၢ်လီၤ.12  ပလီၢ်စီဆှံန့ၣ်မ့ၢ်တၢ်လီၢ်ပစိာ်အိၣ်ဒီး အလၤအကပီၤ လၢအခီၣ်ထံးလံၤလံၤန့ၣ်လီၤ.
         13  အံၣ်စရ့လးဖိအတၢ် မုၢ်လၢ်, ယွၤဧၢ, ကယဲၢ်ပှၤလၢအလဲၤသဒၣ်နၤတဖၣ်န့ၣ် အမဲာ်ကဆှးခဲလၢာ်လီၤ.
         ဒီးပှၤလၢအလဲၤသဒၣ်ယၤတ ဖၣ်န့ၣ် အမံၤကကွဲးအသးလၢဟီၣ်ခိၣ်လီၤ. အဂ့ၢ်ဒ်အံၤ, လဲၤသဒၣ်ယွၤလၢအမ့ၢ်ထံမူအထံထီၣ်ပၢၢ်လီၤ.14  ကစၢ်ဧၢ, မၤဘျါက့ၤယၤတက့ၢ်, ဒီးယကဘျါက့ၤ လီၤ. အုၣ်က့ၤခီၣ်က့ၤယၤတက့ၢ်, ဒီးယကတုၤလၢတၢ် အုၣ်က့ၤခီၣ်က့ၤယၤလီၤ.
         အဂ့ၢ်ဒ်အံၤ, နမ့ၢ်ယစံးထီၣ်ပ တြၢၤတၢ်အလီၢ်လီၤ.
         15  ကွၢ်ကွၢ်, ပှၤစံးလၢယၤ, ယွၤအ ကလုၢ်အကထါအိၣ်ဖဲလဲၣ်, ကဟဲဒၣ်ဝဲတက့ၢ်.
         16  မ့ မ့ၢ်တၢ်လၢယၤအံၤ, ကဲပှၤကွၢ်သိပိာ်နခံအလီၢ်န့ၣ်ယတ ဟးသဒၣ်ဘၣ်, ဒီးယတဆၢတၢ်နးတၢ်ဖှီၣ်အနံၤဘၣ်,
         နသ့ၣ်ညါနဲလီၤ. တၢ်ထီၣ်ဖျဲးလၢယထးခိၣ်န့ၣ်အိၣ်ဝဲ လၢနမဲာ်ညါလီၤ.
         17  ကဲထီၣ်တၢ်ပျံၤအလီၢ်လၢယဂီၢ်တ ဂ့ၤ. နမ့ၢ်ယတၢ်မုၢ်လၢ်လၢ တၢ်အၢအမုၢ်နံၤအတီၢ်ပူၤ န့ၣ်လီၤ.
         18  ပှၤလၢအမၤအၢယၤတဖၣ်န့ၣ်မ်အမဲာ်ဆှးတ က့ၢ်. မ့မ့ၢ်ယဲဒၣ်အံၤ မ်ယသုတဘၣ်တၢ်မဲာ်ဆှးတဂ့ၤ. မ်အဝဲသ့ၣ်တဖၣ်န့ၣ်ပျံၤတၢ်တက့ၢ်.
         မ့မ့ၢ်ယဲဒၣ်အံၤမ် ယသုတပျံၤတၢ်တဂ့ၤ, ဒုးဘၣ်အီၤလၢတၢ်အၢအမုၢ်တ နံၤ, ဒီးမၤဟးဂီၤအီၤလၢတၢ်ဟးဂီၤခံစးန့ၣ်တက့ၢ်.19  ယွၤစံးဘၣ်ယၤဒ်အံၤ, လဲၤဆၢထၢၣ်လၢပှၤဂီၢ်မုၢ်အပဲ တရီ, ဖဲယူဒၤအစီၤပၤဟဲနုာ်, ဒီးဖဲအဟးထီၣ်,
         ဒီးလၢ ယရူၤၡလ့ၣ်အပဲတရီခဲလၢာ်အပူၤ,
         20  ဒီးစံးဘၣ်အီၤ, ယူ ဒၤအစီၤပၤတဖၣ်, ဒီးပှၤယူဒၤဖိခဲလၢာ်, ဒီးကယဲၢ်ပှၤယ ရူၤၡလ့ၣ်ဖိလၢအလဲၤနုာ်လၢပဲတရီအံၤသ့ၣ်ဧၢ,
         ကနၣ် ယွၤအကလုၢ်အကထါတက့ၢ်.
         21  ယွၤစံးဒ်အံၤ, ပလီၢ် သုသး, ဒီးစိာ်တၢ်ဝံတၢ်ယိးလၢမုၢ်အိၣ်ဘှံးနံၤတဂ့ၤ. ဟဲ စိာ်နုာ်တၢ်ဝံတၢ်ယိးလၢ
         ယရူၤၡလ့ၣ်အပဲတရီအပူၤတ ဂ့ၤ.
         22  ဒီးစိာ်ထီၣ်တၢ်ဝံတၢ်ယိးလၢသုဟံၣ်ပူၤ, ဒီးမၤ တၢ်မၤလၢမုၢ်အိၣ်ဘှံးနံၤတဂ့ၤ. ဒီးပာ်စီဆှံမုၢ်အိၣ်ဘှံး
         နံၤဒ်ယမၤလိာ်သုပၢ်တဖၣ်အသိးန့ၣ်တက့ၢ်.
         23  ဘၣ်ဆၣ် ဒီးတကနၣ်ဘၣ်, ဒီးတဒိကနၣ်ဘၣ်တၢ်ဘၣ်. မ့ၢ်အပာ် ဆူၣ်အကိာ်ဒ်သိးအသုတနၢ်ဟူဘၣ်, ဒီးအသုတဒိးဘၣ်
         တၢ်သိၣ်လိန့ၣ်တဂ့ၤလီၤ.24  ဒီးသုမ့ၢ်ဒိကနၣ်ယကလုၢ်သပှၢ်တၢၢ်, ယွၤစံးဝဲဒၣ်, ဒီး တစိာ်ဘၣ်တၢ်ဝံတၢ်ယိးလၢ ဝ့ၢ်အံၤအပဲတရီပူၤလၢမုၢ်
         အိၣ်ဘှံးနံၤဘၣ်, ဒီးပာ်စီဆှံမုၢ်အိၣ်ဘှံးနံၤ ဒ်သိးသုသု တမၤတၢ်မၤလၢအပူၤတဂ့ၤဒီး,
         25  တၢ်ကမၤအသးလၢ စီၤပၤတဖၣ်, ဒီးပဒိၣ်ဖးဒိၣ်တဖၣ်ဆ့ၣ်နီၤဝဲလၢ စီၤဒၤ ဝံးအလီၢ်ပစိာ်အဖီခိၣ်န့ၣ်ကလဲၤနုာ်လၢ
         ဝ့ၢ်အံၤအပဲတ ရီပူၤ, ဒိးလ့ၣ်ကဟၣ်, ဒီးဒိးကသ့ၣ်, အဝဲသ့ၣ်ဒီးအပ ဒိၣ်ဖးဒိၣ်, ယူဒၤအပှၤကညီ,
         ဒီးပှၤယရူၤၡလ့ၣ်ဖိ, ဒီးဝ့ၢ် အံၤကအိၣ်ဝဲဆိးဝဲလီၤထူလီၤယိာ်လီၤ.
         26  ဒီးပှၤကဟဲဝဲ လၢယူဒၤအဝ့ၢ်တဖၣ်အပူၤ, ဒီးလၢတၢ်အလီၢ်တဖၣ် အိၣ်ဝးတရံးယရူၤၡလ့ၣ်, ဒီးလၢဘံၣ်ယၤမံၣ်အကီၢ်ပူၤ,
         ဒီးလၢတၢ်ပျီပူၤန့ၣ်, ဒီးလၢကစၢၢ်ကလိ, ဒီးလၢကလံၤ ထံး, ဒီးကဟဲစိာ်တၢ်လုၢ်မ့ၣ်အူ, ဒီးတၢ်လုၢ်,
         ဒီးတၢ်မၤ ဘူၣ်, ဒီးလီၢ်ဘၣ်, ဒီးကဟဲစိာ်တၢ်လုၢ်စံးထီၣ်ပတြၢၤဆူ ယွၤအဟံၣ်ပူၤလီၤ.
         27  မ့မ့ၢ်သုမ့ၢ်တဒိကနၣ်ဘၢ်ယက လုၢ် ဒ်သိးသုကပာ်စီဆှံအိၣ်ဘှံးအနံၤ, ဒီးသုတစိာ် တၢ်ဝံတၢ်ယိးဒီးလဲၤနုာ်လၢ
         ယရူၤၡလ့ၣ်အပဲတရီပူၤ လၢမုၢ်အိၣ်ဘှံးနံၤတဂ့ၤန့ၣ်ဒီး, ယကဆိၣ်ကဲၤမ့ၣ်အူလၢ အပဲတရီလၢမုၢ်အိၣ်ဘှံးနံၤတဂ့ၤန့ၣ်ဒီး,
         ယကဆိၣ်ကဲၤ မ့ၣ်အူလၢအပဲတရီအပူၤ, ဒီးကအီၣ်ကွံာ်ယရူၤၡလ့ၣ် အနူၢ်အစီၤတဖၣ်, ဒီးတလီၤပံာ်ဘၣ်ဝဲဘၣ်.

၁၈181  ယွၤအကလုၢ်ဘၣ်စီၤယံးရမံယၤဒီးစံးဝဲဒၣ်,― ဂဲၤဆၢ ထၢၣ်, ဒီးလဲၤလီၤဆူပှၤတ့သပၢၤအဟံၣ်, ဒီးယကဒုးနၢ်
         ဟူနၤလၢယကလုၢ်ဖဲန့ၣ်လီၤ.
         3  ဒီးယလဲၤလီၤဆူပှၤတ့ သပၢၤအဟံၣ်, ဒီးကွၢ်ကွၢ်, မၤသပၢၤလၢသ့ၣ်ဘၣ်အဖီ ခိၣ်လီၤ.
         4  ဒီးသပၢၤလၢအတ့ဝဲလၢကပံာ်န့ၣ်ဟးဂီၤဝဲ လၢပှၤတ့သပၢၤအစုပူၤ, ဒီးမၤကဒီးသပၢၤတဖျၢၣ်ဒ်အ ဘၣ်ပှၤတ့သပၢၤအသးလၢအကမၤဝဲအသိးန့ၣ်လီၤ.
         ဒီးယွၤအကလုၢ်ဘၣ်ယၤဒီးစံးဝဲဒၣ်,
         5  အံၣ်စရ့လးအ ပှၤဟံၣ်ဖိသ့ၣ်ဧၢ, ယမၤသုဒ်ပှၤတ့သပၢၤတဂၤအံၤအ သိးန့ၣ်တသ့ဘၣ်ဧါ, ယွၤစံးဝဲဒၣ်,
         ကွၢ်ကွၢ်, ဒ်ကပံာ်အိၣ် ဝဲလၢပှၤတ့သပၢၤအစုပူၤအသိးန့ၣ် သုအိၣ်ဝဲလၢယစု ပူၤဒ်န့ၣ်သိး, အံၣ်စရ့လးအပှၤဟံၣ်ဖိသ့ၣ်ဧၢ.
         7  ယမ့ၢ် ကတိၤတၢ်တဘျီလၢပှၤတကလုၢ်အဂ့ၢ်, လၢတၢ်အဘီ မုၢ်အဂ့ၢ်, ဒ်သိးတၢ်ကထဲၤထီၣ်ကွံာ်, ဒီးမၤလီၤပှီၢ်,
         ဒီးမၤ ဟးဂီၤန့ၣ်ဒီး,
         8  ပှၤတကလုာ်လၢယကတိၤတၢ်လၢအ ဂ့ၢ်န့ၣ် မ့ၢ်ဟဲက့ၤလၢအတၢ်အၢဒီး, ယကပီၢ်ယၢ်လီၤ က့ၤယသးလၢတၢ်အၢလၢယတိာ်မၤအီၤလီၤ.
         9  ဒီးယ မ့ၢ်ကတိၤတၢ်တဘျီလၢပှၤတကလုာ်အဂ့ၢ်, တၢ်အဘီ မုၢ်အဂ့ၢ်လၢယကမၢထီၣ်အီၤ, ဒီးသူၣ်လီၤအီၤန့ၣ်ဒီး,―10  မ့ၢ်မၤတၢ်အၢလၢယမဲာ်ညါ, ဒီးတဒိကနၣ်ဘၣ်ယက လုၢ်ဘၣ်ဒီး, ယကပီၢ်ယၢ်လီၤက့ၤယသးလၢတၢ်ဂ့ၤလၢ ယစံးယကမၤအီၤန့ၣ်လီၤ.11  ဒီးခဲကနံၣ်အံၤကတိၤတၢ်ဒီးယူၤဒၤအပှၤကညီ, ဒီးပှၤ ယရူၤၡလ့ၣ်ဖိ, ဒီးစံး, ယွၤစံးဒ်အံၤ, ကွၢ်ကွၢ်,
         ယတိာ် တၢ်အၢထီဒါသု, ဒီးကူၣ်တၢ်ကူၣ်ထီဒါသုလီၤ. ဟဲက့ၤ ကဒါက့ၤတဂၤလၢအကျဲအၢစုာ်စုာ်, ဒီးမၤဂ့ၤထီၣ်က့ၤ
         သုကျဲဒီးသုတၢ်မၤတဖၣ်တက့ၢ်.12  ဒီးစံးဝဲဒၣ်, မုၢ်လၢ်တၢ်အလီၢ်တအိၣ်ဘၣ်. ပကပိာ် ပကူၣ်ထီၣ်ဒၣ်ပဝဲအခံ, ဒီးပကမၤထွဲတဂၤအသးအၢအ
         နၢ်က့ၣ်အခံစုာ်စုာ်လီၤ.13  မၤသးဒ်န့ၣ်ဒီးယွၤစံးဒ်အံၤ, သံကွၢ်တၢ်လၢပှၤကလုာ် တဖၣ်အကျါ, မ့ၢ်မတၤနၢ်ဟူတၢ်ဒ်န့ၣ်သိးတဂၤလဲၣ်.
         အံၣ်စရ့လးအပှၤမုၣ်လိၣ်ဘိမၤတၢ်အၢအဒိၣ်အယိာ်တ မံၤလီၤ.
         14  လဘၤနိၣ်အမူခိၣ်ဖီကလီၤတူာ်ကွံာ်လၢတၢ် ပျီပူၤအလၢၢ်ခိၣ်န့ၣ်ဧါ. ထံခုၣ်လၢအယွၤလီၤလၢအယံၤ န့ၣ်,
         ကလီၤသံးစ့ၢ်ကီးဧါ.
         15  ဘၣ်ဆၣ်ဒီးယပှၤဂီၢ်မုၢ်သး ပ့ၤနီၣ်လံယၤ, ဆိၣ်ကဲၤတၢ်နၢမူလၢတၢ်ကလီကလီအ ဂီၢ်, ဒီးအခီၣ်ဘၣ်တိၢ်လၢအကျဲလီၢ်လံၤအပူၤ,
         ဒ်သိး ကလဲၤလၢကျဲဖိ, ကျဲလၢတၢ်တမၤထီၣ်ဘၣ်ဝဲဘၣ်.―16  ဒ်သိးအကပာ်အကီၢ်လၢ တၢ်အိၣ်သယုၢ်အလီၢ်, တၢ် ဒုၣ်ဒွဲၣ်အလီၢ်လီၤထူလီၤယိာ်လီၤ. ကယဲၢ်ပှၤလၢအလဲၤ
         ပူၤဝဲတဂၤလၢ်လၢ်န့ၣ် ကပာ်အသးကမၢကမၣ်, ဒီးဂံၤ ဂုၤအခိၣ်လီၤ.
         17  ယကမၤပြံမၤပြါအီၤလၢအဒုၣ်အဒါအ မဲာ်ညါဒ်ကလံၤလၢမုၢ်ထီၣ်အသိးန့ၣ်လီၤ. လၢအတၢ် နးတၢ်ဖှီၣ်အမုၢ်တနံၤန့ၣ်
         ယကဒုးနဲၣ်အီၤလၢယချၢဃံ, ဒီးတမ့ၢ်ဘၣ်ယမဲာ်ဘၣ်လီၤ.18  ဒီးပှၤစံးဝဲဒၣ်, ဟဲ, ကူၣ်သကိးတၢ်ထီဒါစီၤယံးရမံယၤ တက့ၢ်. အဂ့ၢ်ဒ်အံၤ, တၢ်သိၣ်တၢ်သီတဟါမၢ်ဘၣ်လၢ
         ပှၤလုၢ်တၢ်အဒိၣ်ဘၣ်, ဒီးတၢ်ကူၣ်န့ၣ်လၢပှၤကူၣ်တၢ် သ့ဘၣ်, ဒီးတၢ်အကလုၢ်န့ၣ်လၢဝံန့ၣ်ဘၣ်,
         ဟဲ, တီၢ် သကိးအီၤလၢပပျ့ၤတက့ၢ်. ဒီးပးကဲအတၢ်ကတိၤနီတ မံၤတဂ့ၤ.19  ကနၣ်ယကလုၢ်တက့ၢ်, ယွၤဧၢ, ဒီးကနၣ်ပှၤလၢအဂ့ၢ် လိာ်ဘှီလိာ်ဒီးယၤတဖၣ်အတၢ်ကတိၤတက့ၢ်.
         20  တၢ် ကမၤဆၢတၢ်အၢလၢတၢ်ဂ့ၤအဂီၢ်စ့ၢ်ကီးဧါ. အဂ့ၢ်ဒ်အံၤ, ပှၤခူၣ်လီၤတၢ်ပူၤလၢယသးသမူအဂီၢ်လီၤ.
         ယဆၢထၢၣ် လၢနမဲာ်ညါဒ်သိးယကကတိၤတၢ်ဂ့ၤလၢအဂီၢ်, ဒ်သိး ယကဘိးဃၣ်ကွံာ်နသးကဲၤထီၣ်လၢအအိၣ်န့ၣ်
         သ့ၣ် နီၣ်ထီၣ်က့ၤတက့ၢ်.
         21  မၤသးဒ်န့ၣ်ဒီးဟ့ၣ်အဖိအလံၤ ဆူတၢ်သၣ်ဝံၤလီၤဒိ, ဒီးဟ့ၣ်လီၤကွံာ်အီၤလၢနးအက နၣ်တက့ၢ်. ဒီးမ်အမါကဲထီၣ်ပှၤတူာ်ဖိ,
         ဒီးပှၤမုၣ်ကမဲ တက့ၢ်. ဒီးမ်အပှၤဖိၣ်သၣ်ခွါဘၣ်တၢ်မၤသံအီၤလၢနး လၢဒုးသုးအပူၤတက့ၢ်.
         22  တုၤနဒုးဟဲပှၤတဖုလၢအဖီ ခိၣ်သတူၢ်ကလာ်ဒီး, မ်တၢ်အသီၣ်ဟူထီၣ်လၢအဟံၣ် ပူၤတက့ၢ်. အဂ့ၢ်ဒ်အံၤ,
         ခူၣ်လီၤတၢ်ပူၤဒ်သိးအကမၤန့ၢ် ယၤ, ဒီးပာ်ခူသူၣ်ပျံၤသကွီၤလၢယခီၣ်အဂီၢ်လီၤ.
         23  ဒီး နဲဒၣ်အံၤယွၤဧၢ, နသ့ၣ်ညါအတၢ်ကူၣ်ထီၣ်ထီဒါယၤ ဒ်သိးအမၤသံယၤခဲလၢာ်လီၤ. ပျၢ်အတၢ်ဒဲးဘးတဂ့ၤ.
         ဒီးတြူာ်ကွံာ်အတၢ်ကမၣ်လၢနမဲာ်ညါတဂ့ၤ. မ်အဘၣ် တၢ်မၤကဒံကဒါအီၤလၢနမဲာ်ညါတက့ၢ်. လၢနသး ထီၣ်အကတီၢ်န့ၣ်မၤအီၤတက့ၢ်.

၁၉191  ယွၤစံးဒ်အံၤ, လဲၤမၤန့ၢ်ပှၤတ့သပၢၤအသပၢၤစ့ၤကိာ်, ဒီးဟံးန့ၢ်ပှၤဂီၢ်မုၢ်အသးပှၢ်တနီၤ, ဒီးပှၤလုၢ်တၢ်အဒိၣ်
         အသးပှၢ်တနီၤ,
         2  ဒီးလဲၤထီၣ်ဆူဟံၣ်နိၣ်အဖိခွါအက စၢၢ်ကဆူးဖဲတၢ်လဲၤနုာ်လၢပဲတရီသပၢၤက့, ဒီးကိးထီၣ် တၢ်ကတိၤလၢယကစံးဘၣ်နၤဖဲန့ၣ်,
         3  ဒီးစံး, ယူဒၤအ စီၤပၤတဖၣ်, ဒီးပှၤယရူၤၡလ့ၣ်ဖိသ့ၣ်ဧၢ, ကနၣ်ယွၤ အကလုၢ်အကထါတက့ၢ်. တၢ်သုးမုၢ်ဂီၢ်မုၢ်အယွၤ,
         အံၣ် စရ့လးအကစၢ်စံးဒ်အံၤ, ကွၢ်ကွၢ်, ယကဒုးဟဲတၢ်အၢ ဘၣ်တၢ်အလီၢ်အံၤလၢ ပှၤလၢအနၢ်ဟူဝဲတဂၤလၢ်လၢ်
         အနၢ်ကဆါလီၤ.
         4  အဂ့ၢ်ဒ်အံၤ, လဲၤသဒၣ်ယၤ, ဒီးပာ် တၢ်အလီၢ်အံၤလၢ ပှၤတခီဘီမုၢ်ဖိအလီၢ်, ဒီးဆိၣ် ကဲၤတၢ်နၢမူလၢအပူၤလၢကစၢ်အဂၤအဂီၢ်
         လၢအဝဲသ့ၣ် မ့ၢ်ဂ့ၤ, အပၢ်သ့ၣ်မ့ၢ်ဂ့ၤ, ယူဒၤအစီၤပၤသ့ၣ်မ့ၢ်ဂ့ၤ, တ သ့ၣ်ညါတ့ၢ်ဘၣ်, ဒီးမၤပှဲၤတၢ်အလီၢ်အံၤလၢ
         ပှၤလၢအ တၢ်ဒဲးဘးတအိၣ်ဘၣ်အသွံၣ်,
         5  ဒီးမၤထီၣ်တၢ်အလီၢ် ထီၣ်ထီတဖၣ်လၢ ဘဧၤလးအဂီၢ်, ဒ်သိးအကဆူးထီၣ် အဖိခွါလၢမ့ၣ်အူလၢတၢ်လုၢ်မ့ၣ်အူလၢ
         ဘဧၤလးအဂီၢ် လၢယတမၤလိာ်ဘၣ်, ဒီးယတကတိၤဘၣ်လၢအဂ့ၢ်, ဒီးတအိၣ်ထီၣ်ဘၣ်လၢယသးကံၢ်ပူၤဘၣ်.
         6  မၤသးဒ်န့ၣ် ဒီးကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်ဟဲလၢတၢ်တကိး လၢၤဘၣ်တၢ်အလီၢ်အံၤလၢတိဖ့း,
         လၢဟံၣ်နိၣ်အဖိခွါ အကစၢၢ်ကဆူးဘၣ်. မ့မ့ၢ်ကကိးလၢတၢ်မၤသံတၢ်အ ကစၢၢ်ကဆူးလီၤ.7  ဒီးယကမၤဟးဂီၤယူဒၤ ဒီးယရူၤၡလ့ၣ်အတၢ်ကူၣ် လိာ်လၢတၢ်အလီၢ်ဖဲအံၤ, ဒီးယကဒုးလီၤဃံၤအီၤလၢ နးလၢအဒုၣ်အဒါအမဲာ်ညါ,
         ဒီးလၢပှၤလၢအဃုအသး သမူအစုပူၤ, ဒီးယကဟ့ၣ်အစိၣ်လၢတၢ်အီၣ်လၢမူက ပိာ်လိၤအထိၣ်ဧိၤလံၣ်ဧိၤအဂီၢ်,
         ဒီးလၢဟီၣ်ခိၣ်အဆၣ် ဖိကီၢ်ဖိအဂီၢ်လီၤ.
         8  ဒီးယကပာ်ဝ့ၢ်အံၤလၢ တၢ်ကမၢ ကမၣ်အလီၢ်, ဒီးတၢ်ဒုၣ်ဒွဲၣ်အလီၢ်လီၤ. ကယဲၢ်ပှၤလၢ အလဲၤပူၤဝဲ,
         ကပာ်အသးကမၢကမၣ်, ဒီးဒုၣ်ဒွဲၣ်ဝဲလၢ အတၢ်နးတၢ်ဖှီၣ်ခဲလၢာ်အဃိလီၤ.9  ဒီးယကဒုးအီၣ်အီၤလၢ အဖိခွါအညၣ်, ဒီးအဖိမုၣ်အ ညၣ်, ဒီးလၢအတၢ်ကဝီၤဃာ်အီၤဒီးလၢတၢ်ကိၢ်တၢ်ဂီၤ
         လၢအဒုၣ်အဒါဒီးပှၤလၢအဃုအသးသမူ ကမၤနးမၤ ဖှီၣ်အီၤအပူၤန့ၣ်ကအီၣ်တဂၤအတံၤသကိးအညၣ်, တ ဂၤအတံၤသကိးအညၣ်လီၤ.10  တုၤနုၤတစုကမၤသ့ၣ်ဖးကွံာ် သပၢၤစ့ၤကိာ်တဖျၢၣ် လၢပှၤလၢအလဲၤဒီးနၤအမဲာ်ညါန့ၣ်,
         11  ဒီးနကစံးဘၣ် အီၤ, တၢ်သုးမုၢ်ဂီၢ်မုၢ်အယွၤစံးဒ်အံၤ, ယမၤတၢ်ဟးဂီၤ ပှၤဂီၢ်မုၢ်အံၤ, ဒီးဝ့ၢ်တဖျၢၣ်အံၤ,
         ဒ်ပှၤမၤသ့ၣ်ဖးကွံာ်ပှၤ တ့သပၢၤအသပၢၤလၢပမၤက့ၤကဒီးဒီဖျၢၣ် တသ့ဘၣ် အသိးန့ၣ်, ဒီးပှၤကခူၣ်လီၤကွံာ်တၢ်လၢတိဖ့းအပူၤတုၤ
         တၢ်အလီၢ်လၢတၢ်ခူၣ်လီၤကွံာ် တအိၣ်လၢၤဘၣ်န့ၣ် လီၤ.
         12  ယွၤစံးဝဲဒၣ်, ယကမၤတၢ်အလီၢ်ဖဲအံၤ, ဒီးပှၤ အိၣ်ဝဲဆိးဝဲလၢအပူၤဒ်သိး, ဒီးယကမၤဝ့ၢ်တဝ့ၢ်အံၤဒ်
         တိဖ့းအသိး,
         13  ဒီးယရူၤၡလ့ၣ်အဟံၣ် ဒီးယူဒၤအစီၤ ပၤအဟံၣ်တဖၣ်လၢ အတဆှီဘၣ်န့ၣ်ကမၤသးဒ်တိဖ့း အသိးန့ၣ်, ဟံၣ်ခဲလၢာ်လၢပှၤဆိၣ်ကဲၤတ့ၢ်တၢ်နၢမူလၢ
         အခိၣ်အဖီခိၣ်လၢမူခိၣ်အသုးမုၢ်ခဲလၢာ်အဂီၢ်, ဒီးလူလီၤ တၢ်လုၢ်အီလၢကစၢ်အဂၤတဖၣ်အဂီၢ်လီၤ.14  တုၤနုၤတစုစီၤယံးရမံယၤဟဲက့ၤလၢတိဖ့း, ဖဲယွၤမၢ လီၤအီၤဒ်သိးအကကတိၤတၢ်လၢဝံအကျိာ်, ဒီးဆၢ ထၢၣ်ဝဲလၢယွၤအဟံၣ်အဂၢၤပူၤ,
         ဒီးစံးဘၣ်ပှၤဂီၢ်မုၢ်ခဲ လၢာ်,
         15  တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ် စံးဒ်အံၤ, ကွၢ်ကွၢ်, ယကဒုးဟဲဘၣ်ဝ့ၢ်အံၤ, ဒီးအဒူအတ
         ဝီခဲလၢာ်လၢကယဲၢ်တၢ်အၢလၢ ယစံးလၢအဂ့ၢ်လီၤ. အဂ့ၢ်ဒ်အံၤ, ပာ်ဆူၣ်အကိာ်ဒ်သိးအသုတကနၣ်ဘၣ် ယကလုၢ်တဂ့ၤလီၤ.

၂၀201  ဒီးပှၤလုၢ်တၢ်အဒိၣ်စီၤအံးမ့ၢ်အဖိခွါ စီၤပၣ်ၡဃူၢ်,(အ ဝဲဒၣ်မ့ၢ်တၢ်အခိၣ်လၢယွၤအဟံၣ်ပူၤ,)
         နၢ်ဟူစီၤယံးရမံ ယၤကတိၤလၢဝံကျိာ်လၢ တၢ်ကတိၤတဖၣ်န့ၣ်လီၤ.―2  ဒီးစီၤပၣ်ၡဃူၢ်တီၢ်စီၤယံးရမံယၤ, ဒီးသိးဃာ်အီၤလၢ သိးဧိၤကျိၤဧိၤလၢအအိၣ်ဝဲလၢ ဘံၣ်ယၤမံၣ်အပဲတရီထီ
         လၢအအိၣ်ဝဲလၢယွၤအဟံၣ်အဃၢၤလီၤ.
         3  ဒီးတၢ်မၤအ အသးလၢမုၢ်ဆ့ၣ်ထီၣ်တနံၤန့ၣ်လၢ စီၤပၣ်ၡဃူၢ်ဒုးဟး ထီၣ်စီၤယံးရမံယၤလၢသိးဧိၤကျိၤဧိၤအပူၤလီၤ.
         ဒီးစီၤ ယံးရမံယၤစံးဘၣ်အီၤ, ယွၤယုၢ်နမံၤလၢပၣ်ၡဃူၢ်တမ့ၢ် ဘၣ်, မ့ၢ်လၢမၤကိၢ်မံစဘံာ်လီၤ.
         4  အဂ့ၢ်ဒ်အံၤ, ယွၤစံး ဒ်အံၤ, ကွၢ်ကွၢ်, ယကပာ်နၤလၢတၢ်ပျံၤအလီၢ်လၢနဂီၢ် ဒၣ်နဲ, ဒီးလၢနတံၤနသကိးအဂီၢ်ခဲလၢာ်,
         ဒီးအဝဲသ့ၣ်က လီၤဃံၤလၢအဒုၣ်အဒါအနး, ဒီးနမဲာ်ကထံၣ်ဘၣ်, ဒီး ယကဟ့ၣ်လီၤယူဒၤခဲလၢာ်လၢ ဘၤဘူၤလိၣ်အစီၤပၤ
         အစုပူၤ, ဒီးကစိာ်မၢကဲကုၢ်အီၤဆူဘၤဘူၤလိၣ်, ဒီးက မၤသံအီၤလၢနးလီၤ.
         5  ဒီးယကဟ့ၣ်လီၤကယဲၢ်ဝ့ၢ်အံၤ အစုလီၢ်အခီၣ်ခိၣ်ခဲလၢာ်, ဒီးအတၢ်ဖိတၢ်လံၤခဲလၢာ်, ဒီးအတၢ်လုၢ်ဒိၣ်ပှ့ၤဒိၣ်ခဲလၢာ်,
         ဒီးကယဲၢ်တၢ်လၢယူဒၤ အစီၤပၤပာ်ဖှိၣ်ဝဲခဲလၢာ်န့ၣ် ယကဟ့ၣ်လီၤကွံာ်အီၤလၢ အဒုၣ်အဒါအစုပူၤလၢအကဂုာ်န့ၢ်အတၢ်,
         ဒီးဟံးဃာ် အီၤ, ဒီးစိာ်ကွံာ်အီၤဆူဘၤဘူၤလိၣ်အပူၤလီၤ.
         6  ဒီးနဲဒၣ်, စီၤပၣ်ၡဃူၢ်, ဒီးကယဲၢ်ပှၤလၢအအိၣ်အဆိးလၢ နဟံၣ် ပူၤခဲလၢာ်သ့ၣ်ဧၢ, သုကလဲၤကဲကုၢ်,
         ဒီးသုကဘၣ်လဲၤ ဆူဘၤဘူၤလိၣ်, ဒီးနကသံဖဲန့ၣ်, ဒီးပှၤကခူၣ်လီၤကွံာ် နၤဖဲန့ၣ်, နဲဒၣ်, ဒီးနတံၤသကိးခဲလၢာ်လၢ
         နကတိၤ တၢ်ဒီးအီၤလၢဝံကျိာ်ကဘျံးကဘျၣ်လီၤ.7  ယွၤဧၢ, နကလံာ်ယၤ, ဒီးယဒိးကလံာ်ယသး, နဆူၣ် န့ၢ်ယၤတက့ၢ်, ဒီးနမၤနၢၤတၢ်လီၤ. ယဘၣ်တၢ်ဒုၣ်ဒွဲၣ်
         ကိးမုၢ်နံၤမုၢ်နၤဒဲး, ပှၤကတိၤဒိးယၤကိးဂၤဒဲးလီၤ.
         8  အဂ့ၢ် ဒ်အံၤ, ဖဲဒၣ်ယကတိၤတၢ်တဘျီဘျီန့ၣ် ယကိးပသူ ထီၣ်, ဒီးယကိး, တၢ်ဂုာ်န့ၢ်ဒီးတၢ်မၤဟးဂီၤလီၤ.
         အဂ့ၢ် ဒ်အံၤ, ယွၤအကလုၢ်ကထါကဲထီၣ်တၢ်ဒုၣ်ဒွဲၣ်အလီၢ်, ဒီးတၢ်မၤတရီတပါအလီၢ်လၢ ယဂီၢ်ကိးမုၢ်နံၤမုၢ်နၤဒဲး
         လီၤ.
         9  ဒီးယစံး, ယတကတိၤလၢၤဘၣ်လၢအဂ့ၢ်အကျိၤ ဘၣ်, ဒီးယတကတိၤလၢၤဘၣ်တၢ်လၢအမံၤဘၣ်. ဘၣ် ဆၣ်ဒီးအတၢ်ကတိၤကဲထီၣ်လၢယသးကံၢ်ပူၤ
         ဒ်မ့ၣ်အူ အီၣ်တၢ်ကးတံာ်ဃာ်အသးလၢ အဃံပူၤအသိးန့ၣ်, ဒီး ယအိၣ်ဃိကလာ်န့ၣ်တၢ်ဘှံးယသး, ယအိၣ်တကဲ
         ဘၣ်.
         10  အဂ့ၢ်ဒ်အံၤ, ယနၢ်ဟူပှၤဒုၣ်ဒွဲၣ်တၢ်အါဂၤ, တၢ် ပျံၤအလီၢ်အိၣ်ဝဲလၢကိးခီဒဲးလီၤ. ဒုးနဲၣ်တၢ်တက့ၢ်,
         စံး ဝဲဒၣ်, ဒီးပကဒုးနဲၣ်က့ၤတသါလီၤ. ကယဲၢ်ယသိၣ်တ ဖၣ်ခဲလၢာ်န့ၣ်, ကွၢ်ဝဲလၢယကလီၤဃံၤလီၤ.
         စံးဝဲ, ဘၣ် တဘၣ်ကဒိးတၢ်ကလံာ်အီၤ ဒီးပကမၤနၢၤအီၤ, ဒီးပက မၤဆၢတၢ်အၢလၢအလိၤလီၤ.11  ဘၣ်ဆၣ်ဒီးယွၤအိၣ်တ့ၢ်ဒီးယၤဒ်ပှၤအဆူၣ်လၢ အစိ ဒိၣ်ကမီၤဒိၣ်အသိးန့ၣ်လီၤ. မၤသးဒ်န့ၣ်ဒီးယဒုၣ်ယဒါ
         အခီၣ်ဘၣ်တိၢ်, ဒီးတမၤနၢၤဘၣ်ဝဲဘၣ်. မ့ၢ်အတမၤ နၢၤဘၣ်ဒီး, အမဲာ်ဆှးဒိၣ်မးလီၤ. အမဲာ်ကဆှးလီၤထူ
         လီၤယိာ်လီၤ. တၢ်တသးပ့ၤနီၣ်ဘၣ်ဝဲဘၣ်.
         12  တၢ်သုး မုၢ်ဂီၢ်မုၢ်အယွၤ, လၢအမၤကွၢ်ပှၤတီပှၤလိၤ, ပှၤလၢအ ထံၣ်ပသူၣ်ကံၢ်ပသးလဲတဂၤဧၢ, မ်ယထံၣ်ဘၣ်တၢ်မၤ
         ဆၢတၢ်အၢလၢအလိၤတက့ၢ်. အဂ့ၢ်ဒ်အံၤ, ယဒုးနဲၣ်ဖျါ ထီၣ်ယကွီၢ်လၢနၤလီၤ.13  သးဝံၣ်ထီၣ်ယွၤ, စံးထီၣ်ပတြၢၤယွၤတက့ၢ်. အဂ့ၢ်ဒ် အံၤ, မၤပူၤမၤဖျဲးပှၤဖှီၣ်ဖိအသးသမူလၢ ပှၤတတီတ
         လိၤဘၣ်အစုပူၤလီၤ.14  မုၢ်တနံၤလၢယအိၣ်ဖျဲၣ်န့ၣ် မ်အဘၣ်ဆိၣ်အၢတက့ၢ်. မုၢ်တနံၤလၢယမိၢ်ဆံးစၢ်ယၤန့ၣ် မ်အသုတဘၣ်ဆိၣ်ဂ့ၤ
         တဂ့ၤ.
         15  ပှၤလၢအဟဲစံးဘၣ်တဲဘၣ်ယပၢ်, ဒီးစံး, ဖိပိာ် ခွါအိၣ်ဖျဲၣ်လၢနဂီၢ်, ဒီးဒုးသးခုအီၤဒိၣ်ဒိၣ်ကလဲာ်တဂၤ16  န့ၣ်မ်အဘၣ်တၢ်ဆိၣ်အၢတက့ၢ်. မ်ပှၤတဂၤန့ၣ်မၤသး ဒ်ဝ့ၢ်တဖၣ်န့ၣ်လၢ ယွၤမၤလီၤပှီၢ်အီၤ, ဒီးတပီၢ်ယၢ်လီၤ
         က့ၤဘၣ်အသးအသိးန့ၣ်တက့ၢ်. မ်အနၢ်ဟူတၢ်ကိးမၤ ပျံၤတၢ်လၢမုၢ်ဂီၤ, ဒီးတၢ်ကိးပသူထီၣ်လၢမုၣ်ထူၣ်တ
         က့ၢ်.
         17  အဂ့ၢ်ဒ်အံၤ, တမၤသံဘၣ်ယၤလၢတၢ်ဒၢလီၢ် အပူၤလံၤလံၤဘၣ်. မ့မ့ၢ်ဒ်န့ၣ်ဒီးယမိၢ်ကကဲထီၣ်ယသွၣ်
         ခိၣ်, ဒီးအဒၢလီၢ်ကဒိၣ်ဝဲဒီးယၤလီၤထူလီၤယိာ်လီၤ.―18  ယဟဲထီၣ်လၢပှၤအဒၢလီၢ်, ဒ်သိးယကထံၣ်ဘၣ်တၢ်မၤ ကိၢ်မၤဂီၤဒီးတၢ်သူၣ်အုးသးအုး, ဒီးဒ်သိးယမုၢ်နံၤတဖၣ်
         ကလၢာ်ဝဲလၢတၢ်မဲာ်ဆှးအပူၤန့ၣ်မ့ၢ်အဘၣ်မနုၤလဲၣ်.

၂၁211  ယွၤအကလုၢ်ကထါလၢအဘၣ် စီၤယံးရမံယၤဖဲအ ကတိၢ်လၢစီၤပၤစံးဒကံယၤမၢလီၤ စီၤမၤလကံယၤအ ဖိခွါစီၤပၣ်ၡဃူၢ်,
         ဒီးပှၤလုၢ်တၢ်အဒိၣ်စီၤမၤစ့ယၤအဖိခွါ စီၤစဖါနယၤဆူအအိၣ်ဒီးစံးဝဲဒၣ်,
         2  သံကွၢ်လၢ်ယွၤလၢ ပဂီၢ်တက့ၢ်. အဂ့ၢ်ဒ်အံၤ, ဘၤဘူၤလိၣ်အစီၤပၤနဘူၤကး န့စၢ်ဒုးတၢ်ဒီးပှၤလီၤ.
         ဘၣ်တဘၣ်ယွၤကမၤပှၤဒ်ကယဲၢ် အတၢ်မၤလီၤလးအသိးန့ၣ်, ဒီးအဝဲဒၣ်ကဟးထီၣ်ကွံာ် လၢပအိၣ်လီၤ.3  ဒီးစီၤယံးရမံယၤစံးဘၣ်အီၤ, သုဘၣ်စံးဘၣ်စီၤစံးဒကံ ယၤဒ်အံၤ,
         4  ယွၤအံၣ်စရ့လးအကစၢ်စံးဒ်အံၤ, ကွၢ်ကွၢ်, ယကဘိးဃၣ်ကဒါက့ၤသုစုကဝဲၤ အိၣ်လၢသုစုပူၤ လၢသုဒုးတၢ်ဒီးဘၤဘူၤလိၣ်အစီၤပၤ,
         ဒီးပှၤက့ၤစ့းဖိလၢ အကဝီၤဃာ်သုလၢသုဝ့ၢ်ခိၣ်ဒူလၢခိလၢအီၤ, ဒီးယက ဒုးအိၣ်ဖှိၣ်အဝဲသ့ၣ်တဖၣ်န့ၣ်လၢဝ့ၢ်အံၤ
         အသးကံၢ်ပူၤ လီၤ.
         5  ဒီးယဲဒၣ်ယကစၢ်ဒၣ်ယဲယကဒုးတၢ်ဒီးသုလၢ ယစုယူာ်ထီၣ်အသး, ဒီးယစုဒုၣ်ဆူၣ်အိၣ်ဒီးသးထီၣ်, ဒီးသးကဲၤထီၣ်,
         ဒီးသးကိၢ်လူးဒိၣ်ဒိၣ်ကလဲာ်လီၤ.
         6  ဒီး ယကတီၢ်တၢ်အိၣ်ဝဲဆိးဝဲလၢဝ့ၢ်အံၤအပူၤ, ပှၤကညီဒီး ဆၣ်ဖိကီၢ်ဖိ, ဒီးကသံဝဲလၢတၢ်သံသတြိာ်ဖးဒိၣ်လီၤ.―7  ဒီးယွၤစံးဝဲဒၣ်, လၢအလီၢ်ခံန့ၣ်ယကဟ့ၣ်လီၤကွံာ်ယူ ဒၤအစီၤပၤစံးဒကံယၤဒီးအခ့အပှၤ, ဒီးပှၤဂီၢ်မုၢ်,
         ပှၤအိၣ် လီၤတဲာ်လၢတၢ်သံသတြိာ်, ဒီးလၢနး, ဒီးလၢတၢ်သၣ် ဝံၤလီၤဒိလၢဝ့ၢ်အံၤအပူၤ, ဆူဘၤဘူၤလိၣ်အစီၤပၤနဘူး
         ကးန့စၢ်အစုပူၤ, ဒီးဆူအဒုၣ်အဒါအစုပူၤ, ဒီးဆူပှၤလၢ အဃုအသးသမူအစုပူၤ, ဒီးကကျီအီၤလၢနးအကနၣ်,
         ဒီးတသးလီဘၣ်, ဒီးတလိးကီဘၣ်, ဒီးတသးကညီၤ ဘၣ်အီၤဘၣ်လီၤ.
         8  ဒီးနဘၣ်စံးဘၣ်ပှၤဂီၢ်မုၢ်အံၤ, ယွၤစံးဒ်အံၤ, ကွၢ်ကွၢ်, ယပာ်တၢ်မူအကျဲ, ဒီးတၢ်သံအကျဲလၢသုမဲာ်ညါလီၤ.―9  ပှၤလၢအအိၣ်အဆိးလၢဝ့ၢ်အံၤအပူၤန့ၣ် ကသံလၢနး, ဒီးလၢတၢ်သၣ်ဝံၤလီၤဒိ, ဒီးလၢတၢ်သံသတြိာ်လီၤ.
         မ့မ့ၢ် ပှၤလၢအဟးထီၣ်ဒီးဟ့ၣ်လီၤဒၣ်အသးလၢ ပှၤက့ၤစ့းဖိ အစုလၢအကဝီၤဃာ်သုန့ၣ်ကမူဝဲ, ဒီးအသးသမူန့ၣ်
         ကကဲထီၣ်ဝဲလၢအတၢ်ဂုာ်န့ၢ်လီၤ.
         10  အဂ့ၢ်ဒ်အံၤ, ယပာ် ယမဲာ်လၢဝ့ၢ်အံၤအဖီခိၣ်လၢတၢ်အၢအဂီၢ်, ဒီးတမ့ၢ်ဘၣ် လၢတၢ်ဂ့ၤအဂီၢ်ဘၣ်,
         ယွၤစံးဝဲဒၣ်, တၢ်ကဟ့ၣ်လီၤကွံာ် အီၤလၢဘၤဘူၤလိၣ်အစီၤပၤအစုပူၤ, ဒီးကဆူးထီၣ်ကွံာ် အီၤလၢမ့ၣ်အူလီၤ.11  ဒီးစံးယူဒၤအစီၤပၤ အပှၤဟံၣ်ဖိန့ၣ်, ကနၣ်ယွၤအက လုၢ်တက့ၢ်.
         12  စီၤဒၤဝံးအပှၤဟံၣ်ဖိသ့ၣ်ဧၢ, ယွၤစံးဒ် အံၤ, မၤတၢ်စံၣ်ညီၣ်ချ့ချ့, ဒီးမၤပူၤမၤဖျဲးပှၤလၢအဘၣ်
         တၢ်ဂုာ်န့ၢ်အီၤလၢ ပှၤမၤအၢတၢ်အစုပူၤတက့ၢ်. ယသး ကဲၤထီၣ်ကလဲၤထီၣ်ဘၣ်ဖုးဒ်မ့ၣ်အူအသိး, ဒီးအီၣ်ကွံာ်
         တၢ်, ဒီးတၢ်မၤလီၤပံာ်အီၤတအိၣ်ဘၣ်လၢ သုမၤတၢ် အၢအဃိလီၤ.
         13  ကွၢ်ကွၢ်, ယထီဒါနၤ, ပှၤအိၣ်ဝဲဆိးဝဲ လၢကစၢၢ်ကဆူး, တၢ်ပျီပူၤအလၢၢ်ဧိၤလ့ဧိၤတဂၤဧၢ, ယွၤစံးဝဲဒၣ်,
         ပှၤလၢအစံး, မ့ၢ်မတၤကဟဲလီၤထီဒါပှၤ တဖၣ်လဲၣ်, ဒီးမ့ၢ်မတၤကဟဲနုာ်လၢပအိၣ်ပဆိးအလီၢ် တဖၣ်န့ၣ်လဲၣ်.
         14  ဒီးယွၤစံးဝဲဒၣ်, ယကအိၣ်သကိးသု ဒ်သုမၤတၢ်အတၤသၣ်အသိးန့ၣ်, ဒီးယကဆိၣ်ကဲၤမ့ၣ် အူလၢအပှၢ်လၢ်ကျါ,
         ဒီးကအီၣ်ကွံာ်ကယဲၢ်တၢ်အိၣ်ဝး တရံးဝဲလီၤ.

၂၂221  ယွၤစံးဒ်အံၤ, လဲၤလီၤဆူယူဒၤအစီၤပၤအဟံၣ်, ဒီးက တိၤတၢ်ကတိၤအံၤ,
         2  ဒီးစံး, ယူဒၤအစီၤပၤလၢအဆ့ၣ်နီၤ လၢစီၤဒၤဝံးအလီၢ်ပစိာ်အဖီခိၣ်တဂၤဧၢ, ကနၣ်ယွၤအ ကလုၢ်ကထါတက့ၢ်.
         နဲဒၣ်, ဒီးနခ့နပှၤ, ဒီးနပှၤဂီၢ်မုၢ်လၢ အလဲၤနုာ်လၢပဲတရီအံၤတဖၣ်အပူၤလီၤ.
         3  ယွၤစံးဒ်အံၤ, မၤတၢ်စံၣ်ညီၣ်, ဒီးတၢ်တီတၢ်လိၤ, ဒီးမၤပူၤမၤဖျဲးပှၤလၢ အဘၣ်တၢ်ဂုာ်န့ၢ်အီၤလၢ
         ပှၤမၤအၢတၢ်အစုပူၤတက့ၢ်. ဒီးတၢ်တတီဘၣ်မ့ၢ်ဂ့ၤ, တၢ်မၤန့ၢ်ဆူၣ်မ့ၢ်ဂ့ၤ, မၤပှၤတခီ ဘီမုၢ်ဖိ,
         ပှၤဖိၣ်ဃဲ, ပှၤမုၣ်ကမဲန့ၣ်တဂ့ၤ, ဒီးလူလီၤတၢ် သွံၣ်လၢအတၢ်ဒဲးဘးတအိၣ်ဘၣ်လၢ အလီၢ်ဖဲအံၤတ
         ဂ့ၤ.
         4  အဂ့ၢ်ဒ်အံၤ, သုမ့ၢ်မၤတၢ်အံၤသပှၢ်တၢၢ်ဒီး, စီၤပၤ တဖၣ်ဆ့ၣ်နီၤလၢ စီၤဒၤဝံးအလီၢ်ပစိာ်ဖီခိၣ်,
         ဒိးလ့ၣ်က ဟၣ်, ဒီးဒိးကသ့ၣ်ကဟဲနုာ်လၢဟံၣ်အံၤအပဲတရီပူၤ, အဝဲဒၣ်, ဒီးအခ့အပှၤ, ဒီးအပှၤဂီၢ်မုၢ်လီၤ.5  မ့မ့ၢ်သုမ့ၢ်တကနၣ်ဘၣ်တၢ်ကတိၤအံၤ, ယွၤစံးဝဲဒၣ်, ယဆိၣ်တၢ်လၢယမဲာ်ညါဒၣ်ယဲလၢ ဟံၣ်တဖျၢၣ်အံၤ
         ကကဲထီၣ်တၢ်အိၣ်သယုၢ်လီၤ.
         6  အဂ့ၢ်ဒ်အံၤ, ယွၤစံးဘၣ် ယူဒၤအပှၤဟံၣ်ဖိဒ်အံၤ, နမ့ၢ်ကံလဧးလၢယဂီၢ်, လ ဘၤနိၣ်အဒီခိၣ်လီၤ.
         ဘၣ်ဆၣ်ဒီးယကမၤနၤလၢပှၢ်မုၢ် ကနၢ, ဝ့ၢ်လၢပှၤတအိၣ်တဆိးဘၣ်လၢအပူၤလီၤ.
         7  ဒီး ယကကတဲာ်ကတီၤပှၤဟးဂီၤတၢ်တဖၣ်ထီဒါနၤ, တ ဂၤဒီးအစုကဝဲၤ, တဂၤဒီးအစုကဝဲၤ, ဒီးကကူာ်လီၤန
         သ့ၣ်ဆှိးအ့ရ့းအဂ့ၤကတၢၢ်တဖၣ်, ဒီးတ့ၢ်လီၤကွံာ်အီၤ လၢမ့ၣ်အူပူၤလီၤ.
         8  ဒီးပှၤအါကလုာ်ကလဲၤပူၤကွံာ်ဝ့ၢ် တဖျၢၣ်အံၤ, ဒီးကစံး, တဂၤဒီးတဂၤန့ၣ်, ယွၤမၤဝ့ၢ်ဖး ဒိၣ်အံၤလၢတၢ်အံၤမ့ၢ်အဘၣ်မနုၤလဲၣ်,
         9  ဒီးပှၤကစံး, ဆၢတၢ်, အဂ့ၢ်ဒ်အံၤ, လဲၤသဒၣ်ယွၤအကစၢ်အတၢ် အၢၣ်လီၤအီလီၤ, ဒီးဘူၣ်ထီၣ်ဘါထီၣ်ကစၢ်အဂၤတ
         ဖၣ်, ဒီးမၤအတၢ်လီၤ.10  ဟီၣ်လၢပှၤသံအဃိတဂ့ၤ, ဟီၣ်တၢ်ယၢၤတၢ်လၢအ ဃိတဂ့ၤ. ဟီၣ်နးနးကလဲာ်လၢပှၤလၢအဟးထီၣ်အ အဃိတက့ၢ်.
         အဂ့ၢ်ဒ်အံၤ, တဟဲက့ၤလၢၤဘၣ်, ဒီးတ ထံၣ်လၢၤဘၣ်အကီၢ်ဒၣ်ဝဲဘၣ်.
         11  အဂ့ၢ်ဒ်အံၤ, ယွၤစံး တၢ်ဘၣ်ဃးဒီးယူဒၤအစီၤပၤစီၤယိၤၡံယၤအဖိခွါ စီၤၡၤ လူၣ်လၢအကဲထီၣ်စီၤပၤလၢ
         အပၢ်စီၤယိၤၡံယၤအလီၢ်, လၢအဟးထီၣ်လၢအလီၢ်အံၤ တဟဲက့ၤလၢၤဘၣ်ဖဲအံၤ ဘၣ်.
         12  မ့ၢ်အကသံဝဲဖဲအလီၢ်လၢပှၤမၢကဲကုၢ်အီၤလၢ အပူၤ, ဒီးတထံၣ်လၢၤဘၣ်ကီၢ်အံၤဘၣ်.13  ပှၤလၢအမၤဟံၣ်လၢတၢ်တတီတလိၤ, ဒီးအဒၢးလၢ ထးခီတဖၣ်လၢတၢ်စံၣ်ညီၣ်တတီဘၣ်, လၢအမၢပှၤ လၢအဃၢၤမၤအတၢ်,
         ဒီးတဟ့ၣ်ဘၣ်အဘူးအလဲ, ဒီး တဟ့ၣ်တၢ်လၢအမၤတၢ်အဂီၢ်,
         14  ပှၤလၢအစံး, ယက မၤဟံၣ်ဖးဒိၣ်လၢယဂီၢ် အိၣ်ဒီးဒၢးဖးလဲၢ်တဖၣ်, ဒီးမၤ တၢ်ထူၣ်ဖျိ, ဒီးမၤထီၣ်အဟံၣ်ခိၣ်လၢညါခီလၢသ့ၣ်ဆှိ
         အ့ရ့း, ဒီးဖှူဝဲဒီးကသံၣ်ဂီၤတဂၤန့ၣ်ဘၣ်အဖှီၣ်လီၤ.
         15  မ့ၢ် နထိၣ်သတြီၤနသးဒီးပှၤဂၤလၢ သ့ၣ်ဆှိးအ့ရ့းအတၢ်မၤ သတးဒီး, နကကဲစီၤပၤစ့ၢ်ကီးဧါ. နပၢ်အီၣ်တၢ်ဒီးအီ
         တၢ်, ဒီးစံၣ်ညီၣ်တၢ်, ဒီးမၤတၢ်တီတၢ်လိၤတမ့ၢ်ဘၣ် ဧါ. မၤသးဒ်န့ၣ်ဒီးတၢ်ဂ့ၤအိၣ်ဒီးအီၤလီၤ.
         16  အဝဲဒၣ်စံၣ် ညီၣ်ပှၤဖှီၣ်ဖိယာ်ဖိဒီး ပှၤဘၣ်ဖှီၣ်ဘၣ်ယာ်အကွီၢ်လီၤ. တုၤနုၤတစုတၢ်ဂ့ၤအိၣ်ဒီးအီၤလီၤ.
         တၢ်န့ၣ်မ့ၢ်တၢ်သ့ၣ် ညါယၤ, တမ့ၢ်ဘၣ်ဧါ, ယွၤစံးဝဲဒၣ်.
         17  မ့မ့ၢ်နမဲာ်ဒီးန သးအိၣ်ထဲလၢနသးကွံတၢ်အဂီၢ်, ဒီးလၢနကဂၢ်လီၤ တၢ်သွံၣ်လၢအတၢ်ဒဲးဘးတအိၣ်ဘၣ်အဂီၢ်,
         ဒီးလၢန မၤအၢတၢ်အဂီၢ်, ဒီးလၢနဂုာ်န့ၢ်တၢ်အဂီၢ်ဒ်သိးနကမၤ အီၤလီး.18  မၤသးဒ်န့ၣ်ဒီးယွၤစံးဒ်အံၤ, လၢယူဒၤအစီၤပၤစီၤယိၤၡံ ယၤအဖိခွါစီၤယဟိၤယါကံၣ်အဂ့ၢ်, ပှၤတဟီၣ်ဘၣ်လၢ
         အဃိဒီးစံး, အၣ်လါယဒီပုၢ်ဝဲၢ်ခွါ, အၣ်လါယဒီပုၢ်ဝဲၢ် မုၣ်န့ၣ်ဘၣ်. တဟီၣ်ဘၣ်လၢအဃိဘၣ်. ဒီးစံး,
         အၣ်လါ ကစၢ်ဧၢ, အၣ်လါအလၤကပီၤန့ၣ်ဘၣ်.
         19  ပှၤကခူၣ်လီၤ ကွံာ်အီၤလၢကသ့ၣ်ယီၤ အတၢ်ခူၣ်လီၤကွံာ်လီၤ. ကမိၤ အီၤ, ဒီးကွံာ်တ့ၢ်ကွံာ်အီၤလၢယရူၤၡလ့ၣ်အပဲတရီလၢ
         ခိလီၤ.20  လဲၤထီၣ်ဘးလဘၤနိၣ်ဒီးကိးထီၣ်, ဒီးထုထီၣ်နကလုၢ် လၢဘၤၡၣ်အပူၤ, ဒီးကိးထီၣ်တၢ်လၢဧဘါရံၣ်တက့ၢ်.
         အဂ့ၢ်ဒ်အံၤ, ပှၤလၢအအဲၣ်နၤခဲလၢာ်န့ၣ်တုၤလံလၢတၢ် ဟးဂီၤလံ.21  ယကတိၤတၢ်ဒီးနၤလၢနဘီၣ်ထီၣ်ညီထီၣ်အဖၢမုၢ်, ဒီး နစံး, ယတကနၣ်ဘၣ်. လၢနတဒိကနၣ်ယကလုၢ် န့ၣ်မ့ၢ်နလုၢ်နလၢ်လၢနမုၣ်ကနီၤထီၣ်လံၤလံၤလီၤ.
         22  က လံၤကအီၣ်ကွံာ်နပှၤကွၢ်သိခဲလၢာ်, ဒီးပှၤလၢအအဲၣ်နၤ ကလဲၤကဲကုၢ်လီၤ. မ့ၢ်မးနမဲာ်ကဆှး,
         ဒီးနကပာ်ဆှး နမဲာ်လၢနတၢ်ဒဲးဘးခဲလၢာ်အဃိလီၤ.
         23  ပှၤအိၣ်ဝဲဆိး ဝဲလၢလဘၤနိၣ်, လၢအမၤအသွံလၢသ့ၣ်ဆှိအ့ရ့းအခံ တဂၤဧၢ, တုၤတၢ်ဆါဘၣ်နၤ, ဒ်ပိာ်မုၣ်ဘၣ်ဟုးဆါ
         အသိးန့ၣ်ဒီး, နကဘၣ်တၢ်နးတၢ်ဖှီၣ်ဆံးဒိၣ်လဲၣ်.24  ယမူယဲ, ယွၤစံးဝဲဒၣ်, ယူဒၤအစီၤပၤစီၤယဟိယါကံၣ် အဖိခွါစီၤကၤနယၤ မ့မ့ၢ်တၢ်စဲဃာ်ပနီၣ်လၢယစုထွဲ
         ဘၣ်ဆၣ်ဒီး, ယကထုးထီၣ်ကွံာ်နၤဖဲန့ၣ်,
         25  ဒီးဟ့ၣ်လီၤ နၤလၢ ပှၤလၢအဃုနသးသမူအစုပူၤ, ဒီးလၢပှၤလၢန ပျံၤအီၤအစုပူၤ, လၢဘၤဘူၤလိၣ်အစီၤပၤနဘူးကးန့စၢ်
         အစုပူၤ, ဒီးလၢပှၤက့ၤစ့းဖိအစုပူၤလီၤ.
         26  ယကဟီထီၣ် ကွံာ်နၤ, ဒီးနမိၢ်လၢအဆံးစၢ်နၤဆူကီၢ်အဂၤတဘ့ၣ်ဖဲ သုတအိၣ်ဖျဲၣ်ဘၣ်လၢအပူၤ, ဒီးသုကသံဖဲန့ၣ်လီၤ.
         27  ― ဒီးတဟဲက့ၤလၢၤဘၣ်ဆူ ကီၢ်ဖဲအဆၢဟဲက့ၤန့ၣ်ဘၣ်.
         28  စီၤကၤနယၤပှၤတဂၤအံၤ, မ့ၢ်သပၢၤသ့ၣ်ဖးလၢပှၤတပး ကဲဘၣ်အီၤဘၣ်ဧါ. မ့ၢ်တၢ်အဃၢၤအဃိၢ်လၢအတဘၣ်
         တၢ်အသးဘၣ်ဧါ. ဘၣ်တၢ်ဟီထီၣ်ကွံာ်အီၤ, အဝဲဒၣ်, ဒီးအချံအသၣ်, ဒီးလီၤဘၣ်လၢကီၢ်လၢအတသ့ၣ်ညါ
         ဘၣ်ဝဲအပူၤန့ၣ်မ့ၢ်အဘၣ်မနုၤလဲၣ်.29  ဟီၣ်ခိၣ်ဧၢ, ဟီၣ်ခိၣ်ဧၢ, ဟီၣ်ခိၣ်ဧၢ, ကနၣ်ယွၤအက လုၢ်တက့ၢ်.
         30  ယွၤစံးဒ်အံၤ, ကွဲးန့ၢ်ပှၤအံၤလၢပှၤတူာ်ဖိ တဂၤ, ပှၤလၢအတဘီၣ်ထီၣ်တညီထီၣ်ဘၣ်. တစိၤ ဒၣ်အီၤန့ၣ်တက့ၢ်.
         အဂ့ၢ်ဒ်အံၤ, ပှၤလၢအချံအသၣ်အ ကျါန့ၣ်တဘီၣ်ထီၣ်ညီထီၣ်ဘၣ်, ဒီးတဆ့ၣ်နီၤဘၣ်လၢ စီၤဒၤဝံးအလီၢ်ပစိာ်အဖီခိၣ်ဘၣ်.
         ဒီးတပၢလၢၤဘၣ်တၢ် လၢယူဒၤအပူၤနီတဂၤဘၣ်.

၂၃231  ပှၤကွၢ်သိလၢအမၤဟးဂီၤ, ဒီးမၤလီၤပြံလီၤပြါယတၢ် အီၣ်ဆၣ်အလီၢ်အသိတဖၣ်န့ၣ်, ဘၣ်အဖှီၣ်လီၤ,
         ယွၤစံး ဝဲဒၣ်.
         2  မၤသးဒ်န့ၣ်ဒီးယွၤအံၣ်စရ့လးအကစၢ်စံးလၢပှၤ ကွၢ်သိလၢအကွၢ်ယပှၤဂီၢ်မုၢ်တဖၣ်အဂ့ၢ်, သုမၤလီၤပြံ
         လီၤပြါယသိတဖု, ဒီးဟီထီၣ်ကွံာ်အီၤ, ဒီးတအိၣ်သ ကိးဘၣ်အီၤဘၣ်. ကွၢ်ကွၢ်, ယကအိၣ်သကိးသုလၢသု
         မၤတၢ်အၢအဃိ, ယွၤစံးဝဲဒၣ်.
         3  ဒီးယကထၢဖှိၣ်ယသိ တဖုအတၢ်အိၣ်လီၤတဲာ်လၢ ကယဲၢ်ကီၢ်လၢယဟီထီၣ် ကွံာ်အီၤဆူအပူၤ, ဒီးယကဒုးဟဲက့ၤအီၤဆူကရၢပူၤ,
         ဒီး ကသၣ်ထီၣ်, ဒီးကအါထီၣ်လီၤ.
         4  ဒီးယကပာ်ပှၤကွၢ်သိ လၢအဖီခိၣ်လၢအကကွၢ်အီၤ, ဒီးတပျံၤလၢၤဘၣ်တၢ် ဘၣ်, ဒီးတဘၣ်ယိၣ်လၢၤဘၣ်တၢ်ဘၣ်,
         ဒီးတဟါမၢ် လၢၤဘၣ်, ယွၤစံးဝဲဒၣ်.5  ကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်ဟဲလၢယကဒုး ဂဲၤဆၢထၢၣ်တၢ်အဒ့တီလၢစီၤဒၤဝံးအဂီၢ်, ဒီးစီၤပၤတ
         ဂၤကပၢတၢ်, ဒီးကဘီၣ်ထီၣ်ညီထီၣ်, ဒီးကမၤတၢ်စံၣ် ညီၣ်ဒီး တၢ်တီတၢ်လိၤလၢကီၢ်န့ၣ်လီၤ.
         6  တၢ်လၢအ မုၢ်နံၤတဖၣ်န့ၣ်ယူဒၤကတုၤလၢတၢ်အုၣ်က့ၤခီၣ်က့ၤ, ဒီး အံၣ်စရ့လးကအိၣ်ဒီးတၢ်သန့ၤအသးအလီၢ်,
         ဒီးတၢ် ကကိးအမံၤလၢအအံၤ, ယွၤပတၢ်တီတၢ်လိၤလီၤ.
         7  မၤ သးဒ်န့ၣ်ဒီးယွၤစံးဝဲဒၣ်, ကွၢ်ကွၢ်, မုၢ်နံၤတဖၣ်ဟဲလၢပှၤ တစံးလၢၤဘၣ်, ယွၤမူဝဲလၢအဒုးဟးထီၣ်ကွံာ်
         ပှၤအံၣ် စရ့လးဖိလၢကီၢ်အဲၤကူပတူးန့ၣ်ဘၣ်.
         8  မ့ၢ်အကစံး, ယွၤမူဝဲလၢအဟဲစိာ်ထီၣ်, ဒီးဒုးဟဲနုာ်အံၣ်စရ့လးအပှၤ ဟံၣ်ဖိအချံအသၣ်လၢ ကီၢ်လၢကလံၤစိး,
         ဒီးလၢကီၢ် ခဲလၢာ် ဖဲယဟီထီၣ်ကွံာ်တ့ၢ်အီၤ, ဒီးကအိၣ်ကဆိးဝဲ လၢအကီၢ်ဒၣ်ဝဲအပူၤလီၤ.9  လၢဝံတဖၣ်အဂ့ၢ်အကျိၤ. ယသူၣ်ကၢ်ယသးလီၤလၢယသးကံၢ်ပူၤ, ယဃံခဲ လၢာ်ကနိး, ယမၤသးဒ်ပှၤအီမူၤအသးအသိးန့ၣ်,
         ဒီးမၤ သးဒ်ပှၤလၢစပံးထံမၤနၢၤအီၤအသိးန့ၣ်, လၢယွၤအဃိ, ဒီးလၢအကလုၢ်စီဆှံအဃိန့ၣ်လီၤ.10  အဂ့ၢ်ဒ်အံၤ, ကီၢ်ပှဲၤဝဲဒီးပှၤမၤကမၣ်ပမါပဝၤ, ကီၢ်သူၣ် အုးသးအုးလၢတၢ်ဆိၣ်အၢအဃိလီၤ. တၢ်အီၣ်ဆၣ်အ
         လီၢ်လၢပှၢ်လၢ်ကျါန့ၣ် ဃ့ထီၣ်ကွံာ်လီၤ. အဂ့ၢ်ဒ်အံၤ, အဝဲသ့ၣ်ဃ့ၢ်မၤတၢ်အၢ, ဒီးအဂံၢ်အဘါတတီဘၣ်.―11  အဂ့ၢ်ဒ်အံၤ, ဝံမ့ၢ်ဂ့ၤ, ပှၤလုၢ်တၢ်အဒိၣ်မ့ၢ်ဂ့ၤ, တယူးတ ယီၣ်ဘၣ်တၢ်ဘၣ်. မ့ၢ်မးယထံၣ်န့ၢ်အတၢ်အၢလၢယ
         ဟံၣ်ပူၤဒၣ်လဲာ်, ယွၤစံးဝဲဒၣ်.
         12  မၤသးဒ်န့ၣ်ဒီးအကျဲတ ကဲထီၣ်ဒ်တၢ်အလီၢ်ဘျ့လၢ တၢ်ခံးကျါအသိးလၢအဂီၢ်, တၢ်ကဟီထီၣ်ကွံာ်အီၤ,
         ဒီးကလီၤဃံၤဝဲလၢအပူၤလီၤ. အဂ့ၢ်ဒ်အံၤ, ယကဒုးဘၣ်အီၤလၢတၢ်အၢဖဲတၢ်အိၣ်သ ကိးအီၤအနံၣ်န့ၣ်, ယွၤစံးဝဲဒၣ်.13  ယထံၣ်ပှၤဟးဂီၤဖိအတၢ်လၢ ၡၤမရံအဝံတဖၣ်အပူၤ လီၤ. ကတိၤတၢ်လၢဝံအကျိာ်လၢဘဧၤလး, ဒီးဒုးမၤက မၣ်ယပှၤဂီၢ်မုၢ်အံၣ်စရ့လးလီၤ.
         14  ယထံၣ်တ့ၢ်စ့ၢ်ကီးတၢ် အၢနးမးလၢယရူၤၡလ့ၣ်အဝံတဖၣ်အပူၤလီၤ. အဲၣ်ဘၢ မါ, ဒီးလဲၤဝဲလၢတၢ်ကဘျံးကဘျၣ်အပူၤ,
         ဒီးဒုးဆူၣ်ထီၣ် ပှၤလၢအမၤတၢ်အၢအစု တုၤပှၤတဟဲက့ၤလၢအတၢ်ဒဲး ဘးနီတဂၤဘၣ်. အဝဲသ့ၣ်ခဲလၢာ်န့ၣ်အိၣ်ဝဲလၢယမဲာ်
         ညါဒ်စဒိၣ်အသိး, ဒီးအပှၤအိၣ်ဝဲဆိးဝဲန့ၣ်ဒ်ပှၤဂမိရၤဖိ အသိးန့ၣ်လီၤ.15  မၤသးဒ်န့ၣ်ဒီး တၢ်သုးမုၢ်ဂီၢ်မုၢ်အယွၤစံးလၢဝံတဖၣ် အဂ့ၢ်ဒ်အံၤ, ကွၢ်ကွၢ်, ယကဒုးအီၣ်အီၤလၢသဘူးအပၤ
         စံၣ်တူး, ဒီးဒုးအီအီၤလၢစုၣ်ထံလီၤ. အဂ့ၢ်ဒ်အံၤ, တၢ် တယူးတယီၣ်ဘၣ်တၢ်ဘၣ်န့ၣ် လဲၤထီၣ်လၢယရူၤၡ
         လ့ၣ်အဝံတဖၣ်အအိၣ်ဆူကီၢ်ဒီဘ့ၣ်ညါအပူၤလီၤ.16  တၢ်သုးမုၢ်ဂီၢ်မုၢ်အယွၤစံးဒ်အံၤ, ကနၣ်ဝံတဖၣ်အက လုၢ်လၢအကတိၤတၢ်လၢ ဝံအကျိာ်လၢသုကျါတဂ့ၤ.
         ကလံာ်သုဆူတၢ်ကလီကလီလီၤ. ကတိၤဝဲလၢတၢ် ထံၣ်လၢညါခီလၢအလိၣ်ထီၣ်လၢအသးဒၣ်ဝဲ, တမ့ၢ် ဘၣ်အဟဲလၢယွၤအထးခိၣ်ဘၣ်.
         17  ဒီးအဝဲသ့ၣ်စံးတ ထံၣ်ဃီပှၤလၢအတပာ်ကဲဘၣ်ယၤတဖၣ်, ယွၤစံးတ့ၢ်ဝဲ, သုကအိၣ်ဒီးတၢ်ဃူတၢ်ဖိးလီၤ.
         ဒီးစံးကယဲၢ်ပှၤလၢအ ပိာ်ထွဲအသးအနၢ်က့ၣ်အခံန့ၣ်, တၢ်အၢတဘၣ်ဘၣ်သု နီတမံၤဘၣ်.
         18  အဂ့ၢ်ဒ်အံၤ, မ့ၢ်မတၤဆၢထၢၣ်တ့ၢ်လၢ ယွၤအတၢ်ကူၣ်အပူၤ, ဒီးထံၣ်ဘၣ်, ဒီးနၢ်ဟူဘၣ်အက လုၢ်တဂၤလဲၣ်.
         မ့ၢ်မတၤကနၣ်ဝဲ, ဒီးနၢ်ဟူအတၢ်က တိၤတဂၤလဲၣ်.19  ကွၢ်ကွၢ်, ကလံၤသဝံးဘၣ်ဃးဒီးယွၤလဲၤတၢ်ဆူၣ်ဆူၣ် ကလဲာ်, ကလံၤဆူၣ်သဝံးအသး ကဘၣ်ပှၤတတီဘၣ်
         အခိၣ်နးနးကလဲာ်လီၤ.
         20  ယွၤအသးကဲၤထီၣ်တဃၣ် ကဒါဘၣ်တုၤအမၤတၢ်, ဒီးတုၤအမၤလၢထီၣ်ပှဲၤထီၣ် တၢ်လၢအကူၣ်တၢ်လၢအသးကံၢ်ပူၤလီၤ.
         လၢမုၢ်နံၤဆူ ညါန့ၣ်သုနၢ်ကပၢၢ်တၢ်လီၤတံၢ်လီၤဆဲးလီၤ.21  ယတမၢလီၤဝံတဖၣ်န့ၣ်ဘၣ်, ဘၣ်ဆၣ်ဒီးဃ့ၢ်ဝဲလီၤ. ယတကတိၤဘၣ်တၢ်ဒီးအီၤဘၣ်, ဘၣ်ဆၣ်ဒီးကတိၤ တၢ်လၢဝံကျိာ်လီၤ.
         22  ဒီးမ့ၢ်ဆၢထၢၣ်လၢယတၢ်ကူၣ်အ ပူၤဒီး, ကဒုးနၢ်ဟူယပှၤဂီၢ်မုၢ်လၢယတၢ်ကတိၤ, ဒီး ကဒုးဟဲက့ၤအီၤလၢအကျဲအၢ,
         ဒီၤလၢအမၤတၢ်အၢအ အိၣ်န့ၣ်လီၤ.23  ယမ့ၢ်ကစၢ်အိၣ်လၢအဘူး, ဒီးတမ့ၢ်ဘၣ်ကစၢ်လၢအ ယံၤန့ၣ်ဘၣ်ဧါ, ယွၤစံးဝဲဒၣ်.
         24  ပှၤပာ်ခူသူၣ်အသးလၢ အလီၢ်အိၣ်တဒၢအပူၤ ဖဲယတထံၣ်ဘၣ်အီၤတဂၤဂၤ န့ၣ်ဘၣ်ကသ့ဧါ. ယွၤစံးဝဲဒၣ်.
         ယမၤပှဲၤဟီၣ်ခိၣ်ဒီးမူ ခိၣ်န့ၣ်တမ့ၢ်ဘၣ်ဧါ, ယွၤစံးဝဲဒၣ်.25  ဝံတဖၣ်လၢအကတိၤတၢ်လၢဝံကျိာ် ကဘျံးကဘျၣ် လၢယမံၤန့ၣ် ယနၢ်ဟူလံတၢ်လၢအစံးဝဲလံ. စံးဝဲ, ယ မံမီၢ်တၢ်,
         ယမံမီၢ်တၢ်လီၤ.
         26  တၢ်န့ၣ်ကအိၣ်လၢဝံလၢ အကတိၤတၢ်လၢ ဝံကျိာ်ကဘျံးကဘျၣ်အသးကံၢ်ပူၤ ဆံးယံာ်လဲၣ်. မ့ၢ်လၢအသးလီတၢ်အဝံလီၤ.
         27  ဆိက မိၣ်ဝဲလၢအကဒုးသးပ့ၤနီၣ်ယပှၤဂီၢ်မုၢ်လၢ ယမံၤလၢ အတၢ်မံမီၢ်တဖၣ်လၢအစံၣ်တဲၤတဲလီၤ တဂၤပှၤလၢအ
         ဃၢၤ, တဂၤပှၤလၢအဃၢၤ, ဒ်အပၢ်သးပ့ၣ်နီၣ်ယမံၤ လၢဘဧၤလးအဃိအသိးန့ၣ်လီၤ.
         28  ဝံလၢအအိၣ်ဒီးတၢ် မံမီၢ်, မ်အစံၣ်တဲၤတဲလီၤဒၣ်ဝဲလၢတၢ်မံမီၢ်တက့ၢ်. ဒီး ပှၤလၢအအိၣ်ဒီးယကလုၢ်န့ၣ်,
         မ်အစံၣ်တဲၤတဲလီၤယ ကလုၢ်တီတီတက့ၢ်. ဖ့ထိၣ်သတြီၤဒီးဟုန့ၣ်မ့ၢ်မနုၤတ မံၤလဲၣ်, ယွၤစံးဝဲဒၣ်.
         29  ယကလုၢ်မၤသးဒ်မ့ၣ်အူအသိး န့ၣ်တမ့ၢ်ဘၣ်ဧါ, ယွၤစံးဝဲဒၣ်, ဒီးမၤသးဒ်ခံၣ်ခူၣ်လၢအ မၤလီၤကလဲလၢၢ်ဧိၤလ့ဧိၤအသိးတမ့ၢ်ဘၣ်ဧါ.30  မၤသးဒ်န့ၣ်ဒီး, ကွၢ်ကွၢ်, ယထီဒါဝံတဖၣ်လၢအဟုၣ် န့ၢ်ယကလုၢ်တဂၤလၢအဃၢၤ, တဂၤလၢပှၤလၢအ ဃၢၤ,
         ယွၤစံးဝဲဒၣ်.
         31  ကွၢ်ကွၢ်, ယွၤစံးဝဲဒၣ်, ယထီဒါဝံတ ဖၣ်လၢအဟံးန့ၢ်အပျ့ၤဒီးစံး, အဝဲဒၣ်စံးဝဲဒၣ်န့ၣ်လီၤ.―32  ကွၢ်ကွၢ်, ယွၤစံးဝဲဒၣ်, ယထီဒါပှၤလၢအကတိၤလၢဝံ အကျိာ်လၢတၢ်မံမီၢ်ကဘျံးကဘျၣ်, ဒီးစံၣ်တဲၤတဲလီၤ
         ဝဲ, ဒီးဒုးလီၤကမၣ်ယပှၤဂီၢ်မုၢ်လၢအတၢ်ကတိၤကဘျံး ကဘျၣ်, ဒီးလၢအပာ်ကဖိအသးန့ၣ်လီၤ. ဘၣ်ဆၣ်ဒီး
         ယတမၢလီၤဘၣ်အီၤဘၣ်, ဒီးတမၤလိာ်ဘၣ်အီၤဘၣ်, ဒီးပှၤဂီၢ်မုၢ်အံၤတဘၣ်ဘျုးဘၣ်ဖှိၣ်လၢအီၤ နီတမံၤဘၣ်,
         ယွၤစံးဝဲဒၣ်.33  ဒီးတုၤပှၤဂီၢ်မုၢ်အံၤမ့ၢ်ဂ့ၤ, ဝံမ့ၢ်ဂ့ၤ, ပှၤလုၢ်တၢ်အဒိၣ်မ့ၢ် ဂ့ၤ, ကသံကွၢ်နၤ, ဒီးစံး,
         ယွၤအတၢ်ဝံတၢ်ယိးမ့ၢ်မနုၤလဲၣ် န့ၣ်ဒီး, နဘၣ်စံးဆၢအီၤ, တၢ်ဝံတၢ်ယိးမနုၤလဲၣ်, ယ ကညိကွံာ်သု,
         ယွၤစံးဝဲဒၣ်.
         34  ဒီးဝံဂ့ၤ, ပှၤလုၢ်တၢ်အဒိၣ် ဂ့ၤ, ပှၤဂီၢ်မုၢ်ဂ့ၤ, လၢအစံးယွၤအတၢ်ဝံတၢ်ယိးန့ၣ်, ယ ကအိၣ်သကိးပှၤတဂၤန့ၣ်,
         ဒီးအပှၤဟံၣ်ဖိလီၤ.
         35  သု ဘၣ်စံးဒ်အံၤ, တဂၤတဂၤ, ယွၤစံးဆၢတၢ်ဒ်လဲၣ်, ဒီးယွၤ ကတိၤတၢ်ဒ်လဲၣ်န့ၣ်လီၤ.
         36  ဒီးယွၤအတၢ်ဝံတၢ်ယိးန့ၣ် သုတစံးဘၣ်လၢၤဘၣ်. အဂ့ၢ်ဒ်အံၤ, ပှၤကညီအကလုၢ် န့ၣ်ကကဲထီၣ်တဂၤအတၢ်ဝံတၢ်ယိးစုာ်စုာ်လီၤ.
         အဂ့ၢ် ဒ်အံၤ, သုမၤကဒံကဒါကစၢ်လၢ အမူဝဲအကလုၢ်, တၢ် သုးမုၢ်ဂီၢ်မုၢ်အယွၤ, ပကစၢ်လီၤ.
         37  သုဘၣ်စံးလၢဝံ, ယွၤ စံးဆၢနၤဒ်လဲၣ်, ဒီးယွၤကတိၤထီၣ်တၢ်ဒ်လဲၣ်န့ၣ်လီၤ.―38  မ့မ့ၢ်သုစံး, ယွၤအတၢ်ဝံတၢ်ယိးန့ၣ်ဒီး, မ့ၢ်မးယွၤစံးဒ် အံၤ, မ့ၢ်သုစံးတၢ်ကတိၤအံၤ, ယွၤအတၢ်ဝံတၢ်ယိး,
         ဒီး ယမၢလီၤတၢ်ဆူသုအိၣ်ဒီးစံး, သုတဘၣ်စံး, ယွၤအ တၢ်ဝံတၢ်ယိးန့ၣ်ဘၣ်ဒီး.
         39  ကွၢ်ကွၢ်, ယကဟးထီၣ် သုစီဖ့ကလ့ၤ, ဒီးယကကွံာ်တ့ၢ်ကွံာ်သု, ဒီးဝ့ၢ်တဝ့ၢ်လၢ40  ယဟ့ၣ်လီၤသုပၢ်တဖၣ်လၢ ယမဲာ်ညါလီၤ. ဒီးယက ပာ်တၢ်ဒုၣ်ဒွဲၣ်အထူအယိာ်, ဒီးတၢ်မဲာ်ဆှးလီၤစိၤလီၤ
         ထီလၢ တၢ်တသးပ့ၤနီၣ်ဘၣ်ဝဲဘၣ်လၢသုလိၤလီၤ.

၂၄241  ယွၤဒုးနဲၣ်ယၤ, ဒီးကွၢ်ကွၢ်, ချၢၣ်ဒၢသၣ်အနာ်ခံဖျၢၣ် အိၣ်ပာ်အသးလၢယွၤအနူၢ်အစီၤအမဲာ်ညါ
         လၢဘၤဘူၤ လိၣ်, အစီၤပၤနဘူးကးန့စၢ်စိာ်ယူဒၤအစီၤပၤစီၤယဟိ ယါကံၣ်အဖိခွါစီၤယံးကၤနံယၤ, ဒီးယူဒၤအပဒိၣ်ဖး
         ဒိၣ်, ဒီးပှၤစုသ့, ဒီးပှၤပိာ်တၢ်ဖိလၢယရူၤၡလ့ၣ်, ဒီးစိာ် မၢကဲကုၢ်အီၤဆူဘၤဘူၤလိၣ်အလီၢ်ခံန့ၣ်လီၤ.
         2  နာ်တ ဖျၢၣ်အိၣ်ဝဲဒီးချၢၣ်ဒၢသၣ်ဂ့ၤမး, ဒ်ချၢၣ်ဒၢသၣ်လၢအ မံဆိအသိးန့ၣ်လီၤ. ဒီးနာ်တဖျၢၣ်ဒၣ်အိၣ်ဝဲဒီးချၢၣ်ဒၢ
         သၣ်အၢနးမးလီၤ. အၢန့ၢ်ပှၤအီၣ်ဝဲကဲတက့ၢ်လီၤ.
         3  ဒီး ယွၤစံးဘၣ်ယၤ, စီၤယံးရမံယၤဧၢ, နထံၣ်ဘၣ်မနုၤ လဲၣ်. ဒီးယစံး, ချၢၣ်ဒၢသၣ်လိၤ. ချၢၣ်ဒၢသၣ်အဂ့ၤန့ၣ်
         ဂ့ၤဒိၣ်မးလီၤ. ဒီးချၢၣ်ဒၢသၣ်အအၢန့ၣ်အၢဒိၣ်မးလီၤ. အၢန့ၢ်ပှၤအီၣ်ဝဲကဲတက့ၢ်လၢအအၢအဃိလီၤ.
         ဒီးယွၤအကလုၢ်ဘၣ်ယၤဒီးစံးဝဲဒၣ်,
         4  ယွၤအံၣ်စရ့လး အကစၢ်စံးဒ်အံၤ, ဒ်ချၢၣ်ဒၢသၣ်အဂ့ၤအံၤအသိးန့ၣ်ယ ကပာ်ပှၤလၢတၢ်စိာ်မၢကဲကုၢ်အီၤလၢ
         ယူဒၤအကျါလၢ ယဟီထီၣ်ကွံာ်လၢအလီၢ်အံၤ, ဆူပှၤက့ၤစ့းဖိအကီၢ်ပူၤ လၢအတၢ်ဂ့ၤအဂီၢ်လီၤ.
         6  ဒီးယကပာ်ယမဲာ်လၢအလိၤ လၢတၢ်ဂ့ၤအဂီၢ်, ဒီးယကဒုးဟဲက့ၤအီၤဆူကီၢ်တဘ့ၣ် အံၤအပူၤ, ဒီးယကမၤထီၣ်မၤထီအီၤ,
         ဒီးယတမၤလီၤပှီၢ် ဘၣ်အီၤဘၣ်, ဒီးယကသူၣ်အီၤ, ဒီးယတထဲးကွံာ်ဘၣ် အီၤဘၣ်.
         7  ယကဟ့ၣ်လီၤအီၤ လၢအသးသ့ၣ်ညါယၤ လၢယမ့ၢ်ယွၤလီၤ. ဒီးအဝဲသ့ၣ်ကကဲထီၣ်ယပှၤဂီၢ်မုၢ်, ဒီးယဲဒၣ်အံၤယကကဲထီၣ်အကစၢ်လီၤ.
         အဂ့ၢ်ဒ်အံၤ, က ဟဲက့ၤကဒါက့ၤဆူယအိၣ် ဒီးအသးဒီဖျၢၣ်ညါလီၤ.8  မ့မ့ၢ်ချၢၣ်ဒၢသၣ်အအၢ, လၢအအၢန့ၢ်ပှၤအီၣ်ဝဲကဲတ က့ၢ်လၢအအၢအဃိန့ၣ်မ့ၢ်မးယွၤစံးဒ်အံၤ, ယကဟ့ၣ်
         လီၤကွံာ်ယူဒၤအစီၤပၤစံးဒကံယၤ, ဒီးအပဒိၣ်ဖးဒိၣ်တ ဖၣ်, ဒီးပှၤယရူၤၡလ့ၣ်ဖိအတၢ်အိၣ်လီၤတဲာ်လၢအအိၣ်
         လီၤ. တဲာ်ဝဲလၢကီၢ်အံၤအပူၤ, ဒီးပှၤလၢအအိၣ်ဝဲဆိး ဝဲလၢကီၢ်အဲၤကူပတူးအပူၤန့ၣ်,
         9  ယကဟ့ၣ်လီၤကွံာ် အီၤဆူတၢ်မၤကိၢ်မၤဂီၤ, ဒီးဆူတၢ်နးတၢ်ဖှီၣ်လၢဟီၣ် ခိၣ်အဘီမုၢ်ခဲလၢာ်အပူၤ
         ဒ်သိးအကကဲထီၣ်တၢ်ဒုၣ်ဒွဲၣ် အလီၢ်, ဒီးတၢ်ကတိၤဒိအလီၢ်, ဒီးတၢ်မၤတရီတပါ အလီၢ်, ဒီးတၢ်ဆိၣ်အၢအလီၢ်လၢကယဲၢ်တၢ်အလီၢ်ဖဲ
         ယကဟီထီၣ်ကွံာ်အီၤလီၤ.
         10  ဒီးယကမၢလီၤနးဧိၤဘီဧိၤ, ဒီးတၢ်သၣ်ဝံၤလီၤဒိ, ဒီးတၢ်သံသတြိာ်လၢအကျါ တုၤ အလၢာ်ကွံာ်ဝဲလၢကီၢ်တဘ့ၣ်အပူၤ
         လၢယဟ့ၣ်လီၤ အီၤ, ဒီးအပၢ်တဖၣ်န့ၣ်လီၤ.

၂၅251  လၢယူဒၤအစီၤပၤစီၤယိၤၡံယၤအဖိခွါ စီၤယဟိၤယါ ကံၣ်အနံၣ်ပှဲၤထီၣ်လွံၢ်နံၣ်တနံၣ်န့ၣ် (အဝဲန့ၣ်မ့ၢ်ဘၤ
         ဘူၤလိၣ်အစီၤပၤနဘူၤကးန့စၢ်အနံၣ်ခီၣ်ထံးန့ၣ်)တၢ်အ ကလုၢ်လၢအဘၣ် စီၤယံးရမံယၤလၢယူဒၤအပှၤဂီၢ်မုၢ်
         ခဲလၢာ်အဂ့ၢ်,
         2  လၢဝံယံးရမံယၤကတိၤဝဲဒီး ယူဒၤအပှၤ ဂီၢ်မုၢ်ခဲလၢာ်, ဒီးပှၤယရူၤၡလ့ၣ်ဖိခဲလၢာ်, ဒီးစံးဝဲဒၣ်.3  လၢယူဒၤအစီၤပၤအၤမိၣ်အဖိခွါ စီၤယိၤၡံယၤအနံၣ် ပှဲၤထီၣ်တဆံသၢနံၣ်တနံၣ်လံၤလံၤန့ၣ် တုၤလၢမုၢ်မဆါ
         တနံၤအံၤ, အနံၣ်ခံဆံသၢနံၣ်အတီၢ်ပူၤန့ၣ် ယွၤအက လုၢ်ဘၣ်ယၤ, ဒီးယကတိၤတၢ်ဒီးသု, ယဂဲၤဆၢထၢၣ်
         ဂီၤဂီၤဒီးကတိၤတၢ်, ဘၣ်ဆၣ်ဒီးသုတကနၣ်ဘၣ်သု ဝဲဘၣ်.
         4  ဒီးယွၤမၢလီၤအခ့အပှၤ, ဝံခဲလၢာ်ဆူသုအိၣ်, ဂဲၤဆၢထၢၣ်ဂီၤဂီၤဒီးမၢလီၤဝဲ, ဒီးသုတကနၣ်ဘၣ်, သု
         တဒိးနူၤတဒိးနၢ်ဘၣ်.
         5  ပှၤတဖၣ်န့ၣ်စံးဝဲဒၣ်, ဃၣ်ကွံာ် သုသးတဂၤလၢအကျဲအၢဒၣ်ဝဲ, တဂၤလၢအကျဲအၢ ဒၣ်ဝဲ, ဒီးလၢသုမၤတၢ်အၢတဖၣ်,
         ဒ်သိးသုကအိၣ်က ဆိးလၢကီၢ်ပူၤလၢယွၤဟ့ၣ်လီၤသု ဒီးသုပၢ်တဖၣ်လီၤ ထူလီၤယိာ်တက့ၢ်.
         6  ဒီးလဲၤပိာ်ကစၢ်အဂၤတဖၣ်အခံ, ဒ်သိးသုကမၤအတၢ်, ဒီးဘူၣ်ထီၣ်ဘါထီၣ်အီၤတဂ့ၤ, ဒီးထိၣ်ဂဲၤယသးထီၣ်လၢသုစုအမၤတၢ်တဂ့ၤ,
         ဒီးယတ မၤအၢဘၣ်သုနီတမံၤဘၣ်.
         7  ဘၣ်ဆၣ်ဒီးယွၤစံးဝဲဒၣ်, သုတကနၣ်ဘၣ်ယကလုၢ်, ဒ်သိးသုကထိၣ်ဂဲၤယသး ထီၣ်လၢသုစုအမၤတၢ်လၢ သုတၢ်နးတၢ်ဖှီၣ်ဒၣ်သုဝဲအ
         ဂီၢ်လီၤ.8  မၤသးဒ်န့ၣ်ဒီးတၢ်သုးမုၢ်ဂီၢ်မုၢ်အယွၤစံးဒ်အံၤ, မ့ၢ်သု တကနၣ်ဘၣ်ယတၢ်ကတိၤဘၣ်ဒီး,
         9  ကွၢ်ကွၢ်, ယက မၢလီၤတၢ်, ဒီးဟံးန့ၢ်ကယဲၢ်ပှၤအဒူၣ်လၢကလံၤစိး, ယွၤ စံးဝဲဒၣ်, ဒီးယခ့ယပှၤဘၤဘူၤလိၣ်အစီၤပၤနဘူၤကးန့
         စၢ်, ဒီးယကဒုးဟဲအီၤထီဒါကီၢ်တဘ့ၣ်အံၤ, ဒီးထီဒါ ပှၤအိၣ်ဝဲဆိးဝဲလၢအပူၤ, ဒီးထီဒါပှၤကလုာ်တဖၣ်အိၣ်
         ဝးတရံးဝဲခဲလၢာ်, ဒီးယကမၤဟးဂီၤအီၤစီဖ့ကလံၤ, ဒီး ပာ်အီၤလၢတၢ်ကမၢကမၣ်အလီၢ်, ဒီးတၢ်ဒုၣ်ဒွဲၣ်အ
         လီၢ်, ဒီးတၢ်အိၣ်သယုၢ်အလီၢ် လီၤထူလီၤယိာ်လီၤ.―10  ဒီးယကဒုးအိၣ်ဘှီၣ်အတၢ်သူၣ်ဖှံသးညီအသီၣ်, ဒီးအ တၢ်သူၣ်ခုသးခုအသီၣ်, ဒီးတလးမူးအပိာ်ခွါအကလုၢ်,
         ဒီးတလးမူးအပိာ်မုၣ်အကလုၢ်, ဒီးဆၢၣ်ဂူာ်လၢၢ်အ သီၣ်, ဒီးမၤပံာ်မ့ၣ်အူဒၢအတၢ်ကပီၤလီၤ.
         11  ဒီးကီၢ်ဒီဘ့ၣ် ညါအံၤကကဲထီၣ်တၢ်အိၣ်သယုၢ်အလီၢ်, တၢ်ကမၢက မၣ်အလီၢ်, ဒီးပှၤကလုာ်တဖၣ်အံၤကမၤဘၤဘူၤလိၣ်
         အစီၤပၤအတၢ်အနံၣ်နွံဆံလီၤ.12  ဒီးတုၤအနံၣ်နွံဆံပှဲၤထီၣ်ဒီး, တၢ်ကမၤအသးလၢယ ကအိၣ်သကိးဘၤဘူၤလိၣ်အစီၤပၤ, ဒီးပှၤတကလုာ်
         န့ၣ်ပှၤက့ၤစ့းဖိအကီၢ်လၢအတၢ်ဒဲးဘးအဃိ, ယွၤစံးဝဲ ဒၣ်, ဒီးယကမၤသယုၢ်အီၤလီၤထူလီၤယိာ်လီၤ.
         13  ဒီး ယကဒုးဘၣ်ကီၢ်တဘ့ၣ်န့ၣ် လၢယတၢ်ကတိၤခဲလၢာ် လၢယကတိၤထီဒါအီၤ, ကယဲၢ်တၢ်လၢအကွဲးအသး လၢလံာ်အံၤအပူၤ,
         လၢစီၤယံးရမံယၤကတိၤတၢ်လၢဝံ ကျိာ်ထီဒါပှၤကလုာ်ခဲလၢာ်လီၤ.
         14  အဂ့ၢ်ဒ်အံၤ, ပှၤအါ ကလုာ်, ဒီးစီၤပၤဖးဒိၣ်တဖၣ်ကဒုးမၤအီၤလၢအတၢ်, ဒီးယကမၤဆၢအီၤဒ်အမၤတၢ်အသိးန့ၣ်,
         ဒီးဒ်အစုမၤ တၢ်အသိးန့ၣ်လီၤ.15  အဂ့ၢ်ဒ်အံၤ, ယွၤအံၣ်စရ့လးအကစၢ်စံးဘၣ်ယၤ, ဟံး န့ၢ်လီခီစပံးထံဘၣ်ဃးဒီး ယသးကဲၤထီၣ်လၢယစုပူၤ,
         ဒီးဒုးအီအီၤလၢပှၤကလုာ်ခဲလၢာ်လၢ ယကမၢလီၤနၤ ဆူအအိၣ်တက့ၢ်.
         16  ဒီးကအီဝဲ, ဒီးကလဲၤတၢ်ကနူၤ ကပၤ, ဒီးပျုၢ်ထီၣ်လၢနးလၢယကမၢလီၤဆူအကျါတ ဘ့ၣ်အဃိန့ၣ်လီၤ.17  ဒီးယဟံးန့ၢ်လီခီလၢယွၤအစုပူၤ, ဒီးယဒုးအီပှၤကလုာ် ခဲလၢာ်ဖဲယွၤမၢလီၤယၤဆူအအိၣ်,
         18  ယရူၤၡလ့ၣ်ဒီးယူ ဒၤအဝ့ၢ်တဖၣ်, ဒီးအစီၤပၤတဖၣ်, ဒီးအပဒိၣ်ဖးဒိၣ်တ ဖၣ်ဒ်သိးအကကဲထီၣ်တၢ်အိၣ်သယုၢ်,
         ဒီးတၢ်မၢကမၣ် အလီၢ်, တၢ်ဒုၣ်ဒွဲၣ်အလီၢ်, ဒီးတၢ်ဆိၣ်အၢအလီၢ်, ဒ် လၢမုၢ်မဆါတနံၤအံၤအသိး,
         19  အဲၤကူပတူးအစီၤပၤဖၤ ရိၤ, ဒီးအခ့အပှၤ, ဒီးအပဒိၣ်ဖးဒိၣ်တဖၣ်, ဒီးအပှၤဂီၢ် မုၢ်ခဲလၢာ်,
         20  ဒီးကယဲၢ်ပှၤဃါဃုာ်အသး, ဒီးကီၢ်ဧူးစး အစီၤပၤခဲလၢာ်, ဒီးကီၢ်ဖလ့ၡသးအစီၤပၤခဲလၢာ်, ဒီး အၤၡကလိၣ်,
         ဒီးဂါစၤ, ဒီးဧ့ကြိၣ်, ဒီးအၤစဒိးအပှၤအိၣ် လီၤတဲာ်.
         21  -အဒိၣ်, ဒီးမိၤအး, ဒီးပှၤဧၣ်မိၣ်ဖိ,
         22  ― ဒီးစိၢ်အ စီၤပၤခဲလၢာ်, ဒီးစံဒိၣ်အစီၤပၤခဲလၢာ်, ဒီးထံယံၤကီၢ်ယံၤ လၢပီၣ်လဲၣ်နံၤအစီၤပၤခဲလၢာ်.
         23  ဒဒၣ်, ဒီးတ့မၤ, ဒီးဘူ စး, ဒီးကယဲၢ်ပှၤလၢအတလူၤဘၣ်အခၣ်ဆူၣ်အနၢၣ်ခဲ လၢာ်န့ၣ်,
         24  ဒီးဧ့ရ့းအစီၤပၤခဲလၢာ်, ဒီးပှၤဃါဃုာ်အ သးအဂီၢ်မုၢ်လၢအအိၣ်ဝဲဆိးဝဲလၢပှၢ်မုၢ်ကနၢအစီၤပၤခဲ
         လၢာ်,
         25  ဒီးစံၣ်ရံၤအစီၤပၤခဲလၢာ်, ဒီးဧ့ၤလၣ်အစီၤပၤ ခဲလၢာ်, ဒီးပှၤမၤဒဲဖိအစီၤပၤခဲလၢာ်,
         26  ဒီးကယဲၢ်စီၤပၤ လၢကလံၤစိး, ပှၤအိၣ်ဘူးဒီးပှၤအိၣ်ယံၤ, တဂၤဒီးတဂၤ, ဒီၤကယဲၢ်ဟီၣ်ခိၣ်အဘီမုၢ်လၢအအိၣ်ဝဲလၢ
         ဟီၣ်ခိၣ် ချၢခဲလၢာ်, ဒီးရှ့ၡးအစီၤပၤကအီဝဲလၢအဝဲသ့ၣ်အလီၢ် ခံန့ၣ်လီၤ.27  ဒီးစံးဘၣ်အီၤ, တၢ်သုးမုၢ်ဂီၢ်မုၢ်အယွၤအံၣ်စရ့လးအ ကစၢ်စံးဒ်အံၤ, အီတၢ်, ဒီးအီမူၤသုသး,
         ဒီးဘှိးထီၣ်, ဒီး လီၤဃံၤတက့ၢ်. ဒီးသုတဂဲၤဆၢထၢၣ်လၢၤဘၣ်လၢနး လၢယကမၢလီၤလၢသုကျါတဘ့ၣ်အဃိဘၣ်လီၤ.28  ဒီးအဝဲသ့ၣ်မ့ၢ်တဟံးဘၣ် လီခီလၢနစုပူၤဒီးအီတၢ်ဒီး, တၢ်ကမၤအသးလၢနဘၣ်စံးဘၣ်အီၤ, တၢ်သုးမုၢ်ဂီၢ်မုၢ်
         အယွၤစံးဒ်အံၤ, သုဘၣ်အီတၢ်သပှၢ်တၢၢ်လီၤ.
         29  အဂ့ၢ် ဒ်အံၤ, ကွၢ်ကွၢ်, ယဒုးဟဲသီတၢ်အၢလၢဝ့ၢ်လၢတၢ်ကိး အီၤလၢယမံၤ, ဒီးသုတဘၣ်တူၢ်တၢ်ဒဲးဘးနီတမံၤဘၣ်
         ဧါ. သုတတူၢ်ဘၣ်တၢ်ဒဲးဘးဘၣ်ဒီး, သုတအိၣ်ဘၣ် ဘၣ်, အဂ့ၢ်ဒ်အံၤ, ယကကိးန့ၢ်နးတဘ့ၣ်ထီဒါပှၤဟီၣ်
         ခိၣ်ဖိခဲလၢာ်လီၤ. တၢ်သုးမုၢ်ဂီၢ်မုၢ်အယွၤစံးဝဲဒၣ်.30  မၤသးဒ်န့ၣ်ဒီး ကတိၤလၢဝံကျိာ်တၢ်ကတိၤခဲလၢာ် အံၤထီဒါအီၤ, ဒီးစံးဘၣ်အီၤ, ယွၤကကိးပသူထီၣ်လၢ
         တၢ်ထီၣ်ထီ, ဒီးထုထီၣ်အကလုၢ်လၢအအိၣ်အဆိးအ လီၢ်စီဆှံ, ကကိးပသူကိးပသီလၢအအိၣ်အဆိးအလီၢ် အဖီခိၣ်,
         ကကိးထီၣ်ထီဒါပှၤဟီၣ်ခိၣ်ဖိခဲလၢာ်ဒ်ပှၤလၢ အယီၢ်စပံးသၣ်အသိးန့ၣ်လီၤ.31  တၢ်အသီၣ်ဟူထီ ပၢၢ်လၢဟီၣ်ခိၣ်အကတၢၢ်လီၤ. အ ဂ့ၢ်ဒ်အံၤ, ယွၤလိာ်ကွီၢ်အလီၢ်အိၣ်ဝဲဒီးပှၤကလုာ်တဖၣ်,
         ကစံၣ်ညီၣ်တၢ်ဖံးတၢ်ညၣ်ခဲလၢာ်လီၤ. ကဟ့ၣ်ပှၤတ တီတလိၤဆူနးအစုပူၤ, ယွၤစံးဝဲဒၣ်. တၢ်သုးမုၢ်ဂီၢ်မုၢ်အယွၤစံးဝဲဒၣ်,
         ကွၢ်ကွၢ်, တၢ်အၢက ဟးထီၣ်လၢပှၤတကလုာ်ဆူပှၤတကလုာ်ဒၣ်, ဒီးက လံၤသဝံးဖးဒိၣ်ကထီၣ်ဘးလၢ ဟီၣ်ခိၣ်အကတၢၢ်လီၤ.
         32  တၢ်သုးမုၢ်ဂီၢ်မုၢ်အယွၤစံးဝဲဒၣ်, ကွၢ်ကွၢ်, တၢ်အၢကဟးထီၣ်လၢပှၤတကလုာ်ဆူပှၤတကလုာ်ဒၣ်,
         ဒီးကလံၤသဝံဖးဒိၣ်ကထီၣ်ဘးလၢဟီၣ်ခိၣ်အကတၢၢ်လီၤ.―33  ဒီးပှၤဘၣ်တၢ်မၤသံလၢယွၤန့ၣ် ကအိၣ်လၢဟီၣ်ခိၣ်အ အကတၢၢ်ပၢၢ်လၢဟီၣ်ခိၣ်အကတၢၢ်, ဒီးပှၤတဟီၣ်
         ဘၣ်လၢအဃိ, ဒီးပှၤတထၢဖှိၣ်ဘၣ်အီၤဘၣ်, ဒီးပှၤတ ခူၣ်လီၤကွံာ်ဘၣ်အီၤဘၣ်. ကကဲထီၣ်တၢ်အ့ၣ်လၢဟီၣ်
         ခိၣ်အဖီခိၣ်လီၤ.34  ပှၤကွၢ်သိသ့ၣ်ဧၢ, ဟီၣ်ပသူထီၣ်, ဒီးကိးထီၣ်တက့ၢ်. ဒီးသိတဖုအခိၣ်သ့ၣ်ဧၢ, ကလိာ်သုသးလၢဟီၣ်ခိၣ်အ
         ကမူၣ်တက့ၢ်. အဂ့ၢ်ဒ်အံၤ, သုဘၣ်တၢ်မၤသံသု, ဒီးသု လီၤမုၢ်လီၤဖး, အမုၢ်နံၤတဖၣ်န့ၣ်ဘၣ်လံ.
         ဒီးသုကလီၤ ဃံၤဒ်လီၤခီဖျါဂ့ၤအသိးန့ၣ်လီၤ.
         35  ဒီးပှၤကွၢ်သိဃ့ၢ်တၢ် န့ၣ်အကျဲတအိၣ်ဘၣ်. ဒီးသိတဖုအခိၣ်တဖၣ်ပူၤဖျဲးတၢ် န့ၣ်အကျဲတအိၣ်ဘၣ်.36  ကနၣ်ပှၤကွၢ်သိတဖၣ်အကိးထီၣ်တၢ်အသီၣ်, ဒီးသိ တဖုအခိၣ်တဖၣ်အဟီၣ်ပသူထီၣ်တက့ၢ်. အဂ့ၢ်ဒ်အံၤ,
         ယွၤမၤဟးဂီၤအသိတဖုလီၤ.
         37  မ့ၢ်မးတၢ်အီၣ်ဆၣ်အလီၢ် မုာ်တဖၣ်န့ၣ်ဟးဂီၤဝဲလၢယွၤအသးကဲၤထီၣ်အဃိလီၤ.38  လဲၤသဒၣ်အအိၣ်တဒၢအလီၢ် ဒ်ခ့ယုၢ်အသိးန့ၣ်လီၤ. အဂ့ၢ်ဒ်အံၤ, အကီၢ်အိၣ်သယုၢ်လၢ နးမၤအၢတၢ်အဃိ,
         ဒီးလၢအသးကဲၤထီၣ်အဃိလီၤ.

၂၆261  လၢယူဒၤအစီၤပၤစီၤယိၤၡံယၤ အဖိခွါစီၤယဟိၤယါ ကံၣ်ကဲသီစီၤပၤန့ၣ်တၢ်ကတိၤအံၤဟဲထီၣ်လၢယွၤ, ဒီး
         စံးဝဲဒၣ်,
         2  ယွၤစံးဒ်အံၤ, ဆၢထၢၣ်လၢယွၤအဟံၣ်အ ဂၢၤပူၤ, ဒီးစံးဘၣ်ကယဲၢ်ယူဒၤအဝ့ၢ်ခဲလၢာ်လၢအဟဲ ဘူၣ်ထီၣ်ဘါထီၣ်တၢ်လၢယွၤအဟံၣ်,
         လၢကယဲၢ်တၢ် ကတိၤလၢယမၤလိာ်နၤတက့ၢ်. ပာ်လီၤတဲာ်နီတဘီ တဂ့ၤ.
         3  ဘၣ်တဘၣ်ကကနၣ်ဝဲ, ဒီးပှၤကဃၣ်ကွံာ်အ သးတဂၤလၢအကျဲအၢဒၣ်ဝဲ, တဂၤလၢအကျဲအၢဒၣ်ဝဲ စုာ်စုာ်, ဒ်သိးယကပီၢ်ယၢ်လီၤက့ၤယသး
         လၢတၢ်အၢ လၢယကူၣ်ထီၣ်လၢ ယကဒုးဘၣ်အီၤလၢအမၤတၢ်အၢ အဃိန့ၣ်လီၤ.
         4  ဒီးနဘၣ်စံးဘၣ်အီၤ, ယွၤစံးဒ်အံၤ, သုမ့ၢ် တကနၣ်ယကလုၢ် ဒ်သိးသုကလဲၤလၢတၢ်သိၣ်တၢ်သီ, အပူၤလၢ
         ယပာ်လီၤလၢသုမဲာ်ညါ,
         5  သုမ့ၢ်တကနၣ် ဘၣ်ယခ့ယပှၤဝံတဖၣ် အကလုၢ်လၢယမၢလီၤဆူသု အိၣ်ဒီး, (ယဂဲၤဆၢထၢၣ်ဂီၤဂီၤ, ဒီးမၢလီၤအီၤ,
         ဒီးသုတ ကနၣ်ဘၣ်,)
         6  ယကပာ်ဟံၣ်တဟံၣ်အံၤဒ်ၡံလိၤအသိး, ဒီးယကပာ်ဝ့ၢ်တဝ့ၢ်အံၤ လၢတၢ်ဆိၣ်အၢအလီၢ်လၢ ဟီၣ်ခိၣ်အကလုာ်ခဲလၢာ်အဂီၢ်လီၤ.7  ဒီးပှၤလုၢ်တၢ်အဒိၣ်, ဒီးဝံတဖၣ်, ဒီးပှၤဂီၢ်မုၢ်ခဲလၢာ် န့ၣ်နၢ်ဟူစီၤယံးရမံယၤကတိၤတၢ်ကတိၤန့ၣ်
         လၢယွၤ အဟံၣ်ပူၤလီၤ.
         8  ဒီးတုၤစီၤယံးရမံယၤကတိၤဝံၤလၢာ် ကယဲၢ်တၢ်လၢယွၤမၤလိာ်အီၤလၢ အဘၣ်ကတိၤဒီးပှၤ ဂီၢ်မုၢ်ခဲလၢာ်ဒီး,
         တၢ်မၤအသးလၢပှၤလုၢ်တၢ်အဒိၣ်တ ဖၣ်, ဒီးဝံတဖၣ်, ဒီးပှၤဂီၢ်မုၢ်ခဲလၢာ်ဟံးဃာ်အီၤ, ဒီးစံး ဝဲဒၣ်,
         သံဒီးနကသံလီၤ.
         9  နကတိၤတၢ်လၢဝံကျိာ်လၢ ယွၤအမံၤ, ဒီးစံး, ဟံၣ်တဖျၢၣ်အံၤကမၤသးဒ်ၡံလိၤအ သိး, ဒီးဝ့ၢ်တဝ့ၢ်အံၤကအိၣ်သယုၢ်,
         ပှၤအိၣ်ဝဲဆိးဝဲလၢ အပူၤတအိၣ်ဘၣ်န့ၣ်မ့ၢ်အဘၣ်မနုၤလဲၣ်. ဒီးပှၤဂီၢ်မုၢ်ခဲ လၢာ်အိၣ်ဖှိၣ်ရိဖှိၣ်ထီဒါ
         စီၤယံးရမံယၤလၢယွၤအဟံၣ် ပူၤန့ၣ်လီၤ.10  ဒီးတုၤယူဒၤအပဒိၣ်ဖးဒိၣ်တဖၣ် နၢ်ဟူတၢ်တဖၣ်န့ၣ် ဒီး, ဟဲထီၣ်ဝဲလၢစီၤပၤအဟံၣ်ဆူယွၤအဟံၣ်ပူၤ,
         ဒီးဆ့ၣ် နီၤလၢကျဲစၢၤလၢယွၤအပဲတရီသီန့ၣ်,
         11  ဒီးပှၤလုၢ်တၢ် အဒိၣ်, ဒီးဝံတဖၣ်စံးဘၣ်ပဒိၣ်ဖးဒိၣ်, ဒီးပှၤဂီၢ်မုၢ်ခဲလၢာ်, ဒီးစံးဝဲဒၣ်,
         ပှၤတဂၤအံၤကြၢးဘၣ်တၢ်စံၣ်ညီၣ်သံလီၤ. အဂ့ၢ်ဒ်အံၤ, ကတိၤတၢ်လၢဝံကျိာ်ထီဒါဝ့ၢ်တဝ့ၢ်အံၤ, ဒ်သုနၢ်ဟူလၢသုနၢ်အသိးန့ၣ်လီၤ.12  ဒီးစီၤယံးရမံယၤကတိၤတၢ်ဒီးပဒိၣ်ဖးဒိၣ်ခဲလၢာ်, ဒီး ပှၤဂီၢ်မုၢ်ခဲလၢာ်, ဒီးစံးဝဲဒၣ်, ယွၤမၢယကတိၤတၢ်လၢဝံ
         ကျိာ်ထီဒါဟံၣ်တဖျၢၣ်အံၤ, ဒီးဝ့ၢ်တဝ့ၢ်အံၤလၢကယဲၢ် တၢ်ကတိၤလၢသုနၢ်ဟူလီၤ.
         13  ဒီးခဲကနံၣ်အံၤ, မၤဂ့ၤ ထီၣ်သုကျဲဒီးသုမၤတၢ်, ဒီးကနၣ်ယွၤသုကစၢ်အကလုၢ် တက့ၢ်. ဒီးယွၤကပီၢ်ယၢ်လီၤက့ၤအသးလၢကယဲၢ်တၢ်
         အၢလၢ အကတိၤတၢ်လၢသုဂ့ၢ်လီၤ.
         14  မ့မ့ၢ်ယဲဒၣ်အံၤ, ကွၢ်ကွၢ်, ယအိၣ်လၢသုစုပူၤလီၤ. မၤယၤဒ်တၢ်ဂ့ၤဝဲ, ဒီးတၢ်လိၤဝဲလၢသုမဲာ်ညါအသိးတက့ၢ်.
         ဘၣ်ဆၣ်ဒီး သ့ၣ်ညါသပှၢ်တၢၢ်, သုမ့ၢ်မၤသံယၤဒီး, သုကဒုးဟဲ ဘၣ်သုကစၢ်ဒၣ်သုဝဲ, ဒီးဝ့ၢ်တဝ့ၢ်အံၤ,
         ဒီးပှၤဝ့ၢ်ဖိတ ဖၣ်လၢတၢ်သွံၣ်လၢ အတၢ်ဒဲးဘးတအိၣ်ဘၣ်တက့ၢ်.―15  အဂ့ၢ်ဒ်အံၤ, ဒ်တၢ်မ့ၢ်တၢ်တီအသိးန့ၣ်ယွၤမၢလီၤယၤဆူ သုအိၣ်ဒ်သိးယကကတိၤ တၢ်ကတိၤခဲလၢာ်အံၤလၢ
         သုနၢ်ပူၤလီၤ.16  ဒီးပဒိၣ်ဖးဒိၣ်တဖၣ်, ဒီးပှၤဂီၢ်မုၢ်ခဲလၢာ်စံးဘၣ်ပှၤလုၢ် တၢ်အဒိၣ်, ဒီးဝံတဖၣ်န့ၣ်, ပှၤတဂၤအံၤတကြၢးဘၣ်
         တၢ်စံၣ်ညီၣ်သံဘၣ်. အဂ့ၢ်ဒ်အံၤ, ကတိၤတၢ်ဒီးပှၤလၢ ပကစၢ်အမံၤလီၤ.
         17  ဒီးကီၢ်အပှၤသးပှၢ် တနီၤဂဲၤဆၢ ထၢၣ်, ဒီးစံးဘၣ်ပှၤဂီၢ်မုၢ်အတၢ်အိၣ်ဖှိၣ်, ဒီးစံးဝဲဒၣ်,―18  ပှၤမိရၤၡးဖိစီၤမံၤကါကတိၤတၢ်လၢ ဝံကျိာ်လၢယူဒၤ အစီၤပၤဃံးစကံယၤအမုၢ်နံၤတဖၣ်, ဒီးကတိၤတၢ်ဒီး
         ယူဒၤအပှၤဂီၢ်မုၢ်ခဲလၢာ်, ဒီးစံးဝဲဒၣ်, တၢ်သုးမုၢ်အယွၤ စံးဝဲဒၣ်, ပှၤကထဲၣ်စံယိၣ်ဒ်ဟီၣ်ခိၣ်တကဝီၤအသိး,
         ဒီး ယရူၤၡလ့ၣ်ကကဲထီၣ်တၢ်အပူတဖၣ်, ဒီးဟံၣ်အကစၢၢ် န့ၣ်ကကဲထီၣ်ဒ်တၢ်အလီၢ်ထီၣ်ထီ လၢပှၢ်လၢ်ကျါအ
         သိးန့ၣ်လီၤ.
         19  ယူဒၤအစီၤပၤဃံးစကံယၤ, ဒီးယူဒၤခဲ လၢာ်မ့ၢ်အမၤသံအီၤဧါ, မ့ၢ်အပျံၤယွၤဒီး, ဃ့ကညးယွၤ အဘျုးအဖှိၣ်,
         ဒီးယွၤပီၢ်ယၢ်လီၤက့ၤအသးလၢတၢ်နး တၢ်ဖှီၣ်လၢအစံးအကမၤအီၤန့ၣ်တမ့ၢ်ဘၣ်ဧါ. ဒ်န့ၣ်အ သိး, ပကမၤတၢ်အၢဖးဒိၣ်ထီဒါလီၤပသးဒၣ်ပဝဲလီၤ.20  ဒီးပှၤလၢအကတိၤတၢ်လၢဝံကျိာ်လၢ ယွၤအမံၤအိၣ် ဝဲစ့ၢ်ကီးတဂၤ, စီၤအူၤရံယၤ, စီၤၡမါယၤလၢကံးရယး
         ယဧၤရံၣ်အပူၤအဖိခွါ, ဒီးကတိၤတၢ်လၢဝံအကျိာ်ထီ ဒါဝ့ၢ်တဝ့ၢ်အံၤ, ဒီးထီဒါကီၢ်တဘ့ၣ်အံၤဒ်စီၤယံးရမံယၤ
         အတၢ်ကတိၤခဲလၢာ်အသိးန့ၣ်လီၤ.
         21  ဒီးတုၤစီၤယဟိၤ ယါကံၣ်ဒီးအပှၤဆူၣ်ဖိခဲလၢာ်, ဒီးအပဒိၣ်ဖးဒိၣ်ခဲလၢာ် န့ၣ်နၢ်ဟူအတၢ်ကတိၤဒီး,
         စီၤပၤဃုမၤသံအီၤလီၤ. ဒီးစီၤ အူၤရံယၤနၢ်ဟူဝဲ, ဒီးပျံၤတၢ်, ဒီးဃ့ၢ်ဝဲ, ဒီးလဲၤလီၤဆူအဲၤ ကူပတူးအပူၤလီၤ.
         22  ဒီးစီၤပၤယဟိၤယါကံၣ် မၢလီၤ ပှၤကညီဆူအဲၤကူပတူးအပူၤ, စီၤဧးကဘိၢ်အဖိခွါစီၤ အ့လနၤသၣ်, ဒီးပှၤတဖၣ်အိၣ်ဒီးအီၤဆူအဲၤကူပတူးအ
         ပူၤလီၤ.
         23  ဒီးအဝဲသ့ၣ်ဟဲစိာ်စီၤအူၤရံယၤလၢအဲၤကူပတူး အပူၤ, ဒီးဟဲစိာ်အီၤဆူစီၤပၤယဟိၤယါကံၣ်အအိၣ်, ဒီး
         အဝဲဒၣ်မၤသံအီၤလၢနး, ဒီးမၢပှၤကွံာ်တ့ၢ်ကွံာ်အစိၣ် လၢပှၤဖှီၣ်ဖိယာ်ဖိအသွၣ်ခိၣ်ပူၤလီၤ.24  ဘၣ်ဆၣ်ဒီးစီၤၡၤဖၣ်အဖိခွါ စီၤအဃံကၣ်အစုအိၣ်ဝဲ ဒီးစီၤယံးရမံယၤ ဒ်သိးပှၤအသုတဟ့ၣ်လီၤကွံာ်အီၤဆူ
         ပှၤဂီၢ်မုၢ်အစုပူၤလၢအကမၤသံအီၤတဂ့ၤန့ၣ်လီၤ.

၂၇271  ယူဒၤအစီၤပၤစီၤယိၤၡံယၤအဖိခွါ စီၤစံးဒကံယၤကဲ သီစီၤပၤန့ၣ်, တၢ်အကလုၢ်အံၤဘၣ်စီၤယံးရမံယၤလၢ
         ယွၤ, ဒီးစံးဝဲဒၣ်,
         2  ယွၤစံးဘၣ်ယၤဒ်အံၤ, မၤတၢ်စၢဃာ် အပျံၤဒီးနီၣ်ယိးဘိ, ဒီးပာ်အီၤလၢနကိာ်လိၤ,
         3  ဒီးဟ့ၣ် ယုၢ်အီၤဆူအဒိၣ်အစီၤပၤ, ဒီးမိၤအးအစီၤပၤ, ဒီးပှၤဧၣ်မိၣ် ဖိအစီၤပၤ, ဒီးစိၢ်အစီၤပၤ,
         ဒီးစံဒိၣ်အစီၤပၤလၢကလူး တဖၣ်အစုပူၤလၢ အဟဲဆူယရူၤၡလ့ၣ်, ဆူယူဒၤအစီၤ ပၤစံးဒကံယၤအအိၣ်န့ၣ်တက့ၢ်.
         4  ဒီးမၤလိာ်အီၤလၢအ ဘၣ်စံးဘၣ်အကစၢ်တဖၣ်န့ၣ်, တၢ်သုးမုၢ်ဂီၢ်မုၢ်အယွၤ အံၣ်စရ့လးအကစၢ်စံးဒ်အံၤ,
         5  သုဘၣ်စံးဘၣ်သုကစၢ် တဖၣ်ဒ်အံၤ, ယတ့လီၤဟီၣ်ခိၣ်, ပှၤကညီ, ဒီးဆၣ်ဖိကီၢ် ဖိလၢအအိၣ်လၢ ဟီၣ်ခိၣ်အဖီခိၣ်လၢယစိဒိၣ်ယကမီၤ
         ထီ, ဒီးလၢယစုယူာ်ထီၣ်အသး, ဒီးယဟ့ၣ်လီၤအီၤလၢ ဖဲဒၣ်ပှၤလၢအဘၣ်ယသးလီၤ.
         6  ဒီးခဲကနံၣ်အံၤယဟ့ၣ် လီၤကီၢ်ခဲလၢာ်အံၤလၢယခ့ယပှၤ, ဘၤဘူၤလိၣ်အစီၤပၤ နဘူၤကးန့စၢ်အစုပူၤ,
         ဒီးယဟ့ၣ်လီၤစ့ၢ်ကီးအီၤလၢဆၣ် ဖိကီၢ်ဖိလၢပှၢ်လၢ်ကျါဒ်သိးအကမၤအတၢ်လီၤ.
         7  ဒီးပှၤ ကလုာ်ခဲလၢာ်ကမၤအတၢ်, ဒီးအဖိခွါအတၢ်, ဒီးအဖိ ခွါအဖိခွါအတၢ်တုၤအကီၢ်အမုၢ်အလါဘၣ်လီၤ.
         တုၤ နုၤတဘျီပှၤအါကလုာ်ဒီး စီၤပၤဖးဒိၣ်တဖၣ်န့ၣ်ကဒုး မၤအီၤလၢအတၢ်လီၤ.
         8  ဒီးတၢ်ကမၤအသးလၢပှၤတ ကလုာ်ဒီးဘီမုၢ်တဘီမုၢ်လၢ အတမၤဘၣ်ဘၤဘူၤလိၣ် အစီၤပၤစီၤနဘူၤကးန့စၢ်အတၢ်,
         ဒီးတပာ်ဘၣ်အကိာ် လၢဘၤဘူၤလိၣ်အစီၤပၤအနီၣ်ယိးဘိအဖီလာ်န့ၣ် ယ ကအိၣ်သကိးပှးတကလုာ်န့ၣ်ဒီးနးဧိၤဘီဧိၤ,
         ဒီးတၢ် သၣ်ဝံၤလီၤဒိ, ဒီးတၢ်သံသတြိာ်တုၤယမၤလၢာ်အီၤ, လၢ အဝဲဒၣ်အစုလီၤ.9  မၤသးဒ်န့ၣ်ဒီးကနၣ်သုဝံ, ဒီးသုပှၤဖးတၢ်ဖိ, ဒီးသု ပှၤမံမီၢ်တၢ်, ဒီးသုပှၢ်ကွၢ်တၢ်အၢၣ်ဖိ,
         ဒီးသုပှၤမၤကဒါ ပှၤမဲာ်လၢအစံးဘၣ်သု, ဒီးစံး, သုတမၤဘၣ်ဘၤဘူၤ လိၣ်အစီၤပၤအတၢ်သၣ်အကလုၢ်တဂ့ၤ.
         10  အဂ့ၢ်ဒ်အံၤ, အဝဲသ့ၣ်ကတိၤတၢ်လၢဝံကျိာ်လၢ တၢ်ကဘျံးကဘျၣ် ဒီးသု, ဒ်သိးသုကဟးထီၣ်အိၣ်ယံၤဒီးသုထံသုကီၢ်,
         ဒီး ဒ်သိးယကဟီထီၣ်ကွံာ်သု, ဒီးသုကတုၤလၢတၢ်ဟးဂီၤ လီၤ.
         11  မ့မ့ၢ်ပှၤတကလုာ်လၢအကပာ်အကိာ်လၢဘၤ ဘူၤလိၣ်အစီၤပၤအနီၣ်ယိးဘိအဖီလာ်, ဒီးမၤအတၢ်န့ၣ် ယကဒုးအိၣ်လီၤတဲာ်အီၤလၢ
         အကီၢ်ဒၣ်ဝဲအပူၤလီၤ, ယွၤစံးဝဲဒၣ်, ဒီးအဝဲသ့ၣ်ကမၤဟီၣ်ခိၣ် ဒီးအိၣ်ဝဲဆိးဝဲ လၢအပူၤလီၤ.12  ဒီးယကတိၤတၢ်ဒီးယူဒၤအစီၤပၤစံးဒကံယၤ ဒ်တၢ် ကတိၤအံၤခဲလၢာ်အသိးန့ၣ်, ဒီးယစံး, ပာ်သုကိာ်လၢ
         ဘၤဘူၤလိၣ်အစီၤပၤအနီၣ်ယိးဘိအဖီလာ်, ဒီးမၤအ တၢ်, ဒီးအပှၤဂီၢ်မုၢ်အတၢ်, ဒီးမူတက့ၢ်.
         13  သုကသံ, နဲ ဒၣ်ဒီးနပှၤဂီၢ်မုၢ်, လၢနးဧိၤဘီဧိၤ, ဒီးလၢတၢ်သၣ်ဝံၤလီၤ ဒိ, ဒီးလၢတၢ်သံသတြိာ်,
         ဒ်ယွၤကတိၤတၢ်လၢပှၤတကလုာ်အဂ့ၢ်လၢ အတမၤဘၣ်ဘၤဘူၤလိၣ်အစီၤပၤအ တၢ်အသိးန့ၣ်မ့ၢ်အဘၣ်မနုၤလဲၣ်.
         14  မၤသးဒ်န့ၣ်ဒီးဝံတ ဖၣ်လၢအစံးဘၣ်သုဒီးစံး, သုတမၤဘၣ်ဘၤဘူၤလိၣ် အစီၤပၤအတၢ်ဘၣ်န့ၣ်ကနၣ်အကလုၢ်တဂ့ၤ.
         အဂ့ၢ်ဒ် အံၤ, ကတိၤတၢ်လၢဝံကျိာ်လၢတၢ်ကဘျံးကဘျၣ်ဒီးသု လီၤ.
         15  အဂ့ၢ်ဒ်အံၤ, ယတမၢလီၤဘၣ်အီၤဘၣ်, ယွၤစံး ဝဲဒၣ်, မ့မ့ၢ်ကတိၤတၢ်လၢဝံကျိာ်လၢ တၢ်ကဘျံးက ဘျၣ်လၢယမံၤဒ်သိးယကဟီထီၣ်ကွံာ်သု,
         ဒီးဒ်သိးသု ကတုၤလၢတၢ်ဟးဂီၤသုဝဲ, ဒီးဝံတဖၣ်လၢအကတိၤ တၢ်လၢဝံကျိာ်ဒီးသုစ့ၢ်ကီးလီၤ.16  ဒီးယကတိၤတၢ်ဒီးပှၤလုၢ်တၢ်အဒိၣ်, ဒီးပှၤဂီၢ်မုၢ်ခဲ လၢာ်အံၤ, ဒီးယစံး, ယွၤစံးဒ်အံၤ, ဝံတဖၣ်လၢအကတိၤ
         တၢ်လၢဝံကျိာ်ဒီးသုဒီးစံး, ကွၢ်ကွၢ်, ယွၤအဟံၣ်အဃၢၤ အဃိၢ်န့ၣ်ပှၤတဟဲက့ၤစိာ်အီၤချ့ချ့လၢ
         ဘၤဘူၤလိၣ်အ ပူၤန့ၣ်ကနၣ်အကလုၢ်တဂ့ၤ. အဂ့ၢ်ဒ်အံၤ, ကတိၤတၢ် လၢဝံကျိာ်ကဘျံးကဘျၣ်ဒီးသုလီၤ.
         17  ကနၣ်အကလုၢ် တဂ့ၤ. မၤဘၤဘူၤလိၣ်စီၤပၤအတၢ်ဒီးမူတက့ၢ်. ဝ့ၢ်တ ဝ့ၢ်အံၤကဘၣ်တၢ်မၤသယုၢ်အီၤ မ့ၢ်အဘၣ်မနုၤလဲၣ်.―18  ဘၣ်ဆၣ်ဒီးအဝဲသ့ၣ်မ့မ့ၢ်ဝံတဖၣ်, ဒီးယွၤအကလုၢ်မ့ၢ် အိၣ်ဒီးအီၤဒီး, မ်အဃ့ကညးတၢ်သုးမုၢ်ဂီၢ်မုၢ်အယွၤဒ်
         သိးတၢ်အဃၢၤအဃိၢ် လၢအအိၣ်လီၤတဲာ်တဖၣ်လၢ ယွၤအဟံၣ်ပူၤ, ဒီးလၢယူဒၤအစီၤပၤအဟံၣ်ပူၤ, ဒီးလၢ ယရူၤၡလ့ၣ်အပူၤ
         အသုတလဲၤစ့ၢ်ကီးဆူဘၤဘူၤလိၣ် န့ၣ်တဂ့ၤ.
         19  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤစံးဒ် အံၤ လၢထူၣ်တဖၣ်အဂ့ၢ်, ဒီးလၢပီၣ်လဲၣ်တဖျၢၣ်အ
         ဂ့ၢ်, ဒီးလၢအခီၣ်တဖၣ်အဂ့ၢ်, ဒီးလၢတၢ်အဃၢၤအ ဃိၢ်လၢအအိၣ်လီၤတဲာ်လၢ ဝ့ၢ်တဝ့ၢ်အံၤအပူၤအဂ့ၢ်,―20  လၢဘၤဘူၤလိၣ်အစီၤပၤ နဘူၤကးန့စၢ်တစိာ်ထီၣ်ဘၣ် ဖဲအကတီၢ်လၢအစိာ်ထီၣ်မၢကဲကုၢ် ယူဒၤအစီၤပၤစီၤ
         ယဟိၤယါကံၣ်အဖိခွါစီၤယံးကၤနံယၤလၢ ယရူၤၡလ့ၣ် ဆူဘၤဘူၤလိၣ်အအိၣ်, ဒီးယူဒၤဒီးယရူၤၡလ့ၣ်အပဒိၣ်
         ဖးဒိၣ်ခဲလၢာ်န့ၣ်ဒ်အံၤ,
         21  မ့ၢ်မးတၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ, လၢတၢ်အဃၢၤအဃိၢ်လၢ အအိၣ်လီၤတဲာ်လၢယွၤအဟံၣ်ပူၤ,
         ဒီးလၢယူဒၤအစီၤ ပၤအဟံၣ်ပူၤ, ဒီးလၢယရူၤၡလ့ၣ်အပူၤအဂ့ၢ်န့ၣ်,
         22  ပှၤ ကစိာ်ထီၣ်ကွံာ်အီၤဆူဘၤဘူၤလိၣ်, ဒီးကအိၣ်ဖဲန့ၣ်တုၤ မုၢ်တနံၤလၢယကအိၣ်သကိးအီၤလီၤ. ယွၤစံးဝဲဒၣ်.
         တုၤ နုၤတဘျီယကဟဲက့ၤစိာ်အီၤ, ဒီးပာ်က့ၤအီၤလၢအလီၢ် ဖဲအံၤလီၤ.

၂၈281  ဒီးလၢတနံၣ်ဃီ, လၢယူဒၤအစီၤပၤစံးဒကံယၤကဲသီ စီၤပၤ, နံၣ်ပှဲၤထီၣ်လွံၢ်နံၣ်တနံၣ်, လၢလါယဲၢ်လါတလါ
         န့ၣ်တၢ်မၤအသးလၢ ပှၤကံးဘိၣ်ဖိဝံဧၤစူၢ်အဖိခွါစီၤဃ နၤနယၤတဂၤကတိၤတၢ်ဒီးယၤလၢယွၤအဟံၣ်ပူၤ လၢ
         ပှၤလုၢ်တၢ်အဒိၣ်, ဒီးပှၤဂီၢ်မုၢ်ခဲလၢာ်အမဲာ်ညါ, ဒီးစံးဝဲ ဒၣ်,
         2  တၢ်သုးမုၢ်ဂီၢ်မုၢ်အယွၤအံၣ်စရ့လးအကစၢ်စံးဒ် အံၤ, ဒီးစံးဝဲဒၣ်, ယမၤကၢ်ဘၤဘူၤလိၣ်အစီၤပၤအနီၣ်
         ယိးဘိလံ.
         3  လၢခံနံၣ်အတီၢ်ပူၤန့ၣ် ယကဒုးဟဲက့ၤ ကဒီးဆူတၢ်အလီၢ်အံၤ လၢယွၤအဟံၣ်အဃၢၤအဃိၢ်ခဲ လၢာ်လၢဘၤဘူၤလိၣ်အစီၤပၤနဘူၤကးန့စၢ်
         စိာ်ကွံာ် ဝဲလၢအလီၢ်ဖဲအံၤဆူဘၤဘူၤလိၣ်,
         4  ဒီးယကဒုးဟဲက့ၤ ယူဒၤအစီၤပၤယဟိယါကံၣ်အဖိခွါဒီးစီၤယံးကၤနံယၤ, ဒီးကယဲၢ်ပှၤယူဒၤဖိလၢ အကဲကုၢ်ဒီးလဲၤဆူဘၤဘူၤ
         လိၣ်လီၤ, ယွၤစံးဝဲဒၣ်, အဂ့ၢ်ဒ်အံၤ, ယကမၤကၢ်ဘၤဘူၤ လိၣ်အစီၤပၤအနီၣ်ယိးဘိလီၤ.5  ဒီးဝံယံးရမံယၤစံးဘၣ်ဝံဃနၤနယၤလၢ ပှၤလုၢ်တၢ် အဒိၣ်အမဲာ်ညါ, ဒီးလၢပှၤဂီၢ်မုၢ်ခဲလၢာ်လၢအဆၢထၢၣ်
         လၢယွၤအဟံၣ်ပူၤအမဲာ်ညါ,
         6  ဝံယံးရမံယၤဒၣ်လဲာ်စံး ဝဲဒၣ်, အၤမ့ၣ်, မ်ယွၤမၤဒ်န့ၣ်သိးတက့ၢ်. မ်ယွၤမၤလၢ ထီၣ်ပှဲၤထီၣ်နတၢ်ကတိၤလၢ
         နကတိၤလၢဝံကျိာ်လၢ အကဒုးဟဲက့ၤယွၤအဟံၣ်အဃၢၤအဃိၢ်, ဒီးကယဲၢ်ပှၤ လၢတၢ်စိာ်မၢကဲကုၢ်အီၤလၢဘၤဘူၤလိၣ်ဆူတၢ်အလီၢ်
         အံၤတက့ၢ်.
         7  ဘၣ်ဆၣ်ဒီးကနၣ်တၢ်ကတိၤအံၤလၢယ ကတိၤတၢ်လၢနနၢ်ပူၤ, ဒီးလၢပှၤဂီၢ်မုၢ်အံၤအနၢ်ပူၤတ က့ၢ်.
         8  ဝံလၢပျၢၤလၢအကတိၤတၢ်လၢဝံကျိာ်လၢယမဲာ် ညါ, ဒီးလၢနမဲာ်ညါတဖၣ်န့ၣ် ကတိၤတၢ်လၢဝံကျိာ် စ့ၢ်ကီးထီဒါထံဧိၤကီၢ်ဧိၤအါဘ့ၣ်,
         ဒီးထီဒါဘီဧိၤမုၢ်ဧိၤ အဒိၣ်အထီတဖၣ်လၢတၢ်ဒုးသုးအဂ့ၢ်, ဒီးလၢတၢ်နး တၢ်ဖှီၣ်အဂ့ၢ်, ဒီးလၢတၢ်သံသတြိာ်အဂ့ၢ်လီၤ.
         9  ဝံလၢ အကတိၤလၢဝံအကျိာ်လၢ တၢ်ဃူတၢ်ဖိးတဂၤအံၤ, တုၤ ဝံအကလုၢ်န့ၣ်လၢထီၣ်ပှဲၤထီၣ်ဒီး, ပှၤကသ့ၣ်ညါလၢ
         ယွၤမၢလီၤဝံတဂၤန့ၣ်နီၢ်နီၢ်လီၤ.10  ဒီးဝံဃနၤနယၤဟံးထီၣ်ကွံာ်နီၣ်ယိးဘိလၢ ဝံယံးရ မံယၤအကိာ်လိၤ, ဒီးမၤကၢ်အီၤလီၤ.
         11  ဒီးစီၤဃနၤန ယၤကတိၤတၢ်လၢပှၤဂီၢ်မုၢ်ခဲလၢာ်အမဲာ်ညါဒီးစံးဝဲဒၣ်, ယွၤစံၤဒ်အံၤ, ယကမၤကၢ်ကွံာ်ဘၤဘူၤလိၣ်အစီၤပၤန
         ဘူၤကးန့စၢ်အနီၣ်ယိးဘိလၢပှၤကိးကလုာ်ဒဲး အကိာ် လိၤဒ်န့ၣ်သိးလၢခံနံၣ် အမုၢ်နံၤတဖၣ်အတီၢ်ပူၤလီၤ.
         ဒီး ဝံယံးရမံယၤဟးထီၣ်ဝဲလီၤ.12  လၢဝံဃနၤနယၤမၤကၢ်ကွံာ်နီၣ်ယိးဘိလၢ ဝံယံးရမံ ယၤအကိာ်လိၤအလီၢ်ခံန့ၣ် ယွၤအကလုၢ်ဘၣ် စီၤယံး
         ရမံယၤ, ဒီးစံးဝဲဒၣ်,
         13  လဲၤစံးဘၣ်စီၤဃနၤနယၤဒီးစံး, ယွၤစံးဒ်အံၤ, နမၤကၢ်နီၣ်ယိးဘိသ့ၣ်လံ, ဒီးနဘၣ်မၤ နီၣ်ယိးဘိထးလၢအလီၢ်လီၤ.
         14  အဂ့ၢ်ဒ်အံၤ, တၢ်သုးမုၢ် ဂီၢ်မုၢ်အယွၤအံၣ်စရ့လးအကစၢ်စံးဒ်အံၤ, ယပာ်လီၤလံ နီၣ်ယိးဘိထးလၢ
         ပှၤကလုာ်ခဲလၢာ်အံၤအကိာ်လိၤ, ဒ် သိးအကမၤဘၤဘူၤလိၣ် အစီၤပၤနဘူၤကးန့စၢ်အတၢ်, ဒီးအဝဲသ့ၣ်ဘၣ်မၤအတၢ်,
         ဒီးယဟ့ၣ်လီၤစ့ၢ်ကီးအီၤလၢ ဆၣ်ဖိကီၢ်ဖိလၢပှၢ်လၢ်ကျါလီၤ.15  ဒီးဝံယံးရမံယၤစံးဘၣ်ဝံဃနၤနယၤ, စီၤဃနၤနယၤ ဧၢ, ကနၣ်လၢ်တက့ၢ်. ယွၤတမၢလီၤဘၣ်နၤဘၣ်, မ့ၢ်န
         ဒုးသန့ၤပှၤဂီၢ်မုၢ်အံၤအသးလၢတၢ်ကတိၤ ကဘျံးက ဘျၣ်လီၤ.
         16  မၤသးဒ်န့ၣ်ဒီးယွၤစံးဒ်အံၤ, ကွၢ်ကွၢ်, ယက ညိကွံာ်နၤလၢဟီၣ်ခိၣ်ချၢလီၤ. အအံၤတနံၣ်အံၤနက
         သံလီၤ. အဂ့ၢ်ဒ်အံၤ, နကတိၤတၢ်ပူထီၣ်တၢ်ထီဒါယွၤ လီၤ.
         17  ဒီးဝံဃနၤနယၤသံဝဲလၢနံၣ်တနံၣ်ဃီ, လါနွံ လါတလါအပူၤန့ၣ်လီၤ.

၂၉291  ဒီးအဝဲအံၤ မ့ၢ်လံာ်ဟ့ၣ်ယုၢ်အတၢ်ကတိၤလၢဝံယံး ရမံယၤဟ့ၣ်ယုၢ်လၢယရူၤၡလ့ၣ် ဆူပှၤသူၣ်က့သးပှၢ်
         လၢအအိၣ်လီၤတဲာ်လၢ တၢ်မၢကဲကုၢ်အီၤအကျါ, ဒီး ဆူပှၤလုၢ်တၢ်အဒိၣ်တဖၣ်, ဒီးဆူဝံတဖၣ်, ဒီးဆူပှၤဂီၢ်
         မုၢ်ခဲလၢာ်လၢစီၤနဘူၤကးန့စၢ်စိာ်မၢကဲကုၢ်အီၤ, လၢ ယရူၤၡလ့ၣ်ဆူဘၤဘူၤလိၣ်လီၤ.
         2  (လၢစီၤပၤယံးကၤနံ ယၤ, ဒီးနီၢ်ပၤမုၣ်, ဒီးပှၤဒ့ဒံၣ်ဖိတဖၣ်, ဒီးယူဒၤဒီးယရူၤ ၡလ့ၣ်ပဒိၣ်ဖးဒိၣ်တဖၣ်,
         ဒီးပှၤစုသ့, ဒီးပှၤပိာ်တၢ်ဖိဟး ထီၣ်ကွံာ်လၢယရူၤၡလ့ၣ်အလီၢ်ခံန့ၣ်,) လၢစီၤၡၤဖၣ် အဖိခွါစီၤအ့လၤစၤအစုပူၤ,
         ဒီးစီၤဃံးလကံယၤအဖိခွါ စီၤကမၤရယၤအစုပူၤ (လၢယူဒၤအစီၤပၤစံးဒကံယၤ မၢလီၤဆူဘၤဘူၤလိၣ်အစီၤပၤနဘူၤကးန့စၢ်အအိၣ်),
         ဒီး စံးဝဲဒၣ်.4  တၢ်သုးမုၢ်ဂီၢ်မုၢ်အယွၤအံၣ်စရ့လး အကစၢ်စံးဘၣ် ကယဲၢ်ပှၤလၢတၢ်မၢကဲကုၢ်အီၤလၢ ယဒုးစိာ်အီၤလၢ
         ယရူၤၡလ့ၣ်ဆူဘၤဘူၤလိၣ်န့ၣ်,
         5  မၤထီၣ်ဟံၣ်ဒီးအိၣ် လၢအပူၤဆိးလၢအပူၤ, ဒီးသူၣ်တၤသၣ်အလီၢ်, ဒီးအီၣ် အတၤသၣ်တက့ၢ်.
         6  န့ၢ်မါ, ဒီးထီၣ်ဖိဖိခွါ, ဒီးဖိမုၣ်, ဒီး ဟံးန့ၢ်မါလၢသုဖိခွါအဂီၢ်, ဒီးဟ့ၣ်သုဖိမုၣ်လၢအဝၤဒ်
         သိးအကဆံးစၢ်န့ၢ်ဖိခွါဒီးဖိမုၣ်, ဒ်သိးသုကအါထီၣ်ဖဲ န့ၣ်, ဒီးသုသုတစှၤလီၤတဂ့ၤ.
         7  ဒီးဃုဝ့ၢ်န့ၣ်အတၢ်ဃူ တၢ်ဖိးဖဲယမၢသုလဲၤကဲကုၢ်, ဒီးဘါထုကဖၣ်န့ၢ်ယွၤလၢ အဂီၢ်တက့ၢ်. အဂ့ၢ်ဒ်အံၤ,
         လၢအဝဲန့ၣ်အတၢ်ဃူတၢ် ဖိးအပူၤန့ၣ်သုကန့ၢ်တၢ်ဃူတၢ်ဖိးလီၤ.8  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤ, အံၣ်စရ့လးအ ကစၢ်စံးဒ်အံၤ, ဒုးလီန့ၢ်သုသးလၢသုဝံ,
         ဒီးသုပှၤဖးတၢ် ဖိလၢအအိၣ်ဝဲလၢသုကျါတဂ့ၤ. ဒီးကနၣ်သုတၢ်မံမီၢ် လၢသုဒုးမံမီၢ်တဂ့ၤ.
         9  အဂ့ၢ်ဒ်အံၤ, အဝဲသ့ၣ်ကတိၤလၢ ဝံကျိာ်ကဘျံးကဘျၣ်လၢယမံၤလီၤ. ယတမၢလီၤဘၣ် အီၤဘၣ်, ယွၤစံးဝဲဒၣ်.
         10  အဂ့ၢ်ဒ်အံၤ, ယွၤစံးဝဲဒၣ်, အနံၣ် နွံဆံပှဲၤထီၣ်လၢဘၤဘူၤလိၣ်အပူၤအလီၢ်ခံန့ၣ် ယက အိၣ်သကိးသု,
         ဒီးမၤလၢထီၣ်ပှဲၤထီၣ်ယတၢ်ကတိၤဂ့ၤ လၢသုဂီၢ်, ဒီးမၢသုဟဲက့ၤကဒါက့ၤဆူတၢ်အလီၢ်အံၤ လီၤ.
         11  အဂ့ၢ်ဒ်အံၤ, ယသ့ၣ်ညါတၢ်ကူၣ်လၢယကူၣ်ထီၣ် လၢသုဂီၢ်, ယွၤစံးဝဲဒၣ်, တၢ်ကူၣ်ဘၣ်ဃးဒီးတၢ်ဃူ
         တၢ်ဖိး, ဘၣ်ဃးဒီးတၢ်အၢတမ့ၢ်ဘၣ်, ဒ်သိးယကဟ့ၣ် သုကတၢၢ်အိၣ်ဒီးတၢ်မုၢ်လၢ်လီၤ.
         12  ဒီးသုကကိးထီၣ် ယၤ, ဒီးသုကလဲၤဘါထုကဖၣ်တၢ်လၢယၤ, ဒီးယက ကနၣ်သုကလုၢ်လီၤ.
         13  ဒီးသုကဃုယၤ, ဒီးတုၤသုဃု ယၤလၢသုသးဒီဖျၢၣ်ညါဒီး, သုထံၣ်န့ၢ်ယၤလီၤ.
         14  ဒီး ယွၤစံးဝဲဒၣ်, သုကထံၣ်န့ၢ်ယၤဒီးယကဒုးဟဲက့ၤသုလၢ သုလဲၤကဲကုၢ်အလီၢ်, ဒီးယကထၢဖှိၣ်သုလၢကယဲၢ်
         ပှၤကလုာ်အကျါ, ဒီးလၢကယဲၢ်တၢ်အလီၢ်ဖဲယဟီထီၣ် ကွံာ်သုလီၤ, ယွၤစံးဝဲဒၣ်, ဒီးယကဒုးဟဲက့ၤကဒါက့ၤ
         သုဆူတၢ်အလီၢ်, ဖဲယမၢတၢ်စိာ်မၢကဲကုၢ်သုလီၤ.15  အဂ့ၢ်ဒ်အံၤ, သုစံး, ယွၤဒုးဂဲၤဆၢထၢၣ်န့ၢ်ပှၤလၢဝံတ ဖၣ်လၢဘၤဘူၤလိၣ်အပူၤဒီး,
         16  ယွၤစံးဒ်အံၤ, လၢစီၤပၤ လၢအဆ့ၣ်နီၤလၢ စီၤဒၤဝံးအလီၢ်ပစိာ်အဖီခိၣ်အဂ့ၢ်, ဒီးလၢကယဲၢ်ပှၤဂီၢ်မုၢ်လၢ
         အအိၣ်ဝဲလၢဝ့ၢ်အံၤအပူၤအ ဂ့ၢ်, လၢသုဒီပုၢ်ဝဲလၢ အတလဲၤကဲကုၢ်အဂ့ၢ်,
         17  တၢ် သုးမုၢ်ဂီၢ်မုၢ်အယွၤစံးဒ်အံၤ, ကွၢ်ကွၢ်, ယကမၢလီၤနးဧိၤ ဘီဧိၤ, ဒီးတၢ်သၣ်ဝံၤလီၤဒိ,
         ဒီးတၢ်သံသတြိာ်လၢအ ကျါ, ဒီးယကပာ်အီၤဒ်ချၢၣ်ဒၢသၣ်အအၢ တုၤပှၤအီၣ် အီၤတကဲဘၣ်အသိးန့ၣ်လီၤ.
         18  ဒီးယကလူၤအီၤဒီးနး ဧိၤဘီဧိၤ, ဒီးတၢ်သၣ်ဝံၤလီၤဒိ, ဒီးတၢ်သံသတြိာ်, ဒီး ယကဟ့ၣ်လီၤကွံာ်အီၤဆူ
         တၢ်မၤအၢအီၤလၢကယဲၢ် ဘီကယဲၢ်မုၢ်လၢဟီၣ်ခိၣ်ချၢခဲလၢာ်အကျါ, ဒ်သိးအက ကဲထီၣ်တၢ်ဆိၣ်အၢအလီၢ်,
         ဒီးတၢ်ကမၢကမၣ်အလီၢ်, ဒီးတၢ်ပယွဲအလီၢ်, ဒီးတၢ်ဒုၣ်ဒွဲၣ်အလီၢ်လၢ ကယဲၢ်ပှၤ ကလုာ်ခဲလၢာ်အကျါ,
         ဖဲယဟီထီၣ်ကွံာ်အီၤလီၤ.19  အဂ့ၢ်ဒ်အံၤ, ယွၤစံးဝဲဒၣ်, လၢယမၢလီၤယခ့ယပှၤဝံ တဖၣ်ဆူအအိၣ်န့ၣ် တကနၣ်ယကလုၢ်ဘၣ်, ယဂဲၤဆၢ
         ထၢၣ်ဂီၤဂီၤ, ဒီးမၢလီၤအီၤ, ဒီးသုတကနၣ်ဘၣ်, ယွၤ စံးဝဲဒၣ်.20  ဒီးသုဝဲသ့ၣ်အံၤ, ကယဲၢ်ပှၤလၢအလဲၤကဲကုၢ်လၢယ မၢလီၤလၢယရူၤၡလ့ၣ်ဆူဘၤဘူၤလိၣ်သ့ၣ်ဧၢ, ကနၣ် ယွၤအကလုၢ်တက့ၢ်.
         21  တၢ်သုးမုၢ်ဂီၢ်မုၢ်အယွၤ, အံၣ်စ ရ့လးအကစၢ်စံးဒ်အံၤ, လၢစီၤကိၤလါယၤအဖိခွါစီၤအၤ ဃာ်အဂ့ၢ်,
         ဒီးလၢစီၤမၤစ့ယၤအဖိခွါစီၤစံးဒကံယၤအ ဂ့ၢ်, လၢအကတိၤတၢ်လၢဝံကျိာ်ကဘျံးကဘျၣ်လၢ ယမံၤ, ကွၢ်ကွၢ်,
         ယကဟ့ၣ်လီၤကွံာ်အီၤဆူဘၤဘူၤလိၣ် အစီၤပၤနဘူၤကးန့စၢ်အစုပူၤ, ဒီးကမၤသံအီၤလၢသုမဲာ် ညါလီၤ.
         22  ဒီးပှၤယူဒၤဖိလၢအကဲကုၢ်လၢဘၤဘူၤလိၣ် အပူၤခဲလၢာ်ကပာ်အီၤလၢ တၢ်ဆိၣ်အၢအလီၢ်, ဒီးက စံး, မ်ယွၤပာ်နၤဒ်စီၤစံးဒကံယၤ,
         ဒီးဒ်စီၤအၤဃာ်လၢ ဘၤဘူၤလိၣ်အစီၤပၤဆူးထီၣ်ကွံာ်အီၤလၢ မ့ၣ်အူပူၤအ သိးန့ၣ်တက့ၢ်.
         23  အဂ့ၢ်ဒ်အံၤ, မၤတၢ်အၢလၢအံၣ်စရ့လး အကျါ, ဒီးမၤကမၣ်ပှၤလၢအဃၢၤအမါ, ဒီးကတိၤတၢ် ကဘျံးကဘျၣ်လၢယမံၤ,
         လၢယတမၤလိာ်ဘၣ်အီၤ ဘၣ်. ယသ့ၣ်ညါယဲ, ဒီးယမ့ၢ်ပှၤအုၣ်အသးလီၤ, ယွၤ စံးဝဲဒၣ်. ဒီးနဘၣ်စံးဘၣ်ပှၤန့ဃလၣ်ဖိစီၤၡမါယၤဒီးစံးဒ်အံၤ,25  တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ, ဒီးစံးဝဲဒၣ်, မ့ၢ်နဟ့ၣ်ယုၢ်လံာ်လၢနမံၤဆူကယဲၢ်ပှၤလၢ
         အအိၣ်ဝဲလၢယရူၤၡလ့ၣ်အပူၤ, ဒီးဆူပှၤလုၢ်တၢ်အဒိၣ်, စီၤမၤစ့ယၤအဖိခွါစီၤစဖါနယၤ, ဒီးဆူပှၤလုၢ်တၢ်အဒိၣ်
         ခဲလၢာ်, ဒီးနစံး,
         26  ယွၤပာ်နၤလၢပှၤလုၢ်တၢ်အဒိၣ်လၢ ပှၤလုၢ်တၢ်အဒိၣ်စီၤယဟိယဒါအလီၢ်န့ၣ်, ဒ်သိးပဒိၣ် တဖၣ်ကအိၣ်လၢယွၤအဟံၣ်ပူၤလၢ
         ကယဲၢ်ပှၤလၢအ ပျုၢ်ဝဲအဖီခိၣ်, ဒီးလၢပှၤလၢအပာ်အသးလၢဝံတဂၤလၢ် လၢ်အဖီခိၣ်န့ၣ်, ဒီးဒ်သိးနကဒၢနုာ်လၢဃိာ်ပူၤဒီးသိး
         ဃာ်လၢသိးဧိၤကျိၤဧိၤအပူၤလီၤ.
         27  ဒီးခဲကနံၣ်အံၤ, နတ သိၣ်ဃီၣ်ပှၤဧၤနသိးဖိစီၤယံးရမံယၤလၢ အပာ်အသး လၢဝံတဂၤလၢသုဂီၢ်မ့ၢ်အဘၣ်မနုၤလဲၣ်.
         28  အဂ့ၢ်ဒ်အံၤ, ဟ့ၣ်ယုၢ်တၢ်ဆူပှၤလၢဘၤဘူၤလိၣ်အပူၤဒ်အံၤ, ဒီးစံးဝဲ ဒၣ်, တၢ်အံၤမ့ၢ်အယံာ်,
         မၤထီၣ်ဟံၣ်ဒီးအိၣ်ဒီးဆိး, သူၣ် တၤသၣ်အလီၢ်ဒီးအီၣ်အတၤသၣ်တက့ၢ်.
         29  ဒီးပှၤလုၢ် တၢ်အဒိၣ်စီၤစဖါနယၤဖးလံာ်တဘ့ၣ်န့ၣ်လၢ ဝံယံးရ မံယၤအနၢ်ပူၤလီၤ. ဒီးယွၤအကလုၢ်ဘၣ်
         ဝံယံးရမံယၤ, ဒီးစံးဝဲဒၣ်,31  ဟ့ၣ်ယုၢ်တၢ်ဆူကယဲၢ်ပှၤကဲကုၢ်ဒီးစံး, ယွၤစံးလၢပှၤန့ ဃလၣ်ဖိစီၤၡမါယၤအဂ့ၢ်ဒ်အံၤ, မ့ၢ်စီၤၡမါယၤကတိၤ
         တၢ်လၢဝံအကျိာ်ဒီးသု, ဒီးယတမၢဘၣ်အီၤဘၣ်, ဒီးဒုး သန့ၤသုသးလၢတၢ်ကတိၤကဘျံးကဘျၣ်ဒီး,
         32  ယွၤစံး ဒ်အံၤ, ကွၢ်ကွၢ်, ယကအိၣ်သကိးပှၤန့ဃလၣ်ဖိစီၤၡမါ ယၤဒီးအချံအသၣ်လီၤ. ပှၤလၢအကအိၣ်ကဆိးလၢ
         ပှၤဂီၢ်မုၢ်အံၤအကျါန့ၣ် တဘၣ်အိၣ်ဘၣ်ဒီးအီၤနီတဂၤ ဘၣ်, ဒီးတဘၣ်ထံၣ်ဘၣ်တၢ်ဂ့ၤလၢယကမၤယပှၤဂီၢ်မုၢ်
         ဘၣ်, ယွၤစံးဝဲဒၣ်. အဂ့ၢ်ဒ်အံၤ, ကတိၤတၢ်ပူထီၣ်ယွၤ လီၤ.

၃၀301  တၢ်ကတိၤလၢအဟဲဆူစီၤယံးရမံယၤလၢယွၤ, စံးဝဲ ဒၣ်,
         2  ယွၤအံၣ်စရ့လးအကစၢ်စံးဒ်အံၤ, ဒီးစံးဝဲဒၣ်, က ယဲၢ်တၢ်ကတိၤလၢယကတိၤတ့ၢ်ဒီးနၤခဲလၢာ်န့ၣ် ကွဲး
         လၢလံာ်ပူၤတက့ၢ်.
         3  အဂ့ၢ်ဒ်အံၤ, ကွၢ်ကွၢ်, မုၢ်နံၤတဖၣ် ကဟဲဝဲလၢယကဒုးဟဲက့ၤကဒါက့ၤပှၤလဲၤကဲကုၢ်, ယ ပှၤဂီၢ်မုၢ်အံၣ်စရ့လးဒီးယူဒၤ,
         ယွၤစံးဝဲဒၣ်, ဒီးယကဒုး ဟဲက့ၤအီၤဆူကီၢ်တဘ့ၣ် လၢယဟ့ၣ်အီၤလၢအပၢ်တ ဖၣ်, ဒီးကန့ၢ်ဘၣ်သါအီၤလီၤ.
         4  ဒီးအအံၤမ့ၢ်တၢ်ကတိၤ လၢယွၤကတိၤဝဲလၢ အံၣ်စရ့လးအဂ့ၢ်, ဒီးလၢယူဒၤအ ဂ့ၢ်လီၤ.5  မ့ၢ်မးယွၤစံးဝဲဒၣ်, တၢ်မၤကနိးအသီၣ်န့ၣ်ပနၢ်ဟူလံ, တၢ်ပျံၤအိၣ်ဝဲ, တၢ်ဃူတၢ်ဖိးတအိၣ်ဘၣ်.
         6  သံကွၢ်တၢ် ဒီးထံၣ်ဘၣ်လၢပှၤပိာ်ခွါဘၣ် ဟုးဆါစ့ၢ်ကီးဧါတက့ၢ်. ယထံၣ်ဘၣ်ပှၤပိာ်ခွါကိးဂၤဒဲး
         အိၣ်ဝဲဒီးအစုလၢအယီၢ် ဒ့လိၤဒ်ပိာ်မုၣ်ဘၣ်ဟုးဆါအသိးန့ၣ်, ဒီးကယဲၢ်ပှၤအ မဲာ်လီၤဝါန့ၣ်မ့ၢ်အဘၣ်မနုၤလဲၣ်.
         7  အၣ်လါ, တၢ်လၢ မုၢ်တနံၤအံၤမ့ၢ်အဒိၣ်လီၤ. တၢ်ဒ်န့ၣ်သိးတအိၣ်ဘၣ်, မ့ၢ် စီၤယၤကိာ်အတၢ်ကိၢ်တၢ်ဂီၤအကတီၢ်လီၤ.
         ဘၣ်ဆၣ် ဒီးတၢ်ကအုၣ်က့ၤခီၣ်က့ၤအီၤလၢအပူၤလီၤ.8  တၢ်သုးမုၢ်ဂီၢ်မုၢ်အယွၤစံးဝဲဒၣ်, လၢမုၢ်တနံၤန့ၣ်တၢ် ကမၤအသးလၢ ယကမၤကၢ်ကွံာ်အနီၣ်ယိးဘိလၢ
         န ကိာ်လိၤ, ဒီးယကမၤတဲာ်ကွံာ်နပျံၤစၢဃာ်, ဒီးပှၤတ ခီဘီမုၢ်ဖိတဒုးမၤလၢၤအီၤလၢအတၢ်ဘၣ်.
         9  မ့ၢ်အက မၤယွၤအကစၢ်အတၢ်, ဒီးအစီၤပၤစီၤဒၤဝံးအတၢ်လၢ ယကဒုးဂဲၤဆၢထၢၣ်လၢအဂီၢ်လီၤ.10  မၤသးဒ်န့ၣ်ဒီးနဲဒၣ်ယခ့ယပှၤယၤကိာ်ဧၢ, ပျံၤတၢ်တ ဂ့ၤ, ယွၤစံးဝဲဒၣ်, ဒီးဘၣ်ယိၣ်တၢ်တဂ့ၤ,
         အံၣ်စရ့လးဧၢ, အဂ့ၢ်ဒ်အံၤ, ကွၢ်ကွၢ်, ယကအုၣ်က့ၤခီၣ်က့ၤနၤလၢအ ယံၤ, ဒီးနချံနသၣ်လၢအကဲကုၢ်အကီၢ်ပူၤ,
         ဒီးယၤကိာ် ကဟဲက့ၤကဒါက့ၤ, ဒီးကအိၣ်ဘှံး, ဒီးကအိၣ်မုာ်, ဒီးတၢ် တမၤပျံၤဘၣ်အီၤတနီတဂၤဘၣ်.
         11  အဂ့ၢ်ဒ်အံၤ, ယက အိၣ်ဒီးနၤဒ်သိး ယကအုၣ်က့ၤခီၣ်က့ၤနၤလီၤ, ယွၤစံးဝဲ ဒၣ်, ယကမၤလၢာ်ကွံာ်ကယဲၢ်ပှၤကလုာ်
         ဖဲယမၤလီၤ ပြံလီၤပြါနၤလၢအကျါဘၣ်ဆၣ်ဒီး, ယတမၤလၢာ်ကွံာ် ဘၣ်နၤဘၣ်. မ့မ့ၢ်ယကသိၣ်ဃီၣ်နၤဒ်တၢ်တီတၢ်လိၤ
         အသိးန့ၣ်လီၤ. အဂ့ၢ်ဒ်အံၤ, ယတပာ်ဘၣ်နၤလၢနတၢ် ဒဲးဘးတအိၣ်ဘၣ်န့ၣ်ဘၣ်.12  အဂ့ၢ်ဒ်အံၤ, ယွၤစံးဒ်အံၤ, နပူၤလီၢ်ဘျါတသ့ဘၣ်, န တၢ်ဆါအလီၢ်န့ၣ်ဆါနးမးလီၤ.
         13  ပှၤဘှီက့ၤနတၢ်ဆါ တအိၣ်ဘၣ်. ကသံၣ်ကသီန့ၣ်ပှၤတဟ့ၣ်ဘၣ်နၤဘၣ်.―14  ကယဲၢ်ပှၤလၢအအဲၣ်နၤခဲလၢာ်န့ၣ် သးပ့ၤနီၣ်နၤလံ, တ ဃုဘၣ်နၤဘၣ်. အဂ့ၢ်ဒ်အံၤ, ယဆဲးနၤလၢတၢ်အဒုၣ်အ
         ဒါအတၢ်ဆဲး, လၢပှၤတသးကညီၤဘၣ်တၢ်ဘၣ်အတၢ် သိၣ်ဃီၣ်, လၢနတၢ်အၢဒိၣ်အဃိ, လၢနတၢ်ဒဲးဘးအါ ထီၣ်အဃိလီၤ.
         15  နဟီၣ်လၢနပူၤလီၢ်အဃိန့ၣ်မ့ၢ်အဘၣ် မနုၤလဲၣ်. နတၢ်ဆိးကဲးဘျါတသ့ဘၣ်. ယမၤနၤလၢ တၢ်န့ၣ်တဖၣ်လၢနတၢ်အၢဒိၣ်အဃိဒီးလၢ
         နတၢ်ဒဲး ဘးအါထီၣ်အဃိန့ၣ်လီၤ.16  ဘၣ်ဆၣ်ဒီးကယဲၢ်ပှၤလၢအအီၣ်နၤခဲလၢာ်န့ၣ် တၢ်က အီၣ်အီၤလီၤ. ဒီးကယဲၢ်နဒုၣ်နဒါကိးဂၤဒဲးန့ၣ်ကလဲၤကဲ
         ကုၢ်, ဒီးပှၤလၢအမၤန့ၢ်ဆူၣ်နတၢ်တဖၣ်န့ၣ်ကကဲထီၣ် တၢ်မၤန့ၢ်ဆူၣ်အီၤ, ဒီးကယဲၢ်ပှၤလၢအဂုာ်ဆူၣ်ပျီဆူၣ်
         နတၢ်ခဲလၢာ်န့ၣ် ယကပာ်လၢတၢ်ဂုာ်ဆူၣ်ပျီဆူၣ်အီၤ လီၤ.17  အဂ့ၢ်ဒ်အံၤ, ယကဒုးအိၣ်ဆူၣ်မၤကဲနၤ, ဒီးယကမၤ ဘျါက့ၤနပူၤလီၢ်, ယွၤစံးဝဲဒၣ်. အဂ့ၢ်ဒ်အံၤ,
         ပှၤကိးနၤလၢ ပှၤဘၣ်တၢ်ဟီထီၣ်ကွံာ်အီၤ, စံယိၣ်လၢပှၤတဃုဘၣ် အီၤနီတဂၤဘၣ်.18  ယွၤစံးဒ်အံၤ, ကွၢ်ကွၢ်, ယကဟဲက့ၤစိာ်ယၤကိာ်အဒဲ လၢတၢ်ကဲကုၢ်အပူၤ, ဒီးယကသးကညီၤအအိၣ်အဆိး
         အလီၢ်, ဒီးပှၤကတ့က့ၤဝ့ၢ်န့ၣ်လၢအပူဒၣ်ဝဲအဖီခိၣ်, ဒီး ပှၤကအိၣ်ကဆိးလၢနူၢ်ဧိၤစီၤဧိၤအပူၤ
         ဒ်တၢ်စံၣ်ညီၣ်အ သိးလီၤ.
         19  ဒီးတၢ်စံးထီၣ်ပတြၢၤ, ဒီးတၢ်သးခုအသီၣ်က သီၣ်ထီၣ်လၢအပူၤလီၤ. ဒီးယကမၤအါထီၣ်အီၤဒီးတ အိၣ်စှၤဂၤဘၣ်,
         ဒီးယကမၤလၤကပီၤအီၤ, ဒီးပှၤတမၤ တရီတပါဘၣ်အီၤဘၣ်.
         20  ဒီးအဖိအလံၤကအိၣ်ဒ်လၢ ပျၢၤလၢထံးအသိးန့ၣ်, ဒီးအတၢ်အိၣ်ဖှိၣ်ကအိၣ်ဂၢၢ်ဆိး ကျၢၤလၢယမဲာ်ညါ,
         ဒီးယကအိၣ်သကိးကယဲၢ်ပှၤလၢ အမၤအၢအီၤလီၤ.21  ဒီးအပဒိၣ်တဂၤကကဲထီၣ်လၢအကျါ, ဒီးအပှၤပၢတၢ် တဂၤန့ၣ်ကဟဲလၢအသးကံၢ်ပူၤဒၣ်ဝဲလီၤ. ဒီးယကဒုး
         သုးဘူးအသး, ဒီးကသုးဘူးအသးဆူယအိၣ်လီၤ. အဂ့ၢ် ဒ်အံၤ, မ့ၢ်မတၤပာ်ဒၣ်အသးလၢအကသုးဘူးအသးဆူ ယအိၣ်တဂၤလဲၣ်.
         ယွၤစံးဝဲဒၣ်.22  ဒီးသုကကဲထီၣ်ယပှၤဂီၢ်မုၢ်, ဒီးယကကဲထီၣ်သုက စၢ်လီၤ.23  ကွၢ်ကွၢ်, ကလံၤသဝံးဘၣ်ဃးဒီးယွၤလဲၤတၢ်ဆှုၣ် ဆှုၣ်ကလဲာ်, ကလံၤဆူၣ်လၢအတြူာ်တၢ်, ကဘၣ်ပှၤ
         တတီဘၣ်အခိၣ်တဖၣ်ဆူၣ်မးလီၤ.
         24  ယွၤအသးကဲၤ ထီၣ်တဃၣ်ကဒါအသးတုၤအမၤဝံၤတၢ်, ဒီးတုၤအမၤ လၢထီၣ်ပှဲၤထီၣ်တၢ်လၢအကူၣ်ဝဲလၢအသးကံၢ်ပူၤလီၤ.
         လၢမုၢ်နံၤဆူညါန့ၣ်သုနၢ်ကပၢၢ်တၢ်လီၤ.

၃၁311  ယွၤစံးဝဲဒၣ်, တၢ်လၢအကတီၢ်ဖဲန့ၣ် ယကကဲထီၣ် အံၣ်စရ့လးအဒူၣ်တဖၣ်ခဲလၢာ်အကစၢ်, ဒီးအဝဲသ့ၣ်
         ကကဲထီၣ်ယပှၤဂီၢ်မုၢ်လီၤ.
         2  ယွၤစံးဒ်အံၤ, အံၣ်စရ့လး ဘၣ်ဘျုးဘၣ်ဖှိၣ်လၢပှၢ်မုၢ်ကနၢ, ပှၤဂီၢ်မုၢ်အိၣ်လီၤတဲာ် လၢနးဧိၤဘီဧိၤလီၤ.
         ယလဲၤဒုးအိၣ်ဘှံးအီၤလီၤ.
         3  ယွၤ လီၣ်ဖျါအသးလၢယမဲာ်ညါလၢအယံၤ, ဒီးစံးဝဲဒၣ်, ယ အဲၣ်တ့ၢ်နၤလၢတၢ်အဲၣ်အထူအယိာ်လီၤ. မၤသးဒ်န့ၣ်
         ဒီးယမိၤလံနၤလၢတၢ်ဘျုးတၢ်ဖှိၣ်လီၤ.
         4  ယကမၤထီၣ် က့ၤကဒီးနၤ, ဒီးနကအိၣ်မၤက့ၤနသးလီၤ. အံၣ်စရ့လး အပှၤမုၣ်လိၣ်ဘိဧၢ, နကကယၢကယဲကဒီးနသးဒီးန
         ဒၢဖိ, ဒီးလဲၤဂဲၤကလံၣ်ဒီး ပှၤလၢအလိာ်ကွဲတၢ်လီၤ.―
         5  နကသူၣ်ကဒီးစပံးမုၢ်အလီၢ်လၢ ၡၤမရံအကစၢၢ်လီၤ. ပှၤသူၣ်တၢ်ဖိကသူၣ်တၢ်, ဒီးကအီၣ်ဝဲအတၤသၣ်လီၤ.―6  အဂ့ၢ်ဒ်အံၤ, မုၢ်တနံၤကဘၣ်လၢပှၤပၢၤတၢ်ဖိလၢကစၢၢ် အ့ဖရဲၣ်အလိၤကကိးထီၣ်ဝဲ, ဂဲၤဆၢထၢၣ်, လဲၤသကိး
         ဆူစံယိၣ်, ဆူယွၤပကစၢ်အအိၣ်တက့ၢ်လီၤ.7  အဂ့ၢ်ဒ်အံၤ, ယွၤစံးဒ်အံၤ, အုၣ်တၢ်ဒီးတၢ်သးခုလၢစီၤ ယၤကိာ်အဃိ, ဒီးကိးပသူထီၣ်လၢပှၤကလုာ်တဖၣ်အ
         ခိၣ်အကျါ, ဒုးနၢ်ဟူတၢ်, စံးထီၣ်ပတြၢၤတၢ်ဒီးစံး, ယွၤ ဧၢ, အုၣ်က့ၤခီၣ်က့ၤနပှၤဂီၢ်မုၢ်,
         အံၣ်စရ့လးအပှၤအိၣ် လီၤတဲာ်လီၤ.
         8  ကွၢ်ကွၢ်, ယကဟဲစိာ်အီၤလၢကီၢ်လၢ ကလံၤစိး, ဒီးထၢဖှိၣ်အီၤလၢဟီၣ်ခိၣ်အကတၢၢ်တဖၣ်, ပှၤမဲာ်ဘျီၣ်,
         ဒီးပှၤအခီၣ်ဟးဂီၤအိၣ်ဒီးအီၤ, ပိာ်မုၣ်လၢအ ဒၢတၢ်, ဒီးပိာ်မုၣ်လၢအဘၣ်ဟုးဆါတပူၤဃီလီၤ. ပှၤ
         တဖုဖးဒိၣ်ကဟဲက့ၤဖဲအံၤလီၤ.
         9  ဟီၣ်ဝဲဒီးကဟဲ, ဒီးယ ကဆှၢအီၤဒီးတၢ်ဃ့ကညး, ဒီးယကဆှၢအီၤလၢထံကျိ အနံၤလၢကျဲလိၤအပူၤ ဖဲပှၤအခီၣ်တဘၣ်တိၢ်ဘၣ်,
         အ ဂ့ၢ်ဒ်အံၤ, ယမ့ၢ်ပှၤအပၢ်လၢအံၣ်စရ့လးအဂီၢ်, ဒီးအ့ဖ ရဲၣ်မ့ၢ်ယဖိဝဲၢ်ကိလီၤ.10  ကနၣ်ယွၤအကလုၢ်, ပှၤတကလုာ်သ့ၣ်ဧၢ, ဒီးစံၣ်တဲ တဲလီၤအီၤလၢပီၣ်လဲၣ်နံၤအကီၢ်တဖၣ် အိၣ်ဝဲလၢအ
         ယံၤ, ဒီးစံး, ပှၤလၢအမၤလီၤပြံလီၤပြါအံၣ်စရ့လးတဂၤ န့ၣ်ကထၢဖှိၣ်အီၤ, ဒီးကွၢ်အီၤဒ်ပှၤကွၢ်သိန့ၣ်ကွၢ်အသိ
         တဖုအသိးန့ၣ်လီၤ.
         11  အဂ့ၢ်ဒ်အံၤ, ယွၤပှ့ၤက့ၤလံယၤကိာ် ဒီးမၤပူၤမၤဖျဲးအီၤ ဒီးပှၤလၢအဆူၣ်န့ၢ်အီၤတက့ၢ်အစုပူၤ
         လီၤ.
         12  ဒီးကဟဲဝဲ, ဒီးသးဝံၣ်တၢ်လၢစံယိၣ်အလီၢ်ထီၣ် ထီန့ၣ်, ဒီးကယွၤဝဲဆူယွၤအတၢ်ဂ့ၤအပူၤ, လၢဘုကၠူၣ်
         အဂီၢ်, ဒီးလၢစပံးထံအသီအဂီၢ်, ဒီးလၢသိဧိၤချါဧိၤ အဂီၢ်, ဒီးလၢသိဒီးမဲာ်တဲးလဲးအဂီၢ်, ဒီးလၢဂီၤဘုၣ်ဂီၤဖံး
         အဂီၢ်လီၤ. ဒီးအသးကမၤသးဒ်တၤသၣ်အလီၢ်လၢပှၤ ဖှိၣ်ထံလၢအပူၤကစီဒီအသိးန့ၣ်, ဒီးတသးအုးလၢၤ ဘၣ်.
         13  တုၤနုၤတစုပှၤမုၣ်လိၣ်ဘိကသးခုလၢ တၢ်ဂဲၤ ကလံၣ်အပူၤဒီးပှၤဖိၣ်သၣ်ခွါဒီး ပှၤသးပှၢ်တပူၤဃီလီၤ.
         အဂ့ၢ်ဒ်အံၤ ယကဒုးကဲထီၣ်အတၢ်သးအုးလၢအတၢ် သးခု, ဒီးယကမၤမုာ်ထီၣ်က့ၤအီၤ, ဒီးဒုးသးခုအီၤလၢ
         အသးအုးအလီၢ်ခံန့ၣ်လီၤ.14  ဒီးယကဒုးအီၣ်ကုးအီပှဲၤ ယပှၤလုၢ်တၢ်အဒိၣ်လၢသိ ဧိၤချါဧိၤ, ဒီးယပှၤဂီၢ်မုၢ်ကမံသူၣ်မံသးလၢယတၢ်ဂ့ၤတၢ်
         ဝါလီၤ, ယွၤစံးဝဲဒၣ်.15  ယွၤစံးဒ်အံၤ, တၢ်အသီၣ်ဟူထီဝဲလၢရၤမါအပူၤလီၤ. ဟီၣ်တၢ်ယၢၤတၢ်, ဒီးဟီၣ်ပသူထီၣ်ပသီတၢ်လီၤ.
         နီၢ်ရၤ ဃ့လးဟီၣ်ဝဲလၢအဖိတဖၣ်အဃိ, ဒီးဒိးတၢ်မၤမုာ်ထီၣ် က့ၤအီၤအသးတအိၣ်ဘၣ်, မ့ၢ်အဖိတအိၣ်ဘၣ်အဃိ
         လီၤ.16  ယွၤစံးဒ်အံၤ, ကီၤနကလုၢ်လၢဟီၣ်တၢ်, ဒီးနမဲာ်လၢ မဲာ်ထံတက့ၢ်. အဂ့ၢ်ဒ်အံၤ, မၤတၢ်ကအိၣ်ဒီးအဘူးအလဲ
         လီၤ. ယွၤစံးဝဲဒၣ်. ဒီးအဝဲသ့ၣ်ကဟဲက့ၤကဒါက့ၤလၢ အဒုၣ်အဒါအကီၢ်ပူၤလီၤ.
         17  ဒီးနဖိကဟဲက့ၤကဒါက့ၤ ဆူအကီၢ်ဒၣ်ဝဲန့ၣ်တၢ်မုၢ်လၢ်အိၣ်ဝဲလၢနဂီၢ်ဆူညါလီၤ.18  မ့ၢ်မးယနၢ်ဟူအ့ဖရဲၣ်ဘၣ်မိၣ်ဘၣ်မး, ဒီးစံးဝဲဒၣ်, န သိၣ်ဃီၣ်ယၤ, ဒီးယဒိးတၢ်သိၣ်ဃီၣ်ဒ်ဂီၤဖံးဖိလၢအတ
         မၤလိဘၣ်တၢ်အသိးန့ၣ်လီၤ. ဒုးဃၣ်ကဒါက့ၤယၤ, ဒီး ယကဃၣ်ယသးလီၤ. အဂ့ၢ်ဒ်အံၤ, နမ့ၢ်ယွၤယကစၢ်
         လီၤ.
         19  မ့ၢ်မးလၢယဃၣ်ယသးအလီၢ်ခံန့ၣ် ယပီၢ်ယၢ် လီၤက့ၤယသး, ဒီးလၢယဒိးတၢ်သ့ၣ်ညါအလီၢ်ခံန့ၣ် ယသီလီၤယကံၣ်ဒုၣ်လီၤ.
         ယမဲာ်ဆှး, ဒီးယဝံတၢ်ဆှး ယမဲာ်လီၤ. အဂ့ၢ်ဒ်အံၤ, ယစိာ်ယဖိၣ်သၣ်ခွါထီၣ်အတၢ် ဒုၣ်ဒွဲၣ်လီၤ.
         20  အ့ဖရဲၣ်မ့ၢ်ယဖိခွါသးဘိဧါ, မ့ၢ်ဖိသၣ်လၢ အဘၣ်ယသးဧါ. အဂ့ၢ်ဒ်အံၤ, လၢယကတိၤတၢ်ထီဒါ အီၤအလီၢ်ခံန့ၣ်
         ယသ့ၣ်နီၣ်ထီၣ်က့ၤဒံးအီၤသပှၢ်တၢၢ်ဒံး လီၤ. မၤသးဒ်န့ၣ်ဒီးယသးအိၣ်အီၤလီၤ. ယကသးက ညီၤအီၤသပှၢ်ပှၢ်,
         ယွၤစံးဝဲဒၣ်.21  ပာ်ထီၣ်ကျဲအပနီၣ်လၢနဂီၢ်, ပာ်ထီၣ်ထူၣ်တဖၣ်လၢ နဂီၢ်, ပာ်နသးလျဲၢမုၢ်, ကျဲလၢနပိာ်တ့ၢ်,
         ဟဲက့ၤ, အံၣ်စ ရ့လးအမုၣ်လိၣ်ဘိဧၢ, ဟဲက့ၤဆူနဝ့ၢ်တဖၣ်အံၤတ က့ၢ်.
         22  နကလဲၤဝ့ၤဝီၤတၢ်ဆံးယဲာ်လဲၣ်, ဖိမုၣ်လၢအ ဂုၤက့ၤအသးတဂၤဧၢ. အဂ့ၢ်ဒ်အံၤ, ယွၤတ့လီၤတၢ်အ သီတမံၤလၢဟီၣ်ခိၣ်ချၢလီၤ.
         ပိာ်မုၣ်ကအိၣ်တရံးပိာ်ခွါလီၤ.23  တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ, တုၤယဒုးဟဲက့ၤပှၤလၢအလဲၤကဲကုၢ်ဒီး, ပှၤကစံးကဒီး
         လၢယူဒၤအကီၢ်ပူၤ, ဒီးလၢအဝ့ၢ်တဖၣ်အပူၤ, မ်ယွၤဆိၣ် ဂ့ၤနၤတက့ၢ်. တၢ်တီအအိၣ်အဆိးအလီၢ်, တၢ်စီဆှံ
         အကစၢၢ်ဧၢ.
         24  ဒီးယူဒၤကအိၣ်ကဆိးလၢအပူၤ, ဒီးအ ဝ့ၢ်တဖၣ်တပူၤဃီ, ဒီးပှၤမၤဟီၣ်ခိၣ်ဖိ, ဒီးပှၤလၢအဟး ထီၣ်ဒီးသိဒီးမဲာ်တဲးလဲးတဖၣ်
         ကအိၣ်လၢအပူၤလီၤ.―25  အဂ့ၢ်ဒ်အံၤ, ယဒုးကျၢၤထီၣ်ကယဲၢ်ပှၤအသးလၢတၢ် ဘှံးအသး, ဒီးယကဒုးဘျဲးအီၣ်ကယဲၢ်ပှၤလၢအသးလီၤ
         ဘှါခဲလၢာ်လီၤ.
         26  အန့ၣ်ဒီးယဖုသံနီၣ်ထီၣ်, ဒီးကွၢ်တၢ်, ဒီးယမံန့ၣ်မုာ်တ့ၢ်လၢယၤဒိၣ်မးလီၤ.27  ယွၤစံးဝဲဒၣ်, ကွၢ်ကွၢ်, မုၢ်နံၤတဖၣ်ဟဲလၢယကဖှံပှၤ ကညီအချံ, ဒီးဆၣ်ဖိကီၢ်ဖိအချံ, လၢအံၣ်စရ့လးအဟံၣ်
         ပူၤ, ဒီးယူဒၤအဟံၣ်ပူၤလီၤ.
         28  ဒီးဒ်ယကွၢ်အီၤဒ်သိးယ ကထဲးထီၣ်, ဒီးမၤကၢ်လီၤအီၤ, ဒီးမၤလီၤပှီၢ်, ဒီးမၤဟးဂီၤ, ဒီးမၤနးမၤဖှီၣ်အီၤအသိးန့ၣ်
         တၢ်ကမၤအသးလၢယက ကွၢ်အီၤဒ်သိးယကမၤထီၣ်, ဒီးသူၣ်လီၤအီၤဒ်န့ၣ်သိး, ယွၤစံးဝဲဒၣ်.
         29  တၢ်လၢမုၢ်နံၤတဖၣ်န့ၣ်ပှၤတစံးလၢၤ ဘၣ်, ပၢ်တဖၣ်အီၣ်စပံးသၣ်ဆံၣ်, ဒီးဖိသၣ်တဖၣ်အမဲ ဆှံလီၤန့ၣ်ဘၣ်.
         30  မ့မ့ၢ်ပှၤကသံလၢအတၢ်ဒဲးဘးဒၣ်ဝဲ အဃိကိးဂၤဒဲးလီၤ. ကယဲၢ်ပှၤလၢအအီၣ်စပံးသၣ်ဆံၣ် တဂၤလၢ်လၢ်န့ၣ်အမဲကဆှံလီၤ.31  ကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်ကဟဲဝဲလၢယက အၢၣ်လီၤအီၤလီၤတၢ်အသီ ဒီးအံၣ်စရ့လးအပှၤဟံၣ်ဖိ,
         ဒီးယူဒၤအပှၤဟံၣ်ဖိလီၤ.
         32  တမ့ၢ်ဘၣ်ဒ်တၢ်အၢၣ်လီၤ အီလီၤလၢယအၢၣ်လီၤဒီးအပၢ်တဖၣ်, ဖဲမုၢ်တနံၤလၢ ယဟံးဃာ်အစု ဒ်သိးယကဒုးဟးထီၣ်ကွံာ်အီၤလၢကီၢ်
         အဲၤကူပတူးအပူၤအသိးန့ၣ်ဘၣ်. တၢ်အၢၣ်လီၤအီၤန့ၣ် မ့ၢ်အမၤဟးဂီၤလီၤ. ဒီးယညိကွံာ်အီၤ, ယွၤစံးဝဲဒၣ်.
         33  မ့ မ့ၢ်အအံၤမ့ၢ်တၢ်အၢၣ်လီၤအီၤလၢ ယကအၢၣ်လီၤအီ လီၤဒီးဒီးအံၣ်စရ့လးအပှၤဟံၣ်ဖိ, ယကပာ်ယတၢ်သိၣ်
         တၢ်သီလၢအသးကံၢ်ပူၤ, ဒီးယကကွဲးအီၤလၢအသးအ လိၤ, ဒီးယကကဲထီၣ်အကစၢ်, ဒီးအဝဲသ့ၣ်တဖၣ်န့ၣ် ကကဲထီၣ်ယခ့ယပှၤလီၤ.
         34  ဒီးတသိၣ်လိလၢၤဘၣ်တ တဂၤပှၤလၢအဃၢၤ, တဂၤအဒီပုၢ်ဝဲၢ်, ဒီးစံး, သ့ၣ်ညါ ယွၤတက့ၢ်န့ၣ်ဘၣ်. အဂ့ၢ်ဒ်အံၤ,
         ပှၤကသ့ၣ်ညါယၤခဲ လၢာ်လၢအဆံးပၢၢ်လၢအဒိၣ်, ယွၤစံးဝဲဒၣ်, အဂ့ၢ်ဒ်အံၤ, ယကပျၢ်အတၢ်ကမၣ်, ဒီးယတသ့ၣ်နီၣ်ထီၣ်က့ၤလၢၤ
         ဘၣ်အတၢ်ဒဲးဘးန့ၣ်ဘၣ်.35  ယွၤစံးဒ်အံၤ, ပှၤလၢအပာ်မုၢ်လၢတၢ်ကပီၤလၢမုၢ်ဆါ အဂီၢ်, ဒီးမၤလိာ်လါဒီးဆၣ်ဧိၤဖီဧိၤလၢ တၢ်ကပီၤလၢ
         မုၢ်နၤအဂီၢ်, လၢအထိၣ်ဂဲၤပီၣ်လဲၣ်အလပီသီၣ်ထီၣ်ရုၢ် ရုၢ်န့ၣ်, တၢ်သုးမုၢ်ဂီၢ်မုၢ်အယွၤမ့ၢ်အမံၤလီၤ.
         36  ယွၤစံးဝဲ ဒၣ်, တၢ်မၤလိာ်တဖၣ်မ့ၢ်ဟးထီၣ်လၢယမဲာ်ညါဒီး. အံၣ်စရ့လးအချံအသၣ် တကဲလၢၤဘၣ်ပှၤတကလုာ်
         လၢယမဲာ်ညါဘၣ်လီၤ.
         37  ယွၤစံးဒ်အံၤ, ပှၤထိၣ်မူခိၣ် လၢထးခီ, ဒီးဃုန့ၢ်ဟီၣ်ခိၣ်အခီၣ်ထံးလၢလာ်ခီန့ၣ်မ့ၢ် သ့ဒီး,
         ယကညိကွံာ်စ့ၢ်ကီးအံၣ်စရ့လးအချံအသၣ်ခဲ လၢာ်လၢအမၤတၢ်ခဲလၢာ်အဃိန့ၣ်, ယွၤစံးဝဲဒၣ်,38  ကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်ဟဲလၢပှၤကတ့ဝ့ၢ် လၢယွၤအဂီၢ်, လၢတၢးထီဃနၤန့လးပၢၢ်လၢတၢ်ပဲတ
         ရီသနၢၣ်လီၤ.
         39  ဒီးနီၣ်ထိၣ်ပျံၤကလဲၤထီၣ်အိၣ်သဃီၤ အီၤလၢတၢ်စိခိၣ်ကၢ်ရ့း, ဒီးကလဲၤတရံးတၢ်ဆူကိၤသး လီၤ.
         40  ဒီးအစိၣ်တဖၣ်အကစၢၢ်ကဆူးဒီဘ့ၣ်ညါ, ဒီးဖၣ် ဆါ, ဒီးဟီၣ်ခိၣ်အကဝီၤတဖၣ်ခဲလၢာ် ပၢၢ်လၢထံကျိ
         ကံဒြိၣ်, ပၢၢ်လၢပဲတရီကသ့ၣ်အနၢၣ်လၢမုၢ်ထီၣ်တခီ န့ၣ်စီဆှံထီၣ်လၢယွၤအဂီၢ်လီၤ. တၢ်တထဲးကွံာ်လၢၤ
         ဘၣ်အီၤ, ဒီးတၢ်တမၤလီၤပှီၢ်လၢၤဘၣ်အီၤလီၤထူလီၤ ယိာ်လီၤ.

၃၂321  ယူဒၤအစီၤပၤစံးဒကံယၤအနံၣ်ပှဲၤထီၣ် ဆံဆဲၣ်နံၣ်န့ၣ် (အဝဲန့ၣ်မ့ၢ်စီၤနဘူၤကးန့စၢ်အနံၣ်ပှဲၤထီၣ်တဆံဃိးနံၣ်
         တနံၣ်န့ၣ်) ယွၤအကလုၢ်ဘၣ်စီၤယံးရမံယၤလီၤ.
         2  အ ကတီၢ်ဖဲန့ၣ်ဘၤဘူၤလိၣ်အစီၤပၤအသုးမုၢ် ကဝီၤဃာ် ယရူၤၡလ့ၣ်, ဒီးဝံယံးရမံယၤအိၣ်ကးတံာ်ဃာ်အသး
         လၢဃိာ်အဂၢၤပူၤလၢအအိၣ်ဝဲလၢ ယူဒၤအစီၤပၤအ ဟံၣ်ပူၤလီၤ.
         3  အဂ့ၢ်ဒ်အံၤ, ယူဒၤအစီၤပၤစံးဒကံယၤကး တံာ်ဃာ်တ့ၢ်အီၤ, ဒီးစံးဝဲဒၣ်, နကတိၤတၢ်လၢဝံကျိာ် ဒီးနစံး,
         ယွၤစံးဒ်အံၤ, ကွၢ်ကွၢ်, ယကဟ့ၣ်လီၤကွံာ်ဝ့ၢ် တဝ့ၢ်အံၤလၢဘၤဘူၤလိၣ်အစီၤပၤအစုပူၤ, ဒီးကမၤန့ၢ်
         အီၤလီၤ.
         4  ဒီးယူဒၤအစီၤပၤစံးဒကံယၤတပူၤတဖျဲးဘၣ် လၢပှၤက့ၤစ့းဖိအစုဘၣ်. မ့မ့ၢ်တၢ်ကဟ့ၣ်လီၤကွံာ်အီၤ
         လၢဘၤဘူၤလိၣ်အစီၤပၤ အစုပူၤသပှၢ်တၢၢ်, ဒီးကက တိၤလိာ်အသးလၢထးခိၣ်သကိးထးခိၣ်လီၤ. ဒီးအမဲာ်
         ကထံၣ်ဘၣ်အမဲာ်,
         5  ဒီးကဆှၢစီၤစံးဒကံယၤဆူဘၤဘူၤ လိၣ်, ဒီးကအိၣ်ဖဲန့ၣ်တုၤယအိၣ်သကိးအီၤလီၤ. ယွၤ စံးဝဲဒၣ်, သုမ့ၢ်ဒုးသုးဒီးပှၤက့ၤစ့းဖိဘၣ်ဆၣ်ဒီး,
         သုက ဘီၣ်ထီၣ်တညီထီၣ်ဘၣ်လီၤ.6  ဒီးစီၤယံးရမံယၤစံးဝဲဒၣ်, ယွၤအကလုၢ်ဘၣ်ယၤဒီးစံး ဝဲဒၣ်,
         7  ကွၢ်ကွၢ်, နဖါတံၢ်စီၤၡၤလူၣ်အဖိခွါစီၤဃနၤန့ လးကဟဲဆူနအိၣ်ဒီးစံး, ပှ့ၤယဟီၣ်ခိၣ်တကဝီၤလၢအ
         အိၣ်ဝဲလၢဧၤနသိးအပူၤလၢနဂီၢ်ဒၣ်နဲတက့ၢ်. အဂ့ၢ်ဒ် အံၤ, တၢ်စံၣ်ညီၣ်ပှ့ၤက့ၤအီၤန့ၣ် အိၣ်ဝဲလၢနကပှ့ၤအီၤ
         လီၤ.
         8  ဒီးယဖါတံၢ်အဖိခွါစီၤဃနၤန့လးဟဲဝဲဆူယအိၣ် လၢဃိာ်အဂၢၤပူၤဒ်ယွၤအကလုၢ်အသိးန့ၣ်, ဒီးစံးဘၣ်
         ယၤ, ပှ့ၤယဟီၣ်ခိၣ်တကဝီၤလၢအအိၣ်ဝဲလၢဧၤနသိး, လၢဘံၣ်ယၤမံၣ်အကီၢ်ပူၤတက့ၢ်. အဂ့ၢ်ဒ်အံၤ, တၢ်စံၣ်
         ညီၣ်န့ၢ်သါအီၤ, ဒီးတၢ်ပှ့ၤက့ၤအီၤန့ၣ်ဘၣ်နၤလီၤ. ပှ့ၤ အီၤလၢနဂီၢ်ဒၣ်နဲတက့ၢ်. တုၤနုၤတစုယသ့ၣ်ညါလၢ
         တၢ်န့ၣ်မ့ၢ်ယွၤအကလုၢ်ကထါလီၤ.9  ဒီးယပှ့ၤဟီၣ်ခိၣ်တကဝီၤလၢ အအိၣ်ဝဲလၢဧၤနသိးအ ပူၤလၢယဖါတံၢ်အဖိခွါစီၤဃနၤန့လးအစုပူၤ, ဒီးယစီၤ
         စ့ၡက့လးတဆံတဆံနွံဘ့ၣ်လၢအဂီၢ်လီၤ.
         10  ဒီးယကွဲး တၢ်လၢလံာ်ပူၤ, ဒီးစဲဃာ်ပနီၣ်အီၤ, ဒီးဟံးန့ၢ်ပှၤအုၣ် အသးတဖၣ်, ဒီးစီၤစ့လၢစီၤပီၢ်အပူၤလီၤ.
         11  ဒီးယဟံး န့ၢ်ပှ့ၤတၢ်အလံာ်အိၣ်စဲဃာ်, ပနီၣ်ဒ်တၢ်မၤလိာ်ဒီးတၢ် အလုၢ်အလၢ်အသိး, ဒီးလံာ်လၢအအိၣ်ဖျါတဘ့ၣ်လီၤ.12  ဒီးယဟ့ၣ်ပှ့ၤတၢ်အလံာ်တဘ့ၣ်န့ၣ်လၢစီၤဘၤရူး, စီၤ န့ၤရံယၤအဖိခွါ, စီၤမၤစ့ယၤအဖိခွါလၢယဖါတံၢ်အဖိ
         ခွါစီၤဃနၤန့လးအမဲာ်ညါ, ဒီးလၢပှၤအုၣ်အသးလၢအ ကွဲးအမံၤလၢလံာ်ပှ့ၤတၢ်အလိၤတဖၣ်အမဲာ်ညါ, ဒီးလၢ
         ကယဲၢ်ပှၤယူဒၤဖိလၢအဆ့ၣ်နီၤလၢ ဃိာ်အဂၢၤပူၤအမဲာ် ညါခဲလၢာ်လီၤ.
         13  ဒီးယမၤလိာ်စီၤဘၤရူးလၢအဝဲသ့ၣ် အမဲာ်ညါ, ဒီးယစံး,
         14  တၢ်သုးမုၢ်ဂီၢ်မုၢ်အယွၤအံၣ်စရ့ လးအကစၢ်စံးဒ်အံၤ, ဟံးန့ၢ်လံာ်တဖၣ်အံၤတက့ၢ်. ပှ့ၤ တၢ်အလံာ်လၢအစဲဃာ်ပနီၣ်အသးတဘ့ၣ်,
         ဒီးလံာ် အိၣ်ဖျါတဘ့ၣ်ဒီးပာ်အီၤလၢ သပၢၤဟီၣ်ခိၣ်အပူၤ, ဒ် သိးအကအိၣ်အါနံၤအါသီအဂ့ၢ်န့ၣ်တက့ၢ်.
         15  အဂ့ၢ်ဒ် အံၤ, တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံး ဒ်အံၤ, ဟံၣ်ဧိၤဃီဧိၤဒီးဟီၣ်ခိၣ်အကဝီၤ,
         ဒီးစပံးအလီၢ် န့ၣ်ပှၤကပှ့ၤဒံးအီၤလၢကီၢ်တဘ့ၣ်အံၤအပူၤလီၤ.16  ဒီးလၢယဟ့ၣ်ပှ့ၤတၢ်အလံာ်လၢ စီၤန့ၤရံယၤအဖိခွါ စီၤဘၤရူးအစုပူၤအလီၢ်ခံန့ၣ်, ယဘါထုကဖၣ်ယွၤဒီး
         ယစံး,
         17  ကစၢ်ယွၤဧၢ, ကွၢ်ကွၢ်, နတ့လီၤဟီၣ်ခိၣ်ဒီးမူခိၣ် လၢနစိဒိၣ်နကမီၤထီ, ဒီးလၢနစုယူာ်ထီၣ်အသးလီၤ.
         တၢ်ကီတၢ်ခဲတအိၣ်ဘၣ်ဒီးနၤဘၣ်.
         18  နမၤဘျုးမၤဖှိၣ် ပှၤကထိတဖၣ်, ဒီးနမၤဆၢပၢ်တဖၣ်အတၢ်အၢလၢအ ဖိတဖၣ်လၢအလီၢ်ခံန့ၣ်အသးနါပှၢ်အပူၤလီၤ.
         တၢ်အ ဒိၣ်, တၢ်အစိအကမီၤအကစၢ်, တၢ်သုးမုၢ်ဂီၢ်မုၢ်အယွၤ မ့ၢ်အမံၤလီၤ.
         19  ဒိၣ်ဝဲလၢကူၣ်တၢ်, ဒီးဒိၣ်ဝဲလၢမၤတၢ် လီၤ. အဂ့ၢ်ဒ်အံၤ, နမဲာ်အိၣ်အိးထီၣ်အသးလၢပှၤကညီ ဖိအကျဲခဲလၢာ်အလိၤ,
         ဒ်သိးနကဟ့ၣ်ပှၤဒ်အကျဲအသိး, ဒီးဒ်အမၤတၢ်အတၤသၣ်အသိးန့ၣ်,
         20  လၢအပာ်တၢ်အ ပနီၣ်လီၤလး, ဒီးတၢ်လီၤလးလၢကီၢ်အဲၤကူပတူးအပူၤ တုၤမုၢ်မဆါတနံၤအံၤဒီးလၢအံၣ်စရ့လးအကျါ,
         ဒီးလၢ ပှၤကညီအဂၤတဖၣ်အကျါ, ဒီးပာ်ထီၣ်နမံၤတုၤမုၢ်မ ဆါတနံၤအံၤလီၤ.
         21  အဂ့ၢ်ဒ်အံၤ, နဒုးဟးထီၣ်နပှၤဂီၢ်မုၢ် အံၣ်စရ့လးလၢကီၢ်အဲၤကူပတူးအပူၤအိၣ်ဒီး တၢ်အပ နီၣ်လီၤလး,
         ဒီးတၢ်လီၤလး, ဒီးနစုဆူၣ်, ဒီးနစုယူာ်ထီၣ် အသး, ဒီးတၢ်မၤပျံၤအလီၢ်ဖးဒိၣ်လီၤ.
         22  ဒီးဟ့ၣ်လီၤအီၤ လၢကီၢ်တဘ့ၣ်အံၤလၢနဆိၣ်တၢ် ဒီးအပၢ်တဖၣ်လၢ နကဟ့ၣ်အီၤ, ကီၢ်တဘ့ၣ်လၢအယွၤဝဲဒီးတၢ်နုၢ်ထံဒီး
         ကနဲစီလီၤ.
         23  ဒီးအဝဲသ့ၣ်ဟဲနုာ်န့ၢ်သါအီၤလီၤ. ဘၣ်ဆၣ် ဒီးတကနၣ်ဘၣ်နကလုၢ်, ဒီးတလဲၤဘၣ်လၢနတၢ်သိၣ် တၢ်သီအကျဲပူၤ,
         တၢ်လၢနမၤလိာ်အီၤလၢအဘၣ်မၤန့ၣ် တမၤဘၣ်ဝဲနီတမံၤဘၣ်. မၤသးဒ်န့ၣ်ဒီးနဒုးဘၣ်အီၤ လၢတၢ်အၢအံၤခဲလၢာ်လီၤ.24  ကွၢ်ကွၢ်, နီၣ်ခးတၢ်မိၢ်ပှၢ်တဖၣ်ဟဲပၢၢ်လၢဝ့ၢ်ဒ်သိးအ ကမၤန့ၢ်ဝဲ, ဒီးတၢ်ဟ့ၣ်လီၤဝ့ၢ်လၢပှၤက့ၤစ့းဖိအစုပူၤ,
         လၢအဒုးတၢ်ဒီးအီၤလၢနးဧိၤဘီဧိၤ, ဒီးလၢတၢ်သၣ်ဝံၤ လီၤဒိ, ဒီးလၢတၢ်သံသတြိာ်လီၤ. တၢ်လၢနကတိၤ
         တ့ၢ်န့ၣ်မၤအသး, ဒီးကွၢ်ကွၢ်, နထံၣ်နဲလီၤ.
         25  ဘၣ်ဆၣ် ဒီး, ကစၢ်ယွၤဧၢ, နစံးတ့ၢ်လၢယၤ, ပှ့ၤဟီၣ်ခိၣ်တက ဝီၤတဘ့ၣ်အံၤလၢစ့, ဒီးဟံးန့ၢ်ပှၤအုၣ်အသးတက့ၢ်.
         မ့ၢ် နာ်သက့ဒ်န့ၣ်ဒီးတၢ်ဟ့ၣ်လီၤကွံာ်ဝ့ၢ်လၢ ပှၤက့ၤစ့းဖိ အစုပူၤလီၤ.26  တုၤနုၤတစုယွၤအကလုၢ်ဘၣ် စီၤယံးရမံယၤဒီးစံးဝဲ ဒၣ်,
         27  ကွၢ်ကွၢ်, ယၤ, ယွၤအံၤယမ့ၢ်တၢ်ဖံးတၢ်ညၣ်ခဲ လၢာ်အကစၢ်လီၤ. တၢ်ကီတၢ်ခဲတမံၤမံၤအိၣ်ဒီးယၤ
         ဘၣ်ကသ့ဧါ.
         28  မၤသးဒ်န့ၣ်ဒီးယွၤစံးဒ်အံၤ, ကွၢ်ကွၢ်, ယ ကဟ့ၣ်လီၤကွံာ်ဝ့ၢ်တဝ့ၢ်အံၤလၢ ပှၤက့ၤစ့းဖိအစုပူၤ,
         ဒီး လၢဘၤဘူၤလိၣ်အစီၤပၤနဘူၤကးန့စၢ်အစုပူၤ, ဒီးအဝဲ ဒၣ်ကမၤန့ၢ်အီၤလီၤ.
         29  ဒီးပှၤက့ၤစ့းဖိလၢအဒုးတၢ်ဒီးဝ့ၢ် အံၤ ကဟဲဆိၣ်ကဲၤထီၣ်ဝ့ၢ်အံၤလၢမ့ၣ်အူ, ဒီးဆူးထီၣ် ကွံာ်အီၤ,
         ဒီးဟံၣ်တဖၣ်လၢ ပှၤဆိၣ်ကဲၤတၢ်နၢမူလၢဘ ဧၤလးအဂီၢ်, ဒီးလူလီၤတၢ်လုၢ်အီလၢကစၢ်အဂၤအဂီၢ် ဒ်သိးအကထိၣ်ဂဲၤယသးထီၣ်လၢအဟံၣ်ခိၣ်န့ၣ်လီၤ.―30  အဂ့ၢ်ဒ်အံၤ, ပှၤအံၣ်စရ့လးဖိ, ဒီးပှၤယူဒၤဖိမၤထဲတၢ်အၢ လၢယမဲာ်ညါလၢ အဖိၣ်သၣ်ခွါထီၣ်လံၤလံၤလီၤ.
         အဂ့ၢ် ဒ်အံၤ, ပှၤအံၣ်စရ့လးဖိ, မၤထဲတၢ်ထိၣ်ဂဲၤယသးထီၣ် လၢအစုအတၢ်မၤလီၤ, ယွၤစံးဝဲဒၣ်.
         31  အဂ့ၢ်ဒ်အံၤ, ဝ့ၢ်တ ဝ့ၢ်အံၤမ့ၢ်လၢယသးထီၣ်ဘၣ်အလီၢ်, ဒီးယသးကဲၤဘၣ် အလီၢ်လၢမုၢ်တနံၤလၢပှၤတ့အီၤ
         တုၤမုၢ်မဆါတနံၤအံၤ, ဒ်သိးယကသုးကွံာ်အီၤလၢယမဲာ်ညါ,
         32  လၢပှၤအံၣ်စ ရ့လးဖိ, ဒီးပှၤယူဒၤဖိ အတၢ်အၢခဲလၢာ်လၢအမၤဝဲ ဒ်သိးအကထိၣ်ဂဲၤယသးထီၣ်, အဝဲသ့ၣ်,
         အစီၤပၤ, အ ပဒိၣ်ဖးဒိၣ်, အပှၤလုၢ်တၢ်အဒိၣ်, ဒီးအဝံ, ဒီးယူဒၤအပှၤ ကညီ, ဒီးပှၤယရူၤၡလ့ၣ်ဖိလီၤ.
         33  အဂ့ၢ်ဒ်အံၤ, ဃၣ်ဒူၣ် ချၢအသးလၢယၤ, ဒီးတမ့ၢ်ဘၣ်အဃၣ်အမဲာ်ဆူယအိၣ် ဘၣ်. ယသိၣ်လိအီၤ, ယဂဲၤဆၢထၢၣ်ဂီၤဂီၤ,
         ဒီးယသိၣ် လိအီၤဘၣ်ဆၣ်ဒီး, တကနၣ်ဘၣ်ဒ်သိးကမၤလိတၢ် ဘၣ်.
         34  မ့ၢ်အပာ်တၢ်သးဘၣ်အၢအလီၢ်လၢဟံၣ်ပူၤလၢ တၢ်ကိးအီၤလၢယမံၤ, ဒ်သိးအကမၤဘၣ်အၢအီၤလီၤ.―35  ဒီးမၤထီၣ်ဘဧၤလးအလီၢ်ထီၣ်ထီလၢ ကစၢၢ်ကဆူး ဟံၣ်နိၣ်အပူၤဒ်သိးအကဒုးခီဂာ်အဖိမုၣ်, ဒီးအဖိခွါလၢ
         မ့ၣ်အူဆူမိလး, လၢယတမၤလိာ်ဘၣ်, ဒီးတအိၣ်ထီၣ် ဘၣ်လၢယသးကံၢ်ပူၤဘၣ်. မၤဝဲလၢတၢ်သးဘၣ်အၢ တမံၤန့ၣ်ဒ်သိးအကဒုးမၤပှၤယူဒၤဖိလၢတၢ်ဒဲးဘးလီၤ.36  ဘၣ်ဆၣ်ဒီးခဲကနံၣ်အံၤ, ယွၤအံၣ်စရ့လးအကစၢ်စံး လၢဝ့ၢ်တဝ့ၢ်အံၤလၢသုစံးလၢ တၢ်ကဟ့ၣ်လီၤကွံာ်အီၤ
         လၢဘၤဘူၤလိၣ်အစီၤပၤအစုပူၤလၢနးဧိၤဘီဧိၤ, ဒီးလၢ တၢ်သၣ်ဝံၤလီၤဒိ, ဒီၤလၢတၢ်သံသတြိာ်အဂ့ၢ်အကျိၤ
         ဒ်အံၤ,
         37  ကွၢ်ကွၢ်, ယကထၢဖှိၣ်ပှၤဝ့ၢ်ဖိ, လၢကီၢ်ခဲလၢာ် အပူၤဖဲယဟီထီၣ်ကွံာ်အီၤလၢယသးထီၣ်, ဒီးယသး
         ကဲၤထီၣ်, ဒီးယသးကိၢ်လူး, ဒီးယကဒုးဟဲက့ၤအီၤဆူ တၢ်အလီၢ်ဖဲအံၤ, ဒီးယကဒုးအိၣ်ဒုးဆိးအီၤ ဒီးတၢ်38  သန့ၤအသးအလီၢ်လီၤ. ဒီးကကဲထီၣ်ယပှၤဂီၢ်မုၢ်, ဒီး ယကကဲထီၣ်အကစၢ်,
         39  ဒီးယကဟ့ၣ်လီၤအီၤလၢအ သးတဖျၢၣ်ဃီ ဒ်သိးအကပျံၤယၤလီၤထူလီၤယိာ်လၢအ တၢ်ဂ့ၤအဂီၢ်, ဒီးလၢအဖိလၢအလီၢ်ခံအဂီၢ်လီၤ.
         40  ဒီး ယကအၢၣ်လီၤအီလီၤ တၢ်အၢၣ်လီၤအီလီၤအထူအယိာ် ဒီးအီၤ, ဒီးလၢယမၤအီၤလၢတၢ်ဂ့ၤန့ၣ် ယတဃၣ်ကွံာ်
         ဘၣ်ယသးလၢအီၤဘၣ်. ဒီးယကပာ်ယတၢ်ပျံၤလၢအ သးကံၢ်ပူၤဒ်သိးအသုတဟးဖးဒီးယၤတဂ့ၤ.
         41  ဒီးယက သးခုလၢအဖီခိၣ် ဒ်သိးယကမၤဂ့ၤအီၤ, ဒီးယကပာ်အီၤ လၢကီၢ်တဘ့ၣ်အံၤအပူၤသပှၢ်တၢၢ်, လၢယသးဒီဖျၢၣ်
         ဒီးလၢယသးတုၤအလၢာ်လီၤ.42  အဂ့ၢ်ဒ်အံၤ, ယွၤစံးဒ်အံၤ, ဒ်ယဒုးဘၣ်ပှၤဂီၢ်မုၢ်အံၤ လၢတၢ်အၢဖးဒိၣ်အံၤခဲလၢာ်အသိးန့ၣ် ယကဒုးဘၣ်အီၤ
         လၢကယဲၢ်တၢ်ဂ့ၤလၢယစံးဘၣ်အီၤ ဒ်န့ၣ်အသိးခဲလၢာ် လီၤ.43  ဒီးပှၤကပှ့ၤဟီၣ်ခိၣ်အကဝီၤတဖၣ် လၢကီၢ်တဘ့ၣ်အံၤ အပူၤလၢသုစံးလၢအဂ့ၢ်, ပှၤကညီမ့ၢ်ဂ့ၤ, ဆၣ်ဖိကီၢ်ဖိမ့ၢ်
         ဂ့ၤ, တအိၣ်ဘၣ်လၢအပူၤ, ဒီးအိၣ်သယုၢ်ဝဲန့ၣ်, တၢ်ဟ့ၣ် လီၤကွံာ်အီၤဆူပှၤက့ၤစ့းဖိအစုပူၤန့ၣ်လီၤ.
         44  ဒီးပှၤကပှ့ၤ ဟီၣ်ခိၣ်အကဝီၤတဖၣ်လၢစ့, ဒီးကွဲးအမံၤလၢလံာ်ပူၤ, ဒီးစဲဃာ်ပနီၣ်အီၤ, ဒီးဟံးန့ၢ်ပှၤအုၣ်အသးလၢဘံၣ်ယၤ
         မံၣ်အကီၢ်ပူၤ, ဒီးလၢတၢ်အလီၢ်အိၣ်ဝးတရံးယရူၤၡလ့ၣ် လၢခိ, ဒီးလၢယူဒၤအဝ့ၢ်တဖၣ်အပူၤ, ဒီးလၢကစၢၢ်
         ကလိအဝ့ၢ်တဖၣ်အပူၤ, ဒီးလၢကစၢၢ်ကဆူးအဝ့ၢ်တ ဖၣ်အပူၤ, ဒီးလၢတၢ်လၢကလံၤထံးအဝ့ၢ်တဖၣ်အပူၤ လီၤ.
         အဂ့ၢ်ဒ်အံၤ ယကဒုးဟဲက့ၤကဒါက့ၤအီၤလၢအ လဲၤကဲကုၢ်န့ၣ်လီၤ. ယွၤစံးဝဲဒၣ်.

၃၃331  ဒီးလၢစီၤယံးရမံယၤ အိၣ်ကးတံာ်ဃာ်ဒံးအသးလၢ ဃိာ်အဂၢၤပူၤန့ၣ်ယွၤအကလုၢ်ဘၣ်အီၤ ပှဲၤထီၣ်ခံဘျီ
         တဘျီ, ဒီးစံးဝဲဒၣ်,
         2  ယွၤလၢအမၤတၢ်စံးဒ်အံၤ, ယွၤလၢ အမၤဝဲ, ဒ်သိးအကအိၣ်ကျၢၤဝဲ, ယွၤမ့ၢ်အမံၤလီၤ.
         3  ကိး ထီၣ်ယၤတက့ၢ်, ဒီးယကစံးဆၢနၤ, ဒီးယကဒုးနဲၣ်နၤ လၢတၢ်အဒိၣ်အထီ, ဒီးတၢ်လီၤလးတဖၣ်, လၢနတ
         သ့ၣ်ညါဘၣ်လီၤ.
         4  အဂ့ၢ်ဒ်အံၤ, ယွၤအံၣ်စရ့လးအက စၢ်စံးဒ်အံၤ, လၢဝ့ၢ်အံၤအဟံၣ်တဖၣ်အဂ့ၢ်, ဒီးလၢယူ ဒၤအစီၤပၤတဖၣ်အဟံၣ်လၢပှၤရူာ်လီၤကွံာ်လၢ
         နီၣ်ခး တၢ်မိၢ်ပှၢ်အဂီၢ်, ဒီးလၢပှၤသုးဖိစိာ်နးအဂီၢ်န့ၣ်,
         5  ပှၤ ဟဲဒုးတၢ်ဒီးပှၤက့ၤစ့းဖိဒီး ဒ်သိးအကမၤပှဲၤတၢ်ဒီးပှၤက ညီအစိၣ်လၢယမၤသံအီၤလၢယသးထီၣ်,
         ဒီးလၢယသး ကဲၤထီၣ်လီၤ. အဂ့ၢ်ဒ်အံၤ, မ့ၢ်လၢပှၤခဲလၢာ်အတၢ်ဒဲးဘး အဃိဒီး, ယပာ်တဒၢယမဲာ်လၢဝ့ၢ်အံၤလီၤ.
         6  ကွၢ်ကွၢ်, ယကဒုးအိၣ်ဆူၣ်မၤကဲအီၤ, ဒီးယကမၤဘျါက့ၤအီၤ, ဒီးယကလီၣ်ဖျါတၢ်ဃူတၢ်ဖိး, ဒီးတၢ်မ့ၢ်တၢ်တီအါအါ
         ကလဲာ်လၢအီၤလီၤ.
         7  ဒီးယကဒုးဟဲက့ၤပှၤယူဒၤဖိလၢ အလဲၤကဲကုၢ်, ဒီးအံၣ်စရ့လးလၢအလဲၤကဲကုၢ်, ဒီးယ ကမၤထီၣ်အီၤဒ်လၢအခီၣ်ထံးအသိးန့ၣ်,
         8  ဒီးယကသ့ စီတၢ်ကမၣ်ခဲလၢာ်လၢအလိၤလၢအမၤကမၣ်ဘၣ်ယၤ, ဒီးယကပျၢ်အတၢ်ဒဲးဘးခဲလၢာ် လၢအမၤကမၣ်ဘၣ်
         ယၤ, ဒီးလၢအပူထီၣ်ထီဒါယၤလီၤ.
         9  ဒီးကကဲထီၣ်တၢ် သူၣ်ဖှံသးညီအမံၤလၢယဂီၢ်, တၢ်စံးထီၣ်ပတြၢၤအလီၢ်, ဒီးတၢ်လၤကပီၤအလီၢ်လၢ ပှၤကလုာ်လၢဟီၣ်ခိၣ်ချၢ
         ခဲလၢာ်အမဲာ်ညါလၢ အနၢ်ဟူကယဲၢ်တၢ်ဂ့ၤလၢယမၤ အီၤလီၤ. ဒီးကပျံၤဝဲ, ဒီးကကနိးဝဲလၢတၢ်ဂ့ၤခဲလၢာ်အ
         ဃိ, ဒီးလၢတၢ်ဘီၣ်တၢ်ညီခဲလၢာ်အဃိလၢယဒုးဘၣ် အီၤလီၤ.10  ယွၤစံးဒ်အံၤ, တၢ်အလီၢ်အံၤလၢသုစံးလၢပှၤကညီမ့ၢ် ဂ့ၤ, ဆၣ်ဖိကီၢ်ဖိမ့ၢ်ဂ့ၤ, တအိၣ်ဘၣ်လၢအပူၤ,
         အိၣ်သ ယုၢ်ဝဲန့ၣ်လၢယူဒၤအဝ့ၢ်တဖၣ်အပူၤ, ဖဲပှၤကညီတအိၣ်, ဖဲပှၤအိၣ်ဝဲဆိးဝဲမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤတအိၣ်ဘၣ်,
         ဒီး အိၣ်သယုၢ်ဝဲန့ၣ်, တၢ်ကနၣ်ဟူကဒီးလၢအပူၤ,
         11  တၢ် သူၣ်ဖှံသးညီအသီၣ်, ဒီးတၢ်သူၣ်ခုသးခုအသီၣ်, တလး မူးပိာ်ခွါအသီၣ်, ဒီးတလးမူးပိာ်မုၣ်အသီၣ်,
         ပှၤအသီၣ် လၢအစံး, စံးထီၣ်ပတြၢၤတၢ်သုးမုၢ်ဂီၢ်မုၢ်အယွၤတက့ၢ်. အဂ့ၢ်ဒ်အံၤ, ဂ့ၤဝဲလီၤ. မ့ၢ်အဘျုးအဖှိၣ်အိၣ်ဝဲလီၤစိၤလီၤ
         ထီလီၤ. ပှၤအသီၣ်ဒၣ်လဲာ်လၢအဟဲစိာ်တၢ်လုၢ်စံးထီၣ် ပတြၢၤဆူယွၤအဟံၣ်ပူၤလီၤ. အဂ့ၢ်ဒ်အံၤ, ယကဒုးဟဲ
         က့ၤပှၤကီၢ်ဖိလၢအလဲၤကဲကုၢ်, ဒ်လၢအခီၣ်ထံးအသိး န့ၣ်လီၤ, ယွၤစံးဝဲဒၣ်,
         12  တၢ်သုးမုၢ်ဂီၢ်မုၢ်အယွၤစံးဝဲဒ်အံၤ, တၢ်အလီၢ်ဖဲအံၤလၢပှၤကညီမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ,
         တအိၣ်ဘၣ်, ဒီးအိၣ်သယုၢ်ဝဲန့ၣ်, ပှၤကွၢ်သိလၢအဒုး ကိာ်လီၤအသိဒီးမဲာ်တဲးလဲးတဖၣ် အအိၣ်အဆိးအလီၢ်
         န့ၣ်ကအိၣ်ကဒီးဝဲ, ဒီးလၢအဝ့ၢ်တဖၣ်ခဲလၢာ်အပူၤန့ၣ် လီၤ.
         13  လၢကစၢၢ်ကလိအဝ့ၢ်တဖၣ်, လၢတၢ်ပျီပူၤအ ဝ့ၢ်တဖၣ်, ဒီးလၢတၢ်လၢကလံၤထံးအဝ့ၢ်တဖၣ်, ဒီးလၢ ဘံၣ်ယၤမံၣ်အကီၢ်ပူၤ,
         ဒီးလၢတၢ်အလီၢ်အိၣ်ဝးတရံး ယရူၤၡလ့ၣ်လၢခိ, ဒီးလၢယူဒၤအဝ့ၢ်တဖၣ်အပူၤန့ၣ်သိ ဒီးမဲာ်တဲးလဲးတဖၣ်ကလဲၤတြူာ်ကဒီးလၢ
         ပှၤလၢအဂံၢ် အီၤအစုဖီလာ်လီၤ, ယွၤစံးဝဲဒၣ်.14  ယွၤစံးဝဲဒၣ်, ကွၢ်ကွၢ်, မုၢ်နံၤတဖၣ်ဟဲလၢယကမၤတၢ် ဂ့ၤတမံၤလၢယစံးပာ်ပှၤအံၣ်စရ့လးဖိ, ဒီးပှၤယူဒၤဖိ
         လီၤ.
         15  တၢ်လၢမုၢ်နံၤတဖၣ်, ဒီးတၢ်လၢအကတီၢ်န့ၣ်, ယကဒုးမဲထီၣ်တၢ်တီအဒ့တဒ့လၢစီၤဒၤဝံး, ဒီးကမၤ တၢ်စံၣ်ညီၣ်,
         ဒီးတၢ်တီတၢ်လိၤလၢဟီၣ်ခိၣ်ချၢလီၤ.
         16  လၢ မုၢ်နံၤတဖၣ်န့ၣ်ယူဒၤကတုၤလၢ တၢ်အုၣ်က့ၤခီၣ်က့ၤ အီၤ, ဒီးယရူၤၡလ့ၣ်ကအိၣ်ကဆိးဒီး တၢ်သန့ၤအသး
         အလီၢ်, ဒီးလၢအအံၤတၢ်ကကိးအီၤ, ယွၤပတၢ်တီတၢ် လိၤန့ၣ်လီၤ.
         17  အဂ့ၢ်ဒ်အံၤ, ယွၤစံးဒ်အံၤ, စီၤဒၤဝံးအပှၤက ညီလၢအကဆ့ၣ်နီၤလၢ အံၣ်စရ့လးအဟံၣ်အလီၢ်ပစိာ် အဖီခိၣ်န့ၣ်ကအိၣ်ဝဲ,
         18  ဒီးပှၤလုၢ်တၢ်အဒိၣ်, ဒီးပှၤလ့ၤ ဝံဖိလၢအလုၢ်တၢ်လုၢ်မ့ၣ်အူ, ဒီးဆိၣ်ကဲၤတၢ်မၤဘူၣ်, ဒီးလၢ်တၢ်လုၢ်ကိးမုၢ်နံၤဒဲးန့ၣ်
         ကအိၣ်ဝဲလၢယမဲာ်ညါ လီၤ. ဒီးယွၤအကလုၢ်ဘၣ် စီၤယံးရမံယၤ ဒီးစံးဝဲဒၣ်,20  ယွၤစံးဒ်အံၤ, သုမၤဟးဂီၤယတၢ်အၢၣ်လီၤအီလီၤဒီးမုၢ် နံၤ, ဒီၤယတၢ်အၢၣ်လီၤအီလီၤဒီးမုၢ်နၤတုၤမုၢ်နံၤ
         ဒီးမုၢ် နၤတအိၣ်ဘၣ်လၢအဆၢကတီၢ်န့ၣ်မ့ၢ်သ့ဒီး,
         21  ယတၢ် အၢၣ်လီၤအီလီၤဒီးယခ့ယပှၤစီၤဒၤဝံးလၢ အဖိခွါကကဲ စီၤပၤလၢအလီၢ်ပစိာ်အဖီခိၣ်, ဒီးယတၢ်အၢၣ်လီၤအီလီၤ
         ဒီးယခ့ယပှၤပှၤလ့ၤဝံဖိ, ဒီးပှၤလုၢ်တၢ်အဒိၣ်န့ၣ်ဟးဂီၤ ကသ့လီၤ.22  ဒ်ပဂံၢ်မူခိၣ်အသုးမုၢ်ဂီၢ်မုၢ်တသ့ဘၣ်အသိး, ဒီးဒ်ပီၣ် လဲၣ်အမဲးအဟီၣ်ပှၤဃီၣ်အီၤတသ့ဘၣ်အသိးန့ၣ်,
         ယ ကမၤအါထီၣ်ယခ့ယပှၤစီၤဒၤဝံးအချံအသၣ်, ဒီးပှၤလ့ၤ ဝံဖိလၢအမၤယတၢ်ဒ်န့ၣ်သိးလီၤ. ဒီးယွၤအကလုၢ်ဘၣ်
         စီၤယံးရမံယၤ ဒီးစံးဝဲဒၣ်,24  တၢ်လၢပှၤဂီၢ်မုၢ်အံၤကတိၤတၢ်, ဒီးစံး, ပှၤခံဒူၣ်လၢယွၤ ဃုထၢအီၤန့ၣ်ညိကွံာ်လံဝဲလံန့ၣ် နတထံၣ်ဘၣ်ဧါ.
         ဒီး မၤတရီတပါယပှၤဂီၢ်မုၢ် ဒ်အတမ့ၢ်လၢၤဘၣ်ပှၤတက လုာ်လၢအမဲာ်ညါဘၣ်အသိးန့ၣ်,
         25  ယွၤစံးဒ်အံၤ, ယ တၢ်အၢၣ်လီၤအီလီၤဒီးနံၤဒီးနၤ မ့ၢ်တအိၣ်လၢၤဘၣ်, ယ မ့ၢ်တပာ်ဘၣ်မူခိၣ်ဒီးဟီၣ်ခိၣ်အကလုၢ်အလၢ်ဘၣ်ဒီး,―26  ယကညိကွံာ်စီၤယၤကိာ်အချံအသၣ်, ဒီးယခ့ယပှၤစီၤ ဒၤဝံး, ဒ်သိးယတဟံးန့ၢ်ဘၣ်အချံအသၣ် လၢပှၤပၢစီၤ
         အၤဘြၤဟၣ်, ဒီးစီၤအံၤစဲး, ဒီးစီၤယၤကိာ်အချံအသၣ် အဂီၢ်ဘၣ်လီၤ. အဂ့ၢ်ဒ်အံၤ, ယကဒုးဟဲက့ၤပှၤလၢအ
         လဲၤကဲကုၢ်, ဒီးယကသးအိၣ်အီၤလီၤ.

၃၄341  တုၤဘၤဘူၤလိၣ်အစီၤပၤနဘူၤကးန့စၢ်, ဒီးအသုးမုၢ် ခဲလၢာ်, ဒီးဟီၣ်ခိၣ်အဘီမုၢ်လၢအပၢဝဲခဲလၢာ်,
         ဒီးပှၤက လုာ်တဖၣ်ခဲလၢာ် ဒုးတၢ်ဒီးယရူၤၡလ့ၣ်, ဒီးအဝ့ၢ်တဖၣ် ဒီး, ယွၤအကလုၢ်ဘၣ်စီၤယံးရမံယၤ,
         ဒီးစံးဝဲဒၣ်,
         2  ယွၤ အံၣ်စရ့လးအကစၢ်စံးဒ်အံၤ, လဲၤကတိၤတၢ်ဒီးယူဒၤ အစီၤပၤ, စီၤစံးဒကံယၤ, ဒီးစံးဘၣ်အီၤ,
         ယွၤစံးဒ်အံၤ, ကွၢ် ကွၢ်, ယကဟ့ၣ်လီၤဝ့ၢ်အံၤလၢဘၤဘူၤလိၣ်အစီၤပၤအစု ပူၤ, ဒီးအဝဲဒၣ်ကဆူးထီၣ်ကွံာ်အီၤလၢမ့ၣ်အူ,
         3  ဒီးနတ ပူၤတဖျဲးဘၣ်လၢအစုပူၤဘၣ်, ဒီးတၢ်ကဖီၣ်န့ၢ်နၤသပှၢ် တၢၢ်, ဒီးဟ့ၣ်လီၤကွံာ်နၤလၢအစုပူၤ,
         ဒီးနမဲာ်ကထံၣ်ဘၤ ဘူၤလိၣ်အစီၤပၤအမဲာ်, ဒီးအထးခိၣ်ကကတိၤတၢ်ဒီး နထးခိၣ်, ဒီးနကလဲၤဆူဘၤဘူၤလိၣ်လီၤ.
         4  ဘၣ်ဆၣ်ဒီး ကနၣ်ယွၤအကလုၢ်ကထါ, ယူဒၤအစီၤပၤစံးဒကံယၤ ဧၢ, ယွၤအကလုၢ်ကထါ, ယူဒၤအစီၤပၤစံးဒကံယၤဧၢ,
         ယွၤစံးလၢနဂ့ၢ်ဒ်အံၤ, နတသံဘၣ်လၢနးဘၣ်,
         5  န ကသံမုာ်မုာ်, ဒီးဒ်နပၢ်တဖၣ်စီၤပၤလၢပျၢၤ, လၢအအိၣ် ဝဲလၢနမဲာ်ညါအတၢ်ဆိၣ်ကဲၤနၢမူအသိးန့ၣ်
         ပှၤကဆိၣ် ကဲၤတၢ်နၢမူဒ်န့ၣ်သိးလၢနဂီၢ်, ဒီးကဟီၣ်ဝဲလၢနဃိ, ဒီး စံးဝဲ, အၣ်လါ, ကစၢ်ဧၢန့ၣ်လီၤ.
         အဂ့ၢ်ဒ်အံၤ, ယကတိၤ လံတၢ်လံ, ယွၤစံးဝဲဒၣ်.6  တုၤဘၤဘူၤလိၣ်အစီၤပၤအသုးမုၢ်ဒုးတၢ်ဒီး ယရူၤၡ လ့ၣ်, ဒီးယူဒၤအဝ့ၢ်ခဲလၢာ်လၢအအိၣ်လီၤတဲာ်,
         ဒီးလၤ ကံၣ်, ဒီးဧစ့ကၤဒီး, ဝံယံးရမံယၤစံးဘၣ်ယူဒၤအစီၤပၤ စံးဒကံယၤလၢတၢ်ကတိၤန့ၣ်ခဲလၢာ် လၢယရူၤၡလ့ၣ်
         အပူၤလီၤ.
         7  အဂ့ၢ်ဒ်အံၤ, ဝ့ၢ်အိၣ်ဒီးအခိၣ်ဒူတဖၣ်န့ၣ် အိၣ်လီၤတဲာ်ဒံးဝဲလၢယူဒၤအဝ့ၢ်တဖၣ်အကျါလီၤ.8  ဖဲစီၤပၤစံးဒကံယၤ အၢၣ်လီၤအီလီၤတၢ်ဒီးပှၤဂီၢ်မုၢ်ခဲ လၢာ်လၢအအိၣ်ဝဲလၢယရူၤၡလ့ၣ်အပူၤ လၢအကကိး
         ထီၣ်တၢ်မၤပူၤဖျဲးတၢ်,
         9  ဒီးပှၤကိးဂၤဒဲးကပျၢ်အကုၢ်ပိာ် ခွါဒီးအကုၢ်ပိာ်မုၣ်လၢအမ့ၢ် ပှၤဧ့ၤဘြံၤဖိ, ဒ်သိးပှၤဧ့ၤ
         ဘြံၤဖိအသုတမၢကဲကုၢ်အဒီပုၢ်ဝဲၢ် တဂ့ၤအလီၢ်ခံန့ၣ် ယွၤအကလုၢ်ဘၣ်စီၤယံးရမံယၤ,
         10  (ဒီးတုၤပဒိၣ်ဖးဒိၣ်, ဒီးပှၤဂီၢ်မုၢ်ခဲလၢာ်လၢအအၢၣ်လီၤအီလီၤတၢ်န့ၣ် နၢ်ဟူ ဝဲလၢပှၤကိးဂၤဒဲးဘၣ်ပျၢ်အကုၢ်ပိာ်ခွါ,
         ဒီးအကုၢ်ပိာ်မုၣ်, လၢအတမၢကဲကုၢ်လၢၤဘၣ်အီၤဘၣ်ဒီး, စူၢ်ဝဲ, ဒီးပျၢ်ဝဲ လီၤ.
         11  မ့မ့ၢ်လၢအလီၢ်ခံန့ၣ်ဃၣ်အသး, ဒီးဒုးဟဲက့ၤ ကဒါက့ၤအကုၢ်ပိာ်ခွါဒီးအကုၢ်ပိာ်မုၣ်လၢအပျၢ်ဝဲ,
         ဒီးဒုး ကဲအီၤလၢကုၢ်ပိာ်ခွါ, ဒီးကုၢ်ပိာ်မုၣ်လီၤ.
         12  ဒီးယွၤအက လုၢ်ဘၣ်စီၤယံးရမံယၤဒီးစံးဝဲဒၣ်,)
         13  ယွၤအံၣ်စရ့လးအကစၢ်စံးဒ်အံၤ, ယအၢၣ်လီၤအီလီၤတၢ်ဒီးသုပၢ်တဖၣ် လၢမုၢ်နံၤတနံၤလၢ ယဒုးဟးထီၣ်အီၤလၢကီၢ်အဲၤကူပ
         တူး, လၢပှၤကုၢ်ဖိအဟံၣ်ပူၤ, ဒီးယစံး,
         14  နွံနံၣ်အက တၢၢ်န့ၣ်သုဝဲကိးဂၤဒဲးဘၣ်ပျၢ် သုဒီပုၢ်ဝဲၢ်ပှၤဧ့ၤဘြံၤဖိလၢ ပှၤဆါကွံာ်အီၤလၢနၤ,
         ဒီးတုၤအမၤနတၢ်ဃုနံၣ်ဒီး, န ဘၣ်ပျၢ်အီၤလၢနအိၣ်လီၤ. ဒီးသုပၢ်တဖၣ်တကနၣ်ဘၣ် ယကလုၢ်ဘၣ်, ဒီးတဒိးနူၤတဒိးနၢ်ဘၣ်.
         15  ဒီးလၢမုၢ်တ နံၤအံၤသုဃၣ်ဃီၤသုသး, ဒီးမၤတၢ်လိၤလၢယမဲာ်ညါ, ဒီးကိးထီၣ်တၢ်ထူၣ်ဖျဲးတဂၤလၢပှၤလၢ
         အဃၢၤခဲလၢာ်, ဒီးသုအၢၣ်လီၤအီလီၤတၢ်လၢဟံၣ်ပူၤလၢ တၢ်ကိးအီၤ လၢယမံၤလီၤ.
         16  ဘၣ်ဆၣ်ဒီးသုဃၣ်ကဒါက့ၤသုသး, ဒီးမၤဘၣ်အၢယမံၤ, ဒီးသုဒုးဟဲက့ၤကဒါက့ၤ, ဒီးမၢကဲ ကုၢ်တဂၤအကုၢ်ပိာ်ခွါ,
         တဂၤအကုၢ်ပိာ်မုၣ်စုာ်စုာ်လၢ သုပျၢ်အလဲၤမၤဖဲဒၣ်အသးလီၤ.17  မၤသးဒ်န့ၣ်ဒီးယွၤစံးဒ်အံၤ, သုတဒိကနၣ်ယကလုၢ် ဒီးကိးထီၣ်တၢ်ထူၣ်ဖျဲး, တဂၤလၢအဒီပုၢ်ဝဲၢ်,
         ဒီးတဂၤ လၢပှၤလၢအဃၢၤဘၣ်, ကွၢ်ကွၢ်, ယကိးထီၣ်တၢ်ထူၣ် ဖျဲးလၢသုဂီၢ်ဆူနးဧိၤဘီဧိၤ, ဒီးဆူတၢ်သၣ်ဝံၤလီၤဒိ,
         ဒီး ဆူတၢ်သံသတြိာ်, ဒီးယကဒုးဘၣ်သုလၢတၢ်ကိၢ်တၢ် ဂီၤလၢဟီၣ်ခိၣ်အဘီမုၢ်ခဲလၢာ်အပူၤလီၤ.18  ဒီးပှၤလၢအလုၣ်သ့ၣ်ခါပတာ် ယတၢ်အၢၣ်လီၤအီ လီၤ, လၢအတတိၢ်န့ၢ်ဘၣ် တၢ်အၢၣ်လီၤအီလီၤအက လုၢ်လၢအအၢၣ်လီၤအီလီၤလၢယမဲာ်ညါ,
         ဖဲအဒီၣ်တဲာ် ကွံာ်ဂီၤဖံးဖိလၢခံခီ, ဒီးလဲၤဝဲလၢခံခီ, အဘၢၣ်စၢၤ,
         19  ယူ ဒၤအပဒိၣ်ဖးဒိၣ်, ဒီးယရူၤၡလ့ၣ်အပဒိၣ်ဖးဒိၣ်, ပှၤဒ့ ဒံၣ်, ဒီးပှၤလုၢ်တၢ်အဒိၣ်, ဒီးထံဧိၤကီၢ်ဧိၤအပှၤကညီခဲ
         လၢာ်လၢအလဲၤတၢ်လၢ ဂီၤဖံးဖိခံခီအဘၢၣ်စၢၤန့ၣ်,―20  ယကဟ့ၣ်လီၤအီၤလၢအဒုၣ်အဒါအစုပူၤ, ဒီးလၢပှၤ လၢအဃုအသးသမူတဖၣ်အစုပူၤ, ဒီးအစိၣ်န့ၣ်ကကဲ ထီၣ်တၢ်အီၣ်လၢမူကပိာ်လိၤ
         အထိၣ်အလံၣ်အဂီၢ်, ဒီး လၢဟီၣ်ခိၣ်အဆၣ်ဖိကီၢ်ဖိအဂီၢ်လီၤ.
         21  ဒီးယူဒၤအစီၤ ပၤစံးဒကံယၤ, ဒီးအပဒိၣ်ဖးဒိၣ်တဖၣ်န့ၣ် ယကဟ့ၣ် လီၤကွံာ်လၢအဒုၣ်အဒါအစုပူၤ,
         ဒီးလၢပှၤလၢအဃုအ သးသမူအစုပူၤ, ဒီးလၢဘၤဘူၤလိၣ်အစီၤပၤအသုးမုၢ် အစုပူၤလၢအဟးထီၣ်လၢသုအိၣ်လီၤ.
         22  ကွၢ်ကွၢ်, ယွၤ စံးဝဲဒၣ်, ယကမၤလိာ်တၢ်, ဒီးဒုးဟဲက့ၤအီၤဆူဝ့ၢ်အံၤ, ဒီးကဒုးတၢ်ဒီးအီၤ, ဒီးမၤန့ၢ်အီၤ,
         ဒီးဆူးထီၣ်ကွံာ်အီၤလၢ မ့ၣ်အူပူၤ, ဒီးယကပာ်ယူဒၤအဝ့ၢ်တဖၣ် လၢတၢ်အိၣ် သယုၢ်, အပှၤအိၣ်ဝဲဆိးဝဲလၢအပူၤတအိၣ်ဘၣ်လီၤ.

၃၅351  ယွၤအကလုၢ်လၢအဘၣ် စီၤယံးရမံယၤလၢယူဒၤအ စီၤပၤစီၤယိၤၡံယၤအဖိခွါ စီၤယဟိၤယါကံၣ်အမုၢ်နံၤတ ဖၣ်န့ၣ်,
         ဒီးစံးဝဲဒၣ်,
         2  လဲၤဆူပှၤရ့ကးဖိအဟံၣ်ပူၤ, ဒီးက တိၤတၢ်ဒီးအီၤ, ဒီးဒုးဟဲအီၤဆူယွၤအဟံၣ်အဒၢးတဖျၢၣ် အပူၤ,
         ဒီးဟ့ၣ်အီအီၤလၢစပံးထံတက့ၢ်.
         3  ဒီးယဟံး န့ၢ်စီၤဃဘၤစံနယၤအဖိခွါ စီၤယံးရမံယၤအဖိခွါစီၤယၤ စါနယၤ, ဒီးအဒီပုၢ်ဝဲၢ်, ဒီးအဖိခွါခဲလၢာ်,
         ဒီးစီၤရ့ကး အပှၤဟံၣ်ဖိခဲလၢာ်,
         4  ဒီးယဒုးဟဲနုာ်အီၤလၢယွၤအဟံၣ် ပူၤဆူယွၤအပှၤကညီစီၤယံးကဒးလယၤအဖိခွါ စီၤဃၤ နၣ်အဖိခွါတဖၣ်အဒၢးပူၤလၢအအိၣ်ဝဲလၢ
         ပဒိၣ်ဖးဒိၣ် တဖၣ်အဒၢးပူၤလၢအအိၣ်ဝဲလၢ ပဒိၣ်ဖးဒိၣ်တဖၣ်အ ဒၢးဃၢၤလၢအအိၣ်ဝဲလၢ ပှၤပၢၤတြဲၤစီၤၡၤလူၣ်အဖိခွါ
         စီၤမၤစ့ယၤအဒၢးအဖီခိၣ်လီၤ.5  ဒီးယပာ်သလၢပှဲၤဒီးစပံးထံ, ဒီးလီခီတဖၣ်, ဒီးယစံး အီၤ, အီစပံးထံတက့ၢ်.6  ဒီးအဝဲသ့ၣ်တဖၣ်န့ၣ် စံးဝဲဒၣ်, ပတအီဘၣ်စပံးထံ ဘၣ်. အဂ့ၢ်ဒ်အံၤ, ပပၢ်စီၤရ့ကးအဖိခွါစီၤယိၤနဒာ်မၤ
         လိာ်ပှၤဒီးစံးဝဲဒၣ်, သုတအီစပံးထံတဂ့ၤ, သုဝဲ, ဒီးသုဖိ ခွါတဖၣ်လီၤထူလီၤယိာ်, အီတဂ့ၤ.7  သုတမၤဟံၣ်တဂ့ၤ, သုတဖှံတၢ်အချံတဂ့ၤ, သုတသူၣ် စပံးအလီၢ်တဂ့ၤ. ဒီးအိၣ်ဒီးအီၤတဂ့ၤ. အိၣ်သုဝဲဆိးသု
         ဝဲလၢဒဲပူၤတစိၤဒၣ်သု, ဒ်သိးသုကမူအါနံၤအါသီလၢ ကီၢ်ပူၤဖဲသုမ့ၢ်ပှၤတခီဘီမုၢ်ဖိတက့ၢ်.
         8  ဒီးပစူၢ်ပပၢ်စီၤ ရ့ကးအဖိခွါစီၤယိၤနဒာ်အကလုၢ်လၢ ကယဲၢ်အတၢ် မၤလိာ်ပှၤခဲလၢာ်, ဒ်သိးပသုတအီစပံးထံတစိၤဒၣ်ပှၤ,
         ပဝဲဒၣ်, ဒီးပမါ, ဒီးပဖိခွါ, ဒီးပဖိမုၣ်တဂ့ၤ.
         9  ဒီးဒ်သိးပ သုတမၤဟံၣ်လၢ ပကအိၣ်ကဆိးလၢအပူၤတဂ့ၤ. ဒီး စပံးအလီၢ်မ့ၢ်ဂ့ၤ, ဟီၣ်ခိၣ်အကဝီၤမ့ၢ်ဂ့ၤ,
         တၢ်အချံအ သၣ်မ့ၢ်ဂ့ၤ, တအိၣ်ဘၣ်ဒီးပှၤဘၣ်.
         10  မ့ၢ်ပအိၣ်ပဆိးလၢ ဒဲပူၤ, ဒီးပစူၢ်တ့ၢ်, ဒီးပမၤတ့ၢ်ဒ်ကယဲၢ်တၢ်လၢ ပပၢ်စီၤ ယိၤနဒာ်မၤလိာ်ပှၤအသိးန့ၣ်လီၤ.
         11  ဒီးတုၤဘၤဘူၤလိၣ် အစီၤပၤနဘူၤကးန့စၢ်ဟဲထီၣ်ဆူကီၢ်ပူၤဒီး, တၢ်မၤအ သးလၢပစံး, ဟဲ, လဲၤသကိးဆူယရူၤၡလ့ၣ်အပူၤလၢပှၤ
         က့ၤစ့းဖိအသုးမုၢ်အမဲာ်ညါ, ဒီးပှၤစူၤရံဖိအသုးမုၢ်အမဲာ် ညါတက့ၢ်. မၤသးဒ်န့ၣ်ဒီးပအိၣ်ပဆိးလၢယရူၤၡလ့ၣ်
         အပူၤလီၤ.12  တုၤနုၤတဘျီယွၤအကလုၢ်ဘၣ်စီၤယံးရမံယၤ ဒီးစံးဝဲ ဒၣ်,
         13  တၢ်သုးမုၢ်ဂီၢ်မုၢ်အယွၤအံၣ်စရ့လးအကစၢ်စံးဒ် အံၤ, လဲၤစံးဘၣ်ယူဒၤအပှၤကညီ, ဒီးပှၤယရူၤၡလ့ၣ်
         ဖိ, သုတဒိးဘၣ်တၢ်သိၣ်က့ၤသီက့ၤဒ်သိးသုကကနၣ် ယကလုၢ်ဘၣ်ဧါ. ယွၤစံးဝဲဒၣ်.
         14  စီၤရ့ကးအဖိခွါစီၤယိၤ နဒာ်အတၢ်ကတိၤလၢအမၤလိာ်အဖိခွါတဖၣ် ဒ်သိး အသုတအီစပံးထံတဂ့ၤန့ၣ် ပှၤတိၢ်န့ၢ်အီၤလီၤ.
         အဂ့ၢ်ဒ် အံၤ, အဝဲသ့ၣ်တအီဘၣ်ဝဲတုၤမုၢ်မဆါတနံၤအံၤ, ဒီးတိၢ် န့ၢ်အပၢ်အကလုၢ်လီၤ. ဒီးယကတိၤတၢ်ဒီးသု,
         ယဂဲၤ ဆၢထၢၣ်ဂီၤဂီၤဒီး ယကတိၤတၢ်ဘၣ်ဆၣ်ဒီး, သုတ ကနၣ်ဘၣ်ယကလုၢ်ဘၣ်.
         15  ဒီးယမၢလီၤယခ့ယပှၤခဲ လၢာ်, ဝံတဖၣ်ဆူသုအိၣ်, ယဂဲၤဆၢထၢၣ်ဂီၤဂီၤဒီးမၢ လီၤအီၤ, ဒီးစံးဘၣ်အီၤဃၣ်ကွံာ်သုသးတဂၤလၢအကျဲ
         ဒၢဒၣ်ဝဲ, တဂၤလၢအကျဲအၢဒၣ်ဝဲ, ဒီးမၤဂ့ၤထီၣ်သုမၤ တၢ်တက့ၢ်. ဒီးလဲၤပိာ်ကစၢ်အဂၤတဖၣ်အခံလၢသုက
         မၤအတၢ်တဂ့ၤ, ဒီးသုကအိၣ်ကဆိးလၢကီၢ်အပူၤလၢ ယဟ့ၣ်သုဒီးသုပၢ်တဖၣ်လီၤ. ဘၣ်ဆၣ်ဒီးသုတဒိးနူၤ
         ဒိးနၢ်ဘၣ်, ဒီးသုတကနၣ်ဘၣ်ယကလုၢ်ဘၣ်.
         16  စီၤရ့ ကးအဖိခွါစီၤယိၤနဒာ်အဖိခွါတဖၣ် တိၢ်န့ၢ်အပၢ်အတၢ် မၤလိာ်လၢအမၤလိာ်အီၤလီၤ. မ့မ့ၢ်ပှၤဂီၢ်မုၢ်အံၤတက
         နၣ်ဘၣ်ယကလုၢ်ဘၣ်.
         17  မၤသးဒ်န့ၣ်ဒီးတၢ်သုးမုၢ်ဂီၢ် မုၢ်အယွၤ, အံၣ်စရ့လးအကစၢ်စံးဒ်အံၤ, ကွၢ်ကွၢ်, ယ ကဒုးဟဲဘၣ်ပှၤယူဒၤဖိဒီး
         ပှၤယရူၤၡလ့ၣ်ဖိခဲလၢာ်လၢ ကယဲၢ်တၢ်အၢလၢ ယကတိၤတၢ်လၢအဂ့ၢ်လီၤ. အဂ့ၢ် ဒ်အံၤ, ယကတိၤလံတၢ်, ဒီးအဝဲသ့ၣ်တကနၣ်ဘၣ်.
         ယကိးလံအီၤ, ဒီးအဝဲသ့ၣ်တစံးဆၢဘၣ်တၢ်ဘၣ်.18  ဒီးစီၤယံးရမံယၤစံးဘၣ်စီၤရ့ကးအပှၤဟံၣ်ဖိ, တၢ်သုး မုၢ်ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ,
         မ့ၢ်သု စူၢ်သုပၢ်စီၤယိၤနဒာ်အတၢ်မၤလိာ်, ဒီးတိၢ်န့ၢ်အတၢ် သိၣ်က့ၤသီက့ၤခဲလၢာ်, ဒီးမၤဒ်ကယဲၢ်တၢ်လၢအမၤ
         လိာ်သုအသိးန့ၣ်ဒီး,
         19  တၢ်သုးမုၢ်ဂီၢ်မုၢ်အယွၤ, အံၣ်စရ့ လးအကစၢ်စံးဒ်အံၤ, စီၤရ့ကးအဖိခွါစီၤယိၤနဒာ်ကအိၣ် ဒီးပှၤကညီလၢအကဆၢထၢၣ်လၢယမဲာ်ညါ
         လီၤထူ လီၤယိာ်လီၤ.

၃၆361  တၢ်မၤအသးလၢယူဒၤအစီၤပၤ စီၤယိၤၡံယၤအဖိခွါ စီၤယဟိၤယါကံၣ်အနံၣ်ပှဲၤထီၣ်လွံၢ်နံၣ်တနံၣ်န့ၣ်
         ယွၤ အကလုၢ်ဘၣ်စီၤယံးရမံယၤဒီးစံးဝဲဒၣ်,
         2  ဟံးန့ၢ်လံာ် တထူ, ဒီးကွဲးလၢအပူၤလၢကယဲၢ်တၢ်ကတိၤလၢယ ကတိၤတ့ၢ်လၢအံၣ်စရ့လးအဂ့ၢ်, ဒီးလၢယူဒၤအဂ့ၢ်,
         ဒီး လၢပှၤကလုာ်ခဲလၢာ်အဂ့ၢ်, လၢမုၢ်တနံၤလၢယကတိၤ တၢ်ဒီးနၤလၢစီၤယိၤၡံယၤအမုၢ်နံၤတဖၣ် လံၤလံၤတုၤ
         မုၢ်မဆါတနံၤအံၤတက့ၢ်.
         3  ဘၣ်တဘၣ်ယူဒၤအပှၤဟံၣ် ဖိတကနၣ်ကယဲၢ်တၢ်အၢလၢ ယတိာ်လၢယကမၤအီၤ ဒ်သိးအကဃၣ်ကွံာ်အသး တဂၤလၢအကျဲအၢဒၣ်ဝဲ,
         တဂၤလၢအကျဲအၢဒၣ်ဝဲ, ဒီးယကပျၢ်အတၢ်အၢ, ဒီးအ တၢ်ဒဲးဘးလီၤ.4  ဒီးစီၤယံးရမံယၤကိးန့ၢ် စီၤန့ၤရံယၤအဖိခွါစီၤဘၤရူး, ဒီးစီၤဘၤရူး ကွဲးယွၤအကလုၢ်ခဲလၢာ်လၢအကတိၤတၢ်
         ဒီးစီၤယံးရမံယၤ, လၢစီၤယံးရမံယၤအထးခိၣ်လၢလံာ် တထူအပူၤလီၤ.
         5  ဒီးစီၤယံးရမံယၤ မၤလိာ်စီၤဘၤရူးဒီး စံးဝဲဒၣ်, ယအိၣ်ကးတံာ်ဃာ်ယသးလီၤ. ယလဲၤဆူ ယွၤအဟံၣ်ပူၤတသ့ဘၣ်.
         6  ဒီးလဲၤနဲ, ဒီးဖးယွၤအကလုၢ် လၢလံာ်တထူအပူၤလၢနကွဲးလၢယထးခိၣ်န့ၣ်, လၢ ပှၤဂီၢ်မုၢ်အနၢ်ပူၤ,
         လၢယွၤအဟံၣ်ပူၤဖဲတၢ်ဒုၣ်တၢ်အီၣ် အနံၤတနံၤန့ၣ်တက့ၢ်. ဒီးနဘၣ်ဖးစ့ၢ်ကီးအီၤလၢပှၤယူ ဒၤဖိလၢအဟဲထီၣ်လၢအဝ့ၢ်တဖၣ်အနၢ်ပူၤလီၤ.
         7  ဘၣ် တဘၣ်ကဃ့ကညးတၢ်လၢယွၤအမဲာ်ညါ, ဒီးကဃၣ် ကွံာ်အသး, တဂၤလၢအကျဲအၢဒၣ်ဝဲ, တဂၤလၢအ ကျဲအၢဒၣ်ဝဲန့ၣ်လီၤ.
         အဂ့ၢ်ဒ်အံၤ, တၢ်သးထီၣ်, ဒီးတၢ် သးကဲၤထီၣ်, လၢယွၤကတိၤထီဒါပှၤဂီၢ်မုၢ်အံၤမ့ၢ်အဒိၣ် နီၢ်မးလီၤ.8  ဒီးစီၤန့ၤရံယၤအဖိခွါစီၤဘၤရူးမၤဝဲ ဒ်ကယဲၢ်တၢ်က တိၤလၢဝံယံးရမံယၤမၤလိာ်အီၤ, ဒီးဖးယွၤအကလုၢ်
         လၢလံာ်ပူၤလၢယွၤအဟံၣ်ပူၤလီၤ.9  ဒီးတၢ်မၤအသးလၢယူဒၤအစီၤပၤ ယိၤၡံယၤအဖိခွါ စီၤယဟိၤယါကံၣ်အနံၣ်ပှဲၤထီၣ်ယဲၢ်နံၣ်တနံၣ်, လါခွံ
         လါတလါန့ၣ် ပှၤဂီၢ်မုၢ်လၢယရူၤၡလ့ၣ်အပူၤခဲလၢာ်, ဒီးကယဲၢ်ပှၤလၢအဟဲဝဲလၢယူဒၤအဝ့ၢ်ဆူ ယရူၤၡလ့ၣ်
         အပူၤခဲလၢာ်, ကိးထီၣ်တၢ်ဒုၣ်တၢ်အီၣ်လၢယွၤအမဲာ် ညါလီၤ.
         10  ဒီးစီၤဘၤရူးဖးစီၤယံးရမံယၤအတၢ် ကတိၤ လၢလံာ်ပူၤလၢယွၤအဟံၣ်ပူၤ, လၢပှၤကွဲးလံာ်စီၤၡၤဖၣ် အဖိခွါစီၤကမၤရယၤအဒၢးပူၤ,
         လၢတၢ်ဂၢၤထီၣ်ထီတ ပူၤဖဲတၢ်လဲၤနုာ်ယွၤအဟံၣ်အပဲတရီသီ, လၢပှၤဂီၢ်မုၢ် ခဲလၢာ်အနၢ်ပူၤလီၤ.11  ဒီးစီၤၡၤဖၣ်အဖိခွါစီၤကမၤရယၤအဖိခွါ စီၤမံၤကါယၤ နၢ်ဟူယွၤအကလုၢ်ခဲလၢာ်လၢလံာ်ပူၤ,
         12  ဒီးလဲၤလီၤဝဲ ဆူစီၤပၤအဟံၣ်ဆူပှၤကွဲးလံာ်အဒၢးပူၤ, ဒီးကွၢ်ကွၢ်, ပ ဒိၣ်ဖးဒိၣ်ခဲလၢာ်ဆ့ၣ်နီၤဖဲန့ၣ်,
         ပှၤကွဲးလံာ်စီၤအလံၡမၤ, ဒီးစီၤၡမါယၤအဖိခွါစီၤဒလါယၤ, ဒီးစီၤဧးကဘိၢ်အဖိ ခွါစီၤအ့လနၤသၣ်,
         ဒီးစီးၡၤဖၣ်အဖိခွါစီၤကမၤရယၤ, ဒီးစီၤစံးဒကံယၤအဖိခွါစီၤဃနၤနယၤ, ဒီးပဒိၣ်ဖးဒိၣ်ခဲ လၢာ်လီၤ.
         13  ဒီးစီၤမံၤကါစံၣ်တဲၤတဲလီၤအီၤလၢ ကယဲၢ် တၢ်ကတိၤလၢအနၢ်ဟူဝဲလၢစီၤဘၤရူးဖးလံာ်လၢ ပှၤဂီၢ် မုၢ်အနၢ်ပူၤအဖၢမုၢ်လီၤ.
         14  ဒီးပဒိၣ်ဖးဒိၣ်ခဲလၢာ်မၢလီၤ စီၤကူၤၡံအဖိခွါစီၤၡလ့မယၤ, စီၤနသၤနံယၤအဖိခွါစီၤ ယဟူဒံၤတဂၤဆူဘၤရူးအအိၣ်ဒီးစံးဝဲဒၣ်,
         ဟံးန့ၢ်လံာ် တထူန့ၣ်လၢနဖးလၢအပူၤ လၢပှၤဂီၢ်မုၢ်အနၢ်ပူၤ, ဒီးဟံး န့ၢ်လၢနစုပူၤ, ဒီးဟဲတက့ၢ်.
         15  ဒီးစီၤန့ၤရံယၤအဖိခွါစီၤ ဘၤရူးဟံးန့ၢ်လံာ်တထူန့ၣ်လၢအစုပူၤ, ဒီးဟဲဆူအအိၣ် လီၤ. ဒီးအဝဲသ့ၣ်တဖၣ်န့ၣ်စံးဘၣ်အီၤ,
         ဆ့ၣ်နီၤ, ဒီးဖး လၢပနၢ်ပူၤတက့ၢ်. ဒီးစီၤဘၤရူးဖးဝဲလၢအနၢ်ပူၤလီၤ.―16  ဒီးတုၤအနၢ်ဟူတၢ်ကတိၤခဲလၢာ်ဒီး, တၢ်မၤအသးလၢ အပျံၤဝဲတဂၤဒီးတဂၤ, ဒီးစံးဘၣ်စီၤဘၤရူး, ပကစံးဘၣ်
         စီၤပၤလၢတၢ်ကတိၤအံၤခဲလၢာ်သပှၢ်တၢၢ်န့ၣ်လီၤ.
         17  ဒီး သံကွၢ်စီၤဘၤရူးဒီးစံးဝဲဒၣ်, စံးဘၣ်ပှၤ, နကွဲးတၢ်ကတိၤ အံၤခဲလၢာ်လၢအထးခိၣ်ဒ်လဲၣ်.18  ဒီးစီၤဘၤရူးစံးဆၢအီၤ, အဝဲဒၣ်ကတိၤဝဲဒီးယၤလၢအ ထးခိၣ်, ဒီးယကွဲးလၢကသံၣ်ထံလၢလံာ်ပူၤလီၤ.
         19  ဒီး ပဒိၣ်ဖးဒိၣ်တဖၣ်စံးဘၣ်စီၤဘၤရူး, လဲၤပာ်ခူသူၣ်နသး နဲဒၣ်, ဒီးစီၤယံးရမံယၤတက့ၢ်. ဒီးဒုးသ့ၣ်ညါပှၤဖဲသု
         အိၣ်န့ၣ်နီတဂၤတဂ့ၤ.20  ဒီးလဲၤနုာ်ဝဲဆူစီၤပၤအအိၣ်လၢဂၢၤပူၤ, ဒီးပာ်လံာ်တ ထူလၢပှၤကွဲးလံာ်စီၤအလံၡမၤအဒၢးပူၤ, ဒီးစံၣ်တဲၤတဲ
         လီၤတၢ်ကတိၤခဲလၢာ်လၢစီၤပၤအနၢ်ပူၤလီၤ.21  ဒီးစီၤပၤမၢလီၤစီၤယဟူဒံၤ ဒ်သိးအကဟဲစိာ်လံာ်တ ထူန့ၣ်, ဒီးဟံးန့ၢ်ဝဲလၢပှၤကွဲးလံာ်စီၤအလံၡမၤအဒၢးပူၤ
         လီၤ. ဒီးစီၤယဟူဒံၤဖးဝဲလၢစီၤပၤအနၢ်ပူၤ, ဒီးလၢပဒိၣ် ဖးဒိၣ်လၢအဆၢထၢၣ်လၢ စီၤပၤအဃၢၤတဖၣ်အနၢ်ပူၤ
         လီၤ.22  ဒီးစီၤပၤဆ့ၣ်နီၤဝဲလၢတၢ်ဂိၢ်အကတီၢ်အဟံၣ်ပူၤ, လၢ လါပှဲၤထီၣ်ခွံလါတလါ, ဒီးမ့ၣ်အူကဲၤထီၣ်လၢဖၣ်က
         ပူၤလၢအမဲာ်ညါလီၤ.
         23  ဒီးတုၤစီၤယဟူဒံၤဖးလံာ်သၢ တီၤလွံၢ်တီၤဒီး, တၢ်မၤအသးလၢအသွဲၣ်ကွံာ်လံာ်လၢ ပှၤကွဲးလံာ်အဒီတဘ့ၣ်,
         ဒီးဖၢလီၤကွံာ်လၢမ့ၣ်အူအိၣ် လၢဖၣ်ကပူၤတုၤလံာ်တထူလၢာ်ဝဲလီၤ.
         24  ဒီးပှၤလၢအ နၢ်ဟူတၢ်ကတိၤန့ၣ်စီၤပၤမ့ၢ်ဂ့ၤ, အခ့အပှၤမ့ၢ်ဂ့ၤ, တပျံၤ ဘၣ်, ဒီးတဖှီဘၣ်အဆ့နီတဂၤဘၣ်.
         25  မ့ၢ်နာ်သက့ဒ်န့ၣ် ဒီးစီၤအ့လနၤသၣ်, ဒီးစီၤဒလါယၤ, ဒီးစီၤကမၤရယၤန့ၣ် ဃ့ကညးစီၤပၤ ဒ်သိးအသုတဆူးထီၣ်ကွံာ်လံာ်တထူ
         န့ၣ်တဂ့ၤ, ဒီးတကနၣ်ဘၣ်အကလုၢ်ဘၣ်,
         26  ဒီးစီၤပၤ မၤလိာ်စီၤဟံးမ့လ့းအဖိခွါစီၤယရၤဃမအ့လး, ဒီးစီၤ ဧၤစရံၤအ့လးအဖိခွါစီၤစရါယၤ, ဒီးစီၤဧၤဘံးဒ့လးအဖိ
         ခွါစီၤၡလ့မယၤ, ဒ်သိးအကဖီၣ်န့ၢ်ပှၤကွဲးလံာ်စီၤဘၤရူး, ဒီးဝံယံးရမံယၤလီၤ. ဘၣ်ဆၣ်ဒီးယွၤပာ်ခူသူၣ်အီၤလီၤ.27  ဒီးလၢစီၤပၤဆူးထီၣ်ကွံာ်လံာ်တထူ, ဒီးတၢ်ကတိၤ လၢစီၤဘၤရူးကွဲးဝဲလၢ စီၤယံးရမံယၤအထးခိၣ်အလီၢ်
         ခံန့ၣ် ယွၤအကလုၢ်ဘၣ်စီၤယံးရမံယၤဒီးစံးဝဲဒၣ်,
         28  ဟံး န့ၢ်ကဒိးလံာ်အထူအဂၤတထူ, ဒီးကွဲးကယဲၢ်တၢ်ကတိၤ လၢအခီၣ်ထံးလၢအလိၤလၢ အအိၣ်ဝဲလၢလံာ်ထူလၢ
         အခီၣ်ထံးတထူ, လၢယူဒၤအစီၤပၤစီၤယဟိၤယါကံၣ် ဆူးထီၣ်ကွံာ်န့ၣ်တက့ၢ်.
         29  ဒီးနဘၣ်စံးဘၣ်ယူဒၤအစီၤ ပၤစီၤယဟိၤယါကံၣ်, ယွၤစံးဒ်အံၤ, နဆူးထီၣ်ကွံာ်လံ လံာ်တထူအံၤ, ဒီးနစံး,
         နကွဲးလၢအပူၤလၢဘၤဘူၤလိၣ် အစီၤပၤကဟဲသပှၢ်တၢၢ်, ဒီးမၤဟးဂီၤကီၢ်တဘ့ၣ်အံၤ, ဒီးကမၤစှီၢ်ပှၤကညီဒီးဆၣ်ဖိကီၢ်ဖိလၢအပူၤန့ၣ်
         မ့ၢ်အ ဘၣ်မနုၤလဲၣ်.30  မၤသးဒ်န့ၣ်ဒီးယွၤစံးလၢယူဒၤအစီၤပၤ ယဟိၤယါ ကံၣ်အဂ့ၢ်ဒ်အံၤ, အဝဲဒၣ်တဘၣ်အိၣ်ဘၣ်ဒီးပှးလၢအ
         ကဆ့ၣ်နီၤလၢစီၤဒၤဝံးအလီၢ်ပစိာ်အဖီခိၣ် နီတဂၤဘၣ်. ဒီးပှၤကကွံာ်တ့ၢ်ကွံာ်အစိၣ် ဒ်သိးအကဘၣ်တၢ်ကိၢ်
         လၢမုၢ်ဆါခီ, ဒီးတၢ်ဂိၢ်လၢမုၢ်နၤခီလီၤ.
         31  ဒီးယကအိၣ် သကိးအီၤ, ဒီးအချံအသၣ်, ဒီးအခ့အပှၤ, လၢအတၢ်အၢ အဃိ, ဒီးယကဒုးဘၣ်အီၤ, ဒီးပှၤယရူၤၡလ့ၣ်ဖိ,
         ဒီးယူ ဒၤအပှၤကညီလၢ ကယဲၢ်တၢ်အၢလၢယကတိၤတၢ်လၢ အဂ့ၢ်, ဒီးအဝဲသ့ၣ်တဒိကနၣ်ဘၣ်ဝဲဘၣ်လီၤ.32  ဒီးစီၤယံးရမံယၤဟံးန့ၢ်လံၣ်တထူဒၣ်, ဒီးဟ့ၣ်ဝဲလၢ ပှၤကွဲးလံာ်စီၤန့ၤရံယၤအဖိခွါ စီၤဘၤရူးလၢအကွဲးဝဲက
         ယဲၢ်တၢ်ကတိၤလၢစီၤယံးရမံယၤအထးခိၣ်လၢ ယူဒၤ အစီၤပၤစီၤယဟိယါကံၣ် ဆူးထီၣ်ကွံာ်ဝဲလၢမ့ၣ်အူပူၤ
         န့ၣ်, ဒီးပာ်ဖှိၣ်တၢ်ကတိၤအါထံၣ်ဒ်အဝဲသ့ၣ်အသိးန့ၣ် လၢအဖီခိၣ်လီၤ.

၃၇371  ဒီးစီၤယိၤၡံယၤအဖိခွါစီၤစံးဒကံယၤ ကဲစီၤပၤလၢစီၤ ယဟိၤယါကံၣ်အဖိခွါ စီၤကၤနယၤအလီၢ်လၢဘၤဘူၤ
         လိၣ်အစီၤပၤနဘူၤကးန့စၢ် ပာ်စီၤပၤလၢကီၢ်ယူဒၤအပူၤ လီၤ.
         2  ဘၣ်ဆၣ်ဒီးအဝဲဒၣ်မ့ၢ်ဂ့ၤ, အခ့အပှၤမ့ၢ်ဂ့ၤ, ကီၢ် အပှၤဂီၢ်မုၢ်မ့ၢ်ဂ့ၤ, တကနၣ်ဘၣ်ယွၤအကလုၢ်လၢအ
         ကတိၤဝဲလၢဝံယံးရမံယၤအစုပူၤန့ၣ်ဘၣ်.
         3  ဒီးစီၤပၤစံး ဒကံယၤမၢလီၤစီၤၡလ့မယၤအဖိခွါ စီၤယဟူကၤလး, ဒီးပှၤလုၢ်တၢ်အဒိၣ်စီၤမၤစ့ယၤအဖိခွါ
         စီၤစဖါနယၤဆူ ဝံယံးရမံယၤအအိၣ်ဒီးစံးဝဲဒၣ်, ဘါထုကဖၣ်န့ၢ်ပဂီၢ် လၢယွၤပကစၢ်တက့ၢ်.
         4  ဒီးစီၤယံးရမံယၤဟဲနုာ်, ဒီးဟးထီၣ်လၢပှၤဂီၢ်မုၢ်အကျါလီၤ. အဂ့ၢ်ဒ်အံၤ, တၢ်တဒၢနုာ်ဘၣ်အီၤလၢဃိာ်ပူၤဘၣ်.―5  ဒီးဖၤရိၤအသုးမုၢ်ဟးထီၣ်တ့ၢ်လၢ ကီၢ်အဲၤကူပတူးအ ပူၤ, ဒီးပှၤက့ၤစ့းဖိလၢအကဝီၤဃာ် ယရူၤၡလ့ၣ်န့ၣ်နၢ်
         ဟူအကစီၣ်, ဒီးဟးထီၣ်ကွံာ်ဝဲလၢယရူၤၡလ့ၣ်လီၤ. ဒီးယွၤအကလုၢ်ဘၣ်ဝံယံးရမံယၤဒီးစံးဝဲဒၣ်,
         6  ယွၤ အံၣ်စရ့လးအကစၢ်စံးဒ်အံၤ, သုကဘၣ်စံးဘၣ်ယူဒၤ အစီၤပၤလၢအမၢလီၤ သုဟဲသံကွၢ်တၢ်လၢယၤ, ကွၢ်
         ကွၢ်, ဖၤရိၤအသုးမုၢ်လၢအဟဲထီၣ်မၤစၢၤသုအံၤ ကက့ၤ ကဒါက့ၤဆူအကီၢ်ဒၣ်ဝဲအပူၤလီၤ.
         8  ဒီးပှၤက့ၤစ့းဖိက ဟဲကဒီး, ဒီးဒုးတၢ်ဒီးဝ့ၢ်အံၤ, ဒီးမၤန့ၢ်အီၤ, ဒီးဆူးထီၣ် ကွံာ်အီၤလၢမ့ၣ်အူလီၤ.
         9  ယွၤစံးဒ်အံၤ, လီလီၤသုသး လၢသုစံး, ပှၤက့ၤစ့းဖိကဟးထီၣ်လၢ ပအိၣ်သပှၢ်တၢၢ် န့ၣ်တဂ့ၤ. အဂ့ၢ်ဒ်အံၤ,
         တဟးထီၣ်ဘၣ်ဝဲဘၣ်.
         10  အဂ့ၢ် ဒ်အံၤ, သုမ့ၢ်ကျီပှၤက့ၤစ့းဖိအသုးမုၢ်ခဲလၢာ်လၢ အဒုး တၢ်ဒီးသု, ဒီးအိၣ်လီၤတဲာ်ဝဲထဲပှၤလၢ
         အဘၣ်ဆဲးလၢ အကျါဘၣ်ဆၣ်ဒီး, ကဂဲၤဆၢထၢၣ်တဂၤလၢအဒဲဒၣ် ဝဲ, တဂၤလၢအဒဲဒၣ်ဝဲ, ဒီးဆူးထီၣ်ကွံာ်ဝ့ၢ်အံၤလၢမ့ၣ်
         အူလီၤ.11  ဒီးတုၤပှၤက့ၤစ့းဖိအသုးမုၢ် ဟးထီၣ်ကွံာ်လၢယရူၤၡ လ့ၣ်လၢဖၤရိၤအသုးမုၢ်အဃိဒီး,
         12  တၢ်မၤအသးလၢစီၤ ယံးရမံယၤဟးထီၣ်လၢယရူၤၡလ့ၣ် ဒ်သိးအကလဲၤဆူ ဘံၣ်ယၤမံၣ်အကီၢ်ပူၤ ဒ်သိးအကမၤန့ၢ်အဂီၢ်လၢပှၤဂီၢ်
         မုၢ်အကျါလီၤ.
         13  ဒီးအိၣ်ဝဲလၢဘံၣ်ယၤမံၣ်အပဲတရီအ ဖၢမုၢ်ဒီး, ပှၤပၢၤတၢ်ဖိအခိၣ်တဂၤအိၣ်ဝဲဖဲန့ၣ်, အမံၤ မ့ၢ်စီၤယရံယၤ,
         စီၤၡလ့မယၤအဖိခွါစီၤဃနနယၤ, အဖိ ခွါလီၤ. ဒီးဟံးဃာ်ဝံယံးရမံယၤဒီးစံးဝဲဒၣ်, နကလဲၤ ဆူပှၤက့ၤစ့းဖိအအိၣ်န့ၣ်လီၤ.14  ဒီးစီၤယံးရမံယၤစံးဝဲဒၣ်, မ့ၢ်တၢ်ကတိၤကဘျံးက ဘျၣ်လီၤ. ယတလဲၤဘၣ်ဆူပှၤက့ၤစ့းဖိအအိၣ်ဘၣ်.
         ဘၣ် ဆၣ်ဒီးစီၤယရံယၤတဒိကနၣ်ဘၣ်အကလုၢ်ဘၣ်, ဒီး ဟံးဃာ်စီၤယံးရမံယၤ, ဒီးဟဲစိာ်အီၤဆူပဒိၣ်ဖးဒိၣ်အ
         အိၣ်လီၤ.
         15  ဒီးပဒိၣ်တဖၣ်န့ၣ်သးထီၣ်ဘၣ်စီၤယံးရမံ ယၤ, ဒီးတီၢ်အီၤ, ဒီးဒၢနုာ်အီၤလၢဃိာ်ပူၤလၢပှၤကွဲးလံာ်
         စီၤယိနၤသၣ်အဟံၣ်ပူၤလီၤ. အဂ့ၢ်ဒ်အံၤ, ပာ်ဟံၣ်အဝဲ န့ၣ်လၢဃိာ်လီၤ.16  ဒီးတုၤစီၤယံးရမံယၤလဲၤနုာ်လၢဟံၣ်အတၢ်ပူၤ, ဒီးလၢ တၢ်ကဆူးပူၤဒီး, အိၣ်ဝဲဖဲန့ၣ်အါနံၤအါသီလီၤ.
         17  ဒီး စီၤပၤစံးဒကံယၤမၢလီၤတၢ်, ဒီးဟံးထီၣ်က့ၤအီၤ, ဒီးစီၤ ပၤသံကွၢ်ခူသူၣ်အီၤလၢအဟံၣ်ပူၤ,
         ဒီးစံးဝဲဒၣ်, တၢ်အ ကလုၢ်လၢယွၤန့ၣ်အိၣ်ဝဲစ့ၢ်ကီးဧါ. ဒီးစီၤယံးရမံယၤစံး ဝဲဒၣ်, အိၣ်ဝဲလီၤ.
         အဂ့ၢ်ဒ်အံၤ, စံးဝဲဒၣ်, တၢ်ကဟ့ၣ်လီၤ ကွံာ်နၤဆူဘၤဘူၤလိၣ်အစီၤပၤအစုပူၤလီၤ.18  ဒီးစီၤယံးရမံယၤစံးဘၣ်စီၤပၤစံးဒကံယၤ, နၤမ့ၢ်ဂ့ၤ, န ခ့နပှၤမ့ၢ်ဂ့ၤ, ပှၤဂီၢ်မုၢ်အံၤမ့ၢ်ဂ့ၤ,
         ယမၤကမၣ်ဘၣ်သု လၢသုဒၢနုာ်ယၤလၢ ဃိာ်ပူၤန့ၣ်မ့ၢ်မနုၤတမံၤလဲၣ်.
         19  ဒီး ဝံတဖၣ်လၢအကတိၤတၢ်လၢဝံကျိာ်ဒီးသုဒီးစံးဝဲ, ဘၤ ဘူၤလိၣ်အစီၤပၤတဟဲထီဒါသု, တဟဲထီဒါကီၢ်အံၤ
         ဘၣ်န့ၣ်မ့ၢ်အအိၣ်ဖဲလဲၣ်.
         20  ဒီးခဲကနံၣ်အံၤ, ယကစၢ်စီၤ ပၤဧၢ, ကနၢ်လၢ်တက့ၢ်, မ်ယဃ့ကညးတၢ်ဘၣ်နသးဒ် သိးနသုတဒုးက့ၤက့ၤယၤဆူ
         ပှၤကွဲးလံာ်စီၤယိနၤသၣ် အဟံၣ်ပူၤတဂ့ၤ, ယကသံဘၣ်ဖုးဖဲန့ၣ်လီၤ.21  ဒီးစီၤပၤစံးဒကံယၤမၤလိာ်ဝဲလၢ ပှၤကပာ်စီၤယံးရမံ ယၤလၢဃိာ်အဂၢၤပူၤ, ဒီးလၢပှၤကဟ့ၣ်လီၤအီၤလၢ
         ကိၣ်တလိၣ်လၢပှၤကုၢ်ကိၣ်အကျဲပူၤ ကိးမုၢ်နံၤဒဲးတုၤ ကိၣ်လၢဝ့ၢ်ပူၤလၢာ်ဝဲလီၤ. ဒီးစီၤယံးရမံယၤအိၣ်ဝဲဆိး
         ဝဲလၢဃိာ်အဂၢၤပူၤလီၤ.

၃၈381  ဒီးစီၤမးတၣ်အဖိခွါစီၤၡဖၤတယၤ, ဒီးစီၤပၣ်ၡဃူၢ်အ ဖိခွါစီၤကဒါလယၤ, ဒီးစီၤၡလ့မယၤအဖိခွါစီၤယူကၤ
         လး, ဒီးစီၤမၤကလံယၤအဖိခွါစီၤပၣ်ၡဃူၢ်နၢ်ဟူတၢ်က တိၤလၢစီၤယံးရမံယၤကတိၤဝဲ ဒီးပှၤဂီၢ်မုၢ်လၢအစံးဝဲ,―2  ယွၤစံးဒ်အံၤ, ပှၤလၢအအိၣ်ဝဲဆိးဝဲလၢဝ့ၢ်အံၤအပူၤန့ၣ် ကသံဝဲလၢနးဧိၤဘီဧိၤ, လၢတၢ်သၣ်ဝံၤလီၤဒိ,
         ဒီးလၢတၢ် သံသတြိာ်လီၤ. မ့မ့ၢ်ပှၤလၢအဟးထီၣ်ဆူပှၤက့ၤစ့းဖိ အအိၣ်န့ၣ်ကမူဝဲလီၤ, မ့ၢ်မးအသးသမူကကဲထီၣ်အ
         တၢ်ဂုာ်န့ၢ်, ဒီးကမူဝဲလီၤ.
         3  ယွၤစံးဒ်အံၤ, တၢ်ကဟ့ၣ် လီၤကွံာ်ဝ့ၢ်အံၤလၢဘၤဘူၤလိၣ်အစီၤပၤ အသုးမုၢ်အစု ပူၤသပှၢ်တၢၢ်,
         ဒီးကမၤန့ၢ်အီၤလီၤ.4  ဒီးပဒိၣ်ဖးဒိၣ်တဖၣ်စံးဘၣ်စီၤပၤ, မ်ပှၤတဂၤအံၤဘၣ် တၢ်မၤသံအီၤတက့ၢ်. အဂ့ၢ်ဒ်အံၤ, မ့ၢ်အကတိၤတၢ်ဒီး
         အီၤဒ်တၢ်ကတိၤတဖၣ်န့ၣ်အသိးဒီး, မၤစၢ်လီၤဝဲပှၤသုး ဖိအစုလၢအအိၣ်လီၤတဲာ်လၢဝ့ၢ်ပူၤ, ဒီးပှၤဂီၢ်မုၢ်ခဲလၢာ်
         အစုလီၤ. အဂ့ၢ်ဒ်အံၤ, တမ့ၢ်ဘၣ်ပှၤတဂၤအံၤဃုပှၤဂီၢ်မုၢ် အံၤအတၢ်ဃူတၢ်ဖိးဘၣ်, မ့ၢ်တၢ်မၤဟးဂီၤအီၤတခီလီၤ.5  ဒီးစီၤပၤစံးဒကံယၤစံးဝဲဒၣ်, ကွၢ်ကွၢ်, အိၣ်ဝဲလၢသုစု ပူၤလီၤ. အဂ့ၢ်ဒ်အံၤ, စီၤပၤမၤတၢ်ထီဒါသုတသ့ဘၣ်နီ
         တမံၤဘၣ်.
         6  ဒီးအဝဲသ့ၣ်ဟံးဃာ်စီၤယံးရမံယၤဒီးဒၢ နုာ်အီၤဆူစီၤဟးမ့လ့းအဖိခွါ စီၤမၤလကံယၤအတၢ်ပူၤ လၢအအိၣ်ဝဲလၢဃိာ်အဂၢၤပူၤ,
         ဒီးစဲၤလီၤစီၤယံးရမံယၤ လၢပျံၤတဖၣ်လီၤ. ဒီးထံတအိၣ်ဘၣ်လၢတၢ်ပူၤဘၣ်. အိၣ်ထဲကပံာ်, ဒီးစီၤယံးရမံယၤလီၤဘျၢလၢကပံာ်ကျါ
         လီၤ.7  ဒီးပှၤကူၤၡးဖိစီးဧ့ၤဘ့းမ့လ့း, ပှၤဒ့ဒံၣ်ဖိလၢအအိၣ်ဝဲ လၢစီၤပၤအဟံၣ်ပူၤတဂၤနၢ်ဟူဝဲလၢ ပှၤဒၢနုာ်စီၤယံးရ
         မံယၤလၢတၢ်ပူၤလီၤ. ဒီးစီၤပၤဆ့ၣ်နီၤလၢဘံၣ်ယၤမံၣ် အပဲတရီအပူၤလီၤ.
         8  ဒီးစီၤဧ့ၤဘ့းမ့လ့းန့ၣ်ဟးထီၣ်လၢ စီၤပၤအဟံၣ်ပူၤ, ဒီးကတိၤတၢ်ဒီးစီၤပၤ, ဒီးစံးဝဲဒၣ်,
         9  ယ ကစၢ်စီၤပၤဧၢ, ပှၤတဖၣ်န့ၣ်မၤတၢ်အၢလၢကယဲၢ်တၢ် လၢအမၤဝံယံးရမံယၤလၢအဝဲသ့ၣ် တ့ၢ်လီၤကွံာ်အီၤ
         လၢတၢ်ပူၤ, ဒီးကသံဝဲလၢတၢ်သၣ်ဝံၤအသးအဃိလၢ တၢ်အလီၢ်ဖဲအအိၣ်ဝဲလီၤ. အဂ့ၢ်ဒ်အံၤ, ကိၣ်တအိၣ်လၢၤ
         ဘၣ်လၢဝ့ၢ်ပူၤဘၣ်.10  ဒီးစီၤပၤမၤလိာ်ပှၤကူၤၡးဖိစီၤဧ့ၤဘ့းမ့လ့း, ဒီးစံးဝဲဒၣ်, ဟံးန့ၢ်ဖဲအံၤပှၤသၢဆံအိၣ်ဒီးနၤ,
         ဒီးဟံးထီၣ်က့ၤစီၤယံး ရမံယၤလၢတၢ်ပူၤလၢ အတချုးသံဒံးဘၣ်န့ၣ်တက့ၢ်.11  ဒီးစီၤဧ့ၤဘ့းမ့လ့းဟံးန့ၢ်ပှၤကညီတဖၣ်အိၣ်ဒီးအီၤ, ဒီး လဲၤနုာ်လၢစီးပၤအဟံၣ်လၢ တၢ်ပာ်ဖှိၣ်စ့အဖီလာ်,
         ဒီး ဟံးထီၣ်ဖဲန့ၣ်လၢတၢ်ကံးညာ်လီၤလံၤ, ဒီးတၢ်အကူအ သိးလီၢ်လံၤ, ဒီးစဲၤလီၤအီၤဆူဝံယံးရမံယၤအအိၣ်လၢ
         တၢ်ပူၤန့ၣ်လီၤ.
         12  ဒီးပှၤကူၤၡးဖိစီၤဧ့ၤဘ့းမ့လ့းစံးဘၣ်စီၤ ယံးရမံယၤ, ပာ်တၢ်ကံးညာ်ယာ်, ဒီးတၢ်ကူတၢ်သိးလီၢ်
         လံၤ, လၢနစုဆၢအဖီလာ် လၢပျံၤအဖီလာ်တက့ၢ်, ဒီး ဝံယံးရမံယၤမၤဝဲဒ်န့ၣ်လီၤ.
         13  ဒီးပှၤစဲၤထီၣ်ကွံာ်စီၤယံး ရမံယၤလၢပျံၤတဖၣ် ဒီးထုးထီၣ်အီၤလၢတၢ်ပူၤ, ဒီးစီၤ ယံးရမံယၤအိၣ်ဝဲလၢဃိာ်အဂၢၤပူၤလီၤ.14  ဒီးစီၤပၤစံးဒကံယၤမၢလီၤတၢ်, ဒီးဟံးန့ၢ်စီၤယံးရမံယၤ ဆူတၢ်လဲၤနုာ်ယွၤအဟံၣ်ပူၤသၢပူၤတပူၤ,
         ဒီးစီၤပၤစံး လၢစီၤယံးရမံယၤ, ယကသံကွၢ်နၤလၢတၢ်တမံၤ, ပာ် ခူသူၣ်ဒီးယၤလၢတၢ်နီတမံၤတဂ့ၤ.15  ဒီးစီၤယံးရမံယၤစံးဘၣ်စီၤစံးဒကံယၤ, ယမ့ၢ်စံးဘၣ် တဲဘၣ်နၤဒီး, နကမၤသံယၤသပှၢ်တၢၢ်, တမ့ၢ်ဘၣ်ဧါ.
         ဒီးယမ့ၢ်ဒုးကူၣ်နၤဒီး, နတကနၣ်ဘၣ်ယကလုၢ်ဘၣ်.16  ဒီးစီၤပၤစံးဒကံယၤဆိၣ်တၢ်ခူသူၣ် ဒီးစီၤယံးရမံယၤ, ဒီးစံးဝဲဒၣ်, ယွၤမူဝဲလၢအဟ့ၣ်လီၤပှးလၢပသးသမူအံၤ,
         ယတမၤသံဘၣ်နၤဘၣ်, ဒီးယတဟ့ၣ်လီၤကွံာ်ဘၣ်နၤ လၢပှၤလၢအဃုနသးသမူအစုပူၤဘၣ်.17  တုၤနုၤတဘျီစီၤယံးရမံယၤစံးဘၣ်စီၤစံးဒကံယၤ, တၢ် သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ,
         နမ့ၢ် လဲၤထီၣ်ဒၣ်တၢ်ဆူဘၤဘူၤလိၣ်အစီၤပၤ အပဒိၣ်ဖးဒိၣ် အအိၣ်ဒီး, နသးကမူဝဲ, ဒီးပှၤတဆူးကွံာ်ဘၣ်ဝ့ၢ်တဝ့ၢ်
         အံၤလၢမ့ၣ်အူဘၣ်, ဒီးနကမူ, ဒီးနပှၤဟံၣ်ဖိလီၤ.
         18  မ့မ့ၢ် နမ့ၢ်တဟးထီၣ်ဘၣ်ဆူ ဘၤဘူၤလိၣ်အစီၤပၤအပဒိၣ်ဖး အအိၣ်ဘၣ်ဒီး, တၢ်ကဟ့ၣ်လီၤကွံာ်ဝ့ၢ်တဝ့ၢ်အံၤလၢပှၤ
         က့ၤစ့းဖိအစုပူၤ, ဒီးကဆူးထီၣ်ကွံာ်အီၤလၢမ့ၣ်အူ, ဒီး နတပူၤတဖျဲးဘၣ်လၢအစုပူၤဘၣ်.19  ဒီးစီၤစံးဒကံယၤစံးဘၣ်စီၤယံးရမံယၤ, ယပျံၤပှၤယူ ဒၤဖိလၢအလဲၤတ့ၢ်ဒၣ်ဆူ ပှၤက့ၤစ့းဖိအအိၣ်န့ၣ်လီၤ.
         ကဟ့ၣ်လီၤကွံာ်ဘၣ်ဖုးယၤလၢအစုပူၤ, ဒီးပှၤကမၤယၤ တရီတပါလီၤ.20  ဒီးစီၤယံးရမံယၤစံးဝဲဒၣ်, တဟ့ၣ်လီၤကွံာ်ဘၣ်နၤဘၣ်. စူၢ်လၢ်ယွၤအကလုၢ်လၢ ယကတိၤတၢ်ဒီးနၤတက့ၢ်.
         ဒီးတၢ်ကဂ့ၤထီၣ်လၢနဂီၢ်, ဒီးနသးကမူလီၤ.
         21  မ့မ့ၢ်နမ့ၢ် တဟးထီၣ်ဘၣ်ဒီး, အအံၤမ့ၢ်တၢ်ကတိၤလၢ ယွၤဒုးနဲၣ် ယၤ,
         22  ဒီးကွၢ်ကွၢ်, ကယဲၢ်ပှၤပိာ်မုၣ်လၢအအိၣ်လီၤ တဲာ်လၢယူဒၤအစီၤပၤအဟံၣ်ပူၤခဲလၢာ်န့ၣ် ပှၤကစိာ်
         ထီၣ်အီၤဆူဘၤဘူၤလိၣ်အစီၤပၤ အပဒိၣ်ဖးဒိၣ်တဖၣ် အအိၣ်, ဒီးကစံးဝဲ, နတံၤနသကိးထိၣ်ဂဲၤနၤ, ဒီးမၤနၢၤ
         နၤလီၤ. နခီၣ်လီၤဘျၢလၢကပံာ်ကျါ, ဒီးအဝဲသ့ၣ်ဃၣ် ကဒါက့ၤအသးလီၤ.
         23  ဒီးပှၤကဟဲစိာ်နမါခဲလၢာ်ဒီးနဖိ နလံၤဆူပှၤက့ၤစ့းဖိအအိၣ်, ဒီးနတပူၤတဖျဲးဘၣ်လၢအ စုဘၣ်. ဒီးဘၤဘူၤလိၣ်အစီၤပၤအစုကဖီၣ်ဃာ်နၤ,
         ဒီးန ကဒုးဆူးထီၣ်ကွံာ်ဝ့ၢ်အံၤလၢမ့ၣ်အူလီၤ.24  ဒီးစီၤစံးဒကံယၤစံးစီၤယံးရမံယၤ, ဘိးဘၣ်သ့ၣ်ညါ ပှၤကညီလၢတၢ်ကတိၤတဖၣ်အံၤနီတဂၤတဂ့ၤ, ဒီးနတ
         သံဘၣ်ဘၣ်.
         25  ဒီးပဒိၣ်ဖးဒိၣ်တဖၣ်န့ၣ်မ့ၢ်နၢ်ဟူဝဲလၢ ယကတိၤတၢ်ဒီးနၤ, ဒီးဟဲဆူနအိၣ်, ဒီးစံးလၢနၤ, စံးဘၣ်
         ပှၤလၢတၢ်လၢနစံးလၢစီၤပၤတက့ၢ်, ပာ်ခူသူၣ်ဒီးပှၤတ ဂ့ၤ, ဒီးပတမၤသံဘၣ်နၤဘၣ်, ဒီးတၢ်လၢစီၤပၤစံးလၢ
         နၤန့ၣ်ဒီး,
         26  နဘၣ်စံးဘၣ်အီၤ, ယဃ့ကညးစီးပၤဒ်သိး အသုတဒုးက့ၤယၤဆူ စီၤယိနၤသၣ်အဟံၣ်ပူၤဒ်သိးယ သုတသံဖဲန့ၣ်တဂ့ၤလီၤ.27  ဒီးပဒိၣ်ဖးဒိၣ်ခဲလၢာ်န့ၣ်ဟဲဝဲဆူ စီၤယံးရမံယၤအအိၣ်, ဒီးသံကွၢ်အီၤ, ဒီးအဝဲဒၣ်စံးဘၣ်အီၤဒ်ကယဲၢ်တၢ်ကတိၤ
         လၢစီၤပၤမၤလိာ်အီၤလီၤ. ဒီးအဝဲသ့ၣ်အိၣ်ဃိကလာ်ဒီး ဟးထီၣ်လၢအအိၣ်လီၤ. အဂ့ၢ်ဒ်အံၤ, တထံၣ်ဘၣ်တၢ်
         ကတိၤတဖၣ်န့ၣ်ဘၣ်.28  ဒီးစီၤယံးရမံယၤအိၣ်ဝဲလၢဃိာ်အဂၢၤပူၤ တုၤမုၢ်တနံၤ လၢပှၤမၤန့ၢ်ယရူၤှၡလ့ၣ်, ဒီးတုၤပှၤမၤန့ၢ်ယရူၤၡလ့ၣ်ဒီး,
         အိၣ်ဝဲလၢအပူၤလီၤ.

၃၉391  ယူဒၤအစီၤပၤစံးဒကံယၤအနံၣ်ပှဲၤထီၣ် ခွံနံၣ်တနံၣ်, လါဆံဆဲၣ်လါတလါန့ၣ် ဘၤဘူၤလိၣ်အစီၤပၤနဘူၤ
         ကးန့စၢ်, ဒီးအသုးမုၢ်ခဲလၢာ် ဟဲထီၣ်ဆူယရူၤၡလ့ၣ်ဒီး ကဝီၤဃာ်အီၤလီၤ.
         2  ဒီးလၢစီၤစံးဒကံယၤအနံၣ်ပှဲၤထီၣ် တဆံတနံၣ်, လါလွံၢ်လါတလါ, လါထီၣ်ခွံနံၤတနံၤ န့ၣ်ဝ့ၢ်ဘၣ်တၢ်ဘၢၣ်ဖျိအီၤလီၤ.
         3  ဒီးဘၤဘူၤလိၣ်အစီၤ ပၤအပဒိၣ်ဖးဒိၣ်ခဲလၢာ်ဟဲနုာ်ဝဲ, ဒီးဆ့ၣ်နီၤဝဲလၢပဲတ ရီတၢ်သးကံၢ်ပူၤ,
         ဒီးန့ရကၤလးၡရ့ၢ်စၢ်, စီၤစၤမကၢ်န ဘိ, ပှၤဒ့ဒံၣ်ဖိအခိၣ်စီၤစၢ်စကံၣ်, ပှၤမါကူးအခိၣ်, စီၤ
         န့ရကၤလးၡရှ့ၢ်စၢ်, ဒီးဘၤဘူၤလိၣ်အစီၤပၤအပဒိၣ်ဖး ဒိၣ်လၢအအိၣ်လီၤတဲာ်တဖၣ်န့ၣ်လီၤ.4  ဒီးတုၤယူဒၤအစီၤပၤစံးဒကံယၤ, ဒီးပှၤသုးဖိခဲလၢာ် န့ၣ်ထံၣ်ဘၣ်အီၤဒီး, တၢ်မၤအသးလၢအဃ့ၢ်ထီၣ်ဝဲ,
         ဒီး ဟးထီၣ်လၢဝ့ၢ်ပူၤလၢ မုၢ်နၤလၢစီၤပၤအတၤသၣ်အလီၢ် အကျဲလၢပဲတရီအိၣ်ဝဲလၢတၢ်အဒူၣ်ခံဒူၣ် အဘၢၣ်စၢၤ,
         ဒီးဟးထီၣ်ဝဲလၢတၢ်ပျီပူၤအကျဲလီၤ.
         5  ဒီးပှၤက့ၤစ့းအ သုးမုၢ်လူၤပိာ်အခံ, ဒီးချုးန့ၢ်စီၤစံးဒကံယၤလၢယရံၤဃိ အတၢ်ပျီပူၤ, ဒီးဖီၣ်န့ၢ်အီၤ,
         ဒီးစိာ်ထီၣ်အီၤဆူဘၤဘူၤ လိၣ်အစီၤပၤနဘူၤကးန့စၢ် အအိၣ်လၢ ရံးဘလၤ လၢ ကီၢ်ဃမါသးအပူၤ, ဒီးအဝဲဒၣ်စံၣ်ညီၣ်အီၤလီၤ.
         6  ဒီး ဘၤဘူၤလိၣ်အစီၤပၤမၤသံ စီၤစံးဒကံယၤအဖိခွါတဖၣ် လၢအမဲာ်ညါလၢရံးဘလၤလၢကီၢ်ဃမါသးအပူၤ, ဒီး
         ဘၤဘူၤလိၣ်အစီၤပၤမၤသံ ကီၢ်ယူဒၤအပဒိၣ်ဖးဒိၣ်ခဲ လၢာ်လီၤ.
         7  ဒီးအူခွဲးထီၣ်ကွံာ်စီၤစံးဒကံယၤအမဲာ်, ဒီးစၢ ဃာ်အီၤလၢသွဲတိၢ်ဒ်သိးအကစိာ်ထီၣ်ကွံာ်အီၤဆူ
         ဘၤ ဘူၤလိၣ်လီၤ.
         8  ဒီးပှၤက့ၤစ့းဖိဆူးထီၣ်ကွံာ်စီၤပၤအဟံၣ်, ဒီးပှၤဂီၢ်မုၢ်အဟံၣ်တဖၣ်လၢမ့ၣ်အူ, ဒီးမၤလီၤပှီၢ်ကွံာ်
         ယရူၤၡလ့ၣ်အခိၣ်ဒူလီၤ.9  ဒီးပှၤပၢၤတၢ်ဖိအခိၣ်စီၤနဘူစၢ်ရဒၣ် စိာ်မၢကဲကုၢ်ပှၤ ဂီၢ်မုၢ်လၢအအိၣ်လီၤတဲာ်လၢအအိၣ်ဝဲလၢဝ့ၢ်ပူၤ,
         ဒီးပှၤ လၢအလဲၤပာ်ဒၣ်တၢ်ဆူအအိၣ်, ဒီးပှၤဂီၢ်မုၢ်လၢအအိၣ် လီၤတဲာ်, ဆူဘၤဘူၤလိၣ်လီၤ.
         10  ဒီးပှၤပၢၤတၢ်ဖိအခိၣ် စီၤနဘူစၢ်ရဒၣ်ပာ်လီၤတဲာ်ပှၤဖှီၣ်ဖိလၢ အတၢ်တအိၣ် ဘၣ်တနီၤလၢ ကီၢ်ယူဒၤအပူၤ,
         ဒီးဟ့ၣ်လီၤအီၤလၢစ ပံးလီၢ်တဖၣ်, ဒီးဟီၣ်ခိၣ်အကဝီၤတဖၣ်လၢ မုၢ်တနံၤ န့ၣ်လီၤ.11  ဒီးဘၤဘူၤလိၣ်အစီၤပၤနဘူၤကးန့စၢ်မၤလိာ် ပှၤပၢၤ တၢ်ဖိအခိၣ် စီၤနဘူစၢ်ရဒၢ်လၢ စီၤယံးရမံယၤအဂ့ၢ်
         အကျိၤ, ဒီးစံးဝဲဒၣ်,
         12  ဟံးန့ၢ်အီၤ, ဒီးအံးကွၢ်အီၤ, ဒီးမၤအၢ အီၤလၢတၢ်နီတမံၤတဂ့ၤ. ဒ်အကတိၤတၢ်ဒီးနၤအသိး န့ၣ် မၤအီၤဒ်န့ၣ်သိးတက့ၢ်.
         13  ဒီးပှၤပၢၤတၢ်ဖိအခိၣ်စီၤ နဘူစၢ်ရဒၢ်, ဒီးပှၤဒ့ဒံၣ်ဖိအခိၣ်စီၤနဘူၡၤစဘၣ်, ဒီး ပှၤမါကူးအခိၣ်စီၤန့ရကၤလးၡရှ့ၢ်စၢ်,
         ဒီးဘၤဘူၤလိၣ် အစီၤပၤအပဒိၣ်ဖးဒိၣ်ခဲလၢာ်,
         14  မၢလီၤတၢ်, ဒီးဟံးထီၣ် က့ၤစီၤယံးရမံယၤလၢဃိာ်အဂၢၤပူၤ, ဒီးဟ့ၣ်လီၤအီၤ လၢစီၤၡၤဖၣ်အဖိခွါစီၤအဃံကၣ်အဖိခွါ,
         စီၤကဒါလ ယၤအစုပူၤ ဒ်သိးအကစိာ်ထီၣ်အီၤဆူအဟံၣ်ပူၤလီၤ. ဒီး အိၣ်ဝဲဆိးဝဲလၢပှၤဂီၢ်မုၢ်အကျါလီၤ.15  ဒီးလၢစီၤယံးရမံယၤအိၣ်ကးတံာ်ဃာ်အသးလၢ ဃိာ် အဂၢၤပူၤအဖၢမုၢ်ဒီး, ယွၤအကလုၢ်ဘၣ်အီၤ, ဒီးစံးဝဲ
         ဒၣ်,
         16  လဲၤကတိၤတၢ်ဒီးပှၤကူၤၡးဖိစီၤဧ့ၤဘ့းမ့လ့း, ဒီးစံး, တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ,
         ကွၢ်ကွၢ်, ယကမၤလၢထီၣ်ပှဲၤထီၣ်ယတၢ်ကတိၤလၢဝ့ၢ် အံးအဂ့ၢ်အကျိၤ လၢတၢ်အၢအဂီၢ်, တမ့ၢ်ဘၣ်လၢတၢ်
         ဂ့ၤအဂီၢ်ဘၣ်, ဒီးတၢ်လၢမုၢ်တနံၤန့ၣ်ကလၢထီၣ်ပှဲၤထီၣ် လၢနမဲာ်ညါလီၤ.
         17  ဘၣ်ဆၣ်ဒီးယကမၤပူၤမၤဖျဲးနၤလၢ မုၢ်တနံၤန့ၣ်, ယွၤစံးဝဲဒၣ်, ဒီးတၢ်တဟ့ၣ်လီၤကွံာ်ဘၣ် နၤလၢပှၤကညီလၢနပျံၤအီၤအစုပူၤဘၣ်.
         18  အဂ့ၢ်ဒ်အံၤ, ယကမၤပူၤမၤဖျဲးနၤသပှၢ်တၢၢ်, ဒီးနတလီၤဃံၤဘၣ်လၢ နးဘၣ်, မ့ၢ်နသးသမူကကဲထီၣ်တၢ်ဂုာ်န့ၢ်လၢနဂီၢ်လီၤ.
         အဂ့ၢ်ဒ်အံၤ, နသန့ၤနသးလၢယၤလီၤ.

၄၀401  လၢပှၤပၢၤတၢ်ဖိအခိၣ်စီၤနဘူစၢ်ရဒၢ်ပျၢ်စီၤယံးရမံယၤ လၢရၤမါအလီၢ်ခံန့ၣ် ယွၤအကလုၢ်ဘၣ်စီၤယံးရမံယၤ
         လီၤ. အဂ့ၢ်ဒ်အံၤ, စီၤနဘူစၢ်ရဒၣ်ဟံးန့ၢ်တ့ၢ်အီၤ, ဒီးစၢ ဃာ်အီၤလၢပျံၤသွဲလၢ ပှၤလၢအစိာ်ကဲကုၢ်ဆူဘၤဘူၤ
         လိၣ်တဖၣ်အကျါလီၤ.2  ဒီးပှၤပၢၤတၢ်ဖိအခိၣ် ဟံးန့ၢ်စီၤယံးရမံယၤ, ဒီးစံးဘၣ် အီၤ, ယွၤနကစၢ်ကတိၤတၢ်အၢအံၤလၢတၢ်အလီၢ်အံၤ
         အဂ့ၢ်လီၤ.
         3  ဒီးယွၤဒုးဘၣ်အီၤ, ဒီးမၤဝဲဒ်ကယဲၢ်တၢ်လၢ အစံးဝဲအသိးန့ၣ်လီၤ. အဂ့ၢ်ဒ်အံၤ, သုမၤကမၣ်ဘၣ်ယွၤ,
         ဒီးတဒိကနၣ်ဘၣ်အကလုၢ်ဘၣ်, မၤသးဒ်န့ၣ်ဒီးတၢ် အံၤတမံၤဘၣ်သုလီၤ.
         4  ဒီးခဲကနံၣ်အံၤ, ကွၢ်ကွၢ်, ယမၤ ထူၣ်ဖျဲးနၤဒီးပျံၤသွဲလၢအအိၣ်ဝဲလၢနစုလိၤလီၤ. နဟဲဒီး ယၤဆူဘၤဘူၤလိၣ်န့ၣ်
         မ့ၢ်ဂ့ၤလၢနမဲာ်ညါဒီးဟဲတက့ၢ်. ဒီးယကအံးကွၢ်နၤလီၤ, ဒီးဟဲဒီးယၤဆူဘၤဘူၤလိၣ်န့ၣ် မ့ၢ်အၢလၢနမဲာ်ညါလီၤ,
         အိၣ်ဒၣ်နတၢ်တက့ၢ်. ကွၢ်ကွၢ်, ကီၢ်ဒီဘ့ၣ်ညါအိၣ်ဝဲလၢနမဲာ်ညါလီၤ. ဖဲအဂ့ၤဒီးအလိၤ လၢနမဲာ်ညါလၢနကလဲၤန့ၣ်
         လဲၤဆူန့ၣ်တက့ၢ်.5  ဒီးတက့ၤက့ၤဒံးဘၣ်အဖၢမုၢ်ဒီး, စံးဝဲဒၣ်, က့ၤကဒါ က့ၤဆူစီၤၡၤဖၣ်အဖိခွါ, စီၤအဃံကၣ်အဖိခွါ,
         စီၤကဒါ လယၤအအိၣ်, လၢဘၤဘူၤလိၣ်အစီၤပၤပာ်လီၤပှၤအ ခိၣ်လၢယူဒၤအဝ့ၢ်တဖၣ်အဖီခိၣ်, ဒီးအိၣ်ဒီးအီၤလၢပှၤ
         ဂီၢ်မုၢ်အကျါတက့ၢ်. မ့တမ့ၢ်ဘၣ်ဒ်န့ၣ်ဒီး, ဖဲအဂ့ၤဒီး အလိၤလၢနမဲာ်ညါန့ၣ်လဲၤတက့ၢ်. ဒီးပှၤပၢၤတၢ်ဖိအ
         ခိၣ်န့ၣ်ဟ့ၣ်လီၤအီၤလၢတၢ်အီၣ်လၢကျဲအဂီၢ်, ဒီးခိၣ်ဖး, ဒီးပျၢ်အီၤလီၤ.6  ဒီးစီၤယံးရမံယၤလဲၤဝဲဆူ စီၤအဃံကၣ်အဖိခွါစီၤက ဒါလယၤအအိၣ်လၢမံးစပၤအပူၤ, ဒီးအိၣ်ဝဲဒီးအီၤလၢ
         ပှၤဂီၢ်မုၢ်လၢအအိၣ်လီၤတဲာ်လၢကီၢ်ပူၤအကျါလီၤ.7  ဒီးတုၤပှၤသုးဖိအခိၣ်လၢအအိၣ်ဝဲလၢ ပှၢ်လၢ်ကျါခဲ လၢာ်, အဝဲသ့ၣ်, ဒီးအပှၤကညီနၢ်ဟူဝဲလၢဘၤဘူၤလိၣ်
         အစီၤပၤပာ်စီၤအဃံကၣ်အဖိခွါ စီၤကဒါလယၤလၢကီၢ် အဖီခိၣ်, ဒီးပာ်လီၤပှၤပိာ်ခွါ, ဒီးပှၤပိာ်မုၣ်,
         ဒီးဖိဒံဖိသၣ်, ဒီးကီၢ်အပှၤဖှိၣ်ဖိယာ်ဖိတနီၤလၢအစုပူၤ, ပှၤလၢတၢ် တစိာ်မၢကဲကုၢ်ဘၣ်ဝဲဆူဘၤဘူၤလိၣ်အပူၤဘၣ်ဒီး,
         8  စီၤ နသၤနံယၤအဖိခွါစီၤယံးၡမၤအ့လး, ဒီးစီၤကါရ့ၤအဖိ ခွါစီၤယိဃၤနၣ်, ဒီးစီၤယိနၤသၣ်, ဒီးစီၤတးနဃူမ့းအဖိ
         ခွါစီၤစရါယၤ, ဒီးပှၤနတိဖၤဖိ, စီၤဧ့ၤဖ့ၤအဖိခွါတဖၣ်, ဒီးပှၤမၤကးဖိတဂၤအဖိခွါ စီၤယစၤနယၤ,
         ဒီးအပှၤက ညီတဖၣ်န့ၣ် ဟဲဆူစီၤကဒါလကၤအအိၣ်လၢမံးစပၤ အပူၤလီၤ.9  ဒီးစီၤၡဖၣ်အဖိခွါ, စီၤအဃံကၣ်အဖိခွါ, စီၤကဒါလ ယၤဆိၣ်တၢ်ဒီးအီၤ, ဒီးအပှၤကညီ, ဒီးစံးဝဲဒၣ်,
         ပျံၤတၢ် တဂ့ၤ, မၤပှၤက့ၤစ့းဖိအတၢ်တက့ၢ်. အိၣ်လၢကီၢ်ပူၤ, ဒီးမၤဘၤဘူၤလိၣ်အစီးပၤအတၢ်တက့ၢ်.
         ဒီးတၢ်ကဂ့ၤ ထီၣ်လၢသုဂီၢ်လီၤ.10  မ့မ့ၢ်တၢ်လၢယၤအံၤ, ကွၢ်ကွၢ်, ယအိၣ်လၢမံးစပၤဒ် သိးယကမၤပှၤက့ၤစ့းဖိလၢ အကဟဲဆူပအိၣ်အတၢ်
         လီၤ. မ့မ့ၢ်သုဝဲသ့ၣ်ထၢဖှိၣ်စပံးထံ, ဒီးတၢ်ကိၢ်အက တီၢ်အတၤသၣ်, ဒီးသိဧိၤချါဧိၤ, ဒီးဒၢနုာ်အီၤလၢသု
         တၢ်ပူၤတၢ်လီၢ်အပူၤ, ဒီးအိၣ်လၢဝ့ၢ်ပူၤတဖၣ်လၢ သုမၤ န့ၢ်အီၤတက့ၢ်.11  ဒီးတုၤပှၤယူဒၤဖိခဲလၢာ်လၢအအိၣ်ဝဲလၢ မိၤအးအပူၤ, ဒီးလၢပှၤဧၣ်မိၣ်ဖိအကျါ, ဒီးလၢအဒိၣ်အပူၤ,
         ဒီးပှၤလၢ အအိၣ်ဝဲလၢကီၢ်ခဲလၢာ်အပူၤန့ၣ် နၢ်ဟူဝဲလၢဘၤဘူၤ လိၣ်အစီၤပၤ ပာ်လီၤတဲာ်ပှၤလၢယူဒၤဖိအကျါ,
         ဒီးပာ် စီးၡၤဖၣ်အဖိခွါစီၤအဃံကၣ်အဖိခွါ စီၤကဒါလယၤလၢ အဖီခိၣ်ဒီး,
         12  ပှၤယူဒၤဖိခဲလၢာ်ဟဲက့ၤဝဲလၢ အလီၢ်ဖဲ တၢ်ဟီထီၣ်ကွံာ်အီၤ, ဒီးဟဲဝဲဆူကီၢ်ယူဒၤဆူစီၤကဒါ လယၤအအိၣ်လၢမံးစပၤအပူၤ,
         ဒီးထၢဖှိၣ်စပံးထံ, ဒီး တၢ်ကိၢ်အကတီၢ်အတၤသၣ်အါအါကလဲာ်လီၤ.13  ဒီးစီၤကါရ့ၤအဖိခွါစီၤယိဃၤနၣ်, ဒီးပှၤသုးဖိအခိၣ်လၢ အအိၣ်ဝဲလၢပှၢ်လၢ်ကျါခဲလၢာ် ဟဲဝဲဆူစီၤကဒါလယၤ
         အအိၣ်လၢမံးစပၤအပူၤ,
         14  ဒီးစံးဘၣ်အီၤ, ပှၤဧၣ်မိၣ်ဖိအ စီၤပၤဘဧၤလံၣ်မၢလီၤ စီၤနသၤနံယၤအဖိခွါစီၤယံးၡ မၤအ့လးဒ်သိးအကမၤသံနၤန့ၣ်
         နသ့ၣ်ညါသပှၢ်တၢၢ် ဧါ. ဒီးစီၤအဃံကၣ်အဖိခွါ စီၤကဒါလယၤ တနာ်ဘၣ် ဝဲဘၣ်.15  ဒီးစီၤကါရ့းအဖိခွါစီၤယဃနၣ် ကတိၤတၢ်ခူသူၣ်ဒီး စီၤကဒါလယၤလၢမံးစပၤအပူၤ, ဒီးစံးဝဲဒၣ်, ဒုးလဲၤလၢ်
         ယၤတက့ၢ်, ဒီးယတမၤသံစီၤနသၤနံယၤအဖိခွါစီၤယံး ၡမၤအ့လး, ဒီးပှၤတသ့ၣ်ညါဘၣ်နီတဂၤဘၣ်. ကမၤ သံနၤ,
         ဒီးပှၤယူဒၤဖိလၢအအိၣ်ဖှိၣ်လၢနအိၣ်ခဲလၢာ်က လီၤပြံလီၤပြါ, ဒီးပှၤအိၣ်လီၤတဲာ်လၢယူဒၤတဖၣ်ကဟး
         ဂူာ်ဟးဂီၤန့ၣ်မ့ၢ်အဘၣ်မနုၤလဲၣ်.16  ဒီးစီၤအဃံကၣ်အဖိခွါ စီၤကဒါလယၤစံးဘၣ်စီၤကါ ရ့ၤအဖိခွါစီၤယိဃၤနၣ်, မၤတၢ်န့ၣ်တမံၤတဂ့ၤ, အဂ့ၢ်
         ဒ်အံၤ, နကတိၤတၢ်ကဘျံးကဘျၣ်လၢစီၤယံးၡမၤအ့လး အဂ့ၢ်လီၤ.
         
            

         
      

   
      
         41
၄၁411  ဒီးတၢ်မၤအသးလၢလါနွံလါတလါန့ၣ် စီၤအလံၡမၤ အဖိခွါ, စီးနသၤနံယၤအဖိခွါ, စီၤယံးၡမၤအ့လး, စီၤ
         ပၤအစၢၤအသွဲၣ်တဂၤ, ဒီးစီၤပၤအပဒိၣ်ဖးဒိၣ်တဖၣ်, ဒီး ပှၤဆံဆဲၣ်ဂၤအိၣ်ဒီးအီၤန့ၣ် ဟဲဝဲဆူစီၤအဃံကၣ်အဖိ
         ခွါစီၤကဒါလယၤအအိၣ်, ဆူမံးစပၤအပူၤ, ဒီးအီၣ်ကိၣ် တပူၤဃီလၢမံးစပၤအပူၤလီၤ.2  ဒီးစီၤနသၤနံယၤအဖိခွါစီၤယံးၡမၤအ့လး, ဒီးပှၤဆံ ဆဲၣ်ဂၤလၢအအိၣ်ဒီးအီၤ ဂဲၤဆၢထၢၣ်ကျီကွံာ်စီၤၡဖၣ်
         အဖိခွါ, စီၤအဃံကၣ်အဖိခွါ, စီၤကဒါလယၤလၢနး, ဒီး မၤသံပှၤလၢဘၤဘူၤလိၣ်အစီၤပၤပာ်လၢ ကီၢ်အဖီခိၣ်
         လီၤ.
         3  ဒီးစီၤယံးၡမၤအ့လးမၤသံစ့ၢ်ကီးကယဲၢ်ပှၤယူဒၤ ဖိလၢအအိၣ်ဝဲဒီးစီၤကဒါလယၤ လၢမံးစပၤအပူၤခဲ လၢာ်,
         ဒီးပှၤက့ၤစ့းဖိအပှၤသုးဖိလၢအအိၣ်ဖဲန့ၣ်လီၤ.4  ဒီးလၢအမၤသံစီၤကဒါလယၤအလီၢ်ခံ ပှဲၤထီၣ်ခံနံၤ တနံၤ, ဒီးပှၤတသ့ၣ်ညါဘၣ်နီတဂၤဘၣ်န့ၣ်,
         5  တၢ်မၤ အသးလၢပှၤဃိးဆံဟဲဝဲလၢၡက့ၣ်, လၢၡံလိၤ, ဒီးလၢ ၡၤမရံ, ဒီးအခၣ်ဆူၣ်လူၤအသး, ဒီးအကူအသိးယာ်,
         ဒီး ဂဲာ်လီၤတ့ၢ်ဒၣ်အသး, ဒီးအိၣ်ဝဲဒီးတၢ်မၤဘူၣ်ကိၣ်, ဒီး လီၢ်ဘၣ်လၢအစုပူၤ ဒ်သိးကဟဲစိာ်ဝဲဆူယွၤအဟံၣ်ပူၤ
         လီၤ.6  ဒီးစီၤနသၤနံယၤအဖိခွါ စီၤယံးၡမၤအ့လးလဲၤသဂၢၢ် ထီၣ်အီၤလၢမံးစပၤ, ဒီးလဲၤဟီၣ်လဲၤဟီၣ်, ဒီးတုၤအတုၤ
         လၢအအိၣ်ဒီး, တၢ်မၤအသးလၢအစံးဘၣ်အီၤ, ဟဲဆူစီၤ အဃံကၣ်အဖိခွါစီၤကဒါလယၤအအိၣ်တက့ၢ်.7  ဒီးတုၤအဟဲနုာ်လၢဝ့ၢ်အသးကံၢ်ပူၤဒီး, တၢ်မၤအသး လၢစီၤနသၤနံယၤအဖိခွါ စီၤယံးၡမၤအ့လးမၤသံအီၤ,
         ဒီးကွံာ်လီၤကွံာ်အီၤလၢတၢ်ပူၤအသးကံၢ်ပူၤ, အဝဲဒၣ်ဒီး ပှၤကညီတဖၣ်လၢအအိၣ်ဝဲဒီးအီၤလီၤ.
         8  ဘၣ်ဆၣ်ဒီးပှၤ ဆံဆဲၣ်ဂၤအိၣ်ဝဲလၢအကျါလၢ အစံးလၢစီၤယံးၡမၤအ့ လး, မၤသံပှၤတဂ့ၤ, အဂ့ၢ်ဒ်အံၤ,
         ပအိၣ်ဒီးဘုကၠူၣ်, ဒီးဘု မုယီၤ, ဒီးသိဧိၤချါဧိၤ, ဒီးကနဲစီပာ်ဖှိၣ်အသးလၢစံာ်ပူၤ လီၤ. ဒီးဆိတ့ၢ်ဝဲ,
         ဒီးတမၤသံဘၣ်အီၤလၢအဒီပုၢ်ဝဲၢ် အကျါဘၣ်.9  ဒီးတၢ်ပူၤလၢစီၤယံးၡမၤအ့လး ကွံာ်လီၤကွံာ်ပှၤကညီ အစိၣ်လၢအမၤသံအီၤလၢအအိၣ်ဝဲလၢ စီၤကဒါလယၤ
         အဃၢၤန့ၣ်မ့ၢ်တၢ်ပူၤလၢ စီၤပၤအၤစါခူၣ်လီၤဝဲလၢပှၤ အံၣ်စရ့လးအစီၤပၤဘါၡၤအဃိလီၤ. စီၤနသၤနံယၤအ
         ဖိခွါစီၤယံးၡမၤအ့လးန့ၣ် မၤပှဲၤဝဲလၢပှၤဘၣ်တၢ်မၤသံ အီၤလီၤ.10  ဒီးစီၤယံးၡမၤအ့လးစိာ်မၢကဲကုၢ် ကယဲၢ်ပှၤဂီၢ်မုၢ်လၢ အအိၣ်လီၤတဲာ်လၢမံးစပၤအပူၤ, စီၤပၤအဖိမုၣ်
         တ ဖၣ်, ဒီးကယဲၢ်ပှၤဂီၢ်မုၢ်လၢ အအိၣ်လီၤတဲာ်လၢမံးစပၤ လၢပှၤပၢၤတၢ်ဖိအခိၣ်စီၤနဘူစၢ်ရဒၣ်ပာ်လီၤဝဲလၢ
         စီၤ အဃံကၣ်အဖိခွါစီၤကဒါလယၤအစုပူၤလီၤ. ဒီးစီၤနသၤ နံယၤအဖိခွါစီၤယံးၡမၤအ့လးစိာ်မၢကဲကုၢ်အီၤ,
         ဒီးဟး ဝဲဒ်သိးအကလဲၤထီၣ်ဝဲဆူပှၤဧၣ်မိၣ်မိအအိၣ်လီၤ.11  ဒီးတုၤစီၤကါရ့ၤအဖိခွါစီၤယိဃၤနၣ်, ဒီးပှၤသုးဖိအ ခိၣ်လၢအအိၣ်ဝဲဒီးအီၤခဲလၢာ်န့ၣ် နၢ်ဟူဝဲလၢကယဲၢ်
         တၢ်အၢလၢစီၤနသၤနံယၤအဖိခွါ စီၤယံးၡမၤအ့လးမၤ ဝဲဒီး,
         12  ဟံးန့ၢ်ပှၤကညီခဲလၢာ်, ဒီးလဲၤဒုးတၢ်ဒီးစီၤနသၤ နံယၤအဖိခွါစီၤယံးၡမၤအ့လး, ဒီးထံၣ်န့ၢ်အီၤလၢထံဖး
         ဒိၣ်အဃၢၤလၢအအိၣ်ဝဲလၢကံးဘိၣ်အပူၤလီၤ.
         13  ဒီးတုၤ ပှၤဂီၢ်မုၢ်လၢအအိၣ်ဝဲဒီးစီၤယံးၡမၤအ့လးခဲလၢာ် ထံၣ် ဘၣ်စီၤကါရ့ၤအဖိခွါ, စီၤယိဃၤနၣ်,
         ဒီးပှၤသုးမုၢ်အခိၣ် လၢအအိၣ်ဝဲဒီးအီၤခဲလၢာ်ဒီး, တၢ်မၤအသးလၢအသူၣ် ခုသးခုဝဲလီၤ.
         14  ဒီးကယဲၢ်ပှၤလၢစီၤယံးၡမၤအ့လးစိာ် ထီၣ်မၢကဲကုၢ်လၢ မံးစပၤခဲလၢာ်န့ၣ်ဃၣ်ကဒါက့ၤအ သး, ဒီးဟဲက့ၤကဒါက့ၤ,
         ဒီးလဲၤဝဲဆူစီၤကါရ့ၤအဖိခွါ စီၤယိဃၤနၣ်အအိၣ်လီၤ.
         15  ဘၣ်ဆၣ်ဒီးစီၤနသၤနံယၤ အဖိခွါစီၤယံးၡမၤအ့လး, ဒီးပှၤဃိးဂၤန့ၣ်ပူၤဖျဲးလၢစီၤ ယိဃၤနၣ်အစုပူၤ,
         ဒီးလဲၤဝဲဆူပှၤဧၣ်မိၣ်ဖိအအိၣ်လီၤ.16  တုၤနုၤတဘျီစီၤကါရ့ၤအဖိခွါစီၤယိဃၤနၣ်, ဒီးပှၤသုး မုၢ်အခိၣ်လၢအအိၣ်ဝဲဒီးအီၤခဲလၢာ်, ဟံးန့ၢ်ပှၤဂီၢ်မုၢ်လၢ
         အအိၣ်လီၤတဲာ်လၢအမၤန့ၢ်လၢ စီၤနသၤနံယၤအဖိခွါ စီၤယံးၡမၤအ့လးအစုပူၤလၢအမၤသံ စီၤအဃံကၣ်အ ဖိခွါစီၤကဒါလယၤအလီၢ်ခံန့ၣ်,
         ပှၤအဆူၣ်ပှၤသုးဖိ, ဒီး ပိာ်မုၣ်, ဒီးဖိဒံဖိသၣ်, ဒီးပှၤဒ့ဒံၣ်လၢအဟဲက့ၤစိာ်လၢ ကံးဘိၣ်,
         17  ဒီးဟးဝဲ, ဒီးအိၣ်ဝဲလၢကံးမဟၣ်အအိၣ်အ ဆိးအလီၢ်လၢ အအိၣ်ဝဲလၢဘ့ၤသလ့ဃ့ၢ်အဃၢၤဒ်သိး အအကလဲၤနုာ်လၢအဲၤကူပတူးအပူၤလၢ
         ပှၤက့ၤစ့းဖိ အဃိန့ၣ်လီၤ.
         18  မ့ၢ်အပျံၤအီၤအဂ့ၢ်လီၤ. အဂ့ၢ်ဒ်အံၤ, စီၤ နသၤနံယၤအဖိခွါ စီၤယံးၡမၤအ့လးမၤသံတ့ၢ်စီၤအဃံ ကၣ်အဖိခွါစီၤကဒါလယၤလၢ
         ဘၤဘူၤလိၣ်အစီၤပၤ ပာ်လီၤဝဲလၢကီၢ်အဖီခိၣ်လီၤ.

၄၂421  ဒီးပှၤသုးမုၢ်အခိၣ်ခဲလၢာ်, ဒီးစီၤကါရ့ၤအဖိခွါစီၤယိ ဃၤနၣ်, ဒီးစီၤဟိၤၡၤယၤအဖိခွါစီၤယစါနယၤ,
         ဒီးပှၤဂီၢ် မုၢ်လၢအဆံးပၢၢ်လၢအဒိၣ်ခဲလၢာ်သုးဘူးအသး,
         2  ဒီး စံးလၢဝံယံးရမံယၤ, မ်ပတၢ်ဃ့ကညးဘၣ်နသး, ဒီးဘါ ထုကဖၣ်န့ၢ်ယွၤနကစၢ်လၢပဂီၢ်, ပှၤအိၣ်လီၤတဲာ်အံၤခဲ
         လၢာ်အံၤအဂီၢ်, (အဂ့ၢ်ဒ်အံၤ, ပအိၣ်လီၤတဲာ်စှၤဂၤလၢ ပှၤအါဂၤအကျါ, ဒ်နမဲာ်ထံၣ်ဘၣ်ပှၤအသိးန့ၣ်,)
         3  ဒ်သိး ယွၤနကစၢ်ကဒုးနဲၣ်ပှၤလၢကျဲလၢပကလဲၤ, ဒီးတၢ်လၢ ပကဘၣ်မၤတက့ၢ်.4  ဒီးဝံယံးရမံယၤစံးဘၣ်အီၤ, ယနၢ်ဟူလံ, ကွၢ်ကွၢ်, ယ ကဘါထုကဖၣ်ယွၤသုကစၢ်ဒ် သုတၢ်ကတိၤအသိးန့ၣ်,
         ဒီးဖဲဒၣ်ယွၤကစံးဆၢသုတမံၤမံၤန့ၣ် တၢ်ကမၤအသး လၢယကစံးဘၣ်သုလီၤ, ယတပာ်တဒၢဒီးသုလၢတၢ် နီတမံၤဘၣ်.5  ဒီးအဝဲသ့ၣ်စံးလၢစီၤယံးရမံယၤ, ပကမၤဒ်ကယဲၢ်တၢ် လၢယွၤနကစၢ်ကမၢလီၤနၤဆူပအိၣ် လၢအဂ့ၢ်အသိး
         န့ၣ်လီၤ. မ်ယွၤကဲထီၣ်ပှၤအုၣ်အသးအမ့ၢ်အတီလၢပ ဘၢၣ်စၢၤတက့ၢ်.
         6  အဂ့ၤမ့ၢ်ဂ့ၤ, အအၢမ့ၢ်ဂ့ၤ, ပကဒိက နၣ်ယွၤပကစၢ်လၢ ပမၢလီၤနၤဆူအအိၣ်အကလုၢ်, ဒ် သိးတုၤပဒိကနၣ်ယွၤပကစၢ်အကလုၢ်ဝံၤဒီး
         တၢ်ကဂ့ၤ ထီၣ်လၢပဂီၢ်လီၤ.7  ဒီးလၢဆံဆဲၣ်နံၤအလီၢ်ခံန့ၣ် တၢ်မၤအသးလၢယွၤအ ကလုၢ်ဘၣ်စီၤယံးရမံယၤလီၤ.
         8  ဒီးကိးန့ၢ်စီၤကါရ့ၤအ ဖိခွါစီၤယိဃၤနၣ်, ဒီးပှၤသုးမုၢ်အခိၣ်ခဲလၢာ်လၢအအိၣ် ဒီးအီၤ, ဒီးပှၤဂီၢ်မုၢ်လၢအဆံးပၢၢ်လၢအဒိၣ်ခဲလၢာ်,
         9  ဒီး စံးဝဲဒၣ်, ယွၤအံၣ်စရ့လးအကစၢ်လၢသုမၢလီၤယၤဒ် သိးယကပာ်သုတၢ်ဃ့ကညးလၢအမဲာ်ညါန့ၣ်, စံးဝဲဒ်
         အံၤ,
         10  သုမ့ၢ်အိၣ်လၢကီၢ်အံၤအပူၤဒီး, ယကမၤထီၣ် သု, ဒီးယတမၤလီၤပှီၢ်ဘၣ်သုဘၣ်. ဒီးယကသူၣ်လီၤ သု,
         ဒီးယတထဲးထီၣ်ကွံာ်ဘၣ်သုဘၣ်. အဂ့ၢ်ဒ်အံၤ, ယ ပီၢ်ယၢ်လီၤက့ၤယသးလၢ တၢ်အၢလၢယမၤတ့ၢ်သု လီၤ.
         11  ဘၤဘူၤလိၣ်အစီၤပၤလၢ သုပျံၤအီၤန့ၣ်ပျံၤအီၤ တဂ့ၤ, ယွၤစံးဝဲဒၣ်, ပျံၤအီၤတဂ့ၤ, အဂ့ၢ်ဒ်အံၤ,
         ယအိၣ် ဒီးသုဒ်သိးယကအုၣ်က့ၤခီၣ်က့ၤသု, ဒီးမၤပူၤမၤဖျဲးသု လၢအစုပူၤလီၤ.
         12  ဒီးယကသးကညီၤသု, ဒီးအဝဲဒၣ်က သးကညီၤသု, ဒီးကမၢသုက့ၤကဒါက့ၤဆူသုကီၢ်ဒၣ်သု ဝဲအပူၤအပူၤလီၤ.
         မ့မ့ၢ်သုမ့ၢ်စံး, ပတအိၣ်ဘၣ်လၢကီၢ်အံၤအပူၤဘၣ်.14  ဒီးတဒိကနၣ်ဘၣ်ယွၤသုကစၢ်ဘၣ်ဒီး, သုမ့ၢ်စံး, တမ့ၢ် ဘၣ်, ပကလဲၤလီၤဆူကီၢ်အဲၤကူပတူးအပူၤဖဲပတထံၣ်
         ဘၣ်တၢ်ဒုးသုးဘၣ်, ဒီးတနၢ်ဟူဘၣ်ကွဲၤအသီၣ်ဘၣ်, ဒီးတၢ်တသၣ်ဝံၤဘၣ်ပသးလၢကိၣ်ဘၣ်. ပကအိၣ်ဖဲန့ၣ်
         လီၤဒီး,
         15  ခဲကနံၣ်အံၤ ယူဒၤအပှၤအိၣ်လီၤတဲာ်သ့ၣ်ဧၢ, ကနၣ်ယွၤအကလုၢ်အကထါတက့ၢ်. တၢ်သုးမုၢ်ဂီၢ်မုၢ်
         အယွၤ, အံၣ်စရ့လးအကစၢ်စံးဒ်အံၤ, သုမ့ၢ်ပာ်သုမဲာ် ဒ်သိးသုကလဲၤနုာ်လၢအဲၤကူပတူးအပူၤ, ဒီးလဲၤအိၣ်
         လဲၤဆိးဖဲန့ၣ်ဒီး,
         16  တၢ်ကမၤအသးလၢနးလၢသုပျံၤအီၤ န့ၣ်ကချုးန့ၢ်သုဖဲန့ၣ်လၢ ကီၢ်အဲၤကူပတူးအပူၤ, ဒီးတၢ် သၣ်ဝံၤလီၤဒိလၢသုပျံၤအီၤန့ၣ်
         ကပိာ်သုခံဒုးဒုးဆူအဲၤ ကူၤပတူးအပူၤ, ဒီးသုကသံဖဲန့ၣ်လီၤ.
         17  မ့ၢ်မးကယဲၢ် ပှၤကညီလၢအပာ်အမဲာ်လၢ အကလဲၤနုာ်လၢအဲၤကူ ပတူးအပူၤ ဒ်သိးအကအိၣ်ဖဲန့ၣ်ကသံဝဲလၢနးဧိၤဘီဧိၤ,
         ဒီးလၢတၢ်သၣ်ဝံၤလီၤဒိ, ဒီးလၢတၢ်သံသတြိာ်လီၤ. ဒီး ပှၤတအိၣ်လီၤတဲာ်ဘၣ်, ပှၤတပူၤဖျဲးဘၣ်ဒီးတၢ်အၢလၢ
         ယဒုးဟဲဘၣ်အီၤနီတဂၤဘၣ်.18  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤ, အံၣ်စရ့လးအ ကစၢ်န့ၣ်စံးဒ်အံၤ, ဒ်ယသးထီၣ်, ဒီးယသးကဲၤထီၣ်လူ
         လီၤအသးလၢပှၤယရူၤၡလ့ၣ်ဖိအဖီခိၣ်အသိးန့ၣ်, တုၤ သုလဲၤနုာ်လၢအဲၤကူပတူးအပူၤဒီး, ယသးထီၣ်ကလူ
         လီၤအသးလၢသုဖီခိၣ်ဒ်န့ၣ်သိး, ဒီးသုကကဲထီၣ်တၢ် ဆိၣ်အၢအလီၢ်, ဒီးတၢ်ကမၢကမၣ်အလီၢ်, ဒီးတၢ်ဆိၣ်
         အၢအလီၢ်, ဒီးတၢ်ဒုၣ်ဒွဲၣ်အလီၢ်, ဒီးသုတထံၣ်လၢၤဘၣ် တၢ်အလီၢ်အံၤဘၣ်.19  ပှၤအိၣ်လီၤတဲာ်လၢယူဒၤသ့ၣ်ဧၢ, ယွၤစံးဘၣ်သု, လဲၤ လီၤဆူအဲၤကူပတူးအပူၤတဂ့ၤ, သ့ၣ်ညါသပှၢ်တၢၢ်လၢ
         ယအုၣ်ယသးလၢ သုမဲာ်ညါလၢမုၢ်မဆါတနံၤအံၤတ က့ၢ်.
         20  မ့ၢ်မးသုမၤကမၣ်ဘၣ်သုသးဒၣ်သုဝဲလီၤ. အဂ့ၢ် ဒ်အံၤ, သုမၢလီၤယၤဆူယွၤသုကစၢ်အအိၣ်ဒီးသုစံး,
         ဘါ ထုကဖၣ်န့ၢ်ယွၤပကစၢ်လၢပဂီၢ်, ဒီးဒ်ကယဲၢ်တၢ်လၢ ယွၤပကစၢ်ကစံးအသိးန့ၣ် စံးဘၣ်တဲဘၣ်ပှၤတက့ၢ်.
         ဒီးပကမၤအီၤလီၤ.
         21  ခဲကနံၣ်အံၤယစံၣ်တဲၤတဲလီၤတၢ် န့ၣ်လၢသုလၢမုၢ်မဆါတနံၤအံၤလီၤ. ဘၣ်ဆၣ်ဒီးသုတ ဒိကနၣ်ယွၤသုကစၢ်အကလုၢ်ဘၣ်,
         ဒီးသုတကနၣ်ဘၣ် တၢ်လၢအမၢလီၤယၤဆူ သုအိၣ်လၢအဂ့ၢ်နီတမံၤ ဘၣ်.
         22  ဒီးခဲကနံၣ်အံၤသ့ၣ်ညါသပှၢ်တၢၢ်လၢ သုက သံလၢနးဧိၤဘီဧိၤ, လၢတၢ်သၣ်ဝံၤလီၤဒိ, ဒီးလၢတၢ် သံသတြိာ်လၢတၢ်အလီၢ်ဖဲအဘၣ်သုသးလၢ
         သုကလဲၤ နုာ်အိၣ်လၢအပူၤလီၤ.
         
            

         
      

   
      
         43
၄၃431  တုၤစီၤယံးရမံယၤကတိၤတၢ်ဒီး ပှၤဂီၢ်မုၢ်ခဲလၢာ်လၢ ယွၤအကစၢ်အကလုၢ်ကထါခဲလၢာ်လၢ ယွၤအကစၢ် မၢလီၤအီၤဆူအအိၣ်,
         တၢ်ကတိၤခဲလၢာ်န့ၣ်ဒီး,
         2  တၢ်မၤ အသးလၢစီၤဟိၤၡၤယၤအဖိခွါစီၤဧစၤရယၤ, ဒီးစီၤကါ ရ့ၤအဖိခွါစီၤယိဃၤနၣ်, ဒီးပှၤလၢအပာ်ထီၣ်ထီအသး
         ခဲလၢာ်, ကတိၤထီၣ်တၢ်ဒီးစံးဘၣ်စီၤယံးရမံယၤ, နက တိၤတၢ်ကဘျံးကဘျၣ်လီၤ. ယွၤပကစၢ်တမၢလီၤဘၣ်
         နၤဒ်သိးနကစံး, လဲၤအိၣ်လဲၤဆိးလၢအဲၤကူပတူးအပူၤ တဂ့ၤန့ၣ်ဘၣ်.
         3  မ့ၢ်စီၤန့ၤရံယၤအဖိခွါစီၤဘၤရူးထိၣ်ဂဲၤ နသးထီဒါပှၤ ဒ်သိးအကဟ့ၣ်လီၤကွံာ်ပှၤဆူပှၤက့ၤစ့း
         ဖိအစုပူၤလၢအကမၤသံပှၤ, ဒီးစိာ်မၢကဲကုၢ်ပှၤဆူဘၤ ဘူၤလိၣ်အပူၤလီၤ.4  ဒီးစီၤကါရ့းအဖိခွါစီၤယိဃၤနၣ်, ဒီးပှၤသုးဖိအခိၣ်ခဲ လၢာ်, ဒီးပှၤဂီၢ်မုၢ်ခဲလၢာ်န့ၣ်တဒိကနၣ်ဘၣ်ယွၤအက
         လုၢ်လၢအကဘၣ်အိၣ်ဝဲလၢကီၢ်ယူဒၤအပူၤဘၣ်.5  ဒီးစီၤကါရ့ၤအဖိခွါစီၤယိဃၤနၣ်, ဒီးပှၤသုးဖိအခိၣ်ခဲ လၢာ်န့ၣ်ဟံးန့ၢ်ဝဲလၢယူဒၤ အပှၤအိၣ်လီၤတဲာ်ခဲလၢာ်
         လၢအဟဲက့ၤကဒါက့ၤလၢ ပှၤကလုာ်ခဲလၢာ်အကျါဖဲ တၢ်ဟီကွံာ်အီၤဒ်သိးအကအိၣ်ကဆိးလၢ ကီၢ်ယူဒၤအ ပူၤ,
         6  ဒီးပှၤပိာ်ခွါ, ဒီးပှၤပိာ်မုၣ်, ဒီးဖိဒံဖိသၣ်, ဒီးစီၤပၤ အဖိမုၣ်တဖၣ် ဒီးကယဲၢ်ပှၤလၢပှၤပၢၤတၢ်ဖိအခိၣ်စီၤန
         ဘူစၢ်ရဒၣ်ပာ်လီၤတဲာ်ဒီးစီၤၡၤဖၣ်အဖိခွါ စီၤအဃံကၣ် အဖိခွါ, စီၤကဒါလယၤ, ဒီးဝံယံးရမံယၤ, ဒီးစီၤန့ၤရံယၤ
         အဖိခွါစီၤဘၤရူးလီၤ.
         7  ဒီးအဝဲသ့ၣ်ဟဲဝဲဆူကီၢ်အဲၤကူ ပတူးအပူၤလီၤ. အဂ့ၢ်ဒ်အံၤ, တဒိကနၣ်ဘၣ်ယွၤအက လုၢ်ဘၣ်, ဒီးဟဲဝဲဆူတၤပါန့ၤလီၤ.8  ဒီးယွၤအကလုၢ်ဘၣ်စီၤယံးရမံယၤလၢ တၤပါန့ၤအ ပူၤဒီးစံးဝဲဒၣ်,
         9  ဟံးန့ၢ်လၢၢ်ဖးဒိၣ်တဖၣ်လၢနစုပူၤ, ဒီး ပာ်ခူသူၣ်အီၤလၢကပံာ်ကျါလၢ အူးခဲအဖၣ်ကပူၤလၢ အအိၣ်ဝဲဖဲတၢ်လဲၤနုာ်လၢဖၤရိၤအဟံၣ်လၢ
         တၤပါန့ၤ အပူၤလၢယူဒၤအပှၤကညီအမဲာ်ညါ,
         10  ဒီးစံးဘၣ်အီၤ, တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဝဲဒ်အံၤ, ကွၢ်ကွၢ်, ယကမၢလီၤတၢ်,
         ဒီးဟံးန့ၢ်ယခ့ယပှၤဘၤဘူၤ လိၣ်အစီၤပၤ, ဒီးယကပာ်အလီၢ်ပစိာ်လၢလၢၢ်လၢယ ပာ်ခူသူၣ်တဖၣ်အံၤအဖီခိၣ်လီၤ,
         ဒီးကသလၣ်ထီၣ်အ ယၣ်စီၤပၤလၢအဖီခိၣ်လီၤ.11  ဒီးကဟဲဝဲ, ဒီးကကျီကီၢ်အဲၤကူပတူးလီၤ. ပှၤလၢအ အိၣ်ဝဲလၢတၢ်သံအဂီၢ်န့ၣ်ကသံ, ဒီးပှၤလၢအအိၣ်ဝဲလၢ
         တၢ်ကဲကုၢ်အဂီၢ်န့ၣ်, ကကဲကုၢ်, ဒီးပှၤလၢအအိၣ်ဝဲလၢ နးအဂီၢ်န့ၣ်, ကဘၣ်တၢ်လၢနးလီၤ.
         12  ဒီးယကဆိၣ် ကဲၤမ့ၣ်အူလၢအဲၤကူပတူးအကစၢ်တဖၣ်အဟံၣ်ပူၤ, ဒီး ကဆူးထီၣ်ကွံာ်အီၤ, ဒီးစိာ်မၢကဲကုၢ်ဝဲ,
         ဒီးကကၤထီၣ် အသးလၢအဲၤကူပတူးအကီၢ် ဒ်ပှၤကွၢ်သိကၤထီၣ်အ သးလၢယၣ်အသိး, ဒီးကဟးထီၣ်ဖဲန့ၣ်အိၣ်ဃူအိၣ်ဖိး
         လီၤ.13  ဒီးကမၤကၢ်ကွံာ်ဘ့ၤသၡမ့ၣ်အထူၣ်တဖၣ် လၢအ အိၣ်ဝဲလၢကီၢ်အဲၤကူပတူးအပူၤ, ဒီးအဲၤကူပတူးအက စၢ်တဖၣ်အဟံၣ်တဖၣ်န့ၣ်
         ကဆူးထီၣ်ကွံာ်လၢမ့ၣ်အူ လီၤ.

၄၄441  တၢ်ကလုၢ်ဘၣ်စီၤယံးရမံယၤလၢ ပှၤယူဒၤဖိလၢအ အိၣ်ဝဲလၢအဲၤကူပတူးအပူၤ, လၢအအိၣ်ဝဲလၢမံးကဒိး လးအပူၤ,
         ဒီးလၢတၤပါန့ၤအပူၤ, ဒီးလၢနိဖးအပူၤ, ဒီး လၢကီၢ်ပၤသြိၣ်အပူၤအဂ့ၢ်န့ၣ်ဒီးစံးဝဲဒၣ်,
         2  တၢ်သုးမုၢ် ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ, သုထံၣ် ဘၣ်ကယဲၢ်တၢ်အၢလၢယဒုးဟဲဘၣ်ယရူၤၡလ့ၣ်,
         ဒီး ယူဒၤအဝ့ၢ်ခဲလၢာ်, ဒီးကွၢ်ကွၢ်, တၢ်လၢမုၢ်မဆါတနံၤ အံၤအိၣ်သယုၢ်ဝဲ, ဒီးပှၤတအိၣ်တဆိးဘၣ်လၢအပူၤနီ
         တဂၤဘၣ်.
         3  မ့ၢ်ဝဲလၢအတၢ်အၢလၢအမၤဝဲအဃိလီၤ. လဲၤဆိၣ်ကဲၤထီၣ်တၢ်နၢမူ ဒီးမၤကစၢ်အဂၤတဖၣ်လၢ အတသ့ၣ်ညါဘၣ်ဝဲအတၢ်,
         အဝဲသ့ၣ်, သုဝဲသ့ၣ်, ဒီးသု ပၢ်တဖၣ်သတးဒီး, ထိၣ်ဂဲၤယသးထီၣ်လီၤ.
         4  ဒီးယမၢ လီၤယခ့ယပှၤခဲလၢာ်, ဝံတဖၣ်, ယဂဲၤဆၢထၢၣ်ဂီၤဂီၤဒီး မၢလီၤအီၤ, ဒီးယစံး, မ်သုသုတမၤတၢ်သးဘၣ်အၢတ
         မံၤအံၤလၢယသးဟ့အီၤတဂ့ၤ.
         5  ဘၣ်ဆၣ်ဒီးတကနၣ် ဘၣ်, ဒီးတဒိးနူၤဒိးနၢ်, ဒ်သိးအကဃၣ်ကွံာ်အသးလၢ အတၢ်အၢဘၣ်, လၢအသုတဆိၣ်ကဲၤတၢ်နၢမူလၢက
         စၢ်အဂၤတဖၣ်အဂီၢ်တဂ့ၤန့ၣ်လီၤ.
         6  မၤသးဒ်န့ၣ်ဒီးယ သးထီၣ်ဒီးယသးကဲၤထီၣ်လူလီၤအသး, ဒီးအီၣ်တၢ်လၢ ယူဒၤအဝ့ၢ်တဖၣ်အပူၤ, ဒီးလၢယရူၤၡလ့ၣ်အကျဲပူၤ,
         ဒီးအိၣ်သယုၢ်သညိ, ဒီးအိၣ်သယုၢ်တုၢ်တုၤမုၢ်မဆါတ နံၤအံၤလီၤ.
         7  ဒီးခဲကနံၣ်အံၤ တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဒ်အံၤ, သုမၤတၢ်အၢဖးဒိၣ်အံၤထီဒါသုသးဒၣ်သုဝဲ,
         ဒ်သိးသုကဒီၣ်တဲာ်လၢသုလၢပှၤပိာ်ခွါ, ဒီးပှၤပိာ်မုၣ်, ဖိသၣ်ဒီးပှၤအီၣ်နုၢ်လၢယူဒၤအပူၤ, ဒီးတပာ်လီၤတဲာ်ဘၣ်လၢသုဂီၢ်နီတဂၤဘၣ်န့ၣ်မ့ၢ်အဘၣ်မနုၤလဲၣ်.―8  သုမၤတၢ်လၢသုစုသတးဒီး, သုထိၣ်ဂဲၤယသးထီၣ်လီၤ. သုဆိၣ်ကဲၤထီၣ်တၢ်နၢမူလၢ ကစၢ်အဂၤအဂီၢ်လၢကီၢ်
         အဲၤကူပတူးအပူၤ ဖဲသုလဲၤအိၣ်လဲၤဆိးလၢတၢ်ကဒီၣ် တဲာ်ကွံာ်သု, ဒီးသုကကဲထီၣ်တၢ်ဆိၣ်အၢအလီၢ်,
         ဒီး တၢ်ဒုၣ်ဒွဲၣ်အလီၢ်လၢ ဟီၣ်ခိၣ်အပှၤကလုာ်ခဲလၢာ်အ ကျါန့ၣ်မ့ၢ်အဘၣ်မနုၤလဲၣ်.9  သုပၢ်တဖၣ်အမၤတၢ်အၢ, ဒီးယူဒၤအစီၤပၤတဖၣ်အ မၤတၢ်အၢ, ဒီးအမါတဖၣ်အမၤတၢ်အၢ, ဒီးသုမၤတၢ် အၢဒၣ်သုဝဲ,
         ဒီးသုမါအတၢ်မၤ, လၢအမၤဝဲလၢကီၢ်ယူ ဒၤအပူၤ, ဒီးလၢယရူၤၡလ့ၣ်အကျဲပူၤန့ၣ်သုသးပ့ၤနီၣ် လံဧါ.10  တဆီၣ်လီၤဒၣ်ဘၣ်အသးဘၣ် တုၤမုၢ်မဆါတနံၤအံၤ, ဒီးတပျံၤဘၣ်တၢ်ဘၣ်ဒီးတလဲၤဘၣ်လၢ ယတၢ်သိၣ် တၢ်သီဒီးယတၢ်မၤလိာ်လၢ
         ယပာ်လီၤလၢသုပၢ်တဖၣ် အမဲာ်ညါ, ဒီးလၢသုမဲာ်ညါဘၣ်.11  မၤသးဒ်န့ၣ်ဒီးတၢ်သုးမုၢ်ဂီၢ်မုၢ်အယွၤ, အံၣ်စရ့လးအ ကစၢ်စံးဒ်အံၤ, ကွၢ်ကွၢ်, ယကပာ်ယမဲာ်လၢသုလိၤလၢ
         တၢ်အၢအဂီၢ်, ဒ်သိးယကဒီၣ်တဲာ်ကွံာ်ယူဒၤခဲလၢာ် လီၤ.
         12  ဒီးယကဟံးန့ၢ်ပှၤအိၣ်လီၤတဲာ်လၢ ယူဒၤလၢ အပာ်အမဲာ်လၢအကလဲၤအိၣ်ဝဲဆိးဝဲလၢ ကီၢ်အဲၤကူ ပတူးအပူၤ,
         ဒီးကလၢာ်ကွံာ်ဝဲလၢကီၢ်အဲၤကူပတူးအ ပူၤ, ကလီၤဃံၤဝဲလၢနးဧိၤဘီဧိၤ, ဒီးလၢတၢ်သၣ်ဝံၤလီၤ ဒိလီၤ.
         ကလၢာ်ကွံာ်ဝဲလၢအဆံးပၢၢ်လၢအဒိၣ်လီၤ. က သံဝဲလၢနးဧိၤဘီဧိၤ, ဒီးလၢတၢ်သၣ်ဝံၤလီၤဒိ, ဒီးကကဲ
         ထီၣ်တၢ်ဆိၣ်အၢအလီၢ်, ဒီးတၢ်ကမၢကမၣ်အလီၢ်, ဒီး တၢ်ဆိၣ်ဃီၣ်အလီၢ်, ဒီးတၢ်ဒုၣ်ဒွဲၣ်အလီၢ်လီၤ.
         13  ဒီးယ ကအိၣ်သကိး ပှၤလၢအအိၣ်ဝဲလၢ ကီၢ်အဲၤကူပတူးအ ပူၤ, ဒ်ယအိၣ်သကိးယရူၤၡလ့ၣ်အသိးန့ၣ်, အိၣ်ဒီးနး
         ဧိၤဘီဧိၤ, ဒီးတၢ်သၣ်ဝံၤလီၤဒိ, ဒီးတၢ်သံသတြိာ်လီၤ.14  ဒီးပှၤအိၣ်လီၤတဲာ်လၢပှၤယူဒၤဖိအကျါလၢ အလဲၤ အိၣ်လဲၤဆိးလၢကီၢ်အဲၤပတူးအပူၤန့ၣ် တပူၤတဖျဲးဘၣ်,
         ဒီးတအိၣ်လီၤတဲာ်လၢ အကက့ၤက့ၤဆူကီၢ်ယူဒၤ, ဖဲ အဆၢက့ၤအိၣ်အလီၢ်နီတဂၤဘၣ်. ကအိၣ်လီၤတဲာ်ထဲ ပှၤဃ့ၢ်တၢ်ဖိဧိၤလီၤ.15  တုၤနုၤတစုပှၤကညီလၢ အသ့ၣ်ညါလၢအမါဆိၣ်ကဲၤ ထီၣ်တၢ်နၢမူလၢ အကစၢ်အဂၤအဂီၢ်ခဲလၢာ်, ဒီးပိာ်မုၣ်
         လၢအဆၢထၢၣ်လၢအဃၢၤခဲလၢာ်, တၢ်အိၣ်ဖှိၣ်ဖးဒိၣ်, ဒီးကယဲၢ်ပှၤလၢ အအိၣ်ဝဲဆိးဝဲလၢ ကီၢ်အဲၤကူပတူး,
         လၢပၤသြိၣ်အပူၤ, စံးဆၢစီၤယံးရမံယၤဒီးစံးဝဲဒၣ်,
         16  တၢ် ကတိၤလၢနစံးဘၣ်တဲဘၣ် ပှၤလၢယွၤအမံၤန့ၣ်ပတက နၣ်ဘၣ်နကလုၢ်ဘၣ်.
         17  မ့မ့ၢ်ပကမၤဖဲဒၣ်တၢ်လၢအ ထီၣ်ဖျဲးလၢပထးခိၣ်လီၤတံၢ်လီၤဆဲးန့ၣ် လၢပကဆိၣ် ကဲၤထီၣ်တၢ်နၢမူလၢမူခိၣ်အနီၢ်ပၤမုၣ်အဂီၢ်,
         ဒီးလူလီၤ တၢ်လုၢ်အီလၢအဂီၢ်, ဒ်ပမၤတ့ၢ်အသိး, ပဝဲဒၣ်, ဒီးပပၢ် တဖၣ်, ပစီၤပၤတဖၣ်, ဒီးပဒိၣ်ဖးဒိၣ်တဖၣ်လၢယူဒၤအ
         ဝ့ၢ်တဖၣ်အပူၤ, ဒီးလၢယရူၤၡလ့ၣ်အကျဲပူၤန့ၣ်လီၤ. ဒီးပ အီၣ်ဘျဲးအီၣ်ကိၣ်, ဒီးပအိၣ်မုာ်, ဒီးပတထံၣ်ဘၣ်တၢ်
         အၢနီတမံၤဘၣ်.
         18  မ့မ့ၢ်လၢပဆိတ့ၢ်ကွံာ်တၢ်ဆိၣ်ကဲၤ ထီၣ်တၢ်နၢမူလၢမူခိၣ်အနီၢ်ပၤမုၣ်အဂီၢ်, ဒီးတၢ်လူလီၤ တၢ်လုၢ်အီလံၤလံၤန့ၣ်
         ပတၢ်တအိၣ်ဘၣ်နီတမံၤဘၣ်, ဒီးပလၢာ်လၢနးဧိၤဘီဧိၤ, ဒီးလၢတၢ်သၣ်ဝံၤလီၤဒိလီၤ.19  ဒီးတုၤပဆိၣ်ကဲၤတၢ်နၢမူလၢ မူခိၣ်အနီၢ်ပၤမုၢ်အဂီၢ်, ဒီးလူလီၤတၢ်လုၢ်အီလၢအဂီၢ်ဒီး, ပဝၤတဖၣ်တအိၣ်
         ဘၣ်ဒီး, ပမၤကိၣ်ဘ့ၣ်ဘၣ်လၢအဂီၢ်လၢ ပကဘါအီၤ, ဒီးလူလီၤတၢ်လုၢ်အီလၢအဂီၢ်စ့ၢ်ကီးဧါ.20  ဒီးစီၤယံးရမံယၤစံးဘၣ်ပှၤဂီၢ်မုၢ်ခဲလၢာ်, ပှၤပိာ်ခွါ, ဒီး ပှၤပိာ်မုၣ်, ဒီးကယဲၢ်ပှၤဂီၢ်မုၢ်ခဲလၢာ်လၢအစံးဆၢအီၤ
         လၢတၢ်ကတိၤန့ၣ်ဒီးစံးဝဲဒၣ်,
         21  တၢ်နၢမူလၢသုဆိၣ်ကဲၤ လၢယူဒၤအဝ့ၢ်တဖၣ်အပူၤ, ဒီးလၢယရူၤၡလ့ၣ်အကျဲ ပူၤ, သုဝဲ, ဒီးသုပၢ်တဖၣ်,
         သုစီၤပၤတဖၣ်, ဒီးသုပဒိၣ်ဖး ဒိၣ်တဖၣ်, ဒီးကီၢ်အပှၤဂီၢ်မုၢ်န့ၣ် ယွၤတသ့ၣ်နီၣ်ထီၣ် က့ၤဘၣ်အီၤ,
         ဒီးတဟဲထီၣ်လၢအသးကံၢ်ပူၤဘၣ်ဧါ.22  ဒီးယွၤအိၣ်ဒၣ်အတၢ်လၢသုမၤတၢ်အအၢအဃိ, လၢ တၢ်သးဘၣ်အၢလၢသုမၤအဃိန့ၣ် တကဲလၢၤဘၣ်, ဒီး သုကီၢ်အိၣ်သယုၢ်,
         ဒီးကဲထီၣ်တၢ်ကမၢကမၣ်အလီၢ်, ဒီးတၢ်ဆိၣ်အၢအလီၢ်လီၤ. ပှၤတအိၣ်တဆိးဘၣ်လၢ အပူၤနီတဂၤဘၣ်ဒ်မုၢ်မဆါတနံၤအံၤအသိးလီၤ.
         23  မ့ၢ် သုဆိၣ်ကဲၤတၢ်နၢမူ, ဒီးသုမၤကမၣ်ဘၣ်ယွၤ, ဒီးတဒိ ကနၣ်ဘၣ်ယွၤအကလုၢ်, ဒီးတလဲၤဘၣ်လၢအတၢ်သိၣ်
         တၢ်သီ, ဒီးလၢအတၢ်မၤလိာ်, ဒီးလၢအတၢ်အုၣ်အသး အပူၤဘၣ်ဒီး, တၢ်အၢအံၤဘၣ်သု ဒ်လၢမုၢ်မဆါတနံၤ
         အံၤအသိးန့ၣ်လီၤ.24  ဒီးစီၤယံးရမံယၤစံးဘၣ်ပှၤဂီၢ်မုၢ်ခဲလၢာ်, ဒီးပှၤပိာ်မုၣ် ခဲလၢာ်န့ၣ်, ကနၣ်ယွၤအကလုၢ်တက့ၢ်,
         ပှၤယူဒၤဖိလၢ အဲၤကူပတူးအပူၤခဲလၢာ်သ့ၣ်ဧၢ.
         25  တၢ်သုးမုၢ်ဂီၢ်မုၢ်အ ယွၤ, အံၣ်စရ့လးအကစၢ်စံးဒ်အံၤ, သုဝဲ, ဒီးသုမါကတိၤ လံတၢ်လၢသုးထးခိၣ်,
         ဒီးမၤပှဲၤတၢ်လၢသုစု, ဒီးသုစံး, တၢ်ဆိၣ်လၢပဆိၣ်ဒီးမူခိၣ်အနီၢ်ပၤမုၣ်လၢ ပကဆိၣ် ကဲၤတၢ်နၢမူလၢအဂီၢ်,
         ဒီးလူလီၤတၢ်လုၢ်အီလၢအဂီၢ် န့ၣ်ပကမၤတီလီၤ. သုကမၤဒ်သုဆိၣ်တၢ်အသိးတီတီ, သုကမၤတၢ်လၢသုဆိၣ်တၢ်သပှၢ်တၢၢ်လီၤ.26  မၤအသးဒ်န့ၣ်ဒီးကနၣ်ယွၤအကလုၢ်တက့ၢ်, ပှၤယူ ဒၤဖိလၢအအိၣ်ဝဲလၢ ကီၢ်အဲၤကူပတူးအပူၤခဲလၢာ်သ့ၣ်
         ဧၢ, ကွၢ်ကွၢ်, ယဆိၣ်လံတၢ်လၢယမံၤဖးဒိၣ်အမဲာ်ညါ, ယွၤစံးဝဲဒၣ်, ပှၤတပှ့ၤဘၣ်လၢၤဘၣ်ယမံၤလၢပှၤယူဒၤ
         ဖိအထးခိၣ်, လၢကီၢ်အဲၤကူပတူးဒီဘ့ၣ်ညါအပူၤ, ဒီး စံးယွၤမူဝဲန့ၣ်နီတဂၤဘၣ်.27  ကွၢ်ကွၢ်, ယကကွၢ်အီၤလၢတၢ်အၢအဂီၢ်, တမ့ၢ်ဘၣ် လၢတၢ်ဂ့ၤအဂီၢ်ဘၣ်. ဒီးကယဲၢ်ယူဒၤအပှၤကညီလၢ
         အအိၣ်ဝဲလၢကီၢ်အဲၤကူပတူးအပူၤန့ၣ် ကလၢာ်လၢနး ဧိၤဘီဧိၤ, ဒီးလၢတၢ်သၣ်ဝံၤလီၤဒိတုၤအလၢာ်ကွံာ်
         လီၤ.
         28  ဒီးပှၤစှၤဂၤလၢအပူၤဖျဲးဒီးနးဧိၤဘီဧိၤန့ၣ် ကဟဲ က့ၤကဒါက့ၤလၢကီၢ်အဲၤကူပတူးအပူၤ ဆူကီၢ်ယူဒၤ
         အပူၤလီၤ. ဒီးယူဒၤအပှၤအိၣ်လီၤတဲာ်လၢအဟဲအိၣ်ဝဲ လၢ ကီၢ်အဲၤကူပတူးအပူၤခဲလၢာ်န့ၣ် မ့ၢ်ယကလုၢ်က
         ကျၢၤဧါ. အဝဲသ့ၣ်အကလုၢ်ကကျၢၤလဲၣ်န့ၣ်, ကသ့ၣ် ညါဝဲလီၤ.29  ဒီးအဝဲအံၤကကဲထီၣ်တၢ်အပနီၣ်လၢသုဂီၢ်, လၢယ ကအိၣ်သကိးသုလၢအလီၢ်အံၤ, ယွၤစံးဝဲဒၣ်, ဒ်သိးသု
         ကသ့ၣ်ညါလၢယတၢ်ကတိၤကအိၣ်ကျၢၤလၢ သုတၢ် အၢအဂီၢ်သပှၢ်တၢၢ်လီၤ.
         30  ယွၤစံးဒ်အံၤ, ကွၢ်ကွၢ်, ယက ဟ့ၣ်လီၤအဲၤကူပတူးအစီၤပၤ ဖၤရိၤဃါပြိၤလၢအဒုၣ် အဒါအစုပူၤ, ဒီးလၢပှၤလၢအဃုအသးသမူတဖၣ်အ
         စုပူၤ, ဒ်ယဟ့ၣ်လီၤယူဒၤအစီၤပၤစံးဒကံယၤလၢအဒုၣ် အဒါလၢအဃုအသးသမူ, ဘၤဘူၤလိၣ်အစီၤပၤနဘူၤ ကးန့စၢ်အစုပူၤအသိးန့ၣ်လီၤ.

၄၅451  တုၤစီၤန့ၤရံယၤအဖိခွါ စီၤဘၤရူးကွဲးတၢ်ကတိၤတဖၣ် န့ၣ်လၢလံာ်ပူၤလၢစီၤယံးရမံယၤအထးခိၣ်, လၢယူဒၤ
         အစီၤပၤစီၤယိၤၡံယၤအဖိခွါ စီၤယဧိၤယါကံၣ်အနံၣ်ပှဲၤ ထီၣ်လွံၢ်နံၣ်တနံၣ်န့ၣ်ဒီး, ဝံယံးရမံယၤစံးဘၣ်အီၤလၢ
         တၢ်ကတိၤအံၤဒီးစံးဝဲဒၣ်,
         2  စီၤဘၤရူးဧၢ, ယွၤအံၣ်စရ့ လးအကစၢ်စံးဘၣ်နၤဒ်အံၤ,
         3  နစံး, ယဘၣ်အဖှီၣ်လီၤ. အဂ့ၢ်ဒ်အံၤ, ယွၤပာ်တၢ်မၤကိၢ်မၤဂီၤလၢ ယသူၣ်အုး သးအုးအဖီခိၣ်လီၤ.
         ယကအုကစွါသတးဒီး, ယသး လီၤဘှါ, ဒီးယအိၣ်ဘှံးတသ့ဘၣ်.
         4  နဘၣ်စံးလၢအီၤဒ် အံၤ, ယွၤစံးဒ်အံၤ, ကွၢ်ကွၢ်, တၢ်လၢယမၤထီၣ်န့ၣ်ယက မၤလီၤပှီၢ်, ဒီးတၢ်လၢယသူၣ်လီၤန့ၣ်ယကထဲးထီၣ်ကွံာ်
         လၢကီၢ်ဒီဘ့ၣ်ညါအံၤအပူၤလီၤ.5  ဒီးနဃုတၢ်အဒိၣ်တဖၣ်လၢနဂီၢ်စ့ၢ်ကီးဧါ, ဃုအီၤတ ဂ့ၤ. အဂ့ၢ်ဒ်အံၤ, ကွၢ်ကွၢ်, ယကဒုးဘၣ်တၢ်ဖံးတၢ်ညၣ်ခဲ
         လၢာ်လၢတၢ်အၢလီၤ, ယွၤစံးဝဲဒၣ်, ဘၣ်ဆၣ်ဒီးဖဲနလဲၤ တၢ်တပူၤလၢ်လၢ်န့ၣ်, ယကဟ့ၣ်နသးသမူလၢတၢ်ဂုာ်
         န့ၢ်လၢနဂီၢ်လီၤ.

၄၆461  ယွၤအကလုၢ်လၢအဘၣ်ဝံယံးရမံယၤလၢ ပှၤကလုာ် တဖၣ်အဂ့ၢ်.2  လၢအဲၤကူပတူးအဂ့ၢ်. လၢအဲၤကူပတူးအစီၤပၤဖၤရိၤနကိၤ အသုးမုၢ်အဂ့ၢ် လၢအအိၣ်ဝဲလၢထံမိၢ်ပှၢ်ဖရၤသးအနံၤ
         ဖဲကၢ်ကမံၣ်လၢ ဘၤဘူၤလိၣ်အစီၤပၤနဘူၤကးန့စၢ် မၤလူၤဝဲလၢယူဒၤ အစီၤပၤယိၤၡံယၤအဖိခွါ စီၤယဟိၤယါကံၣ်အနံၣ်ပှဲၤ
         ထီၣ်လွံၢ်နံၣ်တနံၣ်လီၤ.3  ကတဲာ်ကတီၤကတီၤဖိ, ဒီးကတီၤဖးဒိၣ်, ဒီးသုးဘူး သုသးဆူတၢ်ဒုးသုးအပူၤတက့ၢ်.
         4  ကယၢကယဲက သ့ၣ်, ကသ့ၣ်သုးဖိသ့ၣ်ဧၢ, ဒိးထီၣ်ကသ့ၣ်တက့ၢ်, ဒီး ဆၢထၢၣ်အိၣ်ဒီးခိၣ်ကုာ်သုးတက့ၢ်.
         ကျ့ကဆှၣ်ထီၣ် ဘီဧိၤနးဧိၤ, ဒီးသိးထီၣ်သဃိးတက့ၢ်.5  ယထံၣ်ဘၣ်လၢပှၤပျံၤတၢ်ဖုးတၢ်, ဒီးဃၣ်ကဒါက့ၤ မ့ၢ်အတၢ်မနုၤလဲၣ်. မ့ၢ်အပှၤဆူၣ်ဘၣ်တၢ်တီၢ်လီၤဃံၤ
         အီၤ, ဒီးဃ့ၢ်သဖှိတၢ်, ဒီးတကွၢ်ဘၣ်လၢအလီၢ်ခံဘၣ်, ပျံၤတၢ်ဖုးတၢ်အိၣ်ဝးတရံးဝဲလီၤ. ယွၤစံးဝဲဒၣ်.6  ပှၤဃ့ၢ်တၢ်ချ့န့ၣ်တဃ့ၢ်ထီၣ်ကွံာ်ဘၣ်, ဒီးပှၤအဆူၣ် န့ၣ်တပူၤတဖျဲးဘၣ်ဝဲဘၣ်. အခီၣ်ကဘၣ်တိၢ်,
         ဒီးကလီၤ ဃံၤဝဲလၢကလံၤစိးလၢထံမိၢ်ပှၢ်ဖရၤဖးအနံၤလီၤ.7  မ့ၢ်မတၤဟဲထီၣ်ဒ်ထံမိၢ်ပှၢ်အသိးန့ၣ်, ဒီးအထံစံၣ်ပီပု ထီၣ်ဒ်ထံမိၢ်ပှၢ်တဖၣ်အသိးန့ၣ်တဂၤလဲၣ်.8  အဲၤကူပတူးဟဲထီၣ်ဒ်ထံမိၢ်ပှၢ်အသိးန့ၣ်, ဒီးအထံစံၣ် ပီပုထီၣ်ဒ်ထံမိၢ်ပှၢ်အသိးန့ၣ်လီၤ.
         ဒီးစံးဝဲဒၣ်, ယကလဲၤ ထီၣ်, ဒီးလုၣ်ဘၢဟီၣ်ခိၣ်, ဒီးယကမၤဟးဂီၤဝ့ၢ်တဖၣ်, ဒီးပှၤအိၣ်ဝဲဆိးဝဲလၢအပူၤလီၤ.9  ဟဲထီၣ်, ကသ့ၣ်သ့ၣ်ဧၢ, ဒီးဃ့ၢ်သဖှိတၢ်, လ့ၣ်ကဟၣ် သ့ၣ်ဧၢ, ဒီးမ်ပှၤအဆူၣ်ဟးဒုးတၢ်တက့ၢ်.
         ပှၤကူၤၡးဖိ, ဒီးပှၤပူၤတၤဖိလၢအဟံးဃာ်ကတီၤ, ဒီးပှၤလူၤဒံဖိလၢ အဟံးဃာ်ဒီးသူထီၣ်ချံၣ်န့ၣ်တက့ၢ်.10  အဂ့ၢ်ဒ်အံၤ, အအံၤမ့ၢ်ယွၤ, တၢ်သုးမုၢ်ဂီၢ်မုၢ်အယွၤအ အမုၢ်တနံၤ, တၢ်မၤဆၢတၢ်အၢအမုၢ်တနံၤလၢအကမၤ
         ဆၢတၢ်အၢလၢ အဒုၣ်အဒါအလိၤလီၤ. ဒီးနးကအီၣ် တၢ်, ဒီးအီၣ်ဘျဲးအီၣ်, ဒီးအီမူၤအသးလၢအသွံၣ်လီၤ.
         အ ဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤအိၣ်ဝဲဒီးတၢ်လုၢ်လၢ ကီၢ်လၢကလံၤစိးအပူၤ, လၢထံမိၢ်ပှၢ်ဖရၤသးအနံၤလီၤ.11  လဲၤထီၣ်ဆူကံးလဧး, ဒီးဟံးန့ၢ်သ့ၣ်စရံအထုးတက့ၢ်. အဲၤကူပတူးအဖိမုၣ်လိၣ်ဘိဧၢ, နမၤန့ၢ်ကသံၣ်အါက
         လုာ်ကလီကလီလီၤ. နတဘျါက့ၤလၢၤဘၣ်.
         12  ပှၤက လုာ်တဖၣ်နၢ်ဟူလၢ နဘၣ်မဲာ်ဆှးအဂ့ၢ်, ဒီးနကိးပသူ ထီၣ်န့ၣ်ပှဲၤဟီၣ်ခိၣ်လီၤ. အဂ့ၢ်ဒ်အံၤ,
         ပှၤအဆူၣ်အခီၣ် ဘၣ်တိၢ်လၢပှၤအဆူၣ်လီၤ. လီၤဃံၤဝဲခံဂၤလိာ်တပူၤ ဃီလီၤ.13  တၢ်ကတိၤလၢယွၤကတိၤဝဲဒီး ဝံယံးရမံယၤလၢဘၤ ဘူၤလိၣ်အစီၤပၤနဘူးကးန့စၢ် ကဟဲကျီကွံာ်ကီၢ်အဲၤ
         ကူပတူးအဂ့ၢ်.14  စံၣ်တဲၤတဲလီၤတၢ်လၢ အဲၤကူပတူး, ဒုးနၢ်ဟူတၢ်လၢ မံးကဒိးလးအပူၤ, ဒီးဒုးနၢ်ဟူတၢ်လၢနိဖး, ဒီးလၢတၤ
         ပါန့ၤအပူၤတက့ၢ်. စံး, ပာ်ဆၢထၢၣ်နသး, ဒီးကတဲာ်က တီၤနသးတက့ၢ်. အဂ့ၢ်ဒ်အံၤ, နးကအီၣ်တၢ်အိၣ်ဝးတ
         ရံးနၤလီၤ.
         15  နပှၤအဆူၣ်န့ၣ်လီၤဃံၤဝဲမ့ၢ်အဘၣ်မနုၤလဲၣ်. မ့ၢ်ယွၤမၤလီၤဃံၤအီၤဒီး, တဆၢထၢၣ်ဘၣ်ဝဲဘၣ်. ပှၤအခီၣ်ဘၣ်တိၢ်အါဂၤလီၤဃံၤဝဲ
         တဂၤလၢတဂၤအဖီခိၣ်လီၤ.―16  ဒီးအဝဲသ့ၣ်စံးဝဲဒၣ်, ဂဲၤဆၢထၢၣ်, က့ၤက့ၤသကိးဆူ ပပှၤဂီၢ်မုၢ်ဒၣ်ပဝဲန့ၣ်, ဒီးဆူပအိၣ်ဖျဲၣ်အကီၢ်ပူၤလၢနး
         မၤအၢတၢ်အမဲာ်ညါတက့ၢ်.17  ဖဲန့ၣ်ပှၤကိးထီၣ်, အဲၤကူပတူးအစီၤပၤဖၤရိၤဟးဂီၤ လံ, ဒုးလဲၤပူၤကွံာ်အဆၢကတီၢ်လံ.18  ယမူယဲ, စီၤပၤလၢအမံၤမ့ၢ်တၢ်သုးမုၢ်ဂီၢ်မုၢ်အယွၤစံး ဝဲဒၣ်, ဒ်တၤဘိၢ်လၢကစၢၢ်ကလိအကျါအသိးန့ၣ်,
         ဒီးဒ် ကၢ်မ့ၤလးလၢပီၣ်လဲၣ်နံၤအသိးန့ၣ်, ကဟဲဝဲဒ်န့ၣ်သိး လီၤ.19  ဖိမုၣ်လၢအအိၣ်ဝဲဆိးဝဲလၢ အဲၤကူပတူးအပူၤဧၢ, မၤ တၢ်အဃၢၤအဃိၢ်လၢ နလဲၤကဲကုၢ်အဂီၢ်တက့ၢ်. အဂ့ၢ်
         ဒ်အံၤ, နိဖးကအိၣ်သယုၢ်လီၤ. ဒီးပှၤကမၤလူၤအီၤဒီးပှၤ တအိၣ်တဆိးလၢအပူၤနီတဂၤဘၣ်.20  အဲၤကူပတူးန့ၣ်မ့ၢ်ဂီၤဖံးမိၢ်လၢ အဃံအလၤဂ့ၤမးလီၤ. တၢ်ဟးဂီၤဟဲဝဲ, ဟဲဝဲလၢကလံၤစိးလီၤ.21  ဒီးအပှၤဒိးလဲအသးလၢအကျါ မၤသးဒ်ဂီၤဖံးဘီၣ်အ သိးန့ၣ်လီၤ. ဘၣ်ဆၣ်ဒီးအဝဲသ့ၣ်တဖၣ်န့ၣ်ဃၣ်ကဒါ
         က့ၤအသးစ့ၢ်ကီး ဃ့ၢ်ဝဲတပူၤဃီ, တအိၣ်ကတီၢ်ဘၣ်. အဂ့ၢ်ဒ်အံၤ, တၢ်မၤဟးဂီၤအီၤအမုၢ်တနံၤ, ဒီးတၢ်အိၣ်
         သကိးအီၤအဆၢကတီၢ်န့ၣ်ဘၣ်လံဝဲလံ.22  အသီၣ်န့ၣ်သီၣ်ထီၣ်ဝ်ဒ်ဂုၢ်အသီၣ်အသိးန့ၣ်လီၤ. အ ဂ့ၢ်ဒ်အံၤ, ပှၤဟဲထီဒါအီၤအိၣ်ဒီးပှၤသုးမုၢ်,
         ဒီးဟဲထီဒါ ကီၢ်အိၣ်ဒီးကွါဒ်ပှၤကူာ်လီၤသ့ၣ်အသိးန့ၣ်လီၤ.
         23  ပှၤလဲၤ နုာ်တသ့ဘၣ်, ဘၣ်ဆၣ်ဒီး, ကကူာ်လီၤကွံာ်အသ့ၣ်တ ဖုလီၤ, ယွၤစံးဝဲဒၣ်. အဂ့ၢ်ဒ်အံၤ,
         အါန့ၢ်ဒွဲၣ်အၢ်ဘၤတ က့ၢ်, ဒီးပှၤဂံၢ်ဝဲတသ့ဘၣ်.
         24  အဲၤကူပတူးအဖိမုၣ်က ပာ်ဆှးအမဲာ်လီၤ. တၢ်ကဟ့ၣ်လီၤကွံာ်အီၤလၢပှၤဂီၢ်မုၢ် လၢကလံၤစိးအစုပူၤလီၤ.25  တၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဝဲဒၣ်, ကွၢ်ကွၢ်, ယကအီၣ်သကိးဧၣ်မိၣ်လၢနိအပူၤ,
         ဒီးဖၤရိၤ ဒီးအဲၤကူပတူး, ဒီးအကစၢ်တဖၣ်, ဒီးအစီၤပၤတဖၣ်, ဖၤ ရိၤဒီးကယဲၢ်ပှၤလၢအသန့ၤအသးလၢအီၤလီၤ.
         26  ဒီးယ ကဟ့ၣ်လီၤကွံာ်အီၤလၢ ပှၤလၢအဃုအသးသမူတဖၣ် အစုပူၤ, ဒီးလၢဘၤဘူၤလိၣ်အစီၤပၤနဘူးကးန့စၢ်အစု
         ပူၤ, ဒီးလၢအခ့အပှၤအစုပူၤလီၤ. ဒီးလၢအလီၢ်ခံန့ၣ် ပှၤကအိၣ်ဝဲလၢအပူၤ ဒ်လၢမုၢ်နံၤတဖၣ်လၢပျၢၤအသိး
         န့ၣ်လီၤ.27  မ့မ့ၢ်နဲဒၣ်, ယခ့ယပှၤယၤကိာ်ဧၢ, ပျံၤတၢ်တဂ့ၤ, ဒီး အံၣ်စရ့လးဧၢ, ဘၣ်ယိၣ်တၢ်တဂ့ၤ, အဂ့ၢ်ဒ်အံၤ,
         ကွၢ်ကွၢ်, ယကအုၣ်က့ၤခီၣ်က့ၤနၤလၢအယံၤအယိာ်, ဒီးနချံန သၣ်လၢကီၢ်လၢအကဲကုၢ်လၢအပူၤ, ဒီးယၤကိာ်တဟဲ
         က့ၤကဒါက့ၤ, ဒီးအိၣ်ဘှံး, ဒီးအိၣ်မုာ်, ဒီးတၢ်တမၤပျံၤ ဘၣ်အီၤဘၣ်.
         28  ယခ့ယပှၤယၤကိာ်ဧၢ, ပျံၤတၢ်တဂ့ၤ, ယွၤစံးဝဲဒၣ်. အဂ့ၢ်ဒ်အံၤ, ယအိၣ်ဒီးနၤလီၤ. ယမၤလၢာ် ကွံာ်ပှၤကလုာ်ခဲလၢာ်ဖဲ
         ယဟီထီၣ်ကွံာ်နၤလၢအကျါ ဘၣ်ဆၣ်ဒီး, ယတမၤလၢာ်ကွံာ်နၤဘၣ်. မ့မ့ၢ်ယကသိၣ် ဃီၣ်နၤဒ်တၢ်တီတၢ်လိၤအသိးန့ၣ်လီၤ.
         အဂ့ၢ်ဒ်အံၤ, ယ တပာ်ဘၣ်နၤလၢနတၢ်ဒဲးဘးတအိၣ်ဘၣ်န့ၣ်ဘၣ်.

၄၇471  လၢဖၤရိၤတချုးမၤလူၤဒံးဘၣ်ဂါစၤန့ၣ်ဒီး, ယွၤအက လုၢ်လၢအဘၣ်ဝံယံးရမံယၤလၢပှၤဖလ့ၡသးဖိအဂ့ၢ်.2  ယွၤစံးဒ်အံၤ, ကွၢ်ကွၢ်, ထံထီၣ်လၢကလံၤစိး, ဒီးကဲ ထီၣ်ထံလုၣ်ဘၢတၢ်လီၤ. ဒီးလုၣ်ဘၢထံဧိၤကီၢ်ဧိၤ,
         ဒီး ကယဲၢ်တၢ်လၢအအိၣ်ဝဲလၢအပူၤ, ဝ့ၢ်ဒီးပှၤအိၣ်ဝဲဆိးဝဲ လၢအပူၤလီၤ. ဒီးပှၤကညီကကိးပသူထီၣ်ဒီးပှၤကီၢ်ဖိ
         ကဟီၣ်ပသူထီၣ်ကိးဂၤဒဲးလီၤ.
         3  လၢအကသ့ၣ်ဆှ့ၣ်အ ခီၣ်အသီၣ်အဃိ, လၢအလ့ၣ်ကဟၣ်ဃ့ၢ်သဖှိတၢ်အ သီၣ်အဃိ, လၢအလ့ၣ်ကဟၣ်အဒၢအသီၣ်အဃိလီၤ.
         ပၢ်တဖၣ်အစုအဂ့ၢ်စၢ်အဘါစၢ်အဃိ,
         4  တကွၢ်ကဒါ လၢၤအဖိအဂီၢ်ဘၣ်လၢ မုၢ်တနံၤအဃိ လၢအကဟဲ ဝဲဒ်သိးအကမၤဟးဂီၤပှၤဖလ့ၡသးဖိခဲလၢာ်, ဒ်သိးအ
         ကဒီၣ်တဲာ်ကွံာ်ကယဲၢ်ပှၤလၢ အမၤစၢၤစိၢ်ဒီးစံဒိၣ်လၢ အအိၣ်လီၤတဲာ်ခဲလၢာ်လီၤ. အဂ့ၢ်ဒ်အံၤ,
         ယွၤကမၤဟး ဂီၤပှၤဖလ့ၡသးဖိ, ပှၤကီးကၤဖတိၢ်ဖိလၢအအိၣ်လီၤ တဲာ်လီၤ.
         5  ဂါစၤအိၣ်လ့ၤခိၣ်, အၤၡကလိၣ်ဟးဂီၤလံ, အိၣ်ဒီးအကစၢၢ်ကဆူးတနီၤလၢ အအိၣ်လီၤတဲာ်လီၤ. နကဂဲာ်လီၤနသးဆံးယံာ်လဲၣ်.6  ယွၤအနးတဘ့ၣ်ဧၢ, နတချုးအိၣ်ဘှံးဒံးဘၣ်န့ၣ်မ့ၢ် ဆံးယံာ်လဲၣ်. ဖျီၣ်နုာ်လၢနတြိးပူၤ, အိၣ်ဘှံး,
         ဒီးအိၣ် ဃိကလာ်တက့ၢ်.7  နအိၣ်ဘှံးကသ့ဒ်လဲၣ်. အဂ့ၢ်ဒ်အံၤ, ယွၤမၤလိာ်အီၤထီ ဒါအၤၡကလိၣ်, ဒီးထီဒါပီၣ်လဲၤနံၤလီၤ.
         ပာ်လီၤဝဲဖဲ န့ၣ်လီၤ.

၄၈လၢမိၤအးအဂ့ၢ်.481  တၢ်သုးမုၢ်ဂီၢ်မုၢ်အယွၤစံး, အံၣ်စရ့လးအကစၢ်စံးဒ် အံၤ, နဘိဘၣ်အဖှီၣ်လီၤ. အဂ့ၢ်ဒ်အံၤ,
         အိၣ်သယုၢ်ဝဲလီၤ. ကံးရယးသံၣ်ပာ်ဆှးအမဲာ်, ပှၤမၤန့ၢ်အီၤ, မးစကာ်ပာ် ဆှးအမဲာ်, ဒီးဘၣ်ယိၣ်တၢ်လီၤ.2  မိၤအးအစံးထီၣ်ပတြၢၤလီၤအသးလၢ ဃ့ၡဘိၣ်အဃိ န့ၣ်တအိၣ်လၢၤဘၣ်. ပှၤကူၣ်လံတၢ်အၢထီဒါအီၤလီၤ.
         စံးဝဲဒၣ်, ဟဲ, ဒီၣ်တဲာ်သကိးအီၤလၢပှၤကလုာ်တဖၣ်အ ကျါတက့ၢ်. ဒီးမးဒမၣ်ဧၢ, နကတုၤလၢတၢ်ဟးဂီၤ,
         နး ဧိၤဘီဧိၤကလူၤနၤလီၤ.3  တၢ်ကဲးပသူထီၣ်အသီၣ်ဟူထီၣ်ဝဲလၢဃိရနဲၣ်, တၢ်မၤ သယုၢ်, ဒီးတၢ်မၤဟးဂီၤဖးဒိၣ်လီၤ.
         4  မိၤအးဟးဂီၤလံ, အဖိဒံဖိသၣ်ကဲးပသူထီၣ်လီၤ.5  မ့ၢ်မးဖဲတၢ်လဲၤထီၣ်ဆူလူဃံးန့ၣ် ပှၤဟီၣ်ဝဲပိာ်ပှၤဟီၣ် ဝဲအခံလီၤ. မ့ၢ်မးဖဲတၢ်လဲၤလီၤဆူဃိရနဲၣ်န့ၣ်တၢ်အဒုၣ်
         အဒါနၢ်ဟူတၢ်ဟးဂီၤအသီၣ်လီၤ.6  ဃ့ၢ်တၢ်, မၤပူၤမၤဖျဲးသုသး, ဒီးအိၣ်ဒ်ပထိးသ့ၣ်ဧၢ် ရၢ်အသိးန့ၣ်တက့ၢ်.7  အဂ့ၢ်ဒ်အံၤ, မ့ၢ်နသန့ၤနသးလၢနမၤတၢ်, ဒီးနပာ် ဖှိၣ်တၢ်ဒီး, တၢ်ကမၤန့ၢ်နၤစ့ၢ်ကီးလီၤ. ဒီးကမိၣ်ကဘၣ်
         လဲၤကဲကုၢ်, အပှၤလုၢ်တၢ်အဒိၣ်တဖၣ်, ဒီးအပဒိၣ်ဖး ဒိၣ်တဖၣ်တပူၤဃီလီၤ.
         8  ဒီးတၢ်မၤဟးဂီၤတၢ်ကဟဲ ထီၣ်ဘၣ်ဝ့ၢ်ကိးဖျၢၣ်ဒဲး, ဒီးဝ့ၢ်တပူၤတဖျဲးဘၣ်နီတဖျၢၣ် ဘၣ်. ကစၢၢ်ကဆူးကဟးဂီၤစ့ၢ်ကီး,
         ဒီးတၢ်ကမၤဟး ဂီၤတၢ်ပျီပူၤ, ဒ်ယွၤကတိၤတၢ်အသိးန့ၣ်လီၤ.9  ဟ့ၣ်မိၤအးလၢဒံးဆ့ ဒ်သိးအကယူၤဝဲဒီးပူၤဖျဲးတက့ၢ်. အဂ့ၢ်ဒ်အံၤ, အဝ့ၢ်တဖၣ်န့ၣ်ကအိၣ်သယုၢ်,
         ဒီးပှၤအိၣ်ဝဲ ဆိးဝဲလၢအပူၤတအိၣ်ဘၣ်နီတဂၤဘၣ်.10  ပှၤလၢအမၤယွၤအတၢ်မၤလၢ တၢ်ကၢၣ်တၢ်ကျူန့ၣ်, မ်အဘၣ်ဆိၣ်အၢတက့ၢ်. ဒီးပှၤလၢအတြီအနးဒီးတၢ် သွံၣ်န့ၣ်မ်အဘၣ်ဆိၣ်အၢတက့ၢ်.11  မိၤအးအိၣ်ဘှံးဝဲလၢအဖိၣ်သၣ်ခွါထီၣ်လံၤလံၤ, ဒီးအိၣ် ဝဲဆိးဝဲလၢအသံးအကာ်အဖီခိၣ်, ဒီးတၢ်တလူလီၤအီၤ
         လၢလီခီအပူၤဆူလီခီအပူၤဘၣ်, ဒီးတလဲၤကဲကုၢ်ဘၣ်, မၤသးဒ်န့ၣ်ဒီးအတၢ်ဝံၣ်တၢ်ဆၢန့ၣ်အိၣ်ဝဲဒီးအီၤ,
         ဒီးအ စိအိၣ်ဒၣ်တၢ်လီၤ.12  မၤသးဒ်န့ၣ်ဒီးကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်က ဟဲလၢယကမၢလီၤပှၤဘိးတခံၣ်ဖိလၢ အကဘိးတခံၣ်
         အီၤ, ဒီးကမၤစီအတၢ်ပူၤတၢ်လီၢ်, ဒီးကမၤဟးဂီၤအထံ ဒၢတၢ်ဖံးလီၤ.13  ဒီးမိၤအးအမဲာ်ကဆှးလၢကမိၣ်အဃိ, ဒ်အံၣ်စရ့လး အပှၤဟံၣ်ဖိအမဲာ်ဆှးလၢတၢ်လၢ အသန့ၤအသးလၢ အီၤ,
         ဘ့ၤသ့လးအဃိအသိးန့ၣ်လီၤ.14  ပမ့ၢ်ပှၤအဆူၣ်, ဒီးပှၤအိၣ်ဒီးအဂံၢ်ဆူၣ်အဘါဆူၣ်လၢ ဒုးသုးအဂီၢ်န့ၣ်သုစံးကသ့ဒ်လဲၣ်.
         15  မိၤအးဟးဂီၤလံ, ဒီးအဝ့ၢ်တဖၣ်န့ၣ် လဲၤထီၣ်လံလၢမ့ၣ်ခုၣ်လံ. ဒီးအဖိၣ် သၣ်ခွါလၢတၢ်ဃုထၢအီၤတဖၣ်န့ၣ်
         လဲၤလီၤလံဆူတၢ် မၤသံအပူၤလံ. စီၤပၤလၢအမံၤမ့ၢ်တၢ်သုးမုၢ်ဂီၢ်မုၢ်အယွၤ စံးဝဲဒၣ်.
         16  တၢ်မၤဟးဂီၤမိၤအးအိၣ်ဘူးတ့ၢ်လံ, ဒီးအ တၢ်မၤအၢအီၤန့ၣ်ဟဲချ့ချ့လီၤ.
         17  ကယဲၢ်ပှၤအိၣ်ဝးတရံး အီၤခဲလၢာ်သ့ၣ်ဧၢ, ဟီၣ်လၢအဃိတက့ၢ်. ဒီးကယဲၢ် ပှၤလၢအသ့ၣ်ညါအမံၤခဲလၢာ်န့ၣ်မ်အစံး,
         စီၤပၤအနီၣ် ထိးဆူၣ်, နီၣ်ထိးဘိအဃံအလၤန့ၣ်ကၢ်ဝဲဒ်လဲၣ်.18  ဖိမုၣ်လၢအအိၣ်အဆိးလၢ ဒံၤဘိၣ်တဂၤဧၢ, ဟဲလီၤ လၢနတၢ်လၤကပီၤ, ဒီးဆ့ၣ်နီၤလၢတၢ်သူနသးလၢထံ အပူၤတက့ၢ်.
         အဂ့ၢ်ဒ်အံၤ, တၢ်မၤဟးဂီၤမိၤအးကဟဲထီၣ် ဘၣ်နၤ, ကမၤဟးဂီၤနတိာ်နတာ်လီၤ.
         19  ပှၤအိၣ်ဝဲဆိး ဝဲလၢဧရိၤဧ့ၢ်ဧၢ, ဆၢထၢၣ်လၢကျဲပူၤ, ဒီးကွၢ်တၢ်ဒီးသံ ကွၢ်ပှၤလၢအဃ့ၢ်ဝဲ, ဒီးပှၤလၢအပူၤဖျဲးဝဲ,
         ဒီးစံး, တၢ်မၤ အသးဒ်လဲၣ်.20  မိၤအးအမဲာ်ဆှးလံ. အဂ့ၢ်ဒ်အံၤ, လီၤပှီၢ်လံ. ဟီၣ်ပသူ ထီၣ်, ဒီးကိးထီၣ်တက့ၢ်. စံၣ်တဲၤတဲလီၤ,
         မိၤအးဟးဂီၤ လံန့ၣ်လၢအၢ်နိၢ်အပူၤတက့ၢ်.
         21  ဒီးတၢ်စံၣ်ညီၣ်ဘၣ်တၢ် ပၢၤခိၣ်, လၢဃိလိၣ်အလိၤ, ဒီးလၢယးဟစၤအလိၤ, ဒီး လၢမ့ဖၤအလိၤ,
         22  ဒီးလၢဒံၤဘိၣ်အလိၤ, ဒီးလၢနဘိအ လိၤ, ဒီးလၢဘ့ၤသဒံးဘလၤသံၣ်အလိၤ,
         23  ဒီးလၢကံး ယရးသံၣ်အလိၤ, ဒီးလၢဘ့ၤသကၤမူလးအလိၤ, ဒီးလၢ ဘ့ၤသမဧိၣ်အလိၤ.
         24  ဒီးလၢကရံးယိးအလိၤ, ဒီးလၢဘိး စရၤအလိၤ, ဒီးလၢအယံၤမ့ၢ်ဂ့ၤ, လၢအဘူးမ့ၢ်ဂ့ၤလၢ ကီၢ်မိၤအးအဝ့ၢ်ခဲလၢာ်အလိၤလီၤ.
         25  တၢ်ဒီၣ်တဲာ်လံမိၤ အးအနၢၤလံ, ဒီးအစုကၢ်လံ, ယွၤစံးဝဲဒၣ်.26  ဒုးအီမူၤအီၤတက့ၢ်. အဂ့ၢ်ဒ်အံၤ, ပာ်ဒိၣ်ထီၣ်အသးလၢ ယွၤအဖီခိၣ်လီၤ. ဒိးမိၤအးကကလိာ်အသးလၢအဘှိး
         ထီၣ်တၢ်အပူၤ, ဒီးကကဲထီၣ်တၢ်နံၤဘၣ်ဖၣ်လဲအလီၢ် လီၤ.27  အဂ့ၢ်ဒ်အံၤ, အံၣ်စရ့လးကဲထီၣ်တၢ်နံၤဘၣ်ဖၣ်လဲအ လီၢ်လၢနဂီၢ်, တမ့ၢ်ဘၣ်ဧါ. ပှၤထံၣ်န့ၢ်အီၤလၢပှၤဟုၣ်
         တၢ်ဖိအကျါစ့ၢ်ကီးဧါ. အဂ့ၢ်ဒ်အံၤ, ဖဲဒၣ်နကတိၤတၢ် လၢအဂ့ၢ်ဒီး, နဂံၤဂုၤနခိၣ်လီၤ.28  ပှၤလၢအအိၣ်ဝဲဆိးဝဲလၢမိၤအးအပူၤသ့ၣ်ဧၢ, လဲၤသ ဒၣ်ဝ့ၢ်တဖၣ်, ဒီးအိၣ်ဒီးဆိးလၢလၢၢ်အိပူၤတက့ၢ်.
         ဒီးအိၣ် ဒ်ထိၣ်လွံၢ်လၢအမၤအသွံလၢ တၢ်အိပူၤအခိၣ်ထိးအက ပၤအသိးန့ၣ်တက့ၢ်.29  ပနၢ်ဟူလံလၢမိၤအးအသးထီၣ်ထီန့ၣ် အဂ့ၢ်အကျိၤ, လၢအပာ်အသးထီၣ်ထီနးမး, ပာ်ဒိၣ်အသး, ဒီးပာ်အ
         သးကဖိလိ, ဒီးပာ်ကဖိအသး, ဒီးပာ်အသးကဖၢလၢန့ၣ် လီၤ.30  ယွၤစံးဝဲဒၣ်, အသးကဲၤထီၣ်န့ၣ်ယသ့ၣ်ညါလၢအမ့ၢ် တၢ်ကလီကလီ, ဒီးအပာ်ကဖၢလၢအသးန့ၣ်တမၤကဲ ထီၣ်တၢ်နီတမံၤဘၣ်လီၤ.31  မၤသးဒ်န့ၣ်ဒီးယကဟီၣ်လၢမိၤအးအဃိ, ဒီးယက ကိးပသူထီၣ်လၢမိၤအးခဲလၢာ်အဃိလီၤ. ဟီၣ်တၢ်ယၢၤ တၢ်လၢကံၢ်ဃ့ရ့းအပှၤကညီအဃိတက့ၢ်.32  စံဘမၤအစပံးမုၢ်ဧၢ, ယကဟီၣ်လၢနဃိလၢယၤစ့ၢ် အတၢ်ဟီၣ်လီၤ. နဒ့နဖီလဲၤခီဂာ်ပီၣ်လဲၣ်ပၢၢ်လၢပီၣ်
         လဲၣ်ယၤစ့ၢ်လီၤ. တၢ်မၤဟးဂီၤတၢ်လီၤဘၣ်လၢနတၢ် ကိၢ်အကတီၢ်အတၤသၣ်အဖီခိၣ်, ဒီးလၢနစပံးသၣ်အ ဖီခိၣ်န့ၣ်လီၤ.33  တၢ်ထုးထီၣ်ကွံာ်တၢ်သူၣ်ခုသးခု, ဒီးတၢ်သူၣ်ဖှံသး ညီလၢတၤသၣ်အလီၢ်, ဒီးလၢကီၢ်မိၤအးအပူၤလီၤ.
         ယ မၤလၢာ်စပံးထံလၢနီၢ်စံၢ်စပံးသၣ်အပူၤလီၤ. ပှၤတယီၢ် လၢၤဘၣ်အိၣ်ဒီးတၢ်ကိးပသူထီၣ်န့ၣ်ဘၣ်.
         တၢ်ကိးပ သူထီၣ်န့ၣ်တမ့ၢ်လၢၤဘၣ်တၢ်ကိးပသူထီၣ်ဘၣ်.34  ထုထီၣ်အကလုၢ်လၢဃ့ၡဘိၣ်လၢ အကိးထီၣ်ပၢၢ်လၢ အ့လဧၤလ့ၤ, ပၢၢ်လၢယၤစ့ၢ်န့ၣ်, လၢစိဧၢ်ပၢၢ်လၢဃိရ
         နဲၣ်, ဂီၤဖံးမိၢ်အသးပှၢ်သၢနံၣ်လီၤ. အဂ့ၢ်ဒ်အံၤ, နံးမရံအ ထံတဖၣ်အိၣ်သယုၢ်ဝဲလီၤ.
         35  ဒီးယွၤစံးဝဲဒၣ်, ယကမၤ လၢာ်ပှၤလၢ အလုၢ်တၢ်လၢတၢ်ထီၣ်ထီ, ဒီးလၢအဆိၣ် ကဲၤမ့ၣ်အူလၢအကစၢ်တဖၣ်အဂီၢ်
         လၢမိၤအးအပူၤလီၤ.36  မၤသးဒ်န့ၣ်ဒီးယသးသီၣ်ထီၣ် ဒ်ပံဧိၤမီဧိၤအသိးလၢ မိၤအးအဃိ, ယသးသီၣ်ထီၣ်ဒ်ပံဧိၤမီဧိၤအသိးလၢကံၢ်
         ဃ့ရ့းအပှၤကညီအဃိလီၤ. အဂ့ၢ်ဒ်အံၤ, အတၢ်ဖိတၢ် လံၤလၢအအိၣ်လီၤတဲာ်န့ၣ်ဟါမၢ်လံ.
         37  ကယဲၢ်ပှၤအ ခိၣ်လ့ၤ, ကယဲၢ်ပှၤအခၣ်ဆူၣ်တံာ်အသး, တၢ်ဂဲာ်အလီၢ် အိၣ်ဝဲလၢကယဲၢ်ပှၤအစု, ဒီးထၢၣ်အတၢ်ကံးညာ်အိၣ်
         ဝဲလၢပှၤအယီၢ်ဒ့အလိၤလီၤ.38  ပှၤဟီၣ်ဝဲလၢမိၤအးအဟံၣ်ခိၣ်ခဲလၢာ်, ဒီးလၢအကျဲ ပူၤခဲလၢာ်လီၤ. အဂ့ၢ်ဒ်အံၤ, ယမၤသ့ၣ်ဖးမိၤအးဒ်လီခီ
         လၢအတဘၣ်ဘၣ်တၢ်အသးအသိးန့ၣ်ယွၤစံးဝဲဒၣ်.39  ဟီၣ်ပသူတက့ၢ်. လီၤပှီၢ်ဝဲဒ်လဲၣ်. မိၤအးဃၣ်ဒူၣ်ချၢ အသးလၢအမဲာ်ဆှးအဃိဒ်လဲၣ်. ဒ်န့ၣ်အသိးမိၤအးက
         ကဲထီၣ်ဝဲလၢတၢ်နံၤဘၣ်ဖၣ်လဲအလီၢ်, ဒီးဒုးပျံၤတၢ်အ လီၢ်လၢကယဲၢ်ပှၤလၢအအိၣ်ဝးတရံးအီၤအဂီၢ်လီၤ.40  အဂ့ၢ်ဒ်အံၤ, ယွၤစံးဒ်အံၤ, ကွၢ်ကွၢ်, အဝဲဒၣ်ကယူၤဝဲ ဒ်လံာ်ကြီကြာ်အသိးန့ၣ်, ဒီးကသလၣ်ထီၣ်အဒံးဆ့လၢ
         မိၤအးအဖီခိၣ်လီၤ.
         41  တၢ်မၤန့ၢ်ကရံယိး, ဒီးတၢ်ဖီၣ်န့ၢ် တိာ်ဧိၤတာ်ဧိၤ, ဒီးမိၤအးအပှၤဆူၣ်အသးကမၤအသး လၢမုၢ်တနံၤန့ၣ်ဒ်ပိာ်မုၣ်လၢ
         အဘၣ်တၢ်ဟုးဆါအသး သိးန့ၣ်လီၤ.
         42  ဒီးတၢ်ကမၤဟးဂီၤမိၤအး ဒ်သိးအသုတ တမ့ၢ်လၢၤပှၤတကလုာ်တဂ့ၤ. အဂ့ၢ်ဒ်အံၤ, ပာ်ဒိၣ်အ သးလၢယွၤအဖီခိၣ်လီၤ.
         43  တၢ်ပျံၤ, ဒီးတၢ်ပူၤ, ဒီးတၢ်ပျံၤ သကွီၤန့ၣ်ဘၣ်နၤ, ပှၤအိၣ်ဝဲဆိးဝဲလၢမိၤအးအပူၤဧၢ, ယွၤစံးဝဲဒၣ်.44  ပှၤလၢအဃ့ၢ်ဝဲလၢတၢ်ပျံၤအမဲာ်ညါန့ၣ် ကလီၤတဲာ် လၢတၢ်ပူၤ, ဒီးပှၤလၢအဟဲထီၣ်လၢတၢ်ပူၤန့ၣ်ကဘၣ်
         တၢ်ပျံၤသကွီၤလီၤ. အဂ့ၢ်ဒ်အံၤ, ယကဒုးဘၣ်မိၤအးလၢ တၢ်အိၣ်သကိးအီၤအနံၤလီၤ. ယွၤစံးဝဲဒၣ်.45  ပှၤလၢအဃ့ၢ်တဖၣ်န့ၣ် ဆၢထၢၣ်ဒီးအဂံၢ်အဘါတ အိၣ်ဘၣ်လၢဃ့ၡဘိၣ်အကဒုပူၤလီၤ. ဘၣ်ဆၣ်ဒီးမ့ၣ် အူဟဲထီၣ်လၢဃ့ၡဘိၣ်,
         ဒီးမ့ၣ်အူလၣ်လၢစံယိၣ်အသး ကံၢ်ပူၤ, ဒီးအီၣ်ကွံာ်မိၤအးအဃၢၤ, ဒီးပှၤတၢထီၣ်တၢ လီၤတဖၣ်အခိၣ်ဒးလီၤ.46  မိၤအးဧၢ, နဘၣ်အဖှီၣ်လီၤ. ကမိၣ်အပှၤဂီၢ်မုၢ်ဟးဂီၤ လံ. အဂ့ၢ်ဒ်အံၤ, တၢ်မၤန့ၢ်မၢကဲကုၢ်နဖိခွါတဖၣ်,
         ဒီးမၢ ကဲကုၢ်နဖိမုၣ်တဖၣ်လီၤ.47  ဘၣ်ဆၣ်လၢမုၢ်နံၤအကတၢၢ်တဖၣ်, ယကဒုးဟဲက့ၤ မိၤအးလၢအလဲၤကဲကုၢ်န့ၣ်လီၤ. ယွၤစံးဝဲဒၣ်, တုၤဖဲအံၤ
         မ့ၢ်မိၤအးအတၢ်စံၣ်ညီၣ်လီၤ.

၄၉လၢပှၤဧၣ်မိၣ်ဖိအဂ့ၢ်.491  ယွၤစံးဝဲဒ်အံၤ, အံၣ်စရ့လးအဖိခွါတဖၣ်တအိၣ်ဘၣ် ဧါ. အပှၤန့ၢ်သါတၢ်တအိၣ်ဘၣ်ဧါ. မံးလကိၣ်န့ၢ်သါ
         ကး, ဒီးအပှၤဂီၢ်မုၢ်အိၣ်ဝဲဆိးဝဲလၢအဝ့ၢ်တဖၣ် အပူၤမ့ၢ် အဘၣ်မနုၤလဲၣ်.2  မၤသးဒ်န့ၣ်ဒီးကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်ဟဲ လၢယကဒုးသီၣ်ထီၣ်တၢ်ဒုးသုးအသီၣ်လၢ
         ပှၤဧၣ်မိၣ် ဖိအရးဘးအပူၤ, ဒီးကကဲထီၣ်တၢ်ပူအိၣ်သယုၢ်, ဒီးတၢ် ကဆူးထီၣ်ကွံာ်အဖိမုၣ်လၢမ့ၣ်အူလီၤ.
         ဒီးအံၣ်စရ့လး ကန့ၢ်သါဘၣ်ပှၤလၢအန့ၢ်သါတ့ၢ်အီၤန့ၣ်, ယွၤစံးဝဲဒၣ်.3  ဃ့ၡဘိၣ်ဧၢ, ဟီၣ်ပသူထီၣ်တက့ၢ်. အဂ့ၢ်ဒ်အံၤ, ဂဲဟး ဂီၤလံ. ရးဘးအဖိမုၣ်သ့ၣ်ဧၢ, ကိးပသူထီၣ်တက့ၢ်.
         ကံၢ် တူာ်သုယီၢ်ဒ့လၢထၢၣ်အတၢ်ကံးညာ်တက့ၢ်. ဟီၣ်ဒီး ဃ့ၢ်ဝ့ၤဝီၤတၢ်လၢအခိၣ်ဒူအဃၢၤတက့ၢ်. အဂ့ၢ်ဒ်အံၤ,
         မံးလကိၣ်လဲၤကဲကုၢ်, ဒီးအပှၤလုၢ်တၢ်အဒိၣ်, ဒီးအပဒိၣ် ဖးဒိၣ်တပူၤဃီလီၤ.
         4  နပာ်ကဖိနသးလၢကစၢၢ်ကဆူး အဃိန့ၣ်မ့ၢ်အဘၣ်မနုၤလဲၣ်. ဒီးတၢ်ကယွၤဝဲလၢနက စၢၢ်ကဆူးအပူၤ, ဖိမုၣ်လၢအသးဟးဂီၤလၢအသန့ၤ
         အသးလၢအတၢ်ပာ်ဖှိၣ်အသးန့ၣ်, ဒီးစံးမ့ၢ်မတၤကဟဲ ဆူယအိၣ်လဲၣ်န့ၣ်တဂၤဧၢ.
         5  ကွၢ်ကွၢ်, တၢ်သုးမုၢ်ဂီၢ်မုၢ် အယွၤစံးဝဲဒၣ်, ယကဒုးဘၣ်နၤလၢတၢ်ပျံၤလၢကယဲၢ် ပှၤလၢအအိၣ်ဝးတရံးနၤအဃိလီၤ.
         ဒီးတၢ်ကဟီထီၣ် ကွံာ်သုလၢအမဲာ်ညါကိးဂၤဒဲး, ဒီးပှၤထၢဖှိၣ်ပှၤလၢအ ဃ့ၢ်တၢ်န့ၣ်တအိၣ်ဘၣ်.
         6  ဘၣ်ဆၣ်ဒီးလၢခံက့ၤဒီးယ ကဒုးဟဲက့ၤပှၤဧၣ်မိၣ်ဖိလၢ အလဲၤကဲကုၢ်န့ၣ်လီၤ, ယွၤ စံးဝဲဒၣ်.7  လၢအဒိၣ်အဂ့ၢ်. တၢ်သုးမုၢ်ဂီၢ်မုၢ်အယွၤကစၢ်စံးဝဲဒၣ်, တၢ်ကူၣ်သ့တ အိၣ်လၢၤဘၣ်လၢတ့ၤမၣ်အပူၤဘၣ်ဧါ.
         ပှၤအကူၣ်အဆး န့ၣ်ဒုးကူၣ်တၢ်တကဲၤလၢၤဘၣ်ဧါ. အတၢ်ကူၣ်သ့န့ၣ် လၢာ်လံဧါ.8  ဃ့ၢ်တၢ်, ဃၣ်သုသး, အိၣ်လၢတၢ်ယိာ်ပူၤတက့ၢ်. ပှၤ အိၣ်ဝဲဆိးဝဲလၢဒ့ဒၢ်သ့ၣ်ဧၢ, အဂ့ၢ်ဒ်အံၤ,
         ယကဒုးဘၣ် အီၤလၢဧ့ၡီၤအတၢ်ဟးဂီၤ, လၢအကတီၢ်ဖဲယကအိၣ် သကိးအီၤလီၤ.9  ပှၤထၢဖှိၣ်စပံးသၣ်တဖၣ် မ့ၢ်ဟဲဆူနအိၣ်ဒီး, စပံးသၣ် အိၣ်ပြံပြါတနီၤကပာ်လီၤတဲာ်, တမ့ၢ်ဘၣ်ဧါ.
         တမျိၤ တမျာ်မ့ၢ်ဟဲလၢမုၢ်နၤဒီး, ကမၤဟးဂီၤတၢ်တုၤ အတၢ် အါလံန့ၣ်တမ့ၢ်ဘၣ်ဧါ.
         10  မ့ၢ်မ့ၢ်ယကမၤလ့ၤကဒိဧ့ၡီၤ, ယကလီၣ်ဖျါထီၣ်အလီၢ်အိၣ်ခူသူၣ်, ဒီးပာ်ခူသူၣ်အသး တသ့ဘၣ်. အချံအသၣ်ဒီးအဒီပုၢ်ဝဲၢ်,
         ဒီးပှၤလၢအဃၢၤ န့ၣ်ကတုၤလၢတၢ်ဟးဂီၤ, ဒီးအဝဲဒၣ်တအိၣ်လၢၤဘၣ်.11  ပာ်လီၤတဲာ်နဖိဖိၣ်ဃဲတဖၣ်တက့ၢ်. ဒီးယကဒုးမူဒံး အီၤလီၤ. ဒီးမ်နမုၣ်ကမဲတဖၣ် သန့ၤအသးလၢယၤတ
         က့ၢ်.12  အဂ့ၢ်ဒ်အံၤ, ယွၤစံးဒ်အံၤ, ပှၤလၢအတဘၣ်ဃးဘၣ် ဒီးအီၤလၢအကအီလီခီန့ၣ် အီလံသပှၢ်တၢၢ်လံ. ဒီးနမ့ၢ်
         ပှၤလၢတၢ်တပာ်ဘၣ်တၢ်ဒဲးဘးလၢနလိၤဘၣ်ဧါ. တၢ် တပာ်ဘၣ်နၤလၢနတၢ်ဒဲးဘးတအိၣ်ဘၣ်. မ့ၢ်မးအီဒီး
         နကအီလီၤ.
         13  အဂ့ၢ်ဒ်အံၤ, ယွၤစံးဝဲဒၣ်, ယဆိၣ်တၢ်လၢ ယကစၢ်ဒၣ်ယဲအမဲာ်ညါ, ဘိးစရၤကကဲထီၣ်တၢ်ကမၢ ကမၣ်အလီၢ်,
         တၢ်ဒုၣ်ဒွဲၣ်အလီၢ်, တၢ်အိၣ်သယုၢ်အ လီၢ်, ဒီးတၢ်ဆိၣ်အၢအလီၢ်, ဒီးအဝ့ၢ်တဖၣ်န့ၣ်ကအိၣ် သယုၢ်ဝဲလီၤထူလီၤယိာ်လီၤ.
         14  ယနၢ်ဟူတၢ်အကစီၣ် လၢယွၤ, ဒီးတၢ်မၢကလူးတဂၤလဲၤဝဲဆူပှၤကလုာ်တ ဖၣ်အကျါ, စံးဝဲဒၣ်, အိၣ်ဖှိၣ်ရိဖှိၣ်,
         ဒီးဟဲထီဒါအီၤ, ဒီးဂဲၤ ဆၢထၢၣ်လၢတၢ်ဒုးသုးအဂီၢ်တက့ၢ်.
         15  အဂ့ၢ်ဒ်အံၤ, ကွၢ် ကွၢ်, ယပာ်နၤလၢအဆံးလၢ ပှၤကလုာ်တဖၣ်အကျါ, ပှၤလၢတၢ်တပးကဲဘၣ်အီၤလၢပှၤကညီအကျါလီၤ.16  နမၤပျံၤတၢ်, နသးထီၣ်ထီန့ၣ်လီန့ၢ်နသး, လၢနအိၣ် နဆိးလၢလၢၢ်အိပူၤအဃိ, ဒီးလၢနအိၣ်လၢတၢ်စိခိၣ်အ
         ဒီခိၣ်အဃိလီၤ. နမ့ၢ်ပာ်နသွံထီဒ်လံာ်ကြီကြာ်အသိး ဘၣ်ဆၣ်ဒီး, ယကထုးလီၤနၤဖဲန့ၣ်လီၤ, ယွၤစံးဝဲဒၣ်.17  ဒီးအဒိၣ်ကကဲထီၣ်တၢ်ကမၢကမၣ်အလီၢ်လီၤ. က ယဲၢ်ပှၤလၢအလဲၤတြူာ်အီၤန့ၣ် ကပာ်အသးကမၢက မၣ်, ဒီးကဒုၣ်ဒွဲၣ်ဝဲလၢအတၢ်နးတၢ်ဖှီၣ်အဃိလီၤ.18  ယွၤစံးဝဲဒၣ်, ဒ်လၢတၢ်မၤဟးဂီၤစဒိၣ်. ဒီးဂမိရၤ, ဒီးဝ့ၢ် တဖၣ်အိၣ်ဝဲလၢအဃၢၤအသိးန့ၣ် ပှၤတအိၣ်ဘၣ်ဖဲန့ၣ်
         ဘၣ်, ဒီးပှၤကညီဖိတအိၣ်တဆိးလၢအပူၤဘၣ်.19  ကွၢ်ကွၢ်, ကကဲထီၣ်ဒ်ခ့ယုၢ်လၢယၢ်ဒ့ၣ်အထံလုၢ်ဘၢ တၢ်အသိး, ထီဒါတၢ်အလီၢ်ခၢၣ်သနၢၢ်လီၤ. လၢတၢ်တ
         ဖျးမဲာ်, ယကဒုးဃ့ၢ်ထီၣ်ကွံာ်အီၤလၢအအိၣ်လီၤ. ဒီး ပှၤဃုထၢဖိလၢယကပာ်လၢအဖီခိၣ်န့ၣ် မ့ၢ်မတၤတဂၤ
         လဲၣ်, အဂ့ၢ်ဒ်အံၤ, မ့ၢ်မတၤလီၤဂာ်ယၤတဂၤလဲၣ်. ဒီးမ့ၢ် မတၤကသ့ၣ်နံၤဖးသီလၢယဂီၢ်တဂၤလဲၣ်. ဒီးပှၤကွၢ်
         သိလၢအဆၢထၢၣ်လၢယမဲာ်ညါသ့န့ၣ် မ့ၢ်မတၤတဂၤ လဲၣ်.20  မၤသးဒ်န့ၣ်ဒီးကနၣ်ယွၤအတိာ်တၢ်လၢ အတိာ်ထီဒါ အဒိၣ်, ဒီးတၢ်ကူၣ်တၢ်လၢအကူၣ်ထီဒါပှၤတ့ၤမၣ်ဖိတ
         က့ၢ်. မ့ၢ်မးပှၤအဆံးတဖၣ်လၢသိတဖုအကျါန့ၣ်ကမိၤ ထီၣ်အီၤလီၤ. မ့ၢ်မးအအိၣ်အဆိးအလီၢ်န့ၣ်ကအိၣ်သ
         ယုၢ်လၢအဃိလီၤ.21  ဟီၣ်ခိၣ်ကဟူးဝးဝဲလၢ အလီၤဃံၤအသီၣ်အဃိ, တၢ် အသီၣ်န့ၣ်ကဟူထီၣ်ဝဲဖဲပီၣ်လဲၣ်ဆှဲအနံၤလီၤ.
         22  ကွၢ် ကွၢ်, ဒ်လံာ်ကြီကြာ်အသိးန့ၣ်ကဟဲထီၣ်, ဒီးယူၤဝဲ, ဒီး သလၣ်ထီၣ်အဒံးဆ့လၢဘိးစရၤအဖီခိၣ်,
         ဒီးတၢ်လၢ မုၢ်တနံၤန့ၣ် အဒိၣ်အပှၤအဆူၣ်တဖၣ်အသးန့ၣ် ကမၤ အသးဒ်ပိာ်မုၣ်လၢအဟုးဆါအသးအသိးန့ၣ်လီၤ.23  လၢဒၤမ့ၤစ့းအဂ့ၢ်ဃမါသးဒီးအ့ၢ်ဖးအမဲာ်ဆှးလီၤ. မ့ၢ်အနၢ်ဟူတၢ်အၢ အကစီၣ်ဒီးအသးလီၤဘှါလီၤ.
         တၢ်ဟူးဝးဝဲလၢပီၣ်လဲၣ် ပူၤ, အိၣ်ဘှံးဝဲတသ့ဘၣ်.
         24  ဒၤမ့ၤစ့းန့ၣ်အဂံၢ်စၢ်လီၤ. ဃၣ် ဃီၤအသးဒ်သိးအကဃ့ၢ်ထီၣ်ကွံာ်, ဒီးတၢ်ပျံၤဟံးဃာ် အီၤ, တၢ်မၤကိၢ်မၤဂီၤ,
         ဒီးတၢ်သူၣ်အုးသးအုးဘၣ်အီၤဒ် ပိာ်မုၣ်လၢအဘၣ်တၢ်ဟုးဆါအသိးန့ၣ်လီၤ.25  ဝ့ၢ်လၢအဒိးတၢ်စံးထီၣ်ပတြၢၤ, ယသူၣ်ဖှံသးညီအဝ့ၢ် န့ၣ်ပှၤလဲၤသဒၣ်အီၤဒ်လဲၣ်.
         26  မၤသးဒ်န့ၣ်ဒီးလၢမုၢ်တနံၤန့ၣ် အပှၤဖိၣ်သၣ်ခွါကလီၤဃံၤလၢအကျဲမုၢ်အပူၤ, ဒီးအပှၤသုးဖိခဲလၢာ်ကတုၤလၢတၢ်ဟးဂီၤလီၤ.
         ယွၤတၢ်သုးမုၢ်ဂီၢ်မုၢ်အယွၤစံးဝဲဒၣ်.―27  ဒီးယကဆိၣ်ကဲၤထီၣ်မ့ၣ်အူလၢ ဒၤမ့ၤစ့းအဝ့ၢ်ခိၣ်ဒူအ ဖီခိၣ်, ဒီးကအီၣ်ကွံာ်ဘ့ၣ်ဟဒးအနူၢ်တဖၣ်လီၤ.28  လၢက့ဒၢ်အဂ့ၢ်, ဒီးလၢဃါစိၢ်အဘီမုၢ်တဖၣ်လၢဘၤ ဘူၤလိၣ်အစီၤပၤနဘူၤကးန့စၢ်ကကျီကွံာ်ဝဲအဂ့ၢ်.29  ယွၤစံးဒ်အံၤ, ဂဲၤဆၢထၢၣ်လဲၤထီၣ်ဆူက့ဒၢ်, ဒီးမၤဟး ဂီၤပှၤမုၢ်ထီၣ်ဖိတက့ၢ်. ပှၤကဟံးန့ၢ်အဒဲဒီးအသိအမဲာ်
         တဲးလဲး, ဒီးယၣ်သဒၢတၢ်, ဒီးအတၢ်ဖိတၢ်လံၤခဲလၢာ်, ဒီးကစိာ်ထီၣ်ကွံာ်အကီၤလၤအူးလၢအဂီၢ်ဒၣ်ဝဲလီၤ.
         ဒီး ကကိးထီၣ်ဝဲလၢအဃိ, တၢ်ပျံၤတၢ်ဖုးအိၣ်ဝးတရံးဝဲ လီၤ.30  ဃ့ၢ်, လဲၤဆူအယံၤ, အိၣ်လၢအယိာ်တက့ၢ်, ပှၤဃါစိၢ် ဖိသ့ၣ်ဧၢ, ယွၤစံးဝဲဒၣ်. အဂ့ၢ်ဒ်အံၤ, ဘၤဘူၤလိၣ်အစီၤပၤ
         နဘူၤကးန့စၢ်တိာ်တၢ်ထီဒါသု, ဒီးကူၣ်တၢ်ထီဒါသု လီၤ.31  ဂဲၤဆၢထၢၣ်, လဲၤထီၣ်ဆူပှၤလၢအတပလီၢ်ဘၣ်အ သး, လၢအနာ်လီၤအသးတကလုာ်အအိၣ်တက့ၢ်, ယွၤ စံးဝဲဒၣ်.
         အတြဲၤမ့ၢ်ဂ့ၤ, အနီၣ်ဘိမ့ၢ်ဂ့ၤ, တအိၣ်ဘၣ်, အိၣ် ဝဲတကလုာ်ဃီလီၤ.
         32  ဒီးအကီၤလၤအူးတဖၣ်ကကဲ ထီၣ်တၢ်ဂုာ်န့ၢ်, ဒီးအဆၣ်ဖိကီၢ်ဖိအဒၢဂီၢ်မုၢ်ကကဲထီၣ် နတၢ်ဂုာ်ဆူၣ်,
         ဒီးပှၤလၢအအိၣ်ဝဲဒီးပှၤလၢအလူၤအခၣ် ဆူၣ်အနၢၣ်တဖၣ် ယကမၤလီၤပြံလီၤပြါဆူကလံၤကိး ခီဒဲးအကျါ,
         ဒီးယကဒုးဟဲဘၣ်အီၤလၢအတၢ်နးတၢ်ဖှီၣ် လၢကိးခီဒဲးလီၤ, ယွၤစံးဝဲဒၣ်.
         33  ဒီးဃါစိၢ်ကကဲထီၣ်ထွံၣ် ဟီၣ်ခိၣ်အအိၣ်အလီၢ်, တၢ်အိၣ်သယုၢ်အလီၢ်လီၤထူ လီၤယိာ်လီၤ. ဒီးပှၤကညီတအိၣ်ဘၣ်လၢအပူၤ,
         ဒီးပှၤ ကညီဖိတအိၣ်တဆိးဘၣ်လၢအပူၤဘၣ်. လၢယူဒၤအစီၤပၤစံးဒကံယၤကဲသီစီၤပၤန့ၣ် ယွၤအ ကလုၢ်ဘၣ်ဝံယံးရမံယၤ
         လၢဧ့ၤလၣ်အဂ့ၢ်, စံးဝဲဒၣ်,
         34  တၢ်သုးမုၢ်ဂီၢ်မုၢ်အယွၤစံးဒ်အံၤ, ကွၢ်ကွၢ်, ယကဘိးကၢ် ကွံာ်ဧ့ၤလၣ်အချံၣ်, အစိအကမီၤအခိၣ်လီၤ.
         35  ဒီးယ ကဒုးဟဲဘၣ်ဧ့ၤလၣ်လၢ ကလံၤလွံၢ်ခီလၢမူခိၣ်လွံၢ်ခီ, ဒီးယကမၤလီၤပြံလီၤပြါအီၤ ဆူကလံၤခဲလၢာ်အကျါ,
         ဒီးဖဲပှၤဘၣ်တၢ်ဟီထီၣ်ကွံာ်လၢ ဧ့ၤလၣ်တဟဲဘၣ်န့ၣ် ပှၤတကလုာ်တအိၣ်ဘၣ်နီတကလုာ်ဘၣ်.37  အဂ့ၢ်ဒ်အံၤ, ယကဒုးပျံၤပှၤဧ့ၤလၣ်ဖိလၢအဒုၣ်အဒါ အမဲာ်ညါ, ဒီးလၢပှၤလၢအဃုအသးသမူအမဲာ်ညါ, ဒီး
         ယကဒုးဘၣ်အီၤလၢတၢ်အၢ, ယသးကဲၤထီၣ်န့ၣ်ယွၤစံး ဝဲဒၣ်, ဒီးယကမၢလီၤနးဧိၤဘီဧိၤလူၤအီၤတုၤယမၤလၢာ်
         အီၤလီၤ.38  ဒီးယကပာ်လီၤယလီၢ်ပစိာ်လၢဧ့ၤလၣ်အပူၤ, ဒီးယ ကမၤဟးဂီၤစီၤပၤတဖၣ်, ဒီးပဒိၣ်ဖးဒိၣ်တဖၣ်န့ၣ်,
         ယွၤ စံးဝဲဒၣ်.
         39  ဘၣ်ဆၣ်ဒီးလၢမုၢ်နံၤအကတၢၢ်တဖၣ်န့ၣ် တၢ်ကမၤအသးလၢယကဒုးဟဲက့ၤ ဧ့ၤလၣ်အလဲၤကဲ ကုၢ်န့ၣ်, ယွၤစံးဝဲဒၣ်.

၅၀501  တၢ်ကတိၤလၢယွၤကတိၤတၢ်လၢ ဘၤဘူၤလိၣ်အဂ့ၢ်, ဒီးလၢပှၤက့ၤစ့းဖိအကီၢ်အဂ့ၢ်လၢ ဝံယံးရမံယၤအစုပူၤ.2  စံၣ်တဲၤတဲလီၤတၢ်လၢပှၤကလုာ်တဖၣ်အကျါ, ဒီးဒုး နၢ်ဟူတၢ်, ဒီးယူာ်ထီၣ်သုးအလၣ်တက့ၢ်. ဒုးနၢ်ဟူတၢ်
         တက့ၢ်. ပာ်ခူသူၣ်တဂ့ၤ. စံး, ပှၤမၤန့ၢ်ဘၤဘူၤလိၣ်, ဘ့ လးမဲာ်ဆှး, မရိဒးအသးကတုၤ, အတၢ်ဂီၤမဲာ်ဆှး,
         အ သ့ၣ်ကျီၣ်အသးကတုၤလီၤ.
         3  အဂ့ၢ်ဒ်အံၤ, ပှၤတကလုာ် ဟဲထီၣ်ထီဒါအီၤလၢကလံၤစိးလၢ အကမၤသယုၢ်အ ကီၢ်, ဒီးပှၤတအိၣ်တဆိးဘၣ်လၢအပူၤဘၣ်.
         ပှၤကညီ မ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ, ဃ့ၢ်ထီၣ်ကွံာ်လံ, ဟးထီၣ်ကွံာ် လံလီၤ.4  ယွၤစံးဝဲဒၣ်, တၢ်လၢမုၢ်နံၤတဖၣ်န့ၣ်, ဒီးတၢ်လၢအဆၢ အကတီၢ်န့ၣ်ပှၤအံၣ်စရ့လးဖိကဟဲ, ဒီးကလဲၤဃုယွၤ
         အကစၢ်လီၤ.
         5  အမဲာ်ကွၢ်ဆူန့ၣ်ဒီးကသံကွၢ်ကျဲလဲၤဆူ စံယိၣ်, ဒီးကစံးဟဲ, မၤစဲဘူးသကိးပသးဒီးယွၤလၢ တၢ်အၢၣ်လီၤအီလီၤအထူအယိာ်,
         လၢတၢ်တသးပ့ၤနီၣ် ဘၣ်န့ၣ်တက့ၢ်.6  ယပှၤဂီၢ်မုၢ်မ့ၢ်တ့ၢ်သိလၢ အဟးဖျိးကျဲ, အပှၤကွၢ်သိ တဖၣ်ဒုးဟးဖျိးအီၤလၢကျဲ, ဒုးလဲၤဝဲဆူကစၢၢ်ကလိ
         လီၤ. ဟးလၢကစၢၢ်ဆူတၢ်စိခိၣ်, သးပ့ၤနီၣ်အအိၣ်ဘှံး အလီၢ်လီၤ.
         7  ကယဲၢ်ပှၤလၢအထံၣ်န့ၢ်အီၤအီၣ်ကွံာ်အီၤ, ဒီးအဒုၣ်အဒါစံးဝဲဒၣ်, တၢ်တပာ်တၢ်ဒဲးဘးလၢပလိၤ ဘၣ်.
         အဂ့ၢ်ဒ်အံၤ, အဝဲသ့ၣ်မၤကမၣ်ဘၣ်ယွၤ, တၢ်အီၣ် ဆၣ်အလီၢ်အတီအလိၤ, ယွၤအပၢ်တဖၣ်အတၢ်မုၢ်လၢ် လီၤ.
         8  ဟးထီၣ်လၢဘၤဘူၤလိၣ်အသးကံၢ်ပူၤ, ဒီးဟးထီၣ် ကွံာ်လၢပှၤက့ၤစ့းဖိအကီၢ်ပူၤ, ကဲထီၣ်တၢ်ဒ်မဲာ်တဲးလဲးဖါလၢသိဒီးမဲာ်တဲးလဲးဖုအမဲာ်ညါ
         အသိးန့ၣ်တက့ၢ်.―9  အဂ့ၢ်ဒ်အံၤ, ကွၢ်ကွၢ်, ယကဒုးဂဲၤဆၢထၢၣ်, ဒီးဒုးဟဲထီ ဒါဘၤဘူၤလိၣ်လၢပှၤကလုာ်ဖးဒိၣ် အတၢ်အိၣ်ဖှိၣ်လၢ
         ကီၢ်လၢကလံၤစိးတခီလီၤ. ဒီးကပာ်အသးထီဒါအီၤ, ဒီးတၢ်ကဟံးထီၣ်က့ၤအီၤဖဲန့ၣ်လီၤ. အပျၢ်ကမၤသးဒ်
         ပှၤအဆူၣ်လၢအခးတၢ်သ့အပျၢ်သိးန့ၣ်လီၤ. တဟဲက့ၤ ကဒါက့ၤကလီဘၣ်.
         10  ဒီးကီၢ်က့ၤစ့းကဟဲထီၣ်တၢ်ဂုာ် ဆူၣ်ပျီဆူၣ်, ဒီးကယဲၢ်ပှၤလၢအဂုာ်ဆူၣ်အတၢ်ခဲလၢာ် န့ၣ်ကမံသူၣ်မံသးလီၤ.11  အဂ့ၢ်ဒ်အံၤ, သုသူၣ်ခုသးခု, အဂ့ၢ်ဒ်အံၤ, သုသူၣ်ဖှံသး ညီလီၤ, ပှၤဂုာ်န့ၢ်ယတၢ်န့ၢ်သါသ့ၣ်ဧၢ.
         အဂ့ၢ်ဒ်အံၤ, သုစံၣ်ထီၣ်ဒ်ဂီၤဖံးမိၢ်လၢအယီၢ်ဘုအသိးန့ၣ်, ဒီးကဟဲး ထီၣ်ဒ်ကသ့ၣ်ဖါအသိးန့ၣ်လီၤ.
         12  သုမိၢ်အမဲာ်ဆှးနးမး လီၤ. ပှၤလၢအဆံးစၢ်သုန့ၣ်ပာ်ဆှးအမဲာ်လီၤ. ကွၢ်ကွၢ်, ပှၤကလုာ်တဖၣ်အကတၢၢ်န့ၣ်
         မ့ၢ်ပှၤမုၢ်ကနၢ, မံၤခိၣ် သိၣ်လာ်, ဒီးတၢ်အိၣ်သယုၢ်လီၤ.
         13  ပှၤတအိၣ်တဆိး ဘၣ်လၢအပူၤလၢယွၤအသးထီၣ်အဃိ, ဒီးကအိၣ်သ ယုၢ်စီဖ့ကလ့ၤလီၤ. ကယဲၢ်ပှၤလၢအလဲၤတြူာ်လၢဘၤ
         ဘူၤလိၣ်ကကမၢကမၣ်, ဒီးကဒုၣ်ဒွဲၣ်တၢ်လၢကယဲၢ် အတၢ်နးတၢ်ဖှီၣ်အဃိလီၤ.14  ပာ်သုသးထီဒါဘၤဘူၤလိၣ်အိၣ်ဝးတရံးအီၤ, ပှၤလၢ အသူထီၣ်ချံၣ်ခဲလၢာ်သ့ၣ်ဧၢ, ခးဘၣ်အီၤတက့ၢ်.
         သး လီပျၢ်နီတဘ့ၣ်တဂ့ၤ. အဂ့ၢ်ဒ်အံၤ, မၤကမၣ်ဘၣ်လံယွၤ လံ.15  ကိးပသူထီၣ်ထီဒါအီၤဝးတရံးဝဲတက့ၢ်. ဆီၣ်လီၤအ သးလံ, အခီၣ်ထံးတဖၣ်လီၤပှီၢ်လံ, အခိၣ်ဒူဟးဂီၤလံ.
         အဂ့ၢ်ဒ်အံၤ, မ့ၢ်ယွၤမၤဆၢတၢ်အၢလီၤ. မၤဆၢတၢ်အၢ လၢအလိၤတက့ၢ်. ဒ်အမၤဝဲအသိးန့ၣ်မၤအီၤဒ်န့ၣ်သိး
         တက့ၢ်.
         16  ဒီၣ်တဲာ်ကွံာ်ပှၤဖှံတၢ်ချံလၢဘၤဘူၤလိၣ်, ဒီး ပှၤလၢအဟံးဃာ်ထါဂဲာ်လၢ ကူးဘုအခါန့ၣ်တက့ၢ်.
         မ့ၢ်လၢနးမၤအၢတၢ်အဃိန့ၣ် ပှၤကဃၣ်ဃီၤအသးတ ဂၤဆူအပှၤတကလုာ်ဒၣ်ဝဲ, တဂၤဆူအပှၤတကလုာ် ဒၣ်ဝဲ,
         ဒီးကဃ့ၢ်ဝဲတဂၤဆူအကီၢ်ဒၣ်ဝဲ, တဂၤဆူအကီၢ် ဒၣ်ဝဲန့ၣ်စုာ်စုာ်လီၤ.17  အံၣ်စရ့လးမ့ၢ်တ့ၢ်ဒ်သိလၢ အလီၤပြံလီၤပြါအသိး လီၤ. ခ့ယုၢ်ဟီထီၣ်ကွံာ်အီၤလီၤ. လၢအခီၣ်ထံးန့ၣ်အၤ
         ရှူၢ်အစီၤပၤအီၣ်အီၤ, ဒိးလၢအကတၢၢ်အံၤဘၤဘူၤလိၣ် အစီၤပၤနဘူၤကးန့စၢ်မၤကၢ်အဃံလီၤ.
         18  မၤသးဒ်န့ၣ် ဒီးတၢ်သုးမုၢ်ဂီၢ်မုၢ်အယွၤအံၣ်စရ့လး အကစၢ်စံးဒ်အံၤ, ကွၢ်ကွၢ်, ယကအိၣ်သကိးဘၤဘူၤလိၣ်အစီၤပၤ,
         ဒီးအ ထံအကီၢ်, ဒ်ယအိၣ်သကိးအၤရှူၢ်အစီၤပၤ အသိးန့ၣ် လီၤ.
         19  ဒီးယကဒုးဟဲက့ၤကဒါက့ၤအံၣ်စရ့လးဆူအအိၣ် အဆိးအလီၢ်, ဒီးကအီၣ်အဆၣ်လၢကၢ်မ့ၤလးအလိၤ, ဒီးလၢဘၤၡၣ်အလိၤ,
         ဒီးအသးကဘျဲးအီၣ်လၢကစၢၢ် အ့ဖရဲၣ်ဒီးကံးလဧးအလိၤလီၤ.
         20  ယွၤစံးဝဲဒၣ်, တၢ်လၢ မုၢ်နံၤတဖၣ်, ဒီးတၢ်လၢအဆၢအကတီၢ်န့ၣ်တၢ်ကဃု အံၣ်စရ့လးအတၢ်အၢ, ဒီးတအိၣ်ဘၣ်,
         ယူဒၤအတၢ်ဒဲး ဘးန့ၣ်ဒီးတထံၣ်န့ၢ်ဘၣ်. အဂ့ၢ်ဒ်အံၤ, ပှၤလၢယပာ်လီၤ တဲာ်တဖၣ်န့ၣ်ယကပျၢ်အတၢ်ဒဲးဘးလီၤ.21  လဲၤထီၣ်ထီဒါကီၢ်မရၤသဲၣ်, ဒီးထီဒါပှၤပကိးဖိတက့ၢ်. မၤသယုၢ်အီၤ, ဒီးမၤဟးဂီၤတၢ်စီဖ့ကလ့ၤလၢအလီၢ်ခံ
         န့ၣ်တက့ၢ်, ယွၤစံးဝဲဒၣ်. ဒီးမၤတၢ်ဒ်ကယဲၢ်တၢ်လၢယ မၤလိာ်နၤအသိးန့ၣ်တက့ၢ်.22  တၢ်ဒုးသုး, ဒီးတၢ်မၤဟးဂီၤဖးဒိၣ်အသီၣ် အိၣ်ဝဲလၢ ကီၢ်ပူၤလီၤ.
         23  ဟီၣ်ခိၣ်ဒီဘ့ၣ်ညါအခံၣ်ခူၣ်န့ၣ်ဒီၣ်တဲာ် အသး, ဒီးကၢ်အသးဒ်လဲၣ်. ဘၤဘူၤလိၣ်ကဲထီၣ်တၢ် ကမၢကမၣ်အလီၢ်လၢ
         ပှၤကလုာ်တဖၣ်အကျါဒ်လဲၣ်.24  ဘၤဘူၤလိၣ်ဧၢ, ယဒိးပျံၤသကွီၤလၢနဂီၢ်, ဒီးဘၣ်န့ၢ် နၤ, ဒီးနတသ့ၣ်ညါဘၣ်. တၢ်ထံၣ်န့ၢ်နၤ,
         ဒီးမၤန့ၢ်စ့ၢ် ကီးနၤလီၤ. အဂ့ၢ်ဒ်အံၤ, နဒုးတၢ်ဒီးယွၤလီၤ.25  ယွၤအိးထီၣ်လံအစုကဝဲၤပာ်ဖှိၣ်အလီၢ်, ဒီးဟဲစိာ်လံ အသးထီၣ်အစုကဝဲၤလံ. အဂ့ၢ်ဒ်အံၤ, အဝဲအံၤတၢ်သုး
         မုၢ်ဂီၢ်မုၢ်အယွၤမၤတၢ်မၤလၢ ပှၤက့ၤစ့းဖိအကီၢ်ပူၤလီၤ.26  ဟဲဆူအအိၣ်လၢတၢ်အကတၢၢ်, အိးထီၣ်အတၢ်ပာ် ဖှိၣ်အလီၢ်, မၤအီၤလၢတၢ်ပူတဖၣ်, ဒီးမၤဟးဂီၤအီၤလၢာ်
         လ့ၤတက့ၤတက့ၢ်. ပာ်လီၤတဲာ်အီၤလၢတၢ်နီတမံၤတ ဂ့ၤ.
         27  မၤသံအဂီၤဘုၣ်ဂီၤဖံးခဲလၢာ်တက့ၢ်. မ်အလဲၤ လီၤဒီးအီၤဆူတၢ်မၤသံအပူၤတက့ၢ်. အဝဲသ့ၣ်ဘၣ်အ ဖှီၣ်လီၤ.
         အဂ့ၢ်ဒ်အံၤ, အမုၢ်တနံၤ, အတၢ်အိၣ်သကိးအီၤ အကတီၢ်န့ၣ်ဘၣ်လံဝဲလံ.
         28  ပှၤလၢအဃ့ၢ်ပူၤဖျဲးဝဲလၢ ဘၤဘူၤလိၣ်တဖၣ်အကလုၢ်သီၣ်ထီၣ်လံ, ဒ်သိးအဒုး နဲၣ်ပှၤစံယိၣ်ဖိလၢယွၤပကစၢ်မၤဆၢတၢ်အၢ,
         မၤဆၢတၢ် အၢဘၣ်ဃးဒီးအနူၢ်အစီၤန့ၣ်လီၤ.29  ကိးဖှိၣ်ပှၤခးတၢ်ဖိထီဒါဘၤဘူၤလိၣ်, ပှးလၢအသူချံၣ် ခဲလၢာ်သ့ၣ်ဧၢ, သူၣ်ဒဲဝးတရံးအီၤတက့ၢ်.
         ဒုးပူၤဖျဲးပှၤနီ တဂၤတဂ့ၤ. ဟ့ၣ်ကၣ်အီၤဒ်အမၤတၢ်အသိး, ဒ်ကယဲၢ် တၢ်လၢအမၤဝဲအသိးန့ၣ်မၤအီၤတက့ၢ်.
         အဂ့ၢ်ဒ်အံၤ, ပာ် ကဖိအသးထီဒါယွၤ, ထီဒါအံၣ်စရ့လးအတၢ်စီဆှံ လီၤ.
         30  မၤသးဒ်န့ၣ်ဒီးအပှၤဖိၣ်သၣ်ခွါကလီၤဃံၤလၢ ကျဲပူၤ, ဒီးအပှၤသုးဖိခဲလၢာ်ကတုၤလၢတၢ်ဟးဂီၤလၢ မုၢ်တနံၤန့ၣ်လီၤ.
         ယွၤစံးဝဲဒၣ်.31  ကွၢ်ကွၢ်, ယအိၣ်ထီဒါနၤ, တၢ်ပာ်ထီၣ်ထီအသးတ ဂၤဧၢ, တၢ်သုးမုၢ်ဂီၢ်မုၢ်အယွၤစံးဝဲဒၣ်. အဂ့ၢ်ဒ်အံၤ,
         နမုၢ် တနံၤ, တၢ်အဆၢအကတီၢ်လၢ ယအိၣ်သကိးနၤအံၤ ဘၣ်လံဝဲလံ.
         32  ဒီးတၢ်ပာ်ထီၣ်ထီအသးန့ၣ် အခီၣ်က ဘၣ်တိၢ်ဒီးကလီၤဃံၤဝဲ, ဒီးတၢ်တဝံၣ်ဆၢထၢၣ်ဘၣ်အီၤ ဘၣ်. ဒီးယကဆိၣ်ကဲၤထီၣ်မ့ၣ်အူလၢအဝ့ၢ်တဖၣ်အပူၤ,
         ဒီးကအီၣ်ကွံာ်တၢ်ဝးတရံးခဲလၢာ်န့ၣ်လီၤ.33  တၢ်သုးမုၢ်ဂီၢ်မုၢ်အယွၤစံးဒ်အံၤ, ပှၤအံၣ်စရ့လးဖိ, ဒီး ပှၤယူဒၤဖိဘၣ်တၢ်မၤအၢအီၤတပူၤဃီ,
         ဒီးကယဲၢ်ပှၤလၢ အမၢကဲကုၢ်အီၤခဲလၢာ်န့ၣ်ဟံးဃာ်အီၤလီၤ. ပျၢ်အီၤန့ၣ် အသးတအိၣ်ဘၣ်.34  တၢ်ပှ့ၤက့ၤအီၤန့ၣ် မ့ၢ်အဆူၣ်, တၢ်သုးမုၢ်ဂီၢ်မုၢ်အယွၤ န့ၣ်မ့ၢ်အမံၤလီၤ. ကလိာ်အကွီၢ်သပှၢ်တၢၢ်,
         ဒ်သိးအက ဒုးအိၣ်ဘှံးပှၤဟီၣ်ခိၣ်ဖိ, ဒီးဒုးကနိး ပှၤဘၤဘူၤလိၣ်ဖိ လီၤ.35  နးကဘၣ်ပှၤက့ၤစ့းဖိ, ယွၤစံးဝဲဒၣ်, ဒီးကဘၣ်ပှၤဘၤ ဘူၤလိၣ်ဖိ, ဒီးအပဒိၣ်ဖးဒိၣ်ဒီးအပှၤကူၣ်တၢ်သ့,
         36  နး ကဘၣ်ပှၤလီတၢ်, ဒီးကကဲထီၣ်ပှၤဟးဂီၤဖိ, နးကဘၣ် အပှၤအဆူၣ်, ဒီးအသးကကတုၤလီၤ.37  နးကဘၣ်အကသ့ၣ်, ဒီးအလ့ၣ်ကဟၣ်, ဒီးကယဲၢ် ပှၤလၢအဃါဃုာ်အသးအိၣ်ဝဲလၢအကျါ, ဒီးကမၤသး ဒ်ပိာ်မုၣ်အသိးန့ၣ်လီၤ.
         နးကဘၣ်အတၢ်ပာ်ဖှိၣ်, ဒီးပှၤ ကဂုာ်ဆူၣ်ပျီဆူၣ်အီၤလီၤ.38  နးကဘၣ်အထံတဖၣ်, ဒီးကလီၤသံးကွံာ်ဝဲလီၤ. အ ဂ့ၢ်ဒ်အံၤ, မ့ၢ်ဝဲတၢ်ဂီၤစိးပျၤအသးအကီၢ်, ဒီးပျုၢ်ထီၣ်
         ဝဲလၢအတၢ်ဂီၤမၤပျံၤတၢ်အဃိလီၤ.39  မၤသးဒ်န့ၣ်ဒီးပှၢ်လၢ်ကျါအဆၣ်ဖိကီၢ်ဖိအမံၤဒီး ထွံၣ် ဟီၣ်ခိၣ်ကအိၣ်ကဆိးဖဲန့ၣ်, ဒီးထိၣ်ကီၤလၤအူးကအိၣ်
         ကဆိးဖဲန့ၣ်, ဒီးပှၤတအိၣ်ဘၣ်လီၤထူလီၤယိာ်ဖဲန့ၣ် ဘၣ်, ဒီးပှၤတအိၣ်တဆိးဘၣ်လၢအပူၤအစိၤစိၤအဃၣ်
         ဃၣ်ဘၣ်.40  ဒ်ယွၤမၤဟးဂီၤစဒိၣ်, ဒီးဂမိရၤ, ဒီးဝ့ၢ်တဖၣ်အိၣ်လၢ အဃၢၤအသိးန့ၣ်, ပှၤကညီတအိၣ်ဘၣ်လၢအပူၤဘၣ်.
         ဒီးပှၤကညီဖိတအိၣ်တဆိးဘၣ်လၢအပူၤနီတဂၤဘၣ်.41  ကွၢ်ကွၢ်, ပှၤဂီၢ်မုၢ်ဟဲဝဲလၢကလံၤစိး, ပှၤတကလုာ်ဖး ဒိၣ်, ဒီးစီၤပၤအါဂၤကဂဲၤဆၢထၢၣ်လၢဟီၣ်ခိၣ်အသ
         နၢၣ်လီၤ.
         42  ကဟံးန့ၢ်ချံၣ်ဒီးဘီ, တသးလီဘၣ်, ဒီးတ သးကညီၤဘၣ်တၢ်ဘၣ်. အကလုၢ်ကသီၣ်ထီၣ်ဒ်ပီၣ် လဲၣ်အသိးန့ၣ်,
         ဒီးကဒိးကသ့ၣ်ကတဲာ်ကတီၤအသး ဒ်ပှၤကညီလၢအကဒုးတၢ်အဂီၢ်အသိး ထီဒါနၤန့ၣ်, ဘၤ ဘူၤလိၣ်အဖိမုၣ်ဧၢ.
         43  ဘၤဘူၤလိၣ်အစီၤပၤနၢ်ဟူအက စီၣ်, ဒီးအစုလီၤဘှါ, တၢ်နးတၢ်ဖှီၣ်ဟံးဃာ်အီၤဒ်ပိာ်မုၣ် လၢအဘၣ်ဟုးဆါအသိးန့ၣ်လီၤ.44  ကွၢ်ကွၢ်, ကဟဲထီၣ်ဒ်ခ့ယုၢ်တဒုလၢယၢ်ဒ့ၣ်အထံလုၢ် ဘၢတၢ်ဆူတၢ်အဆူၣ်အအိၣ်အဆိးအလီၢ်လီၤ. ဒီးတ
         ဖျးမဲာ်, ယကဒုးဃ့ၢ်ထီၣ်ကွံာ်ပှၤတဖၣ်လၢအအိၣ်လီၤ. ဒီးပှၤဃုထၢဖိလၢယကပာ်လၢအဖီခိၣ်န့ၣ် မ့ၢ်မတၤတ
         ဂၤလဲၣ်. အဂ့ၢ်ဒ်အံၤ, မ့ၢ်မတၤလီၤဂာ်ဒီးယၤတဂၤလဲၣ်. ဒီးမ့ၢ်မတၤကသ့ၣ်နံၤဖးသီလၢယဂီၢ်တဂၤလဲၣ်.
         ဒီးပှၤ ကွၢ်သိလၢအကဆၢထၢၣ်လၢယမဲာ်ညါန့ၣ် မ့ၢ်မတၤ တဂၤလဲၣ်.45  မၤသးဒ်န့ၣ်ဒီးကနၣ်တၢ်တိာ်လၢယွၤတိာ်ဝဲလၢ ဘၤ ဘူၤလိၣ်အဂ့ၢ်, ဒီးတၢ်ကူၣ်လၢအကူၣ်ဝဲလၢပှၤက့ၤစ့း
         ဖိအကီၢ်အဂ့ၢ်န့ၣ်တက့ၢ်. မ့ၢ်မးတၢ်အဆံးလၢသိတဖု အကျါကမိၤထီၣ်ဝဲန့ၣ်, မ့ၢ်မးကမၤသယုၢ်အအိၣ်အဆိး
         အလီၢ်လီၤ.46  လၢဘၤဘူၤလိၣ်ဘၣ်တၢ်မၤန့ၢ်အီၤ အသီၣ်ဃိန့ၣ်ဟီၣ် ခိၣ်ဟူးဝးဝဲ, ဒီးအသီၣ်န့ၣ်ဟူထီၣ်ဝဲလၢပှၤကလုာ်တ
         ဖၣ်အကျါလီၤ.

၅၁511  ယွၤစံးဒ်အံၤ, ကွၢ်ကွၢ်, ယကဒုးဟဲထီၣ်ကလံၤမၤဟး ဂီၤတၢ်ထီဒါဘၤဘူၤလိၣ်, ဒီးထီဒါပှၤလၢအအိၣ်ဝဲဆိး
         ဝဲလၢယဒုၣ်ယဒါအကျါလီၤ.2  ဒီးယကမၤလီၤပှၤဂုၤဃၤတၢ်ဖိဆူ ဘၤဘူၤလိၣ်, ဒီးက ဂုၤဃၤအီၤ, ဒီးမၤအိၣ်ကလီအကီၢ်လီၤ. အဂ့ၢ်ဒ်အံၤ,
         လၢ တၢ်ကိၢ်တၢ်ဂီၤအမုၢ်တနံၤန့ၣ် ကအိၣ်ဝးတရံးထီဒါအီၤ လီၤ.3  မ်ပှၤခးတၢ်ဖိသူထီၣ်အချံၣ်ထီဒါပှၤလၢ အသူထီၣ် တၢ်, ဒီးထီဒါပှၤလၢအပာ်ထီၣ်ထီအသးလၢအသဃိး အပူၤန့ၣ်တက့ၢ်,
         ဒီးသးလီအပှၤဖိၣ်သၣ်ခွါတဂ့ၤ. မၤဟး ဂီၤအပှၤသုးမုၢ်ခဲလၢာ်စီဖ့ကလ့ၤတက့ၢ်.
         4  ဒီးပှၤဘၣ် တၢ်မၤသံအီၤကလီၤဃံၤလၢပှၤက့ၤစ့းဖိအကီၢ်ပူၤ, ဒီးပှၤ လၢအဘၣ်တၢ်ဆဲးဖျိအီၤကလီၤဃံၤလၢကျဲအပူၤလီၤ.5  အဂ့ၢ်ဒ်အံၤ, တၢ်တပာ်ဘၣ်အံၣ်စရ့လးလၢပှၤကမဲ ဘၣ်, ဒီးယူဒၤအကစၢ်, တၢ်သုးမုၢ်ဂီၢ်မုၢ်အယွၤတပာ်
         ဘၣ်အီၤလၢပှၤကမဲဘၣ်. အဂ့ၢ်ဒ်အံၤ, အထံအကီၢ်ပှဲၤ ဒီးတၢ်မၤသရူးမၤကမၣ်ဘၣ် အံၣ်စရ့လးအတၢ်စီဆှံ
         တဂၤလီၤ.6  ဃ့ၢ်ထီၣ်ကွံာ်လၢဘၤဘူၤလိၣ်အသးကံၢ်ပူၤ, ဒီးမၤပူၤ မၤဖျဲးတဂၤအသးသမူဒၣ်ဝဲ, တဂၤအသးသမူဒၣ်ဝဲတ
         က့ၢ်. ဘၣ်တၢ်ဒီၣ်တဲာ်ကွံာ်သုလၢအတူၢ်တၢ်ဒဲးဘးအ ပူၤတဂ့ၤ. အဂ့ၢ်ဒ်အံၤ, အဝဲအံၤမ့ၢ်ယွၤမၤဆၢတၢ်အၢအ
         ကတီၢ်လီၤ. ဟ့ၣ်ကၣ်ဝဲလၢအီၤလီၤ.
         7  ဘၤဘူၤလိၣ်မ့ၢ် လီခီထူလၢယွၤအစုပူၤလၢ အဒုးအီမူၤပှၤဟီၣ်ခိၣ်ဖိခဲ လၢာ်လီၤ. ပှၤကလုာ်တဖၣ်အီအစပံးထံလီၤ.
         မၤသး ဒ်န့ၣ်ဒီးပှၤကလုာ်တဖၣ်ပျုၢ်ထီၣ်ဝဲလီၤ.8  ဘၤဘူၤလိၣ်လီၢ်ပှီၢ်သတူၢ်ကလာ်, ဒီးဟးဂီၤဝဲလီၤ. ဟီၣ်ပသူထီၣ်လၢအဃိတက့ၢ်. ဟံးန့ၢ်သ့ၣ်စရံအထုး
         လၢအပူၤလီၢ်အဂီၢ်တက့ၢ်. ဘၣ်တဘၣ်ကဘျါက့ၤလီၤ.
         9  ပဘှီဘၤဘူၤလိၣ်အတၢ်ဆါဘၣ်ဆၣ်ဒီး, ဘျါတသ့ဘၣ်. လဲၤသဒၣ်အီၤတက့ၢ်, လဲၤသကိးတဂၤဆူအကီၢ်ဒၣ်ဝဲ,
         တဂၤဆူအကီၢ်ဒၣ်ဝဲတက့ၢ်. အဂ့ၢ်ဒ်အံၤ, အတၢ်စံၣ်ညီၣ်ထီၣ်ဆူမူခိၣ်, ဒီထီၣ်ထီပၢၢ်လၢတၢ်အၢၣ်လီၤ.―10  ယွၤဒုးဟဲထီၣ်ပတၢ်တီတၢ်လိၤလီၤ. ဟဲ, စံၣ်တဲၤတဲလီၤ သကိးယွၤပကစၢ်အမၤတၢ်လၢစံယိၣ်အပူၤန့ၣ်တက့ၢ်.11  ကျ့ကဆှၣ်ပျၢ်အကနၣ်န့ၣ်, မၤပှဲၤကတီၤတက့ၢ်. ယွၤ ထိၣ်ဂဲၤမၤဒဲအစီၤပၤတဖၣ်အသးလီၤ. အဂ့ၢ်ဒ်အံၤ,
         ကူၣ် ထီၣ်တၢ်ထီဒါဘၤဘူၤလိၣ် ဒ်သိးအကမၤဟးဂီၤအီၤ လီၤ. အဂ့ၢ်ဒ်အံၤ, မ့ၢ်ဝဲလၢယွၤအမၤဆၢတၢ်အၢ,
         တၢ် မၤဆၢတၢ်အၢလၢအနူၢ်အစီၤအဃိန့ၣ်လီၤ.12  ပာ်သုအလၣ်လၢဘၤဘူၤလိၣ်အခိၣ်ဒူဖီခိၣ်, မၤဆူၣ် ထီၣ်ပှၤပၢၤတၢ်ဖိတတီၤ, ပာ်ပှၤပၢၤတၢ်ဖိလၢအလီၢ်,
         က တဲာ်ကတီၤပှၤခိးတၢ်ခူသူၣ်တက့ၢ်. အဂ့ၢ်ဒ်အံၤ, ယွၤကူၣ် တၢ်, ဒီးမၤတၢ်လၢအကတိၤတၢ်လၢပှၤဘၤဘူၤလိၣ်ဖိ
         အဂ့ၢ်လီၤ.13  တၢ်လၢအအိၣ်ဝဲဆိးဝဲလၢထံဒိၣ်အနံၤ, လၢအလုၢ်ဒိၣ် ပှ့ၤဒိၣ်အါတဂၤဧၢ, နကတၢၢ်န့ၣ်ဘၣ်လံ, ဒီးနသးကွံ
         တၢ်အနီၣ်ဃီၣ်ပှဲၤထီၣ်လံ.
         14  ယွၤတၢ်သုးမုၢ်အကစၢ်ဆိၣ် တၢ်လၢအကစၢ်ဒၣ်ဝဲအမဲာ်ညါ, ဒီးစံးဝဲဒၣ်မ့ၢ်မးယက မၤပှဲၤနၤဒီးပှၤကညီဒ်လၢ
         ဒွဲၣ်ယ့ၤလ့းအသိးန့ၣ်, ဒီးက ကိးထီၣ်တၢ်ဒုးသုးအကိးပသူထီၣ်ထီဒါနၤလီၤ.15  တ့လီၤဝဲဟီၣ်ခိၣ်လၢအစိအကမီၤ, မၤကျၢၤလၢာ်ခိၣ် လၢအတၢ်ကူၣ်သ့, ဒီးသလၣ်ထီၣ်မူခိၣ်လၢအတၢ်ကူၣ်
         တၢ်ဆးလီၤ.16  တုၤအကလုၢ်သီၣ်ဒီး, ထံဂီၢ်မုၢ်အိၣ်ဝဲလၢမူကပိာ်လိၤ, ဒီးဒုးဟဲထီၣ်တၢ်ဘှ့ၣ်လၢဟီၣ်ခိၣ်အကတၢၢ်န့ၣ်လီၤ.
         တ့ လီၤဝၢ်အဒံးအိၣ်ဒီးတၢ်စူၤ, ဒီးဟဲစိာ်ကလံၤလၢအတၢ် ပာ်ဖှိၣ်အလီၢ်ပူၤလီၤ.
         17  တသ့ၣ်ညါဘၣ်တၢ်ဘၣ်ဒီး, ပှၤ ကညီခဲလၢာ်လီၤဂာ်ဆၣ်ဖိကီၢ်ဖိလီၤ. ကယဲၢ်ပှၤသိတၢ် အတၢ်ဂီၤန့ၣ်မဲာ်ဆှးလီၤ.
         အဂ့ၢ်ဒ်အံၤ, အတၢ်ဂီၤသိအ သးမ့ၢ်တၢ်ကဘျံးကဘျၣ်, ဒီးအသါတအိၣ်ဘၣ်လၢအ ပူၤဘၣ်.
         18  မ့ၢ်ဝဲလၢတၢ်ကလီကလီ, တၢ်ဒုၣ်ဒွဲၣ်အလီၢ် လီၤ. တုၤတၢ်အိၣ်သကိးအီၤဒီး, ကဟးဂီၤဝဲလီၤ.
         19  စီၤ ယၤကိာ်အဂီၢ်န့ၣ်တလီၤဂာ်ဘၣ်အီၤဘၣ်. မ့ၢ်တၢ်တ့ လီၤတၢ်ခဲလၢာ်, ဒီး(အံၣ်စရ့လး) မ့ၢ်အတၢ်န့ၢ်သါအ
         နီၣ်ထိၣ်လီၤ. တၢ်သုးမုၢ်ဂီၢ်မုၢ်အယွၤန့ၣ်မ့ၢ်အမံၤလီၤ.20  နမ့ၢ်တ့ၢ်ယဒုးတၢ်အခံၣ်ခူၣ်, ယဒုးသုးအစုကဝဲၤလီၤ. အဂ့ၢ်ဒ်အံၤ, ယကမၤကၢ်လီၤကလဲပှၤအကလုာ်ကလုာ်
         လၢနၤ, ဒီးယကမၤဟးဂီၤဘီဧိၤမုၢ်ဧိၤလၢနၤ,
         21  ဒီးယ ကမၤကၢ်လီၤကသ့ၣ်ဒီး ပှၤဒိးကသ့ၣ်လၢနၤ, ဒီးယက မၤကၢ်လီၤလ့ၣ်ကဟၣ်ဒီးပှၤဒိးလ့ၣ်ကဟၣ်လၢနၤ,
         22  ဒီး ယကမၤကၢ်လီၤပှၤပိာ်ခွါဒီးပှၤပိာ်မုၣ်လၢနၤ, ဒီးယက မၤကၢ်လီၤပှၤသးပှၢ်ဒီးပှၤသးစၢ်လၢနၤ,
         ဒီးယကမၤကၢ် လီၤ ပှၤမုၣ်ကနီၤဒီးပှၤဖိၣ်သၣ်ခွါလၢနၤ,
         23  ဒီးယကမၤ ကၢ်လီၤ ပှၤကွၢ်သိဒီးအသိတဖုလၢနၤ, ဒီးယကမၤကၢ် လီၤပှၤမၤဟီၣ်ခိၣ်ဖိဒီးအဂီၤဖံးဖါတဆိလၢနၤ,
         ဒီးယက မၤကၢ်လီၤပဒိၣ်ဖးဒိၣ်ဒီးပဒိၣ်ပပှၢ်လၢနၤလီၤ.24  ဒီးယကဟ့ၣ်ကၣ်တၢ်လၢဘၤဘူၤလိၣ်, ဒီးလၢပှၤက့ၤ စ့းဖိလၢကယဲၢ်တၢ်အၢလၢ အမၤဘၣ်စံယိၣ်လၢသုမဲာ်
         ညါလီၤ, ယွၤစံးဝဲဒၣ်.25  ယွၤစံးဝဲဒၣ်, ကွၢ်ကွၢ်, ယထီဒါနၤ, ကစၢၢ်လၢအမၤ ဟးဂီၤတၢ်, လၢအမၤဟးဂီၤဟီၣ်ခိၣ်ဒီဘ့ၣ်ညါနၤဧၢ,
         ယကယူာ်ထီၣ်ယစုလၢနဖီခိၣ်, ဒီးတလ့ၣ်လီၤနၤလၢ လၢၢ်ဧိၤလ့ဧိၤအဖီခိၣ်, ဒီးယကမၤနၤလၢကစၢၢ်လၢမ့ၣ်
         အူအီၣ်ကွံာ်အီၤလီၤ.
         26  ဒီးလၢၢ်တဖျၢၣ်လၢတၢ်အသနၢၣ် အဂီၢ်မ့ၢ်ဂ့ၤ, လၢၢ်လၢတၢ်ခီၣ်ထံးအဂီၢ်မ့ၢ်ဂ့ၤ, ပှၤတဟံး န့ၢ်ဘၣ်လၢနၤဘၣ်.
         မ့ၢ်နကအိၣ်သယုၢ်လီၤထူလီၤယိာ် လီၤ, ယွၤစံးဝဲဒၣ်.27  ပာ်ထီၣ်သုးအလၣ်လၢထံဧိၤကီၢ်ဧိၤအပူၤ, အူထီၣ်ကွဲၤ လၢပှၤကလုာ်တဖၣ်အကျါ, ထိၣ်ဂဲၤပှၤကလုာ်တဖၣ်
         ထီဒါအီၤ, ကိးဖှိၣ်ထီဒါအီၤလၢအရၤရ့း, မံးနံး, ဒီးအၤ ၡကံနးအဘီအမုၢ်တဖၣ်တက့ၢ်. ပာ်ထီၣ်သုးဖိအခိၣ်
         ထီဒါအီၤ, ဒီးဒုးဟဲထီၣ်ကသ့ၣ်သုးဖိဒ်ဒွဲၣ်ယ့ၤလ့းလၢ အဆူၣ်စဃိးအသိးန့ၣ်,
         28  ထိၣ်ဂဲၤထီဒါအီၤလၢပှၤက လုာ်တဖၣ်, မၤဒဲအစီၤပၤ, အပဒိၣ်ဖးဒိၣ်, ဒီးအပဒိၣ်ပပှၢ် ဒီးအပှၤကီၢ်ဖိလၢအပၢဝဲခဲလၢာ်တက့ၢ်.
         29  ဒီးဟီၣ်ခိၣ်က ဟူးဝး, ဒီးကဟူးဝးဆှဲးဆှိးလီၤ. အဂ့ၢ်ဒ်အံၤ, ယွၤအကူၣ် တၢ်ထီဒါဘၤဘူၤလိၣ်န့ၣ်
         ကမၤအသးလၢအကမၤသ ယုၢ်ဘၤဘူၤလိၣ်န့ၣ်ကမၤအသးလၢ အကမၤသယုၢ်ဘၤ ဘူၤလိၣ်, ဒီးပှၤတအိၣ်တဆိးဘၣ်လၢအပူၤဘၣ်လီၤ.
         30  ဘၤဘူၤလိၣ်အပှၤဆူၣ်န့ၣ် ဆိတ့ၢ်ဒုးတၢ်, အိၣ်ဒၣ်အတၢ်လၢအတိာ်အတာ်အပူၤ, အဂံၢ်အဘါလီၤစၢ်ကွံာ်လံ.
         မၤအသးဒ်ပိာ်မုၣ်အသိးန့ၣ်လီၤ. မ့ၣ်အူအီၣ်ကွံာ်လံအအိၣ်အဆိးအလီၢ်လံ. အနီၣ်ဘိတဖၣ်ကၢ်ကွံာ်လံ.―31  ပှၤဃ့ၢ်တၢ်ဖိသဂၢၢ်ပှၤဃ့ၢ်တၢ်ဖိ, ဒီးပှၤသလိတၢ်ကတိၤ သဂၢၢ်ပှၤသလိတၢ်ကတိၤ, ဒ်သိးအကစံးဘၣ်တဲဘၣ်
         ဘၤဘူၤလိၣ်အစီၤပၤလၢ အဝ့ၢ်ဘၣ်တၢ်မၤန့ၢ်အီၤခဲလၢာ် လီၤ.
         32  ကျဲလဲၤနုာ်တၢ်တဖၣ်န့ၣ်တၢ်မၤန့ၢ်လံအီၤလံ, ဒီး တပိၢ်တဖၣ်န့ၣ်မ့ၣ်အူအီၣ်ကွံာ်လံ, ဒီးပှၤသုးဖိပျံၤတၢ်
         ဖုးတၢ်လီၤ.33  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤအံၣ်စရ့လးအက စၢ်စံးဒ်အံၤ, ဘၤဘူၤလိၣ်အဖိမုၣ်မၤသးဒ်တၢ်ယီၢ်ဘုအ
         လီၢ်ဖဲတၢ်ယီၢ်အီၤလီၤ. အိၣ်ဒံးတစိၢ်ဖိ, ဒီးတၢ်ကူးဘုအ ကတီၢ်ကဘၣ်လၢအဂီၢ်လီၤ.34  ဘၤဘူၤလိၣ်အစီၤပၤနဘူၤကးန့စၢ်န့ၣ် အီၣ်ကွံာ်ယၤ လံ, မၤလၢာ်ယၤလံ, ပာ်ယၤလၢလီခီအိၣ်ကလီလံ,
         ယူၢ် လီၤကွံာ်ယၤဒ်ပယိၤအသိးလံ. အီၣ်ဘျဲးအီၣ်ကွံာ်ယတၢ် အီၣ်ဝံၣ်လံ, ဟီထီၣ်ကွံာ်ယၤလံ.35  ပှၤစံယိၣ်ဖိကစံး, တၢ်မၤဆူၣ်ယၤဒီးယဖံးယညၣ်န့ၣ် မ်အဘၣ်ဘၤဘူၤလိၣ်တက့ၢ်, ဒီးယရူၤၡလ့ၣ်ဖိကစံး,
         မ် ယသွၣ်ဘၣ်ပှၤက့ၤစ့းဖိအလိၤတက့ၢ်.36  မၤသးဒ်န့ၣ်ဒီးယွၤစံးဒ်အံၤ, ကွၢ်ကွၢ်, ယကလိာ်နကွီၢ်, ဒီးမၤဘၣ်တၢ်အၢလၢနဂီၢ်, ဒီးယကမၤလီၤသံးကွံာ်အ
         ပီၣ်လဲၣ်, ဒီးယကမၤလၢာ်ကွံာ်အထံထီၣ်ပၢၢ်လီၤ.
         37  ဒီး ဘၤဘူၤလိၣ်ကကဲထီၣ်လၢတၢ်ပူတဖၣ်, ထွံၣ်ဟီၣ်ခိၣ် အအိၣ်အလီၢ်, ပှၤကမၢကမၣ်တၢ်အလီၢ်, ဒီးတၢ်ဒုၣ်ဒွဲၣ်
         အလီၢ်, ဒီးပှၤတအိၣ်တဆိးဘၣ်လၢအပူၤနီတဂၤဘၣ်.―38  သီၣ်ထီၣ်ရုၢ်ရုၢ်တပူၤဃီဒ်ခ့ယုၢ်အသိး, ကိးပသူထီၣ်ဒ် ခ့ယုၢ်အသိးန့ၣ်လီၤ.
         39  လၢအသူၣ်ပိၢ်သးဝးန့ၣ်ယက ပာ်အတၢ်အီ, ဒီးယကဒုးအီမူၤအီၤဒ်သိးအကသူၣ်ဖှံသး ညီ, ဒီးမံလီၤထူလီၤယိာ်,
         ဒီးတဖုသံနီၣ်ဘၣ်, ယွၤစံးဝဲ ဒၣ်.
         40  ယကဒုးဟဲလီၤအီၤဒ်သိဖိဆူ တၢ်မၤသံတၢ်အ သိး, ဒ်သိဖါဒီးမဲာ်တဲးလဲးဖါအသိးန့ၣ်လီၤ.
         41  တၢ်မၤန့ၢ်ၡံၡးဒ်လဲၣ်, ဒီးတၢ်ဖီၣ်န့ၢ်ဟီၣ်ခိၣ်ဒီဘ့ၣ်ညါအတၢ်စံးထီၣ်ပတြၢၤဒ်လဲၣ်. ဘၤဘူၤလိၣ်ကဲထီၣ်တၢ်ကမၢကမၣ်အလီၢ်လၢပှၤကလုာ်တဖၣ်အကျါဒ်လဲၣ်.―42  ပီၣ်လဲၣ်ဟဲထီၣ်ဘၤဘူၤလိၣ်, လီၤဘျၢဝဲလၢအလပီဂီၢ် မုၢ်အကျါလီၤ.
         43  အဝ့ၢ်တဖၣ်န့ၣ်ကဲထီၣ်တၢ်အိၣ်သယုၢ်, ပှၢ်မုၢ်ကနၢ, တၢ်မံၤခိၣ်သိၣ်လာ်လၢကီၢ်တဘ့ၣ်ဖဲပှၤက
         ညီတအိၣ်တဆိးလၢအပူၤ, ဒီးပှၤကညီဖိတလဲၤခီဂာ် ဘၣ်ဝဲဘၣ်.
         44  ဒီးယကအိၣ်သကိးဘ့လးလၢဘၤဘူၤ လိၣ်အပူၤ, ဒီးယကထုးထီၣ်လၢအကိာ်ပူၤ တၢ်လၢအ ယူၢ်လီၤဝဲလီၤ, ဒီးပှၤကလုာ်တဖၣ်တအိၣ်ဖှိၣ်လၢၤဘၣ်
         ဆူအအိၣ်ဘၣ်. ဒီးဘၤဘူၤလိၣ်အခိၣ်ဒူကလီၤပှီၢ်ဝဲလီၤ.45  ယပှၤဂီၢ်မုၢ်သ့ၣ်ဧၢ, ဟးထီၣ်ကွံာ်လၢအကျါ, ဒီးမၤပူၤ မၤဖျဲးတဂၤအသးဒၣ်ဝဲ, တဂၤအသးဒၣ်ဝဲလၢယွၤအသး
         ကဲၤထီၣ်အဃိန့ၣ်တက့ၢ်.
         46  ဒီးမ်သုသးအသုတလီၤဘှါ တဂ့ၤ, ဒီးသုတဘၣ်ယိၣ်တၢ်လၢ တၢ်အကစီၣ်လၢအ ကဟူထီၣ်ဝဲလၢကီၢ်ပူၤအဃိန့ၣ်တဂ့ၤ.
         အအံၤတနံၣ် တၢ်အကစီၣ်ကဟဲဝဲ, ဒီးခဲကိာ်တနံၣ်တၢ်အကစီၣ်က ဟဲဝဲတမံၤဒၣ်, ဒီးတၢ်မၤန့ၢ်ဆူၣ်ကအိၣ်ဝဲလၢကီၢ်ပူၤ,
         ပ ဒိၣ်ဖးဒိၣ်ထီဒါပဒိၣ်ဖးဒိၣ်လီၤ.47  မၤသးဒ်န့ၣ်ဒီးကွၢ်ကွၢ်, မုၢ်နံၤတဖၣ်ဟဲဝဲလၢယက အိၣ်သကိးဘၤဘူၤလိၣ်အတၢ်ဂီၤတၢ်ဖီၣ်, ဒီးအပှၤကီၢ်
         ဖိခဲလၢာ်ကမဲာ်ဆှး, ဒီးအပှၤလၢအဘၣ်တၢ်မၤသံအီၤခဲ လၢာ်န့ၣ်ကလီၤဃံၤလၢအကျါလီၤ.
         48  တုၤနုၤတစုမူခိၣ် ဒီးဟီၣ်ခိၣ်, ဒီးကယဲၢ်တၢ်လၢအအိၣ်ဝဲလၢအပူၤခဲလၢာ် န့ၣ်ကသးခုလၢဘၤဘူၤလိၣ်အလိၤလီၤ.
         အဂ့ၢ်ဒ်အံၤ, ပှၤ မၤဟးဂီၤတၢ်တဖၣ်န့ၣ် ကဟဲထီဒါအီၤလၢကလံၤစိး န့ၣ်လီၤ, ယွၤစံးဝဲဒၣ်.
         49  ပှၤလၢအဘၣ်တၢ်မၤသံအီၤလၢ အံၣ်စရ့လးအကျါသ့ၣ်ဧၢ, ဘၤဘူၤလိၣ်ကလီၤဃံၤစ့ၢ် ကီး, ပှၤလၢအဘၣ်တၢ်မၤသံအီၤလၢဟီၣ်ခိၣ်ဒီဘ့ၣ်ညါ
         သ့ၣ်ဧၢ, ပှၤလၢဘၤဘူၤလိၣ်တဖၣ်ကလီၤဃံၤဝဲလီၤ.―50  ပှၤလၢအပူၤဖျဲးလၢနးသ့ၣ်ဧၢ, ဟးထီၣ်တက့ၢ်, အိၣ်က တီၢ်တဂ့ၤ, သ့ၣ်နီၣ်ထီၣ်က့ၤယွၤအိၣ်လၢအယံၤ,
         ဒီးဒုး အိၣ်ထီၣ်ယရူၤၡလ့ၣ်လၢသုသးကံၢ်ပူၤတက့ၢ်.51  မ့ၢ်ပနၢ်ဟူတၢ်ဒုၣ်ဒွဲၣ်ဒီး, ပသးကတုၤလီၤ. တၢ်မဲာ်ဆှး ကျၢၢ်ဘၢပမဲာ်လီၤ. အဂ့ၢ်ဒ်အံၤ, ပှၤတခီဘီမုၢ်ဖိဟဲနုာ်
         လၢယွၤအဟံၣ်အလီၢ်စီဆှံတဖၣ်အပူၤလီၤ.
         52  မၤသးဒ် န့ၣ်ဒီးယွၤစံးဝဲဒၣ်, ကွၢ်ကွၢ်, မုၢ်နံၤတဖၣ်ဟဲဝဲလၢယက အိၣ်သကိးအတၢ်ဂီၤတၢ်ဖီၣ်,
         ဒီးပှၤဘၣ်ဆဲးအသးတဖၣ် ကကအုကစွါလၢအကီၢ်ဒီဘ့ၣ်ညါအပူၤလီၤ.53  ဘၤဘူၤလိၣ်မ့ၢ်ထီၣ်ဘးမူခိၣ်, ဒီးမၤဆူၣ်ထီၣ်အဂံၢ်အ ဘါအလီၢ်ထီၣ်ထီဘၣ်ဆၣ်ဒီး, ပှၤမၤဟးဂီၤတၢ်တဖၣ်
         ကဟဲထီဒါအီၤလၢယၤလီၤ, ယွၤစံးဝဲဒၣ်.54  ကနၣ်တက့ၢ်. တၢ်သီၣ်လၢဘၤဘူၤလိၣ်, ဒီးတၢ်မၤဟး ဂီၤဖးဒိၣ်အသီၣ်လၢပှၤက့ၤစ့းဖိအကီၢ်ပူၤ န့ၣ်ဟူထီၣ်
         လံ.
         55  အဂ့ၢ်ဒ်အံၤ, ယွၤမၤဟးဂီၤဘၤဘူၤလိၣ်, ဒီးမၤဘှီၣ် အသီၣ်ဖးဒိၣ်လီၤ. အလပီတဖၣ်ဟးထီၣ်သွးသွးဒ်ထံ
         ဖးဒိၣ်အသိးန့ၣ် အတၢထီၣ်တၢလီၤအသီၣ်န့ၣ်ဟူထီၣ် ဝဲလီၤ.
         56  အဂ့ၢ်ဒ်အံၤ, တၢ်မၤဟးဂီၤဟဲထီဒါဘၤဘူၤလိၣ်, ဒီးတၢ်ကမၤန့ၢ်အပှၤဆူၣ်ဖိ, အချံၣ်အပျၢ်ကကၢ်ကွံာ်ဝဲ
         လီၤ. အဂ့ၢ်ဒ်အံၤ, ယွၤမ့ၢ်တၢ်မၤကၣ်တၢ်အၢအကစၢ်လီၤ, အဝဲဒၣ်ကဟ့ၣ်ကၣ်တၢ်လၢလၢပှဲၤပှဲၤလီၤ.
         57  ဒီးယက ဒုးအီမူၤအပှၤအခိၣ်ဒီးအပှၤကူၣ်သ့, အပဒိၣ်ဖးဒိၣ်, ဒီး အပဒိၣ်ပပှၢ်, ဒီးအပှၤဆူၣ်ဖိလီၤ.
         ဒီးကမံလီၤထူလီၤယိာ်, ဒီးတဖုသံနီၣ်လၢၤဘၣ်, စီၤပၤလၢအမံၤမ့ၢ်တၢ်သုးမုၢ်ဂီၢ် မုၢ်အယွၤစံးဝဲဒၣ်.58  တၢ်သုးမုၢ်ဂီၢ်မုၢ်အယွၤစံးဝဲဒၣ်, ဘၤဘူၤလိၣ်အခိၣ်ဒူ ဖးလဲၢ်ကလီၤပှီၢ်လၢာ်လ့ၤတက့ၤ, ဒီးမ့ၣ်အူကအီၣ်ကွံာ်
         အတြဲၤဖးထီလီၤ. ဒီးပှၤဂီၢ်မုၢ်ကမၤတၢ်လၢတၢ်ကလီ ကလီအဂီၢ်, ဒီးပှၤကလုာ်တဖၣ်ကမၤဘှံးတ့ၢ်အသးလၢ
         မ့ၣ်အူအဂီၢ်လီၤ.59  တၢ်ကတိၤလၢဝံယံးရမံယၤမၤလိာ်စီၤစရါယၤ, စီၤန့ၤ ရံယၤအဖိခွါ, စီၤမၤစ့ယၤအဖိခွါ, ဖဲအလဲၤတၢ်ဒီးယူ
         ဒၤအစီၤပၤစီၤစံးဒကံယၤဆူဘၤဘူၤလိၣ်လၢ အကဲထီၣ် စီၤပၤပှဲၤထီၣ်လွံၢ်နံၣ်တနံၣ်န့ၣ်လီၤ. ဒီးစီၤစရါယၤမ့ၢ်ပ
         ဒိၣ်ဖးဒိၣ်လၢအမၤမုာ်တၢ်တဂၤလီၤ.
         60  ဒီးစီၤယံးရမံယၤ ကွဲးဝဲလၢလံာ်ပူၤ ကယဲၢ်တၢ်အၢလၢအကဟဲဘၣ်ဘၤ ဘူၤလိၣ်, ကယဲၢ်တၢ်ကတိၤခဲလၢာ်န့ၣ်
         လၢအကွဲးအ သးဘၤဘူၤလိၣ်အဂ့ၢ်လီၤ.
         61  ဒီးဝံယံးရမံယၤစံးဘၣ်စီၤ စရါယၤ, တုၤနတုၤလၢဘၤဘူၤလိၣ်, ဒီးနထံၣ်ဘၣ်တၢ် ဒီးဖးတၢ်ကတိၤအံၤခဲလၢာ်ဒီး,
         62  နဘၣ်စံး, ယွၤဧၢ, နက တိၤတၢ်ထီဒါတၢ်အလီၢ်အံၤ လၢနကမၤဟးဂီၤအီၤ, လၢ ပှၤကညီမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ,
         တအိၣ်လီၤတဲာ်ဘၣ် လၢအပူၤဘၣ်, လၢအကအိၣ်သယုၢ်လီၤထူလီၤယိာ် လီၤ.63  ဒီးတုၤနဖးလံာ်အံၤဝံၤဒီး, တၢ်ကမၤအသးလၢနဘၣ် စၢဃာ်လၢၢ်တဖျၢၣ်ဒီးအီၤ, ဒီးကွံာ်တ့ၢ်ကွံာ်အီၤဆူထံ
         မိၢ်ပှၢ်ဖရၤသးအပူၤ,
         64  ဒီးနဘၣ်စံး, ဘၤဘူၤလိၣ်ကလီၤ ဒးဒ်အံၤအသိး, ဒီးတထီၣ်ဖီဘၣ်လၢတၢ်အၢလၢယက ဒုးဟဲဘၣ်အီၤန့ၣ်ဘၣ်.
         ဒီးတၢ်ကဘှံးအသးလီၤ. တုၤဖဲ အံၤမ့ၢ်စီၤယံးရမံယၤအတၢ်ကတိၤလီၤ.

၅၂521  လၢစီၤစံးဒကံယၤကဲထီၣ်စီၤပၤန့ၣ် အသးပှၢ်ခံဆံတ နံၣ်, ဒီးကဲစီၤပၤလၢယရူၤၡလ့ၣ်အပူၤတဆံတနံၣ်,
         ဒီး အမိၢ်အမံၤမ့ၢ်နီၢ်ဃမူတလး, စီၤယံးရမံယၤလၢလံးဘ နၤအဖိမုၣ်လီၤ.2  ဒီးမၤတၢ်အၢလၢယွၤအမဲာ်, ဒ်ကယဲၢ်တၢ်လၢစီၤယ ဟိၤယါကံၣ်မၤဝဲအသိးန့ၣ်လီၤ.
         3  အဂ့ၢ်ဒ်အံၤ, လၢယွၤ အသးထီၣ်အဃိန့ၣ် တၢ်မၤအသးလၢယရူၤၡလ့ၣ်, ဒီး လၢယူဒၤအပူၤတုၤအဟီထီၣ်ကွံာ်အီၤလၢအမဲာ်ညါ,
         ဒီး စီၤစံးဒကံယၤပူထီၣ်ဘၤဘူၤလိၣ်အစီၤပၤန့ၣ်လီၤ.4  ဒီးလၢအကဲစီၤပၤအနံၣ်ပှဲၤထီၣ်ခွံနံၣ်တနံၣ် လၢဆံ ဆဲၣ်လါ, လၢလါထီၣ်ဆံဆဲၣ်နံၤတနံၤန့ၣ်တၢ်မၤအသး
         လၢပှၤဘၤဘူၤလိၣ်အစီၤပၤနဘူၤကးန့စၢ် ဟဲထီဒါယ ရူၤၡလ့ၣ်, အဝဲဒၣ်, ဒီးအပှၤသုးမုၢ်ခဲလၢာ်, ဒီးသူၣ်ဒဲထီ
         ဒါအီၤ, ဒီးသူၣ်တိာ်ဝးတရံးထီဒါအီၤလီၤ.5  ဒီးဝ့ၢ်န့ၣ်ဘၣ်တၢ်ဝီၤဃာ်အီၤ တုၤလီၤလၢစီၤပၤစံးဒကံ ယၤအနံၣ်ပှဲၤထီၣ်တဆံတနံၣ်န့ၣ်လီၤ.
         6  ဒီးလွံၢ်လါတ လါထီၣ်ခွံနံၤတနံၤန့ၣ် တၢ်သၣ်ဝံၤလီၤဒိဆူၣ်ထီၣ်ဝဲလၢ ဝ့ၢ်ပူၤ, ဒီးကိၣ်တအိၣ်ဘၣ်လၢကီၢ်အပှၤဂီၢ်မုၢ်အဂီၢ်ဘၣ်.7  ဒီးဝ့ၢ်န့ၣ်ဘၣ်တၢ်ဘၢၣ်ဖျိဝဲ, ဒီးကယဲၢ်ပှၤသုးဖိဃ့ၢ်ဝဲ, ဒီးဟးထီၣ်လၢဝ့ၢ်ပူၤလၢမုၢ်နၤလၢ
         ပဲတရီအကျဲလၢအ အိၣ်လၢတၢ်ခိၣ်ဒူခံကထၢအဘၢၣ်စၢၤ, လၢအအိၣ်ဝဲ လၢ စီၤပၤအတၤသၣ်အလီၢ်အဃၢၤန့ၣ်လီၤ.
         ဒီးပှၤက့ၤ စ့းဖိအိၣ်ဝးတရံးထီဒါဝ့ၢ်န့ၣ်လီၤ. ဒီးလဲၤကျဲဆူတၢ်ပျီ ပူၤလီၤ.8  ဒီးပှၤက့ၤစ့းဖိအပှၤသုးမုၢ်လူၤစီၤပၤ, ဒီးချုးန့ၢ်စီၤစံးဒ ကံယၤလၢယရံၤဃိအပျီပူၤ, ဒီးအပှၤသုးမုၢ်ခဲလၢာ်လီၤ
         ပြံလီၤပြါလၢအအိၣ်န့ၣ်လီၤ.9  ဒီးဖီၣ်န့ၢ်စီၤပၤ, ဒီးဟဲစိာ်အီၤဆူဘၤဘူၤလိၣ်အစီၤပၤ အအိၣ်လၢရံးဘလးလၢကီၢ်ဃမါသးအပူၤ, ဒီးအဝဲဒၣ်
         စံၣ်ညီၣ်အီၤလီၤ.10  ဒီးဘၤဘူၤလိၣ်အစီၤပၤမၤသံ စီၤစံးဒကံယၤအဖိခွါတ ဖၣ်လၢအမဲာ်ညါ, ဒီးမၤသံစ့ၢ်ကီးယူဒၤအပဒိၣ်ဖးဒိၣ်
         ခဲလၢာ်လၢရံးဘလးအပူၤ,
         11  ဒီးအူခွဲးထီၣ်ကွံာ်စီၤစံးဒ ကံယၤအမဲာ်, ဒီးစၢဃာ်အီၤလၢတိၢ်သွဲ, ဒီးဘၤဘူၤ လိၣ်အစီၤပၤစိာ်အီၤဆူဘၤဘူၤလိၣ်,
         ဒီးပာ်အီၤလၢဃိာ် ပူၤတုၤမုၢ်တနံၤလၢအသံလီၤ.12  ဒီးယဲၢ်လါတလါ, လါထီၣ်ဆံဆဲၣ်နံၤန့ၣ်, ဘၤဘူၤ လိၣ်အစီၤပၤနဘူၤကးန့စၢ်အနံၣ်ပှဲၤထီၣ် တဆံခွံနံၣ်တ
         နံၣ်န့ၣ်ပှၤပၢၤတၢ်ဖိအခိၣ်လၢအခိးတၢ်လၢ ဘၤဘူၤလိၣ် အစီၤပၤအမဲာ်ညါ, စီၤနဘူစၢ်ရဒၢ်ဟဲဝဲဆူယရူၤၡလ့ၣ်
         အပူၤ,
         13  ဒီးဆူးထီၣ်ကွံာ်ယွၤအဟံၣ်, ဒီးစီၤပၤအဟံၣ်, ဒီးဟံၣ်လၢယရူၤၡလ့ၣ်အပူၤခဲလၢာ်, ဒီးကယဲၢ်ပှၤအ
         ဒိၣ်ခဲလၢာ်အဟံၣ်န့ၣ်ဆူးထီၣ်ကွံာ်ဝဲလၢမ့ၣ်အူလီၤ.14  ဒီးပှၤက့းစ့းဖိအပှၤသုးမုၢ်ခဲလၢာ်လၢ အအိၣ်ဝဲဒီးပှၤ ပၢၤတၢ်ဖိအခိၣ်န့ၣ်မၤလီၤပှီၢ်ကွံာ်
         ယရူၤၡလ့ၣ်အခိၣ်ဒူ ဝးတရံးဝဲလီၤ.15  ဒီးပှၤဖှီၣ်ဖိယာ်ဖိလၢပှၤဂီၢ်မုၢ်တနီၤ, ဒီးပှၤဂီၢ်မုၢ်လၢ အအိၣ်လီၤတဲာ်လၢဝ့ၢ်ပူၤ, ဒီးပှၤလဲၤသဒၣ်တၢ်ဖိလၢအ
         လဲၤသဒၣ်တၢ်ဆူဘၤဘူၤလိၣ်အစီၤပၤအအိၣ်, ဒီးပှၤဂီၢ် မုၢ်အတၢ်အိၣ်လီၤတဲာ်န့ၣ် ပှၤပၢၤတၢ်ဖိအခိၣ်စီၤနဘူစၢ်
         ရဒၣ်စိာ်မၢကဲကုၢ်လီၤ.16  မ့မ့ၢ်ပှၤကီၢ်ဖိအပှၤဖှီၣ်ဖိယာ်ဖိတနီၤန့ၣ် ပှၤပၢၤတၢ်ဖိ အခိၣ်ပာ်လီၤတဲာ် ဒ်သိးအကကဲထီၣ်ပှၤမၤတၤသၣ်အ
         လီၢ်, ဒီးပှၤမၤဟီၣ်ခိၣ်ဖိန့ၣ်လီၤ.17  ဒီးထူၣ်တိၢ်တဖၣ် လၢအအိၣ်လၢယွၤအဟံၣ်ပူၤ, ဒီး တၢ်အခီၣ်တဖၣ်, ဒီးပီၣ်လဲၣ်တိၢ်လၢအအိၣ်ဝဲလၢယွၤ
         အဟံၣ်ပူၤန့ၣ်ပှၤက့ၤစ့းဖိမၤလီၤကလဲအီၤ, ဒီးစိာ်ထီၣ် ကွံာ်အတိၢ်ခဲလၢာ်ဆူဘၤဘူၤလိၣ်န့ၣ်လီၤ.18  ဒီးသပၢၤဒီးတပူာ်, ဒီးနီၣ်တံာ်ကွံာ်တၢ်, ဒီးသလၢဖှံ တၢ်, ဒီးနီၣ်တၢၤ, ဒီးကယဲၢ်တၢ်အဃၢၤအဃိၢ်တိၢ်လၢ
         ပှၤမၤတၢ်လၢအီၤခဲလၢာ်န့ၣ် စိာ်ကွံာ်ဝဲလီၤ.
         19  ဒီးသလၢ ဖှံတၢ်ဒီးသပၢၤမ့ၣ်အူ, ဒီးသလၢ, ဒီးသပၢၤ, ဒီးမ့ၣ်အူဒၢ, ဒီးလီခီဖျၢၣ်သလၢၣ်, ဒီးသလၢလၢပှၤလူလီၤတၢ်လၢ
         အီၤ, တၢ်တ့အသးလၢထူ, အထူဧိၤလွဲဧိၤ, ဒီးတၢ်တ့အ သးလၢစ့, အကျိၣ်ဧိၤစ့ဧိၤန့ၣ်ပှၤပၢၤတၢ်ဖိအခိၣ်စိာ်ကွံာ်
         ဝဲလီၤ.20  ဒီးထူၣ်ခံထူၣ်, ပီၣ်လဲၣ်တဖျၢၣ်, ဒီးဂီၤဖံးတိၢ်တဆံခံဒု လၢအဖီလာ်, ဒီးတၢ်အခီၣ်တဖၣ်လၢစီၤၡလိၤမိၤတ့ဝဲ
         လၢယွၤအဟံၣ်အဂီၢ်န့ၣ် တၢ်တဖၣ်ခဲလၢာ်အတိၢ်အ တၢ်လီၤတယၢၢ်တအိၣ်ဘၣ်.21  ထူၣ်တထူၣ်အထီမ့ၢ်တဆံဃိးပျၢ်, ဒီးအကဝီၤန့ၣ်ပျံၤ အထီတဆံခံပျၢ်အတဝီအီၤ, ဒီးအတီၣ်မ့ၢ်တဖံး,
         ဒီးအိၣ် ဝဲဒီးအအိပူၤလီၤ.
         22  ဒီးအခိၣ်လၢအဖီခိၣ်မ့ၢ်တိၢ်, ဒီးအ ခိၣ်အထီမ့ၢ်ယဲၢ်ပျၢ်, ဒီးစၤအတၢ်မၤ, ဒီးသလဲသၣ်လၢ အခိၣ်လိၤဝးတရံးန့ၣ်
         မ့ၢ်တိၢ်ခဲလၢာ်လီၤ. ဒီးအဝဲတ ထူၣ်, ဒီးသလဲသၣ်န့ၣ် မ့ၢ်ဒ်အဝဲသ့ၣ်တဖၣ်အသိးန့ၣ် လီၤ.
         23  ဒီးသလဲသၣ်န့ၣ်အိၣ်ခွံဆံဃုဖျၢၣ်တခီ, ဒီးသ လဲသၣ်ခဲလၢာ်န့ၣ် မ့ၢ်တကယၤလၢစၤအတၢ်မၤဝးတ ရံးဝဲလီၤ.24  ဒီးပှၤပၢၤတၢ်ဖိအခိၣ်ဟံးန့ၢ် ပှၤလုၢ်တၢ်အခိၣ်စီၤစရါ ယၤ, ဒီးပှၤလုၢ်တၢ်အခိၣ်ခံဂၤတဂၤစီၤစဖါနယၤ,
         ဒီးပှၤ ပၢၤတြဲၤသၢဂၤလီၤ.
         25  ဒီးလၢဝ့ၢ်ပူၤန့ၣ်ဟံးန့ၢ်ပှၤဒ့ဒံၣ်ဖိ တဂၤလၢအအိၣ်ဝဲလၢ ပှၤသုးဖိအဖီခိၣ်, ဒီးပှၤနွံဂၤလၢ
         အကွၢ်စီၤပၤအမဲာ်လၢ အထံၣ်န့ၢ်ဝဲလၢဝ့ၢ်ပူၤ, ဒီးပှၤသုး မုၢ်အပှၤကွဲးလံာ်အခိၣ်လၢ အဒုးအိၣ်ဖှိၣ်ကီၢ်အပှၤဂီၢ်မုၢ်,
         ဒီးပှၤဃုဆံလၢကီၢ်အပှၤဂီၢ်မုၢ်အကျါ, လၢအထံၣ်န့ၢ်ဝဲ လၢဝ့ၢ်ပူၤလီၤ.
         26  ဒီးပှၤပၢၤတၢ်ဖိအခိၣ်စီၤနဘူစၢ်ရဒၣ်ဟံး န့ၢ်အဝဲသ့ၣ်တဖၣ်န့ၣ်, ဒီးစိာ်ကွံာ်အီၤဆူဘၤဘူၤလိၣ်
         အစီၤပၤအအိၣ်လၢရံးဘလးန့ၣ်လီၤ.27  ဒီးဘၤဘူၤလိၣ်အစီၤပၤကျီကွံာ်အီၤ, ဒီးမၤသံအီၤလၢ ရံးဘလးလၢကီၢ်ဃမါသးအပူၤလီၤ. ဒီးစိာ်ကွံာ်ယူဒၤ
         လၢအကီၢ်ပူၤ, ဒီးမၢကဲကုၢ်အီၤလီၤ.28  အအံၤမ့ၢ်ပှၤဂီၢ်မုၢ်လၢနဘူၤကးန့စၢ် စိာ်မၢကဲကုၢ်လၢ အနံၣ်ပှဲၤထီၣ်နွံနံၣ်တနံၣ်န့ၣ်, ပှၤယူဒၤဖိသၢကထိခံဆံ
         သၢဂၤ,
         29  ဒီးလၢစီၤနဘူၤကးန့စၢ်အနံၣ်ပှဲၤထီၣ်တဆံ ဃိးနံၣ်န့ၣ်, ပှၤယရူၤၡလ့ၣ်ဖိဃိးကယၤသၢဆံခံဂၤ,―30  လၢစီၤနဘူၤကးန့စၢ်အနံၣ်ပှဲၤထီၣ် ခံဆံသၢနံၣ်တနံၣ် န့ၣ် ပှၤပၢၤတၢ်ဖိအခိၣ်စီၤနဘူစၢ်ရဒၣ်စိာ်မၢကဲကုၢ်ပှၤ
         ယူဒၤဖိနွံကယၤလွံၢ်ဆံယဲၢ်ဂၤလီၤ. ပှၤခဲလၢာ်န့ၣ်မ့ၢ်ပှၤ လွံၢ်ကထိဃုကယၤလီၤ.31  ဒီးယူဒၤအစီၤပၤယဟိၤယါခံၣ် ကဲကုၢ်ပှဲၤထီၣ်သၢဆံ နွံနံၣ်, လါတဆံခံလါတလါ, လါထီၣ်ခံဆံယဲၢ်နံၤတ
         နံၤန့ၣ် တၢ်မၤအသးလၢ ဘၤဘူၤလိၣ်အစီၤပၤအ့ဝလး မရၤဒိးကဲသီစီၤပၤတနံၣ်ဒီး, ဝံၣ်ထီၣ်ယူဒၤအစီၤပၤယ
         ဟိၤယါခံၣ်အခိၣ်, ဒီးဟဲစိာ်အီၤလၢဃိာ်ပူၤန့ၣ်လီၤ.32  ဒီးကတိၤတၢ်မုာ်မုာ်ဒီးအီၤ, ဒီးပာ်အလီၢ်ပစိာ်ထီန့ၢ် စီၤပၤတဖၣ်အလီၢ်ပစိာ်လၢ အအိၣ်ဒီးအီၤလၢဘၤဘူၤ
         လိၣ်အပူၤန့ၣ်လီၤ.
         33  ဒီးလဲက့ၤဃိာ်အတၢ်ကူတၢ်သိး, ဒီးအဝဲဒၣ်အီၣ်ကိၣ်လၢအမဲာ်ညါ တထံၣ်ဃီတစိၤဒၣ် အီၤလီၤ.
         34  ဒီးတၢ်နီၤဖးဟ့ၣ်အီၤလၢစီၤပၤအအိၣ်တထံၣ် ဃီ, အတၢ်တနံၤအဂီၢ်တနံၤအဂီၢ်တစိၤဒၣ်အီၤလီၤ.လံာ်သးသယုၢ်တၢ်.လံာ်သးသယုၢ်တၢ်.လံာ်သးသယုၢ်တၢ်.
         
            

         
      

   
      
         လံာ်သးသယုၢ်တၢ်.

၁11  ဝ့ၢ်လၢအပှဲၤတ့ၢ်ဝဲဒီးပှၤဂီၢ်မုၢ်တဖျၢၣ်န့ၣ် ဆ့ၣ်နီၤဝဲတ ဂၤဃီဒ်လဲၣ်. ပှၤလၢအဒိၣ်ဝဲလၢပှၤကလုာ်တဖၣ်အကျါ
         န့ၢ်ကဲထီၣ်ပှၤမုၣ်ကမဲလီၤ. ပှၤလၢ အမ့ၢ်ပဒိၣ်ဖးဒိၣ်အဖိ မုၣ်လၢကီၢ်တဖၣ်အကျါန့ၣ်ကဲထီၣ်ဝဲလၢပှၤဟ့ၣ်သွဲလီၤ.2  လၢမုၢ်နၤန့ၣ်အမဲာ်ထံလီၤနးနးကလဲာ်, အမဲာ်ထံအိၣ် ဝဲလၢအဘိးလိၤလီၤ. လၢပှၤလၢအသးဘၣ်အီၤခဲလၢာ်
         အကျါန့ၣ်ပှၤမၤမုာ်ထီၣ်က့ၤအီၤတအိၣ်ဘၣ်. အတံၤအ သကိးမၤအီၤဒီးလီတၢ်ခဲလၢာ်လီၤ. ဒီးကဲထီၣ်ဝဲလၢအ
         ဒုၣ်အဒါလီၤ.3  ယူဒၤလဲၤကဲကုၢ်လၢတၢ်မၤနးမၤဖှီၣ်အဃိ, ဒီးလၢမၤ တၢ်အကုၢ်အပှၤအတၢ်မၤလၢအအါအဃိလီၤ. အိၣ်ဝဲ ဆိးဝဲလၢပှၤကလုာ်တဖၣ်အကျါ,
         တထံၣ်န့ၢ်ဘၣ်တၢ် အိၣ်ဘှံးဘၣ်. ပှၤလူၤအီၤခဲလၢာ်န့ၣ်ချုးန့ၢ်အီၤလၢတၢ် အလီၢ်အံၣ်အပူၤလီၤ.4  စံယိၣ်အကျဲဧိၤကပူၤဧိၤ သူၣ်အုးသးအုးလၢပှၤတဟဲ ဘၣ်လၢတၢ်မၤဘူၣ်အဆၢအကတီၢ်ဘၣ်အဃိလီၤ. အ ပဲတရီအိၣ်သယုၢ်ခဲလၢာ်လီၤ.
         အပှၤလုၢ်တၢ်အဒိၣ်ကအု ကစွါ, အပှၤမုၣ်လိၣ်ဘိဘၣ်တၢ်နးတၢ်ဖှီၣ်, ဒီးအဝဲဒၣ် ဘၣ်တၢ်ကိၢ်တၢ်ဂီၤနးမးလီၤ.5  ပှၤထီဒါအီၤကဲထီၣ်တၢ်အခိၣ်, အဒုၣ်အဒါဘီၣ်ထီၣ် ညီထီၣ်လီၤ. အဂ့ၢ်ဒ်အံၤ, ယွၤမၤနးမၤဖှီၣ်အီၤလၢအတၢ်
         ကမၣ်အါအဃိလီၤ. အဖိအလံၤလဲၤကဲကုၢ်လၢတၢ်အ ဒုၣ်အဒါအမဲာ်ညါလီၤ.6  ဒီးအဃံအလၤခဲလၢာ် ဟးထီၣ်ကွံာ်လၢစံယိၣ်အဖိ မုၣ်အအိၣ်လီၤ. အပဒိၣ်ဖးဒိၣ်တဖၣ်မၤသးဒ်တၤဟိဖါ
         လၢအတထံၣ်န့ၢ်ဘၣ်တၢ်အီၣ်ဆၣ်အလီၢ်, အဂံၢ်အဘါ တအိၣ်ဘၣ်ဒီး, လဲၤတၢ်လၢပှၤလူၤအီၤအမဲာ်ညါလီၤ.7  မုၢ်နံၤတဖၣ်လၢအဘၣ်တၢ်နးတၢ်ဖှီၣ်, ဒီးတၢ်ကိၢ်တၢ် ဂီၤန့ၣ် ယရူၤၡလ့ၣ်သ့ၣ်နီၣ်ထီၣ်က့ၤတၢ်ဘၣ်အသးတ
         ဖၣ်လၢအအိၣ်လၢမုၢ်နံၤလၢပျၢၤလီၤ. တုၤအပှၤဂီၢ်မုၢ် လီၤဘၣ်လၢအဒုၣ်အဒါအစုပူၤဒီး, တၢ်မၤစၢၤအီၤတ
         အိၣ်ဘၣ်. ပှၤထီဒါအီၤတဖၣ်ထံၣ်ဘၣ်ဝဲ, နံၤဘၣ်ဖၣ်လဲ အတၢ်လီၤပှီၢ်အလီၢ်လီၤ.8  ယရူၤၡလ့ၣ်မၤတၢ်ဒဲးဘးအဒိၣ်အယိာ်လီၤ. မၤသးဒ် န့ၣ်ဒီးကဲထီၣ်တၢ်တကဆှီဘၣ်လီၤ. ကယဲၢ်ပှၤလၢအ
         မၤလၤကပီၤတ့ၢ်အီၤတဖၣ်န့ၣ် တပးကါဘၣ်အီၤလၢအ ထံၣ်ဘၣ်အတၢ်အိၣ်ဘ့ၣ်ဆ့အဃိလီၤ. ဒီးအဝဲဒၣ်ကအု ကစွါဝဲ,
         ဒီးဃၣ်ဒူၣ်ချၢအသးလီၤ.9  အတၢ်ဘၣ်အၢအိၣ်ဝဲလၢအဆ့အလိၤလီၤ. တကွၢ်ဆိ ကမိၣ်ဘၣ်အကတၢၢ်ဘၣ်. မၤသးဒ်န့ၣ်ဒီး လီၤရၢၢ်လီၤ
         လးမးလီၤ. ပှၤမၤမုာ်ထီၣ်က့ၤအီၤတအိၣ်ဘၣ်. ယွၤဧၢ, ကွၢ်လီၤယတၢ်နးတၢ်ဖှီၣ်တက့ၢ်. အဂ့ၢ်ဒ်အံၤ,
         အဒုၣ်အ ဒါပာ်ဒိၣ်အသးလီၤ.10  အဒုၣ်အဒါသလၣ်ထီၣ် အစုလၢ တၢ်ဘၣ်အသးခဲ လၢာ်အဖီခိၣ်လီၤ. မ့ၢ်မးအထံၣ်ဘၣ်ဝဲပှၤကလုာ်တဖၣ် ဟဲနုာ်လၢအလီၢ်စီဆှံ,
         လၢနမၤလိာ်အီၤလၢအတဘၣ် ဟဲနုာ်လၢနတၢ်အိၣ်ဖှိၣ်အပူၤဘၣ်.11  အပှၤဂီၢ်မုၢ်ကအုကစွါခဲလၢာ်, ဃုကိၣ်လီၤ. ဟ့ၣ်တၢ် ဘၣ်အသးတဖၣ်လၢတၢ်အီၣ်အဂီၢ်ဒ်သိးအသးကကျၢၤ
         ထီၣ်လီၤ. ယွၤဧၢ, ကွၢ်လီၤ, အံးက့ၤကွၢ်က့ၤတက့ၢ်. အဂ့ၢ် ဒ်အံၤ, ယဘၣ်အဖှီၣ်လီၤ.12  ကယဲၢ်ပှၤလၢအလဲၤတြူာ်လၢကျဲပူၤသ့ၣ်ဧၢ, တမ့ၢ် ဘၣ်တၢ်နီတမံၤဘၣ်လၢသုစ့ၢ်ကီးဧါ. ကွၢ်ဆိကမိၣ်,
         တၢ် ကိၢ်တၢ်ဂီၤဒ်တၢ်မၤယၤ, လၢယွၤမၤနးမၤဖှီၣ်ယၤဖဲအသး ကဲၤထီၣ်အမုၢ်တနံၤ အပူၤအသိးန့ၣ် မ့ၢ်အိၣ်တအိၣ်
         လဲၣ်န့ၣ်ကွၢ်တက့ၢ်.13  လၢထးခီန့ၣ်မၢလီၤမ့ၣ်အူဆူယဃံပူၤ, ဒီၤမၤဃၣ်အီၤ လီၤ. ဒါလီၤစၤတဘ့ၣ်လၢယခီၣ်အဂီၢ်, ဒီးဒုးက့ၤဃၣ်က
         ဒါက့ၤယၤ, ဒီးဒုးအိၣ်သယုၢ်ယၤ, ဒုးလီၤဘှါယသးသ့ တနံၤကျၢၤလီၤ.14  ယတၢ်ကမၣ်အနီၣ်ယိးဘိဘၣ်တၢ်စၢဃာ်အီၤလၢအ စု, ပိၤအသး, ဟဲထီၣ်ဝဲလၢယကိာ်လိၤ, ယွၤမၤလီၤစၢ်ယ
         ဂံၢ်ယဘါ, ဟ့ၣ်လီၤကွံာ်ယၤလၢပှၤအစုပူၤ, လၢယဂဲၤ ဆၢထၢၣ်ထီဒါအီၤတသ့ဘၣ်.15  ယွၤမၤတရီတပါယပှၤအဆူၣ်ခဲလၢာ်လၢယပူၤ, ကိး ဖှိၣ်ပှၤထီဒါယၤဒ်သိးအကမၤဟးဂီၤ ယပှၤဖိၣ်သၣ်ခွါ,
         ယွၤယီၢ်လီၤနီၣ်စံၢ်စပံးသၣ်ဘၣ်ဃးဒီး ယူဒၤအပှၤမုၣ် လိၣ်ဘိလီၤ.16  ယမဲာ်ထံလီၤလၢတၢ်တဖၣ်န့ၣ်အဃိ, ယမဲာ်, ယမဲာ် ထံယွၤလီၤဝဲလီၤ. အဂ့ၢ်ဒ်အံၤ, ပှၤမၤမုာ်ထီၣ်က့ၤယၤ,
         ပှၤ မၤကျၢၤထီၣ်ယသးတဂၤန့ၣ် ယံၤဝဲဒီးယၤလီၤ. ယဖိယ လံၤအိၣ်သယုၢ်လီၤ. အဂ့ၢ်ဒ်အံၤ, အဒုၣ်အဒါမၤနၢၤတၢ်
         လီၤ.17  စံယိၣ်ယူာ်ထီၣ်အစုလီၤ. တၢ်မၤမုာ်ထီၣ်က့ၤအီၤတ အိၣ်ဘၣ်. ယွၤမၤလိာ်လၢယၤကိာ်အဂ့ၢ်အကျိၤလၢအ
         ဒုၣ်အဒါကအိၣ်ဝးတရံးအီၤလီၤ. ယရူၤၡလ့ၣ် ကဲတၢ် တကဆှီဘၣ်လၢအကျါလီၤ.18  ယွၤတီဝဲလိၤဝဲလီၤ. အဂ့ၢ်ဒ်အံၤ, ယပူထီၣ်အတၢ်မၤ လိာ်လီၤ. ပှၤဂီၢ်မုၢ်ခဲလၢာ်သ့ၣ်ဧၢ. ကနၣ်လၢ်,
         ဒီးကွၢ်ယ သူၣ်ကိၢ်ယသးဂီၤတက့ၢ်. ယပှၤမုၣ်လိၣ်ဘိ, ဒီးယပှၤဖိၣ် သၣ်ခွါတဖၣ်န့ၣ်လဲၤကဲကုၢ်လီၤ.19  ယကိးတ့ၢ်ပှၤလၢအသးဘၣ်ယၤတဖၣ်, ဒီးလီန့ၢ်ယၤ လီၤ. ယပှၤလုၢ်တၢ်အဒိၣ်, ဒီးယပှၤသူၣ်က့သးပှၢ်သံလၢ
         ဝ့ၢ်ပူၤလၢအဃုတၢ်အီၣ် ဒ်သိးအသးကကျၢၤထီၣ်အဖၢ မုၢ်လီၤ.20  ကွၢ်လီၤတက့ၢ်, ယွၤဧၢ. အဂ့ၢ်ဒ်အံၤ, ယဘၣ်တၢ်ကိၢ် တၢ်ဂီၤလီၤ. ယသးတမုာ်ဘၣ်. ယသးကဒံကဒါလၢယ
         ပူၤလီၤ. အဂ့ၢ်ဒ်အံၤ, ယပူထီၣ်နးနးကလဲာ်လံလီၤ. လၢခိ န့ၣ်နမၤသံပဘူးပတံၢ်, လၢဟံၣ်ပူၤန့ၣ်တၢ်မၤသးဒ်တၢ်
         သံအသိးန့ၣ်လီၤ.21  အဝဲသ့ၣ်နၢ်ဟူလၢယကအုကစွါ, လၢတၢ်မၤမုာ်ထီၣ် က့ၤယၤတအိၣ်ဘၣ်. ယဒုၣ်ယဒါခဲလၢာ်နၢ်ဟူဝဲလၢယ တၢ်မၤအၢအဂ့ၢ်လီၤ.
         မ့ၢ်နမၤတၢ်န့ၣ်အဃိဒီးသးခုဝဲလီၤ. နကဒုးဟဲဘၣ်မုၢ်တနံၤလၢနစံးပာ်, ဒီးအဝဲသ့ၣ်ကမၤ သးဒ်ယၤအသိးန့ၣ်လီၤ.22  မ်အတၢ်ဒဲးဘးခဲလၢာ်ဟဲထီၣ်ဆူနမဲာ်ညါတက့ၢ်. ဒီး မၤအီၤဒ်နမၤယၤအသိးလၢ ယတၢ်ကမၣ်ခဲလၢာ်အဃိ န့ၣ်တက့ၢ်.
         အဂ့ၢ်ဒ်အံၤ, ယတၢ်ကအုကစွါအိၣ်ဝဲအါအါ ကလဲာ်, ဒီးယသးလီၤဘှါလီၤ.

၂21  ယွၤလုၣ်ဘၢ စံယိၣ်အဖိမုၣ်လၢတၢ်အၢၣ်လၢအသး ထီၣ်အဃိဒ်လဲၣ်. တ့ၢ်လီၤကွံာ်အံၣ်စရ့လးအဃံအလၤ
         လၢမူခိၣ်ဆူဟီၣ်ခိၣ်ချၢ, ဒီးလၢအသးထီၣ်အမုၢ်တနံၤ န့ၣ်တသ့ၣ်နီၣ်ထီၣ်က့ၤဘၣ်အခီၣ်ယီၢ်လီၤအလီၢ်ဘၣ်.2  ယွၤမၤဟးဂီၤကွံာ် ယၤကိာ်အအိၣ်အဆိးအလီၢ်ခဲ လၢာ်, ဒီးတသးလီဘၣ်ဝဲဘၣ်. မၤလီၤပှီၢ်ကွံာ်ယူဒၤအဖိ
         မုၣ်အတိာ်အတာ်လၢအသးကဲၤထီၣ်အပူၤလီၤ. မၤလီၤ ဒါအီၤလၢဟီၣ်ခိၣ်လိၤဒီး ပာ်ဘီမုၢ်ဒီးအပဒိၣ်ဖးဒိၣ်တ
         ဖၣ်လၢတၢ်တကဆှီဘၣ်လီၤ.3  ဒီၣ်တဲာ်ကွံာ်အံၣ်စရ့လး အနၢၤကိးဘိဒဲးလၢအသး ကဲၤထီၣ်အပူၤ, ထုးက့ၤအစုထွဲလၢတၢ်အဒုၣ်အဒါအမဲာ်
         ညါ, ဒီးဒုးအီၣ်ကွံာ်တၢ်လၢယၤကိာ်အပူၤဒ်မ့ၣ်အူလၣ် လၢအအီၣ်ကွံာ်တၢ်ဝးတရံးအသိးလီၤ.4  သူထီၣ်အချံၣ်ဒ်တၢ်အဒုၣ်အဒါအသိးန့ၣ်, ညိၣ်ထီၣ် အစုထွဲဒ်ပှၤထီဒါတၢ်အသိးန့ၣ်, ဒီးမၤသံကယဲၢ်တၢ်
         ဘၣ်ပှၤအမဲာ်လၢစံယိၣ်အဒဲတဖၣ်အပူၤလီၤ. လူလီၤအ သးကဲၤထီၣ်ဒ်မ့ၣ်အူအသိးန့ၣ်လီၤ.5  ယွၤမ့ၢ်တ့ၢ်ဒ်တၢ်အဒုၣ်အဒါအသိးန့ၣ်လီၤ. မၤဟးဂီၤ ကွံာ်အံၣ်စရ့လး, မၤဟးဂီၤကွံာ်အနူၢ်အစီၤခဲလၢာ်,
         မၤ ဟးဂီၤအတိာ်အတာ်, ဒီးမၤအါထီၣ်တၢ်မိၣ်တၢ်မး, ဒီး တၢ်သူၣ်အုးသးအုးလၢယူဒၤအဖိမုၣ်အပူၤလီၤ.6  ဒီးမၤလီၤပှီၢ်ကွံာ်အကရၢ ဒ်တၤသၣ်အလီၢ်အသိးန့ၣ် လီၤ. မၤဟးဂီၤကွံာ် အတၢ်အိၣ်ဖှိၣ်အလီၢ်တဖၣ်လီၤ.
         ယွၤဒုးသးပ့ၤနီၣ်တၢ်မၤဘူၣ်အနံၤ, ဒီးအိၣ်ဘှံးအနံၤတ ဖၣ်လၢစံယိၣ်အပူၤ, ဒီးညိကွံာ်စီၤပၤ, ဒီးပှၤလုၢ်တၢ်အဒိၣ်
         လၢအသးကဲၤထီၣ်အပူၤလီၤ.7  ယွၤကွံာ်တ့ၢ်ကွံာ်အတၢ်လုၢ်လီၢ်, သးဘၣ်အၢအလီၢ် စီဆှံ, ဟ့ၣ်လီၤကွံာ်အနူၢ်တဖၣ်အခိၣ်ဒူလၢတၢ်အဒုၣ်အ
         ဒါအစုပူၤလီၤ. အဝဲသ့ၣ်တဖၣ်န့ၣ်ကိးပသူထီၣ်လၢယွၤ အဟံၣ်ပူၤဒ်လၢမၤဘူၣ်အနံၤအသိးန့ၣ်လီၤ.8  ယွၤတိာ်ဝဲလၢအကမၤဟးဂီၤစံယိၣ်အခိၣ်ဒူလီၤ. စၢၢ် ထီၣ်အပျံၤ, တထုးက့ၤဘၣ်အစုလၢတၢ်မၤဟးဂီၤဘၣ်.
         ဒီးဒုးဟီၣ်ထီၣ်တၢ်ခိၣ်ဒူဖုၣ်လၢခိ, ဒီးတၢ်ခိၣ်ဒူ, ဒီးဟီၣ်ဝဲ ယၢၤဝဲတပူၤဃီလီၤ.9  အပဲတရီလီၤဘျၢလၢဟီၣ်ခိၣ်လာ်လီၤ. မၤဟးဂီၤ, ဒီး မၤကၢ်အနီၣ်ဘိလီၤ. အစီၤပၤဒီး အပဒိၣ်ဖးဒိၣ်အိၣ်ဝဲ
         လၢပှၤကလုာ်တဖၣ်အကျါ, တၢ်သိၣ်တၢ်သီတအိၣ် ဘၣ်, ဒီးအဝံတဖၣ်တထံၣ်ဘၣ်တၢ်လၢယွၤအအိၣ်ဘၣ်.10  စံယိၣ် အဖိမုၣ်အပှၤသူၣ်က့သးပှၢ်တဖၣ် ဆ့ၣ်နီၤဝဲ လၢဟီၣ်ခိၣ်အဖီခိၣ်, အိၣ်ဘှီၣ်ကလာ်, ဖှံထီၣ်ဟီၣ်ခိၣ်အ
         ကမူၣ်လၢအခိၣ်, ကံၢ်တူာ်အယီၢ်ဒ့လၢထၢၣ်အတၢ်ကံး ညာ်လီၤ. ယရူၤၡလ့ၣ်အမုၣ်လိၣ်ဘိဆုးလီၤအခိၣ်ပၢၢ်
         လၢဟီၣ်ခိၣ်လီၤ.11  ယမဲာ်လၢာ်ဝဲလၢမဲာ်ထံ, ယသူၣ်ကိၢ်ယသးဂီၤ, ယ သူၣ်လူလီၤအသးလၢဟီၣ်ခိၣ်အဖီခိၣ်, လၢယပှၤဂီၢ်မုၢ်
         အဖိမုၣ်ဘၣ်တၢ်မၤဟးဂီၤအီၤအဃိ, လၢပှၤဆံးဒီးဖိသၣ် အီၣ်နုၢ်ထံတဖၣ်လီၤဘှါလၢကျဲပူၤအဃိန့ၣ်လီၤ.12  ဖဲအသးလီၤဘှါဒ် ပှၤဘၣ်ဆဲးအသးလၢ ဝ့ၢ်အကျဲပူၤ အသိးန့ၣ်, ဖဲအသးသမူလူလီၤအသးလၢအမိၢ်အသးနါ ပှၢ်အဖၢမုၢ်ဒီး,
         စံးလၢအမိၢ်တဖၣ်, ဘုဧိၤဟုဧိၤဒီးစပံးထံ မ့ၢ်အအိၣ်ဖဲလဲၣ်.13  ယရူၤၡလ့ၣ်အဖိမုၣ်ဧၢ, ယကဟံးတၢ်အုၣ်အသးလၢ နဂီၢ်မ့ၢ်မနုၤတမံၤလဲၣ်. ယကဒိလီၤနၤဒီးမနုၤတမံၤလဲၣ်.
         ဒ်သိးယကမၤမုာ်ထီၣ်က့ၤနၤဒီး, ယကထိၣ်သတြီၤနၤဒီး မနုၤတမံၤလဲၣ်, စံယိၣ်အဖိမုၣ်လိၣ်ဘိတဂၤဧၢ.
         အဂ့ၢ်ဒ် အံၤ, နတၢ်ဘၢၣ်ဖျိန့ၣ်မ့ၢ်အဒိၣ်ဒ်ပီၣ်လဲၣ်အသိးန့ၣ်လီၤ. မ့ၢ်မတၤမၤဘျါက့ၤနၤသ့တဂၤလဲၣ်.14  နဝံတဖၣ်ထံၣ်ဘၣ်တၢ်ကလီကလီ ဒီးပှၤဟးဂီၤဖိအ တၢ်လၢနဂီၢ်, ဒီးတဒုးနဲၣ်ဘၣ်နတၢ်ဒဲးဘး, ဒ်သိးအကဒုး
         ဟဲက့ၤနၤလၢနတၢ်လဲၤကဲကုၢ်ဘၣ်. ဘၣ်ဆၣ်ဒီးထံၣ် တၢ်ကလုၢ်လီၤကဘျံးကဘျၣ်ဒီး တၢ်ဘၣ်ဟီထီၣ်ကွံာ်
         အဂ့ၢ်လၢနဂီၢ်လီၤ.15  ကယဲၢ်ပှၤလၢ အလဲၤတြူာ်လၢကျဲခဲလၢာ်ဒဲအစုလၢန လိၤ, ဒုၣ်ဒွဲၣ်ဝဲ, ဒီးကျၢၢ်ကျာ်အခိၣ်လၢယရူၤၡလ့ၣ်အဖိ
         မုၣ်အလိၤ, ဒီးစံး, ဝ့ၢ်လၢပှၤကိးတၢ်အဃံအလၤအဒိၣ်က တၢၢ်, ဟီၣ်ခိၣ်ဒီဘ့ၣ်ညါအတၢ်သးခုန့ၣ်မ့ၢ်ဝ့ၢ်တဝ့ၢ်အံၤ
         ဧါ.16  နဒုၣ်နဒါခဲလၢာ်အဲးထီၣ်အထးခိၣ်လၢနလိၤ, ဒုၣ်ဒွဲၣ် ဝဲ, ဒီးအ့ၣ်တကျာ်အမဲ, ဒီးစံးဝဲ, ပမၤဟးဂီၤကွံာ်လံအီၤလံ
         မ့ၢ်မးအဝဲအံၤ မ့ၢ်မုၢ်တနံၤလၢ ပကွၢ်လၢ်အကျဲလီၤ. ပ ထံၣ်န့ၢ်လံ, ပထံၣ်ဘၣ်လံ.17  ယွၤမၤတၢ်လၢအတိာ်ဝဲ, မၤလၢထီၣ်ပှဲၤထီၣ်အတၢ်က တိၤလၢအမၤလိာ်ဝဲလၢမုၢ်နံၤတဖၣ်လၢပျၢၤလီၤ. မၤလီၤ
         ပှီၢ်တၢ်, တသးလီဘၣ်တၢ်ဘၣ်, ဒီးဒုးသးခုနဒုၣ်နဒါလၢ နလိၤ, ပာ်ထီၣ်ထီပှၤထီဒါနၤအနၢၤလီၤ.18  အသးကိးထီၣ်ယွၤ, စံယိၣ်အဖိမုၣ်အခိၣ်ဒူဧၢ, ဒုးယွၤ လီၤမဲာ်ထံလၢမုၢ်ဆါဒီးလၢမုၢ်နၤ ဒ်ထံကျိအသိးန့ၣ်တ
         က့ၢ်. ဒုးအိၣ်ဘှံးနသးတဂ့ၤ, ဒုးဆိတ့ၢ်နမဲာ်ပှၤဖိတဂ့ၤ.19  ဂဲၤဆၢထၢၣ်, ကိးထီၣ်လၢမုၢ်နၤ, လၢပှၤပၢၤတၢ်အခီၣ် ထံးတတီၤအပူၤ, လူလီၤကွံာ်နသးဒ်ထံအသိးလၢယွၤ
         အမဲာ်ညါ, ယူာ်ထီၣ်နစုဆူအအိၣ်လၢနဖိဆံးအသးသ မူအဂီၢ်, လၢအသးလီၤဘှါလၢတၢ်သၣ်ဝံၤအသးအဃိ လၢကျဲကိးဘိဒဲးအခီၣ်ထံးန့ၣ်တက့ၢ်.20  ယွၤဧၢ, နမၤတၢ်အံၤလၢမတၤမတၤလဲၣ်န့ၣ်ကွၢ်ဒီးဆိကမိၣ်တက့ၢ်. ကွၢ်ကွၢ်, ပိာ်မုၣ်အီၣ်အတၤသၣ်,
         ဖိဆံးလၢ အဖိးဟုအီၤလၢအစုဧါ. ကွၢ်ကွၢ်, ပှၤလုၢ်တၢ်အဒိၣ်, ဒီးဝံ တဖၣ်ကဘၣ်တၢ်မၤသံအီၤလၢယွၤအလီၢ်စီဆှံအပူၤဧါ.21  ပှၤဖိၣ်သၣ်ခွါ ဒီးပှၤသူၣ်က့သးပှၢ်တဖၣ်န့ၣ်မံလီၤလၢ ဟီၣ်ခိၣ်ဖီခိၣ်လၢကျဲပူၤ, ယပှၤမုၣ်လိၣ်ဘိ,
         ဒီးယပှၤဖိၣ် သၣ်ခွါလီၤဃံၤဝဲလၢနးဧိၤဘီဧိၤလီၤ. လၢနတၢ်သးထီၣ် အမုၢ်တနံၤန့ၣ်နမၤသံတၢ်, နတသးလီဘၣ်တၢ်ဘၣ်.22  ဒ်လၢတၢ်မၤဘူၣ်အမုၢ်တနံၤအသိးန့ၣ် နကိးဖှိၣ်တၢ် မၤပျံၤယၤဝးတရံး, ဒီးလၢယွၤသးထီၣ်အမုၢ်တနံၤန့ၣ်ပှၤ
         တပူၤတဖျဲး, ဒီးတအိၣ်လီၤတဲာ်ဘၣ်နီတဂၤဘၣ်. ပှၤလၢ ယအံးက့ၤကွၢ်က့ၤ ဒီးလုၢ်အီၤန့ၣ် အဒုၣ်အဒါမၤလၢာ်
         ကွံာ်အီၤလီၤ.

၃31  ယဲဒၣ်အံၤ, ယမ့ၢ်ပှၤကညီတဂၤလၢအထံၣ်တၢ်နးတၢ် ဖှီၣ်လၢအသးကဲၤထီၣ်အနီၣ်တီၢ်အဃိလီၤ.
         2  ဆှၢယၤ, ဒီး ဒုးလဲၤယၤဆူတၢ်ခံးအပူၤ, ဖဲတၢ်ကပီၤတအိၣ်ဘၣ်.
         3  မ့ၢ် မးယၤထီၣ်အစုထီဒါယၤသ့တနံၤကျၢၤလီၤ.4  မၤလၢာ်ကွံာ်ယဖံးယညၣ်, ဒီးမၤကၢ်ကွံာ်ယဃံယကွဲ လီၤ.5  မၤထီၣ်တၢ်ထီဒါယၤ, ဒီးဒုးအိၣ်ဝးတရံးယၤလၢတၢ် ခၣ်ဒီးတၢ်လီၤဘှံးလီၤတီၤလီၤ.6  ပာ်လီၤယၤလၢ တၢ်အလီၢ်ခံးတဖၣ်အပူၤ ဒ်ပှၤသံဝဲ လၢပျၢၤအသိးန့ၣ်လီၤ.7  မၤကရၢယၤ, ဒီးယဟးထီၣ်တသ့ဘၣ်, မၤဃၢထီၣ်ယ သွဲတိၢ်လီၤ.8  တုၤယကိးထီၣ်ဒီးဃ့ကညးတၢ်ဒီး, ပာ်တဒၢအသးဒီး ယတၢ်ထုကဖၣ်လီၤ.9  မၤကရၢယကျဲလၢလၢၢ်စိးအသး, မၤဒၢကူဒၢက့ၣ်ယ ကျဲတဖၣ်လီၤ.10  အိၣ်ဝဲဒီးယၤဒ်တၤသူခိးခူသူၣ်အသိးန့ၣ်, ဒ်ခ့ယုၢ်အိၣ် လၢအလီၢ်ခူသူၣ်အသိးန့ၣ်လီၤ.11  ဘိးဃၣ်ကပၤယကျဲတဖၣ်, ဒီးအ့ၣ်ဖှီကွံာ်ယၤ, မၤသ ယုၢ်ယၤလီၤ.12  သူထီၣ်အချံၣ်, ဒီးပညိၣ်ထီၣ်လံတၢ်လၢယၤ ဒ်အပ နီၣ်လၢအပျၢ်ဧိၤစၤဧိၤအဂီၢ်အသိးန့ၣ်လီၤ.13  ဒုးလဲၤနုာ်အလၢပီၤအပျၢ်တဖၣ်လၢယယီၢ်ဒ့ပူၤလီၤ.14  ယမ့ၢ်တ့ၢ်ယပှၤဂီၢ်မုၢ်ခဲလၢာ်အတၢ်ဒုၣ်ဒွဲၣ်အလီၢ်, အ အုၣ်တၢ်အလီၢ်သ့တနံၤကျၢၤလီၤ.15  မၤပှဲၤယၤလၢတၢ်ခၣ်, ဒီးဒုးအီမူၤယၤလၢသဘူးအပၤ စံၣ်တူးလီၤ.16  ဒုးအီၣ်ဆှံယမဲဒီးလၢၢ်ဖိ, လုၣ်ဘၢယၤ လၢဖၣ်ဆါ လီၤ.17  နဒုးအိၣ်ယံၤ ယသးဒီး တၢ်ဃူတၢ်ဖိး, ယသးပ့ၤနီၣ် တၢ်ဘီၣ်တၢ်ညီလီၤ.18  ဒီးယစံး, ယတၢ်သန့ၤယသးအလီၢ်, ဒီးတၢ်မုၢ်လၢ် လၢယွၤန့ၣ်ဟါမၢ်လံ.19  သ့ၣ်နီၣ်ထီၣ်က့ၤယတၢ်နးတၢ်ဖှီၣ်, ဒီးတၢ်အၢလၢအ ဘၣ်ယၤ, သဘူးအပၤစံၣ်တူးဒီးတၤသၣ်ခၣ်န့ၣ်တက့ၢ်.20  ယသးသ့ၣ်နီၣ်ထီၣ်က့ၤဒံးအီၤ ဒီးဆီၣ်လီၤအသးလၢ ယပူၤလီၤ.21  ယပာ်တၢ်အံၤလၢယသးကံၢ်ပူၤလီၤ. မၤသးဒ်န့ၣ်ဒီး ယမုၢ်လၢ်တၢ်လီၤ.22  မ့ၢ်ယွၤအဘျုးအဖှိၣ်, မ့ၢ်အသးတတူာ်ဘၣ်သတး ဒီး, ပတတုၤဘၣ်လၢတၢ်ဟးဂူာ်ဟးဂီၤဘၣ်လီၤ.23  အဘျုးအဖှိၣ်အသီအိၣ်ဝဲကိးဂီၤဒဲးလီၤ. နမၤတီနက လုၢ်လီၤတံၢ်လီၤဆဲးလီၤ.24  ယသးစံးဝဲ, ယွၤမ့ၢ်ယဂီၢ်လီၤ. မၤသးဒ်န့ၣ်ဒီးယမုၢ် လၢ်တၢ်လၢအီၤလီၤ.25  ပှၤလၢအကွၢ်လၢ်ယွၤအကျဲ, ပှၤလၢအသးဃုယွၤတ ဖၣ်န့ၣ်ယွၤမ့ၢ်တၢ်ဂ့ၤလၢအဂီၢ်လီၤ.26  ပမုၢ်လၢ်တၢ်, ဒီးကွၢ်လၢ်ယွၤအတၢ်အုၣ်က့ၤခီၣ်က့ၤ အကျဲအိၣ်ဃိကလာ်န့ၣ်မ့ၢ်အဂ့ၤလီၤ.27  ပှၤကညီယိးနီၣ်ယိးဘိလၢအဖိၣ်သၣ်ခွါထီၣ်အဖၢမုၢ် န့ၣ်မ့ၢ်အဂ့ၤလီၤ.28  ဆ့ၣ်နီၤဝဲတဂၤဃီ, ဒီးအိၣ်ဘှီၣ်ကလာ်လီၤ. အဂ့ၢ်ဒ် အံၤ, အဝဲဒၣ်ပာ်လီၤဝဲလၢအလိၤလီၤ.29  ပာ်အထးခိၣ်လၢဟီၣ်ခိၣ်အကမူၣ်ကျါလီၤ. ဘၣ်တ ဘၣ်တၢ်မုၢ်လၢ်ကအိၣ်လီၤ.30  ဟ့ၣ်အဘိးလၢပှၤလၢအတီၢ်အီၤ, ပှဲၤဝဲဒီးတၢ်ဒုၣ်ဒွဲၣ် လီၤ.31  ယွၤတညိကွံာ်တၢ်လီၤထူလီၤယိာ်ဘၣ်.32  မၤနးမၤဖှီၣ်တၢ်ဘၣ်ဆၣ်ဒီး, ကသူၣ်ကညီၤကသးက ညီၤတၢ်ဒ်အဘျုးဒိၣ်အဖှိၣ်အါအိၣ်ဝဲအသိးန့ၣ်လီၤ.33  ယွၤအသးတအိၣ်မၤဖှီၣ်မၤနးပှၤကညီဘၣ်.34  တၢ်ယီၢ်လီၤလၢအခီၣ်ဖီလာ်ပှၤဃိာ်ဖိခဲလၢာ်လၢကီၢ် ပူၤန့ၣ်,
         35  တၢ်ဘိးဃၣ်ပှၤအတၢ်စံၣ်ညီၣ်လၢတၢ်ထီၣ်ထီ အမဲာ်ညါ,
         36  ဒီးတၢ်မၤပှၤအကွီၢ်တတီဘၣ်န့ၣ်တဘၣ် ဘၣ်ယွၤအသးဘၣ်.37  တုၤယွၤတမၤလိာ်ဘၣ်တၢ်ဘၣ်ဒီး, မ့ၢ်မတၤစံးတၢ်, ဒီးတၢ်မၤအသးန့ၣ်တဂၤလဲၣ်.38  တၢ်အၢဒီးတၢ်ဂ့ၤန့ၣ်ထီၣ်ဖျဲးလၢယွၤအထးခိၣ်, တမ့ၢ် ဘၣ်ဧါ.39  ပှၤလၢအမူဝဲ, ပှၤကညီလၢအဘၣ်တၢ်လၢအတၢ်ဒဲး ဘးအဃိန့ၣ်ကဒူးကဒ့ၣ်တၢ်မ့ၢ်အဘၣ်မနုၤလဲၣ်.40  မ်ပဃု, ဒီးမၤကွၢ်ပကျဲ, ဒီးက့ၤသကိးဆူယွၤအအိၣ်တ က့ၢ်.41  မ်ပယူာ်ထီၣ်ပသးဒီး ပစုဆူယွၤအအိၣ်လၢမူခိၣ်န့ၣ် တက့ၢ်.42  ပမၤကမၣ်ဒီးပပူထီၣ်လံ, နတပျၢ်ဘၣ်တၢ်ဘၣ်.43  နကးဘၢတၢ်လၢတၢ်သးထီၣ်, ဒီးလူၤပှၤလီၤ. နမၤသံ တၢ်, ဒီးနတသးလီဘၣ်တၢ်ဘၣ်.44  နမၤအိၣ်တဒၢ နသးလၢ တၢ်အၢၣ်ဒ်သိးပတၢ်ထုက ဖၣ်အသုတနုာ်ဖျိတဂ့ၤလီၤ.45  နပာ်ပှၤဒ်တၢ်အ့ၣ်, ဒီးတၢ်တမ့ၢ်ဘၣ်တၢ်နီတမံၤဘၣ် အသိးလၢပှၤကလုာ်အကျါလီၤ.46  ပဒုၣ်ပဒါခဲလၢာ်အဲးထီၣ်အထးခိၣ်လၢပလိၤလီၤ.47  ပဘၣ်တၢ်ဃါဃ့ၢ်ကွံာ်, ဒီးမၢဧိၤပျၢ်ဧိၤ, တၢ်မၤသ ယုၢ်, ဒီးတၢ်မၤဟးဂီၤတၢ်လီၤ.
         48  ထံကျိယွၤလီၤလၢယမဲာ်လၢ ယပှၤဂီၢ်မုၢ်အဖိမုၣ်ဟးဂီၤဝဲအဃိလီၤ.
         49  ယမဲာ်ထံယွၤလီၤထီဘိဒီးတဆိတ့ၢ်ဘၣ်.
         50  တုၤ လီၤလၢယွၤကွၢ်လီၤဝဲ, ဒီးထံၣ်တၢ်လၢမူခိၣ်လီၤ.51  ယမဲာ်မၤကိၢ်ယသးလၢယပှၤဝ့ၢ်ဖိခဲလၢာ်အဃိလီၤ.52  တၢ်အဂ့ၢ်တအိၣ်ဘၣ်ဒီး, ယဒုၣ်ယဒါလူၤယၤဒုးဒုးဒ် ထိၣ်တဘ့ၣ်အသိးန့ၣ်လီၤ.53  ဒီၣ်တဲာ်ကွံာ်ယသးသမူလၢတၢ်ပူၤ, ဒီးပာ်လၢၢ်တ ဖျၢၣ်လၢယဖီခိၣ်လီၤ.54  ထံယွၤဝဲလၢယခိၣ်အဖီခိၣ်, ဒီးယစံး, တၢ်ဒီၣ်တဲာ် ကွံာ်ယၤလီၤ.55  ယကိးထီၣ်နမံၤလၢတၢ်ပူၤယိာ်အပူၤ, ယွၤဧၢ.56  နနၢ်ဟူယကလုၢ်လီၤ. ပာ်တဒၢနနၢ်လၢယဘါထုက ဖၣ်တၢ်, ဒီးယဃ့ကညးတၢ်တဂ့ၤ.57  မုၢ်တနံၤလၢယကိးထီၣ်နၤန့ၣ် နသုးဘူးနသး, နစံး, ပျံၤတၢ်တဂ့ၤ.58  ယွၤဧၢ, နလိာ်ယသးအကွီၢ်, နပှ့ၤက့ၤယသးသမူလီၤ.59  ယွၤဧၢ, တၢ်အၢလၢအဘၣ်ယၤန့ၣ်နထံၣ်လံ, စံၣ်ညီၣ် ယကွီၢ်တက့ၢ်.60  နထံၣ်လံအတၢ်မၤကၣ်တၢ်ခဲလၢာ်, အတၢ်ကူၣ်ထီၣ် တၢ်ထီဒါယၤခဲလၢာ်လီၤ. ယွၤဧၢ, အတၢ်ဒုၣ်ဒွဲၣ်,
         အတၢ်ကူၣ်ထီဒါယၤခဲလၢာ်,62  ပှၤလၢအဂဲၤဆၢထၢၣ်ထီဒါယၤ, ဒီးအတၢ်ကူၣ်ထီၣ်ဖး လီၤထီဒါယၤသ့တနံၤကျၢၤန့ၣ်နနၢ်ဟူလံ.
         63  ကွၢ်အဆ့ၣ် နီၤတၢ်, ဒီးအဂဲၤဆၢထၢၣ်တၢ်န့ၣ်တက့ၢ်. ယမ့ၢ်အအုၣ် တၢ်အလီၢ်လီၤ.64  ဟ့ၣ်ကၣ်အီၤလၢ တၢ်ဒ်အစုအမၤတၢ်အသိးန့ၣ် တ က့ၢ်, ယွၤဧၢ.65  ဟ့ၣ်လီၤအီၤလၢအသးမဲာ်ဘျီၣ်တက့ၢ်, မ်နဆိၣ်အၢ ဘၣ်အီၤတက့ၢ်.66  လူၤအီၤလၢ တၢ်သးထီၣ် ဒီးမၤဟးဂီၤကွံာ်အီၤလၢ ယွၤအမူခိၣ်အဖီလာ်န့ၣ်တက့ၢ်.

၄41  ထူဧိၤလွဲဧိၤန့ၣ်ထီၣ်အ့ၣ်ဒ်လဲၣ်. ထူအစီကဒံကဒါက့ၤ ဒ်လဲၣ်. တၢ်အလီၢ်စီဆှံအလၢၢ်တဖၣ်လီၤပှီၢ်ကွံာ်လၢကျဲ
         ကိးဘိဒဲးအခီၣ်ထံးန့ၣ်လီၤ.2  စံယိၣ်အတၢ်လုၢ်ဒိၣ်ပှ့ၤဒိၣ်အဖိတဖၣ် လၢပှၤထိၣ်သ တြီၤအီၤဒီးထူစီန့ၣ် ပှၤပာ်က့ၤအီၤဒ်သပၢၤဟီၣ်ခိၣ်လၢ
         ပှၤတ့သပၢၤအစုမၤတၢ်အသိးန့ၣ်ဒ်လဲၣ်.3  ထွံၣ်ဟီၣ်ခိၣ်ဒၣ်လဲာ်ထုးထီၣ်အနုၢ်, ဒီးဒုးအီၣ်နုၢ်အဖိ လၢအနုၢ်ထံလီၤ. ယပှၤဂီၢ်မုၢ်အဖိမုၣ်အသးကိၤဒ်ထိၣ်
         ကီၤလၤအူးလၢပှၢ်မုၢ်ကနၢအသိးန့ၣ်လီၤ.4  ဖိသၣ်လၢအအီၣ်နုၢ်ထံ အပျ့ၤစဲဘူးဒီးအခၣ်ခိၣ်လၢ တၢ်သူအသးလၢထံအဃိလီၤ. ဖိဆံးဃ့ကိၣ်, ဒီးပှၤစိၢ်
         ဘျဲးဝဲလၢအဂီၢ်တအိၣ်ဘၣ်.5  ပှၤလၢအအီၣ်တၢ်ဝံၣ်တၢ်ဆၢတဖၣ်န့ၣ်ဟးဂီၤလၢကျဲ ပူၤလီၤ. ပှၤလၢတၢ်လုၢ်အီၤဒီးဒုးသိးအီၤလၢတၢ်ဂီၤဆှုၣ်
         ကလာ်တဖၣ်န့ၣ်ဖိးတၢ်အ့ၣ်အပူၤလီၤ.6  ဒီးယပှၤဂီၢ်မုၢ်အဖိမုၣ် အတၢ်ဒဲးဘး ဒိၣ်န့ၢ်စဒိၣ်အ တၢ်ဒဲးဘးလၢတၢ်မၤဟးဂီၤအီၤ သတူၢ်ကလာ်,
         ဒီးတၢ် အစုတမၤဘၣ်အီၤန့ၣ်တက့ၢ်လီၤ.7  အပှၤနစၤရံဖိန့ၣ်ကယဲၢ်ကယူာ်န့ၢ်မူခိၣ်ဖီတက့ၢ်, ဝါ န့ၢ်တၢ်နုၢ်ထံတက့ၢ်လီၤ. အကစၢ်ဂီၤန့ၢ်
         တၢ်မျၢ်ဂီၤတ က့ၢ်, အက့ၢ်အဂီၤမၤသးဒ်တၢ်မျၢ်နံၤလါအသိးန့ၣ်လီၤ.8  ခဲကနံၣ်အံၤအက့ၢ်အဂီၤသူန့ၢ်တၢ်သူတက့ၢ်. ပှၤတ သ့ၣ်ညါဘၣ်အီၤလၢကျဲပူၤဘၣ်. အဖံးစဲဘူးဒီးအဃံ,
         ဃ့ ထီၣ်ကွံာ်ဝဲဒ်သ့ၣ်ဃးအသိးန့ၣ်လီၤ.9  ပှၤလၢအဘၣ်တၢ်မၤသံအီၤလၢ နးဧိၤဘီဧိၤန့ၣ်ဂ့ၤန့ၢ် ပှၤလၢအဘၣ်တၢ်မၤသံအီၤလၢတၢ်သၣ်ဝံၤလီၤဒိတက့ၢ်
         လီၤ. အဝဲသ့ၣ်အံၤဃဲၤကွံာ်, ဟးဂီၤကွံာ်လၢဟီၣ်ခိၣ်အ တၤသၣ်တအိၣ်ဘၣ်အဃိလီၤ.10  ပိာ်မုၣ်လၢအသးကညီၤဒၣ် တၢ်တဖၣ်အစုချီအဖိဒၣ် ဝဲလီၤ. ကဲထီၣ်ဝဲအတၢ်အီၣ်လၢယပှၤဂီၢ်မုၢ်အဖိမုၣ်ဟး
         ဂီၤဝဲအပူၤလီၤ.11  ယွၤမၤလၢထီၣ်ပှဲၤထီၣ် အသးထီၣ်လူလီၤအသးကဲၤ ထီၣ်. ဒီးဆိၣ်ကဲၤထီၣ်မ့ၣ်အူလၢစံယိၣ်အပူၤလၢအအီၣ်
         ကွံာ်အခီၣ်ထံးတဖၣ်လီၤ.12  လၢပှၤထီဒါ, ဒီးပှၤအဒုၣ်အဒါကလဲၤနုာ်ယရူၤၡလ့ၣ် အပဲတရီပူၤန့ၣ်ဟီၣ်ခိၣ်အစီၤပၤ, ဒီးကယဲၢ်ပှၤအိၣ်ဝဲဆိး
         ဝဲလၢဟီၣ်ခိၣ်ခဲလၢာ်န့ၣ်တနာ်ဘၣ်ဝဲဘၣ်.13  လၢအဝံအတၢ်ဒဲးဘးအဃိ, လၢအပှၤလုၢ်တၢ်အဒိၣ် အတၢ်ကမၣ်လၢအလူလီၤ ပှၤအတီအလိၤအသွံၣ်လၢ ဝ့ၢ်အသးကံၢ်ပူၤအဃိန့ၣ်,
         14  လဲၤဝဲဒ်ပှၤမဲာ်ဘျီၣ်အသိး လၢကျဲပူၤ, ဘၣ်အၢဝဲလၢတၢ်သွံၣ်တုၤပှၤထိးအဆ့တ ဘူၣ်ဘၣ်.15  ပှၤဘၣ်အၢသ့ၣ်ဧၢ, ဟးထီၣ်တ့ၢ်, ပှၤကိးထီၣ်ဝဲ, ဟး ထီၣ်, ဟးထီၣ်တက့ၢ်. ထိးတဂ့ၤ. တုၤအဃ့ၢ်ထီၣ်ကွံာ်ဒီး,
         ဟးဝ့ၤဝီၤတၢ်ဒီး, ပှၤစံးလၢပှၤကလုာ်တဖၣ်အကျါ, တ အိၣ်တဆိးလၢၤဘၣ်.16  ယွၤအသးထီၣ်မၤလီၤမုၢ်လီၤဖးအီၤ, တကွၢ်လီၤလၢၤ ဘၣ်အီၤဘၣ်. ပှၤတကွၢ်မဲာ်ဘၣ်ပှၤလုၢ်တၢ်အဒိၣ်,
         တ သးကညီၤဘၣ်ပှၤသူၣ်က့သးပှၢ်ဘၣ်.17  ပမဲာ်လၢာ်ကွံာ်လၢတၢ်မၤစၢၤပှၤကလီကလီအဃိ, ပ ခိးတၢ်ဒီး ပကွၢ်လၢ်ပှၤကလုာ် အကျဲလၢအအုၣ်က့ၤ
         ခီၣ်က့ၤပှၤတသ့ဘၣ်.18  လူၤဃုပခီၣ်လီၢ်တုၤပလဲၤလၢပကျဲပူၤတသ့ဘၣ်. ပ ကတၢၢ်အိၣ်ဘူးလံ, ပမုၢ်နံၤတဖၣ်လၢထီၣ်ပှဲၤထီၣ်လံ,
         မ့ၢ်မးပကတၢၢ်ဘၣ်လံ.19  ပှၤလူၤပှၤတဖၣ်န့ၣ် လဲၤတၢ်ချ့န့ၢ်လံာ်ကြီကြာ်လၢမူ ခိၣ်တက့ၢ်လီၤ. လူၤပှၤလၢကစၢၢ်လိၤ, ခိးခူသူၣ်ပှၤလၢပှၢ်
         မုၢ်ကနၢလီၤ.20  ပနါဒ့အသါ, ယွၤအပှၤဒိးဖှူအသးန့ၣ် လီၤတဲာ်လၢ အတၢ်ပူၤ, ပှၤလၢပစံးလၢအဂ့ၢ်န့ၣ်, ပကအိၣ်ကဆိးလၢ
         အကဒုပူၤလၢပှၤကလုာ်တဖၣ်အကျါလီၤ.21  သူၣ်ဖှံသးညီဒီးသူၣ်ခုသးခုတက့ၢ်, အဒိၣ်အဖိမုၣ် လၢအအိၣ်အဆိးလၢကီၢ်ဧူးစးအပူၤတဂၤဧၢ, လီခိန့ၣ်
         ကခီဂာ် စ့ၢ်ကီးဆူနအိၣ်, နကအီမူၤနသး, နကမၤအိၣ် ဘ့ၣ်ဆ့နသးလီၤ.22  နတူၢ်တၢ်ဒဲးဘးလၢာ်လံ, စံယိၣ်အဖိမုၣ်ဧၢ, တမၢကဲ ကုၢ်လၢၤဘၣ်နၤဘၣ်. ကအိၣ်သကိးနတၢ်ဒဲးဘးအဒိၣ်
         အဖိမုၣ်ဧၢ, ကဒုးလဲၤ ကဲကုၢ်နၤလၢနတၢ်ဒဲးဘးအဃိ လီၤ.

၅51  ယွၤဧၢ, တၢ်လၢအဘၣ်ပှၤန့ၣ် သ့ၣ်နီၣ်ထီၣ်က့ၤတ က့ၢ်. အံးလီၤကွၢ်လီၤပှၤဒီးထံၣ်တၢ်ဒုၣ်ဒွဲၣ်ပှၤတက့ၢ်.2  ပတၢ်န့ၢ်သါန့ၣ်တုၤလၢပှၤတခီဘီမုၢ်ဖိအစုပူၤ, ဒီးပ ဟံၣ်ပဃီတုၤလၢပှၤကလုာ်အဂၤအစုပူၤလီၤ.3  ပမ့ၢ်ပှၤဖိၣ်ဃဲ, ဒီးပပၢ်တအိၣ်ဘၣ်, ပမိၢ်မၤသးဒ်ပှၤ မုၣ်ကမဲအသိးန့ၣ်လီၤ.4  ပအီပထံလၢစ့အဂီၢ်, ပပှ့ၤန့ၢ်ပသ့ၣ်မုၣ်လီၤ.5  တၢ်မၢအၢပှၤအိၣ်ဒီးနီၣ်ယိးဘိလၢ ပကိာ်အဖီခိၣ်, ပ မၤတၢ်, ဒီးတၢ်အိၣ်ဘှံးတအိၣ်ဘၣ်.6  ပဟ့ၣ်လံပစုလၢပှၤအဲၤကူပတူးဖိ, ဒီးလၢပှၤအၤရှူၢ်ဖိ ဒ်သိးပကအီၣ်ဘျဲးအီၣ်ကိၣ်လီၤ.7  ပပၢ်မၤကမၣ်တၢ်, ဒီးတအိၣ်လၢၤဘၣ်. ဒီးပဘၣ်အ တၢ်ဒဲးဘးလီၤ.8  တၢ်အကုၢ်အပှၤပၢပှၤလီၤ. တၢ်မၤပူၤမၤဖျဲးပှၤလၢအ စုပူၤတအိၣ်ဘၣ်.9  ပန့ၢ်ဘၣ်ပတၢ်အီၣ်လၢပသးသမူ, လၢပှၢ်မုၢ်ကနၢအ နးအဘီအဃိလီၤ.10  ပဖံးသူဝဲဒ်ဖၣ်ကပူၤအသိးန့ၣ်လၢ တၢ်သၣ်ဝံၤလီၤဒိ ဘၣ်ပှၤအဃိန့ၣ်လီၤ.11  အဝဲသ့ၣ်ဖိးဆူၣ်ပိာ်မုၣ်လၢစံယိၣ်အပူၤ, ဒီးပှၤမုၣ်က နီၤလၢယူဒၤအဝ့ၢ်တဖၣ်အပူၤလီၤ.12  စၢလီၤစဲၤပဒိၣ်ဖးဒိၣ်တဖၣ်လၢအစု, တယူးတယီၣ် ဘၣ်ပှၤသူၣ်က့သးပှၢ်ဘၣ်.13  ဟံးဃာ်ပှၤဖိၣ်သၣ်ခွါ ဒ်သိးအကစိာ်ဆၢၣ်ဂူာ်လၢၢ်, ဒီးပှၤဖိသၣ်ပိာ်ခွါလီၤဃံၤလၢသ့ၣ်မုၣ်အဖီလာ်လီၤ.14  ပှၤသူၣ်က့သးပှၢ် တအိၣ်လၢၤဘၣ်လၢပဲတရီအပူၤ, ပှၤဖိၣ်သၣ်ခွါဆိတ့ၢ်အတၢ်သးဝံၣ်လီၤ.15  ပသူၣ်ခုပသးခုဆိတ့ၢ်လံ. ပဂဲၤကလံၣ်န့ၣ်ကဲထီၣ်တၢ် သးအုးလီၤ.16  တၢ်ခိၣ်သလုးလီၤတဲာ်လၢပခိၣ်လီၤ. မ့ၢ်ပမၤကမၣ် တၢ်ဒီး ပဘၣ်တၢ်အဖှီၣ်လီၤ.17  ပသးလီၤဘှါလၢတၢ်န့ၣ်အဃိ, ပမဲာ်ခံးလၢတၢ်တဖၣ် န့ၣ်အဃိလီၤ.18  မ့ၢ်ကစၢၢ်စံယိၣ်အိၣ်သယုၢ်ဒီး, ထွံၣ်မံၤဟးဝဲလၢအ လိၤလီၤ.19  ယွၤဧၢ, နအိၣ်နဆိးလီၤထူလီၤယိာ်, နလီၢ်ပစိၣ်အိၣ်ဝဲ အစိၤစိၤအဃၣ်ဃၣ်လီၤ.20  နသးပ့ၤနီၣ်ပှၤလီၤစိၤလီၤထီ, နလဲၤသဒၣ်ပှၤယံာ်ထဲ အံၤညါမ့ၢ်အဘၣ်မနုၤလဲၣ်.21  ဒုးဟဲက့ၤပှၤဆူနအိၣ်တက့ၢ်, ယွၤဧၢ, ဒီးပကဟဲ က့ၤလီၤ. မၤသီထီၣ်ပနံၤတဖၣ် ဒ်လၢပျၢၤအသိးန့ၣ်တ
         က့ၢ်.22  မ့ၢ်မးနညိကွံာ်ပှၤလၢာ်လ့ၤတက့ၤ, နသးထီၣ်ဘၣ်ပှၤ ဆူၣ်ဆူၣ်ကလဲာ်န့ၣ်လီၤ.ဝံယဃ့းစက့လး.ဝံယဃ့းစက့လး.ဝံယဃ့းစက့လး.

၁11  ဒီးလၢအနံၣ်ပှဲၤထီၣ်သၢဆံနံၣ်တနံၣ်, လါပှဲၤထီၣ် လွံၢ်လါတလါ, လါထီၣ်ယဲၢ်နံၤတနံၤ, လၢယအိၣ်
         လၢပှၤကဲကုၢ်အကျါလၢထံမိၢ်ပှၢ်ကဘၢ်အနံၤန့ၣ် တၢ် မၤအသးလၢမူခိၣ်အိးထီၣ်အသး, ဒီးယထံၣ်တၢ်လၢ
         ညါခီဘၣ်ဃးဒီးယွၤလီၤ.2  လါထီၣ်ယဲၢ်နံၤတနံၤလၢ စီၤပၤယဟိၤယါခံၣ်ကဲကုၢ် ပှဲၤထီၣ်ယဲၢ်နံၣ်တနံၣ်အပူၤ,
         3  ယွၤအကလုၢ်အိၣ်ထီၣ် ဝဲ, အိၣ်ဝဲဒီးစီၤဘူၤစံအဖိခွါပှၤလုၢ်တၢ်အဒိၣ်စီၤယဃ့း စက့လး, လၢပှၤက့ၤစ့းဖိအကီၢ်ပူၤလၢ
         ထံမိၢ်ပှၢ်က ဘၢ်အနံၤ, ဒီးယွၤအစုအိၣ်ဝဲလၢအလိၤဖဲန့ၣ်လီၤ.4  ဒီးယကွၢ်တၢ်, ဒီးကွၢ်ကွၢ်, ကလံၤသဝံးဟဲထီၣ်လၢ ကလံၤစိးတခီ, တၢ်အၢၣ်ဖးဒိၣ်, ဒီးမ့ၣ်အူတလိၣ်သဝံး
         လီၤအသး, ဒီးတၢ်ကပြူၢ်ကပြီၤဝးတရံးဝဲ, ဒီးလၢအ သးကံၢ်ပူၤ, တၢ်မၤသးဒ်လၢၢ်ဆှံဘီအသိးန့ၣ်အိၣ်ဝဲ
         လၢမ့ၣ်အူအသးကံၢ်ပူၤန့ၣ်လီၤ.5  ဒီးလၢအသးကံၢ်ပူၤန့ၣ် တၢ်သးလွံၢ်ဂၤအက့ၢ်အဂီၤ အိၣ်ဝဲလီၤ. ဒီးဖျါဝဲဒ်အံၤ, အိၣ်ဝဲဒီးပှၤကညီအက့ၢ်အ
         ဂီၤလီၤ.
         6  ဒီးတဂၤအိၣ်ဝဲဒီအမဲာ်လွံၢ်ခီ, ဒီးအဒံးဆ့လွံၢ် ဘ့ၣ်, တဂၤအိၣ်ဝဲဒီးအမဲာ်လွံၢ်ခီ, ဒီးအဒံးဆ့လွံၢ်ဘ့ၣ်
         စုာ်စုာ်လီၤ.
         7  ဒီးအခီၣ်န့ၣ်မ့ၢ်အဘျၢ, အခီၣ်ညါသးမၤ သးဒ်ဂီၤဖံးဖိအခီၣ်ညါသးသိးန့ၣ်လီၤ. ဒီးကယဲၢ်က ယူာ်ဒ်တိၢ်ဘီတြူာ်ကဆှၣ်အသးအသိးန့ၣ်လီၤ.
         8  ဒီး ပှၤကညီအစုအိၣ်ဝဲလၢအဒံးဆ့အဖီလာ်လၢ အကပၤ လွံၢ်ခီအလိၤ, ဒီးလွံၢ်ဂၤန့ၣ်အိၣ်ဝဲဒီးအမဲာ်ဒီးအဒံးဆ့
         လွံၢ်ခီလီၤ.
         9  အဒံးဆ့တဖၣ်စဲဘူးလိာ်အသးလီၤ. တုၤ အလဲၤတၢ်ဒီး, တဃၣ်ဘၣ်အသးဘၣ်. လဲၤတၢ်စၢၢ် ဆၢပံၢ်ကလာ်လၢအမဲာ်ညါလီၤ.10  တၢ်လၢအမဲာ်အက့ၢ်အဂီၤန့ၣ် လွံၢ်ဂၤအိၣ်ဝဲဒီးပှၤက ကညီအမဲာ်, ဒီးခ့ယုၢ်အမဲာ်လၢစုထွဲတခီ,
         ပှၤလွံၢ်ဂၤန့ၣ် အိၣ်ဝဲဒီးဂီၤဖံးဖါအမဲာ်လၢ စုစ့ၣ်တခီဒီးပှၤလွံၢ်ဂၤန့ၣ် အိၣ်စ့ၢ်ကီးဝဲဒီးလံာ်ကြီကြာ်အမဲာ်လီၤ.
         11  ဒီးအမဲာ်အိၣ် ဒ်န့ၣ်, ဒီးအဒံးဆ့ယူာ်ထီၣ်အသးဆူထးခီ, တဂၤအိၣ် ဒီးခံဘ့ၣ်စဲဘူးလိာ်အသး, ဒီးခံဘ့ၣ်ကျၢၢ်ဘၢအကစၢ်
         စုာ်စုာ်လီၤ.
         12  ဒီးလဲၤဝဲစၢၢ်ဆၢပံၢ်ကလာ်လၢအမဲာ်ညါ ကိးဂၤဒဲး, ဖဲဒၣ်အသးအိၣ်လၢအကလဲၤဝဲဒီး, လဲၤဝဲ လီၤ. တုၤအလဲၤတၢ်ဒီး,
         တဃၣ်ဘၣ်အသးဘၣ်,
         13  တၢ် သးတဖၣ်အက့ၢ်အဂီၤန့ၣ် ဖျါဝဲမၤသးဒ်မ့ၣ်အူကဖး အသိး, မၤသးဒ်မ့ၣ်အူဒၢအသိးန့ၣ်လီၤ. မ့ၣ်အူန့ၣ်လဲၤ
         ထီၣ်ဟဲလီၤလၢတၢ်သးတဖၣ်အကျါ, ဒီးမ့ၣ်အူကဲၤက ပီၤထီၣ်, ဒီးလီဝၢ်အဒံးဟးထီၣ်လၢ မ့ၣ်အူကျါလီၤ.―14  ဒီးတၢ်သးတဖၣ်န့ၢ်ဃ့ၢ်, ဒီးဟဲက့ၤဒ်လီဝၢ်အဒံးတဘျီ အသိးန့ၣ်လီၤ.15  ဒီးယကွၢ်တၢ်အသးတဖၣ်အဖၢမုၢ်ဒီး, ကွၢ်ကွၢ်, လ့ၣ် ကဟၣ်အပၣ်အိၣ်ဝဲလၢဟီၣ်ခိၣ်ချၢ လၢတၢ်သးအိၣ်
         ဒီးအမဲာ်လွံၢ်ခီအဃၢၤ, တဘ့ၣ်လၢတၢ်တဂၤအဃၢၤ တဘ့ၣ်လၢတၢ်တဂၤအဃၢၤစုာ်စုာ်လီၤ.16  လ့ၣ်ကဟၣ်အပၣ်အတၢ်အိၣ်ဖျါ, ဒီးတၢ်တ့အသး လၢအပူၤန့ၣ် မၤသဒ်တၢ်မျၢ်ဘီဟ့အလွဲၢ်အသိးန့ၣ်, ဒီး
         လွံၢ်ဘ့ၣ်အိၣ်ဝဲဒီးအက့ၢ်အဂီၤတမံၤဃီ, ဒီးအတၢ်အိၣ် ဖျါ, ဒီးတၢ်တ့အသးလၢအပူၤန့ၣ်မၤသးဒ်လ့ၣ်ကဟၣ်
         အပၣ်တသ့အိၣ်ဝဲလၢလ့ၣ်ကဟၣ်အပၣ်တဘ့ၣ်ဒၣ်အ ပူၤသိးန့ၣ်လီၤ.
         17  တုၤအလဲၤတၢ်ဒီးလဲၤဝဲလၢအကပၤ လွံၢ်ခီလီၤ. တုၤအလဲၤတၢ်ဒီးတဃၣ်ဘၣ်အသးဘၣ်.―18  ဒီးအခီၣ်ကွီၤန့ၣ်ထီဝဲ, တုၤအမၤပျံၤတၢ်, ဒီးအခီၣ်ကွီၤ န့ၣ်ပှဲၤဝဲဒီးအမဲာ်ဝးတရံးအီၤလွံၢ်ကွီၤစုာ်စုာ်လီၤ.19  ဒီးတုၤတၢ်သးတဖၣ်လဲၤတၢ်ဒီး, လ့ၣ်ကဟၣ်အပၣ် တဖၣ်လဲၤဝဲလၢအဃၢၤလီၤ. ဒီးတုၤတၢ်သးတဖၣ်စိာ် ကစီၤထီၣ်အသးလၢဟီၣ်ခိၣ်ဒီး,
         လ့ၣ်ကဟၣ်အပၣ်စိာ် ထီၣ်အသးစ့ၢ်ကီးလီၤ.20  ဖဲဒၣ်အသးအိၣ်ဝဲလၢအကလဲၤတၢ်ဒီး, လဲၤဖဲဒၣ်သး ကလဲၤဝဲ, ဒီးလ့ၣ်ကဟၣ်အပၣ်စိာ်ကစီၤထီၣ်အသး လၢအဃၢၤလီၤ.
         အဂ့ၢ်ဒ်အံၤ, တၢ်သးအသးအိၣ်ဝဲလၢ လ့ၣ်ကဟၣ်အပၣ်အပူၤလီၤ.21  တုၤအဝဲသ့ၣ်တဖၣ်န့ၣ်လဲၤဝဲဒီး, လ့ၣ်အပၣ်လဲၤဝဲ လီၤ. ဒီးတုၤအဝဲသ့ၣ်တဖၣ်န့ၣ်အိၣ်ကတီၢ်ဒီး,
         အိၣ် ကတီၢ်ဝဲလီၤ. ဒီးတုၤအဝဲသ့ၣ်တဖၣ်န့ၣ်စိာ်ကစီၤထီၣ် အသးလၢဟီၣ်ခိၣ်ဒီး, လ့ၣ်အပၣ်စိာ်ကစီၤထီၣ်အသး
         အဃၢၤလီၤ. အဂ့ၢ်ဒ်အံၤ, တၢ် အသးန့ၣ် အိၣ်ဝဲလၢလ့ၣ်ကဟၣ်အပၣ်အပူၤလီၤ.22  ဒီးလၢတၢ်သးအခိၣ်အဖီခိၣ်န့ၣ် တၢ်ဖျါဝဲမၤသးဒ်မူ ကပိာ်လိၤ, ဒ်လၢၢ်ဖျါကလၤအသိး, လၢအမၤပျံၤတၢ်
         န့ၣ်သလၣ်ထီၣ်အသးလၢအခိၣ်အဖီခိၣ်လီၤ.
         23  ဒီးလၢ မူကပိာ်လိၤအဖီလာ်န့ၣ်, အဒံးဆ့တဖၣ်ယၤထီၣ်အ သးဘျၢယုၢ်ကလာ်လီၤ. တဂၤအိၣ်ဝဲဒီးအဒံးဆ့ခံဘ့ၣ်
         လၢအကျၢၢ်ဘၢအကစၢ်စုာ်စုာ်လီၤ.
         24  ဒီးတုၤအလဲၤ တၢ်ဒီး, ယနၢ်ဟူအဒံးဆ့အသီၣ်, ဒ်ထံဖးဒိၣ်အသီၣ် သိး, ဒ်တၢ်သ့တၢ်လၢာ်တဂၤအသီၣ်သိး,
         အကလုၢ် အသီၣ်န့ၣ်မၤသးဒ်တၢ်သုးမုၢ်ဂီၢ်မုၢ်အသီၣ်သိးလီၤ. ဒီး တုၤအအိၣ်ကတီၢ်ဒီး, ဘိၣ်လီၤအဒံးဆ့လီၤ.25  ဒီးတၢ်အကလုၢ်သီၣ်လီၤလၢမူကပိာ်လိၤလၢ အခိၣ် အဖီခိၣ်လီၤ. တုၤအဝဲသ့ၣ်အိၣ်ကတီၢ်ဒီး, ဘိၣ်လီၤ
         အဒံးဆ့န့ၣ်လီၤ.26  ဒီးလၢမူကပိာ်လိၤအဖီခိၣ်လၢ အအိၣ်ဝဲလၢအခိၣ်အ ဖီခိၣ်န့ၣ် တၢ်ဖျါမၤသးဒ်တၢ်မျၢ်နံၤလါအသိး,
         ဒ်တၢ် လီၢ်ပစိာ်အသိးန့ၣ် ဒီးလၢတၢ်ဖျါမၤအသးဒ်တၢ်လီၢ် ပစိာ်အသိးအဖီခိၣ်န့ၣ် တၢ်အက့ၢ်အဂီၤဒ်ပှၤကညီအ
         သိးန့ၣ်အိၣ်ဝဲလီၤ.
         27  ဒီးယထံၣ်တၢ်လီၤဂာ်လၢတိၢ်ဘီ စီ, မၤသးဒ်မ့ၣ်အူဝးတရံးဝဲလၢအပူၤအသိး, လၢအ ယီၢ်ဒ့အဖီခိၣ်လီၤ.
         ဒီးလၢအယီၢ်ဒ့အဖီလာ်ယထံၣ်တၢ် မၤအသးဒ်မ့ၣ်အူအသိးန့ၣ်, ဒီးအတၢ်ကပြုၢ်ကပြီၤအိၣ် ဝးတရံးအီၤလီၤ.28  ဒ်တၢၢ်ကွဲၤလၢတၢ်အၢၣ်လိၤလၢ တၢ်ဟဲစူၤအမုၢ်တ နံၤအသိး, တၢ်ကပြုကပြီၤဝးတရံးဝဲ မၤသးဒ်န့ၣ်သိး
         လီၤ. အဝဲန့ၣ်မ့ၢ်ယွၤအလၤကပီၤအက့ၢ်အဂီၤလီၤ. ဒီး တုၤယထံၣ်ဘၣ်ဒီး, ယလီၤဃံၤအီထီလာ်, ဒီးယနၢ်ဟူ
         ပှၤလၢအကတိၤတၢ်တဂၤအကလုၢ်လီၤ.

၂21  ဒီးစံးဘၣ်ယၤ, ပှၤကညီဖိခွါဧၢ, ဆၢထၢၣ်လၢနခီၣ် တက့ၢ်, ဒီးယကကတိၤတၢ်ဒီးနၤလီၤ.2  ဒီးတုၤအကတိၤတၢ်ဒီးယၤဒီး, သးန့ၣ်ဟဲနုာ်လၢယ ပူၤ, ဒီးပာ်ယၤလၢယခီၣ်, ဒီးယနၢ်ဟူပှၤလၢအကတိၤ
         တၢ်ဒီးယၤအကလုၢ်,
         3  ဒီးစံးဘၣ်ယၤ, ပှၤကညီဖိခွါဧၢ, ယမၢလီၤနၤဆူပှၤအံၣ်စရ့လးဖိအအိၣ်, ပှၤပူထီၣ်ဒၣ် တၢ်တကလုာ်လၢအပူထီၣ်ယၤလီၤ.
         အဝဲသ့ၣ်ဒီးအ ပၢ်တဖၣ်န့ၣ်ပူထီၣ်ယၤတုၤမုၢ်မဆါတနံၤအံၤလီၤ.
         4  ဖိ ခွါတဖၣ်လၢယကမၢလီၤနၤဆူအအိၣ်န့ၣ် မ့ၢ်ပှၤလၢ အမဲာ်ကဲၤ, ဒီးအကိာ်ဆူၣ်လီၤ. ဒီးနဘၣ်စံးဘၣ်အီၤ,
         ကစၢ်ယွၤစံးဒ်အံၤ,
         5  ဒီးကနၣ်တၢ်မ့ၢ်ဂ့ၤ, ဆိတ့ၢ်မ့ၢ်ဂ့ၤ, ကသ့ၣ်ညါဝဲလၢဝံတဂၤအိၣ်ဝဲလၢအကျါလီၤ. အဂ့ၢ် ဒ်အံၤ, မ့ၢ်ပှၤဟံၣ်ဖိလၢအပူထီၣ်ဒၣ်တၢ်လီၤ.6  ဒီးနဲဒၣ်ပှၤကညီဖိခွါဧၢ, ပျံၤအီၤတဂ့ၤ, ဒီးပျံၤအတၢ် ကတိၤတဂ့ၤ, မ့ၢ်တၤဆှုၣ်တၤမဲလၢနဂီၢ်,
         ဒီးနမ့ၢ်အိၣ် လၢပတ့ၤချဲးအကျါဘၣ်ဆၣ်ဒီး, ပျံၤအတၢ်ကတိၤတ ဂ့ၤ, ဘၣ်ယိၣ်တၢ်လၢအမဲာ်အဃိတဂ့ၤ,
         အဂ့ၢ်ဒ်အံၤ, မ့ၢ်ပှၤဟံၣ်ဖိလၢအပူထီၣ်ဒၣ်တၢ်လီၤ.
         7  ဒီးကနၣ်တၢ် မ့ၢ်ဂ့ၤ, ဆိတ့ၢ်မ့ၢ်ဂ့ၤ, စံၣ်တဲၤတဲလီၤအီၤလၢယတၢ်က တိၤတက့ၢ်. အဂ့ၢ်ဒ်အံၤ, မ့ၢ်ပှၤပူထီၣ်နးကတၢၢ်လီၤ.8  မ့မ့ၢ်နဲဒၣ်ပှၤကညီဖိခွါဧၢ, ဒိကနၣ်တၢ်လၢယကစံး ဘၣ်နၤတက့ၢ်, ပူထီၣ်ဒ်ပှၤဟံၣ်ဖိလၢအပူထီၣ်ဒၣ်တၢ်
         အသိးန့ၣ်တဂ့ၤ. အဲးထီၣ်နထးခိၣ်, ဒီးအီၣ်တၢ်လၢယ ကဟ့ၣ်လီၤနၤတက့ၢ်.9  ဒီးယကွၢ်တၢ်, ဒီးကွၢ်ကွၢ်, တၢ်ယူာ်ထီၣ်အစုဆူယ အိၣ်, ဒီးကွၢ်ကွၢ်, လံာ်အထူတထူအိၣ်ဝဲလၢအစုပူၤ
         လီၤ.
         10  ဒီးသလၣ်ထီၣ်ဝဲလၢယမဲာ်ညါ, ဒီးကွဲးအသး လၢအပူၤဒီးလၢအချၢ, ဒီးတၢ်ဟီၣ်တၢ်ယၢၤ, ဒီးတၢ် ဟီၣ်ပသူဟီၣ်ပသီ,
         ဒီးတၢ်မိၣ်တၢ်မးကွဲးအသးလၢအ ပူၤလီၤ.

၃31  ဒီးစံးဘၣ်ယၤ, ပှၤကညီဖိခွါဧၢ, အီၣ်တၢ်လၢနထံၣ် န့ၢ်တက့ၢ်, အီၣ်လံာ်အထူတထူအံၤ, ဒီးလဲၤကတိၤ
         တၢ်ဒီးအံၣ်စရ့လးအပှၤဟံၣ်ဖိတက့ၢ်.2  ဒီးယအဲးထီၣ်ယထးခိၣ်, ဒီးအဝဲဒၣ်ဟ့ၣ်အီၣ်ယၤလၢ လံာ်အထူတထူန့ၣ်လီၤ.
         3  ဒီးစံးဘၣ်ယၤ, ပှၤကညီဖိ ခွါဧၢ, အီၣ်တၢ်, ဒီးမၤပှဲၤနသအိပူၤဒီးလံာ်အထူတထူ အံၤလၢယဟ့ၣ်လီၤနၤတက့ၢ်.
         ဒီးယအီၣ်တၢ်, ဒီးဆၢဝဲ လၢယကိာ်ပူၤဒ်ကနဲစီအသိးန့ၣ်လီၤ.4  ဒီးစံးဘၣ်ယၤ, ပှၤကညီဖိခွါဧၢ, လဲၤတၢ်, လဲၤဆူအံၣ် စရ့လးအပှၤဟံၣ်ဖိအအိၣ်, ဒီးကတိၤဒီးအီၤလၢယတၢ်
         ကတိၤတက့ၢ်.
         5  အဂ့ၢ်ဒ်အံၤ, တၢ်တမၢလီၤဘၣ်နၤဆူ ပှၤလၢအပျ့ၤယိာ်, ဒီးကတိၤအကျိာ်ကီတကလုာ်ဘၣ်, မ့ၢ်ဆူအံၣ်စရ့လးအပှၤဟံၣ်ဖိအအိၣ်လီၤ.
         6  တမ့ၢ်ဘၣ် ဆူပှၤအါကလုာ်လၢအပျ့ၤယိာ်, ဒီးအကတိၤတၢ်အ ကျိာ်ကီ, လၢနနၢ်ပၢၢ်တသ့ဘၣ်န့ၣ်ဘၣ်.
         မ့ၢ်မးယမ့ၢ် မၢလီၤနၤဆူအအိၣ်ဒီး, ကဒိကနၣ်နကလုၢ်လီၤ.7  ဘၣ်ဆၣ်ဒီးအံၣ်စရ့လးအပှၤဟံၣ်ဖိ တကနၣ်ဘၣ်န ကလုၢ်ဘၣ်. အဂ့ၢ်ဒ်အံၤ, တကနၣ်ယကလုၢ်ဘၣ်. အ ဂ့ၢ်ဒ်အံၤ,
         အံၣ်စရ့လးအပှၤဟံၣ်ဖိခဲလၢာ်အမဲာ်ကဲၤ, ဒီး အသးကိၤလီၤ.
         8  ကွၢ်ကွၢ်, ယပာ်ဆူၣ်နမဲာ်ထီဒါအမဲာ်, ဒီးနမဲာ်တူၢ်ခိၣ်ထီဒါအမဲာ်တူၢ်ခိၣ်လီၤ.
         9  ပာ်နမဲာ်တူၢ် ခိၣ်ဒ်လၢၢ်စံၣ်တၢ်မျၢ်အသိး, ကိၤန့ၢ်လၢၢ်မ့ၣ်တက့ၢ် လီၤ. ပျံၤအီၤတဂ့ၤ, ဘၣ်ယိၣ်တၢ်လၢအမဲာ်အဃိတဂ့ၤ.
         အဂ့ၢ်ဒ်အံၤ, မ့ၢ်ပှၤဟံၣ်ဖိလၢအပူထီၣ်ဒၣ်တၢ်လီၤ.10  ဒီးစံးဘၣ်ယၤ, ပှၤကညီဖိခွါဧၢ, ကယဲၢ်တၢ်ကတိၤ လၢယကတိၤဒီးနၤခဲလၢာ်န့ၣ် ဒိးလၢနသးကံၢ်ပူၤ,
         ဒီး ကနၣ်လၢနနၢ်တက့ၢ်.
         11  ဒီးလဲၤတၢ်, လဲၤဆူပှၤကဲကုၢ် တဖၣ်, နပှၤဂီၢ်မုၢ်ဖိအအိၣ်, ဒီးကတိၤတၢ်ဒီးအီၤ, ဒီးက နၣ်တၢ်မ့ၢ်ဂ့ၤ,
         ဆိတ့ၢ်မ့ၢ်ဂ့ၤ, စံးဘၣ်အီၤ, ယွၤစံးဒ်အံၤတ က့ၢ်.12  ဒီးသးန့ၣ်စိာ်ထီၣ်ယၤ, ဒီးယနၢ်ဟူတၢ်ဃ့ၢ်သဖှိဆူၣ် အသီၣ်လၢယချၢဃံ, ဒီးစံးဝဲဒၣ်, ယွၤအလၤကပီၤလၢ
         အလီၢ်ပူၤန့ၣ်မ်အဘၣ်တၢ်ဆိၣ်ဂ့ၤတက့ၢ်.
         13  ယနၢ်ဟူ စ့ၢ်ကီးတၢ်သးအဒံးဆ့လၢ အထိးလိာ်အသးအသီၣ်, ဒီးလ့ၣ်အပၣ်လၢအဃၢၤအသီၣ်, တၢ်ဃ့ၢ်သဖှိဆူၣ်
         အသီၣ်လီၤ.
         14  ဒီးသးန့ၣ်စိာ်ထီၣ်ယၤ, ဒီးထုးထီၣ်ယၤ, ဒီးယလဲၤတၢ်လၢယသးတမုာ်ဘၣ်, လၢယသးကိၢ် လီၤ. ဒီးယွၤအစုအိၣ်ဝဲဆူၣ်ဆူၣ်ကလဲာ်လၢယလိၤလီၤ.15  ဒီးယဟဲဆူပှၤလၢအကဲကုၢ်လၢ တ့ၤလၤဘံးအပူၤ, လၢအအိၣ်ဝဲဆိးဝဲလၢထံမိၢ်ပှၢ်ကဘၢ်အနံၤ, ဒီးယအိၣ်
         ဖဲအဝဲသ့ၣ်အိၣ်ဝဲ, ဒီးယဆ့ၣ်နီၤအိၣ်လၢယသးကတုၤ လၢအကျါနွံနံၤလီၤ.16  ဒီးလၢနွံနံၤအကတၢၢ်န့ၣ် တၢ်မၤအသးလၢယွၤအက လုၢ်ဘၣ်ယၤ, ဒီးစံးဝဲဒၣ်,
         17  ပှၤကညီဖိခွါဧၢ, ယပာ်နၤ လၢပှၤပၢၤတၢ်ဖိလၢအံၣ်စရ့လး အပှၤဟံၣ်ဖိအဂီၢ်, ဒီး ကနၣ်တၢ်ကတိၤလၢယထးခိၣ်,
         ဒီးသိၣ်က့ၤအီၤလၢ ယကလုၢ်တက့ၢ်.18  တုၤယစံးဘၣ်ပှၤတတီတလိၤန့ၣ်, သံဒီးနကသံလီၤ န့ၣ်, ဒီးနမ့ၢ်တသိၣ်က့ၤသီက့ၤဘၣ်အီၤ, ဒီးတကတိၤ
         ဘၣ်တၢ်ဒီးအီၤ ဒ်သိးပှၤတတီတလိၤကဃၣ်ကွံာ်အ သးလၢအကျဲတတီတလိၤဘၣ်ဒီးမူဝဲဒီး တၢ်လၢပှၤ တတီတလိၤန့ၣ်ကသံဝဲလၢအတၢ်အၢအပူၤလီၤ.
         ဘၣ် ဆၣ်ဒီးယကဃုအသွံၣ်လၢနစုပူၤလီၤ.19  ဒီးနမ့ၢ်သိၣ်က့ၤပှၤတတီတလိၤဒီး, မ့ၢ်တဃၣ်ကွံာ် ဘၣ်အသးလၢတၢ်တတီတလိၤဘၣ်, ဒီးလၢအကျဲတ တီတလိၤဘၣ်ဒီး,
         ကသံဝဲလၢအတၢ်အၢအပူၤလီၤ. ဘၣ်ဆၣ်ဒီးနမၤပူၤမၤဖျဲးလံနသးလံလီၤ.20  မၤကဒီးတစုတုၤပှၤအတီအလိၤ ဃၣ်ကွံာ်အသးလၢ အတၢ်တီတၢ်လိၤ, ဒီးမၤတၢ်ဒဲးဘး, ဒီးယပာ်ခီၣ်ဘၣ်
         တိၢ်အလီၢ်လၢအမဲာ်ညါဒီး, ကသံဝဲလီၤ. မ့ၢ်နတသိၣ် က့ၤဘၣ်အီၤဒီး, ကသံဝဲလၢအတၢ်ဒဲးဘးအပူၤ, ဒီး
         အတၢ်တီတၢ်လိၤလၢအမၤဝဲန့ၣ် တၢ်တသ့ၣ်နီၣ်ထီၣ် က့ၤဘၣ်. ဘၣ်ဆၣ်ဒီးယကဃုအသွံၣ်လၢနစုပူၤလီၤ.21  မ့ၢ်နာ်သက့ဒ်န့ၣ်ဒီးနမ့ၢ်သိၣ်က့ၤပှၤတီပှၤလိၤ, ဒ်သိး ပှၤတီပှၤလိၤအသုတမၤတၢ်ဒဲးဘးတဂ့ၤဒီး,
         ပှၤတီပှၤ လိၤန့ၣ်မ့ၢ်တမၤတၢ်ဒဲးဘးဒီး, မူဒီးကမူဝဲလီၤ. အဂ့ၢ် ဒ်အံၤ, ဒိးတၢ်သိၣ်က့ၤအီၤလီၤ.
         ဒီးနဲဒၣ်အံၤနမၤပူၤမၤ ဖျဲးနသးလီၤ.22  ဒီးယွၤအစုအိၣ်ဝဲလၢယလိၤဖဲန့ၣ်, ဒီးစံးဘၣ်ယၤ, ဂဲၤ ဆၢထၢၣ်, လဲၤတၢ်ဆူတၢ်ပျီပူၤ, ဒီးယကကတိၤတၢ်ဒီး
         နၤဖဲန့ၣ်လီၤ.23  ဒီးယဂဲၤဆၢထၢၣ်, ဒီးလဲၤဆူတၢ်ပျီပူၤ, ဒီးကွၢ်ကွၢ်, ယွၤအလၤကပီၤဆၢထၢၣ်ဖဲန့ၣ်, ဒ်တၢ်လၤကပီၤလၢ
         ယထံၣ်ဘၣ်လၢထံမိၢ်ပှၢ်ကဘၢ်အနံၤအသိးန့ၣ်, ဒီးယ လီၤဃံၤအီထီလာ်လီၤ.24  ဒီးသးန့ၣ်ဟဲနုာ်ဝဲလၢယပူၤ, ဒီးပာ်ဆၢထၢၣ်ယၤ, ဒီး ကတိၤတၢ်ဒီးယၤ, ဒီးစံးဘၣ်ယၤ, လဲၤကးတံာ်ဃာ်န
         သးလၢနဟံၣ်ပူၤတက့ၢ်.
         25  ဒီးနဲဒၣ်အံၤပှၤကညီဖိခွါဧၢ, ကွၢ်ကွၢ်, တၢ်ကပာ်ပျံၤစၢဃာ်လၢနလိၤ, ဒီးကစၢ ဃာ်နၤလၢအီၤ, ဒီးနတလဲၤထီၣ်ဘၣ်လၢပှၤတဖၣ်န့ၣ်
         အကျါဘၣ်.
         26  ဒီးယကဒုးစဲဘူးနပျ့ၤဒိးနခၣ်ခိၣ်, ဒီးန ကအိၣ်တအုၣ်, ဒီးတကဲထီၣ်ဘၣ်ပှၤသိၣ်ဃီၣ်တၢ်လၢ အဂီၢ်ဘၣ်.
         အဂ့ၢ်ဒ်အံၤ, မ့ၢ်ဝဲလၢပှၤဟံၣ်ဖိလၢအပူထီၣ် ဒၣ်တၢ်လီၤ.27  ဘၣ်ဆၣ်ဒီးတုၤယကတိၤတၢ်ဒီးနၤဒီး, ယကဒုးအဲး ထီၣ်နထးခိၣ်, ဒီးနကစံးဘၣ်အီၤ, ကစၢ်ယွၤစံးဒ်အံၤ,
         ပှၤလၢအကကနၣ်တၢ်န့ၣ် ကကနၣ်ဒၣ်ဝဲတက့ၢ်. ဒီး ပှၤလၢအဆိတ့ၢ်ဝဲန့ၣ်ကဆိတ့ၢ်ဒၣ်ဝဲတက့ၢ်.

၄41  ဒီးနဲဒၣ်အံၤပှၤကညီဖိခွါဧၢ, ဟံးန့ၢ်အူးခဲဘ့ၣ်ဘၣ်တ ဘ့ၣ်, ဒီးပာ်အီၤလၢနမဲာ်ညါ, ဒီးကွဲးဝ့ၢ်ယရူၤၡလ့ၣ်အ
         ဂီၤလၢအလိၤ,
         2  ဒီးကဝီၤဃာ်အီၤ, သူၣ်တိာ်ထီဒါအီၤ, ဒီးမၤထီၣ်ခိၣ်ဒူထီဒါအီၤ, ဒီးသူၣ်ဒဲထီဒါအီၤ, ဒီးပာ်နီၣ်
         ဘၢၣ်ဖျိတၢ်ဝးတရံးအီၤတက့ၢ်.3  ဒီးနဲဒၣ်အံၤဟံးန့ၢ်သပၢၤထးဘ့ၣ်ဘၣ်တဘ့ၣ်, ဒီးပာ် အီၤလၢခိၣ်ဒူထးအဂီၢ်လၢနၤဒီးဝ့ၢ်အဘၢၣ်စၢၤ,
         ဒီးပာ်န မဲာ်ထီဒါအီၤတက့ၢ်. ဒီးကဘၣ်တၢ်ကဝီၤဃာ်အီၤ, ဒီး နကကဝီၤဃာ်အီၤလီၤ. အဝဲန့ၣ်ကကဲထီၣ်အပနီၣ်လၢ
         အံၣ်စရ့လးအပှၤဟံၣ်ဖိအဂီၢ်လီၤ.4  ဒီးနဲဒၣ်အံၤမံလီၤလၢနကပၤအစ့ၣ်တခီ, ဒီးပာ်အံၣ် စရ့လးအပှၤဟံၣ်ဖိအတၢ်အၢလၢအလိၤတက့ၢ်. နက စိာ်အတၢ်အၢဒ်အမုၢ်နံၤတဖၣ်
         လၢနမံလီၤလၢအဖီခိၣ် အတၢ်ဂံၢ်အသိးန့ၣ်လီၤ.5  အဂ့ၢ်ဒ်အံၤ, လၢအတၢ်အၢအနံၣ်တဖၣ်အဂီၢ် ယ ပာ်လီၤမုၢ်နံၤတဖၣ်လၢနဂီၢ်, အနံၤသၢကယၤခွံဆံလီၤ.
         ဒီးနကစိာ်အံၣ်စရ့လးအပှၤဟံၣ်ဖိအတၢ်အၢအနံၤ ပှဲၤ န့ၣ်လီၤ.6  ဒီးတုၤနမၤပှဲၤထီၣ်မုၢ်နံၤတဖၣ်ဝံၤဒီး, မံလီၤကဒီးလၢ နကပၤအထွဲတခီတက့ၢ်. ဒီးနကစိာ်ယူဒၤအပှၤဟံၣ်
         ဖိအတၢ်အၢအနံၤလွံၢ်ဆံလီၤ. လၢတနံၣ်အဂီၢ်ယပာ် လီၤန့ၢ်နၤလၢမုၢ်တနံၤလီၤ.7  ဒီးကွၢ်လၢနမဲာ်ဆူယရူၤၡလ့ၣ်လၢ တၢ်ကဝီၤဃာ် အီၤ, ဒီးမၤဘ့ၣ်ဆ့နစုဒုၣ်, ဒီၤကတိၤတၢ်လၢဝံအကျိာ်
         ထီဒါအီၤတက့ၢ်.8  ဒီးကွၢ်ကွၢ်, ယကပာ်တၢ်စၢဃာ်လၢနလိၤ, ဒီးနတ ဃၣ်ကပၤဘၣ်နသးလၢ တခီဆူတခီဘၣ်တုၤနမၤ လၢာ်နကဝီၤဃာ်တၢ်အမုၢ်နံၤတဖၣ်လီၤ.9  ဒီးနဲဒၣ်အံၤဟံးန့ၢ်ဘုကၠူၣ်, ဒီးဘုမုယီၤ, ဒီးဘီဘၣ် သၣ်, ဒီးပထိးသၣ်, ဒီးသွံသၣ်, ဒီးတုၤကူးစမ့းတဖၣ်
         လၢနဂီၢ်, ဒီးဒၢနုာ်အီၤလၢသပၢၤတဖျၢၣ်ဃီ, ဒီးမၤန ကိၣ်လၢအီၤလၢမုၢ်နံၤတဖၣ် လၢနကမံလီၤလၢနက ပၤန့ၣ်တက့ၢ်.
         သၢကယၤခွံဆံနံၤန့ၣ်နကအီၣ်တၢ်လၢ အီၤလီၤ.10  ဒီးတၢ်အီၣ်လၢနကအီၣ်န့ၣ် နဘၣ်စီၤအီၤတနံၤၡက့ လးခံဆံ, တနံၤၡက့လးခံဆံလီၤ. နဘၣ်အီၣ်အီၤလၢ
         တကတီၢ်ဘၣ်တကတီၢ်လီၤ.
         11  ဃီၣ်ထံသတးဒီး, န ဘၣ်အီထံ, တဟံၣ်ဃုပူတပူလီၤ. နဘၣ်အီအီၤလၢ တကတီၢ်ဘၣ်တကတီၢ်လီၤ.12  ဒီးနဘၣ်အီၣ်ဘုမုယီၤအကိၣ်ဘ့ၣ်ဘၣ်, ဒီးနဘၣ်ကုၢ် အီၤလၢတၢ်အ့ၣ်လၢအဟဲလီၤလၢပှၤကညီအပူၤ, လၢ
         အဝဲသ့ၣ်အမဲာ်ညါလီၤ.
         13  ဒီးယွၤစံးဝဲဒၣ်, ဒ်န့ၣ်သိးပှၤ အံၣ်စရ့လးဖိကအီၣ်အကိၣ် တကဆှီဘၣ်လၢပှၤက လုာ်တဖၣ်အကျါဖဲယကဟီထီၣ်ကွံာ်အီၤလီၤ.14  ဒီးယစံး, အၣ်, ကစၢ်ဧၢ, ကွၢ်ကွၢ်, ယဲဒၣ်အံၤယသး တကဆှီတ့ၢ်နီတစုဘၣ်. အဂ့ၢ်ဒ်အံၤ, လၢယဖိၣ်သၣ်
         ခွါထီၣ်လံၤလံၤတုၤခဲကနံၣ်အံၤ တၢ်လၢအသံဒၣ်တၢ် မ့ၢ်ဂ့ၤ, ဒီးတၢ်လၢတၢ်အ့ၣ်ဖှီကွံာ်မ့ၢ်ဂ့ၤ,
         ယတအီၣ် ဘၣ်. ဒီးတၢ်ညၣ်တကဆှီဘၣ်န့ၣ် တနုာ်ဘၣ်လၢယ ကိာ်ပူၤဘၣ်.15  တုၤနုၤတဘျီစံးဘၣ်ယၤ, ကွၢ်ကွၢ်, ယဟ့ၣ်လီၤနၤ လၢဂီၤဖံးအအ့ၣ်လၢပှၤကညီအအ့ၣ်အလီၢ်လီၤ. ဒီးန
         ဘၣ်ကုၢ်ကိၣ်လၢအီၤလီၤ.16  ဒီးစံးဘၣ်ယၤ, ပှၤကညီဖိခွါဧၢ, ကွၢ်ကွၢ်, ယကမၤကၢ် ကွံာ်ကိၣ်အနီၣ်ထိးဘိလၢ ယရူၤၡလ့ၣ်အပူၤ,
         ဒီးပှၤက အီၣ်ကိၣ်လၢပှၤစီၤဝဲ, အိၣ်ဒီးအသးကတုၤ,
         17  ဒ်သိး အကိၣ်ဒီးအထံကစှၤ, ဒီးအသးကကတုၤတဂၤဒီးတ ဂၤ, ဒီးကလၢာ်ကွံာ်ဝဲလၢအတၢ်အၢအဃိလီၤ.

၅51  ဒီးနဲဒၣ်အံၤ, ပှၤကညီဖိခွါဧၢ, ဟံးန့ၢ်ဒီလၢအကနၣ် အ့ၣ်ဂ့ၤတဘ့ၣ်, ပှၤလူၤတၢ်ဖိအဒီ, ဒီးလူၤနခိၣ်,
         ဒီးနခၣ် ဆူၣ်, ဒီးဟံးန့ၢ်စီးပီၢ်လၢအစီၤတၢ်, ဒီးနီၤဖးနခိၣ်သူဒီး နခၣ်ဆူၣ်အဆၢတက့ၢ်.2  တုၤတၢ်ကဝီၤဃာ်ဝ့ၢ်အမုၢ်နံၤတဖၣ်ကလၢာ်ဒီး, သၢ ပူတပူန့ၣ်နဘၣ်ဆူးထီၣ်ကွံာ်လၢမ့ၣ်အူလၢ ဝ့ၢ်အသး
         ကံၢ်ပူၤ, ဒီးနဘၣ်ဟံးန့ၢ်သၢပူတပူ, ဒီးကျီအီၤဝးတရံးဝဲ လၢနး, ဒီးသၢပူတပူန့ၣ် နဘၣ်မၤပြံပြါအီၤလၢက
         လံၤအကျါ, ဒီးယကဒုးပိာ်အခံလၢနးတဘ့ၣ်လီၤ.
         3  ဒီး နဘၣ်ဟံးန့ၢ်စှၤဘိလၢအကျါ, ဒီးဘိၣ်ထီၣ်အီၤလၢန ဆ့အခီၣ်ထံးအပူၤလီၤ.
         4  ဒီးလၢအဝဲသ့ၣ်အကျါန့ၣ် နဘၣ်ဟံးန့ၢ်ကဒီးတနီၤ, ဒီးဖၢလီၤအီၤလၢမ့ၣ်အူကျါ, ဒီးဆူးထီၣ်ကွံာ်အီၤလၢမ့ၣ်အူလီၤ.
         မ့ၣ်အူကဟဲထီၣ် လၢအီၤဒီးဘၣ်အံၣ်စရ့လးအပှၤဟံၣ်ဖိခဲလၢာ်လီၤ.5  ကစၢ်ယွၤစံးဒ်အံၤ, အဝဲအံၤမ့ၢ်ယရူၤၡလ့ၣ်လီၤ. ယ ပာ်လီၤအီၤလၢပှၤကလုာ်တဖၣ်, ဒီးထံဧိၤကီၢ်ဧိၤအိၣ်ဝး
         တရံးအီၤတဖၣ်အသးကံၢ်ပူၤလီၤ.
         6  ဒီးပူထီၣ်ယတၢ် စံၣ်ညီၣ်လၢအမၤတၢ်အၢအါန့ၢ် ပှၤကလုာ်တဖၣ်, ဒီး ယတၢ်သိၣ်တၢ်သီအါန့ၢ်ကီၢ်လၢ
         အဝးတရံးအီၤတ က့ၢ်လီၤ. အဂ့ၢ်ဒ်အံၤ, ညိကွံာ်ယတၢ်စံၣ်ညီၣ်, ဒီးတလဲၤ ဘၣ်လၢယတၢ်သိၣ်တၢ်သီအပူၤဘၣ်.7  မၤသးဒ်န့ၣ်ဒီးကစၢ်ယွၤစံးဒ်အံၤ, မ့ၢ်သုပူထီၣ်အါန့ၢ် ပှၤကလုာ်တဖၣ်ဝးတရံးသု, ဒီးတလဲၤဘၣ်လၢယတၢ်
         သိၣ်တၢ်သီအပူၤ, ဒီးတတိၢ်န့ၢ်ဘၣ်ယတၢ်စံၣ်ညီၣ် ဘၣ်, ဒီးမ့ၢ်သုမၤတၢ်ဒ်ပှၤကလုာ်တဖၣ် အိၣ်ဝးတရံး
         သုအလုၢ်အလၢ်အသိးန့ၣ်ဒီး,
         8  ကစၢ်ယွၤစံးဒ်အံၤ, ကွၢ်ကွၢ်, တၢ်လၢယၤအံၤ ယထီဒါနၤလီၤ. ဒီးယမၤတၢ် စံၣ်ညီၣ်တဖၣ် ထီဒါနၤလၢပှၤကလုာ်တဖၣ်အမဲာ်ညါ
         လီၤ.
         9  ဒီးယကမၤနၤလၢတၢ်လၢယတမၤတ့ၢ်ဘၣ်, ဒီး တၢ်လၢယတမၤလၢၤဘၣ်လၢ နတၢ်အၢခဲလၢာ်အဃိ လီၤ.10  မၤသးဒ်န့ၣ်ဒီးပၢ်တဖၣ်က အီၣ်အဖိခွါတဖၣ်လၢန ပူၤ, ဒီးဖိခွါတဖၣ်ကအီၣ်အပၢ်တဖၣ်, ဒီးယကမၤတၢ်
         စံၣ်ညီၣ်တဖၣ်လၢနပူၤ, ဒီးနတၢ်အိၣ်လီၤတဲာ်ခဲလၢာ် န့ၣ်ယကမၤလီၤပြံလီၤပြါအီၤဆူ ကလံၤကိးခီဒဲးအကျါ
         ခဲလၢာ်န့ၣ်လီၤ.11  မၤသးဒ်န့ၣ်ဒီးယမူယဲ, ယွၤစံးဝဲဒၣ်, မ့ၢ်နမၤဘၣ်အၢ ယလီၢ်စီဆှံလၢ နတၢ်တကဆှီဘၣ်ခဲလၢာ်ဒီးလၢန
         တၢ်သးဘၣ်အၢခဲလၢာ်ဒီး, ယကဃၣ်ကွံာ်ယမဲာ်လၢ နအိၣ်ဒီးယတသးလီဘၣ်, ဒီးယတသးကညီၤဘၣ် လီၤ.12  ပှၤသၢပူတပူလၢနပူၤန့ၣ်ကသံလၢ တၢ်သံသတြိာ်, ဒီးကလၢာ်ကွံာ်ဝဲလၢတၢ်သၣ်ဝံၤလီၤဒိလၢနပူၤ, ဒီးပှၤ
         သၢပူတပူကလီၤဃံၤလၢနးဝးတရံးနၤ, ဒီးယကမၤပြံ ပြါသၢပူတပူဆူ ကလံၤကိးခီဒဲးအကျါခဲလၢာ်, ဒီးယ ကဒုးပိာ်အခံလၢနးတဘ့ၣ်လီၤ.13  ဒီးယသးထီၣ်ကလၢာ်ကွံာ်, ဒီးယကဒုးအိၣ်ဘှံးယ သးကဲၤထီၣ်လၢအလိၤ, ဒီးယသးကမုာ်ထီၣ်က့ၤလီၤ. ဒီးတုၤယမၤလၢထီၣ်ပှဲၤထီၣ်ယသးကဲၤထီၣ်လၢအလိၤ
         ဒီး, ကသ့ၣ်ညါလၢယၤ, ယွၤအံၤယကတိၤတၢ်လၢယ သးဆူၣ်လီၤ.14  ဒီးယကမၤသယုၢ်နၤ, ဒီးတၢ်ဒုၣ်ဒွဲၣ်အလီၢ်လၢပှၤက လုာ်ခဲလၢာ်အကျါလၢအအိၣ်ဝးတရံးနၤ, လၢကယဲၢ်
         ပှၤလၢအလဲၤတြူာ်နၤအမဲာ်ညါခဲလၢာ်လီၤ.
         15  တုၤယ မၤတၢ်စံၣ်ညီၣ်တဖၣ်လၢယသးထီၣ်, ဒီးလၢယသး ကဲၤထီၣ်, ဒီးလၢယသးကဲၤထီၣ်အသိၣ်ဃီၣ်တၢ်လၢန
         ပူၤဒီး, နကကဲထီၣ်တၢ်ဒုၣ်ဒွဲၣ်အလီၢ်, ဒီးတၢ်စံးအၢ အလီၢ်, တၢ်သိၣ်က့ၤအလီၢ်, ဒီးတၢ်ကမၢကမၣ်အလီၢ်,
         လၢပှၤကလုာ်တဖၣ်အိၣ်ဝးတရံးနၤအဂီၢ်လီၤ. တၢ်လၢ ယၤယွၤအံၤ, ယကတိၤတၢ်န့ၣ်လီၤ.16  တုၤယပျၢ်တၢ်သၣ်ဝံၤလီၤဒိအပျၢ်အၢတဖၣ် ဆူအ လိၤ, လၢအမ့ၢ်လၢတၢ်မၤဟးဂီၤတၢ်အဂီၢ်, လၢယက မၢအမၤဟးဂီၤသု,
         ဒီးမၤဒိၣ်ထီၣ်တၢ်သၣ်ဝံၤလီၤဒိလၢ သုကျါ, ဒီးမၤကၢ်ကွံာ်သုကိၣ်အနီၣ်ထိးဘိဒီး, ကမၤ အသးလီၤ.17  ဒီးယကမၢလီၤတၢ်သၣ်ဝံၤလီၤဒိ, ဒီးဆၣ်ဖိကီၢ်ဖိအ ဒူလၢအကမၤလၢာ်ကွံာ်နဖိနလံၤ, ဒီးတၢ်သံသတြိာ်,
         ဒီးတၢ်သွံၣ်န့ၣ်ကခီဂာ်နၤ, ဒီယကဒုးဘၣ်နၤလၢနးဧိၤ ဘီဧိၤလီၤ. တၢ်လၢယၤယွၤအံၤ, ယကတိၤလံတၢ်လံ.

၆61  ဒီးယွၤအကလုၢ်ဘၣ်ယၤဒီးစံးဝဲဒၣ်, ပှၤကညီဖိခွါ ဧၢ,
         2  ကွၢ်လၢနမဲာ်ဆူအံၣ်စရ့လးအကစၢၢ်ကလိ, ဒီး ကတိၤတၢ်လၢဝံကျိာ်လၢအဂ့ၢ်ဒီးစံး,
         3  အံၣ်စရ့လးအ ကစၢၢ်သ့ၣ်ဧၢ, ကနၣ်ကစၢ်ယွၤအကလုၢ်တက့ၢ်. ယွၤ စံးဘၣ်ကစၢၢ်, ဒီးတၢ်စိခိၣ်, ဒီးထံဖိကျိ,
         ဒီးတၢ်ပျီပူၤ, ဒီး ကစၢၢ်ကဆူးဒ်အံၤ, ကွၢ်ကွၢ်, ယကဒုးဘၣ်သုလၢနးတ ဘ့ၣ်, ဒီးယကမၤဟးဂီၤသုလီၢ်ထီၣ်ထီတဖၣ်လီၤ.
         4  ဒီး သုတၢ်လုၢ်လီၢ်တဖၣ်ကအိၣ်သယုၢ်, ဒီးသုတၢ်ဂီၤဃ မၣ်တဖၣ်ကကၢ်ကွံာ်, ဒီးယကတ့ၢ်လီၤသုပှၤဘၣ်တၢ်
         ကျီသံတဖၣ်လၢသုတၢ်ဂီၤတၢ်ဖီၣ်အမဲာ်ညါလီၤ.5  ဒီးယပာ်လီၤပှၤအံၣ်စရ့လးဖိအစိၣ်တဖၣ် လၢအတၢ် ဂီၤတၢ်ဖီၣ်အမဲာ်ညါ, ဒီးယကမၤလီၤပြံလီၤပြါအဃံ
         အကွဲလၢသုတၢ်လုၢ်အလီၢ်အဃၢၤဝးတရံးဝဲလီၤ.6  လၢသုအိၣ်သုဆိးအလီၢ်ခဲလၢာ်န့ၣ် တၢ်ကမၤလူၤခူ ဧိၤဝ့ၢ်ဧိၤ, ဒီးတၢ်အလီၢ်ထီၣ်ထီတဖၣ်န့ၣ် ကအိၣ်သ
         ယုၢ်, ဒ်သိးတၢ်ကမၤလူၤ, ဒီးမၤသယုၢ်အီၤ, ဒီးသုတၢ် ဂီၤတၢ်ဖီၣ်ကကၢ်ကွံာ်, ဒီးဆိတ့ၢ်, ဒီးဒ်သိးတၢ်ကကူာ်
         လီၤကွံာ်သုတၢ်ဂီၤဃမၣ်, ဒီးသုမၤတၢ်တဖၣ်န့ၣ်က တုၤလၢတၢ်ဟးဂီၤလီၤ.
         7  ဒီးပှၤဘၣ်တၢ်မၤသံအီၤတ ဖၣ် ကလီၤဃံၤလၢသုကျါ, ဒီးသုကသ့ၣ်ညါလၢယမ့ၢ် ယွၤလီၤ.8  ဘၣ်ဆၣ်ဒီးယကပာ်လီၤတဲာ် တၢ်အိၣ်လီၤတဲာ်, ဒ် သိးတုၤသုလီၤပြံလီၤပြါလၢကီၢ်တဖၣ်အကျါဒီး, သု
         ကအိၣ်ဒီးပှၤလၢအပူၤဖျဲးဒီးနး လၢပှၤကလုာ်တဖၣ်အ ကျါတနီၤလီၤ.9  ဒီးပှၤလၢအပူၤဖျဲး လၢသုကျါန့ၣ် ကသ့ၣ်နီၣ်ထီၣ် က့ၤယၤလၢပှၤကလုာ်တဖၣ်အကျါ, ဖဲပှၤကစိာ်မၢကဲ
         ကုၢ်အီၤလီၤ. အဂ့ၢ်ဒ်အံၤ, ယကမၤဟးဂီၤအသးမၤက မၣ်မုၣ်ကမၣ်ခွါလၢအဟးသဒၣ်ယၤ, ဒီးအမဲာ်လၢအ လဲၤမၤကမၣ်မုၣ်ကမၣ်ခွါလၢ
         အတၢ်ဂီၤတၢ်ဖီၣ်လီၤ. ဒီးကသးဟ့လီၤအသးလၢတၢ်အၢလၢ အမၤဝဲလၢအ တၢ်သးဘၣ်အၢခဲလၢာ်အကျါအဃိလီၤ.
         10  တုၤနုၤတ ဘျီကသ့ၣ်ညါဝဲ လၢယမ့ၢ်ယွၤ, ဒီးလၢယတစံးဘၣ် လၢယကမၤအီၤလၢတၢ်အၢအံၤကလီလီဘၣ်.11  ကစၢ်ယွၤစံးဒ်အံၤ, သီလၢနစု, ဒီးဆှ့ၣ်လၢနခီၣ်, ဒီး စံး, အါလၣ်, လၢအံၣ်စရ့လးအပှၤဟံၣ်ဖိအတၢ်သး
         ဘၣ်အၢအအၢအသီခဲလၢာ်အဃိတက့ၢ်. အဂ့ၢ်ဒ်အံၤ, ကလီၤဃံၤလၢနးဧိၤဘီဧိၤ, လၢတၢ်သၣ်ဝံၤလီၤဒိ, ဒီး
         လၢတၢ်သံသတြိာ်လီၤ.12  ပှၤအိၣ်ဝဲလၢအယံၤန့ၣ် ကသံလၢတၢ်သံသတြိာ်, ဒီး ပှၤအိၣ်ဝဲလၢအဘူးန့ၣ်ကလီၤဃံၤလၢနးဧိၤဘီဧိၤ,
         ဒီး ပှၤလၢအအိၣ်လီၤတဲာ်, လၢတၢ်ဝီၤဃာ်အီၤန့ၣ်ကသံ လၢတၢ်သၣ်ဝံၤလီၤဒိလီၤ. ယကမၤလၢထီၣ်ပှဲၤထီၣ်ယ
         သးကဲၤထီၣ်လၢအလိၤဒ်န့ၣ်လီၤ.13  တုၤအပှၤဘၣ်တၤမၤသံအီၤအိၣ်ဝဲလၢ အတၢ်ဂီၤတၢ် ဖီၣ်အကျါဝးတရံးအတၢ်လုၢ်လီၢ်, လၢကယဲၢ်တၢ်စိခိၣ်
         ထီအလိၤ, လၢကယဲၢ်ကစၢၢ်ကလိအဒီခိၣ်ခဲလၢာ်, ဒီး လၢကယဲၢ်သ့ၣ်သံကစဲာ်အဖီလာ်, ဒီးလၢကယဲၢ်သ့ ထိးဖၣ်တီၣ်အဖီလာ်,
         ဖဲဒၣ်အလီၢ်လၢအမၤဘူၣ်အတၢ် ဂီၤတၢ်ဖီၣ်လၢတၢ်နၢမူဒီး, သုကသ့ၣ်ညါလၢယမ့ၢ်ယွၤ လီၤ.14  ဒီးယကယူာ်ထီၣ်ယစုထီဒါအီၤ, ဒီးမၤသယုၢ်ထံဧိၤ ကီၢ်ဧိၤ, မ့ၢ်မးယကမၤသယုၢ်အီၤနးန့ၢ်ပှၢ်မုၢ်ကနၢဒံး
         ဘလးတက့ၢ်, လၢအအိၣ်အဆိးအလီၢ်ခဲလၢာ်အပူၤ, ဒီးကသ့ၣ်ညါဝဲလၢယမ့ၢ်ယွၤလီၤ.

၇71  ဒီးယွၤအကလုၢ်ဘၣ်ယၤဒီးစံးဝဲဒၣ်,― ဒီးနဲဒၣ်အံၤ, ပှၤကညီဖိခွါဧၢ, ကစၢ်ယွၤစံးလၢအံၣ်စရ့လးအကီၢ်
         အဂ့ၢ်ဒ်အံၤ, တၢ်အကတၢၢ်, တၢ်အကတၢၢ်ဟဲဘၣ် ကီၢ်လွံၢ်နၢၣ်လီၤ.
         3  ခဲကနံၣ်အံၤတၢ်အကတၢၢ်ဘၣ်နၤ လီၤ. အဂ့ၢ်ဒ်အံၤ, ယကပျၢ်ယသးထီၣ်ဆူနအိၣ်, ဒီးယ ကစံၣ်ညီၣ်နၤဒ်နကျဲတဖၣ်အသိး,
         ဒီးယကဟ့ၣ်ကၣ် နၤလၢနတၢ်သးဘၣ်အၢခဲလၢာ်န့ၣ်လီၤ.
         4  ဒီးယမဲာ်တ သးလီဘၣ်နၤ, ဒီးယတသးကညီၤဘၣ်, ဒီးယကဟ့ၣ် ကၣ်နၤလၢနကျဲတဖၣ်, ဒီးနတၢ်သးဘၣ်အၢတဖၣ်န့ၣ်
         ကအိၣ်ဝဲလၢဝဲလၢနပူၤ, ဒီးသုကသ့ၣ်ညါလၢယမ့ၢ် ယွၤလီၤ.5  ကစၢ်ယွၤစံးဝဲဒ်အံၤ, တၢ်အၢတမံၤ, တၢ်အၢ, ကွၢ်ကွၢ်, ဟဲဝဲလီၤ.
         6  တၢ်အကတၢၢ်ဟဲဝဲ, တၢ်အကတၢၢ်ဟဲ ဝဲလီၤ. ဖုသံနီၣ်ဝဲထီဒါနၤ, ကွၢ်ကွၢ်, ဟဲဝဲလီၤ.7  ပှၤလၢအအိၣ်အဆိးလၢကီၢ်ပူၤဧၢ, မုၢ်ဆ့ၣ်ထီၣ်န့ၢ် နၤ, တၢ်အဆၢအကတီၢ်ဘၣ်လံ, တၢ်တၢထီၣ်တၢလီၤ
         အမုၢ်တနံၤအိၣ်ဘူးထီၣ်လံ. တမ့ၢ်ဘၣ်တၢ်သးခုအ သီၣ်လၢကစၢၢ်ကလိဘၣ်.8  ခဲကနံၣ်အံၤဘူးဒီးယကလူလီၤ ယသးကဲၤထီၣ်လၢန လိၤ, ဒီးမၤလၢာ်ယသးထီၣ်လၢနလိၤ, ဒီးယကစံၣ် ညီၣ်နၤဒ်နကျဲတဖၣ်အသိး,
         ဒီးယကဟ့ၣ်ကၣ်နၤလၢ နတၢ်သးဘၣ်အၢခဲလၢာ်လီၤ.9  ဒီးယမဲာ်တသးလီဘၣ်, ဒီးယတသးကညီၤဘၣ်, ယ ကဟ့ၣ်ကၣ်တၢ်လၢနၤဒ်နကျဲတဖၣ်အသိးန့ၣ်, ဒီးန တၢ်သးဘၣ်အၢတဖၣ်ကဘၣ်နၤ,
         ဒီးသုကသ့ၣ်ညါလၢ ယၤယွၤအံၤ, ယကျီသုလီၤ.10  ကွၢ်ကွၢ်, မုၢ်တနံၤန့ၣ်, ကွၢ်ကွၢ်, ဟဲဝဲ, မုၢ်ဆ့ၣ်ထီၣ်ဝဲ, နီၣ်ထိးဘိဆှိးထီၣ်လံ, တၢ်သးထီၣ်ထီဘိၣ်ထီၣ်လံ.11  တၢ်မၤန့ၢ်ဆူၣ်န့ၣ် ကဲထီၣ်လံတၢ်တတီတလိၤအနီၣ် တီၢ်လံ. အဝဲသ့ၣ်မ့ၢ်ဂ့ၤ, အပှၤဂီၢ်မုၢ်မ့ၢ်ဂ့ၤ,
         အတၢ်အိၣ် ဖှိၣ်မ့ၢ်ဂ့ၤ, တအိၣ်လီၤတဲာ်ဘၣ်နီတဂၤဘၣ်. ဒီးပှၤတ ဟီၣ်ဘၣ်လၢအဃိဘၣ်.
         12  အကတီၢ်ဟဲဘၣ်ဝဲ, မုၢ်တ နံၤန့ၣ်သုးဘူးအသးလီၤ. ပှၤလၢအပှ့ၤတၢ်န့ၣ်မ်အသု တသးခုတဂ့ၤ. ဒီးပှးလၢအဆါကွံာ်တၢ်န့ၣ်မ်အသုတ
         သးအုးတဂ့ၤ. အဂ့ၢ်ဒ်အံၤ, တၢ်သးထီၣ်ဘၣ်ပှၤဂီၢ်မုၢ်ခဲ လၢာ်လီၤ.
         13  အဂ့ၢ်ဒ်အံၤ, ပှၤဆါတၢ်န့ၣ်မ့ၢ်မူဒံးဘၣ်ဆၣ် ဒီး, တက့ၤက့ၤဘၣ်ဆူတၢ်လၢအဘၣ်တၢ်ဆါကွံာ်အ သးအအိၣ်ဘၣ်.
         အဂ့ၢ်ဒ်အံၤ, တၢ်ထံၣ်လၢညါခီထီဒါ ပှၤဂီၢ်မုၢ်ခဲလၢာ်, တဟဲက့ၤနီတဂၤဘၣ်, ဒီးပှၤလၢအမူ ဝဲလၢအတၢ်အၢအပူၤ
         တမၤဆူၣ်ထီၣ်ဘၣ်အသးနီတ ဂၤဘၣ်.
         14  အူထီၣ်ကွဲၤ, ဒီးကတဲာ်ကတီၤတၢ်ခဲလၢာ် တက့ၢ်. ဘၣ်ဆၣ်ဒီးပှၤတလဲၤဒုးသုးဘၣ်နီတဂၤဘၣ်. အဂ့ၢ်ဒ်အံၤ,
         ယသးထီၣ်ဘၣ်အပှၤဂီၢ်မုၢ်ခဲလၢာ်လီၤ.15  နးဧိၤဘီဧိၤအိၣ်ဝဲလၢခိ, ဒီးတၢ်သံသတြိာ်, ဒီးတၢ် သၣ်ဝံၤလီၤဒိအိၣ်ဝဲလၢအပူၤလီၤ. ပှၤအိၣ်ဝဲလၢပှၢ်လၢ်
         ကျါန့ၣ်ကသံဝဲလၢနးဧိၤဘီဧိၤ, ဒီးပှၤအိၣ်ဝဲလၢဝ့ၢ်ပူၤ န့ၣ် တၢ်သၣ်ဝံၤလီၤဒိ, ဒီးတၢ်သံသတြိာ်န့ၣ်ကအီၣ်ကွံာ်
         အီၤလီၤ.16  ဒီးပှၤလၢအပူၤဖျဲးတၢ်လၢအကျါတဖၣ်န့ၣ် ကအိၣ် ဝဲလၢကစၢၢ်ကလိဒ်ထိၣ်လွံၢ်လၢ ကစၢၢ်ကဆူးပူၤအ သိးန့ၣ်လီၤ.
         အသူၣ်အုးသးအုးခဲလၢာ်လၢအတၢ်အၢ အဃိကိးဂၤဒဲးလီၤ.17  ပှၤအစုအဂံၢ်အဘါကစၢ်လီၤခဲလၢာ်, ဒီးပှၤအခီၣ်လ့ၢ် ခိၣ်ကကဲထီၣ်ထံခဲလၢာ်လီၤ.
         18  ဒီးကကံၢ်တူာ်အယီၢ် ဒ့လၢထၢၣ်အတၢ်ကံးညာ်, ဒီးတၢ်မၤပျံၤတၢ်ကကျၢၢ် ဘၢအီၤ, ဒီးတၢ်မဲာ်ဆှးကအိၣ်ဝဲလၢ
         ပှၤအမဲာ်ခဲလၢာ်, ဒီးကယဲၢ်အခိၣ်ကလ့ၤခဲလၢာ်လီၤ.19  ကကွံာ်တ့ၢ်အစ့လၢကျဲပူၤ, ဒီးတပးကဲဘၣ်အထူန့ၣ် ဘၣ်. အစ့ဒီးအထူမၤပူၤမၤဖျဲးအီၤလၢ ယွၤအတၢ်သး
         ထီၣ်အမုၢ်တနံၤတသ့ဘၣ်. အတၢ်သၣ်ဝံၤတဘျါလၢ အီၤ, ဒီးအဟၢဖၢတပှဲၤဘၣ်လၢအီၤဘၣ်. အဂ့ၢ်ဒ်အံၤ, မ့ၢ်အတၢ်ဒဲးဘးအခီၣ်ဘၣ်တိၢ်အလီၢ်န့ၣ်လီၤ.20  အဂ့ၢ်ဒ်အံၤ, ပာ်အကယၢကယဲအဃံအလၤလၢတၢ် သးထီၣ်ထီ, ဒီးတ့အတၢ်သးဘၣ်အၢ, ဒီးအတၢ်သးဟ့ အလီၢ်အဂီၤတဖၣ်လၢအီၤလီၤ.
         မၤသးဒ်န့ၣ်ဒီးယက ပာ်အီၤလၢတၢ်ဘၣ်အၢဘၣ်သီလၢအဂီၢ်လီၤ.21  ဒီးယကဟ့ၣ်လီၤအီၤလၢ ပှၤတခီဘီမုၢ်ဖိအစုပူၤလၢ အတၢ်ဂုာ်ဆူၣ်ပျီဆူၣ်အဂီၢ်, ဒီးလၢဟီၣ်ခိၣ်အပှၤတတီ
         တလိၤဘၣ်လၢတၢ်ဂုာ်န့ၢ်အဂီၢ်, ဒီးအဝဲသ့ၣ်တဖၣ်န့ၣ် ကမၤအီၤလၢတၢ်တကဆှီဘၣ်လီၤ.22  ဒီးယကဃၣ်ကွံာ်ယမဲာ်လၢအအိၣ်, ဒီးအဝဲသ့ၣ်က မၤတကဆှီဘၣ်ယလီၢ်အိၣ်တဒၢလီၤ. ဒီးတမျိၤတမျာ် တဖၣ်ကလဲၤနုာ်,
         ဒီးမၤအီၤတကဆှီဘၣ်လီၤ.23  တ့ပျံၤသွဲတဘိတက့ၢ်. အဂ့ၢ်ဒ်အံၤ, ထံဧိၤကီၢ်ဧိၤန့ၣ် ပှဲၤဝဲဒီးတၢ်မၤသံတၢ်တတီဘၣ်, ဒီးဝ့ၢ်န့ၣ်ပှဲၤဝဲဒီးတၢ်
         မၤန့ၢ်ဆူၣ်လီၤ.
         24  မၤသးဒ်န့ၣ်ဒီးယွၤကဒုးဟဲနုာ်ပှၤက လုာ်တဖၣ်လၢအအၢ, ဒီးကမၤန့ၢ်သုဟံၣ်သုဃီလီၤ. ဒီးယကဒုးဆိတ့ၢ်ပှၤအဆူၣ်အသးထီၣ်ထီ,
         ဒီးပှၤကမၤ တကဆှီဘၣ်အလီၢ်စီဆှံတဖၣ်လီၤ.25  တၢ်မၤဟးဂီၤဟဲဝဲ ဒီးပှၤကဃုတၢ်ဃူတၢ်ဖိး, ဒီးတ ထံၣ်န့ၢ်ဘၣ်ဝဲဘၣ်.
         26  တၢ်နးတၢ်ဖှီၣ်န့ၣ်ကဘၣ်တၢ်နး တၢ်ဖှီၣ်ဒီးတၢ်အကစီၣ်န့ၣ် ကဘၣ်တၢ်အကစီၣ်လီၤ. ဒီးကဃုတၢ်ထံၣ်တၢ်လၢညါခီလၢ
         ဝံအအိၣ်ဘၣ်ဆၣ် ဒီး, တၢ်သိၣ်တၢ်သီကဟါမၢ်လၢပှၤလုၢ်တၢ်အဒိၣ်အ အိၣ်, ဒီးတၢ်ဒုးကူၣ်တၢ်န့ၣ်လၢပှၤသးပှၢ်အအိၣ်လီၤ.27  စီၤပၤန့ၣ်အသူၣ်ကအုးအသးကအုး, ဒီးပဒိၣ်ဖးဒိၣ် တဖၣ်န့ၣ်ကကူကသိးဒီးတၢ်အသးကတုၤ, ဒီးပှၤကီၢ်
         ဖိအစုကဘၣ်တၢ်ကိၢ်တၢ်ဂီၤ, ဒီးယကမၤအီၤဒ်အကျဲ အကပူၤအသိးန့ၣ်, ဒီးဒ်အတၢ်စံၣ်ညီၣ်တဖၣ်အသိးန့ၣ်
         ယကစံၣ်ညီၣ်အီၤ, ဒီးကသ့ၣ်ညါဝဲလၢယမ့ၢ်ယွၤလီၤ.

၈81  လၢဃုနံၣ်တနံၣ်, လါဃုလါတလါ, ထီၣ်ယဲၢ်နံၤတ နံၤန့ၣ်ယဆ့ၣ်နီၤလၢယဟံၣ်ပူၤ, ဒီးယူဒၤအပှၤသူၣ်က့
         သးပှၢ်ဆ့ၣ်နီၤဝဲလၢယမဲာ်ညါ, ဒီးတၢ်မၤအသးလၢက စၢ်ယွၤအစုလီၤဘၣ်ယၤဖဲန့ၣ်လီၤ.2  ဒီးကကွၢ်တၢ်, ဒီးကွၢ်ကွၢ်, တၢ်အက့ၢ်အဂီၤမၤအသး ဒ်မ့ၣ်အူအသိး, တၢ်ဖျါလၢအယီၢ်ဒ့အဖီလာ်ဒ်မ့ၣ်အူ
         အသိး, ဒီးလၢအယီၢ်ဒ့အဖီခိၣ်န့ၣ် ဒ်တၢ်ကပီၤကယဲၢ် ကယူာ်အသိး, ဒ်လၢၢ်ဆှံဘီအသိးန့ၣ်လီၤ.3  ဒီးယူာ်ထီၣ်တၢ်ဖျါဒ်အစုအသိး, ဒီးဟံးဃာ်ယခိၣ် သူ, ဒီးသးန့ၣ်စိာ်ထီၣ်ယၤလၢမူခိၣ်ဒီးဟီၣ်ခိၣ်အဘၢၣ်
         စၢၤ, ဒီးစိာ်ထီၣ်ယၤလၢတၢ်ထံၣ်လၢညါခီဘၣ်ဃးဒီး ယွၤအပူၤဆူယရူၤၡလ့ၣ်, ဆူဂၢၤလၢညါတခီအပဲတ ရီအကျဲစၢၤလၢအဒိးဝဲဆူ
         ကလံၤစိးတခီ, ဖဲတၢ်သး က့ၣ်အတၢ်ဂီၤလၢ အထိၣ်ဂဲၤတၢ်သးက့ၣ်န့ၣ်အိၣ်ဝဲ လီၤ.
         4  ဒီးကွၢ်ကွၢ်, အံၣ်စရ့လးအကစၢ်အလၤကပီၤ အိၣ်ဝဲဖဲန့ၣ်, ဒ်တၢ်ထံၣ်တၢ်လၢညါခီလၢ ယထံၣ်ဘၣ် လၢတၢ်ပျီပူၤအသိးန့ၣ်လီၤ.5  တုၤနုၤတစုစံးလၢယၤ, ပှၤကညီဖိခွါဧၢ, ကျ့ထီၣ်နမဲာ် ဆူကလံၤစိးတခီတက့ၢ်. ဒီးယကျ့ထီၣ်ယမဲာ်ဆူက
         လံၤစိးတခီ, ဒီးကွၢ်ကွၢ်, လၢတၢ်လုၢ်လီၢ်အပဲတရီလၢ ကလံၤစိးတခီန့ၣ် တၢ်သးက့ၣ်အတၢ်ဂီၤအိၣ်ဝဲဖဲတၢ်
         လဲၤနုာ်လၢအလီၢ်လီၤ.
         6  ဒီးစံးဘၣ်ယၤ, ပှၤကညီဖိခွါ ဧၢ, ပှၤမၤဝဲဒ်လဲၣ်ဒ်လဲၣ်န့ၣ်နထံၣ်ဘၣ်စ့ၢ်ကီးဧါ. တၢ် သးဘၣ်အၢလၢအံၣ်စရ့လးအပှၤဟံၣ်ဖိမၤဖဲအံၤ
         ဒ်သိး ယကလဲၤယံၤဒီးယလီၢ်စီဆှံန့ၣ်မ့ၢ်အဒိၣ်လီၤ. ဒီးနက ထံၣ်ဒံးတၢ်သးဘၣ်အၢဒိၣ်န့ၢ်အန့ၣ်တက့ၢ်လီၤ.7  ဒီးစိာ်ယၤဆူတၢ်အဂၢၤအကျဲစၢၤ, ဒီးယကွၢ်တၢ်, ဒီး ကွၢ်ကွၢ်, တၢ်ဖျိလၢတၢ်အဒူၣ်တဖျိလီၤ.
         8  ဒီးစံးဘၣ်ယၤ ပှၤကညီအဖိခွါဧၢ, ဘၢၣ်ဖျိတၢ်လၢတၢ်အဒူၣ်န့ၣ်တ က့ၢ်. ဒီးယဘၢၣ်ဖျိတၢ်လၢတၢ်အဒူၣ်န့ၣ်,
         ဒီးကွၢ်ကွၢ်, ကျဲစၢၤတဖျိလီၤ.9  ဒီးစံးဘၣ်ယၤ, လဲၤနုာ်, ဒီးကွၢ်တၢ်သးဘၣ်အၢတဖၣ် လၢအဝဲသ့ၣ်မၤဖဲန့ၣ်တက့ၢ်.10  ဒီးယလဲၤနုာ်, ဒီးယထံၣ်တၢ်, ဒီးကွၢ်ကွၢ်, ကယဲၢ်တၢ် စွါအကလုာ်ကလုာ်, ဒီးဆၣ်ဖိကီၢ်ဖိတကဆှီဘၣ်,
         ဒီး အံၣ်စရ့လးအတၢ်ဂီၤတၢ်ဖီၣ်တဖၣ်န့ၣ် ကွဲးအသးလၢ တၢ်အဒူၣ်လိၤန့ၣ်ဝးတရံးဝဲလီၤ.11  ဒီးအံၣ်စရ့လးအပှၤဟံၣ်ဖိ အပှၤသူၣ်က့သးပှၢ်နွံဆံ ဆၢထၢၣ်လၢအမဲာ်ညါ, ဒီးစီၤၡၤဖၣ်အဖိခွါစီၤယၤစါ
         နယၤအိၣ်ဝဲလၢအသးကံၢ်ပူၤ, ဒီးတဂၤအိၣ်ဒီးအသ ပၢၤမ့ၣ်အူ, တဂၤအိၣ်ဒီးအသပၢၤမ့ၣ်အူစုာ်စုာ်, ဒီးတၢ်
         ဆိၣ်ကဲၤနၢမူအတၢ်အၢၣ်ထီၣ်ဝဲလီၤ.12  ဒီးစံးဘၣ်ယၤ, ပှၤကညီဖိခွါဧၢ, တၢ်လၢအံၣ်စရ့လး အပှၤဟံၣ်ဖိအပှၤသူၣ်က့းသးပှၢ် မၤဝဲလၢတၢ်ခံးကျါ
         တဂၤလၢအတၢ်ဂီၤအဒၢးပူၤစုာ်စုာ်န့ၣ် နထံၣ်ဘၣ်စ့ၢ် ကီးဧါ. အဂ့ၢ်ဒ်အံၤ, စံးဝဲ, ယွၤတထံၣ်ဘၣ်ပှၤဘၣ်,
         ယွၤ လဲၤသဒၣ်လံထံဧိၤကီၢ်ဧိၤလံလီၤ.
         13  ဒီးစံးဘၣ်ယၤ, န ကထံၣ်ဒံးတၢ်သးဘၣ်အၢအဒိၣ်တဖၣ် လၢအမၤဝဲန့ၣ် လီၤ.14  ဒီးစိာ်ယၤဆူယွၤအဟံၣ်အပဲတရီအကျဲစၢၤ လၢအ အိၣ်ဝဲလၢကလံၤစိးတခီ, ဒီးကွၢ်ကွၢ်, ပိာ်မုၣ်တဖၣ်ဆ့ၣ်
         နီၤဟီၣ်ဝဲလၢတးမူးအဃိလီၤ.
         15  ဒီးစံးဘၣ်ယၤ, ပှၤက ညီဖိခွါဧၢ, နထံၣ်ဘၣ်စ့ၢ်ကီးဧါ. ဒီးနကထံၣ်ဒံးတၢ်သး ဘၣ်အၢတဖၣ်ဒိၣ်န့ၢ်အန့ၣ်တက့ၢ်လီၤ.16  ဒီးစိာ်ထီၣ်ယၤဆူ ယွၤအဟံၣ်အဂၢၤလၢညါတပူၤ, ဒီး ကွၢ်ကွၢ်, ဖဲယွၤအနူၢ်အကျဲစၢၤ, လၢတၢ်ခိၣ်ဒုးထီၣ်အ
         သးဒီးတၢ်လုၢ်လီၢ်အဘၢၣ်စၢၤန့ၣ် ပှၤကညီခံဆံယဲၢ် ဂၤဃၣ်ဃၣ်အိၣ်ဝဲဒီး ဃၣ်ဒူချၢအသးဒီး ယွၤအနူၢ်အ
         စီၤ, ဒီးဒိးအမဲာ်ဆူမုၢ်ထီၣ်တခီ, ဒီးဘါထီၣ်မုၢ်ဆူမုၢ် ထီၣ်တခီလီၤ.17  ဒီးစံးဘၣ်ယၤ, ပှၤကညီဖိခွါဧၢ, နထံၣ်ဘၣ်စ့ၢ်ကီးဧါ. တၢ်သးဘၣ်အၢလၢယူဒၤအပှၤဟံၣ်ဖိ မၤဖဲအံၤမ့ၢ်တၢ်
         အဆံးလၢအဂီၢ်စ့ၢ်ကီးဧါ. အဂ့ၢ်ဒ်အံၤ, မၤပှဲၤထံဧိၤကီၢ် ဧိၤဒီးတၢ်မၤန့ၢ်ဆူၣ်, ဒီးထိၣ်ဂဲၤယသးထီၣ်,
         ဒီးကွၢ်ကွၢ်, ပာ်သ့ၣ်အဒ့ဆူအနးဒ့လီၤ.18  မၤသးဒ်န့ၣ်ဒီး, ယကမၤအီၤစ့ၢ်ကီးလၢယသးကဲၤ ထီၣ်လီၤ. ယမဲာ်တသးလီဘၣ်, ဒီးယတသးကညီၤ ဘၣ်, ဒီးမ့ၢ်ကိးထီၣ်လၢယနၢ်ပူၤလၢ
         အကလုၢ်ဖးဒိၣ် ဘၣ်ဆၣ်ဒီး, ယတကနၣ်ဘၣ်အကလုၢ်ဘၣ်.

၉91  ဒီးကိးထီၣ်ဝဲလၢယနၢ်ပူၤ လၢအကလုၢ်ဖးဒိၣ်, ဒီးစံး ဝဲဒၣ်, ဒုးသုးဘူးပှၤလၢအဟဲအိၣ်သကိးဝ့ၢ်တဖၣ်,
         တ ဂၤဒီးအစုကဝဲၤလၢအမၤဟးဂီၤတၢ်လၢ အစုပူၤစုာ်စုာ် တက့ၢ်.2  ဒီးကွၢ်ကွၢ်, ပှၤဃုဂၤဟဲဝဲလၢပဲတရီလၢထးခီတဖျိ အကျဲလၢအဖျိဝဲဆူကလံၤစိး, ဒီးတဂၤဒီးအစုကဝဲၤမၤ
         သံတၢ်လၢအစုပူၤစုာ်စုာ်လီၤ. ဒီးပှၤကူသိးဖှီဝါကဆှၣ် အိၣ်ဝဲဒီးပှၤကွဲးလံာ်အနၢၤတဘိလၢ အယီၢ်ဒ့လိၤတ
         ဂၤ, အိၣ်ဝဲလၢအကျါလီၤ. ဒီးလဲၤနုာ်ဝဲ, ဒီးဆၢထၢၣ် ဝဲလၢတၢ်လုၢ်လီၢ်တိၢ်အဃၢၤလီၤ.3  ဒီးအံၣ်စရ့လးအကစၢ်အလၤကပီၤ လဲၤထီၣ်ဝဲလၢခ့ ရူာ်အလိၤဖဲအအိၣ်ဆူဟံၣ်အကျဲစၢၤလီၤ. ဒီးကိးထီၣ်
         ဝဲဆူပှၤကူသိးဒီးတၢ်ဖှီဝါကဆှၣ်လၢ အအိၣ်ဒီးပှၤကွဲး လံာ်အနၢၤတဘိလၢအယီၢ်ဒ့တဂၤ,
         4  ဒီးယွၤစံးဘၣ် အီၤ, လဲၤခီဂာ်ဝ့ၢ်အသးကံၢ်ပူၤ, လၢယရူၤၡလ့ၣ်အ သးကံၣ်ပူၤ, ဒီးမၤပနီၣ်ပှၤလၢအကအုကစွါဒီးဟီၣ်ဝဲ
         လၢတၢ်သးဘၣ်အၢလၢအမၤအသးလၢ အသးကံၢ်ပူၤ အဃိတဖၣ်အမဲာ်တူၢ်ခိၣ်န့ၣ်တက့ၢ်.
         5  ဒီးစံးဘၣ်ပှၤ ဂၤလၢယနၢ်ပူၤ, လဲၤပိာ်အခံလၢဝ့ၢ်ပူၤ, ဒီးကျီတၢ်တ က့ၢ်. မ်သုမဲာ်သုတသးလီတဂ့ၤ.
         6  ပှၤသးပှၢ်, ပှၤဖိၣ် သၣ်ခွါ, ပှၤမုၣ်ကနီၤ, ပှၤဖိဒံဖိသၣ်, ဒီးပှၤပိာ်မုၣ်ပိာ်မၢၤ န့ၣ်မၤသံအီၤသပှၢ်တၢၢ်တက့ၢ်.
         ဘၣ်ဆၣ်ဒီးသုးဘူး သုသးဆူပှၤလၢတၢ်ပနီၣ်အိၣ်ဝဲလၢ အလိၤန့ၣ်နီတဂၤ တဂ့ၤ, ဒီးမၤဆိတၢ်ဖဲယလီၢ်စီဆှံန့ၣ်တက့ၢ်.7  ဒီးမၤဆိဝဲလၢပှၤသူၣ်က့သးပှၢ် လၢအအိၣ်ဝဲလၢဟံၣ် အမဲာ်ညါလီၤ. ဒီးစံးဘၣ်အီၤ, မၤဟံၣ်တကဆှီဘၣ်,
         ဒီး မၤပှဲၤတၢ်အဂၢၤ, လၢပှၤလၢအဘၣ်တၢ်မၤသံအီၤတ က့ၢ်. ဟးထီၣ်တက့ၢ်. ဒီးဟးထီၣ်ဝဲဒီးမၤသံတၢ်လၢဝ့ၢ်
         ပူၤလီၤ.8  ဒီးလၢအမၤသံတၢ်အဖၢမုၢ်န့ၣ်ဒီး, ယအိၣ်လီၤတဲာ်, ဒီးတၢ်မၤအသးလၢ ယထိၣ်လီၤဃံၤအီထီလာ်ယသး, ဒီးယကိးထီၣ်ဒီးယစံး,
         ကစၢ်ယွၤဧၢ, နလူလီၤနသးကဲၤ ထီၣ်လၢယရူၤၡလ့ၣ်အဖီခိၣ်အဖၢမုၢ်ဒီး, နကမၤဟးဂီၤ ပှၤအံၣ်စရ့လးဖိလၢ
         အအိၣ်လီၤတဲာ်ခဲလၢာ်စ့ၢ်ကီးဧါ.9  ဒီးစံးဘၣ်ယၤ, အံၣ်စရ့လးဒီးယူဒၤအပှၤဟံၣ်ဖိအ တၢ်ဒဲးဘးန့ၣ်ဒိၣ်နီၢ်မးလီၤ. ဒီးထံဧိၤကီၢ်ဧိၤပှဲၤဝဲဒီးတၢ်
         သွံၣ်, ဒီးဝ့ၢ်န့ၣ်ပှဲၤဝဲဒီးတၢ်မၤက့ၣ်မၤကူတၢ်စံၣ်ညီၣ် လီၤ. အဂ့ၢ်ဒ်အံၤ, စံးဝဲဒၣ်, ယွၤလဲၤသဒၣ်လံထံဧိၤကီၢ်
         ဧိၤလံ, ဒီးယွၤတထံၣ်ဘၣ်ဝဲဘၣ်.10  မၤသးဒ်န့ၣ်ဒီးယမဲာ်တသးလီဘၣ်, ဒီးယတသးက ညီၤဘၣ်. ယကဟ့ၣ်ကၣ်အကျဲလၢအခိၣ်ဒၣ်ဝဲအဖီခိၣ် လီၤ.11  ဒီးကွၢ်ကွၢ်, ပှၤကူသိးဖှီဝါကဆှၣ်အိၣ်ဒီးကသံၣ်ထံ အနၢၤတဘိလၢအယီၢ်ဒ့လိၤတဂၤ ဟ့ၣ်က့ၤတၢ်က
         တိၤ, ဒီးစံးဝဲဒၣ်, ယမၤလံဒ်နမၤလိာ်ယၤအသိးန့ၣ်လံ.

၁၀101  ဒီးယကွၢ်တၢ်, ဒီးကွၢ်ကွၢ်, လၢမူကပိာ်လိၤလၢအအိၣ် ဝဲလၢခ့ရူာ်တဖၣ်အခိၣ်အဖီခိၣ်န့ၣ် တၢ်ဖျါဒ်တၢ်မျၢ်နံၤ
         လါအသိး, မၤသးဒ်တၢ်လီၢ်ပစိာ်အသိးန့ၣ်လီၤ.
         2  ဒီး ကတိၤတၢ်ဒီးပှၤကူသိးဖှီဝါကဆှၣ်, ဒီးစံးဝဲဒၣ်, လဲၤနုာ် လၢလ့ၣ်ကဟၣ်အပၣ်အဘၢၣ်စၢၤ လၢခ့ရူာ်အဖီလာ်,
         ဒီးမၤပှဲၤနစုညါသးဒီးမ့ၣ်ကဖးလၢအအိၣ်လၢ ခ့ရူာ်အ ဘၢၣ်စၢၤ, ဒီးဖှံအီၤလၢဝ့ၢ်အဖီခိၣ်န့ၣ်တက့ၢ်.
         ဒီးလဲၤနုာ် ဝဲလၢယမဲာ်ညါလီၤ.3  တုၤပှၤကညီတဂၤန့ၣ်လဲၤနုာ်ဒီး, ခ့ရူာ်တဖၣ်ဆၢ ထၢၣ်လၢဟံၣ်လၢစုထွဲတခီ, ဒီးတၢ်အၢၣ်ပှဲၤတၢ်ဂၢၤ
         လၢညါတပူၤလီၤ.
         4  ဒီးယွၤအလၤကပီၤထီၣ်ဝဲလၢခ့ ရူာ်အလိၤဆူဟံၣ်အကျဲစၢၤ, ဒီးဟံၣ်ပှဲၤဝဲဒီးတၢ်အၢၣ်, ဒီးတၢ်အဂၢၤပှဲၤဝဲဒီးယွၤအလၤကပီၤ
         အကယဲၢ်ကယူာ် လီၤ.5  ဒီးခ့ရူာ်တဖၣ်အဒံးဆ့အသီၣ်ဟူထီၣ်ဝဲ ပၢၢ်လၢတၢ် အဂၢၤလၢခိတပူၤ ဒ်ယွၤအကလုၢ်လၢအကတိၤတၢ် အဖၢမုၢ်အသိးန့ၣ်လီၤ.
         6  ဒီးတုၤအမၤလိာ်ပှၤကူသိးဖှီ ဝါကဆှၣ်, ဒီးစံးဝဲ, ဟံးန့ၢ်မ့ၣ်အူလၢလ့ၣ်ကဟၣ်အပၣ် အဘၢၣ်စၢၤဒီး,
         လၢခ့ရူာ်အဘၢၣ်စၢၤဒီး, တၢ်မၤအ သးလၢအလဲၤနုာ်, ဒီးဆၢထၢၣ်လၢလ့ၣ်ကဟၣ်အပၣ် အဘၢၣ်စၢၤလီၤ.7  ဒီးခ့ရူာ်တဂၤယူာ်ထီၣ်အစုလၢ ခ့ရူာ်တဖၣ်အဘၢၣ် စၢၤဆူမ့ၣ်အူလၢအအိၣ်ဝဲလၢခ့ရူာ်တဖၣ်အဘၢၣ်စၢၤ,
         ဒီးဟံးန့ၢ်ဝဲ, ဒီးပာ်လီၤဝဲလၢပှၤကူသိးဖှီဝါကဆှၣ်တ ဂၤအစုပူၤ, ဒီးအဝဲဒၣ်ဟံးန့ၢ်, ဒီးဟးထီၣ်ဝဲလီၤ.
         8  ဒီးပှၤ ကညီအစုအက့ၢ်အဂီၤအိၣ်ဖျါထီၣ်လၢ ခ့ရူာ်အဒံးဆ့ အဖီလာ်လီၤ.9  ဒီးယကွၢ်တၢ်, ဒီးကွၢ်ကွၢ်, လ့ၣ်ကဟၣ်အပၣ်လွံၢ်ဘ့ၣ် အိၣ်ဝဲလၢခ့ရူာ်တဖၣ်အဃၢၤ, လ့ၣ်ကဟၣ်အပၣ်တ
         ဘ့ၣ်အိၣ်ဝဲလၢခ့ရူာ်တဂၤအဃၢၤ, ဒီးလ့ၣ်ကဟၣ်အ ပၣ်တဘ့ၣ်ဒၣ်အိၣ်ဝဲလၢခ့ရူာ်တဂၤဒၣ်အဃၢၤ, ဒီးလ့ၣ်
         ကဟၣ်အပၣ်ဖျါဝဲမၤသးဒ်တၢ်မျၢ်ဘီဟ့အသိးန့ၣ်လီၤ.10  ဒီးတၢ်လွံၢ်မံၤန့ၣ် ဖျါဝဲလၢအက့ၢ်အဂီၤတမံၤဃီ, မၤ သးဒ်လ့ၣ်ကဟၣ်အပၣ်တဘ့ၣ်လၢ လ့ၣ်ကဟၣ်အပၣ်
         တဘ့ၣ်ဒၣ်အသးကံၢ်ပူၤအသိးန့ၣ်လီၤ.
         11  တုၤအလဲၤ တၢ်ဒီး, လဲၤဝဲလၢအကပၤလွံၢ်ခီလီၤ. တုၤအလဲၤတၢ် ဒီး, တဃၣ်ဘၣ်အသးဘၣ်, ဒီးလဲၤဝဲဆူတၢ်အလီၢ်ဖဲ
         အခိၣ်ကွၢ်ဝဲ, ပိာ်ဝဲအခံ, ဒီးတုၤအလဲၤတၢ်ဒီး, တဃၣ် ဘၣ်အသးဘၣ်.
         12  ဒီးအဖံးအညၣ်ဒီဂၤညါ, ဒီးအချၢဃံ, ဒီးအစုဒီးအဒံးဆ့, ဒီးအလ့ၣ်ကဟၣ်အပၣ်န့ၣ်ပှဲၤဝဲဒီး အမဲာ်ဝးတရံးဝဲ,
         လ့ၣ်ကဟၣ်အပၣ်လၢအအိၣ်ဝဲဒီးတၢ် တၢ်လွံၢ်ဂၤန့ၣ်လီၤ.13  ဒီးတၢ်လၢလ့ၣ်ကဟၣ်အပၣ်တဖၣ်န့ၣ် တၢ်ကိးအီၤ လၢယနၢ်ပူၤလၢလ့ၣ်ပၣ်တရံးအသးလီၤ.14  ဒီးတဂၤအိၣ်ဝဲဒီးအမဲာ်လွံၢ်ခီစုာ်စုာ်လီၤ. တၢ်အမဲာ် လၢအခီၣ်ထံးတခီန့ၣ်မ့ၢ်ခ့ရူာ်အမဲာ်လီၤ.
         ဒီးတၢ်အမဲာ် ခံခီတခီန့ၣ်မ့ၢ်ပှၤကညီအမဲာ်, ဒီးတၢ်အမဲာ်သၢခီတခီ န့ၣ်မ့ၢ်ခ့ယုၢ်အမဲာ်, ဒီးတၢ်အမဲာ်လွံၢ်ခီတခီန့ၣ်မ့ၢ်လံာ်
         ကြီကြာ်အမဲာ်လီၤ.15  ဒီးခ့ရူာ်တဖၣ်စိာ်ထီၣ်အသးလီၤ. တၢ်န့ၣ်မ့ၢ်တၢ်သး တဖၣ်လၢယထံၣ်ဘၣ်လၢထံမိၢ်ပှၢ်ကဘၢ်အနံၤလီၤ.16  ဒီးတုၤခ့ရူာ်တဖၣ်လဲၤတၢ်ဒီး, လ့ၣ်ကဟၣ်အပၣ်န့ၣ် လဲၤတၢ်လၢအဃၢၤ, ဒီးတုၤခ့ရူာ်ယူာ်ထီၣ်အဒံးဆ့ဒ်
         သိးအကယူၤထီၣ်လၢဟီၣ်ခိၣ်အဖီခိၣ်ဒီး, လ့ၣ်ကဟၣ် အပၣ်တဃၣ်ဘၣ်အသးလၢအဃၢၤဘၣ်.
         17  တုၤအ အိၣ်ကတီၢ်ဝဲဒီး, အဝဲသ့ၣ်အိၣ်ကတီၢ်ဝဲလီၤ. ဒီးတုၤအ စိာ်ထီၣ်အသးဒီး, အဝဲသ့ၣ်န့ၣ်စိာ်ထီၣ်အသးလီၤ.
         အ ဂ့ၢ်ဒ်အံၤ, တၢ်သးတဖၣ်အသးအိၣ်ဝဲလၢအပူၤလီၤ.18  ဒီးယွၤအလၤကပီၤဟးထီၣ်ဝဲလၢ ဟံၣ်အကျဲစၢၤဒီး ဆၢထၢၣ်ဝဲလၢခ့ရူာ်အဖီခိၣ်လီၤ.
         19  ဒီးခ့ရူာ်တဖၣ်ယူာ် ထီၣ်အဒံးဆ့, ဒီးယူၤထီၣ်ဝဲလၢဟီၣ်ခိၣ်အဖီခိၣ်လၢယ မဲာ်ညါလီၤ. တုၤအဟးထီၣ်ဒီး,
         လ့ၣ်ကဟၣ်အပၣ်အိၣ် ဝဲလၢအဃၢၤ, ဒီးအိၣ်ကတီၢ်ဝဲလၢယွၤအဟံၣ်အပဲတ ရီလၢမုၢ်ထီၣ်တခီ, ဒီးအံၣ်စရ့လးအကစၢ်အလၤကပီၤ
         အိၣ်ဝဲလၢအဖီခိၣ်လီၤ.20  အဝဲအံၤမ့ၢ်တၢ်သးလၢယထံၣ်လၢ အံၣ်စရ့လးအက စၢ်အဖီလာ်လၢထံမိၢ်ပှၢ်ကဘၢ်အနံၤ, ဒီးယသ့ၣ်ညါ လၢအမ့ၢ်ခ့ရူာ်တဖၣ်န့ၣ်လီၤ.21  အိၣ်ဝဲဒီးအမဲာ်လွံၢ်ခီစုာ်စုာ်, ဒီးအိၣ်ဝဲဒီးအဒံးဆ့လွံၢ် ဘ့ၣ်စုာ်စုာ်, ဒီးပှၤကညီအစုအက့ၢ်အဂီၤအိၣ်ဝဲလၢအ
         ဒံးဆ့အဖီလာ်လီၤ.22  ဒီးအမဲာ်အက့ၢ်အဂီၤန့ၣ် မ့ၢ်တၢ်အမဲာ်လၢယထံၣ် လၢထံမိၢ်ပှၢ်ကဘၢ်အနံၤအက့ၢ်အဂီၤ, ဒီးအကစၢ်ဒၣ်
         ဝဲန့ၣ်လီၤ. ဒီးလဲၤဝဲစၢၢ်ဆၢပံၢ်ကလာ်လၢအမဲာ်ညါ လီၤ.

၁၁111  ဒီးသးန့ၣ်စိာ်ထီၣ်ယၤ, ဒီးဆှၢယၤဆူယွၤအဟံၣ်အ ပဲတရီတဖျိလၢမုၢ်ထီၣ်လၢအဒိးအသးဆူမုၢ်ထီၣ်တခီ,
         ဒီးကွၢ်ကွၢ်, ပှၤကညီခံဆံယဲၢ်ဂၤအိၣ်ဝဲလၢပဲတရီအ ကျဲစၢၤ, ဒီးယထံၣ်ပှၤဂီၢ်မုၢ်အပဒိၣ်ဖးဒိၣ်စီၤဧၤစူၢ်အဖိ
         ခွါစီၤယၤစါနယၤ, ဒီးစီၤဘနါယၤအဖိခွါစီၤပလၤတ ယၤလၢအကျါလီၤ.
         2  ဒီးအဝဲဒၣ်စံးဘၣ်ယၤ, ပှၤကညီ ဖိခွါဧၢ, ပှၤကညီတဖၣ်အံၤမ့ၢ်ပှၤလၢအကူၣ်တၢ်မၤ အၢ, ဒီးကူၣ်စၢၤတၢ်အၢလၢဝ့ၢ်ပူၤအံၤ,
         3  လၢအစံး, အ ကတီၢ်တဘၣ်ဘူးဒံးလၢပကမၤဟံၣ်ဘၣ်, ဝ့ၢ်အံၤမ့ၢ် သပၢၤတဖျၢၣ်ဒီးပဝဲဒၣ်အံၤပမ့ၢ်တၢ်ညၣ်လီၤ.
         4  မၤသး ဒ်န့ၣ်ဒီးကတိၤတၢ်လၢဝံအကျိာ်ထီဒါအီၤ, ပှၤကညီဖိ ခွါဧၢ, ကတိၤတၢ်လၢဝံအကျိာ်တက့ၢ်.5  ဒီးယွၤအသးလီၤဘၣ်ယၤဒီးစံးလၢယၤ, စံး, ယွၤစံးဒ် အံၤ, အံၣ်စရ့လးအပှၤဟံၣ်ဖိသ့ၣ်ဧၢ, သုစံးတ့ၢ်ဒ်န့ၣ်
         လီၤ. အဂ့ၢ်ဒ်အံၤ, တၢ်လိၣ်ထီၣ်လၢသုသးကံၢ်ပူၤအံၤ ယသ့ၣ်ညါယဲလီၤ.
         6  သုမၤအါထီၣ်သုပှၤဘၣ်တၢ်မၤ သံအီၤလၢဝ့ၢ်ပူၤအံၤ, ဒီးသုမၤပှဲၤအကျဲဧိၤကပူၤဧိၤလၢ ပှၤဘၣ်တၢ်မၤသံအီၤလီၤ.
         7  မၤသးဒ်န့ၣ်ဒီးကစၢ်ယွၤ စံးဒ်အံၤ, သုပှၤဘၣ်တၢ်မၤသံအီၤလၢသုပာ်လီၤလၢ အသးကံၢ်ပူၤန့ၣ်မ့ၢ်တၢ်ညၣ်,
         ဒီးဝ့ၢ်အံၤမ့ၢ်သပၢၤတ ဖျၢၣ်လီၤ. ဘၣ်ဆၣ်ဒီးယကဒုးဟးထီၣ်သုလၢအသး ကံၢ်ပူၤလီၤ.8  သုပျံၤတ့ၢ်နးဧိၤဘီဧိၤ, ဒီးယကဒုးဟဲဘၣ်သုလၢနး ဧိၤဘီဧိၤလီၤ, ကစၢ်ယွၤစံးဝဲဒၣ်.
         9  ဒီးယကဒုးဟးထီၣ် သုလၢအသးကံၢ်ပူၤ, ဒီးဟ့ၣ်လီၤကွံာ်သုဆူပှၤတခီဘီ မုၢ်ဖိအစုပူၤ, ဒီးမၤတၢ်စံၣ်ညီၣ်သုလီၤ.10  သုကလီၤဃံၤလၢနးဧိၤဘီဧိၤ, ယကစံၣ်ညီၣ်သုလၢ အံၣ်စရ့လးအကီၢ်အဃၢၤ, ဒီးသုကသ့ၣ်ညါလၢယမ့ၢ် ယွၤလီၤ.
         11  ဝ့ၢ်အံၤတကဲထီၣ်ဘၣ်သုသပၢၤဘၣ်, ဒီးသု တကဲထီၣ်ဘၣ်တၢ်ညၣ်လၢအပူၤဘၣ်. ယကစံၣ်ညီၣ် သုလၢအံၣ်စရ့လးအကီၢ်အဃၢၤလီၤ.
         12  ဒီးသုကသ့ၣ် ညါလၢယမ့ၢ်ယွၤလီၤ. အဂ့ၢ်ဒ်အံၤ, သုတလဲၤဘၣ်လၢ ယတၢ်သိၣ်တၢ်သီအပူၤဘၣ်, ဒီးတမၤဘၣ်ယတၢ်စံၣ်
         ညီၣ်ဘၣ်. မ့ၢ်သုမၤတၢ်ဒ်ပှၤကလုာ်တဖၣ်လၢ အအိၣ် ဝးတရံးသုအလုၢ်အလၢ်အသိးန့ၣ်လီၤ.13  ဒီးတုၤယကတိၤလၢဝံအကျိာ်ဒီး, တၢ်မၤအသးလၢ စီၤဘနါယၤအဖိခွါစီၤပလၤတယၤသံဝဲလီၤ. တုၤနုၤ တစုယထိၣ်လီၤဃံၤအီထီလာ်ယသး,
         ဒီးယကိးထီၣ် လၢယကလုၢ်ဖးဒိၣ်, ဒီးယစံး, ကစၢ်ယွၤဧၢ, နကမၤ လၢာ်အံၣ်စရ့လးအပှၤအိၣ်လီၤတဲာ်န့ၣ်
         လၢာ်စီဖ့က လ့ၤစ့ၢ်ကီးဧါ. ဒီးယွၤအကလုၢ်ဘၣ်ယၤဒီးစံးဝဲဒၣ်,
         14  ပှၤကညီ ဖိခွါဧၢ, နဒီပုၢ်ဝဲၢ်, နဒီပုၢ်ဝဲၢ်ဒၣ်လဲာ်, ပှၤကညီလၢနဘူး နတံၢ်အကျါ, ဒီးအံၣ်စရ့လးအပှၤဟံၣ်ဖိခဲလၢာ်န့ၣ်မ့ၢ်
         ပှၤလၢယရူၤၡလ့ၣ်ဖိစံးဘၣ်အီၤ, လဲၤယံၤဒီးယွၤတက့ၢ်. အဂ့ၢ်ဒ်အံၤ, တၢ်ဟ့ၣ်ပှၤလၢထံဧိၤကီၢ်ဧိၤအံၤ
         ဒ်သိးပ ကန့ၢ်ဘၣ်အီၤလီၤ.16  မၤသးဒ်န့ၣ်ဒီးစံး, ကစၢ်ယွၤစံးဒ်အံၤ, ယဟီထီၣ်ကွံာ် အီၤလၢအယံၤလၢ ပှၤကလုာ်တဖၣ်အကျါဘၣ်ဆၣ်,
         ယကမၤလီၤပြံလီၤပြါအီၤလၢ ကီၢ်တဖၣ်အကျါဘၣ် ဆၣ်ဒီး, ယကကဲထီၣ်တၢ်အလီၢ်စီဆှံတစိၢ်ဖိလၢအ ဂီၢ်,
         လၢကီၢ်တဖၣ်အပူၤဖဲအဟဲဝဲန့ၣ်လီၤ.
         17  မၤသးဒ် န့ၣ်ဒီးစံး, ယွၤစံးဒ်အံၤ, ယကထၢဖှိၣ်သုလၢပှၤဂီၢ်မုၢ် အကျါ, ဒီးဒုးအိၣ်ဖှိၣ်သုလၢကီၢ်တဖၣ်
         ဖဲသုအိၣ်ပြံ အိၣ်ပြါလၢအပူၤ, ဒီးယကဟ့ၣ်လီၤသုလၢကီၢ်အံၣ်စ ရ့လးလီၤ.
         18  ဒီးအဝဲသ့ၣ်ကဟဲဖဲန့ၣ်, ဒီးကဟံးထီၣ်ကွံာ် ကယဲၢ်အတၢ်သးဟ့အလီၢ်, ဒီးကယဲၢ်တၢ်သးဘၣ်အၢ အလီၢ်ဖဲန့ၣ်ခဲလၢာ်လီၤ.19  ဒီးယကဟ့ၣ်လီၤအီၤလၢအသးတဖျၢၣ်ဃီ, ဒီးယက ဒၢနုာ်အသူၣ်သီအသးသီလၢအပူၤ, ဒီးယကထုးထီၣ် ကွံာ်အသးလၢၢ်လၢအပူၤ,
         ဒီးယကဟ့ၣ်လီၤအီၤလၢအ သးညၣ်,
         20  ဒ်သိးအကလဲၤတၢ်လၢယတၢ်သိၣ်တၢ်သီ အပူၤ, ဒီးတိၢ်န့ၢ်ယတၢ်စံၣ်ညီၣ်, ဒီးမၤအီၤ, ဒီးကကဲထီၣ်
         ယပှၤဂီၢ်မုၢ်, ဒီးယကကဲထီၣ်အကစၢ်လီၤ.
         21  မ့မ့ၢ်ပှၤ လၢအသးလဲၤတၢ်ဖဲဒၣ်အတၢ်သးဟ့အလီၢ်, ဒီးအတၢ် သးဘၣ်အၢအလီၢ်တဖၣ်အသိးန့ၣ် ယကဟ့ၣ်ကၣ်အ
         ကျဲလၢအခိၣ်ဒၣ်ဝဲအဖီခိၣ်လီၤ. ကစၢ်ယွၤစံးဝဲဒၣ်.22  တုၤနုၤတဘျီခ့ရူာ်တဖၣ်ယူာ်ထီၣ်အဒံးဆ့, ဒီးလ့ၣ် ကဟၣ်အပၣ်အိၣ်ဝဲလၢအဃၢၤ, ဒီးအံၣ်စရ့လးအက
         စၢ်အလၤကပီၤအိၣ်ဝဲလၢအဖီခိၣ်လီၤ.
         23  ဒီးယွၤအလၤ ကပီၤထီၣ်ဝဲလၢဝ့ၢ်အသးကံၢ်ပူၤ, ဒီးဆၢထၢၣ်လၢက စၢၢ်လိၤလၢအအိၣ်ဝဲလၢဝ့ၢ်လၢမုၢ်ထီၣ်တခီလီၤ.24  ဒီးသးန့ၣ်ဟံးထီၣ်ယၤ, ဒီးစိာ်ယၤလၢယွၤအသးလၢ တၢ်ထံၣ်တၢ်လၢညါခီ ဆူကီၢ်က့ၤစ့းအပူၤ, ဆူပှၤကဲ
         ကုၢ်တဖၣ်အအိၣ်လီၤ. ဒီးတၢ်ထံၣ်လၢညါခီလၢယ ထံၣ်ဘၣ်ဝဲန့ၣ်ဟးထီၣ်ကွံာ်ဝဲလၢယအိၣ်လီၤ.25  တုၤနုၤတဘျီယကတိၤတၢ်ဒီးပှၤ ကဲကုၢ်လၢကယဲၢ် တၢ်လၢယွၤဒုးနဲၣ်ယၤအဂ့ၢ်အကျိၤလီၤ.

၁၂121  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,― ပှၤကညီဖိ ခွါဧၢ, နအိၣ်နဆိးလၢပှၤဟံၣ်ဖိလၢအပူထီၣ်ဒၣ်တၢ်,
         ပှၤလၢအမဲာ်အိၣ်ဒ်သိးအကထံၣ်တၢ်, ဒီးတထံၣ်ဘၣ် ဝဲဘၣ်. အိၣ်ဒီးအနၢ်ဒ်သိးအကနၢ်ဟူတၢ်, ဒီးတနၢ်
         ဟူဘၣ်ဝဲဘၣ်. အဂ့ၢ်ဒ်အံၤ, မ့ၢ်ပှၤဟံၣ်ဖိလၢအပူထီၣ် ဒၣ်တၢ်လီၤ.3  မၤသးဒ်န့ၣ်ဒီးနဲဒၣ်ပှၤကညီဖိခွါဧၢ, ကတဲာ်ကတီၤ နတၢ်ဖိတၢ်လံၤလၢ နကဟးထီၣ်လၢကီၢ်ပူၤအဂီၢ်,
         ဒီး ဟးထီၣ်လၢမုၢ်ဆါခီလၢအမဲာ်ညါတက့ၢ်. ဒီးနဘၣ် ဟးလၢနလီၢ်ဆူအလီၢ်တပူၤဒၣ်လၢအမဲာ်ညါလီၤ. မ့ၢ်
         ပှၤဟံၣ်ဖိလၢအပူထီၣ်ဒၣ်တၢ်နာ်သက့ဒီး, ဘၣ်တဘၣ် ကကွၢ်ဆိကမိၣ်တၢ်လီၤ.4  ဒီးစိာ်ထီၣ်နတၢ်ဖိတၢ်လံၤလၢ မုၢ်ဆါခီလၢအမဲာ် ညါ, ဒ်တၢ်ဖိတၢ်လံၤလၢပှၤကဟးဝဲအဂီၢ်သိးန့ၣ်.
         ဒီး ဟးထီၣ်လၢမုၢ်ဟါလၢအမဲာ်ညါ, ဒ်ပှၤလၢအလဲၤကဲ ကုၢ်အသိးန့ၣ်တက့ၢ်.
         5  မၤဘၢၣ်ဖျိဟံၣ်အဒူၣ်လၢအ မဲာ်ညါ, ဒီးစိာ်ထီၣ်ကွံာ်တၢ်ဖဲန့ၣ်တက့ၢ်.
         6  စိာ်တၢ် လၢနဖံဘၣ်ခိၣ်လၢအမဲာ်ညါ, ဒီးစိာ်တၢ်လၢမုၢ်ဟါ တက့ၢ်. ကျၢၢ်ဘၢနမဲာ်ဒ်သိးနသုတထံၣ်ဘၣ်ဟီၣ်ခိၣ်
         တဂ့ၤ. အဂ့ၢ်ဒ်အံၤ, ယပာ်လံနၤလၢတၢ်ပနီၣ်တမံၤလၢ အံၣ်စရ့လးအပှၤဟံၣ်ဖိအဂီၢ်လီၤ.7  ဒီးယမၤတၢ်ဒ်တၢ်မၤလိာ်ယၤအသိးန့ၣ်လီၤ. ယဟဲ စိာ်ယတၢ်ဖိတၢ်လံၤလၢမုၢ်ဆါခီ, ဒ်တၢ်ဖိတၢ်လံၤလၢ
         ပှၤဟးထီၣ်ကွံာ်လၢကီၢ်ပူၤ စိာ်ထီၣ်ကွံာ်သိးန့ၣ်, ဒီး လၢမုၢ်ဟါန့ၣ်ယဘၢၣ်ဖျိဟံၣ်အဒူၣ်လၢယစု,
         ဒီးယစိာ် တၢ်လၢမုၢ်ဟါလီၤ. ယစိာ်တၢ်လၢယဖံဘၣ်ခိၣ်လၢအ မဲာ်ညါလီၤ.8  ဒီးလၢမုၢ်ဆ့ၣ်ထီၣ်န့ၣ် ယွၤအကလုၢ်ဘၣ်ယၤဒီးစံးဝဲ ဒၣ်,
         9  ပှၤကညီဖိခွါဧၢ, အံၣ်စရ့လးအပှၤဟံၣ်ဖိ, ပှၤ ဟံၣ်ဖိလၢအပူထီၣ်ဒၣ်တၢ်စံးနၤ, နမၤမနုၤလဲၣ်န့ၣ်တ
         မ့ၢ်ဘၣ်ဧါ.
         10  စံးဘၣ်အီၤ, ကစၢ်ယွၤစံးဒ်အံၤ, တၢ်ဝံတၢ် ယိးအံၤဘၣ်ဃးဒီး ပဒိၣ်ဖးဒိၣ်လၢယရူၤၡလ့ၣ်အပူၤ, ဒီးအံၣ်စရ့လးအပှၤဟံၣ်ဖိခဲလၢာ်လၢ
         အအိၣ်ဝဲလၢအ ပူၤလီၤ.
         11  စံး, ယမ့ၢ်သုတၢ်ပနီၣ်လီၤ. ဒ်ယမၤတၢ်အ သိးန့ၣ်, တၢ်ကမၤသုဒ်န့ၣ်သိးလီၤ. ကဟးဝဲ, ဒီးလဲၤကဲ
         ကုၢ်လီၤ.
         12  ဒီးပဒိၣ်ဖးဒိၣ်အိၣ်လၢအကျါန့ၣ် ကစိာ် တၢ်လၢအဖံဘၣ်ခိၣ်လၢမုၢ်ဟါ, ဒီးကဟးထီၣ်လီၤ. က ဘၢၣ်ဖျိဟံၣ်ဒူၣ်,
         ဒီးစိာ်ထီၣ်တၢ်ဖဲန့ၣ်လီၤ. အဝဲဒၣ် ကကျၢၢ်ဘၢအမဲာ် ဒ်သိးအသုတထံၣ်ဘၣ်ဟီၣ်ခိၣ်တ ဂ့ၤလီၤ.13  ဒီးယကဟုးယပှၤလၢအဖီခိၣ်, ဒီးကဘၣ်ယပျံၤသ ကွီၤ, ဒီးယကဟဲစိာ်အီၤဆူဘၤဘူၤလိၣ်, ဆူပှၤက့ၤစ့း
         ဖိအကီၢ်လီၤ. ကသံဖဲန့ၣ်ဘၣ်ဆၣ်ဒီး, တထံၣ်ဘၣ်အီၤ ဘၣ်.
         14  ဒီးယကမၤပြံမၤပြါပှၤမၤစၢၤအီၤအိၣ်ဝးတရံး ဝဲခဲလၢာ်, ဒီးအပှၤအဖုတဖၣ်ခဲလၢာ်န့ၣ်ဆူကလံၤကိး
         ခီဒဲးအကျါ, ဒီးယကဒုးပိာ်အခံလၢနးတဘ့ၣ်လီၤ.―15  ဒီးတုၤယမၤပြံမၤပြါအီၤလၢ ပှၤကလုာ်တဖၣ်အကျါ, ဒီးမၤလီၤမုၢ်လီၤဖးအီၤလၢ ကီၢ်တဖၣ်အကျါန့ၣ်ဒီး,
         က သ့ၣ်ညါဝဲလၢယမ့ၢ်ယွၤလီၤ.16  ဘၣ်ဆၣ်ဒီးယကပာ်လီၤတဲာ် စှၤဂၤလၢအကပူၤဖျဲး ဒီးနးဧိၤဘီဧိၤ, ဒီးလၢတၢ်သၣ်ဝံၤလီၤဒိဒီးလၢတၢ်သံ
         သတြိာ်န့ၣ်ဒ်သိးအကစံၣ်တဲၤတဲလီၤ အတၢ်သးဘၣ် အၢခဲလၢာ်လၢပှၤကလုာ်တဖၣ်အကျါ ဖဲအဟဲဝဲ, ဒီး ကသ့ၣ်ညါဝဲလၢယမ့ၢ်ယွၤလီၤ.
         ဒီးယွၤအကလုၢ်ဘၣ်ယၤဒီးစံးဝဲဒၣ်,
         17  ပှၤကညီ ဖိခွါဧၢ, အီၣ်နကိၣ်ဒီးဖုးတၢ်, အီနထံဒီးကနိးတၢ်ဒီး တၢ်သူၣ်ကိၢ်သးဂီၤတက့ၢ်.
         19  ဒီးစံးဘၣ်ကီၢ်အပှၤဂီၢ်မုၢ် န့ၣ်, ကစၢ်ယွၤစံးဒ်အံၤ, လၢပှၤယရူၤၡလ့ၣ်ဖိလၢကီၢ် အံၣ်စရ့လးအပူၤ,
         ကအီၣ်အကိၣ်ဒီးအသးကိၢ်, ဒီးက အီအထံလၢအသးကတုၤ. ဒ်သိးအကီၢ်, ဒီးကယဲၢ် တၢ်အိၣ်လၢအပူၤခဲလၢာ်ကအိၣ်သယုၢ်လၢ
         ပှၤမၤဆူၣ် တၢ်လၢအအိၣ်ဝဲလၢအပူၤတဖၣ်န့ၣ်အဃိလီၤ.
         20  ဒီး တၢ်ကမၤလူၤဝ့ၢ်တဖၣ်လၢပှၤအိၣ်ဝဲဆိးဝဲလၢအပူၤ, ဒီး ကီၢ်ကအိၣ်သယုၢ်, ဒီးသုကသ့ၣ်ညါလၢယမ့ၢ်ယွၤလီၤ.
         21  ဒီးယွၤအကလုၢ်ဘၣ်ယၤဒီးစံးဝဲဒၣ်.―
         22  ပှၤကညီ ဖိခွါဧၢ, တၢ်ကတိၤဒိလၢအအိၣ်ဒီးသုလၢကီၢ်အံၣ်စ ရ့လးအပူၤလၢအစံး, မုၢ်နံၤတဖၣ်န့ၣ်သုးယံၤထီၣ်အ
         သး, ဒီးကယဲၢ်တၢ်ထံၣ်တၢ်လၢညါခီ ဟးဂီၤဝဲန့ၣ်မ့ၢ် အစံးဝဲဒ်လဲၣ်.23  မၤသးဒ်န့ၣ်ဒီးစံးဘၣ်အီၤ, ကစၢ်ယွၤစံးဒ်အံၤ, တၢ် ကတိၤဒိတထံၣ်န့ၣ် ယကဒုးဆိတ့ၢ်, ဒီးပှၤတကတိၤဒိ
         လၢၤဘၣ်အီၤလၢ အံၣ်စရ့လးအပူၤဘၣ်. မ့မ့ၢ်စံးဘၣ် အီၤ, မုၢ်နံၤတဖၣ်ဒီးတၢ်ထံၣ်တၢ်လၢညါခီခဲလၢာ်အိၣ်
         ဘူးထီၣ်လံ.
         24  အဂ့ၢ်ဒ်အံၤတၢ်ထံၣ်လၢညါခီကလီက လီ, ဒီးဖးတၢ်လၢအလီတၢ်န့ၣ်တအိၣ်လၢၤဘၣ်လၢ အံၣ်စရ့လးအဟံၣ်ပူၤဘၣ်.25  အဂ့ၢ်ဒ်အံၤ, ယမ့ၢ်ယွၤလီၤ. ယကတိၤတၢ်, ဒီးတၢ်က တိၤလၢယကတိၤတၢ်န့ၣ် ကမၤအသးလီၤ. ဒီးတသုး ယံၤထီၣ်အသးလၢၤဘၣ်.
         အဂ့ၢ်ဒ်အံၤ, ပှၤဟံၣ်ဖိလၢအ ပူထီၣ်ဒၣ်တၢ်သ့ၣ်ဧၢ, လၢသုမုၢ်နံၤတဖၣ်အပူၤန့ၣ်, ယ ကကတိၤတၢ်,
         ဒီးယကမၤအီၤ, ကစၢ်ယွၤစံးဝဲဒၣ်. ဒီးယွၤအကလုၢ်ဘၣ်ယၤဒီးစံးဝဲဒၣ်,
         26  ပှၤကညီ ဖိခွါဧၢ, ကွၢ်ကွၢ်, ပှၤအံၣ်စရ့လးအပှၤဟံၣ်ဖိစံးဝဲဒၣ်, တၢ်လၢအထံၣ်ဝဲလၢညါခီတမံၤန့ၣ်
         အိၣ်ဝဲလၢအါနံၤ အါသီခဲကိာ်အဂီၢ်လီၤ. ဒီးကတိၤတၢ်လၢဝံအကျိာ်လၢ အဆၢအကတီၢ်လၢအယံာ်အဂ့ၢ်အကျိၤလီၤ.28  မၤသးဒ်န့ၣ်ဒီးစံးဘၣ်အီၤ, ကစၢ်ယွၤစံးဒ်အံၤ, ယတၢ် ကတိၤတသုးယံၤထီၣ်အသးလၢၤဘၣ်. မ့မ့ၢ်တၢ်က
         တိၤလၢယကတိၤတ့ၢ်န့ၣ်ကမၤအသးလီၤ, ကစၢ်ယွၤ စံးဝဲဒၣ်.

၁၃131  ဒီးယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါ ဧၢ, ကတိၤတၢ်လၢဝံအကျိာ်ထီဒါအံၣ်စရ့လး အဝံ
         တဖၣ်လၢအကတိၤတၢ်လၢဝံအကျိာ်, ဒီးစံးလၢပှၤလၢ အကတိၤလၢဝံကျိာ်လၢအသးဒၣ်ဝဲအပူၤန့ၣ်, ကနၣ် ယွၤအကလုၢ်တက့ၢ်.
         3  ကစၢ်ယွၤစံးဒ်အံၤ, ဝံဟးဂီၤ ဖိလၢအလူၤအသးဒၣ်ဝဲ, ဒီးထံၣ်တၢ်လၢအတမ့ၢ်ဘၣ် တၢ်န့ၣ်ဘၣ်အဖှီၣ်လီၤ.4  အံၣ်စရ့လးဧၢ, နဝံတဖၣ်မၤသးဒ်ထွံၣ်မံၤလၢပှၢ်မုၢ် ကနၢအသိးန့ၣ်လီၤ.
         5  သုတလဲၤထီၣ်ဘၣ်လၢတၢ် ဘၢၣ်ဖျိအလီၢ်, ဒီးတမၤကရၢဝးတရံးအံၣ်စရ့လးအ ဟံၣ်, ဒ်သိးအကအိၣ်ကျၢၤလၢတၢ်ဒုးသုးအပူၤလၢယွၤ
         အမုၢ်တနံၤအပူၤဘၣ်.6  အဝဲသ့ၣ်န့ၣ်ထံၣ်တၢ်ကလီကလီလၢညါခီ, ဒီးဖးတၢ် လၢလီတၢ်, ဒီးယွၤတမၢဘၣ်အီၤဘၣ်. ဘၣ်ဆၣ်ဒီး စံးဝဲ,
         ယွၤစံးဝဲဒၣ်န့ၣ်လီၤ. ဒီးဒုးမုၢ်လၢ်ပှၤကညီလၢ အတၢ်ကတိၤကမၤအသးလီၤ.7  သုထံၣ်တၢ်ကလီကလီလၢညါခီတမ့ၢ်ဘၣ်ဧါ. သုက တိၤတၢ်လၢဖးတၢ်လၢလီတၢ်အဂ့ၢ်တမ့ၢ်ဘၣ်ဧါ. ဒီး သုစံး,
         ယွၤစံးဝဲဒၣ်, ဒီးယတကတိၤဘၣ်န့ၣ်တမ့ၢ်ဘၣ် ဧါ.8  မၤသးဒ်န့ၣ်ဒီးကစၢ်ယွၤစံးဝဲဒၣ်, မ့ၢ်သုကတိၤတၢ် ကလီကလီ, ဒီးထံၣ်တၢ်ကဘျံးကဘျၣ်ဒီး, ကွၢ်ကွၢ်,
         ယ ထီဒါသု, ကစၢ်ယွၤစံးဝဲဒၣ်,
         9  ဒီးယစုကထီဒါဝံလၢအ ထံၣ်တၢ်ကလီကလီ, ဒီးဖးတၢ်လၢလီတၢ်လီၤ. တအိၣ် လၢၤဘၣ်လၢယပှၤဂီၢ်မုၢ် အတၢ်အိၣ်ဖှိၣ်အကျါဘၣ်.
         ဒီးတၢ်တဆဲးလီၤအမံၤလၢ အံၣ်စရ့လးအဟံၣ်အလံာ် ပူၤဘၣ်, ဒီးတလဲၤနုာ်ဘၣ်လၢကီၢ်အံၣ်စရ့လးဘၣ်,
         ဒီးသုကသ့ၣ်ညါလၢယမ့ၢ်ကစၢ်ယွၤလီၤ.10  အဂ့ၢ်ဒ်အံၤ, မ့ၢ်မးအဂ့ၢ်ဒ်အံၤ, သုလွဲကဒံလွဲကဒါယ ပှၤဂီၢ်မုၢ်ဒီးစံးတၢ်ဃူတၢ်ဖိးအိၣ်လီၤ,
         ဒီးတၢ်ဃူတၢ်ဖိး တအိၣ်ဘၣ်. ဒီးပှၤတဂၤမၤထီၣ်တၢ်အဒူၣ်, ဒီးကွၢ်ကွၢ်, ပှၤဂၤတဖၣ်ဖှူဝဲဒီးအီကတ့ၣ်လီၤ.11  စံးဘၣ်ပှၤလၢအဖှူဝဲလၢအီကတ့ၣ်, လၢအတၢ်က လီၤပှီၢ်န့ၣ်တက့ၢ်. တၢ်ကဟဲစူၤလုၣ်ဘၢတၢ်, သူၣ်ဖး
         ဒိၣ်တဖၣ်ကလီၤတဲာ်, ဒီးကလံၤမုၢ်ကမၤသ့ၣ်ဖးအီၤ လီၤ.12  ကွၢ်ကွၢ်, တုၤသုတၢ်အဒူၣ်လီၤပှီၢ်ဒီး, ပှၤကစံးဘၣ် သု, တၢ်ဖှူတၢ်လၢသုဖှူန့ၣ်မ့ၢ်အအိၣ်ဖဲလဲၣ်န့ၣ်,
         တမ့ၢ် ဘၣ်ဧါ.
         13  မၤသးဒ်န့ၣ်ဒီးကစၢ်ယွၤစံးဒ်အံၤ, ယကမၤ သ့ၣ်ဖးအီၤလၢကလံၤမုၢ်လၢယသးကဲၤထီၣ်, ဒီးတၢ် ကဟဲစူၤလုၣ်ဘၢတၢ်လၢ
         ယသးထီၣ်, ဒီးသူၣ်ဖးဒိၣ် ကမၤလၢာ်ကွံာ်အီၤလၢယသးကဲၤထီၣ်လီၤ.14  ဒီးယကမၤလီၤပှီၢ်တၢ်အဒူၣ် လၢသုဖှူလၢအီကတ့ၣ်, ဒီးဒုးလီၤဒါအီၤလၢဟီၣ်ခိၣ်လိၤ, ဒီးအခီၣ်ထံးကအိၣ်
         ဖျါထီၣ်လီၤ. ကလီၤပှီၢ်ဝဲ, ဒီးသုကဘၣ်တၢ်မၤလၢာ် ကွံာ်လၢအသးကံၢ်ပူၤ, ဒီးသုကသ့ၣ်ညါလၢယမ့ၢ်ယွၤ
         လီၤ.15  ဒီးယကမၤလၢထီၣ်ပှဲၤထီၣ် ယသးကဲၤထီၣ်လၢတၢ် အဒူၣ်အလိၤ, ဒီးလၢပှၤလၢအဖှူဝဲလၢအီကတ့ၣ်တဖၣ် အလိၤ,
         ဒီးယကစံးဘၣ်သု, တၢ်အဒူၣ်မ့ၢ်ဂ့ၤ, ပှၤလၢအ ဖှူအီၤလၢအီကတ့ၣ်မ့ၢ်ဂ့ၤ, တအိၣ်လၢၤဘၣ်.
         16  ဒ်ပစံး တၢ်အသိး, အံၣ်စရ့လးအဝံတဖၣ်လၢအကတိၤလၢ ဝံအကျိာ်လၢ ယရူၤၡလ့ၣ်အဂ့ၢ်အကျိၤ, လၢအထံၣ်
         တၢ်ဃူတၢ်ဖိးလၢအဂီၢ်, ဒီးတၢ်ဃူတၢ်ဖိးတအိၣ်ဘၣ် လၢအဂီၢ်ဘၣ်, ကစၢ်ယွၤစံးဝဲဒၣ်.17  ဒီးနဲဒၣ်ပှၤကညီဖိခွါဧၢ, ပာ်နမဲာ်ထီဒါနပှၤဂီၢ်မုၢ်အ ဖိမုၣ်လၢအကတိၤတၢ်လၢဝံအကျိာ်လၢ အသးဒၣ်ဝဲ
         အပူၤ, ဒီးကတိၤတၢ်လၢဝံအကျိာ်ထီဒါအီၤ,
         18  ဒီးစံး ဘၣ်အီၤ, ကစၢ်ယွၤစံးဒ်အံၤ, ပိာ်မုၣ်လၢအဆးစုတခူ လၢစုနၢၣ်ခံခဲလၢာ်အဂီၢ်, ဒီးမၤခိၣ်တခၢၣ်လၢကယဲၢ်
         ပှၤအဂီၢ်တဂၤလၢ်လၢ်အခိၣ်အဂီၢ်န့ၣ် ဒ်သိးအကက လံာ်ပှၤကညီဆူတၢ်ဟးဂီၤန့ၣ် ဘၣ်အဖှီၣ်လီၤ. သုက
         ဃုန့ၢ်ယပှၤဂီၢ်မုၢ်အသးသမူ, ဒီးဒုးမူဒံးပှၤအသးသမူ လၢသုဂီၢ်ဒၣ်သုဝဲဧါ.19  သုမၤသံပှၤလၢ အတကြၢးသံဘၣ်, ဒီးဒုးမူဒံးပှၤလၢ အတကြၢးမူဒံးဘၣ်လၢ သုကတိၤတၢ်ကဘျံးကဘျၣ် ဒီးယပှၤဂီၢ်မုၢ်လၢ
         အကနၣ်သုတၢ်ကတိၤကဘျံးက ဘျၣ်အဃိ, သုမၤယၤတကဆှီဘၣ်လၢယပှၤဂီၢ်မုၢ်အ ကျါ, လၢဘုမုယီၤအတၢၤဒုၣ်တဖၣ်အဃိ,
         ဒီးလၢ ကိၣ်အလိၣ်တဖၣ်အဃိန့ၣ်လီၤ.20  မၤသးဒ်န့ၣ်ဒီးကစၢ်ယွၤစံးဒ်အံၤ, ကွၢ်ကွၢ်, ယထီဒါ စုတခူန့ၣ်လၢသုကလံာ်ပှၤကညီ ဆူတၢ်ဟးဂီၤလၢ
         အီၤဒ်သိးအကပူၤဖျဲးဒီးသု, ဒီးယကထုးထီၣ်ကွံာ်စုတ ခူန့ၣ်လၢသုစု, ဒီးယကမၤပူၤမၤဖျဲးပှၤအသးတဖၣ်လၢ
         သုကလံာ်အီၤ, ဒီးအဝဲသ့ၣ်ကပူၤဖျဲးဒီးသုလီၤ.21  ယကထုးထီၣ်ကွံာ်စ့ၢ်ကီး သုခိၣ်တခၢၣ်တဖၣ်န့ၣ်, ဒီးမၤပူၤမၤဖျဲးယပှၤဂီၢ်မုၢ်လၢသုစုပူၤ, ဒီးတအိၣ်လၢၤ
         ဘၣ်လၢသုစုပူၤဘၣ်, ဒ်သိးသုသုတကလံာ်လၢၤအီၤ တဂ့ၤ. ဒီးသုကသ့ၣ်ညါလၢယမ့ၢ်ယွၤလီၤ.22  မ့ၢ်သုဒုးသူၣ်အုးသးအုး ပှၤအတီအလိၤလၢတၢ်က တိၤကဘျံးကဘျၣ်လၢ ယတဒုးသူၣ်အုးသးအုးဘၣ်, မ့ၢ်သုစံးလၢပှၤတတီတလိၤလၢ
         အကမူဝဲသတးဒီး, သုမၤဆူၣ်ထီၣ်အစုဒ်သိး အသုတဃၣ်ကွံာ်အသးလၢ အကျဲတတီတလိၤဘၣ်ဒီး,
         23  သုတထံၣ်လၢၤဘၣ်တၢ် ကလီကလီဘၣ်, ဒီးတဖးလၢၤဘၣ်တၢ်ဘၣ်, ဒီးယ ကမၤပူၤမၤဖျဲးယပှၤဂီၢ်မုၢ်လၢသုစုပူၤ,
         ဒီးသုသ့ၣ်ညါ လၢယမ့ၢ်ယွၤလီၤ.

၁၄141  ဒီးပှၤကညီလၢအံၣ်စရ့လး အပှၤသူၣ်က့သးပှၢ်အ ကျါတနီၤဟဲဝဲဆူယအိၣ်, ဒီးဆ့ၣ်နီၤလၢယမဲာ်ညါ,
         2  ဒီး ယွၤအကလုၢ်ဘၣ်ယၤ, ဒီးစံးဝဲဒၣ်,
         3  ပှၤကညီဖိခွါဧၢ, ပှၤကညီတဖၣ်အံၤ ပာ်လံတၢ်ဂီၤတၢ်ဖီၣ်လၢအသးကံၢ် ပူၤ, ဒီးပာ်လံအတၢ်ဒဲးဘးအခီၣ်ဘၣ်တိၢ်အလီၢ်လၢအမဲာ်ညါလံ.
         ဒီးယကတူၢ်တၢ်သံကွၢ်ယၤလၢအီၤစ့ၢ်ကီး ဧါ.4  မၤသးဒ်န့ၣ်ဒီးကတိၤတၢ်ဒီးအီၤ, ဒီးစံးဘၣ်အီၤ, က စၢ်ယွၤစံးဒ်အံၤ, ပှၤတဂၤဂၤလၢအံၣ်စရ့လးအပှၤဟံၣ်ဖိ
         အကျါလၢအပာ်အတၢ်ဂီၤလၢအသးကံၢ်ပူၤ, ဒီးပာ်အ တၢ်ဒဲးဘးအခီၣ်ဘၣ်တိၢ်အလီၢ်လၢအမဲာ်ညါ, ဒီးဟဲ ဝဲဆူဝံအအိၣ်န့ၣ်,
         ယၤယွၤအံၤယကစံးဆၢအီၤဒ်အတၢ် ဂီၤအါဒုအသိး,
         5  ဒ်သိးယကမၤန့ၢ်အံၣ်စရ့လးအပှၤ ဟံၣ်ဖိလၢအသးလီၤ. အဂ့ၢ်ဒ်အံၤ, ကဲထီၣ်ဝဲလၢပှၤတ ခီဘီမုၢ်အဖိဒီးယၤလၢအတၢ်ဂီၤအဃိလီၤ.6  မၤသးဒ်န့ၣ်ဒီးစံးဘၣ်အံၣ်စရ့လးအပှၤဟံၣ်ဖိ, ကစၢ် ယွၤစံးဒ်အံၤ, ဃၣ်ကွံာ်သုသး, ဃၣ်ကွံာ်သုသးလၢသု
         တၢ်ဂီၤ, ဒီးဃၣ်ကွံာ်သုမဲာ်လၢသုသးဘၣ်အၢတဖၣ် အအိၣ်တက့ၢ်.
         7  အဂ့ၢ်ဒ်အံၤ, ပှၤတဂၤဂၤလၢအံၣ်စရ့ လးအပှၤဟံၣ်ဖိအကျါ, ဒီးလၢပှၤတခီဘီမုၢ်ဖိလၢအ အိၣ်အဆိးလၢပှၤအံၣ်စရ့လးဖိအကျါလၢ
         အမၤလီၤ မုၢ်လီၤဖးလီၤအသးဒီးယၤ, ဒီးပာ်တၢ်ဂီၤလၢအသးကံၢ် ပူၤ, ဒီးပာ်အတၢ်ဒဲးဘးအခီၣ်ဘၣ်တိၢ်အလီၢ်လၢအမဲာ်
         ညါ, ဒီးဟဲဆူဝံအအိၣ်ဒ်သိးအကသံကွၢ်တၢ်လၢယၤ န့ၣ်ယၤယွၤအံၤ ယကစံးဆၢအီၤလၢယကစၢ်ဒၣ်ယဲ,―8  ဒီးယကကွၢ်ပှၤတဂၤန့ၣ်လၢယမဲာ်, ဒီးယကပာ်ပှၤတ ဂၤန့ၣ်လၢတၢ်အပနီၣ်, ဒီးတၢ်ကတိၤဒိအလီၢ်, ဒီးယ
         ကဒီၣ်တဲာ်ကွံာ်အီၤလၢ ယပှၤဂီၢ်မုၢ်အကျါ, ဒီးသုက သ့ၣ်ညါလၢယမ့ၢ်ယွၤလီၤ.9  ဒီးဝံတဂၤတုၤအကတိၤတၢ်, ဒီးဘၣ်တၢ်လီန့ၢ်အီၤ ဒီး, ယၤယွၤအံၤယလီန့ၢ်ဝံတဂၤန့ၣ်, ဒီးယကယူာ်ထီၣ်
         ယစုလၢအလိၤ, ဒီးမၤဟးဂီၤအီၤလၢယပှၤဂီၢ်မုၢ်အံၣ်10  စရ့လးအကျါလီၤ. ဒီးကဘၣ်အတၢ်ဒဲးဘး, ဝံကဘၣ် တၢ်ဒဲးဘးဒ်ပှၤလၢအသံကွၢ်တၢ်လၢအီၤဘၣ် အတၢ်ဒဲး
         ဘးအသိးန့ၣ်,
         11  ဒ်သိးအံၣ်စရ့လးအပှၤဟံၣ်ဖိအသုတ ဟးဖျိးလၢၤလၢယအိၣ်တဂ့ၤ, ဒီးဒ်သိးအသုတဘၣ် အၢလၢၤဘၣ်ဒီးအတၢ်ကမၣ်တဂ့ၤ,
         မ့ၢ်ဒ်သိးအကကဲ ထီၣ်ယပှၤဂီၢ်မုၢ်, ဒီးယကကဲထီၣ်အကစၢ်လီၤ, ကစၢ် ယွၤစံးဝဲဒၣ်. ဒီးယွၤအကလုၢ်ဘၣ်ယၤဒီးစံးဝဲဒၣ်,
         12  ပှၤကညီ ဖိခွါဧၢ, တုၤကီၢ်တဘ့ၣ်မၤတၢ်ဒဲးဘး, ဒီးမၤကမၣ် ဘၣ်ယၤနးမး, ဒီးယယူာ်ထီၣ်ယစုလၢအဖီခိၣ်,
         ဒီးမၤ ကၢ်အကိၣ်အနီၣ်ထိးဘိ, ဒီးမၢလီၤတၢ်သၣ်ဝံၤလီၤဒိဆူ အအိၣ်, ဒီးဒီၣ်တဲာ်ကွံာ်ပှၤကညီဒီးဆၣ်ဖိကီၢ်ဖိလၢအ
         ပူၤဒီး,
         14  စီၤနိအၤ, စီၤဒၤနံးယ့လး, ဒီးစီၤယိၤဘးသၢဂၤ န့ၣ်မ့ၢ်အိၣ်လၢအပူၤဘၣ်ဆၣ်ဒီး, ကမၤပူၤမၤဖျဲးထဲအ
         သးဒၣ်ဝဲလၢ အတၢ်တီတၢ်လိၤလီၤ. ကစၢ်ယွၤစံးဝဲဒၣ်.15  တုၤယမၢဆၣ်ဖိကီၢ်ဖိအဒူခီဂာ်ထံဧိၤကီၢ်ဧိၤန့ၣ်, ဒီး အတၢ်မၤဟးဂီၤအီၤ, ဒီးအိၣ်သယုၢ်ဝဲတုၤပှၤကညီတ
         ခီဂာ်ဘၣ်ဝဲလၢဆၣ်ဖိကီၢ်ဖိအဃိဒီး,
         16  ပှၤသၢဂၤန့ၣ် မ့ၢ်အိၣ်ဝဲလၢအပူၤဘၣ်ဆၣ်ဒီး, ယမူယဲ, ကစၢ်ယွၤစံး ဝဲဒၣ်, အဖိမုၣ်မ့ၢ်ဂ့ၤ, အဖိခွါမ့ၢ်ဂ့ၤ,
         တမၤပူၤဖျဲးဘၣ်ဝဲ ဘၣ်, ကပူၤဖျဲးထဲအကစၢ်ဒၣ်ဝဲဧိၤလီၤ, ဒီးကီၢ်န့ၣ်က အိၣ်သယုၢ်လီၤ.17  ဒီးတုၤယဒုးဟဲဘၣ်ကီၢ်န့ၣ်လၢနးတဘ့ၣ်, ဒီးစံး, နး ဧၢ, လဲၤခီဂာ်ကီၢ်န့ၣ်တက့ၢ်, ဒီးယကဒီၣ်တဲာ်ကွံာ်
         ပှၤကညီဒီးဆၣ်ဖိကီၢ်ဖိလၢအပူၤဒီး,
         18  ပှၤသၢဂၤန့ၣ်မ့ၢ် အိၣ်လၢအပူၤဘၣ်ဆၣ်ဒီး, ယမူယဲ, ကစၢ်ယွၤစံးဝဲဒၣ်, အဖိမုၣ်မ့ၢ်ဂ့ၤ, အဖိခွါမ့ၢ်ဂ့ၤ,
         တမၤပူၤမၤဖျဲးဘၣ်ဝဲဘၣ်, ဒီးကပူၤကဖျဲးထဲအကစၢ်ဒၣ်ဝဲန့ၣ်ဧိၤလီၤ.
         19  ဒီးတုၤယမၢလီၤ တၢ်သံသတြိာ်ဆူကီၢ်ပူၤန့ၣ်, ဒီးလူလီၤယသးကဲၤထီၣ်လၢတၢ်သွံၣ်လၢအဖီခိၣ်, ဒ်သိးယကဒီၣ်တဲာ်ကွံာ်ပှၤကညီဒီး
         ဆၣ်ဖိကီၢ်ဖိလၢအပူၤဒီး,―20  စီၤနိအၤ, ဒီးစီၤဒၤနံးယ့လး, ဒီးစီၤယိၤဘးမ့ၢ်အိၣ်လၢ အပူၤဘၣ်ဆၣ်ဒီး, ယမူယဲ, ကစၢ်ယွၤစံးဝဲဒၣ်,
         အဖိမုၣ် မ့ၢ်ဂ့ၤ, အဖိခွါမ့ၢ်ဂ့ၤ, တမၤပူၤမၤဖျဲးဘၣ်, ကမၤပူၤမၤဖျဲး လၢအတၢ်တီတၢ်လိၤထဲအကစၢ်ဒၣ်ဝဲန့ၣ်ဧိၤလီၤ.
         21  မၤသးဒ်န့ၣ်ဒီးကစၢ်ယွၤစံးဝဲဒ်အံၤ, တုၤယမၢလီၤယတၢ်စံၣ်ညီၣ်အၢလွံၢ်မံၤလၢယရူၤၡလ့ၣ်အဖီခိၣ်,
         နးဧိၤဘီဧိၤ, ဒီးတၢ်သၣ်ဝံၤလီၤဒိ, ဒီးဆၣ်ဖိကီၢ်ဖိအဒူ, ဒီးတၢ်သံသတြိာ်ဒ်သိးအကဒီၣ်တဲာ်ကွံာ်ပှၤကညီဒီး
         ဆၣ်ဖိကီၢ်ဖိလၢအပူၤဒီး, နးန့ၢ်အန့ၣ်တက့ၢ်ဆံးဒိၣ်လဲၣ်.―22  ဘၣ်ဆၣ်ဒီးကွၢ်ကွၢ်, တၢ်ကပာ်လီၤတဲာ်ပှၤလၢအက ပူၤဖျဲးတနီၤလၢအပူၤ, ဒီးတၢ်ကဒုးဟးထီၣ်အီၤ,
         ဖိမုၣ် ဒီးဖိခွါလီၤ. ကွၢ်ကွၢ်, ကဟဲထီၣ်ဆူသုအိၣ်, ဒီးသုက ထံၣ်ဘၣ်အကျဲ, ဒီးအမၤတၢ်, ဒီးတၢ်ကမၤမုာ်ထီၣ်က့ၤ
         သုလၢတၢ်အၢလၢ ယဒုးဟဲဘၣ်ယရူၤၡလ့ၣ်, လၢက ယဲၢ်တၢ်လၢယဒုးဟဲဘၣ်အီၤအဂ့ၢ်လီၤ.23  ဒီးတုၤသုထံၣ်ဘၣ်အကျဲ, ဒီးအမၤတၢ်ဒီး, ကမၤမုာ် ထီၣ်က့ၤသုသး, ဒီးသုကသ့ၣ်ညါလၢတမ့ၢ်ဘၣ်အဂ့ၢ်
         တအိၣ်ဘၣ်ဒီး, ယမၤအီၤလၢတၢ်ခဲလၢာ်လၢယမၤတ့ၢ် အီၤဘၣ်, ကစၢ်ယွၤစံးဝဲဒၣ်.

၁၅151  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,― ပှၤကညီဖိခွါ ဧၢ, စပံးမုၢ်အသ့ၣ်စပံးမုၢ်အဒ့တဒ့လၢ သ့ၣ်ဧိၤဝၣ်ဧိၤ
         လၢပှၢ်လၢ်ကျါအကျါန့ၣ် ဂ့ၤန့ၢ်သ့ၣ်အဂၤလၢမနုလဲၣ်.3  ပှၤတဟံးန့ၢ်အသ့ၣ်ဒ်သိး အကတ့တၢ်တမံၤလၢအီၤ စ့ၢ်ကီးဧါ. ပှၤကဟံးန့ၢ်ပနဲာ်စဲတဘိလၢအပူၤ ဒ်သိး
         အကဘျးထီၣ်တၢ်တမံၤမံၤလၢအဖီခိၣ်စ့ၢ်ကီးဧါ.4  ကွၢ်ကွၢ်, ပှၤဖၢလီၤအီၤလၢမ့ၣ်အူကျါလၢသ့ၣ်မုၣ်အ ဂီၢ်, ဒီးမ့ၣ်အူအီၣ်ကွံာ်အစိးနါခံခီ, ဒီးအသးကံၢ်ပူၤ
         ဆူးထီၣ်ကွံာ်အသးလီၤ. အန့ၣ်ဒီးဂ့ၤဝဲဘၣ်ဝဲလၢတ့ တၢ်တမံၤမံၤအဂီၢ်စ့ၢ်ကီးဧါ.5  ကွၢ်ကွၢ်, လၢအအိၣ်ဒီဘိန့ၣ်တဂ့ၤဘၣ်ဒီးတၢ်တ့တၢ် နီတမံၤဘၣ်. တုၤမ့ၣ်အူအီၣ်ကွံာ်အီၤ, ဒီးဆူးထီၣ်ကွံာ်
         အသးဝံၤဒီး, ကဂ့ၤဝဲလၢတ့တၢ်တမံၤမံၤအဂီၢ်ဒ်လဲၣ်.6  မၤသးဒ်န့ၣ်ဒီး ကစၢ်ယွၤစံးဒ်အံၤ, ဒ်စပံးမုၢ်အသ့ၣ် လၢသ့ၣ်ဧိၤဝၣ်ဧိၤလၢပှၢ်လၢ်ကျါလၢ ယဟ့ၣ်လီၤအီၤ
         လၢမ့ၣ်အူလၢသ့ၣ်မုၣ်အဂီၢ်အသိးန့ၣ်, ယကဟ့ၣ်လီၤ ကွံာ်ပှၤယရူၤၡလ့ၣ်ဖိဒ်န့ၣ်သိးလီၤ.
         7  ယကပာ်ယမဲာ် ထီဒါအီၤ, ဒီးအဝဲသ့ၣ်ကဟးထီၣ်ကွံာ်လၢမ့ၣ်အူအပူၤ, ဘၣ်ဆၣ်ဒီးမ့ၣ်အူကအီၣ်ကွံာ်အီၤလီၤ.
         ဒီးတုၤယပာ် ယမဲာ်ထီဒါအီၤဒီး, သုကသ့ၣ်ညါလၢယမ့ၢ်ယွၤလီၤ.―8  ဒီးယကမၤသယုၢ်ထံဧိၤကီၢ်ဧိၤန့ၣ်လၢ အမၤကမၣ်တၢ် နးမးအဃိလီၤ, ကစၢ်ယွၤစံးဝဲဒၣ်.

၁၆161  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,
         2  ― ပှၤကညီဖိ ခွါဧၢ, ဘိးဘၣ်သ့ၣ်ညါယရူၤၡလ့ၣ်လၢအတၢ်သးဘၣ် အၢတဖၣ်,
         3  ဒီးစံး, ကစၢ်ယွၤစံးလၢယရူၤၡလ့ၣ်ဒ်အံၤ, နအိၣ်အလီၢ်လၢအခီၣ်ထံး, ဒီးနအိၣ်ဖျဲၣ်အလီၢ်န့ၣ်မ့ၢ်
         ကီၢ်ကနၤဧၣ်လီၤ. နပၢ်မ့ၢ်ပှၤအမိၢ်ဖိ, ဒီးနမိၢ်မ့ၢ်ပှၤဃ့ၤ သးဖိလီၤ.
         4  ဒီးလၢနအိၣ်ဖျဲၣ်န့ၣ် တၢ်သကူးတဲာ်ဘၣ်နဒ့လၢမုၢ်တနံၤလၢနအိၣ်ဖျဲၣ်န့ၣ်, ဒီးတၢ်တသ့စီဘၣ်နၤလၢထံလၢနတကဆှီထီၣ်ဘၣ်,
         တၢ်တဖှံဘၣ်နၤလၢအံသၣ်ဘၣ်, ဒီးတဘိၣ်ထီၣ်ဘၣ်နၤလၢတၢ်သွံတၢ်စီၤဘၣ်.―5  တၢ်အမဲာ်တသးအိၣ်ဘၣ်နၤ တုၤအကသးကညီၤနၤ, ဒ်သိးအကမၤတၢ်န့ၣ်တဖၣ်တမံၤမံၤ လၢနဂီၢ်ဘၣ်. မ့ မ့ၢ်လၢမုၢ်တနံၤလၢနအိၣ်ဖျဲၣ်န့ၣ်
         တၢ်ကွံာ်တ့ၢ်ကွံာ်နၤ ဆူတၢ်ပျီပူၤလၢတၢ်သးဘၣ်အၢနၤအဃိလီၤ.6  ဒီးတုၤယလဲၤတြူာ်နၤ, ဒီးထံၣ်နၤလၢနကဘၣ်တၢ် ယီၢ်လီၤနၤလၢနသွံၣ်ဒၣ်နဲအပူၤဒီး, လၢနအိၣ်လၢန
         သွံၣ်ပူၤန့ၣ်, ယစံးနၤ, မူထီၣ်တက့ၢ်. မ့ၢ်မးယစံးဘၣ်နၤ လၢနအိၣ်လၢနသွံၣ်ပူၤန့ၣ်မူထီၣ်တက့ၢ်.7  ယဒုးဒိၣ်ထီၣ်နၤဒ်တၢ်အမဲထီၣ်လၢပှၢ်လၢ်ကျါအသိး န့ၣ်, ဒီးနဒိၣ်ထီၣ်, ဒီးနနီၢ်ထီထီၣ်, ဒီးနကဲထီၣ်ပှၤအိၣ်
         ဒီးအဃံအလၤလီၤဆီဒၣ်တၢ်လီၤ. နနုၢ်ဒိးထီၣ်, ဒီးနခိၣ် သူထီထီၣ်လီၤ. မ့မ့ၢ်နအိၣ်ဘ့ၣ်ဆ့, ဒီးနကူနသိးတ
         အိၣ်ဘၣ်လီၤ.8  ဒီးတုၤယလဲၤတြူာ်နၤ, ဒီးယထံၣ်နၤဒီး, ကွၢ်ကွၢ်, မ့ၢ် နကတီၢ်, တၢ်အဲၣ်အကတီၢ်လီၤ. ဒီးယဒါလီၤယယၣ်
         အသရ့ၤလၢနလိၤ, ဒီးလုးဘၢနတၢ်အိၣ်ဘ့ၣ်ဆ့, ဒီးယ ဆိၣ်တၢ်ဒီးနၤ, ဒီးယအၢၣ်လီၤအီလီၤတၢ်ဒီးနၤ,
         ဒီးနကဲ ထီၣ်ယတၢ်လီၤ, ယွၤစံးဝဲဒၣ်.9  တုၤနုၤတဘျီယသ့စီနၤလၢထံ, မ့ၢ်မးယသ့စီကွံာ်န သွံၣ်လၢနလိၤစီဖ့ကလ့ၤ, ဒီးယဖှူနၤလၢသိလီၤ.
         10  ဒီး ယဒုးကူဒုးသိးနၤဒီးတၢ်ကူတၢ်သိး ဆးကံၣ်ဃ့အသး, ဒီးယဖျီၣ်နခီၣ်ဒီးခီၣ်ဖံးတၢ်ဖံး, ဒီးကံၢ်တူာ်နယီၢ်ဒ့ဒီး
         ဖှီဝါကဆှၣ်, ဒီးကျၢၢ်ဘၢနၤလၢသတိၢ်လီၤ.11  ဒီးယကယၢကယဲနၤလၢ တၢ်ကယၢကယဲ, ဒီးယဒုး သိးနစုလၢထံဖှံၣ်, ဒီးယဒုးလံာ်နကိာ်လၢသွဲ,
         12  ဒီး ယဒုးတုၢ်ထီၣ်နၤလၢနးဒ့ကွီၤ, ဒီးယဒုးဒံးထီၣ်နၤလၢ နၢ်ဒံးပသံး, ဒီးယဒုးကုာ်နၤလၢတၢ်ခိၣ်သလုးအဃံ
         အလၤလီၤ.13  ဒီးနအိၣ်ကယၢကယဲဒီးထူဧိၤလွဲဧိၤ, ကျိၣ်ဧိၤစ့ဧိၤ, ဒီး နကူနသိးမ့ၢ်ဖှီဝါကဆှၣ်, ဒီးသတိၢ်,
         ဒီးတၢ်ဆးကံၣ်ဃ့ အသးလီၤ. နအီၣ်ကိၣ်အကမူၣ်, ဒီးကနဲစီ, ဒီးသိ, ဒီး နဃံနလၤဂ့ၤမးလီၤ. ဒီးနဘီၣ်ထီၣ်ညီထီၣ်တုၤနကဲ
         ထီၣ်နီၢ်ပၤမုၣ်လီၤ.14  ဒီးနမံၤဟူထီသါလီၤလၢနဃံနလၤအဃိ လၢပှၤက လုာ်တဖၣ်အကျါလီၤ. အဂ့ၢ်ဒ်အံၤ, မ့ၢ်အလၢအပှဲၤလၢ တၢ်အဂ့ၤအဘၣ်လၢ
         ယပာ်လၢနလိၤအဃိန့ၣ်လီၤ, ယွၤစံးဝဲဒၣ်.15  ဘၣ်ဆၣ်ဒီးနသန့ၤနသးလၢနဃံနလၤ, ဒီးနမၤက မၣ်မုၣ်ကမၣ်ခွါလၢနမံၤနသၣ်အဃိ, ဒီးနမၤကမၣ်မုၣ် ကမၣ်ခွါအါမးဒီး
         ကယဲၢ်ပှၤလၢအလဲၤတြူာ်လၢနအိၣ် လီၤ. အန့ၣ်မ့ၢ်အဝဲဒၣ်အတၢ်လီၤ.16  ဒီးနဟံးန့ၢ်တၢ်လၢနကူနသိးအကျါ, ဒီးနမၤတၢ်အ လီၢ်ထီၣ်ထီ, ကယၢကယဲဒီးတၢ်ကံၣ်ဃ့, ဒီးနမၤကမၣ်
         မုၣ်ကမၣ်ခွါလၢအဖီခိၣ်လီၤ. တၢ်ဒ်န့ၣ်သိးတဟဲလၢၤ ဘၣ်ဒီး တမၤလၢၤဘၣ်အသးဘၣ်.
         17  ဒီးနဟံးန့ၢ်နကယၢကယဲ အဃံအလၤလၢယထူဧိၤလွဲဧိၤ, ဒီးယကျိၣ်ဧိၤစ့ဧိၤအကျါလၢယဟ့ၣ်တ့ၢ်နၤ, ဒီးတ့ပှၤပိာ်ခွါအဂီၤလၢအီၤလၢနဂီၢ်,
         ဒီးနမၤကမၣ်မုၣ် ကမၣ်ခွါဒီးအီၤ,
         18  ဒီးနဟံးန့ၢ်နကူနသိးဆးကံၣ်ဃ့အ သး, ဒီးကျၢၢ်ဘၢအီၤ, ဒီးပာ်ယသိဧိၤချါဧိၤ, ဒီးယတၢ် ဆိၣ်ကဲၤနၢမူလၢအမဲာ်ညါလီၤ.19  ဒီးယတၢ်အီၣ်လၢယဟ့ၣ်လီၤနၤ, ကိၣ်ကမူၣ်, ဒီးသိ, ဒီးကနဲစီလၢယလုၢ်အီၣ်နၤလၢအီၤန့ၣ် နပာ်လီၤလၢ
         အမဲာ်ညါလၢတၢ်နၢမူအိၣ်ဘှံးအဂီၢ်လီၤ. ဒီးတၢ်မၤအ သးဒ်န့ၣ်, ကစၢ်ယွၤစံးဝဲဒၣ်.20  ဒီးနဟံးန့ၢ်နဖိမုၣ်, ဒီးနဖိခွါလၢနဆံးစၢ်န့ၢ်ယၤ, ဒီး လုၢ်ထီၣ်အီၤ, လၢတၢ်ကအီၣ်ကွံာ်အီၤအဂ့ၢ်လီၤ.
         နမၤ ကမၣ်မုၣ်ကမၣ်ခွါန့ၣ် မ့ၢ်အတအါဘၣ်ဒီး,
         21  နမၤသံ ယဖိ, ဒီးဟ့ၣ်လီၤကွံာ်အီၤဒ်သိးအကခီဂာ်မ့ၣ်အူလၢ အဂီၢ်န့ၣ်စ့ၢ်ကီးဧါ.22  ဒီးလၢနတၢ်သးဘၣ်အၢခဲလၢာ်အပူၤ, ဒီးနမၤကမၣ် မုၣ်ကမၣ်ခွါခဲလၢာ်အပူၤန့ၣ် နတသ့ၣ်နီၣ်ထီၣ်က့ၤန
         ဖိသၣ်ဒံးအမုၢ်နံၤတဖၣ်ဖဲနအိၣ်ဘ့ၣ်ဆ့, ဒီးနကူနသိး တအိၣ်ဘၣ်, ဒီးဘူးဒီးတၢ်ကယီၢ်လီၤနၤလၢနသွံၣ်ပူၤ
         လီၤ.23  နဘၣ်အဖှီၣ်, နဘၣ်အဖှီၣ်လီၤ. ကစၢ်ယွၤစံးဝဲဒၣ်, ဒီးလၢနတၢ်အၢခဲလၢာ်အလီၢ်ခံန့ၣ်,
         24  တၢ်မၤအသး လၢနမၤတၢ်ခိၣ်ဒုးထီၣ်အသးလၢနဂီၢ်, ဒီးမၤတၢ်အ လီၢ်ထီၣ်ထီလၢကျဲမုၢ်ကိးဘိဒဲးအပူၤလၢနဂီၢ်လီၤ.
         25  န မၤနလီၢ်ထီၣ်ထီလၢ ကယဲၢ်ကျဲအခီၣ်ထံး, ဒီးဒုးသး ဘၣ်အၢနဃံနလၤ, ဒီးနသကါနခီၣ်လၢကယဲၢ်ပှၤလၢ
         အလဲၤတြူာ်လၢနၤတဂၤလၢ်လၢ်အဂီၢ်, ဒီးမၤအါထီၣ် နမၤကမၣ်မုၣ်ကမၣ်ခွါလီၤ.26  ဒီးနမၤကမၣ်မုၣ်ကမၣ်ခွါ ဒီးပှၤအဲၤကူပတူးဖိ, ပှၤ အိၣ်ဝဲလၢနဃၢၤ, လၢအဖံးအညၣ်ဖးဒိၣ်, ဒီးမၤအိၣ်
         ထီၣ်နမၤကမၣ်မုၣ်ကမၣ်ခွါတဖၣ်လၢ နကထိၣ်ဂဲၤ ယသးထီၣ်အဂ့ၢ်လီၤ.
         27  မၤသးဒ်န့ၣ်ဒီး, ကွၢ်ကွၢ်, ယ ယူာ်ထီၣ်ယစုထီဒါနၤ, ဒီးမၤစှၤလီၤနတၢ်အီၣ်တၢ်အီ, ဒီးဟ့ၣ်လီၤကွံာ်နၤဖဲပှၤအသးလၢအသးဟ့နၤ,
         ပှၤဖလ့ ၡသးဖိအဖိမုၣ်လၢအမဲာ်ဆှးလၢ နကျဲကလုာ်ကလိၤ အဃိလီၤ.28  ဒီးနမၤကမၣ်မုၣ်ကမၣ်ခွါဒီး ပှၤအၤရှူၢ်ဖိလၢနမၤဘျဲး မၤတသ့ဘၣ်အဃိလီၤ. မ့ၢ်မးနမၤကမၣ်မုၣ်ကမၣ်ခွါ
         ဒီးအီၤ, ဘၣ်ဆၣ်ဒီးနမၤဘျဲးမၤတသ့ဘၣ်.
         29  ဒီးနမၤ အါထီၣ်နမၤကမၣ်မုၣ်ကမၣ်ခွါလၢ ကီၢ်ကနၤဧၣ်ပၢၢ် လၢကီၢ်က့ၤစ့း, ဒီးနမၤဘျဲးမၤတသ့ဘၣ်.30  မ့ၢ်နမၤတၢ်ခဲလၢာ်န့ၣ်လၢ ပိာ်မုၣ်လၢအပာ်ဒူအသး, ဒီးမၤကမၣ်မုၣ်ကမၣ်ခွါတဂၤမၤဝဲဒီး, နသးအဂံၢ်စၢ်
         ဘါစၢ်ဒ်လဲၣ်, ကစၢ်ယွၤစံးဝဲဒၣ်.
         31  ဒီးနမၤနတၢ်ခိၣ်ဒုး ထီၣ်အသးလၢကျဲကိးဘိဒဲးအခီၣ်ထံး, ဒီးမၤနတၢ်အ လီၢ်ထီၣ်ထီလၢကျဲမုၢ်ကိးဘိဒဲးအပူၤ,
         ဒီးနတဒ်ဘၣ် ပှၤဃဲသဲမုၣ်အသိးဘၣ်. အဂ့ၢ်ဒ်အံၤ, နတပးကဲဘၣ် တၢ်အဘူးအလဲဘၣ်.
         32  မ့ၢ်ဒ်မါလၢအအဲၣ်ဘၢအဝၤ အသိးန့ၣ်လၢအဟံးန့ၢ် ပှၤဂၤလၢအဝၤအလီၢ်လီၤ.―33  ပှၤပိာ်ခွါဟ့ၣ်တၢ်အဘူးအလဲလၢ ပှၤဃဲသဲမုၣ်ခဲလၢာ် လီၤ. မ့မ့ၢ်နဲဒၣ်အံၤနဟ့ၣ်ကယဲၢ်ပှၤလၢအအဲၣ်နၤအ
         ဘူးအလဲ, ဒီးနမၢလဲၤအီၤလၢစ့ဒ်သိး အကဟဲလၢ ကိးခီဒဲးဆူနအိၣ်, လၢအကမၤကမၣ်မုၣ်ကမၣ်ခွါဒီးနၤ အဂီၢ်လီၤ.
         34  ဒီးလၢနမၤကမၣ်မုၣ်ကမၣ်ခွါအပူၤန့ၣ်န လီၤဆီန့ၢ်ပိာ်မုၣ်အဂၤတက့ၢ်လီၤ. အဂ့ၢ်ဒ်အံၤ, ပှၤတ လူၤဘၣ်နၤဒ်သိးအကမၤကမၣ်မုၣ်ကမၣ်ခွါဒီးနၤနီတ
         ဂၤဘၣ်. မ့မ့ၢ်နဟ့ၣ်တၢ်အဘူးအလဲ, ဒီးတၢ်တဟ့ၣ် ဘၣ်နၤလၢနဘူးနလဲဘၣ်. မၤသးဒ်န့ၣ်ဒီးနလီၤဆီဒၣ်
         တၢ်လီၤ.35  မၤသးဒ်န့ၣ်ဒီးပှၤဃဲသဲမုၣ်ဧၢ, ကနၣ်ယွၤအကလုၢ် တက့ၢ်.
         36  ကစၢ်ယွၤစံးဒ်အံၤ, မ့ၢ်နတၢ်ဘၣ်အၢလူလီၤ အသးဒီးနအိၣ်ဘ့ၣ်ဆ့အလီၢ်အိၣ်ဖျါလၢ နမၤကမၣ် မုၣ်ကမၣ်ခွါလၢပှၤလၢနအဲၣ်အီၤအဃိ,
         ဒီးလၢနတၢ် သးဘၣ်အၢအတၢ်ဂီၤအဃိ, ဒီးလၢနဖိတဖၣ်အသွံၣ် လၢနဟ့ၣ်အီၤအဃိဒီး,
         37  ကွၢ်ကွၢ်, မၤသးဒ်န့ၣ်ဒီးယက ဒုးအိၣ်ဖှိၣ်ရိဖှိၣ်ပှၤလၢနအဲၣ်အီၤခဲလၢာ်, ပှၤလၢနမုာ် လၤဒီးအီၤ,
         ကယဲၢ်ပှၤလၢနအဲၣ်အီၤဒီး ကယဲၢ်ပှၤလၢန သးဟ့အီၤ, ဒီးယကဒုးအိၣ်ဖှိၣ်ရိဖှိၣ်အီၤဝးတရံးထီဒါ နၤ,
         ဒီးယကလီၣ်ဖျါထီၣ်နတၢ်အိၣ်ဘ့ၣ်ဆ့ လၢအမဲာ် ညါ, ဒ်သိးအကထံၣ်ဘၣ်နအိၣ်ဘ့ၣ်ဆ့အလီၢ်ခဲလၢာ် လီၤ.38  ယကစံၣ်ညီၣ်နၤဒ်ပိာ်မုၣ်လၢအအဲၣ်ဘၢအဝၤ, ဒီးလူ တၢ်သွံၣ်တဖၣ်ဘၣ်တၢ်စံၣ်ညီၣ်အီၤအသိး, ဒီးယက
         ဟ့ၣ်လီၤနၤလၢတၢ်သွံၣ်လၢ ယသးကဲၤထီၣ်ဒီးယသး က့ၣ်လီၤ.
         39  ဒီးယကဟ့ၣ်လီၤကွံာ်နၤလၢအစုပူၤ, ဒီးက မၤလီၤပှီၢ်ကွံာ်နတၢ်ခိၣ်ဒုးထီၣ်အသး, ဒီးကမၤဟးဂီၤ
         ကွံာ်နလီၢ်ထီၣ်ထီတဖၣ်, ဒီးကဘ့ၣ်ကွံာ်နကူနသိး, ဒီး ကဟံးထီၣ်ကွံာ်နကယၢကယဲလၢအဃံအလၤ, ဒီးက
         ပာ်လီၤတဲာ်နၤအိၣ်ဘ့ၣ်ဆ့, ဒီးနကူနသိးတအိၣ်ဘၣ် လီၤ.40  ဒီးကဒုးဟဲထီဒါနၤလၢပှၤတဖု, ဒီးကကွံာ်နၤလၢ လၢၢ်ဒီးဆဲးဖျိထီၣ်နၤလၢ အနးလီၤ.
         41  ဒီးကဆူးထီၣ် ကွံာ်နဟံၣ်တဖၣ်လၢမ့ၣ်အူ, ဒီးမၤတၢ်စံၣ်ညီၣ်တဖၣ် လၢနၤလၢပိာ်မုၣ်အါဂၤအမဲာ်ညါ,
         ဒီးယကဒုးဆိတ့ၢ် နမၤကမၣ်မုၣ်ကမၣ်ခွါ, ဒီးနတဟ့ၣ်လၢၤဘၣ်တၢ်အ ဘူးအလဲဘၣ်.42  ဒီးယကဒုးဆိတ့ၢ်ယသးကဲၤထီၣ်နၤ, ဒီးယသးက့ၣ် ကဟးထီၣ်ကွံာ်လၢနၤ, ဒီးယကအိၣ်ဃိကလာ်, ဒီးယ သးတထီၣ်လၢၤဘၣ်.43  မ့ၢ်နတသ့ၣ်နီၣ်ထီၣ်က့ၤနဖိသၣ်ဒံး အမုၢ်နံၤတဖၣ်, ဒီးထိၣ်ဂဲၤယသးထီၣ်လၢတၢ်ခဲလၢာ်အဃိဒီး,
         ကွၢ်ကွၢ်, မၤသးဒ်န့ၣ်ဒီးယကဟ့ၣ်ကၣ်နကျဲလၢ နခိၣ်အဖီခိၣ် လီၤ, ကစၢ်ယွၤစံးဝဲဒၣ်. ဒီးနတမၤလၢၤဘၣ်တၢ်ကလုာ်
         ကလိၤအံၤလၢနတၢ်သးဘၣ်အၢခဲလၢာ်အဖီခိၣ်ဘၣ်.44  ကွၢ်ကွၢ်, ကယဲၢ်ပှၤလၢအကတိၤဒိတၢ်န့ၣ်ကကတိၤ ဒိတၢ်လၢနဂ့ၢ်ဒီးစံး, ဒ်မိၢ်အသိးန့ၣ်ဖိမုၣ်မ့ၢ်ဒ်န့ၣ်အသိး
         လီၤ.45  နဲဒၣ်အံၤနမ့ၢ်နမိၢ်အဖိမုၣ်လၢ အသးဘၣ်အၢအဝၤ ဒီးအဖိအလံၤ, ဒီးနမ့ၢ်နဒီပုၢ်ဝဲၢ်မုၣ်တဖၣ်အဒီပုၢ်ဝဲၢ်မုၣ်
         လၢအသးဘၣ်အၢအဝၤဒီးအဖိအလံၤလီၤ. သုမိၢ်မ့ၢ် ပှၤဃ့ၤသးဖိ, ဒီးသုပၢ်မ့ၢ်ပှၤအမိၢ်ဖိလီၤ.
         46  ဒီးနဝဲၢ်မုၣ် မ့ၢ်ၡၤမရံအိၣ်ဒီးအဖိမုၣ်တဖၣ်, လၢအအိၣ်ဝဲဆိးဝဲလၢ နစုစ့ၣ်တခီ, ဒီးနပုၢ်မုၣ်လၢအအိၣ်အဆိးလၢနစုထွဲ
         နခီ, မ့ၢ်စဒိၣ်အိၣ်ဒီးအဖိမုၣ်တဖၣ်လီၤ.47  ဘၣ်ဆၣ်ဒီးနတပိာ်ဘၣ်အကျဲဘၣ်. ဒီးနတမၤဘၣ် ဒ်အတၢ်သးဘၣ်အၢအသိးန့ၣ်ဘၣ်. အန့ၣ်နပာ်လၢ တၢ်အဆံးကဲၣ်ဆိး,
         ဒီးနအၢန့ၢ်အဝဲသ့ၣ်လၢနကျဲပူၤ ခဲလၢာ်တက့ၢ်လီၤ.48  ယမူယဲ, ကစၢ်ယွၤစံးဝဲဒၣ်, နပုၢ်မုၣ်စဒိၣ်အဝဲဒၣ်မ့ၢ် ဂ့ၤ, အဖိမုၣ်မ့ၢ်ဂ့ၤ, တမၤဘၣ်တၢ်ဒ်နမၤနဲဒီးနဖိမုၣ်တ
         ဖၣ်အသိးန့ၢ်ဘၣ်.
         49  ကွၢ်ကွၢ်, နပုၢ်မုၣ်စဒိၣ်အတၢ်ဒဲး ဘး, မ့ၢ်အအံၤ, ပာ်အသးထီၣ်ထီ, အီၣ်ဘျဲးအီၣ်တၢ်, ဒီးတၢ်အိၣ်ဘှံးအါအါကလဲာ်န့ၣ်,
         အိၣ်ဝဲဆိးဝဲလၢအ ပူၤ, ဒီးလၢအဖိမုၣ်တဖၣ်အပူၤ, ဒီးတမၤဆူၣ်ထီၣ်ပှၤ ဖှီၣ်ဖိယာ်ဖိ, ဒီးပှၤဘၣ်နးဘၣ်ဖှီၣ်အစုဘၣ်.
         50  ဒီးပာ် ကဖိအသး, ဒီးမၤတၢ်သးဘၣ်အၢလၢယမဲာ်ညါလီၤ. ဒီးတုၤယထံၣ်တၢ်ဒီး, ယညိကွံာ်အီၤလီၤ.51  ဒီးၡၤမရံတမၤဖးဖီဘၣ်နတၢ်ဒဲးဘးဘၣ်. မ့ၢ်နမၤအါ ထီၣ်နတၢ်သးဘၣ်အၢအါန့ၢ်အဝဲသ့ၣ်, ဒီးနပာ်တီနဒီ
         ပုၢ်ဝဲၢ်မုၣ်တဖၣ်, လၢကယဲၢ်နတၢ်သးဘၣ်အၢအပူၤလၢ နမၤနဲလီၤ.52  နဲဒၣ်အံၤအိၣ်စ့ၢ်ကီးဒီးနမဲာ်ဆှးဒၣ်နဲလၢ နစံၣ်ညီၣ် နဒီပုၢ်ဝဲၢ်မုၣ်အဃိတက့ၢ်. အဂ့ၢ်ဒ်အံၤ,
         အဝဲသ့ၣ်တဖၣ် န့ၣ်တီန့ၢ်နၤတက့ၢ်လၢနတၢ်ဒဲးဘးလၢ နမၤတၢ်သး ဘၣ်အၢနးန့ၢ်အဝဲသ့ၣ်တက့ၢ်အဃိလီၤ.
         မ့ၢ်မးပာ်ဆှး နမဲာ်ဒီးအိၣ်ဒၣ်တၢ်ဒီးနမဲာ်ဆှးတက့ၢ်.53  ဒီးယကဒုးဟဲက့ၤအပှၤလဲၤကဲကုၢ်, စဒိၣ်ဒီးအဖိမုၣ် တဖၣ်လၢအလဲၤကဲကုၢ်, ဒီးၡၤမရံဒီးအဖိမုၣ်တဖၣ်လၢ
         အလဲၤကဲကုၢ်, ဒီးယကဒုးဟဲက့ၤနၤလၢနလဲၤကဲကုၢ် လၢအကျါ,
         54  ဒ်သိးနကအိၣ်ဒၣ်တၢ်ဒီး, နမဲာ်ဆှးဒၣ် နဲဒိးနကပာ်ဆှးနမဲာ်လၢ ကယဲၢ်တၢ်လၢနမၤအဃိ, လၢနမၤမုာ်ထီၣ်က့ၤအီၤအဃိလီၤ.55  ဒီးနဒီပုၢ်ဝဲၢ်မုၣ်, စဒိၣ်ဒီးအဖိမုၣ်တဖၣ်ကက့ၤက့ၤဝဲ ဆူအလီၢ်လၢအခီၣ်ထံး, ဒီးၡၤမရံဒီးအဖိမုၣ်တဖၣ်က
         က့ၤက့ၤဆူအလီၢ်လၢအခီၣ်ထံး, ဒီးနဲဒၣ်ဒီးနဖိမုၣ်တ ဖၣ်န့ၣ်ကက့ၤက့ၤဆူသုလီၢ်လၢအခီၣ်ထံးလီၤ.56  အဂ့ၢ်ဒ်အံၤ, လၢနပာ်ထီၣ်ထီနသးအမုၢ်တနံၤလၢန တၢ်ဒဲးဘးတချုးအိၣ်ဖျါဒံးဘၣ်န့ၣ် နတပှ့ၤဘၣ်နဒီပုၢ်
         ဝဲၢ်မုၣ်စဒိၣ်အမံၤလၢနထးခိၣ်ဘၣ်.
         57  ဒ်လၢနဘၣ်တၢ် ဒုၣ်ဒွဲၣ်လၢပှၤစူၤရံဖိ, ဒီးလၢကယဲၢ်ပှၤအိၣ်ဝးတရံးအီၤ, ဒီးလၢပှၤဖလ့ၡသးဖိအဖိမုၣ်တဖၣ်လၢ
         အမၤတရီတ ပါနၤကိးခီဒဲးအခါအသိးန့ၣ်လီၤ.
         58  နကဘၣ်ဒၣ်နသး, ကလုာ်ကလိၤ, ဒီးနတၢ်သးဘၣ်အၢတဖၣ်န့ၣ်လီၤ. ကစၢ်ယွၤစံးဝဲဒၣ်.59  အဂ့ၢ်ဒ်အံၤ, ကစၢ်ယွၤစံးဒ်အံၤ, ယကမၤနၤ, ဒ်နမၤ နဲအသိး, ပှၤလၢအတပးကဲဘၣ်တၢ်ဆိၣ်န့ၣ်ဒီး မၤ
         ဟးဂီၤတၢ်အၢၣ်လီၤအီလီၤန့ၣ်လီၤ.60  ဘၣ်ဆၣ်ဒီးယကသ့ၣ်နီၣ်ထီၣ်က့ၤ ယအၢၣ်လီၤအီ လီၤတၢ်ဒီးနၤလၢနဖိသၣ်ဒံးအမုၢ်နံၤတဖၣ်န့ၣ်, ဒီးယ
         ကဒုးအိၣ်ဂၢၢ်ဆိးကျၢၤဒီးနၤလၢ တၢ်အၢၣ်လီၤအီလီၤ အထူအယိာ်လီၤ.61  ဒီးတုၤနတူၢ်လိာ်နဒီပုၢ်ဝဲၢ်မုၣ်တဖၣ်, နဝဲၢ်မုၣ်, ဒီးနပုၢ် မုၣ်ဒီး, နကသ့ၣ်နီၣ်ထီၣ်က့ၤနကျဲတဖၣ်,
         ဒီးနမဲာ်က ဆှးလီၤ. ဒီးယကဟ့ၣ်လီၤအီၤဒ်သိးအကကဲထီၣ်နဖိ မုၣ်တဖၣ်, ဘၣ်ဆၣ်ဒီးတမ့ၢ်ဘၣ်လၢနတၢ်အၢၣ်လီၤ
         အီလီၤအပူၤဘၣ်လီၤ.62  ဒီးယကဒုးအိၣ်ဂၢၢ်ဆိးကျၢၤ ယတၢ်အၢၣ်လီၤအီလီၤ ဒီးနၤ, ဒီးနကသ့ၣ်ညါလၢယမ့ၢ်ယွၤလီၤ.
         63  ဒ်သိးတုၤ ယပျၢ်ကယဲၢ်တၢ်လၢနမၤဒီး, နကသ့ၣ်နီၣ်ထီၣ်က့ၤဒီး နသးကကတုၤ, ဒီးနသုတအဲးထီၣ်လၢၤဘၣ်နထးခိၣ်
         တဂ့ၤ, လၢနမဲာ်ဆှးအဃိလီၤ. ကစၢ်ယွၤစံးဝဲဒၣ်.

၁၇171  ဒီးယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါ ဧၢ, ပှိၢ်ပှီၤတၢ်, ဒီးကတိၤဒိတၢ်ဒီးအံၣ်စရ့လးအပှၤ
         ဟံၣ်ဖိ,
         3  ဒီးစံး, ကစၢ်ယွၤစံးဒ်အံၤ, လံာ်ကြီကြာ်ဖး ဒိၣ်, အိၣ်ဒီးအဒံးဆ့ဖးလဲၢ်, ဒီးအဒံးဖးထီ, ဒီးပှဲၤဝဲဒီးအ
         ဒံးဆ့လၢအကံၣ်ဃ့တဘ့ၣ် ဟဲဝဲဆူလဘၤနိၣ်, ဒီးဟံး န့ၢ်သ့ၣ်ဆှိအ့ရ့းအဒ့တဒ့လၢအထီကတၢၢ်လီၤ.4  ဒ့ဝဲလၢအဒ့ဖိအစိးနါ, ဒီးစိာ်ထီၣ်ဝဲဆူကီၢ်ကၤတၢ် အပူၤ, ဒီးပာ်ဝဲလၢပှၤကၤတၢ်ဖိအဝ့ၢ်ပူၤလီၤ.
         5  ဒီးဟံး န့ၢ်ကီၢ်အချံအသၣ်, ဒီးသူၣ်ဝဲလၢဟီၣ်ခိၣ်အကဝီၤလၢ အဒုးသၣ်ထီၣ်ဝဲလီၤ. သူၣ်ဝဲလၢထံဖးဒိၣ်အနံၤ,
         ပာ်ဝဲ ဒ်သ့ၣ်ပံၢ်သလီအသိးန့ၣ်လီၤ.6  ဒီးဒိၣ်ထီၣ်ဝဲ, ဒီးကဲထီၣ်စပံးမုၢ်ဖုၣ်လၢအခိၣ်ကဟု တမုၢ်လီၤ. အဒ့တဖၣ်ဃၣ်အသးဆူအအိၣ်, ဒီးအ
         ဂံၢ်တဖၣ်အိၣ်ဝဲလၢအဖီလာ်လီၤ. ဒီးကဲထီၣ်ဝဲလၢစပံး မုၢ်တမုၢ်, ဒီးဖးဒ့ထီၣ်, ဒီးဒိၣ်ထီၣ်လီၤ.7  ဒီးလံာ်ကြီကြာ်ဖးဒိၣ်အဂၤတဘ့ၣ် အိၣ်ဝဲဒီးအဒံးဆ့ ဖးလဲၢ်, ဒီးအဒံးအါအါကလဲာ်လီၤ. ဒီးကွၢ်ကွၢ်,
         စပံး မုၢ်တမုၢ်န့ၣ်စဲၤလီၤအဂံၢ်ဆူအအိၣ်, ဒီးယူာ်လီၤအဒ့ ဆူအအိၣ်ဒ်သိးအကဖှိၣ်ထံလၢအီၤလၢ ထံကျိဖဲတၢ်
         အလီၢ်လၢအသူၣ်အသးလၢအပူၤန့ၣ်လီၤ.8  သူၣ်အသးလၢဟီၣ်ခိၣ်ဂ့ၤတကဝီၤအပူၤ လၢထံဖး ဒိၣ်အနံၤ ဒ်သိးအကဖးဒ့ထီၣ်, ဒီးသၣ်ထီၣ်, ဒီးကဲထီၣ်
         စပံးမုၢ်တမုၢ်လၢအဃံအလၤလီၤ.9  စံးနဲ, ကစၢ်ယွၤစံးဒ်အံၤ, ကဘီၣ်ထီၣ်ညီထီၣ်စ့ၢ်ကီး ဧါ. ကထဲးထီၣ်ကွံာ်အီၤလၢအဂံၢ်, ဒီးကဒ့ကွံာ်အသၣ်
         ဒ်သိးအကလီၤဘဲန့ၣ်တမ့ၢ်ဘၣ်ဧါ. အဖးဒ့ထီၣ်အဒိး အလၣ်ခဲလၢာ်ကလီၤဘဲလီၤ. မ့ၢ်မးတၢ်စိတၢ်ကမီၤတ
         ဒိၣ်ဘၣ်, ဒီးပှၤဂီၢ်မုၢ်တအါဘၣ်ဒီး, ကထဲးထီၣ်ကွံာ်အီၤ လၢအဂံၢ်လီၤ.10  ဒီးကွၢ်ကွၢ်, သူၣ်လံအသးလံ. ဘၣ်ဆၣ်ဒီးကဘီၣ် ထီၣ်ညီထီၣ်စ့ၢ်ကီးဧါ. တုၤကလံၤလၢမုၢ်ထီၣ်ဘၣ်အီၤ
         ဒီး, ကလီၤဘဲဒီမုၢ်ညါတမ့ၢ်ဘၣ်ဧါ. ကလီၤဘဲလၢတၢ် ကျိၤအပူၤဖဲအမဲထီၣ်လီၤ. ဒီးယွၤအကလုၢ်ဘၣ်ယၤဒီးစံးဝဲဒၣ်,
         11  စံးဘၣ်ပှၤ ဟံၣ်ဖိလၢအပူထီၣ်ဒၣ်တၢ်, တၢ်န့ၣ်တဖၣ်မ့ၢ်ဒ်လဲၣ်ဒ် လဲၣ်န့ၣ်သုတသ့ၣ်ညါဘၣ်ဧါ.
         စံး, ကွၢ်ကွၢ်, ဘၤဘူၤ လိၣ်အစီၤပၤဟဲဝဲဆူယရူၤၡလ့ၣ်, ဒီးဟံးန့ၢ်အစီၤပၤ, ဒီးအပဒိၣ်ဖးဒိၣ်တဖၣ်,
         ဒီးစိာ်ထီၣ်အီၤဒီးအကစၢ်ဒၣ် ဝဲဆူဘၤဘူၤလိၣ်,
         13  ဒီးဟံးန့ၢ်ပှၤလၢစီၤပၤအချံအသၣ် အကျါတဂၤ, ဒီးအၢၣ်လီၤအီလီၤတၢ်ဒီးအီၤ, ဒီးဒုးဆိၣ် အီၤလၢတၢ်,
         ဒီးဟံးထီၣ်ကွံာ်ပှၤအဆူၣ်လၢကီၢ်ပူၤ,―14  ဒ်သိးအကဒုးဆီၣ်လီၤဘီမုၢ်အသး, ဒီးအတၢ်သုတပာ် ထီၣ်ထီအသးတဂ့ၤ, ဒ်သိးအကတိၢ်န့ၢ်တၢ်အၢၣ်လီၤ
         အီလီၤ, ဒီးအတၢ်ကအိၣ်ဂၢၢ်ဆိးကျၢၤလီၤ.15  ဘၣ်ဆၣ်ဒီးမ့ၢ်အမၢလီၤအကလူးတဖၣ်ဆူ အဲၤကူ ပတူးဒ်သိးအကဟ့ၣ်အီၤလၢကသ့ၣ်, ဒီးပှၤဂီၢ်မုၢ်အါ
         ဂၤသတးဒီး, ပူထီၣ်ဝဲလီၤ. ကဘီၣ်ထီၣ်ညီထီၣ်စ့ၢ်ကီး ဧါ. ဒီးကမၤဟးဂီၤတၢ်အၢၣ်လီၤအီလီၤ, ဒီးတၢ်ကမၤ
         ပူၤဖျဲးအီၤစ့ၢ်ကီးဧါ.16  ယမူယဲ, ကစၢ်ယွၤစံးဝဲဒၣ်, မ့ၢ်မးဖဲစီၤပၤတဂၤလၢအ ပာ်အီၤလၢစီၤပၤအိၣ်ဝဲဆိးဝဲအလီၢ်, ပှၤလၢအတပးကဲ
         ဘၣ်အတၢ်ဆိၣ်, ဒီးမၤဟးဂီၤအတၢ်အၢၣ်လီၤအီလီၤ န့ၣ်ကသံဝဲဒီး အဝဲဒၣ်ဒၣ်လဲာ်လၢဘၤဘူၤလိၣ်အသး ကံၢ်ပူၤလီၤ.17  ဒီးဖၤရိၤဒီးအသုးမုၢ်ဂီၢ်မုၢ်, ဒီးပှၤဂီၢ်မုၢ်ဖးဒိၣ်န့ၣ်က မၤထီၣ်တၢ်ခိၣ်ဒူ, ဒီးမၤတိာ်ဧိၤတာ်ဧိၤ
         ဒ်သိးအကဒီၣ် တဲာ်ကွံာ်ပှၤအါဂၤဘၣ်ဆၣ်ဒီး တမၤဘၣ်လၢအဂီၢ်လၢ တၢ်ဒုးသုးအပူၤနီတမံၤဘၣ်.18  အဂ့ၢ်ဒ်အံၤ, တပးကဲဘၣ်တၢ်ဆိၣ်ဘၣ်, ဒီးမၤဟးဂီၤ တၢ်အၢၣ်လီၤအီလီၤလီၤ. ဒီးကွၢ်ကွၢ်, ဟ့ၣ်တ့ၢ်အစုဘၣ်
         ဆၣ်ဒီးမၤတၢ်ခဲလၢာ်အံၤလီၤ. တပူၤတဖျဲးဘၣ်ဘၣ်ဝဲ ဘၣ်.19  မၤသးဒ်န့ၣ်ဒီးကစၢ်ယွၤစံးဒ်အံၤ, ယမူယဲ, မ့ၢ်မးယ တၢ်ဆိၣ်လၢအတပးကဲဘၣ်, ဒီးယတၢ်အၢၣ်လီၤအီ
         လီၤလၢအမၤဟးဂီၤန့ၣ် ယကဟ့ၣ်ကၣ်အီၤလၢအခိၣ် ဒၣ်ဝဲအဖီခိၣ်လီၤ.
         20  ဒီးယကဟုးယပှာ်လၢအဖီခိၣ်, ဒီး ကဘၣ်ယပျံၤသကွီၤ, ဒီးယကစိာ်ထီၣ်အီၤဆူဘၤဘူၤ လိၣ်, ဒီးယကလိာ်ကွီၢ်ဒီးအီၤဖဲန့ၣ်လၢ
         အတၢ်ကမၣ် လၢအမၤကမၣ်ဘၣ်ယၤအဃိန့ၣ်လီၤ.21  ဒီးအပှၤလၢအဃ့ၢ်တၢ်, ဒီးအသုးမုၢ်ခဲလၢာ်န့ၣ်က လီၤဃံၤလၢနးဧိၤဘီဧိၤ, ဒီးပှၤအိၣ်လီၤတဲာ်တဖၣ်န့ၣ်
         ကလီၤပြံလီၤပြါဆူကလံၤခဲလၢာ်အကျါလီၤ. ဒီးသု ကသ့ၣ်ညါလၢယၤယွၤအံၤ, ယကတိၤတၢ်လီၤ.22  ကစၢ်ယွၤစံးဒ်အံၤ, ယကဟံးန့ၢ်စ့ၢ်ကီးသ့ၣ်ဆှိအ့ရ့း ထီတထံးအဒ့, ဒီးယကသူၣ်အီၤ, ဒီးယကဒ့ကွံာ်တၢ်
         အဒိးလၢအဒ့ထီကတၢၢ်အခံ, ဒီးယကသူၣ်အီၤလၢက စၢၢ်ထီဒီးဖးထီလီၤဆီဒၣ်တၢ်တဖျၢၣ်အလိၤလီၤ.23  လၢအံၣ်စရ့လးအကစၢၢ်ဖးထီအလိၤန့ၣ် ယကသူၣ် အီၤ, ဒီးကဖးဒ့ထီၣ်, ဒီးသၣ်ထီၣ်, ဒီးကဲထီၣ်သ့ၣ်ဆှိအ့
         ရ့းအဂ့ၤတထံး, ဒီးထိၣ်ဧိၤလံၣ်ဧိၤကိးကလုာ်ဒဲးကအိၣ် ကဆိးလၢအဖီလာ်, ဒီးလၢအဒ့တဖၣ်အကဒုကျါန့ၣ်
         ကအိၣ်ကဆိးဝဲလီၤ.24  ဒီးကယဲၢ်သ့ၣ်လၢပှၢ်လၢ်ကျါခဲလၢာ်န့ၣ် ကသ့ၣ်ညါ ဝဲလၢတၢ်လၢယၤယွၤအံၤ ယမၤဖုၣ်လီၤသ့ၣ်ထီ, ဒီးပာ်
         ထီၣ်သ့ၣ်ဖုၣ်, ဒီးယဒုးဃ့ထီၣ်ကွံာ်သ့ၣ်သံကစဲာ်, ဒီးယ ဒုးဒိးထီၣ်က့ၤသ့ၣ်ဃ့န့ၣ်လီၤ. တၢ်လၢယၤယွၤအံၤ,
         ယ ကတိၤတၢ်, ဒီးယကမၤယဲလီၤ.

၁၈181  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,― ပၢ်တဖၣ် အီၣ်စပံးသၣ်ဆံၣ်, ဒီးဖိသၣ်တဖၣ်အမဲဆှံလီၤန့ၣ်သု
         လၢအကတိၤဒိတၢ်န့ၣ်လၢကီၢ်အံၣ်စရ့လးအဂ့ၢ်, မ့ၢ် သုစံးဒ်လဲၣ်.3  ယမူယဲ, ကစၢ်ယွၤစံးဝဲဒၣ်, သုကတိၤဒိတၢ်အံၤလၢ အံၣ်စရ့လးအပူၤအလီၢ်တအိၣ်လၢၤဘၣ်.4  ကွၢ်ကွၢ်, ပှၤအသးခဲလၢစမ့ၢ်ယတၢ်လီၤ. ဒ်ပၢ်အသး အသိးန့ၣ်ဖိခွါန့ၣ် မ့ၢ်ယတၢ်ဒ်န့ၣ်သိးလီၤ.
         ပှၤအသး လၢအမၤတၢ်ဒဲးဘးန့ၣ်ကသံဝဲဒၣ်လီၤ.5  မ့မ့ၢ်ပှၤမ့ၢ်တီမ့ၢ်လိၤ, ဒီးမၤတၢ်စံၣ်ညီၣ်ဒီးတၢ်တီတၢ် လိၤန့ၣ်,
         6  ဒီးမ့ၢ်တအီၣ်ဘၣ်တၢ်လၢကစၢၢ်လိၤ, ဒီးမ့ၢ် တကျ့ထီၣ်ဘၣ်အမဲာ်ဆူ အံၣ်စရ့လးအပှၤဟံၣ်ဖိအ တၢ်ဂီၤဘၣ်,
         ဒီးမ့ၢ်တမၤဘၣ်အၢပှၤလၢအဃၢၤအမါ ဘၣ်, ဒီးမ့ၢ်တသုးဘူးဘၣ်အသးဆူပိာ်မုၣ်လၢအဆှုၣ် အသးအအိၣ်,
         7  ဒီးမ့ၢ်တမၤအၢဘၣ်ပှၤနီတဂၤဘၣ်, ဒီးမ့ၢ်ဟ့ၣ်က့ၤ ပှၤလၢအကမၢ်အိၣ်လၢအတၢ်ဟ့ၣ်ကီၤ, ဒီးမ့ၢ်တမၤန့ၢ်ဆူၣ်ပှၤဂၤအတၢ်,
         မ့ၢ်ဟ့ၣ်အတၢ်အီၣ်လၢ ပှၤတၢ်သၣ်ဝံၤအသး, ဒီးမ့ၢ်လုးဘၢပှၤအိၣ်ဘ့ၣ်ဆ့လၢ ယၣ်တဘ့ၣ်,
         8  ဒီးမ့ၢ်တဟ့ၣ်တၢ်လၢစ့အအ့ၣ်အဂီၢ်, ဒီး မ့ၢ်တဟံးန့ၢ်စ့အအ့ၣ်ဘၣ်, မ့ၢ်ထုးက့ၤအစုလၢတၢ်အၢ,
         ဒီးမ့ၢ်စံၣ်ညီၣ်တၢ်တီလၢပှၤကညီဒီး ပှၤကညီအဘၢၣ် စၢၤ,
         9  ဒီးမ့ၢ်လဲၤတၢ်လၢယတၢ်သိၣ်တၢ်သီအပူၤ, ဒီးမ့ၢ် တိၢ်န့ၢ်ယတၢ်စံၣ်ညီန့ၣ် ဒ်သိးအကမၤတၢ်အမ့ၢ်အတီ
         ဒီး, အဝဲဒၣ်မ့ၢ်အတီအလိၤ, မူဒီးကမူဝဲလီၤ, ကစၢ်ယွၤ စံးဝဲဒၣ်.10  မ့မ့ၢ်အဝဲဒၣ်မ့ၢ်ထီၣ်ဖိအဖိခွါတဂၤလၢ အမ့ၢ်ပှၤတ မျိၤတမျာ်, ပှၤလူလီၤတၢ်သွံၣ်, ဒီးမ့ၢ်မၤတၢ်ဒ်န့ၣ်အသိး
         တမံၤမံၤ,
         11  ဒီးမ့ၢ်တတိၢ်န့ၢ်ဘၣ်တၢ်ခဲလၢာ်န့ၣ်ဘၣ်, ဒီး မ့ၢ်အီၣ်တၢ်လၢကစၢၢ်အလိၤ, ဒီးမ့ၢ်မၤဘၣ်အၢပှၤလၢ
         အဃၢၤအမါ,
         12  မ့ၢ်မၤအၢပှၤဖှီၣ်ဖိယာ်ဖိ, ဒီးပှၤဘၣ် နးဘၣ်ဖှီၣ်, မ့ၢ်မၤန့ၢ်ဆူၣ်ပှၤဂၤအတၢ်, ဒီးမ့ၢ်တဟ့ၣ်
         က့ၤဘၣ် တၢ်ဟ့ၣ်ကီၤဘၣ်, ဒီးမ့ၢ်ကျ့ထီၣ်အမဲာ်ဆူတၢ် ဂီၤ, ဒီးမ့ၢ်မၤတၢ်သးဘၣ်အၢ,
         13  ဒီးမ့ၢ်ဟ့ၣ်တၢ်လၢစ့လၢ အကန့ၢ်အအ့ၣ်အဂီၢ်, ဒီးမ့ၢ်ဟံးန့ၢ်စ့အအ့ၣ်န့ၣ်ဒီး, က မူဝဲစ့ၢ်ကီးဧါ.
         တမူဘၣ်ဝဲဘၣ်, မၤလံတၢ်သးဘၣ်အၢခဲ လၢာ်လံ. သံဒီးကသံဝဲလီၤ. အသွံၣ်ကအိၣ်ဝဲလၢအလိၤ ဒၣ်ဝဲလီၤ.14  ဘၣ်ဆၣ်ဒီးကွၢ်ကွၢ်, မ့ၢ်ထီၣ်ဖိအဖိခွါတဂၤလၢအ ထံၣ်ဘၣ်အပၢ်အတၢ်ဒဲးဘးခဲလၢာ်လၢအမၤဝဲ, မ့ၢ်ထံၣ်
         ဘၣ်ဝဲ, ဒီးတမၤဘၣ်ဒ်န့ၣ်ဘၣ်,
         15  မ့ၢ်တအီၣ်ဘၣ်တၢ် လၢကစၢၢ်အလိၤ, ဒီးမ့ၢ်တကျ့ထီၣ်ဘၣ်အမဲာ်ဆူအံၣ် စရ့လးအပှၤဟံၣ်ဖိအတၢ်ဂီၤဘၣ်,
         ဒီးမ့ၢ်တမၤဘၣ်အၢ ဘၣ်ပှၤလၢအဃၢၤအမါဘၣ်,
         16  ဒီးမ့ၢ်တမၤအၢဘၣ်ပှၤ နီတဂၤဘၣ်, ဒီးမ့ၢ်တဟံးကီၤဘၣ်, ဒီးမ့ၢ်တမၤန့ၢ်ဆူၣ် ပှၤဂၤအတၢ်, ဒီးမ့ၢ်ဟ့ၣ်အတၢ်အီၣ်လၢပှၤတၢ်သၣ်ဝံၤ
         အသး, ဒီးမ့ၢ်လုးဘၢပှၤအိၣ်ဘ့ၣ်ဆ့လၢယၣ်,
         17  ဒီးမ့ၢ် တပာ်အစုလၢပှၤဖှီၣ်ဖိယာ်ဖိအလိၤ, ဒီးမ့ၢ်တဟံးန့ၢ် စ့အအ့ၣ်ဒီးတၢ်အါထီၣ်ဘၣ်, ဒီးမ့ၢ်မၤယတၢ်စံၣ်ညီၣ်,
         ဒီးလဲၤတၢ်လၢယတၢ်သိၣ်တၢ်သီအပူၤန့ၣ်ဒီး, အဝဲဒၣ် တဘၣ်သံဘၣ်လၢအပၢ်အတၢ်ဒဲးဘးအဃိဘၣ်, မူဒီး
         ကမူဝဲလီၤ.18  တၢ်လၢအပၢ်တဂၤန့ၣ်မ့ၢ်အမၤအၢတၢ်လၢ အသး ကိၤ, ဒီးမၤန့ၢ်ဆူၣ်အဒီပုၢ်ဝဲၢ်အတၢ်, ဒီးမၤတၢ်လၢအတ
         ဂ့ၤဘၣ်လၢအပှၤဂီၢ်မုၢ်အကျါဒီး, ကွၢ်ကွၢ်, အဝဲဒၣ်က သံလၢအတၢ်ဒဲးဘးအပူၤလီၤ.19  ဘၣ်ဆၣ်ဒီးသုစံး, ဖိခွါတဘၣ်ဘၣ်ပၢ်အတၢ်ဒဲးဘး န့ၣ်မ့ၢ်အဘၣ်မနုၤလဲၣ်. တုၤဖိခွါမၤတၢ်စံၣ်ညီၣ်ဒီးတၢ်
         တီတၢ်လိၤ, တိၢ်န့ၢ်ဝဲလၢယတၢ်သိၣ်တၢ်သီခဲလၢာ်, ဒီး မၤအီၤဒီး, မူဒီးကမူဝဲလီၤ.20  ပှၤအသးလၢအမၤတၢ်ဒဲးဘးန့ၣ် အဝဲဒၣ်ကသံလီၤ. ဖိခွါတဘၣ်ဘၣ်အပၢ်အတၢ်ဒဲးဘးဘၣ်, ဒီးအပၢ်တ ဘၣ်ဘၣ်အဖိခွါအတၢ်ဒဲးဘးဘၣ်,
         ပှၤတီပှၤလိၤအတၢ် တီတၢ်လိၤန့ၣ် ကအိၣ်ဝဲလၢအလိၤ, ဒီးပှၤတတီတလိၤ အတၢ်တတီတလိၤန့ၣ် ကအိၣ်ဝဲလၢအလိၤလီၤ.21  ဒီးပှၤတတီတလိၤမ့ၢ်ဃၣ်ကွံာ်အသးလၢ အတၢ်ဒဲး ဘးခဲလၢာ်လၢအမၤဝဲ, ဒီးမ့ၢ်တိၢ်န့ၢ်ယတၢ်သိၣ်တၢ်
         သီခဲလၢာ်, ဒီးမၤတၢ်စံၣ်ညီၣ်, ဒီးတၢ်တီတၢ်လိၤဒီး, မူ ဒီးကမူဝဲလီၤ, တသံဝဲဘၣ်,
         22  တၢ်တသ့ၣ်နီၣ်ထီၣ်က့ၤ ထီဒါအီၤလၢအတၢ်ကမၣ်လၢ အမၤဝဲနီတမံၤဘၣ်, ကမူဝဲလၢအတၢ်တီတၢ်လိၤလၢအမၤဝဲအပူၤလီၤ.23  ပှၤတတီတလိၤသံဝဲန့ၣ် ဘၣ်ယသးတစဲးဧိၤဒၣ်လဲာ် န့ၣ်ဧါ. ကစၢ်ယွၤစံးဝဲဒၣ်, ဃၣ်ကွံာ်အသးလၢအကျဲဒီး
         မူဝဲန့ၣ်ဘၣ်ယသးတမ့ၢ်ဘၣ်ဧါ.24  ဒီးတုၤပှၤတီပှၤလိၤဃၣ်ကွံာ် အသးလၢအတၢ်တီတၢ် လိၤ, ဒီးမၤတၢ်ဒဲးဘးဒီးမၤဝဲ ဒ်ကယဲၢ်တၢ်သးဘၣ်အၢ
         လၢပှၤတတီတလိၤမၤဝဲအသိးန့ၣ်ဒီး, ကမူဝဲစ့ၢ်ကီးဧါ. တၢ်တသ့ၣ်နီၣ်ထီၣ်က့ၤဘၣ်အတၢ်တီတၢ်လိၤ လၢအ
         မၤဝဲနီတမံၤဘၣ်. လၢအတၢ်ကမၣ်လၢအမၤဝဲအပူၤ, ဒီးလၢအတၢ်ဒဲးဘးလၢအမၤဝဲအပူၤန့ၣ် ကသံဝဲလၢ အပူၤလီၤ.25  ဘၣ်ဆၣ်ဒီးသုစံး, ယွၤအကျဲန့ၣ်တတီတဘၣ်ဘၣ်. အံၣ်စရ့လးအပှၤဟံၣ်ဖိသ့ၣ်ဧၢ, ကနၣ်တက့ၢ်, ယကျဲ
         တတီတဘၣ်ဘၣ်ဧါ. သုကျဲတဖၣ်တတီတဘၣ်ဘၣ် န့ၣ်တမ့ၢ်ဘၣ်ဧါ.26  တုၤပှၤတီပှၤလိၤ ဃၣ်ကွံာ်အသးလၢအတၢ်တီတၢ် လိၤ, ဒီးမၤတၢ်ဒဲးဘး, ဒီးသံဝဲလၢအပူၤဒီး, လၢအတၢ်
         ဒဲးဘးလၢအမၤဝဲအဃိန့ၣ်သံဝဲလီၤ.27  ဒီးတုၤပှၤတတီတလိၤ ဘၣ်ဃၣ်ကွံာ်အသးလၢအ တၢ်တတီတလိၤဘၣ်လၢအမၤဝဲ, ဒီးမၤတၢ်စံၣ်ညီၣ်, ဒီးတၢ်တီတၢ်လိၤဒီး,
         အသးကမူဝဲလီၤ.
         28  မ့ၢ်အကွၢ် ဆိကမိၣ်, ဒီးဃၣ်ကွံာ်အသးလၢအတၢ်ကမၣ်လၢအ မၤဝဲန့ၣ်ဒီး, မူဒီးကမူဝဲလီၤ. တသံဘၣ်ဝဲဘၣ်.29  ဘၣ်ဆၣ်ဒီးအံၣ်စရ့လးအပှၤဟံၣ်ဖိစံးဝဲဒၣ်, ယွၤအ ကျဲတတီတဘၣ်ဘၣ်. အံၣ်စရ့လးအပှၤဟံၣ်ဖိသ့ၣ်ဧၢ,
         သုကျဲတဘၣ်တတီဘၣ်န့ၣ်တမ့ၢ်ဘၣ်ဧါ.
         30  မၤသးဒ် န့ၣ်ဒီးအံၣ်စရ့လးအပှၤဟံၣ်ဖိသ့ၣ်ဧၢ, ယကစံၣ်ညီၣ် သု, တဂၤဒ်အကျဲဒၣ်ဝဲအသိးန့ၣ်စုာ်စုာ်လီၤ.
         ကစၢ်ယွၤ စံးဝဲဒၣ်, ဃၣ်သုသး, ဃၣ်သုသးလၢသုတၢ်ကမၣ် ခဲလၢာ်န့ၣ်တက့ၢ်, ဒီးတၢ်ဒဲးဘးတမၤဟးဂီၤဘၣ်သု
         ဘၣ်.31  ကွံာ်တ့ၢ်ကွံာ်သုတၢ်ကမၣ်လၢ သုမၤကမၣ်, ဒီးမၤ အိၣ်ထီၣ်သုသူၣ်သီသးသီတက့ၢ်. အဂ့ၢ်ဒ်အံၤ,
         အံၣ်စရ့ လးအပှၤဟံၣ်ဖိသ့ၣ်ဧၢ, သုကသံမ့ၢ်အဘၣ်မနုၤလဲၣ်.32  အဂ့ၢ်ဒ်အံၤ, ပှၤသံဝဲန့ၣ်တဘၣ်ဘၣ်ယသးဘၣ်, က စၢ်ယွၤစံးဝဲဒၣ်, မၤသးဒ်န့ၣ်ဒီးဃၣ်ကွံာ်သုသး,
         ဒီးမူတ က့ၢ်.

၁၉191  ဒီးနဲဒၣ်အံၤ, မၤထါဟီၣ်တၢ်လၢအံၣ်စရ့လးအပဒိၣ် ဖးဒိၣ်အဃိ,
         2  ဒီးစံး, နမိၢ်မ့ၢ်မနုၤလဲၣ်, မ့ၢ်ခ့ယုၢ်မိၢ်တဒု လီၤ. ကိာ်လီၤလၢခ့ယုၢ်အကျါ, ဘုၣ်အီၣ်အဖိလၢခ့ယုၢ်
         အကျါလီၤ.3  ဘုၣ်အီၣ်အဖိတဒုလီၤ. ကဲထီၣ်ဝဲလၢခ့ယုၢ်တလိၤတ ဒု, ဒီးမၤလိဂုာ်ဆူၣ်ပျီဆူၣ်တၢ်, အီၣ်ကွံာ်ပှၤကညီလီၤ.4  ဒီးပှၤကလုာ်တဖၣ်နၢ်ဟူတၢ်လၢအဂ့ၢ်လီၤ. အဝဲသ့ၣ် ဖီၣ်န့ၢ်အီၤလၢအတၢ်ပူၤ, ဒီးမိၤထီၣ်အီၤလၢနီၣ်ကွးဆူ
         ကီၢ်အဲၤကူပတူးအပူၤလီၤ.5  ဒီးတုၤအမိၢ်ထံၣ်ဘၣ်ဝဲလၢ အအိၣ်ခိးကလီကလီ, ဒီးအတၢ်မုၢ်လၢ်အလီၢ်ဟးဂီၤဝဲဒီး, ဟံးန့ၢ်အဖိအဂၤ
         တဒု, ဒီးပာ်အီၤလၢခ့ယုၢ်တလိၤတဒုလီၤ.
         6  ဒီးအတၢ် ဟးဝ့ၤဝီၤတၢ်လၢခ့ယုၢ်အကျါ, ဒီးကဲထီၣ်ခ့ယုၢ်တလိၤ တဒု, ဒီးမၤလိဂုာ်ဆူၣ်ပျီဆူၣ်,
         အီၣ်ကွံာ်ပှၤကညီလီၤ.7  ဒီးသ့ၣ်ညါဝဲအပှၤအမုၣ်ကမဲ, ဒီးမၤလူၤအဝ့ၢ်တဖၣ်, ဒီးထံဧိၤကီၢ်ဧိၤဒီးတၢ်မၤပှဲၤအီၤန့ၣ် အိၣ်သယုၢ်ဝဲလၢ
         အကိးပသူထီၣ်အသီၣ်အဃိလီၤ.8  တုၤနုၤတဘျီပှၤကလုာ်တဖၣ် ပာ်အသးထီဒါအီၤ အိၣ်ဝးတရံးလၢကီၢ်တဖၣ်အပူၤ, ဒီးဟုးအပှာ်လၢအ ဖီခိၣ်,
         ဒီးဖီၣ်န့ၢ်အီၤလၢအတၢ်ပူၤလီၤ.9  ဒီးဒၢနုာ်အီၤအိၣ်ဒီးနီၣ်ကွးလၢတၢ်အပူၤ, ဒီးစိၤဝဲဆူ ဘၤဘူၤလိၣ်အစီၤပၤအအိၣ်, ဒီးဒၢနုာ်အီၤလၢဃိာ်ပူၤ,
         ဒ်သိးအသီၣ်အသုတဟူထီၣ်လၢၤဘၣ်လၢ အံၣ်စရ့လး အကစၢၢ်ကလိအလိၤတဂ့ၤ.10  နမိၢ်ဒ်နကစၢ်ဒၣ်နဲအသိး မၤသးဒ်စပံးမုၢ်သူၣ်အသး လၢထံနံၤအသိးန့ၣ်လီၤ. မ့ၢ်ထံအါအိၣ်သတးဒီး,
         သၣ် ထီၣ်ဝဲ, ဒီးပှဲၤဝဲဒီးအဒ့အဖီလီၤ.11  ဒီးအိၣ်ဝဲဒီးအနီၣ်ထိးဘိဆူၣ်လၢ ပှၤလၢအပၢတၢ် အနီၣ်ထိးစီၤပၤအဂီၢ်, ဒီးအမုၢ်ထီဝဲလၢဒ့တဖၣ်အကျါ,
         ဒီးအိၣ်ဖျါထီထီကလဲာ်လၢအဒ့အါဒ့အကျါလီၤ.12  ဘၣ်ဆၣ်ဒီးတၢ်ထဲးကွံာ်အီၤလၢ အသးကဲၤထီၣ်, တၢ် မၤလီၤဒါအီၤလၢ ဟီၣ်ခိၣ်အဖီခိၣ်, ဒီးကလံၤမုၢ်ထီၣ်မၤ
         ဃ့ထီၣ်ကွံာ်အတၤသၣ်, အနီၣ်ထိးဘိတဖၣ်ကၢ်ဝဲ, ဒီး လီၤဘဲလီၤ. မ့ၣ်အူအီၣ်ကွံာ်အီၤလီၤ.13  ဒီးခဲကနံၣ်အံၤ သူၣ်အသးလၢလၢပှၢ်မုၢ်ကနၢ, လၢ ဟီၣ်ခိၣ်ဃ့, ဒီးတၢ်သူစဃ့အပူၤလီၤ.
         14  ဒီးမ့ၣ်အူဟဲ ထီၣ်လံလၢအနီၣ်ထိးတဘိအပူၤလၢအဒ့ကျါ, ဒီးအီၣ် ကွံာ်လံအတၤသၣ်လံ. ဒီးတအိၣ်ဘၣ်ဒီးနိၣ်ထိးဆူၣ်,
         နီၣ်ထိးစီၤပၤလၢအကပၢတၢ်အဂီၢ်ဘၣ်. အဝဲန့ၣ်မ့ၢ် ထါဟီၣ်တၢ်, ဒီးကကဲထီၣ်တၢ်လၢထါဟီၣ်တၢ်အဂီၢ်
         လီၤ.

၂၀201  ဒီးလၢနံၣ်နွံနံၣ်တနံၣ်, လါယဲၢ်လါတလါ, ထီၣ်ဆံ ဆဲၣ်နံၤတနံၤန့ၣ် တၢ်မၤအသးလၢအံၣ်စရ့လးအပှၤ
         သူၣ်က့သးပှၢ်တနီၤဟဲသံကွၢ်ယွၤ, ဒီးဆ့ၣ်နီၤဝဲလၢယ မဲာ်ညါလီၤ. ဒီးယွၤအကလုၢ်ဘၣ်ယၤ, ဒီးစံးဝဲဒၣ်,
         2  ပှၤကညီဖိခွါ ဧၢ, ကတိၤတၢ်ဒီးအံၣ်စရ့လးအပှၤသူၣ်က့သးပှၢ်ဒီးစံး ဘၣ်အီၤ, ကစၢ်ယွၤစံးဒ်အံၤ,
         သုဟဲသံကွၢ်ယၤစ့ၢ်ကီး ဧါ. ယမူယဲ, ကစၢ်ယွၤစံးဝဲဒၣ်, ယတဒိးတၢ်သံကွၢ်လၢ သုဘၣ်.4  နကစံၣ်ညီၣ်အီၤစ့ၢ်ကီးဧါ. ပှၤကညီဖိခွါဧၢ, နကစံၣ် ညီၣ်အီၤစ့ၢ်ကီးဧါ. ဘိးဘၣ်သ့ၣ်ညါအီၤလၢအပၢ်တ
         ဖၣ်အတၢ်သးဘၣ်အၢ,
         5  ဒီးစံးဘၣ်အီၤ, ကစၢ်ယွၤစံးဒ် အံၤ, မုၢ်တနံၤလၢယဃုထၢအံၣ်စရ့လး, ဒီးယူာ်ထီၣ် ယစုဆူယၤကိာ်
         အပှၤဟံၣ်ဖိအချံအသၣ်, ဒီးလီၣ်ဖျါ ထီၣ်ယသးလၢအမဲာ်ညါလၢ ကီၢ်အဲၤကူပတူးအပူၤဖဲယ ယူာ်ထီၣ်ယစုဆူအအိၣ်ဒီးစံး,
         ယမ့ၢ်ယွၤသုကစၢ်ဒီး,―6  မုၢ်တနံၤန့ၣ်ယယူၣ်ထီၣ်ယစုဆူအအိၣ်ဒီး ယဆိၣ်လၢ ယကဒုးဟးထီၣ်အီၤလၢ ကီၢ်အဲၤကူပတူးအပူၤ, ဆူကီၢ်
         တဘ့ၣ်လၢယဃုတ့ၢ်လၢအဂီၢ်, လၢအယွၤဝဲဒီးတၢ်နုၢ် ထံဒီးကနဲစီလၢအမ့ၢ်ကီၢ်ခဲလၢာ်အဃံအလၤ,
         7  ဒီးယ စံးဘၣ်အီၤ, ညိကွံာ်တဂၤသုတၢ်သးဘၣ်အၢလၢသုမဲာ် ညါစုာ်စုာ်တက့ၢ်. ဒီးမၤဘၣ်အၢသုသးဒီး
         အဲၤကူပ တူးအတၢ်ဂီၤတၢ်ဖီၣ်တဂ့ၤ. ယဲဒၣ်အံၤယမ့ၢ်ယွၤသုက စၢ်လီၤ.8  ဘၣ်ဆၣ်ဒီးအဝဲသ့ၣ်ပူထီၣ်ယၤ, ဒီးတကနၣ်ဘၣ်ယ ကလုၢ်ဘၣ်, တညိကွံာ်ဘၣ်အတၢ်သးဘၣ်အၢလၢအ မဲာ်ညါစုာ်စုာ်ဘၣ်.
         ဒီးတလဲၤသဒၣ်ဘၣ်အဲၤကူပတူး အတၢ်ဂီၤတၢ်ဖီၣ်ဘၣ်. တုၤနုၤတစုယစံး, ယကလူလီၤ ယသးကဲၤထီၣ်လၢအလိၤ,
         ဒီးမၤလၢထီၣ်ပှဲၤထီၣ်ယ သးထီၣ်လၢအဖီခိၣ်လၢကီၢ်အဲၤကူပတူးအပူၤလီၤ.9  ဘၣ်ဆၣ်ဒီးယမၤတၢ်လၢယမံၤအဃိ, ဒ်သိးအသုတ ဘၣ်အၢလၢပှၤကလုာ်တဖၣ်အမဲာ်ညါလၢ အဝဲသ့ၣ် အိၣ်ဝဲလၢအကျါ,
         ဒီးလၢယဒုးဟးထီၣ်အီၤလၢကီၢ်အဲၤ ကူပတူးသတးဒီး, ယလီၣ်ဖျါထီၣ်ယသးလၢအဝဲသ့ၣ် အမဲာ်ညါလီၤ.10  ဒီးယဒုးဟးထီၣ်အီၤလၢ ကီၢ်အဲၤကူပတူးအပူၤ, ဒီး ဆှၢအီၤဆူပှၢ်မုၢ်ကနၢလီၤ.
         11  ဒီးယဟ့ၣ်လီၤအီၤလၢယ တၢ်သိၣ်တၢ်သီ, ဒီးယဘိးဘၣ်သ့ၣ်ညါအီၤလၢယတၢ် စံၣ်ညီၣ်လၢပှၤမ့ၢ်တိၢ်န့ၢ်ဒီး,
         ကမူဝဲလၢအပူၤလီၤ.
         12  ဒီး ယဟ့ၣ်စ့ၢ်ကီးအီၤလၢ ယအိၣ်ဘှံးနံၤတဖၣ်လၢအကဲ ထီၣ်တၢ်အပနီၣ်လၢယၤဒီးအီၤအဘၢၣ်စၢၤ, ဒ်သိးအ
         ကသ့ၣ်ညါလၢယၤယွၤအံၤ, ယပာ်စီဆှံအီၤလီၤ.13  ဘၣ်ဆၣ်ဒီးအံၣ်စရ့လးအပှၤဟံၣ်ဖိ ပူထီၣ်ယၤလၢ ပှၢ်မုၢ်ကနၢလီၤ. တလဲၤဘၣ်လၢယတၢ်သိၣ်တၢ်သီအ ပူၤဘၣ်,
         ဒီးတပးကဲဘၣ်ယတၢ်စံၣ်ညီၣ်လၢ ပှၤမ့ၢ်တိၢ် န့ၢ်အီၤဒီး, ကမူဝဲလၢအပူၤ, ဒီးမၤဘၣ်အၢယအိၣ်ဘှံး
         အနံၤတဖၣ်နးမးလီၤ. တုၤနုၤတစုယစံး, ယကလူလီၤ ယသးကဲၤထီၣ်လၢအလိၤလၢပှၢ်မုၢ်ကနၢ, ဒ်သိးယက မၤလၢာ်ကွံာ်အီၤလီၤ.14  ဘၣ်ဆၣ်ဒီးယမၤတၢ်လၢ ယမံၤအဃိဒ်သိးအသုတ ဘၣ်အၢလၢပှၤကလုာ်တဖၣ်အကျါလၢ ယဒုးဟးထီၣ် ကွံာ်အဝဲသ့ၣ်လၢအမဲာ်ညါလီၤ.
         15  ဒီးယယူာ်ထီၣ်ယ စုဆူအအိၣ်လၢ ပှၢ်မုၢ်ကနၢ, ဒီးယဆိၣ်လၢယတဒုးဟဲ နုာ်အီၤလၢကီၢ်ပူၤလၢ ယဟ့ၣ်တ့ၢ်အီၤလၢအယွၤဝဲဒီး
         တၢ်နုၢ်ထံ, ဒီးကနဲစီလၢအမ့ၢ်ကီၢ်ခဲလၢာ်အဃံအလၤ ဘၣ်လီၤ.
         16  အဂ့ၢ်ဒ်အံၤ, တပးကဲဘၣ်ယတၢ်စံၣ်ညီၣ်တ ဖၣ်, ဒီးတလဲၤဘၣ်လၢယတၢ်သိၣ်တၢ်သီအပူၤဘၣ်, ဒီးမၤဘၣ်အၢယအိၣ်ဘှံးနံၤတဖၣ်လီၤ.
         အဂ့ၢ်ဒ်အံၤ, အ သးလဲၤပိာ်အတၢ်ဂီၤတၢ်ဖီၣ်တဖၣ်အခံလီၤ.
         17  မ့ၢ်နာ် သက့ဒ်န့ၣ်ဒီးယမဲာ်သးလီအီၤ, ဒီးယတမၤဟးဂီၤဘၣ် အီၤ, ဒီးယတမၤလၢာ်ကွံာ်ဘၣ်အီၤလၢပှၢ်မုၢ်ကနၢ
         ဘၣ်.18  ဒီးယစံးဘၣ်အဖိအလံၤလၢ ပှၢ်မုၢ်ကနၢန့ၣ်လဲၤတၢ် လၢသုပၢ်အလုၢ်အလၢ်တဂ့ၤ, ဒီးတိၢ်န့ၢ်အတၢ်စံၣ်ညီၣ်
         တဂ့ၤ, ဒီးသုသုတမၤဘၣ်အၢသုသးလၢ အတၢ်ဂီၤ တၢ်ဖီၣ်တဂ့ၤ.19  ယဲဒၣ်အံၤယမ့ၢ်ယွၤသုကစၢ်လီၤ. လဲၤလၢယတၢ် သိၣ်တၢ်သီအပူၤ, ဒီးတိၢ်န့ၣ်ယတၢ်စံၣ်ညီၣ်, ဒီးမၤအီၤ
         တက့ၢ်.
         20  ဒီးပာ်စီဆှံယအိၣ်ဘှံးနံၤတဖၣ်တက့ၢ်. ဒီး ကကဲထီၣ်တၢ်အပနီၣ်လၢယၤဒီးသုအဘၢၣ်စၢၤ, ဒ်သိး သုကသ့ၣ်ညါလၢယမ့ၢ်ယွၤသုကစၢ်လီၤ.21  ဘၣ်ဆၣ်ဒီးအဖိအလံၤပူထီၣ်ယၤ, ဒီးတလဲၤဘၣ်လၢ ယတၢ်သိၣ်တၢ်သီအပူၤ, ဒီးတတိၢ်န့ၢ်ဘၣ်ယတၢ်စံၣ်
         ညီၣ်ဒ်သိးအကမၤအီၤအဂ့ၢ်, လၢပှၤမ့ၢ်မၤအီၤဒီး, ကမူ ဝဲလၢအပူၤန့ၣ်ဘၣ်. ဒီးမၤဘၣ်အၢယအိၣ်ဘှံးအနံၤတ
         ဖၣ်လီၤ. တုၤနုၤတစုယစံး, ယကလူလီၤယသးကဲၤထီၣ် လၢအလိၤ, ဒီးမၤလၢထီၣ်ပှဲၤထီၣ်ယသးထီၣ်လၢအ လိၤလၢပှၢ်မုၢ်ကနၢလီၤ.22  ဘၣ်ဆၣ်ဒီးယထုးက့ၤယစု, ဒီးမၤတၢ်လၢယမံၤအ ဃိ, ဒ်သိးအသုတဘၣ်အၢလၢပှၤကလုာ်တဖၣ်အမဲာ် ညါလၢယဒုးဟးထီၣ်အဝဲသ့ၣ်တဖၣ်လၢ
         အမဲာ်ညါ လီၤ.
         23  ယယူာ်ထီၣ်စ့ၢ်ကီးယစုဆူအအိၣ်လၢပှၢ်မုၢ်က ကနၢ, ဒီးယဆိၣ်လၢယကမၤပြံမၤပြါအီၤလၢပှၤက လုာ်တဖၣ်အကျါ,
         ဒီးမၤလီၤမုၢ်လီၤဖးအီၤလၢကီၢ်တ ဖၣ်အပူၤလီၤ.
         24  အဂ့ၢ်ဒ်အံၤ, တမၤဘၣ်ယတၢ်စံၣ်ညီၣ်, ဒီးတပးကဲဘၣ်ယတၢ်သိၣ်တၢ်သီ, ဒီးမၤဘၣ်အၢယ အိၣ်ဘှံးနံၤတဖၣ်,
         ဒီးအမဲာ်ကွၢ်ထွဲအပၢ်တဖၣ်အတၢ် ဂီၤတၢ်ဖီၣ်အခံလီၤ.25  ဒီးယဟ့ၣ်စ့ၢ်ကီးအီၤလၢ တၢ်အလုၢ်အလၢ်လၢအတ ဂ့ၤဘၣ်, ဒီးတၢ်စံၣ်ညီၣ်လၢအတမူဘၣ်ဝဲလၢအပူၤ ဘၣ်.
         26  ဒီးယမၤဘၣ်အၢအီၤလၢ အမၤဘူၣ်တၢ်အ ပူၤလၢအဒုးခီဂာ်ကယဲၢ်ပှၤအဖိဝဲၢ်ကိလၢ မ့ၣ်အူပူၤအ ဃိ, ဒ်သိးယကမၤဟးဂီၤအီၤ,
         လၢအကသ့ၣ်ညါလၢ ယမ့ၢ်ယွၤအဂ့ၢ်လီၤ.27  မၤသးဒ်န့ၣ်ဒီးပှၤကညီဖိခွါဧၢ, ကတိၤတၢ်ဒီးအံၣ်စ ရ့လးအပှၤဟံၣ်ဖိဒီးစံးဘၣ်အီၤ, ကစၢ်ယွၤစံးဒ်အံၤ,
         လၢ တၢ်အံၤတမံၤစ့ၢ်ကီးသုပၢ်တဖၣ်ဒုၣ်ဒွဲၣ်ယၤ, ဒီးမၤက မၣ်ဘၣ်ယၤလီၤ.28  အဂ့ၢ်ဒ်အံၤ, တုၤယဒုးဟဲနုာ်အီၤလၢ ကီၢ်ပူၤလၢယ ယူာ်ထီၣ်ယစုဒီးဆိၣ်လၢယကဟ့ၣ်လီၤလၢအီၤဒီး,
         အ ဝဲသ့ၣ်ထံၣ်ဘၣ်ဝဲလၢတၢ်စိခိၣ်ထီခဲလၢာ်, ဒီးသ့ၣ်က ဟုခဲလၢာ်, ဒီးလုၢ်အတၢ်လုၢ်ဖဲန့ၣ်, ဒီးမၤဘူၣ်တၢ်လၢ
         အထိၣ်ဂဲၤတၢ်သးထီၣ်, ဒီးမၤဘူၣ်အတၢ်နၢမူဖဲန့ၣ်, ဒီး လူလီၤအတၢ်လုၢ်အီဖဲန့ၣ်လီၤ.29  တုၤနုၤတစုယစံးဘၣ်အီၤ, တၢ်အလီၢ်ထီၣ်ထီဖဲသု လဲၤတၢ်န့ၣ်မ့ၢ်ဒ်လဲၣ်. ဘၣ်ဆၣ်ဒီးအမံၤမ့ၢ်တၢ်အလီၢ်
         ထီၣ်ထီတုၤမုၢ်မဆါတနံၤအံၤလီၤ.30  မၤသးဒ်န့ၣ်ဒီးစံးဘၣ် အံၣ်စရ့လးအပှၤဟံၣ်ဖိ, က စၢ်ယွၤစံးဒ်အံၤ, သုဘၣ်အၢဒ်သုပၢ်အသိး, ဒီးသုမၤ
         ကမၣ်မုၣ်ကမၣ်ခွါ ထွဲအတၢ်သးဘၣ်အၢအခံစ့ၢ်ကီး ဧါ.
         31  ဒီးတုၤသုမၤဘူၣ်သုတၢ်, ဒီးတုၤသုဒုးခီဂာ်သု ဖိခွါလၢမ့ၣ်အူပူၤဒီး, သုမၤဘၣ်အၢသုသးလၢသုတၢ်
         ဂီၤတၢ်ဖီၣ်တုၤလၢမုၢ်မဆါတနံၤအံၤ, ဒီးယကဒိးတၢ် သံကွၢ်လၢသုစ့ၢ်ကီးဧါ. ယမူယဲ, ကစၢ်ယွၤစံးဝဲဒၣ်,
         ယတဒိးဘၣ်တၢ်သံကွၢ်လၢသုဘၣ်.32  တၢ်လၢအလိၣ်ထီၣ်လၢသုသး, ဖဲသုစံးပကမၤပသး ဒ်ပှၤကလုာ်တဖၣ်အသိး, ဒ်ထံဧိၤကီၢ်ဧိၤအဒူၣ်တဖၣ်
         လၢအမၤသ့ၣ်ဧိၤဝၣ်ဧိၤ, ဒီးလၢၢ်ဧိၤလ့ဧိၤအတၢ်မၤအ သိးန့ၣ်, အဝဲန့ၣ်တကဲထီၣ်ဘၣ်တၢ်ဘၣ်.33  ယမူယဲ, ကစၢ်ယွၤစံးဝဲဒၣ်, မ့ၢ်မးယကပၢသုလၢ ယစုဆူၣ်, ဒီးအစုဒုၣ်ယူာ်ထီၣ်အသး, ဒီးလၢယသး ကဲၤထီၣ်လူလီၤအသးလီၤ.
         34  ဒီးယကဒုးဟးထီၣ်သု လၢပှၤကလုာ်တဖၣ်အကျါ, ဒီးယကထၢဖှိၣ်သုလၢ ကီၢ်တဖၣ်အပူၤ ဖဲသုအိၣ်ပြံအိၣ်ပြါလၢအပူၤလၢယစု
         ဆူၣ်, ဒီးယစုဒုၣ်ယူာ်ထီၣ်အသး, ဒီးယသးကဲၤထီၣ်လူ လီၤအသးလီၤ.35  ဒီးယကဒုးဟဲသုဆူပှၤကလုာ်တဖၣ် အပှၢ်မုၢ်ကနၢ, ဒီးယကစံၣ်ညီၣ်သုကွၢ်ဆၢညါယမဲာ်ဖဲန့ၣ်လီၤ.
         36  ဒ်ယ စံၣ်ညီၣ်သုပၢ်လၢကီၢ်အဲၤကူပတူး အပှၢ်မုၢ်ကနၢအသိး န့ၣ်, ယကစံၣ်ညီၣ်သုဒ်န့ၣ်သိးလီၤ,
         ကစၢ်ယွၤစံးဝဲဒၣ်.37  ဒီးယကဒုးခီဂာ်သုလၢနီၣ်တီၢ်အဖီလာ်, ဒီးယကဒုး38  ဟဲနုာ်သုလၢတၢ်အၢၣ်လီၤအနီၣ်စၢဃာ်အပူၤလီၤ. ဒီး ယကဒုးဟးထီၣ်ကွံာ်ပှၤပူထီၣ်ဖိ, ဒီးပှၤလၢအမၤကမၣ်
         ဘၣ်ယၤလၢသုကျါ, ဒီးယကဒုးဟးထီၣ်ကွံာ်အီၤလၢ ကီၢ်ပူၤဖဲအအိၣ်အဆိးလၢအပူၤ, ဒီးတလဲၤနုာ်ဘၣ်လၢ
         ကီၢ်အံၣ်စရ့လးအပူၤဘၣ်, ဒီးသုကသ့ၣ်ညါလၢယ မ့ၢ်ယွၤလီၤ.39  တၢ်လၢသုအံၤ, အံၣ်စရ့လးအပှၤဟံၣ်ဖိသ့ၣ်ဧၢ, က စၢ်ယွၤစံးဒ်အံၤ, သုမ့ၢ်တဒိကနၣ်ဘၣ်ယကလုၢ်ဘၣ်
         ဒီး, လဲၤတၢ်, မၤသုတၢ်ဂီၤတၢ်ဖီၣ်အတၢ်စုာ်စုာ်ဆူညါ တက့ၢ်. ဘၣ်ဆၣ်ဒိးမၤဘၣ်အၢလၢၤယမံၤစီဆှံလၢသု
         တၢ်မၤဘူၣ်ဒီးသုတၢ်ဂီၤန့ၣ်တဂ့ၤ.40  အဂ့ၢ်ဒ်အံၤ, လၢယကစၢၢ်စီဆှံအလိၤ, လၢအံၣ်စ ရ့လးအကစၢၢ်ထီအလိၤန့ၣ် အံၣ်စရ့လးအပှၤဟံၣ်ဖိ ခဲလၢာ်,
         ကယဲၢ်ပှၤလၢအအိၣ်လၢကီၢ်ပူၤခဲလၢာ်န့ၣ်က မၤယတၢ်ဖဲန့ၣ်လီၤ. ယကတူၢ်လိာ်အီၤဖဲန့ၣ်, ဒီးဖဲန့ၣ်
         ယကဃ့သုမၤဘူၣ်တၢ်, ဒီးသုမၤဘူၣ်တၢ်အတၤသၣ် ဆိ, ဒီးတၢ်လၢသုပာ်စီဆှံခဲလၢာ်လီၤ.41  တုၤယဒုးဟးထီၣ်သုလၢပှၤကလုာ်တဖၣ်အကျါ, ဒီး ထၢဖှိၣ်သုလၢကယဲၢ်ကီၢ်လၢ သုအိၣ်ပြံပြါလၢအပူၤ
         ဒီး, ယကတူၢ်လိာ်သုဒ်တၢ်နၢမူအသိးလီၤ. ဒီးတၢ်က ပာ်စီဆှံယၤလၢ သုဃိလၢပှၤကလုာ်တဖၣ် အမဲာ် ညါလီၤ.42  ဒီးတုၤယဒုးဟဲသုဆူ ကီၢ်အံၣ်စရ့လးအပူၤဆူကီၢ်ပူၤ လၢယယူာ်ထီၣ်ယစုဒီးဆိၣ်လၢ ယကဟ့ၣ်လီၤအီၤ
         လၢသုပၢ်တဖၣ်ဒီး, သုကသ့ၣ်ညါလၢယမ့ၢ်ယွၤလီၤ.43  ဒီးဖဲန့ၣ်သုကသ့ၣ်နီၣ်ထီၣ်က့ၤသုကျဲဧိၤကပူၤဧိၤ, ဒီး သုမၤတၢ်ခဲလၢာ်လၢသုဘၣ်အၢလၢအပူၤ, ဒီးသုက
         သးဟ့လီၤသုသးလၢ ကယဲၢ်သုမၤတၢ်အၢလၢသုမၤ အီၤအဃိလီၤ.44  ဒီးတုၤယမၤသုလၢယမံၤအဃိဒီး, တမ့ၢ်ဘၣ်ဒ်သုကျဲ အၢအသိး, ဒီးတမ့ၢ်ဘၣ်ဒ်သုမၤတၢ်သးဘၣ်အၢအသိး
         ဘၣ်ဒီး, သုကသ့ၣ်ညါလၢယမ့ၢ်ယွၤလီၤ, အံၣ်စရ့လး အပှၤဟံၣ်ဖိသ့ၣ်ဧၢ, ကစၢ်ယွၤစံးဝဲဒၣ်. ဒီးယွၤအကလုၢ်ဘၣ်ယၤ,
         ဒီးစံးဝဲဒၣ်,
         45  ပှၤကညီ ဖိခွါဧၢ, ဒိးနမဲာ်ဆူကလံၤထံးတက့ၢ်. ဒီးဒုးလီၤစီၤန တၢ်ကတိၤဆူကလံၤထံး, ဒီးကတိၤတၢ်လၢဝံကျိာ်ထီ
         ဒါသ့ၣ်တဖုလၢပှၢ်လၢ်ကျါလၢကလံၤထံးန့ၣ်တက့ၢ်.―47  ဒီးစံးဘၣ်သ့ၣ်တဖုလၢ ကလံၤထံးတခီ, ကနၣ်ယွၤအ ကလုၢ်တက့ၢ်. ကစၢ်ယွၤစံးဒ်အံၤ, ကွၢ်ကွၢ်, ယက
         ဆိၣ်ကဲၤထီၣ်မ့ၣ်အူလၢနကျါလၢ အကအီၣ်ကွံာ်က ယဲၢ်သ့ၣ်သံကစဲာ်ဒီး ကယဲၢ်သ့ၣ်ဃ့တထံးလၢ်လၢ်လၢ
         နကျါလီၤ. မ့ၣ်အူလၣ်တလီၤပံာ်ဘၣ်, ဒီးကအီၣ်ကွံာ် ပှၤအမဲာ်ခဲလၢာ်လၢကလံၤထံး ပၢၢ်လၢကလံၤစိးန့ၣ်
         လီၤ.48  ဒီးကယဲၢ်တၢ်ဖံးတၢ်ညၣ်ကထံၣ်ဝဲလၢ ယၤယွၤအံၤ, ယဆိၣ်ကဲၤထီၣ်အီၤ, ဒီးတလီၤပံာ်ဘၣ်ဝဲဘၣ်.49  ဒီးယစံး, အၣ်, ကစၢ်ယွၤဧၢ, ပှၤစံးလၢယဂ့ၢ်န့ၣ်, က တိၤတၢ်ကတိၤဒိ, တမ့ၢ်ဘၣ်ဧါ.

၂၁211  ဒီးကစၢ်ယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီ ဖိခွါဧၢ, ဒိးနမဲာ်ဆူယရူၤၡလ့ၣ်, ဒီးဒုးလီၤစီၤနတၢ်က
         တိၤဆူတၢ်အလီၢ်စီဆှံတဖၣ်အအိၣ်, ဒီးကတိၤလၢဝံ ကျိာ်ထီဒါကီၢ်အံၣ်စရ့လး,
         3  ဒီးစံးလၢကီၢ်အံၣ်စရ့လး, ယွၤစံးဒ်အံၤ, ကွၢ်ကွၢ်, ယထီဒါနၤ, ဒီယကဘီၣ်ထီၣ် ကွံာ်ယနးလၢအတြိးပူၤ,
         ယကဒီၣ်တဲာ်ကွံာ်ပှၤတီ, ဒီး ပှၤတတီဘၣ်လၢနပူၤလီၤ.4  မ့ၢ်ယကဒီၣ်တဲာ်ကွံာ်ပှၤတီ, ဒီးပှၤတတီဘၣ်လၢနပူၤဒီး, ယနးကဟဲထီၣ်လၢအတြိးပူၤ ထီဒါတၢ်ဖံးတၢ်ညၣ်
         ခဲလၢာ်လၢကလံၤထံးပၢၢ်လၢကလံၤစိးလီၤ.
         5  ဒီးတၢ် ဖံးတၢ်ညၣ်ခဲလၢာ် ကသ့ၣ်ညါလၢတၢ်လၢယၤယွၤ အံၤ, ယဘီၣ်ထီၣ်ကွံာ်ယနးလၢတြိးပူၤ, ဒီးတဖျီၣ်နုာ်
         လၢၤဘၣ်အသးဘၣ်.6  ဒီးနဲဒၣ်အံၤပှၤကညီဖိခွါဧၢ, ကအုကစွါတက့ၢ်. က အုကစွါနးနးကလဲာ်ဒီးနယီၢ်ဒ့ကၢ်လၢ အဝဲသ့ၣ်အမဲာ်
         ညါတက့ၢ်.7  ဒီးတုၤပှၤစံးလၢနၤ, နကအုကစွါမ့ၢ်အဘၣ်မနုၤလဲၣ် န့ၣ်ဒီး, တၢ်ကမၤအသးလၢနကစံး, လၢတၢ်အကစီၣ်
         အဃိ, အဂ့ၢ်ဒ်အံၤ, ဟဲဝဲအဃိလီၤ. ဒီးပှၤအသးကပှံၢ် ကွံာ်ကိးဂၤဒဲး, ဒီးပှၤအစုကစၢ်လီၤခဲလၢာ်,
         ဒီးပှၤအသး ကလီၤဘှါကိးဂၤဒဲး, ဒီးပှၤအခီၣ်လ့ၢ်ခိၣ်ကစၢ်ဒ်ထံအ သိးခဲလၢာ်လီၤ. ကွၢ်ကွၢ်, ဟဲဝဲ,
         ဒီးကမၤအသးလီၤ, က စၢ်ယွၤစံးဝဲဒၣ်. ဒီးယွၤအကလုၢ်ဘၣ်ယၤဒီးစံးဝဲဒၣ်,
         8  ပှၤကညီဖိခွါ ဧၢ, ကတိၤလၢဝံအကျိာ်ဒီးစံး, ယွၤစံးဒ်အံၤ, စံး, နးတ ဘ့ၣ်, နးတဘ့ၣ်, ကျ့လံအသး,
         ဒီးတြူာ်ကဆှၣ်လံ အသးလံ.
         10  ကျ့လံအသးဒ်သိးအကမၤသံတၢ်နးနးက လဲာ်, တြူာ်ကဆှၣ်လံအသးဒ်သိးအကကပြူၢ်ကပြီၤ လီၤ. မ့မ့ၢ်ဒ်န့ၣ်ဒီးပကသးဖှံစ့ၢ်ကီးဧါ.
         ယဖိခွါအနီၣ်ထိး ဘိမၤတရီတပါသ့ၣ်ကိးထံးဒဲးလီၤ.11  ဒီးဟ့ၣ်ဝဲဒ်သိးပှၤကတြူာ်ကဆှၣ်လၢ ပှၤကမၤတၢ် လၢအီၤလီၤ. နးတဘ့ၣ်န့ၣ်ကျ့လံအသး, ဒီးတြူာ်က
         ဆှၣ်လံအသး, ဒ်သိးတၢ်ကဟ့ၣ်အီၤလၢပှၤမၤသံတၢ် အစုပူၤလီၤ.12  ပှၤကညီဖိခွါဧၢ, ကိးထီၣ်, ဒီးဟီၣ်ပသူထီၣ်တက့ၢ်. အဂ့ၢ်ဒ်အံၤ, ကဘၣ်ယပှၤဂီၢ်မုၢ်, ကဘၣ်အံၣ်စရ့လးအ
         ပဒိၣ်ဖးဒိၣ်ခဲလၢာ်အလိၤလီၤ. တၢ်ဟ့ၣ်လီၤကွံာ်အီၤ လၢနးဧိၤဘီဧိၤအိၣ်ဒီးယပှၤဂီၢ်မုၢ်လီၤ. မၤသးဒ်န့ၣ်ဒီး
         သီနကံၣ်ဒုၣ်တက့ၢ်.13  အဂ့ၢ်ဒ်အံၤ, တၢ်မၤကွၢ်လံတၢ်လံဒီးနီၣ်ထိးလၢအမၤ တရီတပါတဘိန့ၣ် မ့ၢ်တအိၣ်လၢၤဘၣ်ဒီး, မ့ၢ်ဒ်လဲၣ်,
         ကစၢ်ယွၤစံးဝဲဒၣ်.14  ဒီးနဲဒၣ်အံၤပှၤကညီဖိခွါဧၢ, ကတိၤတၢ်လၢဝံကျိာ်, ဒီးဒဲနစုတက့ၢ်. အဂ့ၢ်ဒ်အံၤ, နးဧိၤဘီဧိၤဟဲဝဲခံဘျီသၢ
         ဘျီလီၤ. နးတဘ့ၣ်လၢအမၤသံတၢ်, နးတဘ့ၣ်လၢအ မၤသံတၢ်အါအါကလဲာ်, လၢအအိၣ်ဝးတရံးအီၤကိး ခီဒဲးလီၤ.15  ယပာ်နးလၢအမၤပျံၤတၢ်ထီဒါအပဲတရီခဲလၢာ်, ဒ် သိးအသးကလီၤဘှါ, ဒီးအတၢ်လီၤပှီၢ်အလီၢ်ကအါ ထီၣ်လီၤ.
         အၣ်, တၢ်ဒုးကပြုၢ်ကပြီၤအီၤဒ်လဲၣ်, တြူာ် ကဆှၣ်အသးလၢမၤသံတၢ်အဂီၢ်လီၤ.16  အိၣ်တပူၤဃီ, ကျီတၢ်လၢစုထွဲတခီတက့ၢ်. ကတဲာ် ကတီၤနသး, ကျီတၢ်လၢနစုစ့ၣ်တက့ၢ်, ဖဲနဒိးနမဲာ်န့ၣ်
         တက့ၢ်.17  ဒီးယဲဒၣ်အံၤယကဒဲစ့ၢ်ကီးယစု, ဒီးယသးကဲၤထီၣ် ကဆိတ့ၢ်လီၤ. ယၤယွၤအံၤ, ယကတိၤတၢ်လီၤ.
         18  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,
         19  ဒီးပှၤ ကညီဖိခွါဧၢ, ပာ်ကျဲခံဘိလၢဘၤဘူၤလိၣ်အစီၤပၤအ နးတဘ့ၣ်ကဟဲအဂီၢ်တက့ၢ်. ခံဘိဘၣ်ဟဲထီၣ်လၢကီၢ်
         တဘ့ၣ်ဃီအပူၤလီၤ. ဒီးဃုထၢန့ၣ်တၢ်အလီၢ်တပူၤ, ဃုထၢလၢကျဲလဲၤဆူဝ့ၢ်ပူၤတဘိ အခီၣ်ထံးန့ၣ်တက့ၢ်.20  ပာ်ကျဲတဘိဒ်သိးနးတဘ့ၣ်န့ၣ်ကဟဲဆူ ပှၤဧၤမိၣ်ဖိ အရးဘးအပူၤ, ဒီးဆူယူဒၤ, ဆူယရူၤၡလ့ၣ်, ဝ့ၢ်တဝ့ၢ်
         အိၣ်ဝဲဒီးအခိၣ်ဒူန့ၣ်တက့ၢ်.21  အဂ့ၢ်ဒ်အံၤ, ဘၤဘူၤလိၣ်အစီၤပၤဆၢထၢၣ်ဝဲဖဲကျဲဖး ဒ့လၢကျဲခံဘိအခီၣ်ထံး ဒ်သိးအကဖးတၢ်လီၤ. ကမၤ
         ဃါဃုာ်အပျၢ်ဧိၤစၤဧိၤ, ကသံကွၢ်တၢ်လၢတၢ်ဂီၤတရၤ ဖး, ကကွၢ်ဝဲလၢတၢ်အသူၣ်လီၤ.
         22  ကဟံးတၢ်ဖး, ယ ရူၤၡလ့ၣ်လၢအစုထွဲန့ၣ်, ဒ်သိးပှၤကပာ်လီၤနီၣ်ဘၢၣ် ဖျိတၢ်, ဒ်သိးပှၤကအဲးထီၣ်အထးခိၣ်ဒီးကိးပသူထီၣ်,
         ဒ်သိးပှၤကထုထီၣ်အကလုၢ်, ဒ်သိးပှၤကပာ်နီၣ်ဘၢၣ် ဖျိတၢ်ထီဒါတြဲၤတဖၣ်, ဒ်သိးပှၤကမၤတိာ်ဧိၤတာ်ဧိၤ
         လီၤ.23  ဒီးမ့ၢ်အဝဲသ့ၣ်ဆိၣ်တၢ်ဒီးအီၤအဃိဒီး, အန့ၣ်ကမၤ အသးဒ်တၢ်ဖးလီတၢ်လၢအမဲာ်ညါအသိးလီၤ. ဘၣ်
         ဆၣ်ဒီးကသ့ၣ်နီၣ်က့ၤအဝဲသ့ၣ်အတၢ်ဒဲးဘး ဒ်သိးအ ကဘၣ်တၢ်မၤန့ၢ်အီၤလီၤ.24  မၤသးဒ်န့ၣ်ဒီးကစၢ်ယွၤစံးဒ်အံၤ, မ့ၢ်သုတၢ်ကမၣ် အိၣ်ဖျါထီၣ်ဒီး, သုဒုးသ့ၣ်နီၣ်ထီၣ်က့ၤတၢ်လၢသုတၢ်
         ဒဲးဘး, ဒီးသုတၢ်ဒဲးဘးအိၣ်ဖျါဝဲလၢ သုမၤတၢ်ခဲလၢာ် အပူၤဒီး, မ့ၢ်သုဒုးသ့ၣ်နီၣ်ထီၣ်က့ၤတၢ်လၢသုဒီး,
         တၢ် ကမၤန့ၢ်သုလၢအစုလီၤ.25  ဒီးနဲဒၣ်အံၤ, အံၣ်စရ့လးအပဒိၣ်ဖးဒိၣ်အအၢဒီးတ တီတလိၤဘၣ်, လၢအမုၢ်တနံၤဘၣ်ဖဲအတၢ်ဒဲးဘးအ ကတၢၢ်တဂၤဧၢ,
         26  ကစၢ်ယွၤစံးဒ်အံၤ, ဘီၣ်လီၤကွံာ်ခိၣ် ဖၢၣ်, ထုးထီၣ်ကွံာ်ခိၣ်သလုးတက့ၢ်. တမ့ၢ်လၢၤဘၣ် နတၢ်ဘၣ်.
         ပာ်ထီၣ်ထီပှၤလၢအအိၣ်ဆီၣ်လီၤ, ဒီးဆီၣ် လီၤပှၤလၢအအိၣ်ထီၣ်ထီတက့ၢ်.27  ယကကျၢၢ်အီထီလာ်, ယကကျၢၢ်အီထီလာ်, ယက ကျၢၢ်အီထီလာ်အီၤလီၤ. ဒီးတအိၣ်လၢၤဘၣ်တုၤပှၤတ ဂၤဟဲလၢအမ့ၢ်အတၢ်နီၢ်နီၢ်,
         ဒီးယကဟ့ၣ်အီၤလီၤ.28  ဒီးနဲဒၣ်ပှၤကညီဖိခွါဧၢ, ကတိၤလၢဝံကျိာ်, ဒီးစံး, က စၢ်ယွၤစံးလၢပှၤဧၣ်မိၣ်ဖိအဂ့ၢ်, ဒီးလၢအတၢ်ဒုၣ်ဒွဲၣ်အ
         ဂ့ၢ်ဒ်အံၤဒီးစံးနဲ, နးဧိၤဘီဧိၤ, နးဧိၤဘီဧိၤဘီၣ်ထီၣ်ကွံာ် လံအသးလံ, တြူာ်ကဆှၣ်လံအသး, ကပြူၢ်ကပြီၤလံ
         လၢတၢ်မၤသံတၢ်အဂီၢ် လၢတၢ်မၤလၢာ်ကွံာ်တၢ်အ ဂီၢ်လီၤ.
         29  ဖဲအဝဲသ့ၣ်ထံၣ်တၢ်ကလီကလီလၢနဂီၢ်, ဒီး ဖးတၢ်ကဘျံးကဘျၣ်လၢနဂီၢ် ဒ်သိးအကဒုးလီၤဘၣ် နၤလၢပှၤတတီတလိၤဘၣ်အကိာ်လၢ
         အဘၣ်တၢ်မၤ သံအီၤ, ပှၤလၢအမုၢ်တနံၤဘၣ်ဖဲအတၢ်ဒဲးဘးကက တၢၢ်လီၤ.30  ဖျီၣ်နုာ်နးလၢအတြိးပူၤတက့ၢ်. ယကစံၣ်ညီၣ်နၤဖဲ တၢ်အလီၢ်လၢတၢ်တ့လီၤနၤလၢအပူၤ, လၢနအိၣ်ဖျဲၣ်
         အကီၢ်ပူၤလီၤ.
         31  ဒီးယကလူလီၤယသးထီၣ်ဆူၣ်လၢ နလိၤယကအူဘၣ်နၤလၢ ယသးကဲၤထီၣ်အမ့ၣ်အူဒီး ယကဟ့ၣ်လီၤကွံာ်နၤလၢပှၤလီၤဂာ်
         ဆၣ်ဖိကီၢ်ဖိအစု ပူၤ, လၢအမၤဟးဂီၤတၢ်သ့လီၤ.32  နကကဲထီၣ်သ့ၣ်မုၣ်လၢမ့ၣ်အူအဂီၢ်, နသွံၣ်ကအိၣ် လၢကီၢ်အသးကံၢ်ပူၤလီၤ. ပှၤကညီတသ့ၣ်နီၣ်ထီၣ်
         လၢၤဘၣ်နၤဘၣ်. အဂ့ၢ်ဒ်အံၤ, တၢ်လၢယၤယွၤအံၤ, ယကတိၤတၢ်လီၤ.

၂၂221  ဒီးယွၤအကလုၢ်ဘၣ်ယၤဒီးစံးဝဲဒၣ်,― ဒီးနဲဒၣ်အံၤ ပှၤကညီဖိခွါဧၢ, နကစံၣ်ညီၣ်, နကစံၣ်ညီၣ်ဝ့ၢ်အိၣ်ဒီး
         တၢ်သွံၣ်န့ၣ်ဧါ. ဒီးဘိးဘၣ်သ့ၣ်ညါအီၤလၢအတၢ်သး ဘၣ်အၢခဲလၢာ်န့ၣ်တက့ၢ်.
         3  ဒီးစံး, ကစၢ်ယွၤစံးဒ်အံၤ, ဝ့ၢ်လၢအလူလီၤတၢ်သွံၣ်လၢ နသးကံၢ်ပူၤဒ်သိးနဆၢ နကတီၢ်ကဘၣ်, ဒီးတ့နတၢ်ဂီၤဒ်သိးအကမၤဘၣ်အၢ
         လီၤအသးတဝ့ၢ်ဧၢ.4  နဘၣ်တၢ်ဒဲးဘးလၢတၢ်သွံၣ်လၢ နလူလီၤအီၤအဃိ, ဒီးနမၤဘၣ်အၢလီၤနသးလၢနတၢ်ဂီၤလၢ နတ့အီၤအ ဃိ, ဒီးနဒုးဟဲဘူးနမုၢ်နံၤတဖၣ်,
         ဒီးနဒုးဘၣ်နနံၣ်န လါလီၤ. မၤသးဒ်န့ၣ်ဒီးယပာ်နၤလၢ တၢ်ဒုၣ်ဒွဲၣ်အ လီၢ်လၢပှၤကလုာ်တဖၣ်အကျါ,
         ဒီးတၢ်မၤတရီတပါ အလီၢ်လၢကီၢ်ခဲလၢာ်အပူၤလီၤ.
         5  ပှၤအိၣ်ဘူး, ဒီးပှၤ အိၣ်ယံၤဒီးနၤကမၤတရီတပါနၤ, ဒ်ပှၤလၢအမံၤဘၣ် အၢ, ပှၤဘၣ်တၢ်ကိၢ်တၢ်ဂီၤနးမးအသိးန့ၣ်လီၤ.6  ကွၢ်ကွၢ်, အံၣ်စရ့လးအပဒိၣ်ဖးဒိၣ်တဖၣ်န့ၢ်အိၣ်ဝဲ လၢနပူၤ, အစုအိၣ်လၢအကလူလီၤတၢ်သွံၣ်ကိးဂၤဒဲး
         လီၤ.7  ပှၤမၤတရီတပါအမိၢ်ဒီးအပၢ်လၢနပူၤန့ၣ်, ပှၤမၤအၢ ပှၤတခီဘီမုၢ်ဖိလၢနပူၤန့ၣ်, ပှၤမၤအၢပှၤဖိၣ်ဃဲ,
         ဒီး ပှၤမုၣ်ကမဲလၢနပူၤန့ၣ်လီၤ.
         8  နတပးကဲဘၣ်ယတၢ် စီဆှံတဖၣ်, ဒီးနမၤဘၣ်အၢယမုၢ်အိၣ်ဘှံးနံၤတဖၣ် လီၤ.
         9  ပှၤလဲၤကတိၤခဲၣ်တၢ်ဒ်သိးအကလူလီၤတၢ်သွံၣ် အိၣ်ဝဲလၢနပူၤလီၤ. ပှၤအီၣ်တၢ်လၢကစၢၢ်ခိၣ်လၢနပူၤ
         လီၤ. ပှၤမၤတၢ်ကလုာ်ကလိၤလၢနပူၤလီၤ.10  ပှၤလီၣ်ဖျါအပၢ်အတၢ်အိၣ်ဘ့ၣ်ဆ့လၢနပူၤလီၤ. ပှၤ ဆီၣ်လီၤပိာ်မုၣ်လၢအအိၣ်တကဆှီဘၣ်လၢနပူၤလီၤ.11  ဒီးပှၤတဂၤမၤတၢ်သးဘၣ်အၢဒီး ပှၤလၢအဃၢၤအ မါ, ဒီးပှၤတဂၤမၤဘၣ်အၢအဒဲၣ်လၢအသးကလုာ်က လိၤ, ဒီးပှၤအဂၤတဂၤဆီၣ်လီၤအဒီပုၢ်ဝဲၢ်မုၣ်,
         အပၢ်အ ဖိမုၣ်လၢနပူၤလီၤ.12  ပှၤဟံးန့ၢ်ခိၣ်ဖးလၢနပူၤ, ဒ်သိးအကလူလီၤတၢ်သွံၣ် လီၤ. ဒီးနဟံးန့ၢ်စ့အအ့ၣ်ဒီးတၢ်အါထီၣ်,
         ဒီးနအီၣ်က ဘျံးအီၣ်ကဘျၣ်ပှၤလၢ နဃၢၤအတၢ်သတးဒီး, နမၤ အါထီၣ်နတၢ်, ဒီးနသးပ့ၤနီၣ်ယၤလီၤ. ကစၢ်ယွၤစံးဝဲ
         ဒၣ်.13  မၤသးဒ်န့ၣ်ဒီးကွၢ်ကွၢ်, ယဒဲယစုလၢနအီၣ်ကဘျံး အီၣ်ကဘျၣ်တၢ်လၢနန့ၢ်အီၤ, ဒီးလၢပှၤအသွံၣ်လၢအ
         လူလီၤအသးလၢနသးကံၢ်ပူၤလီၤ.14  မုၢ်တနံၤလၢယကမၤနၤန့ၣ် နသးတူၢ်ဘၣ်ကကဲဧါ. နစုကဆူၣ်ထီၣ်စ့ၢ်ကီးဧါ. တၢ်လၢယၤယွၤအံၤယက တိၤတၢ်,
         ဒီးယကမၤတၢ်လီၤ.15  ဒီးယကမၤလီၤပြံလီၤပြါနၤလၢပှၤကလုာ်တဖၣ် အ ကျါ, ဒီးမၤလီၤမုၢ်လီၤဖးနၤလၢကီၢ်တဖၣ်အပူၤ, ဒီးယ
         ကမၤလၢာ်ကွံာ်နတၢ်အၢလၢနပူၤလီၤ.
         16  ဒီးနကမၤ ဘၣ်အၢလီၤနသးလၢပှၤကလုာ်တဖၣ်အမဲာ်ညါ, ဒီးန ကသ့ၣ်ညါလၢယမ့ၢ်ယွၤလီၤ.
         17  ဒီးယွၤအကလုၢ်ဘၣ်ယၤဒီးစံးဝဲဒၣ်,
         18  ပှၤကညီ ဖိခွါဧၢ, အံၣ်စရ့လးအပှၤဟံၣ်ဖိကဲထီၣ်လၢတၢ်အအ့ၣ် လၢယဂီၢ်လီၤ. အဝဲသ့ၣ်ခဲလၢာ်မ့ၢ်တိၢ်,
         ဒီးပှာ်, ဒီးထး, ဒီးပှာ်သူလၢဖၣ်ကပူၤအပူၤန့ၣ်လီၤ. မ့ၢ်စ့အအ့ၣ်လီၤ.19  မၤသးဒ်န့ၣ်ဒီး ကစၢ်ယွၤစံးဒ်အံၤ, မ့ၢ်သုဝဲခဲလၢာ် ကဲထီၣ်တၢ်အအ့ၣ်ဒီး, ကွၢ်ကွၢ်, မၤသးဒ်န့ၣ်ဒီးယကဒုး
         အိၣ်ဖှိၣ်သုလၢ ယရုၤၡလ့ၣ်အသးကံၢ်ပူၤလီၤ.20  ဒ်ပှၤပာ်ဖှိၣ်စ့, ဒီးတိၢ်, ဒီးထး, ဒီးပှာ်သူ, ဒီးပှာ်လၢဖၣ် ကပူၤအသးကံၢ်ပူၤ ဒ်သိးအကအူဘၣ်မ့ၣ်အူလၢအဖီ
         ခိၣ်, ဒီးမၤပှံၢ်အီၤအသိးန့ၣ်, ယကပာ်ဖှိၣ်သုလၢယသး ထီၣ်, ဒီးလၢယသးကဲၤထီၣ်, ဒီး, ယကပာ်လီၤသုဖဲန့ၣ်,
         ဒီးမၤပှံၢ်သုဒ်န့ၣ်သိးလီၤ.
         21  မ့ၢ်မးယကပာ်ဖှိၣ်သု, ဒီး ယကအူဘၣ်သုလၢယသးကဲၤထီၣ်အမ့ၣ်အူ, ဒီးသုက ပှံၢ်လီၤလၢအသးကံၢ်ပူၤလီၤ.
         22  ဒ်စ့ပှံၢ်လီၤလၢဖၣ်ကပူၤ အသးကံၢ်ပူၤအသိးန့ၣ် သုကပှံၢ်လီၤလၢအသးကံၢ်ပူၤ ဒ်န့ၣ်သိး, ဒီးသုကသ့ၣ်ညါလၢယၤယွၤအံၤလူလီၤယ
         သးကဲၤထီၣ်လၢသုလိၤလီၤ. ဒီးယွၤအကလုၢ်ဘၣ်ယၤဒီးစံးဝဲဒၣ်,
         23  ပှၤကညီ ဖိခွါဧၢ, စံးဘၣ်အီၤ, မ့ၢ်ကီၢ်တဘ့ၣ်လၢတၢ်တမၤကဆှီ ဘၣ်, ဒီးတၢ်တဟဲစူၤဘၣ်လၢအဖီခိၣ်,
         လၢယသးကဲၤ ထီၣ်အမုၢ်တနံၤအပူၤဘၣ်.25  ဝံတဖၣ်အတၢ်အုၣ်လီၤအၢအိၣ်ဝဲလၢအပူၤလီၤ. ဒ်ခ့ ယုၢ်လၢအကညီၤထီၣ်တၢ်ဒီး အ့ၣ်ဖှီတၢ်ဂုာ်န့ၢ်တၢ်အ
         သိးန့ၣ်, အီၣ်ကွံာ်ပှၤအသး, မၤန့ၢ်တၢ်ပာ်ဖှိၣ်အသး, ဒီး တၢ်လုၢ်ဒိၣ်ပှ့ၤဒိၣ်, ဒုးကဲထီၣ်ပှၤမုၣ်ကမဲအါဂၤလၢအ
         သးကံၢ်ပူၤလီၤ.
         26  အပှၤလုၢ်တၢ်အဒိၣ်တဖၣ်န့ၣ်လုၣ် သ့ၣ်ခါပတာ်ယတၢ်သိၣ်တၢ်သီ, ဒီးမၤဘၣ်အၢယတၢ် စီဆှံတဖၣ်, ဒီးတနီၤဖးဘၣ်တၢ်စီဆှံဒီး
         တၢ်ဘၣ် အၢအဆၢဘၣ်, ဒီးတဒုးနဲၣ်ဘၣ်တၢ်ကဆှီဒီးတၢ်တ ကဆှီဘၣ်အဆၢဘၣ်. ဒီးပာ်တဒၢအမဲာ်လၢယမုၢ်အိၣ်
         ဘှံးအနံၤတဖၣ်, ဒီးယဘၣ်တၢ်မၤဘၣ်အၢယၤလၢအ ကျါလီၤ.27  အပဒိၣ်ဖးဒိၣ်လၢအပူၤ မၤသးဒ်ထွံၣ်မံၤအ့ၣ်ဖှီတၢ်ဂုာ် န့ၢ်အသိးန့ၣ်လီၤ. လူလီၤတၢ်သွံၣ်, မၤသံပှၤအသး,
         ဒ် သိးအကန့ၢ်ဘၣ်အစုလီၢ်အခီၣ်ခိၣ်လီၤ.28  ဒီးအဝံတဖၣ်ဖှူဝဲဒီးအီကတ့ၣ်, ထံၣ်ဘၣ်တၢ်ကလီ ကလီ, ဒီးဖးတၢ်လၢအဂီၢ်, ဒီးစံး, ကစၢ်ယွၤစံးဒ်အံၤ,
         ဒီး ယွၤတကတိၤဘၣ်တၢ်ဘၣ်.29  ထံဧိၤကီၢ်ဧိၤအပှၤဂီၢ်မုၢ်မၤအၢတၢ်, ဒီးဂုာ်ဆူၣ်ပျီဆူၣ် တၢ်, ဒီးသုမၤကိၢ်မၤဂီၤပှၤဖှီၣ်ဖိယာ်ဖိ,
         ဒီးပှၤဘၣ်နး ဘၣ်ဖှီၣ်, ဒီးမၤအၢပှၤတခီဘီမုၢ်ဖိ, ဒီးတၢ်စံၣ်ညီၣ်တ အိၣ်ဘၣ်.30  ဒီးယဃုပှၤလၢအကျါတဂၤလၢ အကမၤထီၣ်ကရၢ, ဒီးဆၢထၢၣ်လၢတၢ်ဘျၢၣ်ဖျိအလီၢ်လၢ ယမဲာ်ညါလၢ ကီၢ်အဂီၢ်
         ဒ်သိးယသုတမၤဟးဂီၤအီၤတဂ့ၤ. ဘၣ်ဆၣ် ဒီးယတထံၣ်န့ၢ်ဘၣ်နီတဂၤဘၣ်.
         31  မၤသးဒ်န့ၣ်ဒီးယ လူလီၤလံယသးဆူၣ်လၢအဖီခိၣ်, ယမၤလၢာ်ကွံာ်အီၤ လၢယသးကဲၤထီၣ်အမ့ၣ်အူပူၤလံလီၤ.
         ယဟ့ၣ်ကၣ်အ ကျဲလၢအခိၣ်ဒၣ်ဝဲအဖီခိၣ်လံလီၤ. ကစၢ်ယွၤစံးဝဲဒၣ်.

၂၃231  ယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါဧၢ, ပှၤပိာ်မုၣ်ခံဂၤ, အမိၢ်တဂၤဃီအဖိမုၣ်အိၣ်ဝဲလီၤ.
         3  ဒီး မၤကမၣ်မုၣ်ကမၣ်ခွါလၢ အဲၤကူပတူးအပူၤ, မၤကမၣ် မုၣ်ကမၣ်ခွါလၢအမုၣ်ကနီၤထီၣ်အဖၢမုၣ်လီၤ.
         ဟ့ၣ်ပှၤ ဟံးအနုၢ်ဖဲန့ၣ်, ဒီးဖဲန့ၣ်ဟ့ၣ်ပှၤဟံးအမုၣ်လိၣ်ဘိထီၣ် အနုၢ်ခိၣ်မီၣ်လီၤ.4  အမံၤမ့ၢ်နီၢ်အၤဟိးလၤအဝဲၢ်တဂၤ, ဒီးနီၢ်အၤဟိးလံ ဘၤအပုၢ်တဂၤလီၤ. ဒီးကဲထီၣ်ယတၢ်, ဒီးဆံးစၢ်န့ၢ်ဖိ
         ခွါတဖၣ်, ဒီးဖိမုၣ်တဖၣ်လီၤ. တၢ်လၢအမံၤန့ၣ်နီၢ်အၤ ဟိးလၤမ့ၢ်ၡၤမရံ, ဒီးနီၢ်အၤဟိးလံဘၤမ့ၢ်ယရူၤၡလ့ၣ်
         လီၤ.5  ဒီးဖဲအမ့ၢ်ယတၢ်န့ၣ် နီၢ်အၤဟိးလၤမၤကမၣ်မုၣ်က မၣ်ခွါလီၤ. ဒီးအဲၣ်လၢအသးကလုာ်ကလိၤပှၤလၢအ
         အဲၣ်အီၤ, ပှၤလၢအဃၢၤ, ပှၤအၤရှူၢ်ဖိ,
         6  ကူသိးဒီးတၢ် လါ, ပဒိၣ်ဖးဒိၣ်တဖၣ်, ဒီးပဒိၣ်တဖၣ်, ပှၤဖိၣ်သၣ်ခွါ လၢဘၣ်ပှၤအသးခဲလၢာ်, ပှၤဒိးကသ့ၣ်ဖိလၢအဒိးက
         သ့ၣ်လီၤ.7  ဒီးမၤကမၣ်မုၣ်ကမၣ်ခွါဒီးအီၤ, ဒီးကယဲၢ်အၤရှူၢ်အ ပှၤဃုထၢဖိခဲလၢာ်, ဒီးကယဲၢ်ပှၤလၢအအဲၣ်အီၤလၢအ
         သးကလုာ်ကလိၤ, မၤဘၣ်အၢအသးလၢအတၢ်ဂီၤတၢ် ဖီၣ်ခဲလၢာ်လီၤ.8  ဒီးတလဲၤသဒၣ်ဘၣ် အတၢ်မၤကမၣ်မုၣ်ကမၣ်ခွါ ဘၣ်ဃးဒီးအဲၤကူပတူးဘၣ်. အဂ့ၢ်ဒ်အံၤ, အဝဲသ့ၣ်မံ
         ဃုာ်ဒီးအီၤလၢအမုၣ်ကနီၤထီၣ်အဖၢမုၣ်, ဒီးဟံးအမုၣ် လိၣ်ဘိအနုၢ်ခိၣ်မီၣ်, ဒီးလူလီၤအတၢ်မၤကမၣ်မုၣ်က
         မၣ်ခွါလၢအလိၤလီၤ.9  မၤသးဒ်န့ၣ်ဒီးယဟ့ၣ်လီၤကွံာ်အီၤလၢ ပှၤလၢအအဲၣ် အီၤအစုပူၤလၢ ပှၤအၤရှူၢ်ဖိလၢအအဲၣ်အီၤလၢအသး
         ကလုာ်ကလိၤ, အစုပူၤလီၤ.10  အဝဲသ့ၣ်တဖၣ်န့ၣ် လီၣ်ဖျါထီၣ်အတၢ်အိၣ်ဘ့ၣ်ဆ့ လီၤ. ဟံးန့ၢ်အဖိခွါဒီးအဖိမုၣ်တဖၣ်, ဒီးမၤသံအီၤလၢ
         နး, ဒီးအမံၤဟူထီၣ်ဝဲလၢပိၣ်မုၣ်အကျါလီၤ. အဂ့ၢ်ဒ် အံၤ, မၤအီၤလၢတၢ်စံၣ်ညီၣ်လီၤ.11  ဒီးအဒီပုၢ်ဝဲၢ်မုၣ် နီၢ်အၤဟိးလံဘၤထံၣ်ဘၣ်တၢ်န့ၣ် ဘၣ်ဆၣ်ဒီး, အဲၣ်တၢ်လၢအသးကလုာ်ကလိၤနးန့ၢ်အ
         ဝဲတဂၤတက့ၢ်လီၤ. ဒီးမၤကမၣ်မုၣ်ကမၣ်ခွါနးန့ၢ်အဒီ ပုၢ်ဝဲၢ်အမၤကမၣ်မုၣ်ကမၣ်ခွါတက့ၢ်လီၤ.12  အဲၣ်ပှၤလၢအဃၢၤလၢအသးကလုာ်ကလိၤ, ပှၤအၤ ရှူၢ်ဖိ, ပဒိၣ်ဖးဒိၣ်တဖၣ်, ဒီးပဒိၣ်တဖၣ်, ကူသိးတၢ်
         လၢလၢပှဲၤပှဲၤ, ပှၤဒိးကသ့ၣ်ဖိ, လၢအဒိးကသ့ၣ်, ပှၤဖိၣ် သၣ်ခွါလၢအဘၣ်ပှၤအသးခဲလၢာ်လီၤ.13  တုၤနုၤတစုယထံၣ်လၢအဘၣ်အၢ, လၢပှၤခံဂၤန့ၣ် ပိာ်ကျဲတဘိဃီလီၤ.
         14  ဘၣ်ဆၣ်ဒီးမၤအါထီၣ်အတၢ် ကမၣ်မုၣ်ကမၣ်ခွါလီၤ. အဂ့ၢ်ဒ်အံၤ, ထံၣ်ပှၤကညီအ ဂီၤကွဲးအသးလၢတၢ်ဒူၣ်အလိၤ,
         ပှၤက့ၤစ့းဖိအဂီၤကွဲး အသးလၢကသံၣ်ဂီၤ,
         15  ကံၢ်တူာ်အယီၢ်ဒ့လၢယီၢ်တ ကိး, အိၣ်ဝဲဒီးအခိၣ်ဖၢၣ်ဒိၣ်ကံၣ်ဃ့, ဖျါဝဲဒ်ပဒိၣ်ဖး ဒိၣ်ခဲလၢာ်အသိး,
         ဒ်ပှၤဘၤဘူၤလိၣ်ဖိလၢကီၢ်က့ၤစ့း အပူၤ, ဖဲအအိၣ်ဖျဲၣ်အကီၢ်လီၤ.
         16  ဒီးတုၤအထံၣ်အီၤ လၢအမဲာ်ဒီး, အဲၣ်အီၤလၢအသးကလုာ်ကလိၤ, ဒီးမၢ အကလူးတဖၣ်လဲၤဆူအအိၣ် လၢကီၢ်က့ၤစ့းအပူၤ
         လီၤ.17  ဒီးဘၤဘူၤလိၣ်အဖိခွါတဖၣ် ဟဲဆူအအိၣ်လၢတၢ် အဲၣ်အလီၢ်မံပူၤ, ဒီၤမၤဘၣ်အၢအီၤလၢအမၤကမၣ်မုၣ်
         ကမၣ်ခွါ, ဒီးအဝဲဒၣ်ဘၣ်အၢလၢအီၤ, အသးလီၤဖှၣ် ဒီးအီၤလီၤ.18  ဒီးလီၣ်ဖျါထီၣ်အတၢ်မၤကမၣ်မုၣ်ကမၣ်ခွါ, ဒီးလီၣ် ဖျါထီၣ်အတၢ်အိၣ်ဘ့ၣ်ဆ့လီၤ. တုၤနုၤတဘျီယသး
         လီၤဖှၣ်ဒီးအီၤ, ဒ်ယသးလီၤဖှၣ်တ့ၢ်ဒီးအဒီပုၢ်ဝဲၢ်တဂၤ အသိးန့ၣ်လီၤ.
         19  အဂ့ၢ်ဒ်အံၤ, မ့ၢ်အသ့ၣ်နီၣ်ထီၣ်က့ၤအ မုၣ်ကနီၤထီၣ်အမုၢ်နံၤတဖၣ် ဖဲအမၤကမၣ်မုၣ်ကမၣ် ခွါလၢကီၢ်အဲၤကူပတူးအပူၤသတးဒီး,
         မၤအါထီၣ်အ တၢ်မၤကမၣ်မုၣ်ကမၣ်ခွါလီၤ.
         20  ဒီးအဲၣ်ဝဲအပှၤသံၣ် ဝၤလၢအဖံးအညၣ်မၤသး ဒ်ကသ့ၣ်ယီၤအဖံးအညၣ် အသိး, ဒီးအလူတၢ်န့ၣ်မၤသးဒ်ကသ့ၣ်အလူတၢ်အ
         သိးန့ၣ်လီၤ.
         21  ဒီးနသ့ၣ်နီၣ်ထီၣ်က့ၤနမုၣ်ကနီၤထီၣ်အ သးကလုာ်ကလိၤဖဲ ပှၤအဲၤကူပတူးဖိဟံးနနုၢ်ခိၣ်မီၣ် လၢနမုၣ်ကနီၤထီၣ်အနုၢ်အဃိလီၤ.22  မၤသးဒ်န့ၣ်ဒီး နီၢ်အၤဟိးလံဘၤဧၢ, ကစၢ်ယွၤစံးဒ် အံၤ, ကွၢ်ကွၢ်, ယကထိၣ်ဂဲၤပှၤလၢနအဲာ်အီၤထီဒါနၤ,
         ပှၤလၢနသးလီၤဖှၣ်ဒီးအီၤ, ဒီးယကဒုးဟဲအီၤထီဒါနၤ ဝးတရံးဝဲ,
         23  ပှၤဘၤဘူၤလိၣ်ဖိ, ဒီးပှၤက့ၤစ့းဖိခဲလၢာ်, ပှၤတၢ်အခိၣ်, ပှၤထူးပှၤတီၤ, ဒီးပှၤအဒိၣ်, ပှၤအၤရှူၢ်ဖိ
         အိၣ်ဒီးအီၤခဲလၢာ်, အဝဲသ့ၣ်ခဲလၢာ်န့ၣ်မ့ၢ်ပှၤဖိၣ်သၣ် ခွါလၢအဘၣ်ပှၤအသး, ပဒိၣ်ဖးဒိၣ်တဖၣ်,
         ဒီးပဒိၣ်တ ဖၣ်, ပှၤသုးဖိအခိၣ်တဖၣ်, ပှၤလၢအမံၤဟူထီၣ်တဖၣ်, ဒီးအဝဲသ့ၣ်ခဲလၢာ်ဒိးကသ့ၣ်လီၤ.24  ဒီးကဟဲထီဒါနၤအိၣ်ဒီးကတီၤ, ဒီးလ့ၣ်ကဟၣ်, ဒီး လ့ၣ်ကဟၣ်အပၣ်, ဒီးပှၤဂီၢ်မုၢ်အဖုဖးဒိၣ်တဖၣ်လီၤ.
         ကပာ်အသးထီဒါနၤအိၣ်ဒီးကတီၤဖိ, ဒီးကတီၤဖးဒိၣ်, ဒီးခိၣ်ကုာ်သုးဝးတရံးဝဲ, ဒီးယကပာ်တၢ်စံၣ်ညီၣ်လၢ
         အမဲာ်ညါ, ဒီးကစံၣ်ညီၣ်နၤဒ်အတၢ်စံၣ်ညီၣ်တဖၣ်အ သိးန့ၣ်လီၤ.25  ဒီးယကပာ်ယသးက့ၣ်ထီဒါနၤ, ဒီးအဝဲသ့ၣ်ကမၤ နၤလၢအသးကဲၤထီၣ်လီၤ. ကဟံးထီၣ်ကွံာ်နနါဒ့, ဒီး နနၢ်,
         ဒီးနတၢ်အိၣ်လီၤတဲာ်ကလီၤဃံၤလၢနးလီၤ. က ဟံးန့ၢ်နဖိခွါဒီးနဖိမုၣ်, ဒီးမ့ၣ်အူကအီၣ်ကွံာ်နတၢ်အိၣ်
         လီၤတဲာ်လီၤ.26  ဒီးကဘ့ၣ်ကွံာ်နကူနသိး, ဒီးကဟံးထီၣ်ကွံာ်နက ယၢကယဲအဃံအလၤလီၤ.27  ဒ်န့ၣ်အသိး ယကဒုးဆိတ့ၢ်နသးကလုာ်ကလိၤလၢ နၤ, ဒီးနတၢ်မၤကမၣ်မုၣ်ကမၣ်ခွါဘၣ်ဃးဒီး အဲၤကူ ပတူး,
         ဒီးနတကျ့ထီၣ်လၢၤဘၣ်နမဲာ်ဆူအကီၢ်, ဒီးတ သ့ၣ်နီၣ်ထီၣ်က့ၤလၢၤဘၣ်အဲၤကူပတူးဘၣ်.28  အဂ့ၢ်ဒ်အံၤ, ကစၢ်ယွၤစံးဒ်အံၤ, ကွၢ်ကွၢ်, ယကဟ့ၣ် လီၤကွံာ်နၤဆူပှၤလၢနသးဟ့အီၤအစုပူၤ, လၢပှၤလၢ
         နသးလီၤဖှၣ်ဒီးအီၤအစုပူၤလီၤ.29  ဒီးကမၤနၤလၢတၢ်အသးဟ့, ဒီးကဟံးထီၣ်ကွံာ်န တၢ်မၤခဲလၢာ်, ဒီးကလဲၤသဒၣ်နၤလၢနအိၣ်ဘ့ၣ်ဆ့ ဒီးနကူနသိးတအိၣ်ဘၣ်.
         ဒီးနမၤကမၣ်မုၣ်ကမၣ်ခွါ အတၢ်အိၣ်ဘ့ၣ်ဆ့, နသးကလုာ်ကလိၤ, ဒီးနတၢ်မၤ ကမၣ်မုၣ်ကမၣ်ခွါန့ၣ်ကအိၣ်ဖျါထီၣ်လီၤ.30  ယကမၤနၤလၢတၢ်န့ၢ်တဖၣ်လၢ နလဲၤမၤကမၣ်မုၣ် ကမၣ်ခွါထွဲပှၤကလုာ်တဖၣ်အခံအဃိ, လၢနဘၣ်အၢ လၢအတၢ်ဂီၤတဖၣ်အဃိလီၤ.
         31  နပိာ်နဒီပုၢ်ဝဲၢ်မုၣ်အ ကျဲ, ဒီးယကဟ့ၣ်လီၤအလီခီလၢနစုပူၤလီၤ.32  ကစၢ်ယွၤစံးဝဲဒ်အံၤ, နကအီနဒီပုၢ်ဝဲၢ်မုၣ်အလီခီလၢ အယိာ်ဒီးအဒိၣ်လီၤ. တြီၢ်တၢ်အါမးလီၤ.
         နကကဲထီၣ် တၢ်နံၤဘၣ်ဖၣ်လဲအလီၢ်, ဒီးတၢ်ဒုၣ်ဒွဲၣ်အလီၢ်လီၤ.33  နကပှဲၤဒီးတၢ်အီမူၤနသး, ဒီးတၢ်သူၣ်အုးသးအုးလီၤ. တၢ်သးကတုၤ, ဒီးတၢ်ကမၢကမၣ်အလီခီန့ၣ်မ့ၢ်နဒီ
         ပုၢ်ဝဲၢ်မုၣ်ၡၤမရံအလီခီန့ၣ်လီၤ.34  နကအီအီၤ, ဒီးစူၢ်ထီၣ်ကွံာ်, ဒီးအ့ၣ်လီခီအက့အခီ, ဒီးထုးထီၣ်ကွံာ်နနုၢ်လီၤ. အဂ့ၢ်ဒ်အံၤ,
         ယကတိၤလံတၢ် လံ, ကစၢ်ယွၤစံးဝဲဒၣ်.35  မၤသးဒ်န့ၣ်ဒီးကစၢ်ယွၤစံးဒ်အံၤ, မ့ၢ်နသးပ့ၤနီၣ်ယၤ, ဒီးကွံာ်တ့ၢ်ကွံာ်ယၤဆူနချၢဃံဒီး, တူၢ်ဒၣ်နသးကလုာ်
         ကလိၤ, ဒီးနမၤကမၣ်မုၣ်ကမၣ်ခွါန့ၣ်တက့ၢ်.36  ဒီးယွၤစံးဘၣ်ယၤ, ပှၤကညီဖိခွါဧၢ, နကစံၣ်ညီၣ်နီၢ် အၤဟိးလၤ, ဒီးနီၢ်အၤဟိးလံဘၤစ့ၢ်ကီးဧါ.
         မ့ၢ်မးဒုးနဲၣ် အီၤလၢအတၢ်သးဘၣ်အၢတဖၣ်န့ၣ်,
         37  လၢအအဲၣ်ဘၢ မါအဲၣ်ဘၢဝၤ, ဒီးတၢ်သွံၣ်အိၣ်ဝဲလၢအစုပူၤ, ဒီးအဲၣ် ဘၢမါအဲၣ်ဘၢဝၤဒီးအတၢ်ဂီၤတဖၣ်,
         ဒီးမၢအဖိခွါလၢ အဆံးစၢ်န့ၢ်ယၤတဖၣ် ခီဂာ်မ့ၣ်အူလၢတၢ်ကအီၣ်ကွံာ် အီၤအဂ့ၢ်လီၤ.
         38  မၤစ့ၢ်ကီးယၤလၢတၢ်အံၤ, မၤဘၣ်အၢယလီၢ်စီဆှံ, ဒီးမၤတကဆှီဘၣ် ယမုၢ်အိၣ်ဘှံးအနံၤတနံၤဃီလီၤ.―39  အဂ့ၢ်ဒ်အံၤ, တုၤအမၤသံအဖိအလံၤလၢအတၢ်ဂီၤတ ဖၣ်အဂီၢ်ဒီး, ဟဲဆူယလီၢ်စီဆှံအပူၤ လၢအကမၤဘၣ် အၢအီၤတနံၤဃီလီၤ.
         ဒီးကွၢ်ကွၢ်, မၤဝဲဒ်န့ၣ်လၢယ ဟံၣ်အသးကံၢ်ပူၤန့ၣ်လံ.40  လၢန့ၣ်အမဲာ်ညါသုမၢလီၤပှၤကညီဟဲလၢ အယံၤ, သုမၢကလူးတဖၣ်လဲၤ, ဆူအအိၣ်, ဒီးကွၢ်ကွၢ်, ဟဲဝဲ
         လီၤ. နသ့စီနသးလၢအဂီၢ်, နဖှူနမဲာ်, ဒီးနကယၢကယဲ နသးလီၤ.
         41  ဒီးနဆ့ၣ်နီၤလၢတၢ်အလီၢ်မံအဃံအလၤ, ဒီးကတဲာ်ကတီၤစီၢ်နီၤခိၣ်လၢအမဲာ်ညါ, ဒီးနပာ်ဖဲန့ၣ် ယတၢ်နၢမူဒီးယသိလီၤ.42  ဒီးပှၤဂီၢ်မုၢ်အိၣ်မုာ်အသီၣ်အိၣ်ဝဲဒီးအီၤတပူၤဃီ, ဒီး ပှၤဟဲစိာ်ပှၤအီလုၣ်ကိတၢ်ဒီးပှၤကညီလၢ
         ပှၤဂီၢ်မုၢ်အ ကျါတနီၤလၢပှၢ်မုၢ်ကနၢ, ဒီးအဝဲသ့ၣ်ဒုးသိးအစုလၢ ထံဖှံၣ်, ဒီးဒုးကုာ်ခိၣ်သလုးအဃံအလၤလၢအခိၣ်န့ၣ်
         လီၤ.43  တုၤနုၤတစု ယစံးလၢပှၤလၢ အသးပှၢ်တ့ၢ်လံလၢ တၢ်အဲၣ်ဘၢမါအဲၣ်ဘၢဝၤအပူၤတဂၤအဂ့ၢ်, ခဲကနံၣ် အံၤအဝဲသ့ၣ်ကမၤကမၣ်မုၣ်ကမၣ်ခွါဒီးအီၤ,
         ဒီးအဝဲ ဒၣ်ဒီးအဝဲသ့ၣ်စ့ၢ်ကီးဧါ.44  ဒီးအဝဲသ့ၣ်လဲၤနုာ်ဆူအအိၣ်, ဒ်ပှၤလဲၤနုာ်ဆူပှၤဃဲ သဲမုၣ်အအိၣ်အသိးန့ၣ်လီၤ. ဒီးလဲၤနုာ်ဆူပိာ်မုၣ်လၢ
         အသးကလုာ်ကလိၤနီၢ်အၤဟိးလၤ, ဒီးနီၢ်အၤဟိးလံ ဘၤအအိၣ်ဒ်န့ၣ်သိးလီၤ.45  ဒီးပှၤကညီအတီအလိၤတဖၣ် ကစံၣ်ညီၣ်အီၤဒ်ပှၤ အဲၣ်ဘၢဝၤဘၣ်တၢ်စံၣ်ညီၣ်အသိး, ဒီးဒ်ပိာ်မုၣ်လၢအ
         လူလီၤတၢ်သွံၣ်ဘၣ်တၢ်စံၣ်ညီၣ်အသိးလီၤ. အဂ့ၢ်ဒ် အံၤ, မ့ၢ်ပှၤအဲၣ်ဘၢဝၤ, ဒီးတၢ်သွံၣ်အိၣ်ဝဲလၢအစုပူၤ
         လီၤ.46  အဂ့ၢ်ဒ်အံၤ, ကစၢ်ယွၤစံးဒ်အံၤယကဒုးဟဲထီဒါအီၤ လၢပှၤတဖုဖးဒိၣ်, ဒီးယကဟ့ၣ်ပှၤမၤကိၢ်မၤဂီၤအီၤ,
         ဒီး ဂုာ်ဆူၣ်ပျီဆူၣ်အတၢ်လီၤ.
         47  ဒီးပှၤတဖုန့ၣ်ကကွံာ်အီၤ လၢလၢၢ်, ဒီးဒီၣ်တဲာ်ကွံာ်အီၤလၢနး, ဒီးကမၤသံအ ဖိခွါ, ဒီးအဖိမုၣ်တဖၣ်,
         ဒီးဆူးကွံာ်အဟံၣ်လၢမ့ၣ်အူ လီၤ.48  ဒီးယကဒုးဆိတ့ၢ်တၢ်သးကလုာ်ကလိၤလၢ ကီၢ်ပူၤ, ဒ်သိးပိာ်မုၣ်ခဲလၢာ်ကပလီၢ်အသး, ဒ်သိးအသုတမၤ
         ထွဲအဝဲသ့ၣ်အသးကလုာ်ကလိၤအခံတဂ့ၤ.49  ဒီးကဟ့ၣ်ကၣ်သုသးကလုာ်ကလိၤလၢသုလိၤ, ဒီး သုကတူၢ်သုတၢ်ဂီၤတဖၣ်အတၢ်ဒဲးဘး, ဒီးသုကသ့ၣ် ညါလၢယမ့ၢ်ကစၢ်ယွၤလီၤ.

၂၄241  ဒီးလၢခွံနံၣ်တနံၣ်, လါဆံဆဲၣ်လါတလါ, ထီၣ်ဆံ ဆဲၣ်နံၤတနံၤန့ၣ်ယွၤအကလုၢ်ဘၣ်ယၤ, ဒီးစံးဝဲဒၣ်,―2  ပှၤကညီဖိခွါဧၢ, ကွဲးမုၢ်တနံၤအမံၤ, မုၢ်တနံၤအံၤဒၣ် လဲာ်တက့ၢ်. ဘၤဘူၤလိၣ်အစီၤပၤပာ်လီၤအသးထီဒါ
         ယရူၤၡလ့ၣ်လၢမုၢ်တနံၤဃီအံၤလီၤ.3  ဒီးကတိၤဒိတၢ်ဒီးပှၤဟံၣ်ဖိလၢအပူၤထီၣ်ဒၣ်တၢ်, ဒီး စံးဘၣ်အီၤ, ကစၢ်ယွၤစံးဒ်အံၤ, ပာ်ထီၣ်သပၢၤ,
         ပာ်ထီၣ် အီၤ, ဒီးလူလီၤထံလၢအပူၤတက့ၢ်.4  ထၢဖှိၣ်, ဒီးဒၢနုာ်တၢ်အလိၣ်တဖၣ်လၢအပူၤ, ကယဲၢ် တၢ်အလိၣ်လၢအဂ့ၤ, ကံၣ်ဒုၣ်ဒီးဖံဘၣ်ခိၣ်,
         မၤပှဲၤအီၤ ဒီးတၢ်အဃံအကွဲလၢအဂ့ၤအဘၣ်တက့ၢ်.
         5  ဒီးဟံးန့ၢ် တၢ်အဂ့ၤကတၢၢ်လၢသိဒီးမဲာ်တဲးလဲးအကျါ, ဒီးမၤ တၢ်တပူလၢအဖီလာ်လၢတၢ်အဃံအကွဲ, ဒုးကလာ်
         ထီၣ်အီၤဧ့ၢ်ဂ့ၤ, ဒီးချီတၢ်ဃံတဖၣ်လၢအပူၤတက့ၢ်.6  မၤသးဒ်န့ၣ်ဒီးကစၢ်ယွၤစံးဒ်အံၤ, ဝ့ၢ်အိၣ်ဒီးတၢ်သွံၣ်, သပၢၤလၢတိၢ်အအ့ၣ်အိၣ်ဝဲလၢအပူၤ, ဒီးအအ့ၣ်တ
         ဟးထီၣ်ကွံာ်လၢအီၤဘၣ်န့ၣ်ဘၣ်အဖှီၣ်လီၤ. ဟဲစိာ် ထီၣ်အီၤတလိၣ်ဘၣ်တလိၣ်တက့ၢ်. မ်ပှၤသုတဖးလၢ
         အဂီၢ်တဂ့ၤ.
         7  အဂ့ၢ်ဒ်အံၤ, တၢ်အသွံၣ်အိၣ်ဝဲလၢအ သးကံၢ်ပူၤ, လူဝဲလၢလၢၢ်ခိၣ်ပျီ, တလူလီၤဘၣ်ဝဲလၢ ဟီၣ်ခိၣ်အဖီခိၣ်,
         ဒ်သိးအကမၤဘၢဝဲလၢဟီၣ်ခိၣ်အက မူၣ်ဘၣ်.
         8  ဒ်သိးတၢ်အသးကကဲၤထီၣ်, ဒ်သိးတၢ်က မၤဆၢတၢ်အၢဒီး, ယပာ်လီၤအသွံၣ်လၢလၢၢ်ခိၣ်ပျီ ဒ် သိးအသုတလီၤဘၢတဂ့ၤလီၤ.9  မၤသးဒ်န့ၣ်ဒီး ကစၢ်ယွၤစံးဒ်အံၤ, ဝ့ၢ်အိၣ်ဒီးတၢ်သွံၣ် န့ၣ်ဘၣ်အဖှီၣ်လီၤ. ယကမၤတၢ်ပူဒိၣ်လီၤ.
         10  ပာ်ဖှိၣ် သ့ၣ်မုၣ်, ဆိၣ်ကဲၤထီၣ်မ့ၣ်အူ, ချီမံတၢ်ညၣ်, ဒၢနုာ်တၢ် ဟဲတၢ်ဆှီ, ဒီးဆူးထီၣ်ကွံာ်တၢ်ဃံတၢ်ကွဲတက့ၢ်.11  တုၤနုၤတဘျီပာ်သပၢၤန့ၣ် အိၣ်ကလီလၢမ့ၣ်ကဖး အဖီခိၣ်, ဒ်သိးအတိၢ်ကကိၢ်ထီၣ်, ဒီးကဆူးထီၣ်ကွံာ်,
         ဒီးအတၢ်ဘၣ်အၢကပှံၢ်ဝဲလၢအပူၤ, ဒီးအအ့ၣ်ကလၢာ် ကွံာ်န့ၣ်တက့ၢ်.12  အဝဲန့ၣ်မၤဘှံးယသးလၢတၢ်မၤဘၣ်ဆၣ်ဒီး, အအ့ၣ် တဟးထီၣ်ဘၣ်လၢအပူၤဘၣ်. အအ့ၣ်အိၣ်ဒၣ်အတၢ် လၢမ့ၣ်အူကျါလီၤ.
         13  တၢ်ကလုာ်ကလိၤအိၣ်ဝဲလၢန တၢ်တကဆှီဘၣ်အပူၤလီၤ. အဂ့ၢ်ဒ်အံၤ, တုၤယမၤက ဆှီနၤဒီး, နတကဆှီထီၣ်ဘၣ်.
         တၢ်တသ့စီလၢၤဘၣ် တၢ်အၢလၢနလိၤတုၤယမၤလၢထီၣ်ပှဲၤထီၣ်ယသးကဲၤ ထီၣ်လၢနလိၤလီၤ.14  ယၤယွၤအံၤယကတိၤလံတၢ်လံ. ကမၤအသး, ဒီးယ ကမၤယဲလီၤ. ယတဃၣ်ကွံာ်ဘၣ်ယသးဘၣ်, ဒီးယ တသးလီဘၣ်,
         ဒီးယတပီၢ်ယၢ်လီၤက့ၤဘၣ်ယသး ဘၣ်. ဒ်နကျဲအသိးန့ၣ်, ဒီးဒ်နမၤတၢ်အသိးန့ၣ်ပှၤက စံၣ်ညီၣ်နၤလီၤ,
         ကစၢ်ယွၤစံးဝဲဒၣ်.
         15  ဒီးယွၤအကလုၢ်ဘၣ်ယၤဒီးစံးဝဲဒၣ်,
         16  ပှၤကညီ ဖိခွါဧၢ, ကွၢ်ကွၢ်, ယဟံးထီၣ်ကွံာ်တၢ်လၢအဘၣ်နမဲာ် လၢတၢ်တီၢ်တဘျီလီၤ. ဘၣ်ဆၣ်ဒီးနတဘၣ်ဟီၣ်ဘၣ်
         ယၢၤဘၣ်, ဒီးနမဲာ်ထံတဘၣ်ယွၤလီၤဘၣ်.
         17  ကအု ကစွါအိၣ်ဃိကလာ်တက့ၢ်, ဟီၣ်လၢပှၤသံအဃိတ ဂ့ၤ. ဖၢၣ်ထီၣ်နခိၣ်ဖၢၣ်လၢနခိၣ်, ဖျီၣ်ထီၣ်နခီၣ်ဖံးလၢ
         နခီၣ်, ဒီးကျၢၢ်ဘၢနထးခိၣ်တဂ့ၤ, ဒီးအီၣ်ပှၤဖှီၣ်ဖိအ ကိၣ်တဂ့ၤ.18  ဒီးယကတိၤတၢ်ဒီးပှၤဂီၢ်မုၢ်လၢမုၢ်ဂီၤ, ဒီးလၢမုၢ်ဟါ န့ၣ်ယမါသံဝဲလီၤ. ဒီးမုၢ်ဆ့ၣ်ထီၣ်န့ၣ်ယမၤတၢ်ဒ်တၢ်
         မၤလိာ်ယၤအသိးန့ၣ်လီၤ.19  ဒီးပှၤဂီၢ်မုၢ်စံးဘၣ်ယၤ, တၢ်တဖၣ်လၢနမၤန့ၣ်ဘၣ် ဃးဒီးပှၤဒ်လဲၣ်န့ၣ်နတစံးဘၣ်ပှၤဘၣ်ဧါ. ဒီးယစံးဘၣ်အီၤ,
         ယွၤအကလုၢ်ဘၣ်ယၤဒီးစံးဝဲဒၣ်,21  စံးဘၣ်အံၣ်စရ့လးအပှၤဟံၣ်ဖိ, ကစၢ်ယွၤစံးဒ်အံၤ, ကွၢ်ကွၢ်, ယကမၤဘၣ်အၢယလီၢ်စီဆှံ, သုသန့ၤသု
         သးအလီၢ်လၢသုပာ်ကဖိသုသးလၢအဃိ, တၢ်လၢအ ဘၣ်သုမဲာ်, ဒီးတၢ်လၢသုသးလီအီၤလီၤ. ဒီးသုဖိခွါ, ဒီးသုဖိမုၣ်လၢအအိၣ်လီၤတဲာ်ဒီးသုန့ၣ်
         ကလီၤဃံၤလၢ နးဧိၤဘီဧိၤလီၤ.22  ဒီးသုကမၤတၢ်ဒ်ယမၤအသိးန့ၣ်လီၤ. သုတကျၢၢ် ဘၢသုးထးခိၣ်ဘၣ်, ဒီးတအီၣ်ဘၣ်ပှၤဖှီၣ်ဖိအကိၣ်
         ဘၣ်.
         23  ဒီးသုခိၣ်ဖၢၣ်ကအိၣ်လၢသုခိၣ်, ဒီးသုခီၣ်ဖံး ကအိၣ်လၢသုခီၣ်လီၤ. သုတဟီၣ်တယၢၤဘၣ်, ဒီးသု
         ကဃဲၤလီၤကွံာ်လၢသုတၢ်ဒဲးဘးအပူၤ, ဒီးသုကက အုကစွါတဂၤဒီးတဂၤသကိးသကိးလီၤ.
         24  ဒီးစီၤယ ဃ့းစက့လးကကဲထီၣ်တၢ်ပနီၣ်တမံၤလၢ သုဂီၢ်လီၤ. ဒ်အဝဲဒၣ်မၤတ့ၢ်တၢ်ခဲလၢာ်အသိးန့ၣ်
         သုကမၤလီၤ. တုၤအဝဲန့ၣ်မၤအသးဒီး, သုကသ့ၣ်ညါလၢယမ့ၢ်ကစၢ် ယွၤလီၤ.25  ဒီးနဲဒၣ်ပှၤကညီဖိခွါဧၢ, မုၢ်တနံၤလၢယဟံးထီၣ်က့ၤ အဂံၢ်အဘါ, အလၤကပီၤအသူၣ်ဖှံသးညီ, တၢ်လၢ
         အဘၣ်အမဲာ်, ဒီးတၢ်လၢအသးလီအီၤ, အဖိခွါ, ဒီးအ ဖိမုၣ်တဖၣ်န့ၣ်ဒီး,
         26  တၢ်လၢမုၢ်တနံၤန့ၣ်ပှၤလၢအပူၤ ဖျဲးတၢ်တဂၤကဟဲဆူနအိၣ် ဒ်သိးအကဒုးနၢ်ဟူနၤလၢ တၢ်လၢနနၢ်ပူၤလီၤ.27  တၢ်လၢမုၢ်တနံၤန့ၣ်နထးခိၣ် ကအဲးထီၣ်အသးလၢ ပှၤလၢအပူၤဖျဲးတၢ်အဂီၢ်, ဒီးနကကတိၤတၢ်, ဒီးတ
         အိၣ်တအုၣ်လၢၤဘၣ်, ဒီးနကကဲထီၣ်တၢ်ပနီၣ်တမံၤ လၢအဂီၢ်, ဒီးကသ့ၣ်ညါဝဲလၢယမ့ၢ်ယွၤလီၤ.

၂၅251  ယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါဧၢ, ကွၢ်လၢနမဲာ်ဆူပှၤဧၣ်မိၣ်ဖိအအိၣ်, ဒီးကတိၤတၢ်လၢ
         ဝံအကျိာ်ထီဒါအီၤ,
         3  ဒီးစံးဘၣ်ပှၤဧၣ်မိၣ်ဖိ, ကနၣ်ယွၤ အကလုၢ်တက့ၢ်. ကစၢ်ယွၤစံးဒ်အံၤ, တုၤယလီၢ်စီဆှံ ဘၣ်တၢ်မၤဘၣ်အၢအီၤ,
         ဒီးတုၤအံၣ်စရ့လးအတၢ်အိၣ် သယုၢ်, ဒီးတုၤယူဒၤအပှၤဟံၣ်ဖိလဲၤကဲကုၢ်ဒီး, မ့ၢ်န စံးထီဒါအီၤ,
         4  မၤသးဒ်န့ၣ်ဒီး, ကွၢ်ကွၢ်, ယကဟ့ၣ် လီၤကွံာ်နၤလၢပှၤမုၢ်ထီၣ်ဖိလၢ အန့ၢ်သါတၢ်အလီၢ်, ဒီးကမၤသိအဂၢၤတဖၣ်လၢနပူၤ,
         ဒီးကမၤအအိၣ်အ ဆိးအလီၢ်လၢနပူၤ, ကအီၣ်ဘၣ်နတၤသၣ်, ဒီးကအီ နတၢ်နုၢ်ထံလီၤ.5  ဒီးယကပာ်ရးဘးလၢ ကီၤလၤအူးအအိၣ်အလီၢ်, ဒီး ပှၤဧၣ်မိၣ်ဖိအကီၢ်လၢ သိဒီးမဲာ်တဲးလဲးတဖၣ်အကိာ်
         လီၤအလီၢ်, ဒီးသုကသ့ၣ်ညါလၢယမ့ၢ်ယွၤလီၤ.6  အဂ့ၢ်ဒ်အံၤ, ကစၢ်ယွၤစံးဒ်အံၤ, မ့ၢ်နဒဲနစု, ဒီးနဆှ့ၣ် နခီၣ်, ဒီးနသးခုလၢနတၢ်သးဟ့ခဲလၢာ်ထီဒါကီၢ်အံၣ်
         စရ့လးဒီး,
         7  ကွၢ်ကွၢ်, ယကယူာ်ထီၣ်ယစုဆူနလိၤ, ဒီး ပာ်နၤလၢတၢ်ဂုာ်ဆူၣ်ပျီဆူၣ်လၢ ပှၤကလုာ်တဖၣ်အ ဂီၢ်,
         ဒီးယကဒီၣ်တဲာ်ကွံာ်နၤလၢပှၤကလုာ်တဖၣ်အ ကျါ, ဒီးယကမၤဟါမၢ်နၤလၢကီၢ်တဖၣ်အပူၤ, ဒီး ယကမၤဟးဂီၤနၤ,
         ဒီးနကသ့ၣ်ညါလၢယမ့ၢ်ယွၤလီၤ.8  ကစၢ်ယွၤစံးဒ်အံၤ, မ့ၢ်မိၤအးဒီးစ့ဧၢ်န့ၣ်စံး, ကွၢ်ကွၢ်. ယူဒၤအပှၤဟံၣ်ဖိမၤသးဒ် ပှၤကလုာ်ခဲလၢာ်အသိးန့ၣ်
         ဒီး,
         9  ကွၢ်ကွၢ်, မၤသးဒ်န့ၣ်ဒီးယကအိးထီၣ်မိၤအးအ ကပၤ, လၢအဝ့ၢ်တဖၣ်အိၣ်ဝဲလၢအဃၢၤ, ထံဧိၤကီၢ် ဧိၤအလၤကပီၤ,
         ဘ့ၤသယၡံမိး, ဘဧၤလးမဧိၣ်, ဒီးကံး ရယးသံၣ်လီၤ.
         10  ယကဟ့ၣ်အီၤလၢတၢ်န့ၢ်သါလၢပှၤ မုၢ်ထီၣ်ဖိအိၣ်ဒီးပှၤဧၣ်မိၣ်ဖိ, ဒ်သိးတၢ်သုတသ့ၣ်နီၣ် ထီၣ်လၢၤဘၣ်ပှၤဧၣ်မိၣ်ဖိ
         လၢပှၤကလုာ်တဖၣ်အကျါ တဂ့ၤလီၤ.
         11  ဒီးယကမၤတၢ်စံၣ်ညီၣ်လၢမိၤအးအလိၤ, ဒီးကသ့ၣ်ညါဝဲလၢယမ့ၢ်ယွၤလီၤ.12  ကစၢ်ယွၤစံးဒ်အံၤ, မ့ၢ်အဒိၣ်မၤထီဒါယူဒၤအပှၤဟံၣ် ဖိ, ဒီးမၤတၢ်ဒဲးဘးအဒိၣ်အယိာ်, ဒီးမၤဆၢတၢ်အၢ
         လၢအလိၤဒီး,
         13  ကစၢ်ယွၤစံးဒ်အံၤ, ယကယူာ်ထီၣ် ယစုလၢအဒိၣ်အဖီခိၣ်, ဒီးယကမၤစှီၢ်ကွံာ်ပှၤကညီဒီး ဆၣ်ဖိကီၢ်ဖိလၢအပူၤ,
         ဒီးယကမၤသယုၢ်အီၤလၢတ့ မၣ်, ဒီးပှၤကလီၤဃံၤလၢ နးဧိၤဘီဧိၤပၢၢ်လၢ ဒဒၣ်ဖိ လီၤ.
         14  ဒီးယကမၤဆၢတၢ်အၢလၢ အဒိၣ်အလိၤလၢ ယပှၤဂီၢ်မုၢ်အံၣ်စရ့လးအစု, ဒီးကမၤဘၣ်အဒိၣ်ဒ်ယ သးထီၣ်ဒီးဒ်ယသးကဲၤထီၣ်အသိး,
         ဒီးကသ့ၣ်ညါဝဲ လၢယမၤဆၢတၢ်အၢန့ၣ်လီၤ, ကစၢ်ယွၤစံးဝဲဒၣ်.15  ကစၢ်ယွၤစံးဒ်အံၤ, မ့ၢ်ပှၤဖလ့ၡသးဖိမၤတၢ်လၢတၢ် မၤဆၢတၢ်အၢ, ဒီးမၤဆၢတၢ်အၢလၢတၢ်မၤတရီတပါ ဒ်သိးအကမၤဟးဂီၤတၢ်လၢ
         တၢ်သးဟ့လၢပျၢၤအ ဃိ,
         16  မၤသးဒ်န့ၣ်ဒီးကစၢ်ယွၤစံးဒ်အံၤ, ကွၢ်ကွၢ်, ယက ယူာ်ထီၣ်ယစုလၢပှၤဖလ့ၡသးဖိအဖီခိၣ်, ဒီးယကဒီၣ်
         တဲာ်ကွံာ်ပှၤကရံသးဖိ, ဒီးမၤဟးဂီၤတၢ်အိၣ်လီၤတဲာ် လၢပီၣ်လဲၣ်နံၤလီၤ.17  ဒီးယကမၤဆၢတၢ်အၢ နးနးကလဲာ်လၢအလိၤအိၣ် ဒီးတၢ်သိၣ်ဃီၣ်လၢတၢ်သးကဲၤထီၣ်, ဒီးတုၤယမၤဆၢ တၢ်အၢလၢအလိၤဒီး,
         ကသ့ၣ်ညါဝဲလၢယမ့ၢ်ယွၤလီၤ.

၂၆261  ဒီးလၢနံၣ်တဆံတနံၣ်, လါထီၣ်တနံၤန့ၣ်တၢ်မၤအ သးလၢယွၤအကလုၢ်ဘၣ်ယၤဒီးစံးဝဲဒၣ်,
         2  ပှၤကညီ ဖိခွါဧၢ, မ့ၢ်စိၢ်စံးထီဒါယရူၤၡလ့ၣ်, ကျၢၤသး, ပှၤလၢ အမ့ၢ်ပှၤကလုာ်တဖၣ်အပဲတရီန့ၣ်ကၢ်ကွံာ်လံ,
         တၢ် ဃၣ်လံအသးဆူယအိၣ်လံ, ယကလၢထီၣ်ပှဲၤထီၣ် ယဲလီၤ. အဂ့ၢ်ဒ်အံၤ, အဝဲဒၣ်အိၣ်သယုၢ်လံ,
         3  မၤသး ဒ်န့ၣ်ဒီးကစၢ်ယွၤစံးဒ်အံၤ, ကွၢ်ကွၢ်, ယထီဒါနၤ, စိၢ်ဧၢ, ဒီးယကမၢပှၤအါကလုာ်ဟဲထီဒါနၤ,
         ဒ်ပီၣ်လဲၣ်ဒုးဟဲ ထီၣ်အလပီတဖၣ်အသိးန့ၣ်လီၤ.4  ဒီးယကမၤဟးဂီၤစိၢ်အခိၣ်ဒူ, ဒီးယကမၤလီၤပှီၢ်အ တၢးထီတဖၣ်, ဒီးယကဝာ်ကွံာ်အဟီၣ်ခိၣ်အကမူၣ်
         လၢအဖီခိၣ်, ဒီးပာ်အီၤဒ်လၢၢ်ခိၣ်ပျီတဖျၢၣ်အသိးန့ၣ် လီၤ.5  ကကဲထီၣ်တၢ်အလီၢ်လၢပီၣ်လဲၣ်ပူၤ ဖဲပှၤလိလီၤအ ပှာ်ဧိၤစၤဧိၤလၢအဖီခိၣ်လီၤ. အဂ့ၢ်ဒ်အံၤ, ယကတိၤ
         လံတၢ်လံ, ကစၢ်ယွၤစံးဝဲဒၣ်, ဒီးကကဲထီၣ်တၢ်ဂုာ် ဆူၣ်ပျီဆူၣ်လၢပှၤကလုာ်တဖၣ်အဂီၢ်လီၤ.
         6  ဒီးအဖိ မုၣ်တဖၣ်အိၣ်ဝဲလၢပျီပူၤ ကဘၣ်တၢ်မၤသံအီၤလၢနး ဧိၤဘီဧိၤ, ဒီးကသ့ၣ်ညါဝဲလၢယမ့ၢ်ယွၤလီၤ.7  အဂ့ၢ်ဒ်အံၤ, ကစၢ်ယွၤစံးဒ်အံၤ, ကွၢ်ကွၢ်, ယကဒုးဟဲ ဘၣ်စိၢ်လၢဘၤဘူၤလိၣ်အစီၤပၤနဘူၤကးန့စၢ်,
         စီၤပၤ တဖၣ်အစီၤပၤလၢကလံၤစိး, အိၣ်ဝဲဒီးကသ့ၣ်, ဒီးလ့ၣ် ကဟၣ်, ဒီးပှၤဒိးကသ့ၣ်, ဒီးပှၤအဖုတဖၣ်,
         ဒီးပှၤဂီၢ်မုၢ် အါအါကလဲာ်လီၤ.8  ဒီးကမၤသံနဖိမုၣ်တဖၣ် လၢပျီပူၤလၢနးဧိၤဘီဧိၤ, ဒီး ကမၤတၢ်ခိၣ်ဒူထီဒါနၤ, ဒီးမၤတိာ်ဧိၤတာ်ဧိၤထီဒါနၤ,
         ဒီးကယူာ်ထီၣ်ကတီၤထီဒါနၤလီၤ.9  ဒီးကပာ်လီၤအနီၣ်ဘၢၣ်ဖျိတၢ်ထီဒါနခိၣ်ဒူ, ကမၤ လီၤပှီၢ်နတိာ်နတာ်လၢအကွါတဖၣ်လီၤ.
         10  မ့ၢ်ကသ့ၣ် အိၣ်အါဒုသတးဒီး တၢ်အကမူၣ်ကလုၣ်ဘၢနၤလီၤ. တုၤအဟဲနုာ်လၢနပဲတရီ ဒ်ပှၤကညီဟဲနုာ်ဝ့ၢ်လၢတၢ်
         ဘၢၣ်ဖျိအခိၣ်ဒူအသိးန့ၣ်ဒီး, နခိၣ်ဒူကဟူးဝးဝဲလၢပှၤ ဒိးကသ့ၣ်, ဒီးလ့ၣ်ကဟၣ်အပၣ်, ဒီးလ့ၣ်ကဟၣ်
         အသီၣ်အဃိလီၤ.11  ကယီၢ်လီၤနကျဲခဲလၢာ်လၢ အကသ့ၣ်အခီၣ်မ့ၣ်လီၤ. ကမၤသံနပှၤဂီၢ်မုၢ်လၢနးဧိၤဘီဧိၤ ဒီးနဂံၢ်နဘါအတၢ်
         ဂီၤတၢ်ဖီၣ်ကလီၤဒါလၢဟီၣ်ခိၣ်အဖီခိၣ်လီၤ.12  ဒီးကဂုာ်ဆူၣ်န့ၢ်နတၢ်ထူးတၢ်တီၤ, ဒီးကမၤန့ၢ်ဆူၣ် တၢ်လၢနကၤတၢ်န့ၣ်, ဒီးကမၤလီၤပှီၢ်ကွံာ်နခိၣ်ဒူ,
         ဒီး မၤဟးဂီၤကွံာ်နဟံၣ်အဃံအလၤ, ဒီးကကွံာ်တ့ၢ်ကွံာ်နလၢၢ်, ဒီးနသ့ၣ်, ဒီးနဟီၣ်ခိၣ်အကမူၣ်လၢထံ
         ကျါလီၤ.
         13  ဒီးယကမၤဘှီၣ်နတၢ်သးဝံၣ်အသီၣ်, ဒီးန တနၢ်အသီၣ်တဟူထီၣ်လၢၤဘၣ်.14  ဒီးယကမၤနၤဒ်လၢၢ်ခိၣ်ပျီတဖျၢၣ်အသိးလီၤ. နက ကဲထီၣ်တၢ်အလီၢ်ဖဲပှၤလိလီၤအပှာ်ဧိၤစၤဧိၤလၢ အဖီ
         ခိၣ်လီၤ. ဒီးပှၤတမၤထီၣ်လၢၤဘၣ်နၤဘၣ်. အဂ့ၢ်ဒ်အံၤ, တၢ်လၢယၤယွၤအံၤ, ယကတိၤလံတၢ်လံ, ကစၢ်ယွၤ
         စံးဝဲဒၣ်.15  ကစၢ်ယွၤစံးလၢစိၢ်ဒ်အံၤ, ကီးတဖၣ်ကဟူးဝးဝဲလၢ နလီၤပှီၢ်အသီၣ်အဃိ, လၢပှၤဘၣ်ဆဲးအကအုကစွါ အဃိ,
         ဒီးလၢတၢ်မၤသံတၢ်လၢအမၤအသးလၢနပူၤ အဃိလီၤ.16  ဒီးပီၣ်လဲၣ်အပဒိၣ်ဖးဒိၣ်ခဲလၢာ် ကဟဲလီၤလၢအလီၢ် ပစိာ်, ဒီးပာ်ကွံာ်အဆ့ဖးထီ, ဒီးဘ့ၣ်ကွံာ်အကူအ
         သိးကံၣ်ဃ့လီၤ. ကကူကသိးအသးဒီးတၢ် ကနိးဒီး ဆ့ၣ်နီၤလၢဟီၣ်ခိၣ်အဖီခိၣ်, ဒီးကကနိးကစုာ်, ဒီးအ
         သးကကတုၤလၢနဃိလီၤ.17  ဒီးကမၤထါဟီၣ်တၢ်လၢနဃိ, ဒီးစံးလၢနၤ, တၢ်လၢ အအိၣ်အဆိးလၢပီၣ်လဲၣ်အဖီခိၣ်, ဝ့ၢ်လၢအမံၤဟူထီၣ်
         သါလီၤ, လၢအအိၣ်ခၢၣ်သနၢၢ်လၢပီၣ်လဲၣ်ပူၤဧၢ, န ဟးဂီၤဒ်လဲၣ်. အဝဲဒၣ်ဒီးအပှၤဝ့ၢ်ဖိလၢအမၤပျံၤကယဲၢ်
         ပှၤလၢအအိၣ်ဝဲဆိးဝဲလၢအဃၢၤလီၤ.18  ခဲကနံၣ်အံၤကီးတဖၣ်ကဟူးဝးဝဲလၢ နလီၤဃံၤအမုၢ် တနံၤလီၤ. မ့ၢ်မးကီးတဖၣ်အိၣ်ဝဲလၢပီၣ်လဲၣ်ပူၤကဆှဲး
         ဆှိးလၢနဟးထီၣ်ကွံာ်အဃိလီၤ.19  အဂ့ၢ်ဒ်အံၤ, ကစၢ်ယွၤစံးဒ်အံၤ, တုၤယပာ်နၤလၢ ဝ့ၢ်အိၣ်သယုၢ်, ဒ်ဝ့ၢ်တဖၣ်လၢပှၤဝ့ၢ်ဖိတအိၣ်တဆိး
         ဘၣ်လၢအပူၤအသိးန့ၣ်, တုၤယဒုးဟဲထီၣ်ထံယိာ်ပူၤ လၢနဖီခိၣ်, ဒီးထံဖးဒိၣ်ကလုၣ်ဘၢနၤဒီး,
         20  ယက ဆီၣ်လီၤနၤပၢၢ်လၢအလဲၤလီၤဆူတၢ်ပူၤ, ပှၤဂီၢ်မုၢ်လၢ အအိၣ်လၢပျၢၤ, ဒီးယကဒုးအိၣ်နၤလၢဟီၣ်ခိၣ်လာ်
         လၢအလီၢ်အိၣ်သယုၢ်လၢပျၢၤ, အိၣ်ဒီးပှၤလၢအလဲၤ လီၤဆူတၢ်ပူၤ, ဒ်သိးပှၤအသုတအိၣ်တဆိးလၢၤလၢ နပူၤတဂ့ၤ,
         ဒီးယကပာ်တၢ်လၤကပီၤလၢတၢ်မူအကီၢ် ပူၤလီၤ.
         21  ဒီးယကပာ်နၤလၢတၢ်အိၣ်သယုၢ်အလီၢ်, ဒီး နတအိၣ်လၢၤဘၣ်. ပှၤမ့ၢ်ဃုနၤဘၣ်ဆၣ်ဒီး, တထံၣ် န့ၢ်လၢၤဘၣ်နၤဘၣ်,
         ကစၢ်ယွၤစံးဝဲဒၣ်.

၂၇271  ယွၤအကလုၢ်ဘၣ်ယၤ, ဒီးစံးဝဲဒၣ်,― ပှၤကညီဖိခွါ ဧၢ, မၤထါဟီၣ်တၢ်လၢစိၢ်အဃိ,
         3  ဒီးစံးလၢစိၢ်, ဝ့ၢ်လၢ အအိၣ်အဆိးလၢ တၢ်လဲၤနုာ်ပီၣ်လဲၣ်ပူၤ, ပှၤကလုာ် တဖၣ်အပှၤကၤတၢ်ဖိလၢ
         ကီၢ်လၢပီၣ်လဲၣ်နံၤအါဘ့ၣ် အဂီၢ်တဝ့ၢ်ဧၢ, ကစၢ်ယွၤစံးဒ်အံၤ, စိၢ်ဧၢ, နစံး, ယဃံ ယလၤလၢထီၣ်ပှဲၤထီၣ်လီၤ.4  နကီၢ်အဃၢၤအိၣ်ဝဲလၢပီၣ်လဲၣ်ပူၤ, နပှၤမၤတၢ်ဖိမၤ လၢထီၣ်ပှဲၤထီၣ်နဃံနလၤလီၤ.
         5  ပှၤမၤနသ့ၣ်ဘ့ၣ်ဘၣ် ခဲလၢာ်လၢစနံၢ်အသ့ၣ်ဆှိ, ဟံးန့ၢ်သ့ၣ်ဆှိအ့ရ့းလၢလ ဘၤနိၣ်ဒ်သိးအကမၤယၢ်ထူၣ်လၢနဂီၢ်လီၤ.
         6  ပှၤမၤန ငၢတဖၣ်လၢ ဘၤၡၣ်အသ့ထိးအီၣ်လီၤ. ပှၤမၤနဆ့ၣ် နီၤအလီၢ်ထီလၢသ့ၣ်ဆှိတအၤရှူၢ်ဟဲလၢ ကံးတံၣ်အ
         ပီၣ်လဲၣ်နံၤဒီးကံၣ်ဃ့ဝဲဒီးကဆီမဲလီၤ.7  ဖှီဝါကဆှၣ်, ဒီးတၢ်ကံၣ်ဃ့ဟဲလၢအဲၤကူပတူးန့ၣ် မ့ၢ်တၢ်လၢသလၣ်ထီၣ်လၢနယၢ်လၣ်အဂီၢ်လီၤ. တၢ်
         လါ, ဒီးတၢ်လုးတကုာ်ဟဲလၢအလံၤၡါအပီၣ်လဲၣ်နံၤ န့ၣ်မ့ၢ်တၢ်ကျၢၢ်ဘၢနၤလီၤ.8  ပှၤအိၣ်ဝဲဆိးဝဲလၢစံဒိၣ်, ဒီးအၢ်ဝးမ့ၢ်နကဘီဖိလီၤ. နပှၤကူၣ်တၢ်သ့လၢအအိၣ်ဝဲလၢ နပူၤန့ၣ်မ့ၢ်နပှၤရိာ်
         သန့ဖိ, စိၢ်ဧၢ,
         9  ကံးဘလးအပှၤသူၣ်က့သးပှၢ်ဒီးပှၤမၤ တၢ်သ့လၢအပူၤန့ၣ် မ့ၢ်နပှၤမၤတံာ်ဘံးတၢ်ဖိလီၤ. ပီၣ်လဲၣ်အကဘီခဲလၢာ်,
         ဒီးအကဘီဖိအိၣ်ဝဲလၢနပူၤ, ဒ် သိးအကမၤန့ၢ်နပနံာ်တၢ်ကၤလီၤ.10  ပှၤပၤရၣ်ဖိ, ဒီးပှၤလူၤဒံဖိ, ဒီးပှၤပူၤတၢ်ဖိအိၣ်ဝဲလၢ နသုးမုၢ်အကျါလီၤ. ဘျးထီၣ်ကတီၤ, ဒီးခိၣ်ကုာ်သုး,
         လၢနပူၤလီၤ. မၤလၤကပီၤနၤလီၤ.11  ပှၤအၢ်ဝးဖိဒီးနသုးမုၢ်ခဲလၢာ်အိၣ်ဝဲလၢ နခိၣ်ဒူအဖီ ခိၣ်ဝးတရံးဝဲ, ဒီးပှၤသုးဖိဆူၣ်အိၣ်ဝဲလၢနတၢးထီအ
         ပူၤလီၤ. ဘျးထီၣ်အကတီၤလၢနခိၣ်ဒူအလိၤဝးတရံး ဝဲလီၤ. မၤလၢထီၣ်ပှဲၤထီၣ်နဃံနလၤလီၤ.12  တၢ်ၡံၣ်မ့ၢ်နပှၤကၤတၢ်ဖိလၢတၢ်ဖိတၢ်လံၤ ကိးက လုာ်ဒဲးအိၣ်ဝဲအါအါကလဲာ်အဃိလီၤ. ဒီးဆါကွံာ်စ့,
         ဒီးထး, ဒီးပှာ်, ဒီးပှာ်သူန့ၣ်လၢနဖၠါပူၤလီၤ.13  ယၤဝၣ်, ဒီးတူၤဘလး, ဒီးမ့ၤၡးန့ၣ်မ့ၢ်နပှၤကၤတၢ်ဖိ လီၤ. ဆါကွံာ်ဝဲပှၤကညီ, ဒီးသပၢၤတိၢ်လၢနဖၠါပူၤလီၤ.14  တိကးရမၤအပှၤဟံၣ်ဖိဆါကွံာ်ကသ့ၣ်, ဒီးကသ့ၣ် လၢပှၤဒိးဝဲ, ဒီးကသ့ၣ်လၤလၢနဖၠါပူၤလီၤ.15  ပှၤဒဒၣ်ဖိမ့ၢ်နပှၤကၤတၢ်ဖိလီၤ. ကီၢ်အါဘ့ၣ်လၢပီၣ် လဲၣ်နံၤကၤတၢ်ဒီးနၤတဖၣ်လီၤ. ဟ့ၣ်ကၣ်နၤလၢက
         ဆီမဲ, ဒီးသ့ၣ်သီလမူာ်လီၤ.16  စူၤရံမ့ၢ်နပှၤကၤတၢ်ဖိလၢ နတ့တၢ်အါမံၤအဃိလီၤ. ဆါကွံာ်တၢ်မျၢ်ဂီၤ, ဒီးတၢ်လုးတကုာ်, ဒီးတၢ်ဆးကံၣ်
         ဃ့, ဒီးဖှီဝါကဆှၣ်, ဒီးလၢၢ်နၢၤ, ဒီးတၢ်မျၢ်ဂီၤဆှုၣ်လၢ နဖၠါပူၤလီၤ.17  ယူဒၤဒီးအံၣ်စရ့လးအပှၤကီၢ်ဖိ မ့ၢ်နပှၤကၤတၢ်ဖိလီၤ. ဆါကွံာ်မံနံးအဘုကၠူၣ်, ဒီးကိၣ်ဆၢ, ဒီးကနဲစီ,
         ဒီးတၢ် သီ, ဒီးသ့ၣ်စရံအထုးလၢနဖၠါပူၤလီၤ.18  ဒၤမ့ၤစ့းမ့ၢ်နပှၤကၤတၢ်ဖိလၢ နတ့တၢ်အါမံၤအဃိ, လၢနတၢ်ဖိတၢ်လံၤကိးကလုာ်ဒဲး အိၣ်အါအါကလဲာ်
         အဃိလီၤ. ဆါကွံာ်ဃ့လ့ဘိၣ်အစပံးထံ, ဒီးသိအ ဆူၣ်ဝါလီၤ.19  ဝဒၣ်ဒီးယၤဝၣ်ဟဲစိာ်လုၣ်ဧိၤနဲဧိၤဆူနဖၠါပူၤလီၤ. ထး တ့အသး, ကဒါရါအဖံး, ဒီးလီၢ်ဟ့ၣ်အိၣ်ဝဲလၢနဖၠါပူၤ
         လီၤ.20  ဒဒၣ်မ့ၢ်နပှၤကၤတၢ်ဖိလီၤ. ဟဲစိာ်ယၣ်ဧိၤသွံဧိၤလၢ လ့ၣ်ကဟၣ်အဂီၢ်လီၤ.21  ဧ့ရ့း, ဒီးက့ဒၢ်အပဒိၣ်ဖးဒိၣ်ခဲလၢာ်န့ၣ် မ့ၢ်နပှၤကၤ တၢ်ဖိလၢနစုအဃၢၤလီၤ. ကၤဝဲဒီးသိဖိ,
         ဒီးသိဖါ, ဒီး မဲာ်တဲးလဲးလၢနၤလီၤ.22  ၡဘၤဒီးရၤဧမၤန့ၣ် မ့ၢ်နပှၤကၤတၢ်ဖိလီၤ. ဒီးဆါဝဲလၢတၢ်နၢမူအကလုာ်ကလုာ်, တၢ်မျၢ်အကလုာ်က လုာ်,
         ဒီးထူဧိၤလွဲဧိၤလၢနဖၠါပူၤလီၤ.23  ဃၤရၣ်, ဒီးကးနၤ, ဒီးဧ့ဒ့ၣ်, ဒီးၡဘၤ, ဒီးအၤရှူၢ်, ဒီးကံ လမးအပှၤကၤတၢ်ဖိမ့ၢ်နပှၤကၤတၢ်ဖိလီၤ.24  အဝဲသ့ၣ်တဖၣ်ဆါဝဲလၢ တၢ်ကူတၢ်သိးအလၢအ ပှဲၤ, ဒီးယၣ်တၢ်လါ, ဒီးတၢ်ဆးကံၣ်ဃ့, ဒီးတလါသ့ၣ် ဆှိအ့ရ့းပှဲၤဒီးတၢ်ကူတၢ်သိးအဂ့ၤအဝါ,
         ဒီးစၢဃာ်အ သးဒီးပျံၤလၢနဖၠါပူၤလီၤ.25  တၢ်ၡံၣ်အကဘီန့ၣ်မ့ၢ်တၢ်လၢ အစိာ်နပနံာ်တၢ်ကၤ, ဒီးနလၢထီၣ်ပှဲၤထီၣ်, ဒီးအိၣ်ဝဲဒီးတၢ်အလၤကပီၤဒိၣ်
         မးလၢပီၣ်လဲၣ်ပူၤလီၤ.26  နပှၤကၢၢ်ကဘီဖိစိာ်နၤဆူထံဖးဒိၣ်အပူၤ, ကလံၤမုၢ် ထီၣ်မၤကၢ်ကွံာ်နၤလၢပီၣ်လဲၣ်အသးကံၢ်ပူၤန့ၣ်လီၤ.27  နတၢ်ထူးတၢ်တီၤ, ဒီးနဖၠါဧိၤဖီဧိၤ, ဒီးနပှၤကဘီဖိ, ဒီးနပှၤရိာ်သန့ဖိ, ဒီးနပှၤတံာ်ဘံးဖိ,
         ဒီးပှၤကၤတၢ်လၢ နပနံာ်တၢ်ကၤ, ဒီးနပှၤသုးဖိခဲလၢာ်အိၣ်ဝဲလၢနပူၤ, ဒီး နတၢ်အိၣ်ဖှိၣ်လၢနပူၤခဲလၢာ်န့ၣ်
         ကလီၤတဲာ်လၢပီၣ် လဲၣ်ပူၤလၢနတုၤလၢတၢ်ဟးဂီၤအမုၢ်တနံၤအပူၤလီၤ.28  တၢ်အလီၢ်အိၣ်လၢခိဝးတရံးနၤတဖၣ် ကကဆှဲးက ဆှိးလၢနပှၤရိာ်သန့ဖိ အကိးပသူထီၣ်အသီၣ်အဃိ လီၤ.29  ဒီးကယဲၢ်ပှၤလၢအကၢၢ်တငၢခဲလၢာ်, ပှၤကဘီဖိ, ပီၣ်လဲၣ်အပှၤရိာ်သန့ဖိခဲလၢာ် ကယုၢ်လီၤလၢအက ဘီပူၤလီၤ.
         ကဆၢထၢၣ်လၢခိ,
         30  ဒီးကဒုးဟူထီၣ်အ ကလုၢ်လၢနဃိ, ဒီးကဟီၣ်နးနးကလဲာ်, ဒီးကဖှံထီၣ် ဟီၣ်ခိၣ်အကမူၣ်လၢအခိၣ်အဖီခိၣ်,
         ဒီးကကလိာ်အ သးလၢဖၣ်ဆါအပူၤလီၤ.31  ဒီးကလူၤအခိၣ်စီဖ့ကလ့ၤလၢနဃိ, ဒီးကံၢ်တူာ်အ သးလၢထၢၣ်အတၢ်ကံးညာ်, ဒီးကဟီၣ်လၢနဃိလၢ အသးဆါ,
         ဒီးဟီၣ်နးနးကလဲာ်လီၤ.32  ဒီးဟီၣ်တၢ်ယၢၤတၢ်အဖၢမုၢ်ဒီး, ကမၤထါဟီၣ်တၢ်, ဒီးကဟီၣ်လၢနဃိ, ဒီးစံး, ဝ့ၢ်မၤသးဒ်စိၢ်အသိး,
         တၢ် ဟးဂီၤဝဲလၢပီၣ်လဲၣ်အသးကံၢ်ပူၤန့ၣ်မ့ၢ်မနုၤလဲၣ်.33  တုၤနပနံာ်တၢ်ကၤဟးထီၣ်လၢပီၣ်လဲၣ်ပူၤန့ၣ်ဒီး, န ဒုးမံသူၣ်မံသးပှၤအါကလုာ်, နဒုးထူးထီၣ်တီၤထီၣ်
         ဟီၣ်ခိၣ်အစီၤပၤတဖၣ်လၢ နတၢ်ထူးအါနတၢ်တီၤဒိၣ်, ဒီးနပနံာ်တၢ်ကၤလီၤ.34  တုၤနဟးဂီၤကွံာ်လၢ ပီၣ်လဲၣ်ပူၤလၢထံယိာ်အပူၤန့ၣ် ဒီး, ပနံာ်တၢ်ကၤ, ဒီးနပှၤအိၣ်ဖှိၣ်လၢနပူၤခဲလၢာ်န့ၣ်
         ကတုၤလၢတၢ်ဟးဂီၤဝဲလီၤ.35  ပှၤကီၢ်လၢပီၣ်လဲၣ်နံၤဖိ အသးကတုၤလၢနဃိခဲ လၢာ်, ဒီးအစီၤပၤပျံၤတၢ်, ဒီးအညၣ်ထီၣ်ဆူၣ်, ဒီးအမဲာ်
         လီၤသပှၢ်လီၤ.
         36  ပှၤကၤတၢ်ဖိလၢပှၤကလုာ်တဖၣ်အ ကျါကဒုၣ်ဒွဲၣ်နၤ, နအိၣ်သယုၢ်, ဒီးနတအိၣ်လၢၤဘၣ် လီၤထူလီၤယိာ်ဘၣ်လီၤ.

၂၈281  ယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါဧၢ, စံးဘၣ်စိၢ်အပဒိၣ်ဖးဒိၣ်, ကစၢ်ယွၤစံးဒ်အံၤ,
         မ့ၢ်နသး အိၣ်ထီၣ်ထီ, ဒီးနစံး, ယမ့ၢ်ကစၢ်တဂၤ, ယဆ့ၣ်နီၤလၢ ကစၢ်အလီၢ်ဆ့ၣ်နီၤ, လၢပီၣ်လဲၣ်အသးကံၢ်ပူၤလီၤ,
         ဒီး နပာ်နသးဒ်ကစၢ်တဂၤအသးနာ်သက့ဒီး, နမ့ၢ်ပှၤက ညီဒီးတမ့ၢ်ဘၣ်ကစၢ်တဂၤဘၣ်.
         3  ကွၢ်ကွၢ်, နပာ်နသး ကူၣ်သ့န့ၢ်စီၤဒၤနံးယ့လးတက့ၢ်. ဒီးတၢ်ခူသူၣ်တအိၣ် တဒၢဒီးနၤနီတမံၤဘၣ်.
         4  လၢနထူးထီၣ်တီၤထီၣ်လၢ နကူၣ်တၢ်သ့ဒီး နတၢ်ကူၣ်တၢ်ဆးအဃိဒီး, နအိၣ် ဒီးထူဒီးစ့လၢနပာ်ဖှိၣ်အလီၢ်ပူၤလီၤ.
         5  နမၤအါထီၣ်န တၢ်ထူးတၢ်တီၤလၢတၢ်ကူၣ်သ့ဖးဒိၣ်, လၢနကၤတၢ် လီၤ. ဒီးနသးပာ်ထီၣ်ထီအသးလၢနတၢ်ထူးတၢ်တီၤ
         အဃိလီၤ.6  မၤသးဒ်န့ၣ်ဒီး ကစၢ်ယွၤစံးဒ်အံၤ, မ့ၢ်နပာ်နသးဒ် ကစၢ်တဂၤအသးအသိးဒီး,
         7  ကွၢ်ကွၢ်, ယကဒုးဟဲဘၣ် နၤလၢပှၤတခီဘီမုၢ်ဖိ, ပှၤမၤပျံၤတၢ်လၢပှၤကလုာ်တ ဖၣ်အကျါ, ဒီးကဘီၣ်ထီၣ်အနးထီဒါနတၢ်ကူၣ်သ့အ
         ဃံအလၤ, ဒီးကမၤဘၣ်အၢနတၢ်ကယဲၢ်ကယူာ်လီၤ.―8  ဒီးအဝဲသ့ၣ်ကဆီၣ်လီၤနၤဆူတၢ်ပူၤ, ဒီးနကသံဒ်ပှၤ လၢအဘၣ်တၢ်မၤသံအီၤလၢ ပီၣ်လဲၣ်အသးကံၢ်ပူၤအ
         သိးန့ၣ်လီၤ.9  လၢပှၤလၢအမၤသံနၤအမဲာ်ညါန့ၣ် နကစံးဒံးယမ့ၢ် ကစၢ်တဂၤန့ၣ်ဧါ. မ့မ့ၢ်နမ့ၢ်ပှၤကညီဒီးတမ့ၢ်ဘၣ်က
         စၢ်တဂၤ, လၢပှၤလၢအမၤသံနၤအစုပူၤလီၤ.10  နကသံဒ်ပှၤလၢအတဒိးဘၣ် တၢ်ကူးတရံးသံဝဲအ သိး, လၢပှၤတခီဘီမုၢ်ဖိအစုပူၤလီၤ. အဂ့ၢ်ဒ်အံၤ, ယဲ
         ဒၣ်အံၤယကတိၤလံတၢ်လံ. ကစၢ်ယွၤစံးဝဲဒၣ်.
         11  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,
         12  ပှၤကညီ ဖိခွါဧၢ, မၤထါဟီၣ်တၢ်လၢစိၢ်အစီၤပၤအဃိ, ဒီးစံး ဘၣ်အီၤ, ကစၢ်ယွၤစံးဒ်အံၤ, နစဲဃာ်ပနီၣ်တၢ်ပာ်ဖှိၣ်
         ပှဲၤဒီးတၢ်ကူၣ်သ့, ဒီးလၢထီၣ်ပှဲၤထီၣ်ဒီးတၢ်အဃံအ လၤလီၤ.13  နအိၣ်တ့ၢ်လၢဧ့ၤဒ့ၣ်ကစၢ်အတၤသၣ်အလီၢ်လီၤ. တၢ် မျၢ်ကိးကလုာ်ဒဲးမ့ၢ်တၢ်ကျၢၢ်ဘၢနၤ, တၢ်မျၢ်ဆီသွံၣ်,
         တၢ်မျၢ်ဘီအူသပၤယၤ, ဒီးတၢ်မျၢ်မဟူယၤတိၤအသး, တၢ်မျၢ်ဘီဟ့, တၢ်မျၢ်မဟူယၤ, ဒီးတၢ်မျၢ်နကၤသွဲး,
         တၢ်မျၢ်နံၤလါ, တၢ်မျၢ်ဂီၤ, တၢ်မျၢ်ဟ့မၠး, ဒီးထူဧိၤလွဲဧိၤ လီၤ. နဒၢဖိဒီးပံဧိၤတြၤဧိၤအတ့အသးအိၣ်လၢနပူၤ,
         မုၢ် တနံၤလၢနအိၣ်ဖျဲၣ်န့ၣ်ကတဲာ်ကတီၤအသးလီၤ.14  နမ့ၢ်တ့ၢ်ခ့ရူာ်ဖိဖှူအသးတဂၤလၢအကဒုတၢ်, ဒီးယ ပာ်နၤလၢကစၢ်အကစၢၢ်စီဆှံအလိၤလီၤ. နလဲၤဝ့ၤဝီၤ
         တၢ်လၢလၢၢ်မ့ၣ်အူအကျါလီၤ.15  နလၢထီၣ်ပှဲၤထီၣ်လၢနကျဲလၢ နမုၢ်တနံၤလၢနအိၣ် ဖျဲၣ်လံၤလံၤတုၤတၢ်ထံၣ်န့ၢ်တၢ်ဒဲးဘးလၢနပူၤလီၤ.16  နပှဲၤဒီးတၢ်တတီတလိၤလၢ နပနံၣ်တၢ်ကၤအါအါ ကလဲာ်အဃိ, ဒီးနမၤလံတၢ်ဒဲးဘးလံ. မၤသးဒ်န့ၣ်ဒီး
         ယကကွံာ်တ့ၢ်ကွံာ်နၤလၢ ကစၢ်အကစၢၢ်အလိၤဒ်တၢ် သးဘၣ်အၢအသိးလီၤ. ဒီးခ့ရူာ်လၢအကဒုတၢ်တဂၤ ဧၢ,
         ယကမၤဟးဂီၤနၤလၢလၢၢ်မ့ၣ်အူအကျါလီၤ.17  နပာ်နသးအိၣ်ထီၣ်ထီလၢနဃံနလၤအဃိ, နမၤဘၣ် အၢနတၢ်ကူၣ်သ့လၢ နတၢ်ကယဲၢ်ကယူာ်အဃိလီၤ. ယကတ့ၢ်လီၤကွံာ်နၤလၢဟီၣ်ခိၣ်အဖီခိၣ်,
         ယကပာ် နၤလၢစီၤပၤတဖၣ်အမဲာ်ညါဒ်သိးအကကွၢ်ကီနၤလီၤ.18  နမၤဘၣ်အၢနလီၢ်စီဆှံတဖၣ်လၢ နတၢ်ဒဲးဘးအါ အဃိ, လၢနကၤတၢ်တတီတလိၤအဃိလီၤ. ဒီးယက ဒုးဟဲထီၣ်မ့ၣ်အူလၢနသးကံၢ်ပူၤလၢ
         အကအီၣ်ကွံာ် နၤ, ဒီးယကဒုးကဲထီၣ်နၤလၢဖၣ်ဆါလၢဟီၣ်ခိၣ်ချၢ, လၢပှၤလၢအကွၢ်နၤတဖၣ်အမဲာ်ညါခဲလၢာ်လီၤ.19  ကယဲၢ်ပှၤလၢအသ့ၣ်ညါနၤလၢ ပှၤဂီၢ်မုၢ်ခဲလၢာ်အ ကျါ, အသးကတုၤလၢနဃိလီၤ. နကဲထီၣ်လံတၢ် အိၣ်သယုၢ်အလီၢ်လံ,
         ဒီးနတအိၣ်လၢၤဘၣ်လီၤထူလီၤ ယိာ်လီၤ. ဒီးယွၤအကလုၢ်ဘၣ်ယၤဒီးစံးဝဲဒၣ်,
         20  ပှၤကညီဖိ ခွါဧၢ, ကွၢ်တၢ်လၢနမဲာ်ဆူစံဒိၣ်အအိၣ်, ဒီးကတိၤတၢ် လၢဝံအကျိာ်,
         22  ဒီးစံး, ကစၢ်ယွၤစံးဒ်အံၤ, ကွၢ်ကွၢ်, စံ ဒိၣ်ဧၢ, ယထီဒါနၤ, ဒီးယကဒိးတၢ်လၤကပီၤလၢနသး ကံၢ်ပူၤ,
         ဒီးတုၤယမၤတၢ်စံၣ်ညီၣ်လၢအပူၤ, ဒီးတၢ်ပာ် စီဆှံယၤလၢအပူၤဒီး, ကသ့ၣ်ညါဝဲလၢယမ့ၢ်ယွၤလီၤ.23  ဒီးယကမၢလီၤတၢ်သံသတြိာ်ဆူအအိၣ်, ဒီးတၢ်သွံၣ် လၢအကျဲပူၤ, ဒီးပှၤဘၣ်ဆဲးအသးကလီၤဃံၤလၢအ သးကံၢ်ပူၤလၢ
         နးဧိၤဘီဧိၤလၢအအိၣ်ဝးတရံးထီဒါအီၤ, ဒီးကသ့ၣ်ညါလၢယမ့ၢ်ယွၤလီၤ.24  ဒီးတၤဆှုၣ်လၢအဘၣ်ဆိးတၢ်မ့ၢ်ဂ့ၤ, ဒီးတၤဆှုၣ်လၢ အမၤဆါတၢ်မ့ၢ်ဂ့ၤ, တအိၣ်လၢၤဘၣ်ဒီးအံၣ်စရ့လးအ
         ပှၤဟံၣ်ဖိလၢပှၤလၢအဝးတရံးအီၤခဲလၢာ်အကျါ, လၢ အမၤတရီတပါဒၣ်အီၤဘၣ်, ဒီးကသ့ၣ်ညါဝဲလၢယ မ့ၢ်ယွၤလီၤ.25  ဒီးကစၢ်ယွၤစံးဒ်အံၤ, တုၤယထၢဖှိၣ်အံၣ်စရ့လးအ ပှၤဟံၣ်ဖိလၢ ပှၤကလုာ်တဖၣ်အကျါဖဲအအိၣ်ပြံပြါ
         လၢအကျါ, ဒီးတၢ်ကပာ်စီဆှံယၤလၢအဃိ လၢပှၤ ကလုာ်တဖၣ်အမဲာ်ညါဒီး, ကအိၣ်ကဆိးဝဲလၢကီၢ် တဘ့ၣ်လၢယဟ့ၣ်လီၤတ့ၢ်
         ယခ့ယပှၤစီၤယၤကိာ်အ ပူၤလီၤ.
         26  ကအိၣ်ကဆိးဖဲန့ၣ်အိၣ်ခၢၣ်တနၢၢ်, ဒီးကမၤ ဟံၣ်ဧိၤဃီဧိၤ, ဒီးသူၣ်စပံးအလီၢ်, ဒီးတုၤယမၤတၢ်စံၣ်
         ညီၣ်လၢပှၤလၢအမၤတရီတပါအီၤ ဝးတရံးဝဲခဲလၢာ် အလိၤဒီး မ့ၢ်မးကအိၣ်ကဆိးဝဲခၢၣ်သနၢၢ်, ဒီးကသ့ၣ်
         ညါဝဲလၢယမ့ၢ်ယွၤအကစၢ်လီၤ.

၂၉291  နံၣ်ဆံဆဲၣ်နံၣ်တနံၣ်, လါဆံဆဲၣ်လါတလါ, ထီၣ် တဆံခံနံၤတနံၤန့ၣ် ယွၤအကလုၢ်ဘၣ်ယၤဒီးစံးဝဲ
         ဒၣ်,
         2  ပှၤကညီဖိခွါဧၢ, ကွၢ်တၢ်လၢနမဲာ်ဆူအဲၤကူပ တူးအစီၤပၤဖၤရိၤအအိၣ်, ဒီးကတိၤတၢ်လၢဝံကျိာ်လၢ
         အဂ့ၢ်, ဒီးလၢအဲၤကူပတူးဒီဘ့ၣ်ညါအဂ့ၢ်,
         3  ဒီးကတိၤ တၢ်, ဒီးစံး, ကစၢ်ယွၤစံးဒ်အံၤ, ကွၢ်ကွၢ်, ယထီဒါနၤ, ဖၤရိၤအဲၤကူပတူးအစီၤပၤသမၣ်ဖးဒိၣ်လၢအမံလီၤလၢ
         ထံမိၢ်ပှၢ်အပူၤ, ဒီးစံး, ယထံမိၢ်ပှၢ်မ့ၢ်ယတၢ်, ယတ့အီၤ လၢယဂီၢ်ဒၣ်ယဲ, တဂၤဧၢ.4  ယကကွးနခၣ်လၢနီၣ်ကွး, ဒီးယကဒုးစဲဘူးဒ့ၣ်ဧိၤ ညၣ်ဧိၤဒီးနသဒံၣ်, ဒီးယကမိၤထီၣ်နၤလၢနထံမိၢ်ပှၢ်
         အသးကံၢ်ပူၤ, ဒီးကယဲၢ်ဒ့ၣ်ဧိၤညၣ်ဧိၤလၢနထံမိၢ်ပှၢ် အပူၤလၢအစဲဘူးဒီးနသဒံၣ်လီၤ.5  ဒီးယကွံာ်တ့ၢ်ကွံာ်နၤဆူ ပှၢ်မုၢ်ကနၢ, နဲဒၣ်ဒီးဒ့ၣ်ဧိၤ ညၣ်ဧိၤလၢနထံမိၢ်ပှၢ်အပူၤခဲလၢာ်,
         နကလီၤလၢတၢ် ပျီပူၤ, ဒီးတၢ်တပာ်ဖှိၣ်ဘၣ်နၤ, ဒီးတၢ်တထၢဖှိၣ်ဘၣ် နၤဘၣ်. ယဟ့ၣ်လီၤလံနၤလၢဆၣ်ဖိကီၢ်ဖိလၢပှၢ်လၢ်
         ကျါ, ဒီးလၢထိၣ်ဧိၤလံၣ်ဧိၤလၢမူကပိာ်လိၤ, လၢတၢ် အီၣ်အဂီၢ်လီၤ.6  ဒီးမ့ၢ်အကဲထီၣ်နီၣ်ထိးတပိၢ်တဘိလၢ အံၣ်စရ့လး အပှၤဟံၣ်ဖိအဂီၢ်ဒီး, ပှၤအဲၤကူပတူးဖိခဲလၢာ်ကသ့ၣ်
         ညါဝဲလၢယမ့ၢ်ယွၤလီၤ.7  တုၤအဟံးန့ၢ်နၤလၢအစုဒီး, နကၢ်ကွံာ်, ဒီးအဖံဘၣ် ခိၣ်ဘၣ်တူာ်ခဲလၢာ်လီၤ. ဒီးတုၤအသန့ၤအသးလၢနၤ
         ဒီး, နကၢ်ကွံာ်ဒီးဒုးကနိးအယီၢ်ဒ့လီၤ.8  မၤသးဒ်န့ၣ်ဒီး ကစၢ်ယွၤစံးဒ်အံၤ, ကွၢ်ကွၢ်, ယကဒုး ဘၣ်နၤလၢနးတဘ့ၣ်, ဒီးဒီၣ်တဲာ်ကွံာ်ပှၤကညီ,
         ဒီးဆၣ် ဖိကီၢ်ဖိလၢနပူၤလီၤ.9  ဒီးကီၢ်အဲၤကူပတူးကအိၣ်သယုၢ်, ဒီးကသ့ၣ်ညါဝဲ လၢယမ့ၢ်ယွၤလီၤ. အဂ့ၢ်ဒ်အံၤ, စံးဝဲ, ထံမိၢ်ပှၢ်မ့ၢ်ယ
         တၢ်, ဒီးယတ့အီၤလီၤ.10  မၤသးဒ်န့ၣ်ဒီးကွၢ်ကွၢ်, ယထီဒါနၤ, ဒီးယထီဒါနထံ မိၢ်ပှၢ်တဖၣ်, ဒီးယကမၤသယုၢ်ကီၢ်အဲၤကူပတူး,
         ဒီး ကအိၣ်ကလီစီဖ့ကလ့ၤလၢမံးကဒိးလးပၢၢ်လၢစဝ့န့ၤ, ဒီးပၢၢ်လၢကူၡးအကီၢ်အဃၢၤလီၤ.11  ပှၤကညီအခီၣ်တခီဂာ်ဘၣ်အီၤ, ဒီးဆၣ်ဖိကီၢ်ဖိအ ခီၣ်တခီဂာ်ဘၣ်အီၤ, ဒီးပှၤတအိၣ်တဆိးဘၣ်လၢအ
         ပူၤအနံၣ်လွံၢ်ဆံလီၤ.12  ဒီးယကမၤသယုၢ်ကီၢ်အဲၤကူပတူးလၢ ကီၢ်တဖၣ် လၢအအိၣ်သယုၢ်အကျါလီၤ. ဒီးအဝ့ၢ်တဖၣ်လၢဝ့ၢ် တဖၣ်လၢတၢ်မၤလူၤအီၤအကျါန့ၣ်
         ကအိၣ်သယုၢ်အ နံၣ်လွံၢ်ဆံလီၤ. ဒီးယကမၤလီၤပြံလီၤပြါပှၤအဲၤကူပ တူးဖိလၢ ပှၤကလုာ်တဖၣ်အကျါ,
         ဒီးယကမၤလီၤ မုၢ်လီၤဖးအီၤလၢကီၢ်တဖၣ်အကျါလီၤ.13  ဒီးကစၢ်ယွၤစံးဒ်အံၤ, အနံၣ်လွံၢ်ဆံအကတၢၢ်န့ၣ်ယ ကထၢဖှိၣ်ပှၤအဲၤကူပတူးဖိလၢ ပှၤကလုာ်တဖၣ်အ
         ကျါဖဲအအိၣ်ပြံပြါ,
         14  ဒီးယကဒုးဟဲက့ၤအဲၤကူပတူး အပှၤလဲၤကဲကုၢ်, ဒီးယကဒုးဟဲကဒါက့ၤအီၤဆူ ကီၢ် ပၤသြိၣ်အပူၤ, ဆူကီၢ်ဖဲအအိၣ်ဖျဲၣ်လၢအပူၤ,
         ဒီးဘီမုၢ် လၢအလၤကပီၤတအိၣ်ဘၣ်တဘီမုၢ်ကအိၣ်ဖဲန့ၣ်လီၤ.15  အလၤကပီၤကဆံးန့ၢ် ဘီမုၢ်ခဲလၢာ်အလၤကပီၤတ က့ၢ်လီၤ. ဒီးတပာ်ထီၣ်ထီလၢၤဘၣ်အသးလၢ ပှၤက လုာ်တဖၣ်အဖီခိၣ်ဘၣ်.
         ဒီးယကမၤစှၤလီၤအီၤဒ်သိး အသုတပၢလၢၤပှၤကလုာ်တဖၣ်တဂ့ၤလီၤ.16  ဒီးတကဲထီၣ်လၢၤဘၣ် အံၣ်စရ့လးအပှၤဟံၣ်ဖိအ တၢ်သန့ၤအသးအလီၢ်ဘၣ်, ဒီးတၢ်တဒုးသ့ၣ်နီၣ်ထီၣ်
         က့ၤအတၢ်ဒဲးဘးလၢအဃၣ်ထွဲအဝဲသ့ၣ်အခံ, ဒီးက သ့ၣ်ညါဝဲလၢယမ့ၢ်ကစၢ်ယွၤလီၤ.
         17  ဒီးတၢ်မၤအသးလၢနံၣ်ခံဆံနွံနံၣ်တနံၣ်, လါခီၣ်ထံး, လါထီၣ်တနံၤန့ၣ် ယွၤအကလုၢ်ဘၣ်ယၤဒီးစံးဝဲဒၣ်,―18  ပှၤကညီဖိခွါဧၢ, ဘၤဘူၤလိၣ်အစီၤပၤနဘူၤကးန့စၢ် ဒုးမၤအသုးမုၢ်လၢအတၢ်မၤဖးဒိၣ်ထီဒါစိၢ်လီၤ.
         ကယဲၢ် ပှၤအခိၣ်လ့ၤ, ဒီးကယဲၢ်ပှၤအဖံဘၣ်ခိၣ်န့ၣ်လ့ၤဝဲလီၤ. ဘၣ်ဆၣ်ဒီးအဝဲဒၣ်မ့ၢ်ဂ့ၤ, အသုးမုၢ်မ့ၢ်ဂ့ၤ,
         တန့ၢ်ဘၣ် အဘူးအလဲလၢစိၢ်အစုပူၤ, လၢတၢ်မၤလၢအမၤထီဒါ အီၤအဃိဘၣ်.19  မၤသးဒ်န့ၣ်ဒီးကစၢ်ယွၤစံးဒ်အံၤ, ကွၢ်ကွၢ်, ယကဟ့ၣ် လီၤကီၢ်အဲၤကူပတူးလၢဘၤဘူၤလိၣ် အစီၤပၤနဘူၤ
         ကးန့စၢ်အစုပူၤ, ဒီးကမၤန့ၢ်အပှၤဂီၢ်မုၢ်, ဒီးကဂုာ်ဆူၣ် ပျီဆူၣ်အတၢ်, ဒီးကဂုာ်န့ၢ်အတၢ်,
         ဒီးကကဲထီၣ်အဘူး အလဲလၢအသုးမုၢ်အဂီၢ်လီၤ.
         20  ယဟ့ၣ်လီၤအီၤလၢ ကီၢ်အဲၤကူပတူးလၢအမၤတၢ်လၢ အမၤဝဲထီဒါအီၤအ အဃိလီၤ. အဂ့ၢ်ဒ်အံၤ, မၤတၢ်လၢယဂီၢ်လီၤ.
         ကစၢ် ယွၤစံးဝဲဒၣ်.21  တၢ်လၢမုၢ်တနံၤန့ၣ် ယကဒုးထီၣ်အံၣ်စရ့လးအပှၤ ဟံၣ်ဖိအနၢၤတဘိ, ဒီးယကဟ့ၣ်နအဲးထီၣ်နထးခိၣ်
         လၢအကျါ, ဒီးကသ့ၣ်ညါဝဲလၢယမ့ၢ်ယွၤလီၤ.

၃၀301  ယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါဧၢ, ကတိၤတၢ်လၢဝံကျိာ်ဒီးစံး, ကစၢ်ယွၤစံးဒ်အံၤ,
         ဟီၣ်ပ သူထီၣ်တက့ၢ်. နံၤတနံၤန့ၣ်ဘၣ်အဖှီၣ်လီၤ.3  အဂ့ၢ်ဒ်အံၤ, မုၢ်တနံၤန့ၣ်အိၣ်ဘူးထီၣ်လံ. ယွၤအမုၢ် တနံၤအိၣ်ဘူးထီၣ်လံ. မုၢ်တနံၤအိၣ်ဒီးတၢ်အၢၣ်လီၤ.
         ပှၤကလုာ်တဖၣ်အဆၢကတီၢ်ဘၣ်လံ.4  ဒီးနးဧိၤဘီဧိၤ ကဘၣ်အဲၤကူပတူး, ဒီးတုၤပှၤဘၣ် တၢ်မၤသံအီၤတဖၣ်လီၤဃံၤလၢ အဲၤကူပတူးအပူၤဒီး,
         တၢ်ပျံၤတၢ်ဖုးကအိၣ်ဝဲလၢကူၤၡးအပူၤ, ဒီးတၢ်ကဟံး ထီၣ်ကွံာ်အပှၤဂီၢ်မုၢ်, ဒီးအခီၣ်ထံးတဖၣ်ကလီၤပှီၢ်ကွံာ်
         လီၤ.5  ကူၤၡး, ပူၤတၤ, ဒီးလူၤဒံ, ဒီးပှၤဃါဃုာ်အသးခဲလၢာ်, ဒီးကူာ်, ဒီးကယဲၢ်ပှၤကီၢ်ဖိလၢအအၢၣ်လီၤအီလီၤတၢ်
         ဒီးအီၤခဲလၢာ်န့ၣ်ကလီၤဃံၤ အိၣ်ဒီးအီၤလၢနးဧိၤဘီဧိၤ လီၤ.6  ကစၢ်ယွၤစံးဒ်အံၤ, ပှၤလၢအမၤစၢၤအဲၤကူပတူးတ ဖၣ်ကလီၤဃံၤ, ဒီးအစိၤကမီၤအတၢ်ပာ်ထီၣ်ထီအသး န့ၣ်တၢ်ကဆီၣ်လီၤအီၤလီၤ.
         လၢမံးကဒိးလးပၢၢ်လၢစ ဝ့န့ၤကလီၤဃံၤလၢနးဧိၤဘီဧိၤလၢအပူၤလီၤ, ကစၢ်ယွၤ စံးဝဲဒၣ်.7  ဒီးကအိၣ်သယုၢ်လၢ ကီၢ်လၢအအိၣ်သယုၢ်တဖၣ်အ ကျါ, ဒီးအဝ့ၢ်တဖၣ်ကအိၣ်ဝဲလၢဝ့ၢ်လၢတၢ်မၤလူၤအီၤ
         အကျါလီၤ.8  ဒီးတုၤယဆိၣ်ကဲၤထီၣ်မ့ၣ်အူလၢ အဲၤကူပတူးအပူၤ, ဒီးပှၤမၤစၢၤအီၤကတုၤလၢတၢ်ဟးဂီၤဒီး, ကသ့ၣ်ညါ
         ဝဲလၢယမ့ၢ်ယွၤလီၤ.9  တၢ်လၢမုၢ်တနံၤန့ၣ်ကလူးတဖၣ်ကဟးထီၣ်လၢ ယ အိၣ်လၢကဘီပူၤဒ်သိးအကမၤပျံၤ ပှၤကူၤၡးဖိလၢအ တပလီၢ်ဘၣ်အသးဘၣ်,
         ဒီးတၢ်ပျံၤတၢ်ဖုးဒ်လၢအဲၤကူ ပတူးအမုၢ်တနံၤအသိးန့ၣ်ကဘၣ်အီၤလီၤ. အဂ့ၢ်ဒ်အံၤ, ကွၢ်ကွၢ်, ဟဲဝဲလီၤ.10  ကစၢ်ယွၤစံးဒ်အံၤ, ဒီးယကမၤစှီၢ်ကွံာ်အဲၤကူပတူး အပှၤဂီၢ်မုၢ်လၢဘၤဘူၤလိၣ်အစီၤပၤနဘူၤကးန့စၢ်
         အစု ပူၤလီၤ.11  အဝဲဒၣ်ဒီးအပှၤဂီၢ်မုၢ်အိၣ်ဝဲဒီးအီၤ, တၢ်မၤပျံၤတၢ်လၢ ပှၤကလုာ်တဖၣ်အကျါန့ၣ် ကဟဲမၤဟးဂီၤကီၢ်တဘ့ၣ်
         န့ၣ်, ဒီးကဘီၣ်ထီၣ်အနးထီဒါအဲၤကူပတူး, ဒီးမၤပှဲၤ ကီၢ်တဘ့ၣ်န့ၣ်လၢပှၤဘၣ်တၢ်မၤသံအီၤလီၤ.12  ဒီးယကဒုးလီၤသံးကွံာ်ထံမိၢ်ပှၢ်အထံ, ဒီးကဆါကွံာ် ကီၢ်န့ၣ်လၢပှၤတတီတလိၤဘၣ်အစုပူၤ, ဒီးယကမၤ
         သယုၢ်ကီၢ်, ဒီးကယဲၢ်တၢ်လၢအအိၣ်ဝဲလၢအပူၤလၢ ပှၤတခီဘီတခီမုၢ်ဖိအစုပူၤလီၤ. ယၤယွၤအံၤယကတိၤ
         လံတၢ်လံ.13  ကစၢ်ယွၤစံးဒ်အံၤ, ယကမၤဟးဂီၤတၢ်ဂီၤတၢ်ဖီၣ်တ ဖၣ်, ယကမၤစှီၢ်ကွံာ်တၢ်ဂီၤတၢ်ဖီၣ်လၢနိဖးအပူၤ,
         ဒီး ပဒိၣ်ဖးဒိၣ်တဂၤတအိၣ်လၢၤဘၣ်လၢ ကီၢ်အဲၤကူပတူး အပူၤဘၣ်, ဒီးယကဒုးဘၣ်ကီၢ်အဲၤကူပတူးလၢတၢ်
         ပျံၤတၢ်ဖုးလီၤ.14  ယကမၤသယုၢ်ပၤသြိၣ်, ဒီးယကဆိၣ်ကဲၤထီၣ်မ့ၣ် အူလၢစိၤဧၢ်အပူၤ, ဒီးယကမၤတၢ်စံၣ်ညီၣ်လၢနိအလိၤ
         လီၤ.15  ဒီးယကလူလီၤယသးကဲၤထီၣ်လၢစံၤ, အဲၤကူပတူး အဂံၢ်အဘါအဖီခိၣ်, ဒီးယကဒီၣ်တဲာ်ကွံာ်နိအပှၤဂီၢ်
         မုၢ်လီၤ.16  ဒီးယကဆိၣ်ကဲၤထီၣ်မ့ၣ်အူလၢအဲၤကူပတူးအပူၤ, ဒီး စံၤန့ၣ်ကကဆှဲးကဆှိး, ဒီးနိန့ၣ်ကသ့ၣ်ဖး,
         ဒီးနိဖးက ဘၣ်တၢ်မၤဆူၣ်အီၤလၢမုၢ်ဆါခီလီၤ.17  အၤဝ့ၣ်, ဒီးပံၤဘ့စ့းအပှၤဖိၣ်သၣ်ခွါန့ၣ်ကလီၤဃံၤ လၢနး, ဒီးပိာ်မုၣ်တဖၣ်န့ၣ်ကလဲၤကဲကုၢ်လီၤ.18  တုၤယမၤကၢ်ကွံာ်အဲၤကူပတူးအနီၣ်ယိးဘိ လၢအ ပူၤ, ဒီးအဂံၢ်အဘါအသးထီၣ်ကဆိတ့ၢ်လၢအပူၤဒီး, မုၢ်
         နံၤကခံးလီၤလၢတၤပါန့ၤအပူၤလီၤ, တၢ်အၢၣ်ကလုၣ် ဘၢအီၤ, ဒီးအဖိမုၣ်တဖၣ်ကလဲၤကဲကုၢ်လီၤ.
         19  ဒီးယ ကမၤတၢ်စံၣ်ညီၣ်လၢအဲၤကူပတူးအပူၤ, ဒီးကသ့ၣ် ညါဝဲလၢယမ့ၢ်ယွၤလီၤ.20  ဒီးလၢနံၣ်တဆံတနံၣ်, လၢလါခီၣ်ထံး, လါထီၣ်နွံ နံၤတနံၤန့ၣ် တၢ်မၤအသးလၢယွၤအကလုၢ်ဘၣ်ယၤ ဒီးစံးဝဲဒၣ်,
         21  ပှၤကညီဖိခွါဧၢ, ယမၤကၢ်လံအဲၤကူပ တူးအစီၤပၤဖၤရိၤအစုဒုၣ်လံ, ဒီးကွၢ်ကွၢ်, တၢ်တဘိၣ် ဘံထီၣ်ဘၣ်အီၤဒ်သိးအကပာ်ကသံၣ်လၢအလိၤဘၣ်,
         တၢ်တဘိၣ်ဘံဘိၣ်ဃာ်ဘၣ်အီၤ ဒ်သိးအကဒုးဆူၣ် ထီၣ်အီၤလၢအကဟံးဃာ်နးန့ၣ်အဂ့ၢ်ဘၣ်.22  မၤသးဒ်န့ၣ်ဒီးကစၢ်ယွၤစံးဒ်အံၤ, ကွၢ်ကွၢ်, ယထီဒါ အဲၤကူပတူးအစီၤပၤဖၤရိၤ, ဒီးယကမၤကၢ်အစုဒုၣ်ခံ
         ခီ, အဆူတခီ, ဒီးအကၢ်တခီ, ဒီးယကဒုးလီၤတဲာ်နး လၢအစုပူၤလီၤ.23  ဒီးယကမၤလီၤပြံလီၤပြါပှၤအဲၤကူပတူးဖိလၢ ပှၤက လုာ်တဖၣ်အကျါ, ဒီးယကမၤလီၤမုၢ်လီၤဖးအီၤလၢ ကီၢ်တဖၣ်အကျါလီၤ.24  မ့မ့ၢ်ယကဒုးဆူၣ်ထီၣ်ဘၤဘူၤလိၣ် အစီၤပၤအစုဒုၣ်, ဒီးယကဒၢနုာ်ယနးလၢအစုပူၤလီၤ. ဒီးယကမၤကၢ်
         ကွံာ်ဖၤရိၤအစုဒုၣ်, ဒီးကကအုကစွါလၢအမဲာ်ညါဒ်ပှၤ လၢအဘၣ်ဆဲးသံအတၢ်ကအုကစွါအသိးန့ၣ်လီၤ.25  မ့ၢ်မးယကဒုးဆူၣ်ထီၣ် ဘၤဘူၤလိၣ်အစီၤပၤအစုဒုၣ်, ဒီးဖၤရိၤအစုဒုၣ်ကလီၤဘှါလီၤ. ဒီးတုၤယဒၢနုာ်ယနး
         လၢဘၤဘူၤလိၣ်အစီၤပၤအစုပူၤ, ဒီးအဝဲဒၣ်ကယူာ် ထီၣ်အီၤလၢကီၢ်အဲၤကူပတူးအဖီခိၣ်ဒီး, ကသ့ၣ်ညါဝဲ
         လၢယမ့ၢ်ယွၤလီၤ.26  ဒီးယကမၤလီၤပြံလီၤပြါ ပှၤအဲၤကူပတူးဖိလၢပှၤက လုာ်တဖၣ်အကျါ, ဒီးမၤလီၤမုၢ်လီၤဖးအီၤလၢကီၢ်တ
         ဖၣ်အကျါ, ဒီးကသ့ၣ်ညါဝဲလၢယမ့ၢ်ယွၤလီၤ.

၃၁311  ဒီးတၢ်မၤအသးလၢနံၣ်တဆံတနံၣ်, လါသၢလါတ လါထီၣ်တနံၤန့ၣ် ယွၤအကလုၢ်ဘၣ်ယၤဒီးစံးဝဲဒၣ်,―2  ပှၤကညီဖိခွါဧၢ, စံးဘၣ်အဲၤကူပတူးအစီၤပၤဖၤရိၤဒီး အပှၤဂီၢ်မုၢ်, လၢနတၢ်ဒိၣ်တၢ်ထီအပူၤန့ၣ်နလီၤဂာ်မ
         တၤတဂၤလဲၣ်.3  ကွၢ်ကွၢ်, ပှၤအၤရှူၢ်ဖိမ့ၢ်တ့ၢ် သ့ၣ်ဆှိအ့ရ့းလၢလဘၤ နိၣ်အလိၤအိၣ်ဒီးအဒ့တဖၣ် အဃံအလၤတထံး,
         မ့ၢ် သ့ၣ်ကဟု, ဒီးအထူၣ်ထီ, ဒီးအခံအိၣ်ဝဲလၢအဒ့အါဒ့အ ကျါလီၤ.4  ထံဒုးဒိၣ်ထီၣ်အီၤ, ထံယိာ်ဒုးထီထီၣ်အီၤ, အထံကျိ တဖၣ်ယွၤလီၤဝးတရံးအတၢ်သူၣ်အသးအလီၢ်, ဒီးဖး
         ဒ့ထီၣ်အထံကျိဖိဆူကယဲၢ်သ့ၣ်အိၣ်လၢ ဟီၣ်ခိၣ်အက ဝီၤအပူၤခဲလၢာ်လီၤ.5  မၤသးဒ်န့ၣ်ဒီးအထူၣ်ထီန့ၣ် ကယဲၢ်သ့ၣ်လၢပှၢ်လၢ် ကျါတက့ၢ်, ဒီးအဒ့အါထီၣ်, ဒီးအဒ့ထီထီၣ်လၢထံအါ
         အဃိဖဲအဒိးထီၣ်လီၤ.6  ထိၣ်ဧိၤလံၣ်ဧိၤလၢ မူကပိာ်လိၤခဲလၢာ်မၤအသွံလၢ အခံ, ဒီးဆၣ်ဖိကီၢ်ဖိလၢပှၢ်လၢ်ကျါခဲလၢာ်န့ၣ်ဖှံလီၤ
         အဖိလၢအကဟုလာ်, ဒီးပှၤကလုာ်ဖးဒိၣ်ခဲလၢာ်အိၣ် ဝဲဆိးဝဲလၢအကဒုပူၤလီၤ.7  ဒီးအိၣ်ဝဲဒီးအဃံအလၤလၢ အတၢ်ဒိၣ်တၢ်ထီအဃိ လၢအဒ့ထီအဃိလီၤ. အဂ့ၢ်ဒ်အံၤ, အဂံၢ်အိၣ်ဝဲလၢထံ
         အါအလီၢ်လီၤ.8  သ့ၣ်ဆှိအ့ရ့းလၢကစၢ်အတၤသၣ်အလီၢ်, မၤတဒၢ အီၤတသ့ဘၣ်, သ့ၣ်ဆှိတထဲသိးဘၣ်ဒီးအဒ့ဘၣ်, ဒီး သ့ၣ်ဧၢ်မိၢ်တထဲသိးဘၣ်ဒီးအဒ့အဖီဘၣ်,
         ဒီးသ့ၣ်ထဲ သိးဒီးအီၤအိၣ်ဒီးအဃံအလၤတအိၣ်ဘၣ်လၢ ကစၢ် အတၤသၣ်အလီၢ်ဘၣ်.9  ယပာ်အဃံအလၤလၢအဒ့အါအဃိ, ဒီးကယဲၢ်ဧ့ၤ ဒ့ၣ်အသ့ၣ်လၢကစၢ်အတၤသၣ်အလီၢ်ခဲလၢာ်န့ၣ် သး ကါအီၤလီၤ.10  မၤသးဒ်န့ၣ်ဒီးကစၢ်ယွၤစံးဒ်အံၤ မ့ၢ်အပာ်ထီအသး, ဒီးယူာ်ထီၣ်အခံလၢဒ့အါဒ့အကျါ, ဒီးပာ်အသးထီၣ်
         ထီလၢအထီအဃိဒီး,
         11  ယဟ့ၣ်လီၤကွံာ်အီၤလၢပှၤအ ဆူၣ်လၢပှၤကလုာ်တဖၣ်တဂၤအစုပူၤ, ဒီးအဝဲဒၣ်က မၤအီၤလီၤ. ကဟီထီၣ်ကွံာ်အီၤလၢအတၢ်ဒဲးဘးအဃိ
         လီၤ.12  ဒီးပှၤတခီဘီမုၢ်ဖိ, တၢ်မၤပျံၤတၢ်လၢပှၤကလုာ်တ ဖၣ်အကျါ, ကူာ်လီၤကွံာ်အီၤ, ဒီးလဲၤသဒၣ်အီၤ,
         အဒ့ လီၤဒါလၢကစၢၢ်လိၤ, ဒီးလၢကစၢၢ်ကဆူးခဲလၢာ်အ ပူၤ, ဒီးအဒ့ကၢ်ကွံာ်လၢ တၢ်တြိခဲလၢာ်အပူၤ,
         ဒီးပှၤကိး ကလုာ်ဒဲးလၢဟီၣ်ခိၣ်ချၢဟးထီၣ်လၢအကဟုလာ်, ဒီး လဲၤသဒၣ်အီၤလီၤ.13  လၢအသဃာ်ပူၤန့ၣ် မူကပိာ်လိၤအထိၣ်ဧိၤလံၣ်ဧိၤ န့ၣ်စီၢ်လီၤ, ဒီးဆၣ်ဖိကီၢ်ဖိလၢပှၢ်လၢ်ကျါအိၣ်ဝဲလၢ
         အဒ့တဖၣ်အဖီခိၣ်ခဲလၢာ်,
         14  ဒ်သိးသ့ၣ်လၢထံနံၤအသု တပာ်ထီၣ်ထီအသးလၢအထီအဃိနီတထံးတဂ့ၤ, ဒီး အသုတယူာ်ထီၣ်အခံ လၢကဟုကျါတဂ့ၤ,
         ဒီးဒ်သိး သ့ၣ်လၢအအီထံအသုတဆၢထၢၣ်လၢ အထီဝဲအဃိနီ တထံးတဂ့ၤလီၤ. အဂ့ၢ်ဒ်အံၤ, တၢ်ဟ့ၣ်လီၤကွံာ်အီၤဆူ
         တၢ်သံ, ဆူဟီၣ်ခိၣ်လာ်လၢပှၤကညီဖိအကျါ, ဆူပှၤ လၢအလဲၤလီၤဆူတၢ်ပူၤလီၤ.15  ကစၢ်ယွၤစံးဒ်အံၤ, မုၢ်တနံၤလၢအလဲၤလီၤဆူပျုၤပူၤ န့ၣ်ယဒုးဟီၣ်တၢ်လီၤ. ယကျၢၢ်ဘၢထံယိာ်လၢအဃိ,
         ဒီးယတြီတၢ်လၢအဃိ, အထံကျိတဖၣ်, ဒီးထံဖးဒိၣ် တဖၣ်အိၣ်ကတီၢ်ဝဲလီၤ. ဒီးယဒုးဟီၣ်လဘၤနိၣ်လၢ
         အဃိ, ဒီးသ့ၣ်လၢပှၢ်လၢ်ကျါခဲလၢာ်အသးလီၤဘှါလၢ အဃိလီၤ.16  တုၤယတ့ၢ်လီၤကွံာ်အီၤဆူပျုၤပူၤ, ဒီးဆူပှၤလၢအလဲၤ လီၤဆူတၢ်ပူၤအအိၣ်ဒီး, ယဒုးကနိးပှၤကလုာ်တဖၣ်
         လၢအလီၤဃံၤအသီၣ်လီၤ. ဒီးဧ့ၤဒ့ၣ်အသ့ၣ်ခဲလၢာ်, ဒီး တၢ်ဘၣ်ဃုထၢအီၤ, ဒီးတၢ်အဂ့ၤလၢလဘၤနိၣ်အလိၤ,
         ကယဲၢ်တၢ်လၢအအီထံခဲလၢာ်န့ၣ် ကမုာ်ထီၣ်က့ၤလၢ ဟီၣ်ခိၣ်လာ်လီၤ.17  အဝဲသ့ၣ်တဖၣ်န့ၣ် လီၤစ့ၢ်ကီးလၢပျုၤပူၤဒီးအီၤဆူပှၤ ဘၣ်တၢ်မၤသံအီၤလၢနးဧိၤဘီဧိၤအအိၣ်လီၤ.
         ဒီးပှၤလၢ အမ့ၢ်တ့ၢ်အစုလၢအအိၣ်အဆိးလၢ အကဟုလာ်လၢ ပှၤကလုာ်တဖၣ်အကျါလီၤ.18  နလၤကပီၤဒီးနတၢ်ဒိၣ်တၢ်ထီန့ၣ် နလီၤဂာ်ဒီးမတၤ တဂၤလၢဧ့ၤဒ့ၣ်အသ့ၣ်ကျါလဲၣ်. မ့ၢ်မးနကဘၣ်တၢ်
         ဆီၣ်လီၤနၤဒီးဧ့ၤဒ့ၣ်အသ့ၣ်တဖၣ်ဆူ ဟီၣ်ခိၣ်လာ်လီၤ. နကမံလီၤဒီးပှၤတဒိးတၢ်ကူးတရံးဖိ, ဒီးပှၤဘၣ်တၢ်မၤ
         သံအီၤလၢနးဧိၤဘီဧိၤအကျါလီၤ. အဝဲန့ၣ်မ့ၢ်ဖၤရိၤဒီး အပှၤဂီၢ်မုၢ်ခဲလၢာ်လီၤ. ကစၢ်ယွၤစံးဝဲဒၣ်.

၃၂321  ဒီးလၢနံၣ်တဆံခံနံၣ်တနံၣ်, လါတဆံခံလါတလါ ထီၣ်တနံၤန့ၣ်တၢ်မၤအသးလၢ ကစၢ်ယွၤအကလုၢ် ဘၣ်ယၤ,
         ဒီးစံးဝဲဒၣ်,
         2  ပှၤကညီဖိခွါဧၢ, မၤထါဟီၣ်တၢ် လၢအဲၤကူပတူးအစီၤပၤဖၤရိၤအဃိ, ဒီးစံးလၢအီၤ, န လီၤဂာ်ခ့ယုၢ်ဖိလၢပှၤကလုာ်တဖၣ်အကျါ,
         ဒီးနလီၤ ဂာ်သမၣ်လၢပီၣ်လဲၣ်အပူၤလီၤ. နဟဲဆူနထံမိၢ်ပှၢ်တ ဖၣ်အပူၤ, ဒီးနမၤဒုထီၣ်လံလၢနခီၣ်,
         ဒီးမၤတဆှံဘၣ် ထံမိၢ်ပှၢ်အထံလီၤ.3  ကစၢ်ယွၤစံးဒ်အံၤ, ယကဟုးယပှာ်လၢနဖီခိၣ်လၢ ပှၤကလုာ်ဂီၢ်မုၢ်အကျါ, ဒီးကမိၤထီၣ်နၤလၢယပှာ်ပူၤ
         လီၤ.4  ဒီးယကတ့ၢ်လီၤကွံာ်နၤလၢခိ, ဒီးယကကွံာ်တ့ၢ်ကွံာ် နၤလၢတၢ်ပျီပူၤ, ဒီးယကဒုးစီၢ်လီၤမူကပိာ်လိၤအထိၣ်
         ဧိၤလံၣ်ဧိၤလၢနဖီခိၣ်ခဲလၢာ်, ဒီးယကဒုးအီၣ်ဘျဲးအီၣ် ဟီၣ်ခိၣ်ဒီဘ့ၣ်ညါအဆၣ်ဖိကီၢ်ဖိလၢနၤလီၤ.5  ဒီးယကပာ်လီၤနညၣ်လၢ ကစၢၢ်ကလိအလိၤ, ဒီးယ ကမၤပှဲၤကစၢၢ်ကဆူးဒီးနစိၣ်လီၤ.6  ဒီးထံဧိၤကီၢ်ဧိၤလၢနဘျိၣ်လၢအပူၤန့ၣ် ယကဖှိၣ်အီၤ လၢနသွံၣ်ပၢၢ်လၢကစၢၢ်ကလိ, ဒီးထံကျိတဖၣ်ကပှဲၤ
         ဒီးနၤလီၤ.7  ဒီးတုၤယမၤလီၤပံာ်နၤ, ဒီးယကလုၣ်ဘၢမူခိၣ်, ဒီးဒုး ခံးလီၤဆၣ်ဧိၤဖီဧိၤ, ယကမၤလီၤကဒုမုၢ်လၢတၢ်အၢၣ်,
         ဒီးလါတကပီၤထီၣ်ဘၣ်.8  ကယဲၢ်တၢ်ကပီၤကယဲၢ်ကယူာ်လၢမူခိၣ်န့ၣ် ယက ဒုးခံးလီၤလၢနဖီခိၣ်, ဒီးဒုးခံးန့ၢ်နကီၢ်ဒီဘ့ၣ်ညါလီၤ,
         ကစၢ်ယွၤစံးဝဲဒၣ်.9  တုၤယမၤဟးဂီၤနၤလၢ ပှၤကလုာ်တဖၣ်အကျါ, လၢ ကီၢ်တဖၣ်အပူၤလၢနတသ့ၣ်ညါဘၣ်အီၤဒီး, ယကမၤ ကိၢ်မၤဂီၤပှၤအါကလုာ်အသးလီၤ.10  တုၤယဝံၢ်ဝၢ်နသးလၢအမဲာ်ညါဒီး, ယကဒုးကတုၤ ပှၤဂီၢ်မုၢ်အါပူၤအသးလၢနဃိ, ဒီးအစီၤပၤအသးကက တုၤဒိၣ်ဒိၣ်ကလဲာ်လၢနဃိလီၤ.
         ဒီးကကနိးတထံၣ် ဃီ, လၢအသးသမူဒၣ်ဝဲအဃိစုာ်စုာ်, ဖဲမုၢ်တနံၤလၢ နလီၤဃံၤလီၤ.11  အဂ့ၢ်ဒ်အံၤ, ကစၢ်ယွၤစံးဒ်အံၤ, ဘၤဘူၤလိၣ်အစီၤ ပၤအနးကဘၣ်နၤလီၤ.
         12  ယကဒုးလီၤဃံၤနပှၤဂီၢ်မုၢ် လၢပှၤအဆူၣ်အနးတဖၣ်, ပှၤခဲလၢာ်န့ၣ်မ့ၢ်ပှၤမၤပျံၤ တၢ်လၢပှၤကလုာ်တဖၣ်အကျါ,
         ဒီးကမၤဟးဂီၤအဲၤ ကူပတူးအသးထီၣ်ထီ, ဒီးအပှၤဂီၢ်မုၢ်ကတုၤလၢ တၢ် ဟးဂီၤခဲလၢာ်လီၤ.13  ဒီးယကမၤဟးဂီၤအဆၣ်ဖိကီၢ်ဖိအဒၢ လၢထံဖးဒိၣ် အဃၢၤ, ဒီးပှၤကညီအခီၣ်တမၤဒုထီၣ်လၢၤဘၣ်အီၤ ဘၣ်,
         ဒီးဆၣ်ဖိကီၢ်ဖိအဒၢအခီၣ်တယီၢ်လီၤလၢၤဘၣ် တၢ်လၢထံဖးဒိၣ်အကျါဘၣ်.14  တုၤနုၤတစု ယကဒုးဆှံထီၣ်အထံတဖၣ်, ဒီးဒုးယွၤ လီၤအထံမိၢ်ပှၢ်အထံ ဒ်သိအသိးန့ၣ်, ကစၢ်ယွၤစံးဝဲ
         ဒၣ်,
         15  ဖဲအကတီၢ်လၢယမၤသယုၢ်ကီၢ်အဲၤကူပတူး, ဒီး ကီၢ်အိၣ်ကလီလၢကယဲၢ်တၢ်လၢ အပှဲၤတ့ၢ်အီၤလၢအ ပူၤ,
         ဖဲအကတီၢ်လၢယကကျီကွံာ်ကယဲၢ်ပှၤလၢအအိၣ် အဆိးလၢအပူၤဒီး, ကသ့ၣ်ညါဝဲလၢယမ့ၢ်ယွၤလီၤ.16  အဝဲအံၤမ့ၢ်ထါဟီၣ်တၢ်လၢ ပှၤကမၤဝဲလၢအဃိလီၤ. ပှၤကလုာ်အဖိမုၣ်တဖၣ်န့ၣ် ကမၤထါဟီၣ်တၢ်လၢ အဃိလီၤ.
         ကမၤထါဟီၣ်တၢ်လၢအဲၤကူပတူးအဃိ, ဒီးလၢအပှၤဂီၢ်မုၢ်အဃိလီၤ. ကစၢ်ယွၤစံးဝဲဒၣ်.17  ဒီးလၢနံၣ်တဆံခံနံၣ်တနံၣ်, လါထီၣ်တဆံယဲၢ်နံၤ တနံၤန့ၣ်, တၢ်မၤအသးလၢကစၢ်ယွၤအကလုၢ်ဘၣ် ယၤ,
         ဒီးစံးဝဲဒၣ်,
         18  ပှၤကညီဖိခွါဧၢ, ဟီၣ်လၢအဲၤကူပ တူးအပှၤဂီၢ်မုၢ်အဃိ, ဒီးတ့ၢ်လီၤကွံာ်အီၤ, အဝဲဒၣ်, ဒီး ပှၤကလုာ်တဖၣ်လၢ
         အမံၤဟူထီၣ်သါလီၤအဖိမုၣ်တ ဖၣ်ဆူဟီၣ်ခိၣ်လာ် ဆူပှၤလၢအလဲၤလီၤဆူတၢ်ပူၤအ အိၣ်န့ၣ်တက့ၢ်.19  နဃံနလၤဒိၣ်န့ၢ်မတၤတဂၤလဲၣ်. ဟဲလီၤဒီးမံလီၤဒီး ပှၤလၢအတဒိးဘၣ်တၢ်ကူးတရံးတဖၣ်န့ၣ်တက့ၢ်.20  ကလီၤဃံၤဝဲလၢပှၤလၢအဘၣ် တၢ်မၤသံအီၤလၢနး တဖၣ်အကျါလီၤ. တၢ်ဟ့ၣ်လီၤတ့ၢ်နးဧိၤဘီဧိၤလီၤ. မိၤ
         ထီၣ်ကွံာ်အီၤဒီးအပှၤဂီၢ်မုၢ်ခဲလၢာ်န့ၣ်တက့ၢ်.21  ပှၤအဆူၣ်ကတၢၢ်လၢ ပှၤအဆူၣ်အကျါန့ၣ်လၢပျၢၤ အသးကံၢ်ပူၤကကတိၤတၢ်ဒီးအီၤ, ဒီးပှၤလၢအမၤစၢၤ အီၤလီၤ.
         အဂ့ၢ်ဒ်အံၤ, လဲၤလီၤလံ, မံလီၤ, ဒီးတဒိးဘၣ် တၢ်ကူးတရံးဘၣ်, ဘၣ်တၢ်မၤသံအီၤလၢနးလီၤ.22  အၤရှူၢ်ဒီးအတၢ်အိၣ်ဖှိၣ်ခဲလၢာ်အိၣ်ဝဲဖဲန့ၣ်လီၤ. အ တၢ်သွၣ်ခိၣ်အိၣ်ဝးတရံးအီၤ, ဘၣ်တၢ်မၤသံအီၤခဲ
         လၢာ်, လီၤဃံၤဝဲလၢနးဧိၤဘီဧိၤလီၤ.23  အတၢ်သွၣ်ခိၣ်အိၣ်ဝဲလၢတၢ်ပူၤအခံဒး, ဒီးအတၢ် အိၣ်ဖှိၣ်ဝးတရံးဝဲအတၢ်သွၣ်ခိၣ်ပူၤလီၤ. ဘၣ်တၢ်မၤ
         သံအီၤခဲလၢာ်, လီၤဃံၤဝဲလၢနးဧိၤဘီဧိၤ, ပှၤလၢအမၤ ပျံၤတၢ်လၢကီၢ်မူအပူၤန့ၣ်လီၤ.24  ဧ့ၤလၣ်ဒီးအပှၤဂီၢ်မုၢ်ခဲလၢာ် အိၣ်ဝးတရံးဝဲလၢအ တၢ်သွၣ်ခိၣ်ပူၤ, ဘၣ်တၢ်မၤသံအီၤခဲလၢာ်,
         လီၤဃံၤဝဲ လၢနးဧိၤဘီဧိၤ, တဒိးဘၣ်တၢ်ကူးတရံးဘၣ်ဒီး, လဲၤ လီၤဝဲဆူဟီၣ်ခိၣ်လာ်, ပှၤလၢအမၤပျံၤတၢ်လၢကီၢ်မူ
         အပူၤလီၤ, ဒီးတူၢ်လံအတၢ်မဲာ်ဆှးဒီးပှၤလၢ အလဲၤလီၤ ဆူတၢ်ပူၤန့ၣ်လီၤ.25  ပှၤပာ်လီၤန့ၢ်အီၤလၢအလီၢ်မံ အိၣ်ဒီးအပှၤဂီၢ်မုၢ်ခဲ လၢာ်လၢပှၤဘၣ်တၢ်မၤသံအီၤအကျါ, အတၢ်သွၣ်ခိၣ်
         ပူၤတဖၣ်အိၣ်ဝးတရံးအီၤလီၤ. တဒိးဘၣ်တၢ်ကူးတ ရံးနီတဂၤဘၣ်ဒီး, ဘၣ်တၢ်မၤသံအီၤလီၤ. မၤပျံၤတၢ်
         လၢကီၢ်မူအပူၤဘၣ်ဆၣ်ဒီး, တူၢ်လံအတၢ်မဲာ်ဆှးဒ်ပှၤ လၢအလဲၤလီၤတ့ၢ်ဆူတၢ်ပူၤအသိးလီၤ. တၢ်ပာ်လီၤ
         အီၤလၢပှၤလၢအဘၣ်တၢ်မၤသံအီၤအကျါလီၤ.26  မ့ၤၡး, ဒီးတူၤဘလး, ဒီးအပှၤဂီၢ်မုၢ်ခဲလၢာ်အိၣ်ဝဲဖဲ န့ၣ်, အတၢ်သွၣ်ခိၣ်ပူၤတဖၣ်အိၣ်ဝးတရံးအီၤ,
         ခဲလၢာ် တဒိးဘၣ်တၢ်ကူးတရံး, မၤပျံၤတၢ်လၢကီၢ်မူအပူၤဘၣ် ဆၣ်ဒီး, ဘၣ်တၢ်မၤသံအီၤလၢနးဧိၤဘီဧိၤလီၤ.27  မၤပျံၤတၢ်လၢကီၢ်မူအပူၤဘၣ်ဆၣ်ဒီး ကမံလီၤဒီးပှၤ အဆူၣ်လၢအတဒိးဘၣ်တၢ်ကူးတရံးတဖၣ် လၢအ လီၤဃံၤဝဲလၢအကျါ
         လၢအလဲၤလီၤဆူပျၢၤပူၤအိၣ်ဒီး အဒုးတၢ်အစုကဝဲၤ, တၢ်ပာ်အနးလၢအခိၣ်ဖီလာ်, ဒီး အတၢ်အၢတၢ်သီအိၣ်ဝဲလၢ
         အဃံအကွဲအဖီခိၣ်န့ၣ် တမ့ၢ်ဘၣ်ဧါ.28  ဒီးနဲဒၣ်, နကကၢ်လီၤကွံာ်လၢပှၤတဒိးဘၣ်တၢ်ကူး တရံးအကျါ, ဒီးကမံလီၤဒီးပှၤလၢအဘၣ်တၢ်မၤသံ
         အီၤလၢနးဧီၤဘီဧိၤလီၤ.29  အဒိၣ်အိၣ်ဖဲန့ၣ်ဒီးအစီၤပၤတဖၣ်, ဒီးအပဒိၣ်ဖးဒိၣ် တဖၣ်အိၣ်ဝဲဒီးအဂံၢ်ဆူၣ်အဘါဆူၣ်ခဲလၢာ်န့ၣ်
         မံလီၤ ဒီးပှၤလၢအဘၣ်တၢ်မၤသံအီၤလၢ နးဧိၤဘီဧိၤန့ၣ်လီၤ. မံလီၤဝဲဒီးပှၤတဒိးဘၣ်တၢ်ကူးတရံး ဒီးပှၤလၢအလဲၤ
         လီၤတ့ၢ်ဆူတၢ်ပူၤလီၤ.30  ကလံၤစိးအပဒိၣ်ဖးဒိၣ်အိၣ်ဖဲန့ၣ်, အဝဲသ့ၣ်ခဲလၢာ် ဒီးပှၤစံဒိၣ်ဖိခဲလၢာ် လၢအလဲၤလီၤဆူပှၤဘၣ်တၢ်မၤ
         သံအီၤလီၤ. လၢအတၢ်မၤပျံၤတၢ်လၢအမၤဝဲ, လၢအစိ အကမီၤအဃိ, အဝဲသ့ၣ်မဲာ်ဆှးလီၤ. တဒိးဘၣ်တၢ်ကူး
         တရံးဒီး, မံလီၤဝဲအိၣ်ဒီးပှၤလၢအဘၣ်တၢ်မၤသံအီၤ လၢနးဧိၤဘီဧိၤ, ဒီးတူၢ်အတၢ်မဲာ်ဆှးဒီးပှၤလၢအလဲၤ
         လီၤဆူတၢ်ပူၤအပူၤလီၤ.31  ဖၤရိၤကထံၣ်ဘၣ်အီၤ, ဒီးကမၤမုာ်ထီၣ်က့ၤအသး လၢအပှၤဂီၢ်မုၢ်ခဲလၢာ်အဃိ, ဖၤရိၤဒီးအသုးမုၢ်လၢအ
         ဘၣ်တၢ်မၤသံအီၤလၢနးဧိၤဘီဧိၤခဲလၢာ်လီၤ. ကစၢ် ယွၤစံးဝဲဒၣ်.32  ယဟ့ၣ်အတၢ်မၤပျံၤလၢကီၢ်မူအပူၤ, ဒီးတၢ်ကပာ် လီၤအီၤလၢပှၤတဒိးဘၣ် တၢ်ကူးတရံးအကျါ, အိၣ်ဒီး
         ပှၤလၢအဘၣ်တၢ်မၤသံအီၤလၢနးဧိၤဘီဧိၤ, ဖၤရိၤဒီး အပှၤဂီၢ်မုၢ်ခဲလၢာ်လီၤ, ကစၢ်ယွၤစံးဝဲဒၣ်.

၃၃331  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,― ပှၤကညီဖိ ခွါဧၢ, ကတိၤတၢ်ဒီးနပှၤဂီၢ်မုၢ်ဖိ, ဒီးစံးဘၣ်အီၤ,
         တုၤယ ဒုးဘၣ်ကီၢ်လၢနးဧိၤဘီဧိၤဒီး, ပှၤကီၢ်ဖိမ့ၢ်ဟံးန့ၢ်ပှၤတ ဂၤလၢအကီၢ်ပူၤ, ဒီးပာ်အီၤလၢပှၤပၢၤတၢ်ဖိဒီး,
         3  တုၤ အထံၣ်နးဧိၤဘီဧိၤဟဲဘၣ်ကီၢ်န့ၣ်ဒီး, မ့ၢ်အူထီၣ်ကွဲၤ ဒီးဒုးပလီၢ်ပှၤဂီၢ်မုၢ်အသးဒီး,
         4  ဖဲဒၣ်ပှၤလၢအနၢ်ဟူ ကွဲၤအသီၣ်, ဒီးတပလီၢ်ဘၣ်အသးတဂၤဂၤန့ၣ်နးဧိၤ ဘီဧိၤမ့ၢ်ဟဲဒီး စိာ်ထီၣ်ကွံာ်အီၤဒီး,
         အသွံၣ်ကအိၣ်လၢ အခိၣ်ဒၣ်ဝဲအဖီခိၣ်လီၤ.
         5  နၢ်ဟူကွဲၤအသီၣ်, ဒီးတပ လီၢ်ဘၣ်အသးဘၣ်. အသွံၣ်ကအိၣ်လၢအလိၤလီၤ. မ့ မ့ၢ်ပှၤလၢအပလီၢ်အသးန့ၣ်
         ကမၤပူၤမၤဖျဲးအသးလီၤ.6  မ့မ့ၢ်ပှၤပၢၤတၢ်ဖိမ့ၢ်ထံၣ်ဘၣ် နးဧိၤဘီဧိၤဟဲဝဲ, ဒီးတ အူထီၣ်ဘၣ်ကွဲၤ, ဒီးတဒုးပလီၢ်ဘၣ်ပှၤဂီၢ်မုၢ်အသးဘၣ်
         ဒီး, နးဧိၤဘီဧိၤန့ၣ်မ့ၢ်ဟဲဒီး စိာ်ထီၣ်ကွံာ်ပှၤတဂၤဂၤ လၢအကျါဒီး, တၢ်စိာ်ထီၣ်ကွံာ်အီၤလၢအတၢ်ဒဲးဘး
         အဃိလီၤ. ဘၣ်ဆၣ်ဒီးယကဃုအသွံၣ်လၢပှၤပၢၤတၢ် ဖိအစုပူၤလီၤ.7  ဒီးနဲဒၣ်ပှၤကညီဖိခွါဧၢ, ယပာ်တ့ၢ်နၤလၢပှၤပၢၤတၢ် ဖိလၢအံၣ်စရ့လးအပှၤဟံၣ်ဖိအဂီၢ်, ဒီးနဘၣ်ကနၣ်
         တၢ်ကတိၤလၢယထးခိၣ်, ဒီးဒုးပလီၢ်အသးလၢယၤ လီၤ.8  တုၤယစံးဘၣ်ပှၤတတီတလိၤဘၣ်, ပှၤတတီတလိၤ ဘၣ်တဂၤဧၢ, သံဒီးနကသံဒီး, နမ့ၢ်တကတိၤဘၣ်ဒ် သိးနကဒုးပလီၢ်ပှၤတတီတလိၤအသးလၢ
         အကဃၣ် ကွံာ်အသးလၢအကျဲဘၣ်ဒီး, တၢ်လၢပှၤတတီတလိၤ ဘၣ်တဂၤန့ၣ် ကသံဝဲလၢအတၢ်ဒဲးဘးအဃိလီၤ. ဘၣ်ဆၣ်ဒီးယကဃုအသွံၣ်လၢနစုပူၤလီၤ.9  မ့ၢ်နာ်သက့ဒ်န့ၣ်ဒီး နမ့ၢ်ဒုးပလီၢ်ပှၤတတီတလိၤအ သးလၢအကဃၣ်ကွံာ်အသးလၢအကျဲဒီး, မ့ၢ်တဃၣ်
         ကွံာ်ဘၣ်အသးလၢအကျဲဘၣ်ဒီး, ကသံဝဲလၢအတၢ် ဒဲးဘးအဃိလီၤ. ဘၣ်ဆၣ်ဒီးနမၤပူၤမၤဖျဲးနသးလံလီၤ.10  ဒီးနဲဒၣ်အံၤပှၤကညီဖိခွါဧၢ, စံးဘၣ်အံၣ်စရ့လးအပှၤ ဟံၣ်ဖိ, သုကတိၤတၢ်, ဒီးသုစံး, ပတၢ်ကမၣ်ဒီးပတၢ်
         ဒဲးဘးအိၣ်လၢပလိၤ, ဒီးပဃဲၤလီၤကွံာ်လၢအဃိ, ဒီးပ ကမူဒံးဒ်လဲၣ်.11  စံးဘၣ်အီၤ, ယမူယဲ, ကစၢ်ယွၤစံးဝဲဒၣ်, ပှၤတတီဘၣ် သံန့ၣ်တမ့ၢ်ဘၣ်အဘၣ်ယသးဘၣ်, မ့ၢ်အဘၣ်ယသး
         လၢအကဃၣ်ကွံာ်အသးလၢအကျဲဒီး မူဝဲလီၤ. ဃၣ် ကွံာ်သုသး, ဃၣ်ကွံာ်သုသးလၢသုကျဲအၢန့ၣ်တက့ၢ်. အဂ့ၢ်ဒ်အံၤ,
         အံၣ်စရ့လးအပှၤဟံၣ်ဖိသ့ၣ်ဧၢ, သုကသံ မ့ၢ်အဘၣ်မနုၤလဲၣ်.12  ဒီးနဲဒၣ်အံၤပှၤကညီဖိခွါဧၢ, စံးဘၣ်နပှၤဂီၢ်မုၢ်ဖိ, ပှၤ အတီတဂၤအတၢ်တီန့ၣ် တမၤပူၤမၤဖျဲးအီၤလၢအမၤ
         ကမၣ်တၢ်အမုၢ်နံၤဘၣ်. ဒီးပှၤတတီဘၣ်တဂၤန့ၣ်တ လီၤဃံၤဘၣ်လၢအတၢ်တတီဘၣ်အဃိ လၢမုၢ်နံၤဖဲအ ဃၣ်ကွံာ်အသးလၢအတၢ်တတီတလိၤန့ၣ်ဘၣ်.
         ဒီးပှၤ တီန့ၣ်တမူဘၣ်လၢမုၢ်တနံၤဖဲအမၤတၢ်ဒဲးဘးန့ၣ်ဘၣ်.13  တုၤယစံးလၢပှၤအတီအလိၤအဂ့ၢ်န့ၣ်, မူဒီးကမူဝဲ လီၤန့ၣ်ဒီး, မ့ၢ်သန့ၤအသးလၢအတၢ်တီ, ဒီးမၤတၢ်ဒဲး
         ဘးဒီး, တၢ်တသ့ၣ်နီၣ်ထီၣ်က့ၤဘၣ်အတၢ်တီနီတမံၤ ဘၣ်. မ့မ့ၢ်အကသံဝဲလၢအတၢ်ဒဲးဘးလၢအမၤဝဲအ ဃိလီၤ.14  ဒီးတုၤယစံးလၢပှၤတတီတလိၤဘၣ်အဂ့ၢ်, သံဒီးက သံဝဲဒီး, မ့ၢ်ဃၣ်ကွံာ်အသးလၢအတၢ်ဒဲးဘးန့ၣ်, ဒီးမၤ
         တၢ်စံၣ်ညီၣ်, ဒီးတၢ်တီတၢ်လိၤဒီး,
         15  ပှၤတတီဘၣ်မ့ၢ် ဟ့ၣ်က့ၤတၢ်ဟ့ၣ်ကီၤ, မ့ၢ်ဟ့ၣ်ကၣ်တၢ်လၢအဂုာ်ဆူၣ် ပျီဆူၣ်, ဒီးတမၤတၢ်ဒဲးဘးဘၣ်,
         ဒီးမ့ၢ်လဲၤတၢ်လၢတၢ် မူအတၢ်သိၣ်တၢ်သီအပူၤဒီး, မူဒီးကမူဝဲလီၤ.16  တၢ်တသ့ၣ်နီၣ်ထီၣ်ဘၣ် ထီဒါအီၤလၢအတၢ်ဒဲးဘး လၢအမၤဝဲနီတမံၤဘၣ်. မၤတ့ၢ်ဝဲလၢတၢ်စံၣ်ညီၣ်ဒီး
         တၢ်တီတၢ်လိၤလီၤ. မူဒီးကမူဝဲလီၤ.17  ဘၣ်ဆၣ်ဒီးနပှၤဂီၢ်မုၢ်ဖိစံး, ယွၤအကျဲတတီတဘၣ် ဘၣ်လီၤ. မ့မ့ၢ်အဝဲသ့ၣ်အကျဲတတီတဘၣ်ဘၣ်လီၤ.18  ဒီးတုၤပှၤတီပှၤလိၤဃၣ်ကွံာ်အသးလၢ အတၢ်တီ တၢ်လိၤ, ဒီးမၤတၢ်ဒဲးဘးဒီး, ကသံဝဲလၢအဃိလီၤ.19  ဒီးတုၤပှၤတတီတလိၤဃၣ်ကွံာ်အသးလၢ အတၢ်တ တီတလိၤဘၣ်, ဒီးမၤတၢ်စံၣ်ညီၣ်, ဒီးတၢ်တီတၢ်လိၤ ဒီး,
         ကမူဝဲလၢအဃိလီၤ.20  ဘၣ်ဆၣ်ဒီးသုစံး, ယွၤအကျဲတတီတလိၤဘၣ်လီၤ. ပှၤအံၣ်စရ့လးအပှၤဟံၣ်ဖိသ့ၣ်ဧၢ, ယစံၣ်ညီၣ်သု,
         တ ဂၤဒ်အကျဲဒၣ်ဝဲအသိး, တဂၤဒ်အကျဲဒၣ်ဝဲအသိး, စုာ် စုာ်လီၤ.21  ဒီးလၢပကဲကုၢ်အနံၣ်တဆံခံနံၣ်တနံၣ်, လါဆံဆဲၣ် လါတလါထီၣ်ယဲၢ်နံၤတနံၤန့ၣ် တၢ်မၤအသးလၢပှၤ
         လၢအပူၤဖျဲးဒီးယရူၤၡလ့ၣ်တဂၤဟဲဝဲဆူယအိၣ်, ဒီးစံး ဝဲဒၣ်, တၢ်မၤလူၤလံဝ့ၢ်န့ၣ်လံ.22  ယွၤအစုအိၣ်တ့ၢ်ဝဲလၢ ယလိၤလၢမဟါတနံၤလၢမုၢ် ဟါလၢပှၤလၢအပူၤဖျဲးတဂၤတချုးဟဲဒံးဘၣ်န့ၣ်ဒီး ဒုး
         အဲးထီၣ်တ့ၢ်ယထးခိၣ်တုၤအဝဲဒၣ် ဟဲဆူယအိၣ်လၢ မုၢ်ဂီၤလီၤ. ဒုးအဲးထီၣ်ယထးခိၣ်, ဒီးယတအိၣ်တအုၣ်
         လၢၤဘၣ်. ဒီးယွၤအကလုၢ်ဘၣ်ယၤဒီးစံးဝဲဒၣ်,
         23  ပှၤကညီဖိ ခွါဧၢ, ပှၤလၢအအိၣ်အဆိးလၢအံၣ်စရ့လးအလီၢ်အိၣ် သယုၢ်တဖၣ်အပူၤန့ၣ် ကတိၤတၢ်ဒီးစံးဝဲ,
         စီၤအၤဘြၤ ဟၣ်မ့ၢ်ပှၤတဂၤဃီ, ဒီးန့ၢ်ဘၣ်သါထံဧိၤကီၢ်ဧိၤန့ၣ်လီၤ. မ့မ့ၢ်ပဝဲဒၣ်အံၤပမ့ၢ်ပှၤအါဂၤလီၤ.
         တၢ်ဟ့ၣ်လီၤပှၤလၢ ထံဧိၤကီၢ်ဧိၤလၢပန့ၢ်သါတၢ်အဂီၢ်လီၤ.25  မၤသးဒ်န့ၣ်ဒီးစံးဘၣ်အီၤ, ကစၢ်ယွၤစံးဒ်အံၤ, သုအီၣ် တၢ်ဒီးတၢ်သွံၣ်, ဒီးသုကျ့ထီၣ်သုမဲာ်ဆူသုတၢ်ဂီၤတၢ်
         ဖီၣ်, ဒီးသုလူလီၤတၢ်သွံၣ်လီၤ. ဒီးသုကန့ၢ်ဘၣ်ထံဧိၤ ကီၢ်ဧိၤစ့ၢ်ကီးဧါ.26  သုသန့ၤသုသးလၢသုနးလီၤ. သုမၤတၢ်သးဘၣ်အၢ ဒီးသုမၤဘၣ်အၢပှၤလၢအဃၢၤအမါ, တဂၤပှၤလၢအ ဃၢၤအမါစုာ်စုာ်လီၤ.
         ဒီးသုကန့ၢ်ဘၣ်ထံဧိၤကီၢ်ဧိၤန့ၣ် စ့ၢ်ကီးဧါ.27  စံးဘၣ်အီၤဒ်အံၤ, ကစၢ်ယွၤစံးဒ်အံၤ, ယမူယဲ, မ့ၢ်မး ပှၤအိၣ်ဝဲလၢတၢ်အိၣ်သယုၢ်အပူၤတဖၣ်န့ၣ်
         ကလီၤ ဃံၤလၢနးဧိၤဘီဧိၤ, ဒီးပှၤလၢအအိၣ်ဝဲလၢပှၢ်လၢ်ကျါ န့ၣ်ယကဟ့ၣ်လီၤကွံၤအီၤလၢ ဆၣ်ဖိကီၢ်ဖိဒ်သိးအ
         ကအီၣ်ကွံာ်အီၤ, ဒီးပှၤအိၣ်ဝဲလၢတိာ်ဧိၤတာ်ဧိၤအပူၤ, ဒီးလၢတၢ်အိပူၤန့ၣ် ကသံဝဲလၢတၢ်သံသတြိာ်လီၤ.28  ဒီးယကမၤသယုၢ်တုၢ်ထံဧိၤကီၢ်ဧိၤန့ၣ်, ဒီးအဂံၢ်အဘါ အသးထီၣ်ထီန့ၣ်ကဆိတ့ၢ်, ဒီးအံၣ်စရ့လးအကစၢၢ်
         ကလိကအိၣ်သယုၢ်တုၤပှၤတခီဂာ်ဘၣ်အီၤနီတဂၤဘၣ်.29  တုၤယမၤသယုၢ်တုၢ်ထံဧိၤကီၢ်ဧိၤန့ၣ်လၢ အတၢ်သး ဘၣ်အၢလၢအမၤဝဲအဃိဒီး, ကသ့ၣ်ညါဝဲလၢယမ့ၢ် ယွၤလီၤ.30  ဒီးနဲဒၣ်အံၤ, ပှၤကညီဖိခွါဧၢ, နပှၤဂီၢ်မုၢ်ဖိကတိၤတၢ် လၢနဂ့ၢ်လၢတၢ်အဒူၣ်အဃၢၤ, ဒီးလၢဟံၣ်အကျဲစၢၤ
         ဃၢၤ, ဒီးကတိၤတၢ်တဂၤဒီးတဂၤ, ဒီးတဂၤဒီးအဒီ ပုၢ်ဝဲၢ်, ဒီးစံး, ဟဲလၢ်, ဒီးတၢ်ကတိၤလၢအဟဲလၢယွၤ
         အအိၣ်န့ၣ်မ့ၢ်ဒ်လဲၣ်ဒ်လဲၣ်န့ၣ်ကနၣ်တက့ၢ်.31  ဒီးဟဲဝဲဆူနအိၣ် ဒ်ပှၤဂီၢ်မုၢ်အိၣ်ဖှိၣ်ရိဖှိၣ်အသိး, ဒီး ဆ့ၣ်နီၤလၢနမဲာ်ညါဒ်ယပှၤဂီၢ်မုၢ်အသိး,
         ဒီးနၢ်ဟူတၢ် ကတိၤဘၣ်ဆၣ်ဒီး, တမၤဘၣ်အီၤဘၣ်. အဂ့ၢ်ဒ်အံၤ, အဲၣ်ဒိးတၢ်လၢအထးခိၣ်လီၤ. မ့မ့ၢ်အသးလဲၤထွဲအသး
         ကွံတၢ်အခံလီၤ.32  ဒီးကွၢ်ကွၢ်, နအိၣ်လၢအဂီၢ်မၤသးဒ်ပှၤလၢအကလုၢ် မုာ်, လၢအသံကျံတၢ်သ့မးတဂၤအတၢ်သးဝံၣ်မုာ်မုာ်
         အသိးန့ၣ်လီၤ. အဂ့ၢ်ဒ်အံၤ, နၢ်ဟူနတၢ်ကတိၤဘၣ်ဆၣ် ဒီး, တမၤဘၣ်အီၤဘၣ်.33  ဒီးတုၤတၢ်န့ၣ်မၤအသးဒီး, (ကွၢ်ကွၢ်, ကမၤအသး လီၤ.), တုၤနုၤတစုကသ့ၣ်ညါဝဲလၢဝံတဂၤအိၣ်တ့ၢ်
         လံလၢအကျါလံလီၤ.

၃၄341  ဒီးယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါ ဧၢ, ကတိၤတၢ်လၢဝံကျိာ်ထီဒါအံၣ်စရ့လး အပှၤကွၢ်
         သိ, ကတိၤတၢ်လၢဝံကျိာ်ဒီးစံးဘၣ်အီၤ, ပှၤကွၢ်သိတ ဖၣ်ဒၣ်လဲာ်, ကစၢ်ယွၤစံးဒ်အံၤ, အံၣ်စရ့လးအပှၤကွၢ်
         သိလၢအကွၢ်လီၤအသးတဖၣ်န့ၣ် ဘၣ်အဖှီၣ်လီၤ, ပှၤ ကွၢ်သိကြၢးဒုးအီၣ်အသိတဖုအဆၣ်, တမ့ၢ်ဘၣ်ဧါ.3  သုအီၣ်တၢ်အဘီၣ်, ဒီးသုကူသိးဒီးသိအဆူၣ်, သုမၤ သံတၢ်အဘီၣ်လီၤ. မ့မ့ၢ်သုတဒုးအီၣ်တၤသိတဖုအ
         ဆၣ်ဘၣ်.4  တၢ်လၢအဂံၢ်စၢ်အဘါစၢ်န့ၣ် သုတဒုးဆူၣ်ထီၣ်ဘၣ် အီၤဘၣ်, ဒီးတၢ်လၢအဆါဝဲန့ၣ်သုတမၤဘျါဘၣ်အီၤ
         ဘၣ်, ဒီးတၢ်လၢအဘၣ်တူာ်န့ၣ်သုတဘိၣ်ထီၣ်ဘၣ် အီၤဘၣ်, ဒီးတၢ်လၢတၢ်ဟီထီၣ်ကွံာ်အီၤန့ၣ်သုတဟဲ
         က့ၤစိာ်ဘၣ်အီၤဘၣ်, ဒီတၢ်လၢအဟးဖျိးကျဲန့ၣ်သုတ ဃုဘၣ်အီၤဘၣ်. မ့မ့ၢ်သုပၢအီၤလၢတၢ်မၤဆူၣ်,
         ဒီးတၢ် အစုဆူၣ်အခီၣ်သကးလီၤ.5  မၤသးဒ်န့ၣ်ဒီး မ့ၢ်ပှၤကွၢ်သိဖိတအိၣ်ဘၣ်ဒီး, အိၣ်ပြံ ပြါဝဲ, ဒီးကဲထီၣ်တၢ်အီၣ်လၢကယဲၢ်ဆၣ်ဖိကီၢ်ဖိလၢ
         ပှၢ်လၢ်ကျါအဂီၢ်, ဒီးအိၣ်ပြံပြါဝဲလီၤ.6  ယသိးဟးဖျိးလၢကစၢၢ်ကလိခဲလၢာ်အလိၤ, ဒီးလၢတၢ်စိခိၣ်ထီကိးဖျၢၣ်ဒဲးအလိၤလီၤ. မ့ၢ်မးယသိတဖု
         လီၤပြံလီၤပြါဝဲလၢကီၢ်ဒီဘ့ၣ်ညါအပူၤ, ဒီးပှၤဃုအီၤ တအိၣ်, ပှၤချုအီၤတအိၣ်ဘၣ်လီၤ.7  မၤသးဒ်န့ၣ်ဒီးပှၤကွၢ်သိသ့ၣ်ဧၢ, ကနၣ်ယွၤအကလုၢ် တက့ၢ်.
         8  ယမူယဲ, ကစၢ်ယွၤစံးဝဲဒၣ်, မ့ၢ်မးမ့ၢ်ယသိတ ဖုကဲထီၣ်တၢ်ဂုာ်န့ၢ်, ဒီးယသိတဖုကဲထီၣ်တၢ်အီၣ်လၢ
         ကယဲၢ်ဆၣ်ဖိကီၢ်ဖိလၢပှၢ်လၢ်ကျါခဲလၢာ်အဂီၢ်, လၢ ပှၤကွၢ်သိတအိၣ်ဘၣ်အဃိ, ဒီးမ့ၢ်ယပှၤကွၢ်သိတဃု
         ဘၣ်ယသိတဖုဘၣ်, ဒီးကွၢ်လီၤဒၣ်အသး, ဒီးတဒုး အီၣ်ဘၣ်ယသိတဖုအဆၣ်ဘၣ်ဒီး,
         9  ပှၤကွၢ်သိသ့ၣ်ဧၢ, ကနၣ်ယွၤအကလုၢ်တက့ၢ်.
         10  ကစၢ်ယွၤစံးဒ်အံၤ, ကွၢ် ကွၢ်, ယထီဒါပှၤကွၢ်သိ, ဒီးယကဃုယသိတဖုလၢအ စုပူၤ, ဒီးဒုးဆိတ့ၢ်အကွၢ်သိတဖုန့ၣ်,
         ဒီးပှၤကွၢ်သိဖိတ ကွၢ်လီၤလၢၤဘၣ်အသးဒၣ်ဝဲဘၣ်. ဒီးယကမၤပူၤမၤ ဖျဲးယသိတဖုလၢအထးခိၣ်ဒ်သိး, အသုတကဲထီၣ်တၢ်
         အီၣ်လၢအဂီၢ်တဂ့ၤလီၤ.
         11  အဂ့ၢ်ဒ်အံၤ, ကစၢ်ယွၤစံးဒ်အံၤ, ကွၢ်ကွၢ်, ယဲဒၣ်အံၤ, ယၤဒၣ်လဲာ်, ယကဃုယသိတဖု, ဒီးယကချုအီၤ,―12  ဒ်ပှၤကွၢ်သိအသိတဖုလၢ မုၢ်တနံၤလၢအအိၣ်လၢအ သိလၢအအိၣ်ပြံပြါအကျါအသိးန့ၣ် ယကဃုယသိ တဖုဒ်န့ၣ်သိး,
         ဒီးမၤပူၤဖျဲးအီၤလၢကယဲၢ်တၢ်အလီၢ် လၢအလီၤပြံလီၤပြါလၢ မုၢ်တနံၤလၢအအိၣ်ဒီးတၢ် အၢၣ်ဒီးတၢ်ခံးန့ၣ်လီၤ.13  ဒီးယကဒုးဟဲထီၣ်အီၤလၢ ပှၤကလုာ်တဖၣ်အကျါ, ဒီးထၢဖှိၣ်အီၤလၢကီၢ်ခဲလၢာ်အပူၤ, ဒီးယကဒုးဟဲက့ၤ
         အီၤဆူအကီၢ်ဒၣ်ဝဲအပူၤ, ဒီးဒုးအီၣ်အဆၣ်လၢအံၣ်စ ရ့လးအကစၢၢ်ကလိ, လၢတၢ်တြိတဖၣ်အပူၤ, ဒီးလၢ
         ပှၤအိၣ်ဝဲဆိးဝဲလၢအလီၢ်ပူၤခဲလၢာ် လၢထံဧိၤကီၢ်ဧိၤ အပူၤလီၤ.14  ယကဒုးအီၣ်အဆၣ်လၢတၢ်အီၣ်ဆၣ်အလီၢ်ဂ့ၤ, ဒီး လၢအံၣ်စရ့လး အကစၢၢ်ကလိထီန့ၣ်အဂၢၤကအိၣ်, ဒီးကကိာ်လီၤဖဲန့ၣ်လၢအဂၢၤဂ့ၤအပူၤ,
         ဒီးကအီၣ်အ15  ဆၣ်ဝံၣ်လၢအံၣ်စရ့လးအကစၢၢ်ကလိလီၤ. ယကဒုး အီၣ်ယသိတဖုအဆၣ်, ဒီးယကဒုးကိာ်လီၤအီၤလီၤ, ကစၢ်ယွၤစံးဝဲဒၣ်.16  ယကဃုတၢ်လၢအဟါမၢ်, ဒီးဟဲက့ၤတၢ်လၢတၢ်ဟီ ထီၣ်ကွံာ်အီၤ, ဒီးယကဘိၣ်ထီၣ်တၢ်လၢအကၢ်, ဒီးယ ကဒုးဆူၣ်ထီၣ်တၢ်လၢအဆါလီၤ.
         မ့မ့ၢ်တၢ်လၢအဘီၣ် ဝဲဒီးဆူၣ်ဝဲန့ၣ် ယကမၤဟးဂီၤအီၤလီၤ. ယကကွၢ်အီၤ လၢတၢ်စံၣ်ညီၣ်လီၤ.17  တၢ်လၢသုအံၤ, ယသိဒီးမဲာ်တဲးလဲးတဖုဧၢ. ကစၢ်ယွၤ စံးဒ်အံၤ, ကွၢ်ကွၢ်, ယစံၣ်ညီၣ်တၢ်လၢသိဒီးသိအဘၢၣ်
         စၢၤ, ဒီးလၢသိဖါဒီးမဲာ်တဲးလဲးဖါအဘၢၣ်စၢၤလီၤ.18  သုအီၣ်ကွံာ်တၢ်အီၣ်ဆၣ်အလီၢ်ဂ့ၤ မ့ၢ်အဆံးသတးဒီး, သုယီၢ်လီၤတံၢ်လၢ သုခီၣ်တၢ်အိၣ်လီၤတဲာ်လၢသုအီၣ်
         ဆၣ်အလီၢ်စ့ၢ်ကီးဧါ. ဒီးသုအီထံနိၣ်မ့ၢ်အဆံးသတးဒီး သုမၤဒုထီၣ်ထံအိၣ်လီၤတဲာ်လၢ သုခီၣ်န့ၣ်စ့ၢ်ကီးဧါ.19  တၢ်လၢယသိဒီးယမဲာ်တဲးလဲးန့ၣ် မ့ၢ်အအီၣ်တၢ်လၢ သုယီၢ်လီၤတံၢ်လၢသုခီၣ်, ဒီးအီတၢ်လၢသုမၤဒုထီၣ်
         လၢသုခီၣ်လီၤ.20  မၤသးဒ်န့ၣ်ဒီးကစၢ်ယွၤစံးလၢအီၤဒ်အံၤ, ကွၢ်ကွၢ်, ယဲ ဒၣ်အံၤ, ယၤဒၣ်လဲာ်, ယကစံၣ်ညီၣ်တၢ်လၢသိဘီၣ်ဒီး
         သိဃဲၤအဘၢၣ်စၢၤလီၤ.21  မ့ၢ်သုဆီၣ်တနံးတၢ်လၢ သုကပၤဒီးလၢသုဖံဘၣ်ခိၣ်, ဒီးဘျၢၣ်ကယဲၢ်တၢ်လၢအဆါ, လၢသုနၢၤတုၤသုမၤ
         လီၤပြံပြါအီၤဒီး,
         22  ယကအုၣ်က့ၤခီၣ်က့ၤယသိတဖု, ဒီးတကဲထီၣ်လၢၤဘၣ်တၢ်ဂုာ်န့ၢ်အလီၢ်, ဒီးယကစံၣ် ညီၣ်တၢ်လၢသိဒီးသိအဘၢၣ်စၢၤလီၤ.23  ဒီးယကပာ်ပှၤကွၢ်သိတဂၤလၢအဖီခိၣ်, ဒီးကကွၢ် အီၤ, ယခ့ယပှၤစီၤဒၤဝံးဒၣ်လဲာ်လီၤ. ကကွၢ်အီၤ,
         ဒီးက ကဲထီၣ်အပှၤကွၢ်သိလီၤ.24  ဒီးယၤယွၤအံၤ, ယကကဲထီၣ်အကစၢ်, ဒီးယခ့ယပှၤ စီၤဒၤဝံးကကဲထီၣ် ပဒိၣ်ဖးဒိၣ်တဂၤလၢအကျါလီၤ. ယၤယွၤအံၤယကတိၤလံတၢ်လံ.25  ယကအၢၣ်လီၤအီလီၤတၢ်ဃူတၢ်ဖိး အတၢ်အၢၣ်လီၤ အီလီၤလီၤ. ဒီးယကမၤစှီၢ်ကွံာ်ဆၣ်ဖိကီၢ်ဖိအဒူလၢထံ
         ဧိၤကိၢ်ဧိၤအပူၤ, ဒီးကအိၣ်ဝဲဆိးဝဲခၢၣ်သနၢၢ်လၢပှၢ်မုၢ် ကနၢ, ဒီးမံဝဲလၢသ့ၣ်ပှၢ်လၢ်အကျါလီၤ.26  ဒီးယကပာ်အီၤဒီးတၢ်ဝးတရံးယတၢ်စိခိၣ်လၢ တၢ် ဆိၣ်ဂ့ၤအလီၢ်, ဒီးယကဒုးဟဲတၢ်စူၤလၢအကတီၢ်ဒၣ်ဝဲ
         အပူၤလီၤ. တၢ်ဆိၣ်ဂ့ၤအတၢ်ဟဲစူၤန့ၣ်ကအိၣ်ဝဲလီၤ.27  ဒီးသ့ၣ်လၢဟီၣ်ခိၣ်အကဝီၤပူၤန့ၣ်ကသၣ်ထီၣ်, ဒီး ဟီၣ်ခိၣ်ကဒုးအါထီၣ်တၢ်, ဒီးအဝဲသ့ၣ်ကအိၣ်ခၢၣ်သ
         နၢၣ်လၢအကီၢ်ပူၤ, ဒီးတုၤယမၤတဲာ်ကွံာ်အနီၣ်ယိးဘိ အပျံၤ, ဒီးမၤပူၤမၤဖျဲးအီၤဒီးပှၤလၢအမၢကဲကုၢ်အီၤဒီး,
         ကသ့ၣ်ညါဝဲလၢယမ့ၢ်ယွၤလီၤ.28  ဒီးတကဲထီၣ်လၢၤဘၣ်တၢ်ဂုာ်န့ၢ်အလီၢ်လၢ ပှၤက လုာ်တဖၣ်အဂီၢ်ဘၣ်, ဒီးထံဧိၤကီၢ်ဧိၤအဆၣ်ဖိကီၢ်ဖိ
         တအီၣ်ကွံာ်ဘၣ်အီၤဘၣ်. ဒီးကအိၣ်ခၢၣ်သနၢၢ်, ဒီးတၢ် တမၤပျံၤဘၣ်အီၤနီတမံၤဘၣ်.29  ယကဒုးမဲထီၣ်တၤသၣ်အလီၢ်လၢ တၢ်အမံၤလၤသၣ် ကပီၤအဂီၢ်, ဒီးပှၤတလၢာ်လၢၤဘၣ် လၢကီၢ်ပူၤလၢ တၢ်သၣ်ဝံၤအသးအဃိဘၣ်.
         ဒီးတဘၣ်လၢၤဘၣ်တၢ် မဲာ်ဆှးဘၣ်ဃးဒီးပှၤကလုာ်တဖၣ်ဘၣ်.30  တုၤနုၤတဘျီကသ့ၣ်ညါဝဲလၢယၤယွၤအံၤ, အကစၢ် န့ၣ်အိၣ်ဝဲဒီးအီၤ, ဒီးအဝဲသ့ၣ်အံၣ်စရ့လးအပှၤဟံၣ်ဖိ
         န့ၣ်မ့ၢ်ယပှၤဂီၢ်မုၢ်လီၤ.31  ဒီးသုဝဲသ့ၣ်, ယသိတဖု, ယတၢ်အီၣ်ဆၣ်အလီၢ်အသိ တဖု, မ့ၢ်ယပှၤဂီၢ်မုၢ်လီၤ. ဒီးယဲဒၣ်အံၤ, ယမ့ၢ်သုကစၢ်
         လီၤ, ကစၢ်ယွၤစံးဝဲဒၣ်.

၃၅351  ဒီးကစၢ်ယွၤအကလုၢ်ဘၣ်ယၤဒီးစံးဝဲဒၣ်,
         2  ― ပှၤကညီ ဖိခွါဧၢ, ကွၢ်လၢနမဲာ်ဆူကစၢၢ်စ့ဧၢ်, ဒီးကတိၤတၢ်လၢ ဝံကျိာ်လၢအလိၤ,
         3  ဒီးစံးလၢအီၤ, ကစၢ်ယွၤစံးဒ်အံၤ, ကစၢၢ်စ့ဧၢ်ဧၢ, ကွၢ်ကွၢ်, ယထီဒါနၤ, ဒီးယကယူာ်ထီၣ် ယစုလၢနဖီခိၣ်,
         ဒီးယကမၤသယုၢ်တုၢ်နၤလီၤ.
         4  ဒီး ယကမၤလူၤနဝ့ၢ်တဖၣ်, ဒီးနကအိၣ်သယုၢ်, ဒီးနက သ့ၣ်ညါလၢယမ့ၢ်ယွၤလီၤ.5  အဂ့ၢ်ဒ်အံၤ, နသးဟ့တၢ်ထီဘိ, ဒီးနဟ့ၣ်လီၤကွံာ်ပှၤ အံၣ်စရ့လးဖိလၢနးအကနၣ်လၢအဘၣ် နးဘၣ်ဖှီၣ်အ
         ကတီၢ်, ဖဲအကတီၢ်လၢတၢ်ဒဲးဘးမၤလၢာ်တၢ်လီၤ.6  မၤသးဒ်န့ၣ်ဒီးယမူယဲ, ကစၢ်ယွၤစံးဝဲဒၣ်, ယကက တဲာ်ကတီၤနၤလၢတၢ်သွံၣ်အဂီၢ်, ဒီးတၢ်သွံၣ်ကလူၤ
         နၤလီၤ. မ့ၢ်နတသးဟ့ဘၣ်တၢ်သွံၣ်ဘၣ်ဒီး, တၢ်သွံၣ် ကလူၤနၤလီၤ.7  ဒီးယကမၤသယုၢ်တုၢ်ကစၢၢ်စ့ဧၢ်, ဒီးယကဒီၣ်တဲာ် ကွံာ်ပှၤလၢအဟးထီၣ်, ဒီးပှၤလၢအဟဲက့ၤလီၤ.8  ဒီးယကမၤပှဲၤအကစၢၢ်ကလိလၢ ပှၤဘၣ်တၢ်မၤသံ အီၤလီၤ. လၢနတၢ်စိခိၣ်အလိၤ, ဒီးလၢနတၢ်ပျီပူၤ, ဒီး
         လၢနကစၢၢ်ကဆူးအပူၤခဲလၢာ်န့ၣ် ပှၤလၢအဘၣ်တၢ် မၤသံအီၤလၢနးကလီၤဃံၤဝဲလီၤ.9  ယကမၤသယုၢ်တုၢ်နၤလီၤထူလီၤယိာ်, ဒီးပှၤတအိၣ် တဆိးဘၣ်လၢနဝ့ၢ်တဖၣ်အပူၤန့ၣ်, ဒီးသုကသ့ၣ်ညါ
         လၢယမ့ၢ်ယွၤလီၤ.10  မ့ၢ်နစံးလၢပှၤခံကလုာ်အံၤ, ဒီးကီၢ်ခံဘ့ၣ်အံၤကကဲ ထီၣ်ပတၢ်, ဒီးပကမၤန့ၢ်အီၤဒီး, (ဘၣ်ဆၣ်ဒီးယွၤအိၣ်
         တ့ၢ်ဖဲန့ၣ်,)
         11  မၤသးဒ်န့ၣ်ဒီးယမူယဲ, ကစၢ်ယွၤစံးဝဲ ဒၣ်, ယကမၤယဲဒ်နမၤလၢနသးထီၣ်ဒီးနသးကါ လၢ နသးဟ့အီၤအဃိအသိးန့ၣ်,
         ဒီးတုၤယစံၣ်ညီၣ်နၤဒီး, ယကလီၣ်ဖျါထီၣ်ယသးလၢအမဲာ်ညါလီၤ.12  ဒီးသုကသ့ၣ်ညါလၢယမ့ၢ်ယွၤ, ဒီးလၢယနၢ်ဟူသု ဒုၣ်ဒွဲၣ်တၢ်လၢ သုကတိၤတၢ်ထီဒါအံၣ်စရ့လးအက စၢၢ်ကလိ,
         ဒီးနစံး, အိၣ်သယုၢ်ဝဲ, တၢ်ဟ့ၣ်လီၤအီၤလၢ ပှၤလၢပကမၤလၢာ်ကွံာ်အီၤလီၤ.13  ဒီးသုပာ်ကဖိသုသးလၢ သုထးခိၣ်ထီဒါယၤ, ဒီးမၤ အါထီၣ်နတၢ်ကတိၤထီဒါယၤလီၤ. ယနၢ်ဟူလံအဝဲ န့ၣ်လံ.14  ကစၢ်ယွၤစံးဒ်အံၤ, တုၤဟီၣ်ခိၣ်ဒီဘ့ၣ်ညါသးခုဒီး, ယကကတဲာ်ကတီၤ တၢ်အိၣ်သယုၢ် တုၢ်လၢနဂီၢ်
         လီၤ.
         15  ဒ်နသးခုလၢအံၣ်စရ့လးအဟံၣ်, ယတၢ်န့ၢ် သါအဖီခိၣ်လၢအအိၣ်သယုၢ်အဃိအသိးန့ၣ်, ယက မၤနၤဒ်န့ၣ်သိးလီၤ.
         ကစၢၢ်စ့ဧၢ်, ဒီးအဒိၣ်ဒီဘ့ၣ်ညါက အိၣ်သယုၢ်, ဒီးကသ့ၣ်ညါဝဲလၢယမ့ၢ်ယွၤလီၤ.

၃၆361  ဒီးနဲဒၣ်ပှၤကညီဖိခွါဧၢ, ကတိၤတၢ်လၢဝံကျိာ်လၢ အံၣ်စရ့လးအကစၢၢ်ကလိအဂ့ၢ်, ဒီးစံး, အံၣ်စရ့လးအ
         ကစၢၢ်သ့ၣ်ဧၢ, ကနၣ်ကစၢ်ယွၤအကလုၢ်တက့ၢ်.2  ကစၢ်ယွၤစံးဒ်အံၤ, မ့ၢ်တၢ်အဒုၣ်အဒါစံးလၢသုဂ့ၢ်, ကျၢၤသးတၢ်အလီၢ်ထီၣ်ထီအထူအယိာ် ကဲထီၣ်ပတၢ်
         န့ၢ်သါအလီၢ်လံဒီး,
         3  ကတိၤတၢ်လၢဝံကျိာ်ဒီးစံး, က စၢ်ယွၤစံးဒ်အံၤ, မ့ၢ်မးမ့ၢ်ပှၤမၤသယုၢ်သု, ဒီးယူၢ်လီၤ ကွံာ်သုကိးခီဒဲး,
         ဒ်သိးသုကကဲထီၣ်တၢ်န့ၢ်သါလၢပှၤ ကလုာ်တဖၣ်လၢအအိၣ်လီၤတဲာ်အဂီၢ်, ဒီးတၢ်ကတိၤ တၢ်အလီၢ်လၢ ပှၤကတိၤဒၣ်တၢ်အဂီၢ်ဒီးတၢ်ဒုၣ်ဒွဲၣ်
         အလီၢ်လၢပှၤဂီၢ်မုၢ်အဂီၢ်,4  မၤသးဒ်န့ၣ်ဒီးအံၣ်စရ့လးအကစၢၢ်သ့ၣ်ဧၢ, ကနၣ် ကစၢ်ယွၤအကလုၢ်တက့ၢ်. ကစၢ်ယွၤစံးလၢကစၢၢ်က လိ,
         ဒီးတၢ်စိခိၣ်, ဒီးကစၢၢ်ကဆူး, ဒီးတၢ်ပျီပူၤတၢ်အ လီၢ်အိၣ်သယုၢ်, ဒီးဝ့ၢ်တဖၣ်လၢပှၤလဲၤသဒၣ်အီၤလၢ
         အကဲထီၣ်တၢ်ဂုာ်န့ၢ်, ဒီးတၢ်မၤတရီတပါအလီၢ်လၢ ပှၤကလုာ်လၢအအိၣ်လီၤတဲာ်တဖၣ်အဂီၢ်,
         5  မၤသးဒ် န့ၣ်ဒီးကစၢ်ယွၤစံးဒ်အံၤ, မ့ၢ်မးယကတိၤတ့ၢ်တၢ်လၢ ယသးက့ၣ်ထီဒါပှၤကလုာ်တဖၣ်လၢအအိၣ်လီၤတဲာ်,
         ဒီးထီဒါပှၤအဒိၣ်ဖိခဲလၢာ်လၢအဟံးန့ၢ်ပာ် ယကီၢ်လၢ အဂီၢ်ဒၣ်ဝဲလၢအသးခုလၢအသးဒီဖျၢၣ်ညါ, ဒီးပာ်က
         ဖိအသးဒ်သိးအကပာ်အီၤလၢ တၢ်ဂုာ်န့ၢ်အလီၢ်လၢအ သးလီၤ.6  မၤသးဒ်န့ၣ်ဒီးကတိၤတၢ်လၢဝံကျိာ် လၢကီၢ်အံၣ်စ ရ့လးအဂ့ၢ်, ဒီးစံးဘၣ်ကစၢၢ်ကလိ, ဒီးတၢ်စိခိၣ်,
         ဒီးက စၢၢ်ကဆူး, ဒီးတၢ်ပျီပူၤ, ကစၢ်ယွၤစံးဒ်အံၤ, ကွၢ်ကွၢ်, ယကတိၤတ့ၢ်တၢ်လၢယသးက့ၣ်, ဒီးလၢယသးကဲၤ
         ထီၣ်လီၤ. အဂ့ၢ်ဒ်အံၤ, သုဘၣ်တ့ၢ်ပှၤကလုာ်တဖၣ် အတၢ်ဒုၣ်ဒွဲၣ်လီၤ.7  မၤသးဒ်န့ၣ်ဒီးကစၢ်ယွၤစံးဒ်အံၤ, ယယူာ်ထီၣ်လံယ စုလံ, ဒီးယဆိၣ်, မ့ၢ်မးပှၤကလုာ်တဖၣ်လၢအအိၣ်ဝး
         တရံးသု, အဝဲသ့ၣ်ကဘၣ်အတၢ်ဒုၣ်ဒွဲၣ်လီၤ.8  မ့မ့ၢ်သုဝဲသ့ၣ်အံၣ်စရ့လးအကစၢၢ်သ့ၣ်ဧၢ, သုကယူာ် ထီၣ်သုသ့ၣ်အဒ့, ဒီးသၣ်ထီၣ်တၢ်လၢယပှၤဂီၢ်မုၢ်အံၣ်
         စရ့လးအဂီၢ်လီၤ. အဂ့ၢ်ဒ်အံၤ, ဘူးဒီးအကဟဲလီၤ.
         9  အ ဂ့ၢ်ဒ်အံၤ, ကွၢ်ကွၢ်, ယအိၣ်လၢသုဂီၢ်, ဒီးယကဃၣ်ယ သးဆူသုအိၣ်, ဒီးပှၤကထဲၣ်သု, ဒီးဖှံတၢ်လၢသုလိၤလီၤ.10  ဒီးယကမၤအါထီၣ်ပှၤကညီလၢသုလိၤ, ကယဲၢ်အံၣ် စရ့လးအပှၤဟံၣ်ဖိခဲလၢာ်ဒၣ်လဲာ်, အဝဲသ့ၣ်ခဲလၢာ်,
         ဒီးပှၤကအိၣ်ကဆိးလၢဝ့ၢ်တဖၣ်အပူၤ, ဒီးပှၤကမၤထီၣ် က့ၤတၢ်အိၣ်သယုၢ်လီၤ.11  ဒီးယကမၤအိၣ်ထီၣ်ပှၤကညီ, ဒီးဆၣ်ဖိကီၢ်ဖိလၢသု လိၤ, ဒီးကအါထီၣ်ဝဲ, ဒီးသၣ်ထီၣ်, ဒီးတၢ်ကအိၣ်က
         ဆိးလၢသုလိၤဒ်လၢပျၢၤအသိးန့ၣ်, ဒီးယကမၤသုဂ့ၤ န့ၢ်လၢအခီၣ်ထံးတက့ၢ်, ဒီးသုကသ့ၣ်ညါလၢယမ့ၢ်
         ယွၤလီၤ.12  ဒီးယကဒုးလဲၤပှၤကညီလၢသုလိၤ, ယပှၤဂီၢ်မုၢ်အံၣ် စရ့လးဒၣ်လဲာ်, ဒီးကန့ၢ်သါနၤ, ဒီးနကကဲထီၣ်အတၢ်
         န့ၢ်သါ, ဒီးနတမၤတူာ်ဖိလၢၤဘၣ်အဖိဘၣ်.13  ကစၢ်ယွၤစံးဒ်အံၤ, မ့ၢ်အဝဲသ့ၣ်စံးဘၣ်သု, နအီၣ်ကွံာ် ပှၤကညီ, ဒီးမၤတူာ်ဖိပှၤကလုာ်တဖၣ်လီၤ.
         14  မၤသးဒ် န့ၣ်ဒီးနတအီၣ်လၢၤဘၣ်ပှၤကညီဘၣ်, ဒီးနတဒုးတူာ် ဖိလၢၤဘၣ်နပှၤကလုာ်တဖၣ်ဘၣ်, ကစၢ်ယွၤစံးဝဲ
         ဒၣ်,
         15  ဒီးယတဒုးဟူထီၣ်လၢၤဘၣ် ပှၤကလုာ်တဖၣ် အတၢ်ဒုၣ်ဒွဲၣ်နၤဘၣ်, ဒီးနတဘၣ်လၢၤဘၣ်ပှၤဂီၢ်မုၢ်အ
         တၢ်မၤတရီတပါဘၣ်, ဒီးနတဒုးတူာ်ဖိလၢၤဘၣ်နပှၤ ကလုာ်ဘၣ်, ကစၢ်ယွၤစံးဝဲဒၣ်.
         16  ဒီးယွၤအကလုၢ်ဘၣ်ယၤ, ဒီးစံးဝဲဒၣ်,
         17  ပှၤကညီ ဖိခွါဧၢ, လၢပှၤအံၣ်စရ့လးဖိအိၣ်ဆိးဝဲလၢ အကီၢ်ဒၣ် ဝဲအပူၤန့ၣ်မၤဘၣ်အၢအီၤလၢအကျဲ,
         ဒီးလၢအမၤတၢ် လီၤ. အကျဲလၢယမဲာ်ညါမၤသးဒ်ပိာ်မုၣ်လၢအဆှုၣ် အသးအတၢ်တကဆှီဘၣ်အသိးန့ၣ်လီၤ.18  ဒီးယလူလီၤယသးကဲၤထီၣ်လၢအဖီခိၣ်လၢ တၢ်သွံၣ် လၢအလူလီၤဝဲလၢထံဧိၤကီၢ်ဧိၤအပူၤအဃိ, ဒီးလၢအ မၤဘၣ်အၢအီၤလၢအတၢ်ဂီၤတၢ်ဖီၣ်အဃိလီၤ.19  ဒီးယမၤလီၤပြံလီၤပြါအီၤလၢ ပှၤကလုာ်တဖၣ်အ ကျါ, ဒီးလီၤမုၢ်လီၤဖးဝဲလၢကီၢ်တဖၣ်အပူၤလီၤ. ယစံၣ်
         ညီၣ်အီၤဒ်အကျဲအသိး, ဒီးဒ်အမၤတၢ်အသိးန့ၣ်လီၤ.20  ဒီးတုၤအလဲၤတုၤဝဲလၢပှၤကလုာ်တဖၣ်အကျါ, ဖဲအ လဲၤတၢ်ဒီး, မၤဘၣ်အၢယမံၤစီဆှံလီၤ. ပှၤစံးလၢအဂ့ၢ်
         န့ၣ်, အဝဲအံၤမ့ၢ်ယွၤအပှၤဂီၢ်မုၢ်, ဒီးဟးထီၣ်ကွံာ်လၢအ ကီၢ်ပူၤလီၤ.21  ဒီးယသးလီယမံၤစီဆှံလၢ ပှၤအံၣ်စရ့လးဖိမၤဘၣ် အၢဝဲလၢပှၤကလုာ်တဖၣ်အကျါဖဲအလဲၤတၢ်လီၤ.22  မၤသးဒ်န့ၣ်ဒီးစံးဘၣ်အံၣ်စရ့လးအပှၤဟံၣ်ဖိ, ကစၢ် ယွၤစံးဒ်အံၤ, အံၣ်စရ့လးအပှၤဟံၣ်ဖိသ့ၣ်ဧၢ,
         ယမၤတၢ် အံၤလၢသုဃိတမ့ၢ်ဘၣ်, မ့ၢ်လၢယမံၤစီဆှံလၢသုမၤ ဘၣ်အၢအီၤလၢပှၤကလုာ်တဖၣ်အကျါ ဖဲသုလဲၤတၢ်
         အဃိလီၤ.23  ဒီးယကပာ်စီဆှံယမံၤဒိၣ် လၢအဘၣ်အၢလၢပှၤက လုာ်တဖၣ်အကျါ လၢသုမၤဘၣ်အၢအီၤလၢအပူၤ, ဒီးတုၤတၢ်ပာ်စီဆှံယၤလၢသုဃိလၢအမဲာ်ညါဒီး,
         ပှၤက လုာ်တဖၣ်ကသ့ၣ်ညါဝဲလၢ ယမ့ၢ်ယွၤလီၤ, ကစၢ်ယွၤ စံးဝဲဒၣ်.24  အဂ့ၢ်ဒ်အံၤ, ယကဟံးထီၣ်ကွံာ်သုလၢပှၤကလုာ်တ ဖၣ်အကျါ, ဒီးယကထၢဖှိၣ်သုလၢကီၢ်ခဲလၢာ်အကျါ,
         ဒီးယကဒုးဟဲက့ၤသုဆူသုကီၢ်ဒၣ်သုဝဲအပူၤလီၤ.
         25  တုၤ နုၤတဘျီယကဖှံထံဆှံလၢသုဖီခိၣ်, ဒီးသုကကဆှီထီၣ် လီၤ. ယကသ့စီသုတၢ်ဘၣ်အၢလၢသုလိၤခဲလၢာ်,
         ဒီး သုတၢ်ဂီၤအတၢ်ဘၣ်အၢလၢသုလိၤခဲလၢာ်လီၤ.26  ဒီးယကဟ့ၣ်လီၤသုသးသီ, ဒီးသုသးဆိကမိၣ်တၢ် အသီယကပာ်လၢသုပူၤ, ဒီးယကဟံးထီၣ်ကွံာ်သုသး လၢၢ်လၢသုဖံးသုညၣ်အပူၤ,
         ဒီးယကဟ့ၣ်လီၤသုသး ညၣ်လီၤ.27  ဒီးယကပာ်ယသးလၢသုပူၤ, ဒီးဒုးလဲၤသုလၢယတၢ် သိၣ်တၢ်သီအပူၤ, ဒီးသုကတိၢ်န့ၢ်ယတၢ်စံၣ်ညီၣ်,
         ဒီး မၤအီၤလီၤ.
         28  ဒီးသုကအိၣ်ကဆိးလၢကီၢ်ပူၤ လၢယ ဟ့ၣ်တ့ၢ်သုပၢ်တဖၣ်, ဒီးသုကမ့ၢ်ယပှၤဂီၢ်မုၢ်, ဒီးယက မ့ၢ်သုကစၢ်လီၤ.29  ဒီးယကအုၣ်က့ၤခီၣ်က့ၤသုလၢ သုတၢ်တကဆှီဘၣ် အပူၤ, ဒီးယကကိးန့ၢ်သုဘုဧိၤဟုဧိၤ, ဒီးမၤအါထီၣ်
         အီၤ, ဒီးတဒုးဘၣ်ဘၣ်သုလၢတၢ်သၣ်ဝံၤလီၤဒိနီတမံၤ ဘၣ်.30  ဒီးယကမၤအါထီၣ်အတၤသၣ်, ဒီးတၢ်အါထီၣ်လၢ စံာ်ပူၤ, ဒ်သိးသုသုတဘၣ်လၢၤဘၣ်တၢ်သၣ်ဝံၤလီၤဒိ အတၢ်ဒုၣ်ဒွဲၣ်လၢပှၤကလုာ်တဖၣ်အကျါတဂ့ၤလီၤ.31  တုၤနုၤတဘျီ သုကသ့ၣ်နီၣ်ထီၣ်က့ၤသုကျဲအၢဒၣ် သုဝဲ, ဒီးသုမၤတၢ်လၢအတဂ့ၤဘၣ်, ဒီးသုကသးဟ့ လီၤသုသးလၢသုမဲာ်ညါဒၣ်သုဝဲလၢ
         သုတၢ်ဒဲးဘးအ ဃိ, ဒီးလၢသုတၢ်သးဘၣ်အၢအဃိလီၤ.32  ယမၤတၢ်အံၤတမ့ၢ်ဘၣ်လၢသုဃိဒၣ်သုဝဲဘၣ်, ကစၢ် ယွၤစံးဝဲဒၣ်, သ့ၣ်ညါသုဝဲတက့ၢ်. ပာ်ဆှးသုမဲာ်,
         ဒီးအိၣ် ဒီးသုသးကတုၤလၢသုကျဲအဃိတက့ၢ်. အံၣ်စရ့လး အပှၤဟံၣ်ဖိသ့ၣ်ဧၢ.33  ကစၢ်ယွၤစံးဒ်အံၤ, မုၢ်တနံၤလၢယသ့စီသုတၢ်ဒဲးဘး လၢသုလိၤခဲလၢာ်န့ၣ် ယကဒုးအိၣ်ဒုးဆိးတၢ်လၢဝ့ၢ်
         တဖၣ်အပူၤ, ဒီးဒုးမၤထီၣ်က့ၤတၢ်အိၣ်သယုၢ်အလီၢ် တဖၣ်န့ၣ်လီၤ.34  ဒီးပှၤကထဲၣ်ထီၣ်ဟီၣ်ခိၣ်အိၣ်သယုၢ်လီၤ. ဘၣ်ဆၣ် ဒီးအိၣ်တ့ၢ်သယုၢ်ဝဲလၢ ကယဲၢ်ပှၤလၢအလဲၤတြူာ်ဝဲ
         အမဲာ်ညါခဲလၢာ်လီၤ.35  တုၤနုၤတဘျီပှၤကစံးဝဲ, ဟီၣ်ခိၣ်အံၤလၢအအိၣ်တ့ၢ် သယုၢ်န့ၣ်ကဲထီၣ် ဒ်ဧ့ၤဒ့ၣ်အတၤသၣ်လီၢ်အသိးန့ၣ်,
         ဒီးဝ့ၢ်လၢတၢ်မၤလူၤအီၤ, ဒီးအိၣ်သယုၢ်ဝဲ, ဒီးလီၤပှီၢ် တဖၣ်အိၣ်ဒီးအခိၣ်ဒူဒီးပှၤအိၣ်ဝဲဆိးလၢအပူၤလီၤ.36  ဒီးပှၤကလုာ်တဖၣ်လၢ အအိၣ်လီၤတဲာ်ဝးတရံးသု, ကသ့ၣ်ညါလၢယၤယွၤအံၤ ယမၤထီၣ်က့ၤတၢ်လၢအ လီၤပှီၢ်တ့ၢ်,
         ဒီးယသူၣ်တၢ်ဖျးတၢ်လၢတၢ်လၢအအိၣ် တ့ၢ်သယုၢ်အပူၤလီၤ. ယၤယွၤအံၤယကတိၤလံတၢ်လံ, ဒီးယကမၤတၢ်န့ၣ်လီၤ.37  ကစၢ်ယွၤစံးဒ်အံၤ, ဘၣ်ဆၣ်ဒီးယကဒိးတၢ်ဃုယၤ လၢအံၣ်စရ့လးအပှၤဟံၣ်ဖိ, ဒ်သိးယကမၤတၢ်အံၤလၢ အဂီၢ်လီၤ.
         ယကမၤအါထီၣ်အီၤလၢပှၤကညီဒ်သိတဖု အသိးန့ၣ်လီၤ.
         38  ဒ်သိတဖုစီဆှံအသိး, ဒ်ယရူၤၡလ့ၣ် အသိတဖုလၢ မၤဘူၣ်တၢ်အဆၢအကတီၢ်အသိးန့ၣ် ဝ့ၢ်အိၣ်သယုၢ်တဖၣ်ကပှဲၤဝဲဒီး
         ပှၤကညီအဖုတဖၣ်ဒ် န့ၣ်သိး, ဒီးကသ့ၣ်ညါဝဲလၢယမ့ၢ်ယွၤလီၤ.

၃၇371  ယွၤအစုအိၣ်ဝဲလၢယလိၤ, ဒီးစိာ်ထီၣ်ယၤလၢယွၤအ သး, ဒီးပာ်လီၤယၤလၢကစၢၢ်ကဆူးအပူၤ, လၢအပှဲၤ ဝဲဒီးတၢ်ဃံတၢ်ကွဲ,
         2  ဒီးဒုးလဲၤတြူာ်ယၤဝးတရံးဝဲ, ဒီး ကွၢ်ကွၢ်, အိၣ်ဝဲအါမးလၢကစၢၢ်ကဆူးအပူၤ, ဒီးကွၢ် ကွၢ်,
         ဃ့ဝဲနးမးလီၤ.3  ဒီးစံးဘၣ်ယၤ, ပှၤကညီဖိခွါဧၢ, တၢ်ဃံတၢ်ကွဲအံၤမူ ထီၣ်ဝဲဘၣ်ကသ့ဧါ. ဒီးယစံး, ကစၢ်ယွၤဧၢ,
         နသ့ၣ်ညါ နဲလီၤ.4  ဒီးစံးဘၣ်ယၤ, ကတိၤတၢ်လၢဝံကျိာ်လၢတၢ်ဃံတၢ် ကွဲအံၤအဖီခိၣ်, ဒီးစံးဘၣ်အီၤ, တၢ်ဃံဃ့သ့ၣ်ဧၢ,
         က နၣ်ယွၤအကလုၢ်တက့ၢ်.
         5  ကစၢ်ယွၤစံးဘၣ်တၢ်ဃံ တၢ်ကွဲအံၤ, ကွၢ်ကွၢ်, ယကဒုးနုာ်သုသါလၢသုပူၤ, ဒီး သုကမူထီၣ်လီၤ.
         6  ဒီးယကပာ်တၢ်အထူၣ်တဖၣ်လၢ သုလိၤ, ဒီးယကဒုးထီၣ်သုလိၤလၢတၢ်ညၣ်, ဒီးယက ကျၢၢ်ဘၢသုလၢတၢ်ဖံး,
         ဒီးယကဒုးနုာ်သုသါလၢသု ပူၤ, ဒီးသုကမူထီၣ်, ဒီးသုကသ့ၣ်ညါလၢယမ့ၢ်ယွၤလီၤ.7  ဒီးယကတိၤတၢ်လၢဝံကျိာ် ဒ်တၢ်မၤလိာ်ယၤအသိး န့ၣ်, ဒီးလၢယကတိၤတၢ်လၢဝံကျိာ်အဖၢမုၢ်ဒီး, တၢ်
         သီၣ်ထီၣ်, ဒီးကွၢ်ကွၢ်, တၢ်ဟူးဝးအိၣ်ဝဲ, ဒီးတၢ်ဃံတ ဖၣ်န့ၣ်သုးဖှိၣ်အသးတဘိဒီးတဘိလီၤ.8  ဒီးယကွၢ်တၢ်, ဒီးကွၢ်ကွၢ်, တၢ်အထူၣ်တဖၣ်အိၣ်ဝဲ လၢအလိၤ, ဒီးတၢ်ညၣ်ထီၣ်လၢအလိၤ, ဒီးတၢ်ဖံးကျၢၢ်
         ဘၢအီၤလၢအဖီခိၣ်လီၤ. ဘၣ်ဆၣ်ဒီးအသါတအိၣ်လၢ အပူၤဘၣ်.9  တုၤနုၤတဘျီယွၤစံးဘၣ်ယၤ, ကတိၤတၢ်လၢဝံကျိာ် ဆူတၢ်အသါန့ၣ်, ကတိၤလၢဝံကျိာ်တက့ၢ်, ပှၤကညီ
         ဖိခွါဧၢ, ဒီးစံးလၢတၢ်အသါန့ၣ်, ကစၢ်ယွၤစံးဒ်အံၤ, ဟဲ လၢကလံၤလွံၢ်ခီတက့ၢ်, တၢ်အသါဧၢ, ဒီးသါထီၣ်လၢ
         ပှၤဘၣ်တၢ်မၤသံအီၤတဖၣ်အံၤအလိၤ, ဒ်သိးအကမူ ထီၣ်န့ၣ်တက့ၢ်.10  ဒီးယကတိၤတၢ်လၢဝံကျိာ် ဒ်အမၤလိာ်ယၤအသိး, ဒိးအသါဟဲနုာ်လၢအပူၤ, ဒီးမူထီၣ်ဝဲ, ဒီးဆၢထၢၣ်ဝဲ
         လၢအခီၣ်, ပှၤဂီၢ်မုၢ်ဖးဒိၣ်လီၤ.11  ဒီးစံးဘၣ်ယၤ, ပှၤကညီဖိခွါဧၢ, တၢ်အဃံအကွဲအံၤ, မ့ၢ်အံၣ်စရ့လးအပှၤဟံၣ်ဖိခဲလၢာ်လီၤ. ကွၢ်ကွၢ်,
         စံးဝဲ, ပဃံပကွဲဃ့ထီကွံာ်လံ, ဒီးပတၢ်မုၢ်လၢ်ဟါမၢ်လံ, တၢ်ဒီၣ်တဲာ်ကွံာ်ပှၤလီၤ.12  မၤသးဒ်န့ၣ်ဒီးကတိၤတၢ်လၢဝံကျိာ်, ဒီးစံးဘၣ်အီၤ, ယွၤစံးဒ်အံၤ, ကွၢ်ကွၢ်, ယပှၤဂီၢ်မုၢ်ဧၢ,
         ယကအိးထီၣ် သုသွၣ်ခိၣ်ပူၤ, ဒီးဒုးဟဲထီၣ်သုလၢသွၣ်ခိၣ်ပူၤ, ဒီးဒုး ဟဲက့ၤသုဆူကီၢ်အံၣ်စရ့လးအပူၤလီၤ.13  ယပှၤဂီၢ်မုၢ်ဧၢ, တုၤယအိးထီၣ်သုသွၣ်ခိၣ်ပူၤ, ဒီးဒုး ဟဲထီၣ်သုလၢသုသွၣ်ခိၣ်ပူၤဒီး, သုကသ့ၣ်ညါလၢယ
         မ့ၢ်ယွၤလီၤ.
         14  ဒီးယကဒၢနုာ်ယသါလၢသုပူၤ, ဒီးသု ကမူထီၣ်, ဒီးယကပာ်သုလၢသုကီၢ်ဒၣ်သုဝဲအပူၤလီၤ. ဒီးသုကသ့ၣ်ညါလၢယၤယွၤအံၤ,
         ယကတိၤလံတၢ်ဒီး မၤလံတၢ်လံလီၤ. ယွၤစံးဝဲဒၣ်. ယွၤအကလုၢ်ဘၣ်ယၤဒီးစံးဝဲဒၣ်,
         15  ဒီးနဲဒၣ်အံၤ ပှၤကညီဖိခွါဧၢ, ဟံးန့ၢ်သ့ၣ်တဘိဒီးကွဲးလၢအလိၤ, လၢယူဒၤအဂီၢ်ဒီးလၢအတံၤအသကိး
         ပှၤအံၣ်စရ့လးဖိ အဂီၢ်န့ၣ်တက့ၢ်. ဒီးဟံးန့ၢ်သ့ၣ်တဘိဒၣ်, ဒီးကွဲးလၢ အလိၤလၢစီၤယိၤသးအဂီၢ်,
         အ့ဖရဲၣ်အသ့ၣ်တဘိ, ဒီး လၢအတံၤအသကိး အံၣ်စရ့လးအပှၤဟံၣ်ဖိခဲလၢာ်အ ဂီၢ်တက့ၢ်.
         17  ဒီးထီဘူၣ်အီၤလၢသ့ၣ်တဘိဃီတက့ၢ်. ဒီးကကဲထီၣ်တၢ်တဘိဃီလၢနစုပူၤလီၤ.18  ဒီးတုၤနပှၤဂီၢ်မုၢ်ဖိကတိၤတၢ်ဒီးနၤဒီးစံး, တၢ်န့ၣ်တ ဖၣ်မ့ၢ်ဒ်လဲၣ်ဒ်လဲၣ်န့ၣ် နတဒုးနဲၣ်ဘၣ်ပှၤဘၣ်ဧါန့ၣ်
         ဒီး,
         19  စံးဘၣ်အီၤ, ကစၢ်ယွၤစံးဒ်အံၤ, ကွၢ်ကွၢ်, ယကဟံး န့ၢ်စီၤယိၤသးဒီးအတံၤအသကိး အံၣ်စရ့လးအဒူၣ်တ
         ဖၣ်အသ့ၣ်တဘိလၢ အအိၣ်ဝဲလၢအ့ဖရဲၣ်အစုပူၤ, ဒီး ယကထီဘူၣ်အီၤဒီးအဝဲဒၣ်, ဒီးယူဒၤအသ့ၣ်တဘိ, ဒီး
         ယကထီဘူၣ်အီၤလၢသ့ၣ်တဘိဃီ, ဒီးကကဲထီၣ်တ ဘိဃီလၢယစုပူၤလီၤ.20  ဒီးသ့ၣ်အဘိတဖၣ်လၢ နကွဲးတၢ်လၢအလိၤန့ၣ်က အိၣ်ဒၣ်ဝဲလၢနစုပူၤလၢအမဲာ်ညါတက့ၢ်.21  ဒီးစံးဘၣ်အီၤ, ကစၢ်ယွၤစံးဒ်အံၤ, ကွၢ်ကွၢ်, ယကဟံး န့ၢ်ပှၤအံၣ်စရ့လးဖိလၢ ပှၤကလုာ်တဖၣ်အကျါဖဲအ
         လဲၤတၢ်, ဒီးယကထၢဖှိၣ်အီၤဝးတရံးဝဲ, ဒီးဒုးဟဲအီၤ ဆူအကီၢ်ဒၣ်ဝဲအပူၤလီၤ.22  ဒီးယကပာ်အီၤလၢ ပှၤတကလုာ်ဃီလၢထံဧိၤကီၢ်ဧိၤ အပူၤလၢအံၣ်စရ့လးအကစၢၢ်ကလိအလိၤ, ဒီးစီၤပၤ တဂၤဃီကကဲထီၣ်အဝဲသ့ၣ်ခဲလၢာ်အစီၤပၤ,
         ဒီးတကဲ လၢၤဘၣ်ပှၤခံကလုာ်ဘၣ်, ဒီးတၢ်တမၤလီၤဖးလၢၤ အီၤလၢပှၤခံကလုာ်လၢၤဘၣ်,
         23  ဒီးတမၤဘၣ်အၢအီၤ လၢၤဘၣ်အသးဒီးအတၢ်ဂီၤတၢ်ဖီၣ်, ဒီးအတၢ်သးဘၣ် အၢ, ဒီးအတၢ်သရူးကမၣ်နီတမံၤဘၣ်.
         ဒီးယကအုၣ် က့ၤခီၣ်က့ၤအီၤလၢကယဲၢ်အအိၣ်အဆိးအလီၢ်ပူၤ, ဖဲအ မၤကမၣ်တၢ်, ဒီးယကသ့စီအီၤ, ဒီးကကဲထီၣ်ယပှၤ
         ဂီၢ်မုၢ်, ဒီးယကကဲထီၣ်အကစၢ်လီၤ.24  ဒီးယခ့ယပှၤစီၤဒၤဝံး ကကဲထီၣ်စီၤပၤလၢ အဖီခိၣ်, ဒီးကအိၣ်ဒီးပှၤကွၢ်သိတဂၤဃီ, ဒီးကလဲၤတၢ်လၢယ
         တၢ်စံၣ်ညီၣ်အပူၤ, ဒီးတိၢ်န့ၢ်ယတၢ်သိၣ်တၢ်သီ, ဒီး မၤအီၤလီၤ.25  ဒီးကအိၣ်ကဆိးလၢထံဧိၤကီၢ်ဧိၤအပူၤ လၢယဟ့ၣ် လီၤယခ့ယပှၤစီၤယၤကိာ်, ဖဲသုပၢ်တဖၣ်အိၣ်ဝဲဆိးဝဲ,
         ဒီးကအိၣ်ကဆိးလၢအပူၤ, အဝဲသ့ၣ်ဒီးအဖိခွါတဖၣ်, ဒီးအဖိခွါအဖိခွါတဖၣ်လီၤစိၤလီၤထီလီၤ. ဒီးယခ့ယ
         ပှၤစီၤဒၤဝံးကကဲထီၣ်အခိၣ်ဒူလီၤထူလီၤယိာ်လီၤ.26  ဒီးယကအၢၣ်လီၤအီလီၤတၢ်ဃူတၢ်ဖိး အတၢ်အၢၣ် လီၤဒီးအီၤ, ဒီးကကဲထီၣ်တၢ်အၢၣ်လီၤအီလီၤအထူအ ယိာ်ဒီးအီၤ,
         ဒီးယကဆှၢအီၤ, ဒီးမၤအါထီၣ်အီၤ, ဒီးပာ် ယလီၢ်စီဆှံလၢအကျါလီၤထူလီၤယိာ်လီၤ.
         27  ဒီးယအိၣ်ယဆိးအလီၢ်ကအိၣ်ဒီးအီၤ, ဒီးယကမ့ၢ်အကစၢ်, ဒီးအဝဲသ့ၣ်တဖၣ်န့ၣ် ကမ့ၢ်ယပှၤဂီၢ်မုၢ်လီၤ.―28  ဒီးတုၤယလီၢ်စီဆှံအိၣ်ဝဲလၢအကျါ လီၤစိၤလီၤထီဒီး, ပှၤအကလုာ်တဖၣ်ကသ့ၣ်ညါဝဲလၢ ယမ့ၢ်ယွၤလၢအ
         မၤစီဆှံပှၤအံၣ်စရ့လးဖိလီၤ.

၃၈381  ဒီးယွၤအကလုၢ်ဘၣ်ယၤဒီးစံးဝဲဒၣ်,― ပှၤကညီဖိခွါ ဧၢ, ကွၢ်လၢနမဲာ်ဆူစီၤကိးအအိၣ်လၢ ကီၢ်မါကူးအ
         ပူၤ, ရိၣ်, မ့ၤရှ့း, ဒီးတူၤဘလးအပဒိၣ်ဖးဒိၣ်, ဒီးကတိၤ တၢ်ထီဒါအီၤလၢဝံကျိာ်ဒီးစံးဘၣ်အီၤ,
         3  ကစၢ်ယွၤစံး ဒ်အံၤ, ကွၢ်ကွၢ်, ယထီဒါနၤစီၤကိး, ရိၣ်, မ့ၤရှ့း, ဒီးတူၤဘ လးအပဒိၣ်ဖးဒိၣ်,
         4  ယကဘိးဃၣ်ကဒါက့ၤနၤ, ဒီးယ ကကွးနီၣ်ကွးလၢနခၣ်ပူၤ, ဒီးယကမိၤထီၣ်နၤ, ဒီးနသုးမုၢ်ခဲလၢာ်, ကသ့ၣ်,
         ဒီးပှၤဒိးကသ့ၣ်တဖၣ်လီၤ. ကူသိး ဝဲဒီးတၢ်အကူအသိးအဃံအလၤခဲလၢာ်လီၤ. မ့ၢ်တၢ် တဖုဖးဒိၣ်အိၣ်ဒီးကတီၤဖိ,
         ဒီးကတီၤဖးဒိၣ်လီၤ. မၤဒီး နးဧိၤဘီဧိၤခဲလၢာ်လီၤ.5  ပှၤပၤရၣ်ဖိ, ပှၤကူၤၡးဖိ, ဒီးပှၤပူၤတၤဖိအိၣ်ဝဲဒီးအီၤ လီၤ. အဝဲသ့ၣ်အိၣ်ဝဲဒီးကတီၤဒီးခိၣ်ကုာ်သုးလီၤ.6  ကိမၢၤဒီးအပှၤအဖုခဲလၢာ်, တိၤကးရမၤအပှၤဟံၣ်ဖိ လၢကလံၤစိး, ဒီးအသုးမုၢ်ခဲလၢာ်, ပှၤအါကလုာ်အိၣ်
         ဝဲဒီးနၤလီၤ.7  အိၣ်ကတဲာ်ကတီၤနသး, ဒီးကတဲာ်ကတီၤတၢ်လၢ နဂီၢ်ဒၣ်နဲ, နဲဒၣ်ဒီးနပှၤတဖုလၢအအိၣ်ဖှိၣ်ရိဖှိၣ်ဆူန
         အိၣ်, ဒီးကဲထီၣ်နဲလၢအခိၣ်န့ၣ်တက့ၢ်.8  အါနံၤအါသီပူၤကွံာ်ဒီး, တၢ်ကအိၣ်သကိးနၤလီၤ. လၢနံၣ်လၢခံတဖၣ်န့ၣ် နကဟဲဆူကီၢ်လၢတၢ်မၤန့ၢ်
         က့ၤလၢနးအစုပူၤ, လၢတၢ်ထၢဖှိၣ်လၢပှၤအါကလုာ် အကျါ, ဆူအံၣ်စရ့လးအကစၢၢ်ကလိလၢ အအိၣ်တ့ၢ် သယုၢ်တထံၣ်ဃီလီၤ.
         ဘၣ်ဆၣ်ဒီး, တၢ်ဒုးဟဲထီၣ်အီၤ လၢပှၤကလုာ်တဖၣ်အကျါ, ဒီးကအိၣ်ဝဲဆိးဝဲခၢၣ်သ နၢၢ်ခဲလၢာ်လီၤ.9  နကထီၣ်ဒ်ကလံၤမုၢ်အသိး, ဒီးနကဟဲထီၣ်လုၢ်ဘၢ ထံဧိၤကီၢ်ဧိၤဒ်တၢ်အၢၣ်အသိး, နဲဒၣ်ဒီးနပှၤအဖုခဲ
         လၢာ်, ဒီးပှၤအါကလုာ်အိၣ်ဝဲဒီးနၤလီၤ.10  ကစၢ်ယွၤစံးဒ်အံၤ, တၢ်ကမၤအသးလၢမုၢ်တနံၤန့ၣ် လၢတၢ်ကလိၣ်ထီၣ်လၢနသးကံၢ်ပူၤ, ဒီးနကကူၣ်ထီၣ်
         တၢ်ကူၣ်အၢ,
         11  ဒီးနကစံး, ယကလဲၤထီၣ်ဆူတဝီလၢ အခိၣ်ဒူတအိၣ်ဘၣ်အကီၢ်တဘ့ၣ်, ယကလဲၤဆူပှၤ လၢအအိၣ်ဘှံး, လၢအအိၣ်အဆိးဒီးတပလီၢ်ဘၣ်အ
         သးအအိၣ်, ပှၤခဲလၢာ်လၢအအိၣ်အဆိး, ဒီးအခိၣ်ဒူတ အိၣ်ဘၣ်, ဒီးနီၣ်ဘိမ့ၢ်ဂ့ၤ, တြဲၤမ့ၢ်ဂ့ၤ,
         တအိၣ်ဘၣ်,
         12  ဒ် သိးယကဂုာ်ဆူၣ်ပျီဆူၣ်တၢ်, ဒီးဂုာ်န့ၢ်တၢ်, ဒ်သိးနက ပာ်နစုလၢတၢ်အိၣ်သယုၢ်အလီၢ်အဖီခိၣ်,
         လၢပှၤအိၣ် ဝဲဆိးဝဲလၢအပူၤ, ဒီးလၢပှၤဂီၢ်မုၢ်အလိၤလၢတၢ်ထၢ ဖှိၣ်အီၤလၢပှၤကလုာ်အကျါလၢ အအိၣ်ဝဲဒီးဆၣ်ဖိကီၢ်
         ဖိအဒၢ, ဒီးတၢ်ဖိတၢ်လံၤလၢအအိၣ်အဆိးလၢဟီၣ်ခိၣ် အသးကံၢ်ပူၤလီၤ.13  ၡဘၤ, ဒီးဒဒၣ်, ဒီးတၢ်ၡံၣ်အပှၤကၤတၢ်ဖိ, ဒီးအပဒိၣ် ဖိၣ်သၣ်ခွါခဲလၢာ်န့ၣ် ကစံးဘၣ်နၤ, နဟဲဂုာ်ဆူၣ်ပျီ
         ဆူၣ်တၢ်န့ၣ်စ့ၢ်ကီးဧါ. နဒုးအိၣ်ဖှိၣ်နပှၤတဖုဒ်သိးနက ဂုာ်န့ၢ်တၢ်စ့ၢ်ကီးဧါ. ဒ်သိးနကစိာ်ထီၣ်ကွံာ်ကျိၣ်ဧိၤစ့
         ဧိၤ, ဒီးထူဧိၤလွဲဧိၤ, ဒ်သိးနကဟံးထီၣ်ကွံာ်ဆၣ်ဖိကီၢ်ဖိ အဒၢ, ဒီးတၢ်ဖိတၢ်လံၤ, ဒ်သိးနကဂုာ်ဆူၣ်ပျီဆူၣ်တၢ်
         ဖးဒိၣ်စ့ၢ်ကီးဧါ.14  မၤသးဒ်န့ၣ်ဒီး ပှၤကညီဖိခွါဧၢ, ကတိၤတၢ်လၢဝံ ကျိာ်, ဒီးစံးဘၣ်စီၤကိး, ကစၢ်ယွၤစံးဒ်အံၤ,
         မုၢ်တနံၤလၢ ယပှၤဂီၢ်မုၢ်အိၣ်ခၢၣ်သနၢၢ်န့ၣ်နကသ့ၣ်ညါတမ့ၢ်ဘၣ် ဧါ,
         15  ဒီးနကဟဲလၢနလီၢ်ပူၤလၢကလံၤစိးတခီ, နဲဒၣ်, ဒီးပှၤအါကလုာ်အိၣ်ဒီးနၤ, အဝဲသ့ၣ်ခဲလၢာ်ဒိးကသ့ၣ်
         ဒီးပှၤတဖုဖးဒိၣ်, ဒီးပှၤသုးမုၢ်ဂီၢ်မုၢ်လီၤ.16  ဒီးနကလဲၤထီဒါယပှၤဂီၢ်မုၢ်အံၣ်စရ့လး ဒ်သိးနက လုၣ်ဘၢထံဧိၤကီၢ်ဧိၤဒ်တၢ်အၢၣ်အသိးန့ၣ်လီၤ.
         တၢ် ကမၤအသးလၢမုၢ်နံၤလၢခံတဖၣ်န့ၣ် ယကဒုးဟဲထီၣ် နၤထီဒါယထံယကီၢ် ဒ်သိးပှၤကလုာ်တဖၣ်ကသ့ၣ်
         ညါယၤဖဲယဘၣ်တၢ်ပာ်စီဆှံယၤလၢနပူၤလီၤ, စီၤကိး ဧၢ.17  ကစၢ်ယွၤစံးဒ်အံၤ, နမ့ၢ်ပှၤလၢယကတိၤတၢ်လၢအ ဂ့ၢ်လၢပျၢၤလၢယခ့ယပှၤအံၣ်စရ့လး အဝံတဖၣ်အစု ပူၤ,
         လၢအကတိၤတၢ်လၢဝံကျိာ်လၢ မုၢ်နံၤတဖၣ်န့ၣ် အါနံၣ်, လၢယကဒုးဟဲနၤထီဒါအီၤတဂၤန့ၣ်ဧါ.18  ဒီးလၢမုၢ်တနံၤလၢစီၤကိးကဟဲထီဒါ ကီၢ်အံၣ်စရ့လး ဒီး, တၢ်ကမၤအသးလၢယသးကဲၤထီၣ်ကထီၣ်ဝဲလီၤ.
         ကစၢ်ယွၤစံးဝဲဒၣ်.
         19  အဂ့ၢ်ဒ်အံၤ, ယကတိၤတ့ၢ်တၢ်လၢ ယသးဆူၣ်, ဒီးလၢယသးကဲၤထီၣ်အမ့ၣ်အူလီၤ, မ့ၢ်မး လၢမုၢ်တနံၤန့ၣ်တၢ်ဟူးဝးဖးဒိၣ်
         ကအိၣ်ဝဲလၢကီၢ်အံၣ် စရ့လးအပူၤလီၤ.
         20  ဒီးဒ့ၣ်ဧိၤညၣ်ဧိၤလၢပီၣ်လဲၣ်ပူၤ, ဒီး ထိၣ်ဧိၤလံၣ်ဧိၤလၢမူကပိာ်လိၤ, ဒီးဆၣ်ဖိကီၢ်ဖိလၢပှၢ်
         လၢ်ကျါဒီးတၢ်စွါလၢအစွါဝဲလၢ ဟီၣ်ခိၣ်ချၢကိးမံၤဒဲး, ဒီးကယဲၢ်ပှၤကညီလၢအအိၣ်ဝဲ လၢဟီၣ်ခိၣ်ချၢခဲလၢာ်
         န့ၣ်ကကနိးလၢယမဲာ်ညါလီၤ. ဒီးတၢ်ကတ့ၢ်လီၤကွံာ် ကစၢၢ်ကလိဒီးတၢ်အထီဘံကလီၤပှီၢ်, ဒီးတၢ်အဒူၣ်
         ခဲလၢာ်ကလီၤပှီၢ်လၢဟီၣ်ခိၣ်အဖီခိၣ်လီၤ.21  ဒီးယကကိးန့ၢ်နးတဘ့ၣ်ထီဒါအီၤလၢ ယကစၢၢ်က လိခဲလၢာ်အကျါ, ကစၢ်ယွၤစံးဝဲဒၣ်, ဒီးပှၤအနးကအိၣ်
         လၢအဒီပုၢ်ဝဲၢ်အလိၤ, ပှၤအနးကအိၣ်လၢအဒီပုၢ်ဝဲၢ်အ လိၤစုာ်စုာ်လီၤ.
         22  ဒီးယကစံၣ်ညီၣ်တၢ်သံသတြိာ်, ဒီး တၢ်သွံၣ်ဘၣ်အီၤ, ဒီးယကဒုးဟဲစူၤတၢ်လုၣ်ဘၢတၢ်, ဒီး သူၣ်ဖးဒိၣ်,
         ဒီးမ့ၣ်အူ, ဒီးကးလၢအဖီခိၣ်, ဒီးလၢအပှၤ ဂီၢ်မုၢ်အဖီခိၣ်, ဒီးလၢပှၤအါကလုာ်လၢအအိၣ်ဝဲဒီးအီၤ
         အဖီခိၣ်လီၤ.23  ဒီးယကပာ်ဒိၣ်ယသး, ဒီးပာ်စီဆှံယသး, ဒီးယက ဒိးတၢ်သ့ၣ်ညါယၤလၢ ပှၤအါကလုာ်အမဲာ်ညါ, ဒီးက သ့ၣ်ညါဝဲလၢယမ့ၢ်ယွၤလီၤ.

၃၉391  ဒီးနဲဒၣ်ပှၤကညီဖိခွါဧၢ, ကတိၤတၢ်လၢဝံကျိာ်လၢ စီၤကိးအဂ့ၢ်, ဒီးစံး, ကစၢ်ယွၤစံးဒ်အံၤ, ကွၢ်ကွၢ်,
         ယထီ ဒါနၤ, ရိၣ်, မ့ၤရှ့း, ဒီးတူၤဘလးအပဒိၣ်ဖးဒိၣ်ဧၢ,
         2  ယ ကဘိးဃၣ်ကဒါက့ၤနၤ, ဒီးယကဆှၢဝ့ၤဝီၤနၤ, ဒီးယ ကဒုးဟဲထီၣ်နၤလၢ ကလံၤစိးတခီဒီးယကဒုးဟဲထီၣ်
         နၤလၢအံၣ်စရ့လးအကစၢၢ်ကလိလီၤ.3  ဒီးယကကျီကွံာ်နချံၣ်လၢနစုစ့ၣ်ပူၤ, ဒီးယကဒုးလီၤ တဲာ်နပျၢ်ဧိၤစၤဧိၤလၢနစုထွဲလီၤ.4  နကလီၤဃံၤလၢအံၣ်စရ့လးအကစၢၢ်လိၤ, နဲဒၣ်, ဒီးန ပှၤအဖုတဖၣ်, ဒီးပှၤကလုာ်တဖၣ်လၢအအိၣ်ဒီးနၤ,
         ဒီး ယကဟ့ၣ်လီၤကွံာ်နၤဆူထိၣ်ဒူအကလုာ်ကလုာ်, ဒီး လၢဆၣ်ဖိကီၢ်ဖိလၢပှၢ်လၢ်ကျါဒ်သိးအကအီၣ်ကွံာ်နၤ
         လီၤ.
         5  နကလီၤဃံၤလၢပျီပူၤလီၤ. အဂ့ၢ်ဒ်အံၤ, ယက တိၤလံတၢ်လံ, ကစၢ်ယွၤစံးဝဲဒၣ်.6  ဒီးယကမၤလီၤမ့ၣ်အူလၢမါကူးအပူၤ, ဒီးလၢပှၤအိၣ် ခၢၣ်သနၢၢ်လၢကီၢ်လၢပီၣ်လဲၣ်နံၤတဖၣ်အပူၤ, ဒီးက
         သ့ၣ်ညါဝဲလၢယမ့ၢ်ယွၤလီၤ.7  ဒီးယကဘိးဘၣ်သ့ၣ်ညါတၢ်လၢ ယမံၤစီဆှံလၢယ ပှၤဂီၢ်မုၢ်အံၣ်စရ့လးအကျါ, ဒီးယတဒုးမၤအၢလၢၤ ဘၣ်ယမံၤစီဆှံဘၣ်,
         ဒီးပှၤကလုာ်တဖၣ်ကသ့ၣ်ညါဝဲ လၢယမ့ၢ်ယွၤ, တၢ်စီဆှံတဂၤလၢအံၣ်စရ့လးအကျါ လီၤ.8  ကွၢ်ကွၢ်, ဟဲဝဲ, ဒီးမၤအသးလီၤ, ကစၢ်ယွၤစံးဝဲဒၣ်, မ့ၢ် မုၢ်တနံၤလၢယကတိၤတၢ်လၢအဂ့ၢ်န့ၣ်လီၤ.9  တုၤနုၤတဘျီပှၤလၢအအိၣ်အဆိးလၢ အံၣ်စရ့လးအ ဝ့ၢ်ပူၤတဖၣ်န့ၣ်ကဟးထီၣ်, ဒီးကဆိၣ်ကဲၤထီၣ်, ဒီးဆူး
         ထီၣ်ကွံာ်အစုကဝဲၤ, ကတီၤဖးဒိၣ်, ဒီးကတီၤဖိ, ချံၣ်, ဒီး ပျၢ်, ဒီးအစုအနီၣ်တီၢ်, ဒီးဘီတဖၣ်,
         ဒီးကဆူးထီၣ်ကွံာ် အီၤလၢမ့ၣ်အူနွံနံၣ်လီၤ.10  ဒီးတဟံးန့ၢ်ဘၣ်သ့ၣ်မုၣ်လၢပှၢ်လၢ်ကျါ, ဒီးတကူာ် လီၤကွံာ်တၢ်လၢသ့ၣ်တဖၣ်အကျါဘၣ်. အဂ့ၢ်ဒ်အံၤ,
         ကဆူးထီၣ်ကွံာ်တၢ်အစုကဝဲၤလၢမ့ၣ်အူ, ဒီးကဂုာ် ဆူၣ်ပှၤအတၢ်လၢအဂုာ်ဆူၣ်အတၢ်, ဒီးဂုာ်န့ၢ်ပှၤအ
         တၢ်လၢအဂုာ်န့ၢ်အတၢ်လီၤ, ကစၢ်ယွၤစံးဝဲဒၣ်.11  ဒီးတၢ်မၤအသးလၢမုၢ်တနံၤန့ၣ် လၢယကဟ့ၣ်လီၤ စီၤကိးလၢအသွၣ်ခိၣ်အလီၢ်ဖဲန့ၣ် လၢအံၣ်စရ့လးအ ပူၤ,
         လၢကစၢၢ်ကဆူးပှၤခီဂာ်တၢ်, လၢပီၣ်လဲၣ်အမုၢ် ထီၣ်တခီ, ဒီးကတြီပှၤခီဂာ်တၢ်အကျဲလီၤ. ဒီးကခူၣ်
         လီၤကွံာ်စီၤကိး, ဒီးအပှၤဂီၢ်မုၢ်ခဲလၢာ်ဖဲန့ၣ်, ဒီးကယုၢ် အမံၤလၢကစၢၢ်ကိးအပှၤဂီၢ်မုၢ်လီၤ.12  ဒီးပှၤအံၣ်စရ့လးအပှၤဟံၣ်ဖိ ကခူၣ်လီၤကွံာ်အီၤနွံ လါဒ်သိးအကမၤကဆှီထံဧိၤကီၢ်ဧိၤန့ၣ်လီၤ.
         13  ဒီးပှၤ ကီၢ်ဖိခဲလၢာ်ကခူၣ်လီၤကွံာ်အီၤ, ဒီးကကဲထီၣ်လၢအ မံၤလၢအဂီၢ်, လၢမုၢ်တနံၤလၢတၢ်ကပာ်လၤပာ်ကပီၤ
         ယၤလီၤ.14  ဒီးကပာ်ပှၤကညီလၢ အကမၤတၢ်မၤန့ၣ်တထံၣ်ဃီ, ဒီးအဝဲသ့ၣ်န့ၣ်ဒီးပှၤလၢအလဲၤတြူာ်တၢ်တဖၣ် ကခူၣ်
         လီၤကွံာ်ပှၤလၢ အအိၣ်လီၤတဲာ်လၢဟီၣ်ခိၣ်အဖီခိၣ်ဒ် သိးအကမၤကဆှီတၢ်အဂ့ၢ်လီၤ. ဒီးနွံလါအလီၢ်ခံန့ၣ်
         ကဃုတၢ်လီၤ.15  ဒီးပှၤလဲၤတၢ်တဖၣ် တုၤအခီဂာ်ထံဧိၤကီၢ်ဧိၤန့ၣ်ဒီး, မ့ၢ်ထံၣ်ဘၣ်ပှၤကညီအဃံဒီး, ကမၤပနီၣ်တၢ်လၢအ
         ဃၢၤတုၤပှၤကခူၣ်လီၤကွံာ်တ့ၢ်အီၤလၢ ကစၢၢ်ကိးအ ပှၤဂီၢ်မုၢ်အပူၤလီၤ.16  ဝ့ၢ်အမံၤကမ့ၢ်စ့ၢ်ကီးတၢ်ဂီၢ်မုၢ်, ဒီးကမၤကဆှီထံဧိၤ ကီၢ်ဧိၤန့ၣ်လီၤ.17  ဒီးနဲဒၣ်အံၤပှၤကညီဖိခွါဧၢ, ကစၢ်ယွၤစံးဒ်အံၤ, စံး ဘၣ်ကယဲၢ်ထိၣ်ဧိၤလံၣ်ဧိၤ အကလုာ်ကလုာ်,
         ဒီးက ယဲၢ်ဆၣ်ဖိကီၢ်ဖိလၢပှၢ်လၢ်ကျါ, အိၣ်ဖှိၣ်ရိဖှိၣ်ဒီးဟဲ, အိၣ်ဖှိၣ်ရိဖှိၣ်လၢကိးခီဒဲး,
         ဆူတၢ်လုၢ်လၢယလုၢ်လၢ သုဂီၢ်, တၢ်လုၢ်ဖးဒိၣ်လၢအံၣ်စရ့လး အကစၢၢ်အလိၤ တက့ၢ်.
         18  ဒီးသုကအီၣ်တၢ်ညၣ်, ဒီးအီတၢ်သွံၣ်န့ၣ်, သု ကအီၣ်ပှၤအဆူၣ်အညၣ်, ဒီးသုကအီဟီၣ်ခိၣ်အပဒိၣ်
         ဖးဒိၣ်အသွံၣ်, သိဖါ, သိဖိ, ဒီးမဲာ်တဲးလဲး, ဂီၤဖံးဖါတ ဖၣ်အသွံၣ်, ဘၤၡၣ်အတၢ်ဘီၣ်ခဲလၢာ်လီၤ.19  ဒီးသုကအီၣ်တၢ်သိတုၤသုအီၣ်ကုးအီၣ်ပှဲၤ, ဒီးအီတၢ် သွံၣ်တုၤသုအီမူၤသုသးလီၤ. မ့ၢ်အဘၣ်ဃးဒီးယတၢ်
         လုၢ်လၢယလုၢ်လၢသုဂီၢ်လီၤ.20  ဒီးသုကအီၣ်ကုးအီၣ်ပှဲၤလၢ ယစီၢ်နီၤခိၣ်လၢကသ့ၣ်, ဒီးပှၤဒိးကသ့ၣ်, ဒီးပှၤဆူၣ်, ဒီးပှၤသုးဖိအကလုာ်က
         လုာ်လီၤ, ကစၢ်ယွၤစံးဝဲဒၣ်.21  ဒီးယကပာ်လီၤယလၤကပီၤ လၢပှၤကလုာ်တဖၣ် အကျါ, ဒီးပှၤကိးကလုာ်ဒဲးကထံၣ်ဘၣ်ယတၢ်စံၣ်ညီၣ် လၢယမၤအီၤ,
         ဒီးယစုလၢယပာ်လၢအဖီခိၣ်လီၤ.22  ဒီးလၢမုၢ်တနံၤလံၤလံၤ ဆူညါန့ၣ်ပှၤအံၣ်စရ့လးအ ပှၤဟံၣ်ဖိကသ့ၣ်ညါဝဲလၢယမ့ၢ်ယွၤအကစၢ်လီၤ.23  ဒီးပှၤကလုာ်တဖၣ်ကသ့ၣ်ညါဝဲလၢ အံၣ်စရ့လးအ ပှၤဟံၣ်ဖိလဲၤကဲကုၢ်လၢအတၢ်ဒဲးဘးအဃိလီၤ. အဂ့ၢ်
         ဒ်အံၤ, မၤကမၣ်ဘၣ်ယၤ, ဒီးယပာ်တဒၢယမဲာ်လၢအီၤ, ဒီးယဟ့ၣ်လီၤကွံာ်အီၤဆူ အဒုၣ်အဒါအစုပူၤ, ဒီးလီၤ
         ဃံၤဝဲလၢနးဧိၤဘီဧိၤလီၤ.24  ဒ်အတၢ်တကဆှီဘၣ်အသိး, ဒီးဒ်အတၢ်ကမၣ်အ သိးန့ၣ်ယမၤအီၤ, ဒီးပာ်တဒၢယမဲာ်ဒီးအီၤလီၤ.25  မၤသးဒ်န့ၣ်ဒီးကစၢ်ယွၤစံးဒ်အံၤ, ယကဒုးဟဲက့ၤယၤ ကိာ်အပှၤလဲၤကဲကုၢ်, ဒီးယသးကအိၣ်အံၣ်စရ့လးအ
         ပှၤဟံၣ်ဖိခဲလၢာ်, ဒီးယကသးက့ၣ်တၢ်လၢယမံၤစီဆှံ အဂီၢ်လီၤ.
         26  တုၤနုၤတဘျီအမဲာ်ကဆှးလၢအတၢ်မၤ ကမၣ်လၢအမၤကမၣ်ယၤ, ဖဲအအိၣ်ခၢၣ်သနၢၢ်လၢ အကီၢ်ပူၤ, ဒီးတၢ်တမၤပျံၤဘၣ်အီၤဘၣ်,
         27  ဖဲယဒုးဟဲ က့ၤအီၤလၢပှၤကလုာ်တဖၣ်အကျါ, ဒီးထၢဖှိၣ်အီၤလၢ အဒုၣ်အဒါအကီၢ်ပူၤ, ဒီးတၢ်ပာ်စီဆှံယၤလၢအဃိလၢ
         ပှၤအါကလုာ်အမဲာ်ညါန့ၣ်လီၤ.
         28  ဒီးကသ့ၣ်ညါဝဲလၢ ယမ့ၢ်ယွၤအကစၢ်လၢ အမၢကဲကုၢ်အီၤလၢပှၤကလုာ် တဖၣ်အကျါ, ဒီးထၢဖှိၣ်အီၤဆူအကီၢ်ဒၣ်ဝဲအပူၤ,
         ဒီး တလဲၤသဒၣ်အီၤဖဲန့ၣ်နီတဂၤဘၣ်.29  ဒီးယတပာ်တဒၢလၢၤဘၣ်ယမဲာ်လၢအီၤဘၣ်. အဂ့ၢ် ဒ်အံၤ, ယလူလီၤလံယသးလၢအံၣ်စရ့လးအပှၤဟံၣ် ဖိအလိၤလံ,
         ကစၢ်ယွၤစံးဝဲဒၣ်.

၄၀401  ပကဲကုၢ်အနံၣ်ခံဆံယဲၢ်နံၣ်တနံၣ်, လါခီၣ်ထံး, လါ ထီၣ်ဆံဆဲၣ်နံၤတနံၤလၢ ဝ့ၢ်ဘၣ်တၢ်မၤလူၤအီၤအလီၢ်
         ခံတဆံလွံၢ်နံၣ်တနံၣ်, လၢမုၢ်တနံၤဃီန့ၣ်ယွၤအစုအိၣ် ဝဲလၢယလိၤ, ဒီးစိာ်ထီၣ်ယၤဆူန့ၣ်လီၤ.2  လၢတၢ်ထံၣ်တၢ်လၢညါခီ ဘၣ်ဃးဒီးယွၤန့ၣ်တၢ်စိာ် ထီၣ်ယၤဆူကီၢ်အံၣ်စရ့လးအပူၤ, ဒီးပာ်ယၤလၢကစၢၢ်
         ထီထီကလဲာ်တဖျၢၣ်အလိၤ, ဒီးတၢ်မၤသးဒ်ဝ့ၢ်တဝ့ၢ် မၤထီၣ်အသးလၢအလိၤလၢကလံၤထံးတခီလီၤ.3  ဒီးတုၤအစိာ်ထီၣ်ယၤဆူန့ၣ်ဒီး, ကွၢ်ကွၢ်, ပှၤကညီဖျါ ဝဲဒ်တိၢ်အသိးအိၣ်ဝဲဒီးပျံၤလုၣ်တဘိလၢအစုပူၤ,
         ဒီး အိၣ်ဝဲဒီးနီၣ်ထိၣ်တပိၢ်, ဒီးဆၢထၢၣ်လၢပဲတရီအပူၤ လီၤ.4  ဒီးပှၤကညီတဂၤန့ၣ်စံးဘၣ်ယၤ, ပှၤကညီဖိခွါဧၢ, ကွၢ်လၢနမဲာ်, ဒီးကနၣ်လၢနနၢ်, ဒီးတိၢ်လၢနသးလၢ
         ကယဲၢ်တၢ်လၢယကဒုးနဲၣ်နၤန့ၣ်တက့ၢ်. အဂ့ၢ်ဒ်အံၤ, တၢ်ဟဲစိာ်နၤဖဲအံၤ ဒ်သိးယကဒုးနဲၣ်တၢ်တဖၣ်န့ၣ်လၢ
         နၤလီၤ. ကယဲၢ်တၢ်လၢနထံၣ်ဘၣ်န့ၣ်ဒုးနဲၣ်အံၣ်စရ့ လးအပှၤဟံၣ်ဖိခဲလၢာ်တက့ၢ်.5  ဒီးကွၢ်ကွၢ်, တၢ်အဒူၣ်အိၣ်ဝးတရံးဟံၣ်လၢခိ, ဒီးလၢ ပှၤတဂၤန့ၣ်အစုပူၤနီၣ်ထိၣ်တပိၢ်လၢအထီဃုပျၢ်
         (တ ပျၢ်န့ၣ်မ့ၢ်တပျၢ်ဒီးတထါ,) အိၣ်ဝဲလီၤ. ဒီးထိၣ်တၢ် အဒူၣ်အဒီၣ်ဃီၤမ့ၢ်တစိၤ, ဒီးအကစီၤထီၣ်မ့ၢ်တစိၤလီၤ.6  ဒီးဟဲဝဲဆူပဲတရီလၢအဖျိဝဲဆူမုၢ်ထီၣ်တခီ ဒီးလဲၤ ထီၣ်ဝဲအဃီလိၤ, ဒီးထိၣ်အကျဲစၢၤအကျိၤထံး အဒီၣ်
         ဃီၤမ့ၢ်တစိၤ, ဒီးပဲတရီကျဲစၢၤအကျိၤထံးလၢအဒီၣ်ဃီၤ မ့ၢ်တစိၤလီၤ.7  ဒီးကယဲၢ်ဒၢးဖိတပူၤလၢ်လၢ်န့ၣ် အထီမ့ၢ်တစိၤ, ဒီး အဒီၣ်ဃီၤမ့ၢ်တစိၤ, ဒီးလၢဒၢးဖိတဖၣ်အဘၢၣ်စၢၤန့ၣ်
         မ့ၢ်တၢ်ယဲၢ်ပျၢ်, ဒီးကျဲစၢၤအကျိၤထံးလၢပဲတရီအတၢ် ခိၣ်ဒုးထီၣ်အသးလၢညါမ့ၢ်တစိၤလီၤ.8  ဒီးထိၣ်ပဲတရီအတၢ်ခိၣ်ဒုးထီၣ်အသး လၢညါတစိၤ လီၤ.
         9  ဒီးထိၣ်ပဲတရီအတၢ်ခိၣ်ဒုးထီၣ်အသးလၢဃိး ပျၢ်, ဒီးတၢ်ဒူၣ်အထူၣ်တဖၣ်လၢခံပျၢ်, ဒီးပဲတရီအ
         အတၢ်ခိၣ်ဒုးထီၣ်အသးလၢညါခီလီၤ.10  ဒီးဒၢးဖိဘၣ်ဃးဒီး ပဲတရီလၢမုၢ်ထီၣ်တခီန့ၣ်မ့ၢ်သၢ ဒၢးလၢအဝဲတခီ, ဒီးသၢဒၢးလၢအဝဲတခီလီၤ. အဝဲ
         သၢဒၢးန့ၣ်တုၤသိးသိးဒီးတၢ်ဒူၣ်အထူၣ်တဖၣ်လၢ အ ဝဲတခီဒီးလၢအဝဲတခီတုၤသိးသိးလီၤ.11  ဒီးထိၣ်တၢ်လဲၤနုာ်ပဲတရီ အဒီၣ်ဃီၤလၢအပျၢ်တဆံ လီၤ. ဒီးတၢ်လဲၤနုာ်ပဲတရီအထီန့ၣ်မ့ၢ်တဆံသၢပျၢ်
         လီၤ.12  တၢ်အဃၢၤလၢဒၢးဖိအမဲာ်ညါန့ၣ်မ့ၢ်တပျၢ်, ဒီးတၢ် အဃၢၤလၢအဝဲတခီမ့ၢ်တပျၢ်, ဒီးဒၢးဖိန့ၣ်မ့ၢ်ဃုပျၢ်
         လၢအဝဲတခီ, ဒီးဃုပျၢ်လၢအဝဲတခီလီၤ.13  ဒီးထိၣ်ပဲတရီလၢဒၢးဖိအခိၣ် တဒၢးပၢၢ်လၢဒၢးဖိအ ခိၣ်တဒၢးလီၤ. အဒီၣ်ဃီၤမ့ၢ်ခံဆံယဲၢ်ပျၢ်လီၤ.
         ကျဲစၢၤ အိၣ်သဃီၤဒီးကျဲစၢၤလီၤ.14  ဒီးမၤတၢ်အဒူၣ်အထူၣ်တဖၣ်လၢ အပျၢ်ဃုဆံပၢၢ်လၢ တၢ်အဂၢၤဝးတရံးဝဲ အပဲတရီအထူၣ်လီၤ.15  ဒီးလၢတၢ်လဲၤနုာ်အပဲတရီအမဲာ်ညါ ပၢၢ်လၢပဲတ ရီလၢညါခီအတၢ်ခိၣ်ဒုးထီၣ်အသးအမဲာ်ညါ အိၣ်ဝဲ အပျၢ်ယဲၢ်ဆံလီၤ.16  ဒီးတၢ်ထူၣ်ဖျိအံၣ်အိၣ်ဝဲလၢဒၢးဖိအပူၤ, ဒီးလၢတၢ် ဒူၣ်အထူၣ်ပူၤ, လၢညါတခီဖဲပဲတရီဝးတရံးဝဲလီၤ.
         အိၣ် စ့ၢ်ကီးဝဲလၢသကျီၤပူၤလီၤ. တၢ်ထူၣ်ဖျိအံၣ်အိၣ်ဝဲလၢ ညါခီဝးတရံးဝဲ, ဒီးသ့ၣ်စူၣ်ပလိၣ်အိၣ်ဝဲလၢတၢ်အဒူၣ်
         အထူၣ်အလိၤလီၤ.17  ဒီးဟဲစိာ်ယၤဆူတၢ်အဒၢးလၢခိတခီ, ဒီးကွၢ်ကွၢ်, တၢ် အဒၢးဖိတဖၣ်, ဒီးတၢ်ဒါလၢၢ်မၤအသးလၢတၢ်အဂၢၤ
         အဂီၢ်ဝးတရံးဝဲလီၤ. တၢ်အဒၢးဖိအိၣ်ဝဲသၢဆံလၢတၢ် ဒါလၢၢ်အဖီခိၣ်လီၤ.18  ဒီးတၢ်ဒါလၢၢ်လၢပဲတရီအဃၢၤသဃီၤဝဲဒီး ပဲတရီ အထီန့ၣ်မ့ၢ်တၢ်ဒါလၢၢ်လၢလာ်တခီတတီၤလီၤ.19  ဒီးထိၣ်အဒီၣ်ဃီၤလၢပဲတရီလၢလာ်ခီအမဲာ်ညါ ပၢၢ် လၢတၢ်ဂၢၤလၢညါခီအမဲာ်ညါလၢခိလီၤ. အိၣ်ဝဲအပျၢ်
         တကယၤလၢမုၢ်ထီၣ်တခီ, ဒီးလၢကလံၤစိးတခီလီၤ.20  ဒီးတၢ်အဂၢၤလၢခိတခီအပဲတရီ လၢအဖျိထီၣ်ဝဲဆူ ကလံၤစိးန့ၣ်ထိၣ်ဝဲအထီဒီးအဒီၣ်ဃီၤလီၤ.21  ဒီးဒၢးဖိသၢဒၢးလၢအဝဲတခီ, ဒီးသၢဒၢးလၢအဝဲတ ခီ, ဒီးတၢ်အဒူၣ်အထူၣ်တဖၣ်, ဒီးအသကျီၤတဖၣ်န့ၣ်
         တုၤသိးသိးဒီးပဲတရီလၢအခီၣ်ထံးတဖျိလီၤ. အထီမ့ၢ် အပျၢ်ယဲၢ်ဆံ, ဒီးအဒီၣ်ဃီၤမ့ၢ်ခံဆံယဲၢ်ပျၢ်လီၤ.22  ဒီးအထူၣ်ဖိအံၣ်, ဒီးအသကျီၤ, ဒီးအသ့ၣ်စူၣ်ပလိၣ် တဖၣ်န့ၣ်တုၤသိးသိးဒီး တၢ်ဘၣ်ဃးဒီး ပဲတရီလၢ
         အဖျိထီၣ်ဆူမုၢ်ထီၣ်တခီ, ဒီးပှၤထီၣ်ဘးအီၤလၢသွါနွံ သွါ, ဒီးအသကျီၤန့ၣ်အိၣ်ဝဲလၢအမဲာ်ညါလီၤ.23  ဒီးတၢ်အဂၢၤလၢညါတခီအပဲတရီ အိၣ်သဃီၤဒီးပဲ တရီဆူကလံၤစိးတခီ, ဒီးဆူမုၢ်ထီၣ်တခီလီၤ. ဒီးထိၣ်
         တၢ်လၢပဲတရီပၢၢ်လၢပဲတရီန့ၣ်အပျၢ်တကယၤလီၤ.24  ဒီးစိာ်ယၤဆူကလံၤထံးတခီ, ဒီးကွၢ်ကွၢ်, ပဲတရီအိၣ် ဝဲဆူကလံၤထံးတခီလီၤ. ဒီးထိၣ်တၢ်အဒူၣ်အထူၣ်တ
         ဖၣ်, ဒီးအသကျီၤတဖၣ်တုၤသိးသိးဒီးအဝဲန့ၣ်လီၤ.25  ဒီးတၢ်ထူၣ်ဖျိအံၣ် အိၣ်ဝဲလၢအပူၤ, ဒီးလၢအသကျီၤ အပူၤဝးတရံးဝဲဒ်တၢ်ထူၣ်ဖျိန့ၣ်အသိးလီၤ.
         အထီမ့ၢ် အပျၢ်ယဲၢ်ဆံ, ဒီးအဒီၣ်ဃီၤမ့ၢ်ခံဆံယဲၢ်ပျၢ်လီၤ.26  ဒီးလၢပှၤထီၣ်ဝဲအဂီၢ်န့ၣ် သွါနွံသွါအိၣ်ဝဲ, ဒီးအသ ကျီၤအိၣ်ဝဲလၢအမဲာ်ညါ, ဒီးအိၣ်ဝဲဒီးသ့ၣ်စူၣ်ပလိၣ်အ
         ထူၣ်လၢတၢ်ဒူၣ်အထူၣ်အလိၤလၢအဝဲတခီ, ဒီးလၢ အဝဲတခီလီၤ.27  ဒီးလၢဂၢၤလၢညါခီတပူၤန့ၣ် ပဲတရီတဖျိအိၣ်ဝဲလၢ ကလံၤထံးန့ၣ်, ဒီးထိၣ်တၢ်လၢပဲတရီပၢၢ်လၢပဲတရီ
         ဆူကလံၤထံးတခီအပျၢ်တကယၤလီၤ.28  ဒီးဟဲစိာ်နုာ်ယၤဆူတၢ်ဂၢၤလၢညါခီ တပူၤလၢပဲတ ရီလၢကလံၤထံးန့ၣ် ဒီးထိၣ်ပဲတရီလၢကလံၤထံးတုၤ
         သိးသိးဒီးအဝဲန့ၣ်,
         29  ဒီးအဒၢးဖိတဖၣ်ဒီးတၢ်အဒူၣ်အ ထူၣ်တဖၣ်, ဒီးအသကျီၤတဖၣ်တုၤသိးသိးဒီးအဝဲသ့ၣ် န့ၣ်လီၤ. ဒီးတၢ်ထူၣ်ဖျိအံၣ်အိၣ်ဝဲလၢအပူၤ,
         ဒီးလၢအ သကျီၤအပူၤဝးတရံးဝဲလီၤ. အထီမ့ၢ်အပျၢ်ယဲၢ်ဆံ, ဒီး အဒီၣ်ဃီၤမ့ၢ်ခံဆံယဲၢ်ပျၢ်လီၤ.30  ဒီးအသကျီၤဝးတရံးဝဲန့ၣ် အထီမ့ၢ်ခံဆံယဲၢ်ပျၢ်, ဒီး အဒီၣ်ဃီၤမ့ၢ်ယဲၢ်ပျၢ်လီၤ.31  ဒီးအသကျီၤတဖၣ်န့ၣ် ဒိးဝဲဆူတၢ်အဂၢၤလၢခိတပူၤ, ဒီးသ့ၣ်စူၣ်ပလိၣ်အိၣ်ဝဲလၢတၢ်အဒူၣ်အထူၣ်လိၤ,
         ဒီး အတၢ်လဲၤထီၣ်ဘးန့ၣ်အိၣ်ဝဲဒီးအသွါဃိးသွါလီၤ.32  ဒီးစိာ်ထီၣ်ယၤဆူတၢ်ဂၢၤလၢညါခီတပူၤလၢ မုၢ်ထီၣ် တခီ, ဒီးထိၣ်ပဲတရီတုၤသိးသိးဒီးအဝဲသ့ၣ်န့ၣ်လီၤ.33  ဒီးအဒၢးဖိတဖၣ်, ဒီးတၢ်အဒူၣ်အထူၣ်တဖၣ်, ဒီးအ သကျီၤတဖၣ်တုၤအသိးသိးဒီး အဝဲသ့ၣ်န့ၣ်လီၤ.
         ဒီး တၢ်ထူၣ်ဖျိအံၣ်အိၣ်ဝဲလၢအပူၤ, ဒီးလၢသကျီၤတဖၣ် အပူၤဝးတရံးဝဲလီၤ. အထီမ့ၢ်အပျၢ်ယဲၢ်ဆံ,
         ဒီးအဒီၣ် ဃီၤမ့ၢ်ခံဆံယဲၢ်ပျၢ်လီၤ.34  ဒီးအသကျီၤတဖၣ်န့ၣ်ဒိးဝဲဆူ တၢ်ဂၢၤလၢခိတပူၤ, ဒီးသ့ၣ်စူၣ်ပလိၣ်အိၣ်ဝဲလၢ တၢ်အဒူၣ်အထူၣ်လိၤလၢ
         အဝဲတခီ, ဒီးလၢအဝဲတခီ, ဒီးအတၢ်ထီၣ်ဘးအီၤန့ၣ် အိၣ်ဝဲဒီးအသွါဃိးသွါလီၤ.35  ဒီးစိာ်ယၤဆူပဲတရီလၢ ကလံၤစိးတခီ, ဒီးထိၣ်ဝဲတုၤ သိးသိးဒီးအဝဲသ့ၣ်တဖၣ်န့ၣ်လီၤ.
         36  အဒၢးဖိတဖၣ်, တၢ်တၢ်အဒူၣ်အထူၣ်တဖၣ်, ဒီးအသကျီၤတဖၣ်, ဒီး တၢ်ထူၣ်ဖျိအံၣ်အိၣ်ဝဲဝးတရံးဝဲန့ၣ်လီၤ.
         အထီမ့ၢ်အပျၢ် ယဲၢ်ဆံ, ဒီးအဒီၣ်ဃီၤမ့ၢ်ခံဆံယဲၢ်ပျၢ်လီၤ.37  ဒီးအသကျီၤတဖၣ်ဒိးဝဲဆူတၢ်ဂၢၤလၢခိတပူၤ, ဒီး သ့ၣ်စူၣ်ပလိၣ်အိၣ်ဝဲလၢ တၢ်အဒူၣ်အထူၣ်တဖၣ်အ
         လိၤ, လၢအဝဲတခီ, ဒီးလၢအဝဲတခီ, အတၢ်ထီၣ်အ လီၢ်န့ၣ်အိၣ်ဝဲဒီးသွါဃိးသွါလီၤ.38  ဒီးဒၢးတဒၢးအိၣ်ဝဲ, ဒီးအကျဲစၢၤန့ၣ်အိၣ်ဝဲလၢပဲတ ရီအထူၣ်အဃၢၤဖဲပှၤသ့ကွံာ်တၢ်လုၢ်မ့ၣ်အူလီၤ.39  ဒီးလၢပဲတရီအတၢ်ခိၣ်ဒုးထီၣ်အသးန့ၣ် စီၢ်နီၤခိၣ် အိၣ်ဝဲခံဖျၢၣ်လၢအဝဲတခီ, ဒီးစီၢ်နီၤခိၣ်အိၣ်ခံဖျၢၣ်လၢ
         အဝဲတခီ, ဒ်သိးပှၤကမၤသံတၢ်လုၢ်မ့ၣ်အူ, ဒီးတၢ် လုၢ်တၢ်ဒဲးဘး, ဒီးတၢ်လုၢ်တၢ်ကမၣ်လၢအဖီခိၣ်လီၤ.40  ဒီးလၢအဃၢၤလၢခိန့ၣ် ဖဲပှၤလဲၤထီၣ်ဆူတၢ်လဲၤနုာ် လၢပဲတရီလၢကလံၤစိးန့ၣ်စီၢ်နီၤခိၣ်အိၣ်ဝဲခံဖျၢၣ်,
         ဒီး လၢအဝဲတခီလၢ ပဲတရီအဝဲတခီန့ၣ်တၢ်ခိၣ်ဒုးထီၣ် အသးန့ၣ်စီၢ်နီၤခိၣ်အိၣ်ဝဲခံဖျၢၣ်လီၤ.41  စီၢ်နီၤခိၣ်လွံၢ်ဖျၢၣ်အိၣ်ဝဲလၢ အဝဲတခီ, ဒီးစီၢ်နီၤခိၣ် လွံၢ်ဖျၢၣ်အိၣ်ဝဲလၢအဝဲတခီလီၤ.
         လၢပဲတရီအဝဲတခီ န့ၣ်စီၢ်နီၤခိၣ် ဖဲအမၤသံတၢ်လုၢ်လၢအဖီခိၣ်အိၣ်ဝဲဃိး ဖျၢၣ်လီၤ.42  ဒီးစီၢ်နီၤခိၣ်လွံၢ်ဖျၢၣ်န့ၣ် တ့အသးလၢလၢၢ်စိးအသး လၢတၢ်လုၢ်မ့ၣ်အူအဂီၢ်လီၤ. အထီမ့ၢ်တပျၢ်ဒီးတထါ,
         ဒီးအဒီၣ်ဃီၤမ့ၢ်တပျၢ်ဒီးတထါ, ဒီးအကစီၤထီၣ်န့ၣ် မ့ၢ်တပျၢ်လီၤ. ဒီးပာ်လီၤအစုကဝဲၤ လၢအမၤသံတၢ်
         လုၢ်မ့ၣ်အူဒီးတၢ်လုၢ်လၢအဖီခိၣ်လီၤ.43  ဒီးအခိၣ်ဒူတ့အသးလၢ သ့ၣ်ဘ့ၣ်ဘၣ်အဒီၣ်ဃီၤမ့ၢ် တထါန့ၣ်ကတဲာ်ကတီၤအသး လၢညါခီဝးတရံးဝဲ လီၤ.
         ဒီးတၢ်လုၢ်အတၢ်ညၣ်အိၣ်ဝဲလၢစီၢ်နီၤခိၣ်အဖီခိၣ် လီၤ.44  ဒီးလၢပဲတရီလၢညါတဖျိလၢ ခိပှၤသးဝံၣ်တၢ်ဖိအ ဒၢးတဖၣ်လၢတၢ်အဂၢၤလၢညါခီတပူၤန့ၣ်အိၣ်ဝဲလီၤ. အိၣ်ဝဲလၢပဲတရီလၢကလံၤစိးအဃၢၤအဝဲတခီန့ၣ်
         ဒိး ဝဲဆူကလံၤထံးလီၤ. ဒၢးလၢပဲတရီမုၢ်ထီၣ်တခီအဃၢၤ လၢအဒိးဝဲဆူကလံၤစိးတခီအိၣ်ဝဲတဒၢးလီၤ.45  ဒီးစံးဘၣ်ယၤ, တၢ်အဒၢးတဒၢးအံၤလၢအဒိးဝဲဆူ ကလံၤထံးန့ၣ်မ့ၢ်လၢပှၤလုၢ်တၢ်အဒိၣ်, လၢအပၢၤဟံၣ်
         န့ၣ်အဂီၢ်လီၤ.46  ဒီးတၢ်အဒၢးတဒၢးလၢအဒိးဝဲဆူ ကလံၤစိးန့ၣ်မ့ၢ် လၢပှၤလုၢ်တၢ်အဒိၣ်လၢ အကွၢ်တၢ်ပၢၤဘၣ်ဃးဒီး
         တၢ်လုၢ်လီၢ်အဂီၢ်လီၤ. အဝဲသ့ၣ်န့ၣ်မ့ၢ်စီၤစၤဒိးအဖိခွါ လၢပှၤလ့ၤဝံအဖိခွါအကျါလၢ အသုးဘူးအသးဆူယွၤ
         အအိၣ်ဒ်သိးအကမၤအတၢ်လီၤ.47  ဒီးထိၣ်တၢ်အဂၢၤန့ၣ်အထီမ့ၢ်အပျၢ်တကယၤ, ဒီးအ ဒီၣ်ဃီၤမ့ၢ်အပျၢ်တကယၤ, မ့ၢ်တၢ်လွံၢ်နၢၣ်,
         ဒီးတၢ်လုၢ် လီၢ်အိၣ်ဝဲလၢဟံၣ်အမဲာ်ညါလီၤ.48  ဒီးစိာ်ယၤဆူဟံၣ်အတၢ်ခိၣ်ဒုးထီၣ်အသး, ဒီးထိၣ် တၢ်ခိၣ်ဒုးထီၣ်အသးအကျဲစၢၤအထူၣ်အဃၢၤ, ယဲၢ်ပျၢ်
         လၢအဝဲတခီ, ဒီးယဲၢ်ပျၢ်လအဝဲတခီလီၤ. ဒီးပဲတရီ အဒီၣ်ဃီၤန့ၣ်မ့ၢ်သၢပျၢ်လၢအဝဲတခီ, ဒီးသၢပျၢ်လၢ
         အဝဲတခီလီၤ.49  တၢ်ခိၣ်ဒုးထီၣ်အသးအထီန့ၣ်မ့ၢ်အပျၢ်ခံဆံ, ဒီးအ ဒီၣ်ဃီၤန့ၣ်မ့ၢ်တဆံတပျၢ်လီၤ. ဒီးပှၤထီၣ်ဝဲလၢသွါတ
         ဖၣ်လီၤ. ဒီးတၢ်အဒူၣ်အထူၣ်အထူၣ်တဖၣ်အိၣ်ဝဲလၢ ကျဲစၢၤအထူၣ်အဃၢၤ, တထူၣ်လၢအဝဲတခီဒီးတထူၣ် လၢအဝဲတခီလီၤ.

၄၁411  ဒီးစိာ်ထီၣ်ယၤဆူနူၢ်ပူၤ, ဒီးထိၣ်တၢ်အဒူၣ်အထူၣ် လီၤ. အဒီၣ်ဃီၤမ့ၢ်ဃုပျၢ်လၢအဝဲတခီ, ဒီးအဒီၣ်ဃီၤ
         မ့ၢ်ဃုပျၢ်လၢအဝဲတခီလီၤ. အဝဲန့ၣ်မ့ၢ်ဟံၣ်အဒီၣ်ဃီၤ လီၤ.
         2  ဒီးကျဲစၢၤအဒီၣ်ဃီၤန့ၣ်မ့ၢ်တဆံပျၢ်, ဒီးကျဲစၢၤ အဃၢၤမ့ၢ်ယဲၢ်ပျၢ်လၢအဝဲတခီ, ဒီးယဲၢ်ပျၢ်လၢအဝဲတ
         ခီလီၤ. ဒီးထိၣ်အထီလၢအပျၢ်လွံၢ်ဆံ, ဒီးအဒီၣ်ဃီၤခံ ဆံလီၤ.
         3  ဒီးလဲၤနုာ်လၢညါ, ဒီးထိၣ်ကျဲစၢၤအဃၢၤခံ ပျၢ်, ဒီးကျဲစၢၤန့ၣ်ဃုပျၢ်, ဒီးကျဲစၢၤအဒီၣ်ဃီၤနွံၢ်ပျၢ်လီၤ.4  ဒီးထိၣ်တၢ်အလီၢ်လၢအထီအပျၢ်ခံဆံ, ဒီးအဒီၣ်ဃီၤ လၢအပျၢ်ခံဆံလၢနူၢ်ပူၤ, ဒီးစံးဘၣ်ယၤ, အဝဲအံၤမ့ၢ်
         တၢ်အလီၢ်စီဆှံကတၢၢ်လီၤ.5  ဒီးထိၣ်ဟံၣ်အဒူၣ်လၢဃုပျၢ်, ဒီးဒၢးဖိလၢအကပၤပူၤ တဒၢးတဒၢးန့ၣ်လၢလွံၢ်ပျၢ်စုာ်စုာ်ဝးတရံးဝဲ,
         ဝးတရံး ဟံၣ်တခီလၢ်လၢ်လီၤ.6  ဒၢးဖိလၢအကပၤပူၤန့ၣ်အိၣ်ဝဲ, တဒၢးလၢတဒၢးအ ဖီခိၣ်သၢဆီဒီးတဆီဒီးတဆီအိၣ်ဝဲသၢဆံဖျၢၣ်လီၤ. ဒီး
         နုာ်ဝဲလၢဒူၣ်ဘၣ်ဃးဒီး ဟံၣ်လၢဒၢးဖိတဖၣ်လၢ တၢ် ကပၤဝးတရံးဝဲအဂီၢ် ဒ်သိးအကဘၣ်တံၢ်ဒီးအီၤလီၤ.
         ဘၣ်ဆၣ်ဒီးတစဲဘူးဒီးဟံၣ်အဒူၣ်ဘၣ်.7  ဒီးဒၢးဖိတဖၣ်လၢ တၢ်အကပၤပူၤန့ၣ်လဲၤထီၣ်, ဒီးပ ဝံာ်အသးလီၤ. အဂ့ၢ်ဒ်အံၤ, ဟံၣ်အပဝံာ်ထီၣ်န့ၢ်ထီၣ်ဝဲ
         ဝးတရံးဟံၣ်လီၤ. မၤသးဒ်န့ၣ်ဒီးဟံၣ်လဲၢ်တက့ၢ်လၢ ထးခီ, ဒီးပှၤထီၣ်ဝဲလၢဒၢးလၢလာ်ခီတတီၤပၢၢ်လၢဒၢး
         လၢထးခီတတီၤလၢ ဒၢးအဘၢၣ်စၢၤတတီၤအသးကံၢ် ပူၤလီၤ.8  ယထံၣ်ဘၣ်စ့ၢ်ကီးဟံၣ်အကစီၤထီၣ် ဝးတရံးဝဲလီၤ. ဒၢးတဖၣ်အကပၤပူၤအခီၣ်ထံးန့ၣ် မ့ၢ်နီၣ်ထိၣ်တစိၤ
         ဒီးဘိတုၤသိးသိးဃုပျၢ်လီၤ.9  ဒၢးလၢတၢ်အကပၤပူၤအဒူၣ်တဒူၣ်အတီၣ် လၢခိတ ခီမ့ၢ်ယဲၢ်ပျၢ်, အလီၢ်အိၣ်လီၤတဲာ်န့ၣ်မ့ၢ်ဒၢးဖိတဖၣ်လၢ
         ဟံၣ်အကပၤပူၤအလီၢ်လီၤ.10  ဒီးလၢဒၢးအဘၢၣ်စၢၤအပျၢ်ခံဆံ အိၣ်ဝးတရံးဟံၣ် တခီလၢ်လၢ်လီၤ.11  ဒီးဒၢးဖိလၢတၢ်အကပၤပူၤ အကျဲစၢၤဖျိထီၣ်ဝဲဆူတၢ် အလီၢ်လၢအအိၣ်လီၤတဲာ်, ကျဲစၢၤတဖျိန့ၣ်ဖျိဝဲဆူက
         လံၤစိးတခီ, ဒီးကျဲစၢၤတဖျိဒၣ်ဖျိဝဲဆူ ကလံၤထံးတ ခီလီၤ. ဒီးတၢ်အလီၢ်အိၣ်လီၤတဲာ်န့ၣ် လဲၢ်ဝဲယဲၢ်ပျၢ်ဝး
         တရံးဝဲလီၤ.12  ဒီးဒၢးတဒၢးလၢတၢ်လီၤဖးအလီၢ်အမဲာ်ညါ, အဃၢၤ လၢမုာ်နုာ်တခီန့ၣ်အဒီၣ်ဃီၤမ့ၢ်အပျၢ်နွံဆံ, ဒီးဒၢးအ
         ဒူၣ်န့ၣ်အတီၣ်မ့ၢ်ယဲၢ်ပျၢ်ဝးတရံးဝဲ, ဒီးအထီမ့ၢ်အပျၢ် ခွံဆံလီၤ.13  ဒီးထိၣ်ဟံၣ်အထီအပျၢ်တကယၤ, ဒီးတၢ်အလီၢ်လီၤ ဖးတပူၤ, ဒီးဒၢးန့ၣ်ဒီးအဒူၣ်တဖၣ်န့ၣ်အထီမ့ၢ်အပျၢ်
         တကယၤလီၤ.14  ဒီးဟံၣ်အမဲာ်ညါအဒီၣ်ဃီၤန့ၣ်, ဒီးတၢ်အလီၢ်လီၤဖး တပူၤဆူမုၢ်ထီၣ်န့ၣ်မ့ၢ်အပျၢ်တကယၤလီၤ.15  ဒီးထိၣ်ဒၢးတဒၢးန့ၣ်အထီလၢ တၢ်အလီၢ်လီၤဖးတ ပူၤအမဲာ်ညါ, ဒီးလၢအချၢဃံန့ၣ်, ဒီးအထူၣ်လၢအဝဲ
         တခီ, ဒီးလၢအဝဲတခီန့ၣ်, မ့ၢ်အပျၢ်တကယၤ, ဒီးနူၢ် လၢညါခီတဖျၢၣ်ဒီးတၢ်အဂၢၤအတၢ်ခိၣ်ဒုးထီၣ်အသး
         တဖၣ်,
         16  ကျဲစၢၤအကျိၤထံးတဖၣ်, ဒီးတၢ်ထူၣ်ဖျိအံၣ်, ဒီးအထူၣ်လၢဝးတရံးသၢခီလီၤ. အိၣ်သဃီၤဒီးတြဲၤ,
         ကျဲစၢၤကျိၤထံးန့ၣ်စီၢ်နီၤခိၣ်သ့ၣ်အိၣ်ဝးတရံးဝဲ, လၢ ဟီၣ်ခိၣ်ပၢၢ်လၢတၢ်ထူၣ်ဖျိ, ဒီးတၢ်ထူၣ်ဖျိကျၢၢ်ဘၢအ
         အသးလၢအီၤလီၤ.
         17  အိၣ်ဝဲလၢတၢ်အလီၢ်လၢကျဲစၢၤ အဖီခိၣ်ဒီးလၢ ဟံၣ်လၢညါခီတဖျၢၣ်ဒီးလၢခိ, ဒီးလၢ တၢ်ဒူၣ်အဃၢၤဝးတရံးဝဲလၢညါခီ,
         ဒီးလၢခိဒ်တၢ်ထိၣ် ဝဲအသိးန့ၣ်လီၤ.18  ဒီးတၢ်တ့ခ့ရူာ်တဖၣ်, ဒီးသ့ၣ်စူၣ်ပလိၣ်တဖၣ်, ဒီး သ့ၣ်စူၣ်ပလိၣ်တထူၣ်အိၣ်ဝဲလၢ ခ့ရူာ်ခံဂၤအဘၢၣ်
         စၢၤ,
         19  ဒီးခ့ရူာ်တဂၤအိၣ်ဒီးအမဲာ်ခံခီ, ဒီးပှၤကညီအမဲာ် ဒိးအမဲာ်ဆူသ့ၣ်စူၣ်ပလိၣ်လၢတခီ, ဒီးခ့ယုၢ်တလိၤအ
         မဲာ်ဒိးအမဲာ်လၢတခီဒၣ်လီၤ. တၢ်မၤအသးလၢဟံၣ်ဒီ ဖျၢၣ်ညါဝးတရံးဝဲဒ်န့ၣ်သိးလီၤ.
         20  လၢဟီၣ်ခိၣ်ပၢၢ်လၢ ကျဲစၢၤအဖီခိၣ်န့ၣ် ခ့ရူာ်တဖၣ်, ဒီးသ့ၣ်စူၣ်ပလိၣ်တ ဖၣ်တ့အသး, ဒီးလၢနူၢ်အဒူၣ်လိၤစ့ၢ်ကီးလီၤ.
         21  နူၢ်အ ထူၣ်တဖၣ်မ့ၢ်အိၣ်ဒီး အနၢၣ်လွံၢ်နၢၣ်, ဒီးတၢ်စီဆှံအ လီၢ်ဖျါဝဲဒ်န့ၣ်သိးလီၤ.22  တၢ်လုၢ်လီၢ်သ့ၣ်န့ၣ်အကစီၤထီၣ်မ့ၢ်သၢပျၢ်, ဒီးအ ထီမ့ၢ်ခံပျၢ်, ဒီးအနၢၣ်တဖၣ်, ဒီးအခီၣ်ထံးန့ၣ်,
         ဒီးအဒူၣ် တဖၣ်န့ၣ်မ့ၢ်သ့ၣ်လီၤ. ဒီးအဝဲဒၣ်စံးဘၣ်ယၤ, အဝဲအံၤ မ့ၢ်စီၢ်နီၤခိၣ်လၢအအိၣ်လၢ ယွၤအမဲာ်ညါလီၤ.
         23  ဒီး နူၢ်န့ၣ်ဒီးတၢ်အလီၢ်စီဆှံအိၣ်ဝဲဒီးပဲတရီခံပူၤ,
         24  ဒီးပဲတ ရီတဖၣ်အိၣ်ဝဲဒီးအလၣ်ခံခီစုာ်စုာ်, အလၣ်ခံခီလၢအ တရံးအသးလီၤ. ပဲတရီတဘ့ၣ်အိၣ်ဝဲဒီးအလၣ်ခံခီ,
         ဒီးပဲတရီတဘ့ၣ်ဒၣ်အိၣ်ဝဲဒီးအလၣ်ခံခီလီၤ.25  ဒီးခ့ရူာ်တဖၣ် ဒီးသ့ၣ်စူၣ်ပလိၣ်တဖၣ်တ့အသးလၢ အလိၤ, လၢနူၢ်အပဲတရီလိၤဒၣ်လဲာ်, ဒ်တၢ်လၢအ
         အိၣ်လၢဒူၣ်အလိၤအသိးန့ၣ်လီၤ. ဒီးကျဲစၢၤကျိၤထံး သ့ၣ်အိၣ်ဝဲလၢ တၢ်ခိၣ်ဒုးထီၣ်အသးအမဲာ်ညါလၢခိ
         လီၤ.
         26  ဒီးသ့ၣ်စူၣ်ပလိၣ်အိၣ်ဝဲလၢတၢ်ထူၣ်ဖျိအံၣ်လၢ အဝဲတခီဒီးလၢအဝဲတခီ, အိၣ်ဝဲလၢတၢ်ခိၣ်ဒုးထီၣ်အ
         သးအကပၤလိၤ, ဒီးဟံၣ်အဒၢးဖိလၢအကပၤပူၤအ လိၤ, ဒီးလၢကျဲစၢၤကျိၤထံးတဖၣ်အလိၤလီၤ.

၄၂421  ဒီးစိာ်ထီၣ်ယၤဆူတၢ်အဂၢၤလၢခိတပူၤလၢ ကျဲလဲၤ လၢကလံၤစိးတခီ, ဒီးစိာ်ယၤဆူဒၢးဖိတဖၣ်လၢအ အိၣ်ဝဲလၢတၢ်အလီၢ်လီၤဖး,
         ဒီးဒၢးတဒၢးန့ၣ်အမဲာ်ညါ ဆူကလံၤစိးတခီလီၤ.2  လၢပဲတရီလၢကလံၤစိးအမဲာ်ညါန့ၣ် အထီမ့ၢ်အပျၢ် တကယၤ, ဒီးအဒီၣ်ဃီၤမ့ၢ်အပျၢ်ယဲၢ်ဆံလီၤ.3  ထူၣ်တဖၣ်လၢထူၣ်တဖၣ် အမဲာ်ညါန့ၣ်အိၣ်ဝဲသၢ ဂ့ၢ်သဃီၤဒီးဂၢၤလၢညါတပူၤအပျၢ်ခံဆံ, ဒီးသဃီၤဒီး
         တၢ်ဒါလၢၢ်လၢတၢ်အဂၢၤလၢခိတပူၤလီၤ.4  ဒီးတၢ်ဟးဝ့ၤဝီၤအလီၢ် အဒီၣ်ဃီၤဆံဆဲၣ်ပျၢ်လၢညါ တခီ, ကျဲတပျၢ်အိၣ်ဝဲလၢဒၢးဖိတဖၣ်အမဲာ်ညါန့ၣ်
         လီၤ. ဒီးအကျဲစၢၤဖျိထီၣ်ဝဲဆူကလံၤစိးလီၤ.5  ဒီးဒၢးဖိလၢထးခီတဖၣ်န့ၣ် အံၣ်န့ၢ်ဒၢးတဖၣ်အိၣ်ဝဲ လၢလာ်ခီတတီၤ, ဒီးလၢဒၢးတဖၣ်အိၣ်ဝဲလၢတၢ်အ
         ဘၢၣ်စၢၤတတီၤတက့ၢ်လီၤ. အဂ့ၢ်ဒ်အံၤ, ထူၣ်တဖၣ် န့ၣ် ဟံးန့ၢ်အလီၢ်လီၤ.6  အဂ့ၢ်ဒ်အံၤ, အိၣ်ဝဲသၢတီၤလီၤ. ဘၣ်ဆၣ်ဒီးထူၣ်တ ဖၣ်ဒ်ထူၣ်လၢတၢ်ဂၢၤပူၤအသိးန့ၣ်တအိၣ်ဘၣ်.
         မၤသး ဒ်န့ၣ်ဒီးအံၣ်န့ၢ်တၢ်လၢလာ်ခီတတီၤ, ဒီးတၢ်လၢအ ဘၢၣ်စၢၤတတီၤတက့ၢ်န့ၣ်လီၤ.7  ဒီးတၢ်အဒူၣ်လၢခိ အိၣ်သဃီၤဒီးဒၢးဖိတဖၣ်ဆူတၢ် အဂၢၤလၢခိတပူၤလၢဒၢးဖိတဖၣ်အမဲာ်ညါန့ၣ် အထီ
         မ့ၢ်အပျၢ်ယဲၢ်ဆံလီၤ.8  အဂ့ၢ်ဒ်အံၤ, ဒၢးဖိတဖၣ်လၢတၢ်အဂၢၤလၢခိတပူၤ န့ၣ်အထီမ့ၢ်အပျၢ်ယဲၢ်ဆံလီၤ. မ့မ့ၢ်လၢနူၢ်အမဲာ်ညါန့ၣ်
         မ့ၢ်အပျၢ်တကယၤလီၤ.9  ဒီးလၢဒၢးဖိတဖၣ်အဖီလာ်န့ၣ် ကျဲလဲၤနုာ်လၢအဖျိ ထီၣ်ဆူမုၢ်ထီၣ်တခီ, အိၣ်ဝဲဖဲပှၤလဲၤနုာ်ဆူအပူၤလၢ
         တၢ်အဂၢၤလၢခိလီၤ.10  လၢတၢ်အဂၢၤအဒူၣ်အတီၤပူၤ ဆူမုၢ်ထီၣ်တခီ, လၢ တၢ်အလီၢ်လီၤဖးအမဲာ်ညါ, ဒီးလၢဒၢးတဖျၢၣ်အမဲာ်
         ညါန့ၣ်ဒၢးဖိတဖၣ်အိၣ်ဝဲလီၤ.
         11  ဒီးကျဲအိၣ်ဝဲလၢအမဲာ် ညါမၤသးဒ်တၢ်လၢဒၢးဖိတဖၣ် လၢအအိၣ်ဝဲဆူကလံၤ စိးအသိးန့ၣ်လီၤ. အထီတုၤသိးသိး,
         ဒီးအဒီၣ်ဃီၤတုၤ တုၤသိးသိး, ဒီးအဟးထီၣ်အလီၢ်ခဲလၢာ်, ဒီးအက့ၢ် အဂီၤ, ဒီးအကျဲစၢၤန့ၣ်မ့ၢ်ဒ်သိးသိးလီၤ.12  ဒီးဒၢးဖိတဖၣ်အိၣ်ဝဲဒီးကျဲစၢၤဖျိထီၣ်ဝဲဆူ ကလံၤထံး တခီဒ်န့ၣ်သိးလီၤ. ကျဲအခီၣ်ထံးအိၣ်ဝဲဒီးကျဲစၢၤတဖျိ
         လၢကျဲတဘိအိၣ်ဝဲလၢ တၢ်ဒူၣ်အမဲာ်ညါဆူမုၢ်ထီၣ် တခီဖဲပှၤလဲၤနုာ်လၢအပူၤလီၤ.13  ဒီးအဝဲဒၣ်စံးဘၣ်ယၤ, ဒၢးဖိတဖၣ်လၢကလံၤစိးတ ခီ, ဒီးဒၢးဖိတဖၣ်လၢကလံၤထံးတခီလၢအအိၣ်လၢ တၢ်အလီၢ်လီၤဖးအမဲာ်ညါန့ၣ်
         မ့ၢ်ဒၢးဖိစီဆှံဖဲပှၤလုၢ် တၢ်အဒိၣ်တုၤအသုးဘူးအသးဆူ ယွၤအအိၣ်န့ၣ်ဒီး, အီၣ်ဘၣ်တၢ်စီဆှံကတၢၢ်လီၤ.
         ဘၣ်ပာ်တၢ်စီဆှံက တၢၢ်တဖၣ်, ဒီးတၢ်မၤဘူၣ်တၢ်အီၣ်, ဒီးတၢ်လုၢ်တၢ်ဒဲး ဘးဒီးတၢ်လုၢ်တၢ်ကမၣ်ဖဲန့ၣ်လီၤ.
         အဂ့ၢ်ဒ်အံၤ, တၢ် အလီၢ်န့ၣ်စီဆှံဝဲလီၤ.14  တုၤပှၤလုၢ်တၢ်အဒိၣ်လဲၤနုာ်ဒီး, တဘၣ်ဟးထီၣ်ဘၣ် ဆူတၢ်အဂၢၤလၢခိအပူၤဘၣ်. မ့ၢ်အဘၣ်ပာ်အကူအ
         သိးလၢအမၤတၢ်အခ့အပှၤအတၢ် လၢအပူၤဖဲန့ၣ်လီၤ. အဂ့ၢ်ဒ်အံၤ, မ့ၢ်တၢ်စီဆှံလီၤ. ဒီးကဘၣ်ကူသိးတၢ်အ
         ကူအသိးအဂၤ, ဒီးသုးဘူးအသးဆူတၢ်ဘၣ်ဃးဒီးပှၤ ဂီၢ်မုၢ်လီၤ.15  ဒီးထိၣ်ဟံၣ်လၢညါတဖျၢၣ်ခဲလၢာ်ဝံၤဒီး, စိာ်ထီၣ် ယၤဆူပဲတရီလၢအဖျိဝဲဆူမုၢ်ထီၣ်တခီ, ဒီးထိၣ်ဝဲဝး
         တရံးလီၤ.16  ဒီးထိၣ်အဃၢၤလၢမုၢ်ထီၣ်တခီလၢနီၣ်ထိၣ်တပိၢ်, ဒီး အိၣ်ဝဲအစိၤယဲၢ်ကယၤဝးတရံးဝဲလီၤ.
         17  ထိၣ်ဝဲအဃၢၤ လၢကလံၤစိးလၢနီၣ်ထိၣ်တပိၢ်, ဒီးအိၣ်ဝဲအစိၤယဲၢ် ကယၤဝးတရံးဝဲလီၤ.
         18  ထိၣ်အဃၢၤလၢကလံၤထံးတ ခီလၢနီၣ်ထိၣ်တပိၢ်, ဒီးအိၣ်ဝဲအစိၤယဲၢ်ကယၤဝးတ ရံးဝဲလီၤ.19  ဃၣ်အသးဆူမုၢ်ထီၣ်တခီ, ဒီးထိၣ်ဝဲအစိၤယဲၢ်ကယၤ လၢနီၣ်ထိၣ်တပိၢ်လီၤ.20  ထိၣ်တၢ်အဒူၣ်လၢအကပၤလွံၢ်ခီဝးတရံးဝဲလီၤ. အ ထီမ့ၢ်ယဲၢ်ကယၤ, ဒီးအဒီၣ်ဃီၤမ့ၢ်ယဲၢ်ကယၤ, ဒ်သိးက
         နီၤဖးတၢ်စီဆှံအလီၢ်ဒီး တၢ်တကဆှီဘၣ်အလီၢ်အဆၢ န့ၣ်လီၤ.

၄၃431  ဒီးလၢခံက့ၤစိာ်ယၤဆူပဲတရီလၢ အဖျိဝဲဆူမုၢ်ထီၣ် တခီ,
         2  ဒီးကွၢ်ကွၢ်, အံၣ်စရ့လးအကစၢ်အလၤကပီၤ ဟဲဝဲလၢမုၢ်ထီၣ်အကျဲ, ဒီးအသီၣ်န့ၣ်မၤအသးဒ်ထံအါ အသီၣ်သိးန့ၣ်,
         ဒီးဟီၣ်ခိၣ်ကပီၤထီၣ်ဝဲလၢအလၤက ပီၤလီၤ.3  ဒီးတၢ်ဖျါဝဲမၤအသးဒ်တၢ်ထံၣ်လၢညါခီ လၢယထံၣ် ဒ်တၢ်ထံၣ်လၢညါခီလၢယထံၣ်ဖဲယဟဲမၤဟးဂီၤဝ့ၢ်အ သိးန့ၣ်,
         ဒီးတၢ်ထံၣ်လၢညါခီန့ၣ်မၤသးဒ်တၢ်လၢယ ထံၣ်ဘၣ်လၢကဘၢ်အထံနံၤအသိးန့ၣ်လီၤ. ဒီးယထိၣ် လီၤဃံၤအီထီလာ်ယသးလီၤ.4  ဒီးယွၤအလၤကပီၤ ဟဲနုာ်လၢဟံၣ်ပူၤလၢကျဲအပဲတ ရီအပူၤလၢအဖျိထီၣ်ဆူမုၢ်ထီၣ်တခီလီၤ.5  ဒီးသးန့ၣ်ဟံးန့ၢ်ယၤ, ဒီးစိာ်ယၤဆူတၢ်ဂၢၤလၢညါ ခီတပူၤ, ဒီးကွၢ်ကွၢ်, ယွၤအလၤကပီၤမၤပှဲၤဟံၣ်လီၤ.6  ဒီးယနၢ်ဟူတၢ်တဂၤ ကတိၤတၢ်ဒီးယၤလၢဟံၣ်ပူၤ, ဒီးပှၤကညီတဂၤ ဆၢထၢၣ်လၢအဃၢၤလီၤ.
         7  ဒီးစံး ဘၣ်ယၤ, ပှၤကညီဖိခွါဧၢ, ယလီၢ်ပစိာ်အလီၢ်ဒီးယခီၣ် ညါသးအလီၢ်ဖဲ ယကအိၣ်လၢပှၤအံၣ်စရ့လးဖိအကျါ
         လီၤထူလီၤယိာ်မ့ၢ်ဖဲအံၤလီၤ. ဒီးပှၤအံၣ်စရ့လးဖိတမၤ ဘၣ်အၢလၢၤဘၣ်ယမံၤစီဆှံဘၣ်, အဝဲသ့ၣ်မ့ၢ်ဂ့ၤ,
         အ စီၤပၤတဖၣ်မ့ၢ်ဂ့ၤ, တမၤဘၣ်အၢဝဲလၢအမၤကမၣ်မုၣ် ကမၣ်ခွါအဃိ, ဒီးလၢအစီၤပၤအစိၣ်လၢ အလီၢ်ထီၣ်
         ထီတဖၣ်အဃိဘၣ်.
         8  မ့ၢ်အသူၣ်အကျဲစၢၤကျိၤထံးလၢ ယကျဲစၢၤကျိၤထံးအဃၢၤ, ဒီးအထူၣ်လၢယထူၣ်အ ဃၢၤ, ဒီးအိၣ်ထဲအဒူၣ်တဒူၣ်လၢယၤဒီးအဝဲသ့ၣ်အ
         ဘၢၣ်စၢၤန့ၣ်ဒီး, မၤဘၣ်အၢယမံၤစီဆှံလၢအတၢ်သး ဘၣ်အၢလၢအမၤဝဲလီၤ. ဒီးယမၤလၢာ်ကွံာ်အီၤလၢယ သးထီၣ်န့ၣ်လီၤ.9  ခဲကနံၣ်အံၤ မ်အပာ်အတၢ်မၤကမၣ်မုၣ်ကမၣ်ခွါယံၤ ဒီးယၤ, ဒီးအစီၤပၤအစိၣ်တဖၣ်ယံၤဒီးယၤတက့ၢ်,
         ဒီး ယကအိၣ်လၢအကျါလီၤထူလီၤယိာ်လီၤ.10  နဲဒၣ်အံၤပှၤကညီဖိခွါဧၢ, ဒုးနဲၣ်ပှၤအံၣ်စရ့လးအပှၤ ဟံၣ်ဖိလၢဟံၣ်တဖျၢၣ်အံၤ, ဒ်သိးအမဲာ်ကဆှးလၢအ
         တၢ်ဒဲးဘးအဃိ, ဒီးမ်အထိၣ်တၢ်အဒိအတဲာ်န့ၣ်တ က့ၢ်.11  ဒီးအမဲာ်မ့ၢ်ဆှးလၢ ကယဲၢ်တၢ်လၢအမၤဝဲအဃိဒီး, ဘိးဘၣ်သ့ၣ်ညါအီၤလၢအဒိအတဲာ်ဒီးအက့ၢ်အဂီၤ, ဒီး
         ကျဲဟဲနုာ်ဒီးလဲၤထီၣ်တဖၣ်, ဒီးအဂီၤတဖၣ်ခဲလၢာ်, ဒီး တၢ်မၤလိာ်ခဲလၢာ်, ဒီးအဒိအတဲာ်ခဲလၢာ်,
         ဒီးအတၢ် သိၣ်တၢ်သီတဖၣ်ခဲလၢာ်န့ၣ်, ဒီးကွဲးတၢ်န့ၣ်လၢအမဲာ် ညါဒ်သိးအကတိၢ်န့ၢ် တၢ်အဒိအတဲာ်ဒီဖျၢၣ်ညါ,
         ဒီး အတၢ်မၤလိာ်ခဲလၢာ်, ဒီးမၤအီၤန့ၣ်တက့ၢ်.12  အအံၤမ့ၢ်ဟံၣ်အတၢ်သိၣ်တၢ်သီ, လၢကစၢၢ်ဒီခိၣ်န့ၣ် တၢ်အိၣ်ဝဲလၢအဃၢၤဝးတရံးဝဲဒီဖျၢၣ်ညါ ကမ့ၢ်တၢ်
         စီဆှံကတၢၢ်လီၤ. ကွၢ်ကွၢ်, အဝဲန့ၣ်မ့ၢ်ဟံၣ်အတၢ်သိၣ် တၢ်သီလီၤ.13  ဒီးတၢ်ထိၣ်တၢ်လုၢ်လီၢ်လၢပျၢ်တဖၣ်ဒ်အံၤ, (တပျၢ် န့ၣ်မ့ၢ်တပျၢ်ဒီးတထါလီၤ.) တၢ်လၢလာ်ခီန့ၣ်အက
         စီၤထီၣ်ကမ့ၢ်ဝဲတပျၢ်, ဒီးအဒီၣ်ဃီၤတပျၢ်, ဒီးအခိၣ်ဒူ လၢအကနူၤအဃၢၤဝးတရံးဝဲန့ၣ် ကမ့ၢ်တထါလီၤ.
         ဒီးအဝဲန့ၣ်မ့ၢ်တၢ်လုၢ်လီၢ်အလီၢ်လၢခိတခီလီၤ.14  ဒီးလၢလာ်ခီလၢဟီၣ်ခိၣ်အဖီခိၣ် ပၢၢ်လၢအကနူၤ လၢလာ်ခီန့ၣ်မ့ၢ်ခံပျၢ်, ဒီးအဒီၣ်ဃီၤတပျၢ်,
         ဒီးလၢအ ကနူၤအအံၣ်ပၢၢ်လၢအကနူၤအလဲၢ်န့ၣ် မ့ၢ်လွံၢ်ပျၢ်, ဒီး အဒီၣ်ဃီၤမ့ၢ်တပျၢ်လီၤ.15  ဒီးတၢ်လုၢ်လီၢ်မ့ၢ်လွံၢ်ပျၢ်, ဒီးလၢတၢ်လုၢ်လီၢ်ဆူထး ခီန့ၣ်အနၢၣ်လွံၢ်နၢၣ်ကအိၣ်ဝဲလီၤ.16  ဒီးတၢ်လုၢ်လီၢ်အထီမ့ၢ်တဆံခံပျၢ်, အဒီၣ်ဃီၤတဆံ ခံပျၢ်, တၢ်လွံၢ်နၢၣ်, အကပၤတုၤသိးသိးလီၤ.17  ဒီးအကနူၤအထီကမ့ၢ်တဆံလွံၢ်ပျၢ်, ဒီးအိၣ်ဝဲလၢအ ဒီၣ်ဃီၤတဆံလွံၢ်ပျၢ်လၢတၢ်လွံၢ်ကပၤလီၤ. ဒီးအခိၣ်ဒူ
         လၢအဃၢၤမ့ၢ်ဖးဖီပျၢ်, ဒီးအခီၣ်ထံးန့ၣ်မ့ၢ်တပျၢ်ဝးတ ရံးဝဲ, ဒီးအဃီန့ၣ်ကစဲၤလီၤဝဲဆူမုၢ်ထီၣ်တခီလီၤ.18  ဒီးစံးဘၣ်ယၤ, ပှၤကညီဖိခွါဧၢ, ကစၢ်ယွၤစံးဒ်အံၤ, အဝဲန့ၣ်မ့ၢ်တၢ်သိၣ်တၢ်သီဘၣ်ဃးဒီး တၢ်လုၢ်လီၢ်လၢ
         မုၢ်တနံၤလၢပှၤကတ့အီၤဒ်သိး အကလုၢ်တၢ်လုၢ်မ့ၣ် အူလၢအဖီခိၣ်, ဒီးဖှံတၢ်သွံၣ်လၢအဖီခိၣ်န့ၣ်လီၤ.19  ဒီးနဘၣ်ဟ့ၣ်ပှၤလုၢ်တၢ်အဒိၣ်, ပှၤလ့ၤဝံဖိ, စီၤစၤဒိး အချံအသၣ်လၢအသုးဘူးအသးဆူယအိၣ်, ဒ်သိးအ
         ကမၤယတၢ်န့ၣ်လၢဂီၤဖံးဖါဖိတဒုလၢ တၢ်လုၢ်တၢ်ဒဲး ဘးအဂီၢ်လီၤ.20  ဒီးနဘၣ်ဟံးန့ၢ်အသွံၣ်, ဒီးပာ်လၢတၢ်အနၢၣ်လွံၢ် နၢၣ်အလိၤ, ဒီးလၢအကနူၤလွံၢ်နၢၣ်အလိၤ, ဒီးလၢ
         အခိၣ်ဒူဝးတရံးဝဲအလိၤလီၤ. နဘၣ်မၤကဆှီအီၤ, ဒီးမၤ တၢ်ပူၤဖျဲးလၢအဂီၢ်လီၤ.21  နဘၣ်ဟံးန့ၢ်တၢ်လုၢ်တၢ်ဒဲးဘးအဂီၤဖံးဖါတဒု, ဒီး ပှၤဘၣ်ဆူးထီၣ်ကွံာ်အီၤလၢ တၢ်မၤလိာ်ပာ်အလီၢ်လၢ
         ဟံၣ်ပူၤလၢတၢ်အလီၢ်စီဆှံလၢခိလီၤ.22  ဒီးမုၢ်ခံနံၤတနံၤန့ၣ် နကဘၣ်လုၢ်မဲာ်တဲးလဲးဖါအလၢ အပှဲၤတဒုလၢ တၢ်လုၢ်တၢ်ဒဲးဘးအဂီၢ်, ဒီးပှၤကမၤ
         ကဆှီတၢ်လုၢ်လီၢ်ဒ်အမၤကဆှီဝဲလၢ ဂီၤဖံးဖါတဒုအ သိးန့ၣ်လီၤ.23  ဒီးတုၤနမၤကဆှီအီၤဝံၤဒီး, နဘၣ်လုၢ်ဂီၤဖံးဖါဖိအ လၢအပှဲၤတဒု, ဒီးတၢ်အဖါလၢသိဒီးမဲာ်တဲးလဲးအ
         ကျါအလၢအပှဲၤတဒုလီၤ.24  ဒီးနဘၣ်လုၢ်အီၤလၢယွၤအမဲာ်ညါ, ဒီးပှၤလုၢ်တၢ်အ ဒိၣ်တဖၣ်ဘၣ်ဖၢလီၤအံသၣ်လၢအဖီခိၣ်, ဒီးလုၢ်ထီၣ်
         အီၤလၢတၢ်လုၢ်မ့ၣ်အူလၢယွၤအဂီၢ်လီၤ.25  နွံနံၤအတီၢ်ပူၤန့ၣ် နဘၣ်လုၢ်မဲာ်တဲးလဲးတဒုလၢတၢ် လုၢ်တၢ်ဒဲးဘးအဂီၢ်ကိးနံၤဒဲးလီၤ. ဒီးပှၤဘၣ်လုၢ်ဂီၤဖံး
         ဖါဖိတဒု, ဒီးတၢ်အဖါအလၢအပှဲၤတဒုလၢ သိဒီးမဲာ် တဲးလဲးအကျါလီၤ.26  နွံနံၤအတီၢ်ပူၤန့ၣ် ပှၤဘၣ်မၤကဆှီထီၣ်, ဒီးမၤတၢ်ပူၤ ဖျဲးလၢတၢ်လုၢ်လီၢ်အဂီၢ်ဒီးဘၣ်ပာ်စီဆှံအီၤလီၤ.27  ဒီးတၢ်လၢမုၢ်နံၤတဖၣ်န့ၣ်ပူၤကွံာ်ဒီး, တၢ်ကမၤအ သးလၢမုၢ်ဃိးနံၤတနံၤဒီးဆူညါ, ပှၤလုၢ်တၢ်အဒိၣ်တ
         ဖၣ်န့ၣ်ဘၣ်လုၢ်သုတၢ်လုၢ်မ့ၣ်အူ, ဒီးသုတၢ်လုၢ်မၤဃူ မၤဖိးလၢသုတၢ်လုၢ်လီၢ်အဖီခိၣ်, ဒီးသုကဘၣ်ယသး
         လီၤ, ကစၢ်ယွၤစံးဝဲဒၣ်.

၄၄441  ဒီးစိာ်ထီၣ်ကဒါက့ၤယၤလၢ ကျဲဆူတၢ်အလီၢ်စီဆှံ အပဲတရီလၢခိတဖျိလၢအဖျိဝဲဆူမုၢ်ထီၣ်တခီ, ဒီးကး
         တံာ်ဃာ်အသးလီၤ.2  ဒီးယွၤစံးဘၣ်ယၤ, ပဲတရီတဖျိအံၤဘၣ်ကးတံာ်ဃာ် အသးလီၤ. တၢ်တဘၣ်အိးထီၣ်အီၤဘၣ်. ဒီးပှၤတဘၣ်
         လဲၤနုာ်ဘၣ်လၢအပူၤနီတဂၤဘၣ်. အဂ့ၢ်ဒ်အံၤ, ယွၤအံၣ် စရ့လးအကစၢ်လဲၤနုာ်တ့ၢ်လၢအီၤလီၤ. မၤသးဒ်န့ၣ်
         ဒီးကဘၣ်ကးတံာ်ဃာ်အသးလီၤ.3  ပဒိၣ်ဖးဒိၣ်, ပဒိၣ်ဖးဒိၣ်အဝဲဒၣ်ကဆ့ၣ်နီၤဝဲလၢအ ပူၤဒ်သိးအကအီၣ်တၢ်အီၣ်လၢယွၤအမဲာ်ညါ, ကလဲၤ
         နုာ်ဝဲလၢပဲတရီအတၢ်ခိၣ်ဒုးထီၣ်အသး, ဒီးကဟးထီၣ် ဝဲလၢအကျဲတဘိဃီန့ၣ်လီၤ.4  ဒီးစိာ်ထီၣ်ယၤဆူပဲတရီလၢကလံၤစိးတခီ လၢဟံၣ် အမဲာ်ညါ, ဒီးယကွၢ်, ဒီးကွၢ်ကွၢ်, ယွၤအလၤကပီၤမၤ
         ပှဲၤယွၤအဟံၣ်, ဒီးယထိၣ်လီၤဃံၤအီထီလာ်ယသး လီၤ.5  ဒီးယွၤစံးဘၣ်ယၤ, ပှၤကညီဖိခွါဧၢ, တိၢ်လၢနသးဒီး ကွၢ်လၢနမဲာ်, ဒိးနနၢ်လၢ ကယဲၢ်တၢ်လၢယစံးဘၣ်နၤ
         လၢယွၤအဟံၣ်အတၢ်မၤလိာ်အဂ့ၢ်ဒီး အတၢ်သိၣ်တၢ် သီ, ဒီးတိၢ်လၢနသးလၢတၢ်လဲၤနုာ်ဟံၣ်ပူၤ, ဒီးကယဲၢ်
         တၢ်ဟးထီၣ်လၢ တၢ်အလီၢ်စီဆှံအကျဲတဘိလၢ်လၢ် န့ၣ်တက့ၢ်.6  ဒီးစံးဘၣ်ပှၤအံၣ်စရ့လးအပှၤဟံၣ်ဖိ, လၢအပူထီၣ် ဒၣ်တၢ်, ကစၢ်ယွၤစံးဒ်အံၤ, ပှၤအံၣ်စရ့လးအပှၤဟံၣ်
         ဖိသ့ၣ်ဧၢ,
         7  လၢကယဲၢ်သုတၢ်မၤဘၣ်အၢတဖၣ်အဖီ ခိၣ်န့ၣ်မ့ၢ်သုဒုးဟဲနုာ်ပှၤတခီဘီမုၢ်ဖိ, ပှၤတဒိးဘၣ်တၢ် ကူးတရံးလၢသး,
         ဒီးတဒိးတၢ်ကူးတရံးလၢညၣ်, လၢ ယလီၢ်စီဆှံအပူၤသတးဒီး, သုမၤဘၣ်အၢယဟံၣ်ဖဲအ ကတီၢ်လၢသုမၤဘူၣ်တၢ်အီၣ်,
         တၢ်သိ, ဒီးတၢ်သွံၣ်, ဒီး မၤဟးဂီၤယတၢ်အၢၣ်လီၤအီလီၤလၢ သုတၢ်သးဘၣ် အၢအဃိသတးဒီး, မ်သုမံသူၣ်မံသးလၢသုတၢ်သး
         ဘၣ်အၢအဂ့ၢ်တက့ၢ်.8  ဒီးသုတကွၢ်ဘၣ်တၢ်ပၢၤယလီၢ်စီဆှံဘၣ်, မ့မ့ၢ်သုပာ် ပှၤကွၢ်တၢ်ပၢၤယလီၢ်စီဆှံလၢသုဂီၢ်ဒၣ်သုဝဲလီၤ.9  ကစၢ်ယွၤစံးဒ်အံၤ, ပှၤတခီဘီမုၢ်ဖိတဒိးဘၣ်တၢ်ကူး တရံးလၢသး, ဒီးတဒိးဘၣ်တၢ်ကူးတရံးလၢညၣ်လၢ
         ပှၤတခီဘီမုၢ်ဖိအိၣ်လၢ ပှၤအံၣ်စရ့လးဖိအကျါန့ၣ်တ ဘၣ်လဲၤနုာ်ဘၣ်ဆူယလီၢ်စီဆှံအပူၤနီတဂၤဘၣ်.10  မ့မ့ၢ်ပှၤလ့ၤဝံဖိဒၣ်လဲာ်လၢ အလဲၤသဒၣ်ယၤဆူအ ယံၤဖဲအကတီၢ်လၢ အံၣ်စရ့လးဟးဖျိးကျဲလၢအဟး ဖျိးတၢ်လၢယၤ,
         ဒီးလဲၤထွဲအတၢ်ဂီၤတၢ်ဖီၣ်အခံန့ၣ်အ ဝဲသ့ၣ်တဖၣ်န့ၣ်ကဘၣ်အတၢ်ဒဲးဘးလီၤ.11  ဘၣ်ဆၣ်ဒီးကမၤယခ့ယပှၤအတၢ်လၢ ယလီၢ်စီဆှံ အပူၤ, ကပၢၤတၢ်ဖဲဟံၣ်အပဲတရီ, ဒီးကမၤဟံၣ်အခ့ အပှၤအတၢ်မၤလီၤ.
         ကမၤသံတၢ်လုၢ်မ့ၣ်အူ, ဒီးတၢ်လုၢ် လၢပှၤဂီၢ်မုၢ်အဂီၢ်, ဒီးကဆၢထၢၣ်လၢအမဲာ်ညါဒ်သိး အကမၤပှၤဂီၢ်မုၢ်အခ့အပှၤအတၢ်လီၤ.12  မ့ၢ်အမၤတၢ်အခ့အပှၤအတၢ်လၢ အတၢ်ဂီၤတၢ်ဖီၣ် အမဲာ်ညါ, ဒီးဒုးလီၤကမၣ်အံၣ်စရ့လးအပှၤဟံၣ်ဖိဒီး,
         ယယူာ်ထီၣ်လံယစုထီဒါအီၤ, ဒီးယဆိၣ်လၢအက ဘၣ်အတၢ်ဒဲးဘးလီၤ, ကစၢ်ယွၤစံးဝဲဒၣ်.13  ဒီးတဘၣ်သုးဘူးအသးဆူယအိၣ် ဒ်သိးအကမၤပှၤ လုၢ်တၢ်အဒိၣ်အတၢ်လၢယဂီၢ်, ဒီးတဘၣ်သုးဘူးဘၣ် အသးဒ်သိး
         အကမၤယတၢ်စီဆှံတမံၤလၢတၢ်အလီၢ် စီဆှံကတၢၢ်နီတမံၤဘၣ်လီၤ. မ့မ့ၢ်ဘၣ်တူၢ်အတၢ်မဲာ် ဆှးဒီးအတၢ်သးဘၣ်အၢလၢအမၤတ့ၢ်တၢ်လီၤ.14  ဘၣ်ဆၣ်ဒီးယကပာ်အီၤလၢ ပှၤကွၢ်တၢ်ပၢၤဟံၣ်လၢ အတၢ်မၤခဲလၢာ်အဂီၢ်, ဒီးလၢကယဲၢ်တၢ်လၢပှၤကမၤ
         ဝဲလၢအပူၤခဲလၢာ်အဂီၢ်လီၤ.15  မ့မ့ၢ်ပှၤလုၢ်တၢ်အဒိၣ်, ပှၤလ့ၤဝံဖိ, စီၤစၤဒိးအဖိခွါလၢ အကွၢ်တၢ်ပၢၤယလီၢ်စီဆှံဖဲ အကတီၢ်လၢပှၤအံၣ်စရ့
         လးဖိဟးဖျိလၢယအိၣ်န့ၣ် ကသုးဘူးအသးဆူယအိၣ် ဒ်သိးအကမၤယခ့ယပှၤအတၢ်, ဒီးကဆၢထၢၣ်လၢ ယမဲာ်ညါဒ်သိးအကလုၢ်ယၤလၢ
         တၢ်သိဒီးတၢ်သွံၣ်, ကစၢ်ယွၤစံးဝဲဒၣ်.16  ကလဲၤနုာ်ဝဲဆူယလီၢ်စီဆှံအပူၤ, ဒီးကသုးဘူးအသး ဆူယစီၢ်နီၤခိၣ်အအိၣ်ဒ်သိး အကမၤယခ့ယပှၤအတၢ်,
         ဒီးကကွၢ်ယတၢ်ပၢၤလီၤ.17  ဒီးတုၤအလဲၤနုာ်လၢ တၢ်အဂၢၤလၢညါတပူၤအပဲ တရီန့ၣ်တၢ်ကမၤအသးလၢ အကသိးဝဲဒီး ဖှီဝါက ဆှၣ်, ဒီးသိအဆူၣ်တဘၣ်ဟဲဘူးဘၣ်ဒီးအီၤ
         လၢအမၤ တၢ်လၢတၢ်ဂၢၤလၢညါတပူၤအပဲတရီ, ဒီးလၢဟံၣ်လၢ ညါခီအဖၢမုၢ်န့ၣ်ဘၣ်.18  ဒီးဘၣ်အိၣ်ဒီးအခိၣ်ဖၢၣ်ဖှီဝါကဆှၣ် လၢအခိၣ်, ဒီး တၢ်ဖျီၣ်ခံဖှီဝါကဆှၣ်လၢအယီၢ်ဒ့, ဒီးတဘၣ်ကံၢ်တူာ်
         ဘၣ်အသးလၢတၢ်ဒုးကပၢၤထီၣ်တၢ်ဘၣ်.19  ဒီးတုၤအဟးထီၣ်ဆူဂၢၤလၢခိတပူၤ, ဆူဂၢၤလၢခိ လၢပှၤဂီၢ်မုၢ်အအိၣ်ဒီး, ကဘ့ၣ်ကွံာ်အကူအသိးလၢ
         အမၤအတၢ်လၢအပူၤဒီး ပာ်အီၤလၢဒၢးဖိစီဆှံတဖၣ် အပူၤ, ဒီးကူထီၣ်သိးထီၣ်တၢ်အကူအသိးအဂၤ, ဒ်သိး
         အသုတမၤစီဆှံပှၤဂီၢ်မုၢ်လၢအကူအသိးတဂ့ၤလီၤ.20  ဒီးတဘၣ်လူၤဘၣ်အခိၣ်ဘၣ်, ဒီးတဘၣ်ဒုးထီထီၣ် အခိၣ်သူထီထီကလဲာ်ဘၣ်. ဘၣ်တံာ်အခိၣ်သူလီၤ.21  ဒီးတုၤပှၤလုၢ်တၢ်အဒိၣ် လဲၤနုာ်လၢဂၢၤလၢညါခီတ ပူၤဒီး, တဘၣ်အီဘၣ်စပံးထံနီတဂၤဘၣ်.22  ဒီးပှၤမုၣ်ကမဲမ့ၢ်ဂ့ၤ, ပိာ်မုၣ်လီၤဖှၣ်ဒီးအဝၤမ့ၢ်ဂ့ၤ, တ ဘၣ်န့ၢ်ဘၣ်မါလၢအီၤဘၣ်. ဘၣ်ဟံးန့ၢ်ပှၤမုၣ်ကနီၤ
         လၢအံၣ်စရ့လးအပှၤဟံၣ်ဖိအချံအသၣ်အကျါလီၤ. မ့ တမ့ၢ်ဘၣ်ဒီးကဟံးန့ၢ် ပှၤမုၣ်ကမဲလၢအမ့ၢ်တ့ၢ်ပှၤလုၢ်
         တၢ်အဒိၣ်အမါလီၤ.23  ဒီးကသိၣ်လိယပှၤဂီၢ်မုၢ်လၢတၢ်စီဆှံ ဒီးတၢ်တဘၣ် ပာ်စီဆှံအီၤအဆၢ, ဒီးဒုးနီၤဖးအီၤလၢတၢ်ကဆှီဒီးတၢ်
         တကဆှီဘၣ်အဆၢလီၤ.24  ဒီးလၢပှၤလိာ်ကွီၢ်န့ၣ် ကဆၢထၢၣ်ဝဲဒ်သိးအကစံၣ် ညီၣ်ကွီၢ်လီၤ. ကစံၣ်ညီၣ်ဝဲဒ်ယတၢ်စံၣ်ညီၣ်အသိးန့ၣ်
         ဒီးတိၢ်န့ၢ်ယတၢ်သိၣ်တၢ်သီ, ဒီးယတၢ်မၤလိာ်လၢယ မၤဘူၣ်အဆၢအကတီၢ်ခဲလၢာ်အပူၤ, ဒီးကပာ်စီဆှံယ
         အိၣ်ဘှံးနံၤတဖၣ်လီၤ.25  ဒီးတဘၣ်ဟဲဘူးဘၣ်ဆူ ပှၤသံလၢအကမၤတကဆှီ ဘၣ်အသးနီတဂၤဘၣ်. ဘၣ်ဆၣ်ဒီးလၢပၢ်အဂီၢ်မ့ၢ်ဂ့ၤ, လၢမိၢ်အဂီၢ်မ့ၢ်ဂ့ၤ,
         လၢဖိခွါအဂီၢ်မ့ၢ်ဂ့ၤ, လၢဖိမုၣ်အ ဂီၢ်မ့ၢ်ဂ့ၤ, လၢဒီပုၢ်ဝဲၢ်ခွါအဂီၢ်မ့ၢ်ဂ့ၤ, လၢဒီပုၢ်ဝဲၢ်မုၣ်
         လၢအဝၤတအိၣ်ဘၣ်အဂီၢ်မ့ၢ်ဂ့ၤ, ကမၤတကဆှီဘၣ် အသးလီၤ.
         26  ဒီးလၢတၢ်သ့စီကွံာ်အီၤအလီၢ်ခံန့ၣ်, ပှၤကဂံၢ်လၢအ ဂီၢ်နွံနံၤလီၤ.
         27  မုၢ်တနံၤလၢအလဲၤနုာ်လၢတၢ်အလီၢ် စီဆှံအပူၤ, ဆူဂၢၤလၢညါခီတပူၤဒ်သိး အကမၤတၢ် လၢတၢ်အလီၢ်စီဆှံအပူၤဒီး,
         ကလုၢ်အတၢ်လုၢ်တၢ်ဒဲး ဘးလီၤ, ကစၢ်ယွၤစံးဝဲဒၣ်.28  ဒီးတၢ်န့ၣ်ကကဲထီၣ်အတၢ်န့ၢ်သါလီၤ. ယဲဒၣ်အံၤ ယမ့ၢ်အတၢ်န့ၢ်သါလီၤ. ဒီးသုတဘၣ်ဟ့ၣ်လီၤဘၣ်အီၤ
         လၢတၢ်န့ၢ်သါလၢအံၣ်စရ့လးအကျါ နီတမံၤဘၣ်, ယဲ ဒၣ်အံၤယမ့ၢ်အတၢ်န့ၢ်သါလီၤ.29  ကအီၣ်ဘၣ်တၢ်မၤဘူၣ်ကိၣ်, ဒီးတၢ်လုၢ်တၢ်ဒဲးဘး, ဒီးတၢ်လုၢ်တၢ်ကမၣ်, ဒီးကယဲၢ်တၢ်မၤဘူၣ်လၢအံၣ်စ
         ရ့လးအကျါတမံၤလၢ်လၢ်, ကကဲထီၣ်အတၢ်လီၤ.30  ဒီးတၤသၣ်ဆိအခီၣ်ထံးလၢ တၢ်ခဲလၢာ်အကျါ, ဒီး ကယဲၢ်တၢ်ဝံၢ်လၢသုဝံၢ်ထီၣ် မၤဘူၣ်ခဲလၢာ်အကျါကိး
         မံၤဒဲးန့ၣ်ကကဲထီၣ်ပှၤလုၢ်တၢ်အဒိၣ်အတၢ်လီၤ. သု ဘၣ်ဟ့ၣ်ပှၤလုၢ်တၢ်အဒိၣ်လၢ သုကိၣ်ကမူၣ်ဆိဒ်သိး
         အကဒုးအိၣ်ဒုးဆိးတၢ်ဆိၣ်ဂ့ၤလၢသုဟံၣ်ပူၤလီၤ.31  ထိၣ်ဧိၤလံၣ်ဧိၤမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ, တၢ်လၢအ သံဒၣ်တၢ်မ့ၢ်ဂ့ၤ, လၢအဘၣ်တၢ်အ့ၣ်ဖှီကွံာ်အီၤမ့ၢ်ဂ့ၤ
         န့ၣ်ပှၤလုၢ်တၢ်အဒိၣ်တဘၣ်အီၣ်ဘၣ်လီၤ.

၄၅451  ဒီးသုဖးတၢ်သတးဒီး, တုၤသုနီၤဖးထံဧိၤကီၢ်ဧိၤလၢ တၢ်န့ၢ်သါအဂီၢ်ဒီး, သုဘၣ်မၤဘူၣ်တၢ်ဝံၢ်ထီၣ်လၢ
         ယွၤအဂီၢ်, ကီၢ်တနီၤစီဆှံလီၤ. အထီကမ့ၢ်အနီၣ်ထိၣ် တပိၢ်အစိၤခံကလးယဲၢ်ကထိ, ဒီးအဒီၣ်ဃီၤကမ့ၢ်အ
         စိၤတကလးလီၤ. အဝဲန့ၣ်ကစီဆှံဝဲလၢအဃၢၤ ဝးတ ရံးဝဲခဲလၢာ်လီၤ.2  လၢအဝဲန့ၣ်အပူၤအထီအစိၤယဲၢ်ကယၤ, ဒီးအဒီၣ် ဃီၤအစိၤယဲၢ်ကယၤ ကအိၣ်ဝဲလၢအလီၢ်စီဆှံအဂီၢ်, တၢ်လွံၢ်နၢၣ်ဝးတရံးဝဲလီၤ.
         ဒီးကလီၢ်ကအိၣ်လၢခိဝး တရံးဝဲန့ၣ်အဒီၣ်ဃီၤအပျၢ်ယဲၢ်ဆံလီၤ.3  ဒီးလၢတၢ်ထိၣ်တ့ၢ်တၢ်အပူၤန့ၣ် နဘၣ်ထိၣ်အထီအ စိၤခံကလးယဲၢ်ကထိ, ဒီးအဒီၣ်ဃီၤအစိၤတကလး, ဒီး
         ကကဲထီၣ်အလီၢ်စီဆှံ, အလီၢ်စီဆှံကတၢၢ်လီၤ.4  အန့ၣ်မ့ၢ်တၢ်စီဆှံလၢကီၢ်ပူၤအဂီၢ်တဂီၢ်, ကအိၣ်ဝဲ လၢပှၤလုၢ်တၢ်အဒိၣ်အဂီၢ်, ပှၤလၢအမၤတၢ်အလီၢ်စီ
         ဆှံအခ့အပှၤအတၢ်တဖၣ်, လၢအသုးဘူးအသးဒ်သိး, အကမၤယွၤအခ့အပှၤအတၢ်လီၤ. ဒီးကအိၣ်ဝဲလၢအ ဟံၣ်တဖၣ်အလီၢ်,
         ဒီးလၢတၢ်အလီၢ်စီဆှံအဂီၢ်, လၢ ယွၤအလီၢ်စီဆှံအဂီၢ်လီၤ.5  ဒီးတၢ်လၢအထီမ့ၢ်အစိၤခံကလးယဲၢ်ကထိ, ဒီးအဒီၣ် ဃီၤအစိၤတကလးန့ၣ် ကအိၣ်ဝဲလၢပှၤလ့ၤဝံဖိ, ပှၤလၢ
         အမၤဟံၣ်အတၢ်မၤတဖၣ်, အဂီၢ်ဒၣ်ဝဲ, လၢအတၢ်ဟံး ဃာ်အဂီၢ်, ဒီးဒၢးဖိအဒၢးခံဆံလီၤ.6  ဒီးသုဘၣ်ပာ်တၢ်အဒီၣ်ဃီၤအစိၤယဲၢ်ကထိ, ဒီးအ ထီအစိၤခံကလးယဲၢ်ကထိလၢဝ့ၢ်အဂီၢ် သဃီၤဒီးတၢ်
         အလီၢ်စီဆှံယူာ်ထီၣ်အသးလီၤ. ကအိၣ်ဝဲလၢအံၣ်စရ့ လးအပှၤဟံၣ်ဖိခဲလၢာ်အဂီၢ်လီၤ.7  ဒီးတၢ်အဂီၢ်တဖၣ်လၢ ပဒိၣ်ဖးဒိၣ်အဂီၢ်န့ၣ်ကအိၣ် ဝဲလၢတၢ်စီဆှံအလီၢ်ယူာ်ထီၣ်အသး ဒီးလၢဝ့ၢ်အတၢ်
         ဟံးဃာ်လၢအဝဲတခီ, ဒီးလၢအဝဲတခီ, ဒီးလၢတၢ် အလီၢ်စီဆှံယူာ်ထီၣ်အသးဒီး ဝ့ၢ်အတၢ်ဟံးဃာ်အမဲာ်
         ညါလၢအဃၢၤလၢ မုၢ်နုာ်တခီဆူမုၢ်နုာ်တခီ, ဒီးလၢ အဃၢၤလၢမုၢ်ထီၣ်တခီဆူမုၢ်ထီၣ်တခီ, ဒီးအထီန့ၣ်
         ကအိၣ်သဃီၤဒီးတၢ်အဂီၢ်ကိးမံၤဒဲးလၢ အဃၢၤလၢမုၢ် နုာ်တခီပၢၢ်လၢအဃၢၤလၢမုၢ်ထီၣ်တခီလီၤ.8  တၢ်လၢဟီၣ်ခိၣ်တပူၤန့ၣ် ကကဲထီၣ်အတၢ်ဟံးဃာ် လၢအံၣ်စရ့လးအကျါ ဒ်သိးယပဒိၣ်ဖးဒိၣ်တဖၣ်တ မၤအၢလၢၤဘၣ်ယပှၤဂီၢ်မုၢ်လၢၤဘၣ်.
         မ့မ့ၢ်ဒ်သိးအက ဟ့ၣ်လီၤဟီၣ်ခိၣ်လၢအအိၣ်လီၤတဲာ်န့ၣ်လၢ အံၣ်စရ့ လးအပှၤဟံၣ်ဖိဒ်အဒူၣ်တဖၣ်အသိးန့ၣ်လီၤ.9  ကစၢ်ယွၤစံးဒ်အံၤ, မ်တၢ်န့ၣ်အါလၢသုဂီၢ်တက့ၢ်, အံၣ်စရ့လးအပဒိၣ်သ့ၣ်ဧၢ, ပာ်ကွံာ်တၢ်မၤန့ၢ်ဆူၣ်,
         ဒီး တၢ်ဂုာ်ဆူၣ်ပျီဆူၣ်လၢသုအိၣ်တက့ၢ်, ဒီးမၤတၢ်စံၣ် ညီၣ်, ဒီးတၢ်တီတၢ်လိၤတက့ၢ်, ဒီးဆိတ့ၢ်သုဟီထီၣ်
         ကွံာ်ယပှၤဂီၢ်မုၢ်တက့ၢ်, ကစၢ်ယွၤစံးဝဲဒၣ်. အိၣ်ဒီးစီၤပီၢ်တီ, ဒီးအ့ဖးတီ, ဒီးဘၤသးတီတက့ၢ်.11  အ့ဖး, ဒီးဘၤသးဘၣ်တြီၢ်တၢ်ထဲသိးသိး, ဒ်သိးဘၤသး ကတြီၢ်ဃိမ့ၢ်ဆံဆဲၣ်ပူတပူ, ဒီးအ့ဖးကတြီၢ်ဃိမ့ၢ်ဆံ
         ဆဲၣ်ပူတပူလီၤ. တၢ်အဃီၣ်န့ၣ်ကမ့ၢ်ဃိမ့ၢ်အတၢ်ဃီၣ် လီၤ.12  ဒီးၡက့လးကထဲသိးဒီးက့ရၤခံဆံလီၤ. ၡက့လးခံဆံ, ၡက့လးခံဆံယဲၢ်, ဒီးၡက့လးတဆံယဲၢ်န့ၣ်ကကဲထီၣ်
         မၤနၤတမၤနၤလၢသုဂီၢ်လီၤ.13  အအံၤမ့ၢ်တၢ်ယူာ်ထီၣ်လၢ သုဘၣ်မၤဘူၣ်လၢ ဘု ကၠူၣ်တဃိမ့ၢ်အပူၤန့ၣ် အ့ဖးဃုပူတပူ, ဒီးလၢဘုမု
         ယီၤတဃိမ့ၢ်အပူၤန့ၣ်အ့ဖးဃုပူတပူလီၤ.14  တၢ်မၤလိာ်ဘၣ်ဃးဒီးတၢ်သိန့ၣ် သုဘၣ်မၤဘူၣ်ဘၤ သးဆံဆဲၣ်ပူတပူလၢကိၢ်တကိၢ်အပူၤလီၤ. တကိၢ်န့ၣ်
         မ့ၢ်ဆံဆဲၣ်ဘၤသးလီၤ. အဂ့ၢ်ဒ်အံၤ, ဆံဆဲၣ်ဘၤသးမ့ၢ် တဃိမ့ၢ်လီၤ.15  ဒီးသုဘၣ်မၤဘူၣ်တၢ်အဖိတဒုလၢ သိဒီးမဲာ်တဲးလဲး အကျါ, လၢခံကယၤလၢအအိၣ်ဝဲလၢအံၣ်စရ့လးအ တၢ်အီၣ်ဆၣ်အလီၢ်
         ဘၣ်စီၣ်ကစီဒီတဖၣ်အကျါလၢ တၢ်မၤဘူၣ်ကိၣ်, ဒီးလၢတၢ်လုၢ်မ့ၣ်အူအဂီၢ်, ဒီးလၢတၢ် လုၢ်စံးထီၣ်ပတြၢၤအဂီၢ်ဒ်သိး
         အကမၤတၢ်ပူၤဖျဲးလၢ အဂီၢ်လီၤ, ကစၢ်ယွၤစံးဝဲဒၣ်.16  ပှၤကီၢ်ဖိခဲလၢာ်မၤဘူၣ် တၢ်ဝံၢ်ထီၣ်အံၤလၢအံၣ်စရ့ လးအပဒိၣ်ဖးဒိၣ်အဂီၢ်လီၤ.17  ဒီးပဒိၣ်ဖးဒိၣ်န့ၣ်ဘၣ်ဟ့ၣ်တၢ်လုၢ်မ့ၣ်အူ, ဒီးတၢ်မၤ ဘူၣ်ကိၣ်, ဒီးတၢ်လုၢ်အီလၢတၢ်မၤဘူၣ်နံၤတဖၣ်အပူၤ,
         ဒီးလၢလါထီၣ်သီအနံၤတဖၣ်, ဒီးလၢတၢ်အိၣ်ဘှံးအ နံၤတဖၣ်, လၢအံၣ်စရ့လးအပှၤဟံၣ်ဖိအတၢ်အိၣ်ဖှိၣ်
         အမုၢ်နံၤခဲလၢာ်အပူၤလီၤ. ဒီးဘၣ်တၢ်မၤဘူၣ်တၢ်လုၢ် တၢ်ဒဲးဘး, ဒီးတၢ်မၤဘူၣ်ကိၣ်, ဒီးတၢ်လုၢ်မ့ၣ်အူ,
         ဒီး တၢ်လုၢ်မၤဃူမၤဖိး, ဒ်သိးအကမၤတၢ်ပူၤဖျဲးလၢအံၣ် စရ့လးအပှၤဟံၣ်ဖိအဂီၢ်လီၤ.18  ကစၢ်ယွၤစံးဒ်အံၤ, လၢလါခီၣ်ထံး, လါထီၣ်တနံၤန့ၣ် နဘၣ်ဟံးန့ၢ်ဂီၤဖံးဖါဖိအလၢအပှဲၤတဒု, ဒီးမၤကဆှီ
         တၢ်အလီၢ်စီဆှံလီၤ.19  ဒီးပှၤလုၢ်တၢ်အဒိၣ်ကဘၣ်ဟံးန့ၢ် တၢ်လုၢ်တၢ်ဒဲးဘး အသွံၣ်တနီၤ, ဒီးပာ်လၢဟံၣ်အထူၣ်တဖၣ်အလိၤ,
         ဒီး လၢတၢ်လုၢ်လီၢ်အသကျီၤလွံၢ်နၢၣ်အလိၤ, ဒီးလၢတၢ် ဂၢၤလၢညါခီတပူၤအပဲတရီအထူၣ်လိၤလီၤ.20  ပှၤလၢအနာ်ကမၣ်တၢ်အဃိမ့ၢ်ဂ့ၤ, ပှၤလၢအတမၤ လိဘၣ်တၢ်ဘၣ်အဃိမ့ၢ်ဂ့ၤ, မ့ၢ်မၤကမၣ်တၢ်ဒီး, လါ
         ထီၣ်နွံနံၤတနံၤန့ၣ် နဘၣ်မၤဒ်န့ၣ်အသိးလီၤ. ဒီးသုဘၣ် မၤတၢ်ပူၤဖျဲးလၢဟံၣ်အဂီၢ်လီၤ.21  လါခီၣ်ထံး, လါထီၣ်တဆံလွံၢ်နံၤတနံၤန့ၣ်သုဘၣ် မၤဘူၣ်လဲၤကပာ်တၢ်, ဘၣ်မၤဘူၣ်နွံနံၤလီၤ. ပှၤဘၣ်
         အီၣ်ကိၣ်တအိၣ်ဘၣ်ဒီးကိၣ်မံၣ်န့ၣ်ကိးဂၤဒဲးလီၤ.22  ဒီးတၢ်လၢမုၢ်တနံၤန့ၣ်ပဒိၣ်ဖးဒိၣ် ဘၣ်လုၢ်ဂီၤဖံးဖါ တဒုလၢတၢ်လုၢ်တၢ်ဒဲးဘးအဂီၢ်, လၢအဂီၢ်ဒၣ်ဝဲ,
         ဒီး လၢပှၤဂီၢ်မုၢ်လၢထံဧိၤကီၢ်ဧိၤအပူၤခဲလၢာ်အဂီၢ်လီၤ.23  ဒီးလၢတၢ်မၤဘူၣ်နွံနံၤအတီၢ်ပူၤန့ၣ် ဘၣ်လုၢ်ယွၤလၢ တၢ်လုၢ်မ့ၣ်အူ, ဂီၤဖံးဖါနွံဒု, ဒီးသိဖါနွံဒုအလၢအပှဲၤ,
         ကိးနံၤဒဲးလၢနွံနံၤအတီၢ်ပူၤ, ဒီးမဲာ်တဲးလဲးဖါတဒုလၢ တၢ်လုၢ်တၢ်ဒဲးဘးအဂီၢ်ကိးမုၢ်နံၤဒဲးလီၤ.24  ဒီးဘၣ်မၤဘူၣ်တၢ်မၤဘူၣ်ကိၣ်, တအ့ဖးလၢဂီၤဖံးတ ဒုအဂီၢ်, ဒီးတအ့ဖးလၢသိဖါတဒုအဂီၢ်, ဒီးတၢ်သိတ
         ဟံၣ်လၢတအ့ဖးအဂီၢ်လီၤ.25  လၢလါနွံလါတလါ, ထီၣ်တဆံယဲၢ်နံၤတနံၤန့ၣ်ဘၣ် မၤဒ်န့ၣ်, ဒီးလၢတၢ်မၤဘူၣ်နွံနံၤအတီၢ်ပူၤ ဒ်တၢ်လုၢ်
         တၢ်ဒဲးဘးဒီးတၢ်လုၢ်မ့ၣ်အူ, ဒီးတၢ်မၤဘူၣ်ကိၣ်, ဒီး တၢ်သိန့ၣ်အသိးလီၤ.

၄၆461  ကစၢ်ယွၤစံးဒ်အံၤ, ဂၢၤလၢညါခီအပဲတရီလၢအဖျိ ဝဲဆူမုၢ်ထီၣ်တခီန့ၣ်ကကးတံာ်ဃာ်အသးလၢ ပှၤမၤ တၢ်ဃုနံၤအတီၢ်ပူၤလီၤ.
         မ့မ့ၢ်လၢမုၢ်အိၣ်ဘှံးနံၤကအိး ထီၣ်အသး, ဒီးလၢလါထီၣ်သီအနံၤကအိးထီၣ်အသး လီၤ.2  ဒီးပဒိၣ်ဖးဒိၣ်န့ၣ်ကလဲၤနုာ်လၢ ပဲတရီလၢခိတဖျိ အတၢ်ခိၣ်ဒုးထီၣ်အသးဒီး ကဆၢထၢၣ်လၢပဲတရီအ
         ထူၣ်အဃၢၤ, ဒီးပှၤလုၢ်တၢ်အဒိၣ်ကလုၢ်အတၢ်လုၢ် မ့ၣ်အူ, ဒီးအတၢ်လုၢ်မၤဃူမၤဖိးလီၤ. ဒီးကဘါတၢ်
         လၢပဲတရီအခီၣ်ထံး, ဒီးကဟးထီၣ်ဝဲလီၤ. ဘၣ်ဆၣ် ဒီးပဲတရီတကးတံာ်ဃာ်ဘၣ်အသးတုၤမုၢ်ဟါဘၣ်.3  ဒီးပှၤကီၢ်ဖိကဘါတၢ်လၢပဲတရီအံၤ အကျဲစၢၤခီၣ် ထံးလၢယွၤအမဲာ်ညါ, လၢအိၣ်ဘှံးနံၤတဖၣ်, ဒီးလၢ
         လါထီၣ်သီအနံၤတဖၣ်န့ၣ်လီၤ.4  ဒီးတၢ်လုၢ်မ့ၣ်အူလၢပဒိၣ်ဖးဒိၣ်ဘၣ်လုၢ်ယွၤ, လၢမုၢ် အိၣ်ဘှံးနံၤမ့ၢ်သိဖိအလၢအပှဲၤဃုဒု,
         ဒီးသိဖါအလၢအ ပှဲၤတဒုလီၤ.5  ဒီးတၢ်မၤဘူၣ်ကိၣ်န့ၣ် ကမ့ၢ်တအ့ဖးလၢသိဖါတဒု အဂီၢ်, ဒီးတၢ်မၤဘူၣ်လၢသိဖိတဖၣ်အဂီၢ် ကမ့ၢ်ဖဲအ
         ဟ့ၣ်ဝဲသ့, သိတဟံၣ်ကအိၣ်ဝဲလၢတအ့ဖးအဂီၢ်လီၤ.6  ဒီးလၢလါထီၣ်သီအနံၤ ကမ့ၢ်ဂီၤဖံးဖါဖိအလၢအပှဲၤ တဒု, ဒီးသိဖိဃုဒု, ဒီးသိဖါဖိတဒုလီၤ. ကမ့ၢ်အလၢအ
         ပှဲၤလီၤ.
         7  ဒီးဘၣ်မၤဘူၣ်တအ့ဖးလၢဂီၤဖံးတဒုအဂီၢ်, ဒီးတအ့ဖးလၢသိဖါတဒုအဂီၢ်, ဒီးလၢသိဖိတဖၣ်အဂီၢ် န့ၣ်ဖဲအဟ့ၣ်ဝဲသ့,
         ဒီးသိတဟံၣ်လၢတအ့ဖးအဂီၢ်လီၤ.8  ဒီးတုၤပဒိၣ်ဖးဒိၣ်လဲၤနုာ်ဝဲဒီး, ဘၣ်လဲၤနုာ်လၢပဲတ ရီအတၢ်ခိၣ်ဒုးထီၣ်အသး, ဒီးဘၣ်ဟးထီၣ်လၢကျဲဖဲ
         န့ၣ်လီၤ.9  ဘၣ်ဆၣ်ဒီးတုၤပှၤကီၢ်ဖိဟဲဆူယွၤအမဲာ်ညါ လၢမၤ ဘူၣ်အနံၤတဖၣ်ဒီး, ပှၤလၢအလဲၤနုာ်ဘါတၢ်လၢပဲတ
         ရီလၢကလံၤစိးန့ၣ် ဘၣ်ဟးထီၣ်လၢပဲတရီလၢကလံၤ ထံးအကျဲလီၤ. ဒီးပှၤလၢအဟဲနုာ်လၢပဲတရီကလံၤထံး န့ၣ်
         ဘၣ်ဟးထီၣ်လၢ ပဲတရီကလံၤစိးအကျဲန့ၣ်လီၤ. တက့ၤကဒါက့ၤလၢပဲတရီအကျဲ ဖဲအလဲၤနုာ်ဘၣ်, ဘၣ်ဟးထီၣ်သဃီၤဒီးအီၤလီၤ.10  ဒီးတုၤအဝဲသ့ၣ်လဲၤနုာ်ဒီး, ပဒိၣ်ဖးဒိၣ်ကလဲၤနုာ်လၢ အကျါ, ဒီးတုၤအဝဲသ့ၣ်ဟးထီၣ်ဒီး, အဝဲဒၣ်ကဟးထီၣ်
         လီၤ.11  ဒီးလၢတၢ်မၤဘူၣ်အနံၤတဖၣ်, ဒီးလၢတၢ်အိၣ်ဖှိၣ်ဘါ တၢ်န့ၣ်တၢ်မၤဘူၣ်ကိၣ်န့ၣ် ကမ့ၢ်တအ့ဖးလၢဂီၤဖံးဖါ
         တဒုအဂီၢ်, ဒီးတအ့ဖးလၢသိဖါတဒုအဂီၢ်, ဒီးလၢသိ ဖိတဖၣ်အဂီၢ်န့ၣ်ဖဲအဟ့ၣ်ဝဲသ့, ဒီးသိတဟံၣ်ကအိၣ်
         လၢတအ့ဖးအဂီၢ်လီၤ.12  ဒီးတုၤပဒိၣ်ဖးဒိၣ်မၤဘူၣ်ယွၤလၢ တၢ်မၤဘူၣ်ဒၣ်တၢ်, တၢ်လုၢ်မ့ၣ်အူမ့ၢ်ဂ့ၤ, တၢ်မၤဃူမၤဖိးဒၣ်တၢ်မ့ၢ်ဂ့ၤဒီး,
         ပှၤဘၣ်အိးထီၣ်န့ၢ်အီၤလၢပဲတရီဖျိထီၣ်ဝဲ ဆူမုၢ်ထီၣ် လီၤ. ဒီးအတၢ်လုၢ်မ့ၢ်ဂ့ၤ, အတၢ်လုၢ်မၤဃူမၤဖိးမ့ၢ်ဂ့ၤ,
         ကမၤဘူၣ်ဝဲဒ်အမၤဝဲလၢ မုၢ်အိၣ်ဘှံးနံၤအသိးန့ၣ်, ဒီး ကဟးထီၣ်ဝဲ, ဒီးလၢအဟးထီၣ်ဝဲအလီၢ်ခံဒီး,
         ပှၤက ကးတံာ်ဃာ်အီၤလီၤ.13  ဒီးနဘၣ်လုၢ်ယွၤလၢ သိတနံၣ်ဖိအလၢအပှဲၤတဒု, လၢတၢ်လုၢ်မ့ၣ်အူအဂီၢ်ကိးမုၢ်နံၤဒဲးလီၤ. နဘၣ်လုၢ်
         အီၤလၢမုၢ်ဂီၤ, ကိးဂီၤဒဲးလီၤ.14  ဒီးနဘၣ်မၤဘူၣ်ဒီးအီၤလၢ တၢ်မၤဘူၣ်ကိၣ်, တအ့ဖး ဃုပူတပူ, ဒီးသိတဟံၣ်သၢပူတပူအကမၤဘၣ်စီၣ်
         ကိၣ်အကမူၣ်လၢတၢ်မၤဘူၣ်ကိၣ်လၢ ယွၤအဂီၢ်ကိး ဂီၤဒဲးလီၤ. မ့ၢ်တၢ်မၤလိာ်အထူအယိာ်လီၤ.15  ဒ်န့ၣ်အသိးဘၣ်ကတဲၤကတီၤသိဖိတဒု, ဒီးတၢ်မၤ ဘူၣ်ကိၣ်, ဒီးသိလၢတၢ်လုၢ်မ့ၣ်အူအဂီၢ်တထံၣ်ဃီ
         လီၤ.
         16  ကစၢ်ယွၤစံးဒ်အံၤ, ပဒိၣ်ဖးဒိၣ်မ့ၢ်ဟ့ၣ်တၢ်ဟ့ၣ် လၢအဖိခွါတဂၤဂၤဒီး, အဖိခွါန့ၣ်ကန့ၢ်သါအီၤလီၤ.
         ကကဲထီၣ်လၢအတၢ်န့ၢ်သါလီၤ.
         17  ဘၣ်ဆၣ်ဒီးမ့ၢ်ဟ့ၣ် တၢ်လၢအတၢ်န့ၢ်သါအပူၤတမံၤလၢ အခ့အပှၤတဂၤ ဒီး, ကကဲထီၣ်အတၢ်တုၤတၢ်ထူၣ်ဖျဲးအနံၣ်တနံၣ်လီၤ.
         လၢအလီၢ်ခံန့ၣ်ကကဲထီၣ်က့ၤ ပဒိၣ်ဖးဒိၣ်အတၢ်လီၤ. မ့မ့ၢ်တၢ်န့ၢ်သါလၢအဟ့ၣ်အဖိခွါတဖၣ်န့ၣ် ကကဲထီၣ်
         အဝဲသ့ၣ်အတၢ်လီၤ.18  ဒီးပဒိၣ်ဖးဒိၣ်တဘၣ်ဟံးန့ၢ်ဘၣ်တၢ်လၢ ပှၤဂီၢ်မုၢ်အ တၢ်န့ၢ်သါ, ဒ်သိးအကဟီထီၣ်ကွံာ်အီၤလၢအတၢ်န့ၢ်
         သါအပူၤဘၣ်. ဘၣ်ဟ့ၣ်သါအဖိခွါတဖၣ်အတၢ်န့ၢ် သါလၢအတၢ်ဒၣ်ဝဲအပူၤ, ဒ်သိးယပှၤဂီၢ်မုၢ်အသုတ ဘၣ်တၢ်ဟီထီၣ်ကွံာ်အီၤလၢ
         အတၢ်န့ၢ်သါအပူၤနီတ ဂၤတဂ့ၤလီၤ.19  ဒီးစိာ်ထီၣ်ယၤလၢတၢ်လဲၤနုာ်အလီၢ်လၢ အအိၣ်ဝဲ လၢပဲတရီအဃၢၤ ဆူပှၤလုၢ်တၢ်အဒိၣ်အဒၢးစီဆှံတ
         ဖၣ်အပူၤ, လၢအဒိးဝဲဆူကလံၤစိး, ဒီးကွၢ်ကွၢ်, အလီၢ် အိၣ်ဝဲလၢအချၢဃံဆူမုၢ်နုာ်တခီလီၤ.20  ဒီးစံးဘၣ်ယၤ, တၢ်ဖဲအံၤမ့ၢ်အလီၢ်ဖဲပှၤလုၢ်တၢ်အဒိၣ် ဘၣ်ချီတၢ်လုၢ်တၢ်ကမၣ်, ဒီးတၢ်လုၢ်တၢ်ဒဲးဘး,
         ဒီးဖဲ အဘၣ်ကုၢ်တၢ်မၤဘူၣ်ကိၣ်, ဒ်သိးအသုတစိာ်ထီၣ်အီၤ ဆူဂၢၤလၢခိလၢအကမၤစီဆှံပှၤဂီၢ်မုၢ်တဂ့ၤလီၤ.21  ဒီးစိာ်ထီၣ်ယၤဆူဂၢၤလၢခိတပူၤ, ဒီးဒုးလဲၤတြူာ်ယၤ လၢအဂၢၤလွံၢ်သနၢၣ်, ဒီးကွၢ်ကွၢ်, ဂၢၤဖိတပူၤအိၣ်ဝဲ
         လၢဂၢၤအသနၢၣ်ပူၤစုာ်စုာ်လီၤ.22  လၢဂၢၤလွံၢ်သနၢၣ်အပူၤန့ၣ် ဂၢၤအိၣ်ဒီးအခိၣ်ဒူအိၣ် ဝဲလွံၢ်ပူၤလီၤ. အထီမ့ၢ်အပျၢ်လွံၢ်ဆံ,
         ဒီးအဒီၣ်ဃီမ့ၢ်အ ပျၢ်သၢဆံလီၤ. တၢ်လွံၢ်သနၢၣ်န့ၣ်တုၤသိးသိးလီၤ.23  ဒီးတၢ်အဒူၣ်တဒူၣ်အိၣ်ဝဲလၢအပူၤ ဝးတရံးဝဲလၢ တၢ်လွံၢ်သနၢၣ်အပူၤဒၣ်လဲာ်, ဒီးချီတၢ်အလီၢ်တဖၣ်
         အိၣ်ဝဲလၢတၢ်အဒူၣ်န့ၣ် အဖီလာ်ဝးတရံးဝဲတဖၣ်န့ၣ် လီၤ.24  ဒီးစံးဘၣ်ယၤ, အဝဲတဖၣ်အံၤမ့ၢ်ပှၤချီတၢ်အလီၢ်, ဖဲ ပှၤမၤဟံၣ်အခ့အပှၤအတၢ်န့ၣ် ချီပှၤဂီၢ်မုၢ်အလုၢ်တၢ်
         လီၤ.

၄၇471  ဒီးစိာ်ထီၣ်ယၤဆူဟံၣ်အကျဲစၢၤ, ဒီးကွၢ်ကွၢ်, ထံထီၣ် လၢဟံၣ်အကျဲစၢၤကျိၤထံး အဖီလာ်ဆူမုၢ်ထီၣ်တခီ
         လီၤ. အဂ့ၢ်ဒ်အံၤ, ဟံၣ်အမဲာ်ညါဒိးဝဲဆူမုၢ်ထီၣ်တခီ, ဒီးထံယွၤလီၤလၢဟံၣ်အဃၢၤလၢတၢ်လုၢ်လီၢ်
         အက လံၤထံးတခီလီၤ.2  ဒီးစိာ်ထီၣ်ယၤလၢပဲတရီအကျဲဆူ ကလံၤစိးတခီ, ဒီး ဆှၢထီၣ်ယၤလၢကျဲလၢခိဆူ ပဲတရီလၢခိတဖျိလၢအ
         ဖျိထီၣ်ဆူမုၢ်ထီၣ်တခီ, ဒီးကွၢ်ကွၢ်, ထံထီၣ်ဒီးယွၤလီၤ ဝဲလၢအစုထွဲတခီလီၤ.3  ဒီးတုၤပှၤအိၣ်ဒီးပျံၤတဘိလၢ အစုပူၤတဂၤန့ၣ်ဟး ထီၣ်ဆူမုၢ်ထီၣ်တခီဒီး, ထိၣ်အပျၢ်တကထိလီၤ,
         ဒီးဆှၢ ထီၣ်ယၤလၢထံကျါ, ဒီးထံတုၤပခီၣ်ဒ့လီၤ.4  ဒီးထိၣ်ကဒီးအပျၢ်တကထိ, ဒီးဆှၢထီၣ်ယၤလၢထံ ကျါ, ဒီးထံယိာ်တုၤပခီၣ်လ့ၢ်ခိၣ်လီၤ. ဒီးထိၣ်ကဒီးအ
         ပျၢ်တကထိ, ဒီးဆှၢထီၣ်ယၤလၢထံကျါ, ဒီးထံယိာ် တုၤပယီၢ်ဒ့လီၤ.5  ဒီးထိၣ်ကဒီးအပျၢ်တကထိ, ဒီးထံမ့ၢ်ထံမိၢ်ပှၢ်လၢပ ခီဂာ်တန့ၢ်ဘၣ်. အဂ့ၢ်ဒ်အံၤ, ထံယိာ်, ထံလၢပှၤဘၣ်ပီၢ်
         ထံ, ထံမိၢ်ပှၢ်လၢပခီဂာ်တန့ၢ်ဘၣ်.6  ဒီးစံးဘၣ်ယၤ, ပှၤကညီဖိခွါဧၢ, အအံၤနထံၣ်လံစ့ၢ် ကီးဧါ. ဒီးစိာ်ထီၣ်ယၤ, ဒီးဒုးက့ၤက့ၤယၤဆူထံမိၢ်ပှၢ်
         အနံၤလီၤ.7  ဒီးတုၤယက့ၤက့ၤဒီး, ကွၢ်ကွၢ်, သ့ၣ်အါထံးအိၣ်ဝဲလၢ ထံနံၤခံခီလၢာ်လီၤ.8  ဒီးစံးဘၣ်ယၤ, ထံတဖၣ်အံၤယွၤလီၤဝဲဆူကီၢ်လၢမုၢ် ထီၣ်တခီ, ဒီးယွၤလီၤဝဲဆူပှၢ်မုၢ်ကနၢ, ဒီးယွၤလီၤဆူ
         ပီၣ်လဲၣ်ပူၤလီၤ. ယွၤလီၤဝဲဆူပီၣ်လဲၣ်ပူၤ, ဒီးထံတဖၣ် ကဘျါက့ၤဝဲလီၤ.9  ဒီးတၢ်ကမၤအသးလၢ ကယဲၢ်တၢ်သးလၢအဂဲၤဝဲဖဲ ထံမိၢ်ပှၢ်ကဟဲဝဲတမံၤလၢ်လၢ်န့ၣ်ကမူဝဲလီၤ. ဒီးဒ့ၣ်ဧိၤ
         ညၣ်ဧိၤအါအါကလဲာ်ကအိၣ်ဖဲန့ၣ်လီၤ. အဂ့ၢ်ဒ်အံၤ, ကဘျါက့ၤဝဲလီၤ. ဒီးဖဲထံမိၢ်ပှၢ်ဟဲဝဲတပူၤလၢ်လၢ်န့ၣ်
         တၢ်ကမူဝဲတမံၤလၢ်လၢ်လီၤ.10  ဒီးတၢ်ကမၤအသးလၢ ပှၤမၤညၣ်ဖိကဆၢထၢၣ်လၢ အနံၤလီၤ. လၢဧ့ၣ်က့ၤဒံပၢၢ်လၢဧ့ၣ်ဧ့ကလဲၣ်န့ၣ်တၢ် အလီၢ်လၢပှၤကဟုးပှာ်ဧိၤစၤဧိၤကအိၣ်လီၤ.
         ဒီးဒ့ၣ်ဧိၤ ညၣ်ဧိၤ ကအိၣ်ဒ်အကလုာ်ဒၣ်ဝဲအသိးန့ၣ်လီၤ. ဒ်ပီၣ် လဲၣ်ဖးဒိၣ်အညၣ်အသိးန့ၣ်အါအါကလဲာ်လီၤ.11  မ့မ့ၢ်တၢ်ကပံာ်အလီၢ်, ဒီးကပျၢၤတဖၣ်န့ၣ်တဘျါ ဘၣ်ဝဲဘၣ်. တၢ်ကပာ်အီၤလၢအံသၣ်အဂီၢ်လီၤ.12  ဒီးလၢထံနံၤလၢအဝဲတခီ, ဒီးလၢအဝဲတခီန့ၣ်သ့ၣ် ကိးကလုာ်ဒဲးကမဲထီၣ်လၢတၢ်အီၣ်အဂီၢ်, ဒီးအလၣ်
         တလီၤဘဲဘၣ်, ဒီးအတၤသၣ်တလၢာ်ကွံာ်ဘၣ်. က သၣ်ထီၣ်တၤသၣ်သီကိးလါဒဲးလီၤ. အဂ့ၢ်ဒ်အံၤ, အထံ တဖၣ်ယွၤလီၤဝဲလၢတၢ်အလီၢ်စီဆှံအပူၤန့ၣ်လီၤ.
         ဒီး အတၤသၣ်ကမ့ၢ်လၢတၢ်အီၣ်အဂီၢ်, ဒီးအလၣ်လၢက သံၣ်အဂီၢ်လီၤ.13  ကစၢ်ယွၤစံးဒ်အံၤ, အအံၤမ့ၢ်တၢ်အဃၢၤလၢသုဘၣ် နီၤဖးထံဧိၤကီၢ်ဧိၤ ဒ်အံၣ်စရ့လးအဒူၣ်တဆံခံဒူၣ်အ
         သိးလီၤ. စီၤယိၤသးကအိၣ်ဒီးအဂီၢ်ခံဂီၢ်လီၤ.14  ဒီးသုကန့ၢ်သါတၢ်တဒူၣ် ဒ်တဒူၣ်အသိးစုာ်စုာ်လီၤ. ကယူာ်ထီၣ်ယစုလၢ ယကဟ့ၣ်လီၤအီၤလၢသုပၢ်တ
         ဖၣ်, ဒီးကီၢ်တဘ့ၣ်အံၤကလီၤဘၣ်လၢ သုန့ၢ်သါတၢ် အဂီၢ်လီၤ.
         15  ဒီးအအံၤမ့ၢ်ကီၢ်အဃၢၤဆူ ကလံၤစိးတခီ, လၢပီၣ်လဲၣ်ဖးဒိၣ်ဆူကျဲလၢဃ့သလိၣ်, ဒ်ပှၤလဲၤဝဲဆူစဒး,―16  ဃမါသး, ဘ့ၤရိသး, စံးဘြံၣ်လၢအအိၣ်ဝဲလၢဒၤမ့ၤစ့း အဃၢၤ, ဒီးလၢဃမါသးအဃၢၤ, အဘၢၣ်စၢၤဃၤစ့ၢ်
         ဟတံကိၣ်လၢအအိၣ်ဝဲလၢဃၤရၣ်အဃၢၤလီၤ.17  ဒီးတၢ်အဃၢၤလၢပီၣ်လဲၣ်တခီန့ၣ် မ့ၢ်ဃစၢ်ဧ့နၣ်ဖဲ ဒၤမ့ၤစ့းအဃၢၤ, လၢကလံၤစိးဆူကလံၤစိးတခီန့ၣ်,
         ဒီးဃမါသးအဃၢၤအိၣ်ဝဲလီၤ. ဒီးအအံၤမ့ၢ်အဃၢၤလၢ ကလံၤစိးတခီန့ၣ်လီၤ.18  ဒီးအဃၢၤလၢမုၢ်ထီၣ်တခီန့ၣ် သုဘၣ်ထိၣ်လၢဃၤ ရၣ်, ဒီးလၢဒၤမ့ၤစ့းအဘၢၣ်စၢၤ, ဒီးလၢကံးလဧး, ဒီး
         ကီၢ်အံၣ်စရ့လးအဘၢၣ်စၢၤလၢ ယၢ်ဒ့ၣ်အနံၤ, လၢအ ဃၢၤပၢၢ်လၢပီၣ်လဲၣ်လၢ မုၢ်ထီၣ်တခီလီၤ. အအံၤမ့ၢ်
         အဃၢၤလၢမုၢ်ထီၣ်တခီလီၤ.19  ဒီးအဃၢၤလၢကလံၤထံးတခီ ဆူကလံၤထံးန့ၣ်က အိၣ်လၢတၤမၢ်ပၢၢ်လၢထံအ့ၣ်လိာ်လၢ ကၤဒ့ၣ်အပူၤ ပၢၢ်လၢထံမိၢ်ပှၢ်လၢပီၣ်လဲၣ်ဖးဒိၣ်အဃၢၤလီၤ.
         အအံၤ မ့ၢ်အဃၢၤလၢကလံၤထံးတခီလီၤ.20  အဃၢၤလၢမုၢ်နုာ်တခီန့ၣ် ကမ့ၢ်ပီၣ်လဲၣ်ဖးဒိၣ်လၢ အဃၢၤပၢၢ်လၢပှၤဟဲသဃီၤဒီးဃမါသးလီၤ. အအံၤ
         မ့ၢ်အဃၢၤလၢမုၢ်နုာ်တခီလီၤ.21  ဒီးသုကနီၤဖးကီၢ်တဘ့ၣ်အံၤ အဆၢလၢသုဂီၢ်ဒ်အံၣ် စရ့လးအဒူၣ်တဖၣ်အသိးန့ၣ်လီၤ.22  ဒီးဖးတၢ်သတးဒီး, သုကနီၤဖးကီၢ်အဆၢလၢတၢ်န့ၢ် သါလၢသုဂီၢ်ဒီးလၢ ပှၤတခီဘီမုၢ်ဖိလၢအအိၣ်အဆိး
         လၢသုကျါ, လၢအထီၣ်ဖိလၢသုကျါန့ၣ်အဂီၢ်လီၤ. အ ဝဲသ့ၣ်တဖၣ်န့ၣ်ကမၤအသးဒ် ပှၤအိၣ်ဖျဲၣ်လၢကီၢ်ပူၤ
         လၢပှၤအံၣ်စရ့လးဖိအကျါအသိးလီၤ. ကန့ၢ်သါတၢ် ဒီးသုလၢအံၣ်စရ့လးအဒူၣ်တဖၣ်အကျါလီၤ.
         23  ဒီးတၢ် ကမၤအသးလၢဖဲဒၣ်အဒူၣ်လၢ ပှၤတခီဘီမုၢ်ဖိအိၣ်ဝဲ ဆိးဝဲလၢအကျါန့ၣ် သုဘၣ်ဟ့ၣ်လီၤအီၤလၢအတၢ်န့ၢ်
         သါဖဲန့ၣ်လီၤ, ကစၢ်ယွၤစံးဝဲဒၣ်.
         
            

         
      

   
      
         48
၄၈481  ဒီးအအံၤမ့ၢ်ဒူၣ်တဖၣ်အမံၤ. လၢကလံၤစိးတခီလၢ ဃ့သလိၣ်အဃၢၤဖဲပှၤလဲၤဝဲ ဆူဃမါသး, ဃစၢ်ဧ့နၣ်,
         ဒၤမ့ၤစ့းအဃၢၤဆူကလံၤစိး, ဆူဃမါသးအဃၢၤ, ဒီးလၢမုၢ်ထီၣ်တခီပၢၢ်လၢမုၢ်နုာ် တခီန့ၣ်မ့ၢ်အဃၢၤလီၤ.
         အန့ၣ်မ့ၢ်ဒၣ်တဒူၣ်လီၤ.2  ဒီးလၢဒၣ်အဃၢၤန့ၣ် လၢမုၢ်ထီၣ်တခီ ပၢၢ်လၢမုၢ် နုာ်တခီန့ၣ်, အၤရှ့ၢ်တဒူၣ်လီၤ.3  ဒီးလၢအၤရှ့ၢ်အဃၢၤန့ၣ်လၢမုၢ်ထီၣ်တခီ ပၢၢ်လၢမုၢ် နုာ်တခီန့ၣ်နးသၤလံတဒူၣ်လီၤ.4  ဒီးလၢနးသၤလံအဃၢၤန့ၣ်လၢမုၢ်ထီၣ်တခီ ပၢၢ်လၢ မုၢ်နုာ်တခီန့ၣ်မနၤရှ့ၤတဒူၣ်လီၤ.5  ဒီးလၢမနၤရှ့ၤအဃၢၤန့ၣ် လၢမုၢ်ထီၣ်တခီပၢၢ်လၢမုၢ် နုာ်တခီန့ၣ်, အ့ဖရဲၣ်တဒူၣ်လီၤ.6  ဒီးလၢအ့ဖရဲၣ်အဃၢၤန့ၣ် လၢမုၢ်ထီၣ်တခီပၢၢ်လၢမုၢ် နုာ်တခီန့ၣ်, ရူၤဘ့ၣ်တဒူၣ်လီၤ.7  ဒီးလၢရူဘ့ၣ်အဃၢၤန့ၣ် လၢမုၢ်ထီၣ်တခီပၢၢ်လၢမုၢ် နုာ်တခီန့ၣ်, ယူဒၤတဒူၣ်လီၤ.8  ဒီးလၢယူဒၤအဃၢၤန့ၣ် လၢမုၢ်ထီၣ်ပၢၢ်လၢမုၢ်နုာ်တ ခီန့ၣ်တၢ်ဝံၢ်ထီၣ်လၢသုကမၤဘူၣ်န့ၣ် ကအိၣ်ဝဲအဒီၣ်
         ဃီၤနီၣ်ထိၣ်တပိၢ် အစိၤခံကလးယဲၢ်ကထိ, ဒီးအထီ တုၤသိးသိးဒီးတၢ်အဂီၢ်တဂီၢ်လၢမုၢ်ထီၣ်တခီ,
         ပၢၢ်လၢ မုၢ်နုာ်တခီလီၤ. ဒီးတၢ်အလီၢ်စီဆှံကအိၣ်ဝဲလၢအသး ကံၢ်ပူၤလီၤ.9  တၢ်ဝံၢ်ထီၣ်လၢသုဘၣ်မၤဘူၣ်ယွၤန့ၣ် အထီကမ့ၢ် နီၣ်ထိၣ်တပိၢ်အစိၤခံကလးယဲၢ်ကထိ, ဒီးအဒီၣ်ဃီၤ
         န့ၣ်အစိၤတကလးလီၤ.10  ဒီးတၢ်ဝံၢ်ထီၣ်စီဆှံန့ၣ် ကအိၣ်ဝဲလၢအဝဲသ့ၣ်အဂီၢ်, ကအိၣ်ဝဲလၢပှၤလုၢ်တၢ်အဒိၣ်အဂီၢ်န့ၣ်
         လၢကလံၤစိး တခီအထီအစိးခံကလးယဲၢ်ကထိ, ဒီးဆူမုၢ်နုာ်တခီ အဒီၣ်ဃီၤအစိၤတကလး, ဒီးဆူမုၢ်ထီၣ်အဒီၣ်ဃီၤအ
         စိၤတကလး, ဒီးဆူကလံၤထံးတခီ အထီအစိၤခံက လးယဲၢ်ကထိန့ၣ်လီၤ. ဒီးယွၤအလီၢ်စီဆှံကအိၣ်ဝဲလၢ အသးကံၢ်ပူၤလီၤ.11  ကအိၣ်ဝဲလၢ ပှၤလုၢ်တၢ်အဒိၣ်လၢတၢ်ပာ်စီဆှံအီၤ လၢစီၤစၤဒိးအဖိခွါ, လၢအကွၢ်တ့ၢ်ယတၢ်ပၢၤ, လၢအ
         တဟးဖျိးဖဲအကတီၢ်လၢပှၤအံၣ်စရ့လးဖိဟးဖျိဝဲ, ဒ်ပှၤ လ့ၤဝံဖိဟးဖျိတၢ်အသိးန့ၣ်အဂီၢ်လီၤ.12  ဒီးကကဲလၢတၢ်မၤဘူၣ်စီဆှံကတၢၢ်လၢ ပှၤလ့ၤဝံဖိ အဃၢၤလၢဟီၣ်ခိၣ်ဝံၢ်ထီၣ်အသးအကျါလီၤ.13  ဒီးအိၣ်သဃီၤဒီးပှၤလုၢ်တၢ်အဒိၣ် အဃၢၤန့ၣ်ပှၤလ့ၤ ဝံဖိကအိၣ်ဒီးတၢ်လၢအထီ အစိၤခံကလးယဲၢ်ကထိ,
         ဒီးအဒီၣ်ဃီၤအစိၤတကလးလီၤ. အထီဒီဘိညါမ့ၢ်အ စိၤခံကလးယဲၢ်ကထိ,
         14  ဒီးတဘၣ်ဆါကွံာ်ဘၣ်အီၤနီ တစဲးဘၣ်, ဒီးတဘၣ်လဲလိာ်ဘၣ်အီၤ, ဒီးတဘၣ်ဟ့ၣ် လီၤကွံာ်ဘၣ်အတၤသၣ်ဆိဘၣ်.
         အဂ့ၢ်ဒ်အံၤ, မ့ၢ်တၢ် စီဆှံလၢယွၤအဂီၢ်လီၤ.15  ဒီးတၢ်အစိၤယဲၢ်ကထိလၢ အအိၣ်လီၤတဲာ်လၢတၢ် ဒီၣ်ဃီၤအဖီခိၣ်အိၣ်သဃီၤဒီးတၢ်အစိၤခံကလးယဲၢ်က
         ထိန့ၣ် ကကဲလၢအလီၢ်တကဆှီဘၣ်လၢဝ့ၢ်အဂီၢ်, လၢ ပှၤအိၣ်ဝဲဆိးဝဲအလီၢ်အဂီၢ်, ဒီးလၢအလီၢ်အိၣ်လၢဝ့ၢ်
         လၢခိအဂီၢ်လီၤ. ဒီးဝ့ၢ်န့ၣ်ကအိၣ်ဝဲလၢအသးကံၢ်ပူၤ လီၤ.16  ဒီးအအံၤမ့ၢ်အထိၣ်ဝဲန့ၣ် အထီလၢကလံၤစိးတခီ, မ့ၢ်အစိၤလွံၢ်ကထိယဲၢ်ကယၤ, ဒီးလၢကလံၤထံးတခီ
         အစိၤလွံၢ်ကထိယဲၢ်ကယၤ, ဒီးလၢမုၢ်ထီၣ်တခီအစိၤ လွံၢ်ကထိယဲၢ်ကယၤ, ဒီးလၢမုၢ်နုာ်တခီအစိၤလွံၢ်က
         ထိယဲၢ်ကယၤလီၤ.17  ဒီးတၢ်အလီၢ်အိၣ်ဝဲလၢ ဝ့ၢ်လၢခိန့ၣ်အစိၤခံကယၤ ယဲၢ်ဆံကအိၣ်လၢကလံၤစိးတခီ, ဒီးအစိၤခံကယၤယဲၢ်
         ဆံကအိၣ်လၢကလံၤထံးတခီ, ဒီးအစိၤခံကယၤယဲၢ် ဆံကအိၣ်လၢမုၢ်ထီၣ်တခီ, ဒီးအစိၤခံကယၤယဲၢ်ဆံ ကအိၣ်လၢမုာ်နုာ်တခီလီၤ.18  ဒီးတၢ်အိၣ်လီၤတဲာ်လၢအထီန့ၣ်, အိၣ်သဃီၤဒီးတၢ် ဝံၢ်ထီၣ်အသးစီဆှံန့ၣ် အစိၤတကလးဆူမုၢ်ထီၣ်တခီ,
         ဒီးအစိၤတကလးဆူမုၢ်နုာ်တခီ, အိၣ်သဃီၤဒီးတၢ်ဝံၣ် ထီၣ်အသးစီဆှံန့ၣ်အတၢ်အါထီၣ်န့ၣ် ကကဲလၢတၢ်
         အီၣ်လၢပှၤလၢအမၤဝ့ၢ်အတၢ်အဂီၢ်လီၤ.19  ဒီးပှၤလၢအမၤဝ့ၢ်အတၢ်န့ၣ် ကမၤဝဲလၢအံၣ်စရ့လး အဒူၣ်ခဲလၢာ်အကျါလီၤ.20  တၢ်ဝံၢ်ထီၣ်အသးဒီဘ့ၣ်ညါန့ၣ် အထီကမ့ၢ်အစိၤခံ ကလးယဲၢ်ကထိ, ဒီးအဒီၣ်ဃီၤအစိၤခံကလးယဲၢ်က ထိလီၤ.
         သုဘၣ်မၤဘူၣ်တၢ်ဝံၢ်ထီၣ်စီဆှံလၢ တၢ်လွံၢ် နၢၣ်အိၣ်ဒီးဝ့ၢ်အတၢ်ဟံးဃာ်လီၤ.21  ဒီးတၢ်အိၣ်လီၤတဲာ်လၢအတၢ်ဝံၢ်ထီၣ်အသးစီဆှံ ခံ ခီလိာ်ဒီးလၢဝ့ၢ်အတၢ်ဟံးဃာ်န့ၣ် အိၣ်သဃီၤဒီးတၢ်
         အစိၤခံကလးယဲၢ်ကထိ ဆူတၢ်အဃၢၤလၢမုၢ်ထီၣ်တ ခီ, ဒီးသဃီၤဒီးတၢ်အစိၤခံကလးယဲၢ်ကထိဆူ တၢ် အဃၢၤလၢမုၢ်နုာ်တခီ,
         လၢပှၤအဒူၣ်အဂီၢ်တဖၣ် အ ဃၢၤန့ၣ် ကအိၣ်ဝဲလၢပဒိၣ်ဖးဒိၣ်အဂီၢ်လီၤ. ဒီးတၢ် ဝံၢ်ထီၣ်အသးစီဆှံ,
         ဒီးဟံၣ်အလီၢ်စီဆှံကအိၣ်ဝဲလၢ အသးကံၢ်ပူၤလီၤ.22  တၢ်အိၣ်လီၤတဲာ်လၢ ပှၤလ့ၤဝံဖိအတၢ်ဒီးလၢဝ့ၢ်န့ၣ် အတၢ်လၢအအိၣ်ဝဲလၢ ပဒိၣ်ဖးဒိၣ်အတၢ်ဘၢၣ်စၢၤ,
         လၢအအိၣ်ဝဲလၢယူဒၤအဃၢၤ ဒီးဘံၣ်ယၤမံၣ်အဃၢၤ အဘၢၣ်စၢၤန့ၣ်ကကဲလၢပဒိၣ်ဖးဒိၣ်အတၢ်လီၤ.23  ပှၤအဒူၣ်လၢအအိၣ်လီၤတဲာ်တဖၣ်အံၤ, လၢမုၢ်ထီၣ် တခီပၢၢ်လၢမုၢ်နုာ်တခီန့ၣ်, ဘံၣ်ယၤမံၣ်တဒူၣ်လီၤ.24  ဒီးလၢဘံၣ်ယၤမံၣ်အဃၢၤန့ၣ် လၢမုၢ်ထီၣ်တခီပၢၢ် လၢမုၢ်နုာ်တခီန့ၣ်, စူၤမ့းအိၣ်တဒူၣ်လီၤ.25  ဒီးလၢစူၤမ့းအိၣ်အဃၢၤန့ၣ် လၢမုၢ်ထီၣ်တခီပၢၢ်လၢ မုၢ်နုာ်တခီန့ၣ်, ယံးစၣ်ကၢ်တဒူၣ်လီၤ.26  ဒီးလၢယံးစၣ်ကၢ်အဃၢၤန့ၣ် လၢမုၢ်ထီၣ်တခီ ပၢၢ် လၢမုၢ်နုာ်တခီန့ၣ်, စဘူလိၣ်တဒူၣ်လီၤ.27  ဒီးလၢစဘူလိၣ်အဃၢၤန့ၣ် လၢမုၢ်ထီၣ်တခီပၢၢ်လၢ မုာ်နုာ်တခီန့ၣ်, ကးတဒူၣ်လီၤ.28  ဒီးလၢကးအဃၢၤန့ၣ်လၢကလံၤထံးတခီ ဆူကလံၤ ထံးန့ၣ်, လၢတၤမၢ်ပၢၢ်လၢထံအ့ၣ်လိာ်လၢကၤဒ့ၣ်အ ပူၤ,
         ပၢၢ်လၢထံမိၢ်ပှၢ်န့ၣ်လၢ ပီၣ်လဲၣ်ဖးဒိၣ်အဃၢၤ ကအိၣ်လီၤ.29  ဖးတၢ်သတးဒီး, အအံၤမ့ၢ်ကီၢ်တဘ့ၣ်လၢသုကဟ့ၣ် နီၤဖးလၢပှၤအံၣ်စရ့လးအဒူၣ်တဖၣ် လၢအတၢ်န့ၢ်သါ
         အဂီၢ်, ဒီးအအံၤမ့ၢ်အဂီၢ်တဖၣ်လီၤ. ကစၢ်ယွၤစံးဝဲဒၣ်.30  ဒီးအအံၤမ့ၢ်ဝ့ၢ်အပဲတရီတဖၣ်, လၢကလံၤစိးတခီန့ၣ် ကမ့ၢ်အနီၣ်ထိၣ်တပိၢ်အစိၤလွံၢ်ကထိယဲၢ်ကယၤလီၤ.31  ဒီးဝ့ၢ်အပဲတရီတဖၣ်အမံၤန့ၣ် ကဒ်သိးလီၤပျိာ်ဒီး အံၣ်စရ့လးအဒူၣ်တဖၣ်အမံၤလီၤ. လၢကလံၤစိးတခီ
         န့ၣ်ပဲတရီသၢဖျိအိၣ်, ရူၤဘ့ၣ်အပဲတရီတဖျိ, ယူဒၤ အပဲတရီတဖျိ, လ့ၤဝံအပဲတရီတဖျိလီၤ.32  ဒီးလၢမုၢ်ထီၣ်တခီန့ၣ် ကမ့ၢ်အနီၣ်ထိၣ်တပိၢ်အစိၤ လွံၢ်ကထိယဲၢ်ကယၤ, ဒီးပဲတရီသၢဖျိအိၣ်,
         ယိၤသး အပဲတရီတဖျိ, ဘံၣ်ယၤမံၣ်အပဲတရီတဖျိ, ဒၣ်အပဲတ ရီတဖျိလီၤ.33  ဒီးလၢကလံၤထံးတခီန့ၣ် ကမ့ၢ်အနီၣ်ထိၣ်တပိၢ်အ စိၤလွံၢ်ကထိယဲၢ်ကယၤ, ဒီးပဲတရီသၢဖျိထီၣ်, စူၤမ့း
         အိၣ်အပဲတရီတဖျိ, ယံးစၣ်ကၢ်အပဲတရီတဖျိ, စဘူ လိၣ်အပဲတရီတဖျိလီၤ.34  လၢမုၢ်နုာ်တခီန့ၣ် ကမ့ၢ်အနီၣ်ထိၣ်တပိၢ်အစိၤလွံၢ် ကထိယဲၢ်ကယၤ, ဒီးအပဲတရီသၢဖျိအိၣ်, ကးအပဲတ
         ရီတဖျိ, အၤရှ့ၢ်အပဲတရီတဖျိ, နးသၤလံအပဲတရီတဖျိ လီၤ.35  အနီၣ်ထိၣ်တပိၢ်ဝးတရံးဝဲန့ၣ် မ့ၢ်အစိၤတကလးဃိး ကထိလီၤ. ဒီးလၢမုၢ်တနံၤန့ၣ်လံၤလံၤဝ့ၢ်အမံၤမ့ၢ်,
         ယွၤ အိၣ်ဖဲန့ၣ်လီၤ.လံာ်ဒၤနံးယ့လး.လံာ်ဒၤနံးယ့လး.လံာ်ဒၤနံးယ့လး.

၁11  ယူဒၤအစီၤပၤယဟိၤယါကံၣ် ကဲစီၤပၤအနံၣ်သၢနံၣ် တနံၣ်န့ၣ်ဘၤဘူၤလိၣ်အစီၤပၤနဘူၤကၤန့စၢ် ဟဲဝဲဆူယ
         ရူၤၡလ့ၣ်, ဒီးကဝီၤဃာ်အီၤလီၤ.2  ဒီးယွၤဟ့ၣ်လီၤယူဒၤအစီၤပၤယဟိၤယါကံၣ် လၢအ စုပူၤ, ဒီးယွၤအဟံၣ်အဃၢၤအဃိၢ်တနီၤ, အဝဲဒၣ်စိာ်ဝဲ
         ဆူကီၢ်ၡံနၢ်အပူၤ, ဆူအကစၢ်အဟံၣ်ပူၤလီၤ. ဒီးစိာ်တၢ် အဃၢၤအဃိၢ်တဖၣ်ဆူ အကစၢ်အဟံၣ်အတၢ်ပာ်ဖှိၣ်
         အလီၢ်ပူၤလီၤ.3  စီၤပၤမၤလိာ်ပှၤဒ့ဒံၣ်ဖိအခိၣ် စီၤအၤၡပနးဒ်သိးအက ဟဲစိာ်ပှၤအံၣ်စရ့လးဖိတနီၤနီၤ, စီၤပၤအချံအသၣ်ဒီးပ
         ဒိၣ်ဖးဒိၣ်အဖိ,
         4  ဖိၣ်သၣ်ခွါလၢအမဲၣ်တအိၣ်ဘၣ်လၢအ လိၤ, ဒီးအက့ၢ်အဂီၤဂ့ၤ, ဒီးမၤတၢ်သ့လၢတၢ်ကူၣ်တၢ် ဆးခဲလၢာ်,
         ဒီးသ့တၢ်သ့ၣ်ညါ, ဒီးနီၤဖးတၢ်သ့ၣ်ညါအ ဆၢသ့, ပှၤလၢအဆၢထၢၣ်လၢစီၤပၤအနူၢ်ပူၤသ့, ဒ်သိး တၢ်ကသိၣ်လိအီၤလၢ
         ပှၤက့ၤစ့းဖိအလံာ်အလဲၢ်, ဒီးအ တၢ်ကတိၤအကျိာ်လီၤ.5  ဒီးစီၤပၤမၤလိာ်န့ၢ်အီၤလၢ စီၤပၤအတၢ်အီၣ်ဝံၣ်တနံၤ အဂီၢ်တနံၤအဂီၢ်, ဒီးလၢအစပံးထံလၢအကအီဝဲ,
         ဒီးဒ် သိးပှၤကလုၢ်အီၣ်အီၤသၢနံၣ်, ဒီးလၢအလီၢ်ခံန့ၣ်ကဆၢ ထၢၣ်လၢစီၤပၤအမဲာ်ညါလီၤ.6  ဒီးလၢအဝဲသ့ၣ်အကျါ ပှၤယူဒၤဖိတနီၤအိၣ်ဝဲ, စီၤဒၤ နံးယ့လး, စီၤဃနၤနယၤ, စီၤမံၡအ့လး, ဒီးစီၤဧစၤရ
         ယၤလီၤ.
         7  ဒီးပှၤဒ့ဒံၣ်ဖိအခိၣ်ယုၢ်က့ၤအမံၤလီၤ. စီၤဒၤ နံးယ့လးန့ၣ်ယုၢ်က့ၤအမံၤလၢစီၤဘ့ၤလးတၡါစၢ်,
         ဒီးစီၤ ဃနၤနယၤန့ၣ်လၢစီၤၡၤဒရး, စီၤမံၤၡအ့လးန့ၣ်လၢစီၤမ့ၤ ၡး, ဒီးစီၤဧစၤရယၤန့ၣ်လၢစီၤဧဘ့ၤဒနကိၤလီၤ.8  ဒီးစီၤဒၤနံးယ့လးပာ်တၢ်လၢအသးကံၢ်ပူၤ လၢအတ မၤတကဆှီဘၣ်အသးလၢစီၤပၤအတၢ်အီၣ်ဝံၣ်, ဒီးစပံး
         ထံလၢအအီဝဲန့ၣ်ဘၣ်. ဒီးဃ့ဝဲလၢပှၤဒ့ဒံၣ်ဖိအခိၣ်ဒ်သိး အသုတမၤတကဆှီဘၣ်အသးလၢအီၤတဂ့ၤလီၤ.9  ဒီးယွၤဟ့ၣ်လီၤ စီၤဒၤနံးယ့လး လၢတၢ်ဘျုးတၢ်ဖှိၣ်, ဒီးတၢ်သးအိၣ်လၢပှၤဒ့ဒံၣ်ဖိအခိၣ်အမဲာ်ညါလီၤ.10  ဒီးပှၤဒ့ဒံၣ်ဖိအခိၣ်န့ၣ် စံးဘၣ်စီၤဒၤနံးယ့လး, ယပျံၤ ယကစၢ်စီၤပၤလၢအမၤလိာ်န့ၢ်သုတၢ်အီၣ်ဒီး
         သုတၢ်အီ လီၤ. အဂ့ၢ်ဒ်အံၤ, ကထံၣ်သုမဲာ်လီၤသပှၢ်န့ၢ်ပှၤအိၣ်ဖျဲၣ် တကျဲဒီးသုတက့ၢ်မ့ၢ်အဘၣ်မနုၤလဲၣ်,
         ဒီးသုကဒုးဘၣ် ယခိၣ်လၢတၢ်ဒဲးဘးလၢစီၤပၤအစုပူၤလီၤ.11  ဒီးစီၤဒၤနံးယ့လးစံးဘၣ်စီၤမ့လစၢ် လၢပှၤဒ့ဒံၣ်ဖိအ ခိၣ်ပာ်တ့ၢ်ဝဲလၢစီၤဒၤနံးယ့လး, စီၤဃနၤနယၤ,
         စီၤမံၡ အ့လး, ဒီးစီၤဧစၤရယၤအဖီခိၣ်,
         12  မၤကွၢ်စာ်နခ့နပှၤဆံ ဆဲၣ်နံၤတက့ၢ်. ဒီးမ်အဟ့ၣ်လီၤပှၤလၢ တၢ်ဒိးတၢ်လၣ် လၢပကအီၣ်တၢ်, ဒီးထံလၢပကအီတၢ်တက့ၢ်.
         13  ဒီးမ် အကွၢ်ပမဲာ်, ဒီးပှၤဖိၣ်သၣ်ခွါလၢအအီၣ်စီၤပၤအတၢ်အီၣ် တဖၣ်အမဲာ်ညါလၢနမဲာ်ညါတက့ၢ်,
         ဒီးဒ်နထံၣ်တၢ်အ သိးန့ၣ်မၤလၢနခ့နပှၤတက့ၢ်.14  ဒီးကနၣ်အကလုၢ်လၢ တၢ်န့ၣ်တမံၤ, ဒီးမၤကွၢ်အီၤ ဆံဆဲၣ်နံၤလီၤ.15  ဒီးလၢဆံဆံၣ်နံၤ အကတၢၢ်န့ၣ် အက့ၢ်အဂီၤဂ့ၤန့ၢ်, ဒီးအဖံးအညၣ်ဘီၣ်န့ၢ် ကယဲၢ်ပှၤဖိၣ်သၣ်ခွါလၢအအီၣ်
         စီၤပၤအတၢ်အီၣ်ဝံၣ်တက့ၢ်ခဲလၢာ်လီၤ.16  ဒီးတၢ်မၤအသးလၢ စီၤမ့လစၢ်ဟံးထီၣ်ကွံာ် အတၢ် အီၣ်ဝံၣ်, ဒီးအစပံးထံလၢအကအီဝဲ, ဒီးဟ့ၣ်လီၤအီၤလၢ
         တၢ်ဒိးတၢ်လၣ်လီၤ.17  တၢ်လၢ ဖိၣ်သၣ်ခွါလွံၢ်ဂၤန့ၣ် ယွၤဟ့ၣ်လီၤအီၤလၢ တၢ်သ့ၣ်ညါ, ဒီးအသူၣ်ဆးအသးဆးလၢကယဲၢ်တၢ်မၤ
         လိ, ဒီးတၢ်ကူၣ်သ့အကျါခဲလၢာ်လီၤ. ဒီးစီၤဒၤနံးယ့လး နၢ်ပၢၢ်ကယဲၢ်တၢ်ထံၣ်တၢ်လၢညါခီ, ဒီးတၢ်မံမီၢ်အက
         လုာ်ကလုာ်ခဲလၢာ်လီၤ.18  ဒီးမုၢ်နံၤတဖၣ် အကတၢၢ်လၢ စီၤပၤမၤလိာ်တ့ၢ်လၢ ပှၤကဒုးဟဲနုာ်အီၤန့ၣ် ပှၤဒ့ဒံၣ်ဖိအခိၣ်ဒုးဟဲနုာ်အီၤလၢန
         ဘူၤကးန့စၢ်အမဲာ်ညါလီၤ.19  ဒီးစီၤပၤန့ၣ် ကတိၤတၢ်ဒီးအီၤ, ဒီးပှၤဒ် စီၤဒၤနံးယ့ လး, စီၤဃနၤနယၤ, ဒီးမံၡအ့လး, ဒီးစီၤဧစၤရယၤအ
         သိးတအိၣ်ဘၣ်လၢ ပှၤခဲလၢာ်န့ၣ်အကျါဘၣ်. ဒီးဆၢ ထၢၣ်ဝဲလၢစီၤပၤအမဲာ်ညါလီၤ.20  ဒီးကယဲၢ်တၢ်ဘၣ်ဃးဒီး တၢ်ကူၣ်သ့, တၢ်ကူၣ်တၢ် ဆးလၢစီၤပၤသံကွၢ်အီၤလၢအဂ့ၢ်န့ၣ် ထံၣ်န့ၢ်ဝဲလၢအဂ့ၤ
         န့ၢ်ကယဲၢ်ပှၤကွဲးလံာ်, ဒီးပှၤသ့တၢ်အူတၢ်သမူ လၢအ အိၣ်ဝဲလၢဘီမုၢ်အပူၤခဲလၢာ်ဆံဆဲၣ်စးတက့ၢ်လီၤ.21  ဒီးစီၤဒၤနံးယ့လး အိၣ်ဝဲတုၤ စီၤပၤကိရ့ၣ်အနံၣ်ခီၣ် ထံးလီၤ.

၂21  ဒီးလၢနဘူၤကးန့စၢ်ကဲစီၤပၤခံနံၣ်တနံၣ်န့ၣ် နဘူၤကး န့စၢ်မံမီၢ်တၢ်မံမီၢ်တဖၣ်, ဒီးအသးကိၢ်ထီၣ်,
         ဒီးမံဝဲတ န့ၢ်ဘၣ်လီၤ.2  ဒီးစီၤပၤမၤလိာ် ပှၤကိးပှၤကွဲးလံာ်, ဒီးပှၤသ့တၢ်အူ တၢ်သမူ, ဒီးပှၤမၤကဒါပမဲာ်, ဒီးပှၤက့ၤစ့းဖိဒ်သိးအက
         ဒုးနဲၣ်စီၤပၤလၢအတၢ်မံမီၢ်တဖၣ်လီၤ. ဒီးအဝဲသ့ၣ်ဟဲဝဲ ဒီးဆၢထၢၣ်လၢစီၤပၤအမဲာ်ညါလီၤ.3  ဒီးစီၤပၤစံးဘၣ်အီၤ, ယမံမီၢ်တၢ်မံမီၢ်, ဒီးယသးကိၢ် ဝဲဒ်သိးယကသ့ၣ်ညါတၢ်မံမီၢ်လီၤ.4  ဒီးပှၤက့ၤစ့းဖိ စံးဘၣ်စီၤပၤလၢ ပှၤအၤရၣ်ဖိအကျိာ်, မ်စီၤပၤမူဝဲလီၤထူလီၤယိာ်တက့ၢ်. စံးဘၣ်နခ့နပှၤလၢ
         တၢ်မံမီၢ်န့ၣ်တက့ၢ်, ဒီးပကဖးအဒိၣ်အယိာ်လီၤ.5  စီၤပၤစံးဆၢတၢ်ဒီး စံးဘၣ်ပှၤက့ၤစ့းဖိ, တၢ်ကတိၤ ထီၣ်ဖျဲးလံလၢယထးခိၣ်လံ, သုမ့ၢ်တဘိးဘၣ်သ့ၣ်ညါ
         ယၤလၢတၢ်မံမီၢ်ဒီး အဒိၣ်အယိာ်ဘၣ်ဒီး, တၢ်ကဒီၣ် တဲာ်ကွံာ်သု တကူာ်တကူာ်, ဒီးသုဟံၣ်ကကဲလၢတၢ်
         အ့ၣ်အလီၢ်လီၤ.6  မ့မ့ၢ်သုမ့ၢ် ဘိးဘၣ်သ့ၣ်ညါယၤလၢတၢ်မံမီၢ်, ဒီးအ ဒိၣ်အယိာ်ဒီး, သုကဒိးန့ၢ်ခိၣ်ဖးတဖၣ်,
         ဒီးတၢ်ဟ့ၣ်တ ဖၣ်, ဒီးတၢ်လၤကပီၤဖးဒိၣ်လၢယၤလီၤ. မၤသးဒ်န့ၣ်ဒီး, ဒုးနဲၣ်ယၤလၢတၢ်မံမီၢ်န့ၣ်,
         ဒီးအဒိၣ်အယိာ်တက့ၢ်.7  အဝဲသ့ၣ်စံးဆၢကဒီး, ဒီးစံးဝဲ, မ်စီၤပၤစံးဘၣ်အခ့အ ပှၤလၢတၢ်မံမီၢ်န့ၣ်တက့ၢ်, ဒီးပကဖးလၢအဒိၣ်အယိာ်
         လီၤ.8  စီၤပၤစံးဆၢတၢ်ဒီးစံးဝဲဒၣ်, ယသ့ၣ်ညါသပှၢ်တၢၢ်လၢ သုသါကသုးနံၤသုးသီလီၤ. အဂ့ၢ်ဒ်အံၤ, သုနၢ်ဟူလံ
         လၢတၢ်ကတိၤထီၣ်ဖျဲးလၢယထးခိၣ်လံ.9  ဒီးသုမ့ၢ်တဘိးဘၣ်သ့ၣ်ညါယၤ လၢတၢ်မံမီၢ်န့ၣ်ဒီး, မ့ၢ်သုတိာ်တၢ်တမံၤ, သုအၢၣ်လီၤလိာ်သုသးလၢသုက
         ကတိၤတၢ်ကဘျံးကဘျၣ်ဒီး လီတၢ်လၢယမဲာ်ညါ တုၤ အဆၢအကတီၢ်ပူၤကွံာ်လီၤ. မၤသးဒ်န့ၣ်ဒီး, စံးဘၣ်
         ယၤလၢတၢ်မံမီၢ်န့ၣ်တက့ၢ်, ဒီးယကသ့ၣ်ညါလၢသုဖး လၢအဒိၣ်အယိာ်သ့လီၤ.10  ပှၤက့ၤစ့းဖိစံးဆၢတၢ်လၢ စီၤပၤအမဲာ်ညါဒီးစံးဝဲဒၣ်, ပှၤစံးဘၣ်စီၤပၤအတၢ်တမံၤန့ၣ် တအိၣ်ဘၣ်လၢဟီၣ်ခိၣ်
         ချၢနီတဂၤဘၣ်. မၤသးဒ်န့ၣ်ဒီးစီၤပၤအဒိၣ်အထီ, ဒီးအ စိဒိၣ်အကမီၤထီနာ်သက့ဒီး, တဃ့ဘၣ်တၢ်တမံၤဒ်န့ၣ်
         အသိးလၢပှၤကွဲးလံာ်, ပှၤသ့တၢ်အူတၢ်သမူ, ပှၤက့ၤစ့း ဖိ, နီတဂၤဘၣ်.
         11  ဒီးတၢ်လၢစီၤပၤဃ့ဝဲတမံၤန့ၣ်မ့ၢ်တၢ် ကီတမံၤလီၤ. မ့တမ့ၢ်ဘၣ်ကစၢ်တဖၣ်လၢအတအိၣ်တ ဆိးဘၣ်လၢတၢ်ဖံးတၢ်ညၣ်အပူၤဘၣ်ဒီး,
         တၢ်ဒုးနဲၣ်သ့ လၢစီၤပၤအမဲာ်ညါတအိၣ်ဘၣ်နီတဂၤဘၣ်.12  မၤသးဒ်န့ၣ်ဒီး စီၤပၤသးထီၣ်ဒီးသးကဲၤထီၣ်, ဒီးမၤ လိာ်ဝဲလၢပှၤကမၤသံ ကယဲၢ်ပှၤကူၣ်တၢ်သ့လၢဘၤဘူၤ
         လိၣ်ခဲလၢာ်လီၤ.13  ဒီးတၢ်ကလုၢ်လီၤလၢ ပှၤကမၤသံပှၤကူၣ်တၢ်သ့လီၤ. ဒီးပှၤဃုစီၤဒၤနံးယ့လး, ဒီးအဂိၤမီၣ်တဖၣ် ဒ်သိးအက
         မၤသံအီၤလီၤ.14  တုၤနုၤတစု စီၤဒၤနံးယ့လးစံးဆၢ စီၤပၤအပှၤမၤသံ တၢ်ဖိအခိၣ်စီၤအၤရယိး, လၢအလဲၤထီၣ်မၤသံဘၤဘူၤ
         လိၣ်အပှၤကူၣ်တၢ်သ့တဖၣ်, အိၣ်ဒီးတၢ်ကူၣ်တၢ်ဆး, ဒီးတၢ်ကူၣ်သ့လီၤ.
         15  စံးဆၢတၢ်ဒီးစံးလၢစီၤပၤအပဒိၣ်စီၤ အၤရယိး, တၢ်မၤလိာ်ဧ့ၢ်ချ့လၢစီၤပၤန့ၣ် မ့ၢ်အဘၣ်မနုၤ လဲၣ်.
         ဒီးစီၤအၤရယိးဘိးဘၣ်သ့ၣ်ညါစီၤဒၤနံးယ့လးလၢ တၢ်န့ၣ်တမံၤလီၤ.16  ဒီးစီၤဒၤနံးယ့လးလဲၤနုာ်ဆူ စီၤပၤအအိၣ်, ဒီးဃ့က ညးစီၤပၤလၢအကဟ့ၣ်လီၤအီၤလၢအဆၢကတီၢ်, ဒီးသါ
         ကဖးလၢအဒိၣ်အယိာ်လၢစီၤပၤအမဲာ်ညါလီၤ.17  တုၤနုၤတစုစီၤဒၤနံးယ့လးလဲၤဆူအဟံၣ်, ဒီးဘိးဘၣ် သ့ၣ်ညါအဂိၤမီၣ်, စီၤဃနၤနယၤ, စီၤမံၡအ့လး,
         ဒီးဧ စၤရယၤ,
         18  ဒ်သိးအကဃ့လၢမူခိၣ်အကစၢ် အတၢ်သး ကညီၤလၢတၢ်အိၣ်ခူသူၣ်တမံၤအံၤအဂ့ၢ်, လၢပှၤသုတ မၤဟးဂီၤစီၤဒၤနံးယ့လးဒီးအဂိၤမီၣ်
         အိၣ်ဒီးဘၤဘူၤလိၣ် အပှၤကူၣ်တၢ်သ့အဂၤတဖၣ်တဂ့ၤလီၤ.19  တုၤနုၤတဘျီ တၢ်လီၣ်ဖျါထီၣ် တၢ်အိၣ်ခူသူၣ်တမံၤ န့ၣ်လၢတၢ်ထံၣ်တၢ်လၢမုၢ်နၤ, ဒီးစီၤဒၤနံးယ့လးစံးထီၣ်
         ပတြၢၤမူခိၣ်ကစၢ်လီၤ.20  စီၤဒၤနံးယ့လးကတိၤတၢ်ဒီးစံးဝဲဒၣ်, မ်ယွၤဘၣ်တၢ် ဆိၣ်ဂ့ၤအီၤ အစိၤစိၤအဃၣ်ဃၣ်တက့ၢ်. အဂ့ၢ်ဒ်အံၤ,
         တၢ်ကူၣ်သ့ဒီးတၢ်အစိအကမီၤအိၣ်ဝဲဒီးအီၤလီၤ.
         21  ဒီးအ ဝဲဒၣ်မ့ၢ်ပှၤလၢအလဲလိာ်တၢ်အဆၢအကတီၢ်, ဒီးအမုၢ် အလါလီၤ. ပာ်ကွံာ်စီၤပၤတဖၣ်, ဒီးပာ်ထီၣ်စီၤပၤတ
         ဖၣ်, ဟ့ၣ်လီၤတၢ်ကူၣ်သ့လၢပှၤကူၣ်တၢ်သ့, ဒီးတၢ်သ့ၣ် ညါန့ၣ်လၢပှၤအသ့ၣ်ညါတၢ်လီၤ.22  လီၣ်ဖျါတၢ်အယိာ်ဒီးတၢ်အိၣ်ခူသူၣ်လီၤ. သ့ၣ်ညါတၢ် အိၣ်ဝဲလၢတၢ်ခံးကျါ, ဒီးတၢ်ကပီၤအိၣ်ဝဲဆိးဝဲဒီးအီၤလီၤ.23  ဒီးယစံးထီၣ်ပတြၢၤ နဘျုးနဖှိၣ်, ယပၢ်တဖၣ်အက စၢ်ဧၢ, ယစံးထီၣ်ပတြၢၤနၤလီၤ. အဂ့ၢ်ဒ်အံၤ, နဟ့ၣ်လီၤ
         ယၤလၢတၢ်ကူၣ်သ့, ဒီးတၢ်မၤသ့, ဒီးခဲကနံၣ်အံၤနဘိး ဘၣ်သ့ၣ်ညါယၤလၢ တၢ်လၢပဃ့လၢနၤလီၤ. အဂ့ၢ်ဒ်
         အံၤ, နဘိးဘၣ်သ့ၣ်ညါပှၤလၢစီၤပၤအတၢ်တမံၤန့ၣ်လီၤ.24  မၤသးဒ်န့ၣ်ဒီး စီၤဒၤနံးယ့လးလဲၤနုာ်ဆူ စီၤအၤရယိး အအိၣ်လၢစီၤပၤပာ်လီၤဝဲလၢ အကမၤဟးဂီၤ ဘၤဘူၤ
         လိၣ်အပှၤကူၣ်တၢ်သ့လီၤ. လဲၤနုာ်ဝဲဒီးစံးဘၣ်အီၤဒ်အံၤ, မၤဟးဂီၤဘၤဘူၤလိၣ်အပှၤကူၣ်တၢ်သ့တဂ့ၤ,
         ဆှၢထီၣ် ယၤဆူစီၤပၤအမဲာ်ညါ, ဒီးယကဖးအဒိၣ်အယိာ်လၢစီၤ ပၤအမဲာ်ညါလီၤ.25  တုၤနုၤတစု စီၤအၤရယိးဆှၢထီၣ် စီၤဒၤနံးယ့လးဆူ စီၤပၤအမဲာ်ညါချ့ချ့, ဒီးစံးဘၣ်အီၤဒ်အံၤ,
         ယထံၣ်န့ၢ်ပှၤ လၢ ပှၤယူဒၤကဲကုၢ်ဖိအကျါတဂၤ လၢအကဘိးဘၣ် သ့ၣ်ညါစီၤပၤလၢတၢ်အဒိၣ်အယိာ်န့ၣ်လီၤ.26  စီၤပၤကတိၤတၢ်ဒီးစံးဘၣ် စီၤဒၤနံးယ့လးလၢအမံၤ မ့ၢ်ဘ့ၤလးတၡါစၢ်, နဘိးဘၣ်သ့ၣ်ညါယၤလၢတၢ်မံမီၢ်
         လၢယထံၣ်ဘၣ်န့ၣ်, ဒီးဖးအဒိၣ်အယိာ်န့ၣ်ဘၣ်ကသ့ ဧါ.27  စီၤဒၤနံးယ့လးစံးဆၢတၢ်လၢစီၤပၤအမဲာ်ညါ, ဒီးစံးဝဲ ဒၣ်, တၢ်ခူသူၣ်တမံၤလၢစီၤပၤဃ့ဝဲန့ၣ်ပှၤကူၣ်တၢ်သ့,
         ပှၤ သ့တၢ်အူတၢ်သမူ, ပှၤကွဲးလံာ်, ပှၤကွၢ်ဆၣ်ဧိၤဖီဧိၤသ့ န့ၣ်ဒုးနဲၣ်စီၤပၤတသ့ဘၣ်နီတဂၤဘၣ်.
         28  မ့မ့ၢ်ကစၢ်အိၣ် ဝဲလၢမူခိၣ်တဂၤလၢအလီၣ်ဖျါတၢ်ခူသူၣ်တဖၣ်, ဒီးအ ဝဲဒၣ်ဘိးဘၣ်သ့ၣ်ညါ စီၤပၤနဘူၤကးန့စၢ်လၢတၢ်လၢ
         အကမၤအသးလၢ မုၢ်နံၤတဖၣ်လၢအလီၢ်ခံန့ၣ်လီၤ. န တၢ်မံမီၢ်, ဒီးနမဲာ်အထံၣ်တၢ်လၢညါခီလၢနလီၢ်မံအပူၤ
         န့ၣ်မ့ၢ်အအံၤ,―29  နဲဒၣ်စီၤပၤဧၢ, နတၢ်ဆိကမိၣ်ထီၣ်လၢ နလီၢ်မံအပူၤ လၢတၢ်လၢအကမၤအသးလၢခံဆူညါအဂ့ၢ်လီၤ. ဒီးပှၤ
         လၢအလီၣ်ဖျါ တၢ်အိၣ်ခူသူၣ်န့ၣ် ဘိးဘၣ်သ့ၣ်ညါနၤ လၢတၢ်လၢအကမၤအသးလီၤ.30  ဒီးတၢ်လၢယၤအံၤ, တၢ်ခူသူၣ်တမံၤအံၤအိၣ်ဖျါထီၣ် လၢယမဲာ်ညါ, တမ့ၢ်ဘၣ်လၢတၢ်ကူၣ်သ့အိၣ်ဝဲဒီးယၤ
         ဒိၣ်န့ၢ်ကယဲၢ်တၢ်သးတက့ၢ်န့ၣ်ဘၣ်. မ့ၢ်ဒ်သိးတၢ်ကဘိး ဘၣ်သ့ၣ်ညါစီၤပၤလၢတၢ်အဒိၣ်အယိာ်န့ၣ်,
         ဒီးဒ်သိးန ကသ့ၣ်ညါနသးအဆိကမိၣ်တၢ်လီၤ.31  နဲဒၣ်စီၤပၤဧၢ, နကွၢ်တၢ်, ဒီးကွၢ်ကွၢ်, တၢ်ဂီၤတၢ်ဖီၣ် ဖးဒိၣ်လီၤ. မ့ၢ်အဒိၣ်အထီ, ဒီးကယဲၢ်ကယူာ်ဒိၣ်မးလီၤ.
         ဒီးဆၢထၢၣ်လၢနမဲာ်ညါဒီးအက့ၢ်အဂီၤ အိၣ်ဝဲဒီးအက ဟုတုာ်အကညီၢ်ဒိၣ်လီၤ.32  တၢ်အဂီၤန့ၣ်မ့ၢ်အအံၤ, အခိၣ်န့ၣ်မ့ၢ်ထူစီ, အသးနါ ပှၢ်ဒီးအစုမ့ၢ်စ့, အဟၢဖၢဒီးအကံၣ်ဒုၣ်မ့ၢ်တိၢ်,
         33  အခီၣ် ဒုၣ်မ့ၢ်ထး, အခီၣ်လာ်မ့ၢ်ထးတနီၤဒီးကပံာ်တနီၤလီၤ.34  နကွၢ်ဒံးတၢ် တုၤအစုတအိၣ်ဘၣ်ဒီး, တၢ်ကူးတဲာ် ကွံာ်လၢၢ်တဖျၢၣ်လၢအဘၣ်တိဘၣ်ထံးဒီး တၢ်ဂီၤအခီၣ်
         လၢအမ့ၢ်ထးဒီးကပံာ်, ဒီးမၤလီၤကလဲအီၤလီၤ.35  တုၤနုၤတစုထး, ကပံာ်, တိၢ်, စ့, ဒီးထူတဖၣ်န့ၣ် လီၤကလဲဃီၤ, ဒီးကဲထီၣ်တၢ်ဒ်ဖ့လၢတၢ်ကိၢ်အကတီၢ်
         ယီၢ်ဘုအလီၢ်အဖီခိၣ်အသိးန့ၣ်, ဒီးကလံၤအူဒံကွံာ်အီၤ, ဒီးအလီၢ်တအိၣ်ဘၣ်လၢအဂီၢ်ဘၣ်. ဒီးလၢၢ်လၢအဘၣ်
         တိဘၣ်ထံးဒီးတၢ်ဂီၤန့ၣ်ကဲထီၣ်ကစၢၢ်ဖးဒိၣ်တဖျၢၣ်, ဒီး မၤပှဲၤဟီၣ်ခိၣ်ဒီဘ့ၣ်ညါလီၤ.36  အန့ၣ်မ့ၢ်တၢ်မံမီၢ်, ဒီးပကဖးလၢအဒိၣ်အယိာ်လၢစီၤ ပၤအမဲာ်ညါလီၤ.37  နဲဒၣ်စီၤပၤဧၢ, နမ့ၢ်စီၤပၤတဖၣ်အစီၤပၤ, ပှၤလၢမူခိၣ် အကစၢ်ဟ့ၣ်လီၤ တၢ်အဘီအမုၢ်, ဒီးတၢ်အစိအကမီၤ,
         ဒီးတၢ်အဂံၢ်အဘါ, ဒီးတၢ်လၤကပီၤလီၤ.38  ဒီးဖဲဒၣ်ပှၤကညီဖိအိၣ်ဝဲဆိးဝဲတပူၤလၢ်လၢ်န့ၣ် ဟ့ၣ် လီၤဆၣ်ဖိကီၢ်ဖိလၢပှၢ်လၢ်ကျါ, ဒီးထိၣ်ဖိလံၣ်ဖိလၢမူက
         ပိာ်လိၤတဖၣ်လၢနစုပူၤ, ဒီးပာ်နၤလၢတၢ်ခဲလၢာ်န့ၣ်အ ခိၣ်လီၤ. နဲဒၣ်အံၤနမ့ၢ်တၢ်အခိၣ်ထူအံၤလီၤ.39  လၢနလီၢ်ခံန့ၣ်ဘီမုၢ်အဂၤဆံးန့ၢ်နၤ တဘီမုၢ်ကအိၣ် ထီၣ်, ဒီးဘီမုၢ်တိၢ်အဂၤသၢဘီမုၢ်တဘီမုၢ်လၢအကစံၣ်
         ညီၣ်ဟီၣ်ခိၣ်ဒီဘ့ၣ်ညါကအိၣ်ထီၣ်လီၤ.40  ဘီမုၢ်လွံၢ်ဘီမုၢ်တဘီမုၢ်န့ၣ် ကဆူၣ်ဝဲ ဒ်ထးအသိး လီၤ. ဒ်ထးမၤကၢ်ကွံာ်ဒီးမၤလီၤကလဲကွံာ်ကယဲၢ်တၢ်တ
         မံၤလၢ်လၢ်အသိး, ဒီးဒ်ထးမၤလီၤကလဲတၢ်တဖၣ်အသိး န့ၣ်ကမၤလီၤကလဲဒီးမၤသဘှံးတၢ်ခဲလၢာ်န့ၣ်လီၤ.41  ဒီးမ့ၢ်နထံၣ်အခီၣ်လၣ်, ဒီးအခီၣ်မုၢ်ဒိၣ်လၢအမ့ၢ် က ပံာ်တနီၤဒီးထးတနီၤဒီး, ဘီမုၢ်န့ၣ်ကလီၤဖးဘၣ်ဆၣ်ဒီး,
         ထးအဂံၢ်အဘါကအိၣ်ဝဲလၢအပူၤလီၤ. အဂ့ၢ်ဒ်အံၤ, န ထံၣ်ထးဃါဃုာ်ဒီးကပံာ်လီၤ.42  ဒီးမ့ၢ်ခီၣ်မုၢ်ဒိၣ်မ့ၢ်ထးတနီၤ, ဒီးကပံာ်တနီၤဒီး, ဘီမုၢ် ကဆူၣ်တနီၤ, ဒီးကကၢ်ညီတနီၤလီၤ.43  မ့ၢ်နထံၣ်ထးဃါဃုာ် ဒီးကပံာ်သတးဒီး, ကမၤဃါ ဃုာ်အသးဒီးပှၤကညီအချံအသၣ်ဘၣ်ဆၣ်ဒီး, တစဲဘူး
         လိာ်အသးဘၣ်, ကွၢ်ကွၢ်, ဒ်ထးတယီဃုာ်ဘၣ်ဒီးက ပံာ်အသိးန့ၣ်လီၤ.44  ဒီးတၢ်လၢစီၤပၤတဖၣ်န့ၣ်အမုၢ်နံၤအတီၢ်ပူၤ, မူခိၣ်အ ကစၢ်ကပာ်လီၤဘီမုၢ်တဘီမုၢ် လၢအတဟးဂီၤဘၣ်လီၤ
         ထူလီၤယိာ်ဘၣ်. ဒီးဘီမုၢ်န့ၣ်တအိၣ်လီၤတဲာ်ဘၣ်လၢပှၤ အဂၤတကလုာ်အဂီၢ်ဘၣ်. ကမၤလီၤကလဲ, ဒီးကမၤ
         လၢာ်ကွံာ်ဘီမုၢ်ခဲလၢာ်လီၤ. မ့မ့ၢ်အဝဲန့ၣ်ကအိၣ်လီၤထူ လီၤယိာ်လီၤ.45  မ့ၢ်နထံၣ်တၢ်လၢ အစုတအိၣ်ဘၣ်ဒီး, တၢ်ကူးတဲာ် ကွံာ်လၢၢ်တဖျၢၣ်လၢကစၢၢ်လိၤ, ဒီးအဝဲန့ၣ်မၤလီၤကလဲ
         ထး, တိၢ်, ကပံာ်, စ့, ဒီးထူန့ၣ်သတးဒီး, ကစၢ်ဖးဒိၣ် ဘိးဘၣ်သ့ၣ်ညါစီၤပၤလၢ တၢ်လၢအကမၤအသးဆူခံ
         ဆူညါန့ၣ်လီၤ. ဒီးတၢ်မံမီၢ်န့ၣ်မ့ၢ်အကျၢၤ, ဒီးတၢ်ဖး လၢအဒိၣ်အယိာ်န့ၣ်မ့ၢ်အမ့ၢ်အတီလီၤ.46  တုၤနုၤတစု စီၤပၤနဘူၤကးန့စၢ် ထိၣ်တွံၤလီၤအီထီ လာ်အသးဒီးမၤလိာ်ဝဲလၢ ပှၤကမၤဘူၣ်စီၤဒၤနံးယ့လး,
         လၢတၢ်မၤဘူၣ်ဒီးတၢ်နၢမူလီၤ.47  စီၤပၤစံးဆၢစီၤဒၤနံးယ့လးဒီးစံးဝဲဒၣ်, မ့ၢ်မးသုကစၢ် န့ၣ်မ့ၢ်ကစၢ်တဖၣ်အကစၢ်, ဒီးစီၤပၤတဖၣ်အကစၢ်,
         ဒီး မ့ၢ်နလီၣ်ဖျါတၢ်အိၣ်ခူသူၣ်တမံၤအံၤသ့ဒီး, မ့ၢ်ဝဲလၢတၢ် လီၣ်ဖျါတၢ်အိၣ်ခူသူၣ်တဖၣ်န့ၣ်လီၤ.48  တုၤနုၤတစု စီၤပၤပာ်စီၤဒၤနံးယ့လး လၢပှၤအခိၣ်ဒီး ဟ့ၣ်လီၤအီၤလၢ ခိၣ်ဖးအဒိၣ်အအါ, ဒီးပာ်အီၤလၢကီၢ်
         ဘၤဘူၤလိၣ်ဒီဘ့ၣ်ညါအဖီခိၣ်, ဒီးဘၤဘူၤလိၣ် အပှၤ ကူၣ်တၢ်သ့အခိၣ်တဖၣ်အဒိၣ်ကတၢၢ်လီၤ.49  ဒီးစီၤဒၤနံးယ့လးဃ့တၢ်လၢစီၤပၤ, ဒီးအဝဲဒၣ်ပာ်လီၤ စီၤၡၤဒရး, စီၤမ့ၤၡး, ဒီးစီၤဧဘ့ၤဒနကိၤလၢတၢ်လၢကီၢ်
         ဘၤဘူၤလိၣ်အပူၤတဖၣ်အဖီခိၣ်လီၤ. မ့မ့ၢ် စီၤဒၤနံးယ့ လးဆ့ၣ်နီၤဝဲလၢစီၤပၤအပဲတရီပူၤလီၤ.

၃31  စီၤပၤနဘူၤကးန့စၢ် တ့တၢ်ဂီၤထူလၢအထီအပျၢ်ဃု ဆံ, ဒီးအဒီၣ်တူာ်ဃုပျၢ်လီၤ. ပာ်ဝဲလၢတၢ်ပျီပူၤဒူရၤလၢ
         ကီၢ်ဘၤဘူၤလိၣ်အပူၤလီၤ.2  ဒီးစီၤပၤနဘူၤကးန့စၢ် မၢပှၤလဲၤဒုးအိၣ်ဖှိၣ်ရိဖှိၣ်ပဒိၣ် ဖးဒိၣ်, ပဒိၣ်ပပှၢ်, ပှၤပၢတၢ်ဖိ,
         ပှၤစံၣ်ညီၣ်ကွီၢ်, ပှၤကွၢ်စ့ ပာ်ဖှိၣ်အလီၢ်, ပှၤသ့တၢ်သိၣ်တၢ်သီ, ပှၤသ့တၢ်မၤလိာ်, ဒီးပှၤပၢတၢ်လၢကီၢ်ဖိအပူၤခဲလၢာ်,
         ဒ်သိးအကဟဲဘါသီ တၢ်ဂီၤလၢစီၤပၤနဘူၤကးန့စၢ်ပာ်ထီၣ်ဝဲန့ၣ်လီၤ.3  တုၤနုၤတစုပဒိၣ်ဖးဒိၣ်, ပဒိၣ်ပပှၢ်, ပှၤပၢတၢ်ဖိ, ပှၤစံၣ် ညီၣ်ကွီၢ်, ပှၤကွၢ်စ့ပာ်ဖှိၣ်အလီၢ်,
         ပှၤသ့တၢ်သိၣ်တၢ်သီ, ပှၤသ့တၢ်မၤလိာ်, ဒီးပှၤပၢတၢ်လၢကီၢ်ဖိအပူၤခဲလၢာ်န့ၣ် အိၣ်ဖှိၣ်ရိဖှိၣ်ဒ်သိး
         အကဘါသီတၢ်ဂီၤလၢ စီၤပၤနဘူၤ ကးန့စၢ်ပာ်ထီၣ်ဝဲ, ဒီးဆၢထၢၣ်ဝဲလၢ တၢ်ဂီၤလၢစီၤပၤန ဘူၤကးန့စၢ်ပာ်ထီၣ်ဝဲအမဲာ်ညါလီၤ.4  ဒီးပှၤကိးတၢ်ဖိကိးပသူထီၣ်, ပှၤဂီၢ်မုၢ်တဖၣ်, ပှၤက လုာ်တဖၣ်, ဒီးပှၤကတိၤတၢ်အကျိာ်အကလုာ်ကလုာ်
         သ့ၣ်တဖၣ်ဧၢ, တၢ်မၤလိာ်သု,
         5  ဖဲအကတီၢ်လၢသုနၢ် ဟူကွဲၤ, ပံ, တနၢ်, သီတူၢ်, တြီၢ်, တူခံဘိတမံၤ, ဒီးကယဲၢ် တၢ်သံကျံအသီၣ်ဒီး,
         သုဘၣ်ထိၣ်တွံၤလီၤသုသး, ဒီးဘါ ထီၣ်တၢ်ဂီၤထူလၢစီၤပၤနဘူၤကးန့စၢ်ပာ်ထီၣ်ဝဲန့ၣ်လီၤ.6  ဒီးဖဲဒၣ်ပှၤလၢ အတထိၣ်တွံၤလီၤအသး, ဒီးတဘါ ဘၣ်ဝဲတဂၤလၢ်လၢ်န့ၣ် တၢ်ကတ့ၢ်လီၤကွံာ်အီၤလၢမ့ၣ်
         အူကဲၤထီၣ်အဖၣ်ကပူၤန့ၣ်တကီၢ်ခါလီၤ.7  မၤသးဒ်န့ၣ်ဒီး ဖဲအကတီၢ်လၢပှၤကိးကလုာ်ဒဲးန့ၣ်နၢ် ဟူကွဲၤ, ပံ, တနၢ်, သီတူၢ်, တြီၢ်ဒီးကယဲၢ်တၢ်သံကျံအသီၣ်
         ဒီး, ပှၤဂီၢ်မုၢ်တဖၣ်, ပှၤကလုာ်တဖၣ်, ဒီးပှၤကတိၤတၢ်အ ကျိာ်အကလုာ်ကလုာ်ခဲလၢာ်န့ၣ်ထိၣ်တွံၤလီၤအသး,
         ဒီး ဘါထီၣ်တၢ်ဂီၤထူလၢစီၤပၤနဘူၤကးန့စၢ်ပာ်ထီၣ်ဝဲလီၤ.8  မၤသးဒ်န့ၣ်ဒီးပှၤကညီ, ပှၤက့ၤစ့းဖိတနီၤသုးဘူးအ သး, ဒီးပာ်တၢ်ကမၣ်လၢပှၤယူဒၤဖိအလိၤလီၤ.9  ကတိၤတၢ်ဒီးစီၤပၤနဘူၤကးန့စၢ်, ဒီးစံးဝဲဒၣ်, မ်စီၤပၤ မူဝဲလီၤထူလီၤယိာ်တက့ၢ်.
         10  နဲဒၣ်စီၤပၤဧၢ, နကလုၢ်လီၤ လၢကယဲၢ်ပှၤကညီလၢအနၢ်ဟူကွဲၤ, ပံ, တနၢ်, သီတူၢ်, တြီၢ်, တူခံဘိတမံၤ,
         ဒီးကယဲၢ်တၢ်သံကျံအသီၣ်တဂၤ လၢ်လၢ်န့ၣ်ဘၣ်ထိၣ်တွံၤလီၤအသး, ဒီးဘါထီၣ်တၢ်ဂီၤ ထူ,
         11  ဒီးဖဲဒၣ်ပှၤလၢအတထိၣ်တွံၤလီၤအသးဘၣ်, ဒီး တဘါထီၣ်ဘၣ်တဂၤဂၤန့ၣ် ကဘၣ်တၢ်တ့ၢ်လီၤကွံာ်အီၤ
         လၢမ့ၣ်အူကဲၤအဖၣ်ကပူၤလီၤ.
         12  ပှၤကညီ, ပှၤယူဒၤဖိ တနီၤလၢနပာ်လီၤလၢတၢ်လၢ ကီၢ်ဘၤဘူၤလိၣ်အပူၤအ ဖီခိၣ်, စီၤၡၤဒရး, စီၤမ့ၤၡး,
         ဒီးစီၤဧဘ့ၤဒနကိၤတဖၣ် န့ၣ်အိၣ်ဝဲလီၤ. စီၤပၤဧၢ, အဝဲသ့ၣ်တဖၣ်န့ၣ်တပးကဲ ဘၣ်နၤဘၣ်, တမၤဘၣ်နကစၢ်တဖၣ်အတၢ်,
         ဒီးတဘါ တၢ်ဂီၤထူလၢနပာ်ထီၣ်အီၤဘၣ်လီၤ.13  ဒီးစီၤနဘူၤကးန့စၢ်မၤလိာ်ဝဲလၢ အသးထီၣ်ဒီးအသး ကဲၤထီၣ်ဒ်သိးပှၤကဟဲစိာ်စီၤၡၤဒရး, စီၤမ့ၤၡး,
         ဒီးစီၤဧ ဘ့ၤဒနကိၤလီၤ. ဒီးတၢ်ဟဲစိာ်ပှၤတဖၣ်န့ၣ်ဆူစီၤပၤအမဲာ် ညါလီၤ.14  စီၤနဘူၤကးန့စၢ်ကတိၤတၢ်ဒီးအီၤ, ဒီးစံးဝဲဒၣ်, စီၤၡၤ ဒရး, စီၤမ့ၤၡး, ဒီးစီၤဧဘ့ၤဒနကိၤသ့ၣ်ဧၢ,
         သုတမၤ ဘၣ်ယကစၢ်တဖၣ်အတၢ်, သုတဘါတၢ်ဂီၤထူလၢယ ပာ်ထီၣ်အီၤဘၣ်န့ၣ်သုပာ်သုသးစ့ၢ်ကီးဧါ.15  ဖဲအကတီၢ်လၢသုနၢ်ဟူကွဲၤ, ပံ, တနၢ်, သီတူၢ်, တြီၢ် တူခံဘိတမံၤ, ဒီးကယဲၢ်တၢ်သံကျံအသီၣ်န့ၣ်သုမ့ၢ်က
         တဲာ်ကတီၤသုသးဒီး, သုမ့ၢ်ထိၣ်တွံၤလီၤသုသး, ဒီးဘါ တၢ်ဂီၤလၢယတ့အီၤဒီး, ဂ့ၤလံ. မ့မ့ၢ်သုမ့ၢ်တဘါဘၣ်ဒီး,
         သုကဘၣ်တၢ်တ့ၢ်လီၤကွံာ်သုဆူမ့ၣ်အူကဲၤ အဖၣ်ကပူၤ တကီၢ်ခါလီၤ. ဒီးကစၢ်လၢအကမၤပူၤဖျဲးသုလၢယစုပူၤ
         န့ၣ်မ့ၢ်မတၤတဂၤလဲၣ်.16  စီၤၡၤဒရး, စီၤမ့ၤၡး, ဒီးစီၤဧဘ့ၤဒနကိၤစံးဆၢစီၤပၤန ဘူၤကးန့စၢ်ဒီးစံးဝဲဒၣ်, ပစံးဆၢတၢ်လၢတၢ်တမံၤအံၤအ
         ဂ့ၢ်န့ၣ်အလီၢ်တအိၣ်ဘၣ်.
         17  ကွၢ်ကွၢ်, ပကစၢ်လၢပမၤ အတၢ်တဂၤန့ၣ်မၤပူၤမၤဖျဲးပှၤဒီး မ့ၣ်အူကဲၤအဖၣ်ကပူၤ သ့, ဒီးကမၤပူၤမၤဖျဲးပှၤလၢနစုပူၤလီၤ,
         စီၤပၤဧၢ.
         18  မ့တ မ့ၢ်ဘၣ်ဒ်န့ၣ်ဒီးသ့ၣ်ညါ, စီၤပၤဧၢ, လၢပတမၤဘၣ်နက စၢ်အတၢ်ဘၣ်, ဒီးပတဘါဘၣ်နတၢ်ဂီၤထူလၢနပာ်ထီၣ်
         အီၤန့ၣ်တက့ၢ်.19  တုၤနုၤတစု နဘူၤကးန့စၢ် သးထီၣ်ပှဲၤဆၢၣ်ကလာ်, အမဲာ်အက့ၢ်အဂီၤလီၤဆီထီၣ်ထီဒါစီၤၡၤဒရး, စီၤမ့ၤၡး,
         ဒီးစီၤဧဘ့ၤဒနကိၤလီၤ. ဒီးမၤလိာ်ဝဲလၢပှၤကမၤကိၢ်ဖၣ် ကပူၤန့ၣ်ကိၢ်န့ၢ်အလီၢ်န့ၣ်နွံစးလီၤ.20  ဒီးမၤလိာ် ပှၤအဂံၢ်ဆူၣ်အဘါဆူၣ် လၢအသုးမုၢ်အ ကျါတဖၣ်ဒ်သိးအကစၢဃာ်စီၤၡၤဒရး, စီၤမ့းၡး,
         ဒီးစီၤဧ ဘ့ၤဒနကိၤ, ဒီးတ့ၢ်လီၤကွံာ်အီၤလၢမ့ၣ်အူကဲၤအဖၣ်က ပူၤလီၤ.21  တုၤနုၤတစု ပှၤစၢဃာ်အဝဲသ့ၣ် အိၣ်ဒီးအတၢ်ဖျီၣ်ခံ, ဒီးအဆ့, ဒီးအယၣ်, ဒီးအတၢ်ကူတၢ်သိးအဂၤ,
         ဒီးတ့ၢ် လီၤကွံာ်အီၤလၢမ့ၣ်အူကဲၤအဖၣ်ကပူၤအသးကံၢ်ပူၤလီၤ.22  မၤသးဒ်န့ၣ်ဒီး မ့ၢ်စီၤပၤအမၤလိာ်တၢ်ဆူၣ်ဝဲ, ဒီးဖၣ် ကပူၤန့ၣ် ကိၢ်နးနးကလဲာ်သတးဒီး, မ့ၣ်အူလၣ်ပျ့ၤအီၣ်
         သံပှၤကညီလၢအစိာ်ထီၣ်စီၤၡၤဒရး, စီၤမ့ၤၡး, ဒီးစီၤဧ ဘ့ၤဒနကိၤလီၤ.23  ဒီးစီၤၡၤဒရး, စီၤမ့ၤၡး, ဒီးစီၤဧဘ့ၤဒနကိၤသၢဂၤန့ၣ် လီၤတဲာ်စၢဃာ်အသးလၢ မ့ၣ်အူကဲၤအဖၣ်ကပူၤအသး
         ကံၢ်ပူၤလီၤ.24  ဒီးစီၤပၤနဘူၤကးန့စၢ်န့ၣ် ပာ်အသးကမၢကမၣ်, ဒီး ဂဲၤဆၢထၢၣ်ချ့ချ့ဒီးကတိၤတၢ်, ဒီးစံးဘၣ်အပှၤကူၣ်လိာ်
         အသးတဖၣ်န့ၣ်, ပတ့ၢ်လီၤကွံာ်ပှၤသၢဂၤစၢဃာ်အသး လၢမ့ၣ်အူအကျါန့ၣ်တမ့ၢ်ဘၣ်ဧါ. အဝဲသ့ၣ်စံးဆၢတၢ်ဒီး
         စံးဝဲ, မ့ၢ်ယၢာ်, စီၤပၤဧၢ.25  စံးဆၢဝဲဒၣ်ဒီးစံး, ကွၢ်ကွၢ်, ယထံၣ်ပှၤထူၣ်ဖျဲးလွံၢ်ဂၤ, လဲၤတၢ်လၢမ့ၣ်အူကျါ, ဒီးတဘၣ်ဘၣ်
         တၢ်အၢနီတမံၤ ဘၣ်, ဒီးလွံၢ်ဂၤတဂၤမၤအသးဒ်ကစၢ်အဖိခွါအသိးန့ၣ် လီၤ.26  တုၤနုၤတစု နဘူၤကးန့စၢ်သုးဘူးအသးဒီး မ့ၣ်အူအ ဖၣ်ကပူၤအကျဲစၢၤလီၤ. ကတိၤတၢ်ဒီးစံးဝဲဒၣ်,
         ကစၢ် အထီကတၢၢ်အခ့အပှၤ, စီၤၡၤဒရး, စီၤမ့ၤၡး, ဒီးစီၤဧ ဘ့ၤဒနကိၤသ့ၣ်ဧၢ, ဟဲက့ၤထီၣ်ဒီးဟဲတက့ၢ်.
         တုၤနုၤတ စုစီၤၡၤဒရး, စီၤမ့ၤၡး, ဒီးစီၤဧဘ့ၤဒနကိၤဟဲက့ၤထီၣ်လၢ မ့ၣ်အူကျါလီၤ.27  ဒီးပဒိၣ်ဖးဒိၣ်, ပဒိၣ်ပပှၢ်, ပှၤပၢၤတၢ်ဖိ, ဒီးစီၤပၤအ ပှၤကူၣ်လိာ်အသးအိၣ်ဖှိၣ်ရိဖှိၣ်ဝဲ,
         ဒီးကွၢ်ပှၤကညီတဖၣ် အံၤလၢမ့ၣ်အူအစိအကမီၤတအိၣ်ဘၣ်လၢ အနီၢ်ခိအဖီ ခိၣ်, ဒီးအခိၣ်သူတကိၢ်ဃိာ်ဘၣ်နီတဘိဘၣ်.
         ဒီးအတၢ် ဖျီၣ်ခံအိၣ်ဒၣ်အတၢ်, ဒီးမ့ၣ်အူအနၢတဘၣ်ဘၣ်အီၤဘၣ်.28  နဘူၤကးန့စၢ်ကတိၤတၢ်ဒီးစံးဝဲဒၣ်, စီၤၡၤဒရး, စီၤမ့ၤ ဒီးစီၤဧဘ့ၤဒနကိၤတဖၣ် အကစၢ်လၢ အမၢလီၤအက
         လူးတဂၤ, ဒီးမၤပူၤမၤဖျဲးအခ့အပှၤလၢ အသန့ၤအသး လၢအီၤ, ဒီးလဲလိာ်စီၤပၤအတၢ်မၤလိာ်, ဒီးဟ့ၣ်လီၤကွံာ်
         အနီၢ်ခိဒ်သိးအသုတမၤကစၢ်အဂၤအတၢ်, လၢအတမ့ၢ် ဘၣ်အကစၢ်, ဒီးအသုတဘါအီၤတဂ့ၤန့ၣ်, မ်အဘၣ် တၢ်ဆိၣ်ဂ့ၤအီၤတက့ၢ်.29  မၤသးဒ်န့ၣ်ဒီးယကလုၢ်လီၤလၢ ကယဲၢ်ပှၤဂီၢ်မုၢ်, ပှၤ ကလုာ်တဖၣ်, ဒီးပှၤကတိၤတၢ်အကျိာ် အကလုာ်က
         လုာ်လၢအကတိၤကမၣ်ဘၣ်စီၤၡၤဒရး, စီၤမ့ၤၡး, ဒီးစီၤ ဧဘ့ၤဒနကိၤအကစၢ်တဂၤလၢ်လၢ်န့ၣ် တၢ်ကဒီၣ်တဲာ်
         ကွံာ်အီၤတကူာ်တကူာ်, ဒီးအဟံၣ်ကကဲထီၣ်တၢ်အ့ၣ် အလီၢ်လီၤ. အဂ့ၢ်ဒ်အံၤ, ကစၢ်အဂၤလၢအမၤပူၤမၤဖျဲး
         တၢ်ဒ်အံၤသိးတအိၣ်ဘၣ်.30  တုၤနုၤတဘျီ စီၤပၤဒုးဘီၣ်ထီၣ်ညီထီၣ်စီၤၡၤဒရး, စီၤ မ့ၤၡး, ဒီးစီၤဧဘ့ၤဒနကိၤလၢကီၢ်ဘၤဘူၤလိၣ်အပူၤလီၤ.

၄41  စီၤပၤနဘူၤကးန့စၢ် စံးဘၣ်ကယဲၢ်ပှၤဂီၢ်မုၢ်, ပှၤက လုာ်တဖၣ်, ဒီးပှၤကတိၤတၢ်အကျိၤအကလုာ်ကလုာ်ခဲ
         လၢာ်လၢအအိၣ်ဝဲဆိးဝဲလၢဟီၣ်ခိၣ်ဒီဘ့ၣ်ညါ, မ်တၢ်ဃူ တၢ်ဖိးအါထီၣ်ဒီးသုတက့ၢ်.
         2  ဘၣ်ယသးလၢ အကဒုး နဲၣ်တၢ်အပနီၣ်လီၤလး, ဒီးတၢ်လီၤလိၢ်လီၤလးလၢအ ကစၢ်အထီကတၢၢ်တဂၤမၤယၤလီၤ.3  အပနီၣ်လီၤလးန့ၣ် ဆံးဒိၣ်လဲၣ်, အလီၤလိၢ်လီၤလး န့ၣ်ဆံးအါဆံးဒိၣ်လဲၣ်, အဘီအမုၢ်န့ၣ်မ့ၢ်အဘီမုၢ်အထူ
         အယိာ်, ဒီးအပၢတၢ်အလီၢ်န့ၣ် အိၣ်ဝဲအစိၤစိၤအဃၣ် ဃၣ်လီၤ.4  ယဲဒၣ်နဘူၤကးန့စၢ်အံၤ, ယအိၣ်ဘှံးလၢယဟံၣ်ပူၤ, ဒီးဘီၣ်ထီၣ်ညီထီၣ်လၢယနူၢ်ပူၤလီၤ.
         5  ယထံၣ်တၢ်မံမီၢ် လၢအမၤပျံၤယၤ, ဒီးယဆိကမိၣ်တၢ်တဖၣ်လၢယလီၢ်မံ ပူၤ, ဒီးယထံၣ်တၢ်လၢညါခီတဖၣ်န့ၣ်မၤကိၢ်ယသးလီၤ.6  ဒီးယကလုၢ်လီၤဒ်သိး ပှၤကဟဲစိာ်ဘၤဘူၤလိၣ်အပှၤ ကူၣ်တၢ်သ့ဆူ ယမဲာ်ညါဒ်သိး အကဘိးဘၣ်သ့ၣ်ညါ
         ယၤလၢတၢ်မံမီၢ်န့ၣ်အဒိၣ်အယိာ်လီၤ.7  တုၤနုၤတစုပှၤကွဲးလံာ်, ပှၤသ့တၢ်အူတၢ်သမူ, ပှၤက့ၤ စ့းဖိ, ဒီးပှၤကွၢ်ဆၣ်ဧိၤဖီဧိၤသ့သ့ၣ်တဖၣ်ဟဲဝဲ,
         ဒီးယစံၣ် တဲၤတဲလီၤတၢ်မံမီၢ်န့ၣ်လၢအမဲာ်ညါလီၤ. ဘၣ်ဆၣ်ဒီး တဘိးဘၣ်သ့ၣ်ညါယၤလၢအဒိၣ်အယိာ်ဘၣ်.
         8  ဒီးလၢခံ ကတၢၢ်န့ၣ် စီၤဒၤနံးယ့လးဟဲနုာ်လၢယမဲာ်ညါ (အမံၤ မ့ၢ်ဘ့ၤလးတၡါစၢ်ဒ်သိးဒီးယကစၢ်အမံၤ,)
         ဒီးကစၢ်စီဆှံ တဖၣ်အသးအိၣ်ဝဲလၢအပူၤ, ဒီးယစံၣ်တဲၤတဲလီၤတၢ်မံ မီၢ်န့ၣ်လၢအမဲာ်ညါလီၤ.9  ပှၤကွဲးလံာ်အဒိၣ်အခိၣ် စီၤဘ့ၤလးတၡါစၢ်ဧၢ, မ့ၢ်ယ သ့ၣ်ညါလၢကစၢ်စီဆှံတဖၣ် အသးအိၣ်ဝဲလၢနပူၤ,
         ဒီး တၢ်အိၣ်ခူသူၣ်တကီဘၣ်လၢ နမဲာ်ညါနီတမံၤဘၣ်ဒီး, တၢ်လၢယထံၣ်ဘၣ်လၢညါခီန့ၣ် စံးဘၣ်ယၤလၢအဒိၣ်
         အယိာ်န့ၣ်တက့ၢ်.10  တၢ်လၢယမဲာ်ထံၣ်တၢ်လၢညါခီ လၢယလီၢ်မံအပူၤ မ့ၢ်အအံၤ, ယကွၢ်တၢ်ဒီးကွၢ်ကွၢ်, သ့ၣ်တထံးအိၣ်ဝဲလၢ
         ဟီၣ်ခိၣ်အသးကံၢ်ပူၤ, ဒီးထီဝဲထီထီကလဲာ်လီၤ.11  ဒီးသ့ၣ်န့ၣ်ဒိၣ်ထီၣ်ဝဲ, ဒီးဆူၣ်ထီၣ်ဝဲ, ဒီးအထီထီၣ်ဘး လၢမူခိၣ်, ဒီးအိၣ်ဖျါဝဲတုၤလၢဟီၣ်ခိၣ်ဒီဘ့ၣ်ညါအက
         တၢၢ်လီၤ.
         12  အဒိးအလၣ်န့ၣ်အိၣ်ဒီးအဃံအလၤ, ဒီးအ တၤသၣ်အိၣ်အါအါကလဲာ်, ဒီးတၢ်အီၣ်လၢတၢ်ခဲလၢာ် အဂီၢ်အိၣ်ဝဲလၢအလိၤလီၤ.
         ဆၣ်ဖိကီၢ်ဖိလၢပှၢ်လၢ်ကျါ အိၣ်ကဒုလၢအဖီလာ်, ဒီးထိၣ်ဧိၤလံၣ်ဧိၤလၢမူကပိာ်လိၤ အိၣ်ဝဲဆိးဝဲလၢအဒ့အကျါ,
         ဒီးတၢ်ဒုးအီၣ်တၢ်သးခဲလၢာ် လၢအီၤလီၤ.13  ယကွၢ်တၢ်လၢယခိၣ်အထံၣ်တၢ်လၢညါခီလၢယလီၢ် မံပူၤ, ဒီးကွၢ်ကွၢ်, ပှၤဆိးသီတၢ်ဖိ, ပှၤစီဆှံတဂၤဟဲလီၤ
         လၢမူခိၣ်လီၤ.14  အဝဲဒၣ်ကိးပသူထီၣ်ဒီးစံးဝဲဒ်အံၤ, ကူာ်လီၤကွံာ်သ့ၣ် တထံးန့ၣ်, ဒီးပဲာ်တဲာ်ကွံာ်အဒ့ဧိၤဖီဧိၤ,
         တြုၤလီၤကွံာ် အဒိးအလၣ်, ဒီးမၤလီၤပြံလီၤပြါအတၤသၣ်တက့ၢ်. မ် ဆၣ်ဖိကီၢ်ဖိဟးထီၣ်ကွံာ်လၢအဖီလာ်,
         ဒီးထိၣ်ဧိၤလံၣ်ဧိၤ လၢအဒ့ကျါတက့ၢ်.
         15  ဘၣ်ဆၣ်ဒီးဒုးအိၣ်လီၤတဲာ်အခိၣ် ဆၢၣ်လၢဟီၣ်ခိၣ်ပူၤ, အိၣ်ဝဲဒီးထးသွဲဒီးတိၢ်သွဲ, လၢပှၢ်
         လၢ်ကျါအနီၣ်ဧိၤမံၤဧိၤအကျါတက့ၢ်. ဒီးကဘၣ်စီၣ်လၢ မူခိၣ်အပစီၤထံ, ဒီးအဂီၢ်ကအိၣ်ဝဲဒီး ဆၣ်ဖိကီၢ်ဖိလၢ
         ဟီၣ်ခိၣ်အနီၣ်ဧိၤမံၤဧိၤအကျါလီၤ.16  အသးတကဲလၢၤဘၣ်ပှၤကညီအသးဘၣ်, ဒီးတၢ်က ဟ့ၣ်လီၤအီၤလၢ ဆၣ်ဖိကီၢ်ဖိအသး, ဒီးတၢ်ကဆၢအ လီၢ်နွံဘျီလၢအဖီခိၣ်လီၤ.17  တၢ်တမံၤအံၤ မ့ၢ်လၢပှၤဆိးသီတၢ်ဖိ စံၣ်ညီၣ်တၢ်ဒီး တၢ်စီဆှံတဖၣ်အတၢ်မၤလိာ်ဒ်သိး ပှၤမူဝဲတဖၣ်ကသ့ၣ်
         ညါလၢ တၢ်ထီကတၢၢ်တဂၤ ပၢတၢ်လၢပှၤကညီအဘီ မုၢ်, ဒီးဟ့ၣ်လီၤအီၤလၢဖဲအဘၣ်အသးတဂၤဂၤ, ဒီးပာ် ထီၣ်ပှၤဖှီၣ်ကတၢၢ်လၢအဖီခိၣ်လီၤ.18  အန့ၣ်မ့ၢ်တၢ်မံမီၢ်လၢယၤ စီၤပၤနဘူၤကးန့စၢ် ထံၣ် ဘၣ်လီၤ. ဒီးနဲဒၣ်, စီၤဘ့ၤလးတၡါစၢ်ဧၢ,
         ဖးအဒိၣ်အ ယိာ်တက့ၢ်. အဂ့ၢ်ဒ်အံၤ, ပှၤကူၣ်တၢ်သ့လၢယဘီမုၢ်အ ပူၤခဲလၢာ်န့ၣ် ဘိးဘၣ်သ့ၣ်ညါယၤလၢအဒိၣ်အယိာ်တ
         သ့ဘၣ်နီတဂၤဘၣ်. မ့မ့ၢ်နဲဒၣ်အံၤနသ့လီၤ. အဂ့ၢ်ဒ်အံၤ, ကစၢ်စီဆှံတဖၣ်အသးအိၣ်လၢနပူၤလီၤ.19  တုၤနုၤတစုစီၤဒၤနံးယ့လး လၢအမံၤမ့ၢ်စီၤဘ့ၤလးတ ၡါစၢ်အသးကတုၤတစိၢ်ဖိ, ဒီးအတၢ်ဆိကမိၣ်မၤကိၢ်မၤ
         ဂီၤအသးလီၤ. စီၤပၤကတိၤတၢ်ဒီးစံးဝဲဒၣ်, စီၤဘ့ၤလး တၡါစၢ်ဧၢ, မ်တၢ်မံမီၢ်န့ၣ်ဒီးအဒိၣ်အယိာ်န့ၣ်
         အသုတ မၤကိၢ်မၤဂီၤနသးတဂ့ၤ. စီၤဘ့ၤလးတၡါစၢ်စံးဆၢတၢ်ဒီး စံးဝဲဒၣ်, မ်နမံမီၢ်န့ၣ် ဘၣ်ပှၤလၢအသးဟ့နၤ,
         ဒီးအဒိၣ် အယိာ်ဘၣ်နဒုၣ်နဒါတက့ၢ်.20  သ့ၣ်လၢနထံၣ်ဝဲတထံးလၢအဒိၣ်ထီၣ်, ဒီးဆူၣ်ထီၣ် ဒီးအထီထီၣ်ဘးလၢမူခိၣ်, ဒီးအိၣ်ဖျါဝဲလၢ ဟီၣ်ခိၣ်ဒီ
         ဘ့ၣ်ညါ,
         21  ဒီးအဒိးအလၣ်န့ၣ်အိၣ်ဒီးအဃံအလၤ, ဒီး အတၤသၣ်အိၣ်ဝဲအါအါကလဲာ်, ဒီးတၢ်အီၣ်လၢတၢ်ခဲ လၢာ်အဂီၢ်အိၣ်ဝဲလၢအလိၤ,
         ဒီးဆၣ်ဖိကီၢ်ဖိလၢပှၢ်လၢ် ကျါအိၣ်ဝဲဆိးဝဲလၢအဖီလာ်, ဒီးထိၣ်ဧိၤလံၣ်ဧိၤလၢမူက ပိာ်လိၤအိၣ်ဒီးအအိၣ်အဆိးအလီၢ်လၢအဒ့ကျါန့ၣ်,
         22  မ့ၢ် နၤစီၤပၤဧၢ, နဒိၣ်ထီၣ်, ဒီးနဆူၣ်ထီၣ်, ဒီးနဒိၣ်ထီၣ်န့ၣ် အါထီၣ်, ဒီးထီၣ်ဘးလၢမူခိၣ်,
         ဒီးနဘီနမုၢ်န့ၣ်ပၢၢ်လၢ ဟီၣ်ခိၣ်အကတၢၢ်လီၤ.
         23  ဒီးဒ်စီၤပၤထံၣ်ပှၤဆိးသီတၢ်ဖိ, တၢ်စီဆှံတဂၤဟဲလီၤလၢမူခိၣ်လၢအစံးဝဲ, ကူာ်လီၤကွံာ်သ့ၣ်တထံးန့ၣ်ဒီးမၤဟးဂီၤအီၤတက့ၢ်,
         ဘၣ်ဆၣ်ဒီး ဒုးအိၣ်လီၤတဲာ်အခိၣ်ဆၢၣ်လၢဟီၣ်ခိၣ်, အိၣ်ဒီးထးသွဲ, ဒီးတိၢ်သွဲလၢပှၢ်လၢ်ကျါလၢနီၣ်ဧိၤမံၤဧိၤအကျါတက့ၢ်,
         ဒီးကဘၣ်စီၣ်လၢမူခိၣ်အပစီၤထံ, ဒီးအဂီၢ်ကအိၣ်ဝဲဒီး ဆၣ်ဖိကီၢ်ဖိလၢပှၢ်လၢ်ကျါတုၤတၢ်ကဆၢအလီၢ်နွံဘျီလၢအဖီခိၣ်အသိး,―24  အအံၤမ့ၢ်အဒိၣ်အယိာ်, စီၤပၤဧၢ, ဒီးမ့ၢ်တၢ်ထီကတၢၢ် တဂၤအတၢ်စံၣ်ညီၣ်လၢအဘၣ်ယကစၢ်စီၤပၤလီၤ.25  ဒီးတၢ်ကဟီထီၣ်ကွံာ်နၤလၢ ပှၤကညီအကျါ, ဒီးန အိၣ်နဆိးအလီၢ်ကအိၣ်ဒီး ဆၣ်ဖိကီၢ်ဖိလၢပှၢ်လၢ်ကျါ,
         ဒီးတၢ်ကဒုးအီၣ်နၤလၢနီၣ်ဧိၤမံၤဧိၤ, ဒ်ဂီၤဖံးအသိး, ဒီးန ကဘၣ်စီၣ်လၢမူခိၣ်အပစီၤထံအကျါ, ဒီးတၢ်ကဆၢအ
         လီၢ်နွံဘျီလၢနဖီခိၣ် တုၤနသ့ၣ်ညါလၢတၢ်ထီကတၢၢ်တ ဂၤပၢတၢ်လၢပှၤကညီအဘီမုၢ်အဖီခိၣ်, ဒီးဟ့ၣ်လီၤအီၤ
         လၢဖဲဒၣ်ပှၤလၢအဘၣ်အသးတဂၤဂၤလီၤ.26  ဒီးမ့ၢ်တၢ်မၤလိာ်ဝဲ, ဒုးအိၣ်လီၤတဲာ်သ့ၣ်ခိၣ်ဆၢၣ်သ တးဒီး, ဖဲနသ့ၣ်ညါလၢမူခိၣ်ပၢတၢ်အလီၢ်ခံန့ၣ်
         နဘီ မုၢ်ကအိၣ်ဂၢၢ်ဆိးကျၢၤဒီးနၤလီၤ.27  မၤသးဒ်န့ၣ်ဒီးစီၤပၤဧၢ, မ်ယဒုးကူၣ်ဘၣ်နၤန့ၣ်ဘၣ်န သးတက့ၢ်. မၤတၢ်တီတၢ်လိၤသတးဒီး, ဒီၣ်တဲာ်ကွံာ်
         နတၢ်ဒဲးဘး, ဒီးသးကညီၤပှၤဖှီၣ်ဖိယာ်ဖိသတးဒီး, ဒီၣ် တဲာ်ကွံာ်နတၢ်ကမၣ်တက့ၢ်. ဘၣ်တဘၣ်တၢ်ကဒုးယံာ်
         ထီၣ်နအိၣ်ဃူအိၣ်ဖိးလီၤ. တၢ်ခဲလၢာ်န့ၣ် ဘၣ်စီၤပၤနဘူၤကးန့စၢ်လီၤ.
         28  တ ဆံခံလါအကတၢၢ်န့ၣ် စီၤပၤဟးယဲၤယီၤဝဲလၢဘၤဘူၤ လိၣ်အဘီမုၢ်အနူၢ်အစီၤအခိၣ်လီၤ.
         30  စီၤပၤကတိၤတၢ် ဒီးစံးဝဲဒၣ်, အဝဲအံၤမ့ၢ်ဘၤဘူၤလိၣ်ဖးဒိၣ် လၢယတ့ယဲ လၢယစိဒိၣ်ယကမီၤထီ, ဒီးလၢယကဟုကညီၢ်အလၤ
         ကပီၤအဂီၢ်လၢဘီဧိၤမုၢ်ဧိၤအဟံၣ်အဂီၢ်တမ့ၢ်ဘၣ်ဧါ.31  တၢ်ကတိၤန့ၣ်အိၣ်ဒံးလၢ စီၤပၤအထးခိၣ်အဖၢမုၢ်ဒီး, တၢ်အကလုၢ်သီၣ်လီၤလၢမူခိၣ်, စံးဝဲဒၣ်,
         စီၤပၤနဘူၤ ကးန့စၢ်ဧၢ, တၢ်စံးဘၣ်နၤ, ဘီဧိၤမုၢ်ဧိၤန့ၣ်ဟးထီၣ်ကွံာ် လၢနၤလီၤ.
         32  ဒီးတၢ်ကဟီထီၣ်ကွံာ်နၤလၢ ပှၤကညီအ ကျါ, ဒီးနအိၣ်နဆိးအလီၢ်န့ၣ် ကအိၣ်ဝဲဒီးဆၣ်ဖိကီၢ်ဖိ လၢပှၢ်လၢ်ကျါလီၤ.
         တၢ်ကဒုးအီၣ်နၤလၢနီၣ်ဧိၤမံၤဧိၤဒ်ဂီၤ ဖံးအသိး, ဒီးတၢ်ကဆၢအလီၢ်နွံဘျီလၢနဖီခိၣ်တုၤနသ့ၣ် ညါလၢတၢ်ထီကတၢၢ်
         ပၢတၢ်လၢပှၤကညီအဘီအမုၢ် အဖီခိၣ်, ဒီးဟ့ၣ်လီၤအီၤဖဲဒၣ်ပှၤလၢအဘၣ်အသးတဂၤ ဂၤလီၤ.33  တၢ်ကတိၤဘၣ်ဃးဒီး စီၤနဘူၤကးန့စၢ်န့ၣ် လၢထီၣ် ပှဲၤထီၣ်တကီၢ်ခါ, ဒီးတၢ်ဟီထီၣ်ကွံာ်အီၤလၢပှၤကညီအ
         ကျါ, ဒီးအီၣ်နီၣ်ဧိၤမံၤဧိၤဒ်ဂီၤဖံးအသိး, ဒီးဘၣ်စီၣ်လၢ မူခိၣ်အပစီၤထံတုၤအဆူၣ်ထီၣ်ဝဲ ဒ်လံာ်ဧိၤတြၤဧိၤအသိး,
         ဒီးအစုမ့ၣ်ထီၣ်ဝဲ ဒ်ထိၣ်ဧိၤလံၣ်ဧိၤ အခီၣ်မ့ၣ်အသိးန့ၣ် လီၤ.34  တၢ်လၢမုၢ်နံၤတဖၣ်အကတၢၢ်န့ၣ် ယဲဒၣ်စီၤနဘူၤကး န့စၢ်, ယကျ့ထီၣ်ယမဲာ်ဆူမူခိၣ်, ဒီးယသးဟဲက့ၤကဒါ
         က့ၤလၢယပူၤ, ဒီးယဆိၣ်ဂ့ၤတၢ်ထီကတၢၢ်တဂၤ, ဒီး ယစံးထီၣ်ပတြၢၤ, ဒီးယမၤလၤကပီၤ ပှၤလၢအမူဝဲလီၤ
         ထူလီၤယိာ်တဂၤလီၤ. အဂ့ၢ်ဒ်အံၤ, အပၢဝဲအလီၢ်န့ၣ်အိၣ် ဝဲလီၤထူလီၤယိာ်, ဒီးအဘီအမုၢ်အိၣ်ဝဲအစိၤစိၤအဃၣ်
         ဃၣ်လီၤ.
         35  ဒီးပာ်ကယဲၢ်ပှၤဟီၣ်ခိၣ်ဖိခဲလၢာ်န့ၣ်လၢတၢ် နီတမံၤဘၣ်, ဒီးမၤဝဲဖဲဒၣ်အသးလၢမူခိၣ်အသုးမုၢ်ဂီၢ်မုၢ်
         အကျါ, ဒီးလၢပှၤဟီၣ်ခိၣ်ဖိအကျါ, ဒီးပှၤတြီအစုမ့ၢ်ဂ့ၤ, ဒီးစံးဘၣ်အီၤ, နမၤဒ်လဲၣ်န့ၣ်မ့ၢ်ဂ့ၤ,
         တသ့ဘၣ်နီတဂၤ ဘၣ်လီၤ.36  ယသးန့ၣ်ဟဲက့ၤကဒါက့ၤလၢယပူၤတကီၢ်ခါ, ဒီးယ ဘီမုၢ်အလၤကပီၤ, ဒီးယကဟုကညီၢ်, ဒီးယဃံယလၤ ဟဲက့ၤကဒါက့ၤဆူယအိၣ်,
         ဒီးယပှၤကူၣ်လိာ်အသး, ဒီး ယပဒိၣ်ဖးဒိၣ်တဖၣ်န့ၣ်ဃုက့ၤယၤ, ဒီးတၢ်ဒုးအိၣ်ထီၣ် ယၤလၢယဘီယမုၢ်အဖီခိၣ်,
         ဒီးတၢ်ပာ်အါထီၣ်ယကဟု ကညီၢ်လီၤ.37  ခဲကနံၣ်အံၤ ယဲဒၣ်နဘူၤကးန့စၢ်အံၤ, ယစံးထီၣ်ပ တြၢၤ, ဒီးပာ်ဒိၣ်ပာ်ထီ, ဒီးမၤလၤကပီၤမူခိၣ်အစီၤပၤ
         လီၤ. အမၤတၢ်ခဲလၢာ်န့ၣ်မ့ၢ်တၢ်မ့ၢ်တၢ်တီ, ဒီးအကျဲ တဖၣ်န့ၣ်မ့ၢ်တၢ်စံၣ်ညီၣ်တီ, ဒီးပှၤလၢအပာ်အသးထီၣ်
         ထီတဖၣ်န့ၣ်ဆီၣ်လီၤအီၤသ့လီၤ.

၅51  စီၤပၤဘ့ၤလၡါစၢ် မၤတၢ်အီၣ်တၢ်အီဖးဒိၣ် လၢအပ ဒိၣ်ဖးဒိၣ်တကထိအဂီၢ်, ဒီးအီစပံးထံလၢပှၤတကထိန့ၣ်
         အမဲာ်ညါလီၤ.2  စီၤဘ့ၤလၡါစၢ်အီကွၢ်စပံးထံအဖၢမုၢ်န့ၣ်ဒီး, မၤလိာ် ပှၤစိာ်လီခီထူ, ဒီးလီခီစ့လၢအပၢ်နဘူၤကးန့စၢ်ဟဲစိာ်
         ထီၣ်ကွံာ်လၢနူၢ်ပူၤလၢယရူၤၡလ့ၣ်အပူၤ, ဒ်သိးစီၤပၤ, ဒီး အပဒိၣ်ဖးဒိၣ်, ဒီးအမါတဖၣ်ဒီးအသံၣ်မါတဖၣ်ကအီ
         တၢ်လၢအပူၤလီၤ.3  တုၤနုၤတစုတၢ်ဟဲစိာ်လီခီထူလၢ ပှၤစိာ်ထီၣ်ကွံာ်လၢ ယွၤအဟံၣ်အနူၢ်ပူၤ လၢအအိၣ်ဝဲလၢယရူၤၡလ့ၣ်အပူၤ,
         ဒီးစီၤပၤ, ဒီးအပဒိၣ်ဖးဒိၣ်တဖၣ်, ဒီးအမါတဖၣ်, ဒီး အသံၣ်မါတဖၣ်အီတၢ်လၢအပူၤလီၤ.4  အဝဲသ့ၣ်အီဝဲလၢစပံးထံ, ဒီးစံးထီၣ်ပတြၢၤကစၢ်ထူ, ဒီးကစၢ်စ့, ကစၢ်တိၢ်, ကစၢ်ထး, ကစၢ်သ့ၣ်,
         ဒီးကစၢ် လၢၢ်လီၤ.5  ပှၤကညီအစုမုၢ်အိၣ်ထီၣ် တကီၢ်ခါ, ဒီးကွဲးဝဲသဃီၤ ဒီးမ့ၣ်အူဒၢလၢစီၤပၤအနူၢ်အဒူၣ် လၢအဖှူအသးအလိၤ,
         ဒီးစီၤပၤထံၣ်ဘၣ်စုတကူာ်လၢအကွဲးတၢ်လီၤ.6  တုၤနုၤတစုစီၤပၤအမဲာ်ဂီၤဂံၢ်ဂီၤကး, ဒီးအတၢ်ဆိက မိၣ်မၤကိၢ်အသး, ဒီးအယီၢ်ဒ့အဆၢလီၤဖျု, ဒီးအခီၣ်
         လ့ၢ်ခိၣ်ဘၣ်ထံးလိာ်အသးလီၤ.7  စီၤပၤကိးပသူထီၣ်ဒ်သိး ပှၤကဟဲစိာ်ပှၤသ့တၢ်အူတၢ် သမူ, ပှၤက့ၤစ့းဖိ, ဒီးပှၤကွၢ်ဆၣ်ဧိၤဖီဧိၤသ့လီၤ.
         ကတိၤ ဝဲဒီးစံးလၢ ဘၤဘူၤလိၣ်အပှၤကူၣ်တၢ်သ့တဖၣ်, ဖဲဒၣ် ပှၤလၢအကဖးတၢ်ကွဲးအသးအံၤ, ဒီးဒုးနဲၣ်ယၤလၢအဒိၣ်
         အယိာ်တဂၤဂၤန့ၣ် ယကဒုးကူဒုးသိးအီၤလၢတၢ်လုးတ ကုာ်, ဒီးဒုးလံာ်သွဲထူလၢအကိာ်လီၤ. ဒီးကကဲထီၣ်ပှၤ
         ပၢတၢ်လၢယဘီမုၢ်အပူၤသၢဂၤတဂၤလီၤ.8  တုၤနုၤတစု စီၤပၤအကူၣ်တၢ်သ့ခဲလၢာ်ဟဲဝဲ, ဒီးဖး တၢ်ကွဲးအသး, ဒီးဘိးဘၣ်သ့ၣ်ညါစီၤပၤလၢ အဒိၣ်အ
         ယိာ်တသ့ဘၣ်.9  တုၤနုၤတစု စီၤပၤဘ့ၤလၡါစၢ် အသူၣ်ကိၢ်အသးဂီၤ ဒိၣ်မး, ဒီးအမဲာ်ဂီၢ်ကံၢ်ဂီၤကး, ဒီးအပဒိၣ်ဖးဒိၣ်တဖၣ်
         အသးကတုၤလီၤ.10  နီၢ်ပၤမုၣ်ဟဲဝဲဆူတၢ်အီၣ်တၢ်အီအဟံၣ်ပူၤ လၢစီၤပၤ ဒီးအပဒိၣ်ဖးဒိၣ်တဖၣ်အကလုၢ်အဃိလီၤ. နီၢ်ပၤမုၣ်က
         တိၤတၢ်ဒီးစံးဝဲဒၣ်, စီၤပၤဧၢ, မ်နမူလီၤထူလီၤယိာ်တက့ၢ်. မ်တၢ်ဆိကမိၣ်အသုတမၤကိၢ်နသးတဂ့ၤ.
         မ်နမဲာ်အသု တဂီၤဂံၢ်ဂီၤကးတဂ့ၤ.
         11  လၢနဘီနမုၢ်အပူၤန့ၣ်ပှၤလၢက စၢ်စီဆှံတဖၣ်အသးအိၣ်ဝဲလၢအပူၤန့ၣ်အိၣ်ဝဲတဂၤ, ဒီး လၢနပၢ်အမုၢ်နံၤတဖၣ်န့ၣ်တၢ်ကပီၤ,
         တၢ်ကူၣ်တၢ်ဆး, ဒီးတၢ်ကူၣ်သ့, ဒ်ကစၢ်တဖၣ်အတၢ်ကူၣ်သ့အသိးန့ၣ် အိၣ်ဝဲလၢအပူၤလီၤ. ဒီးနပၢ်စီၤပၤနဘူၤကးန့စၢ်,
         နပၢ်ဒၣ် လဲာ်ပာ်အီၤလၢပှၤကွဲးလံာ်, ပှၤသ့တၢ်အူတၢ်သမူ, ပှၤ က့ၤစ့းဖိ, ပှၤကွၢ်ဆၣ်ဖိဧိၤဖီဧိၤသ့တဖၣ်အခိၣ်,
         စီၤပၤဧၢ.12  အဂ့ၢ်ဒ်အံၤမ့ၢ်အသးသ့, ဒီးတၢ်သ့ၣ်ညါ, ဒီးတၢ်ကူၣ် တၢ်ဆးဒ်သိးအကဖးတၢ်မံမီၢ်, ဒီးတၢ်ပှိၤပှီၢ်,
         ဒီးဒုးနဲၣ် တၢ်ကတိၤကီအဂ့ၢ်န့ၣ် အိၣ်ဝဲလၢ စီၤဒၤနံးယ့လးအပူၤ လၢစီၤပၤယုၢ်အမံၤလၢဘ့ၤလးတၡါစၢ်လီၤ.
         မၤသးဒ်န့ၣ် ဒီးခဲကနံၣ်အံၤ, မ်ပှၤကိးန့ၢ်စီၤဒၤနံးယ့လးတက့ၢ်. ဒီး ကဖးလၢတၢ်အဒိၣ်အယိာ်လီၤ.13  တုၤနုၤတစု ပှၤဟဲစိာ်စီၤဒၤနံးယ့လးဆူ စီၤပၤအမဲာ် ညါလီၤ. စီၤပၤကတိၤတၢ်, ဒီးစံးဘၣ်စီၤဒၤနံးယ့လး,
         န မ့ၢ်စီၤဒၤနံးယ့လး လၢပှၤယူဒၤဖိကဲကုၢ်လၢယပၢ်ဟဲစိာ် လၢကီၢ်ယူဒၤတဖၣ်အကျါန့ၣ်ဧါ.14  ယနၢ်ဟူတၢ်လၢ နဂ့ၢ်လၢကစၢ်တဖၣ်အသးအိၣ်လၢ နပူၤ, ဒီးတၢ်ကပီၤ, ဒီးတၢ်ကူၣ်တၢ်ဆး, ဒီးတၢ်ကူၣ်သ့
         အါအါကလဲာ်အိၣ်ဝဲဒီးနၤလီၤ.15  ဒီးခဲကနံၣ်အံၤ ပှၤဟဲစိာ်ပှၤကူၣ်တၢ်သ့, ပှၤသ့တၢ်အူ တၢ်သမူလၢယမဲာ်ညါ, ဒ်သိးအကဖးတၢ်ကွဲးအသးအံၤ,
         ဒီးဘိးဘၣ်သ့ၣ်ညါယၤလၢအဒိၣ်အယိာ်လီၤ. ဘၣ်ဆၣ် ဒီးဒုးနဲၣ်တၢ်အံၤအဒိၣ်အယိာ်တသ့ဘၣ်.16  ဒီးယနၢ်ဟူလၢနဂ့ၢ်လၢနဖးတၢ်သ့, ဒီးဒုးနဲၣ်တၢ်က တိၤကီအဂ့ၢ်သ့လီၤ. ခဲကနံၣ်အံၤနဖးတၢ်ကွဲးအသးအံၤ,
         ဒီးဘိးဘၣ်သ့ၣ်ညါယၤလၢအဒိၣ်အယိာ်မ့ၢ်သ့ဒီး, ယက ဒုးကူဒုးသိးနၤလၢတၢ်လုးတကုာ်, ဒီးဒုးလံာ်သွဲထူလၢ
         နကိာ်, ဒီးနကကဲထီၣ်ပှၤပၢတၢ်လၢယဘီမုၢ်အပူၤသၢ ဂၤတဂၤလီၤ.17  တုၤနုၤတစုစီၤဒၤနံးယ့လးစံးဆၢတၢ်, ဒီးစံးလၢစီၤပၤ အမဲာ်ညါ, မ်နတၢ်ဟ့ၣ်တဖၣ်အိၣ်ဝဲဒီး နကစၢ်ဒၣ်နဲတ
         က့ၢ်. ဒီးမ်နဟ့ၣ်လီၤနဘူးနလဲတဖၣ် လၢပှၤဂၤတက့ၢ်. ဘၣ်ဆၣ်ဒီးယကဖးန့ၢ်စီၤပၤလၢတၢ်ကွဲးအသး, ဒီးယက
         ဘိးဘၣ်သ့ၣ်ညါအီၤလၢအဒိၣ်အယိာ်လီၤ.18  နဲဒၣ်အံၤစီၤပၤဧၢ, ကစၢ်အထီကတၢၢ် ဟ့ၣ်လီၤနပၢ် စီၤနဘူၤကးန့စၢ်လၢဘီဧိၤမုၢ်ဧိၤ, ဒီးတၢ်အဒိၣ်အထီ,
         ဒီး တၢ်လၤကပီၤ, ဒီးတၢ်အကဟုကညီၢ်လီၤ.19  ဒီးလၢတၢ်အကဟုကညီၢ်လၢ အဟ့ၣ်လီၤအီၤအဃိ န့ၣ်ကယဲၢ်ပှၤဂီၢ်မုၢ်, ပှၤကလုာ်တဖၣ်, ဒီးပှၤကတိၤတၢ်
         အကျိာ်အကလုာ်ကလုာ်ခဲလၢာ်န့ၣ်ကနိးဝဲ, ဒီးပျံၤတၢ် လၢအမဲာ်ညါလီၤ. ဖဲဒၣ်နသးဒီးမၤသံပှၤ, ဒီးဖဲဒၣ်အသး
         ဒီးဒုးမူဒံးပှၤ, ဖဲဒၣ်အသးဒီးပာ်ထီၣ်ထီပှၤ, ဒီးဖဲဒၣ်အ သးဒီးဆီၣ်လီၤပှၤလီၤ.20  ဒီးတုၤအပာ်ထီၣ်ထီအသး, ဒီးအသးကိၤလၢအပာ် ကဖိအသးအဃိဒီး, တၢ်တ့ၢ်လီၤကွံာ်အီၤလၢ အလီၢ်ပ စိာ်စီၤပၤ,
         ဒီးတၢ်ထုးထီၣ်ကွံာ်အလၤကပီၤ,
         21  ဒီးတၢ်ဟီ ထီၣ်ကွံာ်အီၤလၢ ပှၤကညီအကျါ, ဒီးအအိၣ်အဆိးအ လီၢ်အိၣ်ဝဲဒီးကသ့ၣ်ယီၤအမံၤလီၤ. တၢ်ဒုးအီၣ်အီၤလၢ
         နီၣ်ဧိၤမံၤဧိၤဒ်ဂီၤဖံးအသိး, ဒီးဘၣ်စီၣ်ဝဲလၢမူခိၣ်အပစီၤ ထံတုၤအသ့ၣ်ညါလၢကစၢ်, တၢ်ထီကတၢၢ်တဂၤ,
         ပၢ တၢ်လၢပှၤကညီအဘီအမုၢ်အဖီခိၣ်, ဒီးပာ်ဝဲလၢအဖီခိၣ် ဖဲဒၣ်ပှၤလၢအဘၣ်အသးတဂၤဂၤလီၤ.22  ဒီးနဲဒၣ်အဖိခွါ, စီၤဘ့ၤလၡါစၢ်ဧၢ, နသ့ၣ်ညါတၢ်အံၤ ခဲလၢာ်ဘၣ်ဆၣ်ဒီးနတဆီၣ်လီၤဘၣ်နသးဘၣ်,
         23  မ့မ့ၢ်န ပာ်ထီၣ်နသးလၢမူခိၣ်အကစၢ်အဖီခိၣ်, ဒီးပှၤဟဲစိာ်အ ဟံၣ်အလီခီဆူနမဲာ်ညါ, ဒီးနဲဒၣ်,
         ဒီးနပဒိၣ်ဖးဒိၣ်တဖၣ်, နမါတဖၣ်, ဒီးနသံၣ်မါတဖၣ်အီစပံးထံလၢအပူၤ, ဒီးနစံး ထီၣ်ပတြၢၤကစၢ်စ့,
         ကစၢ်ထူ, ကစၢ်တိၢ်, ကစၢ်ထး, က စၢ်သ့ၣ်, ဒီးကစၢ်လၢၢ်လၢအတထံၣ်ဘၣ်တၢ်ဘၣ်, ဒီးတ နၢ်ဟူဘၣ်တၢ်ဘၣ်,
         ဒီးတသ့ၣ်ညါဘၣ်တၢ်ဘၣ်လီၤ. မ့ မ့ၢ်ကစၢ်လၢနတၢ်သါအိၣ်လၢအစုပူၤ, ဒီးနကျဲခဲလၢာ် အိၣ်ဝဲဒီးအီၤတဂၤန့ၣ်နတမၤလၤကပီၤဘၣ်အီၤဘၣ်.24  မၤသးဒ်န့ၣ်ဒီးတၢ်မၢလီၤစုတကူာ်လၢအအိၣ်, ဒီးတၢ် ကွဲးအံၤအိၣ်ကွဲးအသးလီၤ.
         25  ဒီးအအံၤမ့ၢ်တၢ်ကွဲးလၢအ ကွဲးအသး, မန့ၤ, မန့ၤ, တက့လး, အူပၢ်စံၣ်.26  အအံၤမ့ၢ်တၢ်အဒိၣ်အယိာ်, မန့ၤ, ဒ်ပစံးတၢ်အသိး, ကစၢ်န့ၣ်ဂံၢ်တ့ၢ်နဘီနမုၢ်, ဒီးမၤကတၢၢ်ကွံာ်အီၤလီၤ.27  တက့လး, ဒ်ပစံးတၢ်အသိး, တၢ်စီၤနၤလၢစီၤပီၢ်ပူၤ, ဒီးနတအါဘၣ်လီၤ.28  ပရ့ၣ်, ဒ်ပစံးတၢ်အသိး, နဘီနမုၢ်လီၤဖးလိာ်အသး, ဒီးတၢ်ဟ့ၣ်အီၤလၢပှၤမၤဒဲဖိဒီးပှၤပၤရၣ်ဖိလီၤ.29  တုၤနုၤတစုစီၤဘ့ၤလၡါစၢ်မၤလိာ်တၢ်, ဒီးပှၤဒုးကူဒုး သိးစီၤဒၤနံးယ့လးလၢအတၢ်လုးတကုာ်, ဒီးဒုးလံာ်သွဲ
         ထူလၢအကိာ်, ဒီးပှၤကိးထီၣ်ဝဲလၢအဂ့ၢ် လၢအကကဲ ထီၣ်ပှၤပၢတၢ်လၢဘီဧိၤမုၢ်ဧိၤအပူၤသၢဂၤတဂၤလီၤ.30  တၢ်လၢမုၢ်တနၤန့ၣ် တၢ်မၤသံပှၤက့ၤစ့းဖိအစီၤပၤဘ့ၤ လၡါစၢ်လီၤ.
         31  ဒီးပှၤမၤဒဲဖိစီၤဒၤရယါဝ့ၣ် အသးပှၢ်အ နံၣ်ဃုဆံခံနံၣ်ဃၣ်ဃၣ်, ဒီးမၤန့ၢ်ဘီဧိၤမုၢ်ဧိၤလီၤ.

၆61  ဘၣ်စီၤဒၤရယါဝ့ၣ်အသးဒီး ပာ်ပဒိၣ်ဖးဒိၣ်တကယၤ ခံဆံလၢဘီဧိၤမုၢ်ဧိၤအဖီခိၣ်, ဒ်သိးအကအိၣ်ဝဲလၢဘီမုၢ်
         ဒီဘ့ၣ်ညါအဖီခိၣ်လီၤ.
         2  ဒီးပာ်ပှၤအခိၣ်သၢဂၤလၢအဝဲ သ့ၣ်အဖီခိၣ်, ဒီးစီၤဒၤနံးယ့လးမ့ၢ်ပှၤလၢအကျါတဂၤ, ဒ်သိးပဒိၣ်တဖၣ်န့ၣ်
         ကဟ့ၣ်လံာ်လၢအီၤ, ဒီးစီၤပၤအ တၢ်အသုတဟါမၢ်တဂ့ၤလီၤ.3  တုၤနုၤတစုတၢ်ပာ်စီၤဒၤနံးယ့လးတဂၤန့ၣ်လၢ ပှၤအ ခိၣ်ဒီးပဒိၣ်ဖးဒိၣ်တဖၣ်အဖီခိၣ်, လၢသးဂ့ၤလၢအအိၣ်ဝဲ
         လၢအပူၤအဃိ, ဒီးစီၤပၤသါကပာ်အီၤလၢအဘီအမုၢ်ဒီ ဘ့ၣ်ညါအဖီခိၣ်လီၤ.4  တုၤနုၤတစု ပှၤအခိၣ်တဖၣ်, ဒီးပဒိၣ်ဖးဒိၣ်တဖၣ်ဃ့ အလီၢ်ထီဒါစီၤဒၤနံးယ့လး လၢဘီဧိၤမုၢ်ဧိၤအဂ့ၢ်,
         ဘၣ် ဆၣ်တထံၣ်န့ၢ်ဘၣ်အလီၢ်, တထံၣ်န့ၢ်ဘၣ်တၢ်ကမၣ် ဘၣ်. အဂ့ၢ်ဒ်အံၤ, မၤဝဲတီတီ, ဒီးတၢ်ကမၣ်မ့ၢ်ဂ့ၤ,
         မၤတၢ် တတီဘၣ်တမံၤမံၤမ့ၢ်ဂ့ၤ, တအိၣ်ဘၣ်လၢအလိၤဘၣ်.5  တုၤနုၤတစုပှၤကညီတဖၣ်န့ၣ်စံးဝဲဒၣ်, မ့တမ့ၢ်ဘၣ်အ ဘၣ်ဃးဒီးအကစၢ်အတၢ်သိၣ်တၢ်သီဘၣ်ဒီး, ပတထံၣ်
         န့ၢ်ဘၣ်တၢ်အလီၢ်ထီဒါစီၤဒၤနံးယ့လးတဂၤအံၤဘၣ်.6  တုၤနုၤတစု ပှၤအခိၣ်တဖၣ်ဒီး ပဒိၣ်ဖးဒိၣ်တဖၣ်အိၣ် ဖှိၣ်ရိဖှိၣ်ဆူစီၤပၤအအိၣ်, ဒီးစံးဘၣ်အီၤဒ်အံၤ,
         စီၤပၤဒၤ ရယါဝ့ၣ်ဧၢ, မ်နမူလီၤထူလီၤယိာ်တက့ၢ်,
         7  ကယဲၢ်ဘီ မုၢ်အခိၣ်, ဒီးပဒိၣ်ဖးဒိၣ်, ပဒိၣ်ပပှၢ်, စီၤပၤအပှၤကူၣ် လိာ်အသး, ဒီးပှၤပၢတၢ်ဖိခဲလၢာ်န့ၣ်ကူၣ်လိာ်အသးဒ်
         သိးတၢ်ကလုၢ်ကလီၤလၢစီၤပၤ, ဒီးတၢ်သိၣ်တၢ်သီခၢၣ် သနၢၢ်ကအိၣ်ဒ်အံၤ, လၢမ့တမ့ၢ်ဘၣ်လၢနၤဘၣ်ဒီး,
         ဖဲ ဒၣ်ပှၤလၢအဃ့တၢ်လၢအကစၢ်မ့ၢ်ဂ့ၤ, လၢပှၤကညီမ့ၢ် ဂ့ၤ, လၢအနံၤသၢဆံအတီၢ်ပူၤတဂၤဂၤန့ၣ် ကဘၣ်တၢ်
         တ့ၢ်လီၤကွံာ်အီၤဆူခ့ယုၢ်အပူၤလီၤ.8  ခဲကနံၣ်အံၤစီၤပၤဧၢ, ဒုးအိၣ်ထီၣ်နတၢ်မၤလိာ်, ဒီးဒုး ကွဲးလံာ်, လၢတၢ်မၤကဒံကဒါအီၤတသ့ဘ့ၣ်,
         ဒ်ပှၤမၤ ဒဲဖိဒီး ပှၤပၤရၣ်ဖိအတၢ်သိၣ်တၢ်သီအသိး, လၢအကဒံ ကဒါတသ့ဘၣ်န့ၣ်တက့ၢ်.9  မၤသးဒ်န့ၣ်ဒီး စီၤပၤဒၤရယါဝ့ၣ်ဒုးကွဲးလံာ်န့ၣ်, ဒီး ဒုးအိၣ်ထီၣ်တၢ်မၤလိာ်န့ၣ်လီၤ.10  တုၤစီၤဒၤနံးယ့လး သ့ၣ်ညါဝဲလၢ တၢ်ကွဲးအသးဝံၤ ဒီး, လဲၤနုာ်လၢအဟံၣ်ပူၤ, ဒီးအတၢ်ထူၣ်ဖျိအိၣ်အိးထီၣ်
         အသးလၢအဒၢးထီၣ်ထီတတီၤ ဖျိထီၣ်ဝဲဆူယရူၤၡလ့ၣ် တခီ, ဒီးချံးလီၤအခီၣ်တနံၤသၢဘျီစုာ်စုာ်, ဒီးဃ့ဘါထု
         ကဖၣ်တၢ်, ဒီးစံးထီၣ်ပတြၢၤတၢ်အဘျုးအဖှိၣ်လၢအက စၢ်အမဲာ်ညါ, ဒ်အမၤဝဲလၢအခီၣ်ထံးအသိးန့ၣ်လီၤ.11  တုၤနုၤတစုပှၤတဖၣ်န့ၣ် အိၣ်ဖှိၣ်ရိဖှိၣ်, ဒီးထံၣ်န့ၢ်စီၤ ဒၤနံးယ့လးဘါထုကဖၣ်တၢ်, ဒီးဃ့ကညးတၢ်လၢအက
         စၢ်အမဲာ်ညါလီၤ.12  တုၤနုၤတစုအဝဲသ့ၣ်သုးဘူးအသး, ဒီးကတိၤတၢ်လၢ စီၤပၤအမဲာ်ညါလၢစီၤပၤအတၢ်မၤလိာ်အဂ့ၢ်, နကွဲးတၢ်
         မၤလိာ်လၢမ့တမ့ၢ်ဘၣ်လၢနၤဘၣ်ဒီး, ဖဲဒၣ်ပှၤလၢအဃ့ တၢ်လၢအကစၢ်တဂၤဂၤမ့ၢ်ဂ့ၤ, လၢပှၤကညီတဂၤဂၤမ့ၢ်
         ဂ့ၤ, လၢအနံၤသၢဆံအတီၢ်ပူၤန့ၣ် ကဘၣ်တၢ်တ့ၢ်လီၤ ကွံာ်အီၤဆူခ့ယုၢ်အပူၤ, တမ့ၢ်ဘၣ်ဧါ, စီၤပၤဧၢ.
         ဒီးစီၤပၤ စံးဆၢတၢ်ဒီးစံးဝဲဒၣ်, တၢ်န့ၣ်အိၣ်ကျၢၤထီၣ်လံ, ဒ်ပှၤ မၤဒဲဖိဒီးပှၤပၤရၣ်ဖိအတၢ်သိၣ်တၢ်သီအသိး
         လၢအကဒံ ကဒါတသ့ဘၣ်.13  တုၤနုၤတစု အဝဲသ့ၣ်စံးဆၢတၢ်, ဒီးစံးဝဲဒၣ်လၢစီၤပၤ အမဲာ်ညါ, စီၤဒၤနံးယ့လးလၢအအိၣ်ဝဲလၢပှၤယူဒၤဖိကဲ
         ကုၢ်အကျါတဂၤန့ၣ်တပာ်ကဲဘၣ်နၤ, ဒီးတၢ်မၤလိာ်လၢ နကွဲးတ့ၢ်န့ၣ်ဘၣ်, စီၤပၤဧၢ. မ့ၢ်အဃ့ကညးတၢ်တနံၤ
         သၢဘျီစုာ်စုာ်လီၤ.14  တုၤစီၤပၤ နၢ်ဟူတၢ်ကတိၤဒီး, အသူၣ်ကိၢ်အသးဂီၤ လၢအဃိ, ဒီးသးအိၣ်စီၤဒၤနံးယ့လးဒ်သိးအကမၤပူၤမၤ
         ဖျဲးအီၤ, ဒီးကူၣ်ဝဲတုၤမုၢ်လီၤနုာ်ဒ်သိးအကမၤပူၤမၤဖျဲးအီၤ လီၤ.15  တုၤနုၤတစု ပှၤတဖၣ်န့ၣ် အိၣ်ဖှိၣ်ရိဖှိၣ်ဆူစီၤပၤအ အိၣ်, ဒီးစံးစီၤပၤ, စီၤပၤဧၢ, သ့ၣ်ညါလၢပှၤမၤဒဲဖိဒီးပှၤ
         ပၤရၣ်ဖိအိၣ်ဒီး တၢ်သိၣ်တၢ်သီတထံၣ်လၢတၢ်မၤလိာ်, တၢ်သိၣ်တၢ်သီလၢ စီၤပၤဒုးအိၣ်ထီၣ်ဝဲန့ၣ်မၤဝဲတကဒံ
         ကဒါဘၣ်နီတထံၣ်ဘၣ်.16  ဒီးစီၤပၤမၤလိာ်, ဒီးပှၤဟဲစိာ်စီၤဒၤနံးယ့လး, ဒီးတ့ၢ် လီၤကွံာ်အီၤလၢခ့ယုၢ်အပူၤလီၤ. စီၤပၤကတိၤတၢ်ဒီးစံး
         ဘၣ်စီၤဒၤနံးယ့လး, နကစၢ်လၢနမၤအတၢ်တထံၣ်ဃီ တဂၤန့ၣ်အဝဲဒၣ်ကမၤပူၤမၤဖျဲးနၤလီၤ.17  ဒီးပှၤဟဲစိာ်လၢၢ်တဖျၢၣ်, ဒီးပာ်ဝဲလၢတၢ်ပူၤအခိၣ်ထိး, ဒီးစီၤပၤစဲဃၣ်ပနီၣ်အီၤလၢ အနီၣ်စဲဃၣ်ပနီၣ်ဒၣ်ဝဲ,
         ဒီး လၢအပဒိၣ်ဖးဒိၣ်တဖၣ် အနီၣ်စဲဃၣ်ပနီၣ်ဒ်သိးတၢ်ကူၣ် ဝဲလၢစီၤဒၤနံးယ့လးအဂ့ၢ်အသုတကဒံကဒါတဂ့ၤလီၤ.18  တုၤနုၤတစုစီၤပၤလဲၤဝဲဆူအနူၢ်ပူၤ, ဒီးဒုၣ်တၢ်အီၣ်တၢ် အီသီတနၤကျၢၤ, ဒီးပှၤတဟဲစိာ်ဘၣ်အသံၣ်မါတဖၣ်
         ဆူအအိၣ်ဘၣ်, ဒီးမံဝဲတန့ၢ်ဘၣ်လီၤ.19  ဒီးစီၤပၤဂဲၤဆၢထၢၣ်ဂီၤဂီၤကလဲာ်, ဒီးလဲၤဝဲချ့ချ့ဆူခ့ ယုၢ်အပူၤလီၤ.
         20  ဒီးတုၤအအိၣ်ဘူးဒီးတၢ်ပူၤဒီး, ကိးထီၣ် လၢအကလုၢ်ဖးဒိၣ်ဆူစီၤဒၤနံးယ့လးအအိၣ်လီၤ. စီၤပၤ ကတိၤတၢ်ဒီးစံးလၢစီၤဒၤနံးယ့လး,
         ကစၢ်လၢအမူဝဲတ ဂၤအခ့အပှၤစီၤဒၤနံးယ့လးဧၢ, နကစၢ်လၢနမၤအတၢ် တထံၣ်ဃီန့ၣ် မၤပူၤမၤဖျဲးနၤလၢ ခ့ယုၢ်တဖၣ်သ့စ့ၢ်ကီး
         ဧါ.21  တုၤနုၤတစုစီၤဒၤနံးယ့လးစံးဘၣ်စီၤပၤ, စီၤပၤဧၢ, မ် နမူလီၤထူလီၤယိာ်တက့ၢ်.
         22  ယကစၢ်မၢလီၤ အကလူး တဂၤဒီးမၤကျၢၢ်တံာ်ခ့ယုၢ်အထးခိၣ်, ဒီးအဝဲသ့ၣ်တမၤ အၢဘၣ်ယၤနီတမံၤဘၣ်.
         အဂ့ၢ်ဒ်အံၤ, တၢ်ဒဲးဘးတအိၣ် ဘၣ်လၢယလိၤလၢအမဲာ်ညါ, ဒီးစီၤပၤဧၢ, ယတမၤစ့ၢ် ကီးဘၣ်တၢ်အၢလၢနမဲာ်ညါနီတမံၤဘၣ်.23  တုၤနုၤတစုစီၤပၤသးခုလၢအသးကံၢ်ပူၤ, ဒီးမၤလိာ်ဝဲ လၢပှၤကစဲၤထီၣ်က့ၤစီၤဒၤနံးယ့လးလၢတၢ်ပူၤလီၤ.
         ဒီး တၢ်စဲၤထီၣ်က့ၤစီၤဒၤနံးယ့လးလၢတၢ်ပူၤ, ဒီးတၢ်မၤအၢ အီၤတအိၣ်ဘၣ်လၢ အလိၤနီတမံၤဘၣ်. အဂ့ၢ်ဒ်အံၤ,
         သန့ၤအသးလၢအကစၢ်လီၤ.24  ဒီးစီၤပၤမၤလိာ်တၢ်, ဒီးတၢ်ဟဲစိာ်ပှၤကညီတဖၣ်လၢ အပာ်တၢ်ကမၣ်လၢ စီၤဒၤနံးယ့လးအလိၤ, ဒီးတ့ၢ်လီၤ
         ကွံာ်အီၤဆူခ့ယုၢ်အပူၤ, အဝဲသ့ၣ်, အဖိအလံၤ, ဒီးအဖိ အမါ, ဒီးလၢအတချုးလီၤဒံးဘၣ်လၢ တၢ်ပူၤအဖီလာ်
         ဒီး, ခ့ယုၢ်မၤဃၣ်အီၤ, ဒီးမၤကၢ်သဘှံး အဃံအကွဲခဲ လၢာ်လီၤ.25  တုၤနုၤတစု စီၤပၤဒၤရယါဝ့ၣ် ကွဲးန့ၢ်ကယဲၢ်ပှၤဂီၢ်မုၢ် တဖၣ်, ပှၤကလုာ်တဖၣ်, ဒီးပှၤကတိၤတၢ်အကျိာ်အ
         ကလုာ်ကလုာ် လၢအအိၣ်ဝဲလၢဟီၣ်ခိၣ်ဒီဘ့ၣ်ညါ, မ် တၢ်ဃူတၢ်ဖိးအါထီၣ်ဒီးသုတက့ၢ်.26  ယမၤလိာ်တၢ်လၢပှၤဘၣ်ကနိးဝဲ ဒီးပျံၤဝဲလၢစီၤဒၤနံး ယ့လးအကစၢ်အမဲာ်ညါ, လၢကယဲၢ်ထံဧိၤကီၢ်ဧိၤအပူၤ
         လၢယဘီယမုၢ်အပူၤခဲလၢာ်လီၤ. အဂ့ၢ်ဒ်အံၤ, မ့ၢ်ကစၢ် လၢအမူဝဲ, ဒီးအိၣ်ဝဲဆိးဝဲလီၤထူလီၤယိာ်,
         ဒီးအဘီအမုၢ် တတုၤလၢတၢ်ဟးဂီၤဘၣ်, ဒီးကပၢဝဲတုၤအကတၢၢ်လီၤ.27  အဝဲဒၣ်န့ၣ်အုၣ်က့ၤခီၣ်က့ၤတၢ်, ဒီးမၤပူၤမၤဖျဲးတၢ်, ဒီးမၤတၢ်ပနီၣ်လီၤလး, ဒီးတၢ်လီၤလိၢ်လီၤလးလၢမူခိၣ်,
         ဒီးလၢဟီၣ်ခိၣ်ချၢ, ဒီးမၤပူၤဖျဲးလံစီၤဒၤနံးယ့လး လၢခ့ ယုၢ်အစိအကမီၤလီၤ.28  ဒီးစီၤဒၤနံးယ့လးတဂၤန့ၣ် ဘီၣ်ထီၣ်ညီထီၣ်လၢ စီၤ ဒၤရယါဝ့ၣ်ကဲစီၤပၤအဖၢမုၢ်, ဒီးလၢပှၤပၤရၣ်ဖိစီၤကိရ့ၣ်
         ကဲစီၤပၤအဖၢမုၢ်န့ၣ်လီၤ.

၇71  ဘၤဘူၤလိၣ်အစီၤပၤဘ့ၤလၡါစၢ် အခီၣ်ထံးတနံၣ်န့ၣ် စီၤဒၤနံးယ့လးအိၣ်ဒီးမံမီၢ်တၢ်, ဒီးအမဲာ်အထံၣ်တၢ်လၢ
         ညါခီလၢအလီၢ်မံပူၤလီၤ. တုၤနုၤတစုကွဲးလီၤတၢ်မံမီၢ်, ဒီးစံးဘၣ်တဲဘၣ်တၢ်ကတိၤအခိၣ်ကျၢၢ်လီၤ.2  စီၤဒၤနံးယ့လးကတိၤတၢ်ဒီးစံးဝဲဒၣ်, ယကွၢ်ထံတၢ် လၢယထံၣ်တၢ်လၢညါခီလၢမုၢ်နၤအဖၢမုၢ်, ဒီးကွၢ်ကွၢ်,
         မူခိၣ်အကလံၤလွံၢ်ခီဘၢၣ်ဖျိတၢ်လၢ ပီၣ်လဲၣ်ဖးဒိၣ်အဖီ ခိၣ်လီၤ.3  ဒီးဆၣ်ဖိကီၢ်ဖိ ဖးဒိၣ်လွံၢ်ဒု ဟဲထီၣ်လၢပီၣ်လဲၣ်ပူၤ, လီၤဆီလိာ်အသးတဒုဒီးတဒုလီၤ.4  အခီၣ်ထံးတဒုမၤသးဒ်ခ့ယုၢ်အသိး, အိၣ်ဝဲဒီးလံာ်ကြီ ကြၣ်အဒံးဆ့လီၤ. ဒီးယကွၢ်ထံတုၤတၢ်ထဲးထီၣ်ကွံာ်အ
         ဒံးဆ့, ဒီးတၢ်ဒုးထီၣ်အီၤလၢဟီၣ်ခိၣ်အဖီခိၣ်, ဒီးတၢ်ဒုး ဆၢထၢၣ်အီၤလၢအခီၣ်ဒ်ပှၤကညီအသိးန့ၣ်,
         ဒီးတၢ်ဟ့ၣ် လီၤအီၤလၢပှၤကညီအသးလီၤ.5  ဒီးကွၢ်ကွၢ်, ဆၣ်ဖိကီၢ်ဖိအဂၤ, ခံဒုတဒုမၤသးဒ်တၤ သူအသိးန့ၣ်, ဆၢထၢၣ်တခီဒ့, ဒီးအိၣ်ဝဲဒီးတၢ်အဂုာ်
         ဃံသၢဘိ လၢအထးခိၣ်လၢအမဲာ်အဘၢၣ်စၢၤ, ဒီးတၢ် စံးဘၣ်အီၤဒ်အံၤ, ဂဲၤဆၢထၢၣ်, အီၣ်တၢ်ညၣ်အါတက့ၢ်.6  လၢအလီၢ်ခံန့ၣ်ယကွၢ်ထံတၢ်, ဒီးကွၢ်ကွၢ်, အဂၤတဒု မၤသးဒ်ခ့စံၣ်ပိၣ်အသိးန့ၣ်, ဒီးအိၣ်ဝဲဒီး
         ထိၣ်အဒံးဆ့ လွံၢ်ဘ့ၣ်လၢအချၢ, ဒီးအိၣ်ဝဲဒီးအခိၣ်လွံၢ်ဖျၢၣ်, ဒီးတၢ် ဟ့ၣ်အီၤလၢအဘီအမုၢ်လီၤ.7  လၢအလီၢ်ခံန့ၣ်ဒီး ယကွၢ်ထံတၢ်လၢတၢ်ထံၣ်တၢ်လၢ ညါခီလၢမုၢ်နၤအဖၢမုၢ်, ဒီးကွၢ်ကွၢ်, ဆၣ်ဖိကီၢ်ဖိလွံၢ်ဒု
         တဒု, တၢ်ပျံၤအလီၢ်, ဒီးဆူၣ်ဝဲ, ဒီးအဂံၢ်ဆူၣ်အဘါဆူၣ် ဒိၣ်ဒိၣ်ကလဲာ်, ဒီးအိၣ်ဝဲဒီးအမဲထးဖးဒိၣ်တဖၣ်လီၤ.
         အီၣ် တၢ်ဒီးမၤကၢ်လီၤကလဲတၢ်, ဒီးယီၢ်တံၢ် တၢ်အိၣ်လီၤ တဲာ်လၢအခီၣ်, ဒီးလီၤဆီဝဲဒီးကယဲၢ်ဆၣ်ဖိကီၢ်ဖိလၢအ
         အိၣ်ဝဲဆိးဝဲ လၢအမဲာ်ညါခဲလၢာ်, ဒီးအိၣ်ဒီးအနၢၤဆံ ဆဲၣ်ဘိလီၤ.8  ယကွၢ်ဆိကမိၣ်အနၢၤတဖၣ်, ဒီးကွၢ်ကွၢ်, အနၢၤဖိ အဂၤတဘိထီၣ်ဝဲလၢအကျါ, ဒီးလၢအနၢၤတဖၣ်လၢအ ခီၣ်ထံးအကျါန့ၣ်နၢၤသၢဘိ
         ဘၣ်တၢ်ထဲးထီၣ်ကွံာ်အီၤ လၢနၢၤဖိအမဲာ်ညါလီၤ. ဒီးကွၢ်ကွၢ်, အမဲာ်ဒ်ပှၤကညီ အမဲာ်အသိးဒီးအထးခိၣ်လၢ
         အကတိၤတၢ်ဖးဒိၣ်တဖၣ် အိၣ်ဝဲလၢနၢၤတဘိန့ၣ်အပူၤလီၤ.9  ဒီးယကွၢ်ဒံးတၢ် တုၤတၢ်ပာ်လီၤလီၢ်ပစိာ်တဖၣ်, ဒီး တၢ်အိၣ်အကစၢၤကစၢၤလၢပျၢၤလံၤလံၤတဂၤန့ၣ်
         ဆ့ၣ် နီၤဝဲ, ဒီးအကူအသိးန့ၣ်ဝါဝဲဒ်မူခိၣ်ဖီအသိး, ဒီးအခိၣ်သူ မၤအသးဒ်သိးအဆှုၣ်ကဆှဲကဆှီအသိးန့ၣ်လီၤ.
         အလီၢ် ပစိာ်မ့ၢ်မ့ၣ်လၣ်, အလ့ၣ်ကဟၣ်အပၣ်မ့ၢ်မ့ၣ်လၣ်, အီၣ် တၢ်န့ၣ်လီၤ.
         10  မ့ၣ်အူအကျိၤဟဲထီၣ်ဒီးဟးလၢအမဲာ်ညါ လီၤ. ပှၤတကထိအဘျီတကထိမၤအတၢ်, ပှၤတကလး အဘျီတကလးဆၢထၢၣ်လၢအမဲာ်ညါလီၤ.
         တၢ်စံၣ်ညီၣ် ကွီၢ်ဘၣ်တၢ်ပာ်လီၤဝဲ, ဒီးလံာ်အိၣ်အိးထီၣ်အသးလီၤ.11  တုၤနုၤတစုယကွၢ်ဒံးတၢ်လၢနၢၤတဘိန့ၣ် ကတိၤတၢ် ကတိၤဖးဒိၣ်တဖၣ်အသီၣ်အဃိလီၤ. ယကွၢ်ဒံးတၢ်တုၤ
         တၢ်မၤသံဆၣ်ဖိကီၢ်ဖိတဒုန့ၣ်, ဒီးအစိၣ်ဟးဂီၤ, ဒီးတၢ် ဟ့ၣ်လီၤကွံာ်လၢမ့ၣ်လၣ်လၢအအီၣ်တၢ်လီၤ.12  တၢ်လၢ ဆၣ်ဖိကီၢ်ဖိလၢ အအိၣ်လီၤတဲာ်တဖၣ်န့ၣ် တၢ်ဟံးထီၣ်ကွံာ် အစိအကမီၤဘၣ်ဆၣ် ဒီးတၢ်ဒုးမူဒံး
         အီၤတုၤအမုၢ်အလါဒီးအဆၢအကတီၢ်ဘၣ်လီၤ.13  ဒီးယကွၢ်ဒံးတၢ်လၢ တၢ်ထံၣ်တၢ်လၢညါခီလၢမုၢ်နၤ အဖၢမုၢ်, ဒီးကွၢ်ကွၢ်, တၢ်မၤအသးဒ်ပှၤကညီဖိခွါတဂၤ
         အသိးန့ၣ်ဟဲဝဲဒီးမူခိၣ်အတၢ်အၢၣ်, ဒီးသုးဘူးအသးဆူ တၢ်အိၣ်လၢကစၢၤကစၢၤ လၢပျၢၤလံၤလံၤတဂၤအအိၣ်,
         ဒီးတၢ်ဆှၢထီၣ်အီၤဘူးဒီးအမဲာ်ညါလီၤ.14  ဒီးတၢ်ဟ့ၣ်လီၤအီၤလၢတၢ်ပၢတၢ်အလီၢ်, ဒီးတၢ်လၤ ကပီၤ, ဒီးတၢ်အဘီအမုၢ်ဒ်သိးကယဲၢ်ပှၤဂီၢ်မုၢ်တဖၣ်,
         ပှၤ ကလုာ်တဖၣ်, ဒီးပှၤကတိၤတၢ် အကျိာ်အကလုာ်က လုာ်ခဲလၢာ်ကမၤအတၢ်လီၤ. အပၢတၢ်အလီၢ်န့ၣ် မ့ၢ်
         တၢ်ပၢအလီၢ်အထူအယိာ်လၢအတလၢာ်ကွံာ်ဘၣ်, ဒီး အဘီအမုၢ်တတုၤဘၣ်လၢတၢ်ဟးဂီၤဘၣ်.15  တၢ်လၢယၤစီၤဒၤနံးယ့လးအံၤ, ယသူၣ်ကိၢ်ယသးဂီၤ လၢယသအိပူၤ, ဒီးတၢ်လၢယမဲာ်ထံၣ်ဘၣ်တၢ်လၢညါ ခီလၢမုၢ်နၤန့ၣ်မၤကိၢ်ယၤလီၤ.16  ယသုးဘူးယသးဆူ ပှၤလၢအဆၢထၢၣ်လၢအဃၢၤ တဂၤ, ဒီးယသံကွၢ်အီၤလၢတၢ်အံၤခဲလၢာ်အတၢ်မ့ၢ်တၢ် တီအဂ့ၢ်လီၤ.
         ဒီးစံးဘၣ်ယၤလၢသါကဘိးဘၣ်သ့ၣ်ညါ ယၤလၢအဒိၣ်အယိာ်လီၤ.17  ဆၣ်ဖိကီၢ်ဖိဖးဒိၣ်လၢအအိၣ်လွံၢ်ဒုန့ၣ် မ့ၢ်စီၤပၤလွံၢ် ဂၤလၢအကအိၣ်ထီၣ်လၢဟီၣ်ခိၣ်ချၢလီၤ.18  ဒီးတၢ်ထီကတၢၢ်တဂၤ အပှၤစီဆှံတဖၣ်န့ၣ် ကန့ၢ် ဘၣ်ဘီဧိၤမုၢ်ဧိၤဒီးကအိၣ်ဒီး ဘီဧိၤမုၢ်ဧိၤလီၤထူလီၤယိာ်,
         မ့ၢ်မးလီၤထူလီၤယိာ်လီၤ.19  တုၤနုၤတစု ယသံကွၢ်တၢ်အမ့ၢ်အတီဘၣ်ဃးဒီးဆၣ် ဖိကီၢ်ဖိလွံၢ်ဒုတဒု လၢအလီၤဆီဝဲဒီးအဂၤခဲလၢာ်လၢအ
         မၤပျံၤတၢ်ဒိၣ်ဒိၣ်ကလဲာ်, လၢအမဲမ့ၢ်ထး, ဒီးအခီၣ်မ့ၣ် မ့ၢ်တိၢ်, ဒီးအီၣ်ကွံာ်တၢ်, မၤကၢ်လီၤကလဲတၢ်,
         ဒီးယီၢ် တံၢ်တၢ်အိၣ်လီၤတဲာ်လၢအခီၣ်,
         20  ဒီးဘၣ်ဃးဒီးအနၢၤ ဆံဆဲၣ်ဘိလၢအအိၣ်ဝဲလၢအခိၣ်, ဒီးအဂၤတဘိလၢအ ထီၣ်ဝဲ, ဒီးနၢၤသၢဘိလီၤဃံၤလၢအမဲာ်ညါလၢအအိၣ်ဝဲ
         ဒီးအမဲာ်တဖၣ်, ဒီးအထးခိၣ်လၢအကတိၤတၢ်ဖးဒိၣ်တ ဖၣ်လၢအက့ၢ်အဂီၤဆူၣ်န့ၢ်အဂိၤမီၣ်တက့ၢ်လီၤ.21  ယကွၢ်ဒံးတၢ်, ဒီးနၢၤတဘိန့ၣ်ဒုးတၢ်ဒီး ပှၤစီဆှံတ ဖၣ်, ဒီးမၤနၢၤအီၤ,
         22  တုၤတၢ်အိၣ်လၢကစၢၤကစၢၤလၢ ပျၢၤလံၤလံၤတဂၤန့ၣ်ဟဲဝဲ, ဒီးတၢ်စံၣ်ညီၣ်ကွီၢ်ဘၣ်တၢ် ပာ်လီၤဝဲလၢတၢ်ထီကတၢၢ်တဂၤ
         အပှၤစီဆှံတဖၣ်အဂီၢ် ဒီးအမုၢ်အလါဘၣ်, ဒီးပှၤစီဆှံတဖၣ်န့ၣ် န့ၢ်ဘၣ်ဘီဧိၤ မုၢ်ဧိၤန့ၣ်လီၤ.23  စံးဝဲဒ်အံၤ, ဆၣ်ဖိကီၢ်ဖိလွံၢ်ဒုတဒုန့ၣ် မ့ၢ်ဘီဧိၤမုၢ်ဧိၤ လွံၢ်မံၤတမံၤလၢဟီၣ်ခိၣ်ချၢလၢအလီၤဆီဝဲဒီးဘီဧိၤမုၢ်ဧိၤ
         ခဲလၢာ်, ဒီးကအီၣ်ကွံာ်ဟီၣ်ခိၣ်ဒီဘ့ၣ်ညါ, ဒီးကယီၢ် တံၢ်အီၤ, ဒီးမၤကၢ်လီၤကလဲတၢ်လီၤ.24  ဒီးနၢၤဆံဆဲၣ်ဘိန့ၣ် မ့ၢ်စီၤပၤဆံဆဲၣ်ဂၤလၢအကအိၣ် ထီၣ်လၢဘီမုၢ်တဘီမုၢ်န့ၣ်အပူၤ, ဒီးအဂၤတဂၤကအိၣ်
         ထီၣ်လၢအလီၢ်ခံ, ဒီးကလီၤဆီဝဲဒီးအခီၣ်ထံးတဖၣ်, ဒီး ကမၤနၢၤစီၤပၤသၢဂၤလီၤ.25  ဒီးကကတိၤတၢ်ကတိၤထီဒါ တၢ်ထီကတၢၢ်တဂၤ, ဒီးကမၤနးမၤဖှီၣ် ပှၤအထီကတၢၢ်တဂၤအပှၤစီဆှံ တ ဖၣ်,
         ဒီးကပာ်အသးလၢအကမၤကဒံကဒါ တၢ်အဆၢ အကတီၢ်, ဒီးတၢ်သိၣ်တၢ်သီလီၤ. ဒီးတၢ်ကဟ့ၣ်လီၤ ကွံာ်အဝဲသ့ၣ်လၢအစုပူၤ
         လၢအကတီၢ်တကတီၢ်, ဒီး အကတီၢ်တဖၣ်, ဒီးဖးဖီအကတီၢ်အဖၢမုၢ်လီၤ.26  ဒီးတၢ်စံၣ်ညီၣ်ကွီၢ်န့ၣ်ကဆ့ၣ်နီၤဝဲ, ဒီးတၢ်ကထုးထီၣ် ကွံာ်အဘီအမုၢ်ဒ်သိး အကမၤလၢာ်ကွံာ်အီၤ,
         ဒီးမၤဟး ဂီၤအီၤလီၤထူလီၤယိာ်လီၤ.27  ဒီးတၢ်ကဟ့ၣ်လီၤဘီဧိၤမုၢ်ဧိၤ, ဒီးပၢတၢ်အလီၢ်, ဒီး ဘီဧိၤမုၢ်ဧိၤအစိအကမီၤ လၢမူခိၣ်ဒီဘ့ၣ်ညါ
         အဖီလာ်, လၢတၢ်ထီကတၢၢ်တဂၤ အပှၤစီဆှံတဖၣ် အပှၤဂီၢ်မုၢ် လီၤ. အဘီအမုၢ်န့ၣ်မ့ၢ်အဘီအမုၢ်အထူအယိာ်,
         ဒီးက ယဲၢ်ဘီမုၢ်ဖိခဲလၢာ် ကမၤအတၢ်ဒီးစူၢ်အီၤလီၤ. ဖဲအံၤမ့ၢ် တၢ်န့ၣ်အကတၢၢ်လီၤ.
         28  တၢ်လၢယၤစီၤဒၤနံးယ့လးအံၤ, ယတၢ်ဆိကမိၣ်န့ၣ်မၤကိၢ်ယသးလီၤ. ဒီးယမဲာ်ဂီၤဂံၢ်ဂီၤ ကးလီၤ. ဘၣ်ဆၣ်ဒီးယပာ်တၢ်တမံၤန့ၣ်လၢယသးကံၢ်
         ပူၤလီၤ.

၈81  စီၤပၤဘ့ၤလၡါစၢ်အနံၣ်သၢနံၣ်တနံၣ်န့ၣ် တၢ်အိၣ်ဖျါ ထီၣ်လၢညါခီလၢ ယၤစီၤဒၤနံးယ့လးအမဲာ်ညါလၢတၢ်
         အိၣ်ဖျါထီၣ်ဝဲလၢအခီၣ်ထံးအလီၢ်ခံန့ၣ်လီၤ.2  ဒီးယထံၣ်ဘၣ်တၢ်လၢညါခီ, ဒီးတၢ်မၤအသးလၢယ ထံၣ်တၢ်န့ၣ်အဖၢမုၢ်ဒီး, ယအိၣ်လၢနူၢ်ရှူၡၣ်အပူၤလၢအ
         အိၣ်ဝဲလၢကီၢ်ဧ့ၤလၣ်အပူၤ, ဒီးယထံၣ်တၢ်လၢညါခီ, ဒီး ယအိၣ်လၢထံမိၢ်ပှၢ်အူလဲၤအနံၤလီၤ.3  ဒီးယကျ့ထီၣ်ယမဲာ်ဒီးယကွၢ်တၢ်, ဒီးကွၢ်ကွၢ်, သိဖါ တဒုဆၢထၢၣ်လၢထံနံၤ, ဒီးအိၣ်ဝဲဒီးအနၢၤခံဘိဒီးအနၢၤ
         ခံဘိန့ၣ်ထီဝဲ, မ့မ့ၢ်အတဘိန့ၣ် ထီန့ၢ်အဝဲတဘိတက့ၢ် လီၤ. ဒီးအထီတက့ၢ်တဘိန့ၣ် ထီၣ်ဝဲလၢအခံကတၢၢ်
         လီၤ.4  ဒီးယထံၣ်သိဖါတဒုန့ၣ် ဘျၢၣ်တၢ်ဆူမုၢ်နုာ်တခီ, ဒီး ဆူကလံၤစိးတခီ, ဒီးဆူကလံၤထံးတခီ, ဒီးဆၣ်ဖိကီၢ်
         ဖိတဆၢထၢၣ်ဘၣ်လၢအမဲာ်ညါနီတဒုဘၣ်. ဒီးတၢ်မၤ ပူၤမၤဖျဲးလၢအစုပူၤတအိၣ်ဘၣ်. ဒီးမၤဒၣ်တၢ်ဖဲအသး,
         ဒီးပာ်ဒိၣ်အသးလီၤ.5  ဒီးယဆိကမိၣ်တၢ်အဖၢမုၢ်ဒီး, ကွၢ်ကွၢ်, မဲာ်တဲးလဲး ဖါတဒုဟဲလၢ မုၢ်နုာ်တခီလၢဟီၣ်ခိၣ်ချၢဒီဘ့ၣ်ညါ,
         ဒီး တထိးဘၣ်ဟီၣ်ခိၣ်ဘၣ်. ဒီးမဲာ်တဲးလဲးတဒုန့ၣ်အိၣ်ဝဲဒီး အနၢၤလီၤဆီလီၤလးတဘိလၢအမဲာ်အဘၢၣ်စၢၤလီၤ.6  ဒီးဟဲဝဲဆူသိဖါတဒုလၢအအိၣ်ဒီးအနၢၤခံဘိ, လၢယ ထံၣ်တ့ၢ်အဆၢထၢၣ်လၢထံနံၤ, ဒီးဃ့ၢ်ဆူအအိၣ်လၢအ
         သးကဲၤထီၣ်အစိအကမီၤလီၤ.7  ဒီးယထံၣ်လၢအဟဲဘူးဒီးသိဖါတဒုအဖၢမုၢ်ဒီး, သး ထီၣ်ဘၣ်အီၤ, ဒီးကျီကွံာ်သိဖါ, ဒီးမၤကၢ်ကွံာ်အနၢၤခံ
         ဘိ, ဒီးသိဖါအဂံၢ်အဘါလၢ အကဆၢထၢၣ်လၢအမဲာ် ညါတအိၣ်ဘၣ်. ဒီးမၤလီၤဃံၤအီၤလၢဟီၣ်ခိၣ်အဖီခိၣ်,
         ဒီးယီၢ်တံၢ်အီၤ, ဒီးတၢ်မၤပူၤမၤဖျဲးသိဖါလၢအစုပူၤ တ အိၣ်ဘၣ်.8  ဒီးမဲာ်တဲးလဲးတဒုန့ၣ်ဒိၣ်ထီၣ်ဒိၣ်ဒိၣ်ကလဲာ်, ဒီးတုၤ အဆူၣ်ထီၣ်ဒီး, အနၢၤဖးဒိၣ်တဘိကၢ်ဝဲ,
         ဒီးနၢၤလီၤဆီ လီၤလးလွံၢ်ဘိထီၣ်ဝဲလၢအလီၢ်လၢ အဒိးဝဲဆူမူခိၣ်အ ကလံၤလွံၢ်ခီန့ၣ်လီၤ.9  ဒီးနၢၤဖိတဘိထီၣ်ဝဲလၢ နၢၤတဘိလၢအကျါန့ၣ်လၢ အဒိၣ်ထီၣ်ဒိၣ်ကဲၣ်ဆိးဆူကလံၤထံးတခီ, ဒီးဆူမုၢ်ထီၣ်
         တခီ, ဒီးဆူတၢ်အဃံအလၤအကီၢ်န့ၣ်လီၤ.10  ဒီးပာ်ဒိၣ်ထီၣ်အသးပၢၢ်လၢ မူခိၣ်အသုးမုၢ်ဂီၢ်မုၢ်, ဒီး တ့ၢ်လီၤကွံာ်တၢ်သုးမုၢ်တနီၤ, ဒီးဆၣ်ဧိၤဖီဧိၤတနီၤလၢ
         ဟီၣ်ခိၣ်အဖီခိၣ်, ဒီးယီၢ်တံၢ်အီၤလီၤ.11  ဒီးပာ်ဒိၣ်အသးလၢ တၢ်သုးမုၢ်ဂီၢ်မုၢ်အခိၣ်အဖီခိၣ်, ဒီးတၢ်ထုးထီၣ်ကွံာ်တၢ်လုၢ်တနံၤဘၣ်တနံၤလၢအီၤ,
         ဒီး အလီၢ်စီဆှံအအိၣ်အဆိးအလီၢ်န့ၣ် လီၤပှီၢ်ဝဲလီၤ.
         12  ဒီး တၢ်ဟ့ၣ်တၢ်သုးမုၢ်လၢအီၤအိၣ်ဒီး လုၢ်တၢ်ပာ်တၢ်တနံၤ ဘၣ်တနံၤ, လၢတၢ်ကမၣ်အဃိ, ဒီးမၤလီၤဃံၤတၢ်မ့ၢ်
         တၢ်တီလၢဟီၣ်ခိၣ်အဖီခိၣ်, ဒီးမၤဝဲဖဲဒၣ်အသး, ဒီးဘီၣ် ထီၣ်ညီထီၣ်ဝဲလီၤ.13  ဒီးယနၢ်ဟူတၢ်စီဆှံတဂၤကတိၤတၢ်, ဒီးတၢ်စီဆှံတ ဂၤစံးဘၣ်မတၤတဂၤလၢအကတိၤတၢ်န့ၣ်, တၢ်ထံၣ်တၢ်
         လၢညါခီ, တၢ်လုၢ်တၢ်ပာ်တနံၤဘၣ်တနံၤ, ဒီးတၢ်က မၣ်လၢအမၤအိၣ်သယုၢ်တၢ်ဒ်သိးကဟ့ၣ်လီၤတၢ်အလီၢ်
         စီဆှံဒီးတၢ်သုးမုၢ်ဂီၢ်မုၢ်လၢ တၢ်ကယီၢ်တံၢ်အီၤအဂီၢ်န့ၣ် မ့ၢ်အဆံးယံာ်လဲၣ်.14  ဒီးအဝဲဒၣ်စံးဘၣ်ယၤ, တုၤလီၤလၢမုၢ်ဟါမုၢ်ဂီၤခံက ထိသၢကယၤလီၤ. တုၤနုၤတစုတၢ်ကပာ်တီတၢ်အလီၢ်
         စီဆှံန့ၣ်လီၤ.15  ဒီးဖဲယၤစီၤဒၤနံးယ့လး ထံၣ်တၢ်လၢညါခီ အဖၢမုၢ် ဒီး, ယဃုအဒိၣ်အယိာ်, ဒီးကွၢ်ကွၢ်, တၢ်မၤအသးလၢ
         တၢ်ဆၢထၢၣ်လၢယမဲာ်ညါတဂၤဖျါဝဲ ဒ်ပှၤကညီအသိး န့ၣ်လီၤ.16  ဒီးယနၢ်ဟူ ပှၤကညီအကလုၢ်လၢ အူလဲၤအနံၤအ ဘၢၣ်စၢၤ, ဒီးကိးထီၣ်တၢ်ဒီးစံးဝဲဒၣ်, ကၤဘြံၤအ့လးဧၢ,
         ဒုးနၢ်ပၢၢ်ပှၤတဂၤအံၤလၢ တၢ်ထံၣ်တၢ်လၢညါခီန့ၣ်တ က့ၢ်.17  ဒီးဟဲဘူးဝဲဖဲယဆၢထၢၣ်, ဒီးတုၤအဟဲဒီး, ယပျံၤတၢ်, ဒီးယထိၣ်လီၤဃံၤ အီထီလာ်ယသးလီၤ. ဒီးအဝဲဒၣ်စံး
         ဘၣ်ယၤ, နၢ်ပၢၢ်လၢ်တက့ၢ်, ပှၤကညီဖိခွါဧၢ. တၢ်ထံၣ် တၢ်လၢညါခီအံၤ အိၣ်ဝဲလၢတၢ်အကတၢၢ်အဆၢအက
         တီၢ်အဂီၢ်န့ၣ်တိၢ်န့ၢ်တက့ၢ်.18  ဒီးလၢအကတိၤတၢ်ဒီးယၤအဖၢမုၢ်ဒီး, ယမံသပ့ၤအီ ထီလာ်လၢဟီၣ်ခိၣ်အဖီခိၣ်, ဒီးထိးဘၣ်ယၤ, ဒီးဒုးဆၢ
         ထၢၣ်ယၤထူၣ်ကလာ်လီၤ.19  ဒီးစံးဝဲဒၣ်, ကွၢ်ကွၢ်, ယကဘိးဘၣ်သ့ၣ်ညါနၤလၢ တၢ်လၢအကမၤအသးလၢ တၢ်သးဒိၣ်ထီၣ်အကတၢၢ် လီၤ.
         အဂ့ၢ်ဒ်အံၤ, အကတၢၢ်န့ၣ်သ့ၣ်ဆၢဖးကတီၢ်လီၤ.20  သိဖါအိၣ်ဒီးအနၢၤခံဘိလၢနထံၣ်တဒုန့ၣ် မ့ၢ်မၤဒဲဒီး ပၤရၣ်အစီၤပၤတဖၣ်လီၤ.21  ဒီးမဲာ်တဲးလဲးဖါတဒုန့ၣ်မ့ၢ်ယၤဝၣ်အစီၤပၤ, ဒီးနၢၤဖး ဒိၣ်တဘိလၢအအိၣ်ဝဲလၢအမဲာ်အဘၢၣ်စၢၤန့ၣ်
         မ့ၢ်စီၤပၤ အခီၣ်ထံးတဂၤလီၤ.22  ဒီးနၢၤတဘိလၢအကၢ်ဝဲ, ဒီးအနၢၤလွံၢ်ဘိထီၣ်ဝဲလၢ အလီၢ်န့ၣ်မ့ၢ်ဘီမုၢ်လွံၢ်ဘီမုၢ် လၢအကအိၣ်ထီၣ်ဝဲလၢပှၤ
         တကလုာ်အကျါန့ၣ်လီၤ. ဘၣ်ဆၣ်ဒီးတအိၣ်ဘၣ်ဒီးအ စိအကမီၤဘၣ်.23  ဒီးအဘီအမုၢ်အကတၢၢ်အဆၢအကတီၢ်န့ၣ် တုၤပှၤ မၤကမၣ်တၢ်ဖိမၤပှဲၤတၢ်ဒီး, စီၤပၤအိၣ်ဒီးအမဲာ်ဒူ,
         ဒီး ကူၣ်လီတၢ်သ့တဂၤ, ကအိၣ်ထီၣ်ဝဲလီၤ.24  ဒီးအစိအကမီၤကဆူၣ်ထီၣ်ဝဲ ဘၣ်ဆၣ်ဒီး, တမ့ၢ် ဘၣ်လၢအစိအကမီၤဒၣ်ဝဲဘၣ်, ဒီးကမၤဟးဂီၤလီၤဆီ ဒၣ်တၢ်,
         ဒီးဘီၣ်ထီၣ်ညီထီၣ်, ဒီးမၤဖဲဒၣ်အသး, ဒီးမၤ ဟးဂီၤပှၤအစိဒိၣ်အကမီၤဒိၣ်တဖၣ်, ဒီးပှၤစီဆှံအပှၤဂီၢ်
         မုၢ်လီၤ.25  ဒီးမ့ၢ်အမၤဝဲဒီးတၢ်ကူၣ်သ့သတးဒီး, လီတၢ်ကဘီၣ် ထီၣ်ညီထီၣ်လၢအစုပူၤ, ဒီးကပာ်ဒိၣ်အသးလၢ အသး
         ကံၢ်ပူၤ, ဒီးကမၤဟးဂီၤပှၤအါဂၤလၢအတၢ်ဃူတၢ်ဖိးအ ပူၤလီၤ. ဒီးကဆၢထၢၣ်ထီဒါပဒိၣ်ဖးဒိၣ်တဖၣ်အပဒိၣ်ဖး
         ဒိၣ်တဂၤ, ဒီးပှၤအစုတအိၣ်ဘၣ်ဒီး, ကတုၤလၢတၢ်ဟး ဂီၤလီၤ.26  ဒီးတၢ်ထံၣ်တၢ်လၢညါခီ လၢမုၢ်ဟါဒီး လၢမုၢ်ဂီၤလၢ တၢ်စံၣ်တဲၤတဲလီၤဝဲန့ၣ် မ့ၢ်အမ့ၢ်အတီလီၤ.
         စဲဃာ်ပနီၣ် တၢ်ထံၣ်လၢညါခီန့ၣ်တက့ၢ်. အဂ့ၢ်ဒ်အံၤ, အိၣ်ဝဲလၢ အါနံၤအါသီအဂီၢ်လီၤ.27  ဒီးယဲဒၣ်, စီၤဒၤနံးယ့လးတဂၤအံၤ ယသးလီၤဘှါ, ဒီးယဆါထီၣ်လၢ မုၢ်နံၤတဖၣ်လီၤ. လၢခံက့ၤဒီးယဂဲၤ
         ဆၢထၢၣ်, ဒီးမၤစီၤပၤအတၢ်, ဒီးယသးကတုၤလၢတၢ် ထံၣ်တၢ်လၢညါခီအဃိ, ဒီးပှၤအနၢ်တပၢၢ်ဘၣ်ဝဲနီတဂၤ
         ဘၣ်.

၉91  ပှၤမၤဒဲဖိအချံအသၣ်စီၤအဃၤၡဝ့ရိၣ်အဖိခွါ စီၤဒၤရ ယါဝ့ၣ်အနံၣ်ခီၣ်ထံးလၢအကဲထီၣ် ပှၤက့ၤစ့းဖိအဘီမုၢ်
         အစီၤပၤန့ၣ်,
         2  လၢအကဲစီၤပၤအနံၣ်ခီၣ်ထံးန့ၣ်ယၤ, စီၤ ဒၤနံးယ့လးအံၤ, ယနၢ်ပၢၢ်နံၣ်အတၢ်ဂံၢ်လၢ ယွၤအက လုၢ်လၢအဘၣ်ဝံယံးရမံယၤ
         လၢလံာ်ဧိၤလဲၢ်ဧိၤ, လၢအ ကမၤပှဲၤထီၣ်ယရူၤၡလ့ၣ် အတၢ်အိၣ်သယုၢ်အနံၣ်နွံဆံ, လီၤ.3  ဒီးယဒိးယမဲာ်ဆူကစၢ်ယွၤအအိၣ် ဒ်သိးယကဃုတၢ် လၢတၢ်ဂုာ်ဘါထုကဖၣ်ဒီးတၢ်ဃ့ကညး, အိၣ်ဒီးတၢ်ဒုၣ်
         တၢ်အီၣ်, ဒီးထၢၣ်အတၢ်ကံးညာ်ဒီးဖၣ်ဆါလီၤ.4  ဒီးယဘါထုကဖၣ်ယွၤယကစၢ်, ဒီးယတဲလီၤကျဲၤလီၤ တၢ်, ဒီးယစံး, အၣ်, တၢ်ဒိၣ်တၢ်ထီ, တၢ်လီၤလိၢ်လီၤ
         လးအကစၢ်လၢအတိၢ်န့ၢ်တၢ်အၢၣ်လီၤအီလီၤ, ဒီးတၢ် ဘျုးတၢ်ဖှိၣ်လၢပှၤလၢအအဲၣ်အီၤ, ဒီးပှၤလၢအတိၢ်န့ၢ်အ
         တၢ်မၤလိာ်တဖၣ်အဂီၢ်တဂၤ, ကစၢ်ဧၢ,
         5  ပမၤကမၣ် လံတၢ်, ဒီးပမၤလံတၢ်ဒဲးဘး, ဒီးပမၤအၢလံ, ဒီးပပူ ထီၣ်လံ, ဒီးပဃၣ်ကွံာ်လံပသးလၢနတၢ်မၤလိာ်,
         ဒီးန တၢ်သိၣ်တၢ်သီ,
         6  ဒီးပတဒိကနၣ်ဘၣ်နခ့နပှၤ, ဝံတ ဖၣ်အကလုၢ်လၢအကတိၤတၢ်လၢနမံၤလၢပစီၤပၤ, ဒီးပ ပဒိၣ်ဖးဒိၣ်, ဒီးပပၢ်,
         ဒီးပှၤကီၢ်ဖိခဲလၢာ်န့ၣ်ဘၣ်.7  ကစၢ်ဧၢ, တၢ်တီတၢ်လိၤအိၣ်ဝဲဒီးနၤလီၤ. မ့မ့ၢ်တၢ် မဲာ်ဆှးအိၣ်ဝဲဒီးပှၤ ဒ်လၢမုၢ်မဆါတနံၤအံၤအသိး,
         ယူ ဒၤအပှၤကညီ, ဒီးပှၤယရူၤၡလ့ၣ်ဖိ, ဒီးပှၤအံၣ်စရ့လးဖိ ခဲလၢာ်, ဒီးပှၤလၢအဘူး, ဒီးပှၤလၢအယံၤ,
         လၢကီၢ်ခဲ လၢာ်အပူၤဖဲနဟီထီၣ်ကွံာ်အီၤ လၢအတၢ်ကမၣ်အဃိ လၢအမၤကမၣ်နၤလီၤ.8  ကစၢ်ဧၢ, တၢ်မဲာ်ဆှးအိၣ်ဒီးပှၤ, ပစီၤပၤ, ဒီးပပဒိၣ် ဖးဒိၣ်, ဒီးပပၢ်သ့ၣ်တဖၣ်လၢပမၤကမၣ်နၤအဃိလီၤ.9  တၢ်သူၣ်ကညီၤ တၢ်သးကညီၤ, ဒီးတၢ်မၤပူၤမၤဖျဲး တၢ်တဖၣ်န့ၣ်အိၣ်ဒီးယွၤပကစၢ်လီၤ. အဂ့ၢ်ဒ်အံၤ,
         ပမၤ ကမၣ်ဘၣ်လံအီၤလီၤ.10  ဒီးပတဒိကနၣ်ဘၣ် ယွၤပကစၢ်အကလုၢ်ဒ်သိးပက လဲၤတၢ်လၢအတၢ်သိၣ်တၢ်သီအပူၤ လၢအပာ်လီၤဝဲလၢ ပမဲာ်ညါလၢအခ့အပှၤ,
         ဝံတဖၣ်အစုပူၤဘၣ်.
         11  ဒီးပှၤ အံၣ်စရ့လးဖိခဲလၢာ်လုၣ်သ့ၣ်ခါပတာ်လံနတၢ်သိၣ်တၢ် သီ, ဒီးဃၣ်ကွံာ်အသးဒ်သိးအသုတဒိကနၣ်နကလုၢ်တ
         ဂ့ၤလီၤ. ဒီးနဒုးဘၣ်လံပှၤလၢတၢ်ဆိၣ်အၢ, တၢ်ဆိၣ်လၢ အကွဲးအသးလၢယွၤအခ့အပှၤ စီၤမိၤရှ့အတၢ်သိၣ်တၢ်
         သီအပူၤလီၤ. အဂ့ၢ်ဒ်အံၤ, ပမၤကမၣ်လံအီၤလံလီၤ.12  ဒီးမၤကျၢၤလံ အတၢ်ကတိၤလၢအကတိၤတၢ်ထီဒါ ပှၤဒီးထီဒါပပှၤစံၣ်ညီၣ်ကွီၢ် လၢအစံၣ်ညီၣ်ပှၤဒီးဒုးဘၣ်
         လံပှၤလၢတၢ်အၢဖးဒိၣ်လံ, တုၤတၢ်တမၤဘၣ်အသးလၢ မူခိၣ်ဒီဘ့ၣ်ညါအဖီလာ် ဒ်တၢ်မၤအသးလၢယရူၤၡလ့ၣ်
         အသိးန့ၣ်ဘၣ်.13  ဒ်တၢ်ကွဲးအသးလၢ စီၤမိၤရှ့အတၢ်သိၣ်တၢ်သီအသိး န့ၣ်တၢ်အၢခဲလၢာ်အံၤဘၣ်ပှၤလီၤ. ဘၣ်ဆၣ်ဒီးပတဃ့
         ကညးတၢ်လၢယွၤပကစၢ်အမဲာ်ညါ ဒ်သိးပကဃၣ်ကွံာ် ပသးလၢပတၢ်အၢ, ဒီးနၢ်ပၢၢ်နတၢ်မ့ၢ်တၢ်တီန့ၣ်ဘၣ်.14  မၤသးဒ်န့ၣ်ဒီး ယွၤပၢၤတၢ်အၢန့ၣ်, ဒီးဒုးဘၣ်ပှၤလၢ အီၤလီၤ. အဂ့ၢ်ဒ်အံၤ, ယွၤပကစၢ်တီဝဲလၢအတၢ်မၤခဲ
         လၢာ်အပူၤလၢအမၤဝဲလီၤ. အဂ့ၢ်ဒ်အံၤ, ပတဒိကနၣ် ဘၣ်အကလုၢ်ဘၣ်.15  ဒီးခဲကနံၣ်အံၤယွၤပကစၢ်လၢ အဒုးဟးထီၣ် နပှၤဂီၢ် မုၢ်လၢကီၢ်အဲၤကူပတူးအပူၤလၢအစုဆူၣ်, ဒီးမၤန့ၢ်အ
         မံၤလၢနဂီၢ်ဒ်လၢမုၢ်မဆါတနံၤအံၤအသိးတဂၤဧၢ, ပမၤ ကမၣ်ဘၣ်လံတၢ်လံ, ပမၤအၢလံတၢ်လံ.16  ကစၢ်ဧၢ, ဒ်နတၢ်တီတၢ်လိၤခဲလၢာ်အသိးန့ၣ် ဃၣ် ကွံာ်နသးထီၣ်ဒီးနသးကဲၤထီၣ်လၢနဝ့ၢ်ယရူၤၡလ့ၣ်,
         န ကစၢၢ်စီဆှံအအိၣ်န့ၣ်တက့ၢ်. အဂ့ၢ်ဒ်အံၤ, လၢပတၢ်က မၣ်အဃိ, ဒီးလၢပပၢ်အတၢ်အၢအဃိ, ယရူၤၡလ့ၣ်ဒီး
         နပှၤဂီၢ်မုၢ်ကဲထီၣ်တၢ်ဒုၣ်ဒွဲၣ်အလီၢ် လၢကယဲၢ်ပှၤလၢအ အိၣ်ဝးတရံးပှၤအမဲာ်ညါလီၤ.17  ဒီးခဲကနံၣ်အံၤ, ပကစၢ်ဧၢ, ကနၣ်နခ့နပှၤအတၢ်ထု ကဖၣ်, ဒီးအတၢ်ဃ့ကညးဒီးဒုးကပီၤဘၣ်နမဲာ်လၢနလီၢ်
         စီဆှံလၢအအိၣ်သယုၢ်, လၢကစၢ်အဃိန့ၣ်တက့ၢ်.18  ယကစၢ်ဧၢ, ဒိးနူၤဒိးနၢ်, ဒီးကနၣ်တၢ်, အိးထီၣ်န မဲာ်, ဒီးကွၢ်ပတၢ်အိၣ်သယုၢ်တဖၣ်, ဒီးဝ့ၢ်တဖျၢၣ်လၢ
         တၢ်ယုၢ်အမံၤဒ်သိးနမံၤန့ၣ်တက့ၢ်. အဂ့ၢ်ဒ်အံၤ, တမ့ၢ် ဘၣ်ပဃ့ကညးတၢ်လၢနမဲာ်ညါလၢ ပတၢ်တီတၢ်လိၤ
         အဃိဘၣ်, မ့ၢ်လၢနဘျုးဒိၣ်နဖှိၣ်အါအဃိလီၤ.19  ကစၢ်ဧၢ, ကနၣ်တၢ်တက့ၢ်, ကစၢ်ဧၢ, ပျၢ်တၢ်တ က့ၢ်. ကစၢ်ဧၢ, ကနၣ်တၢ်ဒီးမၤတၢ်တက့ၢ်. လၢနဃိ
         ဒၣ်နဲသုးနံၤသုးသီတဂ့ၤ, ယကစၢ်ဧၢ, အဂ့ၢ်ဒ်အံၤ, တၢ် ယုၢ်နဝ့ၢ်ဒီးနပှၤဂီၢ်မုၢ်အမံၤဒ်သိးဒီးနမံၤလီၤ.20  ဒီးယကတိၤတၢ်, ဒီးဘါထုကဖၣ်တၢ်, ဒီးတဲလီၤကျဲၤ လီၤယတၢ်ဒဲးဘး, ဒီးယပှၤဂီၢ်မုၢ်အံၣ်စရ့လး
         အတၢ်ဒဲး ဘး, ဒီးပာ်ယတၢ်ဃ့ကညးလၢ ယွၤယကစၢ်အမဲာ်ညါ လၢယကစၢ်အကစၢၢ်စီဆှံအဂီၢ်အဖၢမုၢ်ဒီး,
         21  ယဘါထု ကဖၣ်တၢ်အဖၢမုၢ်ဒၣ်လဲာ်, ပှၤကညီကၤဘြံၤအ့လးတ ဂၤလၢယထံၣ်တ့ၢ်လၢယတၢ်ထံၣ်လၢညါခီ လၢအခီၣ်
         ထံးန့ၣ် တၢ်ဒုးဟဲအီၤချ့ချ့သတးဒီး, လၢပှၤမၤဘူၣ်တၢ် လၢမုၢ်ဟါအကတီၢ်န့ၣ်သုးဘူးအသးဆူယအိၣ်လီၤ.22  ဒီးသိၣ်က့ၤသီက့ၤယၤ, ဒီးကတိၤတၢ်ဒီးယၤ, ဒီးစံးဝဲ ဒၣ်, စီၤဒၤနံးယ့လးဧၢ, ယဟဲထီၣ်ဒ်သိးယကသိၣ်လိ
         နၤလၢတၢ်ကူၣ်တၢ်ဆးလီၤ.23  လၢနဃ့ကညးတၢ်အခီၣ်ထံးန့ၣ် တၢ်အကလုၢ်လီၤ, ဒီးယဟဲစံးဘၣ်တဲဘၣ်နၤလီၤ. အဂ့ၢ်ဒ်အံၤ, နဘၣ်တၢ်
         အဲၣ်နၤဒိၣ်မးလီၤ. မၤသးဒ်န့ၣ်ဒီးတိၢ်န့ၢ်တၢ်အကလုၢ်ဒီး နၢ်ပၢၢ်တၢ်ထံၣ်လၢညါခီန့ၣ်တက့ၢ်.24  တၢ်နွံအဘျီနွံဆံပာ်အသးလၢနပှၤဂီၢ်မုၢ်ဒီး နဝ့ၢ်စီဆှံ အဂီၢ်ဒ်သိးအကမၤလၢာ်တၢ်ကမၣ်, ဒီးမၤကတၢၢ်တၢ်ဒဲး
         ဘး, ဒီးမၤပူၤမၤဖျဲးတၢ်လၢတၢ်အၢအဂီၢ်, ဒီးဒုးဟဲနုာ် တၢ်တီတၢ်လိၤအထူအယိာ်ဒီး စဲဃာ်ပနီၣ်တၢ်ထံၣ်လၢ
         ညါခီ, ဒီးတၢ်ကတိၤလၢဝံအကျိာ်, ဒီးဖှူတၢ်အလီၢ်စီဆှံ ကတၢၢ်န့ၣ်လီၤ.25  သ့ၣ်ညါဒီးနၢ်ပၢၢ်တၢ်တက့ၢ်, လၢတၢ်မၤလိာ် လဲၤ ထီၣ်ဒ်သိးပှၤကမၤသီထီၣ်က့ၤယရူၤၡလ့ၣ် ပၢၢ်လၢပှၤဒိး
         ဖှူအသးတၢ်အခိၣ်တဂၤန့ၣ်မ့ၢ်တၢ်နွံအဘျီနွံဘျီ, ဒီးတၢ် အနွံအဘျီဃုဆံခံဘျီန့ၣ်တၢ်ကမၤက့ၤအကျဲ,
         ဒီးအခိၣ် ဒူလၢအဆၢကတီၢ်ဘၣ်ကိၢ်ဘၣ်ဂီၤအပူၤလီၤ.26  ဒီးလၢတၢ်နွံ အဘျီဃုဆံဒီးခံဘျီအလီၢ်ခံန့ၣ် ပှၤဒိးဖှူ အသးတဂၤကဘၣ်တၢ်ဒီၣ်တဲာ်ကွံာ်အီၤ,
         တမ့ၢ်ဘၣ်လၢ အဂီၢ်ဒၣ်ဝဲဘၣ်, ဒီးတၢ်အခိၣ်အပှၤဂီၢ်မုၢ်လၢအကဟဲတ ဖၣ်န့ၣ်ကမၤဟးဂီၤဝ့ၢ်န့ၣ်,
         ဒီးတၢ်အလီၢ်စီဆှံလီၤ. ဘၣ် ဆၣ်ဒီးအကတၢၢ်န့ၣ်ကအိၣ်ဝဲဒီးတၢ်လုၣ်ဘၢတၢ်, ဒီးဒုး တၢ်ကအိၣ်တုၤအကတၢၢ်,
         တၢ်အိၣ်သယုၢ်လၢတၢ်တိာ် ပာ်အီၤန့ၣ်ကအိၣ်လီၤ.27  ဒီးကမၤတၢ်အၢၣ်လီၤအီလီၤဂၢၢ်ဂၢၢ်ကျၢၤကျၢၤ ဒီးပှၤ အါဂၤလၢတၢ်တနွံအတီၢ်ပူၤ, ဒီးလၢဖးဖီတၢ်တနွံန့ၣ်က
         ဒုးဆိတ့ၢ်တၢ်လုၢ်ဒီး တၢ်မၤဘူၣ်, ဒီးတၢ်မၤသယုၢ်တၢ် န့ၣ်ကအိၣ်ဝဲလၢတၢ်အိၣ်ဒီးအဒံးဆ့လၢ တၢ်သးဘၣ်အၢ
         အီၤအဖီခိၣ်, ဒီးတၢ်လၢတၢ်တိာ်ဝဲန့ၣ် ကလူလီၤအသး လၢတၢ်လၢအကဟးဂီၤအဖီခိၣ်, တုၤလၢတၢ်ဟးဂီၤလီၤ.

၁၀101  ပၤရၣ်အစီၤပၤကိရ့ၣ်အနံၣ်သၢနံၣ်တနံၣ်န့ၣ် တၢ်လီၣ် ဖျါတၢ်ကတိၤလၢစီၤဒၤနံးယ့လး လၢအမံၤမ့ၢ်ဘ့ၤလးတ
         ၡါစၢ်, ဒီးတၢ်ကတိၤန့ၣ်မ့ၢ်အမ့ၢ်အတီ, ဒီးတၢ်ဒုးတၢ် ယၤန့ၣ်မ့ၢ်အဒိၣ်, ဒီးအနၢ်ပၢၢ်တၢ်ကတိၤန့ၣ်လီၤ.
         ဒီးအ နၢ်ပၢၢ်တၢ်ထံၣ်တၢ်လၢညါခီလီၤ.2  တၢ်လၢမုၢ်နံၤတဖၣ်န့ၣ် ယၤစီၤဒၤနံးယ့လးအံၤ, ယ သူၣ်အုးယသးအုးသၢနွံညါလီၤ.3  ယတအီၣ်ဘၣ် ကိၣ်လၢအဝံၣ်ဘၣ်, ဒီးတၢ်ညၣ်ဒီး စပံးထံတဟဲနုာ်လၢယထးခိၣ်ဘၣ်, ဒီးယတဖှူဘၣ်ယ သးတုၤသၢနွံညါပှဲၤထီၣ်လီၤ.4  ဒီးလၢလါခီၣ်ထံး, လါထီၣ်ခံဆံလွံၢ်နံၤတနံၤန့ၣ် ယ အိၣ်လၢထံမိၢ်ပှၢ်အနံၤလၢအမ့ၢ်ဃံးဒက့လးလီၤ.5  ဒီးယကျ့ထီၣ်ယမဲာ်ဒီး ယကွၢ်တၢ်ဒီးကွၢ်ကွၢ်, ပှၤက ညီတဂၤကူသိးလၢဖှီဝါကဆှၣ်, ဒီးအယီၢ်ဒ့ကံၢ်တူာ်အ
         သးဒီးထူအူဖစး,
         6  ဒီးအကစၢ်မၤသးဒ်တၢ်မျၢ်ဘီဟ့အ သိး, ဒီးအမဲာ်ဖျါဝဲဒ်လီဝၢ်အဒံးအသိး, ဒီးအမဲာ်သၣ်မၤ သးဒ်မ့ၣ်အူဒၢ
         ကဲၤကပီၤတဖၣ်အသိး, ဒီးအစုဒီးအခီၣ် ဖျါဝဲမၤသးဒ်တိၢ်ဘီတြူာ်အသးဒီး အတၢ်ကတိၤအက လုၢ်မၤသးဒ်ပှၤဂီၢ်မုၢ်အကိးပသူတၢ်အသိးန့ၣ်လီၤ.7  ဒီးယၤစီၤဒၤနံးယ့လးအံၤ ယထံၣ်တၢ်လၢညါခီတဂၤ ဃီလီၤ. ဒီးပှၤအိၣ်ဝဲဒီးယၤတဖၣ်န့ၣ် တထံၣ်ဘၣ်တၢ်
         ထံၣ်လၢညါခီဘၣ်. မ့ၢ်အဘၣ်ပျံၤဘၣ်ဖုးကနိးကစုာ်ဒိၣ် မး, ဒီးဃ့ၢ်ဝဲဒ်သိးအကပာ်ခူသူၣ်အသးလီၤ.8  ဒီးယဲဒၣ်ယအိၣ်လီၤတဲာ်တဂၤဃီ, ဒီးယထံၣ်တၢ်ထံၣ် လၢညါခီဖးဒိၣ်, ဒီးယဂံၢ်ယဘါတအိၣ်လီၤတဲာ်ဘၣ်လၢ
         ယပူၤဘၣ်. အဂ့ၢ်ဒ်အံၤ, ယဃံယလၤကဲထီၣ်ဒ်တၢ်အုၣ် သံအသိး, ဒီးယဂံၢ်ယဘါတအိၣ်လၢၤဘၣ်.9  ဒီးယနၢ်ဟူအတၢ်ကတိၤတဖၣ်အသီၣ်, ဒီးဖဲယနၢ်ဟူ အတၢ်ကတိၤတဖၣ်အသီၣ်ဒီး, ယမံသပ့ၤအီထီလာ်, ဒီး
         ယမဲာ်ကျးလီၤအသးလၢဟီၣ်ခိၣ်အဖီခိၣ်လီၤ.10  ဒီးကွၢ်ကွၢ်, တၢ်အစုထိးယၤလၢ အဒုးဆၢထၢၣ်ယၤ လၢယခီၣ်လ့ၢ်ခိၣ်, ဒီးယစုညါသးလီၤ.11  ဒီးစံးဘၣ်ယၤ, ပှၤလၢအဘၣ်တၢ်အဲၣ်အီၤတဂၤ, စီၤ ဒၤနံးယ့လးဧၢ, နၢ်ပၢၢ်တၢ်ကတိၤလၢယကတိၤတၢ်ဒီး
         နၤ, ဒီးဆၢထၢၣ်ထူၣ်ကလာ်တက့ၢ်. အဂ့ၢ်ဒ်အံၤ, ခဲက နံၣ်အံၤတၢ်မၢလီၤယၤဆူနအိၣ်လီၤ. ဒီးတုၤအကတိၤတၢ်
         ကတိၤန့ၣ်ဒီးယၤဒီး, ယဆၢထၢၣ်, ဒီးယကနိးကစုာ်လီၤ.12  ဒီးစံးဘၣ်ယၤ, စီၤဒၤနံးယ့လးဧၢ, ပျံၤတၢ်တဂ့ၤ. အဂ့ၢ် ဒ်အံၤ, လၢမုၢ်အခီၣ်ထံးလံၤလံၤလၢနပာ်နသးလၢနက
         နၢ်ပၢၢ်တၢ်ဒီးဆီၣ်လီၤနသးလၢနကစၢ်အမဲာ်ညါဒီး, တၢ် ကနၣ်နတၢ်ကတိၤ, ဒီးယဟဲလၢ နတၢ်ကတိၤအဃိ လီၤ.
         13  ဒီးပၤရၣ်အဘီအမုၢ်အခိၣ်တြီယၤခံဆံတနံၤ, ဒီး ယအိၣ်လီၤတဲာ်ဖဲန့ၣ်ဒီးပၤရၣ်အစီၤပၤတဖၣ်န့ၣ်လီၤ.14  ဒီးယဟဲဘိးဘၣ်သ့ၣ်ညါနၤလၢ တၢ်လၢအကဘၣ်န ပှၤဂီၢ်မုၢ်လၢ မုၢ်နံၤကတၢၢ်တဖၣ်န့ၣ်လီၤ. အဂ့ၢ်ဒ်အံၤ,
         တၢ်ထံၣ်တၢ်လၢညါခီအိၣ်ဒံးလၢမုၢ်နံၤတဖၣ်အဂီၢ်လီၤ.15  ဒီးကတိၤတၢ်ကတိၤတဖၣ် ဒ်န့ၣ်ဒီးယၤ အဖၢမုၢ်ဒီး, ယပာ်ယမဲာ်လၢဟီၣ်ခိၣ်အဖီခိၣ်, ဒီးယအိၣ်ဘှီၣ်ကလာ်
         လီၤ.16  ဒီးကွၢ်ကွၢ်, တၢ်ဖျါဝဲဒ်ပှၤကညီအဖိခွါတဂၤ ထိးယ ပျုၤဒီးယအဲးထီၣ်ယထးခိၣ်, ဒီးယကတိၤတၢ်,
         ဒီးယစံး ဘၣ်ပှၤလၢအဆၢထၢၣ်လၢယမဲာ်ညါ, ယကစၢ်ဧၢ, ယ တၢ်သးအုးဘၣ်လံယၤ, ဒီးယဂံၢ်ယဘါတအိၣ်လၢၤဘၣ်
         လၢတၢ်ထံၣ်လၢညါခီအဃိလီၤ.17  ဒီးယကစၢ်အခ့အပှၤတဂၤအံၤ ကတိၤတၢ်ဒီးယက စၢ်တဂၤအံၤဒ်လဲၣ်. ဒီးတၢ်လၢယၤအံၤ, တၢ်ဂံၢ်တၢ်ဘါ တအိၣ်လၢၤဘၣ်လၢယပူၤဘၣ်,
         ဒီးယသါတအိၣ်လၢၤ ဘၣ်လၢယပူၤဘၣ်.18  ဒီးတၢ်အိၣ်ဒီး ပှၤကညီအက့ၢ်အဂီၤတဂၤ ထိးကဒီး ယၤ, ဒီးဒုးဆူၣ်ထီၣ်ယၤ,
         19  ဒီးစံးဝဲဒၣ်, ပှၤလၢအဘၣ် တၢ်အဲၣ်အီၤတဂၤဧၢ, ပျံၤတၢ်တဂ့ၤ, မ်နဘၣ်တၢ်ဃူတၢ် ဖိးတက့ၢ်. အိၣ်ဒီးနဂံၢ်နဘါ,
         အိၣ်ဒီးနဂံၢ်နဘါတက့ၢ်. ဒီးကတိၤဝဲဒီးယၤအဖၢမုၢ်ဒီး ယဂံၢ်ယဘါဆူၣ်ထီၣ်, ဒီး ယစံး, မ်ယကစၢ်ကကတိၤတၢ်တက့ၢ်.
         အဂ့ၢ်ဒ်အံၤ, န ဒုးဆူၣ်ထီၣ်ယၤလီၤ.20  ဒီးစံးဝဲဒၣ်, ယဟဲမ့ၢ်အဘၣ်မနုၤလဲၣ်န့ၣ် နသ့ၣ်ညါ စ့ၢ်ကီးဧါ. ဒီးခဲကနံၣ်အံၤယဘၣ်က့ၤကဒါက့ၤဒီးဒုးတၢ်
         ဒီးပၤရၣ်အခိၣ်, ဒီးယကဟးထီၣ်, ဒီးကွၢ်ကွၢ်, ယၤဝၣ် အခိၣ်ကဟဲလီၤ.
         21  ဘၣ်ဆၣ်ဒီးယကစံးဘၣ်နၤလၢတၢ် လၢအကွဲးအသးလၢတၢ်မ့ၢ်တၢ်တီအလံာ်ပူၤလီၤ. ဒီးမ့ တမ့ၢ်သုးခိၣ်မံၤက့လးတဂၤန့ၣ်
         မၤဃုာ်ဒီးယၤလၢတၢ် အံၤတမံၤဘၣ်ဒီးပှၤတအိၣ်ဘၣ်နီတဂၤဘၣ်.

၁၁111  ဒီးလၢပှၤမၤဒဲဖိစီၤဒၤရယါဝ့ၣ် အနံၣ်ခီၣ်ထံးတနံၣ်န့ၣ် ယဆၢထၢၣ်ဒ်သိး ယကဒုးဆူၣ်ထီၣ်အီၤ, ဒီးမၤဂၢၢ်မၤ
         ကျၢၤအီၤလီၤ.2  ဒီးခဲကနံၣ်အံၤယကဒုးနဲၣ်နၤလၢ တၢ်မ့ၢ်တၢ်တီလီၤ. ကွၢ်ကွၢ်, ပၤရၣ်အစီၤပၤသၢဂၤကဆၢထၢၣ်ဒံး,
         ဒီးပှၤ လွံၢ်ဂၤတဂၤန့ၣ်ကထူးထီၣ်တီၤထီၣ် ဒိၣ်န့ၢ်အဝဲသ့ၣ်ခဲ လၢာ်တက့ၢ်လီၤ. ဒီးတုၤအဂံၢ်အဘါဆူၣ်ထီၣ်လၢအတၢ်
         ထူးတၢ်တီၤအဃိဒီး, ကထိၣ်ဂဲၤတၢ်ခဲလၢာ်ထီဒါယၤဝၣ် အဘီအမုၢ်လီၤ.3  ဒီးစီၤပၤဖးဒိၣ်တဂၤ ကဆၢထၢၣ်လၢအကကဲ စီၤပၤ လၢတၢ်ပၢအလီၢ်ဖးလဲၢ် အဖီခိၣ်, ဒီးကမၤဖဲဒၣ်အသး
         လီၤ.4  ဒီးတုၤအဆၢထၢၣ်ဒီး, အဘီအမုၢ်ကကၢ်ဝဲ, ဒီးကလီၤ မုၢ်လီၤဖးဆူ မူခိၣ်အကလံၤလွံၢ်ခီ, ဒီးတမ့ၢ်ဘၣ်လၢအ
         စၢၤအသွဲၣ်အဂီၢ်ဘၣ်. ဒီးတမ့ၢ်ဘၣ်ဒ်တၢ်ပၢအလီၢ်လၢ အပၢဝဲအသိးန့ၣ်ဘၣ်. အဂ့ၢ်ဒ်အံၤ, တၢ်ကထဲးထီၣ်ကွံာ်
         အဘီအမုၢ်, ဒီးလၢအဝဲသ့ၣ်အမဲာ်ညါန့ၣ်ကကဲထီၣ်ပှၤ ဂၤအတၢ်လီၤ.5  ဒီးစီၤပၤလၢကလံၤထံးတခီ ကဆူၣ်ထီၣ်ဘၣ်ဆၣ်ဒီး ပှၤလၢ အပဒိၣ်ဖးဒိၣ်အကျါတဂၤ ကဆူၣ်ထီၣ်ဒိၣ်န့ၢ်
         အီၤ, ဒီးကကဲထီၣ်စီၤပၤလီၤ. အဘီအမုၢ်န့ၣ်ကကဲထီၣ် တၢ်ပၢအကီၢ်ဖးလဲၢ်လီၤ.6  ဒီးလၢနံၣ်တဖၣ်အကတၢၢ်န့ၣ်ကအၢၣ်လီၤအီလီၤတၢ် လီၤ. အဂ့ၢ်ဒ်အံၤ, တၢ်လၢကလံၤထံးအစီၤပၤဖိမုၣ်တ
         ဂၤကဟဲဆူကလံၤစိးအစီၤပၤအအိၣ်ဒ်သိး အကမၤဃူမၤ ဖိးတၢ်လီၤ. ဘၣ်ဆၣ်ဒီးပိာ်မုၣ်တဟံးဃာ် အစုဒုၣ်အစိ
         အကမီၤဘၣ်, ဒီးပိာ်ခွါန့ၣ်မ့ၢ်ဂ့ၤ, အစုဒုၣ်မ့ၢ်ဂ့ၤ, တဆၢ ထၢၣ်ဘၣ်, ဒီးတၢ်ကဟ့ၣ်လီၤကွံာ်ပိာ်မုၣ်,
         ဒီးပှၤတဖၣ် လၢအဟဲစိာ်အီၤ, ဒီးပှၤတဂၤလၢအထီၣ်ဖိအီၤ, ဒီးပှၤတ ဂၤလၢအမၤဆူၣ်ထီၣ်အီၤလၢအဆၢအကတီၢ်န့ၣ်လီၤ.7  ဒီးလၢအဂံၢ်အပဒၢ ပှၤတဂၤကဆၢထၢၣ်လၢအလီၢ် ဒီးကဟဲဝဲဆူတၢ်သုးမုၢ်, ဒီးကလဲၤနုာ်လၢကလံၤစိးအစီၤ
         ပၤအတိာ်ပူၤ, ဒီးကမၤထီဒါအီၤ, ဒီးကမၤနၢၤတၢ်လီၤ.8  ဒီးကစိာ်မၢကဲကုၢ် အကစၢ်တဖၣ်ဆူ အဲၤကူပတူး အိၣ်ဝဲဒီးအတၢ်ဂီၤသိအသးတဖၣ်, ဒီးအလီခီစ့ဒီးအလီ
         ခီထူလၢအလုၢ်ဒိၣ်ပှ့ၤဒိၣ်, ဒီးတမၤဘူးဘၣ်ဒီးကလံၤစိး အစီၤပၤလၢနံၣ်ဧိၤလါဧိၤတနီၤလီၤ.9  ဒီးကဟဲဆူကလံၤထံးအစီၤပၤအဘီအမုၢ်, ဘၣ်ဆၣ် ဒီးကက့ၤက့ၤဆူအကီၢ်ဒၣ်ဝဲလီၤ.10  ဒီးအဖိခွါတဖၣ်ကဒုးသုး, ဒီးကဒုးအိၣ်ဖှိၣ်ပှၤသုးမုၢ် ဂီၢ်မုၢ်, ဒီးကလဲၤတၢ်, ဒီးလုၣ်ဘၢတၢ်,
         ဒီးခီဂာ်တၢ်, ဒီးကက့ၤကဒါက့ၤ, ဒီးကဒုးတၢ်ပၢၢ်လၢအတိာ်ပူၤဒၣ် လဲာ်လီၤ.11  ဒီးတၢ်လၢကလံၤထံးအစီၤပၤကသးထီၣ်, ဒီးကလဲၤ ဒုးအီၤ, ကလံၤစိးအစီၤပၤဒၣ်လဲာ်, ဒီးကဒုးအိၣ်ထီၣ်ပှၤ
         ဂီၢ်မုၢ်လီၤ. ဒီးတၢ်ကဟ့ၣ်လီၤကွံာ်ပှၤဂီၢ်မုၢ်န့ၣ်လၢအစု ပူၤလီၤ.12  ဒီးပှၤဂီၢ်မုၢ်န့ၣ် ကပာ်ထီၣ်ထီအသး, ဒီးအဝဲဒၣ်အ သူၣ်ကပိၢ်အသးကဝး, ဒီးကဒုးလီၤဃံၤ ပှၤကလးသ့ၣ်
         တဖၣ်န့ၣ်လီၤ. ဘၣ်ဆၣ်ဒီးတဆူၣ်ထီၣ်ဘၣ်ဝဲဘၣ်.13  ဒီးတၢ်လၢကလံၤစိးအစီၤပၤကဟဲကဒါက့ၤ, ဒီးကဒုး အိၣ်ထီၣ်ပှၤဂီၢ်မုၢ်အါန့ၢ်လၢအခီၣ်ထံးတက့ၢ်,
         ဒီးလၢအ ဆၢအကတီၢ်နံၣ်တဖၣ်အကတၢၢ်န့ၣ် ကဟဲဝဲဒီးတၢ်သုး မုၢ်ဖးဒိၣ်, ဒီးအစုလီၢ်အခီၣ်ခိၣ်အါအါကလဲာ်လီၤ.14  တၢ်လၢအကတီၢ်တဖၣ်န့ၣ် ပှၤအါဂၤကဆၢထၢၣ်ထီ ဒါတၢ်လၢကလံၤထံးအစီၤပၤ, နပှၤဂီၢ်မုၢ်အပှၤမၤဆူၣ်
         မၤစိးတၢ်တဖၣ်ကပာ်ထီၣ်ထီအသး ဒ်သိးအကဒုးအိၣ် ကျၢၤတၢ်ထံၣ်တၢ်လၢညါခီလီၤ. ဘၣ်ဆၣ်ဒီးကလီၤဃံၤ
         ဝဲလီၤ.15  ဒီးတၢ်လၢကလံၤစိးအစီၤပၤကဟဲဝဲ, ဒီးမၤထီၣ်တၢ် ခိၣ်ဒူ, ဒီးမၤန့ၢ်ဝ့ၢ်အိၣ်ဒီးအခိၣ်ဒူခၢၣ်သနၢၢ်,
         ဒီးတၢ်လၢ ကလံၤထံးအသုးမုၢ်, အပှၤသုးဖိလၢ အဃုထၢအီၤဒၣ် လဲာ်, တဆၢထၢၣ်ဘၣ်ဝဲဘၣ်. အဂံၢ်အဘါလၢအက
         ဆၢထၢၣ်ဝဲန့ၣ်တအိၣ်ဘၣ်.16  ဒီးပှၤလၢအဟဲဝဲန့ၣ် ကမၤအီၤဖဲဒၣ်အသးဒၣ်ဝဲ, ဒီး တၢ်တဆၢထၢၣ်ဘၣ်လၢအမဲာ်ညါဘၣ်. ဒီးကဆၢထၢၣ်
         လၢကီၢ်အိၣ်ဝဲဒီးအဃံအလၤ, ဒီးကမၤလၢာ်ကွံာ်ဝဲလၢ အစုလီၤ.17  ဒီးကပာ်အမဲာ်လၢ အကဟဲဒီးအဘီအမုၢ်ဒီဘ့ၣ်ညါ အစိအကမီၤ, ဒီးပှၤတီပှၤလိၤအိၣ်ဒီးအီၤလီၤ. ဒ်န့ၣ်အ
         သိးကမၤဝဲလီၤ. ဒီးကဟ့ၣ်လီၤအီၤလၢပိာ်မုၣ်အဖိမုၣ်တ ဂၤ, ဒ်သိးအကမၤဟးဂီၤဝဲလီၤ. ဘၣ်ဆၣ်ဒီးတၢ်န့ၣ်တ
         မံၤတကျၢၤဘၣ်ဝဲဘၣ်. ဒီးတကဲထီၣ်ဘၣ်လၢအဂီၢ်ဘၣ်.18  ဒီးကဃၣ်ဃီၤအမဲာ်ဆူကီးတဖၣ်အအိၣ်, ဒီးကမၤန့ၢ် အါဖျၢၣ်လီၤ. ဘၣ်ဆၣ်ဒီးတၢ်အခိၣ်တဂၤကဒုးဆိတ့ၢ်
         အတၢ်ဒုၣ်ဒွဲၣ်လီၤ. လၢန့ၣ်အမဲာ်ညါကဒုးဘၣ်ကဒါက့ၤ အတၢ်ဒုၣ်ဒွဲၣ်လၢအကစၢ်ဒၣ်ဝဲအလိၤလီၤ.19  ဒီးကဃၣ်က့ၤအမဲာ်ဆူ တိာ်ဧိၤတာ်ဧိၤလၢအကီၢ်ဒၣ် ဝဲအပူၤလီၤ. ဒီးအခီၣ်ကဘၣ်တိၢ်ဒီးကလီၤဃံၤဝဲ,
         ဒီး တၢ်တထံၣ်န့ၢ်လၢၤဘၣ်အီၤဘၣ်.20  ဒီးပှၤကဆၢထၢၣ်လၢအလီၢ်တဂၤ, လၢအကဒုးခီဂာ် ပှၤဃ့သွဲလၢ ဘီမုၢ်အဃံအလၤအပူၤလီၤ. ဒီးလၢစှၤနံၤ
         အတီၢ်ပူၤကတုၤလၢတၢ်ဟးဂီၤလီၤ. ဘၣ်ဆၣ်ဒီးတမ့ၢ် ဘၣ်လၢတၢ်သးထီၣ်အဃိ, တမ့ၢ်ဘၣ်လၢဒုးသုးအပူၤ
         ဘၣ်.21  ဒီးပှၤလၢတၢ်တပးကဲဘၣ်အီၤတဂၤ ကဆၢထၢၣ်လၢ အလီၢ်လၢ ပှၤတဟ့ၣ်ဘၣ်အီၤလၢ ဘီမုၢ်အလၤကပီၤ ဘၣ်. ဒီးကဟဲနုာ်ဃူဃူဖိးဖိး,
         ဒီးကန့ၢ်ဘၣ်ဘီမုၢ်လၢ လီတၢ်လီၤ.22  ဒီးသုးမုၢ်လၢအလုၣ်ဘၢတၢ်န့ၣ် ကလီၤဘျၢဝဲလၢအ မဲာ်ညါ, ဒီးကကၢ်လီၤကလဲ, တၢ်အခိၣ်ဘၣ်ဃးဒီးတၢ်
         အၢၣ်လီၤအီလီၤလီၤ.23  ဒီးလၢ အအၢၣ်လီၤအီလီၤတၢ်ဒီးအီၤလံၤလံၤန့ၣ် က မၤဝဲဒီးလီတၢ်, ဒီးကလဲၤထီၣ်, ဒီးမၤဃၣ်တၢ်လၢအပှၤ
         ဂီၢ်မုၢ်စှၤတဖုလီၤ.24  ကဟဲနုာ်ဃူဃူဖိးဖိး လၢကီၢ်အဂ့ၤကတၢၢ်အပူၤ, ဒီး ကမၤတၢ်လၢအပၢ်တဖၣ်ဒီး အပၢ်အပၢ်တဖၣ်တမၤဘၣ်
         ဝဲဘၣ်. ဒီးကဟ့ၣ်နီၤဖးဝဲလၢတၢ်မၤန့ၢ်ဆူၣ်, ဒီးတၢ်ဂုာ် ဆူၣ်ပျီဆူၣ်, ဒီးတၢ်ထူးတၢ်တီၤလီၤ,
         ဒီးကကူၣ်တၢ်ထီ ဒါတိာ်ဧိၤတာ်ဧိၤတုၤအမုၢ်အလါဘၣ်လီၤ.25  ဒီးကထိၣ်ဂဲၤအသုးမုၢ်, ဒီးပာ်အသးခူတလ့ၢ်အိၣ်ဒီး တၢ်သုးမုၢ်ဂီၢ်မုၢ်ထီဒါတၢ်လၢကလံၤထံးအစီၤပၤလီၤ.
         ဒီး တၢ်လၢကလံၤထံးအစီၤပၤ ကထိၣ်ဂဲၤအသး အိၣ်ဝဲဒီး တၢ်သုးမုၢ်ဖးဒိၣ်ဒီးဆူၣ်ဝဲလီၤ. ဘၣ်ဆၣ်ဒီးတဆၢထၢၣ်
         ဘၣ်ဝဲဘၣ်. အဂ့ၢ်ဒ်အံၤ, အဝဲသ့ၣ်တဖၣ်န့ၣ်ကကူၣ်တၢ် ထီဒါအီၤလီၤ.26  ဒီးပှၤလၢအအီၣ်ဝဲလၢတၢ်အီၣ်ဝံၣ်ဒၣ်ဝဲတဖၣ်န့ၣ် က မၤဟးဂီၤအီၤ, ဒီးအသုးမုၢ်လုၣ်ဘၢကွံာ်တၢ်,
         ဒီးပှၤက လီၤဃံၤဘၣ်တၢ်မၤသံအီၤအါဂၤလီၤ.27  ဒီးတၢ်လၢစီၤပၤခံဂၤန့ၣ် တိာ်ဝဲလၢ အကမၤအၢတၢ် လီၤ. ကကတိၤတၢ်ကဘျံးကဘျၣ်လၢစီၢ်နီၤခိၣ်တဖျၢၣ်
         ဃီအဃၢၤလီၤ. ဘၣ်ဆၣ်ဒီး တကဲထီၣ်ဘၣ်တၢ်ဘၣ်. တုၤတၢ်သ့ၣ်ဆၢဖးကတီၢ်န့ၣ်ဘၣ်ဝဲဒီး, တၢ်အကတၢၢ်
         ကအိၣ်လီၤ.28  ဒီးကက့ၤကဒါက့ၤဆူအကီၢ်ဒၣ်ဝဲအပူၤ အိၣ်ဝဲဒီးတၢ် ထူးတၢ်တီၤဖးဒိၣ်, ဒီးအသးကထီဒါ တၢ်အၢၣ်လီၤအီ
         လီၤစီဆှံ, ဒီးကမၤတၢ်, ဒီးက့ၤကဒါက့ၤဆူအကီၢ်ဒၣ် ဝဲအပူၤလီၤ.29  ဒီးတၢ်သ့ၣ်ဆၢဖးအကတီၢ်ဘၣ်ဒီး, ကဟဲက့ၤဒီးက လဲၤနုာ်လၢကလံၤထံးတခီ, ဘၣ်ဆၣ်ဒီးတၢ်တမၤဘၣ် အသးလၢခံတဘျီဒ်လၢအခီၣ်ထံးတဘျီအသိးဘၣ်.30  ဒီးကံးတံၣ်အကဘီတဖၣ်ကဟဲထီဒါအီၤ, ဒီးအသး ကဟးဂီၤ, ဒီးကက့ၤကဒါက့ၤ, ဒီးအသးကကဲၤထီၣ်ဘၣ် တၢ်အၢၣ်လီၤအီလီၤစီဆှံ,
         ဒီးကမၤဝဲ, ဒီးကက့ၤကဒါ က့ၤဝဲ, ဒီးကကွၢ်မဲာ်လိာ်အသး ဒီးပှၤလၢအလဲၤသဒၣ် တၢ်အၢၣ်လီၤအီလီၤစီဆှံန့ၣ်လီၤ.31  ဒီးတၢ်သုးမုၢ်ကအိၣ်ဒီးအီၤ, ဒီးအဝဲသ့ၣ် ကမၤဘၣ် အၢတၢ်အလီၢ်စီဆှံ, တၢ်အလီၢ်ခၢၣ်သနၢၣ်, ဒီးကပာ်
         ကွံာ်တၢ်လုၢ်တနံၤဘၣ်တနံၤ, ဒီးကပာ်ထီၣ်တၢ်သးဘၣ် အၢတမံၤလၢအမၤသယုၢ်တၢ်လီၤ.32  ဒီးပှၤလၢအလုၣ်သ့ၣ်ခါပတာ် တၢ်အၢၣ်လီၤအီလီၤ တဖၣ်န့ၣ် အဝဲဒၣ်ကဘိးကမၣ်အီၤ လၢတၢ်လွဲတၢ်လဲး
         လီၤ. မ့မ့ၢ်ပှၤလၢအသ့ၣ်ညါအကစၢ်န့ၣ်ကဆူၣ်ထီၣ်ဝဲ, ဒီးဘီၣ်ထီၣ်ညီထီၣ်ဝဲလီၤ.33  ဒီးပှၤလၢအကူၣ်တၢ်သ့လၢ ပှၤဂီၢ်မုၢ်အကျါတဖၣ်န့ၣ် ကသိၣ်လိပှၤအါဂၤလီၤ. ဘၣ်ဆၣ်ဒီးကလၢာ်ဝဲလၢနး,
         ဒီးလၢမ့ၣ်လၣ်, ဒီးလၢတၢ်မၢကဲကုၢ်အီၤ, ဒီးလၢတၢ်မၤ န့ၢ်ဆူၣ်အီၤလၢအါနံၤအတီၢ်ပူၤလီၤ.34  ဒီးတုၤအလီၤဃံၤဒီး, တၢ်ကမၤစၢၤအီၤလၢတၢ်မၤစၢၤ တစဲးဖိ, ဒီးပှၤကစဲဘူးအသးဒီးအီၤလၢ လီတၢ်အါဂၤ
         လီၤ.35  ဒီးပှၤလၢအကူၣ်သ့တၢ်တနီၤနီၤ, ကလီၤဃံၤဝဲဒ်သိး တၢ်ကမၤကွၢ်အီၤ, ဒီးမၤကဆှီအီၤ, ဒီးမၤဝါအီၤတုၤအ
         ကတၢၢ်တၢ်အဆၢအကတီၢ်လီၤ. အဂ့ၢ်ဒ်အံၤ, အိၣ်ဝဲ လၢအတၢ်သ့ၣ်ဆၢဖးကတီၢ်လီၤ.36  ဒီးစီၤပၤတဂၤန့ၣ် ကမၤဝဲဖဲဒၣ်အသး, ဒီးကပာ်ထီၣ် ထီအသး, ဒီးကပာ်ဒိၣ်အသးလၢကယဲၢ်အကစၢ်တဂၤ လၢ်လၢ်အဖီခိၣ်,
         ဒီးကကတိၤတၢ်လီၤလးတဖၣ်ထီဒါက စၢ်တဖၣ်အကစၢ်, ဒီးကဘီၣ်ထီၣ်ညီထီၣ် တုၤတၢ်သး ထီၣ်ကလၢာ်ကွံာ်ဝဲလီၤ.
         အဂ့ၢ်ဒ်အံၤ, တၢ်လၢတၢ်တိာ် ပာ်န့ၣ်ကမၤအသးသပှၢ်တၢၢ်လီၤ.37  ဒီးတပးကဲဘၣ်အပၢ်အကစၢ်တဖၣ်ဘၣ်, ဒီးတပးကဲ ဘၣ်တၢ်လၢအဘၣ်ပိာ်မုၣ်အသး, ဒီးတပးကဲဘၣ်ကစၢ် နီတဂၤဘၣ်.
         အဂ့ၢ်ဒ်အံၤ, ကပာ်ဒိၣ်အသးလၢခဲလၢာ် န့ၣ်အဖီခိၣ်လီၤ.38  ဒီးကမၤလၤကပီၤ တၢ်သုးမုၢ်အကစၢ်လၢအလီၢ်, ဒီး ကစၢ်တဂၤ လၢအပၢ်တဖၣ်တသ့ၣ်ညါဘၣ်န့ၣ် ကမၤ ဘူၣ်အီၤလၢထူ,
         ဒီးစ့, ဒီးတၢ်မျၢ်, ဒီးတၢ်လုၢ်ဒိၣ်ပှ့ၤဒိၣ် လီၤ.39  ဒီးကမၤတိာ်ဧိၤတာ်ဧိၤဘၣ်ဃးဒီး ပှၤတခီဘီမုၢ်ဖိအ ကစၢ်လီၤ. ဖဲဒၣ်ပှၤလၢအအၢၣ်လီၤအီလီၤအီၤတဂၤလၢ်
         လၢ်န့ၣ်ကမၤလၤကပီၤဒိၣ်ထီၣ်ဝဲလီၤ. ဒီးကဒုးပၢပှၤအါ ဂၤ, ဒီးကဟ့ၣ်နီၤဖးထံဧိၤကီၢ်ဧိၤအဆၢ လၢတၢ်အပှ့ၤ
         အဂီၢ်လီၤ.40  ဒီးလၢတၢ်အကတၢၢ်အဆၢအကတီၢ်န့ၣ် တၢ်လၢက လံၤထံးအစီၤပၤန့ၣ် ကဒုးသုးဒီးအီၤ, ဒီးတၢ်လၢကလံၤ စိးအစီၤပၤကဟဲသဖှိထီၣ်ထီဒါအီၤ,
         ဒ်ကလံၤမုၢ်အသိး န့ၣ်အိၣ်ဒီးလ့ၣ်ကဟၣ်, ဒီးပှၤကသ့ၣ်သုးဖိ, ဒီးကဘီ အါဘ့ၣ်, ဒီးကလဲၤနုာ်လၢကီၢ်တဖၣ်အပူၤ,
         ဒီးကလုၣ် ဘၢတၢ်ဒီးလဲၤတၢ်လီၤ.41  ဒီးကလဲၤနုာ်ဆူ ကီၢ်အိၣ်ဒီးအဃံအလၤတဘ့ၣ် အ ပူၤ, ဒီးတၢ်ကမၤကဒံကဒါကီၢ်အါဘ့ၣ်လီၤ. ဘၣ်ဆၣ်
         ဒီး, အအံၤကပူၤဖျဲးဒီးအစုပူၤ, အဒိၣ်, ဒီးမိၤအး, ဒီး ပှၤဧၣ်မိၣ်ဖိလၢအအါတက့ၢ်န့ၣ်လီၤ.42  ဒီးကယူာ်ထီၣ်အစုလၢ ကီၢ်တနီၤနီၤအဖီခိၣ်, ဒီးကီၢ် အဲၤကူပတူးတပူၤတဖျဲးဘၣ်ဝဲဘၣ်.
         43  ဒီးကပၢဝဲလၢတၢ် ပာ်ဖှိၣ်ထူဒီးစ့အလီၢ်အဖီခိၣ်, ဒီးလၢတၢ်လုၢ်ဒိၣ်ပှ့ၤဒိၣ် လၢအဲၤကူပတူးအပူၤ
         ခဲလၢာ်အဖီခိၣ်, ဒီးပှၤလူအးဖိ, ဒီးပှၤကူၤၡးဖိကအိၣ်ခိးဝဲလၢအခီၣ်လီၢ်လီၤ.44  ဒီးတၢ်အကစီၣ်လၢမုၢ်ထီၣ်ဒီးလၢကလံၤစိးန့ၣ် ကမၤ ကိၢ်အသးလီၤ. ဒီးကလဲၤတၢ်လၢ အသးကဲၤထီၣ်ဆူၣ်
         ဆူၣ်ကလဲာ် ဒ်သိးအကမၤဟးဂီၤကွံာ်, ဒီးမၤသယုၢ်ပှၤ အါဂၤအသးလီၤ.45  ဒီးကသူၣ်အနူၢ်အဒဲ လၢကစၢၢ်စီဆှံအိၣ်ဒီးအဃံအ လၤတဖျၢၣ် ဒီးပီၣ်လဲၣ်အဘၢၣ်စၢၤ, ဘၣ်ဆၣ်ဒီးက
         တုၤလၢအကတၢၢ်, ဒီးပှၤတမၤစၢၤဘၣ်အီၤနီတဂၤဘၣ်.
         
            

         
      

   
      
         12
၁၂121  အကတီၢ်ဖဲန့ၣ်တၢ်အခိၣ်ဖးဒိၣ်, မံၤက့လးလၢအအိၣ် ပှိၤနပှၤဂီၢ်မုၢ်တဂၤန့ၣ်ကဆၢထၢၣ်ဝဲလီၤ. ဒီးတၢ်နးတၢ်
         ဖှီၣ်အကတီၢ်ကအိၣ်ထီၣ်ဝဲလၢ တၢ်ဒ်န့ၣ်အသိးလၢပှၤ တကလုာ်အိၣ်ထီၣ်ဝဲလံၤလံၤ တုၤအကတီၢ်တကတီၢ်
         န့ၣ်တအိၣ်ဘၣ်ဝဲဘၣ်. ဒီးဖဲအကတီၢ်န့ၣ်နပှၤဂီၢ်မုၢ်, ဒီး ပှၤလၢအမံၤကွဲးအသးလၢလံာ်ပူၤတဂၤလၢ်လၢ်န့ၣ်
         က ပူၤကဖျဲးဝဲလီၤ.2  ဒီးပှၤလၢအမံဝဲလၢ ဟီၣ်ခိၣ်အကမူၣ်အကျါ အါဂၤ န့ၣ်ကဖုသံနီၣ်ထီၣ်လီၤ. တနီၤနီၤလၢတၢ်မူအထူအယိာ်
         အဂီၢ်, ဒီးတနီၤနီၤလၢတၢ်မဲာ်ဆှးဒီး တၢ်မၤတရီတပါ အီၤအထူအယိာ်အဂီၢ်လီၤ.3  ပှၤလၢအကူၣ်တၢ်သ့န့ၣ် ကကပီၤထီၣ်ဒ်မူခိၣ်အတၢ် ကပီၤအသိး, ဒီးပှၤလၢအဒုးတီဒုးလိၤပှၤအါဂၤန့ၣ်ဒ်ဆၣ်
         ဧိၤဖီဧိၤအသိးအစိၤစိၤအဃၣ်ဃၣ်လီၤ.4  ဒီးနဲဒၣ်အံၤ, စီၤဒၤနံးယ့လးဧၢ, ကးတံာ်ဃာ်တၢ်က တိၤတဖၣ်န့ၣ်, ဒီးစဲဃာ်ပနီၣ်လံာ်တုၤတၢ်အကတၢၢ်န့ၣ်
         တက့ၢ်. ပှၤအါဂၤကကွၢ်ဆိကမိၣ်တၢ်ထံထံဆးဆး, ဒီး တၢ်သ့ၣ်ညါကအါထီၣ်လီၤ.5  ဒီးယၤစီၤဒၤနံးယ့လးအံၤ, ယကွၢ်တၢ်, ဒီးကွၢ်ကွၢ်, ပှၤအဂၤခံဂၤဆၢထၢၣ်ဝဲ, တဂၤလၢထံနံၤအအံၤတခီ,
         ဒီး တဂၤလၢထံနံၤဝၢ်ဘးခီလီၤ.6  ဒီးပှၤဘၣ်စံး ပှၤကူသိးဝဲဒီးတၢ်ဖှီဝါကဆှၣ် လၢအ အိၣ်ဝဲလၢထံဖံးခိၣ်န့ၣ် တၢ်လီၤလးတဖၣ်အကတၢၢ်န့ၣ်
         အိၣ်ဆံးယံာ်လဲၣ်.7  ဒီးယနၢ်ဟူပှၤလၢအကူသိးဝဲဒီး ဖှီဝါကဆှၣ် လၢအ အိၣ်ဝဲလၢထံဖံးခိၣ်တဂၤအကလုၢ်, ယူာ်ထီၣ်အစုထွဲဒီး
         အစုစ့ၣ်ဆူမူခိၣ်, ဒီးဆိၣ်တၢ်လၢတၢ်လၢပှၤအမူဝဲလီၤ ထူလီၤယိာ်တဂၤအမဲာ်ညါဒီးစံး, ကအိၣ်ဝဲလၢအကတီၢ်
         တကတီၢ်, ဒီးကတီၢ်တဖၣ်, ဒီးဖးဖီတကတီၢ်န့ၣ်လီၤ. ဒီးတုၤတၢ်မၤသဘှံးကွံာ် ပှၤဂီၢ်မုၢ်စီဆှံအစိအကမီၤလၢာ်
         ဝံၤဒီး, တၢ်ခဲလၢာ်န့ၣ်ကဝံၤဝဲလီၤ.8  ဒီးယနၢ်ဟူတၢ်ဘၣ်ဆၣ်ဒီး, ယနၢ်တပၢၢ်ဘၣ်, ဒီး ယစံး, ယကစၢ်ဧၢ, တၢ်တဖၣ်န့ၣ်အကတၢၢ်ကမၤအ သးဒ်လဲၣ်.9  ဒီးစံးဝဲဒၣ်, ဟးထီၣ်တက့ၢ်. စီၤဒၤနံးယ့လးဧၢ, အ ဂ့ၢ်ဒ်အံၤ, တၢ်ကတိၤန့ၣ်ကးတံာ်ဃာ်လံအသးဒီးစဲဃာ်
         ပနီၣ်လံအသးတုၤတၢ်အကတၢၢ်ဘၣ်လီၤ.10  ပှၤအါဂၤကမၤကဆှီထီၣ်အသး, ဒီးကမၤဝါထီၣ်အ သးဒၣ်ဝဲ, ဒီးကဆှံထီၣ်ဝဲလီၤ. မ့မ့ၢ်ပှၤအအၢတဖၣ်န့ၣ်
         ကမၤအၢတၢ်, ဒီးပှၤအၢန့ၣ်အနၢ်တပၢၢ်ဘၣ်တၢ်နီတဂၤ ဘၣ်. မ့မ့ၢ်ပှၤကူၣ်တၢ်သ့တဖၣ်န့ၣ်အနၢ်ကပၢၢ်တၢ်လီၤ.11  ဒီးလၢတၢ်အကတီၢ်လၢ တၢ်ကပာ်ကွံာ်တၢ်လုၢ်တနံၤ ဘၣ်တနံၤ, ဒီးလၢတၢ်ပာ်ထီၣ်တၢ်သးဘၣ်အၢလၢအမၤ
         သယုၢ်တၢ်လံၤလံၤန့ၣ် အနံၤတကထိခံကယၤခွံဆံက အိၣ်ဝဲလီၤ.12  ပှၤလၢအအိၣ်ခိးဝဲ, ဒီးတုၤလၢတကထိ သၢကယၤ သၢဆံယဲၢ်နံၤန့ၣ်ဘၣ်ဆိၣ်ဂ့ၤဝဲလီၤ.13  မ့မ့ၢ်နဲဒၣ်အံၤ လဲၤတၢ်တုၤအကတၢၢ်တက့ၢ်. ဒီးန ကအိၣ်ဘှံး, ဒီးဆၢထၢၣ်လၢနကီၢ်အပူၤ လၢမုၢ်နံၤတဖၣ်အကတၢၢ်လီၤ.လံာ်ဟိၤရှ့.လံာ်ဟိၤရှ့.လံာ်ဟိၤရှ့.

၁11  ယွၤအကလုၢ်လၢအဘၣ် စီၤဘ့ၤရံအဖိခွါစီၤဟိၤရှ့လၢ ယူဒၤအစီၤပၤတဖၣ်, စီၤဧူးစံယၤ, စီၤယိၤသၣ်,
         စီၤအၤ ဃာ်, စီၤဃံးစကံယၤအမုၢ်နံၤတဖၣ်, ဒီးလၢအံၣ်စရ့လး အစီၤပၤစီၤယိၤအၣ်အဖိခွါစီၤယၤရဘၣ်
         အမုၢ်နံၤတဖၣ် အပူၤန့ၣ်လီၤ.2  ယွၤအကလုၢ်လၢစီၤဟိၤရှ့အခီၣ်ထံး. ယွၤစံးဘၣ်စီၤဟိၤရှ့န့ၣ်, လဲၤန့ၢ်မါဘၣ်ဃးဒီးတၢ်မၤက မၣ်မုၣ်ကမၣ်ခွါ,
         ဒီးပှၤမၤကမၣ်မုၣ်ကမၣ်ခွါအဖိတဖၣ် တက့ၢ်. အဂ့ၢ်ဒ်အံၤ, ပှၤကီၢ်ဖိလဲၤသဒၣ်ယွၤသတးဒီး, မၤကမၣ်မုၣ်ကမၣ်ခွါဒိၣ်မးလီၤ.3  ဒီးလဲၤဝဲဒီးဟံးန့ၢ်ဒံးဘလဲၣ်အဖိမုၣ်နီၢ်ကိမၢၤ, ဒီးအဝဲ ဒၣ်ဒၢထီၣ်, ဒီးဆံးစၢ်န့ၢ်အီၤလၢအဖိခွါလီၤ.4  ဒီးယွၤစံးဘၣ်အီၤ, ယုၢ်အမံၤလၢ ယံးစရ့လးတက့ၢ်. အဂ့ၢ်ဒ်အံၤ, အိၣ်ဒံးတစိၢ်ဖိဒီးယကမၤဆၢတၢ်လၢယံးစ
         ရ့လးအသွံၣ်အဂီၢ်, လၢစီၤယ့ၤဟူအဟံၣ်အဖီခိၣ်, ဒီးယ ကဒုးဆိတ့ၢ်အံၣ်စရ့လးအပှၤဟံၣ်ဖိအဘီမုၢ်လီၤ.5  ဒီးတၢ်ကမၤအသးလၢမုၢ်တနံၤန့ၣ် လၢယကဘိးကၢ် ကွံာ်အံၣ်စရ့လးအချံၣ်လၢ ကစၢၢ်ကဆူးယံးစရ့လးအ ပူၤလီၤ.6  ဒီးပိာ်မုၣ်န့ၣ် ဒၢထီၣ်ကဒီး ဒီးဆံးစၢ်ဖိမုၣ်တဂၤလီၤ. ဒီးယွၤစံးဝဲဒၣ်, ယုၢ်အမံၤလၢလိၤရူဃမၤတက့ၢ်.
         အဂ့ၢ် ဒ်အံၤ, ယတသးကညီၤလၢၤဘၣ် အံၣ်စရ့လးအပှၤဟံၣ် ဖိဘၣ်. မ့မ့ၢ်ယကစိာ်ထီၣ်ကွံာ်အီၤစီဖ့ကလ့ၤလီၤ.7  မ့မ့ၢ်ယူဒၤအပှၤဟံၣ်ဖိန့ၣ်ယကသးကညီၤအီၤ, ဒီးယ ကအုၣ်က့ၤခီၣ်က့ၤအီၤလၢ ယွၤအကစၢ်, ဒီးယတအုၣ်
         က့ၤခီၣ်က့ၤဘၣ်အီၤလၢချံၣ်, လၢနး, လၢဒုးသုး, လၢက သ့ၣ်, လၢပှၤကသ့ၣ်သုးဖိဘၣ်.8  ဒီးပိာ်မုၣ်န့ၣ် ထုးဖှၣ်နုၢ်နီၢ်လိၤရူဃမၤ, ဒီးဒၢထီၣ်ဝဲ, ဒီးဆံးစၢ်ဖိခွါတဂၤလီၤ.
         9  ဒီးယွၤစံးဝဲဒၣ်, ယုၢ်အမံၤလၢ လိၤဧၣ်မံၤတက့ၢ်. အဂ့ၢ်ဒ်အံၤ, သုတမ့ၢ်လၢၤဘၣ်ယပှၤ ဂီၢ်မုၢ်ဘၣ်.
         ဒီးယတမ့ၢ်လၢၤဘၣ်သုကစၢ်ဘၣ်.10  ဘၣ်ဆၣ်ဒီးပှၤအံၣ်စရ့လးဖိ ကမၤသးဒ် ပီၣ်လဲၣ်အ မဲးဧိၤဟီၣ်ဧိၤလၢပှၤဃီၣ်အီၤတသ့, ဒီးဂံၢ်အီၤတသ့ဘၣ်
         အသိးန့ၣ်, ဒီးတၢ်ကမၤအသးလၢ ဖဲအလီၢ်လၢတၢ်စံး ဘၣ်အီၤ, သုတမ့ၢ်လၢၤဘၣ်ယပှၤဂီၢ်မုၢ်န့ၣ် တၢ်ကစံး
         ဘၣ်အီၤ, သုမ့ၢ်ပှၤလၢအမူဝဲအဖိခွါလီၤ.11  တုၤနုၤတစုပှၤယူဒၤဖိဒီး ပှၤအံၣ်စရ့လးဖိကအိၣ်ဖှိၣ်ရိ ဖှိၣ်တပူၤဃီ, ဒီးကပာ်တၢ်အခိၣ်တဂၤလၢအဂီၢ်ဒၣ်ဝဲ,
         ဒီး ကဟဲထီၣ်လၢကီၢ်တဘ့ၣ်အပူၤန့ၣ်လီၤ. အဂ့ၢ်ဒ်အံၤ, ယံး စရ့လးအမုၢ်တနံၤန့ၣ်မ့ၢ်အဒိၣ်လီၤ.

၂21  စံးဘၣ်သုဒီပုၢ်ဝဲၢ်ခွါဧၣ်မံၤ, ဒီးသုဒီပုၢ်ဝဲၢ်မုၣ် ရူဃမၤ န့ၣ်,
         2  ဂ့ၢ်လိာ်ဘှီလိာ်ဒီးသုမိၢ်, ဂ့ၢ်လိာ်ဘှီလိာ်တက့ၢ်. အဂ့ၢ်ဒ်အံၤ, တမ့ၢ်လၢၤဘၣ်ယမါဘၣ်, ဒီးယတမ့ၢ်လၢၤ
         ဘၣ်အဝၤဘၣ်, ဒ်သိးအကပာ်ကွံာ်အတၢ်မၤကမၣ်မုၣ် ကမၣ်ခွါလၢအမဲာ်ညါ, ဒီးအတၢ်အဲၣ်ဘၢဝၤ လၢအနုၢ်
         အကဆူးပူၤန့ၣ်လီၤ.
         3  ယကဒုးအိၣ်ဘ့ၣ်ဆ့ဘၣ်ဖုးအီၤ, ဒီးပာ်အီၤ ဒ်လၢမုၢ်တနံၤလၢအအိၣ်ဖျဲၣ်, ဒီးမၤအီၤဒ်ပှၢ် မုၢ်ကနၢအသိး,
         ဒီးပာ်အီၤဒ်ဟီၣ်ခိၣ်ဃ့အသိး, ဒီးမၤသံ အီၤလၢတၢ်သူအသးလၢထံလီၤ.4  ဒီးယတသးကညီၤဘၣ်အဖိအလံၤဘၣ်. အဂ့ၢ်ဒ်အံၤ, မ့ၢ်တၢ်မၤကမၣ်မုၣ်ကမၣ်ခွါအဖိလီၤ.5  အဂ့ၢ်ဒ်အံၤ, အမိၢ်မၤဃဲသဲမုၣ်အသး, ပှၤလၢအဒၢ ထီၣ်အီၤန့ၣ်မၤတၢ်မဲာ်ဆှးလီၤ. အဂ့ၢ်ဒ်အံၤ,
         စံးဝဲဒၣ်, ယ ကလူၤပိာ် ပှၤလၢအအဲၣ်ယၤ, လၢအဟ့ၣ်ယကိၣ်ဒီးယ ထံ, ယသိအဆူၣ်, ဒီးယဘဲ, ယသိဧိၤချါဧိၤ,
         ဒီးယ စပံးထံလီၤ.6  မၤသးဒ်န့ၣ်ဒီးကွၢ်ကွၢ်, ယကကရၢထီၣ်နကျဲလၢတၤ ဆှုၣ်, ဒီးယကမၤထီၣ်တၢ်အဒူၣ်ဒ်သိးအသုတထံၣ်န့ၢ်အ
         ကျဲဧိၤကပူၤဧိၤတဂ့ၤ.
         7  ဒီးကလူၤပှၤလၢအအဲၣ်အီၤ, ဒီး တချုးန့ၢ်ဘၣ်အီၤဘၣ်. ကဃုအီၤ, ဒီးတထံၣ်န့ၢ်ဘၣ်အီၤ ဘၣ်. တုၤနုၤတဘျီကစံးဝဲ,
         ယကလဲၤတၢ်, ဒီးက့ၤက ဒါက့ၤဆူယဝၤအခီၣ်ထံးတဂၤအအိၣ်လီၤ. အဂ့ၢ်ဒ်အံၤ, အကတီၢ်ဖဲန့ၣ်ဂ့ၤန့ၢ်ခဲကနံၣ်အံၤလၢယဂီၢ်တက့ၢ်လီၤ.8  အဂ့ၢ်ဒ်အံၤ, တသ့ၣ်ညါဘၣ်လၢ ပှၤလၢအဟ့ၣ်လီၤ အီၤလၢဘုဧိၤဟုဧိၤ, ဒီးစပံးထံ, ဒီးသိဧိၤချါဧိၤ,
         ဒီးမၤ အါထီၣ်အကျိၣ်ဧိၤစ့ဧိၤ, ဒီးအထူဧိၤလွဲဧိၤလၢအဝဲသ့ၣ်မၤ ဝဲလၢဘဧၤလးအဂီၢ်တဂၤန့ၣ်မ့ၢ်ယၤလီၤန့ၣ်ဘၣ်.
         9  မၤ သးဒ်န့ၣ်ဒီးယကဟံးန့ၢ်ကဒါက့ၤ ယဘုဧိၤဟုဧိၤလၢအ ဆၢကတီၢ်ဒၣ်ဝဲ, ဒီးယစပံးထံအသီလၢအကတီၢ်ဒၣ်ဝဲ,
         ဒီးယကမၤန့ၢ်က့ၤယသိအဆူၣ်, ဒီးယဘဲလၢအအိၣ်လၢ အကကျၢၢ်ဘၢအတၢ်အိၣ်ဘ့ၣ်ဆ့အဂီၢ်လီၤ.10  ဒီးခဲကနံၣ်အံၤ ယကဒုးနဲၣ်အမၤ တၢ်ကလုာ်ကလိၤ လၢပှၤလၢအအဲၣ်အီၤ အမဲာ်ညါ, ဒီးပှၤတမၤပူၤမၤဖျဲး
         ဘၣ်အီၤလၢယစုပူၤနီတဂၤဘၣ်.11  ဒီးယကဒုးဆိတ့ၢ်အတၢ်သူၣ်ဖှံသးညီ, အမၤဘူၣ်အ နံၤတဖၣ်, အလါထီၣ်သီအနံၤတဖၣ်, ဒီးအအိၣ်ဘှံးနံၤ
         တဖၣ်, ဒီးအတၢ်အိၣ်ဖှိၣ်လၢသ့ၣ်နံၤဖးသီအပူၤခဲလၢာ် လီၤ
         12  ဒီးယကမၤဟးဂီၤအစပံးမုၢ်, ဒီးအချၢၣ်ဒၢလၢအ စံးလၢအဂ့ၢ်, အဝဲအံၤမ့ၢ်ယဘူးယလဲလၢပှၤလၢယအဲၣ် အီၤတဖၣ်ဟ့ၣ်ယၤလီၤ.
         ဒီးယကပာ်အီၤလၢသ့ၢ်ပှၢ်, ဒီး ဆၣ်ဖိကီၢ်ဖိလၢပှၢ်လၢ်ကျါန့ၣ်ကအီၣ်ကွံာ်အီၤလီၤ.13  ယကဒုးအိၣ်သကိးအီၤလၢ ဘဧၤလးတဖၣ်အမုၢ်နံၤ တဖၣ်ဖဲအဆိၣ်ကဲၤထီၣ်တၢ်နၢမူလၢအဂီၢ်, ဒီးကယၢက ယဲအသးလၢနါဒ့အပသံး,
         ဒီးအတၢ်ကယၢကယဲ, ဒီး လူၤပိာ်ပှၤလၢအအဲၣ်အီၤအခံ, ဒီးသးပ့ၤနီၣ်ယၤလီၤ, ယွၤ စံးဝဲဒၣ်.14  မၤသးဒ်န့ၣ်ဒီးကွၢ်ကွၢ်, ယကကလံာ်အီၤ, ဒီးဆှၢအီၤ ဆူပှၢ်မုၢ်ကနၢ, ဒီးယကကတိၤတၢ်မုာ်မုာ်ဒီးအီၤလီၤ.15  ဒီးယကဟ့ၣ်လီၤအီၤလၢတၤသၣ်အလီၢ်ဖဲန့ၣ်, ဒီးက စၢၢ်ကဆူးဧၤကိၢ် လၢတၢ်မုၢ်လၢ်အကျဲစၢၤအဂီၢ်,
         ဒီးက သးဝံၣ်တၢ်ဖဲန့ၣ် ဒ်လၢအမုၣ်ကနီၤထီၣ်အမုၢ်နံၤတဖၣ်အ သိး, ဒီးဒ်မုၢ်တနံၤလၢအဟဲထီၣ်လၢကီၢ်အဲၤကူပတူးအ
         သိးန့ၣ်လီၤ.16  ဒီးယွၤစံးဝဲဒၣ်, တၢ်ကမၤအသးလၢမုၢ်တနံၤန့ၣ်လၢန ကကိးယၤလၢအံၡံာ်, ဒီးနတကိးလၢၤဘၣ်ယၤလၢဘဧၤ
         လးဘၣ်.
         17  အဂ့ၢ်ဒ်အံၤ, ယကဟံးထီၣ်ကွံာ်ဘဧၤလးအ မံၤတဖၣ်လၢအထးခိၣ်, ဒီးပှၤတသ့ၣ်နီၣ်ထီၣ်က့ၤလၢၤ ဘၣ်အီၤလၢအမံၤဘၣ်.18  ဒီးတၢ်လၢမုၢ်တနံၤန့ၣ် ယကအၢၣ်လီၤအီလီၤတၢ်ဒီး ဆၣ်ဖိကီၢ်ဖိလၢပှၢ်လၢ်ကျါ, ဒီးထိၣ်ဖိလံာ်ဖိလၢမူကပိာ်
         လိၤ, ဒီးတၢ်စွါတဖၣ်လၢဟီၣ်ခိၣ်ချၢ, လၢအဂီၢ်လီၤ. ဒီး ယကမၤဟးဂီၤကွံာ်ချံၣ်ဧိၤပျၢ်ဧိၤ, ဒီးနးဧိၤဘီဧိၤ,
         ဒီးတၢ် ဒုးသုး, ဒီးပာ်ကွံာ်အီၤလၢထံဧိၤကီၢ်ဧိၤအပူၤ, ဒီးယက ဒုးမံလီၤအီၤလၢတၢ်တပျံၤဘၣ်အလီၢ်လီၤ.19  ဒီးယကအဲၣ်တီနၤလၢယဂီၢ်လီၤထူလီၤယိာ်, ဒီးယက အဲၣ်တီနၤလၢတၢ်တီတၢ်လိၤ, ဒီးလၢတၢ်စံၣ်ညီၣ်တီ,
         ဒီး လၢတၢ်ဘျုးတၢ်ဖှိၣ်, ဒီးလၢတၢ်သးကညီၤ,
         20  မ့ၢ်မး, ယ ကအဲၣ်တီနၤလၢတၢ်မ့ၢ်တၢ်တီ, ဒီးနကသ့ၣ်ညါယွၤလီၤ.21  ဒီးယွၤစံးဝဲဒၣ်, လၢမုၢ်တနံၤန့ၣ် တၢ်ကမၤအသးလၢ ယကစံးဆၢတၢ်လီၤ. ယကစံးဆၢမူခိၣ်, ဒီးအဝဲဒၣ်က
         စံးဆၢဟီၣ်ခိၣ်,
         22  ဒီးဟီၣ်ခိၣ်ကစံးဆၢဘုဧိၤဟုဧိၤ, ဒီး စပံးထံအသီ, ဒီးသိဧိၤချါဧိၤ, ဒီးအဝဲသ့ၣ်ကစံးဆၢယံးစ
         ရ့လးလီၤ.23  ဒီးယကဖှံအီၤလၢယဂီၢ်လၢထံဧိၤကီၢ်ဧိၤအပူၤ, ဒီးယ ကသးကညီၤပှၤလၢယတသးကညီၤတ့ၢ်ဘၣ်အီၤ, ဒီးယ ကစံးဘၣ်ပှၤလၢအတမ့ၢ်တ့ၢ်
         ယပှၤဂီၢ်မုၢ်န့ၣ် နမ့ၢ်ယပှၤ ဂီၢ်မုၢ်လီၤ. ဒီးအဝဲသ့ၣ်ကစံးဝဲ, ယကစၢ်ဧၢန့ၣ်လီၤ.

၃31  ဒီးယွၤစံးဘၣ်ယၤ, လဲၤကဒီး, အဲၣ်ပိာ်မုၣ်လၢအတံၤ အသကိးအဲၣ်အီၤ, ဒီးပှၤအဲၣ်ဘၢဝၤဒ်ယွၤအဲၣ်ပှၤအံၣ်စ
         ရ့လးဖိအသိး, ပှၤလၢအဃၣ်အသးဆူကစၢ်အဂၤတဖၣ် အအိၣ်, ဒီးအဲၣ်ဒိးစပံးသၣ်အကိၣ်ဘ့ၣ်ဘၣ်န့ၣ်တက့ၢ်.2  ဒီးယပှ့ၤန့ၢ်အီၤလၢစ့တဆံယဲၢ်ဘ့ၣ်, ဒီးဘုမုယီၤတဃိ မ့ၢ်ဒီးဖးဖီဃိမ့ၢ်လၢယဂီၢ်လီၤ.3  ဒီးယစံးဘၣ်အီၤ, နဘၣ်အိၣ်လၢယဂီၢ် အါနံၤအါသီ လီၤ. နတဘၣ်မၤဃဲသဲမုၣ်နသးဘၣ်, ဒီးနတဘၣ်ကဲ ပိာ်ခွါအဂၤအတၢ်နီတဂၤဘၣ်,
         ဒီးယဲဒၣ်အံၤယကအိၣ် စ့ၢ်ကီးလၢနဂီၢ်လီၤ.4  အဂ့ၢ်ဒ်အံၤ, ပှၤအံၣ်စရ့လးဖိကအိၣ်အါနံၤအါသီတ အိၣ်ဘၣ်ဒီးစီၤပၤ, ဒီးတအိၣ်ဘၣ်ဒီးပဒိၣ်ဖးဒိၣ်,
         ဒီးတ အိၣ်ဘၣ်ဒီးတၢ်လုၢ်တၢ်, ဒီးတအိၣ်ဘၣ်ဒီးတၢ်ဂီၤ, ဒီးတ အိၣ်ဘၣ်ဒီးအ့ဖိး, ဒီးတအိၣ်ဘၣ်ဒီးတၢ်ဂီၤတရၤဖးဘၣ်.5  လၢခံက့ၤဒီး, ပှၤအံၣ်စရ့လးဖိကက့ၤကဒါက့ၤ, ဒီး ကဃုယွၤအကစၢ်, ဒီးစီၤဒၤဝံးအစီၤပၤ, ဒီးကပျံၤယွၤဒီး
         အတၢ်ဂ့ၤတၢ်ဝါလၢမုၢ်နံၤအလီၢ်ခံတဖၣ်န့ၣ်လီၤ.

၄41  ကနၣ်ယွၤအကလုၢ်အကထါတက့ၢ်, ပှၤအံၣ်စရ့လး ဖိသ့ၣ်ဧၢ. အဂ့ၢ်ဒ်အံၤ, ယွၤအိၣ်ဒီးတၢ်လိာ်ကွီၢ်ဒီးပှၤကီၢ်
         ဖိလီၤ. အဂ့ၢ်ဒ်အံၤ, တၢ်မ့ၢ်တၢ်တီမ့ၢ်ဂ့ၤ, တၢ်ဘျုးတၢ် ဖှိၣ်မ့ၢ်ဂ့ၤ, တၢ်သ့ၣ်ညါယွၤမ့ၢ်ဂ့ၤ,
         တအိၣ်ဘၣ်လၢကီၢ် ပူၤန့ၣ်ဘၣ်.2  အိၣ်ထဲဆိၣ်တၢ်, ဒီးကတိၤတၢ်ကဘျံးကဘျၣ်, ဒီး မၤသံပှၤကညီ, ဒီးဟုၣ်တၢ်, ဒီးတၢ်အဲၣ်ဘၢမါအဲၣ်ဘၢ
         ဝၤလီၤ. မၤဘၢၣ်ဖျိတၢ်, ဒီးတၢ်သွံၣ်ဘၣ်လၢတၢ်သွံၣ်လီၤ.3  မၤသးဒ်န့ၣ်ဒီး ကီၢ်န့ၣ်ကသူၣ်အုးသးအုး, ဒီးကယဲၢ် ပှၤလၢအအိၣ်ဝဲဆိးဝဲ, လၢအပူၤအသးကလီၤဘှါ,
         ဒီး ဆၣ်ဖိကီၢ်ဖိလၢပှၢ်လၢ်ကျါ, ဒီးထိၣ်ဖိလံၣ်ဖိလၢမူကပိာ် လိၤ, ဒီးတၢ်ကဟံးထီၣ်ကွံာ်စ့ၢ်ကီးဒ့ၣ်ဧိၤညၣ်ဧိၤလၢပီၣ်
         လဲၣ်ပူၤလီၤ.4  ဘၣ်ဆၣ်ဒီး မ်ပှၤကညီအသုတဂ့ၢ်လိာ်ဘှီလိာ်တဂ့ၤ, မ်အသုတသိၣ်ဃီၣ်ပှၤဂၤတဂ့ၤ. အဂ့ၢ်ဒ်အံၤ, နပှၤဂီၢ်မုၢ်
         မၤသးဒ်ပှၤလၢအဂ့ၢ်လိာ်ဘှီလိာ်ဒီး ပှၤလုၢ်တၢ်အဒိၣ်အ သိးန့ၣ်လီၤ.5  ဒီးနကလီၤဃံၤလၢမုၢ်ဆါခီ, ဒီးဝံကလီၤဃံၤစ့ၢ်ကီးဒီး နၤလၢမုၢ်နၤ, ဒီးယကမၤဟးဂီၤနမိၢ်လီၤ.6  မ့ၢ်တၢ်သ့ၣ်ညါတအိၣ်ဘၣ်ဒီး, ယပှၤဂီၢ်မုၢ်ဟးဂီၤဝဲ လီၤ. မ့ၢ်နညိကွံာ်တၢ်သ့ၣ်ညါဒီး, ယကညိကွံာ်နၤလီၤ.
         ဒီးနကဲလၢၤဘၣ်ပှၤလုၢ်တၢ်အဒိၣ်လၢယဂီၢ်ဘၣ်. မ့ၢ်န သးပ့ၤနီၣ်ယွၤအတၢ်သိၣ်တၢ်သီဒီး, ယကသးပ့ၤနီၣ်နဖိ
         နလံၤလီၤ.7  ထဲသိးဒီးအတၢ်အါထီၣ်အသိးန့ၣ် မၤကမၣ်ယၤလီၤ. ယကဒုးကဲက့ၤအလၤကပီၤလၢတၢ်မဲာ်ဆှးလီၤ.8  အဝဲသ့ၣ်အီၣ်ယပှၤဂီၢ်မုၢ်အတၢ်ဒဲးဘး, ဒီးဘၣ်အသး လၢပှၤမၤတၢ်အၢလီၤ.
         9  မၤသးဒ်န့ၣ်ဒီး, တၢ်ကမၤအသး လၢ, ဒ်ပှၤဂီၢ်မုၢ်အသိး, ပှၤလုၢ်တၢ်အဒိၣ်ဒ်န့ၣ်သိးလီၤ. ဒီးယကဒုးအိၣ်သကိးအီၤလၢအကျဲတဖၣ်,
         ဒီးယကဟ့ၣ် အတၢ်မၤအဘူးအလဲလီၤ.10  အဂ့ၢ်ဒ်အံၤ, ကအီၣ်တၢ်, ဒီးတဘျဲးအီၣ်ဘၣ်. ကမၤ ကမၣ်မုၣ်ကမၣ်ခွါ, ဒီးတအါထီၣ်ဘၣ်. အဂ့ၢ်ဒ်အံၤ,
         လဲၤသဒၣ်အတၢ်ယူးယီၣ်ယွၤလီၤ.11  တၢ်မၤကမၣ်မုၣ်ကမၣ်ခွါ, ဒီးစပံးထံ, ဒီးစပံးထံအ သီန့ၣ်မၤဟးဂီၤကွံာ်ပှၤအသးလီၤ.12  ယပှၤဂီၢ်မုၢ်ဃ့တၢ်လၢအသ့ၣ်တဘိ, ဒီးအနီၣ်ထိးတ ဘိဒုးနဲၣ်တၢ်လၢအီၤလီၤ. အဂ့ၢ်ဒ်အံၤ, တၢ်မၤကမၣ်မုၣ်
         ကမၣ်ခွါအသးန့ၣ်ဒုးကမၣ်ဘၣ်အီၤ, ဒီးလၢအကမၣ်မုၣ် ကမၣ်ခွါဒီး, ဟးထီၣ်ကွံာ်လၢအကစၢ်အဖီလာ်လီၤ.13  လုၢ်တၢ်လၢကစၢၢ်ဒီခိၣ်, ဒီးဆိၣ်ကဲၤတၢ်နၢမူလၢတၢ် စိခိၣ်အဒီခိၣ်လၢသ့ထိးဖၣ်, ဒီးသ့ၣ်လ့းဘန့ၤ,
         ဒီးဃီမုၢ် ပျဲၤအဖီလာ်လီၤ. အဂ့ၢ်ဒ်အံၤ, အကဒုန့ၣ်မုာ်ဝဲလီၤ. မၤ သးဒ်န့ၣ်ဒီး, သုဖိမုၣ်တဖၣ်မၤကမၣ်မုၣ်ကမၣ်ခွါ,
         ဒီး သုမါသုဒဲၣ်တဖၣ်အဲၣ်ဘၢဝၤလီၤ.14  တုၤသုဖိမုၣ်တဖၣ်န့ၣ် မၤကမၣ်မုၣ်ကမၣ်ခွါ, ဒီးသု ဒဲၣ်တဖၣ်အဲၣ်ဘၢဝၤဒီး, ယတအိၣ်သကိးဘၣ်အီၤဘၣ်.
         အဂ့ၢ်ဒ်အံၤ, အကစၢ်ဒၣ်ဝဲန့ၣ်လဲၤအိၣ်တဒၢဒီးပှၤဃဲသဲ မုၣ်, ဒီးလုၢ်တၢ်ဒီးပှၤဃဲသဲမုၣ်လီၤ.
         ဒီးပှၤလၢအနၢ်တ ပၢၢ်ဘၣ်တၢ်ဘၣ်န့ၣ်ကလီၤဃံၤဝဲလီၤ.15  နဲဒၣ်အံၣ်စရ့လးဧၢ, နမ့ၢ်မၤကမၣ်မုၣ်ကမၣ်ခွါဘၣ် ဆၣ်ဒီး, မ်ယူဒၤအတၢ်ဒဲးဘးအသုတအိၣ်တဂ့ၤ,
         ဒီးဟဲ ဆူကံးလကၤလးတဂ့ၤ, ဒီးလဲၤထီၣ်ဆူဘ့ၤသအၤဝ့ၣ် တဂ့ၤ, ဒီးဆိၣ်တၢ်, ဒီးစံး, ယွၤမူဝဲန့ၣ်တဂ့ၤ.16  မ့ၢ်အံၣ်စရ့လးပာ်ကီအသး ဒ်ဂီၤဖံးမိၢ်လၢ အပာ်ကီ အသးသိးန့ၣ်ဒီး, ခဲကနံၣ်အံၤယွၤကဒုးအီၣ်အဆၣ်ဒ်သိ
         ဖိအသိးလၢအလီၢ်ဖးလဲၢ်အပူၤလီၤ.17  အ့ဖရဲၣ်န့ၣ် စဲဘူးလံအသးဒီး အတၢ်ဂီၤတၢ်ဖီၣ်လံ. ကအိၣ်ဒၣ်ဝဲတက့ၢ်.18  တုၤအဟးထီၣ်လၢအတၢ်အီၣ်တၢ်အီဒီး, မၤကမၣ်မုၣ် ကမၣ်ခွါလီၤ. အပှၤခိၣ်တဖၣ်န့ၣ်အဲၣ်ဒိးတၢ်မဲာ်ဆှးလီၤ.19  ကလံၤဘိၣ်ထီၣ်အီၤလၢအဒံးဆ့အပူၤ, ဒီးကမဲာ်ဆှး လၢအလုၢ်တၢ်အဃိလီၤ.

၅51  ပှၤလုၢ်တၢ်အဒိၣ်သ့ၣ်ဧၢ, ကနၣ်တၢ်အံၤတက့ၢ်, ဒီး အံၣ်စရ့လးအပှၤဟံၣ်ဖိသ့ၣ်ဧၢ, ဒိကနၣ်တက့ၢ်,
         ဒီးစီၤ ပၤအပှၤဟံၣ်ဖိသ့ၣ်ဧၢ, ဒိးနူၤဒိးနၢ်တက့ၢ်. အဂ့ၢ်ဒ်အံၤ, တၢ်စံၣ်ညီၣ်ဘၣ်သုလီၤ. အဂ့ၢ်ဒ်အံၤ,
         သုမ့ၢ်တၢ်ပျံၤသ ကွီၤလၢမံးစပၤအလိၤ, ဒီးပှာ်ဧိၤစၤဧိၤဒါလီၤအသးလၢ တၤဘိၢ်အလိၤလီၤ.2  ဒီးပှၤလၢအသးဟးဂီၤတဖၣ်န့ၣ် မၤသံတၢ်နးကဲၣ်ဆိး လီၤ. ဒီးယကသိၣ်ဃီၣ်အီၤခဲလၢာ်လီၤ.3  ယသ့ၣ်ညါအ့ဖရဲၣ်, ဒီးအံၣ်စရ့လးတအိၣ်တဒၢဘၣ် ဒီးယၤဘၣ်. အဂ့ၢ်ဒ်အံၤ, ခဲကနံၣ်အံၤအ့ဖရဲၣ်ဧၢ,
         နမၤ ကမၣ်မုၣ်ကမၣ်ခွါလီၤ. အံၣ်စရ့လးတကဆှီဘၣ်ဝဲဘၣ်.4  အတၢ်မၤတဒုးက့ၤဘၣ်အီၤဆူ အကစၢ်အအိၣ်ဘၣ်. အဂ့ၢ်ဒ်အံၤ, တၢ်မၤကမၣ်မုၣ်ကမၣ်ခွါအသးအိၣ်ဝဲလၢ
         အပူၤ, ဒီးတသ့ၣ်ညါဘၣ်ယွၤဘၣ်.5  ဒီးအံၣ်စရ့လးအသးထီၣ်ထီန့ၣ် အုၣ်အသးလၢ အ မဲာ်ညါလီၤ. မၤသးဒ်န့ၣ်ဒီး အံၣ်စရ့လးဒီးအ့ဖရဲၣ်န့ၣ်
         ကလီၤဃံၤလၢအတၢ်ဒဲးဘးအဃိ, ဒီးယူဒၤစ့ၢ်ကီးကလီၤ ဃံၤဃုာ်ဒီးအီၤလီၤ.6  ကလဲၤဘၣ်ဝဲဒီးအသိဒီးအမဲာ်တဲးလဲး, ဒီးအဂီၤဘုၣ် ဂီၤဖံး ဒ်သိးအကဃုယွၤဘၣ်ဆၣ်ဒီး, တထံၣ်န့ၢ်ဘၣ်ဝဲ
         ဘၣ်. သုးကွံာ်အသးလၢအီၤလီၤ.7  မၤလီယွၤအတၢ်လီၤ. အဂ့ၢ်ဒ်အံၤ, ထီၣ်ဖိပှၤတခီဘီ မုၢ်ဖိလီၤ. ခဲကနံၣ်အံၤလါတလါကအီၣ်ကွံာ်အီၤ,
         ဒီး အဂီၤတဖၣ်လီၤ.8  အူကွဲၤလၢကံဘဧၤအပူၤ, ဒီးတနွဲလၢရၤမါအပူၤတ က့ၢ်. ကိးပသူထီၣ်ဖဲဘ့ၤသအၤဝ့ၣ်အပူၤတက့ၢ်. တၢ်
         အိၣ်ဝဲလၢနလီၢ်ခံလီၤ, ဘံၣ်ယၤမံၣ်ဧၢ.9  လၢတၢ်သိၣ်ဃီၣ်အမုၢ်တနံၤန့ၣ် အ့ဖရဲၣ်ကအိၣ်သ ယုၢ်လီၤ. ယဘိးဘၣ်သ့ၣ်ညါ ပှၤအံၣ်စရ့လးအဒူၣ်
         တဖၣ်လၢတၢ်မ့ၢ်တၢ်တီလီၤ.10  ယူဒၤအပဒိၣ်ဖးဒိၣ်တဖၣ် မၤသးဒ်ပှၤလၢအသုးကွံာ် ကီၢ်အဃၢၤအပနီၣ်အသိးလီၤ. ယကလူလီၤယသးကဲၤ ထီၣ်လၢအလိၤဒ်ထံအသိးန့ၣ်လီၤ.11  အ့ဖရဲၣ်န့ၣ် ဘၣ်တၢ်မၤအၢအီၤ, သဘှံးဝဲလၢတၢ်စံၣ် ညီၣ်အဃိလီၤ. အဂ့ၢ်ဒ်အံၤ, လဲၤပိာ်တီနံဒၣ်ဝဲလၢတၢ်
         မၤလိာ်အခံလီၤ.12  ဒီးယမၤသးဒ်တၢ်အဃၢ်လၢအ့ဖရဲၣ်အဂီၢ်, ဒီးဒ်တၢ် အုၣ်တၢ်ကျၣ်အသိးလၢယူဒၤအပှၤဟံၣ်ဖိအဂီၢ်လီၤ.13  တုၤအ့ဖရဲၣ်န့ၣ် ထံၣ်ဘၣ်အတၢ်ဆါ, ဒီးယူဒၤန့ၣ်အ ပူၤလီၢ်ဒီး, အ့ဖရဲၣ်လဲၤဝဲဆူအၤရှူၢ်, ဒီးမၢလီၤတၢ်ဆူစီၤ
         ပၤလၢအဒုးတၢ်လီၤ. ဘၣ်ဆၣ်ဒီးမၤဘျါက့ၤ သုတသ့ ဘၣ်, မၤဘျါက့ၤသုပူၤလီၢ်တသ့ဘၣ်လီၤ.14  အဂ့ၢ်ဒ်အံၤ, ယကမၤသးဒ်ခ့ယုၢ်တဒုအသိးလၢအ့ဖ ရဲၣ်အဂီၢ်, ဒီးဒ်ခ့ယုၢ်ဖိအသိးလၢယူဒၤအပှၤဟံၣ်ဖိအဂီၢ်
         လီၤ. ယဲဒၣ်, ယၤဒၣ်လဲာ်ယကအ့ၣ်ဖှီလီၤကွံာ်တၢ်, ဒီး ဟးထီၣ်ကွံာ်လီၤ. ယကစိာ်ထီၣ်တၢ်, ဒီးတၢ်မၤပူၤဖျဲး
         တၢ်တအိၣ်ဘၣ်.15  ယကဟးထီၣ်, ဒီးလဲၤဆူ ယလီၢ်ဒၣ်ယဲတုၤအထံၣ် တၢ်ဒဲးဘးဒီးဃုယမဲာ်လီၤ. ဒီးတုၤအဘၣ်တၢ်ကိၢ်တၢ်
         ဂီၤဒီး, ကဃုယၤဂီၤဂီၤလီၤ.

၆61  ဟဲ, က့ၤက့ၤသကိးဆူယွၤအအိၣ်တက့ၢ်. အဂ့ၢ်ဒ် အံၤ, အ့ၣ်ဖှီပှၤဘၣ်ဆၣ်ဒီး, ကမၤဘျါက့ၤပှၤလီၤ.
         တီၢ် ပှၤဘၣ်ဆၣ်ဒီး, ကဘိၣ်ဘံထီၣ်ပှၤလီၤ.
         2  ခံနံၤအလီၢ်ခံ န့ၣ်ကမၤမူထီၣ်က့ၤပှၤလီၤ. သၢနံၤတနံၤန့ၣ် ကဒုးဂဲၤ ဆၢထၢၣ်ပှၤ, ဒီးပကမူလၢအမဲာ်ညါလီၤ.3  မ်ပသ့ၣ်ညါယွၤ, ဒီးလူၤတၢ်ဒ်သိး ပကသ့ၣ်ညါအီၤ တက့ၢ်. အလဲၤတၢ်န့ၣ်အိၣ်ခၢၣ်သနၢၣ်ဒ်မုၢ်ဆ့ၣ်ထီၣ်အ
         သိး, ဒီးကဟဲဘၣ်ပှၤဒ်တၢ်ဟဲစူၤအသိး, ဒ်တၢ်ဟဲစူၤအ လီၢ်ခံတဘျီ, လၢအမၤဘၣ်စီၣ်ဟီၣ်ခိၣ်လီၤ.4  အ့ဖရဲၣ်ဧၢ, ယကမၤနၤဒ်လဲၣ်. ယူဒၤဧၢ, ယကမၤ နၤဒ်လဲၣ်. အဂ့ၢ်ဒ်အံၤ, သုတၢ်ဂ့ၤမၤသးဒ်မုၢ်ဂီၤအတၢ်
         အၢၣ်အသိး, ဒီးဒ်ပစီၤထံလၢအဒံကွံာ်ဝဲလၢဂီၤဂီၤအသိး န့ၣ်လီၤ.5  မၤသးဒ်န့ၣ်ဒီးယကူာ်လီၤအီၤလၢဝံတဖၣ်, ဒီးမၤသံ အီၤလၢယထးခိၣ်အတၢ်ကတိၤလီၤ. ဒီးတၢ်စံၣ်ညီၣ်နၤ
         န့ၣ်လဲၤတၢ်ဒ်တၢ်ကပီၤအသိးန့ၣ်လီၤ.6  အဂ့ၢ်ဒ်အံၤ, ဘၣ်ယသးလၢ တၢ်သူၣ်ကညီၤသးက ညီၤ, ဒီးတမ့ၢ်ဘၣ်လၢတၢ်လုၢ်တၢ်န့ၣ်ဘၣ်. ဒီးဘၣ်ယ
         သးလၢတၢ်သ့ၣ်ညါယွၤဒိၣ်န့ၢ်တၢ်လုၢ်မ့ၣ်အူတက့ၢ်လီၤ.7  ဘၣ်ဆၣ်ဒီး အဝဲသ့ၣ်ဒ်စီၤအၤဒၣ်အသိး, မၤဟးဂီၤ တၢ်အၢၣ်လီၤအီလီၤလီၤ. ဖဲန့ၣ်မၤထီဒါယၤလၢတၢ်လီ
         တၢ်ဝ့ၤလီၤ.8  ကံးလဧးန့ၣ် မ့ၢ်ပှၤလၢအမၤတၢ်အၢအဝ့ၢ်လီၤ. ဘၣ် အၢဒီးတၢ်သွံၣ်လီၤ.9  ဒ်တမျာ်တဖုခိးခူသူၣ်လၢ ပှၤကညီတဂၤအဂီၢ်အသိး န့ၣ်ပှၤလုၢ်တၢ်အဒိၣ်တဖု မ့ၢ်ဒ်န့ၣ်သိးလီၤ.
         မၤသံပှၤက ညီလၢကျဲလဲၤဆူၡက့ၣ်အပူၤလီၤ. မ့ၢ်မးတိာ်မၤတၢ်အၢ လီၤ.10  ယထံၣ်တၢ်လၢအံၣ်စရ့လးအပှၤဟံၣ်ပူၤတမံၤ လၢအ လီၤပျံၤလီၤဖုးဝဲလီၤ. အ့ဖရဲၣ်မၤကမၣ်မုၣ်ကမၣ်ခွါ,
         အံၣ် စရ့လးဘၣ်အၢလီၤ.11  ယူဒၤဧၢ, တၢ်ပာ်စ့ၢ်ကီးတၢ်ကူးတၢ် လၢနဂီၢ်တုၤယ ဒုးဟဲက့ၤကဒါက့ၤယပှၤဂီၢ်မုၢ်လၢအလဲၤကဲကုၢ်လီၤ.

၇71  တုၤယသါကမၤဘျါက့ၤ အံၣ်စရ့လးဒီး, အ့ဖရဲၣ်အ တၢ်ဒဲးဘးဒီးၡၤမရံအမၤတၢ်အၢန့ၣ်အိၣ်ဖျါထီၣ်လီၤ.
         အ ဂ့ၢ်ဒ်အံၤ, ကတိၤတၢ်ကဘျံးကဘျၣ်, ဒီးပှၤဟုၣ်တၢ်ဟဲ နုာ်, ဒီးတမျာ်တဖုဂုာ်ဆူၣ်ပျီဆူၣ်တၢ်လၢခိလီၤ.2  ဒီးအဝဲသ့ၣ် တစံးဘၣ်လၢအသးကံၢ်ပူၤ လၢယသ့ၣ် နီၣ်ထီၣ်က့ၤအတၢ်အၢခဲလၢာ်န့ၣ်ဘၣ်. ခဲကနံၣ်အံၤအ
         တၢ်မၤတဖၣ်အိၣ်ဝးတရံးအီၤ, အိၣ်ဝဲလၢယမဲာ်ညါလီၤ.3  ဒုးသးခုအစီၤပၤလၢအတၢ်အၢ, ဒီးပဒိၣ်ဖးဒိၣ်တဖၣ် လၢတၢ်ကတိၤကဘျံးကဘျၣ်လီၤ.
         4  မ့ၢ်ဝဲလၢပှၤမၤက မၣ်ပမါပဝၤခဲလၢာ်, မၤသးဒ်ဖၣ်ကပူၤလၢပှၤကုၢ်ကိၣ်မၤ ကိၢ်ထီၣ်အီၤအသိးန့ၣ်,
         လၢအဆိတ့ၢ်မၤကိၢ်ထီၣ်အီၤလၢ အစံၢ်ကိၣ်သံကစဲာ်လံၤလံၤတုၤကိၣ်မံၣ်မၤဖးထီၣ်ဝဲလီၤ.5  လၢစီၤပၤအမုၢ်တနံၤန့ၣ် ပဒိၣ်ဖးဒိၣ်မၤမူၤအသးလၢ စပံးထံအတၢ်ကိၢ်လီၤ. စီၤပၤယူာ်ထီၣ်ဃုာ်အစုဒီးပှၤဒုၣ်ဒွဲၣ်တၢ်လီၤ.6  အဂ့ၢ်ဒ်အံၤ, သုးဘူးအသးအိၣ်ဒီးအသး ဒ်ဖၣ်ကပူၤ အသိးလၢအအိၣ်ခိးခူသူၣ်အဖၢမုၢ်န့ၣ်လီၤ. ပှၤကုၢ်ကိၣ်
         တဂၤမံဝဲသီတနၢၤကျၢၤလီၤ. မုၢ်ဆ့ၣ်ထီၣ်န့ၣ်အီၣ်တၢ် ဒ်မ့ၣ်လၣ်အသိးန့ၣ်လီၤ.7  အဝဲသ့ၣ်ခဲလၢာ်န့ၣ် ကိၢ်ဝဲဒ်ဖၣ်ကပူၤအသိး, ဒီးအီၣ် ကွံာ်အပှၤစံၣ်ညီၣ်ကွီၢ်, အစီၤပၤခဲလၢာ်လီၤဃံၤလံ.
         ပှၤ ကိးထီၣ်ယၤအံၤတအိၣ်ဘၣ်လၢအကျါနီတဂၤဘၣ်.8  အ့ဖရဲၣ်မၤဃါဃုာ်အသးဒီး ပှၤကလုာ်တဖၣ်, အ့ဖ ရဲၣ်မ့ၢ်ကိၣ်ဘ့ၣ်ဘၣ်တဘ့ၣ်လၢ တၢ်တမၤကဒါဘၣ်အီၤ
         ဘၣ်.9  ပှၤတခီဘီမုၢ်ဖိအီၣ်ကွံာ်အဂံၢ်အဘါဘၣ်ဆၣ်ဒီး, အ ဝဲဒၣ်တသ့ၣ်ညါဘၣ်ဝဲဘၣ်, ဒီးခိၣ်သူဝါအိၣ်ဝဲဖဲအံၤဖဲနုၤ
         လၢအခိၣ်လိၤဘၣ်ဆၣ်ဒီး, တသ့ၣ်ညါဘၣ်ဝဲဘၣ်.10  ဒီးအံၣ်စရ့လး အသးထီၣ်ထီန့ၣ် အုၣ်အသးလၢအ မဲာ်ညါဘၣ်ဆၣ်ဒီး, တဃၣ်အသးဆူ ယွၤအကစၢ်အ အိၣ်ဘၣ်.
         ဒီးလၢတၢ်ခဲလၢာ်န့ၣ်အဃိတဃုဘၣ်အီၤဘၣ်.11  ဒီးအ့ဖရဲၣ်မၤသးဒ်ထိၣ်လွံၢ်တဘ့ၣ်အသိး လၢအသး တဖးဘၣ်. လၢအနၢ်ပၢၢ်တၢ်တအိၣ်ဘၣ်အသိးလီၤ. ကိး
         ဝဲဆူအဲၤကူပတူး, လဲၤဝဲဆူအၤရှူၢ်လီၤ.12  တုၤအလဲၤဒီး, ယကဟုးယပှာ်လၢအဖီခိၣ်, ယက ထုးလီၤအီၤ ဒ်မူကပိာ်လိၤအထိၣ်ဧိၤလံၣ်ဧိၤအသိး န့ၣ်
         လီၤ. ယကသိၣ်ဃီၣ်အီၤ, ဒ်အတၢ်အိၣ်ဖှိၣ်နၢ်ဟူဝဲအ သိးန့ၣ်လီၤ.13  အဝဲသ့ၣ်တဖၣ်န့ၣ်ဘၣ်အဖှီၣ်လီၤ. အဂ့ၢ်ဒ်အံၤ, ဟး ကွံာ်ဝဲလၢယအိၣ်လီၤ. မ်အဘၣ်တၢ်မၤဟးဂီၤအီၤ
         တ က့ၢ်. အဂ့ၢ်ဒ်အံၤ, မၤကမၣ်ဘၣ်ယၤလီၤ. ယသါကပှ့ၤ က့ၤအီၤဘၣ်ဆၣ်ဒီး, ကတိၤတၢ်ကဘျံးကဘျၣ်လၢယ
         ဂ့ၢ်လီၤ.14  ဒီးတကိးထီၣ်ယၤလၢအသးဘၣ်. မ့မ့ၢ်အဟီၣ်ပသူ ထီၣ်လၢအလီၢ်မံပူၤလီၤ. အိၣ်ဖှိၣ်ရိဖှိၣ်လၢဘုဧိၤဟုဧိၤ,
         ဒီးစပံးထံအသီအဂီၢ်, ဒီးပူထီၣ်ယၤလီၤ.15  ယသိၣ်ဃီၣ်အီၤ, ဒီးမၤဆူၣ်ထီၣ်အစုဒုၣ်ဘၣ်ဆၣ်ဒီး, ကူၣ်ထီၣ်တၢ်အၢထီဒါယၤလီၤ.16  ဃၣ်အသးဘၣ်ဆၣ်ဒီး တမ့ၢ်ဘၣ်ဆူတၢ်ထီကတၢၢ် အအိၣ်ဘၣ်. မၤသးဒ်ချံၣ်လၢအလီတၢ်တဘ့ၣ် အသိး န့ၣ်လီၤ.
         အပဒိၣ်ဖးဒိၣ်တဖၣ်ကလီၤဃံၤလၢနးဧိၤဘီဧိၤ လၢအကတိၤတၢ်လၢအသးထီၣ်အဃိလီၤ. အန့ၣ်ကကဲ ထီၣ်အတၢ်ဒုၣ်ဒွဲၣ်အလီၢ်လၢကီၢ်အဲၤကူပတူးအပူၤလီၤ.

၈81  ပာ်ကွဲၤလၢနထးခိၣ်တက့ၢ်. ဒ်လံာ်ကြီကြာ်အသိး, ဟဲဝဲထီဒါယွၤအပှၤဟံၣ်ဖိလီၤ. အဂ့ၢ်ဒ်အံၤ, မၤဟးဂီၤ
         ယတၢ်အၢၣ်လီၤအီလီၤ, ဒီးလုၣ်သ့ၣ်ခါပတာ် ယတၢ် သိၣ်တၢ်သီလီၤ.2  အံၣ်စရ့လးကကိးဘၣ်ယၤ, ယကစၢ်ဧၢ, ပသ့ၣ်ညါ နၤလီၤ.3  အံၣ်စရ့လးညိကွံာ်လံတၢ်အဂ့ၤလီၤ. တၢ်အဒုၣ်အဒါ ကလူၤအီၤလီၤ.4  ပာ်ထီၣ်လံစီၤပၤဘၣ်ဆၣ်ဒီး, တမ့ၢ်ဘၣ်လၢယၤဘၣ်. ပာ်ထီၣ်လံပဒိၣ်ဖးဒိၣ်ဘၣ်ဆၣ်ဒီး, ယတသ့ၣ်ညါဘၣ်
         အီၤဘၣ်. တ့တၢ်ဂီၤတဖၣ်လၢအစ့, ဒီးအထူဒ်သိးအ ကဘၣ်တၢ်ဒီၣ်တူာ်ကွံာ်အီၤလီၤ.5  ၡၤမရံဧၢ, အဝဲဒၣ်ညိကွံာ်ဂီၤဖံးဖိတဒုန့ၣ်လံ. ယသး ကဲၤထီၣ်ဘၣ်အီၤလီၤ. အဝဲသ့ၣ်စီဆှံတသ့ဘၣ်ဆံးယံာ်
         လဲၣ်.
         6  အဂ့ၢ်ဒ်အံၤ, ဟဲလၢအံၣ်စရ့လးလီၤ. ပှၤမၤတၢ် သ့ဖိမၤဝဲ, ဒီးတမ့ၢ်ဘၣ်ကစၢ်ဘၣ်. မ့ၢ်မးၡၤမရံအဂီၤဖံး
         ဖိကဘၣ်တၢ်မၤကၢ်လီၤကလဲအီၤလီၤ.7  မ့ၢ်အဖှံကလံၤဒီး, ကကူးကလံၤသဝံးလီၤ. ဘုအဘိ တန့ၢ်ဘၣ်, တၢ်မဲထီၣ်န့ၣ်တသၣ်ထီၣ်ဘၣ်အချံအသၣ်
         ဘၣ်. မ့ၢ်သၣ်ထီၣ်ဘၣ်ဆၣ်ဒီး, ပှၤတခီဘီမုၢ်ဖိကယူၢ် လီၤကွံာ်အီၤလီၤ.8  တၢ်ယူၢ်လီၤကွံာ်အံၣ်စရ့လးလီၤ. ခဲကနံၣ်အံၤအိၣ်ဝဲ လၢပှၤကလုာ်တဖၣ်အကျါ ဒ်သပၢၤလၢအတဘၣ်တၢ်
         အသးဘၣ်အသိးန့ၣ်လီၤ.
         9  အဂ့ၢ်ဒ်အံၤ, လဲၤထီၣ်ဝဲဆူ အၤရှူၢ်အပူၤ ဒ်ကသ့ၣ်ယီၤအိၣ်တဒုဃီအသိးန့ၣ်လီၤ. အ့ ဖရဲၣ်န့ၣ်ဟ့ၣ်တၢ်အဲၣ်အဘူးအလဲလီၤ.10  ဒီးမ့ၢ်ငါတၢ်လၢ ပှၤကလုာ်တဖၣ်အကျါဘၣ်ဆၣ်ဒီး, ခဲကနံၣ်အံၤယကထၢဖှိၣ်အီၤလီၤ. ဒီးတစိၢ်ဖိန့ၣ်ကဘၣ်
         တၢ်ကိၢ်တၢ်ဂီၤလၢပဒိၣ်ဖးဒိၣ်အစီၤပၤဃ့သွဲအဃိလီၤ.11  မ့ၢ်အ့ဖရဲၣ်မၤအါထီၣ် တၢ်လုၢ်လီၢ်လၢတၢ်ဒဲးဘးအ ဂီၢ်ဒီး, တၢ်လုၢ်လီၢ်န့ၣ်ကဲထီၣ်တၢ်ဒဲးဘးလၢအဂီၢ်လီၤ.12  ယကွဲးန့ၢ်အီၤလၢ ယတၢ်သိၣ်တၢ်သီ အကလးဘၣ် ဆၣ်ဒီး, ပာ်ဝဲဒ်ပှၤတခီဘီမုၢ်ဖိအတၢ်အသိးလီၤ.13  တၢ်လၢတၢ်လုၢ်လၢ ပှၤမၤဘူၣ်ယၤန့ၣ် ပှၤလုၢ်တၢ် ညၣ်, ဒီးအီၣ်ဝဲလီၤ. ယွၤတတူၢ်လိာ်ဘၣ်ဝဲဘၣ်.
         ခဲကနံၣ် အံၤကသ့ၣ်နီၣ်ထီၣ်က့ၤအတၢ်အၢ, ဒီးအိၣ်သကိးအတၢ် ဒဲးဘးလီၤ. ကက့ၤကဒါက့ၤဆူအဲၤကူပတူးအပူၤလီၤ.14  အဂ့ၢ်ဒ်အံၤ, အံၣ်စရ့လးသးပ့ၤနီၣ် ပှၤလၢအတ့လီၤ အီၤတဂၤ, ဒီးမၤထီၣ်တၢ်ဂီၤအဟံၣ်တဖၣ်, ဒီးယူဒၤမၤ
         အါထီၣ်ဝ့ၢ်အိၣ်ဒီးအခိၣ်ဒူလီၤ. မၤသးဒ်န့ၣ်ဒီးယကမၢ လီၤမ့ၣ်အူလၢအဝ့ၢ်တဖၣ်အပူၤ, ဒီးကအီၣ်ကွံာ်အနူၢ်အ
         စီၤတဖၣ်လီၤ.

၉91  အံၣ်စရ့လးဧၢ, သးခုတုၤလၢသူၣ်ပိၢ်သးပိၢ် ဒ်ပှၤက လုာ်တဖၣ်အသိးန့ၣ်တဂ့ၤ. အဂ့ၢ်ဒ်အံၤ, နဟးကွံာ်လၢ
         နကစၢ်အအိၣ်, ဒီးမၤကမၣ်မုၣ်ကမၣ်ခွါလီၤ. နအဲၣ်ဒိး တၢ်အဘူးအလဲလၢကယဲၢ်ယီၢ်ဘုအလီၢ်ပူၤခဲလၢာ်လီၤ.2  ယီၢ်ဘုအလီၢ်မ့ၢ်ဂ့ၤ, နီၣ်စံၢ်စပံးသၣ်မ့ၢ်ဂ့ၤ, တဒုးအီၣ် အတၢ်ဘၣ်, ဒီးစပံးထံသီကလၢာ်ကွံာ်လၢအဂီၢ်လီၤ.3  တအိၣ်တဆိးဘၣ်လၢယွၤအကီၢ်ပူၤဘၣ်, မ့မ့ၢ်အ့ဖ ရဲၣ်ကက့ၤက့ၤဆူအဲၤကူပတူးအပူၤ, ဒီးကအီၣ်တၢ်တ
         ကဆှီဘၣ်လၢအၤရှူၢ်အပူၤလီၤ.4  အဝဲသ့ၣ်တလူလီၤဘၣ်စပံးထံလၢယွၤအဂီၢ်ဘၣ်, ဒီး အတၢ်လုၢ်တဖၣ်န့ၣ်တဘၣ်ဘၣ်အသးဘၣ်. ကကဲထီၣ် လၢအဂီၢ်ဒ်ပှၤသူၣ်အုးသးအုးအကိၣ်အသိးန့ၣ်လီၤ.
         က ယဲၢ်ပှၤလၢအအီၣ်ဝဲန့ၣ်ကကဲထီၣ်တၢ်တကဆှီဘၣ်. အ ဂ့ၢ်ဒ်အံၤ, အကိၣ်ကအိၣ်ဝဲလၢအဂီၢ်ဒၣ်ဝဲ, တဟဲနုာ်ဘၣ်
         လၢယွၤအဟံၣ်ဘၣ်.5  တၢ်သ့ၣ်နံၤဖးသီအမုၢ်တနံၤ, ယွၤအမၤဘူၣ်မုၢ်တနံၤ အတီၢ်ပူၤန့ၣ်သုကမၤဒ်လဲၣ်.
         6  အဂ့ၢ်ဒ်အံၤ, ကွၢ်ကွၢ်, ဟးထီၣ်ဝဲလၢတၢ်မၤဟးဂီၤအမဲာ်ညါလီၤ. အဲၤကူပတူး ကထၢဖှိၣ်အီၤ, မိၤအးကခူၣ်လီၤကွံာ်အီၤလီၤ.
         လးဆါ ကန့ၢ်အစုလီၢ်ခီၣ်ခိၣ်လၢအသးကွံဝဲ, တၤဆှုၣ်တၤမဲက အိၣ်ဝဲလၢအဒဲပူၤလီၤ.7  တၢ်အိၣ်သကိးအမုၢ်နံၤတဖၣ်ဘၣ်လံ. တၢ်ဟ့ၣ်ကၣ် တၢ်အမုၢ်နံၤတဖၣ် ဘၣ်လံ. အံၣ်စရ့လးကသ့ၣ်ညါဝဲ
         လီၤ. ဝံဧိၤမီၣ်ဧိၤမ့ၢ်ပှၤဟးဂီၤဖိ, ပှၤအိၣ်ဒီးသးန့ၣ်မ့ၢ်ပှၤ ပျုၢ်, လၢနတၢ်အၢအါမံၤအဃိ,
         ဒီးလၢတၢ်ထိၣ်ဂဲၤသး ထီၣ်ဒိၣ်အဃိလီၤ.8  အ့ဖရဲၣ် မ့ၢ်ပှၤခိးတၢ်ဖိလၢယကစၢ်လီၤ. ဝံဧိၤမီၣ်ဧိၤ န့ၣ်ပှၤမၤန့ၢ် ထိၣ်အပျံၤသကွီၤအိၣ်လၢ
         အကျဲခဲလၢာ်အ ပူၤ, တၢ်သးထီၣ်အိၣ်လၢအကစၢ်အဟံၣ်ပူၤလီၤ.
         9  မၤ ဘၣ်အၢလီၤအသးလၢအဒိၣ်အယိာ် ဒ်လၢကံဘဧၤအ မုၢ်နံၤတဖၣ်အသိးန့ၣ်လီၤ. အဝဲဒၣ်ကသ့ၣ်နီၣ်ထီၣ်က့ၤ
         အတၢ်အၢ, ကအိၣ်သကိးအတၢ်ဒဲးဘးလီၤ.10  ယထံၣ်န့ၢ်အံၣ်စရ့လး ဒ်စပံးသၣ်လၢ ပှၢ်မုၢ်ကနၢအ သိးန့ၣ်, ယပာ်သုပၢ်ဒ်ချၢၣ်ဒၢသၣ်မံဆိလၢသ့ၣ်ချၢၣ်ဒၢ
         သၣ်ထီၣ်ဆိအသိးန့ၣ်လီၤ. အဝဲသ့ၣ်လဲၤဝဲဆူဘဧၤလး ပဧိၢ်, ဒီးမၤလီၤဖးအသးလၢတၢ်မဲာ်ဆှးအလီၢ်အဂီၢ်,
         ဒီး ကဲထီၣ်တၢ်သးဘၢအၢအလီၢ်န့ၣ် ဒ်တၢ်လၢအအဲၣ်ဝဲအ သိးန့ၣ်လီၤ.11  တၢ်လၢအ့ဖရဲၣ်န့ၣ် အလၤကပီၤ ကယူၤထီၣ်ကွံာ်ဒ် ထိၣ်တဘ့ၣ်အသိးန့ၣ်လီၤ. တၢ်တအိၣ်ဖျဲၣ်ဘၣ်,
         တၢ်ဒၢ အလီၢ်တအိၣ်ဘၣ်, တဒၢထီၣ်ဘၣ်ဝဲဘၣ်.12  မ့ၢ်လုၢ်ထီၣ်အဖိအလံၤဘၣ်ဆၣ်ဒီး, ယကမၤစှီၢ်ကွံာ် အီၤလၢပှၤကညီအကျါလီၤ. တုၤယဟးထီၣ်လၢအအိၣ်
         ဒီး, မ့ၢ်မးကဘၣ်အဖှီၣ်လီၤ.
         13  ယထံၣ်အ့ဖရဲၣ်ဒ်ဝ့ၢ်စိၢ် အသိးန့ၣ်သူၣ်အသးလၢအလီၢ်မုာ်လီၤ. ဘၣ်ဆၣ်ဒီးအ့ ဖရဲၣ်ကဟဲစိာ်ထီၣ်
         အဖိအလံၤဆူ ပှၤမၤသံပှၤကညီအ အအိၣ်လီၤ.14  ယွၤဧၢ, ဟ့ၣ်တၢ်လၢအီၤတက့ၢ်. နကဟ့ၣ်လီၤအီၤ လၢမနုၤတမံၤလဲၣ်. ကဟ့ၣ်လီၤအီၤလၢ အဒၢအလီၢ် လၢအသၣ်လီၤပလ့ၤ,
         ဒီးနုၢ်လၢအကၤနုၢ်ထံလီၤ.15  အတၢ်အၢခဲလၢာ်န့ၣ်အိၣ်ဝဲလၢကံးလကၤလးလီၤ. မ့ၢ် မးယသးဟ့အီၤဖဲန့ၣ်လီၤ. ယကဟီထီၣ်ကွံာ်အီၤလၢယ
         ဟံၣ်ပူၤလၢအမၤတၢ်အၢအဃိလီၤ. ယတအဲၣ်လၢၤဘၣ် အီၤဘၣ်. အပဒိၣ်ဖးဒိၣ်တဖၣ်မ့ၢ်ပှၤပူထီၣ်ဖိခဲလၢာ်လီၤ.16  အ့ဖရဲၣ်ဘၣ်တၢ်ကျီကွံာ်အီၤ, အဂံၢ်ဃ့ထီကွံာ်, တ သၣ်ထီၣ်ဘၣ်တၤသၣ်ဘၣ်. မ့ၢ်ထီၣ်ဖိဘၣ်ဆၣ်ဒီး,
         ယ ကမၤသံတၢ်ဘၣ်ဃးဒီးအဒၢလီၢ်လၢအအဲၣ်ဝဲလီၤ.17  ယွၤကညိကွံာ်အီၤလီၤ. အဂ့ၢ်ဒ်အံၤ, တဒိကနၣ်ဘၣ် အကလုၢ်ဘၣ်, ဒီးကကဲထီၣ်ပှၤဟးဝ့ၤဝီၤတၢ်လၢပှၤက
         လုာ်တဖၣ်အကျါလီၤ.

၁၀101  အံၣ်စရ့လး မ့ၢ်စပံးမုၢ်လၢ အဒ့ထီၣ်အါအါကလဲာ် လီၤ. သၣ်ထီၣ်တၤသၣ်လီၤ. ဒ်အတၤသၣ်ဂီၢ်မုၢ်အါထီၣ်
         အသိးန့ၣ်မၤအါထီၣ်အတၢ်လုၢ်လီၢ်လီၤ. ဒ်အကီၢ်ဂ့ၤဝဲ အသိးန့ၣ်တ့ဂ့ၤထီၣ်အတၢ်ဂီၤထူၣ်ကလာ်တဖၣ်လီၤ.2  အသးဒ့ဒီဝဲလီၤ. ခဲကနံၣ်အံၤ, တၢ်ကထံၣ်န့ၢ်အတၢ် ကမၣ်လီၤ. တၢ်ကမၤလီၤပှီၢ်အတၢ်လုၢ်လီၢ်တဖၣ်,
         က မၤဟးဂီၤအတၢ်ဂီၤထူၣ်ကလာ်တဖၣ်လီၤ.3  မ့ၢ်မးခဲကနံၣ်အံၤကစံးဝဲ, ပစီၤပၤတအိၣ်ဘၣ်. အဂ့ၢ် ဒ်အံၤ, ပတပျံၤဘၣ်ယွၤဘၣ်. မၤသးဒ်န့ၣ်ဒီးစီၤပၤကမၤ
         တၢ်လၢပဂီၢ်ဒ်လဲၣ်.4  ကတိၤတၢ်ကတိၤ, အၢၣ်လီၤအီလီၤတၢ်ဒီး ဆိၣ်တၢ် တတီဘၣ်. တၢ်စံၣ်ညီၣ်မဲထီၣ်ဒ်သ့ၣ်ဖိစုၣ်လၢဟီၣ်ခိၣ်
         ကျိၤလၢအကဝီၤပူၤအသိးန့ၣ်လီၤ.5  ပှၤၡၤမရံဖိကပျံၤတၢ်လၢ ဘ့ၤသအၤဝ့ၣ်အဂီၤဖံးဖိတ ဖၣ်အဃိလီၤ. အဂ့ၢ်ဒ်အံၤ, အပှၤဂီၢ်မုၢ်ကသးအုးလၢ
         အဃိ, ဒီးအပှၤလုၢ်တၢ်အဒိၣ်တဖၣ်ကစံၣ်ဝ့ၤဝီၤတၢ်လၢ အဃိ, လၢအလၤကပီၤအဃိလီၤ. အဂ့ၢ်ဒ်အံၤ, ဟးထီၣ်
         ကွံာ်ဝဲလီၤ.
         6  တၢ်ကစိာ်ထီၣ်ကွံာ်အီၤဆူအၤရှူၢ်, လၢခိၣ် ဖးလၢစီၤပၤလၢအဒုးတၢ်အဂီၢ်လီၤ. အ့ဖရဲၣ်ကဒိးန့ၢ်တၢ်
         မဲာ်ဆှး, ဒီးအံၣ်စရ့လးကမဲာ်ဆှးလၢ အကူၣ်တၢ်ဒၣ်ဝဲ အဃိလီၤ.7  တၢ်လၢၡၤမရံန့ၣ်အစီၤပၤ ဘၣ်တၢ်ဒီၣ်တဲာ်ကွံာ်အီၤ ဒ်တၢ်သဘှဲလၢထံဖံးခိၣ်အသိးန့ၣ်လီၤ.8  အၤဝ့ၣ် အလီၢ်ထီၣ်ထီတဖၣ်, အံၣ်စရ့လးအတၢ်ဒဲး ဘးန့ၣ်ဟးဂီၤဝဲလီၤ. တၤဆှုၣ်ဒီးဘီထၢသၢဃိၣ်န့ၣ်က
         မဲထီၣ်လၢအတၢ်လုၢ်လီၢ်အဖီခိၣ်, ဒီးကစံးကစၢၢ်ကလိ, ကျၢၢ်ဘၢပှၤတက့ၢ်. ဒီးကစံးတၢ်စိခိၣ်, လီၤတဲာ်လၢပ
         လိၤတက့ၢ်.9  အံၣ်စရ့လးဧၢ, လၢကံဘဧၤအမုၢ်နံၤတဖၣ် လံၤလံၤ န့ၣ်နမၤကမၣ်တၢ်လီၤ. အိၣ်ဝဲဖဲန့ၣ်လီၤ. တၢ်ဒုးသုးဒီး
         ပှၤတတီဘၣ်န့ၣ် ကချုးန့ၢ်အီၤလၢကံးလဧးအပူၤ တမ့ၢ် ဘၣ်ဧါ.10  ယသးအိၣ်လၢယကသိၣ်ဃီၣ်အီၤဒီး, တုၤအစၢဃာ် အသးလၢအတၢ်ကမၣ်ခံမံၤအဃိန့ၣ်ဒီး, ပှၤကလုာ်တ ဖၣ်ကအိၣ်ဖှိၣ်ရိဖှိၣ်ထီဒါအီၤလီၤ.11  ဒီးအ့ဖရဲၣ်မၤသးဒ်ဂီၤဖံးမိၢ် လၢအမၤလိတ့ၢ်တၢ်အ သိးန့ၣ်, အဲၣ်ဒိးယီၢ်လီၤဘု, ဘၣ်ဆၣ်ဒီးယကလဲၤတြူာ်
         လၢအကိာ်ဂ့ၤအလိၤလီၤ. ယကဒုးဒိးပှၤတဂၤလၢ အ့ဖ ရဲၣ်အလိၤ, ယူဒၤကထဲၣ်တၢ်, ဒီးယၤကိာ်ကမၤလီၤက လဲဟီၣ်ခိၣ်အလိၣ်ခဲလၢာ်လီၤ.12  ဖှံတၢ်လၢသုဂီၢ်လၢတၢ်တီတၢ်လိၤ, ကူးတၢ်လၢတၢ် ဘျုးတၢ်ဖှိၣ်, မၤလီၤကလဲဟီၣ်ခိၣ်လၢ ပှၤထဲၣ်တ့ၢ်အီၤ
         တက့ၢ်. အဂ့ၢ်ဒ်အံၤသုဃုယွၤတုၤအဟဲဒုးစူၤဘၣ်သုလၢ တၢ်တီတၢ်လိၤန့ၣ်အမုၢ်အလါဘၣ်လံဝဲလံ.13  သုထံၣ်လံတၢ်အၢ, သုကူးလံတၢ်ဒဲးဘး, သုအီၣ်လံ တၢ်ကတိၤကဘျံးကဘျၣ် အတၤသၣ်လံ. မ့ၢ်နသန့ၤန သးလၢနကျဲ,
         လၢနပှၤအဆူၣ်အါဂၤလီၤ.
         14  တၢ်တၢ ထီၣ်တၢလီၤကအိၣ်ထီၣ်လၢနပှၤဂီၢ်မုၢ်အကျါ, ဒီးနတိာ် ဧိၤတာ်ဧိၤခဲလၢာ် ကဘၣ်တၢ်မၤဟးဂီၤအီၤ,
         ဒ်ၡၤလမၣ် မၤဟးဂီၤဘ့ၤသအၢ်ဘလးလၢ ဒုးသုးအမုၢ်တနံၤအပူၤ အသိးန့ၣ်လီၤ. ပှၤစုးလီၤပှၤအမိၢ်ဒီးအဖိအလံၤတပူၤဃီ
         လီၤ.15  ဒီးကမၤသုလၢ ဘ့ၤသ့လးအပူၤ ဒ်န့ၣ်သိးလၢသုတၢ် ဒဲးဘးဒိၣ်အဃိလီၤ. မုၢ်ဆ့ၣ်ထီၣ်န့ၣ်အံၣ်စရ့လး
         အစီၤ ပၤန့ၣ်ကဘၣ်တၢ်ဒီၣ်တဲာ်ကွံာ်အီၤ လၢာ်လ့ၤတက့ၤလီၤ.

၁၁111  လၢအံၣ်စရ့လးမ့ၢ်ဖိသၣ်န့ၣ်ယအဲၣ်အီၤ, ဒီးယကိးန့ၢ် ယဖိခွါလၢအဲၤကူပတူးအပူၤလီၤ.
         2  တၢ်ဒံးကိးအီၤဒံးဟး ထီၣ်လၢအအိၣ်လီၤ. လုၢ်တၢ်လၢဘဧၤလးတဖၣ်, ဒီး ဆိၣ်ကဲၤထီၣ်တၢ်နၢမူလၢတၢ်ဂီၤစိးပျၤအသးအဂီၢ်လီၤ.3  ယဟံးန့ၢ်အ့ဖရဲၣ်အစုသတးဒီး, ယဒုးဟးလိသိၣ်လိ အီၤလီၤ. ဘၣ်ဆၣ်ဒီးတသ့ၣ်ညါဘၣ်ဝဲလၢ ယမၤဘျါ က့ၤအီၤဘၣ်.4  ယမိၤအီၤလၢပှၤကညီအပျံၤ, လၢတၢ်အဲၣ်အပျံၤလီၤ. ဒီးယမၤသးဒ်ပှၤလၢ အစိာ်ထီၣ်ကွံာ်နီၣ်ယိးဘိလၢ
         အ ကိာ်လိၤအသိးန့ၣ်, ဒီးယပာ်လီၤတၢ်အီၣ်လၢအဂီၢ်, ယ ဒုးအီၣ်အီၤလီၤ.5  တက့ၤက့ၤဘၣ်ဆူကီၢ်အဲၤကူပတူးအပူၤဘၣ်. အၤရှူၢ် ကကဲထီၣ်အစီၤပၤလီၤ. အဂ့ၢ်ဒ်အံၤ, တဃၣ်လိၤဘၣ်
         အသးဘၣ်,
         6  ဒီးနးဧိၤဘီဧိၤကအိၣ်လၢအဝ့ၢ်တဖၣ်, ဒီး ကမၤလၢာ်ကွံာ်အတိာ်ဧိၤတာ်ဧိၤ, ဒီးအီၣ်ကွံာ်အီၤလၢအ
         ကူၣ်တၢ်အဃိလီၤ.
         7  အဂ့ၢ်ဒ်အံၤ, ယပှၤဂီၢ်မုၢ်တိာ်ဝဲလၢ အကက့ၤကဒါက့ၤလၢအအိၣ်လီၤ. တၢ်ကိးအီၤဆူတၢ် ထီကတၢၢ်အအိၣ်ဘၣ်ဆၣ်ဒီး,
         တပာ်ထီၣ်ထီဘၣ်အီၤနီ တဂၤဘၣ်.8  အ့ဖရဲၣ်ဧၢ, ယကဟ့ၣ်လီၤကွံာ်နၤဒ်လဲၣ်, အံၣ်စရ့ လးဧၢ, ယကဟ့ၣ်လီၤကွံာ်နၤဒ်လဲၣ်, ယကပာ်နၤဒ်အၤ
         ဒမၤအသိးဒ်လဲၣ်, ယကပာ်လီၤနၤဒ် စဘိအံၣ်အသိးဒ် လဲၣ်. ယသးလဲလိာ်အသးလၢယပူၤ, ယသးကညီၤတၢ် န့ၣ်ကဲၤထီၣ်တပူၤဃီလီၤ.9  ယတမၤဘၣ် ယသးထီၣ်အတၢ်သးကဲၤထီၣ်, ယတ မၤဟးဂီၤဘၣ်အ့ဖရဲၣ်ဘၣ်. အဂ့ၢ်ဒ်အံၤ, ယမ့ၢ်ကစၢ်, ဒီးတမ့ၢ်ဘၣ်ပှၤကညီဘၣ်,
         မ့ၢ်တၢ်စီဆှံတဂၤလၢနကျါ လီၤ. ဒီးယတဟဲဘၣ်လၢယသးထီၣ်ဘၣ်.
         10  တုၤအကိး ထီၣ်ရုၢ်ရုၢ်ဒ်ခ့ယုၢ်အသိးဒီး, ကလဲၤပိာ်ယွၤအခံလီၤ. က ကိးပသူထီၣ်ဒီး, ဖိသၣ်တဖၣ်န့ၣ်ကဟဲကနိးကစုာ်တၢ်
         လၢမုၢ်နုာ်တခီလီၤ.11  ကဟဲဝဲကနိးကစုာ် ဒ်ထိၣ်ဖိလၢအဲၤကူပတူးအပူၤအ သိး, ဒီးဒ်ထိၣ်လွံၢ်လၢကီၢ်အၤရှူၢ်အပူၤသိးန့ၣ်,
         ဒီးယ ကဒုးအိၣ်ဒုးဆိးအီၤလၢအဟံၣ်တဖၣ်အပူၤလီၤ, ယွၤစံး ဝဲဒၣ်.12  အ့ဖရဲၣ်ဝီၤဃာ်ယၤလၢတၢ်ကတိၤကဘျံးကဘျၣ်, ဒီး အံၣ်စရ့လးအပှၤဟံၣ်ဖိလၢလီတၢ်လီၤ. မ့မ့ၢ်ယူဒၤန့ၣ်
         ပၢဒံးတၢ်ဒီးယွၤ, ဒီးအကလုၢ်တီဝဲဒီးပှၤစီဆှံတဂၤလီၤ.

၁၂121  အ့ဖရဲၣ်အီၣ်ကလံၤ, ဒီးလူၤပိာ်ကလံၤမုၢ်ထီၣ်အခံလီၤ. မၤအါထီၣ်တၢ်ကတိၤကဘျံးကဘျၣ်, ဒီးတၢ်ဂုာ်ဆူၣ်ပျီ
         ဆူၣ်ကိးမုၢ်နံၤမုၢ်နၤဒဲး, ဒီးအၢၣ်လီၤအီလီၤတၢ်ဒီးအၤရှူၢ် လီၤ. ဒီးပှၤစိာ်သိဧိၤချါဧိၤဆူ
         အဲၤကူပတူးအပူၤလီၤ.―2  ယွၤအိၣ်ဝဲဒီးတၢ်လိာ်ကွီၢ်ဒီးယူဒၤ, ဒီးကအိၣ်သကိးယၤ ကိာ်ဒ်အကျဲတဖၣ်အသိး, ဒ်အမၤတၢ်အသိးန့ၣ်ကဟ့ၣ်
         ကၣ်အီၤလီၤ.3  ဟံးဃာ်အဝဲၢ်အခီၣ်နၢၣ်ခံလၢဒၢလီၢ်အပူၤ, ဒီးမၤပဒိၣ် အသးဒီးယွၤလၢအဂံၢ်အဘါလီၤ.
         4  မၤပဒိၣ်အသးဒီးက လူးတဂၤန့ၣ်ဒီးမၤဃၣ်ဝဲလီၤ. အမဲာ်ထံလီၤဒီး, ဃ့က ညးဝဲလီၤ. ထံၣ်န့ၢ်အီၤလၢဘ့ၤသ့လးအပူၤ,
         ဒီးဖဲန့ၣ်, ကတိၤတၢ်ဒီးပှၤ,
         5  ယွၤတၢ်သုးမုၢ်ဂီၢ်မုၢ်အကစၢ်ဒၣ်လဲာ်, ယွၤမ့ၢ်အနီၣ်သ့ၣ်နီၣ်ထီၣ်က့ၤတၢ်လီၤ.6  ဒီးခဲကနံၣ်အံၤ က့ၤကဒါက့ၤဆူနကစၢ်အအိၣ်, တိၢ် န့ၢ်တၢ်ဘျုးတၢ်ဖှိၣ်ဒီးတၢ်စံၣ်ညီၣ်, ဒီးအိၣ်ခိးနကစၢ်တ
         ထံၣ်ဃီတက့ၢ်.7  တၢ်လၢပှၤကနၤဧၣ်ဖိန့ၣ် စီၤပီၢ်လီတၢ်အိၣ်ဝဲလၢအစု ပူၤလီၤ. အဲၣ်ဒိးတၢ်မၤအၢတၢ်လီၤ.8  ဒီးအ့ဖရဲၣ်စံးဝဲဒၣ်, မ့ၢ်မးယထူးထီၣ်တီၤထီၣ်လီၤ. ယ ထံၣ်န့ၢ်တၢ်အစုလီၢ်ခီၣ်ခိၣ်လီၤ. ယမၤတၢ်ခဲလၢာ်အကျါ
         န့ၣ်တၢ်ပာ်တၢ်ဒဲးဘးလၢယလိၤအလီၢ်တအိၣ်ဘၣ်.9  ဘၣ်ဆၣ်ဒီး ယၤယွၤအံၤယမ့ၢ်နကစၢ်လၢ အဲၤကူပ တူးအပူၤလံၤလံၤန့ၣ်လီၤ. ယကဒုးအိၣ်ဒုးဆိးနၤလၢ ဒဲ
         တဖၣ်အပူၤ, ဒ်လၢမၤဘူၣ်အနံၤတဖၣ် အတီၢ်ပူၤအသိး န့ၣ်လီၤ.10  ဒီးယကတိၤလံတၢ်ဒီးဝံတဖၣ်, ဒီးယမၤထီၣ်လံတၢ် ထံၣ်တၢ်လၢညါခီ, ဒီးကတိၤလံတၢ်ကတိၤဒိလၢဝံအစု
         ပူၤလံလီၤ.11  မ့ၢ်မးကံးလဧးအၢဝဲလီၤ. မ့ၢ်မးမၤလီတၢ်လီၤ. ပှၤလုၢ် ဂီၤဖံးလၢကံးလကၤလးအပူၤ, ဒီးအတၢ်လုၢ်လီၢ်တဖၣ်
         န့ၣ်အိၣ်ဝဲဒ်တၢ်အပူလၢဟီၣ်ခိၣ်အကျိၤ ခူၣ်ကျိာ်လၢဟီၣ် ခိၣ်အကဝီၤပူၤအဖီခိၣ်အသိးန့ၣ်လီၤ.12  ဒီးစီၤယၤကိာ်ဃ့ၢ်ဝဲဆူကီၢ်စူၤရံအပူၤ, ဒီးစီၤအံၣ်စရ့ လးမၤပှၤဂၤအတၢ်လၢအမါဂီၢ်, ဒီးကွၢ်သိဒီးမဲာ်တဲးလဲး
         လၢအမါအဂီၢ်လီၤ.13  ဒီးယွၤဒုးဟးထီၣ်အံၣ်စရ့လးလၢ အဲၤကူပတူးအပူၤ, လၢဝံအစုပူၤ, ဒီးတၢ်ကွၢ်အီၤလၢဝံတဂၤလီၤ.14  အ့ဖရဲၣ်ထိၣ်ဂဲၤတၢ်သးထီၣ်နးနးကလဲာ်လီၤ. မၤသး ဒ်န့ၣ်ဒီးအကစၢ်ကပာ်လီၤတဲာ် အတၢ်သွံၣ်လၢအလိၤ,
         ဒီးဒုးဘၣ်ကဒါက့ၤအီၤလၢအတၢ်ဒုၣ်ဒွဲၣ်လီၤ.

၁၃131  တုၤအ့ဖရဲၣ်ကတိၤတၢ်ဒီး, တၢ်ကနိးဝဲလီၤ. ပာ်ထီၣ် ထီအသးလၢအံၣ်စရ့လးအပူၤလီၤ. မ့မ့ၢ်တုၤအမၤကမၣ်
         တၢ်လၢဘဧၤလးအဃိဒီး, သံဝဲလီၤ.2  ဒီးခဲကနံၣ်အံၤ မၤကမၣ်တၢ်အါထီၣ်အါထီၣ်, ဒီးတ့ တၢ်ဂီၤသိအသး, တၢ်ဂီၤစ့, ဒ်အတၢ်မၤသ့အသိးန့ၣ်လီၤ.
         တၢ်ခဲလၢာ်န့ၣ်မ့ၢ်ပှၤမၤတၢ်သ့ဖိအမၤတၢ်လီၤ. ပှၤလၢအ လုၢ်တၢ်စံးဝဲလၢအဂ့ၢ်န့ၣ်, မ်ပှၤနၢမူဂီၤဖံးဖိတဖၣ်တက့ၢ်.3  မၤသးဒ်န့ၣ်ဒီး ကမၤသးဒ် မုၢ်ဂီၤအတၢ်အၢၣ်အသိး န့ၣ်, ဒီးဒ်မုၢ်ဆ့ၣ်အပစီၤထံ လၢအဒံကွံာ်အသိးန့ၣ်ဒ်ဖ့
         လၢကလံၤအူဒံကွံာ်အီၤလၢယီၢ်ဘုအလီၢ်အသိးန့ၣ်, ဒီး ဒ်မ့ၣ်အူခုၣ်လၢတၢ်ထူၣ်ဖျိအပူၤအသိးန့ၣ်လီၤ.4  ဘၣ်ဆၣ်ဒီးယဲဒၣ်အံၤ, ယမ့ၢ်နကစၢ်လၢအဲၤကူပတူး အပူၤလံၤလံၤ, ဒီးလၢယၤအံၤအမဲာ်ညါ, နတသ့ၣ်ညါ
         ဘၣ်ကစၢ်နီတဂၤဘၣ်. လၢယၤအံၤအမဲာ်ညါန့ၣ် တၢ် အုၣ်က့ၤခီၣ်က့ၤတအိၣ်ဘၣ်.5  ယသ့ၣ်ညါနၤလၢပှၢ်မုၢ်ကနၢ, လၢကီၢ်ဘၣ်ဃးဒီးတၢ် သူအသးလၢထံနးနးကလဲာ်န့ၣ်လီၤ.6  ဒ်တၢ်ဒုးအီၣ်အဆၣ်အသိးန့ၣ် ဘျဲးအီၣ်ဝဲလီၤ. အီၣ် ဘျဲးအီၣ်ဝဲ, ဒီးအသးထီၣ်ထီဝဲလီၤ. မၤသးဒ်န့ၣ်ဒီးသး
         ပ့ၤနီၣ်ယၤလီၤ.7  ဒီးယကဲထီၣ်တၢ်ဒ်ခ့ယုၢ်တဒုလၢအဂီၢ်, ဒ်ခ့စံၣ်ပိၣ်အ သိးန့ၣ်ယအိၣ်ခိးအီၤလၢကျဲလီၤ.
         8  ယသဂၢၢ်အီၤဒ်တၤ သူလၢအဖိဟါမၢ်အသိး, ဒီးယအ့ၣ်ဖှီအသးအသလီ, ဒီးယအီၣ်ကွံာ်အီၤဒ်ခ့ယုၢ်မိၢ်အသိးန့ၣ်,
         ဆၣ်ဖိကီၢ်ဖိအ မံၤတဖၣ်အ့ၣ်ဖှီကွံာ်အီၤလီၤ.9  အံၣ်စရ့လးဧၢ, နမၤဟးဂီၤလီၤနသးလီၤ. ဘၣ်ဆၣ် ဒီးတၢ်မၤစၢၤနၤအိၣ်ဝဲလၢယပူၤလီၤ.10  နစီၤပၤလၢအကအုၣ်က့ၤခီၣ်က့ၤနၤလၢ ဝ့ၢ်ခဲလၢာ်အ ပူၤန့ၣ်မ့ၢ်အအိၣ်ဖဲလဲၣ်. ဒီးနပှၤစံၣ်ညီၣ်ကွီၢ်လၢနစံးလၢ
         အဂ့ၢ်န့ၣ်ဟ့ၣ်လီၤယၤလၢစီၤပၤတဂၤ, ဒီးပဒိၣ်ဖးဒိၣ်တ ဖၣ်န့ၣ်မ့ၢ်အအိၣ်ဖဲလဲၣ်.
         11  ယဟ့ၣ်လီၤနၤလၢစီၤပၤတဂၤ လၢယသးထီၣ်, ဒီးယဟံးထီၣ်ကွံာ်အီၤလၢယသးကဲၤ ထီၣ်လီၤ.12  အ့ဖရဲၣ်အတၢ်အၢဘိၣ်ထီၣ်အသး, အတၢ်ဒဲးဘးပာ် ကီၤအသးလီၤ.
         13  ပိာ်မုၣ်လၢအဘၣ်ဟုးဆါအတၢ်ဆိး ကဲးန့ၣ်ကဘၣ်အီၤလီၤ. မ့ၢ်ဖိခွါတဂၤလၢအကူၣ်တၢ်တ သ့ဘၣ်. မ့တမ့ၢ်ဘၣ်ဒ်န့ၣ်ဒီးတအိၣ်ယံာ်ဘၣ်လၢဖိသၣ်
         ဘၢၣ်ဖျိအလီၢ်ပူၤဘၣ်.14  ယကမၤပူၤမၤဖျဲးအီၤလၢပျုၤအစုပူၤ, ဒီးယကပှ့ၤက့ၤ အီၤလၢတၢ်သံလီၤ. ဟဲး, တၢ်သံဧၢ, နတၢ်မၤသံအိၣ်
         ဖဲလဲၣ်. ပျုၤပူၤဧၢ, နတၢ်မၤဟးဂီၤအိၣ်ဖဲလဲၣ်. တၢ်ပီၢ် ယၢ်လီၤက့ၤယသးန့ၣ်အိၣ်တဒၢဒီးယမဲာ်လီၤ.15  မ့ၢ်သၣ်ထီၣ်လၢအဒီပုၢ်ဝဲၢ်အကျါဘၣ်ဆၣ်ဒီး, ကလံၤ မုၢ်ထီၣ်ကဟဲ, ယွၤအကလံၤကဟဲထီၣ်လၢပှၢ်မုၢ်ကနၢ,
         ဒီးဒုးလီၤသံးအထံထီၣ်ပၢၢ်, ဒီးအထံမူန့ၣ်ကလီၤသံးကွံာ် လီၤ. ယကမၤဟးဂီၤလီခီလၢအဘၣ်ပှၤအသးလၢအတၢ်
         လုၢ်ဒိၣ်ပှ့ၤဒိၣ်ခဲလၢာ်လီၤ.16  ၡၤမရံကအိၣ်သယုၢ်လီၤ. အဂ့ၢ်ဒ်အံၤ, ပူထီၣ်အက စၢ်လီၤ. ပှၤကလီၤဃံၤဝဲလၢနးဧိၤဘီဧိၤ, ပှၤကစုးလီၤအ
         ဖိဆံး, ဒီးကဖှဲးထီၣ်ပိာ်မုၣ်လၢအဒၢထီၣ်အဟၢဖၢလီၤ.

၁၄141  အံၣ်စရ့လးဧၢ, က့ၤကဒါက့ၤဆူ နကစၢ်ယွၤအအိၣ် တက့ၢ်. အဂ့ၢ်ဒ်အံၤ, နလီၤဃံၤလံလၢနတၢ်ဒဲးဘးအဃိ
         လံ.2  ဟံးန့ၢ်တၢ်ကတိၤတဖၣ်, ဒီးက့ၤကဒါက့ၤဆူယွၤအ အိၣ်တက့ၢ်. စံးအီၤ, ပျၢ်ပတၢ်ဒဲးဘးခဲလၢာ်, ဒီးတူၢ်
         လိာ်ပှၤဧ့ၢ်ဂ့ၤတက့ၢ်. ဒီးပကဟ့ၣ်နၤလၢပပျုၤအတၢ်လုၢ် ဂီၤဖံးလီၤ.3  အၤရှူၢ်တအုၣ်က့ၤခီၣ်က့ၤဘၣ်ပှၤဘၣ်, ပတဒိးဘၣ် ကသ့ၣ်ဘၣ်. ဒီးပတစံးလၢၤဘၣ်ပစုအမၤတၢ်လၢသုမ့ၢ်
         ပကစၢ်န့ၣ်ဘၣ်. အဂ့ၢ်ဒ်အံၤ, နသူၣ်အိၣ်သးအိၣ်ပှၤဖိၣ် ဃဲသ့ၣ်တဖၣ်လီၤ.4  ယကမၤဘျါက့ၤအသးဟးဂီၤန့ၣ်လီၤ. ယကအဲၣ်က့ၤ ကွံက့ၤဒၣ်အီၤလီၤ. အဂ့ၢ်ဒ်အံၤ, ယသးထီၣ်ဃၣ်ကွံာ်
         လံအသးလၢအီၤလံ.5  ယကမၤသးဒ် ပစီၤထံအသိး လၢအံၣ်စရ့လးအဂီၢ် လီၤ. ကမဲထီၣ်ဒ်ဖီဒ့ၣ်ညါအသိး, ဒီးကစဲၤလီၤအဂံၢ်ဒ်
         လဘၤနိၣ်အသိးန့ၣ်လီၤ.6  အဒ့တဖၣ် ကယူာ်ထီၣ်အသး, ဒီးအတၢ်ဃံတၢ်လၤ ကမၤသးဒ်သ့ၣ်စၤယံးအသိး, ဒီးအနၢမူန့ၣ်ဒ်လဘၤနိၣ်
         အသိးန့ၣ်လီၤ.7  ပှၤလၢအအိၣ်ဝဲဆိးဝဲလၢအဒဲပူၤန့ၣ် ကမူထီၣ်ဒ်ဘုဧိၤ ဟုဧိၤအသိး, ဒီးဒိၣ်ထီၣ်ဒ်စပံးမုၢ်အသိး,
         အမံၤကဟူ ထီၣ်သါလီၤဒ်လဘၤနိၣ်အစပံးထံအသိးန့ၣ်လီၤ.8  အ့ဖရဲၣ်ကစံး, ယကမၤဒံးဒီး တၢ်ဂီၤတဖၣ်လၢမနုၤ လဲၣ်. ယစံးဆၢလံအီၤ, ဒီးယကအံးက့ၤကွၢ်က့ၤအီၤလီၤ.
         ယမၤသးဒ် သ့ၣ်ဆှိသံကစဲာ်တထံးအသိးန့ၣ်လီၤ. တၢ် ထံၣ်န့ၢ်နတၤသၣ်လၢယၤလီၤ.9  မ့ၢ်မတၤကူၣ်တၢ်သ့ဒီး နၢ်ပၢၢ်တၢ်တဖၣ်အံၤ တဂၤ လဲၣ်. မ့ၢ်မတၤအိၣ်ဒီးတၢ်ကူၣ်တၢ်ဆးဒီးသ့ၣ်ညါအီၤန့ၣ်
         တဂၤလဲၣ်. အဂ့ၢ်ဒ်အံၤ, ယွၤအကျဲဧိၤကပူၤဧိၤန့ၣ်တီဝဲ လိၤဝဲ, ဒီးပှၤတီပှၤလိၤကလဲၤဝဲလၢအပူၤလီၤ.
         မ့မ့ၢ်ပှၤ မၤကမၣ်တၢ်ဖိန့ၣ် အခီၣ်ကဘၣ်တိၢ်ဘၣ်ထံးလၢအပူၤ လီၤ.လံာ်ယိၤအ့လး.လံာ်ယိၤအ့လး.လံာ်ယိၤအ့လး.

၁11  ယွၤအကလုၢ်လၢအဘၣ် စီၤပသူၤအ့လးအဖိခွါ စီၤ ယိၤအ့လး.2  ကနၣ်တၢ်အံၤ, ပှၤသူၣ်က့သးပှၢ်သ့ၣ်ဧၢ, ဒီးဒိကနၣ် ကယဲၢ်ပှၤကီၢ်ဖိခဲလၢာ်သ့ၣ်ဧၢ, လၢသုမုၢ်နံၤတဖၣ်မ့ၢ်ဂ့ၤ,
         လၢသုပၢ်တဖၣ်အမုၢ်နံၤတဖၣ်မ့ၢ်ဂ့ၤ, တၢ်ဒ်အံၤမၤအသး စ့ၢ်ကီးဧါ.
         3  စံၣ်တဲၤတဲလီၤလၢသုဖိသုလံၤ, ဒီးသုဖိသု လံၤန့ၣ်မ်အစံၣ်တဲၤတဲလီၤလၢအဖိအလံၤ, ဒီးအဝဲသ့ၣ် အဖိအလံၤန့ၣ်မ်အစံးပှၤတစိၤဒၣ်တက့ၢ်လီၤ.4  တၢ်လၢဒွဲၣ်ကၤစၣ်ပာ်လီၤတဲာ်န့ၣ် ဒွဲၣ်အၢ်ဘၤအီၣ်ဝဲ, ဒီးတၢ်လၢဒွဲၣ်အၢ်ဘၤပာ်လီၤတဲာ်န့ၣ်
         ဒွဲၣ်ယ့ၤလ့းအီၣ်ဝဲ, ဒီးတၢ်လၢဒွဲၣ်ယ့ၤလ့းပာ်လီၤတဲာ်န့ၣ် ဒွဲၣ်ဃစံၣ်အီၣ်ဝဲ လီၤ.5  ပှၤအီမူၤအသးသ့ၣ်ဧၢ, ဖုသံနီၣ်ထီၣ်ဒီးဟီၣ်တက့ၢ်. ဒီးပှၤလၢအအီစပံးထံခဲလၢာ်သ့ၣ်ဧၢ, ဟီၣ်ပသူထီၣ်လၢ
         စပံးထံအသီအဃိန့ၣ်တက့ၢ်. အဂ့ၢ်ဒ်အံၤ, ဒီၣ်တဲာ်ကွံာ် လံအသးလၢသုထးခိၣ်လီၤ.6  အဂ့ၢ်ဒ်အံၤ, တၢ်တကလုာ်ဟဲထီၣ်လၢယကီၢ်ပူၤလၢ အဆူၣ်ဝဲ, ဒီးတၢ်ဂံၢ်အီၤတသ့ဘၣ်. အမဲမ့ၢ်ခ့ယုၢ်အမဲ,
         ဒီးအိၣ်ဝဲဒီးခ့ယုၢ်မိၢ်အမဲထွံၣ်လီၤ.7  မၤသယုၢ်လံစပံးမုၢ်, မၤဟးဂီၤကွံာ်ယချၢၣ်ဒၢ, ကုၣ် လီၤကွံာ်အဖံး, ဒီးညိကွံာ်ဝဲ, မၤဝါထီၣ်အဒ့တဖၣ်လီၤ.8  ဟီၣ်ဒ်ပမုၣ်ကနီၤ ကံၢ်တူာ်အယီၢ်ဒ့လၢ ထၢၣ်အတၢ် ကံးညာ်လၢ အမုၣ်ကနီၤထီၣ်အဝၤတအိၣ်ဘၣ်အဃိသိး
         န့ၣ်တက့ၢ်.9  တၢ်မၤဘူၣ်တၢ်အီၣ်, ဒီးတၢ်လုၢ်တၢ်အီၣ်န့ၣ်ဘၣ်ဒီၣ် တဲာ်ကွံာ်အသးလၢ ယွၤအဟံၣ်ပူၤလီၤ. ပှၤလုၢ်တၢ်အ
         ဒိၣ်, ယွၤအခ့အပှၤဟီၣ်ပသူထီၣ်လီၤ.10  ပှၢ်လၢ်ကျါအိၣ်သယုၢ်, ဟီၣ်ခိၣ်သူၣ်အုးသးအုးလီၤ. အဂ့ၢ်ဒ်အံၤ, ဘုဟးဂီၤလံ. စပံးထံအသီဃ့ထီကွံာ်လံ.
         သိဧိၤချါဧိၤလီၤသံးလံ.11  ပာ်ဆှးသုမဲာ်, ပှၤမၤဟီၣ်ခိၣ်ဖိသ့ၣ်သုဧၢ, ဟီၣ်ပသူ ထီၣ်, ပှၤမၤစပံးမုၢ်သ့ၣ်ဧၢ, လၢဘုကၠူၣ်အဃိ,
         ဒီးလၢ ဘုမုယီၤအဃိတက့ၢ်. အဂ့ၢ်ဒ်အံၤ, စံာ်ဧိၤပှဲၤဧိၤအတၢ် ကူးဘုန့ၣ်ဟးဂီၤလံ.12  စပံးမုၢ်ဃ့ထီၣ်ကွံာ်လံ, ဒီးချၢၣ်ဒၢအလၣ်လီၤညွံးလံ. သ့ၣ်သလဲ, ဒီးသ့ၣ်စူၣ်ပလိၣ်, ဒီးပြၢးတးပူာ်အလၣ်လီၤ
         ဘဲလံ. ကယဲၢ်သ့ၣ်လၢဟီၣ်ခိၣ်အတဝီပူၤန့ၣ်ဃ့ထီၣ်ကွံာ် လံခဲလၢာ်လံ. မ့ၢ်မးတၢ်သူၣ်ခုသးခုဟါမၢ်လံဒီးပှၤကညီ
         ဖိလံလီၤ.13  ကံၢ်တူာ်သုယီၢ်ဒ့, ဒီးဟီၣ်တက့ၢ်, ပှၤလုၢ်တၢ်အဒိၣ် သ့ၣ်ဧၢ, ဟီၣ်ပသူထီၣ်တက့ၢ်, တၢ်လုၢ်လီၢ်အခ့အပှၤ
         သ့ၣ်ဧၢ, ဟဲနုာ်မံသီတနၤကျၢၤလၢ ထၢၣ်အတၢ်ကံးညာ် အပူၤတက့ၢ်. ယကစၢ်အခ့အပှၤသ့ၣ်ဧၢ, အဂ့ၢ်ဒ်အံၤ,
         တၢ်တမၤဘူၣ်ဘၣ်တၢ်မၤဘူၣ်တၢ်အီၣ်, ဒီးတၢ်လုၢ်တၢ် အီလၢသုကစၢ်အဟံၣ်ပူၤဘၣ်လီၤ.14  ပာ်စီဆှံတၢ်ဒုၣ်တၢ်အီၣ်တနံၤ, ကိးဖှိၣ်ပှၤသူၣ်က့သး ပှၢ်, ပှၤကီၢ်ဖိခဲလၢာ်, ဆူယွၤသုကစၢ်အဟံၣ်ပူၤ,
         ဒီးကိး ထီၣ်ဆူယွၤတက့ၢ်.15  အၣ်လါ, လၢမုၢ်တနံၤန့ၣ်အဃိ, အဂ့ၢ်ဒ်အံၤ, ယွၤ အမုၢ်တနံၤအိၣ်ဘူးထီၣ်လံ, ဒီးဟဲဝဲဒ်တၢ်မၤဟးဂီၤဖးဒိၣ်
         လၢတၢ်သ့တၢ်လၢာ်အအိၣ်အသိးန့ၣ်လီၤ.16  တၢ်အီၣ်ဒီၣ်တဲာ်ကွံာ်အသးလၢပမဲာ်ညါ တမ့ၢ်ဘၣ် ဧါ. တၢ်သူၣ်ခုသးခု, ဒီးတၢ်သူၣ်ဖှံသးညီန့ၣ်လၢယွၤအ
         ဟံၣ်ပူၤတမ့ၢ်ဘၣ်ဧါ.
         17  တၢ်အချံအုၣ်လံလၢဟီၣ်ခိၣ်အ ကိၢ်လိၣ်အဖီလာ်လံ. ဘုပာ်ဖှိၣ်အလီၢ်အိၣ်သယုၢ်လံ, ဖီတဖၣ်လီၤပှီၢ်လံ.
         အဂ့ၢ်ဒ်အံၤ, ဘုဃ့ထီၣ်ကွံာ်လံ.18  ဆၣ်ဖိကီၢ်ဖိကအုကစွါဒ်လဲၣ်. ဂီၤဘုၣ်ဂီၤဖံးအသူၣ် ကိၢ်အသးဂီၤလၢအတၢ်အီၣ်ဆၣ်တအိၣ်ဘၣ်အဃိ,
         ဒီး သိဒီးမဲာ်တဲးလဲးဟးဂီၤလံဝဲလံ.19  ယွၤဧၢ, ယကကိးထီၣ်နၤလီၤ. အဂ့ၢ်ဒ်အံၤ, မ့ၣ်အူ အီၣ်ကွံာ်ပှၢ်မုၢ်ကနၢအအီၣ်ဆၣ်အလီၢ်, ဒီးမ့ၣ်လၣ်အီၣ်
         ကွံာ်ပှၢ်လၢ်ကျါအသ့ၣ်ခဲလၢာ်လီၤ.20  ပှၢ်လၢ်ကျါအဆၣ်ဖိကီၢ်ဖိဒၣ်လဲာ် မိာ်ထီၣ်အခိၣ်ဆူ နအိၣ်လီၤ. အဂ့ၢ်ဒ်အံၤ, ထံကျိအထံလီၤသံးကွံာ်လံ.
         ဒီး မ့ၣ်အူအီၣ်ကွံာ်လံပှၢ်မုၢ်ကနၢအတၢ်အီၣ်ဆၣ်အလီၢ်လံ.

၂21  အူကွဲၤလၢစံယိၣ်အလိၤ, ဒီးဒုးသီၣ်ထီၣ်တၢ်မၤပျံၤတၢ် လၢယကစၢၢ်စီဆှံအလိၤတက့ၢ်. မ်ပှၤကီၢ်ဖိခဲလၢာ်ကနိး
         တက့ၢ်. အဂ့ၢ်ဒ်အံၤ, ယွၤအမုၢ်တနံၤဟဲဝဲ, အဂ့ၢ်ဒ်အံၤ, အိၣ်ဘူးထီၣ်လံ.
         2  မ့ၢ်တၢ်ခံးဒီးတၢ်အုးတကျုာ်အမုၢ်တ နံၤ, တၢ်အၢၣ်ဒီးတၢ်ခံးသူအမုၢ်တနံၤလီၤ. ပှၤဂီၢ်မုၢ်ဒိၣ်
         ဝဲ, ဒီးဆူၣ်ဝဲ, သလၣ်ထီၣ်အသးလၢကစၢၢ်လိၤဒ်မုၢ်ဆ့ၣ် ထီၣ်အသိးန့ၣ်လီၤ. တၢ်ဒ်န့ၣ်သိးတအိၣ်တ့ၢ်ဘၣ်,
         ဒီး တၢ်ဒ်န့ၣ်သိးတအိၣ်ဘၣ်လၢၤဘၣ် လၢအစိၤအဃၣ်အါ နံၣ်တဖၣ်ဘၣ်.3  မ့ၣ်အူအီၣ်ကွံာ်တၢ် လၢအမဲာ်ညါ, ဒီးမ့ၣ်လၣ်ဆူး ကွံာ်တၢ်လၢအလီၢ်ခံလီၤ. ထံဧိၤကီၢ်ဧိၤန့ၣ်မၤသးဒ်ဧ့ၤဒ့ၣ်
         အတၤသၣ်အလီၢ်လၢအမဲာ်ညါ, ဒီးလၢအလီၢ်ခံန့ၣ်ပှၢ် မုၢ်ကနၢအိၣ်သယုၢ်ဝဲလီၤ. ဒီးတၢ်တပူၤဖျဲးဘၣ်ဒီးအီၤနီ
         တမံၤဘၣ်.4  အက့ၢ်အဂီၤမၤသးဒ်ကသ့ၣ်အက့ၢ်အဂီၤသိး, ဒီးဃ့ၢ် သဖှိတၢ် ဒ်ပှၤဒိးကသ့ၣ်အသိးန့ၣ်,
         5  ဒ်လ့ၣ်ကဟၣ်အ သီၣ်အသိးန့ၣ်, စံၣ်ဝဲလၢကစၢၢ်ဒီခိၣ်, ဒ်မ့ၣ်လၣ်အသီၣ် လၢအအီၣ်ကွံာ်လီၢ်အသိးန့ၣ်,
         ဒ်ပှၤအဆူၣ်အဂီၢ်မုၢ်က တဲာ်ကတီၤအသးလၢဒုးသုးအဂီၢ်အသီၣ်သိးန့ၣ်လီၤ.6  ပှၤဂီၢ်မုၢ်ကကနိးကစုာ်ဝဲလၢအမဲာ်ညါလီၤ. ပှၤအမဲာ် လီၤသပှၢ်ဝဲခဲလၢာ်လီၤ.7  ဃ့ၢ်ဝဲဒ်ပှၤအဆူၣ်အသိး, ထီၣ်တၢ်ခိၣ်ဒူဒ်ပှၤသုးဖိအ သိး, ဒီးလဲၤတၢ်ဖိးဖိးတဂ့ၢ်တဂ့ၢ်ခဲလၢာ်,
         ဒီးတမၤဟး ဂီၤဘၣ်အဂ့ၢ်တဖၣ်ဘၣ်,
         8  ဒီးတသနံးလိာ်ဘၣ်အသး ဘၣ်. လဲၤတၢ်ဖိးဖိးတဂၤလၢအကျဲဒၣ်ဝဲ, တဂၤလၢအ ကျဲဒၣ်ဝဲ, ဒီးမ့ၢ်လီၤဘၣ်လၢစုကဝဲၤအကျါဘၣ်ဆၣ်ဒီး,
         တဟးဂီၤဘၣ်.9  ဃ့ၢ်ဝဲလၢဝ့ၢ်ပူၤ, ဃ့ၢ်ဝဲလၢဝ့ၢ်ခိၣ်ဒူအလိၤ, လဲၤထီၣ် လၢဟံၣ်ပူၤ, လဲၤနုာ်လၢတၢ်ထူၣ်ဖျိ ဒ်ပှၤဟုၣ်တၢ်အသိး
         န့ၣ်လီၤ.10  ဟီၣ်ခိၣ်ကဆှဲးကဆှိးဝဲလၢအမဲာ်ညါ, မူခိၣ်ဟူးဝးဝဲ လီၤ. မုၢ်ဒီးလါခံးလီၤဝဲ, ဒီးဆၣ်ဧိၤဖီဧိၤ
         တကပီၤလၢၤ ဘၣ်.11  ဒီးယွၤဟ့ၣ် အကလုၢ်လၢအသုးမုၢ်ဂီၢ်မုၢ် အမဲာ်ညါ လီၤ. မ့ၢ်မးအသူၣ်ဒဲအလီၢ်န့ၣ်ဒိၣ်နီၢ်မးလီၤ.
         မ့ၢ်မးအစိ ထီအကမီၤဒိၣ်မၤအကလုၢ်န့ၣ်လီၤ. မ့ၢ်မးယွၤအမုၢ်တနံၤ မ့ၢ်အဒိၣ်, ဒီးတၢ်မၤပျံၤအလီၢ်နးမးလီၤ.
         ဒီးမ့ၢ်မတၤအိၣ် ဝဲသ့တဂၤလဲၣ်.12  မ့မ့ၢ်ခဲကနံၣ်အံၤဒၣ်လဲာ်ယွၤစံးဝဲဒၣ်, ဃၣ်သုသးဆူ ယအိၣ်လၢသုသးဒီဖျၢၣ်ညါ, ဒီးဒုၣ်တၢ်အီၣ်,
         ဒီးဟီၣ်, ဒီးသူၣ်အုးသးအုးန့ၣ်တက့ၢ်.13  ဒီးမၤဖှီသုဆ့တဂ့ၤ, မၤဖှီသုသးဒီး ဃၣ်လိၤသုသးဆူ ယွၤသုကစၢ်အအိၣ်တက့ၢ်. အဂ့ၢ်ဒ်အံၤ, သူၣ်ကညီၤသး
         ကညီၤတၢ်, ဒီးသးအိၣ်တၢ်, ဒီးသးထီၣ်ကီ, ဒီးအဘျုး အဖှိၣ်ဒိၣ်မးလီၤ. ဒီးပီၢ်ယၢ်လီၤက့ၤအသးလၢတၢ်အၢအ
         ဃိလီၤ.14  မ့ၢ်မတၤသ့ၣ်ညါတဂၤလဲၣ်. ဘၣ်တဘၣ် ကဃၣ်အ သး, ဒီးပီၢ်ယၢ်လီၤက့ၤအသး, ဒီးပာ်လီၤတဲာ်တၢ်ဆိၣ်
         ဂ့ၤလၢအလီၢ်ခံန့ၣ်, တၢ်မၤဘူၣ်တၢ်အီၣ်, ဒီးတၢ်လုၢ်တၢ် အီ, လၢယွၤသုကစၢ်အဂီၢ်န့ၣ်လီၤ.15  အူကွဲၤလၢစံယိၣ်အလိၤ, ပာ်စီဆှံ တၢ်ဒုၣ်တၢ်အီၣ်, ကိးထီၣ်တၢ်အိၣ်ဖှိၣ်အမုၢ်တနံၤ,
         16  ဒုးအိၣ်ဖှိၣ်ရိဖှိၣ်ပှၤဂီၢ် မုၢ်, ကိးဖှိၣ်တၢ်အိၣ်ဖှိၣ်စီဆှံ, ဒုးအိၣ်ဖှိၣ်ပှၤသူၣ်က့သး
         ပှၢ်, ဒုးအိၣ်ဖှိၣ်ဖိဒံဖိသၣ်, ဒီးပှၤလၢအအီၣ်နုၢ်ထံ, မ်တ လးမူးပိာ်ခွါဟဲထီၣ်လၢအဒၢးပူၤ,
         ဒီးတလးမူးပိာ်မုၣ်လၢ တၢ်ဘျးတဒၢပူၤတက့ၢ်.17  မ်ပှၤလုၢ်တၢ်အဒိၣ်, ယွၤအခ့အပှၤဟီၣ်ဝဲလၢတၢ်ခိၣ် ဒုးထီၣ်အသး, ဒီးတၢ်လုၢ်လီၢ်အဘၢၣ်စၢၤတက့ၢ်.
         ဒီးမ် အစံး, သူၣ်ကညီၤသးကညီၤနပှၤဂီၢ်မုၢ်တက့ၢ်. ဒီးဟ့ၣ် လီၤနတၢ်န့ၢ်သါန့ၣ်လၢတၢ်ဒုၣ်ဒွဲၣ်အဂီၢ်
         ဒ်သိးပှၤကလုာ် တဖၣ်ကပၢအီၤတဂ့ၤ. ပှၤကစံးဝဲလၢပှၤဂီၢ်မုၢ်အကျါ, အ ကစၢ်အိၣ်ဖဲလဲၣ်န့ၣ်, မ့ၢ်အဘၣ်မနုၤလဲၣ်.18  တုၤနုၤတဘျီယွၤအသးကဆူၣ်ဝဲလၢ အထံအကီၢ်အ ဂီၢ်, ဒီးကသးလီအပှၤဂီၢ်မုၢ်လီၤ.
         19  ဒီးယွၤကစံးဆၢတၢ်, ဒီးစံးလၢအပှၤဂီၢ်မုၢ်, ကွၢ်ကွၢ်, ယကဟ့ၣ်လီၤသုလၢဘု ဧိၤဟုဧိၤ, ဒီးစပံးထံ,
         ဒီးသိဧိၤချါဧိၤ, ဒီးကအါဝဲလၢသုဂီၢ် လီၤ. ယတပာ်လၢၤဘၣ်သုလၢ တၢ်ဒုၣ်ဒွဲၣ်အလီၢ်လၢ ပှၤကလုာ်တဖၣ်အကျါဘၣ်.20  ဒီးယကဒုးအိၣ်ယံၤဒီးသုလၢ တၢ်လၢကလံၤစိးတခီ, ဒီးယကဟီထီၣ်ကွံာ်အီၤဆူကီၢ်အဃ့အိၣ်သယုၢ်တဘ့ၣ်
         အပူၤ, အိၣ်ဒီးအမဲာ်ဆူပီၣ်လဲၣ်လၢမုၢ်ထီၣ်, ဒီးအချၢဃံ ဆူပီၣ်လဲၣ်လၢမုၢ်နုာ်တခီ, ဒီးအနၢန့ၣ်ကနၢထီၣ်,
         ဒီး အနၢအုၣ်ကထီၣ်ဝဲလီၤ. အဂ့ၢ်ဒ်အံၤ, မၤတၢ်ဖးဒိၣ်တ ဖၣ်လံလီၤ.21  ထံဧိၤကီၢ်ဧိၤဧၢ, ပျံၤတၢ်တဂ့ၤ. သူၣ်ခုသးခု, ဒီးသူၣ်ဖှံ သးညီတက့ၢ်. အဂ့ၢ်ဒ်အံၤ, ယွၤမၤတၢ်အဒိၣ်တဖၣ်လီၤ.22  ဆၣ်ဖိကီၢ်ဖိလၢပှၢ်လၢ်ကျါသ့ၣ်ဧၢ, ပျံၤတၢ်တဂ့ၤ. အ ဂ့ၢ်ဒ်အံၤ, ပှၢ်မုၢ်ကနၢအတၢ်အီၣ်ဆၣ်အလီၢ်န့ၣ်
         မဲထီၣ်, အဂ့ၢ်ဒ်အံၤ, သ့ၣ်န့ၣ်သၣ်ထီၣ်, ချၢၣ်ဒၢ, ဒီးစပံးမုၢ်သၣ် ထီၣ်ဝဲလီၤ.23  စံယိၣ်အဖိသ့ၣ်ဧၢ, သူၣ်ခုသးခုတက့ၢ်, ဒီးသူၣ်ဖှံသး ညီလၢယွၤသုကစၢ်အပူၤတက့ၢ်. အဂ့ၢ်ဒ်အံၤ,
         ဟ့ၣ်လီၤ သုလၢတၢ်စူၤအခီၣ်ထံးတတီၤဖဲအကြၢး, ဒီးဒုးဟဲတၢ် စူၤဖးဒိၣ်လၢသုဂီၢ်, တၢ်စူၤလၢအခီၣ်ထံးတတီၤ,
         ဒီးတၢ် စူၤလၢအလီၢ်ခံတတီၤဒ်လၢထံးလၢသီအသိးန့ၣ်လီၤ.24  ဒီးယီၢ်ဘုအလီၢ်န့ၣ်ကပှဲၤဒီးဘုဧိၤဟုဧိၤ, ဒီးနီၣ်စံၢ်တၢ် တဖၣ်ကပှဲၤလုာ်ကွံာ်ဒီးစပံးထံဒီးသိဧိၤချါဧိၤလီၤ.25  ဒီးယကဟ့ၣ်ပှဲၤထီၣ်သု လၢနံၣ်တဖၣ်အဂီၢ် လၢဒွဲၣ် အၢ်ဘၤ, ဒွဲၣ်ယ့ၤလ့း, ဒီးဒွဲၣ်ဃစံၣ်, ဒီးဒွဲၣ်ကၤစၣ်,
         ယတၢ် သုးမုၢ်ဂီၢ်မုၢ်လၢယမၢလီၤဆူသုကျါန့ၣ်အီၣ်တၢ်န့ၣ်လီၤ.26  ဒီးသုကအီၣ်ကုးအီပှဲၤ, ဒီးဘျဲးအီၣ်, ဒီးစံးထီၣ်ပတြၢၤ ယွၤသုကစၢ်အမံၤလၢအမၤတၢ်လီၤလးဒီးသု,
         ဒီးယပှၤ ဂီၢ်မုၢ်အမဲာ်တဆှးဘၣ်လီၤစိၤလီၤထီလီၤ.27  တုၤနုၤတဘျီ သုကသ့ၣ်ညါလၢယအိၣ်လၢပှၤအံၣ်စ ရ့လးဖိအကျါ, ဒီးလၢယၤ, ယွၤအံၤ, ယမ့ၢ်သုကစၢ်, ဒီးတမ့ၢ်တၢ်ဂၤဘၣ်.
         ဒီးယပှၤဂီၢ်မုၢ်အမဲာ်တဆှးဘၣ်လီၤ ထူလီၤယိာ်ဘၣ်.28  ဒီးတၢ်ကမၤအသးလၢအလီၢ်ခံန့ၣ်, ယွၤစံးဝဲဒၣ်, ယ ကလူလီၤဂၢ်လီၤယသးလၢ ကယဲၢ်တၢ်ညၣ်ခဲလၢာ်အ လိၤ,
         ဒီးသုဖိမုၣ်ဒီးသုဖိခွါသ့ၣ်တဖၣ်ကကတိၤတၢ်လၢ ဝံကျိာ်, ဒီးသုသးပှၢ်တဖၣ်ကမံမီၢ်တၢ်မံမီၢ်လီၤ.
         ဒီးသု ဖိခွါတဖၣ်ကထံၣ်တၢ်လၢညါခီ,
         29  ဒီးလၢမုၢ်နံၤတဖၣ်န့ၣ် ယကလူလီၤဂာ်လီၤယသးလၢ သုကုၢ်ပိာ်မုၣ်ဒီးသုကုၢ် ပိာ်ခွါအလိၤလီၤ.
         30  ဒီးယကဟ့ၣ် တၢ်လီၤလိၢ်လီၤလး, လၢမူခိၣ်ထး, ဒီးလၢဟီၣ်ခိၣ်လာ်, တၢ်သွံၣ်, ဒီးမ့ၣ်အူ, မ့ၣ်အူခုၣ်အသဝံလီၤ.
         31  တချုးကစၢ်အမုၢ်နံၤဖးဒိၣ်မၤပျံၤ တၢ်တနံၤဟဲဒီး, မုၢ်ကကဲထီၣ်တၢ်ခံး, ဒီးလါကကဲထီၣ် တၢ်သွံၣ်လီၤ.
         32  ဒီးတၢ်ကမၤအသးလၢဖဲဒၣ်ပှၤလၢအကိး ထီၣ်ကစၢ်အမံၤတဂၤလၢ်လၢ်န့ၣ်ကပူၤဖျဲးဝဲလီၤ. အဂ့ၢ် ဒ်အံၤ,
         ပှၤပူၤဖျဲးတၢ်တဖၣ်ကအိၣ်ဝဲလၢကစၢၢ်စံယိၣ်, ဒီး လၢယရူၤၡလ့ၣ်အပူၤ, ဒ်ယွၤစံးဝဲအသိး, လၢပှၤလၢအ
         အိၣ်လီၤတဲာ်အကျါ, လၢယွၤကကိးအီၤလီၤ.

၃31  အဂ့ၢ်ဒ်အံၤ, ကွၢ်ကွၢ်, တၢ်လၢမုၢ်နံၤတဖၣ်, ဒီးတၢ် လၢအကတီၢ်န့ၣ် တုၤယဒုးဟဲက့ၤယူဒၤဒီးယရူၤၡလ့ၣ်
         လၢအလဲၤကဲကုၢ်ဒီး,
         2  ယကဒုးအိၣ်ဖှိၣ်ရိဖှိၣ်ပှၤကိးက လုာ်ဒဲး, ဒီးယကဒုးဟဲလီၤအီၤဆူကစၢၢ်ကဆူးယဟိၡၤ ဖး, ဒီးယကစံၣ်ညီၣ်အီၤဖဲန့ၣ်လၢယပှၤဂီၢ်မုၢ်ဒီး
         ယတၢ် န့ၢ်သါအံၣ်စရ့လး, လၢအဝဲသ့ၣ်မၤလီၤပြံလီၤပြါအီၤလၢ ပှၤကလုာ်တဖၣ်အကျါအဃိ, ဒီးနီၤဖးယထံယကီၢ်လီၤ.3  ဒီးအဝဲသ့ၣ်ဖးဝဲလၢ ယပှၤဂီၢ်မုၢ်အဂီၢ်, ဒီးဟ့ၣ်လီၤဖိ သၣ်ပိာ်ခွါတဂၤလၢပှၤဃဲသဲမုၣ်တဂၤအဂီၢ်,
         ဒီးဆါကွံာ် ဖိသၣ်ပိာ်မုၣ်တဂၤလၢစပံးထံအဂီၢ်, ဒ်သိးအကအီတၢ် လီၤ.
         4  သုဒီးယၤမ့ၢ်ဒ်လဲၣ်, စိၢ်, ဒီးစံဒိၣ်, ဒီးဖလ့ၡသးအ ကီၢ်ဃၢၤခဲလၢာ်သ့ၣ်ဧၢ, သုကမၤဆၢတၢ်လၢယၤဧါ.
         ဒီး သုမ့ၢ်မၤဆၢတၢ်လၢယၤဒီး, ယကဟ့ၣ်လီၤသုမၤဆၢတၢ် လၢသုခိၣ်ဒၣ်သုဝဲ ချ့မးဒီးချ့သဒံးလီၤ.
         5  မ့ၢ်သုစိာ်ထီၣ် ကွံာ်ယစ့ဒီးယထူ, ဒီးစိာ်ယတၢ်ဂ့ၤဒီးတၢ်ဘၣ်တၢ်အသး တဖၣ်ဆူသုတၢ်ဂီၤအနူၢ်ပူၤ,
         6  ဒီးသုဆါကွံာ်ပှၤယူဒၤဖိ, ပှၤယရူၤၡလ့ၣ်ဖိဆူပှၤယၤဝၣ်ဖိအစုပူၤ, ဒ်သိးအကအိၣ် ယံၤဒီးအကီၢ်ဃၢၤဒၣ်ဝဲဒီး,
         7  ကွၢ်ကွၢ်, ယကထိၣ်ဂဲၤဆၢ ထၢၣ်အီၤလၢအလီၢ်ဖဲသုဆါကွံာ်အီၤ, ဒီးယကဟ့ၣ်က ဒါက့ၤသုမၤဆၢတၢ်လၢသုခိၣ်ဒၣ်သုဝဲအဖီခိၣ်,
         8  ဒီးအဝဲ သ့ၣ်ကဆါကွံာ်အီၤဆူ ပှၤစဘၤဖိ, ပှၤတကလုာ်အိၣ်ဝဲ လၢအယံၤအစုပူၤလီၤ. အဂ့ၢ်ဒ်အံၤ, ယွၤကတိၤလံတၢ်လံ.9  ကိးထီၣ်တၢ်အံၤလၢပှၤကလုာ်တဖၣ်အကျါ, ကတဲာ် ကတီၤတၢ်ဒုးသုး, ထိၣ်ဂဲၤပှၤအဆူၣ်, ဒုးဟဲဘူးပှၤသုးဖိ
         ခဲလၢာ်, ဒုးဟဲထီၣ်အီၤတက့ၢ်.
         10  ပိာ်က့ၤသုထဲၣ်အက နၣ်လၢနး, ဒီးသုဒီပဲာ်သ့ၣ်လၢဘီတက့ၢ်. မ်ပှၤအဂံၢ်စၢ် အဘါစၢ်စံး, ယမ့ၢ်ပှၤအဆူၣ်တက့ၢ်.11  ပှၤကလုာ်အိၣ်ဝးတရံးခဲလၢာ်သ့ၣ်ဧၢ, မၤချ့ချ့, ဒီးဟဲ, ဒီးအိၣ်ဖှိၣ်ရိဖှိၣ်တက့ၢ်. ယွၤဧၢ,
         ဒုးဟဲလီၤနပှၤအဆူၣ် တဖၣ်ဖဲန့ၣ်တက့ၢ်.12  မ်ပှၤကလုာ်တဖၣ်ဖုသံနီၣ်, ဒီးဟဲထီၣ်ဆူ ကစၢၢ်က ဆူးယဟိၡၤဖးအပူၤတက့ၢ်. အဂ့ၢ်ဒ်အံၤ, ယကဆ့ၣ်နီၤ
         စံၣ်ညီၣ်ပှၤကလုာ်အိၣ်ဝးတရံးခဲလၢာ်ဖဲန့ၣ်လီၤ.13  ဒၢနုာ်ထါဂဲာ်တက့ၢ်. အဂ့ၢ်ဒ်အံၤ, ဘုဂီၤလံ. ဟဲ, ယီၢ် တၢ်တက့ၢ်. အဂ့ၢ်ဒ်အံၤ, နီၣ်စံၢ်စပံးသၣ်ပှဲၤလံ,
         အစပံးထံ ပှဲၤလုၣ်ကွံာ်အတၢ်ပူၤလီၤ. အဂ့ၢ်ဒ်အံၤ, အတၢ်ဒဲးဘးဒိၣ် မးလီၤ.
         14  ပှၤဂီၢ်မုၢ်, ပှၤဂီၢ်မုၢ်လၢတၢ်စံၣ်ညီၣ်တဲာ်အက စၢၢ်ကဆူးအပူၤလီၤ. အဂ့ၢ်ဒ်အံၤ, ယွၤအမုၢ်တနံၤအိၣ်
         ဘူးထီၣ်လံလၢတၢ်စံၣ်ညီၣ်တဲာ်အကစၢၢ်ကဆူးပူၤလံ. မုၢ်ဒီးလါကခံးလီၤဝဲ, ဒီးဆၣ်ဧိၤဖီဧိၤတကပီၤဘၣ်,16  ယွၤကကိးပသူထီၣ်လၢစံယိၣ်, ဒီးထုထီၣ်အကလုၢ်လၢ ယရူၤၡလ့ၣ်အပူၤ, ဒီးမူခိၣ်, ဒီးဟီၣ်ခိၣ်ကဟူးဝးဝဲလီၤ.
         ဘၣ်ဆၣ်ဒီးယွၤမ့ၢ်တၢ်အိၣ်တဒၢအလီၢ်လၢ အပှၤဂီၢ်မုၢ် အဂီၢ်, ဒီးတိာ်ဧိၤတာ်ဧိၤလၢပှၤအံၣ်စရ့လးဖိအဂီၢ်လီၤ.17  ဒီးသုကသ့ၣ်ညါလၢယၤယွၤအံၤ, ယမ့ၢ်သုကစၢ်လၢ အအိၣ်အဆိးလၢယကစၢၢ်စီဆှံစံယိၣ်အလိၤလီၤ. ဒီးယ ရူၤၡလ့ၣ်ကစီဆှံဝဲ,
         ဒီးပှၤတခီဘီမုၢ်ဖိတခီဂာ်လၢၤဘၣ် အီၤဘၣ်.18  လၢမုၢ်တနံၤန့ၣ် တၢ်ကမၤအသးလၢကစၢၢ်ကလိက လီၤစီၤလၢစပံးထံအသီ, ဒီးတၢ်နုၢ်ထံကယွၤလီၤလၢတၢ် စိခိၣ်,
         ဒီးထံကယွၤလီၤလၢယူဒၤအထံကျိခဲလၢာ်, ဒီး ထံထီၣ်ပၢၢ်ကပၢၢ်ထီၣ်လၢယွၤအဟံၣ်ပူၤ, ဒီးကယွၤလီၤ လၢကစၢၢ်ကဆူးၡံးတံၣ်လီၤ.19  အဲၤကူပတူးကအိၣ်သယုၢ်, ဒီးအဒိၣ်ကကဲထီၣ်ပှၢ်မုၢ် ကနၢအိၣ်သယုၢ်လၢတၢ်မၤန့ၢ်ဆူၣ်ပှၤယူဒၤဖိအဃိ,
         လၢ အလူလီၤတၢ်သွံၣ် လၢတၢ်ဒဲးဘးတအိၣ်ဘၣ်လၢအကီၢ် ပူၤအဃိလီၤ.
         20  မ့မ့ၢ်ယူဒၤန့ၣ် ပှၤကအိၣ်ကဆိးလၢအပူၤလီၤထူလီၤယိာ်, ဒီးလၢယရူၤၡလ့ၣ်န့ၣ်အစိၤစိၤအဃၣ်ဃၣ်လီၤ.―21  ဒီးအသွံၣ်လၢယတပာ်တ့ၢ်ဘၣ်လၢအတၢ်ဒဲးဘးတအိၣ် ဘၣ်န့ၣ်ယကပာ်လၢအတၢ်ဒဲးဘးတအိၣ်ဘၣ်, ဒီးယွၤ ကအိၣ်ဝဲဆိးဝဲလၢစံယိၣ်အပူၤလီၤ.လံာ်ဧၤမိၣ်.လံာ်ဧၤမိၣ်.လံာ်ဧၤမိၣ်.

၁11  ပှၤလၢအအိၣ်ဝဲလၢ တကိၤအပှၤကွၢ်ဂီၤဖံးအကျါစီၤ ဧၤမိၣ်အကလုၢ်, လၢအထံၣ်ဘၣ်လၢ အံၣ်စရ့လးအဂ့ၢ်
         အကျိၤ, လၢယူဒၤအစီၤပၤဧူးစံယါအမုၢ်နံၤတဖၣ်, ဒီး လၢအံၣ်စရ့လးအစီၤပၤ စီၤယိၤအၣ်အဖိခွါ စီၤယၤရၤ
         ဘၣ်အမုၢ်နံၤတဖၣ်, လၢဟီၣ်ခိၣ်တချုးဟူးဝံးဒံးဘၣ်ခံ နံၣ်လီၤ.2  ဒီးစံးဝဲဒၣ်, ယွၤကိးပသူထီၣ်လၢစံယိၣ်, ဒီးထုထီၣ် အကလုၢ်လၢယရူၤၡလ့ၣ်အပူၤ, ဒီးပှၤကွၢ်သိအဒုးအီၣ်
         ဆၣ်အလီၢ်တဖၣ်န့ၣ်ကသူၣ်အုးသးအုး, ဒီးကၢ်မ့ၤလး အဒီခိၣ်ကဃ့ထီကွံာ်ဝဲလီၤ.3  ယွၤစံးဒ်အံၤ, လၢဒၤမ့ၤစ့းအမၤကမၣ်တၢ် သၢဘျီအ ဃိ, ဒီးလၢလွံၢ်ဘျီအဃိ, ယတဒုးဃၣ်ကွံာ်တၢ်န့ၣ်ဘၣ်.
         အဂ့ၢ်ဒ်အံၤ, တီၢ်ကံးလဧးလၢနီၣ်တီၢ်ဘုထးလီၤ.4  ဒီးယကမၢလီၤမ့ၣ်အူဆူဃစ့လးအဟံၣ်ပူၤ လၢအက အီၣ်ကွံာ်ဘ့ၣ်ဟဒးအနူၢ်အစီၤတဖၣ်လီၤ.5  ဒီးယကမၤကၢ် ဒၤမ့ၤစ့းအနီၣ်ဘိ, ဒီးဒီၣ်တဲာ်ကွံာ်ပှၤ အိၣ်ဝဲဆိးဝဲလၢကစၢၢ်ကဆူးအၤဝ့ၣ်အပူၤ,
         ဒီးပှၤလၢအ ဟံးဃာ်အနီၣ်ထိး, စီၤပၤလၢဘ့ၤသဧ့ၤဒၣ်, ဒီးပှၤစူၤရံ ဖိကလဲၤကဲကုၢ်ဆူကံၢ်ပူၤလီၤ,
         ယွၤစံးဝဲဒၣ်.6  ယွၤစံးဒ်အံၤ, လၢဂါစၤအမၤကမၣ်တၢ်သၢဘျီအဃိ, ဒီးလၢလွံၢ်ဘျီအဃိ, ယတဒုးဃၣ်ကွံာ်တၢ်န့ၣ်ဘၣ်.
         အ ဂ့ၢ်ဒ်အံၤ, စိာ်ထီၣ်ကွံာ်ပှၤဘၣ်တၢ်မၢကဲကုၢ်ဝဲ တုၤအ လၢာ်, ဒ်သိးအကဟ့ၣ်လီၤကွံာ်အီၤဆူအဒိၣ်လီၤ.
         7  ဒီး ယကမၢလီၤမ့ၣ်အူလၢဂါစၤအခိၣ်ဒူ, ဒီးကအီၣ်ကွံာ်အ နူၢ်အစီၤတဖၣ်လီၤ.8  ဒီးယကဒီၣ်တဲာ်ကွံာ်ပှၤအိၣ်ဝဲဆိးဝဲလၢအၤစဒိာ်, ဒီး ပှၤလၢအဟံးဃာ်နီၣ်ထိးစီၤပၤလၢအၤၡကလိၣ်,
         ဒီးယ ကဃၣ်ယစုထီဒါဧ့ကြိၣ်, ဒီးပှၤဖလ့ၡသးဖိလၢအအိၣ် လီၤတဲာ်န့ၣ်ကဟးဂီၤလီၤ, ကစၢ်ယွၤစံးဝဲဒၣ်.9  ယွၤစံးဒ်အံၤ, လၢစိၢ်မၤကမၣ်တၢ်သၢဘျီအဃိ, ဒီး လွံၢ်ဘျီအဃိ, ယတဒုးဃၣ်ကွံာ်တၢ်န့ၣ်ဘၣ်. အဂ့ၢ်ဒ်
         အံၤ, ဟ့ၣ်လီၤကွံာ်ပှၤမၢကဲကုၢ်တုၤအလၢာ်လၢအဒိၣ်, ဒီးတသ့ၣ်နီၣ်ထီၣ်က့ၤဘၣ် ဒီပုၢ်ဝဲၢ်အတၢ်အၢၣ်လီၤအီ
         လီၤဘၣ်.
         10  ယကမၢလီၤမ့ၣ်အူလၢစိၢ်အခိၣ်ဒူအဖီခိၣ်, ဒီးကအီၣ်ကွံာ်အနူၢ်အစီၤတဖၣ်လီၤ.11  ယွၤစံးဒ်အံၤ, လၢအဒိၣ်မၤကမၣ်တၢ်သၢဘျီအဃိ, ဒီး လွံၢ်ဘျီအဃိန့ၣ်ယတမၤကဒံကဒါဘၣ်တၢ်န့ၣ်ဘၣ်.
         အ ဂ့ၢ်ဒ်အံၤ, လူၤအဒီပုၢ်ဝဲၢ်လၢနး, ဒီးညိကွံာ်အသးအိၣ် တၢ်, ဒီးအသးထီၣ်အ့ၣ်ဖှီတၢ်တထံၣ်ဃီ,
         ဒီးပာ်အသး ထီၣ်လီၤစိၤလီၤထီလီၤ.
         12  ယကမၢလီၤမ့ၣ်အူလၢတ့ၤမၣ် အပူၤ, ဒီးကအီၣ်ကွံာ်ဘိးစရၤအနူၢ်အစီၤတဖၣ်လီၤ.13  ယွၤစံးဒ်အံၤ, လၢပှၤဧၣ်မိၣ်ဖိအမၤကမၣ်တၢ်သၢဘျီ အဃိ, ဒီးလၢလွံၢ်ဘျီအဃိ, ယတဒုးဃၣ်ကွံာ်တၢ်န့ၣ်
         ဘၣ်. အဂ့ၢ်ဒ်အံၤ, ဖှဲးကံးလဧးအပိာ်မုၣ်လၢအဒၢတၢ်တ ဖၣ်အဟၢဖၢ, ဒ်သိးအကမၤလဲၢ်ထီၣ်အကီၢ်အဃၢၤလီၤ.14  ဒီးယကဆိၣ်ကဲၤထီၣ်မ့ၣ်အူလၢ ရးဘးအခိၣ်ဒူအဖီ ခိၣ်, ဒီးကအီၣ်ကွံာ်အနူၢ်အစီၤတဖၣ်, အိၣ်ဒီးတၢ်ကိး
         ပသူထီၣ်လၢဒုးသုးအမုၢ်တနံၤအပူၤ, ဒီးကလံၤမုၢ်တွၤ လၢကလံၤမုၢ်သဝံးအမုၢ်တနံၤအပူၤလီၤ.
         15  ဒီးအစီၤပၤက လဲၤကဲကုၢ်, အဝဲဒၣ်, ဒီးအပဒိၣ်ဖးဒိၣ်တပူၤဃီလီၤ, ယွၤ စံးဝဲဒၣ်.

၂21  ယွၤစံးဒ်အံၤ, လၢမိၤအးမၤကမၣ်တၢ်သၢဘျီအဃိ, ဒီး လၢလွံၢ်ဘျီအဃိ, ယတဒုးဃၣ်ကွံာ်တၢ်န့ၣ်ဘၣ်.
         အဂ့ၢ် ဒ်အံၤ, ဆူးထီၣ်ကွံာ်အဒိၣ်အစီၤပၤအဃံအကွဲ, ကဲထီၣ် ထူၣ်အကမူၣ်လီၤ.
         2  ဒီးယကမၢလီၤမ့ၣ်အူလၢမိၤအးအ ပူၤ, ဒီးကအီၣ်ကွံာ်ကရံယိးအနူၢ်အစီၤတဖၣ်, ဒီးမိၤအး ကသံဝဲလၢတၢ်တၢထီၣ်တၢလီၤအပူၤ,
         ဖဲတၢ်ကိးပသူ ထီၣ်, ဒီးကွဲၤအသီၣ်လီၤ.
         3  ဒီးယကဒီၣ်တဲာ်ကွံာ်ပှၤစံၣ် ညီၣ်ကွီၢ်လၢအကျါ, ဒီးယကမၤသံအပဒိၣ်ဖးဒိၣ်ခဲလၢာ် အိၣ်ဒီးအီၤလီၤ,
         ယွၤစံးဝဲဒၣ်.4  ယွၤစံးဒ်အံၤ, လၢယူဒၤအမၤကမၣ်တၢ်သၢဘျီအဃိ, ဒီးလၢလွံၢ်ဘျီအဃိ, ယတဒုးဃၣ်ကွံာ်တၢ်န့ၣ်ဘၣ်.
         အ ဂ့ၢ်ဒ်အံၤ, တပးကဲဘၣ်ယွၤအတၢ်သိၣ်တၢ်သီ, ဒီးတတိၢ် န့ၢ်ဘၣ်အတၢ်မၤလိာ်ဘၣ်, ဒီးအတၢ်ဂီၤတၢ်ဖီၣ်လၢအပၢ်
         လဲၤပိာ်အခံန့ၣ်ဒုးမၤကမၣ်တၢ်လီၤ.
         5  ဒီးယကမၢလီၤမ့ၣ် အူလၢယူဒၤအကျါ, ဒီးကအီၣ်ကွံာ်ယရူၤၡလ့ၣ်အနူၢ်အ စီၤတဖၣ်လီၤ.6  ယွၤစံးဒ်အံၤ, လၢအံၣ်စရ့လးအမၤကမၣ်တၢ်သၢဘျီ အဃိ ဒီးလၢလွံၢ်ဘျီအဃိန့ၣ်ယတဒုးဃၣ်ကွံာ်တၢ်န့ၣ်
         ဘၣ်. အဂ့ၢ်ဒ်အံၤ, ဆါကွံာ်ပှၤတီပှၤလိၤလၢစ့အဂီၢ်, ဒီး ပှၤဖှီၣ်ဖိလၢခီၣ်ဖံးတဆိအဂီၢ်,
         7  မ့ၢ်ပှၤလၢအသးလီဟီၣ် ခိၣ်အကမူၣ်လၢပှၤဖှီၣ်ဖိအခိၣ်, ဒီးဘိးက့ၣ် ပှၤဘၣ်နး ဘၣ်ဖှီၣ်အကျဲ,
         ဒီးပှၤကညီတဂၤ, ဒီးအပၢ်တဂၤလဲၤနုာ် ဆူပှၤမုၣ်ကနီၤတဂၤဃီအအိၣ်, ဒ်သိးအကမၤတကဆှီ ဘၣ်ယမံၤစီဆှံလီၤ.
         8  ဒီးစူၣ်ထီၣ်အသးလၢတၢ်ဟ့ၣ်လီၤ အကူအသိးအဖီခိၣ်လၢကယဲၢ်တၢ်လုၢ်လီၢ်အဃၢၤ, ဒီး အီပှၤလၢအဘၣ်လိးစ့န့ၣ်အစပံးထံ,
         လၢအကစၢ်တဖၣ် အဟံၣ်ပူၤလီၤ.9  ဘၣ်ဆၣ်ဒီးယဲဒၣ်အံၤ, ယမၤဟးဂီၤပှၤအမိၢ်ဖိလၢအ မဲာ်ညါလၢအထီဝဲဒ်သ့ၣ်ဆှိအ့ရ့းအသိး, ဒီးဆူၣ်ဝဲဒ်သ့
         ထိးဖၣ်အသိးန့ၣ်လီၤ. ဒီးယမၤဟးဂီၤအတၤသၣ်လၢထး ခီ, ဒီးအဂံၢ်လၢလာ်ခီလီၤ.10  ဒီးယဲဒၣ်အံၤ ယဒုးဟးထီၣ်ကွံာ်သုလၢကီၢ်အဲၤကူပ တူးအပူၤ, ဒီးဆှၢသုလၢပှၢ်မုၢ်ကနၢအနံၣ်လွံၢ်ဆံဒ်သိးယ
         ကမၤန့ၢ်ပှၤအမိၢ်ဖိအကီၢ်လီၤ.11  ဒီးယဒုးကဲထီၣ်သုဖိခွါတဖၣ်လၢဝံ, ဒီးသုဖိၣ်သၣ်ခွါ တဖၣ်လၢပှၤနစၤရံဖိလီၤ. ပှၤအံၣ်စရ့လးဖိသ့ၣ်ဧၢ,
         မ့ၢ် ဒ်န့ၣ်တမ့ၢ်ဘၣ်ဧါ, ယွၤစံးဝဲဒၣ်,
         12  ဘၣ်ဆၣ်ဒီးသုဟ့ၣ် အီပှၤနစၤရံဖိလၢစပံးထံ, ဒီးမၤလိာ်ဝံတဖၣ်, ဒီးသုစံး, ကတိၤတၢ်လၢဝံကျိာ်တဂ့ၤ.13  ကွၢ်ကွၢ်, ယကဆီၣ်လီၤသုဒ်လ့ၣ်ကဟၣ်လၢအပှဲၤဒီး ဘုကဒိၣ်ဆီၣ်လီၤတၢ်အသိးန့ၣ်လီၤ.
         14  ဒီးအိၣ်ဒၢအလီၢ်ကဟါမၢ်, ဒီးပှၤလၢအဃ့ၢ်တၢ်ချ့, ဒီးပှၤအဆူၣ် တဒုးဆူၣ်ထီၣ်ဘၣ်အဂံၢ်အဘါဘၣ်.
         ပှၤလၢအစိအကမီၤအိၣ်န့ၣ် တမၤပူၤဖျဲးဘၣ်အသးဘၣ်,―15  ဒီးပှၤလၢအဟံးဃာ်ချံၣ်ဧိၤပျၢ်ဧိၤန့ၣ် တဆၢထၢၣ်ဘၣ်ဝဲ ဘၣ်, ဒီးပှၤလၢအဃ့ၢ်လၢအခီၣ်ချ့န့ၣ်တပူၤတဖျဲးဘၣ်ဝဲ
         ဘၣ်, ဒီးပှၤလၢအဒိးကသ့ၣ်, တမၤပူၤမၤဖျဲးဘၣ်အသး ဘၣ်.
         16  ဒီးပှၤလၢအပာ်ခူတလ့ၢ်အသးလၢပှၤအဆူၣ်အ ကျါန့ၣ် ကဃ့ၢ်ထီၣ်အိၣ်ဘ့ၣ်ဆ့လၢ မုၢ်တနံၤန့ၣ်လီၤ,
         ယွၤစံးဝဲဒၣ်.

၃31  ပှၤအံၣ်စရ့လးအဖိသ့ၣ်ဧၢ, ဒိကနၣ် တၢ်ကတိၤအံၤ လၢယွၤကတိၤထီဒါသု, ထီဒါပှၤတဒူၣ်ဒီဒူၣ်ညါလၢယ
         ဒုးဟးထီၣ်ကွံာ်လၢကီၢ်အဲၤကူပတူးအပူၤ, ဒီးစံးဝဲဒၣ်,―2  လၢပှၤအဒူၣ်လၢဟီၣ်ခိၣ်ချၢခဲလၢာ်အကျါန့ၣ် ယသ့ၣ် ညါထဲသုဧိၤန့ၣ်တက့ၢ်. မၤသးဒ်န့ၣ်ဒီးယကအိၣ်သကိး
         သုလၢသုတၢ်အၢခဲလၢာ်အဃိလီၤ.3  ပှၤခံဂၤအသးမ့ၢ်တဒ်သိးသိးဘၣ်ဒီး, ကလဲၤတၢ်တ ပူၤဃီစ့ၢ်ကီးဧါ.4  တၢ်ဂုာ်န့ၢ် မ့ၢ်တအိၣ်ဘၣ်ဒီး, ခ့ယုၢ်ကကိးပသူထီၣ် လၢသ့ၣ်ပှၢ်ကျါစ့ၢ်ကီးဧါ. ခ့ယုၢ်ဖိ မ့ၢ်တဖီၣ်န့ၢ်တၢ်ဘၣ်
         ဒီး, ကကိးထီၣ်လၢအပူၤစ့ၢ်ကီးဧါ.5  ထုမ့ၢ်တအိၣ်ဘၣ်လၢ ဟီၣ်ခိၣ်အဖီခိၣ်ဘၣ်ဒီး, ထိၣ် ကဘၣ်ထုစ့ၢ်ကီးဧါ. မ့ၢ်တန့ၢ်ဘၣ် တၢ်နီတမံၤဘၣ်ဒီး,
         ပျံၤသကွိၤကထုးသဖှူးအသးစ့ၢ်ကီးဧါ.6  ပှၤမ့ၢ်အူကွဲၤလၢဝ့ၢ်ပူၤဒီး, ပှၤကညီတပျံၤဘၣ်တၢ်ဘၣ် ဧါ. ယွၤမ့ၢ်တမၤဘၣ်ဒီး, တၢ်အၢကအိၣ်လၢဝ့ၢ်ပူၤစ့ၢ်
         ကီးဧါ.7  ယွၤမ့ၢ်တလီၣ်ဖျါထီၣ်အတၢ်ကူၣ်တၢ်ဖးလၢ အခ့အ ပှၤဝံတဖၣ်ဘၣ်ဒီး, မ့ၢ်မးယွၤတမၤဘၣ်တၢ်ဘၣ်.8  ခ့ယုၢ်ကိးပသူထီၣ်လံ, မ့ၢ်မတၤတပျံၤဘၣ်တဂၤလဲၣ်. ယွၤကတိၤလံတၢ်လံ, ပှၤလၢအတကတိၤဘၣ်တၢ်လၢဝံ
         ကျိာ်န့ၣ်မ့ၢ်မတၤတဂၤလဲၣ်.9  ကိးထီၣ်တၢ်လၢ အၤစဒိာ်အနူၢ်အစီၤအပူၤ, ဒီးလၢ ကီၢ်အဲၤကူပတူးအနူၢ်အစီၤအပူၤ, ဒီးစံး, အိၣ်ဖှိၣ်ရိဖှိၣ်
         လၢၡၤမရံအကစၢၢ်လိၤ, ဒီးကွၢ်တၢ်တၢထီၣ်တၢလီၤဖး ဒိၣ်လၢအပူၤ, ဒီးပှၤဘၣ်တၢ်မၤအၢအီၤ လၢအကျါတ
         က့ၢ်.10  အဂ့ၢ်ဒ်အံၤ, ပှၤလၢအပာ်ဖှိၣ်တၢ်ဂုာ်ဆူၣ်ပျီဆူၣ်, ဒီး တၢ်မၤန့ၢ်ဆူၣ်လၢအနူၢ်ပူၤတဖၣ်န့ၣ်
         တသ့ၣ်ညါမၤတၢ် တီတၢ်လိၤဘၣ်, ယွၤစံးဝဲဒၣ်.
         11  မၤသးဒ်န့ၣ်ဒီးကစၢ်ယွၤ စံးဒ်အံၤ, တၢ်အဒုၣ်အဒါကအိၣ်ဝးတရံး ထံဧိၤကီၢ်ဧိၤ, ဒီးကမၤစၢ်လီၤနဂံၢ်နဘါ,
         ဒီးကမၤန့ၢ်ဆူၣ် နနူၢ်တဖၣ် လီၤ.12  ယွၤစံးဒ်အံၤ, ဒ်ပှၤကွၢ်သိထုးထီၣ်ကွံာ်တၢ်အခီၣ်ခံခီ မ့ၢ်ဂ့ၤ, တၢ်အနၢ်တစဲးမ့ၢ်ဂ့ၤ, လၢခ့ယုၢ်အထးခိၣ်အသိး
         န့ၣ်တၢ်ကထုးထီၣ်အံၣ်စရ့လး လၢအအိၣ်ဝဲလၢၡၤမရံ လၢလီၢ်မံအသနၢၣ်, ဒီးလၢဒၤမ့ၤစ့းလၢလီၢ်ဆ့ၣ်နီၤအသ
         နၢၣ်ဒ်န့ၣ်သိးလီၤ.13  ကနၣ်ဒီးအုၣ်သုသးထီဒါ ယၤကိာ်အပှၤဟံၣ်ဖိ, က စၢ်ယွၤ, တၢ်သုးမုၢ်ဂီၢ်မုၢ်အကစၢ်စံးဝဲဒၣ်.
         14  မ့ၢ်မးလၢ မုၢ်တနံၤန့ၣ်လၢယကဒုးအိၣ်သကိး အံၣ်စရ့လးအတၢ် ကမၣ်လၢအလိၤဒီး, ယကအိၣ်သကိးဘ့ၤသ့လးအတၢ်
         လုၢ်လီၢ်, ဒီးတၢ်ကဒီၣ်တဲာ်ကွံာ်တၢ်လုၢ်လီၢ်အနၢၤ, ဒီး ကလီၤတဲာ်လၢဟီၣ်ခိၣ်အဖီခိၣ်လီၤ.15  ဒီးယကတီၢ်တၢ်ဂီၢ်အကတီၢ်အဟံၣ်, ဒီးတၢ်ကိၢ်အ ကတီၢ်အဟံၣ်, ဒီးဟံၣ်ကဆီမဲကဟးဂီၤ, ဒီးဟံၣ်ဖးဒိၣ်
         တဖၣ်ကဟးဂီၤတုၤအလၢာ်လီၤ, ယွၤစံးဝဲဒၣ်.

၄41  ကနၣ်တၢ်ကတိၤအံၤတက့ၢ်, ဘၤၡၣ်အဂီၤဖံးမိၢ်လၢ အအိၣ်ဝဲလၢၡၤမရံအကစၢၢ်လိၤ, လၢအမၤအၢပှၤဖှီၣ်ဖိ,
         လၢအမၤသဘှံး ပှၤလၢအဘၣ်ဖှီၣ်ဘၣ်ယာ်, လၢအစံး ဘၣ်အကစၢ်တဖၣ်, ဟဲစိာ်အီသကိးတၢ်တက့ၢ်သ့ၣ်ဧၢ.2  ကစၢ်ယွၤဆိၣ်တၢ်လၢအတၢ်စီဆှံအမဲာ်ညါ, ဒီးစံးဝဲ, ကွၢ်ကွၢ်, မုၢ်နံၤတဖၣ်ကဟဲဘၣ်သုဖဲတၢ်ကထုးထီၣ်ကွံာ်
         သုလၢထးကွး, ဒီးသုစၢၤသုသွဲၣ်လၢတခွဲတဖၣ်လီၤ.3  ဒီးသုကဟးထီၣ်ကွံာ်လၢတၢ်ဘၢၣ်ဖျိအလီၢ်, တဂၤ စၢၢ်ဆၢလၢအမဲာ်ညါစုာ်စုာ်, ဒီးတၢ်ကကွံာ်တ့ၢ်ကွံာ်သု
         လၢနူၢ်ဧိၤစီၤဧိၤအပူၤလီၤ, ယွၤစံးဝဲဒၣ်.
         4  ဟဲဆူဘ့ၤသ့လးဒီးမၤကမၣ်တၢ်, မၤအါထီၣ်တၢ်ကမၣ်လၢကံးလကၤလးအပူၤ, ဒီးဟဲစိာ်သုတၢ်လုၢ်ကိးဂီၤဒဲး,
         သုမၤဘူၣ်ဆံဆဲၣ်ပူတပူလၢသၢနံၣ်တဘျီတက့ၢ်.―5  ဒီးလုၢ်တၢ်လုၢ်စံးထီၣ်ပတြၢၤအိၣ်ဒီးကိၣ်မံၣ်, ဒီးကိးထီၣ် တၢ်မၤဘူၣ်တီနံဒၣ်တၢ်န့ၣ်, ဒီးဒုးနၢ်ဟူတၢ်တက့ၢ်.
         အ ဂ့ၢ်ဒ်အံၤ, သုအဲၣ်ဒိးတၢ်ဒ်န့ၣ်သိးလီၤ, ပှၤအံၣ်စရ့လးဖိ သ့ၣ်ဧၢ, ကစၢ်ယွၤစံးဝဲဒၣ်.6  ဒီးယဲဒၣ်စ့ၢ်ကီးယဟ့ၣ်လီၤသုလၢ သုမဲကဆှီလၢသု ဝ့ၢ်ခဲလၢာ်အပူၤ, ဒီးကိၣ်စှၤလၢသုလီၢ်ပူၤခဲလၢာ်
         ဘၣ် ဆၣ်ဒီး သုတဟဲက့ၤကဒါက့ၤဆူယအိၣ်ဘၣ်, ယွၤစံး ဝဲဒၣ်.7  ယတြီစ့ၢ်ကီးတၢ်စူၤလၢ ကူးဘုတချုးဘၣ်ဒံးဘၣ်သၢ လါ, ဒီးယမၢတၢ်ဟဲစူၤလၢဝ့ၢ်တဖျၢၣ်အဖီခိၣ်,
         ဒီးယမၢ တၢ်အသုတဟဲစူၤတဂ့ၤ လၢဝ့ၢ်အဂၤတဖျၢၣ် အဖီခိၣ် လီၤ. တၢ်ဟဲစူၤလၢဟီၣ်ခိၣ်တကဝီၤအဖီခိၣ်,
         ဒီးတကဝီၤ လၢတၢ်တဟဲစူၤလၢအဖီခိၣ်န့ၣ်သူထီၣ်ဃ့ထီၣ်ဝဲလီၤ.8  ဒီးဝ့ၢ်ခံဖျၢၣ်သၢဖျၢၣ်အဖိ ဟးဝဲဆူဝ့ၢ်တဖျၢၣ်ဃီဒ်သိး အကအီထံ, ဒီးတဘျဲးအီဘၣ်ဝဲဘၣ်, ဘၣ်ဆၣ်ဒီးသု
         တဟဲက့ၤကဒါက့ၤဆူယအိၣ်ဘၣ်, ယွၤစံးဝဲဒၣ်.9  ယတီၢ်သုလၢကလံၤကိၢ်, ဒီးတၢ်မၤဆါ ဘုဧိၤဟုဧိၤ လီၤ. သုတၤသၣ်အလီၢ်, ဒီးသုစပံးမုၢ်အလီၢ်, ဒီးသု
         ချၢၣ်ဒၢ, ဒီးသုသ့ၣ်စၤယံးန့ၣ်ဒွဲၣ်ကၤစၣ် အီၣ်ကွံာ်အီၤ လီၤ. ဘၣ်ဆၣ်ဒီးသုတဟဲက့ၤကဒါက့ၤဆူယအိၣ်ဘၣ်,
         ယွၤစံးဝဲဒၣ်.10  ယမၢလီၤတၢ်သံသတြိာ် လၢသုကျါ ဒ်လၢအဲၤကူပ တူးအသိး, သုဖိၣ်သၣ်ခွါန့ၣ်ယမၤသံအီၤလၢနး, အိၣ်
         ဒီးတၢ်ဂုာ်န့ၢ်သုကသ့ၣ်, ဒီးယမၢသုသူၣ်ဒဲအလီၢ်အတၢ် နၢအုၣ်ဟဲနုာ်လၢသုနါဒ့ပူၤလီၤ. ဘၣ်ဆၣ်ဒီး
         သုတဟဲ က့ၤကဒါက့ၤဆူယအိၣ်ဘၣ်, ယွၤစံးဝဲဒၣ်.11  ယမၤဟးဂီၤသုတနီၤနီၤ, ဒ်ယွၤမၤကဒံကဒါစဒိၣ်ဒီး ဂမိရၤအသိးန့ၣ်, ဒီးသုမၤသးဒ်မ့ၣ်အူကဖးလၢတၢ်ထုး
         ထီၣ်ကွံာ်လၢမ့ၣ်အူကျါအသိးန့ၣ်လီၤ. ဘၣ်ဆၣ်ဒီးသု တဟဲက့ၤကဒါက့ၤဆူယအိၣ်ဘၣ်, ယွၤစံးဝဲဒၣ်.12  မၤသးဒ်န့ၣ်ဒီးယကမၤနၤဒ်အံၤ, အံၣ်စရ့လးဧၢ, မ့ၢ် ယကမၤနၤဒ်အံၤဒီး, ကတဲာ်ကတီၤနသး ဒ်သိးနကသ
         ဂၢၢ်နကစၢ်တက့ၢ်, အံၣ်စရ့လးဧၢ.13  အဂ့ၢ်ဒ်အံၤ, ကွၢ်ကွၢ်, ပှၤလၢအမၤကစၢၢ်ကလိ, ဒီး တ့ကလံၤသီၣ်ဂီၤ, ဒီးပှၤကညီဆိကမိၣ်ဝဲဒ်လဲၣ်ဒ်လဲၣ်
         န့ၣ်စံးဘၣ်တဲဘၣ်အီၤ, ဒီးပာ်မုၢ်ဂီၤလၢတၢ်ခံး, ဒီးယီၢ် ဟီၣ်ခိၣ်အလီၢ်ထီၣ်ထီတဖၣ်န့ၣ်မ့ၢ်ယွၤ,
         တၢ်သုးမုၢ်ဂီၢ်မုၢ် အကစၢ်မ့ၢ်အမံၤလီၤ.

၅51  ကနၣ်တၢ်ကတိၤအံၤ လၢယကတိၤလၢသုဂ့ၢ်, ထါ ဟီၣ်တၢ်တထံၣ်, အံၣ်စရ့လးအပှၤဟံၣ်ဖိသ့ၣ်ဧၢ.2  အံၣ်စရ့လးအပှၤမုၣ်လိၣ်ဘိ လီၤဃံၤလံ, တဂဲၤဆၢ ထၢၣ်လၢၤဘၣ်. မံလီၤဝဲလၢအကီၢ်ပူၤဒၣ်ဝဲအဖီခိၣ်န့ၣ်,
         တၢ်ဝံၣ်ဆၢထၢၣ်အီၤတအိၣ်ဘၣ်.3  အဂ့ၢ်ဒ်အံၤ, ကစၢ်ယွၤစံးဒ်အံၤ, ဝ့ၢ်လၢအဟးထီၣ်ပှၤ တကထိ, ကအိၣ်လီၤတဲာ်ပှၤတကယၤ, ဒီးဝ့ၢ်လၢအ
         ဟးထီၣ်ပှၤတကယၤန့ၣ်ကအိၣ်လီၤတဲာ် ဆံဆဲၣ်ဂၤလၢ အံၣ်စရ့လးအပှၤဟံၣ်ဖိအဂီၢ်လီၤ.4  အဂ့ၢ်ဒ်အံၤ, ယွၤစံးလၢ အံၣ်စရ့လးအပှၤဟံၣ်ဖိ ဒ် အံၤ, ဃုယၤတက့ၢ်, ဒီးသုကမူလီၤ.
         5  ဒီးဃုဘ့ၤသ့လးတ ဂ့ၤ, ဒီးလဲၤနုာ်လၢကံးလကၤလးတဂ့ၤ, ဒီးလဲၤခီဂာ်ဘ့ၢ်ၡ ဘၤတဂ့ၤ. အဂ့ၢ်ဒ်အံၤ,
         ကံးလကၤလးကလဲၤကဲကုၢ်သ ပှၢ်တၢၢ်, ဒီးဘ့ၤသ့လးကကဲထီၣ်တၢ်ကလီကလီလီၤ.6  ဃုယွၤတက့ၢ်, ဒီးသုကမူလီၤ. ကဃ့ၢ်သဖှိဘၢၣ်ဖျိ ဘၣ်ဖုးတၢ်လၢစီၤယိၤသးအဟံၣ်ပူၤ, ဒ်မ့ၣ်အူအသိး,
         ဒီး အီၣ်ကွံာ်ဝဲ, ဒီးပှၤမၤလီၤပံာ်အီၤတအိၣ်ဘၣ်လၢဘ့ၤသ့ လးအပူၤဘၣ်.7  သုဝဲလၢအလဲလိာ် တၢ်စံၣ်ညီၣ် လၢသဘူးအပၤစံၣ် တူး, ဒီးတ့ၢ်လီၤကွံာ်တၢ်တီတၢ်လိၤလၢဟီၣ်ခိၣ်အဖီခိၣ်
         သ့ၣ်ဧၢ,
         8  ဃုပှၤလၢအတ့ဆၣ်ဒၢမုၢ်, ဒီးဆၣ်ယိးမါ, ဒီး လဲလိာ်တၢ်သံအကဒုလၢမုၢ်ဂီၤ, ဒီးမၤခံးလီၤမုၢ်ဆါလၢ
         မုၢ်နၤ, လၢအကိးန့ၢ်ပီၣ်လဲၣ်အထံ, ဒီးလူလီၤအီၤလၢ ဟီၣ်ခိၣ်အဖီခိၣ်တဂၤန့ၣ်တက့ၢ်. အမံၤမ့ၢ်ယွၤလီၤ.
         9  ပှၤ လၢအဒုးဘၣ်ပှၤအဆူၣ်လၢ တၢ်ဟးဂီၤသတူၢ်ကလာ်, ဒီးတိာ်ဧိၤတာ်ဧိၤတုၤလၢတၢ်ဟးဂီၤလီၤ.10  အဝဲသ့ၣ်တဖၣ်န့ၣ် သးဟ့ပှၤလၢအသိၣ်ဃီၣ်တၢ်လၢ ပဲတရီအပူၤ, ဒီးသးဘၣ်အၢ ပှၤလၢအကတိၤတၢ်တီ လီၤ.
         11  မၤသးဒ်န့ၣ်ဒီး မ့ၢ်သုယီၢ်လီၤတံၢ်ပှၤဖှီၣ်ဖိယာ်ဖိ, ဒီးဟံးန့ၢ်ဘုဧိၤဟုဧိၤအသွဲဒီး, သုမၤဟံၣ်လၢလၢၢ်စိးပျၤ
         အသးဘၣ်ဆၣ်ဒီး, သုတအိၣ်တဆိးဘၣ်လၢအပူၤဘၣ်, သုသူၣ်စပံးအလီၢ်မုာ်ဘၣ်ဆၣ်ဒီး, သုတအီဘၣ်စပံးထံ
         လၢအီၤဘၣ်.12  အဂ့ၢ်ဒ်အံၤ, ယသ့ၣ်ညါသုတၢ်မၤကမၣ်န့ၣ်အိၣ်အါ မံၤ, ဒီးသုတၢ်ဒဲးဘးန့ၣ်လၢအမ့ၢ်အဒိၣ်အယိာ်လီၤ.
         သု မၤအၢပှၤတီပှၤလိၤ, ဒီးဒိးန့ၢ်ခိၣ်ဖး, သုဘိးဃၣ်ကွံာ်ပှၤ ဖှီၣ်ဖိယာ်ဖိလၢပဲတရီအပူၤလီၤ.13  မၤသးဒ်န့ၣ်ဒီး, ပှၤလၢအသူၣ်ဆးအသးဆးန့ၣ် က အိၣ်ဘှီၣ်ကလာ်လၢတၢ်အကတီၢ်အပူၤန့ၣ်လီၤ. အဂ့ၢ်
         ဒ်အံၤ, မ့ၢ်တၢ်အကတီၢ်အၢလီၤ.14  ဒ်သိးသုကမူဒီး, ဃုတၢ်ဂ့ၤတက့ၢ်. ဃုတၢ်အၢတဂ့ၤ. ဒီးဒ်န့ၣ်, တၢ်ကမၤအသးလၢယွၤတၢ်သုးမုၢ်ဂီၢ်မုၢ်အက
         စၢ်န့ၣ်ကအိၣ်ဒီးသု, ဒ်သုစံးအသိးန့ၣ်လီၤ.15  သးဟ့တၢ်အၢ, ဒီးအဲၣ်တၢ်ဂ့ၤ, ဒီးဒုးအိၣ်ဂၢၢ်ဆိးကျၢၤ တၢ်စံၣ်ညီၣ်တီလၢပဲတရီအပူၤတက့ၢ်. ဘၣ်တဘၣ်ယွၤ
         တၢ်သုးမုၢ်ဂီၢ်မုၢ်အကစၢ်ကဒုးဘၣ်ဘျုးဘၣ်ဖှိၣ် စီၤယိၤ သးအပှၤလၢအအိၣ်လီၤတဲာ်တဖၣ်လီၤ.16  မၤသးဒ်န့ၣ်ဒီး ယွၤတၢ်သုးမုၢ်ဂီၢ်မုၢ်အကစၢ်, ယွၤစံး ဒ်အံၤ, ပှၤကဟီၣ်ပသူထီၣ်လၢကျဲမုၢ်အပူၤလီၤ.
         ပှၤက စံးလၢကျဲဧိၤကပူၤဧိၤခဲလၢာ်အပူၤ, အၣ်လါ, အၣ်လါ, ဒီးကကိးပှၤမၤဟီၣ်ခိၣ်ဖိဒ်သိးအကဟီၣ်ဝဲ,
         ဒီးပှၤလၢအ ဟီၣ်ဝဲသ့ၣ်တဖၣ်န့ၣ်ဒ်သိးအကဟီၣ်ပသူတၢ်လီၤ.17  လၢကယဲၢ်တၤသၣ်အလီၢ်အပူၤခဲလၢာ်န့ၣ် ဟီၣ်ပသူ တၢ်ကအိၣ်ဝဲလီၤ. အဂ့ၢ်ဒ်အံၤ, ယကလဲၤခီဂာ်တၢ်လၢ
         နကျါလီၤ, ယွၤစံးဝဲဒၣ်.18  ပှၤလၢအဆၢဘၣ်ယွၤအမုၢ်တနံၤသ့ၣ်ဧၢ, သုဘၣ်အ ဖှီၣ်လီၤ. ယွၤအမုၢ်တနံၤဂ့ၤဒီးသုဒ်လဲၣ်. ကမ့ၢ်တၢ်ခံး,
         ဒီးတမ့ၢ်ဘၣ်တၢ်ကပီၤဘၣ်.
         19  မၤသးဒ်ပှၤဃ့ၢ်တၢ်လၢခ့ ယုၢ်တဒုအအိၣ်, ဒီးတၤသူတဒုသဂၢၢ်အီၤအသိး, ဒီးမၤ သးဒ်လဲၤနုာ်လၢဟံၣ်ပူၤ,
         ဒီးသန့ၤအစုလၢတၢ်ဒူၣ်အလိၤ, ဒီးဂုၢ်ဖျးအီၤအသိးန့ၣ်လီၤ.20  ယွၤအမုၢ်တနံၤန့ၣ်ကမ့ၢ်တၢ်ခံး, ဒီးတမ့ၢ်ဘၣ်တၢ်က ပီၤဘၣ်. တၢ်ခံးသူ, ဒီးတၢ်ကပီၤတအိၣ်ဘၣ်လၢအပူၤ
         လ့ၤတက့ၤဘၣ်န့ၣ်တမ့ၢ်ဘၣ်ဧါ.21  သုမၤဘူၣ်အမုၢ်နံၤတဖၣ်န့ၣ် ယသးဟ့အီၤ, ယသး ဘၣ်အၢအီၤ, ဒီးတဘၣ်ယသးလၢသုအိၣ်ဖှိၣ်အမုၢ်နံၤတ
         ဖၣ်ဘၣ်.22  တုၤသုမၤဘူၣ်ယၤလၢတၢ်လုၢ်မ့ၣ်အူ, ဒီးတၢ်မၤဘူၣ် အီၣ်ဒီး, တဘၣ်ဘၣ်ယသးလ့ၤတက့ၤဘၣ်, ဒီးယတကွၢ်
         ဘၣ်သုတၢ်လုၢ်မၤဃူမၤဖိးအဆၣ်ဖိကီၢ်ဖိအဘီၣ်ဘၣ်.23  ဟံးထီၣ်ကွံာ် နသးဝံၣ်တၢ်အသီၣ်လၢယအိၣ်တက့ၢ်. အဂ့ၢ်ဒ်အံၤ, ယတကနၣ်ဘၣ်သုတနၢ်အသီၣ်ဘၣ်.24  မ်တၢ်စံၣ်ညီၣ်ယွၤလီၤဒ်ထံအသိး, ဒီးတၢ်တီတၢ်လိၤ ဒ်ထံမိၢ်ပှၢ်ဖးဒိၣ်အထံအသိးန့ၣ်တက့ၢ်.25  သုမၤဘူၣ်ယးလၢတၢ်လုၢ်, ဒီးတၢ်မၤဘူၣ်အီၣ်လၢပှၢ် မုၢ်ကနၢအနံၣ်လွံၢ်ဆံန့ၣ်ဧါ, အံၣ်စရ့လး
         အပှၤဟံၣ်ဖိ သ့ၣ်ဧၢ.26  မ့ၢ်မးသုစိာ်သုမိလးအဒဲ, ဒီးသုတၢ်ဂီၤကံၣ်ယူၣ်, သု ကစၢ်လၢသုတ့လၢသုဂီၢ်တဒုအဆၣ်အဖီလီၤ.
         27  မၤသး ဒ်န့ၣ်ဒီး ယကဒုးလဲၤကဲကုၢ်သုလၢဒၤမ့ၤစ့းဝၢ်ဘးခီလီၤ. ယွၤလၢအမံၤမ့ၢ်တၢ်သုးမုၢ်ဂီၢ်မုၢ်အကစၢ်စံးဝဲဒၣ်.

၆61  ပှၤလၢအသူၣ်မံသးမံဒၣ်တၢ်လၢ စံယိၣ်အပူၤ, ဒီးသ န့ၤအသးလၢ ၡၤမရံအကစၢၢ်လိၤ, ပှၤကလုာ်အဒိၣ်က
         တၢၢ်အခိၣ်, လၢအံၣ်စရ့လးအပှၤဟံၣ်ဖိ ဟဲဆူအအိၣ် တဖၣ်န့ၣ်ဘၣ်အဖှီၣ်လီၤ.2  လဲၤတၢ်ဆူကၤလန့ၤ, ဒီးကွၢ်တက့ၢ်. လဲၤဖဲန့ၣ်ဆူဃ မါသးဖးဒိၣ်, ဒီးလဲၤလီၤဆူကၤသးဘၣ်ဃးဒီးပှၤဖလ့ၡ
         သးဖိတက့ၢ်. မ့ၢ်အဂ့ၤန့ၢ်ဘီဧိၤမုၢ်ဧိၤတဖၣ်အံၤ တက့ၢ် ဧါ. အကီၢ်အဃၢၤတဖၣ်လဲၢ်န့ၢ်သုဝဲတက့ၢ်ဧါ.3  ပှၤလၢအပာ်ယံာ် တၢ်အၢအမုၢ်တနံၤ, ဒီးဒုးသုးဘူး တၢ်မၤအၢတၢ်အလီၢ်ဆ့ၣ်နီၤ,
         4  လၢအမံလၢလီၢ်မံကဆီ မဲ, ဒီးစူၣ်ထီၣ်အသးလၢစီၢ်နီၤခိၣ်အဖီခိၣ်, ဒီးအီၣ်တၢ် အဖိလၢ သိဒီးမဲာ်တဲးလဲးအကျါ,
         ဒီးဂီၤဖံးဖိလၢကရၢ ပူၤ,
         5  လၢအသးဝံၣ်တၢ်ဒီးသီတူၢ်အသီၣ်, လၢအမၤနီၣ် သီၣ်တၢ်မုာ်လၢအဂီၢ်ဒၣ်ဝဲ, ဒ်စီၤဒၤဝံးအသိး,
         6  လၢအ အီစပံးထံလၢအသလၢပူၤ, ဒီးဖှူအသးလၢသိနၢမူအဂ့ၤ ကတၢၢ်, ဒီးတသးအုးဘၣ်လၢ ယိၤသးဟးဂီၤဝဲအဃိ
         ဘၣ်တဖၣ်န့ၣ်ဘၣ်အဖှီၣ်လီၤ.
         7  မၤသးဒ်န့ၣ်ဒီးခဲကနံၣ် အံၤ, ကလဲၤကဲကုၢ်လၢပှၤလၢအလဲၤကဲကုၢ်အမဲာ်ညါ, ဒီးပှၤလၢအအိၣ်ဖှိၣ်အတၢ်ကိးထီၣ်
         လၢအသးခုန့ၣ်က ဘၣ်ဟါမၢ်ဝဲလီၤ.8  ကစၢ်ယွၤဆိၣ်တၢ်လၢအကစၢ်ဒၣ်ဝဲအမဲာ်ညါ, ယွၤ တၢ်သုးမုၢ်ဂီၢ်မုၢ် အကစၢ်စံးဝဲဒၣ်, ယသးဘၣ်အၢယၤ
         ကိာ်အဃံအလၤန့ၣ်, ဒီးယသးဟ့အနူၢ်ဧိၤစီၤဧိၤတဖၣ် လီၤ. မၤသးဒ်န့ၣ်ဒီးယကဟ့ၣ်လီၤကွံာ်ခူဧိၤဝ့ၢ်ဧိၤ,
         ဒီး ကယဲၢ်တၢ်လၢအအိၣ်ဝဲလၢအပူၤလီၤ.9  ဒီးတၢ်ကမၤအသးလၢပှၤဆံဆဲၣ်ဂၤ မ့ၢ်အိၣ်မ့ၢ်ဆိးလၢ ဟံၣ်တဖျၢၣ်ဃီဒီး, ကသံဝဲလီၤ.
         10  ဒီးပှၤတဂၤအဘူးအ တံၢ်, ပှၤလၢအကုၢ်ဃိစီမံၤအီၤဒၣ်လဲာ်ကဟံးထီၣ်အီၤဒ် သိးကဟဲစိာ်ကွံာ်အဃံလၢဟံၣ်ပူၤ,
         ဒီးကစံးပှၤအိၣ်လၢ ဟံၣ်လၢညါခီ, ပှၤအိၣ်ဒံးဒီးနၤစ့ၢ်ကီးဧါ. ဒီးအဝဲဒၣ်က စံး, တအိၣ်ဘၣ်. တုၤနုၤတစုကစံး,
         အိၣ်ဘှီၣ်ကလာ် တက့ၢ်, အဂ့ၢ်ဒ်အံၤ, တၢ်တဟ့ၣ်ပပှ့ၤဘၣ်ယွၤအမံၤဘၣ်.11  အဂ့ၢ်ဒ်အံၤ, ကွၢ်ကွၢ်, ယွၤမၤလိာ်တၢ်, ဒီးကတီၢ် ဟံၣ်ဖးဒိၣ်လၢတၢ်ဘၢၣ်ဖျိတဖၣ်, ဒီးဟံၣ်ဖိလၢတၢ်သ့ၣ်
         ဖးတဖၣ်လီၤ.12  ကသ့ၣ်ကဃ့ၢ်လၢလၢၢ်လိၤစ့ၢ်ကီးဧါ. ပှၤကထဲၣ်ဝဲဖဲ န့ၣ်လၢဂီၤဖံးစ့ၢ်ကီးဧါ. ဘၣ်ဆၣ်ဒီးသုလဲလိာ်
         တၢ်စံၣ် ညီၣ်လၢတၢ်အစုၣ်, ဒီးတၢ်တီတၢ်လိၤအတၤသၣ်လၢသ ဘူးအပၤစံၣ်တူးလီၤ.13  သုသးခုလၢတၢ်တမ့ၢ်ဘၣ်တၢ်ဘၣ်အပူၤ, သုစံး, ပ ဟံးန့ၢ်နၢၤတဖၣ် လၢပဂီၢ်လၢပဂံၢ်ပဘါဒၣ်ပဝဲ, တမ့ၢ်
         ဘၣ်ဧါ.14  ဘၣ်ဆၣ်ဒီးကွၢ်ကွၢ်, အံၣ်စရ့လး အပှၤဟံၣ်ဖိသ့ၣ် ဧၢ, ယကထိၣ်ဂဲၤပှၤတကလုာ်ထီဒါသု, ဒီးကမၤအၢ
         သုလၢတၢ်လဲၤနုာ်ဃမါသး ပၢၢ်လၢထံကျိလၢပှၢ်မုၢ်က နၢလီၤ, ယွၤတၢ်သုးမုၢ်ဂီၢ်မုၢ်အကစၢ်စံးဝဲဒၣ်.

၇71  ကစၢ်ယွၤဒုးနဲၣ်ယၤဒ်အံၤ, ဒီးကွၢ်ကွၢ်, လၢနီၣ်ဧိၤမံၤ ဧိၤမဲထီၣ်ဆိလၢ စံာ်တဝဲအပူၤန့ၣ် တ့လီၤဒွဲၣ်ကိာ်လီၤ.
         ကွၢ်ကွၢ်, မ့ၢ်တၢ်မဲထီၣ်လၢစံာ်တဝဲအပူၤ လၢစီၤပၤကူး တၢ်အလီၢ်ခံန့ၣ်လီၤ.2  ဒီးတၢ်မၤအသးတုၤအအီၣ်လၢာ်ကွံာ် ဟီၣ်ခိၣ်အနီၣ် ဧိၤမံၤဧိၤဒီး, ယစံး, ပျၢ်လၢ်တက့ၢ်, ကစၢ်ယွၤဧၢ.
         ယၤ ကိာ်ကဆၢထၢၣ်ဒ်လဲၣ်. အဂ့ၢ်ဒ်အံၤ, မ့ၢ်အဆံးလီၤ.3  ယွၤပီၢ်ယၢ်လီၤက့ၤအသး လၢအဝဲတမံၤန့ၣ်အဃိလီၤ. တၢ်န့ၣ်တမၤဘၣ်အသးဘၣ်, ယွၤစံးဝဲဒၣ်.4  ကစၢ်ယွၤဒုးနဲၣ်ယၤဒ်အံၤ, ဒီးကွၢ်ကွၢ်, ကစၢ်ယွၤကိး ယၤဒ်သိးယကလိာ်ကွီၢ်လၢမ့ၣ်အူ, ဒီးမ့ၣ်အူအီၣ်ကွံာ်ထံ
         ယိာ်ဖးဒိၣ်, ဒီးအီၣ်ကွံာ်တၢ်အဂီၢ်လီၤ.5  ဒီးယစံး, ကစၢ်ယွၤဧၢ, ဆိတ့ၢ်လၢ်တက့ၢ်. ယၤကိာ် ကဆၢထၢၣ်ဒ်လဲၣ်. အဂ့ၢ်ဒ်အံၤ, မ့ၢ်အဆံးလီၤ.6  ယွၤပီၢ်ယၢ်လီၤက့ၤအသးလၢ အဝဲတမံၤန့ၣ်အဃိလီၤ. တၢ်န့ၣ်တမၤဘၣ်အသးစ့ၢ်ကီးဘၣ်, ကစၢ်ယွၤစံးဝဲဒၣ်.7  ဒုးနဲၣ်ယၤဒ်အံၤ, ဒီးကွၢ်ကွၢ်, ယွၤဆၢထၢၣ်လၢတၢ် အဒူၣ်အိၣ်ထူၣ်ကလာ်အဖီခိၣ်န့ၣ် အိၣ်ဝဲဒီးနီၣ်ထူၣ်ပျံၤ
         တဘိလၢအစုပူၤလီၤ.
         8  ဒီးယွၤစံးဘၣ်ယၤ, စီၤဧၤမိၣ်ဧၢ, နထံၣ်တၢ်မနုၤတမံၤလဲၣ်. ဒီးယစံး, နီၣ်ထူၣ်ပျံၤတဘိ လီၤ.
         ဒီးယွၤစံးဝဲဒၣ်, ကွၢ်ကွၢ်, ယကပာ်နီၣ်ထူၣ်ပျံၤတဘိ လၢယပှၤဂီၢ်မုၢ်အံၣ်စရ့လးအကျါလီၤ. ယတလဲၤကပာ်
         လၢၤဘၣ်အီၤဘၣ်.
         9  ဒီးအံၤစဲးအလီၢ်ထီၣ်ထီတဖၣ်က အိၣ်သယုၢ်, ဒီးတၢ်ကမၤလူၤအံၣ်စရ့လးအလီၢ်စီဆှံတ ဖၣ်, ဒီးယကဂဲၤဆၢထၢၣ်ထီဒါစီၤယၤရၤဘၣ်အပှၤဟံၣ်
         ဖိလၢနးဧိၤဘီဧိၤလီၤ.10  ဒီးဘ့ၤသ့လးအပှၤလုၢ်တၢ်အဒိၣ် စီၤအမၤစယါ မၢ လီၤတၢ်ဆူ အံၣ်စရ့လးအစီၤပၤစီၤယၤရၤဘၣ်အအိၣ်ဒီး
         စံးဝဲဒၣ်, စီၤဧၤမိၣ်ဒုးကူၣ်တၢ်ထီဒါနၤလၢအံၣ်စရ့လးအ ပှၤဟံၣ်ဖိအကျါလီၤ. ထံဧိၤကီၢ်ဧိၤအိၣ်ဒီးအတၢ်ကတိၤ
         ခဲလၢာ်န့ၣ်တတြီၢ်ဘၣ်.
         11  အဂ့ၢ်ဒ်အံၤ, စီၤဧၤမိၣ်စံးဒ်အံၤ, စီၤယၤရၤဘၣ်ကသံလၢနး, ဒီးတၢ်ကစိာ်ထီၣ်ကွံာ်အံၣ် စရ့လးလၢအကီၢ်ဒၣ်ဝဲအပူၤ,
         ဒီးကမၢကဲကုၢ်အီၤလီၤ.12  ဒီးစီၤအမၤစယါစံးလၢ စီၤဧၤမိၣ်, ပှၤလၢအထံၣ်တၢ် လၢညါခီတဂၤဧၢ, ဃ့ၢ်ထီၣ်ကွံာ်ဆူကီၢ်ယူဒၤ,
         ဒီးအီၣ် ကိၣ်ဖဲန့ၣ်, ဒီးကတိၤတၢ်လၢဝံကျိာ်ဖဲန့ၣ်တက့ၢ်.
         13  မ့မ့ၢ် လၢဘ့ၤသ့လးအပူၤ, ကတိၤလၢၤတၢ်လၢဝံကျိာ်တဂ့ၤ. အဂ့ၢ်ဒ်အံၤ, မ့ၢ်စီၤပၤအလီၢ်စီဆှံ, ဒီးစီၤပၤအဟံၣ်လီၤ.14  ဒီးစီၤဧၤမိၣ်စံးဆၢတၢ်, ဒီးစံးလၢစီၤအမၤစယါ, ယတ မ့ၢ်ဘၣ်ဝံဘၣ်, ယတမ့ၢ်ဘၣ်ဝံအဖိဘၣ်. ယမ့ၢ်ပှၤကွၢ်ဂီၤ
         ဖံး, ဒီးပှၤမၤသိးဝံာ်ဒၢအလီၢ်လီၤ.
         15  ဒီးလၢယပိာ်သိဒီး မဲာ်တဲးလဲးအခံန့ၣ် ယွၤဟံးန့ၢ်ယၤ, ဒီးယွၤစံးဘၣ်ယၤ, လဲၤကတိၤတၢ်လၢဝံကျိာ်ထီဒါ
         ယပှၤဂီၢ်မုၢ်အံၣ်စရ့လး တက့ၢ်.16  ဒီးခဲကနံၣ်အံၤကနၣ်ယွၤအကလုၢ်တက့ၢ်. နစံး, က တိၤတၢ်လၢ ဝံကျိာ်ထီဒါအံၣ်စရ့လး, ဒီးဒုးလီၤစီၤတၢ်
         လၢအံၤစဲးအဟံၣ်အဖီခိၣ်တဂ့ၤ.
         17  မၤသးဒ်န့ၣ်ဒီးယွၤစံး ဒ်အံၤ, နမါကကဲဃဲသဲမုၣ်လၢဝ့ၢ်ပူၤ, ဒီးနဖိခွါဒီးနဖိမုၣ် တဖၣ်ကလီၤဃံၤလၢနး,
         ဒီးပှၤကနီၤဖးနထံနကီၢ်လၢတၢ် ဖး, ဒီးနကသံလၢကီၢ်တကဆှီဘၣ်တဘ့ၣ်အပူၤ, ဒီး တၢ်ကစိာ်ထီၣ်ကွံာ်အံၣ်စရ့လးလၢအကီၢ်ပူၤ,
         ဒီးတၢ်က မၢကဲကုၢ်အီၤသပှၢ်တၢၢ်လီၤ.

၈81  ကစၢ်ယွၤဒုးနဲၣ်ယၤဒ်အံၤ, ဒီးကွၢ်ကွၢ်, တၤသၣ်မံတ နာ်လီၤ.
         2  ဒီးစံးဘၣ်ယၤ, စီၤဧၤမိၣ်ဧၢ, နထံၣ်တၢ်မနုၤ တမံၤလဲၣ်. ဒီးယစံး, တၤသၣ်မံတနာ်လီၤ. ဒီးယွၤစံး
         ယၤ, တၢ်အကတၢၢ်န့ၣ်ဘၣ်ယပှၤဂီၢ်မုၢ်အံၣ်စရ့လး, ဒီး ယတလဲၤကပာ်လၢၤဘၣ်အီၤဘၣ်.
         3  ဒီးတၢ်လၢမုၢ်တနံၤ န့ၣ်နူၢ်ဧိၤစီၤဧိၤအသးဝံၣ်တၢ်န့ၣ် ကကဲထီၣ်တၢ်ဟီၣ်ပ သူထီၣ်လီၤ, ကစၢ်ယွၤစံးဝဲဒၣ်.
         ပှၤအစိၣ်ကအိၣ်ဂီၢ်မုၢ်, တၢ်ကကွံာ်တ့ၢ်ကွံာ်အီၤ ဖဲဒၣ်အလီၢ်တပူၤလၢ်လၢ် ဒီး အိၣ်ဘှီၣ်ကလာ်လီၤ.4  ကနၣ်တၢ်အံၤတက့ၢ်, ပှၤလၢအလူၤ ပှၤဘၣ်နးဘၣ် ဖှီၣ်ဒ်သိးအကမၤဟးဂီၤ ပှၤဖှီၣ်ဖိယာ်ဖိလၢ ကီၢ်ပူၤသ့ၣ်
         ဧၢ, ပှၤလၢအစံး,
         5  ဒ်သိးပကဆါဘုဧိၤဟုဧိၤဒီး, လါ ထီၣ်သီအနံၤဆံးယံာ်ကပူၤကွံာ်လဲၣ်, ဒ်သိးပကအိးထီၣ် ဘုဧိၤဟုဧိၤဒီး,
         အိၣ်ဘှံးနံၤန့ၣ်ဆံးယံာ်ကပူၤကွံာ်လဲၣ်, ပှၤလၢအမၤအ့ဖးလၢအဆံး, ဒီးၡက့လးလၢအဒိၣ်, ဒီး မၤစီၤပီၢ်တတီဘၣ်လၢအလီတၢ်န့ၣ်,
         6  ဒ်သိးပကပှ့ၤပှၤ ဖှီၣ်ဖိလၢစ့, ဒီးပှၤဘၣ်ဖှီၣ်ဘၣ်ယာ်လၢခီၣ်ဖံးတဆိ, ဒီး ဆါကွံာ်ဘုအအ့ၣ်လီၤ.7  ယွၤဆိၣ်တၢ်လၢ စီၤယၤကိာ်အဃံအလၤအမဲာ်ညါ, ယတသးပ့ၤနီၣ်ဘၣ်အမၤတၢ်လ့ၤတက့ၤနီတမံၤဘၣ်.8  ထံဧိၤကီၢ်ဧိၤကကဆှဲးကဆှိးဝဲလၢအဝဲန့ၣ်အဃိ, ဒီး ပှၤလၢအအိၣ်အဆိးလၢအပူၤ ကသးအုးကိးဂၤဒဲးန့ၣ်တ
         မ့ၢ်ဘၣ်ဧါ. ကထီၣ်ဝဲဒီဘ့ၣ်ညါ ဒ်ထံမိၢ်ပှၢ်အသိးတမ့ၢ် ဘၣ်ဧါ. ဒီးကစံၣ်စုး, ဒီးကလီၤသွီဝဲဒ်အဲၤကူပတူးအထံ
         မိၢ်ပှၢ်အသိးန့ၣ်တမ့ၢ်ဘၣ်ဧါ.9  ဒီးတၢ်ကမၤအသးလၢမုၢ်တနံၤန့ၣ် ကစၢ်ယွၤစံးဝဲဒၣ်, ယကမၢမုၢ်လီၤနုာ်လၢမုၢ်ထူၣ်, ဒီးယကဒုးခံးလီၤန့ၢ်ထံ
         ဧိၤကီၢ်ဧိၤလၢမုၢ်ဆါခီလီၤ.10  ဒီးယကမၢသုမၤဘူၣ်အနံၤတဖၣ် ကဲထီၣ်တၢ်သူၣ်အုး သးအုး, ဒီးသုတၢ်သးဝံၣ်န့ၣ်လၢဟီၣ်တၢ်ယၢၤတၢ်,
         ဒီး ယကဒုးအိၣ်ပှၤကိးဂၤဒဲးဒီး ထၢၣ်အတၢ်ကံးညာ်လၢအ ယီၢ်ဒ့, ဒီးယကဒုးလူၤကယဲၢ်ပှၤအခိၣ်တဂၤလၢ်လၢ်,
         ဒီး ယကပာ်အီၤ ဒ်ပှၤဟီၣ်ဝဲလၢအဖိခွါတဂၤဃီအဃိအသိး န့ၣ်, ဒီးတၢ်အကတၢၢ်န့ၣ် ဒ်မုၢ်တနံၤလၢအခၣ်ဝဲအသိး
         န့ၣ်လီၤ.11  ကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်ကဟဲလၢယကမၢ လီၤတၢ်သၣ်ဝံၤလီၤဒိ လၢထံဧိၤကီၢ်ဧိၤအပူၤလီၤ.
         တၢ် သၣ်ဝံၤလီၤဒိလၢကိၣ်မ့ၢ်ဂ့ၤ, တၢ်သူအသးလၢထံမ့ၢ်ဂ့ၤ, တမ့ၢ်ဘၣ်. မ့ၢ်တၢ်သၣ်ဝံၤလီၤဒိလၢတၢ်နၢ်ဟူ
         ယွၤအက လုၢ်အကထါလီၤ.12  ဒီးပှၤကဟးဝ့ၤဝီၤလၢ ပီၣ်လဲၣ်တပူၤဆူပီၣ်လဲၣ်တပူၤ ဒၣ်, ဒီးကဃ့ၢ်ဝ့ၤဝီၤတၢ်လၢကလံၤစိးတခီဆူမုၢ်ထီၣ်တ
         ခီ, ဒ်သိးအကဃုယွၤအကလုၢ်လီၤ. ဘၣ်ဆၣ်ဒီးတထံၣ် န့ၢ်ဘၣ်ဝဲဘၣ်.13  တၢ်လၢမုၢ်တနံၤန့ၣ် ပှၤမုၣ်လိၣ်ဘိအဃံအလၤ, ဒီး ပှၤဖိၣ်သၣ်ခွါန့ၣ်ကလီၤဘှါလၢ တၢ်သူအသးလၢထံအ
         ဃိလီၤ.
         14  ပှၤလၢအဆိၣ်တၢ်လၢၡၤမရံအတၢ်ဒဲးဘးအ မဲာ်ညါဒီးစံး, ဒၣ်ဧၢ, နကစၢ်မူဝဲ, ဒီးဘ့ၢ်ၡဘၤအကျဲမူဝဲ
         န့ၣ်ကလီၤဃံၤဝဲ, ဒီးတဂဲၤဆၢထၢၣ်လၢၤဘၣ်.

၉91  ယထံၣ်ဘၣ် ယွၤဆၢထၢၣ်လၢ တၢ်လုၢ်လီၢ်အဃၢၤ, ဒီးစံးဝဲဒၣ်, တီၢ်အထူၣ်အခိၣ်ဒ်သိးကျဲစၢၤအကျိၤထံးက
         ဟူးဝးဝဲတက့ၢ်. ဒီးမၤကၢ်လီၤကလဲအီၤလၢပှၤခဲလၢာ်အ ဖီခိၣ်တက့ၢ်. ဒီးယကမၤသံအအိၣ်လီၤတဲာ်လၢနးလီၤ.
         ပှၤလၢအဃ့ၢ်ဝဲလၢအကျါ တဃ့ၢ်ထီၣ်ကွံာ်ဘၣ်, ဒီးပှၤ လၢအသါကပူၤဖျဲးန့ၣ်တပူၤတဖျဲးဘၣ်နီတဂၤဘၣ်.2  မ့ၢ်ခူၣ်လီၤဝဲဆူပျုၤပူၤဘၣ်ဆၣ်ဒီး, ယစုကမၤန့ၢ်အီၤဖဲ န့ၣ်လီၤ. မ့ၢ်ထီၣ်ဘးမူခိၣ်ဘၣ်ဆၣ်ဒီး,
         ယစုကဟံးန့ၢ် အီၤဖဲန့ၣ်လီၤ.
         3  မ့ၢ်ပာ်ခူသူၣ်အသးလၢကၢ်မ့ၤလးအဒီခိၣ် ဘၣ်ဆၣ်ဒီး, ယကဃုန့ၢ်ဒီးဟံးထီၣ်န့ၢ်အီၤဖဲန့ၣ်, ဒီးမ့ၢ်
         ပာ်တဒၢအသးလၢ ယမဲာ်ညါလၢပီၣ်လဲၣ်ပူၤဘၣ်ဆၣ် ဒီး, ယကမၤလိာ်ဂုၢ်ဧိၤဒးဧိၤ, ဒီးကဖျးအီၤလီၤ.
         4  မ့ၢ်လဲၤ ကဲကုၢ်လၢအဒုၣ်အဒါအမဲာ်ညါဘၣ်ဆၣ်ဒီး, ယကမၤ လိာ်နးဖဲန့ၣ်ဒီးကမၤသံအီၤလီၤ. ဒီးယကဒိးယမဲာ်ဆူအ
         လိၤလၢတၢ်အၢအဂီၢ်, ဒီးတမ့ၢ်ဘၣ်လၢတၢ်ဂ့ၤအဂီၢ်ဘၣ်.5  အဂ့ၢ်ဒ်အံၤ, မ့ၢ်ဝဲလၢ ယွၤတၢ်သုးမုၢ်ဂီၢ်မုၢ်အကစၢ် လၢအထိးဟီၣ်ခိၣ်န့ၣ်, ဒီးပှံၢ်ကွံာ်ဝဲ,
         ဒီးကယဲၢ်ပှၤအိၣ် ဝဲဆိးဝဲလၢအချၢခဲလၢာ်န့ၣ် ဟီၣ်ဝဲလီၤ. ဒီးကထီၣ်ဝဲဒီ ဘ့ၣ်ညါဒ်ထံမိၢ်ပှၢ်အသိး,
         ဒီးလီၤသွီဝဲဒ်အဲၤကူပတူးအ ထံမိၢ်ပှၢ်အသိးလီၤ.
         6  ပှၤလၢအတ့အဒၢးထီၣ်ထီ လၢမူ ခိၣ်, ဒီးပာ်လီၤအမူထံးဟီၣ်ထံးလၢဟီၣ်ခိၣ်ချၢ, ပှၤလၢ အကိးန့ၢ်ပီၣ်လဲၣ်ထံန့ၣ်,
         ဒီးလူလီၤအီၤလၢဟီၣ်ခိၣ်ချၢ န့ၣ်အမံၤမ့ၢ်ယွၤလီၤ.7  သုမ့ၢ်ဒ်ပှၤကူၤၡးဖိအသိးလၢယဂီၢ် တမ့ၢ်ဘၣ်ဧါ, ပှၤ အံၣ်စရ့လးဖိသ့ၣ်ဧၢ, ယွၤစံးဝဲဒၣ်, ယဒုးဟးထီၣ်အံၣ်
         စရ့လးလၢကီၢ်အဲၤကူပတူးအပူၤန့ၣ်, ဒီးပှၤဖလ့ၡသးဖိ လၢကၤဖတိၢ်, ဒီးပှၤစူၤရံဖိလၢကံၢ်န့ၣ်တမ့ၢ်ဘၣ်ဧါ.8  ကွၢ်ကွၢ်, ကစၢ်ယွၤဒိးအမဲာ်ဆူတၢ်ဒဲးဘးအဘီအမုၢ် အအိၣ်ဒီးစံးဝဲဒၣ်, ယကမၤဟးဂီၤကွံာ်အီၤလၢ
         ဟီၣ်ခိၣ် ချၢလီၤ. ဘၣ်ဆၣ်ဒီးယၤကိာ်အဟံၣ်န့ၣ်ယတမၤဟးဂီၤ ဘၣ်အီၤခဲလၢာ်ဘၣ်, ယွၤစံးဝဲဒၣ်.9  အဂ့ၢ်ဒ်အံၤ, ကွၢ်ကွၢ်, ယကမၤလိာ်တၢ်, ဒီးဂုၤဃၤ ပှၤအံၣ်စရ့လးဖိလၢပှၤကိးကလုာ်ဒဲးအကျါ, ဒ်ပှၤဂုၤဃၤ
         ဘုဧိၤဟုဧိၤလၢကီၢ်လဲၢ်အပူၤအသိး, ဘၣ်ဆၣ်ဒီးဘုတ ဖျၢၣ်တလီၤတဲာ်ဘၣ်လၢဟီၣ်ခိၣ်အဖီခိၣ်ဘၣ်.
         10  မ့မ့ၢ်က ယဲၢ်ပှၤတၢ်ဒဲးဘးဖိလၢယပှၤဂီၢ်မုၢ်အကျါလၢအစံး, တၢ် အၢန့ၣ်တချုးန့ၢ်ဘၣ်ပှၤ, တလဲၤဘျီဘၣ်ပှၤခဲလၢာ်န့ၣ်,
         ကသံဝဲလၢနးလီၤ.11  တၢ်လၢမုၢ်တနံၤန့ၣ် ယကဝံၣ်ဆၢထၢၣ်စီၤဒၤဝံးအဒဲ လၢအလီၤပှီၢ်, ဒီးယကမၤပှဲၤအတၢ်ဘၢၣ်ဖျိတဖၣ်,
         ဒီး ယကမၤထီၣ်က့ၤအတၢ်လီၤပှီၢ်န့ၣ်, ဒီးယကတ့ထီၣ်က့ၤ အီၤဒ်လၢမုၢ်နံၤ လၢပျၢၤအသိးန့ၣ်,
         12  ဒ်သိးအကန့ၢ်သါ တၢ်အိၣ်လီၤတဲာ်လၢအဒိၣ်, ဒီးကယဲၢ်ပှၤကလုာ်ခဲလၢာ် လၢတၢ်ယုၢ်အီၤလၢယမံၤ, ယွၤလၢအမၤတၢ်အံၤစံးဝဲဒၣ်
         လီၤ.13  ကွၢ်ကွၢ်, ယွၤစံးဝဲဒၣ်, မုၢ်နံၤတဖၣ်ကဟဲလၢပှၤထဲၣ် တၢ်ဖိကချုးန့ၢ်ပှၤကူးတၢ်ဖိ, ဒီးပှၤလၢအယီၢ်လီၤ
         စပံး သၣ်, ပှၤလၢအဖှံတၢ်ချံ, ဒီးကစၢၢ်ကလိကဒုးလီၤစီၤစ ပံးထံအသီ, ဒီးတၢ်စိခိၣ်ခဲလၢာ်ကပှံၢ်လီၤကွံာ်ဝဲလီၤ.14  ဒီးယကဒုးဟဲက့ၤယပှၤဂီၢ်မုၢ်အံၣ်စရ့လး လၢအလဲၤ ကဲကုၢ်, ဒီးကတ့က့ၤဝ့ၢ်အိၣ်သယုၢ်တဖၣ်, ဒီးကအိၣ်
         ဝဲဆိးဝဲလၢအပူၤ, ဒီးကသူၣ်လီၤစပံးအလီၢ်တဖၣ်, ဒီး ကအီစပံးထံ, ဒီးကသူၣ်တၤသၣ်အလီၢ်တဖၣ်, ဒီးက
         အီၣ်အတၤသၣ်န့ၣ်လီၤ.15  အဂ့ၢ်ဒ်အံၤ, ယကသူၣ်အီၤလၢအကီၢ်ဒၣ်ဝဲအပူၤ, ဒီး တၢ်တထဲးကွံာ်လၢၤဘၣ်အီၤလၢအကီၢ်လၢ ယဟ့ၣ်လီၤ
         အီၤအပူၤဘၣ်, ယွၤနကစၢ်စံးဝဲဒၣ်.လံာ်စီၤဧိၤဘါဒယၤ.လံာ်စီၤဧိၤဘါဒယၤ.လံာ်စီၤဧိၤဘါဒယၤ.

၁11  စီၤဧိၤဘါဒယၤအထံၣ်တၢ်လၢညါခီ. ကစၢ်ယွၤစံးလၢ အဒိၣ်အဂ့ၢ်အကျိၤဒ်အံၤ, ပနၢ်ဟူ တၢ်အကစီၣ်လၢယွၤ,
         ဒီးတၢ်မၢလီၤကလူးတဂၤဆူပှၤ ကလုာ်တဖၣ်အကျါလီၤ. ဂဲၤဆၢထၢၣ်, ဂဲၤဆၢထၢၣ် သကိးထီဒါအီၤလၢဒုးသုးအပူၤတက့ၢ်.2  ကွၢ်ကွၢ်, ယပာ်နၤဆံးလၢ ပှၤကလုာ်တဖၣ်အကျါ, တၢ်မၤတရီတပါနၤဒိၣ်မးလီၤ.3  နသးထီၣ်ထီန့ၣ်လီန့ၢ်နၤ, ပှၤလၢအအိၣ်ဝဲဆိးဝဲလၢ လၢၢ်အိပူၤ, လၢအအိၣ်အလီၢ်န့ၣ်အိၣ်ဝဲလၢတၢ်ထီၣ်ထီ,
         လၢအစံးလၢအသးကံၢ်ပူၤ, မ့ၢ်မတၤကဒုးဟဲလီၤယၤဆူ ဟီၣ်ခိၣ်အဖီခိၣ်တဂၤလဲၣ်န့ၣ်တဂၤဧၢ.4  နမ့ၢ်ယူၤထီၣ်ဒ်လံာ်ကြီကြာ်အသိး, ဒီးနမ့ၢ်ပာ်နသွံ လၢဆၣ်ဧိၤဖီဧိၤအကျါဘၣ်ဆၣ်ဒီး, ယကဟံးလီၤစိာ်နၤ
         ဖဲန့ၣ်, ယွၤစံးဝဲဒၣ်,
         5  ပှၤဟုၣ်တၢ်မ့ၢ်ဟဲဆူနအိၣ်, တ မျာ်မ့ၢ်ဟဲလၢမုၢ်နၤဒီး, (နဟးဂီၤဆံးဒိၣ်လဲၣ်) ကဟုၣ် တၢ်တုၤအဂီၢ်အါလံ,
         တမ့ၢ်ဘၣ်ဧါ. ပှၤထၢဖှိၣ်စပံးသၣ် တဖၣ်မ့ၢ်ဟဲဆူနအိၣ်ဒီး, ကပာ်လီၤတဲာ်တၤသၣ်အိၣ်ပြံ ပြါတနီၤတမ့ၢ်ဘၣ်ဧါ.6  ဧ့ၡီၤအတၢ်ဘၣ်တၢ်ဃုကွၢ်အီၤဒ်လဲၣ်. အတၢ်အိၣ်ခူ သူၣ်အလီၢ်န့ၣ်တၢ်ဃုန့ၢ်အီၤဒ်လဲၣ်.7  ကယဲၢ်ပှၤကညီလၢ နအၢၣ်လီၤအီလီၤတၢ်ဒီးအီၤန့ၣ် ဟီထီၣ်နၤဆူကီၢ်အဃၢၤ, ပှၤလၢအအိၣ်ဃူအိၣ်ဖိးဒီးနၤ
         တဖၣ်န့ၣ်လီန့ၢ်နၤ, ဒီးမၤနၢၤနၤလီၤ. ပှၤလၢအအီၣ်န ကိၣ်န့ၣ် ပာ်နီၣ်ဆဲးလၢနဖီလာ်လီၤ. တၢ်ကူၣ်တၢ်ဆး
         န့ၣ်တအိၣ်ဘၣ်လၢအပူၤဘၣ်.8  ယွၤစံးဝဲဒၣ်, တၢ်လၢမုၢ်တနံၤန့ၣ် ယကမၤဟးဂီၤပှၤ ကူၣ်တၢ်သ့လၢအဒိၣ်အပူၤ, ဒီးပှၤကူၣ်ပှၤဆးလၢဧ့ၡီၤအ
         ကစၢၢ်လိၤ, တမ့ၢ်ဘၣ်ဧါ.
         9  တ့ၤမၣ်ဧၢ, နပှၤအဆူၣ်တဖၣ်ကပျံၤတၢ်, ဒ်သိးကယဲၢ်ပှၤလၢဧ့ၡီၤအကစၢၢ်လိၤန့ၣ် ကဘၣ်တၢ်မၤသံအီၤလီၤ.―10  လၢနမၤအၢ နဒီပုၢ်ဝဲၢ်ယၤကိာ်အဃိန့ၣ် တၢ်မဲာ်ဆှးက ကျၢၢ်ဘၢနၤ, ဒီးနကဘၣ်တၢ်ဒီၣ်တဲာ်ကွံာ်နၤလီၤထူလီၤ
         ယိာ်လီၤ.11  မုၢ်တနံၤလၢနဆၢထၢၣ်အိၣ်သဃီၤဒီးအီၤ, မုၢ်တနံၤ လၢပှၤတခီဘီမုၢ်ဖိမၢကဲကုၢ်အပှၤသုးမုၢ်, ဒီးပှၤတခီဘီ
         မုၢ်ဖိလဲၤနုာ်လၢအပဲတရီအပူၤ, ဒီးဖးတၢ်လၢယရူၤၡလ့ၣ် အဂီၢ်န့ၣ်နမ့ၢ်နဲဒၣ်လဲာ် ဒ်ပှၤတဂၤလၢအကျါအသိးန့ၣ်
         လီၤ.12  လၢနဒီပုၢ်ဝဲၢ်အမုၢ်တနံၤ, မုၢ်တနံၤလၢတၢ်ပာ်အီၤလၢ ပှၤတခီဘီမုၢ်ဖိန့ၣ်နတဂ့ၤကွၢ်ကီဘၣ်, ဒီးမုၢ်တနံၤလၢအ
         တုၤလၢတၢ်ဟးဂီၤန့ၣ် နတဂ့ၤသးခုဘၣ်လၢ ယူဒၤအဖီ ခိၣ်ဘၣ်. ဒီးလၢတၢ်ကိၢ်တၢ်ဂီၤအမုၢ်တနံၤန့ၣ်
         နတဂ့ၤပာ် ဒိၣ်နထးခိၣ်ဘၣ်.
         13  လၢအတၢ်နးတၢ်ဖှီၣ်အမုၢ်တနံၤန့ၣ် နတဂ့ၤလဲၤနုာ်ဘၣ်လၢ ယပှၤဂီၢ်မုၢ်အပဲတရီအပူၤဘၣ်, ဒီးလၢ
         အတၢ်နးတၢ်ဖှီၣ်အမုၢ်တနံၤန့ၣ် နတဂ့ၤကွၢ်ကီ ဘၣ်အတၢ်ဘၣ်ကိၢ်ဘၣ်ဂီၤဘၣ်, ဒီးလၢအတၢ်နးတၢ်ဖှီၣ်
         အမုၢ်တနံၤန့ၣ်နတဂ့ၤဟံးန့ၢ်ဘၣ်အစုလီၢ်အခီၣ်ခိၣ်ဘၣ်.14  ဒီးနတဂ့ၤဆၢထၢၣ်ဘၣ်လၢ ကျဲဖးဒ့, ဒ်သိးနကဒီၣ် တဲာ်ကွံာ် ပှၤလၢအပူၤဖျဲးတၢ်ဘၣ်, ဒီးအပှၤလၢအအိၣ်
         လီၤတဲာ်လၢ အတၢ်နးတၢ်ဖှီၣ်အမုၢ်တနံၤန့ၣ် နတဂ့ၤ ဟ့ၣ်လီၤကွံာ်ဘၣ်အီၤဘၣ်.15  အဂ့ၢ်ဒ်အံၤ, ယွၤအမုၢ်တနံၤအိၣ်ဘူးဒီး ပှၤကလုာ်ခဲ လၢာ်လီၤ. ဒ်နမၤတၢ်အသိးန့ၣ်တၢ်ကမၤနၤလီၤ.
         နမၤ တၢ်န့ၣ်ကဘၣ်ကဒါက့ၤနခိၣ်ဒၣ်နဲလီၤ.16  အဂ့ၢ်ဒ်အံၤ, ဒ်သုအီတၢ်လၢယကစၢၢ်စီဆှံအလိၤအ သိးန့ၣ်, ပှၤကိးကလုာ်ဒဲးကအီတၢ်တထံၣ်ဃီလီၤ.
         မ့ၢ် မးကအီတၢ်, ဒီးကယူၢ်လီၤဝဲ, ဒီးကအိၣ်ဒ်အတအိၣ် တ့ၢ်ဘၣ်အသိးန့ၣ်လီၤ.17  မ့မ့ၢ်ပှၤလၢအပူၤဖျဲးတၢ် ကအိၣ်လၢကစၢၢ်စံယိၣ်အ လိၤ, ဒီးကကဲထီၣ်တၢ်အလီၢ်စီဆှံ, ဒီးယၤကိာ်အပှၤ
         ဟံၣ်ဖိကန့ၢ်ဘၣ်အတၢ်န့ၢ်သါလီၤ.
         18  ယၤကိာ်အဟံၣ်က ကဲထီၣ်မ့ၣ်အူ, ဒီးယိၤသးအဟံၣ်ကကဲထီၣ်မ့ၣ်လၣ်, ဒီး ဧ့ၡီၤအဟံၣ်ကကဲထီၣ်လီၢ်အကမူၣ်,
         အတၢ်ကဆိၣ်ကဲၤ အီၤ, ဒီးအီၣ်ကွံာ်အီၤတုၤတၢ်တအိၣ်လီၤတဲာ်ဘၣ်လၢဧ့ ၡီၤအဟံၣ်ပူၤနီတမံၤဘၣ်. အဂ့ၢ်ဒ်အံၤ,
         ယွၤကတိၤလံ တၢ်လံ.19  ဒီးပှၤလၢကလံၤထံးန့ၣ် ကမၤန့ၢ်ဧ့ၡီၤအကစၢၢ်, ဒီး ပှၤပၢၤထံးခိၣ်ဖိန့ၣ်ပှၤဖလ့ၡသးဖိ, ဒီးကမၤန့ၢ်အ့ဖရဲၣ်အ
         ကီၢ်, ၡၤမရံအကီၢ်လီၤ. ဒီးဘံၣ်ယၤမံၣ်ကမၤန့ၢ်ကံးလ ဧး,
         20  ဒီးပှၤအံၣ်စရ့လးဖိအပှၤဂီၢ်မုၢ်လၢအကဲကုၢ်လၢပှၤ ကနၤဧၣ်ဖိအကျါပၢၢ်လၢစၤရဖၤသး, ဒီးပှၤယရူၤၡလ့ၣ်
         ဖိလၢအကဲကုၢ်လၢစဖၤရးအပူၤသ့ၣ်တဖၣ်န့ၣ် ကမၤန့ၢ် ဝ့ၢ်တဖၣ်လၢကလံၤထံးတခီလီၤ.
         21  ဒီးပှၤအုၣ်က့ၤခီၣ်က့ၤ တၢ်တဖၣ်ကဟဲထီၣ်လၢကစၢၢ်စံယိၣ်အလိၤ, ဒ်သိးအ ကစံၣ်ညီၣ်ဧ့ၡီၤအကစၢၢ်,
         ဒီးဘီဧိၤမုၢ်ဧိၤန့ၣ်ကကဲထီၣ် ယွၤအဝဲလီၤ.လံာ်ယိၤနါ.လံာ်ယိၤနါ.လံာ်ယိၤနါ.

၁11  ယွၤအကလုၢ်ဘၣ်စီၤအမံးတဲၤအဖိခွါစီၤယိၤနါ ဒီးစံး ဝဲဒၣ်,
         2  ဂဲၤဆၢထၢၣ်လဲၤဆူနံၤနဝ့, ဝ့ၢ်ဖးဒိၣ်တဖျၢၣ် န့ၣ်, ဒီးကိးထီၣ်တၢ်ထီဒါအီၤတက့ၢ်. အဂ့ၢ်ဒ်အံၤ,
         အ တၢ်ဒဲးဘးန့ၣ်ထီၣ်ဘးလၢယမဲာ်ညါလီၤ.3  ဘၣ်ဆၣ်ဒီးစီၤယိၤနါ ဂဲၤဆၢထၢၣ်ဒ်သိးအကဃ့ၢ်တၢ် လၢယွၤအမဲာ်ညါဆူတၢ်ၡံၣ်, ဒီးလဲၤဝဲဆူယၤဖိၤအပူၤ,
         ဒီးထံၣ်န့ၢ်ကဘီတဘ့ၣ်လဲၤဆူတၢ်ၡံၣ်, ဒီးအဟ့ၣ်အဘူး အလဲ, ဒီးလဲၤလီၤလၢအပူၤဒ်သိးအကလဲၤတၢ်ဒီးပှၤတ
         ဖၣ်ဆူတၢ်ၡံၣ်လၢယွၤအမဲာ်ညါလီၤ.
         4  ဒီးယွၤမၢလီၤ ကလံၤဖးဒိၣ်ဆူပီၣ်လဲၣ်, ဒီးကလံၤမုၢ်ထီၣ်လၢပီၣ်လဲၣ်ပူၤ, ဒီးကဘီဘူးဒီးအကဟးဂီၤလီၤ.―5  ဒီးပှၤကဘီဖိပျံၤတၢ်, ဒီးကိးပသူထီၣ်ဝဲတဂၤဆူအကစၢ် အအိၣ်, တဂၤဆူအကစၢ်အအိၣ်, ဒီးတ့ၢ်လီၤကွံာ်တၢ်
         ဖိတၢ်လံၤလၢကဘီပူၤဆူပီၣ်လဲၣ်ပူၤ, ဒ်သိးအကဖှံထီၣ် ဝဲလီၤ. မ့မ့ၢ်စီၤယိၤနါလဲၤနုာ်တ့ၢ်ဆူကဘီအဒၢးပူၤဒီးမံ
         ဝဲဖဲန့ၣ်, ဒီးမံသပ့ၤဝဲလီၤ.6  ဒီးပှၤကဘီအခိၣ်လဲၤဝဲဆူအအိၣ်, ဒီးစံးဝဲဒၣ်, နမံ သပ့ၤမ့ၢ်အဘၣ်မနုၤလဲၣ်. ဂဲၤဆၢထၢၣ်ကိးထီၣ်နကစၢ်
         တက့ၢ်. ဘၣ်တဘၣ်ကစၢ်တဂၤန့ၣ်ကမၤတၢ်လၢပဂီၢ်ဒ် သိးပသုတတုၤလၢတၢ်ဟးဂီၤတဂ့ၤလီၤ.7  ဒီးပှၤတဖၣ်န့ၣ်စံးဝဲဒၣ်တဂၤဒီးတဂၤ, ဖးသကိးတၢ်ဒ် သိးပကသ့ၣ်ညါလၢတၢ်အၢအံၤ ဘၣ်ပှၤလၢမတၤမတၤ
         တဂၤအဃိန့ၣ်တက့ၢ်. ဒီးဖးဝဲ, ဒီးဘၣ်စီၤယိၤနါလီၤ.8  ဒီးအဝဲသ့ၣ်စံးဘၣ်အီၤ, တၢ်အၢအံၤဘၣ်ပှၤလၢမတၤ မတၤတဂၤအဃိလဲၣ်, ဒုးနဲၣ်ပှၤတက့ၢ်. ဒီးနမၤတၢ်မ
         နုၤလဲၣ်, ဒီးနဟဲလၢလဲၣ်, ဒီးနမ့ၢ်မတၤအကီၢ်ဖိလဲၣ်, ဒီးနမ့ၢ်ပှၤမတၤကလုာ်လဲၣ်.9  ဒီးစံးဝဲဒၣ်, ယမ့ၢ်ပှၤဧ့ၤဘြံၤဖိ, ဒီးယပျံၤယွၤ, မူခိၣ် အကစၢ်လၢအတ့လီၤပီၣ်လဲၣ်ဒီးခိလီၤ.10  ဒီးပှၤတဖၣ်န့ၣ် ပျံၤတၢ်နးနးကလဲာ်ဒီးစံးဝဲဒၣ်, နမၤ တၢ်အံၤမ့ၢ်မနုၤတမံၤလဲၣ်. (အဂ့ၢ်ဒ်အံၤ,
         ပှၤတဖၣ်သ့ၣ် ညါဝဲလၢအဃ့ၢ်တၢ်လၢယွၤအမဲာ်ညါလီၤ. အဂ့ၢ်ဒ်အံၤ, အဝဲဒၣ်စံးဘၣ်တ့ၢ်အီၤလီၤ.)11  ဒီးစံးလၢအီၤ, ဒ်သိးပီၣ်လဲၣ်ကအိၣ်ဂၢၢ်တပၢၢ် လၢပ ဂီၢ်ဒီး, ပဘၣ်မၤနၤလၢမနုၤတမံၤလဲၣ်. (အဂ့ၢ်ဒ်အံၤ,
         ပီၣ် လဲၣ်လပီစံၣ်စုးဝဲ, ဒီးကလံၤမုၢ်တွၤအိၣ်ဝဲလီၤ.)12  ဒီးအဝဲဒၣ်စံးဘၣ်အီၤ, ဟံးထီၣ်ယၤ, ဒီးတ့ၢ်လီၤကွံာ် ယၤဆူပီၣ်လဲၣ်ပူၤတက့ၢ်. ဒီးပီၣ်လဲၣ်ကအိၣ်ဂၢၢ်တပၢၢ်
         လၢသုဂီၢ်လီၤ. အဂ့ၢ်ဒ်အံၤ, ယသ့ၣ်ညါလၢကလံၤမုၢ် တွၤအံၤဘၣ်သုလၢယဃိလီၤ.13  ဘၣ်ဆၣ်ဒီးပှၤတဖၣ်န့ၣ်ကၢၢ်တၢ် ဆူၣ်ဆူၣ်ကလဲာ်ဒ် သိးအကထိးထီၣ်လၢခိလီၤ. ဒီးမ့ၢ်ပီၣ်လဲၣ်လပီစံၣ်စုးဒီး
         ကလံၤမုၢ်တွၤအိၣ်ဝဲဒီး, မၤတသ့ဘၣ်,
         14  ဒီးကိးထီၣ်ယွၤ ဒီးစံးဝဲဒၣ်, ပဃ့ကညးနၤယွၤဧၢ, ပဃ့ကညးနၤ, မ်ပ သုတတုၤလၢတၢ်ဟးဂီၤ လၢပှၤတဂၤအံၤအသးအဃိတ
         ဂ့ၤ. ဒီးပာ်တၢ်သွံၣ်လၢအတၢ်ဒဲးဘးတအိၣ်ဘၣ် လၢပ လိၤတဂ့ၤ. အဂ့ၢ်ဒ်အံၤ, နဲဒၣ်ယွၤဧၢ, နမၤတၢ်လၢအ
         ဘၣ်နသးလီၤ.15  ဒီးဟံးထီၣ်စီၤယိၤနါ, ဒီးတ့ၢ်လီၤကွံာ်အီၤဆူပီၣ်လဲၣ် ပူၤ, ဒီးပီၣ်လဲၣ်အိၣ်ဂၢၢ်တပၢၢ်လီၤ.
         16  ဒီးပှၤကညီတဖၣ် န့ၣ်, ပျံၤယွၤဒိၣ်မးလီၤ. ဒီးလုၢ်ယွၤလၢတၢ်လုၢ်, ဒီးဆိၣ် လီၤအသးလၢအကမၤဘူၣ်တၢ်လီၤ.17  ဒီးယွၤကတဲာ်ကတီၤတ့ၢ်ညၣ်ဖးဒိၣ်တဘ့ၣ် ဒ်သိးအ ကယူၢ်လီၤကွံာ်စီၤယိၤနါလီၤ. ဒီးစီၤယိၤနါ အိၣ်ဝဲလၢ
         ညၣ်ဖးဒိၣ်အဟၢဖၢပူၤန့ၣ်သၢနံၤဒီးသၢနၤလီၤ.

၂21  ဒီးစီၤယိၤနါဘါထုကဖၣ်ယွၤလၢညၣ်အဟၢဖၢပူၤ, ဒီး စံးဝဲဒၣ်,
         2  လၢယဘၣ်တၢ်နးတၢ်ဖှီၣ်န့ၣ် ယကိးထီၣ်ယွၤ, ဒီးစံးဆၢယၤလီၤ. လၢပျုၤပူၤအဟၢဖၢပူၤန့ၣ် ယကိးပ သူထီၣ်လီၤ.
         နကနၢ်ဟူယကလုၢ်လီၤ.3  ဒီးနတ့ၢ်လီၤကွံာ်ယၤလၢထံယိာ်ပူၤ, လၢပီၣ်လဲၣ်အ သးကံၢ်ပူၤ, ဒီးထံကျိအိၣ်ဝးတရံးယၤ, ကယဲၢ်နလပီဝါ
         ခိၣ်, ဒီးနလပီမုၢ်ဟဲကျၢၢ်ဘၢယၤလီၤ.
         4  တုၤနုၤတဘျီ, ယစံး, တၢ်ဟီထီၣ်ကွံာ်ယၤလၢနမဲာ်ညါ, ဘၣ်ဆၣ်ဒီး ယကကွၢ်ကဒီးဆူနနူၢ်စီဆှံအအိၣ်လီၤ.5  ထံလုၣ်ဘၢယၤ, ထံယိာ်ပူၤအိၣ်ဝးတရံးယၤ, ဆှဲန့ၣ် ဘိၣ်ထီၣ်ယခိၣ်,
         6  ယလဲၤလီၤဆူကစၢၢ်အခီၣ်ထံး, ဟီၣ် ခိၣ်အနီၣ်ဘိကးတံာ်ဃာ်ယၤလီၤထူလီၤယိာ်လီၤ. ဘၣ် ဆၣ်ဒီးနဒုးဟဲထီၣ်ယသးသမူလၢတၢ်ဟးဂီၤအပူၤ,
         ယွၤ ယကစၢ်ဧၢ.7  တုၤတၢ်လုၣ်ဘၢယသးဒီး, ယသ့ၣ်နီၣ်ထီၣ်က့ၤယွၤ လီၤ. ဒီးယဘါထုကဖၣ်တၢ်ဟဲနုာ်လၢနအိၣ်ဆူနနူၢ်စီဆှံ
         အပူၤလီၤ.8  ပှၤလၢအတိၢ်န့ၢ်လီတၢ်အတၢ်ကလီကလီန့ၣ် လဲၤသ ဒၣ်အတၢ်ဘျုးတၢ်ဖှိၣ်ဒၣ်ဝဲလီၤ.
         9  မ့မ့ၢ်ယဲဒၣ်အံၤယက လုၢ်နၤလၢတၢ်လုၢ်အိၣ်ဒီးတၢ်စံးထီၣ်ပတြၢၤ အကလုၢ် လီၤ.
         10  တၢ်လၢယဆိၣ်တၢ်န့ၣ်ယကမၤလီၤ. တၢ်အုၣ် က့ၤခီၣ်က့ၤတၢ်န့ၣ်အိၣ်ဒီးယွၤလီၤ.11  ဒီးယွၤမၤလိာ်ညၣ်တဘ့ၣ်န့ၣ် ဒီးအတၢ်ဘှိးထီၣ်ကွံာ် စီၤယိၤနါလၢခိလီၤ.

၃31  ဒီးယွၤအကလုၢ်ဘၣ် စီၤယိၤနါခံဘျီတဘျီ ဒီးစံးဝဲ ဒၣ်,
         2  ဂဲၤဆၢထၢၣ်လဲၤဆူနံၤနဝ့, ဝ့ၢ်ဖးဒိၣ်တဖျၢၣ်န့ၣ်, ဒီးကိးထီၣ်အီၤလၢတၢ်လၢယမၤလိာ်နၤတက့ၢ်.3  ဒီးစီၤယိၤနါဂဲၤဆၢထၢၣ်, ဒီးလဲၤဝဲဆူနံၤနဝ့ ဒ်ယွၤအ ကလုၢ်အသိးန့ၣ်လီၤ. ဒီးနံၤနဝ့မ့ၢ်ဝ့ၢ်ဖးဒိၣ်တဖျၢၣ်လၢ
         ကစၢ်အမဲာ်ညါ, သၢနံၤလဲၤကျဲလီၤ.4  ဒီးစီၤယိၤနါလဲၤဆိတနံၤလဲၤကျဲဆူဝ့ၢ်ပူၤ, ဒီးကိးထီၣ် ဝဲဒီးစံးဝဲဒၣ်, အိၣ်ဒံးအနံၤလွံၢ်ဆံ
         ဒီးနံၤနဝ့ကဘၣ်တၢ် မၤဟးဂီၤကွံာ်အီၤလီၤ.5  ဒီးပှၤနံၤနဝ့ဖိန့ၣ်နာ်ယွၤ, ဒီးကိးထီၣ်တၢ်ဒုၣ်တၢ်အီၣ်, ဒီးသိးထီၣ်ထၢၣ်အတၢ်ကံးညာ်, လၢအဒိၣ်ပၢၢ်လၢအ
         ဆံးလီၤ.
         6  ဒီးတၢ်ကတိၤတုၤဘၣ်နံၤနဝ့အစီၤပၤ, ဒီးအ ဝဲဒၣ်ဂဲၤဆၢထၢၣ်လၢအလီၢ်ပစိာ်အဖီခိၣ်, ဒီးဘ့ၣ်ကွံာ်
         စီၤပၤအကူအသိး, ဒီးကျၢၢ်ဘၢအသးလၢထၢၣ်အတၢ် ကံးညာ်, ဒီးဆ့ၣ်နီၤဝဲလၢဖၣ်ဆါအကျါ,
         7  ဒီးစီၤပၤဒီး အပဒိၣ်ဖးဒိၣ်တဖၣ်မၤလိာ်တၢ်သတးဒီး, ပှၤကိးထီၣ် တၢ်လၢနံၤနဝ့ဒီဝ့ၢ်ညါအပူၤ,
         ဒီးစံးဝဲဒၣ်, ပှၤကညီမ့ၢ်ဂ့ၤ, ဆၣ်ဖိကီၢ်ဖိမ့ၢ်ဂ့ၤ, ဂီၤဘုၣ်ဂီၤဖံးမ့ၢ်ဂ့ၤ, သိဒီးမဲာ်တဲးလဲး
         မ့ၢ်ဂ့ၤ, မ်အသုတအီၣ်ကွၢ်တၢ်နီတမံၤတဂ့ၤ. မ်အသုတ အီၣ်အဆၣ်, ဒီးအသုတအီထံတဂ့ၤ.
         8  မ်ပှၤကညီဒီး ဆၣ်ဖိကီၢ်ဖိအိၣ်ကျၢၢ်ဘၢအသးဒီးထၢၣ်အတၢ်ကံးညာ်, ဒီးမ်အကိးပသူထီၣ်ဆူယွၤတက့ၢ်,
         ဒီးမ်အဃၣ်ကွံာ်အ သးလၢအကျဲအၢ ဒီးလၢအဂုာ်ဆူၣ်ပျီဆူၣ်တၢ်လၢ အ အိၣ်ဝဲလၢအစုပူၤန့ၣ်တက့ၢ်.9  ဘၣ်တဘၣ်ယွၤကဃၣ်အသး, ဒီးပီၢ်ယၢ်လီၤက့ၤအ သး, ဒီးဃၣ်ကွံာ်အသးလၢအသးကဲၤထီၣ်, ဒ်သိးပသု တတုၤလၢတၢ်ဟးဂီၤတဂ့ၤန့ၣ်,
         မ့ၢ်မတၤသ့ၣ်ညါတဂၤ လဲၣ်.10  ဒီးယွၤထံၣ်ဘၣ်အမၤတၢ်တဖၣ် လၢအဃၣ်ကွံာ်အ သးလၢအကျဲအၢလီၤ. ဒီးယွၤပီၢ်ယၢ်လီၤက့ၤအသးလၢ တၢ်အၢလၢအစံးလၢသါကမၤအီၤ,
         ဒီးတမၤဘၣ်ဝဲဘၣ်.

၄41  ဒီးစီၤယိၤနါ အသူၣ်ကိၢ်အသးဂီၤဒိၣ်မး, ဒီးအသး ထီၣ်ဝဲလီၤ. ဒီးဘါထုကဖၣ်ယွၤဒီးစံးဝဲဒၣ်,
         2  ယွၤဧၢ, အဝဲအံၤမ့ၢ်ယကလုၢ်လၢ ယအိၣ်ဒံးလၢယကီၢ်ဒၣ်ယဲအ ပူၤ, တမ့ၢ်ဘၣ်ဧါ. မၤသးဒ်န့ၣ်ဒီးယဃ့ၢ်ဆိလၢနမဲာ်ညါ
         ဆူတၢ်ၡံၣ်လီၤ. အဂ့ၢ်ဒ်အံၤ, ယသ့ၣ်ညါလၢနမ့ၢ်ကစၢ် လၢအသးကညီၤတၢ်, ဒီးသးအိၣ်တၢ်, လၢအသးထီၣ်
         ကီ, ဒီးအဘျုးအဖှိၣ်အိၣ်အါ, ဒီးနပီၢ်ယၢ်ဒၣ်နသးလၢ တၢ်အၢအဂ့ၢ်လီၤ.
         3  ဒီးခဲကနံၣ်အံၤယွၤဧၢ, ဟံးန့ၢ်ယသး သမူလၢယၤတက့ၢ်. အဂ့ၢ်ဒ်အံၤ, ယသံဂ့ၤန့ၢ်ယမူတ က့ၢ်လီၤ.
         4  ဒီးယွၤစံးဘၣ်အီၤ, နသးထီၣ်န့ၣ်ဂ့ၤစ့ၢ်ကီးဧါ.5  ဒီးစီၤယိၤနါဟးထီၣ်လၢဝ့ၢ်ပူၤဆူခိ, ဒီးဆ့ၣ်နီၤဝဲလၢ ဝ့ၢ်လၢမုၢ်ထီၣ်တခီ, ဒီးမၤထီၣ်ဒဲတဖျၢၣ်,
         ဒီးဆ့ၣ်နီၤဝဲ လၢအပူၤလၢအကဒုပူၤ တုၤအကထံၣ်ဘၣ်တၢ်လၢအ ကမၤအသးလၢဝ့ၢ်န့ၣ်လီၤ.6  ဒီးယွၤကတဲာ်ကတီၤ မာ်တိတထံး, ဒီးဒုးဒိးထီၣ်အီၤ လၢစီၤယိၤနါအဖီခိၣ်, ဒ်သိးအကလီၤကဒုလၢအခိၣ်,
         ဒီးမၤပူၤဖျဲးအီၤဒီးတၢ်အၢလီၤ. ဒီးစီၤယိၤနါသးခုလၢမာ် တိအဃိဒိၣ်မးလီၤ.7  ဒီးမုၢ်ဆ့ၣ်ထီၣ်တနံၤလၢဂီၤဂီၤန့ၣ် ယွၤကတဲာ်ကတီၤ တၢ်ဖိဃၢ်တဘိ, ဒီးအတၢ်အီၣ်မာ်တိ, ဒီးအလၣ်လီၤ
         ဘဲဝဲလီၤ.8  ဒီးလၢမုၢ်ဟဲထီၣ်န့ၣ် တၢ်မၤအသးလၢယွၤကတဲာ်က တီၤကလံၤကိၢ်လၢမုၢ်ထီၣ်တခီ, ဒီးမုၢ်ဆဲးဘၣ်စီၤယိၤနါ
         အခိၣ်, ဒီးလီၤဘှါဝဲ, ဒီးဃ့ဝဲလၢအကသံလီၤ. ဒီးစံးဝဲ ဒၣ်, ယသံဂ့ၤန့ၢ်ယမူတက့ၢ်လီၤ.9  ဒီးယွၤစံးလၢစီၤယိၤနါ, နသးထီၣ်လၢမာ်တိအဃိဂ့ၤ စ့ၢ်ကီးဧါ. ဒီးစံးဝဲဒၣ်, ယသးထီၣ်တုၤယသံန့ၣ်ဂ့ၤလီၤ.10  ဒီးယွၤစံးဝဲဒၣ်, နသးလီမာ်တိလၢ နတမၤဘၣ်တၢ် လၢအဂီၢ်ဘၣ်, လၢနတဒုးဒိၣ်ထီၣ်ဘၣ်, လၢအမဲထီၣ်
         လၢမုၢ်တနၤဖိ, ဒီးဟးဂီၤလၢမုၢ်တနၤဖိလီၤ.
         11  ဒီးနံၤနဝ့, ဝ့ၢ်ဖးဒိၣ်တဖျၢၣ်န့ၣ်, ဖဲပှၤလၢအတသ့ၣ်ညါအစုထွဲဒီး အစုစ့ၣ်အဆၢဘၣ်, အိၣ်ဝဲတကလးအဘျီတဆံခံဒီးအ
         ဘျဲၣ်, ဒီးဆၣ်ဖိကီၢ်ဖိအဒၢအါအါကလဲာ်န့ၣ်ယဲဒၣ်အံၤ ယတသးလီဘၣ်အီၤဘၣ်ဧါ.လံာ်မံကၤ.လံာ်မံကၤ.လံာ်မံကၤ.

၁11  ယွၤအကလုၢ်လၢအဘၣ် ပှၤမိရၤၡးဖိစီၤမံကၤလၢအ ထံၣ်ဝဲလၢၡၤမရံ, ဒီးယရူၤၡလ့ၣ်အဂ့ၢ်လၢယူဒၤအစီၤပၤ
         ယိၤသၣ်, စီၤအၤဃာ်, ဒီးစီၤဃံးစကံယၤအမုၢ်နံၤတဖၣ် န့ၣ်လီၤ.2  ကနၣ်တက့ၢ်, ပှၤဂီၢ်မုၢ်ခဲလၢာ်သ့ၣ်ဧၢ, ဒိကနၣ်တ က့ၢ်, ဟီၣ်ခိၣ်ဒီးတၢ်မၤပှဲၤအီၤသ့ၣ်ဧၢ,
         ဒီးပျဲကစၢ်ယွၤ အုၣ်အသးလၢသုမဲာ်ညါ, ယွၤလၢအနူၢ်စီဆှံပူၤတက့ၢ်.3  အဂ့ၢ်ဒ်အံၤ, ကွၢ်ကွၢ်, ယွၤဟဲထီၣ်လၢအလီၢ်ပူၤ, ဒီး ကဟဲလီၤဒီး ယီၢ်လီၤဟီၣ်ခိၣ်အလီၢ်ထီၣ်ထီတဖၣ်န့ၣ်
         လီၤ.
         4  ဒီးကစၢၢ်ကလိကပှံၢ်ကွံာ်ဝဲလၢအဖီလာ်, ဒီးက စၢၢ်ကဆူးကသ့ၣ်ဖး ဒ်ဃိးလၢမ့ၣ်အူအမဲာ်ညါအသိး,
         ဒ်ထံလၢအလူလီၤအသးလၢတၢ်ဘံလိၤအသိးန့ၣ်လီၤ.5  တၢ်အံၤတဖၣ်ခဲလၢာ်အိၣ်ဝဲလၢ ယၤကိာ်အတၢ်ကမၣ် အဃိ, ဒီးလၢအံၣ်စရ့လးအပှၤဟံၣ်ဖိအတၢ်ဒဲးဘးအဃိ
         လီၤ. ယၤကိာ်အတၢ်ကမၣ်န့ၣ်မ့ၢ်မနုၤတမံၤလဲၣ်. မ့ၢ် ၡၤမရံန့ၣ်တမ့ၢ်ဘၣ်ဧါ. ဒီးယူဒၤအလီၢ်ထီၣ်ထီတဖၣ်န့ၣ်
         မ့ၢ်မနုၤတမံၤလဲၣ်. မ့ၢ်ယရူၤၡလ့ၣ်တမ့ၢ်ဘၣ်ဧါ.6  ဒီးယကပာ်ၡၤမရံလၢတၢ်ပူ လၢဟီၣ်ခိၣ်အကဝီၤပူၤ, စပံးအလီၢ်အတၢ်သူၣ်အသး, ဒီးယကတ့ၢ်လီၤကွံာ်အ
         လၢၢ်တဖၣ်ဆူကစၢၢ်ကဆူးပူၤ, ဒီးယကလီၣ်ဖျါထီၣ်အ ခီၣ်ထံးတဖၣ်လီၤ.7  ဒီးအတၢ်ဂီၤတၢ်ဖီၣ်ခဲလၢာ် ကဘၣ်တၢ်တီၢ်လီၤကလဲ အီၤ, ဒီးမ့ၣ်အူကအီၣ်ကွံာ်အဘူးအလဲခဲလၢာ်,
         ဒီးယက မၤသယုၢ်အတၢ်ဂီၤတၢ်ဖီၣ်ခဲလၢာ်လီၤ. အဂ့ၢ်ဒ်အံၤ, ပာ် ဖှိၣ်ဝဲလၢ ပှၤဃဲသဲမုၣ်အဘူးအလဲ,
         ဒီးကကဲထီၣ်က့ၤ ပှၤဃဲသဲမုၣ်အဘူးအလဲလီၤ.8  မၤသးဒ်န့ၣ်ဒီးယကဟီၣ်ဒီးဟီၣ်ပသူထီၣ်လီၤ. ယလဲၤ တၢ်ဘ့ၣ်ဆ့, ဒီးအိၣ်ဘ့ၣ်ဆ့လီၤ. ယကကိးထီၣ်ဒ်ထွံၣ်
         ဟီၣ်ခိၣ်အိၣ်ယူၤအသိးန့ၣ်, ဒီးဟီၣ်ပသူထီၣ်ဒ်ထိၣ်ကီၤ လၤအူးအသိးန့ၣ်လီၤ.9  အဂ့ၢ်ဒ်အံၤ, အပူၤလီၢ်ဘျါတသ့ဘၣ်. မ့ၢ်မးအဒုၣ် အဒါဟဲဝဲဆူယူဒၤ, ပၢၢ်လၢယပှၤဂီၢ်မုၢ်အပဲတရီ,
         ပၢၢ် လၢယရူၤၡလ့ၣ်လီၤ.10  စံးဘၣ်တဲဘၣ်တၢ်လၢကၤသးအပူၤတဂ့ၤ, ဟီၣ်လၢ ဧးကိၤအပူၤတဂ့ၤ, ကလိာ်နသးလၢ ဟီၣ်ခိၣ်အကမူၣ် ကျါဖဲဘ့ၤသဧၤဖြၤတက့ၢ်.11  ပှၤလၢအအိၣ်အဆိးလၢၡၤဖံၣ်ဧၢ, လဲၤပူၤကွံာ် တၢ် လၢနအိၣ်ဘ့ၣ်ဆ့ဒီးနမဲာ်ဆှးတက့ၢ်. ပှၤအိၣ်ဝဲဆိးဝဲလၢ
         စၤနၣ်အပူၤန့ၣ်တလဲၤထီၣ်ဘၣ်. ဘ့ၤစသ့လးအဟီၣ်တၢ် န့ၣ်တဂၢၢ်တကျၢၤဘၣ်လၢသုဃိဘၣ်.12  မ့ၢ်မးပှၤအိၣ်ဝဲဆိးဝဲ လၢမၤရိးအပူၤန့ၣ်သးလီအတၢ် ဂ့ၤတဖၣ်လီၤ. အဂ့ၢ်ဒ်အံၤ, တၢ်အၢဟဲလီၤလၢ
         ယွၤအ အိၣ်ဆူယရူၤၡလ့ၣ်အပဲတရီန့ၣ်လီၤ.13  ပှၤအိၣ်ဝဲဆိးဝဲလၢလၤကံၣ်အပူၤဧၢ, စၢဃာ်လ့ၣ်က ဟၣ်ဒီးကသ့ၣ်ဃ့ၢ်သဖှိတက့ၢ်. မ့ၢ်တၢ်ဒဲးဘးအခီၣ်ထံး
         လၢစံယိၣ်အဖိမုၣ်အဂီၢ်လီၤ. မ့ၢ်မးအံၣ်စရ့လးအတၢ်မၤ ကမၣ်တဖၣ်အိၣ်ဝဲလၢနပူၤလီၤ.14  မၤသးဒ်န့ၣ်ဒီးနဘၣ်ဟ့ၣ်တၢ်လီၤဖး အတၢ်ဟ့ၣ်လၢ မိၤရၡးကၤသးလီၤ. အၤကစံာ်အဟံၣ်တဖၣ်ကမၤအံၣ်စ
         ရ့လးအစီၤပၤတဖၣ်လၢတၢ်လီတၢ်ဝ့ၤလီၤ.15  ပှၤအိၣ်ဝဲဆိးဝဲလၢမရ့ၡၤအပူၤဧၢ, ယကဒုးဟဲ ပှၤန့ၢ် သါတၢ်တဂၤဆူနအိၣ်, အံၣ်စရ့လးအလၤကပီၤကဟဲဝဲ
         ဆူဧဒူးလၣ်လီၤ.16  မၤလ့ၤနခိၣ်, ဒီးလူၤအီၤလၢနဖိသးဘိအမဲာ်, မၤလဲၢ် ထီၣ်နခိၣ်လ့ၤအလီၢ်, ဒ်လံာ်ကြီကြာ်အသိးန့ၣ်တက့ၢ်.
         အဂ့ၢ်ဒ်အံၤ, အဝဲသ့ၣ်န့ၣ်လဲၤကဲကုၢ်ဝဲလၢနအိၣ်လီၤ.

၂21  ပှၤလၢအကူၣ်တၢ်အၢ, ဒီးကူၣ်မၤတၢ်အၢလၢအလီၢ်မံ ပူၤန့ၣ်ဘၣ်အဖှီၣ်လီၤ. တုၤမုၢ်ဆ့ၣ်ဝါထီၣ်ဒီး,
         မၤဝဲလီၤ. အဂ့ၢ်ဒ်အံၤ, အစိအကမီၤအိၣ်ဝဲလၢအစုပူၤလီၤ.2  ဒီးသးကွံဟီၣ်ခိၣ်အကဝီၤတဖၣ်, ဒီးမၤန့ၢ်ဆူၣ်အီၤ, ဒီးဟံၣ်တဖၣ်န့ၣ်, ဒီးဟံးထီၣ်ကွံာ်အီၤ,
         ဒီးမၤအၢပှၤက ညီဒီးအပှၤဟံၣ်ဖိ, ပှၤကညီဒီးအတၢ်န့ၢ်သါဒၣ်လဲာ်လီၤ.3  မၤသးဒ်န့ၣ်ဒီးယွၤစံးဒ်အံၤ, ကွၢ်ကွၢ်, ယကူၣ်တၢ်အၢ ထီဒါပှၤတဒူၣ်အံၤလၢသုတသုးကွံာ် သုကိာ်လၢအအိၣ်
         ဘၣ်, ဒီးသုတလဲၤဘၣ်ဒီးသုသးကဖိလိဘၣ်. အဂ့ၢ်ဒ် အံၤ, အဆၢအကတီၢ်အံၤမ့ၢ်အအၢလီၤ.4  တၢ်လၢမုၢ်တနံၤန့ၣ်ပှၤကမၤထါလၢသုဂ့ၢ်, ဒီးမၤထါ ဟီၣ်တၢ်ယၢၤတၢ်နးမး, ဒီးစံး, တၢ်မၤဟးဂီၤပှၤလၢာ်
         လ့ၤတက့ၤလီၤ. အဝဲဒၣ်လဲလိာ်ယပှၤဂီၢ်မုၢ်အဂီၢ်လံ. သုး ကွံာ်အီၤလၢ ယအိၣ်ဒ်လဲၣ်. ဟ့ၣ်နီၤဖးပဟီၣ်ခိၣ်အက
         ဝီၤတဖၣ်လၢပှၤလၢအသးဟးဂီၤလံ.5  မၤသးဒ်န့ၣ်ဒီး နတအိၣ်ဘၣ်ဒီး ပှၤလၢအဖးတၢ်သ တးဒီး, ကစၢၢ်ထီၣ်ပျံၤလၢယွၤအတၢ်အိၣ်ဖှိၣ်အပူၤနီတ
         ဂၤဘၣ်.6  ပှၤကတိၤတၢ်လၢဝံကျိာ်ဒီးစံး, ကတိၤတၢ်လၢဝံကျိာ် တဂ့ၤ. တကတိၤဘၣ်လၢဝံကျိာ်လၢပှၤတဖၣ်အံၤဘၣ်.
         တၢ်မဲာ်ဆှးတဟးထီၣ်ကွံာ်ဘၣ်.7  ယၤကိာ်အပှၤဟံၣ်ဖိသ့ၣ်ဧၢ, တၢ်ကတိၤဒ်လဲၣ်. ယွၤ အသးအံၣ်လီၤဧါ. တၢ်အံၤတဖၣ်မ့ၢ်အမၤဝဲဧါ. ယတၢ်
         ကတိၤမၤဂ့ၤပှၤလၢအလဲၤတၢ်တီတီန့ၣ်တမ့ၢ်ဘၣ်ဧါ.8  မဟါထါယပှၤဂီၢ်မုၢ်ထီဒါယၤလီၤ. သုထုးထီၣ်ကွံာ် ယၣ်လၢဆ့လၢပှၤလဲၤတြူာ်တၢ်ဒီး တပလီၢ်ဘၣ်အသး
         ဒီးတအဲၣ်ဒိးတၢ်ဒုးတၢ်တဖၣ်အလိၤလီၤ.9  သုဟီထီၣ်ကွံာ်ယပှၤဂီၢ်မုၢ်အပိာ်မုၣ် လၢအဟံၣ်မုာ် အပူၤ, သုဟံးထီၣ်ကွံာ်ယလၤကပီၤလၢအဖိအလံၤလီၤ
         ထူလီၤယိာ်လီၤ.10  ဂဲၤဆၢထၢၣ်, ဟးထီၣ်တက့ၢ်. အဂ့ၢ်ဒ်အံၤ, အဝဲတမ့ၢ် ဘၣ်သုတၢ်အိၣ်ဘှံးအလီၢ်ဘၣ်. အဂ့ၢ်ဒ်အံၤ,
         ဘၣ်အၢ, ဒီးမၤဟးဂီၤတၢ်, ဒီးမၤဟးဂီၤတၢ်နးမးလီၤ.11  ပှၤလၢအလဲၤတၢ်လၢကလံၤဒီးလီတၢ်န့ၣ် မ့ၢ်ကတိၤ တၢ်ကဘျံးကဘျၣ်, ဒီးစံး, ယကကတိၤတၢ်လၢဝံအ ကျိာ်လၢစပံးထံဒီးသံးဧိၤမ့ၤဧိၤအဂ့ၢ်ဒီး,
         အဝဲဒၣ်န့ၣ်က ကဲထီၣ်ပှၤဂီၢ်မုၢ်အံၤအဝံလီၤ.12  ယၤကိာ်ဧၢ, ယကထၢဖှိၣ်နၤခဲလၢာ်သပှၢ်တၢၢ်လီၤ. ယကပာ်ဖှိၣ်အံၣ်စရ့လး လၢအအိၣ်လီၤတဲာ်သပှၢ်တၢၢ်
         လီၤ. ယကပာ်အီၤတပူၤဃီဒ်ဘိးစရၤအသိအသိးန့ၣ်, ဒ် သိတဖုလၢအအီၣ်ဆၣ်အလီၢ်ပူၤအသိးန့ၣ်လီၤ. ကတၢ
         ထီၣ်တၢလီၤလၢပှၤကညီအဃိလီၤ.13  ပှၤဘၢၣ်ဖျိတၢ်လဲၤထီၣ်လၢအမဲာ်ညါလီၤ. အဝဲသ့ၣ် မၤဘၢၣ်ဖျိတၢ်, ဒီးလဲၤဆူပဲတရီအပူၤလီၤ. ဟးထီၣ်ကွံာ်
         လၢအပူၤ, ဒီးအစီၤပၤလဲၤလၢအမဲာ်ညါ, ယွၤဒၣ်လဲာ် အိၣ်ဝဲလၢအခိၣ်လီၤ.

၃31  ဒီးယစံး, ယၤကိာ်အခိၣ်သ့ၣ်ဧၢ, ဒီးအံၣ်စရ့လးအ ပှၤစံၣ်ညီၣ်ကွီၢ်သ့ၣ်ဧၢ, ကနၣ်လၢ်တက့ၢ်. တၢ်သ့ၣ်ညါ
         တၢ်စံၣ်ညီၣ်တီကြၢးအိၣ်ဒီးသုတမ့ၢ်ဘၣ်ဧါ.2  မ့မ့ၢ်သုမ့ၢ်ပှၤသးဟ့တၢ်ဂ့ၤ, ဒီးအဲၣ်ဒိးတၢ်အၢလီၤ. ပှၤ လၢအထုးထီၣ်ကွံာ်အဖံးလၢအလိၤ, ဒီးအညၣ်လၢအဃံ
         လိၤ,
         3  ဒီးအီၣ်ယပှၤဂီၢ်မုၢ်အညၣ်, ဒီးကုၣ်ကွံာ်အဖံးလၢ အလိၤ, ဒီးမၤကၢ်အဃံ, ဒီးကူးတဲာ်အီၤတကူာ်တကူာ်
         ဒ်လၢသပၢၤပူၤအဂီၢ်, ဒီးဒ်လၢတၢ်ညၣ်လၢသပၢၤချီတၢ် အပူၤအသိးန့ၣ်လီၤ.4  တုၤနုၤတစုကကိးထီၣ်ဆူယွၤဘၣ်ဆၣ်ဒီး, တစံးဆၢ ဘၣ်ဝဲဘၣ်. တၢ်လၢအကတီၢ်န့ၣ် ကပာ်တဒၢအမဲာ် ဒီးအီၤလၢအမၤတၢ်အၢအဃိလီၤ.5  ဝံတဖၣ်လၢအဒုးမၤကမၣ်ယပှၤဂီၢ်မုၢ်, လၢအအ့ၣ်တၢ် လၢအမဲ, ဒီးကိးထီၣ်တၢ်ဃူတၢ်ဖိး, မ့မ့ၢ်ပှၤလၢအတ
         ဒၢနုာ်တၢ်လၢအကိာ်ပူၤန့ၣ် ကတဲာ်ကတီၤဒုးသုးလၢအ ဂီၢ်န့ၣ်ယွၤစံးလၢအဂ့ၢ်ဒ်အံၤ,
         6  မၤသးဒ်န့ၣ်ဒီးသုကအိၣ် ဒီးမုၢ်နၤ, လၢထံၣ်တၢ်လၢညါခီတအိၣ်ဘၣ်, သုကအိၣ် ဒီးတၢ်ခံးလၢဖးတၢ်တအိၣ်ဘၣ်,
         ဒီးမုၢ်ကလီၤနုာ်လၢဝံ အဖီခိၣ်, ဒီးမုၢ်ဆါကခံးလီၤလၢအဖီခိၣ်လီၤ.
         7  တုၤနုၤ တဘျီပှၤထံၣ်တၢ်လၢညါခီအမဲာ်ကဆှး, ဒီးပှၤဖးတၢ်တ ဖၣ်န့ၣ်အသးကကတုၤလီၤ. ဒီးကကျၢၢ်ဘၢအခၣ်ဆူၣ်
         ခဲလၢာ်လီၤ. အဂ့ၢ်ဒ်အံၤ, တၢ်စံးဆၢလၢယွၤတအိၣ်ဘၣ်.8  ဘၣ်ဆၣ်ဒီးယပှဲၤဒီးတၢ်အစိအကမီၤ လၢယွၤအသး အဃိန့ၣ်, ဒီးတၢ်စံၣ်ညီၣ်, ဒီးတၢ်ဂံၢ်ဆူၣ်ဘါဆူၣ်ဒ်သိး
         ယကဒုးနဲၣ်ယၤကိာ်လၢအတၢ်ကမၣ်, ဒီးအံၣ်စရ့လး လၢအတၢ်ဒဲးဘးလီၤ.9  ယၤကိာ် အဟံၣ်အခိၣ်သ့ၣ်ဧၢ, ဒီးအံၣ်စရ့လးအပှၤ စံၣ်ညီၣ်ကွီၢ်သ့ၣ်ဧၢ, ပှၤလၢအသးဘၣ်အၢ တၢ်စံၣ်ညီၣ်
         တီ, ဒီးမၤဒၢကူဒၢက့ၣ်တၢ်တီတၢ်လိၤ,
         10  ပှၤလၢအမၤထီၣ် စံယိၣ်လၢတၢ်သွံၣ်, ဒီးယရူၤၡလ့ၣ်လၢတၢ်မၤအၢလီၤ.11  အခိၣ်တဖၣ်န့ၣ် စံၣ်ညီၣ်တၢ်လၢခိၣ်ဖးအဂီၢ်, ဒီးပှၤ လုၢ်တၢ်အဒိၣ်သိၣ်လိတၢ်လၢအဘူးအလဲအဂီၢ်,
         ဒီးအဝံ တဖၣ်ဖးတၢ်လၢစ့အဂီၢ်လီၤ. ဘၣ်ဆၣ်ဒီးသန့ၤအသး လၢယွၤ, ဒီးစံးဝဲ, ယွၤအိၣ်ဝဲလၢပကျါ တမ့ၢ်ဘၣ်ဧါ.
         တၢ်အၢတဘၣ်ဘၣ်ပှၤနီတမံၤဘၣ်.12  မၤသးဒ်န့ၣ်ဒီး ပှၤကထဲၣ်စံယိၣ်လၢသုဃိဒ်စံာ်တလီၢ် အသိး, ဒီးယရူၤၡလ့ၣ်ကကဲထီၣ်တၢ်ပူတဖၣ်,
         ဒီးဟံၣ် အကစၢၢ်န့ၣ်တၢ်စိခိၣ်လၢပှၢ်လၢ်ကျါလီၤ.

၄41  ဒီးလၢမုၢ်နံၤအလီၢ်ခံတဖၣ်န့ၣ် တၢ်ကမၤအသးလၢ ယွၤအဟံၣ်အကစၢၢ်န့ၣ် ကအိၣ်ဂၢၢ်ဆိးကျၢၤလၢကစၢၢ်
         ဒီခိၣ်, ဒီးကဘၣ်တၢ်ပာ်အီၤထီၣ်ထီန့ၢ်တၢ်စိခိၣ်တဖၣ်, ဒီးပှၤဂီၢ်မုၢ်ကယွၤလီၤဝဲဆူအအိၣ်လီၤ.2  ဒီးပှၤအါကလုာ်ကလဲၤဒီးစံးဝဲ, ဟဲ, လဲၤထီၣ်သကိး ဆူယွၤအကစၢၢ်, ဆူစီၤယၤကိာ်အကစၢ်အဟံၣ်န့ၣ်တ
         က့ၢ်. ဒီးကနဲၣ်လိပှၤလၢအကျဲတဖၣ်, ဒီးပကပိာ်အကျဲ ဧိၤကပူၤဧိၤလီၤ. အဂ့ၢ်ဒ်အံၤ, လၢစံယိၣ်အပူၤန့ၣ်တၢ်
         သိၣ်တၢ်သီကလဲၤထီၣ်, ဒီးယွၤအကလုၢ်ကထါလၢယ ရူၤၡလ့ၣ်အပူၤလီၤ.3  ဒီးကစံၣ်ညီၣ် ပှၤဂီၢ်မုၢ်တဖၣ်အကွီၢ်, ဒီးကသိၣ်ဃီၣ် ပှၤအါကလုာ်အိၣ်လၢအယံၤ, ဒီးအဝဲသ့ၣ်ကပိာ်က့ၤအ
         နးလၢထဲၣ်အကနၣ်, ဒီးအဘီလၢဒီပဲာ်ဃိတၢ်လီၤ. ဒီး ပှၤတကလုာ်တယၤထီၣ်လၢၤဘၣ် နးလၢပှၤတကလုာ် အဖီခိၣ်ဘၣ်,
         ဒီးတမၤလိဒုးသုးတၢ်လၢၤဘၣ်လီၤ.4  ဒီးပှၤကဆ့ၣ်နီၤလၢ အစပံးမုၢ်အဖီလာ်, ဒီးအသ့ၣ် ချၢၣ်ဒၢအဖီလာ်စုာ်စုာ်, ဒီးတၢ်တမၤပျံၤဘၣ်အီၤနီတဂၤ
         ဘၣ်. အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤအထးခိၣ်က တိၤလံတၢ်လံ.5  ပှၤဂီၢ်မုၢ်ခဲလၢာ် လဲၤတၢ်တဂၤလၢ အကစၢ်အမံၤပူၤ စုာ်စုာ်, ဒီးပကလဲၤတၢ်ပဝဲလၢယွၤပကစၢ်အမံၤပူၤလီၤ
         ထူလီၤယိာ်လီၤ.6  ယွၤစံးဝဲဒၣ်, တၢ်လၢမုၢ်တနံၤန့ၣ်ယကဒုးအိၣ်ဖှိၣ်ပှၤ လၢအလဲၤတၢ် တကျဲၢ်တကျဲၢ်, ဒီးယကထၢဖှိၣ်ပှၤလၢ
         တၢ်ဟီထီၣ်ကွံာ်အီၤ, ဒီးပှၤလၢယမၤအၢအီၤလီၤ.
         7  ဒီး ပှၤလၢအလဲၤတကျဲၢ်တကျဲၢ်န့ၣ် ယကပာ်လၢတၢ်အိၣ် လီၤတဲာ်, ဒီးပှၤလၢတၢ်ဟီထီၣ်ကွံာ်အီၤလၢအယံၤန့ၣ်
         ယကပာ်လၢပှၤတကလုာ်ဆူၣ်, ဒီးယွၤကကဲစီၤပၤလၢ အဖီခိၣ်လၢကစၢၢ်စံယိၣ်အလိၤ တုၤအံၤဆူညါလီၤထူ လီၤယိာ်လီၤ.8  ဒီးနဲဒၣ်သိတဖုအတၢးထီ, စံယိၣ်အဖိမုၣ်အတၢ်စိခိၣ် ဧၢ, တၢ်ပၢတၢ်လၢအခီၣ်ထံးကဟဲဆူနအိၣ်, ယရူၤၡ
         လ့ၣ်အဖိမုၣ်အဘီအမုၢ်န့ၣ်ကဟဲဝဲလီၤ.9  ခဲကနံၣ်အံၤ နကိးပသူထီၣ်မ့ၢ်အဘၣ်မနုၤလဲၣ်. စီၤ ပၤတအိၣ်လၢနပူၤဘၣ်ဧါ. နပှၤကူၣ်လိာ်အသးတဖၣ်
         ဟါမၢ်လၢတၢ်ဆိးကဲးနၤ ဒ်ပိာ်မုၣ်လၢအဘၣ်ဟုးဆါအ သိးန့ၣ်ဧါ.10  ဘၣ်တၢ်ဆိးကဲး, ဒီးဆံးစၢ်တၢ်ဒ်ပိာ်မုၣ်လၢအဘၣ်ဟုး ဆါအသိးန့ၣ်တက့ၢ်, စံယိၣ်အဖိမုၣ်ဧၢ. အဂ့ၢ်ဒ်အံၤ,
         ခဲက နံၣ်အံၤနဘၣ်ဟးထီၣ်လၢဝ့ၢ်ပူၤ, ဒီးဘၣ်အိၣ်လၢပှၢ်လၢ် ကျါ, ဒီးနဘၣ်လဲၤဆူဘၤဘူၤလိၣ်လီၤ.
         ဖဲန့ၣ်တၢ်ကမၤပူၤ ဖျဲးနၤလီၤ, ဖဲန့ၣ်ယွၤကပှ့ၤက့ၤနၤလၢဒုၣ်ဒါအစုပူၤလီၤ.11  ဒီးခဲကနံၣ်အံၤ ပှၤအါကလုာ်အိၣ်ဖှိၣ်ရိဖှိၣ်ထီဒါနၤ, လၢအစံး, မ်အဘၣ်တၢ်မၤတကဆှီဘၣ်အီၤ, မ်ပမဲာ်
         ကွၢ်စံယိၣ်တက့ၢ်.12  ဘၣ်ဆၣ်ဒီးအဝဲသ့ၣ်တဖၣ်န့ၣ် တသ့ၣ်ညါဘၣ်ယွၤ အကူၣ်တၢ်ဘၣ်, ဒီးတိာ်ဝဲဒ်လဲၣ်ဒ်လဲၣ်န့ၣ်အဝဲသ့ၣ်အ
         နၢ်တပၢၢ်ဘၣ်. အဂ့ၢ်ဒ်အံၤ, ကထၢဖှိၣ်အီၤဒ်ဘုအက ဒိၣ်တဖၣ်လၢယီၢ်ဘုအလီၢ်ပူၤအသိးန့ၣ်လီၤ.13  ဂဲၤဆၢထၢၣ်ယီၢ်လီၤဘုတက့ၢ်, စံယိၣ်အဖိမုၣ်ဧၢ, အ ဂ့ၢ်ဒ်အံၤ, ယကပာ်နနၢၤလၢထး, ဒီးယကပာ်နခီၣ်မ့ၣ်
         လၢတိၢ်, ဒီးနကယီၢ်လီၤကလဲပှၤအါကလုာ်, ဒီးနက ပာ်စီဆှံအစုလီၢ်အခီၣ်ခိၣ်လၢယွၤအဂီၢ်, ဒီးအတၢ်ဖိတၢ်
         လံၤလၢဟီၣ်ခိၣ်ဒီဘ့ၣ်ညါအကစၢ်အဂီၢ်လီၤ.

၅51  ခဲကနံၣ်အံၤအိၣ်ဖှိၣ်ရိဖှိၣ်တဖုတဖုတက့ၢ်, ပှၤအဖုတ ဖၣ်အပိာ်မုၣ်သ့ၣ်ဧၢ, ပှၤကဝီၤဃာ်ပှၤလီၤ.
         တီၢ်လံအံၣ်စ ရ့လးအပှၤစံၣ်ညီၣ်ကွီၢ်တဂၤအဘိးလၢနီၣ်တီၢ်လံ.2  ဒီးနဲဒၣ်ဘ့ၤသလ့ဃ့ၣ်အ့ဖရးသးဧၢ, နဆံးလၢယူဒၤ အကထိတဖၣ်အကျါဘၣ်ဆၣ်ဒီး, ပှၤကဟဲထီၣ်လၢန ပူၤဆူယအိၣ်လၢအကကဲထီၣ်ပှၤပၢတၢ်လၢ
         အံၣ်စရ့လး အဖီခိၣ်လီၤ. ပှၤတဂၤန့ၣ်ဟဲဝဲလၢပျၢၤလံၤလံၤ, လၢမုၢ် နံၤလၢတၢ်လီၤထူလီၤယိာ်န့ၣ်လီၤ.3  မၤသးဒ်န့ၣ်ဒီး ယကဟ့ၣ်လီၤကွံာ်အီၤတုၤအကတီၢ် ဘၣ်လၢပှၤလၢအကဆံးစၢ်တဂၤန့ၣ် ကဆံးစၢ်တၢ်လီၤ.
         ဒီးအဒီပုၢ်ဝဲၢ် အတၢ်အိၣ်လီၤတဲာ်န့ၣ် ကဟဲက့ၤဆူပှၤ အံၣ်စရ့လးဖိအအိၣ်လီၤ.4  ဒီးကဆၢထၢၣ်ဒီး ကွၢ်တၢ်လၢယွၤအစိအကမီၤ, ဒီး လၢယွၤအကစၢ်အမံၤအကဟုကညီၢ်, ဒီးအဝဲသ့ၣ်က အိၣ်ကဆိးဝဲလီၤ.
         အဂ့ၢ်ဒ်အံၤ, ခဲကနံၣ်အံၤအဝဲဒၣ်က ဒိၣ်ဝဲပၢၢ်လၢဟီၣ်ခိၣ်အကတၢၢ်တဖၣ်လီၤ.5  ဒီးအဝဲဒၣ်ကမ့ၢ်ပတၢ်ဃူတၢ်ဖိးလီၤ. တုၤပှၤအၤရှူၢ်ဖိ ဟဲနုာ်လၢပကီၢ်ပူၤ, ဒီးယီၢ်လီၤပနူၢ်တဖၣ်ဒီး,
         ပကဒုး ဂဲၤဆၢထၢၣ်ထီဒါအီၤလၢ ပှၤကွၢ်သိနွံဂၤ, ဒီးပှၤဒိးဖှူအ သးဃိးဂၤလီၤ.6  ဒီးအဝဲသ့ၣ်န့ၣ်ကမၤသယုၢ်ကီၢ်အၤရှူၢ်လၢနး, ဒီးကီၢ် နံးမရိးလၢအတၢ်လဲၤနုာ်တဖၣ်အပူၤလီၤ. တုၤအဟဲနုာ်
         လၢပကီၢ်ပူၤ, ဒီးယီၢ်လီၤပကီၢ်အဃၢၤဒီး, တၢ်ကမၤပူၤ မၤဖျဲးတၢ်ဒီးပှၤအၤရှူၢ်ဖိန့ၣ်လီၤ.7  ဒီးယၤကိာ်အတၢ်အိၣ်လီၤတဲာ်န့ၣ် ကအိၣ်ဝဲလၢပှၤ ဂီၢ်မုၢ်အါကလုာ်အကျါ, ဒ်ပစီၤထံလၢယွၤအအိၣ်အသိး,
         ဒ်တၢ်သဖှံၣ်လီၤလၢနီၣ်ဧိၤမံၤဧိၤအဖီခိၣ်အသိး လၢအတ အိၣ်ခိးဘၣ်ပှၤကညီဘၣ်, ဒီးတဆူလၢ်ဟူဘၣ်ပှၤကညီ
         ဖိဘၣ်.8  ဒီးယၤကိာ်အတၢ်အိၣ်လီၤတဲာ်ကအိၣ်လၢ ပှၤကလုာ် တဖၣ်အကျါ, လၢပှၤအါကလုာ်အကျါဒ်ခ့ယုၢ်လၢဆၣ်
         ဖိကီၢ်ဖိလၢပှၢ်လၢ်ကျါအသိး, ဒ်ခ့ယုၢ်ဖိလၢသိဒီးမဲာ်တဲး လဲးအကျါအသိးလီၤ. အဝဲဒၣ်မ့ၢ်လဲၤခီဂာ်တၢ်ဒီး,
         ယီၢ် လီၤတၢ်, ဒီးအ့ၣ်ဖှီကွံာ်တၢ်, ဒီးတၢ်မၤပူၤဖျဲးတၢ်တအိၣ် ဘၣ်.
         9  နစုကအိၣ်ထီၣ်ထီလၢနဒုၣ်နဒါအဖီခိၣ်, ဒီးန ဒုၣ်နဒါခဲလၢာ်ကဘၣ်တၢ်ဒီၣ်တဲာ်ကွံာ်အီၤလီၤ.10  ဒီးယွၤစံးဝဲဒၣ်, တၢ်ကမၤအသးလၢမုၢ်တနံၤန့ၣ်လၢ ယကဒီၣ်တဲာ်ကွံာ်နကသ့ၣ်တဖၣ်လၢနကျါ, ဒီးယကမၤ
         ဟးဂီၤကွံာ်နလ့ၣ်ကဟ့ၣ်,
         11  ဒီးယကမၤလူၤ နကီၢ်အဝ့ၢ် တဖၣ်, ဒီးမၤလီၤပှီၢ်ကွံာ်နတိာ်ဧိၤတာ်ဧိၤခဲလၢာ်လီၤ.
         12  ဒီး ယကဒီၣ်တဲာ်ကွံာ်တၢ်မၤကဒါပမဲာ်လၢနစုပူၤ, ဒီးနတ အိၣ်လၢၤဘၣ်ဒီးပှၤမဲာ်ထံၣ်ဝံဘၣ်.13  ဒီးယကဒီၣ်တဲာ်ကွံာ်နတၢ်ဂီၤစိးပျၤအသး, ဒီးနတၢ် ဂီၤထူၣ်ကလာ်လၢနကျါ, ဒီးနတဘူၣ်တဘါလၢၤဘၣ်န
         စုအတၢ်မၤဘၣ်.
         14  ဒီးယကမၤကၢ်လီၤကွံာ်နတၢ်ဂီၤအရှ့ ရၤတဖၣ်လၢနကျါ, ဒီးမၤဟးဂီၤကွံာ်နဝ့ၢ်တဖၣ်လီၤ.
         15  ဒီးယကမၤဆၢတၢ်အၢလၢသးထီၣ်ဒီးသးကဲၤထီၣ်, လၢပှၤ ကလုာ်တဖၣ်လၢအတစူၢ်ဘၣ်ဝဲဘၣ်အလိၤလီၤ.

၆61  ကနၣ်လၢ်တၢ်လၢ ယွၤစံးဝဲန့ၣ်တက့ၢ်. ဂဲၤဆၢထၢၣ် လိာ်ကွီၢ်လၢကစၢၢ်ကလိအမဲာ်ညါ, ဒီးဒုးနၢ်ဟူတၢ်စိ
         ခိၣ်လၢနကလုၢ်တက့ၢ်.2  ကစၢၢ်ကလိသ့ၣ်ဧၢ, ဒီးလၢၢ်ဧိၤလ့ဧိၤ ဟီၣ်ခိၣ်အခီၣ် ထံးသ့ၣ်ဧၢ, ကနၣ်ယွၤအလိာ်ကွီၢ်တက့ၢ်.
         အဂ့ၢ်ဒ်အံၤ, ယွၤအိၣ်ဝဲဒီးတၢ်လိာ်ကွီၢ်ဒီးအပှၤဂီၢ်မုၢ်, ဒီးကလိာ်ကွီၢ် ဒီးအံၣ်စရ့လးလီၤ.3  ယပှၤဂီၢ်မုၢ်သ့ၣ်ဧၢ, ယမၤနၤလၢမနုၤတမံၤလဲၣ်. ယ မၤဘှံးနသးလၢမနုၤတမံၤလဲၣ်. အုၣ်နသးထီဒါယၤတ
         က့ၢ်.4  မ့ၢ်မး ယဒုးဟးထီၣ်ကွံာ်နၤလၢ ကီၢ်အဲၤကူပတူးအ ပူၤ, ဒီးပှ့ၤက့ၤနၤလၢကုၢ်ဖိအဟံၣ်ပူၤ, ဒီးယမၢလီၤစီၤမိၤ
         ရှ့, ဒီးစီၤအၤဟရိၣ်, ဒီးနီၢ်မံးရယၣ်လၢနမဲာ်ညါလီၤ.5  ယပှၤဂီၢ်မုၢ်ဧၢ, သ့ၣ်နီၣ်ထီၣ်က့ၤလၢ်တၢ်လၢမိၤအးအ စီၤပၤဘၤလးကူၣ်ဝဲ, ဒီးတၢ်လၢစီၤဘဧိၢ်အဖိခွါစီၤဘံး
         လၣ်စံးဆၢအီၤ, သ့ၣ်နီၣ်ထီၣ်က့ၤတၢ်မၤအသး လၢၡံး တံၣ်ပၢၢ်လၢကံးလကၤလး, ဒ်သိးသုကသ့ၣ်ညါယွၤအ
         တၢ်တီတၢ်လိၤန့ၣ်တက့ၢ်.6  ယကဟဲဆူယွၤအမဲာ်ညါအိၣ်ဒီးမနုၤတမံၤလဲၣ်. ယ ကဆုးလီၤယခိၣ်လၢ ကစၢ်အထီကတၢၢ်အမဲာ်ညါအိၣ် ဒီးမနုၤတမံၤလဲၣ်.
         ယကဟဲဆူအအိၣ်ဒီးတၢ်လုၢ်မ့ၣ်အူ ဒီးဂီၤဖံးတနံၣ်ဖိတဖၣ်စ့ၢ်ကီးဧါ.7  ဘၣ်ယွၤအသးလၢသိဖါအကထိတဖၣ်, သိဧိၤချါဧိၤ အကျိအကလးတဖၣ်ဧါ. ယကဟ့ၣ်လီၤယဖိဝဲၢ်ကိလၢ ယတၢ်ဒဲးဘးအဃိ,
         ယနီၢ်ခိအတၤသၣ်လၢ ယသးအ တၢ်ဒဲးဘးအဃိဧါ.8  ပှၤကညီဧၢ, အဝဲဒၣ်ဒုးနဲၣ်တ့ၢ်နတၢ်လၢအဂ့ၤလီၤ. ဒီး မ့တမ့ၢ်ဘၣ်အမၢနမၤတၢ်တီတၢ်လိၤ, ဒီးအဲၣ်ဒိးတၢ်သး
         ကညီၤ, ဒီးလဲၤတၢ်ဒိးနကစၢ်လၢနသးစူၤန့ၣ်ဘၣ်ဒီး, မ့ၢ် အမၢနၤလၢမနုၤလဲၣ်.9  ယွၤအကလုၢ်န့ၣ်ကိးထီၣ်ဆူဝ့ၢ်, ဒီးပှၤလၢအကူၣ်တၢ် သ့န့ၣ်ကကွၢ်မဲာ်နမံၤလီၤ. ကနၣ်နီၣ်တီၢ်,
         ဒီးပှၤလၢအ ပာ်အီၤတက့ၢ်.10  တၢ်အၢအပာ်ဖှိၣ်တၢ်တဖၣ်, ဒီးနီၣ်ဃီၣ်တၢ်ဆံးကဲၣ် ဆိးလၢအဘၣ်ဆိၣ်အၢန့ၣ် အိၣ်ဒံးဝဲလၢ ပှၤအအၢအ
         ဟံၣ်ပူၤဧါ.11  ယမ့ၢ်အိၣ်ဒီးစီၤပီၢ်တတီဘၣ်, ဒီးစီၤပီၢ်သၣ်လီတၢ်အ ထၢၣ်န့ၣ်ဒီး, ယကစီဆှံဧါ.12  အဂ့ၢ်ဒ်အံၤ, အပှၤထူးပှၤတီၤတဖၣ်န့ၣ် ပှဲၤဝဲဒီးတၢ် မၤန့ၢ်ဆူၣ်, ဒီးအပှၤဝ့ၢ်ဖိတဖၣ်န့ၣ်ကတိၤတၢ်ကဘျံးက
         ဘျၣ်, ဒီးအပျ့ၤလီတၢ်လၢအကိာ်ပူၤလီၤ.13  မ့ၢ်မးယကကျီကွံာ်နၤဒီး နဘျါတသ့ဘၣ်, ယကမၤ သယုၢ်နၤလၢနတၢ်ဒဲးဘးအဃိလီၤ.14  နကအီၣ်တၢ်, ဒီးတဘျဲးအီၣ်ဘၣ်. အဂ့ၢ်ဒ်အံၤ, နက အိၣ်တမုာ်ဘၣ်လၢနသအိပူၤလီၤ. ဒီးနကဟးဘၣ်ဆၣ်
         ဒီး, နတမၤပူၤမၤဖျဲးဘၣ်တၢ်ဘၣ်, ဒီးတၢ်လၢနမၤပူၤမၤ ဖျဲးန့ၣ်ယကဟ့ၣ်လီၤကွံာ်လၢနးလီၤ.15  နကဖှံတၢ်ဘၣ်ဆၣ်ဒီး, နတကူးဘၣ်တၢ်ဘၣ်. နက ယီၢ်သ့ၣ်စၤယံးအသၣ်ဘၣ်ဆၣ်ဒီး, နတဖှူဘၣ်နသးလၢ သိဘၣ်,
         ဒီးစပံးထံအသီကအိၣ်ဘၣ်ဆၣ်ဒီး, နတအီ ဘၣ်စပံးထံဘၣ်.16  ဒီးသုတိၢ်န့ၢ် ဧိၢ်ရံၤအလုၢ်အလၢ်, စီၤအၤဃာ်အပှၤ ဟံၣ်ဖိအတၢ်မၤခဲလၢာ်, ဒီးသုလဲၤတၢ်လၢအကူၣ်တၢ်
         အပူၤ, ဒ်သိးယကမၤသယုၢ်သု, ဒီးအပှၤအိၣ်ဝဲဆိးဝဲ တဖၣ်လၢတၢ်ဒုၣ်ဒွဲၣ်အလီၢ်လီၤ. ဒီးသုကဘၣ်ယပှၤဂီၢ်
         မုၢ်အတၢ်ဒုၣ်ဒွဲၣ်လီၤ.
         
            

         
      

   
      
         7
၇71  ယဘၣ်အဖှီၣ်လီၤ. အဂ့ၢ်ဒ်အံၤ, ယမၤသးဒ်ပှၤတဂၤ လၢအအိၣ်ဝဲဖဲပှၤထၢဖှိၣ်တ့ၢ် တၢ်ကိၢ်အကတီၢ်အတၤ
         သၣ်, ဒီးထၢထီၣ်စပံးသၣ် လၢအအိၣ်ပြံပြါအသိးန့ၣ် လီၤ. တၤသၣ်တကူၤလၢ အီၣ်တၢ်အဂီၢ်တအိၣ်ဘၣ်.
         ချၢၣ်ဒၢသၣ်အမံဆိလၢ ယသးဆၢန့ၢ်ဘၣ်န့ၣ် တအိၣ် ဘၣ်.2  ပှၤအဂ့ၤအဝါဟါမၢ်လၢထံဧိၤကီၢ်ဧိၤအပူၤ, ဒီးပှၤအ တီအလိၤတအိၣ်ဘၣ်လၢပှၤကညီအကျါဘၣ်, အိၣ်ခိး
         ခူသူၣ်လၢတၢ်သွံၣ်အဂီၢ်ခဲလၢာ်, လူၤဟုးပှာ်တဂၤလၢ တဂၤဒၣ်အဖီခိၣ်စုာ်စုာ်လီၤ.3  ဒ်သိးအကမၤတၢ်အၢလၢစုခံခီလၢာ်သပှၢ်တၢၢ်ဒီး, ပ ဒိၣ်ဖးဒိၣ်ဒီးပှၤစံၣ်ညီၣ်ကွီၢ်ဃ့အခိၣ်ဖး,
         ဒီးပှၤအဒိၣ်အ ထးခိၣ်ထီၣ်ဖျဲးတၢ်လၢအဆၢန့ၢ်ဘၣ်လီၤ. အုၣ်လီၤတပူၤ ဃီဒ်သိးအကမၤတၢ်အၢလီၤ. အဂ့ၤကတၢၢ်မၤသးဒ်
         တၤဆှုၣ်အသိးန့ၣ်, အတီအ လိၤကတၢၢ် အၢန့ၢ်ကရၢတၤဆှုၣ်တက့ၢ်လီၤ. နပှၤပၢၤ တၢ်ဖိအမုၢ်တနံၤန့ၣ်ဒီး
         တၢ်အိၣ်သကိးနၤဟဲဝဲလီၤ.
         4  ခဲ ကနံၣ်အံၤ, ကမ့ၢ်တၢ်သးဒ့ဒီဝဲလီၤ.5  နာ်နတံၤနသကိးတဂ့ၤ, သန့ၤနသးလၢ နဂီၤမိၣ်တ ဂ့ၤ, ပၢၤနထးခိၣ်အကျဲစၢၤလၢ နမါလၢအမံဝဲလၢနသး နါပှၢ်အပူၤအမဲာ်ညါတက့ၢ်.6  အဂ့ၢ်ဒ်အံၤ, ဖိခွါမၤတရီတပါအပၢ်, ဖိမုၣ်ထီဒါအ မိၢ်, ဒဲၣ်ထီဒါအမံၤပှၢ်ပိာ်မုၣ်, ပှၤကညီအဒုၣ်အဒါမ့ၢ်
         အပှၤဟံၣ်ဖိဒၣ်ဝဲလီၤ.7  မ့မ့ၢ်ယဲဒၣ်အံၤယကကွၢ်လၢ်ယွၤအကျဲ, ယကမုၢ်လၢ် တၢ်လၢတၢ်အုၣ်က့ၤခီၣ်က့ၤယၤအကစၢ်လီၤ. ယကစၢ်
         န့ၣ်ကဒိကနၣ်ယကလုၢ်လီၤ.8  ယဒုၣ်ယဒါဧၢ, သးခုလၢယဖီခိၣ်တဂ့ၤ. ယမ့ၢ်လီၤ ဃံာ်နာ်သက့ဒီး, ယကဂဲၤဆၢထၢၣ်က့ၤလီၤ. ယမ့ၢ်ဆ့ၣ်
         နီၤလၢတၢ်ခံးကျါနာ်သက့ဒီး, ယွၤမ့ၢ်ယတၢ်ကပီၤလီၤ.9  မ့ၢ်ယမၤကမၣ်ဘၣ်ယွၤဒီး, ယကဒိးဘၣ်အသးဒိၣ် တုၤအလိာ်န့ၣ်ယကွီၢ်, ဒီးမၤန့ၢ်ယတၢ်စံၣ်ညီၣ်လီၤ.
         က ဒုးဟဲထီၣ်ယၤဆူတၢ်ကပီၤအကျါလီၤ. ယကထံၣ်ဘၣ် အတၢ်တီတၢ်လိၤလီၤ.10  ဒီးယဒုၣ်ယဒါမုၣ်ကထံၣ်ဝဲ, ဒီးတၢ်မဲာ်ဆှးကကျၢၢ် ဘၢအီၤ, ပှၤလၢအစံးလၢယၤ, နကစၢ်အိၣ်ဖဲလဲၣ်တဂၤ
         န့ၣ်လီၤ. ယမဲာ်ကထံၣ်ဘၣ်အီၤလီၤ. ခဲကနံၣ်အံၤတၢ် ကယီၢ်လီၤအီၤဒ်ကပံာ်လၢကျဲပူၤအသိးန့ၣ်လီၤ.11  မုၢ်တနံၤလၢ ပှၤကမၤထီၣ်က့ၤနခိၣ်ဒူ, တၢ်လၢမုၢ်တ နံၤန့ၣ်တၢ်မၤလိာ်န့ၣ်ကလဲၤဆူအယံၤလီၤ.
         12  တၢ်လၢမုၢ် တနံၤန့ၣ်ပှၤကဟဲဆူနအိၣ်လၢအၤရှူၢ်ပၢၢ်လၢ အဲၤကူပ တူးအဝ့ၢ်ဒီးလၢအဲၤကူပတူးန့ၣ်ပၢၢ်လၢထံမိၢ်ပှၢ်,
         ဒီးလၢ ပီၣ်လဲၣ်တပူၤပၢၢ်လၢပီၣ်လဲၣ်တပူၤဒၣ်, ဒီးလၢကစၢၢ်တ ဖျၢၣ်ပၢၢ်လၢကစၢၢ်တဖျၢၣ်ဒၣ်လီၤ.13  ဘၣ်ဆၣ်ဒီးထံဧိၤကီၢ်ဧိၤန့ၣ် ကအိၣ်သယုၢ်လၢပှၤလၢ အအိၣ်ဝဲဆိးဝဲလၢအပူၤအဃိ, လၢအမၤတၢ်အတၤသၣ်
         အဃိလီၤ.14  ကွၢ်နပှၤဂီၢ်မုၢ်လၢနနီၣ်ထိးဘိ, နန့ၢ်ဘၣ်သါအသိတ ဖုလၢအအိၣ်တဖုဃီလၢပှၢ်လၢ်ကျါ လၢကၢ်မ့ၤလးအဒီ
         ခိၣ်န့ၣ်တက့ၢ်. မ်အအီၣ်အဆၣ်လၢဘၤၡၣ်, ဒီးလၢကံး လဧးအပူၤဒ်မုၢ်နံၤလၢပျၢၤအသိးန့ၣ်တက့ၢ်.15  ဒ်မုၢ်နံၤတဖၣ် လၢနဟဲထီၣ် လၢအဲၤကူပတူးအသိး န့ၣ်ယကဒုးနဲၣ်အီၤလၢတၢ်လီၤလးတဖၣ်လီၤ.
         16  ပှၤက လုာ်တဖၣ်န့ၣ်ကထံၣ်ဝဲ, ဒီးအမဲာ်ကဆှးလၢအစိအက မီၤခဲလၢာ်အဃိလီၤ. ကပာ်အစုလၢအထးခိၣ်လိၤ,
         အ နၢ်ကတအၢထီၣ်လီၤ.17  ကလ့ၣ်ကွၢ်ဟီၣ်ခိၣ်အကမူၣ်ဒ်ဂုၢ်ဧိၤဒးဧိၤအသိး, က ဟးကနိးကစုာ်လၢအလီၢ်အိၣ်ခူသူၣ်အပူၤ ဒ်ဟီၣ်ခိၣ်အ
         တၢ်စွါအသိးန့ၣ်လီၤ. ကဟဲပျံၤတၢ်ဆူ ယွၤပကစၢ်အ အိၣ်, ကပျံၤတၢ်လၢနဃိလီၤ.18  ကစၢ်လၢအပျၢ်တၢ်ဒဲးဘး, ဒီးလဲၤကပာ် တၢ်သရူး တၢ်ကမၣ်ဘၣ်ဃးဒီးအတၢ်န့ၢ်သါအိၣ်လီၤတဲာ်, ဒ်နၤ
         အသိးန့ၣ်မ့ၢ်မတၤတဂၤလဲၣ်. တဝံသးဒိၣ်ဘၣ်တထံၣ် ဃီဘၣ်. အဂ့ၢ်ဒ်အံၤ, ဘၣ်ဒၣ်အသးလၢတၢ်ဘျုးတၢ်
         ဖှိၣ်လီၤ.19  ကသူၣ်ကညီၤကသးကညီၤက့ၤကဒီးပှၤလီၤ. ကယီၢ် လီၤတံၢ်ပတၢ်သရူးကမၣ်လီၤ. ဒီးနကကွံာ်တ့ၢ်ကွံာ်အ
         တၢ်ဒဲးဘးခဲလၢာ်ဆူပီၣ်လဲၣ်အယိာ်ပူၤလီၤ.20  နကဟ့ၣ်တၢ်မ့ၢ်တၢ်တီလၢယၤကိာ်, ဒီးတၢ်ဘျုးတၢ် ဖှိၣ်လၢအၤဘြၤဟၣ်လၢနဆိၣ်ဒီးပပၢ်တဖၣ်, လၢမုၢ်နံၤ
         လၢပျၢၤလံၤလံၤ, လၢနကဟ့ၣ်လီၤ.လံာ်နၤဃူၣ်.လံာ်နၤဃူၣ်.လံာ်နၤဃူၣ်.

၁11  တၢ်အကလုၢ်လီၤလၢနံၤနဝ့အဂ့ၢ်. လံာ်ပှၤအ့လကိၤၡးဖိ စီၤနၤဃူၣ်အထံၣ်တၢ်လၢညါ ခီ.2  ယွၤအသးဆူၣ်, ဒီးမ့ၢ်ကစၢ်လၢ အမၤဆၢတၢ်အၢ လီၤ. ယွၤမၤဆၢတၢ်အၢ, ဒီးမ့ၢ်တၢ်သးထီၣ်အကစၢ် လီၤ.
         ယွၤမၤဆၢတၢ်အၢလၢအဒုၣ်အဒါ, ပာ်အသးထီၣ် လၢအဒုၣ်အဒါအလိၤလီၤ.3  ယွၤသးထီၣ်ကီ, ဒီးအစိအကမီၤဒိၣ်, ဒီးတပာ်အီၤ လၢအတၢ်ဒဲးဘးတအိၣ်ဘၣ်န့ၣ်ဘၣ်. ယွၤအကျဲအိၣ်ဝဲ
         လၢကလံၤသဝံးအပူၤ, ဒီးလၢကလံၤမုၢ်တွၤအပူၤ, ဒီး တၢ်အၢၣ်တဖၣ်န့ၣ်မ့ၢ်တၢ်အကမူၣ်လၢအခီၣ်ထံးလီၤ.4  သိၣ်ဃီၣ်ပီၣ်လဲၣ်, ဒီးဒုးလီၤသံးကွံာ်အီၤ, ဒီးဒုးလီၤ သံးကွံာ်ထံမိၢ်ပှၢ်ခဲလၢာ်, ဘၤၡၣ်ဒီး
         ကၢ်မ့ၤလးအလၣ် လီၤဘဲ, လဘၤနိၣ်အဖီလီၤညွံး,
         5  ကစၢၢ်ကလိဟူးဝး လၢအဃိ, ဒီးတၢ်စိခိၣ်ပှံၢ်ထီၣ်ကွံာ်, ဒီးဟီၣ်ခိၣ်ကဆှဲး ကဆှိးလၢအမဲာ်ညါ,
         ဟီၣ်ခိၣ်ဒီးကယဲၢ်ပှၤလၢအအိၣ် အဆိးဝဲလၢအချၢခဲလၢာ်လီၤ.6  မ့ၢ်မတၤဆၢထၢၣ်လၢ အသးထီၣ်အမဲာ်ညါသ့တဂၤ လဲၣ်. ဒီးမ့ၢ်မတၤအိၣ်လၢအသးကဲၤထီၣ်အပူၤကဲတဂၤ လဲၣ်.
         အသးကဲၤထီၣ်လူလီၤအသးဒ်မ့ၣ်အူအသိးန့ၣ်, ဒီး လၢၢ်ဧိၤလ့ဧိၤကၢ်လီၤကလဲအီၤလီၤ.7  ယွၤန့ၣ်ဂ့ၤဝဲလီၤ. မ့ၢ်တိာ်ဧိၤတာ်ဧိၤလၢတၢ်ကိၢ်တၢ် ဂီၤအမုၢ်တနံၤလီၤ. ဒီးသ့ၣ်ညါပှၤလၢအသန့ၤအသးလၢ
         အီၤလီၤ.8  မ့မ့ၢ်လၢတၢ်လုၣ်ဘၢတၢ်အတၢ်လုာ်န့ၣ်, ကမၤလၢာ် ကွံာ်အလီၢ်, ဒီးတၢ်ခံးကလူၤအဒုၣ်အဒါလီၤ.9  သုကူၣ်တၢ်ထီဒါယွၤလၢမနုၤတမံၤလဲၣ်. ကမၤတၢ် လၢာ်စီဖ့ကလ့ၤလီၤ. တၢ်နးတၢ်ဖှီၣ်တဂဲၤဆၢထၢၣ်ခံစု
         တစုဘၣ်.10  မ့ၢ်ထ့လိာ်အသး, ဒ်တၤဆှုၣ်အသိး, ဒီးမ့ၢ်အီတၢ်ဒ် ပှၤအီမူၤအသးအသိးဘၣ်ဆၣ်ဒီး, မ့ၣ်အူကအီၣ်ကွံာ်အီၤ
         ဒ်လီၢ်အကမူၣ်ဃ့စှိးမဃဲးအသိးန့ၣ်လီၤ.11  ဟဲထီၣ်ဝဲလၢနပူၤ, ပှၤကူၣ်တၢ်အၢထီဒါယွၤ, ပှၤကူၣ် လိာ်အသးလၢတၢ်အၢလီၤ.12  ယွၤစံးဒ်အံၤ, မ့ၢ်လၢထီၣ်ပှဲၤထီၣ်ဒီးအါဝဲ ဒ်န့ၣ်ဘၣ် ဆၣ်ဒီး, ကဘၣ်တၢ်ကူာ်လီၤကွံာ်ဒ်န့ၣ်,
         ဒီးဟးထီၣ် ကွံာ်ဝဲလီၤ.13  ယမၤနးမၤဖှီၣ်တ့ၢ်နၤဘၣ်ဆၣ်ဒီး, ယတမၤနးမၤဖှီၣ် လၢၤဘၣ်နၤဘၣ်. အဂ့ၢ်ဒ်အံၤ, ခဲကနံၣ်အံၤယကမၤကၢ်
         ကွံာ်အနီၣ်ယိးဘိလၢနလိၤ, ဒီးကမၤတဲာ်ကွံာ်ပျံၤလၢအ စၢဃာ်နၤလီၤ.14  ဒီးယွၤမၤလိာ်တၢ်ဘၣ်ဃးဒီးနၤ, လၢတၢ်တဖှံလၢၤ ဘၣ်နမံၤဘၣ်. လၢနကစၢ်တဖၣ်အဟံၣ်ပူၤန့ၣ်ယကဒီၣ်
         တဲာ်ကွံာ်တၢ်ဂီၤစိးပျၤအသး, ဒီးတၢ်ဂီၤသိအသးလီၤ. ယ ကမၤနတၢ်သွၣ်ခိၣ်ပူၤလီၤ. အဂ့ၢ်ဒ်အံၤ,
         နမ့ၢ်တၢ်သး ဘၣ်အၢလီၤ.15  ကွၢ်ကွၢ်, ပှၤအခီၣ်လၢအစံၣ်တဲၤတဲလီၤတၢ်သးခုအ ကစီၣ်, လၢအစံၣ်တဲၤတဲလီၤတၢ်ဃူတၢ်ဖိးန့ၣ်အိၣ်ဝဲလၢ
         ကစၢၢ်ကလိလီၤ. ယူဒၤဧၢ, တိၢ်န့ၢ်နတၢ်မၤဘူၣ်အနံၤ တဖၣ်, မၤဘူၣ်တၢ်လၢနဆိၣ်လၢ နကမၤဘူၣ်တက့ၢ်.
         အဂ့ၢ်ဒ်အံၤ, ပှၤအၢတခီဂာ်လၢၤဘၣ်နၤဘၣ်. ဘၣ်တၢ် ဒီၣ်တဲာ်ကွံာ်လၢာ်လ့ၤတက့ၤလီၤ.
         
            

         
      

   
      
         2
၂21  ပှၤမၤပြံမၤပြါတၢ်တဂၤန့ၣ် ဟဲထီၣ်ဝဲဆူနမဲာ်ညါလီၤ. ပၢၤတိာ်ဧိၤတာ်ဧိၤ, ကွၢ်ကျဲဧိၤကပူၤဧိၤ,
         ပာ်ဆူၣ်ထီၣ်န ယီၢ်ဒ့, ဒုးဆူၣ်ထီၣ်နသးလၢတၢ်အစိအကမီၤ တုၤအ လၢာ်တက့ၢ်.
         2  အဂ့ၢ်ဒ်အံၤ, ပှၤမၤအိၣ်ကလီတၢ်ဖိမၤ အိၣ်ကလီအီၤ, ဒီးမၤဟးဂီၤအဒ့အဖီဘၣ်ဆၣ်, ဒီးယွၤ ကဒုးအိၣ်ထီၣ်က့ၤယၤကိာ်အကဟုကညီၢ်
         ဒ်အံၣ်စရ့လး အကဟုကညီၢ်အသိးန့ၣ်လီၤ.3  အပှၤအဆူၣ်အကတီၤန့ၣ်ဂီၤဝဲ, ပှၤသုးဖိကူသိးဝဲလၢ တၢ်ဂီၤဆှုၣ်ကလာ်လီၤ. လၢကတဲာ်ကတီၤတၢ်အမုၢ်တ
         နံၤန့ၣ်အလ့ၣ်ကဟၣ်အိၣ်ဝဲဒီး ထါဂဲာ်သီကပြုၢ်ကပြီၤ, ဘီသ့ၣ်ဆှိယၤထီၣ်အသးလီၤ.4  လ့ၣ်ကဟၣ်တဖၣ်ဃ့ၢ်သဖှိဝဲလၢခိ, လဲၤဝဲချ့ချ့ကလဲာ် လၢကျဲဖးလဲၢ်အပူၤလီၤ. ဖျါဝဲမၤသးဒ်ဆှီဧိၤဝၣ်ဧိၤ
         အ သိးန့ၣ်, ဃ့ၢ်ဝဲဒ်လီဝၢ်ဒံးအသိးန့ၣ်လီၤ.5  အဝဲဒၣ်သ့ၣ်နီၣ်ထီၣ်က့ၤအပဒိၣ်ဖးဒိၣ်တဖၣ်လီၤ. အ ဝဲသ့ၣ်အခီၣ်ဘၣ်တိၢ်လၢအလဲၤဖိးဖိးအဖၢမုၢ်,
         လဲၤဝဲချ့ ချ့ဆူဝ့ၢ်ခိၣ်ဒူ, ဒီးကတဲာ်ကတီၤတိာ်ဧိၤတာ်ဧိၤလီၤ.6  ထံမိၢ်ပှၢ်အတြဲၤ အိၣ်အိးထီၣ်အသး, ဒီးအနူၢ်အစီၤ န့ၣ်ပှံၢ်ကွံာ်ဝဲလီၤ.
         7  နံၤနဝ့အိၣ်ဘ့ၣ်ဆ့, ဒီးလဲၤထီၣ်ဝဲ, ဒီးအကုၢ်ပိာ်မုၣ်တဖၣ် မၤသီၣ်ထီၣ်အကလုၢ်ဒ်ထိၣ်လွံၢ်
         ပှ့ၤအသိးန့ၣ်, ဒီးဒဲလီၤအသးနါပှၢ်လီၤ.8  နံၤနဝ့လၢမုၢ်နံၤတဖၣ်လၢပျၢၤလံၤလံၤ မ့ၢ်မၤသးဒ်ထံ နိၣ်ပူၤအသိးဘၣ်ဆၣ်ဒီး, ဃ့ၢ်ထီၣ်ဝဲလီၤ.
         အိၣ်ကတီၢ်, အိၣ်ကတီၢ်တက့ၢ်. ဘၣ်ဆၣ်ဒီးပှၤတကွၢ်ကဒါက့ၤဘၣ် လၢအလီၢ်ခံနီတဂၤဘၣ်.9  ဂုာ်န့ၢ်စ့, ဂုာ်န့ၢ်ထူတက့ၢ်. ဒီးတၢ်အစုလီၢ်အခီၣ်ခိၣ် အကတၢၢ်တအိၣ်ဘၣ်. တၢ်အဃၢၤအဃိၢ်
         လၢပှၤသး လီဝဲန့ၣ်အိၣ်အါအါကလဲာ်လီၤ.10  တၢ်အိၣ်ကလီ, ဒီးတၢ်အိၣ်သဘျ့, ဒီးတၢ်အိၣ်သယုၢ် ဝဲလီၤ. ဒီးပှၤကညီအသးပှံၢ်ထီၣ်ဝဲ, ဒီးအခီၣ်လ့ၣ်ခိၣ်
         ကနိး, ဒီးပှၤအယီၢ်ဒ့ဆိးကဲးခဲလၢာ်, ဒီးကယဲၢ်ပှၤအ မဲာ်လီၤဝါဝဲလီၤ.11  ခ့ယုၢ်မိၢ်အတဝၢ, ခ့ယုၢ်ဖိအီၣ်တၢ်အလီၢ်ဖဲခ့ယုၢ်, ဒီး ခ့ယုၢ်မိၢ်, ဒီးခ့ယုၢ်အဖိလဲၤတၢ်,
         ဒီးတၢ်တမၤပျံၤဘၣ် အီၤန့ၣ်မ့ၢ်အအိၣ်ဖဲလဲၣ်.12  ခ့ယုၢ်အ့ၣ်ဖှီတၢ်လၢအဖိအဂီၢ်, ဒီးမၤသံတၢ်လၢခ့ယုၢ် မိၢ်အဂီၢ်, ဒီးမၤပှဲၤအတဝၢပူၤဒီးတၢ်လၢအအ့ၣ်ဖှီဝဲ,
         ဒီး အအိၣ်အဆိးအလီၢ်န့ၣ်ဒီးအ့ၣ်ဖှီတၢ်လီၤ.13  ကွၢ်ကွၢ်, ယအိၣ်ထီဒါနၤ, တၢ်သုးမုၢ်ဂီၢ်မုၢ်အယွၤစံး ဝဲဒၣ်, ယကဆူးထီၣ်ကွံာ်အလ့ၣ်ကဟၣ်လၢမ့ၣ်အူခုၣ်,
         ဒီးနးကအီၣ်ကွံာ်နခ့ယုၢ်ဖိ, ဒီးယကဒီၣ်တဲာ်ကွံာ်အအ့ၣ် ဖှီတၢ်လၢထံဧိၤကီၢ်ဧိၤအပူၤ, ဒီးပှၤတနၢ်ဟူလၢၤဘၣ်န
         ကလူးအကလုၢ်ဘၣ်လီၤ.

၃31  ဝ့ၢ်ဘၣ်အၢဒီးတၢ်သွံၣ်န့ၣ် ဘၣ်အဖှီၣ်လီၤ. အိၣ်ဝဲဒီး တၢ်ကတိၤကဘျံးကဘျၣ်, ဒီးတၢ်ဂုာ်ဆူၣ်ပျီဆူၣ်ပှဲၤဆၢၣ်
         ကလာ်လီၤ. တၢ်ဂုာ်န့ၢ်န့ၣ်တဟးထီၣ်ကွံာ်ဘၣ်.
         2  နီၣ်ဖျ့ အသီၣ်, ဒီးလ့ၣ်ကဟၣ်ဒၢအသီၣ်, ဒီးကသ့ၣ်စံၣ်ခဲခီ, ဒီးလ့ၣ်ကဟၣ်လဲၤသဖှိဝဲ,
         3  ပှၤဒိးထီၣ်ကသ့ၣ်, နးက ယဲၢ်ကယူာ်ထီၣ်, ဒီးဘီကပြုၢ်ကပြီၤထီၣ်, ဒီးပှၤဂီၢ်မုၢ် ဘၣ်တၢ်မၤသံအီၤ,
         ဒီးပှၤအစိၣ်အါအါကလဲာ်န့ၣ်အိၣ်ဝဲ, ဒီးအစိၣ်တဖၣ်အကတၢၢ်တအိၣ်ဘၣ်. အခီၣ်ဘၣ်တိၢ် လၢပှၤအစိၣ်န့ၣ်လီၤ.
         4  မ့ၢ်ဝဲလၢပှၤဃဲသဲမုၣ်အတၢ်မၤက မၣ်အါအါကလဲာ်အဃိ, တၢ်မၤကဒါပမဲာ်အကစၢ်မုၣ် လၢအက့ၢ်အဂီၤဂ့ၤ,
         လၢအဆါကွံာ်ပှၤကလုာ်တဖၣ်လၢ အတၢ်မၤကမၣ်မုၣ်ကမၣ်ခွါအဃိ, ဒီးပှၤအဒူၣ်တဖၣ် လၢအမၤကဒါပမဲာ်အဃိလီၤ.5  ကွၢ်ကွၢ်, ယထီဒါနၤ, တၢ်သုးမုၢ်ဂီၢ်မုၢ်အယွၤစံးဝဲဒၣ်, ဒီးယကသလဲထီၣ်နဆ့ခီၣ်ထံးဆူနမဲာ်,
         ဒီးယကဒုးနဲၣ် ပှၤကလုာ်တဖၣ်လၢနတၢ်အိၣ်ဘ့ၣ်ဆ့, ဒီးဘီဧိၤမုၢ်ဧိၤတ ဖၣ်န့ၣ်လၢနတၢ်မဲာ်ဆှးလီၤ.6  ယကကွံာ်ဘၣ်နၤလၢတၢ်မၤဘၣ်အၢ, ဒီးမၤဟးဂီၤန လၤကပီၤ, ဒီးပာ်နၤလၢတၢ်ကွၢ်ကီအလီၢ်လီၤ.7  ဒီးတၢ်ကမၤအသးလၢ ကယဲၢ်ပှၤလၢအထံၣ်ဘၣ်နၤ, ကဃ့ၢ်ထီၣ်ကွံာ်လၢနအိၣ်ကိးဂၤဒဲး, ဒီးကစံး, နံၤနဝ့
         အိၣ်သယုၢ်လီၤ. မ့ၢ်မတၤကဟီၣ်လၢအဃိလဲၣ်. ယက ဃုပှၤမၤမုာ်ထီၣ်က့ၤနၤဖဲလဲၣ်ပူၤလဲၣ်.8  ဝ့ၢ်နိအၤမိၣ် လၢအအိၣ်ဝဲလၢထံမိၢ်ပှၢ်တဖၣ်အကျါ, လၢထံအိၣ်ဝးတရံးအီၤ, အတိာ်မ့ၢ်ပီၣ်လဲၣ်ပူၤ,
         ဒီးအခိၣ် ဒူမ့ၢ်ပီၣ်လဲၣ်နံၤန့ၣ်မ့ၢ်နဂ့ၤန့ၢ်အီၤတက့ၢ်ဧါ.9  ကူၤၡးဒီးအဲၤကူပတူး ဒုးဆူၣ်ထီၣ်အီၤလၢပှၤလၢတၢ် ဂံၢ်ဝဲတသ့ဘၣ်. ပှၤပူၤတၤဖိဒီးပှၤလံၤဘူဖိမ့ၢ်ပှၤမၤစၢၤနၤ
         တဖၣ်လီၤ.10  ဘၣ်ဆၣ်ဒီးတၢ်စိာ်ထီၣ်ကွံာ်အီၤ, တၢ်မၢကဲကုၢ်အီၤ, ဒီးပှၤစုးလီၤကွံာ်အဖိဆံးလၢကျဲခဲလၢာ်အခီၣ်ထံး,
         ဒီးပှၤ ဖးတၢ်လၢအပှၤအဒိၣ်အဂီၢ်, ဒီးအပှၤအဒိၣ်တဖၣ်ဘၣ် စၢဃာ်အီၤလၢထးသွဲလီၤ.11  နဲဒၣ်နကအီမူၤနသးစ့ၢ်ကီး, နကပာ်ခူသူၣ်နသး, န ကဃုတၢ်အလီၢ်ပူၤဖျဲးဒီးတၢ်အဒုၣ်အဒါလီၤ.12  နတိာ်နတာ်ခဲလၢာ်မၤသးဒ်ချၢၣ်ဒၢအိၣ်ဝဲဒီး ချၢၣ်ဒၢ သၣ်လၢအမံဆိအသိးန့ၣ်, ပှၤမ့ၢ်မၤဝးအီၤဒီး,
         လီၤတဲာ် ဝဲဆူပှၤလၢအအီၣ်ဝဲအကိာ်ပူၤလီၤ.13  ကွၢ်ကွၢ်, နပှၤဂီၢ်မုၢ်လၢနသးကံၢ်ပူၤ မၤသးဒ်ပိာ်မုၣ် အသိးန့ၣ်လီၤ. နထံနကီၢ်အပဲတရီ ကဘၣ်တၢ်ပာ်အိး
         ထီၣ်ဖးလဲၢ်လၢနဒုၣ်နဒါအဂီၢ်လီၤ. မ့ၣ်အူကအီၣ်ကွံာ် နပဲတရီအနီၣ်ဘိလီၤ.14  ဒၢၣ်ထီၣ်ထံလၢ တၢ်ကဝီၤဃာ်ဝ့ၢ်အဂီၢ်, မၤခၢၣ်သ နၢၢ်နတိာ်နတာ်တဖၣ်, လဲၤနုာ်လၢကပံာ်ကျါ, ဒီးယီၢ်
         တံၢ်ကပံာ်, ဒီးမၤကျၢၤထီၣ်က့ၤအူးခဲအဖၣ်ကပူၤတက့ၢ်.15  မ့ၢ်အူကအီၣ်နၤဖဲန့ၣ်, နးကဒီၣ်တဲာ်ကွံာ်နၤ, ကအီၣ် နၤဒ်ဒွဲၣ်ယ့ၤလ့းအသိးန့ၣ်လီၤ. အါထီၣ်ဒ်ဒွဲၣ်ယ့ၤလ့းအ
         သိး, အါထီၣ်ဒ်ဒွဲၣ်အၢ်ဘၤအသိးန့ၣ်တက့ၢ်.16  နမၤအါထီၣ်နပှၤကၤတၢ်ဖိ အါန့ၢ်ဆၣ်ဧိၤဖီဧိၤလၢမူ ခိၣ်တက့ၢ်လီၤ. ဒွဲၣ်ယ့ၤလ့းသလၣ်ထီၣ်အသးဒီး
         ယူၤ ထီၣ်ကွံာ်ဝဲလီၤ.17  နပဒိၣ်ဖးဒိၣ်တဖၣ်န့ၣ် မၤသးဒ်ဒွဲၣ်အၢ်ဘၤအသိးန့ၣ်, ဒီးနပဒိၣ်ဖးဒိၣ်တဖၣ်ဒ်ဒွဲၣ်ကိာ် လၢအစီၢ်လီၤလၢကရၢ
         လိၤလၢတၢ်ဂိၢ်အမုၢ်တနံၤအသိးန့ၣ်လီၤ. တုၤမုၢ်ဟဲထီၣ် ဒီး, ယူၤထီၣ်ကွံာ်, ဒီးမ့ၢ်အအိၣ်ဖဲလဲၣ်ဖဲလဲၣ်န့ၣ်ပှၤတ
         သ့ၣ်ညါဘၣ်ဝဲဘၣ်.18  အၤရှူၢ်အစီၤပၤဧၢ, နပှၤကွၢ်သိတဖၣ်မံခ့ဝဲ, နပဒိၣ် တဖၣ်မံလီၤဝဲ, နပှၤဂီၢ်မုၢ်လီၤပြံလီၤပြါလၢကစၢၢ်လိၤ,
         ဒီးတၢ်ဒုးအိၣ်ဖှိၣ်ရိဖှိၣ်အီၤတအိၣ်ဘၣ်နီတဂၤဘၣ်.19  နဘၢၣ်ဖျိအလီၢ်လဲၢ်မးလီၤ. နပူၤလီၢ်ဆါ နးမးလီၤ. ကယဲၢ်ပှၤလၢအနၢ်ဟူနကစီၣ်ခဲလၢာ်န့ၣ် ကဒဲအစုလၢ
         နလိၤလီၤ. အဂ့ၢ်ဒ်အံၤ, ပှၤလၢနတၢ်အၢတလဲၤခီဂာ်ဘၣ် အီၤတထံၣ်ဃီန့ၣ်မ့ၢ်အမ့ၢ်မတၤတဂၤလဲၣ်.လံာ်ဃဘးကူာ်.လံာ်ဃဘးကူာ်.လံာ်ဃဘးကူာ်.

၁11  တၢ်အကလုၢ်လီၤလၢဝံဃဘးကူာ်ထံၣ်ဘၣ်ဝဲ.2  ယွၤဧၢ, ယဘၣ်ကိးထီၣ်တၢ်, ဒီးနတနၢ်ဟူဘၣ်ဆံး ယံာ်လဲၣ်. ယဘၣ်ကိးပသူထီၣ်လၢတၢ်မၤအၢဆူၣ်အဃိ,
         ဒီးနတအုၣ်က့ၤခီၣ်က့ၤဘၣ်န့ၣ်မ့ၢ်ဆံးယံာ်လဲၣ်.
         3  နဒုး ထံၣ်ဘၣ်ယၤလၢတၢ်အၢတၢ်သီ, ဒီးနဒုးကွၢ်ယၤလၢတၢ် နးတၢ်ဖှီၣ်မ့ၢ်အဘၣ်မနုၤလဲၣ်. တၢ်မၤသယုၢ်,
         ဒီးတၢ်မၤ န့ၢ်ဆူၣ်အိၣ်ဝဲလၢယမဲာ်ညါ, ဒီးတၢ်အ့ၣ်လိာ်ဆိးက့လိာ် အိၣ်ထီၣ်ဝဲ, ဒီးတၢ်ဂ့ၢ်လိာ်ဘှီလိာ်ပာ်ထီၣ်ထီအသးလီၤ.4  မၤသးဒ်န့ၣ်ဒီး တၢ်သိၣ်တၢ်သီစၢ်လီၤဝဲ, ဒီးတၢ်စံၣ် ညီၣ်တီတလဲၤထီၣ်လၢၤဘၣ်. အဂ့ၢ်ဒ်အံၤ,
         ပှၤတတီဘၣ် န့ၣ်မၤနၢၤပှၤတီလၢလီတၢ်လီၤ. မၤသးဒ်န့ၣ်ဒီး, တၢ်စံၣ် ညီၣ်ဒၢက့ၣ်လဲၤထီၣ်ဝဲဒၣ်လီၤ.5  ကွၢ်တၢ်လၢပှၤကလုာ်တဖၣ်အကျါ, ဒီးကွၢ်ထံတၢ်, ဒီးကမၢကမၣ်, ဒီးပာ်ကမၢကမၣ်သုသးတက့ၢ်. အဂ့ၢ်ဒ်
         အံၤ, ယကမၤတၢ်မၤတမံၤ လၢသုမုၢ်နံၤတဖၣ်အပူၤလၢ ပှၤမ့ၢ်စံးဘၣ်တဲဘၣ်သုဘၣ်ဆၣ်ဒီး, သုတနာ်ဘၣ်.
         6  အ ဂ့ၢ်ဒ်အံၤ, ကွၢ်ကွၢ်, ယကထိၣ်ဂဲၤဆၢထၢၣ်ပှၤက့ၤစ့းဖိ, ပှၤတကလုာ်လၢအမၤဆူၣ်တၢ်, ဒီးမၤချ့တၢ်,
         လၢအလဲၤ တၢ်လၢဟီၣ်ခိၣ်အလီၢ်ဖးလဲၢ် ဒ်သိးအကမၤန့ၢ်ဆူၣ်တၢ် အိၣ်ဝဲဆိးဝဲအလီၢ်လၢအတမ့ၢ်ဘၣ်အတၢ်ဒၣ်ဝဲဘၣ်.7  မ့ၢ်တၢ်မၤပျံၤတၢ်အလီၢ်ဒီး တၢ်မၤဖုးတၢ်အလီၢ်လီၤ. အကွီၢ်, ဒီးအတၢ်ကဲဒိၣ်ဟဲထီၣ်ဝဲလၢအကစၢ်ဒၣ်ဝဲလီၤ.8  အကသ့ၣ်န့ၣ် လဲၤတၢ်ချ့န့ၢ်ခ့စံၣ်ပိာ်တက့ၢ်, ဒီးဒူန့ၢ် ထွံၣ်မံၤလၢမုၢ်ဟါတက့ၢ်လီၤ. အကသ့ၣ်ပာ်ကဖိအသး
         ဒီးလဲၤသဖှိတၢ်, ကသ့ၣ်လၢအဟဲလၢအယံၤ, ဒီးယူၤဝဲဒ် လံာ်ကြီကြာ်လၢအယူၤချ့ဒ်သိး အကအီၣ်တၢ်အဂီၢ်အ
         သိးန့ၣ်လီၤ.9  ဟဲဝဲခဲလၢာ်လၢတၢ်မၤန့ၢ်ဆူၣ်အဂီၢ်, အမဲာ်မၤသးဒ် ကလံၤမုၢ်ထီၣ်အသိးန့ၣ်, ထၢဖှိၣ်ပှၤကဲကုၢ်ဖိဒ်မဲးဧိၤဟီၣ်
         ဧိၤအသိးန့ၣ်လီၤ.10  ဒီးမၤတရီတပါစီၤပၤတဖၣ်, ဒီးတပာ်ကဲဘၣ်ပဒိၣ်ဖး ဒိၣ်တဖၣ်, နံၤဘၣ်ဖၣ်လဲတိာ်ဧိၤတာ်ဧိၤကိးဖျၢၣ်ဒဲး,
         မၤ ပူဟီၣ်ခိၣ်, ဒီးမၤန့ၢ်ဝဲလီၤ.11  တုၤနုၤတစုအသးဆူၣ်ထီၣ်, ဒီးလဲၤပူၤတၢ်, ဒီးမၤတၢ် ဒဲးဘး, ပှၤလၢအစိအကမီၤမ့ၢ်အကစၢ်န့ၣ်လီၤ.12  ယွၤဧၢ, နအိၣ်တ့ၢ်လၢပျၢၤလၢကစၢၤကစၢၤ လီၤထူ လီၤယိာ်တမ့ၢ်ဘၣ်ဧါ, ယကစၢ်, ယတၢ်စီဆှံတဂၤဧၢ.
         ပတသံဘၣ်, ယွၤဧၢ. နပာ်အီၤလၢတၢ်စံၣ်ညီၣ်အဂီၢ်, ဒီး, လၢၢ်ဧၢ, နပာ်လီၤအီၤလၢတၢ်သိၣ်ဃီၣ်အဂီၢ်လီၤ.13  နမဲာ်စီဆှံန့ၢ်နကွၢ်တၢ်ဒဲးဘးကဲတက့ၢ်လီၤ, ဒီးနကွၢ် ထံတၢ်တတီတလိၤဘၣ်န့ၣ်တကဲဘၣ်. နကွၢ်ပှၤမၤန့ၢ်
         ဆူၣ်တၢ်န့ၣ်မ့ၢ်အဘၣ်မနုၤလဲၣ်. တုၤပှၤတတီဘၣ်န့ၣ် မၤဟးဂီၤကွံာ် ပှၤလၢအတီန့ၢ်အကစၢ်ဒၣ်ဝဲန့ၣ်တက့ၢ်
         ဒီး, နအိၣ်ဃိကလာ်မ့ၢ်အဘၣ်မနုၤလဲၣ်.
         14  နပာ်ပှၤကညီ ဒ်ပီၣ်လဲၣ်အညၣ်အသိးန့ၣ်, ဒ်တၢ်စွါလၢအခိၣ်တအိၣ်ဘၣ်အသိးန့ၣ် မ့ၢ်အဘၣ်မနုၤလဲၣ်.―15  ထုးထီၣ်တၢ်ခဲလၢာ်လၢတခွဲ, မၤန့ၢ်ဝဲလၢအပှာ်ပူၤ, ဒီး ထုးထီၣ်န့ၢ်ဝဲလၢအသွ့ပူၤလီၤ. မၤသးဒ်န့ၣ်ဒီးသူၣ်ခုသး
         ခုဒီးသူၣ်ဖှံသးညီလီၤ.16  မၤသးဒ်န့ၣ်ဒီး လုၢ်ထီၣ်တၢ်လၢအပှာ်, ဒီးဆိၣ်ကဲၤ ထီၣ်တၢ်နၢမူလၢ အသွ့အဂီၢ်လီၤ. အဂ့ၢ်ဒ်အံၤ,
         အဂီၢ် ဘီၣ်ထီၣ်လၢအီၤ,
         17  ဒီးအတၢ်အီၣ်န့ၣ်မ့ၢ်တၢ်အဘီၣ်လီၤ. လၢအဝဲန့ၣ်အဃိကမၤအိၣ်ကလီအပှာ်, ဒီးမၤသံပှၤက လုာ်တဖၣ်တထံၣ်ဃီန့ၣ်တသးလီဝဲဘၣ်ဧါ.

၂21  ယကဆၢထၢၣ်လၢပၢၤတၢ်အလီၢ်, ဒီးယကပာ်ယသး လၢယတိာ်ယတာ်အဖီခိၣ်, ဒီးယကကွၢ်တၢ်လၢအက စံးဘၣ်ယၤဒ်လဲၣ်ဒ်လဲၣ်.
         ဒီးယကစံးဆၢတၢ်ဘၣ်ဃးဒီး ယကဒူးကဒ့ၣ်တၢ်ဒ်လဲၣ်ဒ်လဲၣ်န့ၣ်လီၤ.2  ဒီးယွၤစံးဆၢယၤဒီးစံးဝဲဒၣ်, ကွဲးတၢ်ထံၣ်လၢညါခီ, ဒီးကွဲးလၢတၢ်ဘ့ၣ်ဘၣ်အလိၤ, ဒ်သိးပှၤလၢအဖးတၢ်န့ၣ်
         ကဃ့ၢ်ဝဲတက့ၢ်.3  အဂ့ၢ်ဒ်အံၤ, တၢ်ထံၣ်လၢညါခီန့ၣ်အိၣ်ဝဲလၢတၢ်အ ဆၢအကတီၢ်အဂီၢ်, ဒီးကကတိၤတၢ်လၢတၢ်အကတၢၢ်,
         ဒီးတကတိၤကဘျံးကဘျၣ်ဘၣ်. မ့ၢ်သုးနံၤသုးသီဘၣ် ဆၣ်ဒီး, အိၣ်ခိးအီၤတက့ၢ်. အဂ့ၢ်ဒ်အံၤ, ကဟဲသပှၢ်
         တၢၢ်ဒီးတသုးနံၤသုးသီဘၣ်.4  ကွၢ်ကွၢ်, ပှၤလၢအပာ်ကဖိအသးန့ၣ် အသးတလိၤ လၢအပူၤဘၣ်. မ့မ့ၢ်ပှၤအတီအလိၤန့ၣ်ကမူဝဲလၢအတၢ်
         နာ်လီၤ.5  ဒီးလၢန့ၣ်အမဲာ်ညါစပံးထံန့ၣ်လီန့ၢ်တၢ်လီၤ. ပှၤလၢ ပာ်ထီၣ်ထီအသးန့ၣ်တအိၣ်ဘှံးဘၣ်ဝဲဘၣ်.
         အဂ့ၢ်ဒ်အံၤ, မၤလဲၢ်ထီၣ်အဆၢန့ၢ်တၢ်န့ၣ်ဒ်ပျုၤပူၤအသိးလီၤ. မၤသး ဒ်တၢ်သံအသိးန့ၣ်ဒီးတဘျဲးအီၣ်ဘၣ်.
         မ့ၢ်အထၢဖှိၣ်ပှၤ ကလုာ်ခဲလၢာ်လၢအဂီၢ်, ဒီးပာ်ထီၣ်ပှၤဂီၢ်မုၢ်ခဲလၢာ်တ ပူၤဃီလၢအဂီၢ်လီၤ.6  အဝဲသ့ၣ်ခဲလၢာ်ကကတိၤဒိတၢ်ထီဒါအီၤ, ဒီးကက တိၤခီတၢ်ထီဒါအီၤ, ဒီးကစံး, ပှၤလၢအမၤအါထီၣ်တၢ်
         လၢအတမ့ၢ်ဘၣ်အတၢ်ဒၣ်ဝဲဘၣ်, ဒီးဟံးန့ၢ် တၢ်ဟ့ၣ် ကီၤအါမံၤန့ၣ်ဘၣ်အဖှီၣ်လီၤ, ဆံးယံာ်လဲၣ်.7  ကွၢ်ကွၢ်, ပှၤလၢအဟ့ၣ်နစ့အအ့ၣ်အဂီၢ်တဖၣ်န့ၣ်က ဂဲၤဆၢထၢၣ်သတူၢ်ကလာ်, ဒီးပှၤကဖုသံနီၣ်ထီၣ်လၢအ
         ကမၤဟူးဝးနၤနးနးကလဲာ်, တမ့ၢ်ဘၣ်ဧါ. ဒီးနကကဲ ထီၣ်အတၢ်ဂုာ်ဆူၣ်ပျီဆူၣ်လီၤ.8  မ့ၢ်နဂုာ်န့ၢ်ပှၤအါကလုာ်ဒီး, ပှၤဂီၢ်မုၢ်လၢအအိၣ်လီၤ တဲာ်န့ၣ် ကဂုာ်န့ၢ်နၤလၢပှၤကညီအသွံၣ်အဃိ,
         ဒီးလၢ တၢ်မၤန့ၢ်ဆူၣ်ဟီၣ်ခိၣ်, ဒီးခူဧိၤဝ့ၢ်ဧိၤ, ဒီးကယဲၢ်ပှၤလၢ အအိၣ်အဆိးလၢအပူၤအဃိလီၤ.9  ပှၤလၢအသးကွံအစုလီၢ်အခီၣ်ခိၣ် တတီဘၣ်လၢအ ဟံၣ်အဂီၢ်ဒ်သိးအကပာ်အသွံလၢတၢ်ထီၣ်ထီ ဒ်သိးအ ကပူၤဖျဲးဒီးတၢ်အၢအစုန့ၣ်ဘၣ်အဖှီၣ်လီၤ.10  နဒီၣ်တဲာ်ကွံာ်ပှၤအါကလုာ်, ဒီးမၤကမၣ်လီၤနသးသ တးဒီး, နကူၣ်ထီၣ်တၢ်မဲာ်ဆှး လၢနပှၤဟံၣ်ဖိအမဲာ်လီၤ.11  အဂ့ၢ်ဒ်အံၤ, လၢၢ်လၢတၢ်အဒူၣ်ပူၤန့ၣ် ကိးထီၣ်ဝဲဒီး ကျိၤလၢသ့ၣ်ကျါန့ၣ်စံးဆၢအီၤလီၤ.12  ပှၤလၢအမၤထီၣ်အတဝီ လၢတၢ်သွံၣ်, ဒီးမၤကျၢၤ ထီၣ်အဝ့ၢ်လၢတၢ်မၤတတီဘၣ်န့ၣ်ဘၣ်အဖှီၣ်လီၤ.13  ကွၢ်ကွၢ်, ကဲထီၣ်လၢတၢ်သုးမုၢ်ဂီၢ်မုၢ်အယွၤ လၢပှၤ ဂီၢ်မုၢ်မၤတၢ်လၢမ့ၣ်အူအဂီၢ်, ဒီးပှၤဂီၢ်မုၢ်မၤတၢ်လၢတၢ်
         မၤဘှံးအသးကလီကလီအဂီၢ်, တမ့ၢ်ဘၣ်ဧါ.14  အဂ့ၢ်ဒ်အံၤ, ဟီၣ်ခိၣ်ကပှဲၤထီၣ်ဒီး တၢ်သ့ၣ်ညါယွၤ အလၤကပီၤ, ဒ်ထံလုၣ်ဘၢပီၣ်လဲၣ်အသိးန့ၣ်လီၤ.15  ပှၤလၢအဟ့ၣ်သံးလၢပှၤလၢအဃၢၤ, ဒီးလူလီၤနသး ကဲၤထီၣ်, ဒီးဒုးအီမူၤအီၤဒ်သိးနကကွၢ်အတၢ်အိၣ်ဘ့ၣ်
         ဆ့န့ၣ်ဘၣ်အဖှီၣ်လီၤ.16  နပှဲၤဒီးတၢ်မဲာ်ဆှး, တမ့ၢ်ဘၣ်ဒီးတၢ်လၤကပီၤဘၣ်. အီစ့ၢ်ကီးနဲ, ဒီးဒုးနဲၣ်လၢနတဒိးဘၣ်တၢ်ကူးတရံးဘၣ်
         န့ၣ်တက့ၢ်. လီခီလၢယွၤအစုထွဲအပူၤကဟဲတရံးဆူန အိၣ်, ဒီးတၢ်မဲာ်ဆှးကအိၣ်လၢနလၤကပီၤအဖီခိၣ်လီၤ.17  အဂ့ၢ်ဒ်အံၤ, တၢ်မၤန့ၢ်ဆူၣ်လဘၤနိၣ်န့ၣ်ကကျၢၢ်ဘၢ နၤ, ဒီးတၢ်မၤဟးဂီၤဆၣ်ဖိကီၢ်ဖိလၢအမၤပျံၤမၤဖုးအီၤ,
         လၢပှၤကညီအသွံၣ်အဃိ, ဒီးလၢတၢ်မၤန့ၢ်ဆူၣ်ထံဧိၤ ကီၢ်ဧိၤ, ဒီးခူဧိၤဝ့ၢ်ဧိၤ, ဒီးကယဲၢ်ပှၤလၢအအိၣ်ဝဲလၢအ
         ပူၤခဲလၢာ်အဃိလီၤ.18  တၢ်ဂီၤလၢပှၤတ့စိးပျၤဝဲ, တၢ်ဂီၤသိအသး, ဒီးပှၤသိၣ် လိတၢ်ကဘျံးကဘျၣ်, ပှၤတ့တၢ်ဂီၤတအုၣ်,
         ဒီးသန့ၤ အသးလၢတၢ်လၢအတ့ဝဲန့ၣ်မ့ၢ်အဘျုးမနုၤလဲၣ်.19  ပှၤလၢအစံး သ့ၣ်ဧိၤဝၣ်ဧိၤ ဂဲၤဆၢထၢၣ်တက့ၢ်, ဒီး လၢၢ်ဧိၤလ့ဧိၤတအုၣ်န့ၣ် ဖုသံနီၣ်တက့ၢ်န့ၣ်ဘၣ်အဖှီၣ်
         လီၤ. အဝဲန့ၣ်ကသိၣ်လိတၢ်စ့ၢ်ကီးဧါ. ကွၢ်ကွၢ်, အဝဲ န့ၣ်ပီၤဝဲဒီးထူဒီးစ့ဘၣ်ဆၣ်ဒီး, အသါတအိၣ်ဘၣ်လၢအ
         ပူၤလ့ၤတက့ၤဘၣ်.20  မ့မ့ၢ်ယွၤအိၣ်ဝဲလၢအနူၢ်စီဆှံအပူၤလီၤ. အိၣ်ဘှီၣ်က လာ်လၢအမဲာ်ညါ, ပှၤဟီၣ်ခိၣ်ဖိခဲလၢာ်သ့ၣ်ဧၢ.

၃31  စီၤဃဘးကူာ်အတၢ်ထုကဖၣ်ဒ်ၡံကအိနိးအသိး.2  ယွၤဧၢ, ယနၢ်ဟူနကစီၣ်, ဒီးယပျံၤတၢ်. ယွၤဧၢ, လၢနံၣ်ဧိၤလါဧိၤအပူၤ မၤမူထီၣ်က့ၤနတၢ်မၤ, လၢနံၣ်ဧိၤလါဧိၤအပူၤန့ၣ်လီၣ်ဖျါထီၣ်အီၤတက့ၢ်.
         သ့ၣ်နီၣ်ထီၣ်က့ၤတၢ်သးကညီၤ လၢတၢ်သးထီၣ်အပူၤတ က့ၢ်.3  ယွၤဟဲဝဲလၢတ့ၤမၣ်, ဒီးတၢ်စီဆှံတဂၤလၢကစၢၢ်ပၤရၣ်, စ့လၤ. အလၤကပီၤကျၢၢ်ဘၢမူခိၣ်, ဒီးဟီၣ်ခိၣ်ပှဲၤဝဲဒီးအတၢ်စံးထီၣ်ပတြၢၤလီၤ.4  အတၢ်ကယဲၢ်ကယူာ် မၤအသးဒ်မုၢ်အတၢ်ကပီၤအ သိး, အစုလိၤဧူၢ်ထီၣ်, ဒီးအကဟုကညီၢ်အိၣ်ခူသူၣ်ဖဲန့ၣ်လီၤ.5  တၢ်သံသတြိာ်လဲၤဝဲလၢအမဲာ်ညါ, ဒီးတၢ်သံသတြိာ်မ့ၣ်အူလဲၤတၢ်လၢအခီၣ်ထံးလီၤ.6  အိၣ်ကတီၢ်ဝဲ, ဒီးဟီၣ်ခိၣ်ဟူးဝးဝဲ, ကွၢ်ဝဲ, ဒီးဒုးကနိးကစုာ်ပှၤကလုာ်တဖၣ်, ကစၢၢ်ကလိအထူအယိာ်သ့ၣ်ဖးလီၤအသး,
         တၢ်စိခိၣ်အထူအယိာ်သကူးလီၤအသးလီၤ. အကျဲဧိၤအကပူၤဧိၤအိၣ်လၢပျၢၤလၢကစၢၤလီၤ.7  ယထံၣ်ဘၣ်ကူၤၡးအဒဲဘၣ်တၢ်ကိၢ်တၢ်ဂီၤ, မံးဒယၣ်အဒဲအယၣ်သဒၢဟူးဝးဝဲလီၤ.8  ယွၤဧၢ, နသးကဲၤထီၣ်ဘၣ်ထံမိၢ်ပှၢ်တဖၣ်ဧါ. နသးထီၣ်ဘၣ်ထံမိၢ်ပှၢ်တဖၣ်ဧါ. နသးကဲၤထီၣ်ဘၣ်ပီၣ်လဲၣ်သတးဒီး,
         နဒိးနကသ့ၣ်လၢနတၢ်အုၣ်က့ၤခီၣ်က့ၤ အလ့ၣ်ကဟၣ်အပူၤစ့ၢ်ကီးဧါ.9  နချံၣ်အိၣ်ဘ့ၣ်ဆ့, တၢ်တအိၣ်ဘၣ်လၢအလိၤ, ပျၢ်ဧိၤစၤဧိၤအါလံ, မ့ၢ်တၢ်အကလုၢ်. စ့လၤ. နမၤသ့ၣ်ဖးဟီၣ်ခိၣ်ဒီးကဲထီၣ်ထံမိၢ်ပှၢ်တဖၣ်လီၤ.10  ကစၢၢ်ကလိထံၣ်ဘၣ်နၤဒီးဟူးဝးဝဲ, ထံလုၣ်ဘၢန့ၣ်လုၣ်ဘၢတၢ်, ထံယိာ်ပူၤထုထီၣ်အကလုၢ်, ယူာ်ထီၣ်အစုထီၣ်ထီလီၤ.11  မုၢ်ဒီးလါ အိၣ်ကတီၢ်ဝဲလၢ အအိၣ်အဆိးအလီၢ်ပူၤ, လၢနပျၢ်ဧိၤစၤဧိၤလၢအယူၤဝဲလၢအတၢ်ကပီၤအဃိ,
         လၢနဘီဧိၤနးဧိၤအကပြုၢ်ကပြီၤအဃိလီၤ.12  နလဲၤခီဂာ်ဟီၣ်ခိၣ်လၢနသးထီၣ်, နယီၢ်လီၤပှၤကလုာ်တဖၣ်လၢနသးကဲၤထီၣ်,13  နလဲၤထီၣ်လၢနကအုၣ်က့ၤခီၣ်က့ၤပှၤဂီၢ်မုၢ်အဂီၢ်, လၢနပှၤဒိးဖှူအသးအတၢ်အုၣ်က့ၤခီၣ်က့ၤအဂီၢ်,
         နမၤလီၤပှီၢ်ကွံာ်ပှၤတတီဘၣ်အဟံၣ်အခိၣ်, နမၤအိၣ်ဖျါထီၣ်အခီၣ်ထံးတုၤလၢပှၤအကိာ်လီၤ. စ့လၤ.14  နဆဲးအသုးဖိအခိၣ်အဒိၣ်တဂၤ လၢအဘီဒၣ်ဝဲ, ပှၤလၢအလဲၤသဖှိဝဲဒ်သိးအကမၤပြံပြါယၤ, အတၢ်သးခုမ့ၢ်လၢအကအီၣ်ကွံာ်ပှၤဖှီၣ်ဖိယာ်ဖိလၢတၢ်
         ခူသူၣ်လီၤ.15  နလဲၤခီဂာ်ပီၣ်လဲၣ်လၢနကသ့ၣ်, ဖဲထံဖးဒိၣ်လၢအလပီစံၣ်စုးလီၤ.16  ယနၢ်ဟူတၢ်, ဒီးယကနိးလၢယသးကံၢ်ပူၤ, ယထးခိၣ်ဝးလၢတၢ်သီၣ်အဃိ, တၢ်အုၣ်သံတၢ်ကျၣ်သံဟဲနုာ်လၢယဃံပူၤ,
         ဒီးယကနိးကစုာ်လၢယလီၢ်, ဒ်သိးယကအိၣ်ဘှံးလၢတၢ်ဘၣ်ကိၢ်ဘၣ်ဂီၤအမုၢ်နံၤ, ဖဲအကတီၢ်လၢပှၤဂီၢ်မုၢ်လၢ
         အကဒုးသုးဒီးပှၤအံၤဟဲဝဲ လီၤ.17  ချၢၣ်ဒၢမ့ၢ်တဆှိးဘၣ်ဘၣ်ဆၣ်, တၤသၣ်မ့ၢ်တအိၣ်ဘၣ်လၢစပံးမုၢ်အလိၤဘၣ်ဆၣ်, သ့ၣ်စၤယံးအသၣ်မ့ၢ်လီၤဘီဘၣ်ဆၣ်,
         တၢ်အီၣ်တၢ်အီမ့ၢ်တအိၣ်လၢပှၢ်လၢ်ကျါဘၣ်ဆၣ်, သိဒီးမဲာ်တဲးလဲးမ့ၢ်လၢာ်ဝဲလၢကရၢပူၤဘၣ်ဆၣ်,
         ဒီးဂီၤဘုၣ်ဂီၤဖံးမ့ၢ်တအိၣ်လၢအလီၢ်ပူၤဘၣ်ဆၣ်ဒီး,18  ယသူၣ်ကပိၢ်ယသးကဝးလၢယွၤအပူၤ, ယကသူၣ်ဖှံသးညီ လၢတၢ်အုၣ်က့ၤခီၣ်က့ၤအကစၢ်အ ပူၤလီၤ.19  ယွၤယကစၢ်မ့ၢ်ယဂံၢ်ယဘါလီၤ. မၤယခီၣ်ဒ်တၤဟိမိၢ်အခီၣ်အသိး, ဒုးလဲၤယၤလၢယလီၢ်ထီၣ်ထီအဖီခိၣ်လီၤ.
         လၢတၢ်အခိၣ်အဂီၢ်, အိၣ်ဒီးယနီၣ်ဒ့တၢ်တဖၣ်.လံာ်စဖါနယၤ.လံာ်စဖါနယၤ.လံာ်စဖါနယၤ.

၁11  ယွၤအကလုၢ်လၢအဘၣ်စီၤစဖါနယၤ, စီၤကူၤၡံအဖိဖိခွါ, စီၤကဒါလယၤအဖိခွါ, စီၤအမၤရယၤအဖိခွါ, စီၤဃံးစကံယၤအဖိခွါ
         လၢယူဒၤအစီၤပၤစီၤအၤမိၣ်အဖိခွါ, စီၤယိၤၡံယၤအမုၢ်နံၤတဖၣ်အပူၤန့ၣ်,2  ယကမၤလၢာ်ကွံာ် ကယဲၢ်တၢ်အိၣ်လၢထံဧိၤကီၢ်ဧိၤအ ပူၤ, ယွၤစံးဝဲဒၣ်,
         3  ယကမၤလၢာ်ပှၤကညီဒီးဆၣ်ဖိကီၢ်ဖိ, ယကမၤလၢာ်ထိၣ်ဧိၤလံၣ်ဧိၤလၢမူကပိာ်လိၤ, ဒီးဒ့ၣ်ဧိၤညၣ်ဧိၤလၢပီၣ်လဲၣ်ပူၤ,
         ဒီးခီၣ်ဘၣ်တိၢ်အလီၢ်အိၣ်ဒီးပှၤတတီတလိၤ, ဒီးယကမၤစီၢ်ကွံာ်ပှၤကညီလၢထံဧိၤကီၢ်ဧိၤအပူၤန့ၣ်လီၤ,
         ယွၤစံးဝဲဒၣ်.4  ဒီးယကယူာ်ထီၣ်ယစုထီဒါယူဒၤ, ဒီးကယဲၢ်ပှၤယရူၤၡလ့ၣ်ဖိ, ဒီးယကဒီၣ်တဲာ်ကွံာ်တၢ်အိၣ်လီၤတဲာ်ဘၣ်ဃးဒီးဘဧၤလးလၢအလီၢ်ဖဲအံၤ,
         တၢ်ဂီၤအပှၤလုၢ်တၢ်အဒိၣ် အမံၤ, ဒီးပှၤလုၢ်တၢ်အဒိၣ်တဂၤ,
         5  ဒီးပှၤလၢအဘါထီၣ်မူခိၣ်အတၢ်သုးမုၢ်ဂီၢ်မုၢ်လၢဟံၣ်ခိၣ်, ဒီးပှၤလၢအဘါတၢ်ဒီးဆိၣ်တၢ်လၢယွၤအမဲာ်ညါ,
         ဒီးပှၤလၢအဆိၣ်တၢ် လၢအတၢ်ဂီၤမလိာ်အမဲာ်ညါ,
         6  ဒီးပှၤလၢအဃၣ်ကွံာ်အသးလၢယွၤ, ဒီးတဃုဘၣ်ယွၤ, ဒီးတသံကွၢ်ဘၣ်အီၤဘၣ်လီၤ.7  အိၣ်ဘှီၣ်ကလာ်လၢကစၢ်ယွၤအမဲာ်ညါတက့ၢ်. အဂ့ၢ်ဒ်အံၤ, ယွၤအမုၢ်တနံၤအိၣ်ဘူးထီၣ်လံ. အဂ့ၢ်ဒ်အံၤ,
         ယွၤကတဲာ်ကတီၤလံတၢ်လုၢ်, ပာ်စီဆှံလံပှၤလၢအကိးဝဲတဖၣ်န့ၣ်လံ.8  ဒီးမုၢ်တနံၤလၢယွၤကလုၢ်တၢ်န့ၣ် တၢ်ကမၤအသးလၢယကအိၣ်သကိးပှၤအခိၣ်, ဒီးစီၤပၤအဖိအလံၤ, ဒီးကယဲၢ်ပှၤလၢအကူအသိးဒီး
         ပှၤတခီဘီမုၢ်ဖိအကူအသိးလီၤ.9  ဒီးတၢ်လၢမုၢ်တနံၤန့ၣ် ယကအိၣ်သကိးကယဲၢ်ပှၤလၢအစံၣ်ကပာ်ကျဲစၢၤအကျိၤထံး, ပှၤလၢအမၤပှဲၤအကစၢ်အဟံၣ်လၢတၢ်မၤန့ၢ်ဆူၣ်ဒီးလီတၢ်လီၤ.10  ဒီးယွၤစံးဝဲဒၣ်, တၢ်လၢမုၢ်တနံၤန့ၣ်တၢ်ကမၤအသးလၢတၢ်ကိးပသူထီၣ်ကသီၣ်ထီၣ်လၢပဲတရီညၣ်, ဒီးတၢ်ကဟီၣ်ပသူထီၣ်လၢတၢ်ခံတီၤတတီၤန့ၣ်
         ဒီးတၢ်လီၤပှီၢ်ဖးဒိၣ်ကသီၣ်ထီၣ်လၢတၢ်စိခိၣ်တဖၣ်န့ၣ်လီၤ.11  ပှၤအိၣ်ဝဲဆိးဝဲလၢ မးကတ့ၣ်သ့ၣ်ဧၢ, ဟီၣ်ပသူထီၣ်တက့ၢ်. အဂ့ၢ်ဒ်အံၤ, ပှၤကနၤဧၣ်ဖိ ဘၣ်တၢ်မၤဟးဂီၤကွံာ်အီၤခဲလၢာ်,
         ကယဲၢ်ပှၤလၢအစိာ်စ့ဘၣ်တၢ်ဒီၣ်တဲာ်ကွံာ်ခဲလၢာ်လီၤ.12  အဆၢအကတီၢ်ဖဲန့ၣ် ယကဃုတၢ်လၢယရူၤၡလ့ၣ်အပူၤလၢမ့ၣ်အူဒၢ, ဒီးအိၣ်သကိးပှၤလၢအအိၣ်ဒၣ်အတၢ်, လၢအစံးလၢအသးကံၢ်ပူၤ,
         တၢ်အဂ့ၤမ့ၢ်ဂ့ၤ, တၢ်အအၢမ့ၢ်ဂ့ၤ, ယွၤတမၤဘၣ်ဝဲဘၣ်.13  ဒီးအတၢ်ဖိတၢ်လံၤကကဲလၢတၢ်ဂုာ်ဆူၣ်ပျီဆူၣ်, ဒီးအဟံၣ်တဖၣ်န့ၣ်ကကဲလၢတၢ်အိၣ်သယုၢ်လီၤ. ကသူၣ်ဘၣ်ဟံၣ်ဘၣ်ဆၣ်ဒီး,
         တအိၣ်တဆိးဘၣ်လၢအပူၤ, ကသူၣ်စပံးမုၢ်ဘၣ်ဆၣ်ဒီး, တအီဘၣ်အစပံးထံဘၣ်.14  ယွၤအမုၢ်နံၤဖးဒိၣ် တနံၤအိၣ်ဘူးထီၣ်လံ, အိၣ်ဘူးထီၣ်လံ. ဒီးဟဲဝဲချ့ချ့လီၤ. ယွၤအမုၢ်တနံၤအကလုၢ်သီၣ်လီၤ.
         ပှၤအဆူၣ်ကဲးကိးနးနးကလဲာ်ဖဲန့ၣ်လီၤ.15  တၢ်လၢမုၢ်တနံၤန့ၣ် မ့ၢ်တၢ်သးကဲၤထီၣ်အမုၢ်တနံၤ, တၢ်ဘၣ်ကိၢ်ဘၣ်ဂီၤ, ဒီးတၢ်ဘၣ်နးဘၣ်ဖှီၣ်အမုၢ်တနံၤ,
         တၢ်အိၣ်သယုၢ်ဒီးတၢ်လီၤပှီၢ်အမုၢ်တနံၤ, တၢ်ခံးဒီးတၢ်အုးသကျူာ်အမုၢ်တနံၤ, တၢ်အၢၣ်ဒီးတၢ်ခံးသူအမုၢ်တ
         နံၤ,
         16  ကွဲၤအသီၣ်ဒီးတၢ်ကိးပသူထီၣ်အမုၢ်တနံၤထီဒါဝ့ၢ်အိၣ်ဒီးအခိၣ်ဒူ, ဒီးတၢးထီတဖၣ်လီၤ.17  ဒီးယကဒုးဟဲတၢ်ကိၢ်တၢ်ဂီၤလၢပှၤကညီအလိၤ, ဒီးကလဲၤတၢ်ဒ်ပှၤမဲာ်ဘျီၣ်အသိးန့ၣ်လီၤ. မ့ၢ်အမၤကမၣ်ဘၣ်ယွၤဒီး,
         တၢ်ကလူလီၤအသွံၣ်ဒ်ဟီၣ်ခိၣ်အကမူၣ်အသိး, ဒီးအညၣ်ကမၤသးဒ်တၢ်အ့ၣ်အသိးန့ၣ်လီၤ.18  လၢယွၤအသးကဲၤထီၣ်အမုၢ်တနံၤန့ၣ်အစ့မ့ၢ်ဂ့ၤ, အထူမ့ၢ်ဂ့ၤမၤပူၤဖျဲးအီၤတသ့ဘၣ်. အသးက့ၣ်အမ့ၣ်အူန့ၣ်ကအီၣ်ကွံာ်ထံဧိၤကီၢ်ဧိၤဒီဘ့ၣ်ညါလီၤ.
         အဂ့ၢ်ဒ်အံၤ, ကမၤလၢာ်ကွံာ် ကယဲၢ်ပှၤလၢအအိၣ်အဆိးလၢကီၢ်ပူၤသတူၢ်ကလာ်လီၤ.

၂21  သကူးလီၤသုသးဒီးအိၣ်သကူးလီၤသုသးတက့ၢ်, ပှၤတကလုာ်လၢအတဘၣ်ဘၣ်တၢ်အသးဘၣ်သ့ၣ်ဧၢ.2  တၢ်သိၣ်တချုးအိၣ်ဖျဲၣ်ဒံးဘၣ်ဒီး, မုၢ်နံၤဒံကွံာ်ဒ်ဖ့အသိး, ယွၤအသးကဲၤထီၣ်တချုးဘၣ်ဒံးဘၣ်သုဘၣ်,
         ယွၤ အသးထီၣ်တချုးဘၣ်ဒံးဘၣ်သုဒီး,
         3  ဃုယွၤတက့ၢ်, ကယဲၢ်ပှၤလၢအသးစူၤလၢထံဧိၤကီၢ်ဧိၤအပူၤ, လၢအမၤအတၢ်စံၣ်ညီၣ်ခဲလၢာ်သ့ၣ်ဧၢ, ဃုတၢ်တီတၢ်လိၤ,
         ဃုတၢ်သူၣ်စူၤသးစူၤန့ၣ်တက့ၢ်. ဘၣ်တဘၣ်သုကအိၣ်တဒၢလၢယွၤအသးထီၣ်အမုၢ်တနံၤအပူၤန့ၣ်လီၤ.4  အဂ့ၢ်ဒ်အံၤ, ပှၤကလဲၤသဒၣ်ဂါစၤ, ဒီးအၤၡကလိၣ်ကကဲထီၣ်တၢ်အိၣ်သယုၢ်လီၤ. တၢ်ကဟီထီၣ်ကွံာ်အၤစဒိးလၢမုၢ်ထူၣ်,
         ဒီးတၢ်ကထဲးထီၣ်ကွံာ်ဧ့ကြိၣ်လီၤ.5  ပှၤကရံသးဖိတကလုာ်, ပှၤအိၣ်ဝဲဆိးဝဲလၢပီၣ်လဲၣ်နံၤန့ၣ်ဘၣ်အဖှီၣ်လီၤ. ပှၤဖလ့ၡသးဖိအကီၢ်,
         ကနၤဧၣ်ဧၢ, ယွၤအကလုၢ်ထီဒါသုလီၤ. ယကမၤဟးဂီၤနၤတုၤပှၤအိၣ်ဝဲဆိးဝဲလၢနပူၤတအိၣ်ဘၣ်နီတဂၤဘၣ်.6  ဒီးပီၣ်လဲၣ်နံၤကကဲထီၣ် တၢ်အီၣ်ဆၣ်အလီၢ်အိၣ်ဒီးကမါလၢပှၤကွၢ်သိအဂီၢ်, ဒီးတၢ်အကရၢလၢသိဒီးမဲာ်တဲးလဲးတဖၣ်အဂီၢ်လီၤ.7  ဒီးတၢ်ဃၢၤန့ၣ်ကအိၣ်လၢ ယူဒၤအပှၤဟံၣ်ဖိလၢအအိၣ်လီၤတဲာ်အဂီၢ်လီၤ. ကဒုးအီၣ်ဆၣ်ဖဲန့ၣ်, ကမံလီၤလၢမုၢ်ဟါလၢအၤၡကလိၣ်အဟံၣ်ပူၤလီၤ.
         အဂ့ၢ်ဒ်အံၤ, ယွၤအကစၢ်ကအိၣ်သကိးအီၤ, ဒီးဒုးဟဲက့ၤအီၤလၢအလဲၤကဲကုၢ်လီၤ.8  ယနၢ်ဟူ မိၤအးအတၢ်ဒုၣ်ဒွဲၣ်, ဒီးပှၤဧၣ်မိၣ်ဖိအစံးအၢတၢ်, လၢအဒုၣ်ဒွဲၣ်ယပှၤဂီၢ်မုၢ်, ဒီးပာ်ဒိၣ်အသးထီဒါအကီၢ်အဃၢၤလီၤ.9  မၤသးဒ်န့ၣ်ဒီးတၢ်သုးမုၢ်ဂီၢ်မုၢ်အယွၤ, အံၣ်စရ့လးအကစၢ်စံးဝဲဒၣ်, ယမူယဲ, မိၤအးကကဲထီၣ်ဒ်စဒိၣ်အသိးန့ၣ်,
         ဒီးပှၤဧၣ်မိၣ်ဒ်ဂမိရၤအသိးန့ၣ်, တၢ်အလီၢ်အိၣ်ဒီးတၤဆှုၣ်တၤမဲ, ဒီးအံသၣ်အပူၤတဖၣ်, ဒီးတၢ်အိၣ်သယုၢ်လီၤထူလီၤယိာ်လီၤ.
         ပှၤဂီၢ်မုၢ်လၢအအိၣ်လီၤတဲာ်တဖၣ်န့ၣ်ကဂုာ်ဆူၣ်ပျီဆူၣ်အီၤဒီး ပှၤအိၣ်လီၤတဲာ်လၢယပှၤတကလုာ်အကျါန့ၣ်ကန့ၢ်ဘၣ်အီၤလီၤ.10  ကဘၣ်ဝဲလၢတၢ်တမံၤန့ၣ် လၢအသးထီၣ်ထီအဃိလီၤ. အဂ့ၢ်ဒ်အံၤ, ဒုၣ်ဒွဲၣ်တၢ်ဒီးပာ်ဒိၣ်ထီၣ်အသးထီဒါတၢ်သုးမုၢ်ဂီၢ်မုၢ်အယွၤအပှၤဂီၢ်မုၢ်လီၤ.11  ယွၤကကဲထီၣ်တၢ်မၤပျံၤအလီၢ်လၢအဂီၢ်လီၤ. အဂ့ၢ်ဒ်အံၤ, ကမၤလၢာ်ကွံာ်ကယဲၢ်ကစၢ်လၢ ဟီၣ်ခိၣ်ချၢခဲလၢာ်,
         ဒီးကယဲၢ်ပှၤလၢအအိၣ်အဆိးလၢကီၢ်လၢပီၣ်လဲၣ်နံၤခဲလၢာ်န့ၣ်ကဘူၣ်ထီၣ်ဘါထီၣ်အီၤ, တဂၤလၢအလီၢ်ဒၣ်ဝဲတဂၤလၢအလီၢ်ဒၣ်ဝဲစုာ်စုာ်လီၤ.12  ပှၤကူၤၡးဖိသ့ၣ်ဧၢ, သုကဘၣ်တၢ်မၤသံသုစ့ၢ်ကီးလၢ ယနးလီၤ.
         13  ဒီးကယူာ်ထီၣ်အစုလၢကလံၤစိးအဖီခိၣ်, ဒီးမၤဟးဂီၤအၤရှူၢ်, ဒီးကမၤသယုၢ်နံၤနဝ့လၢ တၢ်အိၣ်သ
         ယုၢ်တုၢ်အလီၢ်, ဒ်ပှၢ်မုၢ်ကနၢအသိးလီၤ.
         14  ဒီးသိဒီးမဲာ်တဲးလဲးတဖၣ်ကကိာ်လီၤလၢအသးကံၢ်ပူၤ, ဒီးပှၤကလုာ်တဖၣ်အဆၣ်ဖိကီၢ်ဖိအမံၤခဲလၢာ်,
         ထိၣ်စီၢ်မီ, ဒီးသူၣ်ဧိၤဘါဧိၤကအိၣ်ကဆိးလၢအထူၣ်အခိၣ်အဖီခိၣ်, တၢ်အသီၣ်ကပှ့ၤလၢတၢ်ထူၣ်ဖျိအပူၤ,
         တၢ်အိၣ်သယုၢ်ကအိၣ်ဝဲလၢအကျဲစၢၤလီၤ. အဂ့ၢ်ဒ်အံၤ, တၢ်မၤလၢသ့ၣ်ဆှိအ့ရ့းန့ၣ်လီၤပှီၢ်ကွံာ်လံ.15  အဝဲအံၤမ့ၢ်ဝ့ၢ်လၢအသူၣ်ဖှံသးညီ, ဒီးအိၣ်ဝဲဆိးဝဲဒီးအသူၣ်မံသးမံ, လၢအစံးလၢအသးကံၢ်ပူၤ, ယၤလီၤ.
         ဒီးတၢ်လၢယၤအဖီခိၣ်န့ၣ် တၢ်တအိၣ်ဘၣ်ဝဲဘၣ်. ကဲထီၣ်ဝဲလၢတၢ်အိၣ်သယုၢ်အလီၢ်, တၢ်အလီၢ်လၢဆၣ်ဖိကီၢ်ဖိကကိာ်လီၤလၢအပူၤမးလဲၣ်.
         ကယဲၢ်ပှၤလၢအလဲၤတြူာ်ကွံာ်တဂၤလၢ်လၢ်န့ၣ်ကဒုၣ်ဒွဲၣ်, ဒီးဂံၤဂုၤအခိၣ်လီၤ.

၃31  ဝ့ၢ်လၢအပူထီၣ်, ဒီးဘၣ်အၢ, ဒီးမၤအၢမၤသီတၢ်န့ၣ်ဘၣ်အဖှီၣ်လီၤ.2  တဒိကနၣ်ဘၣ်တၢ်အကလုၢ်ဘၣ်. တဒိးဘၣ်တၢ်သိၣ်လိဘၣ်. တသန့ၤဘၣ်အသးလၢယွၤဘၣ်, တသုးဘူးအသးဆူအကစၢ်အအိၣ်ဘၣ်.3  အပဒိၣ်ဖးဒိၣ်လၢအပူၤန့ၣ် မ့ၢ်ခ့ယုၢ်လၢအကိးပသူတၢ်, အပှၤစံၣ်ညီၣ်ကွီၢ်န့ၣ်, မ့ၢ်ထွံၣ်မံၤလီၤ.
         လၢမုၢ်ဟါ, တပာ်လီၤတဲာ်ဘၣ်တၢ်လၢမုၢ်ဂီၤအဂီၢ်နီတမံၤဘၣ်.4  အဝံတဖၣ်မ့ၢ် ပှၤပာ်ကဖိအသး, ပှၤလီန့ၢ်တၢ်လီၤ. အပှၤလုၢ်တၢ်အဒိၣ် မၤဘၣ်အၢတၢ်စီဆှံတဖၣ်,
         လုၣ်သ့ၣ်ခါပတာ်တၢ်သိၣ်တၢ်သီလီၤ.5  ယွၤ, တၢ်တီတၢ်လိၤတဂၤအိၣ်ဝဲလၢအသးကံၢ်ပူၤတမၤဘၣ်တၢ်အၢဘၣ်. လီၣ်ဖျါထီၣ်တၢ်စံၣ်ညီၣ်လၢတၢ်ကပီၤအကျါကိးဂီၤဒဲး,
         ဒီးကဲထီၣ်သပှၢ်တၢၢ်လီၤ. ဘၣ်ဆၣ်ဒီးပှၤအၢတသ့ၣ်ညါဘၣ်တၢ်မဲာ်ဆှးဘၣ်.6  ယဒီၣ်တဲာ်ကွံာ်လံပှၤကလုာ်တဖၣ်လံ. အသနၢၣ်တဖၣ်အိၣ်သယုၢ်လံ. ယမၤသယုၢ်လံအကျဲဧိၤကပူၤဧိၤလံ.
         ပှၤတလဲၤဘၣ်ဝဲဘၣ်. အဝ့ၢ်တဖၣ်တုၤလံလၢတၢ်ဟးဂီၤလံ. ပှၤကညီတအိၣ်ဘၣ်လၢအပူၤဘၣ်. ပှၤတအိၣ်တဆိးဘၣ်လၢအပူၤနီတဂၤဘၣ်.7  ယစံး, နကပျံၤယၤသပှၢ်တၢၢ်, နကဒိးန့ၢ်ဘၣ်တၢ်သိၣ်လိနၤလီၤ. ဒ်န့ၣ်သိးအအိၣ်အဆိးအလီၢ်တဟးဂီၤဘၣ်,
         ဒ်ကယဲၢ်တၢ်ခဲလၢာ်လၢယပာ်လီၤလၢအဂီၢ်အသိးန့ၣ်လီၤ. ဘၣ်ဆၣ်ဒီးအဝဲသ့ၣ်ဂဲၤဆၢထၢၣ်လၢဂီၤဂီၤ, ဒီးမၤဘၣ်အၢအမၤတၢ်ခဲလၢာ်လီၤ.8  မၤသးဒ်န့ၣ်ဒီးကွၢ်လၢ်ယကျဲ, ယွၤစံးဝဲဒၣ်, တုၤမုၢ်တနံၤဘၣ်လၢယကဂဲၤဆၢထၢၣ်လၢ တၢ်ဂုာ်န့ၢ်အဂီၢ်န့ၣ်တက့ၢ်.
         အဂ့ၢ်ဒ်အံၤ, ယတၢ်တိာ်လၢယကဒုးအိၣ်ဖှိၣ်ပှၤကလုာ်တဖၣ်ဒီးထၢဖှိၣ်ဘီမုၢ်တဖၣ်ဒ်သိး ယကလူလီၤယသးထီၣ်လၢအလိၤ,
         ယသးကဲၤထီၣ်ခဲလၢာ်လီၤ. အဂ့ၢ်ဒ်အံၤ, ယသးက့ၣ်အမ့ၣ်အူကအီၣ်ကွံာ်ဟီၣ်ခိၣ်ဒီဘ့ၣ်ညါလီၤ.9  တုၤနုၤတဘျီ ယကဟ့ၣ်ပှၤကလုာ်တဖၣ် လၢအကတိၤတၢ်အကျိာ်စီဒ်သိးအကကိးထီၣ်ယွၤအမံၤ, ဒီးဒ်သိးအကမၤအတၢ်လၢအသးတဖျၢၣ်ဃီလီၤ.10  လၢကူၤၡးအထံမိၢ်ပှၢ်ဝၢ်ဘးခီန့ၣ် ပှၤဃ့ကညးယၤတဖၣ်, ယတၢ်လီၤပြံလီၤပြါအဖိမုၣ်, ကဟဲစိာ်ယတၢ်မၤဘူၣ်လီၤ.11  တၢ်လၢမုၢ်တနံၤန့ၣ် နမဲာ်တဆှးဘၣ်လၢနမၤတၢ်ခဲလၢာ်လၢနမၤကမၣ်ဘၣ်ယၤအဃိဘၣ်. အဂ့ၢ်ဒ်အံၤ, တုၤနုၤတဘျီယကစိာ်ကွံာ်လၢနသးကံၢ်ပူၤ
         နပှၤလၢအပာ်အသးထီၣ်ထီ, လၢအသူၣ်ပိၢ်အသးဝးတဖၣ်လီၤ. ဒီးနတပာ်ကဖိလၢၤဘၣ်နသးလၢ ယကစၢၢ်စီဆှံအလိၤဘၣ်.12  ဒီးလၢနသးကံၢ်ပူၤန့ၣ် ယကပာ်လီၤတဲာ်ပှၤဂီၢ်မုၢ်လၢအသူၣ်စူၤအသးစူၤ, ဒီးပှၤဘၣ်ဖှီၣ်ဘၣ်ယာ်,
         ဒီးအဝဲသ့ၣ်ကသန့ၤအသးလၢယွၤအမံၤလီၤ.13  အံၣ်စရ့လးလၢအအိၣ်လီၤတဲာ်န့ၣ် တမၤအၢဘၣ်တၢ်ဘၣ်, တကတိၤဘၣ်တၢ်ကဘျံးကဘျၣ်, ဒီးပျ့ၤလၢအလီတၢ်န့ၣ်တအိၣ်ဘၣ်လၢအကိာ်ပူၤဘၣ်.
         အဂ့ၢ်ဒ်အံၤ, ကအီၣ်တၢ်ဒီးမံလီၤ, ဒီးတၢ်တမၤပျံၤဘၣ်အီၤနီတမံၤဘၣ်.14  စံယိၣ်အဖိမုၣ်ဧၢ, အုၣ်တၢ်တက့ၢ်. အံၣ်စရ့လးဧၢ, ကိးပသူထီၣ်တက့ၢ်. သူၣ်ခုသးခု, ဒီးသူၣ်ဖှံသးညီလၢနသးဒီဖျၢၣ်ညါတက့ၢ်,
         ယရူၤၡလ့ၣ်အဖိမုၣ်ဧၢ.15  ယွၤပာ်ကွံာ်နတၢ်စံၣ်ညီၣ်လံ, ဟီထီၣ်ကွံာ်နဒုၣ်နဒါလံ, အံၣ်စရ့လးအစီၤပၤ, ယွၤအိၣ်ဝဲလၢနသးကံၢ်ပူၤ,
         နတထံၣ်လၢၤဘၣ်တၢ်အၢဘၣ်.16  တၢ်လၢမုၢ်တနံၤန့ၣ်တၢ်ကစံးလၢယရူၤၡလ့ၣ်, ပျံၤတၢ်တဂ့ၤ, ဒီးကစံးလၢစံယိၣ်, မ်နစုအဂံၢ်အဘါန့ၣ်သုတ
         စၢ်လီၤတဂ့ၤ.
         17  ယွၤနကစၢ်အိၣ်လၢနသးကံၢ်ပူၤန့ၣ်, တၢ်အဆူၣ်လၢအကအုၣ်က့ၤခီၣ်က့ၤတၢ်လီၤ. ကသူၣ်ဖှံသးညီလၢနဖီခိၣ်အိၣ်ဒီးအသူၣ်ခုသးခုလီၤ.
         ကအိၣ်ဘှံးလၢအတၢ်အဲၣ်အပူၤ, ဒီးကသူၣ်ပိၢ်သးပိၢ်လၢနဖီခိၣ်အိၣ်ဒီးတၢ်သးခုအသီၣ်လီၤ.18  ယကထၢဖှိၣ် ပှၤလၢအသူၣ်အုးသးအုးလၢ တၢ်မၤဘူၣ်နံၤတဖၣ်အဃိလၢအမ့ၢ်လၢနၤလီၤ. ပှၤလၢအဘၣ်တၢ်ဒုၣ်ဒွဲၣ်လီၤ.19  ကွၢ်ကွၢ်, အကတီၢ်ဖဲန့ၣ်ယကမၤကယဲၢ်ပှၤလၢအမၤနးမၤဖှီၣ်နၤလီၤ. ဒီးယကအုၣ်က့ၤခီၣ်က့ၤပှၤလၢအလဲၤတကျဲၢ်တကျဲၢ်,
         ဒီးဒုးအိၣ်ဖှိၣ်ပှၤလၢအဘၣ်တၢ်ဟီထီၣ်ကွံာ်အီၤ, ဒီးယကပာ်အီၤလၢတၢ်စံးထီၣ်ပတြၢၤအလီၢ်, ဒီးဒုးဟူထီၣ်သါလီၤအမံၤလၢ
         ကယဲၢ်ကီၢ်ပူၤ ဖဲအဘၣ်တၢ်မဲာ်ဆှးကိးဘ့ၣ်ဒဲးလီၤ.20  အကတီၢ်ဖဲန့ၣ်ယကဒုးဟဲနုာ်သု, အကတီၢ်ဖဲန့ၣ်ယကဒုးအိၣ်ဖှိၣ်သုလီၤ. အဂ့ၢ်ဒ်အံၤ, ယကမၤအိၣ်ထီၣ်သုမံၤ,
         ဒီးပာ်အီၤလၢတၢ်စံးထီၣ်ပတြၢၤအလီၢ်လၢပှၤဂီၢ်မုၢ်ခဲလၢာ်အကျါလၢဟီၣ်ခိၣ်ချၢ, ဖဲအကတီၢ်လၢယဒုးဟဲက့ၤသုလၢတၢ်မၢကဲကုၢ်လၢအမဲာ်ညါလီၤ,
         ယွၤစံးဝဲဒၣ်.လံာ်ဃးကဲ.လံာ်ဃးကဲ.လံာ်ဃးကဲ.

၁11  လၢစီၤပၤဒၤရယါဝ့ၣ်အနံၣ်ခံနံၣ်တနံၣ်, လါဃုလါ တလါ, ထီၣ်တနံၤန့ၣ်ယွၤအကလုၢ်ဟဲဆူ ယူဒၤအခိၣ်
         စီၤၡၤလတံၤအ့လးအဖိခွါ စီၤစရူဘၤဘ့လး, ဒီးပှၤလုၢ် တၢ်အခိၣ်စီၤယိၤစါဒးအဖိခွါ စီၤယိၤရှူအအိၣ်,
         လၢဝံ ဃးကဲအစုပူၤ, ဒီးစံးဝဲဒၣ်,
         2  တၢ်သုးမုၢ်ဂီၢ်မုၢ်အယွၤစံး ဒ်အံး, စံးဝဲဒၣ်, အကတီၢ်လၢပှၤကမၤယွၤအဟံၣ်န့ၣ် တဘၣ်ဒံးဘၣ်န့ၣ်ပှၤဂီၢ်မုၢ်အံၤစံးဝဲဒၣ်.
         ဒီးယွၤအကလုၢ်ဟဲဝဲလၢဝံဃးကဲအစုပူၤ, ဒီးစံးဝဲဒၣ်,4  သုအိၣ်သုဆိးလၢသုဟံၣ် အိၣ်ဒီးအသ့ၣ်သ့ၣ်ဘၣ်လၢ ဟံၣ်ခိၣ်လၢညါခီ, ဒီးဟံၣ်တဖျၢၣ်အံၤအိၣ်သယုၢ်န့ၣ်အ
         ကတီၢ်ဘၣ်စ့ၢ်ကီးဧါ.5  ဒီးခဲကနံၣ်အံၤ, တၢ်သုးမုၢ်ဂီၢ်မုၢ်အယွၤစံးဒ်အံၤ, ကွၢ် ဆိကမိၣ်သုကျဲဧိၤကပူၤဧိၤအဂ့ၢ်တက့ၢ်.6  သုဖှံတၢ်အအါ, ဒီးဟဲစိာ်နုာ်တၢ်အစှၤ, သုအီၣ်တၢ် ဒီးတအီၣ်ကုးအီၣ်ပှဲၤဘၣ်. သုအီတၢ်, ဒီးတဘျဲးအီဘၣ်,
         သုဒုးကူဒုးသိးသုသး, ဒီးပှၤတလၢၤဘၣ်လၢသုကျါနီတ ဂၤဘၣ်. ဒီးပှၤလၢအဒိးလဲအသးဒီးန့ၢ်အဘူးအလဲန့ၣ်,
         ဒၢနုာ်အဘူးအလဲန့ၣ်လၢထၢၣ်ထူၣ်ဖျိအပူၤလီၤ. ယွၤစံးဒ်အံၤ, ကွၢ်ဆိကမိၣ်သုကျဲဧိၤကပူၤဧိၤတက့ၢ်.8  လဲၤထီၣ်ကစၢၢ်ကလိန့ၣ်, ဟဲစိာ်သ့ၣ်ဒီးမၤဟံၣ်တက့ၢ်. ဒီးယကမုာ်လၤတၢ်လၢအပူၤ, ဒီးယကဒိးတၢ်လၤကပီၤ,
         ယွၤစံးဝဲဒၣ်.9  သုကွၢ်လၢ်တၢ်အါအကျဲ, ဒီးကွၢ်ကွၢ်, တၢ်ဆံးန့ၣ် လီၤ. ဒီးတုၤသုဟဲစိာ်ဆူဟံၣ်ပူၤဒီး, ယအူဒံကွံာ်အီၤလီၤ.
         မ့ၢ်အဘၣ်မနုၤလဲၣ်န့ၣ်, တၢ်သုးမုၢ်ဂီၢ်မုၢ်အယွၤစံးဝဲဒၣ်, မ့ၢ်ဝဲလၢယဟံၣ်လၢအအိၣ်သယုၢ်အဃိ,
         ဒီးသုဃ့ၢ်တဂၤ ဆူအဟံၣ်ဒၣ်ဝဲစုာ်စုာ်အဃိလီၤ.10  မၤသးဒ်န့ၣ်ဒီး မူခိၣ်တဒုးလီၤစီၤပစီၤထံဘၣ်န့ၣ် မ့ၢ် လၢသုဃိ, ဒီးဟီၣ်ခိၣ်တဒုးသၣ်ထီၣ်ဘၣ်တၢ်ဘၣ်.11  ဒီးယကိးန့ၢ်လံတၢ်ယီၤဃ့လၢ ကီၢ်အဂီၢ်, ဒီးလၢက စၢၢ်ကလိအဂီၢ်, ဒီးလၢဘုဧိၤဟုဧိၤအဂီၢ်, ဒီးလၢစပံးထံ
         သီအဂီၢ်, ဒီးလၢသိဧိၤချါဧိၤအဂီၢ်, ဒီးတၢ်လၢဟီၣ်ခိၣ် လၢအဒုးသၣ်ထီၣ်တၢ်အဂီၢ်, ဒီးလၢပှၤကညီအဂီၢ်,
         ဒီး လၢဆၣ်ဖိကီၢ်ဖိအဂီၢ်, ဒီးလၢပှၤအစုမၤတၢ်ခဲလၢာ်အဂီၢ် လံလီၤ.12  တုၤနုၤတဘျီစီၤၡၤလတံၤအ့လးအဖိခွါ စီၤစရူဘၤဘ့ လး, ဒီးပှၤလုၢ်တၢ်အခိၣ်ယိၤစါဒးအဖိခွါစီၤယိၤရှူ,
         ဒီး ပှၤဂီၢ်မုၢ်လၢအအိၣ်လီၤတဲာ်ခဲလၢာ်န့ၣ် ဒိကနၣ်ယွၤအ ကစၢ်အကလုၢ်, ဒီးဝံဃးကဲအတၢ်ကတိၤ,
         ဒ်ယွၤအက စၢ်မၢလီၤအီၤအသိးန့ၣ်, ဒီးပှၤဂီၢ်မုၢ်ပျံၤယွၤလီၤ.13  ဒီးယွၤအကလူး စီၤဃးကဲတလိယွၤအကလုၢ်လၢပှၤ ဂီၢ်မုၢ်အဖၢမုၢ်န့ၣ်ဒီး, စံးဝဲဒၣ်, ယအိၣ်ဒီးသု,
         ယွၤစံးဝဲ ဒၣ်လီၤ.14  ဒီးယွၤထိၣ်ဂဲၤယူဒၤအခိၣ် စီၤၡၤလတံၤအ့လးအဖိခွါ စီၤစရူဘၤဘ့လးအသး, ဒီးပှၤလုၢ်တၢ်အခိၣ် စီၤယိၤစါ
         ဒးအဖိခွါစီၤယိၤရှူအသး, ဒီးပှၤဂီၢ်မုၢ်လၢအအိၣ်လီၤတဲာ် ခဲလၢာ်အသး, ဒီးအဝဲသ့ၣ်ဟဲဝဲ, ဒီးမၤတၢ်လၢတၢ်သုး
         မုၢ်ဂီၢ်မုၢ်အယွၤအဟံၣ်ပူၤ,
         15  လၢစီၤပၤဒၤရယါဝ့ၣ်အနံၣ် ခံနံၣ်တနံၣ်, လါဃုလါတလါ, ထီၣ်ခံဆံလွံၢ်နံၤတနံၤ အပူၤလီၤ.

၂21  လါနွံလါတလါ, ထီၣ်အနံၤခံဆံတနံၤန့ၣ် ယွၤအက လုၢ်ဟဲဝဲလၢဝံဃးကဲအစုပူၤဒီးစံးဝဲဒၣ်,
         2  စံးလၢယူဒၤအ ခိၣ်, စီၤၡၤလတံၤအ့လးအဖိခွါစီၤစရူဘၤဘ့လး, ဒီးပှၤ လုၢ်တၢ်အခိၣ်စီၤယိၤစါဒးအဖိခွါ,
         စီၤယိၤရှူ, ဒီးပှၤဂီၢ်မုၢ် လၢအအိၣ်လီၤတဲာ်, ဒီးစံး,
         3  ပှၤလၢအထံၣ်ဘၣ်ဟံၣ် အံၤလၢအလၤကပီၤအခီၣ်ထံးန့ၣ် မ့ၢ်မတၤအိၣ်လီၤတဲာ် လၢသုကျါတဂၤလဲၣ်. ဒီးသုထံၣ်ဘၣ်အီၤခဲကနံၣ်အံၤဒ်
         လဲၣ်. ထိၣ်သတြီၤတၢ်, ဒီးအအံၤတဟံၣ်န့ၣ်အိၣ်လၢသု မဲာ်ညါဒ်တၢ်နီတမံၤဘၣ်အသိးန့ၣ်တမ့ၢ်ဘၣ်ဧါ.4  ဘၣ်ဆၣ်ဒီးခဲကနံၣ်အံၤပာ်ဆူၣ်နသး, စီၤစရူဘၤဘ့ လးဧၢ, ယွၤစံးဝဲဒၣ်, ပာ်ဆူၣ်နသး, ပှၤလုၢ်တၢ်အခိၣ်
         စီၤယိၤစါဒးအဖိခွါစီၤယိၤရှူဧၢ, ဒီးပာ်ဆူၣ်သုသး, ပှၤဂီၢ် မုၢ်လၢကီၢ်ပူၤခဲလၢာ်သ့ၣ်ဧၢ, ဒီးမၤတၢ်တက့ၢ်.
         တၢ်သုး မုၢ်ဂီၢ်မုၢ်အယွၤစံးဝဲဒၣ်, ယအိၣ်ဒီးသုလီၤ. တၢ်သုးမုၢ်ဂီၢ် မုၢ်အယွၤစံးဝဲဒၣ်,
         5  ဒ်တၢ်ကတိၤလၢယအၢၣ်လီၤအီလီၤ ဒီးသုဖဲသုဟးထီၣ်လၢ အဲၤကူပတူးအပူၤအသိးန့ၣ် ယ သးအိၣ်ဂၢၢ်ဆိးကျၢၤလၢသုကျါလီၤ,
         ပျံၤတၢ်တဂ့ၤ.6  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤစံးဝဲဒ်အံၤ, အိၣ် ဒံးတစိၢ်ဖိ, ဒီးယကမၤဟူးဝးမူခိၣ်,
         ဒီးဟီၣ်ခိၣ်, ဒီးပီၣ် လဲၣ်, ဒီးခိလီၤ.
         7  ဒီးယကဒုးကနိး ပှၤကိးကလုာ်ဒဲး, ဒီးတၢ်လၢပှၤကလုာ်ခဲလၢာ်သးကွံဝဲန့ၣ်ကဟဲဝဲလီၤ. ဒီးယကမၤပှဲၤဟံၣ်အံၤဒီးတၢ်လၤကပီၤ,
         တၢ်သုးမုၢ်ဂီၢ်မုၢ်အယွၤစံးဝဲဒၣ်,―8  ကျိၣ်ဧိၤစ့ဧိၤန့ၣ်မ့ၢ်ယတၢ်, ဒီးထူဧိၤလွဲဧိၤန့ၣ်မ့ၢ်ယတၢ်, တၢ်သုးမုၢ်ဂီၢ်မုၢ်အယွၤစံးဝဲဒၣ်.9  ဟံၣ်အံၤအလၤကပီၤလၢခံ ကဒိၣ်န့ၢ်အလၤကပီၤလၢ ညါတက့ၢ်လီၤ, တၢ်သုးမုၢ်ဂီၢ်မုၢ်အယွၤစံးဝဲဒၣ်.
         ယက ဟ့ၣ်လီၤတၢ်ဃူတၢ်ဖိးလၢတၢ်အလီၢ်ဖဲအံၤလီၤ, တၢ်သုး မုၢ်ဂီၢ်မုၢ်အယွၤစံးဝဲဒၣ်.10  လၢစီၤဒၤရယါဝ့ၣ်အနံၣ်ခံနံၣ်တနံၣ်လါခွံလါတလါ, ထီၣ်ခံဆံလွံၢ်နံၤတနံၤန့ၣ်ယွၤအကလုၢ်ဟဲဝဲလၢဝံဃးကဲ
         အစုပူၤ, ဒီးစံးဝဲဒၣ်,
         11  တၢ်သုးမုၢ်ဂီၢ်မုၢ်အယွၤစံးဒ်အံၤ, သံကွၢ်တၢ်သိၣ်တၢ်သီအဂ့ၢ်လၢ ပှၤလုၢ်တၢ်အဒိၣ်တဖၣ်, ဒီးစံး,
         12  ပှၤမ့ၢ်စိာ်တၢ်ညၣ်စီဆှံလၢအယၣ်အသရ့ၤ, ဒီး ကိၣ်ဂ့ၤ, ကသူဂ့ၤ, စပံးထံဂ့ၤ, သိဧိၤချါဧိၤဂ့ၤ,
         တၢ်အီၣ် တမံၤမံၤဂ့ၤ, အယၣ်အသရ့ၤမ့ၢ်ထိးအီၤဒီး, ကကဆှီစ့ၢ် ကီးဧါ. ဒီးပှၤလုၢ်တၢ်အဒိၣ်တဖၣ်စံးဆၢတၢ်ဒီးစံးဝဲဒၣ်,
         တမ့ၢ်ဘၣ်.13  ဒီးစီၤဃးကဲစံးဝဲဒၣ်, ပှၤလၢအတကဆှီဘၣ်လၢတၢ် သံအဃိန့ၣ်မ့ၢ်ထိးဘၣ်တၢ်န့ၣ်တမံၤမံၤဒီး, တၢ်တမံၤန့ၣ်
         ကကဲလၢတၢ်တကဆှီဘၣ်ဧါ. ဒီးပှၤလုၢ်တၢ်အဒိၣ်တဖၣ် စံးဆၢတၢ်ဒီးစံးဝဲဒၣ်, ကကဲလၢတၢ်တကဆှီဘၣ်လီၤ.14  ဒီးစီၤဃးကဲစံးဆၢတၢ်ဒီးစံးဝဲဒၣ်, ပှၤဂီၢ်မုၢ်အံၤ မ့ၢ်ဒ် န့ၣ်အသိး, ဒီးပှၤတကလုာ်အံၤမ့ၢ်ဒ်န့ၣ်အသိးလၢယမဲာ်
         ညါ, ယွၤစံးဝဲဒၣ်. ဒီးအမၤတၢ်လၢအစုမ့ၢ်ဒ်န့ၣ်အသိး ခဲလၢာ်, ဒီးတၢ်လၢအမၤဘူၣ်ဖဲန့ၣ်မ့ၢ်တကဆှီဘၣ်လီၤ.15  ဒီးတၢ်မၤအသးလၢမုၢ်တနံၤအံၤ, ဒီးလၢထံး လၢမ ကိာ်လၢလၢၢ်တချုးဒိးလိာ်ဘၣ်အသးလၢ လၢၢ်အဖီခိၣ်
         လၢယွၤအနူၢ်ပူၤန့ၣ် ကွၢ်ဆိကမိၣ်လၢ်ခဲကနံၣ်အံၤ တ က့ၢ်.
         16  လၢမုၢ်နံၤတဖၣ်အိၣ်တ့ၢ်ဝဲန့ၣ်ပှၤဟဲဝဲဆူဘုပူအိၣ် ဒီးဘုကဒိၣ်ခံဆံအအိၣ်, ဒီးအိၣ်ထဲဆံဆဲၣ်ကဒိၣ်ဧိၤလီၤ.
         ပှၤဟဲဝဲဆူနီၣ်စံၢ်စပံးထံ, ဒ်သိးအကဃီၣ်ထီၣ်ပူၤရၤယဲၢ် ဆံဒီးအိၣ်ထဲခံဆံဧိၤလီၤ.
         17  ယတီၢ်သုလၢကလံၤဒုးဃ့ ထီၣ်တၢ်, ဒီးလၢဘုဘၣ်တၢ်ဆါ, ဒီးလၢသူၣ်လၢသုစု မၤတၢ်ခဲလၢာ်အဖီခိၣ်ဘၣ်ဆၣ်ဒီး,
         သုတဃၣ်ဃီၤသုသး ဆူယအိၣ်ဘၣ်, ယွၤစံးဝဲဒၣ်.18  တၢ်မၤအသးလၢ မုၢ်တနံၤအံၤဒီး လၢထံးလၢမကိာ် န့ၣ်ကွၢ်ဆိကမိၣ်လၢ်တက့ၢ်. တၢ်မၤအသးလၢလါခွံလါ
         တလါ, ထီၣ်ခံဆံလွံၢ်နံၤတနံၤန့ၣ်, လၢမုၢ်တနံၤလၢယွၤ အဟံၣ်အခီၣ်ထံးဘၣ်တၢ်သူၣ်အသးလံၤလံၤန့ၣ်
         ကွၢ်ဆိ ကမိၣ်တက့ၢ်.19  တၢ်အချံအိၣ်ဒံးလၢ ဖီပူၤစ့ၢ်ကီးဧါ. မ့ၢ်မးစပံးမုၢ်ဒီး သ့ၣ်ချၢၣ်ဒၢဒီးသ့ၣ်သလဲ, ဒီးသ့ၣ်စၤယံးန့ၣ်တသၣ်ထီၣ်
         ဘၣ်ဝဲဘၣ်. တုၤအံၤဆူညါယကဆိၣ်ဂ့ၤတၢ်လီၤ.20  ဒီးလါထီၣ်ခံဆံလွံၢ်နံၤတနံၤ ယွၤအကလုၢ်ဘၣ် စီၤ ဃးကဲခံဘျီတဘျီဒီးစံးဝဲဒၣ်,
         21  စံးဘၣ်ယူဒၤအခိၣ်စီၤစရူ ဘၤဘ့လးဒီးစံး, ယကမၤဟူးဝး မူခိၣ်ဒီးဟီၣ်ခိၣ်လီၤ.―22  ဒီး ယကမၤလီၤပှီၢ်စီၤပၤအလီၢ်ပစိာ်, ဒီးယကမၤဟးဂီၤ ကွံာ်ပှၤကလုာ်တဖၣ်အဘီအမုၢ်အစိအကမီၤ,
         ဒီးယက မၤကဒါလ့ၣ်ကဟၣ်တဖၣ်, ဒီးကသ့ၣ်ဒီးပှၤလၢအဒိးအီၤ ကလီၤဃံၤဝဲတဂၤလၢအဒီပုၢ်ဝဲၢ်အနးစုာ်စုာ်လီၤ.23  တၢ်သုးမုၢ်ဂီၢ်မုၢ်အယွၤစံးဝဲဒၣ်, တၢ်လၢမုၢ်တနံၤန့ၣ် ယကဟံးန့ၢ်နၤ, ယခ့ယပှၤ, စီၤၡၤလတံၤအ့လးအဖိခွါ
         စီၤစရူဘၤဘ့လးတဂၤဧၢ, ဒီးယကပာ်နၤဒ်တၢ်စဲဃာ်ပ နီၣ်အသိးန့ၣ်လီၤ. အဂ့ၢ်ဒ်အံၤ, ယဃုထၢနၤလံ, တၢ်
         သုးမုၢ်ဂီၢ်မုၢ်အယွၤစံးဝဲဒၣ်.လံာ်စကၤရယၤ.လံာ်စကၤရယၤ.လံာ်စကၤရယၤ.

၁11  စီၤဒၤရယါဝ့ၣ်အနံၣ်ခံနံၣ်တနံၣ်, လါဃိးလါတလါ န့ၣ်ယွၤအကလုၢ်ဘၣ်စီၤစကၤရယၤ, စီၤဘရ့ကယၤအဖိ
         ခွါဝံဧံးဒိၤအဖိခွါ, ဒီးစံးဝဲဒၣ်,
         2  သုပၢ်တဖၣ်တဘၣ်ဘၣ် ယွၤအသးလ့ၤတက့ၤဘၣ်.
         3  ဒီးနဲဒၣ်အံၤစံးဘၣ်အီၤ, တၢ် သုးမုၢ်ဂီၢ်မုၢ်အယွၤစံးဒ်အံၤ, ဟဲကဒါက့ၤဆူယအိၣ်တ က့ၢ်, တၢ်သုးမုၢ်ဂီၢ်မုၢ်အယွၤစံးဝဲဒၣ်,
         ဒီးယကဟဲကဒါ က့ၤဆူသုအိၣ်လီၤ, တၢ်သုးမုၢ်ဂီၢ်မုၢ်အယွၤစံးဝဲဒၣ်.4  မၤသုသးဒ်သုပၢ်တဖၣ်အသိးန့ၣ်တဂ့ၤ. ဝံလၢအခီၣ် ထံးတဖၣ်န့ၣ်ကိးထီၣ်အီၤ, ဒီးစံးဝဲဒၣ်, တၢ်သုးမုၢ်ဂီၢ်မုၢ်
         အယွၤစံးဒ်အံၤ, ဃၣ်ကွံာ်သုသးလၢကျဲအအၢ, ဒီးလၢ သုမၤတၢ်အၢန့ၣ်တက့ၢ်. ဘၣ်ဆၣ်ဒီး တကနၣ်ဘၣ်ဝဲ
         ဘၣ်, ဒီးတဒိကနၣ်ယကလုၢ်ဘၣ်, ယွၤစံးဝဲဒၣ်.5  သုပၢ်တဖၣ်န့ၣ်မ့ၢ်အအိၣ်ဖဲလဲၣ်, ဒီးဝံတဖၣ်န့ၣ်မ့ၢ်အ မူဝဲလီၤထူလီၤယိာ်စ့ၢ်ကီးဧါ.6  မ့မ့ၢ်ယတၢ်ကတိၤ, ဒီးယလုၢ်ယလၢ်လၢယမၤလိာ်ယ ခ့ယပှၤဝံသ့ၣ်တဖၣ်န့ၣ်တချုးန့ၢ်ဘၣ် သုပၢ်သ့ၣ်တဖၣ်
         န့ၣ်ဘၣ်ဧါ. ဒီးအဝဲသ့ၣ်ဃၣ်အသး, ဒီးစံးဝဲဒၣ်, ဒ်တၢ် သုးမုၢ်ဂီၢ်မုၢ်အယွၤကူၣ်ဝဲလၢအကမၤပှၤ,
         ဒ်ပကျဲဧိၤကပူၤ ဧိၤအသိး, ဒီးဒ်ပမၤတၢ်အသိးန့ၣ်မၤလံပှၤဒ်န့ၣ်အသိးလံ.7  လၢစီၤဒၤရယါဝ့ၣ်အနံၣ်ခံနံၣ်တနံၣ် လါတဆံတလါ လၢအမ့ၢ်လါၡဘး, လါထီၣ်ခံဆံလွံၢ်နံၤတနံၤန့ၣ်ယွၤအ
         ကလုၢ်ဘၣ်စီၤစကၤရယၤ, စီၤဘရ့ကယၤအဖိခွါ, ဝံဧံး ဒိၤအဖိခွါ, ဒီးစံးဝဲဒၣ်.8  ယထံၣ်တၢ်လၢမုၢ်နၤ, ဒီးကွၢ်ကွၢ်, ပှၤဒိးကသ့ၣ်ဂီၤ, ဒီးအိၣ်ကတီၢ်ဝဲလၢသမ့ၤဟဒးအကျါလၢတၢ်ကဒု,
         ဒီး လၢအချၢဃံန့ၣ်ကသ့ၣ်ဂီၤ, ဒီးအဂီၤဃ့, ဒီးအဝါတဖၣ် အိၣ်ဝဲလီၤ.9  ဒီးယစံး, ယကစၢ်ဧၢ, တၢ်အံၤမ့ၢ်မနုၤတဖၣ်လဲၣ်. ဒီးကလူးတဂၤလၢ အကတိၤတၢ်ဒီးယၤ, စံးဘၣ်ယၤ, တၢ်အံၤမ့ၢ်မနုၤမနုၤလဲၣ်န့ၣ်ယကဒုးနဲၣ်နၤလီၤ.10  ဒီးပှၤကညီလၢအအိၣ်ကတီၢ်လၢ သမ့ၤဟဒးအကျါ တဂၤစံးဆၢတၢ်, ဒီးစံးဝဲဒၣ်, အဝဲသ့ၣ်တဖၣ်အံၤမ့ၢ်တၢ်
         လၢယွၤမၢအလဲၤဟးဝ့ၤဝီၤတၢ်လၢဟီၣ်ခိၣ်ချၢလီၤ.11  ဒီးအဝဲသ့ၣ်စံးဆၢယွၤအကလူး လၢအဆၢထၢၣ်လၢ သမ့ၤဟဒးအကျါ, ဒီးစံးဝဲဒၣ်, ပဟးဝ့ၤဝီၤလံလၢဟီၣ် ခိၣ်ချၢလံ,
         ဒီးကွၢ်ကွၢ်, ပှၤဟီၣ်ခိၣ်ဖိခဲလၢာ်ဆ့ၣ်နီၤဝဲ, ဒီးအိၣ်ဘှံးဝဲလီၤ.12  တုၤနုၤတဘျီယွၤအကလူးစံးဆၢတၢ်ဒီးစံးဝဲဒၣ်, တၢ် သုးမုၢ်ဂီၢ်မုၢ်အယွၤဧၢ, နတသးကညီၤဘၣ်ယရူၤၡလ့ၣ်
         ဒီးယူဒၤအဝ့ၢ်တဖၣ်လၢနသးထီၣ်တ့ၢ်အီၤ အနံၣ်နွံဆံန့ၣ် ဆံးယံာ်လဲၣ်.13  ဒီးယွၤစံးဆၢကလူးတဂၤ လၢအကတိၤတၢ်ဒီးယၤ, လၢတၢ်ကတိၤအဂ့ၤ, ဒီးတၢ်ကတိၤအမုာ်လီၤ.14  ဒီးကလူးလၢအကတိၤတၢ်ဒီးယၤ စံးဘၣ်ယၤ, ကိး ထီၣ်ဒီးစံး, တၢ်သုးမုၢ်ဂီၢ်မုၢ်အယွၤစံးဒ်အံၤ,
         ယသးဆူၣ် လၢယရူၤၡလ့ၣ်အဂီၢ်, ဒီးလၢစံယိၣ်အဂီၢ်န့ၣ်ယသးဆူၣ် ဒိၣ်ဒိၣ်ကလဲာ်လီၤ.15  ဒီးယသးထီၣ်ဖးဒိၣ်ဘၣ် ပှၤကလုာ်တဖၣ် လၢအမံ သူၣ်မံသးဒၣ်တၢ်လီၤ. အဂ့ၢ်ဒ်အံၤ, ယသးထီၣ်တဆံး
         တက့ၢ်, ဒီးအဝဲသ့ၣ်တဖၣ်န့ၣ်မၤအါထီၣ်တၢ်အၢန့ၣ်လီၤ.16  မၤသးဒ်န့ၣ်ဒီးယစံးဒ်အံၤ, ယဟဲကဒါက့ၤလံဆူ ယ ရူၤၡလ့ၣ်အပူၤအိၣ်ဒီးတၢ်သးကညီၤလီၤ. ယဟံၣ်ကမၤ
         ထီၣ်အသးလၢအပူၤလီၤ. တၢ်သုးမုၢ်ဂီၢ်မုၢ်အယွၤ စံးဝဲ ဒၣ်, ဒီးတၢ်ကစၢၢ်ထီၣ်နီၣ်ထိၣ်ပျံၤလၢယရူၤၡလ့ၣ်အဖီ
         ခိၣ်လီၤ.17  ဒီးကိးထီၣ်ကဒီး, ဒီးစံး, တၢ်သုးမုၢ်ဂီၢ်မုၢ်အယွၤစံးဒ် အံၤ, ယဝ့ၢ်တဖၣ်ကသလၣ်ထီၣ်အသးလၢတၢ်ဘီၣ်တၢ်
         ညီအပူၤ, ဒီးယွၤကမၤမုာ်ထီၣ်ဒံးစံယိၣ်, ဒီးကဃုထၢ ယရူၤၡလ့ၣ်လီၤ.18  ဒီးယကျ့ထီၣ်ယမဲာ်, ဒီးကွၢ်တၢ်, ဒီးကွၢ်ကွၢ်, တၢ် အနၢၤလွံၢ်ဘိအိၣ်ဝဲလီၤ.19  ဒီးယစံးဘၣ်ကလူးလၢအကတိၤတၢ်ဒီးယၤ, တၢ်အံၤ တဖၣ်မ့ၢ်မနုၤတဖၣ်လဲၣ်. ဒီးအဝဲဒၣ်စံးဆၢယၤ, အဝဲ
         သ့ၣ်တဖၣ်အံၤမ့ၢ်တၢ်အနၢၤတဖၣ် လၢအမၤလီၤပြံလီၤ ပြါယူဒၤ, အံၣ်စရ့လး, ဒီးယရူၤၡလ့ၣ်လီၤ.20  ဒီးယွၤဒုးနဲၣ်ယၤလၢပှၤမၤတၢ်သ့ဖိလွံၢ်ဂၤလီၤ.21  ဒီးယစံး, ပှၤတဖၣ်အံၤဟဲမၤမနုၤတမံၤလဲၣ်. ဒီးအဝဲ ဒၣ်ကတိၤတၢ်, ဒီးစံးဝဲဒၣ်, အဝဲသ့ၣ်တဖၣ်အံၤမ့ၢ်တၢ်
         အနၢၤတဖၣ်လၢအမၤလီၤပြံလီၤပြါယူဒၤ တုၤပှၤတမိာ် ထီၣ်ဘၣ်အခိၣ်နီတဂၤဘၣ်. မ့မ့ၢ်အဝဲသ့ၣ်တဖၣ်အံၤဟဲ
         ဃါအီၤ, ဒ်သိးအကတ့ၢ်လီၤကွံာ်ပှၤကလုာ်တဖၣ်အနၢၤ လၢအပာ်ဘျၢၣ်ထီၣ်အနၢၤလၢ ယူဒၤအကီၢ်ဖီခိၣ်ဒ်သိး
         အကမၤလီၤပြံလီၤပြါအီၤလီၤ.

၂21  ဒီးယကျ့ထီၣ်ယမဲာ်, ဒီးကွၢ်တၢ်, ဒီးကွၢ်ကွၢ်, ပှၤက ညီအိၣ်ဒီးနီၣ်ထိၣ်ပျံၤလၢအစုပူၤလီၤ.
         2  ဒီးယစံး, နသါ ကလဲၤဆူလဲၣ်. ဒီးအဝဲဒၣ်စံးဘၣ်ယၤ, ယလဲၤထိၣ်ယ ရူၤၡလ့ၣ်လီၤ. အဒီၣ်ဃီၤမ့ၢ်ဒ်လဲၣ်,
         ဒီးအထီမ့ၢ်ဒ်လဲၣ် န့ၣ်ဒ်သိးယကထံၣ်ဘၣ်လီၤ.3  ဒီးကွၢ်ကွၢ်, ကလူးလၢအကတိၤတၢ်ဒီးယၤဟးထီၣ် ဝဲ, ဒီးကလူးအဂၤတဂၤလဲၤထီၣ်သဂၢၢ်အီၤလီၤ.
         4  ဒီးစံး ဘၣ်အီၤ, ဃ့ၢ်ကတိၤတၢ်ဒီးပှၤဖိၣ်သၣ်ခွါတဂၤန့ၣ်ဒီးစံး, ပှၤကအိၣ်ဝဲဆိးဝဲလၢယရူၤၡလ့ၣ်အပူၤ,
         ဒ်လၢသဝီလၢ အခိၣ်ဒူတအိၣ်ဘၣ်အသိး, လၢပှၤကညီဒီးဆၣ်ဖိကီၢ်ဖိ အဒၢဂီၢ်မုၢ်အိၣ်လၢအသးကံၢ်ပူၤအဃိလီၤ.5  ဒီးယွၤစံးဝဲဒၣ်, ယဲဒၣ်အံၤယကကဲထီၣ်အခိၣ်ဒူ မ့ၣ် အူဝးတရံးအီၤ, ဒီးယကကဲထီၣ်တၢ်လၤကပီၤလၢအသး
         ကံၢ်ပူၤလီၤ.6  ဟဲး, ဟဲး, ဃ့ၢ်ထီၣ်ကွံာ်လၢကီၢ်လၢကလံၤစိးတခီ တက့ၢ်. ယွၤစံးဝဲဒၣ်. အဂ့ၢ်ဒ်အံၤ, ယမၤလီၤပြံလီၤပြါ
         သုဒ်မူခိၣ်အကလံၤလွံၢ်ခီအသိးန့ၣ်လီၤ, ယွၤစံးဝဲဒၣ်.7  ဟဲး, မၤပူၤမၤဖျဲးနသးတက့ၢ်, စံယိၣ်လၢအအိၣ်ဝဲဆိး ဝဲဒီးဘၤဘူၤလိၣ်အဖိမုၣ်တဂၤဧၢ.8  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤစံးဒ်အံၤ, လၢတၢ် လၤကပီၤအလီၢ်ခံန့ၣ်မၢလီၤယၤဆူ ပှၤကလုာ်တဖၣ်လၢ
         အမၤန့ၢ်ဆူၣ်သုအအိၣ်လီၤ. မ့မ့ၢ်ပှၤလၢအထိးဘၣ်သု န့ၣ်ထိးဘၣ်အမဲာ်ပှၤဖိလီၤ.9  အဂ့ၢ်ဒ်အံၤ, ကွၢ်ကွၢ်, ယကထိၣ်ဝးယစုလၢအဖီခိၣ်, ဒီးအဝဲသ့ၣ်ကကဲထီၣ်တၢ်ဂုာ်ဆူၣ်ပျီဆူၣ် လၢအကုၢ်အ
         ပှၤအဂီၢ်လီၤ. ဒီးသုကသ့ၣ်ညါလၢ တၢ်သုးမုၢ်ဂီၢ်မုၢ်အ ယွၤမၢလီၤယၤလီၤ.10  အုၣ်တၢ်ဒီးသးခုတက့ၢ်, စံယိၣ်အဖိမုၣ်ဧၢ. အဂ့ၢ်ဒ် အံၤ, ကွၢ်ကွၢ်, ယဟဲ, ဒီးယကအိၣ်ကဆိးလၢနပူၤလီၤ.
         ယွၤစံးဝဲဒၣ်.11  ဒီးပှၤအါကလုာ် ကစဲဘူးအသးဒီးယွၤလၢမုၢ်တနံၤ န့ၣ်, ဒီးကကဲထီၣ်ယပှၤဂီၢ်မုၢ်, ဒီးယကအိၣ်ကဆိးလၢန
         ပူၤလီၤ. ဒီးနကသ့ၣ်ညါလၢတၢ်သုးမုၢ်ဂီၢ်မုၢ်အယွၤ မၢ လီၤယၤဆူနအိၣ်လီၤ.12  ဒီးယွၤကမၤန့ၢ်အဂီၢ်, ယူဒၤ, လၢကီၢ်စီဆှံအပူၤ, ဒီး ကဃုထၢထီၣ်ယရူၤၡလ့ၣ်လီၤ.13  တၢ်ညၣ်ခဲလၢာ်သ့ၣ်ဧၢ, အိၣ်ဘှီၣ်ကလာ်လၢယွၤအ မဲာ်ညါတက့ၢ်. အဂ့ၢ်ဒ်အံၤ, ထိၣ်ဂဲၤအသးလၢအအိၣ်
         အဆိးအလီၢ်စီဆှံအပူၤလီၤ.

၃31  ဒီးဒုးနဲၣ်ယၤလၢပှၤလုၢ်တၢ်အဒိၣ် စီၤယိၤရှူဆၢထၢၣ် လၢယွၤအကလူးအမဲာ်ညါ, ဒီးမုၣ်ကီၤလံၢ်ဆၢထၢၣ်လၢ
         အစုထွဲဒ်သိးအကထီဒါအီၤလီၤ.2  ဒီးယွၤစံးဘၣ်မုၣ်ကီၤလံၢ်, မ်ယွၤသိၣ်ဃီၣ်နၤတက့ၢ်. မုၣ်ကီၤလံၢ်ဧၢ, မ့ၢ်လံ, ယွၤလၢအဃုထၢယရူၤၡလ့ၣ်ဒၣ်
         လဲာ်န့ၣ်မ်အသိၣ်ဃီၣ်နၤတက့ၢ်. အဝဲအံၤမ့ၢ်မ့ၣ်ကဖးလၢ တၢ်ထုးထီၣ်ကွံာ်လၢမ့ၣ်အူပူၤ, တမ့ၢ်ဘၣ်ဧါ.3  ဒီးစီၤယိၤရှူကူသိး တၢ်အကူအသိးဘၣ်အၢ, ဒီးဆၢ ထၢၣ်လၢကလူးတဂၤန့ၣ်အမဲာ်ညါလီၤ.4  ဒီးစံးဆၢဝဲ, ဒီးကတိၤတၢ်ဒီးပှၤတဖၣ်လၢအဆၢထၢၣ် လၢအမဲာ်ညါ, ဒီးစံးဝဲဒၣ်, ဟံးထီၣ်ကွံာ်တၢ်အကူအသိး
         လၢအဘၣ်အၢလၢအလိၤတက့ၢ်. ဒီးစံးဘၣ်အီၤ, ကွၢ် ကွၢ်, ယဒုးလဲၤပူၤကွံာ်နတၢ်အၢလၢနၤ, ဒီးယကဒုးက
         လံၤနၤလၢတၢ်ကူတၢ်သိးလၢအလုၢ်ဒိၣ်ပှ့ၤဒိၣ်လီၤ.5  ဒီးယစံး, မ်အပာ်ခိၣ်သလုးအကဆှီ လၢအခိၣ်တ က့ၢ်. ဒီးအဝဲသ့ၣ်ပာ်ခိၣ်သလုးအကဆှီလၢအခိၣ်, ဒီး
         ဒုးကူထီၣ်သိးထီၣ်အီၤလၢတၢ်အကူအသိးလီၤ. ဒီးယွၤ အကလူးဆၢထၢၣ်ဝဲလီၤ.
         6  ဒီးယွၤအကလူးအုၣ်အသး ဒီးစီၤယိၤရှူ, ဒီးစံးဝဲဒၣ်,
         7  တၢ်သုးမုၢ်ဂီၢ်မုၢ်အယွၤစံးဒ်အံၤ, နမ့ၢ်ပိာ်ယကျဲ, ဒီးနမ့ၢ်တိၢ်န့ၢ်ယတၢ်မၤလိာ်ဒီး, နက
         စံၣ်ညီၣ်ယဟံၣ်ဒီးနကပၢယဂၢၤတဖၣ်, ဒီးယကဟ့ၣ်န ဟဲနုာ်လၢပှၤလၢအဆၢထၢၣ်ဖဲအံၤတဖၣ်အကျါလီၤ.8  ပှၤလုၢ်တၢ်အခိၣ်စီၤယိၤရှူဧၢ, ကနၣ်တၢ်, နဲဒၣ်ဒီးန တံၤနသကိးလၢအဆ့ၣ်နီၤလၢနမဲာ်ညါတက့ၢ်.
         အဂ့ၢ်ဒ် အံၤ, မ့ၢ်ဝဲလၢတၢ်အပနီၣ်အပှၤကညီလီၤ. အဂ့ၢ်ဒ်အံၤ, ယကဒုးဟဲထီၣ်ယခ့ယပှၤ, တၢ်အဒ့အဖီလီၤ.9  အဂ့ၢ်ဒ်အံၤ, ကွၢ်ကွၢ်, လၢၢ်လၢယပာ်လၢစီၤယိၤရှူအ မဲာ်ညါတဖျၢၣ်န့ၣ်, အမဲာ်နွံတိၣ်အိၣ်လၢလၢၢ်တဖျၢၣ်န့ၣ်
         အလိၤလီၤ. ကွၢ်ကွၢ်, ယကကွဲးဝာ်အတၢ်ကွဲးဝာ်, ဒီး ယကပာ်ကွံာ်ကီၢ်တဘ့ၣ်အတၢ်အၢန့ၣ် လၢမုၢ်တနံၤဃီ
         လီၤ. တၢ်သုးမုၢ်ဂီၢ်မုၢ်အယွၤစံးဝဲဒၣ်.10  တၢ်သုးမုၢ်ဂီၢ်မုၢ်အယွၤစံးဝဲဒၣ်, တၢ်လၢမုၢ်တနံၤန့ၣ် သုကိးဂၤဒဲးကကိးတဂၤပှၤလၢအဃၢၤ, လၢစပံးမုၢ်အဖီ
         လာ်, ဒီးလၢသ့ၣ်ချၢၣ်ဒၢအဖီလာ်လီၤ.

၄41  ဒီးကလူးလၢအကတိၤတၢ်ဒီးယၤန့ၣ် ဟဲကဒီး,― ဒီး ထိၣ်ဂဲၤယၤဒ်ပှၤထိၣ်ဂဲၤပှၤလၢအမံသပ့ၤအသိးန့ၣ်,
         2  ဒီး စံးဘၣ်ယၤ, နထံၣ်လၢမနုၤတမံၤလဲၣ်. ဒီးယစံး, ယ ထံၣ်တၢ်, ဒီးကွၢ်ကွၢ်, မ့ၣ်အူဒၢမိၢ်ပှၢ်ထူဒီဖျၢၣ်ညါ,
         ဒီး သလၢတဖျၢၣ်လၢအဖီခိၣ်, ဒီးမ့ၣ်အူဒၢဖိနွံဖျၢၣ်အိၣ်လၢ အဖီခိၣ်, ဒီးအကျိဘိနွံဘိလၢအဘၣ်ဃးဒီးမ့ၣ်အူဒၢဖိနွံ
         ဖျၢၣ်လၢအအိၣ်ဝဲလၢအဖီခိၣ်,
         3  ဒီးသ့ၣ်စၤယံးခံထံးအိၣ် ဝဲလၢအဃၢၤ, တထံးလၢသလၢလၢစုထွဲတခီ, ဒီးတ ထံးလၢသလၢလၢစုစ့ၣ်တခီလီၤ.4  ဒီးယကတိၤဆၢတၢ်, ဒီးယစံးဘၣ်ကလူးလၢအက တိၤတၢ်ဒီးယၤ, တၢ်အံၤတဖၣ်မ့ၢ်မနုၤတဖၣ်လဲၣ်, ယ ကစၢ်ဧၢ.5  ဒီးကလူးလၢအကတိၤတၢ်ဒီးယၤ, စံးဆၢတၢ်, ဒီးစံး ဘၣ်ယၤ, တၢ်အံၤတဖၣ်မ့ၢ်မနုၤလဲၣ်န့ၣ် နတသ့ၣ်ညါ
         ဘၣ်ဧါ. ဒီးယစံး, ယတသ့ၣ်ညါဘၣ်, ယကစၢ်ဧၢ.6  ဒီးစံးဆၢယၤ, ဒီးကတိၤတၢ်ဒီးယၤ, ဒီးစံး, အဝဲအံၤ, မ့ၢ်ယွၤအကလုၢ်လၢစီၤစရူဘၤဘ့လး, ဒီးစံးဝဲဒၣ်,
         တမ့ၢ် ဘၣ်လၢတၢ်အဂံၢ်အဘါဘၣ်, တမ့ၢ်ဘၣ်လၢတၢ်အစိ အကမီၤဘၣ်, မ့ၢ်လၢယသးလီၤ, တၢ်သုးမုၢ်ဂီၢ်မုၢ်အယွၤ
         စံးဝဲဒၣ်.7  ကစၢၢ်ဖးဒိၣ်တဖျၢၣ်ဧၢ, နမ့ၢ်မတၤလဲၣ်, လၢစီၤစရူ ဘၤဘ့လးအမဲာ်ညါန့ၣ်နကကဲထီၣ်တၢ်ပျီပူၤလီၤ.
         ဒီးက ဟဲစိာ်လၢၢ်အခိၣ်တဖျၢၣ်, အိၣ်ဒီးတၢ်ကိးထီၣ်, မ်တၢ် အဘျုးအဖှိၣ်, မ်တၢ်အဘျုးအဖှိၣ်ဘၣ်အီၤတက့ၢ်.
         ဒီးယွၤအကလုၢ်ဘၣ်ယၤဒီးစံးဝဲဒၣ်,
         8  စီၤစရူဘၤဘ့ လးအစုပာ်လီၤဟံၣ်တဖျၢၣ်အံၤ အခီၣ်ထံးလံ, ဒီးအစု န့ၣ်ကမၤဝံၤအီၤ, ဒီးသုကသ့ၣ်ညါလၢ
         တၢ်သုးမုၢ်ဂီၢ်မုၢ် အယွၤမၢလီၤယၤဆူသုအိၣ်လီၤ.10  အဂ့ၢ်ဒ်အံၤ, မ့ၢ်မတၤတပးကဲဘၣ်တၢ်အဆံးတဖၣ်အ မုၢ်တနံၤန့ၣ်တဂၤလဲၣ်. ဒီးတုၤအထံၣ်ဘၣ် နီၣ်ထူၣ်က
         လာ်အပျံၤလၢစီၤစရူဘၤဘ့လးအစုပူၤဒီး, တၢ်အမဲာ်နွံ တိၣ်, လၢအဃ့ၢ်ဝ့ၤဝီၤလၢဟီၣ်ခိၣ်ဒီဘ့ၣ်ညါန့ၣ်ကသူၣ်
         ခုသးခုလီၤ.11  ဒီးယကတိၤဆၢတၢ်ဒီးယစံး, သ့ၣ်စၤယံးခံထံးလၢ မၣ်အူဒၢအမိၢ်ပှၢ်လၢစုထွဲတထံး လၢစုစ့ၣ်တထံးန့ၣ်မ့ၢ်
         မနုၤတဖၣ်လဲၣ်.
         12  ဒီးယကတိၤတၢ်ခံဘျီတဘျီ, ဒီးစံး ဘၣ်အီၤ, သ့ၣ်စၤယံးအဒ့ခံဒ့လၢအဒုးယွၤလီၤသိထူလၢ အပူၤဒၣ်ဝဲလၢကျိၤန့ၣ်မ့ၢ်မနုၤတမံၤလဲၣ်.13  ဒီးစံးဆၢယၤဒီးစံးဝဲဒၣ်, အဝဲအံၤမ့ၢ်မနုၤမနုၤလဲၣ်န့ၣ် နတသ့ၣ်ညါဘၣ်ဧါ. ဒီးယစံး, ယတသ့ၣ်ညါဘၣ်,
         ယ ကစၢ်ဧၢ.14  တုၤနုၤတစုစံးဝဲဒၣ်, အဝဲအံၤ မ့ၢ်ပှၤဒိးဖှူအသးခံဂၤ လၢအဆၢထၢၣ်လၢဟီၣ်ခိၣ်ဒီဘ့ၣ်ညါ အကစၢ်အဃၢၤ
         န့ၣ်လီၤ.

၅51  ဒီးယကျ့ထီၣ်ကဒီးယမဲာ်, ဒီးယကွၢ်တၢ်, ဒီးကွၢ်ကွၢ်, လံာ်အထူလၢအယူၤဝဲတထူလီၤ.2  ဒီးအဝဲဒၣ်စံးဘၣ်ယၤ, နထံၣ်ဘၣ်လၢမနုၤတမံၤလဲၣ်. ဒီးယစံး, ယထံၣ်ဘၣ်လံာ်အထူလၢအယူၤဝဲတထူလီၤ.
         အထီန့ၣ်အပျၢ်ခံဆံ, ဒီးအဒီၣ်ဃီၤန့ၣ်ဆံဆဲၣ်ပျၢ်လီၤ.3  ဒီးစံးဘၣ်ယၤ, အဝဲအံၤ မ့ၢ်တၢ်ဆိၣ်အၢ လၢအလဲၤ ထီၣ်လၢကီၢ်ဒီဘ့ၣ်ညါအပူၤလီၤ. အဂ့ၢ်ဒ်အံၤ, ကယဲၢ်ပှၤ
         လၢအဟုၣ်တၢ်တဂၤလၢ်လၢ်န့ၣ် တၢ်ကမၤဟးဂီၤအီၤ လၢအအံၤတခီ, ဒ်အဝဲန့ၣ်အသိး, ဒီးပှၤလၢအဆိၣ်တၢ်
         တဂၤလၢ်လၢ်န့ၣ်တၢ်ကမၤဟးဂီၤအီၤလၢအန့ၣ်တခီ, ဒ် အဝဲန့ၣ်အသိးလီၤ.4  တၢ်သုးမုၢ်ဂီၢ်မုၢ်အယွၤစံးဝဲဒၣ်, ယဒုးဟဲထီၣ်အီၤ, ဒီး ကလဲၤနုာ်လၢပှၤဟုၣ်တၢ်အဟံၣ်ပူၤ,
         ဒီးလၢပှၤလၢ အ ဆိၣ်တၢ်လၢယမံၤအမဲာ်ညါတတီဘၣ်အဟံၣ်ပူၤ, ဒီးက အိၣ်ဝဲလၢအဟံၣ်အသးကံၢ်ပူၤ, ဒီးကအီၣ်ကွံာ်အီၤအိၣ်
         ဒီးအသ့ၣ်ဧိၤဝၣ်ဧိၤ, ဒီးအလၢၢ်ဧိၤလ့ဧိၤလီၤ.5  ဒီးကလူးလၢအကတိၤတၢ်ဒီးယၤတဂၤန့ၣ် ဟဲထီၣ်ဒီး စံးဘၣ်ယၤ, ကျ့ထီၣ်လၢ်နမဲာ်, ဒီးတၢ်အံၤလၢအဟဲထီၣ်
         မ့ၢ်မနုၤမနုၤလဲၣ်န့ၣ်ကွၢ်တက့ၢ်.6  ဒီးယစံး, အဝဲအံၤမ့ၢ်မနုၤတမံၤလဲၣ်. ဒီးအဝဲဒၣ်စံးဝဲ, အဝဲအံၤမ့ၢ်အ့ဖးလၢအဟဲထီၣ်လီၤ. ဒီးစံးဝဲဒၣ်,
         အဝဲသ့ၣ် ဖျါဝဲဒ်တၢ်အံၤသိးလၢကီၢ်ဒီဘ့ၣ်ညါလီၤ.7  ဒီးကွၢ်ကွၢ်, စီၤပီၢ်သၣ်ပှာ်တလိၣ်, ဒီးပိာ်မုၣ်ဆ့ၣ်နီၤ လၢအ့ဖးအပူၤန့ၣ်အိၣ်ဝဲတဂၤလီၤ.8  ဒီးစံးဝဲဒၣ်, အဝဲအံၤမ့ၢ်တၢ်အၢတၢ်သီလီၤ. ဒီးတ့ၢ်လီၤ ကွံာ်ပိာ်မုၣ်ဆူအ့ဖးအသးကံၢ်ပူၤ, ဒီးကွံာ်စီၤပီၢ်သၣ်ပှာ်
         တလိၣ်လၢအ့ဖးအခိၣ်ထိးအဖီခိၣ်လီၤ.9  ဒီးယကျ့ထီၣ်ယမဲာ်ဒီးယကွၢ်တၢ်, ဒီးကွၢ်ကွၢ်ပိာ်မုၣ် ခံဂၤဟဲထီၣ်, ဒီးကလံၤအိၣ်ဝဲလၢ အဒံးဆ့တဖၣ်အပူၤ
         လီၤ. အဂ့ၢ်ဒ်အံၤ, အိၣ်ဝဲဒီးအဒံးဆ့တဖၣ်ဒ်ထိၣ်ဒိၣ်အ ဒံးဆ့အသိးန့ၣ်, ဒီးစိာ်ထီၣ်အ့ဖးဆူ မူခိၣ်ဒီးဟီၣ်ခိၣ်အ
         ဘၢၣ်စၢၤလီၤ.10  ဒီးယစံးလၢကလူးလၢအကတိၤတၢ်ဒီးယၤတဂၤ, အ ဝဲသ့ၣ်အံၤစိာ်ထီၣ်အ့ဖးဆူလဲၣ်.11  ဒီးစံးဘၣ်ယၤ, ဒ်သိးအကမၤဟံၣ်တဖျၢၣ် လၢအဂီၢ် လၢကီၢ်ၡံနၢ်အပူၤလီၤ. ဒီးကအိၣ်ဝဲဆိးဝဲ, ဒီးတၢ်ကပာ်
         အီၤဖဲန့ၣ်လၢအလီၢ်ဒၣ်ဝဲလီၤ.

၆61  ဒီးယကျ့ထီၣ်ကဒီးယမဲာ်, ဒီးယကွၢ်တၢ်, ဒီးကွၢ်ကွၢ်, လ့ၣ်ကဟၣ်လွံၢ်ဆိ ဟဲထီၣ်လၢကစၢၢ်ခံဖျၢၣ်
         အကဆူး ပူၤ, ဒီးကစၢၢ်တဖၣ်န့ၣ်မ့ၢ်ကစၢၢ်တိၢ်ဘီလီၤ.2  ဒီးလ့ၣ်ကဟၣ်အခီၣ်ထံးတဆိအိၣ်ဒီး ကသ့ၣ်ဂီၤတ ဖၣ်, ဒီးလ့ၣ်ကဟၣ်ခံဆိတဆိန့ၣ်အိၣ်ဒီးကသ့ၣ်သူတ
         ဖၣ်,
         3  ဒီးလ့ၣ်ကဟၣ်သၢဆိတဆိန့ၣ်အိၣ်ဝဲဒီးကသ့ၣ်ဝါ တဖၣ်, ဒီးလ့ၣ်ကဟၣ်လွံၢ်ဆိတဆိန့ၣ်အိၣ်ဝဲဒီးကသ့ၣ်
         ကံၣ်စံၣ်ပိၣ်လၢအလဲၤတၢ်ချ့လီၤ.4  ဒီးယကတိၤတၢ်, ဒီးစံးလၢကလူးလၢအကတိၤတၢ် ဒီးယၤန့ၣ်, အဝဲအံၤမ့ၢ်မနုၤတဖၣ်လဲၣ်, ယကစၢ်ဧၢ.5  ဒီးကလူးတဂၤစံးဆၢတၢ်ဒီးစံးဘၣ်ယၤ, အဝဲအံၤမ့ၢ်မူ ခိၣ်အသးလွံၢ်ဂၤလၢအဟးထီၣ်ဝဲလၢ အဆၢထၢၣ်လၢ
         ဟီၣ်ခိၣ်ဒီဘ့ၣ်ညါအကစၢ်အမဲာ်ညါလီၤ.
         6  တၢ်အိၣ်ဒီး ကသ့ၣ်သူတဖၣ်န့ၣ်လဲၤဝဲဆူ ကီၢ်လၢကလံၤစိးတခီ, ဒီး ကသ့ၣ်ဝါတဖၣ်န့ၣ်လဲၤပိာ်အခံ,
         ဒီးကသ့ၣ်ကံၣ်စံၣ်ပိၣ် တဖၣ်န့ၣ်လဲၤဝဲဆူကီၢ်လၢကလံၤထံးတခီလီၤ.7  ဒီးကသ့ၣ်လဲၤတၢ်ချ့တဖၣ်န့ၣ်လဲၤထီၣ်ဝဲ, ဒီးဃ့ဝဲဒ် သိးအကလဲၤဟးဝ့ၤဝီၤတၢ်လၢ ထံဧိၤကီၢ်ဧိၤဒီဘ့ၣ်ညါ,
         ဒီးအဝဲဒၣ်စံးဝဲဒၣ်, လဲၤထီၣ်ဟးဝ့ၤဝီၤလၢထံဧိၤကီၢ်ဧိၤဒီ ဘ့ၣ်ညါတက့ၢ်. အဝဲသ့ၣ်လဲၤဟးဝ့ၤဝီၤလၢထံဧိၤကီၢ်ဧိၤ
         ဒီဘ့ၣ်ညါလီၤ.8  ဒီးကိးထီၣ်ဝဲဆူယၤ, ဒီးကတိၤတၢ်ဒီးယၤ, ဒီးစံးဝဲဒၣ်, ကွၢ်ကွၢ်, အဝဲသ့ၣ်လၢအလဲၤထီၣ်ဆူကီၢ်လၢကလံၤစိး
         တဖၣ်န့ၣ်မၤမုာ်ထီၣ်က့ၤလံယသးလၢ ကီၢ်လၢကလံၤ စိးအပူၤလံလီၤ. ဒီးယွၤအကလုၢ်ဘၣ်ယၤဒီးစံးဝဲဒၣ်,
         9  ဟံးန့ၢ်ပှၤလၢ ပှၤကဲကုၢ်အကျါ, လၢစီၤဃ့လဒဲၤ, ဒီးစီၤတိၤဘံယၤ, ဒီး စီၤယဒၤယၤလၢအဟဲထီၣ်လၢဘၤဘူၤလိၣ်,
         ဒီးဟဲနဲလၢ မုၢ်တနံၤဃီ, လဲၤနုာ်ဒၣ်လဲာ်လၢစီၤစဖါနယၤအဖိခွါစီၤ ယိၤၡံယၤအဟံၣ်ပူၤ,
         11  ဒီးဟံးန့ၢ်စ့, ဒီးထူ, ဒီးထ့ခိၣ်သ လုးတဖၣ်, ဒီးဒုးကုာ်ခိၣ်သလုးလၢပှၤလုၢ်တၢ်အခိၣ်စီၤ ယိၤစါဒးအဖိခွါစီၤယိၤရှူ,
         12  ဒီးကတိၤတၢ်ဒီးအီၤ, ဒီးစံး, တၢ်သုးမုၢ်ဂီၢ်မုၢ်အယွၤစံးဒ်အံၤ, ဒီးစံးဝဲဒၣ်, ကွၢ်ကွၢ်,
         ပှၤ ကညီလၢအမံၤမ့ၢ်တၢ်အဒ့အဖီတဂၤ, ဒီးကမဲထီၣ်လၢအ လီၢ်ဒၣ်ဝဲတပူၤ, ဒီးကမၤထီၣ်ယွၤအတၢ်လုၢ်ဟံၣ်လီၤ.13  ဒီးအဝဲဒၣ်ကမၤထီၣ် ယွၤအနူၢ်အစီၤ, ဒီးကအိၣ်ဒီး တၢ်အလၤကပီၤ, ဒီးကဆ့ၣ်နီၤဒီးစံၣ်ညီၣ်တၢ်လၢအလီၢ်
         ပစိာ်အဖီခိၣ်, ဒီးကကဲထီၣ်ပှၤလုၢ်တၢ်အဒိၣ်လၢအလီၢ် ပစိာ်အဖီခိၣ်, ဒီးတၢ်ဃူတၢ်ဖိးအတၢ်ဒုးကူၣ်တၢ်န့ၣ်က
         အိၣ်ဝဲလၢခံမံၤအဘၢၣ်စၢၤလီၤ.14  ဒီးခိၣ်သလုးတဖၣ်န့ၣ် ကအိၣ်လၢစီၤဃ့လ့ၣ်, ဒီးစီၤ တိၤဘံယၤ, ဒီးစီၤယဒၤယၤ, ဒီးစီၤစဖါနယၤအဖိခွါစီၤ
         ဃ့ၣ်တဖၣ်အဂီၢ်, လၢနီၣ်သ့ၣ်နီၣ်ထီၣ်က့ၤတၢ်အဂီၢ်လၢ ယွၤအတၢ်လုၢ်ဟံၣ်ပူၤလီၤ.15  ဒီးပှၤလၢအအိၣ်ဝဲလၢအယံၤန့ၣ် ကဟဲမၤထီၣ်ယွၤအ တၢ်လုၢ်ဟံၣ်, ဒီးသုကသ့ၣ်ညါလၢတၢ်သုးမုၢ်ဂီၢ်မုၢ်အ
         ယွၤမၢလီၤယခံဆူသုအိၣ်လီၤ. ဒီးသုမ့ၢ်ဒိကနၣ်ယွၤသု ကစၢ်အကလုၢ်သပှၢ်တၢၢ်ဒီး, တၢ်ကမၤအသးလီၤ.

၇71  ဒီးတၢ်မၤအသးလၢ စီၤပၤဒၤရယါဝ့ၣ် အနံၣ်လွံၢ်နံၣ် တနံၣ်, လါခွံလါတလါ, ကံစလ့ၤထီၣ်လွံၢ်နံၤတနံၤန့ၣ်
         ယွၤအကလုၢ်ဘၣ် စီၤစကၤရယၤ,
         2  ဖဲအကတီၢ်လၢပှၤ ဘ့ၤသ့လးဖိမၢလီၤစီၤၡၤရ့စၢ်, ဒီးစီၤရ့က့ၣ်လ့မ့းဒီးအပှၤ ကညီတဖၣ် ဆူယွၤအဟံၣ်ပူၤ
         ဒ်သိးအကဃ့ကညး ယွၤ,
         3  ဒီးဒ်သိးအကကတိၤတၢ်ဒီးပှၤလုၢ်တၢ်အဒိၣ်လၢ အအိၣ်ဝဲလၢတၢ်သုးမုၢ်ဂီၢ်မုၢ်အယွၤအဟံၣ်ပူၤ, ဒီးဝံတ
         ဖၣ်, ဒီးစံး, ယဘၣ်ဟီၣ်ဒၣ်တၢ်လၢလါယဲၢ်လါတလါ အပူၤဒ်ယမၤတ့ၢ်အါနံၣ်အါလါအသိးန့ၣ်စ့ၢ်ကီးဧါ.4  ဒီးတၢ်သုးမုၢ်ဂီၢ်မုၢ်အယွၤ အကလုၢ်ဘၣ်ယၤ ဒီးစံးဝဲ ဒၣ်,
         5  ကတိၤတၢ်ဒီးပှၤဂီၢ်မုၢ်လၢ ထံဧိၤကီၢ်ဧိၤအပူၤခဲ လၢာ်, ဒီးပှၤလုၢ်တၢ်အဒိၣ်တဖၣ်, ဒီးစံး,
         လၢသုဒုၣ် တၢ်အီၣ်, ဒီးဟီၣ်လၢလါယဲၢ်လါတလါအပူၤ, ဒီးလၢ လါနွံလါတလါအပူၤ, အနံၣ်နွံဆံအတီၢ်ပူၤန့ၣ်မ့ၢ်သုဒုၣ်
         တၢ်အီၣ်သပှၢ်တၢၢ်လၢယဃိစ့ၢ်ကီးဧါ.6  ဒီးတုၤသုအီၣ်တၢ်ဒီးအီတၢ်, သုအီၣ်ဒၣ်သုတၢ်, ဒီး သုအီဒၣ်သုတၢ်, တမ့ၢ်ဘၣ်ဧါ.7  အဝဲန့ၣ်မ့ၢ်တၢ်ကတိၤလၢ ယွၤကိးထီၣ်လၢဝံလၢအ ခီၣ်ထံးတဖၣ်အစုပူၤ, ဖဲအကတီၢ်လၢပှၤအိၣ်ဝဲဆိးဝဲလၢ
         ယရူၤၡလ့ၣ်အပူၤ, ဒီးလၢဝ့ၢ်တဖၣ်အိၣ်ဝးတရံးအီၤ, ဒီး ဘီၣ်ထီၣ်ညီထီၣ်, ဖဲပှၤအိၣ်ဝဲဆိးဝဲလၢကလံၤထံးတခီ,
         ဒီးလၢတၢ်ပျီပူၤန့ၣ်, တမ့ၢ်ဘၣ်ဧါ. ဒီးယွၤအကလုၢ်ဘၣ်စီၤစကၤရယၤဒီးစံးဝဲဒၣ်,
         8  တၢ် သုးမုၢ်ဂီၢ်မုၢ်အယွၤစံးဒ်အံၤ, ဒီးစံးဝဲဒၣ်, စံၣ်ညီၣ်တၢ်တီ, ဒီးဟ့ၣ်တၢ်ဘျုးတၢ်ဖှိၣ်,
         ဒီးတၢ်သးကညီၤ, တဂၤလၢ အဒီပုၢ်ဝဲၢ်တဂၤလၢအဒီပုၢ်ဝဲၢ်တက့ၢ်.10  ဒီးသုသုတမၤအၢပှၤမုၣ်ကမဲ, ဒီးပှၤဖိၣ်ဃဲ, ဒီးပှၤတခီ ဘီမုၢ်ဖိ, ဒီးပှၤဖှီၣ်ဖိယာ်ဖိတဂ့ၤ.
         ဒီးသုသုတဆိကမိၣ်လၢ သုသးကံၢ်ပူၤလၢတၢ်အၢထီဒါသုဒီပုၢ်ဝဲၢ်နီတဂၤတဂ့ၤ.11  ဘၣ်ဆၣ်ဒီးဒိကနၣ်တၢ်န့ၣ် အဝဲသ့ၣ်ဂ့ၢ်လိာ်ဘှီလိာ် ဝဲ, ဒီးပူထီၣ်သတးဒီး, ဃၣ်ဒူၣ်ချၢအသး,
         ဒီးပာ်ကီ အနၢ်ဒ်သိးအသုတကနၣ်တၢ်တဂ့ၤလီၤ.12  ဒီးပာ်အသးဒ်လၢၢ်ကျ့တၢ်မျၢ်အသိး, ဒ်သိးအသုတ နၢ်ဟူတၢ်သိၣ်တၢ်သီ, ဒီးတၢ်ကတိၤလၢယွၤဟ့ၣ်ယုၢ်ဝဲ
         လၢအသးလၢဝံအခီၣ်ထံးတဖၣ်အစုပူၤတဂ့ၤ. မၤသးဒ် န့ၣ်ဒီးတၢ်သးထီၣ်ဖးဒိၣ် ဟဲထီၣ်လၢတၢ်သုးမုၢ်ဂီၢ်မုၢ်အ
         ယွၤအအိၣ်လီၤ.13  ဒီးတုၤအကိးထီၣ်ဒီး, တၢ်မၤအသးလၢအတၢ်တက နၣ်ဘၣ်တၢ်ဘၣ်, ဒီးအဝဲသ့ၣ်တဖၣ်န့ၣ်ကကိးထီၣ်ဒီး ယတကနၣ်ဘၣ်ဒ်န့ၣ်အသိးလီၤ,
         တၢ်သုးမုၢ်ဂီၢ်မုၢ်အယွၤ စံးဝဲဒၣ်.14  ဒီးယကမၤလီၤပြံလီၤပြါအီၤလၢ ကလံၤသဝံးလၢက ယဲၢ်ပှၤကလုာ်တဖၣ်အကျါလၢ အတသ့ၣ်ညါဘၣ်ဝဲ ဘၣ်. ဒီးဒ်န့ၣ်အသိးထံဧိၤကီၢ်ဧိၤအိၣ်သယုၢ်လၢအလီၢ်
         ခံ, ဒီးပှၤတလဲၤတၢ်တက့ၤတၢ်လၢအပူၤဘၣ်. အဂ့ၢ်ဒ် အံၤ, မၤသယုၢ်တ့ၢ်ထံခုၣ်ကီၢ်မုာ်န့ၣ်လီၤ.

၈81  ဒီးတၢ်သုးမုၢ်ဂီၢ်မုၢ်အယွၤအကလုၢ်ဘၣ်ယၤ, ဒီးစံးဝဲ ဒၣ်, တၢ်သုးမုၢ်ဂီၢ်မုၢ်အယွၤစံးဝဲဒ်အံၤ,
         2  ယသးဆူၣ်လၢ စံယိၣ်အဂီၢ်ဆူၣ်ဆူၣ်ကလဲာ်, မ့ၢ်မး, ယသးဆူၣ်လၢ အဂီၢ်လၢသးကဲၤထီၣ်ဖးဒိၣ်လီၤ.3  ယွၤစံးဒ်အံၤ, ယဟဲက့ၤဆူစံယိၣ်, ဒီးယကအိၣ်က ဆိးလၢယရူၤၡလ့ၣ်အသးကံၢ်ပူၤ, ဒီးတၢ်ကကိးယရူၤၡ
         လ့ၣ်လၢတၢ်မ့ၢ်တၢ်တီအဝ့ၢ်, ဒီးတၢ်သုးမုၢ်ဂီၢ်မုၢ်အယွၤ အကစၢၢ်လၢကစၢၢ်စီဆှံလီၤ.4  တၢ်သုးမုၢ်ဂီၢ်မုၢ်အယွၤစံးဒ်အံၤ, ပှၤသးပှၢ်ပိာ်ခွါ ဒီး ပှၤသးပှၢ်ပိာ်မုၣ်, ကဆ့ၣ်နီၤလၢယရူၤၡလ့ၣ်အကျဲပူၤ,
         တဂၤဒီးအနီၣ်ထိးဘိလၢအစုပူၤ, တဂၤလၢအနီၣ်ထိးဘိ လၢအစုပူၤလၢအသးပှၢ်တ့ၢ်အဃိလီၤ.5  ဒီးဝ့ၢ်အကျဲန့ၣ် ကပှဲၤဝဲဒီးဖိသၣ်ပိာ်ခွါ, ဒီးဖိသၣ်ပိာ် မုၣ်လၢအလိာ်ကွဲတၢ်လၢကျဲပူၤန့ၣ်လီၤ.6  တၢ်သုးမုၢ်ဂီၢ်မုၢ်အယွၤစံးဝဲဒၣ်, မ့ၢ်တၢ်လီၤလးလၢပှၤ ဂီၢ်မုၢ်အံၤလၢအအိၣ်လီၤတဲာ်အမဲာ်ညါ
         လၢမုၢ်နံၤတဖၣ် အပူၤဘၣ်ဆၣ်ဒီး, ကလီၤလးစ့ၢ်ကီး လၢယမဲာ်ညါဧါ, တၢ်သုးမုၢ်ဂီၢ်မုၢ်အယွၤစံးဝဲဒၣ်.7  တၢ်သုးမုၢ်ဂီၢ်မုၢ်အယွၤစံးဝဲဒ်အံၤ, ကွၢ်ကွၢ်, ယက အုၣ်က့ၤခီၣ်က့ၤယပှၤဂီၢ်မုၢ်လၢကီၢ်မုၢ်ထီၣ်
         ဒီးလၢကီၢ် မုၢ်နုာ်,
         8  ဒီးယကဟဲစိာ်အီၤ, ဒီးကအိၣ်ကဆိးဝဲလၢ ယရူၤၡလ့ၣ်အပူၤ, ဒီးကကဲထီၣ်ယပှၤဂီၢ်မုၢ်, ဒီးယက ကဲထီၣ်အကစၢ်လၢတၢ်မ့ၢ်တၢ်တီအပူၤ,
         ဒီးလၢတၢ်တီ တၢ်လိၤအပူၤလီၤ.9  တၢ်သုးမုၢ်ဂီၢ်မုၢ်အယွၤစံးဒ်အံၤ, ပာ်ဆူၣ်ထီၣ်သုသး တက့ၢ်. ပှၤလၢအနၢ်ဟူတၢ်လၢမုၢ်နံၤတဖၣ်အံၤတၢ်က
         တိၤတဖၣ်လၢဝံအထးခိၣ်လၢ အအိၣ်ဝဲလၢမုၢ်တနံၤလၢ တၢ်ပာ်လီၤတၢ်သုးမုၢ်ဂီၢ်မုၢ်အယွၤအဟံၣ်ခီၣ်ထံး,
         တၢ် လုၢ်ဟံၣ်ဒ်သိးပှၤကမၤထီၣ်ဝဲသ့ၣ်ဧၢ.10  အဂ့ၢ်ဒ်အံၤ, လၢမုၢ်နံၤတဖၣ်န့ၣ် တချုးဘၣ်ဒံးဘၣ် ဒီး, ပှၤကညီအဘူးအလဲမ့ၢ်ဂ့ၤ, ဆၣ်ဖိကီၢ်ဖိအဒၢအဘူး
         အလဲမ့ၢ်ဂ့ၤ, တအိၣ်ဘၣ်, ဒီးပှၤလၢအလဲၤထီၣ်ဟဲနုာ် န့ၣ်တၢ်အမုာ်တအိၣ်ဘၣ် လၢတၢ်အဒုၣ်အဒါအဃိလီၤ.
         အဂ့ၢ်ဒ်အံၤ, ယပာ်ပှၤကညီထီဒါလိာ်အသးတဂၤဒီးတ ဂၤစုာ်စုာ်လီၤ.11  မ့မ့ၢ်ခဲကနံၣ်အံၤ, ယတမ့ၢ်လၢၤဘၣ်လၢပှၤဂီၢ်မုၢ်အံၤ လၢအအိၣ်လီၤတဲာ်အဂီၢ်, ဒ်လၢမုၢ်နံၤလၢအခီၣ်ထံးတ
         ဖၣ်အသိးန့ၣ်ဘၣ်, တၢ်သုးမုၢ်ဂီၢ်မုၢ်အယွၤစံးဝဲဒၣ်.12  အဂ့ၢ်ဒ်အံၤ, တၢ်အချံကဘီၣ်ထီၣ်ညီထီၣ်, ဒီးစပံးမုၢ် ကသၣ်ထီၣ်, ဒီးဟီၣ်ခိၣ်ကဒုးအိၣ်ထီၣ်အတၢ်,
         ဒီးမူခိၣ် ကဒုးလီၤစီၤအပစီၤထံ, ဒီးယကဒုးန့ၢ်သါ ပှၤဂီၢ်မုၢ်အံၤ လၢအအိၣ်လီၤတဲာ်လၢတၢ်တဖၣ်န့ၣ်ခဲလၢာ်လီၤ.13  ဒီးတၢ်ကမၤအသးလၢ ဒ်သုန့ၢ်တ့ၢ်တၢ်ဆိၣ်အၢလၢ ပှၤကလုာ်တဖၣ်အကျါအသိးန့ၣ်, ယူဒၤအပှၤဟံၣ်ဖိ,
         ဒီး အံၣ်စရ့လးအပှၤဟံၣ်ဖိသ့ၣ်ဧၢ, ယကအုၣ်က့ၤခီၣ်က့ၤ သု, ဒီးသုကကဲထီၣ်တၢ်ဆိၣ်ဂ့ၤဒ်န့ၣ်သိးလီၤ.
         ပျံၤတၢ် တဂ့ၤ, ပာ်ဆူၣ်သုစုတက့ၢ်.14  အဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤစံးဒ်အံၤ, တုၤသု ပၢ်ထိၣ်ဂဲၤယသးထီၣ်ဒီး, ဒ်ယကူၣ်တၢ်မၤအၢသုဒီးယ
         တပီၢ်ယၢ်လီၤက့ၤဘၣ်ယသးဘၣ်အသိးန့ၣ်, တၢ်သုးမုၢ် ဂီၢ်မုၢ်အယွၤစံးဝဲဒၣ်,
         15  ယကူၣ်တၢ်လၢမုၢ်နံၤတဖၣ်အံၤ ကဒီးဒ်န့ၣ်အသိး, ယကမၤဂ့ၤယရူၤၡလ့ၣ်ဒီးယူဒၤအပှၤ ဟံၣ်ဖိလီၤ. ပျံၤတၢ်တဂ့ၤ.16  အအံၤမ့ၢ်တၢ်လၢသုဘၣ်မၤတဖၣ်, ကတိၤတၢ်မ့ၢ်တၢ် တီတဂၤဒီးတဂၤတက့ၢ်. စံၣ်ညီၣ်တၢ်မ့ၢ်တၢ်တီ,
         ဒီးတၢ် ဃူတၢ်ဖိးလၢသုပဲတရီအပူၤန့ၣ်တက့ၢ်.17  ဒီးကူၣ်ဆိကမိၣ်တၢ်အၢ လၢသုသးကံၢ်ပူၤ ထီဒါပှၤ လၢသုဃၢၤနီတဂၤတဂ့ၤ, ဒီးအဲၣ်ဒိးဆိၣ်တၢ်တတီဘၣ်
         တဂ့ၤ. အဂ့ၢ်ဒ်အံၤ, တၢ်န့ၣ်တဖၣ်ယသးဟ့အီၤခဲလၢာ် လီၤ, ယွၤစံးဝဲဒၣ်.18  ဒီးတၢ်သုးမုၢ်ဂီၢ်မုၢ်အယွၤအကလုၢ်ဘၣ်ယၤ ဒီးစံးဝဲ ဒၣ်,
         19  တၢ်သုးမုၢ်ဂီၢ်မုၢ်အယွၤစံးဒ်အံၤ, လါလွံၢ်လါတ လါအတၢ်ဒုၣ်တၢ်အီၣ်, ဒီးလါယဲၢ်လါတလါအတၢ်ဒုၣ်
         တၢ်အီၣ်, ဒီးလါနွံလါတလါအတၢ်ဒုၣ်တၢ်အီၣ်, ဒီးလါ ဆံဆဲၣ်လါတလါအတၢ်ဒုၣ်တၢ်အီၣ်န့ၣ် ကကဲထီၣ်တၢ်
         သူၣ်ဖှံသးညီ, ဒီးတၢ်သူၣ်ခုသးခု, တၢ်မၤဘူၣ်နံၤတဖၣ် ဒၣ်လဲာ်လၢယူဒၤအပှၤဟံၣ်ဖိအဂီၢ်လီၤ. မၤသးဒ်န့ၣ်ဒီး
         အဲၣ်တၢ်မ့ၢ်တၢ်တီ, ဒီးတၢ်ဃူတၢ်ဖိးတက့ၢ်.20  တၢ်သုးမုၢ်ဂီၢ်မုၢ်အယွၤစံးဝဲဒ်အံၤ, ပှၤဂီၢ်မုၢ်ဒီး ပှၤဝ့ၢ် ဖိလၢအါဝ့ၢ်ကဟဲဒံးလီၤ.
         21  ဒီးပှၤအိၣ်ဝဲဆိးဝဲလၢဝ့ၢ်တ ဖျၢၣ်အပူၤကလဲၤဆူအဂၤတဖျၢၣ်ဒီးစံး, လဲၤဃ့ကညး သကိးယွၤချ့ချ့,
         ဒီးဃုသကိးတၢ်သုးမုၢ်ဂီၢ်မုၢ်အယွၤတ က့ၢ်. ယကလဲၤလီၤ, ယဲဒၣ်လဲာ်စ့ၢ်ကီးလီၤ.22  ဒီးပှၤအါကလုာ်ဒီး ပှၤကလုာ်ဆူၣ်တဖၣ် ကဟဲဃု တၢ်သုးမုၢ်ဂီၢ်မုၢ်အယွၤလၢယရူၤၡလ့ၣ်အပူၤ, ဒီးဃ့က
         ညးယွၤလီၤ.23  တၢ်သုးမုၢ်ဂီၢ်မုၢ်အယွၤစံးဒ်အံၤ, တၢ်လၢမုၢ်နံၤတဖၣ် န့ၣ်ပှၤဆံဆဲၣ်ဂၤလၢပှၤကလုာ်ခဲလၢာ်အကျါန့ၣ်
         ကဟံး ဃာ်တၢ်, ကဟံးဃာ်ဒၣ်လဲာ်ပှၤယူဒၤဖိတဂၤအဆ့အ သရ့ၤ, ဒီးစံး, ပကလဲၤတၢ်ဒီးသုလီၤ. အဂ့ၢ်ဒ်အံၤ,
         ပ နၢ်ဟူလၢကစၢ်အိၣ်ဝဲဒီးသုလီၤ.

၉91  တၢ်အကလုၢ်လီၤ, ယွၤအကလုၢ်ထီဒါဃၤဒြး, ဒီးဒၤ မ့ၤစ့းကမ့ၢ်အအိၣ်ဘှံးအလီၢ်လီၤ. အဂ့ၢ်ဒ်အံၤ,
         ပှၤက ညီဒီးအံၣ်စရ့လးအပှၤဒူၣ်ဖိခဲလၢာ် ဒိးအမဲာ်ဆူယွၤအ အိၣ်လီၤ.
         2  ဒီးဃမါသးလၢအအိၣ်ဝဲလၢအဃၢၤ, ဒီးစိၢ် ဒီးစံဒိၣ်လၢအကူၣ်တၢ်သ့ဖးဒိၣ်အဃိလီၤ.3  ဒီးစိၢ်မ့ၢ်မၤထီၣ်တိာ်တဖျၢၣ်လၢအဂီၢ်ဒၣ်ဝဲ, ဒီးပာ်ဖှိၣ် စ့ဒ်ဟီၣ်ခိၣ်အကမူၣ်အသိး, ဒီးထူစီဒ်ကျဲအကပံာ်အသိး
         န့ၣ်ဘၣ်ဆၣ်ဒီး,
         4  ကွၢ်ကွၢ်, ယွၤကဟီထီၣ်ကွံာ်အီၤဒီး ကတ့ၢ်လီၤကွံာ်အစုလီၢ်အခီၣ်ခိၣ်လၢပီၣ်လဲၣ်ပူၤ, ဒီးမ့ၣ်
         အူကအီၣ်ကွံာ်အီၤအကစၢ်ဒၣ်ဝဲန့ၣ်လီၤ.5  အၤၡကလိၣ်ကထံၣ်ဘၣ်ဝဲ, ဒီးပျံၤတၢ်, ဂါစၤစ့ၢ်ကီး ဒီးကဘၣ်တၢ်ဆိးကဲးဖးဒိၣ်, ဒီးဧ့ကြိၣ်စ့ၢ်ကီးလီၤ.
         အ ဂ့ၢ်ဒ်အံၤ, အတၢ်မုၢ်လၢ်န့ၣ်ကမဲာ်ဆှးလီၤ. ဒီးစီၤပၤက ဟါမၢ်လၢဂါစၤအပူၤ, ဒီးပှၤတအိၣ်တဆိးလၢၤဘၣ်လၢ
         အၤၡကလိၣ်အပူၤဘၣ်.6  ဒီးပှၤဒၢသမူအဖိကအိၣ်လၢအၤစဒိးအပူၤ, ဒီးယက ဒီၣ်တဲာ်ကွံာ်ပှၤဖလ့ၡသးဖိ အတၢ်ပာ်အသးထီၣ်ထီန့ၣ်
         လီၤ.
         7  ဒီးယကဟံးထီၣ်ကွံာ်အသွံၣ်လၢအကိာ်ပူၤ, ဒီး အတၢ်သးဘၣ်အၢလၢအမဲအကဆူးအပူၤ, ဒီးအဝဲဒၣ် ကအိၣ်လီၤတဲာ်ဝဲလၢပကစၢ်အဂီၢ်စ့ၢ်ကီး,
         ဒီးကမၤသး ဒ်ပဒိၣ်ဖးဒိၣ်အသိးလၢယူဒၤအပူၤ, ဒီးပှၤဧ့ကြိၣ်ဖိကမၤ သးဒ်ပှၤယဘူၣ်ဖိအသိးန့ၣ်လီၤ.8  ဒီးယကသူၣ်ဒဲလၢ ယဟံၣ်အဃၢၤလၢ ပှၤသုးမုၢ်အ ဃိ, ဒ်သိးပှၤသုတခီဂာ်ဝဲ, ဒီးဟဲက့ၤတဂ့ၤ. ဒီးပှၤမၤ
         အၢတၢ်တခီဂာ်လၢၤဘၣ်အီၤဘၣ်. အဂ့ၢ်ဒ်အံၤ, ခဲကနံၣ် အံၤယကွၢ်တၢ်လၢယမဲာ်လီၤ.9  စံယိၣ်အဖိမုၣ်ဧၢ, သူၣ်ဖှံသးညီဒိၣ်ဒိၣ်ကလဲာ်တက့ၢ်. ယရူၤၡလ့ၣ်အဖိမုၣ်ဧၢ, ကိးပသူထီၣ်တက့ၢ်.
         ကွၢ်ကွၢ်, နစီၤပၤဟဲဆူနအိၣ်လီၤ. တီဝဲလိၤဝဲ, ဒီးအုၣ်က့ၤခီၣ်က့ၤ တၢ်လီၤ. အသူၣ်စူၤအသးစူၤ,
         ဒီးဒိးကသ့ၣ်ယီၤ, ကသ့ၣ် ယီၤအသးစၢ်ဒၣ်လဲာ်, ကသ့ၣ်ယီၤမိၢ်အဖိလီၤ.10  ဒီးယကဒီၣ်တဲာ်ကွံာ် လ့ၣ်ကဟၣ်လၢအ့ဖရဲၣ်အပူၤ, ဒီးကသ့ၣ်လၢယရူၤၡလ့ၣ်အပူၤ, ဒီးဒုးတၢ်အချံၣ်ကဘၣ်
         တၢ်ဒီၣ်တဲာ်ကွံာ်အီၤလီၤ. ဒီးအဝဲဒၣ်ကမၤလိာ်တၢ်ဃူ တၢ်ဖိးလၢပှၤကလုာ်တဖၣ်, ဒီးအပၢတၢ်ကအိၣ်လၢပီၣ်
         လဲၣ်တပူၤပၢၢ်လၢပီၣ်လဲၣ်တပူၤ, ဒီးလၢထံမိၢ်ပှၢ်ပၢၢ်လၢ ဟီၣ်ခိၣ်အကတၢၢ်လီၤ.11  ဒီးယဒုးဟဲထီၣ် နပှၤဃိာ်ဖိလၢတၢ်ပူၤဖဲ ထံတအိၣ် ဘၣ်, လၢနဂီၢ်စ့ၢ်ကီး, လၢတၢ်အၢၣ်လီၤအီလီၤအတၢ်
         သွံၣ်အဃိလီၤ.12  တၢ်မုၢ်လၢ်အပှၤဃိာ်ဖိသ့ၣ်ဧၢ, ဟဲက့ၤဆူတိာ်ဧိၤတာ် ဧိၤအအိၣ်တက့ၢ်. တၢ်လၢမုၢ်တနံၤအံၤဒၣ်လဲာ်,
         ယစံး ဘၣ်တဲဘၣ်သုလၢယကဟ့ၣ်ကၣ်သုတၢ်ခံစးလီၤ.13  အဂ့ၢ်ဒ်အံၤ, ယသူထီၣ်ယူဒၤလၢယဂီၢ်ဒၣ်ယဲ, ဒီးယ မၤပှဲၤယချံၣ်လၢအ့ဖရဲၣ်, ဒီးယကထိၣ်ဂဲၤနဖိခွါတဖၣ်,
         စံယိၣ်ဧၢ, ထီဒါနဖိခွါတဖၣ်, ယၤဝၣ်ဧၢ, ဒီးယကပာ် နၤဒ်ပှၤအဆူၣ်တဂၤအနးတဘ့ၣ်အသိးန့ၣ်လီၤ.14  ဒီးယွၤကအိၣ်ဖျါလၢအဖီခိၣ်, ဒီးအပျၢ်ကလဲၤထီၣ်ဒ် လီဝၢ်ဒံးအသိးန့ၣ်, ဒီးကစၢ်ယွၤကအူကွဲၤ,
         ဒီးကလဲၤ ထီၣ်ဒီးကလံၤသဝံးလၢကလံၤထံးတခီအပူၤလီၤ.15  တၢ်သုးမုၢ်ဂီၢ်မုၢ်အယွၤကအိၣ်ပှိၤအီၤ, ဒီးအဝဲသ့ၣ်က အီၣ်တၢ်, ဒီးယီၢ်တံၢ်လီၤနီၣ်ဘျုးအလၢၢ်တဖၣ်,
         ဒီးက အီတၢ်, ဒီးသီၣ်ထီၣ်ဒ်ပှၤလၢအအီစပံးထံအသိး, ဒီးက ပှဲၤဝဲဒ်သလၢအသိး, ဒ်တၢ်လုၢ်လီၢ်အနၢၤအသိးန့ၣ်လီၤ.16  ဒီးယွၤအကစၢ် ကအုၣ်က့ၤခီၣ်က့ၤအပှၤဂီၢ်မုၢ်, တၢ် လၢမုၢ်တနံၤန့ၣ် ကအုၣ်က့ၤခီၣ်က့ၤအီၤ ဒ်သိဒီးမဲာ်တဲး
         လဲးအသိးန့ၣ်လီၤ. အဂ့ၢ်ဒ်အံၤ, ကမၤသးဒ်ခိၣ်သလုး အတၢ်မျၢ်တဖၣ်အသိးန့ၣ် ယူာ်ထီၣ်ထီအသးလၢအကီၢ်
         အဖီခိၣ်န့ၣ်လီၤ.
         17  အတၢ်ဂ့ၤန့ၣ်မ့ၢ်အဆံးဒိၣ်လဲၣ်. အဃံ အလၤန့ၣ်မ့ၢ်အဆံးဒိၣ်လဲၣ်. ဘုဧိၤဟုဧိၤကဒုးဒိၣ်ထီၣ်
         ပှၤဖိၣ်သၣ်ခွါ, ဒီးစပံးထံအသီကဒုးဒိၣ်ထီၣ်ပှၤမုၣ်လိၣ် ဘိလီၤ.

၁၀101  လၢတၢ်စူၤအကတီၢ်လၢခံတတီၤန့ၣ် ဃ့တၢ်စူၤလၢ ယွၤ, လၢယွၤလၢအတ့လီဝၢ်အဒံးတက့ၢ်. ဒီးကဟ့ၣ် ဃဲမုၢ်,
         ဒီးနီၣ်လၢပှၤကိးဂၤဒဲးအဂီၢ်လၢပှၢ်လၢ်ကျါလီၤ.2  အဂ့ၢ်ဒ်အံၤ, တၢ်ဂီၤတရၤဖးကတိၤတၢ်ကလီကလီ, ဒီးပှၤဖးတၢ်ဖိန့ၣ်ထံၣ်ဘၣ်တၢ်ကဘျံးကဘျၣ်, စံၣ်တဲၤ
         တဲလီၤတၢ်မံမီၢ်ကဘျံးကဘျၣ်, မၤမုာ်ထီၣ်က့ၤတၢ်ကလီ ကလီလီၤ. မၤသးဒ်န့ၣ်ဒီးဟးဖျိးဝဲဒ်သိဒီးမဲာ်တဲးလဲးအ
         သိးလီၤ. အဂ့ၢ်ဒ်အံၤ, မ့ၢ်ပှၤကွၢ်သိတအိၣ်ဘၣ်ဒီး, ဘၣ် တၢ်ကိၢ်တၢ်ဂီၤလီၤ.3  ယသးကဲၤထီၣ်ဘၣ်ပှၤကွၢ်သိ, ဒီးယအိၣ်သကိးမဲာ် တဲးလဲးဖါလီၤ. အဂ့ၢ်ဒ်အံၤ, ယွၤအိၣ်သကိးအသိအမဲာ်
         တဲးလဲး, ယူဒၤအပှၤဟံၣ်ဖိ, ဒီးပာ်ကဲအီၤဒ်အကသ့ၣ် ကဟုကညီၢ်လၢတၢ်ဒုးသုးအပူၤလီၤ.4  လၢၢ်သနၢၣ် ဟဲထီၣ်လၢအပူၤ, နီၣ်ပျၤဟဲလၢအပူၤ, ချံၣ်သုးဟဲလၢအပူၤ, ကယဲၢ်ပှၤဃ့သွဲကဟဲထီၣ်လၢအ
         ပူၤတပူၤဃီလီၤ.5  ဒီးဒ်ပှၤအဆူၣ်အသိးန့ၣ်, ကယီၢ်လီၤတံၢ်တၢ်လၢကျဲ အကပံာ်ကျါလၢတၢ်ဒုးသုးအပူၤ, ဒီးကဒုးတၢ်လီၤ.
         အ ဂ့ၢ်ဒ်အံၤ, တၢ်သုးမုၢ်ဂီၢ်မုၢ်အယွၤအိၣ်ဒီးအီၤလီၤ. ဒီးပှၤ ဒိးကသ့ၣ်မဲာ်ဆှးလီၤ.6  ယကဒုးဆူၣ်ထီၣ်ယူဒၤအပှၤဟံၣ်ဖိ, ဒီးယကအုၣ်က့ၤ ခီၣ်က့ၤယိၤသးအပှၤဟံၣ်ဖိ, ဒီးယကဟဲစိာ်က့ၤအီၤလီၤ.
         အဂ့ၢ်ဒ်အံၤ, ယသးအိၣ်အီၤလီၤ. ဒီးကမၤသးဒ်ယတ ညိကွံာ်တ့ၢ်ဘၣ်အီၤအသိးန့ၣ်လီၤ. အဂ့ၢ်ဒ်အံၤ,
         ယၤယွၤ အံၤယမ့ၢ်အကစၢ်, ဒီးယကစံးဆၢအီၤလီၤ.7  ဒီးအ့ဖရဲၣ်ကမၤသးဒ်ပှၤအဆူၣ်အသိးန့ၣ်, ဒီးအသးက ခုဒ်ပှၤလၢအအီစပံးထံအသိး, ဒီးအဖိအလံၤကထံၣ်ဘၣ်
         ဝဲ, ဒီးကသးခု, အသူၣ်ကဖှံအသးကညီလၢယွၤအပူၤလီၤ.8  ယကညိၣ်က့ၤအီၤ, ဒီးဒုးအိၣ်ဖှိၣ်ရိဖှိၣ်အီၤလီၤ. အဂ့ၢ် ဒ်အံၤ, ယပှ့ၤက့ၤအီၤလီၤ. ဒီးကအါထီၣ်
         ဒ်အအါထီၣ် တ့ၢ်အသိးန့ၣ်လီၤ.9  ဒီးယကဖှံအီၤလၢ ပှၤဂီၢ်မုၢ်တဖၣ်အကျါ, ဒီးကသ့ၣ် နီၣ်ထီၣ်က့ၤယၤလၢထံယံၤကီၢ်ယံၤအပူၤ, ဒီးကမူဝဲအိၣ်
         ဒီးအဖိအလံၤ, ဒီးဟဲက့ၤကဒါက့ၤလီၤ.10  ယကဒုးဟဲက့ၤထီၣ်စ့ၢ်ကီးအီၤ လၢအဲၤကူပတူးအပူၤ, ဒီးထၢဖှိၣ်အီၤလၢအၤရှူၢ်အပူၤ, ဒီးယကဒုးဟဲနုာ်အီၤလၢ
         ကီၢ်ကံးလဧး, ဒီးလၢလဘၤနိၣ်, ဒီးအလီၢ်တတြီၢ်ဘၣ် လၢအဂီၢ်ဘၣ်.11  ဒီးအဝဲဒၣ်ကခီဂာ်ပီၣ်လဲၣ်, ဒီးကမၤသ့ၣ်ဖး, ဒီးတီၢ် လပီလၢပီၣ်လဲၣ်ပူၤ, ဒီးထံမိၢ်ပှၢ်အထံယိာ်ပူၤ
         အထံက လီၤသံးကွံာ်ခဲလၢာ်လီၤ. အၤရှူၢ်အတၢ်ပာ်ထီၣ်ထီအသး န့ၣ်ကဘၣ်တၢ်ဆီၣ်လီၤအီၤ, ဒီးအဲၤကူပတူး
         အနီၣ်ထိး စီၤပၤကဟးထီၣ်ကွံာ်ဝဲလီၤ.12  ယကဒုးဆူၣ်ထီၣ်အီၤလၢယွၤအစုပူၤ, ဒီးကဟးဝ့ၤဝီၤ တၢ်လၢယမံၤလီၤ, ယွၤစံးဝဲဒၣ်.

၁၁111  လဘၤနိၣ်ဧၢ, အိးထီၣ်နတြဲၤဒ်သိးမ့ၣ်အူကအီၣ်ကွံာ် နသ့ၣ်ဆှိအ့ရ့းတက့ၢ်.2  သ့ၣ်ဆှိသ့ၣ်ဧၢ, ဟီၣ်ပသူထီၣ်တက့ၢ်. အဂ့ၢ်ဒ်အံၤ, သ့ၣ်ဆှိအ့ရ့းလီၤဃံၤလံ. အဂ့ၢ်ဒ်အံၤ, တၢ်အဃံအလၤ
         တဖၣ်န့ၣ်ဟးဂီၤလံ. သ့ထိးဖၣ်သ့ၣ်ဧၢ, ဟီၣ်ပသူထီၣ် တက့ၢ်. အဂ့ၢ်ဒ်အံၤ, သ့ၣ်ပှၢ်ဒိၣ်ကၢ်လီၤပှီၢ်ကွံာ်လံ.3  ပှၤကွၢ်သိတဖၣ် ဟီၣ်ပသူထီၣ်န့ၣ်သီၣ်ထီၣ်, အဂ့ၢ်ဒ် အံၤ အတၢ်လၤကပီၤဟးဂီၤလံ, ခ့ယုၢ်ကိးပသူထီၣ်န့ၣ်
         သီၣ်ထီၣ်ဝဲ, အဂ့ၢ်ဒ်အံၤ, ယၢ်ဒ့ၣ်အတၢ်ပာ်ထီၣ်ထီအ သးန့ၣ်ဟးဂီၤလံဝဲလံ.4  ယွၤယကစၢ်စံးဘၣ်ယၤ, ကွၢ်သိတဖုလၢတၢ်ပာ်အီၤ လၢတၢ်မၤသံအီၤအဂီၢ်တက့ၢ်.
         5  အကစၢ်တဖၣ်န့ၣ်မၤ သံအီၤ, ဒီးပာ်အသးလၢအတၢ်ဒဲးဘးတအိၣ်ဘၣ်. ဒီး ပှၤလၢအဆါကွံာ်အီၤ, စံးဝဲ,
         မ်ယွၤဘၣ်တၢ်ဆိၣ်ဂ့ၤတ က့ၢ်. အဂ့ၢ်ဒ်အံၤ, ယထူးထီၣ်တီၤထီၣ်လီၤ. ဒီးအပှၤ ကွၢ်သိဖိဒၣ်ဝဲန့ၣ်တသးကညီၤဘၣ်အီၤဘၣ်.6  အဂ့ၢ်ဒ်အံၤ, ယတသးကညီၤလၢၤဘၣ်ပှၤကီၢ်ဖိဘၣ်, ယွၤစံးဝဲဒၣ်. ဒီးကွၢ်ကွၢ် ယကဟ့ၣ်လီၤကွံာ်ပှၤကညီ
         တဂၤလၢပှၤလၢအဃၢၤအစုပူၤ, တဂၤလၢအစီၤပၤအစု ပူၤစုာ်စုာ်လီၤ. ဒီးကမၤဟးဂီၤကွံာ်ထံဧိၤကီၢ်ဧိၤ,
         ဒီးယ တမၤပူၤမၤဖျဲးဘၣ်လၢအစုပူၤဘၣ်.7  ဒီးယကွၢ်သိတဖုလၢတၢ်ပာ်အီၤလၢ တၢ်မၤသံအီၤအ ဂီၢ်, သိတဖုလၢအဘၣ်နးဘၣ်ဖှီၣ်ဒိၣ်မးနီၢ်မးလီၤ.
         ဒီးယ ဟံးန့ၢ်နီၣ်ထိးဘိခံဘိလီၤ. တဘိယကိးတၢ်ဘျုးတၢ်ဖှိၣ်, ဒီးတဘိယကိးနီၣ်စၢဃာ်, ဒီးယကွၢ်သိတဖုန့ၣ်လီၤ.8  ဒီးယဒီၣ်တဲာ်ကွံာ် ပှၤကွၢ်သိသၢဂၤလၢလါတလါဃီ, ဒီးယသးဘၣ်အၢအီၤ, ဒီးအဝဲသ့ၣ်သးဘၣ်အၢယၤ စ့ၢ်
         ကီးလီၤ.9  ဒီးယစံး, ယတကွၢ်ဘၣ်သုဘၣ်, တၢ်လၢအကသံန့ၣ် ကသံဒၣ်ဝဲ, ဒီးတၢ်လၢအကဘၣ်တၢ်ဒီၣ်တဲာ်ကွံာ်အီၤ
         န့ၣ်ကဘၣ်တၢ်ဒီၣ်တဲာ်ကွံာ်အီၤဒၣ်ဝဲတက့ၢ်. ဒီးတၢ်အိၣ် လီၤတဲာ်တဖၣ်န့ၣ် ကအီၣ်လိာ်အသးဒၣ်ဝဲ
         တဒုအညၣ် တဒုအညၣ်စုာ်စုာ်တက့ၢ်.10  ဒီးယဟံးန့ၢ်ယနီၣ်ထိးဘိတၢ်ဘျုးတၢ်ဖှိၣ်, ဒီးယဒီၣ် တဲာ်ကွံာ်အီၤဒ်သိး ယကမၤဟးဂီၤယတၢ်အၢၣ်လီၤအီ
         လီၤလၢယအၢၣ်လီၤအီလီၤဒီးပှၤဂီၢ်မုၢ်ခဲလၢာ်လီၤ.11  ဒီးဟးဂီၤဝဲလၢမုၢ်တနံၤန့ၣ်, ဒီးတၢ်နးတၢ်ဖှီၣ်အသိတဖု လၢအတိၢ်န့ၢ်ယကလုၢ်န့ၣ် သ့ၣ်ညါဝဲလၢအမ့ၢ်ယွၤအ
         ကလုၢ်နီၢ်နီၢ်လီၤ.12  ဒီးယစံးဘၣ်အီၤ, မ့ၢ်ဂ့ၤလၢသုမဲာ်ညါဒီး, ဟ့ၣ်ယၤ လၢယဘူးယလဲတက့ၢ်. ဒီးမ့တမ့ၢ်ဘၣ်ဒ်န့ၣ်ဒီး,
         အိၣ် ဃိကလာ်တက့ၢ်. ဒီးစီၤစ့သၢဆံလၢယဘူးယလဲအဂီၢ် လီၤ.13  ဒီးယွၤစံးဘၣ်ယၤ, တ့ၢ်လီၤကွံာ်အီၤဆူ ပှၤတ့သပၢၤ အအိၣ်တက့ၢ်. တၢ်အပှ့ၤအဃံအလၤလၢ ပှၤပာ်ယပှ့ၤ
         မးလဲၣ်. ဒီးယဟံးန့ၢ်စ့သၢဆံန့ၣ်, ဒီးယတ့ၢ်လီၤကွံာ် အီၤဆူပှၤတ့သပၢၤအအိၣ်လၢယွၤအဟံၣ်ပူၤလီၤ.14  ဒီးယဒီၣ်တဲာ်ကွံာ်ယနီၣ်ထိးဘိ နီၣ်စၢဃာ်တဘိန့ၣ်, ဒ်သိးယကမၤဟးဂီၤကွံာ်ယူဒၤဒီး အံၣ်စရ့လးအဒီပုၢ်ဒီ
         ဝဲၢ်အလီၢ်န့ၣ်လီၤ.15  ဒီးယွၤစံးဘၣ်ယၤ, ဟံးန့ၢ်ဒံးပှၤဟးဂီၤဖိကွၢ်သိတဂၤ အစုကဝဲၤတက့ၢ်.
         16  အဂ့ၢ်ဒ်အံၤ, ယကဒုးဂဲၤဆၢထၢၣ် ပှၤကွၢ်သိလၢကီၢ်န့ၣ်အပူၤလီၤ. တၢ်လၢအကသံတ့ၢ်န့ၣ် တအိၣ်သကိးဘၣ်ဝဲဘၣ်,
         ဒီးတၢ်ဟးဖျိးကျဲန့ၣ် တဃု ဘၣ်ဝဲဘၣ်, ဒီးတၢ်လၢအဘၣ်တူာ်န့ၣ်တမၤဘျါက့ၤဘၣ် ဝဲဘၣ်, ဒီးတၢ်အိၣ်ဆူၣ်န့ၣ်တဟ့ၣ်အီၣ်အတၢ်ဘၣ်,
         ဒီး ကအီၣ်ဘၣ်တၢ်အဘီၣ်အညၣ်, ဒီးကဖှီယာ်ကွံာ်လၢအ စုမ့ၣ်လီၤ.17  ပှၤကွၢ်သိလၢ အတဂိာ်တသီၣ်ဘၣ်တၢ်ဘၣ်, လၢအ လဲၤသဒၣ်သိတဖုန့ၣ်ဘၣ်အဖှီၣ်လီၤ. နးဧိၤဘီဧိၤကဘၣ်
         အစုဒုၣ်, ဒီးအမဲာ်ထွဲလီၤ. အစုဒုၣ်ကလီၤဘျိၣ်လီၤဘျ့, ဒီးအမဲာ်ထွဲကခံးလီၤယုၢ်ကလာ်လီၤ.

၁၂121  တၢ်အကလုၢ်လီၤ, ယွၤအကလုၢ်လၢ အံၣ်စရ့လးအ ဂ့ၢ်. ယွၤလၢအသလၣ်ထီၣ်မူခိၣ်, ဒီးပာ်လီၤ ဟီၣ်ခိၣ်အ
         ခီၣ်ထံး, ဒီးတ့လီၤပှၤကညီအသးလၢအအိၣ်ဝဲလၢအပူၤ တဂၤန့ၣ်စံးဝဲဒၣ်,
         2  ကွၢ်ကွၢ်, ယကပာ်ယရူၤၡလ့ၣ်လၢ တၢ်လဲၤကနူၤကပၤအလီခီလၢ ကယဲၢ်ပှၤဂီၢ်မုၢ်အဂီၢ်လၢ အအိၣ်ဝးတရံးအီၤလီၤ.
         ဒီးလၢတၢ်ကဝီၤဃာ် ယရူၤၡ လ့ၣ်န့ၣ်တၢ်ကမၤစ့ၢ်ကီးဒ်န့ၣ်လၢယူဒၤလီၤ.3  တၢ်လၢမုၢ်တနံၤန့ၣ် ယကပာ်ယရူၤၡလ့ၣ်လၢလၢၢ် ဃၢတဖျၢၣ်လၢပှၤဂီၢ်မုၢ်ခဲလၢာ်အဂီၢ်လီၤ. ကယဲၢ်ပှၤလၢ
         အဟံးထီၣ်အီၤန့ၣ် ကဘၣ်တၢ်ဒီၣ်တဲာ်ကွံာ်အီၤခဲလၢာ် လီၤ. ဘၣ်ဆၣ်ဒီးဟီၣ်ခိၣ်အပှၤကလုာ်ခဲလၢာ်ကအိၣ်ဖှိၣ်
         ရိဖှိၣ်ထီဒါအီၤလီၤ.4  ယွၤစံးဝဲဒၣ်, တၢ်လၢမုၢ်တနံၤန့ၣ်ယကဒုးသးကတုၤ ကယဲၢ်ကသ့ၣ်ခဲလၢာ်, ဒီးဒုးပျုၢ်ထီၣ် ပှၤဒိးကသ့ၣ်န့ၣ်
         လီၤ. ဒီးယကဒိးယမဲာ်အိၣ်စီၣ်ထီၣ်အသးဆူယူဒၤအပှၤ ဟံၣ်ဖိလီၤ. ဒီးပှၤဂီၢ်မုၢ်အကသ့ၣ်န့ၣ်ယကဒုးဘျီၣ်အမဲာ်
         ကိးဖုဒဲးလီၤ.5  ဒီးယူဒၤအခိၣ်တဖၣ် ကစံးလၢအသးကံၢ်ပူၤန့ၣ်, ယ ဂံၢ်ယဘါမ့ၢ်ပှၤယရူၤၡလ့ၣ်ဖိလၢတၢ်သုးမုၢ်ဂီၢ်မုၢ်အယွၤ,
         အကစၢ်အပူၤလီၤ.6  တၢ်လၢမုၢ်တနံၤန့ၣ် ယကပာ်ယူဒၤအခိၣ်တဖၣ်ဒ်သ ပၢၤမ့ၣ်အူတဖျၢၣ်လၢသ့ၣ်မုၣ်အကျါအသိး, ဒီးဒ်မ့ၣ်အူ
         အဆှီတဘိလၢ ဘုကဒိၣ်အပူၤအသိးန့ၣ်, ဒီးကအီၣ် ကွံာ်ပှၤဂီၢ်မုၢ်ခဲလၢာ်အိၣ်ဝးတရံးဝဲလၢ စုထွဲဒီးလၢစုစ့ၣ်,
         ဒီးပှၤကအိၣ်ကဆိးဒံးလၢယရူၤၡလ့ၣ်အပူၤ လၢအလီၢ် ဒၣ်ဝဲ, လၢယရူၤၡလ့ၣ်အပူၤလီၤ.7  ယွၤကအုၣ်က့ၤခီၣ်က့ၤဆိ ယူဒၤအဒဲတဖၣ် ဒ်သိးစီၤ ဒၤဝံးအပှၤဟံၣ်ဖိအလၤကပီၤ, ဒီးပှၤယရူၤၡလ့ၣ်ဖိအ
         လၤကပီၤအသုတမၤဒိၣ်ထီၣ်အသး လၢယူဒၤအဖီခိၣ် တဂ့ၤလီၤ.8  တၢ်လၢမုၢ်တနံၤန့ၣ် ယွၤကအိၣ်ပှိၤပှၤယရူၤၡလ့ၣ်ဖိ, ဒီးပှၤလၢအခီၣ်ဘၣ်တိၢ်လၢမုၢ်တနံၤန့ၣ်
         ကမၤသးဒ်စီၤ ဒၤဝံးအသိး, ဒီးစီၤဒၤဝံးအဟံၣ်ဒ်ယွၤအသိး, ဒ်ယွၤအ ကလူးလၢအမဲာ်ညါအသိးန့ၣ်လီၤ.9  ဒီးလၢမုၢ်တနံၤန့ၣ် တၢ်ကမၤအသးလၢယကဃုမၤ ဟးဂီၤပှၤကလုာ်ခဲလၢာ်လၢအဟဲထီဒါယရူၤၡလ့ၣ်လီၤ.10  ယကလူလီၤဂၢ်လီၤ လၢစီၤဒၤဝံးအပှၤဟံၣ်ဖိ, ဒီးလၢ ပှၤအိၣ်ဝဲဆိးဝဲလၢ ယရူၤၡလ့ၣ်အပူၤတဖၣ်အလိၤ
         လၢ သးဘၣ်ဃးဒီးတၢ်ဘျုးတၢ်ဖှိၣ်, ဒီးတၢ်ဃ့ကညးတၢ်လီၤ. ဒီးကကွၢ်ယၤလၢအဆဲးဝဲ, ဒီးကဟီၣ်ဝဲလၢအဃိဒ်ပှၤ
         ဟီၣ်ဝဲလၢအဖိခွါတဂၤဃီအဃိအသိး, ဒီးအသူၣ်ကကိၢ် အသးကဂီၤလၢအဃိ ဒ်ပှၤလၢအသူၣ်ကိၢ်အသးဂီၤလၢ အဖိဝဲၢ်ကိအဃိအသိးန့ၣ်လီၤ.11  တၢ်လၢမုၢ်တနံၤန့ၣ် တၢ်ဟီၣ်ဖးဒိၣ်ကအိၣ်ဝဲလၢယ ရူၤၡလ့ၣ်အပူၤ, ဒ်တၢ်ဟီၣ်ဘၣ်ဃးဒီးဟၤဒးရံးမိၣ်လၢ
         ကစၢၢ်ကဆူးမကံးဒိၤအပူၤအသိးလီၤ.12  ဒီးပှၤကီၢ်ဖိကဟီၣ်, တဒူၣ်တပူၤ, တဒူၣ်တပူၤစုာ် စုာ်လီၤ. စီၤဒၤဝံးအဟံၣ်အပှၤဒူၣ်ဖိတပူၤ,
         ဒီးအမါတဖၣ် တပူၤဒၣ်, စီၤနၤသၣ်အဟံၣ်အပှၤဒူၣ်ဖိတပူၤ, ဒီးအမါ တဖၣ်တပူၤဒၣ်,
         13  စီၤလ့ၤဝံအဟံၣ်အပှၤဒူၣ်ဖိတပူၤ, ဒီး အမါတဖၣ်တပူၤဒၣ်, စီၤၡံမံၤအဟံၣ်အပှၤဒူၣ်ဖိတပူၤ, ဒီးအမါတဖၣ်တပူၤဒၣ်,
         14  ကယဲၢ်ပှၤအဒူၣ်လၢအအိၣ် လီၤတဲာ်န့ၣ်တဒူၣ်တပူၤ, တဒူၣ်တပူၤ, ဒီးအမါတဖၣ် တပူၤဒၣ်, အမါတဖၣ်တပူၤဒၣ်စုာ်စုာ်လီၤ.

၁၃131  တၢ်လၢမုၢ်တနံၤန့ၣ် ထံထီၣ်ပၢၢ်ကပၢၢ်ထီၣ်လၢစီၤဒၤ ဝံးအပှၤဟံၣ်ဖိအဂီၢ်, ဒီးလၢပှၤဝ့ၢ်ယရူၤၡလ့ၣ်ဖိအဂီၢ်လၢ
         တၢ်ဒဲးဘး, ဒီးတၢ်တကဆှီဘၣ်အဃိလီၤ.2  ဒီးတၢ်သုးမုၢ်ဂီၢ်မုၢ်အယွၤစံးဝဲဒၣ်, တၢ်လၢမုၢ်တနံၤ န့ၣ်တၢ်ကမၤအသးလၢ ယကဒီၣ်တဲာ်ကွံာ်တၢ်ဂီၤတၢ်
         ဖီၣ်အမံၤလၢဟီၣ်ခိၣ်ချၢ, ဒီးပှၤတသ့ၣ်နီၣ်ထီၣ်က့ၤလၢၤ ဘၣ်အီၤဘၣ်, ဒီးယကဒုးဟးထီၣ်ကွံာ်ဝံတဖၣ်,
         ဒီးသး တကဆှီဘၣ်လၢဟီၣ်ခိၣ်ချၢလီၤ.3  ဒီးတၢ်ကမၤအသးလၢ ပှၤမ့ၢ်ကတိၤဒံးတၢ်လၢဝံအ ကျိာ်ဒီး, အမိၢ်ဒီးအပၢ်လၢအထီၣ်ဖိန့ၢ်အီၤန့ၣ်ကစံးလၢ
         အီၤ, နတမူလၢၤဘၣ်. အဂ့ၢ်ဒ်အံၤ, နကတိၤတၢ်ကဘျံးက ဘျၣ်လၢယွၤအမံၤလီၤ. ဒီးတုၤအကတိၤတၢ်လၢဝံကျိာ်
         ဒီး, အမိၢ်ဒီးအပၢ်လၢအထီၣ်ဖိအီၤန့ၣ်ကဆဲးဖျိအီၤလီၤ.4  ဒီးတၢ်ကမၤအသးလၢမုၢ်တနံၤန့ၣ် လၢဝံတဖၣ်မ့ၢ်က တိၤတၢ်လၢဝံကျိာ်ဒီး, အမဲာ်ကဆှးလၢအထံၣ်တၢ်လၢ
         ညါတခီအဃိလီၤ. ဒီးတကူတသိးဘၣ်တၢ်အကူအသိး လၢအဆူၣ်ကဖူၣ်လူၣ်ဒ်သိးအကလီန့ၢ်တၢ်န့ၣ်ဘၣ်.
         5  မ့ မ့ၢ်ပှၤကစံးတဂၤတဂၤစုာ်စုာ်, ယတမ့ၢ်ဘၣ်ဝံဘၣ်, ယ မ့ၢ်ပှၤမၤဟီၣ်ခိၣ်ဖိလီၤ. အဂ့ၢ်ဒ်အံၤ,
         ယကဲကုၢ်လၢယ ဖိၣ်သၣ်ခွါထီၣ်လံၤလံၤလီၤ.6  တုၤနုၤတဘျီပှၤတဂၤကစံးလၢအီၤ, တၢ်ပူၤလီၢ်လၢနစု ပူၤတဖၣ်အံၤ, မ့ၢ်မနုၤတဖၣ်လဲၣ်. ဒီးကစံးဆၢဝဲ,
         တၢ် လၢယဘၣ်ဆဲးလၢယတံၤယသကိးအဟံၣ်ပူၤလီၤ.7  နးဧၢ, ဖုသံနီၣ်ထီၣ်ထီဒါယပှၤကွၢ်သိ, ဒီးထီဒါပှၤဒီ တံၤဒီသကိးဒီးယၤတက့ၢ်, တၢ်သုးမုၢ်ဂီၢ်မုၢ်အယွၤစံးဝဲ
         ဒၣ်. ကျီကွံာ်ပှၤကွၢ်သိတက့ၢ်, ဒီးသိန့ၣ်ကလီၤပြံလီၤပြါ လီၤ. ဒီးယကဃၣ်က့ၤယစုလၢပှၤဆံးတဖၣ်အလိၤလီၤ.8  ဒီးယွၤစံးဝဲဒၣ်, တၢ်ကမၤအသးလၢကီၢ်ဒီဘ့ၣ်ညါအ ပူၤန့ၣ်ခံပူကဘၣ်တၢ်ဒီၣ်တဲာ်ကွံာ်အီၤဒီးကသံဝဲ,
         ဒီးသၢ ပူတပူန့ၣ်ကအိၣ်လီၤတဲာ်လၢအပူၤလီၤ.
         9  ဒီးယကဒုး လဲၤခီဂာ်သၢပူတပူလၢမ့ၣ်အူ, ဒီးယကပှံၢ်အီၤဒ်ပှၤပှံၢ်စ့ အသိးန့ၣ်, ဒီးယကမၤကွၢ်အီၤဒ်ပှၤမၤကွၢ်ထူအသိးန့ၣ်
         လီၤ. ကကိးထီၣ်ယမံၤ, ဒီးယကစံးဆၢတၢ်လီၤ. ယ ကစံး, အဝဲအံၤမ့ၢ်ယပှၤဂီၢ်မုၢ်လီၤ. ဒီးအဝဲသ့ၣ်ကစံး,
         ယွၤမ့ၢ်ယကစၢ်လီၤ.

၁၄141  ကွၢ်ကွၢ်, ယွၤအမုၢ်တနံၤန့ၣ်ဟဲဝဲ, ဒီးတၢ်ကမၤန့ၢ် ဆူၣ်, ဒီးနီၤဖးနတၢ်ဖိတၢ်လံၤလၢနပူၤလီၤ.
         2  အဂ့ၢ်ဒ်အံၤ, ယကဒုးအိၣ်ဖှိၣ်ပှၤကလုာ်ခဲလၢာ် ထီဒါယရူၤၡလ့ၣ်ဒ် သိးအကဒုးသုး, ဒီးကမၤန့ၢ်ဝ့ၢ်,
         ဒီးကဂုာ်ဆူၣ်ပျီဆူၣ်ဟံၣ် တဖၣ်အတၢ်ဖိတၢ်လံၤ, ဒီးကဖိးဆူၣ်ပိာ်မုၣ်, ဒီးပှၤဝ့ၢ် ဖိတဝာ်ကဘၣ်လဲၤကဲကုၢ်,
         ဒီးပှၤဂီၢ်မုၢ်လၢအအိၣ်လီၤ တဲာ်န့ၣ်တဘၣ်ဘၣ်တၢ်ဒီၣ်တဲာ်ကွံာ်လၢဝ့ၢ်ပူၤဘၣ်လီၤ.3  ဒီးယွၤကဟးထီၣ်, ဒီးဒုးသုးဒီးပှၤကလုာ်တဖၣ်, ဒ် အဒုးတၢ်လၢတၢ်ဒုးသုးအမုၢ်တနံၤအသိးန့ၣ်လီၤ.4  ဒီးတၢ်လၢမုၢ်တနံၤန့ၣ် အခီၣ်ကဆၢထၢၣ်လၢကစၢၢ် သ့ၣ်စၤယံးအလိၤ လၢအအိၣ်ဝဲလၢယရူၤၡလ့ၣ်အမဲာ်
         ညါလၢမုၢ်ထီၣ်တခီလီၤ. ဒီးကစၢၢ်သ့ၣ်စၤယံးကသ့ၣ်ဖး လၢအသးကံၢ်ပူၤဆူမုၢ်ထီၣ်ဒီးဆူမုၢ်နုာ်,
         ကစၢၢ်ကဆူး ဖးဒိၣ်ကကဲထီၣ်လီၤ. ဒီးကစၢၢ်တခီကသုးအသးဆူက လံၤစိး, ဒီးတခီဆူကလံၤထံးလီၤ.5  ဒီးသုကဃ့ၢ်ထီၣ်ဆူ ယကစၢၢ်တဖၣ်အကစၢၢ်ကဆူး လီၤ. အဂ့ၢ်ဒ်အံၤ, ကစၢၢ်တဖၣ်အကစၢၢ်ကဆူးန့ၣ်က ပၢၢ်လၢအၤစလး,
         ဒီးသုကဃ့ၢ်တၢ်ဒ်သုဃ့ၢ်တၢ်လၢဟီၣ် ခိၣ်ဟူးဝးအမဲာ်ညါ, လၢယူဒၤအစီၤပၤဧူးစံယါအမုၢ်နံၤ အသိးန့ၣ်လီၤ.
         ဒီးယွၤယကစၢ်ကဟဲဝဲ, ဒီးပှၤစီဆှံခဲလၢာ် ကအိၣ်ဒီးနၤလီၤ.6  ဒီးလၢမုၢ်တနံၤန့ၣ် တၢ်ကမၤအသးလၢ တၢ်ကပီၤတ အိၣ်ဘၣ်, ဒီးတၢ်ကဲၤကပီၤတမံၤကသုးကွံာ်အသးလီၤ.7  ဒီးကမ့ၢ် မုၢ်တနံၤလၢ ယွၤသ့ၣ်ညါဝဲ, တမ့ၢ်မုၢ်ဆါ ဘၣ်, ဒီးတမ့ၢ်မုၢ်နၤဘၣ်, ဒီးတၢ်ကမၤအသးလၢဖဲမုၢ်ဟါ
         အကတီၢ်န့ၣ်တၢ်ကကပီၤထီၣ်လီၤ.8  ဒီးလၢမုၢ်တနံၤန့ၣ် တၢ်ကမၤအသးလၢ ထံမူကယွၤ လီၤလၢယရူၤၡလ့ၣ်ဆူပီၣ်လဲၣ်မုၢ်ထီၣ်ဖးဒ့တခီ, ဒီးဆူ
         ပီၣ်လဲၣ်မုၢ်နုာ်ဖးဒ့တခီလီၤ. လၢတၢ်ကိၢ်အကတီၢ်မ့ၢ်ဂ့ၤ, ဒီးလၢတၢ်ဂိၢ်အကတီၢ်မ့ၢ်ဂ့ၤ, ကအိၣ်ဝဲလီၤ.
         9  ဒီးယွၤက ကဲစီၤပၤလၢဟီၣ်ခိၣ်ဒီဘ့ၣ်ညါအဖီခိၣ်လီၤ. ဒီးလၢမုၢ်တ နံၤန့ၣ်ယွၤကအိၣ်တဂၤဃီ, ဒီးအမံၤကအိၣ်တမံၤဃီလီၤ.10  ဒီးကီၢ်ဒီဘ့ၣ်ညါန့ၣ် ကမၤသးဒ်တၢ်ပျီပူၤလၢက့ဘၤ ပၢၢ်လၢရံးမိာ်လၢယရူၤၡလ့ၣ် လၢကလံၤထံးတခီအသိး
         လီၤ. ဒီးအဝဲဒၣ်န့ၣ်ကဘၣ်တၢ်ပာ်ထီၣ်ထီအီၤ, ဒီးပှၤက အိၣ်ကဆိးလၢအပူၤလၢအလီၢ်ပူၤ, လၢဘံၣ်ယၤမံၣ်အပဲ
         တရီပၢၢ်လၢပဲတရီအခီၣ်ထံးအလီၢ်, ပၢၢ်လၢတၢ်အနၢၣ် တဖၣ်အပဲတရီ, ဒီးလၢတၢးထီဃနၤန့လးပၢၢ်လၢစီၤပၤ
         အနီၣ်စံၢ်စပံးထံတဖၣ်လီၤ.11  ဒီးပှၤကအိၣ်ကဆိးလၢအပူၤ, ဒီးတၢ်ဆိၣ်အၢတအိၣ် လၢၤဘၣ်, ဒီးယရူၤၡလ့ၣ်ကအိၣ်ကဆိးခၢၣ်သနၢၢ်လီၤ.12  ဒီးအအံၤမ့ၢ် တၢ်တီၢ်လၢယွၤကတီၢ်ပှၤဂီၢ်မုၢ် လၢအ ဒုးသုးဒီးယရူၤၡလ့ၣ်ခဲလၢာ်, အညၣ်ကဃဲၤလီၤကွံာ်လၢ
         အဆၢထၢၣ်လၢအခီၣ်အဖၢမုၢ်, ဒီးအမဲာ်ကဟးဂီၤလၢ အမဲာ်ကွီၤပူၤ, ဒီးအပျ့ၤကလၢာ်ဝဲလၢအကိာ်ပူၤလီၤ.13  ဒီးလၢမုၢ်တနံၤန့ၣ် တၢ်ကမၤအသးလၢတၢ်တၢထီၣ် တၢလီၤလၢယွၤကအိၣ်ဝဲလၢအကျါလီၤ. ဒီးကဖီၣ်ဃာ် တဂၤပှၤလၢအဃၢၤအစု,
         တဂၤပှၤလၢအဃၢၤအစု, ဒီး ပှၤအစုကယၤထီၣ်အသး တဂၤလၢပှၤလၢအဃၢၤအလိၤ စုာ်စုာ်လီၤ.14  ဒီးပှၤယူဒၤဖိလၢယရူၤၡလ့ၣ်အပူၤန့ၣ် ကဒုးသုးတၢ်, ဒီးပှၤကလုာ်အိၣ်ဝးတရံးအီၤခဲလၢာ် အစုလီၢ်အခီၣ်ခိၣ်
         ကအိၣ်ပာ်ဖှိၣ်အသး, ထူဧိၤလွဲဧိၤ, ဒီးကျိၣ်ဧိၤစ့ဧိၤ, ဒီး တၢ်အကူအသိးအါအါကလဲာ်လီၤ.15  ဒ်တၢ်တီၢ်အံၤအသိးန့ၣ်တၢ်တီၢ်ကသ့ၣ်, ကသ့ၣ်လၤ, ကီၤလၤအူး, ဒီးကသ့ၣ်ယီၤ, ဒီးဆၣ်ဖိကီၢ်ဖိအဒၢလၢ
         တၢ်သူၣ်ဒဲအလီၢ်အပူၤန့ၣ်ကဒ်န့ၣ်သိးလီၤ.16  ဒီးတၢ်ကမၤအသးလၢ ကယဲၢ်ပှၤလၢအအိၣ်လီၤတဲာ် လၢပှၤကလုာ်ခဲလၢာ်အကျါ, လၢအဟဲထီဒါ ယရူၤၡ လ့ၣ်န့ၣ်ကလဲၤထီၣ်တနံၣ်ဘၣ်တနံၣ်,
         တနံၣ်ဘၣ်တနံၣ်, ဒ်သိးအကဘူၣ်ထီၣ်ဘါထီၣ်စီၤပၤ, တၢ်သုးမုၢ်ဂီၢ်မုၢ်အ ယွၤ, ဒီးတိၢ်န့ၢ်ဘူၣ်ဒဲအနံၤလီၤ.17  ဒီးတၢ်ကမၤအသးလၢ ပှၤလၢအတလဲၤထီၣ်ဘၣ်လၢ ပှၤအဒူၣ်တဖၣ်လၢဟီၣ်ခိၣ်ချၢအကျါ, ဒ်သိးအကဘါ ထီၣ်စီၤပၤ,
         တၢ်သုးမုၢ်ဂီၢ်မုၢ်အယွၤန့ၣ်ဒီး, တၢ်တဟဲစူၤ ဘၣ်လၢအလိၤဘၣ်.18  ဒီးအဲၤကူပတူးအပှၤတဒူၣ်မ့ၢ်တလဲၤထီၣ်, ဒီးတဟဲ ဘၣ်ဒီး, တၢ်တဟဲစူၤဘၣ်လၢအလိၤဘၣ်, ဒီးတၢ်တီၢ်
         လၢယွၤကတီၢ်ပှၤကလုာ်တဖၣ်လၢ အတလဲၤထီၣ်တိၢ် န့ၢ်ဘူၣ်ဒဲအနံၤန့ၣ်ကဘၣ်လၢအလိၤလီၤ.19  အဝဲန့ၣ် မ့ၢ်တၢ်ဒဲးဘးလၢအကဘၣ်အဲၤကူပတူး, ဒီး တၢ်ဒဲးဘးလၢအကဘၣ် ပှၤကလုာ်ခဲလၢာ်လၢအတဟဲ ထီၣ်တိၢ်န့ၢ်ဘၣ်ဘူၣ်ဒဲအနံၤဘၣ်န့ၣ်လီၤ.20  တၢ်လၢမုၢ်တနံၤန့ၣ် တၢ်ကကွဲးဝဲလၢ ကသ့ၣ်အနီၣ် တိၣ်ကျိၣ်အလိၤန့ၣ်, တၢ်စီဆှံလၢယွၤအဂီၢ်,
         ဒီးသပၢၤ တဖၣ်လၢယွၤအဟံၣ်ပူၤန့ၣ် ကဒ်သလၢတဖၣ်လၢတၢ် လုၢ်လီၢ်အမဲာ်ညါလီၤ.21  တၢ်ကမၤအသးလၢကယဲၢ်သပၢၤလၢ ယရူၤၡလ့ၣ်အ ပူၤဒီးယူဒၤအပူၤတဖျၢၣ်လၢ်လၢ်န့ၣ် ကစီဆှံထီၣ်လၢတၢ်
         သုးမုၢ်ဂီၢ်မုၢ်အယွၤအဂီၢ်, ဒီးကယဲၢ်ပှၤလၢအလုၢ်တၢ်န့ၣ် ကဟဲဒီးမၤန့ၢ်အီၤ, ဒီးချီတၢ်လၢအပူၤဒီးလၢမုၢ်တနံၤန့ၣ်
         ပှၤကနၤဧၣ်ဖိ တအိၣ်လၢၤဘၣ်လၢ တၢ်သုးမုၢ်ဂီၢ်မုၢ်အ ယွၤအဟံၣ်ပူၤဘၣ်လီၤ.လံာ်မၤလကံ.လံာ်မၤလကံ.လံာ်မၤလကံ.

၁11  တၢ်အကလုၢ်လီၤ, ယွၤအကလုၢ်လၢအဘၣ်အံၣ်စရ့ လးလၢစီၤမၤလကံအစုပူၤလီၤ.2  ယအဲၣ်တ့ၢ်သု, ယွၤစံးဝဲဒၣ်, ဘၣ်ဆၣ်ဒီးသုစံး, နအဲၣ် တ့ၢ်ပှၤဒ်လဲၣ်. ဧ့ၡီၤမ့ၢ်စီၤယၤကိာ်အဒီပုၢ်ဝဲၢ်,
         တမ့ၢ်ဘၣ် ဧါ, ယွၤစံးဝဲဒၣ်, ဘၣ်ဆၣ်ဒီးယအဲၣ်စီၤယၤကိာ်,
         3  ဒီး ယသးဟ့စီၤဧ့ၡီၤ, ဒီးယမၤသယုၢ်အကစၢၢ်ကလိ, ဒီးအ တၢ်န့ၢ်သါလၢအအိၣ်အဆိးအလီၢ်လၢပှၢ်မုၢ်ကနၢလီၤ.4  မ့ၢ်အဒိၣ်စံးဝဲ, ပဘၣ်ဖှီၣ်ဘၣ်ယာ်ဘၣ်ဆၣ်ဒီး, ပက မၤထီၣ်က့ၤပအိၣ်သယုၢ်အလီၢ်န့ၣ်ဒီး, တၢ်သုးမုၢ်ဂီၢ်မုၢ်
         အယွၤစံးဒ်အံၤ, အဝဲသ့ၣ်ကမၤက့ၤဒၣ်ဝဲတက့ၢ်. မ့မ့ၢ် ယဲဒၣ်အံၤယကမၤလီၤပှီၢ်တၢ်လီၤ. ဒီးတၢ်ကကိးအီၤလၢ
         တၢ်အၢအကီၢ်အဃၢၤ, ဒီးပှၤဂီၢ်မုၢ်လၢယွၤသးထီၣ်ဘၣ် အီၤလီၤစိၤလီၤထီလီၤ.5  ဒီးသုမဲာ်ကထံၣ်ဘၣ်ဝဲ, ဒီးသုကစံး, မ်ယွၤဘၣ်တၢ် ပာ်ဒိၣ်အီၤလၢအံၣ်စရ့လးအကီၢ်ဃၢၤတက့ၢ်.6  ပှၤဖိခွါမၤလၤကပီၤအပၢ်, ဒီးတၢ်အခ့အပှၤန့ၣ် မၤ လၤကပီၤအကစၢ်လီၤ. ဒီးယမ့မ့ၢ်ပၢ်ဒီး, ယလၤကပီၤ
         အိၣ်ဖဲလဲၣ်. ယမ့မ့ၢ်ကစၢ်ဒီး, ယမၤပျံၤတၢ်န့ၣ်အိၣ်ဖဲ လဲၣ်, တၢ်သုးမုၢ်ဂီၢ်မုၢ်အယွၤစံးဘၣ်သု,
         ပှၤလုၢ်တၢ်အ ဒိၣ်လၢအတပးကဲဘၣ်ယမံၤဘၣ်သ့ၣ်ဧၢ. ဒီးသုစံး, ပ တပးကဲဘၣ်နမံၤဒ်လဲၣ်.7  မ့ၢ်သုမၤဘူၣ်တၢ်အီၣ်ဘၣ်အၢ လၢယတၢ်လုၢ်အလီၢ် အဖီခိၣ်, ဒီးသုစံး, ပမၤဘၣ်အၢနၤဒ်လဲၣ်. လၢသုစံးလၢ
         ယွၤအစီၢ်နီၤခိၣ်န့ၣ်မ့ၢ်တၢ်တပးကဲဘၣ်အလီၢ်န့ၣ်လီၤ.8  ဒီးတုၤသုလုၢ်တၢ်မဲာ်ဘျီၣ် လၢတၢ်လုၢ်အဂီၢ်ဒီး, မ့ၢ် တၢ်အၢ, တမ့ၢ်ဘၣ်ဧါ. ဒီးတုၤသုလုၢ်တၢ်အစုအခီၣ်ဟး
         ဂီၤ, ဒီးတၢ်ဘၣ်ဆါဒီး, မ့ၢ်တၢ်အၢ, တမ့ၢ်ဘၣ်ဧါ. ဟ့ၣ် အီၤလၢပှၤပၢနၤတက့ၢ်. ကဘၣ်အသးလၢနၤစ့ၢ်ကီးဧါ.
         ကဘၣ်အမဲာ်လၢနၤစ့ၢ်ကီးဧါ. တၢ်သုးမုၢ်ဂီၢ်မုၢ်အယွၤ စံးဝဲဒၣ်.9  ဒီးခဲကနံၣ်အံၤမ်သုဃ့ကညးယွၤ, ဒ်သိးအကသးက ညီၤပှၤတက့ၢ်. သုမၤဒ်န့ၣ်ဒီးကဘၣ်အမဲာ်လၢသုစ့ၢ်ကီး
         ဧါ. တၢ်သုးမုၢ်ဂီၢ်မုၢ်အယွၤစံးဝဲဒၣ်.10  ပှၤအိၣ်ဝဲလၢသုကျါတဂၤ လၢအကကးတံာ်ဃာ်တြဲၤ မ့ၢ်မတၤတဂၤလဲၣ်. သုတဆိၣ်ကဲၤကလီဘၣ်မ့ၣ်အူလၢ ယတၢ်လုၢ်အလီၢ်အဖီခိၣ်န့ၣ်ဘၣ်.
         သုတဘၣ်ဘၣ် ယ သးလ့ၤတက့ၤဘၣ်, တၢ်သုးမုၢ်ဂီၢ်မုၢ်အယွၤစံးဝဲဒၣ်, ဒီး ယတဒိးဘၣ်တၢ်မၤဘူၣ်လၢသုစုဘၣ်.11  အဂ့ၢ်ဒ်အံၤ, လၢမုၢ်ထီၣ်တခီပၢၢ်လၢမုၢ်နုာ်တခီ, ယ မံၤကဒိၣ်ဝဲလၢပှၤကလုာ်တဖၣ်အကျါ, ဒီးပှၤကဆိၣ်ကဲၤ
         တၢ်နၢမူလၢယမံၤအဂီၢ်, ဒီးကလုၢ်တၢ်လုၢ်ကဆှီလၢတၢ် ကိးပူၤဒဲးလီၤ. အဂ့ၢ်ဒ်အံၤ, ယမံၤကဒိၣ်ဝဲလၢပှၤကလုာ်
         တဖၣ်အကျါ, တၢ်သုးမုၢ်ဂီၢ်မုၢ်အယွၤစံးဝဲဒၣ်.12  မ့မ့ၢ်သုဝဲအံၤ, မ့ၢ်သုစံး, ယွၤအစီၢ်နီၤခိၣ်ဘၣ်အၢ, ဒီး အတၤသၣ်, ဒီးအတၢ်အီၣ်န့ၣ်တၢ်တပးကဲဘၣ်အလီၢ်
         န့ၣ်ဒီး, သုမၤဘၣ်အၢလံယမံၤလံလီၤ.13  ဒီးသုစံး, ကွၢ်ကွၢ်, မ့ၢ်တၢ်မၤဘှံးပသးမးလဲၣ်. ဒီးသု တပးကဲဘၣ်ယမံၤဘၣ်, တၢ်သုးမုၢ်ဂီၢ်မုၢ်အယွၤစံးဝဲဒၣ်.
         ဒီးသုဟဲစိာ်တၢ်ဘၣ်အ့ၣ်ဖှီ, တၢ်အစုအခီၣ်ဟးဂီၤ, ဒီး တၢ်ဘၣ်ဆါ, ဒီးသုဟဲစိာ်တၢ်မၤဘူၣ်ဒ်န့ၣ်သိးလီၤ.
         ယ ကဒိးတၢ်န့ၣ်လၢသုစုပူၤစ့ၢ်ကီးဧါ, ယွၤစံးဝဲဒၣ်.14  ဒီးပှၤလီတၢ်ဖိလၢအအိၣ်ဝဲဒီး တၢ်အဖါလၢအသိဒီး အမဲာ်တဲးလဲးအကျါ, ဒီးဆိၣ်တၢ်, ဒီးလုၢ်ယွၤလၢတၢ်
         ဟးဂီၤန့ၣ်ဘၣ်တၢ်ဆိၣ်အၢဝဲလီၤ. အဂ့ၢ်ဒ်အံၤ, ယမ့ၢ်စီၤ ပၤဖးဒိၣ်, တၢ်သုးမုၢ်ဂီၢ်မုၢ်အယွၤစံးဝဲဒၣ်,
         ဒီးပှၤကပျံၤ ယမံၤလၢပှၤကလုာ်တဖၣ်အကျါလီၤ.

၂21  ဒီးခဲကနံၣ်အံၤ, ပှၤလုၢ်တၢ်အဒိၣ်သ့ၣ်ဧၢ, တၢ်မၤလိာ် အံၤဘၣ်သုလီၤ.
         2  သုမ့ၢ်တကနၣ်ဘၣ်, သုမ့ၢ်တကွၢ်ဆိ ကမိၣ်ဘၣ် ဒ်သိးသုကမၤလၤကပီၤယမံၤဘၣ်ဒီး, တၢ် သုးမုၢ်ဂီၢ်မုၢ်အယွၤစံးဝဲဒၣ်,
         ယကမၢလီၤတၢ်ဆိၣ်အၢဟဲ ဘၣ်သု, ဒီးယကဆိၣ်အၢသုတၢ်ဆိၣ်ဂ့ၤလီၤ. မ့ၢ်မးယ ဆိၣ်အၢလံအီၤလၢသုတကွၢ်ဆိကမိၣ်ဘၣ်အဃိလီၤ.3  ကွၢ်ကွၢ်, ယကမၤဟးဂီၤတၢ်အချံလၢသုဂီၢ်, ဒီးကွံာ် တၢ်အ့ၣ်လၢသုမဲာ်လိၤ, သုမၤဘူၣ်တၢ်အနံၤ
         အတၢ်အ အ့ၣ်လီၤ. ဒီးတၢ်ကစိာ်ထီၣ်ကွံာ်သုဒီးအီၤလီၤ.
         4  ဒီးသု ကသ့ၣ်ညါလၢ ယမၢလီၤတၢ်မၤလိာ်အံၤဆူသုအိၣ်, ဒ် သိးယတၢ်အၢၣ်လီၤအီလီၤ ကအိၣ်ဝဲဒီးစီၤလ့ၤဝံန့ၣ်လီၤ,
         တၢ်သုးမုၢ်ဂီၢ်မုၢ်အယွၤစံးဝဲဒၣ်.5  ယတၢ်အၢၣ်လီၤအီလီၤ ဘၣ်ဃးဒီးတၢ်မူဒီး တၢ်ဃူ တၢ်ဖိးအိၣ်ဝဲဒီးအီၤလီၤ. ဒီးယဟ့ၣ်လီၤအီၤလၢအီၤဒ်သိး
         အကပျံၤယၤ, ဒီးပျံၤဝဲယၤ, ဒီးပာ်ယမံၤလၢတၢ်ပျံၤအလီၢ် လီၤ.
         6  တၢ်မ့ၢ်တၢ်တီအတၢ်သိၣ်တၢ်သီန့ၣ်အိၣ်ဝဲလၢအ ကိာ်ပူၤ, ဒီးတၢ်အၢတအိၣ်ဘၣ်လၢအထးခိၣ်ဘၣ်. လဲၤဝဲ
         ဒီးယၤလၢတၢ်ဃူတၢ်ဖိးအပူၤ, ဒီးတၢ်တီတၢ်လိၤအပူၤ, ဒီးဒုးဃၣ်ကွံာ်ပှၤအါဂၤအသးလၢတၢ်ဒဲးဘးလီၤ.7  အဂ့ၢ်ဒ်အံၤ, ပှၤလုၢ်တၢ်အဒိၣ်အပျုၤ ကဘၣ်ပၢၤတၢ် သ့ၣ်ညါ, ဒီးပှၤဘၣ်ဃုတၢ်သိၣ်တၢ်သီန့ၣ်လၢအထးခိၣ်
         လီၤ. အဂ့ၢ်ဒ်အံၤ, အဝဲဒၣ်မ့ၢ်တၢ်သုးမုၢ်ဂီၢ်မုၢ်အယွၤအ ကလူးလီၤ.8  မ့မ့ၢ်သုဝဲအံၤသုဟးဖးလံဒီးကျဲ, သုဒုးဘၣ်တိၢ်လံပှၤ အါဂၤအခီၣ်လၢတၢ်သိၣ်တၢ်သီလံ. သုမၤဟးဂီၤလံစီၤ
         လ့ၤဝံအတၢ်အၢၣ်လီၤအီလီၤလံ, တၢ်သုးမုၢ်ဂီၢ်မုၢ်အယွၤ စံးဝဲဒၣ်.9  မၤသးဒ်န့ၣ်ဒီးယပာ်သုလၢ တၢ်တပးကဲဘၣ်အလီၢ်, ဒီးတၢ်မၤတရီတပါအလီၢ်လၢ ပှၤဂီၢ်မုၢ်အမဲာ်ညါလီၤ.
         အဂ့ၢ်ဒ်အံၤ, သုတတိၢ်န့ၢ်ဘၣ်ယကျဲဘၣ်, ဒီးသုကွၢ်မဲာ် လၢတၢ်ဘၣ်ဃးဒီးတၢ်သိၣ်တၢ်သီလီၤ.10  ပဝဲဒၣ်ခဲလၢာ်အံၤ ပအိၣ်ဒီးပၢ်တဂၤဃီ, တမ့ၢ်ဘၣ် ဧါ. ကစၢ်တဂၤဃီတ့လီၤပှၤ, တမ့ၢ်ဘၣ်ဧါ. မ့မ့ၢ်ဒ်န့ၣ်
         ဒီးပမၤဟးဂီၤပပၢ်အတၢ်အၢၣ်လီၤအီလီၤ, ဒီးလီလိာ်ပ သးမ့ၢ်အဘၣ်မနုၤလဲၣ်.11  ယူဒၤလီတၢ်, ဒီးတၢ်သးဘၣ်အၢမၤအသးလၢအံၣ်စ ရ့လးဒီးယရူၤၡလ့ၣ်အပူၤလီၤ. အဂ့ၢ်ဒ်အံၤ, ယူဒၤမၤဘၣ်
         အၢယွၤအတၢ်စီဆှံလၢအအဲၣ်ဝဲ, ဒီးန့ၢ်မါလၢပှၤတခီဘီ မုၢ်ဖိအကစၢ်အဖိမုၣ်လီၤ.12  ယွၤကဒီၣ်တဲာ်ကွံာ် ပှၤလၢအမၤဒ်န့ၣ်, ပှၤလၢအခိး တၢ်, ဒီးပှၤလၢအစံးဆၢတၢ်လၢယၤကိာ်အဒဲပူၤ,
         ဒီးပှၤ လၢအလုၢ်တၢ်သုးမုၢ်ဂီၢ်မုၢ်အယွၤ လၢတၢ်လုၢ်တဂၤန့ၣ် လီၤ.13  ဒီးသုမၤတၢ်အံၤခံဘျီတဘျီ, သုကျၢၢ်ဘၢယွၤအတၢ် လုၢ်လီၢ်လၢမဲာ်ထံ, ဒီးဟီၣ်တၢ်, ဒီးတၢ်ကအုကစွါတုၤ
         အတကွၢ်မဲာ်လၢၤဘၣ်တၢ်လုၢ်ဘၣ်, ဒီးတတူၢ်လိာ်လၢၤ ဘၣ်ဝဲလၢသုစုပူၤလၢတၢ်ဘၣ်အသးဘၣ်.14  ဘၣ်ဆၣ်ဒီးသုစံး, မ့ၢ်အဂ့ၢ်မနုၤလဲၣ်. အဂ့ၢ်ဒ်အံၤ, ယွၤမ့ၢ်တၢ်အုၣ်အသးလၢနၤ, ဒီးနဖိၣ်သၣ်ခွါထီၣ်အမါ
         အဘၢၣ်စၢၤလၢနမၤအီၤလၢတၢ်လီတၢ်ဝ့ၤလီၤ. ဘၣ်ဆၣ် ဒီးမ့ၢ်နသကိးဒီးနတၢ်အၢၣ်လီၤအီလီၤအမါလီၤ.15  မ့ၢ်နာ်သက့ဒ်န့ၣ်ဒီး တ့ထဲတဂၤဧိၤ, တမ့ၢ်ဘၣ်ဧါ. ဘၣ်ဆၣ်ဒီးတၢ်အသးအိၣ်လီၤတဲာ်ဒီးအီၤလီၤ.
         ဒီးတ့ထဲ ပှၤတဂၤဧိၤမ့ၢ်အဘၣ်မနုၤလဲၣ်. မ့ၢ်ယွၤဃုန့ၢ် တၢ်အချံ ဘၣ်ဃးဒီးယွၤလီၤ. မၤသးဒ်န့ၣ်ဒီးပလီၢ်သုသးဒီးမၢလီ
         တၢ်လၢနဖိၣ်သၣ်ခွါထီၣ်အမါတဂ့ၤ.16  အဂ့ၢ်ဒ်အံၤ, ယွၤအံၣ်စရ့လးအကစၢ်စံးဝဲဒၣ်, ပှၤပာ် မၢ်ကွံာ်အမါ, ဒီးကျၢၢ်ဘၢအကူအသိးလၢတၢ်မၤန့ၢ်ဆူၣ်
         န့ၣ်ယသးဟ့လီၤ, တၢ်သုးမုၢ်ဂီၢ်မုၢ်အယွၤစံးဝဲဒၣ်. မၤ သးဒ်န့ၣ်ဒီး ပလီၢ်သုသးဒ်သိးသုသုတမၤလီတၢ်တဂ့ၤ.17  သုမၤဘှံးယွၤအသးလၢသုတၢ်ကတိၤလီၤ. ဘၣ်ဆၣ် ဒီးသုစံး, ပမၤဘှံးပသးလၢမနုၤတမံၤလဲၣ်. ဖဲသုစံး,
         လၢ ကယဲၢ်ပှၤလၢအမၤတၢ်အၢန့ၣ် ဂ့ၤဝဲလၢယွၤအမဲာ်ညါ, ဒီးဘၣ်အသးလၢအီၤ, ဒီးတၢ်စံၣ်ညီၣ်တီအကစၢ်န့ၣ်မ့ၢ်
         အအိၣ်ဖဲလဲၣ်န့ၣ်လီၤ.

၃31  ကွၢ်ကွၢ်, ယကမၢလီၤယကလူးတဂၤ, ဒီးကကတဲာ် ကတီၤကျဲဧိၤကပူၤဧိၤလၢယမဲာ်ညါ, ဒီးကစၢ်လၢသုဃု အီၤကဟဲဆူအတၢ်လုၢ်ဟံၣ်ပူၤသတူၢ်ကလာ်,
         တၢ်အၢၣ် လီၤအီလီၤအကလူး လၢအဘၣ်သုသးတဂၤ ဒၣ်လဲာ် လီၤ. ကွၢ်ကွၢ်, ကဟဲဝဲလီၤ, တၢ်သုးမုၢ်ဂီၢ်မုၢ်အယွၤစံး
         ဝဲဒၣ်.2  ဒီးမုၢ်တနံၤလၢအဟဲန့ၣ် မ့ၢ်မတၤအိၣ်ကဲတဂၤလဲၣ်. ဒီးတုၤအအိၣ်ဖျါထီၣ်ဒီး, မ့ၢ်မတၤ ကဆၢထၢၣ်တဂၤ
         လဲၣ်. အဂ့ၢ်ဒ်အံၤ, မၤအသးဒ်ပှၤသိတၢ်ဖိအမ့ၣ်အူအ သိး, ဒီးဒ်ပှၤအစုၣ်တၢ်ကံးညာ် အဆးပၠၣ်အသိး
         န့ၣ် လီၤ.
         3  ဒီးကဆ့ၣ်နီၤဒ်ပှၤမၤပှံၢ်, ဒီးပှၤမၤစီစ့အသိး, ဒီးက မၤစီပှၤလ့ၤဝံဖိ, ဒီးပှံၢ်အီၤဒ်ထူဒီးစ့အသိးန့ၣ်
         ဒ်သိးအက လုၢ်ယွၤလၢတၢ်လုၢ်တီလီၤ.4  တုၤနုၤတစုယူဒၤဒီးယရူၤၡလ့ၣ် အတၢ်မၤဘူၣ်န့ၣ်က ဘၣ်ယွၤအသးဒ်လၢမုၢ်နံၤလၢပျၢၤအသိးန့ၣ်, ဒီးဒ်နံၣ်ဧိၤ
         လါဧိၤလၢအခီၣ်ထံးအသိးန့ၣ်လီၤ.5  ဒီးယကသုးဘူးယသးဆူသုအိၣ် လၢတၢ်စံၣ်ညီၣ်အ ဂီၢ်, ဒီးယကကဲထီၣ်ပှၤအုၣ်အသးချ့ချ့ထီဒါပှၤမၤကဒါ
         ပမဲာ်, ပှၤမၤကမၣ်ပမါပဝၤ, ဒီးပှၤဆိၣ်တၢ်တတီဘၣ်, ဒီးပှၤမၤန့ၢ်ပှၤဒိးလဲဖိအဘူးအလဲ, ပှၤမုၣ်ကမဲအတၢ်,
         ဒီး ပှၤဖိၣ်ဃဲအတၢ်, ဒီးပှၤလၢအဒုးဘၣ်ပှၤတခီဘီမုၢ်ဖိလၢ တၢ်တတီဘၣ်, ဒီးတပျံၤဘၣ်ယၤဘၣ်, တၢ်သုးမုၢ်ဂီၢ်
         မုၢ်အယွၤစံးဝဲဒၣ်.6  ယဲဒၣ်အံၤ, ယမ့ၢ်ယွၤလီၤ, ယတကဒံကဒါဘၣ်. မၤသးဒ်န့ၣ်ဒီး စီၤယၤကိာ်အဖိခွါသ့ၣ်ဧၢ, သုတတုၤ ဘၣ်လၢတၢ်ဟးဂူာ်ဟးဂီၤဘၣ်.7  လၢသုပၢ်တဖၣ်အမုၢ်နံၤလံၤလံၤန့ၣ် သုလုၣ်သ့ၣ်ခါပ တာ်ယတၢ်မၤလိာ်တဖၣ်, ဒီးတတိၢ်န့ၢ်ဘၣ်အီၤဘၣ်.
         ဟဲကဒါက့ၤဆူယအိၣ်တက့ၢ်. ဒီးယကဟဲကဒါက့ၤဆူ သုအိၣ်န့ၣ်, တၢ်သုးမုၢ်ဂီၢ်မုၢ်အယွၤစံးဝဲဒၣ်.
         ဒီးသုစံး, ပကဟဲကဒါက့ၤဒ်လဲၣ်.8  ပှၤကညီကဟုၣ်ယွၤအတၢ်စ့ၢ်ကီးဧါ. ဘၣ်ဆၣ်ဒီးသု ဟုၣ်လံယတၢ်လံ. ဒီးသုစံး, ပဟုၣ်နတၢ်လၢမနုၤလဲၣ်.
         လၢတၢ်ဆံဆဲၣ်ပူတပူ, ဒီးလၢတၢ်မၤဘူၣ်တဖၣ်လီၤ.9  သုဘၣ်တၢ်ဆိၣ်အၢသုသပှၢ်တၢၢ်လီၤ. အဂ့ၢ်ဒ်အံၤ, သုဝဲဒၣ်, ပှၤတကလုာ်ခဲလၢာ်အံၤ သုဟုၣ်လံယတၢ်
         လံလီၤ.10  ဟဲစိာ်တၢ်ဆံဆဲၣ်ပူတပူခဲလၢာ်ဆူ တၢ်ပာ်ဖှိၣ်အဟံၣ် ပူၤ, ဒ်သိးတၢ်အီၣ်ကအိၣ်လၢယဟံၣ်ပူၤတက့ၢ်.
         ယက အိးထီၣ်မူခိၣ်အတၢ်ထူၣ်ဖျိ, ဒီးလူလီၤန့ၢ်သုလၢတၢ်ဆိၣ် ဂ့ၤတုၤအလီၢ်တတြီၢ်ဘၣ်, ယတအိးထီၣ်ဘၣ်လဲၣ်န့ၣ်
         မၤကွၢ်ယၤလၢတၢ်တမံၤန့ၣ်တက့ၢ်, တၢ်သုးမုၢ်ဂီၢ်မုၢ်အ ယွၤစံးဝဲဒၣ်.11  ဒီးယကသိၣ်ဃီၣ်တၢ်မၤဟးဂီၤတၢ်လၢသုဃိ, ဒီးတ မၤဟးဂီၤဘၣ်ဝဲလၢသုဟီၣ်ခိၣ်အတၤသၣ်ဘၣ်. ဒီးသုစ
         ပံးမုၢ်လၢစပံးအလီၢ်ပူၤန့ၣ် အသၣ်တလီၤဘီဘၣ်, တၢ် သုးမုၢ်ဂီၢ်မုၢ်အယွၤစံးဝဲဒၣ်.12  ဒီးပှၤကိးကလုာ်ဒဲးကကိးသုလၢတၢ်ဆိၣ်ဂ့ၤလီၤ. အ ဂ့ၢ်ဒ်အံၤ, သုကကဲထီၣ်ထံဧိၤကီၢ်ဧိၤ လၢအဘၣ်တၢ်အ
         သးလီၤ, တၢ်သုးမုၢ်ဂီၢ်မုၢ်အယွၤစံးဝဲဒၣ်.13  သုကတိၤတၢ်ဆူၣ်ထီဒါယၤလီၤ, ယွၤစံးဝဲဒၣ်. ဘၣ် ဆၣ်ဒီးသုစံး, ပကတိၤတၢ်ထီဒါနၤလၢမနုၤလဲၣ်.14  သုစံး, ပမၤယွၤအတၢ်န့ၣ် မ့ၢ်တၢ်တဂိာ်တသီၣ်ဘၣ် တၢ်, ဒီးပတိၢ်န့ၢ်အတၢ်မၤလိာ်, ဒီးလဲၤတၢ်လၢပသူၣ်
         အုးပသးအုးလၢတၢ်သုးမုၢ်ဂီၢ်မုၢ်အယွၤအမဲာ်ညါန့ၣ် မ့ၢ် အဘျုးမနုၤတမံၤလဲၣ်.15  ဒီးခဲကနံၣ်အံၤ ပှၤလၢအပာ်ထီၣ်ထီအသးန့ၣ်ပစံးလၢ အဘၣ်တၢ်ဆိၣ်ဂ့ၤဝဲလီၤ. ဒီးပှၤလၢအမၤတၢ် တတီတ
         လိၤန့ၣ်ဘီၣ်ထီၣ်ညီထီၣ်, ဒီးပှၤလၢအလ့ပစီယွၤန့ၣ်ပူၤ ဖျဲးဝဲလီၤ.16  တုၤနုၤတစုပှၤလၢအပျံၤယွၤန့ၣ် ကတိၤလိာ်အသးတ ဂၤဒီးတဂၤ, ဒီးယွၤကနၣ်ဝဲ, ဒီးနၢ်ဟူဝဲ, ဒီးတၢ်ကွဲးလံာ်
         သ့ၣ်နီၣ်ထီၣ်က့ၤတၢ်လၢအမဲာ်ညါ, လၢပှၤလၢအပျံၤယွၤ ဒီးဆိကမိၣ်တၢ်လၢအမံၤအဂ့ၢ်အကျိၤအဂီၢ်လီၤ.17  လၢမုၢ်တနံၤလၢယသ့ၣ်နံၤဖးသီအပူၤန့ၣ် ကကဲထီၣ် တၢ်လုၢ်ဒိၣ်ပှ့ၤဒိၣ်လၢယဂီၢ်လီၤ, တၢ်သုးမုၢ်ဂီၢ်မုၢ်အယွၤ
         စံးဝဲဒၣ်, ဒီးယကသးအိၣ်အီၤဒ်ပှၤသးအိၣ်အဖိခွါလၢအ မၤအတၢ်အသိးန့ၣ်လီၤ.
         18  တုၤနုၤတစုသုကဃၣ်သုသး ဒီးသ့ၣ်ညါနီၤဖးပှၤတီဒီးပှၤတတီဘၣ်အဆၢ, ပှၤလၢအ မၤယွၤအတၢ်, ဒီးပှၤလၢအတမၤဘၣ်ယွၤအတၢ်အဆၢ
         လီၤ.
         
            

         
      

   
      
         4
၄41  အဂ့ၢ်ဒ်အံၤ, ကွၢ်ကွၢ်, တၢ်လၢမုၢ်တနံၤန့ၣ်ဟဲဝဲလီၤ. ကအီၣ်တၢ်ဒ်ဖၣ်ကပူၤအသိးန့ၣ်, ဒီးကယဲၢ်ပှၤလၢအပာ်
         ထီၣ်ထီအသး, ဒီးကယဲၢ်ပှၤလၢအမၤတၢ်တတီတလိၤ ကိးဂၤဒဲးန့ၣ်ကကဲထီၣ်လီၢ်အကမူၣ်, ဒီးမုၢ်တနံၤလၢအ
         ဟဲဝဲန့ၣ်ကဆူးထီၣ်ကွံာ်အီၤလီၤ, တၢ်သုးမုၢ်ဂီၢ်မုၢ်အယွၤ စံးဝဲဒၣ်. ဒီးတၢ်အဂံၢ်မ့ၢ်ဂ့ၤ,
         တၢ်အဒ့မ့ၢ်ဂ့ၤ, တပာ်လီၤ တဲာ်ဘၣ်လၢအဂီၢ်ဘၣ်.2  မ့မ့ၢ်ပှၤလၢအပျံၤယမံၤသုဝဲသ့ၣ်အံၤ, တၢ်တီတၢ်လိၤ အမုၢ်ကဟဲထီၣ်န့ၢ်သု, ဒီးတၢ်မၤဘျါက့ၤတၢ်ကအိၣ်ဝဲ
         လၢအဒံးဆ့အလိၤလီၤ. ဒီးသုကဟးထီၣ်, ဒီးစံၣ်ထီၣ် လၢတၢ်သးခုအဃိ, ဒ်ဂီၤဖံးဖိလၢကရၢပူၤအသိးန့ၣ်လီၤ.3  ဒီးသုကယီၢ်လီၤတံၢ်ပှၤတတီတလိၤဘၣ်လီၤ. အဂ့ၢ် ဒ်အံၤ, လၢမုၢ်တနံၤလၢယသ့ၣ်နံၤဖးသီအပူၤန့ၣ်
         ကမၤ သးဒ်ဖၣ်ဆါလၢသုခီၣ်ဖီလာ်အသိးန့ၣ်လီၤ, တၢ်သုးမုၢ် ဂီၢ်မုၢ်အယွၤစံးဝဲဒၣ်.4  သ့ၣ်နီၣ်ထီၣ်က့ၤ ယခ့ယပှၤစီၤမိၤရှ့ အတၢ်သိၣ်တၢ် သီ, တၢ်မၤလိာ်, ဒီးတၢ်စံၣ်ညီၣ်လၢယမၤလိာ်အီၤလၢ
         ဃိရ့းအလိၤလၢအံၣ်စရ့လးခဲလၢာ်အဂီၢ်တက့ၢ်.5  ကွၢ်ကွၢ်, ယွၤအမုၢ်တနံၤ လၢအဒိၣ်ဒီး လၢအမၤပျံၤ တၢ်န့ၣ်တချုးဘၣ်ဒံးဘၣ်ဒီး, ယကမၢလီၤ ဝံအ့ၤလံယၤ
         ဆူသုအိၣ်,
         6  ဒီးဒ်သိး ယသုတဟဲတီၢ်ထံဧိၤကီၢ်ဧိၤလၢ တၢ်ဆိၣ်အၢတဂ့ၤဒီး, ကဘိးဃၣ်ပၢ်အသးဆူ အဖိအ အိၣ်, ဒီးဖိအသးဆူပၢ်အအိၣ်လီၤ.
         လံာ်စီဆှံလီၢ်လံၤဝံၤလံ. နီၣ်ဃီၣ်တၢ်လိာ်န့ၣ်မ့ၢ်နီၣ်ဃီၣ်တၢ်လၢအဘၣ်ဃးဒီးထံဧိၤနိဧိၤလၢအတြီၢ်ဆီဒံၣ်ဃုဖျၢၣ်,
         ပမှံၤပပှၢ်စံးဝဲဒၣ်. ထဲသိးသိးဒီးသလိးယဲၢ် ပူတပူဃၣ်ဃၣ်လီၤ. ကာ်န့ၣ်မ့ၢ်နီၣ်ဃီၣ်တၢ်တဖျၢၣ်
         ဘၣ်ဃးဒီးထံဧိၤနိဧိၤလၢအ တြီၢ်ဆီဒံၣ်ခံဆံလွံၢ်ဖျၢၣ်, ပမှံၤပပှၢ်စံးဝဲဒၣ်. ဆံးန့ၢ်တ သလိးတစဲးဒီးထဲသိးဒီးလီာ်လွံၢ်ဖျၢၣ်လီၤ.
         ဧိၤမ့ၢ်န့ၣ်မ့ၢ်နီၣ်ဃီၣ်တၢ်တဖျၢၣ် လၢအတြီၢ်တၢ်ထဲသိးဒီးတသလိးဖးဖီသလိးဒီးအဘျဲၣ်တစိးလီၤ.
         ဧ့းစရိၣ်န့ၣ်မ့ၢ်နီၣ်ဃီၣ်တၢ်တဖျၢၣ် လၢအတြီၢ်တၢ်ထဲသိးဒီး တသလိးဖးဖီသလိးလီၤ. ဟံၣ်န့ၣ်မ့ၢ်နီၣ်ဃီၣ်တၢ်တဖျၢၣ်
         ဘၣ်ဃးဒီးထံဧိၤနိဧိၤတြီၢ်တၢ် ထဲသိးသိးဒီးသၢသလိးလီၤ. စ့အၤန့ၣ်မ့ၢ်နီၣ်ဃီၣ်တၢ်တဖျၢၣ် လၢအတြီၢ်တၢ်ထဲသိးသိးဒီး
         စံးဒီးတသလိးဃၣ်ဃၣ်လီၤ. အ့ဖးန့ၣ်မ့ၢ်နီၣ်ဃီၣ်တၢ်တဖျၢၣ် လၢအဆံးန့ၢ်နာ်တဖျၢၣ်တ က့ၢ်, လၢတသလိးတဖျၢၣ်လီၤ.
         ဘၤသးန့ၣ်မ့ၢ်နီၣ်ဃီၣ်တၢ်တဖျၢၣ် လၢအတြီၢ်တၢ်ထဲသိးသိး ဒီးတအ့ဖးန့ၣ်လီၤ. ဃိမ့ၢ်န့ၣ်မ့ၢ်နီၣ်ဃီၣ်တၢ်တဖျၢၣ်
         လၢအတြီၢ်တၢ်ထဲသိးသိးဒီး နာ်ဃိးဖျၢၣ်ဃၣ်ဃၣ်လီၤ. အဘျဲၣ်အိၣ်ထဲသိးသိးဒီးတ သလိးလွံၢ်ပူတပူလီၤ.
         ကိၢ်န့ၣ်မ့ၢ်နီၣ်ဃီၣ်တၢ်တဖျၢၣ် လၢအတြီၢ်တၢ်ထဲသိးသိးဒီး တဃိမ့ၢ်န့ၣ်လီၤ. စီၤပီၢ်သၣ်က့ရၤန့ၣ်လီၤတယၢၢ်တဝံလွံၢ်ပူလၢသၢပူဃၣ်ဃၣ်လီၤ.
         ဘ့ကၤန့ၣ်လီၤတယၢၢ်တပၢၤဃၣ်ဃၣ်လီၤ. ၡက့လးန့ၣ်လီၤတယၢၢ်တဘးဃၣ်ဃၣ်လီၤ. ကစံတၤန့ၣ်လီၤတယၢၢ်လွံၢ်ဘးဃၣ်ဃၣ်,
         ပှၤစံးဝဲဒၣ်. မၤနၤန့ၣ်လီၤတယၢၢ်တပီၢ်လီၤ. မနါန့ၣ်လီၤတယၢၢ်သၢရွဲၤယဲၢ်ဘးဃၣ်ဃၣ်လီၤ. ကံကၢ်န့ၣ်လီၤတယၢၢ်သၢမၢလီၤ.
         တၤလၣ်တူးန့ၣ်လီၤတယၢၢ်တမၢဒီးအဘျဲၣ်လီၤ. ပတသ့ၣ် ညါဘၣ်လီၤတံၢ်လီၤဆဲးဘၣ်. ပှၤတနီၤနီၤဆိကမိၣ်ဝဲလၢ
         အလီၤတယၢၢ်ခံမၢဃၣ်ဃၣ်လီၤ. အၣ်စၤရံအူၣ်န့ၣ်ထဲသိးသိးဒီးပှာ်တဝံဃၣ်ဃၣ်လီၤ. ဒန့ၤရံၤအၣ်န့ၣ်လီၤတယၢၢ်တသံးဒီးအဘျဲၣ်လီၤ.
         ဒၤရံးန့ၣ်လီၤတယၢၢ်ထဲသိးဒီးဒန့ၤရံၤအၣ်န့ၣ် ဃၣ်ဃၣ်လီၤ, ပှၤစံးဝဲဒၣ်. ဘၣ်ဆၣ်ဒီးပတသ့ၣ်ညါဘၣ်လီၤတံၢ်လီၤ
         ဆဲးဘၣ်. ဒြးမူၣ်န့ၣ်လီၤတယၢၢ်ထဲသိးသိးဒီးဒန့ၤရံၤအၣ်တဘ့ၣ်လီၤ. ဒံၤဒြၤမူၣ်န့ၣ်လီၤတယၢၢ်တပၢၤဒီးအဘျဲၣ်လီၤ.
         စတၤတ့ၢ်န့ၣ်လီၤတယၢၢ်တဘးဒီးအဘျဲၣ်လီၤ.လံာ်တၢ်သးခုကစီၣ်လၢခရံာ်အဂ့ၢ်.လံာ်တၢ်သးခုကစီၣ်လၢခရံာ်အဂ့ၢ်.လံာ်တၢ်သးခုကစီၣ်လၢခရံာ်အဂ့ၢ်.

၁11  လံာ်ယ့ၣ်ရှူးခရံာ်အထူအထံး, စီၤဒၤဝံးအဖိခွါ, စီၤအၤဘြၤဟၣ်အဖိခွါတဖၣ်လီၤ.2  စီၤအၤဘြၤဟၣ်ထီၣ်ဖိစီၤအံၤစဲး, ဒီးစီၤအံၤစဲးထီၣ်ဖိစီၤ ယၤကိာ်, ဒီးစီၤယၤကိာ်ထီၣ်ဖိစီၤယူဒၤဒီးအဒီပုၢ်ဝဲၢ်,
         3  ဒီးစီၤယူဒၤထီၣ်ဖိစီၤဖ့ၤရ့းဒီး စီၤစ့ၤရ့းလၢနီၢ်တၤမၤလီၤ. ဒီးစီၤဖ့ၤရ့းထီၣ်ဖိစီၤဃ့ၤစရိၣ်,
         ဒီးစီၤဃ့ၤစရိၣ်ထီၣ်ဖိစီၤ အ့ရ့ၣ်,
         4  ဒီးစီၤအ့ရ့ၣ်ထီၣ်ဖိစီၤဧးမံၤနဒး, စီၤဧးမံၤနဒး ထီၣ်ဖိစီၤနးရှိၣ်, ဒီးစီၤနးရှိၣ်ထီၣ်ဖိစီၤစၤလမိၣ်,
         5  ဒီးစီၤ စၤလမိၣ်ထီၣ်ဖိစီၤဘိၤ ဧးလၢနီၢ်ရၤဃးလီၤ. ဒီးစီၤဧိၤ ဘ့းထီၣ်ဖိ စီၤဧိၤဘ့းလၢနီၢ်ရူၤသးလီၤ.
         ဒီးစီၤဧိၤဘ့း ထီၣ်ဖိစီၤယံးရှဲ,
         6  ဒီးစီၤယံးရှဲ ထီၣ်ဖိစီၤပၤဒၤဝံးလီၤ. ဒီးစီၤပၤဒၤဝံးထီၣ်ဖိစီၤရှလိၤမိၤလၢ စီၤအူၤရံယၤအမါ
         လီၤ.
         7  ဒီးစီၤရှလိၤမိၤထီၣ်ဖိစီၤရဃၤဘၣ်, ဒီးစီၤရဃၤ ဘၣ်ထီၣ်ဖိ စီၤအဘံယၤ, ဒီးစီၤအဘံယၤထီၣ်ဖိစီၤ
         အၤစါ
         8  ဒီးစီၤအၤစါထီၣ်ဖိ စီၤယဟိၤရှၤဖး, ဒီးစီၤယ ဟိၤရှၤဖးထီၣ် ဖိစီၤယဟိၤရၣ်, ဒီးစီၤယဟိၤရၣ်ထီၣ်
         ဖိစီၤဧူးစံယၤ,
         9  ဒီးစီၤဧူးစံယၤထီၣ်ဖိစီၤယိၤသၣ်, စီၤ ယိၤသၣ်ထီၣ်ဖိစီၤအၤဃးဒီး စီၤအၤဃးထီၣ်ဖိစီၤဃံး စကံယၤ.
         10  ဒီးစီၤဃံး စကံယၤထီၣ်ဖိစီၤမနၤရှ့ၤ, ဒီးစီၤ မနၤရှ့ၤထီၣ်ဖိစီၤအၤမိၣ်, ဒီးစီၤအၤမိၣ်ထီၣ်ဖိ
         စီၤယိၤရှံ ယၤ,
         11  ဒီးစီၤယိၤရှံယၤ ဖဲတၢ်စိာ်ကွံာ်ဆူဘၤဘူၤလိၣ်အခါန့ၣ်ထီၣ်ဖိစီၤယံးကၤနံယၤ, ဒီးအဒီပုၢ်ဝဲၢ်လီၤ.12  ဒီးလၢတၢ်စိာ်ကွံာ်ဆူဘၤဘူလိၣ်အလီၢ်ခံန့ၣ် စီၤယံး ကၤနံယၤထီၣ်ဖိ စီၤၡၤလတံၤအ့လး, ဒီးစီၤရှၤလတံၤ
         အ့လးထီၣ်ဖိစီၤစရူဘၤဘ့လး,
         13  ဒီးစီၤစရူဘၤဘ့လးထီၣ်ဖိ စီၤအဘံဟူာ်, ဒီးစီၤအဘံဟူာ်ထီၣ်ဖိ စီၤအ့ၤ လယါကံၣ်, ဒီးစီၤအ့ၤလယါ
         ကံၣ်ထီၣ်ဖိစီၤဧၤစၢ်,―14  ဒီးစီၤဧၤစၢ်ထီၣ်ဖိစီၤစၤဒိး, ဒီးစီၤစၤဒိးထီၣ်ဖိစီၤအါဃံၣ်, ဒီးစီၤအါဃံၣ်ထီၣ်ဖိစီၤအ့းလံအူာ်,
         15  ဒီးစီၤအ့းလံအူာ်ထီၣ်ဖိစီၤအလၤဧစၢ်, ဒီးစီၤအလၤဧစၢ်ထီၣ်ဖိ စီၤမး သၣ်, ဒီးစီၤမးသၣ်ထီၣ်ဖိ
         စီၤယၤကိာ်,
         16  ဒီးစီၤယၤကိာ်ထီၣ် ဖိစီၤယိၤသး, နီၢ်မၤရံအဝၤ, နီၢ်မၤရံလၢအဆံးစၢ်န့ၢ် ယ့ၣ်ရှူးလၢတၢ်ကိးဝဲလၢခရံာ်လီၤ.17  မၤသးဒ်န့ၣ်ဒီးလၢစီၤအၤဘြၤဟၣ်တုၤလီၤလၢစီၤဒၤ ဝံးအစိၤခဲလၢာ်အိၣ်ဝဲတဆံလွံၢ်စိၤ, ဒီးလၢစီၤဒၤဝံးန့ၣ်
         တုၤလီၤ လၢတၢ်စိာ်ကွံာ်ဆူ ဘၤဘူၤလိၣ်န့ၣ် အိၣ်ဝဲ တဆံလွံၢ်စိၤ, ဒီးလၢ တၢ်စိာ်ကွံံာ်ဆူဘၤဘူၤလိၣ်တုၤ
         လီၤလၢ ခရံာ်န့ၣ်အိၣ်ဝဲတဆံ လွံၢ်စိၤလီၤ.18  တၢ်လၢယ့ၣ်ရှူးခရံာ်အိၣ်ဖျဲၣ်ဝဲန့ၣ်မၤသးဒ်အံၤ, အမိၢ် နီၢ် မၤရံဘၣ်အဲၣ်တီဒီးစီၤယိၤသး,
         ဒီးတချုးအိၣ်ဃုာ် ဒံးဘၣ်န့ၣ် တၢ်ထံၣ်န့ၢ်အီၤလၢ အဟုးအသးအိၣ် ထီၣ်လၢသးစီဆှံလီၤ.19  ဒီးအဝၤစီၤယိၤသးမ့ၢ်ပှၤအတီအလိၤ, ဒီးတၢ်တမိၣ် မၤဟးဂီၤအိၣ်ဖျါဘၣ်အသးလၢ အလၤကပီၤသတး ဒီး,
         အသးအိၣ်ဝဲ လၢအကပာ်မၢ်အီၤကစုဒုလီၤ.20  ဒီးတၢ်န့ၣ်တဖၣ်ကူၣ်ထီၣ်ဖးလီၤဝဲအဖၢမုၢ်ဒီး, ကွၢ် ကွၢ်, ကစၢ်အကလူးတဂၤ လီၣ်ဖျါထီၣ်အသးလၢ
         အီၤလၢ တၢ်မံမီၢ်အပူၤ, ဒီးစံးဝဲဒၣ်, စီၤဒၤဝံးအဖိခွါ စီၤယိၤ သးဧၢ, နဟံးန့ၢ်နမါနီၢ်မၤရံန့ၣ်ပျံၤတၢ်တဂ့ၤ.
         အဂ့ၢ်ဒ်အံၤ, တၢ်လၢအဒၢထီၣ်ဝဲလၢအပူၤန့ၣ်အိၣ်ထီၣ် ဝဲလၢသးစီဆှံလီၤ.
         21  ဒီးကဆံးစၢ်န့ၢ်အဖိခွါ, ဒိီးနဘၣ် ယုၢ်အမံၤလၢယ့ၣ်ရှူးလီၤ. အဂ့ၢ်ဒ်အံၤ, အဝဲဒၣ်ကအုၣ် က့ၤခီၣ်က့ၤအပှၤဂီၢ်မုၢ်
         လၢအတၢ်ဒဲးဘးအပူၤလီၤ.22  ဒီးတၢ်အံၤခဲလၢာ်မၤအသးဒ်သိး ကစၢ်အကလုၢ်က ထါလၢဝံတဂၤန့ၣ် ကလၢထီၣ်ပှဲၤထီၣ်ဝဲလီၤ.
         23  စံးဝဲ ဒၣ်, ကွၢ်ကွၢ်, ပမုၣ်ကနီၤတဂၤအဟုးအသးကအိၣ် ထီၣ်, ဒီးကဆံးစၢ်န့ၢ်အဖိခွါ, ဒီးတၢ်ကယုၢ်အမံၤလၢ
         ဧံးမၤနူၤအ့လးလီၤ.(အဝဲန့ၣ်အခီပညီမ့ၢ်ယွၤအိၣ်ဒီးပှၤလီၤ).-24  ဒီးစီၤယိၤသးဖုသံနီၣ်ထီၣ်လၢအတၢ်မံသပ့ၤ, ဒီးမၤ ဝဲဒ်ကစၢ်အကလုးမၤလိာ်အီၤအသိး, ဒီးဟံးန့ၢ်အမါ,―
         ဒီးတချုးဆံးစၢ်ဒံးဘၣ်အဖိဝဲၢ်ကိန့ၣ်ဒီး, တသ့ၣ်ညါဘၣ် အီၤဘၣ်. ဒီးယုၢ်ဝဲအမံၤလၢယ့ၣ်ရှူးလီၤ.

၂21  ဒီးယ့ၣ်ရှူးအိၣ်ဖျဲၣ်ဝဲလၢ လ့ၤသလ့ဃ့ၣ်အပူၤလၢကီၢ် ယူဒၤ, လၢစီၤပၤဟ့ၤရိာ် အမုၢ်နံၤတဖၣ်ဝံၤဒီး,
         ကွၢ်ကွၢ်, ပှၤမၢ်ကူးတဖၣ်ဟဲဝဲလၢမုၢ်ထီၣ်ဆူယရူၤရှလ့ၣ်,
         2  ဒီးစံး ဝဲဒၣ်, ပှၤ အိၣ်ဖျဲၣ်ယူဒၤအစီၤပၤန့ၣ်မ့ၢ် အအိၣ်ဖဲလဲၣ်, အဂ့ၢ်ဒ်အံၤ, ပထံၣ်ဘၣ်အဆၣ်တဖျၢၣ်
         လၢမုၢ်ထီၣ် န့ၣ်, ဒီးပဟဲဘူၣ်ထီၣ် ဘါထီၣ်အီၤလီၤ.3  ဒီးတုၤစီၤပၤဟ့ၤရိာ်နၢ်ဟူဝဲဒီး, အသူၣ်ကိၢ်သးဂီၤ, ဒီးယရူၤရှလ့ၣ်ဒီဝ့ၢ်ညါသးကိၢ်ဃုာ်ဒီးအီၤလီၤ.
         4  ဒီးဒုး အိၣ်ဖှိၣ်ရိဖှိၣ် ပှၤလုၢ်တၢ်အခိၣ်, ဒီးပှၤဂီၢ်မုၢ်အပှၤကွဲး လံာ်ခဲလၢာ်, ဒီးသံကွၢ်အီၤ,
         တၢ်လၢခရံာ်န့ၣ်မ့ၢ်ကအိၣ် ဖျဲၣ်ဝဲဖဲလဲၣ်ပူၤလဲၣ်.5  ဒီးအဝဲသ့ၣ်စံးဘၣ်အီၤ, လၢဘ့ၤသလ့ဃ့ၣ်အပူၤလၢ ကီၢ်ယူဒၤလီၤ. အဂ့ၢ်ဒ်အံၤ, တၢ်ကွဲးအသးလၢဝံတဂၤ
         အစုပူၤ ဒ်အံၤ,
         6  ဒီးနဲဒၣ်ဘ့ၤသလ့ဃ့ၣ်, ကီၢ်ယူဒၤဧၢ, နတမ့ၢ်တီနံ တၢ်အဆံးကတၢၢ် လၢယူဒၤ အခိၣ် တဖၣ်အကျါဘၣ်.
         အဂ့ၢ်ဒ်အံၤတၢ်အခိၣ်လၢအကကွၢ်ယပှၤ ဂီၢ်မုၢ်အံၣ်စရ့လးန့ၣ်ကဟဲထီၣ်လၢနပူၤလီၤ.-7  တုၤနုၤတဘျီ စီၤဟ့ၤရိာ်ကိးန့ၢ်ပှၤမၢ်ကူးတဖၣ်ကစု ဒု, ဒီးမ့ၢ်ဆၣ်တဖျၢၣ်န့ၣ်အိၣ်ဖျါထီၣ်အကတီၢ်ဖဲလဲၣ်,
         န့ၣ် သံကွၢ်ဝဲလီၤတံၢ်လီၤဆဲး, ဒီးမၢအလဲၤဆူဘ့ၤသ လ့ဃ့ၣ်, ဒီးစံးဝဲဒၣ်.
         8  လဲၤသံကွၢ်တၢ်လီၤတံၢ်လီၤဆဲး လၢဖိသၣ် န့ၣ်အဂ့ၢ်အကျိၤတက့ၢ်. ဒီးတုၤသုထံၣ်န့ၢ် အီၤဒီး, ဒ်သိး
         ယကလဲၤစ့ၢ်ကီးဘူၣ်ထီၣ်ဘါထီၣ်အီၤ ဒီး, စံးဘၣ်က့ၤယၤတက့ၢ်.9  ဒီးအဝဲသ့ၣ်နၢ်ဟူ စီၤပၤအကလုၢ်ဝံၤဒီး, ဟးထီၣ်ဝဲ လီၤ. ဒီးကွၢ်ကွၢ်, ဆၣ်လၢ အထံၣ်ဝဲလၢမုၢ်ထီၣ်တဖျၢၣ်
         န့ၣ် လဲၤလၢအမဲာ်ညါတုၤအဟဲအိၣ် ကတီၢ်ဖဲဖိသၣ် အိၣ်ဝဲအလီၢ်အဖီခိၣ်လီၤ.
         10  ဒီးတုၤအဝဲသ့ၣ်ထံၣ်ဆၣ်တ ဖျၢၣ်န့ၣ်ဒီး, သူၣ်ခုသးခုဒီးတၢ်သးခု ဒိၣ်ဒိၣ်ကလဲာ်လီၤ.11  ဒီးလဲၤနုာ်ဆူဟံၣ်ပူၤ, ဒီးထံၣ်ဘၣ်ဖိသၣ်အိၣ်ဒီးအမိၢ် နီၢ်မၤရံ, ဒီးထိၣ်လီၤပှီၤအသး, ဒီးဘူၣ်ထီၣ်ဘါထီၣ်
         အီၤ, ဒီးအိးထီၣ်အတၢ်လုၢ်ဒိၣ်ပှ့ၤဒိၣ်, ဒီးမၤဘူၣ်အီၤ လၢထူ, ဒီးလီၢ်ဘၣ်, ဒီးမူရၣ်လီၤ.
         12  ဒီးတၢ်သိၣ်အီၤ လၢတၢ်မံမီၢ်အပူၤ, ဒ်သိးအသုတက့ၤ ကဒါက့ၤဆူ စီၤဟ့ၤရိာ် အအိၣ်တဂ့ၤသတးဒီး,
         က့ၤက့ၤဝဲဆူအထံ အကီၢ်ဒၣ်ဝဲလၢကျဲ အဂၤတဘိ လီၤ.13  ဒီးတုၤပှၤတဖၣ်န့ၣ်က့ၤက့ၤဝဲဒီး, ကွၢ်ကွၢ်, ကစၢ်အက လူးတဂၤလီၣ်ဖျါထီၣ်အသးလၢ စီၤယိၤသးအမဲာ်ညါ
         လၢ တၢ်မံမီၢ်အပူၤဒီးစံးဝဲဒၣ်, ဂဲၤဆၢထၢၣ်ဟံးန့ၢ်ဖိ သၣ်ဒီး အမိၢ်, ဒီးဃ့ၢ်ထီၣ်ဆူအဲၤကူပတူး,
         ဒီးအိၣ်ဖဲ န့ၣ်တုၤယစံးဘၣ်နၤတက့ၢ်. အဂ့ၢ်ဒ်အံၤ, စီၤဟ့ၤရိာ် ကဃုဖိသၣ်န့ၣ်ဒ်သိးအကမၤ သံအီၤလီၤ.14  ဒိီးအဝဲဒၣ်ဂဲၤဆၢထၢၣ်ဟံးန့ၢ်ဖိသၣ်, ဒိီးအမိၢ်လၢမုၢ် နၤ,
         15  ဒီးဟးဝဲဆူအဲၤကူပတူး, ဒီးအိၣ်ဝဲဖဲန့ၣ်တုၤစီၤဟ့ၤ ရိာ်သံဝဲ, ဒ်သိးကစၢ်အကလုၢ်လၢဝံတဂၤအစုပူၤကလၢ
         ထီၣ်ပှဲၤထီၣ်ဝဲလီၤ. စံးဝဲဒၣ်, ယကိးန့ၢ်ယဖိခွါလၢအဲၤ ကူပတူးအပူၤလီၤ.-ဟးဝဲဆူအဲၤကူပတူး, ဒီးအိၣ်ဝဲဖဲန့ၣ်တုၤစီၤဟ့ၤ ရိာ်သံဝဲ, ဒ်သိးကစၢ်အကလုၢ်လၢဝံတဂၤအစုပူၤကလၢ
         ထီၣ်ပှဲၤထီၣ်ဝဲလိီၤ. စံးဝဲဒၣ်, ယကိးန့ၢ်ယဖိခွါလၢအဲၤ ကူပတူးအပူၤလီၤ.16  တုၤစီၤဟ့ၤရိာ်ထံၣ်ဘၣ်ဝဲလၢ ပှၤမၢ်ကူးတဖၣ်လီန့ၢ် အီၤဒီး, အသးထီၣ်ဒိၣ်ဒိၣ်ကလဲာ်, ဒီးဒ်အဆၢကတီၢ်
         လၢအသံကွၢ် တ့ၢ်လၢပှၤမၢ်ကူးလီၤတံၢ်လီၤဆဲးအသိး န့ၣ် မၢပှၤမၤသံကွံာ်ကယဲၢ်ဖိသၣ်ပိာ်ခွါလၢအနီၢ်ခံနံၣ်
         ဒီးခံနံၣ်အဖီလာ်ခဲလၢာ် လၢဘ့ၤသလ့ဃ့ၣ်အပူၤ, ဒီး လၢအဃၢၤတဖၣ်ခဲလၢာ်လီၤ.17  တုၤနုၤတစုဝံယံးရမံယၤအကလုၢ်လၢထီၣ်ပှဲၤထီၣ်ဝဲ လီၤ.
         18  စံးဝဲဒၣ်, တၢ်ကလုၢ်သီၣ်လၢရၤမါအပူၤဟူထီၣ်ဝဲ, ဟီၣ်တၢ်ယၢၤတၢ်, ဒီးဟီၣ်ပသူဟီၣ်ပသီ, ဒီးဟီၣ်ကံး
         ဟီၣ်ကိးအိၣ်အါမးလီၤ. နီၢ်ရၤဃ့လးဟီၣ်ဝဲလၢအဖိတဖၣ်အဃိ, ဒီးဒိးတၢ်မၤမုာ်ထီၣ်က့ၤအီၤန့ၣ်အသးတအိၣ်ဘၣ်,
         လၢ အဖိတအိၣ်ဘၣ်အဃိလီၤ.-19  ဒီးတုၤစီၤဟ့ၤရိာ်သံဒီး, ကွၢ်ကွၢ်, ကစၢ်အကလူးတဂၤ လီၣ်ဖျါထီၣ်အသးလၢ စီၤယိၤသးအမဲာ်ညါလၢတၢ်မံ
         မီၢ်အပူၤလၢအဲၤကူပတူး,
         20  ဒီးစံးဝဲဒၣ်, ဂဲၤဆၢထၢၣ် ဟံးန့ၢ်ဖိသၣ်ဒီးအမိၢ်, ဒီးလဲၤထီၣ်ဆူ ကီၢ်အံၣ်စရ့လး အပူၤတက့ၢ်.
         အဂ့ၢ်ဒ်အံၤ, ပှၤလၢအဃုဖိသၣ်အသး သမူန့ၣ်သံလံဝဲလံ.21  ဒီးဂဲၤဆၢထၢၣ်ဒီးဟံးန့ၢ် ဖိသၣ်ဒီးအမိၢ်, ဒီးဟဲဝဲဆူ ကီၢ်အံၣ်စရ့လးန့ၣ်လီၤ.
         22  ဘၣ်ဆၣ်ဒီးတုၤအနၢ်ဟူလၢ စီၤအၢ်ဃ့လးကဲစီၤပၤလၢ ကီၢ်ယူဒၤလၢ အပၢ်စီၤဟ့ၤ ရိာ်အလီၢ်ဒီး, လဲၤဝဲဖဲန့ၣ်တဘူၣ်ဘၣ်.
         ဒီးတၢ်သိၣ်အီၤ လၢတၢ်မံမီၢ် အပူၤသတးဒီး, ဟးဝဲဆူကီၢ်ကၤလံၤ လါ, ဒီးဟဲအိၣ်ဝဲဆိးဝဲလၢ ဝ့ၢ်ကိးဝဲအမံၤလၢနစၤရ့း,―
         ဒ်သိးဝံတဖၣ်အကလုၢ်ကလၢ ထီၣ်ပှဲၤထီၣ်, လၢတၢ် ကကိး အီၤလၢပှၤနစၤရ့းဖိလီၤ.
         
            
               	+ မံ. ၅း၂|Mic.5.2*.

               	+ ဟိၤ. ၁၁း၁|Hos.11.1*.

               	+ ယံး. ၃၁း၁၅|Jer.31.15*.

            

         
      

   
      
         3
၃31  တၢ်လၢမုၢ်နံၤတဖၣ်န့ၣ် ပှၤဘျၢ-တၢ်စီၤယိၤဟၣ်ဟဲဝဲ, ဒီးစံၣ်တဲၤတဲလီၤတၢ်လၢ ယူဒၤအပှၢ်မုၢ်ကနၢ,
         2  ဒီးစံး ဝဲဒၣ်, ပီၢ်ယၢ်လီၤက့ၤသုသးတက့ၢ်. အဂ့ၢ်ဒ်အံၤ, မူခိၣ် အဘီအမုၢ် န့ၣ်ဘူးထီၣ်လံ.3  အဂ့ၢ်ဒ်အံၤ, ပှၤတဂၤန့ၣ်မ့ၢ်ပှၤလၢဝံယရှါယၤကတိၤ တၢ်လၢအဂ့ၢ်ဒီးစံးဝဲဒၣ်, တၢ်အကလုၢ်သီၣ်ထီၣ်လၢပှၢ်မုၢ်ကနၢ,
         ကတဲာ်ကတီၤက့ၤယွၤအကျဲန့ၣ်တက့ၢ်. မၤလိၤအကျဲမုၢ် တဖၣ်န့ၣ်တက့ၢ်.-4  တၢ်လၢစီၤယိၤဟၣ်တဂၤန့ၣ်အိၣ်ဒီးအကူအသိးလၢ ကီၤလၤအူးအဆူၣ်, ဒီးကံၢ်တူာ်အယီၢ်ဒ့လၢယီၢ်တကိး
         တၢ်ဖံး, ဒီးအတၢ်အီၣ်တၢ်အီမ့ၢ်ဒွဲၣ်ဧိၤတြၤဧိၤ, ဒီးကနဲ မံၤအစီလီၤ.5  တုၤနုၤတစုပှၤယရူၤရှလ့ၣ်ဖိ, ဒီးပှၤယူဒၤဖိဒီကီၢ်ညါ, ဒီးပှၤအိၣ်လၢယၢ်ဒ့ၣ်အနံၤခဲလၢာ်န့ၣ်လဲၤဆူအအိၣ်,
         6  ဒီးတဲလီၤကျဲၤလီၤအတၢ်ဒဲးဘး, ဒီးဒိးဘျၢအသးလၢ အစုပူၤ, လၢထံကျိယၢ်ဒ့ၣ်အပူၤလီၤ.7  မ့မ့ၢ်တုၤအထံၣ်ဘၣ်ပှၤဖၤရံၤရှဲ, ဒီးပှၤစးဒူၤကဲအါဂၤ ဟဲဒ်သိးအကဒိးဘျၢ*ဘၣ်အသးဒီး, စံးဘၣ်အီၤ,
         ဂုၢ်ပွ့ၤ တဖုဧၢ, မ့ၢ်မတၤသိၣ်လိသုဒ်သိး သုကဃ့ၢ်ထီၣ်ကွံာ် လၢတၢ်သးထီၣ်လၢအကဟဲန့ၣ်တဂၤလဲၣ်.
         8  မၤသးဒ် န့ၣ်ဒီးသၣ်ထီၣ်တၤသၣ်ဂ့ၤ ဘၣ်ဃးဒီးတၢ်ပီၢ်ယၢ်လီၤ က့ၤပသးန့ၣ်တက့ၢ်.
         9  ဒီးသုသုတဆိကမိၣ်, ဒီးစံး လၢသုသးကံၢ်ပူၤလၢစီၤအၤဘြၤဟၣ်မ့ၢ်ပပၢ်န့ၣ်တဂ့ၤ. အဂ့ၢ်ဒ်အံၤ, ယစံးဘၣ်သုလၢယွၤဒုးဂဲၤ
         ဆၢထၢၣ်ဖိ တဖၣ်လၢစီၤအၤဘြၤဟၣ်အဂီၢ်လၢလၢၢ်တဖၣ် အံၤသ့ လီၤ.10  ဒီးခဲကနံၣ်အံၤဒၣ်လဲာ် ကွါပာ်လီၤလံအသးလၢသ့ၣ် အခီၣ်ထံးလံ. မၤသးဒ်န့ၣ်ဒီး ကယဲၢ်သ့ၣ်လၢအတ
         သၣ်ဘၣ်တၤသၣ်ဂ့ၤကိးထံးဒဲးန့ၣ်ဘၣ်ကူာ်လီၤကွံာ်, ဒီးဘၣ် ဘျုးလီၤ ကွံာ်လၢမ့ၣ်အူပူၤလီၤ.11  ယဲဒၣ်အံၤယဘျၢသုလၢထံကျါ လၢတၢ်ပီၢ်ယၢ်လီၤ က့ၤပသးအဂ့ၢ်လီၤ. မ့မ့ၢ်ပှၤဟဲလၢယလီၢ်ခံတဂၤသ့ န့ၢ်ယၤတက့ၢ်လီၤ.
         ဖဲယကစိာ်အခီၣ်ဖံးဒီး, ယတကြၢး ဘၣ်လီၤ. အဝဲဒၣ်ကဘျၢသုလၢသးစီဆှံဒီးလၢမ့ၣ်အူ အပူၤလီၤ.12  အကီၢ်လဲၢ်အိၣ်လၢ အစုပူၤဒီးကဝံၢ်ကဆှီထီၣ်ကွံာ် အကြဲၢ်, ဒီးကဂၢ်ဖှိၣ်အဘုလၢအဖီပူၤလီၤ. မ့မ့ၢ်လီၢ်
         အကမူၣ် န့ၣ်ကဆူးထီၣ်ကွံာ်ဝဲလၢ မ့ၣ်အူလီၤပံာ် တသ့ဘၣ်အပူၤလီၤ.13  တုၤနုၤတစုယ့ၣ်ရှူးဟဲလၢကၤလံၤလါဆူစီၤယိၤဟၣ် အအိၣ်ဖဲထံယၢ်ဒ့ၣ်အနံၤ, ဒ်သိးအကဒိးဘျၢအသးလၢ
         အစုပူၤလီၤ.
         14  ဒီးစီၤယိၤဟၣ်ကတိၤတြီတၢ်, ဒီးစံးဝဲဒၣ် ယဲဒၣ်အံၤ ယဒိးဘျၢ*ယသးလၢနစုပူၤအလီၢ်အိၣ်, ဒီးန ဟဲနဲဆူယအိၣ်ဧါ.15  ဒီးယ့ၣ်ရှူးကတိၤဆၢတၢ်ဒီးစံးဘၣ်အီၤ, ခဲကနံၣ်အံၤ ပျဲတက့ၢ်. အဂ့ၢ်ဒ်အံၤ, ဂ့ၤပမၤလၢထီၣ်ပှဲၤထီၣ်ကယဲၢ်
         တၢ်တီတၢ်လိၤခဲလၢာ်ဒ်န့ၣ်လီၤ.16  ဒီးယ့ၣ်ရှူးဒိးဘျၢ*အသးဝံၤဒီး, လဲၤထီၣ်တကီၢ်ခါလၢ ထံကျါ, ဒီးကွၢ်ကွၢ်, မူခိၣ်အိးထီိၣ်အသးလၢအဂီၢ်,
         ဒီး ထံၣ်ယွၤ အသးယုၢ်လီၤဒ်ထိၣ်လွံၢ်အသိး, ဒီးဟဲလီၤ လၢအလိၤန့ၣ်လီၤ.― ဒီးကွၢ်ကွၢ်, တၢ်ကလုၢ်သီၣ်လီၤလၢမူခိၣ်ဒီး
         စံးဝဲဒၣ်, အဝဲတဂၤအံၤ မ့ၢ်ယဖိခွါလၢယအဲၣ်, ဒီးဘၣ်ယသး လၢ အီၤလီၤ.
         
            
               	+ လၢဟ့းလ့ၣ်အကျိာ် “ဘးပတံစၢ်”

               	+ ၡါ. ၄၀း၃|Isa.40.3*.

၄41  တုၤနုၤတဘျီသးန့ၣ် ဆှၢထီၣ်ယ့ၣ်ရှူးဆူပှၢ်မုၢ်ကနၢဒ် သိးအကဘၣ်တၢ်လ့ပစီလၢ မုၣ်ကီၤလံၢ်လီၤ.
         2  ဒီးဒုၣ် တၢ်အီၣ်တၢ်အီအနံၤလွံၢ်ဆံဒီး အနၤလွံၢ်ဆံ, ဒီးလၢခံ က့ၤန့ၣ် တၢ်သၣ်ဝံၤအသးလီၤ.3  ဒီးပှၤလ့ပစီတၢ်တဂၤန့ၣ်ဟဲဆူအအိၣ်, ဒီးစံးဝဲဒၣ်, န မ့မ့ၢ်ယွွၤအဖိခွါဒီး, စံးတၢ်ဒ်သိးလၢၢ်တဖၣ်အံၤ
         ကကဲ ထီၣ်ကိၣ်တက့ၢ်.4  ဒီးစံးဆၢတၢ်, ဒိီးစံးဝဲဒၣ်, တၢ်ကွဲးအသး, ပှၤကညီ ကမူ ထဲဝဲလၢကိၣ်န့ၣ်တမ့ၢ်ဘၣ်. မ့ၢ်လၢကယဲၢ်
         တၢ်ကတိၤလၢအဟဲထီၣ်လၢယွၤအထးခိၣ်လီၤ.-5  တုၤနုၤတစုမုၣ်ကီၤလံၢ်ဆှၢထီၣ်အီၤဆူဝ့ၢ်စီဆှံအပူၤ, ဒီးပာ်အီၤလၢတၢ်လုၢ်ဟံၣ်ခိၣ်စိၣ်လီၤ.
         6  ဒီးစံးဘၣ်အီၤ, နမ့မ့ၢ်ယွွၤအဖိခွါဒီး, တ့ၢ်လီၤနသးတက့ၢ်. အဂ့ၢ်ဒ်အံၤ, တၢ်ကွဲးအသးလၢ အကမၤလိာ်အကလူးတဖၣ်လၢန
         ဂ့ၢ်နကျိၤ, ဒိီးအဝဲသ့ၣ် ကစိာ်နၤလၢအစုလိၤ, ဒ်သိး နခီၣ်အသုတဘၣ်ထံးဒီးလၢၢ်တဂ့ၤလီၤ.-7  ယ့ၣ်ရှူးစံးဘၣ်အီၤ တၢ်ကွဲးကဒိီးအသး, သုတလ့ ပစီယွၤနကစၢ်တဂ့ၤ.-8  မၤကဒီးတစု, မုၣ်ကီၤလံၢ်ဆှၢအီၤဆူ ကစၢၢ်ထီထီ ကလဲာ်တဖျၢၣ်အလိၤ, ဒီးဒုးနဲၣ်အီၤလၢ ကယဲၢ်ဘီဧိၤ
         မုၢ်ဧိၤလၢဟီၣ်ခိၣ်ချၢ, ဒီးအလၤကပီၤန့ၣ်,
         9  ဒီးစံးဝဲဒၣ်, နမ့ၢ်တီၤလီၤကဒွံကျိာ်ဒီးဘူၣ်ထီၣ်ဘါထီၣ်ယၤဒီး, ယ ကဟ့ၣ်လီၤ နၤလၢကယဲၢ်တၢ်န့ၣ်တဖၣ်ခဲလၢာ်လီၤ.
         10  တုၤနုၤတစုယ့ၣ်ရှူးစံးဘၣ်အီၤ, မုၣ်ကီၤလံၢ်ဧၢ, ဟးထီၣ် ကွံာ်တက့ၢ်. အဂ့ၢ်ဒ်အံၤ, တၢ်ကွဲးအသး,
         ယွၤနကစၢ် န့ၣ်နဘၣ်ဘူၣ်ထီၣ်ဘါထီၣ်အီၤ, ဒီးနဘၣ်မၤထဲအဝဲ ဒၣ်အတၢ်ဧိၤလီၤ.-11  တုၤနုၤတစု, မုၣ်ကီၤလံၢ်ဟးထီၣ်ကွံာ်လၢအအိၣ်, ဒီး ကွၢ်ကွၢ်, ကလူးတဖၣ် ဟဲမၤအခ့အပှၤအတၢ်မၤ
         လၢအဂီၢ်လီၤ.12  ဒီးတုၤ-နၢ်ဟူလၢ စီၤယိၤဟၣ်လီၤဘၣ် လၢဃိာ်ပူၤဒီး, အိၣ်ဝဲဆိးဝဲဆူကၤလံၤလါလီၤ.
         13  ဒီးလဲၤ သဒၣ်နစၤရ့း, ဒီးလဲၤအိၣ်ဝဲဆိးဝဲလၢကပ့းရနီၣ်အပူၤ အိၣ်ဝဲလၢ ပီၣ်လဲၣ်နံၤလၢကီၢ်စဘူလိၣ်ဒီး
         ကီၢ်နးသၤ လံအဃၢၤ.
         14  ဒ်သိးဝံယရှါယၤအကလုၢ်န့ၣ် ကလၢ ထီၣ်ပှဲၤထီၣ်ဝဲလီၤ. စံးဝဲဒၣ်,15  ကီၢ်စဘူလိၣ်, ဒီးကီၢ်နးသၤလံ, လၢပီၣ်လဲၣ်အကျဲ, လၢထံယၢ်ဒ့ၣ်ဝၢ်ဘးခီန့ၣ်, ကၤလံၤလါဘၣ်ဃးဒီးပှၤကလုာ်တဖၣ်,16  ပှၤဂီၢ်မုၢ်လၢအဆ့ၣ်နီၤလၢတၢ်ခံးကျါန့ၣ်ထံၣ်လံတၢ် ကပီၤဖးဒိၣ်လံ, ဒီးပှၤဆ့ၣ်နီၤလၢတၢ်သံအကီၢ်
         ဒီးအကဒုပူၤတဖၣ် န့ၣ်, တၢ်ကပီၤဟဲထီၣ်န့ၢ်အီၤလံ.-17  လၢန့ၣ်လံၤလံၤ ယ့ၣ်ရှူးစံၣ်တဲၤတဲလီၤသီတၢ်, ဒီးစံး ဝဲဒၣ်, ပီၢ်ယၢ်လီၤက့ၤသုသးတက့ၢ်. အဂ့ၢ်ဒ်အံၤ,
         မူခိၣ် အဘီအမုၢ်န့ၣ်ဘူးထီၣ်လံဝဲလံ.18  ဒီး-ဟးဝဲလၢပီၣ်လဲၣ်ကၤလံၤလါအနံၤ, ဒီး ထံၣ်ပှၤဒီပုၢ်ဝဲၢ်ခံဂၤ, စီၤရှံမိၣ်ကိးဝဲလၢစီၤပ့းတရူး,
         ဒီးအဒီပုၢ်ဝဲၢ်စီၤအၣ်ဒရ့း, တ့ၢ်လီၤစၤလၢပီၣ်လဲၣ်ပူၤလီၤ. အဂ့ၢ်ဒ်အံၤ, မ့ၢ်ပှၤမၤညၣ်လီၤ.
         19  ဒီးယ့ၣ်ရှူးစံးဘၣ်အီၤ, ပိာ်ယခံတက့ၢ်. ဒီးယကပာ်သုလၢပှၤမၤညၣ်ပှၤကညီ လီၤ.
         20  ဒီးအဝဲ သ့ၣ်ဟးသဒၣ်စၤတဖၣ်န့ၣ် တကီၢ်ခါ, ဒီးပိာ်ထီၣ်အခံလီၤ.21  ဒီးပူၤကွံာ်ဖဲန့ၣ်, ဒီးထံၣ်ပှၤဒီပုၢ်ဝဲၢ်အဂၤခံဂၤ, စီၤစ့း လ့းဒဲအဖိခွါစီၤယၤကိာ်, ဒီးအဒီပုၢ်ဝဲၢ်စီၤယိၤဟၣ်ဆး
         က့ၤအစၤတဖၣ်လၢကဘီပူၤ, အိၣ်ဒီးအပၢ်စီၤစ့းဘ့းဒဲ, ဒီးကိးန့ၢ်အီၤလီၤ.
         22  ဒီးအဝဲသ့ၣ်ဟးသဒၣ်ကဘီ, ဒီးအ ပၢ်တကီၢ်ခါ, ဒီးပိာ်ထီၣ်အခံလီၤ.23  ဒီးယ့ၣ်ရှူးဟးဝ့ၤဝီၤတၢ်လၢ ကၤလံၤလါဒီကီၢ်ညါ, ဒီး သိၣ်က့ၤသီက့ၤတၢ်လၢဘူၣ်ဘျီၣ်တဖၣ်အပူူၤ,
         ဒီးစံၣ် တဲၤတဲလီၤဘီဧိၤမုၢ်ဧိၤ အတၢ်သးခုကစီၣ်, ဒီးမၤဘျါ က့ၤကယဲၢ်တၢ်ဆူးတၢ်ဆါဒီးကယဲၢ် တၢ်အက့အကွဲၣ်
         လၢပှၤဂီၢ်မုၢ်အကျါကိးမံၤဒဲးလီၤ.
         24  ဒီးအမံၤဟူထီသါလီၤ လၢစူၤရံဒီကီၢ်ညါ, ဒီးပှၤဟဲစိာ်ကယဲၢ်ပှၤလၢ အမၤတကဲ ဘၣ်ခဲလၢာ်, ပှၤဘၣ်ဆူးဘၣ်ဆါ,
         ဒီးတၢ်ဆိးက့မံနီၤ အကလုာ်ကလုာ်, ဒီးပှၤလၢတၢ်နါအိၣ်လၢ အလိၤ, ဒီးပှၤလၢအပျူၢ်, ဒီးပှၤသံတခီပၤသ့ၣ်တဖၣ်,
         ဒီးအဝဲဒၣ် မၤဘျါက့ၤအီၤလီၤ.
         25  ဒီးပှၤဂီၢ်မုၢ်အါဂၤပိာ်ထီၣ်အခံလၢ ကၤလံလါ, ဒီးလၢဒ့းကၤလံၣ်, ဒီးလၢ ယရူၤရှလ့ၣ်, ဒီး လၢယူဒၤ,
         ဒီးလၢယၢ်ဒ့ၣ်ဝၢ်ဘးခီသ့ၣ်တဖၣ်န့ၣ်လီၤ.

၅51  ဒီးထံၣ်ပှၤဂီၢ်မုၢ်တဖၣ်ဒီး, လဲၤထီၣ်ဆူကစၢၢ်တဖျၢၣ် န့ၣ်အလိၤ, ဒီးဆ့ၣ်နီၤဝဲဝံၤဒီး, အပျဲၢ်အဘီၣ်ဟဲဆူ
         အအိၣ်လီၤ.
         2  ဒီးအဲးထီၣ်အထးခိၣ်, ဒီးသိၣ်က့ၤသီက့ၤ အီၤ, ဒီးစံးဝဲဒၣ်,―3  ပှၤလၢအသးဖှီၣ်တဖၣ်န့ၣ်ဘၣ်ဆိၣ်ဂ့ၤဝဲလီၤ. အဂ့ၢ်ဒ် အံၤ, မူခိၣ်အဘီအမုၢ်န့ၣ်မ့ၢ်ပှၤတဖၣ်န့ၣ်အတၢ်လီၤ.4  ပှၤလၢအသူၣ်ကၢ်သးလီၤတဖၣ်န့ၣ် ဘၣ်ဆိၣ်ဂ့ၤဝဲ လီၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်ကဘၣ်တၢ်မၤမုာ်
         ထီၣ်က့ၤ အီၤလီၤ.5  ပှၤလၢအသးစူၤတဖၣ်န့ၣ်ဘၣ်ဆိၣ်ဂ့ၤဝဲလီၤ. အဂ့ၢ် ဒ်အံၤ, အဝဲသ့ၣ်တဖၣ်န့ၣ် ကန့ၢ်ဘၣ်သါထံဧိၤကီၢ်
         ဧိၤလီၤ.6  ပှၤလၢတၢ်သၣ်ဝံၤအသးဒီးတၢ်သူအသးလၢတၢ်တီ တၢ်လိၤတဖၣ်န့ၣ်ဘၣ်ဆိၣ်ဂ့ၤဝဲလီၤ. အဂ့ၢ်ဒ်အံၤ, အဝဲ
         သ့ၣ်တဖၣ်န့ၣ်ကဘျဲးအီၣ်ဘျဲးအီဝဲလီၤ.7  ပှၤလၢအသးကညီၤတၢ်တဖၣ်န့ၣ်ဘၣ်ဆိၣ်ဂ့ၤဝဲလီၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်ကဘၣ်တၢ်သးကညီၤ
         အီၤလီၤ.8  ပှၤလၢအသးကဆှီတဖၣ်န့ၣ်ဘၣ်ဆိၣ်ဂ့ၤဝဲလီၤ. အဂ့ၢ် ဒ်အံၤ, အဝဲသ့ၣ်တဖၣ်န့ၣ်ကထံၣ်ဘၣ်ယွၤလီၤ.9  ပှၤလၢအမၤဃူမၤဖိးတၢ်တဖၣ်န့ၣ်ဘၣ်ဆိၣ်ဂ့ၤဝဲလီၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ် ကဘၣ်တၢ်ကိိးအီၤ
         လၢ ယွွၤအဖိခွါလီၤ.10  ပှၤလၢအဘၣ်တၢ်မၤအၢမၤနးအီၤလၢတၢ်တီတၢ်လိၤ အဃိတဖၣ်န့ၣ် ဘၣ်ဆိၣ်ဂ့ၤဝဲလီၤ. အဂ့ၢ်ဒ်အံၤ, မူခိၣ်
         အဘီအမုၢ်မ့ၢ်ပှၤတဖၣ်န့ၣ်အတၢ်လီၤ.11  တုၤပှၤဒုၣ်ဒွဲၣ်သု, ဒီးမၤအၢမၤနးသု, ဒီးစံးအၢသု က ဘျံးကဘျၣ်လၢကယဲၢ်တၢ်အၢတၢ်သီလၢယဃိဒီး,
         သု ဘၣ်ဆိၣ်ဂ့ၤဆိၣ်ဝါလီၤ.
         12  သူၣ်ခုသးခု, ဒီးသူၣ်ဖှံသး ညီတက့ၢ်. အဂ့ၢ်ဒ်အံၤ, သုဘျုးအိၣ်ဝဲလၢမူခိၣ်န့ၣ် ဒိၣ်ဝဲလီၤ.
         အဂ့ၢ်ဒ်အံၤ, ပှၤမၤအၢမၤနးဝံလၢအအိၣ် ထီၣ်လၢသုမဲာ်ညါ တဖၣ်ဒ်န့ၣ်အသိးလီၤ.13  သုဝဲဒၣ်အံၤသုမ့ၢ်ဟီၣ်ခိၣ်အအံသၣ်လီၤ. မ့မ့ၢ်အံသၣ် အဟီမ့ၢ်ဘျါဒီး, ကဟီက့ၤဝဲလၢမနုၤတမံၤလဲၣ်.
         တဂိာ် တသီၣ်လၢၤဘၣ်တၢ်ဘၣ်. ဂိာ်ထဲပှၤကွံာ်တ့ၢ်ကွံာ်အီၤ လၢခိ, ဒီးဘၣ်တၢ်ယီၢ်တံၢ်လၢပှၤကညီလီၤ.14  သုဝဲဒၣ်အံၤသုမ့ၢ်ဟီၣ်ခိၣ်အကပီၤလီၤ. ဝ့ၢ်တဝ့ၢ်အိၣ် ဝဲလၢကစၢၢ်ဒီခိၣ်န့ၣ်အိၣ်တဒၢတသ့ဘၣ်.15  ပှၤဒွဲၣ်ထီၣ်မ့ၣ်အူဒၢ, ဒိီးပာ်အီၤလၢနာ်အဖီလာ်န့ၣ်တ အိၣ်ဘၣ်နီတဂၤဘၣ်. မ့ၢ်ပာ်အီၤလၢမ့ၣ်အူဒၢ
         အလီၢ် အဖီခိၣ်, ဒီးကပီၤထီၣ်န့ၢ်ပှၤလၢဟံၣ်ပူၤခဲလၢာ်လီၤ.―16  ဒ်န့ၣ်အသိး သုတၢ်ကပီၤန့ၣ်ဒုးကပီၤထီၣ်အီၤလၢပှၤ ကညီအမဲာ်ညါ ဒ်သိးအကထံၣ်ဘၣ်သုမၤတၢ်ဂ့ၤ,
         ဒီး စံးထီၣ်ပတြၢၤသုပၢ် အိၣ်လၢမူခိၣ်န့ၣ်တက့ၢ်.17  တၢ်သိၣ်တၢ်သီမ့ၢ်ဂ့ၤ, ဝံသ့ၣ်တဖၣ်အကလုၢ်မ့ၢ်ဂ့ၤ, ယဟဲမၤဟးဂီၤအီၤန့ၣ် သုတဆိကမိၣ်တဂ့ၤ. တမ့ၢ်
         ဘၣ် ယဟဲမၤဟးဂီၤဘၣ်. မ့ၢ်ယဟဲမၤလၢထီၣ်ပှဲၤ ထီၣ်လီၤ.
         18  အဂ့ၢ်ဒ်အံၤ, ယစံးဘၣ်တဲဘၣ်သုတီတီ အံၤ, မူခိၣ်ဒီးဟီၣ် ခိၣ်တချုးဒံမုၢ်ဒံဖျိးကွံာ်ဒံးဘၣ်ဒီး,
         လံာ်တၢ်မၤလိာ်အဖျၢၣ် ဆံးတဖျၢၣ်မ့ၢ်ဂ့ၤ, အနၢၣ်ဖိ တနၢၣ်မ့ၢ်ဂ့ၤ, တချုးလၢထီၣ် ပှဲၤထီၣ်ဒံးဘၣ်ခဲလၢာ်
         ဒီး, တဟးဂီၤဘၣ်ဝဲဘၣ်.19  မၤသးဒ်န့ၣ်ဒီးဖဲဒၣ်ပှၤလၢ အလုၣ်သ့ၣ်ယခါပတာ် တၢ်မၤလိာ်အဆံးကတၢၢ် တထံၣ်လၢ တၢ်အံၤအကျါ န့ၣ်,
         ဒီးသိၣ်လိပှၤကညီဒ်န့ၣ်သိးတဂၤဂၤန့ၣ် ကဘၣ် တၢ်ကိးအီၤ လၢအဆံးကတၢၢ်လၢ မူခိၣ်အဘီအမုၢ် အပူၤလီၤ.
         မ့မ့ၢ်ဖဲ ဒၣ်ပှၤလၢအတိၢ်န့ၢ်ဝဲ, ဒီးသိၣ်လိ ဝဲတဂၤဂၤန့ၣ် ကဘၣ် တၢ်ကိးအီၤလၢအဒိၣ်လၢမူခိၣ်
         အဘီအမုၢ်အပူၤလီၤ.
         20  အဂ့ၢ်ဒ်အံၤ, ယစံးဘၣ်တဲ ဘၣ်သုလၢ သုတၢ်တီတၢ်လိၤမ့ၢ် တအါန့ၢ်ဘၣ်ပှၤ ကွဲးလံာ်ဒီး ပှၤဖၤရံၤရှဲအတၢ်တီတၢ်လိၤ
         ဘၣ်ဒီး, သု တလဲၤနုာ်ဘၣ်ဆူမူခိၣ်အဘီအမုၢ်အပူၤဘၣ်.21  သုနၢ်ဟူလံလၢ တၢ်စံးဘၣ်ပမှံၤပပှၢ်, သုတမၤသံ ပှၤကညီတဂ့ၤ, ဒီးဖဲဒၣ်ပှၤလၢအမၤသံဝဲတဂၤဂၤန့ၣ်
         ဂ့ၤဘၣ် တၢ်စံၣ်ညီၣ်ကွီၢ်လီၤ.22  မ့မ့ၢ်ယဲဒၣ်အံၤယစံးဘၣ်သု, လၢကယဲၢ်ပှၤလၢအသး ထီၣ်အဒီပုၢ်ဝဲၢ်ကလီကလီတဂၤန့ၣ်ဂ့ၤဘၣ်တၢ်စံၣ်ညီၣ်
         ကွီၢ်ကိးဂၤဒဲးလီၤ. ဒီးဖဲဒၣ်ပှၤလၢအစံးဘၣ် အဒီပုၢ် ဝဲၢ်, ပှၤကလီကလီဧၢ, တဂၤဂၤန့ၣ်ဂ့ၤဘၣ်တၢ်လၢ
         ပှၤသးပှၢ် အတၢ်အိၣ်ဖှိၣ်လီၤ. ဒီးဖဲဒၣ်ပှၤလၢအစံး ဘၣ်အဒီပုၢ်ဝဲၢ်, ပှၤဟးဂီၤဖိဧၢ, တဂၤဂၤန့ၣ်ဂ့ၤဘၣ်
         လရာ်မ့ၣ်အူလီၤ.23  မၤသးဒ်န့ၣ်ဒီး နမ့ၢ်လဲၤစိာ်နတၢ်မၤဘူၣ်ဆူ တၢ်လုၢ် လီၢ်, ဒီးဖဲန့ၣ်နမ့ၢ်သ့ၣ်နီၣ်ထီၣ်က့ၤလၢ
         နဒီပုၢ်ဝဲၢ်ပာ် တၢ်ကမၣ်လၢနလိၤတမံၤမံၤဒီး,
         24  ပာ်တ့ၢ်နတၢ်မၤဘူၣ် ဖဲန့ၣ် လၢတၢ်လုၢ်လီၢ်အမဲာ်ညါ, ဒီးက့ၤက့ၤတက့ၢ်. အိၣ်ဃူလိာ်ဒီးနဒီပုၢ်ဝဲၢ်တက့ၢ်.
         တုၤနုၤတစုဟဲစိာ်နတၢ် မၤဘူၣ်တက့ၢ်.25  ဖဲနအိၣ်လၢကျဲဒီး ပှၤလိာ်နၤလၢ ကွီၢ်အဖၢမုၢ်ဒီး, မၤဘၣ်လိာ်ဖိးလိာ်နသးဒိီးအီၤချ့ချ့တက့ၢ်.
         မ့တမ့ၢ်ဘၣ် ဒိီးပှၤလိာ်နၤလၢကွီၢ်န့ၣ် ကဟ့ၣ်လီၤဘၣ်ဖုးနၤ လၢပှၤ စံၣ်ညီၣ်ကွီၢ်, ဒီးပှၤစံၣ်ညီၣ်ကွီၢ်န့ၣ်ကဟ့ၣ်လီၤနၤလၢ
         တၢ်အခ့အပှၤ, ဒီးနကဘၣ်တၢ်တ့ၢ်လိၤနၤဆူ ဃိာ်ပူၤ လီၤ.
         26  ယစံးဘၣ်တဲဘၣ်နၤတီတီအံၤ နတချုးလိးတူာ် လၢာ်ဒံးဘၣ်တိၢ်လၢ အကတၢၢ်တဘ့ၣ်ဒီး, နတထူၣ် ဖိးထီၣ်ဖဲန့ၣ်ဘၣ်.27  သုနၢ်ဟူလံလၢတၢ်စံးဝဲဒၣ်, သုတအဲၣ်ဘၢမါအဲၣ် ဘၢဝၤတဂ့ၤ.28  မ့မ့ၢ်ယဲဒၣ်အံၤယစံးဘၣ်သု, ကယဲၢ်ပှၤလၢအကွၢ် ပိာ်မုၣ်ဒီးအသးကတၢကိးဂၤဒဲးန့ၣ် အဲၣ်ဘၢလံတၢ်ဒီး
         အီၤလၢအသးကံၢ်ပူၤလံ.29  ဒီးနမဲာ်ထွဲတခီ မ့ၢ်မၤလီၤဃံၤနၤဒီး, အူခွဲးထီၣ်ကွံာ် အီၤ, ဒီးကွံာ်တ့ၢ်ကွံာ်အီးလၢတအိၣ်တက့ၢ်.
         အဂ့ၢ်ဒ် အံၤ, နဂီၤတမံၤမ့ၢ်ဟးဂီၤဒီး, ဂ့ၤန့ၢ်နဘၣ်တၢ်တ့ၢ်လီၤ ကွံာ်နၤဆူလရာ်ပူၤဒီဂၤညါတက့ၢ်လီၤ.30  ဒီးနစုထွဲတခီမ့ၢ်မၤလီၤဃံၤနၤဒီး, ဒီၣ်တဲာ်ကွံာ်အီၤ, ဒီးကွံာ်န့ၢ်ကွံာ်အီၤလၢ နအိၣ်တက့ၢ်.
         အဂ့ၢ်ဒ်အံၤ, နဂီၤတမံၤမ့ၢ်ဟးဂီၤဒီး, ဂ့ၤန့ၢ်နဘၣ်တၢ်တ့ၢ်လိၤကွံာ်နၤဆူလရာ်ပူၤဒီဂၤညါတက့ၢ်လီၤ.31  ဒီးပှၤစံးတ့ၢ်ဝဲဒၣ်, ဖဲဒၣ်ပှၤလၢအပာ်မၢ်ကွံာ်အမါ တဂၤဂၤန့ၣ် မ်အဟ့ၣ်အီၤလၢ လံာ်လီၤဖှၣ်တဘ့ၣ်
         တက့ၢ်.32  မ့မ့ၢ်ယဲဒၣ်အံၤယစံးဘၣ်တဲဘၣ်သု, ဖဲဒၣ်ပှၤလၢအ ပာ်မၢ်ကွံာ်အမါလၢအတမ့ၢ်ဘၣ် တၢ်အဲၣ်ဘၢဝၤအဃိ
         ဘၣ်တဂၤဂၤန့ၣ် မ့ၢ်အမၢအမါအဲၣ်ဘၢဝၤလီၤ. ဒီးဖဲဒၣ် ပှၤလၢအအိၣ်ဃုာ်ဒီးပိာ်မုၣ်လၢအဘၣ်တၢ် ပာ်မၢ်ကွံာ်
         အီၤတဂၤန့ၣ် မ့ၢ်အမၤကမၣ်ပှၤမါလီၤ.33  မၤကဒီးတစုသုနၢ်ဟူလံလၢ တၢ်စံးဘၣ်ပမှံၤပပှၢ်, န တၢ်ဆိၣ်န့ၣ်သုတမၤဟးဂီၤအီၤတဂ့ၤ, မ့မ့ၢ်လိးက့ၤန
         တၢ်ဆိၣ်လၢယွၤတက့ၢ်.34  မ့မ့ၢ်ယဲဒၣ်အံၤ ယစံးဘၣ်သု, ဆိၣ်တၢ်ထုတၢ်လ့ၤ တက့ၤတဂ့ၤ, ဆိၣ်တၢ်လၢမူခိၣ်အမဲာ်ညါတဂ့ၤ. အဂ့ၢ်
         ဒ်အံၤ, မ့ၢ်ယွၤအလီၢ်ပစိာ်လီၤ.35  ဆိၣ်တၢ်လၢဟီၣ်ခိၣ်အမဲာ်ညါတဂ့ၤ. အဂ့ၢ်ဒ်အံၤ, မ့ၢ် အခီၣ်ယီၢ်လီၤအလီၢ်လီၤ. ဆိၣ်တၢ်လၢ ယရူၤရှလ့ၣ်
         အမဲာ်ညါတဂ့ၤ. အဂ့ၢ်ဒ်အံၤ, မ့ၢ်စီၤပၤဖးဒိၣ်အဝ့ၢ် လီၤ.
         36  ဆိၣ်တၢ်လၢနခိၣ်အမဲာ်ညါတဂ့ၤ. အဂ့ၢ်ဒ်အံၤ, ထဲခိၣ်သူတဘိန့ၣ် သူမ့ၢ်ဂ့ၤ, ဝါမ့ၢ်ဂ့ၤ, နမၤတ့သ
         ဘၣ်လီၤ.
         37  မ်သုကတိၤတၢ်လၢအမ့ၢ်, အမ့ၢ်, တမ့ၢ် ဘၣ်, တမ့ၢ် ဘၣ်, န့ၣ်တက့ၢ်. တၢ်အါန့ၢ်အန့ၣ်တဖၣ် ဟဲလၢ
         တၢ်အၢတၢ်သီအပူၤလီၤ.38  သုနၢ်ဟူလံလၢပှၤစံးတ့ၢ်ဝဲဒၣ်, ပမဲာ်တတိၣ်အဂီၢ် တတိၣ်, ဒီးပမဲတဘ့ၣ်အဂီၢ်တဘ့ၣ်လီၤ.39  မ့မ့ၢ်ယဲဒၣ်အံၤ ယစံးဘၣ်သု, သုတတြီဆၢတၢ်အၢတဂ့ၤ. မ့မ့ၢ်ပှၤလၢ အဒဲနဘိးအထွဲတဂၤန့ၣ် ဃၣ်ဃီၤန့ၢ်အီၤလၢအဝဲတခီ
         တက့ၢ်.40  ဒီးပှၤလၢတၢ်မိၣ်ဟံးန့ၢ်ဘၣ်အသးလၢနဆ့, ဒီးလိာ် နၤလၢ ကွီၢ်န့ၣ်ဒုးဟံးန့ၢ်စ့ၢ်ကီးအီၤလၢ နယၣ်တက့ၢ်.41  ဒီးဖဲဒၣ်ပှၤလၢအမၢဆူၣ်နလဲၤဒီးအီၤ တတီၤလဲၤန့ၣ် လဲၤယုၤအီၤခံတီၤလဲၤတက့ၢ်.42  ပှၤလၢအဃ့တၢ်လၢနၤန့ၣ် ဟ့ၣ်အီၤတက့ၢ်. ဒိီးပှၤ လၢတၢ်မိၣ်လိၢ်အသးလၢ နတၢ်န့ၣ် ဃၣ်ဒူၣ်ချၢနသး
         လၢအီၤတဂ့ၤ.43  သုနၢ်ဟူလံလၢပှၤစံးတ့ၢ်ဝဲဒၣ်, အဲၣ်ပှၤလၢနဃၢၤ, ဒီးသးဟ့နဒုၣ်နဒါတက့ၢ်.
         44  မ့မ့ၢ်ယဲဒၣ်အံၤယစံးဘၣ် သု, အဲၣ်သုဒုၣ်သုဒါတက့ၢ်. ဒီးပှၤလၢအဆိၣ်အၢသုန့ၣ် ဆိၣ်ဂ့ၤအီၤတက့ၢ်.
         ဒီးပှၤလၢအသးဟ့သုန့ၣ်မၤဂ့ၤအီၤ တက့ၢ်. ဒီးပှၤလၢအမၤတရီတပါသု, ဒီးမၤအၢမၤနးသုန့ၣ်ဘါ ထုကဖၣ်န့ၢ်အဂီၢ်တက့ၢ်.
         45  ဒ်သိးသုကကဲထီၣ်လၢသု ပၢ်အိၣ်လၢမူခိၣ်အဖိခွါတဖၣ် န့ၣ်လီၤ. အဂ့ၢ်ဒ်အံၤ, အဝဲဒၣ်မၢအမုၢ်ဟဲထီၣ်န့ၢ်ပှၤအဂ့ၤ,
         ဒီးပှၤအအၢ, ဒီးမၢ အတၢ်ဟဲစူၤလၢပှၤအတီ, ဒီီးပှၤတတီဘၣ်အလိၤလီၤ.46  အဂ့ၢ်ဒ်အံၤသုမ့ၢ် အဲၣ်ပှၤလၢအအဲၣ်သုဒီး, သုအိၣ် ဒီးသုဘျုးမနုၤတမံၤလဲၣ်. ပှၤဃ့သွဲဒၣ်လဲၣ်မၤဝဲဒ်န့ၣ်
         တမ့ၢ်ဘၣ်ဧါ.
         47  ဒီးသုမ့ၢ်ကတိၤဒိၣ်ထဲသုဒီပုၢ်ဝဲၢ်ဒီး, သု မၤအါတက့ၢ်လၢ မနုၤတမံၤလဲၣ်. ပှၤကလုာ်တဖၣ်မၤ စ့ၢ်ကီးဝဲဒ်န့ၣ်တမ့ၢ်ဘၣ်ဧါ.
         48  မၤသးဒ်န့ၣ်ဒီးမ်သုလၢ ထီၣ်ပှဲၤထီၣ် ဒ်သုပၢ်အိၣ်လၢမူခိၣ် လၢထီၣ်ပှဲၤထီၣ် အသိးန့ၣ်တက့ၢ်.

၆61  ပလီၢ်သုသးဒ်သိးသုသုတမၤ သုတၢ်တီတၢ်လိၤလၢ ပှၤကညီအမဲာ်ညါလၢ အကထံၣ်ဘၣ်အီၤအဂ့ၢ်တဂ့ၤ. မ့တမ့ၢ်ဘၣ်ဒီး,
         သုဘျုးတအိၣ်ဘၣ်ဒီး သုပၢ်အိၣ်လၢ မူခိၣ်ဘၣ်.
         2  မၤသးဒ်န့ၣ်ဒီးတုၤနဟ့ၣ်သးကညီၤ တၢ် ဒီး, သုတအူကွဲၤလၢနမဲာ်ညါ, ဒ်ပှၤလီတၢ်မၤဝဲလၢ ဘူၣ်ဘျီၣ်ပူၤ,
         ဒီးလၢကျဲပူၤ, ဒ်သိးပှၤကစံးထီၣ်ပတြၢၤ အီၤအသိးန့ၣ်တဂ့ၤ. ယစံးဘၣ် တဲဘၣ်သုတီတိီအံၤ, အဝဲသ့ၣ်တဖၣ်န့ၣ်န့ၢ်ဘၣ်အဘျုးလီၤ.3  မ့မ့ၢ်နဲဒၣ်အံၤ တုၤနဟ့ၣ်သးကညီၤတၢ်ဒီး, တၢ်လၢ နစုထွဲမၤန့ၣ်, ဒုးသ့ၣ်ညါနစုုစ့ၣ်တဂ့ၤ.
         4  ဒ်သိးနဟ့ၣ်သး ကညီၤတၢ်ကအိၣ်ခူသူၣ်လီၤ. ဒီးနပၢ်လၢအထံၣ်တၢ် လၢတၢ်ခူသူၣ်န့ၣ် ကဟ့ၣ်လီၤတၢ်လၢနၤလီၤ.5  ဒီးတုၤသုဘါထုကဖၣ်တၢ်ဒီး, သုတအိၣ်ဒ်ပှၤလီတၢ် အသိးန့ၣ်တဂ့ၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်အဲၣ်
         ဒိးဆၢထၢၣ်ဘါထုကဖၣ်တၢ်လၢဘူၣ်ဘျီၣ်ပူၤ, ဒီးလၢ ကျဲမုၢ်ဖးဒ့အခီၣ်ထံး, ဒ်သိးအကအိၣ်ဖျါ လၢပှၤကညီ
         အမဲာ်ညါလီၤ. ယစံးဘၣ်တဲဘၣ်သုတီတီအံၤ, အဝဲသ့ၣ် တဖၣ်န့ၣ် န့ၢ်ဘၣ်အဘျုးလီၤ.6  မ့မ့ၢ်နဲဒၣ်အံၤတုၤနဘါထုကဖၣ်တၢ်ဒီး, လဲၤနုာ်လၢ နဒၢးပူၤ, ဒီးကးတံာ်ဃာ်နတြဲၤ, ဒီးဘါထုကဖၣ်တၢ်
         လၢနပၢ်လၢအအိၣ်လၢ တၢ်ခူသူၣ်န့ၣ်တက့ၢ်. ဒီးန ပၢ်လၢအထံၣ်တၢ်လၢတၢ်ခူသူၣ်န့ၣ် ကဟ့ၣ်လီၤတၢ်
         လၢနၤလီၤ.7  ဒိီးတုၤသုဘါထုကဖၣ်တၢ်န့ၣ် သုတစံးဝံၤစံးက့ၤစံး ဝံၤစံးက့ၤကလီကလီတၢ်, ဒ်ပှၤကလုာ်တဖၣ် အသိး
         န့ၣ်တဂ့ၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်ဆိကမိၣ် ဝဲလၢအကတိၤတၢ်အါအဃိ, တၢ်ကဒိကနၣ်အီၤလီၤ.8  မၤသးဒ်န့ၣ်ဒီးလီၤဂာ်ဒီးအီၤတဂ့ၤ. အဂ့ၢ်ဒ်အံၤ, သု တချုးဃ့ဒံးဘၣ်ဒီး, တၢ်လၢသုန့ၢ်ဘၣ်အီၤအလီၢ်အိၣ်
         တဖၣ်န့ၣ် သုပၢ်သ့ၣ်ညါဝဲလီၤ.9  မၤသးဒ်န့ၣ်ဒီးဘါထုကဖၣ်တၢ်ဒ်အံၤ, အိၣ်လၢမူခိၣ် ပပၢ်ဧၢ, မ်နမံၤဘၣ်တၢ်ပာ်စီဆှံအီၤတက့ၢ်.
         နဘီ နမုၢ်န့ၣ်မ်အဟဲတက့ၢ်.
         10  ဒ်လၢမူခိၣ်အသိးန့ၣ် မ်တၢ်မၤ အသးလၢဟီၣ်ခိၣ်ချၢစ့ၢ်ကီး ဖဲဒၣ်နသးတက့ၢ်.
         11  ကိၣ် လၢတနံၤအဂီၢ်တနံၤအဂီၢ်န့ၣ် ဟ့ၣ်လီၤလၢ်ပှၤလၢမုၢ် မဆါတနံၤအံၤတက့ၢ်.
         12  ပျၢ်လၢ်ပကမၢ်ဒ်ပပျၢ်ကွံာ်ပှၤ ဂၤအကမၢ်အိၣ်ဒီးပှၤအသိးန့ၣ်တက့ၢ်.
         13  သုတဒုးလဲၤ နုာ်ပှၤဆူတၢ်လ့ပစီအပူၤတဂ့ၤ. မ့မ့ၢ်ထုးထီၣ်ကွံာ်ပှၤ လၢတၢ်အၢတၢ်သီအပူၤတက့ၢ်.-14  အဂ့ၢ်ဒ်အံၤ, သုမ့ၢ်ပျၢ်ကွံာ်ပှၤကညီအလီၤ ကမၣ် တၢ်ဒီး, သုပၢ်အိၣ်လၢမူခိၣ်န့ၣ် ကပျၢ်ကွံာ်စ့ၢ်ကီး
         သုလီၤကမၣ်တၢ်လီၤ.
         15  ဒီးသုမ့ၢ်တပျၢ်ကွံာ်ဘၣ် ပှၤက ညီအလီၤကမၣ်တၢ်ဒိီး, သုပၢ်တပျၢ်ကွံာ်စ့ၢ်ကီးသုလီၤ ကမၣ်တၢ်ဘၣ်.16  ဒီးတုၤသုဒုၣ်တၢ်အီၣ်တၢ်အီဒီး, သုတမၤသုမဲာ်အုၣ် သပှီၤဒ်ပှၤလီတၢ်အသိးန့ၣ်တဂ့ၤ. အဂ့ၢ်ဒ်အံၤ,
         အဝဲ သ့ၣ်တဖၣ်န့ၣ်ဒ်သိးအဒုၣ်တၢ်အီၣ်တၢ်အီန့ၣ် ကအိၣ် ဖျါလၢပှၤကညီအမဲာ်ညါဒီး, မၤအုၣ်သပှီၤအမဲာ်လီၤ.
         ယစံးဘၣ်တဲဘၣ်သုတီတီအံၤ, အဝဲသ့ၣ်တဖၣ်န့ၣ် န့ၢ်ဘၣ်အဘျုးလီၤ.17  မ့မ့ၢ်နဲဒၣ်အံၤတုၤနဒုၣ်တၢ်အီၣ်တၢ်အီဒီိး, ဒ်သိးနဒုၣ် တၢ်အီၣ်တၢ်အီန့ၣ် သုတအိၣ်ဖျါလၢပှၤကညီအမဲာ်ညါ
         တဂ့ၤ, ဒီးဒ်သိးအကအိၣ်ဖျါလၢ နပၢ်အိၣ်လၢတၢ်ခူ သူၣ်အမဲာ်ညါဒီး, သုၣ်နခိၣ်, ဒီးပျၢ်နမဲာ်
         တက့ၢ်.
         18  ဒီးနပၢ်လၢအထံၣ်တၢ်လၢ တၢ်ခူသူၣ်န့ၣ် ကဟ့ၣ်နတၢ်လီၤ.19  သုတပာ်ဖှိၣ်သုတၢ်လုၢ်ဒိၣ်ပှ့ၤဒိၣ်လၢ ဟီၣ်ခိၣ်ချၢဖဲ အလီၢ်လၢတၢ်အဃၢ်, ဒီးတၢ်ထီၣ်အ့ၣ်မၤဟးဂီၤတၢ်,
         ဒီးဖဲတၢ်ဘျၣ်ဘၢၣ်ဖျိတၢ်, ဒီးဟုၣ်န့ၢ်တၢ်န့ၣ်တဂ့ၤ.―20  မ့မ့ၢ်ပာ်ဖှိၣ်သုတၢ်လုၢ်ဒိၣ်ပှ့ၤဒိၣ်လၢ မူခိၣ်ဖဲတၢ်အဃၢ် မ့ၢ်ဂ့ၤ, တၢ်ထီၣ်အ့ၣ်မ့ၢ်ဂ့ၤ,
         တမၤဟးဂီၤဘၣ်တၢ်ဘၣ်, ဒီးဖဲတၢ်ဘျၣ်တဘၢၣ်ဖျိဘၣ်, ဒီးတဟုၣ်န့ၢ်ဘၣ်တၢ် န့ၣ်တက့ၢ်.
         21  အဂ့ၢ်ဒ်အံၤ, ဖဲသုတၢ်လုၢ်ဒိၣ်ပှ့ၤဒိၣ်အိၣ်ဝဲ အလီၢ်န့ၣ် သုသးကအိၣ်ဖဲန့ၣ်စ့ၢ်ကီးလီၤ.22  ပနီၢ်ခိအမ့ၣ်အူဒၢမံၤမ့ၢ်ပမဲာ်လီၤ. မၤသးဒ်န့ၣ်ဒီး နမဲာ်မ့ၢ်ဆးဒီး, နနီၢ်ခိကအိၣ်ဒီးတၢ်ကပီၤဒီဂၤညါလီၤ.―23  မ့မ့ၢ်နမဲာ်မ့ၢ်ယုာ်ဒီး, နနီၢ်ခိကအိၣ်ဒီးတၢ်ခံးဒီဂၤညါလီၤ. မၤသးဒ်န့ၣ်ဒီးတၢ်ကပီၤအိၣ်လၢနပူၤမ့တမ့ၢ်တၢ်ခံးဒီး,
         တၢ်လၢတၢ်ခံးန့ၣ်ဆံးဒိၣ်လဲၣ်.24  ကစၢ်ခံဂၤအတၢ်မၤန့ၣ်ပှၤမၤတသ့ဘၣ်နီတဂၤဘၣ်. အဂ့ၢ်ဒ်အံၤ, ကသးဟ့အဝဲတဂၤဒီး ကအဲၣ်အဝဲတဂၤ လီၤ.
         မ့တမ့ၢ်ဘၣ်ဒီးကဘျုးအသးလၢအဝဲတဂၤ, ဒီး ကမၤတရီိတပါအဝဲတဂၤလီၤ. ယွၤအတၢ်မၤ, ဒီးမၤ မိၣ်အတၢ်မၤန့ၣ်
         သုမၤတသ့ဘၣ်.25  မၤသးဒ်န့ၣ်ဒီးယစံးဘၣ်သု, မ့ၢ်သုကအီၣ်ဘၣ်ဒ်လဲၣ်, မ့ၢ်သုကအီဘၣ်ဒ်လဲၣ်န့ၣ်, သုတဘၣ်ယိၣ်လၢသုသး
         သမူအဂီိၢ်တဂ့ၤ. မ့ၢ်သုကကူဘၣ်သိးဘၣ်ဒ်လဲၣ်ဒ်လဲၣ် န့ၣ်သုတဘၣ်ယိာ်လၢ သုနီၢ်ခိအဂီၢ်တဂ့ၤ,
         ပသးသမူ အံၤဂ့ၤန့ၢ်တၢ်အီၣ်တၢ်အီ, ဒီးပနီၢ်ခိအံၤဂ့ၤန့ၢ် တၢ်ကူ တၢ်သိး, တမ့ၢ်ဘၣ်ဧါ.26  ကွၢ်ထိၣ်ဖိလံၣ်ဖိလၢတၢ်ဖးဖီန့ၣ်တက့ၢ်. အဂ့ၢ်ဒ်အံၤ, တဖှံတၢ်ဘၣ်, တကူဘၣ်တၢ်ဘၣ်, တဂၢ်ဖှိၣ်တၢ်လၢ
         သိၣ်ပူၤဖီပူၤဘၣ်. ဒီးသုပၢ်အိၣ်လၢမူခိၣ်န့ၣ် လုၢ်အီၣ် လုၢ်အီအီၤလီၤ. သုဝဲဒၣ်အံၤသုဂ့ၤန့ၢ်
         အီၤဒိၣ်ဒၣ်တၢ်တ က့ၢ်, တမ့ၢ်ဘၣ်ဧါ.27  မ့ၢ်မတၤလၢသုကျါလၢအဘၣ်ယိၣ်တၢ်အဃိဒီး, ထုး ထီထီၣ်အယုာ်တပျၢ်ဧိၤသ့တဂၤလဲၣ်.
         28  ဒီးဘၣ်မနုၤလၢ သုဘၣ်ယိၣ်တၢ်လၢ သုကူသုသိးန့ၣ်အဂ့ၢ်လဲၣ်. တၢ် လၢဖီဒ့ၣ်ညါအိၣ်လၢတၢ်ပျီပူၤအံၤ
         မ့ၢ်အဒိၣ်ထီိၣ်ဒ်လဲၣ် ဒ်လဲၣ်န့ၣ်ဆိကမိၣ်တက့ၢ်. တမၤဘၣ်တၢ်ဘၣ်, တလ့ၢ် ဘၣ်တၢ်ဘၣ်.
         29  ဘၣ်ဆၣ်ဒီး, ယစံးဘၣ်သု, လၢစီၤရှလိၤမိၤအိၣ်ဒီးအက ဟုအကညီၢ်ခဲလၢာ်န့ၣ် တကူတသိးဘၣ်ဂ့ၤထဲသိးဒီး
         ဖီဒ့ၣ်ညါအံၤနီတဖိးဘၣ်.30  သုနာ်တၢ်စှၤသ့ၣ်ဧၢ, ယွၤမ့ၢ်ဒုးကူဒုးသိးနီၣ်ဧိၤမံၤဧိၤ လၢတၢ်ပျီပူၤထဲထဲန့ၣ်လၢ မုၢ်မဆါတနံၤအံၤအိၣ်ဝဲ,
         မ့မ့ၢ်ခဲဂီၤတမံၤ ဘၣ်တၢ်ဘျုးလီၤကွံာ်လၢဖၣ်ကပူၤဒီး, ကဒုးကူဒုးသိးသုအါန့ၢ်အန့ၣ်တက့ၢ်. တမ့ၢ်ဘၣ်ဧါ.31  မၤသးဒ်န့ၣ်ဒီးမ့ၢ်ပကအီၣ်ဘၣ်, မ့ၢ်ပကအီဘၣ်, မ့ၢ်ပ ကကူဘၣ်သိးဘၣ် ဒ်လဲၣ်ဒ်လဲၣ်န့ၣ်, သုတစံးဒီးဘၣ်
         ယိၣ်တၢ်တ ဂ့ၤ.
         32  အဂ့ၢ်ဒ်အံၤ, တၢ်န့ၣ်တဖၣ်ခဲလၢာ်ပှၤကလုာ် တဖၣ်ဃုဝဲလီၤ. အဂ့ၢ်ဒ်အံၤ, သုန့ၢ်ဘၣ်တၢ်ခဲလၢာ်
         အလီၢ်အိၣ်ဝဲန့ၣ် သုပၢ်အိၣ်လၢမူခိၣ်သ့ၣ်ညါဝဲလီၤ.33  မ့မ့ၢ်ဃုဆိယွၤအဘီအမုၢ်, ဒိီးအတၢ်တီတၢ်လိၤတ က့ၢ်. ဒီးတၢ်ကပာ်ဖှိၣ်တၢ်န့ၣ်တဖၣ်ခဲလၢာ်လၢသုလီၤ.34  မၤသးဒ်န့ၣ်ဒီး ဘၣ်ယိာ်တၢ်လၢခဲဂီၤအဂီၢ်တဂ့ၤ. အဂ့ၢ်ဒ်အံၤ, ခဲဂီၤန့ၣ်ကဘၣ်ယိၣ်တၢ်လၢအဂီၢ်ဒၣ်ဝဲလီၤ.
         မုၢ်တနံၤအတၢ်အၢတၢ်နးန့ၣ် အါလံလၢအဂီၢ်လံ.
         
            
               	+ အဂ့ၢ်ဒ်အံၤ, ဘီဧိၤ မုၢ်ဧိၤ, ဒီးတၢ်စိတၢ်ကမီၤ, ဒီးတၢ်လၤတၢ်ကပီၤန့ၣ် မ့ၢ်နတၢ်အစိၤစိၤအဃၣ်ဃၣ်လီၤ.
                     အၤမ့ၣ်.

၇71  ဒ်သိးသုသုတဘၣ်တၢ်စံၣ်ညီၣ်တဂ့ၤဒီး, စံၣ်ညီၣ်တၢ် သုဝဲတဂ့ၤ.
         2  အဂ့ၢ်ဒ်အံၤ, သုကဘၣ်တၢ်စံၣ်ညီၣ်သုလၢ တၢ်စံၣ်ညီၣ်လၢ သုစံၣ်ညီၣ်တၢ်န့ၣ်လီၤ. ဒီးသုက ဘၣ်တၢ်ဃီၣ်န့ၢ်
         သုလၢတၢ်ဃီၣ်လၢ သုဃီၣ်တၢ်န့ၣ် လီၤ.3  ဒီးကျိၤတဘိအိၣ်လၢ နမဲာ်သၣ်ပူၤန့ၣ် နတဆိက မိၣ်ဘၣ်ဒီး, ဘၣ်မနုၤနကွၢ်ထံ တၢ်အလ့ၣ်အဒ့လၢ နဒီပုၢ်ဝဲၢ်အမဲာ်သၣ်ပူၤန့ၣ်လဲၣ်.
         4  ဒီးနစံးဘၣ်နဒီပုၢ်ဝဲၢ်, ဟ့ၣ်ယခွဲးထီၣ်ကွံာ်တၢ်အလ့ၣ်အဒ့အိၣ်လၢ နမဲာ်သၣ်ပူၤ တက့ၢ်န့ၣ်ဒ်လဲၣ်.
         ဒီးကွၢ်ကွၢ်, ကျိၤတဘိအိၣ်မးလၢ နမဲာ်သၣ်အပူၤန့ၣ်လဲၣ်.
         5  ပှၤလီတၢ်ဧၢ, ခွဲးထီၣ်ကွံာ် ဆိကျိၤတဘိအိၣ်လၢနမဲာ်သၣ်အပူၤန့ၣ်တက့ၢ်. အန့ၣ် ဒီးနကထံၣ်တၢ်
         ထံထံဆးဆးဒ်သိး နကကခွဲးထီၣ် ကွံာ်တၢ်အလ့ၣ်အဒ့အိၣ်လၢ နဒီပုၢ်ဝဲၢ်အမဲာ်သၣ်ပူၤ န့ၣ်လီၤ.6  သုတဟ့ၣ်တၢ်စီဆှံလၢထွံၣ်တဂ့ၤ. ဒီးသုတကွံာ် လီၤသုတၢ်မျၢ်ပလဲလၢထိးအမဲာ်ညါတဂ့ၤ, ကယီၢ်တံၢ်
         အီၤလၢအခီၣ်, ဒီးကကဒါဃီၤအသးဒီးအ့ၣ်ဖှီဘၣ်ဖုး သုလီၤ.7  ဃ့တၢ်တက့ၢ်, ဒီးတၢ်ကဟ့ၣ်သုလီၤ. ဃုတၢ်တက့ၢ်, ဒီးသုကထံၣ်န့ၢ်တၢ်လီၤ. ဒိတကျိာ်တၢ်တက့ၢ်,
         ဒီးတၢ် ကအိးထီၣ်န့ၢ်သုဂီၢ်လီၤ.
         8  အဂ့ၢ်ဒ်အံၤ, ကယဲၢ်ပှၤလၢ အဃ့တၢ်န့ၣ်ဒိးန့ၢ်တၢ်ကိးဂၤဒဲးလီၤ. ဒီးပှၤလၢအဃု တၢ်န့ၣ်ထံၣ်န့ၢ်တၢ်လီၤ.
         ဒီးပှၤလၢအဒိတကျိာ်တၢ်န့ၣ် တၢ်ကအိးထီၣ်န့ၢ်အဂီၢ်လီၤ.9  ပှၤကညီအိၣ်လၢသုကျါလၢအဖိခွါ မ့ၢ်ဃ့ကိၣ်လၢ အီၤဒီး, ကဟ့ၣ်အီၤလၢလၢၢ်မ့ၢ်မတၤတဂၤလဲၣ်,
         10  ဒီးမ့ၢ် ဃ့ညၣ် တဘ့ၣ်ဒီး, ကဟ့ၣ်အီၤလၢဂုၢ်တဘိဧါ.11  မၤသးဒ်န့ၣ်ဒီး သုလၢအမ့ၢ်ပှၤအအၢတဖၣ်န့ၣ် မ့ၢ် သ့ၣ်ညါဟ့ၣ်သုဖိလၢတၢ်ဟ့ၣ်အဂ့ၤဒီး, သုပၢ်အိၣ်လၢ
         မူခိၣ်န့ၣ် ကဟ့ၣ်တၢ်ဂ့ၤလၢအဃ့တၢ် လၢအီၤတဖၣ် အါန့ၢ်အန့ၣ်တက့ၢ်ဆံးဒိၣ်လဲၣ်.12  မၤသးဒ်န့ၣ်ဒီး ဖဲဒၣ်တၢ်လၢသုဆၢလၢ ပှၤကညီ ကမၤသုခဲလၢာ်န့ၣ် မၤအီၤဒ်န့ၣ်အသိးတက့ၢ်. အဂ့ၢ်
         ဒ်အံၤ, အဝဲန့ၣ်မ့ၢ်တၢ်သိၣ်တၢ်သီ, ဒီးဝံအကလုုၢ် အကထါလီၤ.13  လဲၤနုာ်လၢကျဲစၢၤအအံၣ်န့ၣ်တက့ၢ်. အဂ့ၢ်ဒ်အံၤ, ကျဲ စၢၤမ့ၢ်အလဲၢ်, ဒီးကျဲမ့ၢ်အဒိၣ်လၢအဆှၢဝဲဆူတၢ်ဟး
         ဂူာ်ဟးဂီၤန့ၣ်, ဒီးပှၤလၢအလဲၤနုာ် လၢအီၤတဖၣ်အိၣ် အါဂၤလီၤ.
         14  မ့မ့ၢ်ကျဲစၢၤမ့ၢ်အအံၣ်, ဒီးကျဲမ့ၢ်အဆံးလၢ အဆှၢဝဲဆူတၢ်မူန့ၣ်, ဒီးပှၤလၢအထံၣ်န့ၢ်အီၤ တဖၣ်
         အိၣ်စှၤဂၤလီၤ.15  ပလီၢ်သုသးလၢဝံအဘျၣ်လၢ အဟဲဆူသုအိၣ်, သိး ဒီးသိအကူအသိးဒီိးလၢအပူၤန့ၣ် မ့ၢ်ထွံၣ်မံၤလၢအဒူ
         တဖၣ်န့ၣ်တက့ၢ်.16  သုကသ့ၣ်ညါအီၤလၢအတၤသၣ်လီၤ. ပဒဲးစပံးသၣ် လၢတၤဆှုၣ်တၤမဲလိၤ, ဒီးချၢၣ်ဒၢသၣ်လၢနီၣ်တၤဆှုၣ်
         တြံးဘလူးအလိၤစ့ၢ်ကီးဧါ.17  ဒ်န့ၣ်အသိးကယဲၢ်သ့ၣ်အဂ့ၤကိးထံးဒဲးန့ၣ်သၣ်ထီၣ် တၤသၣ်အဂ့ၤလီၤ. မ့မ့ၢ်သ့ၣ်လၢ အအၢတထံးန့ၣ်,
         သၣ်ထီၣ်တၤသၣ်အအၢလီၤ.
         18  သ့ၣ်အဂ့ၤတထံးန့ၣ် သၣ်ထီၣ်တၤသၣ်အအၢတသ့ဘၣ်. ဒီးသ့ၣ်အအၢတ ထံးန့ၣ်သၣ်ထီၣ်တၤသၣ်အဂ့ၤတသ့စ့ၢ်ကီးဘၣ်.
         19  က ယဲၢ်သ့ၣ်လၢအတသၣ်ထီၣ်ဘၣ်လၢတၤသၣ်အဂ့ၤကိး ထံးဒဲးန့ၣ် ဘၣ်တၢ်ကူာ်လီၤကွံာ်, ဒီးဘၣ်တၢ်ဘျုး
         လီၤကွံာ်အီၤ လၢမ့ၣ်အူပူၤလီၤ.
         20  မၤသးဒ်န့ၣ်ဒိီး သုကသ့ၣ်ညါအီၤလၢ အတၤသၣ်လီၤ.21  ပှၤလၢအစံးဘၣ်ယၤ, ကစၢ်ဧၢ, ကစၢ်ဧၢန့ၣ်တမ့ၢ် အကလဲၤနုာ်ဆူ မူခိၣ်အဘီအမုၢ်ကိးဂၤဒဲးဘၣ်. မ့ၢ်
         ထဲပှၤလၢအမၤဝဲဖဲဒၣ် ယပၢ်အိၣ်လၢမူခိၣ်အသးန့ၣ် ဧိၤလီၤ.
         22  တၢ်လၢမုၢ်တနံၤန့ၣ် ပှၤအါဂၤကစံးဘၣ်ယၤ, ကစၢ်ဧၢ, ကစၢ်ဧၢ, ပကတိၤတၢ်လၢဝံအကျိာ်လၢနမံၤ, ဒီးပဟီထီၣ်ကွံာ်တၢ်နါလၢနမံၤ,
         ဒီးပမၤတၢ်လီၤလး အါမံၤလၢနမံၤ, တမ့ၢ်ဘၣ်ဧါ.
         23  တုၤနုၤတစုယကအုၣ် ယသးလၢအီၤ, ယတသ့ၣ်ညါဘၣ်သုနီတခီၣ်ဘၣ်. ပှၤလၢအမၤတၢ်အၢတၢ်သီသ့ၣ်ဧၢ, ဟးဖးဒီးယၤတက့့ၢ်.24  မၤသးဒ်န့ၣ်ဒီး ပှၤလၢအနၢ်ဟူယကလုၢ်ယကထါ အံၤ, ဒီးတိၢ်န့ၢ်ဝဲကိးဂၤဒဲးန့ၣ် ယကဒိလီၤအီၤလၢပှၤ
         ကူၣ်ဘၣ်ကူၣ်သ့လၢ အသူၣ်ဟံၣ်လၢလၢၢ်ခိၣ် တဂၤ လီၤ.
         25  ဒီးတၢ်ဟဲစူၤ, ဒီးထံလုၣ်ဘၢတၢ်, ဒီးကလံၤအူ ဘၣ်တၢ်, ဒီးဘၣ်ဝဲလၢဟံၣ်တဖျၢၣ်န့ၣ်လီၤ. ဒီးတ
         လီၤပှီၢ်ဘၣ်ဝဲဘၣ်. အဂ့ၢ်ဒ်အံၤ, အခီၣ်ထံးသူၣ်အသး လၢလၢၢ်ခိၣ်အဂ့ၢ်လီၤ.26  ဒီးပှၤလၢအနၢ်ဟူယကလုၢ်ယကထါအံၤ, ဒီးတတိၢ် န့ၢ်ဘၣ်ဝဲကိးဂၤဒဲးန့ၣ် ယကဒိလီၤအီၤလၢပှၤဟးဂီၤဖိ
         လၢအသူၣ်ဟံၣ်လၢမဲးခိၣ်လီၤ.
         27  ဒီးတၢ်ဟဲစူၤ, ဒီးထံလုၣ်ဘၢတၢ်, ဒီးကလံၤအူဘၣ်တၢ်, ဒီးလီၤဘၣ်ဝဲလၢ ဟံၣ်တဖျၢၣ်န့ၣ်, ဒီးလီၤပှီၢ်ကွံာ်ဝဲလီၤ.
         ဒီးအလီၤပှီၢ် န့ၣ်ဒိၣ်လီၤ.28  ဒီးတုၤယ့ၣ်ရှူးမၤဝံၤအတၢ်ကတိၤဒီး, တၢ်မၤအသး လၢပှၤဂီၢ်မုၢ်တဖၣ်န့ၣ်ပာ်အသးကမၢကမၣ်လၢအသိၣ်
         တၢ်သီတၢ်အဃိလီၤ.―အဂ့ၢ်ဒ်အံၤ, သိၣ်က့ၤသီက့ၤ အီၤ ဒ်ပှၤအိၣ်ဒီးအစိကမီၤ, ဒီးတမ့ၢ်ဘၣ်ဒ်အပှၤကွဲး
         လံာ်တဖၣ်အသိးဘၣ်လီၤ.

၈81  တုၤအဟဲလီၤလၢကစၢၢ်လိၤန့ၣ်ဒီး, ပှၤဂီၢ်မုၢ်အါဂၤ ပိာ်ထီၣ်အခံလီၤ.2  ဒီးကွၢ်ကွၢ်, ပှၤဘၣ်တၢ်ဆါအၢတဂၤ ဟဲဆူအအိၣ်, ဒီးဘါအီၤ, ဒီးစံးဝဲဒၣ်, ကစၢ်ဧၢ, နသးမ့ၢ်အိၣ်ဒီး,
         နမၤကဆှီထီၣ်ယၤသ့လီၤ.
         3  ဒီးယ့ၣ်ရှူးယူာ်ဃီၤအစု, ဒီး ထိးဘၣ်အီၤ, ဒီးစံးဝဲဒၣ်, ယသးအိၣ်, မ်နကဆှီ ထီၣ်က့ၤတက့ၢ်.
         ဒီးအတၢ်ဆါအၢန့ၣ် ကဆှီထီၣ်က့ၤ ဝဲတကီၢ်ခါလီၤ.4  ဒီးယ့ၣ်ရှူးစံးဘၣ်အီၤ, ပလီၢ်နသးဒ်သိးတသုတစံး ဘၣ်ပှၤနီတဂၤတဂ့ၤန့ၣ်တက့ၢ်. မ့မ့ၢ်လဲၤဒုးနဲၣ်နသး
         လၢပှၤလုၢ်တၢ်အဒိၣ်တဂၤ, ဒီးမၤဘူၣ်တၢ်လၢစီၤမိၤရှ့ မၤလိာ်လၢတၢ်အုၣ်အသးလၢ အဝဲသ့ၣ်အဂီၢ်တက့ၢ်.5  ဒီးတုၤအလဲၤနုာ်ဝဲလၢ ကပ့းရနီၣ်အပူၤဒီး, သုးဖိ တကယၤအခိၣ်တဂၤဟဲဆူအအိၣ်, ဒီးဃ့ကညးအီၤ,―6  ဒီးစံးဝဲဒၣ်, ကစၢ်ဧၢ, ယဖိသၣ်တဂၤသံတခီပၤ, ဒီးဆိး ကဲးနးမး, ဒီးမံလီၤလၢဟံၣ်ပူၤန့ၣ်လီၤ.
         7  ဒီးယ့ၣ်ရှူးစံး ဘၣ်အီၤ, ယကဟဲမၤဘျါက့ၤအီၤလီၤ.8  ဒီးသုးဖိတကယၤအခိၣ်န့ၣ်စံးဆၢအီၤ, ဒီးစံးဝဲဒၣ်, ကစၢ်ဧၢ, နဟဲနုာ်လၢယဟံၣ်ခိၣ်အဖီလာ်န့ၣ်ယ
         တဂ့ၤတဘၣ်ဘၣ်. မ့မ့ၢ်ထဲနစံးနကလုၢ်တဘီဒီး, ယဖိ သၣ်ကဘျါက့ၤလီၤ.
         9  အဂ့ၢ်ဒ်အံၤ, ယဲဒၣ်အံၤယအိၣ် စ့ၢ်ကီးလၢတၢ်စိတၢ်ကမီၤအဖီလာ်ဒီး ယအိၣ်ဒီးသုးဖိ တဖၣ်လၢယဖီလာ်လီၤ.
         ဒီးယစံးဘၣ်အအံၤတဂၤ, လဲၤ, ဒီးလဲၤဝဲလီၤ. ဒီးအန့ၣ်တဂၤ, ဟဲဒီးဟဲဝဲလီၤ. ဒီးယ ကုၢ်, မၤတၢ်အံၤ,
         ဒီးမၤဝဲလီၤ.10  တုၤယ့ၣ်ရှူးနၢ်ဟူဒီး, ကမၢကမၣ်ဝဲ, ဒီးစံးဘၣ်ပှၤ လၢအပိာ်အခံတဖၣ်န့ၣ်, ယစံးဘၣ်တဲဘၣ်သုတီတီ
         အံၤ, လၢအံၣ်စရ့လးဒၣ်လဲာ်အပူၤန့ၣ် တၢ်နာ်ထဲအံၤ ယတထံၣ်န့ၢ်ဘၣ်.
         11  ဒီးယစံးဘၣ်တဲဘၣ်သု ပှၤအါဂၤ ကဟဲလၢမုၢ်ထီၣ်, ဒီးလၢမုၢ်နုာ်, ဒီးကဆ့ၣ်နီၤဝဲဒီး စီၤအၤဘြၤဟၣ်,
         ဒီးစီၤအံၤစဲး, ဒီးစီၤယၤကိာ်လၢမူခိၣ် အဘီအမုၢ်အပူၤလီၤ.
         12  မ့မ့ၢ်ဘီမုၢ်အဖိခွါတဖၣ် ကဘၣ် တၢ်ဟီထီၣ်ကွံာ်အီၤဆူတၢ်ခံးကျါလၢခိ, ဒီးတၢ်ဘၣ် ဟီၣ်တၢ်ဘၣ်ယၢၤ,
         ဒီးတၢ်မဲအ့ၣ်တဃံးန့ၣ် ကအိၣ်ဝဲ ဖဲန့ၣ်လီၤ.13  ဒီးယ့ၣ်ရှူးစံးဘၣ် သုးဖိတကယၤအခိၣ်တဂၤန့ၣ်, က့ၤက့ၤတက့ၢ်. ဒ်နနာ်တၢ်အသိးန့ၣ်, မ်တၢ်ကဲထီၣ်
         လိၣ်ထီၣ်လၢနဂီၢ်တက့ၢ်. ဒီးအဖိသၣ်ဘျါက့ၤတစုဃီ ဖဲန့ၣ်လီၤ.14  ဒီးယ့ၣ်ရှူးလဲၤနုာ်ဝဲဆူ စီၤပ့းတရူးအဟံၣ်ပူၤ, ဒီးထံၣ် စီၤပ့းတရူးအမံၤပှၢ်ပိာ်မုၣ်မံလီၤ,
         ဒီးညၣ်ဂိၢ်ဝဲလီၤ.
         15  ဒီးထိးဘၣ် ဝဲအစု, ဒီးတၢ်ညၣ်ဂိၢ်န့ၣ် ဟးထီၣ်ကွံာ်လၢ အလိၤ, ဒီးအဝဲဒၣ်ဂဲၤဆၢထၢၣ်မၤအခ့အပှၤအတၢ်မၤလၢအဂီၢ်
         လီၤ.16  ဒီးတုၤမုၢ်ဟါလီၤဒီး, ပှၤဟဲစိာ်ပှၤလၢတၢ်နါအိၣ်လၢ အလိၤအါဂၤဆူအအိၣ်, ဒီးအဝဲဒၣ်ဟီထီၣ်ကွံာ်သးတ
         ဖၣ်န့ၣ်လၢ အကလုၢ်တဘီ, ဒီးမၤဘျါက့ၤကယဲၢ်ပှၤ လၢအမၤတကဲဘၣ်တဖၣ်န့ၣ်ခဲလၢာ်လီၤ.
         17  ဒ်သိးဝံယ ရှါယၤအကလုၢ်ကလၢထီၣ်ပှဲၤထိၣ်ဝဲလီၤ. စံးဝဲဒၣ်, အဝဲဒၣ်အကစၢ်ဝဲဟံးန့ၢ် ပတၢ်ဆိးက့မံနီၤ,
         ဒီးစိာ်ပ တၢ်ဆူးတၢ်ဆါလီၤ.-18  ဒီးတုၤယ့ၣ်ရှူးထံၣ်ပှၤဂီၢ်မုၢ်အါဂၤအိၣ်ဝးတရံးအီၤဒီး, မၤလိာ်လၢပှၤကလဲၤခီဂာ်ဆူ ဝၢ်ဘးခီလီၤ.19  ဒီးပှၤကွဲးလံာ်တဂၤဟဲဝဲ, ဒီးစံးဘၣ်အီၤ, သရၣ်ဧၢ, ဖဲဒၣ်နလဲၤတၢ်တပူၤပူၤန့ၣ်, ယကပိာ်နခံလီၤ.
         20  ဒီးယ့ၣ် ရှူးစံးဘၣ်အီၤ, ထွံၣ်မံၤန့ၣ်အိၣ်ဝဲဒီးအတဝၢ, ဒီးထိၣ် လၢတၢ်ဖးဖီန့ၣ်အိၣ်ဝဲဒီးအလီၢ်,
         မ့မ့ၢ်ပှၤကညီဖိခွါတ ဂၤအံၤဖဲအကပာ်မံလီၤအခိၣ်န့ၣ်အလီၢ်တအိၣ်ဘၣ်.21  ဒီးပှၤလၢအပျဲၢ်အဘီၣ်အကျါအဂၤတဂၤစံးဘၣ်အီၤကစၢ် ဧၢ, ဒုးက့ၤဆိဒၣ်ကလိာ်ယၤဒ်သိး ယကခူၣ်လီၤကွံာ်
         ယပၢ်တက့ၢ်.
         22  ဒီးယ့ၣ်ရှူးစံးဘၣ်အီၤပိာ်ယခံတက့ၢ်. ဒီး မ်ပှၤသံတဖၣ်ခူၣ်လီၤအပှၤသံဒၣ်ဝဲတက့ၢ်.23  ဒီးတုၤအလဲၤနုာ်လၢ ကဘီပူၤဒီး အပျဲၢ်အဘီၣ်ပိာ် အခံလီၤ.
         24  ဒီးကွၢ်ကွၢ်, ကလံၤမုၢ်တွၤဖးဒိၣ်အိၣ်ထီၣ် ဝဲလၢပီၣ်လဲၣ်ပူၤတုၤကဘီန့ၣ်ဘံၣ်ဝဲလၢ လပီတဖၣ်
         လီၤ. မ့မ့ၢ်အဝဲဒၣ်န့ၣ်မံသပ့ၤဝဲလီၤ.
         25  ဒီးအပျဲၢ်အဘီၣ် လဲၤမၤဖုသံနီၣ်ထီၣ်အီၤ, ဒီးစံးဝဲဒၣ်, ကစၢ်ဧၢ, အုၣ်က့ၤ ခီၣ်က့ၤပှၤတက့ၢ်,
         ပကဟးဂီၤလီၤ.26  ဒီစံးဘၣ်အီၤ, ပှၤနာ်တၢ်စှၤသ့ၣ်ဧၢ, ဘၣ်မနုၤလၢ သုပျံၤတၢ်လဲၣ်. တုၤနုၤတစု ဂဲၤဆၢထၢၣ်ဒူကလံၤဒီး
         ပီၣ်လဲၣ်အလိၤ, ဒီးအတၢ်အိၣ်က့ၤမးဂၢၢ်တပၢၢ်လီၤ.27  ဒိီးပှၤကညီတဖၣ်န့ၣ်ကမၢကမၣ်ဝဲ, ဒီးစံးဝဲဒၣ်, အဝဲဒၣ် တဂၤအံၤမ့ၢ်ပှၤဒ်လဲၣ်. ကလံၤသီၣ်ဂီၤ,
         ဒီးပီၣ်လဲၣ်န့ၣ် ဒိကနၣ်မးအကလုၢ်လဲၣ်.28  ဒီးတုၤအတုၤလၢဝၢ်ဘးခီ, လၢပှၤကဒါရၤဖိအကီၢ် န့ၣ်ဒီး, ပှၤလၢတၢ်နါအိၣ်လၢအလိၤခံဂၤ ဟဲသဂၢၢ်
         အီၤလၢလိပူၤလီၤ. အဝဲသ့ၣ်ဒူဝဲဒူဒူကလဲာ်တုၤပှၤလဲၤ လၢကျဲန့ၣ်တသ့နီတဂၤဘၣ်.
         29  ဒီးကွၢ်ကွၢ်, ကိးပသူ ထီၣ်ဒီးစံးဝဲဒၣ်, ယွၤအဖိခွါဧၢ, တၢ်ဘၣ်ဃးဒီးပှၤဒီး နၤမ့ၢ်မနုၤလဲၣ်.
         အမုၢ်အလါတချုးဘၣ်ဒံးဘၣ်ဒီး, မ့ၢ် နဟဲမၤနးမၤဖှီၣ်ပှၤဧါ.30  ဒီးထိးတဖုအါဒုအီၣ်အဆၣ်လၢ ဘးန့ၣ်စၢၢ်တလၢၢ် ဒီးအဝဲသ့ၣ်အအိၣ်,
         31  ဒီးတၢ်နါတဖၣ်ဃ့ကညးအီၤ, ဒီး စံးဝဲဒၣ်, နမ့ၢ်ဟီထီၣ်ကွံာ်ပှၤဒီး, မၢပလဲၤဆူထိးတဖု န့ၣ်အပူၤတက့ၢ်.
         32  ဒီးစံးဘၣ်အီၤ, လဲၤတ့ၢ်, ဒီးအဝဲ သ့ၣ်ဟးထီၣ်ကွံာ်ဒီးလဲၤဝဲဆူ ထိးတဖုန့ၣ်အပူၤလီၤ. ဒီးကွၢ်ကွၢ်,
         ထိးဒီဖုညါန့ၣ် ဃ့ၢ်စံၣ်လီၤလၢကၢၢ်ဖး ထီဆူပီၣ်လဲၣ်ပူၤ, ဒီးလီၤအုးသံလၢထံကျါလီၤ.33  ဒီးပှၤကွၢ်ထိးတဖၣ်န့ၣ်ဃ့ၢ်ဝဲ, ဒီးလဲၤဆူဝ့ၢ်ပူၤ, ဒီးစံၣ် တဲၤတဲလီၤတၢ်ခဲလၢာ်, ဒီးတၢ်လၢအဘၣ်ဃးဒီးပှၤလၢ
         တၢ်နါအိၣ်လၢအလိၤတဖၣ်အဂ့ၢ်လီၤ.
         34  ဒီးကွၢ်ကွၢ်, ပှၤဝ့ၢ်ဖိဒီဝ့ၢ်ညါ, ဟဲထီၣ်သဂၢၢ်ယ့ၣ်ရှူး, ဒီးတုၤအ ထံၣ်အီၤဒီး, ဃ့ကညးအီၤလၢ
         အကဟးထီၣ်ကွံာ်လၢ အကီၢ်အဃၢၤလီၤ.
         
            
               	+ ၡါ. ၅၃း၄|Isa.53.4*.

၉91  ဒီးလဲၤနုာ်လၢကဘီပူၤ, ဒီးခီဂာ်ဝဲ, ဒီးဟဲနုာ်ဆူ အဝ့ၢ်ဒၣ်ဝဲအပူၤလီၤ.
         2  ဒီးကွၢ်ကွၢ်, ပှၤဟဲစိာ်ပှၤသံတခီ ပၤတဂၤမံလီၤလၢအလီၢ်မံပူၤဆူအအိၣ်လီၤ. ဒီးတုၤ ယ့ၣ်ရှူးထံၣ်အဝဲသ့ၣ်အတၢ်နာ်ဒီး,
         စံးဘၣ်ပှၤသံတခီ ပၤတဂၤန့ၣ်, ဖိဧၢ, ပာ်နသးခူတလ့ၢ်တက့ၢ်. နတၢ် ဒဲးဘးပျၢ်လံ.
         3  ဒီးကွၢ်ကွၢ်, ပှၤကွဲးလံာ်တနီၤနီၤစံးလၢ အသးကံၢ်ပူၤ, တၢ်လၢပှၤတဂၤအံၤ, ကတိၤကမၣ် ယွၤလီၤ.
         4  ဒီးယ့ၣ်ရှူးသ့ၣ်ညါအတၢ်ဆိကမိၣ်တဖၣ်ဒီး စံးဝဲဒၣ်, ဘၣ်မနုၤလၢသုဆိကမိၣ်တၢ်အၢလၢသုသး ကံၢ်ပူၤလဲၣ်.―
         5  အဂ့ၢ်ဒ်အံၤ, မ့ၢ်ပစံးညီဖဲလဲၣ်တမံၤ လဲၣ်, မ့ၢ်ပစံးလၢနတၢ်ဒဲးဘးပျၢ်ကွံာ်လံန့ၣ်ညီတက့ၢ်,
         မ့ၢ်ပစံးလၢဂဲၤဆၢထၢၣ်ဟးန့ၣ်, ညီတက့ၢ်လဲၣ်.6  ဘၣ်ဆၣ်ဒီး, ဒ်သိးသုကသ့ၣ်ညါလၢ ပှၤကညီဖိခွါ အံၤ, အိၣ်ဒီးအစိကမီၤလၢဟီၣ်ခိၣ်ချၢလၢ အကပျၢ်
         တၢ်ဒဲးဘးဒီး,- ယစံးဘၣ်နၤ, ဂဲၤဆၢထၢၣ်, ဒီးစိာ်ထီၣ်နလီၢ်မံ, ဒီးက့ၤက့ၤဆူနဟံၣ်တက့ၢ်.―
         7  ဒီးအဝဲဒၣ်ဂဲးဆထၢၣ်, ဒီး က့ၤက့ၤဆူအဟံၣ်လီၤ.8  ဒီးပှၤဂီၢ်မုၢ်ထံၣ်ဘၣ်ဝဲဒီး, ပျံၤတၢ်ဒီးစံးထီၣ်ပတြၢၤ ယွၤလၢအဟ့ၣ်တၢ်စိတၢ်ကမီၤထဲထဲန့ၣ်လၢ
         ပှၤကညီ အဃိလီၤ.9  ဒီးယ့ၣ်ရှူးဟးထီၣ်ဖဲန့ၣ်, ဒီးထံၣ်ပှၤကညီတဂၤကိးဝဲ အမံၤလၢစီၤမးသဲဆ့ၣ်နီၤလၢ ပှၤဃ့သွဲအလီၢ်,
         ဒီးစံး ဘၣ်အီၤ, ပိာ်ယခံတက့ၢ်. ဒီးဂဲၤဆၢထၢၣ်, ပိာ်ထီၣ် အခံလီၤ.10  ဒီးတၢ်မၤအသးလၢယ့ၣ်ရှူးဆ့ၣ်နီၤသန့ၤတၢ်လၢဟံၣ် ပူၤအဖၢမုၢ်ဒီး, ကွၢ်ကွၢ်, ပှၤဃ့သွဲဒီးပှၤတၢ်ဒဲးဘးဖိ
         အါဂၤ, ဟဲဒီးဆ့ၣ်နီၤသန့ၤဃုာ်ဒီးအီၤဒီးအပျဲၢ်အဘီၣ် လီၤ.
         11  ဒီးတုၤပှၤဖၤရံၤၡဲသ့ၣ်တဖၣ်ထံၣ်ဝဲဒီး, စံးဘၣ် အပျဲၢ်အဘီၣ်, ဘၣ်မနုၤလၢသုသရၣ်အီၣ်တၢ်ဒီးပှၤဃ့
         သွဲဒိီး ပှၤတၢ်ဒဲးဘးဖိတဖၣ်လဲၣ်.12  ဒီးယ့ၣ်ရှူးနၢ်ဟူဝဲဒီးစံးဘၣ်အီၤ, ပှၤလၢအအိၣ်ဆူၣ် အိၣ်ချ့တဖၣ်န့ၣ်, မၤကသံၣ်သရၣ်အလီၢ်တအိၣ်ဘၣ်,
         မ့ၢ်ထဲပှၤလၢအမၤတကဲဘၣ်တဖၣ်န့ၣ်ဧိၤလီၤ.
         13  တၢ်တ ထံၣ်အံၤ, ဘၣ်ယသးလၢတၢ်သူၣ်ကညီၤသးကညီၤဒီး တမ့ၢ်ဘၣ်တၢ်လုၢ်တၢ်ပာ်ဘၣ်န့ၣ်,- လဲၤမၤ လိတက့ၢ်. အဂ့ၢ်ဒ်အံၤ, ယဟဲကိးက့ၤပှၤအတီ အလိၤတမ့ၢ်ဘၣ်, မ့ၢ်ပှၤတၢ်ဒဲးဘးဖိလီၤ.14  တုၤနုၤတစုစီၤယိၤဟၣ်အပျဲၢ်အဘီၣ် ဟဲဆူအအိၣ်ဒီး စံးဝဲဒၣ်, ဘၣ်မနုၤလၢပဝဲဒၣ်, ဒီးပှၤဖၤရံၤရှဲသ့ၣ်တဖၣ်,
         ဒုၣ်တၢ်အီၣ်တၢ်အီတလီၢ်တလီၢ်လီၢ်, ဒီးနပျဲၢ်နဘီၣ် တဒုၣ်ဘၣ်တၢ်အီၣ်တၢ်အီန့ၣ်လဲၣ်.15  ဒီးယ့ၣ်ရှူးစံးဘၣ်အီၤ, တၢ်လၢတလးမူးအပျဲၢ်အံၤ, ဖဲတလးမူးပိာ်ခွါအိၣ်ဒီးအီၤ အဖၢမုၢ်ဒီး,
         သူၣ်အုးသး အုးဘၣ်ကသ့ဧါ. ဘၣ်ဆၣ်ဒီးအနံၤအသီတဖၣ်ကဘၣ် လၢတၢ်ကထုးဖးတလးမူးပိာ်ခွါ ဒီးအီၤလီၤ.
         တုၤနုၤ တစု, ကဒုၣ်တၢ်အီၣ်တၢ်အီလီၤ.16  တၢ်အကူအသိးလီၢ်လံၤန့ၣ်, ပှၤတဆးကျးဘၣ်အီၤ လၢတၢ်အသီနီတဂၤဘၣ်. အဂ့ၢ်ဒ်အံၤ, တၢ်အသီန့ၣ် ဖှီတၢ်အကူအသိးန့ၣ်,
         ဒိီးအပူၤလီၢ်နးထီၣ်ဝဲလီီၤ.
         17  ဒီး တၢ်လၢထံဒၢတၢ်ဖံးလီၢ်လံၤအပူၤန့ၣ်, ပှၤတဒၢနုာ် ဘၣ်စပံးထံအသီဘၣ်. မ့ၢ်မၤဒ်န့ၣ်ဒီး,
         ထံဒၢတၢ်ဖံးန့ၣ် ပိၢ်ဖးဝဲ, ဒီးစပံးထံယွၤလီၤကွံာ်, ဒီးထံဒၢတၢ်ဖံးန့ၣ် ဟးဂီၤဝဲလီၤ. မ့မ့ၢ်တၢ်လၢစပံးထံအသီန့ၣ်,
         ပှၤဒၢနုာ် အီၤလၢထံဒၢတၢ်ဖံးအသီအပူၤ, ဒီးအိၣ်ဒၣ်တၢ်ခံမံၤ လိာ်လီၤ.18  စံၣ်တဲၤတဲလီၤ တၢ်တဖၣ်န့ၣ် လၢအီၤအဖၢမုၢ်ဒိး, ကွၢ်ကွၢ်, တၢ်အခိၣ်တဂၤဟဲတီၤလီၤ လၢအမဲာ်ညါ,
         ဒီးစံးဝဲဒၣ်, ယဖိမုၣ်တဂၤကသံတ့ၢ်ခဲကနံၣ်အံၤလီၤ. ဘၣ်ဆၣ်ဒီးဟဲပာ်နစုလၢအလိၤတက့ၢ်. ဒီီးကမူထီၣ်
         က့ၤဝဲလီၤ.
         19  ဒီးယ့ၣ်ရှူးဂဲၤဆၢထၢၣ်, ဒီးလဲၤပိာ်အခံ အိၣ်ဒီးအပျဲၢ်အဘီၣ်လီၤ.20  ဒီးကွၢ်ကွၢ်, ပိာ်မုၣ်လၢအဆါသွံၣ်လီၤဝဲ တဆံခံနံၣ်တဂၤ, ဟဲလၢအချၢဃံ, ဒီးထိးဘၣ်အကူအသိး အနွံလီၤ.
         21  အဂ့ၢ်ဒ်အံၤ, စံးဝဲလၢ အသးကံၢ်ပူၤ, မ့ၢ်ထဲ ယထိးဘၣ်အကူအသိးဒီး, ယကဘျါက့ၤလီၤ.
         22  ဒီးယ့ၣ် ရှူးဃၣ်ဃီၤအသး, ဒီးထံၣ်အီၤ, ဒီးစံးဝဲဒၣ်, ဖိမုၣ်ဧၢ, ပာ်နသးခူတလ့ၢ်တက့ၢ်. နတၢ်နာ်န့ၣ်မၤဘျါက့ၤလံ
         နၤလံ. ဒီးပိာ်မုၣ်န့ၣ်ဘျါက့ၤဝဲတစုဃခီဖဲန့ၣ်လီၤ.23  ဒီးတုၤယ့ၣ်ရှူးလဲၤနုာ်လၢတၢ်အခိၣ်အဟံၣ်, ဒီးထံၣ် ပှၤပှီၢ်ဒၢ, ပှၤအူပံ, ဒီးပှၤဂီၢ်မုၢ်ကလာ်အဲးအဲးဒီး,
         24  စံး ဝဲဒၣ်, ဟးထီၣ်ကွံာ်တက့ၢ်. အဂ့ၢ်ဒ်အံၤ, ဖိမုၣ်ဖိသၣ် တသံဘၣ်. မ့ၢ်အမံသပ့ၤလီၤ. ဒီးအဝဲသ့ၣ်တဖၣ်
         နံၤဘၣ်ဖၣ်လဲအီၤလီၤ.
         25  ဒီးတုၤပှၤဂီၢ်မုၢ်ဘၣ် တၢ်ဟီထီၣ် ကွံာ်အီၤဒီး, လဲၤနုာ်ဝဲ, ဒီးဟံးအစု, ဒီးပိာ်မုၣ်ဖိသၣ်
         န့ၣ်ဂဲၤဆၢထၢၣ်က့ၤဝဲလီၤ.
         26  ဒီးတၢ်မၤအသးန့ၣ် ဟူထီ သါလီၤလၢကီၢ်န့ၣ်ဒီကီၢ်ညါလီၤ.27  ဒီးတုၤယ့ၣ်ရှူးဟးထီၣ်ကွံာ်ဖဲန့ၣ်ဒီး, ပှၤမဲာ်ဘျီၣ်ခံဂၤ ဟဲပိာ်ထီၣ်အခံ, ဒီးကိိးပသူထီၣ်ဒီးစံးဝဲဒၣ်,
         စီၤဒၤဝံး အဖိခွါဧၢ, သူၣ်ကညီၤသးကညီၤလၢ်ပှၤတက့ၢ်.
         28  ဒီး တုၤအလဲၤနုာ်ဆူဟံၣ်ပူၤဒီး, ပှၤမဲာ်ဘျီၣ်တဖၣ်န့ၣ်ဟဲဆူအ အိၣ်, ဒီးယ့ၣ်ရှူးစံးဘၣ်အီၤ,
         မ့ၢ်သုနာ်လၢယမၤ တၢ်အံၤသ့စ့ၢ်ကီးဧါ.29  ဒီးအဝဲသ့ၣ်စံးဆၢအီၤ, ပနာ်လီၤ, ကစၢ်ဧၢ, တုၤနုၤ တစုထိးဘၣ်အဝဲသ့ၣ်အမဲာ်, ဒီးစံးဝဲဒၣ်, ဒ်သုနာ်
         တၢ်အသိးန့ၣ်, မ်တၢ်ကဲထီၣ်လၢသုဂီိၢ်တက့ၢ်.
         30  ဒိီး အမဲာ် ကပီၤထီၣ်က့ၤဝဲလီၤ. ဒီးယ့ၣ်ရှူးမၤလိာ်အီၤ ဆူၣ်ဆူၣ်ကလဲာ်, ဒီစံးဝဲဒၣ်, ဒ်သိးပှၤသုတသ့ၣ်ညါ
         နီတဂၤတဂ့ၤဒီး, ပလီၢ်သုသးတက့ၢ်.
         31  ဘၣ်ဆၣ်ဒီး အဝဲသ့ၣ်ဟးထီၣ်, ဒီးမၤဟူထီသါလီၤအမံၤလၢကီၢ် န့ၣ်ဒီကီၢ်ညါလီၤ.
         32  ဒီးဖဲအဝဲသ့ၣ်ဟးထီၣ်ကွံာ်ဒီး, ကွၢ် ကွၢ်, ပှၤဟဲစိာ်ပှၤတအုၣ်လၢတၢ်နါအိၣ်လၢ အလိၤ တဂၤဆူအအိၣ်လီၤ.―
         33  ဒီးတုၤအဟီထီၣ်ကွံာ်တၢ်နါဒီး, ပှၤတအုၣ်ကတိၤထီၣ်တၢ်လီၤ. ဒိီးပှၤဂီၢ်မုၢ်ကမၢကမၣ် ဝဲ, ဒီးစံးဝဲဒၣ်,
         ပှၤတထံၣ်ဘၣ်တၢ်ဒ်အံၤသိးလၢအံၣ် စရ့လးအပူၤနီတခီၣ်ဘၣ်.
         34  မ့မ့ၢ်ပှၤဖၤရံၤရှဲသ့ၣ်တဖၣ် စံးဝဲဒၣ်, မ့ၢ်အဟီထီၣ်ကွံာ်တၢ်နါလၢ တၢ်နါအခိၣ် လီၤ.35  ဒီးယ့ၣ်ရှူးဟးဝ့ၤဝီၤတၢ်လၢကိးထူကိးဝ့ၢ်ဒီးကိးဒူကိး သဝီ, ဒီးသိၣ်က့ၤသီက့ၤတၢ်လၢ အဘူၣ်ဘျီၣ်ပူၤ,
         ဒီး စံၣ်တဲၤတဲလီၤ ဘိီမုုၢ်အတၢ်သးခုအကစီၣ်, ဒီးမၤဘျါ က့ၤကယဲၢ်တၢ်ဆူးတၢ်ဆါ, ဒီးတၢ်အက့အကွဲၣ်ခဲလၢာ်
         လီၤ.
         36  ဒီးတုၤအထံၣ်ပှၤဂီၢ်မုၢ်တဖၣ်န့ၣ်ဒီး, အသးအိၣ် အီၤလီၤ. အဂ့ၢ်ဒ်အံၤတၢ်ဘှံးအဝဲသ့ၣ်အသး, ဒီးလီၤ
         ပြံလီၤပြါဝဲဒ်သိတဖၣ်လၢ တၢ်တအိၣ်ကွၢ်ဘၣ်အီၤအသိးန့ၣ်လီၤ.37  တုၤနုၤတစုစံးဘၣ်အပျဲၢ်အဘီၣ်, ကူးဘုအလီၢ်အိၣ် အါမး, မ့မ့ၢ်ပှၤမၤတၢ်ဖိတဖၣ်န့ၣ် အိၣ်စီၤဂၤလီၤ.―မၤသးဒ်န့ၣ်ဒိးဃ့ကူးတၢ်အလီၢ်အကစၢ်,
         ဒ်သိးအက မၢလီၤပှၤမၤတၢ်ဖိဆူအကူးတၢ်အလီၢ်န့ၣ်တက့ၢ်.
         
            
               	+ တုၤနုၤတစု, စံးဘၣ်ပှၤသံတခီပၤတဂၤ န့ၣ်,

               	+ ဟိၤ. ၆း၆|Hos.6.6*.

၁၀101  ဒီးကိးန့ၢ်အပျဲၢ်အဘီၣ်တဆံခံဂၤဆူအအိၣ်, ဒီးဟ့ၣ် လီၤအီၤလၢ တၢ်စိတၢ်ကမီၤလၢ သးအၢတဖၣ်အဖီခိၣ်,
         ဒ်သိးအကဟီထီၣ်ကွံာ်အီၤ, ဒီးမၤဘျါက့ၤကယဲၢ်တၢ် ဆူးတၢ်ဆါ, ဒီးတၢ်အက့အကွဲၣ်ခဲလၢာ်လီၤ.2  ဒီးအပှၤတၢ်မၢဖိခံဂၤန့ၣ်, အမံၤမ့ၢ်အအံၤ, အခီၣ်ထံး မ့ၢ်စီၤရှံမိၣ်ကိးဝဲလၢစီၤပ့းတရူး, ဒီးအဒီပုၢ်ဝဲၢ်စီၤအၣ်ဒ
         ရ့း, စီၤစ့းဘ့းဒဲအဖိခွါစီၤယၤကိာ်ဒီး အဒီပုၢ်ဝဲၢ်စီၤယိၤ ဟၣ်,
         3  စီၤဖံးလံးပူးဒီးစီၤဘၢ်သလီးမဲ, စီၤသိၤမါဒိီးပှၤ ဃ့သွဲစီၤမးသဲ, စီၤအၤလဖဲအဖိခွါ စီၤယၤကိာ်ဒီး
         စီၤလ့းဘဲကိးဝဲအမံၤသီလၢစီၤသးဒဲ,
         4  ပှၤကနၤဧၣ်ဖိစီၤ ရှံမိၣ်, ဒီးစီၤယူဒၤအံၣ်စကၤရံၤအိာ်, လၢအဟ့ၣ်လီၤ ကွံာ်စ့ၢ်ကီးအီၤလီၤ.5  တၢ်လၢပှၤတဆံခံဂၤန့ၣ်, ယ့ၣ်ရှူးမၢအလဲၤတၢ်, ဒီး မၤလိာ်အီၤဒီးစံးဝဲဒၣ်, လဲၤပိာ်ကျဲဆူပှၤကလုာ်တဖၣ်
         အအိၣ်တဂ့ၤ, လဲၤနုာ်လၢပှၤရှၤမရံ အဝ့ၢ်ပူၤတဂ့ၤ.
         6  မ့မ့ၢ်လဲၤဆူအံၣ်စရ့လးအဟံၣ်အသိ လၢအဟါမၢ်တ ဖၣ်အအိၣ်တက့ၢ်.7  ဒီးလဲၤစံၣ်တဲၤတဲလီၤတၢ်ဒီးစံး, မူခိၣ်အဘီအမုၢ်န့ၣ် ဘူးထီၣ်လံ.
         8  မၤဘျါက့ၤပှၤဆါတဖၣ်, ဒုးဂဲၤဆၢထၢၣ် က့ၤပှၤသံတဖၣ်, မၤကဆှီထီၣ်က့ၤပှၤဘၣ်တၢ်ဆါအၢ တဖၣ်, ဟီထီၣ်ကွံာ်တၢ်နါတဖၣ်န့ၣ်တက့ၢ်.
         သုဒိးန့ၢ် ကလီတၢ်လံ, ဟ့ၣ်ကလီတၢ်တက့ၢ်.9  ထူမ့ၢ်ဂ့ၤ, စ့မ့ၢ်ဂ့ၤ, တိၢ်လၢသုယီၢ်တကိးအပူၤ မ့ၢ်ဂ့ၤ,
         10  ထၢၣ်တဖျၢၣ်လၢကျဲအဂီၢ်မ့ၢ်ဂ့ၤ, ဆ့ခံဘ့ၣ်မ့ၢ် ဂ့ၤ, ခီၣ်ဖံးတဖၣ်မ့ၢ်ဂ့ၤ, နီၣ်ထိးမ့ၢ်ဂ့ၤ,
         သုတကတဲာ် ကတီၤတဂ့ၤ, အဂ့ၢ်ဒ်အံၤ, ပှၤလၢအမၤတၢ်န့ၣ်ကြၢး ဒီး အတၢ်အီၣ်တၢ်အီလီၤ.11  ဒီးဖဲဒၣ်ဝ့ၢ်မ့ၢ်ဂ့ၤ, သဝီမ့ၢ်ဂ့ၤ, လၢသုလဲၤနုာ်တဖျၢၣ် ဖျၢၣ်ဒီး, ပှၤအဂ့ၤအိၣ်လၢအပူၤမ့ၢ်မတၤမတၤတဂၤလဲၣ်
         လဲၣ်န့ၣ်, သံကွၢ်ဒၣ်ကလိာ်, ဒီးအိၣ်ဖဲန့ၣ်တုၤသုဟးထီၣ်ကွံာ် န့ၣ်တက့ၢ်.
         12  ဒီးတုၤသုလဲၤနုာ်လၢဟံၣ်ပူၤဒီး, ဆိၣ်ဂ့ၤ အီၤတက့ၢ်.
         13  ဒီးတၢ်လၢဟံၣ်တဖျၢၣ်န့ၣ်, မ့ၢ်ကြၢးဒီး, မ်သုတၢ်ဃူတၢ်ဖိးကဘၣ်အီၤတက့ၢ်, မ့မ့ၢ်, မ့ၢ်တကြၢး
         ဘၣ်ဒီး, မ်သုတၢ်ဃူတၢ်ဖိးဟဲက့ၤကဒါက့ၤဆူသုအိၣ် တက့ၢ်.14  ဒီးဖဲဒၣ်ပှၤလၢအတတူၢ်လိာ်ဘၣ်သု, ဒီးတကနၣ် ဘၣ်သုကလုၢ်တဂၤဂၤန့ၣ်, တုၤသုဟးထီၣ်ကွံာ်လၢ အဟံၣ်မ့ၢ်ဂ့ၤ,
         အဝ့ၢ်မ့ၢ်ဂ့ၤ, တြုၤလီၤကွံာ်တၢ်ကမူၣ် လၢသုခီၣ်လၣ်တက့ၢ်.
         15  ယစံးဘၣ်တဲဘၣ်သု တီတီ အံၤ, လၢတၢ်စံၣ်ညီၣ်အမုၢ်တနံၤန့ၣ်, စဒိၣ်ဒိးဂမိရၤ အကီၢ်ကဘၣ်တၢ်ဘီၣ်န့ၢ်ဝ့ၢ်တဖျၢၣ်န့ၣ်တက့ၢ်လီၤ.16  ကွၢ်ကွၢ်, ယမၤလီၤသုဒ်သိတဖၣ်လၢ ထွံၣ်မံၤအကျါ အသိးန့ၣ်လီၤ. မၤသးဒ်န့ၣ်ဒီးကဲထီၣ်ပှၤကူၣ်တၢ်သ့
         ဒ်ဂုၢ်အသိး, ဒီးတကူၣ်ဘၣ်တၢ်အၢဒ်ထိၣ်လွံၢ် အသိး တက့ၢ်.
         17  ပလီၢ်သုသးလၢပှၤကညီတက့ၢ်. အဂ့ၢ်ဒ်အံၤ, အဝဲသ့ၣ်ကဟ့ၣ်လီိၤကွံာ်သု ဆူပှၤသးပှၢ် အတၢ်အိၣ်
         ဖှိၣ်, ဒီးကတီၢ်သုလၢဘူၣ်ဘျီၣ်ပူၤ,
         18  ဒီးပှၤကမိၤသုဆူ ပဒိၣ်ပပှၢ်ဒီးစီၤလိၣ်စီၤပၤ အမဲာ်ညါလၢယဃိ, လၢ တၢ်အုၣ်အသးလၢအဝဲသ့ၣ်ဒီး
         လၢပှၤကလုာ်တဖၣ် အမဲာ်ညါလီၤ.
         19  ဘၣ်ဆၣ်ဒီးတုၤအဟ့ၣ်လီၤကွံာ်သုဒီး, မ့ၢ်သုကကတိၤတၢ်ဒ်လဲၣ်မ့ၢ်ဂ့ၤ, မနုၤမနုၤလဲၣ်မ့ၢ်ဂ့ၤ,
         သုတဘၣ်ယိၣ်တဂ့ၤ. အဂ့ၢ်ဒ်အံၤ, တၢ်ကဟ့ၣ်လီၤ သုလၢတၢ်လၢသုကကတိၤတၢ်န့ၣ်တစုဃီဖဲန့ၣ်လီၤ.―20  အဂ့ၢ်ဒ်အံၤ, တမ့ၢ်ဘၣ်သုကတိၤတၢ်သုဝဲဘၣ်, မ့ၢ်သု ပၢ်အသးကတိၤတၢ်လၢသုပူၤလီၤ.21  ဒီးဒီပုၢ်ဝဲၢ်ကဟ့ၣ်လီၤကွံာ်အဒီပုၢ်ဝဲၢ်ဆူတၢ်သံအပူၤ, ဒီးပၢ်အဖိလီၤ. ဒီးဖိတဖၣ်န့ၣ်ကဂဲၤဆၢထၢၣ်
         ထီဒါ အမိၢ်အပၢ်, ဒီးကဒုးသံအီၤလီၤ.
         22  ဒီးသုကဘၣ်တၢ်သး ဟ့သုလၢပှၤကညီခဲလၢာ်လၢယမံၤ အဃိလီၤ. မ့မ့ၢ် ပှၤလၢအအိၣ်ဂၢၢ်ဆိးကျၢၤဝဲတုၤအကတၢၢ်န့ၣ်,
         ကဘၣ် တၢ်အုၣ်က့ၤခီၣ်က့ၤအီၤလီၤ.23  ဒီးတုၤပှၤမၤအၢမၤနးသု လၢဝ့ၢ်တဖျၢၣ်အံၤဒီး, ဃ့ၢ်ထီၣ် ဆူအဂၤတဖျၢၣ်တက့ၢ်. အဂ့ၢ်ဒ်အံၤ, ယစံးဘၣ်သု
         တီတီအံၤ, သုလဲၤလၢအံၣ်စရ့လးအခူအဝ့ၢ် တချုး သကုၤဒံးဘၣ်ဒီး, ပှၤကညီဖိခွါအံၤကဟဲဝဲလီၤ.24  အပျဲၢ်တအိၣ်ဘၣ်လၢ အသရၣ်အဖီခိၣ်ဘၣ်, ဒီးအ ကုၢ်တအိၣ်ဘၣ်လၢအကစၢ်အဖီခိၣ်ဘၣ်.
         25  အပျဲၢ်မ့ၢ်ဒ် သိးဒီးအသရၣ်ဒီးအကုၢ်မ့ၢ်ဒ်သိးဒီးအကစၢ်ဒီး, အါလံ လၢအဂီၢ်လံ. ပှၤမ့ၢ်ကိးဟံၣ်ကစၢ်လၢ
         ဘဧၤလစ ဘူာ်ဒီး, ကကိးအပှၤဟံၣ်ဖိအါန့ၢ်အန့ၣ် တက့ၢ်ဆံး ဒိၣ်လဲၣ်.26  မၤသးဒ်န့ၣ်ဒီးပျံၤအီၤတဂ့ၤ. အဂ့ၢ်ဒ်အံၤ, တၢ်ကျၢၢ် ဘၢအသးလၢ တၢ်တမၤဖျါထီၣ်အီၤဘၣ်န့ၣ်, တအိၣ်
         ဘၣ်နီတမံၤဘၣ်. ဒီးတၢ်အိၣ်ခူသူၣ်လၢ တၢ်တသ့ၣ်ညါ ထီၣ်အီၤဘၣ်န့ၣ်, တအိၣ်ဘၣ်နီတမံၤဘၣ်.
         27  တၢ်လၢ ယစံးဘၣ်သုလၢတၢ်ခံးကျါန့ၣ်, စံးဘၣ်က့ၤလၢတၢ် ကပီၤအကျါတက့ၢ်. ဒီးတၢ်လၢသုနၢ်ဟူလၢသုနၢ်ပူၤ
         န့ၣ်, စံၣ်တဲၤတဲလီၤလၢဟံၣ်ခိၣ်အဖီခိၣ်တက့ၢ်.28  ဒီးပှၤလၢအမၤသံပနီၢ်ခိ, ဒိီးမၤသံပသးတသ့ဘၣ် တဖၣ်န့ၣ်, သုတပျံၤအီၤတဂ့ၤ, မ့မ့ၢ်ဂ့ၤန့ၢ်အန့ၣ်ပျံၤ
         ပှၤလၢအမၤဟးဂီၤပသးဒီးပနီၢ်ခိလၢ လရာ်ပူၤသ့တ ဂၤန့ၣ်တက့ၢ်.29  ပှၤဆါကွံာ်ထိၣ်ဖှံးခံဘ့ၣ်လၢ တိၢ်တဘ့ၣ်တမ့ၢ်ဘၣ် ဧါ. ဒီးသုပၢ်တအိၣ်ဘၣ်ဒီး, တလီၤတဲာ်ဘၣ်လၢ
         ဟီၣ်ခိၣ်အဖီခိၣ်နီတဘ့ၣ်ဘၣ်.
         30  ဒီးသုခိၣ်သူအဘိဒၣ် လဲာ်ဘၣ်တၢ်ဂံၢ်အီၤခဲလၢာ်လီၤ.
         31  မၤသးဒ်န့ၣ်ဒီးပျံၤတၢ် တဂ့ၤ. သုဂ့ၤန့ၢ်ထိၣ်ဖှံးအါဘ့ၣ်တက့ၢ်လီၤ.32  မၤသးဒ်န့ၣ်ဒီး, ကယဲၢ်ပှၤလၢ အအၢၣ်လီၤအီလီၤ ယၤလၢပှၤကညီအမဲာ်ညါကိးဂၤဒဲးန့ၣ်, ယကအၢၣ် လီၤအီလီၤစ့ၢ်ကီးအီၤလၢ
         ယပၢ်အိၣ်လၢမူခိၣ် အမဲာ် ညါလီၤ.
         33  မ့မ့ၢ်ဖဲဒၣ်ပှၤလၢအသမၢယၤလၢ ပှၤကညီ အမဲာ်ညါတဂၤဂၤန့ၣ်, ယကသမၢစ့ၢ်ကီးအီၤလၢ ယပၢ် အိၣ်လၢမူခိၣ်အမဲာ်ညါလီၤ.34  သုတဆိကမိၣ်လၢ ယဟဲမၢလီၤ တၢ်ဃူတၢ်ဖိးလၢ ဟီၣ်ခိၣ်ချၢအံၤတဂ့ၤ. တမ့ၢ်ဘၣ်ယဟဲမၢလီၤ တၢ်ဃူ တၢ်ဖိးဘၣ်.
         မ့ၢ်နးတဘ့ၣ်လီၤ.
         35  အဂ့ၢ်ဒ်အံၤ, ယဟဲ မၤလီၤမုၢ်လီၤဖးပှၤတဂၤဒီးအပၢ်, ဒီးဖိမုၣ်ဒီးအမိၢ်, ဒီး ဒဲၣ်ဒီးအမံၤပှၢ်ပိာ်မုၣ်လီၤ.
         36  ဒိီးပှၤကညီအဒုၣ်အဒါက မ့ၢ်အပှၤဟံၣ်ဖိဒၣ်ဝဲလီၤ.37  ပှၤလၢအအဲၣ်အမိၢ်မ့ၢ်ဂ့ၤ, အပၢ်မ့ၢ်ဂ့ၤ, အါန့ၢ် အအဲၣ်ယၤအံၤ, တကြၢးဘၣ်ဒီးယၤဘၣ်, ဒီးပှၤလၢ
         အအဲၣ်အဖိမုၣ်မ့ၢ်ဂ့ၤ, အဖိခွါမ့ၢ်ဂ့ၤ, အါန့ၢ်အအဲၣ် ယၤအံၤ, တကြၢးဘၣ်ဒီးယၤဘၣ်.
         38  ဒီးပှၤလၢအတဟံး န့ၢ်ဘၣ်အထူၣ်စုညါဒီးပိာ်ယခံဘၣ်တဂၤန့ၣ်, တကြၢး ဘၣ်ဒီးယၤဘၣ်.
         39  ပှၤလၢအထံၣ်န့ၢ်အသးသမူန့ၣ်, က မၤဟါမၢ်ကွံာ်အီၤလီၤ. ဒီးပှၤလၢအဒုးဟါမၢ် အသး သမူလၢ ယဃိအံၤ,
         ကထံၣ်န့ၢ်ဘၣ်အီၤလီၤ.40  ပှၤလၢအတူၢ်လိာ်သုန့ၣ် မ့ၢ်အတူၢ်လိာ်ယၤ, ဒီးပှၤ လၢအတူၢ်လိာ်ယၤအံၤ, မ့ၢ်အတူၢ်လိာ်ပှၤလၢ
         အမၢ လီၤယၤလီၤ.
         41  ပှၤလၢအတူၢ်လိာ်ဝံတဂၤလၢဝံအမံၤ အ ဃိန့ၣ်, ကန့ၢ်ဘၣ်ဝံအဘျုး, ဒီးပှၤလၢအတူၢ်လိာ်ပှၤ အတီအလိၤလၢ
         ပှၤအတီအလိၤအမံၤအဃိန့ၣ်, ကန့ၢ် ဘၣ်ပှၤအတီအလိၤအဘျုးလီၤ.
         42  ဒီးဖဲဒၣ်ပှၤလၢအဟ့ၣ် အီပှၤတဂၤ, လၢပှၤအဆံးတဖၣ်အံၤအကျါ, ထဲထံ ခုၣ်တလီခီလၢအပျဲၢ်အဘီၣ်အမံၤအဃိန့ၣ်,
         ယစံးဘၣ် သုတီတီအံၤ, အဘျုးတဟါမၢ်ဘၣ်ဝဲဘၣ်.

၁၁111  ဒီးတၢ်မၤအသးလၢ ယ့ၣ်ရှူးမၤလိာ်အပျဲၢ်အဘီၣ်တ ဆံခံဂၤန့ၣ်ဝံၤဒီး, ဟးထီၣ်ကွံာ်ဝဲဖဲန့ၣ်, ဒ်သိးအက
         သိၣ်က့ၤသီက့ၤတၢ်, ဒီးစံၣ်တဲၤတဲလီိၤတၢ်လၢအခူအဝ့ၢ် လီၤ.2  ဒီးတုၤစီၤယိၤဟၣ်နၢ်ဟူဝဲလၢဃိာ်ပူၤ, လၢယ့ၣ်ရှူးအ တၢ်မၤတဖၣ်အဂ့ၢ်ဒီး, မၢလီၤအပျဲၢ်အဘီၣ်ခံဂၤ,
         3  ဒီး စံးဘၣ်အီၤ, နဲဒၣ်အံၤနမ့ၢ်ပှၤလၢအဟဲတဂၤန့ၣ်, မ့ၢ်ပ ဘၣ်ကွၢ်လၢ်ဒံးပှၤအဂၤတဂၤအကျဲလဲၣ်.
         ဒီးယ့ၣ်ရှူးစံးဘၣ်အီၤ, တၢ်လၢသုနၢ်ဟူ, ဒီးသုထံၣ် ဘၣ်တဖၣ်အံၤ, က့ၤစံးဘၣ်တဲဘၣ်စီၤယိၤဟၣ်တက့ၢ်.5  ပှၤလၢအမဲာ်ဘျီၣ်တဖၣ်ထံၣ်ထီၣ်က့ၤတၢ်, ဒီးပှၤလၢ အခီၣ်ဟးဂီၤတဖၣ်ဟးထီၣ်က့ၤဝဲ, ပှၤလၢအဘၣ်တၢ်
         ဆါအၢတဖၣ်ကဆှီထီၣ်က့ၤဝဲ, ဒီးပှၤလၢအနၢ်တအၢ တဖၣ်, နၢ်ဟူထီၣ်က့ၤတၢ်, ပှၤလၢအသံတဖၣ်န့ၣ် တၢ်ဒုးဂဲၤဆၢထၢၣ်က့ၤအီၤ,
         ဒီးပှၤလၢ အဖှီၣ်အယာ် တဖၣ်န့ၣ်, တၢ်စံၣ်တဲၤတဲလီၤန့ၢ်အီၤ လၢတၢ်သးခု ကစီၣ်လီၤ.
         6  ဒီးဖဲဒၣ်ပှၤလၢအသးတဟးဂီၤဘၣ်လၢယ ပူၤတဂၤဂၤန့ၣ်, ဘၣ်ဆိၣ်ဂ့ၤဝဲလီၤ.7  ဒီးဖဲအဝဲသ့ၣ်က့ၤက့ၤဒီး, ယ့ၣ်ရှူးစံးဘၣ်သီပှၤဂီၢ်မုၢ် လၢစီၤယိၤဟၣ်အဂ့ၢ်, သုဟးထီၣ်ဆူပှၢ်မုၢ်ကနၢ,
         ဒ်သိး သုကကွၢ်ကီမနုၤတမံၤလဲၣ်. မ့ၢ်တပိၢ်တဘိလၢအဟူး ဝးလၢကလံၤန့ၣ်ဧါ.
         8  မ့တမ့ၢ်ဘၣ်ဒီး, မ့ၢ်သုဟးထီၣ်ဒ် သိးသုကကွၢ်ကီမနုၤတမံၤလဲၣ်. မ့ၢ်ပှၤကူတၢ်သိးတၢ်က ပုာ်လုးန့ၣ်ဧါ.
         ကွၢ်ကွၢ်, ပှၤလၢအအိၣ်ဒီးအကူအသိး ကပုာ်လုးတဖၣ်န့ၣ်, အိၣ်လၢစီၤပၤ အဟံၣ်ပူၤလီၤ. မ့တမ့ၢ်ဘၣ်ဒီး,
         မ့ၢ်သုဟးထီၣ်ဒ်သိးသုကကွၢ်ကီမနုၤ တမံၤလဲၣ်. မ့ၢ်ဝံတဂၤဧါ.
         9  မ့ၢ်လံ, ယစံးဘၣ်တဲဘၣ် သု, မ့ၢ်အဒိၣ်န့ၢ်ဝံတဂၤတက့ၢ်လီၤ.
         10  အဂ့ၢ်ဒ်အံၤ, အဝဲ ဒၣ်န့ၣ်မ့ၢ်ပှၤလၢတၢ်ကွဲးအသးအဂ့ၢ်. ကွၢ်ကွၢ်, ယမၢလီၤယကလူးအဂၤလၢနမဲာ်ညါ,
         လၢ အကမၤက့ၤနကျဲလၢနမဲာ်ညါလီၤ.-11  ယစံးဘၣ်သုတီတီအံၤ, လၢပှၤလၢပိာ်မုၣ်ဆံးစၢ်န့ၢ် အီၤအကျါန့ၣ်, ပှၤဒိၣ်န့ၢ်ပှၤဘျၢ*တၢ်စီၤယိၤဟၣ်တအိၣ်
         ထီၣ်ဘၣ်နီတဂၤဘၣ်. ဘၣ်ဆၣ်ဒီးပှၤလၢ အဆံးကတၢၢ်တဂၤလၢမူခိၣ်အဘီအမုၢ်အပူၤန့ၣ်, ဒိၣ် န့ၢ်အီိၤတက့ၢ်လီၤ.
         12  ဒီးလၢပှၤဘျၢ*တၢ်စီၤယိၤဟၣ်အမုၢ် နံၤတဖၣ်တုၤခဲကနံၣ်အံၤ, မူခိၣ်အဘီအမုၢ်ဘၣ်တၢ်ဂုာ် ဆူၣ်အီၤ,
         ဒီးပှၤဂုာ်ဆူၣ်တၢ်တဖၣ်န့ၣ်, မၤန့ၢ်ဆူၣ်အီၤ လီၤ.13  အဂ့ၢ်ဒ်အံၤ, ကယဲၢ်ဝံသ့ၣ်တဖၣ်ခဲလၢာ်, ဒီးတၢ်သိၣ် တၢ်သီကတိၤတၢ်လၢဝံအကျိာ်တုၤလီၤလၢစီၤယိၤဟၣ်
         လီၤ.
         14  ဒီးသုသးမ့ၢ်အိၣ်လၢသုကတူၢ်လိာ်တၢ်အံၤဒီး, ပှၤတဂၤအံၤမ့ၢ်စီၤအ့ၤလံယၤလၢ အကဟဲတဂၤန့ၣ် လီိၤ.
         15  ပှၤအိၣ်ဒိီးအနၢ်လၢအနၢ်ဟူတၢ်န့ၣ်, မ်အနၢ်ဟူ တၢ်တက့ၢ်.16  ဒီးပှၤတစိၤအံၤ, မ့ၢ်ယကဒိလီၤအီၤလၢ မနုၤတမံၤ လဲၣ်. မ့ၢ်အလီၤဂာ်ဒီးဖိသၣ်တဖၣ် ဆ့ၣ်နီၤလၢဖၠါပူၤ,
         ဒီးကိးထီၣ်အဂိၤမီၣ်,
         17  ဒီးစံးဝဲဒၣ်, ပအူပံလၢသုဂီိၢ်, ဒီး သုတဂဲၤကလံၣ်ဘၣ်. ပဟီၣ်တၢ်လၢသုဂီၢ်, ဒီးသုတ ဒဲလီၤဘၣ်သုသးနၢ်ပှၢ်န့ၣ်ဘၣ်လီၤ.
         18  အဂ့ၢ်ဒ်အံၤ, စီၤယိၤဟၣ်ဟဲဝံ, ဒီးတအီၣ်ဘၣ်တၢ်ဘၣ်, ဒီးတအီၤ ဘၣ်တၢ်ဘၣ်. ဒီးပှၤစံးဝဲဒၣ်,
         တၢ်နါအိၣ်လၢအလိၤ လီၤ.
         19  ပှၤကညီအဖိခွါအံၤဟဲဝဲ, ဒီးအီၣ်တၢ်ဒီးအီတၢ်, ဒီးပှၤစံးဝဲဒၣ်, ကွၢ်ကွၢ်, ပှၤတဂၤအံၤ, မ့ၢ်ပှှၤအီၣ်
         လုၣ်ကိတၢ်, ဒီးပှၤအီစပံးထံ, ပှၤဒီတံၤဒီသကိးဒီးပှၤဃ့ သွဲ, ဒီးပှၤတၢ်ဒဲးဘးဖိလီၤ. ဘၣ်ဆၣ်ဒီးတၢ်ကူၣ်ဘၣ်
         ကူၣ်သ့န့ၣ်ဘၣ်တၢ် ပာ်တီပာ်လိာ်အီၤလၢ အဖိဒၣ်ဝဲ လီၤ.20  တုၤနုၤတစုပာ်သီတၢ်ကမၣ်လၢခူဧိၤဝ့ၢ်ဧိၤလၢအမၤ တၢ်လီၤလးလၢအပူၤလၢ အအါကတၢၢ်တဖၣ်န့ၣ်, လၢအတပီၢ်ယၢ်လီၤက့ၤဘၣ်အသးအဃိလီၤ.
         21  ဃၤရၤ စံၣ်ဧၢ, နဲဒၣ်အံၤနဘၣ်နဘၣ်အဖှီၣ်လီၤ. ဘ့ၤသစဲဒၤ ဧၢ, နဲဒၣ်အံၤနဘၣ်အဖှီၣ်လီၤ. အဂ့ၢ်ဒ်အံၤ,
         တၢ်လီၤလးမၤ အသးလၢသုပူၤတဖၣ်န့ၣ်, မ့ၢ်မၤတ့ၢ်အသးလၢစိၢ်ဒီးစံ ဒိၣ်အပူၤဒီး, ကပီၢ်ယၢ်လီၤက့ၤအသးဃဲးဃဲးတ့ၢ်,
         လၢ ထၢၣ်တၢ်ကံးညၣ်, ဒီးလၢဖၣ်ဆါအပူၤလီၤ.―
         22  ဒီးယစံးဘၣ်တဲဘၣ်သုအံၤ, လၢတၢ်စံၣ်ညီၣ် အမုၢ်နံၤန့ၣ်, စိၢ်ဒီးစံဒိၣ်ကဘၣ်တၢ်ဘီၣ်န့ၢ်သုတက့ၢ်
         လီၤ.23  ဒီးနဲဒၣ်ကပ့းရနီၣ်ဧၢ, နထီၣ်ဘးလၢမူခိၣ်ဘၣ်ဆၣ် ဒီး, နကဘၣ်တၢ်ဆီၣ်လီၤပၢၢ်လၢပျုၤပူၤလီၤ.
         အဂ့ၢ်ဒ် အံၤ, တၢ်လီၤလးမၤအသးလၢ နပူၤတဖၣ်န့ၣ် မ့ၢ်မၤ တ့ၢ်အသးလၢစဒိၣ်အပူၤဒီး, ကအိၣ်ဒံးတုၤမုၢ်မဆါ
         တနံၤအံၤလီၤ.
         24  ဒီးယစံးဘၣ်တဲဘၣ်သုအံၤ, လၢတၢ်စံၣ် ညီၣ်အမုၢ်နံၤန့ၣ်, ကီၢ်စဒိၣ်ကဘၣ်တၢ်ဘီၣ်န့ၢ်နၤ တ က့ၢ်လီၤ.25  အကတီၢ်ဖဲန့ၣ်ယ့ၣ်ရှူးကတိၤဆၢတၢ်, ဒီးစံးဝဲဒၣ်, မူခိၣ်ဒီးဟီၣ်ခိၣ်အကစၢ်, ပၢ်ဧၢ, ယစံးထီၣ်ပတြၢၤ
         နၤလီၤ. အဂ့ၢ်ဒ်အံၤ, တၢ်တဖၣ်အံၤနပာ်ခူသူၣ်ကွံာ် လၢပှၤကူၣ်တၢ်သ့ဒီး ပှၤအသူၣ်ဆးအသးဆးတဖၣ်
         အမဲာ်ညါ, ဒီး မၤဖျါထီၣ်အီၤလၢဖိဆံးတဖၣ်လီၤ.26  မ့ၢ်လံ, ပၢ်ဧၢ, မ့ၢ်အဘၣ်နသးဒ်န့ၣ်အဂ့ၢ်လီၤ.27  ယပၢ်ဟ့ၣ်လီၤတၢ်ခဲလၢာ်လၢယၤလံ, ဒီးမ့တမ့ၢ် ဘၣ်ပၢ်န့ၣ်ဒီး, ပှၤတသ့ၣ်ညါဘၣ် ဖိခွါနီတဂၤဘၣ်.
         ဒီးမ့တမ့ၢ်ဘၣ်ဖိခွါဒီး ဖဲဒၣ်ပှၤလၢဖိခွါကမၤဖျါထီၣ် ပၢ်လၢအီၤတဂၤဂၤန့ၣ်, ပှၤတသ့ၣ်ညါဘၣ်ပၢ်နီတဂၤ
         ဘၣ်.28  ပှၤလၢတၢ်ဘှံးအသး, ဒီးဝံတၢ်ယိးတၢ်ဃၢခဲလၢာ် သ့ၣ်သုဧၢ, ဟဲဆူယအိၣ်တက့ၢ်. ဒီးယကဒုးအိၣ်ဘှံး
         သုလီၤ.
         29  ဟံးထီၣ်ယနီၣ်ယိးဘိလၢသုလိၤ, ဒီးမၤလိ တၢ်လၢယၤတက့ၢ်. အဂ့ၢ်ဒ်အံၤ, ယသးစူၤ, ဒီးယသး ဆီၣ်လီၤယသးလီၤ.
         ဒီးသုကထံၣ်န့ၢ်တၢ်အိၣ်ဘှံးလၢ သုအဂီၢ်လီၤ.
         30  အဂ့ၢ်ဒ်အံၤ, ယနီၣ်ယိးဘိမ့ၢ်အညီ, ဒီး ယတၢ်ဝံတၢ်ယိးမ့ၢ်အဖှံလီၤ.

၁၂121  အကတီၢ်ဖဲန့ၣ် ယ့ၣ်ရှူးလဲၤခီစံာ်ဧိၤပှဲၤဧိၤလၢမုၢ်အိၣ် ဘှံးအနံၤ, ဒီးအပျဲၢ်အဘီၣ်တဖၣ်တၢ်သၣ်ဝံၤအသး,
         ဒီး ဒဲးသီဘုအစဲၤဒိီးအီၣ်ဝဲဒၣ်လီၤ.
         2  ဒီးပှၤဖၤရံၤရှဲသ့ၣ်တဖၣ် ထံၣ်ဘၣ်ဝဲ, ဒီးစံးဘၣ်အီၤ, ကွၢ်ကွၢ်, တၢ်တဂ့ၤမၤ ဘၣ်လၢမုၢ်အိၣ်ဘှံးအနံၤအံၤ,
         နပျဲၢ်နဘီၣ်မၤမးလဲၣ်.―
         3  ဒီးအ ဝဲဒၣ်စံးဘၣ်အီၤ, စီၤဒၤဝံးဒိီးပှၤလၢအသိးတဖၣ်, တုၤ တၢ်သၣ်ဝံၤအသးဒီး, မၤတၢ်ဒ်လဲၣ်ဒ်လဲၣ်,
         မ့ၢ်သုတ ဖးဘၣ်ဧါ.
         4  မ့ၢ်အလဲၤနုာ်ဆူယွၤအဟံၣ်ပူၤ, ဒီးအီၣ် တၢ်မဲာ်ညါအကိၣ်, လၢအကစၢ်ဒၣ်ဝဲမ့ၢ်ဂ့ၤ, ပှၤလၢ အအိၣ်ဒီးအီၤမ့ၢ်ဂ့ၤ,
         တဂ့ၤအီၣ်ဘၣ်ဝဲဘၣ်, ဂ့ၤအီၣ် ထဲပှၤလုၢ်တၢ်အဒိၣ်တဖၣ်ဧိၤလီၤ.
         5  လၢမုၢ်အိၣ်ဘှံးအ နံၤ, ပှၤလုၢ်တၢ်အဒိၣ်အိၣ်လၢ တၢ်လုၢ်အဟံၣ်ပူၤ တဖၣ်န့ၣ်, လုၣ်သ့ၣ်ခါပတာ်မုၢ်အိၣ်ဘှံးအနံၤ,
         ဒီး အတၢ်ကမၣ်တအိၣ်ဘၣ်န့ၣ်, သုတဖးဘၣ်လၢ လံာ် တၢ်သိၣ်တၢ်သီအပူၤဘၣ်ဧါ.
         6  ဒီးယစံးဘၣ်တဲဘၣ်သု လၢတၢ်ဒိၣ်န့ၢ်တၢ်လုၢ်အဟံၣ်အိၣ်မးဖဲအံၤတဂၤလီၤ.7  ဘၣ်ယသးလၢတၢ်သူၣ်ကညီၤတၢ်သးကညီၤ, ဒီး တမ့ၢ်ဘၣ်လၢတၢ်လုၢ်တၢ်ပာ်ဘၣ်,- စံး တၢ်န့ၣ်, သုနၢ်မ့ၢ်ပၢၢ်ဒီး, သုတစံၣ်ညီၣ်ဃၣ်ဘၣ်ပှၤ လၢအတၢ်ကမၣ်တအိၣ်ဘၣ်န့ၣ်ဘၣ်.
         8  အဂ့ၢ်ဒ်အံၤ, ပှၤကညီဖိခွါအံၤ, မ့ၢ်မုၢ်အိၣ်ဘှံးအနံၤအကစၢ်လီၤ.9  ဒီးတုၤအဟးထီၣ်ကွံာ်ဖဲန့ၣ်ဒီး, လဲၤနုာ်ဆူအဝဲသ့ၣ် အဘူၣ်ဘျီၣ်ပူၤလီၤ.
         10  ဒီးကွၢ်ကွၢ်, ပှၤအစုဃ့ထီတခီ, အိၣ်ဝဲတဂၤလီၤ. ဒီးပှၤသံကွၢ်အီၤဒီးစံးဝဲဒၣ်, လၢမုၢ် အိၣ်ဘှံးအနံၤတဖၣ်,
         မၤဘျါက့ၤတၢ်ဆါဘၣ်ကဂ့ၤဧါ, ဒ်သိး အကဆှိးအီၤအဂ့ၢ်လီၤ.
         11  ဒီးအဝဲဒၣ်စံးဘၣ်အီၤ, ပှၤက ညီလၢသုကျါတဂၤလၢအသိအိၣ်တဒု, ဒီးလၢမုၢ်အိၣ် ဘှံးအနံၤမ့ၢ်လီၤတဲာ်လၢတၢ်ပူၤဒီး,
         တဟံးန့ၢ်, ဒီးတ ထုးထီၣ်က့ၤဘၣ်အီၤန့ၣ်, မ့ၢ်မတၤတဂၤလဲၣ်.
         12  မၤသး ဒ်န့ၣ်ဒီးမ့ၢ်ပှၤကညီတဂၤ, ဂ့ၤန့ၢ်သိတဒုဆံးဒိၣ်လဲၣ်. ဒ်န့ၣ်အသိးလၢမုၢ်အိၣ်ဘှံးအနံၤန့ၣ်,
         ပှၤဂ့ၤမၤတၢ်ဂ့ၤ လီၤ.
         13  တုၤနုၤတစု, စံးဘၣ်ပှၤကညီတဂၤန့ၣ်, ယူာ် ထီၣ်နစုတက့ၢ်. ဒီးယူာ်ထီၣ်အစု, ဒီးအိၣ်ဆူၣ်ထီၣ်
         က့ၤဝဲ, ဒ်အဝဲတခီအသိးန့ၣ်လီၤ.14  ဒီးပှၤဖၤရံၤရှဲတဖၣ်န့ၣ်ဟးထီၣ်ကွံာ်, ဒီးကမၤဟးဂီၤ အီၤဒ်လဲၣ်ဒ်လဲၣ်န့ၣ်, ကူၣ်ထီၣ်ဖးလီၤဝဲလီၤ.
         15  ဒီးယ့ၣ် ရှူးသ့ၣ်ညါဝဲ, ဒီးဟးထီၣ်ကွံာ်ဝဲဖဲန့ၣ်, ဒီးပှၤဂီၢ်မုၢ်အါ ဂၤပိာ်ထီၣ်အခံ, ဒိီးအဝဲဒၣ်မၤဘျါက့ၤအီၤခဲလၢာ်လီၤ.―
         16  ဒိီးမၤလိာ်အီၤဒ်သိးအသုတမၤဖျါထီၣ်အီၤတဂ့ၤ လီၤ.17  မၤသးဒ်န့ၣ်ဒိီးဝံယရှါယၤအကလုၢ်လၢထီၣ်ပှဲၤထီၣ် ဝဲလီၤ. စံးဝဲဒၣ်,―18  ကွၢ်ကွၢ်, ယခ့ယပှၤလၢယဃုထၢလံအီၤ, ပှၤလၢယအဲၣ်အီၤ, လၢအဘၣ်ယသးလၢအီၤတဂၤအံၤ, ယကပာ်ယသးလၢအလိၤ,
         ဒီးအဝဲဒၣ်ကစံၣ်တဲၤတဲလီၤပှၤကလုာ်တဖၣ် လၢတၢ်စံၣ်ညီၣ်လီၤ.19  တဂ့ၢ်လိာ်ဘှီလိာ်ဘၣ်, တကိးပသူထီၣ်ဘၣ်, ဒီးပှၤတနၢ်ဟူဘၣ်အကလုၢ်လၢကျဲပူၤနီတဂၤဘၣ်.20  တပိၢ်တဘိလၢအသဘှံးန့ၣ်, တမၤတဲာ်ကွံာ် ဘၣ်ဝဲဘၣ်, ဒီးမ့ၣ်အူဒၢအပှံာ်လၢအခုၣ်, တမၤလီၤပံာ်ဘၣ်,
         တုၤလီၤလၢအမၤတၢ်စံၣ်ညီၣ်မၤနၢၤမၤဃၣ် တၢ်အကတီၢ်န့ၣ်လီၤ.21  ဒီးပှၤကလုာ်တဖၣ်န့ၣ်, ကမုၢ်လၢ်တၢ်လၢအ မံၤလီၤ.-22  တုၤနုၤတစုပှၤလၢတၢ်နါအိၣ်လၢအလိၤ, အမဲာ်ဘျီၣ် ဒီးတအုၣ်တဂၤန့ၣ်, ပှၤဟဲစိာ်အီၤဆူအအိၣ်, ဒီးအဝဲ
         ဒၣ်မၤဘျါက့ၤအီၤ, တုၤဒၣ်လဲာ် ပှၤမဲာ်ဘျီၣ်ဒီးတအုၣ် တဂၤန့ၣ်, ထံၣ်က့ၤတၢ်ဒီးကတိၤက့ၤတၢ်လီၤ.
         23  ဒီးပှၤ ဂီၢ်မုၢ်တဖၣ်န့ၣ်ပာ်ထီၣ်အသးကမၢကမၣ်ခဲလၢာ်, ဒီး စံးဝဲဒၣ်, အအံၤတဂၤမ့ၢ်စီၤဒၤဝံးအဖိခွါ,
         တမ့ၢ်ဘၣ်ဧါ.―24  ဒီးတုၤပှၤဖၤရံၤရှဲသ့ၣ်တဖၣ်နၢ်ဟူဝဲဒီး, စံးဝဲဒၣ်, အအံၤ တဂၤအံၤ, မ့ၢ်တမ့ၢ်ဘၣ်တၢ်နါအခိၣ်
         ဘၤဧၤလစဘူာ် န့ၣ်ဒီး, တဟီထီၣ်ကွံာ်ဘၣ်တၢ်နါဘၣ်.25  ဒီးယ့ၣ်ရှူးသ့ၣ်ညါအတၢ်ဆိကမိၣ်တဖၣ်, ဒီးစံးဘၣ် အီၤ, ကယဲၢ်ဘီဧိၤမုၢ်ဧိၤလၢ အမၤလီၤဖးလီိၤအသးန့ၣ်
         ကအိၣ်သယုၢ်ဝဲလီၤ. ဒီးခူဧိၤဝ့ၢ်ဧိၤမ့ၢ်ဂ့ၤ, ဟံၣ်ဧိၤဃီ ဧိၤမ့ၢ်ဂ့ၤ, မ့ၢ်မၤလီၤဖးလီိၤအသးဒီး,
         တအိၣ်ဂၢၢ်ကျၢၤ ဘၣ်ဝဲနီတဖျၢၣ်ဘၣ်.
         26  ဒီးမုၣ်ကီၤလံၢ်မ့ၢ်ဟီၣ်ထီၣ်ကွံာ် မုၣ်ကီၤလံၢ်ဒီး, မ့ၢ်အလီၤဖးဒီးအကစၢ်ဒၣ်ဝဲလီၤ. အကူၣ်
         မ့ၢ်ဒ်န့ၣ်ဒီး, အဘီအမုၢ်ကအိၣ်ကျၢၤဒ်လဲၣ်
         27  ဒီးယမ့ၢ် ဟီထီၣ်ကွံာ်တၢ်နါလၢဘၤဧၤလစဘူာ်ဒီး, ်သုဖိခွါတ ဖၣ်ဟီထီၣ်ကွံာ်အီၤလၢမတၤတဂၤလဲၣ်.
         မၤသးဒ်န့ၣ် ဒီးအဝဲသ့ၣ်ကကဲထီၣ်ပှၤစံၣ်ညီၣ်သုလီၤ.
         28  မ့မ့ၢ်ယဲဒၣ် အံၤ, ယမ့ၢ်ဟီထီၣ်ကွံာ်တၢ်နါလၢယွၤအသးဒီး, ယွၤ အဘီအမုုၢ်န့ၣ်တုၤသပှၢ်တၢၢ်လံလၢသုအိၣ်လံ.
         29  ပှၤမ့ၢ် တစၢဃာ်ဆိပှၤဂံၢ်ဆူၣ်ဘါဆူၣ်ဘၣ်ဒီး, လဲၤနုာ်ဆူပှၤ ဂံၢ်ဆူၣ်ဘါဆူၣ်အဟံၣ်ဒီးဂုာ်န့ၢ်
         အတၢ်ကသ့ဒ်လဲၣ်. တုၤနုၤတဘျီ ကဂုာ်န့ၢ်အဟံၣ်လီၤ.30  ပှၤလၢအတအိၣ်ဘၣ်ဒီးယၤဘၣ်, မ့ၢ်အထီဒါယၤ လီၤ. ဒီးပှၤလၢအတဂၢ်ဖှိၣ်ဘၣ်တၢ်ဒီးယၤဘၣ်, မ့ၢ်အမၤ
         လီၤပြံလီၤပြါတၢ်လီၤ.31  မၤသးဒ်န့ၣ်ဒီးယစံးဘၣ်တဲဘၣ်သု, ကယဲၢ်တၢ်ဒဲး ဘးဒီး တၢ်ကတိၤအၢ ကတိၤသီခဲလၢာ်န့ၣ်, တၢ်က ပျၢ်န့ၢ်ပှၤကညီလီၤ.
         မ့မ့ၢ်တၢ်ကတိၤအၢဘၣ်သးစီဆှံန့ၣ်, တၢ်တပျၢ်န့ၢ်ပှၤကညီဘၣ်.
         32  ဒီးဖဲဒၣ်ပှၤလၢအကတိၤ ထီဒါဘၣ်ပှၤကညီဖိခွါအံၤလၢတၢ်ကတိၤ တဂၤဂၤ န့ၣ်, တၢ်ကပျၢ်အတၢ်ဒဲးဘးလီၤ.
         မ့မ့ၢ်ဖဲဒၣ်ပှၤလၢအ ကတိၤထီဒါဘၣ်သးစီဆှံတဂၤဂၤန့ၣ်, အအံၤတဃၣ် မ့ၢ်ဂ့ၤ, ခဲကိာ်တဃၣ်မ့ၢ်ဂ့ၤ,
         တၢ်တပျၢ်ဘၣ်အတၢ်ဒဲး ဘးဘၣ်.33  ပာ်သ့ၣ်လၢအဂ့ၤ, ဒီးအသၣ်လၢအဂ့ၤတက့ၢ်. မ့တမ့ၢ်ဘၣ်ဒီးပာ်သ့ၣ်လၢအအၢ, ဒီးအသၣ်လၢအအၢ တက့ၢ်.
         အဂ့ၢ်ဒ်အံၤ, ပှၤသ့ၣ်ညါသ့ၣ်လၢအသၣ် န့ၣ်လီၤ.34  ဂုၢ်ပွ့ၤတဖုဧၢ, မ့ၢ်သုမ့ၢ်တၢ်အၢဒီး, သုကတိၤတၢ် ဂ့ၤကသ့ဒ်လဲၣ်. အဂ့ၢ်ဒ်အံၤ, ဒ်တၢ်ပှဲၤအသးဒီးလုၣ်
         ကွံာ်အသိးန့ၣ်, ပထးခိၣ်ကတိၤတၢ်လီၤ.35  ပှၤကညီလၢအဂ့ၤတဂၤန့ၣ်, ဟံးထီၣ်ဆံထီၣ်တၢ်ဂ့ၤ လၢအပာ်ဖှိၣ်အလီၢ်ဂ့ၤ, ဒီးပှၤကညီလၢအအၢတဂၤန့ၣ်,
         ဟံးထီၣ်ဆံထီၣ်တၢ်အၢလၢ အပာ်ဖှိၣ်အလီၢ်အၢန့ၣ် လီၤ.
         36  ဒီးယစံးဘၣ်တဲဘၣ်သုပှၤကညီ ကဘၣ်စံးဆၢ တၢ်လၢကယဲၢ်အတၢ်ကတိၤကလီကလီအဂ့ၢ်, လၢတၢ် စံၣ်ညီၣ်အမုၢ်တနံၤန့ၣ်လီၤ.
         37  အဂ့ၢ်ဒ်အံၤ, နကဘၣ်တၢ် ပာ်တီပာ်လိၤနၤလၢနတၢ်ကတိၤ, ဒီးနကဘၣ်တၢ်စံၣ် ညီၣ်ဃၣ်နၤလၢနတၢ်ကတိၤလီၤ.38  တုၤနုၤတစု, ပှၤလၢပှၤကွဲးလံာ်ဒီး ပှၤဖၤရံၤရှဲအကျါ န့ၣ်, ကတိၤဆၢတၢ်ဒီးစံးဝဲဒၣ်, သရၣ်ဧၢ,
         နမၤတၢ်လီၤ လးန့ၣ်, တၢ်မိၣ်ထံၣ်ဘၣ်ပသးတမံၤလီၤ.
         39  ဒီး အဝဲဒၣ်စံးဆၢတၢဒီးစံးဘၣ်အီၤ, ပှၤအအၢအသီ, ဒီး အဲၣ်ဘၢတၢ်တစိၤအံၤ, ဃုတၢ်လီၤလးတမံၤ, ဒီးတၢ်
         တဟ့ၣ်ဘၣ်တၢ်လီၤလးလၢအီၤဘၣ်.
         40  ကဟ့ၣ်ထဲ ဝံစီၤယိၤနါအ တၢ်လီၤလးတမံၤဧိၤလီၤ. အဂ့ၢ်ဒ်အံၤ, ဒ်စီၤ ယိၤနါအိၣ်ဝဲလၢညၣ်ဖးဒိၣ်
         အဟၢဖၢပူၤသၢနံၤသၢနၤ အသိးန့ၣ်, ပှၤကညီဖိခွါအံၤကအိၣ်လၢ ဟီၣ်ခိၣ်အ သးကံၢ်ပူၤသၢနံၤသၢနၤဒ်န့ၣ်အသိးန့ၣ်လီၤ.
         41  လၢတၢ် စံၣ်ညီၣ်အပူၤန့ၣ်, ပှၤနံၤနဝ့ဖိကဂဲၤဆၢထၢၣ်ဒီးပှၤတ စိၤအံၤ, ဒီးကစံၣ်ညီၣ်ဃၣ်အီၤလီၤ.
         အဂ့ၢ်ဒ်အံၤ, မ့ၢ်စီၤ ယိၤနါစံၣ်တဲၤတဲလီၤတၢ် အဃိဒီး, အဝဲသ့ၣ်ပီၢ်ယၢ် လီၤက့ၤအသးလီၤ.
         42  ဒီးကွၢ်ကွၢ်, ပှၤဒိၣ်န့ၢ်စီၤယိၤနါ အိၣ်မးဖဲအံၤတဂၤလီၤ. လၢတၢ်စံၣ်ညီိၣ်အပူၤန့ၣ်ကလံၤ ထံးအနီၢ်ပၤမုၣ်ကဂဲၤဆၢထၢၣ်ဒီး
         ပှၤတစိၤအံၤ, ဒီး ကစံၣ်ညီၣ်ဃၣ်အီၤလီၤ, အဂ့ၢ်ဒ်အံၤ, အဝဲဒၣ်ဟဲလၢ ဟီၣ်ခိၣ်အသနၢၣ်, ဒ်သိးအကနၢ်ဟူ
         စီၤရှလိၤမိၤအ တၢ်ကူၣ်ဘၣ်ကူၣ်သ့လီၤ. ဒီးကွၢ်ကွၢ်, ပှၤဒိၣ်န့ၢ်စီၤရှ လိၤမိၤအိၣ်မးဖဲအံၤတဂၤလီၤ.43  တုၤတၢ်နါဟးထီၣ်လၢပှၤကညီတဂၤအလိၤဒီး, ဟး ဝဲလၢတၢ်ဃဲၣ်ခိၣ်ဃဲၣ်ဘၣ်, ဒီးဃုတၢ်အိၣ်ဘှံးအလီၢ်,
         ဒီးတထံၣ်န့ၢ်ဘၣ်ဝဲဘၣ်.
         44  တုၤနုၤတစုစံးဝဲဒၣ်, ယက က့ၤက့ၤဆူူယဟံၣ်, လၢယဟးထီၣ်ကွံာ်လၢအပူၤန့ၣ် လီၤ. ဒီးတုၤအဟဲက့ၤဒီး
         ထံၣ်ဘၣ်လၢအအိၣ်ကလီ, အိၣ်ခွဲအသး, ဒီးအိၣ်ကယၢကယဲအသးလီၤ.
         45  တုၤနုၤ တစုလဲၤဟံးန့ၢ်တၢ်နါအၢန့ၢ်အကစၢ်ဒၣ်ဝဲနွံဒု, ဒီးလဲၤ နုာ်အိၣ်ဝဲဆိးဝဲဖဲန. ၣ်လီၤ.
         ဒီးတၢ်လၢ ပှၤတဂၤန့ၣ် အကတၢၢ်န့ၣ်ကအၢန့ၢ်အခီၣ်ထံးတက့ၢ်လီၤ. ဒိီးပှၤအ အၢတစိၤအံၤ, ကမၤအသးဒ်န့ၣ်အသိးလီၤ.46  ဒီးကတိၤတၢ်ဒီးပှၤဂီၢ်မုၢ်အဖၢမုၢ်ဒီး, ကွၢ်ကွၢ်, အမိၢ် ဒီးအဒီပုၢ်ဝဲၢ်တဖၣ်န့ၣ်, တၢ်မိၣ်ကတိၤဘၣ်အသးဒိီး
         အီၤ, ဒီးဆၢထၢၣ်ဝဲလၢခိလီၤ.
         47  ဒီးမတၤတဂၤစံးဝဲဒၣ်, ကွၢ်ကွၢ်, နမိၢ်ဒိီးနဒီပုၢ်ဝဲၢ်တဖၣ်, ဃုကတိၤတၢ်ဒီး နၤဒီးဆၢထၢၣ်ဝဲလၢခိလီၤ.
         48  ဒီးကတိၤဆၢတၢ် ဒီးစံး ဘၣ်ပှၤလၢအစံးတ့ၢ်အီၤတဂၤန့ၣ်, ယမိၢ်မ့ၢ်မတၤတဂၤလဲၣ်. ဒီးယဒီပုၢ်ဝဲၢ်မ့ၢ်မတၤတဖၣ်လဲၣ်.
         49  ဒီး ယူာ်ဃီၤအစုဆူအပျဲၢ်အဘီၣ်အအိၣ်, ဒီးစံးဝဲဒၣ်, ကွၢ် ကွၢ်, ယမိၢ်ဒီးယဒီပုၢ်ဝဲၢ်တဖၣ်လီၤ.
         50  အဂ့ၢ်ဒ်အံၤ, ဖဲဒၣ် ပှၤလၢအမၤဝဲဖဲဒၣ် ယပၢ်အိၣ်လၢမူခိၣ်အသး တဂၤ လၢ်လၢ်န့ၣ်, အဝဲဒၣ်မ့ၢ်ယဒီပုၢ်ဝဲၢ်မုၣ်,
         ဒီးယဒီပုၢ်ဝဲၢ် ခွါ, ဒိီးယမိၢ်လီၤ.
         
            
               	+ ဟိၤ. ၆း၆|Hos.6.6*,

               	+ ၡါ. ၄၂း၁-၄|Isa.42.1-Isa.42.4*.

၁၃131  ဒီးလၢမုၢ်တနံၤန့ၣ်, ယ့ၣ်ရှူးဟးထီၣ်ကွံာ်လၢဟံၣ်ပူၤ, ဒီးဆ့ၣ်နီၤဝဲလၢပီၣ်လဲၣ်နံၤလီၤ.
         2  ဒီးမ့ၢ်ပှၤဂီၢ်မုၢ်အါဂၤ ဟဲအိၣ်ဖှိၣ်ဆူအအိၣ်သတးဒီး, အဝဲဒၣ်လဲၤထီၣ်ဆ့ၣ် နီၤလၢ ကဘီတဘ့ၣ်အပူၤ,
         ဒီးပှၤဂီၢ်မုၢ်ဆၢထၢၣ်လၢ ပီၣ်လဲၣ်အနံၤခဲလၢာ်လီၤ.
         3  ဒီးအဝဲဒၣ်ကတိၤတၢ်အါမံၤ ဒီးအီၤလၢတၢ်ကတိၤဒိ, ဒီးစံးဝဲဒၣ်, ကွၢ်ကွၢ်, ပှၤလၢ အဖှံတၢ်တဂၤ,
         လဲၤဖှံတၢ်လီၤ.
         4  ဒီးလၢအဖှံတၢ်န့ၣ် တနီၤနီၤလီၤဘၣ်လၢကျဲအသရ့ၤ, ဒီးထိၣ်ဖိလံၣ်ဖိဟဲ အီၣ်ကွံာ်အီၤလီၤ.5  ဒီးအဂၤတနီၤနီၤလီၤဘၣ်လၢလၢၢ်ကျါဖဲဟီၣ်ခိၣ်အိၣ် တအါဘၣ်. ဒီးမ့ၢ်ဟီၣ်ခိၣ်တယိာ်ဘၣ်ဒီး, မဲထီၣ်ဝဲ
         တကီၢ်ခါလီၤ.
         6  ဒီးတုၤမုၢ်ဟဲထီၣ်, ဒီးဆါဆဲးဘၣ်အီၤ ဒီး, မ့ၢ်အဂံၢ်တအိၣ်ဘၣ်ဒီး, ဃ့ထီကွံာ်ဝဲလီၤ.
         7  ဒီးအ ဂၤ တနီၤနီၤလီၤဘၣ်လၢတၤဆှုၣ်တၤမဲအကျါ, ဒီးတၤဆှုၣ် တၤမဲန့ၣ်မဲထီၣ်ဝဲဒီးခဲ ဘၢကွံာ်အီၤလီၤ.
         8  ဒီးအဂၤ တနီၤနီၤလီၤဘၣ်လၢဟီၣ်ခိၣ်ဂ့ၤ, ဒီးသၣ်ထီၣ်ဝဲတနီၤ နီၤအါန့ၢ်အလီၢ်တကယၤ, တနီၤနီၤဃုဆံ,
         တနီၤနီၤ သၢဆံလီၤ.
         9  ပှၤအိၣ်ဒီးအနၢ်လၢ အနၢ်ဟူတၢ်န့ၣ်, မ် အနၢ်ဟူတၢ်တက့ၢ်.10  ဒီးအပျဲၢ်အဘီၣ်တဖၣ်ဟဲဆူအအိၣ်ဒီးစံးဘၣ်အီၤ, န ကတိၤတၢ်ဒီးပှၤတဖၣ်န့ၣ် လၢတၢ်ကတိၤဒိမ့ၢ်အဘၣ်
         မနုၤလဲၣ်.
         11  ဒီးအဝဲဒၣ်စံးဆၢတၢ်ဒီးစံးဘၣ်အီၤ, အဂ့ၢ် ဒ်အံၤ, မူခိၣ်အဘီအမုၢ်အတၢ်အိၣ်ခူသူၣ်န့ၣ်, တၢ်ဟ့ၣ်သ့ၣ်ညါသုလီၤ.
         မ့မ့ၢ်အဝဲသ့ၣ်တဖၣ်န့ၣ်, တၢ် တဟ့ၣ်သ့ၣ်ညါဘၣ်ဝဲဘၣ်.
         12  အဂ့ၢ်ဒ်အံၤ, ဖဲဒၣ်ပှၤလၢ အတၢ်အိၣ်ဝဲတဂၤဂၤန့ၣ်, တၢ်ကဟ့ၣ်တၢ်လၢအီၤ, ဒီး အတၢ်ကအါလုၣ်ကိလီၤ.
         မ့မ့ၢ်ဖဲဒၣ်ပှၤလၢအတၢ်တအိၣ်ဘၣ် ဝဲတဂၤဂၤန့ၣ်, တၢ်ကဟံးန့ၢ်က့ၤတၢ်လၢအအိၣ်ဒီးအီၤဒၣ်လဲာ်လီၤ.
         13  မၤသးဒ်န့ၣ်ဒီးယကတိၤတၢ်ဒိီးအီၤလၢ တၢ်ကတိၤဒိလီၤ. အဂ့ၢ်ဒ်အံၤ, ထံၣ်ဒီးတထံၣ်ဘၣ်တၢ် ဘၣ်,
         နၢ်ဟူဒီးတနၢ်ဟူဘၣ်တၢ်ဒီးအနၢ် တပၢၢ်ဘၣ်တၢ်ဘၣ်လီၤ.
         14  ဒီးဝံယရှါယၤအကလုၢ်လၢ ထီၣ်ပှဲၤထီၣ်ဝဲ လၢအပူၤလီၤ, စံးဝဲဒၣ်, နၢ်ဟူတၢ်, ဒီးသုကနၢ်ဟူ, ဒီးသုနၢ်တပၢၢ်ဘၣ်တၢ်
         ဘၣ်. ကွၢ်တၢ်, ဒီးသုကကွၢ်တၢ်, ဒီးသုတထံၣ်တၢ်ဘၣ်.15  အဂ့ၢ်ဒ်အံၤ, ပှၤတကလုာ်အံၤအသးဘီၣ်ထီၣ်, ဒီးအနူၤဃၢအနၢ်ဃၢ, ဒီးအဝဲသ့ၣ်ဘံၣ်ဃာ်ဒၣ်အမဲာ်,
         ဒ်သိးအသုတထံၣ်တၢ်လၢအမဲာ်, ဒီးနၢ်ဟူတၢ်လၢအနၢ်ဒီးနၢ်ပၢၢ်တၢ်လၢအသး, ဒီးဃၣ်အသးဒီးယကမၤဘျါက့ၤအီၤတဂ့ၤန့ၣ်လီၤ.-16  မ့မ့ၢ်သုမဲာ်အံၤဘၣ်ဆိၣ်ဂ့ၤဝဲလီၤ. အဂ့ၢ်ဒ်အံၤ, မ့ၢ် အထံၣ်တၢ်လီၤ. ဒီးသုနၢ်အံၤဘၣ်ဆိၣ်ဂ့ၤဝဲလီၤ.
         အဂ့ၢ် ဒ်အံၤ, မ့ၢ်အနၢ်ဟူတၢ်လီၤ.
         17  အဂ့ၢ်ဒ်အံၤ, ယစံးဘၣ် တဲဘၣ်သုတီတီအံၤ, တၢ်လၢသုထံၣ်ဘၣ်န့ၣ်, ဝံဒီးပှၤ အတီအလိၤအါဂၤ, တၢ်မိၣ်ထံၣ်ဘၣ်အသးဒီးတထံၣ်
         ဘၣ်ဝဲဘၣ်. ဒီးတၢ်လၢသုနၢ်ဟူဘၣ်န့ၣ်, တၢ်မိၣ်နၢ် ဟူဘၣ်အသး, ဒီးတနၢ်ဟူဘၣ်ဝဲဘၣ်.18  မၤသးဒ်န့ၣ်ဒီး တၢ်ကတိၤဒိလၢပှၤဖှံတၢ်န့ၣ်, ဒိက နၣ်တက့ၢ်.
         19  ကယဲၢ်ပှၤလၢအနၢ်ဟူ ဘီမုၢ်အကလုၢ် အကထါ, ဒီးအနၢ်တပၢၢ်ဘၣ်ဝဲတဖၣ်န့ၣ်, တၢ်အၢ တဂၤဟဲဂုာ်န့ၢ်ကွံာ်တၢ်ဖှံအသးလၢ
         အသးကံၢ်ပူၤလီၤ. အဝဲန့ၣ်မ့ၢ်တၢ်ဖှံအသးလၢကျဲသရ့ၤလီၤ.20  ဒီးတၢ်ဖှံအသးလၢလၢၢ်ကျါန့ၣ်, မ့ၢ်ပှၤလၢအနၢ်ဟူ တၢ်ကလုၢ်, ဒီးဒိးန့ၢ်ဝဲတကီၢ်ခါလၢအသူၣ်ခုအသးခု
         လီၤ.
         21  ဒီးအဂံၢ်တအိၣ်ဘၣ်လၢ အကစၢ်ဒၣ်ဝဲအပူၤ ဘၣ်ဆၣ်ဒီး, အိၣ်ဝဲတစိၢ်တလီၢ်လီၤ. မ့မ့ၢ်တုၤတၢ်နး
         တၢ်ဖှီၣ်မ့ၢ်ဂ့ၤ, တၢ်မၤအၢမၤနးမ့ၢ်ဂ့ၤ, အိၣ်ထီၣ်လၢ တၢ်အကလုၢ်အကထါန့ၣ် အဃိဒီး, အသူၣ်ဟးဂူာ်
         အသးဟးဂီၤတကီၢ်ခါလီၤ.22  ဒီးတၢ်ဖှံအသးလၢတၤဆှုၣ်တၤမဲအကျါန့ၣ်, မ့ၢ်ပှၤ လၢအနၢ်ဟူတၢ်အကလုၢ်, ဒီးတၢ်ဘၣ်ယိၣ်ဘၣ်ဃး
         ဒီးအအံၤတဃၣ်, ဒီးတၢ်လီတၢ်ဝ့ၤဘၣ်ဃးဒီးတၢ်ထူး တၢ်တီၤတဖၣ်န့ၣ်, ခဲဘၢကွံာ်တၢ်အကလုၢ်န့ၣ်,
         ဒီး တသၣ်ထီၣ်ဘၣ်ဝဲဘၣ်.23  ဒီးတၢ်ဖှံအသးလၢဟီၣ်ခိၣ်ဂ့ၤန့ၣ်, မ့ၢ်ပှၤလၢအနၢ်ဟူ တၢ်အကလုၢ်, ဒီးနၢ်ပၢၢ်ဝဲ, ဒီးသၣ်ထီၣ်မး,
         တနီၤနီၤအါ န့ၢ်အလီၢ်တကယၤ, တနီၤနီၤဃုဆံ, တနီၤနီၤသၢ ဆံလီၤ.24  ပာ်လီၤတၢ်ကတိၤဒိအဂၤတမံၤလၢအမဲာ်ညါ, ဒီးစံးဝဲ ဒၣ်, တၢ်လၢမူခိၣ်အဘီအမုၢ်အံၤ, မၤသးဒ်ပှၤဖှံတၢ်ချံ
         ဂ့ၤလၢအစံာ်ပူၤတဂၤအသိးလီၤ.
         25  ဒီးဖဲပှၤမံသပ့ၤအဖၢ မုၢ်ဒီး, အဒုၣ်အဒါတဂၤဟဲဖှံ နီၣ်စံစၣ်လၢဘုကျါ, ဒီးက့ၤက့ၤဝဲလီၤ.
         26  ဒီးတုၤတၢ်မဲထီၣ်ဒီးအသၣ်ပျိာ်ထီၣ်ဒီး, နီၣ် စံစၣ် အိၣ်ဖျါထီၣ်စ့ၢ်ကီးလီၤ.
         27  ဒီးဟံၣ်ကစၢ်အကုၢ် အပှၤဟဲဆူအအိၣ်, ဒီးစံးဘၣ်အီၤ, ကစၢ်ဧၢ, နဖှံ တၢ်ချံဂ့ၤလၢနစံာ်ပူၤ, တမ့ၢ်ဘၣ်ဧါ.
         မၤသးဒ်န့ၣ် ဒိီးအိၣ်ဒီးနီၣ်စံစၣ်ဒ်လဲၣ်.
         28  ဒီးအဝဲဒၣ်စံးဘၣ်အီၤ, မ့ၢ် တၢ်အဒုၣ်အဒါတဂၤမၤတၢ်အံၤလီၤ. ဒီးအကုၢ်အပှၤ စံးဘၣ်အီၤ, ပလဲၤထၢဖှိၣ်အီၤန့ၣ်,
         နသးအိၣ်စ့ၢ်ကီး ဧါ.
         29  ဒီးအဝဲဒၣ်စံးဘၣ်အီၤ, တမ့ၢ်ဘၣ်. သုထၢဖှိၣ် နီၣ်စံစၣ်အဖၢမုၢ်ဒီး, သုကထဲးထီၣ်ကွံာ်ဘုဒီးအီၤဘၣ်
         ဖုးလီၤ.
         30  ကဒိၣ်ထီၣ်ဃုာ်ဒၣ်ဝဲခံမံၤလၢာ်, တုၤကူးဘု အကတီၢ်ဘၣ်န့ၣ်တက့ၢ်. ဒီးတုၤကူးဘုအကတီၢ်ဘၣ် ဒီး,
         ယကစံးဘၣ်ပှၤကူးဘုဖိတဖၣ်, ထၢဖှိၣ်ဆိနီၣ်စံစၣ်န့ၣ်, ဒီးဃ့ကဒိၣ်ဃာ်အီၤလၢ အကဘၣ်ဆူး ထီၣ်ကွံာ်လၢမ့ၣ်အူအပူၤတက့ၢ်.
         မ့့မ့ၢ်ဘုဧိၤဟုဧိၤန့ၣ်, ဂၢ်ဖှိၣ်လၢယဖီပူၤတက့ၢ်.31  ပာ်လီၤဝဲတၢ်ကတိၤဒိ အဂၤတမံၤလၢအမဲာ်ညါ, ဒီးစံးဝဲဒၣ်, တၢ်လၢမူခိၣ်အဘီအမုၢ်အံၤ, မၤအသးဒ်
         သဘၣ်အချံလၢပှၤဖှံလၢအကရၢပူၤအသိးန့ၣ်လီၤ.
         32  အ ဝဲန့ၣ်ပြံန့ၢ်တၢ်ဂၤအချံခဲလၢာ်ဘၣ်ဆၣ်ဒီး, တုၤအမဲ ထီၣ်ဒီး, မ့ၢ်အဒိိၣ်န့ၢ်နီၣ်ဧိၤမံၤဧိၤ,
         ဒီးကဲထီၣ်သ့ၣ်တ ထံးလၢ ထိၣ်ဖိလံၣ်ဖိလၢတၢ်ဖးဖဖီ တဖၣ်ဟဲအိၣ်ဝဲ လၢ အဒ့ခံဒ့လိၤလီၤ.33  စံးဘၣ်တဲဘၣ်အီၤလၢ တၢ်ကတိၤဒိအဂၤတမံၤ, ဒီး စံးဝဲဒၣ်, တၢ်လၢမူခိၣ်အဘီအမုၢ်အံၤ, မၤသးဒ်ကိၣ်မံၣ်
         လၢ ပိာ်မုၣ်တဂၤဟံးန့ၣ်ဒီးပာ်ခူသူူၣ်လၢ ကိၣ်ကမူၣ် သၢစ့အၤအပူၤ, တုၤအဖးထီၣ်ဝဲခဲလၢာ်အသိးန့ၣ်လီၤ.34  တၢ်န့ၣ်တဖၣ်ခဲလၢာ်ယ့ၣ်ရှူးစံးဘၣ် တဲဘၣ်ပှၤဂီၢ် မုၢ်တဖၣ်လၢတၢ်ကတိၤဒိ, ဒီးတၢ်ကတိၤဒိ တအိၣ်
         ဘၣ်ဒီးတကတိၤဘၣ်တၢ်လၢအီၤဘၣ်.
         35  မၤသးဒ်န့ၣ်ဒီး ဝံအကလုၢ်လၢထီၣ်ပှဲၤထီၣ်ဝဲလီၤ. စံးဝဲဒၣ်, ယကအဲးထီၣ်ယထးခိၣ်လၢတၢ်ကတိၤဒိလီၤ.
         တၢ် လၢအအိၣ်ခူသူၣ်လၢဟီၣ်ခိၣ်အခီၣ်ထံးလံၤလံၤန့ၣ်, ယကစံၣ်တဲၤတဲလီၤလီၤ-36  တုၤနုၤတဘျီယ့ၣ်ရှူးပျၢ်ကွံာ်ပှၤဂီၢ်မုၢ်တဖၣ်န့ၣ်, ဒီး လဲၤနုာ်ဆူဟံၣ်ပူၤလီၤ. ဒိီးအပျဲၢ်အဘီၣ်ဟဲဆူအအိၣ်,
         ဒီးစံးဝဲဒၣ်, တၢ်ကတိၤဒိလၢနီၣ်စံစၣ်အိၣ်လၢစံာ်ပူၤန့ၣ်, စံးဘၣ်တဲဘၣ်ပှၤတက့ၢ်.
         37  ဒီးအဝဲဒၣ်စံးဆၢတၢ်ဒီးစံး ဘၣ်အီၤ, ပှၤလၢအဖှံတၢ်ချံဂ့ၤန့ၣ်မ့ၢ်ပှၤကညီဖိခွါအံၤ,
         38  ဒီးစံာ် ဧိၤပှဲၤဧိၤန့ၣ်, မ့ၢ်ဟီၣ်ခိၣ်, ဒီးတၢ်ချံဂ့ၤန့ၣ် မ့ၢ်ဘီမုၢ်ဖိ, ဒီးနီၣ်စံစၣ်န့ၣ်,
         မ့ၢ်ပှၤအၢတဂၤအဖိ,
         39  ဒီးတၢ်အဒုၣ်အဒါ လၢအဖှံအီၤတဂၤန့ၣ်, မ့ၢ်မုၣ်ကီၤလံၢ်, ဒီးကူးဘု အကတီၢ်န့ၣ်မ့ၢ် ဟီၣ်ခိၣ်အစိၤကတၢၢ်,
         ဒိီးပှှၤကူး ဘုန့ၣ်, မ့ၢ်ကလူးတဖၣ်လီၤ.
         40  မၤသးဒ်န့ၣ်ဒီး, ဒ်ပှၤ ထၢဖှိၣ်နီၣ်စံစၣ်, ဒီးဆူးကွံာ်အီၤလၢမ့ၣ်အူအသိးန့ၣ်, တၢ်ကမၤအသးလၢ
         ဟီၣ်ခိၣ်အစိၤကတၢၢ်ဒ်န့ၣ်အသိး လီၤ.
         41  ပှၤကညီဖိခွါအံၤကမၢလီၤအကလူးတဖၣ်, ဒီး အဝဲသ့ၣ်ကထၢဖှိၣ်ကယဲၢ်တၢ်လီၤဃံၤ အလီၢ်ခဲလၢာ်, ဒိီးပှၤလၢအမၤတၢ်တတီတလိၤဘၣ်လၢ
         အဘီအမုၢ် အပူၤ,
         42  ဒီးကဘျုးလီၤကွံာ်အီၤဆူ မ့ၣ်အူအဖၣ်ကပူၤ လီၤ. တၢ်ဘၣ်ဟီၣ်တၢ်ဘၣ်ယၢၤ, ဒီးတၢ်မဲအ့ၣ်စဃံး ကအိၣ်ဝဲဖဲန့ၣ်လီၤ.
         43  တုၤနုၤတစုပှၤအတီ အလိၤတ ဖၣ်န့ၣ် ကကပီၤထီၣ်လၢ အပၢ်အဘီအမုၢ်အပူၤ, ဒ်မုၢ် အသိးလီၤ. ပှၤအိၣ်ဒိီးအနၢ်လၢအနၢ်ဟူတၢ်န့ၣ်
         မ်အ နၢ်ဟူတၢ်တက့ၢ်.44  မၤကဒီးတစု, တၢ်လၢမူခိၣ်အဘီအမုၢ်န့ၣ်, မၤသး ဒ်တၢ်လုၢ်ဒိၣ်ပှ့ၤဒိၣ်အိၣ်ခူသူၣ်လၢ ပျီပူၤတပူၤအသိး
         န့ၣ်လီၤ. ပှၤလၢအထံၣ်န့ၢ်အဝဲတဂၤန့ၣ်, မၤဘံးမၤ ဘၢအီၤဝံၤဒီးလဲၤဆါလီၤကွံာ် ဖဲဒၣ် တၢ်အိၣ်ဒီးအီၤခဲ
         လၢာ်လၢအသးခုအဃိ, ဒီးပှ့ၤန့ၢ်တၢ်ပျီပူၤတပူၤ န့ၣ် လီၤ.45  မၤကဒီးတစု, တၢ်လၢမူခိၣ်အဘီအမုၢ်န့ၣ်, မၤအ သးဒ်ပှၤကၤတၢ်ဖိတဂၤ, လၢအဃု တၢ်မျၢ်ပလဲလၢ အဂ့ၤအသိးန့ၣ်လီၤ.
         46  အဝဲဒၣ်တုၤအထံၣ်န့ၣ် တၢ်မျၢ် ပလဲလၢအလုၢ်ဒိၣ်ပှ့ၤဒိၣ်တဖျၢၣ်ဒီး, လဲၤဆါ လီၤကွံာ်ဖဲဒၣ် အတၢ်အိၣ်ဒီးအီၤခဲလၢာ်,
         ဒီးပှ့ၤန့ၢ်အီၤ လီၤ.47  မၤကဒီးတစု, တၢ်လၢမူခိၣ်အဘီအမုၢ်န့ၣ်, မၤသး ဒ်စၤတဘ့ၣ်လၢပှၤတ့ၢ်လီၤလၢ ပီၣ်လဲၣ်ပူၤဒီးဘၣ်န့ၢ်
         တၢ်အကလုာ်ကလုာ် အသိးန့ၣ်လီၤ.
         48  တုၤစၤန့ၣ်ပှဲၤ ထီၣ်ဒီး, ပှၤတွံၢ်ထီိၣ်ဝဲဆူခိ, ဒီးဆ့ၣ်နီၤဝဲ, ဒီးထၢဖှိၣ် တၢ်အဂ့ၤတဖၣ်လၢ
         တၢ်ပူၤတၢ်လီၢ်, ဒီးညိကွံာ်တၢ် အအၢတဖၣ်လီၤ.49  တၢ်ကမၤအသးလၢ ဟီၣ်ခိၣ်အစိၤ ကတၢၢ်ဒ်န့ၣ် အသိးလီၤ. ကလူးတဖၣ်န့ၣ် ကဟဲလီၤဒီးမၤလီၤဖး ကွံာ်ပှၤအအၢလၢပှၤအတီအလိၤအကျါ,
         50  ဒီးကတ့ၢ် လီၤကွံာ်အီၤဆူမ့ၣ်အူအဖၣ်ကပူၤ အပူၤန့ၣ်လီၤ. တၢ် ဘၣ်ဟီၣ်တၢ်ဘၣ်ယၢၤ, ဒီးတၢ်မဲအ့ၣ်စဃံး
         ကအိၣ်ဝဲ ဖဲန့ၣ်လီၤ.51  ဒီးယ့ၣ်ရှူးစံးဘၣ်အဝဲသ့ၣ်, တၢ်န့ၣ်တဖၣ်ခဲလၢာ်, မ့ၢ် သုနၢ်ပၢၢ်လံဧါ.
         52  ဒီးအဝဲသ့ၣ်စံးဘၣ်အီၤ, နၢ်ပၢၢ်လံ, ကစၢ်ဧၢ. ဒီးအဝဲဒၣ်စံးဘၣ်အီၤ, မၤသးဒ်န့ၣ်ဒီးက ယဲၢ်ပှၤကွဲးလံာ်လၢအသ့
         မူခိၣ်အဘီအမုၢ်အဂ့ၢ်အကျိၤ ကိးဂၤဒဲးန့ၣ်, မၤသးဒ်ဟံၣ်ကစၢ်လၢ အဟံးထီၣ်ဆံ ထီၣ်တၢ်အလီၢ်လံၤဒီးတၢ်အသီလၢ
         အပာ်ဖှိၣ်တၢ်အ လီၢ်ပူၤအသိးန့ၣ်လီၤ.53  ဒီးတုၤယ့ၣ်ရှူးကတိၤ တၢ်ကတိၤဒိတဖၣ်အံၤဝံၤဒီး, တၢ်မၤအသးလၢအဟးထီၣ်ကွံာ်ဝဲဖဲန့ၣ်လီၤ.
         54  ဒီးဟဲဆူ အကီၢ်ဒၣ်ဝဲ, ဒီးသိၣ်က့ၤသီက့ၤတၢ်လၢ ဘူၣ်ဘျီၣ်ပူၤ တုၤဒၣ်လဲာ်ပှၤပာ်အသး ကမၢကမၣ်ဒီးစံးဝဲဒၣ်,
         အဝဲ တဂၤအံၤအတၢ်ကူၣ်ဘၣ်ကူၣ်သ့ဒီးအစိကမီၤအံၤ, မ့ၢ် အန့ၢ်ဘၣ်ဖဲလဲၣ်.
         55  အဝဲဒၣ်အံၤ, မ့ၢ်ပှၤစုသ့အဖိခွါ, တမ့ၢ်ဘၣ်ဧါ. အမိၢ်န့ၣ်တၢ်ကိးအမံၤလၢနီိၢ်မၤရံ, တမ့ၢ် ဘၣ်ဧါ.
         ဒိီးအဒီပုၢ်ဝဲၢ်ခွါမ့ၢ်စီၤယၤကိာ်, ဒီးစီၤယိၤစ့, ဒီး စီၤရှံမိၣ်, ဒီးစီၤယူဒၤ, တမ့ၢ်ဘၣ်ဧါ.
         56  ဒီးအဒီပုၢ်ဝဲၢ် မုၣ်တဖၣ်ခဲလၢာ်, အိၣ်ဒီးပှၤ, တမ့ၢ်ဘၣ်ဧါ. မၤသးဒ် န့ၣ်ဒီး, မ့ၢ်အန့ၢ်ဘၣ်တၢ်ခဲလၢာ်အံၤ,
         ဖဲလဲၣ်ပူၤလဲၣ်.―57  ဒီးအသးဆါထီၣ်လၢအဃိလီၤ. ဒီးယ့ၣ်ရှူးစံးဘၣ်အီၤ, တၢ်လၢဝံံဧိၤမီၣ်ဧိၤန့ၣ်, တမ့ၢ်ဘၣ်အလၤအကပီၤ
         တ အိၣ်ဘၣ်န့ၣ်ဘၣ်. အလၤအကပီၤတအိၣ်ဘၣ်န့ၣ်ထဲ လၢအကီၢ်ဒၣ်ဝဲဒီး အဟံၣ်ဒၣ်ဝဲအပူၤဧိၤလီၤ.58  ဒီးတမၤဘၣ်တၢ်လီၤလးလၢအအါဖဲန့ၣ်, လၢပှၤတ နာ်ဘၣ်တၢ်အဃိလီၤ.
         
            
               	+ ၡါ. ၆း၉, ၁၀|Isa.6.9-Isa.6.10

               	+ စံး. ၇၈း၂|Ps.78.2*.

၁၄141  ဒီးအကတီၢ်ဖဲန့ၣ်, ကီၢ်အပဒိၣ်ဟ့ၤရိာ်နၢ်ဟူယ့ၣ်ရှူး အကစီၣ်,
         2  ဒီးစံးဘၣ် အခ့အပှၤ, တၢ်လၢပှၤတဂၤအံၤ မ့ၢ်ပှၤဘျၢ*တၢ်စီၤယိၤဟၣ်လီၤ. မ့ၢ်အဂဲၤဆၢထၢၣ်က့ၤ လၢတၢ်သံလီၤ.
         မၤသးဒ်န့ၣ်ဒီး, တၢ်လီၤလးမၤအသး လၢအီၤလီၤ.3  အဂ့ၢ်ဒ်အံၤ, မ့ၢ်လၢအဒီပုၢ်ဝဲၢ်စီၤဖံးလံးပူးအမါ နီၢ် ဟ့ၤရိၤဒံအဃိဒီး, စီၤဟ့ၤရိာ်ဟံးဃာ်တ့ၢ်
         စီၤယိၤဟၣ်, ဒီးစၢဃာ်အီၤ, ဒိီးဒၢနုာ်အီၤလၢဃိာ်ပူၤလီၤ.
         4  အဂ့ၢ်ဒ် အံၤ, စီၤယိၤဟၣ်စံးဘၣ်အီၤ, တၢ်လၢပိာ်မုၣ်န့ၣ်နဟံး န့ၢ်အီၤတတီဘၣ်.
         5  ဒီးတၢ်မိၣ်မၤသံအသးလၢအီၤဘၣ် ဆၣ်ဒီးပျံၤပှၤဂီၢ်မုၢ်န့ၣ်လီၤ. အဂ့ၢ်ဒ်အံၤ, ပှၤဂီၢ်မုၢ် ပာ်စီၤယိၤဟၣ်လၢဝံတဂၤလီၤ.6  ဒီးတုၤစီၤဟ့ၤရိာ်အိၣ်ဖျဲၣ် အမုၢ်တနံၤဆၢအလီၢ်ဒီး, နီၢ်ဟ့ၤရိၤဒံအဖိမုၣ်ဂဲၤကလံာ်လၢအမဲာ်ညါ,
         ဒီးဘၣ် စီၤဟ့ၤရိာ်အသးလီၤ.
         7  အန့ၣ်ဒီးဆိၣ်လီၤအသးလၢတၢ် ဆိၣ်, လၢအကဟ့ၣ်အီၤဖဲဒၣ် အကဃ့တၢ်တမံၤမံၤ န့ၣ်လီၤ.
         8  ဒီးအဝဲဒၣ်ဘၣ်တၢ်သဆၣ်ထီၣ်အခံလၢအမိၢ် သတးဒီး, စံးဝဲဒၣ်, ဟ့ၣ်လီၤယၤလၢပှၤဘျၢ*တၢ်စီၤယိၤ ဟၣ်အခိၣ်လၢသီတ့ၤတဘ့ၣ်အပူၤတက့ၢ်.9  ဒီးစီၤပၤသူၣ်အုးသးအုးဘၣ်ဆၣ်ဒီး, မ့ၢ်အတၢ်ဆိၣ် တဖၣ်, ဒီးပှၤဆ့ၣ်နီၤသန့ၤဃုာ်ဒီးအီၤတဖၣ်
         အဃိဒီး, မၤလိာ်လၢပှၤကဟ့ၣ်လီၤဝဲလီၤ.
         10  ဒိီးမၢလီၤ ပှၤလဲၤဒီၣ် တဲာ်ကွံာ်စီၤယိၤဟၣ်အကိာ်လၢဃိာ်ပူၤလီၤ.
         11  ဒိီးပှၤဟဲ စိာ်အခိၣ်လၢသီတ့ၤအပူၤ, ဒီးဟ့ၣ်လီၤဖိသၣ်ပိာ်မုၣ်, ဒီးအဝဲဒၣ်ဟဲစိာ်အီၤဆူ အမိၢ်အအိၣ်လီၤ.
         12  ဒီးအပျဲၢ် အဘီၣ်လဲၤဟံးထီၣ်အစိၣ်, ဒီးခူၣ်လီၤကွံာ်အီၤ, ဒီးလဲၤ စံးဘၣ်ယ့ၣ်ရှူးလီၤ.13  တုၤယ့ၣ်ရှူးနၢ်ဟူဝဲဒီး, ဟးထီၣ်ဖဲန့ၣ်လၢကဘီပူၤ ဆူ ပှၢ်မုၢ်ကနၢအလီၢ်လၢတၢ်တဒၢလီၤ. ဒီးတုၤပှၤဂီၢ်
         မုၢ်နၢ်ဟူဝဲဒီး, ဟးထီၣ်လၢအခူအဝ့ၢ်, ဒီးပိာ်ထီၣ်အခံ လၢအခီၣ်လီၤ.
         14  ဒီးယ့ၣ်ရှူးဟးထီၣ်, ဒီးထံၣ်ပှၤဂီၢ်မုၢ် ဖးဒိၣ်န့ၣ်, ဒီးအသးအိၣ်အီၤ, ဒီးမၤဘျါက့ၤအပှၤဘၣ်ဆူးဘၣ်
         ဆါတဖၣ်လီၤ.15  ဒီးတုၤမုၢ်ဟါလီၤဒီး, အပျဲၣ်အဘီၣ်ဟဲဆူအအိၣ်ဒီး စံးဝဲဒၣ်, တၢ်ဖဲအံၤမ့ၢ်ပှၢ်မုၢ်ကနၢအလီၢ်,
         ဒီးခဲကနံၣ် အံၤမုၢ်ဘၣ်လံ. ဒ်သိး ပှၤဂီိၢ်မုၢ်ကလဲၤ ပှ့ၤန့ၢ်တၢ်အီၣ် လၢအဂီၢ်ဒၣ်ဝဲလၢ သဝီတဖၣ်အပူၤဒီး,
         ပျၢ်ကွံာ်အီၤ တက့ၢ်.
         16  ဒီးယ့ၣ်ရှူးစံးဘၣ်အီၤ, လဲၤတၢ်အလီၢ်တအိၣ် ဘၣ်. ဟ့ၣ်အီၣ်အတၢ်သုဝဲတက့ၢ်.
         17  ဒိီးအဝဲသ့ၣ်တဖၣ် စံးဘၣ်အီၤ, ပတၢ်တအိၣ်ဘၣ်ဖဲအံၤဘၣ်, အိၣ်ထဲ ကိၣ်ယဲၢ်ဖျၢၣ်, ဒီးညၣ်ခံဘ့ၣ်ဧိၤလီၤ.
         18  ဒီးစံးဝဲဒၣ်, ဟဲ စိာ်အီၤဆူယအိၣ်တက့ၢ်. ဒီးမၤလိာ်ပှၤဂီၢ်မုၢ်လၢအက ဆ့ၣ်နီၤလၢနီၣ်အဖီခိၣ်န့ၣ်လီၤ.
         19  ဒီးဟံးန့ၢ်ကိၣ်ယဲၢ်ဖျၢၣ် ဒီးညၣ်ခံဘ့ၣ်န့ၣ်, ဒီးကွၢ်ထီၣ်တၢ်ဆူမူခိၣ်, ဒီးဆိၣ် ဂ့ၤတၢ်,
         ဒီးစိၢ်ဘျဲးဝဲ, ဒီးဟ့ၣ်လီၤကိၣ်န့ၣ်လၢအပျဲၢ် အဘီၣ်, ဒီးအပျဲၢ်အဘီၣ်ဟ့ၣ်လီၤ လၢပှၤဂီၢ်မုၢ်လီၤ.―20  ဒီးအီၣ်ဝဲခဲလၢာ်, ဒီးဘျဲးအီၣ်ဝဲလီၤ. ဒီးပှၤထၢဖှိၣ်က့ၤ အဘျဲၣ်အစဲၢ်, ပှဲၤကုတဆံခံဒုလီၤ.
         21  ဒီးလၢပှၤပိာ်မုၣ် ဒီးဖိသၣ်အမဲာ်ညါန့ၣ် ပိာ်ခွါလၢအအီၣ်တၢ်အိၣ်ဝဲ ယဲၢ်ကထိဃၣ်ဃၣ်လီၤ.22  ဒီးမၢဆူၣ်အပျဲၢ်အဘီၣ်လဲၤနုာ်လၢ ကဘီပူၤတကီၢ် ခါဒီး ခီဂာ်တၢ်ဆူဝၢ်ဘးခီလၢအမဲာ်ညါ, ဖဲအကပျၢ်
         ကွံာ်ပှၤဂီၢ်မုၢ်တဖၣ်န့ၣ်လီၤ.23  ဒီးတုၤအပျၢ်ကွံာ်ပှၤဂီၢ်မုၢ်တဖၣ်န့ၣ်ဝံၤဒီး, လဲၤထီၣ် ဘါထုကဖၣ်တၢ်လၢကစၢၢ်တဖျၢၣ်အလိၤ,
         လၢတၢ် တဒၢန့ၣ်လီၤ. ဒီးတုၤမုၢ်ဟါလီၤဒီး, အိၣ်ဝဲဖဲန့ၣ်တဂၤ ဃီလီၤ.
         24  ဒီးကဘီန့ၣ်အိၣ်လံလၢ ပီၣ်လဲၣ်အသးကံၢ် ပူၤလံ. ဒီးဟူးဝးဝဲလၢလပီတဖၣ်လီၤ. အဂ့ၢ်ဒ်အံၤ, ကလံၤတလိၤဘၣ်.
         25  ဒီးတၢ်ပၢၤတၢ်လၢမုၢ်နၤလွံၢ်တီၤ တတီၤန့ၣ်,-လဲၤဆူအအိၣ်, ဒီးဟးဝဲလၢပီၣ် လဲၣ်အဖီခိၣ်လီၤ.
         26  ဒီးတုၤအပျဲၢ်အဘီၣ်ထံၣ် အဟးဝဲ လၢပီၣ်လဲၣ်အဖီခိၣ်, ဒီးအသူၣ်ကိၢ်အသးဂီၤ, ဒီးစံး ဝဲဒၣ်,
         မ့ၢ်ပှၤတဃၣ်လီၤ. ဒီးမ့ၢ်အသူၣ်ပျံၤသးဖုးတၢ်ဒီး ကိးပသူထီၣ်ဝဲလီၤ.
         27  ဒီးတကီၢ်ခါယ့ၣ်ရှူးကတိၤတၢ်ဒီး အီၤ, ဒီးစံးဝဲဒၣ်, ပာ်သုသးခူတလ့ၢ်တက့ၢ်. မ့ၢ်ယၤ လီၤ. ပျံၤတၢ်တဂ့ၤ.
         28  ဒီးစီၤပ့းတရူးစံးဆၢတၢ်, ဒီးစံးဝဲဒၣ်, ကစၢ်ဧၢ, မ့မ့ၢ်နၤဒီး, မၤလိာ်လၢ်ယၤ, ဒ်သိးယကလဲၤ
         ဃီၤဆူနအိၣ်လၢထံအဖီခိၣ်တက့ၢ်.
         29  ဒီးစံးဝဲဒၣ်, ဟဲ ဃီၤတက့ၢ်. ဒီးစီၤပ့းတရူးယုၢ်လီၤလၢကဘီပူၤ, ဒီးဟး ဝဲလၢထံအဖီခိၣ်, ဒ်သိးအကလဲၤဆူ
         ယ့ၣ်ရှူးအအိၣ် လီၤ.
         30  ဘၣ်ဆၣ်ဒီးတုၤအထံၣ်ကလံၤဆူၣ်ဆူၣ်ကလဲာ် ဒီး, သူၣ်ပျံၤသးဖုး ဝဲ, ဒီးလီၤဘျၢသီဝဲ, ဒီးကိးပသူ
         ထီၣ်ဒီးစံးဝဲဒၣ်, ကစၢ်ဧၢ, အုၣ်က့ၤခီၣ်က့ၤယၤတ က့ၢ်.
         31  ဒီးယ့ၣ်ရှူးယူာ်ဃီၤအစု, ဒီးဟံးက့ၤအီၤတကီၢ် ခါ, ဒီးစံးဝဲဒၣ်, ပှၤနာ်တၢ်စှၤဧၢ, ဘၣ်မနုၤလၢနသးဒ့
         ဒီလဲၣ်.32  ဒီးတုၤအထီၣ်ဘးဝဲလၢကဘီပူၤဒီး, ကလံၤတုာ်ဝဲ လီိၤ.
         33  ဒီးပှၤအိၣ်လၢကဘီပူၤတဖၣ်န့ၣ်, ဟဲဃီၤ, ဒီးဘူၣ် ထီၣ်ဘါထီၣ်အီၤ, ဒီးစံးဝဲဒၣ်, နဲဒၣ်အံၤ,
         နမ့ၢ်မးယွၤ အဖိခွါနီၢ်နီၢ်လီၤ.34  ဒီးတုၤအခီဂာ်ဝဲဝံၤဒီး, ဟဲနုာ်လၢကီၢ်ကံးန့ၤရ့သး အပူၤလီၤ.
         35  ဒီးတုၤပှၤကီၢ်ဖိဖဲန့ၣ် သ့ၣ်ညါနီၣ်အီၤဒီး, မၢပှၤလဲၤလၢ ကီၢ်န့ၣ်ဒီကီၢ်ညါ, ဒီးဟဲစိာ်ကယဲၢ်ပှၤ
         လၢအမၤတကဲဘၣ်ဆူအအိိၣ်,
         36  ဒီးဒ်သိးထဲအကထိး ဘၣ်အကူအသိးအနွံဧိၤဒီး, ပှၤဃ့ကညးအီၤလီၤ. ဒီး ဖဲဒၣ်ပှၤလၢအထိးဘၣ်ဝဲတဖၣ်န့ၣ်,
         ဘျါက့ၤဝဲလီၤ.

၁၅151  တုၤနုၤတစု, ပှၤဖၤရံၤရှဲဒီးပှၤကွဲးလံာ်လၢယရူၤရှလ့ၣ် တဖၣ်န့ၣ်ဟဲဆူယ့ၣ်ရှူးအအိၣ်ဒီးစံးဝဲဒၣ်.
         2  ပမှံၤပပှၢ် အတၢ်စံးစိၤတဲစိၤန့ၣ်, ဘၣ်မနုၤလၢနပျဲၢ်နဘီၣ် လုၣ် သ့ၣ်ခါပတာ်အီၤလဲၣ်. အဂ့ၢ်ဒ်အံၤ,
         တုၤအအီၣ်တၢ် ဒီး, တသ့ကွံာ်ဘၣ်အစုဘၣ်.3  ဒီးအဝဲဒၣ်စံးဆၢတၢ်ဒီးစံးဘၣ်အီၤ, ဘၣ်မနုၤလၢသု လုၣ်သ့ၣ်ခါပတာ်စ့ၢ်ကီး ယွၤအတၢ်မၤလိာ်လၢသုတၢ်
         စံးစိၤတဲစိၤလဲၣ်.
         4  အဂ့ၢ်ဒ်အံၤ, ယွၤမၤလိာ်တၢ်ဒီးစံးဝဲ ဒၣ်, ယူးယီၣ်နမိၢ်နပၢ်တက့ၢ်.- ပှၤလၢ အကတိၤအၢအမိၢ်မ့ၢ်ဂ့ၤ, အပၢ်မ့ၢ်ဂ့ၤ, သံဒီးမ်အသံတ က့ၢ်.-5  မ့မ့ၢ်သုဝဲသ့ၣ်အံၤ, သုစံး, ဖဲဒၣ် ပှၤလၢအစံးဘၣ်အမိၢ်အပၢ်, ဖဲဒၣ်တၢ်လၢနဂ့ၤန့ၢ်ဘၣ် လၢယၤတမံၤမံၤအံၤ,
         မ်အကဲထီၣ် တၢ်မၤဘူၣ်တက့ၢ် န့ၣ်, ဒီးတဘၣ်ယူးယီၣ်ဘၣ်အမိၢ်အပၢ်ဘၣ်.
         6  ဒီးမ့ၢ်သုစံးစိၤ တဲစိၤတၢ်သတးဒီး, သုမၤဟးဂီၤယွၤ အတၢ်မၤလိာ် လီၤ.7  ပှၤလီတၢ်ဖိသ့ၣ်ဧၢ, စီၤယရှါယၤကတိၤတၢ်လၢဝံ အကျိာ်လၢ သုဂ့ၢ်ဘၣ်မးလီၤ. ဒီးစံးဝဲဒၣ်,8  ပှၤတကလုာ်အံၤသုးဘူးအသးဒီးယၤလၢအထး ခိၣ်, ဒီးယူးယီၣ်ယၤလၢအပျုၤလီၤ. မ့မ့ၢ်အသးန့ၣ်ယံၤဝဲဒီးယၤလီၤ.9  မ့ၢ်အဝဲသ့ၣ်သိၣ်လိတၢ်လၢပှၤကညီအတၢ်မၤ လိာ်လၢ တၢ်သိၣ်တၢ်သီအလီၢ်, ဒိီးဘူၣ်ထီၣ်ဘါထီၣ်ယၤကလီကလီလီၤ.-10  ဒီးကိးန့ၢ်ပှၤဂီၢ်မုၢ်န့ၣ်ဆူ အအိၣ်ဒီး စံးဘၣ်အီိၤ, ဒိက နၣ်ဒီးနၢ်ပၢၢ်တၢ်တက့ၢ်.
         11  တမ့ၢ်ဘၣ်တၢ်လၢအလဲၤနုာ် လၢပကိာ်ပူၤ, အဝဲန့ၣ်မၤဘၣ်အၢပှၤကညီဘၣ်. မ့ၢ်တၢ် လၢအဟဲထီၣ်လၢပကိာ်ပူၤ,
         အဝဲန့ၣ်မၤဘၣ်အၢပှၤက ညီလီၤ.12  တုၤနုၤတစုအပျဲၢ်အဘီၣ်ဟဲဆူအအိၣ်ဒီးစံးဘၣ်အီၤ, နသ့ၣ်ညါလၢပှၤဖၤရံၤရှဲ နၢ်ဟူတၢ်ကတိၤ တထံၣ်
         န့ၣ်ဒီး, အသးဆါဝဲစ့ၢ်ကီးဧါ.
         13  ဒီးစံးဆၢတၢ်ဒီးစံးဝဲဒၣ်, ကယဲၢ်သ့ၣ်လၢယပၢ်အိၣ်လၢ မူခိၣ်တသူၣ်ဘၣ်ဝဲန့ၣ်, ကဘၣ်တၢ်ထဲးထီၣ်ကွံာ်အီၤလီၤ.
         14  ကအိၣ်ဒၣ်ဝဲတက့ၢ်. မ့ၢ်ပှၤမဲာ်ဘျီၣ်လၢအဒုးနဲၣ်ကျဲလၢ ပှၤမဲာ်ဘျီၣ်လီၤ. ဒိီး ပှၤမဲာ်ဘျီၣ်မ့ၢ်ဒုးနဲၣ်ကျဲလၢ
         ပှၤမဲာ်ဘျီၣ်ဒီး, ကလီၤ တဲာ်လၢတၢ်ပူၤခံဂၤလၢာ်လီၤ.15  ဒီးစီၤပ့းတရူးစံးဆၢတၢ်ဒီးစံးဘၣ်အီၤ, တၢ်ကတိၤဒိ တထံၣ်န့ၣ်စံးဘၣ်တဲဘၣ်ပှၤတက့ၢ်.
         16  ဒီးယ့ၣ်ရှူးစံးဝဲ ဒၣ်, သုသူၣ်ဆးသးဆးတအိၣ်ဒံးဘၣ်ဧါ.
         17  ကယဲၢ် တၢ်လၢအလဲၤနုာ်လၢပကိာ်ပူၤန့ၣ်, လီၤဘၣ်ဝဲလၢပ ဟၢဖၢပူၤဒီး ဘၣ်တၢ်ကွံာ်တ့ၢ်အီၤလၢ တၢ်အ့ၣ်ဆါ
         အလီၢ်န့ၣ်, သုနၢ်တပၢၢ်ဒံးဘၣ်ဧါ.
         18  မ့မ့ၢ်တၢ်လၢအဟဲ ထီၣ်လၢပကိာ်ပူၤတဖၣ်န့ၣ်, မ့ၢ်အဟဲထီၣ်လၢ ပသး ကံၢ်ပူၤ, မၤတကဆှီဘၣ်ပှၤကညီလီၤ.
         19  အဂ့ၢ်ဒ်အံၤ, တၢ်ကူၣ်အအၢအသီ, တၢ်မၤသံပှၤကညီ, တၢ်အဲၣ် ဘံးအဲၣ်ဘၢ, တၢ်မၤကမၣ်မုၣ်ကမၣ်ခွါ,
         တၢ်ဟုၣ် တၢ်ဘျၣ်တၢ်, တၢ်အုၣ်အသးကဘျံးကဘျၣ်, တၢ် ဒုၣ်ဒွဲၣ်သ့ၣ်တဖၣ်န့ၣ်, ဟဲထီၣ်လၢပသးကံၢ်ပူၤလီၤ.
         20  အန့ၣ်တဖၣ် မ့ၢ်တၢ်မၤဘၣ်အၢပှၤကညီလီၤ. မ့မ့ၢ်ပှၤ အီၣ်တၢ်ဒီး အစုလၢအတသ့ကွံာ်ဘၣ်န့ၣ်, တမၤတ
         ကဆှီဘၣ်ပှၤကညီဘၣ်.21  ဒီးယ့ၣ်ရှူးဟးထီၣ်ကွံာ်ဖဲန့ၣ်, ဒီးလဲၤဆူစိၢ်ဒီးစံဒိၣ် အကီၢ်လီၤ.
         22  ဒီးကွၢ်ကွၢ်, ပှၤကနၤဧၣ်ဖိ, ပိာ်မုၣ်တဂၤ, ဟဲလၢအဝဲသ့ၣ်အကီၢ်, ဒီးကိးပသူလၢအကလုၢ်ဖး ဒိၣ်,
         ဒီးစံးဝဲဒၣ်, စီၤဒၤဝံးအဖိခွါကစၢ်ဧၢ, သူၣ်က ညီၤသးကညီၤလၢ်ယၤတက့ၢ်. တၢ်နါအိၣ်လၢယဖိမုၣ် တဂၤအလိၤ,
         ဒီးဘၣ်တၢ်နးမးလီၤ. ဒိီးအဝဲဒၣ်တက တိၤဆၢဘၣ်အီၤနီတမံၤဘၣ်.
         23  ဒီးအပျဲၢ်အဘီၣ်တဖၣ် ဟဲဆူအအိၣ်, ဒီးဃ့ကညးအီၤ, ဒီးစံးဝဲဒၣ်, ပျၢ်ပိာ် မုၣ်န့ၣ်တက့ၢ်. အဂ့ၢ်ဒ်အံၤ,
         ကိးပသူထီၣ်လၢပလီၢ်ခံ လီၤ.
         24  ဒီးစံးဝဲဒၣ်, တၢ်မၢလီၤယဟဲထဲဆူသိလၢအဟါ မၢ်, အံၣ်စရ့လးအပှၤဟံၣ်ဖိအအိၣ်ဧိၤလီၤ.
         25  ဒီးပိာ်မုၣ် န့ၣ်ဟဲဆူအအိၣ်, ဒီးတီၤလီၤကဒွံကျိာ်လၢအမဲာ်ညါ, ဒီးစံးဝဲဒၣ်, ကစၢ်ဧၢ, မၤစၢၤယၤတက့ၢ်.
         26  ဒီးစံးဆၢ တၢ်ဒီးစံးဝဲဒၣ်, တၢ်လၢဖိတဖၣ် အတၢ်အီၣ်တၢ်အီ န့ၣ်တဂ့ၤဟံးန့ၢ်ဒီး ကွံာ်လီၤလၢထွံၣ်တဖၣ်န့ၣ်ဘၣ်.―27  ဒီးပိာ်မုၣ်စံးဝဲဒၣ်, မ့ၢ်လံ, ကစၢ်ဧၢ, အဂ့ၢ်ဒ်အံၤ, ထွံၣ်ဒၣ်လဲာ်အီၣ်တၢ်အိၣ်ဘျဲၣ်အိၣ်စဲၢ်လီၤ
         သြုလီၤပျ့ၤ လၢအကစၢ်အစီၤနီၤခိၣ်လီၤ.
         28  တုၤနုၤတစုယ့ၣ်ရှူးစံး ဆၢတၢ်ဒီး, ဒီးစံးဘၣ်အီၤ, နီၢ်ဧၢ, နနာ်တၢ်ဒိၣ်မးလီၤ, မ်တၢ်ကဲထီၣ်လၢ
         နဂီၢ်ဖဲနသးတက့ၢ်. ဒီးအဖိမုၣ်န့ၣ် ဘျါက့ၤဝဲတစုဃီဖဲန့ၣ်လီၤ.29  ဒီးယ့ၣ်ရှူးဟးထီၣ်ဝဲဖဲန့ၣ်, ဒီးဟဲဆူပီၣ်လဲၣ်ကၤလံၤ လါအနံၤ, ဒီးလဲၤထီၣ်လၢကစၢၢ်န့ၣ်အလိၤ,
         ဒီးဆ့ၣ် နီၤဝဲဖဲန့ၣ်လီၤ.
         30  ဒိီိးပှၤဂီၢ်မုၢ်အါဂၤဟဲဆူအအိၣ်, အိၣ်ဝဲ ဒီးပှၤအခီၣ်ဟးဂီၤ, ပှၤမဲာ်ဘျီၣ်, ပှၤတအုၣ်, ပှၤအစု
         ကၢ်အခီၣ်ချံး, ဒီးပှၤအဂုၤအဂၤအါဂၤ, ဒီးပာ်လီၤအီၤ လၢယ့ၣ်ရှူးအခီၣ်ထံး, ဒီးအဝဲဒၣ်မၤဘျါက့ၤအီၤလီၤ.―31  မၤသးဒ်န့ၣ်ဒီးတုၤပှၤဂီၢ်မုၢ်တဖၣ်ထံၣ်ဘၣ် ပှၤတအုၣ် ကတိၤတၢ်, ပှၤအစုကၢ်အခီၣ်ချံးအိၣ်ဆူၣ်အိၣ်ချ့,
         ပှၤ အခီၣ်ဟးဂီၤဟးထီၣ်က့ၤ, ဒီးပှၤမဲာ်ဘျီၣ်ထံၣ်ထီၣ်က့ၤ တၢ်ဒီး, ကမၢကမၣ်ဝဲ, ဒီးစံးထီၣ်ပတြၢၤအံၣ်စရ့လး
         အကစၢ်လီၤ.32  ဒီးယ့ၣ်ရှူးကိးန့ၢ်အပျဲၢ်အဘီၣ်ဆူ အအိၣ်ဒီးစံးဝဲဒၣ်, ယသးအိၣ်ပှၤဂီၢ်မုၢ်လီၤ. အဂ့ၢ်ဒ်အံၤ,
         အိၣ်တ့ၢ်ဒီးယၤ သၢနံၤလံ, ဒီးအတၢ်အီၣ်လၢအကအီၣ်ဝဲန့ၣ်, တအိၣ် ဘၣ်နီတမံၤဘၣ်. ဒီးအဝဲသ့ၣ်တၢ်သၣ်ဝံၤအသးအဖၢ
         မုၢ်ဒီး, တၢ်တမိၣ်ပျၢ်ကွံာ်ဘၣ်ယသးလၢအီၤဘၣ်, က လီၤဘှါဘၣ်ဖုးလၢကျဲန့ၣ်လီၤ.
         33  ဒိီးအပျဲၢ်အဘီၣ်စံးဘၣ် အီၤ, ဒ်သိးပကဒုးအီၣ်ဘျဲးအီၣ်ပှၤဂီၢ်မုၢ်ပှဲၤအံၤဒီး, ကိၣ် အါထဲန့ၣ်ကအိၣ်ဒီးပှၤလၢ
         ပှၢ်မုၢ်ကနၢအံၤဒ်လဲၣ်.34  ဒီးယ့ၣ်ရှူးစံးဘၣ်အီၤ, သုကိၣ်အိၣ်ပှံၤဖျၢၣ်လဲၣ်. ဒီးအဝဲ သ့ၣ်စံးဝဲဒၣ်, နွံဖျၢၣ်, ဒီးညၣ်ဖိအိၣ်စှၤဘ့ၣ်လီၤ.
         35  ဒီးမၤ လိာ်ပှၤဂီၢ်မုၢ်လၢ အကဆ့ၣ်နီၤလၢ ဟီၣ်ခိၣ်အဖီခိၣ် လီၤ.
         36  ဒီးဟံးန့ၢ်ကိၣ်နွံဖျၢၣ်, ဒီးညၣ်ဖိတဖၣ်န့ၣ်, ဒီး စံးထီၣ်ပတြၢၤတၢ်အဘျုးအဖှိၣ်ဝံၤဒီး, စိၢ်ဘျဲးတၢ်,
         ဒီး ဟ့ၣ်လၢအပျဲၢ်အဘီၣ်, ဒီးအပျဲၢ်အဘီၣ်ဟ့ၣ်လၢ ပှၤ ဂီၢ်မုၢ်လီၤ.
         37  ဒီးပှၤခဲလၢာ်အီၣ်ဝဲ, ဒီးဘျဲးအီၣ်ဝဲလီၤ. ဒီး ထၢဖှိၣ်က့ၤအဘျဲၣ်အစဲၢ်ပှဲၤနာ်နွံဖျၢၣ်လီၤ.
         38  ဒီးလၢပိာ် မုၣ်ဒီးဖိသၣ်တဖၣ် အမဲာ်ညါန့ၣ်, ပိာ်ခွါလၢအအီၣ် တၢ်တဖၣ်, အိၣ်ဝဲလွံၢ်ကထိလီၤ.
         39  ဒီးပျၢ်ကွံာ်ပှၤဂီၢ်မုၢ် တဖၣ်န့ၣ်ဒီး လဲၤထီၣ်လၢကဘီပူၤ, ဒီးဟဲဝဲဆူမၤက ဒၤလ့ၣ်အကီၢ်အဃၢၤတဖၣ်လီၤ.
         
            
               	+ ၂မိၤ. ၂၀း၁၂|Exod.20.12*.

               	+ ၂မိၤ. ၂၁း၁၇|Exod.21.17*.

               	+ ၡါ. ၂၉း၁၃|Isa.29.13

၁၆161  ဒီးပှၤဖၤရံၤရှဲဒီးပှၤစးဒူၤကဲသ့ၣ်တဖၣ် ဟဲဆူအအိၣ် ဒီးလ့ပစီအီၤ, ဒီးဃ့ဝဲ, ဒ်သိးအကဒုးနဲၣ်အီၤလၢတၢ်
         ပနီၣ်လီၤလးတတမံၤလၢမူခိၣ်လီၤ.
         2  ဒီးအဝဲဒၣ်စံးဆၢ တၢ်ဒီးစံးဘၣ်အီၤ, တုၤမုၢ်ဟါလီၤဒီး, သုစံး, တၢ်က ယီၤထီၣ်လီၤ. အဂ့ၢ်ဒ်အံၤ,
         မူခိၣ်ဆှုၣ်ဂီၤဝဲလီၤ.
         3  ဒီးလၢ မုၢ်ဂီၤန့ၣ်, သုစံး, ကလံၤမုၢ်ကဟဲလၢ မုၢ်မဆါတနံၤအံၤ လီၤ. အဂ့ၢ်ဒ်အံၤ, မူခိၣ်ဂီၤအုးသကျုာ်လီၤ.
         ပှၤလီတၢ်ဖိ သ့ၣ်ဧၢ, မူခိၣ်မူလိၤအဂ့ၢ်န့ၣ်, သုသ့ၣ်ညါနီၤဖးအဆၢ သ့လီၤ. မ့မ့ၢ်တၢ်အဆၢအကတီၢ်န့ၣ်
         သုသ့ၣ်ညါနီၤဖး အဆၢတသ့ဘၣ်န့ၣ်, မ့ၢ်အဘၣ်မနုၤလဲၣ်.4  ပှၤလၢအအၢအသီဒီးအဲၣ်ဘၢတၢ်တစိၤအံၤ, ဃုတၢ် ပနီၣ်လီၤလးတမံၤ, ဒီးတၢ်တဒုးနဲၣ်ဘၣ်အီၤလၢတၢ်ပ
         နီၣ်လီၤလးနီတမံၤလဘၣ်. ကဒုးနဲၣ်ထဲစီၤယိၤနါ အတၢ်ပနီၣ်လီၤလးတမံၤဧိၤန့ၣ်လီၤ. ဒီးဟးသဒၣ်အီၤ,
         ဒီးလဲၤဝဲလီၤ.5  ဒီးအပျဲၢ်အဘီၣ်လဲၤဆူဝၢ်ဘးခီ, ဒီးသးပ့ၤနီၣ်လၢ အကဟံးန့ၢ်ကိၣ်လီၤ.
         6  ဒီးယ့ၣ်ရှူးစံးဘၣ်အီၤ, တိၢ်သု သး, ဒီးပလီၢ်သုသး, လၢပှၤဖၤရံၤရှဲ, ဒီးပှၤစးဒူၤကဲ အကိၣ်မံၣ်န့ၣ်တက့ၢ်.
         7  ဒိီးအဝဲသ့ၣ်ကတိၤလိာ်အသး သကိးသကိး, ဒီးစံးဝဲဒၣ်, မ့ၢ်ပတဟံးန့ၢ်ဘၣ်ကိၣ် အဂ့ၢ်လီၤ.―
         8  ဒီးယ့ၣ်ရှူးသ့ၣ်ညါဝဲ, ဒီးစံးဝဲဒၣ်, ပှၤလၢ အနာ်တၢ်စှၤသ့ၣ်ဧၢ, ဘၣ်မနုၤလၢသုကတိၤလိာ်သု သးလၢ
         သုတဟံးန့ၢ်ဘၣ်ကိၣ်အဂ့ၢ်န့ၣ်လဲၣ်.
         9  သုနၢ် တပၢၢ်ဒံးဘၣ်ဧါ. ကိၣ်ယဲၢ်ဖျၢၣ်ဘၣ်ဃးဒီး ပှၤယဲၢ်က ထိဒီးသုထၢဖှိၣ်န့ၢ်ကုပှံၤဒုပှံၤဒု,
         10  ဒီးကိၣ်နွံဖျၢၣ်ဘၣ်ဃးဒိီး ပှၤလွံၢ်ကထိ, ဒီးသုထၢဖှိၣ်န့ၢ်နာ်ပှံၤဖျၢၣ်ပှံၤဖျၢၣ်လဲၣ် န့ၣ်,
         သုတသ့ၣ်နီၣ်ထီၣ်ဘၣ်ဧါ.
         11  ယစံးဘၣ်သု, ပလီၢ် သုသးလၢ ပှၤဖၤရံၤရှဲဒီး ပှၤစးဒူၤကဲသ့ၣ်တဖၣ်အကိၣ် မံၣ်န့ၣ်, ယတစံးဘၣ်သုလၢကိၣ်အဂ့ၢ်အကျိၤဘၣ်န့ၣ်,
         ဘၣ်မနုၤလၢသုနၢ်တပၢၢ် ဘၣ်လဲၣ်.
         12  တုၤနုၤတစုအဝဲသ့ၣ် နၢ်ပၢၢ်လၢ တမ့ၢ်ဘၣ်အစံး, ပလီၢ်သုသးလၢ ကိၣ်အကိၣ်မံၣ်န့ၣ် ဘၣ်. မ့ၢ်လၢပှၤဖၤရံၤရှဲဒီးပှၤစးဒူၤကဲ
         အတၢ် သိၣ်တၢ်သီလီၤ.13  ဒီးယ့ၣ်ရှူးဟဲဝဲဆူဖံးလံးပူးကဲၤစါရံၤအကီၢ်ပူၤ, ဒီးသံ ကွၢ်အပျဲၢ်အဘီၣ် ဒီးစံးဝဲဒၣ်, ပှၤကညီဖိခွါယၤအံၤ,
         ယ မ့ၢ်မတၤမတၤလဲၣ်န့ၣ်, ပှၤကညီစံးဝဲဒ်လဲၣ်.14  ဒိီးအဝဲသ့ၣ်စံးဝဲဒၣ်, ပှၤတနီၤနီၤစံးဝဲ, မ့ၢ်ပှၤဘျၢ*တၢ် စီၤယိၤဟၣ်, ဒီးအဂၤတနီၤနီၤစံးဝဲ,
         မ့ၢ်စီၤအ့ၤလံယၤ, ဒီးအဂၤတနီၤနီၤစံးဝဲ, မ့ၢ်စီၤယံးရမံယၤ, မ့တမ့ၢ်ဘၣ် ဒီးမ့ၢ်ဝံတဂၤဂၤလီၤ.
         15  ဒီးစံးဘၣ်အီၤ. မ့မ့ၢ်သုဝဲသ့ၣ် အံၤ, သုစံးလၢယမ့ၢ်မတၤတဂၤလဲၣ်.
         16  ဒီးစီၤရှံမိၣ်ပ့း တရူးကတိၤဆၢတၢ်ဒီးစံးဝဲဒၣ်, နဲဒၣ်အံၤ, နမ့ၢ်ခရံာ်, ယွၤလၢအမူဝဲတဂၤအဖိခွါလီၤ.
         ဒီးယ့ၣ်ရှူးကတိၤဆၢ တၢ်ဒိီးစံးဘၣ်အီၤ,
         17  စီၤရှံမိၣ်ဘၢ်ယိၤနါဧၢ, နဘၣ်ဆိၣ် ဂ့ၤနဲလီၤ. အဂ့ၢ်ဒ်အံၤ, တၢ်ညၣ်ဒီးတၢ်သွံၣ်န့ၣ် တလီၣ်
         ဖျါဘၣ်ဝဲလၢနၤဘၣ်, မ့ၢ်ယပၢ်အိၣ်ဝဲလၢမူခိၣ်လီၤ.―18  ဒီးယဲဒၣ်အံၤယစံးဘၣ်တဲဘၣ်နၤ, လၢနမ့ၢ်ပ့းတရူး, ဒီးယကပာ်လီိၤယတၢ်အိၣ်ဖှိၣ်လၢ လၢၢ်အံၤအဖီခိၣ်,
         ဒီးပျုၤပူၤအပဲတရီတဖၣ် တမၤနၢၤ မၤဃၣ်ဘၣ်အီၤ ဘၣ်.
         19  ဒီးယကဟ့ၣ်လီၤနၤလၢမူခိၣ်အဘီ အမုၢ် အနီၣ်ဝံာ်, ဒီးဖဲဒၣ်နစၢဃာ်လၢဟီၣ်ခိၣ်ချၢတမံၤမံၤန့ၣ်,
         ကဘၣ် တၢ်စၢဃာ်အီၤလၢမူခိၣ်, ဒီးဖဲဒၣ်နဃ့ၣ်လီၤ တၢ်လၢဟီၣ်ခိၣ်ချၢတမံၤမံၤန့ၣ်, ကဘၣ်တၢ်ဃ့ၣ်လီၤ
         အီၤလၢမူခိၣ်လီၤ.20  တုၤနုၤတစုမၤလိာ်အပျဲၢ်အဘီၣ်ထံထံဆးဆး, ဒ်သိး အသုတစံးဘၣ်တဲဘၣ်ပှၤ, လၢအမ့ၢ်ခရံာ်န့ၣ်နီတဂၤ
         တဂ့ၤလီၤ.21  လၢအကတီၢ်န့ၣ်လံၤလံၤ, ယ့ၣ်ရှူးဒုးနဲၣ်အပျဲၢ်အဘီၣ် လၢအကဘၣ်လဲၤဆူယရူၤရှလ့ၣ်, ဒီးဘၣ်တၢ်နးတၢ်
         ဖှီၣ်အါမံၤလၢပှၤသူၣ်က့သးပှၢ်, ဒီးပှၤလုၢ်တၢ်အခိၣ်, ဒီးပှၤကွဲးလံာ်သ့ၣ်တဖၣ်အစုပူၤ, ဒီးဘၣ်တၢ်မၤသံအီၤ,
         ဒီးဘၣ်ဂဲၤဆၢထၢၣ်က့ၤလၢသၢနံၤတနံၤလီၤ.22  ဒီးစီၤပ့းတရူးဟံးန့ၢ်အီၤ, ဒီးသိၣ်ဃီၣ်အီၤ, ဒီးစံး ဝဲဒၣ်ကစၢ်ဧၢ, မ်တၢ်သးကညီၤနၤတက့ၢ်.
         တၢ်အံၤ တဘၣ်ဘၣ်နၤလ့ၤတက့ၤဘၣ်.
         23  ဒိီးအဝဲဒၣ်ဃၣ်ဃီၤ အသးဒီးစံးဘၣ်စီၤပ့းတရူး, ဒုၣ်ဒါဧၢ, ဟးထီၣ်ကွံာ် ဆူယလီၢ်ခံတက့ၢ်, နမ့ၢ်ယလီၤဃဃံၤအလီၢ်လီၤ.
         အဂ့ၢ်ဒ်အံၤ, နသးတအိၣ်ဘၣ်ယွၤအတၢ်ဘၣ်. မ့ၢ်န သးအိၣ်ပှၤကညီအတၢ်လီၤ.24  တုၤနုၤတစုု ယ့ၣ်ရှူးစံးဘၣ်အပျဲၢ်အဘီၣ်, ပှၤမ့ၢ်မိၣ် ပိာ်အသးလၢယခံတဂၤဂၤန့ၣ်, မ်အညိကွံံာ်အသးဒၣ်
         ဝဲ, ဒီးဟံးန့ၢ်အထူၣ်စုညါ, ဒီးပိာ်ယခံတက့ၢ်.
         25  အဂ့ၢ်ဒ် အံၤ, ဖဲဒၣ်ပှၤလၢတၢ်မိၣ်အုၣ်က့ၤ ခီၣ်က့ၤလီၤအသး တဂၤဂၤန့ၣ် ကမၤဟါမၢ်ကွံာ်ဝဲလီၤ.
         ဒီးဖဲဒၣ်ပှၤလၢ အဒုးဟါမၢ်အသးလၢ ယဃိတဂၤဂၤန့ၣ်, ကထံၣ် န့ၢ်က့ၤအီၤလီၤ.
         26  အဂ့ၢ်ဒ်အံၤ, ပှၤကညီမ့ၢ်န့ၢ်ဘၣ်ဟီၣ် ခိၣ်ဒီဘ့ၣ်ညါ, ဒီးမ့ၢ်မၤဟါမၢ်ကွံာ်အသးဒီး, မ့ၢ်အန့ၢ်
         ဘျုးမနုၤလဲၣ်, မ့တမ့ၢ်ဘၣ်ဒီး, ပှၤကညီကဟ့ၣ်အပှ့ၤ လၢအသးအဂီၢ်လၢမနုၤတမံၤလဲၣ်.
         27  အဂ့ၢ်ဒ်အံၤပှၤက ညီဖိခွါအံၤကဟဲဒီး အပၢ်အလၤကပီၤ, အိၣ်ဒီးအက လူးတဖၣ်လီၤ. တုၤနုၤတစုကဟ့ၣ်လီၤ
         တၢ်လၢ ပှၤ ကညီစုာ်စုာ်, ဒ်အမၤတၢ်အသိးန့ၣ်လီၤ.28  ယစံးဘၣ်တဲဘၣ်သုတီတီအံၤ, ပှၤဆၢထၢၣ်ဖဲအံၤ တနီၤနီၤလၢ အတချုးထံၣ်ဒံးဘၣ်ပှၤကညီဖိခွါအံၤဟဲ
         လၢအဘီအမုၢ်အပူၤန့ၣ်ဒီး, တလ့ၣ်ကွၢ်ဘၣ်တၢ်သံ ဘၣ်လီၤ.

၁၇171  ဒီးဃုနံၤအလီၢ်ခံန့ၣ်ယ့ၣ်ရှူးဟံးန့ၢ်စီၤပ့းတရူး, ဒီးစီၤ ယၤကိာ်, ဒီးအဒီပုၢ်ဝဲၢ်စီၤယိၤဟၣ်,
         ဒီးလဲၤဆှၢထီၣ်အီၤ ဆူတၢ်တဒၢ, လၢကစၢၢ်ဖးထီတဖျၢၣ်အလိၤလီၤ.
         2  ဒီး အက့ၢ်အဂီၤလဲလိာ်အသးလၢ အဝဲသ့ၣ်အမဲာ်ညါ, ဒီး အမဲာ်ကဲၤကပီၤဒ်မုၢ်အသိးလီၤ.
         3  ဒီးကွၢ်ကွၢ်, စီၤမိၤရှ့ဒီး စီၤအ့ၤလံယၤအိၣ်ဖျါထီၣ်လၢအဝဲသ့ၣ်အမဲာ်ညါ, ဒီး ကတိၤလိာ်အသးဒီးယ့ၣ်ရှူးလီၤ.
         4  ဒီးစီၤပ့းတရူးကတိၤ ဆၢတၢ်ဒီးစံးဘၣ်ယ့ၣ်ရှူး, ကစၢ်ဧၢ, ပအိၣ်ဖဲအံၤဂ့ၤ မးလီၤ. နသးမ့ၢ်အိၣ်ဒီး,
         ပကမၤဒဲဖဲအံၤသၢဖျၢၣ်, လၢ နဂီၢ်ဖျၢၣ်, ဒီးလၢစီၤမိၤရှ့အဂီၢ်တဖျၢၣ်, ဒီိၤမိၤရှ့အဂီၢ်တဖျၢၣ်,
         ဒိးလၢစီၤအ့ၤ လံယၤအဂီၢ်တဖျၢၣ်လီၤ.
         5  ကတိၤတၢ်န့ၣ်အဖၢမုၢ်ဒီး, ကွၢ်ကွၢ်, တၢ်အၢၣ်ကဲၤကပီၤထီၣ်န့ၣ်အကဒုလီၤဘၣ်အီၤ လီၤ. ဒီးကွၢ်ကွၢ်,
         တၢ်အကလုၢ်သီိၣ်လၢတၢ်အၢၣ်အပူၤ, ဒီးစံးဝဲဒၣ်, အဝဲတဂၤအံၤမ့ၢ်ယဖိခွါလၢယအဲၣ်, ဒီးဘၣ် ယသးလၢအီၤလီၤကအဒုလီၤဘၣ်
         လၢအီၤလီၤ. ဒီးကွၢ်ကွၢ်, တၢ်အကလုၢ်သီိၣ်လၢတၢ် အၢၣ် အပူၤ, ဒီးစံးဝဲဒၣ်, အဝဲတဂၤအံၤ မ့ၢ်ယဖိခွါလၢ
         ယအဲၣ်, ဒီးဘၣ်ယသးလၢအီၤလီး. ဒိကနၣ်အက လုၢ်တက့ၢ်.
         6  ဒီးတုၤအပျဲၢ်အဘီၣ်နၢ်ဟူဝဲဒီး, ထိၣ်လီၤ ပှီၤအီထီလာ်အသး, ဒီးသူၣ်ပျံၤသးဖုးဝဲဒိၣ်မးလီၤ.―7  ဒီးယ့ၣ်ရှူးဟဲထိးဘၣ်အီၤ, ဒီးစံးဝဲဒၣ်, ဂဲၤဆၢထၢၣ်တ က့ၢ်. ဒီးပျံၤတၢ်တဂ့ၤ.―
         8  ဒီးတုၤအကျ့ထီၣ်အမဲာ်ဒီး, တ ထံၣ်ဘၣ်ပှၤနီတဂၤဘၣ်, ထံၣ်ထဲယ့ၣ်ရှူးတဂၤဧိၤလီၤ.9  ဒီးဟဲက့ၤလီၤလၢကစၢၢ်လိၤအဖၢမုၢ်ဒီး, ယ့ၣ်ရှူးမၤ လိာ်အီၤဒီးစံးဝဲဒၣ်, ပှၤကညီဖိခွါအံၤ တချုးဂဲၤဆၢ
         ထၢၣ်က့ၤဒံးဘၣ်လၢတၢ်သံဒီး, သုထံၣ်တၢ်လၢညါ ခီအံၤ, သုတစံးဘၣ်တဲဘဘြၣ်ပှၤနီတဂၤတဂ့ၤ.10  ဒီးအပျဲၢ်အဘီၣ်သံကွၢ်အီၤးဒီးစံးဝဲဒၣ်, မ့မ့ၢ်ဒ်န့ၣ်ဒီး, ဘၣ်မနုၤလၢပှၤကွဲးလံာ်သ့ၣ်တဖၣ်စံးဝဲလၢ
         စီၤအ့ၤလံ ယၤဘၣ်ဟဲဆိလဲၣ်.
         11  ဒီးယ့ၣ်ရှူးစံးဆၢတၢ်, ဒီးစံးဘၣ် အီၤ, စီၤအ့ၤလံယၤစဲဆိဟဲဆိဝဲသပှၢ်တၢၢ်, ဒီးကမၤက့ၤ တၢ်ခဲလၢာ်လီၤ.
         12  ဘၣ်ဆၣ်ဒီးယစံးဘၣ်တဲဘၣ်သုလၢ စီၤအ့ၤလံယၤဟဲတ့ၢ်လံဝဲလံ, ဒီးပှၤတသ့ၣ်ညါဘၣ် အီၤဘၣ်, မ့မ့ၢ်မၤအီၤဖဲအသးလီၤး.
         ဒီးပှၤကညီဖိခွါအံၤ, ကဘၣ်စ့ၢ်ကီး တၢ်လၢအဝဲသ့ၣ်အစုပူၤ ဒ်န့ၣ်အသိး လီၤ.13  တုၤနုၤတစုအပျဲၢ်အဘီၣ်နၢ်ပၢၢ်လၢအစံးဘၣ်တဲဘၣ် အီၤလၢ ပှၤဘျၢ*တၢ်စီၤယိၤဟၣ်အဂ့ၢ်အကျိၤလီၤ.14  ဒီးတုၤအဟဲဆူပှၤဂီၢ်မုၢ်အအိၣ်ဒီး, ပှၤဟဲဆူအအိၣ် တဂၤ, ဒီးချံးလီၤအခီၣ်ဒီးစံးဝဲဒၣ်,
         15  ကစၢ်ဧၢ, သူၣ်က ညီၤသးကညီၤယဖိခွါတဂၤတက့ၢ်. အဂ့ၢ်ဒ်အံၤ, တၢ်ဆါ ပျုၢ်ထိးဘၣ်အီၤ, ဒီးဘၣ်ဝဲနးနးကလဲာ်လီၤ.
         အဂ့ၢ် ဒ်အံၤ, လီၤဘျုးလၢမ့ၣ်အူပူၤတလီၢ်လီၢ် တလီၢ်လီၢ် လီၤ.
         16  ဒီးဒီးယဟဲစိာ်အီၤဆူနပျဲၢ်နဘီၣ်အအိၣ်, ဒီးအဝဲ သ့ၣ်မၤဘျါက့ၤအီၤတသ့ဘၣ်.
         17  တုၤနုၤတစုယ့ၣ်ရှူးစံး ဆၢတၢ်ဒီးစံးဝဲဒၣ်, ပှၤလၢအတနာ်ဘၣ်တၢ်ဘၣ်, ဒီး အနၢ်က့ၣ်တစိၤဧၢ, ယကအိၣ်ဒီးသုဆံးယံာ်လဲၣ်,
         ယကဝံသးစူၤသုဆံးယံာ်လဲၣ်. ဟဲစိာ်အီၤဆူယအိၣ် ဖဲအံၤတက့ၢ်.18  ဒီးယ့ၣ်ရှူးဒူအလိၤ, ဒီးတၢ်နါဟးထီၣ်ကွံာ်လၢအလိၤ, ဒီးဖိသၣ်န့ၣ်ဘျါက့ၤဝဲတစုဃီဖဲန့ၣ်လီၤ.19  တုၤနုၤတစုအပျဲၢ်အဘီၣ်ဟဲဃီၤဆူ ယ့ၣ်ရှူးအအိၣ် ကစုဒု, ဒီးစံးဝဲဒၣ်, ပဝဲဒၣ်အံၤပဟီထီၣ်ကွံာၣ်အီၤ
         တသ့ဘၣ်န့ၣ်, မ့ၢ်အဘၣ်မနုၤလဲၣ်.
         20  ဒီးယ့ၣ်ရှူးစံးဘၣ် အီၤ, မ့ၢ်သုတနာ်ဘၣ်တၢ်အဃိလီၤ. အဂ့ၢ်ဒ်အံၤ, ယစံး ဘၣ်တဲဘၣ်သုတီတီအံၤ,
         သုတၢ်နာ်မ့ၢ်အိၣ်ထဲသိးဒီး သဘၣ်အချံတဖျၢၣ်ဒီး, သုကစံးဘၣ်ကစၢၢ်တဖျၢၣ် အံၤ, သုးကွံာ်နသးဖဲအံၤဆူဘးန့ၣ်တက့ၢ်.
         ဒီးကသုး ကွံာ်အသးလီၤ. ဒီးတၢ်တသ့ဘၣ်န့ၣ် တအိၣ်ဘၣ် လၢသုဂီၢ်ဘၣ်.
         21 -22  ဒီးအဝဲသ့ၣ်အိၣ်ဝဲဆိးဝဲလၢ ကီၢ်ကၤလံၤလါအပူၤ အဖၢမုၢ်ဒီး, ယ့ၣ်ရှူးစံးဘၣ်အီၤ, တၢ်လၢပှၤကညီဖိခွါ
         အံၤ, ကဘၣ်တၢ်ဟ့ၣ်လီၤကွံာ်အီၤဆူပှၤကညီအစုပူၤ,―23  ဒီးကမၤသံအီၤ, ဒီးသၢနံၤတနံၤန့ၣ်, ကဂဲၤဆၢထၢၣ် က့ၤဝဲလီၤ. ဒီးအဝဲသ့ၣ်အသူၣ်အုးသးအုးဝဲဒိၣ်မးလီၤ.24  ဒီးတုၤအဟဲဆူကပ့းရနီၣ်ဒီး, ပှၤလၢအဃ့သွဲစ့တပၢၤ န့ၣ်, ဟဲဆူစီၤပ့းတရူးအအိၣ်, ဒီးစံးဝဲဒၣ်,
         သုသရၣ် ဟ့ၣ်သွဲစ့တပၢၤန့ၣ်တမ့ၢ်ဘၣ်ဧါ.
         25  ဒီးစံးဝဲဒၣ်, မ့ၢ်လံ, ဒီး တုၤအလဲၤနုာ်ဆူဟံၣ်ပူၤဒီး, ယ့ၣ်ရှူးကတိၤဘျီအီၤ, ဒီး စံးဝဲဒၣ်,
         စီၤရှံမိၣ်ဧၢ, နဆိကမိၣ်နဲဒ်လဲၣ်. တၢ်အသွဲ မ့ၢ်ဂ့ၤ, ပခိၣ်အသွဲမ့ၢ်ဂ့ၤ, ဟီၣ်ခိၣ်အစီၤပၤတဖၣ်ဟံး
         န့ၢ်လၢမတၤတဖၣ်လဲၣ်. လၢဖိခွါဒၣ်ဝဲ, လၢပှၤဂၤ လဲၣ်.
         26  ဒီးစီၤပ့းတရူးစံးဘၣ်အီၤ, လၢပှၤဂၤလီၤ. ဒီး ယ့ၣ်ရှူးစံးဘၣ်အီၤ, မၤသးဒ်န့ၣ်ဒီး, အဖိခွါတဖၣ်န့ၣ်
         ပူၤဖျဲးဝဲလီၤ.
         27  ဘၣ်ဆၣ်ဒီး, ဒ်သိးပသုတကဲထီၣ်အတၢ် လီၤဃံၤအလီၢ်တဂ့ၤဒီး, လဲၤဆူပီၣ်လဲၣ်, ဒီးကွံာ်လီၤ တခွဲတဘ့ၣ်တက့ၢ်.
         ဒီးညၣ်လၢအဟဲထီၣ်ဆိတဘ့ၣ် န့ၣ်, ဟံးန့ၢ်ဒီးအိးထီၣ်အထးခိၣ်, ဒီးနကထံၣ်န့ၢ် စ့တရှက့လးလီၤ.
         ဟံးန့ၢ်အဝဲန့ၣ်, ဒီးဟ့ၣ်လီၤလၢပှၤ တဖၣ်န့ၣ်လၢယဂီၢ်, ဒီးလၢနဂီၢ်တက့ၢ်.
         
            
               	+ ဘၣ်ဆၣ်ဒီးအအံၤတကလုာ် ဟးထီၣ်ကွံာ်ဝဲထဲလၢတၢ်ဘါ ထုကဖၣ်, ဒီးဒုၣ်တၢ်အီၣ်တၢ်အီအဃိဧိၤံၤတကလုာ်
                     ဟးထီၣ် ကွံာ်ဝဲထဲလၢ တၢ်ဘါထုကဖၣ်, ဒီးဒုၣ်တၢ်အီၣ်တၢ် အီအဃိလီၤ.

၁၈181  လၢအကတီၢ်ဖဲန့ၣ်အပျဲၢ်အဘီၣ်ဟဲဆူယ့ၣ်ရှူးအအိၣ် ဒီးစံးဝဲဒၣ်, မ့မ့ၢ်ဒ်န့ၣ်ဒီး, မ့ၢ်မတၤဒိၣ်ကတၢၢ်လၢမူ
         ခိၣ်အဘီအမုၢ်အပူၤတဂၤလဲၣ်.2  ဒီးယ့ၣ်ရှူးကိးန့ၢ်ဖိသၣ်တဂၤဆူအအိၣ်, ဒီးပာ်လီၤ အီၤလၢ အဝဲသ့ၣ်အသးကံၢ်ပူၤ,
         3  ဒီးစံးဝဲဒၣ်, ယစံးဘၣ် တဲဘၣ်သုတီတီအံၤ, သုမ့ၢ်တဃၣ်က့ၤဘၣ်သုသး, ဒီး ကဲထီၣ်ဒ်ဖိသၣ်တဖၣ်အသိးဘၣ်ဒီး,
         သုတလဲၤနုာ်ဘၣ် ဆူမူခိၣ်အဘီအမုၢ်အပူၤလ့ၤတက့ၤဘၣ်.
         4  မၤသးဒ်န့ၣ် ဒီးဖဲဒၣ်ပှၤလၢအဆီၣ်လီၤအသး ဒ်ဖိသၣ်တဂၤအံၤအ သိးန့ၣ်, အဝဲဒၣ်မ့ၢ်အဒိၣ်ကတၢၢ်လၢ
         မူခိၣ်အဘီ အမုၢ်အပူၤလီၤ.
         5  ဒီးဖဲဒၣ်ပှၤလၢအတူၢ်လိာ် ဖိသၣ်ဒ် အံၤအသိးတနဂၤလၢယမံၤအဃိတဂၤဂၤန့ၣ်, မ့ၢ်အတူၢ် လိာ်ယၤလီၤ.
         6  မ့မ့ၢ်ဖဲဒၣ်ပှၤလၢအဒုးလီၤဃံၤ ပှၤအဆံး လၢအနာ်က့ၤယၤတဖၣ်အကျါတဂၤဂၤန့ၣ်, ဆၢၣ်ဂူာ် လၢၢ်မ့ၢ်ဘၣ်စၢထီၣ်လၢအကိာ်,
         ဒီးအဝဲဒၣ်ဘၣ်တ့ၢ် လီၤလၢပီၣ်လဲၣ်အတၢ်ယိာ်ပူၤဒီး, ဂ့ၤဒၣ်တၢ်လၢအဂီၢ် လီၤ.7  မ့ၢ်တၢ်လီၤဃံၤအလီၢ်တဖၣ်ဒီး, ပှၤဟီၣ်ခိၣ်ဖိဘၣ် အဖှီၣ်လီၤ. အဂ့ၢ်ဒ်အံၤ, တၢ်လီၤဃံၤအလီၢ်တအိၣ်
         ဘၣ်ဒီး, အိၣ်တသ့ဘၣ်. ဘၣ်ဆၣ်ဒီး, ပှၤလၢအဒုး အိၣ်ထီၣ်တၢ်လီၤဃံၤအလီၢ်တဂၤန့ၣ်, ဘၣ်အဖှီၣ်လီၤ.
         8  ဒီး နစုမ့ၢ်ဂ့ၤ, နခီၣ်မ့ၢ်ဂ့ၤ, မ့ၢ်ဒုးလီၤဃံၤနၤဒီး, ဒီၣ်တဲာ် ကွံာ်အီၤ, ဒီးကွံာ်တ့ၢ်ကွံာ်အီၤလၢ
         နအိၣ်တက့ၢ်. နလဲၤနုာ်လၢတၢ်မူအပူၤ, လၢနစုဟးဂီၤ, နခီၣ်ဟးဂီၤ, နစုတူာ်နခီၣ်တူာ်န့ၣ်, ဂ့ၤန့ၢ်နဘၣ်တၢ်တ့ၢ်လီၤကွံာ်နၤ
         အိၣ်ဒီးနစုခံခီ, နခီၣ်ခံခီ, ဆူမ့ၣ်အူလီၤထူလီၤယိာ်အပူၤ တက့ၢ်လီၤ.
         9  ဒီးနမဲာ်မ့ၢ်ဒုးလီၤဃံၤနၤဒီး, အူခွဲးထီၣ်ကွံာ် အီၤ, ဒီးကွံာ်တ့ၢ်ကွံာ်အီၤလၢနအိၣ်တက့ၢ်.
         နလဲၤနုာ် လၢတၢ်မူအပူၤအိၣ်ဒီး နမဲာ်တခီဒ့ဧိၤန့ၣ်, ဂ့ၤန့ၢ်ဘၣ် တၢ်တ့ၢ်လီၤကွံာ်နၤ အိၣ်ဒီး
         နနမဲာ်ခံခီလၢာ်ဆူလရာ် မ့ၣ်အူပူၤန့ၣ်တက့ၢ်လီၤ.10  ဒ်သိးသုသုတမၤတရီတပါ ပှၤလၢပှၤအဆံးတဖၣ်အံၤ အကျါနီတဂၤတဂ့ၤဒီး, ပလီၢ်သုသးတက့ၢ်. အဂ့ၢ်ဒ်
         အံၤ, ယစံးဘၣ်တဲဘၣ်သုလၢ အဝဲသ့ၣ်အကလူး လၢမူခိၣ်တဖၣ်န့ၣ် ကွၢ်ဘၣ် ယပၢ်အိၣ်လၢမူခိၣ်အ မဲာ်တထံၣ်ဃီလီၤ.
         11  အဂ့ၢ်ဒ်အံၤ, ပှၤကညီဖိခွါအံၤဟဲဝဲ ဒ်သိး အကအုၣ်က့ၤခီၣ်က့ၤတၢ်လၢအဟါမၢ်လီၤ.12  မ့ၢ်သုဆိကမိၣ်ဒ်လဲၣ်. ပှၤတဂၤအသိအိၣ်ဝဲတက ယၤ, ဒီးမ့ၢ်ဟးဖျိးတဒုဒီး, ကပာ်တဲာ်ခွံဆံခွံဒုလၢကစၢၢ်
         ကလိဒီး လဲၤဃိး, ကပာ်တဲာ်ခွံဆံခွံဒုလၢ ကစၢၢ်ကလိဒီးလဲၤခုက့ၤတၢ်လၢ အဟးဖျိးတဒုန့ၣ်, တမ့ၢ်ဘၣ်ဧါ.
         13  ဒီးတၢ်မ့ၢ်မၤအသးလၢ အထံၣ်န့ၢ်ဝဲဒီး, ယစံးဘၣ်တဲဘၣ်သုတီတီအံၤ, အသးခုဝဲလၢအဃိအါန့ၢ်အ သးခမံၤ,
         အသးခုဝဲလၢအဃိ အါန့ၢ်အသးလုလၢသိလၢ အတဟးဖျိးဘၣ်ခွံဆံခွံဒု န့ၣ်တက့ၢ်လီၤ.
         14  ဒ်န့ၣ်အသိးသုပၢ်အိၣ်လၢမူခိၣ်အသး တအိၣ်ဘၣ်လၢပှၤတဂၤလၢ အဆံးတဖၣ်အံၤအကျါ, ကဟါမၢ်ဘၣ်လီၤ.15  ဒီးနဒီပုၢ်ဝဲၢ်မ့ၢ်မၤကမၣ်ဘၣ်နၤဒီး, လဲၤဘိးဘၣ်သ့ၣ် ညါအီိၤနဲဒၣ်ဒီးအီၤအိၣ်ထဲခံဂၤဧိၤတက့ၢ်.
         ဒီးမ့ၢ်ဒိကနၣ် ဝဲဒီး, နန့ၢ်က့ၤလံနဒီပုၢ်ဝဲၢ်လံၢ.
         16  ဒိီးမ့ၢ်တဒိကနၣ်ဘၣ် ဒီး, ဟံးန့ၢ်ပှၤတဂၤခံဂၤဒီးနၤ, ဒ်သိးတၢ်ကတိၤကိးထံၣ် ဒဲးကအိၣ်ဂၢၢ်အိၣ်ကျၢၤလၢ
         ပှၤအုၣ်အသးခံဂၤသၢဂၤ အထးခိၣ်တက့ၢ်.
         17  ဒီီးမ့ၢ်တဒိကနၣ်ဘၣ်အဝဲသ့ၣ်အက လုၢ်ဘၣ်ဒီး, စံးဘၣ်တဲဘၣ်တၢ်အိၣ်ဖှိၣ်တက့ၢ်. ဒီးမ့ၢ် တဒိကနၣ်ဘၣ်တၢ်အိၣ်ဖှိၣ်အကလုၢ်ဘၣ်ဒီး,
         ပာ်အီၤ ဒ်ပှၤကလုာ်တဖၣ်အဖိဒီး ပှၤဃ့သွဲတဂၤ အသိးန့ၣ် တက့ၢ်.
         18  ယစံးဘၣ်တဲဘၣ်သုတီတီအံၤ, ဖဲဒၣ်တၢ် လၢသုစၢဃာ်အီၤလၢဟီၣ်ခိၣ်ချၢတမံၤမံၤန့ၣ်, ကဘၣ် တၢ်စၢဃာ်အီၤလၢမူခိၣ်လီၤ.
         ဒီးဖဲဒၣ်တၢ် လၢသု ဃ့ၣ်လီၤ လၢဟီၣ်ခိၣ်ချၢတမံၤမံၤန့ၣ်, ကဘၣ်တၢ် ဃ့ၣၢ်လီၤအီၤလၢမူခိၣ်လီၤ.19  မၤကဒီးတစု, ယစံးဘၣ်တဲဘၣ်သု, ပှၤလၢသုကျါ ခံဂၤ, အသးမ့ၢ်ဒ်သိးလိာ်အသးလၢ ဟီိၣ်ခိၣ်ချၢအံၤ
         လၢတၢ်တမံၤမံၤအဂ့ၢ်လၢအဃ့ဝဲန့ၣ်ဒီး, ကကဲထီၣ် လၢအဂီၢ်လၢယပၢ်လၢအအိၣ်လၢ မူခိၣ်လီၤ.
         20  အဂ့ၢ်ဒ် အံၤ, ဖဲခံဂၤသၢဂၤအိၣ်ဖှိၣ်ရိဖှိၣ်လၢယမံၤအဃိန့ၣ်, ယ အိၣ်လၢအကျါဖဲန့ၣ်လီၤ.21  တုၤနုၤတစု, စီၤပ့းတရူးဟဲဃီၤဆူအအိၣ်ဒီးစံးဝဲဒၣ်, ကစၢ်ဧၢ, ယဒီပုၢ်ဝဲၢ်မၤကမၣ်ဘၣ်ယၤဒီး,
         ယဘၣ်ပျၢ် အတၢ်န့ၣ်ပှံၤစုလဲၣ်. တုၤအပှဲၤထီၣ်နွံစုဧါ.
         22  ဒီးယ့ၣ်ရှူး စံးဘၣ်အီၤ, ယတစံးဘၣ်, တုၤအပှဲၤထီၣ်နွံစုဘၣ်, မ့ၢ် တုၤအပှဲၤထီၣ်နွံစုအဘျီနွံဆံလီၤ.23  အကူၢ်မ့ၢ်ဒ်န့ၣ်ဒီး, မူခိၣ်အဘီအမုၢ်မၤသးဒ်စီၤပၤ တဂၤလၢအသးအိၣ်လၢ အကဟံးန့ၢ် အကုၢ်တဖၣ်
         အမံၤအသၣ်အသိးန့ၣ်လီၤ.
         24  ဒီးဟံးန့ၢ်အကုၢ်တဖၣ်အ မံၤအသၣ်အဖၢမုၢ်ဒီး, ပှၤဟဲစိာ်ဆူအအိၣ်ပှၤလၢအက မၢ်အိၣ်စ့အတၤလၣ်တကလးတဂၤလီၤ.
         25  ဒီးမ့ၢ်အတၢ် တအိၣ်ဘၣ်လၢ အကလိးက့ၤဝဲဒီး, အကစၢ်မၤလိာ် လၢတၢ်ကဆါကွံာ်အီၤ, ဒီးအဖိအမါ, ဒီးအဖိအလံၤ,
         ဒီးကယဲၢ်တၢ်အိၣ်ဒီးအီၤခဲလၢာ်, ဒီးလိးက့ၤတၢ်လီၤ.―26  မၤသးဒ်န့ၣ်ဒီး, အကုၢ်တဂၤထိၣ်လီၤပှီၤအသးလၢအမဲာ် ညါ, ဒီးဘါထီၣ်အီၤဒီးစံးဝဲဒၣ်, ကစၢ်ဧၢ,
         ဝံသးစူၤ ဒၣ်ကလိာ်ယၤတက့ၢ်. ဒီးယကလိးက့ၤနတၢ်ခဲလၢာ် လီၤ.
         27  ဒီးကုၢ်တဂၤန့ၣ် အကစၢ်သးကညီၤအီၤ, ဒိီးမၤ ထူၣ်ဖျဲးၤအီၤ, ဒီးပျၢ်လီၤတူာ်ကွံာ်အကမၢ်န့ၣ်လီၤ.
         28  ဒီး ကုၢ်တဂၤန့ၣ်ဟးထီၣ်ကွံာ်, ဒီးထံၣ်န့ၢ်ကုၢ်သကိးကုၢ် ဒီးအီၤတဂၤ, လၢအကမၢ်အိၣ်ဝဲဒီးအီၤ,
         လၢစ့ဒန့ၤရံ ၤတကယၤ, ဒီးစှီၤဃာ် အကိိာ်, ဒီးစံးဝဲဒၣ်, နကမၢ်တကယၤ, ဒီးစှီၤဃာ်အကိိာ်, ဒီးစံးဝဲဒၣ်,
         နကမၢ အိၣ်ဒီးယၤန့ၣ်, လိးက့ၤယၤတက့ၢ်.
         29  မၤသးဒ်န့ၣ်ဒီး, ကုၢ်သကိးကုၢ်ဒီးအီၤတဂၤန့ၣ်, ထိၣ်လီၤပှီၤအသးဒီး ဃ့ကညးအီၤဒီးစံးဝဲဒၣ်,
         ဝံသးစူၤဒၣ်ကလိာ်ယၤတက့ၢ်, ဒီးယကလိးက့ၤနတၢ်ခဲလၢာ်လီၤ.
         30  ဘၣ်ဆၣ်ဒီး, တ အဲၣ်ဘၣ်ဝဲဘၣ်, ဒီးလဲၤတ့ၢ်လီၤအီၤဆူဃိာ်ပူၤ, တုၤအက လိးက့ၤအကမၢ်လီၤ.
         31  ဒီးတုၤကုၢ်သကိးကုၢ်ဒီးအီၤ တ ဖၣ်ထံၣ်တၢ်မၤအသးန့ၣ်ဒီး, အသူၣ်အုးအသးအုးဒိၣ် မး, ဒီးလဲၤဘိးဘၣ်သ့ၣ်ညါအကစၢ်လၢတၢ်မၤအသး
         န့ၣ်ခဲလၢာ်လီၤ.
         32  တုၤနုၤတစု, အကစၢ်ကိးက့ၤအီၤဆူ အအိၣ်ဒီးစံးဝဲဒၣ်, ကုၢ်အအၢတဂၤဧၢ, မ့ၢ်နဃ့တၢ်လၢယၤဒီး, ယပျၢ်နၢတဂၤဧၢ,
         မ့ၢ်နဃ့တၢ် လၢယၤဒီး, ယပျၢ်နတၢ်ကမၢ်ခဲလၢာ်လီၤ.
         33  ဒ်ယသး ကညီၤနၤအသိး, ဂ့ၤလၢနသးကညီၤကုၢ်သကိးကုၢ်ဒီး နၤန့ၣ်တမ့ၢ်ဘၣ်ဧါ.
         34  ဒီးအကစၢ်အသးဒိၣ်ထီၣ်, ဒီး ဟ့ၣ်လီၤကွံာ်အီၤလၢ ပှၤမၤနးမၤဖှီၣ်တၢ်တဖၣ်အစုပူၤ, တုၤအကလိးက့ၤအကမၢၣ်ခဲလၢာ်လီၤ.
         35  ဒီးသုမ့ၢ်တပျၢ် ကွံာ်ဘၣ်သုဒီပုၢ်ဝဲၢ်အတၢ်ကမၣ်လၢ သုးသးကံၢ်ပူၤ စုာ်စုာ်ဘၣ်ဒီး, ယပၢ်အိၣ်လၢမူခိၣ်န့ၣ်,
         ကမၤသုဒ်န့ၣ် အသိးစ့ၢ်ကီးလီၤ.

၁၉191  ဒီးတုၤယ့ၣ်ရှူးစံၣ်တဲၤတဲလီၤ တၢ်ကတိၤတဖၣ်န့ၣ် ဝံၤဒီး, တၢ်မၤအသးလၢအဟးထီၣ်လၢ ကီၢ်ကၤလံၤ
         လါ, ဒီးဟဲဆူယူဒၤအကီၢ်ဃၢၤလၢ ယၢ်ဒ့ၣ်ဝၢ်ဘးခီ လီၤ.
         2  ဒီးပှၤဂီၢ်မုၢ်ဖးဒိၣ်တဖၣ် ပိာ်ထီၣ်အခံ, ဒီးအဝဲ ဒၣ်မၤဘျါက့ၤအီၤဖဲန့ၣ်လီၤ.3  ဒီးပှၤဖၤရံၤရှဲသ့ၣ်တဖၣ်ဟဲဆူအအိၣ်, ဒီးလ့ပစီအီၤ, ဒီးစံးဝဲဒၣ်, ဖဲဒၣ်တၢ်အဂ့ၢ်ကိးမံၤဒဲးအဃိန့ၣ်,
         ပှၤကညီ ဂ့ၤပာ်မၢ်အမါစ့ၢ်ကီးဧါ.4  ဒီးအဝဲဒၣ် စံးဆၢတၢ်ဒီးစံးဘၣ်အီၤ, ပှၤလၢအတ့ လီၤပှၤကညီလၢအခီၣ်ထံးန့ၣ် တ့လီၤအီၤပိာ်ခွါတဂၤ,
         ဒီးပိာ်မုၣ်တဂၤ, သုတဖးဘၣ်ဧါ.
         5  ဒီးစံးဝဲဒၣ်, အကူၢၣ် မ့ၢ်ဒ်န့ၣ်ဒီး, ပိာ်ခွါကဟးသဒၣ်အမိၢ်ဒီး အပၢ်, ဒီးက ဘျုးအသးဒီးအမါ,
         ဒီးတၢ်လၢပှၤခံဂၤန့ၣ်, ကကဲထီၣ် တၢ်တသွံၣ်ဃီတညၣ်ဃီလီၤ.-6  မၤသးဒ် န့ၣ်ဒီးတမ့ၢ်လၢၤဘၣ်ပှၤခံဂၤဘၣ်. မ့ၢ်တသွံၣ်ဃီတ ညၣ်ဃီလီၤ. မ်ဒ်န့ၣ်ဒီး, တၢ်လၢယွၤပာ်ဃုာ်ဝဲန့ၣ်,
         မ်ပှၤကညီသုတထုးဖှၣ်တဂ့ၤ.
         7  ဒီးအဝဲသ့ၣ်စံးဘၣ်အီၤ, မ့မ့ၢ်ဒ်န့ၣ်ဒီးဘၣ်မနုၤလၢ စီၤမိၤရှ့မၤလိာ်လၢ ပှၤက ဟ့ၣ်လံာ်လီၤဖှၣ်တဘ့ၣ်,
         ဒီးပာ်မၢ်အီၤလဲၣ်.
         8  အဝဲဒၣ် စံးဘၣ်အီၤ, မ့ၢ်သုသူၣ်ကိၤသးကိၤဒီး, စီၤမိၤရှ့ဒုးပာ်မၢ် သုလၢသုမါလီၤ. ဘၣ်ဆၣ်ဒီးလၢအခီၣ်ထံးန့ၣ်,
         တမ့ၢ်ဘၣ်ဒ်န့ၣ်ဘၣ်.―ိး, စီၤမိၤရှ့ဒုး ပာ်မၢ် သုလၢသုမါလီၤ. ဘၣ်ဆၣ်ဒီးလၢအခီၣ်ထံး န့ၣ်,
         တမ့ၢ်ဘၣ်ဒ်န့ၣ်ဘၣ်.
         9  ဒီးယဲဒၣ်အံၤ, ယစံးဘၣ်တဲဘၣ်သု, ဖဲဒၣ်ပှၤလၢအပာ် မၢ်ကွံာ်အမါ လၢအတမ့ၢ်ဘၣ်တၢ်အဲၣ်ဘၢဝၤအဃိဘၣ်,
         ဒီးအိၣ်ဃုာ်ဒီး ပိာ်မုၣ်လၢအဂၤတဂၤဂၤန့ၣ် မ့ၢ်အအဲၣ် ဘၢမါလီၤ. ဒီးပှၤလၢအအိၣ်ဃုာ်ဒီးပိာ်မုၣ်လၢအဘၣ်
         တၢ်ပာ်မၢ်ကွံာ်အီၤန့ၣ်, ၤဘၣ် တဲဘၣ်သု, ဖဲဒၣ်ပှၤလၢအပာ်မၢ်ကွံာ်အမါလၢ အတ မ့ၢ်ဘၣ်တၢ်အဲၣ်ဘၢဝၤအဃိဘၣ်,
         ဒီးအိၣ်ဃုာ်ဒီးပိာ် မုၣ်လၢအဂၤတဂၤဂၤန့ၣ် မ့ၢ်အအဲၣ်ဘၢမါလီၤ. ဒီးပှၤ လၢအအိၣ်ဃုာ်ဒီးပိာ်မုၣ်လၢ
         အဘၣ်တၢ်ပာ်မၢ်ကွံာ် အီၤန့ၣ် မၤကမၣ်ပှၤမါလီၤ.10  ဒီးအပျဲၢ်အဘီိၣ်စံးဘၣ်အီၤ, တၢ်လၢပှၤကညီအိၣ်ဒီး အမါန့ၣ်မ့ၢ်မၤအသးဒ်န့ၣ်ဒီး, ပှၤတဂ့ၤန့ၢ်မါ
         န့ၢ်ဝၤဘၣ် လီၤ.
         11  ဒီးအဝဲဒၣ်စံးဘၣ်အီၤ, တၢ်ကတိၤတထံၣ်အံၤ, ပှၤတူၢ်လိာ်တသ့ဘၣ်ခဲလၢာ်ဘၣ်, တူၢ်လိာ်ဝဲသ့ထဲ ပှၤလၢတၢ်ဟစ့ၣ်တူၢ်လိာ်အီၤတဖၣ်ဧိၤလီၤ.
         12  အဂ့ၢ်ဒ်အံၤ, ပှၤတနီၤနီၤမ့ၢ်ပှၤဒ့ဒံၣ်လၢ အမိၢ်အဟၢဖၢပူၤလံၤလံၤ, ဒီးတနီၤနီၤကဲထီၣ်ပှၤဒ့ဒံၣ်လၢ
         ပှၤကညီအစုပူၤ, ဒီး တနီၤနီၤမၤဒၣ်အသးလၢပှၤဒ့ဒံၣ်, လၢမူခိၣ်အဘီအမုုၢ် အဃိလီၤ. ပှၤလၢအတူၢ်လိာ်သ့,
         ကတူၢ်လိာ်ဒၣ်ဝဲ တက့ၢ်.13  တုၤနုၤတဘျီ, ပှၤဟဲစိာ်ဖိသၣ်တဖၣ်ဆူ အအိၣ်, ဒ်သိးအကပာ်အစုလၢအလိၤဒီးဘါထုကဖၣ်တၢ်လီၤ. ဒီးအပျဲၢ်အဘီၣ်ဒူပှၤတဖၣ်န့ၣ်အလိၤလီၤ.
         14  ဒီးယ့ၣ်ရှူး စံးဝဲဒၣ်, ပျဲဖိသၣ်န့ၣ်တက့ၢ်, ဒီးသုတတြီအဟဲဆူ ယအိၣ်တဂ့ၤ. အဂ့ၢ်ဒ်အံၤ, မူခိၣ်အဘီဖိမုၢ်ဖိမ့ၢ်ပှၤဒ်န့ၣ်
         အသိးလီၤ.
         15  ဒီးပာ်ထီၣ်အစုလၢအလိၤ, ဒီးဟးထီၣ်ကွံာ် ဝဲဖဲန့ၣ်လီၤ.16  ဒီးကွၢ်ကွၢ်, ပှၤတဂၤဟဲဆူအအိၣ် ဒီးစံးဘၣ်အီၤ, သရၣ် လၢအဂ့ၤဧၢ, ဒ်သိးယကအိၣ်ဒီးတၢ်မူအထူ
         အယိာ်ဒီး, ယဘၣ်မၤတၢ်ဂ့ၤမနုၤတမံၤလဲၣ်.
         17  ဒီးစံး ဘၣ်အီၤ, ဘၣ်မနုၤလၢနကိးယၤလၢ ပှၤအဂ့ၤလဲၣ်. ပှၤအဂ့ၤတအိၣ်ဘၣ်, အိၣ်ထဲယွၤတဂၤဧိၤလီၤ.
         ဘၣ် ဆၣ် ဒိီးတၢ်မ့ၢ်မိၣ်လဲၤနုာ်ဘၣ်နသးဆူတၢ်မူအပူၤဒီး, တိၢ်န့ၢ်ဖံးဃာ်တၢ်မၤလိာ်တဖၣ်တက့ၢ်.
         18  ဒီးစံးဘၣ်အီၤ, ဖဲလဲၣ်တဖၣ်လဲၣ်. ဒီးယ့ၣ်ရှူးစံးဝဲဒၣ်, မၤသံပှၤကညီ တဂ့ၤ, အဲၣ်ဘၢမါအဲၣ်ဘၢဝၤတဂ့ၤ,
         ဟုၣ်တၢ်တဂ့ၤ, အုၣ်နသးကဘျံးကဘျၣ်တဂ့ၤ,
         19  ယူးယီိၣ်နမိၣ်နပၢ်တ က့ၢ်,- အဲၣ်ပှၤလၢနဃၢၤဒ်နအဲၣ် လီၤနသးအသိးတက့ၢ်.
         20 - ဒီးပှၤဖိၣ် သၣ်ခွါတဂၤန့ၣ် စံးဘၣ်အီၤ, တၢ်န့ၣ်တဖၣ်ခဲလၢာ်, ယတိၢ်န့ၢ်လၢယဖိၣ် သၣ်ခွါထီၣ်လံၤလံၤန့ၣ်လီၤ.
         ယတ လၢတပှဲၤဒံးဘၣ်မနုၤတမံၤလဲၣ်.
         21  ဒီးယ့ၣ်ရှူးစံးဘၣ်အီၤ, နသးမ့ၢ်အိၣ်လၢနကလၢထီၣ်ပှဲၤထီၣ်ဒီး, လဲၤဆါလီၤ ကွံာ်နစုလီၢ်ခီၣ်ခိၣ်,
         ဒီးဟ့ၣ်တၢ်လၢပှၤဖှီၣ်ဖိယာ်ဖိတ က့ၢ်. ဒီးနကအိၣ်ဒီး နတၢ်လုၢ်ဒိၣ်ပှ့ၤဒိၣ်လၢမူခိၣ်လီၤ. ဒီးဟဲပိာ်ယခံတက့ၢ်.
         22  ဒီးတုၤပှၤဖိၣ်သၣ်ခွါနၢ်ဟူတၢ် ကတိၤတထံၣ်န့ၣ်ဒီး, အသူၣ်အုးသးအုး, ဒီးက့ၤက့ၤ ဝဲလီၤ. အဂ့ၢ်ဒ်အံၤ,
         အစုလီၢ်အခီၣ်ခိၣ်အိၣ်အါမးလီၤ.23  တုၤနုၤတစုယ့ၣ်ရှူးစံးဘၣ်အပျဲၢ်အဘီၣ်, ယစံးဘၣ် တဲဘၣ်သုတီတီအံၤ, လၢပှၤအထူးအတီၤ ကလဲၤနုာ်
         ဆူမူခိၣ်အဘီအမုၢ်အပူၤကီဒိၣ်မးလီၤ.24  မၤကဒီးတစု, ယစံးဘၣ်တဲဘၣ်သုလၢကီၤအူးလၤ ဝၣ်ဖျိထးအမဲၢ်ခံ, ညီန့ၢ်ပှၤအထူးအတီၤလဲၤနုာ်ဆူယွၤ
         အဘီအမုၢ်တက့ၢ်လီၤ. ဒီးတုၤအပျဲၢ်အဘီၣ်တဖၣ် နၢ်ဟူဝဲဒီး, ပာ်အသးက မၢကမၣ်ဒိၣ်ဒိၣ်ကလဲာ်, ဒီးစံးဝဲဒၣ်,
         မ့မ့ၢ်ဒ်န့ၣ်ဒီး, မ့ၢ်မ တၤကတုၤလၢ တၢ်အုၣ်က့ၤခီၣ်က့ၤအီၤသ့တဂၤလဲၣ်.25  ဒီးတုၤအပျဲၢ်အဘီၣ်တဖၣ်နၢ်ဟူဝဲဒီး, ပာ်အသးက မၢကမၣ်ဒိၣ်ဒိၣ်ကလဲာ်, ဒီးစံးဝဲဒၣ်, မ့မ့ၢ်ဒ်န့ၣ်ဒီး,
         မ့ၢ်မတၤကတုၤလၢတၢ်အုၣ်က့ၤခီၣ်က့ၤအီၤသ့ တဂၤ လဲၣ်.
         26  ဒီးယ့ၣ်ရှူးကွၢ်ထံတၢ်ဒီးစံးဘၣ်အီၤ, တၢ်အံၤ တသ့ဘၣ်လၢပှၤကညီဘၣ်. မ့မ့ၢ်ယွၤန့ၣ်သ့တၢ်လၢာ်
         လီၤ.
         27  တုၤနုၤတစုစီၤပ့းတရူး စံးဆၢတၢ်ဒီးစံးဝဲဒၣ်, ကွၢ်ကွၢ်, ပဝဲဒၣ်အံၤ, ပဟးသဒၣ်တၢ်ခဲလၢာ်, ဒီးပပိာ်နခံလံ,
         မၤသးဒ်န့ၣ်ဒီးပကန့ၢ် တၢ်မနုၤတမံၤ လဲၣ်.
         28  ဒီးယ့ၣ်ရှူးစံးဘၣ်အီၤ, ယစံးဘၣ်တဲဘၣ်သုတီ တီအံၤ, ပှၤလၢအပိာ်ယခံသုဝဲ သ့ၣ်, လၢတၢ်မၤက့ၤအသးလၢအသီီအပူၤ,
         တုၤပှီၤလၢအပိာ်ယခံသုဝဲသ့ၣ်, လၢတၢမၤက့ၤအ သးလၢအသီီအပူၤ, ပှၤလၢအပိာ်ယခံသုဝဲသ့ၣ်လၢ တၢ်မၤက့ၤအသးလၢအသီအပူၤ,
         တုၤပျၤကညီဖိခွါ အံၤကဆ့ၣ်နီၤလၢ အလီၢ်ပစိာ်ကဟုကညီၢ်အဖီခိၣ်ဒီး, သုဝဲသ့ၣ်အံၤ, သုကဆ့ၣ်နီၤစ့ၢ်ကီးလၢ
         လီၢ်ပစိာ်တဆံ ခံဖျၢၣ်အဖီခိၣ်, ဒီးသုကစံၣ်ညီၣ်အံၣ်စရ့လး တဆံခံ ဒူၣ်န့ၣ်လီၤ.
         29  ဒီးကယဲၢ်ပှၤလၢအဟးသဒၣ် အဟံၣ်အ ဃီမ့ၢ်ဂ့ၤ, အဒီပုၢ်ဝဲၢ်မုၣ်မ့ၢ်ဂ့ၤ, အဒီပုၢ်ဝဲၢ်ခွါမ့ၢ်ဂ့ၤ,
         အမိၢ် မ့ၢ်ဂ့ၤ, အပၢ်မ့ၢ်ဂ့ၤ, အဖိအလံၤမ့ၢ်ဂ့ၤ, အစံာ်အပျီမ့ၢ်ဂ့ၤ, လၢယမံၤအဃိကိးဂၤဒဲးန့ၣ်,
         ကန့ၢ်ဘၣ်က့ၤဝဲအါန့ၢ် အလီၢ်တကယၤ, ဒီးကန့ၢ်ဘၣ်သါတၢ်မူအထူအယိာ် လီၤ.
         30  ဘၣ်ဆၣ်ဒိီးပှၤအိၣ်ဝဲလၢညါအါဂၤ, ကအိၣ်က့ၤ လၢခံ, ဒိီးပှၤလၢခံတဖၣ် ကအိၣ်က့ၤလၢညါလီၤ.

၂၀201  အဂ့ၢ်ဒ်အံၤ, တၢ်လၢမူခိၣ်အဘီအမုၢ်န့ၣ်, မၤသးဒ် ဟံၣ်ကစၢ်လၢအဟးထီၣ်လၢဂီၤဂီၤ, ဒ်သိးအကမၢိၤဂီၤ,
         ဒ်သိးအကမၤလဲ ပှၤမၤတၢ်ဖိတဖၣ် လၢအစပံးလီၢ်အဂီၢ်လီၤ.
         2  ဒီးအၢၣ် လီၤအီလီၤဝဲဒီးပှၤမၤတၢ်ဖိတဖၣ်လၢ အမကန့ၢ်စ့ဒန့ၤရံၤ တဘ့ၣ်လၢတနံၤအဂီၢ်ဝံၤဒီး, မၢအလဲၤဆူအစပံးလီၢ်
         ပူၤလီၤ.3  ဒီးလၢသၢနၣ်ရံၣ်ဃၣ်ဃၣ်န့ၣ်, ဟးထီၣ်ဝဲ, ဒီးထံၣ် ဘၣ်ပှၤဂၤလၢအဆၢထၢၣ်တမၤတၢ်နီတမံၤဘၣ်, လၢ
         ဖၠါပူၤ,
         4  ဒီးစံးဘၣ်အီၤ, လဲၤသုဝဲစ့ၢ်ကီးဆူစပံးလီၢ်တ က့ၢ်. ဒီးဖဲအတီအဘၣ်န့ၣ်, ယကဟ့ၣ်သုဝဲစ့ၢ်ကီး
         ဆူစပံးလီၢ်တက့ၢ်. ဒီးဖဲအတီအဘၣ်န့ၣ်, ယကဟ့ၣ် သူလီၤ. ဒီးလဲၤဝဲလီၤ.5  မၤကဒီးတစု, လၢဃုနၣ်ရံၣ်, ဒီးခွံနၣ်ရံၣ်ဃၣ်ဃၣ် န့ၣ်ဟးထီၣ်ဝဲ, ဒီးမၤဝဲဒ်န့ၣ်အသိးလီၤ. ဒီးလၢတဆံတနၣ်ရံၣ်န့ၣ်,
         ဟးထီၣ်ဝဲ, ဒီးထံၣ်န့ၢ်ပှၤ ဂၤတဖၣ်ဆၢထၢၣ်, ဒီးစံးဘၣ်အီၤ, သုဆၢထၢၣ်ဖဲအံၤ, သုတမၤတၢ်နီတမံၤဘၣ်
         သ့တနံၤကျၢၤဘၣ်မနုၤလဲၣ်ခၣ်န့ၣ် ဟးထီၣ်ဝဲ, ဒီးမၤဝဲဒ်န့ၣ်အသိးလီၤ.6  ဒီးလၢတဆံတနၣ်ရံၣ်န့ၣ်, ဟးထီၣ်ဝဲ, ဒီးထံၣ်န့ၢ် ပှၤဂၤတဖၣ်ဆၢထၢၣ်, ဒီးစံးဘၣ်အီၤ, သုဆၢထၢၣ်ဖဲ
         အံၤ, သုတမၤတၢ်နီတမံၤဘၣ် သ့တနံၤကျၢၤဘၣ်မနုၤ လဲၣ်.
         7  ဒီးစံးဘၣ်အီၤ, အဂ့ၢ်ဒ်အံၤ, ပှၤတမၢလဲပှၤနီတ ဂၤဘၣ်. ဒီးစံးဘၣ်အီၤ, လဲၤစ့ၢ်ကီးသုဝဲဆူစပံးလီၢ်ပူၤ
         န့ၣ်တက့ၢ်. ဒီးဖဲအတီအဘၣ်န့ၣ် သုကဒိးန့ၢ်ဘၣ် လီၤ.8  ဒီးတုၤမုၢ်ဟါလီၤဒီး, စပံးလီၢ်အကစၢ်စံးဘၣ်အပှၤ ကွၢ်တၢ်တဂၤ, ကိးန့ၢ်ပှၤမၤတၢ်ဖိတဖၣ်တက့ၢ်,
         ဒီး ပှၤလဲၤမၤတၢ်လၢခံကတၢၢ်တဖၣ်, ပၢၢ်လၢပှၤမၤဆိတၢ်တ ဖၣ်န့ၣ်, ဟ့ၣ်လီၤအီၤလၢအဘူးအလဲတက့ၢ်.
         လိ တၢ်တဖၣ်န့ၣ်, ဟ့ၣ်လီၤအီၤလၢအလူးအလဲတက့ၢ်.―9  ဒီးတုၤပှၤလၢအလဲၤမၤတၢ်လၢ တဆံတနၣ်ရံၣ်တဖၣ် ဟဲဝဲဒီး, ဒိးန့ၢ်ဘၣ်စ့ဒန့ၤရံတဂၤ တဘ့ၣ်တဂၤတဘ့ၣ်
         လီၤ.
         10  ဒီးတုၤပှၤလၢအလဲၤဆိတဖၣ်န့ၣ်, ဟဲဃီၤဝဲဒီး အဝဲသ့ၣ်ဆိကမိၣ်ဝဲလၢအကန့ၢ်ဘၣ် တၢ်အါန့ၢ်အန့ၣ်
         တက့ၢ်လီၤ. ဘၣ်ဆၣ်ဒီးန့ၢ်ဘၣ်စ့ၢ်ကီး စ့ဒန့ၤရံတဂၤ တဘ့ၣ်တဂၤတဘ့ၣ်လီၤ.
         11  ဒီးဒိးန့ၢ်ဝဲဝံၤဒီး, ကဒူးကဒ့ၣ် တၢ်လၢဟံၣ်ကစၢ်အလိၤ.
         12  ဒီးစံးဝဲဒၣ်, ပဝဲဒၣ်အံၤ, ပဘၣ်တၢ်ဝံတၢ်ယိး, ဒီးတၢ်ကိၢ်တၢ်ဂီၤသ့ တနံၤ ကျၢၤ, ဒီးနပာ်ပှၤကတၢၢ်လၢ
         အမၤတၢ်တနၣ်ရံၣ် ဧိၤ တဖၣ်အံၤ, ထဲသိးဒီိးပဝဲဒၣ်အံၤမးလဲၣ်.13  ဒီးအဝဲဒၣ်စံးဆၢတၢ်, ဒီးစံးဘၣ်ပှၤလၢအကျါတ ဂၤ, တခွါဧၢ, ယတမၤဘၣ်နၤလၢတၢ်တတီဘၣ်နီ တမံၤဘၣ်.
         နအၢၣ်လီၤအီလီၤတၢ်ဒီးယၤ လၢစ့ဒန့ၤ ရံၤတဘ့ၣ်, တမ့ၢ်ဘၣ်ဧါ.
         14  ဟံးန့ၢ်နတၢ်ဒီးဟးထီၣ်တ က့ၢ်. ပှၤအကတၢၢ်တဂၤအံၤ, ယသးအိၣ်လၢယက ဟ့ၣ်အီၤဒ်နၤအသိးလီၤ.
         15  ယမၤယတၢ်ဒၣ်ယဲ, ဖဲဒၣ် ယသးအံၤ, တတီတဘၣ်ဘၣ်ဧါ. မ့ၢ်ယဂ့ၤဒီး, နသး ကါစ့ၢ်ကီးဧါ.16  ဒ်န့ၣ်အသိး, ပှၤအိၣ်လၢခံတဖၣ်ကအိၣ်က့ၤလၢညါ, ဒီိးပှၤလၢညါတဖၣ်, ကအိၣ်က့ၤလၢခံလီၤ, အဂ့ၢ်ဒ်အမံၤ,
         ပှၤလၢတၢ်ကိးအီၤတဖၣ်, အိၣ်အါဂၤလီၤ. မ့မ့ၢ်ပှၤလၢ တၢ်ဃုထၢအီၤတဖၣ်အိၣ်စှၤဂၤလီၤ.17  ဒီးယ့ၣ်ရှူးလဲၤထီၣ်ဆူယရူၤၡရှလ့ၣ်, ဒီးအိၣ်လၢကျဲ အဖၢမုၢ်ဒီး, ဟံးန့ၢ် အပျဲၢ်အဘီၣ်တဆံ
         ခံဂၤဆူတၢ် တဒၢဒီးစံးဘၣ်အီၤ,
         18  ကွၢ်ကွၢ်, ပလဲၤထီၣ်ဆူ ယရူၤၡရှ လ့ၣ်, ဒီးပှၤကညီဖိခွါအံၤကဘၣ်တၢ်ဟ့ၣ်လီၤ ကွံာ်အီၤ ဆူပှၤလုၢ်တၢ်အခိၣ်,
         ဒီးပှၤကွဲးလံာ်သ့ၣ်တဖၣ် အစုပူၤ လီၤ.
         19  ဒီးအဝဲသ့ၣ်ကစံၣ်ညီၣ်ဘၢသံအီၤ, ဒီးကဟ့့ၣ် လီၤကွံာ်အီၤဆူပှၤကလုာ်တဖၣ်အစုပူၤ, ဒ်သိးအက ဒုၣ်ဒွဲၣ်အီၤ,
         ဒီးတီၢ်အီၤ, ဒီးပျၤထီအီၤလၢအစုပူၤ, ဒ်သိး အကဒုၣ်ဒွဲၣ်အီၤ, ဒီးတီၢ်အီၤ, ဒီးပျၤအီလီၢထူၣ်စုညါ
         အ လိၤလီၤ. ဒီးသၢနံၤတနံၤန့ၣ်, ကဂဲၤဆၢထၢၣ်က့ၤဝဲ လီၤ.20  တုၤနုၤတစု, စီၤစ့းဘ့းဒဲအဖိခွါတဖၣ် အမိၢ်ဟဲဒီး အဖိခွါဆူအအိၣ်, ဒီးတီၤလီၤကဒွံကျိာ်, ဒီးဃ့တၢ်
         တ မံၤလၢအီၤလီၤ.
         21  ဒီးအဝဲဒၣ်စံးဘၣ်အီိၤ, တၢ်မိၣ်န့ၢ်ဘၣ် နသးလၢမနုၤတမံၤလဲၣ်. ဒီးစံးဘၣ်အီၤ, မၤလိာ်လၢ ယဖိခွါခလံဂၤအံၤကဆ့ၣ်နီၤလၢနစုထွဲတဂၤ,
         ဒီးလၢ နစုစ့ၣ်တဂၤ, လၢနဘီနမုုၢ်အပူၤတက့ၢ်.
         22  ဒီးယ့ၣ်ရှူးစံး ဆၢတၢ်ဒီးစံးဝဲဒၣ်, သုဃ့မနုၤမနုၤလဲၣ်န့ၣ်, သုတ သ့ၣ်ညါဘၣ်. လီခီလၢယကအီတ့ၢ်အီၤန့ၣ်,
         သုအီ ဘၣ်ကကဲဧါ. တၢ်ဒိးဘျၢ*လၢယဒိးဘျၢ*ယသးန့ၣ်သုဒိးဘျၢ*လၢယဒိးဘျၢယသးန့ၣ်သု ဒိးဘျၢဘၣ်ကကဲဧါ.
         ဒီးအဝဲသ့ၣ်စံးဘၣ်အီၤ, ကဲဝဲ သၢၣ်.
         23  ဒီးအဝဲဒၣ်စံးဘၣ်အီၤ, သုကအီယလီခီသပှၢ်တၢၢ်လီၤ. ဒီးတၢ်ဒိးဘျၢ* လၢယဒိးဘျၢ*ယသးန့ၣ်, သုကဒိးဘျၢ*သုသးလီၤ.
         ဘၣ် ဆၣ်ဒီးတၢ်ဆ့ၣ်နီၤလၢယစုထွဲဒီးလၢယစုစ့ၣ်န့ၣ်, မ့တ မ့ၢ်ဘၣ်ပှၤလၢယပၢ်ကတဲာ်ကတီၤဝဲလၢအဂီၢ်ဒီး,
         တမ့ၢ် ဘၣ်ယတၢ်ဒ်သိးယကမီယလီခီသပှၢ် တၢၢ်လီၤ. ဒီးတၢ်ဒိးဘျၢလၢယဒိးဘျၢယသးန့ၣ်, သုက ဒိးဘျၢသုသးလီၤ.
         ဘၣ်ဆၣ်ဒီးတၢ်ဆ့ၣ်နီၤလၢ ယစု ထွဲဒီးလၢယစုစ့ၣ်န့ၣ်, မ့တမ့ၢ်ဘၣ်ပှၤလၢယပၢ်ကတဲာ် ကတီၤဝဲလၢအဂီၢ်ဒီး,
         တမ့ၢ်ဘၣ်ယတၢ်ဒ်သိးယတၢ် ဟ့ၣ်လီၤအီၤဘၣ်.
         24  ဒီးတုၤပှၤတဆံခံဂၤန့ၣ် နၢ်ဟူဝဲဒီး, အသးထီၣ်ပှၤဒီပုၢ်ဝဲၢ်ခံဂၤန့ၣ်လီၤ.
         25  ဒီးယ့ၣ်ရှူးကိးဃီၤ အီၤဆူအအိၣ်ဒီးစံးဝဲဒၣ်, သုသ့ၣ်ညါလၢပှၤကလုာ် တဖၣ်အခိၣ်တဖၣ် ပာ်ကစၢ်အသးလၢအဖီခိၣ်လီၤ.
         ဒီးပဒိၣ်ပပှၢ်မၤအီၤဒီးအစိကမီၤလီၤ.
         26  ဘၣ်ဆၣ်ဒီးတၢ် တဘၣ်မၤဘၣ်အသးဒီးသုဒ်န့ၣ် အသိးဘၣ်. မ့မ့ၢ်ဖဲဒၣ်ပှၤလၢတၢ်မိၣ်ကဲဒိၣ်အသးတဂၤ
         ဂၤလၢသုကျါန့ၣ်မ်အကဲဘၣ်မၤဘၣ်အသးဒီးသုဒိန့ၣ်အသိးဘၣ်. မ့မ့ၢ်ဖဲဒၣ် အီၤလၢတၢ်သုခ့သုပှၤတက့ၢ်.
         27  ဒီးဖဲဒၣ်ပှၤလၢတၢ်မိၣ် ကဲအသးလၢ အခိၣ်တဂၤတဂၤလၢသုကျါန့ၣ်, မ်အ ကဲလၢသုကုၢ်တက့ၢ်.
         28  ဒ်န့ၣ်အသိး, ပှၤကညီဖိခွါအံၤ တဟဲဘၣ်ဒ်သိး ပှၤကမၤအီၤလၢအခ့အပှၤ အတၢ်မၤ ဘၣ်. မ့ၢ်ဒ်သိးအကမၤတၢ်အခ့အပှၤအတၢ်မၤ,
         ဒီးဟ့ၣ် လီၤအသးလၢပှၤကညီအါဂၤအပှ့ၤန့ၣ်လီၤ.29  ဒီးတုၤအဝဲသ့ၣ်ဟးထီၣ်ကွံာ်လၢယရံၤဃိဒီး, ပှၤဂီၢ် မုၢ်ဖးဒိစလၢယရံၤဃိဒီး, ပှၤဂီၢ် မုၢ်ဖးဒၣ်ပိာ်ထီၣ်အဝဲဒၣ်အခံလီၤ.
         30  ဒီးကွၢ်ကွၢ်, ပှၤမဲာ် ဘျီၣ်လၢအဆ့ၣ်နီၤလၢကျဲဃၢၤခံဂၤ, တုၤအနၢ်ဟူယ့ၣ် ရှူးဟဲတြူာ်ဝဲဒီး,
         ကိးပသူထီၣ်ဒီးစံးဝဲဒၣ်, စီၤဒၤဝံးအ ဖိခွါကစၢ်ဧၢ, သူၣ်ကညီၤသးကညီၤစာ်ပှၤတက့ၢ်. ၢ်ဝဲဒီး,
         ကိးပသူထီၣ်ဒီးစံးဝဲဒၣ်, စီၤဒၤဝံး အဖိခွါကစၢ်ဧၢ, သူၣ်ကညီၤသးကညီၤစာ်ပှၤတက့ၢ်.―31  ဒီးပှၤဂီၢ်မုၢ်ဒူအလိၤ, ဒ်သိးအကအိၣ်ဘှီၣ်ကလာ်ဘၣ် ဆၣ်ဒီး, အဝဲသ့ၣ်ကိးပသူထီၣ်အါထီၣ် ဒီးစံးဝဲဒၣ်,
         စီၤဒၤဝံးအဖိခွါကစၢ်ဧၢ, သူၣ်ကညီၤ သးကညီၤ စာ်ပှၤတက့ၢ်.―
         32  ဒီးယ့ၣ်ရှူးအိၣ်ကတီၢ်, ဒီိးကိးဃီၤ အီၤ, ဒီးစံးဝဲဒၣ်, မ့ၢ်အဘၣ်သုသးလၢယကမၤသုလၢ မနုၤတမံၤလဲၣ်.
         33  ဒီးအဝဲသ့ၣ်စံးဘၣ်အီၤ, ကစၢ်ဧၢ, မ်ပမဲာ်အိးထီၣ်အသး တက့ၢ်.
         34  ဒီးယ့ၣ်ရှူးသးကညီၤ အီၤ, ဒီးထိးဘၣ်အမဲာ်, ဒီးအမဲာ်ကပီၤထီၣ်က့ၤဝဲ တကီၢ်ခါ, ဒီးကပိာ်ထီၣ်အခံလီၤ.

၂၁211  ဒီးတုၤအလဲၤဘူးထီၣ်လၢယရူၤၡရှလ့ၣ်, ဒီးတုၤဝဲလၢ ဘ့ၤသဖၤက့ ဖဲကစၢၢ်သ့ၣ်စၤယံးဒီး, ယ့ၣ်ရှူးမၢလီၤ
         အပျဲၢ်အဘီၣ်ခံဂၤ,
         2  ဒီးစံးဘၣ်အီၤ, လဲၤဆူသဝီအိၣ် သ ဃီၤဒီးသု, ဒီးသုကထံၣ်န့ၣ်တကီၢ်ခါ, ကသ့ၣ်ယီၤတ ဒုဘၣ်တၢ်စၢဃာ်အသး,
         ဒီးအဖိတဒုအိၣ်ဒီဖိတဒုအိၣ်ဒိးအီၤလီၤ. ဃ့ၣ် လီၤကွံာ်ဒိီးမိၤအီၤဆူယအိၣ်တက့ၢ်.
         3  ဒိီးပှၤတဂၤဂၤ မ့ၢ် စံးဘၣ်သုတမံၤမံၤဒီး, စံးသုဝဲ, ကစၢ်မၤအီၤအလီၢ် အိၣ်လီၤ. ဒီိးကဟ့ၣ်ယုၢ်အီၤတကီၢ်ခါလီၤ.4  တၢ်ခဲလၢာ်အံၤ မၤအသးဒ်သိး ဝံအကလုၢ်ကလၢ ထီၣ်ပှဲၤထီၣ်ဝဲလီၤ. စံးဝဲဒၣ်,5  စံးဘၣ်စံယိၣ်အဖိမုၣ်, ကွၢ်ကွၢ်, နစီၤပၤဟဲဆူနအိၣ်, အသူၣ်စူၤသးစူၤ, ဒီးဒိးကသ့ၣ်ယီၤ, ကသ့ၣ်ယီၤအသးစၢ်ဒၣ်လဲာ်,
         ကသ့ၣ်ယီၤအဖိလီၤ-6  ဒီးအပျဲၢ်အဘီၣ်တဖၣ်န့ၣ်လဲၤ မၤဝဲဒ်ယ့ၣ်ရှူးမၤလိာ် အီၤအသိး,
         7  ဒီးမိၤကသ့ၣ်ယီၤန့ၣ်, ဒီးအဖိ, ဒီးဒါလီၤ အကူအသိးလၢအလိၤ, ဒီးအဝဲဒၣ်ဆ့ၣ်နီၤလၢ အဖီခိၣ် လီၤ
         8  ဒီးပှၤဂီၢ်မုၢ်အါဒၣ်တၢ်တက့ၢ် ဒါလီၤအကူအသိး လၢကျဲပူၤ, ဒီးအဂၤတနီၤနီၤပဲာ်လီၤသ့ၣ်ဒ့, ဒီးကလ့ၢ်
         လိၤဝဲလၢကျဲပူၤလီၤ
         9  ဒီးပှၤဂီၢ်မုၢ်လၢအလဲၤလၢညါဒီး ပှၤလဲၤလၢခံတဖၣ် န့ၣ်ကိးပသူထီၣ်ဒီးစံးဝဲဒၣ်, စီၤဒၤဝံးအဖိခွါဧၢ,
         အုၣ်က့ၤခီၣ်က့ၤခဲကနံၣ်အံၤတက့ၢ်. ပှၤလၢအဟဲလၢယွၤးအမံၤတဂၤအံၤ, မ်အဘၣ်တၢ်ဆိၣ်ဂ့ၤတက့ၢ်. အုၣ်က့ၤခီၣ်က့ၤခဲကနံၣ်အံၤ,
         လၢတၢ်ထီကတၢၢ်တက့ၢ်.-10  ဒီးတုၤအလဲၤနုာ်ဆူယရူၤၡရှလ့ၣ်အပူၤဒီး, ပှၤတၢ ထီၣ်တၢလီၤဒီဝ့ၢ်ညါ, ဒီးစံးဝဲဒၣ်, အအံၤမ့ၢ်မတၤ
         တဂၤလဲၣ်.
         11  ဒီးပှၤဂီၢ်မုၢ်စံးဝဲဒၣ်, အအံၤမ့ၢ်ယ့ၣ်ရှူးဝံတ ဂၤန့ၣ်, လၢနစၤရ့းလၢကၤလံၤလါအပူၤလီၤ.12  ဒီးယ့ၣ်ရှူးလဲၤနုာ်ဆူ ယွၤအတၢ်လုၢ်ဟံၣ်ပူၤ, ဒီးဟီ ထီၣ်ကွံာ်ကယဲၢ်ပှၤပှ့ၤတၢ်, ဒီးပှၤဆါတၢ်လၢတၢ်လုၢ်
         ဟံၣ်ပူၤခဲလၢာ်, ဒီးထွၣ်လီၤဃံၤကွံာ် ပှၤတိာ်လီၤစ့ အလီၢ်, ဒီးပှၤအဆါထိၣ်လွံၢ်သ့ၣ်တဖၣ်အလီၢ်ဆ့ၣ်နီၤလီၤ.
         ဒီးစံးဘၣ်အီၤ, တၢ်ကွဲးအသး,13  ယဟံၣ်ယကဘၣ်တၢ်ကိးအီၤလၢတၢ်ဘါထုကဖၣ်အဟံၣ်လီၤ. မ့မ့ၢ်သုဝဲသ့ၣ်အံၤ, သုမၤမးအီၤလၢ တၢ်ဟုၣ်တၢ်
         ဘျၣ်အပူၤလီၤ.-14  ဒီးပှၤမဲာ်ဘျီၣ်, ဒီးပှၤအခီၣ်ဟးဂီၤတဖၣ်, ဟဲဆူအ အိၣ်လၢတၢ်လုၢ်ဟံၣ်အပူၤ, ဒီးအဝဲဒၣ်မၤဘျါက့ၤအီၤ
         လီၤ.
         15  ဒီးတုၤပှၤကွဲးလံာ်, ဒီးပှၤလုၢ်တၢ်အခိၣ်သ့ၣ်တ ဖၣ်, ထံၣ်တၢ်လီၤလးလၢအမၤဝဲ, ဒီးဖိသၣ်ကိးပသူ
         ထီၣ်လၢတၢ်လုၢ်ဟံၣ်အပူၤဒီးစံး, စီၤဒၤဝံးအဖိခွါဧၢ, အုၣ်က့ၤခီၣ်က့ၤခဲကနံၣ်အံၤတက့ၢ်န့ၣ်ဒီး,
         အသးထီၣ်,―16  ဒီးစံးဝဲဒၣ်. ပှၤတဖၣ်အံၤစံးမနုၤမနုၤလဲၣ်န့ၣ်, မ့ၢ်နနၢ်ဟူစ့ၢ်ကီး ဧါ. ဒီးယ့ၣ်ရှူးစံးဘၣ်အီၤ,
         နၢ်ဟူလီၤ. နကတဲာ်ကတီၤ တၢ်စံးထီၣ်ပတြၢၤလၢလဲၣ် မနုၤလဲၣ်န့ၣ်, မ့ၢ်နနၢ်ဟူစ့ၢ်ကီးဧါ. ဒီးယ့ၣ်ရှူးစံးဘၣ်အီၤ,
         နၢ်ဟူလီၤ. နကတဲာ်ကတီၤတၢ်စံးထီၣ်ပတြၢၤဖိဆံး, ဒီးဖိသၣ်အီၣ် နုၢ်ထံတဖၣ်အထးခိၣ်န့ၣ်, သုတဖးဘၣ်နီတခီၣ်ဘၣ်
         ဧါ.-17  ဒီးလဲၤသဒၣ်အီိၤဒီး ဟးထီၣ်ကွံာ်လၢဝ့ၢ်ပူၤဆူဘ့ၤသ နံအပူၤ, ဒီဒသဒၣ်အီိၤဒီး ဟးထီၣ်ကွံာ်လၢဝ့ၢ်ပူၤဆူဘ့ၤ
         သနံအပူၤ, ဒိးအိၣ်ဝဲဖဲန့ၣ်သီတနၤကျၢၤလီၤ.18  ဒီးလၢမုၢ်ဆ့ၣ်ထီၣ်န့ၣ်, က့ၤကဒါက့ၤဝဲဆူ ဝ့ၢ်ပူၤ အဖၢမုၢ်ဒီး, တၢ်သၣ်ဝံၤအသးလီၤ.
         19  ဒီးထံၣ်ဘၣ်ချၢၣ် ဒၢအိၣ်လၢကျဲဃၢၤၤတထံး, ဒီးလဲၤဃီၤဆူအအိၣ်, ဒီး တထံၣ်န့ၢ်ဘၣ်တၢ်လၢအလိၤနီတမံၤဘၣ်,
         ထံၣ်န့ၢ်ထဲ အဒိးအလၣ်လၢအလိၤလီၤ. ဒီးစံးဘၣ်အီၤ, မ်နသုတ သၣ်ထီၣ်လၢၤၤနီတခီၣ်တဂ့ၤ. ဒီးချၢၣ်ဒၢန့ၣ်
         ဃ့ထီ ကွံာ်ဝဲတကီၢ်ခါလီၤ.
         20  ဒီးအပျဲၢ်အဘီၣ်တဖၣ်ထံၣ်ဝဲ, ဒီး ကမၢကမၣ်ဝဲ, ဒီးစံးဝဲဒၣ်, ချၢၣ်ဒၢတထံးန့ၣ်ဃ့ထီ ကွံာ်ချ့သဒံးဒ်လဲၣ်.―
         21  ဒီးယ့ၣ်ရှူးစံးဆၢတၢ်ဒီးစံးဘၣ်အီၤ, ယစံးဘၣ်တဲဘၣ်သုတီတီအံၤ, သုမ့ၢ်အိၣ်ဒီးတၢ်နာ်, ဒီး
         သုသးမ့ၢ်တဒ့ဒီဘၣ်ဒီး, တမ့ၢ်ဘၣ်သုကမၤထဲတၢ်မၤ အသးလၢချၢၣ်ဒၢန့ၣ်ဧိၤဘၣ်. သုမ့ၢ်စံးဘၣ်ကစၢၢ်အံၤ,
         သုးကွံာ်နသး, ဒီးကွံာ်တ့ၢ်ကွံာ် နသးဆူပီၣ်လဲၣ်ပူၤ တက့ၢ်ဒီး, တၢ်ကမၤအသးလီၤ.
         22  ဒီးသုမ့ၢ်စူၢ်က့ၤနာ် က့ၤတၢ်ဒီး, ဖဲဒၣ်သုဃ့တၢ်လၢသုတၢ်ဘါ ထုကဖၣ် အပူၤတဖၣ်န့ၣ်, သုကန့ၢ်ဘၣ်ခဲလၢာ်လီၤ.23  ဒီးတုၤအလဲၤနုာ်ဆူတၢ်လုၢ်ဟံၣ်အပူၤ, ဒီးသိၣ်က့ၤ သီက့ၤတၢ်အဖၢမုၢ်ဒီး, ပှၤလုၢ်တၢ်အခိၣ်,
         ဒီးပှၤဂီၢ်မုၢ် အပှၤသူၣ်က့သးပှၢ်တဖၣ်, ဟဲဆူအအိၣ်ဒီးစံးဝဲဒၣ်, နမၤတၢ်တဖၣ်အံၤ လၢမတၤအစိကမီၤလဲၣ်,
         ဒီးမ့ၢ်မ တၤဟ့ၣ်နစိနကမီၤအံၤ တဂၤလဲၣ်.
         24  ဒီးယ့ၣ်ရှူးစံးဆၢ တၢ်ဒီးစံးဘၣ်အီၤ, ယကသံကွၢ်စ့ၢ်ကီးသုတၢ်တမံ့ၤလီၤ. အဝဲန့ၣ်သုမ့ၢ် စံးဘၣ်ယၤဒီး,
         ယမၤတၢ်တဖၣ်အံၤလၢ မတၤမတၤအစိကမီၤလဲၣ်န့ၣ်, ယကစံးဘၣ်တဲဘၣ် စ့ၢ်ကီးသုလီၤ.
         25  စီၤယိၤဟၣ်အတၢ်ဘျၢ*န့ၣ်, မ့ၢ်အဟဲလၢလဲၣ် ခီလဲၣ်. မ့ၢ်အဟဲလၢမူခိၣ်, မ့ၢ်အဟဲလၢပှၤကညီလဲၣ်.
         ဒီးအဝဲသ့ၣ်တဖၣ်န့ၣ် ကူၣ်လိာ်အသးထဲအကစၢ်ဒၣ်ဝဲ ဧိၤ, ဒီးစံးဝဲဒၣ်, ပမ့ၢ်စံးလၢမူခိၣ်ဒီး,
         ကစံးဘၣ်ပှန့ၣ်, မ့ၢ်အဟဲ လၢလဲၣ်ခီလဲၣ်. မ့ၢ်အဟဲလၢမူခိၣ်, မ့ၢ်အဟဲလၢပှၤ ကညီလဲၣ်. ဒီးအဝဲသ့ၣ်တဖၣ်န့ၣ်
         ကူၣ်လိာ်အသးထဲ အကစၢ်ဒၣ်ဝဲဧိၤ. ဒီးစံးဝဲဒၣ်, ပမ့ၢ်လၢမူခိၣ်ဒီး, ကစံး ဘၣ်ပျၤ, မ့မ့ၢ်ဒ်န့ၣ်ဒီး,
         ဘၣ်မနုၤလၢသုတနာ်ဘၣ် အီၤလဲၣ်.
         26  ဒီးပမ့ၢ်စံး, လၢပှၤကညီဒီး, ပပျံၤပှၤဂီၢ်မုၢ် လီၤ. အဂ့ၢ်ဒ်အံၤ, ပှၤခဲလၢာ်ပာ်စီၤယိၤဟၣ်
         ဒ်ဝံတဂၤ အသိးလီၤ.
         27  ဒီးစံးဆၢတၢ်ဒီးစံးဘၣ်ယ့ၣ်ရှူး, ပတသ့ၣ်ညါဘၣ်. ဒီးအဝဲဒၣ်စံး ဘၣ်အီၤ, ဒ်န့ၣ်အသိး, ယမၤတၢ်တဖၣ်အံၤလၢ
         မတၤ မတၤအစိကမီၤလဲၣ်န့ၣ်, ယတစံးဘၣ်တဲဘၣ်စ့ၢ်ကီး သုဘၣ်. ဘၣ်ဆၣ်ဒီးမ့ၢ်သုဆိကမိၣ်ဒ်လဲၣ်.
         ပှၤတဂၤအဖိအိၣ် ဝဲခံဂၤ, ဒီးဟဲဝဲဆူအခီၣ်ထံးတဂၤအအိၣ်, ဒီးစံးဝဲဒၣ်, ဖိဧၢ, လဲၤမၤတၢ်လၢယစပံးလီၢ်မုၢ်မဆါအံၤတက့ၢပတသ့ၣ်
         ညါဘၣ်. ဒီးအဝဲဒၣ်စံးဘၣ်အီၤ, ဒ်န့ၣ်အသိး, ယမၤ တၢ်တဖၣ်အံၤလၢ မတၤမတၤ အစိကမီၤလဲၣ်န့ၣ်, ယတစံးဘၣ်တဲဘၣ်စ့ၢ်ကီးသုဘၣ်.28  ဒီးဘၣ်ဆၣ်ဒီးမ့ၢ်သုဆိကမိၣ်ဒ်လဲၣ်. ပှၤတဂၤအဖိအိၣ် ဝဲခံဂၤ, ဒီးဟဲဝဲဆူအခီၣ်ထံးတဂၤအအိၣ်,
         ဒီးစံးဝဲဒၣ်, ဖိဧၢ, လဲၤမၤတၢ်လၢယစပံးလီၢ် မုၢ်ဆါအံၤတက့ၢ်.―29  စံးဆၢဝဲ, ဒီးစံးဝဲဒၣ်, ယတလဲၤဘၣ်. ဘၣ်ဆၣ်ဒီးလၢ ခံက့ၤန့ၣ်ပီၢ်ယၢ်လီဒီးစံးဆၢဝဲ, ဒီးစံးဝဲဒၣ်,
         ယတလဲၤဘၣ်. ဘၣ်ဆၣ်ဒီးလၢ ခံက့ၤန့ၣ်ပီၢ်ယၢ်လၤက့ၤအသးဒီးလဲၤဝဲလီၤ.
         30  ဒီးဟဲဆူ ခံဂၤတဂၤအအိၣ်ဒီးစံးဝဲဒၣ် ဒ်န့ၣ်အသိးလီၤ. ဒီးအဝဲ ဒၣ်စံးဆၢဝဲဒီးစံးဝဲဒၣ်, ယၤလီၤ,
         ကစၢ်ဧၢ, ဒီးတလဲၤ ဘၣ်ဝဲဘၣ်.
         31  လၢပှၤခံဂၤန့ၣ်, မ့ၢ်အမၤဖဲဒၣ် အပၢ်အသး ဖဲလဲၣ်တဂၤလဲၣ်. ဒီးအဝဲသ့ၣ်စံးဘၣ်အီၤ, လၢအခီၣ် ထံးတဂၤလီၤ.
         ယ့ၣ်ရှူးစံးဘၣ်အီၤ, ယစံးဘၣ်တဲဘၣ် သုတီတီအံၤ, လၢပျၤဃ့သွဲ, ဒီးပှၤဃဲသဲမုၣ်တဖၣ်လဲၤနုာ် ဆူယွၤအဘီအမုၢ်လၢသုမဲာ်ညါလီၤ.
         32  အဂ့ၢ်ဒ်အံၤ, စီၤ ယိၤဟၣ်ဟဲဆူသုအိၣ်လၢတၢ်တီတၢ်လိၤအကျဲ, ဒီးသု တနာ်ဘၣ်အီၤဘၣ်. မ့မ့ၢ်ပှၤဃ့သွဲဒီးပှၤဃဲသဲမုၣ်နာ်
         အီၤ, ဒီးတုၤသုထံၣ်ဒီး, သုတပီၢ်ယၢ်လီၤက့ၤသုသး လၢခံဒ်သိးသုကနာ်အီၤဘၣ်.33  ဒိကနၣ်တၢ်ကတိၤဒိလၢအဂၤတမံၤတက့ၢ်. တၢ်လၢ ဟံၣ်ကစၢ်တဂၤသူၣ်လီၤစပံးလီၢ်တလီၢ်, ဒီးကရၢဃာ် အီၤ,
         ဒီးခူၣ်လီၤနီၣ်စံၣ်စပံးသၣ်အပူၤလၢအပူၤ, ဒီိးမၤ တၢးထီတဖျၢၣ်လီၤ. ဒီးဒိးလဲလီၤဝဲလၢ ပှၤမၤဟီိၣ်ခိၣ်ဖိ
         အစုပူၤ, ဒီးဟးထီၣ်ဝဲဆူတခီထံတခီကီၢ်လီၤ. နၣ်တၢ်ကတိၤဒိလၢ အဂၤတမံၤတက့ၢ်. တၢ်လၢ ဟံၣ်ကစၢ်တဂၤသူၣ်လီၤစပံးလီၢ်တလီၢ်,
         ဒီးကရၢဃာ် အီၤ, ဒီးလခူၣ်လီၤနီၣ်စံၣ်စပံးသၣ်အပူၤလၢအပူၤ, ဒီိးမၤ တၢးထီတဖျၢၣ်လီၤ. ဒီးဒိးလဲလီၤဝဲလၢ
         ပှၤမၤဟီိၣ် ခိၣ်ဖိအစုပူၤ, ဒီးဟးထီၣ်ဝဲဆူတခီထံ တခီကီၢ်လီၤ.―34  ဒိီးတုၤအဘူးထီၣ်လၢတၤသၣ်အဆၢကတီၢ်ဒီး, ဒ်သိး အကန့ၢ်ဘၣ်အတၤသၣ်န့ၣ်ဒီး, မၢအကုၢ်အပှၤတဖၣ်
         လဲၤဆူပှၤမၤဟီၣ်ခိၣ်ဖိ တဖၣ်န့ၣ်အအိၣ်လီၤ.
         35  ဒီးပှၤ မၤဟီၣ်ခိၣ်ဖိတဖၣ်န့ၣ်, ဟံးန့ၢ်အကုၢ်အပှၤ, ဒီးတီၢ်ဝဲ တဂၤ, ဒီးမၤသံဝဲတဂၤ, ဒီးကွံာ်ဝဲတဂၤလၢလၢၢ်လီၤ.―36  မၤကဒီးတဘျီ, အဝဲဒၣ်မၢလီၤအကုၢ်အပှၤအဂၤ, အါန့ၢ် အဂံၢ်ခိၣ်တဘျီတက့ၢ်, ဒီးအဝဲသ့ၣ်မၤအီၤ ဒ်လီၢ်လီၢ်
         လီၤ.
         37  ဒီးလၢခံကတၢၢ်တစုန့ၣ်, မၢအဖိခွါလဲၤဆူအ အိၣ်ဒီးစံးဝဲဒၣ်, အဝဲသ့ၣ်ကယူးယီၣ်ယဖိခွါလီၤ.
         38  မ့မ့ၢ် တုၤပှၤမၤဟီၣ်ခိၣ်ဖိတဖၣ်ထံၣ်အဖိခွါန့ၣ်ဒီး, စံးလိာ်အသးသ ကိးသကိး, အဝဲအံၤမ့ၢ်ပှၤန့ၢ်ဘၣ်သါတၢ်တဂၤလီၤ.
         ဟဲ ဃီၤမ်ပမၤသံအီၤ, ဒီးဟံးန့ၢ်အတၢ်န့ၢ်သါန့ၣ်တက့ၢ်.―ဟီၣ်ခိၣ်ဖိတဖၣ်ထံၣ်အဖိခွါန့ၣ်ဒီး,
         စံးလိာ်အ သးသကိးသကိး, အဝဲအံၤမ့ၢ်ပှၤန့ၢ်ဘၣ်သါတၢ်တဂၤ လီၤ. ဟဲဃီၤမ်ပမၤသံအီၤ, ဒီးဟံးန့ၢ်အတၢ်န့ၢ်သါန့ၣ်
         တက့ၢ်.
         39  ဒီးအဝဲသ့ၣ်ဟံးန့ၢ်အီၤ, ဒီးကွံာ်တ့ၢ်ကွံာ်အီၤ ဆူစပံးလီၢ်အချၢ, ဒီးမၤသံအီၤလီၤ.
         40  မၤသးဒ်န့ၣ်ဒီး, တုၤစပံးလီၢ်အကစၢ်ဟဲဝဲဒီး, ကမၤပှၤမၤ ဟီၣ်ခိၣ်ဖိတ ဖၣ်န့ၣ်ဒ်လဲၣ်.―
         41  ဒီးအဝဲသ့ၣ်စံးဘၣ်အီၤ, ကမၤဟးဂီၤ ကွံာ်ပှၤအအၢတဖၣ်န့ၣ်နးမးလီၤ. ဒီးကငါလီၤအစပံးလီၢ်လၢပှၤမၤဟီၣ်
         ခိၣ်အဂၤတဖၣ်အစုပူၤ လၢအကဟ့ၣ်က့ၤအီၤ အတၤ သၣ်လၢအဆၢကတီၢ်လီၤ. မငါတနံၣ်လီၤ အစပံးလီၢ်လၢ ပှၤမၤဟီၣ်ခိၣ်အဂၤတဖၣ်အစုပူၤလၢ
         အကဟ့ၣ်က့ၤအီၤအတၤသၣ်လၢအဆၢကတီၢ်လီၤ.―42  ယ့ၣ်ရှူးစံးဘၣ်အီၤ, လၢၢ်လၢပှၤသူၣ်ဟံၣ်တဖၣ်ညိကွံာ်ဝဲတဖျၢၣ်န့ၣ်, ကဲထီၣ်လံလၢတၢ်အနၢၣ်အခိၣ်လံ.
         တၢ်မၤအသးအံၤဟဲလၢယွွၤ, ဒီးမ့ၢ်တၢ်လီၤလးလၢပမဲာ်ညါန့ၣ်, သုတဖးဘၣ်လၢတၢ်ကွဲးအသးအပူၤနီတခီၣ်ဘၣ်ဧါ.-43  မၤသးဒ်န့ၣ်ဒီး, ယစံးဘၣ်တဲဘၣ်သုလၢတၢ်ကဟံး ထီၣ်ကွံာ်ယွၤအဘီအမုၢ်လၢသုအိၣ်, ဒီးကဟ့ၣ်လီၤ
         ဝဲလၢပှၤတကလုာ်လၢ အကဒုးကဲထီၣ် အတၤသၣ် တဖၣ်လီၤ.
         44  ဒီးပှၤလၢအလီၢ်ဃံၤဝဲလၢ လၢၢ်အံၤအလိၤ ကကၢ် ဝဲလီၤ. မ့မ့ၢၢ်ဝဲလီၤ. မ့မ့ၣ်ဖဲဒၣ်ပှၤလၢလၢၢ်အံၤ
         လီၤတဲာ် လၢအလိၤတဂၤဂၤန့ၣ်ကမၤလီၤကလဲအီၤလီၤ.45  ဒီးတုၤပှၤလုၢ်တၢ်အခိၣ်, ဒီးပှၤဖၤရံၤရှဲသ့ၣ်တဖၣ်, နၢ်ဟူ အတၢ်ကတိၤဒိတဖၣ်ဒီး, သ့ၣ်ညါဝဲလၢအက
         တိၤတၢ်လၢအဝဲသ့ၣ်အဂ့ၢ်အကျိၤလီၤ.
         46  ဒီးဃုဟံးဃာ် အီၤဘၣ်ဆၣ်ဒီး, ပျံၤပှၤဂီၢ်မုၢ်တဖၣ်န့ၣ်လီၤ. အဂ့ၢ်ဒ်အံၤ, အဝဲသ့ၣ်ပာ်အီၤလၢဝံတဂၤလီၤ.
         
            
               	+ ကၤ. ၉း၉|Zech.9.9*.

               	+ စံး. ၁၁၈း၂၅, ၂၆|Ps.118.25*.

               	+ ၡါ. ၅၆း၇|Isa.56.7*, ဒီးယံး. ၇း၁၁|Jer.7.11*,

               	+ စံး. ၈း၂|Ps.8.2*.

               	+ စံး. ၁၁၈း၂၂, ၂၃|Ps.118.22-Ps.118.23*.

၂၂221  ဒီးယ့ၣ်ရှူးကတိၤဆၢတၢ်ဒီးစံးဘၣ်ကဒီးအီၤလၢတၢ် ကတိၤဒိတဖၣ်, ဒီးစံးဝဲဒၣ်,2  မူခိၣ်အဘီအမုၢ်မၤအသးဒ် စီၤပၤလၢအမၤမူးၤလၢအဖိ ခွါအဂီၢ်အသိးန့ၣ်လီၤ.
         3  ဒီးမၢအကုၢ်အပှၤ လဲၤကိးပှၤ လၢအဘၣ်တၢ်ကိးပာ်ဝဲန့ၣ် ဆူမူးပူၤလီၤ. ဒီးဟဲဝဲန့ၣ်, အ သးတအိၣ်ဘၣ်လီၤ.
         4  မၤကဒီးတစု, မၢအကုၢ်အပှၤ အဂၤတဖၣ် လဲၤဝဲဒီးစံးဝဲဒၣ်, စံးဘၣ်ပှၤလၢအဘၣ် တၢ်ကိးပာ်တဖၣ်န့ၣ်,
         ကွၢ်ကွၢ်, ယကတဲာ်ကတီၤ လံယတၢ်အီၣ်တၢ်အီလံ, ယမၤသံလံ ယဂီၤဘုၣ်ဂီၤဖံး, ဒီးတၢ်ဖိတၢ်လံၤအဘီၣ်တဖၣ်လံ,
         တၢ်အိၣ် ကတဲာ် ကတီၤလံကိးမံၤဒဲးလံ. ဟဲဆူမူးပူၤတက့ၢ်.
         5  ဘၣ်ဆၣ်ဒီး, တပာ်ဘၣ်ဝဲတၢ်နီတမံၤဘၣ်. ဒီးလဲၤဝဲတဂၤဆူအစံာၣ် အပှဲၤ, တဂၤဆူအပနံၣ်တၢ်ကၤလီၤ.
         6  ဒီးပှၤအိၣ်လီၤတဲာ် တဖၣ်န့ၣ်, ဟံးဃာ်အကုၢ်အပှၤ, ဒီးမၤအၢမၤနးအီၤ, ဒိီးမၤသံအီၤလီၤ.―
         7  ဒီးတုၤစီၤပၤနၢ်ဟူတၢ်န့ၣ်ဒီး, အသး ဒိၣ်ထီၣ်, ဒီးမၢအပှၤသုးမုၢ်လဲၤမၤသံကွံာ်ပှၤလၢ အမၤ သံပှၤကညီတဖၣ်န့ၣ်,
         ဒီးဆူးကွံာ်အခူအဝ့ၢ်လီၤ.―8  တုၤနုၤတဘျီစံးဘၣ်အကုၢ်အပှၤ, မူးန့ၣ် အိၣ်ကတဲာ် ကတီၤပာ်လံအသးလံ, မ့မ့ၢ်ပှၤလၢအဘၣ်တၢ်ကိးပာ်
         တဖၣ်န့ၣ်, တကြၢးဘၣ်ဝဲဘၣ်.
         9  မၤသးဒ်န့ၣ်ဒီး, လဲၤ ဆူကျဲဖးဒ့အခီၣ်ထံး, ဒီးဖဲဒၣ်ပှၤလၢသုထံၣ်န့ၢ်တဖၣ် န့ၣ်, ကိးန့ၢ်အီၤဆူမူးပူၤတက့ၢ်.
         10  ဒီးအကုၢ်အပှၤတဖၣ်န့ၣ်, လဲၤဝဲဆူကျဲဧိၤကပူၤ ဧိၤ, ဒီးဖဲဒၣ်ပှၤလၢအထံၣ်န့ၣ်ဝဲခဲလၢာ်, ပှၤအအၢမ့ၢ်
         ဂ့ၤ, ပှၤအဂ့ၤမ့ၢ်ဂ့ၤ, ဒုးအိၣ်ဖှိၣ်ဝဲ, ဒီးမူးန့ၣ်ပှဲၤဒီးပှၤမပအပှၤ တဖၣ်န့ၣ်, လဲၤဝဲဆူကျဲဧိၤကပူၤဧိၤ,
         ဒီးဖဲဒၣ်ပှၤလၢ အထံၣ်န့ၣ်ဝဲခဲလၢာ်, ပှၤအအၢမ့ၢ်ဂ့ၤ, ပှၤအဂ့ၤမ့ၢ်ဂ့ၤ, ဒုးအိၣ်ဖှိၣ်ဝဲ, ဒီးမူးန့ၣ်ပှဲၤဒီးပှၤဆူးဖိတဖၣ်လီၤ.11  ဒီးတုၤစီၤပၤဟဲနုာ်ကွံၢ်ပှၤမူးဖိတဖၣ်ဒီး, ထံၣ်ပှၤတ ကူတသိးဘၣ် ပှၤမူးဖိ အကူအသိးဘၣ်တဂၤဖဲန့ၣ်
         လီိၤ.
         12  ဒီးစံးဝဲဒၣ်, တခွါဧၢ, နတကူတသိးဘၣ် ပှၤမူးဖိ အကူအသိးဘၣ်ဒီး, နဟဲနုာ်ဖဲအံၤဒ်လဲၣ်, ဒီးအိၣ်
         ဘှီၣ်ကလာ်လီၤ.
         13  တုၤနုၤတစု, စီၤပၤစံးဘၣ်အခ့အပှၤ, စဟၢဃာ်အစုအခီၣ်ဒီးတ့ၢ်လီၤကွာ်အီၤဆူ တၢ်ခံးကျါ လၢခိတက့ၢ်.
         တၢ်ဘၣ်ဟီၣ်တၢ်ဘၣ်ယၢၤ, တၢ်မဲအ့ၣ် စဃံးကအိၣ်ဖဲန့ၣ်လီၤ.
         14  အဂ့ၢ်ဒ်အံၤ, ပှၤလၢတၢ်ကိိး အီၤတဖၣ်အိၣ်အါဂၤ, မ့မ့ၢ်ပှၤလၢတၢ်ဃုထၢအီၤတ ဖၣ်အိၣ်စှၤဂၤလီၤ.15  တုၤနုၤတစု, ပှၤဖၤရံၤရှဲသ့ၣ်တဖၣ်ဟးထီၣ်ကွံာ်ဒီး ကူၣ်ထီၣ်ဖးလီၤဝဲ ဒ်သိးအကတုၢ်န့ၢ် အတၢ်ကတိၤ
         န့ၣ်လီၤ.
         16  ဒိီးမၢလီၤအပျဲၢ်အဘီၣ်ဒီး ပှၤဟ့ၤရိာ်ဖိတဖၣ် ဆူအအိၣ်, ဒီးစံးဝဲဒၣ်, သရၣ်ဧၢ, ပသ့ၣ်ညါလၢန
         မ့ၢ်ပှၤအတီ, ဒိီးနသိၣ်လိတၢ်လၢ ယွၤအကျဲတီတီ, ဒီးနတပျံၤဘၣ်ပှၤနီတဂၤဘၣ်. အဂ့ၢ်ဒ်အမံၤနတကွၢ်မဲာ်
         ပှၤကညီဘၣ်.
         17  မၤသးဒ်န့ၣ်ဒီး, စံးဘၣ်ပှၤတက့ၢ်. နဆိ ကမိၣ်ဒ်လဲၣ်, ပဟ့ၣ်သွဲလၢကဲစၢ်မ့ၢ်အကြၢးဧါ, မ့ၢ်
         အတကြၢးဘၣ်လဲၣ်.
         18  ဒီးယ့ၣ်ရှူးသ့ၣ်ညါ အတၢ်အၢ တၢ်သီ, ဒီးစံးဝဲဒၣ်, ပှၤလီတၢ်ဖိသ့ံၣ်ဧၢ, ဘၣ်မနုၤ လၢသုလ့ပစီယၤလဲၣ်.
         19  ဒုးနဲၣ်ယၤလၢသွဲအစ့တဘ့ၣ် တက့ၢ်. ဒီးဟဲစိာ်စ့ဒန့ၤရံၤတဘ့ၣ်ဆူ အအိၣ်လီၤ.―20  ဒီးယ့ၣ်ရှူးစံးဘၣ်အီၤ, အအံၤမ့ၢ်မတၤ အက့ၢ်အဂီၤ, ဒီးမ့ၢ်မတၤအတၢ်ကွဲးအသး လၢအလိၤလဲၣ်. ဒီးအဝဲ
         သ့ၣ်စံးဘၣ်အီၤ, ကဲစၢ်အတၢ်လီၤ.
         21  တုၤနုၤတစုယ့ၣ်ရှူး စံးဘၣ်အီၤ, အကူၢ်မ့ၢ်ဒ်န့ၣ်ဒီး, ဟ့ၣ်ကဲစၢ်လၢကဲစၢ် အတၢ်, ဒီးယွၤလၢယွၤအတၢ်တက့ၢ်.
         22  ဒီးတုၤအဝဲ သ့ၣ်နၢ်ဟူဒီး, ကမၢကမၣ်ဝဲ, ဒီးဟးထီၣ်ကွံာ်လၢ အအိၣ်ဒီးက့ၤဝဲလီၤ.23  တၢ်လၢမုၢ်တနံၤန့ၣ်, ပှၤစးဒူၤကဲ, လၢအစံးဝဲလၢ တၢ်ဂဲၤဆၢထၢၣ်က့ၤ တအိၣ်ဘၣ်န့ၣ်, ဟဲဆူအအိၣ်,
         ဒီးသံကွၢ်အီၤ,
         24  ဒီးစံးဝဲဒၣ်, သရၣ်ဧၢ, စီၤမိၤရှ့စံးဝဲဒၣ်, ပှၤတဂၤဂၤလၢအဖိတအိၣ်ဘၣ်မ့ၢ်သံဒီး, ဒီးအဒီပုၢ်ဝဲၢ်
         ခွါဘၣ်ဟံးန့ၢ်က့ၤအမါန့ၣ်လၢအမါ, ဒီးဒုးအိၣ်ထီၣ် န့ၢ်အဒီပုၢ်ဝဲၢ်ခွါအချံအသၣ်လီၤ.-25  ဒီးပှၤ ဒီပုၢ်ဝဲၢ်ခွါနွံဂၤအိၣ်ဒီးပှၤလီၤ. ဒီးအခီၣ်ထံးတဂၤန့ၢ်အ မါဒီးၣ် အမါသံဝဲလီၤ. ဒီးအချံအသၣ်တအိၣ်ဘၣ်,
         ဒီးပာ် လီၤတဲာ်အမါလၢအဒီပုၢ်ဝဲၢ်အဂီၢ်လီၤ.
         26  ဒီးဒ်န့ၣ်အသိး, ပှၤခလံဂၤတဂၤ, ဒီးသၢဂၤတဂၤ, ဒီးတုၤလီၤလၢ နွံဂၤ တဂၤလီၤ.
         27  ဒီးလၢပှၤခဲလၢာ်န့ၣ် အလီၢ်ခံကတၢၢ်န့ၣ်, ပိာ်မုၣ်သံစ့ၢ်ကီးလီၤ.
         28  မၤသးဒ်န့ၣ်ဒီး, လၢတၢ်ဂဲၤဆၢ ထၢၣ်က့ၤအပူၤန့ၣ် ကကဲလၢပှၤနွံဂၤအမါ, ဖဲလဲၣ် တဂၤဂၤလဲၣ်. အဂ့ၢ်ဒ်အံၤ,
         ပှၤအိၣ်ဃုာ်ဒိီးအီၤခဲလၢာ် လီၤ.29  ဒီးယ့ၣ်ရှူးစံးဆၢတၢ်ဒီးစံးဘၣ်အီၤ, တၢ်ကွဲးအသး မ့ၢ်ဂ့ၤ, ယွၤအစိကမီၤမ့ၢ်ဂ့ၤ, မ့ၢ်သုတသ့ၣ်ညါဘၣ်ဒီး,
         သုနာ်ကမၣ်တၢ်လီၤ.
         30  အဂ့ၢ်ဒ်အံၤ, လၢတၢ်ဂဲၤဆၢထၢၣ် က့ၤအပူၤန့ၣ်, ပှၤတန့ၢ်မါန့ၢ်ဝၤဘၣ်. မ့ၢ်အအိၣ်ဝဲဒ် ယွၤအကလူးလၢမူခိၣ်အသိးလီၤ.
         31  ဒီးယွၤစံးဘၣ်တဲ ဘၣ်သုလၢ ပှၤသံဂဲၤဆၢထၢၣ်က့ၤအဂ့ၢ်အကျိၤန့ၣ်, မ့ၢ်သုတဖးဘၣ်ဧါ.
         32  စံးဝဲဒၣ်, တၢ်လၢယၤအံၤယမ့ၢ် စီၤအၤဘြၤဟၣ်အကစၢ်, ဒီးစီၤအံၤစဲးအကစၢ်, ဒီးစီၤ ယၤကိာ်အကစၢ်လီၤ.- တၢ်လၢယွၤန့ၣ် တမ့ၢ်ဘၣ်ပှၤသံအကစၢ်ဘၣ်, မ့့ၢ်ပှၤမူဝဲအကစၢ်လီၤ.―33  ဒိီးတုၤပှၤဂီၢ်မုၢ်နၢ်ဟူဝဲဒီး, ပာ်အသးကမၢကမၣ်လၢ အသိၣ်တၢ်သီတၢ်အဃိလီၤ. ဒီးတုၤပှၤဖၤရံၤရှဲသ့ၣ်တဖၣ်
         နၢ်ဟူလၢအတီဆၢပှၤစး ဒူၤကဲအတၢ်ကတိၤဒီး, အိၣ်ဖှိၣ်ရိဖှိၣ်ဝဲလၢအအိၣ်.34  ဒီးတုၤပှၤဖၤရံၤရှဲသ့ၣ်တဖၣ်နၢ်ဟူလၢအတီဆၢပှၤစး ဒူၤကဲအတၢ်ကတိၤဒီး, အိၣ်ဖှိၣ်ရိဖှိၣ်ဝဲလၢအအိၣ်.―35  ဒီးပှၤသ့လံာ်တၢ်သိၣ်တၢ်သီ လၢအကျါတဂၤ, လ့ပစီ တၢ်, ဒီးသံကွၢ်အီၤလၢတၢ်တမံၤ, ဒီးစံးဝဲဒၣ်,
         36  သရၣ်ဧၢ, တၢ်မၤလိာ်ဖးဒိၣ်လၢတၢ်သိၣ်တၢ်သီအကျါ, မ့ၢ်ဖဲလဲၣ် တထံၣ်လဲၣ်.
         37  ဒီးယ့ၣ်ရှူးစံးဘၣ်အီၤ, အဲၣ်ယွၤနကစၢ် လၢနသူၣ်ကံၢ်သးလဲ, ဒီးနသးဒီဖျၢၣ်ညါ. ဒီးနတၢ် ကူၣ်တၢ်ဖးတုၤအလၢာ်တက့ၢ်,-38  အအံၤ မ့ၢ်တၢ်မၤလိာ်အခီၣ်ထံး, ဒီးအဖးဒိၣ်တထံၣ်လီၤ.
         39  ဒီးခံ ထံၣ်တထံၣ်န့ၣ်, လီၤဂာ်လၢအီၤလီၤ. အဲၣ်ပှၤလၢနဃၢၤဒ်န အဲၣ်လီၤနသးဒၣ်နဲအသိးန့ၣ်တက့ၢ်.―ိၤဂာ်လၢအီၤလီၤ.
         အဲၣ်ပှၤလၢ နဃၢၤဒ် နအဲၣ်လီၤနသးဒၣ်နဲအသိး န့ၣ်တက့ၢ်.-40  တၢ်လၢတၢ်မၤလိာ်ခံထံၣ်အံၤ, ဝံအ ကလုၢ်ဒီးတၢ်သိၣ်တၢ်သီ, လီိၤစဲၤဝဲလၢအီၤခဲလၢာ်လီၤ.41  ဒီးပှၤဖၤရံၤရှဲအိၣ်ဖှိၣ်ရိဖှိၣ်အဖၢမုၢ်ဒီး, ယ့ၣ်ရှူးသံကွၢ် အီၤ.
         42  ဒီးစံးဝဲဒၣ်, သုဝဲသ့ၣ်, လၢခရံာ်အဂ့ၢ်န့ၣ်, သုဆိ ကမိၣ်ဒ်လဲၣ်. မ့ၢ်မတၤတဂၤအဖိခွါလဲၣ်.
         ဒီးအဝဲ သ့ၣ်စံးဘၣ်အီၤ, မ့ၢ်စီၤဒၤဝံးအဖိခွါလီၤ.43  အဝဲဒၣ်စံးဘၣ်အီၤ, မ့မ့ၢ်ဒ်န့ၣ်ဒီး, လၢသးအပူၤ, ဘၣ်မနုၤစီၤဒၤဝံးကိးအီၤလၢ ကစၢ်လဲၣ်, စံးဝဲဒၣ်,44  ယွၤစံးဘၣ်ယကစၢ်, ဆ့ၣ်နီၤလၢယစုထွဲ, တုၤယပာ်နဒုၣ်နဒါတဖၣ်လၢ နခီၣ်ယီၢ်လီၤအလီၢ်တက့ၢ်.-45  မၤသးဒ်န့ၣ်ဒီး, စီၤဒၤဝံးမ့ၢ်ကိးအီၤလၢကစၢ်ဒီး, မ့ၢ် အမ့ၢ်အဖိခွါဒ်လဲၣ်.―ဒီးပှၤကတိၤဆၢအီၤထဲတၢ်ကတိၤ
         တဘီဧိၤတသ့ဘၣ်နီတဂၤဘၣ်. ဒီးလၢမုၢ်တနံၤန့ၣ် လံၤလံၤ, ပှၤသံကွၢ်အတၢ်တဘူၣ်ဘၣ်နီတဂၤဘၣ်.
         
            
               	+ ၅မိၤ. ၂၅း၅|Deut.25.5*.

               	+ ၂မိၤ. ၃း၆|Exod.3.6*.

               	+ ၅မိၤ. ၆း၅|Deut.6.5*.

               	+ ၃မိၤ. ၁၉း၁၈|Lev.19.18*.

               	+ စံး. ၁၁၀း၁|Ps.110.1*.

၂၃231  တုၤနုၤတစုယ့ၣ်ရှူးစံးဘၣ်တဲဘၣ်ပှၤဂီၢ်မုၢ်ဒီး အပျဲၢ် အဘီၣ်, ဒီးစံးဝဲဒၣ်,
         2  ပှၤကွဲးလံာ်ဒီးပှၤဖၤရံၤရှဲသ့ၣ်တဖၣ် ဆ့ၣ်နီၤဝဲလၢစီၤမိၤရှ့အလီၢ်ဆ့ၣ်နီၤအဖီခိၣ်လီၤ.
         3  မၤသး ဒ်န့ၣ်ဒီး, ဖဲဒၣ်အမၤလိာ်သုခဲလၢာ်န့ၣ်, တိၢ်န့ၢ်ဒီီးမၤ တက့ၢ်. မ့မ့ၢ်ဒ်အမၤတၢ်အသိးန့ၣ်,
         မၤတဂ့ၤ. အဂ့ၢ် ဒ်အံၤအဝဲသ့ၣ် စံးတၢ်န့ၣ်ဒီးတမၤဘၣ်ဝဲဘၣ်.
         4  အဂ့ၢ်ဒ် အံၤ, ဘံဃာ်တၢ်ယိးလၢအဃၢ, ဒီးလၢတၢ်ယိးဝဲ ကီမး, ဒီးပာ်ထီၣ်ဝဲလၢ ပှၤကညီအဖံဘၣ်ခိၣ်လီၤ.
         မ့မ့ၢ်အဝဲ သ့ၣ်သုးဘၣ်အီၤလၢ အစုမုၢ်စုနၢတဘိန့ၣ်, အသးတ အိၣ်ဘၣ်ဝဲဘၣ်.
         5  ကယဲၢ်အမၤတၢ်ခဲလၢာ်န့ၣ်, ဒ်သိး ပှၤကညီကထံၣ်ဘၣ်အီၤဒီး, မၤဝဲလီၤ. အဝဲသ့ၣ်တ ဖၣ်န့ၣ်, ကံၢ်အစုဖးလဲၢ်,
         ဒီးမၤဖးဒိၣ်အယၣ်အနွံလီၤ.―6  ဒီးအဲၣ်ဒိးအလီၢ်လၢအဂ့ၤကတၢၢ်. လၢ ပှၤအီၣ်တၢ် အီတၢ်အကျါ, ဒီးအလီၢ်ဆ့ၣ်နီၤအဂ့ၤကတၢၢ်လၢဘူၣ်
         ဘျီၣ်ပူၤ,
         7  ဒီးတၢ်ကတိၤဒိၣ်အီၤလၢဖၠါပူၤ, ဒီးပှၤကိး အီၤလၢရၤဘံဧၢ, ရၤဘံဧၢ, န့ၣ်လီၤ.
         8  မ့မ့ၢ်သုဝဲသ့ၣ်အံၤ, သုတပျဲပှၤကိးသုလၢရၤဘံဧၢန့ၣ်တဂ့ၤ. အဂ့ၢ်ဒ်အံၤ, သုသရၣ်အိၣ်ဝဲဃီ, ဒီးသုဝဲသ့ၣ်ခဲလၢာ်အံၤ,
         သုမ့ၢ်ဒီ ပုၢ်ဝဲၢ်လီၤ.
         9  ဒီးသုတကိးပှၤလၢဟီၣ်ခိၣ်အံၤလၢ ပၢ်နီ တဂၤတဂ့ၤ. အဂ့ၢ်ဒ်အံၤ, သုပၢ်အိၣ်တဂၤဃီလၢ မူခိၣ်လီၤ.
         10  ဒီးသုတပျဲပှၤကိးသုလၢအခိၣ်တဂ့ၤ. အဂ့ၢ် ဒ်အံၤ, သုခိၣ်အိၣ်တဂၤဃီခရံာ်န့ၣ်လီၤ.
         11  ဒီးပှၤလၢ အဒိၣ်ကတၢၢ်လၢ သုကျါတဂၤန့ၣ်, ကကဲထီၣ်လၢ သုခ့သုပှၤလီၤ.
         12  ဒီးဖဲဒၣ်ပှၤလၢအပာ်ထီၣ်ထီ အသး တဂၤဂၤန့ၣ်, ကဘၣ်တၢ်ဆီိၣ်လီၤအီၤ, ဒီးဖဲဒၣ်ပှၤလၢ အဆီၣ်လီၤအသးတဂၤဂၤန့ၣ်,
         ကဘၣ်တၢ်ပာ်ထီၣ်ထီ အီၤလီၤ.13 -14  ပှၤကွဲးလံာ်ဒီးပှၤဖၤရံၤရှဲ, ပှၤလီတၢ်ဖိသ့ၣ်ဧၢ, သုဘၣ် အဖှီၣ်လီၤ. အဂ့ၢ်ဒ်အံၤ, သုကးတံာ်မူခိၣ်အဘီအမုၢ်
         အတြဲၤလၢပှၤကညီအမဲာ်ညါလီၤ. အဂ့ၢ်ဒ်အံၤ, သု ကစၢ်ဒၣ်သုဝဲ, သုတလဲၤနုာ်ဘၣ်, ဒီးပှၤလၢအသါ ကလဲၤနုာ်ဝဲတဖၣ်န့ၣ်,
         သုတဒုးလဲၤနုာ်ဘၣ်အီၤဘၣ်.15  ပှၤကွဲးလံာ်, ဒီးပှၤဖၤရံၤရှဲပှၤလီတၢ်ဖိသ့ၣ်ဧၢ, သုဘၣ် အဖှီၣ်လီၤ. အဂ့ၢ်ဒ်အံၤ, ဒ်သိးပှၤကနုာ်လၢသုပူၤ
         တဂၤဂၤဒီး, သုတရံးအီၣ်ဝီၤတၢ်လၢထံထံလၢခိခိလီၤ. ဒီးတုၤအနုာ်ဝဲဒီး, သုမၤအီၤလၢပှၤလခရာ်ဖိခွါနးန့ၢ်သု,
         ခံစးလီၤ.16  ပှၤမဲာ်ဘျီၣ်လၢ အဒုးနဲၣ်ကျဲသ့ၣ်ဧၢ, သုဘၣ်အဖှီၣ် လီၤ. သုစံးသုဝဲ, ဖဲဒၣ်ပှၤလၢအဆိၣ်လီၤအသးလၢ
         တၢ်လုၢ်ဟံၣ် အမဲာ်ညါတဂၤဂၤန့ၣ်, မ့ၢ်တၢ်ကလီက လီလီၤ. မ့မ့ၢ်ဖဲဒၣ်ပှၤလၢ အဆိၣ်လီၤအသးလၢတၢ်
         လုၢ်ဟံၣ်အထူအမဲာ်ညါန့ၣ်, အကမၢ်အိၣ်လီၤ.
         17  ပှၤဟး ဂီၤဖိ, ဒီးပှၤမဲာ်ဘျီၣ်သ့ၣ်ဧၢ, အဂ့ၢ်ဒ်အံၤ, မ့ၢ်အဒိၣ်ဖဲလဲၣ်တမံၤလဲၣ်. မ့ၢ်ထူ,
         မ့ၢ်တၢ်လုၢ်ဟစံၣ်လၢအမၤစီဆှံထီၣ် ထူန့ၣ်လဲၣ်.
         18  ဒီးဖဲပှၤလၢအဆိၣ်လီၤအသးလၢတၢ်လုၢ် ဟံၣ်အမဲာ်ညါ တဂၤဂၤန့ၣ်, မ့ၢ်တၢ်ကလီကလီလီၤ. မ့မ့ၢ်ဖဲဒၣ်ပှၤလၢ
         အဆိၣ်လီၤအသးလၢ တၢ်မၤဘူၣ် လၢတၢ်လုၢ်လီၢ်အဖီခိၣ် အမဲာ်ညါတဂၤဂၤန့ၣ်, အ ကမၢ်အိၣ်လီၤ.―
         19  ပှၤဟးဂီိၤဖိ, ဒိီိးပှၤမဲာ်ဘျီၣ်သ့ၣ်ဧၢ, အဂ့ၢ် ဒ်အံၤ, မ့ၢ်အဒိၣ်ဖဲလဲၣ်တမံၤလဲၣ်. မ့ၢ်တၢ်မၤဘူၣ်,
         မ့ၢ် တၢ်လုၢ်လီၢ်လၢအမၤစီဆှံထီၣ်တၢ်မၤဘူၣ်လဲၣ်.20  မၤသးဒ်န့ၣ်ဒီးပှၤလၢအဆိၣ်လီၤအသးလၢ တၢ်လုၢ် လီၢ်အမဲာ်ညါန့ၣ်, မ့ၢ်အဆိၣ်လီၤအသးလၢအမဲာ်ညါ,
         ဒီးလၢကယဲၢ်တၢ်အိၣ်လၢ အဖီခိၣ်အမဲာ်ညါလီၤ.
         21  ဒီး ပှၤလၢအဆိၣ်လီၤအသးလၢအမဲာ်ညါ, ဒီးလၢပှၤလၢ အအိၣ်ဝဲဆိးဝဲလၢအပူၤတဂၤအမဲာ်ညါလီၤ
         22  ဒီးပှၤလၢ အဆိၣ်လီၤအသးလၢ မူခိၣ်အမဲာ်ညါ, မ့ၢ်ဆိၣ်လီၤ အသးလၢယွၤအလီၢ်ပစိာၣ်, ဒီးပှၤလၢအဆ့ၣ်နီၤလၢအဖီ
         ခိၣ်တဂၤအမဲာ်ညါလီၤ.23  ပှၤကွဲးလံာ်ဒီး ပှၤဖၤရံၤရှဲ, ပှၤလီတၢ်ဖိသ့ၣ်ဧၢ, သု ဘၣ်အဖှီၣ်လီၤ. အဂ့ၢ်ဒ်အံၤ, သုမၤဘူၣ်ဖီကဘိကဘီ,
         ဒီးစးမူ, ဒီးစံယၤသ့ၣ်တဖၣ် အဆံဆဲၣ်ပူတပူလီၤ. မ့မ့ၢ် တၢ်သိၣ်တၢ်သီလၢ အဃၢဒိၣ်တက့ၢ်တဖၣ်န့ၣ်,
         တၢ်စံၣ် ညီၣ်ဒီးတၢ်သးကညီၤ ဒီးတၢ်နာ်တဖၣ်န့ၣ်, သုပာ်လီၤ တဲာ်ကွံာ်အီၤလီၤ. တၢ်န့ၣ်တဖၣ်သုဂ့ၤမၤ,
         ဒီးတၢ်အံၤ တဖၣ်တန့ၣ်, တၢ်စံၣ်ညီၣ် ဒီးတၢ်သးကညီၤဒီးတၢ်နာ်တဖၣ်န့ၣ်, သုပာ်လီၤတဲာ် ကွံာ်အီၤလီၤ.
         တၢ်န့ၣ်တဖၣ်သုဂ့ၤမၤ, ဒီးတၢ်အံၤ တဖၣ်အဂ့ၤသုပာ်လီၤတဲာ်ကွံာ်အီၤလၣ်.24  ပှၤမဲာ်ဘျီၣ် လၢအဒုးနဲၣ်ကျဲသ့ၣ်ဧၢ, သုပှံၢ်ကွံာ်နိာ် ကံာ်တဘိ, ဒီးသုယူၢ်လီၤကီၤလၤအူးတဒုလီၤ.25  ပှၤကွဲးလံာ်ဒီးပှၤဖၤရံၤရှဲ, ပှၤလီတၢ်ဖိသ့ၣ်ဧၢ, သု ဘၣ်အဖှီၣ်လီၤ. အဂ့ၢ်ဒ်အံၤ, သုသ့စီလီခီအချၢ,
         ဒီးသီ တ့ၤအချၢလီၤ. မ့မ့ၢ်အပူၤန့ၣ်, ပှဲၤဒီးတၢ်အီၣ်ကဘျံး အီၣ်ကဘျၣ်, ဒီးတၢ်တတီတလိီၤဘၣ်လီၤ.
         26  ပှၤဖၤရံၤ ၡဲလၢအ မဲာ်ဘျီၣ်တဂၤဧၢ, သ့စီဆိလီခီဒီး သီတ့ၤရှဲလၢအမဲာ်ဘျီၣ်တဂၤဧၢ, သ့စီဆိလီခီဒီး
         သီတ့ၣ်အ ပူၤ, ဒ်သိးအချၢကစီစ့ၢ်ကီးတက့ၢ်.27  ပှၤကွဲးလံာ်ဒီး ပှၤဖၤရံၤရှဲ, ပှၤလီတၢ်ဖိသ့ၣ်ဧၢ, သု ဘၣ်အဖှီၣ်လီၤ. အဂ့ၢ်ဒ်အံၤ, သုလီၤဂာ်တၢ်သွၣ်ခိၣ်
         လၢအဖှူဝါအသးအသိးလီၤ. အချိးလီၤ. အခၢအလိၤန့ၣ်ဖျါဝဲဒီး အဃံ အလၤလီၤ. မ့မ့ၢ်အပူၤန့ၣ်ပှဲၤဒီးတၢ်သံ
         အဃံအကွဲ, ဒီးကယဲၢ်တၢ်တကဆှီဘၣ်ခဲလၢာ်လီၤ.
         28  ဒ်န့ၣ်အသိး သုဝဲဒၣ်အံၤ, သုမၤတီသုသးလၢခိလၢပှၤကညီအမဲာ် ညါလီၤ. မ့မ့ၢ်လၢညါတခီန့ၣ်, သုပှဲၤဒီးတၢ်လီတၢ်ဝ့ၤ,
         ဒီးတတီတလိၤဘၣ်လီၤ.29  ပှၤကွဲးလံာ် ဒီးပှၤဖၤရံၤရှဲ, ပှၤလီတၢ်ဖိသ့ၣ်ဧၢ, သု ဘၣ်အဖှီၣ်လီၤ. အဂ့ၢ်ဒ်အံၤ, သုမၤထီၣ်ဝံတဖၣ်အ
         သွၣ်ခိၣ်, ဒီးသုကယၢကယဲ ပှၤအတီအလိၤတဖၣ် အ သွၣ်ခိၣ်အပနီၣ်န့ၣ်,
         30  ဒီးသုစဟံးသုဝဲ, လၢပမ့ၢ်အိၣ်ပဝဲ လၢပမိၢ်ပပၢ် အမုၢ်နံၤတဖၣ်ဒီး, ပတမၤဃုာ်တ့ၢ်ဘၣ် ဒီးအီၤလၢ
         ဝံအသွံၣ်ဘၣ်.
         31  မၤသးဒ်န့ၣ်ဒီး, သုအုၣ် လီၤသုသးလၢ သုမ့ၢ်ပှၤလၢအမၤသံဝံတဖၣ် န့ၣ်အဖိ ခွါလီၤ.
         32  ဒီးသုဝဲသ့ၣ်အံၤ, မၤပှဲၤထီၣ် သုပၢ်တဖၣ်အနီၣ် ဃီၣ်န့ၣ်တက့ၢ်.33  ဂုၢ်သ့ၣ်, ဂုၢ်ပွ့ၤတဖုဧၢ, သုပူၤဖျဲးၤတၢ်စံၣ်ညီၣ်ဘၣ် ဃးဒီးလရာ်, ကသ့ဒ်လဲၣ်.34  မၤသးဒ်န့ၣ်ဒီးကွၢ်ကွၢ်, ယမၢလီၤဝံတဖၣ်, ဒီးပှၤ ကူၣ်တၢ်သ့တဖၣ်, ဒီးပှၤကွဲးလံာ်တဖၣ်ဆူသုအိၣ်လီၤ.
         ဒီးတနီၤနီၤသုကမၤသံကွံိၤဝံတဖၣ်, ဒီးပှၤ ကူၣ်တၢ်သ့တဖၣ်, ဒီးပှၤကွဲးလံာ်တဖၣ်ဆူသုအိၣ်လီၤ.
         ဒီးတနီၤနီၤသုကမၤသံကွာ်အီၤ, ဒီးပျၤထီအီၤလၢထူၣ် စုညါအလိၤ, ဒီးတနီၤနီၤသုကတီၢ်အီၤလၢဘူၣ်ဘျီၣ်ပူၤ,
         ဒီးသုကမၤအၢမၤနးအီၤလၢတဝ့ၢ်ဘၣ်တဝ့ၢ်လီၤ.
         35  မၤ သးဒ်န့ၣ်ဒီး လၢပှၤအတီအလိၤစီၤဟ့ၤဘ့ၤလးအသွံၣ်, တုၤ လီၤလၢစီၤဘရၤဃံအဖိခွါစီၤစဃၤရံအသွံၣ်,
         လၢသု မၤသံအီၤလၢတၢ်လုၢ်လီၢ်ဒီး တၢ်လုၢ်ဟံၣ်အဘၢၣ်စၢၤ န့ၣ်, ကယဲၢ်ပှၤအတီအလိၤအသွံၣ် ဘၣ်လူလီၤအ
         သးလၢဟီၣ်ခိၣ်ချၢခဲလၢာ်, ကဘၣ်သုလိၤလီၤ.
         36  ယစံး ဘၣ်တဲဘၣ်သုတီတီအံၤ, ကယဲၢ်တၢ်တဖၣ်န့ၣ်ခဲလၢာ်, ကဘၣ်ပှၤတစိၤအံၤလီၤ.37  ယရူၤၡလ့ၣ်ဧၢ, ယရူၤၡလ့ၣ်ဧၢ, နဲဒၣ်အံၤ, နမၤသံဝံ တဖၣ်, ဒီးပှၤလၢတၢ်မၢလီၤအီၤဆူ နအိၣ်တဖၣ်န့ၣ်,
         န ကွံာ်အီၤလၢလၢၢ်လီၤ. ဒ်ဆီမိၢ်ပှၢ်ဒုးအိၣ်ဖှိၣ်အဖိလၢရှလ့ၣ်ဧၢ, ယရူၤရှလ့ၣ်ဧၢ, နဲဒၣ်အံၤ,
         နမၤသံဝံတ ဖၣ်, ဒီးပှၤလၢတၢ်မၢလီၤအီၤဆူ နအိၣ်တဖၣ်န့ၣ်, န ကွံာ်အီၤလၢလၢၢ်လီၤ. ဒ်ဆီမိၢ်ပှၢ်ဒုးအိၣ်ဖှိၣ်အဒံးဆ့
         လာ်အသိးန့ၣ်, တၢ်မိၣ်ဒုးအိၣ်ဖှိၣ် ဘၣ်ယသးလၢ နဖိတဖၣ်အဘျီဆံးအါလဲၣ်. မ့မ့ၢ်နဲဒၣ်အံၤ, နသးတ
         အိၣ်ဘၣ်.
         38  ကွၢ်ကွၢ်, တၢ်လဲၤသဒၣ် သုဟံၣ်အိၣ် သယုၢ်လီၤ.
         39  အဂ့ၢ်ဒ်အံၤ, ယစံးဘၣ်တဲဘၣ်သု, တုၤ အံၤဆူညါတုၤလီိၤလၢသုစံး, ပှၤဟဲလၢကစၢ်အမံၤန့ၣ်, မ်အဘၣ်ဆိၣ်ဂ့ၤတက့ၢ်န့ၣ်ဒီး,
         သုတထံၣ်လၢၤဘၣ် ယၤဘၣ်.
         
            
               	+ ပှၤကွဲးလံာ်, ဒီးပှၤဖၤရံၤရှဲ, ပှၤလီတၢ်ဖိသ့ၣ်ဧၢ, သု ဘၣ်အဖှီၣ်လီၤ. အဂ့ၢ်ဒ်အံၤ, သုအီၣ်ကွံာ်ပှၤမုၣ်ကမဲ
                     အဟံၣ်, ဒီးလၢတၢ်အိၣ်ဖျါအဂီၢ်န့ၢ်, သုဘါထုကဖၣ် တၢ်ထီထီကလဲာ်လီၤ. မၤသးဒ်န့ၣ်ဒီး, သုကဘၣ်
                     တၢ်စံၣ်ညီၣ်နးထီၣ်တက့ၢ်လီၤ.

            

         
      

   
      
         24
၂၄241  ဒီးယ့ၣ်ရှူးလဲၤထီၣ်, ဒီးဟးထီၣ်ကွံာ်လၢ တၢ်လုၢ် ဟံၣ်ပူၤ, ဒီးအပျဲၢ်အဘီၣ်တဖၣ် ဟဲဆူအအိၣ်ဒ်သိး
         အကဒုးနဲၣ်အီၤလၢတၢ်လုၢ်ဟံၣ်အဖျၢၣ်တဖၣ်လီၤ.
         2  ဒီး ယ့ၣ်ရှူးစံးဘၣ်အီၤ, တၢ်တဖၣ်အံၤခဲလၢာ်သုထံၣ်တမ့ၢ်ဘၣ်ဧါ. ယစံးဘၣ်တဲဘၣ်သုတီတီအံၤ, လၢၢ်လၢလၢၢ်အဖီခိၣ်
         လၢတၢ်တဖၣ်အံၤခဲလၢာ် သုထံၣ်တမ့ၢ် ဘၣ်ဧါ. ယစံးဘၣ်တဲဘၣ်သုတီတီအံၤ, လၢၢ်လၢ လၢၢ်အဖီခိၣ်လၢတၢ်မၤလီၤပှီၢ်ကွံာ်ဘၣ်န့ၣ်,
         တၢ်တပာ် လီၤတဲာ်ဘၣ်ဖဲအံၤနီတဖျၢၣ်ဘၣ်.3  ဒီးဆ့ၣ်နီၤဝဲလၢကစၢၢ်သ့ၣ်စၤယံးအလိၤ အဖၢမုၢ်ဒီး, အပျဲၢ်အဘီၣ်ဟဲဆူအအိၣ်လၢတၢ်တဒၢဒီးစံးဝဲဒၣ်,
         တၢ် န့ၣ်တဖၣ်ဆံးယံၤကမၤအသးလဲၣ်, ဒီးနဟဲလီၤဒီးဟီၣ် ခိၣ်အကတၢၢ်န့ၣ်အတၢ်ပနီၣ်, ကမၤအသးလၢ မနုၤ
         တမံၤလဲၣ်န့ၣ်, စံးဘၣ်တဲဘၣ်ပှၤတက့ၢ်.
         4  ဒီးယ့ၣ်ရှူး စံးဆၢတၢ်ဒီး စံးဘၣ်အီၤ, ဒ်သိးပှၤသုတလီန့ၢ်သုနီ တဂၤတဂ့ၤဒီး, ပလီၢ်သုးသးတက့ၢ်.
         5  အဂ့ၢ်ဒ်အံၤ, ပှၤ အါဂၤကဟဲလၢယမံၤ, ဒီးကစံး, ယဲဒၣ်အံၤ, ယမ့ၢ်ခရံာ် လီၤ. ဒီးကလီန့ၢ်ပှၤအါဂၤလီၤ.
         6  ဒီးသုကနၢ်ဟူ တၢ်ဒုးသုးဒုးသံၣ် တဖၣ်အဂ့ၢ်, ဒီးတၢ်ဒုးသုးဒုးသံၣ်တဖၣ်အကစီၣ်လီၤ. ပလီၢ်သုသးတက့ၢ်.
         သုတသူၣ်ကိၢ်သးဂီၤတဂ့ၤ. အဂ့ၢ်ဒ် အံၤ, တၢ်န့ၣ်တဖၣ်ဘၣ်မၤအသးခဲလၢာ်လီၤ. ဘၣ်ဆၣ် ဒီး, တၢ်အကတၢၢ်တအိၣ်ဒံးဘၣ်ဝဲဘၣ်.
         ၣ်ဟူတၢ်ဒုး သုးသံၣ်တဖၣ်အဂ့ၢ်, ဒီးတၢ်ဒုးသုးသံၣ်တဖၣ် အကစီၣ် လီၤ. ပလီၢ်သုသးတက့ၢ်. သုတသူၣ်ကိၢ်သးဂီၤတဂ့ၤ.
         အဂ့ၢ်ဒ်အံၤ, တၢ်န့ၣ်တဖၣ် ဘၣ်မၤအသးခဲလၢာ်လီၤ. ဘၣ်ဆၣ်ဒီး, တၢ်အကတၢၢ် တအိၣ်ဒံးဘၣ်ဝဲဘၣ်.―7  အဂ့ၢ်ဒ်အံၤ, ပှၤကညီတကလုာ်ကထီဒါ ပှၤကညီ တကလုာ်, ဒီးတဘီတမုၢ်ကထီဒါတဘီတမုၢ်လီၤ. ဒီး တၢ်အိၣ်ဝံၤအိၣ်ဃဲၤတဖၣ်,
         ဒီးတၢ်ဆါသံသတြိာ်တဖၣ်ကအိၣ်ထီၣ်, ဒီး ဟီၣ်ခိၣ်ကဟူးဝးဆှၢ်တ ဖၣ်ကအိၣ်ထီၣ်, ဒီးဟီၣ်ခိၣ်ကဟူးဝးဆျဲးဆှိးဝဲလၢအံၤ
         တပူၤလၢနုၤတပူၤလီၤ.
         8  တၢ်န့ၣ်တဖၣ်ခဲလၢာ်မ့ၢ်တၢ်နး တၢ်ဖှီၣ်အခီၣ်ထံးလီၤ.
         9  တုၤနုၤတစု, ပှၤကဟ့ံၣ်လီၤကွံာ် သုဆူတၢ်နးတၢ်ဖှီၣ်အပူၤ, ဒီးသုကဘၣ်တၢ်မၤသံသု လီၤ. ဒီးကယဲၢ်ပှၤကလုာ်ခဲလၢာ်
         ကသးဟ့သုလၢယ မံၤအဃိလီိၤ.
         10  တုၤနုၤတစု, ပှၤအသးကဟးဂီၤဝဲအါ ဂၤ, ဒီးကဟ့ၣ်လီၤကွံာ်လိာ် အသးကဟးဂီၤဝဲအါဂၤ, ဒီးကဟ့ၣ်လီၤကွံာ်လိာ်အသး,
         ဒီးကသးဟ့လိာ်အ သးလီၤ.
         11  ဒီးဝံအဘျၣ်ကအိၣ်ထီၣ်ဝဲအါဂၤ, ဒီးကလီ န့ၢ်ပှၤကညီအါဂၤလီၤ.―
         12  ဒီးမ့ၢ်တၢ်တတီတလိၤဘၣ်က အါထီၣ်ဒီး, ပှၤအါဂၤအတၢ်အဲၣ်တၢ်ကွံ ကစှၤလီၤ ဝဲလီၤ.
         13  မ့မ့ၢ်ပှၤလၢအအိၣ်ဂၢၢ်ဆိးကျၢၤဝဲ တုၤအက တၢၢ်န့ၣ်, ကတုၤလၢတၢ်အုၣ်က့ၤခီၣ်က့ၤအီၤလီၤ.―14  ဒီးဘီမုၢ်အတၢ်သးခုကစီၣ်အံၤ, ကဘၣ်တၢ်စံၣ်တဲၤတဲ လီၤအီၤလၢ ဟီၣ်ခိၣ်ဒီဘ့ၣ်ညါ, လၢတၢ်အုၣ်အသး
         လၢပှၤကလုာ်ခဲလၢာ်အဂီၢ်လီၤ. တုၤနုၤတစုတၢ်အက တၢၢ်န့ၣ်ကဟဲဘၣ်ဝဲလီၤ.15  မၤသးဒ်န့ၣ်ဒီးတုၤသုထံၣ် တၢ်သးဘၣ်အၢဘၣ်ဃး ဒီး တၢ်မၤသယုၢ်, လၢဝံဒၤနံးယ့လးကတိၤတၢ်လၢ အဂ့ၢ်န့ၣ်,
         ဆၢထၢၣ်လၢ တၢ်အလီၢ်စီဆှံအပူၤဒီး,-16  ပှၤအိၣ် လၢကီၢ်ယူဒၤတဖၣ်, မ်အဃ့ၢ်ဆူကစၢၢ်ကလိတက့ၢ်.―17  ဒီးပှၤလၢအအိၣ်လၢဟံၣ်ခိၣ်န့ၣ်, ဒ်သိးအကဟံးန့ၢ် အတၢ်တမံၤမံၤလၢအဟံၣ်ပူၤဒီး, မ်အသုတယုၢ်လီၤ
         တဂ့ၤ.
         18  ဒီးပှၤအိၣ်လၢစံာ်ပူၤပှဲၤပူၤန့ၣ်, ဒ်သိးအကဟံး န့ၢ်အကူအသိးဒီး, မ်အသုတက့ၤကဒါက့ၤဆူအလီၢ်
         ခံတဂ့ၤ.
         19  ဒီးပှၤလၢအဒၢထီၣ်, ဒီးပှၤလၢအဒုးအီၣ်နုၢ် အဖိ, လၢမုၢ်နံၤတဖၣ်န့ၣ်, ဘၣ်အဖှီၣ်လီၤ.
         20  ဒီးဒ်သိး သုဃ့ၢ်တၢ်န့ၣ်အသုတဘၣ်လၢ တၢ်ဂိၢ်အကတီၢ်မ့ၢ် ဂ့ၤ, လၢတၢ်အိၣ်ဘှံးအနံၤမ့ၢ်ဂ့ၤ,
         တဂ့ၤဒီး, ဘါထုက ဖၣ်တၢ်တက့ၢ်.
         21  အဂ့ၢ်ဒ်အံၤ, အခါဖဲန့ၣ်တၢ်နးတၢ်ဖှီၣ် ဖးဒိၣ်ကအိၣ်ဝဲလီၤ. တၢ်ဒ်န့ၣ်အသိးလၢ ဟီၣ်ခိၣ် ကဲထီၣ်သီတုၤခဲကနံၣ်အံၤ,
         တအိၣ်ဘၣ်နီတခီၣ်ဘၣ်. ဒီးလၢခံလၢလာ်န့ၣ်, တအိၣ်ထီၣ်လၢၤဘၣ်ဝဲဘၣ်.―22  ဒီးတၢ်မ့ၢ်တမၤစှၤလီၤဘၣ် မုၢ်နံၤတဖၣ်န့ၣ်ဒီး, တၢ် ဖံးတၢ်ညၣ် တတုၤဘၣ်လၢ တၢ်အုၣ်က့ၤခီၣ်က့ၤနီ
         တဂၤဘၣ်. မ့မ့ၢ်တၢ်ကမၤစှၤလီၤ မုၢ်နံၤတဖၣ်န့ၣ်, လၢပှၤဘၣ်တၢ်ဃုထၢအီၤတဖၣ်အဃိလီၤ.
         23  တုၤနုၤတစု, ပှၤတဂၤဂၤမ့ၢ်စံးဘၣ်သု, ကွၢ်ကွၢ်, ခရံာ်အိၣ်ဖဲအံၤ မ့ၢ် ဂ့ၤ, ဖဲန့ၣ်မ့ၢ်ဂ့ၤဒီး,
         သုနၣ်အီၤတဂ့ၤ.
         24  အဂ့ၢ်ဒ်အံၤ, ခရံာ် အဘျၣ်တဖၣ်, ဒီးဝံအဘျၣ်တဖၣ်ကအိၣ်ထီၣ်ဝဲ, ဒီးက ဒုးနဲၣ်တၢ်အပနီၣ်လီၤလး,
         ဒီးတၢ်လီၤလးဖးဒိၣ်သ့ၣ် တဖၣ်တုၤမ့ၢ်သ့ဒီး, ကလီန့ၢ်ပှၤလၢတၢ်ဃုထၢအီၤတ ဖၣ်ဒၣ်လဲာ်န့ၣ်လီၤ.
         25  ကွၢ်ကွၢ်, ယစံးဘၣ်ပာ်စၢၤသု လီၤ.26  မၤသးဒ်န့ၣ်ဒီးပှၤမ့ၢ်စံးဘၣ်သု, ကွၢ်ကွၢ်, အဝဲဒၣ်အိၣ် လၢပှပဝဲဒၣ်အိၣ် လၢပျၢ်မုၢ်ကနၢန့ၣ်ဒီး,
         ဟးထီၣ်တဂ့ၤ, ကွၢ်ကွၢ်, အဝဲ ဒၣ်အိၣ်လၢဒၢးတဖၣ်အပူၤန့ၣ်ဒီး, နာ်အီၤတဂ့ၤ.
         27  အဂ့ၢ် ဒ်အံၤဒ်လီဝၢ်အဒံးဟဲထီၣ်လၢ မုၢ်ထီၣ်ဒီိးကပီၤထီၣ်ပၢၢ် လၢမုၢ်နုာ်အသိးန့ၣ်, ပှၤကညီဖိခွါအံၤဟဲလီၤန့ၣ်,
         ကဒ် န့ၣ်အသိးလီၤ.
         28  ဖဲဒၣ်တၢ်စိာ်အိၣ်ဝဲတပူၤပူၤန့ၣ်, လီ တာ်တဖၣ်ကအိၣ်ဖှိၣ်ရိဖှိီၣ်ဝဲဖဲန့ၣ်လီၤ.29  ဒီးလၢမုၢ်နံၤတဖၣ်န့ၣ် အတၢ်နးတၢ်ဖှီၣ် အလီၢ်ခံ, မုၢ်ကခံးလီၤတကီၢ်ခါ, ဒီးလါကဟ့ၣ်လီၤဘၣ်အတၢ်
         ကပီၤဘၣ်, ဒီးဆၣ်ဧိၤဖီဧိၤ ကလီၤတဲာ်လၢမူခိၣ်, ဒီးမူခိၣ်အစိအကမီၤတဖၣ်န့ၣ်ကဟူးဝးဝဲလီၤ.
         30  ဒီးတုၤ နုၤတစုပှၤကညီဖိခွါအတၢ်ပနီၣ် ကအိၣ်ဖျါထီၣ်လၢ မူခိၣ်လီၤ. ဒီးတုၤနုၤတစု, ပှၤဟီၣ်ခိၣ်ဖိအကလုာ်ခဲ
         လၢာ်ကဟီၣ်ဝဲယၢၤဝဲ, ဒီးကထံၣ်ဘၣ်ပှၤကညီဖိခွါအံၤ ဟဲလီၤလၢမူခိၣ်အတၢ်အၢၣ်တဖၣ်အလိၤ, အိၣ်ဒီးအစိ
         ကမီၤ, ဒီးအကဟုဒိၣ် အကညီၣ်ဒိၣ်လီၤ.
         31  ဒီးအဝဲဒၣ်န့ၣ်က မၢလီၤအကလူးတဖၣ်, အိၣ်ဒီးကွဲၤအသီၣ်ဖးဒိၣ်, ဒီး ကဒုးအိၣ်ဖှိၣ်ရိဖှိၣ် အပှၤလၢ
         အဃုထၢအီၤတဖၣ်, လၢအအိၣ်လၢမူပၤကလံၤလွံၢ်ကျိၤလၢ မူထံးအဝဲတခီ ပၢၢ်ၤလၢမူထံးအဝဲတခီလီၤ.32  မၤလိတၢ်အဒိအတဲာ်လၢချၢၣ်ဒၢန့ၣ်တက့ၢ်. ဒီးတုၤ အဒ့ဘီၣ်ထီၣ်, ဒီးဒိးထီၣ်ဝဲဒီး, သုသ့ၣ်ညါလၢတၢ်
         ကိၢ်အကတီၢ်ဘူးထီၣ်ဝဲလီၤ.
         33  ဒ်န့ၣ်အသိး တုၤသုထံၣ် ဘၣ်တၢ်န့ၣ်တဖၣ်ခဲလၢာ်ဒီး, သ့ၣ်ညါလၢအအိၣ်ဘူး ထီၣ်ဝဲဖဲကျဲစၢၤအဂီၤထံးန့ၣ်တက့ၢ်.34  ယစံးဘၣ်တဲဘၣ်သုတီတီအံၤ, တၢ်တစိၤအံၤတချုး ပူၤကွံာ်ဒံးဘၣ်ဒီး, တၢ်န့ၣ်တဖၣ်ကမၤအသးခဲလၢာ်
         လီၤ.
         35  မူခိၣ်ဒီးဟီၣ်ခိၣ်ကဒံကွံာ်ဒံဖျိးဝံလီၤ. မ့မ့ၢ်ယက လုၢ်ကထါအံၤတဒံကွံာ်ဝဲဘၣ်.36  ဘၣ်ဆၣ်ဒီးတၢ်လၢမုၢ်နံၤအဝဲန့ၣ်, ဒီးနၣ်ရံၣ်အဝဲ န့ၣ်, ပှၤတသ့ၣ်ညါဘၣ်နီတဂၤဘၣ်. မူခိၣ်အကလူး
         တဖၣ်တသ့ၣ်ညါဘၣ်ဝဲဘၣ်. သ့ၣ်ညါထဲယပၢ်အိၣ် လၢမူခိၣ်တဂၤဧိၤလီၤ.
         37  ဒီးဒ်တၢ်မၤအသးလၢ စီၤနိအၤ အမုၢ်နံၤတဖၣ်အသိးန့ၣ်, တုၤပှၤကညီဖိခွါအံၤဟဲလီၤ ဒီး, တၢ်ကမၤအသးဒ်န့ၣ်အသိးလီၤ.
         38  အဂ့ၢ်ဒ်အံၤ, ဒ် မုၢ်နံၤမုၢ်နၤလၢထံတချုးလုၣၢ်ဘၢဒံးဘၣ်တၢ်န့ၣ်ဒီး, ပှၤ အီၣ်တၢ်ဒီးအီတၢ်,
         န့ၢ်မါန့ၢ်ဝၤ, တုၤလီၤလၢမုၢ်နံၤ လၢစီၤနိအၤလဲၤနုာ်လၢကဘီပူၤ,
         39  ဒီးတသ့ၣ်ညါဘၣ် တုၤလီၤလၢထံလုၣၢ်ဘၢတၢ်ဟဲ, ဒီးစိာ်ကွံာ်အီၤခဲလၢာ် အသိးန့ၣ်, တုၤပှၤကညီဖိခွါအံၤဟဲလီၤဒီး,
         တၢ်က မၤအသးဒ်န့ၣ်အသိးလီၤ.
         40  တုၤနုၤတစု, ပိာ်ခွါကအိၣ် ဝဲလၢစံာ်ပူၤခံ ဂၤန့ၣ်, တၢ်ကဟံးန့ၣ်တဂၤ, ဒီးပာ်လီၤတဲာ်အဝဲတဂၤ
         လီၣ်ပူၤခံဂၤန့ၣ်, တၢ်ကဟံးန့ၣ်တဂၤ, ဒိးပာ်လီၤ တဲာ်အဝဲတဂၤလိၤ.
         41  ပိာ်မုၣ်ဂူာ်ဆၢၣ်ဂူာ်ခံဂၤန့ၣ်, တၢ် ကဟံးန့ၢ်တဂၤ, ဒီးပာ်လီၤတဲာ်အဝဲတဂၤလီၤ. မၤသးဒ်န့ၣ်ဒီးဆိးသီတက့ၢ်.
         အဂ့ၢ်ဒ်အံၤ, မ့ၢ်သုကစၢ် ကဟဲနၣ်ရံၣ် ဖဲလဲၣ်ဖဲလဲၣ်န့ၣ်, သုတသ့ၣ်ညါဘၣ်.42  မၤသးဒ်န့ၣ်ဒီးဆိးသီတက့ၢ်. အဂ့ၢ်ဒ်အံၤ, မ့ၢ်သု ကစၢ်ကဟဲ နၣ်ရံၣ်ဖဲလဲၣ်ဖဲလဲၣ်န့ၣ်, သုတသ့ၣ်ညါ
         ဘၣ်.
         43  ဘၣ်ဆၣ်ဒီးသ့ၣ်ညါတၢ်အံၤ တက့ၢ်. တၢ်ဟုၣ် တၢ်ဘျၣ် ကဟဲလၢပှၤပၢၤတၢ် အကတီၢ်ဖဲလဲၣ်ဖဲလဲၣ် န့ၣ်,
         ဟံၣ်ကစၢ်မ့ၢ်သ့ၣ်ညါ, ကဆိးသီတ့ၢ်ဝဲ, ဒီးတ ပျဲတၢ်ဘၢၣ်ဖျိအဟံၣ်ဘၣ်.44  မၤသးဒ်န့ၣ်ဒီး အိၣ်ကတဲာ်ကတီၤစ့ၢ်ကီး သုသးတ က့ၢ်. အဂ့ၢ်ဒ်အံၤ, နၣ်ရံၣ်လၢသုတဆိကမိၣ်ဘၣ်န့ၣ်,
         ပှၤကညီဖိခွါအံၤကဟဲဝဲလီၤ.45  မၤသးဒ်န့ၣ်ဒီးတၢ်အကုၢ်အပှၤလၢ အကလုၢ်တီ, ဒီးအ ကူၣ်တၢ်သ့, လၢကစၢ်ပာ်ထီၣ်အီၤလၢ အပှၤဟံၣ်ဖိ
         အခိၣ်, ဒ်သိးအကဒုးအီၣ်ဒုးအီ အတၢ်လၢအဆၢအ ကတီၢ်ဘၣ်န့ၣ်, မ့ၢ်မတၤတဂၤလဲၣ်.
         46  အကုၢ်အပှၤလၢ အကစၢ် ကဟဲထံၣ်န့ၢ်အီၤ လၢအမၤးဝဲဒ်န့ၣ်အသိး တဂၤန့ၣ်, ဘၣ်ဆိၣ်ဂ့ၤဝဲလီၤ.
         47  ယစံးဘၣ်တဲဘၣ်သု တီတီလၢ အကစၢ်ကပာ်အီၤလၢ အစုလီၢ်အခီိၣ်ခိၣ် ခဲလၢာ်အဖီခိၣ်လီၤ.―
         48  မ့မ့ၢ်အကုၢ်အပှၤလၢအအၢတဂၤ န့ၣ်, မ့ၢ်စံးလၢအသး, ယကစၢ်ဟဲက့ၤလၢအယံာ်,―49  ဒီးတီၢ်အကုၢ်အပှၤသကိး ဒီးအီၤ, ဒီးအီၣ်တၢ်ဒီးအီတၢ်လၢ ပှၤအီၣ်လုၣျၤသကိးဒီးအီၤ, ဒီးအီၣ်တၢ်ဒီးအီ
         တၢ်လၢ ပှၤအီၣ်လုၢ်ကိတၢ်အသိးဒီး,
         50  မုၢ်နံၤမုၢ်နၤလၢ အတကွၢ်လၢ်ဘၣ်အကျဲ, ဒီးနၣ်ရံၣ်လၢ အတသ့ၣ်ညါ ဘၣ်န့ၣ်, တၢ်အကုၢ်အပှၤအကစၢ်ကဟဲက့ၤ,
         51  ဒီးကဒီၣ် တဲာ်ကွံာ်အီၤခံကူာ်, ဒီးကပာ်လီၤ အဂီၢ်လၢပှၤလီတၢ်ဖိိအသိးလီၤ. တၢ်ဘၣ်ဟီၣ်တၢ်ဘၣအဂီၢ်လၢ
         ပှၤလီတၢ်ဖိ အသိးလီၤ. တၢ်ဘၣ်ဟီၣ်တၢ်ယၢၤ, ဒီးတၢ်မဲအ့ၣ်စဃံး ကအိၣ်ဝဲဖဲန့ၣ်လီၤ.
         
            
               	+ ပှၤလၢအဖးလံာ်န့ၣ် မ်အနၢ်ပၢၢ်တက့ၢ်,

၂၅251  တုၤနုၤတဘျီ, မူခိၣ်အဘီအမုၢ်ကဘၣ်တၢ်ဒိလီၤအီၤ လၢပှၤမုၣ်ကနီၤဆံဆဲၣ်ဂၤ, လၢအဟံးန့ၣ်အမ့ၣ်အူဒၢ,
         ဒီးလဲၤဝဲဒ်သိးအကသစဂၢၢ်ဘၣ်တလးမူးပိာ်ခွါန့ၣ်လီၤ.―2  ဒီးပှၤဟးဂီၤဖိ အိၣ်ဝဲယဲၢ်ဂၤ, ဒီးပှၤကူၣ်တၢ်သ့အိၣ်ဝဲ ယဲၢ်ဂၤလီၤ.
         3  ပှၤဟးဂီၤဖိတဖၣ်န့ၣ်, ဟံးန့ၢ်အမ့ၣ်အူဒၢ, ဒီးတဟံးန့ၢ်ဘၣ်သိလၢအသိးဘၣ်.
         4  မ့မ့ၢ်ပှၤကူၣ်တၢ် သ့သ့တဖၣ်န့ၣ်, ဟံးန့ၢ်သိလၢအလီတဖၣ်န့ၣ်, ဟံးန့ၢ်သိလၢအလခီပူၤ အိၣ်ဒီးအမ့ၣ်
         အူဒၢလီၤ
         5  ဒီးတလးမူးပိာ်ခွါန့ၣ် မၤယံာ်မၤနီၢ်အသး အဖၢမုၢ်ဒီး, အဝဲသ့ၣ်မံခ့ဝဲ, ဒီးမံသပ့ၤဝဲခဲလၢာ်လီၤ.6  ဒီးလၢဖးဖီမုၢ်န့ၣ်, တၢ်ကိးပသူထီၣ်ဝဲ, ကွၢ်ကွၢ်, တလးမူးပိာ်ခွါဟဲလံ, လဲၤထီၣ်သဂၢၢ်အီၤ
         တက့ၢ်.―7  တုၤနုၤတစု, ပှၤမုၣ်ကနီၤတဖၣ် ဂဲၤဆၢထၢၣ်ခဲလၢာ်, ဒီးမၤဂ့ၤထီၣ်က့ၤအမ့ၣ်အူဒၢလီၤ.
         8  ဒီးပှၤဟးဂီၤဖိတဖၣ် စံးဘၣ်ပှၤကူၣ်တၢ်သ့တဖၣ်န့ၣ်, ဟ့ၣ်ပှၤလၢသုသိတ နီၤတက့ၢ်. အဂ့ၢ်ဒ်အံၤ,
         ပမ့ၣ်အူဒၢလီၤပံာ်ကွံာ်လီၤ.―9  ဒီးပှၤကူၣ်တၢ်သ့တဖၣ်န့ၣ်, စံးဆၢတၢ်ဒီး စံးဝဲဒၣ်, ပဂီၢ်ဒီးသုဂီၢ်အံၤ, သိတလၢဘၣ်ဘၣ်ဖုးလီၤ.
         ဂ့ၤန့ၢ် အန့ၣ်လဲၤဆူပှၤဆါတၢ်အအိၣ်, ဒိီးပှ့ၤတၢ်လၢသုဂီၢ် ဒၣ်ဝဲတက့့ၢ်.―
         10  ဒီးလဲၤပှ့ၤတၢ်အဖၢမုၢ်ဒီး, တလးမူးပိာ် ခွါန့ၣ်ဟဲတုၤဝဲ, ဒီးပှၤလၢအအိၣ်ကတဲာ်ကတီၤအသး န့ၣ်,
         လဲၤနုာ်ဝဲဒီးအီၤဆူမူးပူၤ, ဒီးတၢ်ကး တံာ်ဃာ်တြဲၤ လီၤ.
         11  ဒီးလၢခံက့ၤန့ၣ်, ပှၤမုၣ်ကနီၤလၢ အအိၣ်လီၤ တဲာ်တဖၣ်န့ၣ်, ဟဲဒီးစံးဝဲဒၣ်, ကစၢ်ဧၢ, ကစၢ်ဧၢ,
         အိးထီၣ်န့ၢ်ပှၤတက့ၢ်.―
         12  ဘၣ်ဆၣ်ဒီးအဝဲဒၣ်စံးဆၢတၢ် ဒီးစံးဝဲဒၣ်, ယစံးဘၣ်တဲဘၣ်သုတီတီအံၤ, ယတ သ့ၣ်ညါဘၣ်သုဘၣ်.13  မၤသးဒ်န့ၣ်ဒီးဆိးသီတက့ၢ်. အဂ့ၢ်ဒ်အံၤ, အနံၤ အသီမ့ၢ်ဂ့ၤ, အနၣ်ရံၣ်မ့ၢ်ဂ့ၤ, သုတသ့ၣ်ညါဘၣ်.14  အဂ့ၢ်ဒ်အံၤ, တၢ်မၤအသးဒ်ပှၤတဂၤလၢအလဲၤတၢ်ဆူ တခီထံတခီကီၢ်, ဒီးကိးန့ၢ်အကုၢ်အပှၤဒၣ်ဝဲ, ဒီးဟ့ၣ်
         လီၤအစုလီၢ်ခီၣ်ခိၣ်လၢအစုပူၤလီၤ.
         15  ဒီးဟ့ၣ်လီၤဝဲတဂၤ စ့ယဲၢ်တၤလၣ်, ဒီးတဂၤလၢထထထခံတၤလၣ်, ဒီး တဂၤလၢတတၤလၣ်, ဖဲဒၣ်အမၤတၢ်သ့စုာ်စုာ်,
         ဒီး လဲၤဆူတခီထံတခီကီၢ်လီၤ.
         16  ဒီးတကီၢ်ခါပှၤလၢအဒိး န့ၢ်စ့ယဲၢ်တၤလၣ် တဂၤန့ၣ်, လဲၤကၤတၢ်လၢအီၤ, ဒီးန့ၢ်ဘၣ်အဂၤယဲၢ်တၤလၣ်လီၤ.
         17  ဒီးဒ်န့ၣ်အသိး, ပှၤ လၢအဒိးန့ၢ်ခံတၤလၣ်တဂၤန့ၣ်, န့ၢ်ဘၣ်အဂၤခံတၤ လၣ်လီၤ.
         18  မ့မ့ၢ်ပှၤလၢအဒိးန့ၢ် စ့တတၤလၣ်တဂၤန့ၣ်, လဲၤခူၣ်လီၤဟီၣ်ခိၣ်, ဒီးပာ်ခူသူၣ်ကွံာ် အကစၢ်အစ့
         လီၤ.
         19  ယံာ်ယံာ်ဒီးကုၢ်တဖၣ်န့ၣ်အကစၢ်ဟဲက့ၤ, ဒီးဟံး န့ၢ်က့ၤအမံၤအသၣ်လီၤ.
         20  ဒီးပှၤ လၢအဒိးန့ၢ်စ့ယဲၢ်တၤလၣ်တဂၤန့ၣ်, ဟဲဃီၤဝဲဒီးစိာ်စ့အ ဂၤယဲၢ်တၤလၣ်, ဒီးစံးဝဲဒၣ်,
         ကစၢ်ဧၢ, နဟ့ၣ်လီၤယၤလၢ စ့ယဲၢ်တၤလၣ်, ဒီးကွၢ်ကွၢ်, ယန့ၢ်ဘၣ်အါထီၣ်အဂၤယဲၢ် တၤလၣ်လၢအဖီခိၣ်လံလီၤိီးပှၤလၢအဒိးန့ၢ်စ့ယဲၢ်တၤ
         လၣ်တဂၤန့ၣ်, ဟဲဃီၤဝဲဒီးစိာ်စ့အဂၤယဲၢ်တၤလၣ်, ဒီး စံးဝဲဒၣ်, ကစၢ်ဧၢ, နဟ့ၣ်လီၤယၤလၢစ့ယဲၢ်တၤလၣ်,
         ဒီး ကွၢ်ကွၢ်, ယန့ၢ်ဘၣ်အါထီၣ်အဂၤယဲၢ်တၤလၣ်လၢအ ဖီခိၣ်လံ.
         21  ဒီးအကစၢ်စံးဘၣ်အီၤ, ဘၣ်လံ, ကုၢ်လၢအဂ့ၤ ဒီးအကလုၢ်တီဧၢ, နအိၣ်လၢတၢ်စှၤအဖီခိၣ်ဒီး နက လုၢ်တီလံ.
         ယကပာ်နၤလၢတၢ်အါအ ဖီခိၣ်လီၤ. လဲၤနုာ်ဆူနကစၢ်အတၢ်သးခုအပူၤတက့ၢ်.― ဒီးပှၤလၢအဒိးန့ၢ်ခံတၤလၣ်တဂၤန့ၣ်,
         ဟဲဃီၤစ့ၢ်ကီး, ဒီး စံးဝဲဒၣ်, ကစၢ်ဧၢ, နဟ့ၣ်လီၤယၤလၢစ့ခံတၤလၣ်, ဒီးကွၢ် ကွၢ်, ယန့ၢ်အါထီၣ်အဂၤခံတၤလၣ်လၢအဖီခိၣ်လံလီၤကပာ်နၤလၢတၢ်အါအဖီခိၣ်လီၤ.
         လဲၤနုာ် ဆူနကစၢ်အတၢ်သးခုအပူၤတက့ၢ်.
         22  ဒီးပှၤလၢအဒိးန့ၢ် ခံတၤလၣ်တဂၤန့ၣ်, ဟဲဃီၤစ့ၢ်ကီး, ဒီးစံးဝဲဒၣ်, ကစၢ်ဧၢ, နဟ့ၣ်လီၤယၤလၢဟ့ခံတၤလၣ်,
         ဒီးကွၢ် ကွၢ်, ယန့ၢ်အါထီၣ် အဂၤခံတၤလၣ်လၢ အဖီခိၣ်လံ လီၤ.
         23  ဒီးအကစၢ်စံးဘၣ်အီၤ, ဘၣ်လံ, ကုၢ်လၢအဂ့ၤ, ဒီးအကလုၢ်တီဧၢ, နအိၣ်လၢတၢ်စှၤအဖီခိၣ်ဒီး နတက
         လုၢ်တီလံ. ယကပာ်နၤလၢတၢ်အါအဖီခိၣ်လီၤ. လဲၤ နုာ်ဆူနကစၢ်အတၢ်သးခုအပူၤတက့ၢ်.
         24  ဒီးပှၤလၢအဒိး န့ၢ်စ့တတၤလၣ်တဂၤန့ၣ်, ဟဲဃီၤစ့ၢ်ကီးဝဲ, ဒီးစံးဝဲ ဒၣ်ကစၢ်ဧၢ, ယသ့ၣ်ညါနၤလၢနမ့ၢ်ပှၤအကီလီၤ.
         ဖဲနတဖှံဘၣ်အလီၢ်န့ၣ်နကူးနဲ, ဒီးဖဲနတမၤပြံပြါဘၣ် အလီၢ်န့ၣ်, နထၢဖှိၣ်နဲလီၤ.25  ဒီးယပျံၤတၢ်, ဒီးယလဲၤပာ်ခူသူၣ်နစ့တတၤလၣ် လၢဟီၣ်ခိၣ်လာ်လီၤ. ကွၢ်ကွၢ်, နန့ၢ်ဘၣ်က့ၤ နတၢ်ဒၣ်
         နဲန့ၣ်လီၤ.
         26  ဒီးအကစၢ်စံးဆၢတၢ်ဒီးစံးဘၣ်အီၤ, ကုၢ် အအၢဒီး အကၢၣ်တဂၤဧၢ, နသ့ၣ်ညါလၢဖဲယတဖှံ ဘၣ်အလီၢ်န့ၣ်
         ယကူးယဲ, ဒီးဖဲယတမၤပြံပြါဘၣ်အ လီၢ်န့ၣ်, ယထၢဖှိၣ်ယဲလီၤ.
         27  မၤသးဒ်န့ၣ်ဒီးနကြၢးဒုးလိၢ်ယစ့လၢ ပှၤလိတကြၢး ဒုးလိၢ်ယစ့ လၢပှၤလၢ်စ့တဖၣ်, ဒီးဖဲယဟဲက့ၤန့ၣ်,
         ယကန့ၢ်က့ၤယတၢ်ဒၣ်ယဲဒီးအအ့ၣ်ထီၣ်လီၤ.
         28  မၤသး ဒ်န့ၣ်ဒီးဟံးန့ၢ်က့ၤစ့တတၤလၣ်လၢအီၤ, ဒီးဟ့ၣ်လၢ ပှၤအိၣ်ဒီး စ့တဆံတၤလၣ်တဂၤန့ၣ်တက့ၢ်.
         29  အဂ့ၢ်ဒ် အံၤ, တၢ်ကဟ့ၣ်တၢ်လၢကယဲၢ်ပှၤလၢ အတၢ်အိၣ်ဝဲ တဂၤလၢ်လၢ်န့ၣ်, ဒီးအတၢ်ကအါလုၣ်ကွံာ်ဝဲလီၤ.
         မ့မ့ၢ်ပှၤလၢအတၢ်တအိၣ်ဘၣ်န့ၣ်, တၢ်ကဟံးက့ၤတၢ် လၢအအိၣ်ဝဲဒီးအီၤဒၣ်လဲာ်လီၤ.
         30  ဒီးဟီထီၣ်ကွံာ်ကုၢ် လၢအတဂိာ်တသီၣ်ဘၣ်တဂၤန့ၣ်, ဆူတၢ်ခံးကျါလၢ ခိတက့ၢ်. တၢ်ဘၣ်ဟီၣ်တၢ်ဘၣ်ယၢၤ,
         ဒီးတၢ်မဲအ့ၣ် စဃံးကအိၣ်ဖဲန့ၣ်လီၤ.31  ဒီးတုၤပှၤကညီဖိခွါအံၤကဟဲဒီးအလၤကပီၤ, ဒီးက လူးခဲလၢာ်အိၣ်ဒီးအီၤဒီး, ကဆ့ၣ်နီၤဝဲလၢအလီၢ်ပစိာ်
         ကဟုကညီၢ်အဖီခိၣ်,
         32  ဒီးကယဲၢ် ပှၤကလုာ်ခဲလၢာ်က အိၣ်ဖှိၣ်လၢ အမဲာ်ညါလီၤ. ဒီးကနီၤဖးအဆၢ ဒ်ပှၤကွၢ် သိတဂၤနီၤဖးသိဒီးမဲာ်တဲးလဲး
         အဆၢအသိးန့ၣ်လီၤ.―တီၤဖးအဆၢဒ်ပှၤ ကွၢ်သိတဂၤနီၤဖး သိဒီးမဲာ်တဲးလဲး အဆၢအသိးန့ၣ် လီၤ.
         33  ဒီးကပာ်သိလၢအစုထွဲတခီ, မ့မ့ၢ်မဲာ်တဲးလဲး ကပာ်ဝဲလၢစုစ့ၣ်တခီလီၤ.34  တုၤနုၤတစုစီၤပၤကစံးဘၣ်ပှၤအိၣ်လၢ အစုထွဲတဖၣ် န့ၣ်, ပှၤလၢအဘၣ်ဆိၣ်ဂ့ၤလၢယပၢ်, သုဝဲသ့ၣ်ဧၢ,
         ဟဲန့ၢ်ဘၣ်သါဘီဧိၤမုၢ်ဧိၤလၢအကတီၤပာ်န့ၢ်သုဂီၢ်လၢ ဟီၣ်ခိၣ်အခီၣ်ထံးကဲထီၣ်လံၤလံၤန့ၣ်တက့ၢ်.
         35  အဂ့ၢ် ဒ်အံၤ, တၢ်သၣ်ဝံၤယသး, ဒီးသုဟ့ၣ်အိၣ်ယၤလီၤ. တၢ်သူယသးလၢထံ, ဒီးသုဒုးအီယၤလီၤ, ယမ့ၢ်ပှၤ
         တမှံၤ, ဒီးသုတူၢ်လိာ်ယၤလီၤ.
         36  ယအိၣ်ဘ့ၣ်ဆ့, ဒီးသု ဒုးကူဒုး သိးယၤလီၤ. ယဆူးယဆါ, ဒီူးကူဒုးသိးယၤလီၤ. ယဆူးယဆါ, ဒိးသုအိၣ်သကိး
         ယၤလီၤ, ယအိၣ်လၢဃိာ်ပူၤ, ဒီးသုဟဲဆူယအိၣ် လီၤ.37  တုၤနုၤတဘျီ, ပှၤအတီအလိၤတဖၣ်န့ၣ် ကစံးဆၢ အီၤ, ဒီးစံး, ကစၢ်ဧၢ, တၢ်သၣ်ဝံၤနသးဒီးပဒုးအီၣ်နၤ
         မ့ၢ်ဂ့ၤ, တၢ်သူနသးလၢထံဒီးပဒုးအီနၤမ့ၢ်ဂ့ၤ, ပထံၣ် ဘၣ်နၤဖဲလဲၣ်ခီၣ်လဲၣ်.
         38  နမ့ၢ်ပှၤတမှံၤဒီး ပတူၢ်လိာ်နၤ မ့ၢ်ဂ့ၤ, နအိၣ်ဘ့ၣ်ဆ့ဒီးပဒုးကူဒုးသိးနၤမ့ၢ်ဂ့ၤ ပထံၣ် ဘၣ်နၤဖဲလဲၣ်ခီၣ်လဲၣ်.
         39  တၢ်ဆူးတၢ်ဆါနၤမ့ၢ်ဂ့ၤ, နအိၣ် လၢဃိာ်ပူၤမ့ၢ်ဂ့ၤ, ပထံၣ်ဘၣ်နၤ, ဒီးပဟဲဆူ နအိၣ်န့ၣ်, မ့ၢ်ဖဲလဲၣ်ခီၣ်လဲၣ်.
         40  ဒီးစီၤပၤကစံးဆၢတၢ်ဒီးစံးဘၣ်အီၤ, ယစံးဘၣ်တဲဘၣ်သုတီတီအံၤ, မ့ၢ်သုမၤပှၤအဆံးကတၢၢ် တဂၤ လၢယဒီပုၢ်ဝဲၢ်အကျါအံၤဒီး,
         မ့ၢ်သုမၤယၤလီၤ.41  တုၤနုၤတစု ကစံးဘၣ်ပှၤအိၣ်လၢ စုစ့ၣ်တဖၣ်န့ၣ်, ပှၤလၢအဘၣ်ဆိၣ်အၢသ့ၣ်ဧၢ, ဟးဖးဒီးယၤဆူမ့ၣ်အူ
         အထူအယိာ်အပူၤလၢအကတဲာ်ကတီၤပာ်န့ၣ်မုၣ်ကီၤ လံၢ်ဒိီးအကလူးတဖၣ်အဂီိၢ်တက့ၢ်.
         42  အဂ့ၢ်ဒ်အံၤ, တၢ် သၣ်ဝံၤယသးဒီးသုတဟ့ၣ်အီၣ်ဘၣ်ယၤဘၣ်. တၢ်သူ ယသးလၢထံ, ဒီးသုတဒုးအီဘၣ်ယၤဘၣ်.
         43  ယမ့ၢ် ပှၤတမှံၤဒီးသုတတူၢ်လိာ်ဘၣ်ယၤဘၣ်, ယအိၣ်ဘ့ၣ် ဆ့, ဒီးသုတဒုးကူဒုးသိးဘၣ်ယၤဘၣ်. ယဆူးယဆါ
         ဒီးယအိၣ်လၢဃိာ်ပူၤ, ဒီးသုတအိၣ်သကိးဘၣ်ယၤ ဘၣ်. တုၤနုၤတစု အဝဲသ့ၣ်ကစံးဆၢစ့ၢ်ကီးတၢ်, ဒီးစံး,
         ကစၢ်ဧၢ, တၢ်သၣ်ဝံၤနသးမ့ၢ်ဂ့ၤ, တၢ်သူနသးလၢ ထံ မ့ၢ်ဂ့ၤ, နမ့ၢ်ပှၤတမှံၤမ့ၢ်ဂ့ၤ, နအိၣ်ဘ့ၣ်ဆ့မ့ၢ်ဂ့ၤ,
         နဘၣ် ဆူးဘၣ်ဆါမ့ၢ်ဂ့ၤ, နအိၣ်လၢဃိာ်ပူၤမ့ၢ်ဂ့ၤ. ပထံၣ်ဘၣ် နၤဒီးပတမၤဘၣ်နခ့နပှၤအတၢ်န့ၣ်မ့ၢ်ဖဲလဲၣ်ခီၣ်လဲၣ်.44  တုၤနုၤတစု အဝဲသ့ၣ်ကစံးဆၢစ့ၢ်ကီးတၢ်, ဒီးစံး, ကစၢ်ဧၢ, တၢ်သၣ်ဝံၤနသးမ့ၢ်ဂ့ၤ, တၢ်သူနသးလၢ
         ထံ မ့ၢ်ဂ့ၤ, နမ့ၢ်ပှၤတမှံၤမ့ၢ်ဂ့ၤ, တအိၣ်ဘ့ၣ်ဆ့မ့ၢ်ဂ့ၤ, နဘၣ် ဆူးဘၣ်ဆါမ့ၢ်ဂ့ၤ, နအိၣ်လၢဃိာ်ပူၤမ့ၢ်ဂ့ၤ.
         ပထံၣ်ဘၣ် နၤဒီးပတမၤဘၣ် နခ့နပှၤအတၢ်န့ၣ်မ့ၢ်ဖဲလဲၣ်ခီလဲၣ်.―45  တုၤနုၤတစုကစံးဆၢအီၤ, ဒီးစံး, ယစံးဘၣ်တဲဘၣ် သုတီတီအံၤ, မ့ၢ်တမၤဘၣ်ပှၤအဆံးကတၢၢ်လၢ ပှၤ
         တဖၣ်အံၤအကျါဒီး, မ့့ၢ်သုတမၤဘၣ်ယၤဘၣ်လီၤ.46  ဒီးပှၤတဖၣ်အံၤ ကလဲၤနုာ်ဆူ တၢ်ဒဲးဘးအထူအ ယိာ်အပူၤလီၤ. မ့မ့ၢ်ပှၤအတီအလိၤတဖၣ်န့ၣ်, ဆူတၢ်းတဖၣ်အံၤ
         ကလဲၤနုာ်ဆူ တၢ်ဒဲးဘးအထူအ ယိာ်အပူၤလီၤ. မ့မ့ၢ်ပှၤအတီအလိၤတဖၣ်န့ၣ်, ဆူ တၢ်မူအထူအယိာ်အပူၤလီၤ.
         
            

         
      

   
      
         26
၂၆261  ဒီးတုၤယ့ၣ်ရှူးမၤဝံၤ တၢ်ကတိၤတဖၣ်န့ၣ်ခဲလၢာ်ဒီး, တၢ်မၤအသးလၢအစံးဘၣ်အပျဲၢ်အဘီၣ်,
         2  သုသ့ၣ်ညါ လၢခံနံၤအလီၢ်ခံဒီး, ဘူၣ်လဲၤကပာ်ကဘၣ်ဝဲလီၤ. ဒီး တၢ်ကဟ့ၣ်လီၤကွံာ်ပှၤးကညီဖိခွါအံၤ,
         ဒ်သိးအကဘၣ် တၢ်ပျၤထီအီၤလၢထူၣ်စုညါအလိၤလီၤ.3  တုၤနုၤတစု, ပှၤလုၢ်တၢ်အခိၣ်တဖၣ်, ဒီးပှၤဂီၢ်မုၢ် အပှၤသူၣ်က့သးပှၢ် အိၣ်ဖှိၣ်ရိဖှိၣ်
         လၢပှၤလုၢ်တၢ်အ ခိၣ်, ကိးဝဲအမံၤလၢစီၤကၤယါဖၤ, အဂၢၤပူၤအီၤ.―4  ဒီးကူၣ်လိာ်အသးဒ်သိးအကဟံးဃာ် ယ့ၣ်ရှူးလၢတၢ် လီတၢ်ဝ့ၤ, ဒီးမၤသံအီၤလီၤ.
         5  ဘၣ်ဆၣ်ဒီးစံးဝဲဒၣ်, မၤ လၢဘူၣ်ပူၤတဂ့ၤ ဒ်သိးပှၤဂီၢ်မုၢ် သုတတၢထီၣ်တၢ လီၤတဂ့ၤလီၤ.6  ဒီးယ့ၣ်ရှူးအိၣ်ဝဲလၢပှၤဆါအၢစီၤရှံမိၣ်အဟံၣ်ပူၤလၢ ဘ့ၤသနံအဖၢမုၢ်ဒီး,
         7  ပိာ်မုၣ်, အိၣ်ဒီးပလီလၢၢ်ဝါတ ဖျၢၣ်အိၣ်ဒီးသိနၢမူလၢအပှ့ၤဒိၣ်တဂၤ, ဟဲဆူအအိၣ်, ဒီးလူလီၤလၢအခိၣ်,
         ဖဲအဆ့ၣ်နီၤ သန့ၤတၢ်အဖၢမုၢ် လီၤ.
         8  ဒီးတုၤအပျဲၢ်အဘီၣ်တဖၣ်ထံၣ်ဝဲဒီး, အသးထီၣ်, ဒီးစံးဝဲဒၣ်, ဘၣ်မနုၤလၢတၢ်မၤလၢာ်ဂီၤတၢ်အံၤလဲၣ်.―9  အဂ့ၢ်ဒ်အံၤ, ပှၤဆါကွံာ်တၢ်အံၤလၢ အပှ့ၤဖးဒိၣ်, ဒီး ဟ့ၣ်လီၤလၢပှၤဖှှီၣ်ဖိယာ်ဖိသ့လီၤ.
         10  ဒီးယ့ၣ်ရှူးသ့ၣ်ညါ ဝဲ, ဒီးစံးဘၣ်အီၤ, ဘၣ်မနုၤလၢသုမၤတံာ်တာ် ပိာ်မုၣ် န့ၣ်လဲၣ်. အဂ့ၢ်ဒ်အံၤ,
         မၤယၤလၢတၢ်မၤအဂ့ၤလံ.
         11  အဂ့ၢ် ဒ်အံၤ, ပှၤဖှီၣ်ဖိယာ်ဖိအိၣ်ဒီးသုတဘိယူၢ်ဃီလီၤ. မ့မ့ၢ် တၢ်လၢယၤအံၤယတအိၣ်ဒီးသုတဘိယူၢ်ဃီဘၣ်.
         ်အိၣ်ဒီးသု တဘိယူၢ်ဃီဘၣ်.―12  အဂ့ၢ်ဒ်အံၤလူလီၤသိနၢမူအံၤလၢ ယနီၢ်ခိအလိၤန့ၣ်, မ့ၢ်အမၤဝဲလၢယဘၣ်တၢ်ခူၣ်လီၤကွံာ်အဂီၢ်လီၤ.
         13  ယစံး ဘၣ်တဲဘၣ်သုတီတီအံၤ, ဖဲဒၣ်တၢ်သးခုအကစီၣ်အံၤ ဘၣ်တၢ်စံၣ်တဲၤတဲလီၤအီၤလၢ ဟီၣ်ခိၣ်ချၢဒီဘ့ၣ်ညါ
         န့ၣ်ဒီး, တၢ်လၢပိာ်မုၣ်မၤတၢ်အံၤ, ကဘၣ်တၢ်စံၣ် တဲၤဝဲလၢ တၢ်သ့ၣ်နီၣ်ထီၣ်က့ၤအီၤအဂီၢ်လီၤ.14  တုၤနုၤတစုအပျဲၢ်အဘီၣ်လၢတဆံခံဂၤအကျါ, စီၤယူ ဒၤအံၣ်စကၤရံၤအိာ်တဂၤ, လဲၤဆူ ပှၤလုၢ်တၢ်အခိၣ်
         တဖၣ်အအိၣ်, ဒီိးစံးဝဲဒၣ်,
         15  ယမ့ၢ်ဟ့ၣ်လီၤကွံာ်အီၤလၢ သုစုပူၤဒီး, သုကဟ့ၣ်ယၤလၢမနုၤလဲၣ်. ဒီးအဝဲသ့ၣ် ပာ်လီၤစ့အဘ့ၣ်သၢဆံလၢအဂီၢ်လီၤ.
         16  ဒီးလၢအကတီၢ် န့ၣ်လံၤလံၤ, ဃုဝဲအဆၢကတီၢ်ဘၣ်ဒ်သိး အကဟ့ၣ် လီၤကွံာ်အီၤလီၤ.17  ဒီးဘူၣ်ကိၣ်မံၣ် တအိၣ်ဘၣ်, အခီၣ်ထံးတနံၤန့ၣ်, အပျဲၢ်အဘီၣ်ဟဲဆူယ့ၣ်ရှူးအအိၣ်ဒီးစံးဘၣ်အီၤ,
         ဒ်သိး နကအီၣ် ဘူၣ်လဲၤကပာ်ဒီး, ဘၣ်နသးလၢပကတဲာ် ကတီၤတၢ်ဖဲလဲၣ်ပူၤလဲၣ်.
         18  ဒီးစံးဝဲဒၣ်, လဲၤဆူဝ့ၢ်ပူၤ လၢမတၤတဂၤအအိၣ်ဒီးစံးဘၣ်အီၤ, သရၣ်စံးဝဲဒၣ်, ယမုၢ်ယလါဘူးထီၣ်လံ,
         ယကမၤဘူၣ်လဲၤကပာ်ဒီး ယပျဲၢ်ယဘီၣ်လၢနအိၣ်လီၤ.
         19  ဒီးအပျဲၢ်အဘီၣ် မၤဝဲဒ် ယ့ၣ်ရှူးမၤလိာ်အီၤအသိး, ဒီးကတဲာ်ကတီၤ ဘူၣ်လဲၤ ကပာ်လီၤ.20  ဒီးတုၤမုၢ်ဟါလီၤဒီး, ဆ့ၣ်နီၤသန့ၤဃုာ်ဒီး အပျဲၢ် အဘီၣ်တဆံခံဂၤန့ၣ်လီၤ.
         21  ဒိီးအီၣ်တၢ်အဖၢမုၢ်ဒီး စံးဝဲ ဒၣ်, ယစံးဘၣ်တဲဘၣ်သုတီတိီအံၤ, ပှၤအိၣ်လၢသု ကျါတဂၤ ကဟ့ၣ်လီၤကွံာ်ယၤလီၤ.
         22  ဒီးအဝဲသ့ၣ်အ သူၣ်အုးအသးအုးဒိၣ်ဒိၣ်ကလဲာ်, ဒီးစံးဘၣ်အီၤ, တဂၤ ဒီးတဂၤစုာ်စုာ်, ကစၢ်ဧၢ,
         မ့ၢ်ယၤဧါ.
         23  ဒီးအဝဲဒၣ်စံးဆၢ တၢ်, တၢ်, ဒီးစံးဝဲဒၣ်, ပှၤလၢအဘျၢဃုာ် အစုလၢလီခီပူၤ ဒီးယၤတဂၤ, ကဟ့ၣ်လီၤကွံာ်ယၤလီၤ.
         24  ဒ်တၢ်ကွဲးအ သးလၢအဂ့ၢ်အသိးန့ၣ်, ပှၤကညီဖိခွါအံၤ ကက့ၤဝဲ လီၤ. ဘၣ်ဆၣ်ဒီးပှၤလၢအဟ့ၣ်လီၤကွံာ်
         ပှၤကညီဖိ ခွါတဂၤန့ၣ်, ဘၣ်အဖှီိၣ်လီၤ, ပှၤကညီအဝဲတဂၤန့ၣ်, မ့ၢ်တအိၣ်ဖျဲၣ်ဘၣ်ဒီး, ဂ့ၤဒၣ်တၢ်လၢအဂီၢ်လီၤ.25  ဒီးပှၤလၢအဟ့ၣ်လီၤကွံာ်အီၤ, စီိၤယူဒၤတဂၤ, ကတိၤ ဆၢတၢ်ဒီးစံးဝဲဒၣ်, ရၤဘံဧၢ, မ့ၢ်ယၤဧါ. ဒီးစံးဘၣ်အီၤ,
         နစံးလံတၢ်လံ.26  ဒီးအီၣ်တၢ်အဖၢမုၢ်န့ၣ် ယ့ၣ်ရှူးဟံးန့ၢ်ကိၣ်ဒီး ဆိၣ် ဂ့ၤဝဲ, ဒီးစိၢ်ဘျဲးဝဲ, ဒီးဟ့ၣ်လီၤလၢ
         အပျဲၢ်အဘီၣ်, ဒီးစံးဝဲဒၣ်, ဟံးန့ၢ်အီၣ်တက့ၢ်. အအံၤမ့ၢ်ယနီၢ်ခိလီၤ.―27  ဒီးဟံးန့ၢ်လီခီ, ဒီးစံးထီၣ်ပတြၢၤတၢ်အဘျုး အဖှိၣ်, ဒီး ဟ့ၣ်ဝဲလၢအီၤ ဒီးစံးၤဝဲဒၣ်, အီသုဝဲခဲလၢာ်လၢအီၤတ
         က့ၢ်.
         28  အဂ့ၢ်ဒ်အံၤ, အအံၤမ့ၢ်ယသွံၣ်ဘၣ်ဃးဒီးတၢ် အၢၣ်လီၤအီလီၤအသီ, လၢအဘၣ်လူလီၤအသးလၢပှၤအါဂၤအဂီၢ်
         လၢတၢ်ပျၢ်တၢ်ဒဲးဘးအဂ့ၢ်လီၤ.
         29  ဒီးယစံး ဘၣ်တဲဘၣ်သု, တုၤအံၤဆူညါယတအီလၢၤဘၣ် စပံး သၣ်အထံအံၤ, တုၤလၢမုၢ်တနံၤလၢယအီအီၤအသီဒိီး
         သုလၢယပၢ်အဘီအမုုၢ်အပူၤလီၤ.
         30  ဒီးအုၣ်တၢ်ဝံၤဒီး, လဲၤထီၣ်ဆူကစၢၢ်သ့ၣ်စၤယံးအလိီၤလီၤ.31  တုၤနုၤတစုယ့ၣ်ရှူးစံးဘၣ်အီၤ, ခဲမုၢ်နၤအံၤသုသးက ဟးဂီၤလၢယပူၤခဲလၢာ်လီၤ. အဂ့ၢ်ဒ်အံၤ, တၢ်ကွဲးအသး,
         ယကကျီကွံာ်ပှၤကွၢ်သိ, ဒီးသိတဖုအသိတဖၣ်န့ၣ်က လီၤပြံလီၤပြါဝဲလီၤ.-32  ဘၣ်ဆၣ်ဒီးယဂဲၤ ဆၢထၢၣ်က့ၤအလီၢ်ခံန့ၣ်, ယကလဲၤပာ်လၢသုမဲာ်ညါ ဆူကၤလံၤလါလီၤ.33  ဒီးစီၤပ့းတရူးစံးဆၢတၢ်ဒီးစံးဘၣ်အီၤ, ပှၤခဲလၢာ်အ သးမ့ၢ်ဟးဂီၤလၢနပူၤဘၣ်ဆၣ်ဒီး ယဲဒၣ်အံၤ,
         ယသး တဟးဂီၤဘၣ်နီတခီၣ်ဘၣ်.
         34  ယ့ၣ်ရှူးစံးဘၣ်အီၤ, ယစံး ဘၣ်နၤတီတီ, လၢခဲမုၢ်နၤအံၤ, လၢဆီဖါတချုး အိၣ်အိ ထီၣ်ဒံးဘၣ်ဒီး,
         နကသမၢယၤသၢစုလီၤ.
         35  စီၤပ့းတရူး စံးဘၣ်အီၤ, ယမ့ၢ်ဘၣ်သံဃုာ်ဒီးနၤ နာ်သက့ဒီး, ယတသမၢဘၣ်နၤဘၣ်. ဒီးအပျဲၢ်အဘီၣ်စံးဝဲဒ်န့ၣ်အ
         သိးခဲလၢာ်လီၤ.36  တုၤနုၤတဘျီ, ယ့ၣ်ရှူးလဲၤဒီးအဝဲသ့ၣ်ဆူအလီၢ်ကိး ဝဲလၢက့ၤသစ့းမနၤ, ဒီးစံးဘၣ်အပျဲၢ်အဘီၣ်,
         ဆ့ၣ်နီၤ သုဝဲဖဲအံၤ, တုၤယလဲၤဘါထုကဖၣ်တၢ်လၢဘး န့ၣ် တက့ၢ်.
         37  ဒီီီီီးဟံးန့ၢ်စီၤပ့းတရူး, ဒီးစီၤစ့းဘ့းဒဲအဖိခွါ ခံဂၤ, ဒီးအသူၣ်အုးအသးအုး, ဒီးအသးလီၤဘဲမး
         လီၤ.
         38  တုၤနုၤတစုစံးဘၣ်အီၤ, တၢ်သးအုးအိၣ်ဝးတရံး ယၤတုၤ ယကသံတ့ၢ်လီၤ. အိၣ်ဖဲအံၤဒီးဆိးသီဒီးယၤ
         တက့ၢ်.39  ဒီးလဲၤဝဲလၢညါတစဲးဖိ, ဒီးတီၤလီၤအစုကျးလီၤအ မဲာ်, ဒီးဘါထုကဖၣ်တၢ်ဒီးစံးဝဲဒၣ်, ယပၢ်ဧၢ,
         တၢ်လၢ လီခီအံၤ, လဲၤပူၤကွံာ်ယၤမ့ၢ်သ့ဒီး, မ်အလဲၤပူၤကွံာ်ယၤ တက့ၢ်. ဘၣ်ဆၣ်ဒီးဖဲဒၣ်ယသးတမ့ၢ်ဘၣ်,
         မ့ၢ်ဖဲဒၣ် နသးလီၤ.
         40  ဒီးဟဲက့ၤဝဲဆူအပျဲၢ် အဘီၣ်အအိၣ်, ဒီးထံၣ် န့ၢ်ဝဲလၢအမံသပ့ၤ, ဒီးစံးဘၣ်စီၤပ့းတရူး, မ့ၢ်ဒ်လဲၣ်.
         သုဆိးသီဒီးယၤတနၣ်ရံၣ်ဧိၤတကဲဘၣ်ဧါ.
         41  ဒ်သိးသုသု တလဲၤနုာ်ဆူတၢ်လ့ပစီအပူၤတဂ့ၤဒီး, ဆိးသီဒီးဘါ ထုကဖၣ်တၢ်တက့ၢ်. သးတမံၤအသးအိၣ်,
         မ့မ့ၢ်တၢ် ဖံးတၢ်ညၣ်အဂံၢ်စၢ်ဘါစၢ်လီၤ.42  လဲၤကဒီးဝဲခံစုတစု, ဒီးဘါထုကဖၣ်တၢ်ဒီးစဲးဝဲဒၣ်, ယပၢ်ဧၢ, တၢ်လၢလီခီအံၤယမ့ၢ်တအီဘၣ်ဒီး လဲၤပူၤ
         ကွံာ်ယၤမ့ၢ်တသ့ဘၣ်ဒီး, မ်အဖဲဒၣ်နသးတက့ၢ်.
         43  ဒီး ဟဲက့ၤဝဲ, ဒီးထံၣ်န့ၢ်ကဒီးဝဲလၢ အမံသပ့ၤလီၤ. အဂ့ၢ် ဒ်အံၤ, အမဲာ်ဖံးဃၢဝဲလီၤ. ဒီးဟးထီၣ်လၢ
         အအိၣ်, ဒီးလဲၤကဒီး, ဒီးဘါထုက ဖၣ်သၢစုတစု, ဒီးကတိၤတၢ်ကတိၤ ဒ်လီၢ်လီၢ်လီၤ.44  တုၤနုၤတစု, ဟဲက့ၤဝဲဆူအပျဲၢ်အဘီၣ်အအိၣ်, ဒီးစံးဘၣ် အီၤ, အကတီၢ်လၢအအိၣ်ဒံးန့ၣ်, မံဒီးအိၣ်ဘှံးတက့ၢ်.
         ကွၢ်ကွၢ်, နၣ်ရံၣ်န့ၣ်ဘူးထီၣ်လံ, ဒီးပှၤကညီဖိခွါအံၤ ဘၣ်တၢ်ဟ့ၣ်လီၤကွံာ်ဆူပှၤတၢ်ဒဲးဘးဖိ
         အစုပူၤလီၤ. ဒီးဟးထီၣ်လၢ အအိၣ်, ဒီးလဲၤကဒီး, ဒီးဘါထုက ဖၣ်သၢစုတစု, ဒီးကတိၤတၢ်ကတိၤ ဒ်လီၢ်လီၢ်လီၤ.―45  တုၤနုၤတစု, ဟဲက့ၤဝဲဆူအပျဲၢ်အဘီၣ်အအိၣ်, ဒီးစံးဘၣ် အီၤ, အကတီၢ်လၢအအိၣ်ဒံးန့ၣ်, မံဒီးအိၣ်ဘှံး
         တက့ၢ်. ကွၢ်ကွၢ်, နၣ်ရံၣ်န့ၣ်ဘူးထီၣ်လံ, ဒီးပှၤကညီဖိခွါအံၤ ဘၣ်တၢ်ဟ့ၣ်လီၤကွံာ်ဆူပှၤတၢ်ဒဲးဘးဖိ
         အစုပူၤလီၤ.―46  ဂဲၤဆၢထၢၣ်ဒီး လဲၤသကိးတက့ၢ်. ကွၢ်ကွၢ်, ပှၤဟ့ၣ် လီၤကွံာ်ယၤတဂၤ န့ၣ်ဘူးထီၣ်လံ.47  ဒီးကတိၤတၢ်အဖၢမုၢ်ဒီး, ကွၢ်ကွၢ်, ပှၤလၢအပျဲၢ်အ ဘီၣ်တဆံခံဂၤန့ၣ်အကျါ, စီၤယူဒၤတဂၤ, ဟဲဝဲဒီးပှၤဂီၢ်
         မုၢ်ဖးဒိၣ်, အိၣ်ဒီးနးဒီးနီၣ်တီၢ်တဖၣ်, လၢပှၤလုၢ် တၢ်အ ခိၣ်, ဒီးပှၤဂီၢ်မုၢ်အပှၤသူၣ်က့သးပှၢ်အအိၣ်လီၤ.
         48  ဒီးပှၤ လၢအဟ့ၣ်လီၤကွံာ်အီၤတဂၤန့ၣ် ဟ့ၣ်တၢ်ပနီၣ်တမံၤ လၢပှၤတဖၣ်န့ၣ်, ဒီးစံးဝဲဒၣ်, ဖဲဒၣ်ပှၤလၢယနၢမူအီၤ
         တဂၤန့ၣ်, မ့ၢ်အဝဲဒၣ်လီၤ. ဟံးဃာ်အီၤတက့ၢ်.
         49  ဒီး လဲၤဃီၤဝဲဆူယ့ၣ်ရှူးအအိၣ်တကီၢ်ခါ, ဒီးစံးဝဲဒၣ် ရၤဘံ ဧၢ, မ်နအိၣ်မုာ်တက့ၢ်. ဒိီးနၢမူအီၤလီၤ.
         50  ဒီးယ့ၣ်ရှူးစံး ဘၣ်အီၤတခွါဧဟၢ, ဘၣ်မနုၤနဟဲလဲၣ်. တုၤနုၤတစုအ ဝဲသ့ၣ်ပာ်ထီၣ်အစု လၢယ့ၣ်ရှူးအလိၤ,
         ဒီးဟံးဃာ်အီၤ လီၤ.
         51  ဒီးကွၢ်ကွၢ်, ပှၤအိၣ်ဒီးယ့ၣ်ရှူးတဂၤ, ယူာ်ထီၣ် အစု, ဒီးဘ့ၣ်ထီၣ်အနး, ဒီးကျီပှၤလုၢ်တၢ်အခိၣ်
         အကုၢ် အပှၤတဂၤ, ဒီးအနၢ်တူာ်ကွံာ်ဝဲတခီလီၤ.
         52  တုၤနုၤတစု ယ့ၣ်ရှူးစဟံးဘၣ်အီၤ, ဖျီၣ်နုာ်က့ၤနနးဆူ အလီၢ်ဒၣ်ဝဲ အပူၤတက့ၢ်. အဂ့ၢ်ဒ်အံၤ,
         ကယဲၢ်ပှၤလၢအဟံးနး, ကဟးဂီၤဝဲလၢနးကိးဂၤဒဲးလီၤ.
         53  ခဲကနံၣ်အံၤဒၣ်လဲာ်, ယဃ့လၢယပၢ်သ့, ဒီးကဟ့ၣ်လီၤယၤလၢ ကလူးအါ န့ၢ်တဆံခံဖုန့ၣ်, နတဆိကမိၣ်ဘၣ်ဧါ.
         54  တၢ်မ့ၢ်မၤအ သး ဒ်န့ၣ်ဒီး, တၢ်ကွဲးအသးလၢ တၢ်ကဘၣ်မၤအသးဒ်သိး အံၤကလၢထီၣ်ပှဲၤထီၣ်ဒ်လဲၣ်.
         ယ့ၣ်ရှူးစံးဘၣ် ပှၤဂီၢ်မုၢ်တစုဃီဖဲန့ၣ်, သုဟဲဟံးန့ၢ် ယၤဒ်တၢ်ဘျၣ်အသိး, အိၣ်ဒီးနးဒီးနီၣ်တီၢ်တဖၣ်န့ၣ်ဧါ.
         ယဆ့ၣ်နီၤ သိၣ်တၢ်သီတၢ်လၢသုကျါ, လၢတၢ်လုၢ်အ ဟံၣ်ပူၤသ့သ့တနံၤ, ဒီးသုတဟံးဃာ်ဘၣ်ယၤဘကလၢထီၣ်ပှဲၤထီၣ်ဒ်လဲၣ်.55  ယ့ၣ်ရှူးစံးဘၣ် ပှၤဂီၢ်မုၢ်တစုဃီဖဲန့ၣ်, သုဟဲဟံးန့ၢ် ယၤဒ်တၢ်ဘျၣ်အသိး, အိၣ်ဒီးနးဒီးနီၣ်တီၢ်တဖၣ်
         န့ၣ် ဧါ. ယဆ့ၣ်နီၤသိၣ်တၢ်သီတၢ်လၢသုကျါ, လၢတၢ် လုၢ်အဟံၣ်ပူၤသ့သ့တနံၤ, ဒီးသုတဟံးဃာ် ဘၣ်ယၤ
         ဘၣ်.
         56  တၢ်အံၤခဲလၢာ်မၤအသးဒ်သိးဝံအတၢ်ကွဲးတဖၣ် ကလၢထီိၣ်ပှဲၤထီၣ်လီၤ. တုၤနုၤတစု အပျဲၢ်အဘီၣ်ခဲ
         လၢာ်ဟးသဒၣ်အီၤဒီးဃ့ၢ်ထီၣ်ကွံာ်ဝဲလီၤ. ဒီးပှၤလၢအဟံးဃာ်ယ့ၣ်ရှူးတဖၣ်, ဆှၢထီၣ်အီၤဆူ ပှၤလုၢ်တၢ်အခိၣ်,
         စီၤကၤယါဖၤအအိၣ်, ဖဲပှၤကွဲးလံာ်, ဒီးပှၤသူၣ်က့သးပှၢ်တဖၣ်အိၣ်ဖှိၣ်ရိဖှိၣ်န့ၣ်လီၤ.57  ဒီးစီၤပှၤလၢအဟံးဃၣ်ယ့ၣ်ရှူးတဖၣ်, ဆှၢထီၣ်အီၤဆူ ပှၤလုၢ်တၢ်အခိၣ်, စီၤကၤယါဖၤအအိၣ်, ဖဲပှၤကွဲး
         လံာ်, ဒီးပှၤသူၣ်က့သးပှၢ်တဖၣ်အိၣ်ဖှိၣ်ရိဖှိၣ်န့ၣ်လီၤ.―58  ဒီးစီၤပ့းတရူးပိာ်ထီၣ် သကွ့ၤအခံ, တုၤလၢပှှၤလုၢ်တၢ် အခိၣ်အဟံၣ်အဂၢၤပူၤ, ဒီးလဲၤနုာ်ဝဲ,
         ဒီးဆ့ၣ်နီၤဃုာ်ဒီး တၢ်အခ့ပှၤ, ဒ်သိးအကထံၣ် တၢ်တုၤလၢအကတၢၢ် လီၤ.59  ဒီးပှၤလုၢ်တၢ်အခိၣ်တဖၣ်, ဒီးပှၤသးပှၢ်အတၢ်အိၣ်ဖှိၣ် ခဲလၢာ်န့ၣ်, ဃခုတၢ်အုၣ်အသးကဘျံးကဘျၣ်
         ထီဒါ ယ့ၣ်ရှူးဒ်သိးအကမၤသံအီၤလီၤ.
         60  ပှၤအုၣ်အသးကဘျံး ကဘျၣ် အါဂၤဟဲဘၣ်ဆၣ်ဒီး, တထံၣ်န့ၢ်ဘၣ်ဝဲဘၣ်. မ့မ့ၢ်လၢခံက့ၤန့ၣ်, ပှၤခံဂၤဟဲ.
         61  ဒီးစံးဝဲဒၣ်, အဝဲတဂၤ အံၤစံးဝဲဒၣ်, ယွွၤအတၢ်လုၢ်ဟံၣ်န့ၣ် ယမၤလီၤပှီၢ်ကွံာ် အီၤ, ဒီးသၢနံၤအတီၢ်ပူၤန့ၣ်,
         ယမၤထီၣ်က့ၤအီၤသ့လီၤ.―ယွွၤအတၢ် လုၢ်ဟံၣ်န့ၣ် ယမၤလီၤပှီၢ်ကွံာ်အီၤ,
         62  ဒီးပှၤလုၢ်တၢ်အခိၣ် တဂၤန့ၣ် ဂဲၤဆၢထၢၣ်ဒီးစံးဝဲဒၣ်, နတစံးဆၢဘၣ် တၢ်နီတမံၤဘၣ်ဧါ. အဝဲသ့ၣ်တဖၣ်အံၤ
         အုၣ်အသး ထီဒါနၤလၢမနုၤလဲၣ်.
         63  ဒီးယ့ၣ်ရှူးအိၣ်ဘှီၣ်ကလာ်လီၤ. ဒီးပှၤလုၢ်တၢ်အခိၣ်ကတိၤတၢ်, ဒီးစံးဘၣ်အီၤ, နမ့ၢ် ယွၤအဖိခွါခရံာ်ဧါ,
         တမ့ၢ်ဘၣ်လဲၣ်န့ၣ်, ဒ်သိးနကစံး ဘၣ်ပှၤဒီး, ယမၢနဆိၣ်တၢ်လၢယွၤလၢ အမူဝဲအမဲာ် ညါလီၤ.
         64  ဒီးယ့ၣ်ရှူးစံးဘၣ်အီၤ, နတစံးတၢ်လံ. လၢန့ၣ် အမဲာ်ညါယစံးဘၣ်တဲဘၣ်သုအံၤ, တုၤအံၤ ဆူညါသု
         ကထံၣ်ပှၤကညီဖိခွါအံၤဆ့ၣ်နီၤဝဲလၢ တၢ်အစိအကမီၤ အစုထွဲတခီ, ဒီးဟဲလီၤလၢမူခိၣ်အတၢ်အၢၣ် အလိၤ
         လီၤ.
         65  တုၤနုၤတစု, ပှၤလုၢ်တၢ်အခိၣ်ဖှီအကူအသိး, ဒီးစံးဝဲဒၣ်, ကတိၤကမၣ်လံယွၤလံ, ပမၤဒံးပှၤအုၣ်
         အသးအလီၢ်အိၣ်ဒ်လဲၣ်. ကွၢ်ကွၢ်, အတၢ်ကတိၤက မၣ်န့ၣ်, သုနၢ်ဟူလံမးခဲကနံၣ်အံၤလံ.
         66  သုဆိကမိၣ် ဒ်လဲၣ်. ဒီးအဝဲသ့ၣ်စံးဆၢတၢ်ဒီးစံးဝဲဒၣ်, ကြၢးဘၣ် သံလီၤ.
         67  တုၤနုၤတစုပှၤထူးပှဲာ်အမဲာ်, ဒီးထိအီၤလီၤ. ဒီးတနီၤနီၤဒဲအီၤ,
         68  ဒီးစံးဝဲဒၣ်, ခရံာ်ဧၢ, မ့ၢ်မတၤဒဲနၤ တဂၤလဲၣ်. စံးဘၣ်တဲဘၣ်ပှၤလၢဝံအကျိာ်တက့ၢ်.69  ဒီးစီၤပ့းတရူးဆ့ၣ်နီၤလၢခိ, လၢတၢ်အဂၢၤပူၤ, ဒီး ကုၢ်ပိာ်မုၣ်တဂၤဟဲဆူအအိၣ်ဒီးစံးဝဲဒၣ်,
         နဲဒၣ်နအိၣ် တ့ၢ်ဒီးပှၤကၤလံၤလါဖိယ့ၣ်ရှူးစ့ၢ်ကီးလီၤ.
         70  ဒီးအဝဲဒၣ် သမၢဝဲလၢပှၤခဲလၢာ်အမဲာ်ညါ, ဒီးစံးဝဲဒၣ်, တၢ်လၢ နကတိၤတၢ်န့ၣ် ယတသ့ၣ်ညါဘၣ်.
         71  ဒီးဟးထီၣ်ဝဲဆူ ကျဲစၢၤအပူၤ, ဒီးစးထီၣ်ဝဲဆူ ကျဲစၢၤအပူၤ, ဒီးပပိာ်မုၣ်လၢအဂၤ တဂၤထံၣ်အီၤ,
         ဒီးစံးဘၣ်ပှၤလၢအအိၣ်ဖဲန့ၣ်, အဝဲတဂၤအံၤ, အိၣ်ဒီး ပှၤနစၤရ့းဖိယ့ၣ်ရှူးစ့ၢ်ကီးလီၤ.
         72  ဒီးသမၢကဒီးဝဲဒီးဆိၣ်လီၤ အသး, ယတသ့ၣ်ညါဘၣ်ပှၤကညီတဂၤန့ၣ်ဘၣ်.
         73  ဒီး တစိၢ်ဖိပူၤကွံာ်ဒီး, ပှၤဆၢထၢၣ်တဖၣ်ဟဲဃီၤ, ဒီးစံး ဘၣ်စီၤပ့းတရူး, နဲဒၣ်အံၤနဘၣ်ဃးဒီးအဝဲသ့ၣ်တဖၣ်
         န့ၣ်သပှၢ်တၢၢ်လီၤ. အဂ့ၢ်ဒ်အံၤ, နကလုၢ်မၤဖျါထီၣ် နၤလီၤ.
         74  တုၤနုၤတစုဆိၣ်အၢတၢ်, ဒီးဆိၣ်လီၤအသး, ယတသ့ၣ်ညါဘၣ် ပှၤကညီတဂၤန့ၣ်ဘၣ်. ဒီးဆီဖါ အိၣ်အိထီၣ်ဝဲတကီၢ်ခါလီၤ.
         75  ဒီးစီၤပ့းတရူးသ့ၣ်နီၣ် ထီၣ်က့ၤယ့ၣ်ရှူး အကလုၢ်လၢအစံးတ့ၢ်အီၤ, ဆီဖါ တချုးအိၣ်အိထီၣ်ၣ်ဒံးဘၣ်န့ၣ်,
         နကသမၢယၤသၢစု လီၤ. ဒီးဟးထီၣ်ဆူခိ, ဒီးဟီၣ်ဝဲနးမးလီၤ.

၂၇271  ဒီးတုၤမုၢ်ဆ့ၣ်ထီၣ်န့ၣ်, ပှၤလုၢ်တၢ်အခိၣ်ခဲလၢာ်, ဒီး ပှၤဂီိၢ်မုၢ်အသူၣ်က့သးပှှၢ်, ကူၣ်ထီၣ်ဖးလီၤထီဒါယ့ၣ်ရှူး
         ဒ်သိးအကမၤသံအီၤလီၤ.
         2  ဒီးစၢဃာ်အီၤ, ဒီးဆှၢထီၣ် အီၤ, ဒီးဟ့ၣ်လီၤအီၤလၢ ပဒိၣ်ဖးဒိၣ်, ပီၣ်တံၤပံၤလး အစုပူၤလီၤ.3  တုၤနုၤတစုပှၤလၢအဟ့ၣ်လီၤကွံာ်အီၤ, စီၤယူဒၤတ ဂၤန့ၣ်, တုၤအသ့ၣ်ညါဝဲလၢ အဘၣ်တၢ်စံၣ်ညီၣ်ဃၣ်
         အီၤဒီး, သ့ၣ်နီၣ်ထီဟံၣ်ညီၣ် ဃၣ်အီၤဒီး, သ့ၣ်နီၣ်ထၣ်က့ၤအသး, ဒီးဟ့ၣ်က့ၤစ့အ ဘ့ၣ်သၢဆံန့ၣ်,
         လၢပှၤလုၢ်တၢ်အခိၣ် ဒီးပှၤသူၣ်က့သး ပှၢ်တဖၣ်,
         4  ဒီးစံးဝဲဒၣ်, မ့ၢ်ယဟ့ၣ်လီၤကွံာ်တၢ်သွံၣ် လၢ အတၢ်ဒဲးဘးတအိၣ်ဘၣ်ဒီး, ယမၤကမၣ်လံတၢ်လံ. ဒီးအဝဲဝဲသ့ၣ်စံးဝဲဒၣ်,
         အဝဲန့ၣ်ဘၣ်ဃးဒီး ပှၤဒ်လဲၣ်. ကွၢ်နဲတက့ၢ်.
         5  ဒီးကွံာ်လီၤစ့လၢတၢ်လုၢ်ဟံၣ်ပူၤ, ဒီး ဟးထီၣ်ကွံာ်ဝဲဒီးလဲၤစၢၣ်သံကွံာ်အသးလီၤ.
         6  ဒီးပှၤလုၢ် တၢ်အခိၣ်တဖၣ်ဟံးန့ၢ်က့ၤအစ့, ဒီးစံးဝဲဒၣ်, မ့ၢ်တၢ် သွံၣ်အပှ့ၤဒီး, ဒၢနုာ်အီၤလၢစ့ပာ်ဖှိၣ်အလီၢ်န့ၣ်တတီ
         ဘၣ်လီၤ.―
         7  ဒီးကူၣ်လိာ်အသး, ဒီးပှ့ၤပှၤတ့သပၢၤဟီၣ် ခိၣ်အကဝီၤလၢစ့န့ၣ်, လၢပှၤတမှံၤအသွၣ်ခိၣ် အဂီိၢ်
         လီၤ.
         8  မၤသးဒ်န့ၣ်ဒီး, ဟီၣ်ခိၣ်အကဝီၤန့ၣ်, တၢ်ကိးဝဲ လၢတၢ်သွံၣ်အကဝီၤ တုၤမုၢ်မဆါတနံၤအံၤလီၤ.9  တုၤနုၤတစု, ဝံယံးရမံယၤအကလုၢ်လၢထီၣ်ပှဲၤထီၣ် ဝဲလီၤ. စံးဝဲဒၣ်, ဒီးဟံးန့ၢ်စ့အဘ့ၣ်သၢဆံ,
         ပှၤလၢ ပှၤလၢအဒိးတၢ်ပာ်အပှ့ၤတဂၤန့ၣ်အပှ့ၤ, လၢပှၤလၢပှၤ အံၣ်စရ့လးဖိအကျါပာ်ဝဲ,10  ဒီးဟ့ၣ်လီၤဝဲလၢ ပှၤတ့သပၢၤအဟီၣ်ခိၣ် တကဝီၤ အဂီၢ်, ဒ်ယွၤမၤလိာ်ယၤအသိးန့ၣ်လီၤ.-11  ဒီးယ့ၣ်ရှူးဆၢထၢၣ်လၢ ပဒိၣ်ဖးဒိၣ်အမဲာ်ညါ, ဒီး ပဒိၣ်ဖးဒိၣ်သံကွၢ်အီၤဒီးစံးဝဲဒၣ်, နဲဒၣ်အံၤ
         နမ့ၢ်ပှၤ ယူဒၤဖိအစီၤပၤန့ၣ်ဧါ. ဒီးယ့ၣ်ရှူးစံးဘၣ်အီၤ, နစံးတတနစံး တ့ၢ်လံ.12  ဒီးတုၤပှၤလုၢ်တၢ်အခိၣ်တဖၣ်, ဒီးပှၤသူၣ်က့သးပှၢ် ပာ်တၢ်ကမၣ်လၢအလိၤဒီး, တစံးဘၣ်တၢ်နီတမံၤ
         ဘၣ်.
         13  တုၤနုၤတဘျီစီၤပံၤလးစံးဘၣ်အီၤ, မ့ၢ်ပှၤအုၣ် အသးထီဒါနၤဆံးအါဆံးအါလဲၣ်န့ၣ်, နတနၢ်ဟူဘၣ်
         ဧါ.
         14  ဒီးထဲတဘီဧိၤန့ၣ် တစဟံးဆၢဘၣ်ဝဲဘၣ်, တုၤဒၣ် လဲာ်ပဒိၣ်ဖးဒိၣ်ကမၢကမၣ်ဝဲဒိၣ်မးလီၤ.15  ဒီးတၢ်လၢဘူၣ်န့ၣ်, ပဒိၣ်ပျၢ်ပှၤဃိာ်ဖိတဂၤလၢပှၤ ဂီၢ်မုၢ်အဂီၢ်ဖဲဒၣ်ပှၤလၢ အဘၣ်အသးလၢအီၤတဂၤဂၤ
         န့ၣ်, အလုၢ်အလၢ်အိၣ်ဝဲလီၤ.
         16  ဒီးအကတီၢ်ဖဲန့ၣ်, ပှၤ အမံၤဟူအသၣ်ဖျါဝဲ, စီၤဘၤရးဘါတဂၤ, အိၣ်ဝဲလၢ ဃိာ်ပူၤလီၤ.
         17  မၤသးဒ်န့ၣ်ဒီးတုၤပှၤအိၣ်ဖှိၣ်ရိဖှိၣ်ဒီး, စီၤ ပံၤလးစံးဘၣ်အီၤ, ဘၣ်သုသးလၢယပျၢ်န့ၢ်သုဖဲလဲၣ်
         တဂၤလဲၣ်. မ့ၢ်စီၤဘၤရးဘါဧါ, မ့ၢ်ယ့ၣ်ရှူးကိးဝဲလၢ ခရံာ်န့ၣ်လဲၣ်.
         18  အဂ့ၢ်ဒ်အံၤ, သ့ၣ်ညါဝဲလၢအဝဲသ့ၣ် အသးက့ၣ်အီၤအဃိဒီး, ဟ့ၣ်လီၤကွံာ်အီၤလီၤ.19  ဒီးဆ့ၣ်နီၤဝဲလၢအလီၢ်ပစိာ်အဖီခိၣ်အဖၢမုၢ်ဒီး, အမါ မၢလီၤအကလုၢ်ဆူအအိၣ်ဒီးစံးဝဲဒၣ်, မ်နိၣ်ဒီးစံးဝဲဒၣ်,
         မ်သုတမၤပှၤအတီ အလိၤတဂၤအံၤလၢတၢ်နီတမံၤတဂ့ၤ. အဂ့ၢ်ဒ်အံၤ, လၢ မုၢ်တနံၤအံၤ, ယဘၣ်တၢ်အါမံၤလၢအဃိလၢ
         တၢ်မံမီၢ် အပူၤလီၤ.20  ဒီးပှၤလုၢ်တၢ်အခိၣ်တဖၣ်ဒီး ပှၤသူၣ်က့သးပှၢ်သ ဆၣ်ထီၣ်ပှၤဂီၢ်မုၢ်အခံ, ဒ်သိးအကဃ့စီၤဘၤရးဘါ,
         ဒီး မၤဟးဂီၤကွံာ်ယ့ၣ်ရှူးလီၤ.
         21  ဒီးပဒိၣ်ဖးဒိၣ် ကတိၤဆၢ တၢ်ဒီး စံးဘၣ်အီၤ, တၢ်လၢပှၤခံဂၤန့ၣ်, မ့ၢ်အဘၣ်သု သးလၢယကပျၢ်လၢ
         သုဂီၢ်ဖဲလဲၣ်တဂၤလဲၣ်. ဒိီးအဝဲ သ့ၣ်စံးဝဲဒၣ်, စီၤဘၤရးဘါလီၤ.
         22  စီၤဒီးပံၤလးစံးဘၣ်အီၤ, မ့မ့ၢ်ဒ်န့ၣ်ဒီးယ့ၣ်ရှူးကိးဝဲလၢခရံာ်န့ၣ်, ယကမၤမၤအီၤဒ် လဲၣ်.
         ဒီးပှၤခဲလၢာ်စံးဘၣ်အီၤ, မ်အဘၣ်တၢ်ပျၤထီ ကွံာ်အီၤလၢထူၣ်စုညါအလိၤတက့ၢ်.
         23  ဒီးပဒိၣ်ဖးဒိၣ်စံး ဝဲဒၣ်, ဘၣ်မနုၤလဲၣ်, မ့ၢ်အမၤတၢ်အၢမနုၤတမံၤလဲၣ်, ဒီးအဝဲသ့ၣ် ကိးပသူထီၣ်အါန့ၢ်အလီၢ်,
         ဒီးစံးဝဲဒၣ်, မ်အဘၣ်တၢ်ပျၤထီကွံာ်အီၤ လၢထူၣ်စုညါအလိၤ တ က့ၢ်.24  ဒီးတုၤစီၤပံၤလးထံၣ်ဘၣ်အကတိၤတၢ်တဂိာ်တသီၣ် ဘၣ်, အခိၣ်တလိာ်, တၢ်တၢထီၣ်တၢလီၤ ကဲထီၣ်ဝဲ
         န့ၣ်ဒီး, ဟံးန့ၢ်ထံ, ဒီးသ့ကွံာ်အစုလၢပှၤဂီၢ်မုၢ် အမဲာ် ညါဒီးစံးဝဲဒၣ်, ယဲဒၣ်အံၤ, ယပူၤဖျဲးဒီးပှၤအတီအလိၤ
         တဂၤအံၤ အသွံၣ်လီၤ. ကွၢ်သုဝဲတက့ၢ်.
         25  ဒီးပှၤဂီၢ်မုၢ် ခဲလၢာ်စံးဆၢတၢ်, ဒီးစံးဝဲဒၣ်, မ်အသွံၣ်အိၣ်လၢပလိၤဒီး ပဖိပလံၤအလိၤတက့ၢ်.
         26  တုၤနုၤတစု, ပျၢ်ကွံာ်စီၤဘၤရး ဘါလၢအဂီၢ်, ဒီးတီၢ်ယ့ၣ်ရှူးဝံၤဒီး, ဟ့ၣ်လီၤကွံာ်အီၤ ဒ်သိးအကဘၣ်တၢ်ပျၤထီအီၤလၢထူၣ်စုညါအလိၤလီၤ.27  တုၤနုၤတဘျီ, ပဒိၣ်ဖးဒိၣ်အသုးဖိတဖၣ်ဆှၢထီၣ်ယ့ၣ် ရှူးဆူကွီၢ်ဘျီၣ်ပူၤ, ဒီးဒုးအိၣ်ဖှိၣ်သုးဖိဒီဖုညါဆူအအိၣ်,
         ဖိဒီဖုညါဆူအအိၣ်,―ဒီးဘ့ၣ်လီၤကွံာ်အကူအသိး, ဒီးဒုးသိးထီၣ်ဝဲ အဆ့ဂီၤ တဘ့ၣ်လီၤ.
         28  ဒီးဘ့ၣ်လီၤကွံာ်အကူအသိး, ဒီးဒုးသိးထီၣ်ဝဲ အဆ့ဂီၤ တဘ့ထံခိၣ်သလုးလၢတၤဆှုၣ်ဝံၤဒီး, ပာ်
         ထီိၣ်ဝဲလၢအခိၣ်လီၤ.
         29  ဒီးထ့ခိၣ်သလုးလၢတၤဆှုၣ်ဝံၤဒီး, ပာ် ထီိၣ်ဝဲလၢအခိၣ်လီၤ. ဒီးပာ်တပိၢ်တဘိလၢ အစုထွဲ, ဒီးချံးလီၤအခီၣ်လၢအမဲာ်ညါ,
         ဒီးဒုၣ်ဒွဲၣ်အီၤ, ဒီးစံးဝဲဒၣ်, ပှၤယူဒၤဖိအစီၤပၤဧၢ, မ်နဘၣ်တၢ်အမုာ်တက့ၢ်.
         30  ဒီး ထူးပှဲာ်အီၤ, ဒီးဟံးန့ၢ်တပိၢ်တဘိဒီးဒိဝဲအခိၣ်လီၤ.
         31  ဒီး တုၤအဒုၣ်ဒွဲၣ်အီၤဝံၤဒီး, ဘ့ၣ်လီၤကွံာ် ဆ့တဘ့ၣ်လၢ အလိၤ, ဒီးဒုးသိးထီၣ်က့ၤအကူအသိးဒၣ်ဝဲ,
         ဒီးလဲၤ ဆှၢထီၣ်အီၤ ဒ်သိးအကဘၣ်တၢ်ပျၤထီအီၤလၢ ထူၣ် စုညါအလိၤလီၤ.
         32  ဒီးဟးထီၣ်ဝဲအဖၢမုၢ်ဒီး, ထံၣ်န့ၢ်ပှၤ ကူၤရ့ၤန့ဖိ, အမံၤမ့ၢ်စီၤရှံမိၣ်တဂၤ, ဒိီးမၢဆူၣ်အီိၤဒ်
         သိးအကယိးအဝဲဒၣ်အထူၣ်စုညါန့ၣ်လီၤ. ဒီးတုၤအလဲၤတုၤလၢတၢ်အလီၢ်, ကိးဝဲလၢကီၤလၤ ကီၤသါ, ဒ်ပစံးတၢ်အသိး,
         ခိၣ်သၣ်ဃံအလီၢ်ဒီး,33  ဒီးတုၤအလဲၤတုၤလၢတၢ်အလီၢ်, ကိးဝဲလၢကီၤလၤ ကီၤသါ, ဒ်ပစံးတၢ်အသိး, ခိၣ်သၣ်ဃံအလီၢ်ဒီး,―34  အဝဲသ့ၣ်ဟ့ၣ်လီၤယ့ၣ်ရှူးလၢတၤဆံၣ်ထံလၢ အဃါ ဃုာ် ဒီးတၢ်ခၣ်န့ၣ်, ဒီးတုၤအလ့ၣ်ကွၢ်ဝဲဒီး,
         အီၤဝဲန့ၣ် အသးတအိၣ်ဘၣ်.
         35  ဒီးပှၤပျၤထီအီၤလၢထူၣ်စုညါ အ လိၤ, ဒီးဖးဝဲဒီးနီၤဖးအကူးအသိး, ဒ်သိးဝံအကလုၢ်က လၢထီၣ်ပှဲၤထီၣ်ဝဲလီၤ.
         စံးဝဲဒၣ်, နီၤဖးယကူယသိးလၢ အဂီၢ်ဒၣ်ဝဲ, ဒီးဖးဝဲလၢယဆ့အဂီၢ်လီၤ.--၃၆, ၃၇ ဒိီးပှၤဆ့ၣ်နီၤပၢၤအီၤဖဲန့ၣ်လီၤ.― ဒီးစဲထီၣ်လံာ်တၢ် ပာ်တၢ်ကမၣ်န့ၣ်လၢအခိၣ်အဖီခိၣ်,
         အိၣ်ကွဲးအသး, အ အံၤမ့ၢ်ပှၤယူဒၤဖိအစီၤပၤ, ယ့ၣ်ရှူးလီၤ.
         36  ဒီးပှၤဆ့ၣ်နီၤပၢၤအီၤဖဲန့ၣ်လီၤ.
         37  ဒီးစဲထီၣ်လံာ် တၢ်ပာ်တၢ်ကမၣ်န့ၣ်လၢ အခိၣ်အဖီခိၣ်, အိၣ်ကွဲးအ သး, အအံၤမ့ၢ်ပှၤယူဒၤဖိအစီၤပၤ,
         ယ့ၣ်ရှူးလီၤ.38  တုၤနုၤတစုပျၤထိီဃုာ်ဒီးအီၤ တၢ်ဘျၣ်ခံဂၤ, လၢအစု ထွဲတဂၤ, ဒီးလၢအစုစ့ၣ်တဂၤလီၤ.
         39  ဒိီးပှၤလ့ၢ်လိၤလ့ၢ် ထီၣ်တဖၣ်န့ၣ်, ကျၢၢ်ကျာ်အခိၣ်, ဒီးဒုၣ်ဒွဲၣ်အီၤ,
         40  ဒီးစံး ဝဲဒၣ်, ပှၤလၢအမၤလီၤပှီၢ်ကွံာ် တၢ်လုၢ်အဟံၣ်, ဒိီးမၤ ထီၣ်က့ၤဝဲလၢ သၢနံၤအတီၢ်ပ့ၣ်,
         ဒိီးမၤ ထီၣ်က့ၤဝဲလၢသၢနံၤအတီၢ်အူၤတဂၤဧၢ, အုၣ်က့ၤခီၣ် က့ၤဒၣ်နသးတက့ၢ်. နမ့မ့ၢ်ယွၤအဖိခွါဒီး,
         ဟဲက့ၤ လီၤလၢထူၣ်စုညါအလိၤတက့ၢ်.41  ဒ်န့ၣ်အသိးစ့ၢ်ကီး ပှၤလုၢ်တၢ်အခိၣ်တဖၣ် ဒုၣ်ဒွဲၣ် အီၤ, ဒီးပှၤးကွဲးလံာ်, ဒီးပှၤသူၣ်က့သးပှၢ်,
         ဒီးစံးဝဲဒၣ်, အဝဲ ဒၣ်အုၣ်က့ၤခီၣ်က့ၤပှၤဂၤ,
         42  မ့မ့ၢ်အုၣ်က့ၤခီၣ်က့ၤအသး ဒၣ်ဝဲတသ့ဘၣ်. မ့မ့ၢ်အံၣ်စရ့လးအစီၤပၤဒီး, မ်အဟဲ က့ၤလီၤခဲကနံၣ်အံၤလၢထူၣ်စုညါအလိၤတက့ၢ်.
         ဒီးပ ကနာ်အီၤလီၤ.
         43  သန့ၤအသးလၢယွၤလီၤ. အသးမ့ၢ် အိၣ်အီၤဒီး, မ်အမၤထူၣ်ဖျဲးကွံာ်အီၤ ခဲကနံၣ်အံၤတ က့ၢ်.
         44  အဂ့ၢ်ဒ်အံၤ, စံးဝဲဒၣ်, ယမ့ၢ်ယွၤအဖိခွါလီၤ. ဒီး တၢ်ဘျၣ်လၢအဘၣ်ပျၤထီဃုာ်ဒီးအီၤလၢ ထူၣ်စုညါ
         အလိၤန့ၣ်, ဒုၣ်ဒွဲၣ်အီၤလၢတၢ်တမံၤဃီန့ၣ်စ့ၢ်ကီးလီၤ.45  ဒီးလၢဃုနၣ်ရံၣ်ပၢၢ်လၢခွံနၣ်ရံၣ်န့ၣ်, တၢ်ခံးဝဲလၢ ကီၢ်ဒီဘ့ၣ်ညါလီၤ.
         46  ဒီးခွံနၣ်ရံၣ်ဃၣ်ဃၣ်န့ၣ်, ယ့ၣ်ရှူး ကိးပသူထီၣ်လၢအကလုၢ်ဖးဒိၣ်ဒီးစံးဝဲဒၣ်, အ့ၤလံၤ, အ့ၤလံၤ,
         လၤမါစၤဘၤဃသၤနံ, ဒ်ပစံးတၢ်အသိး, ယကစၢ်ဧၢးဝဲဒၣ်, အ့ၤလံၤ, အ့ၤလံၤ, လၤမါစၤဘၤဃသၤနံ, ဒ်ပစံးတၢ်အသိး,
         ယ ကစၢ်ဧၢၢ်, ယကစၢ်ဧၢ, ဘၣ်မနုၤလၢနလဲၤ သဒၣ်ယၤ လဲၣ်.-47  ဒီးပှၤလၢအဆၢထၢၣ်ဖဲန့ၣ်တနီၤနီၤ, နၢ်ဟူဝဲ, ဒီးစံးဝဲဒၣ်, အဝဲဒၣ်ကိးစီၤအ့ၤံးလံယၤလီၤ.
         48  ဒိီး ပှၤလၢအကျါတဂၤဃ့ၢ်ဝဲတကီၢ်ခါ, ဒီးဟံးန့ၢ်ကုၤပီၣ်လဲၣ်တလိၣ်, ဒီးစုၣ်လီၤဝဲလၢတၤဆံၣ်ထံ,
         ဒီးစဲထီၣ်ဝဲလၢတပိၢ်တဘိ အစိးူၤ ပီၣ် လဲၣ်တလိၣ်, ဒီးစုၣ်လီၤဝဲလၢတၤဆံၣ်ထံ, ဒီးစဲထီၣ်ဝဲ လၢတပိၢ်တဘိအစိၤနါ,
         ဒီးဒုးအီအီၤလီၤ.
         49  မ့မ့ၢ်ပှၤဂၤ တဖၣ်စံးဝဲဒၣ်, ကအိၣ်ဒၣ်ဝဲတက့ၢ်. စီၤအ့ၤလံယၤ ကဟဲအုၣ်က့ၤခီၣ်က့ၤအီၤဧါ, တဟဲဘၣ်လဲၣ်န့ၣ်,
         ကွၢ် သကိးတက့ၢ်.50  ဒီးတုၤယ့ၣ်ရှူးကိးပသူထီၣ်ကဒီး လၢအကလုၢ်ဖးဒိၣ် ဝံၤဒီး, အသးဟးထီၣ်ဝဲလီၤ.
         51  ဒီးကွၢ်ကွၢ်, တၢ်လုၢ် ဟံၣ်အယၣ်ဘျးလီၤအသးန့ၣ်, သ့ၣ်ဖးလၢအခိၣ်ပၢၢ် လၢအခီၣ်ထံးလၢခံခီလီၤ.
         ဒီးဟီၣ်ခိၣ်ဟူာ်ဘျးလီၤအသးန့ၣ်, သ့ၣ်ဖးလၢအခိၣ်ပၢၢ် လၢအခီၣ်ထံးလၢခံခီလီၤ. ဒီးဟီၣ်ခိၣ်ဟးဝး,
         ဒီးလၢၢ် မုၢ်လ့ထီသ့ၣ်ပၢၢ်သ့ၣ်ဖး.
         52  ဒီးတၢ်သွၣ်ခိၣ်တဖၣ် န့ၣ် အိးထီၣ်အသး, ဒီးပှၤစီဆှံလၢ အမံဝဲအါဂၤအစိၣာ်ဂဲၤ ဆၢထၢၣ်က့ၤဝဲ,
         53  ဒိီးလၢယ့ၣ်ရှူးဂဲၤဆၢထၢၣ်က့ၤအလီၢ် ခံန့ၣ်, ဟဲက့ၤထီၣ်ဝဲလၢအသွၣ်ခိၣ်အပူၤ, ဒီးလဲၤနုာ်ဝဲ
         လၢဝ့ၢ်စီဆှံအပူၤ, ဒီးအိၣ်ဖျါထီၣ်လၢပှၤ အါဂၤအမဲာ် ညါလီၤ.54  ဒီးတုၤပှၤသုးဖိတကယၤအခိၣ်တဂၤ, ဒီးပှၤအိၣ်ဒီး အီၤတဖၣ်လၢအပၢၤယ့ၣ်ရှူးန့ၣ် ထံၣ်လၢဟီၣ်ခိၣ်ဟူး
         ဝးဝဲ, ဒီးတၢ်မၤအသးတဖၣ်န့ၣ်ဒီး, သူၣ်ကပျံၤသးဖုး ဝဲဒိၣ်မး, ဒီးစံးဝဲဒၣ်, အအံၤတဂၤ, မ့ၢ်မးယွၤအဖိခွါ
         နီၢ်နီၢ်လီၤ.55  ဒိီးပှၤပိာ်မုၣ်လၢ အပိာ်ယ့ံၣ်ရှူးအခံလၢကၤလံၤလါ, ဒီးမၤအခ့အပှၤအတၢ်မၤအါဂၤအိၣ်ဝဲဖဲန့ၣ်,
         ဒီးကွၢ် သကွ့ၤဝဲလီၤ.
         56  နီၢ်မၤရံမၤကဒၤလ့ၣ်, ဒီးစီၤယၤကိာ်, ဒီးစီၤယိၤစ့ၣ်အမိၢ်, နီိၢ်မၤရံ, ဒီးစီၤစ့းဘ့းဒဲအဖိခွါတဖၣ်
         အမိၢ်, အိၣ်ဝဲလၢအကျါလီၤ.57  ဒီးတုၤမုၢ်ဟါလီၤဒီး, ပှၤအထူးအတီၤဟဲလၢအရံၤမၤ သဲ, အမံၤစီၤယိၤသး, လၢအမ့ၢ်စ့ၢ်ကီး ယ့ၣ်ရှူးအပျဲၢ်
         အဘီၣ်လီၤ.
         58  အဝဲဒၣ်န့ၣ်လဲၤဆူစီၤပံၤလး အအိၣ်ဒီးဃ့ ယ့ၣ်ရှူးအစိၣ်လီၤ. တုၤနုၤတစု, စီၤပံၤလး မၤလိာ်ဝဲ
         ဒ်သိး ပှၤကဟ့ၣ်ကလီၤအစိၣ်လီၤ.
         59  ဒီးစီၤယိၤသးဟံး န့ၢ်အစိၣ်, ဒီးဘိၣ်ဘလိၣ်လံဃၣ်အီၤလၢ ဖှီဝါကဆှၣ်လၢ အကဆှီ,
         60  ဒီးပာ်အီၤလၢအသွၣ်ခိၣ် ဒၣ်ဝဲအသီလၢ အစိးကျိးန့ၢ်ဝဲလၢလၢၢ်ပူၤလီၤ. ဒီးတလ့ၣ်ဃီၤလၢၢ်ဖး ဒိၣ်တဖျၢၣ်ဆူ
         သွၣ်ခိၣ်အခိၣ်ထိး, ဒီးက့ၤက့ၤဝဲလီၤ. ၢ်ခိၢ်အခိၣ်ထိး, ဒီးက့ၤက့ၤဝဲလီၤ.―61  ဒီးနီၢ်မၤရံမၤကဒၤလ့ၣ်, ဒီးနီၢ်မၤရံအဂၤတဂၤန့ၣ်, ဆ့ၣ် နီၤသဃီၤဒီးတၢ်သွၣ်ခိၣ်လီၤ.62  ဒီးမုၢ်ကတဲာ်ကတီၤအနံၤပူၤကွံာ်, မုၢ်ဆ့ၣ်ထီၣ်သတနံၤ န့ၣ်, ပှၤလုၢ်တၢ်အခိၣ်, ဒီးပှၤဖၤရံၤရှဲသ့ၣ်တဖၣ်,
         ဟဲ အိၣ်ဖှိၣ်ဆူစီၤပံၤလးအအိၣ်,
         63  ဒီးစံးဝဲဒၣ်, ကစၢ်ဧၢ, ပ သ့ၣ်နီၣ်ထီၣ်က့ၤလၢပှၤလီတၢ်တဂၤအံၤ, လၢအမူဒံး အဖၢမုၢ်န့ၣ်, စံးဝဲဒၣ်,
         သၢနံၤပူၤကွံာ်ဒီး, ယကဂဲၤ ဆၢထၢၣ်က့ၤလီၤ.
         64  မၤသးဒ်န့ၣ်ဒီး, ဒ်သိးပှၤကမၤဃာ်တၢ် သွၣ်ခိၣ်တုၤလီၤလၢသၢနံၤတနံၤဒီး, မၤလိာ်တၢ်တက့ၢ်. အပျဲၢ်အဘီၣ်ကဟဲဟုၣ်န့ၢ်ဘၣ်ဖုးအီၤ,
         ဒီးကစံးဘၣ်ပှၤ ဂီၢ်မုုၢ်လၢအဂဲၤဆၢထၢၣ်က့ၤလၢတၢ်သံ, ဒီးတၢ်လီတၢ် ဝ့ၤလၢခံတမံၤန့ၣ်, ကနးန့ၢ်လၢအဂံၢ်ခိၣ်တက့ၢ်လီၤ.―ၣ်
         တၢ်သွၣ်ခိၣ်တုၤလီၤလၢသၢနံၤတနံၤဒီး, မၤလိာ်တၢ် တက့ၢ်. အပျဲၢ်အဘီၣ် ကဟဲဟုၣ်န့ၢ်ဘၣ်ဖုးအီၤ,
         ဒီးကစံးဘၣ်ပှၤဂီၢ်မုုၢ် လၢအဂဲၤဆကထၢၣ်က့ၤ လၢ တၢ်သံ, ဒီးတၢ်လီတၢ်ဝ့ၤလၢခံတမံၤန့ၣ်, ကနးန့ၢ်လၢ
         အဂ့ၢ်ခိၣ်တက့ၢ်လီၤ.
         65  ဒီးစီၤပံၤလးစံးဘၣ်အီၤ, ပှၤပၢၤ တၢ်ဖ်ိအိၣ်ဒီးသုတဖုလီၤ. လဲၤမး. လဲၤနၤဃာ်တၢ်, ဒ်သုသ့ၣ်
         ညါအသိးတက့ၢ်.
         66  ဒီးအဝဲသ့ၣ်လဲၤစဲပနီၣ်ဃာၣ်လၢၢ် န့ၣ်, ဒီးမၤဃာ်တၢ်သွၣ်ခိၣ်, ဒီးပှၤပၢၤတၢ်တဖုအိၣ် ဒီးအီၤလီၤ.
         
            
               	+ ကၤ. ၁၁း၁၃|Zech.11.13*.

               	+ စံး. ၂၂း၁၈|Ps.22.18*.

               	+ စံး. ၂၂း၁|Ps.22.1*.

၂၈281  ဒီးအိၣ်ဘှံးအနံၤအလီၢ်ခံ, လၢမုၢ်ခီၣ်ထံးတနံၤ, မုၢ်ဆ့ၣ် ထီၣ်သီန့ၣ်, နီၢ်မၤရံမၤကဒၤလ့ၣ်,
         ဒီးနီၢ်မၤရံအဂၤတ ဂၤန့ၣ်, ဟဲကွၢ်တၢ်သွၣ်ခိၣ်န့ၣ်လီၤ.
         2  ဒီးကွၢ်ကွၢ်, ဟီၣ် ခိၣ်ဟူးဝးဒိၣ်မး, အဂ့ၢ်ဒ်အံၤ, ယွၤအကလူးတဂၤဟဲ လီၤလၢမူခိၣ်, ဒီးတလ့ၣ်ကွံာ်လၢၢ်,
         ဒီးဆ့ၣ်နီၤလၢ အဖီခိၣ်လီၤ.
         3  ဒီးအက့ၢ်အဂီၤမၤသးဒ်လီဝၢ်ဒံးအသိး, ဒီးအကူအသိးဝါဒ်မူခိၣ်ဖီအသိးလီၤ.
         4  ဒီးပှၤပၢၤတၢ်ဖိ တဖၣ်ပျံၤအီၤဒီး, ကနိးကစုာ်, ဒီးကဲထီၣ်ဒ်ပှၤသံအသိး လီၤ.
         5  ဒီးကလူးတဂၤန့ၣ်ကတိၤဆၢတၢ်ဒီးစံးဘၣ် ပိာ် မုၣ်တဖၣ်န့ၣ်, ပျံၤတၢ်တဂ့ၤ, အဂ့ၢ်ဒ်အံၤ, ယသ့ၣ်
         ညါလၢသုဃုယ့ၣ်ရှူးလၢ ပှၤပျၤထီတ့ၢ်အီၤလၢထူၣ်စု ညါအလိၤန့ၣ်လီၤ.
         6  တအိၣ်ဘၣ်ဖထဲအံၤဘၣ်. အဂ့ၢ်ဒ် အံၤ, ဂဲၤဆၢထၢၣ်ဒ်အစံးပာ်ဝဲအသိးန့ၣ်လီၤ. ဟဲကွၢ် အလီၢ်ဖဲကစၢ်မံလီၤတ့ၢ်ဝဲန့ၣ်
         တက့ၢ်,
         7  ဒီးက့ၤချ့ချ့, ဒီးစံးဘၣ်တဲဘၣ်အပျဲၢ်အဘီၣ်လၢ အဂဲၤဆၢထၢၣ်က့ၤလၢ တၢ်သံလံန့ၣ်တက့ၢ်. ဒီးကွၢ်ကွၢ်,
         လဲၤပာ်ဝဲလၢသုမဲာ် ညါဆူကၤလံၤလါလီၤ. သုကထံၣ်ဘၣ်အီၤဖဲန့ၣ်လီၤ. ကွၢ်ကွၢ်, ယစံးဘၣ်တဲဘၣ်သုလံ.8  ဒီးအဝဲသ့ၣ်သူၣ်ပျံၤသးဖုး, ဒီးသူၣ်ခုသးခုဒိၣ်မး, ဒီး ဟးထီၣ်ကွံာ်ချ့သဒံးလၢတၢ်သွၣ်ခိၣ်အလီၢ်,
         ဒီးက့ၤ ဃ့ၢ်ဝဲဒ်သိးအကစံးဘၣ်တဲဘလၣ်တဲလၣ်အပျဲၢ်အဘီၣ်လီၤ.
         9  ဒီး ကွၢ်ကွၢ်, ယ့ၣ်ရှူးဟဲသဂရၢၢ်အီၤ, ဒီးစံးဝဲဒၣ်, မ်သုဘၣ် တၢ်အမုာ်တက့ၢ်. ဒီးပိာ်မုၣ်တဖၣ်လဲၤဃီၤဟံးဃာ်အ
         ခီၣ်ဒီးဘူၣ်ထီိၣ်ဘါထီၣ်အီၤလီၤ.
         10  တုၤနုၤတစု, ယ့ၣ်ရှူး စံးဘၣ်အီၤ, သူူၣ်ပျံၤသးဖခုးတဂ့ၤ. လဲၤစံးဘၣ်တဲဘၣ် ယဒီပုၢ်ဝဲၢ်သ့ၣ်တဖၣ်,
         ဒ်သိးအကလဲၤဆူ ကၤလံၤလါ တက့ၢ်. ဒီးကထံၣ်ဘၣ်ယၤဖဲန့ၣ်လီၤ.11  ဒီးအဝဲသ့ၣ်က့ၤက့ၤအဖၢမုၢ်ဒီး, ကွၢ်ကွၢ်, ပှၤပၢၤ တၢ်ဖိတနီၤနီၤက့ၤဝဲဆူဝ့ၢ်ပူၤ, ဒီးစံးဘၣ်တဲဘၣ်ပှၤလုၢ်
         တၢ်အခိၣ်လၢကယဲၢ်တၢ်မၤအသးခဲလၢာ်လီၤ.
         12  ဒီးအဝဲ သ့ၣ်အိၣ်ဖှိၣ်ရိဖှိၣ်ဒီး ပှၤသူၣ်က့သးပှၢ်ဒီးကူၣ်လိာ်အ သးဝံၤဒီး, ဟ့ၣ်ပှၤသုးဖိတဖၣ်လၢစ့အါအါကလဲာ်,
         ဖိတဖၣ်လၢစ့အါအါကလဲာ်,―13  ဒီးစံးဝဲဒၣ်, စံးသုဝဲလၢအပျဲၢ်အဘီၣ်ဟဲလၢမုၢ်နၤ, ဒီး ဟုၣ်န့ၢ်၁၄ အီၤဖဲပမံသပ့ၤအဖၢမုၢ်န့ၣ်တက့ၢ်.―
         ဒီးပဒိၣ်ဖးဒိၣ်မ့ၢ် နၢ်ဟူတၢ်ဒီး, ပကလွဲန့ၢ်အီၤ, ဒီးမၤပူၤမၤဖျဲးသုလီၤ.―အီၤဖဲပမံသပ့ၤၤအဖၢမုၢ်န့ၣ်တက့ၢ်.
         14  ဒီးပဒိၣ်ဖး ဒိၣ်မ့ၢ်နၢ်ဟူတၢ်ဒီး, ပကလွဲန့ၢ်အီၤ, ဒီးမၤဝဲဒ်တၢ်သိၣ် လိအီၤအသိးန့ၣ်လီၤ.
         15  ဒီးအဝဲသ့ၣ်တဖၣ်န့ၣ်ဟံးန့ၢ်စ့, ဒီးမၤဝဲဒ်တၢ်သိၣ်လိအီၤ အသိးန့ၣ်လီၤ. ဒီးတၢ်ကတိၤတထံၣ်န့ၣ်,
         ဟူ ထီသါလီၤလၢပှၤယူဒၤဖိအကျါ, တုၤမုၢ်မဆါတနံၤ အံၤလီၤ.16  အပျဲၢ်အဘီၣ်တဆံတဂၤလဲၤဆူကၤလံၤလါ, ဆူက စၢၢ်တဖျၢၣ်လၢယ့ၣ်ရှူးသ့ၣ်ဖးဒီးအီၤလီၤ.
         17  ဒီးထံၣ်ဘၣ် အီၤ, ဒီးဘူၣ်ထီၣ်ဘါထီၣ်အီၤလီၤ. ဘၣ်ဆၣ်ဒီးတနီၤနီၤ အသးဒ့ဒီဝဲလီၤ.18  ဒီးယ့ၣ်ရှူးဟဲဃီၤ, ဒီးကတိၤတၢ်ဒိီးအီၤ, ဒီးစံးဝဲဒၣ်, တၢ်ဟ့ၣ်လီၤလံယၤလၢ ကယဲၢ်တၢ်စိတၢ်ကမီၤလၢ
         မူ ခိၣ်, ဒီးလၢဟီၣ်ခိၣ်ချၢလီၤ.―မၤသးဒ်န့ၣ်ဒီး, လဲၤဒုး ကဲထီၣ်ပှၤကလုာ်တဖၣ်ခဲလၢာ်လၢ ယပျဲၢ်ယဘီၣ်
         တက့ၢ်. ဒီးဘျၢအီၤလၢပၢ်, ဒီးသးစီဆှံအမံၤအပူၤ တက့ၢ်.―ဒီးသိၣ်လိသီလိအီၤ, ဒ်သိးအကတိၢ်န့ၢ်က
         ယဲၢ်တၢ်လၢယမၤလိာ်တ့ၢ်သုခဲလၢာ်တက့ၢ်. ဒီးကွၢ် ကွၢ်, ယအိၣ်ဒီးသုကိးမုၢ်နံၤမုၢ်နၤဒဲးတုၤ
         တၢ်အစိၤက တၢၢ်လီၤ. အၤမ့ၣ်လံာ်တၢ်သးခုကစီၣ်ဒ်စီၤမၢ်ကူးကွဲးဝဲအသိးန့ၣ်.လံာ်တၢ်သးခုကစီၣ်ဒ်စီၤမၢ်ကူးကွဲးဝဲအသိးန့ၣ်.လံာ်တၢ်သးခုကစီၣ်ဒ်စီၤမၢ်ကူးကွဲးဝဲအသိးန့ၣ်.

၁11  ယွၤအဖိခွါ, ယ့ၣ်ရှူးခရံာ်အတၢ်သးခုကစီၣ် အခီၣ် ထံး,
         2  ဒ်တၢ်ကွဲးအသးလၢဝံယရှါယၤအပူၤအသိးန့ၣ်, ကွၢ်ကွၢ်, ယမၢလီၤယကလူးတဂၤလၢနမဲာ်ညါ, လၢအကမၤက့ၤနကျဲန့ၣ်လီၤ.-3  တၢ်အကလုၢ်သီၣ်ထီၣ်လၢပှၢ်မုၢ်ကနၢ, ကတဲာ်ကတီၤယွၤအကျဲ, မၤလိၤအကျဲမုၢ်တဖၣ်န့ၣ်တက့ၢ်.-4  စီၤယိၤဟၣ်အိၣ်ထီၣ်ဒီး ဘျၢ*တၢ်လၢပှၢ်မုၢ်ကနၢ, ဒီး စံၣ်တဲၤတဲလီၤ တၢ်ဒိးဘျၢ*ဘၣ်ဃးဒီး တၢ်ပီၢ်ယၢ်လီၤ
         က့ၤအသးလၢတၢ်ပျၢ်တၢ်ဒဲးဘးအဂ့ၢ်လီၤ.
         5  ဒီးကီၢ်ယူ ဒၤဒီကီၢ်ညါ, ဒီးပှၤယရူၤရှလ့ၣ်ဖိခဲလၢာ်န့ၣ်, လဲၤဆူအ အိၣ်, ဒီးတဲလီၤကျဲၤလီၤအတၢ်ဒဲးဘး,
         ဒီးဒိးဘျၢ*အသး လၢအစုပူၤ, လၢထံမိၢ်ပှၢ်ယၢ်ဒ့ၣ်အပူၤလီၤ.6  ဒီးစီၤယိၤဟၣ်န့ၣ် ကူသိးဝဲလၢ ကီၤလၢအူးအဆူၣ်, ဒီးကံၢ်တူာ်အယီၢ်ဒ့ လၢယီၢ်တကိးတၢ်ဖံး, ဒီးအီၣ်ဒွဲၣ်
         ဧိၤတြၤဧိၤ, ဒီးကနဲမံၤအစီလီၤ.
         7  ဒီးစံၣ်တဲၤတဲလီၤတၢ် ဒီးစံးဝဲဒၣ်, ပှၤဟဲလၢယလီၢ်ခံတဂၤန့ၣ်, သ့န့ၢ်ယၤတ က့ၢ်လီၤ. အဝဲဒၣ်န့ၣ်
         ယသကူးလီၤ ယသးဒီးဃ့ၣ်လီၤ ကွံာ်အခီၣ်ဖံးအပျံၤန့ၣ်, ယတဂ့ၤတဘၣ်ဘၣ်.
         8  ယဲဒၣ် အံၤယဘျၢ*သုလၢထံကျါလီၤ. မ့မ့ၢ်အဝဲဒၣ်န့ၣ်ကဘျၢ* သုလၢသးစီဆှံအပူၤလီၤ.9  ဒီးလၢမုၢ်နံၤတဖၣ်န့ၣ်, တၢ်မၤအသးလၢယ့ၣ်ရှူးဟဲ လၢနစၤရ့းဘၣ်ဃးဒီးကီၢ်ကၤလံၤလါ, ဒီးဒိးဘျၢ*အသး
         လၢစီၤယိၤဟၣ်အစုပူၤ, လၢယၢ်ဒ့ၣ်အပူၤလီၤ.
         10  ဒီးဟဲ က့ၤထီၣ်လၢထံကျါတကီၢ်ခါ, ဒီးထံၣ်ဝဲလၢမူခိၣ်သ့ၣ် ဖးအသး, ဒီးသးန့ၣ်, မၤသးဒ်ထိၣ်လွံၢ်အသိး,
         ဟဲလီၤ လၢအလိၤလီၤ.
         11  ဒီးတၢ်ကလုၢ်သီၣ်လီၤလၢမူခိၣ်ဒီးစံး ဝဲဒၣ်, နဲဒၣ်အံၤနမ့ၢ်ယဖိခွါလၢယအဲၣ်, ဘၣ်ယသး လၢနၤလီၤ.
         ဒီးသးန့ၣ်မၢဆူၣ်အီၤဆူ ပှၢ်မုၢ်ကနၢတကီၢ်ခါလီၤ.13  ဒီးအိၣ်ဝဲလၢပှၢ်မုၢ်ကနၢန့ၣ်အသီလွံၢ်ဆံ, ဒီးဘၣ်တၢ်လ့ ပစီလၢမုၣ်ကီၤလံၢ်, ဒီးအိၣ်ဝဲဒီးဆၣ်ဖိကီၢ်ဖိအမံၤ,
         ဒီးက လူးသ့ၣ်တဖၣ် ဟဲမၤအခ့အပှၤအတၢ်မၤလၢအဂီၢ်လီၤ.14  ဒ်စီၤယိၤဟၣ် ဘၣ်တၢ်ဟ့ၣ်လီၤကွံာ်အီၤအလီၢ်ခံန့ၣ်, ယ့ၣ်ရှူးဟဲဆူကၤလံၤလါ, ဒီးစံၣ်တဲၤတဲလီၤ
         ယွၤအဘီ အမုၢ်အတၢ်သးခုအကစီၣ်,
         15  ဒီးစံးဝဲဒၣ်, အဆၢကတီၢ် လၢထီၣ်ပှဲၤထီၣ်လံ, ဒီးယွၤအဘီအမုၢ်ဘူးထီၣ်လံ, ပီၢ် ယၢ်လီၤက့ၤသုသး,
         ဒီးစူၢ်က့ၤနာ်က့ၤတၢ်သးခုကစီၣ် တက့ၢ်.16  ဒီးလဲၤဟးဝဲလၢပီၣ်လဲၣ်ကၤလံၤလါအနံၤ, ဒီးထံၣ်စီၤ ရှံမိၣ်, ဒီးအဒီပုၢ်ဝဲၢ်စီၤအၣ်ဒရ့း, တ့ၢ်လီၤစၤလၢပီၣ်
         လဲၣ်ပူၤလီၤ.
         17  အဂ့ၢ်ဒ်အံၤ, မ့ၢ်ပှၤမၤညၣ်ဖိလီၤ.― ဒီး ယ့ၣ်ရှူးစံးဘၣ်အီၤ, ပိာ်ယခံတက့ၢ်. ဒီးယကဒုးကဲ ထီၣ်သုလၢပှၤမၤညၣ်ပှၤကညီဖိလီၤ.
         ဒီးအဝဲသ့ၣ်ဟး သဒၣ်အစၤတဖၣ် တကီၢ်ခါ, ဒီးပိာ်ထီၣ်အခံလီၤ.19  ဒီးလဲၤပူၤကွံာ်ဝဲဖဲန့ၣ်တစဲးဖိ, ဒီးထံၣ်စီၤစ့းဘ့းဒဲအဖိ ခွါစီၤယၤကိာ်, ဒီးအဒီပုၢ်ဝဲၢ်စီၤယိၤဟၣ်,
         ဒီးအဝဲသ့ၣ် အိၣ်ဆးက့ၤအစၤတဖၣ် လၢကဘီပူၤလီၤ.
         20  ဒီးကိးန့ၢ် အီၤတကီၢ်ခါ, ဒီးအဝဲသ့ၣ်ဟးသဒၣ် အပၢ်စီၤစ့းဘ့းဒဲ, လၢကဘီပူၤ, အိၣ်ဒီးပှၤဒိးလဲအသးတဖၣ်,
         ဒီးပိာ်ထီၣ် အခံလီၤ.21  ဒီးလဲၤနုာ်ဆူကပ့းရနီၣ်အပူၤ, ဒီးလၢအိၣ်ဘှံးနံၤန့ၣ် လဲၤနုာ်ဝဲတကီၢ်ခါဆူဘူၣ်ဘျီၣ်ပူၤ, ဒီးသိၣ်က့ၤသီက့ၤ
         တၢ်လီၤ.
         22  ဒီးပှၤပာ်အသးကမၢကမၣ်လၢအသိၣ်တၢ် သီတၢ်အဃိလီၤ. အဂ့ၢ်ဒ်အံၤ, သိၣ်က့ၤသီက့ၤအီၤဒ်ပှၤ အိၣ်ဒီးအစိအကမီၤအသိး,
         ဒီးတမ့ၢ်ဘၣ်ဒ်ပှၤကွဲးလံာ် တဖၣ်အသိးန့ၣ်လီၤ.23  ဒီးပှၤလၢတၢ်နါအိၣ်လၢအလိၤ, အိၣ်ဝဲလၢဘူၣ်ဘျီၣ် ပူၤန့ၣ်တဂၤ, ဒီးကိးပသူထီၣ်ဒီးစံးဝဲဒၣ်,
         24  အၣ်လါ, ပှၤန စၤရ့းဖိယ့ၣ်ရှူးဧၢ, တၢ်ဘၣ်ဃးဒီးပှၤဒီးနၤမ့ၢ်မနုၤလဲၣ်, မ့ၢ်နဟဲမၤဟးဂီၤပှၤဧါ.
         နဲဒၣ်အံၤ, နမ့ၢ်မတၤမတၤယ သ့ၣ်ညါ, နမ့ၢ်ယွၤအတၢ်စီဆှံတဂၤန့ၣ်လီၤ.
         25  ဒီးယ့ၣ် ရှူးဒူအလိၤဒီးစံးဝဲဒၣ်, အိၣ်ဘှီၣ်ကလာ်, ဒီးဟးထီၣ် ကွံာ်လၢအလိၤတက့ၢ်.
         26  ဒီးတၢ်နါန့ၣ်မၤဒိၣ်ပျုၢ်အီၤ, ဒီး ကိးပသူထီၣ်လၢအကလုၢ်ဖးဒိၣ်, ဒီးဟးထီၣ်ကွံာ်လၢ အလိၤလီၤ.
         27  ဒီးပှၤခဲလၢာ်ကမၢကမၣ် တုၤဒၣ်လဲာ်အ သံကွၢ်လိာ်အသးဒီးစံးဝဲဒၣ်, တၢ်အံၤမ့ၢ်မနုၤလဲၣ်. တၢ်
         သိၣ်တၢ်သီအသီအံၤမးလဲၣ်. အဂ့ၢ်ဒ်အံၤ, မၤလိာ်တၢ် နါတဖၣ် လၢတၢ်အစိအကမီၤဒီး အတၢ်ဒိကနၣ်မး
         လဲၣ်.
         28  ဒီးအကစီၣ်န့ၣ်ဟူထီၣ်သါလီၤ တကီၢ်ခါလၢ ကၤလံၤလါဒီကီၢ်ညါလီၤ.29  ဒီးအဝဲသ့ၣ်ဟးထီၣ်ကွံာ် လၢဘူၣ်ဘျီၣ်ပူၤန့ၣ်တကီၢ် ခါ, ဒီးအိၣ်ဒီးစီၤယၤကိာ်ဒီးစီၤယိၤဟၣ်န့ၣ်,
         လဲၤနုာ်ဝဲ လၢစီၤရှံမိၣ်ဒီးစီၤအၣ်ဒရ့းအဟံၣ်ပူၤလီၤ.
         30  စီၤရှံမိၣ်အ မံၤပှၢ်ပိာ်မုၣ်တဂၤ, ဘၣ်တၢ်ညၣ်ဂိၢ်, ဒီးမံနီၤဝဲ, ဒီးအဝဲ သ့ၣ်စံးဘၣ်တၢ်ဘၣ်အီၤ
         တကီၢ်ခါ လၢအဂ့ၢ်အကျိၤ လီၤ.
         31  ဒီးလဲၤဟံးဃာ်အစု, ဒီးဝံၣ်ဆၢထၢၣ်အီၤ, ဒီးအ ညၣ်ဂိၢ်ဟးထီၣ်ကွံာ်လၢအလိၤတကီၢ်ခါလီၤ. ဒီးမၤအ
         ခ့အပှၤအတၢ်မၤလၢအဝဲသ့ၣ်အဂီၢ်လီၤ.32  ဒီးမုၢ်ဟါလီၤဖဲမုၢ်လီၤနုာ်န့ၣ်, ပှၤဟဲစိာ်ကယဲၢ်ပှၤလၢ အမၤတကဲဘၣ်ခဲလၢာ်, ဒီးပှၤလၢတၢ်နါအိၣ်လၢအလိၤ
         တဖၣ်ဆူအအိၣ်လီၤ.
         33  ဒီးပှၤဝ့ၢ်ဖိဒီဝ့ၢ်ညါ ဟဲအိၣ်ဖှိၣ် လၢဟံၣ်ကျဲအစၢၤန့ၣ်လီၤ.
         34  ဒီးမၤဘျါက့ၤပှၤလၢအမၤ တကဲဘၣ်, လၢတၢ်ဆူးတၢ်ဆါ အကလုာ်ကလုာ်အါ ဂၤ, ဒီးဟီထီၣ်ကွံာ်တၢ်နါအါဒု,
         ဒီးမ့ၢ်တၢ်နါတဖၣ်သ့ၣ် ညါအီၤဒီး, တဒုးကတိၤဘၣ်အီၤဘၣ်လီၤ.35  ဒီးမုၢ်ဆ့ၣ်ထီၣ်တၢ်ခံးဒံးဒီး, ဂဲၤဆၢထၢၣ်ဒီးဟးထီၣ်ဝဲ, ဒီးလဲၤဝဲဆူပှၢ်မုၢ်ကနၢအလီၢ်, ဒီးဘါထုကဖၣ်တၢ်ဖဲ
         န့ၣ်လီၤ.
         36  ဒီးစီၤရှံမိၣ်, ဒီးပှၤအိၣ်ဒီးအီၤတဖၣ်လူၤပိာ် ထွဲအခံလီၤ.
         37  ဒီးတုၤအထံၣ်န့ၢ်အီၤဒီးစံးဘၣ်အီၤ ပှၤခဲ လၢာ်ဃုနၤလီၤ.
         38  ဒီးစံးဘၣ်အဝဲသ့ၣ်, မ်ပလဲၤဆူခူ ဧိၤဝ့ၢ်ဧိၤအဘူးတဖၣ်, ဒ်သိးယကစံၣ်တဲၤတဲလီၤတၢ်ဖဲ န့ၣ်စ့ၢ်ကီးတက့ၢ်.
         အဂ့ၢ်ဒ်အံၤ, ယဟဲထီၣ်လၢတၢ်န့ၣ် အဂ့ၢ်လီၤ.
         39  ဒီးလဲၤစံၣ်တဲၤတဲလီၤတၢ်လၢဘူၣ်ဘျီၣ်တ ဖၣ်အပူၤလၢကၤလံၤလါဒီကီၢ်ညါ, ဒီးဟီထီၣ်ကွံာ်တၢ် နါတဖၣ်လီၤ.
         40  ဒီးပှၤဘၣ်တၢ်ဆါအၢတဂၤဟဲဆူအအိၣ်ဒီးဃ့ကညး အီၤ, ဒီးချံးလီၤ အခီၣ်လၢအမဲာ်ညါ, ဒီးစံးဘၣ်အီၤ,
         နသးမ့ၢ်အိၣ် လၢနကမၤကဆှီထီၣ်က့ၤယၤဒီး, နမၤ သ့လီၤ.
         41  ဒီးယ့ၣ်ရှူး သးကညီၤအီၤ, ဒီးယူာ်ဃီၤအစု, ဒီးထိးဘၣ်အီၤ, ဒီးစံးဝဲဒၣ်ယသးအိၣ်, မ်နကဆှီထီၣ်
         က့ၤတက့ၢ်.42  ဒီးဖဲအကတိၤတၢ်န့ၣ်, အတၢ်ဆါအၢန့ၣ်ဟးထီၣ်ကွံာ် လၢအလိၤတကီၢ်ခါ, ဒီးကဆှီထီၣ်က့ၤဝဲလီၤ.
         43  ဒီးယ့ၣ် ရှူးမၤလိာ်အီၤ ဆူၣ်ဆူၣ်ကလဲာ်, ဒီးပျၢ်က့ၤအီၤတကီၢ် ခါ,
         44  ဒီးစံးဘၣ်အီၤ, ပလီၢ်နသးဒ်သိးနသုတစံးဘၣ် တဲဘၣ်ပှၤနီတဂၤတဂ့ၤ, လဲၤတၢ်, ဒုးနဲၣ်နသးလၢပှၤ
         လုၢ်တၢ်အဒိၣ်, ဒီးမၤဘူၣ်တၢ်လၢနကဆှီထီၣ်က့ၤအဂ့ၢ်, ဒ်စီၤမိၤရှ့မၤလိာ်ဝဲအသိး, လၢတၢ်အုၣ်အသးလၢအဝဲ
         သ့ၣ်အဂီၢ်တက့ၢ်.
         45  ဒီးအဝဲဒၣ်ဟးထီၣ် ဒီးစံးဘၣ်တဲ ဘၣ်သီတၢ်အါအါကလဲာ်, ဒီးမၤဟူထီၣ်သါလီၤတၢ် န့ၣ်အဂ့ၢ်အကျိၤ,
         တုၤယ့ၣ်ရှူးလဲၤနုာ်အိၣ်ဖျါလၢဝ့ၢ်ပူၤ တသ့လၢၤဘၣ်. မ့မ့ၢ်အိၣ်ဝဲလၢခိ လၢပှၢ်မုၢ်ကနၢအ လီၢ်တဖၣ်,
         ဒီးပှၤဟဲလၢကိးပူၤဒဲးဆူအအိၣ်လီၤ.

၂21  ဒီးမုၢ်နံၤတဖၣ်ပူၤကွံာ်ဒီးယ့ၣ်ရှူးလဲၤနုာ်ကဒီးဆူကပ့း ရနီၣ်အပူၤ, ဒီးပှၤနၢ်ဟူလၢအအိၣ်
         လၢဟံၣ်ပူၤလီၤ.―2  ဒီးပှၤအိၣ်ဖှိၣ်ရိဖှိၣ်တကီၢ်ခါအါဂၤ, တုၤအလီၢ်တအိၣ် လၢၤဘၣ်, လၢကျဲစၢၤထံးဒၣ်လဲာ်န့ၣ်တအိၣ်လၢၤဘၣ်
         လီၤ. ဒီးစံၣ်တဲၤတဲလီၤအီၤလၢတၢ်အကလုၢ်ကထါလီၤ.3  ဒီးဟဲစိာ်ပှၤသံတခီပၤတဂၤ, လၢပှၤလွံၢ်ဂၤစိာ်ဝဲ, ဆူ အအိၣ်လီၤ.
         4  ဒီးမ့ၢ်အလဲၤစိာ်ဝဲဆူအဂီၤထံး တသ့ဘၣ် လၢပှၤဂီၢ်မုၢ်အဃိဒီး, မၤဟးဂီၤဟံၣ်ခိၣ်, ဒီးဘၢၣ်ဖျိ
         တၢ်လၢအအိၣ်ဝဲအလီၢ်အဖီခိၣ်, ဒီးစဲၤလီၤလီၢ်မံလၢ ပှၤသံတခီပၤတဂၤမံလီၤလၢအပူၤလီၤ.
         5  ဒီးယ့ၣ်ရှူးထံၣ် အဝဲသ့ၣ်အတၢ်နာ်, ဒီးစံးဘၣ်ပှၤသံတခီပၤတဂၤန့ၣ်, ဖိဧၢ, နတၢ်ဒဲးဘးပျၢ်လံ.
         6  ဒီးပှၤကွဲးလံာ်တနီၤနီၤဆ့ၣ် နီၤအိၣ်ဖဲန့ၣ်ဒီးကူၣ်တၢ်လၢအသးကံၢ်ပူၤ,
         7  တၢ်လၢပှၤ တဂၤအံၤကတိၤကမၣ်ယွၤဒ်အံၤ, ဘၣ်မနုၤလဲၣ်. မ့တ မ့ၢ်ဘၣ် တၢ်တဂၤယွၤတဂၤန့ၣ်ဒီး, မ့ၢ်မတၤပျၢ်တၢ်ဒဲး
         ဘးသ့တဂၤလဲၣ်.
         8  ဒီးယ့ၣ်ရှူးသ့ၣ်ညါထံ လၢအသး ကံၢ်ပူၤတကီၢ်ခါ, လၢပှၤတဖၣ်န့ၣ်ကူၣ်တၢ်လၢအသး ကံၢ်ပူၤဒ်န့ၣ်,
         ဒီးစံးဘၣ်အီၤ, ဘၣ်မနုၤလၢသုကူၣ်တၢ် န့ၣ်တဖၣ် လၢသုသးကံၢ်ပူၤလဲၣ်.
         9  မ့ၢ်ပစံးဘၣ်ပှၤသံ တခီပၤညီဖဲလဲၣ်တမံၤလဲၣ်. မ့ၢ်ပစံးလၢနတၢ်ဒဲးဘးပျၢ် လံန့ၣ်ညီတက့ၢ်ဧါ,
         မ့ၢ်ပစံး, ဂဲၤဆၢထၢၣ်ဟံးန့ၢ်နလီၢ် မံ, ဒီးဟးန့ၣ်ညီတက့ၢ်လဲၣ်.
         10  ဘၣ်ဆၣ်ဒီး, ဒ်သိးသုက သ့ၣ်ညါလၢပှၤကညီဖိခွါအံၤအိၣ်ဒီး အစိအကမီၤလၢ ဟီၣ်ခိၣ်ချၢ, လၢအကပျၢ်တၢ်ဒဲးဘးဒီး,
         (စံးဘၣ်ပှၤသံ တခီပၤတဂၤန့ၣ်),
         11  ယစံးဘၣ်နၤ, ဂဲၤဆၢထၢၣ်, ဒီး စိာ်ထီၣ်နလီၢ်မံ, ဒီးက့ၤက့ၤဆူနဟံၣ်တက့ၢ်.
         12  ဒီးဂဲၤ ဆၢထၢၣ်တကီၢ်ခါ, ဒီးစိာ်ထီၣ်အလီၢ်မံ, ဒီးဟးထီၣ် ကွံာ်ဝဲလၢပှၤခဲလၢာ်အမဲာ်ညါလီၤ.
         တၢ်မၤအသးဒ်န့ၣ် ဒီး, ပှၤပာ်ထီၣ်အသးကမၢကမၣ်ခဲလၢာ်, ဒီးစံးထီၣ် ပတြၢၤယွၤ, ဒီးစံးဝဲဒၣ်,
         ပတထံၣ်ဘၣ်တၢ်ဒ်အံၤအသိး နီတခီၣ်ဘၣ်လီၤ.13  ဒီးဟးထီၣ်ကဒီးလၢပီၣ်လဲၣ်နံၤ, ဒီးပှၤဂီၢ်မုၢ်ခဲလၢာ် ဟဲဆူအအိၣ်, ဒီးအဝဲဒၣ်သိၣ်က့ၤသီက့ၤအီၤလီၤ.14  ဒီးလဲၤတၢ်, ဒီးထံၣ်စီၤအၤလဖဲအဖိခွါ, စီၤလ့ၤဝံတ ဂၤ, ဆ့ၣ်နီၤလၢပှၤဃ့သွဲအလီၢ်, ဒီးစံးဘၣ်အီၤ,
         ပိာ်ယ ခံတက့ၢ်. ဒီးဂဲၤဆၢထၢၣ်ပိာ်ထီၣ်အခံလီၤ.
         15  ဒီးတၢ်မၤ အသးလၢ ယ့ၣ်ရှူးဆ့ၣ်နီၤသန့ၤလၢ အဝဲဒၣ်အဟံၣ်အ ဖၢမုၢ်ဒီး, ပှၤဃ့သွဲ, ဒီးပှၤတၢ်ဒဲးဘးဖိအါဂၤဆ့ၣ်နီၤသ
         န့ၤဃုာ်ဒီးအီၤဒီးအပျဲၢ်အဘီၣ်လီၤ. အဂ့ၢ်ဒ်အံၤ, အိၣ်အါ ဂၤဒီးပိာ်အခံလီၤ.
         16  ဒီးတုၤပှၤကွဲးလံာ်ဒီးပှၤဖၤရံၤရှဲသ့ၣ် တဖၣ် ထံၣ်လၢအအီၣ်တၢ်ဒီး ပှၤဃ့သွဲဒီးပှၤတၢ်ဒဲးဘး
         ဖိဒီး, စံးဘၣ်အပျဲၢ်အဘီၣ်, အဝဲဒၣ်အီၣ်တၢ်အီတၢ်ဒီး ပှၤဃ့သွဲဒီးပှၤတၢ်ဒဲးဘးဖိန့ၣ် ဘၣ်မနုၤလဲၣ်.
         17  ဒီးယ့ၣ် ရှူးနၢ်ဟူဒီးစံးဘၣ်အီၤ, ပှၤလၢအအိၣ်ဆူၣ်အိၣ်ချ့တဖၣ် န့ၣ် မၤကသံၣ်သရၣ်အလီၢ်တအိၣ်ဘၣ်.
         မ့ၢ်ပှၤလၢအ မၤတကဲ ဘၣ်တဖၣ်န့ၣ်လီၤ. တမ့ၢ်ဘၣ်ယဟဲကိးက့ၤ ပှၤအတီအလိၤဘၣ်မ့ၢ်ပှၤတၢ်ဒဲးဘးဖိလီၤ.18  ဒီးယိၤဟၣ်အပျဲၢ်အဘီၣ်ဒီး ပှၤဖၤရံၤရှဲ ဒုၣ်တၢ်အီၣ် တၢ်အီအဖၢမုၢ်န့ၣ်ဒီး ဟဲဆူအအိၣ်ဒီးစံးဝဲဒၣ်,
         ဘၣ်မ နုၤလၢစီၤယိၤဟၣ်အပျဲၢ်အဘီၣ်, ဒီးပှၤဖၤရံၤရှဲ အပျဲၢ်အ ဘီၣ်တဖၣ် ဒုၣ်တၢ်အီၣ်တၢ်အီ,
         ဒီးနပျဲၢ်နဘီၣ်တဖၣ် တဒုၣ်ဘၣ်တၢ်အီၣ်တၢ်အီလဲၣ်.
         19  ဒီးယ့ၣ်ရှူးစံးဘၣ်အီၤ တၢ်လၢတလးမူးအပျဲၢ်အံၤ, လၢတလးမူးပိာ်ခွါအိၣ်ဒီး အီၤအဖၢမုၢ်ဒီး ဒုၣ်တၢ်အီၣ်တၢ်အီဘၣ်ကသ့ဧါ.―20  ဖဲအဆၢကတီၢ်လၢအအိၣ်ဒီး တလးမူးအပိာ်ခွါအဖၢ မုၢ်ဒီး ဒုၣ်တၢ်အီၣ်တၢ်အီတသ့ဘၣ်. ဘၣ်ဆၣ်ဒီးအနံၤ
         အသီကဘၣ်လၢတၢ်ကထုးဖး တလးမူးပိာ်ခွါလၢအီၤ လီၤ. တုၤနုၤတစုကဒုၣ်တၢ်အီၣ်တၢ်အီ လၢမုၢ်တနံၤ န့ၣ်လီၤ.
         21  တၢ်ကူတၢ်သိးအလီၢ်လံၤန့ၣ် ပှၤတဆးကျး ဘၣ်အီၤလၢတၢ်အသီနီတဂၤဘၣ်. ပှၤမ့ၢ်မၤဒ်န့ၣ်ဒီး, တၢ်အသီဖှီတၢ်အလီၢ်လံၤဒီး
         အယာ်အပူၤလီၢ်လဲၢ်ထီၣ် ဝဲလီၤ.
         22  ဒီးတၢ်လၢထံဒၢတၢ်ဖံးအလီၢ်လံၤအပူၤန့ၣ်, ပှၤ တဒၢနုာ်ဘၣ်စပံးထံအသီနီတဂၤဘၣ်. ပှၤမ့ၢ်မၤဒ်န့ၣ်
         ဒီး, စပံးထံအသီမၤပိၢ်ဖးထံဒၢတၢ်ဖံးန့ၣ်, ဒီးစပံးထံ ယွၤကွံာ်, ဒီးထံဒၢတၢ်ဖံးန့ၣ်ဟးဂီၤကွံာ်ဝဲလီၤ.
         မ့မ့ၢ်စပံး ထံအသီန့ၣ်, ပှၤဘၣ်ဒၢနုာ်အီၤလၢ ထံဒၢတၢ်ဖံးအသီ လီၤ.23  ဒီးတၢ်မၤအသးလၢ အလဲၤခီတြူာ်စံာ်ဧိၤပှဲၤဧိၤလၢမုၢ် အိၣ်ဘှံးနံၤ, ဒီးအပျဲၢ်အဘီၣ်တဖၣ်လဲၤတၢ်အဖၢမုၢ်ဒီး,
         ဒဲးသီဘုအစဲၤလီၤ.
         24  ဒီးပှၤဖၤရံၤရှဲသ့ၣ်တဖၣ်စံးဘၣ်အီၤ, ကွၢ်ကွၢ်, အဝဲသ့ၣ်မၤတၢ်တဂ့ၤမၤဘၣ်လၢမုၢ်အိၣ်ဘှံး အနံၤန့ၣ်မ့ၢ်အဘၣ်မနုၤလဲၣ်.
         25  ဒီးအဝဲဒၣ်စံးဘၣ်အီၤ, စီၤဒၤဝံးဒီး ပှၤလၢအသိးတဖၣ်, တုၤအန့ၢ်ဘၣ်တၢ်အ လီၢ်အိၣ်, ဒီးတၢ်သၣ်ဝံၤအသးဒီး,
         မ့ၢ်အမၤတၢ်ဒ်လဲၣ် ဒ်လဲၣ်န့ၣ်, သုတဖးဘၣ်နီတခီၣ်ဘၣ်ဧါ.
         26  မ့ၢ်အလဲၤနုာ် လၢယွၤအဟံၣ်ပူၤ, လၢပှၤလုၢ်တၢ်အခိၣ် စီၤအ့ဘယၤ သၢ်အစိၤ, ဒီးအီၣ်တၢ်မဲာ်ညါအကိၣ်,
         လၢအတဂ့ၤအီၣ် ဘၣ်, ဂ့ၤအီၣ်ထဲပှၤလုၢ်တၢ်အဒိၣ်တဖၣ်ဧိၤလီၤ. ဒီးဟ့ၣ် စ့ၢ်ကီးဝဲလၢပှၤအိၣ်ဒီးအီၤတဖၣ်လီၤ.―
         27  ဒီးစံးဘၣ်အီၤ, တၢ်လၢမုၢ်အိၣ်ဘှံးအနံၤန့ၣ်, ကဲထီၣ်ဝဲလၢပှၤကညီအ ဂီၢ်လီၤ. တမ့ၢ်ဘၣ်ပှၤကညီလၢမုၢ်အိၣ်ဘှံးအနံၤအဂီၢ်
         ဘၣ်.
         28  မၤသးဒ်န့ၣ်ဒီးပှၤကညီဖိခွါအံၤမ့ၢ်မုၢ်အိၣ်ဘှံးအ နံၤစ့ၢ်ကီးအကစၢ်လီၤ.

၃31  ဒီးလဲၤနုာ်ကဒီးဝဲဆူဘူၣ်ဘျီၣ်ပူၤ, ဒီးပှၤလၢအစုဃ့ထီ တခီ, အိၣ်ဝဲဖဲန့ၣ်တဂၤလီၤ.
         2  ဒီးလၢမုၢ်အိၣ်ဘှံးအနံၤ န့ၣ်, မ့ၢ်အကမၤဘျါက့ၤတၢ်တမၤဘျါက့ၤတၢ်လဲၣ်န့ၣ်, ပှၤကွၢ်ဟုၣ်အီၤ,
         ဒ်သိးအကဆှိးအီၤလီၤ.
         3  ဒီးစံးဘၣ်ပှၤ လၢအစုဃ့ထီတခီန့ၣ်, ဂဲၤဆၢထၢၣ်လၢတၢ်သးကံၢ်ပူၤ တက့ၢ်.
         4  ဒီးစံးဘၣ်ပှၤတဖၣ်န့ၣ်, တၢ်လၢမုၢ်အိၣ်ဘှံး အနံၤန့ၣ်, မ့ၢ်ပဂ့ၤမၤဂ့ၤတၢ်ဧါ, မ့ၢ်ပဂ့ၤမၤအၢတၢ်လဲၣ်.
         မ့ၢ်ပဂ့ၤအုၣ်က့ၤခီၣ်က့ၤပှၤအသးသမူဧါ, မ့ၢ်ပဂ့ၤမၤသံ တၢ်လဲၣ်.
         5  ဒီးအဝဲသ့ၣ်အိၣ်ဘှီၣ်ကလာ်လီၤ. ဒီးမ့ၢ်အ သးအုးလၢအဝဲသ့ၣ်အသးကိၤဝဲအဃိဒီး, ကွၢ်တရံးအီၤ လၢအသးထီၣ်,
         ဒီးစံးဘၣ်ပှၤကညီတဂၤန့ၣ်, ယူာ်ထီၣ် နစုတက့ၢ်. ဒီးယူာ်ထီၣ်ဝဲ, ဒီးအစုဘျါက့ၤလီၤ.6  ဒီးပှၤဖၤရံၤရှဲသ့ၣ်တဖၣ်န့ၣ် ဟးထီၣ်ကွံာ်တကီၢ်ခါ, ဒီးဒ်သိးအကမၤဟးဂီၤအီၤဒ်လဲၣ်ဒ်လဲၣ်န့ၣ်,
         ကူၣ်လိာ် အသးဒီးပှၤဟ့ၤရိာ်ဖိတဖၣ်ထီဒါအီၤလီၤ.
         7  ဒီးယ့ၣ်ရှူး ဒီးအပျဲၢ်အဘီၣ်တဖၣ်, ဟးထီၣ်ကွံာ်ဝဲဆူ ပီၣ်လဲၣ်နံၤ, ဒီးပှၤဂီၢ်မုၢ်ဖးဒိၣ်လၢ
         ကၤလံၤလါပိာ်ထီၣ်အခံ, ဒီးပှၤ လၢကီၢ်ယူဒၤ,
         8  ဒီးလၢယရူၤရှလ့ၣ်, ဒီးလၢကီၢ်အဒိၣ်, ဒီးလၢယၢ်ဒ့ၣ်ဝၢ်ဘးခီတဖၣ်, ဒီးပှၤအိၣ်ဝဲလၢ စိၢ်ဒီးစံ
         ဒိၣ်အဃၢၤတဖၣ်, ပှၤဂီၢ်မုၢ်ဖးဒိၣ်တုၤအနၢ်ဟူအမၤတၢ် ဒ်လဲၣ်ဒ်လဲၣ်ဒီး, ဟဲဆူအအိၣ်လီၤ.
         9  ဒီးစံးဘၣ်အပျဲၢ်အ ဘီၣ်ဒ်သိးချံတဘ့ၣ်ကပိာ်အခံလၢပှၤဂီၢ်မုၢ်အဃိ, ဒ်သိး အသုတဆီၣ်သနံးအီၤတဂ့ၤလီၤ.
         10  အဂ့ၢ်ဒ်အံၤ, မၤဘျါ က့ၤပှၤအါဂၤ တုၤဒၣ်လဲာ် ဖဲဒၣ်ပှၤလၢတၢ်ဆါအီၤတ ဖၣ်, ဟဲသဖှိဆူအအိၣ်ဒ်သိးအကထိးဘၣ်အီၤလီၤ.
         11  ဒီး တၢ်နါတဖၣ်, တုၤအထံၣ်ဘၣ်အီၤဒီး, ထိၣ်လီၤပှီၤအ သးလၢအခီၣ်ထံး, ဒီးကိးပသူထီၣ်ဒီးစံးဝဲဒၣ်,
         နဲဒၣ်အံၤ နမ့ၢ်ယွၤအဖိခွါလီၤ.
         12  ဒီးမၤလိာ်အီၤအါမး ဒ်သိးအသု တမၤဖျါထီၣ်အီၤတဂ့ၤလီၤ.13  ဒီးလဲၤထီၣ်ဝဲဆူ ကစၢၢ်တဖျၢၣ်အလိၤ, ဒီးဖဲဒၣ်အ ဘၣ်အသးကိးန့ၢ်ပှၤတဖၣ်, ဒီးအဝဲသ့ၣ်ဟဲဆူအအိၣ်
         လီၤ.
         14  ဒီးပာ်ထီၣ်ပှၤတဆံခံဂၤ ဒ်သိးအကအိၣ်ဒီးအီၤ, ဒီးဒ်သိးအကမၢ အလဲၤစံၣ်တဲၤတဲလီၤတၢ်,
         15  ဒီးဒ်သိး အကအိၣ်ဒီးအစိကမီၤလၢ အကမၤဘျါက့ၤ တၢ်ဆူး တၢ်ဆါ, ဒီးဟီၣ်ထီၣ်ကွံာ်တၢ်နါတဖၣ်လီၤ.
         16  ဒီးကိး က့ၤစီၤရှံမိၣ်အမံၤသီလၢစီၤပ့းတရူး,
         17  ဒီးကိးက့ၤစီၤစ့း ဘ့းဒဲအဖိခွါစီၤယၤကိာ်, ဒီးစီၤယၤကိာ်အဒီပုၢ်ဝဲၢ်စီၤ ယိၤဟၣ်အမံၤသီလၢဘအၤန့ၢ်က့း,
         ဒ်ပစံးတၢ်အသိး, လီသီၣ်အဖိခွါ,
         18  ဒီးစီၤအၣ်ဒရ့း, ဒီးစီၤဖံလံးပူး, ဒီးစီၤ ဘၢ်သလီမဲ, ဒီးစီၤမးသဲ, ဒီးစီၤသိၤမါ, ဒီးစီၤအၤလ
         ဖဲအဖိခွါစီၤယၤကိာ်, ဒီးစီၤသးဒဲ, ဒီးပှၤကနၤနံဖိစီၤရှံ မိၣ်,
         19  ဒီးစီၤယူဒၤအံၣ်စကၤရံၤအိာ်, လၢအဟ့ၣ်လီၤ ကွံာ်စ့ၢ်ကီးအီၤလီၤ.20  ဒီးအဝဲသ့ၣ်တဖၣ်န့ၣ်လဲၤနုာ်ဝဲဆူဟံၣ်ပူၤ, ဒီးပှၤဂီၢ် မုၢ်အိၣ်ဖှိၣ်ရိဖှိၣ်ကဒီး တုၤအအီၣ်တၢ်ဒၣ်လဲာ်
         တသ့ ဘၣ်လီၤ.
         21  ဒီးတုၤယ့ၣ်ရှူးအဘူးအတံၢ်နၢ်ဟူဒီး, လဲၤ ထီၣ်ဝဲဒ်သိးအကဟံးဃၣ်အီၤလီၤ. အဂ့ၢ်ဒ်အံၤ, စံးဝဲ
         ဒၣ်, မ့ၢ်အပျုၢ်လီၤ.22  ဒီးပှၤကွံာ်လံာ်လၢအဟဲလီၤလၢ ယရူၤရှလ့ၣ်တဖၣ် စံးဝဲဒၣ်, လၢအအိၣ်ဒီးဘၤဧၤလစဘူာ်, ဒီးဟီထီၣ်ကွံာ်
         တၢ်နါလၢတၢ်နါအခိၣ်လီၤ.
         23  ဒီးအဝဲဒၣ်ကိးန့ၢ်ပှၤတ ဖၣ်န့ၣ်, ဒီးကတိၤတၢ်ဒီးအီၤလၢတၢ်ကတိၤဒိ, မုၣ်ကီၤ လံၢ်ဟီထီၣ်ကွံာ်မုၣ်ကီၤလံၢ်ကသ့ဒ်လဲၣ်.
         24  ဒီးတၢ်အဘီ အမုၢ်မ့ၢ်မၤလီၤဖးလီၤ အသးဒၣ်ဝဲဒီး, တၢ်အဘီအမုၢ် န့ၣ်အိၣ်ဂၢၢ်အိၣ်ကျၢၤတသ့ဘၣ်.
         25  ဒီးဟံၣ်တဖျၢၣ်မ့ၢ်မၤ လီၤဖးလီၤအသးဒၣ်ဝဲဒီး, ဟံၣ်ဝဲန့ၣ်အိၣ်ဂၢၢ်အိၣ်ကျၢၤ တသ့ဘၣ်.
         26  ဒီးမုၣ်ကီၤလံၢ်မ့ၢ်ထီဒါလီၤအသးဒၣ်ဝဲဒီး မၤလီၤဖးလီၤအသးဒၣ်ဝဲဒီး, အိၣ်ဂၢၢ်အိၣ်ကျၢၢၤတသ့
         ဘၣ်. မ့ၢ်အအိၣ်ဒီးအကတၢၢ်လီၤ.
         27  ပှၤလဲၤနုာ်ဆူပှၤဂံၢ် ဆူၣ်ဘါဆူၣ်အဟံၣ်ပူၤ, ဒီးဂုာ်န့ၢ်အတၢ်တသ့ဘၣ်နီ တဂၤဘၣ်. မ့မ့ၢ်ဘၣ်စၢဃာ်ဆိပှၤဂံၢ်ဆူၣ်ဘါဆူၣ်ဝံၤ
         ဒီး, ကဂုာ်န့ၢ်အဟံၣ်န့ၣ်လီၤ.
         28  ယစံးဘၣ်တဲဘၣ်သု တီတီအံၤ, လၢကယဲၢ်တၢ်ဒဲးဘးခဲလၢာ်, ဒီးတၢ်က တိၤအၢဖဲဒၣ်အကအတိၤအၢတဖၣ်န့ၣ်တၢ်ကမၤပူၤဖျဲး
         န့ၢ်ပှၤကညီဖိတဖၣ်လီၤ.
         29  မ့မ့ၢ်ဖဲဒၣ်ပှၤလၢအကတိၤ အၢဘၣ်သးစီဆှံတဂၤဂၤန့ၣ်, တၢ်တပျၢ်ဘၣ် အတၢ်ဒဲး ဘးနီတခီၣ်ဘၣ်. မ့ၢ်အဂ့ၤဘၣ်ဝဲ
         တၢ်ဒဲးဘးအထူအ ယိာ်လီၤ.
         30  အဂ့ၢ်ဒ်အံၤ, အဝဲသ့ၣ်တဖၣ်န့ၣ်စံးဝဲဒၣ်, မ့ၢ်တၢ်နါအိၣ်လၢအလိၤလီၤ.31  မၤသးဒ်န့ၣ်ဒီးအမိၢ်ဒီးအဒီပုၢ်ဝဲၢ်သ့ၣ်တဖၣ် ဟဲဆၢ ထၢၣ်လၢခိ, ဒီးမၢပှၤလဲၤကိးန့ၢ်အီၤလီၤ.
         32  ဒီးပှၤဂီၢ်မုၢ် ဆ့ၣ်နီၤဝးတရံးအီၤ, ဒီးစံးဘၣ်အီၤ, ကွၢ်ကွၢ်, နမိၢ်ဒီးတ ဒီပုၢ်ဝဲၢ်သ့ၣ်တဖၣ်ဃုနၤလၢခိလီၤ.
         33  ဒီးစံးဆၢအီၤဒီးစံး ဝဲဒၣ်, ယမိၢ်မ့ၢ်ဂ့ၤ, ယဒီပုၢ်ဝဲၢ်မ့ၢ်ဂ့ၤ, မ့ၢ်မတၤတဖၣ် လဲၣ်.
         34  ဒီးကွၢ်တရံးပှၤဆ့ၣ်နီၤဝးတရံးအီၤတဖၣ်, ဒီးစံး ဝဲဒၣ်, ကွၢ်ကွၢ်, ယမိၢ်ဒီးယဒီပုၢ်ဝဲၢ်တဖၣ်လီၤ.
         35  အဂ့ၢ် ဒ်အံၤ, ဖဲဒၣ်ပှၤလၢအမၤတၢ်ဘၣ် ယွၤအသးတဂၤဂၤ န့ၣ်, အဝဲဒၣ်မ့ၢ်ယဒီပုၢ်ဝဲၢ်မုၣ်, ဒီးယဒီပုၢ်ဝဲၢ်ခွါ,
         ဒီးယ မိၢ်လီၤ.

၄41  ဒီးသိၣ်က့ၤသီက့ၤတၢ်လၢပီၣ်လဲၣ်နံၤ, ဒီးပှၤဂီၢ်မုၢ်ဖး ဒိၣ်ဟဲအိၣ်ဖှိၣ်ရိဖှိၣ်လၢအအိၣ်သတးဒီး,
         အဝဲဒၣ်လဲၤ ထီၣ်လၢကဘီတဘ့ၣ်အပူၤ, ဒီးဆ့ၣ်နီၤဝဲလၢပီၣ်လဲၣ် ပူၤ, ဒီးပှၤဂီၢ်မုၢ်ခဲလၢာ်အိၣ်လၢပီၣ်လဲၣ်နံၤလၢခိလီၤ.―2  ဒီးအဝဲဒၣ်သိၣ်က့ၤသီက့ၤအီၤလၢ တၢ်အါမံၤလၢတၢ် ကတိၤဒိ, ဒီးစံးဘၣ်အီၤလၢ အတၢ်သိၣ်တၢ်သီအပူၤ,
         ဒီးစံးဝဲဒၣ်.3  ကနၣ်တက့ၢ်. ကွၢ်ကွၢ်, ပှၤလၢအဖှံတၢ်တဂၤ, လဲၤ ဖှံတၢ်လီၤ.
         4  ဒီးတၢ်မၤအသးလၢအဖှံတၢ်န့ၣ်, တနီၤနီၤ လီၤဘၣ်လၢကျဲအသရ့ၤ, ဒီးထိၣ်ဖိလံၣ်ဖိဟဲအီၣ်ကွံာ် အီၤလီၤ.
         5  ဒီးအဂၤတနီၤလီၤဘၣ်ဝဲလၢလၢၢ်ကျါဖဲဟီၣ် ခိၣ်တအါဘၣ်, ဒီးမ့ၢ်ဟီၣ်ခိၣ်တယိာ်ဘၣ်ဒီး, မဲထီၣ်ဝဲ
         တကီၢ်ခါ,
         6  ဒီးတုၤမုၢ်ဟဲထီၣ်ဒီးဆါဆဲးဘၣ်ဝဲဒီး, မ့ၢ်အ ဂံၢ်တအိၣ်ဘၣ်ဒီး ဃ့ထီၣ်ကွံာ်ဝဲလီၤ.
         7  ဒီးအဂၤတနီၤ လီၤဘၣ်ဝဲလၢ တၤဆှုၣ်တၤမဲအကျါဒီး တၤဆှုၣ်တၤမဲ န့ၣ်မဲထီၣ်ဒီးခဲဘၢကွံာ်အီၤ, ဒီးတသၣ်ထီၣ်ဘၣ်ဝဲဘၣ်.―8  ဒီးအဂၤတနီၤ လီၤဘၣ်ဝဲလၢဟီၣ်ခိၣ်ဂ့ၤ, ဒီးသၣ်ထီၣ်, ဒီးအါထီၣ်ဝဲအါန့ၢ်အလီၢ်, တနီၤသၢဆံ, ဒီးတနီၤဃု
         ဆံ, ဒီးတနီၤတကယၤလီၤ.
         9  ဒီးစံးဝဲဒၣ်, ပှၤအိၣ်ဒီးအ နၢ်လၢအနၢ်ဟူတၢ်န့ၣ်, မ်အနၢ်ဟူတၢ်တက့ၢ်.10  ဒီးတုၤအအိၣ်တပူၤဒၣ်, တၢ်မၤအသးလၢပှၤအိၣ်တ ရံးအီၤ, ဒီးပှၤတဆံခံဂၤန့ၣ်, သံကွၢ်အီၤလၢတၢ်
         က တိၤဒိအဂ့ၢ်အကျိၤလီၤ.
         11  ဒီးစံးဘၣ်တဲဘၣ်အီၤ, ယွၤအ ဘီအမုၢ်အတၢ်ခူသူၣ်န့ၣ်, တၢ်ဟ့ၣ်သ့ၣ်ညါသုလီၤ. မ့ မ့ၢ်လၢပှၤအိၣ်လၢခိတဖၣ်န့ၣ်,
         တၢ်ခဲလၢာ်ကဲထီၣ်လၢ တၢ်ကတိၤဒိလၢအမဲာ်ညါ,
         12  ဒ်သိးကွၢ်တၢ်ဒီး, ကကွၢ် ဝဲ, ဒီးတထံၣ်ဘၣ်တၢ်ဘၣ်, ဒီးနၢ်ဟူတၢ်ဒီး, ကနၢ်ဟူ ဝဲ, ဒီးအနၢ်တပၢၢ်ဘၣ်,
         ဒ်သိးအသုတဃၣ်လိၤအသး, ဒီးတၢ်သုတပျၢ်အတၢ်ဒဲးဘးတဂ့ၤလီၤ.-―13  ဒီးစံးဘၣ်အီၤတၢ်ကတိၤဒိအံၤ, မ့ၢ်သုနၢ်တပၢၢ်ဘၣ်ဧါ. မ့မ့ၢ်ဒ်န့ၣ်ဒီး, သုနၢ်ကပၢၢ်တၢ်ကတိၤဒိခဲလၢာ်ဒ်လဲၣ်.
         ပှၤလၢအဖှံတၢ်န့ၣ်, ဖှံတၢ်အကလုၢ်အကထါလီၤ.15  အအံၤတဖၣ်မ့ၢ်ပှၤလၢအအိၣ်လၢကျဲအသရ့ၤ, ဖဲတၢ် အကလုၢ်ဖှံအသး, ဒီးတုၤအနၢ်ဟူတၢ်ဒီး, မုၣ်ကီၤလံၢ်
         ဟဲတကီၢ်ခါဒီး ဟံးထီၣ်ကွံာ်တၢ်အကလုၢ်လၢ အဖှံအ သးလၢအသးကံၢ်ပူၤလီၤ.
         16  ဒီးဒ်န့ၣ်အသိး, အအံၤတ ဖၣ်မ့ၢ်ပှၤလၢအဖှံအသးလၢလၢၢ်ကျါ, အဝဲသ့ၣ်တုၤအ နၢ်ဟူတၢ်အကလုၢ်ဒီး,
         ဒိးန့ၢ်လၢအသူၣ်ခုအသးခု တ ကီၢ်ခါလီၤ.
         17  ဒီးအဂံၢ်တအိၣ်ဘၣ် လၢအကစၢ်ဒၣ်ဝဲအ ပူၤ, ဘၣ်ဆၣ်ဒီးအိၣ်ဝဲတစိၢ်ဖိလီၤ. လၢခံက့ၤ, တုၤတၢ် နးတၢ်ဖှီၣ်မ့ၢ်ဂ့ၤ,
         တၢ်မၤအၢမၤနးမ့ၢ်ဂ့ၤ, အိၣ်ထီၣ်ဝဲလၢ တၢ်အကလုၢ်အဃိဒီး, အသူၣ်ဟးဂူာ်ဟးဂီၤတကီၢ်ခါ လီၤ.
         18  ဒီးအဂၤတဖၣ်, မ့ၢ်ပှၤလၢအဖှံအသးလၢတၤဆှုၣ် တၤမဲအကျါ, ပှၤတဖၣ်အံၤမ့ၢ်ပှၤလၢအနၢ်ဟူတၢ်အက လုၢ်,
         19  ဒီးတၢ်ဘၣ်ယိၣ်ဘၣ်ဃးဒီးအအံၤတဃၣ်, ဒီးတၢ် လီတၢ်ဝ့ၤဘၣ်ဃးဒီးတၢ်ထူးတၢ်တီၤ, ဒီးတၢ်သးကွံအ
         ဂုၤအဂၤတဖၣ်, ဟဲနုာ်ဝဲဒီးခဲဘၢကွံာ်တၢ်အကလုၢ်, ဒီး တသၣ်ထီၣ်ဘၣ်ဝဲဘၣ်.
         20  ဒီးအအံၤတဖၣ်မ့ၢ်ပှၤလၢအ ဘၣ်တၢ်ဖှံအသးလၢဟီၣ်ခိၣ်ဂ့ၤန့ၣ်, မ့ၢ်ပှၤလၢအနၢ်ဟူ တၢ်အကလုၢ်, ဒီးဒိးန့ၢ်ဝဲ,
         ဒီးသၣ်ထီၣ်ဝဲတနီၤအါန့ၢ်အ လီၢ်သၢဆံ, ဒီးတနီၤဃုဆံ, ဒီးတနီၤတကယၤလီၤ.21  ဒီးစံးဘၣ်အဝဲသ့ၣ်တဖၣ်, ပှၤဟဲစိာ် မ့ၣ်အူဒၢဒ်သိး တၢ်ကပာ်အီၤလၢနာ်တဖျၢၣ်အဖီလာ်, မ့တမ့ၢ်ဘၣ်,
         လၢလီၢ်မံခးအဖီလာ်န့ၣ်ဧါ. မ့ၢ်ဒ်သိးတၢ်ကပာ်ထီၣ်အီၤ လၢမ့ၣ်အူဒၢအလီၢ်အဖီခိၣ်, တမ့ၢ်ဘၣ်ဧါ,
         22  အဂ့ၢ်ဒ်အံၤ, တၢ်ခူသူၣ်လၢတၢ်တပာ်ဖျါထီၣ်ဘၣ်အီၤန့ၣ်, တအိၣ်ဘၣ် နီတမံၤဘၣ်. ဒီးတၢ်ကဲခူသူၣ်လၢအတမ့ၢ်ဘၣ်လၢတၢ်
         အိၣ်ဖျါထီၣ်အဂီၢ်န့ၣ်, တအိၣ်ဘၣ်နီတမံၤဘၣ်.
         23  ပှၤ အိၣ်ဒီးအနၢ်လၢအနၢ်ဟူတၢ်န့ၣ်, မ်အနၢ်ဟူတၢ်တက့ၢ်.
         24  ဒီးစံးဘၣ်အီၤ, သုနၢ်ဟူတၢ်မနုၤမနုၤလဲၣ်န့ၣ်, ပလီၢ် သုသးတက့ၢ်. သုကဘၣ်တၢ်ဃီၣ် န့ၢ်သုလၢတၢ်လၢ
         သုဃီၣ်န့ၣ်လီၤ, ဒီးတၢ်ကဟ့ၣ်အါထီၣ် ဒံးတၢ်လၢသု လီၤ.25  အဂ့ၢ်ဒ်အံၤ, ဖဲဒၣ်ပှၤလၢအတၢ်အိၣ်ဝဲတဂၤဂၤန့ၣ်, တၢ် ကဟ့ၣ်တၢ်လၢအီၤလီၤ. ဒီးပှၤလၢအတၢ်တအိၣ်ဘၣ်
         န့ၣ်, ဖဲအတၢ်အိၣ်န့ၣ်တၢ်ကထုးကွံာ်လၢအီၤလီၤ.26  ဒီးစံးဝဲဒၣ်, ယွၤအဘီအမုၢ်အံၤ မၤအသးဒ်အံၤ, မၤအ သးဒ်ပှၤကညီဖှံလီၤတၢ်ချံလၢဟီၣ်ခိၣ်,
         27  ဒီးမံ, ဒီးဂဲၤဆၢ ထၢၣ်လၢမုၢ်နၤဒီးလၢမုၢ်ဆါ, ဒီးတၢ်ချံမဲထီၣ်, ဒီးဒိၣ် ထီၣ်ဒ်လဲၣ်ဒ်လဲၣ်န့ၣ်,
         တသ့ၣ်ညါဘၣ်ဝဲဘၣ် အသိး လီၤ.
         28  အဂ့ၢ်ဒ်အံၤ, ဟီၣ်ခိၣ်ဒုးမဲထီၣ်ဒၣ်အတၤသၣ်, အ ခီၣ်ထံးန့ၣ်အလၣ်, လၢခံက့ၤအစဲၤ, လၢခံက့ၤဒီး,
         အ သၣ်ပှဲၤထီၣ်လၢအစဲၤလိၤလီၤ.
         29  ဒီးတုၤအသၣ်ဂီၤထီၣ် ဒီး, ပှၤကူးဝဲလၢထါဂဲၤတကီၢ်ခါလီၤ. အဂ့ၢ်ဒ်အံၤ, ကူး ဘုအကတီၢ်ဘၣ်လံဝဲလံ.
         30  ဒီးစံးဝဲဒၣ်, မ့ၢ်ပကပာ်သတြီၤ ယွၤအဘီအမုၢ်ဒီး တၢ်မနုၤလဲၣ်. ပကဒိလီၤအီၤလၢ တၢ်ကတိၤဒိမနုၤ
         လဲၣ်.31  မ့ၢ်အမၤအသးဒ်သဘၣ်အချံအသိးလီၤ. အဝဲန့ၣ်လၢအ ဖှံအသးလၢဟီၣ်ခိၣ်အဖီခိၣ်န့ၣ်, ပြံန့ၢ်ကယဲၢ်ချံလၢဟီၣ်
         ခိၣ်ချၢခဲလၢာ်တက့ၢ်လီၤ.
         32  ဒီးဖှံအသးဝံၤဒီး, မဲထီၣ်, ဒီး ဒိၣ်ထီၣ်ဒိၣ်န့ၢ်နီၣ်ဧိၤမံၤဧိၤခဲလၢာ်, ဒီးအဒ့ထီၣ်ဝဲဒီးအဒ့
         ဖးဒိၣ်, တုၤထိၣ်ဖိလံာ်ဖိလၢတၢ်ဖးဖီန့ၣ်အိၣ်လၢအက ဒုပူၤသ့လီၤ.
         33  ကတိၤဒိတၢ်ဒ်န့ၣ်အသိးအါမံၤ, ဒီးစံၣ်တဲၤတဲလီၤအီၤ လၢတၢ်ကလုၢ်, ဒ်ပှၤဒိကနၣ်တၢ်သ့အသိးန့ၣ်လီၤ.―34  ဒီးတၢ်ကတိၤဒိတအိၣ်ဘၣ်ဒီး, တကတိၤဘၣ်တၢ်ဒီး အီၤဘၣ်. ဒီးအိၣ်ဝဲလၢတၢ်တဒၢဒီး, တဲဖျါထီၣ်တၢ်ခဲ
         လၢာ်လၢအပျဲၢ်အဘီၣ်လီၤ.35  ဒီးလၢမုၢ်တနံၤန့ၣ်, တုၤမုၢ်ဟါလီၤဒီး, အဝဲဒၣ်စံး ဘၣ်အဝဲသ့ၣ်, မ်ပခီဃီၤဆူဝၢ်ဘးခီတက့ၢ်.
         36  ဒီးအဝဲ သ့ၣ်လဲၤသဒၣ်ပှၤဂီၢ်မုၢ်, ဒီးဟံးန့ၢ်အီၤဒ်အအိၣ်ဝဲအသိး လၢကဘီပူၤန့ၣ်, ဒီးကဘီလၢအဂၤတဖၣ်အိၣ်ဝဲဒီးအီၤ
         လီၤ.
         37  ဒီးကလံၤတပျုၢ်တပျီၤထီၣ်ဖးဒိၣ်, ဒီးလပီတဖၣ် ဟဲနုာ်ဆူကဘီပူၤ တုၤအကပှဲၤတ့ၢ်ကဘီပူၤလီၤ.
         38  ဒီး အဝဲဒၣ်မံလၢ ခိၣ်တခၢၣ်အလိၤလၢကဘီအခံ, ဒီးအဝဲ သ့ၣ်ထိၣ်ဂဲၤအီၤ, ဒီးစံးဘၣ်အီၤ, သရၣ်ဧၢ,
         ပကဟးဂီၤ န့ၣ်, မ့ၢ်နတပာ်ဘၣ်လၢတၢ်နီတမံၤဘၣ်ဧါ.
         39  ဒီးအဝဲ ဒၣ်ဂဲၤဆၢထၢၣ်, ဒီးဒူကလံၤအလိၤ, ဒီးစံးဘၣ်ပီၣ်လဲၣ်, အိၣ်ဂၢၢ်တပၢၢ်, အိၣ်ဃိကလာ်တက့ၢ်,
         ဒီးကလံၤတုာ် ဝဲ, ဒီးပီၣ်လဲၣ်အိၣ်ဂၢၢ်တပၢၢ်ဒိၣ်မးလီၤ.
         40  ဒီးစံးဘၣ်အဝဲ သ့ၣ်, ဘၣ်မနုၤလၢသုပျံၤတၢ်ဒ်န့ၣ်လဲၣ်. ဘၣ်မနုၤသု တၢ်နာ်တအိၣ်ဘၣ်လဲၣ်.
         41  ဒီးအဝဲသ့ၣ်တဖၣ် ပျံၤတၢ် လၢအသူၣ်ပျံၤအသးဖုးဒိၣ်မး, ဒီးစံးလိာ်အသးသကိး သကိး, တၢ်အံၤဒီးပှၤတဂၤအံၤ
         မ့ၢ်ပှၤဒ်လဲၣ်. ကလံၤ, ဒီးပီၣ်လဲၣ်ဒၣ်လဲာ်, ဒိကနၣ်မးအကလုၢ်လဲၣ်.

၅51  ဒီးဟဲဝဲဆူပီၣ်လဲၣ်ဝၢ်ဘးခီ, ဆူပှၤကဒါရၤဖိအကီၢ် လီၤ.
         2  ဒီးတုၤအဟးထီၣ်ကွံာ်လၢကဘီပူၤဒီး, ပှၤလၢ တၢ်နါအိၣ်လၢအလိၤတဂၤ, ဟဲသဂၢၢ်အီၤတကီၢ်ခါ, လၢလိပူၤလီၤ.
         3  အဝဲန့ၣ်အိၣ်ဝဲဆိးဝဲလၢလိပူၤ, ဒီးပှၤစၢ ဃာ်အီၤလၢထးသွဲဒၣ်လဲာ်, တသ့ဘၣ်နီတဂၤဘၣ်.―4  အဂ့ၢ်ဒ်အံၤ, ပှၤသိးဃာ်တ့ၢ်အခီၣ်, ဒီးစၢဃာ်တ့ၢ်အီၤ လၢထးသွဲတလီၢ်လီၢ်တလီၢ်လီၢ်, ဒီးထုးထီၣ်တဲာ်ထး
         သွဲ, ဒီးဘိးကၢ်ကွံာ်သိး, ဒီးပှၤမၤဘှါအီၤတသ့ဘၣ်နီတ ဂၤဘၣ်.
         5  ဒီးအိၣ်လၢလိပူၤဒီး လၢကစၢၢ်ကလိလၢမုၢ် နံၤဒီးမုၢ်နၤထီဘိ, ဒီးကိးပသူထီၣ်ဒီးဂဲာ်လီၤအသးလၢ
         လၢၢ်လီၤ.
         6  ဒီးထံၣ်သကွ့ၤယ့ၣ်ရှူး, ဒီးလဲၤဃ့ၢ်ဝဲဆူအ အိၣ်, ဒီးတီၤလီၤကဒွံကျိာ်,
         7  ဒီးကိးပသူထီၣ်လၢအက လုၢ်ဖးဒိၣ်, ဒီးစံးဝဲဒၣ်, တၢ်ထီကတၢၢ်ယွၤအဖိခွါယ့ၣ် ရှူးဧၢ, တၢ်ဘၣ်ဃးဒီးယၤဒီးနၤမ့ၢ်မနုၤလဲၣ်.
         ဒ်သိးနသု တမၤနးမၤဖှီၣ်ယၤတဂ့ၤဒီး, ယဃ့ကညးနၤလၢယွၤအ မဲာ်ညါလီၤ.
         8  အဂ့ၢ်ဒ်အံၤ, အဝဲဒၣ်စံးဘၣ်တ့ၢ်အီၤ, တၢ် နါဧၢ, ဟးထီၣ်လၢပှၤန့ၣ်အလိၤတက့ၢ်န့ၣ်လီၤ.
         9  ဒီးသံ ကွၢ်အီၤ, နမံၤမ့ၢ်ဒ်လဲၣ်. ဒီးစံးဘၣ်အီၤ, ယမံၤမ့ၢ်လ့း ကူၣ်လီၤ. အဂ့ၢ်ဒ်အံၤပမ့ၢ်အါဒုလီၤ.
         10  ဒီးဃ့ကညးအီၤ သပှၢ်ပှၢ် ဒ်သိးအသုတဟီထီၣ်ကွံာ်အီၤလၢ ကီၢ်န့ၣ်အ ပူၤတဂ့ၤလီၤ.11  ဒီးထိးတဖုဖးဒိၣ် အီၣ်အဆၣ်လၢ ကစၢၢ်အလိၤဖဲ န့ၣ်,
         12  ဒီးတၢ်နါဃ့ကညးအီၤဒီးစံးဝဲဒၣ်, မၢပလဲၤဆူထိး တဖၣ်အအိၣ်, ဒ်သိးပကနုာ်လၢအပူၤတက့ၢ်.
         13  ဒီးယ့ၣ် ရှူးဒုးလဲၤအီၤတကီၢ်ခါလီၤ. ဒီးတၢ်နါတဖၣ် ဟးထီၣ် ကွံာ်, ဒီးလဲၤနုာ်ဝဲလၢထိးတဖၣ်အပူၤ,
         ဒီးထိးတဖုန့ၣ်, ဃ့ၢ်လီၤလၢကၢၢ်ဖးထီအလိၤဆူပီၣ်လဲၣ်ပူၤ, ဒီးအိၣ်ဝဲခံ ကထိဃၣ်ဃၣ်, ဒီးလီၤအုးသံကွံာ်ဝဲ
         လၢပီၣ်လဲၣ်ပူၤ လီၤ.
         14  ဒီးပှၤကွၢ်ထိးတဖၣ်န့ၣ်ဃ့ၢ်ထီၣ်ဝဲ, ဒီးစံးဘၣ်တဲ ဘၣ်တၢ်လၢဝ့ၢ်ပူၤ, ဒီးလၢပှၢ်လၢ်ကျါလီၤ.
         ဒီးတၢ်မၤအ သးမ့ၢ်တၢ်ဒ်လဲၣ်ဒ်လဲၣ်န့ၣ်, ပှၤဟဲကွၢ်ဝဲလီၤ.
         15  ဒီးဟဲဝဲ ဆူယ့ၣ်ရှူးအအိၣ် ဒီးထံၣ်ဘၣ်ပှၤလၢ တၢ်နါလ့းကူၣ် အိၣ်တ့ၢ်လၢအလိၤတဂၤန့ၣ်, ဆ့ၣ်နီၤဒီးကူတၢ်သိးတၢ်
         ဒီးအသးဂ့ၤထီၣ်က့ၤ, ဒီးအသူၣ်ပျံၤအသးဖုးဝဲတကူၢ် သ့ၣ်လီၤ.
         16  ဒီးတၢ်မၤအသးဘၣ်ဃးဒီး ပှၤလၢတၢ်နါ အိၣ်လၢအလိၤ, ဒီးထိးတဖၣ်အဂ့ၢ်အကျိၤန့ၣ်, ပှၤလၢ အထံၣ်ဝဲတဖၣ်,
         စံၣ်တဲၤတဲလီၤပှၤတဖၣ်န့ၣ်လီၤ.
         17  ဒီးပှၤ တဖၣ်န့ၣ် ဃ့ကညးယ့ၣ်ရှူးဒ်သိးအကဟးထီၣ်ကွံာ်လၢ အထံအကီၢ်လီၤ.18  ဒီးတုၤအလဲၤနုာ်လၢကဘီပူၤဒီး, ပှၤလၢတၢ်နါအိၣ် တ့ၢ်လၢအလိၤတဂၤန့ၣ်, ဃ့ကညးအီၤဒ်သိးအကအိၣ်
         ဒီးအီၤလီၤ.
         19  ဒီးတဒုးအိၣ်အီၤဘၣ်. မ့မ့ၢ်စံးဘၣ်အီၤ, က့ၤက့ၤဆူနဟံၣ်, ဆူနတံၤသကိး, ဒီးဖဲဒၣ်ကစၢ်မၤနၤ ဒီးသးကညီနၤန့ၣ်,
         စံးဘၣ်တဲဘၣ် အဝဲသ့ၣ်တက့ၢ်.―20  ဒီးက့ၤဝဲ, ဒီးဖဲဒၣ်ယ့ၣ်ရှူးမၤအီၤတဖၣ်န့ၣ်, စံးဘၣ်တဲ ဘၣ်ဝဲလၢဒ့းကၤပလံၣ်အပူၤ, ဒီးပှၤခဲလၢာ်ကမၢကမၣ်
         ဝဲလီၤ.21  ဒီးတုၤယ့ၣ်ရှူးခီဃီၤက့ၤ ကဒီးလၢကဘီပူၤဆူဝၢ်ဘး ခီဒီး, ပှၤဂီၢ်မုၣ်ဖးဒိၣ်ဟဲအိၣ်ဖှိၣ်ရိဖှိၣ်ဆူအအိၣ်,
         ဒီးအိၣ် ဝဲဘူးဒီးပီၣ်လဲၣ်လီၤ.
         22  ဒီးကွၢ်ကွၢ်, ပှၤဘူၣ်ဘျီၣ်အခိၣ် အကျါ, အမံၤစီၤယၤအ့ၤရူးတဂၤဟဲဝဲလီၤ. ဒီးထံၣ်အီၤဒီး ထိၣ်လီၤပှီၤအသးလၢအခီၣ်ထံး,
         23  ဒီးဃ့ကညးအီၤသ ပှၢ်ပှၢ်ဒီးစံးဝဲဒၣ်, ယဖိမုၣ်လၢအနီၢ်ဆံးတဂၤ ကသံတ့ၢ် လီၤ. ဟဲပာ်နစုလၢအခိၣ်လိၤဒ်သိးအကဘျါက့ၤဒီးမူဝဲ
         တက့ၢ်.
         24  ဒီးအဝဲဒၣ်လဲၤဒီးအီၤ, ဒီးပှၤဂီၢ်မုၢ်ဖးဒိၣ်လဲၤ ပိာ်အခံဒီးတနံးအီၤလီၤ.25  ဒီးပိာ်မုၣ်တဂၤလၢအအိၣ်ဒီး အဆါသွံၣ်လီၤတဆံခံ နံၣ်,
         26  ဒီးဒိးတၢ်နးတၢ်ဖှီၣ်အါမံၤလၢ ကသံၣ်သရၣ်အါ ဂၤအစုပူၤ, ဒီးလၢာ်အစုလီၢ်အခီၣ်ခိၣ်ခဲလၢာ်ဒီးတဘျါ
         ဘၣ်အခိၣ်တလိၣ်နးထီၣ်တခီန့ၣ်,
         27  နၢ်ဟူဝဲလၢယ့ၣ် ရှူးအဂ့ၢ်အကျိၤ, ဒီးဟဲလၢပှၤဂီၢ်မုၢ်အကျါလၢအချၢဃံ, ဒီးထိးဘၣ်အကူအသိးလီၤ.
         28  အဂ့ၢ်ဒ်အံၤ, စံးဝဲဒၣ်, ယ မ့ၢ်ထိးဘၣ်ထဲအကူအသိးဧိၤဒီးယကဘျါက့ၤလီၤ.
         29  ဒီး အသွံၣ်လီၤန့ၣ်ဃ့ထီၣ်တကီၢ်ခါ, ဒီးသ့ၣ်ညါလၢအနီၢ်ခိ လၢအတၢ်ဆါဘျါက့ၤဝဲလီၤ.
         30  ဒီးယ့ၣ်ရှူးသ့ၣ်ညါဒၣ်ဝဲ တကီၢ်ခါလၢ တၢ်စိတၢ်ကမီၤဟးထီၣ်လၢအလိၤန့ၣ်, ဒီးဃၣ်ဃီၤအသးလၢပှၤဂီၢ်မုၢ်အကျါ,
         ဒီးစံးဝဲဒၣ်, မ့ၢ်မ တၤထိးဘၣ်ယကူယသိးတဂၤလဲၣ်.
         31  ဒီးအပျဲၢ်အဘီၣ် စံးဘၣ်အီၤ, နထံၣ်ပှၤဂီၢ်မုၢ်တနံးနၤ, ဒီးနစံး, မ့ၢ်မတၤ ထိးယၤတဂၤလဲၣ်န့ၣ်ဧါ.
         32  ဒီးဒ်သိးအကထံၣ်ဘၣ်ပှၤ လၢအမၤတၢ်အံၤတမံၤဒီး, ကွၢ်တရံးတၢ်လီၤ.
         33  ဒီးပိာ် မုၣ်န့ၣ်သ့ၣ်ညါတၢ်မၤအသးလၢအလိၤ, ဒီးပျံၤဝဲ, ဒီးက နိးဝဲ, ဒီးဟဲဃီၤဝဲ, ဒီးထိၣ်လီၤပှီၤအသးလၢအဂီၤထံး,
         ဒီးစံးဘၣ်တဲဘၣ်အီၤလၢ တၢ်အမ့ၢ်အတီခဲလၢာ်လီၤ.―34  ဒီးအဝဲဒၣ်စံးဘၣ်အီၤ, ဖိမုၣ်ဧၢ, နတၢ်နာ်မၤဘျါက့ၤလံ နၤလံ. က့ၤမုာ်မုာ်, ဒီးအိၣ်ဘျါက့ၤလၢနတၢ်ဆါတက့ၢ်.35  ကတိၤတၢ်အဖၢမုၢ်ဒီး, ပှၤတဖၣ်ဟဲလၢဘူၣ်ဘျီၣ်အ ခိၣ်တဂၤအဟံၣ်, ဒီးစံးဝဲဒၣ်, နဖိမုၣ်သံလံ.
         ဘၣ်မနုၤ လၢနမၤတံာ်တာ်ဒံးသရၣ်လဲၣ်.
         36  ဒီးယ့ၣ်ရှူးနၢ်ဟူ တ ကီၢ်ခါတၢ်ကတိၤလၢပှၤစံးဘၣ်တဲဘၣ်, ဒီးစံးဘၣ်ပှၤ ဘူၣ်ဘျီၣ်အခိၣ်တဂၤန့ၣ်,
         ပျံၤတၢ်တဂ့ၤ, ထဲနာ်တၢ်တ က့ၢ်.
         37  ဒီးတဒုးပိာ်ဘၣ်ပှၤလၢအခံနီတဂၤဘၣ်. ဒုးပိာ် ထဲစီၤပ့းတရူး, ဒီးစီၤယၤကိာ်, ဒီးစီၤယၤကိာ်အဒီပုၢ်ဝဲၢ်
         စီၤယိၤဟၣ်တဖၣ်ဧိၤလီၤ.
         38  ဒီးလဲၤနုာ်ဆူပှၤဘူၣ်ဘျီၣ် အခိၣ်အဟံၣ်ပူၤ, ဒီးထံၣ်တၢ်ကလာ်အဲးအဲး, ဒီးပှၤဟီၣ် တၢ်ယၢၤတၢ်,
         ဒီးပှၤကဲးပသူကဲးပသီ,
         39  ဒီးလဲၤနုာ်ဝဲ, ဒီး စံးဘၣ်အီၤဘၣ်မနုၤလၢ သုကလာ်အဲးအဲးဒီးဟီၣ်တၢ် ယၢၤတၢ်လဲၣ်. တမ့ၢ်ဘၣ်ပိာ်မုၣ်ဖိသၣ်သံဘၣ်,
         မ့ၢ်အမံ သပ့ၤလီၤ.
         40  ဒီးအဝဲသ့ၣ်နံၤဘၣ်ဖၣ်လဲအီၤလီၤ. ဒီးအ ဝဲဒၣ်ဟီထီၣ်ကွံာ်အီၤခဲလၢာ်, ဒီးဟံးန့ၢ်ဖိသၣ်အမိၢ်ဒီး
         အပၢ်ဒီးပှၤအိၣ်ဒီးအသိးတဖၣ်, ဒီးလဲၤနုာ်ဆူဖိသၣ်အိၣ် ဝဲအလီၢ်လီၤ.
         41  ဒီးဟံးဖိသၣ်အစု, ဒီးစံးဘၣ်အီၤ, တၤ လံၤသၤကူမံၤ, ဒ်ပစံးတၢ်အသိး, ပိာ်မုၣ်ဖိသၣ်ဧၢ, ယစံး
         ဘၣ်နၤ, ဂဲၤဆၢထၢၣ်တက့ၢ်.
         42  ― ဒီးပိာ်မုၣ်ဖိသၣ်န့ၣ်ဂဲၤ ဆၢထၢၣ်, ဒီးဟးဝဲတကီၢ်ခါလီၤ. အဂ့ၢ်ဒ်အံၤ, အနံၣ် အိၣ်တဆံခံနံၣ်လီၤ.
         ဒီးအဝဲသ့ၣ်တဖၣ်ပာ်အသးကမၢ ကမၣ်ဒိၣ်နီၢ်မးလီၤ.
         43  ဒီးမၤလိာ်အီၤသပှၢ်ပှၢ်, ဒ်သိးအ သုတဘိးဘၣ်သ့ၣ်ညါပှၤလၢ တၢ်မၤအသးနီတဂၤတ ဂ့ၤ. ဒီးမၤလိာ်ဝဲလၢပှၤကဟ့ၣ်အီၣ်အတၢ်လီၤ.

၆61  ဒီးဟးထီၣ်ကွံာ်ဖဲန့ၣ်, ဒီးက့ၤက့ၤဝဲဆူ အကီၢ်ဒၣ်ဝဲ, ဒီးအပျဲၢ်အဘီၣ်ပိာ်အခံလီၤ.
         2  ဒီးဘၣ်မုၢ်အိၣ်ဘှံးအနံၤ, ဒီးသိၣ်က့ၤသီက့ၤတၢ်လၢဘူၣ်ဘျီၣ်ပူၤလီၤ. ဒီးပှၤနၢ်ဟူ တၢ်အါဂၤ,
         ဒီးပာ်အသးကမၢကမၣ်, ဒီးစံးဝဲဒၣ်, အဝဲ တဂၤအံၤ, မ့ၢ်အန့ၢ်ဘၣ်တၢ်န့ၣ်တဖၣ်ဖဲလဲၣ်. ဒီးတၢ် ကူၣ်သ့ကူၣ်ဘၣ်
         လၢတၢ်ဟ့ၣ်လီၤအီၤန့ၣ်, မ့ၢ်ဒ်လဲၣ်. ဒီးတၢ်လီၤလးလၢအမၤအသး လၢအစုပူၤထဲထဲအံၤန့ၣ် ကဲထီၣ်ဒ်လဲၣ်.―
         3  ပှၤအံၤမ့ၢ်ပှၤစုသ့ နီၢ်မၤရံအဖိခွါ, တ မ့ၢ်ဘၣ်ဧါ. မ့ၢ်စီၤယၤကိာ်, စီၤယိၤစ့, ဒီးစီၤယူဒၤ,
         ဒီးစီၤ ရှံမိၣ်အဒီပုၢ်ဝဲၢ်, တမ့ၢ်ဘၣ်ဧါ. ဒီးအဒီပုၢ်ဝဲၢ်မုၣ်တဖၣ် အိၣ်လၢပသိးဖဲအံၤ, တမ့ၢ်ဘၣ်ဧါ.
         ဒီးအသးဆါထီၣ် လၢအဃိလီၤ.
         4  ဒီးယ့ၣ်ရှူးစံးဘၣ်အီၤ, တၢ်လၢဝံဧိၤမီၣ် ဧိၤ, တမ့ၢ်ဘၣ်အလၤအကပီၤတအိၣ်ဘၣ်န့ၣ်ဘၣ်. အ လၤကပီၤတအိၣ်ဘၣ်ထဲလၢ
         အထံအကီၢ်ဒၣ်ဝဲအပူၤ န့ၣ်ဧိၤလီၤ.
         5  ဒီးမ့တမ့ၢ်ဘၣ်အပာ်လီၤအစု လၢပှၤတ အိၣ်ဆူၣ်အိၣ်ချ့ဘၣ်စှၤဂၤအလိၤ ဒီးမၤဘျါက့ၤအီၤဘၣ် ဒီး,
         မၤတၢ်လီၤလးဖဲန့ၣ်တသ့ဘၣ်နီတမံၤဘၣ်.
         6  ဒီးက မၢကမၣ်ဝဲလၢပှၤတနာ်ဘၣ်တၢ်အဃိလီၤ. ဒီးဟးဝ့ၤဝီၤ သိၣ်က့ၤသီက့ၤတၢ်လၢသဝီတဖၣ်အပူၤလီၤ.7  ဒီးကိးန့ၢ် အပျဲၢ်အဘီၣ်တဆံခံဂၤန့ၣ်, ဒီးမၢအလဲၤ တၢ်ခံဂၤခံဂၤန့ၣ်လီၤ. ဒီးဟ့ၣ်လီၤအီၤလၢတၢ်အစိအက
         မီၤလၢတၢ်နါတဖၣ်အဖီခိၣ်လီၤ.
         8  ဒီးမၤလိာ်အီၤ, လၢမ့ တမ့ၢ်နီၣ်ထိးဘိဘၣ်ဒီး, အသုတစိာ်တၢ်လၢကျဲအဂီၢ်, ထၢၣ်မ့ၢ်ဂ့ၤ, ကိၣ်မ့ၢ်ဂ့ၤ,
         တိၢ်လၢယီၢ်တကိးအပူၤမ့ၢ်ဂ့ၤ န့ၣ်တဂ့ၤ.
         9  မ့မ့ၢ်လၢအကသိးခီၣ်ဖံး, ဒီးသုတသိးဆ့ခံ ဘ့ၣ်တဂ့ၤလီၤ.
         10  ဒီးစံး ဘၣ်အီၤ, ဖဲအလီၢ်လၢသုလဲၤနုာ် ဆူဟံၣ်တဖျၢၣ်ဖျၢၣ်အပူၤဒီး, အိၣ်ဖဲန့ၣ်တုၤသုဟးထီၣ်
         ကွံာ်လၢအလီၢ်ဖဲန့ၣ်တက့ၢ်.
         11  ဒီးဖဲဒၣ်ပှၤလၢအတတူၢ် လိာ်ဘၣ်သု, ဒီးတကနၣ်ဘၣ်သု, ဒီးတကနၣ်ဘၣ်သု ကလုၢ်ဘၣ်န့ၣ်, တုၤသုဟးထီၣ်ကွံာ်ဖဲန့ၣ်ဒီး,
         ဒ်သိးအ ကကဲထီၣ်တၢ်အုၣ်အသးလၢအဂ့ၢ်ဒီး, တြုၤလီၤကွံာ် ဟီၣ်ခိၣ်အကမူၣ်လၢသုခီၣ်အဖီလာ်တက့ၢ်.
         ယစံးဘၣ် တဲဘၣ်သုတီတီအံၤ, လၢတၢ်စံၣ်ညီၣ်အမုၢ်တနံၤန့ၣ်, စဒိၣ်ဒီးဂမိၤရၤကဘၣ် တၢ်ဘီၣ်န့ၢ်ဝ့ၢ်တဖျၢၣ်န့ၣ်
         တ က့ၢ်လီၤ.12  ဒီးအဝဲသ့ၣ်တဖၣ်ဟးထီၣ်, ဒီးစံၣ်တဲၤတဲလီၤတၢ်လၢ ပှၤဘၣ်ပီၢ်ယၢ်လီၤက့ၤအသးလီၤ.
         13  ဒီးဟီထီၣ်ကွံာ်တၢ် နါအါဒု, ဒီးဖှူပှၤတအိၣ်ဆူၣ်အိၣ်ချ့ဘၣ်လၢသိအါဂၤ, ဒီးမၤဘျါက့ၤအီၤလီၤ.14  ဒီးစီၤပၤဟ့ၤရိာ်နၢ်ဟူတၢ်, (အဂ့ၢ်ဒ်အံၤ, အမံၤဟူထီၣ် သါလီၤဝဲ) ဒီးစံးဝဲဒၣ်, ပှၤဘျၢ*တၢ်စီၤယိၤဟၣ်ဂဲၤဆၢ
         ထၢၣ်က့ၤလၢတၢ်သံလီၤ. မၤသးဒ်န့ၣ်ဒီး, တၢ်လီၤလး မၤအသးလၢအီၤလီၤ.
         15  ဒီးအဂၤတနီၤနီၤ စံးလၢအမ့ၢ်ဝံ ဒ်လၢဝံအကျါတဂၤဂၤအသိးလီၤ.
         16  မ့မ့ၢ်တုၤစီၤဟ့ၤရိာ် နၢ်ဟူဒီး, စံးဝဲဒၣ်, အအံၤမ့ၢ်စီၤယိၤဟၣ်လၢယဒီၣ်တဲာ် ကွံာ်အကိာ်တဂၤလီၤ.
         အဝဲဒၣ်ဂဲၤဆၢထၢၣ်က့ၤလၢတၢ် သံလံ.
         17  အဂ့ၢ်ဒ်အံၤ, မ့ၢ်အဒီပုၢ်ဝဲၢ်စီၤဖံလံးပူးအမါ, နီၢ် ဟ့ၤရိၤဒံ, လၢအန့ၢ်မါလၢအီၤအဃိဒီး, စီၤဟ့ၤရိာ်အ
         ကစၢ်ဒၣ်ဝဲ မၢပှၤလဲၤဟံးဃာ်စီၤယိၤဟၣ်, ဒီးစၢဃာ် အီၤလၢဃိာ်ပူၤလီၤ.
         18  အဂ့ၢ်ဒ်အံၤ, စီၤယိၤဟၣ်စံးဘၣ် စီၤဟ့ၤရိာ်နဟံးန့ၢ်နဒီပုၢ်ဝဲၢ်အမါန့ၣ်, တတီဘၣ်လီၤ.―19  ဒီးနီၢ်ဟ့ၤရိၤဒံပာ်သးအီၤ, ဒီးတၢ်မိၣ်မၤသံအသးလၢ အီၤ, ဒီးမၤဝဲတသ့ဘၣ်လီၤ.―
         20  အဂ့ၢ်ဒ်အံၤ, စီၤဟ့ၤရိာ် သ့ၣ်ညါဝဲလၢ စီၤယိၤဟၣ်မ့ၢ်ပှၤအတီအလိၤ, ဒီးပှၤအ စီအဆှံသတးဒီး,
         ပျံၤအီၤ, ဒီးအံးက့ၤကွၢ်က့ၤအီၤ, ဒီး တုၤအနၢ်ဟူအကလုၢ်ဒီး, မၤဝဲအါမံၤ, ဒီးနၢ်ဟူအက လုၢ်လၢအသူၣ်ခုသးခုန့ၣ်လီၤ.21  ဒီးတုၤအဆၢကတီၢ်ဂ့ၤအမုၢ်နံၤဘၣ်, လၢစီၤဟ့ၤရိာ် အိၣ်ဖျဲၣ်အမုၢ်တနံၤဆၢအလီၢ်ဒီး, ဒုးအီၣ်ဒုးအီအပဒိၣ်
         ပပှၢ်, ဒီးပှၤသုးဖိတကထိအခိၣ်တဖၣ်, ဒီးပှၤကဲအခိၣ် တဖၣ်လၢကၤလံၤလါလီၤ.
         22  ဒီးနီၢ်ဟ့ၤရိၤဒံအကစၢ်ဒၣ် ဝဲအဖိမုၣ်ဟဲနုာ်, ဒီးဂဲၤကလံၣ်, ဒီးဘၣ်စီၤဟ့ၤရိာ်အသး ဒီးပှၤဆ့ၣ်နီၤသန့ၤဃုာ်ဒီးအီၤတဖၣ်အသး,
         ဒီးစီၤပၤစံး ဘၣ်ဖိသၣ်ပိာ်မုၣ်န့ၣ်, ဖဲဒၣ်တၢ်ဘၣ်နသးန့ၣ်, ဃ့လၢ ယၤတက့ၢ်. ဒီးယကဟ့ၣ်နၤလီၤ.
         23  ဒီးဆိၣ်လီၤအသး လၢအီၤ, ဖဲဒၣ်တၢ်လၢနဃ့လၢယၤန့ၣ်, ယကဟ့ၣ်နၤ တုၤဖးဖီယဘီယမုၢ်လီၤ,
         24  ဒီးဖိသၣ်ပိာ်မုၣ်န့ၣ်ဟးထီၣ် ဒီးစံးဘၣ်အမိၢ်, မ့ၢ်ယကဃ့မနုၤတမံၤလဲၣ်. ဒီးအဝဲဒၣ် စံးဘၣ်အီၤ,
         ပှၤဘျၢ*တၢ်စီၤယိၤဟၣ်အခိၣ်လီၤ.
         25  ဒီးလဲၤ တကီၢ်ခါချ့သဒံးဆူစီၤပၤအအိၣ်, ဒီးဃ့တၢ်ဒီးစံးဝဲဒၣ်, ယသးအိၣ်လၢနကဟ့ၣ်ယၤ ပှၤဘျၢ*တၢ်
         စီၤယိၤဟၣ် အခိၣ်လၢသီတ့ၤအပူၤ, ခဲအံၤလီၤ.
         26  ဒီးစီၤပၤအသူၣ်အုး သးအုးဒိၣ်မးဘၣ်ဆၣ်ဒီး, မ့ၢ်အတၢ်ဆိၣ်တဖၣ်, ဒီးပှၤ လၢအဆ့ၣ်နီၤသန့ၤဃုာ်ဒီး
         အီၤတဖၣ်အဃိဒီး, ဂ့ၢ်လိာ် တၢ်ဒီးဖိသၣ်ပိာ်မုၣ်န့ၣ်အသးတအိၣ်ဘၣ်.―
         27  ဒီးစီၤပၤမၢ န့ၢ်တကီၢ်ခါပှၤပၢၤတၢ်တဂၤ, ဒီးမၤလိာ်လၢအကဟဲ စိာ်အခိၣ်လီၤ.
         28  ဒီးအဝဲဒၣ်လဲၤဒီၣ်တဲာ်အကိာ်လၢဃိာ် ပူၤ, ဒီးဟဲက့ၤစိာ်အခိၣ်လၢသီတ့ၤအပူၤ, ဒီးဟ့ၣ်ဖိသၣ် ပိာ်မုၣ်,
         ဒီးဖိသၣ်ပိာ်မုၣ်န့ၣ်ဟ့ၣ်လီၤလၢအမိၢ်လီၤ.
         29  ဒီး အပျဲၢ်အဘီၣ်နၢ်ဟူဝဲ, ဒီးဟဲဟံးက့ၤအစိာ်, ဒီးလဲၤခူၣ် လီၤဝဲလၢ တၢ်သွၣ်ခိၣ်အပူၤလီၤ.30  ဒီးပှၤတၢ်မၢဖိတဖၣ် ဟဲအိၣ်ဖှိၣ်လၢယ့ၣ်ရှူးအအိၣ်, ဒီးဖဲဒၣ်အမၤတၢ်တဖၣ်, ဒီးဖဲဒၣ်အသိၣ်က့ၤသီက့ၤတၢ်
         တဖၣ်န့ၣ်, စံးဘၣ်တဲဘၣ်အီၤခဲလၢာ်လီၤ.
         31  ဒီးစံးဘၣ် အဝဲသ့ၣ်, ဟဲသုကစၢ်ဒၣ်သုဝဲဆူ တၢ်တဒၢလၢပှၢ်မုၢ် ကနၢအလီၢ်, ဒီးအိၣ်ဘှံးတစိၢ်တလီၢ်တက့ၢ်.
         အဂ့ၢ်ဒ် အံၤ, ပှၤဟဲက့ၤက့ၤဝဲအါဂၤသတးဒီး အီၣ်တၢ်အဆၢက တီၢ်တအိၣ်ဘၣ်လီၤ.
         32  ဒီးလဲၤလၢကဘီပူၤဆူပှၢ်မုၢ်က နၢအလီၢ်ကစုဒုလီၤ.
         33  ဒီးပှၤအါဂၤထံၣ်လၢ အဝဲသ့ၣ် ဟးထီၣ်ကစုဒု, ဒီးသ့ၣ်ညါဝဲဒီးဟးထီၣ်လၢ ကယဲၢ်ခူ ဧိၤဝ့ၢ်ဧိၤခဲလၢာ်န့ၣ်,
         ဒီးဃ့ၢ်လၢအခီၣ်ဖဲန့ၣ်, ဒီးလဲၤတုၤ ဆိလၢအဝဲသ့ၣ်အမဲာ်ညါလီၤ.
         34  ဒီးယ့ၣ်ရှူးဟးထီၣ်ဒီး ထံၣ်ပှၤဂီၢ်မုၢ်ဖးဒိၣ်, ဒီးအသးအိၣ်အီၤလီၤ. အဂ့ၢ်ဒ်အံၤ, မၤအသးဒ်သိလၢပှၤကွၢ်အီၤတအိၣ်ဘၣ်အသိး,
         ဒီးသိၣ် က့ၤသီက့ၤအီၤအါမံၤလီၤ.35  ဒီးတုၤအါနၣ်ရံၣ်ပူၤကွံာ်ဒီး, အပျဲၢ်အဘီၣ်ဟဲဃီၤဆူ အအိၣ်ဒီးစံးဝဲဒၣ်, တၢ်ဖဲအံၤမ့ၢ်ပှၢ်မုၢ်ကနၢအလီၢ်,
         ဒီး ခဲကနံၣ်အံၤဘၣ်လံအါနၣ်ရံၣ်လံ.
         36  ဒ်သိးပှၤကလဲၤပှ့ၤ န့ၢ်ကိၣ်လၢအဂီၢ်ဒၣ်ဝဲလၢပှၢ်လၢ်ကျါဝးတရံးဝဲ, ဒီးလၢ သဝီတဖၣ်အပူၤဒီး,
         ပျၢ်ကွံာ်အီၤတက့ၢ်. အဂ့ၢ်ဒ်အံၤ, အတၢ်အီၣ်တၢ်အီတအိၣ်ဘၣ်နီတမံၤဘၣ်.
         37  ဒီးအဝဲဒၣ် စံးဆၢတၢ်ဒီးစံးဘၣ်အီၤ, သုဝဲသ့ၣ်အံၤ, ဟ့ၣ်အီၣ်အတၢ် တက့ၢ်. ဒီးအဝဲသ့ၣ်စံးဘၣ်အီၤ,
         မ့ၢ်ပဘၣ်လဲၤပှ့ၤကိၣ် လၢစ့ဒန့ၤရံၤခံကယၤ, ဒီးဟ့ၣ်အီၣ်အတၢ်န့ၣ်ဧါ.
         38  ဒီး အဝဲဒၣ်စံးဘၣ်အီၤ, သုကိၣ်အိၣ်ပှံၤဖျၢၣ်လဲၣ်. က့ၤကွၢ် တက့ၢ်. ဒီးတုၤအသ့ၣ်ညါဝဲဒီး,
         စံးဝဲဒၣ်, ယဲၢ်ဖျၢၣ်ဒီး ညၣ်ခံဘ့ၣ်လီၤ.
         39  ဒီးမၤလိာ်ဝဲလၢအကဆ့ၣ်နီၤတကူၢ် သ့ၣ်ခဲလၢာ်လၢ နီၣ်သံကစဲာ်အဖီခိၣ် တဖုတဖုလီၤ.―40  ဒီးဆ့ၣ်နီၤဝဲ တဂ့ၢ်တဂ့ၢ်န့ၣ်တကယၤ, ဒီးတဂ့ၢ်တဂ့ၢ် န့ၣ်ယဲၢ်ဆံလီၤ.
         41  ဒီးဟံးန့ၢ်ကိၣ်ယဲၢ်ဖျၢၣ် ဒီးညၣ်ခံဘ့ၣ် န့ၣ်, ဒီးကွၢ်ထီၣ်တၢ်ဆူမူခိၣ်ဒီးဆိၣ်ဂ့ၤတၢ်, ဒီးစိၢ်ဘျဲး
         ကိၣ်, ဒီးဟ့ၣ်လီၤအပျဲၢ်အဘီၣ် ဒ်သိးအကပာ်လီၤလၢ အဝဲသ့ၣ် အမဲာ်ညါလီၤ ဒီးညၣ်ခံဘ့ၣ်န့ၣ်, ဟ့ၣ်နီၤပှၤခဲလၢာ်လီၤ.
         42  ဒီးပှၤခဲလၢာ်အီၣ်ဝဲ, ဒီးဘျဲအီၣ်ဝဲလီၤ.
         43  ဒီးပှၤထၢထီၣ်အဘျဲၣ်အစဲၣ် ပှဲၤကုတဆံခံဒု, ဒီးလၢ ညၣ်တနီၤန့ၣ်လီၤ.
         44  ဒီးပှၤပိာ်ခွါလၢအအီၣ်ကိၣ်တဖၣ် န့ၣ်အိၣ်ယဲၢ်ကထိဃၣ်ဃၣ်လီၤ.―
         45  ဒီးမၢဆူၣ်အပျဲၢ်အ ဘီၣ်လဲၤနုာ်လၢအကဘီပူၤတကီၢ်ခါ, ဒီးခီဂာ်ဆူဝၢ်ဘး ခီဆူဘ့ၤသစဲဒၤ, ဖဲအကစၢ်ပှၢ်ပျၢ်ကွံာ်
         ပှၤဂီၢ်မုၢ်တဖၣ် အဖၢမုၢ်န့ၣ်လီၤ.―
         46  ဒီးတုၤအပျၢ်ကွံာ်အီၤဝံၤဒီး, လဲၤထီၣ် ဘါထုကဖၣ်တၢ်လၢကစၢၢ်တဖျၢၣ်အလိၤလီၤ.
         47  ဒီးတုၤမုၢ်ဟါလီၤဒီး, ကဘီန့ၣ်အိၣ်ဝဲလၢပီၣ်လဲၣ် အသးကံၢ်ပူၤ, ဒီးအကစၢ်ဒၣ်ဝဲ အိၣ်ဝဲလၢခိတဂၤ
         ဃီလီၤ.48  ဒီးထံၣ်အဝဲသ့ၣ်ကၢၢ်တၢ်, ဒီးမၤဘှံးအသးလီၤ. အဂ့ၢ်ဒ် အံၤ, ကလံၤတလိၤဘၣ်လၢအဂီၢ်ဘၣ်. ဒီးလၢတၢ်ပၢၤ
         တၢ်လၢမုၢ်နၤလွံၢ်တီၤတတီၤဃၣ်ဃၣ်န့ၣ်, အဝဲဒၣ်ဟး လၢပီၣ်လဲၣ်အဖီခိၣ်ဒီးဟဲဆူအအိၣ်, ဒီးပာ်အသးဒ်အ
         ကလဲၤပူၤကွံာ်အီၤအသိးလီၤ.
         49  ဒီးတုၤအဝဲသ့ၣ် ထံၣ် ဘၣ်လၢအဟးလၢပီၣ်လဲၣ်အဖီခိၣ်ဒီး, ဆိကမိၣ်ဝဲလၢ အမ့ၢ်ပှၤသဃၣ်, ဒီးကဲးကိးပသူထီၣ်ဝဲလီၤ.50  အဂ့ၢ်ဒ်အံၤ, ပှၤခဲလၢာ်ထံၣ်အီၤ ဒီးအသူၣ်ကိၢ်အသး ဂီၤလီၤ. ဒီးအဝဲဒၣ်ကတိၤတၢ်ဒီးအီၤတကီၢ်ခါ,
         ဒီးစံး ဘၣ်အီၤ, ပာ်သုသးခူတလ့ၢ်တက့ၢ်. မ့ၢ်ယၤလီၤပျံၤတၢ် တဂ့ၤ.―
         51  ဒီးလဲၤထီၣ်ဆူအအိၣ် လၢကဘီပူၤ, ဒီးကလံၤတုာ်ဝဲလီၤ. ဒီးတၢ်လီၤလး လၢအမဲာ်ဒိၣ်မး, ဒီးကမၢကမၣ်ဝဲတကူၢ်သ့ၣ်လီၤ.―
         52  အဂ့ၢ်ဒ်အံၤ, မ့ၢ်အသးကီ, ဒီး တဆိကမိၣ်ဘၣ်လၢကိၣ်တဖၣ်အဂ့ၢ်အကျိၤဘၣ်လီၤ.53  ဒီးတုၤအခီဂာ်ဝဲဝံၤဒီး, ဟဲဝဲဆူကီၢ်ကံးန့ၤရ့သး, ဒီး ထိးထီၣ်ကဘီဖဲန့ၣ်လီၤ.
         54  ဒီးတုၤအဟးထီၣ်လၢကဘီ ပူၤဒီး, ပှၤသ့ၣ်ညါနီၣ်အီၤတကီၢ်ခါ,
         55  ဒီးလဲၤဃ့ၢ်ဝ့ၤဝီၤ တၢ်လၢကီၢ်န့ၣ်ဒီဘ့ၣ်ညါ, ဒီးပှၤလဲၤစိာ်ဝ့ၤဝီၤပှၤမၤတ ကဲဘၣ်တဖၣ်လၢလီၢ်မံပူၤ,
         ဆူအလီၢ်ဖဲအနၢ်ဟူလၢအ အိၣ်ဝဲန့ၣ်လီၤ.
         56  ဒီးဖဲအလဲၤနုာ်ဝဲလၢသဝီပူၤမ့ၢ်ဂ့ၤ, လၢ ဝ့ၢ်ပူၤမ့ၢ်ဂ့ၤ, ပှၢ်လၢ်ကျါမ့ၢ်ဂ့ၤ, ပှၤပာ်လီၤပှၤဘၣ်ဆူး
         ဘၣ်ဆါတဖၣ် လၢဖၠါတဖၣ်အပူၤ, ဒီးဃ့ကညးအီၤဒ် သိးအကထိး, မ့မ့ၢ်ထဲအကူအသိးအနွံဧိၤလီၤ. ဒီးဖဲ
         ဒၣ်ပှၤလၢအထိးဘၣ်အီၤတဖၣ်န့ၣ်, ဘျါက့ၤဝဲလီၤ.

၇71  ဒီးပှၤဖၤရံၤရှဲတဖၣ်, ဒီးပှၤကွဲးလံာ်တနီၤနီၤလၢအဟဲ လၢယရူၤရှလ့ၣ်န့ၣ်, အိၣ်ဖှိၣ်ရိဖှိၣ်လၢအအိၣ်,―
         2  ဒီးထံၣ် ဘၣ်လၢအပျဲၢ်အဘီၣ်တနီၤနီၤ အီၣ်ကိၣ်လၢအစုတက ဆှီဘၣ်, ဒ်ပစံးတၢ်အသိး, အစုလၢအတသ့ကွံာ်ဘၣ်
         လီၤ.
         3  အဂ့ၢ်ဒ်အံၤ, ပှၤဖၤရံၤရှဲ, ဒီးပှၤယူဒၤဖိခဲလၢာ်န့ၣ်, မ့ၢ်အတိၢ်ပမှံၤပပှၢ်အတၢ်စံၣ်စိၤတဲစိၤဒီး,
         မ့ၢ်တသ့ကွံာ် ဘၣ်အစုလၢအစုခိၣ်ဒီး, တအီၣ်ဘၣ်တၢ်ဘၣ်.
         4  ဒီးတုၤ အဟဲက့ၤလၢဖၠါပူၤန့ၣ်, မ့ၢ်တဘျၢ*ဘၣ်အသးဒီး, တ အီၣ်ဘၣ်တၢ်ဘၣ်. လၢန့ၣ်အမဲာ်ညါ, အိၣ်ဒံးတၢ်အဂုၤ
         အဂၤအါမံၤ, လၢအဒိးန့ၢ်ဝဲဒ်သိးအကတိၢ်န့ၢ်လီၤ. ဘျၢ* လီခီ, ဒီးသလူသ့ၣ်, ဒီးသလူတိၢ်ဘီ,-လီၤ.
         5  တုၤနုၤတစုပှၤဖၤရံၤရှဲ, ဒီးပှၤကွဲးလံာ်သ့ၣ်တဖၣ် န့ၣ်သံကွၢ်အီၤ, ဘၣ်မနုၤလၢနပျဲၢ်တလဲၤဘၣ်ဒ်ပမှံၤပပှၢ်
         အတၢ်စံၣ်စိၤတဲစိၤအသိးဘၣ်, ဒီးအီၣ်တၢ်အီတၢ်ဒီးအ စုတသ့ကွံာ်ဘၣ်န့ၣ်လဲၣ်.
         6  ဒီးအဝဲဒၣ်စံးဆၢတၢ်ဒီးစံး ဘၣ်အီၤ, စီၤယရှါယၤကတိၤတၢ်လၢဝံအကျိာ် လၢပှၤ လီတၢ်ဖိသုဝဲသ့ၣ်အဂ့ၢ်အကျိၤ,
         ဘၣ်မးလီၤ. တၢ်ကွဲးအ သးဒ်အံၤ, ပှၤတကလုာ်အံၤယူးယီၣ်ယၤလၢအပျုၤမ့မ့ၢ်အသးန့ၣ်ယံၤဝဲဒီးယၤလီၤ,7  မ့ၢ်အဝဲသ့ၣ်သိၣ်လိတၢ်လၢပှၤကညီအတၢ်မၤ လိာ်လၢတၢ်သိၣ်တၢ်သီအလီၢ်ဒီး, ဘူၣ်ထီၣ်ဘါထီၣ်ယၤကလီကလီ.-8  သုပာ်ကွံာ်ယွၤအတၢ်သိၣ်တၢ်သီ, ဒီးသုတိၢ်န့ၢ်ပှၤက ညီအတၢ်စံၣ်စိၤတဲစိၤလီၤ.
         9  ဒီးစံးဘၣ်အီၤ, ဒ်သိးသုက တိၢ်န့ၢ်သုတၢ်စံၣ်စိၤတဲစိၤဒီး, သုမၤယွၤအတၢ်သိၣ်တၢ် သီလၢတၢ်ကလီကလီ,
         ဘၣ်မးလဲၣ်.
         10  အဂ့ၢ်ဒ်အံၤ, စီၤ မိၤရှ့စံးဝဲဒၣ်, ယူးယီၣ်နမိၢ်ဒီးနပၢ်တက့ၢ်. ဒီးအမိၢ်မ့ၢ် ဂ့ၤ, အပၢ်မ့ၢ်ဂ့ၤ,
         ပှၤလၢအကတိၤအၢအီၤန့ၣ်, မ်အသံ သပှၢ်တၢၢ်တက့ၢ်.-―
         11  မ့မ့ၢ်သု ဝဲသ့ၣ်အံၤသုစံး, ပှၤကညီမ့ၢ်စံးဘၣ်အမိၢ်အပၢ်, ဖဲဒၣ် တၢ်လၢနဂ့ၤန့ၢ်ဘၣ် လၢယၤတမံၤမံၤအံၤ,
         မ်အကကဲ လၢကီၤဘၣ်-(ဒ်ပစံးတၢ်အသိးတၢ်မၤဘူၣ်)တက့ၢ်န့ၣ် ဒီး,
         12  သုတဒုးမၤစၢၤလၢၤဘၣ်အီၤ လၢအမိၢ်အပၢ် ဘၣ်.
         13  အန့ၣ်ဒီးသုမၤဟးဂီၤ ယွၤအကလုၢ်အကထါ လၢသုတၢ်စံၣ်စိၤတဲစိၤ လၢသုစံၣ်ဃဲၤက့ၤန့ၣ်လီၤ. ဒီး တၢ်ဂုၤတၢ်ဂၤဒ်န့ၣ်အသိး,
         သုမၤအါမံၤလီၤ.
         14  ဒီးကိးန့ၢ်ပှၤဂီၢ်မုၢ်ခဲလၢာ်ဆူအအိၣ်ဒီးစံးဘၣ်အီၤ, ကနၣ်ယကလုၢ်သုဝဲခဲလၢာ်, ဒီးနၢ်ပၢၢ်တက့ၢ်.―15  တၢ်အိၣ်လၢခိလၢအလဲၤနုာ်ဝဲဆူပှၤကညီအပူၤန့ၣ်, မၤတ ကဆှီဘၣ်အီၤတသ့ဘၣ်နီတမံၤဘၣ်. မ့မ့ၢ်တၢ်လၢအ
         ဟဲထီၣ်လၢအပူၤတဖၣ်န့ၣ်, မ့ၢ်တၢ်လၢအမၤကဆှီဘၣ် ပှၤကညီလီၤ.
         16  ပှၤမ့ၢ်အိၣ်ဒီးအနၢ်လၢ အနၢ်ဟူတၢ်တ ဂၤဂၤဒီး, မ်အနၢ်ဟူတၢ်တက့ၢ်.17  ဒီးတုၤအဟးထီၣ်လၢပှၤဂီၢ်မုၢ် အအိၣ်ဒီးလဲၤနုာ်လၢ ဟံၣ်ပူၤဒီး, အပျဲၢ်အဘီၣ်သံကွၢ်အီၤလၢတၢ်ကတိၤဒိန့ၣ်
         အဂ့ၢ်လီၤ.
         18  ဒီးစံးဘၣ်အီၤ, သုသူၣ်ဆးသးဆးတအိၣ် ဘၣ်စ့ၢ်ကီးဒ်န့ၣ်အသိးဧါ. ကယဲၢ်တၢ်အိၣ်လၢခိလၢအ လဲၤနုာ်ဆူပှၤကညီအပူၤန့ၣ်,
         မၤတကဆှီဘၣ်အီၤတသ့ ဘၣ်န့ၣ်, သုနၢ်တပၢၢ်ဘၣ်ဧါ.
         19  အဂ့ၢ်ဒ်အံၤ, တလဲၤနုာ် ဘၣ်ဝဲဆူအသးအပူၤဘၣ်. မ့မ့ၢ်ဆူအဟၢဖၢပူၤဒီး လဲၤ လီၤဝဲဆူအ့ၣ်ဆါအလီၢ်သတးဒီး,
         မၤကဆှီထီၣ်ကယဲၢ် တၢ်အီၣ်တၢ်အီခဲလၢာ်လီၤ.
         20  ဒီးစံးဝဲဒၣ်, တၢ်လၢအဟဲ ထီၣ်လၢပှၤကညီအပူၤန့ၣ်, မၤတကဆှီဘၣ်ပှၤကညီ လီၤ.
         21  အဂ့ၢ်ဒ်အံၤ, တၢ်ကူၣ်အအၢတဖၣ်, တၢ်မၤက မၣ်မုၣ်ကမၣ်ခွါ, တၢ်ဟုၣ်တၢ်ဘျၣ်, တၢ်မၤသံပှၤက ညီ,
         22  တၢ်အဲၣ်ဘံးအဲၣ်ဘၢ, တၢ်သူၣ်ကွံသးကွံ, တၢ် အၢတၢ်သီ, တၢ်လီတၢ်ဝ့ၤ, တၢ်လုၣ်ကိလုၣ်ကပာ်, တၢ်သးကါ,
         တၢ်ဒုၣ်ဒွဲၣ်, တၢ်ပာ်ထီၣ်ထီပသး, တၢ် ကူၣ်တဘၣ်ဘၣ်တဖၣ်န့ၣ်, ဟဲထီၣ်ဝဲလၢအပူၤ, လၢပှၤ ကညီအသးကံၢ်ပူၤန့ၣ်လီၤ.
         23  ကယဲၢ်တၢ်အၢတဖၣ်အံၤ ခဲလၢာ်ဟဲထီၣ်လၢအပူၤ, ဒီးမၤကဆှီဘၣ်ပှၤကညီလီၤ.24  ဒီးဂဲၤဆၢထၢၣ်ဖဲန့ၣ်, ဒီးလဲၤဝဲဆူစိၢ်ဒီးစံဒိၣ်အကီၢ်အ ဃၢၤ, ဒီးလဲၤနုာ်ဝဲလၢဟံၣ်တဖျၢၣ်အပူၤ,
         ဒီးအသးအိၣ် လၢပှၤသုတသ့ၣ်ညါနီတဂၤတဂ့ၤ, ဒီးအိၣ်ခူသူၣ်ဝဲတ သ့ဘၣ်လီၤ.
         25  အဂ့ၢ်ဒ်အံၤ, ပိာ်မုၣ်လၢတၢ်နါအိၣ်လၢ အဖိမုၣ်အလိၤတဂၤ, နၢ်ဟူအဂ့ၢ်အကျိၤ, ဒီးဟဲဝဲ, ဒီး ထိၣ်လီၤပှီၤအသးလၢအခီၣ်ထံးလီၤ.
         26  ဒီးပိာ်မုၣ်န့ၣ်မ့ၢ် ပှၤဟ့းလ့ၣ်ဖိအကလုာ်, ကီၢ်စူၤရံဖံၤနံက့ၤဖိလီၤ. ဒီးဃ့ ကညးဝဲလၢ အကဟီထီၣ်ကွံာ်
         တၢ်နါလၢအဖိမုၣ်အ လိၤလီၤ.
         27  ဒီးယ့ၣ်ရှူးစံးဘၣ်အီၤ, ပျဲဖိသၣ်တဖၣ်က အီၣ်ဘျဲးအီၣ်ဆိဒၣ်ကလိာ်တက့ၢ်. အဂ့ၢ်ဒ်အံၤ, တၢ်လၢ
         ဖိအတၢ်အီၣ်န့ၣ်, တဂ့ၤဟံးန့ၢ်ဒီးကွံာ်လီၤန့ၢ်လၢ ထွံၣ် တဖၣ်ဘၣ်.
         28  ဒီးအဝဲဒၣ်စံးဆၢတၢ်ဒီးစံးဘၣ်အီၤ, မ့ၢ် လံ, ကစၢ်ဧၢ. အဂ့ၢ်ဒ်အံၤ, ထွံၣ်အိၣ်လၢစီၢ်နီၤခိၣ်အ
         ဖီလာ်တဖၣ်န့ၣ်, အီၣ်ဖိသၣ်အတၢ် လီၤဆှုလီၤပလ့ၤ လီၤ.
         29  ဒီးစံးဘၣ်အီၤ, မ့ၢ်နတၢ်ကတိၤတထံၣ်န့ၣ်အဃိ ဒီး, က့ၤတက့ၢ်. တၢ်နါဟးထီၣ်ကွံာ်လံလၢနဖိမုၣ်အ
         လိၤလံ.
         30  ဒီးတုၤအက့ၤတုၤလၢဟံၣ်ဒီး, ထံၣ်ဘၣ်ဝဲလၢ တၢ်နါဟးထီၣ်ကွံာ်လံ, ဒီးအဖိမုၣ်မံလီၤလၢအလီၢ်မံ
         ပူၤလီၤ.31  ဒီးဟးထီၣ်ကွံာ်ကဒီးဝဲလၢကီၢ်စိၢ်, ဒီးခီဂာ်စံဒိၣ်အ ကီၢ်, ဒီးလဲၤဆူပီၣ်လဲၣ်ကၤလံၤလါ, ဒီးခီဂာ်ဒ့းကးပ
         လံၣ်အကီၢ်ဃၢၤအသးကံၢ်ပူၤလီၤ.
         32  ဒီးပှၤဟဲစိာ်ပှၤလၢ အနၢ်တအၢဒီး အုးအးကတာ်ပျ့ၤတဂၤ, ဆူအအိၣ်ဒီး ဃ့ကညးအီၤ, ဒ်သိးအကပာ်ထီၣ်အစုလၢအလိၤလီၤ.―33  ဒီးဟံးန့ၢ်ဒီးဆှၢထီၣ်ကွံာ်အီၤ လၢပှၤဂီၢ်မုၢ်အကျါ, ဆူ တၢ်တဒၢ, ဒီးအူနုာ်အစုနၢဆူအနၢ်ပူၤ,
         ဒီးထူးပှဲာ်ဝဲ, ဒီး ထိးဘၣ်အပျ့ၤလီၤ.―
         34  ဒီးကွၢ်ထီၣ်တၢ်ဆူမူခိၣ်ဒီးကအုက စွါဝဲ, ဒီးစံးဘၣ်အီၤ, အ့ၤဖးသါ, ဒ်ပစံးတၢ်အသိး, အိး ထီၣ်တက့ၢ်.35  ဒီးအနၢ်ကပီၤထီၣ်တကီၢ်ခါ, ဒီးအပျ့ၤအထူၣ်အပျၢ် လီၤဆှၣ်က့ၤဝဲ, ဒီးကတိၤက့ၤတၢ်ကစီဒီလီၤ.
         36  ဒီးမၤ လိာ်အဝဲသ့ၣ်, ဒ်သိးအသုတစံးဘၣ်တဲဘၣ်ပှၤနီတဂၤ တဂ့ၤလီၤ, ဘၣ်ဆၣ်ဒီး, ဒံးမၤလိာ်ဝဲန့ၣ်,
         အဝဲသ့ၣ်ဒံး စံးဘၣ်တဲဘၣ်အါထီၣ်အါအါကလဲာ်လီၤ.
         37  ဒီးပာ်အ သးကမၤကမၣ်တကူၢ်သ့ၣ် ဒိၣ်ဒိၣ်ကလဲာ်, ဒီးစံးဝဲ, အဝဲဒၣ်မၤတၢ်လံခဲလၢာ်ကစီဒီလံ. ပှၤလၢအနၢ်တအၢ
         တဖၣ်န့ၣ်, ဒုးနၢ်ဟူဝဲ, ဒီးပှၤလၢအတအုၣ်တဖၣ်န့ၣ်, ဒုးကတိၤဝဲလီၤ.
         
            
               	+ ဒီးစီၢ်နီၤခိၣ်

               	+ ၡါ. ၂၉း၁၃|Isa.29.13*.

               	+ ၂မိၤ. ၂၀း၁၂|Exod.20.12*.

               	+ ဒ်ပစံးတၢ်အသိးတၢ်မၤဘူၣ်

၈81  တၢ်လၢမုၢ်နံၤတဖၣ်န့ၣ် ပှၤဂီၢ်မုၢ်အိၣ်ကဒီးအါအါက လဲာ်, ဒီးတၢ်လၢအကအီၣ်ဝဲန့ၣ် တအိၣ်ဘၣ်နီတမံၤ
         ဘၣ်. ဒီးအဝဲဒၣ်ကိးန့ၢ် အပျဲၢ်အဘီၣ်ဆူအအိၣ်ဒီး စံး ဘၣ်အီၤ.
         2  ယသးကညီၤပှၤဂီၢ်မုၢ်လီၤ. အဂ့ၢ်ဒ်အံၤ, အိၣ် တ့ၢ်ဝဲဒီးယၤသၢနံၤလံဒီးအတၢ်လၢအကအီၣ်ဝဲန့ၣ်,
         တ အိၣ်ဘၣ်နီတမံၤဘၣ်.
         3  ဒီတၢ်သၣ်ဝံၤအသးအဖၢမုၢ်ဒီး, ယမ့ၢ်ပျၢ် ကွံာ်အီၤဆူ အဟံၣ်ဒီး, ကလီၤဘှါဝဲလၢကျဲလီၤ. အဂ့ၢ်ဒ်အံၤ,
         တနီၤနီၤဟဲဝဲလၢအယံၤလီၤ.4  ဒီးအပျဲၢ်အဘီၣ်စံးဆၢအီၤ, ဒ်သိး ပှၤကဒုးအီၣ်ဘျဲး အီၣ်အဝဲသ့ၣ်တဖၣ်အံၤဒီး, ကထံၣ်န့ၢ်ကိၣ်လၢ
         ပှၢ်မုၢ် ကနၢအံၤဒ်လဲၣ်.
         5  ဒီးအဝဲဒၣ်သံကွၢ်အီၤ, သုကိၣ်အိၣ်ပှံၤ ဖျၢၣ်လဲၣ်. ဒီးစံးဝဲဒၣ်နွံဖျၢၣ်လီၤ.
         6  ဒီးမၤလိာ်ပှၤဂီၢ်မုၢ်, ဒ် သိးအကဆ့ၣ်နီၤလၢဟီၣ်ခိၣ်အဖီခိၣ်, ဒီးဟံးန့ၢ်ကိၣ်နွံ ဖျၢၣ်န့ၣ်,
         ဒီးစံးထီၣ်ပတြၢၤတၢ်အဘျုးအဖှိၣ်ဝံၤဒီး, စိၢ် ဘျဲးဝဲ, ဒီးဟ့ၣ်အပျဲၢ်အဘီၣ် ဒ်သိးအကပာ်လီၤလၢအ
         မဲာ်ညါ, ဒီးအဝဲသ့ၣ်ပာ်လီၤဝဲလၢပှၤဂီၢ်မုၢ်န့ၣ် အမဲာ် ညါလီၤ.
         7  ဒီးအိၣ်ဒီးညၣ်ဖိစှၤဘ့ၣ်, ဒီးဆိၣ်ဂ့ၤတၢ်, ဒီး မၤလိာ်ဝဲ, ဒ်သိးအကပာ်လီၤဝဲလၢ အမဲာ်ညါစ့ၢ်ကီး
         လီၤ.
         8  ဒီးပှၤအီၣ်ဘျဲးအီၣ်ဝဲ, ဒီးထၢဖှိၣ်က့ၤအဘျဲၣ်အ စဲၢ်, န့ၢ်စဲာ်နွံဖျၢၣ်လီၤ.
         9  ဒီးပှၤအီၣ်တၢ်တဖၣ်န့ၣ် အိၣ် လွံၢ်ကထိဃၣ်ဃၣ်လီၤ. ဒီးပျၢ်ကွံာ်အီၤလီၤ.10  ဒီးလဲၤနုာ်လၢကဘီပူၤဒီး အပျဲၢ်အဘီၣ်တကီၢ်ခါ, ဒီး ဟဲဆူ ဒၤလမၤနူၤသၤအထံအကီၢ်လီၤ.
         11  ဒီးပှၤဖၤရံၤရှဲ သ့ၣ်တဖၣ်ဟဲထီၣ်, ဒီးသံကွၢ်သံဒိးအီၤ, ဒီးလ့ပစီအီၤ, ဒီးဃ့တၢ်ပနီၣ်လီၤလးတမံၤလၢမူခိၣ်လၢအီၤလီၤ.
         12  ဒီး ကအုကစွါဝဲလၢအသးကံၢ်ပူၤဒီးစံးဝဲဒၣ်, ဘၣ်မနုၤလၢ ပှၤတစိၤအံၤဃုတၢ်ပနီၣ်လီၤလးလဲၣ်. ယစံးဘၣ်တဲဘၣ်
         သုတီတီအံၤ, တၢ်တဟ့ၣ်ဘၣ်တၢ်ပနီၣ်လီၤလးလၢ ပှၤ တစိၤအံၤဘၣ်.―
         13  ဒီးဟးသဒၣ်ကွံာ်အီၤဒီး လဲၤနုာ်ကဒီး ဆူကဘီပူၤ, ဒီးခီဂာ်ဆူဝၢ်ဘးခီလီၤ.14  ဒီးအဝဲသ့ၣ်သးပ့ၤနီၣ်လၢ အကဟံးန့ၢ်ကိၣ်, ဒီးကိၣ် အိၣ်ဒီးအီၤလၢ ကဘီပူၤထဲတဖျၢၣ်ဧိၤလီၤ.
         15  ဒီးမၤလိာ် အီၤဒီးစံးဝဲဒၣ်, တိၢ်သုသး, ဒီးပလီၢ်သုသးလၢပှၤဖၤရံၤ ရှဲအကိၣ်မံၣ်, ဒီးစီၤဟ့ၤရိာ်အကိၣ်မံၣ်န့ၣ်တက့ၢ်.
         16  ဒီး အဝဲသ့ၣ်ကတိၤလိာ်အသးတဂၤဒီးတဂၤ, ဒီးစံးဝဲဒၣ်, ပမ့ၢ်တအိၣ်ဘၣ်ဒီးကိၣ်အဃိလီၤ.
         17  ဒီးယ့ၣ်ရှူးသ့ၣ်ညါ ဝဲဒီးစံးဘၣ်အီၤ, ဘၣ်မနုၤလၢသုကတိၤတၢ်လၢ သုတ အိၣ်ဘၣ်ဒီးကိၣ်အဂ့ၢ်လဲၣ်.
         မ့ၢ်သုတသ့ၣ်ညါဘၣ်. မ့ၢ် သုနၢ်တပၢၢ်ဒံးဘၣ်ဧါ. သုသးကိၤဒံးဧါ.
         18  သုမဲာ်အိၣ် ဒီးမ့ၢ်သုတထံၣ်ဘၣ်ဧါ. သုနၢ်အိၣ်ဒီးသုတနၢ်ဟူဘၣ် ဧါ. မ့ၢ်သုတသ့ၣ်နီၣ်ထီၣ်က့ၤဘၣ်ဧါ.
         19  လၢယစိၢ်ဘျဲး ကိၣ်ယဲၢ် ဖျၢၣ်လၢပှၤယဲၢ်ကထိအဂီၢ်န့ၣ်, မ့ၢ်သုထၢဖှိၣ် န့ၢ်အဘျဲၣ်အစဲၢ်ပှဲၤကုပှံၤဒုလဲၣ်.
         ဒီးစံးဘၣ်အီၤ, တဆံ ခံဒုလီၤ.
         20  ဒီးလၢယစိၢ်ဘျဲးကိၣ်နွံဖျၢၣ်လၢပှၤလွံၢ်ကထိ အဂီၢ်န့ၣ်, မ့ၢ်သုထၢဖှိၣ်န့ၢ်ပှဲၤစဲာ်ပှံၤဖျၢၣ်လဲၣ်.
         ဒီးစံးဝဲ ဒၣ်, နွံဖျၢၣ်လီၤ.
         21  ဒီးစံးဘၣ်အဝဲသ့ၣ်န့ၣ်, သုနၢ်တပၢၢ် ဘၣ်န့ၣ်, မ့ၢ်ဒ်လဲၣ်.22  ဒီးဟဲက့ၤဝဲဆူဘ့ၤသစဲဒၤ, ဒီးပှၤဟဲစိာ်ပှၤမဲာ်ဘျီၣ်တ ဂၤဆူအအိၣ်, ဒီးဃ့ကညးအီၤဒ်သိး အကထိးဘၣ်အီၤ
         လီၤ.
         23  ဒီးဟံးဃာ်ပှၤမဲာ်ဘျီၣ်အစု, ဒီးလဲၤဆှၢအီၤဆူသ ဝီအချၢ, ဒီးထူးပှဲာ်ဝဲလၢအမဲာ်သၣ်လိၤ, ဒီးပာ်ထီၣ်အ
         စုလၢအလိၤ, ဒီးသံကွၢ်အီၤ, မ့ၢ်အထံၣ်တၢ်တမံၤမံၤ ဧါ.
         24  ဒီးကွၢ်ထီၣ်, ဒီးစံးဝဲဒၣ်, ယထံၣ်ပှၤကညီ, အဂ့ၢ် ဒ်အံၤ, ဒ်သ့ၣ်အသိး, ယထံၣ်အလဲၤတၢ်လီၤ.
         25  တုၤနုၤ တစုပာ်ထီၣ်ကဒီးအစု လၢအမဲာ်အလိၤ, ဒီးမၢအကွၢ် ထီၣ်တၢ်, ဒီးဘျါက့ၤဝဲ, ဒီးထံၣ်တၢ်ကိးမံၤဒဲးလီၤတံၢ်
         လီၤဆဲးလီၤ.
         26  ဒီးမၢအက့ၤက့ၤဆူအဟံၣ် ဒီးစံးဝဲဒၣ်, လဲၤနုာ်ဆူသဝီပူၤတဂ့ၤ, ဒီးစံးဘၣ်တဲဘၣ်ပှၤအိၣ်လၢ သဝီပူၤနီတဂၤတဂ့ၤ.27  ဒီးယ့ၣ်ရှူးအပျဲၢ်အဘီၣ်ဟးထီၣ်ဝဲဆူ ဖံလံးပံၤကဲၤစါ ရံၤအသဝီတဖၣ်, ဒီးအိၣ်ဝဲလၢကျဲအဖၢမုၢ်ဒီး,
         သံကွၢ် အပျဲၢ်အဘီၣ်ဒီးစံးဘၣ်အီၤ, ပှၤကညီစံးဝဲလၢ ယမ့ၢ်မ တၤတဂၤလဲၣ်.
         28  ဒီးအဝဲသ့ၣ်စံးဆၢအီၤ, ဒီးစံးဝဲဒၣ်, ပှၤ ဘျၢ*တၢ်စီၤယိၤဟၣ်လီၤ. ဒီးအဂၤတနီၤနီၤစံးဝဲလၢ စီၤ
         အ့ၤလံယၤ, ဒီးအဂၤတနီၤနီၤစံးဝဲလၢ ဝံတဂၤဂၤလီၤ.―29  ဒီးအဝဲဒၣ်စံးဘၣ်အီၤ. မ့မ့ၢ်သုဝဲသ့ၣ်အံၤ, သုစံးလၢယ မ့ၢ်မတၤတဂၤလဲၣ်. စီၤပ့းတရူးစံးဆၢတၢ်,
         ဒီးစံးဘၣ် အီၤ, နမ့ၢ်ခရံာ်န့ၣ်လီၤ.
         30  ဒီးမၤလိာ်အီၤဒ်သိးအသုတက တိၤတၢ်လၢအဂ့ၢ်အကျိၤလၢပှၤနီတဂၤတဂ့ၤလီၤ.31  ဒီးသိၣ်က့ၤသီက့ၤအီၤလၢ ပှၤကညီဖိခွါအံၤ ဘၣ်ဒိး တၢ်နးတၢ်ဖှီၣ်အါမံၤ, ဒီးကဘၣ်တၢ်ညိကွံာ်အီၤလၢပှၤ
         သူၣ်က့းသးပှၢ်, ဒီးပှၤလုၢ်တၢ်အခိၣ်, ဒီးပှၤကွဲးလံာ် သ့ၣ်တဖၣ်အစုပူၤ, ဒီးကဘၣ်တၢ်မၤသံအီၤ,
         ဒီးကဂဲၤဆၢ ထၢၣ်က့ၤဝဲလၢသၢနံၤတနံၤလီၤ.
         32  ဒီးကတိၤအိၣ်ဖျါတၢ် ကတိၤတဘီန့ၣ်လီၤ. ဒီးစီၤပ့းတရူးဟံးန့ၢ်အီၤဒီး သိၣ် ဃီၣ်သီအီၤလီၤ.―
         33  ဒီးအဝဲဒၣ်ဃၣ်ဃီၤအသးဒီးထံၣ်အ ပျဲၢ်အဘီၣ်တဖၣ်, ဒီးသိၣ်ဃီၣ်စီၤပ့းတရူး, ဒီးစံးဝဲဒၣ် ဒုၣ်ဒါဧၢ,
         ဟးကွံာ်ဆူယလီၢ်ခံတက့ၢ်. အဂ့ၢ်ဒ်အံၤ, န သးတအိၣ်ဘၣ်ယွၤအတၢ်ဘၣ်. မ့ၢ်နသးအိၣ်ပှၤကညီ အတၢ်တခီလီၤ.34  ဒီးကိးန့ၢ်ပှၤဂီၢ်မုၢ်ဒီး အပျဲၢ်အဘီၣ်ဆူအအိၣ်, ဒီးစံး ဘၣ်အီၤ, ဖဲဒၣ်ပှၤလၢတၢ်မိၣ်ဟဲပိာ်အသးလၢယခံတ
         ဂၤဂၤန့ၣ်, မ်အညိကွံာ်အသးဒၣ်ဝဲ, ဒီးဟံးန့ၢ်အထူၣ်စု ညါ, ဒီးပိာ်ယခံတက့ၢ်.
         35  အဂ့ၢ်ဒ်အံၤ, ဖဲဒၣ်ပှၤလၢအ သးအိၣ်အုၣ်က့ၤခီၣ်က့ၤအသးတဂၤဂၤန့ၣ်, ကမၤဟါ မၢ်ကွံာ်အီၤလီၤ. ဒီးဖဲဒၣ်ပှၤလၢအသးဟါမၢ်ကွံာ်ဝဲလၢ
         ယဃိ, ဒီးလၢတၢ်သးခုအကစီၣ်အဃိတဂၤဂၤန့ၣ်, က အုၣ်က့ၤခီၣ်က့ၤအသးလီၤ.
         36  အဂ့ၢ်ဒ်အံၤ, ပှၤကညီမ့ၢ် န့ၢ်ဘၣ်ဟီၣ်ခိၣ်ဒီဘ့ၣ်ညါ, ဒီးမၤဟါမၢ်ကွံာ်အသးဒီး, မ့ၢ်အန့ၢ်ဘျုးမနုၤလဲၣ်.
         37  မ့တမ့ၢ်ဘၣ်ဒီး, ပှၤကညီက ဟ့ၣ်အပှ့ၤလၢအသးအဂီၢ်လၢမနုၤတမံၤလဲၣ်.
         38  အဂ့ၢ်ဒ် အံၤ, ဖဲဒၣ်ပှၤလၢအမဲာ်ဆှးယၤဒီး ယကလုၢ်ယကထါ လၢပှၤအဲၣ်ဘၢတၢ်ဒီး ပှၤတၢ်ဒဲးဘးဖိတစိၤအံၤအကျါ
         ဒီး, ပှၤကညီဖိခွါအံၤကမဲာ်ဆှးအီၤ, ဖဲအဟဲလၢအပၢ် အလၤကပီၤ, အိၣ်ဒီးအကလူးစီဆှံတဖၣ်န့ၣ်လီၤ.

၉91  ဒီးစံးဘၣ်အီၤ, ယစံးဘၣ်တဲဘၣ်သုတီတီအံၤ, ပှၤတ နီၤနီၤအိၣ်ဝဲလၢ ပှၤဆၢထၢၣ်ဖဲအံၤ အကျါလၢအတချုး
         ထံၣ်ဒံးဘၣ် ယွၤအဘီအမုၢ်ဟဲဒီးအစိကမီၤန့ၣ်ဒီး, တ လ့ၣ်ကွၢ်ဘၣ်တၢ်သံဘၣ်.
         2  လၢန့ၣ်အလီၢ်ထံဃုနံၤဒိး, ယ့ၣ်ရှူးဟံးန့ၢ်စီၤပ့း တရူး, ဒီးစီၤယၤကိာ်, ဒီးစီၤယိၤဟၣ်, ဒီးလဲၤဆှၢ
         ထီၣ်အီၤဆူကစၢၢ်ဖးထီတဖျၢၣ်အလိၤ, ထဲအကစၢ် ဒၣ်ဝဲတဖၣ်လီၤ. ဒီးအက့ၢ်အဂီၤလဲလိာ်အသးလၢ အဝဲသ့ၣ်အမဲာ်ညါ,3  ဒီးအကူအသိးကယဲၢ်ကယူာ် ဒီးဝါဒိၣ်မးဒ် မူခိၣ်ဖိအ သိးလီၤ. ပှၤဆှုၣ်တၢ်ဖိလၢဟီၣ်ခိၣ်ချၢမၤဝါထီၣ်တၢ်
         ဒ် န့ၣ်အသိးတသ့ဘၣ်လီၤ.
         4  ဒီးစီၤအ့ၤလံၤယၤ, ဒီးစီၤမိၤ ရှ့အိၣ်ဖျါထီၣ်လၢအဝဲသ့ၣ်အမဲာ်ညါ, ဒီးကတိၤလိာ်အ သးဒီးယ့ၣ်ရှူးလီၤ.
         5  ဒီးစီၤပ့းတရူးကတိၤတၢ်ဒီးစံးဘၣ် ယ့ၣ်ရှူး, ရၤဘံဧၢ, ပအိၣ်ဖဲအံၤဂ့ၤမးလီၤ. ဒီးမ်ပမၤဒဲသၢ
         ဖျၢၣ်, လၢနဂီၢ်တဖျၢၣ်, ဒီးလၢစီၤမိၤရှ့အဂီၢ်တဖျၢၣ်, ဒီး လၢစီၤအ့ၤလံယၤအဂီၢ်တဖျၢၣ် န့ၣ်တက့ၢ်.
         6  အဂ့ၢ်ဒ် အံၤ, ကစံးတၢ်ဒ်လဲၣ်ဒ်လဲၣ်န့ၣ်, တသ့ၣ်ညါဝဲဘၣ်. အ ဂ့ၢ်ဒ်အံၤ, အဝဲသ့ၣ်ပျံၤတၢ်ဒိၣ်မးလီၤ.―
         7  ဒီးတၢ်အၢၣ်တ လိၣ်ကဒုဘၣ်အီၤ, ဒီးတၢ်အကလုၢ်သီၣ်လီၤ လၢတၢ် အၢၣ်အပူၤစံးဝဲဒၣ်, အဝဲတဂၤအံၤမ့ၢ်ယဖိခွါလၢယအဲၣ်
         အီၤ, ကနၣ်အကလုၢ်တက့ၢ်.―
         8  ဒီးကွၢ်တရံးတၢ်သတူၢ် ကလာ်, ဒီးတထံၣ်ဘၣ်ပှၤနီတဂၤဘၣ်. ထံၣ်ထဲယ့ၣ် ရှူးဒီးအကစၢ်ပှၢ်ဒၣ်ဝဲသ့ၣ်တဖၣ်န့ၣ်ဧိၤလီၤ.9  ဒီးအဝဲသ့ၣ်ဟဲက့ၤလီၤလၢ ကစၢၢ်လိၤအဖၢမုၢ်ဒီး, အဝဲဒၣ်မၤလိာ်အီၤဒ်သိး တၢ်လၢအထံၣ်ဝဲတဖၣ်န့ၣ်,
         မ့တမ့ၢ်ဘၣ်လၢပှၤကညီဖိခွါဂဲၤဆၢထၢၣ်က့ၤလၢ တၢ် သံအလီၢ်ခံဒီး, အသုတစံးဘၣ်တဲဘၣ် ပှၤနီတဂၤတ
         ဂ့ၤ.
         10  ဒီးတၢ်ကတိၤတဘီန့ၣ်, အဝဲသ့ၣ်ဟံးဃာ်လၢအ ကျါဒၣ်ဝဲ, ဒီးသံကွၢ်လိာ်အသး, တၢ်ဂဲၤဆၢထၢၣ်က့ၤ လၢတၢ်သံန့ၣ်,
         မ့ၢ်အမ့ၢ်မနုၤလဲၣ်.11  ဒီးအဝဲသ့ၣ်သံကွၢ်အီၤဒီးစံးဝဲဒၣ်, ဘၣ်မနုၤလၢ ပှၤ ကွဲးလံာ်စံးဝဲလၢစီၤအ့ၤလံယၤဘၣ်ဟဲဆိလဲၣ်.―
         12  ဒီးအဝဲ ဒၣ်စံးဆၢတၢ်ဒီးစံးဘၣ်အီၤ, စီၤအ့ၤလံယၤဟဲဆိဝဲသပှၢ် တၢၢ်ဒီးမၤက့ၤတၢ်ခဲလၢာ်လီၤ. ဒီးတၢ်ကွဲးအသးလၢပှၤ
         ကညီဖိခွါအံၤအဂ့ၢ်, လၢအကဘၣ်တၢ်အါမံၤ, ဒီးပှၤ ကမၤအီၤတရီတပါန့ၣ်ဒ်လဲၣ်.
         13  မ့မ့ၢ်ယစံးဘၣ်တဲဘၣ် သုလၢစီၤအ့ၤလံယၤဟဲတုၤဝံၤလံဝဲလံ. ဒီးဒ်တၢ်ကွဲးအ သးလၢအဂ့ၢ်အသိးန့ၣ်,
         အဝဲသ့ၣ်မၤအီၤဖဲဒၣ်အသးလီၤ.14  ဒီးတုၤအဟဲတုၤဝဲလၢ အပျဲၢ်အဘီၣ်အအိၣ်ဒီး, ထံၣ် လၢပှၤဂီၢ်မုၢ်ဖးဒိၣ်အိၣ်ဝးတရံးအီၤ, ဒီးပှၤကွဲးလံာ်သ့ၣ်
         တဖၣ်သံကွၢ်လိာ်အသးဒီး အဝဲသ့ၣ်လီၤ.
         15  ဒီးပှၤဂီၢ်မုၢ် ခဲလၢာ်တုၤအထံၣ်အီၤဒီး, ကမၢကမၣ်တကီၢ်ခါဒိၣ်မး, ဒီးဃ့ၢ်ဃီၤဆူအအိၣ်, ဒီးကတိၤဒိၣ်အီၤလီၤ.
         16  ဒီးအဝဲ ဒၣ်သံကွၢ်အီၤ, သုသံကွၢ်သံဒီးတၢ်ဒီးပှၤတဖၣ်န့ၣ်, လၢ မနုၤတမံၤလဲၣ်.―
         17  ဒီးပှၤအိၣ်လၢပှၤဂီၢ်မုၢ်အကျါတဂၤစံး ဆၢတၢ်ဒီးစံးဝဲဒၣ်, သရၣ်ဧၢ, ယဖိခွါလၢတၢ်နါတအုၣ် အိၣ်လၢအလိၤတဂၤန့ၣ်,
         ယဟဲစိာ်ဆူနအိၣ်လီၤ.
         18  ဒီးဖဲ ဒၣ်အဟံးဃာ်အီၤတပူၤပူၤန့ၣ်, ထွၣ်လီၤဃံၤဆူၣ်အီၤ, ဒီးအကိာ်ပူၤသဘှဲထီၣ်, ဒီးအမဲအ့ၣ်တဃံး,
         ဒီးဃဲၤလီၤ ဝဲလီၤ. ဒီးယစံးဘၣ်တဲဘၣ်နပျဲၢ်နဘီၣ်, ဒ်သိးအကဟီ ထီၣ်ကွံာ်အီၤ, ဒီးမၤဝဲတသ့ဘၣ်,―
         19  ဒီးအဝဲဒၣ်စံးဆၢပှၤ တဖၣ်န့ၣ်ဒီးစံးဝဲဒၣ်, သုဝဲသ့ၣ်ပှၤလၢအတနာ်ဘၣ်တၢ် တစိၤဧၢ, မ့ၢ်ယကအိၣ်ဒီးသုဆံးယံာ်လဲၣ်.
         ယကဝံသး စူၤသုဆံးယံာ်လဲၣ်. ဟဲစိာ်အီၤဆူယအိၣ်တက့ၢ်.
         20  ဒီးပှၤ ဟဲစိာ်အီၤဆူအအိၣ်ဒီးတုၤအထံၣ်အီၤဒီး, တၢ်နါမၤပျုၢ် ထိးထီၣ်အီၤတကီၢ်ခါ, ဒီးလီၤဃံၤဝဲလၢ
         ဟီၣ်ခိၣ်အဖီ ခိၣ်, ဒီးအကိာ်ပူၤသဘှဲထီၣ်, ဒီးတလ့ၣ်ကံးကူးအသး လီၤ.―
         21  ဒီးသံကွၢ်အပၢ်, တၢ်မၤအီၤဒ်အံၤအသိး ဆံးယံာ် တ့ၢ်လံလဲၣ်, ဒီးစံးဝဲဒၣ်, လၢအဖိသၣ်လံၤလံၤန့ၣ်
         လီၤ.
         22  ဒီးတၢ်တ့ၢ်လီၤကွံာ်အီၤဆူမ့ၣ်အူပူၤ, ဒီးဆူထံ ကျါတလီၢ်လီၢ်တလီၢ်လီၢ်ဒ်သိးအကမၤဟးဂီၤအီၤလီၤ.
         မ့မ့ၢ်နဲဒၣ်အံၤ, နမၤမ့ၢ်သ့တမံၤမံၤဒီး, သူၣ်ကညီၤသး ကညီၤပှၤ, ဒီးမၤစၢၤပှၤတက့ၢ်.
         23  ဒီးယ့ၣ်ရှူးစံးဘၣ်အီၤ, နနာ်မ့ၢ်သ့ဒီး, တၢ်သ့တၢ်လၢာ်လၢပှၤလၢအနာ်တၢ်အ ဂီၢ်လီၤ.
         24  ဒီးဖိသၣ်အပၢ်န့ၣ်, ကိးပသူထီၣ်တကီၢ်ခါ, ဒီးအမဲာ်ထံလီၤဒီးစံးဝဲဒၣ်, ယနာ်လီၤ, ယတၢ်တနာ်
         ဘၣ်အံၤမၤစၢၤလၢ်တက့ၢ်.
         25  ဒီးတုၤယ့ၣ်ရှူးထံၣ်လၢပှၤ ဂီၢ်မုၢ်ဟဲဃ့ၢ်ဖှိၣ်ဝဲဒီး, ဒူတၢ်နါဒီး စံးဘၣ်အီၤ, တၢ်နါ တအုၣ်ဒီးအနၢ်တအၢတဒုဧၢ,
         ယမၤလိာ်နၤယဲ, ဟး ထီၣ်ကွံာ်လၢအလိၤတက့ၢ်. ဒီးလၢအလိၤန့ၣ်လဲၤနုာ် လၢၤတဂ့ၤ.
         26  ဒီးကိးပသူထီၣ်, ဒီးမၤပျုၢ်ထိးထီၣ်အီၤနး မး, ဒီးဟးထီၣ်ကွံာ်ဝဲလီၤ. ဒီးအဝဲဒၣ်ကဲထီၣ်ဒ်ပှၤသံ
         အသိး, တုၤပှၤအါဂၤစံးဝဲလၢအသံလီၤ.
         27  ဘၣ်ဆၣ်ဒီး ယ့ၣ်ရှူးဟံးဃာ်အစု, ဒီးဝံၣ်ဆၢထၢၣ်အီၤ, ဒီးဂဲၤဆၢ ထၢၣ်က့ၤဝဲလီၤ.28  ဒီးလဲၤနုာ်ဝဲဆူဟံၣ်ပူၤ, ဒီးအပျဲၢ်အဘီၣ် သံကွၢ်အီၤ ကစုဒု, ပဝဲဒၣ်အံၤ, ပဟီထီၣ်ကွံာ်အီၤတသ့ဘၣ်န့ၣ်,
         မ့ၢ်အဘၣ်မနုၤလဲၣ်.
         29  ဒီးစံးဘၣ်အီၤ, အအံၤတကလုာ် ဟးထီၣ်ကွံာ်လၢ တၢ်ဂုၤတၢ်ဂၤတသ့ဘၣ်, သ့ထဲလၢ တၢ်ဘါထုကဖၣ်-ဧိၤလီၤ.
         30  ဒီးဟးထီၣ်ဖဲန့ၣ်, ဒီးလဲၤခီဂာ်ကွံာ်ကၤလံၤလါ, ဒီးတၢ်တမိၣ်ဒုးသ့ၣ်ညါဘၣ်အသးလၢ ပှၤနီတဂၤဘၣ်.
         31  အဂ့ၢ်ဒ်အံၤ, သိၣ်က့ၤသီက့ၤအပျဲၢ်အဘီၣ် ဒီးစံးဘၣ်အီၤ, လၢပှၤကညီဖိခွါအံၤဘၣ်တၢ်ဟ့ၣ် လီၤဝဲဆူ
         ပှၤကညီအစုပူၤ, ဒီးကမၤသံအီၤလီၤ. ဒီးဘၣ်တၢ်မၤသံအီၤ အလီၢ်ခံပှဲၤထီၣ် သၢနံၤတနံၤ န့ၣ်, ကဂဲၤဆၢထၢၣ်က့ၤဝဲလီၤ.32  ဒီးတၢ်ကတိၤတဘီန့ၣ်, အနၢ်တပၢၢ်ဘၣ်ဝဲဘၣ်. ဒီးသံ ကွၢ်အီၤတဘူၣ်ဘၣ်လီၤ.33  ဒီးဟဲဝဲဆူကပ့းရနီၣ်, ဒီးအိၣ်ဝဲလၢဟံၣ်ပူၤ, ဒီးအဝဲ ဒၣ်သံကွၢ်အဝဲသ့ၣ်, သုအိၣ်လၢကျဲအဖၢမုၢ်ဒီး,
         သုက တိၤလိာ်သုသးလၢမနုၤတမံၤအဂ့ၢ်လဲၣ်.
         34  ဒီးအိၣ်ဝဲဘှီၣ် ကလာ်တကူၢ်သ့ၣ်လီၤ. အဂ့ၢ်ဒ်အံၤ, မ့ၢ်မတၤမတၤမ့ၢ် အဒိၣ်ကတၢၢ်အဂ့ၢ်န့ၣ်,
         ကတိၤလိာ်အသးလၢကျဲပူၤ လီၤ.
         35  ဒီးဆ့ၣ်နီၤဝဲ, ဒီးကိးဃီၤပှၤတဆံခံဂၤန့ၣ်ဒီးစံး ဘၣ်အီၤ. ပှၤမ့ၢ်မိၣ်ကဲဘၣ်အသးလၢ တၢ်အခိၣ်တဂၤ
         ဂၤဒီး, ကကဲထီၣ်ပှၤအဆံးကတၢၢ်လၢ ပှၤခဲလၢာ်အ ကျါ, ဒီးပှၤခဲလၢာ်အခ့အပှၤလီၤ.
         36  ဒီးဟံးန့ၢ်ဖိသၣ်တ ဂၤ, ဒီးပာ်လီၤအီၤလၢအကျါ, ဒီးဖိးဃာ်အီၤလၢအစု, ဒီးစံးဘၣ်အဝဲသ့ၣ်, ဖဲဒၣ်ပှၤလၢအတူၢ်လိာ်ဖိသၣ်ဒ်အံၤ
         အသိးတဂၤ, လၢယမံၤအဃိန့ၣ်ဒီး, မ့ၢ်အတူၢ်လိာ်ယၤ လီၤ.
         37  ဒီးဖဲဒၣ်ပှၤလၢအတူၢ်လိာ်ယၤန့ၣ်, တမ့ၢ်ဘၣ်အ တူၢ်လိာ်ယၤဘၣ်. မ့ၢ်အတူၢ်လိာ်ပှၤလၢ အမၢလီၤယၤ
         တဂၤလီၤ.38  ဒီးစီၤယိၤဟၣ်ကတိၤဆၢတၢ်လၢအီၤ ဒီးစံးဝဲဒၣ်, သ ရၣ်ဧၢ, ပထံၣ်မတၤတဂၤလၢအတပိာ်ဘၣ်ပခံ, ဒီးဟီ
         ထီၣ်ကွံာ်တၢ်နါလၢနမံၤ, ဒီးပတြီအီၤလီၤ. အဂ့ၢ်ဒ်အံၤ, မ့ၢ်အတပိာ်ဘၣ်ပခံဘၣ်လီၤ.
         39  ဒီးယ့ၣ်ရှူးစံးဝဲဒၣ်, တြီ အီၤဂ့ၤ, အဂ့ၢ်ဒ်အံၤ, ပှၤလၢအမၤတၢ်လီၤလးလၢယမံၤ န့ၣ်, စံးအၢယၤညီကဒၣ်တသ့ဘၣ်နီတဂၤဘၣ်.
         40  အဂ့ၢ်ဒ်အံၤပှၤလၢအထီဒါဘၣ်ပှၤန့ၣ် မ့ၢ်အိၣ်လၢပပူၤလီၤ.―41  အဂ့ၢ်ဒ်အံၤ, ဖဲဒၣ်ပှၤလၢအဒုးအီသုလၢ ထံခုၣ်တလီခီ လၢယမံၤလၢ သုဘၣ်ဃးဒီးခရံာ်အဃိဒီး, ယစံးဘၣ်
         တဲဘၣ်သုတီတီအံၤ, အဘျုးတဟါမၢ်ဘၣ်ဝဲဘၣ်.
         42  ဒီး ပှၤအဆံးလၢ အနာ်က့ၤယၤတဖၣ်အကျါတဂၤန့ၣ်, ဖဲ ဒၣ်ပှၤလၢအဒုးလီၤဃံၤအီၤဒီး, ဆၢၣ်ဂူာ်လၢၢ်
         မ့ၢ်ဘၣ် စၢဃာ်လၢအကိာ်, ဒီးအဝဲဒၣ် ဘၣ်တၢ်တ့ၢ်လီၤကွံာ် အီၤဆူပီၣ်လဲၣ်ပူၤဒီး, ကဂ့ၤဒၣ်တၢ်လၢအဂီၢ်လီၤ.
         43  ဒီးနစု မ့ၢ်ဒုးလီၤဃံၤနၤဒီး, ဒီၣ်တဲာ်ကွံာ်အီၤတက့ၢ်. နမ့ၢ်လဲၤ နုာ်ဆူတၢ်မူအပူၤလၢနစုတူာ်န့ၣ်,
         ဂ့ၤန့ၢ်နလဲၤဆူလရာ် ပူၤလၢ မ့ၣ်အူလၢအလီၤပံာ်တသ့ဘၣ်အပူၤအိၣ်ဒီး နစု ခံခီလၢာ်တက့ၢ်လီၤ.
         44  တၢ်ဖဲန့ၣ်အလၢၣ် တသံဘၣ်. ဒီးမ့ၣ်အူတလီၤပံာ်ဘၣ်လီၤ.
         45  ဒီးနခီၣ်မ့ၢ်မၤလီၤဃံၤနၤ ဒီး, ဒီၣ်တဲာ်ကွံာ်အီၤတက့ၢ်. နမ့ၢ်လဲၤနုာ်ဆူတၢ်မူအပူၤ ဒီးနခီၣ်တူာ်န့ၣ်,
         ဂ့ၤန့ၢ်နဘၣ်တၢ်တ့ၢ်လီၤနၤဆူလရာ် ပူၤ, ဆူမ့ၣ်အူလၢအလီၤပံာ်တသ့ဘၣ်အပူၤ, အိၣ်ဒီးန ခီၣ်ခံခီလာ်တက့ၢ်လီၤ.
         46  တၢ်ဖဲန့ၣ်အလၢၣ်တသံဘၣ်, ဒီးမ့ၣ်အူတလီၤပံာ်ဘၣ်လီၤ.
         47  ဒီးနမဲာ်မ့ၢ်မၤလီၤဃံၤနၤဒီး, ကွံာ်တ့ၢ်ကွံာ်အီၤတက့ၢ်. နမ့ၢ်လဲၤနုာ်ဆူယွၤအဘီ အမုၢ်အပူၤဒီးနမဲာ်တခီဧိၤန့ၣ်,
         ဂ့ၤန့ၢ်နဘၣ်တၢ်တ့ၢ်လီၤ ကွံာ်နၤဆူလရာ်မ့ၣ်အူအပူၤ, အိၣ်ဒီးနမဲာ်ခံခီလၢာ်တ က့ၢ်လီၤ.
         48  တၢ်ဖဲန့ၣ်အလၢၣ်တသံဘၣ်, ဒီးမ့ၣ်အူတ လီၤပံာ်ဘၣ်လီၤ.―
         49  အဂ့ၢ်ဒ်အံၤ, ကယဲၢ်ပှၤကိးဂၤဒဲးက ဘၣ်တၢ်ဃါအီၤလၢမ့ၣ်အူ, ဒီးကယဲၢ်တၢ်လုၢ်ခဲလၢာ် ကဘၣ်တၢ်ဃါအီၤလၢအံသၣ်လီၤ.
         50  အံသၣ်န့ၣ်မ့ၢ်တၢ် အဂ့ၤလီၤ. ဘၣ်ဆၣ်ဒီး, အံသၣ်အဟီမ့ၢ်ဘျါဒီး, မ့ၢ်သု ကဒုးဟီက့ၤအီၤလၢမနုၤတမံၤလဲၣ်.
         သုဝဲသ့ၣ်အံၤ, အိၣ် ဒီးအံသၣ်လၢသုပူၤဒၣ်သုဝဲ, ဒီးအိၣ်ဃူလိာ်ဖိးလိာ်သု သးတက့ၢ်.
         
            
               	+ ဒီးတၢ်ဒုၣ်တၢ်အီၣ်တၢ်အီ

၁၀101  ဒီးဂဲၤဆၢထၢၣ်လၢတၢ်အလီၢ်ဖဲန့ၣ်, ဒီးလဲၤကျဲလၢ ယၢ်ဒ့ၣ်ဝၢ်ဘးခီ, ဆူယူဒၤအကီၢ်ဃၢၤန့ၣ်လီၤ.
         ဒီးပှၤဂီၢ် မုၢ်ဟဲအိၣ်ဖှိၣ်ကဒီးဆူအအိၣ်, ဒီးအဝဲဒၣ် ဒ်အလုၢ်အ လၢ်အသိး, သိၣ်က့ၤသီက့ၤကဒီးအီၤလီၤ.2  ဒီးပှၤဖၤရံၤရှဲတဖၣ်ဟဲဝဲ, ဒီးလ့ပစီအီၤ, ဒီးသံကွၢ် အီၤလၢပှၤပာ်မၢ်အမါဂ့ၤစ့ၢ်ကီးဧါ.
         3  ဒီးအဝဲဒၣ်စံးဆၢ တၢ်ဒီးစံးဘၣ်အီၤ, မ့ၢ်စီၤမိၤရှ့မၤလိာ်သုဒ်လဲၣ်.
         4  ဒီးအ ဝဲသ့ၣ်စံးဝဲဒၣ်, စီၤမိၤရှ့ဒုးကွဲးလံာ်လီၤဖှၣ်, ဒီးဒုးပာ်မၢ် အီၤလီၤ.
         5  ဒီးယ့ၣ်ရှူးစံးဆၢတၢ်ဒီးစံးဘၣ်အီၤ မ့ၢ်အကွဲး န့ၢ်သုတၢ်မၤလိာ်တမံၤအံၤ, လၢသုသူၣ်ကိၤသးကိၤအ
         ဃိလီၤ.
         6  လၢအတ့လီၤတၢ်အခီၣ်ထံးန့ၣ် ယွၤတ့လီၤ ပိာ်မုၣ်ဒီးပိာ်ခွါလီၤ.―-7  အကူၢ်မ့ၢ်ဒ်န့ၣ်ဒီး, ပိာ်ခွါကဟးသဒၣ်အမိၢ်ဒီးအပၢ်, ဒီးကဘျုးအသးဒီး အမါ, ဒီးတၢ်လၢပှၤခံဂၤန့ၣ်ကကဲထီၣ်ပှၤတသွံၣ်ဃီတ
         ညၣ်ဃီလီၤ--8  မၤသးဒ်န့ၣ်ဒီး, တမ့ၢ်လၢၤဘၣ်, ပှၤခံဂၤဘၣ်, မ့ၢ်ပှၤတသွံၣ်ဃီတညၣ်ဃီလီၤ.―9  မၤသးဒ်န့ၣ်ဒီး, တၢ်လၢယွၤပာ်ဃုာ်ဝဲန့ၣ်, မ်ပှၤကညီ သုတထုးဖှၣ်တဂ့ၤ.10  ဒီးလၢဟံၣ်ပူၤန့ၣ်, အပျဲၢ်အဘီၣ်သံကွၢ်ကဒီးအီၤလၢ တၢ်န့ၣ်တမံၤအဂ့ၢ်အကျိၤလီၤ.
         11  ဒီးအဝဲဒၣ်စံးဘၣ်အီၤ ဖဲဒၣ်ပှၤလၢအပာ်မၢ်အမါ, ဒီးအိၣ်ဃုာ်ဒီးပိာ်မုၣ်အဂၤ တဂၤဂၤန့ၣ်, မ့ၢ်အအဲၣ်ဘၢအမါလီၤ.―
         12  ဒီးပိာ်မုၣ်မ့ၢ်ပာ် မၢ်အဝၤ, ဒီးအိၣ်ဃုာ်ဒိးပိာ်ခွါအဂၤတဂၤန့ၣ်ဒီး, မ့ၢ်အ အဲၣ်ဘၢအဝၤလီၤ.13  ဒီးပှၤဟဲစိာ်ဖိသၣ်တဖၣ်ဆူအအိၣ်, ဒ်သိးအကထိး ဘၣ်အီၤ, ဒီးအပျဲၢ်အဘီၣ်ဒူပှၤလၢအဟဲစိာ်အီၤတဖၣ်
         အလိၤလီၤ.
         14  ဘၣ်ဆၣ်ဒီးယ့ၣ်ရှူးထံၣ်ဝဲဒီးတဘၣ်ဘၣ် အသးဘၣ်, ဒီးစံးဘၣ်အီၤ, ပျဲဖိသၣ်တဖၣ်န့ၣ်ဟဲဆူယ အိၣ်တက့ၢ်.
         ဒီးတြီအီၤတဂ့ၤ. အဂ့ၢ်ဒ်အံၤ, ယွၤအဘီဖိ မုၢ်ဖိမ့ၢ်ပှၤဒ်န့ၣ်အသိးလီၤ.
         15  ယစံးဘၣ်တဲဘၣ်သုတီတီ အံၤ, ဖဲဒၣ်ပှၤလၢအတဒိးန့ၢ်ဘၣ် ယွၤအဘီအမုၢ်ဒ်ဖိ သၣ်အသိးတဂၤဂၤန့ၣ်,
         တနုာ်ဘၣ်လၢအပူၤ လ့ၤတ က့ၤဘၣ်.
         16  ဒီးစိာ်ဖိးထီၣ်အီၤလၢအစုဒုၣ်လိၤ, ဒီးပာ်အ စုလၢအလိၤ, ဒီးဆိၣ်ဂ့ၤအီၤလီၤ.17  ဒီးတုၤအဟးထီၣ်ဝဲဆူကျဲအပူၤဒီး, ပှၤတဂၤဟဲဃ့ၢ် ဆူအအိၣ်, ဒီးချံးလီၤအခီၣ်, ဒီးသံကွၢ်အီၤ,
         သရၣ်လၢ အဂ့ၤဧၢ, ဒ်သိးယကန့ၢ်ဘၣ်သါတၢ်မူအထူအယိာ်ဒီး, ယဘၣ်မၤတၢ်မနုၤတမံၤလဲၣ်.―
         18  ဒီးယ့ၣ်ရှူးစံးဘၣ်အီၤ, ဘၣ်မနုၤလၢ နကိးယၤလၢအဂ့ၤလဲၣ်. ပှၤအဂ့ၤတအိၣ် ဘၣ်, အိၣ်ထဲယွၤတဂၤဧိၤလီၤ.
         19  တၢ်မၤလိာ်တဖၣ်န သ့ၣ်ညါလံ. မၤသံပှၤကညီတဂ့ၤ. အဲၣ်ဘၢမါအဲၣ်ဘၢ ဝၤတဂ့ၤ, ဟုၣ်တၢ်တဂ့ၤ, အုၣ်နသးလၢတၢ်ကတိၤက
         ဘျံးကဘျၣ်တဂ့ၤ, လီအီၣ်ပှၤဂၤအတၢ်တဂ့ၤ, ယူးယီၣ် နမိၢ်ဒီးနပၢ်တက့ၢ်လီၤ.-20  ဒီးအဝဲ ဒၣ်စံးဆၢတၢ်ဒီးစံးဘၣ်အီၤ, သရၣ်ဧၢ, တၢ်န့ၣ်တဖၣ် ခဲလၢာ်ယတိၢ်န့ၢ်လၢ ယဖိၣ်သၣ်ခွါထီၣ်လံၤလံၤန့ၣ်
         လီၤ.
         21  ဒီးယ့ၣ်ရှူးကွၢ်အီၤဒီးအဲၣ်အီၤ, ဒီးစံးဘၣ်အီၤ, န တလၢတပှဲၤဘၣ်အိၣ်တမံၤလီၤ. ဖဲဒၣ်နတၢ်အိၣ်တဖၣ်
         န့ၣ်, လဲၤဆါကွံာ်, ဒီးဟ့ၣ်တၢ်လၢပှၤဖှီၣ်ဖိယာ်ဖိတက့ၢ်. ဒီးနကအိၣ်ဒီးနတၢ်လုၢ်ဒိၣ်ပှ့ၤဒိၣ်လၢမူခိၣ်,
         ဒီးဟဲပိာ် ယခံတက့ၢ်.
         22  ဒီးအမဲာ်လီၤသပှၢ်လၢတၢ်ကတိၤတထံၣ် န့ၣ်အဃိ, ဒီးအသူၣ်အုးအသးအုး, ဒီးက့ၤက့ၤဝဲလီၤ. အဂ့ၢ်ဒ်အံၤ,
         အစုလီၢ်အခီၣ်ခိၣ်အိၣ်အါမးလီၤ.23  ဒီးယ့ၣ်ရှူးကွၢ်တရံးဝဲ, ဒီးစံးဘၣ်အပျဲၢ်အဘီၣ်, ပှၤအ ထူးအတီၤတဖၣ်လဲၤနုာ်ဆူ ယွၤအဘီအမုၢ်အပူၤန့ၣ်ကီ
         ဆံးဒိၣ်လဲၣ်.
         24  ဒီးအပျဲၢ်အဘီၣ် ကမၢကမၣ်ဝဲလၢ အ တၢ်ကတိၤတဖၣ်အဃိလီၤ. ဒီးယ့ၣ်ရှူးစံးဆၢကဒီးတၢ်, ဒီးစံးဘၣ်အီၤ,
         ဖိသ့ၣ်လံၤသ့ၣ်ဧၢ, ပှၤလၢအသန့ၤအ သးလၢ အတၢ်ထူးတၢ်တီၤတဖၣ်န့ၣ်, လဲၤနုာ်ဆူယွၤ အဘီအမုၢ်အပူၤန့ၣ်ကီဆံးဒိၣ်လဲၣ်.
         25  ကီၤလၤအူးဝၣ်ဖျိ ထးအမဲၢ်ခံပူၤန့ၣ်, ညီန့ၢ်ပှၤအထူးအတီၤလဲၤနုာ်ဆူယွၤ အဘီအမုၢ်အပူၤတက့ၢ်လီၤ.
         26  ဒီးအဝဲသ့ၣ်ပာ်အသးက မၢကမၣ်ဒိၣ်ဒိၣ်ကလဲာ်, ဒီးစံးလိာ်အသး, ဒီးမ့ၢ်မတၤ တုၤလၢတၢ်အုၣ်က့ၤခီၣ်က့ၤကသ့တဂၤလဲၣ်.―
         27  ဒီးယ့ၣ် ရှူးကွၢ်ထံအီၤ, ဒီးစံးဝဲဒၣ်, တသ့ဘၣ်ဒီးပှၤကညီဘၣ် ဆၣ်ဒီး, တသ့ဘၣ်ဒီးယွၤန့ၣ် တမ့ၢ်
         ဘၣ်. အဂ့ၢ်ဒ်အံၤ, ယွၤသ့တၢ်လၢာ်လီၤ.28  ဒီးစီၤပ့းတရူးစံးဘၣ်အီၤ, ကွၢ်ကွၢ်, ပဝဲဒၣ်အံၤ, ပဟး သဒၣ်တၢ်ခဲလၢာ်, ဒီးပပိာ်နခံလံ.
         29  ဒီးယ့ၣ်ရှူးစံးဆၢ တၢ်, ဒီးစံးဝဲဒၣ်, ယစံးဘၣ်တဲဘၣ်သုတီတီအံၤ, ပှၤ လၢအဟးသဒၣ်အဟံၣ်အဃီမ့ၢ်ဂ့ၤ,
         အဒီပုၢ်ဝဲၢ်မုၣ်မ့ၢ် ဂ့ၤ, အဒီပုၢ်ဝဲၢ်ခွါမ့ၢ်ဂ့ၤ, အမိၢ်မ့ၢ်ဂ့ၤ, အပၢ်မ့ၢ်ဂ့ၤ, အဖိ အမါမ့ၢ်ဂ့ၤ,
         အဖိအလံၤမ့ၢ်ဂ့ၤ, အစံာ်ဧိၤပှဲၤဧိၤမ့ၢ်ဂ့ၤ, လၢယဃိဒီးလၢတၢ်သးခုကစီၣ်အဃိန့ၣ်,
         30  ကန့ၢ်က့ၤ အါန့ၢ်အလီၢ်တကယၤ လၢအအံၤတဃၣ်, ဒီးအဟံၣ် အဃီ, ဒီးအဒီပုၢ်ဝဲၢ်မုၣ်, ဒီးအဒီပုၢ်ဝဲၢ်ခွါ,
         ဒီးအမိၢ်, ဒီး အဖိအလံၤ, ဒီးစံာ်ဧိၤပှဲၤဧိၤ, အိၣ်ဒီးတၢ်မၤအၢမၤနးအီၤ, ဒီးတၢ်မူအထူအယိာ်လၢခဲကိာ်တဃၣ်န့ၣ်,
         ကိးဂၤဒဲး လီၤ.
         31  ဘၣ်ဆၣ်ဒီးပှၤအိၣ်ဝဲ လၢညါအါဂၤန့ၣ် ကအိၣ် က့ၤဝဲလၢခံ, ဒီးပှၤအိၣ်ဝဲလၢထံန့ၣ် ကအိၣ်က့ၤဝဲလၢ
         ညါလီၤ.32  ဒီးအိၣ်ဝဲလၢကျဲဖဲအလဲၤထီၣ်ဆူယရူၤရှလ့ၣ်လီၤ. ဒီး ယ့ၣ်ရှူးလဲၤလၢညါ, ဒီးအဝဲသ့ၣ်ကမၢကမၣ်ဒီးအသူၣ်
         ပျံၤအသးဖုးဒီးပိာ်ဝဲအခံလီၤ. ဒီးဟံးန့ၢ်ကဒီးပှၤတဆံခံ ဂၤန့ၣ်, ဒီးစံးဘၣ်တဲဘၣ်အီၤလၢတၢ်လၢအကဟဲဘၣ်
         အကစၢ်ဒၣ်ဝဲအဂ့ၢ်န့ၣ်လီၤ.
         33  စံးဝဲ, ကွၢ်ကွၢ်, ပလဲၤ ထီၣ်ဆူယရူၤရှလ့ၣ်, ဒီးပှၤကညီဖိခွါအံၤ ကဘၣ်တၢ် ဟ့ၣ်လီၤကွံာ်အီၤဆူပှၤလုၢ်တၢ်အခိၣ်
         ဒီးပှၤကွဲးလံာ်သ့ၣ် တဖၣ်အစုပူၤ, ဒီးကစံၣ်ညီၣ်ဘၢသံအီၤဒီး ကဟ့ၣ်လီၤ ကွံာ်အီၤဆူ ပှၤကလုာ်တဖၣ်အစုပူၤ,
         34  ဒီးအဝဲသ့ၣ်တ ဖၣ်ကဒုၣ်ဒွဲၣ်အီၤ, ဒီးကတီၢ်အီၤ, ဒီးကထူးပှဲာ်ဘၣ်အီၤ, ဒီးကမၤသံအီၤလီၤ. ဒီးလၢသၢနံၤတနံၤန့ၣ်
         ကဂဲၤဆၢ ထၢၣ်က့ၤဝဲလီၤ.35  ဒီးစီၤစ့းဘ့းဒဲအဖိခွါ, စီၤယၤကိာ်ဒီးစီၤယိၤဟၣ်, ဟဲ ဆူအအိၣ်ဒီးစံးဝဲဒၣ်, သရၣ်ဧၢ, ဖဲဒၣ်ပဃ့တၢ်တမံၤ
         န့ၣ်, ပသးအိၣ်လၢနကမၤန့ၢ်ပှၤလီၤ.
         36  ဒီးအဝဲဒၣ်စံးဘၣ်အီၤ, သုသးအိၣ်လၢယကမၤန့ၢ်သုလၢမနုၤတမံၤလဲၣ်,
         37  ဒီးအဝဲသ့ၣ်စံးဘၣ်အီၤ, ဟ့ၣ်ပှၤလၢပကဆ့ၣ် နီၤလၢနစုထွဲတဂၤ, ဒီးလၢနစုစ့ၣ်တဂၤ, လၢနလၤကပီၤအပူၤတက့ၢ်.38  ဒီးယ့ၣ်ရှူးစံးဘၣ်အီၤ, သုဃ့မနုၤမနုၤလဲၣ်န့ၣ်, သုတ သ့ၣ်ညါဘၣ်. လီခီလၢယအီန့ၣ်, သုအီဘၣ်ကကဲဧါ.
         ဒီးတၢ်ဒိးဘျၢ*လၢယဒိးဘျၢ*န့ၣ်, သုဒိးဘျၢ*ဘၣ်ကကဲ ဧါ.
         39  ဒီးအဝဲသ့ၣ်စံးဘၣ်အီၤ, ကဲဝဲသၢၣ်. ဒီးယ့ၣ်ရှူးစံး ဘၣ်အီၤ သုကအီလီခီလၢယအီန့ၣ်သပှၢ်တၢၢ်,
         ဒီးတၢ် ဒိးဘျၢ*လၢယဒိးဘျၢ*န့ၣ်, သုကဒိးဘျၢ*လီၤ.
         40  ဘၣ် ဆၣ်ဒီးတၢ်ဆ့ၣ်နီၤလၢ ယစုထွဲ, ဒီးလၢယစုစ့ၣ်န့ၣ် မ့ တမ့ၢ်ဘၣ်ပှၤလၢတၢ်ကတီၤပာ်လၢအဂီၢ်ဒီး,
         တမ့ၢ်ဘၣ် ယတၢ်လၢယကဟ့ၣ်အီၤဘၣ်.41  ဒီးတုၤပှၤဆံဆဲၣ်ဂၤန့ၣ် နၢ်ဟူဝဲဒီး, အသးဒိၣ်ထီၣ် ဘၣ်စီၤယၤကိာ်, ဒီးစီၤယိၤဟၣ်လီၤ.
         42  ဒီးယ့ၣ်ရှူးကိး ဃီၤအီၤဆူအအိၣ်ဒီးစံးဘၣ်အီၤ, သုသ့ၣ်ညါလၢပှၤလၢ အကဲထီၣ်ပှၤကလုာ်တဖၣ်အခိၣ်,
         ပာ်ကစၢ်အသးလၢ အဖီခိၣ်လီၤ. ဒီးအပဒိၣ်ပပှၢ်မၤအီၤလၢအစိကမီၤလီၤ.―43  ဘၣ်ဆၣ်ဒီးတၢ်တဘၣ် မၤဘၣ်အသးဒီးသုဒ်န့ၣ်အသိး ဘၣ်. မ့မ့ၢ်ဖဲဒၣ်ပှၤလၢတၢ်မိၣ်ကဲဒိၣ်အသးလၢသုကျါ
         တဂၤဂၤန့ၣ်, ကကဲထီၣ်သုခ့သုပှၤလီၤ.
         44  ဒီးဖဲဒၣ်ပှၤ လၢတၢ်မိၣ်ကဲထီၣ်အသး လၢအခိၣ်လၢသုကကျါတ ဂၤဂၤန့ၣ်, ကကဲပှၤခဲလၢာ်အကုၢ်အပှၤလီၤ.
         45  အဂ့ၢ်ဒ် အံၤ, ပှၤကညီဖိခွါအံၤ, တဟဲဘၣ်ဝဲဒ်သိးပှၤကမၤအီၤ လၢအခ့အပှၤအတၢ်ဘၣ်. မ့ၢ်ဒ်သိးအကမၤအခ့အပှၤအ
         တၢ်မၤ, ဒီးဟ့ၣ်လီၤအသးလၢပှၤကညီအါဂၤအပှ့ၤလီၤ.46  ဒီးဟဲဝဲဆူယရံၤဃိလီၤ. ဒီးဖဲအဟးထီၣ်ကွံာ်ဒီးအပျဲၢ် အဘီၣ်ဒီးပှၤဂီၢ်မုၢ်ဖးဒိၣ်လၢယရံၤဃိဒီး,
         စီၤတံၤမဲအဖိ ခွါ, စီၤဘၣ်တံၤမဲအမဲာ်ဘျီၣ်တဂၤ, ဆ့ၣ်နီၤဃ့တၢ်လၢ ကျဲစၢၤလီၤ.
         47  ဒီးတုၤအနၢ်ဟူဝဲလၢအမ့ၢ် ပှၤနစၤရ့းဖိ ယ့ၣ်ရှူးဒီး, ကိးပသူထီၣ်ဒီးစံးဝဲဒၣ်, စီၤဒၤဝံးအဖိခွါ,
         ယ့ၣ်ရှူးဧၢ, သူၣ်ကညီၤသးကညီၤစာ်ယၤတက့ၢ်.
         48  ဒီး ပှၤအါဂၤဒူအလိၤဒ်သိး အကအိၣ်ဘှီၣ်ကလာ်ဘၣ်ဆၣ် ဒီး, အဝဲဒၣ်ကိးပသူထီၣ်ဒိၣ်န့ၢ်အန့ၣ်တက့ၢ်
         အါအါ ကလဲာ်, စီၤဒၤဝံးအဖိခွါဧၢ, သူၣ်ကညီၤသးကညီၤစာ် ယၤတက့ၢ်.
         49  ဒီးယ့ၣ်ရှူးအိၣ်ကတီၢ်, ဒီးမၤလိာ်ဝဲလၢ ပှၤကကိးဃီၤအီၤလီၤ. ဒီးပှၤကိးဃီၤပှၤမဲာ်ဘျီၣ်, ဒီး
         စံးဘၣ်အီၤ, ပာ်နသးခူတလ့ၢ်တက့ၢ်. ဂဲၤဆၢထၢၣ်, အဝဲဒၣ်ကိးနၤလီၤ.
         50  ဒီးအဝဲဒၣ်ကွံာ်လီၤကွံာ်အယၣ်, ဒီးဂဲၤဆၢထၢၣ်ဒီး လဲၤဃီၤဝဲဆူယ့ၣ်ရှူးအအိၣ်လီၤ.
         51  ဒီး ယ့ၣ်ရှူးကတိၤဆၢတၢ် ဒီးစံးဘၣ်အီၤ, ဘၣ်နသးလၢ ယကမၤနၤလၢမနုၤတမံၤလဲၣ်. ဒီးပှၤမဲာ်ဘျီၣ်စံးဘၣ်
         အီၤ, ယကစၢ်ဧၢ, မ်ယကထံၣ်ထီၣ်တၢ်တက့ၢ်.
         52  ဒီး ယ့ၣ်ရှူးစံးဘၣ်အီၤ, လဲၤတၢ်တက့ၢ်. နတၢ်နာ်န့ၣ်အုၣ် က့ၤခီၣ်က့ၤလံနၤလံ. ဒီးထံၣ်ထီၣ်တၢ်တကီၢ်ခါ,
         ဒီးပိာ် ထီၣ်ယ့ၣ်ရှူးအခံလၢကျဲန့ၣ်လီၤ.
         
            
               	+ ၁မိၤ. ၁း၂၇|Gen.1.27*.

               	+ ၁မိၤ. ၂း၂၄|Gen.2.24

               	+ ၂မိၤ. ၂၀း၁၂-၁၆|Exod.20.12-Exod.20.16*.

၁၁111  ဒီးတုၤအလဲၤဘူးထီၣ်ဒီး ယရူၤရှလ့ၣ်လၢ ဘ့ၤသဖၤ က့ဒီးဘ့ၤသနံပၢၢ်လၢကစၢၢ်သ့ၣ်စၤယံးဒီး, မၢလီၤဝဲအ
         ပျဲၢ်အဘီၣ်ခံဂၤဒီးစံးဘၣ်အီၤ,
         2  လဲၤထီၣ်ဆူသဝီအိၣ်သ ဃီၤဒီးသုတက့ၢ်. ဒီးဖဲသုလဲၤနုာ်လၢအပူၤဒီး, သုက ထံၣ်န့ၢ်တကီၢ်ခါကသ့ၣ်ယီၤဖိ,
         လၢပှၤတဒိးဘၣ်အီၤနီ တဂၤဘၣ်, အိၣ်စၢဃာ်အသးတဒုလီၤ. ဃ့ၣ်လီၤကွံာ် အီၤ, ဒီးဟဲက့ၤမိၤအီၤတက့ၢ်.
         3  ဒီးပှၤတဂၤဂၤမ့ၢ်စံးဘၣ် သု, သုမၤတၢ်အံၤဘၣ်မနုၤလဲၣ်ဒီး, စံးလၢကစၢ်မၤအီၤ အလီၢ်အိၣ်န့ၣ်တက့ၢ်.
         ဒီးကဟ့ၣ်ယုၢ်အီၤ တကီၢ်ခါဆူ အံၤလီၤ.
         4  ဒီးအဝဲသ့ၣ်ဟးထီၣ်ဝဲ, ဒီးထံၣ်န့ၢ်ကသ့ၣ်ယီၤ ဖိဘၣ်စၢဃာ်အသးလၢ ကျဲစၢၤလၢခိဖဲ ကျဲခံဘိဖးဒ့
         ထီၣ်အခီၣ်ထံး, ဒီးဃ့ၣ်လီၤကွံာ်အီၤလီၤ.
         5  ဒီးပှၤလၢအ ဆၢထၢၣ်ဖဲန့ၣ်တနီၤနီၤ စံးဘၣ်အီၤ, ဘၣ်မနုၤလၢသု ဃ့ၣ်လီၤကွံာ် ကသ့ၣ်ယီၤဖိလဲၣ်.
         6  ဒီးအဝဲသ့ၣ်စံးဘၣ် အီၤ ဒ်ယ့ၣ်ရှူးမၤလိာ်ဝဲအသိးန့ၣ်, ဒီးပှၤပျဲအီၤလီၤ.
         7  ဒီး ဟဲက့ၤမိၤကသ့ၣ်ယီၤဖိဆူယ့ၣ်ရှူးအအိၣ်, ဒီးပာ်ထီၣ်အယၣ်တဖၣ်လၢအလိၤ, ဒီးယ့ၣ်ရှူးဆ့ၣ်နီၤလၢအဖီခိၣ်
         လီၤ.
         8  ဒီးပှၤအါဂၤဒါလီၤအယၣ်တဖၣ်လၢကျဲ, ဒီးအဂၤတဖၣ်ပဲာ်လီၤသနူလၢသ့ၣ်, ဒီးကလ့ၣ်လီၤအီၤလၢကျဲပူၤလီၤ.―
         9  ဒီးပှၤလဲၤလၢညါဒီး ပှၤပိာ်အခံတဖၣ်န့ၣ်, ကိးပသူထီၣ်ဒီးစံးဝဲဒၣ်, အုၣ်က့ၤခီၣ်က့ၤခဲကနံၣ်အံၤတက့ၢ်.
         ပှၤလၢအဟဲလၢကစၢ်အမံၤတဂၤအံၤ, မ်အဘၣ် တၢ်ဆိၣ်ဂ့ၤတက့ၢ်.
         10  ပပၢ်စီၤဒၤဝံးအဘီအမုၢ်လၢအဟဲန့ၣ်, မ်အဘၣ်တၢ်ဆိၣ်ဂ့ၤတက့ၢ်. အုၣ်က့ၤခီၣ်က့ၤခဲက နံၣ်အံၤ,
         လၢတၢ်ထီၣ်ထီကတၢၢ်တက့ၢ်.
         11  ဒီးယ့ၣ်ရှူး လဲၤနုာ်ဆူယရူၤရှလ့ၣ်, ဒီးဆူတၢ်လုၢ်ဟံၣ်ပူၤ, ဒီးကွၢ်တရံးတၢ်ခဲလၢာ်ဒီးမ့ၢ်မုၢ်ဟါလံဒီး,
         ဟးထီၣ်ဝဲဒီးပှၤတဆံခံဂၤန့ၣ်, ဆူဘ့ၤသနံအပူၤလီၤ.
         12  ဒီးမုၢ်ဆ့ၣ်ထီၣ်တနံၤန့ၣ် ဟးထီၣ်ဝဲလၢဘ့ၤသနံအပူၤ, ဒီးတၢ်သၣ်ဝံၤအသးလီၤ.― ဒီးထံၣ်သကွ့ၤ ချၢၣ်ဒၢတထံးအိၣ်ဒီးအလၣ်,
         ဒီးဘၣ်တဘၣ်ကထံၣ်န့ၢ်တၢ်အိၣ် လၢအလိၤတမံၤမံၤဒီး, လဲၤဃီၤဝဲ, ဒီးတထံၣ်ဘၣ်တၢ် နီတမံၤဘၣ်, ထံၣ်န့ၢ်ထဲအဒိးအလၣ်ဧိၤလီၤ.
         13  အဂ့ၢ်ဒ်အံၤ, ချၢၣ်ဒၢသၣ်အခါတဘၣ်ဒံးဘၣ်လီၤ.
         14  ဒီးကတိၤ ဆၢတၢ်ဒီးစံးဘၣ်အီၤ, မ်ပှၤသုတအီၣ်လၢၤတၤသၣ်လၢ နလိၤနီတဂၤနီတခီၣ်တဂ့ၤ. ဒီးအပျဲၢ်အဘီၣ်နၢ်ဟူဝဲလီၤ.15  ဒီးလဲၤဝဲဆူယရူၤရှလ့ၣ်, ဒီးလဲၤနုာ်ဆူတၢ်လုၢ်အဟံၣ် ပူၤ, ဒီးဟီထီၣ်ကွံာ် ပှၤပှ့ၤတၢ်ဒီးပှၤဆါတၢ်လၢတၢ်လုၢ်
         ဟံၣ်ပူၤ, ဒီးမၤလီၤဃံၤပှၤတိာ်လီၤစ့အလီၢ်, ဒီးပှၤဆါ ထိၣ်လွံၢ် အလီၢ်ဆ့ၣ်နီၤတဖၣ်န့ၣ်လီၤ.
         16  ဒီးတဒုးစိာ်ခီ ဂာ်ပှၤလၢအသပၢၤ လၢတၢ်လုၢ်ဟံၣ်ပူၤနီတဂၤဘၣ်.―17  ဒီးသိၣ်က့ၤသီက့ၤတၢ်ဒီးစံးဘၣ်အီၤ, တၢ်ကွဲးအသးလၢ ယဟံၣ်ကဘၣ်တၢ်ကိးအီၤလၢ တၢ်ဘါထုကဖၣ် အ ဟံၣ်လၢပှၤကိးကလုာ်ဒဲးအဂီၢ်န့ၣ်,
         တမ့ၢ်ဘၣ်ဧါ. မ့မ့ၢ် သုမၤအီၤလၢတၢ်ဟုၣ်တၢ်ဘျၣ်အတၢ်ပူၤလီၤ.-18  ဒီးပှၤကွဲးလံာ်, ဒီးပှၤလုၢ်တၢ်အခိၣ် သ့ၣ်တဖၣ်န့ၣ်, နၢ်ဟူဝဲ, ဒီးကမၤဟးဂီၤအီၤဒ်လဲၣ်န့ၣ်
         ဃုဝဲလီၤ. အဂ့ၢ်ဒ်အံၤ, ပျံၤအီၤလီၤ. အဂ့ၢ်ဒ်အံၤ, ပှၤဂီၢ် မုၢ်ပာ်အသးကမၢကမၣ်လၢ အသိၣ်တၢ်သီတၢ်အဃိ
         ခဲလၢာ်လီၤ.
         19  ဒီးတုၤမုၢ်ဟါလီၤဒီး, အဝဲဒၣ်ဟးထီၣ် ကွံာ်ဝဲဆူဝ့ၢ်အချၢလီၤ.20  ဒီးတုၤမုၢ်ဆ့ၣ်ထီၣ်န့ၣ် အဝဲသ့ၣ်လဲၤတြူာ်ဝဲအဖၢမုၢ် ဒီး, ထံၣ်လၢချၢၣ်ဒၢတထံးန့ၣ်, ဃ့ထီၣ်ကွံာ်လၢအဂံၢ်
         လီၤ.
         21  ဒီးစီၤပ့းတရူးသ့ၣ်နီၣ်ထီၣ်က့ၤတၢ်, ဒီးစံးဘၣ်အီၤ, ကစၢ်ဧၢ, ကွၢ်ကွၢ်, ချၢၣ်ဒၢလၢနဆိၣ်အၢအီၤတထံၣ်
         န့ၣ်, ဃ့ထီၣ်ကွံာ်လံ.
         22  ဒီးယ့ၣ်ရှူးစံးဆၢတၢ်ဒီး စံးဘၣ် အီၤ, အိၣ်ဒီးတၢ်နာ်ယွၤတက့ၢ်.
         23  အဂ့ၢ်ဒ်အံၤ, ယစံး ဘၣ်တဲဘၣ်သုတီတီအံၤ, ဖဲဒၣ်ပှၤလၢအစံးဘၣ်ကစၢၢ် အံၤ, သုးကွံာ်နသး, ဒီးကွံာ်လီၤနသးဆူပီၣ်လဲၣ်ပူၤတ
         က့ၢ်, ဒီးအသးမ့ၢ်တဒ့ဒီဘၣ်, ဒီးမ့ၢ်နာ်ဝဲလၢ တၢ်ကမၤ အသးဒ်အစံးဝဲအသိးန့ၣ်ဒီး, ဖဲဒၣ်အစံးတၢ်န့ၣ်ကမၤ
         အသးလၢအဂီၢ်လီၤ.
         24  မၤသးဒ်န့ၣ်ဒီးယစံးဘၣ်သု, ဖဲ ဒၣ်သုဃ့ဘါထုကဖၣ်ဒီး ဃ့တၢ်တဖၣ်ခဲလၢာ်န့ၣ်, နာ် လၢသုဒိးန့ၢ်အီၤတက့ၢ်.
         ဒီးကကဲထီၣ်န့ၢ်သုဂီၢ်လီၤ. ဒီးတုၤသုဆၢထၢၣ်ဘါထုကဖၣ်တၢ်န့ၣ်ဒီး, သုမ့ၢ် ပာ်ကမၣ်လၢပှၤဂၤအလိၤဒီး,
         ပျၢ်အီၤဒ်သိး သုပၢ်အိၣ် လၢမူခိၣ်ကပျၢ်ကွံာ် သုလီၤကမၣ်တၢ်စ့ၢ်ကီးတက့ၢ်.
         25  ဒီးတုၤသုဆၢထၢၣ်လါထုကဖၣ်တၢ်န့ၣ်ဒီး, သုမ့ၢ် ပာ်ကမၣ်လၢ ပှၤဂၤအလိၤဒီး, ပျၢ်အီၤဒ်သိးသုပၢ်
         အိၣ်လၢမူခိၣ် ကပျၢ်ကွံာ်သုလီၤ ကမၣ်တၢ်စ့ၢ်ကီး တက့ၢ်.26  ဒီးသုမ့ၢ်တပျၢ်ဘၣ်ဒီး, သုပၢ်အိၣ်လၢမူခိၣ်န့ၣ်, တပျၢ် စ့ၢ်ကီးဘၣ်သုလီၤကမၣ်တၢ်ဘၣ်လီၤ.
         27  ဒီးဟဲကဒီးဝဲဆူ ယရူၤရှလ့ၣ်, ဒီးဟးယဲၤယီၤဝဲလၢ တၢ်လုၢ်ဟံၣ်အပူၤ အဖၢမုၢ်ဒီး, ပှၤလုၢ်တၢ်အခိၣ်ဒီး
         ပှၤကွဲးလံာ်ဒီး ပှၤသူၣ် က့သးပှၢ်သ့ၣ်တဖၣ်ဟဲဆူအအိၣ်, ဒီးစံးဘၣ်အီၤ,
         28  န မၤတၢ်တဖၣ်အံၤလၢမတၤအစိကမီၤလဲၣ်. ဒီးဒ်သိးနက မၤတၢ်တဖၣ်အံၤဒီး, မ့ၢ်မတၤဟ့ၣ်နစိနကမီၤအံၤတဂၤ
         လဲၣ်.
         29  ဒီးယ့ၣ်ရှူးစံးဆၢတၢ်ဒီးစံးဘၣ်အီၤ, ယကသံ ကွၢ်စ့ၢ်ကီးသုတၢ်တမံၤလီၤ. ဒီးစံးဆၢယၤတက့ၢ်. ဒီးယ
         မၤတၢ်တဖၣ်အံၤလၢမတၤမတၤအစိကမီၤန့ၣ်, ယက စံးဘၣ်သုလီၤ.
         30  စီၤယိၤဟၣ်အတၢ်ဘျၢ*န့ၣ်, မ့ၢ်အဟဲ လၢမူခိၣ်, မ့ၢ်အဟဲလၢပှၤကညီလဲၣ်. စံးဆၢယၤတ က့ၢ်.
         31  ဒီးအဝဲသ့ၣ်ကူၣ်ထီၣ်ဖး လီၤလိာ်အသးဒီးစံးဝဲ ဒၣ်, ပမ့ၢ်စံးလၢမူခိၣ်န့ၣ်ဒီး, ကစံးဆၢပှၤ,
         မ့မ့ၢ်ဒ်န့ၣ်ဒီး ဘၣ်မနုၤ လၢသုတနာ်ဘၣ်အီၤလဲၣ်.
         32  မ့မ့ၢ်ပမ့ၢ်စံးလၢ ပှၤကညီဒီးအဝဲသ့ၣ်ပျံၤပှၤဂီၢ်မုၢ်လီၤ. အဂ့ၢ်ဒ်အံၤ, ပှၤခဲ လၢာ်ပာ်စီၤယိၤဟၣ်လၢဝံနီၢ်နီၢ်လီၤ.
         33  ဒီးစံးဆၢတၢ်ဒီး စံးဘၣ်ယ့ၣ်ရှူး, ပတသ့ၣ်ညါဘၣ်. ဒီးယ့ၣ်ရှူးစံးဆၢတၢ် ဒီးစံးဘၣ်အီၤ, ယဲဒၣ်ယမၤတၢ်တဖၣ်အံၤလၢမတၤအ
         စိကမီၤန့ၣ်, ယတစံးဘၣ်တဲဘၣ်စ့ၢ်ကီးသုဘၣ်.
         
            
               	+ ယံး. ၇း၁၁|Jer.7.11*.

၁၂121  ဒီးကတိၤတၢ်ဒီးအီၤလၢ တၢ်ကတိၤဒိတဖၣ်လီၤပှၤ တဂၤသူၣ်စပံးအလီၢ်ဒီးကရၢဃာ်ဝဲ, ဒီးခူၣ်လီၤနီၣ်စံၢ်
         စပံးသၣ်အပူၤဒီးမၤတၢးထီတဖျၢၣ်, ဒီးငါလီၤဝဲလၢ ပှၤ မၤဟီၣ်ခိၣ်ဖိအစုပူၤ, ဒီးဟးဝဲဆူတခီထံတခီကီၢ်လီၤ.―2  ဒီးအဆၢကတီၢ်ဘၣ်ဒီး, ဒ်သိးအကန့ၢ်ဘၣ် စပံးလီၢ်အ သၣ်လၢပှၤမၤဟီၣ်ခိၣ်ဖိအစုပူၤဒီး, မၢအကုၢ်တဂၤလဲၤ
         ဆူပှၤမၤဟီၣ်ခိၣ်ဖိအအိၣ်န့ၣ်လီၤ.
         3  ဒီးအဝဲသ့ၣ်ဟံးန့ၢ် အီၤ, ဒီးတီၢ်အီၤ, ဒီးဒုးက့ၤအီၤ အိၣ်ကလီလီၤ.
         4  ဒီးမၤ ကဒီးတဘျီ မၢအကုၢ်အဂၤတဂၤ လဲၤဆူအအိၣ်ဒီးအဝဲ သ့ၣ်ကွံာ်အီၤလၢလၢၢ်, ဒီးမၤဘၣ်ဒိအခိၣ်ဒီးမၤအီၤတရီ
         တပါ, ဒီးဒုးက့ၤက့ၤအီၤလီၤ.
         5  ဒီးမၤကဒီးတဘျီ, မၢ လီၤအဂၤတဂၤ, ဒီးအဝဲသ့ၣ်မၤသံအီၤ, ဒီးအဂၤအါဂၤ န့ၣ်, တီၢ်ဝဲတနီၤ, မၤသံဝဲတနီၤလီၤ.
         6  မၤသးဒ်န့ၣ်ဒီး, အဖိခွါလၢအအဲၣ်အီၤတဂၤအိၣ်ဒံးဝဲ, ဒီးမၢလီၤစ့ၢ်ကီး အီၤလၢခံကတၢၢ်တဘျီဆူအအိၣ်,
         ဒီးစံးဝဲဒၣ်, အဝဲသ့ၣ် တဖၣ်န့ၣ် ကယူးယီၣ်ယဖိခွါလီၤ.
         7  ဘၣ်ဆၣ်ဒီးပှၤမၤ ဟီၣ်ခိၣ်ဖိတဖၣ်အံၤစံးလိာ်အသးတဂၤဒီးတဂၤ, အဝဲ ဒၣ်အံၤမ့ၢ်ပှၤန့ၢ်ဘၣ်သါတၢ်တဂၤန့ၣ်လီၤ.
         ဟဲဃီၤမၤသံ သကိးအီၤတက့ၢ်. ဒီးတၢ်န့ၢ်သါန့ၣ်ကကဲလၢပတၢ်လီၤ.―8  ဒီးအဝဲသ့ၣ်ဖီၣ်ဃာ်အီၤ, ဒီးမၤသံအီၤ, ဒီးညိကွံာ်အီၤဆူ စပံးလီၢ်အချၢလီၤ.
         9  မၤသးဒ်န့ၣ်ဒီးစပံးလီၢ်အကစၢ်က မၤဝဲဒ်လဲၣ်. ကဟဲမၤဟးဂီၤပှၤမၤဟီၣ်ခိၣ်ဖိတဖၣ်န့ၣ်, ဒီးကဟ့ၣ်စပံးလီၢ်
         လၢပှၤဂၤလီၤ.―
         10  တၢ်ကွဲးအသးတ ထံၣ်အံၤမ့ၢ်သုတဖးဘၣ်ဧါ. လၢၢ်လၢပှၤသူၣ်ဟံၣ်တဖၣ် ညိကွံာ်ဝဲတဖျၢၣ်န့ၣ်, ကဲထီၣ်လၢတၢ်သနၢၣ်အခိၣ်လီၤ.11  တၢ်အံၤဟဲလၢယွၤဒီး မ့ၢ်တၢ်လီၤလး လၢပမဲာ်ညါ လီၤ.-12  ဒီးအဝဲသ့ၣ်သုဟံးဃာ်အီၤဘၣ်ဆၣ်ဒီး, ပျံၤပှၤဂီၢ်မုၢ် န့ၣ်လီၤ. အဂ့ၢ်ဒ်အံၤ, သ့ၣ်ညါဝဲလၢအကတိၤတၢ်က
         တိၤဒိန့ၣ်ထီဒါအီၤလီၤ. ဒီးပာ်လီၤတဲာ်အီၤဒီးဟးကွံာ်ဝဲ တကူၢ်သ့ၣ်လီၤ.
         13  ဒီးအဝဲသ့ၣ်တဖၣ်န့ၣ်, ဒ်သိးအက တုၢ်န့ၢ်အတၢ်ကတိၤဒီး, မၢလီၤပှၤဖၤရံၤရှဲဒီး ပှၤဟ့ၤရိာ် ဖိတနီၤနီၤ,
         လဲၤဆူအအိၣ်လီၤ.
         14  ဒီးဟဲဝဲဒီးစံးဘၣ်အီၤ. သရၣ်ဧၢ, ပသ့ၣ်ညါလၢနမ့ၢ်ပှၤအမ့ၢ်အတီ, ဒီးနတပျံၤ ဘၣ်ပှၤကညီနီတဂၤဘၣ်.
         အဂ့ၢ်ဒ်အံၤ, နတကွၢ်မဲာ်ပှၤ ကညီဘၣ်. မ့မ့ၢ်နသိၣ်တၢ်သီတၢ်လၢယွၤအကျဲနီၢ်နီၢ် လီၤ. ပဟ့ၣ်သွဲလၢ
         ကဲစၢ်မ့ၢ်အကြၢး, မ့ၢ်အတကြၢး ဘၣ်လဲၣ်. မ့ၢ်ပဘၣ်ဟ့ၣ်, မ့ၢ်ပတဘၣ်ဟ့ၣ်ဘၣ်လဲၣ်.―15  ဒီးအဝဲဒၣ်သ့ၣ်ညါအတၢ်လီတၢ်ဝ့ၤ, ဒီးစံးဘၣ်အီၤ, ဘၣ် မနုၤသုလ့ပစီယၤလဲၣ်. ဟဲစိာ်န့ၢ်ယၤလၢ
         စ့ဒန့ၤရံတ ဘ့ၣ်, ဒ်သိးယကထံၣ်ဘၣ်အီၤတက့ၢ်.
         16  ဒီးဟဲစိာ်ဝဲလီၤ. ဒီးစံးဘၣ်အီၤ, အအံၤမ့ၢ်မတၤအက့ၢ်အဂီၤ, ဒီးမ့ၢ်မတၤ အတၢ်ကွဲးအိၣ်လၢအလိၤလဲၣ်.
         ဒီးအဝဲသ့ၣ်စံးဘၣ်အီၤ, ကဲစၢ်အဝဲလီၤ.
         17  ဒီးယ့ၣ်ရှူးစံးဆၢတၢ် ဒီးစံးဘၣ်အီၤ, ဟ့ၣ်ကဲစၢ်လၢကဲစၢ်အတၢ်, ဒီးယွၤလၢယွၤအတၢ်တ က့ၢ်. ဒီးကမၢကမၣ်ဝဲတကူၢ်သ့ၣ်လၢအဃိလီၤ.18  ဒီးပှၤစးဒူၤကဲလၢအစံးဝဲ, တၢ်ဂဲၤဆၢထၢၣ်က့ၤ တ အိၣ်ဘၣ်န့ၣ်, ဟဲဆူအအိၣ်, ဒီးသံကွၢ်အီၤ, ဒီးစံးဝဲ
         ဒၣ်,
         19  သရၣ်ဧၢ, စီၤမိၤရှ့ကွဲးန့ၢ်ပှၤလၢပှၤတဂၤဂၤမ့ၢ်သံ သဒၣ်အမါဒီးအဖိတအိၣ်လီၤတဲာ်ဒီး, အဒီပုၢ်ဝဲၢ်ခွါဘၣ်
         ဟံးန့ၢ်အမါ, ဒီးဒုးအိၣ်ထီၣ်န့ၢ်အဒီပုၢ်ဝဲၢ်ခွါအချံအသၣ် လီၤ.-20  ပှၤဒီပုၢ်ဝဲၢ်ခွါအိၣ်နွံဂၤလီၤ. ဒီးအ ခီၣ်ထံးတဂၤ ဟံးန့ၢ်အမါဒီးသံဝဲ, ဒီးအချံအသၣ် တ အိၣ်လီၤတဲၣ်ဘၣ်ဝဲဘၣ်.
         21  ဒီးခံဂၤတဂၤန့ၣ် ဟံးန့ၢ်ပိာ် မုၣ်န့ၣ်ဒီးသံဝဲ, ဒီးအချံအသၣ် တအိၣ်လီၤတဲာ်စ့ၢ်ကီး ဘၣ်.
         ဒ်န့ၣ်အသိး, သၢဂၤတဂၤလီၤ.
         22  ဒီးပှၤနွံဂၤန့ၣ် ဟံးန့ၢ်ပိာ်မုၣ်န့ၣ်ဒီး အချံအသၣ် တပာ်လီၤတဲာ်ဘၣ် လီၤ. ဒီးလၢပှၤခဲလၢာ်န့ၣ်အခံကတၢၢ်ပိာ်မုၣ်န့ၣ်
         သံစ့ၢ် ကီးဝဲလီၤ.
         23  မၤသးဒ်န့ၣ်ဒီးလၢတၢ်ဂဲၤဆၢထၢၣ်က့ၤအ ပူၤ, တုၤအဂဲၤဆၢထၢၣ်ဝဲဒီး, မ့ၢ်အကကဲဝဲလၢ ပှၤတ ဖၣ်န့ၣ်အမါဖဲလဲၣ်တဂၤလဲၣ်.
         အဂ့ၢ်ဒ်အံၤ, ပှၤနွံဂၤန့ၣ် န့ၢ်မါလၢအီၤလီၤ.
         24  ဒီးယ့ၣ်ရှူးစံးဆၢတၢ်ဒီးစံးဘၣ်အီၤ, မ့ၢ်သုတသ့ၣ်ညါဘၣ်တၢ်ကွဲးအသး, ဒီးယွၤအစိကမီၤ ဘၣ်သတးဒီး,
         သုနာ်ကမၣ်တၢ်, တမ့ၢ်ဘၣ်ဧါ.
         25  အဂ့ၢ် ဒ်အံၤ, တုၤအဂဲၤဆၢထၢၣ်က့ၤလၢတၢ်သံအပူၤဒီး, ပှၤ တန့ၢ်မါန့ၢ်ဝၤဘၣ်. မ့ၢ်အအိၣ်ဝဲဒ်ယွၤအကလူးတဖၣ်
         လၢမူခိၣ်အသိးန့ၣ်လီၤ.
         26  ဒီးတၢ်လၢအပှၤသံ အဂ့ၢ်အ ကျိၤလၢအကဂဲၤဆၢထၢၣ်က့ၤန့ၣ်, မ့ၢ်သုတဖးဘၣ်လၢ စီၤမိၤရှ့အလံာ်အပူၤ,
         ဖဲယွၤစံးဘၣ်အီၤလၢ သ့ၣ်တၤ ဆှုၣ်တခိၣ်အပူၤဘၣ်ဧါ. တၢ်လၢယၤအံၤယမ့ၢ်စီၤအၤ ဘြၤဟၣ်အကစၢ်, ဒီးစီၤအံၤစဲးအကစၢ်,
         ဒီးစီၤယၤကိာ် အကစၢ်လီၤ.-27  အဝဲဒၣ်န့ၣ်တမ့ၢ်ဘၣ်ပှၤ သံအကစၢ်ဘၣ်, မ့ၢ်ပှၤမူအကစၢ်လီၤ. မၤသးဒ်န့ၣ်ဒီး, သုနာ်ကမၣ်တၢ်ယိာ်မးလီၤ,28  ဒီးပှၤကွဲးလံာ်တဂၤဟဲဒီး နၢ်ဟူလၢအဝဲသ့ၣ်အတၢ် သံကွၢ်လိာ်အသး, ဒီးသ့ၣ်ညါဝဲလၢအစံးဆၢတၢ်ဘၣ်
         ဒီးသံကွၢ်အီၤ, တၢ်မၤလိာ်ခဲလၢာ်အကျါန့ၣ်, အခိၣ်သ့ၣ် မ့ၢ်ဖဲလဲၣ်တထံၣ်လဲၣ်.
         29  ဒီးယ့ၣ်ရှူးစံးဆၢအီၤ, လၢတၢ် မၤလိာ်ခဲလၢာ်အကျါအခိၣ်သ့ၣ်စံးဝဲဒၣ်, ကနၣ်တက့ၢ်, အံၣ်စရ့လးဧၢ,
         ယွၤပကစၢ်န့ၣ် မ့ၢ်ယွၤတဂၤဃီလီၤ.―30  ဒီးနဘၣ်အဲၣ်ယွၤနကစၢ်လၢနသူၣ်ကံၢ်သးလဲ, ဒီးနသး ဒီဖျၢၣ်ညါ, ဒီးနတၢ်ကူၣ်တၢ်ဆးတုၤအလၢာ်, ဒီးနဂံၢ်န
         ဘါခဲလၢာ်တက့ၢ်.- အအံၤမ့ၢ်တၢ်မၤ လိာ်အခိၣ်သ့ၣ်တထံၣ်လီၤ.
         31  ဒီးခံထံၣ်တထံၣ်န့ၣ်လီၤ ဂာ်လၢအီၤလီၤ. အဲၣ်ပှၤလၢနဃၢၤဒ်နအဲၣ်လီၤနသးဒၣ် နဲအသိးန့ၣ်တက့ၢ်.- တၢ်မၤလိာ်အဂုၤ အဂၤဒိၣ်န့ၢ်အဝဲတဖၣ်န့ၣ်တအိၣ်ဘၣ်.
         32  ဒီးပှၤကွဲးလံာ် တဂၤန့ၣ်စံးဘၣ်အီၤ, ဘၣ်မးလီၤ, သရၣ်ဧၢ, နစံးလံ တၢ်မ့ၢ်တၢ်တီလီၤ. အဂ့ၢ်ဒ်အံၤ,
         ကစၢ်အိၣ်တဂၤဃီလီၤ. ဒီးလၢအဝဲဒၣ်အမဲာ်ညါန့ၣ်, ကစၢ်အဂုၤအဂၤတအိၣ် ဘၣ်.
         33  ဒီးပှၤအဲၣ်အီၤလၢအသးဒီဖျၢၣ်ညါ, ဒီးလၢအသး သ့ၣ်ညါနၢ်ပၢၢ်ခဲလၢာ်ဒီးအသူၣ်ကံၢ်သးလဲ, ဒီးလၢအ
         ဂံၢ်အဘါခဲလၢာ်, ဒီးတၢ်အဲၣ်ပှၤအိၣ်လၢ အဃၢၤဒ်အ ကစၢ်ဒၣ်ဝဲအသိးန့ၣ်, ဂ့ၤန့ၢ်တၢ်လုၢ်ဆိၣ်ကဲၤဒီဒု,
         ဒီး တၢ်လုၢ်ခဲလၢာ်တက့ၢ်လီၤ.
         34  ဒီးယ့ၣ်ရှူးသ့ၣ်ညါဝဲလၢ အစံးဆၢတၢ်လၢ အသူၣ်ဆးအသးဆး ဒီးစံးဘၣ်အီၤ, နဲဒၣ်အံၤနတယံၤဘၣ်ဒီး
         ယွၤအဘီအမုၢ်ဘၣ်, ဒီးပှၤသံ ကွၢ်အီၤတဘူၣ်လၢၤဘၣ်နီတဂၤဘၣ်.35  ဒီးဖဲအသိၣ်က့ၤသီက့ၤတၢ်လၢ တၢ်လုၢ်အဟံၣ်ပူၤ န့ၣ်, ယ့ၣ်ရှူးကတိၤဆၢတၢဒီးစံးဝဲဒၣ်, ပှၤကွဲးလံာ်သ့ၣ်
         တဖၣ်စံးဝဲလၢခရံာ်န့ၣ် မ့ၢ်စီၤဒၤဝံးအဖိခွါဒ်လဲၣ်.
         36  အ ဂ့ၢ်ဒ်အံၤ, စီၤဒၤဝံးအကစၢ်ဒၣ်ဝဲစံးလၢအသးစီဆှံအပူၤ, ယွၤစံးဘၣ်ယကစၢ်, ဆ့ၣ်နီၤလၢယစုထွဲ,
         တုၤယပာ်နဒုၣ်နဒါတဖၣ်လၢ နခီၣ်ယီၢ်လီၤအလီၢ် န့ၣ်တက့ၢ်.-37  မၤသးဒ်န့ၣ်ဒီးစီၤဒၤဝံးအ ကစၢ်ဒၣ်ဝဲန့ၣ်, ကိးအီၤလၢအကစၢ်, ဒီးကမ့ၢ်အဖိခွါဒ် လဲၣ်. ဒီးပှၤဂီၢ်မုၢ်ဖးဒိၣ်ဒိကနၣ်ဝဲမုာ်မးတကူၢ်သ့ၣ်လီၤ.38  ဒီးဖဲအသိၣ်က့ၤသီက့ၤတၢ်န့ၣ်ဒီး, စံးဘၣ်အီၤ, ပလီၢ် သုသးလၢပှၤကွဲးလံာ်တဖၣ်တက့ၢ်. အဝဲသ့ၣ်တဖၣ်န့ၣ်
         အဲၣ်ဒိးဝဲအလဲၤတၢ်လၢအသိးဆ့ထီထီကလဲာ်, ဒီးတၢ် ကတိၤဒိၣ်အီၤလၢဖၠါပူၤ,
         39  ဒီးအလီၢ်ဆ့ၣ်နီၤလၢအဂ့ၤက တၢၢ်လၢဘူၣ်ဘျီၣ်ပူၤ, ဒီးတၢ်အလီၢ်လၢအဂ့ၤကတၢၢ် လၢပှၤအီၣ်တၢ်အီတၢ်အကျါလီၤ.
         40  ဒီးအီၣ်ကွံာ်ပှၤမုၣ် ကမဲအဟံၣ်, ဒီးလၢတၢ်အိၣ်ဖျါအဂီၢ်န့ၣ်, ဘါထုက ဖၣ်တၢ်ထီထီကလဲာ်လီၤ.
         အဝဲသ့ၣ်တဖၣ်န့ၣ် ကဘၣ် ဒိးတၢ်စံၣ်ညီၣ်နးတက့ၢ်လီၤ.41  ဒီးယ့ၣ်ရှူးဆ့ၣ်နီၤသဃီၤဒီးစ့ပာ်ဖှိၣ်အလီၢ်, ဒီးကွၢ်ဝဲ လၢပှၤဂီၢ်မုၢ်ခဲလၢာ်တ့ၢ်လီၤတိၢ်လၢ
         တၢ်ပာ်ဖှိၣ်အလီၢ် အပူၤလီၤ. ဒီးပှၤအထူးအတီၤအါဂၤ တ့ၢ်လီၤဝဲလၢအ အါလီၤ.
         42  ဒီးပှၤမုၣ်ကမဲအဖှီၣ်အယာ်တဂၤဟဲဝဲ, ဒီးတ့ၢ် လီၤကးခံဘ့ၣ်. လၢအမ့ၢ်တိၢ်တဘ့ၣ်လီၤ.
         43  ဒီးကိးန့ၢ်အ ပျဲၢ်အဘီၣ်ဆူအအိၣ်ဒီးစံးဘၣ်အီၤ, ယစံးဘၣ်သုတီတီ, လၢပှၤလၢအတ့ၢ်လီၤတၢ်လၢ တၢ်ပာ်ဖှိၣ်အလီၢ်ပူၤန့ၣ်,
         ပှၤမုၣ်ကမဲအဖှီၣ်အယာ်တဂၤအံၤ, တ့ၢ်လီၤတၢ်အါန့ၢ် အဝဲသ့ၣ်ခဲလၢာ်တက့ၢ်လီၤ.
         44  အဂ့ၢ်ဒ်အံၤ, အဝဲသ့ၣ်ခဲ လၢာ်တ့ၢ်လီၤလၢအတၢ်ပှဲၤလုၣ်ကွံာ်န့ၣ်လီၤ. မ့မ့ၢ်ပိာ် မုၣ်တဂၤအံၤ,
         လၢအတၢ်တလၢဘၣ်အပူၤန့ၣ် တ့ၢ်လီၤ ဖဲဒၣ်အတၢ်အိၣ်ဒီးအီၤခဲလၢာ်, လၢအမ့ၢ် အတၢ်လုၢ် အီၣ်လုၢ်အီအီၤခဲလၢာ်လီၤ.
         
            
               	+ စံး. ၁၁၈း၂၂|Ps.118.22*.

               	+ ၅မိၤ. ၂၅း၅|Deut.25.5*.

               	+ ၂မိၤ. ၃း၆|Exod.3.6*.

               	+ ၅မိၤ. ၆း၄|Deut.6.4*,

               	+ ၃မိၤ. ၁၉း၁၈|Lev.19.18*.

               	+ စံး. ၁၁၀း၁|Ps.110.1*.

၁၃131  ဒီးတုၤအဟးထီၣ်ကွံာ်လၢတၢ်လုၢ်ဟံၣ်ပူၤဒီး, အပျဲၢ် အဘီၣ်တဂၤစံးဘၣ်အီၤ, သရၣ်ဧၢ, ကွၢ်ကွၢ်,
         လၢၢ်တ ဖၣ်ဒိၣ်မးဒ်လဲၣ်, ဒီးဟံၣ်တဖၣ်ဒိၣ်မးဒ်လဲၣ်.
         2  ဒီးယ့ၣ်ရှူး စံးဆၢတၢ်ဒီးစံးဘၣ်အီၤ, တၢ်လၢဟံၣ်ဖးဒိၣ်တဖၣ်အံၤန ထံၣ်စ့ၢ်ကီးဧါ. လၢၢ်လၢလၢၢ်အဖီခိၣ်လၢတၢ်တမၤလီၤ
         ပှီၢ်ကွံာ်ဘၣ်န့ၣ်, တၢ်တဒုးအိၣ်လီၤတဲာ်နီတဖျၢၣ်ဘၣ်.3  ဒီးဆ့ၣ်နီၤဝဲလၢ ကစၢၢ်သ့ၣ်စၤယံၤအလိၤအိၣ်သဃီၤ ဒီးတၢ်လုၢ်အဟံၣ်, ဒီးစီၤပ့တရူးဒီးစီၤယၤကိာ်ဒီးစီၤယိၤ
         ဟၣ်ဒီးစီၤအၣ်ဒရ့းသ့ၣ်တဖၣ်, သံကွၢ်အီၤကစုဒု,
         4  တၢ် န့ၣ်တဖၣ်ဆံးယံာ်ကမၤအသးလဲၣ်. ဒီးတၢ်န့ၣ်တဖၣ်ခဲ လၢာ် တုၤအကလၢထီၣ်ပှဲၤထီၣ်ဒီး, မ့ၢ်မနုၤတၢ်ပနီၣ်
         ကမၤအသးတမံၤလၣ်, စံးဘၣ်တဲဘၣ်ပှၤတက့ၢ်.5  ဒီးယ့ၣ်ရှူးစံးဆၢတၢ်ဒီးစံးဘၣ်အီၤ, ဒ်သိးပှၤသုတလီ န့ၢ်သုနီတဂၤတဂ့ၤဒီး, ပလီၢ်သုသးတက့ၢ်.―
         6  အဂ့ၢ်ဒ် အံၤ, ပှၤအါဂၤကဟဲလၢယမံၤ, ဒီးစံး, မ့ၢ်ယၤ, ဒီးက လီန့ၢ်ပှၤအါဂၤလီၤ.
         7  ဒီးတုၤသုနၢ်ဟူတၢ်ဒုးသုးဒုးသံၣ် တဖၣ်အဂ့ၢ်ဒီးတၢ်ဒုးတၢ်ယၤတဖၣ်အကစီၣ်န့ၣ်ဒီး, သု တသူၣ်ကိၢ်သးဂီၤတဂ့ၤ.
         အဂ့ၢ်ဒ်အံၤ, တၢ်န့ၣ်တဖၣ် ဘၣ်မၤအသးလီၤ. မ့မ့ၢ်တၢ်အကတၢၢ်တအိၣ်ဒံးဘၣ်.―8  အဂ့ၢ်ဒ်အံၤ, ပှၤကညီတကလုာ်ကထီဒါပှၤကညီတက လုာ်, ဒီးတဘီတမုၢ်ကထီဒါတဘီတမုၢ်လီၤ. ဒီးဟီၣ်
         ခိၣ်ကဟူးဝးဆှဲးဆှိးဝဲ လၢအံၤတပူၤလၢန့ၣ်တပူၤ, ဒီး တၢ်အိၣ်ဝံၤအိၣ်ဃဲၤ, ဒီးတၢ်မၤကိၢ်မၤဂီၤတဖၣ်
         ကအိၣ် ထီၣ်လီၤ. တၢ်န့ၣ်တဖၣ်မ့ၢ်တၢ်နးတၢ်ဖှီၣ်အခီၣ်ထံးလီၤ.9  ဒီးပလီၢ်သုသးတက့ၢ်. အဂ့ၢ်ဒ်အံၤ, ပှၤကဟ့ၣ်လီၤ ကွံာ်သုဆူပှၤသးပှၢ်အတၢ်အိၣ်ဖှိၣ်အပူၤ, ဒီးကတီၢ်သု
         လၢဘူၣ်ဘျီၣ်ပူၤ, ဒီးသုကဆၢထၢၣ်လၢပဒိၣ်ပပှၢ်, ဒီး စီၤလိာ်စီၤပၤ တဖၣ်အမဲာ်ညါလီၤ.
         10  ဒီးတၢ်သးခုကစီၣ် န့ၣ် ကဘၣ်တၢ်စံၣ်တဲၤတဲလီၤဆိအီၤလၢ ပှၤကညီအ ကလုာ်ခဲလၢာ်လီၤ.11  ဒီးတုၤပှၤမိၤဟ့ၣ်လီၤကွံာ်သုဒီး, မ့ၢ်သုကကတိၤတၢ် ဒ်လဲၣ်ဒ်လဲၣ်န့ၣ်, သုတကူၣ်ပာ်တဂ့ၤ, သုတဆိကမိၣ်
         ပာ်စၢၤတဂ့ၤ, ဒ်တၢ်ဟ့ၣ်ကတိၤသုတစုဃီဖဲန့ၣ်အသိး ဒီး, ကတိၤတၢ်တက့ၢ်. အဂ့ၢ်ဒ်အံၤ, တမ့ၢ်ဘၣ်သုက
         တိၤဒၣ်သုဝဲဘၣ်, မ့ၢ်သးစီဆှံန့ၣ်လီၤ.
         12  ဒီးပှၤဒီပုၢ်ဝဲၢ်ခွါ ကဟ့ၣ်လီၤကွံာ် အဒီပုၢ်ဝဲၢ်ခွါဆူတၢ်သံအပူၤ, ဒီးပၢ်အ ဖိလီၤ. ဒီးဖိတဖၣ်ကထီဒါအမိၢ်အပၢ်,
         ဒီးကဒုးသံ အီၤလီၤ.
         13  ဒီးကယဲၢ်ပှၤခဲလၢာ်န့ၣ်ကသးဟ့သုလၢ ယ မံၤအဃိလီၤ. မ့မ့ၢ်ပှၤလၢ အအိၣ်ဂၢၢ်ဆိးကျၢၤဝဲတုၤအ ကတၢၢ်န့ၣ်,
         ကတုၤဝဲလၢတၢ်အုၣ်က့ၤခီၣ်က့ၤအီၤလီၤ.14  ဒီးတုၤသုထံၣ်ဘၣ် တၢ်သးဘၣ်အၢဘၣ်ဃးဒီး တၢ် မၤသယုၢ်, လၢဝံဒၤနံးယ့လးကတိၤဝဲလၢအဂ့ၢ်, ဆၢ ထၢၣ်ဖဲအတကြၢးအိၣ်ဘၣ်အလီၢ်,
         (ပှၤလၢအဖးန့ၣ်, မ် အနၢ်ပၢၢ်တၢ်တက့ၢ်)ဒီး, ပှၤအိၣ်ဝဲလၢ ကီၢ်ယူဒၤတဖၣ် န့ၣ်, မ်အဃ့ၢ်ဆူကစၢၢ်ကလိတက့ၢ်.
         15  ဒီးပှၤလၢအအိၣ် ဝဲလၢဟံၣ်ခိၣ်န့ၣ်, မ်အသုတယုၢ်လီၤဆူအဟံၣ်ပူၤတ ဂ့ၤ, မ်အသုတလဲၤနုာ်ဒ်သိးအကဟံးန့ၢ်
         တၢ်တမံၤမံၤ လၢအဟံၣ်ပူၤတဂ့ၤ.
         16  ဒီးပှၤအိၣ်ဝဲလၢ စံာ်ပျီပူၤန့ၣ်, ဒ် သိးအကဟံးန့ၢ်အကူအသိးဒီး, မ်အသုတက့ၤကဒါ က့ၤဆူအလီၢ်ခံတဂ့ၤ.
         17  ဒီးပှၤလၢအဒၢထီၣ်ဝဲ, ဒီးပှၤလၢ အဒုးအီၣ်နုၢ်တၢ်လၢမုၢ်နံၤတဖၣ်န့ၣ်, ဘၣ်ဖှီၣ်လီၤ.―
         18  ဒီး ဒ်သိးသုဃ့ၢ်န့ၣ် သုတဘၣ်လၢ တၢ်ဂိၢ်အခါတဂ့ၤဒီး, ဘါထုကဖၣ်တၢ်တက့ၢ်.
         19  အဂ့ၢ်ဒ်အံၤ, တၢ်လၢမုၢ်နံၤ တဖၣ်န့ၣ်, တၢ်နးတၢ်ဖှီၣ်ကအိၣ်ဝဲလီၤ. တၢ်ဒ်န့ၣ်အ သိး, ဒိၣ်ထဲန့ၣ်,
         လၢတၢ်တ့လီၤသီတၢ်လၢ ယွၤတ့လီၤ ဝဲန့ၣ်, တုၤခဲကနံၣ်အံၤ, တအိၣ်ဘၣ်နီတခီၣ်ဘၣ်. ဒီး လၢခံလၢလာ်န့ၣ်တအိၣ်ထီၣ်လၢၤဘၣ်.
         20  ဒီးယွၤမ့ၢ်တ မၤစှၤလီၤမုၢ်နံၤတဖၣ်န့ၣ်ဘၣ်ဒီး, တၢ်ဖံးတၢ်ညၣ်တတုၤ ဘၣ်လၢ တၢ်အုၣ်က့ၤခီၣ်က့ၤနီတဂၤဘၣ်.
         မ့မ့ၢ်လၢပှၤ ဘၣ်တၢ်ဃုထၢအီၤလၢ အဃုထၢဝဲအဃိဒီး, ကမၤစှၤ လီၤမုၢ်နံၤတဖၣ်န့ၣ်လီၤ.21  ဒီးတုၤနုၤတစု, ပှၤတဂၤဂၤမ့ၢ်စံးဘၣ်သု, ကွၢ်ကွၢ်, ခရံာ်န့ၣ်အိၣ်ဖဲအံၤမ့ၢ်ဂ့ၤ, ကွၢ်ကွၢ်,
         အိၣ်ဖဲန့ၣ်မ့ၢ်ဂ့ၤဒီး. သုတနာ်တဂ့ၤ.
         22  အဂ့ၢ်ဒ်အံၤ, ခရံာ်အဘျၣ်တဖၣ်ဒီး ဝံ အဘျၣ်တဖၣ်ကအိၣ်ထီၣ်ဝဲ, ဒီးကဟ့ၣ်တၢ်အပနီၣ်လီၤ လးဒီး
         တၢ်လီၤလိၢ်လီၤလးသ့ၣ်တဖၣ်, ဒ်သိးမ့ၢ်သ့ဒီး, ကလီန့ၢ် ပှၤလၢအဘၣ်တၢ်ဃုထၢအီၤတဖၣ် ဒၣ်လဲာ် လီၤ.
         23  မ့မ့ၢ်သုဝဲသ့ၣ်အံၤ, ပလီၢ်သုသးတက့ၢ်. ကွၢ် ကွၢ်, ယစံၣ်တဲၤတဲလီၤပာ်သုလၢ တၢ်ခဲလၢာ်လီၤ.24  ဘၣ်ဆၣ်ဒီး တၢ်လၢမုၢ်နံၤတဖၣ်န့ၣ် လၢတၢ်နးတၢ် ဖှီၣ်အံၤအလီၢ်ခံ, မုၢ်ကခံးဝဲ, ဒီးလါတဟ့ၣ်လီၤဘၣ်အ
         တၢ်ကပီၤဘၣ်.
         25  ဒီးဆၣ်ဧိၤဖီဧိၤကလီၤတဲာ်ကွံာ်လၢမူ ခိၣ်, ဒီးတၢ်စိကမီၤလၢမူခိၣ်တဖၣ်ကဟူးဝးဝဲဒၣ်လီၤ.―26  တုၤနုၤတစု ပှၤကထံၣ်ဘၣ်ပှၤကညီဖိခွါအံၤဟဲလီၤလၢ တၢ်အၢၣ်တဖၣ်အကျါ အိၣ်ဒီးအစိဒိၣ်အကမီၤဒိၣ်,
         ဒီး အလၤအကပီၤလီၤ.
         27  ဒီးတုၤနုၤတစုကမၢလီၤအကလူး တဖၣ်ဒီး ကဒုးအိၣ်ဖှိၣ်ရိဖှိၣ် အပှၤဃုထၢဖိတဖၣ် လၢ ကလံၤလွံၢ်ကျိၤ,
         လၢဟီၣ်ခိၣ်အကတၢၢ်ပၢၢ်လၢ မူခိၣ် အကတၢၢ်လီၤ.28  အအံၤဒီး, မၤလိတၢ်အဒိအတဲာ်လၢချၢၣ်ဒၢန့ၣ်, တ က့ၢ်. တုၤအဒ့အဖီစၢ်ထီၣ်, ဒီးအလၣ်ဒီးထီၣ်န့ၣ်ဒီး,
         သု သ့ၣ်ညါလၢတၢ်ကိၢ်အခါဘူးထီၣ်လီၤ.
         29  ဒ်န့ၣ်အသိး, တုၤသုထံၣ်ဘၣ်တၢ်န့ၣ်တဖၣ် မၤအသးဒီး, သ့ၣ်ညါ လၢအအိၣ်ဘူးထီၣ်, အအိၣ်လၢကျဲစၢၤအခီၣ်ထံးလံန့ၣ်
         တက့ၢ်.
         30  ယစံးဘၣ်တဲဘၣ်သုတီတီ, လၢပှၤတစိၤအံၤ တပူၤကွံာ်ဒံးဘၣ်ဒီး, တၢ်န့ၣ်တဖၣ်ကမၤအသးခဲလၢာ် လီၤ.
         31  မူခိၣ်ဒီးဟီၣ်ခိၣ်ကပူၤကွံာ်, မ့မ့ၢ်ယကလုၢ်ထါ န့ၣ်တပူၤကွံာ်ဝဲဘၣ်.32  ဘၣ်ဆၣ်ဒီးတၢ်လၢမုၢ်တနံၤန့ၣ်, ဒီးနၣ်ရံၣ်အဝဲန့ၣ်, ပှၤတသ့ၣ်ညါဘၣ်နီတဂၤဘၣ်, သ့ၣ်ညါထဲပၢ်တဂၤဧိၤ
         လီၤ.
         33  ပလီၢ်သုသးတက့ၢ်. ဆိးသီဒီးဘါထုကဖၣ်တၢ် တက့ၢ်. အဂ့ၢ်ဒ်အံၤ, အမုၢ်အလါကဘၣ်ဝဲခဲလဲၣ်ခဲလဲၣ်
         န့ၣ်, သုတသ့ၣ်ညါဘၣ်လီၤ.―
         34  တၢ်မၤအသးဒ်ပှၤတဂၤ ပာ်လီၤတဲာ်အဟံၣ်, ဒီးလဲၤဆူတခီထံတခီကီၢ်, ဒီးဟ့ၣ် အကုၢ်အပှၤလၢအစိကမီၤ,
         ဒီးတဂၤအတၢ်မၤလၢအဂီၢ်, တဂၤအတၢ်မၤလၢအဂီၢ်, ဒီးမၤလိာ်ပှၤပၢၤကျဲစၢၤတဂၤ ဒ်သိးအကဆိးသီလီၤ.
         35  မၤသးဒ်န့ၣ်ဒီးဆိးသီတက့ၢ်. အဂ့ၢ်ဒ်အံၤ, ဟံၣ်ကစၢ်ကဟဲက့ၤဖဲလဲၣ်ဖဲလဲၣ်, လၢမုၢ် ဟါဧါ, လၢဖးဖီမုၢ်ဧါ,
         လၢဆီဖါအိၣ်အိထီၣ်ဧါ, လၢ မုၢ်ဆ့ၣ်ဝါဧါန့ၣ်, သုတသ့ၣ်ညါဘၣ်လီၤ.
         36  မ့တမ့ၢ်ဘၣ် ဒီး, ကဟဲက့ၤဘၣ်ဖုးသတူၢ်ကလာ်, ဒီးထံၣ်န့ၢ်သုမံသ ပ့ၤလီၤ.
         37  တၢ်လၢယစံးဘၣ်သု, ယစံးဘၣ်ပှၤခဲလၢာ် လီၤ. ဆိးသီတက့ၢ်.

၁၄141  ဒီးခံနံၤအလီၢ်ခံန့ၣ် ဘၣ်ဘူၣ်လဲၤကပာ်ဒီးဘူၣ်ကိၣ် တအိၣ်ဘၣ်ဒီးကိၣ်မံၣ်ဒီး, ပှၤလုၢ်တၢ်အခိၣ်ဒီး
         ပှၤကွဲး လံာ်သ့ၣ်တဖၣ်ဃုကူၣ်ဝဲ ဒ်သိးအကဟံးဃာ်မၤသံအီၤ လၢတၢ်လီတၢ်ဝ့ၤလီၤ.
         2  ဘၣ်ဆၣ်ဒီးစံးဝဲဒၣ်, မၤလၢ ဘူၣ်ပူၤတဂ့ၤ, ပှၤဂီၢ်မုၢ်ကတၢထီၣ်တၢလီၤဘၣ်ဖုးလီၤ.3  ဒီးအဝဲဒၣ်အိၣ်ဝဲလၢဘ့ၤသနံအပူၤ လၢပှၤဆါအၢစီၤ ရှံမိၣ်တဂၤအဟံၣ်ပူၤ, ဒီးဆ့ၣ်နီၤသန့ၤတၢ်အဖၢမုၢ်ဒီး,
         ပိာ်မုၣ်တဂၤအိၣ်ဒီးပလီလၢၢ်ဝါ အိၣ်ဒီးသိနၢမူနၢ်ဒူၤနီၢ် နီၢ်လၢအလုၢ်ပှ့ၤဒိၣ်, ဒီးမၤသ့ၣ်ဖးပလီလၢၢ်ဝါ,
         ဒီးလူ လီၤဝဲလၢအခိၣ်အဖီခိၣ်လီၤ.
         4  ဒီးပှၤတနီၤနီၤအသးထီၣ် လၢအသးကံၢ်ပူၤ, ဒီးစံးဝဲဒၣ်, မၤလၢာ်ဂီၤသိနၢမူအံၤမ့ၢ် အဘၣ်မနုၤလဲၣ်.
         5  အဂ့ၢ်ဒ်အံၤ, သိနၢမူအံၤ, မ့ၢ်ဆါကွံာ် ဝဲဒီး, ကန့ၢ်အပှ့ၤလၢစ့ဒန့ၤရံၤသၢကယၤဘျဲၣ်, ဒီးဟ့ၣ်
         လီၤလၢပှၤဖှီၣ်ဖိယာ်ဖိသ့လီၤ. ဒီးပာ်တၢ်ကမၣ်လၢပိာ် မုၣ်အလိၤတကူၢ်သ့ၣ်လီၤ.
         6  ဒီးယ့ၣ်ရှူးစံးဝဲဒၣ်, ပျဲအီၤ တက့ၢ်. ဘၣ်မနုၤလၢသုမၤတံာ်တံာ်အီၤလဲၣ်. မၤလံ ယၤလၢတၢ်မၤအဂ့ၤလံ.
         7  အဂ့ၢ်ဒ်အံၤ, ပှၤဖှီၣ်ဖိယာ်ဖိ တဖၣ်န့ၣ်, အိၣ်ဒီးသုတဘိယူၢ်ဃီ, ဒီးဖဲသုသးအိၣ်လၢသုကမၤဂ့ၤအီၤဒီး,
         သုမၤသ့လီၤ. မ့မ့ၢ်သုအိၣ်ဒီးယၤတ ဘိယူၢ်ဃီတမ့ၢ်ဘၣ်.
         8  ပိာ်မုၣ်အံၤဖဲအမၤသ့ဒီးမၤလံဝဲ လံ. ဟဲလူလီၤပာ်သိနၢမူအံၤလၢယနီၢ်ခိအလိၤ, လၢယ ဘၣ်တၢ်ခူၣ်လီၤကွံာ်အဂီၢ်လီၤ.
         9  ယစံးဘၣ်တဲဘၣ်သု တီတီအံၤ, ဖဲဒၣ်တၢ်သးခုအကစီၣ်အံၤ ဘၣ်တၢ်စံၣ် တဲၤတဲလီၤလၢဟီၣ်ခိၣ်ဒီဘ့ၣ်ညါဒီး,
         တၢ်လၢပိာ်မုၣ်မၤ တၢ်တမံၤအံၤ, ကဘၣ်တၢ်စံၣ်ဃဲၤ စ့ၢ်ကီးလၢ တၢ်သ့ၣ် နီၣ်ထီၣ်က့ၤအီၤအဂီၢ်လီၤ.10  ဒီးပှၤတဆံခံဂၤအကျါ, စီၤယူဒၤအံၣ်စကၤရံၤအိာ်တ ဂၤ, လဲၤဆူပှၤလုၢ်တၢ်အခိၣ်တဖၣ်အအိၣ်, ဒ်သိးအက
         ဟ့ၣ်လီၤကွံာ်အီၤ လၢအစုပူၤလီၤ.
         11  ဒီးတုၤအဝဲသ့ၣ်နၢ် ဟူဝဲဒီး, အသူၣ်ခုအသးခုဝဲ, ဒီးအၢၣ်လီၤအီလီၤလၢ သါကဟ့ၣ်အီၤလၢစ့လီၤ. ဒီးကဟ့ၣ်လီၤကွံာ်
         ဒ်လဲၣ်ဒ် လဲၣ်န့ၣ်ဃုဝဲအဆၢကတီၢ်လၢအဘၣ်လီၤ.12  ဒီးဘူၣ်တအိၣ်ဘၣ်ဒီးကိၣ်မံၣ်အခီၣ်ထံးတနံၤ, လၢပှၤ မၤသံဘူၣ်လဲၤကပာ်န့ၣ်, အပျဲၢ်အဘီၣ်စံးဘၣ်အီၤ,
         ဒ် သိးနကအီၣ်ဘူၣ်လဲၤကပာ်ဒီး, ဘၣ်နသးလၢပလဲၤက တဲာ်ကတီၤတၢ်ဖဲလဲၣ်ပူၤလဲၣ်.
         13  ဒီးမၢလီၤအပျဲၢ်အဘီၣ် ခံဂၤ, ဒီးစံးဘၣ်အီၤ, လဲၤဆူဝ့ၢ်ပူၤ, ဒီးပှၤစိာ်သပၢၤထံ ကဘၣ်သဃိာ်သုတဂၤလီၤ.
         ပိာ်ထီၣ်အခံတက့ၢ်.
         14  ဒီး ဖဲဒၣ်အလဲၤနုာ်ဝဲတပူၤပူၤန့ၣ်, စံးဘၣ်ဟံၣ်ကစၢ်လၢသ ရၣ်စံးဝဲဒၣ်, ဒၢးတဖျၢၣ်ဖဲယကအီၣ်ဘူၣ်လဲၤကပာ်ဒီး
         ယပျဲၢ်ယဘီၣ်န့ၣ်အိၣ်ဖဲလဲၣ်.
         15  ဒီးကဒုးနဲၣ်သုလၢ ဒၢး ဖးဒိၣ်ထီၣ်ထီတတီၤမၤဂ့ၤထီၣ်အသး, ဒီးကတဲာ်ကတီၤ ပာ်အသးလီၤ. ဒီးကတဲာ်ကတီၤပာ်တၢ်လၢပဂီၢ်ဖဲန့ၣ်
         တက့ၢ်.
         16  ဒီးအပျဲၢ်အဘီၣ်ဟးထီၣ်, ဒီးလဲၤဝဲဆူဝ့ၢ်ပူၤ, ဒီးထံၣ်န့ၣ်တၢ်ဒ်ယ့ၣ်ရှူးစံးဘၣ်အီၤအသိး, ဒီးကတဲာ်က
         တီၤဘူၣ်လဲၤကပာ်လီၤ.17  ဒီးတုၤမုၢ်ဟါလီၤဒီး, ဟဲဝဲဒီးအပျဲၢ်အီၣ်တဆံခံဂၤန့ၣ် လီၤ.
         18  ဒီးဆ့ၣ်နီၤသန့ၤဒီးအီၣ်တၢ်အဖၢမုၢ်ဒီး, ယ့ၣ်ရှူးစံး ဝဲဒၣ်, ယစံးဘၣ်တဲဘၣ်သုတီတီအံၤ, လၢပှၤလၢသု
         ကျါလၢအအီၣ်ဃုာ်တၢ်ဒီးယၤတဂၤ, ကဟ့ၣ်လီၤကွံာ် ယၤလီၤ.
         19  ဒီးအဝဲသ့ၣ်အသူၣ်အုးအသးအုး, ဒီးစံးဘၣ် အီၤတဂၤဘၣ်တဂၤ, မ့ၢ်ယၤဧါ, ဒီးအဝဲတဂၤ, မ့ၢ်ယၤ ဧါ.
         20  ဒီးအဝဲဒၣ်စံးဆၢတၢ်ဒီးစံးဘၣ်အီၤ, မ့ၢ်လၢပှၤတ ဆံခံဂၤန့ၣ်အကျါ, ပှၤလၢအဘျၢလီၤဃုာ်တၢ်လၢလီခီ
         ပူၤဒီးယၤတဂၤလီၤ.
         21  ဒ်တၢ်ကွဲးအသးလၢ အဂ့ၢ်အသိး န့ၣ်, ပှၤကညီဖိခွါအံၤက့ၤဝဲလီၤ. ဘၣ်ဆၣ်ဒီးပှၤလၢအ ဟ့ၣ်လီၤကွံာ်ပှၤကညီဖိခွါတဂၤန့ၣ်ဘၣ်အဖှီၣ်လီၤ.
         ပှၤ တဂၤန့ၣ် မ့ၢ်တအိၣ်ဖျဲၣ်ဘၣ်ဒီး ကဂ့ၤဒၣ်တၢ်လၢအဂီၢ် လီၤ.22  ဒီးအီၣ်တၢ်အဖၢမုၢ်ဒီး, ယ့ၣ်ရှူးဟံးန့ၢ်ကိၣ်, ဒီးဆိၣ် ဂ့ၤတၢ်ဒီးစိၢ်ဘျဲးဝဲဒီးဟ့ၣ်လီၤအဝဲသ့ၣ်,
         ဒီးစံးဝဲဒၣ်, ဟံး န့ၢ်အီၣ်တက့ၢ်. အအံၤမ့ၢ်ယနီၢ်ခိလီၤ.―
         23  ဒီးဟံးန့ၢ်လီခီ, ဒီးစံးထီၣ်ပတြၢၤ တၢ်အဘျုးအဖှိၣ်, ဒီးဟ့ၣ်လီၤအဝဲ သ့ၣ်, ဒီးအဝဲသ့ၣ်တဖၣ်ခဲလၢာ်
         အီတၢ်လၢအပူၤလီၤ.―24  ဒီးစံးဘၣ်အီၤ, အအံၤမ့ၢ်ယသွံၣ်ဘၣ်ဃးဒီး တၢ်အၢၣ် လီၤအီလီၤအသီ, လၢအလူလီၤအသးလၢ ပှၤအါဂၤအ
         ဂီၢ်လီၤ.
         25  ယစံးဘၣ်သုတီတီ, လၢယတအီလၢၤဘၣ်စ ပံးသၣ်အထံ, တုၤမုၢ်တနံၤလၢယအီအီၤအသီလၢယွၤ အဘီအမုၢ်အပူၤလီၤ.26  ဒီးသးဝံၣ်တၢ်ဝံၤဒီး, လဲၤထီၣ်ဝဲဆူ ကစၢၢ်သ့ၣ်စၤယံး အလိၤလီၤ.
         27  ဒီးယ့ၣ်ရှူးစံးဘၣ်အီၤ, ခဲမုၢ်နၤအံၤသုသး ကဟးဂီၤလၢယဃိခဲလၢာ်လီၤ. အဂ့ၢ်ဒ်အံၤ, တၢ်ကွဲးအ
         သး, ယကကျီကွံာ်ပှၤကွၢ်သိဒီး သိတဖၣ်ကလီၤပြံ လီၤပြါဝဲလီၤ.-28  ဘၣ်ဆၣ်ဒီးယဂဲၤဆၢ ထၢၣ်က့ၤအလီၢ်ခံန့ၣ်, ယကလဲၤပာ်လၢသုမဲာ်ညါ ဆူ ကၤလံၤလါလီၤ.29  ဒီးစီၤပ့းတရူးစံးဘၣ်အီၤ, ပှၤအသးမ့ၢ်ဟးဂီၤလၢနဃိ ခဲလၢာ်ဘၣ်ဆၣ်ဒီး, ယသးတဟးဂီၤဘၣ်.
         30  ဒီးယ့ၣ်ရှူး စံးဘၣ်အီၤ, ယစံးဘၣ်နၤတီတီအံၤ, လၢအအံၤတနံၤ အံၤ, နကသမၢယၤသၢစုလီၤ.
         31  ဒီးအဝဲဒၣ်ကတိၤတၢ် ဆူၣ်န့ၢ်အန့ၣ်တက့ၢ်, ယမ့ၢ်ဘၣ်သံဃုာ်နာ်သက့ဒီးနၤ ဒီး, ယတသမၢဘၣ်နၤဘၣ်.
         ဒီးအဝဲသ့ၣ်ခဲလၢာ်စံးစ့ၢ် ကီးဝဲဒ်န့ၣ်အသိးလီၤ.32  ဒီးလဲၤဝဲဆူအလီၢ်ကိးဝဲလၢက့ၤသစ့ၤမနၤ, ဒီးစံးဘၣ် အပျဲၢ်အဘီၣ်, ဆ့ၣ်နီၤသုဝဲဖဲအံၤ တုၤယဘါထုကဖၣ်
         တၢ်တက့ၢ်.
         33  ဒီးဟံးန့ၢ်စီၤပ့းတရူးဒီး စီၤယၤကိာ်ဒီးစီၤ ယိၤဟၣ်အိၣ်ဒီးအီၤလီၤ. ဒီးကမၢကမၣ်ဝဲ, ဒီးအသးလီၤ
         ဘဲ,
         34  ဒီးစံးဘၣ်အီၤ, တၢ်သးအုးအိၣ်ဝးတရံၤယၤ တုၤ ယကသံတ့ၢ်လီၤ. အိၣ်ဖဲအံၤဒီးဆိးသီတက့ၢ်.
         35  ဒီးလဲၤ လၢညါတစဲးဖိ, ဒီးထိၣ်လီၤပှီၤအသးလၢ ဟီၣ်ခိၣ်အ ဖီခိၣ်, ဒီးဘါထုကဖၣ်တၢ်ဒ်သိးမ့ၢ်သ့ဒီး,
         နၣ်ရံၣ်ကလဲၤ ပူၤကွံာ်ဒီးအီၤလီၤ.
         36  ဒီးစံးဝဲဒၣ်, အးဘၤ, ပၢ်ဧၢ, နသ့ တၢ်လၢာ်လီၤ. ဟံးထီၣ်ကွံာ်လီခီအံၤလၢယအိၣ်တက့ၢ်. ဘၣ်ဆၣ်ဒီးဖဲဒၣ်ယသးတမ့ၢ်ဘၣ်,
         မ့ၢ်ဖဲဒၣ်နသးတက့ၢ်.37  ဒီးဟဲက့ၤဝဲဒီးထံၣ်န့ၢ်လၢအဝဲသ့ၣ်မံသပ့ၤ, ဒီးစံးဘၣ် စီၤပ့းတရူး, စီၤရှံမိၣ်ဧၢ, နမံသပ့ၤဧါ,
         နဆိးသီတနၣ် ရံၣ်ဧိၤတကဲဘၣ်ဧါ.
         38  ဒ်သိးသုသုတလဲၤနုာ်ဆူတၢ် လ့ပစီအပူၤတဂ့ၤဒီး, ဆိးသီဒီးဘါထုကဖၣ်တၢ်တက့ၢ်. သးတမံၤအသးအိၣ်မး,
         မ့မ့ၢ်တၢ်ဖံးတၢ်ညၣ်တမံၤအဂံၢ် စၢ်ဘါစၢ်လီၤ.39  ဒီးလဲၤကဒီးဝဲ, ဒီးဘါထုကဖၣ်တၢ်, ဒီးကတိၤတၢ်ဒ် လီၢ်လီၢ်လီၤ.
         40  ဒီးဟဲက့ၤဝဲဒီးထံၣ်န့ၢ်လၢ အမံသပ့ၤက ဒီးလီၤ. အဂ့ၢ်ဒ်အံၤ, အမဲာ်ဖံးဃၢဝဲ, ဒီးကစံးဆၢတၢ်ဒ်
         လဲၣ်ဒ်လဲၣ်န့ၣ် အဝဲသ့ၣ်တသ့ၣ်ညါဘၣ်ဝဲဘၣ်.41  ဒီးဟဲက့ၤသၢစုတစုဒီးစံးဘၣ်အီၤ, အကတီၢ်လၢအ အိၣ်လီၤတဲာ်ဒံးန့ၣ်မံဒီးအိၣ်ဘှံးတက့ၢ်. ပှဲၤန့ၣ်လီၤ.
         နၣ် ရံၣ်န့ၣ်ဘၣ်လံ. ကွၢ်ကွၢ်, တၢ်ဟ့ၣ်လီၤကွံာ်ပှၤကညီဖိ ခွါအံၤဆူပှၤတၢ်ဒဲးဘးဖိအစုပူၤလီၤ.
         42  ဂဲၤဆၢထၢၣ်, မ်ပ လဲၤတၢ်တက့ၢ်. ကွၢ်ကွၢ်, ပှၤလၢအဟ့ၣ်လီၤကွံာ်ယၤ တဂၤန့ၣ်ဘူးထီၣ်လံဝဲလံ.43  ဒီးတကီၢ်ခါ, ဖဲအကတိၤတၢ်အဖၢမုၢ်ဒီး, ပှၤလၢတ ဆံခံဂၤန့ၣ်အကျါ, စီၤယူဒၤအံၣ်စကၤရံၤအိာ်တဂၤ,
         ဟဲ တုၤဝဲဒီးပှၤဂီၢ်မုၢ်ဖးဒိၣ်, အိၣ်ဒီးနး, ဒီးနီၣ်တီၢ်တဖၣ်, လၢပှၤလုၢ်တၢ်အခိၣ်ဒီး ပှၤကွဲးလံာ်ဒီး
         ပှၤသူၣ်က့သး ပှၢ်အအိၣ်လီၤ.
         44  ဒီးပှၤလၢပှၤဟ့ၣ်လီၤကွံာ်အီၤတဂၤန့ၣ်, ဟ့ၣ်တၢ်ပနီၣ်တမံၤလၢပှၤတဖၣ်န့ၣ်, ဒီးစံးဝဲဒၣ်, ဖဲဒၣ်
         ပှၤလၢယနၢမူအီၤတဂၤန့ၣ်, မ့ၢ်အဝဲဒၣ်န့ၣ်လီၤ. ဟံး ဃာ်ဒီး က့ၤစိာ်အီၤကျၢၤကျၢၤတက့ၢ်.
         45  ဒီးဟဲတုၤဝဲဒီး, လဲၤတကီၢ်ခါဆူအအိၣ်, ဒီးစံးဝဲဒၣ်, ရၤဘံဧၢ, ရၤဘံ ဧၢ, ဒီးနၢမူအီၤလီၤ.46  ဒီးအဝဲသ့ၣ်တဖၣ်န့ၣ်ပာ်ထီၣ်အစုလၢအလိၤ, ဒီးဟံး ဃာ်အီၤလီၤ.
         47  ဒီးပှၤဆၢထၢၣ်ဖဲန့ၣ်အကျါတဂၤ ဘ့ၣ် ထီၣ်အနး, ဒီးကျီပှၤလုၢ်တၢ်အခိၣ်အခ့အပှၤတဂၤ, ဒီး အနၢ်တူာ်ကွံာ်တခီလီၤ.
         48  ဒီးယ့ၣ်ရှူးကတိၤဆၢတၢ်ဒီး စံးဘၣ်အီၤ, သုဟဲဖီၣ်န့ၢ်ယၤဒ်တၢ်ဘျၣ်အသိး, အိၣ်ဒီး နးဒီးနီၣ်တီၢ်တဖၣ်န့ၣ်ဧါ.
         49  ယအိၣ်လၢသုကျါဒီးသိၣ် က့ၤသီက့ၤတၢ်လၢ တၢ်လုၢ်ဟံၣ်အပူၤသ့သ့တနံၤ, ဒီး သုတဟံးဃာ်ဘၣ်ယၤဘၣ်.
         ဘၣ်ဆၣ်ဒီးမ့ၢ်ဒ်သိးတၢ် ကွဲးအသးတဖၣ်ကလၢထီၣ်ပှဲၤထီၣ်လီၤ.
         50  ဒီးပှၤခဲလၢာ် န့ၣ် လဲၤသဒၣ်အီၤ, ဒီးဃ့ၢ်ထီၣ်ကွံာ်ဝဲလီၤ.51  ဒီးပှၤဖိၣ်သၣ်ခွါတဂၤပိာ်အဝဲဒၣ်အခံ, ဒီးကူထဲယၣ် ဖီဝါကဆှၣ်တဘ့ၣ်ဧိၤလီၤ. ဒီးတၢ်အခ့အပှၤတဖၣ်ဟံး
         ဃာ်အီၤ,
         52  ဒီးအဝဲဒၣ်ညိကွံာ်အယၣ်န့ၣ်, ဒီးဃ့ၢ်ထီၣ် ကွံာ် အိၣ်ဘ့ၣ်ဆ့လၢ အဝဲသ့ၣ်အအိၣ်လီၤ.53  ဒီးဆှၢထီၣ်ယ့ၣ်ရှူးဆူပှၤလုၢ်တၢ်အခိၣ်အအိၣ်လီၤ. ဒီး ပှၤလုၢ်တၢ်အခိၣ်ခဲလၢာ်, ဒီးပှၤသူၣ်က့သးပှၢ်,
         ဒီးပှၤ ကွဲးလံာ်သ့ၣ်တဖၣ်, ဟဲအိၣ်ဖှိၣ်လၢအအိၣ်လီၤ.
         54  ဒီးစီၤ ပ့းတရူးပိာ်ထီၣ်စိအခံ ပၢၢ်လၢပှၤလုၢ်တၢ်အခိၣ်အဂၢၤ ပူၤ, ဒီးဆ့ၣ်နီၤဝဲအိၣ်ဒီးတၢ်အခ့အပှၤ,
         ဒီးဆူးမ့ၣ်အူလီၤ.55  ဒီးပှၤလုၢ်တၢ်အခိၣ်တဖၣ်, ဒီးပှၤသးပှၢ်အတၢ်အိၣ် ဖှိၣ်ခဲလၢာ်ဃုပှၤအုၣ်အသးထီဒါယ့ၣ်ရှူး,
         ဒ်သိးအကမၤ သံအီၤလီၤ. ဒီးတထံၣ်န့ၢ်ဘၣ်ဝဲဘၣ်.
         56  အဂ့ၢ်ဒ်အံၤ, ပှၤ အုၣ်အသး လၢတၢ်ကဘျံးကဘျၣ်ထီဒါအီၤအါဂၤဘၣ် ဆၣ်ဒီး, အတၢ်ကတိၤတလီၤပလိာ်ဘၣ်.
         57  ဒီးပှၤတနီၤ နီၤဂဲၤဆၢထၢၣ်, ဒီးအုၣ်အသးလၢ တၢ်ကဘျံးကဘျၣ် ထီဒါအီၤ, ဒီးစံးဝဲဒၣ်,
         58  ပနၢ်ဟူပှၤတဂၤအံၤစံးဝဲ, သါ ကမၤလီၤပှီၢ်ကွံာ်တၢ်လုၢ်အဟံၣ်အံၤ, လၢတၢ်မၤဝဲလၢ စု, ဒီးသၢနံၤအတီၢ်ပူၤန့ၣ်,
         သါကမၤထီၣ်အဂၤတဖျၢၣ်, လၢတၢ်တမၤဘၣ်လၢစုဘၣ်လီၤ.
         59  ဒီးဒ်န့ၣ်အသိးဒၣ် လဲာ် အဝဲသ့ၣ်အတၢ်ကတိၤတလီၤပလိာ်စ့ၢ်ကီးဘၣ်.60  ဒီးပှၤလုၢ်တၢ်အခိၣ်ဂဲၤဆၢထၢၣ်လၢ တၢ်သးကံၢ်ပူၤ, ဒီးသံကွၢ်ယ့ၣ်ရှူး, ဒီးစံးဝဲဒၣ်, နတစံးဆၢဘၣ်တၢ်နီ
         တမံၤဘၣ်ဧါ. အဝဲသ့ၣ်တဖၣ်အံၤ အုၣ်အသးထီဒါနၤ လၢမနုၤလဲၣ်.
         61  ဒီးအိၣ်ဘှီၣ်ကလာ်, ဒီးတကတိၤဆၢ တၢ်နီတမံၤဘၣ်. ဒီးပှၤလုၢ်တၢ်အခိၣ် သံကွၢ်ကဒီးအီၤ, ဒီးစံးဘၣ်အီၤ,
         နမ့ၢ်ခရံာ်, တၢ်ဘၣ်ဆိၣ်ဂ့ၤတဂၤ အဖိ ခွါန့ၣ်ဧါ.
         62  ဒီးယ့ၣ်ရှူးစံးဝဲဒၣ်, ယမ့ၢ်လီၤ. ဒီးသုကထံၣ် ပှၤကညီဖိခွါအံၤဆ့ၣ်နီၤလၢတၢ်အစိကမီၤအစုထွဲတခီ,
         ဒီးဟဲလီၤဝဲအိၣ်ဒီးမူခိၣ်အတၢ်အၢၣ်တဖၣ်လီၤ.
         63  ဒီးပှၤ လုၢ်တၢ်အခိၣ် ဖှီအကူအသိးဒီးစံးဝဲဒၣ်, ပမၤဒံးတၢ် အုၣ်အသးအလီၢ်အိၣ်ဒ်လဲၣ်.
         64  အတၢ်ကတိၤကမၣ်န့ၣ်, သုနၢ်ဟူလံ. တၢ်အိၣ်ဖျါလၢသုမဲာ်ညါဒ်လဲၣ်. ဒီးပှၤခဲ လၢာ်စံၣ်ညီၣ်လၢအဂ့ၤဘၣ်သံလီၤ.65  ဒီးပှၤတနီၤနီၤထူးပှဲာ်ဘၣ်အီၤ, ဒီးကျၢၢ်ဘၢအမဲာ်, ဒီး ထိအီၤဒီးစံးဘၣ်အီၤ, ကတိၤတၢ်လၢဝံအကျိာ်တက့ၢ်.
         ဒီးတၢ်အခ့အပှၤတဖၣ်ဟံးန့ၢ်အီၤဒီးဒဲအီၤလီၤ.66  ဒီးစီၤပ့းတရူးအိၣ်လၢ လာ်ခီလၢဂၢၤပူၤအဖၢမုၢ်ဒီး, ပှၤလုၢ်တၢ်အခိၣ်အခ့အပှၤပိာ်မုၣ်တဂၤဟဲဝဲ,―
         67  ဒီးထံၣ် စီၤပ့းတရူးဆူးမ့ၣ်အူ, ဒီးကွၢ်ဝဲလီၤတံၢ်လီၤဆဲး ဒီးစံးဝဲ ဒၣ်, နဲဒၣ်အံၤနအိၣ်တ့ၢ်ဒီး
         ပှၤနစၤရ့းဖိယ့ၣ်ရှူးစ့ၢ်ကီး လီၤ.
         68  ဒီးအဝဲဒၣ်သမၢဝဲဒီးစံးဝဲဒၣ်, ယတသ့ၣ်ညါ ဘၣ်, ဒီးနကတိၤတၢ်န့ၣ်ယနၢ်တပၢၢ်ဘၣ်. ဒီးဟးထီၣ် ဝဲဆူဂၢၤလၢခိ,
         ဒီးဆီဖါအိၣ်အိထီၣ်ဝဲလီၤ.69  ဒီးအခ့အပှၤပိာ်မုၣ် ထံၣ်ကဒီးအီၤ, ဒီးစံးဘၣ်ပှၤလၢ အဆၢထၢၣ်လၢအဃၢၤတဖၣ်န့ၣ်, အဝဲတဂၤအံၤအိၣ်
         တ့ၢ်လၢပှၤတဖၣ်န့ၣ်အကျါလီၤ. ဒီးအဝဲဒၣ်သမၢကဒီး ဝဲလီၤ.70  ဒီးတစိၢ်ဖိပူၤကွံာ်ဒီး, ပှၤဆၢထၢၣ်လၢအဃၢၤတဖၣ် န့ၣ်စံးဘၣ်ကဒီးစီၤပ့းတရူး, နဲဒၣ်အံၤ, နဘၣ်ဃးဒီးအ
         ဝဲသ့ၣ်တဖၣ်န့ၣ်သပှၢ်တၢၢ်လီၤ. အဂ့ၢ်ဒ်အံၤ, နမ့ၢ်စ့ၢ်ကီး ပှၤကၤလံၤလါဖိ, ဒီးနကလုၢ်လီၤပလိာ်ဝဲန့ၣ်လီၤ.
         71  ဒီး အဝဲဒၣ်ဆိၣ်အၢဆိၣ်သီတၢ်, ဒီးဆိၣ်လီၤအသးလၢယ တသ့ၣ်ညါဘၣ်ပှၤလၢ သုစံးတဂၤန့ၣ်ဘၣ်.
         72  ဒီးဆီဖါ အိၣ်အိထီၣ်တကီၢ်ခါခံစုတစုလီၤ. ဒီးစီၤပ့းတရူးသ့ၣ် နီၣ်ထီၣ်က့ၤအသး, လၢတၢ်ကတိၤတထံၣ်လၢယ့ၣ်ရှူး
         စံးတ့ၢ်အီၤလၢ ဆီဖါတချုးအိၣ်အိထီၣ်ဒံးဘၣ်ခံစုဒီး, န ကသမၢယၤသၢစုလီၤ. ဒီးဆိကမိၣ်ထီၣ်ဝဲ,
         ဒီးဟီၣ်ဝဲလီၤ.

၁၅151  ဒီးမုၢ်ဆ့ၣ်ထီၣ်တကီၢ်ခါ, ပှၤလုၢ်တၢ်အခိၣ်တဖၣ် ကူၣ်လိာ်အသးဒီး ပှၤသူၣ်က့သးပှၢ်ဒီးပှၤကွဲးလံာ်ဒီးပှၤ
         သးပှၢ်အတၢ်အိၣ်ဖှိၣ်ခဲလၢာ်, ဒီးစၢဃာ်ယ့ၣ်ရှူး, ဒီးလဲၤ ဆှၢအီၤ, ဒီးဟ့ၣ်လီၤကွံာ်အီၤလၢစီၤပံၤလးလီၤ.
         2  ဒီးစီၤ ပံၤလးသံကွၢ်အီၤ, နဲဒၣ်အံၤနမ့ၢ်ပှၤယူဒၤဖိအစီၤပၤဧါ. ဒီး အဝဲဒၣ်စံးဆၢတၢ်ဒီးစံးဘၣ်အီၤ,
         နစံးတၢ်လီၤ.
         3  ဒီးပှၤ လုၢ်တၢ်အခိၣ်တဖၣ်ပာ်တၢ်ကမၣ်လၢအလိၤအါမံၤလီၤ.4  ဒီးစီၤပံၤလးသံကွၢ်ကဒီးအီၤဒီးစံးဝဲဒၣ်, နတစံးဆၢ ဘၣ်တၢ်နီတမံၤဘၣ်ဧါ. မ့ၢ်ပှၤအုၣ်အသးထီဒါနၤဆံး
         အါဆံးအါလဲၣ်န့ၣ်, ကွၢ်တက့ၢ်.
         5  ဘၣ်ဆၣ်ဒီး, ယ့ၣ် ရှူးတစံးဆၢလၢၤဘၣ်တၢ်နီတမံၤဘၣ်. မၤသးဒ်န့ၣ်ဒီး, စီၤပံၤလးကမၢကမၣ်ဝဲလီၤ.6  ဒီးတၢ်လၢဘူၣ်န့ၣ်, ပဒိၣ်ပျၢ်ပှၤဃိာ်ဖိတဂၤလၢအဝဲ သ့ၣ်အဂီၢ်, ဖဲဒၣ်အဃ့ပှၤတဂၤဂၤန့ၣ်လီၤ.
         ၊7  ဒီးပှၤတဂၤ ကိးဝဲအမံၤလၢ စီၤဘၤရးဘါအိၣ်ဒီး အသကိးတဖၣ်, ဘၣ်တၢ်စၢဃာ်လၢဃိာ်ပူၤ, လၢအမၤတ့ၢ်တၢ်တၢထီၣ်
         တၢလီၤဒီးမၤသံပှၤကညီလၢ တၢ်တၢထီၣ်တၢလီၤအပူၤ လီၤ.
         8  ဒီးပှၤဂီၢ်မုၢ်ကိးပသူထီၣ် ဒီးဃ့ဝဲဒ်သိးအကမၤ တၢ်လၢအီၤဒ်အလုၢ်အလၢ်အိၣ်ဝဲအသိးလီၤ.
         9  ဘၣ်ဆၣ် ဒီးစီၤပံၤလးစံးဆၢအီၤဒီးစံးဝဲဒၣ်, ဘၣ်သုသးလၢယက ပျၢ်န့ၢ်သုလၢပှၤယူဒၤဖိအစီၤပၤဧါ.10  အဂ့ၢ်ဒ်အံၤ, သ့ၣ် ညါဝဲလၢ ပှၤလုၢ်တၢ်အခိၣ်တဖၣ်န့ၣ်, လၢအသးက့ၣ် အီၤအဃိဒီးဟ့ၣ်လီၤကွံာ်အီၤလီၤ.
         11  ဒီးပှၤလုၢ်တၢ်အဒိၣ် တဖၣ်န့ၣ်သဆၣ်ထီၣ်ပှၤဂီၢ်မုၢ်အခံ ဒ်သိးကပျၢ်စီၤဘၤ ရးဘါလၢအီၤလီၤ.
         12  ဒီးစီၤပံၤလးစံးဆၢအီၤ, မ့မ့ၢ်ဒ်န့ၣ် ဒီး, ဘၣ်သုသးလၢယကမၤပှၤလၢသုကိးအီၤလၢ ပှၤ ယူဒၤဖိအစီၤပၤတဂၤန့ၣ်ဒ်လဲၣ်.
         13  ဒီးပှၤကိးပသူထီၣ်ကဒီး, ပျၤထီကွံာ်အီၤလၢထူၣ်စုညါအလိၤတက့ၢ်.
         14  ဒီး စီၤပံၤလးစံးဘၣ်အီၤ, ဘၣ်မနုၤလဲၣ်. မ့ၢ်အမၤတၢ်အၢမ နုၤတမံၤလဲၣ်. ဒီးအဝဲသ့ၣ်ကိးပသူထီၣ်ဝဲ
         ဒိၣ်န့ၢ်အန့ၣ် တက့ၢ်, ပျၤထီကွံာ်အီၤလၢထူၣ်စုညါ အလိၤတက့ၢ်.15  ဒီးစီၤပံၤလးန့ၣ်အသးအိၣ်လၢအကမၤ တၢ်ဘၣ်ပှၤ ဂီၢ်မုၢ်အသး, ဒီးပျၢ်စီၤဘၤရးဘါလၢအဂီၢ်, ဒီးတီၢ်ယ့ၣ်
         ရှူးဒီးဟ့ၣ်လီၤကွံာ်အီၤ, ဒ်သိးအကဘၣ်တၢ်ပျၤထီကွံာ် အီၤလၢ ထူၣ်စုညါအလိၤလီၤ,
         16  ဒီးပှၤသုးဖိတဖၣ်ဆှၢ အီၤဆူဂၢၤပူၤလၢအမ့ၢ် ပဒိၣ်အသုးဖိအလီၢ်, ဒီးကိးဖှိၣ် ပှၤသုးဖိဒီဖုညါ,
         17  ဒီးဒုးကူဒုးသိးအဝဲဒၣ် လၢတၢ်လုး တကုာ်, ဒီးထ့ခိၣ်သလုးလၢတၤဆှုၣ်, ဒီးဒုးကုာ်ထီၣ်ဝဲ လီၤ.
         18  ဒီးကတိၤဒိၣ်အီၤ, ဒီးစံးဝဲဒၣ်, ပှၤယူဒၤဖိအစီၤ ပၤဧၢ,
         19  ဒီးဒိအခိၣ်လၢတပိၢ်တဘိ, ဒီးထူးပှဲာ်ဘၣ်အီၤ, ဒီးချံးလီၤအခီၣ်လၢအမဲာ်ညါ, ဒီးဘါထီၣ်အီၤတကူၢ်
         သ့ၣ်လီၤ.
         20  ဒီးတုၤအဒုၣ်ဒွဲၣ်အီၤဝံၤဒီး, ဘ့ၣ်လီၤကွံာ်အ ကူအသိးလုးတကုာ်, ဒီးဒုးကူဒုးသိးက့ၤ အကူအသိး
         ဒၣ်ဝဲ, ဒီးလဲၤဆှၢအီၤ, ဒ်သိးအကပျၤထီအီၤလၢ ထူၣ်စု ညါအလိၤလီၤ.
         21  ဒီးမၤဆူၣ်ပှၤကူၤရ့ၤန့ဖိ, စီၤအ လ့းစၣ်ဒြူး ဒီး စီၤရူၤပၤအပၢ်, စီၤရှံမိၣ်တဂၤ, အဟဲဝဲလၢပှၢ်လၢ်ကျါ
         ဒီးလဲၤတြူာ်ဝဲတဂၤ, ဒ်သိးအကယိးအထူၣ်စုညါ န့ၣ်လီၤ.22  ဒီးဆှၢအီၤပၢၢ်လၢတၢ်အလီၢ်ကီၤလၤကီၤသါ,-23  ဒီးဟ့ၣ်အီအီၤလၢ စပံးထံဃါဃုာ်ဒီးမူရၣ်, ဘၣ်ဆၣ်ဒီး, တဟံးန့ၢ် ဘၣ်ဝဲဘၣ်.
         24  ဒီး ပျၤထီအီၤလၢထူၣ်စုညါအလိၤ, ဒီးနီၤဖးအကူအသိး, ဒီးပှၤတဂၤဒီးတဂၤကဟံးန့ၢ်မနုၤမနုၤန့ၣ်ဒီး,
         ဖးဝဲလၢ အီၤလီၤ.
         25  ဒီးဘၣ်သၢနၣ်ရံၣ်, ဒီးပျၤထီအီၤလီၤ.―26  ဒီးလံာ်ပာ်ကမၣ်အိၣ်ကွဲးအသးလၢအဖီခိၣ်, ပှၤယူဒၤဖိ အစီၤပၤလီၤ.27  ဒီးပျၤထီဃုာ်ဒီးအီၤတၢ်ဘျၣ်ခံဂၤ, လၢအစုထွဲတဂၤ ဒီးလၢအစုစ့ၣ်တဂၤလီၤ.
         28  ဒီးတၢ်ကွဲးအသးတထံၣ်လၢ ထီၣ်ပှဲၤထီၣ်ဝဲ, စံးဝဲဒၣ်, အဝဲဒၣ်, တၢ်ဂံၢ်အီၤလၢပှၤမၤ ကမၣ်တၢ်ဖိအကျါလီၤ.-29  ဒီးပှၤလ့ၢ်လိၤ လ့ၢ်ထီၣ်တဖၣ်ကျၢၢ်ကျာ်အခိၣ်, ဒီးဒုၣ်ဒွဲၣ်အီၤ, ဒီးစံးဝဲ ဒၣ်, ဟဲး, ပှၤလၢ
         အမၤလီၤပှီၢ်ကွံာ်တၢ်လုၢ်အဟံၣ်, ဒီး မၤက့ၤအီၤလၢသၢနံၤအတီၢ်ပူၤတဂၤဧၢ.
         30  အုၣ်က့ၤခီၣ် က့ၤလီၤနသးဒၣ်နဲ, ဒီးဟဲက့ၤလီၤလၢထူၣ်စုညါအလိၤ တက့ၢ်.
         31  ဒ်န့ၣ်အသိး, ပှၤလုၢ်တၢ်အခိၣ်တဖၣ်ဒုၣ်ဒွဲၣ် အီၤစ့ၢ်ကီး, ဒီးစံးလိာ်အသးဒီး ပှၤကွဲးလံာ်သ့ၣ်တဖၣ်,
         အဝဲဒၣ်အုၣ်က့ၤခီၣ်က့ၤပှၤဂၤ, အုၣ်က့ၤခီၣ်က့ၤလီၤအ သးဒၣ်ဝဲတသ့ဘၣ်.
         32  မ်ခရံာ်အံၣ်စရ့လးအစီၤပၤ, ဟဲ က့ၤလီၤလၢ ထူၣ်စုညါအလိၤခဲကနံၣ်အံၤ, ဒ်သိးပက ထံၣ်ဒီးနာ်တၢ်တက့ၢ်.
         ဒီးပှၤလၢအဘၣ်ပျၤထီဃုာ်ဒီး အီၤလၢ ထူၣ်စုညါအလိၤန့ၣ်, ဒုၣ်ဒွဲၣ်အီၤလီၤ.33  ဒီးတုၤဃုနၣ်ရံၣ်ဘၣ်ဒီး, တၢ်ခံးဝဲလၢကီၢ်ဒီဘ့ၣ်ညါ တုၤလီၤလၢခွံနၣ်ရံၣ်လီၤ,
         34  ဒီးဘၣ်ခွံနၣ်ရံၣ်ဒီး, ယ့ၣ်ရှူး ကိးထီၣ်လၢအကလုၢ်ဖးဒိၣ်ဒီးစံးဝဲဒၣ်, အ့းလိအံၤ, အ့း လိအံၤ,
         လၤမါစၤဘၤဃသၤနံ, အခီပညီမ့ၢ်, ယကစၢ် ဧၢ, ယကစၢ်ဧၢ, ဘၣ်မနုၤလဲၤသဒၣ်ယၤလဲၣ်.
         35 - ဒီးပှၤဆၢထၢၣ်ဘၣ်လၢအဃၢၤတနီၤနီၤ, တုၤအနၢ် ဟူတၢ်န့ၣ်ဒီး, စံးဝဲဒၣ်, ကွၢ်ကွၢ်, မ့ၢ်အကိးစီၤအ့ၤလံ
         ယၤလီၤ.
         36  ဒီးပှၤတဂၤဃ့ၢ်ဝဲဒီး စုၣ်စီၣ်ကုၤပီၣ်လဲၣ်တ လိၣ်လၢတၤဆံၣ်ထံ, ဒီးစဲထိၣ်ဝဲလၢတပိၢ်တဘိ, ဒီးဒုး
         အီအီၤဒီးစံးဝဲဒၣ်, ကအိၣ်ဒၣ်ဝဲတက့ၢ်. မ့ၢ်စီၤအ့ၤလံ ယၤကဟဲစိာ်လီၤအီၤ, တဟဲဘၣ်လဲၣ်န့ၣ်, ကွၢ်သကိး
         တက့ၢ်.
         37  ဒီးယ့ၣ်ရှူးကိးထီၣ်လၢအကလုၢ်ဖးဒိၣ်, ဒီးအ သးဟးထီၣ်ကွံာ်ဝဲလီၤ.
         38  ဒီးတၢ်လုၢ်ဟံၣ် အယၣ်ဘျး လီၤအသးန့ၣ်, သ့ၣ်ဖးလၢအစိးပၢၢ်လၢအခီၣ်ထံး, ခံခီ လီၤ.
         39  ဒီးပှၤသုးဖိတကယၤအခိၣ်တဂၤ, လၢအဆၢ ထၢၣ်သဃီၤဒီးအီၤ, ထံၣ်ဝဲလၢအကိးပသူထီၣ်ဒ်န့ၣ်ဒီး အသးဟးဂီၤကွံာ်ဝဲဒီး,
         စံးဝဲဒၣ်, ပှၤကညီတဂၤအံၤ, မ့ၢ် မးယွၤအဖိခွါနီၢ်နီၢ်လီၤ.40  ဒီးပှၤပိာ်မုၣ် လၢအကွၢ်သကွ့ၤ တၢ်တနီၤနီၤအိၣ်ဝဲ လီၤ. နီၢ်မၤရံမၤကဒၤလ့ၣ်, ဒီးစီၤယၤကိာ်သးစၢ်ဒီးစီၤ
         ယိၤစ့ၣ်အမိၢ်နီၢ်မၤရံ, ဒီးနီၢ်စၤလိၣ်သ့ၣ်တဖၣ်အိၣ်ဝဲလၢ အကျါ,
         41  ဒီးဖဲယ့ၣ်ရှူးအိၣ်တ့ၢ်လၢကၤလံၤလါန့ၣ်, အဝဲ သ့ၣ်တဖၣ်ပိာ်အခံ, ဒီးမၤအခ့အပှၤအတၢ်မၤ, ဒီးပိာ်
         မုၣ်အဂၤလၢအဟဲပိာ်အခံဆူ ယရူၤရှလ့ၣ်, အိၣ်ဝဲအါ ဂၤစ့ၢ်ကီးလီၤ.42  ဒီးတုၤမုၢ်ဟါလီၤတ့ၢ်, ဒီးမ့ၢ်မုၢ်ကတဲာ်ကတီၤတနံၤ, ဒ်ပစံးတၢ်အသိး, မုၢ်အိၣ်ဘှံးအနံၤတချုးဘၣ်ဒံးဘၣ်တ
         နံၤသတးဒီး,
         43  ပှၤအရံၤမၤသဲဖိ, စီၤယိၤသး, ပှၤကူၣ် လိာ်အသးဖိအိၣ်ဒီးအလၤကပီၤ, လၢအကစၢ်ဒၣ်ဝဲ စ့ၢ် ကီးကွၢ်လၢ်ယွၤအဘီအမုၢ်အကျဲတဂၤ,
         ဟဲဝဲဒီးပာ်အ သးခူတလ့ၢ်, ဒီးလဲၤနုာ်ဝဲ စီၤပံၤလးအအိၣ်, ဒီးဃ့က့ၤ ယ့ၣ်ရှူးအစိၣ်လီၤ.
         44  ဒီးမ့ၢ်အသံတ့ၢ်လံဒီး, စီၤပံၤလးကမၢကမၣ်, ဒီးကိးန့ၢ်ပှၤသုးဖိတကယၤအခိၣ်တဂၤဆူအအိၣ်, ဒီးမ့ၢ်အသံယံာ်တ့ၢ်လံဧါန့ၣ်
         သံကွၢ်ဝဲဒၣ်လီၤ.
         45  ဒီးတုၤအသ့ၣ်ညါဝဲလၢ ပှၤသုးဖိတကယၤအခိၣ် န့ၣ်ဒီး, ဟ့ၣ်လီၤအစိၣ်လၢစီၤယိၤသး လီၤ.
         46  ဒီးအဝဲ ဒၣ်ပှ့ၤဖှီဝါဆှၣ်, ဒီးဟံးလီၤက့ၤအစိာၣ်, ဒီးဘိၣ် ဃာ်ဝဲလၢဖှီဝါကဆှၣ်န့ၣ်, ဒီးပာ်ဝဲလၢတၢ်သွၣ်
         ခိၣ်လၢအစးကျိၤန့ၢ်ဝဲလၢလၢၢ်ပူၤလီၤ.
         47  ဒီးနီၢ်မၤရံမၤကဒၤလ့ၣ်, ဒီး စီၤယိၤစ့ၣ်အမိၢ်နီၢ်မၤရံ, ထံၣ်အလီၢ်ဖဲ တၢ်ပာ်လီၤအီၤ န့ၣ်လီၤ.
         
            
               	+ အခီပ ညီမ့ၢ်ခိၣ်ဃံအလီၢ်,

               	+ ၡါ. ၅၃း၅|Isa.53.5*.

               	+ စံး. ၂၂း၁|Ps.22.1*.

၁၆161  ဒီးတုၤအိၣ်ဘှံးအနံၤပူၤကွံာ်ဒီး, နီၢ်မၤရံမၤကဒၤလ့ၣ်, ဒီးစီၤယၤကိာ်အမိၢ်နီၢ်မၤရံ, ဒီးနီၢ်စၤလိၣ်သ့ၣ်တဖၣ်
         န့ၣ်, ပှ့ၤတၢ်နၢမူဒ်သိး အကလဲၤဖှူအီၤလီၤ.
         2  ဒီးနွံနံၤအကျါမုၢ်ခီၣ်ထံးတနံၤဂီၤဂီၤကလဲာ်ဒီး, ပိာ် မုၣ်တဖၣ်န့ၣ်ဟဲဝဲတုၤလၢ တၢ်သွၣ်ခိၣ်ဖဲမုၢ်ဟဲထီၣ်
         န့ၣ်လီၤ.3  ဒီးစံးလိာ်အသး, မ့ၢ်မတၤကတလ့ၣ်ကွံာ်န့ၢ်ပှၤလၢလၢၢ် အိၣ်လၢတၢ်သွၣ်ခိၣ်အခိၣ်ထိးတဂၤလဲၣ်.
         4  ဒီးကွၢ်ထီၣ် ဝဲဒီးထံၣ်လၢလၢၢ်န့ၣ်တလ့ၣ်ကွံာ်လံအသးလံ. အဂ့ၢ်ဒ် အံၤ, မ့ၢ်တၢ်ဒိၣ်မးလီၤ.―
         5  ဒီးလဲၤနုာ်ဝဲဆူတၢ်သွၣ်ခိၣ်အ ပူၤ, ဒီးထံၣ်ဘၣ်ဖိၣ်သၣ်ခွါတဂၤ, သိးဆ့ဝါဖးထီ, ဒီး ဆ့ၣ်နီၤဝဲလၢစုထွဲတခီ,
         ဒီးအဝဲသ့ၣ်ကမၢကမၣ်ဒိၣ်မး လီၤ.
         6  ဒီးအဝဲဒၣ်စံးဘၣ်အီၤ, သုတကမၢကမၣ်တဂ့ၤ. သုဃုပှၤနစၤရ့းဖိယ့ၣ်ရှူးလၢ ပှၤပျၤထီအီၤလၢထူၣ်စု
         ညါအလိၤလီၤ. ဂဲၤဆၢထၢၣ်က့ၤလံဝဲလံ. တအိၣ်ဘၣ်ဖဲ အံၤဘၣ်. ကွၢ်ကွၢ်, အလီၢ်ဖဲပှၤပာ်အီၤတက့ၢ်.―
         7  ဘၣ် ဆၣ်ဒီးက့ၤစံးဘၣ်အပျဲၢ်အဘီၣ်သ့ၣ်တဖၣ်, ဒီးစီၤပ့းတ ရူး, လၢအလဲၤပာ်လၢသုမဲာ်ညါဆူကၤလံၤလါတက့ၢ်.
         ဒ်အစံးဘၣ်တ့ၢ်သုအသိးန့ၣ်, သုကထံၣ်အီၤဖဲန့ၣ်လီၤ.―8  ဒီးဟးထီၣ်ကွံာ်ဝဲဒီး ဃ့ၢ်ကွံာ်လၢ တၢ်သွၣ်ခိၣ်အအိၣ်, ဒီးကနိးဝဲဒီးအသးကတုၤ, ဒီးတစံးဘၣ်ပှၤနီတဂၤလၢ
         တၢ်နီတမံၤဘၣ်. အဂ့ၢ်ဒ်အံၤ, ပျံၤတၢ်လီၤ.9  ဒီးနွံနံၤအကျါမုၢ်ခီၣ်ထံးတနံၤလၢဂီၤဂီၤန့ၣ်, ယ့ၣ်ရှူး ဂဲၤဆၢထၢၣ်က့ၤ, ဒီးဒုးနဲၣ်ဆိအသးလၢနီၢ်မၤရံမၤကဒၤ
         လ့ၣ်, လၢအဟီထီၣ်ကွံာ်တ့ၢ် တၢ်နါနွံဒုလၢအလိၤတ ဂၤလီၤ.
         10  ဒီးအဝဲဒၣ်စံးဘၣ်တဲဘၣ်ပှၤလၢအအိၣ်တ့ၢ်ဒီး ယ့ၣ်ရှူးတဖၣ်, ဖဲအဟီၣ်တၢ်ယၢၤတၢ်ဒီး အမဲာ်ထံလီၤ
         အဖၢမုၢ်.
         11  ဒီးတုၤအဝဲသ့ၣ်နၢ်ဟူလၢအမူဝဲ, ဒီးလၢပိာ် မုၣ်ထံၣ်အီၤဒီး, တနာ်ဘၣ်ဝဲဘၣ်.
         12  တၢ်န့ၣ်တဖၣ်အလီၢ်ခံ, ပှၤလၢအဝဲသ့ၣ်အကျါ ခံဂၤ, ဟးဝဲဒီးလဲၤဆူ ပှၢ်လၢ်ကျါအဖၢမုၢ်န့ၣ်, အ
         ဝဲဒၣ်လီၣ်ဖျါထီၣ်အသးလၢအီၤ, လၢအက့ၢ်အဂီၤ လီၤဆီတမံၤလီၤ.13  ဒီးအဝဲသ့ၣ်လဲၤစံးဘၣ်တဲဘၣ် ပှၤအိၣ်လီၤတဲာ်တဖၣ်, ဒီးတနာ်စ့ၢ်ကီးဘၣ်အီၤဘၣ်.14  လၢခံက့ၤန့ၣ်, ပှၤတဆံတဂၤ ဆ့ၣ်နီၤသန့ၤအဖၢမုၢ် ဒီး, အဝဲဒၣ်လီၣ်ဖျါထီၣ်အသးလၢအီၤ, ဒီးမ့ၢ်အတနာ်
         ဘၣ်ပှၤလၢအထံၣ်ဘၣ်အီၤ လၢအဂဲၤဆၢထၢၣ်က့ၤအ လီၢ်ခံဒီး, ဒူဝဲအလိၤလၢ အတနာ်ဘၣ်တၢ်ဘၣ်အဃိ, ဒီးလၢအသးကိၤဝဲအဃိလီၤ.
         15  ဒီးစံးဘၣ်အီၤ, လဲၤလၢ ဟီၣ်ခိၣ်ဒီဘ့ၣ်ညါ, ဒီးစံၣ်တဲၤတဲလီၤတၢ်သးခုကစီၣ် လၢကယဲၢ်တၢ်ဘၣ်တ့
         အသးတဂၤလၢ်လၢ်တက့ၢ်.
         16  ပှၤ လၢအစူၢ်က့ၤနာ်က့ၤဝဲ, ဒီးဒိးဘျၢ*အသးန့ၣ်, ကတုၤ လၢတၢ်အုၣ်က့ၤခီၣ်က့ၤအီၤလီၤ. မ့မ့ၢ်ပှၤလၢအတစူၢ်
         တနာ်ဘၣ်န့ၣ်, ကဘၣ်တၢ်စံၣ်ညီၣ်ဃၣ်အီၤလီၤ.
         17  ဒီး ပှၤလၢအစူၢ်က့ၤနာ်က့ၤတၢ်တဖၣ်န့ၣ်, တၢ်ပနီၣ်တဖၣ် ကမၤအသးလၢအီၤဒ်အံၤ, ကဟီထီၣ်ကွံာ်တၢ်နါ
         လၢ ယမံၤ, ကကတိၤတၢ်လၢပျ့ၤအသီတဖၣ်,
         18  ကဟံးထီၣ် ဂုၢ်ဧိၤဒးဧိၤ, ဒီးမ့ၢ်အီတၢ်မူၤသံဘၣ်ဆၣ်ဒီးတဘၣ်ဘၣ် တၢ်နီတမံၤဘၣ်. ကပာ်ထီၣ်အစုလၢ
         ပှၤဆူးပှၤဆါတ ဖၣ်အလိၤ, ဒီးကဘျါက့ၤဝဲလီၤ.19  မၤသးဒ်န့ၣ်ဒီး ကစၢ်န့ၣ်ကတိၤတၢ်ဒီး အဝဲသ့ၣ်အ လီၢ်ခံဒီး, ဘၣ်တၢ်စိာ်ထီၣ်အီၤဆူမူခိၣ်, ဒီးဆ့ၣ်နီၤဝဲ
         လၢယွၤအစုထွဲတခီလီၤ.
         20  ဒီးအဝဲသ့ၣ်တဖၣ်န့ၣ် လဲၤ စံၣ်တဲၤတဲလီၤတၢ်ကိးပူၤဒဲး, ဒီးကစၢ်န့ၣ်မၤဃုာ်တၢ်ဒီး အီၤ, ဒီးမၤဂၢၢ်မၤကျၢၤတၢ်အကလုၢ်အကထါ
         လၢတၢ် ပနီၣ်လၢမၤအသးလၢအီၤလီၤတၢ်သးခုအကစီၣ်ဒ်စီၤလူၤကၣ်ကွဲးဝဲအသိးန့ၣ်.တၢ်သးခုအကစီၣ်ဒ်စီၤလူၤကၣ်ကွဲးဝဲအသိးန့ၣ်.တၢ်သးခုအကစီၣ်ဒ်စီၤလူၤကၣ်ကွဲးဝဲအသိးန့ၣ်.

၁11  တၢ်ဒိၣ်သီးဖံၤလူးဧၢ, တၢ်တဖၣ်လၢအဘၣ်တၢ်နာ် အီၤသပှၢ်တၢၢ်လၢပကျါ,
         2  ဒ်ပှၤလၢအထံၣ်တၢ်လၢအ မဲာ်ဒီးမၤအကလုၢ်အကထါအတၢ်မၤလၢ အခီၣ်ထံးလံၤ လံၤ, ဟ့ၣ်လီၤပှၤအသိး, အကူၢ်မ့ၢ်ပှၤအါဂၤပာ်တ့ၢ်အ
         သးလၢအကကတီၤကွဲးဝဲဒီး,
         3  ယဲဒၣ်အံၤလၢအခီၣ်ထံး လံၤလံၤယဃုတိၢ်န့ၢ်တၢ်န့ၣ် ခဲလၢာ်လီၤတံၢ်လီၤဆဲးဒီး, ဘၣ်ယသးလၢယကကွဲးန့ၢ်နၤ,
         4  တမံၤဘၣ်တမံၤ, ဒ်သိး နကသ့ၣ်ညါလၢတၢ်လၢနမၤလိတ့ၢ်တဖၣ်န့ၣ်, မ့ၢ်တၢ် အမ့ၢ်အတီလီၤ.5  လၢကီၢ်ယူဒၤ အစီၤပၤဟ့ၤရိာ်အစိၤန့ၣ်, မတၤတဂၤ ပှၤလုၢ်တၢ်အဒိၣ်လၢ စီၤအဘံယၤတစိၣ်အကျါ, အမံၤ
         မ့ၢ်စီၤစဃၤရံ, အိၣ်ဝဲတဂၤ, ဒီးအမါမ့ၢ်လၢစီၤအၤဟရိၣ် အဖိမုၣ်အကျါ, ဒီးအမံၤမ့ၢ်နီၢ်အ့းလံၤစါဘ့းလီၤ.
         6  ဒီး တီဝဲလိၤဝဲလၢယွၤအမဲာ်ညါခံဂၤလၢာ်, ဒီးလဲၤဝဲလၢယွၤ အတၢ်မၤလိာ်, ဒီးအတၢ်တီတၢ်လိၤခဲလၢာ်အပူၤ,
         ဒီး ပာ်တၢ်ကမၣ်လၢအလိၤအလီၢ်တအိၣ်ဘၣ်လီၤ.
         7  ဒီးအ ဖိတအိၣ်ဘၣ်. အဂ့ၢ်ဒ်အံၤ, နီၢ်အ့းလံၤစါဘ့းန့ၣ်မ့ၢ်ပှၤ တူာ်ဖိ, ဒီးသးပှၢ်သဃဲးတ့ၢ်ဝဲခံဂၤလၢာ်လီၤ.8  ဒီးတၢ်မၤအသးလၢ အမၤပှၤလုၢ်တၢ်အဒိၣ်အတၢ်မၤ လၢအတီၤအတစိၣ်ကျါလၢယွၤအမဲာ်ညါ, ဒ်ပှၤလုၢ်တၢ်
         အဒိၣ်တဖၣ်အလုၢ်အလၢ်အသိး, ဒီးဖးဝဲသတးဒီး,
         9  တုၤ အလဲၤနုာ်ဆူ ယွၤအတၢ်လုၢ်ဟံၣ်ပူၤဒီး, ဘၣ်ဆိၣ်ကဲၤ တၢ်နၢမူလီၤ.
         10  ဒီးနၣ်ရံၣ်လၢအဆိၣ်ကဲၤတၢ်နၢမူန့ၣ်, ပှၤ ဂီၢ်မုၢ်ခဲလၢာ်ဘါထုကဖၣ်တၢ်လၢခိလီၤ.
         11  ဒီးယွၤအက လူးတဂၤလီၣ်ဖျါထီၣ်အသးလၢအီၤ, ဒီးဆၢထၢၣ်ဝဲလၢ တၢ်ဆိၣ်ကဲၤနၢမူအလီၢ် စုထွဲတခီလီၤ.
         12  ဒီးစီၤစဃၤရံ ထံၣ်ဘၣ်ဝဲ, ဒီးအသူၣ်ကိၢ်အသးဂီၤ, ဒီးဘၣ်ပျံၤဘၣ်ဖုးဝဲ လီၤ.
         13  ဒီးကလူးန့ၣ်စံးဘၣ်အီၤ, စီၤစဃၤရံဧၢ, ပျံၤတၢ်တ ဂ့ၤ, အဂ့ၢ်ဒ်အံၤ, တၢ်နၢ်ဟူတ့ၢ်လံနတၢ်ထုကဖၣ်,
         ဒီး နမါနီၢ်အ့းလံၤစါဘ့းကဆံးစၢ်န့ၢ်နဖိခွါ, ဒီးနဘၣ်ယုၢ်အ မံၤလၢစီၤယိၤဟၣ်လီၤ.
         14  ဒီးကမ့ၢ်တၢ်သူၣ်ခုသးခု, သူၣ်ဖှံ သးညီလၢနဂီၢ်, ဒီးပှၤကသူၣ်ခုသးခုလၢအအိၣ်ဖျဲၣ်အဂ့ၢ် န့ၣ်အါဂၤလီၤ.
         15  အဂ့ၢ်ဒ်အံၤ, ကမ့ၢ်ပှၤအဒိၣ်လၢယွၤအ မဲာ်ညါ, ဒီးစပံးထံဒီးတၢ်မူၤပှၤန့ၣ်, တဘၣ်အီဘၣ်ဝဲဘၣ်.
         ဒီးလၢအမိၢ်အဟၢဖၢပူၤလံၤလံၤန့ၣ်, ကလၢပှဲၤဝဲဒီးသးစီ ဆှံလီၤ.
         16  ဒီးကဘိးဃၣ်က့ၤပှၤအံၣ်စရ့လးဖိအါဂၤဆူအ ကစၢ်ယွၤအအိၣ်လီၤ.
         17  ဒီးကလဲၤဝဲလၢအမဲာ်ညါလၢစီၤ အ့ၤလံယၤအသူၣ်အသးဒီး အစိအကမီၤ, ဒ်သိးအက ဘိးဃၣ်က့ၤ ပၢ်တဖၣ်အသးဆူဖိအအိၣ်,
         ဒီးပှၤတစူၢ် ဘၣ်တၢ်န့ၣ်ဆူပှၤတီပှၤလိၤအတၢ်ကူၣ်သ့- ဒ်သိးအကကတဲာ်ကတီၤပှၤမၤက့ၤအသးတကလုာ် လၢကစၢ်အဂီၢ်လီၤ.18  ဒီးစီၤစဃၤရံ စံးဘၣ်ကလူးန့ၣ်, တၢ်အံၤမ့ၢ် ယက သ့ၣ်ညါဒ်လဲၣ်. အဂ့ၢ်ဒ်အံၤ, ယဲဒၣ်အံၤ, ယမ့ၢ်ပှၤသးပှၢ်,
         ဒီးယမါန့ၣ်အသးပှၢ်သဃဲးတ့ၢ်လံန့ၣ်လီၤ.
         19  ဒီးကလူး န့ၣ်ကတိၤဆၢတၢ်ဒီးစံးဘၣ်အီၤ, ယဲဒၣ်အံၤယမ့ၢ် ကၤ ဘြံၤအ့လး, လၢအဆၢထၢၣ်လၢယွၤအမဲာ်ညါ,
         ဒီးတၢ် မၢယဟဲကတိၤတၢ်ဒီးနၤ, ဒီးစံးဘၣ်တဲဘၣ်နၤလၢတၢ် သးခုအကစီၣ်အံၤလီၤ.
         20  ဒီးကွၢ်ကွၢ်, မ့ၢ်နတနာ်ဘၣ် ယကလုၢ်လၢအကလၢထီၣ်ပှဲၤထီၣ် ဖဲအကတီၢ်န့ၣ်ဒီး, လၢအတချုးမၤဒံးဘၣ်အသးဒီး,
         နကတိၤတၢ်တသ့လၢၤ ဘၣ်, ဒီးနကအိၣ်တအုၣ်လီၤ.21  ဒီးပှၤဂီၢ်မုၢ် ကွၢ်လၢ် စီၤစဃၤရံအကျဲ, ဒီးမ့ၢ်အအိၣ် ဃဲးဃဲးလၢတၢ်လုၢ်ဟံၣ်ပူၤဒီး, ကမၢကမၣ်ဝဲတကူၢ်သ့ၣ်
         လီၤ.
         22  ဒီးဟဲက့ၤထီၣ်ဝဲ, ဒီးကတိၤတၢ်ဒီးအီၤတသ့ဘၣ် ဒီးအဝဲသ့ၣ်သ့ၣ်ညါလၢ အထံၣ်တၢ်လၢညါခီ လၢတၢ် လုၢ်အဟံၣ်ပူၤ,
         ဒီးအဝဲဒၣ်ကျၢၢ်ကျာ်တၢ်ဆူအဝဲသ့ၣ်အ အိၣ်, ဒီးအိၣ်တအုၣ်ဝဲလီၤ.23  ဒီးတၢ်မၤအသးလၢ အနံၤအသီ လၢအမၤအတၢ်န့ၣ် လၢထီၣ်ပှဲၤထီၣ်ဒီး, က့ၤဝဲဆူအဟံၣ်လီၤ.24  ဒီးတၢ်လၢမုၢ်နံၤတဖၣ်န့ၣ် အလီၢ်ခံဒီး, အမါနီၢ်အ့း လံၤစါဘ့းဒၢထီၣ်, ဒီးပာ်ခူသူၣ်အသးယဲၢ်လါ,
         ဒီးစံးဝဲ ဒၣ်,
         25  ကစၢ်မၤယၤဒ်အံၤလၢမုၢ်နံၤတဖၣ်ဖဲအကွၢ်ယၤ, ဒ် သိးအကမၤပူၤမၤဖျဲးယၤလၢ တၢ်ဒုၣ်ဒွဲၣ်လၢပှၤကညီအ
         ကျါလီၤ.26  ဒီးလၢဃုလါတလါအပူၤန့ၣ်, ယွၤမၢကလူးကၤဘြံၤ အ့လးလဲၤဆူ ဝ့ၢ်တဖျၢၣ်လၢကၤလံၤလါအပူၤ, ကိးဝဲအ မံၤလၢနစၤရ့း,
         27  ဆူပှၤမုၣ်ကနီၤအအိၣ်လၢ အဘၣ်အဲၣ် တီဒီးပှၤလၢအမံၤမ့ၢ်စီၤယိၤသး, ဘၣ်ဃးဒီး စီၤဒၤဝံးအ ဟံၣ်လီၤ.
         ဒီးပှၤမုၣ်ကနီၤအမံၤမ့ၢ်နီၢ်မၤရံလီၤ.
         28  ဒီးက လူးလဲၤနုာ်ဆူအအိၣ်ဒီးစံးဝဲဒၣ်, ပှၤလၢအဘၣ်ဘျုးအါ တဂၤဧၢ, ယွၤအိၣ်ဒီးနၤလီၤ. လၢပိာ်မုၣ်အကျါန့ၣ်
         န ဘၣ်ဆိၣ်ဂ့ၤနဲလီၤ.
         29  ဒီးတုၤအထံၣ်ဝဲဒီး, အသူၣ်ကိၢ်အ သးဂီၤလၢအတၢ်ကတိၤအဃိ, ဒီးမ့ၢ်တၢ်ကတိၤ ဒိၣ်ဒ် လဲၣ်ဒ်လဲၣ်န့ၣ်,
         ဆိကမိၣ်ဝဲဒၣ်လီၤ.
         30  ဒီးကလူးန့ၣ်စံး ဘၣ်အီၤ, နီၢ်မၤရံဧၢ, ပျံၤတၢ်တဂ့ၤ, အဂ့ၢ်ဒ်အံၤ, နဘၣ် ဘျုးလၢယွၤလီၤ.
         31  ဒီးကွၢ်ကွၢ်, နကဒၢထီၣ်ဒီးနကဆံးစၢ် န့ၢ်နဖိခွါ, ဒီးနဘၣ်ယုၢ်အမံၤလၢယ့ၣ်ရှူးလီၤ.
         32  အဝဲဒၣ် န့ၣ်ကမ့ၢ်ပှၤအဒိၣ်, ဒီးကဘၣ်တၢ်ကိးအီၤလၢတၢ်ထီက တၢၢ်အဖိခွါလီၤ. ဒီးကစၢ်ယွၤကဟ့ၣ်အီၤလၢအပၢ်စီၤဒၤ
         ဝံးအလီၢ်ပစိာ်,
         33  ဒီးကပၢဘၣ်စီၤယၤကိၣ်အဟံၣ်အစိၤ စိၤအဃၣ်ဃၣ်လီၤ. ဒီးအဘီအမုၢ်န့ၣ်အကတၢၢ်တအိၣ် ဘၣ်လီၤ.34  ဒီးနီၢ်မၤရံစံးဘၣ်ကလူးန့ၣ်, မ့ၢ်ယတသ့ၣ်ညါဘၣ်ပှၤ ပိာ်ခွါဘၣ်ဒီး, တၢ်အံၤကမၤအသးဒ်လဲၣ်.
         35  ဒီးကလူးန့ၣ် ကတိၤဆၢတၢ်ဒီးစံးဘၣ်အီၤ, သးစီဆှံကဟဲလီၤလၢန လိၤ, ဒီးတၢ်ထီကတၢၢ်အစိအကမီၤကကဒုဘၣ်နၤလီၤ.
         မၤသးဒ်န့ၣ်ဒီးတၢ်စီဆှံလၢအကအိၣ်ဖျဲၣ်ဝဲန့ၣ်, ကဘၣ် တၢ်ကိးအီၤလၢယွၤအဖိခွါစ့ၢ်ကီးလီၤ.
         36  ဒီးကွၢ်ကွၢ်, ပှၤ ဒီဘူးဒီတံၢ်ဒီးနၤ, နီၢ်အ့းလံၤစါဘ့းတဂၤ, လၢအသးပှၢ် သဃဲးတ့ၢ်ဝဲ, ဒၢထီၣ်စ့ၢ်ကီးလံအဖိခွါ,
         ဒီးအအံၤမ့ၢ်လါ ဃုလါတလါဒီး ပှၤလၢတၢ်ကိးအီၤလၢပှၤတူာ်ဖိတဂၤ န့ၣ်လီၤ.
         37  အဂ့ၢ်ဒ်အံၤ, တၢ်လၢယွၤမၤတသ့ဘၣ်န့ၣ်, တအိၣ်ဘၣ်နီတမံၤဘၣ်.
         38  ဒီးနီၢ်မၤရံစံးဝဲဒၣ်, ကွၢ်ကွၢ်, ကစၢ်အကုၢ်ပိာ်မုၣ်လီၤ. မ်တၢ်ကမၤအသးဒီးယၤဒ်နက လုၢ်အသိးန့ၣ်တက့ၢ်.
         ဒီးကလူးန့ၣ်ဟးထီၣ်ကွံာ်ဝဲလၢ အအိၣ်လီၤ.39  ဒီးလၢမုၢ်နံၤတဖၣ်န့ၣ်, နီၢ်မၤရံဂဲၤဆၢထၢၣ်ဒီးလဲၤချ့ သဒံးဝဲဆူကစၢၢ်ကလိအလီၢ်, ဆူဝ့ၢ်အိၣ်လၢကီၢ်ယူဒၤ
         အဝ့ၢ်လီၤ.
         40  ဒီးလဲၤနုာ်ဆူစီၤစဃၤရံအဟံၣ်ပူၤဒီးကတိၤ ဒိၣ်နီၢ်အ့းလံၤစါဘ့းလီၤ.
         41  ဒီးလၢနီၢ်အ့းလံၤစါဘ့းနၢ်ဟူ နီၢ်မၤရံအတၢ်ကတိၤဒိၣ်န့ၣ်ဒီး, တၢ်မၤအသးလၢ အဖိ ဂဲၤဝဲလၢအဟၢဖၢပူၤလီၤ.
         42  ဒီးနီၢ်အ့းလံၤစါဘ့းလၢထီၣ် ပှဲၤထီၣ်ဝဲဒီးသးစီဆှံ, ဒီးကိးထီၣ်လၢအကလုၢ်ဖးဒိၣ်ဒီး စံးဝဲဒၣ်,
         လၢပိာ်မုၣ်အကျါန့ၣ်, နဘၣ်တၢ်ဆိၣ်ဂ့ၤနဲဒၣ် လီၤ. ဒီးနဟၢဖၢအတၤသၣ်န့ၣ်ဘၣ်ဆိၣ်ဂ့ၤဝဲလီၤ.
         43  တၢ် အံၤမၤအသးဒီးယၤလၢလဲၣ်, လၢယကစၢ်အမိၢ်ကဟဲဆူ ယအိၣ်အံၤလဲၣ်.
         44  အဂ့ၢ်ဒ်အံၤ, ကွၢ်ကွၢ်, လၢနတၢ်က တိၤဒိၣ်ဟူဘၣ်ယနၢ်ပူၤဒီး, ဖိသၣ်အသူၣ်ဖှံအသးညီဒီး ဂဲၤဝဲလၢယဟၢဖၢပူၤလီၤ.
         45  ဒီးပိာ်မုၣ်လၢအစူၢ်က့ၤနာ် က့ၤလၢတၢ်လၢယွၤစံးဘၣ်အီၤ, ကလၢထီၣ်ပှဲၤထီၣ်ဝဲ န့ၣ်, ဘၣ်တၢ်ဆိၣ်ဂ့ၤဝဲလီၤ.
         ဒီးနီၢ်မၤရံစံးဝဲဒၣ်, ယသးအံၤပာ်ယွၤလၢတၢ်အဒိၣ်,47  ဒီးယသူၣ်ကပိၢ်ယသးကဝးလၢ ပှၤအုၣ်က့ၤခီၣ်က့ၤယၤ, ယွၤအပူၤလီၤ.
         48  အဂ့ၢ်ဒ်အံၤ, ကွၢ်က့ၤလံအကုၢ်ပိာ်မုၣ် အတၢ်ဖှီၣ်လံ. အဂ့ၢ်ဒ်အံၤ, ကွၢ်ကွၢ်, တုၤအံၤဆူညါဒီး,
         ပှၤအစိၤစိၤအဃၣ်ဃၣ်ခဲလၢာ်ကကိးယၤလၢပှၤဘၣ်တၢ် ဆိၣ်ဂ့ၤလီၤ.
         49  အဂ့ၢ်ဒ်အံၤ, ပှၤသ့တၢ်လၢာ်န့ၣ်, မၤတၢ် အဒိၣ်လၢယဂီၢ်, ဒီးအမံၤမ့ၢ်တၢ်စီဆှံလီၤ.
         50  ဒီးအတၢ် သူၣ်ကညီၤသးကညီၤ အိၣ်ဝဲလၢပှၤလၢအပျံၤအီၤအလိၤ အစိၤစိၤအဃၣ်ဃၣ်လီၤ.
         51  ဒီးမၤတၢ်စိတၢ်ကမီၤလၢအ စု, ဒီးမၤလီၤပြံလီၤပြါပှၤလၢအပာ်ကဖိအသးတဖၣ်, လၢ အတၢ်ကူၣ်ထီၣ်ဖးလီၤန့ၣ်လီၤ.
         52  ဒီးတ့ၢ်လီၤကွံာ် ပှၤအ ဒိၣ်တဖၣ်လၢအလီၢ်ပစိာ်အဖီခိၣ်, ဒီးပာ်ထီၣ်ထီပှၤလၢ အဘၣ်ဖှီၣ်ဘၣ်ယာ်လီၤ.
         53  ပှၤလၢတၢ်သၣ်ဝံၤအသးန့ၣ်, ဒုးအီၣ်ဘျဲးအီၣ်ဝဲလၢတၢ်ဝံၣ်တၢ်ဆၢ, မ့မ့ၢ်ပှၤအထူးအ တီၤန့ၣ်, ဒုးက့ၤကလီကလီဝဲန့ၣ်လီၤ.
         54  မၤစၢၤအဖိအံၣ် စရ့လး, လၢတၢ်တိၢ်နီၣ်အတၢ်သးကညီၤဒီးစီၤအၤဘြၤ ဟၣ်ဒီးအချံအသၣ်လီၤစိၤလီၤဃၣ်,
         55  ဒ်အစံးပာ်လၢပပၢ် သ့ၣ်အသိးန့ၣ်လီၤ.56  ဒီးနီၢ်မၤရံအိၣ်ဒီး နီၢ်အ့းလံၤစါဘ့းသၢလါဃၣ်ဃၣ်, ဒီးက့ၤက့ၤဝဲဆူအဟံၣ်လီၤ.
         57  ဒီးနီၢ်အ့းလံၤစါဘ့းအမုၢ် အလါဘၣ်ဝဲ, ဒီးဆံးစၢ်န့ၢ်အဖိခွါလီၤ.
         58  ဒီးပှၤအိၣ်ဝးတ ရံးအီၤ, ဒီးအဘူးအတံၢ်တဖၣ်န့ၣ်, နၢ်ဟူလၢယွၤပာ်ဒိၣ် ထီၣ်အတၢ်သးကညီၤလၢအီၤ,
         ဒီးအသူၣ်ခုသးခုဃုာ်ဒီး အီၤလီၤ.59  ဒီးတၢ်မၤအသးလၢဃိးနံၤတနံၤဒီး, ပှၤဟဲဝဲဒ်သိးအ ကကူးတရံးဖိသၣ်န့ၣ်, ဒီးသါကယုၢ်ဝဲအမံၤလၢအပၢ်စီၤ
         စဃၤရံအမံၤလီၤ.
         60  ဒီးအမိၢ်ကတိၤဆၢတၢ်ဒီးစံးဝဲဒၣ်, တမ့ၢ်ဘၣ်, ဘၣ်ယုၢ်အမံၤလၢစီၤယိၤဟၣ်လီၤ.
         61  ဒီးအဝဲ သ့ၣ်စံးဘၣ်အီၤ, လၢနဘူးနတံၢ်အကျါန့ၣ်, ပှၤလၢတၢ် ကိးအမံၤဒ်န့ၣ်တအိၣ်ဘၣ်နီတဂၤဘၣ်.
         62  ဒီးအပၢ်အသး အိၣ်ယုၢ်အမံၤဒ်လဲၣ်ဒ်လဲၣ်န့ၣ်, အဝဲသ့ၣ်ကျၢၢ်ကျၣ်လၢ အီၤလီၤ.
         63  ဒီးအဝဲဒၣ်ဃ့တၢ်ကွဲးအလီၢ်, ဒီးကွဲးတၢ်, ဒီးစံး ဝဲဒၣ်, အမံၤမ့ၢ်စီၤယိၤဟၣ်လီၤ. ဒီးကမၢကမၣ်ဝဲခဲလၢာ်
         လီၤ.
         64  ဒီးအထးခိၣ်အိးထီၣ်က့ၤအသးတကီၢ်ခါ, ဒီးအ ပျ့ၤလီၤဆှၣ်ဝဲ, ဒီးကတိၤတၢ်ဒီးစံးထီၣ်ပတြၢၤယွၤလီၤ.―65  ဒီးပှၤအိၣ်ဝးတရံးအီၤတဖၣ် ဘၣ်ပျံၤဘၣ်ဖုး, ဒီးတၢ်မၤ အသးန့ၣ် ဟူထီၣ်သါလီၤလၢကစၢၢ်ကလိအလီၢ်
         လၢ ကီၢ်ယူဒၤအပူၤသကုၤဆးဒးလီၤ.
         66  ဒီးပှၤလၢအနၢ်ဟူတၢ် တဖၣ်န့ၣ်, ပာ်ဝဲလၢအသးဒီးစံးဝဲဒၣ်, မၤသးဒ်န့ၣ်ဒီး, တၢ်လၢဖိသၣ်အံၤကကဲထီၣ်ပှၤဒ်လဲၣ်.
         ဒီးယွၤအစုအိၣ် ဒီးအီၤလီၤ.67  ဒီးအပၢ်စီၤစဃၤရံလၢထီၣ်ပှဲၤထီၣ်ဒီးသးစီဆှံ, ဒီးက တိၤတၢ်လၢဝံအကျိာ်, ဒီးစံးဝဲဒၣ်,
         68  ကစၢ်, အံၣ်စရ့လး အယွၤန့ၣ်, မ်အဘၣ်တၢ်ဆိၣ်ဂ့ၤတက့ၢ်. အဂ့ၢ်ဒ်အံၤ,69  ဟဲအိၣ်သကိးဒီးမၤပူၤမၤဖျဲးအပှၤဂီၢ်မုၢ်, ဒီးဒုးအိၣ်ထီၣ် အတၢ်အုၣ်က့ၤခီၣ်က့ၤအနၢၤလၢပဂီၢ်လၢ
         အခ့အပှၤစီၤ ဒၤဝံးအဟံၣ်ပူၤလံ.
         70  ဒ်အစံးတ့ၢ်လၢအဝံစီဆှံလၢပျၢၤတ ဖၣ်အထးခိၣ်အသိးန့ၣ်,
         71  တၢ်အုၣ်က့ၤခီၣ်က့ၤပှၤလၢပ ဒုၣ်ပဒါဒီးလၢကယဲၢ်ပှၤလၢအသးဟ့ပှၤအစုပူၤ,
         72  ဒ်သိး အကဒုးနဲၣ် အတၢ်သးကညီၤလၢပပၢ်သ့ၣ်အလိၤ,
         73  ဒီး သ့ၣ်နီၣ်ထီၣ်က့ၤ အတၢ်အၢၣ်လီၤအီလီၤစီဆှံန့ၣ်,
         74  အ တၢ်ဆိၣ်လၢအဆိၣ်တၢ်ဒီးပပၢ်စီၤအၤဘြၤဟၣ်, လၢအ ကထုးထီၣ်န့ၢ်ပှၤလၢပဒုၣ်ပဒါအစုပူၤသတးဒီး,
         75  ကဒုး မၤပှၤလၢအတၢ်, လၢပသးခူတလ့ၢ်, လၢတၢ်စီဆှံဒီးတၢ် တီတၢ်လိၤအပူၤ, လၢအမဲာ်ညါတစိၤဒၣ်ပှၤလီၤ.76  ဒီးဖိသၣ်နၤဧၢ, နဲဒၣ်အံၤ, တၢ်ကကိးနၤလၢတၢ်ထီ ကတၢၢ်အဝံတဂၤန့ၣ်လီၤ. အဂ့ၢ်ဒ်အံၤ, နကလဲၤလၢက
         စၢ်အမဲာ်ညါ, ဒီးကတဲာ်ကတီၤအကျဲ,
         77  ဒ်သိးကဟ့ၣ် အပှၤဂီၢ်မုၢ်လၢတၢ်သ့ၣ်ညါတၢ်အုၣ်က့ၤခီၣ်က့ၤ လၢတၢ် ပျၢ်အတၢ်ဒဲးဘးအဂ့ၢ်,
         78  လၢပကစၢ်အတၢ်သးကညီၤဒိၣ် အဃိ, လၢမုၢ်ဆ့ၣ်ဝါလၢထးန့ၣ် ဟဲအိၣ်သကိးပှၤ,
         79  ဒ် သိး အကမၤကပီၤထီၣ်န့ၢ် ပှၤလၢအဆ့ၣ်နီၤလၢတၢ်ခံး ကျါဒီးလၢတၢ်သံအကဒုန့ၣ်, ဒီးဆှၢပခီၣ်ဆူတၢ်ဃူတၢ်
         ဖိးအကျဲလီၤ.80  ဒီးဖိသၣ်ဒိၣ်ထီၣ်ဒီး အသးဆူၣ်ထီၣ်ဝဲ, ဒီးအိၣ်ဝဲလၢ ပှၢ်မုၢ်ကနၢ တုၤမုၢ်တနံၤလၢအဒုးနဲၣ်ဖျါထီၣ်အသးလၢ
         ပှၤအံၣ်စရ့လးဖိလီၤ.

၂21  ဒီးတၢ်မၤအသးလၢ မုၢ်နံၤတဖၣ်န့ၣ်, ကဲစၢ်အီၤကူစ တူးအကလုၢ်လီၤလၢ ပှၤအိၣ်လၢဟီၣ်ခိၣ်ချၢခဲလၢာ်,
         အ မံၤကဘၣ်ဆဲးလီၤအသးလီၤ.
         2  တၢ်ဆဲးလီၤအမံၤအံၤ, ကဲ ထီၣ်ဆိဖဲစီၤကူၤရ့နံမ့ၢ်ကီၢ်စူၤရံအပဒိၣ်ဖးဒိၣ်လီၤ.
         3  ဒီးပှၤ လဲၤဆဲးလီၤအမံၤတဂၤဆူအဝ့ၢ်ဒၣ်ဝဲ, တဂၤဆူအဝ့ၢ်ဒၣ် ဝဲ, ခဲလၢာ်လီၤ.
         4  ဒီးစီၤယိၤသးန့ၣ်, မ့ၢ်လၢစီၤဒၤဝံးအဟံၣ် ဖိဒီးအစၢၤအသွဲၣ်ဒီး,
         5  ဒ်သိးအကဆဲးလီၤအမံၤဒီး အ မါနီၢ်မၤရံလၢအဘၣ်တၢ်အဲၣ်တီဒီးအီၤ လၢအအိၣ်ဒီးအ ဟုးအသးန့ၣ်ဒီး,
         လဲၤထီၣ်လၢကၤလံၤလါလၢဝ့ၢ်နစၤရ့း အပူၤ, ဆူစီၤဒၤဝံးအဝ့ၢ်ကိးဝဲလၢဘ့ၤသလ့ဃ့ၣ်အိၣ်လၢ ကီၢ်ယူဒၤလီၤ.
         6  ဒီးလၢအအိၣ်ဝဲဖဲန့ၣ်, တၢ်မၤအသးလၢ အမုၢ်အလါဘၣ်လၢအကဆံးစၢ်အဖိ,
         7  ဒီးဆံးစၢ်န့ၢ်အ ဖိဝဲၢ်ကိပိာ်ခွါ, ဒီးဘိၣ်ဘံဃာ်အီၤလၢတၢ်ကံးညာ်, ဒီး ပုာ်မံလီၤအီၤလၢဂီၤဖံးအီၣ်တၢ်အလီၢ်လီၤ.
         အဂ့ၢ်ဒ်အံၤ, အလီၢ်တအိၣ်ဘၣ်လၢအဝဲသ့ၣ်အဂီၢ်လၢဘျီၣ်ပူၤဘၣ်.8  ဒီးလၢကီၢ်အဝဲန့ၣ်အပူၤ, ပှၤကွၢ်သိတဖၣ်အိၣ်ဝဲလၢ ပှၢ်လၢ်ကျါ, ဒီးကွၢ်အသိလၢမုၢ်နၤလီၤ.
         9  ဒီးကွၢ်ကွၢ်, ယွၤ အကလူးတဂၤဆၢထၢၣ်လၢအဃၢၤ, ဒီးယွၤအလၤအက ပီၤကပီၤထီၣ်ဝးတရံးအီၤ ကပြုၢ်ကပြီၤသတးဒီးအသူၣ်
         ပျံၤအသးဖုးဝဲဒိၣ်မးလီၤ.
         10  ဒီးကလူးန့ၣ်စံးဘၣ်အီၤ, ပျံၤ တၢ်တဂ့ၤ. အဂ့ၢ်ဒ်အံၤ, ကွၢ်ကွၢ်, ယစံးဘၣ်သုလၢတၢ် သးခုဖးဒိၣ်အကစီၣ်,
         လၢအကကဲထီၣ်လၢ ပှၤဂီၢ်မုၢ်ခဲ လၢာ်အဂီၢ်လီၤ.
         11  အဂ့ၢ်ဒ်အံၤ, အအံၤတနံၤအံၤ, ပှၤလၢ အအုၣ်က့ၤခီၣ်က့ၤတၢ်တဂၤန့ၣ်, အိၣ်ဖျဲၣ်ဝဲလၢ သုဂီၢ် လၢစီၤဒၤဝံးအဝ့ၢ်ပူၤလံ.
         အဝဲဒၣ်မ့ၢ်ခရံာ်ကစၢ်န့ၣ်လီၤ.―12  ဒီးအပနီၣ်လၢသုဂီၢ်မ့ၢ်အအံၤ, သုကထံၣ်န့ၢ်ဖိသၣ်ဘၣ် ဘိၣ်ဘံဃာ်အသးလၢတၢ်ကံးညာ်, ဒီးအိၣ်မံလီၤလၢဂီၤ
         ဖံးအီၣ်တၢ်အလီၢ်လီၤ.
         13  ဒီးမူခိၣ်သုးမုၢ်အဂီၢ်မုၢ်အိၣ်ထီၣ် သတူၢ်ကလာ်လၢကလူးတဂၤန့ၣ်အသိး, ဒီးသးဝံၣ်ထီၣ် ယွၤ,
         ဒီးစံးဝဲဒၣ်, တၢ်လၤကပီၤ, မ်အဘၣ်ယွၤလၢတၢ်ထီ ကတၢၢ်တက့ၢ်.
         14  မ်တၢ်အမုာ်အိၣ်ထီၣ်လၢဟီၣ်ခိၣ်ချၢ, ဒီးတၢ်ဘၣ်အသးလၢပှၤကညီတက့ၢ်.15  ဒီးတုၤကလူးတဖၣ်က့ၤထီၣ်ကွံာ် လၢအအိၣ်ဆူမူခိၣ် ဒီး, တၢ်မၤအသးလၢပှၤကွၢ်သိတဖၣ်စံးလိာ်အသး,
         မ်ပ လဲၤသကိး ပၢၢ်လၢဘ့ၤသလ့ဃ့ၣ်, ဒီးကွၢ်တၢ်မၤအသး အံၤ, လၢကစၢ်ဒုးသ့ၣ်ညါပှၤတက့ၢ်.
         16  ဒီးလဲၤဝဲတကူၢ် သ့ၣ်ချ့သဒံး, ဒီးထံၣ်န့ၢ်နီၢ်မၤရံဒီးစီၤယိၤသး, ဒီးဖိသၣ် အိၣ်မံလီၤလၢဂီၤဖံးအီၣ်တၢ်အလီၢ်လီၤ.
         17  ဒီးတုၤအထံၣ် တၢ်ဒီး, တၢ်လၢတၢ်စံးဘၣ်တဲဘၣ်အီၤလၢ ဖိသၣ်အဂ့ၢ် အကျိၤန့ၣ်, အဝဲသ့ၣ်ဘိးဘၣ်သ့ၣ်ညါ
         ပှၤအိၣ်ဝဲသကုၤ ဆးဒးလီၤ.
         18  ဒီးကယဲၢ်ပှၤလၢအနၢ်ဟူဝဲတဖၣ်, ကမၢက မၣ်လၢ တၢ်လၢပှၤကွၢ်သိစံးဘၣ်တဲဘၣ်အီၤအဃိလီၤ.―19  ဒီးတၢ်န့ၣ်တဖၣ်ခဲလၢာ်, နီၢ်မၤရံတိၢ်န့ၢ်ဝဲ, ဒီးဆိကမိၣ်ဝဲ လၢအသးလီၤ.
         20  ဒီးပှၤကွၢ်သိတဖၣ်န့ၣ်က့ၤက့ၤဝဲ, ဒီးစံး ထီၣ်ပတြၢၤဒီးသးဝံၣ်ထီၣ်ယွၤ, လၢတၢ်လၢအနၢ်ဟူဒီး
         ထံၣ်ဘၣ်ခဲလၢာ်အဃိ ဒ်တၢ်စံးဘၣ်အီၤအသိးန့ၣ်လီၤ.21  ဒီးတုၤဃိးနံၤပှဲၤထီၣ်လၢ ဖိသၣ်ကဘၣ်တၢ်ကူးတရံး ဒီး, တၢ်ယုၢ်ဝဲအမံၤလၢယ့ၣ်ရှူး, ဒ်ကလူးန့ၣ်ယုၢ်ပာ်ဝဲလၢ
         အတချုးအိၣ်ထီၣ်ဒံးဘၣ်လၢဟၢဖၢပူၤ, အသိးန့ၣ်လီၤ.
         22  ဒီးတုၤအဝဲသ့ၣ်မၤကဆှီအသး အနံၤတဖၣ်ပှဲၤထီၣ်, ဒ်စီၤမိၤရှ့အလုၢ်အလၢ်အသိးန့ၣ်ဒီး, အဝဲသ့ၣ်လဲၤစိာ်အီၤ,
         ဆူယရူၤၡလ့ၣ်, ဒ်သိးအကပာ်အီၤလၢယွၤအမဲာ်ညါ,―23  (ဒ်တၢ်ကွဲးအသးလၢ ယွၤအတၢ်သိၣ်တၢ်သီအပူၤ အ သိး, လၢကယဲၢ်ပိာ်ခွါလၢအအိးထီၣ် တၢ်အဒၢလီၢ်တ
         ဂၤလၢ်လၢ်, ကဘၣ်တၢ်ကိးအီၤလၢတၢ်စီဆှံလၢယွၤအ ဂီၢ်,)-24  ဒီးလုၢ်ထီၣ်တၢ်, ဒ်တၢ်စံးပာ်ဝဲ လၢယွၤအတၢ်သိၣ်တၢ်သီအပူၤအသိးန့ၣ်, ထိၣ်လွံၢ်ဘုၣ် ခံဘ့ၣ်,
         မ့တမ့ၢ်ဘၣ်ဒီး, ကးက့ၣ်ဖိခံဘ့ၣ်လီၤ.-25  ဒီးကွၢ်ကွၢ်, ပှၤကိးအမံၤလၢစီၤစူၤမ့းအိၣ်တဂၤ, အိၣ်ဝဲလၢယရူၤၡလ့ၣ်အပူၤလီၤ. ဒီးတၢ်လၢပှၤတဂၤန့ၣ်,
         မ့ၢ်ပှၤအတီအလိၤ, ဒီးယူးယီၣ်ယွၤ, ဒီးကွၢ်လၢ်အံၣ်စရ့လးအတၢ်မၤမုာ်အီၤအကျဲ, ဒီးသးစီဆှံအိၣ်လၢအလိၤလီၤ.―26  ဒီးသးစီဆှံဒုးနဲၣ်အီၤလၢ အတချုးထံၣ်ဒံးဘၣ်တၢ်သံဒီး, ကထံၣ်ဘၣ်ကစၢ်အခရံာ်န့ၣ်လီၤ.
         27  ဒီးလဲၤဝဲလၢသးန့ၣ် ဆူတၢ်လုၢ်အဟံၣ်ပူၤလီၤ. ဒီးဖဲအမိၢ်အပၢ်ဟဲနုာ် စိာ်ဖိ သၣ်ယ့ၣ်ရှူး, ဒ်သိးအကမၤတၢ်လၢအဃိဒ်တၢ်သိၣ်တၢ်
         သီအလုၢ်အလၢ်အသိးန့ၣ်ဒီး,
         28  အဝဲဒၣ်ဟံးထီၣ်အီၤလၢ အစုလိၤ, ဒီးစံးထီၣ်ပတြၢၤယွၤ, ဒီးစံးဝဲဒၣ်,
         29  ကစၢ်ဧၢ, ဒ်နကလုၢ်နကထါအသိးန့ၣ်, ခဲကနံၣ်အံၤ, ပျၢ်နခ့နပှၤ ယၤအံၤမုာ်မုာ်တက့ၢ်.
         30  အဂ့ၢ်ဒ်အံၤ, ယမဲာ်ထံၣ်ဘၣ်န တၢ်အုၣ်က့ၤခီၣ်က့ၤ,
         31  လၢနကတဲာ်ကတီၤလၢပှၤဂီၢ်မုၢ် တဖၣ်ခဲလၢာ်အမဲာ်ညါ,
         32  တၢ်ကပီၤလၢ တၢ်မၤကပီၤ ထီၣ်ပှၤကလုာ်တဖၣ်အဂီၢ်, ဒီးနပှၤဂီၢ်မုၢ်အံၣ်စရ့လးအ လၤအကပီၤလီၤ.33  ဒီးမ့ၢ်တၢ်လၢအကတိၤဝဲလၢအဂ့ၢ်ဒီး, အမိၢ်ဒီးစီၤယိၤ သးကမၢကမၣ်လီၤ.
         34  ဒီးစီၤစူၤမ့းအိၣ်ဆိၣ်ဂ့ၤအဝဲသ့ၣ်, ဒီးစံးဘၣ်အမိၢ်နီၢ်မၤရံ, ကွၢ်ကွၢ်, ဒ်သိးပှၤအါဂၤအတၢ်
         ကူၣ်တၢ်ဖးကအိၣ်ဖျါဒီး, အဝဲတဂၤအံၤဘၣ်တၢ်ပာ်အီၤ လၢပှၤအံၣ်စရ့လးဖိ အါဂၤလီၤဃံၤအလီၢ်, ဒီးဂဲၤဆၢ
         ထၢၣ်က့ၤအလီၢ်, ဒီးလၢတၢ်ပနီၣ်လၢပှၤစံးအၢအီၤလီၤ.―35  ဒီးနးတဘ့ၣ်ကဆဲးဖျိနသးဒၣ်နဲစ့ၢ်ကီးလီၤ.36  ဒီးပှၤလၢစီၤအၤရှူၢ်အဒူၣ်ကျါ, စီၤဖနူၤအ့လးအဖိမုၣ် ဝံနီၢ်အၣ်နၤအိၣ်ဝဲတဂၤလီၤ.
         37  ဒီးအဝဲဒၣ်အသးပှၢ်သဃဲး တ့ၢ်, ဒီးလၢအမုၣ်ကနီၤအလီၢ်ခံ, အိၣ်ဃုာ်ဒီးအဝၤနွံ နံၣ်, ဒီးအိၣ်ကမဲက့ၤဝဲတုၤအသးပှၢ်ဃိးဆံလွံၢ်နံၣ်ဃၣ်
         ဃၣ်, ဒီးဒုၣ်တၢ်အီၣ်တၢ်အီ, ဒီးဘါထုကဖၣ်တၢ်, ဒီး မၤယွၤအတၢ်လၢ မုၢ်နၤဆဲးလၢမုၢ်ဆါ, ဒီးတဟးဖးဒီး
         တၢ်လုၢ်ဟံၣ်ဘၣ်လီၤ.
         38  ဒီးဖဲအဆၢအကတီၢ်န့ၣ်, အိၣ် ဆၢထၢၣ်ဝဲလၢအဃၢၤ, ဒီးစံးထီၣ်ပတြၢၤစ့ၢ်ကီးကစၢ်, ဒီးစံးဘၣ်တဲဘၣ်အဂ့ၢ်အပီၢ်လၢ
         ပှၤလၢအကွၢ်လၢ်တၢ် အုၣ်က့ၤခီၣ်က့ၤအကျဲ, လၢယရူၤၡလ့ၣ်အပူၤခဲလၢာ်လီၤ.39  ဒီးမၤတၢ်ခဲလၢာ် ဒ်ယွၤအတၢ်သိၣ်တၢ်သီ အသိးဝံၤ ဒီး, က့ၤက့ၤဝဲဆူအဝ့ၢ်နစၤရ့း, လၢကီၢ်ကၤလံၤလါအပူၤ
         လီၤ.
         40  ဒီးဖိသၣ်ဒိၣ်ထီၣ်ဝဲ, ဒီးအသးဆူၣ်ထီၣ်, ဒီးလၢပှဲၤ ဝဲဒီးတၢ်ကူၣ်ဘၣ်ကူၣ်သ့, ဒီးယွၤအဘျုးအဖှိၣ်အိၣ်လၢ
         အလိၤလီၤ.41  ဒီးအမိၢ်အပၢ်လဲၤထီၣ်ဆူယရူၤၡလ့ၣ်ကိးနံၣ်ဒဲး, လၢ ဘူၣ်လဲၤကပာ်လီၤ.
         42  ဒီးတၢ်မၤအသးလၢအသးပှၢ်ထီၣ် တဆံခံနံၣ်ဒီး, အဝဲသ့ၣ်ဒ်ဘူၣ်အလုၢ်အလၢ်အသိးန့ၣ်, လဲၤထီၣ်ဆူယရူၤၡလ့ၣ်,
         43  ဒီးဖဲအမုၢ်နံၤတဖၣ်ပှဲၤထီၣ်ဝံၤ ဒီး, ပှၤတဖၣ်က့ၤက့ၤဝဲ, ဒီးဖိသၣ်ယ့ၣ်ရှူးအိၣ်လီၤတဲာ် လၢယရူၤၡလ့ၣ်အပူၤလီၤ.
         ဒီးစီၤယိၤသးဒီးအမိၢ်တသ့ၣ် ညါဘၣ်.
         44  ဒီးဆိကမိၣ်ဝဲလၢအအိၣ်လၢပှၤလဲၤဒီးအီၤအ ကျါ, ဒီးက့ၤက့ၤဝဲတနံၤလဲၤကျဲလီၤ. ဒီးဃုအီၤသပှၢ်ပှၢ်
         လၢအဘူးအတံၢ်ဒီးအတံၤအသကိးအကျါ,
         45  ဒီးတထံၣ် န့ၢ်ဘၣ်ဝဲဘၣ်, ဒီးက့ၤဃုက့ၤအီၤဆူယရူၤၡလ့ၣ်လီၤ.46  ဒီးတၢ်မၤအသးလၢ သၢနံၤပူၤကွံာ်ဒီး, ထံၣ်န့ၢ်အီၤ အိၣ်လၢတၢ်လုၢ်အဟံၣ်ပူၤ, ဆ့ၣ်နီၤဝဲလၢသရၣ်သ့ၣ်တ
         ဖၣ်အသးကံၢ်ပူၤ, ဒီးကနၣ်အကလုၢ်, ဒီးသံကွၢ်အတၢ် လီၤ.
         47  ဒီးမ့ၢ်အတၢ်ကူၣ်သ့, ဒီးအတၢ်စံးဆၢတၢ်သတး ဒီး, ပှၤနၢ်ဟူဝဲတဖၣ်န့ၣ်, ပာ်အသးကမၢကမၣ်ခဲလၢာ်
         လီၤ.
         48  ဒီးတုၤအထံၣ်အီၤဒီး, ကမၢကမၣ်ဒိၣ်မး, ဒီးအမိၢ် စံးဘၣ်အီၤ, ဖိဧၢ, ဘၣ်မနုၤလၢနမၤပှၤဒ်အံၤလဲၣ်.
         ကွၢ် ကွၢ်, နပၢ်ဒီးယၤအံၤ, ပသူၣ်အုးသးအုးဒီး ပဃုလံနၤ လီၤ.
         49  ဒီးစံးဘၣ်အီၤ, ဘၣ်မနုၤလၢသုဃုယၤလဲၣ်. သုတ သ့ၣ်ညါဘၣ်လၢ ယဘၣ်အိၣ်လၢယပၢ်အဟံၣ်ပူၤဘၣ် ဧါ.
         50  ဒီးတၢ်ကတိၤလၢအစံးဘၣ်အီၤန့ၣ်, အဝဲသ့ၣ်အ နၢ်တပၢၢ်ဘၣ်လီၤ.51  ဒီးအဝဲဒၣ်က့ၤက့ၤဝဲဒီးအီၤ, ဒီးလဲၤဆူနစၤရ့း, ဒီးပာ် အသးလၢအဖီလာ်လီၤ. ဒီးတၢ်တဖၣ်န့ၣ် အမိၢ်တိၢ်န့ၢ်
         လၢအသးခဲလၢာ်လီၤ.52  ဒီးယ့ၣ်ရှူးဒိၣ်ထီၣ်လၢတၢ်ကူၣ်သ့, ဒီးလၢအနီၢ်ခိ, ဒီး လၢတၢ်ဘၣ်ယွၤအသးဒီးပှၤကညီအသးလီၤ.

၃31  ဒီးလၢကဲစၢ်တံၤဘ့းရံအီၣ်နူၢ် တဆံယဲၢ်နံၣ်တနံၣ်အ တီၢ်ပူၤန့ၣ်, ဒီးစီၤပီၣ်တံၤပံၤလးမ့ၢ်ကီၢ်ယူဒၤ
         အပဒိၣ်ဖး ဒိၣ်, ဒီးစီၤဟ့ၤရိာ်မ့ၢ်ကၤလံၤလါအပဒိၣ်ဖးဒိၣ်, ဒီးအဒီ ပုၢ်ဝဲၢ်စီၤဖံလံးပူးမ့ၢ်
         ကီၢ်ယတူၢ်ဒီးကီၢ်တြဃိၤန့တံၤအပ ဒိၣ်ဖးဒိၣ်, ဒီးစီၤလူၤစၤနံမ့ၢ်အဘ့ၤလ့ၣ်အပဒိၣ်ဖးဒိၣ်,―2  ဒီးစီၤအၣ်နၣ်ဒီး စီၤကၤယါဖၤ မ့ၢ်ပှၤလုၢ်တၢ်အခိၣ်ဒီး, ယွၤအကလုၢ်ဘၣ်စီၤစဃၤရံအဖိခွါ, စီၤယိၤဟၣ်,
         လၢ ပှၢ်မုၢ်ကနၢလီၤ.
         3  ဒီးလဲၤဆူထံယၢ်ဒ့ၣ်အခိၣ်အဃၢၤခဲ လၢာ်, ဒီးစံၣ်တဲၤတဲလီၤတၢ်ဒိးဘျၢ* ဘၣ်ဃးဒီးတၢ်ပီၢ် ယၢ်လီၤက့ၤပသးလၢတၢ်ပျၢ်တၢ်ဒဲးဘးအဂီၢ်လီၤ.
         4  ဒ်တၢ် ကွဲးအသးလၢဝံယၡါယၤအလံာ်အတၢ်ကတိၤအသိး, တၢ်ကလုၢ်သီၣ်ထီၣ်လၢပှၢ်မုၢ်ကနၢဒီးစံးဝဲဒၣ်,
         ကတဲာ်ကတီၤက့ၤယွၤအကျဲန့ၣ်တက့ၢ်. မၤလိၤအကျဲမုၢ်တဖၣ်န့ၣ်တက့ၢ်.5  ကယဲၢ်ကစၢၢ်ကဆူးကပှဲၤထီၣ်ဝဲ, ဒီးကယဲၢ်ကစၢၢ်ကလိဒီး တၢ်စိခိၣ်တဖျၢၣ်လၢ်လၢ် ကလီၤပၢၤဝဲ, ဒီးတၢ်အက့ၣ်တဖၣ်န့ၣ်ကဘျၢထီၣ်ဝဲ,
         ဒီးကျဲလၢအထီၣ်စိလီၤနုာ်တဖၣ်န့ၣ်ကဃူလိာ်ဝဲ,
         6  ဒီးကယဲၢ်တၢ်ညၣ်ခဲလၢာ် န့ၣ်ကထံၣ်ဘၣ်ယွၤအတၢ် အုၣ်က့ၤခီၣ်က့ၤလီၤ.-7  မၤသးဒ်န့ၣ်ဒီးစံးဘၣ်တဲဘၣ်ပှၤဂီၢ်မုၢ် လၢအဟဲဆူအ အိၣ်ဒ်သိးအကဒိးဘျၢ*အသးလၢအစုပူၤန့ၣ်, ဂုၢ်ပွ့ၤတဖု
         ဧၢ, မ့ၢ်မတၤသိၣ်လိသုဒ်သိးသုကဃ့ၢ်ကွံာ်လၢတၢ်သး ထီၣ်လၢအကဟဲန့ၣ်တဂၤလဲၣ်.
         8  မၤသးဒ်န့ၣ်ဒီး တၤ သၣ်ကြၢးဒီးတၢ်ပီၢ်ယၢ်လီၤက့ၤအသးန့ၣ်, သၣ်ထီၣ်တ က့ၢ်. ဒီးသုတစံးလီၤသုသးလၢ
         စီၤအၤဘြၤဟၣ်မ့ၢ်ပပၢ် န့ၣ်တဂ့ၤ. အဂ့ၢ်ဒ်အံၤ, ယစံးဘၣ်တဲဘၣ်သုလၢယွၤမၤ လၢၢ်အံၤကဲထီၣ်လၢစီၤအၤဘြၤဟၣ်အဖိန့ၣ်သ့လီၤ.
         9  ဒီး ခဲကနံၣ်အံၤဒၣ်လဲာ်, ကွါအိၣ်ပာ်လီၤအသးလၢသ့ၣ်အ ခီၣ်ထံးလံ. မၤသးဒ်န့ၣ်ဒီးကယဲၢ်သ့ၣ်လၢအတသၣ်ထီၣ်
         တၤသၣ်လၢအဂ့ၤတထံးလၢ်လၢ်န့ၣ်, ဘၣ်ကူာ်ကွံာ်, ဒီး ဘၣ်ဘျုးလီၤကွံာ်ဆူမ့ၣ်အူပူၤလီၤ.10  ဒီးပှၤဂီၢ်မုၢ်သံကွၢ်အီၤဒီးစံးဝဲဒၣ်, မ့မ့ၢ်ဒ်န့ၣ်ဒီး, ပက မၤဒ်လဲၣ်.
         11  ဒီးအဝဲဒၣ်ကတိၤဆၢတၢ်ဒီးစံးဘၣ်အီၤ, ပှၤ လၢအဆ့အိၣ်ဝဲခံဘ့ၣ်န့ၣ်, မ်အနီၤဟ့ၣ်ပှၤလၢအတၢ်တ အိၣ်ဘၣ်တက့ၢ်.
         ဒီးပှၤလၢအတၢ်အီၣ်တၢ်အီအိၣ်ဝဲန့ၣ်, မ်အမၤဒ်န့ၣ်သိးတက့ၢ်.
         12  ဒီးပှၤဃ့သွဲတဖၣ်န့ၣ်, ဒ်သိး အကဒိးဘျၢ*အသးဒီး, ဟဲဆူအအိၣ်ဒီးစံးဘၣ်အီၤ, သရၣ်ဧၢ, ပကမၤဒ်လဲၣ်.―13  ဒီးအဝဲဒၣ်စံးဘၣ်အီၤ, သုတဟံးန့ၢ် တၢ်အါန့ၢ်တၢ်မၤ လိာ်သုန့ၣ်တဂ့ၤ.
         14  ဒီးပှၤသုးဖိတဖၣ်သံကွၢ်အီၤဒီးစံးဝဲ ဒၣ်, ပဝဲဒၣ်အံၤ, ပကမၤဒ်လဲၣ်. ဒီးအဝဲဒၣ်စံးဘၣ်အီၤ,
         သုတမၤဆူၣ်မၤစိးပှၤနီတဂၤတဂ့ၤ. ဒီးသုတအီၣ်ကဘျံး ကဘျၣ်တၢ်တဂ့ၤ. ဒီးဖဲသုန့ၢ်ဘၣ်သုဘူးသုလဲန့ၣ်,
         သူၣ် မံသးမံတက့ၢ်.15  ဒီးပှၤဂီၢ်မုၢ်ကွၢ်လၢ်တၢ်အကျဲ, ဒီးလၢစီၤယိၤဟၣ် အ ဂ့ၢ်န့ၣ်, ဖဲပှၤခဲလၢာ်ဆိကမိၣ်လၢ အသးလၢအမ့ၢ်ခရံာ်,
         တမ့ၢ်ဘၣ်ခရံာ်လဲၣ်အဖၢမုၢ်န့ၣ်ဒီး,
         16  စီၤယိၤဟၣ်ကတိၤ ဆၢပှၤခဲလၢာ်ဒီးစံးဝဲဒၣ်, တၢ်လၢယၤအံၤယဘျၢ*သုလၢ ထံကျါလီၤ. ဘၣ်ဆၣ်ဒီးပှၤဟဲဝဲတဂၤန့ၣ်
         သ့န့ၢ်ယၤတ က့ၢ်လီၤ. ဖဲယဃ့ၣ်လီၤအခီၣ်ဖံးပျံၤန့ၣ်, ယတဂ့ၤတဘၣ် ဘၣ်. အဝဲဒၣ် ကဘျၢ*သုလၢ သးစီဆှံဒီးမ့ၣ်အူအပူၤ
         လီၤ.
         17  အကီၢ်လဲၢ်အိၣ်လၢအစုပူၤ, ဒီးကဝံၢ်ကဆှီထီၣ် ကွံာ်အဘု, ဒီးကဂၢ်ဖှိၣ်က့ၤဘုလၢအဖီပူၤ, မ့မ့ၢ်လီၤဧိၤဒံး
         ဧိၤန့ၣ်, ကဆူးထီၣ်ကွံာ်ဝဲလၢမ့ၣ်အူလီၤပံာ်တသ့ဘၣ်အ ပူၤလီၤ.18  ဒီးသဆၣ်ထီၣ်အခံလၢအဂုၤအဂၤအါဘီ, ဒီးစံၣ်တဲၤ တဲလီၤတၢ်သးခုအကစီၣ်လၢပှၤဂီၢ်မုၢ်လီၤ.19  ဒီးပဒိၣ်ဖးဒိၣ်စီၤဟ့ၤရိာ် ဘၣ်တၢ်သိၣ်ဃီၣ်လၢအီၤလၢ အဒီပုၢ်ဝဲၢ်အမါနီၢ်ဟ့ၤရိၤဒံအဃိ, ဒီးလၢကယဲၢ်တၢ်အၢ
         လၢစီၤဟ့ၤရိာ်မၤဝဲခဲလၢာ်အဃိ,
         20  ဒီးမၤအါထီၣ်တၢ်အံၤ လၢကယဲၢ်တၢ်အဖီခိၣ်ဒီး, ဒုးဃာ်စီၤယိၤဟၣ်လၢဃိာ်ပူၤ လီၤ.21  ဒီးတၢ်မၤအသးလၢပှၤဂီၢ်မုၢ်ခဲလၢာ် ဒိးဘျၢ*အသးဒီး, ယ့ၣ်ရှူးဒိးဘျၢ*စ့ၢ်ကီးအသး, ဒီးဘါထုကဖၣ်တၢ်အဖၢ
         မုၢ်န့ၣ်ဒီး, မူခိၣ်အိးထီၣ်အသး,
         22  ဒီးသးစီဆှံအိၣ်ဖျါနီၢ် ခိအက့ၢ်အဂီၤဒ်ထိၣ်လွံၢ်အသိး, ဒီးဟဲစီၢ်လီၤလၢအလိၤ လီၤ. ဒီးတၢ်အကလုၢ်သီၣ်လီၤလၢမူခိၣ်ဒီးစံးဝဲဒၣ်,
         နဲဒၣ် အံၤနမ့ၢ်ယဖိခွါလၢယအဲၣ်, ဒီးဘၣ်ယသးလၢနၤလီၤ.23  ဒီးယ့ၣ်ရှူးအကစၢ်ပှၢ်ဖဲ အမၤထီၣ်သီတၢ်န့ၣ်, အနံၣ် ပှဲၤထီၣ်သၢဆံဃၣ်ဃၣ်လီၤ. ဒီးပှၤဆိကမိၣ်ဝဲလၢအမ့ၢ်
         စီၤယိၤသးအဖိခွါလီၤ. ဒီးစီၤယိၤသးမ့ၢ် စီၤဟ့ၤလံအဖိ ခွါ,
         24  စီၤမးသးအဖိခွါ, စီၤလ့ၤဝံအဖိခွါ, စီၤမ့းလဃံအဖိ ခွါ, စီၤယၣ်နါအဖိခွါ, စီၤယိၤသးအဖိခွါ,
         25  စီၤမးတၤသံ အဖိခွါ, စီၤအမိၣ်အဖိခွါ, စီၤနအူၣ်အဖိခွါ, စီၤအ့းစလံအ ခွါ, စီၤနၤကဲအဖိခွါ,
         26  စီၤမအါသးအဖိခွါ, စီၤမးတၤသံ အဖိခွါ, စီၤစ့းမ့းအံအဖိခွါ, စီၤယိၤသးအဖိခွါ, စီၤယူဒၤ အဖိခွါ,
         27  စီၤယိၤအၣ်နၣ်အဖိခွါ, စီၤရ့ၤစါအဖိခွါ, စီၤစရူ ဘၤဘ့းလးအဖိခွါ, စီၤၡၤလတံၤအ့လးအဖိခွါ, စီၤန့ၤရံ
         အဖိခွါ,
         28  စီၤမ့းလဃံအဖိခွါ, စီၤအးဒံးအဖိခွါ, စီၤကိၣ် စၣ်အဖိခွါ, စီၤအ့းလမိၤဒၣ်အဖိခွါ, စီၤအ့ၢ်အဖိခွါ,
         29  စီၤ ယိၤစ့အဖိခွါ, စီၤအလံၤဧ့စ့ၢ်အဖိခွါ, စီၤယိၤရံၣ်အဖိခွါ, စီၤမးသးအဖိခွါ, စီၤလ့ၤဝံအဖိခွါ,
         30  စီၤစူၤမ့းအိၣ်အဖိခွါ, စီၤယူဒၤအဖိခွါ, စီၤယိၤသးအဖိခွါ, စီၤယိၤနာ်အဖိခွါ, စီၤအ့းလယါကံၣ်အဖိခွါ,
         စီၤမ့းလ့းအဖိခွါ,
         31  စီၤမအံနၣ် အဖိခွါ, စီၤမးတၤသါအဖိခွါ, စီၤနၤသၣ်အဖိခွါ, စီၤဒၤဝံး အဖိခွါ,
         32  စီၤယံးၡဲအဖိခွါ, စီၤဧိၤဘ့းအဖိခွါ, စီၤဘိၤဧးအ ဖိခွါ, စီၤစၤလမိၣ်အဖိခွါ,
         33  စီၤနးၡိၣ်အဖိခွါ, စီၤဧးမံၤနဒး အဖိခွါ, စီၤရၣ်အဖိခွါ, စီၤဃ့ၤစရိာ်အဖိခွါ, စီၤပ့းရ့းအဖိ
         ခွါ, စီၤယူဒၤအဖိခွါ,
         34  စီၤယၤကိာ်အဖိခွါ, စီၤအံၤစဲးအဖိ ခွါ, စီၤအၤဘြၤဟၣ်အဖိခွါ, စီၤတ့ရၤအဖိခွါ, စီၤနၤဃိၢ် အဖိခွါ,
         35  စီၤစၤရူာ်အဖိခွါ, စီၤရူၤအဖိခွါ, စီၤပ့ၤလ့းအဖိ ခွါ, စီၤဧၤဘ့ၢ်အဖိခွါ, စီၤစ့ၤလါအဖိခွါ,
         36  စီၤက့ၤနၣ်အဖိ ခွါ, စီၤအၢ်ဖးၡးအဖိခွါ, စီၤရှ့ၣ်အဖိခွါ, စီၤနိအၤအဖိခွါ, စီၤလ့ၤမ့းအဖိခွါ,
         37  စီၤမသူၤရှ့လၤအဖိခွါ, စီၤဃနိာ်အဖိ ခွါ, စီၤယၤရ့းအဖိခွါ, စီၤဟမၤလ့လးအဖိခွါ, စီၤက့ၤနၣ်
         အဖိခွါ,
         38  စီၤအနိၣ်အဖိခွါ, စီၤရှ့သးအဖိခွါ, စီၤအၤဒၣ် အဖိခွါ, ယွၤအဖိခွါလီၤ.
         
            
               	+ ၡါ. ၄၀း၃-၅|Isa.40.3-Isa.40.5*, ၅၂း၁၀|Isa.52.10*.

၄41  ဒီးယ့ၣ်ရှူးလၢပှဲၤဝဲဒီးသးစီဆှံ, ဒီးက့ၤက့ၤဝဲလၢထံယၢ် ဒ့ၣ်, ဒီးဘၣ်တၢ်ဆှၢအီၤလၢသးန့ၣ်ဆူပှၢ်မုၢ်ကနၢ,
         ဒီး ဘၣ်တၢ်လ့ပစီလၢမုၣ်ကီၤလံၢ်, အနံၤအသီလွံၢ်ဆံလီၤ.―2  ဒီးလၢအနံၤအသီန့ၣ်, တအီၣ်ဘၣ်တၢ်နီတမံၤဘၣ်. ဒီး အဝဲန့ၣ်လၢထီၣ်ပှဲၤထီၣ်ဝံၤဒီး, တၢ်သၣ်ဝံၤအသးလီၤ.
         3  ဒီးမုၣ်ကီၤလံၢ်စံးဘၣ်အီၤ, နမ့မ့ၢ်ယွၤအဖိခွါဒီး, စံးဘၣ်လၢၢ်တဖျၢၣ်အံၤ ဒ်သိးအကကဲထီၣ်ကိၣ်တက့ၢ်.―4  ဒီးယ့ၣ်ရှူးကတိၤဆၢအီၤဒီးစံးဝဲဒၣ်, တၢ်ကွဲးအသး, တ မ့ၢ်ဘၣ်ပှၤကညီမူဝဲထဲလၢကိၣ်န့ၣ်ဧိၤဘၣ်.
         (မ့ၢ်လၢက ယဲၢ်ယွၤအတၢ်ကတိၤတမံၤလၢ်လၢ်လီၤ.)-5  ဒီးမုၣ်ကီၤလံၢ်ဆှၢထီၣ်အီၤဆူ ကစၢၢ်ဖးထီတဖျၢၣ်အ လိၤ, ဒီးတစိၢ်ဖိအတီၢ်ပူၤန့ၣ်ဒုးနဲၣ်အီၤလၢကယဲၢ်ဘီဧိၤ
         မုၢ်ဧိၤလၢဟီၣ်ခိၣ်ချၢခဲလၢာ်လီၤ.
         6  ဒီးမုၣ်ကီၤလံၢ်စံးဘၣ် အီၤ, ကယဲၢ်တၢ်အစိအကမီၤအံၤ, ဒီးအလၤအကပီၤ န့ၣ်, ယကဟ့ၣ်နၤလီၤ. အဂ့ၢ်ဒ်အံၤ,
         တၢ်ဟ့ၣ်လီၤလံလၢ ယစုပူၤလံ, ဒီးဖဲဒၣ်ယသးပှၤလၢတၢ်မိၣ်ဟ့ၣ်ယသးလၢ အီၤဒီး, ယဟ့ၣ်ယဲဒၣ်လီၤ.
         7  မၤသးဒ်န့ၣ်ဒီးနမ့ၢ်တီၤလီၤ ဘူၣ်ထီၣ်ဘါထီၣ်ယၤဒီး, ကကဲထီၣ်နတၢ်ခဲလၢာ်လီၤ.―8  ဒီးယ့ၣ်ရှူးကတိၤဆၢအီၤဒီးစံးဝဲဒၣ်, တၢ်ကွဲးအသး, ယွၤ, နကစၢ်န့ၣ်, နဘၣ်ဘူၣ်ထီၣ်ဘါထီၣ်အီၤ,
         ဒီးနဘၣ်မၤ ထဲအဝဲဒၣ်အတၢ်ဧိၤလီၤ.-9  ဒီးလဲၤဆှၢထီၣ်အီၤဆူယရူၤၡလ့ၣ်အပူၤ, ဒီးပာ်ထီၣ် အီၤလၢတၢ်လုၢ်ဟံၣ်အခိၣ်စိၣ်လီၤ. ဒီးစံးဘၣ်အီၤ,
         နမ့ မ့ၢ်ယွၤအဖိခွါဒီး, တ့ၢ်လီၤနသးဖဲအံၤတက့ၢ်.
         10  အဂ့ၢ်ဒ် အံၤ, တၢ်ကွဲးအသးလၢအကမၤလိာ်အကလူးတဖၣ်လၢ နဂ့ၢ်နကျိၤ,
         11  ဒ်သိးအကအံးက့ၤကွၢ်က့ၤနၤ, ဒီးအဝဲသ့ၣ် ကစိာ်နၤလၢအစုလိၤ, ဒ်သိးနခီၣ်သုတဘၣ်ထံးဒီးလၢၢ် တဂ့ၤလီၤ.-12  ဒီးယ့ၣ်ရှူးကတိၤဆၢတၢ် ဒီးစံးဘၣ်အီၤ, တၢ်စံးဝဲဒၣ်, သုတလ့ပစီယွၤနကစၢ်န့ၣ် တဂ့ၤ.-13  ဒီးမုၣ်ကီၤလံၢ်လ့ပစီတၢ်ခဲလၢာ်ဝံၤဒီး, ဟးဖးဒီးအီၤ တစိၢ်လီၤ.14  ဒီးယ့ၣ်ရှူးက့ၤက့ၤဆူကၤလံၤလါ လၢသးန့ၣ်အစိအ ကမီၤ, ဒီးအကစီၣ်ဟူထီသါလီၤဝးတရံးဝဲဒီကီၢ်ညါန့ၣ်
         လီၤ.
         15  ဒီးသိၣ်က့ၤသီက့ၤတၢ်လၢအဘူၣ်ဘျီၣ်ပူၤတဖၣ်, ဒီးပှၤစံးထီၣ်ပတြၢၤအီၤခဲလၢာ်လီၤ.16  ဒီးက့ၤက့ၤဝဲဆူနစၤရ့း ဖဲအဒိၣ်ထီၣ်က့ၤဝဲအလီၢ်လီၤ. ဒီးဒ်အလုၢ်အလၢ်အသိးန့ၣ်, ဘၣ်အိၣ်ဘှံးအနံၤဒီး,
         လဲၤ နုာ်ဆူဘူၣ်ဘျီၣ်ပူၤ, ဒီးဂဲၤဆၢထၢၣ်ဝဲဒ်သိးအကဖးလံာ် လီၤ.
         17  ဒီးတၢ်ဟ့ၣ်အီၤလၢဝံယၡါယၤအလံာ်လီၤ. ဒီး သလၣ်ထီၣ်လံာ်, ဒီးထံၣ်န့ၢ်အလီၢ်ဖဲတၢ်ကွဲးဝဲ,―18  ယွၤအသးအိၣ်လၢယလိၤလီၤ. အဂ့ၢ်ဒ်အံၤ, ဖှူယၤဒ်သိးယကစံၣ်တဲၤတဲလီၤတၢ်သး ခုအကစီၣ်လၢပှၤဖှီၣ်ဖိယာ်ဖိလီၤ.
         မၢလီၤယၤ, (ဒ်သိးယကမၤဘျါက့ၤ ပှၤအသူၣ်ကၢ် အသးလီၤ), ဒ်သိးယကကိးထီၣ် တၢ်ထူၣ်ဖျဲးလၢပှၤဘၣ်တၢ်မၢ
         ကဲကုၢ်အဂီၢ်, ဒီးတၢ်ထံၣ်ထီၣ်က့ၤလၢပှၤမဲာ်ဘျီၣ်အဂီၢ်, ဒ်သိးယကပျၢ်ပှၤလၢ အဘၣ်တၢ်မၤအၢမၤနးအီၤ,19  ဒ်သိးယကကိးထီၣ် နံၣ်တၢ်ဘၣ်ယွၤအသးန့ၣ်လီၤ.-20  ဒီးထူထီၣ်လံာ်, ဒီးဟ့ၣ်လီၤက့ၤလၢတၢ်အခ့အပှၤတ ဂၤ, ဒီးဆ့ၣ်နီၤက့ၤဝဲလီၤ. ဒီးပှၤအိၣ်လၢဘူၣ်ဘျီၣ်ပူၤတ
         ဖၣ်န့ၣ်, ကွၢ်အီၤလၢအမဲာ်ထံထံဆးဆးခဲလၢာ်လီၤ.
         21  ဒီး စံးဘၣ်အီၤ, တၢ်ကွဲးအသးအံၤလၢထီၣ်ပှဲၤထီၣ်လၢသုနၢ် ပူၤလၢမုၢ်မဆါတနံၤအံၤလီၤ.
         22  ဒီးပှၤခဲလၢာ်အုၣ်အသး လၢအီၤ, ဒီးမ့ၢ်တၢ်ကတိၤအဂ့ၤအဘၣ်လၢအဟဲထီၣ်လၢ အထးခိၣ်အဃိဒီး, ကမၢကမၣ်ဝဲတကူၢ်သ့ၣ်လီၤ.
         ဒီးစံး ဝဲဒၣ်, အဝဲတဂၤအံၤမ့ၢ်စီၤယိၤသးအဖိခွါန့ၣ် တမ့ၢ်ဘၣ် ဧါ.
         23  ဒီးစံးဘၣ်အီၤ, မ့ၢ်မးသုကစံးဘၣ်ယၤလၢတၢ်က တိၤဒိအံၤ, ကသံၣ်သရၣ်ဧၢ, မၤဘျါက့ၤဒၣ်နသးတက့ၢ်.
         ဖဲဒၣ် ပနၢ်ဟူတၢ်မၤအသးလၢ ကပ့းရနီၣ်အပူၤတဖၣ် န့ၣ်, မၤစ့ၢ်ကီးဖဲအံၤလၢနထံနကီၢ်ဒၣ်နဲတက့ၢ်,
         24  ဒီးစံးဝဲ ဒၣ်, ယစံးဘၣ်သုတီတီ, တၢ်လၢဝံဧိၤမီၣ်ဧိၤန့ၣ်, တ ဘၣ်ဘၣ်တၢ်တူၢ်လိာ်အီၤလၢအထံအကီၢ်ဒၣ်ဝဲ,
         နီတဂၤ ဘၣ်.
         25  ဒီးယစံးဘၣ်သုလၢတၢ်အမ့ၢ်အတီ, လၢဝံအ့ၤ လံယၤအနံၤအသီ, ဖဲမူခိၣ်ကးတံာ်ဃာ်အသးသၢနံၣ်ဒီး ဃုလါ,
         ဖဲတၢ်သၣ်ဝံၤဖးဒိၣ်အိၣ်ဒီကီၢ်ညါန့ၣ်ဒီး,
         26  မုၣ်က မဲအိၣ်နာ်သက့အါဂၤ လၢအံၣ်စရ့လးအပူၤဘၣ်ဆၣ်ဒီး, တၢ်တမၢလီၤ စီၤအ့ၤလံယၤဆူအအိၣ်နီတဂၤဘၣ်,
         မၢ လီၤအီၤဆူစၤရဖၤသး, ဘၣ်ဃးဒီးစံဒိၣ်, ဆူပှၤမုၣ်ကမဲ တဂၤအအိၣ်လီၤ.
         27  ဒီးလၢဝံစီၤအလံၤၡါအစိၤန့ၣ်, ပှၤ ဘၣ်တၢ်ဆါအၢအိၣ်အါဂၤလၢ အံၣ်စရ့လးအပူၤဘၣ် ဆၣ်ဒီး, တမၤကဆှီဘၣ်နီတဂၤဘၣ်,
         မၤကဆှီဝဲထဲပှၤ စူၤရံဖိ, စီၤနဧၤမၣ်တဂၤဧိၤလီၤ.
         28  ဒီးပှၤအိၣ်လၢဘူၣ်ဘျီၣ် ပူၤခဲလၢာ်နၢ်ဟူတၢ်တဖၣ်န့ၣ်, ဒီးအသးဒိၣ်ထီၣ်ပှဲၤဆၢၣ် ကလာ်,
         29  ဒီးဂဲၤဆၢထၢၣ်ဟီထီၣ်ကွံာ်အီၤလၢဝ့ၢ်ပူၤဆူ ခိ, ဒီးဒ်သိးအကတ့ၢ်လီၤဆှိခိၣ်အီၤလၢ ကစၢၢ်လၢအဝ့ၢ်
         သူၣ်ထီၣ်အသးလၢအဖီခိၣ်အတလူၢ်ထိးဒီး, လဲၤဆှၢအီၤ လီၤ.
         30  ဒီးအဝဲဒၣ်လဲၤခီတူာ်ဝဲလၢအဝဲသ့ၣ်အကျါ, ဒီး ဟးထီၣ်ကွံာ်ဝဲလီၤ.31  ဒီးလဲၤလီၤဝဲဆူကပ့းရနီၣ်, လၢကီၢ်ကၤလံၤလါ, ဒီး သိၣ်က့ၤသီက့ၤတၢ်လၢအိၣ်ဘှံးအနံၤလီၤ.
         32  ဒီးပှၤတဖၣ် ပာ်ထီၣ်အသးကမၢကမၣ်, လၢအတၢ်သိၣ်တၢ်သီအဃိ လီၤ. အဂ့ၢ်ဒ်အံၤ, အကလုၢ်အိၣ်ဒီးအစိအကမီၤလီၤ.33  ဒီးလၢဘူၣ်ဘျီၣ်ပူၤန့ၣ်, ပှၤလၢတၢ်နါ တကဆှီဘၣ် အိၣ်လၢအလိၤအိၣ်ဝဲတဂၤ, ဒီးကိးပသူထီၣ်လၢအသီၣ်
         ဖးဒိၣ်, ဒီးစံးဝဲဒၣ်,
         34  အၣ်လါ, ပှၤနစၤရ့းဖိယ့ၣ်ရှူးဧၢ, တၢ်ဘၣ်ဃးဒီးပှၤဒီးနၤမ့ၢ်မနုၤလဲၣ်. မ့ၢ်နဟဲမၤဟးဂီၤပှၤ
         ဧါ. နဲဒၣ်အံၤနမ့ၢ်မတၤမတၤယသ့ၣ်ညါ, နမ့ၢ်ယွၤအပှၤ စီဆှံတဂၤန့ၣ်လီၤ.
         35  ဒီးယ့ၣ်ရှူးဒူအလိၤ, ဒီးစံးဝဲဒၣ်, အိၣ်ဘှီၣ်ကလာ်ဒီး ဟးထီၣ်ကွံာ်လၢအလိၤတက့ၢ်. ဒီး တၢ်နါဆီၣ်တပျုာ်ကွံာ်အီၤဆူတၢ်အသးကံၢ်ပူၤ,
         ဒီးတမၤ အၢဘၣ်အီၤဘၣ်ဒီး, ဟးထီၣ်ကွံာ်လၢအလိၤလီၤ.
         36  ဒီးပှၤ ခဲလၢာ်ကမၢကမၣ်ဝဲ, ဒီးကတိၤလိာ်အသးဒီးစံးဝဲဒၣ်, တၢ်ကလုၢ်အံၤမ့ၢ်တၢ်ကလုၢ်ဒ်လဲၣ်.
         အဂ့ၢ်ဒ်အံၤ, မၤလိာ် တၢ်နါလၢ အသူးအသ့ၣ်ဒီးအစိအကမီၤ, ဒီးဟးထီၣ် ကွံာ်ဝဲလီၤ.
         37  ဒီးအဂ့ၢ်အကျိၤဟူထီသါလီၤဒီကီၢ်ညါကိး ပူၤဒဲးလီၤ.38  ဒီးဟးထီၣ်ကွံာ်လၢဘူၣ်ဘျီၣ်ပူၤ, ဒီးလဲၤနုာ်ဝဲဆူစီၤၡံ မိၣ်အဟံၣ်, ဒီးစီၤၡံမိၣ်အမံၤပှၢ်ပိာ်မုၣ်န့ၣ်ဘၣ်တၢ်ညၣ်
         ဂိၢ်နးမး, ဒီးပှၤဃ့ကညးတၢ်လၢအဂီၢ်လီၤ.
         39  ဒီးဆၢထၢၣ် ဝဲလၢအဂီၤထံးဒီးဒူတၢ်ညၣ်ဂိၢ်, ဒီးတၢ်ညၣ်ဂိၢ်ဟးထီၣ် ကွံာ်လၢအလိၤလီၤ. ဒီးဂဲၤဆၢထၢၣ်ဝဲတကီၢ်ခါ,
         ဒီးမၤ အခ့အပှၤအတၢ်မၤလၢအဝဲသ့ၣ်အဂီၢ်လီၤ.40  ဒီးတုၤမုၢ်လီၤနုာ်ဒီး, ဖဲဒၣ်ပှၤအိၣ်ဒီး ပှၤဆူးပှၤဆါ, လၢတၢ်ဆူးတၢ်ဆါဒ်အံၤဒ်နုၤတဖၣ်န့ၣ်,
         ဟဲစိာ်အီၤဆူအ အိၣ်လီၤ. ဒီးပာ်အစုလၢအလိၤကိးဂၤဒဲး, ဒီးမၤဘျါက့ၤ အီၤလီၤ.
         41  ဒီးတၢ်နါဟးထီၣ်ကွံာ်လၢပှၤအါဂၤအလိၤ, ဒီး ကိးပသူထီၣ်ဒီးစံးဝဲဒၣ်, နဲဒၣ်အံၤနမ့ၢ်ခရံာ်,
         ယွၤအဖိခွါ န့ၣ်လီၤ. ဒီးဒူဝဲအလိၤ, ဒီးတဒုးကတိၤဘၣ်အီၤဘၣ်. အဂ့ၢ်ဒ်အံၤ, အဝဲသ့ၣ်သ့ၣ်ညါလၢအမ့ၢ်ခရံာ်လီၤ.42  ဒီးမုၢ်ဆ့ၣ်ထီၣ်ဒီးဟးထီၣ်ကွံာ်ဝဲဆူပှၢ်မုၢ်ကနၢ, ဒီးပှၤ ဂီၢ်မုၢ်ဃုအီၤ, ဒီးလဲၤဝဲတုၤလၢအအိၣ်,
         ဒီးတြီဃာ်အီၤ, ဒ်သိးအသုတဟးထီၣ်လၢအအိၣ်တဂ့ၤန့ၣ်လီၤ.
         43  ဒီးအ ဝဲဒၣ်စံးဘၣ်အီၤ, ယဘၣ်စံၣ်တဲၤတဲလီၤယွၤအဘီအမုၢ် အတၢ်သးခုကစီၣ်လၢဝ့ၢ်အဂုၤအဂၤအပူၤစ့ၢ်ကီးလီၤ.
         အ ဂ့ၢ်ဒ်အံၤ, မ့ၢ်လၢတၢ်အံၤအဂ့ၢ်ဒီး, တၢ်မၢလီၤယၤလီၤ.―44  ဒီးအိၣ်စံၣ်တဲၤတဲလီၤတၢ်လၢ ကၤလံၤလါအဘူၣ်ဘျီၣ် တဖၣ်အပူၤန့ၣ်လီၤ.

၅51  ဒီးတၢ်မၤအသးလၢ ပှၤဂီၢ်မုၢ်သနံးအီၤလၢ အကနၢ် ဟူယွၤအကလုၢ်အကထါအဂီၢ်ဒီး, အဝဲဒၣ် အိၣ်ဆၢ ထၢၣ်လၢကွံကံးန့ရ့ၤသးအနံၤဒီး,
         2  ထံၣ်ကဘီခံဘ့ၣ်ထိး ထီၣ်အသးလၢကွံအနံၤ, ဒီးပှၤမၤညၣ်တဖၣ်ဟးထီၣ်လၢ အပူၤ, ဒီးသ့ကွံာ်အစၤလီၤ.
         3  ဒီးလဲၤနုာ်ဝဲလၢ ကဘီ တဘ့ၣ်လၢအမ့ၢ်စီၤၡံမိၣ်အတၢ်, ဒီးဃ့ပှၤသုးစီၤစုၤထီၣ် ဒီးခိန့ၣ်တစဲး,
         ဒီးဆ့ၣ်နီၤဝဲလၢကဘီပူၤ, ဒီးသိၣ်က့ၤသီ က့ၤပှၤဂီၢ်မုၢ်လီၤ.4  ဒီးဆိတ့ၢ်လၢအစံၣ်တဲၤတဲလီၤတၢ်, ဒီးစံးဘၣ် စီၤၡံ မိၣ်, သုးဃီၤကဘီဆူထံယိာ်, ဒီးဒ်သိးသုကန့ၢ်အီၣ်ညၣ်
         ဒီး, ပျၢ်လီၤသုစၤတက့ၢ်.
         5  ဒီးစီၤၡံမိၣ်ကတိၤဆၢတၢ်ဒီး စံးဘၣ်အီၤ, ကစၢ်ဧၢ, ပမၤတ့ၢ်သီတနၤကျၢၤ, ဒီးပတန့ၢ် ဘၣ်တၢ်နီတမံၤဘၣ်.
         ဘၣ်ဆၣ်ဒီးမ့ၢ်နကလုၢ်အဃိဒီး, ယကပျၢ်လီၤစၤန့ၣ်လီၤ.
         6  ဒီးမၤဝဲဒ်န့ၣ်ဒီး, န့ၢ်ညၣ်ဂီၢ်မုၢ် ဖးဒိၣ်, ဒီးအစၤကယာ်တ့ၢ်ဒီး, ဒ်သိးအဂိၤမီၣ်အိၣ်လၢ
         ကဘီအဝဲတဘ့ၣ်အပူၤကဟဲမၤစၢၤအီၤဒီး, ဝၢ်ဃီၤအစု လီၤ.
         7  ဒီးအဝဲသ့ၣ်ဟဲဃီၤ, ဒီးမၤပှဲၤကဘီခံဘ့ၣ်န့ၣ်တုၤ အကလီၤဘျၢတ့ၢ်လီၤ.
         8  ဒီးစီၤၡံမိၣ်ပ့းတရူးထံၣ်တၢ်ဒီး, တီၤလီၤကဒွံကျိာ်လၢ ယ့ၣ်ရှူးအခီၣ်လ့ၢ်ခိၣ်ဒီးစံးဝဲဒၣ်,
         ကစၢ်ဧၢ, ဟးထီၣ်စာ်လၢယအိၣ်တက့ၢ်. အဂ့ၢ်ဒ်အံၤ, ယမ့ၢ်ပှၤတၢ်ဒဲးဘးဖိလီၤ.
         9  အဂ့ၢ်ဒ်အံၤ, အဝဲဒၣ်ဒီးပှၤ အိၣ်ဒီးအီၤခဲလၢာ်န့ၣ်ကမၢကမၣ်လၢ အမၤန့ၢ်ညၣ်ဂီၢ်မုၢ် အဃိလီၤ.
         10  ဒီးစီၤစ့းဘ့းဒဲအဖိခွါ, စီၤယၤကိာ်ဒီးစီၤယိၤ ဟၣ်, လၢအမ့ၢ်စီၤၡံမိၣ်အဂိၤမီၣ်န့ၣ်, မၤစ့ၢ်ကီးအသးဒ်
         န့ၣ်အသိးလီၤ. ဒီးယ့ၣ်ရှူးစံးဘၣ်စီၤၡံမိၣ်, ပျံၤတၢ်တဂ့ၤ. တုၤအံၤဆူညါန့ၣ်, နကဖီၣ်န့ၢ်ပှၤကညီလီၤ.
         11  ဒီးတုၤ အထိးထီၣ်အကဘီလၢခိဒီး, အဝဲသ့ၣ်ဟးသဒၣ်အတၢ် ခဲလၢာ်, ဒီးပိာ်ထီၣ်အခံလီၤ.12  ဒီးတၢ်မၤအသးဖဲ အအိၣ်လၢ ဝ့ၢ်တဖျၢၣ်အပူၤဒီး, ကွၢ်ကွၢ်, ပှၤဘၣ်တၢ်ဆါအၢ ပှဲၤအလိၤဒီဂၤညါတဂၤ
         ထံၣ်ယ့ၣ်ရှူး, ဒီးတီၤလီၤကဒွံကျိာ်, ဒီးဃ့ကညးအီၤ, ဒီး စံးဝဲဒၣ်, ကစၢ်ဧၢ, နသးမ့ၢ်အိၣ်လၢနကမၤကဆှီထီၣ်
         က့ၤယၤဒီး, နမၤသ့လီၤ.
         13  ဒီးယူာ်ဃီၤအစုဒီးထိးဘၣ် အီၤ, ဒီးစံးဝဲဒၣ်, ယသးအိၣ်, မ်နကဆှီထီၣ်တက့ၢ်. ဒီးအတၢ်ဆါအၢန့ၣ်
         ဟးထီၣ်ကွံာ်လၢအလိၤတကီၢ်ခါ လီၤ.
         14  ဒီးအဝဲဒၣ်မၤလိာ်အီၤ, လၢအသုတစံးဘၣ်ပှၤနီ တဂၤတဂ့ၤ. မ့မ့ၢ်လဲၤဒုးနဲၣ်နသးလၢပှၤလုၢ်တၢ်အဒိၣ်,
         ဒီးဒ်သိးတၢ်အုၣ်အသးလၢအဝဲသ့ၣ်အမဲာ်ညါကအိၣ်ဒီး, မၤဘူၣ်တၢ်ဒ်စီၤမိၤရှ့မၤလိာ်အသိး, လၢနကဆှီထီၣ်အ
         ဃိတက့ၢ်.15  ဘၣ်ဆၣ်ဒီးအကစီၣ်ဟူထီသါလီၤအါထီၣ်တခီ, ဒီး ပှၤဂီၢ်မုၢ်ဖးဒိၣ်ဟဲအိၣ်ဖှိၣ်ရိဖှိၣ်ဒ်သိးအကနၢ်ဟူတၢ်,
         ဒီး ဒ်သိးအတၢ်ဆူးတၢ်ဆါကဘျါက့ၤလၢအစုပူၤလီၤ.
         16  ဒီး အဝဲဒၣ်ဟးထီၣ်ဆူပှၢ်လၢ်ကျါဒီးဘါထုကဖၣ်တၢ်လီၤ.17  ဒီးတၢ်မၤအသးလၢ မုၢ်နံၤတနံၤ အဝဲဒၣ်သိၣ်က့ၤသီ က့ၤတၢ်အဖၢမုၢ်ဒီး, ပှၤဖၤရံၤၡဲ, ဒီးပှၤနဲၣ်လိတၢ်သိၣ်တၢ်
         သီ, လၢအဟဲတ့ၢ်ဝဲလၢကယဲၢ်ကၤလံၤလါဒီးကီၢ်ယူဒၤ အသဝီတဖၣ်, ဒီးလၢယရူၤၡလ့ၣ်တဖၣ်န့ၣ်, ဆ့ၣ်နီၤ
         အိၣ်ဝဲ, ဒီးကစၢ်အစိအကမီၤအိၣ်ဝဲလၢအကမၤဘျါက့ၤ တၢ်လီၤ.
         18  ဒီးကွၢ်ကွၢ်, ပှၤပိာ်ခွါတဖၣ်ဟဲစိာ်ပှၤလၢအသံ တခီပၤတဂၤလၢအလီၢ်မံပူၤ, ဒီးဃုဝဲဒ်သိးအကဟဲစိာ်
         ဒီးပာ်လီၤအီၤလၢအမဲာ်ညါလီၤ.
         19  ဒီးမ့ၢ်ပှၤဂီၢ်မုၢ်အိၣ်ဒီး, ကဟဲစိာ်နုာ်အီၤဒ်လဲၣ်ဒ်လဲၣ်န့ၣ်, ဃုဝဲတထံၣ်ဘၣ်ဒီး, လဲၤထီၣ်ဆူဟံၣ်ခိၣ်,
         ဒီးစဲၤလီၤအီၤဒီးအလီၢ်မံလၢအူးခဲ ဘ့ၣ်ဘၣ်အလီၢ်ထူၣ်ဖျိ, ဆူတၢ်သးကံၢ်ပူၤလၢယ့ၣ်ရှူးအ မဲာ်ညါလီၤ.
         20  ဒီးထံၣ်အဝဲသ့ၣ်အတၢ်နာ်ဒီးစံးဝဲဒၣ်, စီဧၢ, နတၢ်ဒဲးဘးပျၢ်လံ.
         21  ဒီးပှၤကွဲးလံာ်ဒီးပှၤဖၤရံၤၡဲသ့ၣ်တ ဖၣ်မုန့ၣ်, ကူၣ်တၢ်ဖးတၢ်ဒီးစံးဝဲဒၣ်, ပှၤလၢအကတိၤက
         မၣ်ယွၤတဂၤအံၤ, မ့ၢ်မတၤလဲၣ်. လၢယွၤအမဲာ်ညါန့ၣ်, မ့ၢ်မတၤပျၢ်တၢ်ဒဲးဘးသ့တဂၤလဲၣ်.
         22  ဒီးယ့ၣ်ရှူးသ့ၣ်ညါ အတၢ်ကူၣ်ထီၣ်ဖးလီၤ, ဒီးကတိၤဆၢတၢ်ဒီးစံးဘၣ်အီၤ, ဘၣ်မနုၤလၢသုကူၣ်တၢ်လၢသုသးကံၢ်ပူၤလဲၣ်.
         23  မ့ၢ်တၢ် ကတိၤညီဖဲလဲၣ်တမံၤလဲၣ်. မ့ၢ်ပကစံးလၢနတၢ်ဒဲးဘး ပျၢ်လံ. မ့ၢ်ပကစံးလၢဂဲၤဆၢထၢၣ်ဟးတက့ၢ်န့ၣ်လဲၣ်.―24  ဘၣ်ဆၣ်ဒီး ဒ်သိးသုကသ့ၣ်ညါလၢ ပှၤကညီဖိခွါအံၤ, အိၣ်ဒီးအစိအကမီၤလၢ ဟီၣ်ခိၣ်ချၢလၢအကပျၢ်တၢ်ဒဲး
         ဘးဒီး, စံးဘၣ်ပှၤလၢအသံတခီပၤတဂၤန့ၣ်, ယစံးဘၣ် နၤ, ဂဲၤဆၢထၢၣ်, ဒီးဟံးထီၣ်နလီၢ်မံ, ဒီးက့ၤက့ၤဆူန
         ဟံၣ်တက့ၢ်.
         25  ဒီးဂဲၤဆၢထၢၣ်ဝဲတကီၢ်ခါ, လၢပှၤခဲလၢာ် အမဲာ်ညါ, ဒီးဟံးထီၣ်အလီၢ်မံ, ဒီးစံးထီၣ်ပတြၢၤယွၤ,
         ဒီးက့ၤက့ၤဝဲဆူအဟံၣ်လီၤ.
         26  ဒီးပှၤခဲလၢာ်ပာ်ထီၣ်အသး ကမၢကမၣ်ဒီးစံးထီၣ်ပတြၢၤယွၤ, ဒီးတၢ်ပျံၤတၢ်ဖုးအိၣ် ပှဲၤအသး, ဒီးစံးဝဲဒၣ်,
         အအံၤတနံၤအံၤ, ပထံၣ်ဘၣ်လံ တၢ်လီၤဆီလီၤလးမးလဲၣ်.27  ဒီးတၢ်မၤအသးတဖၣ်န့ၣ်အလီၢ်ခံဒီး, ဟးထီၣ်ကွံာ် ဝဲ, ဒီးထံၣ်ပှၤဃ့သွဲတဂၤအမံၤစီၤလ့ၤဝံ, ဆ့ၣ်နီၤဝဲလၢပှၤ
         ဃ့သွဲအလီၢ်, ဒီးစံးဘၣ်အီၤ, ပိာ်ယခံတက့ၢ်.
         28  ဒီးဂဲၤဆၢ ထၢၣ်ဝဲ, ဒီးဟးသဒၣ်အတၢ်ခဲလၢာ်, ဒီးပိာ်ထီၣ်အခံလီၤ.29  ဒီးစီၤလ့ၤဝံ မၤတၢ်အီၣ်ဖးဒိၣ်လၢအဂီၢ်လၢ အဟံၣ် ပူၤ, ဒီးပှၤဃ့သွဲဂီၢ်မုၢ်ဖးဒိၣ်, ဒီးပှၤအဂုၤအဂၤသ့ၣ်တဖၣ်
         န့ၣ်, ဆ့ၣ်နီၤသန့ၤဒီးအဝဲသ့ၣ်န့ၣ်လီၤ.
         30  ဒီးပှၤဖၤရံၤၡဲဒီး အပှၤကွဲးလံာ်တဖၣ်, ကဒူးကဒ့ၣ်တၢ်လၢအပျဲၢ်အဘီၣ် အလိၤ, ဒီးစံးဝဲဒၣ်, ဘၣ်မနုၤလၢသုအီၣ်ဃုာ်ဒီးအီဃုာ်
         တၢ်ဒီးပှၤဃ့သွဲ, ဒီးပှၤတၢ်ဒဲးဘးဖိတဖၣ်လဲၣ်.
         31  ဒီးယ့ၣ် ရှူးကတိၤဆၢတၢ်ဒီးစံးဘၣ်အီၤ, ပှၤလၢအအိၣ်ဆူၣ်အိၣ် ချ့, မၤကသံၣ်သရၣ်အလီၢ်တအိၣ်ဘၣ်.
         မ့မ့ၢ်အလီၢ်အိၣ် ပှၤလၢအမၤတကဲဘၣ်တဖၣ်န့ၣ်လီၤ.
         32  တမ့ၢ်ဘၣ်ယဟဲ ကိးက့ၤပှၤအတီအလိၤဘၣ်, မ့ၢ်ပှၤတၢ်ဒဲးဘးဖိ, လၢတၢ် ပီၢ်ယၢ်လီၤက့ၤအသးအဂ့ၢ်လီၤ.33  ဒီးပှၤတဖၣ်စံးဘၣ်အီၤ, ဘၣ်မနုၤလၢစီၤယိၤဟၣ်အ ပျဲၢ်အဘီၣ်ဒုၣ်တၢ်အီၣ်တၢ်အီဒီး မၤတၢ်ထုကဖၣ်အါစု,
         ဒီးဒ်န့ၣ်အသိးပှၤဖၤရံၤၡဲအပျဲၢ်အဘီၣ်စ့ၢ်ကီး, မ့မ့ၢ်နပျဲၢ် နဘီၣ်တဖၣ် အီၣ်တၢ်အီတၢ်လဲၣ်.
         34  ဒီးအဝဲဒၣ်စံးဘၣ် အီၤ, တၢ်လၢတလးမူးအပျဲၢ်န့ၣ်, ဖဲတလးမူးပိာ်ခွါအိၣ် ဒီးအီၤအဖၢမုၢ်ဒီး,
         သုမၢအဒုၣ်တၢ်အီၣ်တၢ်အီဘၣ်ကန့ၢ် ဧါ.
         35  ဘၣ်ဆၣ်ဒီးမုၢ်နံၤတဖၣ်ကဟဲဝဲ, ဖဲတၢ်ကထုးဖး တလးမူးပိာ်ခွါဒီးအီၤလီၤ. တုၤနုၤတစုကဒုၣ်တၢ်အီၣ်
         တၢ်အီလၢမုၢ်နံၤတဖၣ်န့ၣ်လီၤ.
         36  ဒီးစံးဘၣ်အီၤလၢတၢ် ကတိၤဒိ, တၢ်အကူအသိးလီၢ်လံၤန့ၣ်, ပှၤတဆးကျး ဘၣ်လၢတၢ်ကူတၢ်သိးအသီန့ၣ်နီတဂၤဘၣ်.
         မ့ၢ်မၤဝဲဒ် န့ၣ်ဒီးတၢ်အသီမၤယာ်ဝဲ, ဒီးတၢ်လၢအသီဒီးတၢ်အလီၢ် လံၤန့ၣ်, တဘၣ်လိာ်ဘၣ်အသးဘၣ်.
         37  ဒီးတၢ်လၢထံ ဒၢတၢ်ဖံးလီၢ်လံၤအပူၤန့ၣ်, ပှၤတဒၢနုာ်ဘၣ်စပံးထံအသီ နီတဂၤဘၣ်. ပှၤမ့ၢ်မၤဒ်န့ၣ်ဒီး,
         စပံးထံအသီကမၤသ့ၣ် ဖးထံဒၢတၢ်ဖံး, ဒီးစပံးထံကယွၤကွံာ်, ဒီးထံဒၢတၢ်ဖံး ကဟးဂီၤကွံာ်ဝဲလီၤ.
         38  မ့မ့ၢ်တၢ်လၢစပံးထံအသီန့ၣ်, ပှၤ ဘၣ်ဒၢနုာ်အီၤလၢထံဒၢတၢ်ဖံးအသီ, ဒီးအိၣ်ဒၣ်တၢ်ခံမံၤ လၢာ်လီၤ.
         39  ဒီးပှၤလၢအအီစပံးထံအလီၢ်လံၤန့ၣ်, တၢ် တမိၣ်အီဘၣ်အသးလၢအသီတကီၢ်ခါနီတဂၤဘၣ်. အ ဂ့ၢ်ဒ်အံၤ,
         စံးဝဲ, အလီၢ်လံၤန့ၣ်ဝံၣ်တက့ၢ်လီၤ.

၆61  ဒီးတၢ်မၤအသးလၢမုၢ်အိၣ်ဘှံးအနံၤ ဒူတ့းရီးပြီၤတူး အနံၤန့ၣ်, အဝဲဒၣ်လဲၤလၢစံာ်ပူၤ, ဒီးအပျဲၢ်အဘီၣ်ဒဲးဘု
         အစဲၤ, ဒီးလံာ်လူာ်လၢအစု, ဒီးအီၣ်ဝဲလီၤ.
         2  ဒီးပှၤဖၤရံၤ ၡဲတနီၤနီၤစံးဘၣ်အီၤ, တၢ်တဂ့ၤမၤဘၣ်လၢမုၢ်အိၣ်ဘှံး အနံၤန့ၣ်, ဘၣ်မနုၤလၢသုမၤလဲၣ်.
         3  ဒီးယ့ၣ်ရှူးကတိၤ ဆၢအီၤဒီး, စံးဝဲဒၣ်, စီၤဒၤဝံးတုၤတၢ်သၣ်ဝံၤအသးဒီး ပှၤအိၣ်လၢအသိးတဖၣ်န့ၣ်,
         မၤဝဲဒ်လဲၣ်ဒ်လဲၣ်,
         4  ဖဲအ လဲနုာ်ဆူယွၤအဟံၣ်ပူၤဒီးဟံးန့ၢ်အီၣ်တၢ်မဲာ်ညါအကိၣ်, လၢပှၤတဂ့ၤအီၣ်ဘၣ်နီတဂၤဘၣ်, ဂ့ၤအီၣ်ထဲပှၤလုၢ်တၢ်
         အဒိၣ်တဖၣ်ဧိၤ, ဒီးဟ့ၣ်အီၣ်စ့ၢ်ကီးပှၤအိၣ်ဒီးအီၤန့ၣ်, မ့ၢ် သုတဖးဒံးဘၣ်ဧါ.
         5  ဒီးစံးဘၣ်အီၤ, တၢ်လၢပှၤကညီ ဖိခွါအံၤ, မ့ၢ်မုၢ်အိၣ်ဘှံးအနံၤအကစၢ်စ့ၢ်ကီးလီၤ.6  ဒီးတၢ်မၤအသးလၢ မုၢ်အိၣ်ဘှံးအနံၤလၢအဂၤတနံၤ န့ၣ်, အဝဲဒၣ်လဲၤနုာ်ဆူဘူၣ်ဘျီၣ်ပူၤ, ဒီးသိၣ်က့ၤသီက့ၤ
         တၢ်, ဒီးပှၤလၢအစုထွဲသံအိၣ်ဖဲန့ၣ်တဂၤလီၤ.
         7  ဒီးလၢ အိၣ်ဘှံးအနံၤ မ့ၢ်အကမၤဘျါက့ၤတၢ်, တမၤဘျါက့ၤ တၢ်လဲၣ်န့ၣ်, ဒ်သိးအကထံၣ်န့ၢ်အလီၢ်လၢအကဆှိးအီၤ
         ဒီး, ပှၤကွဲးလံာ်ဒီး ပှၤဖၤရံၤၡဲသ့ၣ်တဖၣ် ကွၢ်ဟုၣ်အီၤ လီၤ.
         8  ဒီးအဝဲဒၣ်သ့ၣ်ညါအတၢ်ကူၣ်ထီၣ်ဖးလီၤ, ဒီးစံး ဘၣ်ပှၤလၢအစုသံတဂၤန့ၣ်, ဂဲၤထၢၣ်, ဒီးဆၢထၢၣ်လၢ
         တၢ်သးကံၢ်ပူၤတက့ၢ်. ဒီးအဝဲဒၣ်ဂဲၤထၢၣ်ဒီးဆၢထၢၣ်ဝဲ လီၤ.
         9  အန့ၣ်ဒီး, ယ့ၣ်ရှူးစံးဘၣ်အီၤ, ယကသံကွၢ်သု လီၤ. လၢမုၢ်အိၣ်ဘှံးအနံၤန့ၣ်, ဂ့ၤမၤဒ်လဲၣ်.
         ဂ့ၤမၤဂ့ၤတၢ်, ဂ့ၤမၤအၢတၢ်လဲၣ်. ဂ့ၤအုၣ်က့ၤခီၣ်က့ၤပှၤကညီအသး, ဂ့ၤ မၤသံပှၤကညီအသးလဲၣ်.
         10  ဒီးကွၢ်တရံးပှၤခဲလၢာ်, ဒီးစံး ဘၣ်ပှၤတဂၤန့ၣ်, ယူာ်ထီၣ်နစုတက့ၢ်. ဒီးမၤဝဲဒ်န့ၣ်, ဒီး
         အစုဘျါက့ၤဒ်အဝဲတခီအသိးန့ၣ်လီၤ.
         11  ဒီးပှၤတဖၣ်န့ၣ် အသးဒိၣ်ထီၣ်ပှဲၤဆၢၣ်ကလာ်, ဒီးကမၤယ့ၣ်ရှူးဒ်လဲၣ်ဒ် လဲၣ်န့ၣ်, ကူၣ်လိာ်အသးသကိးသကိးလီၤ.12  ဒီးတၢ်မၤအသးလၢမုၢ်နံၤတဖၣ်န့ၣ်, အဝဲဒၣ်လဲၤဘါ ထုကဖၣ်တၢ်လၢကစၢၢ်တဖျၢၣ်အလိၤ, ဒီးအိၣ်ဝဲဖဲန့ၣ်,
         ဒီးဘါထုကဖၣ်ယွၤသီတနၤကျၢၤလီၤ.
         13  ဒီးတုၤမုၢ်ဆ့ၣ် ထီၣ်ဒီး, ကိးက့ၤအပျဲၢ်အဘီၣ်တဖၣ်ဆူအအိၣ်, ဒီးဃု ထၢထီၣ်ပှၤတဆံခံဂၤလၢအကျါ,
         ဒီးယုၢ်ဝဲအမံၤလၢပှၤ တၢ်မၢဖိလီၤ.
         14  စီၤၡံမိၣ်ကိးဝဲအမံၤလၢစီၤပ့းတရူးဒီးအဒီ ပုၢ်ဝဲၢ်စီၤအၣ်ဒရ့း, စီၤယၤကိာ်ဒီးစီၤယိၤဟၣ်, ဒီးစီၤဖံလံး
         ပူးဒီးစီၤဘၢ်သလီးမဲ,
         15  စီၤမးသဲဒီးစီၤသိၤမါ, စီၤအၤလဖဲ အဖိခွါစီၤယၤကိာ်ဒီး စီၤၡံမိၣ်ကိးက့ၤဝဲလၢစီၤစ့ၤလိၣ်,
         16  ဒီးစီၤယၤကိာ်အဒီပုၢ်ဝဲၢ်စီၤယူဒၤ, ဒီးပှၤလၢအဟ့ၣ်လီၤ ကွံာ်အီၤ, စီၤယူဒၤအံၣ်စကၤရံၤအိာ်လီၤ.
         17  ဒီးဟဲက့ၤလီၤ ဒီးအီၤလၢကစၢၢ်အလိၤ, ဒီးဆၢထၢၣ်လၢတၢ်အလီၢ်ပၢၤ, ဒီးအပျဲၢ်အဘီၣ်ဂီၢ်မုၢ်, ဒီးပှၤလၢကီၢ်ယူဒၤဒီကီၢ်ညါ,
         ဒီး လၢယရူၤၡလ့ၣ်, ဒီးလၢပီၣ်လဲၣ်နံၤဘူးဒီးစိၢ်ဒီးစံဒိၣ်သ့ၣ် တဖၣ်, ဂီၢ်မုၢ်ဖးဒိၣ်လၢအဟဲဒ်သိးအကနၢ်ဟူအကလုၢ်,
         ဒီးဒိးတၢ်မၤဘျါက့ၤအတၢ်ဆူးတၢ်ဆါ,
         18  ဒီးပှၤလၢအ ဘၣ်တၢ်မၤတံာ်တာ်အီၤလၢတၢ်နါတဖၣ်, ဒီးအဝဲဒၣ်မၤ ဘျါက့ၤအီၤလီၤ.
         19  ဒီးပှၤဂီၢ်မုၢ်ခဲလၢာ်ဂုာ်ထိးဘၣ်အီၤလီၤ. အဂ့ၢ်ဒ်အံၤ, အစိအကမီၤဟဲထီၣ်လၢအလိၤ, ဒီးမၤဘျါ
         က့ၤပှၤခဲလၢာ်လီၤ.
         20  ဒီးယ့ၣ်ရှူးကွၢ်ထီၣ်အပျဲၢ်အဘီၣ်ဒီး စံးဝဲဒၣ်, ပှၤဖှီၣ်ဖိယာ်ဖိတဖၣ်အံၤ, ဘၣ်ဆိၣ်ဂ့ၤဝဲလီၤ.
         အဂ့ၢ်ဒ်အံၤ, ယွၤအဘီအမုၢ်န့ၣ်မ့ၢ်သုတၢ်လီၤ.21  ပှၤလၢတၢ်သၣ်ဝံၤအသး ခဲကနံၣ်အံၤ သုဝဲသ့ၣ်အံၤ, သုဘၣ်ဆိၣ်ဂ့ၤလီၤ. အဂ့ၢ်ဒ်အံၤ, သုကအီၣ်ကုးအီပှဲၤ
         လီၤ. ပှၤလၢအဟီၣ်ခဲကနံၣ်အံၤသုဝဲသ့ၣ်အံၤ, သုဘၣ် ဆိၣ်ဂ့ၤလီၤ. အဂ့ၢ်ဒ်အံၤ, သုကနံၤထီၣ်လီၤ.
         22  တုၤပှၤ ကညီသးဟ့သု, ဒီးတုၤအဟီထီၣ်ကွံာ်သု, ဒီးဒုၣ်ဒွဲၣ် သု, ဒီးညိကွံာ်သုမံၤဒ်တၢ်အၢအသိးလၢပှၤကညီဖိခွါအံၤ
         အဃိဒီး, သုဘၣ်ဆိၣ်ဂ့ၤသုဝဲလီၤ.
         23  တၢ်လၢမုၢ်နံၤန့ၣ်, သးခုဒီးစံၣ်တက့ၢ်. အဂ့ၢ်ဒ်အံၤ, ကွၢ်ကွၢ်, သုဘျုးအိၣ်ဝဲ လၢမူခိၣ်ဒိၣ်မးလီၤ.
         အဂ့ၢ်ဒ်အံၤ, အဝဲသ့ၣ်အပၢ်တဖၣ် န့ၣ်, မၤဝံတဖၣ်ဒ်န့ၣ်အသိးလီၤ.24  မ့မ့ၢ်သုဝဲသ့ၣ်လၢအထူးအတီၤတဖၣ်အံၤ, သုဘၣ်အ ဖှီၣ်လီၤ. အဂ့ၢ်ဒ်အံၤ, သုတၢ်မုာ်တၢ်ခုၣ်န့ၣ်သုန့ၢ်ဘၣ်
         လံ.
         25  ပှၤလၢအအီၣ်ကုးအီပှဲၤသုဝဲသ့ၣ်အံၤ, သုဘၣ်အ ဖှီၣ်လီၤ. အဂ့ၢ်ဒ်အံၤ, သုကအိၣ်ဝံၤအိၣ်စ့ၤလီၤ.
         ပှၤလၢ အနံၤခဲကနံၣ်အံၤသုဝဲသ့ၣ်အံၤ, သုဘၣ်အဖှီၣ်လီၤ. အ ဂ့ၢ်ဒ်အံၤ, သုသူၣ်ကကၢ် သုသးကလီၤ,
         ဒီးသုကဟီၣ် လီၤ.
         26  တုၤပှၤကညီခဲလၢာ်စံးဂ့ၤသုဒီး, သုဘၣ်အဖှီၣ် လီၤ. အဂ့ၢ်ဒ်အံၤ, အဝဲသ့ၣ်အပၢ်တဖၣ်န့ၣ်မၤဝံလၢအ
         လီတၢ်တဖၣ်, ဒ်န့ၣ်အသိးလီၤ.27  မ့မ့ၢ်ယဲဒၣ်အံၤ, ယစံးဘၣ်ပှၤလၢ အနၢ်ဟူတၢ်သုဝဲ သ့ၣ်အံၤ, အဲၣ်သုဒုၣ်သုဒါတက့ၢ်. ပှၤလၢအသးဟ့သု
         တဖၣ်န့ၣ်, မၤဂ့ၤအီၤတက့ၢ်.
         28  ပှၤလၢအဆိၣ်အၢသုတ ဖၣ်န့ၣ်, ဆိၣ်ဂ့ၤအီၤတက့ၢ်. ပှၤလၢအကတိၤတရီတပါ သုတဖၣ်န့ၣ်, ဘါထုကဖၣ်န့ၢ်အဂီၢ်တက့ၢ်.
         29  ပှၤလၢအဒဲ နဘိးတခီန့ၣ်, ဟ့ၣ်အီၤလၢအဝဲတခီတက့ၢ်. ဒီးပှၤလၢအ ဟံးန့ၢ်နယၣ်န့ၣ်, သုတတြီအဟံးန့ၢ်စ့ၢ်ကီးနဆ့တဂ့ၤ.30  ကယဲၢ်ပှၤလၢအဃ့တၢ်လၢနၤတဂၤလၢ်လၢ်န့ၣ်, ဟ့ၣ် အီၤတက့ၢ်. ဒီးပှၤလၢအဟံးန့ၢ်နတၢ်န့ၣ်, သုတဃ့က
         ဒါက့ၤတဂ့ၤ.
         31  ဒီးဒ်သုဆၢလၢပှၤကညီကမၤသုအသိး န့ၣ်, မၤအီၤဒ်န့ၣ်သိးတက့ၢ်.32  ဒီးသုမ့ၢ်အဲၣ်ပှၤလၢအအဲၣ်သုဒီး, မ့ၢ်သုဘျုးအိၣ်မနုၤ လဲၣ်. အဂ့ၢ်ဒ်အံၤ, ပှၤတၢ်ဒဲးဘးဖိတဖၣ်အဲၣ်ပှၤလၢအ
         အဲၣ်အီၤစ့ၢ်ကီးလီၤ.
         33  ဒီးသုမ့ၢ်မၤဂ့ၤ ပှၤလၢအမၤဂ့ၤသု တဖၣ်ဒီး, သုဘျုးအိၣ်မနုၤလဲၣ်. အဂ့ၢ်ဒ်အံၤ, ပှၤတၢ်ဒဲး ဘးဖိတဖၣ်မၤဝဲဒ်န့ၣ်အသိးစ့ၢ်ကီးလီၤ.
         34  ဒီးသုမ့ၢ်ဒုးလိၢ် တၢ်လၢပှၤလၢသုမုၢ်လၢ်လၢ အကလိးက့ၤဝဲတဖၣ်န့ၣ် ဒီး, မ့ၢ်သုဘျုးအိၣ်မနုၤလဲၣ်.
         အဂ့ၢ်ဒ်အံၤ, ပှၤတၢ်ဒဲးဘးဖိ တဖၣ်ဒုးလိၢ်တၢ်လၢပှၤတၢ်ဒဲးဘးဖိ, ဒ်သိးအကန့ၢ်က့ၤ ဝဲပှဲၤသိးဒီးအလီၢ်စ့ၢ်ကီးလီၤ.35  လၢန့ၣ်အမဲာ်ညါအဲၣ်သုဒုၣ်သုဒါတဖၣ်, ဒီးမၤဂ့ၤတၢ် တက့ၢ်. ဒီးသုတမုၢ်လၢ်ဘၣ်လၢ သုကဒိးန့ၢ်က့ၤတၢ်နီ
         တမံၤဘၣ်ဒီး, ဒုးလိၢ်တၢ်တက့ၢ်. ဒီးသုကန့ၢ်ဘၣ်သုဘျုး ဖးဒိၣ်, ဒီးသုကကဲထီၣ်တၢ်ထီကတၢၢ်အဖိခွါတဖၣ်လီၤ.
         အဂ့ၢ်ဒ်အံၤ, အဝဲဒၣ်န့ၣ် မၤဘျုးပှၤလၢအတသ့ၣ်ညါ ဘၣ်တၢ်ဘျုးဘၣ်, ဒီးပှၤအအၢအသီတဖၣ်လီၤ.
         36  မၤသး ဒ်န့ၣ်ဒီး, ဒ်သုပၢ်သးကညီၤတၢ်အသိးန့ၣ်, သးကညီၤ တၢ်သုဝဲစ့ၢ်ကီးတက့ၢ်.37  ဒီးသုတစံၣ်ညီၣ်တၢ်တဂ့ၤ, ဒီးတၢ်တစံၣ်ညီၣ်ဘၣ်သု ဘၣ်. သုတစံၣ်ညီၣ်ဃၣ်တၢ်တဂ့ၤ, ဒီးတၢ်တစံၣ်ညီၣ်
         ဃၣ်ဘၣ်သုဘၣ်. ပျၢ်တၢ်တက့ၢ်. ဒီးတၢ်ကပျၢ်သုတၢ် လီၤ.
         38  ဟ့ၣ်တၢ်တက့ၢ်. ဒီးတၢ်ကဟ့ၣ်တၢ်လၢသုလီၤ. ပှၤ ကဃီၣ်ကစီဒီ, ကဆီၣ်လီၤဃာ်, ကဂံၤဂုၤ, ဒီးကမၤပှဲၤစိ
         တရိၤ, ဒီးကဟ့ၣ်လီၤလၢသုသးနါပှၢ်လီၤ. အဂ့ၢ်ဒ်အံၤ, ဒ် သုဃီၣ်ဟ့ၣ်တၢ်အသိးန့ၣ်, တၢ်ကဃီၣ်ဟ့ၣ်က့ၤသုလီၤ.39  ဒီးကတိၤဒိတၢ်ဒီးစံးဘၣ်အီၤ, ပှၤမဲာ်ဘျီၣ် ဒုးနဲၣ်ကျဲ လၢပှၤမဲာ်ဘျီၣ်ဘၣ်ကသ့ဧါ. ကလီၤတဲာ်ဆူတၢ်ပူၤခံဂၤ
         လၢာ်, တမ့ၢ်ဘၣ်ဧါ.
         40  အပျဲၢ်န့ၣ်တအိၣ်ဘၣ်လၢအသ ရၣ်အဖီခိၣ်ဘၣ်. မ့မ့ၢ်ကယဲၢ်ပှၤလၢအလၢထီၣ်ပှဲၤထီၣ် တဂၤလၢ်လၢ်န့ၣ်,
         ကဒ်သိးဒီးအသရၣ်လီၤ.41  ကျိၤတဘိအိၣ်လၢနမဲာ်သၣ်ဒၣ်နဲအပူၤန့ၣ်, နတဆိ ကမိၣ်ဘၣ်ဒီး, ဘၣ်မနုၤလၢနကွၢ်ထံတၢ်အလ့ၣ်အဒ့လၢ
         နဒီပုၢ်ဝဲၢ်အမဲာ်သၣ်ပူၤန့ၣ်လဲၣ်.
         42  နစံးဘၣ်နဒီပုၢ်ဝဲၢ်, ဒီ ပုၢ်ဝဲၢ်ဧၢ, ဟ့ၣ်ယခွဲးထီၣ်ကွံာ်တၢ်အလ့ၣ်အဒ့အိၣ်လၢန မဲာ်သၣ်ပူၤတက့ၢ်န့ၣ်,
         ကသ့ဒ်လဲၣ်. ပှၤလၢအလီတၢ်ဧၢ, ခွဲးထီၣ်ကွံာ်ဆိကျိၤတဘိ အိၣ်လၢနမဲာ်သၣ်ဒၣ်နဲအပူၤ တက့ၢ်. အန့ၣ်ဒီး,
         နကထံၣ်တၢ်ထံထံဆးဆးဒ်သိးနက ခွဲးထီၣ်ကွံာ်တၢ်အလ့ၣ်အဒ့ အိၣ်လၢနဒီပုၢ်ဝဲၢ်အမဲာ်သၣ် ပူၤန့ၣ်လီၤ.43  အဂ့ၢ်ဒ်အံၤ, သ့ၣ်လၢအဂ့ၤန့ၣ် တသၣ်ထီၣ်ဘၣ်လၢ အအၢဘၣ်, ဒီးသ့ၣ်လၢအအၢန့ၣ်တသၣ်ထီၣ်ဘၣ်လၢ အဂ့ၤဘၣ်.
         44  အဂ့ၢ်ဒ်အံၤ, သ့ၣ်တထံးလၢ်လၢ်န့ၣ်, ပှၤ သ့ၣ်ညါအီၤလၢအသၣ်ဒၣ်ဝဲလီၤ. အဂ့ၢ်ဒ်အံၤ, လၢတၤ ဆှုၣ်အလိၤန့ၣ်,
         ပှၤတဒဲးဘၣ်စပံးသၣ်ဘၣ်, ဒီးလၢတၤ ဆှုၣ်သပှီၤအလိၤန့ၣ်, ပှၤတဒဲးဘၣ်ချၢၣ်ဒၢသၣ်ဘၣ်.
         45  ပှၤ လၢအဂ့ၤန့ၣ်, ဟံးထီၣ်ဆံထီၣ်တၢ်ဂ့ၤလၢအပာ်ဖှိၣ်တၢ် အလီၢ်ဂ့ၤလၢအသးကံၢ်ပူၤလီၤ. ဒီးပှၤလၢအအၢန့ၣ်,
         ဟံး ထီၣ်ဆံထီၣ်တၢ်အၢ လၢအပာ်ဖှိၣ်တၢ်အလီၢ်အၢလၢအ သးကံၢ်ပူၤလီၤ. အဂ့ၢ်ဒ်အံၤ, ဒ်တၢ်ပှဲၤပသးလုၣ်ကွံာ်အ
         သိး, ပထးခိၣ်ကတိၤတၢ်လီၤ.46  ဒီးတၢ်လၢယမၤလိာ်သုန့ၣ်, သုတမၤဘၣ်ဒီး, ဘၣ်မ နုၤလၢသုကိးယၤ, ကစၢ်ဧၢ, ကစၢ်ဧၢလဲၣ်.
         47  ကယဲၢ်ပှၤ လၢအဟဲဆူယအိၣ်, ဒီးနၢ်ဟူယကလုၢ်ယကထါ, ဒီး မၤဝဲတဂၤလၢ်လၢ်န့ၣ်, မၤအသးဒ်တၢ်မနုၤမနုၤအသိး
         လဲၣ်န့ၣ်, ယကဒုးနဲၣ်သုလီၤ.
         48  မၤအသးဒ်ပှၤမၤဟံၣ်, ဒီးခူၣ်လီၤဝဲယိာ်, ဒီးပာ်လီၤအခီၣ်ထံးလၢလၢၢ်ခိၣ်အသိး န့ၣ်လီၤ. ဒီးထံထီၣ်,
         ဒီးထံဆူဘၣ်အဟံၣ်န့ၣ်, ဒီးမၤဟူး မၤဝးအီၤတသ့ဘၣ်. အဂ့ၢ်ဒ်အံၤ, အခီၣ်ထံးသူၣ်အသး လၢလၢၢ်ခိၣ်လီၤ.
         49  ဒီးပှၤလၢအနၢ်ဟူ, ဒီးတမၤဘၣ်ဝဲ န့ၣ်, မၤအသးဒ်ပှၤလၢအမၤဟံၣ်လၢဟီၣ်ခိၣ်, ဒီးအခီၣ် ထံးတအိၣ်ဘၣ်အသိးလီၤ.
         ဒီးထံဆူဘၣ်အီၤ, ဒီးလီၤပှီၢ် ကွံာ်ဝဲတကီၢ်ခါ, ဒီးဟံၣ်အလီၤပှီၢ်ကွံာ်န့ၣ်နးမးလီၤ.

၇71  ဒီးတုၤအမၤဝံၤအတၢ်ကတိၤန့ၣ် ခဲလၢာ်လၢပှၤဂီၢ်မုၢ် နၢ်ဟူတၢ်အဂီၢ်ဒီး, လဲၤနုာ်ဝဲဆူကပ့းရနီၣ်အပူၤလီၤ.
         2  ဒီး ပှၤသုးဖိတကယၤအခိၣ်, အကုၢ်အပှၤလၢအအဲၣ်ဝဲတ ဂၤန့ၣ်, မၤတကဲဘူးဒီးအကသံတ့ၢ်လီၤ.
         3  ဒီးနၢ်ဟူဝဲလၢ ယ့ၣ်ရှူးအဂ့ၢ်, ဒီးမၢပှၤယူဒၤအသးပှၢ်တဖၣ် လဲၤဆူအ အိၣ်ဒီးဃ့ကညးအီၤ ဒ်သိးအကဟဲမၤဘျါက့ၤအကုၢ်အ
         ပှၤလီၤ.
         4  ဒီးပှၤတဖၣ်န့ၣ်ဟဲဆူယ့ၣ်ရှူးအအိၣ်, ဒီးဃ့က ညးသပှၢ်ပှၢ်ဒီးစံးဝဲဒၣ်, ပှၤတဂၤန့ၣ်, ဂ့ၤဝဲလၢနကမၤတၢ်
         တမံၤအံၤလၢအဂီၢ်လီၤ.
         5  အဂ့ၢ်ဒ်အံၤ, အဲၣ်ပှၤပကလုာ် အံၤ, ဒီးအကစၢ်ဒၣ်ဝဲသူၣ်န့ၢ်လံပဘူၣ်ဘျီၣ်တဖျၢၣ်လံ.6  ဒီးယ့ၣ်ရှူးလဲၤတၢ်ဒီးအီၤလီၤ. ဒီးတုၤအအိၣ်တယံၤ လၢၤဘၣ်ဒီးအဟံၣ်န့ၣ်ဒီး, ပှၤသုးဖိတကယၤအခိၣ်တ
         ဂၤန့ၣ်, မၢအတံၤအသကိးတဖၣ် လဲၤဆူအအိၣ်ဒီးစံး ဘၣ်အီၤ, ကစၢ်ဧၢ, သုတမၤဘှံးနသးတဂ့ၤ. အဂ့ၢ်ဒ်အံၤ,
         နဟဲနုာ်ဆူယဟံၣ်ခိၣ်အဖီလာ်န့ၣ်, ယတဂ့ၤတဘၣ်ဘၣ် လီၤ.
         7  ဒ်န့ၣ်အသိး, ယတဂ့ၤဟဲယဲဆူနအိၣ်ဘၣ်. ဘၣ် ဆၣ်ဒီး, စံးလၢနကလုၢ်တဘီဒီး, ယခ့ယပှၤကဘျါက့ၤ လီၤ.
         8  အဂ့ၢ်ဒ်အံၤ, ယဲဒၣ်အံၤ, ယမ့ၢ်ပှၤကညီတဂၤလၢ တၢ်ပာ်အီၤလၢတၢ်စိတၢ်ကမီၤအဖီလာ်, ဒီးအိၣ်ဒီးသုး
         ဖိလၢယဖီလာ်လီၤ. ဒီးအအံၤတဂၤယစံးဘၣ်အီၤ, လဲၤ, ဒီးလဲၤဝဲ, ဒီးအန့ၣ်တဂၤ, ဟဲ, ဒီးဟဲဝဲ, ဒီးယကုၢ်န့ၣ်,
         မၤ တၢ်အံၤ, ဒီးမၤဝဲလီၤ.
         9  တၢ်တဖၣ်န့ၣ်ယ့ၣ်ရှူးနၢ်ဟူဒီး, ကမၢကမၣ်ဝဲ, ဒီးကဒါဃီၤအသး, ဒီးစံးဘၣ်ပှၤဂီၢ်မုၢ် လၢအပိာ်အခံတဖၣ်န့ၣ်,
         ယစံးဘၣ်သု, လၢအံၣ်စရ့လး ဒၣ်လဲာ်အပူၤန့ၣ်, တၢ်နာ်ထဲအံၤယတထံၣ်န့ၢ်ဘၣ်.10  ဒီးပှၤလၢတၢ်မၢလီၤအီၤတဖၣ်န့ၣ်, က့ၤဆူအဟံၣ်, ဒီး ထံၣ်န့ၢ်အကုၢ်အပှၤလၢအဆါတ့ၢ်တဂၤန့ၣ်, အိၣ်ဆူၣ်
         အိၣ်ချ့လီၤ.11  ဒီးလၢ မုၢ်ဆ့ၣ်ထီၣ်တနံၤန့ၣ်, တၢ်မၤအသးလၢအ လဲၤဆူဝ့ၢ်တဖျၢၣ်ကိးဝဲအမံၤလၢနၤအံၣ်, ဒီးအပျဲၢ်အဘီၣ်
         အါဂၤ, ဒီးပှၤဂီၢ်မုၢ်ဖးဒိၣ်, လဲၤဒီးအီၤလီၤ.
         12  ဒီးတုၤအဘူး ထီၣ်ဒီးဝ့ၢ်အကျဲစၢၤဒီး, ကွၢ်ကွၢ်, ပှၤယိးပှၤသံတဂၤ, လၢ အမ့ၢ်အမိၢ်အဖိခွါတဂၤဃီ,
         ဒီးအမိၢ်မ့ၢ်ပှၤမုၣ်ကမဲ, ဒီး ပှၤဝ့ၢ်ဖိဂီၢ်မုၢ်ဖးဒိၣ် အိၣ်ဒီးအီၤလီၤ.
         13  ဒီးကစၢ်ထံၣ်ပိာ် မုၣ်, ဒီးသးကညီၤအီၤ, ဒီးစံးဘၣ်အီၤ, ဟီၣ်တဂ့ၤ.
         14  ဒီး လဲၤထိးဘၣ်စူၢ်န့ၣ်, ဒီးပှၤယိးတၢ်တဖၣ်အိၣ်ကတီၢ်, ဒီး စံးဝဲဒၣ်, ဖိၣ်သၣ်ခွါဧၢ, ယစံးဘၣ်နၤ,
         ဂဲၤဆၢထၢၣ်တ က့ၢ်.
         15  ဒီးပှၤသံတဂၤန့ၣ်ဂဲၤထၢၣ်ဆ့ၣ်နီၤဝဲ, ဒီးကတိၤထီၣ် တၢ်လီၤ. ဒီးဟ့ၣ်လီၤအီၤလၢအမိၢ်လီၤ.
         16  ဒီးပှၤခဲလၢာ်ပျံၤ တၢ်, ဒီးစံးထီၣ်ပတြၢၤယွၤဒီးစံးဝဲဒၣ်, ဝံဖးဒိၣ်တဂၤအိၣ် ထီၣ်လံလၢပကျါလံ,
         ဒီးယွၤဟဲအိၣ်သကိး အပှၤဂီၢ်မုၢ် လံလီၤ.
         17  ဒီးအဂ့ၢ်အကျိၤန့ၣ်, ဟူထီသါလီၤလၢကီၢ်ယူ ဒၤဒီကီၢ်ညါ, ဒီးအခိၣ်အဃၢၤသကုၤဆးဒးလီၤ.18  ဒီးစီၤယိၤဟၣ် အပျဲၢ်အဘီၣ် စံးဘၣ်တဲဘၣ်အီၤလၢ တၢ်တဖၣ်န့ၣ်ခဲလၢာ်အဂ့ၢ်အကျိၤလီၤ.
         19  ဒီးစီၤယိၤဟၣ် ကိးန့ၢ်အပျဲၢ်အဘီၣ်ခံဂၤဆူအအိၣ်, ဒီးမၢအလဲၤဆူယ့ၣ် ရှူးအအိၣ်, ဒီးစံးဝဲဒၣ်,
         နဲဒၣ်အံၤ, နမ့ၢ်ပှၤလၢအဟဲဝဲတ ဂၤန့ၣ်, မ့ၢ်ပဘၣ်ကွၢ်လၢ်ဒံးပှၤအဂၤတဂၤအကျဲလဲၣ်.―20  ဒီးပှၤတဖၣ်န့ၣ်ဟဲတုၤလၢအအိၣ်ဒီးစံးဝဲဒၣ်, ပှၤဘျၢ*တၢ် စီၤယိၤဟၣ်တဂၤ, မၢပဟဲဆူနအိၣ်ဒီးစံးဝဲဒၣ်,
         နဲဒၣ်အံၤ, နမ့ၢ်ပှၤလၢအဟဲတဂၤန့ၣ်, မ့ၢ်ပဘၣ်ကွၢ်လၢ်ဒံးပှၤအဂၤ တဂၤအကျဲလဲၣ်.
         21  ဒီးတစုဃီဖဲန့ၣ်, မၤဘျါက့ၤပှၤဘၣ် တၢ်ဆူးတၢ်ဆါ, ဒီးပှၤဘၣ်တၢ်နးတၢ်ဖှီၣ်, ဒီးပှၤလၢတၢ် နါအိၣ်လၢအလိၤအါဂၤ,
         ဒီးမၤထံၣ်ထီၣ်က့ၤပှၤမဲာ်ဘျီၣ် အါဂၤလီၤ.
         22  ဒီးယ့ၣ်ရှူးကတိၤဆၢတၢ်ဒီးစံးဘၣ်အီၤ, တၢ် လၢသုထံၣ်ဒီး သုနၢ်ဟူဘၣ်တဖၣ်န့ၣ်, က့ၤစံးဘၣ်တဲ
         ဘၣ် စီၤယိၤဟၣ်တက့ၢ်. ပှၤလၢအမဲာ်ဘျီၣ်တဖၣ်န့ၣ်, ထံၣ်ထီၣ်က့ၤတၢ်, ပှၤလၢအခီၣ်ဟးဂီၤတဖၣ်န့ၣ်,
         ဟး ထီၣ်က့ၤဝဲ, ပှၤဘၣ်တၢ်ဆါအၢတဖၣ်န့ၣ်ကဆှီထီၣ်က့ၤ ဝဲ, ပှၤလၢအနၢ်တအၢတဖၣ်န့ၣ်, နၢ်ဟူထီၣ်က့ၤတၢ်,
         ပှၤလၢအသံတဖၣ်န့ၣ်, ဂဲၤဆၢထၢၣ်က့ၤဝဲ, ပှၤလၢအ ဖှီၣ်အယာ်တဖၣ်န့ၣ်, တၢ်စံၣ်တဲၤတဲလီၤအီၤလၢတၢ်သး
         ခုအကစီၣ်,
         23  ဒီးဖဲဒၣ်ပှၤလၢအသးတဟးဂီၤဘၣ်လၢယ ပူၤတဂၤဂၤန့ၣ်, ဘၣ်ဆိၣ်ဂ့ၤဝဲလီၤ.24  ဒီးတုၤစီၤယိၤဟၣ်အကလူးတဖၣ်န့ၣ် ဟးထီၣ်ကွံာ် ဒီး, အဝဲဒၣ်စံးဘၣ်တဲဘၣ်ပှၤဂီၢ်မုၢ်လၢစီၤယိၤဟၣ်အဂ့ၢ်,
         သုဟးထီၣ်ဆူပှၢ်မုၢ်ကနၢ, ဒ်သိးသုကကွၢ်ကီတၢ်မနုၤတ မံၤလဲၣ်. မ့ၢ်တပိၢ်တဘိလၢအဟူးဝးဝဲလၢကလံၤန့ၣ်ဧါ.25  မ့တမ့ၢ်ဘၣ်ဒီး, သုဟးထီၣ်ဒ်သိး သုကကွၢ်ကီတၢ် မနုၤတမံၤလဲၣ်. ပှၤလၢအကူသိးတၢ်ကပုာ်လုးန့ၣ်ဧါ.
         ကွၢ်ကွၢ်, ပှၤလၢအကူတၢ်အဂ့ၤ, ဒီးအီၣ်တၢ်အီတၢ်လၢ အဝံၣ်အဆၢတဖၣ်န့ၣ်, အိၣ်လၢစီၤပၤအဟံၣ်ပူၤလီၤ.26  မ့တမ့ၢ်ဘၣ်ဒီး, မ့ၢ်သုဟးထီၣ်ဒ်သိးသုကကွၢ်ကီတၢ် မနုၤတမံၤလဲၣ်. မ့ၢ်ဝံတဂၤဧါ. မ့ၢ်လံ, ယစံးဘၣ်တဲဘၣ်
         သု, ဒီးတၢ်လၢအဒိၣ်န့ၢ်ဝံတက့ၢ်ဖးဒိၣ်လီၤ.
         27  အဝဲဒၣ် မ့ၢ်ပှၤလၢတၢ်ကွဲးအသးလၢအဂ့ၢ်, ကွၢ်ကွၢ်, ယမၢလီၤကလူးတဂၤလၢနမဲာ်ညါ, ဒီးကလဲၤကတဲာ်ကတီၤပာ်နကျဲလီၤ.-28  အဂ့ၢ်ဒ်အံၤ, ယစံးဘၣ်တဲဘၣ်သု, ပှၤလၢပိာ်မုၣ်ဆံး စၢ်န့ၢ်အီၤအကျါ, ဝံလၢအဒိၣ်န့ၢ်ပှၤဘျၢ*တၢ်,
         စီၤယိၤ ဟၣ်န့ၣ်တအိၣ်ဘၣ်နီတဂၤဘၣ်. ဘၣ်ဆၣ်ဒီးပှၤဆံးက တၢၢ်လၢယွၤအဘီအမုၢ်န့ၣ်ဒိၣ်န့ၢ်အီၤတက့ၢ်လီၤ.29  ဒီးပှၤဂီၢ်မုၢ်ခဲလၢာ် လၢအနၢ်ဟူတၢ်, ဒီးပှၤဃ့သွဲတ ဖၣ်န့ၣ်, ပာ်တီပာ်လိၤယွၤ, ဒီးဒိးဘျၢ*အသးလၢစီၤယိၤ
         ဟၣ်အတၢ်ဘျၢ*န့ၣ်လီၤ.
         30  မ့မ့ၢ်ဖၤရံၤၡဲဒီးပှၤသ့လံာ်တၢ် သိၣ်တၢ်သီတဖၣ်န့ၣ်, ညိကွံာ်ယွၤအတၢ်ကူၣ်လၢအဂီၢ် ဒၣ်ဝဲ,
         ဒီးတဒိးဘျၢ*ဘၣ်အသးဘၣ်.31  မၤသးဒ်န့ၣ်ဒီး, ပှၤတစိၤအံၤ, မ့ၢ်ယကဒိလီၤအီၤလၢ မနုၤတမံၤလဲၣ်. ဒီးမ့ၢ်အလီၤဂာ်ဒီးမနုၤတမံၤလဲၣ်.
         32  မ့ၢ် အလီၤဂာ်ဒီးဖိသၣ်တဖၣ်ဆ့ၣ်နီၤလၢဖၠါပူၤ, ဒီးကိးလိာ် အသးသကိးသကိးဒီးစံးဝဲဒၣ်, ပအူပံ,
         ဒီးသုတဂဲၤကလံၣ် ဘၣ်. ပဟီၣ်တၢ်, ဒီးသုမဲာ်ထံတလီၤဘၣ်.
         33  အဂ့ၢ်ဒ်အံၤ, ပှၤဘျၢ*တၢ်စီၤယိၤဟၣ်တဂၤဟဲဝဲ, ဒီးတအီၣ်ကိၣ်ဒီးတ အီဘၣ်စပံးထံဘၣ်, ဒီးသုစံးသုဝဲ,
         မ့ၢ်တၢ်နါအိၣ်လၢအ လိၤလီၤ.
         34  ပှၤကညီဖိခွါအံၤဟဲဝဲ, ဒီးအီၣ်တၢ်ဒီးအီတၢ်, ဒီးသုစံးသုဝဲ, ကွၢ်ကွၢ်, ပှၤအီၣ်လုၣ်ကိတၢ်,
         ပှၤအီစပံး ထံ, ပှၤဒီတံၤဒီသကိးဒီးပှၤဃ့သွဲ ဒီးပှၤတၢ်ဒဲးဘးဖိန့ၣ် လီၤ.
         35  ဘၣ်ဆၣ်ဒီးတၢ်ကူၣ်ဘၣ်ကူၣ်သ့န့ၣ်, ဘၣ်တၢ် ပာ်တီပာ်လိၤအီၤလၢအဖိခဲလၢာ်အစုပူၤလီၤ.36  ဒီးမတၤတဂၤ, ပှၤဖၤရံၤၡဲတဂၤ, ဃ့ကိးယ့ၣ်ရှူးဒ်သိး အကအီၣ်တၢ်ဒီးအီၤလီၤ. ဒီးလဲၤနုာ်ဝဲလၢဖၤရံၤၡဲအဟံၣ်
         ပူၤ, ဒီးဆ့ၣ်နီၤသန့ၤဝဲလၢမ့ၤလၣ်ထံးန့ၣ်လီၤ.
         37  ဒီးကွၢ် ကွၢ်, ပှၤတၢ်ဒဲးဘးဖိ, ပိာ်မုၣ်အိၣ်လၢဝ့ၢ်ပူၤတဂၤန့ၣ်, သ့ၣ်ညါဝဲလၢအဆ့ၣ်နီၤသန့ၤ
         လၢပှၤဖၤရံၤၡဲအဟံၣ်ပူၤ, ဒီးဟဲစိာ်ပလီလၢၢ်ဝါတဖျၢၣ် အိၣ်ဒီးတၢ်နၢမူ, ဒီးဆၢ ထၢၣ်လၢအချၢဘူးဒီးအခီၣ်,
         ဒီးဟီၣ်ဝဲ,
         38  ဒီးသ့ကွံာ်အ ခီၣ်လၢအမဲာ်ထံ, ဒီးတြူာ်ကွံာ်ဝဲလၢအခိၣ်သူ, ဒီးနၢမူ အခီၣ်, ဒီးဖှူဝဲလၢတၢ်နၢမူလီၤ.39  ဒီးပှၤဖၤရံၤၡဲလၢအကိးအီၤတဂၤန့ၣ်, ထံၣ်ဘၣ်ဒီးစံး ဝဲလၢအသးကံၢ်ပူၤ, အဝဲတဂၤအံၤမ့မ့ၢ်ဝံဒီး,
         ပိာ်မုၣ်လၢ အထိးဘၣ်အီၤတဂၤအံၤ, မ့ၢ်ပှၤဒ်လဲၣ်ဒ်လဲၣ်န့ၣ်, ကသ့ၣ် ညါတ့ၢ်ဝဲလီၤ. အဂ့ၢ်ဒ်အံၤ,
         မ့ၢ်ပှၤတၢ်ဒဲးဘးဖိလီၤ.
         40  ဒီး ယ့ၣ်ရှူးကတိၤဆၢတၢ်ဒီးစံးဘၣ်အီၤ, စီၤၡံမိၣ်ဧၢ, ယက တိၤတၢ်ဒီးနၤအလီၢ်အိၣ်တဘီလီၤ. ဒီးစံးဝဲဒၣ်,
         ကတိၤ တၢ်တက့ၢ်, သရၣ်ဧၢ,
         41  စ့ကစၢ်တဂၤအစ့အိၣ်လၢပှၤခံ ဂၤအလိၤ, အဝဲတဂၤ, ဒန့ၤရံယဲၢ်ကယၤ, ဒီးအဝဲတဂၤ, ယဲၢ်ဆံလီၤ.
         42  ပှၤတဖၣ်န့ၣ်, စ့လၢအကလိးက့ၤအီၤတ အိၣ်ဘၣ်ဒီး, ပျၢ်ကွံာ်ဝဲခံဂၤလၢာ်လီၤ. မ့မ့ၢ်ဒ်န့ၣ်ဒီး,
         အဝဲ ခံဂၤန့ၣ်, ကအဲၣ်အီၤဒိၣ်တက့ၢ်ဖဲလဲၣ်တဂၤလဲၣ်. စံးဘၣ် ယၤတက့ၢ်.
         43  ဒီးစီၤၡံမိၣ်ကတိၤဆၢတၢ်ဒီးစံးဝဲဒၣ်, ယဆိ ကမိၣ်ပှၤလၢအပျၢ်ကွံာ် အတၢ်လၢအအါတက့ၢ်တဂၤ လီၤ.
         ဒီးစံးဘၣ်အီၤ, နစံၣ်ညီၣ်တၢ်ဘၣ်လံ.
         44  ဒီးဃၣ်ဃီၤ အသးဆူပိာ်မုၣ်အအိၣ်, ဒီးစံးဘၣ်စီၤၡံမိၣ်, ပိာ်မုၣ်တဂၤ အံၤနထံၣ်စ့ၢ်ကီးဧါ.
         ယဟဲနုာ်လၢနဟံၣ်ပူၤဒီးထံလၢယ ခီၣ်အဂီၢ်န့ၣ်, နတဟ့ၣ်ဘၣ်ယၤဘၣ်. မ့မ့ၢ်ပိာ်မုၣ်အံၤသ့ ကွံာ်ယခီၣ်လၢအမဲာ်ထံ
         ဒီးတြူာ်ကွံာ်ဝဲလၢ အခိၣ်သူ လီၤ.
         45  နဲဒၣ်အံၤနတနၢမူဘၣ်ယၤဘၣ်. မ့မ့ၢ်ပိာ်မုၣ်အံၤ, လၢယဟဲနုာ်တ့ၢ်လံၤလံၤန့ၣ်, နၢမူယခီၣ် ဒီးတဆိတ့ၢ်
         ဘၣ်ဝဲဘၣ်.
         46  နဲဒၣ်အံၤ, နတဖှူဘၣ်ယခိၣ်လၢသိဘၣ်. မ့မ့ၢ်ပိာ်မုၣ်အံၤ, ဖှူယခီၣ်လၢသိနၢမူလီၤ.
         47  မၤသးဒ်န့ၣ် ဒီး, ယစံးဘၣ်နၤအံၤ, အတၢ်ဒဲးဘးလၢအအါန့ၣ်ပျၢ်လံ ဝဲလံ. အဂ့ၢ်ဒ်အံၤ, မ့ၢ်အအဲၣ်ဝဲဒိၣ်မးလီၤ.
         မ့မ့ၢ်ပှၤလၢ တၢ်ပျၢ်အီၤလၢအစှၤ, ကအဲၣ်တၢ်စှၤစ့ၢ်ကီးလီၤ.
         48  ဒီးစံး ဘၣ်ပိာ်မုၣ်န့ၣ်, နတၢ်ဒဲးဘးပျၢ်လံ.
         49  ဒီးပှၤလၢအဆ့ၣ် နီၤသန့ၤဃုာ်လၢမ့ၤလၣ်ထံးတဖၣ်န့ၣ်, စံးဝဲလၢအသး ကံၢ်ပူၤ, ပှၤလၢအပျၢ်စ့ၢ်ကီးတၢ်ဒဲးဘးတဂၤအံၤ,
         မ့ၢ်မ တၤတဂၤလဲၣ်.
         50  ဒီးယ့ၣ်ရှူးစံးဘၣ်ပိာ်မုၣ်, နတၢ်နာ်န့ၣ် အုၣ်က့ၤခီၣ်က့ၤလံနၤလံ. က့ၤမုာ်မုာ်တက့ၢ်.

၈81  လၢခံက့ၤဒီးတၢ်မၤအသးလၢ အလဲၤစံၣ်တဲၤတဲလီၤ ယွၤအဘီအမုၢ်အတၢ်သးခုအကစီၣ်လၢဝ့ၢ်ပူၤဒီး လၢသ ဝီပူၤ,
         တပူၤဘၣ်တပူၤကွ့ၢ်ကွ့ၢ်, ဒီးပှၤတဆံခံဂၤန့ၣ်လဲၤဒီး အီၤလီၤ.
         2  ဒီးပှၤလၢတၢ်နါအိၣ်လၢအလိၤ, ဒီးတၢ်ဆါ အီၤပိာ်မုၣ်တနီၤနီၤ, လၢအဘၣ် တၢ်မၤဘျါက့ၤအီၤတ ဖၣ်,
         ပှၤလၢတၢ်နါနွံဒုဟးထီၣ်လၢအလိၤ, နီၢ်မၤရံကိးဝဲ လၢပှၤမၤကဒၤလ့ၣ်ဖိတဂၤ,
         3  ဒီးစီၤဟ့ၤရိာ်အပှၤကွၢ်တၢ် ဖိ, စီၤဃူၤစါအမါနီၢ်ယိၤအၣ်နၣ်တဂၤ, ဒီးနီၢ်စူၤစၣ်နၤ တဂၤ, ဒီးပိာ်မုၣ်အဂၤအါဂၤ
         လၢအလုၢ်အီၣ်လုၢ်အီအီၤ လၢအစုလီၢ်ခီၣ်ခိၣ်စ့ၢ်ကီးလီၤ.4  ဒီးပှၤဂီၢ်မုၢ်ဖးဒိၣ်အိၣ်ဖှိၣ်ရိဖှိၣ်, ဒီးပှၤလၢခူလၢဝ့ၢ်တ ဖၣ်ဟဲဆူအအိၣ်, ဒီးကတိၤဒိတၢ်ဒီးစံးဝဲဒၣ်,
         5  ပှၤလၢ အဖှံတၢ်တဂၤန့ၣ်, လဲၤဖှံလီၤအတၢ်ချံလီၤ. ဒီးဖှံတၢ်န့ၣ် တနီၤနီၤလီၤဘၣ်ဝဲလၢကျဲအသရ့ၤ,
         ဒီးဘၣ်ယီၢ်ဘၣ်ခါ, ဒီးထိၣ်ဖိလံၣ်ဖိလၢမူကပိာ်လိၤ ထၢအီၣ်ကွံာ်အီၤလီၤ.―
         6  ဒီးအဂၤတနီၤလီၤဘၣ်ဝဲလၢလၢၢ်ခိၣ်, ဒီးမ့ၢ်တၢ်တစီၣ်ဘၣ်သတးဒီး, တုၤအမဲထီၣ်န့ၣ်, ညွံးကွံာ်ဝဲဒၣ်လီၤ.―7  ဒီးအဂၤတနီၤလီၤဘၣ်ဝဲလၢ တၤဆှုၣ်တၤမဲအကျါ, ဒီး တၤဆှုၣ်တၤမဲန့ၣ် မဲထီၣ်ဃုာ်ဒီးအီၤ, ဒီးခဲဘၢကွံာ်အီၤ
         လီၤ.
         8  ဒီးအဂၤတနီၤလီၤဘၣ်ဝဲလၢဟီၣ်ခိၣ်ဂ့ၤ, ဒီးမဲထီၣ် ဝဲ, ဒီးအသူၣ်အသၣ်အါန့ၢ်က့ၤအလီၢ်တကယၤလီၤ.
         စံး တၢ်ဒ်န့ၣ်ဒီး, ကိးပသူထီၣ်ဝဲ, ပှၤအိၣ်ဒီးအနၢ်လၢအနၢ် ဟူတၢ်န့ၣ်, မ်အနၢ်ဟူတၢ်တက့ၢ်.9  ဒီးအပျဲၢ်အဘီၣ်သံကွၢ်အီၤဒီးစံးဝဲ, တၢ်လၢတၢ်ကတိၤ ဒိန့ၣ်, မ့ၢ်အမ့ၢ်မနုၤလဲၣ်.
         10  ဒီးစံးဝဲဒၣ်, တၢ်ခူသူၣ်ဘၣ် ဃးဒီးယွၤအဘီအမုၢ်န့ၣ်, တၢ်ဟ့ၣ်သ့ၣ်ညါသုလီၤ. မ့ မ့ၢ်ပှၤဂၤတဖၣ်န့ၣ်တၢ်ဟ့ၣ်အီၤလၢတၢ်ကတိၤဒိ,
         ဒ်သိး အကကွၢ်တၢ်ဒီးတထံၣ်ဘၣ်တၢ်, ဒ်သိးအကနၢ်ဟူတၢ် ဒီးအနၢ်တပၢၢ်ဘၣ်တၢ်လီၤ.-11  တၢ်ကတိၤဒိန့ၣ်မ့ၢ်အအံၤ, တၢ်ချံန့ၣ်မ့ၢ်ယွၤအကလုၢ် အကထါလီၤ.
         12  ဒီးတၢ်လၢကျဲအသရ့ၤန့ၣ်, မ့ၢ်ပှၤနၢ်ဟူ ဝဲ, တုၤနုၤတစုဒ်သိးအသုတနာ်, ဒီးသုတတုၤလၢတၢ် အုၣ်က့ၤခီၣ်က့ၤအီၤတဂ့ၤဒီး,
         မုၣ်ကီၤလံၢ် ဟဲထၢကွံာ် တၢ်အကလုၢ်န့ၣ်လၢအသးကံၢ်ပူၤလီၤ.
         13  ဒီးတၢ်လၢလၢၢ် ခိၣ်တဖၣ်မုန့ၣ်, မ့ၢ်ပှၤနၢ်ဟူဝဲ, ဒီးဒိးန့ၢ်တၢ်အကလုၢ် လၢအသူၣ်ခုအသးခု,
         ဒီးမ့ၢ်အဂံၢ်တအိၣ်ဘၣ်ဒီး, စူၢ်က့ၤ နာ်က့ၤတၢ်တစိၢ်, ဒီးလၢတၢ်လ့ပစီအခါ, အသးဟးဂီၤ ဝဲတကူၢ်သ့ၣ်လီၤ.
         14  ဒီးတၢ်လီၤဘၣ်လၢတၤဆှုၣ်တၤမဲအ ကျါ, မ့ၢ်ပှၤနၢ်ဟူဝဲ, ဒီးလဲၤတၢ်, ဒီးမ့ၢ်တၢ်ဘၣ်ယိၣ်ဘၣ် ဘီ,
         ဒီးတၢ်ထူးတၢ်တီၤ, ဒီးတၢ်မုာ်လၤလၢခိအံၤမၤဘၢ ကွံာ်အီၤသတးဒီး, အသၣ်တကဲထီၣ်ဘၣ် တကူၢ်သ့ၣ်
         လီၤ.
         15  ဒီးတၢ်လၢဟီၣ်ခိၣ်ဂ့ၤတဖၣ်န့ၣ်, မ့ၢ်ပှၤလၢအနၢ် ဟူတၢ်အကလုၢ်န့ၣ်, ဒီးဒိးန့ၢ်ဝဲလၢအသးဂ့ၤ,
         ဒီးအသူၣ် ဂ့ၤအသးဝါ, ဒီးသၣ်ထီၣ်ဝဲလၢအသူၣ်စူၤအသးစူၤလီၤ.16  ပှၤဒွဲၣ်ထီၣ်မ့ၣ်အူဒၢ, ဒီးမၤဘၢဝဲလၢသပၢၤအဖီလာ် မ့ၢ်ဂ့ၤ, ပာ်လီၤဝဲလၢလီၢ်မံခးအဖီလာ်မ့ၢ်ဂ့ၤ,
         တအိၣ်ဘၣ် နီတဂၤဘၣ်. မ့ၢ်အပာ်ဝဲလၢမ့ၣ်အူဒၢအလီၢ်, ဒ်သိးပှၤ လဲၤနုာ်တဖၣ်န့ၣ်, ကထံၣ်ဘၣ်အတၢ်ကပီၤလီၤ.
         17  အဂ့ၢ် ဒ်အံၤ, တၢ်အိၣ်လၢတၢ်တဒၢလၢအတအိၣ်ဖျါထီၣ်ဘၣ် န့ၣ်, တအိၣ်ဘၣ်နီတမံၤဘၣ်. တၢ်အိၣ်ခူသူၣ်လၢတၢ်
         တသ့ၣ်ညါထီၣ်ဘၣ်, ဒီးတဟဲဖျါထီၣ်ဘၣ်န့ၣ်, တအိၣ် ဘၣ်နီတမံၤဘၣ်လီၤ.
         18  မၤသးဒ်န့ၣ်ဒီး, သုနၢ်ဟူတၢ်ဒ် လဲၣ်ဒ်လဲၣ်န့ၣ်, ပလီၢ်သုသးတက့ၢ်. အဂ့ၢ်ဒ်အံၤ, ဖဲဒၣ် ပှၤလၢအတၢ်အိၣ်ဝဲန့ၣ်,
         တၢ်ကဟ့ၣ်တၢ်လၢအီၤလီၤ. ဒီး ဖဲဒၣ်ပှၤလၢအတၢ်တအိၣ်ဘၣ်ဒီး, တၢ်လၢအဆိကမိၣ် လၢအအိၣ်န့ၣ်, တၢ်ကဟံးထီၣ်ကွံာ်လၢအီၤလီၤ.19  ဒီးအမိၢ်ဒီးအဒီပုၢ်ဝဲၢ်တဖၣ်ဟဲဆူအအိၣ်, ဒီးမ့ၢ်ပှၤဂီၢ် မုၢ်အိၣ်ဝဲဒီး, ဟဲတုၤလၢအအိၣ်တသ့ဘၣ်လီၤ.
         20  ဒီးပှၤ စံးဘၣ်အီၤ, ဒီးစံးဝဲဒၣ်, နမိၢ်ဒီးနဒီပုၢ်ဝဲၢ်တဖၣ်တၢ်မိၣ် ထံၣ်ဘၣ်အသးလၢနၤ, ဒီးအိၣ်ဆၢထၢၣ်ဝဲလၢခိလီၤ.―21  ဒီးအဝဲဒၣ်ကတိၤဆၢတၢ်ဒီးစံးဘၣ်အီၤ, ယမိၢ်ဒီးယဒီပုၢ် ဝဲၢ်တဖၣ်န့ၣ်, မ့ၢ်ပှၤလၢအနၢ်ဟူယွၤအကလုၢ်အကထါ
         ဒီးမၤဝဲတဖၣ်န့ၣ်လီၤ.22  ဒီးလၢမုၢ်နံၤတနံၤန့ၣ်, တၢ်မၤအသးလၢအလဲၤထီၣ် ဒီးအပျဲၢ်အဘီၣ်ဆူကဘီတဘ့ၣ်အပူၤဒီးစံးဘၣ်အီၤ,
         ခီ ဂာ်သကိးဆူကွံအဝၢ်ဘးခီတက့ၢ်. ဒီးလဲၤဝဲလီၤ.
         23  ဒီးခီ ဂာ်ဝဲအဖၢမုၢ်ဒီး, မံသပ့ၤဝဲလီၤ. ဒီးကလံၤမုၢ်ဟဲလီၤဆူၣ် ဆူၣ်ကလဲာ်လၢကွံပူၤ, ဒီးကဘီန့ၣ်ကပှဲၤတ့ၢ်,
         ဒီးအဝဲ သ့ၣ်ကဟးဂီၤတ့ၢ်ဝဲလီၤ.
         24  ဒီးအပျဲၢ်အဘီၣ်ဟဲထိၣ်ဂဲၤအီၤ ဒီးစံးဝဲဒၣ်, ကစၢ်ဧၢ, ကစၢ်ဧၢ, ပကဟးဂီၤတ့ၢ်မးလဲၣ်. ဒီးအဝဲဒၣ်ဂဲၤဆၢထၢၣ်ဒီးဒူကလံၤဒီးထံ
         အတပျုာ်တပျီၤ အလိၤ, ဒီးတုာ်ဝဲဒီးအိၣ်က့ၤဂၢၢ်တပၢၢ်လီၤ.
         25  ဒီးစံးဘၣ် အီၤ, သုတၢ်နာ်အိၣ်ဖဲလဲၣ်. ဒီးပျံၤတၢ်ဒီးကမၢကမၣ်ဝဲ တကူၢ်သ့ၣ်ဒီးစံးလိာ်အသး,
         ပှၤအံၤမ့ၢ်ပှၤဒ်လဲၣ်. မၤလိာ် ကလံၤဒီးထံ, ဒီးတၢ်စူၢ်မးအီၤလဲၣ်.26  ဒီးခီဂာ်ဝဲဆူ ပှၤကဒါရၤအကီၢ် လၢအအိၣ်လၢကၤ လံၤလါအဝၢ်ဘးခီလီၤ.
         27  ဒီးယုၢ်လီၤလၢခိ, ဒီးပှၤလၢ တၢ်နါအိၣ်လၢအလိၤဃဲးဃဲးတ့ၢ်တဂၤ, ဟဲသဂၢၢ်အီၤ လၢဝ့ၢ်ပူၤဒီးတကူတသိးဘၣ်တၢ်ဘၣ်.
         ဒီးတအိၣ်တဆိး ဘၣ်လၢဟံၣ်ပူၤဘၣ်. မ့မ့ၢ်အအိၣ်ဝဲလၢလိပူၤလီၤ.
         28  ဒီး ထံၣ်ဘၣ်ယ့ၣ်ရှူး, ဒီးကဲးပသူထီၣ်, ဒီးတီၤလီၤကဒွံကျိာ် လၢအမဲာ်ညါ, ဒီးစံးဝဲဒၣ်လၢအကလုၢ်ဖးဒိၣ်,
         ယွၤတၢ် ထီကတၢၢ်အဖိခွါယ့ၣ်ရှူးဧၢ, တၢ်ဘၣ်ဃးဒီးပှၤဒီးနၤမ့ၢ်မ နုၤတမံၤလဲၣ်ဒ်သိးနသုတမၤနးမၤဖှီၣ်ယၤတဂ့ၤဒီး,
         ယဃ့ ကညးနၤလီၤ.
         29  အဂ့ၢ်ဒ်အံၤ, မၤလိာ်တ့ၢ်တၢ်နါဒ်သိးအ ကဟးထီၣ်ကွံာ်လၢပှၤန့ၣ်အလိၤလီၤ. အဂ့ၢ်ဒ်အံၤ, တၢ် နါဟံးဃာ်အီၤအါဘျီလံ,
         ဒီးဘၣ်တၢ်စၢဃာ်ဝဲလၢထး သွဲ, ဒီးဘၣ်တၢ်သိးဃာ်ဝဲ, ဒီးထုးထီၣ်တဲာ်ကွံာ်အတၢ် စၢဃာ်, ဒီးဘၣ်တၢ်ဟီထီၣ်ကွံာ်လၢတၢ်နါန့ၣ်,
         ဆူပှၢ် လၢ်ကျါလီၤ.30  ဒီးယ့ၣ်ရှူးသံကွၢ်အီၤဒီးစံးဝဲဒၣ်, နမံၤမ့ၢ်ဒ်လဲၣ်. ဒီးစံး ဝဲဒၣ်, လ့းကူၣ်, အဂ့ၢ်ဒ်အံၤ,
         တၢ်နါအါဒုအိၣ်လၢအလိၤ လီၤ.
         31  ဒီးဃ့ကညးအီၤ, ဒ်သိးအသုတမၤလိာ်အီၤလၢ အကလဲၤလီၤဆူတၢ်ယိာ်ပူၤတဂ့ၤလီၤ.
         32  ဒီးဖဲအလီၢ်န့ၣ်, ထိးတဖုဖးဒိၣ်အီၣ်တၢ်လၢကစၢၢ်အလိၤ, ဒီးအဝဲသ့ၣ်ဃ့ ညးဝဲဒ်သိးအကဒုးလဲၤနုာ်အီၤဆူအပူၤလီၤ.
         ဒီးဒုးလဲၤဝဲ လီၤ.
         33  ဒီးတၢ်နါတဖၣ်ဟးထီၣ်ကွံာ် လၢပှၤတဂၤန့ၣ်အ လိၤ, ဒီးလဲၤနုာ်ဆူထိးတဖၣ်အပူၤ, ဒီးထိးတဖုဃ့ၢ်စံၣ်
         လီၤလၢကၢၢ်ဖးထီအလိၤဆူကွံပူၤ, ဒီးလီၤအုးသံကွံာ်ဝဲ လီၤ.
         34  ဒီးတုၤပှၤကွၢ်တၢ်တဖၣ်န့ၣ်, ထံၣ်တၢ်မၤအသး ဒီး, က့ၤဃ့ၢ်ဝဲဒီးစံၣ်တဲၤတဲလီၤတၢ်န့ၣ်လၢဝ့ၢ်ပူၤ,
         ဒီးလၢ ပှၢ်လၢ်ကျါလီၤ.
         35  ဒီးပှၤဟးထီၣ်ဝဲဒ်သိးအကကွၢ်တၢ်မၤ အသးတမံၤန့ၣ်, ဒီးဟဲဆူယ့ၣ်ရှူးအအိၣ်, ဒီးထံၣ်ပှၤလၢ တၢ်နါဟးထီၣ်လၢအလိၤတဂၤ,
         ကူသိးတၢ်, ဒီးအသး သပှၢ်ထီၣ်က့ၤ, ဒီးဆ့ၣ်နီၤလၢယ့ၣ်ရှူးအခီၣ်ထံး, ဒီးပျံၤဝဲ တကူၢ်သ့ၣ်လီၤ.
         36  ဒီးပှၤလၢတၢ်နါအိၣ်လၢအလိၤတဂၤ, ဘျါက့ၤဝဲ ဒ်လဲၣ်ဒ်လဲၣ်န့ၣ်, ပှၤထံၣ်ဝဲတဖၣ်စံးဘၣ်တဲ ဘၣ်အဝဲသ့ၣ်လီၤ.
         37  ဒီးပှၤဂီၢ်မုၢ်လၢအအိၣ်ဝးတရံးပှၤက ဒါရၤဖိအထံအကီၢ်ခဲလၢာ်န့ၣ်, ဃ့ကညးအီၤဒ်သိးအက ဟးထီၣ်လၢအအိၣ်လီၤ.
         အဂ့ၢ်ဒ်အံၤ, ပျံၤတၢ်ဒိၣ်မးလီၤ. ဒီးလဲၤနုာ်လၢကဘီပူၤဒီးက့ၤက့ၤဝဲလီၤ.
         38  ဒီးပှၤလၢတၢ် နါဟးထီၣ်လၢအလိၤတဂၤန့ၣ်, ဒ်သိးအကအိၣ်ဒီးအီၤ ဒီး, ဃ့ကညးဝဲလီၤ. ဘၣ်ဆၣ်ဒီးယ့ၣ်ရှူးပျၢ်ကွံာ်အီၤ,
         ဒီး စံးဝဲဒၣ်,
         39  က့ၤဆူနဟံၣ်ဒီး ဖဲဒၣ်ယွၤမၤတၢ်လၢနဂီၢ်တ ဖၣ်န့ၣ် တဲဖျါထီၣ်တက့ၢ်. ဒီးလဲၤစံၣ်တဲၤတဲလီၤဝဲဒီဝ့ၢ်
         ညါ, လၢကယဲၢ်တၢ်လၢယ့ၣ်ရှူးမၤဝဲလၢအဂီၢ်န့ၣ်လီၤ.40  ဒီးတၢ်မၤအသးလၢယ့ၣ်ရှူးက့ၤတုၤဝဲဒီး, ပှၤဂီၢ်မုၢ်တ ဖၣ်တူၢ်လိာ်အီၤလီၤ. အဂ့ၢ်ဒ်အံၤ, မ့ၢ်အအိၣ်ကွၢ်လၢ်အ
         ကျဲခဲလၢာ်လီၤ.
         41  ဒီးကွၢ်ကွၢ်, ပှၤဘူၣ်ဘျီၣ်အခိၣ်, အမံၤ စီၤယၤအ့ၤရူးတဂၤ, ဟဲတီၤလီၤလၢယ့ၣ်ရှူးအခီၣ်ထံး,
         ဒီး ဃ့ကညးအီၤဒ်သိးအကဟဲဆူအဟံၣ်လီၤ.
         42  အဂ့ၢ်ဒ်အံၤ, အဖိမုၣ်အိၣ်တဂၤဃီ, လၢအသးပှၢ်တဆံခံနံၣ်ဃၣ်ဃၣ် န့ၣ်, ကသံတ့ၢ်လီၤ. ဒီးလဲၤဝဲအဖၢမုၢ်ဒီးပှၤဂီၢ်မုၢ်တနံး
         ထီၣ်အီၤလီၤ.43  ဒီးပိာ်မုၣ်တဂၤလၢအဆါသွံၣ်လီၤဝဲတဆံခံနံၣ်, လၢ အဟ့ၣ်လီၤကွံာ်အတၢ်ခဲလၢာ်လၢကသံၣ်သရၣ်, ဒီးအ
         ဝဲသ့ၣ် မၤဘျါက့ၤအီၤတသ့ဘၣ်နီတဂၤဘၣ်,
         44  ဟဲလၢ ယ့ၣ်ရှူးအချၢဃံ, ဒီးထိးဘၣ်ဝဲအကူအသိးအသရ့ၤ, ဒီး အသွံၣ်လီၤန့ၣ်တုာ်က့ၤတကီၢ်ခါလီၤ.
         45  ဒီးယ့ၣ်ရှူးစံးဝဲ ဒၣ်, မ့ၢ်မတၤထိးဘၣ်ယၤတဂၤလဲၣ်. ဒီးပှၤခဲလၢာ်သမၢ ဝဲ, ဒီးစီၤပ့းတရူးဒီးပှၤအိၣ်လၢအသိးတဖၣ်စံးဝဲဒၣ်,
         က စၢ်ဧၢ, ပှၤဂီၢ်မုၢ်တနံးဃာ်နၤဒီးနစံး, မ့ၢ်မတၤထိးဘၣ်ယၤ တဂၤလဲၣ်န့ၣ်ဧါ.
         46  ဒီးယ့ၣ်ရှူးစံးဝဲဒၣ်, ပှၤတဂၤဂၤထိး ဘၣ်လံယၤလံ. အဂ့ၢ်ဒ်အံၤ, ယသ့ၣ်ညါလၢတၢ်အစိအ ကမီၤဟးထီၣ်လၢယလိၤလီၤ.47  ဒီးတုၤပိာ်မုၣ်သ့ၣ်ညါလၢ အအိၣ်တဒၢ တသ့လၢၤ ဘၣ်ဒီး, ကနိးဝဲ, ဒီးဟဲတီၤလီၤလၢအခီၣ်ထံး, ဒီးမ့ၢ်အ
         ထိးဘၣ်အီၤလၢမနုၤအဂ့ၢ်လဲၣ်, ဒီးဘျါက့ၤဝဲတကီၢ်ခါဒ် လဲၣ်ဒ်လဲၣ်န့ၣ် စံးဘၣ်တဲဘၣ်အီၤလၢ ပှၤခဲလၢာ်အမဲာ်
         ညါလီၤ.
         48  ဒီးအဝဲဒၣ်စံးဘၣ်အီၤ, ဖိမုၣ်ဧၢ, ပာ်နသးခူ တလ့ၢ်တက့ၢ်. နတၢ်နာ်မၤဘျါက့ၤလံနၤလံ. က့ၤမုာ်
         မုာ်တက့ၢ်.49  ကတိၤတၢ်န့ၣ်အဖၢမုၢ်ဒီး, ပှၤတဂၤဟဲလၢဘူၣ်ဘျီၣ် အခိၣ်အဟံၣ်, ဒီးစံးဘၣ်အီၤ, နဖိမုၣ်သံလံဝဲလံ.
         မၤ တံာ်တာ်သရၣ်န့ၣ်တဂ့ၤ.
         50  ဒီးယ့ၣ်ရှူးနၢ်ဟူ, ဒီးကတိၤ ဆၢအီၤ, ဒီးစံးဝဲဒၣ်, ပျံၤတၢ်တဂ့ၤ, ထဲနာ်တၢ်တက့ၢ်, ဒီး ကဘၣ်တၢ်အုၣ်က့ၤခီၣ်က့ၤအီၤလီၤ.51  ဒီးလဲၤဝဲတုၤလၢဟံၣ်, ဒီးတဒုးလဲၤနုာ်ဘၣ်ပှၤနီတဂၤ ဘၣ်, ဒုးလဲၤနုာ်ထဲစီၤပ့းတရူး, စီၤယိၤဟၣ်,
         ဒီးစီၤယၤ ကိာ်, ဒီးပိာ်မုၣ်ဖိသၣ်အမိၢ်အပၢ်သ့ၣ်တဖၣ်ဧိၤလီၤ.
         52  ဒီး ပှၤခဲလၢာ်ဟီၣ်တၢ်ယၢၤတၢ်, ဒီးအဝဲဒၣ်စံးဝဲ, ဟီၣ်တ ဂ့ၤ, အဂ့ၢ်ဒ်အံၤ, တသံဘၣ်. မ့ၢ်အမံသပ့ၤဝဲလီၤ.
         53  ဒီးပှၤ တဖၣ်န့ၣ် သ့ၣ်ညါဝဲလၢအသံဒီး, နံၤဘၣ်ဖၣ်လဲအီၤ လီၤ.
         54  ဒီးအဝဲဒၣ်ဟီထီၣ်ကွံာ်ပှၤခဲလၢာ်ဆူခိ, ဒီးဟံးဃာ် ပိာ်မုၣ်ဖိသၣ်အစု, ဒီးကိးပသူထီၣ်ဒီးစံးဝဲဒၣ်,
         ပိာ်မုၣ်ဖိ သၣ်ဧၢ, ဂဲၤဆၢထၢၣ်တက့ၢ်.
         55  ဒီးအသးဟဲက့ၤဝဲ, ဒီး ဂဲၤဆၢထၢၣ်တကီၢ်ခါလီၤ. ဒီးမၤလိာ်ဝဲဒ်သိးပှၤကဟ့ၣ် ဒုးအီၣ်အတၢ်လီၤ.
         56  ဒီးအမိၢ်အပၢ်ပာ်မးအသးကမၢက မၣ်လီၤ. ဒီးတၢ်မၤအသးန့ၣ်, ဒ်သိးအသုတစံးဘၣ်တဲ ဘၣ်ပှၤနီတဂၤတဂ့ၤဒီး,
         မၤလိာ်အီၤလီၤ.
         
            
               	+ ၡါ. ၆း၉|Isa.6.9*.

၉91  ဒီးယ့ၣ်ရှူးကိးဖှိၣ် အပျဲၢ်အဘီၣ်တဆံခံဂၤန့ၣ်ဒီး, ဒီး ဟ့ၣ်လီၤအစိအကမီၤလၢတၢ်နါခဲလၢာ်အဖီခိၣ်,
         ဒီးဒ်သိး အကမၤဘျါက့ၤ တၢ်ဆူးတၢ်ဆါလီၤ.
         2  ဒီးမၢလီၤအီၤဒ် သိး အကစံၣ်တဲၤတဲလီၤယွၤအဘီအမုၢ်, ဒီးမၤဘျါက့ၤ တၢ်ဆူးတၢ်ဆါလီၤ.
         3  ဒီးစံးဘၣ်အီၤ, သုလဲၤတၢ်အဂီၢ် န့ၣ်, သုတစိာ်တၢ်နီတမံၤတဂ့ၤ, နီၣ်ထိးဘိမ့ၢ်ဂ့ၤ, တၢ် အီၣ်အထၢၣ်မ့ၢ်ဂ့ၤ,
         ကိၣ်မ့ၢ်ဂ့ၤ, ကျိၣ်ဧိၤစ့ဧိၤမ့ၢ်ဂ့ၤ, ဆ့ခံ ဘ့ၣ်မ့ၢ်ဂ့ၤ, မ်အသုတအိၣ်တဂ့ၤ.
         4  သုမ့ၢ်လဲၤနုာ်လၢဟံၣ် တဖျၢၣ်ဒီး, အိၣ်ဖဲန့ၣ်တက့ၢ်, ဒီးဟးထီၣ်ကွံာ်ဖဲန့ၣ်တ က့ၢ်.
         5  ဒီးဖဲဒၣ်ပှၤလၢအတတူၢ်လိာ်ဘၣ်သုတဖၣ်, တုၤ သုဟးထီၣ်လၢဝ့ၢ်ပူၤန့ၣ်ဒီး, တြုၤလီၤကွံာ်ဟီၣ်ခိၣ်အက
         မူၣ်လၢသုခီၣ်လၣ်, လၢတၢ်အုၣ်အသးထီဒါအီၤတက့ၢ်.6  ဒီးအဝဲသ့ၣ်ဟးထီၣ်, ဒီးလဲၤစံၣ်တဲၤတဲလီၤတၢ်သးခု အကစီၣ်, ဒီးမၤဘျါက့ၤတၢ်ဆူးတၢ်ဆါ, လၢသဝီတ
         ဖၣ်အပူၤသကုၤဆးဒးလီၤ.7  ဒီးပဒိၣ်ဖးဒိၣ် စီၤဟ့ၤရိာ်နၢ်ဟူ ကယဲၢ်တၢ်မၤအသး လၢအီၤခဲလၢာ်, ဒီးတ့ၢ်အသးကဝ့ၤကဝီၤလီၤ.
         အဂ့ၢ်ဒ် အံၤ, ပှၤတနီၤနီၤစံးဝဲလၢစီၤယိၤဟၣ်ဂဲၤဆၢထၢၣ်က့ၤလၢ တၢ်သံလံ.
         8  ဒီးတနီၤနီၤလၢစီၤအ့ၤလံယၤအိၣ်ဖျါထီၣ် လံ. ဒီးအဂၤတနီၤနီၤ, လၢဝံလၢပျၢၤတဂၤဂၤဂဲၤဆၢထၢၣ် က့ၤလံ.
         9  ဘၣ်ဆၣ်ဒီးစီၤဟ့ၤရိာ်စံးဝဲဒၣ်, စီၤယိၤဟၣ်န့ၣ် ယကျီကွံာ်လံအကိာ်လံ, ဒီးပှၤလၢယနၢ်ဟူအဂ့ၢ်ဒ်အံၤ
         အသိးန့ၣ်, မ့ၢ်မတၤတဂၤလဲၣ်. ဒီးတၢ်မိၣ်ထံၣ်ဘၣ်အ သးလၢအီၤလီၤ.10  ဒီးပှၤတၢ်မၢဖိတဖၣ်န့ၣ် ဟဲက့ၤစံးဘၣ်တဲဘၣ်အီၤလၢ ဖဲဒၣ်အမၤတၢ်တဖၣ်ခဲလၢာ်လီၤ. ဒီးဟံးန့ၢ်အီၤဒီးလဲၤဝဲ
         ဆူတၢ်တဒၢလၢပှၢ်မုၢ်ကနၢဘၣ်ဃးဒီးဝ့ၢ်တဖျၢၣ်, ကိးဝဲ လၢဘ့ၤသစဲဒၤလီၤ.
         11  ဒီးပှၤဂီၢ်မုၢ်သ့ၣ်ညါဝဲ, ဒီးပိာ်ထီၣ် အခံ, ဒီးအဝဲဒၣ်တူၢ်လိာ်အီၤ, ဒီးစံးဘၣ်တဲဘၣ်အီၤလၢ
         ယွၤအဘီအမုၢ်အဂ့ၢ်အကျိၤ, ဒီးမၤဘျါက့ၤ ပှၤလၢအ လီၢ်အိၣ်တဖၣ်န့ၣ်လီၤ.12  ဒီးမုၢ်ဃ့ၢ်လီၤဝဲ, ဒီးပှၤတဆံခံဂၤဟဲစံးဘၣ်အီၤ, ဒ်သိး ပှၤဂီၢ်မုၢ်န့ၣ်ကလဲၤဃုတၢ်အီၣ်တၢ်အီ,
         ဒီးထံၣ်န့ၢ်အလီၢ် မံလၢသဝီဒီးလၢပှၢ်လၢ်ကျါအိၣ်ဝးတရံးဝဲဒီး, ပျၢ်အီၤတ က့ၢ်. အဂ့ၢ်ဒ်အံၤ,
         ပအိၣ်ဖဲအံၤလၢပှၢ်မုၢ်ကနၢလီၤ.
         13  ဒီး စံးဘၣ်အီၤ, ဟ့ၣ်အီၣ်အတၢ်သုဝဲတက့ၢ်. ဒီးအဝဲသ့ၣ် စံးဝဲဒၣ်, ပမ့ၢ်တလဲၤပှ့ၤဘၣ် တၢ်အီၣ်တၢ်အီလၢပှၤခဲ
         လၢာ်အံၤအဂီၢ်ဒီး, တၢ်အီၣ်တၢ်အီတအိၣ်ဘၣ်, အိၣ်ထဲ ကိၣ်ယဲၢ်ဖျၢၣ်, ဒီးညၣ်ခံဘ့ၣ်ဧိၤလီၤ.
         14  အဂ့ၢ်ဒ်အံၤ, ပှၤပိာ် ခွါအိၣ်ယဲၢ်ကထိဃၣ်ဃၣ်လီၤ. ဒီးစံးဘၣ်အပျဲၢ်အဘီၣ်, မၢပှၤဂီၢ်မုၢ်ဆ့ၣ်နီၤယဲၢ်ဆံတဖု,
         ယဲၢ်ဆံတဖုတက့ၢ်.
         15  ဒီး အဝဲသ့ၣ်မၤဝဲဒ်န့ၣ်, ဒီးမၢပှၤခဲလၢာ်ဆ့ၣ်နီၤဝဲလီၤ.
         16  ဒီး အဝဲဒၣ်ဟံးန့ၢ်ကိၣ်ယဲၢ်ဖျၢၣ်, ဒီးညၣ်ခံဘ့ၣ်န့ၣ်, ဒီးကွၢ် ထီၣ်တၢ်ဆူမူခိၣ်ဒီးဆိၣ်ဂ့ၤဝဲ,
         ဒီးစိၢ်ဘျဲးဝဲ, ဒီးဟ့ၣ်လီၤဝဲ လၢအပျဲၢ်အဘီၣ်ဒ်သိးအဝဲသ့ၣ်ကပာ်လီၤလၢ ပှၤဂီၢ်မုၢ် အမဲာ်ညါလီၤ.
         17  ဒီးပှၤဂီၢ်မုၢ်ခဲလၢာ်အီၣ်ဘျဲးအီၣ်ဝဲလီၤ. ဒီးထၢဖှိၣ်ဝဲအဘျဲၣ်အစဲၢ်ပှဲၤကုတဆံခံဒုလီၤ.18  ဒီးတၢ်မၤအသးလၢအဘါထုကဖၣ်တၢ်လၢ တၢ်တ ဒၢ, ဒီးအပျဲၢ်အဘီၣ်အိၣ်ဒီးအီၤဒီး, အဝဲသံကွၢ်အီၤဒီးစံး
         ဝဲဒၣ်, ပှၤဂီၢ်မုၢ်စံးဝဲလၢယမ့ၢ်မတၤတဂၤလဲၣ်.
         19  ဒီးအ ဝဲသ့ၣ်ကတိၤဆၢတၢ်ဒီးစံးဝဲဒၣ်, ပှၤဘျၢ*တၢ်စီၤယိၤဟၣ်, ဒီးအဂၤတနီၤနီၤ, စီၤအ့ၤလံယၤ,
         ဒီးအဂၤတနီၤစံးဝဲ, လၢ ဝံလၢပျၢၤတဂၤဂၤဂဲၤဆၢထၢၣ်က့ၤလံလီၤ.
         20  ဒီးအဝဲဒၣ် စံးဘၣ်အီၤ, မ့မ့ၢ်သုဝဲသ့ၣ်အံၤသုစံးလၢယမ့ၢ်မတၤတဂၤ လဲၣ်. ဒီးစီၤပ့းတရူးကတိၤဆၢတၢ်ဒီးစံးဝဲဒၣ်,
         နဲဒၣ်အံၤ, နမ့ၢ်ယွၤအခရံာ်လီၤ.
         21  ဒီးမၤလိာ်အီၤ ဒ်သိးအသုတစံး ဘၣ်တဲဘၣ်တၢ်န့ၣ်လၢပှၤနီတဂၤတဂ့ၤ.
         22  ဒီးစံးဝဲဒၣ်, ပှၤ ကညီဖိခွါအံၤ, ကဘၣ်တၢ်အါမံၤ, ဒီးကဘၣ်တၢ်ညိကွံာ် အီၤလၢပှၤသူၣ်က့သးပှၢ်,
         ဒီးပှၤလုၢ်တၢ်အခိၣ်, ဒီးပှၤကွဲး လံာ်သ့ၣ်တဖၣ်အစုပူၤ, ဒီးကဘၣ်တၢ်မၤသံအီၤ, ဒီးလၢ သၢနံၤတနံၤန့ၣ်,
         ကဂဲၤဆၢထၢၣ်က့ၤဝဲလီၤ.23  ဒီးစံးဘၣ်ပှၤခဲလၢာ်, ပှၤမ့ၢ်မိၣ်ပိာ်အသးလၢ ယခံတ ဂၤဂၤန့ၣ်, မ်အညိကွံာ်အသးဒၣ်ဝဲ, ဒီးယိးထီၣ်အထူၣ်
         စုညါကိးမုၢ်နံၤမုၢ်နၤ, ဒီးပိာ်ယခံတက့ၢ်.
         24  အဂ့ၢ်ဒ်အံၤ, ဖဲဒၣ်ပှၤလၢအမိၣ်အုၣ်က့ၤခီၣ်က့ၤအသးတဂၤဂၤန့ၣ်, အ သးကဟါမၢ်ကွံာ်လီၤ. ဒီးဖဲဒၣ်ပှၤလၢအသးဟါမၢ်ကွံာ်
         ဝဲလၢယဃိတဂၤဂၤန့ၣ်, ကအုၣ်က့ၤခီၣ်က့ၤအသးန့ၣ် လီၤ.
         25  အဂ့ၢ်ဒ်အံၤ, ပှၤမ့ၢ်န့ၢ်ဘၣ်ဟီၣ်ခိၣ်ဒီဘ့ၣ်ညါ, ဒီး အကစၢ်ဒၣ်ဝဲမ့ၢ်ဟါမၢ်, မ့တမ့ၢ်ဘၣ်,
         မ့ၢ်ဟးဂီၤန့ၣ်ဒီး, မ့ၢ်အန့ၢ်ဘျုးမနုၤလဲၣ်.
         26  အဂ့ၢ်ဒ်အံၤ, ဖဲဒၣ်ပှၤလၢအမဲာ် ဆှးယၤ, ဒီးယကလုၢ်ယကထါတဂၤဂၤဒီး, တုၤပှၤက ညီဖိခွါဟဲလီၤဝဲဒီးအလၤအကပီၤ,
         ဒီးအပၢ်အလၤအက ပီၤ, ဒီးကလူးစီဆှံတဖၣ်အလၤအကပီၤန့ၣ်ဒီး, ကမဲာ် ဆှးအဝဲသ့ၣ်တဖၣ်န့ၣ်လီၤ.
         27  ဒီးယစံးဘၣ်တဲဘၣ်သုတီ တီအံၤ, ပှၤဆၢထၢၣ်ဝဲဖဲအံၤတနီၤနီၤ တချုးအထံၣ်ဒံး ဘၣ်ယွၤအဘီအမုၢ်ဒီး,
         တလ့ၣ်ကွၢ်ဘၣ်တၢ်သံဘၣ်.28  ဒီးတၢ်မၤအသးလၢ အကတိၤတၢ်တဖၣ်န့ၣ်အလီၢ်ခံ ဃိးနံၤဃၣ်ဃၣ်ဒီး, ဟံးန့ၢ်စီၤပ့းတရူး, စီၤယိၤဟၣ်,
         ဒီးစီၤ ယၤကိာ်, ဒီးလဲၤထီၣ်ဘါထုကဖၣ်တၢ်ဆူကစၢၢ်တဖျၢၣ် အလိၤလီၤ.
         29  ဒီးတၢ်မၤအသးလၢအဘါထုကဖၣ်တၢ်အ ဖၢမုၢ်ဒီး, အမဲာ်လီၤလးထီၣ်, ဒီးအကူအသိးဝါထီၣ်က တြ့ၣ်ကတြိၣ်လီၤ.
         30  ဒီးကွၢ်ကွၢ်, ပှၤပိာ်ခွါခံဂၤလၢအမ့ၢ် စီၤမိၤရှ့ဒီးစီၤအ့ၤလံယၤ, ကတိၤလိာ်အသးဒီးအီၤ, လၢ
         အအိၣ်ဖျါထီၣ်လၢတၢ်လၤတၢ်ကပီၤအပူၤ,
         31  ဒီးကတိၤ ဝဲလၢအတၢ်က့ၤထီၣ်, လၢအကလၢထီၣ်ပှဲၤထီၣ်လၢယ ရူၤၡလ့ၣ်အပူၤအဂ့ၢ်န့ၣ်လီၤ.32  ဒီးစီၤပ့းတရူး ဒီးပှၤအိၣ်ဒီးအီၤန့ၣ်, အမဲာ်ဖံးဃၢဒီးမံ ခ့ဝဲလီၤ. ဒီးတုၤအဖုသံနီၣ်ထီၣ်ဒီး,
         ထံၣ်ဝဲအလၤအက ပီၤ, ဒီးပှၤခံဂၤဆၢထၢၣ်ဒီးအီၤလီၤ.
         33  ဒီးတၢ်မၤအသးဖဲ အဝဲသ့ၣ်ကဟးထီၣ်တ့ၢ်လၢအအိၣ်ဒီး, စီၤပ့းတရူးစံးတၢ် မနုၤမနုၤန့ၣ်တသ့ၣ်ညါဘၣ်ဝဲဒီး,
         စံးဘၣ်ယ့ၣ်ရှူး, ကစၢ် ဧၢ, ပအိၣ်ဖဲအံၤဂ့ၤမးလီၤ. ဒီးမ်ပမၤဒဲသၢဖျၢၣ်, လၢန ဂီၢ်တဖျၢၣ်, ဒီးလၢစီၤမိၤရှ့အဂီၢ်တဖျၢၣ်,
         ဒီးလၢစီၤအ့ၤ လံယၤ အဂီၢ်တဖျၢၣ်တက့ၢ်.
         34  ကတိၤတၢ်အဖၢမုၢ်ဒီး, တၢ်အၢၣ်လီၤကဒုအီၤလီၤ. ဒီးတုၤအဝဲသ့ၣ်လဲၤနုာ်လၢ တၢ်အၢၣ်အပူၤဒီး, ပျံၤတၢ်တကူၢ်သ့ၣ်လီၤ.
         35  ဒီးတၢ်အက လုၢ်သီၣ်ထီၣ်လၢတၢ်အၢၣ်အပူၤဒီးစံးဝဲဒၣ်, တၢ်လၢပှၤ တဂၤအံၤ, မ့ၢ်ယဖိခွါလၢယအဲၣ်အီၤလီၤ.
         ဒိကနၣ်အ ကလုၢ်တက့ၢ်.36  ဒီးဖဲတၢ်ကလုၢ်သီၣ်ထီၣ်န့ၣ်ဒီး, တၢ်ထံၣ်န့ၢ်ယ့ၣ်ရှူး အိၣ်တဂၤဃီလီၤ. ဒီးအဝဲသ့ၣ် အိၣ်ဘှီၣ်ကလာ်,
         ဒီး လၢမုၢ်နံၤတဖၣ်န့ၣ်, တစံးဘၣ်တဲဘၣ်တၢ်လၢအထံၣ်ဝဲ န့ၣ်, လၢပှၤနီတဂၤဘၣ်.37  ဒီးတၢ်မၤအသးလၢ မုၢ်ဆ့ၣ်ထီၣ်တနံၤ အဝဲသ့ၣ်ဟဲ က့ၤလီၤလၢကစၢၢ်အလိၤ, ဒီးပှၤဂီၢ်မုၢ်ဖးဒိၣ်
         ဟဲသဂၢၢ် အီၤလီၤ.
         38  ဒီးကွၢ်ကွၢ်, ပှၤလၢပှၤဂီၢ်မုၢ်န့ၣ်အကျါတဂၤ, ကိးပသူထီၣ်ဒီးစံးဝဲဒၣ်, သရၣ်ဧၢ, ယဃ့ကညးနၤလၢန
         ကကွၢ်စာ်ယဖိခွါန့ၣ်လီၤ.
         39  အဂ့ၢ်ဒ်အံၤ, မ့ၢ်ယဖိတဂၤ ဃီလီၤ. ဒီးကွၢ်ကွၢ်, တၢ်နါဟံးန့ၢ်အီၤ, ဒီးအဝဲဒၣ်ကိးပ သူထီၣ်တကီၢ်ခါ
         ဒီးပျုၢ်ထိးထီၣ်ဝဲ, ဒီးအထးခိၣ်သဘှဲ ထီၣ်, ဒီးမၤသဘှံးအီၤ, ဒီးဟးထီၣ်ကီမးလီၤ.
         40  ဒီးဒ်သိး နပျဲၢ်နဘီၣ်ကဟီထီၣ်ကွံာ်အီၤဒီး, ယဃ့ကညးအီၤလီၤ. ဒီးမၤဝဲတသ့ဘၣ်.41  ဒီးယ့ၣ်ရှူးကတိၤဆၢတၢ်ဒီးစံးဝဲဒၣ်, ပှၤလၢအတနာ် ဘၣ်တၢ်ဒီးအနၢ်က့ၣ်တစိၤဧၢ, ယကအိၣ်ဒီးသုဆံးယံာ်
         လဲၣ်. ယကဝံသးစူၤသုဆံးယံာ်လဲၣ်. ဟဲစိာ်နဖိခွါဖဲအံၤ တက့ၢ်.
         42  ဒီးဟဲစိာ်အီၤအဖၢမုၢ်ဒီး, တၢ်နါဆီၣ်လီၤဃံၤ အီၤ, ဒီးမၤပျုၢ်ထိးထီၣ်အီၤလီၤ. ဒီးယ့ၣ်ရှူးဒူတၢ်နါအ
         လိၤ, ဒီးမၤဘျါက့ၤဖိသၣ်, ဒီးဟ့ၣ်လီၤက့ၤအီၤလၢအပၢ် လီၤ. ဒီးမ့ၢ်ယွၤအစိအကမီၤသတးဒီး, ပှၤခဲလၢာ်ကမၢ
         ကမၣ်ဝဲတကူၢ်သ့ၣ်လီၤ.43  ဒီးပှၤခဲလၢာ် ကမၢကမၣ်လၢကယဲၢ်တၢ်လၢယ့ၣ်ရှူး မၤဝဲအဃိအဖၢမုၢ်ဒီး, အဝဲဒၣ်စံးဘၣ်အပျဲၢ်အဘီၣ်,
         44  ဒိး သုနၢ်လၢတၢ်ကတိၤတဖၣ်အံၤတက့ၢ်. အဂ့ၢ်ဒ်အံၤ, ပှၤ ကညီဖိခွါအံၤ, တၢ်ကဟ့ၣ်လီၤကွံာ်အီၤဆူပှၤကညီအစု
         ပူၤလီၤ.
         45  ဘၣ်ဆၣ်ဒီးတၢ်ကတိၤန့ၣ်, တသ့ၣ်ညါဘၣ်ဝဲ ဘၣ်, ဒီးအိၣ်တဒၢဒီးအီၤဒ်သိးအနၢ်သုတပၢၢ်တဂ့ၤ, ဒီး
         သံကွၢ်ဝဲလၢအဂ့ၢ်အကျိၤတဘူၣ်ဘၣ်လီၤ.46  ဒီးမ့ၢ်မတၤကကဲထီၣ်အဒိၣ်ကတၢၢ်တဂၤ လၢအကျါ န့ၣ်ဒီး, တဲးလိာ်ဃိလိာ်အသးလီၤ.
         47  ဒီးယ့ၣ်ရှူးသ့ၣ်ညါ တၢ်ကူၣ်လၢအဝဲသ့ၣ်အသးကံၢ်ပူၤ, ဒီးဟံးန့ၢ်ဖိသၣ်တ ဂၤ, ဒီးပာ်ဝဲလၢအကစၢ်ဒၣ်ဝဲအဃၢၤ,
         48  ဒီးစံးဘၣ်အဝဲ သ့ၣ်, ဖဲဒၣ်ပှၤလၢအတူၢ်လိာ်ဖိသၣ်အံၤလၢယမံၤအဃိ တဂၤဂၤန့ၣ်, မ့ၢ်အတူၢ်လိာ်ယၤ,
         ဒီးဖဲဒၣ်ပှၤလၢအတူၢ် လိာ်ယၤတဂၤဂၤန့ၣ်, မ့ၢ်အတူၢ်လိာ်ပှၤလၢအမၢလီၤယၤ တဂၤလီၤ. အဂ့ၢ်ဒ်အံၤ,
         ပှၤလၢအဆံးကတၢၢ်လၢသုဝဲ ခဲလၢာ်အကျါတဂၤန့ၣ်, ကကဲထီၣ်ဝဲလၢအဒိၣ်လီၤ.49  ဒီးစီၤယိၤဟၣ်ကတိၤဆၢတၢ်ဒီးစံးဝဲဒၣ်, ကစၢ်ဧၢ, ပ ထံၣ်မတၤတဂၤလၢအသန့ၤအသးလၢနမံၤသတးဒီး, ဟီ
         ထီၣ်ကွံာ်တၢ်နါ, ဒီးပတြီအီၤလီၤ. အဂ့ၢ်ဒ်အံၤ, တပိာ် ဘၣ်နခံဒီးပှၤဘၣ်,
         50  ဒီးယ့ၣ်ရှူးစံးဘၣ်အီၤ, သုတတြီ အီၤတဂ့ၤ. အဂ့ၢ်ဒ်အံၤ, ဖဲဒၣ်ပှၤလၢအတထီဒါဘၣ်ပှၤ တဂၤဂၤန့ၣ်,
         မ့ၢ်အအိၣ်လၢပပူၤလီၤ.51  ဒီးတၢ်မၤအသးလၢတၢ်ဟံးထီၣ်အီၤအမုၢ်နံၤ ကဘၣ် တ့ၢ်ဒီး, ပာ်အမဲာ်လၢအကလဲၤဆူယရူၤၡလ့ၣ်သပှၢ်ပှၢ်
         လီၤ.
         52  ဒီးမၢလီၤကလူးတဖၣ်လဲၤပာ်လၢအမဲာ်ညါလီၤ. ဒီးအဝဲသ့ၣ် ဒ်သိးအကကတဲာ်ကတီၤတၢ်လၢအဂီၢ်ဒီး, လဲၤနုာ်လၢပှၤၡၤမရံဖိအသဝီတဖျၢၣ်အပူၤလီၤ.
         53  ဒီးတ တူၢ်လိာ်ဘၣ်အီၤဘၣ်. အဂ့ၢ်ဒ်အံၤ, ပာ်အမဲာ်လၢအက လဲၤဆူယရူၤၡလ့ၣ်လီၤ.
         54  ဒီးအပျဲၢ်အဘီၣ်စီၤယၤကိာ် ဒီးစီၤယိၤဟၣ်ထံၣ်ဝဲဒီးစံးဝဲဒၣ်, ကစၢ်ဧၢ, ဒ်စီၤအ့ၤလံယၤ မၤဝဲအသိးန့ၣ်,
         ပမၤလိာ်မ့ၣ်အူဟဲလီၤလၢမူခိၣ်, ဒီးအီၣ် ကွံာ်ပှၤတဖၣ်န့ၣ်, နသးအိၣ်စ့ၢ်ကီးဧါ.
         55  ဒီးကဒါဃီၤ အသးဒီးဒူအလိၤ, ဒီးစံးဝဲဒၣ်, သုသးအံၤမ့ၢ်ဒ်လဲၣ်ဒ်လဲၣ် န့ၣ်, သုတသ့ၣ်ညါဘၣ်လီၤ.
         56  အဂ့ၢ်ဒ်အံၤ, ပှၤကညီ ဖိခွါအံၤ, တမ့ၢ်ဘၣ်အဟဲမၤဟးဂီၤပှၤကညီအသးဘၣ်, မ့ၢ်အဟဲအုၣ်က့ၤခီၣ်က့ၤအီၤလီၤ.
         ဒီးလဲၤဝဲဆူသဝီအဂၤ တဖျၢၣ်လီၤ.57  ဒီးတၢ်မၤအသးလၢ အလဲၤဝဲလၢကျဲဒီး, ပှၤတဂၤစံး ဘၣ်အီၤ, ကစၢ်ဧၢ, ဖဲနလဲၤတၢ်တပူၤပူၤန့ၣ်, ယကပိာ်န
         ခံလီၤ.
         58  ဒီးယ့ၣ်ရှူးစံးဘၣ်အီၤ, ထွံၣ်မံၤအိၣ်ဝဲဒီးအပူၤ, ဒီး ထိၣ်လၢတၢ်ဖးဖီအိၣ်ဝဲဒီးအလီၢ်, မ့မ့ၢ်ပှၤကညီဖိခွါအံၤ,
         ဖဲအကပာ်မံလီၤအခိၣ်န့ၣ်, အလီၢ်တအိၣ်ဘၣ်ဝဲဘၣ်.59  ဒီးစံးဘၣ်ပှၤလၢအဂၤတဂၤ, ပိာ်ယခံတက့ၢ်. ဒီးအ ဝဲဒၣ်စံးဝဲ, ကစၢ်ဧၢ, ဒ်သိးယကခူၣ်လီၤကွံာ်ယပၢ်ဒီး,
         ဒုး က့ၤဆိဒၣ်ကလိာ်ယၤတက့ၢ်.
         60  ဒီးယ့ၣ်ရှူးစံးဘၣ်အီၤ, ပှၤ အသံန့ၣ်, မ်အခူၣ်လီၤကွံာ်အပှၤသံဒၣ်ဝဲတက့ၢ်. မ့မ့ၢ်နဲ ဒၣ်အံၤလဲၤစံၣ်တဲၤတဲလီၤယွၤအဘီအမုၢ်အဂ့ၢ်တက့ၢ်.61  ဒီးပှၤလၢအဂၤတဂၤစံးဝဲဒၣ်, ကစၢ်ဧၢ, ယကပိာ်နခံ လီၤ. ဘၣ်ဆၣ်ဒီးဒုးက့ၤကတိၤဒိၣ်ဆိဒၣ်ကလိာ်ယၤလၢ
         ပှၤအိၣ်လၢယဟံၣ်ပူၤတက့ၢ်.
         62  ဒီးယ့ၣ်ရှူးစံးဘၣ်အီၤ, ပှၤ လၢအဟံးထီၣ်ထဲၣ်အဘိ, ဒီးကွၢ်က့ၤတၢ်ဆူအလီၢ်ခံန့ၣ်, တကြၢးဘၣ်ဒီးယွၤအဘီအမုၢ်နီတဂၤဘၣ်.

၁၀101  တၢ်န့ၣ်တဖၣ်အလီၢ်ခံဒီး, ကစၢ်ပာ်လီၤစ့ၢ်ကီးပှၤလၢ အဂၤနွံဆံဂၤ, ဒီးမၢအလဲၤခံဂၤတပူၤခံဂၤတပူၤ,
         လၢအ မဲာ်ညါဆူကယဲၢ်ခူကယဲၢ်ဝ့ၢ်, ဒီးကယဲၢ်အလီၢ်လၢ အ ကစၢ်ဒၣ်ဝဲကလဲၤန့ၣ်လီၤ.
         2  မ်ဒ်န့ၣ်ဒီး, စံးဘၣ်အီၤ, ကူး တၢ်အလီၢ်အိၣ်အါမး, မ့မ့ၢ်ပှၤမၤတၢ်ဖိန့ၣ် အိၣ်စှၤဂၤ လီၤ.
         မၤသးဒ်န့ၣ်ဒီး, ဘါထုကဖၣ်ကူးတၢ်အလီၢ်အက စၢ်ဒ်သိးအကမၢလီၤန့ၢ်ပှၤမၤတၢ်ဖိဆူ အကူးတၢ်အလီၢ်
         န့ၣ်တက့ၢ်.
         3  လဲၤတက့ၢ်, ကွၢ်ကွၢ်, ယမၢလီၤသုလဲၤ တၢ်ဒ်သိဖိလၢထွံၣ်မံၤအကျါအသိးန့ၣ်လီၤ.
         4  စ့အထၢၣ် မ့ၢ်ဂ့ၤ, တၢ်အီၣ်အထၢၣ်မ့ၢ်ဂ့ၤ, ခီၣ်ဖံးတဖၣ်မ့ၢ်ဂ့ၤ, သု တစိာ်တဂ့ၤ, ဒီးကတိၤဒိၣ်ပှၤလၢကျဲနီတဂၤတဂ့ၤ.
         5  ဒီး ဖဲဒၣ်သုလဲၤနုာ်ဟံၣ်တဖျၢၣ်ဖျၢၣ်ဒီး, စံးဆိသုဝဲ, မ်တၢ် ဃူတၢ်ဖိးဘၣ်ဟံၣ်တဖျၢၣ်အံၤတက့ၢ်.6  ဒီးတၢ်ဃူတၢ်ဖိးအဖိခွါမ့ၢ်အိၣ်ဖဲန့ၣ်ဒီး, သုတၢ်ဃူတၢ် ဖိးကအိၣ်ဝဲလၢအလိၤလီၤ. မ့တမ့ၢ်ဘၣ်ဒီး,
         ကဟဲဘၣ် ကဒါက့ၤသုလီၤ.
         7  ဒီးအိၣ်လၢဟံၣ်တဖျၢၣ်ဃီအဝဲန့ၣ်, ဒီးအီၣ်တၢ်ဒီးအီတၢ်ဖဲဒၣ်တၢ်လၢပှၤပာ်လီၤဝဲတက့ၢ်. အ ဂ့ၢ်ဒ်အံၤ,
         ပှၤမၤတၢ်ဖိန့ၣ်ဂ့ၤန့ၢ်ဘၣ်အဘူးအလဲလီၤ. တ ဟံၣ်ဘၣ်တဟံၣ်, တဟံၣ်ဘၣ်တဟံၣ်, သုတလဲၤတ ဂ့ၤ.
         8  ဒီးဖဲဒၣ်ဝ့ၢ်တဖျၢၣ်ဖျၢၣ်လၢသုလဲၤနုာ်န့ၣ်, ပှၤမ့ၢ် တူၢ်လိာ်သုဒီး, တၢ်လၢအပာ်လီၤန့ၢ်သုန့ၣ်အီၣ်တက့ၢ်.―9  ဒီးမၤဘျါက့ၤ ပှၤဘၣ်ဆူးဘၣ်ဆါအိၣ်လၢအပူၤ, ဒီးစံး ဘၣ်တဲဘၣ်ပှၤတဖၣ်လၢယွၤအဘီအမုၢ်န့ၣ်ဟဲဘူးလံဒီး
         သုလံ.
         10  ဒီးဖဲဒၣ်ဝ့ၢ်တဖျၢၣ်ဖျၢၣ်လၢသုလဲၤနုာ်န့ၣ်, ပှၤ မ့ၢ်တတူၢ်လိာ်ဘၣ်သုဒီး, လဲၤဆူအကျဲပူၤဒီးစံးသုဝဲ,―11  သုဝ့ၢ်အဟီၣ်ကမူၣ်စဲဘူးလၢပလိၤအံၤ, ပတြူာ်ကွံာ်ထီ ဒါသုလီၤ. ဘၣ်ဆၣ်ဒီးသ့ၣ်ညါတၢ်အံၤတက့ၢ်.
         ယွၤအ ဘီအမုၢ်န့ၣ်ဟဲဘူးလံ.
         12  ဒီးယစံးဘၣ်သု, လၢမုၢ်နံၤတ နံၤန့ၣ်, စဒိၣ်ကဘၣ်တၢ်ဘီၣ်န့ၢ်ဝ့ၢ်န့ၣ်တက့ၢ်လီၤ.13  ဃရၤစံၣ်ဧၢ, နဲဒၣ်အံၤ, နဘၣ်အဖှီၣ်လီၤ. ဘ့ၤသစဲ ဒၤဧၢ, နဲဒၣ်အံၤနဘၣ်အဖှီၣ်လီၤ. အဂ့ၢ်ဒ်အံၤ,
         တၢ်လီၤ လးမၤအသးလၢသုပူၤတဖၣ်န့ၣ်, မ့ၢ်အမၤအသးလၢစိၢ် ဒီးစံဒိၣ်အပူၤဒီး, အဝဲသ့ၣ်ကကူသိးထီၣ်ထၢၣ်တၢ်ကံး
         ညာ်, ဒီးဆ့ၣ်နီၤလၢဖၣ်ဆါအကျါ, ဒီးပီၢ်ယၢ်လီၤက့ၤအ သးဃဲးဃဲးတ့ၢ်လံလီၤ.
         14  ဘၣ်ဆၣ်ဒီးလၢတၢ်စံၣ်ညီၣ်အ ပူၤန့ၣ်, စိၢ်ဒီးစံဒိၣ်ကဘၣ်တၢ်ဘီၣ်န့ၢ်သုတက့ၢ်လီၤ.
         15  ဒီး နဲဒၣ်ကပ့းရနီၣ် လၢအထီၣ်ဘးလၢမူခိၣ်ဧၢ, နကဘၣ် တၢ်ဆီၣ်လီၤပၢၢ်လၢလရာ်ပူၤလီၤ.16  ပှၤလၢအနၢ်ဟူသုကလုၢ်န့ၣ်, မ့ၢ်အနၢ်ဟူယကလုၢ်, ဒီးပှၤလၢအညိကွံာ်သုန့ၣ်မ့ၢ်အညိကွံာ်ယၤ, ဒီးပှၤလၢအ
         ညိကွံာ်ယၤအံၤ, မ့ၢ်အညိကွံာ်ပှၤလၢအမၢလီၤယၤတဂၤ လီၤ.17  ဒီးပှၤနွံဆံဂၤန့ၣ်ဟဲက့ၤကဒါက့ၤ အိၣ်ဒီးအသူၣ်ခုအ သးခုဒီးစံးဝဲဒၣ်, ကစၢ်ဧၢ, မ့ၢ်နမံၤသတးဒီး,
         တၢ်နါတ ဖၣ်ဒၣ်လဲာ်အိၣ်လၢပဖီလာ်လီၤ.
         18  ဒီးစံးဘၣ်အီၤ, ဒ်လီ ဝၢ်ဒံးအသိးန့ၣ်, ယထံၣ်မုၣ်ကီၤလံၢ် လီၤတဲာ်လၢမူခိၣ် လီၤ.
         19  ဒီးကွၢ်ကွၢ်, ယဟ့ၣ်သုစိသုကမီၤ, ဒ်သိးသုကယီၢ် ဂုၢ်ဧိၤဒးဧိၤ, ပတ့ၤတၢၢ်ပတ့ၤချဲး, ဒီးလၢဒုၣ်ဒါအစိကမီၤ
         ခဲလၢာ်အဖီခိၣ်လီၤ. ဒီးတၢ်တမၤအၢမၤနးဘၣ်သုနီတ မံၤဘၣ်.
         20  ဘၣ်ဆၣ်ဒီးမ့ၢ်သးတဖၣ်အိၣ်လၢသုဖီလာ်အ ဃိဒီး, သုတသးခုတဂ့ၤ. မ့ၢ်သုမံၤဆဲးလီၤအသးလၢမူ ခိၣ်အဃိဒီး,
         သးခုတက့ၢ်.21  ဒီးယ့ၣ်ရှူးအသူၣ်ဖှံအသးညီတစုဃီဖဲန့ၣ်, ဒီးစံးဝဲဒၣ်, မူခိၣ်ဒီးဟီၣ်ခိၣ်အကစၢ်, ပၢ်ဧၢ,
         ယစံးထီၣ်ပတြၢၤနၤလီၤ. အဂ့ၢ်ဒ်အံၤ, တၢ်တဖၣ်အံၤ, နပာ်ခူသူၣ်လၢပှၤကူၣ်တၢ် သ့, ဒီးပှၤအသူၣ်ဆးသးဆးတဖၣ်အမဲာ်ညါ,
         ဒီးနမၤ ဖျါထီၣ်အီၤလၢဖိသၣ်အမဲာ်ညါလီၤ. မ့ၢ်လံ, ပၢ်ဧၢ, မ့ၢ်အ ဘၣ်နသးဒ်န့ၣ်လီၤ.
         22  ဒီးဃၣ်ဃီၤအသးဆူအပျဲၢ်အဘီၣ် အအိၣ်ဒီးစံးဝဲဒၣ်, ယပၢ်န့ၣ် ဟ့ၣ်လီၤလံယၤလၢတၢ်ခဲ လၢာ်လံ. ဒီးမ့တမ့ၢ်ဘၣ်ပၢ်န့ၣ်ဒီး,
         ပှၤတသ့ၣ်ညါဘၣ် ဖိခွါနီတဂၤဘၣ်. ဒီးမ့တမ့ၢ်ဘၣ်ဖိခွါ, ဒီးပှၤလၢဖိခွါဘၣ် အသးလၢအကလီၣ်ဖျါ ပၢ်လၢအီၤတဖၣ်န့ၣ်ဒီး,
         ပှၤတ သ့ၣ်ညါဘၣ်ပၢ်နီတဂၤဘၣ်.23  ဒီးဃၣ်ဃီၤအသးဆူအပျဲၢ်အဘီၣ်အအိၣ်, ဒီးစံးဘၣ် အီၤကစုဒု, မဲာ်လၢအထံၣ်တၢ်လၢသုထံၣ်ဘၣ်န့ၣ်,
         ဘၣ် ဆိၣ်ဂ့ၤဝဲလီၤ.
         24  အဂ့ၢ်ဒ်အံၤ, ယစံးဘၣ်သု, ဝံဒီးစီၤပၤ အါဂၤ, တၢ်မိၣ်ထံၣ်ဘၣ်အသးလၢ တၢ်လၢသုထံၣ်န့ၣ် ဒီး,
         တထံၣ်ဘၣ်ဝဲဘၣ်. ဒီးတၢ်မိၣ်နၢ်ဟူဘၣ်အသးလၢ တၢ်လၢသုနၢ်ဟူန့ၣ်, ဒီးတနၢ်ဟူဘၣ်ဝဲဘၣ်.25  ဒီးကွၢ်ကွၢ်, မတၤတဂၤပှၤသ့လံာ်တၢ်သိၣ်တၢ်သီတ ဂၤ, ဂဲၤဆၢထၢၣ်ဒီးလ့ပစီအီၤဒီးစံးဝဲဒၣ်, သရၣ်ဧၢ,
         ဒ်သိး ယကန့ၢ်ဘၣ်သါတၢ်မူအထူအယိာ်ဒီး, ယဘၣ်မၤမနုၤ တမံၤလဲၣ်.
         26  ဒီးအဝဲဒၣ်စံးဘၣ်အီၤ, လၢလံာ်တၢ်သိၣ် တၢ်သီအပူၤန့ၣ်, တၢ်ကွဲးဒ်လဲၣ်, နဖးဒ်လဲၣ်.
         27  ဒီးကတိၤ ဆၢတၢ်ဒီးစံးဝဲဒၣ်, အဲၣ်ယွၤနကစၢ်လၢနသူၣ်ကံၢ်နသး လဲ, ဒီးနသးဒီဖျၢၣ်ညါ, ဒီးနတၢ်ကူၣ်တၢ်ဆးတုၤအလၢာ်,
         ဒီးနဂံၢ်နဘါခဲလၢာ်တက့ၢ်. ဒီးအဲၣ်ပှၤလၢနဃၢၤဒ်နအဲၣ် လီၤနသးဒၣ်နဲအသိးန့ၣ်တက့ၢ်.-28  ဒီးစံးဘၣ်အီၤ, နကတိၤတၢ်ကစီဒီလီၤ. မၤ တၢ်ဒ်န့ၣ်, ဒီးနကမူလီၤ.
         29  ဘၣ်ဆၣ်ဒီး, တၢ်မိၣ်ပာ်တီ ပာ်လိၤဒၣ်အသးဒီး, စံးဘၣ်ယ့ၣ်ရှူး, ဒီးပှၤလၢယဃၢၤ န့ၣ်မ့ၢ်မတၤတဂၤလဲၣ်.30  ဒီးယ့ၣ်ရှူးကတိၤဆၢအီၤဒီးစံးဝဲဒၣ်, မတၤတဂၤလဲၤ လီၤလၢယရူၤၡလ့ၣ်ဆူယရံၤဃိ, ဒီးလီၤဘၣ်လၢတမျိး
         တမျာ်အကျါ, ဒီးအဝဲသ့ၣ်ဘ့ၣ်လီၤကွံာ်အကူအသိး, ဒီး တီၢ်အီၤတုၤအကသံတ့ၢ်ဒီး လဲၤသဒၣ်အီၤလီၤ.
         31  ဒီးပှၤ လုၢ်တၢ်အဒိၣ်တဂၤ လဲၤတၢ်လၢကျဲန့ၣ်, ဒီးတုၤအထံၣ် အီၤဒီးလဲၤဝဲလၢကျဲအဝၢ်ဘးခီလီၤ.
         32  ဒ်န့ၣ်အသိး, ပှၤ လ့ၤဝံဖိတဂၤတုၤဖဲန့ၣ်, ဒီးလဲၤထံၣ်ဝဲဝံၤဒီး, လဲၤပူၤကွံာ် ဝဲလၢကျဲအဝၢ်ဘးခီစ့ၢ်ကီးလီၤ.33  မ့မ့ၢ်ပှၤၡၤမရံဖိတဂၤလဲၤတၢ်ဒီး, တုၤဝဲလၢအအိၣ်, ဒီး ထံၣ်အီၤ, ဒီးသးကညီၤအီၤလီၤ.
         34  ဒီးလူလီၤသိဒီးစပံးထံ လၢအပူၤလီၢ်, ဒီးဘိၣ်ဘံဝဲ, ဒီးဒုးဒိးအီၤလၢအဆၣ်ဖိကီၢ် ဖိဒၣ်ဝဲတဒု,
         ဒီးဆှၢအီၤဆူပှၤတမှံၤအဘျီၣ်တဖျၢၣ်, ဒီး အံးက့ၤကွၢ်က့ၤအီၤလီၤ.
         35  ဒီးမုၢ်ဆ့ၣ်ထီၣ်တနံၤ, ဖဲအဟး ထီၣ်န့ၣ်, ဟံးန့ၢ်စ့ဒန့ၤရံၤခံဘ့ၣ်ဒီး ဟ့ၣ်လီၤပှၤဘျီၣ်ခိၣ်
         ဒီးစံးဘၣ်အီၤ, အံးက့ၤကွၢ်က့ၤအီၤတက့ၢ်. ဒီးဖဲဒၣ်န လၢာ်အါန့ၢ်အအံၤတက့ၢ်န့ၣ်, တုၤယဟဲက့ၤဒီး,
         ယက ဟ့ၣ်က့ၤနၤလီၤ.36  မၤသးဒ်န့ၣ်ဒီးနဆိကမိၣ်ဒ်လဲၣ်. လၢပှၤသၢဂၤအကျါ န့ၣ်, မ့ၢ်အကဲလၢပှၤလီၤဘၣ်လၢတမျာ်အကျါတဂၤအ
         ပှၤလၢအဃၢၤဖဲလဲၣ်တဂၤလဲၣ်.
         37  ဒီးစံးဝဲဒၣ်, မ့ၢ်ပှၤလၢ အသးကညီၤအီၤတဂၤလီၤ. ဒီးယ့ၣ်ရှူးစံးဘၣ်အီၤ, လဲၤ မၤနဲဒ်န့ၣ်သိးတက့ၢ်.38  ဒီးတၢ်မၤအသးဖဲအလဲၤတၢ်အဖၢမုၢ်ဒီး, အဝဲဒၣ်လဲၤ နုာ်ဆူသဝီတဖျၢၣ်အပူၤ, ဒီးပိာ်မုၣ်အမံၤနီၢ်မၢ်သၤတဂၤ
         တူၢ်လိာ်အီၤလၢအဟံၣ်ပူၤလီၤ.
         39  ဒီးပိာ်မုၣ်န့ၣ်အဒီပုၢ်ဝဲၢ် မုၣ်, ကိးဝဲလၢနီၢ်မၤရံအိၣ်ဝဲတဂၤလီၤ. အဝဲဒၣ်န့ၣ်ဆ့ၣ် နီၤလၢကစၢ်အခီၣ်ထံး,
         ဒီးကနၣ်အကလုၢ်လီၤ.
         40  မ့မ့ၢ် နီၢ်မၢ်သၤန့ၣ်လၢအတၢ်မၤအါအဃိဒီး, အသးကိၢ်ထီၣ် ဒီးလဲၤဆူအအိၣ်ဒီးစံးဝဲဒၣ်, ကစၢ်ဧၢ,
         ယမၤတၢ်တဂၤဃီ ဒီးယဒီပုၢ်ဝဲၢ်မုၣ်အိၣ်ဒၣ်အတၢ်န့ၣ်, နတပာ်ဘၣ်လၢတၢ် နီတမံၤဘၣ်ဧါ. မၤသးဒ်န့ၣ်ဒီးဒ်သိးအကမၤစၢၤယၤဒီး,
         စံးဘၣ်အီၤတက့ၢ်.
         41  ဒီးယ့ၣ်ရှူးကတိၤဆၢတၢ်ဒီးစံးဘၣ် အီၤ, နီၢ်မၢ်သၤဧၢ, နီၢ်မၢ်သၤဧၢ, နဲဒၣ်အံၤ, နဘၣ်ယိၣ် တၢ်ဒီးနသးကိၢ်တၢ်လၢတၢ်အါမံၤအဃိလီၤ.
         42  ဘၣ်ဆၣ် ဒီးတၢ်လၢပှၤကြၢးန့ၢ်ဘၣ်ဝဲန့ၣ်, အိၣ်တမံၤလီၤ. ဒီးနီၢ် မၤရံဃုထၢလံ တၢ်အဂ့ၤတမံၤန့ၣ်,
         လၢပှၤတဟံးထီၣ် ကွံာ်ဘၣ်လၢအီၤနီတဂၤဘၣ်.

၁၁111  ဒီးတၢ်မၤအသးဖဲ အအိၣ်ဘါထုကဖၣ်တၢ်လၢအလီၢ် တပူၤန့ၣ်တုၤအဆိတ့ၢ်ဒီး, အပျဲၢ်အဘီၣ်တဂၤ စံးဘၣ်
         အီၤ, ကစၢ်ဧၢ, သိၣ်လိပှၤလၢပဘါထုကဖၣ်တၢ်အဂ့ၢ်, ဒ်စီၤယိၤဟၣ်သိၣ်လိစ့ၢ်ကီး အပျဲၢ်အဘီၣ်အသိးန့ၣ်တ
         က့ၢ်.
         2  ဒီးစံးဘၣ်အီၤ, တုၤသုဘါထုကဖၣ်တၢ်ဒီး, စံး, အိၣ် လၢမူခိၣ်ပပၢ်ဧၢ, မ်နမံၤဘၣ်တၢ်ပာ်စီဆှံအီၤတက့ၢ်.
         နဘီ နမုၢ်န့ၣ်, မ်အဟဲတက့ၢ်.
         3  ဒ်လၢမူခိၣ်အသိးန့ၣ်မ်တၢ်မၤ အသးလၢဟီၣ်ခိၣ်ချၢဖဲဒၣ်နသးတက့ၢ်. ကိၣ်လၢတနံၤ အဂီၢ်တနံၤအဂီၢ်န့ၣ်,
         ဟ့ၣ်လီၤပှၤလၢတနံၤဘၣ်တနံၤတ နံၤဘၣ်တနံၤတက့ၢ်.
         4  ဒီးပျၢ်ကွံာ်ပတၢ်ဒဲးဘးတက့ၢ်.― အဂ့ၢ်ဒ်အံၤ, ပပျၢ်စ့ၢ်ကီးကယဲၢ်ပှၤလၢအကမၢ်အိၣ်ဒီးပှၤခဲ
         လၢာ်လီၤ. ဒီးသုတဒုးဟဲနုာ်ပှၤဆူတၢ်လ့ပစီအပူၤတဂ့ၤ, ဒီးထုးထီၣ်ကွံာ်လၢ်ပှၤလၢတၢ်အၢတၢ်သီအပူၤတက့ၢ်.5  ဒီးစံးဘၣ်အီၤ, မတၤတဂၤလၢသုကျါ, အိၣ်ဒီးအတံၤ သကိး, ဒီးလၢဖးဖီမုၢ်လဲၤဆူအအိၣ်ဒီးစံးဘၣ်အီၤ,
         ခွါဧၢ, ယန့ၢ်ဘၣ်ကိၣ်သၢဖျၢၣ်အလီၢ်အိၣ်လီၤ.
         6  အဂ့ၢ်ဒ်အံၤ, ယ တံၤသကိးတဂၤလဲၤတၢ်ဒီး ဟဲတုၤလံလၢယအိၣ်ဒီးတၢ် လၢယကပာ်လီၤလၢအမဲာ်ညါ တအိၣ်ဘၣ်
         နီတမံၤ ဘၣ်.
         7  ဒီးပှၤအိၣ်လၢဟံၣ်ပူၤကတိၤဆၢတၢ်ဒီးစံးဝဲဒၣ်, မၤတံာ်တာ်ယၤတဂ့ၤ, တြဲၤကးတံာ်ဃာ်အသးလံ, ဒီး
         ယဖိယလံၤအိၣ်လံဒီးယၤလၢယလီၢ်မံပူၤလံ, ယဂဲၤဆၢ ထၢၣ်ဟ့ၣ်တၢ်လၢနၤတသ့ဘၣ်.
         8  ယစံးဘၣ်သု, အဝဲတ ဂၤလၢအမ့ၢ်အတံၤသကိးအဃိ တဂဲၤဆၢထၢၣ်ဟ့ၣ်ဘၣ် အတၢ်နာ်သက့ဒီး, မ့ၢ်အဃ့ဝဲသပှၢ်ပှၢ်အဃိဒီးကဂဲၤဆၢ
         ထၢၣ်ဟ့ၣ်လီၤအီၤ, ဖဲအန့ၢ်တၢ် အလီၢ်အိၣ်တဖၣ်န့ၣ် လီၤ.
         9  ဒီးယစံးဘၣ်သု, ဃ့တက့ၢ်, ဒီးတၢ်ကဟ့ၣ်သု လီၤ. ဃုတက့ၢ်, ဒီးသုကထံၣ်န့ၢ်တၢ်လီၤ. ဒိတကျိာ်တ
         က့ၢ်. ဒီးတၢ်ကအိးထီၣ်န့ၢ်သုလီၤ.
         10  အဂ့ၢ်ဒ်အံၤ, ကယဲၢ် ပှၤလၢအဃ့တၢ်တဂၤလၢ်လၢ်န့ၣ်, န့ၢ်ဘၣ်တၢ်လီၤ. ဒီး ပှၤလၢအဃုတၢ်န့ၣ်, ထံၣ်န့ၢ်တၢ်လီၤ.
         ဒီးပှၤလၢအဒိတ ကျိာ်တၢ်န့ၣ်တၢ်ကအိးထီၣ်န့ၢ်အဂီၢ်လီၤ.11  ပၢ်တဂၤလၢသုကျါ, အဖိခွါမ့ၢ်ဃ့ကိၣ်ဒီး, ကဟ့ၣ် အီၤလၢလၢၢ်န့ၣ်, မ့ၢ်မတၤတဂၤလဲၣ်. ဒီးမ့ၢ်ဃ့ညၣ်တ
         ဘ့ၣ်ဒီး, လၢညၣ်အလီၢ်န့ၣ်, ကဟ့ၣ်အီၤလၢဂုၢ်တဘိ ဧါ.
         12  မ့ၢ်ဃ့တၢ်အဒံၣ်တဖျၢၣ်ဒီး, ကဟ့ၣ်အီၤလၢပတ့ၤချဲး န့ၣ်ဧါ.
         13  မၤသးဒ်န့ၣ်ဒီးသုဝဲဒၣ်လၢအမ့ၢ်ပှၤအအၢအသီ န့ၣ်, သုမ့ၢ်သ့ၣ်ညါဟ့ၣ်သုဖိသုလံၤလၢတၢ်ဟ့ၣ်အဂ့ၤဒီး,
         သုပၢ်အိၣ်လၢမူခိၣ်န့ၣ်, ကဟ့ၣ်ပှၤလၢအဃ့တၢ်လၢအီၤ တဖၣ်လၢသးစီဆှံန့ၣ်အါန့ၢ်အန့ၣ်တက့ၢ်ဆံးဒိၣ်လဲၣ်.14  ဒီးဟီထီၣ်ကွံာ်တၢ်နါတဒု, ဒီးမ့ၢ်ပှၤတအုၣ်လီၤ. ဒီး တၢ်မၤအသးလၢတၢ်နါဟးထီၣ်ကွံာ်, ဒီးပှၤတအုၣ်န့ၣ်
         ကတိၤထီၣ်တၢ်, ဒီးပှၤဂီၢ်မုၢ် ကမၢကမၣ်တကူၢ်သ့ၣ် လီၤ.
         15  ဒီးပှၤအိၣ်လၢအကျါတနီၤနီၤစံးဝဲဒၣ်, မ့ၢ်အဟီ ထီၣ်ကွံာ်တၢ်နါလၢတၢ်နါအခိၣ်, ဘၤဧၤလစဘူာ်လီၤ.―16  ဒီးအဂၤတနီၤလ့ပစီတၢ်ဒီး ဃ့တၢ်ပနီၣ်လၢမူခိၣ်, လၢ အီၤလီၤ.
         17  ဒီးအဝဲဒၣ်သ့ၣ်ညါ အတၢ်ကူၣ်တၢ်ဖးဒီးစံး ဘၣ်အီၤ, ကယဲၢ်ဘီမုၢ်လၢအမၤလီၤဖးထီဒါလီၤအသး ဒၣ်ဝဲန့ၣ်,
         ကအိၣ်သယုၢ်လီၤ. ဒီးဟံၣ်မ့ၢ်မၤလီၤဖးထီဒါ လီၤအသးဒၣ်ဝဲဒီး, ကလီၤပှီၢ်လီၤ.
         18  ဒီးမုၣ်ကီၤလံၢ်စ့ၢ်ကီး မ့ၢ်မၤလီၤဖးထီဒါလီၤ အကစၢ်ဒၣ်ဝဲဒီး, အဘီအမုၢ်က ကျၢၤဝဲဒ်လဲၣ်. အဂ့ၢ်ဒ်အံၤ,
         သုစံးလၢယဟီထီၣ်ကွံာ်တၢ် နါလၢဘၤဧၤလစဘူာ်လီၤ.
         19  ဒီးယမ့ၢ်ဟီထီၣ်ကွံာ်တၢ်နါ လၢဘၤဧၤလစဘူာ်ဒီး, သုဖိခွါတဖၣ်ဟီထီၣ်ကွံာ်တၢ်နါ လၢမတၤတဂၤလဲၣ်.
         မၤသးဒ်န့ၣ်ဒီးအဝဲသ့ၣ်ကမ့ၢ်ပှၤစံၣ် ညီၣ်သုလီၤ.
         20  မ့မ့ၢ်ယမ့ၢ်ဟီထီၣ်ကွံာ်တၢ်နါလၢယွၤအ စုမုၢ်စုနၢဒီး, မ့ၢ်မးယွၤအဘီအမုၢ်ဟဲချုးန့ၢ်သုလီၤ.21  ပှၤအဆူၣ်အိၣ်ဒီးအစုကဝဲၤ ပၢၤအဟံၣ်ဒၣ်ဝဲအဖၢမုၢ် ဒီး, အတၢ်ဖိတၢ်လံၤအိၣ်ကျၢၤဝဲလီၤ.
         22  ဘၣ်ဆၣ်ဒီးတုၤ ပှၤအဂံၢ်အဘါဆူၣ်န့ၢ်အီၤတဂၤ ဟဲဒီးမၤနၢၤအီၤဒီး, က ဟံးန့ၢ်ကွံာ်ကယဲၢ်အစုကဝဲၤ
         လၢအသန့ၤအသးလၢအီၤ, ဒီးနီၤဖးအတၢ်ဖိတၢ်လံၤလီၤ.23  ပှၤလၢအတအိၣ်ဘၣ်ဒီးယၤအံၤ, မ့ၢ်အထီဒါယၤလီၤ. ဒီးပှၤလၢအတထၢဖှိၣ်ဘၣ်တၢ်ဒီးယၤအံၤ, မ့ၢ်အမၤလီၤ
         ပြံလီၤပြါတၢ်လီၤ.24  တုၤတၢ်နါတဒုဟးထီၣ်ကွံာ်လၢပှၤကညီအလိၤ, ဒီး ဟးဝဲလၢဃဲာ်ခိၣ်ဃဲာ်လာ် ဃုတၢ်အိၣ်ဘှံးအလီၢ်,
         ဒီး တထံၣ်န့ၢ်ဘၣ်ဝဲဒီး, စံးဝဲဒၣ်, ယကက့ၤက့ၤဆူယဟံၣ် လၢယဟးထီၣ်ကွံာ်လၢအပူၤလီၤ.
         25  ဒီးက့ၤက့ၤဝဲ, ဒီးထံၣ် န့ၢ်ဝဲလၢအအိၣ်ခွဲအသး, ဒီးကတဲာ်ကတီၤအသးလီၤ.―26  တုၤနုၤတစုလဲၤဟံးန့ၢ်တၢ်နါ လၢအအၢန့ၢ်အကစၢ်ဒၣ်ဝဲ နွံဒု, ဒီးလဲၤနုာ်က့ၤဝဲ, ဒီးအိၣ်ဝဲဆိးဝဲလၢအပူၤလီၤ.
         ဒီး တၢ်လၢပှၤတဂၤန့ၣ် အကတၢၢ်မ့ၢ်အနးန့ၢ်အခီၣ်ထံးတ က့ၢ်လီၤ.27  ဒီးဖဲအကတိၤတၢ်အဖၢမုၢ်ဒီး, တၢ်မၤအသးလၢပှၤဂီၢ် မုၢ်အကျါ, ပိာ်မုၣ်တဂၤကိးပသူထီၣ်ဒီးစံးဘၣ်အီၤ,
         ဒၢ လီၢ်လၢအဒၢနၤ, ဒီးနုၢ်လၢနအီၣ်န့ၣ်, ဘၣ်ဆိၣ်ဂ့ၤဝဲ လီၤ.
         28  ဒီးအဝဲဒၣ်စံး, မ့ၢ်မးပှၤလၢအနၢ်ဟူယွၤအကလုၢ် အကထါ, ဒီးတိၢ်န့ၢ်ဝဲတဖၣ်န့ၣ်, ဘၣ်ဆိၣ်ဂ့ၤဝဲလီၤ.29  ဒီးပှၤဂီၢ်မုၢ်အိၣ်ဖှိၣ်ရိဖှိၣ်ကတံာ်ကတူာ်, ဒီးစံးဝဲဒၣ်, ပှၤတစိၤအံၤမ့ၢ်အအၢအသီလီၤ. ဃုဝဲလၢတၢ်ပနီၣ်လီၤ
         လး, ဒီးမ့တမ့ၢ်ဘၣ်စီၤယိၤနါအတၢ်ပနီၣ်လီၤလးန့ၣ်ဒီး, တၢ်တဟ့ၣ်ဘၣ်တၢ်ပနီၣ်လီၤလးလၢအီၤဘၣ်.
         30  အဂ့ၢ်ဒ် အံၤ, ဒ်စီၤယိၤနါကဲတၢ်ပနီၣ်လီၤလးလၢပှၤနံၤနဝ့ဖိအမဲာ် ညါအသိးန့ၣ်, ပှၤကညီဖိခွါအံၤကကဲထီၣ်တၢ်ပနီၣ်လၢ
         ပှၤတစိၤအံၤအမဲာ်ညါ, ဒ်န့ၣ်အသိးလီၤ.31  လၢတၢ်စံၣ်ညီၣ်အပူၤန့ၣ်, ကလံၤထံးအနီၢ်ပၤမုၣ်က ဂဲၤဆၢထၢၣ်ဒီးပှၤတစိၤအံၤ, ဒီးကစံၣ်ညီၣ်ဃၣ်အီၤလီၤ.
         အဂ့ၢ်ဒ်အံၤ, ဒ်သိးအကနၢ်ဟူဘၣ် စီၤၡလိၤမိၤအတၢ် ကူၣ်ဘၣ်ကူၣ်သ့ဒီး, ဟဲမးဝဲလၢဟီၣ်ခိၣ်အသနၢၣ်လီၤ.
         ဒီးကွၢ်ကွၢ်, ပှၤလၢအဒိၣ်န့ၢ်စီၤၡလိၤမိၤ အိၣ်ဝဲဖဲအံၤတ ဂၤလီၤ.
         32  လၢတၢ်စံၣ်ညီၣ်အပူၤန့ၣ်, ပှၤနံၤနဝ့ဖိကဂဲၤဆၢ ထၢၣ်ဒီးပှၤတစိၤအံၤ, ဒီးကစံၣ်ညီၣ်ဃၣ်အီၤလီၤ.
         အဂ့ၢ်ဒ် အံၤ, မ့ၢ်စီၤယိၤနါစံၣ်တဲၤတဲလီၤတၢ်ဒီး, အဝဲသ့ၣ်ပီၢ်ယၢ် လီၤက့ၤအသးလီၤ. ဒီးကွၢ်ကွၢ်,
         ပှၤလၢအဒိၣ်န့ၢ်စီၤယိၤ နါအိၣ်ဝဲဖဲအံၤတဂၤလီၤ.33  ပှၤတဒွဲၣ်ထီၣ်ဘၣ်မ့ၣ်အူဒၢ, ဒီးပာ်လၢတၢ်တဒၢမ့ၢ် ဂ့ၤ, လၢနာ်ဖိအဖီလာ်မ့ၢ်ဂ့ၤ, နီတဂၤဘၣ်.
         မ့မ့ၢ်ဒ်သိးပှၤ ဟဲနုာ်တဖၣ်ကထံၣ်အတၢ်ကပီၤဒီး, ပာ်ထီၣ်ဝဲလၢမ့ၣ်အူ ဒၢအလီၢ်အဖီခိၣ်လီၤ.
         34  ပနီၢ်ခိအမ့ၣ်အူဒၢအံၤ, မ့ၢ်ပမဲာ် လီၤ. မၤသးဒ်န့ၣ်ဒီးနမဲာ်မ့ၢ်ဆးဒီး, နနီၢ်ခိကအိၣ်ဒီးတၢ်
         ကပီၤဒီဂၤညါလီၤ, မ့မ့ၢ်နမဲာ်မ့ၢ်ယုာ်ဒီး, နနီၢ်ခိကခံးဝဲ လီၤ.
         35  မၤသးဒ်န့ၣ်ဒီးတၢ်ကပီၤအိၣ်လၢနပူၤန့ၣ်, ဒ်အသု တမ့ၢ်တၢ်ခံးတဂ့ၤဒီး, ပလီၢ်နသးတက့ၢ်.
         36  မၤသးဒ်န့ၣ် ဒီးတၢ်ကပီၤမ့ၢ်အိၣ်လၢနနီၢ်ခိဒီဂၤညါဒီး, တၢ်ခံးမ့ၢ်တ အိၣ်ဘၣ်နီတပူၤဘၣ်ဒီး,
         တၢ်ခဲလၢာ်ကန့ၢ်တၢ်ကပီၤထီၣ် ဒ်မ့ၣ်အူဒၢအဧူၢ်ကပီၤထီၣ်ဘၣ်နၤအသိးန့ၣ်လီၤ.37  ကတိၤတၢ်အဖၢမုၢ်ဒီး, ပှၤဖၤရံၤၡဲတဂၤ ဃ့အီၤဒ်သိး အကဟဲအီၣ်တၢ်အီၣ်လၢ ဂီၤအီၣ်လၢအသိးလီၤ. ဒီး
         လဲၤနုာ်ဆ့ၣ်နီၤဝဲလၢမ့ၤလၣ်ထံးလီၤ.
         38  ဒီးတဘျၢ*ဘၣ်ဝဲ လၢအတချုးအီၣ်တၢ်န့ၣ်ပှၤဖၤရံၤၡဲထံၣ်ဝဲဒီး ကမၢကမၣ် လီၤ.
         39  ဒီးကစၢ်စံးဘၣ်အီၤ, ခဲကနံၣ်အံၤပှၤဖၤရံၤၡဲသုဝဲ သ့ၣ်အံၤ, သုမၤကဆှီထီၣ်လီခီအချၢ, ဒီးသီတ့ၤအချၢ
         လီၤ. မ့မ့ၢ်သုပူၤလၢညါန့ၣ်, လၢပှဲၤဝဲဒီးတၢ်အီၣ်ကဘျံး အီၣ်ကဘျၣ်, ဒီးတၢ်အၢတၢ်သီလီၤ.
         40  ပှၤဟးဂီၤဖိသ့ၣ် ဧၢ, ပှၤလၢအတ့တၢ်အချၢန့ၣ်, တမ့ၢ်ဘၣ်အတ့စ့ၢ်ကီး အပူၤဘၣ်ဧါ.
         41  မ့မ့ၢ်တၢ်အိၣ်လၢအပူၤတဖၣ်န့ၣ်, ဟ့ၣ် သးကညီၤတၢ်တက့ၢ်. ဒီးကွၢ်ကွၢ်, တၢ်ခဲလၢာ်မ့ၢ်တၢ် ကဆှီလၢသုဂီၢ်လီၤ.
         42  မ့မ့ၢ်ပှၤဖၤရံၤၡဲသ့ၣ်ဧၢ, သုဘၣ် အဖှီၣ်လီၤ. အဂ့ၢ်ဒ်အံၤ, သုမၤဘူၣ်ကဖီကဘီ, ဒီးပံက နၣ်အဒိး,
         ဒီးတၢ်ဒိးတၢ်လၣ်တမံၤလၢ်လၢ်, အဘျၢၣ်တ ဆံန့ၣ်တဘျၢၣ်လီၤ. ဒီးသုလဲၤကပာ်တၢ်စံၣ်ညီၣ်, ဒီး ယွၤအတၢ်အဲၣ်တၢ်ကွံလီၤ.
         အအံၤတဖၣ်သုဂ့ၤမၤ, ဒီးအ န့ၣ်တဖၣ်သုတဂ့ၤလဲၤကပာ်ဘၣ်သုဝဲဘၣ်.43  ပှၤဖၤရံၤၡဲသ့ၣ်ဧၢ, သုဘၣ်အဖှီၣ်လီၤ. အဂ့ၢ်ဒ်အံၤ, သု အဲၣ်ဒိးလီၢ်ဆ့ၣ်နီၤအဂ့ၤကတၢၢ်လၢဘူၣ်ဘျီၣ်ပူၤ,
         ဒီးတၢ် ကတိၤဒိၣ်သုလၢဖၠါပူၤလီၤ.44  (ပှၤကွဲးလံာ်, ဒီးပှၤဖၤရံၤၡဲ, ပှၤလီတၢ်ဖိသ့ၣ်ဧၢ,) သု ဘၣ်အဖှီၣ်လီၤ. အဂ့ၢ်ဒ်အံၤ, သုလီၤဂာ်လၢပှၤသွၣ်ခိၣ်
         အပူၤလၢအတအိၣ်ဖျါဘၣ်ဒီး, ပှၤကညီလဲၤတၢ်က့ၤတၢ် လၢအဖီခိၣ်န့ၣ်, ဒီးတသ့ၣ်ညါဘၣ်ဝဲဘၣ်.45  ဒီးပှၤသ့လံာ်တၢ်သိၣ်တၢ်သီတဂၤ, ကတိၤဆၢတၢ်ဒီး စံးဘၣ်အီၤ, သရၣ်ဧၢ, နစံးတၢ်ဒ်အံၤဒီး, မ့ၢ်နဒုၣ်ဒွဲၣ်ပှၤ
         စ့ၢ်ကီးလီၤ.
         46  ဒီးစံးဝဲဒၣ်, ပှၤသ့လံာ်တၢ်သိၣ်တၢ်သီသု ဝဲသ့ၣ်ဧၢ, သုဘၣ်အဖှီၣ်လီၤ. အဂ့ၢ်ဒ်အံၤ, တၢ်ဝံတၢ်
         ယိးလၢအကီမးန့ၣ် သုပာ်ထီၣ်လၢပှၤကညီအလိၤ, ဒီး သုကစၢ်ဒၣ်သုဝဲန့ၣ်, သုတထိးဘၣ် တၢ်ဝံတၢ်ယိးန့ၣ်
         လၢသုစုမုၢ်စုနၢနီတဘိဘၣ်.
         47  သုဝဲသ့ၣ်ဧၢ, သုဘၣ်အဖှီၣ်လီၤ. အဂ့ၢ်ဒ်အံၤ, သုမၤထီၣ်ဝံအသွၣ်ခိၣ်အပနီၣ်, ဒီးသုပၢ်သ့ၣ်မၤသံအီၤလီၤ.―48  မ့ၢ်မးသုအုၣ်သုသး, ဒီးအၢၣ်လီၤအီလီၤသုပၢ်အတၢ်မၤ လီၤ. အဂ့ၢ်ဒ်အံၤ, အဝဲသ့ၣ်မၤသံအီၤ, ဒီးသုဝဲသ့ၣ်,
         သု မၤထီၣ်အသွၣ်ခိၣ်အပနီၣ်လီၤ.
         49  မၤသးဒ်န့ၣ်ဒီး, ယွၤ အတၢ်ကူၣ်သ့ကူၣ်ဘၣ်စံးဝဲဒၣ်, ယကမၢလီၤဝံဒီးပှၤတၢ် မၢဖိသ့ၣ်တဖၣ်ဆူအအိၣ်,
         ဒီးအဝဲသ့ၣ်ကမၤသံအီၤတ နီၤ, ဒီးကမၤအၢမၤနးအီၤတနီၤ,
         50  ဒ်သိးလၢစီၤဟ့းဘ့းလး အသွံၣ်တုၤလီၤလၢစီၤစကၤရယၤ လၢတၢ်မၤသံအီၤလၢ တၢ်လုၢ်အလီၢ်ဒီးတၢ်လုၢ်အဟံၣ်အဘၢၣ်စၢၤန့ၣ်,
         ကယဲၢ် ဝံတဖၣ်အသွံၣ်ဂၢ်လီၤအသးလၢ ဟီၣ်ခိၣ်အခီၣ်ထံးလံၤ လံၤန့ၣ်,
         51  တၢ်ကဃုအီၤလၢပှၤတစိၤအံၤအစုပူၤလီၤ. မ့ၢ် မးယစံးဘၣ်သု, တၢ်ကဃုဝဲလၢပှၤတစိၤအံၤအလိၤလီၤ.52  ပှၤသ့လံာ်တၢ်သိၣ်တၢ်သီသ့ၣ်ဧၢ, သုဘၣ်အဖှီၣ်လီၤ. အဂ့ၢ်ဒ်အံၤ, တၢ်သ့ၣ်ညါအနီၣ်ဝံာ်န့ၣ်,
         သုစိာ်ကွံာ်လံ. သုတလဲၤနုာ်ဘၣ်သုကစၢ်ဒၣ်သုဝဲဘၣ်, ဒီးပှၤလဲၤနုာ်ဝဲ တဖၣ်န့ၣ်, သုတြီအီၤလီၤ.53  ဒီးစံးဘၣ်အီၤ လၢတၢ်န့ၣ်တဖၣ်အဖၢမုၢ်ဒီး, ပှၤကွဲး လံာ်ဒီးပှၤဖၤရံၤၡဲသ့ၣ်တဖၣ်, မၤတံာ်တာ်အီၤသပှၢ်ပှၢ်,
         ဒီးသံကွၢ်အီၤလၢတၢ်အါမံၤ,
         54  ဒီးကွၢ်ဟုၣ်အီၤ, ဒီးဃု တုၢ်န့ၢ်အတၢ်ကတိၤ, ဒ်သိးအကဆှိးအီၤလီၤ.

၁၂121  လၢအဆၢအကတီၢ်န့ၣ် ပှၤဂီၢ်မုၢ်အိၣ်ဖှိၣ်ရိဖှိၣ်အက လးတဖၣ်တုၤအယီၢ်လိာ်အသးသကိးသကိး, ဒီးအဝဲ
         ဒၣ်စံးဘၣ်တဲဘၣ်ဆိအပျဲၢ်အဘီၣ်, ပှၤဖၤရံၤၡဲ အကိၣ် မံၣ်လၢအမ့ၢ်တၢ်လီတၢ်ဝ့ၤန့ၣ်, ဟးဆှဲးသုဝဲတက့ၢ်.
         2  ဒီး တၢ်လၢအကျၢၢ်ဘၢအသး, လၢအတအိၣ်ဖျါထီၣ်ဘၣ်ဝဲ န့ၣ်, တအိၣ်ဘၣ်နီတမံၤဘၣ်. ဒီးတၢ်လၢအအိၣ်တဒၢ
         လၢတၢ်တသ့ၣ်ညါထီၣ်ဘၣ်ဝဲန့ၣ် တအိၣ်ဘၣ်နီတမံၤ ဘၣ်.
         3  မၤသးဒ်န့ၣ်ဒီး ဖဲဒၣ်သုစံၣ်တဲၤတဲလီၤတၢ်လၢ တၢ်ခံးကျါတဖၣ်န့ၣ်, ကဟူထီသါလီၤလၢတၢ်ကပီၤအ ကျါလီၤ.
         ဒီးတၢ်လၢသုကတိၤလၢနၢ်ပူၤလၢဒၢးပူၤန့ၣ်, တၢ်ကစံၣ်တဲၤတဲလီၤပသူထီၣ်လၢဟံၣ်ခိၣ်အဖီခိၣ်လီၤ.4  ယတံၤယသကိးသ့ၣ်ဧၢ, ယစံးဘၣ်သု, ပှၤလၢအမၤ သံပနီၢ်ခိ, ဒီးလၢခံက့ၤမၤဝဲတသ့လၢၤဘၣ်နီတမံၤဘၣ်
         တဖၣ်န့ၣ်, ပျံၤအီၤတဂ့ၤ.
         5  သုဂ့ၤပျံၤမတၤမတၤန့ၣ်, ယကဒုးနဲၣ်သုလီၤ. ပှၤမၤသံတၢ်အလီၢ်ခံဒီး, တ့ၢ်လီၤဝဲ ဆူလရာ်ပူၤသ့တဂၤန့ၣ်,
         ပျံၤအီၤတက့ၢ်. မ့ၢ်မးယစံးဘၣ် သု, ပျံၤအီၤတက့ၢ်.
         6  ပှၤဆါထိၣ်ဖှံးယဲၢ်ဘ့ၣ်လၢတိၢ်ခံ ဘ့ၣ်တမ့ၢ်ဘၣ်ဧါ, ဒီးတၢ်တသးပ့ၤနီၣ်ဘၣ်အီၤလၢယွၤ အမဲာ်ညါနီတဘ့ၣ်ဘၣ်.
         7  ဒီးသုခိၣ်သူအဘိဒၣ်လဲာ်န့ၣ်, ဘၣ်တၢ်ဂံၢ်အီၤခဲလၢာ်လီၤ. မၤသးဒ်န့ၣ်ဒီး, သုတပျံၤတၢ် တဂ့ၤ,
         သုဂ့ၤန့ၢ်ထိၣ်ဖှံးအဂီၢ်မုၢ်တက့ၢ်လီၤ.8  ဒီးယစံးဘၣ်သု, ကယဲၢ်ပှၤလၢ အအၢၣ်လီၤအီလီၤ ယၤလၢ ပှၤကညီအမဲာ်ညါတဂၤဂၤန့ၣ်, ပှၤကညီဖိခွါ အံၤ,
         ကအၢၣ်လီၤအီလီၤအီၤလၢ ယွၤအကလူးတဖၣ်အ မဲာ်ညါလီၤ.
         9  ဒီးပှၤလၢအသမၢယၤလၢပှၤကညီအမဲာ် ညါန့ၣ်, တၢ်ကသမၢအီၤလၢယွၤအကလူးတဖၣ်အမဲာ် ညါလီၤ.
         10  ဒီးကယဲၢ်ပှၤလၢအကတိၤကမၣ်ပှၤကညီဖိခွါ အံၤတဂၤဂၤဒီး, တၢ်ကမၤပူၤဖျဲးအီၤလီၤ. မ့မ့ၢ်ပှၤလၢအ
         ဒုၣ်ဒွဲၣ်သးစီဆှံန့ၣ်, တၢ်တမၤပူၤဖျဲးဘၣ်အီၤဘၣ်.11  ဒီးတုၤပှၤလဲၤမိၤသုဆူဘူၣ်ဘျီၣ်ပူၤ, ဒီးပှၤသူၣ်က့သး ပှၢ်, ဒီးပဒိၣ်ပပှၢ်အအိၣ်ဒီး, မ့ၢ်သုကကတိၤပူၤဖျဲးတၢ်ဒ်
         လဲၣ်ဒ်လဲၣ်န့ၣ်မ့ၢ်ဂ့ၤ, မ့ၢ်သုကကတိၤတၢ်ဒ်လဲၣ်ဒ်လဲၣ်မ့ၢ် ဂ့ၤ, သုတဘၣ်ယိၣ်တဂ့ၤ.
         12  အဂ့ၢ်ဒ်အံၤ, သုဂ့ၤကတိၤတၢ် ဒ်လဲၣ်ဒ်လဲၣ်န့ၣ်, သးစီဆှံကဒုးနဲၣ်သုတဘျီဃီဖဲန့ၣ်လီၤ.13  ဒီးပှၤလၢပှၤဂီၢ်မုၢ်အကျါတဂၤစံးဘၣ်အီၤ, သရၣ်ဧၢ, မၤလိာ်လၢ်ယဒီပုၢ်ဝဲၢ်ဒ်သိးအကနီၤဖးန့ၢ်ယၤ
         လၢတၢ်န့ၢ် သါအဆၢတက့ၢ်.
         14  ဒီးအဝဲဒၣ်စံးဘၣ်အီၤ, စီၤဧၢ, မ့ၢ် မတၤပာ်ယၤလၢ ပှၤစံၣ်ညီၣ်တၢ်မ့ၢ်ဂ့ၤ, ပှၤနီၤဖးတၢ်အ ဆၢမ့ၢ်ဂ့ၤ,
         လၢသုဖီခိၣ်တဂၤလဲၣ်.
         15  ဒီးစံးဘၣ်ပှၤတဖၣ်, တၢ်ပံာ်တၢ်ကီခဲလၢာ်န့ၣ်, တိၢ်သုသးဒီးဟးဆှဲးတက့ၢ်. အဂ့ၢ်ဒ်အံၤ, ပှၤကညီအတၢ်မူတမ့ၢ်ဘၣ်အစုလီၢ်အခီၣ်
         ခိၣ်အိၣ်အါအါကလဲာ်န့ၣ်ဘၣ်.16  ဒီးစံးဘၣ်အီၤလၢတၢ်ကတိၤဒိ, ဒီးစံးဝဲဒၣ်, ပှၤအထူး အတီၤတဂၤ, အဟီၣ်ခိၣ်သၣ်ထီၣ်အါမးလီၤ.
         17  ဒီးဆိက မိၣ်ဝဲလၢအသး, ဒီးစံးဝဲဒၣ်, ယကမၤဒ်လဲၣ်. အဂ့ၢ်ဒ် အံၤ, ယတၤသူၣ်တၤသၣ်န့ၣ်, ယဂၢ်ဖှိၣ်အလီၢ်တအိၣ်
         ဘၣ်.
         18  ဒီးစံးဝဲဒၣ်, ယကမၤဒ်အံၤ, ယကဃီၢ်လီၤကွံာ်ယ ဖီ, ဒီးယကမၤဒိၣ်ထီၣ်က့ၤအီၤ, ဒီးယကဂၢ်ဖှိၣ်ယတၤ19  သူၣ်တၤသၣ်ဒီးယတၢ်ဖိတၢ်လံၤခဲလၢာ်ဖဲန့ၣ်လီၤ. ဒီးယ ကစံးဘၣ်ယသး, သးဧၢ, နတၢ်ဖိတၢ်လံၤအါအါကလဲာ်
         အိၣ်ပာ်လံလၢအါနံၣ်အါလါအဂီၢ်လံ. အိၣ်ဘှံးဒီးအီၣ် တၢ်အီတၢ်, ဒီးမုာ်လၤတၢ်တက့ၢ်.
         20  ဘၣ်ဆၣ်ဒီးယွၤစံး ဘၣ်အီၤ, ပှၤဟးဂီၤဖိဧၢ, ခဲမုၢ်နၤအံၤတၢ်ကဃ့က့ၤနသး လၢနၤလီၤ. တုၤနုၤတစု,
         တၢ်ဖိတၢ်လံၤလၢနကတီၤပာ် န့ၣ်, ကကဲလၢမတၤတဂၤအတၢ်လဲၣ်.
         21  ပှၤလၢအပာ် ဖှိၣ်တၢ်လၢအဂီၢ်ဒၣ်ဝဲ, ဒီးအစုလီၢ်အခီၣ်ခိၣ်တအိၣ်ဘၣ် ဒီးယွၤဘၣ်န့ၣ်, မ့ၢ်အမၤအသးဒ်န့ၣ်သိးလီၤ.22  ဒီးစံးဘၣ် အပျဲၢ်အဘီၣ်, လၢတၢ်အံၤအဃိ, ယစံး ဘၣ်သု, ဘၣ်ယိၣ်တၢ်လၢ သုသးအဂီၢ်လၢ သုကအီၣ်
         တၢ်ဒ်လဲၣ်ဒ်လဲၣ်အဂ့ၢ်တဂ့ၤ. ဒီးလၢသုနီၢ်ခိအဂီၢ်လၢသု ကကူတၢ်သိးတၢ်ဒ်လဲၣ်ဒ်လဲၣ်အဂ့ၢ်တဂ့ၤ,
         သးန့ၣ်ဂ့ၤန့ၢ် တၢ်အီၣ်တၢ်အီတက့ၢ်လီၤ.
         23  ဒီးနီၢ်ခိန့ၣ်, ဂ့ၤန့ၢ်တၢ်ကူ တၢ်သိးတက့ၢ်လီၤ.
         24  ကွၢ်ဆိကမိၣ်စိးဝၣ်ဃးတက့ၢ်. တ ဖှံဘၣ်တၢ်ဘၣ်, တကူးဘၣ်တၢ်ဘၣ်, အသိၣ်အဖီတ အိၣ်ဘၣ်, ဒီးယွၤဘုၣ်အီၣ်ဘုၣ်အီအီၤလီၤ.
         သုဂ့ၤန့ၢ်ထိၣ် ဖိလံၣ်ဖိဆံးဒိၣ်လဲၣ်.
         25  မ့ၢ်မတၤဘၣ်ယိၣ်တၢ်သတးဒီး, ထုးထီထီၣ်အယူာ်တပျၢ်ဧိၤသ့တဂၤလဲၣ်.
         26  မၤသးဒ်န့ၣ် ဒီးတၢ်လၢအဆံးကတၢၢ်န့ၣ်, သုမၤမ့ၢ်တသ့ဘၣ်ဒီး, သု ဘၣ်ယိၣ်လၢတၢ်ဂၤတဖၣ်အဃိဘၣ်မနုၤလဲၣ်.27  တၢ်လၢဖီဒ့ၣ်ညါန့ၣ်, မ့ၢ်အဒိၣ်ထီၣ်ဝဲ ဒ်လဲၣ်ဒ်လဲၣ် န့ၣ်, ကွၢ်ဆိကမိၣ်တက့ၢ်. တမၤဘၣ်တၢ်ဘၣ်,
         တလ့ၢ် ဘၣ်တၢ်ဘၣ်. ဘၣ်ဆၣ်ဒီးယစံးဘၣ်သု, စီၤၡလိၤမိၤအိၣ် ဒီးအကဟုအကညီၢ်ခဲလၢာ်န့ၣ်, ကူတၢ်သိးတၢ်တဂ့ၤထဲ
         သိးဒီး ဖီဒ့ၣ်ညါတဖိးန့ၣ်ဘၣ်.
         28  သုနာ်တၢ်စှၤသ့ၣ်ဧၢ, ယွၤမ့ၢ်ဒုးကူဒုးသိးနီၣ်ဧိၤမံၤဧိၤလၢ အအံၤတနံၤအိၣ်လၢ တၢ်ပျီပူၤဒီးခဲဂီၤတနံၤ
         ဘၣ်တၢ်ဘျုးလီၤကွံာ်လၢဖၣ်က ပူၤဒီး, ကဒုးကူဒုးသိးသု အါန့ၢ်အန့ၣ်တက့ၢ်ဆံးဒိၣ် လဲၣ်.
         29  သုကအီၣ်တၢ်သုကအီတၢ်မနုၤမနုၤန့ၣ်, သုတ ဃုတဂ့ၤ. ဒီးသုတဘၣ်ယိၣ်ဘၣ်ဘီတဂ့ၤ.
         30  အဂ့ၢ်ဒ်အံၤ, တၢ်တဖၣ်န့ၣ်, ပှၤကလုာ်တဖၣ်လၢဟီၣ်ခိၣ်ချၢအံၤ, ဃု ဝဲခဲလၢာ်လီၤ. ဒီးသုပၢ်သ့ၣ်ညါလၢသုန့ၢ်ဘၣ်တၢ်တဖၣ်
         န့ၣ်အလီၢ်အိၣ်လီၤ.
         31  မ့မ့ၢ်ဃုယွၤအဘီအမုၢ်တက့ၢ်. ဒီး တၢ်ကပာ်ဖှိၣ်တၢ်တဖၣ်န့ၣ်ခဲလၢာ်ဒီးသုလီၤ.
         32  သိလၢအစှၤတဖုဧၢ, ပျံၤတၢ်တဂ့ၤ, အဂ့ၢ်ဒ်အံၤ, ဘၣ်သုပၢ်အသးလၢ အကဟ့ၣ်သုလၢဘီဧိၤမုၢ်ဧိၤန့ၣ်လီၤ.―33  သုစုလီၢ်သုခီၣ်ခိၣ်န့ၣ်, ဆါလီၤကွံာ်ဒီး ဟ့ၣ်သးကညီၤ တၢ်တက့ၢ်. ဒီးမၤန့ၢ်သုဂီၢ်လၢထၢၣ်လၢအလီၢ်လံၤဝဲတ
         သ့ဘၣ်, တၢ်လုၢ်ဒိၣ်ပှ့ၤဒိၣ်လၢအလၢာ်တသ့ဘၣ်လၢမူ ခိၣ်, ဖဲတၢ်ဘျၣ်တသုးဘူးဘၣ်အသးဘၣ်, ဒီးတၢ်အဃၢ်
         တအီၣ်ဂီၤဘၣ်တၢ်န့ၣ်တက့ၢ်.
         34  အဂ့ၢ်ဒ်အံၤ, ဖဲသုတၢ် လုၢ်ဒိၣ်ပှ့ၤဒိၣ်အိၣ်ဝဲအလီၢ်န့ၣ်သုသးကအိၣ်ဝဲဖဲန့ၣ်လီၤ.35  ကံၢ်တူာ်သုယီၢ်ဒ့, ဒီးအိၣ်ဒီးသုမ့ၣ်အူဒၢ ကဲၤကပီၤ ထီၣ်တက့ၢ်.
         36  အိၣ်သုဝဲဒ်ပှၤလၢအကွၢ်လၢ်အကစၢ်အ ကျဲတုၤအဟဲက့ၤလၢမူးပူၤ, ဒ်သိးအကအိးထီၣ်တၢ်လၢ အဂီၢ်တကီၢ်ခါ,
         ဖဲအဟဲက့ၤဒီးဒိတကျိာ်တၢ်န့ၣ်တက့ၢ်.―37  အခ့အပှၤလၢအကစၢ်ဟဲက့ၤထံၣ်န့ၢ်လၢ အဆိးသီဝဲတ ဖၣ်န့ၣ်, ဘၣ်ဆိၣ်ဂ့ၤဝဲလီၤ. ယစံးဘၣ်သုတီတီလၢအ
         ကစၢ်ကကံၢ်တူာ်အယီၢ်ဒ့, ဒီးမၢအဆ့ၣ်နီၤ, ဒီးကဟဲမၤ အီၤလၢအခ့အပှၤအတၢ်မၤလီၤ.
         38  ဒီးပှၤခိးတၢ်ခံတီၤတ တီၤမ့ၢ်ဂ့ၤ, သၢတီၤတတီၤမ့ၢ်ဂ့ၤ, အကစၢ်မ့ၢ်ဟဲက့ၤထံၣ် န့ၢ်တၢ်မၤအသးဒ်န့ၣ်ဒီး,
         အခ့အပှၤတဖၣ်န့ၣ်, ဘၣ်ဆိၣ် ဂ့ၤဝဲလီၤ.
         39  ဒီးတၢ်အံၤသ့ၣ်ညါတက့ၢ်. ဟံၣ်ကစၢ်မ့ၢ်သ့ၣ် ညါတၢ်အဆၢအကတီၢ်လၢတၢ်ဟုၣ်တၢ်ဘျၣ် ကဟဲဝဲ ဒီး,
         ဒ်သိးအသုတဘၢၣ်ဖျိအဟံၣ်တဂ့ၤဒီး, ကဆိးသီ တ့ၢ်လီၤ.
         40  မၤသးဒ်န့ၣ်ဒီးအိၣ်ကတဲာ်ကတီၤသုသးတ က့ၢ်. အဂ့ၢ်ဒ်အံၤ, ဖဲနၣ်ရံၣ်လၢသုတဆိကမိၣ်ဘၣ်န့ၣ်, ပှၤကညီဖိခွါအံၤဟဲဝဲလီၤ.41  ဒီးစီၤပ့းတရူးစံးဘၣ်အီၤ, ကစၢ်ဧၢ, တၢ်ကတိၤဒိအံၤ, မ့ၢ်နစံးဘၣ်တဲဘၣ် ပှၤပဝဲအံၤ, မ့ၢ်နစံးဘၣ်တဲဘၣ်စ့ၢ်
         ကီးပှၤခဲလၢာ်လဲၣ်.
         42  ဒီးကစၢ်စံးဝဲဒၣ်, အခ့အပှၤလၢအ ကလုၢ်တီ, ဒီးအကူၣ်တၢ်သ့, လၢအကစၢ်ကပာ်ဝဲလၢ အပှၤမၤတၢ်ဖိအဖီခိၣ်,
         ဒ်သိးအကဒုးအီၣ်အတၢ်ဖဲအဆၢ အကတီၢ်ဘၣ်န့ၣ်, မ့ၢ်မတၤတဂၤလဲၣ်.
         43  အခ့အပှၤလၢ အကစၢ်ဟဲက့ၤထံၣ်န့ၢ်လၢအမၤဝဲဒ်န့ၣ်, ဘၣ်ဆိၣ်ဂ့ၤဝဲ လီၤ.
         44  ယစံးဘၣ်တဲဘၣ်သုနီၢ်နီၢ်လၢအကပာ်ထီၣ်အီၤ လၢအတၢ်ဖိတၢ်လံၤခဲလၢာ်အခိၣ်လီၤ.
         45  ဘၣ်ဆၣ်ဒီးအ ခ့အပှၤမ့ၢ်စံးဝဲလၢအသး, ယကစၢ်မၤယံာ်မၤနီၢ်အသး လီၤ, ဒီးမ့ၢ်တီၢ်အခ့အပှၤပိာ်မုၣ်ဒီးပိာ်ခွါတဖၣ်,
         ဒီးအီၣ် တၢ်အီတၢ်, ဒီးအီမူၤအသးဒီး, ဖဲမုၢ်နံၤမုၢ်နၤလၢအတ ကွၢ်လၢ်ဘၣ်အကျဲ, ဒီးနၣ်ရံၣ်လၢအတသ့ၣ်ညါဘၣ်ဝဲ
         န့ၣ်,
         46  ကုၢ်တဂၤန့ၣ်အကစၢ်ကဟဲက့ၤ, ဒီးကဒီၣ်တဲာ် ကွံာ်အီၤခံကူာ်, ဒီးကပာ်န့ၢ်အဂီၢ်ဒီးပှၤတစူၢ်တနာ်ဘၣ်
         တၢ်န့ၣ်အသိးလီၤ.47  ဒီးအခ့အပှၤ လၢအသ့ၣ်ညါအကစၢ်အသး, ဒီးတ ကတီၤပာ်ဘၣ်အသး, ဒီးတမၤဘၣ်ဝဲဖဲအကစၢ်အသး န့ၣ်, ကဘၣ်တီၢ်အါဘီလီၤ.
         48  မ့မ့ၢ်ပှၤလၢအတသ့ၣ်ညါ ဘၣ်, ဒီးမၤဝဲဖဲအဂ့ၤဘၣ်တီၢ်န့ၣ်ဒီး, ကဘၣ်တီၢ်စှၤဘီ လီၤ. ဒီးကယဲၢ်ပှၤလၢတၢ်ဟ့ၣ်လီၤအီၤလၢအအါတဂၤ
         လၢ်လၢ်န့ၣ်, တၢ်ကဃုက့ၤတၢ်အါလၢအီၤလီၤ. ဒီးပှၤ လၢတၢ်ပာ်န့ၢ်အီၤလၢအအါန့ၣ်, တၢ်ကဃ့က့ၤတၢ်အါ
         တက့ၢ်လၢအီၤလီၤ.49  ယဟဲတ့ၢ်လီၤ မ့ၣ်အူလၢဟီၣ်ခိၣ်ချၢလီၤ. ဒီးမ့ၢ်ကဲၤ ထီၣ်လံဒီး, ယဆၢဒံးလၢမနုၤလဲၣ်.
         50  ယတၢ်ဒိးဘျၢ*, လၢယဘၣ်ဒိးဘျၢ*ယသးန့ၣ်အိၣ်ဝဲ, ဒီးယတချုးဒိးဒံး ဘၣ်ဒီး, တၢ်သနံးယၤဆံးဒိၣ်လဲၣ်.
         51  မ့ၢ်သုဆိကမိၣ်လၢ ယဟဲဟ့ၣ်တၢ်ဃူတၢ်ဖိး လၢဟီၣ်ခိၣ်ချၢန့ၣ်ဧါ. ယစံး ဘၣ်သု, တမ့ၢ်ဘၣ်. မ့ၢ်တၢ်လီၤမုၢ်လီၤဖးလီၤ.
         52  အဂ့ၢ်ဒ် အံၤ, တုၤအံၤဆူညါပှၤအိၣ်လၢဟံၣ်တဖျၢၣ်ယဲၢ်ဂၤန့ၣ်, ကလီၤဖးသၢဂၤထီဒါခံဂၤ, ဒီးခံဂၤထီဒါသၢဂၤလီၤ.
         53  ပၢ် ဒီးအဖိခွါ, ဒီးဖိခွါဒီးအပၢ်, မိၢ်ဒီးအဖိမုၣ်, ဒီးဖိမုၣ်ဒီး အမိၢ်, မံၤပှၢ်ပိာ်မုၣ်ဒီးအဒဲၣ်,
         ဒီးဒဲၣ်ဒီးအမံၤပှၢ်ပိာ်မုၣ်တ ဖၣ်န့ၣ်, ကလီၤဖးထီဒါလိာ်အသးလီၤ.54  ဒီးစံးဘၣ်ပှၤဂီၢ်မုၢ်, တုၤသုထံၣ်တၢ်အၢၣ်ထီၣ်လၢမုၢ် နုာ်ဒီး, သုစံးတကီၢ်ခါလၢတၢ်ကဟဲစူၤဒီးတၢ်မၤအသး
         ဒ်န့ၣ်လီၤ.
         55  ဒီးတုၤကလံၤဟဲလၢကလံၤထံးဒီး, သုစံး လၢတၢ်ကကိၢ်ဒီးတၢ်မၤအသးလီၤ.
         56  ပှၤလီတၢ်ဖိသ့ၣ် ဧၢ, ဟီၣ်ခိၣ်ဒီးမူခိၣ်အမဲာ်န့ၣ်, သုကွၢ်နီၣ်သ့လီၤ. မ့မ့ၢ် အဆၢအကတီၢ်အံၤ,
         ဘၣ်မနုၤလၢ သုတကွၢ်နီၣ်ဘၣ် လဲၣ်.
         57  ဒီးဖဲသုသးဒၣ်သုဝဲစ့ၢ်ကီး, ဘၣ်မနုၤလၢသုတစံၣ် ညီၣ်လၢတၢ်အတီန့ၣ်လဲၣ်.
         58  အဂ့ၢ်ဒ်အံၤ, ဖဲနလဲၤတၢ်လၢ ကျဲဒီးနဒုၣ်နဒါဆူ ပဒိၣ်အအိၣ်ဒီး, ဒ်သိးနကပူၤဖျဲးလၢ အီၤဒီး,
         ဂုာ်ကျဲးစၢးတၢ်တက့ၢ်. မ့တမ့ၢ်ဘၣ်ဒီးကဟ့ၣ် လီၤနၤလၢပှၤစံၣ်ညီၣ်ကွီၢ်, ဒီးပှၤစံၣ်ညီၣ်ကွီၢ်ကဟ့ၣ်လီၤ
         နၤလၢတၢ်အခိၣ်, ဒီးတၢ်အခိၣ်ကတ့ၢ်လီၤနၤဆူဃိာ်ပူၤ လီၤ.
         59  ယစံးဘၣ်သု, ပှာ်လၢအကတၢၢ်တဘ့ၣ်န့ၣ်, နတ ချုးလိးတူာ်ဒံးဘၣ်ဒီး, နတထူၣ်ဖျဲးထီၣ်ဘၣ်ဖဲန့ၣ်ဘၣ်.

၁၃131  ဒီးအကတီၢ်ဖဲန့ၣ်, ပှၤအိၣ်ဝဲတနီၤနီၤလၢအစံးဘၣ်တဲ ဘၣ်အီၤလၢ ပှၤကၤလံၤလါဖိတဖၣ် လၢစီၤပံၤလးမၤ
         ကျီၣ်ကျဲအသွံၣ်ဒီးအတၢ်လုၢ်အဂ့ၢ်အကျိၤလီၤ.
         2  ဒီးယ့ၣ် ရှူးကတိၤဆၢတၢ်ဒီးစံးဘၣ်အီၤ, ပှၤကၤလံၤလါဖိတဖၣ် အံၤဘၣ်တၢ်ဒ်န့ၣ်ဒီး, မ့ၢ်သုဆိကမိၣ်လၢအမ့ၢ်ပှၤတၢ်ဒဲး
         ဘးဖိအၢန့ၢ် ကယဲၢ်ပှၤကၤလံၤလါဖိခဲလၢာ်တက့ၢ်ဧါ.―3  ယစံးဘၣ်သု, တမ့ၢ်ဘၣ်. မ့မ့ၢ်သုမ့ၢ်တပီၢ်ယၢ်လီၤက့ၤ သုသးဘၣ်ဒီး, သုဝဲဒ်န့ၣ်အသိးကတုၤလၢတၢ်ဟးဂီၤခဲ
         လၢာ်လီၤ.
         4  ဒီးပှၤတဆံဃိးဂၤလၢတၢးထီၡံလိၣ်လီၤပှီၢ် လၢအဖီခိၣ်, ဒီးမၤသံအီၤန့ၣ်, မ့ၢ်သုဆိကမိၣ်အမ့ၢ်ပှၤ
         တၢ်ဒဲးဘးဖိအၢန့ၢ်ပှၤအိၣ်လၢယရူၤၡလ့ၣ် ခဲလၢာ်တက့ၢ် ဧါ.
         5  ယစံးဘၣ်သု, တမ့ၢ်ဘၣ်. မ့မ့ၢ်သုမ့ၢ်တပီၢ်ယၢ် လီၤက့ၤသုသးဘၣ်ဒီး, သုဝဲဒ်န့ၣ်အသိးကတုၤလၢတၢ်
         ဟးဂီၤခဲလၢာ်လီၤ.6  ဒီးကတိၤဒိတၢ်အံၤ, မတၤတဂၤအချၢၣ်ဒၢသူၣ်အသး လၢအတၤသၣ်အလီၢ်ပူၤ အိၣ်ဝဲတထံး, ဒီးလဲၤဃုတၤ သၣ်လၢအလိၤ,
         ဒီးတထံၣ်န့ၢ်ဘၣ်ဝဲဘၣ်.
         7  ဒီးစံးဘၣ် ပှၤလၢအပၢၤတၤသၣ်အလီၢ်တဂၤန့ၣ်, ကွၢ်ကွၢ်, ယဟဲ ဃုလံမးတၤသၣ်လၢချၢၣ်ဒၢတထံးအံၤသၢနံၣ်လံ,
         ဒီးယ တထံၣ်န့ၢ်ဘၣ်. ကူာ်ကွံာ်အီၤတက့ၢ်. ဘၣ်မနုၤလၢအ အိၣ်နိးစ့ၢ်ကီးဟီၣ်ခိၣ်လဲၣ်.
         8  ဒီးအဝဲဒၣ်ကတိၤဆၢတၢ် ဒီးစံးဘၣ်အီၤ, ကစၢ်ဧၢ, အအံၤတနံၣ်အံၤစ့ၢ်ကီးကအိၣ် ဒၣ်ကလိာ်ဝဲ, တုၤယခူၣ်ဘှဲၣ်တရံးအီၤ,
         ဒီးပာ်တၢ်အ့ၣ် လၢအခီၣ်ထံးတက့ၢ်. ဒီးကသၣ်ထီၣ်ဝဲသ့ၣ်သ့ၣ်လီၤ.―9  မ့တမ့ၢ်ဘၣ်ဒီးနကကူာ်ကွံာ်အီၤလၢခံလီၤ.10  ဒီးလၢ မုၢ်အိၣ်ဘှံးနံၤတနံၤန့ၣ်, သိၣ်က့ၤသီက့ၤတၢ် လၢဘူၣ်ဘျီၣ်တဖျၢၣ်အပူၤ,
         11  ဒီးကွၢ်ကွၢ်, ပှၤလၢတၢ်နါ အိၣ်လၢအလိၤ, ဒီးဘၣ်တၢ်နးတၢ်ဖှီၣ်တဆံဃိးနံၣ်, ပိာ် မုၣ်အိၣ်ဝဲတဂၤလီၤ.
         ဒီးသကူးဝဲဒီးစူၣ်ဘျၢထီၣ်အသးတ ကဲဘၣ်လ့ၤတက့ၤဘၣ်.
         12  ဒီးယ့ၣ်ရှူးထံၣ်အီၤ, ဒီးကိးဃီၤ အီၤ, ဒီးစံးဘၣ်အီၤ, နီၢ်ဧၢ, နတၢ်ဆါဘျါက့ၤလံ.
         13  ဒီးပာ် အစုလၢအလိၤ, ဒီးစူၣ်ဘျၢထီၣ်က့ၤအသးတကီၢ်ခါဒီး စံးထီၣ်ပတြၢၤထီၣ်ယွၤလီၤ.
         14  ဒီးယ့ၣ်ရှူးမၤဘျါက့ၤတၢ် လၢအိၣ်ဘှံးအနံၤသတးဒီး, ပှၤဘူၣ်ဘျီၣ်အခိၣ်တဂၤအ သးဒိၣ်ထီၣ်ဝဲ,
         ဒီးကတိၤဆၢတၢ်ဒီးစံးဘၣ်ပှၤဂီၢ်မုၢ်, ပှၤ မၤတၢ်အနံၤအိၣ်ဃုနံၤလီၤ. မၤသးဒ်န့ၣ်ဒီးလၢနံၤအန့ၣ်
         တဖၣ်ဟဲဒိးမၤဘျါက့ၤသုသးတက့ၢ်, ဒီးတမ့ၢ်ဘၣ်လၢ မုၢ်အိၣ်ဘှံးအနံၤဘၣ်.
         15  မၤသးဒ်န့ၣ်ဒီးကစၢ်ကတိၤဆၢ တၢ်ဒီးစံးဘၣ်အီၤ, ပှၤလီတၢ်ဖိသ့ၣ်ဧၢ, သုဝဲကိးဂၤဒဲးန့ၣ်, သုဂီၤဖံးမ့ၢ်ဂ့ၤ,
         သုကသ့ၣ်ယီၤမ့ၢ်ဂ့ၤ, သုပျၢ်အီၤလၢအ လီၢ်, ဒီးလဲၤမိၤဒုးအီအထံ လၢအိၣ်ဘှံးအနံၤတမ့ၢ်ဘၣ် ဧါ.
         16  ဒီးပှၤလၢမုၣ်ကီၤလံၢ်စၢဃာ်အီၤ, ကွၢ်ကွၢ်, တဆံ ဃိးနံၣ်ညါ, စီၤအၤဘြၤဟၣ်အဖိမုၣ်တဂၤအံၤ, ဘၣ်တၢ်
         ပျၢ်ကွံာ်အီၤလၢအတၢ်စၢဃာ် လၢမုၢ်အိၣ်ဘှံးအနံၤန့ၣ်, တဘၣ်ဘၣ်ဧါ.
         17  ဒီးကတိၤတၢ်န့ၣ်တဖၣ်ဒီး, အဒုၣ်အ ဒါခဲလၢာ်အမဲာ်ဆှး, ဒီးမ့ၢ်ကယဲၢ်တၢ်လီၤဆီလီၤလးလၢ အမၤအသးလၢအစုပူၤဒီး,
         ပှၤဂီၢ်မုၢ်အသူၣ်ခုသးခုခဲလၢာ် လီၤ.18  ဒီးစံးဝဲဒၣ်, ယွၤအဘီအမုၢ်န့ၣ်လီၤဂာ်မနုၤလဲၣ်, ဒီး မ့ၢ်ယကဒိလီၤအီၤလၢမနုၤတမံၤလဲၣ်.
         19  မ့ၢ်အလီၤဂာ်သ ဘၣ်အချံလၢ ပှၤတဂၤသူၣ်လီၤဝဲလၢအတၤသၣ်အလီၢ် အသိးန့ၣ်လီၤ. ဒီးမဲထီၣ်ဝဲ, ဒီးကဲထီၣ်လၢအထံဖးဒိၣ်,
         ဒီးထိၣ်ဖိလံၣ်ဖိယူၤလၢတၢ်ဖးဖီန့ၣ်, ဟဲစီၢ်လီၤအိၣ်ဘှံး လၢအဒ့ခံဒ့လိၤလီၤ.20  ဒီးစံးကဒီးဝဲ, ယွၤအဘီအမုၢ်န့ၣ်, ယကဒိလီၤအီၤလၢ မနုၤတမံၤလဲၣ်.
         21  လီၤဂာ်ကိၣ်မံၣ်လၢပိာ်မုၣ်တဂၤဟံးန့ၢ် ဒီးဒၢနုာ်လၢကိၣ်ကမူၣ် သၢစ့အၤအပူၤတုၤအဖးထီၣ်ဝဲခဲ
         လၢာ်န့ၣ်လီၤ.22  ဒီးလဲၤဝဲလၢ ခူဧိၤဝ့ၢ်ဧိၤဒီး ဒူဧိၤသဝီဧိၤကွ့ၢ်ကွ့ၢ်, ဒီး သိၣ်က့ၤသီက့ၤတၢ်, ဒီးလဲၤကျဲဆူယရူၤၡလ့ၣ်လီၤ.23  ဒီးမတၤတဂၤစံးဘၣ်အီၤ, ကစၢ်ဧၢ, ပှၤလၢအတုၤဝဲ လၢတၢ်အုၣ်က့ၤခီၣ်က့ၤအီၤန့ၣ်, မ့ၢ်အစှၤဂၤဧါ.
         24  ဒီးအဝဲ ဒၣ်စံးဘၣ်ပှၤတဖၣ်န့ၣ်, ဂုာ်လဲၤနုာ်ဖျိကျဲစၢၤအအံၣ်တ က့ၢ်. အဂ့ၢ်ဒ်အံၤ, ယစံးဘၣ်သု,
         ပှၤအါဂၤကဃုလဲၤနုာ် ဝဲ, ဒီးလဲၤနုာ်တသ့ဘၣ်.
         25  တုၤဟံၣ်ကစၢ်ဂဲၤဆၢထၢၣ်, ဒီးကးတံာ်ဃာ်တြဲၤ, ဒီးသုဆၢထၢၣ်လၢခိ, ဒီးဒိတကျိာ် တြဲၤဒီးစံး,
         ကစၢ်ဧၢ, ကစၢ်ဧၢ, အိးထီၣ်န့ၢ်ပဂီၢ်တက့ၢ်, ဒီးကစံးဆၢတၢ်, ဒီးကစံးဘၣ်သု, သုဟဲလၢလဲၣ်လၢ လဲၣ်န့ၣ်,
         ယတသ့ၣ်ညါဘၣ်သုဘၣ်.
         26  တုၤနုၤတစုသု ကစံး, ပဝဲဒၣ်အံၤ, ပအီၣ်တၢ်ဒီးပအီတၢ်လၢနမဲာ်ညါ, ဒီးနသိၣ်က့ၤသီက့ၤတၢ်လၢပကျဲအပူၤလီၤ.
         27  ဒီးအဝဲဒၣ် ကစံး, ယစံးဘၣ်သု, သုဟဲလၢလဲၣ်လၢလဲၣ်န့ၣ်, ယတ သ့ၣ်ညါဘၣ်သုဘၣ်. သုမၤတၢ်အၢတၢ်သီခဲလၢာ်သ့ၣ်
         ဧၢ, ဟးဖးဒီးယၤတက့ၢ်.
         28  တုၤသုထံၣ်ဘၣ်စီၤအၤဘြၤ ဟၣ်ဒီးစီၤအံၤစဲး, ဒီးစီၤယၤကိာ်, ဒီးဝံခဲလၢာ်အိၣ်လၢ ယွၤအဘီအမုၢ်အပူၤ,
         ဒီးသုဘၣ်ဟီထီၣ်ကွံာ်လၢခိဒီး, တၢ်ဘၣ်ဟီၣ်တၢ်ဘၣ်ယၢၤဒီး တၢ်မဲအ့ၣ်တဃံးကအိၣ်ဝဲ ဖဲန့ၣ်လီၤ.
         29  ဒီးပှၤကဟဲလၢမုၢ်နုာ်, ဒီးမုၢ်ထီၣ်, ဒီးကလံၤ စိး, ဒီးကလံၤထံး, ဒီးကဆ့ၣ်နီၤလၢယွၤအဘီအမုၢ်အပူၤ
         လီၤ.
         30  ဒီးကွၢ်ကွၢ်, ပှၤအိၣ်လၢခံတဖၣ်န့ၣ်ကအိၣ်က့ၤလၢ ညါဒီးပှၤအိၣ်လၢညါတဖၣ်န့ၣ်, ကအိၣ်က့ၤလၢခံလီၤ.31  တၢ်လၢမုၢ်တနံၤန့ၣ်, ပှၤဖၤရံၤၡဲတနီၤနီၤဟဲဆူအအိၣ် ဒီးစံးဘၣ်အီၤ, ဟးထီၣ်ကွံာ်ဖဲအံၤတက့ၢ်.
         အဂ့ၢ်ဒ်အံၤ, စီၤဟ့ၤရိာ်အသးအိၣ်လၢအကမၤသံနၤလီၤ.
         32  ဒီးစံးဘၣ် အဝဲသ့ၣ်, လဲၤစံးဘၣ်တဲဘၣ်ထွံၣ်ဟီၣ်ခိၣ်အဝဲန့ၣ်, ကွၢ် ကွၢ်, မုၢ်မဆါတနံၤအံၤ,
         ဒီးခဲဂီၤန့ၣ်, ယဟီထီၣ်ကွံာ် တၢ်နါဒီးမၤဘျါက့ၤတၢ်ဆူးတၢ်ဆါ, ဒီးလၢသၢနံၤတနံၤ န့ၣ်ယကလၢထီၣ်ပှဲၤထီၣ်လီၤ.
         33  မ့မ့ၢ်မုၢ်မဆါတနံၤအံၤ, ဒီးခဲဂီၤ, ဒီးခဲတဂီၤအံၤ, ယဘၣ်လဲၤတၢ်လီၤ. အဂ့ၢ်ဒ်အံၤ, မ့တမ့ၢ်ဘၣ်လၢယရူၤၡလ့ၣ်အပူၤဘၣ်ဒီး,
         ဝံတုၤတၢ်ဟး ဂီၤတသ့ဘၣ်လီၤ.34  ယရူၤၡလ့ၣ်ဧၢ, ယရူၤၡလ့ၣ်ဧၢ, နဲဒၣ်အံၤ, နမၤသံဝံတ ဖၣ်, ဒီးပှၤလၢတၢ်မၢလီၤအီၤဆူနအိၣ်တဖၣ်
         နကွံာ်အီၤ လၢလၢၢ်လီၤ. ဒ်ဆီမိၢ်ပှၢ်ဒုးအိၣ်ဖှိၣ်အဖိလၢအဒံးဆ့လာ် အသိးန့ၣ်, ယသးအိၣ်လၢယကဒုးအိၣ်ဖှိၣ်နဖိအဘျီဆံး
         အါလဲၣ် မ့မ့ၢ်သုဝဲသ့ၣ်အံၤ, သုသးတအိၣ်ဘၣ်.
         35  ကွၢ် ကွၢ်, တၢ်လဲၤသဒၣ်သုဟံၣ် (အိၣ်သယုၢ်) လီၤ ဒီးယစံး ဘၣ်တဲဘၣ်သုတီတီ, လၢသုတထံၣ်လၢၤဘၣ်ယၤတုၤ
         လီၤလၢအမုၢ်အလါဘၣ်လၢသုကစံး, ပှၤလၢအဟဲလၢ ယွၤအမံၤန့ၣ်, မ်အဘၣ်တၢ်ဆိၣ်ဂ့ၤတက့ၢ်န့ၣ်လီၤ.

၁၄141  ဒီးတၢ်မၤအသးလၢအိၣ်ဘှံးအနံၤ, ဖဲအလဲၤအီၣ်တၢ် လၢ ပှၤဖၤရံၤၡဲအဒိၣ်တဂၤအဟံၣ်ပူၤဒီး, ပှၤတဖၣ်ကွၢ်
         ဟုၣ်အီၤလီၤ.
         2  ဒီးကွၢ်ကွၢ်, ပှၤဆါညိးထံတဂၤအိၣ်လၢ အမဲာ်ညါလီၤ.
         3  ဒီးယ့ၣ်ရှူးကတိၤဆၢတၢ်ဒီး စံးဘၣ်ပှၤသ့လံာ်တၢ်သိၣ်တၢ်သီဒီး ပှၤဖၤရံၤၡဲသ့ၣ်တဖၣ်ဒီးစံးဝဲဒၣ်,
         လၢအိၣ်ဘှံးအနံၤန့ၣ်, မၤဘျါက့ၤတၢ်ဆူးတၢ်ဆါဘၣ်ကကြၢးဧါ.―ဒီးအဝဲသ့ၣ်အိၣ်ဘှီၣ်ဝဲလီၤ၄, ၅ ဒီးအဝဲသ့ၣ်အိၣ်ဘှီၣ်ဝဲလီၤ.―
         ဒီးဟံးန့ၢ်အီၤ, ဒီးမၤဘျါ က့ၤဝဲ, ဒီးပျၢ်ကွံာ်အီၤလီၤ. ဒီးကတိၤဆၢအဝဲသ့ၣ်ဒီးစံးဝဲ ဒၣ်, ပှၤလၢသုကျါအကသ့ၣ်ယီၤမ့ၢ်ဂ့ၤ,
         အဂီၤဖံးမ့ၢ်ဂ့ၤ, မ့ၢ်လီၤတဲာ်လၢတၢ်ပူၤ, ဒီးလၢမုၢ်အိၣ်ဘှံးအနံၤ တထုး ထီၣ်က့ၤဘၣ်ဝဲတကီၢ်ခါန့ၣ်မ့ၢ်ဖဲလဲၣ်တဂၤလဲၣ်.
         6  ဒီးအ ဝဲသ့ၣ်ကတိၤဆၢအီၤလၢ တၢ်န့ၣ်အဂ့ၢ်အကျိၤ တသ့ ဘၣ်.
         7  ဒီးတုၤအထံၣ်ပှၤလၢ အဘၣ်တၢ်ကိးအီၤတဖၣ် န့ၣ်, ဃုထၢလီၢ်ဆ့ၣ်နီၤအဂ့ၤကတၢၢ်ဒီး, ကတိၤဒိတၢ်ဒီး
         စံးဘၣ်အီၤ,
         8  တုၤပှၤကိးနၤဆူတလးမူးအမူးပူၤဒီး, ဆ့ၣ် နီၤလၢလီၢ်ဆ့ၣ်နီၤအဂ့ၤကတၢၢ်တဂ့ၤ. အဂ့ၢ်ဒ်အံၤ, ပှၤ
         လၢအဂ့ၤန့ၢ်နၤကဘၣ်တၢ်ကိးဘၣ်ဖုးလၢအီၤလီၤ.
         9  ဒီး ပှၤလၢအကိးနၤဒီးအဝဲဒၣ်န့ၣ်, ကဟဲဆူနအိၣ်ဒီးကစံး ဘၣ်နၤ, ဟ့ၣ်ပှၤတဂၤအံၤအလီၢ်တက့ၢ်. တုၤနုၤတစုန
         မဲာ်ဆှးဒီး, နကလဲၤဆူအလီၢ်လၢအလာ်ကတၢၢ်လီၤ.―10  မ့မ့ၢ်တုၤပှၤကိးနၤဒီး, လဲၤဆ့ၣ်နီၤသန့ၤလၢ အလီၢ်လာ် ကတၢၢ်တက့ၢ်. ဒ်သိးပှၤလၢအကိးနၤတုၤအဟဲတုၤဒီး,
         ကစံးဘၣ်နၤ, ခွါဧၢ, လဲၤထီၣ်ဆူအလီၢ်လၢအထီန့ၣ်တ က့ၢ်. တုၤနုၤတစုနလၤကပီၤကအိၣ်ဖျါထီၣ်လၢပှၤဆ့ၣ်
         နီၤသန့ၤဃုာ်ဒီးနၤခဲလၢာ်အမဲာ်ညါလီၤ.
         11  အဂ့ၢ်ဒ်အံၤ, ပှၤလၢအပာ်ထီၣ်ထီအသးဒၣ်ဝဲကိးဂၤဒဲးန့ၣ်, ကဘၣ် တၢ်ဆီၣ်လီၤအီၤလီၤ. ဒီးပှၤလၢအဆီၣ်လီၤအသးဒၣ်ဝဲ
         န့ၣ်, ကဘၣ်တၢ်ပာ်ထီၣ်ထီအီၤလီၤ.12  ဒီးစံးဘၣ်ပှၤလၢအကိးအီၤန့ၣ်, တုၤနမၤတၢ်အီၣ်တၢ် အီလၢဂီၤအီၣ်မ့ၢ်ဂ့ၤ, လၢဟါအီၣ်မ့ၢ်ဂ့ၤ,
         နတံၤသကိးတ ဖၣ်မ့ၢ်ဂ့ၤ, နပုၢ်နဝဲၢ်မ့ၢ်ဂ့ၤ, နဘူးနတံၢ်မ့ၢ်ဂ့ၤ, ပှၤအထူးအ တီၤအိၣ်လၢနဃၢၤမ့ၢ်ဂ့ၤ,
         သုတကိးတဂ့ၤ, အဝဲသ့ၣ်က ကိးဆၢဘၣ်ဖုးနၤဒီးကဟ့ၣ်ကၣ်နၤလီၤ.
         13  မ့မ့ၢ်နဲဒၣ်အံၤ, တုၤနမၤတၢ်အီၣ်တၢ်အီဒီး, ကိးပှၤအဖှီၣ်အယာ်, ပှၤအစု ဟးဂီၤ, ပှၤအခီၣ်ဟးဂီၤ,
         ပှၤအမဲာ်ဘျီၣ်သ့ၣ်တဖၣ်န့ၣ်တ က့ၢ်.
         14  ဒီးနကဘၣ်တၢ်ဆိၣ်ဂ့ၤလီၤ. အဂ့ၢ်ဒ်အံၤ, အဝဲသ့ၣ် တဖၣ်န့ၣ်ဟ့ၣ်ကၣ်နၤတသ့ဘၣ်. အဂ့ၢ်ဒ်အံၤ, တုၤပှၤအ
         တီအလိၤဂဲၤဆၢထၢၣ်က့ၤဒီး, တၢ်ကဟ့ၣ်ကၣ်နၤလီၤ.15  ဒီးပှၤအိၣ်လၢ ပှၤဆ့ၣ်နီၤသန့ၤဃုာ်တၢ်အကျါတဂၤ န့ၣ်, နၢ်ဟူတၢ်န့ၣ်ဒီးစံးဘၣ်အီၤ, ပှၤလၢအကအီၣ်တၢ်
         လၢယွၤအဘီအမုၢ်န့ၣ်, ဘၣ်ဆိၣ်ဂ့ၤဝဲလီၤ.
         16  ဒီးစံးဘၣ် အီၤ, မတၤတဂၤမၤတၢ်အီၣ်လၢဟါအီၣ်ဖးဒိၣ်, ဒီးကိး ပှၤအါဂၤလီၤ.
         17  ဒီးတုၤတၢ်အီၣ်အခါဘၣ်ဒီး, မၢအခ့အ ပှၤလဲၤစံးဘၣ် ပှၤလၢအဘၣ်တၢ်ကိးပာ်အီၤတဖၣ်န့ၣ်, ဟဲတက့ၢ်.
         အဂ့ၢ်ဒ်အံၤ, တၢ်ခဲလၢာ်အိၣ်ကတဲာ်ကတီၤ လံအသးလံ.
         18  ဒီးပှၤတဖၣ်န့ၣ်, ဒ်သိးတၢ်ကပျၢ်အီၤဒီး, ဃ့တၢ်လၢအသးတဖျၢၣ်ဃီခဲလၢာ်လီၤ. အဂံၢ်ခိၣ်တဂၤ စံးဘၣ်အီၤ,
         ယဲဒၣ်အံၤ ယပှ့ၤလံဟီၣ်ခိၣ်တကဝီၤဒီးယ ဘၣ်လဲၤကွၢ်အီၤလီၤ. ယဃ့ကညးနၤ, ပျၢ်ယၤတက့ၢ်.―19  ဒီးအဝဲတဂၤစံးဝဲဒၣ်, ယဲဒၣ်အံၤ, ယပှ့ၤလံဂီၤဖံးယဲၢ်ဆိ, ဒီးယလဲၤမၤကွၢ်အီၤလီၤ. ယဃ့ကညးနၤ ပျၢ်ယၤတ
         က့ၢ်.
         20  ဒီးအဝဲတဂၤစံးဝဲဒၣ်, ယဲဒၣ်အံၤယန့ၢ်ယမါလံ. မၤသးဒ်န့ၣ်ဒီးယလဲၤတသ့ဘၣ်.21  ဒီးအခ့အပှၤတဂၤန့ၣ် ဟဲက့ၤဆူအကစၢ်အအိၣ်, ဒီး စံးဘၣ်တဲဘၣ်တၢ်န့ၣ်တဖၣ်လီၤ. တုၤနုၤတစု, ဟံၣ်က
         စၢ်အသးဒိၣ်ထီၣ်, ဒီးစံးဘၣ်အခ့အပှၤတဂၤန့ၣ်, လဲၤချ့ ချ့ဆူကျဲဖးဒိၣ်, ဒီးကျဲဖိလၢဝ့ၢ်ပူၤ,
         ဒီးပှၤအဖှီၣ်အယာ်, ဒီးပှၤအဂီၤဟးဂီၤ, ဒီးပှၤအခီၣ်ဟးဂီၤ, ဒီးပှၤအမဲာ်ဘျီၣ် သ့ၣ်တဖၣ်န့ၣ်,
         ဒုးဟဲနုာ်အီၤဖဲအံၤတက့ၢ်.
         22  ဒီးအခ့အ ပှၤစံးဝဲဒၣ်, ကစၢ်ဧၢ, ဒ်နမၤလိာ်တၢ်အသိးန့ၣ်, တၢ်မၤ လံအသးလံ, ဒီးတၢ်အလီၢ်အိၣ်ဒံးလီၤ.
         23  ဒီးကစၢ်စံးဘၣ် အခ့အပှၤ, လဲၤထီၣ်ဆူကျဲမုၢ်ဒီးကျဲဖိ, ဒီးဒုးဟဲနုာ်ဆူၣ် အီၤ, ဒ်သိးယဟံၣ်ကပှဲၤထီၣ်တက့ၢ်.
         24  အဂ့ၢ်ဒ်အံၤ, ယစံး ဘၣ်သု, ပှၤလၢအဘၣ်တၢ်ကိးပာ်အီၤတဖၣ်န့ၣ်, တလ့ၣ် ကွၢ်ဘၣ်ယတၢ်အီၣ်နီတဂၤဘၣ်.25  ဒီးပှၤဂီၢ်မုၢ်ဖးဒိၣ် ပိာ်ထီၣ်အခံ, ဒီးဃၣ်ဃီၤအသးဒီး စံးဘၣ်အီၤ,
         26  ပှၤတဂၤဂၤမ့ၢ်ဟဲဆူယအိၣ်ဒီး တသးဟ့ ဘၣ်အမိၢ်ဒီးအပၢ်, ဒီးအဖိအမါ, ဒီးအဖိအလံၤ, ဒီးအဒီ ပုၢ်ဝဲၢ်မုၣ်,
         ဒီးအဒီပုၢ်ဝဲၢ်ခွါ, ဒီးအသးသမူဒၣ်ဝဲစ့ၢ်ကီးဘၣ် ဒီး, ကဲထီၣ်ယပျဲၢ်ယဘီၣ်တသ့ဘၣ်.
         27  ဒီးပှၤလၢအတ ယိးဘၣ်အထူၣ်စုညါ, ဒီးတပိာ်ဘၣ်ယခံဘၣ်န့ၣ်, ကဲ ထီၣ်ယပျဲၢ်ယဘီၣ်တသ့ဘၣ်.
         28  အဂ့ၢ်ဒ်အံၤ, ပှၤလၢသု ကျါမိၣ်မၤအသးလၢတၢးထီတဖျၢၣ်, ဒီးတဆ့ၣ်နီၤဆိဒီး ဂံၢ်ကွၢ်ဝဲ, မ့ၢ်အတၢ်အိၣ်လၢဧါ,
         တလၢလဲၣ်န့ၣ်မ့ၢ်မတၤ တဂၤလဲၣ်.
         29  မ့တမ့ၢ်ဘၣ်ဒ်န့ၣ်ဒီး, ပာ်လီၤအခီၣ်ထံး, ဒီးမၤဝံၤထီၣ်တသ့ဘၣ်ဒီး, ပှၤလၢအထံၣ်ဝဲတဖၣ်ခဲလၢာ်
         ကဒုၣ်ဒွဲၣ်အီၤ,
         30  ဒီးကစံးဝဲ, ပှၤတဂၤအံၤမၤထီၣ်သီ, ဒီး မၤတုၤအဝံၤတသ့ဘၣ်.
         31  ဒီးစီၤပၤကလဲၤဒုးစီၤပၤလၢအ ဂၤတဂၤ, ဒီးတဆ့ၣ်နီၤဆိဒီးဆိကမိၣ်ဝဲ, လၢပှၤတက လးန့ၣ်, မ့ၢ်အမၤနၢၤပှၤဟဲဒီးပှၤခံကလးဆူအအိၣ်,
         သ့ တသ့လဲၣ်န့ၣ်, မ့ၢ်မတၤတဂၤလဲၣ်.
         32  မ့ၢ်တသ့ဘၣ်ဒီး, အဝဲတဂၤအိၣ်ယံၤဒံးအဖၢမုၢ်ဒီး, ကမၢလီၤပှၤသးပှၢ်ဒီး ဃ့တၢ်ဃူတၢ်ဖိးလီၤ.33  ဒ်န့ၣ်အသိး, ပှၤလၢသုကျါအံၤမ့ၢ်တညိကွံာ်ဘၣ်အ တၢ်ခဲလၢာ်ဒီး, ကဲထီၣ်ယပျဲၢ်ယဘီၣ်တသ့ဘၣ်နီတဂၤ
         ဘၣ်.
         34  အံသၣ်မ့ၢ်တၢ်ဂ့ၤလီၤ. ဘၣ်ဆၣ်ဒီး, အဟီမ့ၢ် ဘျါဒီး, မ့ၢ်အကဟီက့ၤဝဲလၢမနုၤတမံၤလဲၣ်.
         35  လၢဟီၣ် ခိၣ်အဂီၢ်မ့ၢ်ဂ့ၤ, လၢတၢ်ကမှံၤအုၣ်အဂီၢ်မ့ၢ်ဂ့ၤ, တဂ့ၤဘၣ်, ဒီးပှၤကွံာ်တ့ၢ်ကွံာ်အီၤလၢခိလီၤ.
         ပှၤအိၣ်ဒီးအနၢ်လၢအ နၢ်ဟူတၢ်န့ၣ်, မ်အနၢ်ဟူတၢ်တက့ၢ်.

၁၅151  ဒီးပှၤဃ့သွဲဒီးပှၤတၢ်ဒဲးဘးဖိခဲလၢာ်န့ၣ်, ဒ်သိးအက နၢ်ဟူဘၣ်တၢ်ဒီး, သုးဘူးအသးဆူအအိၣ်လီၤ.
         2  ဒီးပှၤဖၤ ရံၤၡဲ, ဒီးပှၤကွဲးလံာ်သ့ၣ်တဖၣ်, ကဒူးကဒ့ၣ်တၢ်ဒီးစံးလၢ အတူၢ်လိာ်ပှၤတၢ်ဒဲးဘးဖိဒီး
         အီၣ်ဃုာ်တၢ်ဒီးအီၤလီၤ. ဒီးကတိၤဒိတၢ်အံၤ ဒီးစံးဘၣ်အီၤ,
         3  ပှၤလၢသုကျါ လၢအအိၣ်ဒီးအသိတကယၤ, ဒီးမ့ၢ်ဟါမၢ်တဒုဒီး, တ ပာ်လီၤတဲာ်ဝဲခွံဆံခွံဒု လၢပှၢ်လၢ်ကျါဒီးတလဲၤဃုဘၣ်
         လၢအဟါမၢ်တဒုတုၤ, အထံၣ်န့ၢ်က့ၤဝဲန့ၣ်, မ့ၢ်မတၤ တဂၤလဲၣ်.
         5  ဒီးထံၣ်န့ၢ်က့ၤဝဲဒီး, အသူၣ်ခုသးခု, ဒီးပာ် ထီၣ်အီၤလၢအဖံဘၣ်ခိၣ်,
         6  ဒီးဟဲက့ၤဆူအဟံၣ်, ဒီးကိး ဖှိၣ်အတံၤအသကိးဒီး ပှၤအိၣ်လၢအဃၢၤတဖၣ်, ဒီးစံး ဘၣ်အီၤ, သးခုဒီးယၤတက့ၢ်.
         အဂ့ၢ်ဒ်အံၤယသိလၢအ ဟါမၢ်တဒုန့ၣ်, ယထံၣ်န့ၢ်က့ၤလံအီၤလံ.
         7  ယစံးဘၣ် သု, ဒ်န့ၣ်အသိးတၢ်သးခုကအိၣ်လၢမူခိၣ်, လၢပှၤတၢ် ဒဲးဘးဖိတဂၤလၢအပီၢ်ယၢ်လီၤက့ၤအသးအဃိ,
         အါန့ၢ် ပှၤအတီအလိၤခွံဆံခွံဂၤ လၢအပီၢ်ယၢ်လီၤက့ၤအသးအ လီၢ်တအိၣ်ဘၣ်အဃိတက့ၢ်လီၤ.8  ဒီးပိာ်မုၣ်အိၣ်ဒီးစ့ဒြးမူးဆံဆဲၣ်ဘ့ၣ်တဂၤ, ဒီးမ့ၢ်ဟါ မၢ်ကွံာ်တဘ့ၣ်ဒီး, တဒွဲၣ်ထီၣ်ဘၣ်အမ့ၣ်အူဒၢ,
         ဒီးတခွဲ ဘၣ်အဟံၣ်သပှၢ်ပှၢ်တုၤအထံၣ်န့ၢ်က့ၤဝဲန့ၣ်, မ့ၢ်မတၤ တဂၤလဲၣ်.
         9  ဒီးထံၣ်န့ၢ်က့ၤဝဲဒီး, ကိးဖှိၣ်အတံၤအသ ကိး, ဒီးပှၤအိၣ်လၢအဃၢၤတဖၣ်, ဒီးစံးဘၣ်အီၤ, သး ခုဒီးယၤတက့ၢ်.
         အဂ့ၢ်ဒ်အံၤ, ယစ့ဒြးမူးလၢအဟါမၢ်တ ဘ့ၣ်ယထံၣ်န့ၢ်က့ၤလံအီၤလံ.
         10  ဒ်န့ၣ်အသိး, ယစံးဘၣ် သု, တၢ်သးခုကအိၣ်လၢယွၤအကလူးတဖၣ်အမဲာ်ညါ, လၢပှၤတၢ်ဒဲးဘးဖိတဂၤ လၢအပီၢ်ယၢ်လီၤက့ၤအသးအ
         ဃိလီၤ. ဒီးစံးဝဲဒၣ်, မတၤတဂၤအဖိခွါအိၣ်ခံဂၤလီၤ.
         11  ဒီး အဖိသဒါတဂၤစံးဘၣ်အပၢ်, ပၢ်ဧၢ, တၢ်ဖိတၢ်လံၤလၢန ကဟ့ၣ်သါယၤန့ၣ်, နီၤဖးဒီးဟ့ၣ်လီၤယၤတက့ၢ်.
         ဒီးအဝဲ ဒၣ်နီၤဖးတၢ်ဖိတၢ်လံၤ, ဒီးဟ့ၣ်လၢအဝဲသ့ၣ်လီၤ.
         13  ဒီး တအါနံၤအါသီဘၣ်ဒီး, အဖိသဒါတဂၤန့ၣ်ပာ်ဖှိၣ်အစု လီၢ်အခီၣ်ခိၣ်ခဲလၢာ်, ဒီးလဲၤဝဲဆူကီၢ်အယံၤလီၤ.
         ဒီးအီၣ် ဂီၤကွံာ်အစုလီၢ်အခီၣ်ခိၣ်ဖဲန့ၣ် လၢတၢ်လုၣ်ကိလုၣ်က ပာ်အပူၤလီၤ.
         14  ဒီးအီၣ်ဂီၤကယဲၢ်အတၢ်တုၤအလၢာ်ဒီး, တၢ်သၣ်ဝံၤလီၤဒိအိၣ်ထီၣ်လၢကီၢ်တဘ့ၣ်န့ၣ်အပူၤ, ဒီး ဘၣ်ဖှီၣ်ဘၣ်ယာ်ဝဲဒၣ်လီၤ.
         15  ဒီးလဲၤအိၣ်ဝဲဒီးပှၤကီၢ်ဖိတ ဂၤဒီးအဝဲဒၣ်မၢအလဲၤကွၢ် အထိးတဖၣ်လၢပှၢ်လၢ်ကျါ လီၤ.
         16  ဒီးတၢ်မိၣ်အီၣ်အသးလၢ ပထိးကၤရိာ်လၢထိး အီၣ်ဝဲ, ဒီးပှၤတဟ့ၣ်အီၣ်ဘၣ်နီတဂၤဘၣ်.
         17  ဒီးသ့ၣ်နီၣ် လီၤက့ၤအသးဒီးစံးဝဲဒၣ်, ယပၢ်အပှၤဒိးလဲအသးလၢအ အီၣ်ကုးအီပှဲၤတဖၣ်န့ၣ်, အိၣ်ပှံၤဂၤပှံၤဂၤ,
         ဒီးယဲဒၣ်အံၤ, ယအိၣ်ဝံၤအိၣ်စ့ၤ, ဒီးယကသံတ့ၢ်ဖဲအံၤလီၤ.
         18  ယကဂဲၤ ဆၢထၢၣ်, ဒီးယကက့ၤဆူယပၢ်အအိၣ်, ဒီးယကစံးဘၣ် အီၤ, ပၢ်ဧၢ, ယမၤကမၣ်ဘၣ်လံမူခိၣ်, ဒီးလၢနမဲာ်ညါ
         လံ.
         19  ပှၤကိးယၤလၢနဖိခွါ ယတဂ့ၤတဘၣ်လၢၤဘၣ်. ပာ်ယၤဒ်နပှၤဒိးလဲအသးတဂၤအသိးန့ၣ်တက့ၢ်.20  ဒီးဂဲၤဆၢထၢၣ်, ဒီးက့ၤက့ၤဝဲဆူအပၢ်အအိၣ်, ဒီးအိၣ် ဒံးစီၤစုၤယံၤ ဒီးအပၢ်ထံၣ်အီၤဒီးအသးအိၣ်အီၤ,
         ဒီးလဲၤ ဃ့ၢ်ဖိးဝဲအကိာ်ဒီးနၢမူအီၤလီၤ.
         21  ဒီးအဖိခွါစံးဘၣ်အီၤ, ပၢ်ဧၢ, ယမၤကမၣ်ဘၣ်လံမူခိၣ်ဒီးလၢနမဲာ်ညါလံ. ပှၤ ကိးယၤလၢနဖိခွါယတဂ့ၤတဘၣ်လၢၤဘၣ်.
         22  ဒီးအပၢ် စံးဘၣ်အခ့အပှၤ, ဟဲစိာ်ဃီၤတၢ်ကူတၢ်သိးလၢအဂ့ၤက တၢၢ်ဒီးဒုးကူဒုးသိးအီၤတက့ၢ်. ဒီးဟ့ၣ်လီၤပသံးလၢအ
         စုအဂီၢ်, ဒီးခီၣ်ဖံးလၢအခီၣ်အဂီၢ်တက့ၢ်.
         23  ဒီးဟဲစိာ်မၤ သံဂီၤဖံးဖိလၢအဘီၣ်တဒုန့ၣ်တက့ၢ်. ဒီးမ်ပအီၣ်ဒီးမုာ် လၤသကိးတက့ၢ်.
         24  အဂ့ၢ်ဒ်အံၤ, ယဖိခွါလၢအသံတ့ၢ် တဂၤအံၤ, မူထီၣ်က့ၤလံ, ဒီးဟါမၢ်တ့ၢ်, ဒီးဘၣ်တၢ် ထံၣ်န့ၢ်က့ၤအီၤလံ.
         ဒီးအဝဲသ့ၣ်မုာ်လၤဝဲလီၤ.25  ဒီးအဖိဝဲၢ်ကိတဂၤ အိၣ်လၢပှၢ်လၢ်ကျါဒီးဟဲက့ၤဘူး ဒီးဟံၣ်, ဒီးနၢ်ဟူတၢ်ပှီၢ်ဒၢ, အူပံ, ဒီးတၢ်ဂဲၤကလံၣ်,
         26  ဒီး ကိးက့ၤအခ့အပှၤတဂၤဒီးသံကွၢ်ဝဲ, တၢ်အံၤမ့ၢ်မနုၤတ မံၤလဲၣ်.
         27  ဒီးအဝဲဒၣ်စံးဘၣ်အီၤ, နပုၢ်ဟဲက့ၤတုၤဝဲ, ဒီးန ပၢ်မၤသံဂီၤဖံးဖိလၢအဘီၣ်တဒုန့ၣ်လံ. အဂ့ၢ်ဒ်အံၤ,
         ဒိး န့ၢ်က့ၤအီၤလၢ အအိၣ်ဆူၣ်အိၣ်ချ့လီၤ.
         28  ဒီးအသးဒိၣ် ထီၣ်, ဒီးသါတလဲၤနုာ်ဘၣ်ဝဲဘၣ်. ဒီးအပၢ်ဟဲထီၣ်ဃ့ ကညးအီၤလီၤ.
         29  ဒီးအဝဲဒၣ်ကတိၤဆၢတၢ်ဒီးစံးဘၣ်အ ပၢ်, ကွၢ်ကွၢ်, ယမၤနတၢ်အနံၣ်အါထဲအံၤ, ဒီးနတၢ်မၤ လိာ်န့ၣ်ယတလုၣ်သ့ၣ်ခါပတာ်နီတဘျီဘၣ်.
         ဒီးဒ်သိး ယကမုာ်လၤဒီးယတံၤယသကိးဒီး, မဲာ်တဲးလဲးဖိတဒု ဧိၤ, နတဟ့ၣ်ဘၣ်ယၤနီတခီၣ်ဘၣ်.
         30  ဘၣ်ဆၣ်ဒီးတုၤ နဖိခွါလၢအအီၣ်ဂီၤကွံာ်နစုလီၢ်နခီၣ်ခိၣ်ဒီး ပှၤဃဲသဲမုၣ် တဂၤအံၤဟဲက့ၤဒီး,
         နမၤသံဂီၤဖံးဖိလၢအဘီၣ်လၢအဂီၢ် လီၤ.
         31  ဒီးအဝဲဒၣ်စံးဘၣ်အီၤ, ဖိဧၢ, နအိၣ်ဒီးယၤတဘိ ယူၢ်ဃီ, ဒီးယစုလီၢ်ယခီၣ်ခိၣ်မ့ၢ်နတၢ်ခဲလၢာ်လီၤ.
         32  ဘၣ် ဆၣ်ဒီးဂ့ၤသးခုဒီးမုာ်လၤတၢ်လီၤ. အဂ့ၢ်ဒ်အံၤ, နပုၢ်လၢ အသံတ့ၢ်တဂၤန့ၣ်, မူထီၣ်က့ၤလံ,
         ဒီးဟါမၢ်တ့ၢ်ဒီး, ဘၣ်တၢ်ထံၣ်န့ၢ်က့ၤအီၤလံ.

၁၆161  ဒီးစံးဘၣ်စ့ၢ်ကီးအပျဲၢ်အဘီၣ်, မတၤတဂၤအထူးအ တီၤအိၣ်ဒီးပှၤကွၢ်အတၢ်ဖိတၢ်လံၤတဂၤ, ဒီးပှၤဆှိးအီၤ
         လၢအမၤဂီၤအစုလီၢ်အခီၣ်ခိၣ်အဂ့ၢ်လီၤ.
         2  ဒီးကိးက့ၤဒီး စံးဘၣ်အီၤ, ယနၢ်ဟူလၢနဂ့ၢ်နပီၢ်အံၤ, မ့ၢ်မနုၤတမံၤ လဲၣ်. ဟ့ၣ်လီၤနတၢ်ကွၢ်တၢ်ဖိတၢ်လံၤအလံာ်တက့ၢ်.
         အ ဂ့ၢ်ဒ်အံၤ, နကဲပှၤကွၢ်တၢ်ဖိတၢ်လံၤတသ့လၢၤဘၣ်.
         3  ဒီး ပှၤကွၢ်တၢ်ဖိတၢ်လံၤန့ၣ်စံးလီၤအသး, မ့ၢ်ယကမၤဒ်လဲၣ်. အဂ့ၢ်ဒ်အံၤ, ယကစၢ်န့ၣ်သါကမၤလီၤတဲာ်ကွံာ်
         ယမံၤ လၢပှၤကွၢ်တၢ်ဖိတၢ်လံၤလီၤ. ယခူၣ်တၢ်တကဲဘၣ်. ယ ဃ့တၢ်ဧီၢ်, ယမဲာ်ဆှးလီၤ.
         4  တုၤတၢ်ဟီထီၣ်ကွံာ်ယၤလၢ ပှၤကွၢ်တၢ်ဖိတၢ်လံၤအလီၢ်န့ၣ်, ဒ်သိးပှၤကတူၢ်လိာ်ယၤ လၢအဟံၣ်ပူၤဒီး,
         ယကမၤဒ်လဲၣ်ဒ်လဲၣ်န့ၣ်, ယသ့ၣ်ညါ လီၤ.
         5  ဒီးကိးပှၤလၢအကမၢ်အိၣ်ဒီးအကစၢ်တဂၤဘၣ် တဂၤ, တဂၤဘၣ်တဂၤ, ဒီးစံးဘၣ်အခီၣ်ထံးတဂၤ, နက မၢ်လၢနဘၣ်လိးက့ၤယကစၢ်န့ၣ်မ့ၢ်အဆံးဒိၣ်လဲၣ်.
         6  ဒီး စံးဝဲဒၣ်, သိအဘၤသၤတကယၤလီၤ. ဒီးစံးဝဲဒၣ်, ဟံး န့ၢ်နလံာ်ဒီးဆ့ၣ်နီၤကွဲးယဲၢ်ဆံချ့ချ့တက့ၢ်.
         7  တုၤနုၤတစု, စံးဘၣ်ကဒီးလၢအဂၤတဂၤ, နကမၢ်ဆံးဒိၣ်လဲၣ်. ဒီးစံး ဝဲဒၣ်, ဘုအကိၢ်တကယၤလီၤ. ဒီးစံးဘၣ်အီၤ,
         ဟံးန့ၢ်န လံာ်ဒီးကွဲးဃိးဆံတက့ၢ်.
         8  ဒီးအကစၢ်စံးထီၣ်ပတြၢၤပှၤ ကွၢ်တၢ်ဖိတၢ်လံၤလၢအတတီတလိၤဘၣ်တဂၤလီၤ. အ ဂ့ၢ်ဒ်အံၤ, မ့ၢ်အမၤတၢ်လၢအတၢ်ကူၣ်တၢ်ဆးလီၤ.
         အ ဂ့ၢ်ဒ်အံၤ, အအံၤတဃၣ်အဖိခွါလၢအစိၤဒၣ်ဝဲန့ၣ်, ကူၣ် ဘၣ်ကူၣ်သ့ဒိၣ်န့ၢ်တၢ်ကပီၤအဖိခွါတက့ၢ်လီၤ.
         9  ဒီးယ စံးဘၣ်သု, စုလီၢ်တတီခီၣ်ခိၣ်တလိၤဘၣ်န့ၣ်, ဒုးကဲထီၣ် အီၤလၢသုတံၤသုသကိး, ဒ်သိးတုၤအလၢာ်ကွံာ်ဒီး,
         အဝဲ သ့ၣ်ကတူၢ်လိာ်သုဆူ ဟံၣ်လီၤထူလီၤယိာ်တဖၣ်အပူၤ တက့ၢ်.
         10  ပှၤလၢအမၤတီလၢတၢ်အစှၤကတၢၢ်န့ၣ်, က မၤတီစ့ၢ်ကီးဝဲလၢတၢ်အအါလီၤ. ဒီးပှၤလၢအမၤတတီ ဘၣ်လၢတၢ်အစှၤကတၢၢ်န့ၣ်,
         ကမၤဝဲတတီဘၣ်စ့ၢ်ကီး လၢတၢ်အအါလီၤ.
         11  မၤသးဒ်န့ၣ်ဒီး, လၢတၢ်စုလီၢ်တတီ ဘၣ်န့ၣ်, သုမၤမ့ၢ်တတီဘၣ်ဒီး, မ့ၢ်မတၤကအးလီၤသု လၢတၢ်စုလီၢ်လၢအနီၢ်နီၢ်တဂၤလဲၣ်.
         12  ပှၤဂၤအတၢ်န့ၣ် သုမၤမ့ၢ်တတီဘၣ်ဒီး, မ့ၢ်မတၤကဟ့ၣ်လီၤသုလၢသုတၢ် ဒၣ်သုဝဲတဂၤလဲၣ်.
         13  တၢ်လၢအခ့အပှၤအံၤ, ကစၢ်ခံဂၤ အတၢ်မၤန့ၣ်မၤတပှဲၤဘၣ်နီတဂၤဘၣ်. ကသးဟ့ဝဲတ ဂၤ, ဒီးကအဲၣ်ဝဲတဂၤလီၤ.
         မ့တမ့ၢ်ဘၣ်ဒီးကသန့ၤအ သးတဂၤ, ဒီးတယူးတယီၣ်ဘၣ်တဂၤလီၤ. ယွၤအတၢ် မၤဒီးမၤမိၣ်အတၢ်မၤန့ၣ်သုမၤတသ့ဘၣ်.14  ဒီးပှၤဖၤရံၤၡဲလၢအအဲၣ်စ့တဖၣ်န့ၣ်, နၢ်ဟူစ့ၢ်ကီးတၢ် န့ၣ်တဖၣ်ခဲလၢာ်ဒီး, ဒုၣ်ဒွဲၣ်အီၤလီၤ.
         15  ဒီးအဝဲဒၣ်စံးဘၣ် အီၤ, သုဝဲသ့ၣ်အံၤ, သုမ့ၢ်ပှၤလၢအပာ်တီပာ်လိၤအသး လၢပှၤကညီအမဲာ်ညါလီၤ.
         ဘၣ်ဆၣ်ဒီးယွၤသ့ၣ်ညါသု သးလီၤ. အဂ့ၢ်ဒ်အံၤ, တၢ်လၢပှၤကညီပာ်လၢတၢ်သး ကွံန့ၣ်, မ့ၢ်တၢ်သးဘၣ်အၢလၢယွၤအမဲာ်ညါလီၤ.16  တၢ်သိၣ်တၢ်သီဒီး ဝံသ့ၣ်တဖၣ်အိၣ်ဝဲတုၤလီၤလၢစီၤ ယိၤဟၣ်လီၤ. လၢန့ၣ်အလီၢ်ခံဒီး, တၢ်စံၣ်တဲၤတဲလီၤယွၤ
         အဘီအမုၢ်အတၢ်သးခုအကစီၣ်, ဒီးပှၤနုာ်ဆူၣ်ဝဲလၢအ ပူၤကိးဂၤဒဲးလီၤ.
         17  ဒီးဟီၣ်ခိၣ်ဒီးမူခိၣ်ဒံမုၢ်ဒံဖျိးကွံာ်ညီန့ၢ် လံာ်တၢ်သိၣ်တၢ်သီအဖျၢၣ်တနၢၣ်ဖိ ဟးဂီၤဝဲန့ၣ်တက့ၢ်
         လီၤ.18  ဖဲဒၣ်ပှၤလၢအပာ်မၢ်ကွံာ်အမါ, ဒီးအိၣ်ဃုာ်ဒီးအဂၤ တဂၤလၢ်လၢ်န့ၣ်, မ့ၢ်အအဲၣ်ဘၢမါလီၤ. ဒီးဖဲဒၣ်ပှၤလၢ
         အအိၣ်ဃုာ်ဒီး ပှၤလၢအဝၤပာ်မၢ်အီၤတဂၤလၢ်လၢ်န့ၣ်, မ့ၢ်အမၤကမၣ်ပှၤအမါလီၤ.19  ဒီးမတၤတဂၤအထူးအတီၤ, ကူသိးဝဲလၢတၢ်လုးတ ကုာ်ဒီးဖှီဝါကဆှၣ်, ဒီးမုာ်လၤတၢ်ကိးမုၢ်နံၤမုၢ်နၤဒဲးဒိၣ်
         မးလီၤ.
         20  ဒီးပှၤဖှီၣ်ဖိယာ်ဖိအိၣ်ဒီးအပူၤလီၢ်ဒီဂၤညါ, အ မံၤစီၤလါစရူးတဂၤန့ၣ်, ပှၤပာ်လီၤဝဲလၢအကျဲစၢၤအခီၣ်
         ထံးလီၤ.
         21  ဒီးတၢ်မိၣ်အီၣ်အသးလၢ တၢ်လီၣ်သြုလီၤပ လ့ၤလၢပှၤအထူးအတီၤအစီၢ်နီၤခိၣ်န့ၣ်လီၤ. ဒီးမ့မ့ၢ်ထွံၣ်
         တဖၣ်ဟဲလ့ၣ်အတၢ်ဆါပူၤလီၢ်လီၤ.
         22  ဒီးတၢ်မၤအသး လၢ ပှၤဖှီၣ်ဖိယာ်ဖိတဂၤန့ၣ်သံဝဲ, ဒီးကလူးတဖၣ်စိာ် ထီၣ်အီၤဆူစီၤအၤဘြၤဟၣ်အသးနါပှၢ်အပူၤလီၤ.
         ဒီးပှၤ အထူးအတီၤန့ၣ်သံစ့ၢ်ကီးဝဲ, ဒီးတၢ်ခူၣ်လီၤအီၤလီၤ.
         23  ဒီး ဘၣ်တၢ်ဆိးကဲးဆိးလီ, ဒီးကျ့ထီၣ်အမဲာ်လၢပျုၤပူၤ, ဒီး ထံၣ်ထီၣ်သကွ့ၤစီၤအၤဘြၤဟၣ်, ဒီးစီၤလါစရူးအိၣ်လၢ
         အသးနါပှၢ်အပူၤလီၤ.
         24  ဒီးကိးထီၣ်ဒီးစံးဝဲဒၣ်, ပၢ်အၤ ဘြၤဟၣ်ဧၢ, သူၣ်ကညီၤသးကညီၤစာ်ယၤတက့ၢ်. ဒီးမၢ စီၤလါစရူးဘျၢလီၤအစုမုၢ်စိးနါလၢထံကျါ,
         ဒီးဟဲမၤခုၣ် လီၤယပျ့ၤတက့ၢ်. အဂ့ၢ်ဒ်အံၤ, ယဘၣ်တၢ်နးတၢ်ဖှီၣ်လၢ မ့ၣ်လၣ်မ့ၣ်ကဲၤအပူၤအံၤလီၤ.
         25  ဒီးစီၤအၤဘြၤဟၣ်စံးဝဲ ဒၣ်, ဖိဧၢ, လၢနမူဒံးဒီး, နဒိးနတၢ်ဂ့ၤတဖၣ်, ဒီးဒ်န့ၣ်အ သိးစီၤလါစရူးဒိးအတၢ်အၢတဖၣ်န့ၣ်,
         သ့ၣ်နီၣ်ထီၣ်တ က့ၢ်. မ့မ့ၢ်ခဲကနံၣ်အံၤ, အဝဲဒၣ်အိၣ်မုာ်ဖဲအံၤ, ဒီးနဲဒၣ်, နဘၣ်တၢ်နးတၢ်ဖှီၣ်လီၤ.
         26  ဒီးလၢတၢ်အံၤခဲလၢာ်အမဲာ် ညါဒီး, လၢပဘၢၣ်စၢၤဒီးသုဘၢၣ်စၢၤန့ၣ်, တၢ်အဆၢ လီၤတဲာ်တူာ်ဖးလဲၢ်အိၣ်ဝဲလီၤ.
         မၤသးဒ်န့ၣ်ဒီးပှၤဖဲအံၤမ့ၢ် မိၣ်လဲၤဃီၤအသးဆူသုအိၣ်ဒီး လဲၤဃီၤဝဲတသ့ဘၣ်. ဒီး ပှၤလၢသုအိၣ်ဘးခီန့ၣ်
         မ့ၢ်မိၣ်ဟဲဃီၤအသးဆူပအိၣ်အံၤ ဒီး, ဟဲဃီၤဝဲတသ့ဘၣ်.
         27  ဒီးစံးဝဲဒၣ်, ပၢ်ဧၢ, မ့မ့ၢ်ဒ်န့ၣ် ဒီး, ယဃ့ကညးနၤလၢ နကမၢအလဲၤဆူယပၢ်အဟံၣ် လီၤ.
         28  အဂ့ၢ်ဒ်အံၤ, ယဒီပုၢ်ဝဲၢ်အိၣ်ယဲၢ်ဂၤ, ဒ်သိးအက အုၣ်အသးသပှၢ်ပှၢ်လၢအီၤ, ဒ်သိးအသုတဟဲဆူတၢ်ဆိး
         ကဲးအလီၢ် ဖဲအံၤစ့ၢ်ကီးတဂ့ၤလီၤ.
         29  စီၤအၤဘြၤဟၣ်စံး ဘၣ်အီၤ, ပှၤတဖၣ်န့ၣ်အိၣ်ဒီးစီၤမိၤရှ့ဒီးဝံသ့ၣ်တဖၣ်လီၤ. မ်အဒိကနၣ်တၢ်လၢအီၤတက့ၢ်.
         30  ဒီးစံးဝဲဒၣ်, တမ့ၢ်ဘၣ်, ပၢ်အၤဘြၤဟၣ်ဧၢ, မ့မ့ၢ်ပှၤလၢအသံတဂၤ မ့ၢ်ဂဲၤဆၢ ထၢၣ်, ဒီးလဲၤဆူအအိၣ်ဒီး,
         ကပီၢ်ယၢ်လီၤက့ၤအသး လီၤ.
         31  ဒီးစံးဘၣ်အီၤ, မ့ၢ်တဒိကနၣ်ဘၣ်တၢ်လၢစီၤမိၤ ရှ့ဒီးဝံသ့ၣ်တဖၣ်ဘၣ်ဒီး, ပှၤလၢအသံတဂၤ မ့ၢ်ဂဲၤဆၢ
         ထၢၣ်နာ်သက့ဒီး, တနာ်ဘၣ်ဝဲဘၣ်.

၁၇171  ဒီးစံးဘၣ်အပျဲၢ်အဘီၣ် တၢ်လီၤဃံၤအလီၢ်တဖၣ်တ အိၣ်ဘၣ်ဒီး, အိၣ်တသ့ဘၣ်. ဘၣ်ဆၣ်ဒီး, ပှၤလၢအဒုး
         အိၣ်ထီၣ်ဝဲတဂၤန့ၣ်, ဘၣ်အဖှီၣ်လီၤ.
         2  ပှၤမ့ၢ်မၤလီၤဃံၤ ပှၤတဂၤလၢပှၤဆံးတဖၣ်အံၤအကျါဒီး, ဆၢၣ်ဂူာ်လၢၢ် မ့ၢ်ဘၣ်စၢထီၣ်လၢအကိာ်,
         ဒီးအဝဲဒၣ် ဘၣ်တၢ်တ့ၢ်လီၤ ကွံာ်အီၤဆူပီၣ်လဲၣ်ပူၤဒီး, ဂ့ၤဒၣ်တၢ်လၢအဂီၢ်တက့ၢ် လီၤ.3  သုဝဲသ့ၣ်အံၤပလီၢ်သုသးတက့ၢ်. နဒီပုၢ်ဝဲၢ်မ့ၢ်မၤက မၣ်ဘၣ်နၤဒီး, သိၣ်ဃီၤအီၤတက့ၢ်. ဒီးမ့ၢ်ပီၢ်ယၢ်လီၤ
         က့ၤအသးဒီး, ပျၢ်ကွံာ်အတၢ်ကမၣ်တက့ၢ်.
         4  ဒီးလၢတ နံၤအတီၢ်ပူၤ, မ့ၢ်မၤကမၣ်ဘၣ်နၤတုၤအပှဲၤထီၣ်နွံစု, ဒီး မ့ၢ်ဟဲက့ၤကဒါက့ၤဆူနအိၣ်တုၤအပှဲၤထီၣ်နွံစုဒီးစံး,
         ယ ပီၢ်ယၢ်လီၤက့ၤယသးလီၤန့ၣ်ဒီး, ပျၢ်ကွံာ်အတၢ်ကမၣ် တက့ၢ်.5  ဒီးပှၤတၢ်မၢဖိတဖၣ်စံးဘၣ်ကစၢ်, မၤအါထီၣ်ပတၢ် နာ်တက့ၢ်.
         6  ဒီးကစၢ်စံးဝဲဒၣ်, သုတၢ်နာ်မ့ၢ်အိၣ်ထဲသ ဘၣ်ချံတဖျၢၣ်ဒီး, သုကစံးဘၣ်ဝံာ်တထံးအံၤ, ဟးထီၣ်
         ကွံာ်, ဒီးအိၣ်သူၣ်လီၤနသးလၢပီၣ်လဲၣ်ပူၤတက့ၢ်န့ၣ်ဒီး, ကစူၢ်သုကလုၢ်လီၤ.7  ဒီးပှၤလၢသုကျါတဂၤဂၤ မ့ၢ်အိၣ်ဒီးအခ့အပှၤတဂၤ မၤစံာ်မ့ၢ်ဂ့ၤ, ကွၢ်ဆၣ်ဖိကီၢ်ဖိမ့ၢ်ဂ့ၤဒီး,
         တုၤအဟဲက့ၤလၢ စံာ်ပူၤဒီး, ကစံးဘၣ်အီၤတကီၢ်ခါ, ဟဲက့ၤဆ့ၣ်နီၤသန့ၤ လၢမ့ၤလၣ်ထံးတက့ၢ်န့ၣ်,
         မ့ၢ်မတၤတဂၤလဲၣ်.
         8  မ့မ့ၢ် ကစံးဘၣ်အီၤ, ကတဲာ်ကတီၤတၢ်လၢယကအီၣ်, ဒီးယ အီၣ်တၢ်အီတၢ်အဖၢမုၢ်န့ၣ်, ကံၢ်တူာ်နယီၢ်တကိးဒီးမၤ
         ယခ့ယပှၤအတၢ်မၤတက့ၢ်. အန့ၣ်ဝံၤဒီး, နကအီၣ်ဒီး နကအီနဲဒၣ်လီၤန့ၣ်, တမ့ၢ်ဘၣ်ဧါ.
         9  မ့ၢ်အခ့အပှၤမၤဝဲဒ် အမၤလိာ်ဝဲအသိးန့ၣ်ဒီး, မ့ၢ်အစံးထီၣ်ပတြၢၤအီၤဧါ. ယ ဆိကမိၣ်လၢအတပတြၢၤဘၣ်.
         10  ဒ်န့ၣ်အသိးသုဝဲဒၣ် အံၤ, ဒ်တၢ်မၤလိာ်သုအသိးန့ၣ်, သုမၤခဲလၢာ်ဝံၤဒီး, စံး သုဝဲလၢပမ့ၢ်တၢ်အခ့အပှၤလၢအတဂိာ်တသီၣ်ဘၣ်တၢ်
         လီၤ. အဂ့ၢ်ဒ်အံၤ, တၢ်လၢပမၤလံန့ၣ်မ့ၢ်တၢ်လၢပကြၢး မၤန့ၣ်လီၤ.11  ဒီးတၢ်မၤအသးလၢ အလဲၤဆူယရူၤၡလ့ၣ်, ဒီးလဲၤခီ ဂာ်ၡၤမရံဒီးကၤလံၤလါအခၢၣ်သးလီၤ.
         12  ဒီးကလဲၤနုာ် တ့ၢ်ဝဲလၢသဝီတဖျၢၣ်အပူၤဒီး, ပှၤဘၣ်တၢ်ဆါအၢဆံ ဆဲၣ်ဂၤဟဲသဂၢၢ်အီၤ, ဒီးဆၢထၢၣ်အိၣ်သကွ့ၤဝဲ,
         13  ဒီးကိး ပသူထီၣ်ဒီးစံးဝဲဒၣ်, ယ့ၣ်ရှူးကစၢ်ဧၢ, သူၣ်ကညီၤသး ကညီၤလၢ်ပှၤတက့ၢ်.
         14  ဒီးထံၣ်ဝဲဒီးစံးဘၣ်အီၤ, လဲၤဒုး နဲၣ်သုသးလၢပှၤလုၢ်တၢ်အဒိၣ်တက့ၢ်. ဒီးတၢ်မၤအသး လၢအလဲၤတၢ်အဖၢမုၢ်ဒီး,
         ကဆှီထီၣ်က့ၤလီၤ.
         15  ဒီးလၢ ပှၤတဖၣ်အကျါတဂၤ, တုၤအသ့ၣ်ညါလၢအဘျါက့ၤဝဲ ဒီး, ဟဲက့ၤကဒါက့ၤဒီးစံးထီၣ်ပတြၢၤယွၤလၢအကလုၢ်
         ဖးဒိၣ်လီၤ.
         16  ဒီးထိၣ်လီၤပှီၤအသးလၢအခီၣ်ထံး, ဒီးစံး ထီၣ်ပတြၢၤအဘျုးအဖှိၣ်လီၤ. ဒီးပှၤတဂၤန့ၣ်မ့ၢ်ပှၤၡၤမရံ
         ဖိလီၤ.
         17  ဒီးယ့ၣ်ရှူးကတိၤဆၢတၢ်ဒီးစံးဝဲဒၣ်, မ့ၢ်ပှၤဆံ ဆဲၣ်ဂၤန့ၣ်ကဆှီထီၣ်ဝဲတမ့ၢ်ဘၣ်ဧါ. ဒီးပှၤခွံဂၤန့ၣ်အိၣ်
         ဖဲလဲၣ်.
         18  ပှၤဟဲက့ၤကဒါက့ၤ, ဒီးစံးထီၣ်ပတြၢၤယွၤအ ဘျုးအဖှိၣ်ပထံၣ်န့ၢ်ထဲ ပှၤတခီဘီမုၢ်ဖိတဂၤအံၤဧိၤဧါ.―19  ဒီးစံးဘၣ်အီၤ, ဂဲၤဆၢထၢၣ်ဒီးက့ၤကၢ်နဲာ်, နတၢ်နာ်န့ၣ် အုၣ်က့ၤခီၣ်က့ၤလံနၤလံ.20  ဒီးပှၤဖၤရံၤၡဲသံကွၢ်အီၤလၢ ယွၤအဘီအမုၢ်ကဟဲခဲ လဲၣ်ခဲလဲၣ်, ဒီးအဝဲဒၣ်ကတိၤဆၢတၢ်ဒီးစံးဝဲဒၣ်,
         တမ့ၢ် ဘၣ်ယွၤအဘီအမုၢ်ဟဲဝဲအိၣ်ဒီး, တၢ်ကွၢ်ထံကွၢ်ဖျါန့ၣ် ဘၣ်.
         21  ဒီးပှၤတစံးဘၣ်, ကွၢ်ကွၢ်, ဖဲအံၤ, ကွၢ်ကွၢ်, ဖဲန့ၣ် ဘၣ်. အဂ့ၢ်ဒ်အံၤ, ကွၢ်ကွၢ်, ယွၤအဘီအမုၢ်အိၣ်လၢသု
         သးကံၢ်ပူၤလီၤ.22  ဒီးစံးဘၣ်အပျဲၢ်အဘီၣ်, အနံၤအသီ ကဘၣ်လၢသု ကဆၢထံၣ်ဘၣ် ပှၤကညီဖိခွါအမုၢ်နံၤအကျါတနံၤ, ဒီး
         သုတထံၣ်ဘၣ်ဘၣ်.
         23  ဒီးအဝဲသ့ၣ်ကစံးဘၣ်သု, ကွၢ် ကွၢ်, ဖဲအံၤ, ကွၢ်ကွၢ်, ဖဲန့ၣ်. လဲၤတဂ့ၤ, ပိာ်အခံတဂ့ၤ,―24  အဂ့ၢ်ဒ်အံၤ, ဒ်လီဝၢ်ဒံးလၢမူထံးတခီ, ကပီၤထီၣ်ပၢၢ်လၢ မူထံးအဝဲတခီအသိးဒီး, ပှၤကညီဖိခွါလၢအမုၢ်နံၤအပူၤ
         န့ၣ်, ကမၤအသးဒ်န့ၣ်အသိးလီၤ.
         25  ဘၣ်ဆၣ်ဒီးကဘၣ် ဆိတၢ်အါမံၤ, ဒီးကဘၣ်တၢ်ညိကွံာ်အီၤလၢ ပှၤတစိၤ အံၤအစုပူၤလီၤ.26  ဒီးဒ်တၢ်မၤအသးလၢ စီၤနိအၤအမုၢ်နံၤတဖၣ်အသိး န့ၣ်, တၢ်ကမၤအသးလၢပှၤကညီဖိခွါအမုၢ်နံၤဒ်န့ၣ်အ
         သိးလီၤ.
         27  ပှၤအီၣ်တၢ်အီတၢ်, ဒီးန့ၢ်မါန့ၢ်ဝၤတုၤမုၢ်တ နံၤလၢစီၤနိအၤလဲၤနုာ်လၢကဘီပူၤ, ဒီးထံလုၣ်ဘၢတၢ်
         ဟဲဒီးမၤဟးဂီၤကွံာ်အီၤခဲလၢာ်လီၤ.
         28  ဒ်န့ၣ်အသိးတၢ်မၤ အသးလၢစီၤလိာ်အမုၢ်နံၤတဖၣ်န့ၣ်လီၤ. ပှၤအီၣ်တၢ်အီ တၢ်, ပှ့ၤတၢ်ဆါတၢ်,
         သူၣ်တၢ်ဘျၢတၢ်, မၤဟံၣ်မၤဃီ လီၤ.
         29  ဘၣ်ဆၣ်ဒီးမုၢ်တနံၤလၢစီၤလိာ်ဟးထီၣ်ကွံာ်လၢ ဝ့ၢ်စဒိၣ်အပူၤန့ၣ်, တၢ်ဟဲစူၤလီၤလၢမ့ၣ်အူဒီးကးလၢမူ
         ခိၣ်, ဒီးမၤဟးဂီၤကွံာ်ပှၤခဲလၢာ်လီၤ.
         30  မုၢ်နံၤလၢပှၤကညီ ဖိခွါအံၤကအိၣ်ဖျါထီၣ်ဒီး, တၢ်ကမၤအသးဒ်န့ၣ်အသိး လီၤ.31  ဒီးတၢ်လၢမုၢ်တနံၤန့ၣ်, ပှၤမ့ၢ်အိၣ်လၢအဟံၣ်ခိၣ်ဒီး အတၢ်ဖိတၢ်လံၤမ့ၢ်အိၣ်လၢအဟံၣ်ပူၤဒီး,
         မ်အသုတယုၢ် လီၤဟံးန့ၢ်က့ၤအီၤတဂ့ၤ. ဒ်န့ၣ်အသိးပှၤအိၣ်လၢစံာ်ပူၤ န့ၣ်, သုတက့ၤကဒါက့ၤဆူအလီၢ်ခံတဂ့ၤ.
         32  သ့ၣ်နီၣ် ထီၣ်က့ၤ စီၤလိာ်အမါတက့ၢ်.
         33  ဖဲဒၣ်ပှၤလၢအဃုအုၣ် က့ၤခီၣ်က့ၤအသးတဂၤဂၤန့ၣ်, ကမၤဟါမၢ်ကွံာ်အသး လီၤ. ဒီးဖဲဒၣ်ပှၤလၢအဒုးဟါမၢ်ကွံာ်အသးတဂၤဂၤန့ၣ်,
         ကဒုးမူထီၣ်က့ၤအီၤလီၤ.34  ယစံးဘၣ်သု, တၢ်လၢမုၢ်တနၤန့ၣ် ပှၤပိာ်ခွါခံဂၤက အိၣ်လၢအလီၢ်မံတပူၤဃီဒီး, တၢ်ကဟံးထီၣ်ကွံာ်တဂၤ,
         ဒီးအဝဲတဂၤကအိၣ်လီၤတဲာ်လီၤ.
         35  ပှၤပိာ်မုၣ်ခံဂၤကဂူာ် ဆၢၣ်ဂူာ်တပူၤဃီ, ဒီးတၢ်ကဟံးထီၣ်ကွံာ်တဂၤ, ဒီးအဝဲ တဂၤကအိၣ်လီၤတဲာ်လီၤ.
         36  ဒီးအဝဲသ့ၣ်ကတိၤဆၢတၢ် ဒီးစံးဘၣ်အီၤ, ကစၢ်ဧၢ, ဖဲလဲၣ်ပူၤလဲၣ်. ဒီးအဝဲဒၣ်စံး ဘၣ်အီၤ, ဖဲဒၣ်တၢ်အစိၣ်အိၣ်ဝဲတပူၤပူၤန့ၣ်,
         လီတာ်တ ဖၣ်ကအိၣ်ဖှိၣ်ရိဖှိၣ်ဖဲန့ၣ်လီၤ.

၁၈181  ဒီးဒ်သိးပှၤကညီကဘါထုကဖၣ်တၢ်တဘိယူၢ်ဃီ, ဒီး သုတလီၤဘှါတဂ့ၤဒီး, စံးဘၣ်စ့ၢ်ကီးအီၤလၢတၢ်ကတိၤ
         ဒိအံၤ,
         2  ပှၤစံၣ်ညီၣ်ကွီၢ်လၢအတပျံၤဘၣ်ယွၤဒီးတယူးတ ယီၣ်ဘၣ်ပှၤကညီ, အိၣ်လၢဝ့ၢ်တဝ့ၢ်အပူၤတဂၤလီၤ.―3  ဒီးမုၣ်ကမဲအိၣ်လၢဝ့ၢ်ပူၤန့ၣ်တဂၤ, ဒီးလဲၤဝဲဆူအအိၣ်ဒီး စံးဝဲဒၣ်, စံၣ်ညီၣ်တီန့ၢ်ယၤလၢယဒုၣ်ယဒါတက့ၢ်.
         4  ဒီး တစံၣ်ညီၣ်ဘၣ်ဒီးအိၣ်ဝဲတစိၢ်လီၤ. လၢခံက့ၤဒီး, စံးလီၤ အသး, ယဲဒၣ်အံၤ, ယတပျံၤဘၣ်ယွၤဒီးယတယူးတယီၣ်
         ဘၣ်ပှၤကညီနာ်သက့ဒီး,
         5  မ့ၢ်မုၣ်ကမဲတဂၤအံၤမၤတံာ် တာ်ယၤအဃိဒီး, ယကစံၣ်ညီၣ်တီန့ၢ်အီၤ, ဒ်သိးအသု တမၤဘှံးယသးလၢအဟဲထီဘိန့ၣ်တဂ့ၤလီၤ.6  ဒီးကစၢ်စံးဝဲဒၣ်, ပှၤစံၣ်ညီၣ်ကွီၢ်လၢအတတီဘၣ်တ ဂၤစံးတၢ်န့ၣ်ကနၣ်တက့ၢ်.
         7  ဒီးယွၤကစံၣ်ညီၣ်တီန့ၢ်အ ပှၤဃုထၢဖိလၢအကိးထီၣ်အီၤလၢ မုၢ်ဆါဆဲးလၢမုၢ်နၤ, ဒီးအဝဲဒၣ်ဝံသးစူၤတၢ်လၢအဂ့ၢ်ယံာ်ယံာ်,
         တမ့ၢ်ဘၣ်ဧါ. ယစံးဘၣ်သုလၢအကစံၣ်ညီၣ်တီန့ၢ်အီၤချ့ချ့လီၤ.
         8  ဘၣ် ဆၣ်ဒီး, တုၤပှၤကညီဖိခွါအံၤဟဲလီၤဒီး, ကထံၣ်န့ၢ်တၢ် နာ်လၢဟီၣ်ခိၣ်ချၢအံၤဧါ.9  ဒီးပှၤစံးလီၤအသးလၢပှၤတီပှၤလိၤ, ဒီးတယူးတယီၣ် ဘၣ်ပှၤဂၤတနီၤနီၤန့ၣ်, အဝဲဒၣ်စံးဘၣ်အီၤလၢတၢ်ကတိၤ
         ဒိအံၤလီၤ.
         10  ပှၤခံဂၤလဲၤထီၣ်ဘါထုကဖၣ်တၢ်လၢတၢ် လုၢ်ဟံၣ်ပူၤလီၤ. အဝဲတဂၤမ့ၢ်ပှၤဖၤရံၤၡဲ, ဒီးအဝဲတဂၤ မ့ၢ်ပှၤဃ့သွဲလီၤ.
         11  ပှၤဖၤရံၤၡဲတဂၤဆၢထၢၣ်, ဒီးဘါထု ကဖၣ်ဝဲလၢအသးဒ်အံၤ, ယွၤဧၢ, ယစံးထီၣ်ပတြၢၤနၤ လီၤ. အဂ့ၢ်ဒ်အံၤ,
         ယတဒ်သိးဘၣ်ဒီးပှၤဂၤဘၣ်, ပှၤဂုာ် ဆူၣ်ပျိဆူၣ်တၢ်, ပှၤတတီတလိၤဘၣ်, ပှၤအဲၣ်ဘၢတၢ်, ဒီးပှၤဃ့သွဲတဂၤအံၤဒၣ်လဲာ်ဘၣ်လီၤ.
         12  နွံနံၤအတီၢ်ပူၤ ယဒုၣ်တၢ်အီၣ်တၢ်အီခံနံၤလီၤ. ဖဲဒၣ်ယန့ၢ်တၢ်ခဲလၢာ်ဒီး, အဘျၢၣ်တဆံ, ယမၤဘူၣ်တဘျၢၣ်လီၤ.
         13  ဒီးပှၤဃ့သွဲ တဂၤအိၣ်ဆၢထၢၣ်သကွ့ၤဝဲ, ဒီးတကျ့ထီၣ်ဒၣ်လဲာ်အ မဲာ်ဆူမူခိၣ်ဘၣ်, မ့မ့ၢ်ဒဲလီၤအသးနါပှၢ်ဒီးစံးဝဲဒၣ်,
         ယွၤ ဧၢ, သူၣ်ကညီၤသးကညီၤ ပှၤတၢ်ဒဲးဘးဖိယၤအံၤတ က့ၢ်.
         14  ယစံးဘၣ်သု, အအံၤတဂၤဘၣ်တၢ်ပာ်တီပာ်လိၤ အီၤဒီး, က့ၤလီၤက့ၤဝဲဆူအဟံၣ်လီၤ. မ့မ့ၢ်အဝဲတဂၤန့ၣ်
         တမ့ၢ်ဘၣ်. အဂ့ၢ်ဒ်အံၤ, ကယဲၢ်ပှၤလၢအပာ်ထီၣ်ထီအ သးန့ၣ် ကဘၣ်တၢ်ဆီၣ်လီၤအီၤလီၤ. ဒီးပှၤလၢအဆီၣ်
         လီၤအသးန့ၣ်, ကဘၣ်တၢ်ပာ်ထီၣ်ထီအီၤလီၤ.
         15  ဒီးပှၤဟဲစိာ် ဖိဒံဖိသၣ်စ့ၢ်ကီးဆူအအိၣ်, ဒ်သိးအကထိးဘၣ်အီၤလီၤ. ဒီးအပျဲၢ်အဘီၣ်ထံၣ်ဝဲဒီးတြီအီၤလီၤ.―16  ဘၣ်ဆၣ်ဒီး ယ့ၣ်ရှူးကိးအီၤဒီးစံးဝဲဒၣ်, ဒုးဟဲဖိသၣ်တ ဖၣ်န့ၣ်ဆူယအိၣ်ဒီးတြီအီၤတဂ့ၤ. အဂ့ၢ်ဒ်အံၤ,
         ယွၤအဘီ အမုၢ်န့ၣ်မ့ၢ်ပှၤဒ်န့ၣ်အသိးလီၤ.
         17  ယစံးဘၣ်သုတီတီအံၤ, ဖဲဒၣ်ပှၤလၢအတဒိးန့ၢ်ဘၣ်ယွၤအဘီအမုၢ် ဒ်ဖိသၣ်အ သိးန့ၣ်, တလဲၤနုာ်ဘၣ်ဝဲလၢအပူၤလ့ၤတက့ၤဘၣ်.18  ဒီးမတၤတဂၤ ပဒိၣ်တဂၤသံကွၢ်အီၤဒီးစံးဝဲဒၣ်, သ ရၣ်လၢအဂ့ၤတဂၤဧၢ, ယဲဒၣ်အံၤ, ဒ်သိးယကန့ၢ်ဘၣ်သါ
         တၢ်မူအထူအယိာ်ဒီး, ယဘၣ်မၤမနုၤလဲၣ်.
         19  ဒီးယ့ၣ်ရှူး စံးဘၣ်အီၤ, ဘၣ်မနုၤနကိးယၤလၢအဂ့ၤလဲၣ်. ပှၤဂ့ၤတ အိၣ်ဘၣ်, အိၣ်ထဲယွၤတဂၤဧိၤလီၤ.
         20  တၢ်မၤလိာ်တဖၣ် န့ၣ်နသ့ၣ်ညါလီၤ. အဲၣ်ဘၢမါအဲၣ်ဘၢဝၤတဂ့ၤ. မၤသံ ပှၤကညီတဂ့ၤ. ဟုၣ်တၢ်တဂ့ၤ.
         အုၣ်နသးလၢတၢ်ကဘျံး ကဘျၣ်တဂ့ၤ. ယူးယီၣ်နမိၢ်ဒီးနပၢ်တက့ၢ်.
         21 - ဒီးစံးဝဲဒၣ်, တၢ်န့ၣ်တဖၣ်ခဲလၢာ်ယတိၢ်န့ၢ်လံ လၢယဖိၣ်သၣ်ခွါထီၣ်လံၤလံၤလီၤ.
         22  ဒီးယ့ၣ်ရှူးနၢ်ဟူတၢ် န့ၣ်ဒီးစံးဘၣ်အီၤ, နတလၢတပှဲၤဘၣ်အိၣ်ဒံးတမံၤလီၤ. ကယဲၢ်နစုလီၢ်နခီၣ်ခိၣ်ခဲလၢာ်န့ၣ်,
         ဆါလီၤကွံာ်ဒီးဟ့ၣ် ပှၤဖှီၣ်ဖိယာ်ဖိ, ဒီးနကအိၣ်ဒီး တၢ်လုၢ်ဒိၣ်ပှ့ၤဒိၣ်လၢမူ ခိၣ်, ဒီးဟဲပိာ်ယခံတက့ၢ်.
         23  ဒီးတုၤအနၢ်ဟူတၢ်န့ၣ်တ ဖၣ်ဒီး, အသူၣ်အုးအသးအုးထီၣ်လီၤ. အဂ့ၢ်ဒ်အံၤ, မ့ၢ်ပှၤ အထူးအတီၤဒိၣ်မးလီၤ.
         24  အသးအုးထီၣ်န့ၣ်, ယ့ၣ်ရှူး ထံၣ်ဒီးစံးဝဲဒၣ်, ပှၤအထူးအတီၤလဲၤနုာ်ဆူယွၤအဘီအ မုၢ်အပူၤကီဆံးဒိၣ်လဲၣ်.
         25  အဂ့ၢ်ဒ်အံၤ, ကီၤလၤအူးတဒု ဝၣ်ဖျိထးအမဲၢ်ခံညီန့ၢ် ပှၤအထူးအတီၤတဂၤလဲၤနုာ်ဆူ မူခိၣ်အဘီအမုၢ်အပူၤတက့ၢ်လီၤ.
         26  ဒီးပှၤနၢ်ဟူတဖၣ်န့ၣ် စံးဝဲဒၣ်, မ့မ့ၢ်ဒ်န့ၣ်ဒီး မ့ၢ်မတၤကတုၤလၢတၢ်အုၣ်က့ၤ ခီၣ်က့ၤသ့တဂၤလဲၣ်.27  ဒီးအဝဲဒၣ်စံး, တၢ်လၢပှၤကညီမၤတသ့ဘၣ်န့ၣ်, ယွၤ မၤဝဲသ့လီၤ.28  ဒီးစီၤပ့းတရူးစံးဝဲဒၣ်, ကွၢ်ကွၢ်, ပဝဲဒၣ်အံၤ, ပဟးသ ဒၣ်ပတၢ်ခဲလၢာ်ဒီးပိာ်နခံလံ.
         29  ဒီးအဝဲဒၣ်စံးဘၣ်အီၤ, ယစံးဘၣ်သုတီတီ, ပှၤလၢအဟးသဒၣ်အဟံၣ်အဃီမ့ၢ် ဂ့ၤ, အမိၢ်အပၢ်မ့ၢ်ဂ့ၤ,
         အပုၢ်အဝဲၢ်မ့ၢ်ဂ့ၤ, အဖိအမါမ့ၢ်ဂ့ၤ, အဖိအလံၤမ့ၢ်ဂ့ၤ, လၢယွၤအဘီအမုၢ်အဃိတဂၤလၢ်လၢ် န့ၣ်,
         30  ကန့ၢ်က့ၤဝဲအါန့ၢ်အလီၢ်အါစုလၢအံၤတဃၣ်, ဒီး ခဲကိာ်တဃၣ်ကန့ၢ်ဘၣ်တၢ်မူအထူအယိာ်လီၤ.31  ဒီးဟံးန့ၢ်ပှၤတဆံခံဂၤန့ၣ်, ဒီးစံးဘၣ်အီၤ, ကွၢ်ကွၢ်, ပလဲၤထီၣ်ဆူယရူၤၡလ့ၣ်, ဒီးကယဲၢ်တၢ်ကွဲးအသးလၢဝံ
         အစုပူၤလၢပှၤကညီအဖိခွါအံၤအဂ့ၢ်န့ၣ်, ကလၢထီၣ်ပှဲၤ ထီၣ်ဝဲခဲလၢာ်လီၤ.
         32  အဂ့ၢ်ဒ်အံၤ, ပှၤကဟ့ၣ်လီၤကွံာ်အီၤ ဆူပှၤကလုာ်တဖၣ်အစုပူၤ, ဒီးကဒုၣ်ဒွဲၣ်အီၤ, ဒီးကမၤ အၢမၤနးအီၤ,
         ဒီးကထူးပှဲာ်အလိၤ,
         33  ဒီးကဝ့ၤအီၤတီၢ် အီၤ, ဒီးကမၤသံအီၤလီၤ. ဒီးလၢသၢနံၤတနံၤန့ၣ်ကဂဲၤ ဆၢထၢၣ်က့ၤဝဲလီၤ.
         34  ဒီးတၢ်န့ၣ်တဖၣ်အဝဲသ့ၣ်အနၢ်တ ပၢၢ်ဘၣ်နီတမံၤဘၣ် ဒီးတၢ်ကတိၤန့ၣ်အဂ့ၢ်အိၣ်ခူသူၣ် လၢအီၤ,
         ဒီးအဝဲဒၣ်စံးတၢ်န့ၣ်အနၢ်တပၢၢ်ဘၣ်ဝဲတကူၢ် သ့ၣ်လီၤ.35  ဒီးတုၤအလဲၤဘူးဒီး ယရံၤဃိဒီး, ပှၤမဲာ်ဘျီၣ်ဆ့ၣ်နီၤ ဃ့တၢ်လၢကျဲအဃၢၤတဂၤ,
         36  နၢ်ဟူပှၤဂီၢ်မုၢ်ဟဲ, ဒီးသံ ကွၢ်ဝဲ, မ့ၢ်မနုၤလဲၣ်.
         37  ဒီးပှၤစံးဘၣ်အီၤလၢပှၤနစၤရ့းဖိ ယ့ၣ်ရှူးဟဲဝဲလီၤ.
         38  ဒီးအဝဲဒၣ်ကိးပသူထီၣ်ဒီးစံးဝဲဒၣ်, စီၤ ဒၤဝံးအဖိခွါယ့ၣ်ရှူးဧၢ, သူၣ်ကညီၤသးကညီၤစာ်ယၤတ က့ၢ်.
         39  ဒီးပှၤလဲၤလၢညါတဖၣ်န့ၣ်, ဒ်သိးအကအိၣ်ဘှီၣ် ကလာ်ဒီး, ဒူအလိၤဘၣ်ဆၣ်ဒီး, အဝဲဒၣ်ကိးပသူထီၣ်
         အါထီၣ်ဒီးစံးဝဲဒၣ်, စီၤဒၤဝံးအဖိခွါဧၢ, သူၣ်ကညီၤသး ကညီၤစာ်ယၤတက့ၢ်.
         40  ဒီးယ့ၣ်ရှူးအိၣ်ကတီၢ်, ဒီးမၢပှၤ ဟဲဆှၢအီၤဆူအအိၣ်လီၤ. ဒီးတုၤအဟဲဘူးဒီး, သံကွၢ် အီၤဒီးစံးဝဲဒၣ်,
         နသးအိၣ်လၢယကမၤနၤလၢမနုၤတမံၤ လဲၣ်.
         41  ဒီးစံးဝဲဒၣ်, ကစၢ်ဧၢ, မ့ၢ်ဒ်သိးယကထံၣ်ထီၣ်က့ၤ တၢ်လီၤ.
         42  ဒီးယ့ၣ်ရှူးစံးဘၣ်အီၤ, ထံၣ်ထီၣ်က့ၤတၢ်တ က့ၢ်. နတၢ်နာ်အုၣ်က့ၤခီၣ်က့ၤလံနၤလံ.
         43  ဒီးထံၣ်ထီၣ် က့ၤတၢ်တကီၢ်ခါ, ဒီးစံးထီၣ်ပတြၢၤယွၤ, ဒီးပိာ်ထီၣ်အခံ လီၤ. ဒီးပှၤခဲလၢာ်ထံၣ်ဝဲ,
         ဒီးစံးထီၣ်ပတြၢၤယွၤလီၤ.

၁၉191  ဒီးလဲၤခီဂာ်ယရံၤဃိ,― ဒီးကွၢ်ကွၢ်, ပှၤကိးဝဲအမံၤ လၢစီၤစးဃဲအိၣ်တဂၤလီၤ. ဒီးအဝဲဒၣ်မ့ၢ်
         ပှၤဃ့သွဲအ ခိၣ်, ဒီးမ့ၢ်ပှၤအထူးအတီၤလီၤ.
         3  ဒီးယ့ၣ်ရှူးမ့ၢ်မတၤမ တၤန့ၣ်ဃုထံၣ်ဝဲ, ဒီးထံၣ်ဝဲတသ့ဘၣ်လၢပှၤဂီၢ်မုၢ်အဃိ လီၤ. အဂ့ၢ်ဒ်အံၤ,
         အနီၢ်ဖုၣ်လီၤ.
         4  ဒီးလဲၤဃ့ၢ်ဝဲလၢညါဒီး လဲၤထီၣ်လၢသိးဝံာ်ဒၢတထံးအခံ ဒ်သိးအကထံၣ်ဘၣ် အီၤလီၤ. အဂ့ၢ်ဒ်အံၤ,
         ကဟဲတ့ၢ်ဝဲလၢကျဲန့ၣ်လီၤ.
         5  ဒီး တုၤယ့ၣ်ရှူးလဲၤတုၤအလီၢ်ဖဲန့ၣ်ဒီး, ကွၢ်ထီၣ်ဒီးထံၣ်အီၤ ဒီးစံးဘၣ်အီၤ, စီၤစးဃဲဧၢ,
         ယုၢ်လီၤချ့ချ့တက့ၢ်. အဂ့ၢ်ဒ် အံၤ, ခဲမုၢ်ဆါအံၤယဘၣ်အိၣ်ကတီၢ်လၢနဟံၣ်ပူၤလီၤ.― ဒီးယုၢ်လီၤချ့ချ့ဒီး
         တူၢ်လိာ်အီၤလၢအသူၣ်ခုသးခုလီၤ.7  ဒီးပှၤထံၣ်ဝဲဒီး, ကဒူးကဒ့ၣ်တၢ်ခဲလၢာ်ဒီးစံးဝဲဒၣ်, လၢ အလဲၤနုာ်ဆူပှၤတၢ်ဒဲးဘးဖိအအိၣ် ဒ်သိးအကမံဝဲလၢ
         အဟံၣ်ပူၤလီၤ.8  ဒီးစီၤစးဃဲဆၢထၢၣ်ဒီးစံးဘၣ်ကစၢ်န့ၣ်, ကွၢ်ကွၢ်, က စၢ်ဧၢ, ယစုလီၢ်ယခီၣ်ခိၣ်, ခံပူန့ၣ်,
         ယဟ့ၣ်လီၤပှၤဖှီၣ်ဖိ ယာ်ဖိတပူလီၤ. ဒီးယမ့ၢ်အီၣ်ကဘျံးအီၣ်ကဘျၣ်ပှၤတ ဂၤအတၢ်တမံၤမံၤဒီး ယဟ့ၣ်လီၤက့ၤအီၤ
         အါန့ၢ်အလီၢ် လွံၢ်စးလီၤ.
         9  ဒီးယ့ၣ်ရှူးစံးဘၣ်အီၤ, တၢ်အုၣ်က့ၤခီၣ် က့ၤတုၤလၢဟံၣ်ပူၤအံၤ, လၢမုၢ်မဆါတနံၤအံၤလံ. အဂ့ၢ်
         ဒ်အံၤ, မ့ၢ်စ့ၢ်ကီးစီၤအၤဘြၤဟၣ်အဖိခွါလီၤ.
         10  အဂ့ၢ်ဒ် အံၤ, ပှၤကညီဖိခွါအံၤဟဲလီၤဝဲဒ်သိးအကဃုန့ၢ်, ဒီးအုၣ် က့ၤခီၣ်က့ၤပှၤလၢအဟါမၢ်တဖၣ်လီၤ.11  ဒီးတုၤပှၤနၢ်ဟူတၢ်န့ၣ်တဖၣ်ဒီး, မ့ၢ်အအိၣ်ဘူးဒီးယ ရူၤၡလ့ၣ်ဒီး ပှၤဆိကမိၣ်လၢယွၤအဘီအမုၢ်ကအိၣ်ထီၣ်
         တကီၢ်ခါ,
         12  သတးဒီး, ပာ်အါထီၣ်တၢ်ကတိၤအဒိဒီး စံးဝဲဒၣ်, မတၤတဂၤပဒိၣ်တဂၤလဲၤဆူထံယံၤကီၢ်ယံၤဒ် သိးအကမၤန့ၢ်အဘီအမုၢ်,
         ဒီးဟဲက့ၤကဒါက့ၤလီၤ.
         13  ဒီး ကိးန့ၢ်အခ့အပှၤအကျါဆံဆဲၣ်ဂၤ, ဒီးဟ့ၣ်လီၤအီၤလၢစ့ ဆံဆဲၣ်မနါ, ဒီးစံးဘၣ်အီၤ, ကၤတၢ်တုၤလီၤလၢယဟဲ
         က့ၤတက့ၢ်.14  ဘၣ်ဆၣ်ဒီးအထံဖိကီၢ်ဖိတဖၣ်သးဟ့အီၤ, ဒီးမၢက လူးတဖၣ်လဲၤပိာ်အခံ, ဒီးစံးဝဲဒၣ်, အဝဲတဂၤအံၤကဲစီၤ
         ပၤလၢပဖီခိၣ်, ပသးတအိၣ်ဘၣ်လီၤ.
         15  ဒီးတၢ်မၤအသးလၢ အမၤန့ၢ်အဘီအမုၢ်ဝံၤဒီး, ဟဲက့ၤကဒါက့ၤဝဲ, ဒီးမၢပှၤကိးန့ၢ်အခ့အပှၤလၢအဟ့ၣ်လီၤတ့ၢ်အီၤလၢစ့တဖၣ်,
         ဒ်သိးအကသ့ၣ်ညါလၢပှၤတဂၤဒီးတဂၤမၤအါထီၣ်အတၢ် ဆံးအါဆံးအါအဂ့ၢ်န့ၣ်လီၤ.―16  ဒီးအခီၣ်ထံးတဂၤဟဲဃီၤဒီးစံးဝဲဒၣ်, ကစၢ်ဧၢ, နစ့တမ နါန့ၣ်, န့ၢ်အါထီၣ်စ့ဆံဆဲၣ်မနါလံလီၤ.
         17  ဒီးစံးဘၣ်အီၤ, ဘၣ်လံ, ကုၢ်လၢအဂ့ၤတဂၤဧၢ, မ့ၢ်နမၤနကလုၢ်တီလၢ တၢ်စှၤကိာ်အပူၤဒီး, အိၣ်လၢဝ့ၢ်ဆံဆဲၣ်အဖီခိၣ်တက့ၢ်.18  ဒီးပှၤခံဂၤတဂၤဟဲဃီၤဒီးစံးဝဲဒၣ်, ကစၢ်ဧၢ, နစ့တမ နါန့ၣ်, န့ၢ်အါထီၣ်စ့ယဲၢ်မနါလံ.
         19  ဒီးစံးစ့ၢ်ကီးလၢအီၤ, နဲဒၣ်အံၤ, အိၣ်လၢဝ့ၢ်ယဲၢ်ဝ့ၢ်အဖီခိၣ်တက့ၢ်.
         20  ဒီးအဂၤ တဂၤဟဲဃီၤဒီးစံးဝဲဒၣ်, ကစၢ်ဧၢ, ကွၢ်, နစ့တမနါလၢ ယပာ်လၢ တၢ်ဘိၣ်တၢ်စှၢၤအပူၤန့ၣ်တက့ၢ်.
         21  အဂ့ၢ်ဒ် အံၤ, ယပျံၤနၤလီၤ. အဂ့ၢ်ဒ်အံၤ, နမ့ၢ်ပှၤအကီ, ဒီးတၢ်လၢ နတပာ်ဘၣ်န့ၣ်နဟံးန့ၢ်နဲ,
         ဒီးတၢ်လၢနတဖှံဘၣ်န့ၣ်န ကူးနဲလီၤ.
         22  ဒီးစံးဘၣ်အီၤ, ကုၢ်လၢအအၢတဂၤဧၢ, ယ ကစံၣ်ညီၣ်ဃၣ်နၤလၢနထးခိၣ်ဒၣ်နဲလီၤ. နသ့ၣ်ညါလၢ ယမ့ၢ်ပှၤအကီ,
         ဒီးတၢ်လၢယတပာ်ဘၣ်န့ၣ်ယဟံးန့ၢ်ယဲ, ဒီးတၢ်လၢယတဖှံဘၣ်န့ၣ်ယကူးယဲလီၤ.
         23  မၤသးဒ်န့ၣ် ဒီးတုၤယဟဲက့ၤဒီး ဒ်သိးယကန့ၢ်ဘၣ် ယစ့ဒီးအအ့ၣ် ထီၣ်န့ၣ်, ဘၣ်မနုၤလၢနတဒုးလိၢ်ဘၣ်ယတၢ်န့ၣ်လဲၣ်.―24  ဒီးစံးဘၣ်ပှၤဆၢထၢၣ်လၢအဃၢၤတဖၣ်န့ၣ်, ဟံးန့ၢ်အ စ့တမနါဒီးဟ့ၣ်လီၤ ပှၤလၢအအိၣ်ဒီးစ့ဆံဆဲၣ်မနါတဂၤ
         န့ၣ်တက့ၢ်.
         25  (ဒီးအဝဲသ့ၣ်စံးဘၣ်အီၤ, ကစၢ်ဧၢ, အဝဲ ဒၣ်န့ၣ်အစ့အိၣ်ဆံဆဲၣ်မနါလံ.)
         26  အဂ့ၢ်ဒ်အံၤ, ယစံး ဘၣ်သုလၢကယဲၢ်ပှၤလၢအတၢ်အိၣ်ဝဲန့ၣ်, တၢ်ကဟ့ၣ် အတၢ်လီၤ. ဒီးပှၤလၢအတၢ်တအိၣ်ဘၣ်န့ၣ်,
         ဖဲအတၢ် အိၣ်ဝဲဒီး, တၢ်ကဟံးထီၣ်ကွံာ်လၢအီၤလီၤ.27  မ့မ့ၢ်ယဒုၣ်ယဒါ လၢအသးတအိၣ်ဘၣ်လၢယကကဲ အစီၤပၤတဖၣ်န့ၣ်, ဟဲစိာ်အီၤဖဲအံၤ, ဒီးမၤသံအီၤလၢယ
         မဲာ်ညါတက့ၢ်.28  ဒီးစံးတၢ်တဖၣ်န့ၣ်ဝံၤဒီး, လဲၤလၢညါ လၢအကလဲၤ ထီၣ်ဆူယရူၤၡလ့ၣ်လီၤ.
         29  ဒီးတၢ်မၤအသးဖဲအလဲၤပၢၢ် လၢသဝီဘ့ၤသဖးက့ဒီးဘ့ၤသနံ ဖဲကစၢၢ်ကိးဝဲအမံၤလၢ သ့ၣ်စၤယံးအအိၣ်ဒီး,
         မၢလီၤအပျဲၢ်အဘီၣ်ခံဂၤ,
         30  ဒီးစံးဝဲ ဒၣ်, လဲၤဆူသဝီအိၣ်လၢသုမဲာ်ညါတက့ၢ်. တုၤသုလဲၤ နုာ်ဒီးသုကထံၣ်န့ၢ် ကသ့ၣ်ယီၤဖိလၢပှၤတဒိးဘၣ်နီတ
         ခီၣ်ဘၣ်တဒု, ဘၣ်စၢဃာ်အသးလီၤ. ဃ့ၣ်လီၤအီၤဒီး ဟဲက့ၤမိၤအီၤတက့ၢ်.
         31  ဒီးပှၤတဂၤဂၤမ့ၢ်သံကွၢ်ဝဲ, သု ဃ့ၣ်လီၤဘၣ်မနုၤလဲၣ်န့ၣ်ဒီး စံးဘၣ်အီၤဒ်အံၤ, မ့ၢ်ကစၢ် မၤအီၤအလီၢ်အိၣ်လီၤ.
         32  ဒီးပှၤလၢအဒိးမၢလီၤအသးတ ဖၣ်န့ၣ်, လဲၤဝဲဒီးထံၣ်န့ၢ်တၢ် ဒ်အစံးဘၣ်အီၤအသိးန့ၣ် လီၤ.
         33  ဒီးဃ့ၣ်လီၤကသ့ၣ်ယီၤဖိအဖၢမုၢ်ဒီး အကစၢ်တ ဖၣ်စံးဘၣ်အီၤ, သုဃ့ၣ်လီၤကသ့ၣ်ယီၤဖိန့ၣ် ဘၣ်မနုၤ
         လဲၣ်.
         34  ဒီးအဝဲသ့ၣ်စံးဝဲဒၣ်, ကစၢ်မၤအီၤအလီၢ်အိၣ် လီၤ.
         35  ဒီးဟဲက့ၤမိၤအီၤဆူယ့ၣ်ရှူးအအိၣ်လီၤ. ဒီးဒါလီၤ အကူအသိးလၢကသ့ၣ်ယီၤဖိအလိၤ, ဒီးပာ်ထီၣ်ယ့ၣ်ရှူး
         လၢအဖီခိၣ်လီၤ.
         36  ဒီးလဲၤတၢ်အဖၢမုၢ်ဒီးပှၤဒါလီၤအကူ အသိးလၢကျဲပူၤလီၤ.37  တုၤအဘူးထီၣ်ဝဲ, ဒီးတုၤအလီၢ်ဖဲ ကစၢၢ်သ့ၣ်စၤယံး အကျဲလဲၤလီၤဝဲဒီး, အပျဲၢ်အဘီၣ်ဂီၢ်မုၢ်
         အသူၣ်ခုအသး ခု, ဒီးသးဝံၣ်ထီၣ်ယွၤ, လၢအကလုၢ်ဖးဒိၣ်လၢကယဲၢ် တၢ်လီၤလးတဖၣ်လၢအထံၣ်တ့ၢ်ဝဲအဃိ,
         38  ဒီးစံးဝဲဒၣ်, စီၤပၤလၢအဟဲလၢယွၤအမံၤတဂၤန့ၣ်, မ်အဘၣ်ဆိၣ်ဂ့ၤ တက့ၢ်. တၢ်ဃူတၢ်ဖိးအိၣ်လၢမူခိၣ်,
         ဒီးတၢ်လၤကပီၤ အိၣ်လၢတၢ်ထီၣ်ထီကတၢၢ်လီၤ.39  ဒီးပှၤဖၤရံၤၡဲအိၣ်လၢပှၤဂီၢ်မုၢ်အကျါတနီၤနီၤ စံးဘၣ် အီၤ, သရၣ်ဧၢ, ဒူနပျဲၢ်နဘီၣ်အလိၤတက့ၢ်.
         40  ဒီးကတိၤ ဆၢတၢ်ဒီးစံးဘၣ်အီၤ, ယစံးဘၣ်သုလၢပှၤတဖၣ်န့ၣ်မ့ၢ် အိၣ်ဘှီၣ်ဝဲဒီး လၢၢ်တဖၣ်န့ၣ်ကကိးပသူထီၣ်လီၤ.41  ဒီးလဲၤဘူးထီၣ်ဒီးကွၢ်ဝ့ၢ်န့ၣ်, ဒီးအမဲာ်ထံလီၤလၢအ ဃိ,
         42  ဒီးစံးဝဲဒၣ်, နမ့ၢ်သ့ၣ်ညါနဲဒၣ်လဲာ်တၢ်လၢအဘၣ် ဃးဒီးနတၢ်ဃူတၢ်ဖိးလၢနနံၤနသီအံၤအပူၤဒီး,
         ဂ့ၤလၢန ဂီၢ်လီၤ. မ့မ့ၢ်ခဲကနံၣ်အံၤအိၣ်တဒၢလၢနမဲာ်လီၤ.
         43  အဂ့ၢ် ဒ်အံၤ, မုၢ်နံၤတဖၣ်ကဘၣ်နၤဒီး, နဒုၣ်နဒါကမၤတၢ်အ ခိၣ်ဒူဝးတရံးနၤ, ဒီးကကဝီၤဃာ်နၤ,
         ဒီးကတြီနၤတပူၤ လၢ်လၢ်,
         44  ဒီးကမၤနၤဒီးနဖိအိၣ်လၢနပူၤန့ၣ် လီၤဒါဒီး ဟီၣ်ခိၣ်, ဒီးလၢၢ်တဖျၢၣ်လၢလၢၢ်အဖီခိၣ်န့ၣ်, တဒုးအိၣ်
         လီၤတဲာ်ဘၣ်နီတဖျၢၣ်ဘၣ်. အဂ့ၢ်ဒ်အံၤ, တၢ်ဟဲအံးက့ၤ ကွၢ်က့ၤနၤအမုၢ်အလါန့ၣ်, နတသ့ၣ်ညါဘၣ်.45  ဒီးလဲၤနုာ်ဆူတၢ်လုၢ်အဟံၣ်ပူၤ, ဒီးဟီထီၣ်ကွံာ်ပှၤပှ့ၤ တၢ်ဒီးဆါတၢ်လၢအပူၤ,
         46  ဒီးစံးဘၣ်အီၤ, တၢ်ကွဲးအသး, ယဟံၣ်မ့ၢ်တၢ်ဘါထုကဖၣ်အဟံၣ်လီၤ. မ့မ့ၢ်သုဝဲသ့ၣ် အံၤ, သုမၤလံမးအီၤလၢ
         တၢ်ဟုၣ်တၢ်ဘျၣ်အပူၤလီၤ.-47  ဒီးသိၣ်က့ၤသီက့ၤတၢ်လၢ တၢ်လုၢ်အဟံၣ်ပူၤသ့သ့ တနံၤလီၤ. ဒီးပှၤလုၢ်တၢ်အခိၣ်ဒီးပှၤကွဲးလံာ်,
         ဒီးပှၤအ ဒိၣ်အပှၢ်သ့ၣ်တဖၣ်န့ၣ်, ဃုမၤသံအီၤလီၤ.
         48  ဒီးကမၤ အီၤဒ်လဲၣ်ဒ်လဲၣ်န့ၣ်, ဃုဝဲတဘၣ်ဘၣ်. အဂ့ၢ်ဒ်အံၤ, ပှၤ ဂီၢ်မုၢ်ဒိကနၣ်အကလုၢ်ဒီးအသးစဲဘူးဒီးအီၤခဲလၢာ်လီၤ.
         
            
               	+ ၡါ. ၅၆း၇|Isa.56.7*, ယံး. ၇း၁၁|Jer.7.11*.

၂၀201  ဒီးတၢ်မၤအသးလၢအန့ၣ်တနံၤအပူၤဒီး, သိၣ်က့ၤသီ က့ၤပှၤဂီၢ်မုၢ်, ဒီးစံၣ်တဲၤတဲလီၤ တၢ်သးခုအကစီၣ်လၢ
         တၢ်လုၢ်အဟံၣ်ပူၤအဖၢမုၢ်ဒီး, ပှၤလုၢ်တၢ်အခိၣ်တဖၣ်, ဒီးပှၤကွဲးလံာ် ဂဲၤဆၢထၢၣ်ဃုာ်ဒီး ပှၤသူၣ်က့သးပှၢ်တ
         ဖၣ်, ဒီးကတိၤတၢ်ဒီးအီၤ, ဒီးစံးဝဲဒၣ်,
         2  နမၤတၢ်တဖၣ် အံၤလၢမတၤအစိအကမီၤလဲၣ်. မ့ၢ်မတၤဟ့ၣ်နၤလၢတၢ် အစိအကမီၤအံၤတဂၤလဲၣ်.
         3  ဒီးအဝဲဒၣ်ကတိၤဆၢတၢ် ဒီးစံးဘၣ်အီၤ, ယကသံကွၢ်စ့ၢ်ကီးသုတၢ်တမံၤလီၤ. ဒီး စံးဘၣ်တဲဘၣ်ယၤတက့ၢ်.
         4  စီၤယိၤဟၣ်အတၢ်ဘျၢ*န့ၣ်, မ့ၢ်အကဲထီၣ်လၢမူခိၣ်, မ့ၢ်အကဲထီၣ်လၢပှၤကညီလဲၣ်.―5  ဒီးအဝဲသ့ၣ်ကတိၤလိာ်အသးဒီးစံးဝဲဒၣ်, ပမ့ၢ်စံးလၢမူ ခိၣ်ဒီး, ကစံးဘၣ်ပှၤ, မ့မ့ၢ်ဒ်န့ၣ်ဒီး,
         ဘၣ်မနုၤလၢသုတ နာ်ဘၣ်အီၤလဲၣ်.
         6  ဒီးပမ့ၢ်စံးလၢပှၤကညီဒီး, ပှၤဂီၢ်မုၢ် ခဲလၢာ်ကကွံာ်ပှၤလၢလၢၢ်လီၤ. အဂ့ၢ်ဒ်အံၤ, အဝဲသ့ၣ်
         တဖၣ်န့ၣ်ပာ်စီၤယိၤဟၣ်လၢဝံတဂၤလီၤ.
         7  ဒီးစံးဆၢဝဲ ဒၣ်, မ့ၢ်အကဲထီၣ်လၢလဲၣ်လၢလဲၣ်န့ၣ်, ပတသ့ၣ်ညါ ဘၣ်.
         8  ဒီးယ့ၣ်ရှူးစံးဘၣ်အီၤ, ဒ်န့ၣ်အသိး, ယဲဒၣ်အံၤ, ယမၤတၢ်တဖၣ်အံၤ လၢမတၤမတၤအစိအကမီၤလဲၣ် န့ၣ်,
         ယတစံးဘၣ်တဲဘၣ်စ့ၢ်ကီးသုဘၣ်.9  ဒီးစံးဘၣ်ပှၤဂီၢ်မုၢ်လၢတၢ်ကတိၤဒိအံၤ, မတၤတဂၤ သူၣ်လီၤစပံးလီၢ်တလီၢ်, ဒီးငါလီၤဝဲလၢပှၤမၤဟီၣ်ခိၣ်ဖိ
         တဖၣ်, ဒီးဟးဆူတခီထံတခီကီၢ်, ဒီးအိၣ်ဝဲဃဲးဃဲး လီၤ.
         10  ဒီးတုၤအမုၢ်အလါဘၣ်ဒီး, မၤအခ့အပှၤတဂၤ လဲၤဆူပှၤမၤဟီၣ်ခိၣ်ဖိတဖၣ်အအိၣ် ဒ်သိးအကဟ့ၣ်လီၤ အီၤလၢစပံးလီၢ်အသၣ်လီၤ.
         ဒီးပှၤမၤဟီၣ်ခိၣ်တဖၣ်န့ၣ် တီၢ်အီၤ, ဒီးမၢအက့ၤကဒါက့ၤအိၣ်ကလီလီၤ.
         11  မၤက ဒီးတစု, မၢအခ့အပှၤလၢအဂၤတဂၤလဲၤဝဲ, ဒီးအဝဲသ့ၣ် တီၢ်အီၤ, ဒီးမၤအီၤတရီတပါ, ဒီးမၢအက့ၤကဒါက့ၤစ့ၢ်
         ကီးအိၣ်ကလီလီၤ.
         12  မၤကဒီးတစု, မၢအခ့အပှၤပှဲၤထီၣ် သၢဂၤတဂၤဒီး, အဝဲသ့ၣ်မၤအီၤ တုၤအပူၤလီၢ်အိၣ်ဒီး, ဟီထီၣ်ကွံာ်အီၤလီၤ.13  ဒီးစပံးလီၢ်အကစၢ်စံးဝဲဒၣ်, ယကမၤဒ်လဲၣ်. ယကမၢ ယဖိခွါလၢယအဲၣ်အီၤတဂၤလဲၤဆူအအိၣ်လီၤ. တုၤအဝဲ
         သ့ၣ်ထံၣ်အီၤဒီး ကယူးယီၣ်အီၤသ့ၣ်သ့ၣ်လီၤ.
         14  ဒီးတုၤပှၤ မၤဟီၣ်ခိၣ်တဖၣ်ထံၣ်အီၤဒီး, ကတိၤလိာ်အသးဒီးစံးဝဲ ဒၣ်, အဝဲအံၤမ့ၢ်ပှၤလၢအန့ၢ်ဘၣ်သါတၢ်တဂၤလီၤ.
         ဒ် သိးအတၢ်န့ၢ်သါကကဲထီၣ်ပတၢ်ဒီး, ဟဲဃီၤမၤသံသကိး အီၤတက့ၢ်.
         15  ဒီးဟီထီၣ်ကွံာ်အီၤဆူစပံးလီၢ်အချၢ, ဒီး မၤသံကွံာ်အီၤလီၤ. မၤသးဒ်န့ၣ်ဒီး, စပံးလီၢ်အကစၢ်န့ၣ်
         ကမၤအီၤဒ်လဲၣ်.
         16  ကဟဲမၤသံကွံာ်ပှၤမၤဟီၣ်ခိၣ်တဖၣ်, ဒီးကဟ့ၣ်လီၤကွံာ်စပံးလီၢ်လၢပှၤဂၤလီၤ. ဒီးပှၤလၢအနၢ် ဟူတၢ်တဖၣ်စံးဝဲဒၣ်,
         မ်အသုတမၤအသးဒ်န့ၣ်တဂ့ၤ.―17  ဒီးကွၢ်ထံအီၤဒီးစံးဝဲဒၣ်, မ့မ့ၢ်ဒ်န့ၣ်ဒီး, လၢၢ်လၢပှၤသူၣ်ဟံၣ်ဖိတဖၣ်ညိကွံာ်အီၤတဖျၢၣ်န့ၣ်,
         ကဲထီၣ်လံလၢတၢ်အနၢၣ်အခိၣ်စိၣ်လံ. တၢ်ကွဲးအသးတထံၣ်န့ၣ်မ့ၢ်တၢ်ဒ်လဲၣ်.18  ကယဲၢ်ပှၤလၢအလီၤဃံၤဝဲလၢ လၢၢ်အံၤအလိၤတဂၤ လၢ်လၢ်န့ၣ်, ကကၢ်ဝဲ, မ့မ့ၢ်ဖဲဒၣ်ပှၤလၢလၢၢ်အံၤကလီၤ
         တဲာ်လၢအလိၤန့ၣ်, ကမၤလီၤကလဲအီၤလီၤ.19  ဒီးတစုဃီဖဲန့ၣ် ပှၤလုၢ်တၢ်အခိၣ်တဖၣ်ဒီးပှၤကွဲးလံာ် တဖၣ်န့ၣ်, ဃုပာ်အစုလၢအလိၤ, ဒီးပျံၤပှၤဂီၢ်မုၢ်လီၤ.
         အဂ့ၢ်ဒ်အံၤ, သ့ၣ်ညါလၢအစံးဘၣ်တၢ်ကတိၤဒိန့ၣ်ထီဒါ အဝဲသ့ၣ်လီၤ.20  ဒီးပှၤတဖၣ်န့ၣ်ကွၢ်ဟုၣ်တၢ်, ဒီးမၢလီၤ ပှၤကွၢ်ဟုၣ် တၢ်ဖိလၢအကပျိာ်အသးလၢပှၤအတီတဖၣ်, ဒ်သိးအက
         တုၢ်န့ၢ်အတၢ်ကတိၤ, လၢအကဟ့ၣ်လီၤအီၤဆူပဒိၣ်အ တၢ်စံၣ်ညီၣ်ဒီး အစိအကမီၤအပူၤအဂ့ၢ်လီၤ.
         21  ဒီးအဝဲ သ့ၣ်သံကွၢ်အီၤဒီးစံးဝဲဒၣ်, သရၣ်ဧၢ, ပသ့ၣ်ညါလၢနက တိၤတၢ်, ဒီးသိၣ်က့ၤသီက့ၤတၢ်တီတီ,
         ဒီးနတကွၢ်ဒိၣ် ဆံးအါစှၤဘၣ်လၢပှၤနီတဂၤဘၣ်. မ့ၢ်နသိၣ်လိတၢ်လၢ ယွၤအကျဲတီတီလီၤ.
         22  ပဟ့ၣ်သွဲလၢစီၤပၤကဲစၢ်န့ၣ်, မ့ၢ် အတီအဘၣ်, မ့ၢ်အတတီတဘၣ်ဘၣ်လဲၣ်.
         23  ဒီးသ့ၣ်ညါ ဝဲလၢအတၢ်လီတၢ်ဝ့ၤဒီးစံးဘၣ်အီၤ, သုလ့ပစီယၤမ့ၢ်အ ဘၣ်မနုၤလဲၣ်.
         24  ဒုးနဲၣ်ယၤလၢစ့ဒန့ၤရံတဘ့ၣ်တက့ၢ်. မ့ၢ်မတၤအက့ၢ်အဂီၤ ဒီးအတၢ်ကွဲးန့ၣ်, အိၣ်လၢအလိၤ လဲၣ်.
         ဒီးအဝဲသ့ၣ်ကတိၤဆၢတၢ်, ဒီးစံးဝဲဒၣ်, မ့ၢ်ကဲစၢ်အ တၢ်လီၤ.
         25  ဒီးအဝဲဒၣ်စံးဘၣ်အီၤ, မၤသးဒ်န့ၣ်ဒီးဟ့ၣ်ကဲ စၢ်န့ၣ်လၢကဲစၢ်အတၢ်, ဒီးယွၤလၢယွၤအတၢ်တက့ၢ်.―26  ဒီးတုၢ်န့ၢ်အတၢ်ကတိၤလၢပှၤဂီၢ်မုၢ်အမဲာ်ညါတသ့ဘၣ်, ဒီးကမၢကမၣ်ဝဲလၢအတၢ်စံးဆၢန့ၣ်, ဒီးအိၣ်ဝဲဘှီၣ်က
         လာ်လီၤ.27  ဒီးပှၤစးဒူၤကဲလၢအစံးဝဲလၢ တၢ်ဂဲၤဆၢထၢၣ်က့ၤတ အိၣ်ဘၣ်တနီၤနီၤလဲၤဆူအအိၣ်, ဒီးသံကွၢ်အီၤ,
         28  ဒီးစံးဝဲ ဒၣ်, သရၣ်ဧၢ, စီၤမိၤရှ့ကွဲးန့ၢ်ပှၤဒီးစံးဝဲဒၣ်, ပှၤတဂၤ အဒီပုၢ်ဝဲၢ်မ့ၢ်သံလၢအအိၣ်ဒီးအမါ,
         ဒီးဖဲအသံန့ၣ်အဖိ မ့ၢ်တအိၣ်ဘၣ်ဒီး, အဒီပုၢ်ဝဲၢ်ဘၣ်အိၣ်ဃုာ်ဒီးအမါဒီးမၤ အိၣ်ထီၣ်န့ၢ်အဒီပုၢ်ဝဲၢ်အချံသၣ်လီၤ.-29  မၤ သးဒ်န့ၣ်ဒီး, ပှၤဒီပုၢ်ဝဲၢ်ခွါအိၣ်နွံဂၤလီၤ. ဒီးအခီၣ်ထံးတ ဂၤန့ၢ်အမါ, ဒီးအဖိတအိၣ်ဘၣ်ဒီးသံဝဲလီၤ.
         30  ဒီးခံဂၤ တဂၤန့ၣ်ဟံးန့ၢ်အမါဒီးအဖိတအိၣ်ဘၣ်ဒီးသံဝဲလီၤ.
         31  ဒီး သၢဂၤတဂၤန့ၣ်ဟံးန့ၢ်အီၤ, ဒီးတၢ်မၤအသးဒ်န့ၣ်စ့ၢ်ကီး နွံဂၤလၢာ်, ဒီးအဖိတအိၣ်လီၤတဲာ်ဘၣ်
         ဒီးသံဝဲတကူၢ် သ့ၣ်လီၤ.
         32  ဒီးလၢပှၤခဲလၢာ်န့ၣ်အလီၢ်ခံကတၢၢ်, ပိာ် မုၣ်န့ၣ်သံစ့ၢ်ကီးဝဲလီၤ.
         33  မၤသးဒ်န့ၣ်ဒီး လၢတၢ်ဂဲၤဆၢ ထၢၣ်အပူၤန့ၣ်, မ့ၢ်အကကဲလၢပှၤဖဲလဲၣ်တဂၤ အမါ လဲၣ်. အဂ့ၢ်ဒ်အံၤ,
         ပှၤနွံဂၤန့ၢ်မါလၢအီၤလီၤ.34  ဒီးယ့ၣ်ရှူးကတိၤဆၢတၢ် ဒီးစံးဘၣ်အီၤ, ပှၤအံၤတ ဃၣ်ဖိန့ၢ်မါန့ၢ်ဝၤလီၤ.
         35  မ့မ့ၢ်ပှၤလၢတၢ်ပာ်အီၤလၢပှၤဂ့ၤ န့ၢ်ဘၣ်ခဲကိာ်တဃၣ်, ဒီးတၢ်ဂဲၤဆၢထၢၣ်က့ၤလၢတၢ်သံ အပူၤတဖၣ်န့ၣ်,
         တန့ၢ်မါန့ၢ်ဝၤဘၣ်လီၤ.
         36  အဂ့ၢ်ဒ်အံၤ, သံတသ့လၢၤဘၣ်. အဂ့ၢ်ဒ်အံၤ, မ့ၢ်အဒ်သိးသိးဒီးကလူး တဖၣ်, ဒီးမ့ၢ်လၢတၢ်ဂဲၤဆၢထၢၣ်က့ၤအဖိသတးဒီး,
         မ့ၢ် ယွၤအဖိလီၤ.37  ဘၣ်ဆၣ်ဒီးလၢပှၤသံကဂဲၤဆၢထၢၣ်က့ၤန့ၣ်, စီၤမိၤရှ့ ဒုးနဲၣ်လၢသ့ၣ်တၤဆှုၣ်တခိၣ်အပူၤ, ဖဲတၢ်ကိးယွၤလၢစီၤ
         အၤဘြၤဟၣ်အကစၢ်, စီၤအံၤစဲးအကစၢ်, ဒီးစီၤယၤကိာ် အကစၢ်လီၤ.
         38  ဘၣ်ဆၣ်ဒီးယွၤတမ့ၢ်ဘၣ်ပှၤသံအကစၢ် ဘၣ်, မ့ၢ်ပှၤမူတဖၣ်အကစၢ်လီၤ. အဂ့ၢ်ဒ်အံၤ, ပှၤခဲလၢာ်
         မူဝဲလၢအီၤလီၤ.39  ဒီးပှၤကွဲးလံာ်တနီၤနီၤစံးဝဲဒၣ်, သရၣ်ဧၢ, နစံးတၢ်ဂ့ၤ မးလီၤ.
         40  ဒီးပှၤသံကွၢ်အတၢ်တဘူၣ်လၢၤဘၣ် နီတဂၤ ဘၣ်.41  ဒီးစံးဘၣ်အဝဲသ့ၣ်, ပှၤစံးလၢခရံာ်မ့ၢ်စီၤဒၤဝံးအဖိခွါ ဒ်လဲၣ်.
         42  စီၤဒၤဝံးအကစၢ်ဒၣ်လဲာ်, လၢလံာ်စံးထီၣ်ပ တြၢၤတၢ်အပူၤန့ၣ်စံးဝဲဒၣ်, ယွၤစံးဘၣ်ယကစၢ်, ဆ့ၣ်နီၤလၢယစုထွဲ,43  တုၤယပာ်လီၤနဒုၣ်နဒါလၢ နခီၣ်ယီၢ်လီၤအလီၢ်တ က့ၢ်.-44  မၤသးဒ်န့ၣ်ဒီး စီၤဒၤဝံးကိးအီၤလၢအကစၢ်လီၤ. ဒီး ကမ့ၢ်အဖိခွါဒ်လဲၣ်.
         45  ဒီးဖဲပှၤဂီၢ်မုၢ်ခဲလၢာ်နၢ်ဟူဝဲဒီး, စံးဘၣ်အပျဲၢ်အဘီၣ်,
         46  ပှၤကွဲးလံာ်, လၢအအဲၣ်ဒိးဝဲလၢအလဲၤဟးသိးဆ့ထီထီ ကလဲာ်, ဒီးအဲၣ်ဒိးတၢ်ကတိၤဒိၣ်အီၤလၢဖၠါပူၤ,
         ဒီးလီၢ် ဆ့ၣ်နီၤလၢအလၤကပီၤဒိၣ်ကတၢၢ်လၢဘူၣ်ဘျီၣ်ပူၤ, ဒီး တၢ်အလီၢ်ဂ့ၤကတၢၢ်လၢ တၢ်အီၣ်တၢ်အီအပူၤတဖၣ်န့ၣ်,
         ပလီၢ်သုသးလၢအီၤတက့ၢ်.―
         47  အဝဲသ့ၣ်တဖၣ်န့ၣ်, အီၣ်ကွံာ် ပှၤမုၣ်ကမဲအဟံၣ်, ဒီးလၢတၢ်အိၣ်ဖျါအဂီၢ်, ဘါထုကဖၣ်တၢ် ထီထီကလဲာ်လီၤ.
         အဝဲသ့ၣ်ကဘၣ် တၢ်စံၣ်ညီၣ်ဒိၣ်ဒၣ်တၢ်တက့ၢ်လီၤ.
         
            
               	+ ၅မိၤ. ၂၅း၂၅|Deut.25.25*.

               	+ စံး. ၁၁၀း၁|Ps.110.1*.

၂၁211  ဒီးကွၢ်ထီၣ်ဝဲ, ဒီးထံၣ်ပှၤအထူးအတီၤတဖၣ်တ့ၢ်လီၤ အတၢ်ဟ့ၣ်လၢစ့ပာ်ဖှိၣ်အလီၢ်ပူၤလီၤ.
         2  ဒီးထံၣ်စ့ၢ်ကီး ပှၤအဖှီၣ်အယာ်မုၣ်ကမဲတဂၤ, ဟဲတ့ၢ်လီၤတိၢ်အကးခံ ဘ့ၣ်လီၤ.
         3  ဒီးစံးဝဲဒၣ်, ယစံးဘၣ်သုနီၢ်နီၢ်လၢပှၤအဖှီၣ် အယာ်မုၣ်ကမဲတဂၤအံၤ, တ့ၢ်လီၤတၢ်အါန့ၢ်ပှၤတဖၣ်
         န့ၣ်ခဲလၢာ်တက့ၢ်လီၤ.
         4  အဂ့ၢ်ဒ်အံၤ, ပှၤတဖၣ်န့ၣ်ခဲလၢာ် ဟံးန့ၢ်ဝဲလၢအတၢ်ပှဲၤလုၣ်ကွံာ်အဘျဲၣ်, ဒီးတ့ၢ်လီၤလၢ တၢ်ဟ့ၣ်လၢယွၤန့ၣ်လီၤ.
         မ့မ့ၢ်ပိာ်မုၣ်တဂၤအံၤဟံးန့ၢ်ဝဲ လၢအတၢ်တလၢတပှဲၤဘၣ်အပူၤ, ဒီးတ့ၢ်လီၤတၢ်လၢအ ဘုၣ်အီၣ်ဘုၣ်အီအသးခဲလၢာ်လီၤ.5  ပှၤတနီၤနီၤကတိၤတၢ်လၢတၢ်လုၢ်အဟံၣ်အဂ့ၢ်, လၢ တၢ်ကယၢကယဲလၢၢ်အဂ့ၤ, ဒီးတၢ်မၤဘူၣ်တဖၣ်, ဒီးအ
         ဝဲဒၣ်စံးဝဲ,
         6  တၢ်လၢသုထံၣ်တဖၣ်အံၤ, အနံၤအသီက ဘၣ်လၢလၢၢ်ဖဲလၢၢ်အဖီခိၣ်, လၢတၢ်တမၤလီၤပှီၢ်ကွံာ် ဘၣ်န့ၣ်,
         တအိၣ်လီၤတဲာ်ဘၣ်နီတဖျၢၣ်ဘၣ်.
         7  ဒီးအဝဲ သ့ၣ်သံကွၢ်အီၤဒီးစံးဝဲဒၣ်, သရၣ်ဧၢ, တၢ်န့ၣ်တဖၣ်က မၤအသးအခါဖဲလဲၣ်, ဒီးတုၤအကမၤအသးဘူးထီၣ်ဒီး,
         တၢ်ပနီၣ်လီၤလးကမၤအသးလၢမနုၤတမံၤလဲၣ်.8  ဒီးအဝဲဒၣ်စံးဝဲ, ဒ်သိးပှၤသုတလီန့ၢ်သုတဂ့ၤဒီး, ပ လီၢ်သုသးတက့ၢ်. အဂ့ၢ်ဒ်အံၤ, ပှၤကဟဲဝဲလၢယမံၤအါ
         ဂၤ, ဒီးကစံးဝဲ, ယၤအံၤလီၤ. ဒီးအဆၢအကတီၢ်ဘူးထီၣ် လံ. မၤသးဒ်န့ၣ်ဒီး, သုတပိာ်အခံတဂ့ၤ.
         9  ဒီးတုၤသုနၢ် ဟူတၢ်ဒုးသုးဒုးသံၣ်, ဒီးတၢ်တၢထီၣ်တၢလီၤအဂ့ၢ်ဒီး, ပျံၤတၢ်တဂ့ၤ. အဂ့ၢ်ဒ်အံၤ,
         တၢ်န့ၣ်တဖၣ်ဘၣ်မၤဆိအ သးလီၤ. မ့မ့ၢ်အကတၢၢ်တအိၣ်ဒံးဘၣ်တကီၢ်ခါဘၣ်.10  တုၤနုၤတစုစံးဘၣ်အီၤ, ပှၤကညီတကလုာ်ဒီးတက လုာ်, တဘီမုၢ်ဒီးတဘီမုၢ်ကထီဒါလိာ်အသးလီၤ.
         11  ဒီး ဟီၣ်ခိၣ်ကဟူးဝးဆှဲးဆှိးနးနးကလဲာ်လၢအံၤတပူၤ လၢ နုၤတပူၤ, ဒီးတၢ်အိၣ်ဝံၤအိၣ်စ့ၤ, ဒီးတၢ်ဆါသံသတြိာ်
         ကအိၣ်ထီၣ်ဝဲလီၤ. ဒီးတၢ်ပနီၣ်ဖးဒိၣ်လၢအလီၤပျံၤလီၤ ဖုးန့ၣ်ကအိၣ်ထီၣ်ဝဲလၢမူကပိာ်လိၤလီၤ.
         12  ဘၣ်ဆၣ်ဒီး, တၢ်န့ၣ်တဖၣ်တချုးမၤဒံးဘၣ်အသးခဲလၢာ်ဒီး, ပှၤကပာ် အစုလၢသုလိၤ, ဒီးကမၤအၢမၤနးသု,
         ဒီးကဟ့ၣ်လီၤ ကွံာ်သုဆူဘူၣ်ဘျီၣ်ပူၤ, ဒီးဆူဃိာ်ပူၤ, ဒီးကလဲၤမိၤသု ဆူစီၤပၤဒီးပဒိၣ်ပပှၢ်အအိၣ်,
         လၢယမံၤအဃိလီၤ.
         13  ဒီး ကကဲလၢတၢ်အုၣ်အသးလၢသုဂီၢ်လီၤ.14  မၤသးဒ်န့ၣ်ဒီးဒ်သိးသုကကတိၤပူၤဖျဲးတၢ် ဒ်အံၤဒ်နုၤ ဒီး, တိၢ်သုသးလၢသုသုတဆိကမိၣ်ပာ်တဂ့ၤန့ၣ်
         တ က့ၢ်.
         15  အဂ့ၢ်ဒ်အံၤ, ယကဟ့ၣ်သုထးခိၣ်, ဒီးတၢ်ကူၣ် သ့လၢသုဒုၣ်သုဒါတဖၣ်န့ၣ် ဂ့ၢ်လိာ်ဘှီလိာ်တသ့ဘၣ်
         နီတဂၤဘၣ်လီၤ.
         16  ဒီးသုမိၢ်သုပၢ်, ဒီးသုပုၢ်သုဝဲၢ်, ဒီးသု ဘူးသုတံၢ်, ဒီးသုတံၤသုသကိးတဖၣ်န့ၣ်, ကဟ့ၣ်လီၤ
         ကွံာ်သု, ဒီးကမၤသံကွံာ်သုတနီၤနီၤလီၤ.
         17  ဒီးပှၤကသး ဟ့သုလၢယမံၤအဃိခဲလၢာ်လီၤ.
         18  မ့မ့ၢ်သုခိၣ်သူတဘိ ဧိၤတဟါမၢ်ဘၣ်ဝဲဘၣ်.
         19  မၤန့ၢ်သုသးလၢသုတၢ်ဝံသး စူၤန့ၣ်တက့ၢ်.
         20  ဒီးတုၤသုထံၣ်သုးမုၢ်သံၣ်ဘိ ဝီၤဃာ်ယရူၤၡလ့ၣ်ဒီး, သ့ၣ်ညါလၢအတၢ်အိၣ်သယုၢ် ဘူးထီၣ်လံန့ၣ်တက့ၢ်.―21  တုၤနုၤတစုပှၤအိၣ်လၢကီၢ်ယူဒၤတဖၣ်န့ၣ်, မ်အဃ့ၢ်စံၣ် ဆူကစၢၢ်ကလိတက့ၢ်. ဒီးပှၤအိၣ်လၢအသးကံၢ်ပူၤတ
         ဖၣ်န့ၣ်, မ်အဟးဆူခိတက့ၢ်. ဒီးပှၤအိၣ်လၢခိတဖၣ်န့ၣ်, မ်အသုတက့ၤနုာ်လၢအပူၤတဂ့ၤ.
         22  အဂ့ၢ်ဒ်အံၤ, တၢ်လၢ မုၢ်နံၤတဖၣ်န့ၣ်, မ့ၢ်ဟ့ၣ်ကၣ်တၢ်အမုၢ်နံၤ, ဒ်သိးကယဲၢ် တၢ်ကွဲးအသးခဲလၢာ်ကလၢထီၣ်ပှဲၤထီၣ်ဝဲလီၤ.23  ဒီးလၢမုၢ်နံၤတဖၣ်န့ၣ်, ပှၤလၢအဒၢထီၣ်, ဒီးပှၤလၢ အဒုးအီၣ်နုၢ်တၢ်တဖၣ်န့ၣ်ဘၣ်အဖှီၣ်လီၤ.
         အဂ့ၢ်ဒ်အံၤ, တၢ်ဖှီၣ်ဖးဒိၣ်ကဘၣ်ကီၢ်တဘ့ၣ်အံၤ, ဒီးတၢ်သးထီၣ်က ဘၣ်ပှၤတကလုာ်အံၤလီၤ.
         24  အဝဲသ့ၣ်တဖၣ်န့ၣ်ကဘၣ် သံလၢနးအကနၣ်, ဒီးတၢ်ကစိာ်မၢကဲကုၢ်အီၤဆူပှၤကိး ကလုာ်ဒဲးအကျါ, ဒီးတၢ်ကယီၢ်တံၢ်ဝ့ၢ်ယရူၤၡလ့ၣ်တုၤ
         လီၤလၢပှၤကလုာ်အဂၤအမုၢ်အလါ ကလၢထီၣ်ပှဲၤထီၣ် လီၤ.25  ဒီးတၢ်ပနီၣ်လီၤလးကအိၣ်ထီၣ်လၢမုၢ်အလိၤ, ဒီးလါ အလိၤ, ဒီးဆၣ်ဧိၤဖီဧိၤအလိၤ, ဒီးတၢ်ကီတၢ်ခဲ,
         တၢ်ကိၢ် တၢ်ဂီၤ, ကဘၣ်ပှၤကညီအကလုာ်ကလုာ်လၢဟီၣ်ခိၣ် ချၢလီၤ. ဒီးပီၣ်လဲၣ်ဒီးလပီတဖၣ်ကသီၣ်ဝဲလီၤ.
         26  မ့ၢ်ပှၤ ကညီပျံၤတၢ်, ဒီးဘၣ်ယိၣ်တၢ်လၢတၢ်ကမၤအသးလၢ ဟီၣ်ခိၣ်အဂ့ၢ်သတးဒီး, ကသံတ့ၢ်လီၤ. အဂ့ၢ်ဒ်အံၤ,
         မူ ခိၣ်အစိအကမီၤတဖၣ်န့ၣ်ကဟူးကဝးလီၤ.
         27  တုၤနုၤတ စု, ပှၤကထံၣ်ဘၣ်ပှၤကညီဖိခွါအံၤ ဟဲလၢတၢ်အၢၣ်အ ပူၤအိၣ်ဒီးအစိအကမီၤ, ဒီးအလၤဒိၣ်အကပီၤဒိၣ်လီၤ.―28  ဒီးတုၤတၢ်န့ၣ်တဖၣ်မၤအသးဒီး, မ့ၢ်တၢ်အုၣ်က့ၤခီၣ်က့ၤ သုအမုၢ်အလါဘူးထီၣ်သတးဒီး, ကွၢ်ထီၣ်ဒီးမိာ်ထီၣ်
         သုခိၣ်တက့ၢ်.29  ဒီးစံးဘၣ်အီၤလၢတၢ်ကတိၤဒိ, ချၢၣ်ဒၢဒီးသ့ၣ်ခဲလၢာ် န့ၣ်, ကွၢ်အီၤတက့ၢ်.
         30  တုၤအလၣ်ဒိးထီၣ်ဒီး, သုထံၣ်, ဒီး သုသ့ၣ်ညါသုဝဲလၢတၢ်ကိၢ်အခါဘၣ်ဘူးတ့ၢ်လံ.
         31  ဒ်န့ၣ် အသိး တုၤသုထံၣ်တၢ်တဖၣ်န့ၣ်မၤအသးဒီး, သ့ၣ်ညါ လၢယွၤအဘီအမုၢ်အိၣ်ဘူးထီၣ်လံန့ၣ်တက့ၢ်.
         32  ယစံး ဘၣ်သုတီတီလၢ ပှၤတစိၤအံၤတချုးပူၤကွံာ်ဒံးဘၣ်ဒီး, တၢ်တဖၣ်န့ၣ်ကမၤအသးခဲလၢာ်လီၤ.
         33  မူခိၣ်ဒီးဟီၣ်ခိၣ် ကပူၤကွံာ်လီၤ. မ့မ့ၢ်ယတၢ်ကတိၤအံၤတပူၤကွံာ်ဘၣ်.34  ပလီၢ်သုသးတက့ၢ်. မ့တမ့ၢ်ဘၣ်ဒ်န့ၣ်ဒီး, သုသးက ဃၢဒီးတၢ်အီၣ်လုၣ်ကိအီလုၣ်ကိတၢ်, ဒီးလၢအအံၤတ
         ဃၣ်အတၢ်ဘၣ်ယိၣ်ဘၣ်ဘီသတးဒီး, မုၢ်တနံၤန့ၣ်က ဘၣ်သုလၢသုတဆိကမိၣ်ဘၣ်အကတီၢ်လီၤ.
         35  အဂ့ၢ်ဒ် အံၤ, ကဟဲဘၣ်ကယဲၢ်ပှၤအိၣ်လၢဟီၣ်ခိၣ်ချၢဒီဘ့ၣ်ညါ, ဒ်တစိးအသိးန့ၣ်လီၤ.
         36  မၤသးဒ်န့ၣ်ဒီး, ဒ်သိးတၢ်ကပာ် သုလၢသုဂ့ၤပူၤဖျဲးဒီး တၢ်လၢအကမၤအသးတဖၣ် ခဲ လၢာ်, ဒီးလၢသုဂ့ၤဆၢထၢၣ်လၢပှၤကညီဖိခွါအမဲာ်ညါ
         ဒီး, ဆိးသီဒီးဘါထုကဖၣ်တၢ်ကိးအကတီၢ်ဒဲးတက့ၢ်.37  ဒီးသိၣ်တၢ်သီတၢ်လၢမဆါခီလၢ တၢ်လုၢ်အဟံၣ်ပူၤ, ဒီးလဲၤအိၣ်လၢမုၢ်နၤလၢကစၢၢ်ကိးဝဲအမံၤလၢ သ့ၣ်စၤ
         ယံးအလိၤလီၤ.
         38  ဒီးပှၤဂီၢ်မုၢ်ခဲလၢာ်ဟဲဆူအအိၣ်ဂီၤဂီၤ လၢတၢ်လုၢ်အဟံၣ်ပူၤဒ်သိးကဒိကနၣ်တၢ်လီၤ.

၂၂221  ဒီးဘူၣ်ကိၣ်တဘၣ်ဒီးကိၣ်မံၣ် ကိးဝဲလၢဘူၣ်လဲၤက ပာ်ကဘၣ်ဘူးတ့ၢ်ဒီး,
         2  ပှၤလုၢ်တၢ်အခိၣ်ဒီးပှၤကွဲးလံာ် သ့ၣ်တဖၣ်, ဃုဝဲလၢအကမၤသံအီၤ ဒ်လဲၣ်ဒ်လဲၣ်န့ၣ် လီၤ. အဂ့ၢ်ဒ်အံၤ,
         ပျံၤပှၤဂီၢ်မုၢ်လီၤ.3  ဒီးပှၤအိၣ်လၢပှၤတဆံခံဂၤအကျါ, စီၤယူဒၤကိးဝဲလၢ အံၣ်စကၤရံၤအိာ်တဂၤန့ၣ်, မုၣ်ကီၤလံၢ်လဲၤနုာ်ဝဲဆူအ
         ပူၤ,
         4  ဒီးကဟ့ၣ်လီၤကွံာ်အီၤဒ်လဲၣ်ဒ်လဲၣ်န့ၣ်ဒီး, လဲၤက တိၤလိာ်အသးဒီး ပှၤလုၢ်တၢ်အခိၣ်ဒီးပှၤသုးဖိအခိၣ်တ
         ဖၣ်လီၤ.
         5  ဒီးအဝဲသ့ၣ်တဖၣ်န့ၣ်အသးခုဝဲ, ဒီးအၢၣ်လီၤ အီလီၤဝဲလၢအကဟ့ၣ်လီၤအစ့လီၤ.
         6  ဒီးအဝဲဒၣ်အၢၣ် လီၤအီလီၤဝဲ, ဒီးဒ်သိးအကဟ့ၣ်လီၤကွံာ်အီၤလၢပှၤဂီၢ် မုၢ်တအိၣ်ဘၣ်အခါဒီး,
         ဃုဝဲအဆၢအကတီၢ်လၢ အ ဘၣ်လီၤ.7  ဒီးဘူၣ်ကိၣ်တဘၣ်ဒီးကိၣ်မံၣ်အမုၢ်တနံၤ လၢအဘၣ် မၤသံတၢ်လဲၤကပာ်ဘၣ်ဝဲ,
         8  ဒီးမၢလီၤစီၤပ့းတရူးဒီးစီၤ ယိၤဟၣ်ဒီးစံးဝဲဒၣ်, လဲၤကတဲာ်ကတီၤတၢ်လဲၤကပာ်, ဒ်သိးပကအီၣ်တၢ်န့ၣ်တက့ၢ်.
         9  ဒီးအဝဲသ့ၣ်စံးဘၣ်အီၤ, ဘၣ်နသးလၢပကကတဲာ်ကတီၤတၢ်ဖဲလဲၣ်ပူၤလဲၣ်.
         10  ဒီး အဝဲဒၣ်စံးဘၣ်အီၤ, ကွၢ်ကွၢ်, တုၤသုလဲၤနုာ်လၢဝ့ၢ်ပူၤဒီး, ပှၤလဲၤစိာ်သပၢၤထံတဂၤကသဂၢၢ်သုလီၤ.
         ပိာ်အခံဆူ ဟံၣ်ပူၤဖဲအလဲၤနုာ်ဝဲတက့ၢ်.
         11  ဒီးစံးဘၣ်ဟံၣ်ကစၢ်, သ ရၣ်စံးဘၣ်နၤ, ဒၢးတဒၢးဖဲယကအီၣ်တၢ်လဲၤကပာ်ဒီးယ ပျဲၢ်ယဘီၣ်, အိၣ်ဖဲလဲၣ်ပူၤလဲၣ်.
         12  ဒီးကဒုးနဲၣ်သုလၢဒၢး ဖးဒိၣ်, လၢတၢ်ထီၣ်ထီတတီၤ, အိၣ်ကတီၤအသးလီၤ. ကတဲာ်ကတီၤတၢ်ဖဲန့ၣ်တက့ၢ်.
         13  ဒီးအပျဲၢ်အဘီၣ်လဲၤဝဲ, ဒီးထံၣ်န့ၢ်တၢ်ဒ်အစံးဘၣ်အီၤအသိးန့ၣ်, ဒီးကတဲာ်က တီၤတၢ်လဲၤကပာ်လီၤ.14  ဒီးတုၤအနၣ်ရံၣ်ဘၣ်ဒီး, ဆ့ၣ်နီၤသန့ၤဃုာ်ဒီးပှၤတၢ် မၢဖိတဆံခံဂၤန့ၣ်,
         15  ဒီးစံးဘၣ်အီၤ, ယဲဒၣ်အံၤ, ယတ ချုးဒိးဒံးဘၣ်တၢ်ဒီး, တၢ်မိၣ်အီၣ်ဃုာ်ယသးလၢတၢ်လဲၤ ကပာ်အံၤဒီးသုဒိၣ်မးလီၤ.
         16  အဂ့ၢ်ဒ်အံၤ, ယစံးဘၣ်တဲ ဘၣ်သုလၢ အတချုးလၢထီၣ်ပှဲၤထီၣ်ဒံးဘၣ်လၢယွၤအ ဘီအမုၢ်ဒီး, ယတအီၣ်လၢၤဘၣ်အီၤဘၣ်.
         17  ဒီးဟံးန့ၢ်လီ ခီဒီးစံးထီၣ်ပတြၢၤတၢ်အဘျုးအဖှိၣ်, ဒီးစံးဝဲဒၣ်, ဟံးန့ၢ် တၢ်အံၤ, ဒီးနီၤဖးလိာ်သုသးလၢအီၤတက့ၢ်.
         18  အဂ့ၢ်ဒ် အံၤ, ယစံးဘၣ်သုလၢယွၤအဘီအမုၢ် တချုးဟဲဒံးဘၣ် ဒီး, ယတအီလၢၤဘၣ်လၢစပံးမုၢ်အသၣ်အထံဘၣ်.19  ဒီးဟံးန့ၢ်ကိၣ်ဒီးစံးထီၣ်ပတြၢၤတၢ်အဘျုးအဖှိၣ်, ဒီး စိၢ်ဘျဲးဝဲ, ဒီးဟ့ၣ်လီၤအပျဲၢ်အဘီၣ်,
         ဒီးစံးဝဲဒၣ်, တၢ် အံၤမ့ၢ်ယနီၢ်ခိ လၢအဘၣ်တၢ်ဟ့ၣ်လီၤကွံာ်အီၤလၢသု ဂီၢ်လီၤ. မၤတၢ်အံၤလၢသုသ့ၣ်နီၣ်ထီၣ်က့ၤယၤအဂ့ၢ်န့ၣ်
         တက့ၢ်.
         20  လၢအအီၣ်တၢ်အီၣ် လၢဟါအီၣ်အလီၢ်ခံဒီး, လီခီဒ်န့ၣ်အသိးစ့ၢ်ကီး, ဒီးစံးဝဲဒၣ်, လီခီအံၤမ့ၢ်တၢ်အၢၣ်
         လီၤအီလီၤအသီလၢ ယသွံၣ်လၢအဘၣ်တၢ်ဂၢ်လီၤအီၤ လၢသုဂီၢ်လီၤ.21  ဘၣ်ဆၣ်ဒီးကွၢ်ကွၢ်, ပှၤလၢအကဟ့ၣ်လီၤကွံာ်ယၤ တဂၤ, အစုအိၣ်ဒီးယၤလၢစီၢ်နီၤခိၣ်အဖီခိၣ်လီၤ.
         22  မ့ၢ် မးပှၤကညီဖိခွါအံၤလဲၤတၢ် ဒ်တၢ်စံၣ်ညီၣ်ပာ်ဝဲအသိး န့ၣ်လီၤ. ဘၣ်ဆၣ်ဒီး ပှၤလၢအဟ့ၣ်လီၤကွံာ်အီၤတဂၤ
         န့ၣ်, ဘၣ်အဖှီၣ်လီၤ.
         23  ဒီးမ့ၢ်မတၤမတၤလၢအကျါကမၤ တၢ်န့ၣ်တမံၤဒီး, အဝဲသ့ၣ်သံကွၢ်လိာ်အသးလီၤ.24  ဒီးမ့ၢ်မတၤမတၤလၢအကျါ ကဘၣ်တၢ်ပာ်အီၤလၢ အဒိၣ်ကတၢၢ်တဂၤဒီး, အဝဲသ့ၣ်ဂ့ၢ်လိာ်ဘှီလိာ်အသး စ့ၢ်ကီးလီၤ.
         25  ဒီးအဝဲဒၣ်စံးဘၣ်အီၤ, ပှၤကလုာ်တဖၣ် အစီၤပၤန့ၣ်ကဲကစၢ်လၢအဖီခိၣ်လီၤ. ဒီးပှၤအိၣ်ဒီးအစိ အကမီၤန့ၣ်,
         ပှၤကိးလၢပှၤမၤဂ့ၤတၢ်န့ၣ်လီၤ.
         26  မ့မ့ၢ်သုဝဲ သ့ၣ်အံၤတဒ်န့ၣ်အသိးဘၣ်. ပှၤလၢအဒိၣ်တက့ၢ်ဝဲလၢ သုကျါန့ၣ်, မ်အကဲထီၣ်ဒ်အဆံးတဂၤအသိးတက့ၢ်.
         ဒီး ပှၤအခိၣ်တဂၤ, မ်အကဲထီၣ် ဒ်တၢ်အခ့အပှၤအသိးတ က့ၢ်.
         27  အဂ့ၢ်ဒ်အံၤ, ပှၤလၢအဒိၣ်တက့ၢ်မ့ၢ်ဖဲလဲၣ်တဂၤ လဲၣ်. မ့ၢ်ပှၤလၢအဆ့ၣ်နီၤသန့ၤအီၣ်တၢ်လၢမ့ၤလၣ်ထံး
         မ့ၢ်တၢ်အခ့အပှၤလဲၣ်. မ့ၢ်ပှၤလၢအဆ့ၣ်နီၤလၢမ့ၤလၣ် ထံးန့ၣ်တမ့ၢ်ဘၣ်ဧါ. မ့မ့ၢ်ယဲဒၣ်အံၤ, ယအိၣ်လၢသုကျါ
         ဒ်တၢ်အခ့အပှၤအသိးလီၤ.
         28  ဒီးလၢယဘၣ်တၢ်လ့ပစီတ ဖၣ်အပူၤန့ၣ်, သုမ့ၢ်ပှၤလၢအအိၣ်ဝဲဆိးဝဲဒီးယၤလီၤ.
         29  ဒီး ယပာ်လီၤန့ၢ်သုလၢဘီမုၢ် ဒ်ယပၢ်ပာ်လီၤန့ၢ်ယၤအသိး,―30  ဒ်သိးသုကဆ့ၣ်နီၤအီၣ်တၢ်ဒီးအီတၢ်လၢ ယမ့ၤလၣ်ထံး လၢယဘီယမုၢ်အပူၤ, ဒီးသုကဆ့ၣ်နီၤလၢလီၢ်ပစိာ်အဖီ
         ခိၣ်, ဒီးစံၣ်ညီၣ်အံၣ်စရ့လးတဆံခံဒူၣ်န့ၣ်လီၤ.31  ဒီးကစၢ်န့ၣ်စံးဝဲဒၣ်, စီၤၡံမိၣ်ဧၢ, စီၤၡံမိၣ်ဧၢ, ကွၢ်ကွၢ်, မုၣ်ကီၤလံၢ်ဃ့ဂုၤသုဒ်ဘုအသိးန့ၣ်လီၤ.
         32  မ့မ့ၢ်ယဲဒၣ်အံၤ, ဒ်သိးနတၢ်နာ်သုတဟးဂီၤကွံာ်တဂ့ၤဒီး, ယဘါထုက ဖၣ်န့ၢ်လံလၢနဂီၢ်လံ. ဒီးတုၤနဃၣ်လိၤက့ၤနသးဒီး,
         ဒုး ဆူၣ်ထီၣ်နဒီပုၢ်ဝဲၢ်အဂံၢ်အဘါတက့ၢ်.33  ဒီးအဝဲဒၣ်စံးဘၣ်အီၤ, ကစၢ်ဧၢ, ဆူဃိာ်ပူၤမ့ၢ်ဂ့ၤ, ဆူ တၢ်သံအပူၤမ့ၢ်ဂ့ၤ, ယအိၣ်ကတီၤလံယသးလၢ
         ယက လဲၤဃုာ်ဒီးနၤလီၤ.
         34  ဒီးစံးဝဲဒၣ်, စီၤပ့းတရူးဧၢ, ယစံး ဘၣ်နၤ, ခဲမုၢ်နၤအံၤ ဆီဖါတချုးအိၣ်အိထီၣ်ဒံးဘၣ်ဒီး,
         နကသမၢယၤ, လၢနတသ့ၣ်ညါဘၣ်ယၤဘၣ်, သၢစုလီၤ.35  ဒီးစံးဘၣ်အဝဲသ့ၣ်, ဖဲယမၢသုလဲၤတၢ်တအိၣ်ဘၣ်ဒီး စ့အထၢၣ်, တၢ်အီၣ်အထၢၣ်, ဒီးခီၣ်ဖံးတဖၣ်ဒီး,
         သုတၢ် တလၢတပှဲၤဘၣ်န့ၣ် အိၣ်တမံၤမံၤဧါ. ဒီးအဝဲသ့ၣ်စံးဝဲ ဒၣ်, တအိၣ်ဘၣ်နီတမံၤဘၣ်.
         36  ဒီးစံးဘၣ်အီၤ, မ့မ့ၢ်ခဲက နံၣ်အံၤ, ပှၤအိၣ်ဒီးစ့အထၢၣ်န့ၣ်, မ်အဟံးန့ၢ်အီၤတက့ၢ်. ဒ်န့ၣ်အသိး,
         တၢ်အီၣ်အထၢၣ်လီၤ. ဒီးပှၤလၢအနးတ အိၣ်ဘၣ်န့ၣ်, မ်အဆါကွံာ်အယၣ်ဒီး ပှ့ၤန့ၢ်တဘ့ၣ်တ က့ၢ်.
         37  အဂ့ၢ်ဒ်အံၤ, ယစံးဘၣ်သုလၢတၢ်ကွဲးအသးအံၤ, တၢ်ဂံၢ်အီၤလၢ ပှၤမၤကမၣ်တၢ်ဖိအကျါ,-ဘၣ်လၢထီၣ်ပှဲၤထီၣ်ဒံးလၢယပူၤလီၤ. အဂ့ၢ်ဒ်အံၤ, တၢ် လၢအဘၣ်ဃးဒီးယၤအံၤ, အိၣ်ဝဲဒီးအကတၢၢ်လီၤ.38  ဒီးအဝဲသ့ၣ်စံးဝဲဒၣ်, ကစၢ်ဧၢ, ကွၢ်ကွၢ်, နးခံဘ့ၣ် အိၣ်ဖဲအံၤလီၤ. ဒီးအဝဲဒၣ်စံးဘၣ်အီၤ,
         အါလံလီၤ.39  ဒီးဒ်အလုၢ်အလၢ်အသိးန့ၣ်, လဲၤဝဲဆူ ကစၢၢ်သ့ၣ် စၤယံးအလိၤ, ဒီးအပျဲၢ်အဘီၣ်ပိာ်ထီၣ်အခံလီၤ.
         40  ဒီး လဲၤတုၤဖဲအလီၢ်န့ၣ်ဒီးစံးဘၣ်အီၤ, ဒ်သိးသုသုတလဲၤနုာ် ဆူတၢ်လ့ပစီအပူၤတဂ့ၤဒီး, ဘါထုကဖၣ်တၢ်တက့ၢ်.―41  ဒီးပာ်စီၤစုၤအသးဒီးအီၤ ယံၤတကွံာ်လၢၢ်ဃၣ်ဃၣ်, ဒီး ချံးလီၤအခီၣ်ဒီးဘါထုကဖၣ်တၢ်,
         42  ဒီးစံးဝဲဒၣ်, ပၢ်ဧၢ, မ့ၢ်ဘၣ်နသးဒီး, တၢ်လၢလီခီအံၤ, မ်အလဲၤပူၤကွံာ်လၢ ယၤတက့ၢ်. ဘၣ်ဆၣ်ဒီးဖဲယသးဒၣ်ယဲတမ့ၢ်ဘၣ်,
         မ့ၢ် ဖဲဒၣ်နသးဒၣ်နဲတက့ၢ်.43  ဒီးကလူးလၢမူခိၣ်တဂၤ လီၣ်ဖျါထီၣ်အသးလၢအီၤ, ဒီးဒုးဆူၣ်ထီၣ်အဂံၢ်အဘါလီၤ.
         44  ဒီးဘၣ်တၢ်ဖှီၣ်အိၣ်ဝဲ တကဲဘၣ်ဒီး, ဘါထုကဖၣ်တၢ်သပှၢ်န့ၢ်အလီၢ်လီၤ. ဒီး တၢ်မၤအသးလၢအကပၢၤလီၤဝဲ
         လၢဟီၣ်ခိၣ်အဖီခိၣ်, ဒ်တၢ်သွံၣ်လီၤစီၤအဖျၢၣ်ဖးဒိၣ်အသိးန့ၣ်လီၤ.
         45  ဒီးဂဲၤဆၢ ထၢၣ်လၢတၢ်ဘါထုကဖၣ်, ဒီးက့ၤဝဲဆူအပျဲၢ်အဘီၣ်အ အိၣ်, ဒီးထံၣ်န့ၢ်လၢအမံသပ့ၤလၢတၢ်သးအုးအဃိ,
         46  ဒီး စံးဘၣ်အီၤ, သုမံသပ့ၤဘၣ်မနုၤလဲၣ်. ဂဲၤဆၢထၢၣ်ဒီး ဘါထုကဖၣ်တၢ်, ဒ်သိးသုသုတလဲၤနုာ်ဆူတၢ်လ့ပစီ
         အပူၤတဂ့ၤန့ၣ်တက့ၢ်.47  ဒီးကတိၤတၢ်အဖၢမုၢ်ဒီး, ကွၢ်ကွၢ်, ပှၤဂီၢ်မုၢ်, ဒီးပှၤ အိၣ်လၢပှၤတဆံခံဂၤအကျါကိးဝဲလၢ စီၤယူဒၤတဂၤဟဲ
         လၢအမဲာ်ညါ, ဒီးလဲၤဆူယ့ၣ်ရှူးအအိၣ်ဒ်သိးအကနၢမူ အီၤလီၤ.
         48  ဒီးယ့ၣ်ရှူးစံးဘၣ်အီၤ, စီၤယူဒၤဧၢ, နဟ့ၣ် လီၤကွံာ်ပှၤကညီဖိခွါလၢတၢ်နၢမူန့ၣ်ဧါ.
         49  ဒီးပှၤအိၣ်ဒီး အီၤထံၣ်တၢ်လၢအကမၤအသးဒီးစံးဘၣ်အီၤ, ကစၢ်ဧၢ, မ့ၢ်ပကကျီဒီးနးန့ၣ်ဧါ.
         50  ဒီးပှၤတဂၤကျီပှၤလုၢ်တၢ်အခိၣ် အခ့အပှၤတဂၤ, ဒီးအနၢ်ထွဲတခီတူာ်ကွံာ်ဝဲလီၤ.
         51  ဒီး ယ့ၣ်ရှူးကတိၤဆၢတၢ်ဒီးစံးဝဲဒၣ်, ပှဲၤန့ၣ်လီၤ. ဒီးထိးဘၣ် အနၢ်, ဒီးမၤဘျါက့ၤအီၤလီၤ.52  ဒီးယ့ၣ်ရှူးစံးဘၣ် ပှၤလုၢ်တၢ်အခိၣ် ဒီးပှၤသုးဖိအ ခိၣ်ဘၣ်ဃးဒီးတၢ်လုၢ်အဟံၣ်, ဒီးပှၤသးပှၢ်သ့ၣ်တဖၣ်
         လၢအဟဲဆူအအိၣ်န့ၣ်, ဒ်ပှၤဖီၣ်န့ၢ်တၢ်ဘျၣ်အသိးဒီး, သုဟဲဒီးနး, ဒီးနီၣ်တီၢ်န့ၣ်ဧါ.
         53  လၢယအိၣ်ဒီးသုလၢ တၢ်လုၢ်အဟံၣ်ပူၤသ့သ့တနံၤန့ၣ်, သုတယူာ်ထီၣ်သုစု လၢယလိၤဘၣ်. မ့မ့ၢ်ခဲကနံၣ်အံၤမ့ၢ်သုနၣ်ရံၣ်,
         ဒီးတၢ် ခံးအစိအကမီၤလီၤ.54  ဒီးအဝဲသ့ၣ်တဖၣ် ဟံးန့ၢ်အီၤဒီးဆှၢအီၤဆူ ပှၤလုၢ် တၢ်အခိၣ်အဟံၣ်ပူၤလီၤ. ဒီးစီၤပ့းတရူးပိာ်ထီၣ်အခံစီၤ
         စုၤသကွ့ၤလီၤ.55  ဒီးပှၤဆိၣ်ကဲၤမ့ၣ်အူလၢဂၢၤပူၤ, ဒီးဆ့ၣ်နီၤအိၣ်ဝးတ ရံးဝဲ, ဒီးစီၤပ့းတရူးဆ့ၣ်နီၤလၢအကျါလီၤ.
         56  ဒီးတၢ်အ ခ့အပှၤပိာ်မုၣ်တဂၤ ထံၣ်လၢအဆ့ၣ်နီၤလၢမ့ၣ်အူကပီၤ, ဒီးကွၢ်ဝဲဒၣ်ထံထံဆးဆး, ဒီးစံးဝဲဒၣ်,
         ပှၤတဂၤအံၤမ့ၢ် အအိၣ်တ့ၢ်ဒီးအဝဲဒၣ်န့ၣ်လီၤ.
         57  ဒီးအဝဲဒၣ်သမၢဝဲဒီးစံး ဝဲဒၣ်, နီၢ်ဧၢ, ယတသ့ၣ်ညါဘၣ်အီၤဘၣ်.58  ဒီးတစိၢ်ဖိပူၤကွံာ်, ပှၤတဂၤဒၣ်ထံၣ်အီၤဒီးစံးဝဲဒၣ်, နဲ ဒၣ်အံၤ, နဘၣ်ဃးစ့ၢ်ကီးဒီးပှၤတဖၣ်န့ၣ်လီၤ.
         ဒီးစီၤပ့း တရူးစံးဝဲဒၣ်, တမ့ၢ်ဘၣ်ယၤဘၣ်, စီဧၢ.59  ဒီးတနၣ်ရံၣ်ဃၣ်ဃၣ်ပူၤကွံာ်ဒီး, ပှၤတဂၤဒၣ်ကတိၤ သပှၢ်တၢၢ်ဒီးစံးဝဲဒၣ်, အဝဲတဂၤအံၤ မ့ၢ်အအိၣ်တ့ၢ်ဒီး
         အီၤနီၢ်နီၢ်လီၤ. အဂ့ၢ်ဒ်အံၤ, မ့ၢ်ပှၤကၤလံၤလါဖိလီၤ.
         60  ဒီး စီၤပ့းတရူးစံးဝဲဒၣ်, စီဧၢ, နစံးတၢ်န့ၣ်ယနၢ်တပၢၢ်ဘၣ်. ဒီးကတိၤတၢ်ဒ်န့ၣ်အဖၢမုၢ်ဒီး,
         ဆီဖါအိၣ်အိထီၣ်ဝဲ တ ကီၢ်ခါလီၤ.61  ဒီးကစၢ်န့ၣ်ဃၣ်ဃီၤအသးဒီး ကွၢ်စီၤပ့းတရူးလီၤ. ဒီး စီၤပ့းတရူးသ့ၣ်နီၣ်ထီၣ်က့ၤ ကစၢ်အကလုၢ်ဒ်အစံးဘၣ်
         အီၤအသိးန့ၣ်, လၢဆီဖါတချုးအိၣ်အိထီၣ်ဒံးဘၣ်ဒီး, န ကသမၢယၤသၢစုလီၤ.
         62  ဒီးစီၤပ့းတရူးဟးထီၣ်ဆူခိ, ဒီး ဟီၣ်ဟ့သးနးမးလီၤ.63  ဒီးပှၤကညီလၢအဟံးန့ၢ် ယ့ၣ်ရှူးတဖၣ်န့ၣ် ဒုၣ်ဒွဲၣ် အီၤ, ဒီးဝ့ၤအီၤတီၢ်အီၤလီၤ.
         64  ဒီးမၤဘၢဃာ်ဝဲအမဲာ်, ဒီး သံကွၢ်အီၤဒီးစံးဝဲဒၣ်, မ့ၢ်မတၤတီၢ်နၤတဂၤလဲၣ်. စံး ဘၣ်တဲဘၣ်ပှၤလၢဝံအကျိာ်တက့ၢ်.
         65  ဒီးကတိၤဒုၣ်ဒွဲၣ် အီၤလၢတၢ်ကတိၤအဂုၤအဂၤအါမံၤလီၤ.66  ဒီးတုၤမုၢ်ဆ့ၣ်ထီၣ်ဒီး, ပှၤသူၣ်က့သးပှၢ်, ဒီးပှၤလုၢ် တၢ်အခိၣ်, ဒီးပှၤကွဲးလံာ်သ့ၣ်တဖၣ်အိၣ်ဖှိၣ်ရိဖှိၣ်,
         ဒီး လဲၤဆှၢအီၤဆူအစံၣ်ညီၣ်တၢ်အလီၢ်,
         67  ဒီးစံးဝဲဒၣ်, နမ့မ့ၢ် ခရံာ်ဒီး, စံးဘၣ်တဲဘၣ်ပှၤတက့ၢ်. ဒီးစံးဘၣ်အီၤ, ယ မ့ၢ်စံးဘၣ်တဲဘၣ်နာ်သက့
         သုဒီး, သုတနာ်ဘၣ်တၢ် ဘၣ်.
         68  ဒီးယမ့ၢ်သံကွၢ်နာ်သက့သုဒီး, သုတကတိၤဆၢ ဘၣ်ယၤဘၣ်, ဒီးသုတပျၢ်ဘၣ်ယၤဘၣ်.
         69  တုၤအံၤဆူ ညါပှၤကညီဖိခွါအံၤ ကဆ့ၣ်နီၤလၢယွၤအစိအကမီၤစုထွဲ လီၤ.
         70  ဒီးပှၤခဲလၢာ်စံးဝဲဒၣ်, မ့မ့ၢ်ဒ်န့ၣ်ဒီး, နမ့ၢ်ယွၤအဖိ ခွါဧါ. ဒီးအဝဲဒၣ်စံးဘၣ်အီၤ, သုစံးလၢယမ့ၢ်တၢ်န့ၣ်
         လီၤ.
         71  ဒီးပှၤတဖၣ်စံးဝဲဒၣ်, ပမၤဒံးတၢ်အုၣ်အသးအလီၢ် အိၣ်ဒ်လဲၣ်. အဂ့ၢ်ဒ်အံၤ, ပနၢ်ဟူလၢအထးခိၣ်ဒၣ်ဝဲလီၤ.

၂၃231  ဒီးပှၤဂီၢ်မုၢ်ခဲလၢာ်န့ၣ်ဂဲၤဆၢထၢၣ်, ဒီးဆှၢအီၤဆူစီၤ ပံၤလးအအိၣ်လီၤ.
         2  ဒီးပာ်တၢ်ကမၣ်လၢအလိၤဒီးစံးဝဲ ဒၣ်, အဝဲတဂၤအံၤ, ပထံၣ်န့ၢ်အီၤလၢအဒုးလီၤကမၣ်ပှၤ တကလုာ်အံၤ,
         ဒီးတြီပှၤဟ့ၣ်သွဲလၢကဲစၢ်, ဒီးစံးလီၤအ သးလၢခရံာ်, စီၤပၤတဂၤလီၤ.
         3  ဒီးစီၤပံၤလးသံကွၢ်အီၤ ဒီးစံးဝဲဒၣ်, နဲဒၣ်အံၤနမ့ၢ်ပှၤယူဒၤဖိအစီၤပၤန့ၣ်ဧါ. ဒီးအ ဝဲဒၣ်ကတိၤဆၢအီၤဒီးစံးဝဲဒၣ်,
         နစံးလံတၢ်လံ.
         4  ဒီးစံး ဘၣ်ပှၤလုၢ်တၢ်အခိၣ်ဒီး ပှၤဂီၢ်မုၢ်တဖၣ်န့ၣ်, အဝဲတဂၤ အံၤ, ယတထံၣ်န့ၢ်ဘၣ် တၢ်ကမၣ်လၢအလိၤနီတမံၤ
         ဘၣ်.
         5  ဒီးအဝဲသ့ၣ်ပာ်အသးဆူၣ်န့ၢ်အလီၢ်တက့ၢ်. ဒီး စံးဝဲဒၣ်, အဝဲတဂၤအံၤ, သိၣ်က့ၤသီက့ၤတၢ်လၢကီၢ်ယူ
         ဒၤဒီကီၢ်ညါ, လၢကၤလံၤလါတုၤဖဲအံၤ, ဒီးသဆၣ်ထီၣ် ပှၤဂီၢ်မုၢ်အခံလီၤ.6  ဒီးစီၤပံၤလးနၢ်ဟူလၢကၤလံၤလါတဘီဒီး, သံကွၢ်ဝဲ, ပှၤအံၤ မ့ၢ်ပှၤကၤလံၤလါဖိဧါ.
         7  ဒီးတုၤအသ့ၣ်ညါလၢ အဘၣ်ဃးဒီး စီၤဟ့ၤရိာ်အစိအကမီၤ, ဒီးမ့ၢ်လၢစီၤဟ့ၤ ရိာ် အိၣ်လၢယရူၤၡလ့ၣ်
         လၢမုၢ်နံၤတဖၣ်န့ၣ်သတးဒီး, မၢအလဲၤဆူအအိၣ်လီၤ.8  ဒီးတုၤစီၤဟ့ၤရိာ်ထံၣ်ဘၣ်ယ့ၣ်ရှူးဒီး, အသးခုဒိၣ်မး လီၤ. အဂ့ၢ်ဒ်အံၤ, နၢ်ဟူတ့ၢ်အဂ့ၢ်အကျိၤအါမံၤ,
         ဒီးတၢ် မိၣ်ထံၣ်ဘၣ်အသးလၢအီၤဃဲးဃဲး, ဒီးမုၢ်လၢ်ဝဲလၢအက ထံၣ်တၢ်လီၤလးမၤအသးလၢအီၤတမံၤမံၤလီၤ.
         9  ဒီးသံ ကွၢ်အီၤလၢတၢ်ကတိၤအါဘီ, ဒီးအဝဲဒၣ်တစံးဆၢဘၣ် အီၤနီတဘီဘၣ်.
         10  ဒီးပှၤလုၢ်တၢ်အခိၣ်ဒီးပှၤကွဲးလံာ်သ့ၣ် တဖၣ်, ဆၢထၢၣ်ဒီးပာ်ထီၣ်တၢ်ကမၣ် လၢအလိၤနးမး လီၤ.
         11  ဒီးစီၤဟ့ၤရိာ်ဒီးအပှၤသုးဖိတဖၣ်, မၤအီၤတရီတ ပါ, ဒီးဒုၣ်ဒွဲၣ်အီၤ, ဒီးဒုးသိးထီၣ်အဆ့ကပြုၢ်ကပြီၤ,
         ဒီးဒုး က့ၤက့ၤအီၤဆူ စီၤပံၤလးအအိၣ်လီၤ.
         12  ဒီးလၢမုၢ်တနံၤ န့ၣ်, စီၤပံၤလးဒီးစီၤဟ့ၤရိာ်ဘၣ်လိာ်က့ၤအသးလီၤ. အ ဂ့ၢ်ဒ်အံၤ, လၢထံးလၢမကိာ်န့ၣ်,
         ထီဒါလိာ်အသးလီၤ.13  ဒီးစီၤပံၤလးကိးဖှိၣ် ပှၤလုၢ်တၢ်အခိၣ်ဒီးပဒိၣ်ပပှၢ်ဒီး ပှၤဂီၢ်မုၢ်တဖၣ်,
         14  ဒီးစံးဘၣ်အီၤ, သုဟဲဆှၢပှၤတဂၤအံၤ ဆူယအိၣ်ဒ်ပှၤလၢအဒုးလီၤကမၣ် ပှၤဂီၢ်မုၢ်အသိးလီၤ. ဒီးကွၢ်ကွၢ်,
         ယသံကွၢ်သံဒိးအီၤလၢသုမဲာ်ညါဘၣ်ဆၣ် ဒီး, တၢ်ကမၣ်လၢသုပာ်လၢအလိၤန့ၣ်, ယတထံၣ်န့ၢ် ဘၣ်နီတမံၤဘၣ်.
         15  လၢန့ၣ်အမဲာ်ညါ, စီၤဟ့ၤရိာ်တထံၣ် ဘၣ်. အဂ့ၢ်ဒ်အံၤ, ယမၢသုလဲၤဆူအအိၣ်, ဒီးကွၢ်ကွၢ်, တၢ်ဂ့ၤဘၣ်သံန့ၣ်,
         တမၤဘၣ်ဝဲနီတမံၤဘၣ်.
         16  မၤသးဒ်န့ၣ်ဒီးယကသိၣ်ဃီၣ်အီၤဒီး, ယကပျၢ်အီၤလီၤ.
         17  (အဂ့ၢ် ဒ်အံၤ, လၢဘူၣ်ပူၤန့ၣ်, ဘၣ်ပျၢ်ပှၤတဂၤဂၤ လၢအဂီၢ်လီၤ.)
         18  ဒီးအဝဲသ့ၣ်ကိးပသူထီၣ်တဘျီဃီ ဒီးစံးဝဲဒၣ်, အအံၤတဂၤမၤကွံာ်, ဒီးပျၢ်န့ၢ်ပှၤလၢ စီၤဘၤရးဘါတက့ၢ်.
         19  စီၤဘၤရးဘါန့ၣ်မ့ၢ်ပှၤလၢအမၤတၢထီၣ်တၢလီၤ တၢ်လၢဝ့ၢ်ပူၤဒီး မၤသံပှၤကညီအဃိဒီး, လီၤဘၣ်လၢ ဃိာ်ပူၤလီၤ.20  မၤသးဒ်န့ၣ်ဒီး စီၤပံၤလးမိၣ်ပျၢ်အသးလၢယ့ၣ်ရှူးဒီး, ကတိၤထီၣ်ကဒီးလၢအဝဲသ့ၣ်လီၤ.
         21  ဘၣ်ဆၣ်ဒီးအဝဲ သ့ၣ်ကိးပသူထီၣ် ဒီးစံးဝဲဒၣ်, ပျၤထီကွံာ်အီၤလၢထူၣ်စု ညါအလိၤတက့ၢ်. ပျၤထီကွံာ်အီၤလၢထူၣ်စုညါအလိၤ
         တက့ၢ်.
         22  ဒီးအဝဲဒၣ်စံးဘၣ်အီၤသၢစုတစု, ဘၣ်မနုၤ လဲၣ်. မ့ၢ်အမၤကမၣ်တၢ်မနုၤတမံၤလဲၣ်. တၢ်ကမၣ်လၢ ဘၣ်သံအဂ့ၢ်န့ၣ်,
         ယတထံၣ်န့ၢ်ဘၣ်လၢအလိၤဘၣ်. မၤ သးဒ်န့ၣ်ဒီး ယကသိၣ်ဃီၣ်အီၤ, ဒီးယကပျၢ်ကွံာ်အီၤ လီၤ.
         23  ဘၣ်ဆၣ်ဒီးအဝဲသ့ၣ်ဂုာ်မၤဝဲလၢအကလုၢ်ဖးဒိၣ်, ဒီးဃ့လၢအကဘၣ်တၢ်ပျၤထီအီၤလၢ ထူၣ်စုညါအလိၤ လီၤ.
         ဒီးပှၤတဖၣ်အကလုၢ်, ဒီးပှၤလုၢ်တၢ်အခိၣ်တဖၣ် အကလုၢ်, မၤနၢၤတၢ်လီၤ.
         24  ဒီးဒ်အဝဲသ့ၣ်ဃ့တၢ်အသိး, စီၤပံၤလးစံၣ်ညီၣ်ဝဲ,
         25  ဒီးပျၢ်ကွံာ် ပှၤလၢအမၤတၢ်တၢ ထီၣ်တၢလီၤတၢ်, ဒီးမၤသံပှၤကညီဒီးလီၤဘၣ်လၢဃိာ် ပူၤ, လၢအဝဲသ့ၣ်ဃ့အီၤတဂၤန့ၣ်,
         မ့မ့ၢ်ဟ့ၣ်လီၤကွံာ် ယ့ၣ်ရှူး, ဒ်အဝဲသ့ၣ်အသးအသိးန့ၣ်လီၤ.26  ဒီးဆှၢအီၤအဖၢမုၢ်ဒီး, ဟံးဃာ်ပှၤကူၤရ့ၤန့ဖိ, စီၤၡံမိၣ်, ဟဲလၢပှၢ်လၢ်ကျါတဂၤ, ဒီးပာ်ထူၣ်စုညါလၢအလိၤ,
         ဒ် သိးအကယိးဝဲ, ဒီးပိာ်ယ့ၣ်ရှူးအခံလီၤ.
         27  ဒီးပှၤဂီၢ်မုၢ်ဖး ဒိၣ်, ဒီးပိာ်မုၣ်တဖၣ်ပိာ်ထီၣ်အခံ, ဒီးဒဲလီၤအသးနါပှၢ်, ဒီးဟီၣ်တၢ်ယၢၤတၢ်လၢအဃိလီၤ.
         28  ဒီးယ့ၣ်ရှူးဃၣ်ဃီၤ အသးဆူအအိၣ်ဒီးစံးဝဲဒၣ်, ပှၤယရူၤၡလ့ၣ်ဖိမုၣ်သ့ၣ်ဧၢ, ဟီၣ်လၢယဃိတဂ့ၤ,
         ဟီၣ်လၢသုဃိဒၣ်သုဝဲ, ဒီးလၢသု ဖိအဃိတက့ၢ်.
         29  အဂ့ၢ်ဒ်အံၤ, ကွၢ်ကွၢ်, မုၢ်နံၤတဖၣ်က ဘၣ်လၢပှၤကစံးဝဲ, ပှၤတူာ်ဖိပိာ်မုၣ်, ဒီးပှၤဒၢလီၢ်လၢ
         အတဒၢထီၣ်နီတဘျီဘၣ်, ဒီးပှၤနုၢ်ခိၣ်မီၣ်လၢအတဒုး အီၣ်နုၢ်ဘၣ်နီတဘျီဘၣ်တဖၣ်န့ၣ်, ဘၣ်ဆိၣ်ဂ့ၤဝဲလီၤ.―30  တုၤနုၤတစု, အဝဲသ့ၣ်ကစံးဘၣ်ကစၢၢ်ကလိ, လီၤတဲာ် လၢပလိၤတက့ၢ်. ဒီးကစံးဘၣ်တၢ်စိခိၣ်, မၤဘၢပှၤတ
         က့ၢ်.
         31  အဂ့ၢ်ဒ်အံၤ, ပှၤမ့ၢ်မၤသ့ၣ်သံကစဲာ်ဒ်အံၤဒီး, က မၤတၢ်ဃ့ဒ်လဲၣ်.32  ဒီးတၢ်မိၤထီၣ်ဃုာ်ဒီးအီၤစ့ၢ်ကီးပှၤမၤအၢတၢ်ခံဂၤ, ဒ် သိး အကဘၣ်တၢ်မၤသံအီၤလီၤ.
         33  ဒီးလဲၤဝဲတုၤလၢအ လီၢ်ကိးဝဲလၢကရၤနံ, ဒီးပှၤပျၤထီအီၤဖဲန့ၣ်, ဒီးပှၤမၤအၢ တၢ်ခံဂၤ, တဂၤလၢစုထွဲ,
         ဒီးတဂၤလၢစုစ့ၣ်လၢထူၣ်စုညါ အလိၤလီၤ.
         34  ဒီးယ့ၣ်ရှူးစံးဝဲဒၣ်, ပၢ်ဧၢ, ပျၢ်အတၢ်ဒဲးဘး တက့ၢ်. အဂ့ၢ်ဒ်အံၤ, မ့ၢ်အမၤဝဲဒ်လဲၣ်ဒ်လဲၣ်န့ၣ်တသ့ၣ်
         ညါဘၣ်. ဒီးပှၤဖးဝဲသတးဒီး, နီၤဖးအကူအသိးအဆၢ လီၤ.35  ဒီးပှၤဂီၢ်မုၢ်အိၣ်ဆၢထၢၣ်ကွၢ်တၢ်တကူၢ်သ့ၣ်လီၤ. ဒီး ပှၤတဖၣ်န့ၣ်, ဒီးပဒိၣ်ပပှၢ်န့ၣ်,
         ဒုၣ်ဒွဲၣ်တၢ်ဒီးစံးဝဲဒၣ်, အုၣ်က့ၤခီၣ်က့ၤပှၤဂၤလီၤ. အဝဲဒၣ်မ့မ့ၢ်ခရံာ်, ပှၤလၢယွၤ ဃုထၢအီၤတဂၤဒီး,
         မ်အအုၣ်က့ၤခီၣ်က့ၤဒၣ်အသး တ က့ၢ်.
         36  ဒီးပှၤသုးဖိလဲၤဆူအအိၣ်, ဒီးဟ့ၣ်ဒုးအီအီၤလၢတၤ ဆံၣ်အထံ, ဒီးဒုၣ်ဒွဲၣ်စ့ၢ်ကီးအီၤ,
         37  ဒီးစံးဝဲဒၣ်, နမ့မ့ၢ်ပှၤ ယူဒၤဖိအစီၤပၤဒီး, အုၣ်က့ၤခီၣ်က့ၤဒၣ်နသးတက့ၢ်.
         38  ဒီး လံာ်ဒုးနဲၣ်တၢ်, အိၣ်ကွဲးအသးလၢဟ့းလ့ၣ်အကျိာ်, ဒီးရိ မ့ၤအကျိာ်, ဒီးဧ့ၤဘြံၤအကျိာ်,
         ဘၣ်စဲထီၣ်ဝဲလၢအဖီခိၣ်, အအံၤတဂၤမ့ၢ်ပှၤယူဒၤဖိအစီၤပၤလီၤ.39  ဒီးပှၤမၤအၢတၢ်လၢအဘၣ်ပျၤထီဝဲ, ဒုၣ်ဒွဲၣ်အီၤတဂၤ ဒီးစံးဝဲဒၣ်, နမ့မ့ၢ်ခရံာ်န့ၣ်ဒီး, အုၣ်က့ၤခီၣ်က့ၤနသးဒီး
         ပှၤတက့ၢ်.
         40  မ့မ့ၢ်အဝဲတဂၤကတိၤဆၢတၢ်, ဒီးဒူအလိၤ, ဒီးစံးဝဲဒၣ်, နဘၣ်တၢ်စံၣ်ညီၣ်တမံၤဃီန့ၣ်ဒီး, နတပျံၤ
         ဘၣ်ယွၤဘၣ်ဧါ.
         41  ဒီးပဝဲဒၣ်အံၤပဘၣ်တၢ်စံၣ်ညီၣ်တီတီ လီၤ. အဂ့ၢ်ဒ်အံၤ, ပဘၣ်တၢ်ဖဲပဂ့ၤဘၣ်လၢပမၤတၢ်အ ဃိလီၤ.
         မ့မ့ၢ်အဝဲတဂၤအံၤတမၤကမၣ်ဘၣ်တၢ်နီတမံၤ ဘၣ်.
         42  ဒီးစံးဘၣ်ယ့ၣ်ရှူး, ကစၢ်ဧၢ, တုၤနဟဲလၢနဘီန မုၢ်အပူၤဒီး, သ့ၣ်နီၣ်ထီၣ်က့ၤယၤတက့ၢ်.
         43  ဒီးယ့ၣ်ရှူးစံး ဘၣ်အီၤ, ယစံးဘၣ်နၤတီတီအံၤ, ခဲမုၢ်ဆါအံၤနကအိၣ် ဒီးယၤလၢပၤရဒံစူးအပူၤလီၤ.44  ဒီးဘၣ်ဃုနၣ်ရံၣ်ဃၣ်ဃၣ်, ဒီးတၢ်ခံးမးလၢကီၢ်ဒီဘ့ၣ် ညါတုၤလီၤလၢခွံနၣ်ရံၣ်လီၤ.
         45  ဒီးမုၢ်ခံးလီၤဝဲ, ဒီးတၢ်လုၢ် ဟံၣ်အယၣ်ဘျးလီၤအသးန့ၣ်, သ့ၣ်ဖးထီၣ်လၢအသး ကံၢ်ပူၤလီၤ.
         46  ဒီးယ့ၣ်ရှူးကိးပသူထီၣ်လၢအကလုၢ်ဖးဒိၣ် ဒီးစံးဝဲဒၣ်, ပၢ်ဧၢ, ယဟ့ၣ်လီၤယသးလၢနစုပူၤလီၤ.- ဒီးစံးတၢ်န့ၣ်ဝံၤဒီး, အသးဟးထီၣ်ကွံာ်လီၤ.47  ဒီးပှၤသုးဖိတကယၤအခိၣ်, ထံၣ်တၢ်မၤအသးသတး ဒီး, စံးထီၣ်ပတြၢၤယွၤဒီးစံးဝဲဒၣ်, တၢ်လၢပှၤတဂၤအံၤ,
         မ့ၢ်မးပှၤအတီလီၤ.
         48  ဒီးကယဲၢ်ပှၤခဲလၢာ်လၢအဟဲအိၣ် ဖှိၣ်ကွၢ်ကီတၢ်န့ၣ်, တုၤအထံၣ်တၢ်မၤအသးဒီး, ဒဲလီၤ အသးနါပှၢ်,
         ဒီးက့ၤက့ၤဝဲလီၤ.
         49  ဒီးပှၤလၢအသ့ၣ်ညါအီၤ ခဲလၢာ်, ဒီးပိာ်မုၣ်လၢအဟဲပိာ်အခံ လၢကၤလံၤလါတ ဖၣ်န့ၣ်, ဆၢထၢၣ်စၢၢ်တလၢၢ်ဒီးကွၢ်တၢ်တဖၣ်န့ၣ်လီၤ.50  ဒီးကွၢ်ကွၢ်, ပှၤလၢကီၢ်ယူဒၤဝ့ၢ်အရံၤမၤသဲဖိကိးဝဲအ မံၤလၢစီၤယိၤသး, ပှၤသးပှၢ်တဂၤန့ၣ်, မ့ၢ်ပှၤအဂ့ၤအဝါ,
         ဒီးအတီအလိၤ, ဒီးတအၢၣ်လီၤအီလီၤဘၣ်ပှၤသးပှၢ်အ ဂၤတဖၣ်အတၢ်မၤန့ၣ်ဘၣ်. ဒီးမ့ၢ်ပှၤလၢအကွၢ်လၢ်ယွၤ
         အဘီအမုၢ်အကျဲတဂၤ,
         51  အဝဲဒၣ်န့ၣ်လဲၤဆူစီၤပံၤလးအ အိၣ်, ဒီးဃ့က့ၤယ့ၣ်ရှူးအစိၣ်လီၤ.
         52  ဒီးဟံးလီၤအစိၣ်, ဒီးဘိၣ်ဘံဃာ်လၢဖှီဝါကဆှၣ်, ဒီးပာ်နုာ်အီၤလၢသွၣ်ခိၣ် စိးကျိးအသးလၢလၢၢ်ပူၤ,
         လၢတၢ်တပာ်နုာ်ဒံးဘၣ်ပှၤနီ တဂၤဘၣ်အပူၤလီၤ.
         53  ဒီးမုၢ်တနံၤန့ၣ်, မ့ၢ်လၢကတဲာ်က တီၤတၢ်အနံၤ, ဒီးမုၢ်အိၣ်ဘှံးအနံၤကဘၣ်ဘူးတ့ၢ်လီၤ.―54  ဒီးပှၤဟဲဒီးအီၤလၢကၤလံၤလါ, ပိာ်မုၣ်တဖၣ်ပိာ်ထီၣ်စ့ၢ် ကီးအခံ, ဒီးကွၢ်နီၣ်တၢ်သွၣ်ခိၣ်,
         ဒီးတၢ်ပာ်လီၤအစိၣ်ဒ် လဲၣ်ဒ်လဲၣ်န့ၣ်လီၤ.
         55  ဒီးက့ၤက့ၤဝဲ, ဒီးကတဲာ်ကတီၤ တၢ်နၢမူဒီးမူရၣ်လီၤ. ဒီးဒ်တၢ်မၤလိာ်အသိးန့ၣ်, အိၣ်ဘှံး ဝဲလၢအိၣ်ဘှံးအနံၤလီၤ.

၂၄241  ဒီးနွံနံၤအကျါ, လၢမုၢ်ခီၣ်ထံးအနံၤဂီၤဂီၤန့ၣ်အဝဲသ့ၣ် တဖၣ်, ဒီးပှၤအဂၤတနီၤနီၤ, လဲၤစိာ်တၢ်နၢမူလၢအက
         တဲာ်ကတီၤပာ်ဝဲ, ဆူတၢ်သွၣ်ခိၣ်အအိၣ်လီၤ.
         2  ဒီးထံၣ် န့ၢ်လၢလၢၢ်တဖျၢၣ်န့ၣ် တလ့ၣ်ကွံာ်လံအသးလၢ တၢ် သွၣ်ခိၣ်အပူၤလံ.
         3  ဒီးလဲၤနုာ်ဝဲဒီး, တထံၣ်န့ၢ်ဘၣ်ကစၢ် ယ့ၣ်ရှူးအစိၣ်ဘၣ်.
         4  ဒီးတၢ်မၤအသးလၢအသးဒ့ဒီလၢ တၢ်န့ၣ်အဃိအဖၢမုၢ်ဒီး, ကွၢ်ကွၢ်, ပှၤခံဂၤအကူအသိး ကပြုၢ်ကပြီၤ,
         ဆၢထၢၣ်လၢအဃၢၤလီၤ.
         5  ဒီးအဝဲသ့ၣ် ပျံၤတၢ်, ဒီးကျးလီၤအမဲာ်လၢဟီၣ်ခိၣ်အဖီခိၣ်အဖၢမုၢ်ဒီး, ကလူးစံးဘၣ်အီၤ, သုဃုပှၤအမူလၢပှၤအသံအကျါန့ၣ်
         မ့ၢ်အဘၣ်မနုၤလဲၣ်.
         6  တအိၣ်ဘၣ်ဖဲအံၤဘၣ်. မ့ၢ်အဂဲၤ ဆၢထၢၣ်က့ၤလံ. ဖဲအအိၣ်ဒံးလၢကၤလံၤလါန့ၣ်ဒီး, စံး ဘၣ်သုဒ်အံၤဒ်နုၤန့ၣ်,
         သ့ၣ်နီၣ်ထီၣ်တက့ၢ်.
         7  စံးဝဲဒၣ်, ပှၤကညီဖိခွါအံၤ ကဘၣ်တၢ်ဟ့ၣ်လီၤကွံာ်အီၤလၢပှၤတၢ် ဒဲးဘးဖိအစုပူၤ, ဒီးကဘၣ်တၢ်ပျၤထီအီၤလၢထူၣ်စုညါ
         အလိၤ, ဒီးသၢနံၤတနံၤန့ၣ် ကဂဲၤဆၢထၢၣ်က့ၤဝဲလီၤ.―8  ဒီးသ့ၣ်နီၣ်ထီၣ်အတၢ်ကတိၤတကူၢ်သ့ၣ်လီၤ.9  ဒီးက့ၤက့ၤဝဲလၢတၢ်သွၣ်ခိၣ်, ဒီးစံးဘၣ်တဲဘၣ်ပှၤတ ဆံတဂၤန့ၣ်, ဒီးပှၤအဂၤတဖၣ်ခဲလၢာ်, လၢတၢ်မၤအသး
         န့ၣ်ခဲလၢာ်လီၤ.
         10  ဒီးပှၤမၤကဒၤလ့ၣ်ဖိ, နီၢ်မၤရံ, ဒီးနီၢ် ယိၤအၣ်နၣ်, ဒီးစီၤယၤကိာ်အမိၢ်နီၢ်မၤရံ, ဒီးပှၤဂၤအိၣ်
         ဒီးအီၤတဖၣ်န့ၣ်, မ့ၢ်ပှၤလၢအစံးဘၣ်တဲဘၣ်ပှၤတၢ်မၢဖိ တဖၣ်လၢတၢ်မၤအသးန့ၣ်လီၤ.
         11  ဒီးတၢ်ကတိၤတဖၣ် န့ၣ်မၤအသးလၢအမဲာ်ညါ ဒ်ပှၤကတိၤနါစိၤတၢ်အသိး, ဒီးတစူၢ်တနာ်ဘၣ်အီၤဘၣ်.12  ဘၣ်ဆၣ်ဒီး စီၤပ့းတရူးဂဲၤဆၢထၢၣ်, ဒီးလဲၤဃ့ၢ်ဆူ တၢ်သွၣ်ခိၣ်, ဒီးဆုးလီၤအခိၣ်, ဒီးကွၢ်နုာ်ဝဲ,
         ဒီးထံၣ်ထဲဖှီ ဝါကဆှၣ်အိၣ်လီၤတဲာ်, ဒီးကမၢကမၣ် လၢတၢ်မၤအ သးအဃိ, ဒီးက့ၤက့ၤဝဲဆူအလီၢ်လီၤ.13  ဒီးကွၢ်ကွၢ်, လၢအဝဲသ့ၣ်တဖၣ်အကျါ, ပှၤခံဂၤလဲၤ တၢ်လၢမုၢ်တနံၤန့ၣ်ဆူသဝီတဖျၢၣ်, အမံၤမ့ၢ်အ့းမၤအူ,
         ယံၤဝဲဒီးယရူၤၡလ့ၣ်ဃုဆံစတၤဒံအူၢ်လီၤ.
         14  ဒီးကတိၤ လိာ်အသးလၢ တၢ်မၤအသးန့ၣ် အဂ့ၢ်အကျိၤခဲလၢာ် လီၤ.
         15  ဒီးတၢ်မၤအသးဖဲအကတိၤလိာ်အသး, ဒီးသံကွၢ် လိာ်အသးအဖၢမုၢ်ဒီး, ယ့ၣ်ရှူးသုးဘူးဃီၤအသးဒီးလဲၤ
         ဃုာ်ဒီးအီၤလီၤ.
         16  ဒီးတၢ်တြီဃာ်အမဲာ် ဒ်သိးအသုတ သ့ၣ်ညါအီၤတဂ့ၤလီၤ.
         17  ဒီးစံးဘၣ်အီၤ, သုလဲၤတၢ်အဖၢမုၢ်, ဒီးသုကတိၤလိာ်သုသး, ဒီးသုသးအုၣ်သပှီၤအံၤမ့ၢ်တၢ်ကတိၤမနုၤလဲၣ်.―18  ဒီးပှၤအမံၤ စီၤကျ့အီးပၤတဂၤန့ၣ်, ကတိၤဆၢတၢ်ဒီးစံး ဘၣ်အီၤ, နဲဒၣ်အံၤ, နမ့ၢ်ထဲပှၤတမှံၤလၢယရူၤၡလ့ၣ်အ
         ပူၤ, ဒီးနတသ့ၣ်ညါဘၣ်တၢ်မၤအသးလၢ မုၢ်နံၤတဖၣ် အံၤဘၣ်ဧါ.
         19  ဒီးစံးဘၣ်အီၤ, မနုၤတဖၣ်လဲၣ်. ဒီးအဝဲ သ့ၣ်စံးဘၣ်အီၤ, တၢ်လၢပှၤနစၤရ့းဖိယ့ၣ်ရှူးအဂ့ၢ်အကျိၤ
         လီၤ. အဝဲဒၣ်န့ၣ်မ့ၢ်ဝံအိၣ်ဒီးအစိအကမီၤလၢအကလုၢ်ဒီး လၢအတၢ်မၤ, လၢယွၤအမဲာ်ညါဒီး ပှၤကညီခဲလၢာ်အ
         မဲာ်ညါလီၤ.
         20  ဒီးဒ်သိးအကဒိးဘၣ်တၢ်စံၣ်ညီၣ်ဘၢသံဒီး, ပှၤလုၢ်တၢ်အခိၣ်ဒီး ပဒိၣ်ပပှၢ်တဖၣ်န့ၣ်, ဟ့ၣ်လီၤကွံာ်
         အီၤ, ဒီးပျၤထီအီၤလၢထူၣ်စုညါအလိၤလီၤ.
         21  ဒီးပမုၢ်လၢ် တ့ၢ်လၢအဝဲဒၣ်မ့ၢ် ပှၤလၢအအုၣ်က့ၤခီၣ်က့ၤအံၣ်စရ့လး လီၤ. လၢန့ၣ်အမဲာ်ညါ, လၢတၢ်မၤအသးအလီၢ်ခံန့ၣ်
         အအံၤတနံၤမ့ၢ်မုၢ်သၢနံၤတနံၤလီၤ.
         22  ဒီးမ့မ့ၢ်ပိာ်မုၣ်လၢ ပကျါတနီၤနီၤ, လဲၤဂီၤဂီၤဆူတၢ်သွၣ်ခိၣ်လီၤ.
         23  ဒီးတထံၣ် န့ၢ်ဘၣ်အစိၣ်ဘၣ်ဒီး, ဟဲက့ၤစံးဝဲလၢအထံၣ်တၢ်လၢညါ ခီ, ဒီးထံၣ်ဘၣ်ကလူးတဖၣ်, လၢအစံးဘၣ်အီၤလၢအမူ
         ထီၣ်က့ၤဝဲသတးဒီးဒုးကမၢကမၣ်ပှၤလီၤ.
         24  ဒီးပှၤတနီၤ နီၤလၢပကျါလဲၤဆူတၢ်သွၣ်ခိၣ်, ဒီးထံၣ်န့ၢ်တၢ်ဒ်ပိာ်မုၣ် စံးဝဲအသိးဘၣ်ဆၣ်ဒီး,
         တထံၣ်ဘၣ်အီၤဘၣ်.25  ဒီးအဝဲဒၣ်စံးဘၣ်အီၤ, ပှၤအတၢ်ကူၣ်တအိၣ်, ဒီးအ သးဃၢလၢအတစူၢ်တနာ်ဘၣ် ဝံအကလုၢ်ခဲလၢာ်သ့ၣ်
         ဧၢ,
         26  ခရံာ်န့ၣ်ဘၣ်ဒိးတၢ်ဒ်န့ၣ်, ဒီးလဲၤနုာ်ဆူအတၢ်လၤ ကပီၤအပူၤတမ့ၢ်ဘၣ်ဧါ.
         27  ဒီးမၤဆိဝဲလၢစီၤမိၤရှ့, ဒီးလၢ ဝံခဲလၢာ်, ဒီးဒုးနဲၣ်ဖျါထီၣ်တၢ်ကွဲးအသးခဲလၢာ်ဘၣ်ဃး ဒီးအကစၢ်ဒၣ်ဝဲလီၤ.28  ဒီးအဝဲသ့ၣ်လဲၤဘူးထီၣ်ဒီး သဝီဖဲအကလဲၤတၢ်, ဒီး အဝဲဒၣ်ပာ်အသးလီၤဂာ်လၢ အကလဲၤပူၤကွံာ်တၢ်ဖဲန့ၣ်
         အသိးလီၤ.
         29  ဒီးအဝဲသ့ၣ်ဃ့ကညးအီၤသပှၢ်ပှၢ်, ဒီးစံး ဘၣ်အီၤ, အိၣ်ဒီးပှၤတက့ၢ်. အဂ့ၢ်ဒ်အံၤ, မုၢ်ကဟါတ့ၢ်,
         ဒီးမုၢ်ဘၣ်လံ. ဒီးလဲၤနုာ်အိၣ်ဒီးအီၤလီၤ.30  ဒီးတၢ်မၤအသးလၢ အဆ့ၣ်နီၤသန့ၤ ဃုာ်ဒီးအီၤဒီး, ဟံးန့ၢ်ကိၣ်ဒီးဆိၣ်ဂ့ၤဝဲ, ဒီးစိၢ်ဘျဲးဝဲ,
         ဒီးဟ့ၣ်လီၤအဝဲ သ့ၣ်လီၤ.
         31  ဒီးအဝဲသ့ၣ်အမဲာ်အိးထီၣ်အသး, ဒီးသ့ၣ်ညါ အီၤလီၤ. ဒီးအဝဲဒၣ် သုးတဒၢကွံာ်အသးလၢအီၤလီၤ.―32  ဒီးအဝဲသ့ၣ်စံးလိာ်အသးသကိးသကိးလၢ, အဝဲဒၣ်က တိၤတၢ်ဒီးပှၤလၢကျဲ, ဒီးဒုးနဲၣ်တၢ်ကွဲးအသးအဂ့ၢ်အပီၢ်
         ဒီး, ပသးဂဲၤဆူၣ်ထီၣ်လၢပပူၤတမ့ၢ်ဘၣ်ဧါ.33  ဒီးအဝဲသ့ၣ်ဂဲၤဆၢထၢၣ်တစုဃီဖဲန့ၣ်, ဒီးက့ၤက့ၤဝဲဆူ ယရူၤၡလ့ၣ်, ဒီးထံၣ်န့ၢ်ပှၤတဆံတဂၤန့ၣ်,
         ဒီးပှၤအိၣ်ဒီး အီၤ,
         34  အိၣ်ဖှိၣ်ရိဖှိၣ်, ဒီးစံးတကူၢ်သ့ၣ်လၢကစၢ်ဂဲၤဆၢ ထၢၣ်က့ၤလံနီၢ်နီၢ်, ဒီးဒုးနဲၣ်လံအသးလၢစီၤၡံမိၣ်လံ.―35  ဒီးအဝဲသ့ၣ်စံၣ်တဲၤတဲလီၤ တၢ်မၤအသးလၢကျဲန့ၣ်, ဒီး လၢအဒုးသ့ၣ်ညါအသးလၢအီၤ လၢတၢ်စိၢ်ဘျဲးကိၣ်အ
         ဂ့ၢ်န့ၣ်လီၤ.36  ဒီးကတိၤလိာ်အသးလၢ တၢ်န့ၣ်တဖၣ် အဖၢမုၢ်ဒီး, ယ့ၣ်ရှူးအိၣ်ဆၢထၢၣ်လၢအကျါ, ဒီးစံးဘၣ်အီၤ,
         မ်တၢ် ဃူတၢ်ဖိးအိၣ်ဒီးသုတက့ၢ်.
         37  ဒီးအဝဲသ့ၣ်ဆိကမိၣ်ဝဲလၢ အထံၣ်ပှၤအကလၤ, ဒီးအသူၣ်ပျံၤအသးဖုး, ဒီးအသူၣ် ကနိးအသးကနိးဝဲလီၤ.
         38  ဒီးစံးဘၣ်အီၤ, သုသူၣ်ကနိး သးကနိးဘၣ်မနုၤလဲၣ်. ဒီးတၢ်သးဒ့ဒီတဖၣ် အိၣ်ထီၣ် လၢသုသးဘၣ်မနုၤလဲၣ်.
         39  ကွၢ်ယစုလၣ်, ဒီးယခီၣ်လၣ် တက့ၢ်. အဂ့ၢ်ဒ်အံၤ, မ့ၢ်ယၤနီၢ်နီၢ်လီၤ. ဟံးကွၢ်ယၤဒီး သ့ၣ်ညါယၤတက့ၢ်.
         အဂ့ၢ်ဒ်အံၤ, ပှၤအကလၤန့ၣ်တ အိၣ်ဘၣ်ဒီးအဃံဒီးအညၣ်, ဒ်သုထံၣ်ယၤအသိးဘၣ်.―40  ဒီးစံးဝဲဒ်န့ၣ်ဝံၤဒီး, ဒုးနဲၣ်အစုလၣ်ဒီးအခီၣ်လၣ်လၢအီၤ လီၤ.
         41  ဒီးမ့ၢ်အသူၣ်ခုအသးခုဒီး ကမၢကမၣ်အဃိဒီး, တစူၢ်တနာ်တဝၢ်ဒံးဘၣ်. ဒီးစံးဘၣ်အီၤ, တၢ်အီၣ်ဖဲအံၤ
         အိၣ်တမံၤမံၤဧါ.
         42  ဒီးအဝဲသ့ၣ်ဟ့ၣ်အီၤလၢညၣ်အကၣ် တစဲးဒီးကနဲစီ,
         43  ဒီးဟံးန့ၢ်အီၣ်ဝဲလၢအဝဲသ့ၣ်အမဲာ်ညါ လီၤ.
         44  ဒီးစံးဘၣ်အီၤ, တၢ်ကတိၤတဖၣ်လၢယစံးဘၣ်သုဖဲယအိၣ်ဒံးဒီးသု, လၢကယဲၢ်တၢ်ကွဲးအသးလၢစီၤမိၤ ရှ့အတၢ်သိၣ်တၢ်သီအပူၤ,
         ဒီးဝံသ့ၣ်တဖၣ်အပူၤ, ဒီးလံာ် စံးထီၣ်ပတြၢၤတၢ်အပူၤ, လၢယဂ့ၢ်ယကျိၤန့ၣ်, ဘၣ်လၢ ထီၣ်ပှဲၤထီၣ်ခဲလၢာ်လီၤ.
         45  တုၤနုၤတစု, ဒ်သိးအဝဲသ့ၣ် အနၢ်ကပၢၢ် တၢ်ကွဲးအသးန့ၣ်ဒီး, အိးထီၣ်အသူၣ်အ သး,
         46  ဒီးစံးဘၣ်အီၤလၢတၢ်ကွဲးအသးဒ်န့ၣ်, ဒီးလၢခရံာ် ဘၣ်ဒိးတၢ်, ဒီးလၢသၢနံၤတနံၤန့ၣ်, ဘၣ်ဂဲၤဆၢထၢၣ်က့ၤ
         ဝဲလီၤ.
         47  ဒီးလၢပှၤဘၣ်စံၣ်တဲၤတဲလီၤတၢ်လၢအမံၤလၢ တၢ်ပီၢ်ယၢ်လီၤက့ၤသးဒီးတၢ်ပျၢ်တၢ်ဒဲးဘးအဂ့ၢ်, အဆိ
         လၢယရူၤၡလ့ၣ်ဒီး ပၢၢ်လၢပှၤကလုာ်ခဲလၢာ်န့ၣ်လီၤ.―48  ဒီးသုမ့ၢ်ပှၤအုၣ်အသးလၢတၢ်န့ၣ်တဖၣ်အဂ့ၢ်လီၤ.49  ဒီးကွၢ်ကွၢ်, ယမၢလီၤယပၢ်အတၢ်စံးပာ်န့ၣ် ဆူသု အိၣ်လီၤ. ဘၣ်ဆၣ်ဒီးတၢ်တချုးဒုးသိးထီၣ်သုလၢတၢ်စိ
         တၢ်ကမီၤလၢထးန့ၣ်ဘၣ်ဒီး, အိၣ်ဒၣ်သုဝဲလၢဝ့ၢ်ယရူၤ ၡလ့ၣ်အပူၤတက့ၢ်.50  ဒီးဆှၢထီၣ်အီၤဆူဘ့ၤသနံ, ဒီးယူာ်ထီၣ်အစု, ဒီးဆိၣ် ဂ့ၤအီၤလီၤ.
         51  ဒီးတၢ်မၤအသးလၢအဆိၣ်ဂ့ၤအီၤအဖၢမုၢ် ဒီး, လီၤဖးဝဲဒီးအီၤ, ဒီးဘၣ်တၢ်စိာ်ထီၣ်အီၤဆူမူခိၣ်
         လီၤ.
         52  ဒီးအဝဲသ့ၣ်တဖၣ်ဘူၣ်ထီၣ်ဘါထီၣ်အီၤ, ဒီးအ သူၣ်ခုသးခုဒိၣ်မး, ဒီးက့ၤက့ၤဝဲဆူယရူၤၡလ့ၣ်လီၤ.
         53  ဒီး အိၣ်သးဝံၣ်တၢ်ဒီး စံးထီၣ်ပတြၢၤယွၤလၢတၢ်လုၢ်အဟံၣ် ပူၤတဘိယူၢ်ဃီလီၤ. အၤမ့ၣ်.တၢ်သးခုအကစီၣ်ဒ်စီၤယိၤဟၣ်ကွဲးဝဲအသိးန့ၣ်.တၢ်သးခုအကစီၣ်ဒ်စီၤယိၤဟၣ်ကွဲးဝဲအသိးန့ၣ်.တၢ်သးခုအကစီၣ်ဒ်စီၤယိၤဟၣ်ကွဲးဝဲအသိးန့ၣ်.

၁11  လၢထံးလၢသီန့ၣ်တၢ်ကလုၢ်အိၣ်ဝဲ, ဒီးတၢ်ကလုၢ်န့ၣ် အိၣ်ဝဲဒီးယွၤ, ဒီးတၢ်ကလုၢ်န့ၣ်မ့ၢ်ယွၤလီၤ.
         2  အဝဲဒၣ်န့ၣ် အိၣ်ဒီးယွၤလၢထံးလၢသီလီၤ.
         3  ကယဲၢ်တၢ်ခဲလၢာ်ခဲဆ့ အံၤကဲထီၣ်ဝဲလၢအစုပူၤ, ဒီးတၢ်လၢအကဲထီၣ်ဝဲန့ၣ်, တ ကဲထီၣ်ဘၣ်လၢအစုပူၤဒီး,
         တအိၣ်ဘၣ် နီတမံၤဘၣ်.―4  တၢ်မူအိၣ်ဝဲလၢအပူၤ, ဒီးတၢ်မူန့ၣ် မ့ၢ်ပှၤကညီအတၢ် ကပီၤလီၤ.
         5  ဒီးတၢ်ကပီၤန့ၣ်ကပီၤထီၣ်လၢတၢ်ခံးကျါဒီး တၢ်ခံးန့ၣ်တတူၢ်လိာ်ဘၣ်အီၤဘၣ်.6  ပှၤကညီလၢအဘၣ်တၢ်မၢလီၤအီၤလၢယွၤန့ၣ် အိၣ်တ ဂၤ, အမံၤမ့ၢ်စီၤယိၤဟၣ်လီၤ.
         7  ဒ်သိးပှၤခဲလၢာ်ကစူၢ်က့ၤ နာ်က့ၤတၢ်လၢအီၤဒီး, အဝဲဒၣ်ဟဲလၢတၢ်အုၣ်အသးအ ဂီၢ်, ဒ်သိးအကအုၣ်အသးလၢတၢ်ကပီၤအဂ့ၢ်လီၤ.
         8  အဝဲ ဒၣ်န့ၣ်တမ့ၢ်ဘၣ်တၢ်ကပီၤန့ၣ်ဘၣ်. မ့ၢ်အဟဲဝဲဒ်သိးအ ကအုၣ်အသးလၢတၢ်ကပီၤန့ၣ်အဂ့ၢ်လီၤ.
         9  တၢ်ကပီၤအ နီၢ်နီၢ်န့ၣ်မ့ၢ်တၢ်လၢအဒုးကပီၤထီၣ် ကယဲၢ်ပှၤကညီလၢ အဟဲနုာ်လၢဟီၣ်ခိၣ်ချၢအံၤလီၤ.
         10  အိၣ်ဝဲလၢဟီၣ်ခိၣ်, ဒီး ဟီၣ်ခိၣ်ကဲထီၣ်လၢအစုပူၤ, ဒီးဟီၣ်ခိၣ်တသ့ၣ်ညါဘၣ် အီၤဘၣ်.
         11  ဟဲဆူအတၢ်ဒၣ်ဝဲ, ဒီးအပှၤဒၣ်ဝဲတတူၢ်လိာ် ဘၣ်အီၤဘၣ်.
         12  ဘၣ်ဆၣ်ဒီး, ဖဲဒၣ်ပှၤလၢအတူၢ်လိာ်အီၤ, ပှၤလၢအစူၢ်က့ၤနာ်က့ၤအမံၤတဖၣ်န့ၣ်, ဟ့ၣ်ဝဲလၢအစိ အကမီၤ,
         ဒ်သိးအကကဲထီၣ်ယွၤအဖိလီၤ.
         13  ပှၤတဖၣ်န့ၣ် အိၣ်ဖျဲၣ်လၢတၢ်သွံၣ်တမ့ၢ်ဘၣ်, လၢတၢ်ညၣ်အသးတ မ့ၢ်ဘၣ်, လၢပှၤကညီအသးတမ့ၢ်ဘၣ်,
         မ့ၢ်ဝဲလၢယွၤလီၤ.14  ဒီးတၢ်ကလုၢ်န့ၣ် ကဲထီၣ်လၢတၢ်ညၣ်, ဒီးလၢပှဲၤဒီး တၢ်ဘျုးတၢ်ဖှိၣ်ဒီးတၢ်မ့ၢ်တၢ်တီ, ဒီးအိၣ်ဝဲဆိးဝဲလၢပ
         ကျါ, ဒီးပထံၣ်ဘၣ်အလၤအကပီၤလီၤဂာ်လၢပၢ်အဖိခွါ တဂၤဃီအလၤအကပီၤလီၤ.15  စီၤယိၤဟၣ်အုၣ်အသးလၢအဂ့ၢ်, ဒီးကိးပသူထီၣ်ဒီး စံးဝဲဒၣ်, ပှၤအံၤမ့ၢ်ပှၤလၢယစံး, ပှၤဟဲလၢယလီၢ်ခံတဂၤ
         န့ၣ်, ဒိၣ်န့ၢ်ယၤတက့ၢ်လီၤ. အဂ့ၢ်ဒ်အံၤ, အိၣ်ဆိန့ၢ်ယၤ လီၤ.
         16  ဒီးပဝဲဒၣ်ခဲလၢာ်အံၤ, ပဒိးန့ၢ်တၢ်လၢအဝဲဒၣ်အ တၢ်လၢတၢ်ပှဲၤအပူၤ, ဒီးတၢ်ဘျုးလၢ တၢ်ဘျုးအဖီခိၣ်
         လီၤ.
         17  အဂ့ၢ်ဒ်အံၤ, တၢ်ဟ့ၣ်လီၤတၢ်သိၣ်တၢ်သီလၢစီၤ မိၤရှ့အစုပူၤ, မ့မ့ၢ်တၢ်ဘျုးတၢ်ဖှိၣ်ဒီးတၢ်မ့ၢ်တၢ်တီန့ၣ်,
         အိၣ်ထီၣ်ဝဲလၢယ့ၣ်ရှူးခရံာ်န့ၣ်လီၤ.
         18  ပှၤတထံၣ်ဘၣ်ယွၤ နီတခီၣ်နီတဂၤဘၣ်. အဖိခွါတဂၤဃီအိၣ်လၢပၢ်အသး နါပှၢ်န့ၣ်, လီၣ်ဖျါထီၣ်လံအီၤလံ.19  ဒီးဖဲပှၤယူဒၤဖိတဖၣ် မၢလီၤပှၤလုၢ်တၢ်အဒိၣ် ဒီးပှၤ လ့ၤဝံဖိတဖၣ်, လၢယရူၤၡလ့ၣ်အပူၤဆူအအိၣ်,
         ဒ်သိး အကသံကွၢ်အီၤ, နဲဒၣ်အံၤနမ့ၢ်မတၤတဂၤလဲၣ်န့ၣ်ဒီး, စီၤယိၤဟၣ်အတၢ်အုၣ်အသးမ့ၢ်အအံၤ,
         20  ဒီးအုၣ်အသး ဒီးတသမၢဘၣ်ဝဲဘၣ်, ဒီးအုၣ်အသး, လၢယဲဒၣ်အံၤ, ယတမ့ၢ်ဘၣ်ခရံာ်ဘၣ်.
         21  ဒီးအဝဲသ့ၣ်သံကွၢ်အီၤ, မ့မ့ၢ်ဒ် န့ၣ်ဒီး, နမ့ၢ်မတၤတဂၤလဲၣ်. နမ့ၢ်စီၤအ့ၤလံယၤဧါ. ဒီးစံး
         ဝဲဒၣ်, တမ့ၢ်ဘၣ်. မ့ၢ်နမ့ၢ်ဝံအဝဲန့ၣ်ဧါ. ဒီးကတိၤဆၢဝဲ, တမ့ၢ်ဘၣ်.
         22  မၤသးဒ်န့ၣ်ဒီး, အဝဲသ့ၣ်စံးဘၣ်အီၤ, နမ့ၢ် မတၤတဂၤလဲၣ်, ဒ်သိးပကစံးဘၣ်က့ၤပှၤလၢအမၢလီၤ ပှၤန့ၣ်လီၤ.
         နစံးလၢနဂ့ၢ်နကျိၤဒၣ်နဲဒ်လဲၣ်.
         23  ဒီးစံးဝဲဒၣ်, ယမ့ၢ်ပှၤလၢအကိးထီၣ် လၢပှၢ်မုၢ်ကနၢအကလုၢ်သီၣ်, မၤလိၤက့ၤကစၢ်အကျဲဧိၤကပူၤဧိၤတက့ၢ်,
         ဒ်စီၤယၡါယၤ စံးဝဲအသိးန့ၣ်လီၤ.24  ဒီးပှၤလၢတၢ်မၢလီၤအီၤတဖၣ်န့ၣ်, ဘၣ်ဃးဒီး ပှၤဖၤ ရံၤၡဲန့ၣ်လီၤ.
         25  ဒီးသံကွၢ်အီၤ, ဒီးစံးဘၣ်အီၤ, မၤသးဒ် န့ၣ်ဒီး, နဲဒၣ်အံၤ, နမ့တမ့ၢ်ဘၣ်ခရံာ်န့ၣ်, နမ့တမ့ၢ်ဘၣ်
         စီၤအ့ၤလံယၤ, နမ့တမ့ၢ်ဘၣ်ဝံအဝဲန့ၣ်ဘၣ်ဒီး, ဘၣ်မနုၤ လၢနဘျၢ*တၢ်လဲၣ်.
         26  ဒီးစီၤယိၤဟၣ်ကတိၤဆၢအီၤဒီးစံး ဝဲဒၣ်, ယဲဒၣ်အံၤယဘျၢ*တၢ်လၢထံကျါလီၤ.
         27  ဘၣ်ဆၣ် ဒီးပှၤလၢသုကျါ, လၢသုတသ့ၣ်ညါဘၣ်အီၤန့ၣ်, အိၣ် ဝဲတဂၤလီၤ. အဝဲန့ၣ်ဟဲလၢယလီၢ်ခံ, ဒီးထဲယကဃ့ၣ်
         လီၤအခီၣ်ဖံးအပျံၤဒီး, ယတကြၢးဘၣ်ယဲဘၣ်.28  တၢ်န့ၣ်တဖၣ်မၤအသးဖဲ စီၤယိၤဟၣ်ဘျၢ*တၢ်လၢဘ့ၤ သနံအပူၤ, အိၣ်လၢယၢ်ဒ့ၣ်ဝၢ်ဘးခီလီၤ.29  မုၢ်ဆ့ၣ်ထီၣ်တနံၤန့ၣ်, (စီၤယိၤဟၣ်) ထံၣ်ဘၣ်ယ့ၣ် ရှူးဟဲဆူအအိၣ်ဒီးစံးဝဲဒၣ်, ကွၢ်ကွၢ်,
         ယွၤအသိဖိလၢအ စိာ်ထီၣ်ကွံာ်ပှၤဟီၣ်ခိၣ်ဖိအတၢ်ဒဲးဘးလီၤ.
         30  အဝဲဒၣ်အံၤ မ့ၢ်ပှၤလၢယစံးတ့ၢ်လၢအဂ့ၢ်, ပှၤဟဲလၢယလီၢ်ခံတဂၤ န့ၣ်, အိၣ်လၢယမဲာ်ညါလီၤ. အဂ့ၢ်ဒ်အံၤ,
         အိၣ်ဆိန့ၢ်ယၤ လီၤ.
         31  ဒီးယဲဒၣ်အံၤ, ယတသ့ၣ်ညါဘၣ်အီၤဘၣ်, မ့မ့ၢ်ဒ် သိးအကအိၣ်ဖျါလၢအံၣ်စရ့လးဒီး, ယဟဲဘျၢ*တၢ်လၢ
         ထံကျါလီၤ.32  ဒီးစီၤယိၤဟၣ်အုၣ်အသးဒီးစံးဝဲဒၣ်, ယထံၣ်သးန့ၣ် ဟဲလီၤလၢမူခိၣ်ဒ်ထိၣ်လွံၢ်အသိး, ဒီးအိၣ်ဝဲဆိးဝဲလၢအ
         လိၤလီၤ.
         33  ဒီးယဲဒၣ်အံၤ, ယတသ့ၣ်ညါဘၣ်အီၤဘၣ်. မ့မ့ၢ်ပှၤလၢအမၢ ယဟဲဘျၢ*တၢ်လၢထံကျါတဂၤ, အဝဲ ဒၣ်စံးဘၣ်ယၤ,
         ပှၤလၢနထံၣ်သးန့ၣ်ဟဲလီၤ, ဒီးအိၣ်ဝဲ ဆိးဝဲလၢအလိၤ, အဝဲတဂၤန့ၣ်ကဘျၢ*တၢ်လၢသးစီဆှံ အပူၤလီၤ.
         34  ဒီးယထံၣ်ဘၣ်လံ, ဒီးယအုၣ်လံယသး လၢအဝဲဒၣ်န့ၣ်မ့ၢ်ယွၤအဖိခွါလီၤ.35  မုၢ်ဆ့ၣ်ထီၣ်တနံၤ စီၤယိၤဟၣ်ဆၢထၢၣ်ကဒီးဒီးအပျဲၢ် ခံဂၤ, ဒီးကွၢ်ယ့ၣ်ရှူးလဲၤတၢ်, ဒီးစံးဝဲဒၣ်,
         ကွၢ်ကွၢ်, ယွၤ အသိဖိလီၤ.
         36  ဒီးအပျဲၢ်ခံဂၤန့ၣ်နၢ်ဟူအကတိၤတၢ်, ဒီး ပိာ်ထီၣ်ယ့ၣ်ရှူးအခံလီၤ.
         37  ဒီးယ့ၣ်ရှူးဃၣ်ဃီၤအသး, ဒီး ထံၣ်လၢအပိာ်အခံ, ဒီးစံးဘၣ်အီၤ,
         38  သုဃုမနုၤတမံၤ လဲၣ်. ဒီးအဝဲသ့ၣ်စံးဘၣ်အီၤ, ရၤဘံဧၢ, (အခီပညီမ့ၢ်သ ရၣ်), နအိၣ်နဆိးဖဲလဲၣ်ပူၤလဲၣ်.
         39  ဒီးအဝဲဒၣ်စံးဘၣ်အီၤ, ဟဲဒီးကွၢ်တက့ၢ်. ဒီးလဲၤကွၢ်ဖဲအအိၣ်ဝဲ, ဒီးမ့ၢ်တဆံနၣ် ရံၣ်ဃၣ်ဃၣ်သတးဒီး,
         အိၣ်ဒီးအီၤတနံၤန့ၣ်လီၤ.40  ဒီးပှၤလၢအနၢ်ဟူတၢ်လၢ စီၤယိၤဟၣ်, ဒီးပိာ်ထီၣ် (ယ့ၣ်ရှူး) အခံခံဂၤအကျါန့ၣ်, တဂၤမ့ၢ်စီၤၡံမိၣ်ပ့းတ
         ရူးအဒီပုၢ်ဝဲၢ်, စီၤအၣ်ဒရ့းလီၤ.
         41  အဝဲဒၣ်န့ၣ်ထံၣ်န့ၢ်ဆိ အဒီပုၢ်ဝဲၢ်ဒၣ်ဝဲ, စီၤၡံမိၣ်, ဒီးစံးဘၣ်အီၤ, ပထံၣ်န့ၢ်လံ မ့းၡံအၤန့ၣ်လံ.
         (အခီပညီမ့ၢ်ခရံာ်လီၤ.)
         42  ဒီးလဲၤဆှၢအီၤ ဆူယ့ၣ်ရှူးအအိၣ်လီၤ. ဒီးယ့ၣ်ရှူးကွၢ်အီၤဒီးစံးဝဲဒၣ်, နဲဒၣ် အံၤ, နမ့ၢ်စီၤယိၤနါအဖိခွါစီၤၡံမိၣ်လီၤ.
         တၢ်ကကိးက့ၤ နၤလၢစီၤက့ၤဖးလီၤ. (အခီပညီမ့ၢ်လၢၢ်လီၤ.)43  မုၢ်ဆ့ၣ်ထီၣ်တနံၤန့ၣ် (ယ့ၣ်ရှူး) သါကလဲၤဆူကၤလံၤ လါ, ဒီးထံၣ်န့ၢ်စီၤဖံလံးပူးဒီးစံးဘၣ်အီၤ,
         ပိာ်ယခံတ က့ၢ်.
         44  ဒီးစီၤဖံလံးပူးဘၣ်ဃးဒီး စီၤအၣ်ဒရ့းဒီးစီၤပ့းတရူး အဝ့ၢ်, ဘ့ၤသစဲဒၤလီၤ.
         45  ဒီးစီၤဖံလံးပူးန့ၣ်ထံၣ်န့ၢ်စီၤနၤ သန့လးဒီးစံးဘၣ်အီၤ, ပထံၣ်န့ၢ်လံ ပှၤလၢစီၤမိၤရှ့လၢ လံာ်တၢ်သိၣ်တၢ်သီအပူၤ,
         ဒီးဝံသ့ၣ်တဖၣ်န့ၣ်, ကွဲးဝဲလၢ အဂ့ၢ်, ပှၤနစၤရ့းဖိစီၤယိၤသးအဖိခွါ, ယ့ၣ်ရှူးတဂၤလံ.―46  ဒီးစီၤနၤသန့လးစံးဘၣ်အီၤ, တၢ်ဂ့ၤတၢ်ဝါတမံၤမံၤဟဲ ထီၣ်လၢနစၤရ့းအပူၤဘၣ်ကသ့ဧါ. ဒီးစီၤဖံလံးပူးစံးဘၣ်
         အီၤ, ဟဲကွၢ်တက့ၢ်.
         47  ယ့ၣ်ရှူးထံၣ်ဘၣ်စီၤနၤသန့လးဟဲ ဆူအအိၣ်ဒီးကတိၤတၢ်လၢအဂ့ၢ်, ကွၢ်ကွၢ်, ပှၤအံၣ်စရ့ လးဖိနီၢ်နီၢ်,
         လၢတၢ်လီတၢ်ဝ့ၤတအိၣ်လၢအပူၤဘၣ်တ ဂၤလီၤ.
         48  ဒီးစီၤနၤသန့လးစံးဘၣ်အီၤ, နသ့ၣ်ညါယၤဒ် လဲၣ်. ဒီးယ့ၣ်ရှူးကတိၤဆၢတၢ်ဒီးစံးဘၣ်အီၤ, လၢစီၤဖံ
         လံးပူးတချုးကိးဒံးဘၣ်နၤ, ဖဲနအိၣ်လၢချၢၣ်ဒၢအခီၣ်ထံး န့ၣ်, ယထံၣ်နၤလီၤ.
         49  ဒီးစီၤနၤသန့လးကတိၤဆၢတၢ် ဒီးစံးဘၣ်အီၤ, ရၤဘံဧၢ, နဲဒၣ်အံၤနမ့ၢ်ယွၤအဖိခွါ, နမ့ၢ် အံၣ်စရ့လးအစီၤပၤလီၤ.
         50  ဒီးယ့ၣ်ရှူးကတိၤဆၢတၢ်ဒီးစံး ဘၣ်အီၤ, မ့ၢ်ယစံးဘၣ်နၤလၢယထံၣ်နၤလၢချၢၣ်ဒၢအ ခီၣ်ထံးဒီး, မ့ၢ်နနာ်တၢ်စ့ၢ်ကီးဧါ.
         နကထံၣ်ဘၣ်တၢ်ဒိၣ် န့ၢ်တၢ်အံၤတဖၣ်တက့ၢ်လီၤ.
         51  ဒီးစံးဘၣ်အီၤ, ယစံးဘၣ် တဲဘၣ်သုတီတီလိၤလိၤ, လၢခံက့ၤအံၤဒီး, သုကထံၣ် ဘၣ်မူခိၣ်အိးထီၣ်အသး,
         ဒီးယွၤအကလူးတဖၣ်န့ၣ်လဲၤ ထီၣ်ဒီးဟဲလီၤလၢပှၤကညီဖိခွါအံၤအလိၤလီၤ.

၂21  ဒီးလၢမုၢ်သၢနံၤတနံၤန့ၣ် တလးမူးအမူး အိၣ်ဝဲတ မူးလၢကၤနါ ဘၣ်ဃးဒီးကၤလံၤလါ, ဒီးယ့ၣ်ရှူးအမိၢ်
         အိၣ်ဝဲဖဲန့ၣ်လီၤ.
         2  ဒီးယ့ၣ်ရှူးဒီးအပျဲၢ်အဘီၣ်ဘၣ်တၢ်ကိး အီၤဆူမူးပူၤန့ၣ်လီၤ.
         3  ဒီးတုၤစပံးထံလၢာ်ဝဲဒီး, ယ့ၣ်ရှူး အမိၢ်စံးဘၣ်အီၤ, အဝဲသ့ၣ်အစပံးထံတအိၣ်လၢၤဘၣ်.―4  ဒီးယ့ၣ်ရှူးစံးဘၣ်အီၤ, ပိာ်မုၣ်ဧၢ, တၢ်ဘၣ်ဃးဒီးယၤဒီးနၤ အံၤ, မ့ၢ်မနုၤတမံၤလဲၣ်. ယနၣ်ရံၣ်တဘၣ်ဒံးဘၣ်.
         5  ဒီး အမိၢ် စံးဘၣ်အခ့အပှၤ, ဖဲဒၣ်အစံးဘၣ်သုဒီး, မၤတ က့ၢ်
         6  ဒီးဒ်ပှၤယူဒၤဖိမၤကဆှီတၢ်အလုၢ်အလၢ်အိၣ်ဝဲအ သိးန့ၣ်, သပၢၤလၢၢ်လၢအတြီၢ်ခံဘၤသး, သၢဘၤသး အိၣ်ဝဲဖဲန့ၣ်ဃုဖျၢၣ်လီၤ.
         7  ဒီးယ့ၣ်ရှူးစံးဘၣ်အီၤ, မၤပှဲၤ သပၢၤလၢထံတက့ၢ်. ဒီးအဝဲသ့ၣ်မၤပှဲၤပၢၢ်လၢအခိၣ်ဒူ လီၤ.
         8  ဒီးစံးဘၣ်အီၤ, ခဲကနံၣ်အံၤဘျၢၣ်န့ၢ်ဒီးလဲၤစိာ်ဆူ မူးခိၣ်တဂၤန့ၣ်တက့ၢ်. ဒီးလဲၤစိာ်ဝဲလီၤ.
         9  ဒီးမူးခိၣ်တဂၤ လ့ၣ်ကွၢ်ထံလၢ အကဲထီၣ်စပံးထံန့ၣ်, ဒီးမ့ၢ်အဟဲလၢ လဲၣ်လၢလဲၣ်န့ၣ်တသ့ၣ်ညါဘၣ်ဝဲဘၣ်.
         မ့မ့ၢ်အခ့အပှၤ လၢအဘျၢၣ်ထံတဖၣ်န့ၣ်သ့ၣ်ညါဝဲလီၤ. ဒီးမူးခိၣ်တဂၤ ကိးတလးမူးပိာ်ခွါ,
         10  ဒီးစံးဘၣ်အီၤ, ပှၤခဲလၢာ်ပာ်လီၤ ဆိစပံးထံလၢအဂ့ၤ, ဒီးတုၤပှၤအီဘျဲးအီဝဲဒီးလၢအဘျါ တမံၤလီၤ.
         မ့မ့ၢ်နဲဒၣ်အံၤ, နပာ်ပာ်စပံးထံလၢအဂ့ၤတုၤ ခဲကနံၣ်အံၤလံ.
         11  ယ့ၣ်ရှူးမၤတၢ်လီၤလးအခီၣ်ထံးအံၤ, လၢကၤနါဘၣ်ဃးဒီးကၤလံၤလါ, ဒီးလီၣ်ဖျါထီၣ်အလၤ အကပီၤ, ဒီးအပျဲၢ်အဘီၣ်နာ်အီၤလီၤ.12  လၢခံက့ၤဒီးလဲၤလီၤဝဲဆူကပ့းရနီၣ်, အကစၢ်ဒၣ်ဝဲဒီး အမိၢ်ဒီးအဒီပုၢ်ဝဲၢ်တဖၣ် ဒီးအပျဲၢ်အဘီၣ်တဖၣ်,
         ဒီးတ အိၣ်ဘၣ်ဖဲန့ၣ်အါနံၤအါသီဘၣ်.13  ဒီးပှၤယူဒၤဖိ အဘူၣ်လဲၤကပာ်ဘူးထီၣ်, ဒီးယ့ၣ်ရှူး လဲၤထီၣ်ဆူယရူၤၡလ့ၣ်လီၤ.
         14  ဒီးထံၣ်န့ၢ်ပှၤဆါဂီၤဖံး, ဒီး သိဒီးထိၣ်လွံၢ်, ဒီးပှၤတိာ်လီၤစ့သ့ၣ်တဖၣ်ဆ့ၣ်နီၤဝဲလၢ တၢ်လုၢ်ဟံၣ်အပူၤလီၤ.
         15  ဒီးမၤနီၣ်ဖျ့လၢပျံၤဖိဒီးဟီထီၣ် ကွံာ်ပှၤခဲလၢာ်, ဒီးသိ, ဒီးဂီၤဖံးလီၤ. ဒီးဂၢ်လီၤကွံာ်ပှၤ
         တိာ်လီၤစ့တဖၣ်အစ့, ဒီးမၤကဒါကွံာ်အစ့အလီၢ်,
         16  ဒီး စံးဘၣ်ပှၤလၢအဆါထိၣ်လွံၢ်န့ၣ်, က့ၤစိာ်ကွံာ်တၢ်တဖၣ် အံၤတက့ၢ်. ယပၢ်အဟံၣ်န့ၣ်, သုသုတမၤအီၤလၢပနံာ်
         တၢ်ကၤအဟံၣ်တဂ့ၤ.
         17  ဒီးအပျဲၢ်အဘီၣ်သ့ၣ်နီၣ်ထီၣ်က့ၤ လၢတၢ်ကွဲးအသး, ယသးဆူၣ်လၢနဟံၣ်အဂီၢ်န့ၣ်အီၣ် ကွံာ်လံယၤလံ.-18  မၤသးဒ်န့ၣ်ဒီး ပှၤယူဒၤဖိကတိၤဆၢတၢ် ဒီးစံးဘၣ် အီၤ, မ့ၢ်နမၤတၢ်တဖၣ်န့ၣ်ဒီး, နဒုးနဲၣ်ပှၤလၢတၢ်ပနီၣ်
         လီၤလးမနုၤတမံၤလဲၣ်.
         19  ယ့ၣ်ရှူးကတိၤဆၢတၢ်ဒီး စံး ဘၣ်အီၤ, ဃီၢ်လီၤကွံာ်တၢ်လုၢ်အဟံၣ်အံၤတက့ၢ်. ဒီး လၢသၢနံၤအတီၢ်ပူၤန့ၣ်,
         ယကဒုးဂဲၤဆၢထၢၣ်က့ၤအီၤ လီၤ.
         20  မၤသးဒ်န့ၣ်ဒီး, ပှၤယူဒၤဖိစံးဝဲဒၣ်, တၢ်လုၢ်အ ဟံၣ်အံၤ, ပှၤသူၣ်ဝဲလွံၢ်ဆံဃုနံၣ်ညါ, ဒီးလၢသၢနံၤအတီၢ်
         ပူၤန့ၣ်, နကဒုးဂဲၤဆၢထၢၣ်က့ၤအီၤဧါ.
         21  ဘၣ်ဆၣ်ဒီးအ ဝဲဒၣ်ကတိၤတၢ်လၢတၢ်လုၢ်အဟံၣ်ဘၣ်ဃးဒီးအနီၢ်ခိအ ဂ့ၢ်လီၤ.
         22  မၤသးဒ်န့ၣ်ဒီးတုၤအဂဲၤဆၢထၢၣ်က့ၤလၢတၢ် သံန့ၣ်ဒီး, အပျဲၢ်အဘီၣ်သ့ၣ်နီၣ်ထီၣ်က့ၤ လၢအစံးတၢ်
         န့ၣ်, ဒီးနာ်က့ၤတၢ်ကွဲးအသးဒီးယ့ၣ်ရှူးအကလုၢ်လၢအ စံးတၢ်န့ၣ်လီၤ.23  ဒီးဖဲယ့ၣ်ရှူးအိၣ်လၢယရူၤၡလ့ၣ် လၢဘူၣ်လဲၤကပာ် အဖၢမုၢ်န့ၣ်, ပှၤထံၣ်အတၢ်လီၤလးလၢအမၤဝဲ,
         ဒီးပှၤ အါဂၤစူၢ်က့ၤနာ်က့ၤအမံၤလီၤ.
         24  ဘၣ်ဆၣ်ဒီးယ့ၣ်ရှူးတ သန့ၤအသးလၢအီၤဘၣ်. အဂ့ၢ်ဒ်အံၤ, သ့ၣ်ညါတၢ်ခဲ လၢာ်,
         25  ဒီးပှၤအုၣ်အသးလၢပှၤကညီအဂ့ၢ်အကျိၤအလီၢ် တအိၣ်ဘၣ်. အဂ့ၢ်ဒ်အံၤ, တၢ်အိၣ်လၢပှၤကညီအပူၤန့ၣ်
         သ့ၣ်ညါဒၣ်ဝဲလီၤ.

၃31  ဒီးပှၤကညီတဂၤဘၣ်ဃးဒီးပှၤဖၤရံၤၡဲအကျါ, အမံၤ စီၤနံၤကဒ့မူး, ပှၤယူဒၤဖိအပဒိၣ်, အိၣ်ဝဲတဂၤလီၤ.
         2  အဝဲ ဒၣ်ဟဲဆူယ့ၣ်ရှူးအအိၣ် လၢမုၢ်နၤဒီးစံးဘၣ်အီၤ, ရၤဘံ ဧၢ, ပသ့ၣ်ညါလၢနမ့ၢ်သရၣ် လၢအဟဲလီၤလၢယွၤအ
         အိၣ်လီၤ. အဂ့ၢ်ဒ်အံၤ, တၢ်လီၤလးလၢနမၤန့ၣ်, ယွၤမ့ၢ် တအိၣ်ဘၣ်ဒီးအီၤဘၣ်ဒီး, ပှၤမၤတသ့ဘၣ်နီတဂၤဘၣ်.3  ယ့ၣ်ရှူးကတိၤဆၢတၢ် ဒီးစံးဘၣ်အီၤ, ယစံးဘၣ်တဲ ဘၣ်နၤတီတီလိၤလိၤ, ပှၤမ့ၢ်တအိၣ်ဖျဲၣ်ကဒီးတစုဘၣ်
         ဒီး, ထံၣ်ယွၤအဘီအမုၢ်တသ့ဘၣ်.
         4  စီၤနံၤကဒ့မူးစံးဘၣ် အီၤ, ပှၤလၢအသးပှၢ်တ့ၢ်န့ၣ်, အိၣ်ဖျဲၣ်ကသ့ဒ်လဲၣ်. နုာ်ဝဲ လၢအမိၢ်အဟၢဖၢပူၤခံစုတစု,
         ဒီးအိၣ်ဖျဲၣ်ဘၣ်ကသ့ဧါ.5  ယ့ၣ်ရှူးကတိၤဆၢဝဲ, ယစံးဘၣ်တဲဘၣ်နၤ တီတီလိၤ လိၤ, ပှၤမ့ၢ်တအိၣ်ဖျဲၣ်ဘၣ်လၢထံဒီးသးန့ၣ်ဘၣ်ဒီး,
         လဲၤ နုာ်ဆူယွၤအဘီအမုၢ်တသ့ဘၣ်.
         6  တၢ်အိၣ်ဖျဲၣ်လၢတၢ် ညၣ်, မ့ၢ်တၢ်ညၣ်, ဒီးတၢ်အိၣ်ဖျဲၣ်လၢသးမ့ၢ်သးလီၤ.―7  မ့ၢ်ယစံးဘၣ်နၤလၢသုဘၣ်အိၣ်ဖျဲၣ်ကဒီးတစုဒီး, သုတ ကမၢကမၣ်တဂ့ၤ.8  ကလံၤန့ၣ်, ဖဲဒၣ်အသးဒီး, အူဝဲတပူၤပူၤ, ဒီးနနၢ်ဟူ အသီၣ်, မ့မ့ၢ်အဟဲလၢလဲၣ်လၢလဲၣ်, ဒီးအလဲၤဆူလဲၣ်
         ဆူလဲၣ်န့ၣ်, နတသ့ၣ်ညါဘၣ်. ကယဲၢ်ပှၤအိၣ်ဖျဲၣ်ဝဲလၢ သးန့ၣ်, မၤအသးဒ်န့ၣ်အသိးကိးဂၤဒဲးလီၤ.9  စီၤနံၤကဒ့မူးကတိၤဆၢတၢ်ဒီးစံးဘၣ်အီၤ, တၢ်န့ၣ်တ ဖၣ်မၤအသးကသ့ဒ်လဲၣ်.
         10  ယ့ၣ်ရှူးကတိၤဆၢတၢ်ဒီးစံး ဘၣ်အီၤ, နဲဒၣ်အံၤ, နမ့ၢ်မးသရၣ်လၢအံၣ်စရ့လးအပူၤ ဒီး, တၢ်တဖၣ်အံၤနတသ့ၣ်ညါဘၣ်ဧါ.
         11  ယစံးဘၣ်တဲ ဘၣ်နၤတီတီလိၤလိၤ, ပကတိၤတၢ်လၢပသ့ၣ်ညါ, ဒီးပ အုၣ်ပသးလၢတၢ်လၢပထံၣ်, ဒီးသုတဟံးန့ၢ်ဘၣ်ပတၢ်
         အုၣ်ပသးန့ၣ်ဘၣ်.
         12  တၢ်အိၣ်လၢဟီၣ်ခိၣ်ယစံးဘၣ်သု ဒီး, သုမ့ၢ်တနာ်ဘၣ်ဒီး, တၢ်အိၣ်လၢမူခိၣ်န့ၣ်, ယမ့ၢ်စံး ဘၣ်သုဒီး,
         သုကနာ်ဒ်လဲၣ်.
         13  ဒီးပှၤတလဲၤထီၣ်ဘၣ်ဆူမူ ခိၣ်နီတဂၤဘၣ်, လဲၤထီၣ်ထဲပှၤလၢအဟဲလီၤလၢမူခိၣ်, ပှၤကညီဖိခွါလၢအအိၣ်ဝဲလၢမူခိၣ်တဂၤအံၤလီၤ.
         14  ဒီးဒ် စီၤမိၤရှ့ယူာ်ထီၣ်ဂုၢ်လၢပှၢ်မုၢ်ကနၢအသိးန့ၣ်, ပှၤကညီဖိ ခွါအံၤကဘၣ်တၢ်ယူာ်ထီၣ်အီၤဒ်န့ၣ်အသိး,
         15  ဒ်သိးက ယဲၢ်ပှၤလၢအစူၢ်က့ၤနာ်က့ၤအီၤတဂၤလၢ်လၢ်န့ၣ်, ကန့ၢ် ဘၣ်တၢ်မူလီၤထူလီၤယိာ်လၢအီၤလီၤ.
         16  အဂ့ၢ်ဒ်အံၤ, ယွၤ အဲၣ်ဟီၣ်ခိၣ်ဖိ တုၤအဟ့ၣ်လီၤကွံာ်အဖိခွါအိၣ်တဂၤဃီ, ဒ်သိးကယဲၢ်ပှၤလၢ အစူၢ်က့ၤနာ်က့ၤအီၤ
         တဂၤလၢ်လၢ် န့ၣ်, အသုတဟးဂီၤတဂ့ၤဒီး, ကန့ၢ်ဘၣ်တၢ်မူအထူအ ယိာ်လီၤ.
         17  အဂ့ၢ်ဒ်အံၤ, တမ့ၢ်ဘၣ်ယွၤမၢလီၤအဖိခွါဆူ ဟီၣ်ခိၣ်အံၤဒ်သိးအကစံၣ်ညီၣ်ဟီၣ်ခိၣ်ဖိဘၣ်. မ့ၢ်ဒ်သိး
         ဟီၣ်ခိၣ်ဖိကဘၣ်တၢ်အုၣ်က့ၤခီၣ်က့ၤလၢအီၤလီၤ.
         18  ပှၤ လၢအစူၢ်က့ၤနာ်က့ၤအီၤန့ၣ်, တဘၣ်ဘၣ်တၢ်စံၣ်ညီၣ် ဘၣ်. မ့မ့ၢ်ပှၤလၢအတစူၢ်တနာ်အီၤန့ၣ်,
         ဘၣ်တၢ်စံၣ်ညီၣ် ခဲကနံၣ်အံၤလီၤ. အဂ့ၢ်ဒ်အံၤ, တနာ်ဘၣ်ယွၤအဖိခွါတ ဂၤဃီအမံၤဘၣ်လီၤ.
         19  ဒီးတၢ်စံၣ်ညီၣ်မ့ၢ်အအံၤ, တၢ်က ပီၤဟဲလီၤလၢဟီၣ်ခိၣ်, ဒီးပှၤကညီအဲၣ်တၢ်ခံးအါန့ၢ်တၢ် ကပီၤတက့ၢ်လီၤ.
         အဂ့ၢ်ဒ်အံၤ, အတၢ်မၤမ့ၢ်အအၢအသီ လီၤ.
         20  အဂ့ၢ်ဒ်အံၤ, ကယဲၢ်ပှၤလၢအမၤတၢ်အၢတၢ်သီ တဂၤလၢ်လၢ်န့ၣ်, သးဟ့တၢ်ကပီၤ, ဒီးဒ်သိးအတၢ်မၤ သုတဘၣ်တၢ်သိၣ်ဃီၣ်တဂ့ၤဒီး,
         တဟဲဘၣ်ဆူတၢ်က ပီၤအအိၣ်ဘၣ်.
         21  မ့မ့ၢ်ပှၤလၢအမၤတၢ်မ့ၢ်တၢ်တီန့ၣ်, ဒ် သိးအတၢ်ကမၤကအိၣ်ဖျါ လၢအမၤဝဲလၢယွၤအပူၤဒီး, ဟဲဝဲဆူတၢ်ကပီၤအအိၣ်လီၤ.22  တၢ်န့ၣ်တဖၣ်အလီၢ်ခံဒီး, ယ့ၣ်ရှူးလဲၤဒီးအပျဲၢ်အဘီၣ် ဆူယူဒၤအကီၢ်ပူၤ, ဒီးအိၣ်ဝဲဒီးအီၤဖဲန့ၣ်,
         ဒီးဘျၢ*တၢ် လီၤ.
         23  ဒီးစီၤယိၤဟၣ်ဘျၢ*တၢ်လၢအဲၤနိၣ်ဘူးဒီးၡၤလ့ၣ် လီၤ. အဂ့ၢ်ဒ်အံၤ, ထံအါဖဲန့ၣ်လီၤ. ဒီးပှၤဟဲဒီးဒိးဘျၢ*
         အသးလီၤ.
         24  အဂ့ၢ်ဒ်အံၤ, စီၤယိၤဟၣ်တဘၣ်ဒံးဘၣ်တၢ် တ့ၢ်လီၤအီၤဆူဃိာ်ပူၤဘၣ်.25  မၤသးဒ်န့ၣ်ဒီး စီၤယိၤဟၣ်အပျဲၢ်အဘီၣ် ဒီးပှၤယူဒၤ ဖိတဂၤတဲးလိာ်ဃိလိာ်အသး လၢတၢ်မၤကဆှီအလုၢ်
         အလၢ်အဂ့ၢ်န့ၣ်လီၤ.
         26  ဒီးဟဲဝဲဆူစီၤယိၤဟၣ်အအိၣ်ဒီး စံးဘၣ်အီၤ, ရၤဘံဧၢ, ကွၢ်ကွၢ်, ပှၤအိၣ်ဒီးနၤလၢယၢ် ဒ့ၣ်ဝၢ်ဘးခီ,
         လၢနအုၣ်နသးလၢအဂ့ၢ်တဂၤန့ၣ်, ဘျၢ* တၢ်, ဒီးပှၤခဲလၢာ်ဟဲဆူအအိၣ်လီၤ.27  ဒီးစီၤယိၤဟၣ် ကတိၤဆၢတၢ်ဒီးစံးဝဲဒၣ်, တၢ်မ့ၢ်တ ဟ့ၣ်လီၤအတၢ်လၢမူခိၣ်ဘၣ်ဒီး, ပှၤကညီန့ၢ်ဘၣ်တၢ်တ
         သ့နီတမံၤဘၣ်,
         28  သုကအုၣ်သုးသးလၢသုကစၢ်ဒၣ်သု ဝဲလၢယစံး, ယဲဒၣ်အံၤ, ယတမ့ၢ်ဘၣ်ခရံာ်ဘၣ်. မ့ၢ်လၢ တၢ်မၢယဟဲလၢအမဲာ်ညါလီၤ.
         29  ပှၤလၢအအိၣ်ဒီးတလး မူးပိာ်မုၣ်န့ၣ်, မ့ၢ်တလးမူးပိာ်ခွါလီၤ. ဘၣ်ဆၣ်ဒီးတလး မူးပိာ်ခွါအတံၤအသကိး
         လၢအဆၢထၢၣ်, ဒီးနၢ်ဟူတ လးမူးပိာ်ခွါအကလုၢ်န့ၣ်, သးခုဒိၣ်မးလီၤ. မၤသးဒ်န့ၣ် ဒီးယတၢ်သးခုအံၤ
         လၢထီၣ်ပှဲၤထီၣ်လီၤ.
         30  အဝဲဒၣ်န့ၣ် ဘၣ်အါထီၣ်လီၤ. မ့မ့ၢ်ယဲဒၣ်အံၤ, ယဘၣ်စှၤလီၤလီၤ.―31  ပှၤဟဲလီၤဝဲလၢထးန့ၣ်, အိၣ်လၢတၢ်ခဲလၢာ်အဖီခိၣ်လီၤ. ပှၤဟဲလၢဟီၣ်ခိၣ်, မ့ၢ်အဘၣ်ဃးဒီးဟီၣ်ခိၣ်,
         ဒီးကတိၤ တၢ်ဘၣ်ဃးဒီးဟီၣ်ခိၣ်လီၤ. ပှၤဟဲလီၤဝဲလၢမူခိၣ်, အိၣ် ဝဲလၢတၢ်ခဲလၢာ်အဖီခိၣ်လီၤ.
         32  ဒီးဖဲဒၣ်အထံၣ်ဒီးနၢ်ဟူ ဝဲန့ၣ်, မ့ၢ်အအုၣ်အသးလၢအဂ့ၢ်, ဒီးအတၢ်အုၣ်အသး န့ၣ်, ပှၤတတူၢ်လိာ်ဘၣ်နီတဂၤဘၣ်.
         33  ပှၤလၢအတူၢ် လိာ်အတၢ်အုၣ်အသးန့ၣ်, မ့ၢ်အစဲပနီၣ်ဃာ်ဝဲလၢယွၤမ့ၢ် အမ့ၢ်အတီလီၤ.
         34  အဂ့ၢ်ဒ်အံၤ, ပှၤလၢယွၤမၢလီၤအီၤတ ဂၤန့ၣ်, စံၣ်တဲၤတဲလီၤယွၤအကလုၢ်အကထါလီၤ. အ ဂ့ၢ်ဒ်အံၤ,
         ယွၤဟ့ၣ်လီၤအီၤလၢသးန့ၣ်ဒီးတဃီၣ်နီၣ်ဘၣ် ဝဲဘၣ်.
         35  ပၢ်အဲၣ်ဖိခွါ, ဒီးဟ့ၣ်လီၤလံတၢ်ခဲလၢာ်လၢအစု ပူၤလံ.
         36  ပှၤလၢအစူၢ်က့ၤနာ်က့ၤဖိခွါန့ၣ်, အိၣ်ဒီးတၢ်မူ အထူအယိာ်လီၤ. မ့မ့ၢ်ပှၤလၢအတစူၢ်တနာ်ဘၣ်န့ၣ်,
         တထံၣ်ဘၣ်တၢ်မူဘၣ်. မ့ၢ်ယွၤအတၢ်သးဒိၣ်န့ၣ်အိၣ်ဝဲ ဆိးဝဲလၢအလိၤလီၤ.

၄41  မၤသးဒ်န့ၣ်ဒီးတုၤကစၢ်သ့ၣ်ညါလၢ ပှၤဖၤရံၤၡဲနၢ်ဟူ လၢယ့ၣ်ရှူးဒုးကဲထီၣ်အပျဲၢ်အဘီၣ်ဒီး ဘျၢ*တၢ်အါန့ၢ်စီၤ
         ယိၤဟၣ်,
         2  (ဘၣ်ဆၣ်ဒီး, တမ့ၢ်ဘၣ်ယ့ၣ်ရှူးအကစၢ်ဒၣ် ဝဲဘျၢ*တၢ်ဘၣ်, မ့ၢ်အပျဲၢ်အဘီၣ်)ဒီး,
         3  ဟးထီၣ်လၢကီၢ် ယူဒၤ, ဒီးလဲၤကဒီးဝဲဆူကၤလံၤလါလီၤ.
         4  ဒီးဘၣ်လဲၤ ခီဂာ်ကီၢ်ၡၤမရံလီၤ.
         5  မၤသးဒ်န့ၣ်ဒီးလဲၤဆူဝ့ၢ်တဖျၢၣ် ကိးဝဲလၢစံဃၢ်, အိၣ်လၢၡၤမရံ, ဘူးဒီးဟီၣ်ခိၣ်အကဝီၤ လၢစီၤယၤကိာ်ဟ့ၣ်လီၤအဖိခွါ
         စီၤယိၤသးလီၤ.
         6  ဒီးစီၤ ယၤကိာ်အထံပူၤအိၣ်ဖဲန့ၣ်လီၤ. မၤသးဒ်န့ၣ်ဒီးယ့ၣ်ရှူး လဲၤတၢ်သတးဒီး, တၢ်ဘှံးအသး,
         ဒီးဆ့ၣ်နီၤဝဲဖဲထံပူၤ အဃၢၤဒ်န့ၣ်လီၤ. ဒီးဘၣ်ဃုနၣ်ရံၣ်ဃၣ်ဃၣ်လီၤ.7  ဒီးပှၤၡၤမရံမုၣ်တဂၤ ဟဲဒၢၣ်ထံလီၤ. ယ့ၣ်ရှူးစံးဘၣ် အီၤ, ဟ့ၣ်အီယၤလၢထံတက့ၢ်.
         8  အဂ့ၢ်ဒ်အံၤ, အပျဲၢ်အ ဘီၣ်တဖၣ်လဲၤလံဆူဝ့ၢ်ပူၤ ဒ်သိးအကပှ့ၤတၢ်အီၣ်လီၤ.―9  မၤသးဒ်န့ၣ်ဒီး, ပှၤၡၤမရံမုၣ်စံးဘၣ်အီၤ, နဲဒၣ်အံၤနမ့ၢ်ပှၤ ယူဒၤဖိဒီးနဃ့အီထံလၢယၤ, ပှၤၡၤမရံမုၣ်အံၤ,
         ဘၣ်မနုၤ လဲၣ်. အဂ့ၢ်ဒ်အံၤ, ပှၤယူဒၤဖိဒီးပှၤၡၤမရံဖိ, တရ့လိာ် ဘၣ်အသးဘၣ်.
         10  ယ့ၣ်ရှူးကတိၤဆၢတၢ်ဒီးစံးဘၣ်အီၤ, နမ့ၢ်သ့ၣ်ညါယွၤအတၢ်ဟ့ၣ်, ဒီးပှၤလၢအစံးဘၣ်နၤ, ဟ့ၣ် အီယၤလၢထံတက့ၢ်တဂၤန့ၣ်ဒီး,
         နကဃ့တ့ၢ်တၢ်လၢ အီၤ, ဒီးကဟ့ၣ်တ့ၢ်နၤလၢထံမူလီၤ.
         11  ပိာ်မုၣ်စံးဘၣ်အီၤ, ကစၢ်ဧၢ, နဒၢၣ်ထံန့ၣ်နတၢ်တအိၣ်ဘၣ်, ဒီးထံပူၤယိာ် မးလီၤ. မၤသးဒ်န့ၣ်ဒီး,
         နအိၣ်ဒီးထံမူဒ်လဲၣ်.
         12  မ့ၢ်နဒိၣ်န့ၢ် ပပၢ်စီၤယၤကိာ်လၢအဟ့ၣ်ပှၤလၢထံပူၤ, ဒီးအကစၢ်ပှၢ် ဒၣ်ဝဲ, ဒီးအဖိအလံၤ, ဒီးအဆၣ်ဖိကီၢ်ဖိသ့ၣ်တဖၣ်န့ၣ်,
         အီတၢ်လၢအပူၤအံၤ, တက့ၢ်ဧါ.
         13  ယ့ၣ်ရှူးကတိၤဆၢတၢ် ဒီးစံးဘၣ်အီၤ, ကယဲၢ်ပှၤလၢအအီထံအံၤတဂၤလၢ်လၢ် န့ၣ်တၢ်ကသူကဒီးအသးလၢထံလီၤ.
         14  မ့မ့ၢ်ဖဲဒၣ်ပှၤလၢ အအီထံလၢယကဟ့ၣ်အီၤတဂၤဂၤန့ၣ်, တၢ်တသူလၢၤ ဘၣ်အသးလၢထံနီတခီၣ်ဘၣ်, မ့မ့ၢ်ထံလၢယဟ့ၣ်အီၤ
         န့ၣ်, ကကဲထီၣ်လၢထံထီၣ်ပၢၢ်လၢအပူၤ, ဒီးကထီၣ်ဘး ဆူတၢ်မူလီၤထူလီၤယိာ်လီၤ.
         15  ပိာ်မုၣ်စံးဘၣ်အီၤ, က စၢ်ဧၢ, ဒ်သိးတၢ်သုတသူယသးလၢထံဒီး ယသုတဟဲ ဒၢၣ်ထံဖဲအံၤတဂ့ၤဒီး, ဟ့ၣ်ယၤလၢထံအဝဲန့ၣ်တက့ၢ်.16  ယ့ၣ်ရှူးစံးဘၣ်အီၤ, က့ၤကိးန့ၢ်နဝၤ, ဒီးဟဲက့ၤဖဲအံၤ တက့ၢ်.
         17  ပိာ်မုၣ်ကတိၤဆၢတၢ်ဒီးစံးဝဲဒၣ်, ယဝၤတအိၣ် ဘၣ်. ယ့ၣ်ရှူးစံးဘၣ်အီၤ, နစံးတၢ်လၢနဝၤတအိၣ်ဘၣ်
         န့ၣ်ဘၣ်လံ.
         18  အဂ့ၢ်ဒ်အံၤ, နဝၤအိၣ်တ့ၢ်လံယဲၢ်ဆီလံ. ဒီးပှၤလၢနအိၣ်ဒီးအီၤခဲကနံၣ်အံၤတဂၤန့ၣ် တမ့ၢ်ဘၣ်န
         ဝၤဘၣ်. နစံးတၢ်န့ၣ်မ့ၢ်လံတီလံ.19  ပိာ်မုၣ်စံးဘၣ်အီၤ, ကစၢ်ဧၢ, ယထံၣ်လၢနမ့ၢ်ဝံတဂၤ လီၤ.
         20  ပပၢ်သ့ၣ်ဘူၣ်ထီၣ်ဘါထီၣ်တၢ်ဖဲကစၢၢ်အံၤအလိၤ လီၤ. ဒီးသုစံးလၢပဘၣ်ဘါတၢ်အလီၢ်န့ၣ်, မ့ၢ်ယရူၤၡ
         လ့ၣ်လီၤ.
         21  ယ့ၣ်ရှူးစံးဘၣ်အီၤ, နီၢ်ဧၢ, နာ်ယၤတက့ၢ်. အဆၢကတီၢ်ဘၣ်ဝဲလၢ ကစၢၢ်အံၤမ့ၢ်ဂ့ၤ, လၢယရူၤၡ လ့ၣ်မ့ၢ်ဂ့ၤ,
         သုတဘါထီၣ်ဘၣ်ပၢ်ဘၣ်.
         22  သုဝဲသ့ၣ်အံၤ, သုဘူၣ်ထီၣ်ဘါထီၣ်တၢ်လၢသုတသ့ၣ်ညါဘၣ်. ပဝဲဒၣ် အံၤ, ပဘူၣ်ထီၣ်ဘါထီၣ်တၢ်လၢပသ့ၣ်ညါလီၤ.
         အဂ့ၢ် ဒ်အံၤ, တၢ်အုၣ်က့ၤခီၣ်က့ၤန့ၣ်ဟဲထီၣ်လၢပှၤယူဒၤဖိအ ပူၤလီၤ.
         23  မ့မ့ၢ်အဆၢအကတီၢ်ဘၣ်ဝဲ, ဒီးဘၣ်ခဲကနံၣ် အံၤ, ဖဲပှၤဘါတၢ်နီၢ်နီၢ်တဖၣ်န့ၣ်, ကဘူၣ်ထီၣ်ဘါထီၣ်
         ပၢ်လၢသူၣ်လၢသး, ဒီးလၢတၢ်မ့ၢ်တၢ်တီလီၤ. အဂ့ၢ်ဒ် အံၤ, ပၢ်ဃုပှၤလၢအဘူၣ်ထီၣ်ဘါထီၣ်အီၤဒ်န့ၣ်အသိးတ
         ဖၣ်လီၤ.
         24  ယွၤမ့ၢ်သူၣ်မ့ၢ်သးလီၤ. ဒီးပှၤလၢအဘူၣ်ထီၣ် ဘါထီၣ်အီၤတဖၣ်န့ၣ်, ဘၣ်ဘူၣ်ထီၣ်ဘါထီၣ်လၢသူၣ်
         လၢသးဒီးတၢ်မ့ၢ်တၢ်တီလီၤ.25  ပိာ်မုၣ်န့ၣ်စံးဘၣ်အီၤ, ယသ့ၣ်ညါလၢမ့းၡံအၤဟဲဝဲ, (လၢပှၤကိးဝဲလၢခရံာ်န့ၣ်), တုၤအဟဲတုၤဝဲဒီး,
         ကစံး ဘၣ်တဲဘၣ်ပှၤလၢတၢ်ခဲလၢာ်လီၤ.
         26  ယ့ၣ်ရှူးစံးဘၣ်အီၤ, ပှၤလၢအကတိၤတၢ်ဒီးနၤ, ယၤအံၤ, မ့ၢ်အဝဲဒၣ်န့ၣ်လီၤ.―
         27  တုၤနုၤတစု အပျဲၢ်အဘီၣ်ဟဲက့ၤတုၤဝဲဒီး, မ့ၢ်အကတိၤလိာ်အသးဒီးပိာ်မုၣ်န့ၣ်ဒီး, ကမၢကမၣ်ဝဲ
         တကူၢ်သ့ၣ်လီၤ. ဘၣ်ဆၣ်ဒီးနဃုန့ၢ်မနုၤလဲၣ်, နကတိၤလိာ်နသးဒီးအီၤဘၣ်မနုၤလဲၣ်န့ၣ်, ပှၤတစံးဘၣ်ဝဲနီတဂၤဘၣ်.―28  မၤသးဒ်န့ၣ်ဒီး, ပိာ်မုၣ်ပာ်လီၤတဲာ်အသပၢၤထံ, ဒီးက့ၤ က့ၤဆူဝ့ၢ်ပူၤ, ဒီးစံးဘၣ်ပှၤကညီ,
         29  ဟဲကွၢ်ပှၤတဂၤလၢ အစံးဘၣ်တဲဘၣ်ယၤလၢ ကယဲၢ်တၢ်လၢယမၤတ့ၢ်တ မံၤလၢ်လၢ်န့ၣ်တက့ၢ်. အဝဲဒၣ်န့ၣ်မ့ၢ်ခရံာ်တမ့ၢ်ဘၣ်ဧါ.―30  မၤသးဒ်န့ၣ်ဒီး ပှၤတဖၣ်န့ၣ်ဟဲထီၣ်လၢဝ့ၢ်ပူၤ, ဒီးလဲၤဆူ အအိၣ်လီၤ.31  ဖဲန့ၣ်အဖၢမုၢ်, အပျဲၢ်အဘီၣ်ဃ့ကညးအီၤဒီးစံးဝဲဒၣ်, ရၤဘံဧၢ, အီၣ်တၢ်တက့ၢ်,
         32  ဒီးအဝဲဒၣ်စံးဘၣ်အီၤ, ယ တၢ်အီၣ်လၢ သုတသ့ၣ်ညါဘၣ်န့ၣ်အိၣ်ဝဲလီၤ.
         33  မၤ သးဒ်န့ၣ်ဒီး အပျဲၢ်အဘီၣ်စံးလိာ်အသး, မ့ၢ်ပှၤဟဲဟ့ၣ် အီၣ်တ့ၢ်အတၢ်တဂၤဂၤဧါ.
         34  ယ့ၣ်ရှူးစံးဘၣ်အီၤ, ယတၢ် အီၣ်မ့ၢ်လၢယကမၤတၢ်ဖဲပှၤလၢအမၢလီၤယၤ တဂၤန့ၣ် အသး, ဒီးမၤအတၢ်မၤတုၤအဝံၤဝဲန့ၣ်လီၤ.
         35  သုစံးသုဝဲ, အိၣ်ဒံးလွံၢ်လါဒီးကဘၣ်ကူးတၢ်အကတီၢ်တမ့ၢ်ဘၣ်ဧါ. ကွၢ်ကွၢ်, ယစံးဘၣ်သု, ကျ့ထီၣ်သုမဲာ်ဒီးကွၢ်စံာ်ဧိၤပှဲၤဧိၤ
         တက့ၢ်. အဂ့ၢ်ဒ်အံၤ, ခဲကနံၣ်အံၤဒၣ်လဲာ်, ဘုဂီၤလံလၢ တၢ်ကူးအဂီၢ်လံ.
         36  ဒီးပှၤလၢအကူးတၢ်န့ၣ်, န့ၢ်ဘၣ်အ ဘူးအလဲ, ဒီးဂၢ်ဖှိၣ်အတၤသူၣ်တၤသၣ်လၢတၢ်မူလီၤထူ လီၤယိာ်အဂီၢ်,
         ဒ်သိးပှၤလၢအဖှံတၢ်ဒီးပှၤလၢအကူးတၢ် န့ၣ်, အသးကခုဝဲခံဂၤလၢာ်လီၤ.
         37  အဂ့ၢ်ဒ်အံၤ, တၢ်က တိၤတဘီအံၤ, ပှၤဖှံတၢ်မ့ၢ်တဂၤဒီးပှၤကူးတၢ်မ့ၢ်တဂၤဒၣ် န့ၣ်, မ့ၢ်တၢ်အမ့ၢ်အတီလီၤ.
         38  ယမၢသုလဲၤကူးတၢ်လၢ သုတမၤဘၣ်အလီၢ်ဘၣ်လီၤ. ပှၤဂၤတဖၣ်န့ၣ်မၤတၢ်, ဒီး သုလဲၤနုာ်လၢအဝဲသ့ၣ်အတၢ်မၤအပူၤလီၤ.
         39  ဒီးပိာ်မုၣ်အုၣ်အသးလၢအဝဲဒၣ်စံးဘၣ်ယၤလၢ ယမၤတ့ၢ်တၢ်တမံၤလၢ်လၢ်, အတၢ်ကတိၤအဃိဒီး, ပှၤလၢဝ့ၢ်တဖျၢၣ်န့ၣ်
         ပှၤၡၤမရံဖိအါဂၤစူၢ်က့ၤနာ်က့ၤအီၤလီၤ.―40  မၤသးဒ်န့ၣ်ဒီး တုၤပှၤၡၤမရံဖိတဖၣ်ဟဲဆူအအိၣ်ဒီး, ဃ့ ကညးအီၤဒ်သိးအကအိၣ်ဒီးအီၤလီၤ. ဒီးအိၣ်ဖဲန့ၣ်ခံသီ
         လီၤ.
         41  ဒီးမ့ၢ်အကလုၢ်အကထါဒၣ်ဝဲအဃိဒီး, ပှၤစူၢ်က့ၤ နာ်က့ၤအါထီၣ်အါဂၤလီၤ.
         42  ဒီးစံးဘၣ်ပိာ်မုၣ်, အအံၤနုၤ အံၤ, တမ့ၢ်လၢၤဘၣ်လၢနကလုၢ်အဃိဒီး, ပစူၢ်က့ၤနာ် က့ၤတၢ်န့ၣ်ဘၣ်.
         အဂ့ၢ်ဒ်အံၤ, ပနၢ်ဟူဒၣ်ပဝဲ, ဒီးပသ့ၣ် ညါနီၢ်နီၢ်လၢပှၤအံၤမ့ၢ် ပှၤအုၣ်က့ၤခီၣ်က့ၤဟီၣ်ခိၣ်,
         ခရံာ် န့ၣ်လီၤ.43  ဒီးခံသီအလီၢ်ခံဒီး, ဟးထီၣ်ကွံာ်ဖဲန့ၣ်, ဒီးလဲၤဆူကၤ လံၤလါလီၤ.
         44  အဂ့ၢ်ဒ်အံၤ, ယ့ၣ်ရှူးအကစၢ်ဒၣ်ဝဲအုၣ်အ သးလၢဝံ, ဖဲအထံအကီၢ်ဒၣ်ဝဲန့ၣ်, အလၤအကပီၤတ အိၣ်ဘၣ်.45  မၤသးဒ်န့ၣ်ဒီး တုၤအလဲၤဆူကၤလံၤလါဒီး, ပှၤကၤ လံၤလါဖိတူၢ်လိာ်အီၤလီၤ. အဂ့ၢ်ဒ်အံၤ, အဝဲသ့ၣ်လဲၤဆူ
         ဘူၣ်ပူၤလၢယရူၤၡလ့ၣ်, ဒီးထံၣ်ဘၣ်လံအတၢ်မၤခဲလၢာ် လၢဘူၣ်ပူၤလံ.
         46  မၤသးဒ်န့ၣ်ဒီးယ့ၣ်ရှူးလဲၤကဒီးဆူကၤ နါဘၣ်ဃးဒီးကၤလံၤလါ, ဖဲအမၤကဲထီၣ်ထံလၢစပံးထံ န့ၣ်လီၤ.47  ဒီးပဒိၣ်တဂၤအဖိခွါမၤတကဲဘၣ် အိၣ်လၢကပ့းရနီၣ် လီၤ. အဝဲဒၣ်နၢ်ဟူလၢ ယ့ၣ်ရှူးဟဲလၢကီၢ်ယူဒၤဆူကၤ
         လံၤလါ, ဒီးလဲၤဆူအအိၣ်, ဒီးဃ့ကညးအီၤဒ်သိးအက ဟဲလီၤမၤဘျါက့ၤအဖိခွါလီၤ. အဂ့ၢ်ဒ်အံၤ, ကသံတ့ၢ်
         လီၤ.
         48  မၤသးဒ်န့ၣ်ဒီးယ့ၣ်ရှူးစံးဘၣ်အီၤ, သုမ့ၢ်တထံၣ် ဘၣ်တၢ်ပနီၣ်လီၤလး, ဒီးတၢ်လီၤလိၢ်လီၤလးဘၣ်ဒီး,
         သု တနာ်ဘၣ်.
         49  ဒီးပဒိၣ်စံးဘၣ်အီၤ, ကစၢ်ဧၢ, လၢယဖိ တချုးသံဒံးဘၣ်ဒီး, ဟဲလီၤလၢ်တက့ၢ်.
         50  ယ့ၣ်ရှူးစံးဘၣ် အီၤ, က့ၤက့ၤတက့ၢ်. နဖိခွါမူဝဲလီၤ. ဒီးပှၤတဂၤန့ၣ်နာ် တၢ်ကတိၤလၢယ့ၣ်ရှူးစံးဘၣ်အီၤ,
         ဒီးက့ၤက့ၤဝဲလီၤ.
         51  ဒီး က့ၤလီၤဝဲအဖၢမုၢ်ဒီး, အခ့အပှၤဟဲသဂၢၢ်အီၤ, ဒီးတဲဘၣ် အီၤ, ဒီးစံးဝဲဒၣ်, နဖိမူဝဲလီၤ.
         52  မၤသးဒ်န့ၣ်ဒီး, သံကွၢ် အီၤလၢနၣ်ရံၣ်လၢအကိညၢ်ထီၣ်သီဝဲလီၤ. ဒီးစံးဘၣ်အီၤ, မဟါတနံၤ လၢနွံနၣ်ရံၣ်န့ၣ်,
         အတၢ်ညၣ်ဂိၢ်ဘျါက့ၤဝဲ လီၤ.
         53  မၤသးဒ်န့ၣ်ဒီး အပၢ်သ့ၣ်ညါလၢအမ့ၢ်နၣ်ရံၣ်ဖဲ ယ့ၣ်ရှူးစံးဘၣ်အီၤ, နဖိခွါမူဝဲလီၤ. ဒီးအဝဲဒၣ်စူၢ်က့ၤနာ်
         က့ၤ, ဒီးအပှၤဟံၣ်ဖိဒီဟံၣ်ညါလီၤ.
         54  ယ့ၣ်ရှူးဟဲလၢကီၢ် ယူဒၤဆူကၤလံၤလါ, ဒီးမၤတၢ်လီၤလးတမံၤအံၤ, မ့ၢ် ကဒီး, ခံမံၤတမံၤလီၤ.

၅51  လၢတၢ်တဖၣ်န့ၣ်အလီၢ်ခံဒီး, ဘၣ်လၢပှၤယူဒၤဖိအ ဘူၣ်တဘူၣ်, ဒီးယ့ၣ်ရှူးလဲၤထီၣ်ဆူယရူၤၡလ့ၣ်လီၤ.
         2  ဒီး နိၣ်လၢယရူၤၡလ့ၣ်အပူၤ, လၢပဲတရီတၤသိအဃၢၤ, ကိး ဝဲအမံၤလၢဧ့ၤဘြံၤအကျိာ်, လၢဘ့ၤသ့းစဒါ,
         အိၣ်ဒီးတၢ် ခိၣ်ဒုးထီၣ်အသးယဲၢ်ဖျၢၣ်အိၣ်ဝဲတနိၣ်လီၤ.
         3  ဒီးပှၤလၢ တၢ်ဆူးတၢ်ဆါအီၤ, ပှၤမဲာ်ဘျီၣ်, ပှၤခီၣ်ဟးဂီၤ, ပှၤဃ့စိၢ် ဃ့ထီ, ဂီၢ်မုၢ်ဖးဒိၣ်အိၣ်လၢအပူၤ,
         ဒီးကွၢ်လၢ်ထံကဝး ထီၣ်အကျဲလီၤ.
         4  (အဂ့ၢ်ဒ်အံၤ, ဘၣ်အမုၢ်အလါဒီး, က လူးတဂၤဟဲလီၤဆူနိၣ်ပူၤ, ဒီးမၤဝးထီၣ်ထံလီၤ. မၤသးဒ် န့ၣ်ဒီးထံဝးထီၣ်အလီၢ်ခံန့ၣ်,
         ပှၤလၢအလဲၤလီၤဆိတဂၤ န့ၣ်) ဖဲဒၣ်တၢ်ဆါလၢအလိၤတမံၤမံၤန့ၣ်, ဘျါက့ၤဝဲ လီၤ.
         5  ဒီးပှၤလၢတၢ်ဆါတ့ၢ်အီၤသၢဆံဃိးနံၣ်, အိၣ်ဝဲဖဲ န့ၣ်တဂၤလီၤ.
         6  ယ့ၣ်ရှူးထံၣ်လၢအမံလီၤဝဲ, ဒီးသ့ၣ်ညါ လၢတၢ်ဆါအီၤယံာ်တ့ၢ်ဒီးစံးဘၣ်အီၤ, တၢ်မိၣ်ဘျါက့ၤ နသးဧါ.
         7  ပှၤဆါတဂၤကတိၤဆၢအီၤ, ကစၢ်ဧၢ, တုၤထံ ဝးထီၣ်ဒီး, ပှၤလၢအကပာ်လီၤယၤလၢနိၣ်ပူၤတအိၣ်ဘၣ် ဒီးယၤဘၣ်,
         ဒီးယလဲၤလီၤအဖၢမုၢ်ဒီး, ပှၤဂၤလဲၤလီၤဆိဝဲ လၢယမဲာ်ညါလီၤ.
         8  ယ့ၣ်ရှူးစံးဘၣ်အီၤ, ဂဲၤဆၢထၢၣ် ဟံးန့ၢ်နလီၢ်မံ, ဒီးဟးထီၣ်တက့ၢ်.
         9  ဒီးဘျါက့ၤဝဲတကီၢ် ခါ, ဒီးဟံးန့ၢ်အလီၢ်မံ, ဒီးဟးထီၣ်ဝဲလီၤ.10  ဒီးတၢ်လၢမုၢ်တနံၤန့ၣ်, မ့ၢ်မုၢ်အိၣ်ဘှံးအနံၤလီၤ. မၤ သးဒ်န့ၣ်ဒီးပှၤယူဒၤဖိတဖၣ် စံးဘၣ်ပှၤလၢအဘျါက့ၤတ
         ဂၤန့ၣ်, မ့ၢ်အိၣ်ဘှံးအနံၤ, ဒီးတဂ့ၤနစိာ်နလီၢ်မံဘၣ်.
         11  ဒီး စံးဆၢအီၤ, ပှၤလၢအမၤဘျါက့ၤယၤတဂၤန့ၣ်, အဝဲဒၣ် စံးဘၣ်ယၤ, ဟံးန့ၢ်နလီၢ်မံ, ဒီးဟးထီၣ်တက့ၢ်.
         12  ဒီးအ ဝဲသ့ၣ်သံကွၢ်အီၤ, ပှၤလၢအစံးဘၣ်နၤ, ဟံးန့ၢ်နလီၢ်မံ ဒီးဟးထီၣ်တက့ၢ်န့ၣ်, မ့ၢ်မတၤတဂၤလဲၣ်.
         13  ဒီးမ့ၢ်မတၤ မတၤန့ၣ်, ပှၤလၢအဘျါက့ၤတဂၤန့ၣ်တသ့ၣ်ညါဘၣ်ဝဲ ဘၣ်. အဂ့ၢ်ဒ်အံၤ, ပှၤဂီၢ်မုၢ်အိၣ်ဖဲန့ၣ်,
         ဒီးယ့ၣ်ရှူးဟးထီၣ် ဝဲတဖျါဘၣ်လီၤ.14  လၢတၢ်တဖၣ်န့ၣ်အလီၢ်ခံဒီး, ယ့ၣ်ရှူးထံၣ်န့ၢ်အီၤလၢ တၢ်လုၢ်အဟံၣ်ပူၤဒီးစံးဘၣ်အီၤ, ကွၢ်ကွၢ်,
         နအိၣ်ဆူၣ် အိၣ်ချ့လီၤ. ဒ်သိးတၢ်နးန့ၢ်အလီၢ်သုတဘၣ်နၤတဂ့ၤဒီး, သုတမၤလၢၤတၢ်ဒဲးဘးတဂ့ၤ.
         15  ပှၤတဂၤန့ၣ်လဲၤစံးဘၣ် တဲဘၣ်ပှၤယူဒၤဖိ, လၢပှၤမၤဘျါက့ၤအီၤတဂၤန့ၣ်, မ့ၢ် ယ့ၣ်ရှူးလီၤ.
         16  မၤသးဒ်န့ၣ်ဒီး, ပှၤယူဒၤဖိမၤအၢမၤသီ ယ့ၣ်ရှူး, အဂ့ၢ်ဒ်အံၤ, မၤတၢ်န့ၣ်လၢမုၢ်အိၣ်ဘှံးအနံၤလီၤ.―17  ဒီးယ့ၣ်ရှူးစံးဆၢအီၤ, ယပၢ်မၤတၢ်တုၤခဲကနံၣ်အံၤ, ဒီး ယမၤစ့ၢ်ကီးယဲဒၣ်လီၤ.
         18  မၤသးဒ်န့ၣ်ဒီးယ့ၣ်ရှူးလုၣ်သ့ၣ် ခါပတာ်မုၢ်အိၣ်ဘှံးအနံၤ, အခိၣ်တလိာ်, စံးဝဲလၢယွၤ မ့ၢ်အပၢ်ဒၣ်ဝဲဒီးပာ်အသးထဲသိးဒီးယွၤသတးဒီး,
         ပှၤယူ ဒၤဖိဃုမၤသံအီၤနးန့ၢ်အလီၢ်တက့ၢ်လီၤ.19  မၤသးဒ်န့ၣ်ဒီး, ယ့ၣ်ရှူးကတိၤဆၢတၢ်ဒီးစံးဘၣ်အီၤ, ယစံးဘၣ်တဲဘၣ်သုတီတီလိၤလိၤ, ဖိခွါမၤဒၣ်တၢ်တသ့
         ဘၣ်နီတမံၤဘၣ်. မၤဝဲသ့ထဲတၢ်လၢအထံၣ်လၢပၢ်မၤန့ၣ် လီၤ. အဂ့ၢ်ဒ်အံၤ, ဖဲဒၣ်ပၢ်မၤတၢ်တမံၤလၢ်လၢ်န့ၣ်,
         ဖိခွါ မၤစ့ၢ်ကီးဝဲလီၤ.
         20  အဂ့ၢ်ဒ်အံၤ, ပၢ်အဲၣ်ဖိခွါ, ဒီးကယဲၢ် အမၤတၢ်ခဲလၢာ်န့ၣ်, ဒုးနဲၣ်ဝဲလၢအီၤလီၤ. ဒီးကဒုးနဲၣ်
         အီၤလၢတၢ်မၤဒိၣ်န့ၢ်အအံၤတက့ၢ်, ဒ်သိးသုကကမၢက မၣ်လီၤ.
         21  အဂ့ၢ်ဒ်အံၤ, ဒ်ပၢ်မၤဂဲၤဆၢထၢၣ်က့ၤဒီးမၤမူ ထီၣ်ပှၤသံအသိးန့ၣ်, ဖိခွါဒ်န့ၣ်အသိးမၤမူထီၣ်ပှၤဖဲဒၣ်
         အသးစ့ၢ်ကီးလီၤ.
         22  အဂ့ၢ်ဒ်အံၤ, ပၢ်တစံၣ်ညီၣ်ဘၣ်ပှၤနီ တဂၤဘၣ်. မ့ၢ်အဟ့ၣ်လီၤကယဲၢ်တၢ်စံၣ်ညီၣ်ခဲလၢာ်လၢ ဖိခွါအစုပူၤ,
         23  ဒ်သိးပှၤခဲလၢာ်ကယူးကယီၣ်ဖိခွါဒ်အယူး အယီၣ်ပၢ်အသိးန့ၣ်လီၤ. ပှၤလၢအတယူးတယီၣ်ဘၣ်ဖိ ခွါန့ၣ်,
         တယူးတယီၣ်ဘၣ်ပၢ်လၢအမၢလီၤအီၤန့ၣ်လီၤ.24  ယစံးဘၣ်တဲဘၣ်သုတီတီလိၤလိၤ, ပှၤလၢအနၢ်ဟူယ ကလုၢ်ယကထါ, ဒီးစူၢ်က့ၤနာ်က့ၤပှၤလၢအမၢလီၤယၤ န့ၣ်,
         အိၣ်ဒီးတၢ်မူလီၤထူလီၤယိာ်, ဒီးတဘၣ်ဘၣ်တၢ် စံၣ်ညီၣ်ဃၣ်ဘၣ်. မ့ၢ်အခီဂာ်ဝဲလၢတၢ်သံဆူတၢ်မူအပူၤ
         လီၤ.
         25  ယစံးဘၣ်သုတီတီလိၤလိၤလၢအဆၢအကတီၢ် ကဘၣ်ဝဲ, ဒီးဘၣ်လံခဲကနံၣ်အံၤ, လၢပှၤအသံကနၢ်ဟူ ယွၤအဖိခွါအကလုၢ်,
         ဒီးပှၤလၢအနၢ်ဟူတဖၣ်န့ၣ်, ကမူ ထီၣ်ဝဲလီၤ.
         26  အဂ့ၢ်ဒ်အံၤ, ဒ်ပၢ်အိၣ်ဒီးတၢ်မူလၢအပူၤဒၣ် ဝဲအသိးန့ၣ်, ဟ့ၣ်ဖိခွါစ့ၢ်ကီးအိၣ်ဒီးတၢ်မူလၢအပူၤဒၣ်ဝဲ
         ဒ်န့ၣ်အသိးလီၤ.
         27  ဒီးမ့ၢ်ဝဲပှၤကညီဖိခွါအဃိဒီး, ဟ့ၣ်လီၤ စ့ၢ်ကီးအီၤလၢတၢ်အစိအကမီၤ, ဒ်သိးအကစံၣ်ညီၣ်တၢ် လီၤ.
         28  သုတကမၢကမၣ်လၢတၢ်အံၤအဃိတဂ့ၤ. အဂ့ၢ် ဒ်အံၤ, အဆၢအကတီၢ်ဟဲဝဲ, လၢကယဲၢ်ပှၤအိၣ်လၢတၢ် သွၣ်ခိၣ်အပူၤခဲလၢာ်န့ၣ်,
         ကနၢ်ဟူအကလုၢ်သီၣ်,
         29  ဒီး ကဟဲက့ၤထီၣ်ဝဲ, ပှၤလၢအမၤတၢ်ဂ့ၤတဖၣ်န့ၣ်, ဆူတၢ် မူအတၢ်ဂဲၤဆၢထၢၣ်, ဒီးပှၤလၢအမၤတၢ်အၢတဖၣ်န့ၣ်,
         ဆူတၢ်စံၣ်ညီၣ်ဃၣ်အတၢ်ဂဲၤဆၢထၢၣ်န့ၣ်လီၤ.30  ယမၤဒၣ်တၢ်တသ့ဘၣ်နီတမံၤဘၣ်. ဒ်ယနၢ်ဟူတၢ် အသိးန့ၣ်, ယစံၣ်ညီၣ်တၢ်, ဒီးယတၢ်စံၣ်ညီၣ်န့ၣ်,
         မ့ၢ်အ တီအလိၤလီၤ. အဂ့ၢ်ဒ်အံၤ, ယဃုမၤဖဲဒၣ်ယသးဒၣ်ယဲ တမ့ၢ်ဘၣ်, မ့ၢ်ဖဲဒၣ်ပှၤလၢအမၢလီၤယၤတဂၤအသးလီၤ.31  ယမ့ၢ်အုၣ်ယသးလၢယဂ့ၢ်ယကျိၤဒၣ်ယဲဒီး, ယတၢ်32  အုၣ်ယသးန့ၣ်တတီဘၣ်. ပှၤဂၤအုၣ်အသး လၢယဂ့ၢ် ယကျိၤအိၣ်တဂၤ, ဒီးယသ့ၣ်ညါလၢအတၢ်အုၣ်အသး, လၢအအုၣ်အသးလၢ
         ယဂ့ၢ်ယကျိၤန့ၣ်, မ့ၢ်အမ့ၢ်အတီ လီၤ.
         33  သုမၢပှၤလဲၤဆူစီၤယိၤဟၣ်အအိၣ်, ဒီးအဝဲဒၣ် အုၣ်အသးလၢတၢ်မ့ၢ်တၢ်တီအဂ့ၢ်လီၤ.
         34  ဘၣ်ဆၣ်ဒီးပှၤ ကညီအတၢ်အုၣ်အသးန့ၣ်, ယတဟံးန့ၢ်ဘၣ်ယဲဘၣ်. မ့မ့ၢ်ဒ်သိးသုကတုၤလၢတၢ်အုၣ်က့ၤခီၣ်က့ၤသုဒီး,
         ယက တိၤတၢ်တဖၣ်အံၤလီၤ.
         35  အဝဲဒၣ်န့ၣ်မ့ၢ်မ့ၣ်အူဒၢလၢအ ကဲၤဝဲ, ဒီးကပီၤထီၣ်, ဒီးသုသးအိၣ်တစိၢ်လၢသုကသူၣ် ဖှံသးညီလၢအတၢ်ကပီၤအပူၤလီၤ.
         36  ဘၣ်ဆၣ်ဒီးယအိၣ် ဒီးတၢ်အုၣ်အသးဒိၣ်န့ၢ် စီၤယိၤဟၣ်အတၢ်အုၣ်အသး တက့ၢ်လီၤ. အဂ့ၢ်ဒ်အံၤ, တၢ်မၤလၢပၢ်ဟ့ၣ်လီၤယၤဒ်သိး
         ယကမၤတုၤအဝံၤ, တၢ်မၤတဖၣ်အံၤလၢယမၤန့ၣ်, အုၣ် အသးလၢယဂ့ၢ်, လၢပၢ်မၢလီၤယၤလီၤ.
         37  ဒီးပၢ်လၢအ မၢလီၤယၤန့ၣ်, အဝဲဒၣ်အုၣ်လံအသးလၢယဂ့ၢ်ယပီၢ်လံ. အကလုၢ်သီၣ်န့ၣ်သုတနၢ်ဟူဘၣ်,
         ဒီးအက့ၢ်အဂီၤန့ၣ်, သုတထံၣ်ဘၣ်နီတခီၣ်ဘၣ်.
         38  ဒီးအကလုၢ်အကထါန့ၣ် တအိၣ်တဆိးဘၣ်လၢသုပူၤဘၣ်. အဂ့ၢ်ဒ်အံၤ, ပှၤလၢ အမၢလီၤဝဲတဂၤန့ၣ်သုတနာ်ဘၣ်အီၤဘၣ်.39  သုဃုကွၢ်ထံ တၢ်ကွဲးအသးတဖၣ်လီၤ. အဂ့ၢ်ဒ်အံၤ, သုဆိကမိၣ်လၢသုကန့ၢ်ဘၣ် တၢ်မူအထူအယိာ်လၢအ
         ပူၤလီၤ. ဒီးအဝဲသ့ၣ်န့ၣ်မ့ၢ်တၢ်လၢအအုၣ်အသးလၢယ ဂ့ၢ်ယကျိၤလီၤ.
         40  ဒီးသုဟဲဆူယအိၣ်ဒ်သိးသုကန့ၢ်ဘၣ် တၢ်မူန့ၣ်, သုသးတအိၣ်ဘၣ်.
         41  ယတဟံးန့ၢ်ဘၣ်တၢ် လၤကပီၤလၢပှၤကညီဘၣ်.
         42  မ့မ့ၢ်ယသ့ၣ်ညါသုလၢသု တၢ်အဲၣ်ယွၤတအိၣ်ဘၣ်လၢသုပူၤဘၣ်.
         43  ယဲဒၣ်အံၤ, ယ ဟဲလၢယပၢ်အမံၤ, ဒီးသုတတူၢ်လိာ်ဘၣ်ယၤဘၣ်. ပှၤဂၤ မ့ၢ်ဟဲလၢအမံၤဒၣ်ဝဲဒီး, သုကတူၢ်လိာ်အီၤလီၤ.
         44  သုဒိးန့ၢ် တၢ်ပာ်လၤကပီၤလိာ်သုသးသကိးသကိး, ဒီးတဃုဘၣ် တၢ်လၤကပီၤဟဲလၢယွၤတဂၤဧိၤန့ၣ်ဒီး,
         သုနာ်တၢ်က သ့ဒ်လဲၣ်.
         45  သုတဆိကမိၣ်လၢယကပာ်တၢ်ကမၣ်လၢ သုလိၤလၢပၢ်အမဲာ်ညါန့ၣ်တဂ့ၤ. ပှၤလၢအပာ်တၢ်က မၣ်လၢသုလိၤအိၣ်ဝဲတဂၤ,
         ပှၤလၢသုသန့ၤသုသးလၢ အီၤ, စီၤမိၤရှ့န့ၣ်လီၤ.
         46  အဂ့ၢ်ဒ်အံၤ, သုမ့ၢ်နာ်စီၤမိၤရှ့န့ၣ်ဒီး, သုကနာ်စ့ၢ်ကီးယၤလီၤ. အဂ့ၢ်ဒ်အံၤ, အဝဲဒၣ်ကွဲးတၢ်လၢ
         ယဂ့ၢ်ယကျိၤလီၤ.
         47  မ့မ့ၢ်သုမ့ၢ်တနာ်ဘၣ်အဝဲဒၣ်အတၢ် ကွဲးတဖၣ်ဒီး, သုကနာ်ယတၢ်ကတိၤတဖၣ်န့ၣ်ဒ်လဲၣ်.

၆61  တၢ်န့ၣ်တဖၣ်အလီၢ်ခံဒီး, ယ့ၣ်ရှူးခီဂာ် ပီၣ်လဲၣ်ကၤ လံၤလါတံၤဘ့ၤရံဆူဝၢ်ဘးခီလီၤ.
         2  ဒီးပှၤဂီၢ်မုၢ်ဖးဒိၣ်ပိာ် ထီၣ်အခံ, အဂ့ၢ်ဒ်အံၤ, ထံၣ်အတၢ်လီၤလးလၢအမၤဝဲ လၢပှၤအဆူးအဆါတဖၣ်အလိၤလီၤ.
         3  ဒီးယ့ၣ်ရှူးလဲၤ ထီၣ်ဆူကစၢၢ်တဖျၢၣ်အလိၤ, ဒီးဆ့ၣ်နီၤဝဲဒီး အပျဲၢ်အ ဘီၣ်ဖဲန့ၣ်လီၤ.
         4  ဒီးပှၤယူဒၤဖိအဘူၣ်လဲၤကပာ်အိၣ်ဘူး တ့ၢ်ဝဲလီၤ.
         5  မၤသးဒ်န့ၣ်ဒီးယ့ၣ်ရှူးကျ့ထီၣ်အမဲာ်, ဒီး ထံၣ်ပှၤဂီၢ်မုၢ်ဖးဒိၣ်ဟဲဆူအအိၣ်, ဒီးစံးဘၣ်စီၤဖံလံးပူး,
         အဝဲသ့ၣ်တဖၣ်, ဒ်သိးအကအီၣ်တၢ်ဒီး, ပပှ့ၤကိၣ်ကန့ၢ် ဖဲလဲၣ်ပူၤလဲၣ်.
         6  ဒီးဒ်သိးအကမၤကွၢ်အီၤဒီး, ကတိၤတၢ် န့ၣ်လီၤ. အဂ့ၢ်ဒ်အံၤ, မ့ၢ်အကမၤဝဲဒ်လဲၣ်ဒ်လဲၣ်န့ၣ်,
         အ ကစၢ်ဒၣ်ဝဲသ့ၣ်ညါလီၤ.
         7  ဒီးစီၤဖံလံးပူးစံးဆၢအီၤ, ဒ်သိး အဝဲသ့ၣ်ကန့ၢ်တဂၤတစဲးတဂၤတစဲးန့ၣ်ဒီး, ကိၣ်အပှ့ၤ ဒန့ၤရံၤခံကယၤတလၢဘၣ်ဝဲဘၣ်.
         8  အပျဲၢ်အဘီၣ်, စီၤၡံ မိၣ်ပ့းတရူးအဒီပုၢ်ဝဲၢ်, စီၤအၣ်ဒရ့းတဂၤစံးဘၣ်အီၤ,
         9  ဖိ သၣ်အိၣ်ဖဲအံၤတဂၤ, အကိၣ်အိၣ်ယဲၢ်ဖျၢၣ်, ဒီးအညၣ် အိၣ်ခံဘ့ၣ်လီၤ. ဘၣ်ဆၣ်ဒီးတၢ်တဖၣ်န့ၣ်,
         လၢပှၤပှဲၤ အံၤအဂီၢ်, မ့ၢ်အမ့ၢ်မနုၤလဲၣ်.
         10  ဒီးယ့ၣ်ရှူးစံးဝဲဒၣ်, မၢပှၤ ကညီဆ့ၣ်နီၤသန့ၤတက့ၢ်. ဒီးအလီၢ်ဖဲန့ၣ်နီၣ်အိၣ်အါမး လီၤ. မၤသးဒ်န့ၣ်ဒီး,
         ပှၤဆ့ၣ်နီၤသန့ၤတၢ်တဖၣ်န့ၣ်, အ တၢ်ဂံၢ်အိၣ်ယဲၢ်ကထိဃၣ်ဃၣ်လီၤ.
         11  ဒီးယ့ၣ်ရှူးဟံးန့ၢ် ကိၣ်, ဒီးစံးထီၣ်ပတြၢၤတၢ်အဘျုးအဖှိၣ်ဝံၤဒီး, ဟ့ၣ်လီၤ ဝဲလၢပှၤလၢအဆ့ၣ်နီၤသန့ၤတဖၣ်လီၤ.
         ဒ်န့ၣ်အသိးညၣ် န့ၣ်စ့ၢ်ကီး, ဖဲပှၤမိၣ်န့ၢ်ဘၣ်အသးလီၤ.
         12  ဒီးတုၤအအီၣ် ဘျဲးအီၣ်ဝဲဒီး, စံးဘၣ်အပျဲၢ်အဘီၣ်, ဒ်သိးတၢ်သုတဟါ မၢ်နီတစဲးတဂ့ၤဒီး, ထၢဖှိၣ်က့ၤအဘျဲၣ်အစဲၢ်တက့ၢ်.―13  မၤသးဒ်န့ၣ်ဒီး ပှၤအီၣ်ကိၣ်ယဲၢ်ဖျၢၣ်, ဒီးအဘျဲၣ်အစဲၢ် အိၣ်လီၤတဲာ်န့ၣ်, ထၢဖှိၣ်က့ၤဝဲပှဲၤကုတဆံခံဒုလီၤ.
         14  မၤ သးဒ်န့ၣ်ဒီးပှၤတဖၣ်န့ၣ် တုၤအထံၣ်တၢ်ပနီၣ်လီၤလးလၢ ယ့ၣ်ရှူးမၤဝဲဒီး, စံးဝဲဒၣ်, အဝဲဒၣ်အံၤမ့ၢ်နီၢ်နီၢ်ဝံလၢအက
         ဟဲဆူဟီၣ်ခိၣ်တဂၤန့ၣ်လီၤ.15  မၤသးဒ်န့ၣ်ဒီး, ယ့ၣ်ရှူးသ့ၣ်ညါလၢအဝဲသ့ၣ်ကဟဲဒီး ဟံးန့ၢ်ဆူၣ်အီၤ, ဒ်သိးအကပာ်ထီၣ်အီၤလၢစီၤပၤဒီး,
         လဲၤ ထီၣ်ကဒီးဆူကစၢၢ်အလိၤတဂၤဃီလီၤ.
         16  ဒီးတုၤမုၢ်ဟါ လီၤဒီး, အပျဲၢ်အဘီၣ်လဲၤလီၤဆူပီၣ်လဲၣ်,
         17  ဒီးလဲၤထီၣ် ဆူကဘီပူၤ, ဒီးခီဃီၤပီၣ်လဲၣ်ဆူကပ့းရနီၣ်လီၤ.
         18  တုၤနုၤ တစုတၢ်ခံးလီၤ, ဒီးယ့ၣ်ရှူးဟဲတတုၤဒံးဘၣ်ဆူအအိၣ် ဘၣ်လီၤ. ဒီးကလံၤအူတၢ်ဆူၣ်ဒီး,
         ပီၣ်လဲၣ်ဟူးဂဲၤဝဲလီၤ.
         19  မၤသးဒ်န့ၣ်ဒီးကၢၢ်ဝဲစတၤဒံအူၢ်ခံဆံယဲၢ်, သၢဆံဃၣ် ဃၣ်ဒီး, ထံၣ်ဘၣ်ယ့ၣ်ရှူးဟးလၢပီၣ်လဲၣ်အဖီခိၣ်,
         ဒီးဟဲ ဃီၤဘူးထီၣ်ဒီးကဘီန့ၣ်, ဒီးပျံၤတၢ်တကူၢ်သ့ၣ်လီၤ.
         20  ဒီး အဝဲဒၣ်စံးဘၣ်အီၤ, မ့ၢ်ယၤလီၤ, ပျံၤတၢ်တဂ့ၤ.
         21  မၤသးဒ် န့ၣ်ဒီးအသူၣ်ခုအသးခုဒီးတူၢ်လိာ်အီၤလၢကဘီပူၤ, ဒီး ကဘီန့ၣ်တုၤတကီၢ်ခါလၢခိဖဲအကလဲၤဝဲအလီၢ်လီၤ.22  မုၢ်ဆ့ၣ်ထီၣ်တနံၤန့ၣ်, ပှၤဂီၢ်မုၢ်အိၣ်ဆၢထၢၣ်လၢပီၣ် လဲၣ်ဝၢ်ဘးခီတဖၣ်, သ့ၣ်ညါလၢ ကဘီအဂၤတအိၣ်
         ဘၣ်, အိၣ်ထဲတဘ့ၣ်လၢအပျဲၢ်အဘီၣ် လဲၤနုာ်ဝဲန့ၣ်ဧိၤ လီၤ. ဒီးယ့ၣ်ရှူးတလဲၤထီၣ်ဃုာ်ဒီးအပျဲၢ်အဘီၣ်ဆူကဘီ
         ပူၤဘၣ်, ဒီးဟးထီၣ်ဝဲထဲအပျဲၢ်အဘီၣ်ဧိၤလီၤ.
         23  မ့မ့ၢ်က ဘီအဂၤတဖၣ်ဟဲလၢတံၤဘ့ၤရံ, ဘူးဒီးအလီၢ်လၢကစၢ် စံးထီၣ်ပတြၢၤတၢ်အဘျုး, ဒီးပှၤအီၣ်ကိၣ်န့ၣ်လီၤ.
         24  မၤ သးဒ်န့ၣ်ဒီးတုၤပှၤဂီၢ်မုၢ်သ့ၣ်ညါလၢယ့ၣ်ရှူးမ့ၢ်ဂ့ၤ, အပျဲၢ် အဘီၣ်မ့ၢ်ဂ့ၤ, တအိၣ်ဘၣ်ဖဲန့ၣ်ဘၣ်ဒီး,
         ဒိးထီၣ်ကဘီ, ဒီးလဲၤဃုယ့ၣ်ရှူးဆူကပ့းရနီၣ်လီၤ.
         25  ဒီးတုၤအထံၣ်န့ၢ် အီၤလၢပီၣ်လဲၣ်ဝၢ်ဘးခီဒီး, စံးဘၣ်အီၤ, ရၤဘံဧၢ, နဟဲဖဲ အံၤအခါဖဲလဲၣ်.
         26  ဒီးယ့ၣ်ရှူးစံးဆၢအီၤ, ဒီးစံးဝဲဒၣ်, ယ စံးဘၣ်တဲဘၣ်သုတီတီလိၤလိၤ, သုထံၣ်တၢ်ပနီၣ်လီၤ လးဒီး,
         သုဟဲဃုယၤတမ့ၢ်ဘၣ်. မ့ၢ်လၢသုအီၣ်ဘၣ်ကိၣ် ဒီးဘျဲးအီၣ်အဃိလီၤ.
         27  တၢ်အီၣ်လၢအဟးဂီၤဒၣ်တၢ်အ ဂီၢ်န့ၣ်, သုတမၤတဂ့ၤ. မ့မ့ၢ်တၢ်အီၣ်လၢအအိၣ်ဝဲဆိးဝဲ လၢတၢ်မူလီၤထူလီၤယိာ်,
         လၢပှၤကညီဖိခွါကဟ့ၣ်လီၤ သုန့ၣ်မၤတက့ၢ်. အဂ့ၢ်ဒ်အံၤ, အဝဲဒၣ်န့ၣ်ပၢ်ယွၤတဂၤစဲ ပနီၣ်ဃာ်ဝဲလီၤ.
         28  မၤသးဒ်န့ၣ်ဒီးအဝဲသ့ၣ်တဖၣ်စံးဘၣ် အီၤ, ဒ်သိးပကမၤယွၤအတၢ်မၤတဖၣ်ဒီး, ပကမၤမနုၤ လဲၣ်.
         29  ဒီးယ့ၣ်ရှူးကတိၤဆၢတၢ်ဒီးစံးဘၣ်အီၤ, ယွၤအ တၢ်မၤန့ၣ်မ့ၢ်အအံၤ, မ့ၢ်လၢသုကစူၢ်က့ၤနာ်က့ၤပှၤလၢအ
         ဝဲဒၣ်မၢလီၤအီၤတဂၤလီၤ.
         30  မၤသးဒ်န့ၣ်ဒီးအဝဲသ့ၣ်တ ဖၣ်စံးဘၣ်အီၤ, နမၤတၢ်ပနီၣ်လီၤလးလၢပကထံၣ်ဘၣ် အီၤ, ဒီးစူၢ်က့ၤနာ်က့ၤနၤန့ၣ်,
         မ့ၢ်မနုၤတမံၤလဲၣ်. နမၤမ နုၤလဲၣ်.
         31  ပပၢ်သ့ၣ်အီၣ်မၤနၤလၢပှၢ်မုၢ်ကနၢ်, ဒ်တၢ်ကွဲး အသးအသိးန့ၣ်, တၢ်ဟ့ၣ်အီၣ်အီၤလၢကိၣ်လၢမူခိၣ်လီၤ.-32  မၤသးဒ်န့ၣ်ဒီးယ့ၣ်ရှူးစံးဘၣ်အီၤ, ယစံး ဘၣ်တဲဘၣ်သုတီတီလိၤလိၤ, စီၤမိၤရှ့တဟ့ၣ်ဘၣ်သု ကိၣ်လၢမူခိၣ်ဘၣ်.
         မ့မ့ၢ်ယပၢ်န့ၣ်, ဟ့ၣ်သုကိၣ်နီၢ်နီၢ်လၢ မူခိၣ်လီၤ.
         33  အဂ့ၢ်ဒ်အံၤ, ယွၤအကိၣ်မ့ၢ်ပှၤလၢအဟဲလီၤ လၢမူခိၣ်, ဒီးဟ့ၣ်လီၤတၢ်မူလၢဟီၣ်ခိၣ်တဂၤန့ၣ်လီၤ.34  မၤသးဒ်န့ၣ်ဒီးအဝဲသ့ၣ်တဖၣ်န့ၣ်စံးဘၣ်အီၤ, ကစၢ် ဧၢ, ဟ့ၣ်လီၤပှၤလၢကိၣ်အဝဲန့ၣ်တထံၣ်ဃီတက့ၢ်.
         35  ဒီး ယ့ၣ်ရှူးစံးဘၣ်အီၤ, ယဲဒၣ်, ယမ့ၢ်ကိၣ်မူန့ၣ်လီၤ. ပှၤလၢ အဟဲဆူယအိၣ်န့ၣ် တၢ်တသၣ်ဝံၤလၢၤဘၣ်အသးဘၣ်.
         ဒီးပှၤလၢအစူၢ်က့ၤနာ်က့ၤယၤန့ၣ်, တၢ်တသူလၢၤဘၣ် အသးလၢထံဘၣ်.
         36  မ့မ့ၢ်ယစံးဘၣ်တ့ၢ်သုလၢသုထံၣ် လံယၤလံ. ဒီးသုတနာ်ဘၣ်ယၤဘၣ်.
         37  ကယဲၢ်ပှၤလၢ ယပၢ်ဟ့ၣ်လီၤယၤတဂၤလၢ်လၢ်န့ၣ်, ကဟဲဆူယအိၣ် လီၤ. ဒီးပှၤလၢအဟဲဆူယအိၣ်န့ၣ်, ယတဟီထီၣ်ကွံာ်
         ဘၣ်အီၤဘၣ်.
         38  အဂ့ၢ်ဒ်အံၤ, တမ့ၢ်ဘၣ်ယဟဲလီၤလၢမူ ခိၣ်ဒ်သိးယကမၤဖဲဒၣ်ယသးဘၣ်, မ့ၢ်ဖဲဒၣ်ပှၤလၢအမၢ လီၤယၤတဂၤအသးလီၤ.
         39  ကယဲၢ်ပှၤလၢအဟ့ၣ်လီၤယၤ တဂၤလၢ်လၢ်န့ၣ်, ဒ်သိးယသုတဒုးဟါမၢ်တဂ့ၤ, မ့ၢ်ဒ် သိးယကဒုးဂဲၤဆၢထၢၣ်က့ၤအီၤ
         လၢမုၢ်နံၤကတၢၢ်န့ၣ်, မ့ၢ်ပှၤလၢအမၢလီၤယၤတဂၤ အသးန့ၣ်လီၤ.
         40  အဂ့ၢ်ဒ် အံၤ, ကယဲၢ်ပှၤလၢအထံၣ်ဖိခွါဒီးစူၢ်က့ၤနာ်က့ၤအီၤတ ဂၤလၢ်လၢ်န့ၣ် ဒ်သိးကန့ၢ်ဘၣ်
         တၢ်မူအထူအယိာ်န့ၣ်, မ့ၢ်ယပၢ်အသးလီၤ. ဒီးယကဒုးဂဲၤဆၢထၢၣ်က့ၤအီၤလၢ မုၢ်နံၤကတၢၢ်လီၤ. မၤသးဒ်န့ၣ်ဒီးမ့ၢ်အစံးဝဲဒၣ်,
         ယဲဒၣ်အံၤ, ယမ့ၢ်ကိၣ်ဟဲ လီၤလၢမူခိၣ်ဒီး, ပှၤယူဒၤဖိကဒူးကဒ့ၣ်တၢ်လၢအလိၤ,
         41  မၤသးဒ်န့ၣ်ဒီးမ့ၢ်အစံးဝဲဒၣ်, ယဲဒၣ်အံၤ, ယမ့ၢ်ကိၣ်ဟဲလီၤလၢမူခိၣ်ဒီး, ပှၤယူဒၤဖိကဒူးကဒ့ၣ်တၢ်လၢအလိၤ,―42  ဒီးစံးဝဲဒၣ်, ပှၤအံၤမ့ၢ်စီၤယိၤသးအဖိခွါယ့ၣ်ရှူး, တမ့ၢ် ဘၣ်ဧါ. အမိၢ်ဒီးအပၢ်န့ၣ်, ပသ့ၣ်ညါ,
         တမ့ၢ်ဘၣ်ဧါ. မ့မ့ၢ် ဒ်န့ၣ်ဒီး, ဘၣ်မနုၤလၢအစံးဝဲ, ယဟဲလီၤလၢမူခိၣ်လဲၣ်.43  ယ့ၣ်ရှူးကတိၤဆၢတၢ်ဒီးစံးဘၣ်အီၤ, ကဒူးကဒ့ၣ်လိာ် သုသးသကိးသကိးတဂ့ၤ.
         44  ယပၢ်လၢအမၢလီၤယၤန့ၣ် မ့ၢ်တမိၤဘၣ်ဒီး, ပှၤဟဲဆူယအိၣ်တသ့ဘၣ်နီတဂၤဘၣ်. ဒီးယကဒုးဂဲၤဆၢထၢၣ်က့ၤအီၤ
         လၢမုၢ်နံၤကတၢၢ်လီၤ.―45  တၢ်ကွဲးအသးလၢဝံသ့ၣ်တဖၣ်အပူၤ, ဒီးယွၤကသိၣ်လိ အီၤခဲလၢာ်လီၤ.- ကယဲၢ်ပှၤလၢအနၢ်ဟူ ပၢ်သိၣ်တၢ်သီတၢ်ဒီးမၤလိဝဲတဖၣ်န့ၣ်, ဟဲဝဲဆူယအိၣ် လီၤ.
         46  လၢပှၤတဂၤဂၤထံၣ်ပၢ်န့ၣ်တမ့ၢ်ဘၣ်. ပှၤလၢအ ဟဲလၢယွၤန့ၣ်, အဝဲဒၣ်မ့ၢ်ပှၤလၢအထံၣ်ပၢ်န့ၣ်လီၤ.47  ယစံးဘၣ်တဲဘၣ်သုတီတီလိၤလိၤ, ပှၤလၢအစူၢ်က့ၤ နာ်က့ၤယၤန့ၣ်, အိၣ်ဒီးတၢ်မူအထူအယိာ်လီၤ.
         48  ယဲဒၣ် အံၤ, ယမ့ၢ်တၢ်မူအကိၣ်လီၤ.
         49  သုပၢ်တဖၣ်အီၣ်မၤနၤ လၢပှၢ်မုၢ်ကနၢဒီးသံဝဲလီၤ.
         50  ကိၣ်လၢ အဟဲလီၤလၢမူ ခိၣ်, မ့ၢ်အအံၤ, ဒ်သိးပှၤလၢအအီၣ်ဝဲတဖၣ်, အသုတသံ တဂ့ၤလီၤ.
         51  ယဲဒၣ်အံၤ, ယမ့ၢ်တၢ်မူအကိၣ်လၢအဟဲ လီၤလၢမူခိၣ်လီၤ. ပှၤမ့ၢ်အီၣ်ကိၣ်အံၤဒီး, ကမူဝဲလီၤထူ
         လီၤယိာ်လီၤ. ဒီးကိၣ်လၢယဟ့ၣ်န့ၣ်, မ့ၢ်ယညၣ်လၢ ယဟ့ၣ်လၢဟီၣ်ခိၣ်အတၢ်မူအဂီၢ်လီၤ.
         52  မၤသးဒ်န့ၣ်ဒီး ပှၤယူဒၤဖိတဲးလိာ်ဃိလိာ်အသးဒီးစံးဝဲဒၣ်, အဝဲဒၣ်န့ၣ်ဟ့ၣ်အီၣ်ပှၤလၢအညၣ်ကသ့ဒ်လဲၣ်.―53  မၤသးဒ်န့ၣ်ဒီးယ့ၣ်ရှူးစံးဘၣ်အီၤ, ယစံးဘၣ်တဲဘၣ်သု တီတီလိၤလိၤ, သုမ့ၢ်တအီၣ်ဘၣ်ပှၤကညီဖိခွါအညၣ်,
         ဒီးသုမ့ၢ်တအီဘၣ်အသွံၣ်ဘၣ်ဒီး, တၢ်မူတအိၣ်ဘၣ်လၢ သုပူၤဘၣ်.
         54  ပှၤလၢအအီၣ်ယညၣ်, ဒီးအီယသွံၣ်န့ၣ်, အိၣ်ဒီးတၢ်မူလီၤထူလီၤယိာ်, ဒီးယကဒုးဂဲၤဆၢထၢၣ် က့ၤအီၤလၢမုၢ်နံၤကတၢၢ်လီၤ.
         55  အဂ့ၢ်ဒ်အံၤ, ယညၣ်မ့ၢ် တၢ်အီၣ်နီၢ်နီၢ်, ဒီးယသွံၣ်မ့ၢ်တၢ်အီနီၢ်နီၢ်လီၤ.
         56  ပှၤလၢ အအီၣ်ယညၣ်, ဒီးအီယသွံၣ်န့ၣ်, အိၣ်ဝဲဆိးဝဲလၢယပူၤ, ဒီးယအိၣ်ယဆိးယဲလၢအပူၤလီၤ.
         57  ဒ်ပၢ်လၢအမၢလီၤ ယၤမူဝဲ, ဒီးယမူစ့ၢ်ကီးလၢပၢ်အသိးန့ၣ်, ပှၤလၢအအီၣ် ယၤကမူဝဲစ့ၢ်ကီးလၢယၤလီၤ.
         58  တၢ်အံၤမ့ၢ်ကိၣ်လၢအ ဟဲလီၤလၢမူခိၣ်လီၤ. တမ့ၢ်ဘၣ်ဒ်သုပၢ်သ့ၣ်အီၣ်မၤနၤ, ဒီးသံဝဲအသိးန့ၣ်ဘၣ်.
         ပှၤလၢအအီၣ်ကိၣ်အအံၤ, ကမူဝဲ လီၤထူလီၤယိာ်လီၤ.59  တၢ်တဖၣ်န့ၣ်, စံၣ်တဲၤတဲလီၤဝဲလၢဘူၣ်ဘျီၣ်ပူၤ, ဖဲအ သိၣ်က့ၤသီက့ၤတၢ်လၢကပ့းရနီၣ်အပူၤအဖၢမုၢ်န့ၣ်လီၤ.60  မၤသးဒ်န့ၣ်ဒီး အပျဲၢ်အဘီၣ်အါဂၤ နၢ်ဟူဒီးစံးဝဲဒၣ်, တၢ်ကတိၤအံၤကီမးလီၤ. မ့ၢ်မတၤဒိကနၣ်အီၤသ့တဂၤ
         လဲၣ်.
         61  ဒီးယ့ၣ်ရှူးသ့ၣ်ညါလၢအသးဒၣ်ဝဲ, လၢအပျဲၢ်အ ဘီၣ်ကဒူးကဒ့ၣ်တၢ်လၢ တၢ်န့ၣ်အဂ့ၢ်အကျိၤဒီးစံးဘၣ်
         အီၤ, မ့ၢ်တၢ်န့ၣ်အဃိဒီး, သုသးဟးဂီၤဧါ.
         62  သုမ့ၢ်ထံၣ် ဘၣ်ပှၤကညီဖိခွါအံၤက့ၤထီၣ်ဆူအလီၢ် လၢအအိၣ်တ့ၢ် လၢအခီၣ်ထံးန့ၣ်ဒီး, သုကဆိကမိၣ်ဒ်လဲၣ်.
         63  တၢ်မၤမူ တၢ်န့ၣ်မ့ၢ်သးလီၤ. တၢ်ညၣ်တဂိာ်တသီၣ်ဘၣ်တၢ်နီတ မံၤဘၣ်. တၢ်ကတိၤလၢယစံးဘၣ်သုန့ၣ်,
         မ့ၢ်သးဒီးတၢ် မူလီၤ.
         64  ဘၣ်ဆၣ်ဒီးလၢသုဝဲဒၣ်အကျါအံၤ, ပှၤတစူၢ် တနာ်ဘၣ်အိၣ်ဝဲတနီၤနီၤလီၤ. အဂ့ၢ်ဒ်အံၤ, လၢအခီၣ်ထံး
         လံၤလံၤန့ၣ်မ့ၢ်မတၤလၢအတနာ်ဘၣ်ဝဲဘၣ်, ဒီးမ့ၢ်မတၤ လၢအကဟ့ၣ်လီၤကွံာ်အီၤန့ၣ် ယ့ၣ်ရှူးသ့ၣ်ညါဝဲလီၤ.―65  ဒီးစံးဝဲဒၣ်, မၤသးဒ်န့ၣ်ဒီး, ယစံးဘၣ်တဲဘၣ်လံသုလၢ ယပၢ်မ့ၢ်တဒုးဟဲဘၣ်ပှၤဆူယအိၣ်ဘၣ်ဒီး,
         ဟဲဝဲတသ့ ဘၣ်နီတဂၤဘၣ်.66  လၢန့ၣ်လံၤလံၤဒီး, အပျဲၢ်အဘီၣ်အါဂၤ တပိာ်လၢၤ ဘၣ်အခံဘၣ်. ဒီးက့ၤကဒါက့ၤဆူအလီၢ်ခံတကူၢ်သ့ၣ်
         လီၤ.67  မၤသးဒ်န့ၣ်ဒီးယ့ၣ်ရှူးစံးဘၣ်ပှၤတဆံခံဂၤ, သုကက့ၤ ကဒါက့ၤစ့ၢ်ကီးဧါ.
         68  စီၤၡံမိၣ်ပ့းတရူးစံးဆၢအီၤ, ကစၢ် ဧၢ, ပကလဲၤဆူမတၤတဂၤအအိၣ်လဲၣ်. တၢ်မူအထူအ ယိာ်အတၢ်ကတိၤန့ၣ်အိၣ်ဒီးနၤလီၤ.
         69  ဒီးပနာ်လံ, ဒီးပ သ့ၣ်ညါလံလၢ နမ့ၢ်ယွၤအတၢ်စီဆှံတဂၤန့ၣ်လီၤ.
         70  ဒီး ယ့ၣ်ရှူးစံးဆၢအီၤ, ယဃုထၢသုတဆံခံဂၤန့ၣ်တမ့ၢ်ဘၣ် ဧါ. ဒီးပှၤလၢသုကျါတဂၤန့ၣ်မ့ၢ်မုၣ်ကီၤလံၢ်လီၤ.
         71  ဒီး ကတိၤတၢ်န့ၣ်မ့ၢ်လၢစီၤၡံမိၣ်အဖိခွါ, စီၤယူဒၤအံၣ်စကၤ ရံၤအိာ်အဂ့ၢ်လီၤ. အဂ့ၢ်ဒ်အံၤ,
         အဝဲဒၣ်ကဟ့ၣ်လီၤကွံာ် အီၤ, ဒီးအိၣ်ဝဲလၢပှၤတဆံခံဂၤန့ၣ်အကျါလီၤ.
         
            
               	+ စံး. ၇၈း၂၄|Ps.78.24

               	+ ၡါ. ၅၄း၁၃|Isa.54.13*.

၇71  လၢတၢ်န့ၣ်တဖၣ်အလီၢ်ခံဒီး, ယ့ၣ်ရှူးဟးဝ့ၤဝီၤဝဲလၢ ကၤလံၤလါလီၤ. အဂ့ၢ်ဒ်အံၤ, တၢ်တမိၣ်ဟးဝ့ၤဝီၤဘၣ်
         အသးလၢကီၢ်ယူဒၤဘၣ်. အဂ့ၢ်ဒ်အံၤ, ပှၤယူဒၤဖိဃုမၤ သံအီၤလီၤ. ဒီးပှၤယူဒၤဖိ အဘူၣ်ဒဲန့ၣ် အိၣ်ဘူးတ့ၢ်လီၤ.
         2  မၤ သးဒ်န့ၣ်ဒီးအဒီပုၢ်ဝဲၢ်သ့ၣ်တဖၣ်စံးဘၣ်အီၤ, ဒ်သိးနပျဲၢ် နဘီၣ်ကထံၣ်ဘၣ် နတၢ်မၤလၢနမၤတဖၣ်န့ၣ်ဒီး,
         ဟး ထီၣ်ဖဲအံၤဒီးလဲၤဆူကီၢ်ယူဒၤတက့ၢ်.
         4  အဂ့ၢ်ဒ်အံၤ, ပှၤ မ့ၢ်ဃုအိၣ်ဖျါအကစၢ်ဒၣ်ဝဲဒီး, တမၤဘၣ်တၢ်လၢတၢ်ခူ သူၣ်နီတမံၤဘၣ်. တၢ်န့ၣ်တဖၣ်နမ့ၢ်မၤဒီး,
         မၤဖျါထီၣ် နသးလၢဟီၣ်ခိၣ်တက့ၢ်.
         5  အဂ့ၢ်ဒ်အံၤ, အဒီပုၢ်ဝဲၢ်သ့ၣ် တဖၣ်န့ၣ် တနာ်စ့ၢ်ကီးဘၣ်အီၤဘၣ်.
         6  မၤသးဒ်န့ၣ်ဒီး ယ့ၣ်ရှူးစံးဘၣ်အီၤ, ယမုၢ်ယလါတဘၣ်ဒံးဘၣ်. မ့မ့ၢ် သုမုၢ်သုလါဘၣ်ထီဘိဒၣ်တၢ်လီၤ.
         7  ဟီၣ်ခိၣ်သးဟ့သု တသ့ဘၣ်. မ့မ့ၢ်သးဟ့ယၤလီၤ. အဂ့ၢ်ဒ်အံၤ, ယအုၣ် ယသးလၢအတၢ်မၤန့ၣ်မ့ၢ်အအၢအသီလီၤ.
         8  လဲၤထီၣ် သုဝဲဆူဘူၣ်ပူၤတက့ၢ်. ယဲဒၣ်အံၤယတလဲၤထီၣ်ဒံးဘၣ် ဆူဘူၣ်တဘူၣ်အံၤဘၣ်. အဂ့ၢ်ဒ်အံၤ,
         ယမုၢ်ယလါတ ဘၣ်ဒံးဘၣ်လီၤ. စံးဘၣ်တၢ်န့ၣ်တဖၣ်, ဒီးအိၣ်ဝဲလၢကၤလံၤလါလီၤ.10  ဘၣ်ဆၣ်ဒီးတုၤအဒီပုၢ်ဝဲၢ်တဖၣ် လဲၤထီၣ်ဝဲဝံၤဒီးအဝဲဒၣ် လဲၤထီၣ်စ့ၢ်ကီးဆူဘူၣ်ပူၤ, တမ့ၢ်ဘၣ်လၢ
         တၢ်အိၣ်ဖျါ ဘၣ်, မ့ၢ်ဒ်လၢတၢ်ခူသူၣ်အသိးလီၤ.11  မၤသးဒ်န့ၣ်ဒီး ပှၤယူဒၤဖိတဖၣ်ဃုအီၤလၢဘူၣ်ပူၤ ဒီး စံးဝဲဒၣ်, မ့ၢ်အအိၣ်ဖဲလဲၣ်ပူၤလဲၣ်.
         12  ဒီးပှၤဂီၢ်မုၢ်ကဒူးက ဒ့ၣ်တၢ်အါအါကလဲာ် လၢအဂ့ၢ်အကျိၤလီၤ. ပှၤတနီၤ နီၤစံးဝဲလၢအမ့ၢ် ပှၤအဂ့ၤလီၤ.
         အဂၤတနီၤနီၤစံးဝဲဒၣ်, တမ့ၢ်ဘၣ်. မ့ၢ်ပှၤလၢအလီန့ၢ်ပှၤဂီၢ်မုၢ်လီၤ.
         13  ဘၣ်ဆၣ် ဒီးမ့ၢ်အပျံၤပှၤယူဒၤဖိဒီး, ကတိၤဖျါတၢ်လၢအဂ့ၢ်အကျိၤ တဘူၣ်ဘၣ်နီတဂၤဘၣ်.14  ဒီးတၢ်မၤဘူၣ်အကတီၢ်ဖးဖီန့ၣ်ဒီး, ယ့ၣ်ရှူးလဲၤထီၣ် ဆူတၢ်လုၢ်အဟံၣ်ပူၤ, ဒီးသိၣ်က့ၤသီက့ၤတၢ်လီၤ.
         15  ဒီး ပှၤယူဒၤဖိတဖၣ်ကမၢကမၣ်ဒီးစံးဝဲဒၣ်, အဝဲဒၣ်အံၤတ မၤလိဘၣ်တၢ်ဘၣ်ဒီးမ့ၢ်အသ့ၣ်ညါလံာ်ဒ်လဲၣ်.
         16  မၤသး ဒ်န့ၣ်ဒီးယ့ၣ်ရှူးကတိၤဆၢအီၤဒီးစံးဝဲဒၣ်, ယတၢ်သိၣ်တၢ် သီအံၤ, တမ့ၢ်ဘၣ်ယတၢ်ဒၣ်ယဲဘၣ်.
         မ့ၢ်ပှၤလၢအမၢ လီၤယၤတဂၤအတၢ်လီၤ.
         17  တၢ်သိၣ်တၢ်သီအံၤမ့ၢ်အဘၣ် ဃးဒီးယွၤ, မ့ၢ်ယကတိၤဒၣ်ယဲလဲၣ်န့ၣ်, ပှၤအသးမ့ၢ် အိၣ်လၢအကမၤဖဲဒၣ်ယွၤအသးတဂၤဂၤဒီး,
         ကသ့ၣ်ညါ ဝဲလီၤ.
         18  ပှၤလၢအကတိၤတၢ်လၢအဂ့ၢ်အကျိၤဒၣ်ဝဲန့ၣ်, မ့ၢ်အဃုအလၤအကပီၤဒၣ်ဝဲလီၤ. မ့မ့ၢ်ပှၤလၢအဃုပှၤ လၢအမၢလီၤအီၤအလၤအကပီၤတဂၤန့ၣ်,
         မ့ၢ်ပှၤအတီ, ဒီးတၢ်တတီတလိၤဘၣ်တအိၣ်ဘၣ်လၢအပူၤဘၣ်.19  စီၤမိၤရှ့ဟ့ၣ်သုလၢတၢ်သိၣ်တၢ်သီ, တမ့ၢ်ဘၣ်ဧါ. ဒီး သုတမၤဘၣ်တၢ်သိၣ်တၢ်သီနီတဂၤဘၣ်. ဘၣ်မနုၤလၢ
         သုဃုမၤသံယၤလဲၣ်.
         20  ဒီးပှၤဂီၢ်မုၢ်ကတိၤဆၢတၢ်ဒီးစံးဝဲ ဒၣ်, တၢ်နါအိၣ်လၢနလိၤလီၤ. မ့ၢ်မတၤဃုမၤသံနၤတ ဂၤလဲၣ်.
         21  ဒီးယ့ၣ်ရှူးကတိၤဆၢတၢ်ဒီးစံးဘၣ်အီၤ, ယမၤ လံတၢ်မၤတမံၤ, ဒီးသုကမၢကမၣ်ခဲလၢာ်လီၤ.
         22  မ်ဒ်န့ၣ် ဒီး, စီၤမိၤရှ့ဟ့ၣ်လံသုလၢတၢ်ကူးတရံးလံ. တမ့ၢ်ဘၣ် လၢအဘၣ်ဃးဒီးစီၤမိၤရှ့, မ့ၢ်အဘၣ်ဃးဒီးပၢ်သ့ၣ်တဖၣ်
         လီၤ. ဒီးလၢမုၢ်အိၣ်ဘှံးအနံၤန့ၣ် သုကူးတရံးပှၤကညီ လီၤ.
         23  ဒ်သိးတၢ်သုတလုၣ်သ့ၣ်ခါပတာ်စီၤမိၤရှ့အတၢ် မၤလိာ်တဂ့ၤဒီး, ပှၤမ့ၢ်ဒိးတၢ်ကူးတရံးလၢအိၣ်ဘှံးအနံၤ
         ဒီး, ယဲဒၣ်အံၤ, လၢယမၤဘျါက့ၤပှၤဒီဂၤညါလၢအိၣ်ဘှံး အနံၤဒီး, သုသးဒိၣ်ထီၣ်ယၤဧါ.
         24  သုတစံၣ်ညီၣ်တၢ်ဒ် သုမဲာ်ထံၣ်တၢ်အသိးတဂ့ၤ. စံၣ်ညီၣ်တၢ်တီတီတက့ၢ်.25  မၤသးဒ်န့ၣ်ဒီး, ပှၤလၢယရူၤၡလ့ၣ်တနီၤနီၤစံးဝဲဒၣ်, အဝဲဒၣ်အံၤမ့ၢ်ပှၤလၢအဝဲသ့ၣ်ဃုမၤသံအီၤ,
         တမ့ၢ်ဘၣ် ဧါ.
         26  ဒီးကွၢ်ကွၢ်, ကတိၤတၢ်ခူတလ့ၢ်, ဒီးပှၤတစံးဘၣ် အီၤနီတမံၤဘၣ်. လၢအဝဲဒၣ်အံၤမ့ၢ်ခရံာ်န့ၣ်,
         ပဒိၣ်ပပှၢ် မ့ၢ်အသ့ၣ်ညါသပှၢ်တၢၢ်ဧါ.
         27  ဘၣ်ဆၣ်ဒီးအဝဲဒၣ်အံၤ အိၣ်ထီၣ်လၢလဲၣ်လၢလဲၣ်န့ၣ်, ပသ့ၣ်ညါလီၤ. မ့မ့ၢ်တုၤ ခရံာ်ဟဲဝဲဒီး,
         မ့ၢ်အအိၣ်ထီၣ်လၢလဲၣ်လၢလဲၣ်န့ၣ်, ပှၤ တသ့ၣ်ညါဘၣ်နီတဂၤဘၣ်.28  မၤသးဒ်န့ၣ်ဒီး ယ့ၣ်ရှူးသိၣ်က့ၤသီက့ၤတၢ်လၢတၢ်လုၢ် အဟံၣ်ပူၤအဖၢမုၢ်ဒီး, ကိးပသူထီၣ်ဒီးစံးဝဲဒၣ်,
         သုသ့ၣ် ညါယၤ, ဒီးယအိၣ်ထီၣ်လၢလဲၣ်လၢလဲၣ်န့ၣ်, သုသ့ၣ် ညါစ့ၢ်ကီးလီၤ. ဒီးယတဟဲဘၣ်ဖဲဒၣ်ယသးဒၣ်ယဲဘၣ်.
         မ့မ့ၢ်ပှၤလၢအမၢလီၤယၤမ့ၢ်အမ့ၢ်အတီလီၤ. ဒီးသုတသ့ၣ် ညါဘၣ်အီၤဘၣ်.
         29  ယဲဒၣ်အံၤယသ့ၣ်ညါအီၤ, အဂ့ၢ်ဒ် အံၤ, ယဟဲလၢအအိၣ်, ဒီးအဝဲဒၣ်မၢလီၤယၤလီၤ.
         30  မၤ သးဒ်န့ၣ်ဒီး, ပှၤဃုဟံးဃာ်အီၤလီၤ. ဒီးပှၤတပာ်ဘၣ်အ စုလၢအလိၤနီတဂၤဘၣ်. အဂ့ၢ်ဒ်အံၤ, အဆၢအကတီၢ်
         တဘၣ်ဒံးဘၣ်.31  ဒီးပှၤအိၣ်လၢပှၤဂီၢ်မုၢ်အကျါ စူၢ်က့ၤနာ်က့ၤအီၤအါ ဂၤ, ဒီးစံးဝဲဒၣ်, တုၤခရံာ်ဟဲဝဲဒီး,
         မ့ၢ်အကမၤတၢ်လီၤ လးအါန့ၢ်အဝဲတဂၤအံၤမၤတၢ်တက့ၢ်ဧါ.
         32  ဒီးပှၤဖၤရံၤၡဲ တဖၣ်နၢ်ဟူလၢ ပှၤဂီၢ်မုၢ်ကဒူးကဒ့ၣ်တၢ်န့ၣ်တဖၣ်လၢ အဂ့ၢ်, ဒီးပှၤဖၤရံၤၡဲဒီးပှၤလုၢ်တၢ်အဒိၣ်တဖၣ်န့ၣ်မၢအခ့
         အပှၤလဲၤဟံးဃာ်အီၤလီၤ.
         33  မၤသးဒ်န့ၣ်ဒီးယ့ၣ်ရှူးစံးဝဲ ဒၣ်, ယအိၣ်ဒံးဒီးသုတစိၢ်ဖိ, ဒီးယကက့ၤထီၣ်ဆူပှၤလၢ အမၢလီၤယၤတဂၤအအိၣ်လီၤ.
         34  သုကဃုယၤ, ဒီးသု တထံၣ်န့ၢ်ဘၣ်လီၤ. ဒီးဖဲယအိၣ်အလီၢ်န့ၣ်, သုဟဲတသ့, ဘၣ်.
         35  မၤသးဒ်န့ၣ်ဒီးပှၤယူဒၤဖိတဖၣ်ကတိၤလိာ်အသး ဒီးစံးဝဲဒၣ်, ဒ်သိးပသုတထံၣ်န့ၢ်အီၤတဂ့ၤဒီး, မ့ၢ်အက
         လဲၤဆူလဲၣ်. မ့ၢ်အကလဲၤဆူပှၤလီၤပြံလီၤပြါလၢပှၤဟ့း လ့ၣ်ဖိအကျါအအိၣ်, ဒီးသိၣ်က့ၤသီက့ၤ ပှၤဟ့းလ့ၣ်ဖိ
         ဧါ.
         36  တၢ်ကတိၤအံၤလၢအစံးဝဲဒၣ်, သုကဃုယၤ, ဒီးသု တထံၣ်န့ၢ်ဘၣ်, ဒီးဖဲယအိၣ်အလီၢ်န့ၣ်, သုဟဲတသ့
         ဘၣ်, မ့ၢ်တၢ်ကတိၤမနုၤလဲၣ်.37  ဒီးလၢ ဘူၣ်အကတၢၢ်တနံၤဖးဒိၣ်န့ၣ်, ယ့ၣ်ရှူးဆၢ ထၢၣ်, ဒီးကိးပသူထီၣ်ဒီးစံးဝဲဒၣ်, ပှၤမ့ၢ်သူအသးလၢ
         ထံတဂၤဂၤန့ၣ်, မ်အဟဲဆူယအိၣ်ဒီးအီတၢ်တက့ၢ်.
         38  ဒ် တၢ်ကွဲးအသး စံးဝဲအသိးန့ၣ်, ပှၤလၢအစူၢ်က့ၤနာ်က့ၤ ယၤအံၤ, ထံကျိမူတဖၣ်ကယွၤလီၤလၢအဟၢဖၢပူၤလီၤ.―39  ဘၣ်ဆၣ်ဒီးစံးတၢ်န့ၣ်, မ့ၢ်လၢသး, လၢပှၤစူၢ်က့ၤနာ်က့ၤ အီၤကဒိးန့ၢ်ဝဲအဂ့ၢ်အကျိၤလီၤ. အဂ့ၢ်ဒ်အံၤ,
         တၢ်တဟ့ၣ် လီၤဒံးဘၣ်သးစီဆှံဘၣ်. အဂ့ၢ်ဒ်အံၤ, ယ့ၣ်ရှူးတဘၣ် ဒံးဘၣ်အလၤကပီၤဘၣ်.40  မၤသးဒ်န့ၣ်ဒီး လၢပှၤဂီၢ်မုၢ်အကျါပှၤအါဂၤနၢ်ဟူအ ကလုၢ်အကထါ, ဒီးစံးဝဲဒၣ်, အဝဲဒၣ်အံၤမ့ၢ်မးဝံတဂၤ
         န့ၣ်နီၢ်နီၢ်လီၤ.
         41  အဂၤတနီၤနီၤစံးဝဲဒၣ်, အဝဲဒၣ်အံၤမ့ၢ် ခရံာ်န့ၣ်လီၤ. မ့မ့ၢ်အဂၤတနီၤနီၤစံးဝဲဒၣ်, ခရံာ်န့ၣ်မ့ၢ်
         အဟဲလၢကၤလံၤလါဧါ.
         42  လံာ်စံးဝဲလၢခရံာ်ဟဲလၢစီၤ ဒၤဝံးအချံအသၣ်ဒီးလၢစီၤဒၤဝံးအလီၢ်, သဝီဘ့ၤသလ့ ဃ့ၣ်, တမ့ၢ်ဘၣ်ဧါ.
         43  မၤသးဒ်န့ၣ်ဒီး, ပှၤဂီၢ်မုၢ်တဖၣ် မၤအသးဖုၣ်ထံၣ်ဖုၣ်ထီလၢအဂ့ၢ်အကျိၤလီၤ.
         44  ဒီးပှၤလၢ အကျါတနီၤနီၤ တၢ်မိၣ်ဟံးဃာ်အသးလၢအီၤဘၣ်ဆၣ် ဒီး, တပာ်ဘၣ်အစုလၢအလိၤနီတဂၤဘၣ်.
         45  မၤသးဒ်န့ၣ်ဒီးအခ့အပှၤတဖၣ်န့ၣ် က့ၤဆူပှၤလုၢ်တၢ်အဒိၣ်ဒီး ပှၤဖၤရံၤၡဲတဖၣ်အအိၣ်လီၤ. ဒီးအဝဲသ့ၣ်စံးဘၣ်အီၤ,
         ဘၣ်မနုၤလၢ သုတဟဲက့ၤမိၤဘၣ်အီၤလဲၣ်.―46  ဒီးအခ့အပှၤတဖၣ်ကတိၤဆၢဝဲ, ဒ်ပှၤတဂၤအံၤကတိၤ တၢ်အသိးန့ၣ်, ပှၤကညီတကတိၤဘၣ်နီတဂၤနီတခီၣ် ဘၣ်.
         47  မၤသးဒ်န့ၣ်ဒီးပှၤဖၤရံၤၡဲကတိၤဆၢအီၤ, မ့ၢ်သု ဘၣ်တၢ်လီန့ၢ်သုစ့ၢ်ကီးဧါ.
         48  ပဒိၣ်ပပှၢ်မ့ၢ်ဂ့ၤ, ပှၤဖၤရံၤၡဲ မ့ၢ်ဂ့ၤ, မ့ၢ်အနာ်အီၤတဂၤဂၤဧါ.
         49  မ့မ့ၢ်ပှၤဂီၢ်မုၢ်အံၤလၢ အတသ့ၣ်ညါဘၣ်တၢ်သိၣ်တၢ်သီန့ၣ် ဘၣ်တၢ်ဆိၣ်အၢ လီၤ.
         50  ပှၤလၢအဟဲတ့ၢ်လၢမုၢ်နၤဆူအအိၣ်, စီၤနံၤကဒ့ မူးတဂၤ, အိၣ်ဝဲလၢအဝဲသ့ၣ်အကျါ, ဒီးစံးဘၣ်အီၤ,―51  ပတၢ်သိၣ်တၢ်သီမ့ၢ်တနၢ်ဟူဆိဘၣ်လၢအဂ့ၢ်, ဒီးမ့ၢ်တ သ့ၣ်ညါဘၣ်လၢအမၤတၢ်မနုၤမနုၤလဲၣ်န့ၣ်ဒီး,
         မ့ၢ်အစံၣ် ညီၣ်ပှၤကညီတဂၤဂၤဧါ.
         52  ဒီးအဝဲသ့ၣ်ကတိၤဆၢတၢ်ဒီး စံးဘၣ်အီၤ, နမ့ၢ်ပှၤကၤလံၤလါဖိစ့ၢ်ကီးဧါ. ဃုကွၢ်လီၤ တံၢ်လီၤဆဲး,
         ဒီးသ့ၣ်ညါလၢဝံတအိၣ်ထီၣ်ဘၣ်လၢကၤ လံၤလါနီတဂၤဘၣ်န့ၣ်တက့ၢ်.
         53  ဒီးပှၤက့ၤဝဲတဂၤဆူအ ဟံၣ်တဂၤဆူအဟံၣ်လီၤ. ဒီးယ့ၣ်ရှူးဟးထီၣ်ဆူကစၢၢ် သ့ၣ်စၤယံးအလိၤလီၤ.

၈81  ဒီးမုၢ်ဆ့ၣ်ထီၣ်န့ၣ်, ဟဲကဒီးဆူတၢ်လုၢ်အဟံၣ်ပူၤ,―2  ဒီးပှၤဂီၢ်မုၢ်ခဲလၢာ်ဟဲဆူအအိၣ်, ဒီးဆ့ၣ်နီၤဝဲဒီးသိၣ်က့ၤ သီက့ၤအီၤလီၤ.
         3  ဒီးပှၤကွဲးလံာ်ဒီးပှၤဖၤရံၤၡဲသ့ၣ်တဖၣ်, ဟဲဆှၢပိာ်မုၣ်လၢပှၤဖီၣ်န့ၢ်ဝဲ လၢအအဲၣ်ဘၢတၢ်အဖၢမုၢ်,
         ဒီးပာ်လီၤအီၤလၢတၢ်အသးကံၢ်ပူၤ,
         4  ဒီးစံးဝဲဒၣ်, သရၣ် ဧၢ, ပိာ်မုၣ်တဂၤအံၤပှၤဖီၣ်န့ၢ်အီၤ ဖဲအအဲၣ်ဘၢတၢ်အဖၢ မုၢ်ဒၣ်လဲာ်လီၤ.
         5  ဒီးစီၤမိၤရှ့မၤလိာ်ဝဲလၢတၢ်သိၣ်တၢ်သီ အပူၤ, ပှၤဒ်န့ၣ်တဖၣ်ကဘၣ်တၢ်ကွံာ်အီၤလၢလၢၢ်လီၤ. မၤသးဒ်န့ၣ်ဒီးမ့ၢ်နကစံးနဲဒ်လဲၣ်.
         6  ဘၣ်ဆၣ်ဒီးစံးတၢ် န့ၣ်မ့ၢ်အလ့ပစီအီၤ, ဒ်သိးအပာ်တၢ်ကမၣ်လၢအလိၤအ လီၢ်ကအိၣ်လီၤ.
         7  ဒီးယ့ၣ်ရှူးသကူးလီၤအသးဒီးကွဲးလီၤ ဟီၣ်ခိၣ်လၢအစုမုၢ်စုနၢလီၤ. ဒီးပှၤသံကွၢ်ဒံးတၢ်လၢအီၤ
         ဒီးအဝဲဒၣ်စူၣ်ထီၣ်အသး ဒီးစံးဘၣ်အီၤ, ပှၤလၢသုကျါ လၢအတၢ်ဒဲးဘးတအိၣ်ဘၣ်တဂၤန့ၣ်, ကကွံာ်ဆိအီၤ
         လၢလၢၢ်တဖျၢၣ်တက့ၢ်.
         8  ဒီးသကူးလီၤကဒီးအသး, ဒီး ကွဲးလီၤက့ၤဟီၣ်ခိၣ်လီၤ.
         9  ဒီးပှၤလၢအနၢ်ဟူတၢ်တဖၣ် န့ၣ်, အသးလၢအသ့ၣ်ညါဒၣ်တၢ်သိၣ်ဃီၣ်အီၤ, ဒီးလၢ အသးပှၢ်ကတၢၢ်တုၤလီၤလၢအသးစၢ်ကတၢၢ်တဂၤန့ၣ်,
         ဟးထီၣ်ကွံာ်ဝဲတဂၤဘၣ်တဂၤ, တဂၤဘၣ်တဂၤလီၤ. ဒီး ယ့ၣ်ရှူးအိၣ်လီၤတဲာ်ဝဲတဂၤဃီ, ဒီးပိာ်မုၣ်အိၣ်ဆၢထၢၣ်
         ဝဲလၢတၢ်သးကံၢ်ပူၤလီၤ.
         10  ဒီးယ့ၣ်ရှူးစူၣ်ထီၣ်အသး, ဒီး တထံၣ်ဘၣ်ပှၤနီတဂၤဘၣ်. ထံၣ်ထဲပိာ်မုၣ်တဂၤန့ၣ်ဒီး စံးဘၣ်အီၤ,
         နီၢ်ဧၢ, ပှၤလၢအပာ်တၢ်ကမၣ်လၢနလိၤတ ဖၣ်န့ၣ်, အိၣ်ဖဲလဲၣ်. မ့ၢ်အတစံၣ်ညီၣ်ဃၣ်ဘၣ်နၤနီတ ဂၤဘၣ်ဧါ.
         11  ဒီးစံးဝဲဒၣ်, နီတဂၤဘၣ်, ကစၢ်ဧၢ. ဒီးယ့ၣ် ရှူးစံးဘၣ်အီၤ, ယဲဒၣ်အံၤ, ယတစံၣ်ညီၣ်ဃၣ်စ့ၢ်ကီးဘၣ်
         နၤဘၣ်. က့ၤက့ၤ, ဒီးမၤလၢၤတၢ်ဒဲးဘးတဂ့ၤ.12  မၤသးဒ်န့ၣ်ဒီးယ့ၣ်ရှူးစံးဘၣ်ကဒီးပှၤတဖၣ်, ဒီးစံးဝဲ ဒၣ်, ယဲဒၣ်အံၤ, ယမ့ၢ်ဟီၣ်ခိၣ်အကပီၤလီၤ.
         ပှၤလၢအ ပိာ်ယခံတဖၣ်န့ၣ်, တဟးဘၣ်ဝဲလၢတၢ်ခံးကျါဘၣ်, ဒီး ကန့ၢ်ဘၣ်တၢ်မူအတၢ်ကပီၤလီၤ.
         13  မၤသးဒ်န့ၣ်ဒီးပှၤဖၤ ရံၤၡဲသ့ၣ်တဖၣ်စံးဘၣ်အီၤ, နအုၣ်နသးလၢနကစၢ်ဒၣ်နဲ အဂ့ၢ်လီၤ. နတၢ်အုၣ်နသးန့ၣ်တတီဘၣ်.
         14  ဒီးယ့ၣ်ရှူး ကတိၤဆၢတၢ်ဒီးစံးဘၣ်အီၤ, ယအုၣ်ယသးလၢယဂ့ၢ်ဒၣ် ယဲဘၣ်ဆၣ်ဒီး, ယတၢ်အုၣ်ယသးန့ၣ်မ့ၢ်အမ့ၢ်အတီလီၤ.
         အဂ့ၢ်ဒ်အံၤ, မ့ၢ်ယဟဲလၢလဲၣ်လၢလဲၣ်, မ့ၢ်ယကက့ၤဆူ လဲၣ်ဆူလဲၣ်န့ၣ်, ယသ့ၣ်ညါလီၤ. မ့မ့ၢ်သုဝဲသ့ၣ်အံၤ,
         မ့ၢ် ယဟဲလၢလဲၣ်လၢလဲၣ်, မ့ၢ်ယကက့ၤဆူလဲၣ်ဆူလဲၣ်န့ၣ်, သုတသ့ၣ်ညါဘၣ်သုဝဲဘၣ်.
         15  သုဝဲသ့ၣ်အံၤ, သုစံၣ်ညီၣ် တၢ်ဒ်တၢ်ညၣ်အသိးလီၤ. ယဲဒၣ်အံၤ, ယတစံၣ်ညီၣ်ဘၣ် ပှၤနီတဂၤဘၣ်.
         16  ဒီးယမ့ၢ်စံၣ်ညီၣ်တၢ်ဒီး, ယတၢ်စံၣ်ညီၣ် န့ၣ်မ့ၢ်အတီလီၤ. အဂ့ၢ်ဒ်အံၤ, ယအိၣ်တဂၤဧိၤတမ့ၢ်ဘၣ်,
         ယအိၣ်ဒီးပၢ်လၢအမၢလီၤယၤလီၤ.
         17  ဒီးတၢ်ကွဲးအသး လၢသုတၢ်သိၣ်တၢ်သီအပူၤ, လၢပှၤခံဂၤအတၢ်အုၣ်အ သးန့ၣ်မ့ၢ်အတီလီၤ.-18  ယဲဒၣ်အံၤ, ယအုၣ်ယသးလၢယဂ့ၢ်, ဒီးပၢ်လၢအမၢလီၤယၤန့ၣ်အုၣ် အသးလၢယဂ့ၢ်လီၤ.
         19  မၤသးဒ်န့ၣ်ဒီး အဝဲသ့ၣ်စံးဘၣ် အီၤ, နပၢ်အိၣ်ဖဲလဲၣ်. ယ့ၣ်ရှူးကတိၤဆၢဝဲဒၣ်, ယၤမ့ၢ်ဂ့ၤ,
         ယပၢ်မ့ၢ်ဂ့ၤ, သုတသ့ၣ်ညါဘၣ်သုဝဲဘၣ်. သုမ့ၢ်သ့ၣ် ညါယၤဒီး, သုကသ့ၣ်ညါယပၢ်စ့ၢ်ကီးလီၤ.20  ယ့ၣ်ရှူးသိၣ်က့ၤသီက့ၤတၢ်လၢ တၢ်လုၢ်အဟံၣ်ပူၤအ ဖၢမုၢ်ဒီး, အိၣ်လၢစ့ပာ်ဖှိၣ်အလီၢ်, ဒီးစံးဘၣ်တၢ်တဖၣ်
         န့ၣ်လီၤ. ဒီးပှၤတပာ်ဘၣ်အစုလၢအလိၤ နီတဂၤဘၣ်. အဂ့ၢ်ဒ်အံၤ, အဆၢအကတီၢ်တဘၣ်ဒံးဘၣ်လီၤ.
         21  မၤသးဒ်န့ၣ်ဒီးယ့ၣ်ရှူးစံးဘၣ်ကဒီးပှၤတဖၣ်, ယလဲၤတၢ်, ဒီးသုကဃုယၤ, ဒီးသုကသံလၢသုတၢ်ဒဲးဘးအပူၤ,
         ဒီးဖဲယလဲၤတၢ်အလီၢ်န့ၣ်, သုလဲၤတသ့ဘၣ်လီၤ.―22  မၤသးဒ်န့ၣ်ဒီးပှၤယူဒၤဖိတဖၣ်စံးဝဲဒၣ်, အဝဲန့ၣ်စံးဝဲ, ဖဲ ယလဲၤတၢ်အလီၢ်န့ၣ်သုလဲၤတသ့ဘၣ်ဒီး,
         မ့ၢ်အကမၤသံ လီၤအသးန့ၣ်ဧါ.
         23  ဒီးစံးဘၣ်အီၤ, သုဝဲသ့ၣ်အံၤ, သုဘၣ် ဃးဒီးတၢ်လၢလာ်ခီ, မ့မ့ၢ်ယဲဒၣ်အံၤ, ယဘၣ်ဃးဒီးတၢ် လၢထးခီလီၤ.
         သုဝဲသ့ၣ်အံၤ, သုဘၣ်ဃးဒီးဟီၣ်ခိၣ်, မ့ မ့ၢ်ယဲဒၣ်အံၤ, ယတဘၣ်ဃးဘၣ်ဒီးဟီၣ်ခိၣ်ဘၣ်.
         24  မၤ သးဒ်န့ၣ်ဒီး, ယစံးတ့ၢ်သုလၢသုကသံလၢသုတၢ်ဒဲးဘး အပူၤလီၤ. အဂ့ၢ်ဒ်အံၤ, သုမ့ၢ်တနာ်ဘၣ်လၢယမ့ၢ်တၢ်
         န့ၣ်ဒီး, သုကသံလၢသုတၢ်ဒဲးဘးအပူၤလီၤ.
         25  မၤသးဒ် န့ၣ်ဒီး အဝဲသ့ၣ်တဖၣ်စံးဘၣ်အီၤ, နဲဒၣ်အံၤနမ့ၢ်မတၤ လဲၣ်. ဒီးယ့ၣ်ရှူးစံးဘၣ်အီၤ,
         ယမ့ၢ်ဒ်ယစံးဘၣ်တဲဘၣ် သုလၢသီလံၤလံၤအသိးန့ၣ်လီၤ.
         26  ယကတိၤတၢ်ဒီးယ စံၣ်ညီၣ်တၢ်လၢသုဂ့ၢ်သုကျိၤအလီၢ်အိၣ်အါမံၤလီၤ. မ့မ့ၢ် ပှၤလၢအမၢလီၤယၤတဂၤန့ၣ်,
         မ့ၢ်အတီအလိၤ, ဒီးတၢ် လၢယနၢ်ဟူလၢအီၤန့ၣ်, ယစံးဘၣ်ပှၤဟီၣ်ခိၣ်ဖိလီၤ.―27  ဒီးအဝဲသ့ၣ်တသ့ၣ်ညါဘၣ်လၢ အကတိၤတၢ်လၢပၢ်အ ဂ့ၢ်အကျိၤန့ၣ်ဘၣ်.28  မၤသးဒ်န့ၣ်ဒီးယ့ၣ်ရှူးစံးဘၣ်အီၤ, တုၤသုယူာ်ထီၣ်ပှၤ ကညီဖိခွါအံၤဒီး, သုကသ့ၣ်ညါလၢယမ့ၢ်တၢ်န့ၣ်,
         ဒီး လၢယတမၤဒၣ်ယတၢ်နီတမံၤဘၣ်. မ့ၢ်ဒ်ယပၢ်သိၣ်လိ ယၤအသိးယကတိၤတၢ်,
         29  ဒီးပှၤလၢအမၢလီၤယၤတဂၤ န့ၣ်အိၣ်ဒီးယၤလီၤ. တဟးသဒၣ်ဘၣ်ယၤဘၣ်. အဂ့ၢ်ဒ် အံၤ, တၢ်လၢအဘၣ်အသးတဖၣ်န့ၣ်,
         ယမၤတထံၣ်ဃီ လီၤ.
         30  စံးဘၣ်တဲဘၣ်တၢ်တဖၣ်န့ၣ်အဖၢမုၢ်ဒီး, ပှၤစူၢ် က့ၤနာ်က့ၤအီၤအါဂၤလီၤ.31  မၤသးဒ်န့ၣ်ဒီးယ့ၣ်ရှူးစံးဘၣ် ပှၤယူဒၤဖိလၢအစူၢ်က့ၤ နာ်က့ၤအီၤတဖၣ်န့ၣ်, သုမ့ၢ်အိၣ်မ့ၢ်ဆိးလၢယကလုၢ်က
         ထါအပူၤဒီး, သုမ့ၢ်ယပျဲၢ်ယဘီၣ်အနီၢ်အသံးလီၤ.
         32  ဒီး သုကသ့ၣ်ညါတၢ်မ့ၢ်တၢ်တီ, ဒီးတၢ်မ့ၢ်တၢ်တီန့ၣ်ကမၤ ထူၣ်ဖျဲးသုလီၤ.
         33  ဒီးအဝဲသ့ၣ်စံးဆၢအီၤ, ပဝဲဒၣ်အံၤ, ပ မ့ၢ်စီၤအၤဘြၤဟၣ်အချံအသၣ်, ဒီးပတကဲကုၢ်လၢပှၤတ ဂၤဂၤအစုပူၤနီတခီၣ်ဘၣ်.
         နစံးလၢတၢ်ကမၤထူၣ်ဖျဲးသု န့ၣ်မ့ၢ်ဒ်လဲၣ်.
         34  ဒီးယ့ၣ်ရှူးကတိၤဆၢအီၤ, ယစံးဘၣ်သု တီတီလိၤလိၤလၢကယဲၢ်ပှၤလၢအမၤတၢ်ဒဲးဘးန့ၣ်, မ့ၢ် တၢ်ဒဲးဘးအကုၢ်လီၤ.
         35  ဒီးကုၢ်န့ၣ်တအိၣ်ဘၣ်လၢဟံၣ် ပူၤတဘိယူၢ်ဃီဘၣ်. မ့မ့ၢ်ဖိခွါန့ၣ်အိၣ်ဝဲတဘိယူၢ်ဃီ လီၤ.
         36  မၤသးဒ်န့ၣ်ဒီး, ဖိခွါမ့ၢ်မၤထူၣ်ဖျဲးသုဒီး, သုကထူၣ် ဖျဲးနီၢ်နီၢ်လီၤ.
         37  ယသ့ၣ်ညါလၢသုမ့ၢ်စီၤအၤဘြၤဟၣ်အချံ အသၣ်လီၤ. ဘၣ်ဆၣ်ဒီးသုဃုမၤသံယၤလီၤ. အဂ့ၢ်ဒ်အံၤ, ယကလုၢ်ယကထါ
         တအိၣ်တဆိးဘၣ်လၢသုပူၤဘၣ်.―38  တၢ်လၢယထံၣ်လၢယပၢ်အအိၣ်န့ၣ် ယကတိၤယဲ, ဒီး တၢ်လၢသုထံၣ်လၢသုပၢ်အအိၣ်န့ၣ်, သုမၤသုဝဲလီၤ.39  ဒီးအဝဲသ့ၣ်စံးဆၢတၢ်ဒီးစံးဘၣ်အီၤ, စီၤအၤဘြၤဟၣ် မ့ၢ်ပပၢ်လီၤ. ဒီးယ့ၣ်ရှူးစံးဘၣ်အီၤ, သုမ့မ့ၢ်စီၤအၤဘြၤ
         ဟၣ်အဖိဒီး, သုကမၤစီၤအၤဘြၤဟၣ်အတၢ်မၤလီၤ.
         40  ဒီး ခဲကနံၣ်အံၤ, သုဃုမၤသံယၤ, ပှၤလၢအစံးဘၣ်တဲဘၣ် သုလၢတၢ်မ့ၢ်တၢ်တီ လၢယနၢ်ဟူလၢယွၤန့ၣ်လီၤ.
         စီၤ အၤဘြၤဟၣ်တမၤဘၣ်ဒ်န့ၣ်ဘၣ်.
         41  သုဝဲသ့ၣ်အံၤ, သုမၤ သုပၢ်အတၢ်မၤလီၤ. မၤသးဒ်န့ၣ်ဒီး, အဝဲသ့ၣ်စံးဘၣ်အီၤ, ပဝဲဒၣ်အံၤပတအိၣ်ဖျဲၣ်ဘၣ်လၢပှၤမၤကမၣ်မုၣ်ကမၣ်ခွါ
         ဘၣ်, ပအိၣ်ဒီးပပၢ်ယွၤတဂၤဃီန့ၣ်လီၤ.
         42  မၤသးဒ်န့ၣ်ဒီး ယ့ၣ်ရှူးစံးဘၣ်အီၤ, ယွၤမ့မ့ၢ်သုပၢ်ဒီး, သုကအဲၣ်ယၤလီၤ. အဂ့ၢ်ဒ်အံၤ, ယဟးထီၣ်လၢယွၤအအိၣ်,
         ဒီးယဟဲလီၤယဲ လီၤ. အဂ့ၢ်ဒ်အံၤ, တမ့ၢ်ဘၣ်ယဟဲဒၣ်ယဲဘၣ်, မ့ၢ်အမၢ လီၤယၤလီၤ.
         43  ဘၣ်မနုၤလၢသုနၢ်တပၢၢ်ဘၣ်ယတၢ်က တိၤလဲၣ်. မ့ၢ်သုဒိကနၣ်ယကလုၢ်ကထါတသ့ဘၣ်အဂ့ၢ် လီၤ.
         44  သုဝဲသ့ၣ်အံၤ, သုဘၣ်ဃးဒီးသုပၢ်မုၣ်ကီၤလံၢ်, ဒီး ဖဲဒၣ်သုပၢ်အသးန့ၣ်, တၢ်မိၣ်မၤသုသးလီၤ.
         အဝဲန့ၣ်လၢ သီလံၤလံၤ, မ့ၢ်ပှၤလၢအမၤသံပှၤကညီ, ဒီးတဆၢထၢၣ် ဘၣ်လၢတၢ်မ့ၢ်တၢ်တီအပူၤဘၣ်. အဂ့ၢ်ဒ်အံၤ,
         တၢ်မ့ၢ်တၢ် တီတအိၣ်ဘၣ်လၢအပူၤဘၣ်. တုၤအကတိၤတၢ်ကဘျံး ကဘျၣ်ဒီး, မ့ၢ်အကတိၤတၢ်လၢအတၢ်ဒၣ်ဝဲလီၤ.
         အဂ့ၢ် ဒ်အံၤ, မ့ၢ်ပှၤလၢအကတိၤတၢ်ကဘျံးကဘျၣ်, ဒီးမ့ၢ်တၢ် ကတိၤကဘျံးကဘျၣ်အပၢ်လီၤ.
         45  ဒီးယဲဒၣ်အံၤ, ယက တိၤတၢ်မ့ၢ်တၢ်တီအဃိဒီး, သုတနာ်ဘၣ်ယၤဘၣ်.46  မ့ၢ်မတၤလၢသုကျါ ကဒုးနဲၣ်ယၤလၢတၢ်ကမၣ်အဂ့ၢ် တဂၤလဲၣ်. ဒီးယမ့ၢ်ကတိၤတၢ်မ့ၢ်တၢ်တီဒီး, ဘၣ်မနုၤ
         လၢသုတနာ်ဘၣ်ယၤလဲၣ်.
         47  ပှၤဘၣ်ဃးဒီးယွၤန့ၣ်, ဒိ ကနၣ်ယွၤအကလုၢ်ကထါလီၤ. မ်ဒ်န့ၣ်ဒီးသုဝဲသ့ၣ်အံၤ, မ့ၢ်သုတဘၣ်ဃးဘၣ်ဒီးယွၤဘၣ်ဒီး,
         သုတဒိကနၣ်သုဝဲ ဘၣ်လီၤ.48  မၤသးဒ်န့ၣ်ဒီး ပှၤယူဒၤဖိ ကတိၤဆၢတၢ်ဒီးစံးဘၣ် အီၤ, နဲဒၣ်အံၤ, ပစံးဘၣ်မး, လၢနမ့ၢ်ပှၤၡၤမရံဖိ,
         ဒီးတၢ် နါအိၣ်လၢနလိၤ, တမ့ၢ်ဘၣ်ဧါ.
         49  ဒီးယ့ၣ်ရှူးကတိၤဆၢဝဲ ဒၣ်, တၢ်နါတအိၣ်ဘၣ်လၢယလိၤဘၣ်. မ့မ့ၢ်ယယူးယီၣ် ယပၢ်, ဒီးသုတယူးတယီၣ်ဘၣ်ယၤဘၣ်.
         50  ယတဃု ဘၣ်ယလၤယကပီၤဒၣ်ယဲဘၣ်. ပှၤလၢအဃုတၢ်ဒီးစံၣ် ညီၣ်တၢ်န့ၣ်, အိၣ်တဂၤလီၤ.
         51  ယစံးဘၣ်တဲဘၣ်သုတီတီ လိၤလိၤ, ပှၤမ့ၢ်တိၢ်န့ၢ်ယကလုၢ်ယကထါ တဂၤဂၤဒီး, လီၤထူလီၤယိာ်, တထံၣ်ဘၣ်တၢ်သံဘၣ်.
         52  မၤသးဒ်န့ၣ် ဒီးပှၤယူဒၤဖိစံးဘၣ်အီၤ, အအံၤတစုအံၤ, ပသ့ၣ်ညါလၢ တၢ်နါအိၣ်လၢနလိၤလီၤ. စီၤအၤဘြၤဟၣ်ဒီးဝံသ့ၣ်တဖၣ်
         န့ၣ်သံလံဝဲလံ, ဒီးနစံးနဲ, ပှၤတဂၤမ့ၢ်တိၢ်န့ၢ်ယကလုၢ်ယ ကထါဒီး, လီၤထူလီၤယိာ်တလ့ၣ်ကွၢ်ဘၣ်တၢ်သံဘၣ်.―53  နဲဒၣ်အံၤ, မ့ၢ်နဒိၣ်န့ၢ်ပပၢ်စီၤအၤဘြၤဟၣ်လၢအသံတ့ၢ် တဂၤန့ၣ်ဧါ. ဒီးဝံသ့ၣ်တဖၣ်သံဝဲလီၤ.
         နဲဒၣ်အံၤ, နမၤန သးလၢမတၤတဂၤလဲၣ်.
         54  ယ့ၣ်ရှူးစံးဆၢဝဲဒၣ်, ယဲဒၣ် အံၤ, ယမ့ၢ်မၤလၤကပီၤလီၤယသးဒီး, ယလၤကပီၤန့ၣ်မ့ၢ်တၢ်ကလီကလီလီၤ.
         ပှၤလၢအမၤလၤကပီၤယၤ, မ့ၢ် ယပၢ်လၢသုစံး လၢအမ့ၢ်သုကစၢ်လီၤ.
         55  ဒီးသုတသ့ၣ် ညါဘၣ်အီၤဘၣ်. မ့မ့ၢ်ယဲဒၣ်အံၤယသ့ၣ်ညါအီၤလီၤ. ဒီး ယမ့ၢ်စံးလၢယတသ့ၣ်ညါဘၣ်အီၤဒီး,
         ယကကဲလၢပှၤ ကတိၤတၢ်ကဘျံးကဘျၣ်ဒ်သိးဒီးသုလီၤ. မ့မ့ၢ်ယသ့ၣ် ညါအီၤ, ဒီးယတိၢ်န့ၢ်အကလုၢ်အကထါလီၤ.
         56  သုပၢ်စီၤ အၤဘြၤဟၣ်ဆၢထံၣ်ဘၣ်ယနံၤယသီအံၤ, ဒီးထံၣ်ဝဲဒီးအ သူၣ်ဖှံအသးညီလီၤ.
         57  မၤသးဒ်န့ၣ်ဒီး, ပှၤယူဒၤဖိစံးဘၣ် အီၤ, နဲဒၣ်အံၤနသးတအိၣ်ဒံးဘၣ်အနံၣ်ယဲၢ်ဆံဘၣ်ဒီး, မ့ၢ်နထံၣ်လံ
         စီၤအၤဘြၤဟၣ်လံဧါ.
         58  ဒီးယ့ၣ်ရှူးစံးဘၣ် အီၤ, ယစံးဘၣ်တဲဘၣ်သုတီတီလိၤလိၤ, စီၤအၤဘြၤဟၣ် တချုးအိၣ်ထီၣ်ဒံးဘၣ်န့ၣ်ယမ့ၢ်ယဲလီၤ.
         မၤသးဒ်န့ၣ်ဒီး, အဝဲသ့ၣ်ဟံးထီၣ်လၢၢ်ဒ်သိးအကကွံာ်အီၤလီၤ.
         59  ဒီးယ့ၣ် ရှူးပာ်ခူသူၣ်အသး, ဒီး (ခီတူာ်လၢအကျါဒီး, ဟးပူၤကွံာ် ဒ်န့ၣ်, ဒီး) ဟးထီၣ်ကွံာ်ဝဲလၢတၢ်လုၢ်အဟံၣ်ပူၤလီၤ.

၉91  ဒီးလဲၤပူၤကွံာ်တၢ်အဖၢမုၢ်ဒီး, ထံၣ်ပှၤမဲာ်ဘျီၣ်လၢအ အိၣ်ဖျဲၣ်မဲာ်ဘျီၣ်တဂၤလီၤ.
         2  ဒီးအပျဲၢ်အဘီၣ်သံကွၢ်အီၤ ဒီးစံးဝဲဒၣ်, ရၤဘံဧၢ, မ့ၢ်မတၤမၤတၢ်ဒဲးဘးလၢပှၤတဂၤ အံၤကအိၣ်ဖျဲၣ်အမဲာ်ဘျီၣ်လဲၣ်.
         မ့ၢ်ပှၤတဂၤအံၤ, မ့ၢ်အ မိၢ်အပၢ်လဲၣ်.
         3  ဒီးယ့ၣ်ရှူးစံးဆၢဝဲဒၣ်, အဝဲဒၣ်မ့ၢ်ဂ့ၤ, အမိၢ်အပၢ်မ့ၢ်ဂ့ၤ, တမၤဘၣ်တၢ်ဒဲးဘးဘၣ်. မ့ၢ်ဒ်သိးယွၤ
         အတၢ်မၤ ကအိၣ်ဖျါလၢအလိၤလီၤ.
         4  ပှၤလၢအမၢလီၤ ယၤတဂၤအတၢ်မၤန့ၣ်ယဘၣ်မၤလၢမုၢ်ဆါခီလီၤ. မုၢ်နၤ လၢပှၤမၤတၢ်တသ့ဘၣ်နီတဂၤဘၣ်ကဟဲဝဲလီၤ.
         5  ဖဲယ အိၣ်လၢဟီၣ်ခိၣ်အဖၢမုၢ်ဒီး, ယမ့ၢ်ဟီၣ်ခိၣ်အကပီၤလီၤ.6  စံးတၢ်န့ၣ်ဒီး, ထူးပှဲာ်ဟီၣ်ခိၣ်, ဒီးမၤကပံာ်လၢအထူး ပျ့ၤ, ဒီးပဲလီၤကပံာ်လၢပှၤမဲာ်ဘျီၣ်အမဲာ်,
         7  ဒီးစံးဘၣ် အီၤ, လဲၤဆူနိၣ်ၡံလိၤ, (အခီပညီမ့ၢ်တၢ်မၢလီၤ), ဒီးပျၢ် ကွံာ်တက့ၢ်. မၤသးဒ်န့ၣ်ဒီးအဝဲဒၣ်လဲၤပျၢ်ကွံာ်
         ဒီးထံၣ် ထီၣ်တၢ်ဒီးဟဲက့ၤဝဲလီၤ.8  ဒီးပှၤအိၣ်လၢအဃၢၤ, ဒီးပှၤလၢအထံၣ်တ့ၢ်အီၤလၢ အမဲာ်ဘျီၣ်န့ၣ်, စံးဝဲဒၣ်, အဝဲအံၤမ့ၢ်ပှၤလၢအဆ့ၣ်နီၤဃ့
         အီၣ်တၢ်, တမ့ၢ်ဘၣ်ဧါ.
         9  အဂၤတနီၤစံးဝဲဒၣ်, မ့ၢ်အဝဲ ဒၣ်သၢၣ်. အဂၤတနီၤစံးဝဲဒၣ်, မ့ၢ်အလီၤဂာ်လၢအဝဲဒၣ် န့ၣ်လီၤ. အကစၢ်စံးဝဲဒၣ်,
         မ့ၢ်ယၤလီၤ.
         10  မၤသးဒ်န့ၣ်ဒီး အဝဲသ့ၣ်စံးဘၣ်အီၤ, နမဲာ်အိးထီၣ်အသးဒ်လဲၣ်.
         11  ဒီး ကတိၤဆၢတၢ်ဒီးစံးဝဲဒၣ်, ပှၤကိးဝဲအမံၤလၢယ့ၣ်ရှူးတဂၤ န့ၣ်, မၤကပံာ်ဒီးပဲလီၤယမဲာ်, ဒီးစံးဘၣ်ယၤ,
         လဲၤဆူနိၣ် ၡံလိၤ, ဒီးပျၢ်ကွံာ်တက့ၢ်. ဒီးယလဲၤပျၢ်ကွံာ်ဒီးယထံၣ် ထီၣ်တၢ်လီၤ.
         12  မၤသးဒ်န့ၣ်ဒီးအဝဲသ့ၣ်စံးဘၣ်အီၤ, မ့ၢ် အအိၣ်ဖဲလဲၣ်. ဒီးစံးဝဲဒၣ်, ယတသ့ၣ်ညါဘၣ်.13  ဒီးအဝဲသ့ၣ်လဲၤဆှၢ ပှၤလၢအမဲာ်ဘျီၣ်တ့ၢ်တဂၤ, ဆူ ပှၤဖၤရံၤၡဲအအိၣ်လီၤ.
         14  ဒီးလၢယ့ၣ်ရှူးမၤကပံာ် ဒီးအိး ထီၣ်အမဲာ်န့ၣ်, မ့ၢ်အိၣ်ဘှံးအနံၤလီၤ.
         15  မၤသးဒ်န့ၣ်ဒီး ပှၤဖၤရံၤၡဲသ့ၣ်တဖၣ်သံကွၢ်ကဒီးအီၤ, မ့ၢ်နထံၣ်ထီၣ်တၢ် ဒ်လဲၣ်. ဒီးအဝဲဒၣ်စံးဘၣ်အီၤ,
         ပဲလီၤယမဲာ်လၢကပံာ်, ဒီးယပျၢ်ကွံာ်ဒီးယထံၣ်ထီၣ်တၢ်လီၤ.
         16  မၤသးဒ်န့ၣ်ဒီးပှၤ ဖၤရံၤၡဲတနီၤနီၤစံးဝဲဒၣ်, ပှၤတဂၤန့ၣ်တတိၢ်န့ၢ်ဘၣ်အိၣ် ဘှံးအနံၤဘၣ်ဒီး,
         တဘၣ်ဃးဘၣ်ဒီးယွၤဘၣ်လီၤ. အဂၤ တနီၤစံးဝဲဒၣ်, ပှၤတၢ်ဒဲးဘးဖိမၤတၢ်လီၤလးထဲအံၤကသ့ ဒ်လဲၣ်. ဒီးဖုၣ်ထံၣ်ဖုၣ်ထီလိာ်အသးတကူၢ်သ့ၣ်လီၤ.
         17  ဒီး စံးဘၣ်ကဒီးပှၤမဲာ်ဘျီၣ်, အဝဲဒၣ်လၢအအိးထီၣ်နမဲာ်အ ဃိဒီး, နစံးနဲလၢအဂ့ၢ်အကျိၤဒ်လဲၣ်.
         ဒီးစံးဝဲဒၣ်, မ့ၢ်ဝံတ ဂၤလီၤ.18  ဒီးပှၤယူဒၤဖိ, တချုးအကိးဒံးဘၣ်ပှၤလၢအထံၣ်ထီၣ် တၢ်တဂၤအမိၢ်အပၢ်ဒီး, တနာ်ဘၣ်လၢအမဲာ်ဘျီၣ်တ့ၢ်
         ဒီးထံၣ်ထီၣ်က့ၤတၢ်န့ၣ်ဘၣ်.
         19  ဒီးသံကွၢ်အီၤဒီးစံးဝဲဒၣ်, အဝဲအံၤမ့ၢ်သုဖိခွါ, လၢသုစံးလၢအအိၣ်ဖျဲၣ်မဲာ်ဘျီၣ်န့ၣ် ဧါ.
         မၤသးဒ်န့ၣ်ဒီး မ့ၢ်အထံၣ်ထီၣ်တၢ်ခဲကနံၣ်အံၤ ဒ် လဲၣ်.
         20  အမိၢ်အပၢ်ကတိၤဆၢအီၤဒီးစံးဝဲဒၣ်, ပသ့ၣ်ညါ လၢအဝဲအံၤမ့ၢ်ပဖိခွါ, ဒီးလၢအအိၣ်ဖျဲၣ်မဲာ်ဘျီၣ်လီၤ.―21  ဘၣ်ဆၣ်ဒီးမ့ၢ်အထံၣ်ထီၣ်တၢ်ခဲကနံၣ်အံၤ ဒ်လဲၣ်ဒ်လဲၣ် န့ၣ်, ပတသ့ၣ်ညါဘၣ်. ဒီးမ့ၢ်မတၤအိးထီၣ်အမဲာ်တဂၤ
         န့ၣ်, ပတသ့ၣ်ညါဘၣ်. အဝဲဒၣ်န့ၣ်ဒိၣ်တုာ်ခိၣ်ပှဲၤလံ. သံကွၢ်အီၤတက့ၢ်. ကကတိၤတၢ်လၢအဂီၢ်ဒၣ်ဝဲလီၤ.
         22  အမိၢ်အပၢ်ပျံၤပှၤယူဒၤဖိဒီး, စံးတၢ်တဖၣ်န့ၣ်လီၤ. အဂ့ၢ် ဒ်အံၤ, ပှၤယူဒၤဖိတဖၣ်ပာ်လီၤအသး
         လၢပှၤတဂၤဂၤ မ့ၢ်အၢၣ်လီၤအီလီၤလၢခရံာ်န့ၣ်ဒီး, ကဘၣ်တၢ်ဟီထီၣ် ကွံာ်လၢဘူၣ်ဘျီၣ်ပူၤလီၤ.
         23  မ်ဒ်န့ၣ်ဒီးအမိၢ်အပၢ်စံးဝဲလၢ အဒိၣ်တုာ်ခိၣ်ပှဲၤလံ. သံကွၢ်လၢအီၤတက့ၢ်.24  မၤသးဒ်န့ၣ်ဒီးအဝဲသ့ၣ်တဖၣ်ကိးန့ၢ်ခံစုတစု ပှၤလၢ အမဲာ်ဘျီၣ်န့ၣ်ဒီးစံးဘၣ်အီၤ, မၤလၤကပီၤယွၤတက့ၢ်.
         ပ သ့ၣ်ညါလၢပှၤတဂၤအံၤမ့ၢ်ပှၤတၢ်ဒဲးဘးဖိလီၤ.
         25  မၤသး ဒ်န့ၣ်ဒီးအဝဲဒၣ်ကတိၤဆၢတၢ်ဒီးစံးဝဲဒၣ်, ပှၤတဂၤအံၤ မ့ၢ်ပှၤတၢ်ဒဲးဘးဖိဧါ, ယတသ့ၣ်ညါဘၣ်.
         တၢ်တမံၤလၢ ယမ့ၢ်တ့ၢ်ပှၤမဲာ်ဘျီၣ်ဒီး ခဲကနံၣ်အံၤယထံၣ်ထီၣ်တၢ်န့ၣ်, ယသ့ၣ်ညါလီၤ.
         26  ဒီးအဝဲသ့ၣ်စံးဘၣ်ကဒီးအီၤ, မ့ၢ်အမၤ နၤလၢမနုၤလဲၣ်. မ့ၢ်အအိးထီၣ်နမဲာ်ဒ်လဲၣ်.
         27  အဝဲဒၣ် ကကတိၤဆၢအီၤဒီးစံးဝဲဒၣ်, ယစံးဘၣ်တဲဘၣ်လံမးသု တစုလံ, ဒီးသုတကနၣ်ဘၣ်. တၢ်မိၣ်နၢ်ဟူကဒီးသုသး
         ဘၣ်မနုၤလဲၣ်. တၢ်မိၣ်ကဲထီၣ်သုသးလၢ အပျဲၢ်အဘီၣ် ဧါ.
         28  ဒီးအဝဲသ့ၣ်ဒုၣ်ဒွဲၣ်အီၤဒီးစံးဝဲဒၣ်, နဲဒၣ်အံၤနမ့ၢ်အ ဝဲန့ၣ်အပျဲၢ်အဘီၣ်, မ့မ့ၢ်ပဝဲဒၣ်အံၤ,
         ပမ့ၢ်စီၤမိၤရှ့အပျဲၢ် အဘီၣ်လီၤ.
         29  ပသ့ၣ်ညါလၢယွၤကတိၤတၢ်ဒီး စီၤမိၤရှ့ လီၤ. မ့မ့ၢ်အဝဲတဂၤအံၤ, မ့ၢ်အအိၣ်ထီၣ်လၢလဲၣ်လၢလဲၣ်
         န့ၣ်, ပတသ့ၣ်ညါဘၣ်.
         30  ပှၤကညီတဂၤန့ၣ်ကတိၤဆၢ တၢ်ဒီးစံးဘၣ်အီၤ, အအံၤမ့ၢ်တၢ်ကမၢကမၣ်အလီၢ်လီၤ. အဂ့ၢ်ဒ်အံၤ, မ့ၢ်အအိးထီၣ်နာ်သက့ယမဲာ်ဒီး,
         အိၣ်ထီၣ် လၢလဲၣ်လၢလဲၣ်န့ၣ်, သုတသ့ၣ်ညါဘၣ်.
         31  ဘၣ်ဆၣ်ဒီး ပသ့ၣ်ညါလၢပှၤတၢ်ဒဲးဘးဖိတဖၣ်န့ၣ်, ယွၤတဒိကနၣ် ဘၣ်ဝဲဘၣ်. မ့မ့ၢ်ပှၤလၢအယူးယီၣ်ယွၤ,
         ဒီးမၤဝဲဖဲယွၤအ သးတဂၤန့ၣ်, ယွၤဒိကနၣ်အကလုၢ်လီၤ.
         32  တၢ်အိးထီၣ် ပှၤအိၣ်ဖျဲၣ်မဲာ်ဘျီၣ်တဂၤအမဲာ်န့ၣ် လၢဟီၣ်ခိၣ်ခီၣ်ထံး လံၤလံၤ ပှၤတနၢ်ဟူဘၣ်နီတခီၣ်ဘၣ်.
         33  အဝဲဒၣ်မ့ၢ်တ ဘၣ်ဃးဘၣ်ဒီးယွၤဘၣ်ဒီး, မၤတၢ်တသ့နီတမံၤဘၣ်.―34  ဒီးအဝဲသ့ၣ်ကတိၤဆၢတၢ်ဒီးစံးဘၣ်အီၤ, နဲဒၣ်အံၤ, နအိၣ် ဖျဲၣ်လၢတၢ်ဒဲးဘးအပူၤလၢာ်လ့ၤတက့ၤဒီး,
         မ့ၢ်နသိၣ်က့ၤ ပှၤဧါ. ဒီးဟီထီၣ်ကွံာ်အီၤလီၤ.
         35  ဒီးယ့ၣ်ရှူးနၢ်ဟူလၢအဘၣ်တၢ်ဟီထီၣ်ကွံာ်, ဒီးထံၣ်န့ၢ်အီၤ, ဒီးစံးဘၣ်အီၤ, ယွၤအဖိခွါန့ၣ်နနာ်စ့ၢ်ကီးဧါ.―36  ဒီးအဝဲဒၣ်ကတိၤဆၢတၢ်ဒီးစံးဘၣ်အီၤ, ကစၢ်ဧၢ, ဒ်သိး ယကနာ်အီၤဒီး, မ့ၢ်အမ့ၢ်မတၤတဂၤလဲၣ်.
         37  ဒီးယ့ၣ်ရှူး စံးဘၣ်အီၤ, နထံၣ်အီၤ, ဒီးပှၤလၢအကတိၤတၢ်ဒီးနၤ အံၤ, မ့ၢ်အဝဲဒၣ်လီၤ.
         38  ဒီးစံးဝဲဒၣ်, ကစၢ်ဧၢ, ယနာ်လီၤ. ဒီးဘူၣ်ထီၣ်ဘါထီၣ်အီၤလီၤ.39  ဒီးယ့ၣ်ရှူးစံးဝဲဒၣ်, ပှၤလၢအတထံၣ်ဘၣ် တၢ်တဖၣ် န့ၣ်, ဒ်သိးအကထံၣ်တၢ်, ဒီးပှၤလၢအထံၣ်တၢ်တဖၣ်
         န့ၣ်, ဒ်သိးအမဲာ်ကဘျီၣ်ဒီး, ယဟဲဆူဟီၣ်ခိၣ်အံၤ, လၢ တၢ်စံၣ်ညီၣ်အဂီၢ်လီၤ.
         40  ဒီးပှၤဖၤရံၤၡဲလၢအအိၣ်ဒီးအီၤ တနီၤနီၤနၢ်ဟူဝဲဒီးစံးဘၣ်အီၤ, ပဝဲဒၣ်အံၤ, ပမဲာ်ဘျီၣ် စ့ၢ်ကီးဧါ.
         ယ့ၣ်ရှူးစံးဘၣ်အီၤ, သုမဲာ်မ့ၢ်ဘျီၣ်ဒီးသုတၢ် ဒဲးဘးတအိၣ်ဘၣ်. မ့မ့ၢ်ခဲကနံၣ်အံၤ, သုစံးလၢသုထံၣ်
         တၢ်, မၤသးဒ်န့ၣ်ဒီး, သုတၢ်ဒဲးဘးအိၣ်ဒၣ်တၢ်လီၤ.

၁၀101  ယစံးဘၣ်တဲဘၣ်သု တီတီလိၤလိၤ, ပှၤလၢအတဟဲ နုာ်ဘၣ်လၢ သိကရၢအကျဲစၢၤဘၣ်, ဒီးဟဲခါပတာ်အ လီၢ်တပူၤဒၣ်န့ၣ်,
         မ့ၢ်တၢ်ဟုၣ်တၢ်ဘျၣ်ဒီး တမျိးတမျာ် လီၤ.
         2  မ့မ့ၢ်ပှၤလၢအဟဲနုာ်လၢကျဲစၢၤတဂၤန့ၣ်, မ့ၢ်ပှၤ ကွၢ်သိလီၤ.
         3  ဒီးပှၤပၢၤကျဲစၢၤတဂၤန့ၣ်အိးထီၣ်န့ၢ်အဂီၢ်, ဒီးအသိတဖၣ်န့ၣ်ကနၣ်အကလုၢ်, ဒီးကိးထီၣ်အသိဒၣ်
         ဝဲလၢအမံၤ, ဒီးဟးထီၣ်ယုၤအီၤလီၤ.
         4  တုၤအဒုးဟးထီၣ် အသိဒၣ်ဝဲဒီး, လဲၤဝဲလၢညါ, ဒီးသိန့ၣ်ပိာ်ထီၣ်အခံလီၤ. အဂ့ၢ်ဒ်အံၤ, သ့ၣ်ညါအကလုၢ်လီၤ.
         5  မ့မ့ၢ်ပှၤတမှံၤအခံ န့ၣ်တပိာ်ဘၣ်ဝဲဘၣ်. မ့ၢ်အဃ့ၢ်ကွံာ်လၢအအိၣ်လီၤ. အ ဂ့ၢ်ဒ်အံၤ, တသ့ၣ်ညါဘၣ်ပှၤတမှံၤအကလုၢ်ဘၣ်.6  ယ့ၣ်ရှူးစံးဘၣ်အီၤလၢတၢ်ကတိၤဒိအံၤ ဘၣ်ဆၣ်ဒီး, ပှၤအနၢ်တပၢၢ်ဘၣ်တၢ်လၢအစံးလၢအီၤဘၣ်.7  မၤသးဒ်န့ၣ်ဒီးယ့ၣ်ရှူးစံးဘၣ်ကဒီးအီၤ, ယစံးဘၣ်တဲ ဘၣ်သုတီတီလိၤလိၤ, ယဲဒၣ်အံၤ, ယမ့ၢ်သိအကျဲစၢၤ
         လီၤ.
         8  ကယဲၢ်ပှၤဟဲဆိလၢယမဲာ်ညါတဂၤလၢ်လၢ်န့ၣ်, မ့ၢ်တၢ်ဟုၣ်တၢ်ဘျၣ်ဒီးတမျိးတမျာ်လီၤ. မ့မ့ၢ်အဝဲသ့ၣ်
         န့ၣ်, သိတကနၣ်ဘၣ်အကလုၢ်ဘၣ်.
         9  ယဲဒၣ်အံၤ, ယမ့ၢ် ကျဲစၢၤလီၤ. မ့ၢ်ယၤသတးဒိး, ပှၤမ့ၢ်ဟဲနုာ်ဝဲဒီး, ကတုၤ လၢတၢ်အုၣ်က့ၤခီၣ်က့ၤအီၤ,
         ဒီးကနုာ်က့ၤဟးထီၣ်, နုာ် က့ၤဟးထီၣ်ဝဲ, ဒီးကထံၣ်န့ၢ်တၢ်အီၣ်တၢ်အီလီၤ.
         10  တၢ် ဟုၣ်တၢ်ဘျၣ်န့ၣ်, မ့တမ့ၢ်ဘၣ်ဒ်သိးအကဟုၣ်တၢ်, ဒီး မၤသံတၢ်, ဒီးမၤဟးဂီၤတၢ်ဒီး, တဟဲဘၣ်ဝဲဘၣ်.
         မ့မ့ၢ် ယဲဒၣ်အံၤ, ဒ်သိးအကန့ၢ်ဘၣ်တၢ်မူဒီး န့ၢ်ဘါအါအါ ကလဲာ်ဒီး, ယဟဲယဲလီၤ.11  ယဲဒၣ်အံၤ, ယမ့ၢ်ပှၤကွၢ်သိ, လၢအဂ့ၤတဂၤလီၤ. ပှၤ ကွၢ်သိလၢအဂ့ၤတဂၤန့ၣ်, ပာ်လီၤကွံာ်အသးသမူလၢသိ
         အဂီၢ်လီၤ.
         12  မ့မ့ၢ်ပှၤဒိးလဲအသးဒီး တမ့ၢ်ဘၣ်ပှၤကွၢ်သိ ဘၣ်, လၢသိတမ့ၢ်ဘၣ်အတၢ်ဘၣ်န့ၣ်, တုၤအထံၣ်ထွံၣ်
         မံၤဟဲဒီး, ဃ့ၢ်သဒၣ်သိ, ဒီးထွံၣ်မံၤဂုာ်အ့ၣ်အီၤ, ဒီးမၤ လီၤပြံလီၤပြါကွံာ်သိတဖၣ်လီၤ.
         13  ပှၤဒိးလဲအသးတဂၤ န့ၣ်, မ့ၢ်ပှၤလၢအဒိးလဲအသးအဃိဒီး, အသးတအိၣ် ဘၣ်သိဘၣ်, ဒီးဃ့ၢ်သဒၣ်ကွံာ်ဝဲလီၤ.
         ယဲဒၣ်အံၤ, ယ မ့ၢ်ပှၤကွၢ်သိလၢအဂ့ၤတဂၤလီၤ.
         14  ဒီးယသ့ၣ်ညါယတၢ်, ဒီးယတၢ်သ့ၣ်ညါယၤ,
         15  ဒ်ပၢ်သ့ၣ်ညါယၤ, ဒီးယသ့ၣ် ညါပၢ်အသိးန့ၣ်လီၤ. ဒီးယပာ်လီၤကွံာ်ယသးသမူလၢ သိအဂီၢ်လီၤ.
         16  ဒီးယသိလၢအဂုၤအဂၤ, လၢအတမ့ၢ် ဘၣ်လၢကရၢအံၤဘၣ်တဖၣ်န့ၣ်, ယဘၣ်ဟဲယုၤအီၤ, ဒီး အဝဲသ့ၣ်ကဒိကနၣ်ယကလုၢ်,
         ဒီးကကဲထိၣ်သိတဖုဃီ, ပှၤကွၢ်သိတဂၤဃီလီၤ.
         17  မၤသးဒ်န့ၣ်ဒီး ယပၢ်အဲၣ်ယၤ လီၤ. အဂ့ၢ်ဒ်အံၤ, မ့ၢ်ယပာ်လီၤကွံာ်ယသးသမူဒ်သိးယ ကဟံးက့ၤအီၤလီၤ.
         18  ပှၤတဂုာ်န့ၢ်ပျီန့ၢ်ဘၣ်အီၤလၢယၤ နီတဂၤဘၣ်. မ့ၢ်ယပာ်လီၤကွံာ်ဒၣ်အိၤလီၤ. ယပာ်လီၤ ကွံာ်အီၤသ့,
         ဒီးယဟံးထီၣ်က့ၤအီၤသ့လီၤ. တၢ်မၤလိာ် န့ၣ်ယဒိးန့ၢ်လၢယပၢ်လီၤ.
         19  မၤသးဒ်န့ၣ်ဒီး လၢတၢ်ကတိၤတဖၣ်န့ၣ်အဃိဒီး, ပှၤယူဒၤဖိတဖၣ် မၤထီၣ်ကဒီးအသးဖုၣ်ထံၣ်ဖုၣ်ထီလီၤ.―20  ဒီးပှၤအါဂၤလၢအကျါစံးဝဲဒၣ်, မ့ၢ်တၢ်နါအိၣ်လၢအလိၤ, ဒီးမ့ၢ်ပှၤအပျုၢ်လီၤ. ဘၣ်မနုၤလၢ သုဒိကနၣ်အကလုၢ်
         လဲၣ်.
         21  အဂၤတနီၤစံးဝဲဒၣ်, တၢ်ကတိၤတဖၣ်အံၤ, တ မ့ၢ်ဘၣ်ပှၤလၢတၢ်နါအိၣ်လၢအလိၤ အတၢ်ကတိၤဘၣ်. တၢ်နါအိးထီၣ်ပှၤမဲာ်ဘျီၣ်အမဲာ်ဘၣ်ကသ့ဧါ.22  ဒီးဘၣ်တၢ်ဂိၢ်အခါ, ဒီးဘၣ်လၢပှၤမၤဘူၣ်အ့းကဲနံၤ လၢယရူၤၡလ့ၣ်အပူၤ,
         23  ဒီးယ့ၣ်ရှူးဟးယဲၤယီၤလၢတၢ် လုၢ်အဟံၣ်ဖဲစီၤၡလိၤမိၤ အတၢ်ခိၣ်ဒုးထီၣ်အသးအပူၤ လီၤ.
         24  မၤသးဒ်န့ၣ်ဒီးပှၤယူဒၤဖိ ဟဲအိၣ်တရံးအီၤဒီးစံး ဘၣ်အီၤ, နဲဒၣ်အံၤ, နကမၤဒ့ဒီပသးဆံးယံာ်လဲၣ်.
         နမ့ မ့ၢ်ခရံာ်ဒီးစံးဘၣ်တဲဘၣ်ပှၤစၢၢ်ဆၢပံၢ်ကလံာ်တက့ၢ်.25  ဒီးယ့ၣ်ရှူးကတိၤဆၢအီၤ, ယစံးဘၣ်တဲဘၣ်တ့ၢ်သု, ဒီးသုတနာ်ဘၣ်သုဝဲဘၣ်. တၢ်မၤလၢယမၤလၢယပၢ်အ
         မံၤတဖၣ်န့ၣ်, အုၣ်အသးလၢယဂ့ၢ်ယကျိၤလီၤ.
         26  မ့မ့ၢ် သုဝဲသ့ၣ်အံၤ, သုတနာ်ဘၣ်သုဝဲဘၣ်. အဂ့ၢ်ဒ်အံၤ, သု တမ့ၢ်ဘၣ်ယသိဘၣ်.
         27  ဒ်ယစံးတ့ၢ်သုအသိးန့ၣ်, ယသိ တဖၣ်ဒိကနၣ်ယကလုၢ်, ဒီးယသ့ၣ်ညါအီၤ, ဒီးအဝဲသ့ၣ် ပိာ်ယခံလီၤ.
         28  ဒီးယဟ့ၣ်လီၤအီၤလၢတၢ်မူအထူအယိာ်, ဒီးတဟးဂူာ်ဟးဂီၤဘၣ်ဝဲနီတခီၣ်ဘၣ်.
         29  ဒီးပှၤတဂုာ်န့ၢ် ပျီန့ၢ်ဘၣ်အီၤလၢယစုပူၤနီတဂၤဘၣ်. ယပၢ်လၢအဟ့ၣ် လီၤအီၤလၢယၤတဂၤန့ၣ်, ဒိၣ်န့ၢ်ကယဲၢ်တၢ်ခဲလၢာ်,
         ဒီး ပှၤဂုာ်န့ၢ်ပျီန့ၢ်အီၤလၢယပၢ်အစုပူၤ တသ့နီတဂၤဘၣ်.―30  ယဲဒၣ်ဒီးယပၢ်န့ၣ်, မ့ၢ်တၢ်တမံၤဃီလီၤ.31  မၤသးဒ်န့ၣ်ဒီးပှၤယူဒၤဖိတဖၣ်, ဒ်သိးအကကွံာ်ဘၣ် အီၤလၢလၢၢ်ဒီး, ထၢထီၣ်ကဒီးလၢၢ်လီၤ.
         32  ဒီးယ့ၣ်ရှူးက တိၤဆၢအီၤ, ယဒုးနဲၣ်သုလၢတၢ်မၤလၢအဂ့ၤအါမံၤလၢ ယပၢ်လံ, ဒီးလၢတၢ်တဖၣ်န့ၣ်အကျါ,
         မ့ၢ်သုကကွံာ် ယၤလၢလၢၢ်, လၢဖဲလဲၣ်တမံၤအဃိလဲၣ်.
         33  ပှၤယူဒၤဖိ ကတိၤဆၢအီၤဒီးစံးဝဲဒၣ်, ပကွံာ်နၤလၢလၢၢ်န့ၣ်, တမ့ၢ် ဘၣ်လၢတၢ်မၤဂ့ၤအဃိဘၣ်. မ့ၢ်လၢတၢ်ဒုၣ်ဒွဲၣ်ယွၤ,
         ဒီး လၢနမ့ၢ်ပှၤကညီဘၣ်ဆၣ်ဒီး, နပာ်နသးလၢယွၤန့ၣ်အ ဃိလီၤ.
         34  ယ့ၣ်ရှူးကတိၤဆၢအီၤ, တၢ်ကွဲးအသးလၢသု တၢ်သိၣ်တၢ်သီအပူၤ, လၢယစံးတ့ၢ်လၢသုမ့ၢ်ကစၢ်သ့ၣ်, တမ့ၢ်ဘၣ်ဧါ.-35  ပှၤလၢအဒိးန့ၢ်ယွၤအကလုၢ် ကထါတဖၣ်န့ၣ်, တၢ်မ့ၢ်ကိးအီၤလၢကစၢ်တဖၣ်, ဒီး လံာ်အကလုၢ်န့ၣ်ဟးဂီၤတသ့ဘၣ်သတးဒီး,
         36  ပှၤလၢပၢ် ပာ်စီဆှံအီၤ, ဒီးမၢလီၤအီၤဆူဟီၣ်ခိၣ်တဂၤန့ၣ်မ့ၢ်အစံး ဝဲ, ယဲဒၣ်အံၤယမ့ၢ်ယွၤအဖိခွါဒီး,
         မ့ၢ်သုစံးလၢအဒုၣ်ဒွဲၣ် ယွၤန့ၣ်ဧါ.
         37  ယပၢ်အတၢ်မၤန့ၣ်, ယမ့ၢ်တမၤဘၣ်ဒီး, နာ်ယၤတဂ့ၤ.
         38  ယမ့ၢ်မၤဒီး, သုတနာ်ဘၣ်ယၤနာ်သက့ ဒီး, နာ်တၢ်မၤန့ၣ်ဒ်သိးသုကသ့ၣ်ညါဒီး နာ်လၢပၢ်အိၣ် လၢယပူၤ,
         ဒီးယအိၣ်လၢပၢ်အပူၤန့ၣ်တက့ၢ်.
         39  မၤသး ဒ်န့ၣ်ဒီး အဝဲသ့ၣ်ဃုဟံးဃာ်ကဒီးအီၤ, ဒီးအဝဲဒၣ်ဟး ထီၣ်ကွံာ်လၢအစုပူၤလီၤ.40  ဒီးလဲၤကဒီးဆူယၢ်ဒ့ၣ်ဝၢ်ဘးခီ, ဖဲစီၤယိၤဟၣ်ဘျၢ*တၢ် လၢအခီၣ်ထံးအလီၢ်, ဒီးအိၣ်ဝဲဖဲန့ၣ်လီၤ.
         41  ဒီးပှၤအါဂၤ ဟဲဆူအအိၣ်ဒီးစံးဝဲဒၣ်, စီၤယိၤဟၣ်တမၤဘၣ်တၢ်လီၤ လးနီတမံၤဘၣ်. မ့မ့ၢ်ကယဲၢ်တၢ်လၢစီၤယိၤဟၣ်ကတိၤ
         လၢအဝဲတဂၤအံၤအဂ့ၢ်အကျိၤန့ၣ်, မ့ၢ်အမ့ၢ်အတီလီၤ.―42  ဒီးပှၤအါဂၤနာ်အီၤဖဲန့ၣ်လီၤ.

၁၁111  ဒီးမတၤတဂၤ, စီၤလါစရူး, ဘၣ်ဃးဒီးဘ့ၤသနံ, လၢ အမ့ၢ်နီၢ်မၤရံဒီးအဒီပုၢ်ဝဲၢ်မုၣ်နီၢ်မၢ်သၤအသဝီန့ၣ်,
         ဘၣ် တၢ်ဆါအီၤလီၤ.
         2  ဒီးနီၢ်မၤရံ, လၢအဒီပုၢ်ဝဲၢ်စီၤလါစရူး ဘၣ်တၢ်ဆါအီၤန့ၣ်, မ့ၢ်ပှၤလၢအဖှူကစၢ်လၢသိနၢမူဒီး
         တြူၢ်ဝဲအခီၣ်လၢအခိၣ်သူလီၤ.
         3  မၤသးဒ်န့ၣ်ဒီးအဒီပုၢ် ဝဲၢ်မုၣ်တဖၣ်မၢပှၤလဲၤဆူအအိၣ်ဒီးစံးဝဲဒၣ်, ကစၢ်ဧၢ, ကွၢ် ကွၢ်, ပှၤလၢနအဲၣ်အီၤတဂၤန့ၣ်
         ဘၣ်တၢ်ဆါအီၤလီၤ.―4  ဒီးယ့ၣ်ရှူးနၢ်ဟူဒီးစံးဝဲဒၣ်, တၢ်ဆါန့ၣ်တမ့ၢ်ဘၣ်တၢ်ဆါ တုၤအသံဘၣ်. မ့ၢ်လၢယွၤအလၤကပီၤအဂီၢ်,
         ဒ်သိးယွၤ အဖိခွါအလၤကပီၤကအိၣ်ဖျါထီၣ်လၢအဃိလီၤ.5  ဒီးယ့ၣ်ရှူးအဲၣ်နီၢ်မၢ်သၤဒီးအဒီပုၢ်ဝဲၢ်မုၣ်, ဒီးစီၤလါစ ရူးလီၤ.
         6  မၤသးဒ်န့ၣ်ဒီးတုၤအနၢ်ဟူဝဲလၢအဘၣ်တၢ်ဆူး တၢ်ဆါဒီး, အိၣ်ဝဲဖဲအလီၢ်လီၢ်န့ၣ်ခံနံၤလီၤ.
         7  လၢခံက့ၤ ဒီးစံးဘၣ်အပျဲၢ်အဘီၣ်, မ်ပကလဲၤကဒီးဆူကီၢ်ယူဒၤတ က့ၢ်.
         8  ဒီးအပျဲၢ်အဘီၣ်စံးဘၣ်အီၤ, ရၤဘံဧၢ, ခဲကနံၣ် အံၤဒၣ်လဲာ်ပှၤယူဒၤဖိဃုကွံာ်နၤလၢလၢၢ်, ဒီးနကလဲၤက
         ဒီးဆူန့ၣ်ဧါ.
         9  ဒီးယ့ၣ်ရှူးစံးဆၢဝဲဒၣ်, တၢ်လၢမုၢ်ဆါခီ န့ၣ်, အိၣ်တဆံခံနၣ်ရံၣ်, တမ့ၢ်ဘၣ်ဧါ. ပှၤမ့ၢ်ဟးလၢမုၢ်
         ဆါခီဒီး, တဘၣ်ဒိဘၣ်ထံးဘၣ်. အဂ့ၢ်ဒ်အံၤ, မ့ၢ်အထံၣ် ဟီၣ်ခိၣ်အံၤအတၢ်ကပီၤလီၤ.
         10  မ့မ့ၢ်ပှၤမ့ၢ်လဲၤတၢ်လၢမုၢ် နၤဒီး, ဘၣ်ဒိဘၣ်ထံးလီၤ. အဂ့ၢ်ဒ်အံၤ, တၢ်ကပီၤတ အိၣ်ဘၣ်လၢအပူၤဘၣ်.
         11  ကတိၤတၢ်န့ၣ်တဖၣ်ဝံၤဒီးစံးဘၣ်အီၤ, ပတခွါစီၤလါစရူးမံသပ့ၤဝဲ, မ့မ့ၢ်ယလဲၤဒ်သိးကထိၣ်ဂဲၤထီၣ်အီၤလီၤ.―12  မၤသးဒ်န့ၣ်ဒီးအပျဲၢ်အဘီၣ်စံးဝဲဒၣ်, ကစၢ်ဧၢ, မ့ၢ်မံသပ့ၤ ဒီး, ကကိညၢ်ဝဲလီၤ.
         13  ဒီးယ့ၣ်ရှူးကတိၤတၢ်လၢအသံဝဲ အဂ့ၢ်ဘၣ်ဆၣ်ဒီး, အဝဲသ့ၣ်ဆိကမိၣ်လၢအစံးလၢအမံ အိၣ်ဘှံးဝဲအဂ့ၢ်လီၤ.
         14  တုၤနုၤတစုယ့ၣ်ရှူးစံးဘၣ်အီၤလိၤ လိၤ, စီၤလါစရူးသံလံဝဲလံ.
         15  ဒီးယတအိၣ်ဘၣ်ဖဲန့ၣ်ဒီး ယသးခုလၢသုဂီၢ်ဒ်သိးသုကနာ်တၢ်လီၤ. ဘၣ်ဆၣ်မ်ပ လဲၤဆူအအိၣ်တက့ၢ်.
         16  မၤသးဒ်န့ၣ်ဒီး, စီၤသိၤမါကိးဝဲ စီၤဒံဒူၤမူးတဂၤ စံးဘၣ်အပျဲၢ်အဘီၣ်သကိးဒီးအီၤတဖၣ် န့ၣ်,
         မ်ပလဲၤစ့ၢ်ကီးဒီးပဝဲဒ်သိးပကသံဃုာ်ဒီးအီၤတက့ၢ်.17  မၤသးဒ်န့ၣ်ဒီးယ့ၣ်ရှူးလဲၤတုၤဝဲဒီး, ထံၣ်န့ၢ်လၢ အ အိၣ်တ့ၢ်လံလၢတၢ်သွၣ်ခိၣ်အပူၤန့ၣ်လွံၢ်နံၤလံ.
         18  ဒီးဘ့ၤ သနံအိၣ်ယံၤဒီးယရူၤၡလ့ၣ် တဆံယဲၢ်စတၤဒံအူၢ်ဃၣ် ဃၣ်,
         19  ဒီးပှၤယူဒၤဖိအါဂၤဟဲဒ်သိးအကကတိၤမုာ်ထီၣ် က့ၤနီၢ်မၢ်သၤဒီးနီၢ်မၤရံအသးလၢအဒီပုၢ်ဝဲၢ်အဂ့ၢ်လီၤ.20  မၤသးဒ်န့ၣ်ဒီး တုၤနီၢ်မၢ်သၤနၢ်ဟူလၢယ့ၣ်ရှူးဟဲဝဲန့ၣ် ဒီး, လဲၤထီၣ်သဂၢၢ်အီၤလီၤ. မ့မ့ၢ်နီၢ်မၤရံတဂၤန့ၣ်,
         ဆ့ၣ် နီၤအိၣ်ဒၣ်တၢ်လၢဟံၣ်ပူၤလီၤ.
         21  မၤသးဒ်န့ၣ်ဒီးနီၢ်မၢ်သၤ စံးဘၣ်ယ့ၣ်ရှူး, ကစၢ်ဧၢ, နမ့ၢ်အိၣ်တ့ၢ်ဖဲအံၤဒီး, ယဒီပုၢ် ဝဲၢ်ခွါတသံဘၣ်ဝဲဘၣ်.
         22  ဘၣ်ဆၣ်ခဲကနံၣ်အံၤဒၣ်လဲာ်, ယသ့ၣ်ညါလၢဖဲဒၣ်နဃ့တၢ်လၢယွၤတဖၣ်န့ၣ်, ယွၤက ဟ့ၣ်နၤလီၤ.
         23  ယ့ၣ်ရှူးစံးဘၣ်အီၤ, နဒီပုၢ်ဝဲၢ်ခွါကဂဲၤဆၢ ထၢၣ်က့ၤလီၤ.
         24  နီၢ်မၢ်သၤစံးဘၣ်အီၤ, ကဂဲၤဆၢထၢၣ် က့ၤဝဲလၢမုၢ်နံၤကတၢၢ် အတၢ်ဂဲၤဆၢထၢၣ်က့ၤန့ၣ်, ယ သ့ၣ်ညါလီၤ.
         25  ယ့ၣ်ရှူးစံးဘၣ်အီၤ, ယဲဒၣ်အံၤယမ့ၢ်တၢ် ဂဲၤဆၢထၢၣ်က့ၤဒီးတၢ်မူလီၤ. ပှၤလၢအစူၢ်က့ၤနာ်က့ၤ
         ယၤန့ၣ်, မ့ၢ်သံဘၣ်ဆၣ်ဒီး, ကမူထီၣ်ဝဲလီၤ.
         26  ဒီးကယဲၢ် ပှၤလၢအမူဝဲ, ဒီးစူၢ်က့ၤနာ်က့ၤယၤတဂၤလၢ်လၢ်န့ၣ်, တ သံဘၣ်ဝဲနီတခီၣ်ဘၣ်. တၢ်န့ၣ်နနာ်စ့ၢ်ကီးဧါ.
         27  ဒီးစံး ဘၣ်အီၤ, ယနာ်လီၤ, ကစၢ်ဧၢ. ယနာ်လၢနမ့ၢ်ပှၤဟဲ လီၤဆူဟီၣ်ခိၣ်ချၢ, ယွၤအဖိခွါ, ခရံာ်န့ၣ်လီၤ.28  ကတိၤတၢ်ဒ်န့ၣ်ဒီး, လဲၤကိးန့ၢ်အဒီပုၢ်ဝဲၢ် နီၢ်မၤရံက သွံဒံ, ဒီးစံးဝဲဒၣ်, သရၣ်ဟဲတုၤလံ,
         ဒီးကိးနၤလီၤ.
         29  ဒီးတုၤ အနၢ်ဟူဝဲဒီး, ဂဲၤဆၢထၢၣ်ချ့သဒံးဒီးလဲၤဝဲဆူအအိၣ်လီၤ.30  ဒီးယ့ၣ်ရှူးတဟဲနုာ်ဒံးဘၣ်ဆူသဝီပူၤဘၣ်. မ့ၢ်အအိၣ် ဝဲဖဲနီၢ်မၢ်သၤဟဲသဂၢၢ်အီၤအလီၢ်လီၤ.
         31  မၤသးဒ်န့ၣ်ဒီး ပှၤယူဒၤဖိ လၢအကတိၤမုာ်ထီၣ်က့ၤအီၤဒီး အိၣ်ဒီးအီၤ လၢဟံၣ်ပူၤတဖၣ်န့ၣ်, ထံၣ်ဝဲလၢနီၢ်မၤရံဂဲၤဆၢထၢၣ်ချ့
         သဒံး, ဒီးဟးထီၣ်ဝဲဒီး, ပိာ်ထီၣ်အခံဒီးစံးဝဲလၢအလဲၤဆူ တၢ်သွၣ်ခိၣ်ဒ်သိးအကဟီၣ်ဝဲဖဲန့ၣ်လီၤ.32  မၤသးဒ်န့ၣ်ဒီး တုၤနီၢ်မၤရံလဲၤတုၤဝဲဖဲယ့ၣ်ရှူးအအိၣ် ဒီးထံၣ်အီၤဒီး, တီၤလီၤကဒွံကျိာ်လၢအခီၣ်ထံး,
         ဒီးစံး ဘၣ်အီၤ, ကစၢ်ဧၢ, နမ့ၢ်အိၣ်တ့ၢ်ဖဲအံၤဒီး, ယဒီပုၢ်ဝဲၢ် ခွါတသံဘၣ်ဝဲဘၣ်.33  မၤသးဒ်န့ၣ်ဒီး ယ့ၣ်ရှူးထံၣ်အီၤလၢအဟီၣ်ဝဲ, ဒီးပှၤ ယူဒၤဖိဟဲဒီးအီၤလၢအဟီၣ်ဝဲသတးဒီး, ကအုကစွါထီၣ်
         လၢအသးကံၢ်ပူၤ, ဒီးအသူၣ်ကိၢ်အသးဂီၤ,
         34  ဒီးစံးဝဲဒၣ်, သုပာ်အီၤဖဲလဲၣ်ပူၤလဲၣ်. ဒီးအဝဲသ့ၣ်စံးဘၣ်အီၤ, ကစၢ်35  ဧၢ, ဟဲကွၢ်တက့ၢ်. ဒီးယ့ၣ်ရှူးအမဲာ်ထံလီၤဝဲလီၤ.36  မၤသးဒ်န့ၣ်ဒီးပှၤယူဒၤဖိစံးဝဲဒၣ်, ကွၢ်ကွၢ်, မ့ၢ်အအဲၣ် အီၤဆံးဒိၣ်လဲၣ်.
         37  ဒီးပှၤလၢအကျါတနီၤနီၤစံးဝဲဒၣ်, ပှၤ လၢအဒုးထံၣ်ထီၣ်က့ၤ ပှၤမဲာ်ဘျီၣ်တဂၤန့ၣ်, ဒ်သိးပှၤ
         အံၤသုတသံတဂ့ၤဒီး, မၤဝဲတသ့ဘၣ်ဧါ.
         38  မၤသးဒ်န့ၣ် ဒီးယ့ၣ်ရှူးကအုကစွါကဒီးလၢအသးကံၢ်ပူၤ, ဒီးဟဲပၢၢ် လၢတၢ်သွၣ်ခိၣ်အလီၢ်, ဒီးမ့ၢ်ဟီၣ်ခိၣ်အအိပူၤလီၤ.
         ဒီး ကျၢၢ်ဘၢအသးလၢလၢၢ်လီၤ.39  ယ့ၣ်ရှူးစံးဝဲဒၣ်, ဟံးထီၣ်ကွံာ်လၢၢ်န့ၣ်တက့ၢ်. ဒီးပှၤ လၢအသံအဒီပုၢ်ဝဲၢ်မုၣ်, နီၢ်မၢ်သၤတဂၤ,
         စံးဘၣ်အီၤ, ကစၢ်ဧၢ, ခဲကနံၣ်အံၤအိၣ်တ့ၢ်လံလွံၢ်နံၤလံ. ဒီးကနၢ အုၣ်လီၤ.
         40  ဒီးယ့ၣ်ရှူးစံးဘၣ်အီၤ, ယစံးဘၣ်တဲဘၣ်နၤ လၢနမ့ၢ်နာ်တၢ်ဒီး, နကထံၣ်ဘၣ်ယွၤအလၤအကပီၤ, တမ့ၢ်ဘၣ်ဧါ.41  မၤသးဒ်န့ၣ်ဒီး ပှၤတဖၣ်ဟံးထီၣ်ကွံာ် လၢၢ်န့ၣ်လီၤ. ဒီးယ့ၣ်ရှူးကျ့ထီၣ်အမဲာ်ဒီးစံးဝဲဒၣ်,
         ပၢ်ဧၢ, ယစံးထီၣ်ပ တြၢၤနဘျုးနဖှိၣ်, လၢနကနၣ်ယကလုၢ်လီၤ.
         42  ဒီးယ သ့ၣ်ညါလၢနကနၣ်ဒၣ်ယကလုၢ်တဘိယူၢ်ဃီလီၤ. မ့မ့ၢ် ဒ်သိးပှၤဂီၢ်မုၢ်အိၣ်ဝးတရံးယၤအံၤ,
         ကနာ်ဝဲလၢနမၢလီၤ ယၤဒီး, ယစံးတၢ်လၢအဝဲသ့ၣ်အဂီၢ်လီၤ.
         43  ဒီးစံးတၢ် န့ၣ်တဖၣ်ဒီးကိးပသူထီၣ်လၢအကလုၢ်ဖးဒိၣ်, စီၤလါစ ရူးဧၢ, ဟဲက့ၤထီၣ်တက့ၢ်.
         44  ဒီးပှၤလၢအသံတ့ၢ်တဂၤ န့ၣ်, ဟဲက့ၤထီၣ်ဒီးအစုအခီၣ်ဘိၣ်ဃာ်အသးလၢတၢ်ကံး ညာ်, ဒီးအမဲာ်ကျၢၢ်ဘၢဃာ်အသးလၢတၢ်စှၢၤလီၤ.
         ဒီး ယ့ၣ်ရှူးစံးဘၣ်အဝဲသ့ၣ်, ဃ့ၣ်လီၤကွံာ်အီၤ, ဒီးပျၢ်ကွံာ် အီၤတက့ၢ်.45  မၤသးဒ်န့ၣ်ဒီးပှၤယူဒၤဖိ လၢအဟဲဆူနီၢ်မၤရံအအိၣ် ဒီးထံၣ်ယ့ၣ်ရှူးအမၤတၢ်ဒီး, နာ်အီၤအါဂၤလီၤ.
         46  မ့မ့ၢ် တနီၤနီၤလဲၤဝဲဆူပှၤဖၤရံၤၡဲအအိၣ်, ဒီးစံးဘၣ်တဲဘၣ်အီၤ လၢတၢ်လၢယ့ၣ်ရှူးမၤဝဲန့ၣ်လီၤ.47  မၤသးဒ်န့ၣ်ဒီးပှၤလုၢ်တၢ်အခိၣ်ဒီး ပှၤဖၤရံၤၡဲသ့ၣ်တ ဖၣ်န့ၣ်, ဒုးအိၣ်ဖှိၣ်ရိဖှိၣ် ပှၤကူၣ်လိာ်အသးဒီးစံးဝဲဒၣ်,
         မ့ၢ်ပကမၤဒ်လဲၣ်. အဂ့ၢ်ဒ်အံၤ, ပှၤတဂၤအံၤမၤတၢ်လီၤ လးအါမးလီၤ.
         48  ပမ့ၢ်ပျဲမၤအီၤဒ်န့ၣ်ဒီး, ပှၤခဲလၢာ်ကစူၢ် က့ၤနာ်က့ၤအီၤ, ဒီးပှၤရိမ့ၤဖိကဟဲမၤဟးဂီၤကွံာ်ပလီၢ်,
         ဒီးပပှၤတကလုာ်အံၤလီၤ.
         49  ဒီးပှၤလၢအကျါ, စီၤကၤယါ ဖၤတဂၤ, လၢအမ့ၢ်ပှၤလုၢ်တၢ်အခိၣ်လၢနံၣ်တနံၣ်န့ၣ်, စံးဘၣ်အီၤ, သုဝဲသ့ၣ်အံၤ,
         သုတသ့ၣ်ညါဘၣ်တၢ်နီတ မံၤဘၣ်.
         50  ဒီးလၢပှၤတဂၤသံဝဲလၢပှၤဂီၢ်မုၢ်အဂီၢ်, ဂ့ၤန့ၢ် ပှၤဒီကလုာ်ညါဟးဂီၤကွံာ်ဝဲန့ၣ်, သုတဆိကမိၣ်ဘၣ်.―51  စံးတၢ်န့ၣ်, တမ့ၢ်ဘၣ်အစံးဒၣ်ဝဲဘၣ်. မ့ၢ်ဝဲလၢပှၤလုၢ် တၢ်အခိၣ်လၢနံၣ်တနံၣ်န့ၣ်သတးဒီး,
         ကတိၤတၢ်လၢဝံ အကျိာ်, လၢယ့ၣ်ရှူးကသံလၢ ပှၤတကလုာ်န့ၣ်အဂီၢ် လီၤ.
         52  ဒီးတမ့ၢ်ဘၣ်ထဲပှၤတကလုာ်န့ၣ်ဧိၤအဂီၢ်ဘၣ်. မ့ၢ် ဒ်သိးယွၤအဖိလီၤမုၢ်လီၤဖးတဖၣ်န့ၣ် ကအိၣ်ဖှိၣ်ဝဲတမံၤ
         ဃီအဂီၢ်လီၤ.53  မၤသးဒ်န့ၣ်ဒီး လၢမုၢ်တနံၤန့ၣ်လံၤလံၤဒီး, အဝဲသ့ၣ် တဖၣ်န့ၣ်ကူၣ်လိာ်အသးဒ်သိးအကမၤသံအီၤလီၤ.
         54  မၤ သးဒ်န့ၣ်ဒီး ယ့ၣ်ရှူးတလဲၤအိၣ်ဖျါဘၣ်လၢပှၤယူဒၤဖိအ ကျါဘၣ်. မ့ၢ်အဟးထီၣ်ကွံာ်ဖဲန့ၣ်,
         ဒီးလဲၤဆူဝ့ၢ်လၢတၢ် ကိးဝဲလၢအ့ဖရဲၣ်လၢကီၢ်တဘ့ၣ်, ဘူးဒီးပှၢ်မုၢ်ကနၢ, ဒီး အိၣ်ဝဲဒီးအပျဲၢ်အဘီၣ်ဖဲန့ၣ်လီၤ.55  ဒီးပှၤယူဒၤဖိအဘူၣ်လဲၤကပာ်အိၣ်ဘူးထီၣ်, ဒီးဘူၣ် လဲၤကပာ်တချုးဘၣ်ဒံးဘၣ်ဒီး, ပှၤအါဂၤဒ်သိးအကမၤ
         ကဆှီအသးဒီး, လဲၤထီၣ်လၢကီၢ်န့ၣ်ဆူ ယရူၤၡလ့ၣ် လီၤ.
         56  မၤသးဒ်န့ၣ်ဒီးအဝဲသ့ၣ်ဃုယ့ၣ်ရှူး, ဒီးဆၢထၢၣ် လၢတၢ်လုၢ်အဟံၣ်ပူၤ, ဒီးကတိၤလိာ်အသး, သုဆိက
         မိၣ်ဒ်လဲၣ်. တဟဲဘၣ်ဆူဘူၣ်ပူၤအံၤဧါ.
         57  ဒီးပှၤလုၢ်တၢ် အဒိၣ်, ဒီးပှၤဖၤရံၤၡဲသ့ၣ်တဖၣ်န့ၣ်, ပာ်လီၤအကလုၢ်ဒ် သိး ပှၤမ့ၢ်သ့ၣ်ညါအအိၣ်အလီၢ်တဂၤဂၤဒီး,
         ကဘၣ်ဒုး နဲၣ်ဝဲဒ်သိးအကဟံးဃာ်အီၤလီၤ.

၁၂121  မၤသးဒ်န့ၣ်ဒီး ဘူၣ်လဲၤကပာ်တချုးဘၣ်ဒံးဘၣ် ဃု နံၤဒီး, ယ့ၣ်ရှူးလဲၤဆူဘ့ၤသနံ, ဖဲစီၤလါစရူးလၢအသံတ့ၢ်
         ဒီးယ့ၣ်ရှူးမၤဂဲၤဆၢထၢၣ်က့ၤအီၤတဂၤန့ၣ်, အိၣ်ဝဲအလီၢ် လီၤ.
         2  မၤသးဒ်န့ၣ်ဒီးပှၤသ့ၣ်တဖၣ်မၤတၢ်အီၣ်တၢ်အီလၢ အဂီၢ်ဖဲန့ၣ်, ဒီးနီၢ်မၢ်သၤမၤတၢ်လုၢ်အီၣ်လုၢ်အီ,
         ဒီးစီၤ လါစရူးအိၣ်ဒီးပှၤဆ့ၣ်နီၤသန့ၤဃုာ်ဒီးအီၤအကျါလီၤ.3  မၤသးဒ်န့ၣ်ဒီးနီၢ်မၤရံဟံးန့ၢ်သိနၢမူနၢ်ဒး, လၢအလုၢ် ဒိၣ်ပှ့ၤဒိၣ်, တလံတြၤ, ဒီးဖှူယ့ၣ်ရှူးအခီၣ်,
         ဒီးတြူာ်ကွံာ် အခီၣ်လၢအခိၣ်သူလီၤ. ဒီးသိန့ၣ်အနၢမူမၤပှဲၤဟံၣ်န့ၣ် လီၤ.
         4  မၤသးဒ်န့ၣ်ဒီးပှၤအိၣ်လၢအပျဲၢ်အဘီၣ်အကျါ, လၢ အကဟ့ၣ်လီၤကွံာ်အီၤ, စီၤယူဒၤအံၣ်စကၤရံၤအိာ်တဂၤ,
         စံးဝဲဒၣ်,
         5  သိနၢမူအံၤဘၣ်မနုၤလၢပှၤတဆါကွံာ်လၢဒန့ၤ ရံၤသၢကယၤ, ဒီးဟ့ၣ်လီၤလၢပှၤဖှီၣ်ဖိယာ်ဖိန့ၣ်လဲၣ်.―6  ဘၣ်ဆၣ်ဒီး တမ့ၢ်ဘၣ်အသးအိၣ်ပှၤဖှီၣ်ဖိယာ်ဖိ, ဒီးစံး တၢ်န့ၣ်ဘၣ်. မ့ၢ်အမ့ၢ်ပှၤဟုၣ်တၢ်,
         ဒီးအိၣ်ဒီးစ့အထၢၣ် ဒီးစိာ်ထီၣ်ကွံာ်တၢ်လၢပှၤဒၢနုာ်လၢအပူၤအဃိလီၤ.
         7  မၤ သးဒ်န့ၣ်ဒီးယ့ၣ်ရှူးစံးဝဲဒၣ်, ပျဲအီၤတက့ၢ်. လၢယဘၣ် တၢ်ခူၣ်လီၤအမုၢ်နံၤအဂီၢ်န့ၣ် မ့ၢ်အပာ်န့ၢ်တၢ်အံၤလီၤ.―8  အဂ့ၢ်ဒ်အံၤ, ပှၤဖှီၣ်ဖိယာ်ဖိတဖၣ်န့ၣ်အိၣ်ဒီးသုတထံၣ်ဃီ လီၤ. မ့မ့ၢ်ယဲဒၣ်အံၤယတအိၣ်ဒီးသုတထံၣ်ဃီဘၣ်.9  မၤသးဒ်န့ၣ်ဒီး, ပှၤယူဒၤဖိ, ဒီးပှၤဂီၢ်မုၢ်ဖးဒိၣ်, သ့ၣ်ညါ လၢယ့ၣ်ရှူးအိၣ်ဖဲန့ၣ်, ဒီးဟဲဝဲ,
         တမ့ၢ်ဘၣ်ထဲယ့ၣ်ရှူးအ ဃိဘၣ်, မ့ၢ်ဒ်သိးအကထံၣ်စ့ၢ်ကီးစီၤလါစရူးလၢအမၤ ဂဲၤဆၢထၢၣ်က့ၤလၢတၢ်သံန့ၣ်လီၤ.10  ဒီးပှၤလုၢ်တၢ်အခိၣ်သ့ၣ်တဖၣ်, ဒ်သိးအကမၤသံစ့ၢ် ကီးစီၤလါစရူးဒီး, ကူၣ်လိာ်အသးလီၤ.
         11  အဂ့ၢ်ဒ်အံၤ, မ့ၢ်လၢအဝဲဒၣ်အဃိဒီး, ပှၤယူဒၤဖိအါဂၤဟးထီၣ်ကွံာ်, ဒီးစူၢ်က့ၤနာ်က့ၤယ့ၣ်ရှူးလီၤ.12  မုၢ်ဆ့ၣ်ထီၣ်တနံၤဒီး, ပှၤဂီၢ်မုၢ်လၢအဟဲဆူ ဘူၣ်ပူၤ တဖၣ်န့ၣ်, နၢ်ဟူလၢယ့ၣ်ရှူးဟဲဆူယရူၤၡလ့ၣ်,
         13  ဒီးဟံး န့ၢ်စူၣ်ပလိၣ်အဒ့, ဒီးလဲၤသဂၢၢ်အီၤ, ဒီးကိးပသူထီၣ်, မ်အအုၣ်က့ၤခီၣ်က့ၤခဲကနံၣ်အံၤတက့ၢ်.
         အံၣ်စရ့လးအ စီၤပၤလၢ အဟဲလၢယွၤအမံၤန့ၣ်, မ်အဘၣ်ဆိၣ်ဂ့ၤတ က့ၢ်.
         14  ဒီးယ့ၣ်ရှူးထံၣ်န့ၢ်ကသ့ၣ်ယီၤအဖိတဒု, ဒီးဒိးထီၣ် ဝဲ, ဒ်တၢ်ကွဲးအသးအသိးန့ၣ်,15  စံယိၣ်အဖိမုၣ်ဧၢ, ပျံၤတၢ်တဂ့ၤ. ကွၢ်ကွၢ်, နစီၤပၤဟဲ, ဒိးကသ့ၣ်ယီၤဖိ, ဆူနအိၣ်လီၤ.-16  တၢ်တဖၣ်န့ၣ်, အပျဲၢ်အဘီၣ်အနၢ်တပၢၢ်ဘၣ်လၢသီ ဘၣ်ဆၣ်ဒီး, တုၤယ့ၣ်ရှူးအလၤအကပီၤအိၣ်ဖျါထီၣ်ဒီး,
         သ့ၣ်နီၣ်ထီၣ်က့ၤဝဲလၢ တၢ်န့ၣ်အိၣ်ကွဲးအသးလၢအဂ့ၢ်, ဒီးလၢအမၤအီၤလၢတၢ်န့ၣ်တဖၣ်လီၤ.17  မၤသးဒ်န့ၣ်ဒီး ပှၤဂီၢ်မုၢ်လၢ အအိၣ်ဒီးအီၤတဖၣ်န့ၣ်, အုၣ်အသးလၢအကိးထီၣ် စီၤလါစရူးလၢအသွၣ်ခိၣ်ပူၤ,
         ဒီးဒုးဂဲၤဆၢထၢၣ်က့ၤအီၤလၢတၢ်သံန့ၣ်လီၤ.
         18  မ်ဒ်န့ၣ်ဒီး ပှၤဂီၢ်မုၢ်ဟဲသဂၢၢ်အီၤလီၤ. အဂ့ၢ်ဒ်အံၤ, နၢ်ဟူလၢအမၤ တ့ၢ်တၢ်လီၤလးအံၤလီၤ.
         19  မၤသးဒ်န့ၣ်ဒီး, ပှၤဖၤရံၤၡဲ သ့ၣ်တဖၣ်စံးလိာ်အသး, သုထံၣ်လၢသုမၤတၢ်တဂိာ်တ သီၣ်တၢ်နီတမံၤဘၣ်.
         ကွၢ်ကွၢ်, ပှၤဟီၣ်ခိၣ်ဖိခဲလၢာ်လဲၤ ပိာ်လံမးအခံလဲၣ်.20  ဒီးပှၤဟ့းလ့ၣ်ဖိတနီၤနီၤ အိၣ်လၢ ပှၤဟဲဘါတၢ်လၢ ဘူၣ်ပူၤအကျါလီၤ.
         21  မၤသးဒ်န့ၣ်ဒီးအဝဲသ့ၣ်တဖၣ်န့ၣ်, ဟဲဆူပှၤကၤလံၤလါဖိ, ပှၤဘ့ၤသစဲဒၤဖိ, စီၤဖံလံးပူးအ အိၣ်,
         ဒီးသံကွၢ်အီၤဒီးစံးဝဲဒၣ်, ကစၢ်ဧၢ, တၢ်မိၣ်ထံၣ်ဘၣ် ပသးလၢယ့ၣ်ရှူးလီၤ.
         22  စီၤဖံလံးပူးစံးဘၣ်စီၤအၣ်ဒရ့း, ဒီး စီၤအၣ်ဒရ့းဒီးစီၤဖံလံးပူးလဲၤစံးဘၣ်က့ၤယ့ၣ်ရှူးလီၤ.23  ဒီးယ့ၣ်ရှူးကတိၤဆၢအီၤဒီးစံးဝဲဒၣ်, နၣ်ရံၣ်လၢပှၤက ညီဖိခွါအလၤအကပီၤကအိၣ်ဖျါန့ၣ်, ဘၣ်လံဝဲလံ.
         24  ယ စံးဘၣ်တဲဘၣ်သုတီတီလိၤလိၤ, ဘုချံတဖျၢၣ်မ့ၢ်တလီၤ တဲာ်လၢဟီၣ်ခိၣ်ဒီးအုၣ်သံဘၣ်ဒီး အိၣ်ဒၣ်အတၢ်တဖျၢၣ်
         ဧိၤလီၤ. မ့မ့ၢ်, မ့ၢ်အုၣ်သံဒီး, သၣ်ထီၣ်ဝဲအါဖျၢၣ်လီၤ.―25  ပှၤလၢအသးလီအသးန့ၣ်, မၤဟါမၢ်ကွံာ်အီၤလီၤ. ဒီး ပှၤလၢအသးဟ့လီၤအသးလၢဟီၣ်ခိၣ်ချၢအံၤ, ကန့ၢ်က့ၤ
         အသးလီၤထူလီၤယိာ်လီၤ.
         26  ပှၤမ့ၢ်မၤယတၢ်တဂၤဂၤဒီး, မ်အပိာ်ယခံတက့ၢ်. ဒီးဖဲယအိၣ်အလီၢ်န့ၣ်ယခ့ယပှၤက အိၣ်ဝဲဖဲန့ၣ်စ့ၢ်ကီးလီၤ.
         ဒီးပှၤမ့ၢ်မၤ ယတၢ်တဂၤဂၤဒီး, ပၢ်ကဒုးလၤကပီၤအီၤလီၤ.27  ခဲကနံၣ်အံၤ, ယသူၣ်ကိၢ်ယသးကိၢ်လီၤ. ဒီးယက စံးတၢ်ဒ်လဲၣ်. မ့ၢ်ယကစံး, ပၢ်ဧၢ, အုၣ်က့ၤခီၣ်က့ၤယၤ
         လၢနၣ်ရံၣ်အံၤတက့ၢ်ဧါ. မ့မ့ၢ်လၢတၢ်အံၤအဃိယဟဲဆူ နၣ်ရံၣ်အံၤလီၤ. ပၢ်ဧၢ, ဒုးလၤကပီၤနမံၤတက့ၢ်.
         28  မၤ သးဒ်န့ၣ်ဒီးတၢ်အကလုၢ်သီၣ်လီၤလၢမူခိၣ်, ယဒုးလၤ ကပီၤလံ, ဒီးယကဒုးလၤကပီၤကဒီးလီၤ.29  မၤသးဒ်န့ၣ်ဒီး ပှၤဂီၢ်မုၢ်လၢအဆၢထၢၣ်ဒီးနၢ်ဟူတၢ် န့ၣ်, စံးဝဲလၢလီသီၣ်လီၤ. အဂၤတနီၤစံးဝဲဒၣ်,
         မ့ၢ်ကလူး တဂၤကတိၤတၢ်ဒီးအီၤလီၤ.
         30  ယ့ၣ်ရှူးကတိၤဆၢတၢ်ဒီး စံးဝဲဒၣ်, တၢ်အကလုၢ်သီၣ်န့ၣ်တမ့ၢ်လၢယဂီၢ်ဘၣ်. မ့ၢ် လၢသုဂီၢ်လီၤ.
         31  ခဲကနံၣ်အံၤဟီၣ်ခိၣ်ဘၣ်တၢ်စံၣ်ညီၣ်လီၤ. ခဲကနံၣ်အံၤ, ဟီၣ်ခိၣ်အခိၣ် ဘၣ်တၢ်ဟီထီၣ်ကွံာ်အီၤ
         လီၤ.
         32  ယဲဒၣ်အံၤ, ယမ့ၢ်ဘၣ်ယူာ်ထီၣ်ယသးလၢဟီၣ်ခိၣ် ချၢဒီး, ယကမိၤဃီၤပှၤခဲလၢာ်ဆူယအိၣ်လီၤ.
         33  ကတိၤတၢ် န့ၣ်မ့ၢ်အဒုးနဲၣ်ဝဲလၢအကသံဒ်လဲၣ်ဒ်လဲၣ်အဂ့ၢ်န့ၣ်လီၤ.34  ဒီးပှၤဂီၢ်မုၢ်စံးဆၢအီၤ, ပနၢ်ဟူလၢ လံာ်တၢ်သိၣ်တၢ် သီအပူၤ, လၢခရံာ်ကအိၣ်အစိၤစိၤအဃၣ်ဃၣ်လီၤ.
         ဒီး ဘၣ်မနုၤလၢနစံးနဲလၢပှၤကညီဖိခွါ ကဘၣ်ယူာ်ထီၣ်အ သးလဲၣ်. ပှၤကညီဖိခွါန့ၣ်မ့ၢ်မတၤတဂၤလဲၣ်.
         35  မၤသး ဒ်န့ၣ်ဒီးယ့ၣ်ရှူးစံးဘၣ်အီၤ, တၢ်ကပီၤအိၣ်ဒံးဒီးသုတစိၢ် ဒံးလီၤ. တၢ်ကပီၤအိၣ်ဒံးဝဲအဖၢမုၢ်န့ၣ်,
         ဒ်သိးတၢ်သု တခံးန့ၢ်သုတဂ့ၤဒီး, ဟးတၢ်တက့ၢ်. ဒီးပှၤဟးတၢ်လၢ တၢ်ခံးကျါန့ၣ်, မ့ၢ်အလဲၤဆူလဲၣ်ဆူလဲၣ်န့ၣ်တသ့ၣ်ညါ
         ဘၣ်ဝဲဘၣ်.
         36  သုအိၣ်ဒီးတၢ်ကပီၤအဖၢမုၢ်န့ၣ်, ဒ်သိးသု ကကဲထီၣ် ပှၤတၢ်ကပီၤဖိခွါတဖၣ်ဒီးစူၢ်က့ၤနာ်က့ၤတၢ်
         ကပီၤတက့ၢ်. ယ့ၣ်ရှူးစံးတၢ်တဖၣ်န့ၣ်ဒီး, ဟးထီၣ်ကွံာ်, ဒီးပာ်ခူသူၣ်ကွံာ်အသးလၢအဝဲသ့ၣ်လီၤ.37  ဒီးမၤတၢ်လီၤလးအါထဲန့ၣ် လၢအဝဲသ့ၣ်အမဲာ်ညါ ဘၣ်ဆၣ်ဒီး, အဝဲသ့ၣ်တနာ်ဘၣ်အီၤဘၣ်.
         38  မၤသးဒ် န့ၣ်ဒီး ဝံယၡါယၤအကလုၢ်အကထါ လၢထီၣ်ပှဲၤထီၣ် လၢအစံးဝဲဒၣ်, ကစၢ်ဧၢ, မ့ၢ်မတၤနာ်လံပကစီၣ်တဂၤလဲၣ်.
         ယွၤအစုဒုၣ်အိၣ်ဖျါထီၣ်လံလၢမတၤတဂၤအမဲာ်ညါလဲၣ်.-39  မ်ဒ်န့ၣ်ဒီး စူၢ်က့ၤနာ်က့ၤတၢ်တသ့ဘၣ်. အဂ့ၢ်ဒ်အံၤ စီၤယၡါယၤစံးဝဲ,
         40  ဒ်သိးအသုတထံၣ်တၢ်လၢအမဲာ်, ဒီးအသုတသ့ၣ်ညါတၢ်လၢအသး, ဒီးအသုတဃၣ်လိၤအသး, ဒီးယသုတမၤဘျါက့ၤအီၤတဂ့ၤဒီး,
         တၢ်မၤခံးအမဲာ်, ဒီးမၤကိၤအသးလီၤ.-41  လၢစီၤယၡါယၤထံၣ်ဘၣ်အလၤကပီၤ, ဒီးစံၣ်တဲၤတဲ လီၤတၢ်လၢ အဂ့ၢ်အကျိၤအဃိန့ၣ်, စံးတၢ်တဖၣ်အံၤ
         လီၤ.
         42  မ့ၢ်နာ်သက့ဒ်န့ၣ်ဒီးပဒိၣ်ပပှၢ်ဒၣ်လဲာ်စူၢ်က့ၤနာ် က့ၤအီၤအါဂၤလီၤ. မ့မ့ၢ်လၢပှၤဖၤရံၤၡဲသ့ၣ်တဖၣ်အဃိ,
         ဒ်သိးအသုတဘၣ်တၢ်ဟီထီၣ်ကွံာ်အီၤ လၢဘူၣ်ဘျီၣ်ပူၤ တဂ့ၤဒီး, တအၢၣ်လီၤအီလီၤဘၣ်ဝဲဘၣ်.
         43  အဂ့ၢ်ဒ်အံၤ, အဲၣ်ဒိးပှၤကညီ အတၢ်စံးထီၣ်ပတြၢၤ ဒိၣ်န့ၢ်အအဲၣ်ဒိး ယွၤအတၢ်စံးထီၣ်ပတြၢၤတက့ၢ်လီၤ.44  ဒီးယ့ၣ်ရှူးကိးပသူထီၣ်ဒီးစံးဝဲဒၣ်, ပှၤလၢအစူၢ်က့ၤ နာ်က့ၤယၤအံၤ, တမ့ၢ်ဘၣ် အစူၢ်က့ၤနာ်က့ၤယၤဘၣ်,
         မ့ၢ်အစူၢ်က့ၤနာ်က့ၤပှၤလၢအမၢလီၤယၤတဂၤလီၤ.
         45  ဒီး ပှၤလၢအထံၣ်ယၤအံၤ, မ့ၢ်အထံၣ်ပှၤလၢအမၢလီၤယၤတ ဂၤလီၤ.
         46  ယမ့ၢ်တၢ်ကပီၤဟဲဆူဟီၣ်ခိၣ်ချၢဒ်သိးကယဲၢ် ပှၤလၢအစူၢ်က့ၤနာ်က့ၤယၤတဂၤလၢ်လၢ်န့ၣ်, အသုတ အိၣ်တဆိးလၢတၢ်ခံးကျါတဂ့ၤလီၤ.
         47  ပှၤမ့ၢ်နၢ်ဟူယက လုၢ်ကထါ, ဒီးတတိၢ်န့ၢ်ဘၣ်န့ၣ်, ယတစံၣ်ညီၣ်ဘၣ်အီၤ ဘၣ်. အဂ့ၢ်ဒ်အံၤ, တမ့ၢ်ဘၣ်ယဟဲဒ်သိးယကစံၣ်ညီၣ်
         ဟီၣ်ခိၣ်ဘၣ်. မ့ၢ်ဒ်သိးယကအုၣ်က့ၤခီၣ်က့ၤအီၤလီၤ.―48  ပှၤလၢအညိကွံာ်ယၤ ဒီးတဟံးန့ၢ်ဘၣ် ယကလုၢ်ကထါ ဘၣ်န့ၣ်, တၢ်စံၣ်ညီၣ်အီၤအိၣ်ဝဲလီၤ. တၢ်ကလုၢ်လၢယ
         ကတိၤတၢ်န့ၣ်, အဝဲန့ၣ်ကစံၣ်ညီၣ်အီၤလၢမုၢ်နံၤကတၢၢ် လီၤ.
         49  အဂ့ၢ်ဒ်အံၤ, တမ့ၢ်ဘၣ်ယကတိၤတၢ်ဒၣ်ယဲဘၣ်. မ့ၢ်ပၢ်လၢအမၢလီၤယၤန့ၣ် မၤလိာ်ယကစံးတၢ်ဒ်လဲၣ်ဒ်
         လဲၣ်, ဒီးယကကတိၤတၢ်ဒ်လဲၣ်ဒ်လဲၣ်န့ၣ်လီၤ.
         50  ဒီးယ သ့ၣ်ညါလၢအတၢ်မၤလိာ်မ့ၢ်တၢ်မူအထူအယိာ်လီၤ. မၤ သးဒ်န့ၣ်ဒီးယကတိၤတၢ်န့ၣ်, ဒ်ယပၢ်စံးဘၣ်တဲဘၣ်ယၤ
         အသိးန့ၣ်ယကတိၤတၢ်ဒ်န့ၣ်အသိးလီၤ.
         
            
               	+ ကၤ. ၉း၉|Zech.9.9

               	+ ၡါ. ၅၃း၁|Isa.53.1*.

               	+ ၡါ. ၆း၁၀|Isa.6.10

၁၃131  ဒီးဘူၣ်လဲၤကပာ် တချုးဘၣ်ဒံးဘၣ်ဒီး, ဒ်သိးအက ဟးထီၣ်လၢဟီၣ်ခိၣ်ချၢအံၤဆူပၢ်အအိၣ်ဒီး ယ့ၣ်ရှူးသ့ၣ်
         ညါလၢအနၣ်ရံၣ်ဘၣ်ဒီး, အဲၣ်အပှၤဒၣ်ဝဲလၢအအိၣ်လၢ ဟီၣ်ခိၣ်ချၢဒီး, အဲၣ်အီၤတုၤအကတၢၢ်လီၤ.
         2  ဒီးတၢ် အီၣ်လၢဟါအီၣ်ဘၣ်ဝဲ, ဒီးမုၣ်ကီၤလံၢ်ဒၢနုာ်တ့ၢ်တၢ်ဝံၤ လံလၢစီၤၡံမိၣ်အဖိခွါ, စီၤယူဒၤအံၣ်စကၤရံၤအိာ်တဂၤ
         အသး, ဒ်သိးအကဟ့ၣ်လီၤကွံာ်အီၤလီၤ.
         3  ဒီးယ့ၣ်ရှူး သ့ၣ်ညါလံလၢ ပၢ်ဟ့ၣ်လီၤကွံာ်တၢ်ခဲလၢာ်လၢအစုပူၤ လံ, ဒီးလၢအဟဲလၢယွၤအအိၣ်, ဒီးကက့ၤဆူယွၤအအိၣ်
         န့ၣ်သတးဒီး,
         4  ဂဲၤဆၢထၢၣ်လၢတၢ်အီၣ်လၢဟါအီၣ်, ဒီး ပာ်ကွံာ်အယၣ်, ဒီးဟံးန့ၢ်တၢ်ဝါဒီးကံၢ်တူာ်ထီၣ်အယီၢ်ဒ့
         လီၤ.
         5  အဝဲန့ၣ်ဝံၤဒီး, ဂၢ်လီၤထံလၢသရာ်ပူၤ, ဒီးသ့ကွံာ် အပျဲၢ်အဘီၣ်အခီၣ်, ဒီးတြူာ်ကွံာ်ဝဲလၢတၢ်ဝါလၢအကံၢ်
         တူၢ်အယီၢ်ဒ့န့ၣ်လီၤ.
         6  မၤသးဒ်န့ၣ်ဒီး ဟဲဆူစီၤၡံမိၣ်ပ့းတရူးအအိၣ်, ဒီးအဝဲဒၣ်စံးဘၣ်အီၤ, ကစၢ်ဧၢ, မ့ၢ်နကသ့ကွံာ်ယခီၣ်ဧါ.―7  ယ့ၣ်ရှူးစံးဆၢတၢ်ဒီးစံးဘၣ်အီၤ, တၢ်လၢယမၤခဲကနံၣ် အံၤ, နတသ့ၣ်ညါဘၣ်. တၢ်တဖၣ်အံၤအလီၢ်ခံဒီး,
         နက သ့ၣ်ညါလီၤ.
         8  စီၤပ့းတရူးစံးဘၣ်အီၤ, စိၤရီၤနတသ့ကွံာ် ယခီၣ်ဘၣ်. ယ့ၣ်ရှူးစံးဆၢအီၤ, ယမ့ၢ်တသ့ကွံာ်နၤဘၣ်
         ဒီး, နတဘၣ်ဃးဘၣ်ဒီးယၤဘၣ်.
         9  စီၤပ့းတရူးစံးဘၣ် အီၤ, ကစၢ်ဧၢ, ထဲယခီၣ်ဧိၤတမ့ၢ်ဘၣ်, မ့ၢ်ယစု, ဒီးယခိၣ် လီၤ.
         10  ယ့ၣ်ရှူးစံးဘၣ်အီၤ, ပှၤလၢအလုၣ်တ့ၢ်ထံန့ၣ်, သ့ ကွံာ်အသးအလီၢ်တအိၣ်ဘၣ်, သ့ကွံာ်အလီၢ်အိၣ်ထဲအ
         ခီၣ်ဧိၤ, မ့ၢ်အကဆှီဝဲဒီဂၤညါလီၤ. ဒီးသုဝဲသ့ၣ်အံၤ, သု ကဆှီဘၣ်ဆၣ်ဒီး, သုတကဆှီဘၣ်ခဲလၢာ်ဘၣ်.
         11  အဂ့ၢ် ဒ်အံၤ, သ့ၣ်ညါဝဲလၢပှၤလၢအဟ့ၣ်လီၤကွံာ်အီၤတဂၤ, မၤသးဒ်န့ၣ်ဒီးစံးဝဲဒၣ်, သုတကဆှီဘၣ်ခဲလၢာ်ဘၣ်လီၤ.12  မၤသးဒ်န့ၣ်ဒီး, တုၤအသ့ကွံာ်အခီၣ်ဝံၤဒီး, ဟံးက့ၤအ ယၣ်ဒီးဆ့ၣ်နီၤသန့ၤကဒီးဝဲ, ဒီးစံးဘၣ်အီၤ,
         ယမၤသုလၢ မနုၤလဲၣ်န့ၣ်, သုနၢ်ပၢၢ်စ့ၢ်ကီးဧါ.
         13  သုကိးယၤလၢသ ရၣ်, ဒီးကစၢ်လီၤ. ဒီးသုကတိၤတၢ်န့ၣ်မ့ၢ်အဘၣ်လီၤ. အဂ့ၢ်ဒ်အံၤ, ယမ့ၢ်တၢ်န့ၣ်လီၤ.
         14  မၤသးဒ်န့ၣ်ဒီး, သုသရၣ်, ဒီးသုကစၢ်ယၤအံၤ, ယမ့ၢ်သ့ကွံာ်သုခီၣ်ဒီး, သုဝဲဒၣ်အံၤ, သုဂ့ၤသ့ကွံာ်လိာ်သုခီၣ်သကိးသကိးလီၤ.
         15  အဂ့ၢ်ဒ်အံၤ, ဒ်သိးသုကမၤတၢ်ဒ်ယမၤသုအသိးဒီး, ယဟ့ၣ်နဲၣ်သုလၢ အဒိအတဲာ်လီၤ.
         16  ယစံးဘၣ်တဲဘၣ်သု တီတီလိၤလိၤ, ကုၢ်တဒိၣ်န့ၢ်ဘၣ်အကစၢ်ဘၣ်, ဒီးပှၤတၢ်မၢဖိတဒိၣ်န့ၢ် ဘၣ်ပှၤလၢအမၢလီၤအီၤဘၣ်.
         17  တၢ်န့ၣ်တဖၣ်သုမ့ၢ်သ့ၣ် ညါဒီးသုမ့ၢ်မၤအီၤဒီး, သုဘၣ်ဆိၣ်ဂ့ၤသုဝဲလီၤ.18  တမ့ၢ်ဘၣ်ယစံးလၢသုခဲလၢာ်အဂ့ၢ်ဘၣ်. ပှၤလၢယဃု ထၢအီၤတဖၣ်န့ၣ်, ယသ့ၣ်ညါအီၤလီၤ. မ့မ့ၢ်ဒ်သိးလံာ်
         ကလၢထီၣ်ပှဲၤထီၣ်ဒီး ပှၤလၢအအီၣ်ဃုာ်ကိၣ်ဒီးယၤတ ဂၤန့ၣ်, ထူယၤလၢအခီၣ်နၢၣ်ခံလီၤ.-19  ယစံး ဘၣ်သုခဲကနံၣ်အံၤ, လၢတၢ်တချုးမၤဒံးဘၣ်အသး, ဒ် သိးတုၤအမၤအသးဒီး, သုကနာ်လၢယမ့ၢ်အဝဲဒၣ်လီၤ.―20  ယစံးဘၣ်သုတီတီလိၤလိၤ, ပှၤမ့ၢ်တူၢ်လိာ် ပှၤလၢယမၢ လီၤအီၤဒီး, မ့ၢ်အတူၢ်လိာ်ယၤဒီး ပှၤလၢအတူၢ်လိာ်ယၤ
         န့ၣ်, မ့ၢ်အတူၢ်လိာ်ပှၤလၢအမၢလီၤယၤလီၤ.
         21  တၢ်န့ၣ်တဖၣ်ယ့ၣ်ရှူးစံးဝဲဒီး, အသူၣ်ကိၢ်အသးဂီၤ, ဒီးအုၣ်အသးဒီးစံးဝဲဒၣ်, ယစံးဘၣ်တဲဘၣ်သု
         တီတီလိၤလိၤ, ပှၤအိၣ်လၢသုကျါတဂၤကဟ့ၣ်လီၤကွံာ်ယၤလီၤ.―22  မ့ၢ်အစံးမတၤမတၤန့ၣ်ဒီး, အပျဲၢ်အဘီၣ်အသးဒ့ဒီ, ဒီး ကွၢ်လိာ်အသး သကိးသကိးလီၤ.
         23  အပျဲၢ်အဘီၣ်လၢ ယ့ၣ်ရှူးအဲၣ်အီၤတဂၤန့ၣ် ဆ့ၣ်နီၤသန့ၤဝဲလၢ ယ့ၣ်ရှူးအ သးနါပှၢ်အပူၤလီၤ.
         24  မၤသးဒ်န့ၣ်ဒီး ဒ်သိးအကသံကွၢ် လၢအစံးမတၤတဂၤလဲၣ်န့ၣ်ဒီး, စီၤၡံမိၣ်ပ့းတရူးကျၢၢ် ကျာ်ဆူအအိၣ်လီၤ.
         25  မၤသးဒ်န့ၣ်ဒီးအဝဲဒၣ်န့ၣ်အခိၣ်သ န့ၤအသးဒ်န့ၣ် လၢယ့ၣ်ရှူးအသးနါပှၢ်အလိၤဒီးစံးဘၣ် အီၤ,
         ကစၢ်ဧၢ, မ့ၢ်မတၤတဂၤလဲၣ်.
         26  ဒီးယ့ၣ်ရှူးစံးဆၢဝဲ ဒၣ်, မ့ၢ်ပှၤလၢယကဘျၢလီၤတၢ်တမီ, ဒီးဟ့ၣ်လီၤအီၤ တဂၤလီၤ. ဒီးဘျၢလီၤတၢ်တမီ,
         ဒီးဟ့ၣ်လီၤစီၤၡံမိၣ်အ ဖိခွါ, စီၤယူဒၤအံၣ်စကၤရံၤအိာ်တဂၤလီၤ.
         27  ဒီးတၢ်တမီ န့ၣ်အလီၢ်ခံဒီး, မုၣ်ကီၤလံၢ်လဲၤနုာ်လၢအပူၤလီၤ. မၤသး ဒ်န့ၣ်ဒီး ယ့ၣ်ရှူးစံးဘၣ်အီၤ,
         နမၤတၢ်န့ၣ်မၤရၤရၤတက့ၢ်.28  ဒီးမ့ၢ်အဘၣ်မနုၤမနုၤ လၢအစံးတၢ်န့ၣ်လၢအီၤ, ပှၤ ဆ့ၣ်နီၤသန့ၤလၢအဃၢၤတဖၣ်, တသ့ၣ်ညါဘၣ်နီတဂၤ
         ဘၣ်.
         29  အဂ့ၢ်ဒ်အံၤ, တနီၤနီၤဆိကမိၣ်လၢစီၤယူဒၤစိာ် စ့အထၢၣ်အဃိဒီး, ယ့ၣ်ရှူးစံးဘၣ်အီၤ, ပှ့ၤတၢ်တမံၤမံၤ
         လၢအလီၢ်အိၣ်လၢ ဘူၣ်အဂီၢ်တက့ၢ်. မ့တမ့ၢ်ဘၣ်ဒီး, ကဘၣ်ဟ့ၣ်ပှၤဖှီၣ်ဖိယာ်ဖိအတၢ်တမံၤမံၤလီၤ.30  မၤသးဒ်န့ၣ်ဒီး ဟံးန့ၢ်တၢ်တမီ, ဒီးဟးထီၣ်ကွံာ်ဝဲတ ကီၢ်ခါ, ဒီးမ့ၢ်လၢမုၢ်နၤလီၤ.31  မၤသးဒ်န့ၣ်ဒီးတုၤအဟးထီၣ်ဒီး, ယ့ၣ်ရှူးစံးဝဲဒၣ်, ပှၤ ကညီဖိခွါအလၤကပီၤအိၣ်ဖျါထီၣ်ဝဲခဲကနံၣ်အံၤ,
         ဒီးယွၤ အလၤကပီၤအိၣ်ဖျါထီၣ်စ့ၢ်ကီးလၢအပူၤလီၤ.
         32  (ယွၤအ လၤကပီၤမ့ၢ်အိၣ်ဖျါထီၣ်လၢအပူၤ) ဒီး, ယွၤကဒုးလၤ ကပီၤစ့ၢ်ကီးအီၤလၢအကစၢ်ဒၣ်ဝဲလီၤ.
         ဒီးကဒုးလၤကပီၤ အီၤချ့သဒံးလီၤ.
         33  ဖိသ့ၣ်လံၤသ့ၣ်ဧၢ, ယအိၣ်ဒံးဒီးသုတ စိၢ်ဖိဒီး, သုကဃုယၤ, ဒီးဒ်ယစံးဘၣ်ပှၤယူဒၤဖိအသိး န့ၣ်,
         ခဲကနံၣ်အံၤယစံးဘၣ်က့ၤသု, တၢ်လၢယလဲၤအ လီၢ်န့ၣ်, သုလဲၤတသ့ဘၣ်.
         34  ယဟ့ၣ်သုလၢတၢ်မၤလိာ် အသီတထံၣ်, ဒ်သိးသုကအဲၣ်လိာ်ကွံလိာ်သုသးသကိး သကိး, ဒ်ယအဲၣ်သုအသိး,
         ဒ်သိးသုကအဲၣ်လိာ်ကွံလိာ် သုသးသကိးသကိးလီၤ.
         35  လၢတၢ်အံၤ, လၢသုအဲၣ်လိာ် ကွံလိာ်သုသးအဃိဒီး, ပှၤခဲလၢာ်ကသ့ၣ်ညါလၢသုမ့ၢ် ယပျဲၢ်ယဘီၣ်လီၤ.36  စီၤၡံမိၣ်ပ့းတရူးစံးဘၣ်အီၤ, ကစၢ်ဧၢ, မ့ၢ်နကလဲၤဆူ လဲၣ်. ယ့ၣ်ရှူးစံးဆၢအီၤ, မ့ၢ်ယကလဲၤဆူလဲၣ်ဆူလဲၣ်
         န့ၣ်, ခဲကနံၣ်အံၤနပိာ်ယခံတသ့ဘၣ်. ဆူညါနကပိာ် ယခံလီၤ.
         37  ဒီးစီၤပ့းတရူးစံးဘၣ်အီၤ, ကစၢ်ဧၢ, ဘၣ်မနုၤ လၢယပိာ်နခံခဲကနံၣ်အံၤတသ့ဘၣ်လဲၣ်. ယကပာ်လီၤ
         ကွံာ်ယသးသမူလၢနဂီၢ်လီၤ.― ယ့ၣ်ရှူးစံးဆၢအီၤ, မ့ၢ်န ကပာ်လီၤကွံာ်နသးသမူလၢယဂီၢ်ဧါ. ယစံးဘၣ်တဲဘၣ်
         နၤတီတီလိၤလိၤ, ဆီဖါတချုးအိၣ်အိထီၣ်ဒံးဘၣ်ဒီး, န ကသမၢယၤသၢဘျီလီၤ.
         
            
               	+ စံး. ၄၁း၉|Ps.41.9

            

         
      

   
      
         14
၁၄141  သုဝဲသ့ၣ်အံၤ, သုတသူၣ်ကိၢ်သးဂီၤတဂ့ၤ, စူၢ်က့ၤနာ် က့ၤယွၤဒီးစူၢ်က့ၤနာ်က့ၤယၤစ့ၢ်ကီးတက့ၢ်.
         2  တၢ်အိၣ်အ လီၢ်လၢယပၢ်အဟံၣ်ပူၤန့ၣ်, အိၣ်အါပူၤလီၤ. မ့တမ့ၢ် ဘၣ်ဒီး, ယကစံးဘၣ်တဲဘၣ်တ့ၢ်သုလီၤ.
         ယလဲၤကတဲာ် ကတီၤသုလီၢ်တပူၤလီၤ.
         3  ဒီးယမ့ၢ်လဲၤကတဲာ်ကတီၤသု လီၢ်တပူၤဒီး, ယကဟဲက့ၤကဒီးဆူသုအိၣ်လီၤ. ဒီးယ ကဟံးက့ၤသုဆူယကစၢ်ဒၣ်ယဲအအိၣ်
         ဒ်သိးဖဲယအိၣ်အ လီၢ်န့ၣ်, သုကအိၣ်စ့ၢ်ကီးလီၤ.
         4  ဒီးဖဲယလဲၤန့ၣ်, သု သ့ၣ်ညါ, ဒီးကျဲန့ၣ်သုသ့ၣ်ညါလီၤ.5  စီၤသိၤမါစံးဘၣ်အီၤ, ကစၢ်ဧၢ, မ့ၢ်နကလဲၤဆူလဲၣ် ဆူလဲၣ်န့ၣ်, ပတသ့ၣ်ညါဘၣ်, ဒီးပသ့ၣ်ညါကျဲကသ့
         ဒ်လဲၣ်.
         6  ယ့ၣ်ရှူးစံးဘၣ်အီၤ, ယဲဒၣ်အံၤယမ့ၢ်ကျဲ, ဒီး တၢ်မ့ၢ်တၢ်တီ, ဒီးတၢ်မူလီၤ. မ့တမ့ၢ်ဘၣ်ယၤဒီး,
         ပှၤ တဟဲဘၣ်ဆူပၢ်အအိၣ်နီတဂၤဘၣ်.
         7  သုမ့ၢ်သ့ၣ်ညါယၤ ဒီး, သုသ့ၣ်ညါယပၢ်စ့ၢ်ကီးလီၤ. ဒီးတုၤအံၤဆူညါ, သု သ့ၣ်ညါအီၤ, ဒီးသုထံၣ်အီၤလီၤ.8  စီၤဖံလံးပူးစံးဘၣ်အီၤ, ကစၢ်ဧၢ, ဒုးနဲၣ်ပှၤလၢပၢ်, ဒီး ကမံသူၣ်မံသးပှၤလီၤ.
         9  ယ့ၣ်ရှူးစံးဘၣ်အီၤ, စီၤဖံလံးပူး ဧၢ, ယအိၣ်တ့ၢ်ဒီးသုယံာ်ထဲအံၤဒီး, နတသ့ၣ်ညါယၤ ဘၣ်ဧါ.
         ပှၤလၢအထံၣ်ယၤန့ၣ်, မ့ၢ်အထံၣ်လံပၢ်န့ၣ်လီၤ. မ့မ့ၢ်ဒ်န့ၣ်ဒီး, ဘၣ်မနုၤလၢနစံး, ဒုးနဲၣ်ပၢ်လၢပှၤန့ၣ်
         လဲၣ်.
         10  မ့ၢ်နတနာ်ဘၣ်လၢယအိၣ်လၢပၢ်အပူၤ, ဒီးပၢ် အိၣ်လၢယပူၤဘၣ်ဧါ. တၢ်ကတိၤလၢ ယကတိၤဒီးသု န့ၣ်,
         တမ့ၢ်ဘၣ်ယကတိၤဒၣ်ယဲဘၣ်. တၢ်လၢယမၤတ ဖၣ်န့ၣ်, မ့ၢ်ပၢ်အိၣ်လၢယပူၤမၤဝဲဒၣ်လီၤ.
         11  နာ်ယၤလၢ ယအိၣ်လၢပၢ်အပူၤ, ဒီးပၢ်အိၣ်လၢယပူၤတက့ၢ်. မ့တ မ့ၢ်ဘၣ်ဒီး, နာ်ယၤလၢယတၢ်မၤတဖၣ်န့ၣ်အဃိတက့ၢ်.12  ယစံးဘၣ်တဲဘၣ်သုတီတီလိၤလိၤ, ပှၤလၢအစူၢ်က့ၤ နာ်က့ၤယၤန့ၣ်တၢ်မၤလၢယမၤန့ၣ်ကမၤစ့ၢ်ကီးဝဲ, ဒီးက
         မၤတၢ်ဒိၣ်န့ၢ်အန့ၣ်တက့ၢ်လီၤ. အဂ့ၢ်ဒ်အံၤ, ယက့ၤထီၣ် ဆူယပၢ်အအိၣ်,
         13  ဒီးဖဲဒၣ်သုဃ့တၢ်လၢယမံၤတမံၤလၢ် လၢ်န့ၣ်, ယကမၤအဝဲန့ၣ်, ဒ်သိးပၢ်အလၤအကပီၤက အိၣ်ဖျါဝဲလၢ
         အဖိခွါအပူၤလီၤ.
         14  သုမ့ၢ်ဃ့တၢ်တမံၤမံၤ လၢယမံၤဒီး, ယကမၤလီၤ.15  သုမ့ၢ်အဲၣ်ယၤဒီး, တိၢ်န့ၢ် ယတၢ်မၤလိာ်တဖၣ်တ က့ၢ်.
         16  ဒီးယကဃ့တၢ်လၢပၢ်ဒီးကဟ့ၣ်သုလၢပှၤမၤစၢၤ တၢ်လၢအဂၤတဂၤ ဒ်သိးအကအိၣ်ဒီးသုလီၤထူလီၤယိာ် လီၤ.
         17  အဝဲန့ၣ်မ့ၢ်သးလၢအဘၣ်ဃးဒီးတၢ်မ့ၢ်တၢ်တီလၢ ဟီၣ်ခိၣ်ဖိတူၢ်လိာ်အီၤတသ့ဘၣ်. အဂ့ၢ်ဒ်အံၤ, တထံၣ်
         ဘၣ်အီၤဒီးတသ့ၣ်ညါဘၣ်အီၤဘၣ်. မ့မ့ၢ်သုဝဲသ့ၣ်အံၤ သုသ့ၣ်ညါအီၤလီၤ. အဂ့ၢ်ဒ်အံၤ, အိၣ်ဝဲ ဆိးဝဲဒီးသု,
         ဒီးကအိၣ်ဝဲလၢ သုပူၤလီၤ.
         18  ယတပာ်လီၤတဲာ်ဖိၣ်ဃဲ ဘၣ်သုဘၣ်, ယကဟဲက့ၤဆူသုအိၣ်လီၤ.
         19  တစိၢ်ဖိပူၤ ကွံာ်ဒီး, ဟီၣ်ခိၣ်တထံၣ်လၢၤဘၣ်ယၤဘၣ်. မ့မ့ၢ်သုဝဲ သ့ၣ်အံၤ, သုကထံၣ်ယၤလီၤ.
         မ့ၢ်ယမူဒီး, သုကမူစ့ၢ် ကီးလီၤ.
         20  လၢမုၢ်တနံၤန့ၣ်သုကသ့ၣ်ညါလၢယအိၣ်လၢ ပၢ်အပူၤ, ဒီးသုအိၣ်လၢယပူၤ, ဒီးယအိၣ်လၢသုပူၤလီၤ.―21  ပှၤလၢအအိၣ်ဒီးယတၢ်မၤလိာ်ဒီးတိၢ်န့ၢ်ဝဲန့ၣ်, အဝဲဒၣ် မ့ၢ်ပှၤလၢအအဲၣ်ယၤလီၤ. ဒီးပှၤလၢအအဲၣ်ယၤန့ၣ်,
         ယပၢ် ကအဲၣ်အီၤ, ဒီးယဲဒၣ်အံၤ, ယကအဲၣ်အီၤ, ဒီးယကဒုး နဲၣ်ယသးလၢအီၤလီၤ.22  စီၤယူဒၤ, (တမ့ၢ်ဘၣ်အံၣ်စကၤရံၤအိာ်) တဂၤ စံး ဘၣ်အီၤ, ကစၢ်ဧၢ, နကဒုးနဲၣ်နသးလၢပဝဲဒၣ်အံၤ,
         ဒီး တမ့ၢ်ဘၣ်လၢပှၤဟီၣ်ခိၣ်ဖိဘၣ်န့ၣ်မ့ၢ်ဒ်လဲၣ်.
         23  ယ့ၣ်ရှူး စံးဆၢတၢ်ဒီးစံးဘၣ်အီၤ, ပှၤမ့ၢ်အဲၣ်ယၤဒီး, ကတိၢ်န့ၢ် ယကလုၢ်ကထါ, ဒီးယပၢ်ကအဲၣ်အီၤ,
         ဒီးပကဟဲဆူအ အိၣ်, ဒီးမၤန့ၢ်ပအိၣ်အလီၢ်ဒီးအီၤလီၤ.
         24  ပှၤလၢအတ အဲၣ်ဘၣ်ယၤဘၣ်န့ၣ်, တတိၢ်န့ၢ်ဘၣ်ယကလုၢ်ကထါ ဘၣ်. ဒီးတၢ်ကတိၤလၢသုနၢ်ဟူန့ၣ်, တမ့ၢ်ဘၣ်ယက
         လုၢ်ဘၣ်. မ့ၢ်ပၢ်လၢအမၢလီၤယၤအကလုၢ်လီၤ.25  ယအိၣ်ဒီးသု အဖၢမုၢ်ဒီး, ယစံးဘၣ်တဲဘၣ်သုလၢ တၢ်န့ၣ်တဖၣ်လံလီၤ.
         26  ဘၣ်ဆၣ်ဒီးပှၤမၤစၢၤတၢ်, သးစီ ဆှံလၢပၢ်မၢလီၤအီၤလၢယမံၤ, အဝဲဒၣ်ကသိၣ်လိသုလၢ တၢ်ခဲလၢာ်, ဒီးကဒုးသ့ၣ်နီၣ်ထီၣ်က့ၤသုလၢတၢ်လၢယ
         စံးဘၣ်တဲဘၣ်သုခဲလၢာ်လီၤ.27  ယပာ်လီၤတဲာ်တၢ်ဃူတၢ်ဖိးဒီးသု, ယတၢ်ဃူတၢ်ဖိး န့ၣ်, ယဟ့ၣ်လီၤသုလီၤ. ယတဟ့ၣ်ဘၣ်သု ဒ်ဟီၣ်ခိၣ်
         ဟ့ၣ်တၢ်အသိးဘၣ်. သုသးန့ၣ် သုတကိၢ်သုတဂီၤတ ဂ့ၤ, ဒီးသုသုတသးအုးတဂ့ၤ.
         28  သုနၢ်ဟူလံလၢယစံးဘၣ် သု, ယလဲၤတၢ်, ဒီးယဟဲက့ၤဆူသုအိၣ်န့ၣ်, သုမ့ၢ်အဲၣ် ယၤဒီး, မ့ၢ်ယစံးလၢယကလဲၤထီၣ်ဆူပၢ်အအိၣ်ဒီး,
         သု ကသးခုလီၤ. အဂ့ၢ်ဒ်အံၤ, ယပၢ်ဒိၣ်န့ၢ်ယၤတက့ၢ်လီၤ.―29  ဒီးခဲကနံၣ်အံၤယစံးဘၣ်ပာ်သုလၢ အတချုးမၤဒံးဘၣ် အသး, ဒ်သိးတုၤမ့ၢ်အမၤအသးဒီး, သုကနာ်တၢ်လီၤ.30  ဆူညါယတကတိၤလၢၤဘၣ်ဒီး သုလၢအအါဘၣ်. အဂ့ၢ်ဒ်အံၤ, ဟီၣ်ခိၣ်အခိၣ်တဂၤဟဲဝဲဒီး အတၢ်တအိၣ် ဘၣ်လၢယပူၤနီတမံၤဘၣ်.
         31  မ့မ့ၢ်ဒ်သိးဟီၣ်ခိၣ်ကသ့ၣ် ညါလၢယအဲၣ်ပၢ်, ဒီးဒ်ပၢ်မၤလိာ်ယၤအသိးန့ၣ်, ယမၤ ယဲဒ်န့ၣ်အသိးလီၤ.
         ဂဲၤဆၢထၢၣ် ဟးထီၣ်ကွံာ်သကိးဖဲ အံၤတက့ၢ်.

၁၅151  ယဲဒၣ်အံၤ, ယမ့ၢ်စပံးအမုၢ်နီၢ်နီၢ်, ဒီးယပၢ်မ့ၢ်ပှၤပၢၤ စပံးမုၢ်အလီၢ်လီၤ.
         2  ကယဲၢ်ဒ့လၢယလိၤလၢအတသၣ် ထီၣ်ဘၣ်ဝဲန့ၣ်, ပဲာ်ကွံာ်ဝဲ, ဒီးကယဲၢ်ဒ့လၢအသၣ်ထီၣ် ဝဲန့ၣ်, ဒ်သိးအကသၣ်အါထီၣ်ဒီး,
         ပဲာ်ဃိကဆှီထီၣ်ဝဲ ဒၣ်လီၤ.
         3  သုကဆှီလံလၢယကလုၢ်ယကထါလၢယစံး ဘၣ်တ့ၢ်သုအဃိလီၤ.4  အိၣ်သုဝဲဆိးသုဝဲလၢယပူၤ, ဒီးယကအိၣ်ယကဆိး လၢသုပူၤလီၤ. ဒ်ဒ့မ့ၢ်တအိၣ်တဆိးဘၣ်လၢ စပံးမုၢ်အ
         လိၤဘၣ်ဒီး သၣ်ဒၣ်တၢ်တသ့ဘၣ်အသိးန့ၣ်, သုဝဲသ့ၣ် အံၤ, သုမ့ၢ်တအိၣ်ဘၣ်လၢယပူၤဘၣ်ဒီး, သုသၣ်ထီၣ်
         တသ့ဘၣ်ဒ်န့ၣ်အသိးလီၤ.
         5  ယဲဒၣ်အံၤ, ယမ့ၢ်စပံးအမုၢ်, သုဝဲသ့ၣ်အံၤ, သုမ့ၢ်အဒ့အဖီလီၤ. ပှၤလၢအအိၣ်လၢ ယပူၤ, ဒီးယအိၣ်လၢအပူၤန့ၣ်,
         သၣ်ထီၣ်ဝဲဒၣ်အါဖျၢၣ် လီၤ. အဂ့ၢ်ဒ်အံၤ, မ့တမ့ၢ်ဘၣ်လၢယၤဒီး, သုမၤတၢ်တ သ့ဘၣ်နီတမံၤဘၣ်.
         6  ပှၤမ့ၢ်တအိၣ်တဆိးဘၣ်လၢယ ပူၤဘၣ်ဒီး, ကဘၣ်တၢ်ညိကွံာ်အီၤ, ဒ်တၢ်အဒ့အသိး, ဒီးကဃ့ထီၣ်ကွံာ်ဝဲလီၤ.
         ဒီးပှၤကထၢဖှိၣ်အီၤ, ဒီးဖၢလီၤ အီၤလၢမ့ၣ်အူအပူၤ, ဒီးမ့ၣ်အူကအီၣ်ကွံာ်အီၤလီၤ.
         7  သု မ့ၢ်အိၣ်လၢယပူၤ, ဒီးယကလုၢ်ယကထါမ့ၢ်အိၣ်လၢသု ပူၤဒီး, ဖဲဒၣ်သုသးသုကဃ့တၢ်ဒီး, သုကန့ၢ်ဘၣ်လီၤ.8  လၢသုသၣ်ထီၣ်အါမးအဃိန့ၣ်, ယပၢ်အလၤကပီၤ အိၣ်ဖျါထီၣ်, ဒီးသုကကဲထီၣ်ယပျဲၢ်ယဘီၣ်လီၤ.
         9  ဒ်ပၢ် အဲၣ်ယၤအသိးန့ၣ်ယကအဲၣ်သုစ့ၢ်ကီးလီၤ. အိၣ်ဆိးလၢ ယတၢ်အဲၣ်အပူၤတက့ၢ်.
         10  သုမ့ၢ်တိၢ်န့ၢ်ယတၢ်မၤလိာ် တဖၣ်ဒီး, သုကအိၣ်ကဆိးလၢယတၢ်အဲၣ်အပူၤ, ဒ်ယ တိၢ်န့ၢ်ယပၢ်အတၢ်မၤလိာ်တဖၣ်,
         ဒီးယအိၣ်ယဆိးလၢ အတၢ်အဲၣ်အပူၤအသိးန့ၣ်လီၤ.11  ဒ်သိးယတၢ်သးခုကအိၣ်ကဆိးလၢသုပူၤ, ဒီးသုတၢ် သးခုကလၢထီၣ်ပှဲၤထီၣ်ဒီး, ယစံးဘၣ်တဲဘၣ်လံသုလၢ
         တၢ်န့ၣ်တဖၣ်လံ.
         12  အဝဲအံၤမ့ၢ်ယတၢ်မၤလိာ်, လၢသု ကအဲၣ်လိာ်ကွံလိာ်သုသးသကိးသကိး, ဒ်ယအဲၣ်သုအ သိးန့ၣ်လီၤ.
         13  ပှၤမ့ၢ်ပာ်လီၤကွံာ်အသးသမူလၢအတံၤအ သကိးအဂီၢ်ဒီး, ပှၤတအိၣ်ဘၣ်ဒီးတၢ်အဲၣ်တၢ်ကွံဒိၣ်န့ၢ်
         အဝဲန့ၣ်နီတဂၤဘၣ်.
         14  ဖဲဒၣ်ယမၤလိာ်သုတဖၣ်န့ၣ်, သု မ့ၢ်မၤဒီး, သုမ့ၢ်ယတံၤယသကိးလီၤ.15  ဒီးယတကိးလၢၤဘၣ်သု လၢကုၢ်လၢပှၤဘၣ်. အဂ့ၢ် ဒ်အံၤ, အကစၢ်မၤမနုၤမနုၤန့ၣ်, ကုၢ်တသ့ၣ်ညါဘၣ်ဝဲ
         ဘၣ်. ယကိးက့ၤလံသုလၢတံၤလၢသကိးလံ. အဂ့ၢ်ဒ် အံၤ, ကယဲၢ်ယနၢ်ဟူတၢ်လၢပၢ်အအိၣ်န့ၣ်, ယဘိးဘၣ်
         သ့ၣ်ညါသုလီၤ.
         16  သုဃုထၢလံယၤတမ့ၢ်ဘၣ်. မ့ၢ်ယ ဃုထၢလံသုဒီးပာ်လီၤသု, ဒ်သိးသုကလဲၤသၣ်ထီၣ်, ဒီး သုတၤသၣ်ကအိၣ်ကဆိး,
         ဒ်သိးဖဲဒၣ်သုဃ့တၢ်လၢယ မံၤလၢပၢ်န့ၣ်ဒီး, အဝဲဒၣ်ကဟ့ၣ်လီၤသုလီၤ.17  တၢ်တဖၣ်အံၤ, ယမၤလိာ်သု, ဒ်သိးသုကအဲၣ်လိာ် ကွံလိာ်သုသးသကိးသကိးလီၤ.
         18  ဟီၣ်ခိၣ်မ့ၢ်သးဟ့သု ဒီး, သုသ့ၣ်ညါလၢအသးဟ့ယၤဆိန့ၢ် အသးဟ့သုတ က့ၢ်လီၤ.
         19  သုမ့ၢ်ဘၣ်ဃးဒီးဟီၣ်ခိၣ်ဒီး, ဟီၣ်ခိၣ်ကအဲၣ် အတၢ်ဒၣ်ဝဲလီၤ. မ့မ့ၢ်သုဝဲသ့ၣ်အံၤ, မ့ၢ်သုတဘၣ်ဃး
         ဘၣ်ဒီးဟီၣ်ခိၣ်, ဒီးမ့ၢ်ယဃုထၢကွံာ်သုလၢဟီၣ်ခိၣ်အ ဃိဒီး, ဟီၣ်ခိၣ်သးဟ့သုလီၤ.
         20  သ့ၣ်နီၣ်ထီၣ်က့ၤတၢ်က တိၤလၢယစံးဘၣ်သု, ကုၢ်တဒိၣ်န့ၢ်ဘၣ်အကစၢ်ဘၣ်န့ၣ် တက့ၢ်. အဝဲသ့ၣ်မ့ၢ်မၤအၢယၤဒီး,
         ကမၤအၢသုစ့ၢ်ကီး လီၤ. မ့ၢ်တိၢ်န့ၢ်ယကလုၢ်ဒီး, ကတိၢ်န့ၢ်သုကလုၢ်စ့ၢ်ကီး လီၤ.
         21  ဘၣ်ဆၣ်ဒီးကမၤသုလၢ တၢ်န့ၣ်တဖၣ်ခဲလၢာ် လၢယမံၤအဃိ, အဂ့ၢ်ဒ်အံၤ, တသ့ၣ်ညါဘၣ်ပှၤလၢအ မၢလီၤယၤဘၣ်.22  ယမ့ၢ်တဟဲ စံးဘၣ်တဲဘၣ်အီၤဒီး, အတၢ်ကမၣ်တ အိၣ်ဘၣ်. မ့မ့ၢ်ခဲကနံၣ်အံၤ, တၢ်ကတိၤပူၤဖျဲးအတၢ်က
         မၣ်, တအိၣ်ဘၣ်ဝဲဘၣ်.
         23  ပှၤလၢအသးဟ့ယၤန့ၣ်, မ့ၢ် အသးဟ့ယပၢ်စ့ၢ်ကီးလီၤ.
         24  တၢ်မၤလၢပှၤဂၤတမၤဘၣ် နီတဂၤဘၣ်န့ၣ်, ယမ့ၢ်တမၤဘၣ်လၢအဝဲသ့ၣ်အကျါ ဘၣ်ဒီး, အတၢ်ကမၣ်တအိၣ်ဘၣ်.
         မ့မ့ၢ်ခဲကနံၣ်အံၤ, ထံၣ်ဝဲဒီးသးဟ့ယၤဒီးယပၢ်ခံဂၤလိာ်လီၤ.
         25  တၢ်မၤအသး အံၤဒ်သိးတၢ်ကတိၤကွဲးအသးလၢ အတၢ်သိၣ်တၢ်သီအ ပူၤ, ကလၢထီၣ်ပှဲၤထီၣ်ဝဲ, လၢအသးဟ့ယၤကလီက
         လီလီၤ.-26  ဘၣ်ဆၣ်ဒီးတုၤပှၤမၤစၢၤတၢ်လၢ ယကမၢလီၤအီၤလၢ ယပၢ်အအိၣ်, သးလၢအဘၣ်ဃးဒီး တၢ်မ့ၢ်တၢ်တီလၢ အဟဲထီၣ်လၢပၢ်အအိၣ်န့ၣ်ဟဲဝဲဒီး,
         အဝဲဒၣ်ကအုၣ်အ သးလၢယဂ့ၢ်ယကျိၤလီၤ.
         27  ဒီးသုဝဲသ့ၣ်အံၤသုကအုၣ်သု သးစ့ၢ်ကီးလီၤ. အဂ့ၢ်ဒ်အံၤ, သုအိၣ်ဒီးယၤလၢအခီၣ် ထံးလံၤလံၤလီၤ.

၁၆161  ဒ်သိးသုသုတဘၣ်တၢ်လီၤကမၣ်အလီၢ်တဂ့ၤဒီး, ယ စံးဘၣ်တဲဘၣ်လံသုလၢ တၢ်တဖၣ်န့ၣ်လံ.
         2  ပှၤကဟီ ထီၣ်ကွံာ်သုလၢဘူၣ်ဘျီၣ်ပူၤ, ဒီးအဆၢအကတီၢ်ကဘၣ် ဝဲလၢကယဲၢ်ပှၤလၢအမၤသံသုန့ၣ်, ကဆိကမိၣ်လၢအ
         မၤယွၤအတၢ်လီၤ.
         3  မ့ၢ်အတသ့ၣ်ညါဘၣ်ပၢ်မ့ၢ်ဂ့ၤ, ယၤ မ့ၢ်ဂ့ၤ, အဃိဒီး, ကမၤတၢ်န့ၣ်တဖၣ်လီၤ.
         4  မ့မ့ၢ်တၢ်န့ၣ် တဖၣ်ယစံးဘၣ်သု, ဒ်သိးတုၤမ့ၢ်အနၣ်ရံၣ်ဘၣ်ဒီး, သုက သ့ၣ်နီၣ်ထီၣ်က့ၤအီၤ,
         လၢယစံးဘၣ်တဲဘၣ်တ့ၢ်သုလီၤ. တၢ်န့ၣ်တဖၣ်ယတစံးဘၣ်သုလၢအခီၣ်ထံးဘၣ်. အဂ့ၢ် ဒ်အံၤ, မ့ၢ်ယအိၣ်ဒံးဒီးသုလီၤ.5  မ့မ့ၢ်ခဲကနံၣ်အံၤ, ယကက့ၤဆူပှၤလၢအမၢလီၤယၤတ ဂၤအအိၣ်, ဒီးသုတသံကွၢ်ဘၣ်ယၤလၢနကလဲၤဆူလဲၣ် ဆူလဲၣ်န့ၣ်နီတဂၤဘၣ်.
         6  ဘၣ်ဆၣ်ဒီးမ့ၢ်ယစံးဘၣ်သု လၢတၢ်န့ၣ်တဖၣ်အဃိဒီး, သုသးအုးပှဲၤဆၢၣ်ကလာ် လီၤ.
         7  ဘၣ်ဆၣ်ဒီးယစံးဘၣ်သုလၢတၢ်မ့ၢ်တၢ်တီ, ယ လဲၤတၢ်န့ၣ်, မ့ၢ်အဂ့ၤဒၣ်တၢ်လၢသုဂီၢ်လီၤ. အဂ့ၢ်ဒ်အံၤ,
         ယမ့ၢ်တလဲၤဘၣ်ဒီး, ပှၤမၤစၢၤတၢ်တဂၤ, တဟဲဘၣ်ဆူ သုအိၣ်ဘၣ်. မ့မ့ၢ်ယမ့ၢ်လဲၤဒီး, ယကမၢအဟဲလီၤဆူသု
         အိၣ်လီၤ.
         8  ဒီးတုၤအဟဲဝဲဒီး, ကသိၣ်ဃီၣ်ဟီၣ်ခိၣ်လၢ တၢ်ဒဲးဘးအဂ့ၢ်, ဒီးလၢတၢ်တီတၢ်လိၤအဂ့ၢ်, ဒီးလၢတၢ်
         စံၣ်ညီၣ်အဂ့ၢ်လီၤ.
         9  လၢတၢ်ဒဲးဘးအဂ့ၢ်လၢ အတစူၢ် တနာ်ဘၣ်ယၤအဃိ,
         10  လၢတၢ်တီတၢ်လိၤအဂ့ၢ်လၢယ လဲၤထီၣ်ဆူပၢ်အအိၣ်ဒီးသုတထံၣ်လၢၤဘၣ်ယၤအဃိ,―11  ဒီးလၢတၢ်စံၣ်ညီၣ်အဂ့ၢ်, လၢဟီၣ်ခိၣ်အခိၣ်ဘၣ်တၢ်စံၣ် ညီၣ်အီၤအဃိလီၤ.12  ယကတိၤတၢ်ဒီးသု အလီၢ်အိၣ်ဒံးလၢအအါ, ဘၣ် ဆၣ်ဒီးခဲကနံၣ်အံၤသုဒိးန့ၢ်တကဲဘၣ်.
         13  မ့မ့ၢ်သးလၢအ ဘၣ်ဃးဒီးတၢ်မ့ၢ်တၢ်တီန့ၣ်, တုၤအဟဲဝဲဒီး, ကဆှၢသု ဆူတၢ်မ့ၢ်တၢ်တီခဲလၢာ်အပူၤလီၤ.
         အဂ့ၢ်ဒ်အံၤ, တက တိၤဘၣ်လၢအဂ့ၢ်ဒၣ်ဝဲဘၣ်. မ့မ့ၢ်ဖဲဒၣ်အနၢ်ဟူတၢ်ဒီး, ကကတိၤဝဲဒီးကစံၣ်တဲၤတဲလီၤသု
         တၢ်လၢအကဟဲတ ဖၣ်န့ၣ်လီၤ.
         14  အဝဲဒၣ်ကမၤဖျါထီၣ်ယလၤယကပီၤလီၤ. အဂ့ၢ်ဒ်အံၤ, ကဟံးန့ၢ်တၢ်ဘၣ်ဃးဒီးယၤ, ဒီးကစံၣ်တဲၤ တဲလီၤသုလီၤ.
         15  ကယဲၢ်ပၢ်အတၢ်တမံၤလၢ်လၢ်န့ၣ်, မ့ၢ် ယတၢ်လီၤ. မ်ဒ်န့ၣ်ဒီး, ယစံးဘၣ်တဲဘၣ်သုလၢအကဟံး န့ၢ်ယတၢ်ဒီး
         ယကစံၣ်တဲၤတဲလီၤသုလီၤ.
         16  တစိၢ်ဖိဒီး, သုတထံၣ်ဘၣ်ယၤဘၣ်. မၤကဒီးတစိၢ်ဖိဒီး, သုကထံၣ် ယၤလီၤ. အဂ့ၢ်ဒ်အံၤ, ယလဲၤထီၣ်ဆူယပၢ်အအိၣ်လီၤ.
         17  မၤသးဒ်န့ၣ်ဒီး အပျဲၢ်အဘီၣ်တနီၤနီၤ စံးလိာ်အသး, တၢ်လၢအစံးဝဲ, တစိၢ်ဖိဒီးသုတထံၣ်ဘၣ်ယၤဘၣ်,
         မၤကဒီးတစိၢ်ဖိဒီး သုကထံၣ်ဘၣ်ယၤလီၤ. ဒီးအဂ့ၢ်ဒ်အံၤ, ယလဲၤထီၣ်ဆူ ယပၢ်အအိၣ်န့ၣ်, မ့ၢ်အစံးတၢ်မနုၤလဲၣ်.―18  မၤသးဒ်န့ၣ်ဒီးအဝဲသ့ၣ်စံးဝဲ, တၢ်လၢအစံး, တၢ်တစိၢ်ဖိ အံၤ, မ့ၢ်မနုၤလဲၣ်. မ့ၢ်အစံးမနုၤမနုၤပတသ့ၣ်ညါဘၣ်.19  မၤသးဒ်န့ၣ်ဒီးယ့ၣ်ရှူးသ့ၣ်ညါဝဲ လၢအဝဲသ့ၣ်တၢ်မိၣ် သံကွၢ်အသးလၢအီၤဒီး, စံးဘၣ်အီၤ, ယစံးဘၣ်တဲဘၣ်
         သု, တစိၢ်ဖိဒီးသုတထံၣ်ဘၣ်ယၤဘၣ်, ဒီးမၤကဒီးတ စိၢ်ဖိဒီးသုကထံၣ်ဘၣ်ယၤအဂ့ၢ်န့ၣ်, မ့ၢ်သုသံကွၢ်လိာ်သု
         သးဧါ.
         20  ယစံးဘၣ်တဲဘၣ်သုတီတီလိၤလိၤ, လၢသု မဲာ်ထံကလီၤ, ဒီးသုကဟီၣ်ကယၢၤလီၤ. မ့မ့ၢ်ဟီၣ်ခိၣ် န့ၣ်ကသးခုလီၤ.
         ဒီးသုဝဲဒၣ်အံၤ, သုကသူၣ်အုးသးအုး, ဘၣ်ဆၣ်ဒီး သုတၢ်သးအုးန့ၣ် ကကဲကဒါက့ၤလၢတၢ် သးခုလီၤ. ပိာ်မုၣ်တုၤအဆံးစၢ်အဖိဒီး,
         သူၣ်အုးသးအုး လီၤ.
         21  အဂ့ၢ်ဒ်အံၤ, အမုၢ်အလါဘၣ်လံ. မ့မ့ၢ်တုၤဖိသၣ် အိၣ်ဖျဲၣ်ဝဲဒီး, သးခုဝဲလၢပှၤကညီတဂၤအိၣ်ဖျဲၣ်လၢဟီၣ်
         ခိၣ်ချၢသတးဒီး, တသ့ၣ်နီၣ်ထီၣ်က့ၤလၢၤဘၣ်အတၢ်နး တၢ်ဖှီၣ်ဘၣ်.
         22  မၤသးဒ်န့ၣ်ဒီး, ခဲကနံၣ်အံၤ, သုသူၣ် အုးသးအုးဘၣ်ဆၣ်ဒီး, ယကထံၣ်က့ၤကဒီးသု, ဒီးသု ကသူၣ်ခုသးခု,
         ဒီးသုတၢ်သးခုန့ၣ်, ပှၤတဟံးထီၣ်ကွံာ် လၢသုနီတဂၤဘၣ်.23  တၢ်လၢမုၢ်တနံၤန့ၣ်, သုတသံကွၢ်ယၤလၢတၢ်နီတမံၤ ဘၣ်. ယစံးဘၣ်တဲဘၣ်သုတီတီလိၤလိၤ, ဖဲဒၣ်သုဃ့
         တၢ်လၢယမံၤလၢပၢ်န့ၣ်, ကဟ့ၣ်ဝဲလၢသုလီၤ.
         24  တုၤလီၤ ခဲကနံၣ်အံၤ, သုတဃ့ဒံးဘၣ်တၢ်လၢယမံၤနီတမံၤဘၣ်. ဃ့တၢ်တက့ၢ်, ဒီးသုကန့ၢ်တၢ်, ဒ်သိးသုတၢ်သးခုက
         လၢထီၣ်ပှဲၤထီၣ်လီၤ.25  တၢ်တဖၣ်န့ၣ်ယစံးဘၣ်တဲဘၣ်သုလံ. လၢတၢ်ကတိၤ အဒိလံ. မ့မ့ၢ်တၢ်အဆၢအကတီၢ်ကဘၣ်ဝဲ, လၢယတ စံးဘၣ်တဲဘၣ်လၢၤဘၣ်သုလၢတၢ်ကတိၤအဒိဘၣ်.
         မ့ၢ် ယကစံးဘၣ်တဲဘၣ်သုလၢပၢ်အဂ့ၢ်အကျိၤ စၢၢ်ဆၢပံာ် ကလာ်လီၤ.
         26  လၢမုၢ်တနံၤန့ၣ်, သုကဃ့တၢ်လၢယမံၤ, ဒီးယတစံးဘၣ်တဲဘၣ်သုလၢ ယကဃ့န့ၢ်သုဂီၢ်လၢပၢ် န့ၣ်ဘၣ်.
         27  အဂ့ၢ်ဒ်အံၤ, ပၢ်အကစၢ်ဒၣ်ဝဲအဲၣ်သုလၢသု အဲၣ်ယၤ, ဒီးလၢသုနာ်လၢယဟဲလၢ ယွၤအအိၣ်အဃိ လီၤ.
         28  ယဟဲထီၣ်လၢပၢ်အအိၣ်, ဒီးယဟဲလီၤဆူဟီၣ်ခိၣ် ချၢအံၤလီၤ. မၤကဒီးတစု, ယကဟးထီၣ်ကွံာ်လၢဟီၣ်
         ခိၣ်, ဒီးယကလဲၤထီၣ်က့ၤဆူပၢ်အအိၣ်လီၤ.29  အပျဲၢ်အဘီၣ်စံးဘၣ်အီၤ, ကွၢ်ကွၢ်, ခဲကနံၣ်အံၤနက တိၤတၢ်စၢၢ်ဆၢပံာ်ကလာ်, ဒီးနတကတိၤဘၣ်လၢတၢ်
         ကတိၤအဒိဘၣ်.
         30  ခဲကနံၣ်အံၤ, ပသ့ၣ်ညါလၢနသ့ၣ်ညါ တၢ်ခဲလၢာ်, ဒီးပှၤတဂၤဂၤသံကွၢ်နၤအလီၢ်တအိၣ်ဘၣ်. လၢတၢ်အံၤအဃိ,
         ပနာ်လၢနဟဲလၢယွၤအအိၣ်လီၤ. ယ့ၣ်ရှူးစံးဆၢအီၤ, မ့ၢ်သုနာ်တၢ် ခဲကနံၣ်အံၤဧါ.32  ကွၢ်ကွၢ်, တၢ်အဆၢအကတီၢ်ကဘၣ်, ဒီးဘၣ်ခဲကနံၣ် အံၤ, လၢသုကလီၤပြံလီၤပြါ, တဂၤဆူအလီၢ်ဒၣ်ဝဲ,
         တ ဂၤဆူအလီၢ်ဒၣ်ဝဲ, ဒီးသုကလဲၤသဒၣ်ယၤ, ဒီးသုကပာ် လီၤတဲာ်ယၤတဂၤဃီလီၤ. ဘၣ်ဆၣ်ဒီးယတအိၣ်ဘၣ်တ
         ဂၤဃီဘၣ်. အဂ့ၢ်ဒ်အံၤ, ပၢ်အိၣ်ဒီးယၤလီၤ.33  ယစံးဘၣ်သုလၢတၢ်န့ၣ်တဖၣ်, ဒ်သိးသုကအိၣ်ဒီး တၢ်ဃူတၢ်ဖိးလၢယပူၤလီၤ. လၢဟီၣ်ခိၣ်အံၤ, သုက
         ဘၣ်တၢ်ဖှီၣ်လီၤ. ဘၣ်ဆၣ်ဒီးပာ်သုသးခူတလ့ၢ်တက့ၢ်. ယမၤနၢၤလံဟီၣ်ခိၣ်လံ.

၁၇171  တၢ်တဖၣ်န့ၣ်ယ့ၣ်ရှူးကတိၤဝဲဒီး ကျ့ထီၣ်အမဲာ်ဆူမူ ခိၣ်ဒီးစံးဝဲဒၣ်, ပၢ်ဧၢ, တၢ်အနၣ်ရံၣ်ဘၣ်လံ,
         မၤလၤမၤက ပီၤနဖိခွါ, ဒ်သိးနဖိခွါကမၤလၤမၤကပီၤနၤတက့ၢ်.
         2  ဒ်န ဟ့ၣ်လီၤအီၤလၢတၢ်အစိအကမီၤ လၢတၢ်ညၣ်ခဲလၢာ် အဖီခိၣ်အသိးန့ၣ် ဒ်သိးအဝဲဒၣ်ကဟ့ၣ်ပှၤလၢနဟ့ၣ်လီၤ
         အီၤကိးဂၤဒဲးလၢတၢ်မူအထူအယိာ်န့ၣ်လီၤ.
         3  ဒီးတၢ်မူ အထူအယိာ်န့ၣ်မ့ၢ်တၢ်သ့ၣ်ညါနၤ, ယွၤနီၢ်နီၢ်တဂၤဃီ, ဒီးယ့ၣ်ရှူးခရံာ်လၢနမၢလီၤအီၤန့ၣ်လီၤ.
         4  ယလီၣ်ဖျါလံ နလၤနကပီၤလၢဟီၣ်ခိၣ်ချၢလံ. တၢ်မၤလၢနဟ့ၣ်ယၤ လၢယကမၤန့ၣ်, ယမၤဝံၤလံ.
         5  ဒီးခဲကနံၣ်အံၤ, ပၢ်ဧၢ, ဒုးလၤဒုးကပီၤယၤလၢနကစၢ်ဒၣ်နဲ, လၢတၢ်လၤတၢ်က ပီၤလၢအအိၣ်ဒီးယၤ, လၢယအိၣ်ဒီးနၤလၢဟီၣ်ခိၣ်တချုး
         ကဲထီၣ်ဒံးဘၣ်န့ၣ်တက့ၢ်.
         6  ပှၤလၢနဟ့ၣ်ယၤလၢဟီၣ် ခိၣ်ဖိအကျါန့ၣ်, ယလီၣ်ဖျါလံနမံၤလၢအီၤလံ. အဝဲသ့ၣ် တဖၣ်န့ၣ်မ့ၢ်နတၢ်,
         ဒီးနဟ့ၣ်လီၤအီၤလၢယၤ, ဒီးအဝဲသ့ၣ် တိၢ်န့ၢ်လံနကလုၢ်နကထါလံ.
         7  ခဲကနံၣ်အံၤ, အဝဲသ့ၣ် သ့ၣ်ညါလၢဖဲဒၣ်တၢ်လၢနဟ့ၣ်ယၤခဲလၢာ်န့ၣ်, မ့ၢ်အ ဟဲလၢနအိၣ်လီၤ.
         8  အဂ့ၢ်ဒ်အံၤ, တၢ်ကတိၤလၢနဟ့ၣ် ယၤတဖၣ်န့ၣ်, ယဟ့ၣ်က့ၤလၢအီၤ, ဒီးအဝဲသ့ၣ်ဟံးန့ၢ် ဝဲ, ဒီးသ့ၣ်ညါနီၢ်နီၢ်လၢယဟဲလၢနအိၣ်,
         ဒီးနာ်ဝဲလၢန မၢလီၤယၤလီၤ.
         9  ယဃ့တၢ်လၢအဂီၢ်လီၤ. ယတဃ့ဘၣ် တၢ်လၢဟီၣ်ခိၣ်အဂီၢ်ဘၣ်, မ့ၢ်လၢပှၤလၢနဟ့ၣ်ယၤတ ဖၣ်အဂီၢ်လီၤ.
         အဂ့ၢ်ဒ်အံၤ, မ့ၢ်နတၢ်လီၤ.
         10  ဒီးကယဲၢ် ယတၢ်ခဲလၢာ်န့ၣ်မ့ၢ်နတၢ်, ဒီးနတၢ်မ့ၢ်ယတၢ်, ဒီးယဒိး တၢ်လၤကပီၤလၢအဝဲသ့ၣ်အပူၤလီၤ.11  ဒီးယတအိၣ်လၢၤဘၣ်လၢဟီၣ်ခိၣ်အချၢဘၣ်. မ့မ့ၢ်အ ဝဲသ့ၣ်တဖၣ်အံၤ, အိၣ်ဝဲလၢဟီၣ်ခိၣ်အချၢ, ဒီးယဲဒၣ်အံၤ,
         ယက့ၤထီၣ်ဆူနအိၣ်လီၤ. ပၢ်စီဆှံဧၢ, ပှၤလၢနဟ့ၣ်လီၤ ယၤတဖၣ်န့ၣ်, ဒ်သိးအကကဲထီၣ်တၢ်တမံၤဃီ,
         ဒ်နၤဒီး ယၤအသိးဒီး, အံးက့ၤကွၢ်က့ၤအီၤ လၢနမံၤအပူၤတ က့ၢ်.
         12  ဖဲယအိၣ်ဒီးအီၤလၢဟီၣ်ခိၣ်ချၢန့ၣ်, ယအံးက့ၤ ကွၢ်က့ၤအီၤလၢနမံၤအပူၤလီၤ. ပှၤလၢနဟ့ၣ်လီၤယၤတ
         ဖၣ်န့ၣ်, ယပၢၤလံအီၤလံ, ဒီးမ့တမ့ၢ်ဘၣ်တၢ်ဟးဂီၤအ ဖိခွါတဂၤ, ဒ်သိးလံာ်ကလၢထီၣ်ပှဲၤထီၣ်ဒီး,
         တဟါမၢ် ဘၣ်နီတဂၤဘၣ်.
         13  ဒီးခဲကနံၣ်အံၤ, ယဟဲဆူနအိၣ်ဒီး ယကတိၤတၢ်အံၤတဖၣ်လၢဟီၣ်ခိၣ်ချၢ,
         14  ဒ်သိးအဝဲသ့ၣ် ကအိၣ်ဒီး ယတၢ်သးခုလၢထီၣ်ပှဲၤထီၣ် လၢအပူၤဒၣ်ဝဲ လီၤ. ယဟ့ၣ်လီၤလံအီၤလၢနကလုၢ်နကထါလံ,
         ဒီးဟီၣ် ခိၣ်သးဟ့အီၤလီၤ. အဂ့ၢ်ဒ်အံၤ, အဝဲသ့ၣ်တဘၣ်ဃးဘၣ် ဒီးဟီၣ်ခိၣ် ဒ်ယတဘၣ်ဃးဘၣ်ဒီးဟီၣ်ခိၣ်အသိး
         န့ၣ် လီၤ.
         15  ဒ်သိးနကဟံးထီၣ်ကွံာ်အီၤလၢဟီၣ်ခိၣ်န့ၣ်, ယ တဃ့ဘၣ်. မ့ၢ်လၢနကအံးက့ၤကွၢ်က့ၤအီၤ, ဒ်သိးတၢ်
         အၢတၢ်သီ သုတဘၣ်အီၤတဂ့ၤန့ၣ်လီၤ.
         16  အဝဲသ့ၣ်တ ဘၣ်ဃးဘၣ်ဒီးဟီၣ်ခိၣ်, ဒ်ယတဘၣ်ဃးဘၣ်ဒီးဟီၣ်ခိၣ် အသိးန့ၣ်လီၤ.
         17  မၤစီဆှံအီၤလၢနတၢ်မ့ၢ်တၢ်တီတက့ၢ်. နကလုၢ်နကထါန့ၣ်မ့ၢ်တၢ်မ့ၢ်တၢ်တီလီၤ.
         18  ဒ်နမၢလီၤ ယၤဆူဟီၣ်ခိၣ်အသိးန့ၣ်, ယမၢလီၤစ့ၢ်ကီးအီၤဆူဟီၣ် ခိၣ်လီၤ.
         19  ဒီးဒ်သိးအဝဲသ့ၣ်ကစီဆှံထီၣ်လၢ တၢ်မ့ၢ်တၢ် တီအပူၤဒီး, ယမၤစီဆှံထီၣ်ယသးလၢအဃိလီၤ.
         20  ယတ ဃ့ဘၣ်ထဲအဝဲသ့ၣ်အဂီၢ်ဧိၤဘၣ်, မ့ၢ်ပှၤလၢအစူၢ်က့ၤနာ် က့ၤယၤလၢ အဝဲသ့ၣ်အကလုၢ်အကထါအဃိစ့ၢ်ကီး,―21  ဒ်သိးအဝဲသ့ၣ်ခဲလၢာ်ကမ့ၢ်တၢ်တမံၤဃီ, ပၢ်ဧၢ, ဒ်နအိၣ် လၢယပူၤ, ဒီးယအိၣ်လၢနပူၤအသိး, ဒ်သိးအဝဲသ့ၣ်က
         မ့ၢ်တၢ်တမံၤဃီလၢပပူၤ, ဒ်သိးဟီၣ်ခိၣ်ကစူၢ်က့ၤနာ်က့ၤ လၢနမၢလီၤယၤလီၤ.
         22  ဒီးတၢ်လၤကပီၤလၢနဟ့ၣ်ယၤ န့ၣ်, ယဟ့ၣ်လၢအီၤ, ဒ်သိးအဝဲသ့ၣ်ကမ့ၢ်တၢ်တမံၤဃီ, ဒ်ပမ့ၢ်တၢ်တမံၤဃီအသိးန့ၣ်လီၤ.
         23  ယအိၣ်လၢအဝဲသ့ၣ် အပူၤ, ဒီးနအိၣ်လၢယပူၤ, ဒ်သိးအဝဲသ့ၣ်ကလၢထီၣ်ပှဲၤ ထီၣ်လၢတၢ်တမံၤဃီ, ဒ်သိးဟီၣ်ခိၣ်ကသ့ၣ်ညါလၢနမၢ
         လီၤယၤ, ဒီးနအဲၣ်အီၤဒ်နအဲၣ်ယၤအသိးန့ၣ်လီၤ.24  ပၢ်ဧၢ, ဒ်သိးပှၤလၢနဟ့ၣ်လီၤယၤကထံၣ်ဘၣ်ယလၤ ယကပီၤလၢနဟ့ၣ်ယၤန့ၣ်ဒီး, ယသးအိၣ်လၢအဝဲသ့ၣ် ကအိၣ်ဒီးယၤစ့ၢ်ကီးဖဲ
         ယအိၣ်အလီၢ်လီၤ. အဂ့ၢ်ဒ်အံၤ, ဟီၣ်ခိၣ်အခီၣ်ထံး တချုးကဲထီၣ်ဒံးဘၣ်ဒီး, နအဲၣ်ယၤ လီၤ.
         25  တၢ်တီတၢ်လိၤပၢ်ဧၢ, ဟီၣ်ခိၣ်တသ့ၣ်ညါဘၣ် နၤဘၣ်. မ့မ့ၢ်ယဲဒၣ်အံၤ, ယသ့ၣ်ညါနၤဒီးအဝဲသ့ၣ်တ
         ဖၣ်အံၤ, သ့ၣ်ညါလၢနမၢလီၤယၤလီၤ.
         26  ဒီးဒ်သိးတၢ် အဲၣ်လၢနအဲၣ်ယၤအံၤ, ကအိၣ်လၢအပူၤဒီးယကအိၣ် လၢအပူၤဒီး, ယဘိးဘၣ်သ့ၣ်ညါလံအီၤလၢနမံၤ,
         ဒီး ယကဘိးဘၣ်သ့ၣ်ညါလီၤ.

၁၈181  ယ့ၣ်ရှူးစံးဘၣ်တဲဘၣ်တၢ်တဖၣ်န့ၣ်ဝံၤဒီး ဟးထီၣ်ဝဲ ဒီးအပျဲၢ်အဘီၣ်ဆူ ကံဒြိၣ်အကျိဝၢ်ဘးခီ,
         ဖဲတၤသၣ် အလီၢ်အိၣ်တပူၤ, ဒီးလဲၤနုာ်ဝဲဒီးအပျဲၢ်အဘီၣ်လီၤ.
         2  ဒီး ပှၤလၢအဟ့ၣ်လီၤကွံာ်အီၤ, စီၤယူဒၤန့ၣ်, သ့ၣ်ညါအ လီၢ်စ့ၢ်ကီးလီၤ. အဂ့ၢ်ဒ်အံၤ, ယ့ၣ်ရှူးအိၣ်ဖှိၣ်ဝဲဒီးအပျဲၢ်
         အဘီၣ်ဖဲန့ၣ်အါဘျီလီၤ.3  မၤသးဒ်န့ၣ်ဒီးန့ၢ်ဘၣ်သုးဖိတဖု, ဒီးတၢ်အခိၣ်တဖၣ်, လၢပှၤလုၢ်တၢ်အခိၣ်ဒီးပှၤဖၤရံၤၡဲတဖၣ်အစုပူၤ,
         ဒီးလဲၤ ဆူန့ၣ်ဒီးဆှီဒီးမ့ၣ်အူဒၢဒီးတၢ်အစုကဝဲၤလီၤ.
         4  မၤသးဒ် န့ၣ်ဒီးယ့ၣ်ရှူးသ့ၣ်ညါ တၢ်လၢအကဟဲဘၣ်အီၤခဲလၢာ် ဒီး, လဲၤထီၣ်ဆူပှၤတဖၣ်န့ၣ်အအိၣ်,
         ဒီးစံးဘၣ်အီၤ, သု ဃုမတၤတဂၤလဲၣ်.5  ဒီးအဝဲသ့ၣ်စံးဘၣ်အီၤ, ပှၤနစၤရ့းဖိယ့ၣ်ရှူးလီၤ. ဒီး ယ့ၣ်ရှူးစံးဘၣ်အီၤ, မ့ၢ်ယၤလီၤ. ဒီးပှၤလၢအဟ့ၣ်လီၤ
         ကွံာ်အီၤ, စီၤယူဒၤတဂၤ, အိၣ်ဆၢထၢၣ်စ့ၢ်ကီးဒီးအဝဲ သ့ၣ်တဖၣ်လီၤ.6  မၤသးဒ်န့ၣ်ဒီးတုၤအစံးဘၣ်အီၤ, မ့ၢ်ယၤဒီးအဝဲသ့ၣ် တဖၣ်န့ၣ်ဂုၤက့ၤအလီၢ်ခံ, ဒီးလီၤဃံၤဝဲလၢဟီၣ်ခိၣ်အဖီ
         ခိၣ်တကူၢ်သ့ၣ်လီၤ.7  မၤသးဒ်န့ၣ်ဒီးယ့ၣ်ရှူးသံကွၢ်ကဒီးအီၤ, သုဃုမတၤ တဂၤလဲၣ်. ဒီးစံးဝဲဒၣ်, ပှၤနစၤရ့းဖိယ့ၣ်ရှူးလီၤ.
         8  ယ့ၣ်ရှူး စံးဆၢဝဲ, ယစံးတ့ၢ်သု, မ့ၢ်ယၤလီၤ. မၤသးဒ်န့ၣ်ဒီးသု မ့ၢ်ဃုယၤဒီး, ဒုးဟးထီၣ်ကွံာ်ပှၤတဖၣ်အံၤတက့ၢ်.
         9  ဒ် သိးတၢ်အကလုၢ်လၢအစံးဝဲ, လၢပှၤလၢနဟ့ၣ်လီၤယၤ တဖၣ်န့ၣ်, ယတမၤဟါမၢ်ကွံာ်ဘၣ် နီတဂၤဘၣ်န့ၣ်,
         ကလၢထီၣ်ပှဲၤထီၣ်ဝဲလီၤ.10  မၤသးဒ်န့ၣ်ဒီး စီၤၡံမိၣ်ပ့းတရူးတဂၤအိၣ်ဒီးအနးတ ဘ့ၣ်, ဒီးဘ့ၣ်ထီၣ်ဝဲ, ဒီးကျီပှၤလုၢ်တၢ်အခိၣ်အခ့အပှၤ
         တဂၤ, ဒီးအနၢ်ထွဲတူာ်ကွံာ်လီၤ. အခ့အပှၤအမံၤမ့ၢ်စီၤ မါလဃူးလီၤ.
         11  မၤသးဒ်န့ၣ်ဒီး, ယ့ၣ်ရှူးစံးဘၣ်စီၤပ့းတ ရူး, ဖျီၣ်နုာ်က့ၤနးဆူအတြိးပူၤတက့ၢ်. လီခီလၢယပၢ်
         ဟ့ၣ်ယၤန့ၣ်, မ့ၢ်ယတဘၣ်အီဘၣ်ဧါ.
         12  မၤသးဒ်န့ၣ်ဒီးပှၤသုးဖိတဖု, ဒီးပှၤသုးဖိတကထိအခိၣ်, ဒီးပှၤယူဒၤဖိအတၢ်အခိၣ်တဖၣ်, ဟံးန့ၢ်ယ့ၣ်ရှူးဒီးစၢဃာ်အီၤ,
         ဒီးလဲၤဆှၢဆိအီၤဆူစီၤအၣ်နၣ်အအိၣ်လီၤ.―13  အဂ့ၢ်ဒ်အံၤ, အဝဲဒၣ်မ့ၢ်စီၤကၤယါဖၤ လၢအကဲထီၣ်ပှၤ လုၢ်တၢ်အခိၣ်လၢနံၣ်အဝဲန့ၣ်အမံၤပှၢ်လီၤ.
         14  ဒီးစီၤကၤ ယါဖၤမ့ၢ်ပှၤလၢအသိၣ်လိ ပှၤယူဒၤဖိလၢပှၤတဂၤဂ့ၤသံ လၢပှၤတကလုာ်န့ၣ်အဂီၢ်လီၤ.15  စီၤၡံမိၣ်ပ့းတရူး, ဒီးအပျဲၢ်အဘီၣ်လၢအဂၤတဂၤ, ပိာ် ထီၣ်ယ့ၣ်ရှူးအခံလီၤ. ဒီးအပျဲၢ်အဂၤတဂၤအံၤ,
         ဘၣ်တၢ် သ့ၣ်ညါအီၤလၢပှၤလုၢ်တၢ်အခိၣ်ဒီး, လဲၤနုာ်ဝဲဒီး ယ့ၣ် ရှူးဆူပှၤလုၢ်တၢ်အခိၣ်အဟံၣ်အဂၢၤပူၤလီၤ.
         16  မ့မ့ၢ်စီၤပ့း တရူးတဂၤန့ၣ်, ဆၢထၢၣ်လၢခိလၢကျဲစၢၤအဃၢၤလီၤ. မၤသးဒ်န့ၣ်ဒီးအပျဲၢ်အဘီၣ်တဂၤ
         လၢပှၤလုၢ်တၢ်အခိၣ် သ့ၣ်ညါအီၤတဂၤန့ၣ်, ဟးထီၣ်ဒီးကတိၤတၢ်ဒီး ပှၤပိာ် မုၣ်လၢအပၢၤကျဲစၢၤတဂၤဒီး,
         ဒုးလဲၤနုာ် စီၤပ့းတရူး လီၤ.
         17  မၤသးဒ်န့ၣ်ဒီး ပိာ်မုၣ်လၢအပၢၤကျဲစၢၤတဂၤစံး ဘၣ်စီၤပ့းတရူး, နမ့ၢ်ပှၤတဂၤန့ၣ်အပျဲၢ်အဘီၣ်တမ့ၢ်ဘၣ်
         ဧါ. အဝဲဒၣ်စံး, တမ့ၢ်ဘၣ်.18  ဒီးမ့ၢ်တၢ်ဂိၢ်ဒီး, ပှၤကုၢ်ဖိဒီး တၢ်အခိၣ်သ့ၣ်တဖၣ်, ဆိၣ်ကဲၤမ့ၣ်အူဒီးဆူးဝဲတကူၢ်သ့ၣ်,
         ဒီးစီၤပ့းတရူးအိၣ်ဒီး အီၤ, ဒီးဆၢထၢၣ်ဆူးမ့ၣ်အူစ့ၢ်ကီးလီၤ.19  မၤသးဒ်န့ၣ်ဒီးပှၤလုၢ်တၢ်အခိၣ် သံကွၢ်ယ့ၣ်ရှူးလၢအ ပျဲၢ်အဘီၣ်အဂ့ၢ်အကျိၤ, ဒီးအတၢ်သိၣ်တၢ်သီအဂ့ၢ်အ
         ကျိၤလီၤ.
         20  ယ့ၣ်ရှူးကတိၤဆၢအီၤ, ယကတိၤတၢ်ဒီးဟီၣ် ခိၣ်လၢတၢ်အိၣ်ဖျါ, ယသိၣ်က့ၤသီက့ၤတၢ်တဘိယူၢ်ဃီ လၢဘူၣ်ဘျီၣ်ပူၤ,
         ဒီးလၢတၢ်လုၢ်ဟံၣ်ပူၤ, ဖဲပှၤယူဒၤဖိ အိၣ်ဖှိၣ်ရိဖှိၣ်အလီၢ်လီၤ. ဒီးလၢတၢ်ခူသူၣ်အပူၤန့ၣ်ယတ
         ကတိၤတၢ် နီတမံၤဘၣ်.
         21  နသံကွၢ်ယၤဘၣ်မနုၤလဲၣ်. ယကတိၤတၢ်ဒ်လဲၣ်ဒ်လဲၣ်န့ၣ် သံကွၢ်ပှၤလၢအနၢ်ဟူဝဲ န့ၣ်တက့ၢ်. ကွၢ်ကွၢ်,
         တၢ်လၢယစံးဘၣ်အီၤန့ၣ်, အဝဲ သ့ၣ်သ့ၣ်ညါလီၤ.22  တၢ်န့ၣ်တဖၣ်ကတိၤဝဲ, ဒီးတၢ်အခိၣ်ဆၢထၢၣ်ဖဲန့ၣ် တဂၤ, ဒဲယ့ၣ်ရှူးဒီးစံးဝဲဒၣ်, နကတိၤဆၢပှၤလုၢ်တၢ်အ
         ခိၣ်ဒ်န့ၣ်ဧါ.
         23  ယ့ၣ်ရှူးစံးဆၢအီၤ, ယမ့ၢ်ကတိၤတၢ်အၢ ဒီး, အုၣ်နသးလၢတၢ်အၢအဂ့ၢ်န့ၣ်တက့ၢ်. မ့မ့ၢ်တၢ်ဂ့ၤ
         ဒီး, ဘၣ်မနုၤလၢနဒဲယၤလဲၣ်.24  မၤသးဒ်န့ၣ်ဒီး စီၤအၣ်နၣ်မၢလီၤအီၤ အိၣ်စၢဃာ်အ သးဆူပှၤလုၢ်တၢ်အခိၣ်, စီၤကၤယါဖၤအအိၣ်လီၤ.
         25  ဒီး စီၤၡံမိၣ်ပ့းတရူးဆၢထၢၣ်ဆူးမ့ၣ်အူလီၤ. မၤသးဒ်န့ၣ်ဒီး ပှၤစံးဘၣ်အီၤ, နဲဒၣ်အံၤ, နမ့ၢ်အပျဲၢ်အဘီၣ်တမ့ၢ်ဘၣ်
         ဧါ. အဝဲဒၣ်သမၢတၢ်ဒီးစံးဝဲဒၣ်, တမ့ၢ်ဘၣ်.
         26  ဒီးပှၤလၢ စီၤပ့းတရူးကျီတူာ်ကွံာ်အနၢ်တဂၤန့ၣ်အဘူးအတံၢ်, ပှၤ လုၢ်တၢ်အခိၣ်အခ့အပှၤတဂၤ,
         စံးဝဲဒၣ်, ယထံၣ်တ့ၢ်နၤ လၢတၤသၣ်အလီၢ်ဒီးအဝဲဒၣ်န့ၣ်တမ့ၢ်ဘၣ်ဧါ.
         27  မၤသး ဒ်န့ၣ်ဒီးစီၤပ့းတရူးသမၢကဒီးတၢ်, ဒီးဆီဖါအိၣ်အိထီၣ် ဝဲတကီၢ်ခါလီၤ.28  မၤသးဒ်န့ၣ်ဒီး အဝဲသ့ၣ်လဲၤဆှၢယ့ၣ်ရှူးလၢစီၤကၤယါ ဖၤအအိၣ်ဆူကွီၢ်ဘျီၣ်ပူၤ, ဒီးဘၣ်ဖဲမုၢ်ဆ့ၣ်ထီၣ်လီၤ.
         ဒီး အဝဲသ့ၣ်, ဒ်သိးအသုတဘၣ်တၢ်တကဆှီဘၣ်တဂ့ၤ, ဒီး ဒ်သိးအကအီၣ်ဘူၣ်လဲၤကပာ်သ့ဒီး, တလဲၤနုာ်ဘၣ်ဆူ
         ကွီၢ်ဘျီၣ်ပူၤဘၣ်.
         29  မၤသးဒ်န့ၣ်ဒီးစီၤပံၤလးလဲၤထီၣ်ဆူ အအိၣ်ဒီးစံးဝဲဒၣ် ပှၤတဂၤအံၤသုပာ်တၢ်ကမၣ် လၢအ လိၤလၢမနုၤတမံၤလဲၣ်.
         30  ဒီးအဝဲသ့ၣ်စံးဆၢတၢ်ဒီးစံး ဘၣ်အီၤ, မ့တမ့ၢ်ဘၣ်ပှၤမၤတၢ်အၢဒီး, ပတဟ့ၣ်လီၤ ကွံာ်ဘၣ်အီၤလၢနၤဘၣ်.
         31  မၤသးဒ်န့ၣ်ဒီးစီၤပံၤလးစံး ဘၣ်အီၤ, ဟံးန့ၢ်အီၤ, ဒီးစံၣ်ညီၣ်အီၤဒ်သုတၢ်သိၣ်တၢ်သီ အသိးန့ၣ်တက့ၢ်.
         မၤသးဒ်န့ၣ်ဒီး ပှၤယူဒၤဖိစံးဘၣ်အီၤ, တၢ်တဒုးမၤသံဘၣ်ပှၤလၢပှၤကညီနီတဂၤဘၣ်.― ဒ်သိး32  ယ့ၣ်ရှူးအကလုၢ် လၢအစံးဝဲဒီးဒုးနဲၣ်ဝဲလၢအကဘၣ်သံ လၢတၢ်သံဒ်လဲၣ်ဒ်လဲၣ်န့ၣ်, ကလၢထီၣ်ပှဲၤထီၣ်လီၤ.33  မၤသးဒ်န့ၣ်ဒီးစီၤပံၤလးက့ၤနုာ်ကဒီးဆူ ကွီၢ်ဘျီၣ်ပူၤ, ဒီးကိးက့ၤယ့ၣ်ရှူးဒီးစံးဘၣ်အီၤ,
         နဲဒၣ်အံၤ, နမ့ၢ်ပှၤယူဒၤ ဖိအစီၤပၤဧါ.
         34  ယ့ၣ်ရှူးစံးဆၢအီၤ, ဖဲနသးဒၣ်နဲ, မ့ၢ်နစံး တၢ်အံၤဧါ.
         35  မ့တမ့ၢ်ဘၣ်ဒ်န့ၣ်ဒီး, မ့ၢ်ပှၤဂၤစံးဘၣ်နၤ လၢယဂ့ၢ်လဲၣ်. စီၤပံၤလးစံးဆၢဝဲ, ယဲဒၣ်အံၤ, ယမ့ၢ်ပှၤ
         ယူဒၤဖိဧါ. နပှၤတကလုာ်ဒၣ်နဲ, ဒီးပှၤလုၢ်တၢ်အခိၣ်သ့ၣ် တဖၣ်န့ၣ်, ဟ့ၣ်လီၤနၤလၢယၤလံ. နမၤတၢ်မနုၤတမံၤ
         လဲၣ်.
         36  ယ့ၣ်ရှူးစံးဆၢဝဲ, ယဘီယမုၢ်တဘၣ်ဃးဘၣ်ဒီး ဟီၣ်ခိၣ်အံၤဘၣ်. ယဘီယမုၢ်မ့ၢ်ဘၣ်ဃးဒီးဟီၣ်ခိၣ်အံၤ
         ဒီး, ဒ်သိးယသုတလီၤလၢပှၤယူဒၤဖိအစုပူၤတဂ့ၤဒီး, ယ ခ့ယပှၤကဒုးတၢ်လီၤ. မ့မ့ၢ်ခဲကနံၣ်အံၤယဘီယမုၢ်တမ့ၢ်
         ဘၣ်လၢတၢ်ဖဲအံၤဘၣ်.
         37  မၤသးဒ်န့ၣ်ဒီးစီၤပံၤလးစံးဘၣ် အီၤ, မ့မ့ၢ်ဒ်န့ၣ်ဒီး, နမ့ၢ်စီၤပၤတဂၤဧါ. ယ့ၣ်ရှူးစံးဆၢဝဲ,
         နစံးတၢ်လၢယမ့ၢ်စီၤပၤတဂၤလီၤ. ဒ်သိးယကအုၣ်ယ သးလၢတၢ်မ့ၢ်တၢ်တီအဂ့ၢ်ဒီး, ယအိၣ်ဖျဲၣ်, ဒီးယဟဲ
         လီၤလၢဟီၣ်ခိၣ်ချၢလံ. ကယဲၢ်ပှၤလၢအဘၣ်ဃးဒီးတၢ် မ့ၢ်တၢ်တီန့ၣ်, ဒိကနၣ်ယကလုၢ်ယကထါလီၤ.38  စီၤပံၤလးစံးဘၣ်အီၤ, တၢ်မ့ၢ်တၢ်တီမ့ၢ်တၢ်မနုၤတမံၤ လဲၣ်. စံးတၢ်န့ၣ်ဒီး, လဲၤထီၣ်ကဒီးဆူပှၤယူဒၤဖိအအိၣ်ဒီး
         စံးဘၣ်အီၤ, အဝဲတဂၤန့ၣ်, ယတထံၣ်ဘၣ်တၢ်ကမၣ်လၢ အလိၤနီတမံၤဘၣ်.
         39  ဘၣ်ဆၣ်ဒီးသုလုၢ်သုလၢ်အိၣ်ဝဲ, လၢယဘၣ်ပျၢ်န့ၢ်သုလၢ ပှၤတဂၤလၢဘူၣ်လဲၤကပာ်အ ပူၤလီၤ. မၤသးဒ်န့ၣ်ဒီးဘၣ်သုသးလၢယကပျၢ်န့ၢ်သုလၢ
         ပှၤယူဒၤဖိအစီၤပၤန့ၣ်ဧါ.
         40  မၤသးဒ်န့ၣ်ဒီးပှၤခဲလၢာ်ကိးပ သူထီၣ်ကဒီး, ဒီးစံးဝဲဒၣ်, အဝဲန့ၣ်တမ့ၢ်ဘၣ်. မ့ၢ်စီၤဘၤ ရးဘါလီၤ.
         ဒီးစီၤဘၤရးဘါန့ၣ်မ့ၢ်တမျိးတမျာ်တဂၤလီၤ.

၁၉191  မၤသးဒ်န့ၣ်ဒီးအကတီၢ်ဖဲန့ၣ် စီၤပံၤလးဟံးန့ၢ်ယ့ၣ်ရှူး, ဒီးတီၢ်အီၤလီၤ.
         2  ဒီးပှၤသုးဖိတဖၣ်ထ့ခိၣ်သလုးလၢတၤ ဆှုၣ်, ဒီးပာ်ထီၣ်ဝဲလၢအခိၣ်, ဒီးဒုးသိးထီၣ်အီၤလၢဆ့ လုးတကုာ်,
         3  ဒီးစံးဝဲဒၣ်, ပှၤယူဒၤဖိအစီၤပၤဧၢ, ဒီးဒဲ အီၤလီၤ.
         4  ဒီးစီၤပံၤလးလဲၤထီၣ်ကဒီးဆူခိဒီးစံးဘၣ်ပှၤတ ဖၣ်န့ၣ်, ကွၢ်ကွၢ်, ဒ်သိးသုကသ့ၣ်ညါလၢယတထံၣ်ဘၣ်
         တၢ်ကမၣ်လၢအလိၤနီတမံၤဘၣ်ဒီး, ယဟဲဆှၢထီၣ်အီၤ ဆူသုအိၣ်လၢခိလီၤ.
         5  မၤသးဒ်န့ၣ်ဒီးယ့ၣ်ရှူးကုာ်ခိၣ်သ လုးတၤဆှုၣ်, ဒီးသိးဆ့လုးတကုာ်, ဒီးလဲၤထီၣ်ဝဲဆူခိ လီၤ.
         ဒီးစံးဘၣ်အဝဲသ့ၣ်, ကွၢ်ကွၢ်, ပှၤကညီတဂၤန့ၣ်လီၤ.6  မၤသးဒ်န့ၣ်ဒီးတုၤပှၤလုၢ်တၢ်အဒိၣ် ဒီးတၢ်အခ့အပှၤ သ့ၣ်တဖၣ်ထံၣ်အီၤဒီး, ကိးပသူထီၣ်ဒီးစံးဝဲဒၣ်,
         ပျၤထီ ကွံာ်အီၤလၢထူၣ်စုညါအလိၤ, ပျၤထီကွံာ်အီၤလၢထူၣ်စု ညါအလိၤတက့ၢ်. စီၤပံၤလးစံးဘၣ်အီၤ,
         ဟံးန့ၢ်အီၤဒီး ပျၤထီကွံာ်အီၤသုဝဲလၢထူၣ်စုညါအလိၤတက့ၢ်. အဂ့ၢ်ဒ် အံၤ, ယဲဒၣ်အံၤယတထံၣ်ဘၣ်တၢ်ကမၣ်လၢအလိၤနီတ
         မံၤဘၣ်.
         7  ပှၤယူဒၤဖိစံးဆၢအီၤ, ပတၢ်သိၣ်တၢ်သီအိၣ်, ဒီးဒ်ပတၢ်သိၣ်တၢ်သီအသိးန့ၣ် အဝဲဒၣ်ဂ့ၤဘၣ်သံလီၤ.
         အဂ့ၢ်ဒ်အံၤ, စံးလီၤအသးလၢယွၤအဖိခွါလီၤ.8  မၤသးဒ်န့ၣ်ဒီး တုၤစီၤပံၤလးနၢ်ဟူ တၢ်ကတိၤတဘီ န့ၣ်ဒီး, အသူၣ်ပျံၤအသးပျံၤဒိၣ်န့ၢ်အလီၢ်တက့ၢ်လီၤ.
         9  ဒီး က့ၤနုာ်ကဒီးဆူကွီၢ်ဘျီၣ်ပူၤ, ဒီးစံးဘၣ်ယ့ၣ်ရှူး, နအိၣ် ထီၣ်ဖဲလဲၣ်. ဒီးယ့ၣ်ရှူးတစံးဆၢဘၣ်အီၤနီတမံၤဘၣ်.―10  မၤသးဒ်န့ၣ်ဒီးစီၤပံၤလးစံးဘၣ်အီၤ, နတစံးဆၢဘၣ်ယၤ ဘၣ်ဧါ. ယအိၣ်ဒီးယစိယကမီၤလၢယကပျၤထီနၤလၢ
         ထူၣ်စုညါအလိၤမ့ၢ်ဂ့ၤ, ယစိယကမီၤလၢယကပျၢ်နၤမ့ၢ် ဂ့ၤန့ၣ်, နတသ့ၣ်ညါဘၣ်ဧါ.
         11  ယ့ၣ်ရှူးစံးဆၢဝဲ, တၢ်လၢ ထးန့ၣ် မ့ၢ်တဟ့ၣ်နၤဘၣ်ဒီး, နစိနကမီၤထီဒါယၤအိၣ် တသ့ဘၣ်နီတမံၤဘၣ်.
         မ်ဒ်န့ၣ်ဒီး, ပှၤတဂၤလၢအဟ့ၣ် လီၤယၤလၢနစုပူၤန့ၣ်, အတၢ်ဒဲးဘးဒိၣ်န့ၢ်အန့ၣ်တက့ၢ် လီၤ.
         12  လၢန့ၣ်လံၤလံၤဒီး, စီၤပံၤလးဃုပျၢ်ကွံာ်အီၤလီၤ. မ့မ့ၢ်ပှၤယူဒၤဖိကိးပသူထီၣ်ဒီးစံးဝဲဒၣ်,
         အဝဲတဂၤအံၤ, နမ့ၢ်ပျၢ်ကွံာ်ဒီး, နတမ့ၢ်ဘၣ်ပှၤအဲၣ်ကဲစၢ်ဘၣ်. ကယဲၢ် ပှၤလၢအပာ်အသးလၢ စီၤပၤတဂၤလၢ်လၢ်န့ၣ်,
         မ့ၢ်အ ကတိၤထီဒါကဲစၢ်လီၤ.13  စီၤပံၤလး နၢ်ဟူအဝဲသ့ၣ်အတၢ်ကတိၤန့ၣ်ဒီး, ဆှၢ ထီၣ်ယ့ၣ်ရှူးဆူခိ, ဒီးဆ့ၣ်နီၤဝဲလၢကွီၢ်အလီၢ်ပစိာ်,
         အိၣ် လၢအလီၢ်ကိးဝဲအမံၤလၢလၢၢ်ဘ့ၣ်ဘၣ်, မ့မ့ၢ်ပှၤဧ့ၤဘြံၤ ဖိအကျိာ်န့ၣ် ကိးဝဲအမံၤလၢကၤဘၤသါလီၤ.
         14  (ဒီးမ့ၢ် ဘူၣ်လဲၤကပာ်ကတဲာ်ကတီၤတၢ်အနံၤ, ဒီးဘၣ်လၢဃု နၣ်ရံၣ်ဃၣ်ဃၣ်) ဒီးစံးဘၣ်ပှၤယူဒၤဖိ,
         ကွၢ်ကွၢ်, သုစီၤပၤ လီၤ.
         15  ဒီးအဝဲသ့ၣ်ကိးပသူထီၣ်, စိာ်ကွံာ်, စိာ်ကွံာ်, ပျၤ ထီအီၤလၢထူၣ်စုညါအလိၤတက့ၢ်. စီၤပံၤလးစံးဘၣ်အီၤ,
         မ့ၢ်ယကပျၤထီသုစီၤပၤလၢထူၣ်စုညါအလိၤဧါ. ပှၤလုၢ် တၢ်အခိၣ်တဖၣ်စံးဆၢဝဲ, ပစီၤပၤတအိၣ်ဘၣ်, အိၣ်ထဲကဲ
         စၢ်ဧိၤလီၤ.
         16  မၤသးဒ်န့ၣ်ဒီးတဘျီဃီန့ၣ်, ဒ်သိးအကဘၣ် ပျၤထီအီၤလၢထူၣ်စုညါအလိၤဒီး, ဟ့ၣ်လီၤအီၤလၢအစု ပူၤလီၤ.
         မၤသးဒ်န့ၣ်ဒီးအဝဲသ့ၣ်ဟံးန့ၢ်ယ့ၣ်ရှူးလီၤ.17  ဒီးအဝဲဒၣ်ဟးထီၣ်ယိးအထူၣ်စုညါ ဆူအလီၢ်ကိးဝဲ အမံၤလၢတၢ်ခိၣ်ဃံ, လၢဧ့ၤဘြံၤအကျိာ်န့ၣ်, ကိးဝဲလၢ
         ကီၤလၤကီၤသါလီၤ.
         18  ဒီးပျၤထီအီၤလၢထူၣ်စုညါအလိၤ ဖဲန့ၣ်, ဒီးပှၤအဂၤခံဂၤဒီးအီၤ, လၢအဝဲတခီတဂၤ, ဒီး လၢအဝဲတခီတဂၤ,
         ဒီးယ့ၣ်ရှူးလၢအဘၢၣ်စၢၤလီၤ.
         19  ဒီး စီၤပံၤလးကွဲးစ့ၢ်ကီးလံာ်လၢအခိၣ်တီ, ဒီးစဲထီၣ်ဝဲလၢ ထူၣ်စုညါအလိၤလီၤ. ဒီးအိၣ်ကွဲးအသး,
         ပှၤနစၤရ့းဖိ ယ့ၣ်ရှူးပှၤယူဒၤဖိအစီၤပၤလီၤ.20  မၤသးဒ်န့ၣ်ဒီးလံာ်ခိၣ်တီန့ၣ်, ပှၤယူဒၤဖိဖးဝဲအါဂၤ လီၤ. အဂ့ၢ်ဒ်အံၤ, အလီၢ်ဖဲယ့ၣ်ရှူးဘၣ်ပျၤထီလၢထူၣ်စု
         ညါအလိၤ, အိၣ်ဘူးဒီးဝ့ၢ်န့ၣ်လီၤ. ဒီးအိၣ်ကွဲးအသးလၢ ဧ့ၤဘြံၤအကျိာ်, ဒီးဟ့းလ့ၣ်အကျိာ်, ဒီးရိမ့ၤအကျိာ်
         လီၤ.
         21  မၤသးဒ်န့ၣ်ဒီးပှၤယူဒၤဖိအပှၤလုၢ်တၢ်အခိၣ်တ ဖၣ်န့ၣ်စံးဘၣ်စီၤပံၤလး, ကွဲးလၢပှၤယူဒၤဖိအစီၤပၤတ
         ဂ့ၤ, မ့ၢ်လၢအစံးဝဲ, ယမ့ၢ်ပှၤယူဒၤဖိအစီၤပၤန့ၣ်တက့ၢ်.―22  စီၤပံၤလးစံးဆၢဝဲ, တၢ်လၢယကွဲးန့ၣ်, ယကွဲးလံလီၤ.23  မၤသးဒ်န့ၣ်ဒီး, တုၤပှၤသုးဖိတဖၣ်ပျၤထီယ့ၣ်ရှူးလၢ ထူၣ်စုညါအလိၤဝံၤဒီး, ဟံးန့ၢ်အကူအသိး,
         ဒီးနီၤဖးဝဲ လွံၢ်ပူလၢသုးဖိန့ၣ်, တဂၤတပူတဂၤတပူ, ဒီးအဆ့လီၤ. မ့မ့ၢ်အဆ့န့ၣ်ထါပီၤအသးလၢ ခိၣ်ပၢၢ်လၢခံဒီဘ့ၣ်ညါ,
         ဒီးအတိၤတအိၣ်ဘၣ်လီၤ.
         24  မၤသးဒ်န့ၣ်ဒီး စံးလိာ်အ သး, မ်ပသုတမၤယာ်အီၤတဂ့ၤ, မ်ပဖးလၢအဂီၢ်တက့ၢ်. ဒ်သိးတၢ်ကွဲးအသးကလၢထီၣ်ပှဲၤထီၣ်လၢအစံးဝဲဒၣ်,
         အဝဲသ့ၣ်တဖၣ်နီၤဖးယကူယသိးလၢအကျါ, ဒီးဖးဝဲလၢယဆ့အဂီၢ်လီၤ.-မၤသးဒ်န့ၣ်ဒီးတၢ်တဖၣ်န့ၣ်ပှၤသုးဖိမၤဝဲလီၤ.25  ဒီးအမိၢ်, ဒီးအမိၢ်အဒီပုၢ်ဝဲၢ်မုၣ် စီၤကျ့းအီၤပၤအမါ နီၢ်မၤရံ, ဒီးပှၤမၤကဒၤလ့ၣ်ဖိနီၢ်မၤရံသ့ၣ်တဖၣ်ဆၢထၢၣ်
         ဝဲလၢယ့ၣ်ရှူးအထူၣ်စုညါအဃၢၤန့ၣ်လီၤ.
         26  မၤသးဒ်န့ၣ် ဒီး, ယ့ၣ်ရှူးထံၣ်အမိၢ်ဒီးအပျဲၢ်အဘီၣ်လၢအအဲၣ်ဝဲတဂၤ န့ၣ်ဆၢထၢၣ်, ဒီးစံးဘၣ်အမိၢ်,
         ပိာ်မုၣ်ဧၢ, ကွၢ်ကွၢ်, နဖိ ခွါလီၤ.
         27  တုၤနုၤတစုစံးဘၣ်အပျဲၢ်အဘီၣ်, ကွၢ်ကွၢ်, နမိၢ် လီၤ. လၢအဆၢအကတီၢ်န့ၣ်အလီၢ်ခံဒီး, အပျဲၢ်အဘီၣ်
         တဂၤန့ၣ်က့ၤစိာ်အီၤဆူအအိၣ်အလီၢ်ဒၣ်ဝဲလီၤ.28  လၢတၢ်န့ၣ်အလီၢ်ခံဒီး, ယ့ၣ်ရှူးသ့ၣ်ညါလၢအမၤဝံၤ တၢ်ခဲလၢာ်ဒီး, ဒ်သိးတၢ်ကွဲးအသးကလၢထီၣ်ပှဲၤထီၣ်
         ဒီးစံးဝဲဒၣ်, တၢ်သူယသးလၢထံလီၤ.
         29  ဒီးသပၢၤပှဲၤထီၣ် ဒီးတၤဆံၣ်ထံအိၣ်ဝဲဖဲန့ၣ်, ဒီးပှၤစုၣ်စီၣ်ကုၤပီၣ်လဲၣ်တ လိၣ်လၢတၤဆံၣ်အထံန့ၣ်,
         ဒီးစဲထီၣ်ဝဲလၢသ့ၣ်အ့စိးဒီး ယူာ်ထီၣ်ဝဲဆူအထးခိၣ်လီၤ.
         30  မၤသးဒ်န့ၣ်ဒီး, တုၤယ့ၣ် ရှူးဒိးန့ၢ်တၤဆံၣ်အထံဒီး, စံးဝဲဒၣ်, တၢ်လၢထီၣ်ပှဲၤထီၣ် လံ. ဒီးဖျးလီၤအခိၣ်,
         ဒီးဟ့ၣ်လီၤကွံာ်အသးလီၤ.
         31  မၤသးဒ်န့ၣ်ဒီးမ့ၢ်ကတဲာ်ကတီၤ တၢ်အမုၢ်တနံၤသတးဒီး, ဒ်သိးအစိၣ်တဖၣ်အသုတအိၣ်လၢထူၣ်စုညါအလိၤလၢအိၣ်ဘှံးအနံၤတဂ့ၤ,
         (အဂ့ၢ်ဒ်အံၤ, အိၣ်ဘှံးအနံၤန့ၣ်မ့ၢ်တၢ်ဒိၣ်အနံၤ) ဒီး, ပှၤယူဒၤဖိဃ့လၢစီၤပံၤလး, ဒ်သိးတၢ်ကမၤကၢ်ကွံာ်အခီၣ်ဒုၣ်,
         ဒီးစိာ်ကွံာ်အီၤလီၤ,―32  မၤသးဒ်န့ၣ်ဒီးပှၤသုးဖိ လဲၤမၤကၢ်အခီၣ်ထံးတဂၤအခီၣ် ဒုၣ်, ဒီးအဝဲတဂၤလၢအဘၣ်ပျၤထီလၢထူၣ်စုညါအလိၤ
         ဒီးအီၤလီၤ.
         33  မ့မ့ၢ်တုၤအတုၤလၢယ့ၣ်ရှူးအအိၣ်ဒီး, ထံၣ် ဝဲလၢအသံတ့ၢ်လံဒီး, တမၤကၢ်ဘၣ်အခီၣ်ဒုၣ်ဘၣ်.―34  ဘၣ်ဆၣ်ဒီး, ပှၤသုးဖိတဂၤဆဲးထီၣ်အကပၤလၢဘီ, ဒီး တၢ်သွံၣ်ဒီးထံဟဲလီၤဝဲတကီၢ်ခါလီၤ.35  ပှၤလၢအထံၣ်တၢ်အံၤတဖၣ် အုၣ်အသး, ဒီးအတၢ် အုၣ်အသးန့ၣ်မ့ၢ်အမ့ၢ်အတီ, ဒီးသ့ၣ်ညါဝဲလၢအကတိၤ
         တၢ်မ့ၢ်တၢ်တီ, ဒ်သိးသုကနာ်တၢ်စ့ၢ်ကီးလီၤ.
         36  အဂ့ၢ်ဒ် အံၤ, တၢ်န့ၣ်တဖၣ်မၤသးဒ်သိးတၢ်ကွဲးအသးကလၢထီၣ် ပှဲၤထီၣ်ဝဲ, အဃံတကၢ်ဘၣ်နီတဘိဘၣ်.-37  ဒီးတၢ်ကွဲးအသးလၢအဂၤစံးဝဲဒၣ်, အဝဲသ့ၣ်တ ဖၣ်န့ၣ်ကကွၢ် ပှၤလၢအဆဲးဝဲတဂၤလီၤ.-38  လၢတၢ်န့ၣ်တဖၣ်အလီၢ်ခံဒီး, ပှၤအရံၤမၤသဲဖိ, စီၤ ယိၤသးဃ့က့ၤယ့ၣ်ရှူးအစိၣ်လၢစီၤပံၤလးလီၤ.
         အဝဲဒၣ် န့ၣ်မ့ၢ်ယ့ၣ်ရှူးအပျဲၢ်အဘီၣ်ဘၣ်ဆၣ်ဒီး, မ့ၢ်အပျံၤပှၤယူ ဒၤဖိဒီး, မ့ၢ်အပျဲၢ်အဘီၣ်အိၣ်ခူသူၣ်လီၤ.
         ဒီးစီၤပံၤလး ဟ့ၣ်မၤအီၤလီၤ. မၤသးဒ်န့ၣ်ဒီး, လဲၤဟံးန့ၢ်ယ့ၣ်ရှူးအစိၣ် လီၤ.
         39  ဒီးစီၤနံၤကဒ့မူး လၢအဟဲလၢသီလၢယ့ၣ်ရှူးအ အိၣ်လၢမုၢ်နၤတဂၤန့ၣ်, ဟဲစ့ၢ်ကီး, ဒီးဟဲစိာ်တၢ်နၢမူမူ
         ရၣ်, လၢအဃါဃုာ်ဒီးအကၠီၣ် သၢဆံလံတြၤဃၣ်ဃၣ် လီၤ.
         40  မၤသးဒ်န့ၣ်ဒီးအဝဲသ့ၣ်ဟံးန့ၢ်ယ့ၣ်ရှူးအစိၣ်, ဒီး ဘိၣ်ထီၣ်လၢဖှီဝါကဆှၣ်ဒီးတၢ်နၢမူ, ဒ်ပှၤယူဒၤဖိခူၣ်လီၤ
         ကွံာ်တၢ်အလုၢ်အလၢ်အသိးန့ၣ်လီၤ.41  ဒီးဖဲအလီၢ်လၢ ယ့ၣ်ရှူးဘၣ်ပျၤထီလၢ ထူၣ်စုညါအ လိၤန့ၣ်, တၤသၣ်အလီၢ်အိၣ်ဝဲ, ဒီးလၢတၤသၣ်အလီၢ်
         န့ၣ်, တၢ်သွၣ်ခိၣ်အသီ, လၢပှၤတဘၣ်ခူၣ်လီၤဒံးဘၣ်လၢ အပူၤနီတဂၤဘၣ်, အိၣ်ဝဲတပူၤလီၤ.
         42  မၤသးဒ်န့ၣ်ဒီးမ့ၢ် အဘၣ်လၢ ပှၤယူဒၤဖိကတဲာ်ကတီၤတၢ်အနံၤ, ဒီးတၢ် သွၣ်ခိၣ်န့ၣ်အိၣ်ဘူးဝဲအဃိဒီး,
         ခူၣ်လီၤယ့ၣ်ရှူးဖဲန့ၣ်လီၤ.
         
            
               	+ စံး. ၂၂း၁၈|Ps.22.18

               	+ ၂မိၤ. ၁၂း၄၆|Exod.12.46*.

               	+ ကၤ. ၁၂း၁၀|Zech.12.10*.

၂၀201  ဒီးလၢမုၢ်နွံနံၤအကျါ, မုၢ်ခီၣ်ထံးတနံၤဂီၤဂီၤ, တၢ်ခံး ဒံးန့ၣ်, ပှၤမၤကဒၤလ့ၣ်ဖိနီၢ်မၤရံလဲၤဆူတၢ်သွၣ်ခိၣ်န့ၣ်,
         ဒီးထံၣ်ဝဲလၢလၢၢ်အိၣ်လၢတၢ်သွၣ်ခိၣ်အပူၤန့ၣ်, တလ့ၣ် ကွံာ်အသးလီၤ.
         2  မၤသးဒ်န့ၣ်ဒီးဃ့ၢ်ဝဲ, ဒီးဟဲဆူစီၤပ့းတ ရူးဒီး အပျဲၢ်အဘီၣ်အဂၤ လၢယ့ၣ်ရှူးအဲၣ်အီၤတဂၤအ အိၣ်,
         ဒီးစံးဘၣ်အီၤ, ပှၤလဲၤစိာ်ကွံာ်လံကစၢ်လၢတၢ်သွၣ် ခိၣ်အပူၤလံ. ဒီးပာ်က့ၤအီၤဖဲလဲၣ်န့ၣ်, ပတသ့ၣ်ညါဘၣ်.3  မၤသးဒ်န့ၣ်ဒီးစီၤပ့းတရူး ဒီးအပျဲၢ်အဘီၣ်အဂၤတဂၤ န့ၣ်, ဟးထီၣ်ဝဲ, ဒီးလဲၤဝဲဆူတၢ်သွၣ်ခိၣ်လီၤ.
         4  ဒီးပှၤခံဂၤ ဃ့ၢ်ဃုာ်, ဒီးအပျဲၢ်အဘီၣ်အဂၤတဂၤန့ၣ်ဃ့ၢ်ပူၤကွံာ်စီၤ ပ့းတရူး, ဒီးတုၤဆိလၢတၢ်သွၣ်ခိၣ်လီၤ.
         5  ဒီးသကူးလီၤ အသး, ဒီးထံၣ်ဖှီဝါကဆှၣ်အိၣ်ပာ်လီၤအသးဘၣ်ဆၣ် ဒီး, တလဲၤနုာ်ဘၣ်ဝဲဘၣ်.
         6  မၤသးဒ်န့ၣ်ဒီးစီၤၡံမိၣ်ပ့းတ ရူးတုၤလၢအလီၢ်ခံ, ဒီးလဲၤနုာ်ဝဲဆူတၢ်သွၣ်ခိၣ်အပူၤလီၤ. ဒီးထံၣ်ဖှီဝါကဆှၣ်အိၣ်ပာ်လီၤအသး,
         7  ဒီးတၢ်စှၢၤလၢ အဘံဃာ်အခိၣ်န့ၣ်တအိၣ်ဘၣ်ဒီးဖှီဝါကဆှၣ်ဘၣ်. မ့ၢ် အအိၣ်ထူထီၣ်အသးလၢအလီၢ်တပူၤဒၣ်လီၤ.
         8  မၤသး ဒ်န့ၣ်ဒီးအပျဲၢ်အဘီၣ်အဂၤတဂၤ, လၢအလဲၤတုၤဆိဆူ တၢ်သွၣ်ခိၣ်န့ၣ်, လဲၤနုာ်ဝဲဒီးထံၣ်တၢ်,
         ဒီးနာ်တၢ်လီၤ.―9  အဂ့ၢ်ဒ်အံၤ, တၢ်ကွဲးအသးလၢအဘၣ်ဂဲၤဆၢထၢၣ်က့ၤ လၢတၢ်သံန့ၣ်, အဝဲသ့ၣ်အနၢ်တပၢၢ်ဒံးဘၣ်.10  မၤသးဒ်န့ၣ်ဒီး အပျဲၢ်အဘီၣ်က့ၤကဒါက့ၤဆူ အပှၤ ဒၣ်ဝဲအအိၣ်လီၤ. မ့မ့ၢ်နီၢ်မၤရံ ဆၢထၢၣ်လၢတၢ်သွၣ်ခိၣ်
         အဃၢၤ, ဒီးဟီၣ်ဝဲလီၤ.
         11  မၤသးဒ်န့ၣ်ဒီးဟီၣ်ဝဲအဖၢမုၢ် ဒီးသကူးလီၤအသး, ဒီးကွၢ်နုာ်လၢတၢ်သွၣ်ခိၣ်အပူၤ,―12  ဒီးထံၣ်ကလူးခံဂၤ လၢအကူအသိးဝါဝဲ, ဆ့ၣ်နီၤဖဲယ့ၣ် ရှူးအစိၣ်ပာ်လီၤအသးအလီၢ်န့ၣ်, လၢအခိၣ်တဂၤ,
         ဒီး လၢအခီၣ်တဂၤလီၤ.
         13  ဒီးအဝဲသ့ၣ်စံးဘၣ်အီၤ, နီၢ်ဧၢ, ဘၣ်မနုၤလၢနဟီၣ်လဲၣ်. ဒီးအဝဲဒၣ်စံးဘၣ်အီၤ, အဂ့ၢ် ဒ်အံၤ,
         ပှၤလဲၤစိာ်ကွံာ်ယကစၢ်, ဒီးပာ်အီၤဖဲလဲၣ်ဖဲလဲၣ် န့ၣ် ယတသ့ၣ်ညါဘၣ်.14  စံးတၢ်န့ၣ်တဖၣ်ဝံၤဒီး ဃၣ်ဃီၤအသးဆူအလီၢ်ခံ, ဒီး ထံၣ်ယ့ၣ်ရှူးဆၢထၢၣ်, ဒီးတသ့ၣ်ညါဘၣ်လၢအမ့ၢ်ယ့ၣ်
         ရှူးဘၣ်လီၤ.
         15  ယ့ၣ်ရှူးစံးဘၣ်အီၤ, နီၢ်ဧၢ, ဘၣ်မနုၤနဟီၣ် လဲၣ်. နဃုမတၤတဂၤလဲၣ်. အဝဲဒၣ်ဆိကမိၣ်လၢအမ့ၢ်
         ပှၤပၢၤတၤသၣ်အလီၢ်, ဒီးစံးဘၣ်အီၤ, ကစၢ်ဧၢ, နမ့ၢ် စိာ်ကွံာ်အီၤဒီး, နပာ်အီၤဖဲလဲၣ်ဖဲလဲၣ်န့ၣ်,
         စံးဘၣ်တဲဘၣ် ယၤတက့ၢ်. ဒီးယကလဲၤဟံးန့ၢ်အီၤလီၤ.
         16  ယ့ၣ်ရှူးစံးဘၣ် အီၤ, နီၢ်မၤရံဧၢ. အဝဲဒၣ်ဃၣ်ဃီၤအသး ဒီးစံးဘၣ်အီၤ လၢဧ့ၤဘြံၤအကျိာ်, ရၤဘူနံၤဧၢ,
         (အခီပညီန့ၣ်မ့ၢ်သရၣ် ကစၢ်လီၤ.).
         17  ယ့ၣ်ရှူးစံးဘၣ်အီၤ, ထိးယၤတဂ့ၤ. ယတ လဲၤထီၣ်ဒံးဘၣ်ဆူယပၢ်အအိၣ်ဘၣ်. မ့မ့ၢ်လဲၤဆူယဒီပုၢ်
         ဝဲၢ်တဖၣ်အအိၣ်, ဒီးစံးဘၣ်အီၤ, ယလဲၤထီၣ်ဆူယပၢ်ဒီး သုပၢ်အအိၣ်, ဒီးဆူယယွၤဒီးသုယွၤအအိၣ်န့ၣ်လီၤ.18  ပှၤမၤကဒၤလ့ၣ်ဖိနီၢ်မၤရံ က့ၤစံးဘၣ်တဲဘၣ် အပျဲၢ် အဘီၣ်လၢ သါထံၣ်ဘၣ်ကစၢ်န့ၣ်, ဒီးလၢအစံးဘၣ်သါ
         လၢတၢ်န့ၣ်တဖၣ်လီၤ.19  မၤသးဒ်န့ၣ်ဒီးလၢမုၢ်နွံနံၤအကျါ မုၢ်ခီၣ်ထံးတနံၤန့ၣ်, ဘၣ်မုၢ်ဟါလီၤ, ဒီးမ့ၢ်အပျံၤပှၤယူဒၤဖိသတးဒီး,
         အပျဲၢ် အဘီၣ်အိၣ်ဖှိၣ်ရိဖှိၣ် ကးတံာ်ဃာ်တြဲၤအဖၢမုၢ်ဒီး, ယ့ၣ် ရှူးဟဲဒီးဆၢထၢၣ်လၢအကျါလၢတၢ်အသးကံၢ်ပူၤ,
         ဒီးစံး ဝဲဒၣ်,
         20  မ်တၢ်မုာ်တၢ်ဖိးအိၣ်ဒီးသုတက့ၢ်. စံးတၢ်န့ၣ်ဝံၤ ဒီး, ဒုးနဲၣ်အစုလၣ်, ဒီးအကပၤလၢအီၤလီၤ.
         မၤသးဒ် န့ၣ်ဒီးအပျဲၢ်အဘီၣ် ထံၣ်ဘၣ်ကစၢ်န့ၣ် ဒီးအသးခုထီၣ် ဝဲလီၤ.21  မၤသးဒ်န့ၣ်ဒီးယ့ၣ်ရှူးစံးကဒီးဝဲ, မ်တၢ်မုာ်တၢ်ဖိးအိၣ် ဒီးသုတက့ၢ်. ဒ်ယပၢ်မၢလီၤယၤအသိးန့ၣ်,
         ယမၢလီၤ သုစ့ၢ်ကီးလီၤ.
         22  စံးတၢ်န့ၣ်တဖၣ်ဝံၤဒီး, သါသဖှိထီၣ် လၢအလိၤ, ဒီးစံးဘၣ်အီၤ, ဒိးန့ၢ်သးစီဆှံတက့ၢ်.
         23  ဖဲဒၣ် ပှၤအတၢ်ကမၣ်လၢသုပျၢ်ကွံာ်အီၤတဖၣ်န့ၣ်, ကဘၣ်ပျၢ် ကွံာ်အီၤလီၤ. ဒီးဖဲဒၣ်ပှၤအတၢ်ကမၣ်လၢသုဟံးဃာ်အီၤ
         တဖၣ်န့ၣ်, ကဘၣ်ဟံးဃာ်အီၤလီၤ.24  ဒီးဖဲယ့ၣ်ရှူးဟဲန့ၣ်, ပှၤလၢပှၤတဆံခံဂၤအကျါ, စီၤ သိၤမါကိးဝဲလၢစီၤဒံဒူၤမူးတဂၤ, တအိၣ်ဘၣ်ဒီးအဝဲသ့ၣ်
         ဘၣ်.
         25  မၤသးဒ်န့ၣ်ဒီးအပျဲၢ်အဘီၣ်တဖၣ်စံးဘၣ်အီၤ, ပ ထံၣ်ဘၣ်လံကစၢ်န့ၣ်လံ. ဒီးအဝဲဒၣ်န့ၣ်စံးဆၢအီၤ,
         ယမ့ၢ် တထံၣ်ဘၣ်ထးအလီၢ်လၢအစုလၣ်ပူၤ, ဒီးယမ့ၢ်တအူ ဘၣ်အပူၤလီၢ်လၢယစုနၢ, ဒီးယမ့ၢ်တဘုးဘၣ်အကပၤ
         အပူၤလီၢ်လၢယစုဘၣ်ဒီး, ယတနာ်ယဲဘၣ်.26  ဒီးဃိးနံၤအလီၢ်ခံန့ၣ် အပျဲၢ်အဘီၣ် အိၣ်ကဒီးလၢ ဟံၣ်ပူၤ, ဒီးစီၤသိၤမါအိၣ်ဒီးအီၤလီၤ. တြဲၤကးတံာ်ဃာ်
         အသးဒီး, ယ့ၣ်ရှူးဟဲဆၢထၢၣ်လၢအကျါ, ဒီးစံးဝဲဒၣ်, တၢ်မုာ်တၢ်ဖိးမ်အအိၣ်ဒီးသုတက့ၢ်.
         27  တုၤနုၤတစု, စံး ဘၣ်စီၤသိၤမါ, ယူာ်ထီၣ်နစုနၢဖဲအံၤ, ဒီးကွၢ်ယစုလၣ်, ဒီးယူာ်ထီၣ်နစုဒီး
         ဘုးကွၢ်ယကပၤအပူၤလီၢ်အံၤတက့ၢ်. ဒီးနသးသုတဒ့ဒီတဂ့ၤ, မ့မ့ၢ်နာ်တၢ်တက့ၢ်.
         28  စီၤသိၤမါ စံးဆၢတၢ်ဒီးစံးဘၣ်အီၤ, ယကစၢ်, ဒီးယယွၤန့ၣ်လီၤ.―29  ယ့ၣ်ရှူးစံးဘၣ်အီၤ, မ့ၢ်နထံၣ်ယၤဒီးနနာ်နဲ, ပှၤလၢအ တထံၣ်ဘၣ်ဝဲဒီးနာ်ဝဲတဖၣ်န့ၣ်, ဘၣ်ဆိၣ်ဂ့ၤဝဲလီၤ.30  မၤသးဒ်န့ၣ်ဒီး တၢ်လီၤလးလၢအဂုၤအဂၤလၢ အတ ကွဲးဘၣ်အသးလၢလံာ်အံၤအပူၤဘၣ်န့ၣ်, ယ့ၣ်ရှူးမၤစ့ၢ်
         ကီးဝဲအါမံၤ, လၢအပျဲၢ်အဘီၣ်အမဲာ်ညါလီၤ.
         31  ဘၣ်ဆၣ် ဒီးဒ်သိးသုကနာ်လၢ ယ့ၣ်ရှူးမ့ၢ်ခရံာ်, ယွၤအဖိခွါ, ဒီးသု နာ်တၢ်သတးဒီး, ဒ်သိးသုကန့ၢ်ဘၣ်တၢ်မူလၢအမံၤဒီး,
         တၢ်အံၤတဖၣ်ဘၣ်ကွဲးအသးလီၤ.

၂၁211  လၢတၢ်တဖၣ်န့ၣ်အလီၢ်ခံဒီး, ယ့ၣ်ရှူးဒုးနဲၣ်ကဒီးအ သးလၢအပျဲၢ်အဘီၣ်ဖဲပီၣ်လဲၣ်တံၤဘ့ၤရံအနံၤလီၤ.
         ဒီးဒုး နဲၣ်အသးဒ်အံၤ.2  စီၤၡံမိၣ်ပ့းတရူးဒီး စီၤသိၤမါကိးဝဲလၢစီၤဒံဒူၤမူး, ဒီး ပှၤကၤနါဖိလၢကၤလံၤလါ, စီၤနၤသန့လး,
         ဒီးစီၤစ့းဘ့း ဒဲအဖိခွါတဖၣ်, ဒီးအပျဲၢ်အဘီၣ်လၢအဂၤခံဂၤသ့ၣ်တ ဖၣ်န့ၣ်, အိၣ်ဝဲတပူၤဃီလီၤ.
         3  စီၤၡံမိၣ်ပ့းတရူးစံးဘၣ် အီၤ, ယကလဲၤမၤအီၣ်ညၣ်လီၤ. အဝဲသ့ၣ်တဖၣ်စံးဘၣ် အီၤ, ပလဲၤစ့ၢ်ကီးဒီးနၤလီၤ.
         ဒီးဟးထီၣ်ဒီးလဲၤနုာ်လၢက ဘီပူၤဒီးလၢမုၢ်တနၤန့ၣ်တမၤန့ၢ်ဘၣ်တၢ်နီတမံၤဘၣ်.4  ဒီးဖဲမုၢ်ဆ့ၣ်ထီၣ်န့ၣ်, ယ့ၣ်ရှူးဆၢထၢၣ်လၢထံနံၤလီၤ. ဘၣ်ဆၣ်ဒီးအပျဲၢ်အဘီၣ် တသ့ၣ်ညါဘၣ်လၢအမ့ၢ်ယ့ၣ်
         ရှူးဘၣ်.
         5  မၤသးဒ်န့ၣ်ဒီးယ့ၣ်ရှူးစံးဘၣ်အီၤ, ဖိသ့ၣ်လံၤ သ့ၣ်ဧၢ, တၢ်အီၣ်အိၣ်တမံၤမံၤဧါ. ဒီးစံးဆၢအီၤ,
         တအိၣ် ဘၣ်.
         6  ဒီးစံးဘၣ်အီၤ, တ့ၢ်လီၤစၤလၢကဘီအဃၢၤစုထွဲ တခီ, ဒီးသုကထံၣ်န့ၢ်တၢ်လီၤ. မၤသးဒ်န့ၣ်ဒီးအဝဲသ့ၣ်
         တ့ၢ်လီၤဝဲ, ဒီးဘၣ်ညၣ်ဂီၢ်မုၢ်ဒီးထုးစၤတန့ၢ်ဘၣ်လၢညၣ် ဂီၢ်မုၢ်အဃိလီၤ.7  မၤသးဒ်န့ၣ်ဒီးအပျဲၢ်အဘီၣ် လၢယ့ၣ်ရှူးအဲၣ်အီၤတဂၤ စံးဘၣ်စီၤပ့းတရူး, မ့ၢ်ကစၢ်လီၤ. မၤသးဒ်န့ၣ်ဒီးစီၤပ့းတ
         ရူးနၢ်ဟူလၢအမ့ၢ်ကစၢ်န့ၣ်ဒီး, မ့ၢ်လၢအအိၣ်ဘ့ၣ်ဆ့ဒီး, သိးထီၣ်က့ၤအဆ့ဖးဒိၣ်, ဒီးကံၢ်တူာ်ဝဲ,
         ဒီးစံၣ်လီၤဝဲလၢ ပီၣ်လဲၣ်အပူၤလီၤ.
         8  ဒီးအပျဲၢ်အဘီၣ်လၢအဂၤတဖၣ်န့ၣ် ဟဲလၢကဘီပူၤ, အဂ့ၢ်ဒ်အံၤ, တယံၤဘၣ်ဒီးခိဘၣ်. မ့ၢ်အ ယံၤအပျၢ်ခံကယၤဃၣ်ဃၣ်,
         ဒီးထုးစၤအိၣ်ဒီးညၣ် န့ၣ် လီၤ.9  မၤသးဒ်န့ၣ်ဒီးတုၤအဝဲသ့ၣ်လဲၤထီၣ်လၢခိဒီး, ထံၣ်မ့ၣ် အူကဖးဒီးညၣ်အိၣ်လၢအဖီခိၣ်, ဒီးကိၣ်လီၤ.
         10  ယ့ၣ်ရှူး စံးဘၣ်အီၤ, ဟဲစိာ်ညၣ်လၢသုမၤန့ၢ်ခဲကနံၣ်အံၤတနီၤတ က့ၢ်.
         11  စီၤၡံမိၣ်ပ့းတရူးလဲၤထီၣ်, ဒီးထုးထီၣ်စၤ, လၢပှဲၤ ထီၣ်ဒီးညၣ်ဖးဒိၣ် တကယၤယဲၢ်ဆံသၢဘ့ၣ်,
         ဆူခိလီၤ. အါထဲန့ၣ်ဘၣ်ဆၣ်ဒီးစၤတယာ်ဘၣ်ဝဲဘၣ်.12  ယ့ၣ်ရှူးစံးဘၣ်အီၤ, ဟဲအီၣ်တၢ်အီၣ် လၢဂီၤအီၣ်တ က့ၢ်. ဒီးအပျဲၢ်အဘီၣ်သံကွၢ်အီၤ လၢနမ့ၢ်မတၤမတၤ
         န့ၣ်, တဘူၣ်ဘၣ်နီတဂၤဘၣ်. အဂ့ၢ်ဒ်အံၤ, သ့ၣ်ညါလၢ အမ့ၢ်ကစၢ်န့ၣ်လီၤ.
         13  မၤသးဒ်န့ၣ်ဒီးယ့ၣ်ရှူးဟဲဃီၤ, ဒီး ဟံးန့ၢ်ကိၣ်, ဒီးဟ့ၣ်အီၤ, ဒီးညၣ်ဒ်န့ၣ်အသိးလီၤ.
         14  ယ့ၣ် ရှူးဂဲၤဆၢထၢၣ်က့ၤလၢတၢ်သံဝံၤဒီး, ဒုးနဲၣ်အသးလၢအ ပျဲၢ်အဘီၣ်တစုအံၤ, မ့ၢ်အပှဲၤထီၣ်သၢစုတစုလီၤ.15  မၤသးဒ်န့ၣ်ဒီး တုၤအအီၣ်တၢ်အီၣ်လၢဂီၤအီၣ်ဝံၤဒီး, ယ့ၣ်ရှူးစံးဘၣ်စီၤၡံမိၣ်ပ့းတရူး, စီၤယိၤနါအဖိခွါ,
         စီၤၡံ မိၣ်ဧၢ, မ့ၢ်နအဲၣ်ယၤအါန့ၢ်အဝဲသ့ၣ်တဖၣ်န့ၣ်ဧါ. ဒီးစံး ဘၣ်အီၤ, မ့ၢ်လံ. ကစၢ်ဧၢ, နသ့ၣ်ညါလၢယအဲၣ်နၤ
         လီၤ. ဒီးစံးဘၣ်အီၤ, လုၢ်အီၣ်လုၢ်အီယသိဖိတက့ၢ်.16  စံးဘၣ်ကဒီးအီၤ ပှဲၤထီၣ်ခံဘျီတဘျီ, စီၤယိၤနါအဖိ ခွါ, စီၤၡံမိၣ်ဧၢ, နအဲၣ်ယၤဧါ. ဒီးစံးဘၣ်အီၤ,
         မ့ၢ်လံ, ကစၢ်ဧၢ, နသ့ၣ်ညါလၢယအဲၣ်နၤလိၤ. ဒီးစံးဘၣ်အီၤ, အံးက့ၤကွၢ်က့ၤယသိတက့ၢ်.
         17  စံးဘၣ်အီၤသၢဘျီတဘျီ, စီၤယိၤနါအဖိခွါ, စီၤၡံမိၣ်ဧၢ, နအဲၣ်ယၤဧါ. ဒီးစီၤပ့းတ ရူးအသးတမုာ်ဘၣ်လၢအစံးဘၣ်အီၤနအဲၣ်ယၤဧါ,
         ပှဲၤ ထီၣ်သၢဘျီဒီးစံးဘၣ်အီၤ, ကစၢ်ဧၢ, နသ့ၣ်ညါတၢ်လၢာ်, နသ့ၣ်ညါလၢယအဲၣ်နၤလီၤ. ယ့ၣ်ရှူးစံးဘၣ်အီၤ,
         လုၢ်အီၣ် လုၢ်အီယသိတက့ၢ်.18  ယစံးဘၣ်နၤတီတီလိၤလိၤ, ဖဲနသးစၢ်ဒံးဒီး, နကံၢ် တူာ်ထီၣ်နသး, ဒီးဖဲဒၣ်နသးန့ၣ်, နဟးလီၤ.
         မ့မ့ၢ်တုၤန သးပှၢ်ဒီး, နကယူာ်ထီၣ်နစုဒီးပှၤဂၤကကံၢ်တူာ်နၤ, ဒီး ကလဲၤစိာ်နၤဖဲတၢ်တမိၣ်လဲၤဘၣ်နသးအလီၢ်န့ၣ်လီၤ.19  ဒီးစံးတၢ်န့ၣ်, မ့ၢ်အဒုးနဲၣ်လၢအဝဲဒၣ်ကမၤလၤမၤက ပီၤယွၤလၢအသံဒ်အံၤဒ်နုၤအဂ့ၢ်လီၤ.20  ဒီးစံးတၢ်န့ၣ်ဒီး, စံးဘၣ်အီၤ, ပိာ်ယခံတက့ၢ်. ဒီးစီၤပ့း တရူးဃၣ်ဃီၤအသး, ဒီးထံၣ်အပျဲၢ်အဘီၣ်
         လၢယ့ၣ်ရှူး အဲၣ်အီၤတဂၤ, ပိာ်ဝဲအခံလီၤ. (ဒီးအဝဲဒၣ်မ့ၢ်ပှၤလၢအ သန့ၤအသးလၢအသးနါပှၢ်အလိၤ လၢတၢ်အီၣ်တၢ်အီ
         အပူၤဒီးစံးဘၣ်အီၤ, ကစၢ်ဧၢ, မ့ၢ်မတၤကဟ့ၣ်လီၤကွံာ် နၤတဂၤလဲၣ်န့ၣ်လီၤ.)
         21  စီၤပ့းတရူးထံၣ်အဝဲတဂၤဒီး, စံးဘၣ်ယ့ၣ်ရှူး, ကစၢ်ဧၢ, ဒီးအဝဲတဂၤအံၤ, တၢ်ကမၤအ သးလၢအီၤဒ်လဲၣ်.
         22  ယ့ၣ်ရှူးစံးဘၣ်အီၤ, အဝဲတဂၤအံၤ, ယသးမ့ၢ်အိၣ်လၢအကအိၣ်တုၤယဟဲက့ၤဒီး, မ့ၢ်အဘၣ် ဃးဒီးနၤဒ်လဲၣ်.
         နဲဒၣ်အံၤ, ပိာ်ယခံတက့ၢ်.23  မၤသးဒ်န့ၣ်ဒီး တၢ်ဟူထီသါလီၤလၢဒီပုၢ်ဝဲၢ်အကျါ, လၢအပျဲၢ်အဘီၣ်တဂၤန့ၣ်တသံဘၣ်ဝဲဘၣ်. ဘၣ်ဆၣ်ဒီး
         လၢအတသံဘၣ်န့ၣ်ယ့ၣ်ရှူးတစံးဘၣ်. မ့ၢ်အစံးဝဲ, အဝဲ တဂၤအံၤယသးမ့ၢ်အိၣ်လၢ အကအိၣ်တုၤယဟဲက့ၤဒီး,
         မ့ၢ်အဘၣ်ဃးဒီးနၤဒ်လဲၣ်.24  အဝဲတဂၤအံၤ မ့ၢ်အပျဲၢ်အဘီၣ်, လၢအအုၣ်အသး လၢတၢ်န့ၣ်တဖၣ်, ဒီးကွဲးတၢ်တဖၣ်အံၤလီၤ. ဒီးပသ့ၣ်
         ညါလၢအတၢ်အုၣ်အသးန့ၣ်မ့ၢ်အမ့ၢ်အတီလီၤ.25  ဒီးတၢ်အဂုၤအဂၤလၢယ့ၣ်ရှူးမၤဝဲန့ၣ် အိၣ်စ့ၢ်ကီးအါ မံၤလီၤ. ဒီးကယဲၢ်တၢ်တဖၣ်န့ၣ်, မ့ၢ်ဘၣ်ကွဲးအသးကိး
         မံၤဒဲးဒီး, ယဆိကမိၣ်လၢလံာ်လၢအကဘၣ်ကွဲးအသး န့ၣ်ဟီၣ်ခိၣ်တတြီၢ်ဘၣ်ဝဲဘၣ်.ပှၤတၢ်မၢဖိအမၤတၢ်.ပှၤတၢ်မၢဖိအမၤတၢ်.ပှၤတၢ်မၢဖိအမၤတၢ်.

၁11  စီၤသီးဖံၤလူးဧၢ, ကယဲၢ်တၢ်လၢယ့ၣ်ရှူးမၤဒီးသိၣ်က့ၤ သီက့ၤလၢအခီၣ်ထံးတုၤလီၤလၢ မုၢ်တနံၤလၢအမၤလိာ်
         ပှၤတၢ်မၢဖိလၢအဃုထၢဝဲတဖၣ်, လၢသးစီဆှံ, ဒီးဘၣ် တၢ်စိာ်ထီၣ်အီၤန့ၣ်,―
         2  ယကွဲးပာ်လံာ်တဘ့ၣ်လံ.― ဒီး အဝဲဒၣ်ဒုးနဲၣ်အသးလၢအီၤ လၢအမူဒံးလၢအဒိးတၢ်အ လီၢ်ခံ, လၢတၢ်အုၣ်အသးအါမံၤလၢပသးဒ့ဒီတသ့ဘၣ်,
         ဒီးအိၣ်ဖျါထီၣ်လၢအီၤအနံၤလွံၢ်ဆံညါ, ဒီးကတိၤတၢ် ဘၣ်ဃးဒီးယွၤအဘီအမုၢ်လီၤ.4  ဒီးအဝဲသ့ၣ် အိၣ်ဖှိၣ်ရိဖှိၣ်ဒီးအီၤ, ဒီးအဝဲဒၣ်မၤလိာ် အီၤဒ်သိးအသုတဟးထီၣ်လၢယရူၤၡလ့ၣ်တဂ့ၤ.
         မ့မ့ၢ် လၢအကဆူလၢ်ဟူပၢ်အတၢ်စံးပာ်, လၢသုနၢ်ဟူတ့ၢ် လၢယၤလီၤ.
         5  အဂ့ၢ်ဒ်အံၤ, စီၤယိၤဟၣ်ဘျၢ*တၢ်လၢ ထံကျါ, မ့မ့ၢ်ဆူညါတအါနံၤအါသီဘၣ်ဒီး, သုကဒိး ဘျၢသုသးလၢသးစီဆှံအပူၤလီၤ.6  မၤသးဒ်န့ၣ်ဒီး အဝဲသ့ၣ်အိၣ်ဖှိၣ်ရိဖှိၣ်ဝံၤဒီး, သံကွၢ် အီၤဒီးစံးဝဲဒၣ်, ကစၢ်ဧၢ, မ့ၢ်နကဟ့ၣ်လီၤက့ၤဘီမုၢ်လၢ
         အံၣ်စရ့လး ခဲကနံၣ်အံၤဧါ.
         7  ဒီးစံးဘၣ်အီၤ, အမုၢ်အ လါ, အဆၢအကတီၢ်, လၢပၢ်ပာ်လီၤလၢအစိအကမီၤ ဒၣ်ဝဲအပူၤန့ၣ်, တၢ်တဒုးသ့ၣ်ညါဘၣ်သုဘၣ်.
         8  ဘၣ် ဆၣ်ဒီး ဖဲသးစီဆှံဟဲလီၤလၢသုလိၤဝံၤဒီး, သုကဒိးန့ၢ် တၢ်အစိအကမီၤ, ဒီးသုကကဲထီၣ်ယပှၤအုၣ်အသးတ
         ဖၣ်လၢယရူၤၡလ့ၣ်, ဒီးကီၢ်ယူဒၤဒီကီၢ်ညါ, ဒီးၡၤမရံ, ဒီးပၢၢ်လၢဟီၣ်ခိၣ်အကတၢၢ်လီၤ.9  ဒီးစံးတၢ်န့ၣ်တဖၣ်ဝံၤဒီး, အဝဲသ့ၣ်ကွၢ်အီၤ အဖၢမုၢ် ဒီး, တၢ်ဟံးထီၣ်န့ၢ်အီၤ, ဒီးတၢ်အၢၣ်ဒိးန့ၢ်အီၤလၢအဝဲ
         သ့ၣ်အမဲာ်ညါလီၤ.
         10  ဒီးအဝဲသ့ၣ်ကွၢ်ထံကွၢ်ဆးဆူမူခိၣ် ဖဲအက့ၤထီၣ်အဖၢမုၢ်ဒီး, ကွၢ်ကွၢ်, ပှၤခံဂၤကူသိးတၢ်ဝါ,
         အိၣ်ထီၣ်လၢအဝဲသ့ၣ်အဃၢၤ,
         11  ဒီးစံးဝဲဒၣ်, ပှၤကၤလံၤ လါဖိသ့ၣ်ဧၢ, သုအိၣ်ဆၢထၢၣ်ကွၢ်ထီၣ်ဆူမူခိၣ် မ့ၢ်အ ဘၣ်မနုၤလဲၣ်.
         ယ့ၣ်ရှူးအကစၢ်ဒၣ်ဝဲလၢတၢ်စိာ်ထီၣ်ကွံာ် အီၤလၢသုအိၣ်ဆူမူခိၣ်န့ၣ်, ကဟဲလီၤက့ၤဒ်သုထံၣ်အ က့ၤထီၣ်ဆူမူခိၣ်အသိးန့ၣ်လီၤ.12  တုၤနုၤတစုပှၤတဖၣ်န့ၣ် က့ၤက့ၤဆူယရူၤၡလ့ၣ် လၢ ကစၢၢ်ကိးဝဲအမံၤလၢသ့ၣ်စၤယံး အအိၣ်လၢအယံၤဒီး
         ယရူၤၡလ့ၣ်အိၣ်ဘှံးအနံၤတနံၤလဲၤကျဲလီၤ.
         13  ဒီးတုၤအ ဟဲနုာ်ဒီး, လဲၤထီၣ်ဆူဒၢးအိၣ်လၢအထီၣ်ထီတတီၤလီၤ. ဒီးဖဲန့ၣ်အိၣ်ဝဲဆိးဝဲမ့ၢ်စီၤပ့းတရူးဒီးစီၤယိၤဟၣ်,
         စီၤယၤ ကိာ်ဒီးစီၤအၣ်ဒရ့း, စီၤဖံလံးပူးဒီးစီၤသိၤမါ, စီၤဘၢ်သ လီးမဲဒီးစီၤမးသဲ, စီၤအၤလဖဲအဖိခွါစီၤယၤကိာ်ဒီးစီၤၡံ
         မိၣ်စ့ၤလိာ်, ဒီးစီၤယၤကိာ်အဒီပုၢ်ဝဲၢ်စီၤယူဒၤလီၤ.
         14  အဝဲ သ့ၣ်ခဲလၢာ်အိၣ်ဒီးပိာ်မုၣ်သ့ၣ်, ဒီးယ့ၣ်ရှူးအမိၢ်နီၢ်မၤရံ, ဒီးအဒီပုၢ်ဝဲၢ်သ့ၣ်တဖၣ်န့ၣ်,
         ဘါထုကဖၣ်တၢ်တဘိယူၢ် ဃီလၢအသးတဖျၢၣ်ဃီလီၤ.15  ဒီးတၢ်လၢမုၢ်နံၤတဖၣ်န့ၣ်, စီၤပ့းတရူး ဂဲၤဆၢထၢၣ် လၢဒီပုၢ်ဝဲၢ်တဖၣ်အကျါ, (ပှၤအမံၤအိၣ်တကယၤခံဆံ
         ဃၣ်ဃၣ်), ဒီးစံးဝဲဒၣ်,
         16  ပှၤပုၢ်သ့ၣ်ဝဲၢ်သ့ၣ်ဧၢ, တၢ်ကွဲး အသး, လၢသးစီဆှံစံးပာ်လၢစီၤဒၤဝံးအထးခိၣ်, လၢစီၤ ယူဒၤ,
         လၢအဆှၢပှၤလၢအဟံးဃာ်ယ့ၣ်ရှူးအဂ့ၢ်န့ၣ်, တ လၢထီၣ်ပှဲၤထီၣ်ဘၣ်ဒီး, အိၣ်တသ့ဘၣ်.
         17  အဂ့ၢ်ဒ်အံၤ, အဝဲဒၣ်န့ၣ်, တၢ်ဂံၢ်အီၤလၢပကျါ, ဒီးန့ၢ်ဘၣ်အလီၢ်လၢ တၢ်မၤအံၤအပူၤလီၤ.
         18  အဝဲဒၣ်န့ၣ်ပှ့ၤဟီၣ်ခိၣ်အကဝီၤ လၢအဘူးအၢအလဲသီ, ဒီးလီၤတဲာ်ဆှိခိၣ်, ဒီးအဖးဖီပိၢ် ဖး, ဒီးအပှံာ်လီၤလဲာ်ခဲလၢာ်လီၤ.
         19  ဒီးပှၤအိၣ်ဝဲဆိးဝဲလၢ ယရူၤၡလ့ၣ်သ့ၣ်ညါဝဲခဲလၢာ်သတးဒီး, ယုၢ်ဟီၣ်ခိၣ်တ ကဝီၤန့ၣ်အမံၤလၢအကလုၢ်ဒၣ်ဝဲလၢအၤက့းလဒၤမါ,
         ဒ် ပစံးတၢ်အသိး, တၢ်သွံၣ်အဟီၣ်ခိၣ်ကဝီၤလီၤ.
         20  အဂ့ၢ် ဒ်အံၤ, တၢ်အိၣ်ကွဲးအသးလၢလံာ်စံးထီၣ်ပတြၢၤ, မ်အအိၣ်အဆိးအလီၢ်, အိၣ်သယုၢ်တက့ၢ်.
         မ်ပှၤသုတအိၣ်တဆိးလၢအပူၤတဂ့ၤ.-ဒီး, မ်ပှၤဂၤထီၣ်ဘး အကွၢ်တၢ်အလီၢ်တက့ၢ်.-21  မၤသးဒ်န့ၣ်ဒီး လၢကစၢ်ယ့ၣ်ရှူး နုာ်ဘၣ်ဟးထီၣ် လၢပကျါလၢစီၤယိၤဟၣ်ဘျၢ*တၢ်, တုၤလီၤအနံၤအသီ
         လၢအဘၣ်တၢ်စိာ်ထီၣ်ကွံာ်လၢပအိၣ်န့ၣ်, ပှၤလဲၤတၢ် လၢပကျါကိးအကတီၢ်ဒဲးတဖၣ်, ဘၣ်ကဲထီၣ်ပှၤအုၣ်အ
         သးဒီးပဝဲဒၣ်, လၢအဂဲၤဆၢထၢၣ်က့ၤအဂ့ၢ်, တဂၤလီၤ.23  ဒီးအဝဲသ့ၣ်ပာ်လီၤပှၤခံဂၤ, စီၤယိၤသးကိးဝဲလၢ စီၤ ဘၢ်စဘါ, ဒီးကိးက့ၤဝဲအမံၤသီလၢစီၤယူစတူး,
         ဒီးစီၤ မးသံ,
         24  ဒီးဘါထုကဖၣ်တၢ်ဒီးစံးဝဲဒၣ်, ကစၢ်လၢအသ့ၣ် ညါပှၤခဲလၢာ်အသူၣ်အသးဧၢ, ပှၤခံဂၤအံၤ, ဒုးနဲၣ်တ
         ဂၤလၢနဃုထၢနဲ,
         25  ဒ်သိးအကန့ၢ်ဘၣ်တၢ်မၤအလီၢ်, ဒီး တၢ်မၢဖိအလီၢ်အံၤ, လၢစီၤယူဒၤလီၤတဲာ်ကွံာ်ဝဲဒ်သိးအ ကက့ၤက့ၤဝဲဆူအလီၢ်ဒၣ်ဝဲတက့ၢ်.
         26  ဒီးဖးဝဲ, ဒီးဘၣ် စီၤမးသံ, ဒီးတၢ်ဂံၢ်ဃုာ်အီၤလၢ ပှၤတၢ်မၢဖိတဆံတဂၤ အကျါလီၤ.

၂21  ဒီးဖဲဘူၣ်ယဲၢ်ဆံအမုၢ်နံၤပှဲၤထီၣ်ဝဲဒီး, အဝဲသ့ၣ်ခဲလၢာ်, အိၣ်ဝဲအသးတဖျၢၣ်ဃီ, လၢအလီၢ်တပူၤဃီလီၤ.
         2  ဒီး တၢ်သီၣ်လီၤဝဲသတူၢ်ကလာ်လၢမူခိၣ်, ဒ်ကလံၤမုၢ်ဟဲ သီၣ်ဝဲအသိးန့ၣ်, ဒီးမၤပှဲၤထီၣ်ဟံၣ်လၢအဝဲသ့ၣ်ဆ့ၣ်နီၤ
         အိၣ်ဝဲလၢအပူၤ, ဒီဖျၢၣ်ညါလီၤ.
         3  ဒီးတၢ်အပျ့ၤတဖၣ် နီၤဖးလီၤအသးအိၣ်ဖျါထီၣ်လၢအီၤ, ဒ်မ့ၣ်အူလၣ်အသိး, ဒီးစီၢ်လီၤလၢပှၤတဖၣ်န့ၣ်အလိၤ
         စုာ်စုာ်လီၤ
         4  ဒီးပှၤခဲ လၢာ်လၢထီၣ်ပှဲၤထီၣ်ဒီးသးစီဆှံ, ဒီးကတိၤတၢ်လၢအ ပျ့ၤအဂၤတဖၣ်, ဒ်သးန့ၣ်ဒုးကတိၤအီၤအသိးလီၤ.5  ဒီးပှၤယူဒၤဖိလၢအယူးယီၣ်ယွၤ ဟဲလၢပှၤကိးကလုာ် ဒဲး, အိၣ်လၢမူခိၣ်အဖီလာ်အကျါ, ဒီးအိၣ်ဝဲဆိးဝဲလၢ
         ယရူၤၡလ့ၣ်အပူၤလီၤ.
         6  ဒီးတုၤတၢ်အကလုၢ်အံၤ သီၣ် ထီၣ်ဒီး, ပှၤဂီၢ်မုၢ်န့ၣ်အိၣ်ဖှိၣ်ရိဖှိၣ်, ဒီးအသးကတုၤဝဲ ဝဲလီၤ.
         အဂ့ၢ်ဒ်အံၤ, နၢ်ဟူတဂၤလၢအကလုၢ်ဒၣ်ဝဲ, တဂၤ လၢအကလုၢ်ဒၣ်ဝဲ, အဝဲသ့ၣ်ကတိၤတၢ်န့ၣ်လီၤ.
         7  ဒီး ပှၤခဲလၢာ်ပာ်အသးကမၢကမၣ်, ဒီးတၢ်လီၤလးလၢအ မဲာ်, ဒီးကတိၤလိာ်အသးဒီးစံးဝဲဒၣ်, ပှၤလၢအကတိၤ
         တၢ်တဖၣ်အံၤ, မ့ၢ်ပှၤကၤလံၤလါဖိခဲလၢာ် တမ့ၢ်ဘၣ် ဧါ.
         8  ဒီးပနၢ်ဟူတၢ်လၢပအိၣ်ဖျဲၣ်အကလုၢ်, တဂၤလၢ အကလုၢ်ဒၣ်ဝဲ, တဂၤလၢအကလုၢ်ဒၣ်ဝဲဒ်လဲၣ်.
         9  ပှၤပၢ် သ့ၤဖိ, ဒီးပှၤမၤဒဲဖိ, ပှၤဧ့ၤလၣ်ဖိ, ဒီးပှၤအိၣ်ဝဲဆိးဝဲလၢမ့း စပတၤမံ, ဒီးကီၢ်ယူဒၤ,
         ဒီးကပၤဒကံ, ဒီးပီၣ်တူး, ဒီးအၤ စံ,
         10  ဖြူၤကံ, ဒီးပၣ်ဖူၤလံ, အဲၤကူပတူး, ဒီးလံၤဘူအကီၢ် အိၣ်ဘူးဒီးကူၤရ့ၤန့သ့ၣ်တဖၣ်, ဒီးပှၤတမှံၤလၢရိမ့ၤ,
         ပှၤ ယူဒၤဖိ, ဒီးပှၤနုာ်လၢပှၤယူဒၤဖိ အလုၢ်အလၢ်တဖၣ်,―11  ပှၤကြ့တ့ၤဖိ, ဒီးပှၤဧ့ရ့းဖိ, ပဝဲဒၣ်အံၤ, ပနၢ်ဟူလၢအစံၣ် တဲၤတဲလီၤယွၤအတၢ်လီၤလိၢ်လီၤလး
         လၢပကလုၢ်ဒၣ်ပ ဝဲဒ်လဲၣ်.
         12  ဒီးပှၤခဲလၢာ်ပာ်အသးကမၢကမၣ်, ဒီးအသး ဒ့ဒီ, ဒီးစံးလိာ်အသးသကိးသကိး, တၢ်အံၤကမ့ၢ်တၢ် မနုၤလဲၣ်.
         13  မ့မ့ၢ်အဂၤတနီၤဒုၣ်ဒွဲၣ်တၢ်ဒီးစံးဝဲဒၣ်, မ့ၢ်အ အီလုၣ်ကိစပံးထံအဆၢလီၤ.14  ဒီးစီၤပ့းတရူးဆၢထၢၣ်ဝဲ ဒီးပှၤတဆံတဂၤန့ၣ်, ဒီးထု ထီၣ်အကလုၢ်ဒီးကတိၤဖျါထီၣ်တၢ်လၢအီၤ, ပှၤယူဒၤဖိ,
         ဒီးပှၤအိၣ်ဝဲဆိးဝဲလၢ ယရူၤၡလ့ၣ်ခဲလၢာ်သ့ၣ်ဧၢ, သ့ၣ် ညါတၢ်အံၤ, ဒီးဒိးသုနၢ်လၢယကလုၢ်တက့ၢ်.
         15  အဂ့ၢ်ဒ် အံၤ, ပှၤတဖၣ်အံၤတအီမူၤဘၣ်အသး, ဒ်သုဆိကမိၣ် အသိးဘၣ်. အဂ့ၢ်ဒ်အံၤ, ခဲကနံၣ်အံၤမ့ၢ်မုၢ်ဟဲထီၣ်သၢနၣ်
         ရံၣ်လီၤ.
         16  မ့မ့ၢ်တၢ်အံၤမ့ၢ်ဝံစီၤယိၤအ့လးစံးပာ်တၢ်လီၤ.17  ဒီးလၢမုၢ်နံၤအခံကတၢၢ်တဖၣ်န့ၣ်, ယွၤစံးဝဲဒၣ်, တၢ်ကမၤအသးလၢ ယကလူလီၤဂၢ်လီၤယသးလၢ ကယဲၢ်တၢ်ညၣ်ခဲလၢာ်အလိၤ,
         ဒီးသုဖိမုၣ်ဒီးသုဖိခွါတဖၣ်, ကကတိၤတၢ်လၢ ဝံအ ကျိာ်, ဒီးသုဖိၣ်သၣ်ခွါတဖၣ်ကထံၣ်တၢ်လၢညါခီ,
         ဒီးသုသးပှၢ်တဖၣ်ကမံမီၢ်တၢ်မံမီၢ်လီၤ.18  ဒီးလၢမုၢ်နံၤတဖၣ်န့ၣ်, ယကလူလီၤဂၢ်လီၤ ယသး, လၢယကုၢ်ပိာ်မုၣ်ဒီးယကုၢ်ပိာ်ခွါအလိၤ, ဒီးကကတိၤတၢ်လၢဝံအကျိာ်လီၤ.19  ဒီးယကဟ့ၣ်တၢ်လီၤလိၢ်လၢမူခိၣ်ထး, ဒီးတၢ်ပနီၣ်လီၤလးလၢဟီၣ်ခိၣ်လာ်, တၢ်သွံၣ်, ဒီးမ့ၣ်အူ,
         ဒီးတၢ်ခုၣ်အသဝံလီၤ.20  တချုးကစၢ်အမုၢ်နံၤဖးဒိၣ်လီၤဆီတနံၤန့ၣ် တုၤဝဲဒီး, မုၢ်ကကဲထီၣ်တၢ်ခံး, ဒီးလါကကဲထီၣ်တၢ်သွံၣ်လီၤ.
         21  ဒီးတၢ်ကမၤအသးလၢဖဲဒၣ်ပှၤလၢ အကကိးထီၣ်ကစၢ်အမံၤတဂၤလၢ်လၢ်န့ၣ်, ကတုၤလၢတၢ်အုၣ်က့ၤခီၣ်က့ၤအီၤလီၤ.-22  ပှၤအံၣ်စရ့လးဖိသ့ၣ်ဧၢ, တၢ်အကလုၢ်အကထါအံၤ, ဒိကနၣ်တက့ၢ်. ဒ်သုသ့ၣ်ညါသုဝဲအသိးန့ၣ်, ယွၤဒုး
         နဲၣ်ဖျါထီၣ်ပှၤနစၤရ့းဖိယ့ၣ်ရှူး လၢသုလၢတၢ်စိတၢ်က မီၤ, ဒီးတၢ်လီၤလိၢ်လီၤလး, ဒီးတၢ်ပနီၣ်လီၤလးသ့ၣ်တ
         ဖၣ်, လၢယွၤမၤဝဲလၢအဝဲဒၣ်အစုပူၤလၢသုကျါလီၤ.
         23  အ ဝဲဒၣ်တဂၤ ဘၣ်တၢ်ဟ့ၣ်လီၤကွံာ်, ဒ်ယွၤအတၢ်ကူၣ်တၢ် ပာ်ဒီးအတၢ်သ့ၣ်ညါပာ်အသိးန့ၣ်, ဒီးသုဟံးန့ၢ်အီၤ,
         ဒီး သုစဲထီၣ်အီၤလၢထူၣ်စုညါအလိၤ, ဒီးမၤသံအီၤလၢပှၤ အၢတဖၣ်အစုပူၤလီၤ.
         24  အဝဲဒၣ်န့ၣ်မ့ၢ်ယွၤပျၢ်ကွံာ်အီၤ လၢတၢ်သံအတၢ်ဖှီၣ်, ဒီးဒုးဂဲၤဆၢထၢၣ်က့ၤအီၤလီၤ. အ ဂ့ၢ်ဒ်အံၤ,
         အဝဲန့ၣ်ဟံးဃာ်အီၤတသ့ဘၣ်လီၤ.25  အဂ့ၢ်ဒ်အံၤ, စီၤဒၤဝံးစံးလၢအဂ့ၢ်အကျိၤ, ယထံၣ်ဘၣ်ယွၤလၢယမဲာ်ညါတဘိယူၢ်ဃီလီၤ. အဂ့ၢ်ဒ်အံၤ,
         အိၣ်ဝဲလၢယစုထွဲ, ဒ်သိးယသုတဟူး တဝးတဂ့ၤလီၤ.26  မ်ဒ်န့ၣ်ဒီးယသးသူၣ်ခုသးခု, ဒီးယပျ့ၤသူၣ်ပိၢ်သးဝး လီၤ. လၢန့ၣ်အမဲာ်ညါယဖံးယညၣ် ကအိၣ်ကဆိးဝဲလၢ
         တၢ်မုၢ်လၢ်အပူၤလီၤ.27  အဂ့ၢ်ဒ်အံၤ, နတပာ်လီၤတဲာ်ဘၣ်ယသး လၢပျုၤပူၤ ဘၣ်. နတဒုးထံၣ်ဘၣ်နပှၤစီဆှံလၢ တၢ်အုၣ်တၢ်ကျၣ်ဘၣ်.28  နဘိးဘၣ်သ့ၣ်ညါယၤလၢတၢ်မူအကျဲလီၤ. နကမၤလၢထီၣ်ပှဲၤထီၣ်ယၤ လၢတၢ်သးခုလၢနမဲာ် န့ၣ်လီၤ.-29  ပှၤဒီပုၢ်ဝဲၢ်သ့ၣ်ဧၢ, ဒုးကတိၤယၤခူတလ့ၢ် လၢပှၤတ ကလုာ်အပၢ်စီၤဒၤဝံးအဂ့ၢ်အကျိၤ, လၢအသံဝဲ,
         ဒီးဘၣ် တၢ်ခူၣ်လီၤကွံာ်ဝဲ, ဒီးအသွၣ်ခိၣ်န့ၣ်အိၣ်ဒီးပှၤ တုၤမုၢ်မ ဆါတနံၤအံၤတက့ၢ်.
         30  အဝဲဒၣ်န့ၣ်မ့ၢ်ဝံတဂၤ, ဒီးသ့ၣ်ညါ ဝဲလၢယွၤဆိၣ်တၢ်ဒီးအီၤ လၢအကဒုးဆ့ၣ်နီၤအယီၢ်ဒ့အ သၣ်လၢအလီၢ်ပစိာ်အဖီခိၣ်လီၤ.
         31  အဝဲဒၣ်ထံၣ်ပာ်ဝဲသ တးဒီး, ကတိၤတၢ်လၢခရံာ်အတၢ်ဂဲၤဆၢထၢၣ်က့ၤအ ဂ့ၢ်, လၢတၢ်တပာ်လီၤတဲာ်ဘၣ်အသးလၢပျုၤပူၤဘၣ်,
         ဒီး လၢအညၣ်တထံၣ်ဘၣ်တၢ်အုၣ်တၢ်ကျၣ်ဘၣ်လီၤ.32  ယ့ၣ်ရှူးတဂၤအံၤ, လၢယွၤဒုးဂဲၤဆၢထၢၣ်က့ၤအီၤအ ဂ့ၢ်န့ၣ်, ပဝဲဒၣ်ခဲလၢာ်အံၤ, ပမ့ၢ်ပှၤအုၣ်အသးလီၤ.
         33  မၤ သးဒ်န့ၣ်ဒီး, အဝဲဒၣ်ဘၣ်တၢ်ပာ်ထီၣ်ထီအီၤလၢယွၤအ စုထွဲ, ဒီးဒိးန့ၢ်တၢ်စံးပာ်ဘၣ်ဃးဒီးသးစီဆှံ
         လၢပၢ်အ အိၣ်သတးဒီး, မ့ၢ်အလူလီၤတၢ်လၢသုထံၣ်, ဒီးသုနၢ်ဟူ သုဝဲခဲကနံၣ်အံၤလီၤ.34  အဂ့ၢ်ဒ်အံၤ, စီၤဒၤဝံးတထီၣ်ဘးဆူမူခိၣ်ဘၣ်. မ့မ့ၢ် အကစၢ်ဒၣ်ဝဲစံးဝဲဒၣ်, ယွၤစံးဘၣ်ယကစၢ်,
         ဆ့ၣ်နီၤလၢယစုထွဲ,35  တုၤယပာ်နဒုၣ်နဒါလၢ နခီၣ်ယီၢ်လီၤအလီၢ်တက့ၢ်.-36  မၤသးဒ်န့ၣ်ဒီးယ့ၣ်ရှူး လၢသုပျၤထီအီၤလၢထူၣ်စုညါ အလိၤန့ၣ်လၢယွၤပာ်အီၤလၢကစၢ်ဒီးခရံာ်န့ၣ်,
         မ်အံၣ်စ ရ့လးအပှၤဟံၣ်ဖိခဲလၢာ်သ့ၣ်ညါနီၢ်နီၢ်တက့ၢ်.37  ဒီးအဝဲသ့ၣ်တဖၣ်န့ၣ်နၢ်ဟူတၢ်ဒီး, အသးဘၣ်ဆဲး, ဒီးစံးဘၣ်စီၤပ့းတရူး, ဒီးပှၤတၢ်မၢဖိအဂၤတဖၣ်န့ၣ်,
         ပှၤ ဒီပုၢ်ဝဲၢ်သ့ၣ်ဧၢ, ပကမၤဒ်လဲၣ်.
         38  ဒီးစီၤပ့းတရူးစံးဘၣ် အီၤ, သ့ၣ်နီၣ်ပီၢ်ယၢ်လီၤက့ၤသုသး, ဒီးဒိးဘျၢ*သုသး တဂၤဒီးတဂၤ, လၢယ့ၣ်ရှူးအမံၤ,
         လၢတၢ်ပျၢ်တၢ်ဒဲးဘး အဂ့ၢ်တက့ၢ်, ဒီးသုကဒိးန့ၢ်တၢ်ဟ့ၣ်သးစီဆှံလီၤ.
         39  အ ဂ့ၢ်ဒ်အံၤ, တၢ်စံးပာ်ဘၣ်ဃးဒီးသု, ဒီးသုဖိသုလံၤ, ဒီး ပှၤလၢအယံၤခဲလၢာ်, ဖဲဒၣ်ပှၤလၢယွၤပကစၢ်ကကိးက့ၤ
         အီၤတဖၣ်လီၤ.40  ဒီးအုၣ်အသး, ဒီးသဆၣ်ထီၣ်ပှၤအခံ, လၢတၢ်ကတိၤ အဂုၤအဂၤအါထံၣ်ဒီးစံးဝဲဒၣ်, အုၣ်က့ၤခီၣ်က့ၤသုသး
         လၢပှၤအနၢ်က့ၣ်တစိၤအံၤအကျါတက့ၢ်.41  မၤသးဒ်န့ၣ်ဒီးပှၤလၢအတူၢ်လိာ် အကလုၢ်တဖၣ်န့ၣ်, ဒိးဘျၢ*အသး, ဒီးတၢ်လၢမုၢ်တနံၤန့ၣ်, တၢ်ပာ်ဖှိၣ်ပှၤ
         သၢကထိဃၣ်ဃၣ်လီၤ.
         42  ဒီးအဝဲသ့ၣ်တဖၣ်န့ၣ်, အိၣ်ဝဲ တဘိယူၢ်ဃီလၢပှၤတၢ်မၢဖိအတၢ်သိၣ်တၢ်သီအပူၤ, ဒီး လၢတၢ်ရ့လိာ်,
         ဒီးတၢ်စိၢ်ဘျဲးကိၣ်, ဒီးတၢ်ဘါထုကဖၣ် အပူၤလီၤ.
         43  ဒီးတၢ်လီၤလိၢ်လီၤလး, ဒီးတၢ်ပနီၣ်လီၤလး မၤအသးအါမံၤလၢပှၤတၢ်မၢဖိတဖၣ်အစုပူၤ, ဒီးတၢ်သူၣ်
         ပျံၤသးပျံၤလီၤဘၣ်လၢပှၤအသးကိးအဂၤဒဲးလီၤ.
         44  ဒီးပှၤ လၢအစူၢ်က့ၤနာ်က့ၤခဲလၢာ်န့ၣ်, အိၣ်လၢအလီၢ် တပူၤ ဃီ, ဒီးပာ်ဃုာ်အတၢ်ခဲလၢာ်လီၤ.
         45  ဒီးဆါကွံာ်အတၢ်ဖိ တၢ်လံၤ, ဒီးအစုလီၢ်အခီၣ်ခိၣ်, ဒီးနီၤဟ့ၣ်ပှၤခဲလၢာ်, ဖဲ အန့ၢ်တၢ်အလီၢ်အိၣ်ဝဲအသိးန့ၣ်လီၤ.
         46  ဒီးအိၣ်ဒၣ်တၢ် လၢအသးတဖျၢၣ်ဃီ လၢတၢ်လုၢ်အဟံၣ်ပူၤသ့သ့တနံၤ, ဒီးစိၢ်ဘျဲးကိၣ်လၢတဟံၣ်ဘၣ်တဟံၣ်အပူၤ,
         ဒီးဒိးန့ၢ်တၢ် အီၣ်တၢ်အီလၢအသူၣ်ခုအသးခု, ဒီးအသူၣ်လိၤအသး လိၤလီၤ.
         47  သးဝံၣ်ယွၤ, ဒီးဘၣ်ဘျုးလၢပှၤဂီၢ်မုၢ်ခဲလၢာ် လီၤ. ဒီးပှၤတုၤလၢတၢ်အုၣ်က့ၤခီၣ်က့ၤအီၤတဖၣ်န့ၣ်ယွၤ
         ပာ်ဖှိၣ်က့ၤဝဲလၢတၢ်အိၣ်ဖှိၣ်အပူၤသ့သ့တနံၤလီၤ.
         
            
               	+ အ့. ၂း၂၈-၃၂|Joel.2.28-Joel.3.2*.

               	+ စံး. ၁၆း၈|Ps.16.8*.

               	+ စံး. ၁၁၀း၁|Ps.110.1*.

၃31  အန့ၣ်တစု, စီၤပ့းတရူးဒီးစီၤယိၤဟၣ် လဲၤထီၣ်ဆူတၢ် လုၢ်အဟံၣ်ပူၤ, ဖဲတၢ်ဘါထုကဖၣ်အကတီၢ်,
         လၢခွံနၣ် ရံၣ်လီၤ.
         2  ဒီးပှၤလၢအခီၣ်ဟးဂီၤ လၢအမိၢ်အဟၢဖၢပူၤ လံၤလံၤတဂၤန့ၣ်, ဒ်သိးအကဃ့တၢ်ဟ့ၣ်သးကညီၤလၢ ပှၤဟဲနုာ်ဆူတၢ်လုၢ်အဟံၣ်ပူၤဒီး,
         ပှၤဟဲစိာ်ပာ်လီၤအီၤ လၢပဲတရီကိးဝဲလၢအဃံအလၤအခီၣ်ထံး, ကိးမုၢ်နံၤဒဲး လီၤ.
         3  အဝဲဒၣ်ထံၣ်စီၤပ့းတရူးဒီးစီၤယိၤဟၣ်ဖဲအကလဲၤ နုာ်တ့ၢ်ဆူ တၢ်လုၢ်အဟံၣ်ပူၤ, ဒီးဃ့ဒိးန့ၢ်တၢ်ဟ့ၣ်သး
         ကညီၤလၢအီၤလီၤ.
         4  ဒီးစီၤပ့းတရူးစီၤယိၤဟၣ် ကွၢ်ထံ အီၤဒီးစံးဝဲဒၣ်, ကွၢ်ထီၣ်ပှၤတက့ၢ်.
         5  ဒီးအဝဲဒၣ်ဆိကမိၣ် လၢအကန့ၢ်ဘၣ် တၢ်တမံၤမံၤလၢအီၤဒီး, ဒိကနၣ်တၢ် လီၤ.
         6  ဒီးစီၤပ့းတရူးစံးဘၣ်အီၤ, ကျိၣ်ဧိၤစ့ဧိၤ, ဒီးထူဧိၤ လွဲဧိၤတအိၣ်ဘၣ်ဒီးယၤဘၣ်. မ့မ့ၢ်တၢ်လၢအအိၣ်ဒီးယၤ
         န့ၣ်, ယဟ့ၣ်နၤလီၤ. လၢပှၤနစၤရ့းဖိယ့ၣ်ရှူးခရံာ်အမံၤ န့ၣ်, ဂဲၤဆၢထၢၣ်ဒီးဟးတက့ၢ်.
         7  ဒီးဟံးဃာ်အစုထွဲ, ဒီးဝံၣ်ဆၢထၢၣ်အီၤလီၤ. ဒီးအခီၣ်လာ်, ဒီးအခီၣ်ဒ့အဂံၢ် အဘါဆူၣ်ထီၣ်က့ၤတကီၢ်ခါလီၤ.
         8  ဒီးစံၣ်ထီၣ်, ဒီးဆၢ ထၢၣ်, ဒီးဟးဝဲ, ဒီးလဲၤနုာ်ဒီးအီၤဆူတၢ်လုၢ်အဟံၣ်ပူၤ အဖၢမုၢ်ဒီး, ဟးဝဲ,
         ဒီးစံၣ်ထီၣ်, ဒီးသးဝံၣ်ထီၣ်ယွၤလီၤ.―9  ဒီးပှၤဂီၢ်မုၢ်ခဲလၢာ် ထံၣ်အီၤလၢအဟးထီၣ်, ဒီးသးဝံၣ် ထီၣ်ယွၤလီၤ.
         10  ဒီးသ့ၣ်ညါထံအီၤ လၢအမ့ၢ်ပှၤလၢအ ဆ့ၣ်နီၤဃ့တၢ်ဟ့ၣ်သးကညီၤ လၢတၢ်လုၢ်အဟံၣ်အပဲ တရီအဃံအလၤအခီၣ်ထံးလီၤ.
         မ့ၢ်တၢ်မၤအသးအဃိ ဒီး, တၢ်လီၤလးလၢအမဲာ်ဒိၣ်မး, ဒီးပာ်အသးကမၢက မၣ်လီၤ.
         11  ဒီးအဝဲဒၣ် ဟံးဃာ်စီၤပ့းတရူး, ဒီးစီၤယိၤဟၣ်အဖၢမုၢ်ဒီး, ပှၤဂီၢ်မုၢ်ခဲလၢာ်ဟဲဃ့ၢ်ဖှိၣ်ဆူအအိၣ်,
         လၢတၢ်ဒုးခိၣ်ကိးဝဲလၢၡလိၤမိၤ, ဒီးကမၢကမၣ်ဝဲတကူၢ်သ့ၣ်လီၤ.―12  ဒီးစီၤပ့းတရူးထံၣ်တၢ်ဒီး, ကတိၤဆၢတၢ်လၢ ပှၤဂီၢ်မုၢ် န့ၣ်, ပှၤအံၣ်စရ့လးဖိသ့ၣ်ဧၢ, လၢတၢ်အံၤအဂ့ၢ်န့ၣ်,
         သု ကမၢကမၣ်ဘၣ်မနုၤလဲၣ်. သုကွၢ်ထံကွၢ်ဆးပှၤ, ဒ်ပဒုး ဟးထီၣ်က့ၤအီၤလၢပစိပကမီၤ, ပတၢ်ယူးယီၣ်ယွၤဒၣ်ပ
         ဝဲအသိးဘၣ်မနုၤလဲၣ်.
         13  စီၤအၤဘြၤဟၣ်ဒီးစီၤအံၤစဲးဒီး စီၤယၤကိာ်အကစၢ်, ပပၢ်သ့ၣ်အကစၢ်, လီၣ်ဖျါထီၣ် အခ့အပှၤယ့ၣ်ရှူးအလၤအကပီၤလီၤ.
         အဝဲဒၣ်န့ၣ်သုဟ့ၣ်လီၤကွံာ်, ဒီးသမၢအီၤလၢစီၤပံၤလးအမဲာ်ညါ, ဖဲအစံၣ် ညီၣ်လၢအကပျၢ်အီၤလီၤ.
         14  ဒီးသုသမၢတၢ်စီတၢ်ဆှံဒီး တၢ်တီတၢ်လိၤတဂၤန့ၣ်, ဒီးသုဃ့လၢတၢ်ကဟ့ၣ်သုလၢ ပှၤမၤသံပှၤကညီတဂၤလီၤ.
         15  ဒီးသုမၤသံကွံာ်တၢ်မူအ ခိၣ်, လၢယွၤဒုးဂဲၤဆၢထၢၣ်က့ၤဝဲ, ဒီးပကဲပဝဲလၢပှၤ အုၣ်အသးလၢအဂ့ၢ်လီၤ.
         16  ဒီးတၢ်စူၢ်က့ၤနာ်က့ၤအမံၤသ တးဒီး, အမံၤမၤဆူၣ်ထီၣ်န့ၢ်ပှၤလၢသုထံၣ်, ဒီးသုသ့ၣ် ညါအီၤတဂၤအံၤ,
         အဂံၢ်အဘါလီၤ. မ့ၢ်မးတၢ်နာ်ဘၣ် ဃးဒီးအီၤန့ၣ်, ဒုးအိၣ်ဆူၣ်အိၣ်ချ့ပှၤတဂၤအံၤ, လၢသု မဲာ်ညါခဲလၢာ်လီၤ.17  ဒီးခဲကနံၣ်အံၤ, ဒီပုၢ်ဝဲၢ်သ့ၣ်ဧၢ, ယသ့ၣ်ညါလၢသု တသ့ၣ်ညါဘၣ်ဒီး, သုမၤသုဝဲ, ဒီးသုပဒိၣ်ပပှၢ်သ့ၣ်ဒ်န့ၣ်
         သိးစ့ၢ်ကီးလီၤ.
         18  တၢ်လၢယွၤစံးပာ်လၢ အဝံခဲလၢာ်အ ထးခိၣ်, လၢခရံာ်ဘၣ်ဒိးတၢ်န့ၣ်, မ့ၢ်အမၤလၢထီၣ်ပှဲၤ ထီၣ်ဝဲဒ်န့ၣ်အသိးလီၤ.
         19  မၤသးဒ်န့ၣ်ဒီး ဒ်သိးသုတၢ်ဒဲး ဘးကဘၣ်တၢ်တြူာ်ကွံာ်, ဒီးဒ်သိးတၢ်အခုၣ်တၢ်အမုာ် လၢကစၢ်အမဲာ်ညါအကတီၢ်ကဘၣ်,
         20  ဒီးဒ်သိးတၢ်က မၢလီၤယ့ၣ်ရှူးခရံာ် လၢအဘၣ်တၢ်စံၣ်တဲၤတဲလီၤပာ်လၢ သုဒီး, သ့ၣ်နီၣ်ပီၢ်ယၢ်လီၤက့ၤသုသး,
         ဒီးဃၣ်လိၤက့ၤသု သးတက့ၢ်.
         21  အဝဲဒၣ်, တချုးတၢ်ခဲလၢာ်ဘၣ်တၢ်မၤက့ၤ အသးဒီး, မူခိၣ်ဘၣ်တူၢ်လိာ်အီၤ, ဒ်ယွၤစံးပာ်ဝဲလၢအဝံစီ
         ဆှံအထးခိၣ် လၢပျၢၤလၢကစၢၤလံၤလံၤအသိးန့ၣ်လီၤ.―22  အဂ့ၢ်ဒ်အံၤ, စီၤမိၤရှ့စံးဘၣ်ပပၢ်သ့ၣ်သပှၢ်တၢၢ်, ယွၤသု ကစၢ်ကဒုးဂဲၤဆၢထၢၣ်န့ၢ်သုဝံတဂၤ,
         လၢသုဒီပုၢ်ဝဲၢ်အ ကျါ, ဒ်ယၤအံၤအသိးလီၤ. အဝဲဒၣ်န့ၣ်, ဖဲဒၣ်အစံးဘၣ် သုတမံၤလၢ်လၢ်န့ၣ်, သုဘၣ်ဒိကနၣ်လီၤ.
         23  ဒီးတၢ်က မၤအသးလၢကယဲၢ်ပှၤလၢအတဒိကနၣ်ဘၣ်ဝံတဂၤန့ၣ် အကလုၢ်ဒီး, ကဘၣ်တၢ်မၤဟးဂီၤကွံာ်အီၤလၢပှၤဂီၢ်မုၢ်
         အကျါလီၤ.-24  ဒီးကယဲၢ်ဝံသ့ၣ်တ ဖၣ်လၢစီၤၡမူၤအ့လးလံၤလံၤ, ဒီးပှၤလၢခံလၢလာ်လၢ အကတိၤတၢ်ခဲလၢာ်န့ၣ်, မ့ၢ်အစံးပာ်တၢ်လၢမုၢ်နံၤတ
         ဖၣ်အံၤအဂ့ၢ်လီၤ.25  သုဝဲဒၣ်အံၤ, သုမ့ၢ်ဝံသ့ၣ်တဖၣ်အဖိခွါ, ဘၣ်ဃးဒီး တၢ်အၢၣ်လီၤအီလီၤလၢယွၤဟ့ၣ်လၢပပၢ်သ့ၣ်,
         ဖဲအစံး ဘၣ်စီၤအၤဘြၤဟၣ်, ကယဲၢ်ပှၤကညီအကလုာ်ကလုာ် လၢဟီၣ်ခိၣ်ချၢန့ၣ်, ကဘၣ်တၢ်ဆိၣ်ဂ့ၤလၢနချံနသၣ်န့ၣ်
         လီၤ.-26  ယွၤဒုးဂဲၤဆၢထၢၣ်က့ၤအခ့အ ပှၤဒီးမၢအလဲၤဆိဆူသုအိၣ်, ဒ်သိးကဆိၣ်ဂ့ၤသုလၢတၢ် ဘိးကဒါက့ၤသုလၢသုတၢ်ဒဲးဘးအပူၤစုာ်စုာ်န့ၣ်လီၤ.

၄41  အဝဲသ့ၣ်စံးဘၣ်တဲဘၣ် ပှၤဂီၢ်မုၢ်အဖၢမုၢ်ဒီး, ပှၤလုၢ် တၢ်အဒိၣ်တဖၣ်, ဒီးတၢ်လုၢ်ဟံၣ်အသုးဖိအခိၣ်တဂၤ,
         ဒီးပှၤစၤဒူးကဲတဖၣ်, ဟဲဃီၤဝဲဆူအအိၣ်လီၤ.
         2  အဂ့ၢ်ဒ် အံၤ, အသးကိၢ်ထီၣ်လၢအသိၣ်က့ၤသီက့ၤပှၤဂီၢ်မုၢ်, ဒီး မၤဖျါထီၣ်လၢယ့ၣ်ရှူးအပူၤ,
         တၢ်ဂဲၤဆၢထၢၣ်လၢတၢ်သံ အဂ့ၢ်လီၤ.
         3  ဒီးပာ်အစုလၢအလိၤ, ဒီးဒၢနုာ်အီၤလၢဃိာ် ပူၤ, တုၤမုၢ်ဆ့ၣ်ထီၣ်တနံၤလီၤ. အဂ့ၢ်ဒ်အံၤ, မ့ၢ်မုၢ်ဟါ
         တ့ၢ်လီၤ.4  ဘၣ်ဆၣ်ဒီးပှၤလၢအနၢ်ဟူ တၢ်အကလုၢ်အကထါ န့ၣ်စူၢ်က့ၤနာ်က့ၤဝဲအါဂၤ, ဒီးပိာ်ခွါအတၢ်ဂံၢ်အိၣ်
         ယဲၢ် ကထိဃၣ်ဃၣ်လီၤ.5  ဒီးလၢမုၢ်ဆ့ၣ်ထီၣ်တနံၤ တၢ်မၤအသးလၢအပဒိၣ်ပ ပှၢ်, ဒီးပှၤသူၣ်က့သးပှၢ်, ဒီးပှၤကွဲးလံာ်,
         6  ဒီးပှၤလုၢ်တၢ် အခိၣ်, စီၤအၣ်နၣ်, ဒီးစီၤကၤယါဖၤ, ဒီးစီၤယိၤဟၣ်, ဒီး စီၤအလ့းစၣ်ဒြူး, ဒီးကယဲၢ်ပှၤလုၢ်တၢ်အခိၣ်
         အဘူးအ တံၢ်, အိၣ်ဖှိၣ်ရိဖှိၣ်လၢယရူၤၡလ့ၣ်အပူၤလီၤ.
         7  ဒီးပာ်လီၤ အီၤလၢတၢ်သးကံၢ်ပူၤ, ဒီးသံကွၢ်အီၤ, သုမၤတၢ်အံၤလၢ မနုၤအစိအကမီၤဒီးလၢမတၤတဂၤအမံၤအသၣ်လဲၣ်.8  တုၤနုၤတစု, စီၤပ့းတရူးလၢထီၣ်ပှဲၤထီၣ် ဒီးသးစီဆှံ ဒီးစံးဘၣ်အီၤ, ပှၤဂီၢ်မုၢ်အပဒိၣ်ပပှၢ်,
         ဒီးသူၣ်က့သးပှၢ် သ့ၣ်ဧၢ,
         9  တၢ်မၤအဂ့ၤတမံၤလၢအဘၣ်ပှၤအက့အကွဲၣ် တဂၤ, လၢအဘျါက့ၤဝဲဒ်လဲၣ်ဒ်လဲၣ်အဂ့ၢ်န့ၣ်, ပမ့ၢ်ဘၣ် တၢ်သမံသမိးလၢမုၢ်မဆါတနံၤအံၤဒီး,
         10  သ့ၣ်ညါသုဝဲခဲ လၢာ်, ဒီးကယဲၢ်အံၣ်စရ့လးအပှၤဂီၢ်မုၢ်ခဲလၢာ်တက့ၢ်. ပှၤနစၤရ့းဖိယ့ၣ်ရှူး
         လၢသုပျၤထီအီၤလၢ ထူၣ်စုညါအ လိၤ, ဒီးယွၤဒုးဂဲၤဆၢထၢၣ်က့ၤအီၤလၢတၢ်သံတဂၤအ မံၤသတးဒီး, အဝဲတဂၤအံၤအိၣ်ဆူၣ်အိၣ်ချ့,
         ဒီးဆၢထၢၣ် လၢသုမဲာ်ညါအံၤလီၤ.
         11  အဝဲဒၣ်မ့ၢ်လၢၢ်တဖျၢၣ်လၢပှၤ သူၣ်ဟံၣ်, သုဝဲသ့ၣ်အံၤ, သုပာ်အီၤလၢတၢ်နီတမံၤဘၣ်, ဘၣ်ဆၣ်ဒီးကဲထီၣ်လၢဟံၣ်အသနၢၣ်အခိၣ်လီၤ.-12  ဒီးတၢ်အုၣ်က့ၤခီၣ်က့ၤ လၢပှၤဂၤအပူၤန့ၣ်, တအိၣ်ဘၣ်နီတဂၤဘၣ်. အဂ့ၢ်ဒ်အံၤ, မံၤအဂုၤအဂၤ လၢပှၤကညီအကျါ,
         လၢမူခိၣ်အဖီလာ်, တၢ်တဟ့ၣ် ဘၣ်ပဝဲလၢပဘၣ်တုၤလၢတၢ်အုၣ်က့ၤခီၣ်က့ၤ လၢအပူၤ နီတမံၤဘၣ်.13  ဒီးတုၤအဝဲသ့ၣ်ထံၣ်လၢ စီၤပ့းတရူးဒီးစီၤယိၤဟၣ်အ သးခူတလ့ၢ်, ဒီးသ့ၣ်ညါလၢအမ့ၢ်ပှၤတသ့ဘၣ်လံာ်,
         ဒီး ပှၤတမၤလိဘၣ်တၢ်ဘၣ်ဒီး, ကမၢကမၣ်ဝဲလီၤ. ဒီးသ့ၣ် ညါထံလၢအဝဲသ့ၣ် မ့ၢ်ပှၤအိၣ်တ့ၢ်ဒီးယ့ၣ်ရှူးလီၤ.
         14  ဒီး ထံၣ်ပှၤလၢအဘျါက့ၤဝဲတဂၤ, အိၣ်ဆၢထၢၣ်ဒီးအီၤသ တးဒီး, ကတိၤတြီတၢ်အလီၢ်တအိၣ်ဘၣ်.
         15  ဘၣ်ဆၣ်ဒီး မၤလိာ်ဝဲလၢအကဟးထီၣ် လၢပှၤကူၣ်လိာ်တၢ်အအိၣ် ဆူခိဝံၤဒီး, ကတိၤလိာ်အသး,
         16  ဒီးစံးဝဲဒၣ်, ပှၤတဖၣ် အံၤပကမၤအီၤဒ်လဲၣ်. အဂ့ၢ်ဒ်အံၤ, လၢတၢ်လီၤလးနီၢ်နီၢ် တမံၤမၤလံအသးလၢအီၤန့ၣ်,
         အိၣ်ဖျါဝဲလၢပှၤအိၣ်ဝဲဆိး ဝဲလၢယရူၤၡလ့ၣ်အပူၤခဲလၢာ်အမဲာ်ညါ, ဒီးပသမၢတ သ့ဘၣ်လီၤ.
         17  ဘၣ်ဆၣ်ဒီးဒ်သိးတၢ်န့ၣ်သုတဟူထီသါ လီၤဒံးလၢပှၤဂီၢ်မုၢ်အကျါတဂ့ၤဒီး, ပကမၤလိာ်အီၤလၢ တၢ်ကတိၤမၤပျံၤန့ၣ်,
         ဒ်သိးအသုတကတိၤဘၣ်တၢ်လၢ ပှၤတဂၤအံၤအမံၤ, လၢပှၤနီတဂၤတဂ့ၤလီၤ.
         18  ဒီးကိးက့ၤ အီၤ, ဒီးဒ်သိးအသုတစံၣ်တဲၤတဲလီၤဒီးသိၣ်က့ၤသီက့ၤ တၢ်လၢယ့ၣ်ရှူးအမံၤလ့ၤတက့ၤတဂ့ၤဒီး,
         မၤလိာ်ဝဲလီၤ.19  ဒီးစီၤပ့းတရူး ဒီးစီၤယိၤဟၣ်ကတိၤဆၢတၢ်, ဒီးစံး ဘၣ်အီၤ, ပဒိကနၣ်သုကလုၢ်အါန့ၢ်ပဒိကနၣ်ယွၤအက
         လုၢ်လၢယွၤအမဲာ်ညါ, မ့ၢ်အတီတတီလဲၣ်န့ၣ်, စံၣ်ညီၣ် သုဝဲတက့ၢ်.
         20  အဂ့ၢ်ဒ်အံၤ, တၢ်လၢပထံၣ်, ဒီးတၢ်လၢပ နၢ်ဟူန့ၣ်, ပတကတိၤဘၣ်ဒီး, ပအိၣ်တသ့ဘၣ်.21  ဒီးသိၣ်ဃီၣ်အီၤအလီၢ် တထံၣ်ဘၣ်ဝဲလၢပှၤဂီၢ်မုၢ်အ ဃိဒီး, ကတိၤအါထီၣ်တၢ်မၤပျံၤအီၤဝံၤဒီး,
         ပျၢ်အီၤလီၤ. အဂ့ၢ်ဒ်အံၤ, လၢတၢ်မၤသးအဃိန့ၣ်, ပှၤဂီၢ်မုၢ်စံးထီၣ်ပ တြၢၤယွၤခဲလၢာ်လီၤ.
         22  အဂ့ၢ်ဒ်အံၤ, ပှၤလၢအဘၣ်တၢ် မၤဘျါက့ၤလီၤလးတဂၤန့ၣ်, အသးပှၢ်တ့ၢ်ဝဲအနံၣ်လွံၢ် ဆံအဘျဲၣ်လီၤ.23  ဒီးအဝဲသ့ၣ်ထူၣ်ဖျဲးဝဲဝံၤဒီး, က့ၤဆူအပှၤဒၣ်ဝဲအအိၣ်, ဒီးဖဲဒၣ်ပှၤလုၢ်တၢ်အခိၣ်, ဒီးပှၤသူၣ်က့သးပှၢ်တဖၣ်
         စံး ဝဲန့ၣ်, အဝဲသ့ၣ်စံၣ်တဲၤတဲလီၤက့ၤလၢအီၤလီၤ.
         24  ဒီးတုၤ အဝဲသ့ၣ်နၢ်ဟူဒီး, ဘါထုကဖၣ်ယွၤလၢအသးတဖျၢၣ် ဃီဒီးစံးဝဲဒၣ်, ကစၢ်ဧၢ, နဲဒၣ်အံၤနမ့ၢ်ယွၤလၢအတ့မူ
         ခိၣ်, ဟီၣ်ခိၣ်, ဒီးပီၣ်လဲၣ်, ဒီးတၢ်အိၣ်လၢအပူၤခဲလၢာ် လီၤ.
         25  နစံးလၢနခ့နပှၤစီၤဒၤဝံးအထးခိၣ်. ဘၣ်မနုၤလၢပှၤအကလုာ်တဖၣ်ကလာ်ထီၣ်, ဒီးပှၤဂီၢ်မုၢ်ကူၣ်ထီၣ်ဖးလီၤတၢ်ကလီကလီလဲၣ်.26  ဟီၣ်ခိၣ်အစီၤပၤတဖၣ်ပာ်ဆၢထၢၣ်အသး, ဒီးပဒိၣ်ပပှၢ်တဖၣ်အိၣ်ဖှိၣ်ရိဖှိၣ်တပူၤဃီထီဒါယွၤ, ဒီးအခရံာ်န့ၣ်လီၤ.-27  အဂ့ၢ်ဒ်အံၤ, စီၤဟ့ၤရိာ်, ဒီးစီၤပီၣ်တံၤပံၤလး, ဒီးပှၤ ကလုာ်တဖၣ်, ဒီးပှၤအံၣ်စရ့လးဖိသ့ၣ်တဖၣ်န့ၣ်အိၣ်ဖှိၣ်
         ရိဖှိၣ်ဝဲနီၢ်နီၢ်လၢ ဝ့ၢ်တဖျၢၣ်အံၤအပူၤ, ထီဒါပှၤလၢနဖှူ အီၤ, နခ့နပှၤစီဆှံယ့ၣ်ရှူး,
         28  ဒ်သိးအကမၤအီၤဖဲဒၣ်နစု, ဒီးနတၢ်ကူၣ်စံၣ်ညီၣ်ပာ်လၢ အကမၤဝဲတဖၣ်န့ၣ်လီၤ.―29  ဒီးခဲကနံၣ်အံၤ, ကစၢ်ဧၢ, အဝဲသ့ၣ်အတၢ်ကတိၤမၤပျံၤ တၢ်န့ၣ်, ကွၢ်တက့ၢ်. မ့ၢ်နယူာ်ထီၣ်နစုဒ်သိးနကမၤဘျါ
         က့ၤတၢ်ဆူးတၢ်ဆါ, ဒီးဒုးမၤတၢ်ပနီၣ်လီၤလး,
         30  ဒီးတၢ် လီၤလိၢ်လီၤလးလၢနခ့နပှၤစီဆှံ, ယ့ၣ်ရှူးအမံၤသတးဒီး, ဒုးစံၣ်တဲၤတဲလီၤ နခ့နပှၤလၢနကလုၢ်နကထါ,
         အိၣ်ဒီး အသးခူတလ့ၢ်တက့ၢ်.31  ဒီးဘါထုကဖၣ်တၢ်အဖၢမုၢ်ဒီး, အအိၣ်ဖှိၣ်ရိဖှိၣ် အ လီၢ်န့ၣ်ဟူးဝးဝဲ, ဒီးပှၤခဲလၢာ်လၢထီၣ်ပှဲၤထီၣ်ဒီးသးစီဆှံ
         ဒီးစံၣ်တဲၤတဲလီၤ ယွၤအကလုၢ်အကထါလၢအသးခူတ လ့ၢ်လီၤ.32  ဒီးပှၤဂီၢ်မုၢ်လၢ အစူၢ်က့ၤနာ်က့ၤတဖၣ်န့ၣ်, အိၣ်ဒီး အသူၣ်တဖျၢၣ်ဃီအသးတဖျၢၣ်ဃီ, ဒီးတစံးဘၣ်လၢအ
         စုလီၢ်အခီၣ်ခိၣ်မ့ၢ်အတၢ်ဒၣ်ဝဲနီတဂၤဘၣ်. မ့မ့ၢ်အတၢ် ခဲလၢာ်န့ၣ် ပာ်ဃုာ်ဝဲတပူၤဃီလီၤ.
         33  ဒီးပှၤတၢ်မၢဖိအိၣ် ဒီးအစိဒိၣ်အကမီၤဒိၣ်ဒီး အုၣ်အသးလၢကစၢ်ယ့ၣ်ရှူးဂဲၤ ဆၢထၢၣ်က့ၤအဂ့ၢ်,
         ဒီးတၢ်ဘျုးတၢ်ဖှိၣ်ဒိၣ်မးအိၣ်လၢအ ဝဲသ့ၣ်ခဲလၢာ်အလိၤလီၤ.
         34  အဂ့ၢ်ဒ်အံၤ, ပှၤဘၣ်ဖှီၣ်ဘၣ် ယာ်တအိၣ်ဘၣ်လၢအကျါနီတဂၤဘၣ်. အဂ့ၢ်ဒ်အံၤ, ဖဲ ဒၣ်ပှၤအိၣ်ဒီးဟီၣ်ခိၣ်အကဝီၤမ့ၢ်ဂ့ၤ,
         ဟံၣ်ဧိၤဃီဧိၤမ့ၢ်ဂ့ၤ, ဆါကွံာ်ဝဲ, ဒီးဟဲစိာ်တၢ်လၢအဆါကွံာ်ဝဲအပှ့ၤ,
         35  ဒီးပာ် လီၤဝဲလၢပှၤတၢ်မၢဖိတဖၣ်အခီၣ်ထံးလီၤ. ဒီးဒ်ပှၤဂ့ၤန့ၢ် ဘၣ်တၢ်အလီၢ် အိၣ်ဝဲအသိးန့ၣ်,
         တၢ်နီၤဟ့ၣ်ဝဲစုာ်စုာ် လီၤ.36  ဒီးစီၤယိၤစ့ၣ်, လၢပှၤမၢတၢ်ဖိတဖၣ် ကိးက့ၤအမံၤသီ လၢစီၤဘၢ်နါဘၤ (အခီပညီမ့ၢ်ပှၤမၤမုာ်တၢ်ဖိ),
         ပှၤလ့ၤ ဝံဖိ, ပှၤကူပြူးဖိတဂၤန့ၣ်,
         37  အိၣ်ဒီးစံၣ်ဧိၤပှဲၤဧိၤ, ဒီးဆါ ကွံာ်ဝဲ, ဒီးဟဲစိာ်အပှ့ၤ, ဒီးပာ်လီၤလၢပှၤတၢ်မၢဖိတဖၣ် အခီၣ်ထံးလီၤ.
         
            
               	+ စံး. ၁၁၈း၂၂|Ps.118.22*.

               	+ စံး. ၂း၁|Ps.2.1*.

၅51  ဒီးမတၤတဂၤ, အမံၤစီၤအနၤနံ, ဒီးအမါနီၢ်စးဖံးရး, ဆါကွံာ်အစုလီၢ်အခီၣ်ခိၣ်,
         2  ဒီးအပှ့ၤန့ၣ်ဟံးန့ၢ်လၢအ ဂီၢ်ဒၣ်ဝဲတနီၤဒီးဟဲစိာ်တနီၤ, ဒီးပာ်ဝဲလၢပှၤတၢ်မၢဖိတ ဖၣ်အခီၣ်ထံးလီၤ.
         ဒီးအမါသ့ၣ်ညါဝဲစ့ၢ်ကီးလီၤ.
         3  ဒီး စီၤပ့းတရူးစံးဝဲဒၣ်, စီၤအနၤနံဧၢ, ဒ်သိးနကကတိၤက ဘျံးကဘျၣ်တၢ်လၢသးစီဆှံ, ဒီးဟံးန့ၢ်ဟီၣ်ခိၣ်အကဝီၤ
         အပှ့ၤလၢနဂီၢ်ဒၣ်နဲတနီၤန့ၣ်, မ့ၢ်မုၣ်ကီၤလံၢ်မၤပှဲၤထီၣ်န သး, ဘၣ်မနုၤလဲၣ်.
         4  ဖဲအအိၣ်ဒီးနၤန့ၣ်, မ့ၢ်နတၢ်ဒၣ်နဲ တမ့ၢ်ဘၣ်ဧါ. ဒီးလၢနဆါကွံာ်အီၤန့ၣ်မ့ၢ်အအိၣ်လၢနစိ နကမီၤဒၣ်နဲအပူၤ,
         တမ့ၢ်ဘၣ်ဧါ. နကူၣ်ထီၣ်ဖးလီၤတၢ် အံၤလၢနသးကံၢ်ပူၤဘၣ်မနုၤလဲၣ်. တမ့ၢ်ဘၣ်နကတိၤ ကဘျံးကဘျၣ်တၢ်လၢပှၤကညီဘၣ်.
         မ့ၢ်လၢယွၤလီၤ.―5  ဒီးစီၤအနၤနံနၢ်ဟူတၢ်ကတိၤန့ၣ်ဒီး, လီၤဃံၤဝဲ, ဒီးအ သးဟးထီၣ်ကွံာ်ဝဲလီၤ. ဒီးပှၤလၢအနၢ်ဟူတၢ်တဖၣ်အံၤ,
         ဘၣ်ပျံၤဘၣ်ဖုးဒိၣ်မးလီၤ.
         6  ဒီးပှၤဖိၣ်သၣ်ခွါတဖၣ်ဂဲၤဆၢ ထၢၣ်ဒီးဘိၣ်ထီၣ်အီၤ, ဒီးလဲၤစိာ်ခူၣ်လီၤကွံာ်အီၤလီၤ.
         7  ဒီးတၢ်မၤအသး လၢသၢနၣ်ရံၣ်ဃၣ်ဃၣ် ပူၤကွံာ်ဒီး, အမါတသ့ၣ်ညါဘၣ်တၢ်မၤအသးန့ၣ်, ဒီးဟဲနုာ်ဝဲလီၤ.―8  ဒီးစီၤပ့းတရူးကတိၤဆၢအီၤ, သုဆါကွံာ်ဟီၣ်ခိၣ်အက ဝီၤန့ၢ်ထဲအံၤဧါ. စံးဘၣ်ယၤတက့ၢ်. ဒီးစံးဝဲဒၣ်,
         မ့ၢ်လံ, ထဲန့ၣ်လီၤ.
         9  ဒီးစီၤပ့းတရူးစံးဘၣ်အီၤ, သုပာ်သုသးတ ဖျၢၣ်ဃီဒ်သိးသုကလ့ပစီယွၤအသးဘၣ်မနုၤလဲၣ်. ကွၢ် ကွၢ်,
         ပှၤလၢအလဲၤခူၣ်လီၤကွံာ်နဝၤန့ၣ်, အခီၣ်အိၣ်လၢ တြဲၤအခီၣ်ထံး, ဒီးကလဲၤစိာ်ကွံာ်နၤလီၤ.
         10  ဒီးလီၤဃံၤဝဲတကီၢ်ခါ လၢအခီၣ်ထံး, ဒီးအသးဟးထီၣ်ကွံာ်ဝဲလီၤ. ဒီးပှၤဖိၣ်သၣ်ခွါန့ၣ်ဟဲနုာ်ဒီးထံၣ်ဝဲလၢအသံ,
         ဒီးလဲၤစိာ်ခူၣ်လီၤကွံာ်အီၤလၢအဝၤအဃၢၤလီၤ.―11  ဒီးတၢ်အိၣ်ဖှိၣ်ခဲလၢာ်, ဒီးကယဲၢ်ပှၤလၢအနၢ်ဟူတၢ်မၤ အသးတဖၣ်န့ၣ်, ဘၣ်ပျံၤဘၣ်ဖုးဒိၣ်မးလီၤ.12  ဒီးတၢ်ပနီၣ်လီၤလးဒီး တၢ်လီၤလိၢ်လီၤလးအါမး, မၤ အသးလၢပှၤတၢ်မၢဖိတဖၣ်အစုပူၤ, လၢပှၤဂီၢ်မုၢ်အကျါ
         လီၤ. ဒီးအဝဲသ့ၣ်အိၣ်ဒီးအသးတဖျၢၣ်ဃီ လၢစီၤၡလိၤ မိၤအတၢ်ဒုးခိၣ်အပူၤ ခဲလၢာ်လီၤ.
         13  ဒီးပှၤဂၤတဖၣ်န့ၣ် ဘျုးအသးဒီးအီၤတဘူၣ်ဘၣ်နီတဂၤဘၣ်. မ့မ့ၢ်ပှၤဂီၢ်မုၢ် ပာ်ဒိၣ်ပာ်ထီအီၤလီၤ.
         14  ဒီးပှၤစူၢ်က့ၤနာ်က့ၤ ဂီၢ်မုၢ်ဒီးမုၣ် ဒီးခွါန့ၣ်, ဘၣ်ပာ်ဖှိၣ်အသးဒီးအီၤလၢပကစၢ်အပူၤ,
         အါ န့ၢ်အန့ၣ်တက့ၢ်လီၤ.
         15  မၤသးဒ်န့ၣ်ဒီး ပှၤဟဲစိာ်ပှၤဘၣ် ဆူးဘၣ်ဆါတဖၣ်ဆူကျဲပူၤ, ဒီးပာ်လီၤအီၤလၢအလီၢ်မံ ခး, ဒီးအလီၢ်မံဖိအဖီခိၣ်,
         ဒ်သိးစီၤပ့းတရူးလဲၤတၢ်ဒီး, အကဒုကဘၣ်အီၤသ့ၣ်သ့ၣ်လီၤ.
         16  ဒီးပှၤဂီၢ်မုၢ်ဟဲစိာ်ပှၤ ဘၣ်ဆူးဘၣ်ဆါ, ဒီးပှၤလၢတၢ်နါအိၣ်လၢအလိၤတဖၣ်, လၢဝ့ၢ်အိၣ်ဝးတရံးယရူၤၡလ့ၣ်လီၤ.
         ဒီးဘၣ်တၢ်မၤဘျါ က့ၤအီၤခဲလၢာ်လီၤ.17  ဒီးပှၤလုၢ်တၢ်အခိၣ်, ဒီးပှၤအိၣ်လၢအသိးခဲလၢာ်, လၢ အမ့ၢ်ပှၤစးဒူၤကဲစုတလီၤဃုာ်ဖိန့ၣ် ဂဲၤဆၢထၢၣ်လၢပှဲၤ
         ဒီးအသးထီၣ်ဆူၣ်,
         18  ဒီးပာ်အစုလၢပှၤတၢ်မၢဖိအလိၤ, ဒီးဒၢနုာ်အီၤလၢပှၤဂီၢ်မုၢ်အဃိာ်ပူၤလီၤ.19  ဘၣ်ဆၣ်ဒီးယွၤအကလူးတဂၤ အိးထီၣ်ဃိာ်အတြဲၤ လၢမုၢ်နၤ, ဒီးဆှၢထီၣ်ကွံာ်အီၤဒီးစံးဝဲဒၣ်,
         20  လဲၤဆၢ ထၢၣ်လၢတၢ်လုၢ်အဟံၣ်ပူၤ, ဒီးစံၣ်တဲၤတဲလီၤပှၤဂီၢ်မုၢ် လၢတၢ်မူအကလုၢ်အကထါအံၤခဲလၢာ်တက့ၢ်.
         21  ဒီးအ ဝဲသ့ၣ်နၢ်ဟူတၢ်ဒီး လဲၤနုာ်ဆူတၢ်လုၢ်အဟံၣ်ပူၤ လၢဂီၤ ဂီၤ, ဒီးသိၣ်က့ၤသီက့ၤတၢ်လီၤ.
         မ့မ့ၢ်ပှၤလုၢ်တၢ်အခိၣ်, ဒီးပှၤအိၣ်ဒီးအီၤတဖၣ် ဟဲဝဲဝံၤဒီး, ကိးဖှိၣ်ပှၤကူၣ်လိာ် တၢ်, ဒီးပှၤအံၣ်စရ့လးဖိအသူၣ်က့သးပှၢ်ခဲလၢာ်,
         ဒီးမၢ ပှၤလဲၤဆူဃိာ်ပူၤ, ဒ်သိးအကဟဲစိာ်အီၤဆူအအိၣ်လီၤ.―22  ဒီးတၢ်အခိၣ်တဖၣ်လဲၤဝဲ, ဒီးတထံၣ်န့ၢ်ဘၣ်အီၤလၢဃိာ် ပူၤဘၣ်. ဒီးဟဲက့ၤတဲဖျါထီၣ်ဝဲ,
         23  ဒီးစံးဝဲဒၣ်, မ့ၢ်မးပ ထံၣ်ဃိာ်ပူၤကးတံာ်ဃာ်အသးခၢၣ်တနၢၢ်, ဒီးပှၤပၢၤတၢ် တဖၣ်အိၣ်ဆၢထၢၣ်လၢတြဲၤအခီၣ်ထံးလီၤ.
         ဘၣ်ဆၣ်ဒီး တုၤပအိးထီၣ်ဒီး, ပတထံၣ်န့ၢ်ဘၣ်ပှၤလၢအပူၤနီတဂၤ ဘၣ်.
         24  ဒီးပှၤလုၢ်တၢ်အခိၣ်န့ၣ်, ဒီးတၢ်လုၢ်အဟံၣ်အသုး ဖိအခိၣ်, ဒီးပှၤလုၢ်တၢ်အဒိၣ်တဖၣ်, တုၤအနၢ်ဟူတၢ်
         ကတိၤန့ၣ်ဒီး, အသးဒ့ဒီလၢအဝဲသ့ၣ်အဂ့ၢ်လၢတၢ်အံၤ ကကဲထီၣ်ဝဲလၢမနုၤမနုၤအဂ့ၢ်လီၤ.25  ဒီးမတၤတဂၤဟဲစံးဘၣ်အီၤ, ကွၢ်ကွၢ်, ပှၤလၢသုပာ် အီၤလၢဃိာ်ပူၤတဖၣ်န့ၣ်, အိၣ်ဆၢထၢၣ်လၢတၢ်လုၢ်အ
         ဟံၣ်ပူၤ, ဒီးသိၣ်က့ၤသီက့ၤပှၤဂီၢ်မုၢ်လီၤ.
         26  တုၤနုၤတစု သုးဖိအခိၣ်, ဒီးတၢ်အခိၣ်တဖၣ်န့ၣ် မ့ၢ်အပျံၤပှၤဂီၢ်မုၢ်အ ဃိဒီး, ဒ်သိးအသုတကွံာ်အီၤလၢလၢၢ်တဂ့ၤဒီး,
         တမၤ ဆူၣ်ဘၣ်ဒီး, လဲၤဝဲဒီးဟဲက့ၤဆှၢအီၤလီၤ.27  ဒီးဟဲက့ၤဆှၢအီၤ, ဒီးပာ်လီၤအီၤလၢပှၤသးပှၢ်အအိၣ် ဖှိၣ်အပူၤလီၤ. ဒီးပှၤလုၢ်တၢ်အခိၣ်သံကွၢ်အီၤ,
         28  ဒီးစံးဝဲ ဒၣ်, ဒ်သိးသုသုတသိၣ်က့ၤသီက့ၤတၢ်လၢတၢ်အမံၤအံၤ တဂ့ၤဒီး, ပမၤလိာ်သုသပှၢ်ပှၢ်,
         တမ့ၢ်ဘၣ်ဧါ. ဒီးကွၢ် ကွၢ်, သုမၤပှဲၤထီၣ်ယရူၤၡလ့ၣ်လၢ သုသိၣ်တၢ်သီတၢ်, ဒီးသုပာ်သုသးလၢ သုကဒုးဘၣ်ပှၤကညီတဂၤအံၤအ
         သွံၣ်လၢပလိၤလီၤ.29  ဒီးစီၤပ့းတရူးဒီးပှၤတၢ်မၢဖိတဖၣ်န့ၣ်, ကတိၤဆၢတၢ် ဒီးစံးဝဲဒၣ်, ပဘၣ်စူၢ်ယွၤ အါန့ၢ်ပစူၢ်ပှၤကညီ
         တက့ၢ် လီၤ.
         30  ပပၢ်သ့ၣ်အကစၢ်ဒုးဂဲၤဆၢထၢၣ်က့ၤယ့ၣ်ရှူးလၢ သုပျၤထီမၤသံအီၤလၢ ထူၣ်အလိၤလီၤ.
         31  အဝဲဒၣ်န့ၣ်, ယွၤပာ်ထီၣ်ထီလၢအစုထွဲဒၣ်ဝဲ, ဒ်သိးအကကဲထီၣ်ပှၤ အခိၣ်, ဒီးပှၤအုၣ်က့ၤခီၣ်က့ၤတၢ်,
         ဒ်သိးအကဟ့ၣ်တၢ် ပီၢ်ယၢ်လီၤက့ၤအသး, ဒီးတၢ်ပျၢ်တၢ်ဒဲးဘး, လၢအံၣ်စရ့ လးလီၤ.
         32  ဒီးပဝဲဒၣ်အံၤ, ပမ့ၢ်အပှၤအုၣ်အသးလၢတၢ် န့ၣ်တဖၣ်အဂ့ၢ်လီၤ. ဒီးသးစီဆှံလၢယွၤဟ့ၣ်လီၤပှၤလၢ
         အစူၢ်အီၤတဖၣ်န့ၣ်, မ့ၢ်တၢ်အုၣ်အသးစ့ၢ်ကီးလီၤ.33  ဒီးအဝဲသ့ၣ်နၢ်ဟူတၢ်ဒီးအသးဘၣ်ဘုးတဲာ်, ဒီးကူၣ် ဝဲလၢအကမၤသံအီၤလီၤ.34  ဒီးပှၤသိၣ်လိတၢ်သိၣ်တၢ်သီ, ပှၤဖၤရံၤၡဲလၢပှၤဂီၢ်မုၢ် ခဲလၢာ်ယူးယီၣ်အီၤ, ကိးဝဲအမံၤလၢစီၤကမၤလ့လးတ
         ဂၤ, ဂဲၤဆၢထၢၣ်လၢပှၤသးပှၢ်အတၢ်အိၣ်ဖှိၣ်အပူၤ, ဒီး မၤလိာ်ဝဲ ဒ်သိးပှၤကဆှၢထီၣ် ပှၤတၢ်မၢဖိဆူခိတစိၢ်
         လီၤ.
         35  ဒီးစံးဘၣ်အီၤ, ပှၤအံၣ်စရ့လးဖိသ့ၣ်ဧၢ, သုမၤပှၤ အံၤဒ်လဲၣ်ဒ်လဲၣ်န့ၣ်, ပလီၢ်သုသးတက့ၢ်.
         36  အဂ့ၢ်ဒ်အံၤ, လၢအနံၤအသီအံၤတချုးဘၣ်ဒံးဘၣ်ဒီး, စီၤသူဒါတဂၤ ဂဲၤဆၢထၢၣ်, ဒီးစံးဝဲဒၣ်လၢသါမ့ၢ်တၢ်,
         ဒီးပှၤလွံၢ်ကယၤ ဃၣ်ဃၣ်ဘျုးအသးဒီးအီၤလီၤ. ဒီးသံဝဲ, ဒီးဖဲဒၣ်ပှၤလၢ အစူၢ်က့ၤနာ်က့ၤအီၤခဲလၢာ်န့ၣ်,
         လီၤမုၢ်လီၤဖး, ဒီးတကဲ ထီၣ်ဘၣ်လၢတၢ်နီတမံၤဘၣ်.
         37  တၢ်န့ၣ်အလီၢ်ခံဒီး, လၢ ပဆဲးလီၤပမံၤအမုၢ်နံၤတဖၣ်, ပှၤကၤလံၤလါဖိ, စီၤယူဒၤ တဂၤ, ဂဲၤဆၢထၢၣ်ဝဲ,
         ဒီးလွဲန့ၢ်ပှၤဂီၢ်မုၢ်ဖးဒိၣ်ပိာ်ထီၣ် အခံလီၤ. ဒီးအဝဲန့ၣ်ဟးဂီၤစ့ၢ်ကီး, ဒီးဖဲဒၣ်ပှၤလၢအစူၢ်
         က့ၤနာ်က့ၤအီၤန့ၣ်, လီၤပြံလီၤပြါဝဲခဲလၢာ်လီၤ.38  ဒီးခဲကနံၣ်အံၤယစံးဘၣ်သု, ပှၤတဖၣ်အံၤ ဟးဆှဲး အီၤ, ဒီးကအိၣ်ဒၣ်ဝဲတက့ၢ်. အဂ့ၢ်ဒ်အံၤ, တၢ်ကူၣ်တၢ်
         ဖးဒီးတၢ်မၤအံၤ, မ့ၢ်ကဲထီၣ်လၢပှၤကညီဒီး, ကတုၤဒၣ် တၢ်လၢတၢ်ဟးဂီၤလီၤ.
         39  ဘၣ်ဆၣ်ဒီးမ့ၢ်ဘၣ်ဃးဒီးယွၤ ဒီး, သုမၤဟးဂီၤအီၤတသ့ဘၣ်. ဒ်သိးသုသုတကဲထီၣ် ပှၤဒုးတၢ်ဒီးယွၤတဂ့ၤဒီး,
         ပလီၢ်သုသးတက့ၢ်.40  ဒီးဒိကနၣ်အကလုၢ်သတးဒီး, ကိးက့ၤပှၤတၢ်မၢဖိဒီး ဖျ့အီၤ, ဒီးမၤလိာ်အီၤ, ဒ်သိးအသုတစံၣ်တဲၤတဲလီၤတၢ်
         လၢယ့ၣ်ရှူးအမံၤတဂ့ၤ, ဒီးပျၢ်ကွံာ်အီၤလီၤ.
         41  မၤသးဒ်န့ၣ်ဒီး မ့ၢ်တၢ်ပာ်အီၤလၢ ပှၤကြၢးဒိးတၢ်မဲာ်ဆှးလၢအမံၤအဃိဒီး, အဝဲသ့ၣ်သူၣ်ခုသးခု,
         ဒီးဟးထီၣ်ကွံာ်ဝဲလၢသူၣ်က့သးပှၢ် အတၢ်အိၣ်ဖှိၣ်အမဲာ်ညါလီၤ.―42  ဒီးတဆိတ့ၢ်ဘၣ်ဒီး, သိၣ်က့ၤသီက့ၤတၢ်, ဒီးစံၣ်တဲၤတဲ လီၤယ့ၣ်ရှူးခရံာ်အဂ့ၢ်လၢတၢ်လုၢ်အဟံၣ်ပူၤ,
         ဒီးတဟံၣ် ဘၣ်တဟံၣ်တဟံၣ်ဘၣ်တဟံၣ်, ကိးမုၢ်နံၤဒဲးလီၤ.

၆61  လၢမုၢ်နံၤတဖၣ်န့ၣ် အပျဲၢ်အဘီၣ်အါထီၣ်, ဒီးပှၤက တိၤဟ့းလ့ၣ်အကျိာ်အပှၤမုၣ်ကမဲတဖၣ်, ဘၣ်တၢ်ကွၢ်
         ကပာ်အီၤလၢ ကိးမုၢ်နံၤဒဲးအတၢ်လုၢ်အီၣ်လုၢ်အီသတး ဒီး, ကဒူးကဒ့ၣ်တၢ်လၢပှၤဧ့ၤဘြံၤဖိအလိၤလီၤ.
         2  ဒီးပှၤ တဆံခံဂၤန့ၣ်ကိးဖှိၣ်အပျဲၢ်အဘီၣ်ဂီၢ်မုၢ် ဒီးစံးဝဲဒၣ်, ပ လဲၤသဒၣ်ပဝဲယွၤအကလုၢ်အကထါ,
         ဒီးမၤတၢ်အီၣ်တၢ် အီအတၢ်န့ၣ်တဂ့ၤတဘၣ်ဘၣ်.
         3  မၤသးဒ်န့ၣ်ဒီး, ဒီပုၢ်ဝဲၢ် သ့ၣ်ဧၢ, ပှၤနွံဂၤလၢအဘၣ်တၢ်အုၣ်အသးလၢအဂ့ၢ်, ဒီး ပှဲၤဝဲဒီးသးစီဆှံ,
         ဒီးတၢ်ကူၣ်သ့ကူၣ်ဘၣ်လၢသုကျါန့ၣ်, ဃုထၢ ဒ်သိးပကပာ်ထီၣ်အီၤ လၢတၢ်မၤအံၤအခိၣ်တ က့ၢ်.
         4  မ့မ့ၢ်ပဝဲဒၣ်အံၤ, ပကဘါထုကဖၣ်တၢ်, ဒီးမၤ တၢ်အကလုၢ်အကထါအတၢ်မၤတထံၣ်ဃီလီၤ.5  ဒီးတၢ်ကတိၤန့ၣ် ဘၣ်ပှၤဂီၢ်မုၢ်အသး, ဒီးဃုထၢပှၤ ပှဲၤဝဲဒီးတၢ်နာ်ဒီးသးစီဆှံ, စီၤစတ့းဖၣ်,
         ဒီးစီၤဖံလံးပူး, ဒီးစီၤပြဃီၢ်, ဒီးစီၤနံၤကါနီၢ်, ဒီးစီၤတံမိၣ်, ဒီးစီၤပၢ်မ့းနး, ဒီးပှၤလၢအနုာ်ဝဲလၢပှၤယူဒၤဖိအလုၢ်အလၢ်,
         ပှၤအၣ်တံၤ အီာ်ဖိတဂၤ, စီၤနံၤကလါသ့ၣ်တဖၣ်,
         6  ဒီးပာ်လီၤအီၤ လၢပှၤတၢ်မၢဖိတဖၣ်အမဲာ်ညါ, ဒီးအဝဲသ့ၣ်ဘါထုက ဖၣ်, ဒီးပာ်အစုလၢအလိၤလီၤ.7  ဒီးယွၤအကလုၢ်အကထါဟူထီသါလီၤ, ဒီးအပျဲၢ်အ ဘီၣ်အါထီၣ်အါအါကလဲာ်လၢယရူၤၡလ့ၣ်အပူၤ, ဒီးပှၤ
         လုၢ်တၢ်အဒိၣ်ဂီၢ်မုၢ်ဖးဒိၣ်, စူၢ်က့ၤနာ်က့ၤဝဲလီၤ.
         8  ဒီးစီၤ စတ့းဖၣ်လၢပှဲၤဒီးတၢ်စူၢ်တၢ်နာ်, ဒီးတၢ်စိတၢ်ကမီၤဒီး, မၤတၢ်လီၤလိၢ်လီၤလး, ဒီးတၢ်ပနီၣ်လီၤလးဖးဒိၣ်လၢပှၤ
         ဂီၢ်မုၢ်အကျါလီၤ.9  ဒီးပှၤဘၣ်ဃးဒီးဘူၣ်ဘျီၣ်, ကိးဝဲလၢပှၤလံၤဘ့ၣ်တံၣ် ဖိ, ဒီးပှၤကူၤရ့ၤန့ဖိ, ဒီးပှၤအလ့းစၣ်ဒြ့းဖိ,
         ဒီးပှၤကံၤလံၤ ကံဖိ, ဒီးပှၤအၤစံဖိသ့ၣ်တဖၣ်မုန့ၣ်, ဂဲၤဆၢထၢၣ်ဒီးတဲး လိာ်ဃိလိာ်အသးဒီးစီၤစတ့းဖၣ်လီၤ.
         10  ဒီးအဝဲသ့ၣ်တြီ ဆၢတၢ်ကူၣ်သ့, ဒီးသးလၢအကတိၤဝဲလၢအီၤန့ၣ်, တသ့ ဘၣ်.
         11  တုၤနုၤတစုအဝဲသ့ၣ် မၢခူသူၣ်ပှၤအုၣ်အသးလၢ အစံးဝဲဒၣ်, ပနၢ်ဟူအကတိၤဒုၣ်ဒွဲၣ်စီၤမိၤရှ့ဒီးယွၤလီၤ.12  ဒီးသဆၣ်ထီၣ်ပှၤဂီၢ်မုၢ်, ဒီးပှၤသူၣ်က့သးပှၢ်, ဒီးပှၤ ကွဲးလံာ်သ့ၣ်တဖၣ်အခံ, ဒီးဟဲဃီၤဆူအအိၣ်,
         ဒီးဟံး ဃာ်အီၤ, ဒီးဆှၢအီၤဆူပှၤသးပှၢ်အတၢ်အိၣ်ဖှိၣ်,
         13  ဒီးပာ် လီၤပှၤအုၣ်အသးကဘျံးကဘျၣ်တဖၣ် လၢအစံးဝဲဒၣ်, ပှၤတဂၤအံၤတဆိတ့ၢ်ဘၣ်ဒီး, ကတိၤဒုၣ်ဒွဲၣ်တၢ်အလီၢ်
         စီဆှံအံၤ, ဒီးတၢ်သိၣ်တၢ်သီလီၤ.
         14  အဂ့ၢ်ဒ်အံၤ, ပနၢ်ဟူ အစံးလၢပှၤနစၤရ့းဖိယ့ၣ်ရှူးတဂၤအံၤ, ကမၤဟးဂီၤတၢ် အလီၢ်အံၤ, ဒီးကလဲလိာ်အလုၢ်အလၢ်လၢစီၤမိၤရှ့ဟ့ၣ်
         လီၤပှၤလီၤ.
         15  ဒီးကယဲၢ်ပှၤဆ့ၣ်နီၤလၢ ပှၤသးပှၢ်အတၢ် အိၣ်ဖှိၣ်အပူၤတဖၣ်န့ၣ်ကွၢ်ထံအီၤ, ဒီးထံၣ်အမဲာ်လီၤဂာ်
         လၢမူခိၣ်ကလူးတဂၤအမဲာ်လီၤ.
         
            

         
      

   
      
         7
၇71  ဒီးပှၤလုၢ်တၢ်အခိၣ်စံးဝဲဒၣ်, တၢ်န့ၣ်တဖၣ်, မ့ၢ်အဒ်န့ၣ် ဧါ.
         2  ဒီးအဝဲဒၣ်စံး, ပှၤဒီပုၢ်ဝဲၢ်သ့ၣ်, ဒီးပၢ်သ့ၣ်ဧၢ, ကနၣ် တက့ၢ်. လၢပပၢ်စီၤအၤဘြၤဟၣ် တချုးအိၣ်ဝဲဆိးဝဲလၢ
         ဃၤရၣ်ဒီး, တၢ်လၤတၢ်ကပီၤအကစၢ်လီၣ်ဖျါထီၣ်အသး လၢအီၤလၢမ့းစပတၤမံအပူၤ,
         3  ဒီးစံးဘၣ်အီၤ, ဟးထီၣ် ကွံာ်လၢနထံနကီၢ်, ဒီးလၢနဘူးနတံၢ်အအိၣ်, ဒီးလဲၤဆူ ထံဆူကီၢ်လၢယကဒုးနဲၣ်နၤတက့ၢ်.-4  တုၤနုၤတစုဟးထီၣ်ကွံာ်ဝဲလၢကီၢ်က့ၤစ့း, ဒီးလဲၤအိၣ်ဝဲဆိးဝဲလၢဃၤရၣ်, ဒီးအပၢ်သံဝဲအလီၢ်ခံဒီး,
         ဟးထီၣ်ဖဲန့ၣ်ဆူကီၢ်လၢသုအိၣ်သုဆိးလၢအပူၤ ခဲကနံၣ်အံၤလီၤ.―5  ဒီးတဟ့ၣ်လီၤဘၣ် အတၢ်န့ၢ်သါလၢအပူၤနီတမံၤဘၣ်. ထဲအခီၣ်ယီၢ်အလီၢ်တပူၤဧိၤ, တဟ့ၣ်ဘၣ်ဝဲဘၣ်.
         ဒီးလၢ စီၤအၤဘြၤဟၣ်တချုးထီၣ်ဖိဒံးဘၣ်န့ၣ်, စံးပာ်ဝဲလၢအ ကဟ့ၣ်န့ၢ်သါအီၤဒီးအချံအသၣ်လၢအလီၢ်ခံလီၤ.
         6  ဒီး ယွၤစံးဝဲဒ်အံၤ, အချံအသၣ်ကအိၣ်တမှံၤလၢတခီဘီမုၢ် အပူၤ, ဒီးကဘၣ်တၢ်မၢကဲကုၢ်အီၤ ဒီးတၢ်မၤအၢမၤနး
         အီၤအနံၣ်လွံၢ်ကယၤလီၤ.
         7  ဒီးယွၤစံးဝဲဒၣ်, ပှၤတကလုာ် လၢအမၢကဲကုၢ်အီၤန့ၣ်, ယကစံၣ်ညီၣ်လီၤ. ဒီးတၢ်န့ၣ် အလီၢ်ခံဒီးအဝဲသ့ၣ်ကဟးထီၣ်,-ဒီး ကမၤယတၢ်ဖဲအံၤလီၤ.-8  ဒီးဟ့ၣ်လီၤအီၤ လၢတၢ်ကူးတရံးအတၢ်အၢၣ်လီၤအီလီၤလီၤ. ဒီးဒ်န့ၣ်အ သိး, စီၤအၤဘြၤဟၣ်ထီၣ်ဖိစီၤအံၤစဲး,
         ဒီးကူးတရံးအီၤ လၢမုၢ်ဃိးနံၤတနံၤလီၤ.
         9  ဒီးစီၤအံၤစဲးထီၣ်ဖိစီၤယၤကိာ်, ဒီးစီၤယၤကိာ်ထီၣ်ဖိပှၤတဆံခံဒူၣ်အပၢ်လီၤ. ဒီးပှၤတဆံ ခံဒူၣ်အပၢ်န့ၣ်,
         အသးက့ၣ်ဝဲ, ဒီးဆါကွံာ်စီၤယိၤသးဆူ အဲၤကူပတူးအပူၤ, ဒီးယွၤအိၣ်ဒီးအီၤ,
         10  ဒီးမၤပူၤမၤဖျဲး အီၤလၢအတၢ်နးတၢ်ဖှီၣ်ခဲလၢာ်, ဒီးဟ့ၣ်လီၤအတၢ်ဘျုး တၢ်ဖှိၣ်, ဒီးအတၢ်ကူၣ်ဘၣ်ကူၣ်သ့လၢအဲၤကူပတူးအစီၤ
         ပၤဖၤရိၤအမဲာ်ညါ, ဒီးအဝဲဒၣ်ပာ်အီၤလၢအဲၤကူပတူးအ ခိၣ်, ဒီးအဟံၣ်ဒီဖျၢၣ်ညါအခိၣ်လီၤ.11  ဒီးတၢ်သၣ်ဝံၤလီၤဒိအိၣ်ထီၣ်လၢ ကီၢ်အဲၤကူပတူးအ ပူၤ, ဒီးကီၢ်ကနၤဧၣ်အပူၤဒီဒီကီၢ်ဒီဒီကီၢ်,
         ဒီးဘၣ်နးဘၣ် ဖှီၣ်ဒိၣ်မး, ဒီးပပၢ်သ့ၣ်တထံၣ်န့ၢ်ဘၣ် တၢ်အီၣ်တၢ်အီ ဘၣ်လီၤ.
         12  ဒီးစီၤယၤကိာ်နၢ်ဟူလၢ ဘုဧိၤဟုဧိၤအိၣ်လၢ ကီၢ်အဲၤကူပတူး, ဒီးမၢပပၢ်သ့ၣ်လဲၤလီၤဆိဝဲလီၤ.
         13  ဒီးပှဲၤ ထီၣ်ခံဘျီတဘျီန့ၣ်, စီၤယိၤသးလီၣ်ဖျါထီၣ်က့ၤအသး လၢအဒီပုၢ်ဝဲၢ်, ဒီးစီၤယိၤသးအဘူးအတံၢ်
         အိၣ်ဖျါထီၣ် လၢစီၤပၤဖၤရိၤလီၤ.
         14  ဒီးစီၤယိၤသးမၢပှၤလဲၤကိးက့ၤအ ပၢ်စီၤယၤကိာ်, ဒီးကယဲၢ်ပှၤဒီဘူးဒီတံၢ်ဒီးအီၤ, နွံဆံယဲၢ်
         ဂၤခဲလၢာ်လီၤ.
         15  ဒီးစီၤယၤကိာ်လဲၤလီၤဆူ အဲၤကူပတူး အပူၤ, ဒီးအကစၢ်ဒၣ်ဝဲသံ, ဒီးပပၢ်သ့ၣ်စ့ၢ်ကီးလီၤ.
         16  ဒီး ဘၣ်တၢ်လဲၤယိးအီၤဆူ ၡက့ၣ်, ဒီးတၢ်ပာ်အီၤလၢတၢ် သွၣ်ခိၣ်အပူၤ, လၢစီၤအၤဘြၤဟၣ်ပှ့ၤလၢစ့လၢစီၤၡက့ၣ်
         အပၢ်, စီၤဃမိၢ်အဖိခွါတဖၣ်အစုပူၤလီၤ.
         17  ဒီးတုၤတၢ် စံးပာ်အကတီၢ်လၢ ယွၤဆိၣ်တၢ်ဒီးစီၤအၤဘြၤဟၣ်အိၣ် ဘူးထီၣ်ဒီး, ပှၤတဖၣ်န့ၣ်အါထီၣ်ဂီၢ်ထီၣ်,
         ဒီးဂုၤထီၣ်ပသီ ထီၣ်လၢအဲၤကူပတူး,
         18  တုၤလီၤလၢစီၤပၤအဂၤတဂၤဂဲၤ ဆၢထၢၣ် လၢအတသ့ၣ်ညါဘၣ် စီၤယိၤသးန့ၣ်လီၤ.-19  အဝဲတဂၤမၤပပှၤကလုာ်န့ၣ်ဒီးတၢ်ကူၣ် တၢ်ဆး, ဒီးမၤအၢမၤသီပပၢ်သ့ၣ်, ဒီးကွံာ်တ့ၢ်ကွံာ်အဖိ
         အလံၤ, ဒ်သိးအသုတကဲထီၣ်တဂ့ၤလီၤ.
         20  လၢအကတီၢ် ဖဲန့ၣ်ပှၤအက့ၢ်အဂီၤဂ့ၤလၢယွၤအမဲာ်ညါ, စီၤမိၤရှ့တဂၤ အိၣ်ဖျဲၣ်, ဒီးတၢ်လုၢ်အီၣ်အီၤလၢအပၢ်အဟံၣ်ပူၤသၢလါ
         လီၤ.
         21  ဒီးလၢအဘၣ်ကွံာ်တ့ၢ်ကွံာ်န့ၣ်, ဖၤရိာ်အဖိမုၣ်ထုး ထီၣ်အီၤ, ဒီးလုၢ်က့ၤအီၤ, ဒီးပာ်အီၤလၢအဖိခွါဒၣ်ဝဲလီၤ.22  ဒီးစီၤမိၤရှ့မၤလိပှၤအဲၤကူပတူးဖိ အတၢ်ကူၣ်သ့ကူၣ် ဘၣ်ခဲလၢာ်, ဒီးအိၣ်ဒီးအစိအကမီၤ လၢအတၢ်ကတိၤ,
         ဒီးလၢအတၢ်မၤတဖၣ်လီၤ.
         23  ဒီးတုၤအသးပှဲၤထီၣ်အနံၣ် လွံၢ်ဆံဒီး, တၢ်လိၣ်ထီၣ်လၢအသးလၢအကလဲၤအိၣ်သ ကိးအဒီပုၢ်ဝဲၢ်, ပှၤအံၣ်စရ့လးဖိလီၤ.
         24  ဒီးထံၣ်မတၤတ ဂၤဘၣ်တၢ်မၤအီၤတတီတလိၤဘၣ်, ဒီးမၤစၢၤအီၤ, ဒီးမၤ ဆၢတၢ်အၢလၢပှၤလၢအဘၣ်တၢ်မၤအၢအီၤအဂီၢ်,
         ဒီးကျီ ကွံာ်ပှၤအဲၤကူပတူးဖိတဂၤလီၤ.
         25  ဒီးဆိကမိၣ်ဝဲလၢအဒီ ပုၢ်ဝဲၢ်သ့ၣ်တဖၣ်န့ၣ်, အနၢ်ကပၢၢ်လၢယွၤကဟ့ၣ်လီၤအ တၢ်အုၣ်က့ၤခီၣ်က့ၤ,
         လၢသါစုပူၤလီၤ. ဘၣ်ဆၣ်ဒီးအဝဲ သ့ၣ်အနၢ်တပၢၢ်ဘၣ်ဝဲဘၣ်.
         26  ဒီးမုၢ်ဆ့ၣ်ထီၣ်တနံၤန့ၣ်, ပှၤထီဒါလိာ်အသးအဖၢမုၢ်ဒီး, အဝဲဒၣ်ဒုးနဲၣ်အသးလၢ အီၤ, ဒီးသဆၣ်ထီၣ်အခံဒ်သိးအကဃူလိာ်ဖိးလိာ်ဝဲ,
         ဒီး စံးဝဲဒၣ်, ပှၤကညီသ့ၣ်ဧၢ, သုမ့ၢ်ဒီပုၢ်ဝဲၢ်လီၤ. ဘၣ်မနုၤ လၢသုမၤလိာ်သုသးလၢတၢ်တတီတလိၤဘၣ်လဲၣ်.
         27  ဒီး ပှၤလၢအမၤအဂိၤမီၣ် တတီတလိၤဘၣ်တဂၤန့ၣ်, ဆီၣ် ကွံာ်အီၤဒီးစံးဝဲဒၣ်, မ့ၢ်မတၤပာ်နၤလၢပဒိၣ်ပပှၢ်,
         ဒီးပှၤ စံၣ်ညီၣ်ကွီၢ်လၢပဖီခိၣ်တဂၤလဲၣ်.
         28  ဒ်နမၤသံပှၤအဲၤကူပ တူးဖိမဟါအသိးန့ၣ်မ့ၢ်နကမၤသံယၤစ့ၢ်ကီးဧါ.
         29  ဒီးစီၤ မိၤရှ့ဟးဃ့ၢ်ဝဲလၢတၢ်ကတိၤအံၤအဃိ, ဒီးလဲၤအိၣ်တမှံၤ လၢကီၢ်မံးဒယၣ်, ဒီးထီၣ်ဖိအဖိခွါခံဂၤဖဲန့ၣ်လီၤ.
         30  ဒီး တုၤအနံၣ်လွံၢ်ဆံပှဲၤထီၣ်ဒီး, ယွၤအကလူးတဂၤလီၣ်ဖျါ ထီၣ်အသးလၢအီၤ လၢသ့ၣ်တၤဆှုၣ်သပှီၤ,
         လၢမ့ၣ်အူ လၣ်ကျါ, လၢကစၢၢ်စံၤနါအပှၢ်မုၢ်ကနၢလီၤ.
         31  ဒီးတုၤ စီၤမိၤရှ့ထံၣ်ဝဲန့ၣ်ဒီး, ကမၢကမၣ်ဝဲလၢတၢ်အိၣ်ဖျါထီၣ် န့ၣ်အဃိ, ဒီးသုးဘူးဃီၤအသးဒ်သိးအကကွၢ်ထံကွၢ်ဆး
         အဖၢမုၢ်ဒီး, ကစၢ်အကလုၢ်လီၤဘၣ်အီၤ,
         32  ယဲဒၣ်အံၤ ယမ့ၢ်နပၢ်သ့ၣ်အကစၢ်, စီၤအၤဘြၤဟၣ်အကစၢ်, ဒီးစီၤ အံၤစဲးအကစၢ်, ဒီးစီၤယၤကိာ်အကစၢ်လီၤ.-ဒီးစီၤမိၤရှ့ကနိးကစုာ်, ဒီးကွၢ်ဝဲတဘူၣ်ဘၣ်လီၤ.
         33  ဒီးက စၢ်စံးဘၣ်အီၤ, ဘီၣ်လီၤကွံာ်နခီၣ်ဖံးလၢနခီၣ်လိၤတက့ၢ်. အဂ့ၢ်ဒ်အံၤ, တၢ်အလီၢ်လၢနယီၢ်လီၤန့ၣ်,
         မ့ၢ်ဟီၣ်ခိၣ်စီ ဆှံလီၤ.
         34  ယခ့ယပှၤဘၣ်တၢ်မၤအၢမၤသီအီၤလၢအဲၤကူ ပတူးအပူၤန့ၣ်, ထံၣ်ဒီးယထံၣ်လံ. ဒီးအကအုကစွါန့ၣ် ယနၢ်ဟူလံ,
         ဒီးယဟဲလီၤဒ်သိးယကမၤပူၤဖျဲးအီၤလီၤ. ဒီးခဲကနံၣ်အံၤဟဲဃီၤ, ယကမၢနလဲၤဆူအဲၤကူပတူးအ ပူၤလီၤ.-35  တၢ်လၢစီၤမိၤရှ့တဂၤန့ၣ်, လၢပှၤညိကွံာ်အီၤဒီးစံးဝဲဒၣ်, မ့ၢ်မတၤပာ်နၤလၢပဒိၣ်ပ ပှၢ်, ဒီးပှၤစံၣ်ညီၣ်ကွီၢ်တဂၤလဲၣ်န့ၣ်,-ယွၤ မၢလီၤအီၤဒ်သိးအကကဲပဒိၣ်ဒီး ပှၤအုၣ်က့ၤခီၣ်က့ၤတၢ်, လၢကလူးလၢအအိၣ်ဖျါထီၣ် လၢအီၤလၢသ့ၣ်တၤဆှုၣ်
         သပှီၤအပူၤတဂၤ, အစုပူၤလီၤ.
         36  ဒီးအဝဲဒၣ်ဆှၢထီၣ်အီၤ, ဒီးမၤတၢ်လီၤလိၢ်လီၤလး, ဒီးတၢ်ပနီၣ်လီၤလးလၢကီၢ် အဲၤကူပတူးအပူၤ,
         ဒီးလၢပီၣ်လဲၣ်ဂီၤ, ဒီးလၢပှၢ်မုၢ်ကနၢ အနံၣ်လွံၢ်ဆံလီၤ.37  အအံၤမ့ၢ်စီၤမိၤရှ့တဂၤ လၢအစံးဘၣ် ပှၤအံၣ်စရ့လး ဖိ, ကစၢ်ယွၤကဒုးဂဲၤဆၢထၢၣ်န့ၢ်သု ဝံတဂၤလၢသုဒီပုၢ်
         ဝဲၢ်အကျါ, ဒ်ယၤအံၤအသိးလီၤ. အဝဲဒၣ်န့ၣ်, သုဘၣ်ဒိ ကနၣ်အကလုၢ်လီၤ.
         38 -အအံၤမ့ၢ်ပှၤ လၢအအိၣ်ဒီးတၢ်အိၣ်ဖှိၣ်လၢပှၢ်မုၢ်ကနၢ, အိၣ်ဒီးကလူး လၢအကတိၤတၢ်ဒီးအီၤလၢကစၢၢ်စံၤနါ,
         ဒီးအိၣ်ဒီးပပၢ် သ့ၣ်လၢအဒိးန့ၢ် တၢ်အကလုၢ်မူ, ဒ်သိးအကဟ့ၣ်လီၤ က့ၤလၢပှၤပဝဲဒၣ်အံၤလီၤ.
         39  အဝဲဒၣ်န့ၣ်, ပပၢ်သ့ၣ်တစူၢ် ဘၣ်ဝဲဘၣ်, ဒီးဆီၣ်ကွံာ်အီၤ, ဒီးက့ၤက့ၤဝဲလၢအသးဆူ အဲၤကူပတူး,
         40  ဒီးစံးဘၣ်စီၤအၤဟရိၣ်, တ့န့ၢ်ပှၤလၢက စၢ်တဖၣ်လၢအကလဲၤလၢပမဲာ်ညါတက့ၢ်. အဂ့ၢ်ဒ်အံၤ, တၢ်လၢစီၤမိၤရှ့လၢအဆှၢထီၣ်ပှၤလၢ
         ကီၢ်အဲၤကူပတူး အပူၤတဂၤအံၤ, တၢ်မၤအသးလၢအီၤဒ်လဲၣ်ဒ်လဲၣ်န့ၣ်, ပတသ့ၣ်ညါဘၣ်.-41  ဒီးလၢမုၢ်နံၤတဖၣ်န့ၣ်, အဝဲသ့ၣ်တ့ ဂီၤဖံးဖိတဒု, ဒီး လုၢ်တၢ်လုၢ်လၢတၢ်ဂီၤန့ၣ်, ဒီးမုာ်လၤဝဲလၢတၢ်လၢအမၤ
         လၢအစုဒၣ်ဝဲလီၤ.
         42  ဒီးယွၤဃၣ်ဒူချၢအသးလၢအီၤ, ဒီး ညိကွံာ်အီၤဒ်သိးအကဘါထီၣ်မူခိၣ်အသုးမုၢ်, ဒ်တၢ်ကွဲး အသးလၢဝံသ့ၣ်တဖၣ်အလံာ်ပူၤအသိးလီၤ.
         အံၣ်စရ့လးအဟံၣ်ဖိသ့ၣ်ဧၢ, အနံၣ်လွံၢ်ဆံညါလၢပှၢ် မုၢ်ကနၢန့ၣ်, သုဟဲစိာ်န့ၢ်ယၤလၢတၢ်ကျီသံကွံာ်,
         ဒီး တၢ်လုၢ်စ့ၢ်ကီးဧါ.43  ဒီးသုစိာ်ထီၣ်မိၤလးအဒဲ, ဒီးသုကစၢ်ရၣ်ဖၣ်အဆၣ်အဖီလီၤ. အဝဲန့ၣ် မ့ၢ်တၢ်ဂီၤလၢသုမၤ, ဒ်သိးသုကဘူၣ်ထီၣ်
         ဘါထီၣ်အီၤလီၤ. ဒီးယကလဲၤစိာ်သုဆူ ဘၤဘူၤလိၣ် အဝၢ်ဘးခီလီၤ.-44  ပပၢ်သ့ၣ်အိၣ်ဒီး တၢ်အုၣ်အသးအဒဲလၢပှၢ်မုၢ်ကနၢ, ဒ်ပှၤလၢအကတိၤတၢ်ဒီးစီၤမိၤရှ့တဂၤမၤလိာ်ဝဲ,
         ဒ်သိးအ ကမၤအီၤဒ်အက့ၢ်အဂီၤလၢအထံၣ်ဝဲအသိးန့ၣ်လီၤ.
         45  ဒီး ပပၢ်သ့ၣ်ဒိးန့ၢ်ဝဲ, ဒီးဟဲစိာ်အီၤဒီးစီၤယိၤရှူဆူတၢ်န့ၢ်သါ ပှၤကလုာ်တဖၣ် လၢယွၤညိကွံာ်အီၤလၢပပၢ်သ့ၣ်အမဲာ်
         ညါ, တုၤလီၤလၢစီၤဒၤဝံးအမုၢ်နံၤန့ၣ်လီၤ.
         46  အဝဲဒၣ်န့ၣ် ဘၣ်တၢ်ဘျုးတၢ်ဖှိၣ်လၢယွၤ, ဒီးဃ့တၢ်လၢအဂီၢ်ဒၣ်ဝဲ, လၢအကဃုန့ၢ် စီၤယၤကိာ်အကစၢ်အအိၣ်အလီၢ်လီၤ.―47  ဘၣ်ဆၣ်ဒီးစီၤၡလိၤမိၤမၤထီၣ်အဟံၣ်လီၤ.48  မ့ၢ်နာ်သက့ဒ်န့ၣ်ဒီး, တၢ်အထီကတၢၢ်တဂၤတအိၣ် တဆိးဘၣ်ဝဲလၢဟံၣ်လၢပှၤမၤလၢအစုဘၣ်. ဒ်ဝံစံးဝဲအ
         သိး,49  မူခိၣ်မ့ၢ်ယလီၢ်ပစိာ်, ဒီးဟီၣ်ခိၣ်မ့ၢ်ယခီၣ်ယီၢ်အလီၢ်လီၤ. သုကမၤဟံၣ်လၢယဂီၢ်မနုၤလဲၣ်,
         ကစၢ်စံးဝဲဒၣ်, ယအိၣ်ဘှံးအလီၢ်မ့ၢ်မနုၤတမံၤလဲၣ်,50  တၢ်ခဲလၢာ်အံၤ, တမ့ၢ်ဘၣ်ယမၤအီၤလၢ ယစုဘၣ် ဧါ.-51  ပှၤအကိာ်ဆူၣ်, ဒီးအသးဒီးအနၢ် တဘၣ်တၢ်ကူးတ ရံးဘၣ်သ့ၣ်ဧၢ, သုထီဒါဘၣ်သးစီဆှံတဘိယူၢ်ဃီလီၤ.
         ဒ်သုပၢ်သ့ၣ်အသိးန့ၣ်, မ့ၢ်သုစ့ၢ်ကီးလီၤ.
         52  ဝံလၢသုပၢ် သ့ၣ်တမၤအၢမၤသီဘၣ်န့ၣ်, မ့ၢ်ဖဲလဲၣ်တဂၤလဲၣ်. ဒီး မၤသံပှၤတဖၣ်လၢအစံးပာ်ဝဲ လၢတၢ်တီတၢ်လိၤတဂၤ
         ကဟဲန့ၣ်, ဒီးသုကဲထီၣ်ခဲကနံၣ်အံၤလၢပှၤဟ့ၣ်လီၤကွံာ် အီၤ, ဒီးပှၤမၤသံအီၤန့ၣ်လီၤ.
         53  သုဝဲဒၣ်အံၤ, သုဒိးန့ၢ်တၢ် အကလုၢ်အကထါ လၢကလူးတဖၣ် ကတဲာ်ကတီၤဝဲ ဘၣ်ဆၣ်ဒီး, သုတတိၢ်န့ၢ်ဘၣ်အီၤဘၣ်.54  ဒီးတုၤအနၢ်ဟူတၢ်တဖၣ်န့ၣ်ဒီး, အသးဘၣ်ဘုးတဲာ် ဒီး, အ့ၣ်စဃံးအမဲလၢအလိၤလီၤ.
         55  မ့မ့ၢ်အဝဲဒၣ်န့ၣ်လၢ ထီၣ်ပှဲၤထီၣ်ဒီးသးစီဆှံ, ဒီးကွၢ်ထံတၢ်ဆူမူခိၣ်, ဒီးထံၣ် ဘၣ်ယွၤအလၤကပီၤ,
         ဒီးယ့ၣ်ရှူးအိၣ်ဆၢထၢၣ်လၢယွၤအ စုထွဲလီၤ.
         56  ဒီးစံးဝဲဒၣ်, ကွၢ်ကွၢ်, ယထံၣ်မူခိၣ်အိးထီၣ် အသး, ဒီးပှၤကညီအဖိခွါန့ၣ်အိၣ်ဆၢထၢၣ်လၢယွၤအစု
         ထွဲလီၤ.
         57  ဒီးအဝဲသ့ၣ်ကိးပသူထီၣ်လၢအကလုၢ်ဖးဒိၣ်, ဒီးမၤဘၢဃာ်အနၢ်, ဒီးဃ့ၢ်ဃီၤဝဲလၢအသးတဖျၢၣ်ဃီ, ဆူအအိၣ်,
         58  ဒီးဟီထီၣ်ကွံာ်အီၤဆူဝ့ၢ်အချၢ, ဒီးကွံာ်အီၤ လၢလၢၢ်လီၤ. ဒီးပှၤအုၣ်အသးတဖၣ်, ပာ်လီၤအကူအ
         သိးလၢပှၤဖိၣ်သၣ်ခွါ, ကိးဝဲအမံၤလၢစီၤစီလူး, အခီၣ်ထံး လီၤ.
         59  ဒီးအဝဲသ့ၣ်ကွံာ်စီၤစတ့းဖၣ်လၢ လၢၢ်ဖဲအဘါထု ကဖၣ်တၢ်ဒီးစံးဝဲဒၣ်, ယ့ၣ်ရှူးကစၢ်ဧၢ, တူၢ်လိာ်ယသး
         တက့ၢ်.
         60  ဒီးအဝဲဒၣ်ချံးလီၤအခီၣ်, ဒီးကိးပသူထီၣ်လၢ အကလုၢ်ဖးဒိၣ်, ကစၢ်ဧၢ, တၢ်ဒဲးဘးအံၤ, သုတပာ်လၢ
         အဝဲသ့ၣ်အလိၤတဂ့ၤ. စံးဝဲဒ်န့ၣ်ဒီး, မံသပ့ၤဝဲလီၤ.
         
            
               	+ ၁မိၤ. ၁၂း၁|Gen.12.1

               	+ ၂မိၤ. ၃း၁၂|Exod.3.12

               	+ ၂မိၤ. ၃း၁၂|Exod.3.12

               	+ ၂မိၤ. ၁း၈|Exod.1.8*.

               	+ ၂မိၤ. ၃း၆|Exod.3.6

               	+ ၂မိၤ. ၃း၅|Exod.3.5

               	+ ၂မိၤ. ၂း၁၄|Exod.2.14

               	+ ၅မိၤ. ၁၈း၁၅|Deut.18.15

               	+ ၂မိၤ. ၃၂း၁|Exod.32.1

               	+ ဧၤ. ၅း၂၅-၂၇|Acts.5.25-Acts.5.27*.

               	+ ၡါ. ၆၆း၁|Isa.66.1

၈81  ဒီးတၢ်မၤသံအီၤန့ၣ် စီၤစီလူး အၢၣ်လီၤအီလီၤဝဲလီၤ. ဒီးတၢ်လၢမုၢ်တနံၤန့ၣ်, တၢ်မၤအၢမၤနးတၢ်အိၣ်ဖှိၣ်လၢ
         ယရူၤၡလ့ၣ်အပူၤနးမး, ဒီးပှၤခဲလၢာ်လီၤပြံလီၤပြါလၢ ကီၢ်ယူဒၤ, ဒီးကီၢ်ၡၤမရံသကုၤဆးဒးလီၤ. တဟးဘၣ်
         ဝဲထဲပှၤတၢ်မၢဖိတဖၣ်ဧိၤလီၤ.
         2  ဒီးပှၤယူးယီၣ်ယွၤတဖၣ်, လဲၤခူၣ်လီၤကွံာ်စီၤစတ့းဖၣ်, ဒီးဟီၣ်တၢ်ယၢၤတၢ်လၢအ ဃိဒိၣ်ဒိၣ်ကလဲာ်လီၤ.
         3  ဒီးစီၤစီလူးတဂၤန့ၣ်, မၤဟးဂီၤ တၢ်အိၣ်ဖှိၣ်, ဒီးလဲၤနုာ်ဝဲတဟံၣ်စဲတဟံၣ်, ဒီးမိၤပှၤပိာ်
         မုၣ်ဒီးပှၤပိာ်ခွါ, ဒီးဟ့ၣ်လီၤကွံာ်အီၤဆူဃိာ်ပူၤလီၤ.4  မၤသးဒ်န့ၣ်ဒီး ပှၤလၢအလီၤပြံလီၤပြါတဖၣ်, လဲၤစံၣ် တဲၤတဲလီၤတၢ်အကလုၢ်အကထါသကုၤဆးဒးလီၤ.5  ဒီးစီၤဖံလံးပူး လဲၤလီၤဆူဝ့ၢ်ၡၤမရံအပူၤ, ဒီးစံၣ်တဲၤ တဲလီၤအဝဲသ့ၣ်လၢခရံာ်အဂ့ၢ်လီၤ.
         6  ဒီးပှၤဂီၢ်မုၢ်နၢ်ဟူ တၢ်, ဒီးထံၣ်တၢ်လီၤလးလၢစီၤဖံလံးပူးမၤဝဲ, ဒီးဒိကနၣ် အကလုၢ်ကထါလၢအသးတဖျၢၣ်ဃီလီၤ.
         အဂ့ၢ်ဒ်အံၤ,7  တၢ်နါအိၣ်လၢပှၤအါဂၤအလိၤ, ကိးပသူထီၣ်လၢအက လုၢ်ဖးဒိၣ်, ဒီးဟးထီၣ်ကွံာ်ဝဲလီၤ. ဒီးပှၤသံတခီပၤဒီးပှၤ
         အခီၣ်ဟးဂီၤသ့ၣ်တဖၣ်, ဘျါက့ၤဝဲအါဂၤလီၤ.
         8  ဒီးတၢ် သးခုဖးဒိၣ်အိၣ်ဝဲလၢဝ့ၢ်တဖျၢၣ်န့ၣ်အပူၤလီၤ.9  ဒီးလၢဝ့ၢ်ပူၤန့ၣ်, မတၤတဂၤလၢအမၤကဒါပမဲာ်လၢ သီ, အမံၤစီၤၡံမိၣ်, အိၣ်ဝဲတဂၤလီၤ. ဒီးစံးလီၤအသး
         လၢတၢ်အဒိၣ်တဂၤ, ဒီးမၤမၢမၣ် ပှၤၡၤမရံဖိတကလုာ် န့ၣ်လီၤ.
         10  ပှၤခဲလၢာ်လၢအဆံးပၢၢ်လၢအဒိၣ်တဖၣ်ဒိက နၣ်အီၤ, ဒီးစံးဝဲဒၣ်, အဝဲတဂၤအံၤမ့ၢ်ယွၤအစိဒိၣ်အက
         မီၤဒိၣ်လီၤ.
         11  မ့ၢ်အမၤကဒါအမဲာ်ဃဲးဃဲးတ့ၢ်, ဒီးမၤက တုၤပှၤအသးဒီး, အဝဲသ့ၣ်ဒိကနၣ်အီၤလီၤ.
         12  ဘၣ်ဆၣ်ဒီး တုၤပှၤတဖၣ်န့ၣ်စူၢ်က့ၤနာ်က့ၤ စီၤဖံလံးပူးစံၣ်တဲၤတဲလီၤ ယွၤအဘီအမုၢ်ဒီး ယ့ၣ်ရှူးခရံာ်အမံၤအဂ့ၢ်န့ၣ်ဒီး,
         အဝဲ သ့ၣ်ဒိးဘျၢ*အသးဒီးမုၣ်ဒီးခွါလီၤ.13  စီၤၡံမိၣ်အကစၢ်ဒၣ်ဝဲ, စူၢ်က့ၤနာ်က့ၤစ့ၢ်ကီး, ဒီးဒိး ဘျၢ*အသး, ဒီးအိၣ်ဝဲဒီးစီၤဖံလံးပူး,
         ဒီးကွၢ်တၢ်ပနီၣ် လီၤလး, ဒီးတၢ်လီၤလးဒိၣ်လၢအမၤအသး, ဒီးပာ်အ သးကမၢကမၣ်လီၤ.14  ဒီးတုၤပှၤတၢ်မၢဖိလၢယရူၤၡလ့ၣ်အပူၤ, နၢ်ဟူလၢပှၤ ၡၤမရံဖိတူၢ်လိာ်ယွၤအကလုၢ်အကထါဒီး, မၢစီၤပ့းတ
         ရူးဒီးစီၤယိၤဟၣ်လဲၤဆူအအိၣ်လီၤ.
         15  ဒီးအဝဲသ့ၣ်ဟဲလီၤ, ဒီးဘါထုကဖၣ်တၢ် လၢအဂီၢ်ဒ်သိးအကဒိးန့ၢ်သးစီဆှံ လီၤ.
         16  အဂ့ၢ်ဒ်အံၤ, သးစီဆှံန့ၣ်တဟဲလီၤဒံးဘၣ်လၢအ လိၤနီတဂၤဘၣ်. ထဲအဒိးဘျၢ*အသးဆူကစၢ်ယ့ၣ်ရှူးအ
         မံၤအပူၤဧိၤလီၤ.
         17  တုၤနုၤတစုပာ်အစုလၢပှၤတဖၣ်န့ၣ်အ လိၤဒီး, အဝဲသ့ၣ်ဒိးန့ၢ်သးစီဆှံလီၤ.18  ဒီးတုၤစီၤၡံမိၣ်ထံၣ်ဝဲလၢ ပှၤတၢ်မၢဖိပာ်အစုလၢ ပှၤ အလိၤ, ဒီးတၢ်ဟ့ၣ်လီၤသးစီဆှံန့ၣ်သတးဒီး,
         ဟဲစိာ်စ့ ဆူအအိၣ်,
         19  ဒီးစံးဝဲဒၣ်, ဟ့ၣ်လီၤစ့ၢ်ကီးယၤလၢတၢ်စိ တၢ်ကမီၤအံၤ, ဒ်သိးဖဲဒၣ်ပှၤလၢယပာ်ယစုလၢအလိၤ န့ၣ်,
         ကဒိးန့ၢ်သးစီဆှံတက့ၢ်.
         20  ဒီးစီၤပ့းတရူးစံးဘၣ်အီၤ, မ်နစ့ဟးဂီၤဃုာ်ဒီးနၤတက့ၢ်. အဂ့ၢ်ဒ်အံၤ, နဆိကမိၣ် လၢယွၤအတၢ်ဟ့ၣ်န့ၣ်,
         ပှၤပှ့ၤန့ၢ်လၢစ့သ့လီၤ.
         21  နတၢ် တနီၤဂ့ၤ, နဂီၢ်ဂ့ၤ, တအိၣ်ဘၣ်လၢတၢ်အံၤအပူၤဘၣ်. အဂ့ၢ်ဒ်အံၤ, နသူၣ်နသးတလိၤဘၣ်လၢယွၤအမဲာ်ညါ.―22  မၤသးဒ်န့ၣ်ဒီး, လၢနတၢ်အၢတၢ်သီအံၤသ့ၣ်နီၣ်ပီၢ်ယၢ် လီၤက့ၤနသး, ဒီးဃ့ကညးယွၤတက့ၢ်. ဘၣ်တဘၣ်က
         မၤပူၤဖျဲးနသးအတၢ်ဆိကမိၣ်လီၤ.
         23  အဂ့ၢ်ဒ်အံၤ, ယထံၣ် ဘၣ်လၢနအိၣ်လၢသဒံအခၣ်, ဒီးတၢ်တတီတလိၤဘၣ် အပျံၤစၢဃာ်အပူၤလီၤ.24  ဒီးစီၤၡံမိၣ်ကတိၤဆၢတၢ်ဒီးစံးဝဲဒၣ်, ဃ့ဘါထုကဖၣ် လၢယဂီၢ်လၢယွၤ, ဒ်သိးတၢ်လၢသုစံးန့ၣ်, အသုတဟဲ
         ဘၣ်ယလိၤနီတမံၤတဂ့ၤန့ၣ်တက့ၢ်.25  မၤသးဒ်န့ၣ်ဒီး, တုၤအဝဲသ့ၣ်တဖၣ်အုၣ်အသး, ဒီး စံၣ်တဲၤတဲလီၤယွၤအကလုၢ်အကထါဒီး, က့ၤထီၣ်က့ၤ
         ဝဲဆူယရူၤၡလ့ၣ်, ဒီးစံးဘၣ်တဲဘၣ်တၢ်သးခုအကစီၣ် လၢပှၤၡၤမရံဖိအသဝီအါပူၤလီၤ.26  ဒီးယွၤအကလူးတဂၤ စံးဘၣ်စီၤဖံလံးပူး ဒီးစံးဝဲဒၣ်, ဂဲၤဆၢထၢၣ်ဒီး လဲၤဆူကလံၤထံး, ဆူကျဲလဲၤလၢယရူၤ
         ၡလ့ၣ်ဆူဂါစၤအပူၤန့ၣ်တက့ၢ်. တၢ်ဖဲန့ၣ် မ့ၢ်ပှၢ်မုၢ်က နၢလီၤ.27  ဒီးဂဲၤဆၢထၢၣ်လဲၤဝဲလီၤ. ဒီးကွၢ်ကွၢ်, ပှၤအဲၤသံအီး ပးဖိ, ပှၤဒ့ဒံၣ်, ပဒိၣ်ဘၣ်ဃးဒီးအီၤအဲၤသံအီးပးအနီၢ်ပၤ
         မုၣ်, နီၢ်ကၣ်ဒါက့ၤ, လၢအပၢၤအတၢ်လုၢ်ဒိၣ်ပှ့ၤဒိၣ်ခဲ လၢာ်တဂၤ, လဲၤထီၣ်ဘါတၢ်လၢယရူၤၡလ့ၣ်အပူၤ,
         ဒီး က့ၤက့ၤဝဲလီၤ.
         28  ဒီးဆ့ၣ်နီၤလၢလ့ၣ်ကဟၣ်အပူၤ, ဒီးဖး ဝံစီၤယၡါယၤအလံာ်လီၤ.29  ဒီးသးန့ၣ်စံးဘၣ်စီၤဖံလံးပူး, လဲၤချုးန့ၢ်လ့ၣ်ကဟၣ် န့ၣ်တက့ၢ်.
         30  ဒီးစီၤဖံလံးပူးဃ့ၢ်တုၤဝဲ, ဒီးနၢ်ဟူဝဲလၢအ ဖးဝံစီၤယၡါယၤအလံာ်, ဒီးစံးဝဲဒၣ်, တၢ်လၢနဖးန့ၣ်န
         နၢ်ပၢၢ်စ့ၢ်ကီးဧါ.
         31  ဒီးစံးဝဲဒၣ်, ပှၤတဂၤဂၤမ့ၢ်တဒုးနဲၣ် ဘၣ်ယၤဒီး, ယနၢ်ပၢၢ်ကသ့ဒ်လဲၣ်. ဒီးဃ့ကညးစီၤဖံလံး ပူးဒ်သိးအကဟဲထီၣ်ဆ့ၣ်နီၤဒီးအီၤလီၤ.32  ဒီးလံာ်တတီၤလၢအဖးဝဲန့ၣ်မ့ၢ်တၢ်အံၤ, ဒ်သိဘၣ်တၢ်မိၤအီၤဆူတၢ်မၤသံအီၤ, ဒီးဒ်သိဖိအိၣ်ဘှီၣ်
         လၢပှၤတံာ်အဆူၣ် အမဲာ်ညါအ သိးန့ၣ်, အဝဲဒၣ်တအဲးထီၣ်ဘၣ်အထးခိၣ်ဒ်န့ၣ်အသိးလီၤ.33  လၢတၢ်ဆီၣ်လီၤအသးအပူၤန့ၣ်, တၢ်ထုးကွံာ်အတၢ် စံၣ်ညီၣ်, ဒီးမ့ၢ်မတၤကတဲဖျါထီၣ် အစၢၤအသွဲၣ်တ
         ဂၤလဲၣ်. အဂ့ၢ်ဒ်အံၤ, တၢ်ထုးကွံာ်အသးသမူလၢ ဟီၣ်ခိၣ်ချၢ လီၤ.-34  ဒီးပှၤဒ့ဒံၣ်ဖိန့ၣ် ကတိၤဆၢစီၤဖံလံးပူးဒီးစံးဝဲဒၣ်, ယ စံးနၤ, မ့ၢ်ဝံကတိၤတၢ်အံၤလၢမတၤတဂၤအဂ့ၢ်လဲၣ်.
         လၢ အကစၢ်ဒၣ်ဝဲအဂ့ၢ်, လၢပှၤဂၤအဂ့ၢ်လဲၣ်.
         35  ဒီးစီၤဖံလံး ပူးအဲးထီၣ်အထးခိၣ်, ဒီးမၤထီၣ်အခီၣ်ထံးလၢတၢ်ကွဲးအ သးတတီၤအံၤ, ဒီးစံၣ်တဲၤတဲလီၤအီၤလၢယ့ၣ်ရှူးအဂ့ၢ်အ
         ကျိၤလီၤ.
         36  ဒီးလဲၤတၢ်လၢကျဲအဖၢမုၢ်ဒီး, တုၤဝဲလၢထံ တပူၤ, ဒီးပှၤဒ့ဒံၣ်ဖိစံးဝဲဒၣ်, ကွၢ်ကွၢ်, ထံအိၣ်ဝဲလီၤ.
         ဒ်သိးယသုတဒိးဘျၢ*ယသးတဂ့ၤဒီး, မ့ၢ်မနုၤတြီၤယၤ တမံၤလဲၣ်.
         37  (ဒီးစီၤဖံလံးပူးစံးဝဲဒၣ်, နမ့ၢ်စူၢ်က့ၤနာ်က့ၤ လၢနသးဒီဖျၢၣ်ညါဒီး, ဂ့ၤဒိးနၤလီၤ. ဒီးအဝဲဒၣ်ကတိၤ
         ဆၢတၢ်ဒီးစံးဝဲဒၣ်, ယနာ်လၢယ့ၣ်ရှူးခရံာ်န့ၣ် မ့ၢ်ယွၤ အဖိခွါလီၤ.)
         38  ဒီးမၤလိာ်ဝဲဒ်သိး လ့ၣ်ကဟၣ်ကအိၣ် ကတီၢ်လီၤ. ဒီးစီၤဖံလံးပူး, ဒီးပှၤဒ့ဒံၣ်ဖိ, လဲၤလီၤဆူ
         ထံကျါခံဂၤလၢာ်, ဒီးအဝဲဒၣ်ဘျၢ*အီၤလီၤ.
         39  ဒီးတုၤအ ဟဲက့ၤထီၣ်လၢထံကျါဒီး, ယွၤအသးန့ၣ် ထုးကွံာ်စီၤဖံ လံးပူး, ဒီးပှၤဒ့ဒံၣ်ဖိန့ၣ်တထံၣ်လၢၤဘၣ်အီၤဘၣ်.
         အဂ့ၢ် ဒ်အံၤ, အသူၣ်ခုအသးခုဒီး, လဲၤဒၣ်တၢ်လၢအကျဲလီၤ.―40  မ့မ့ၢ်တၢ်ထံၣ်န့ၢ်စီၤဖံလံးပူးလၢအးစဒိာ်လီၤ. ဒီးလဲၤခီဂာ် ဝဲ, ဒီးစံၣ်တဲၤတဲလီၤတၢ်လၢကိးခူကိးဝ့ၢ်အပူၤ,
         တုၤအ ပၢၢ်လၢကဲၤစါရံၤလီၤ.

၉91  ဘၣ်ဆၣ်ဒီးစီၤစီလူး သါထီၣ်ဒံးတၢ်ကတိၤမၤပျံၤတၢ်, ဒီးတၢ်မၤသံတၢ်, လၢကစၢ်အပျဲၢ်အဘီၣ်အလိၤ,
         ဒီးလဲၤ ဝဲဆူပှၤလုၢ်တၢ်အခိၣ်အအိၣ်,
         2  ဒီးဃ့လံာ်လၢအီၤ, လၢ ကလဲၤဆူဒၤမ့ၤစ့း, ဆူဘူၣ်ဘျီၣ်တဖၣ်, ဒ်သိးအမ့ၢ်ထံၣ် န့ၢ်ပှၤဘၣ်ဃးဒီးကျဲအံၤ,
         ပိာ်မုၣ်မ့ၢ်ဂ့ၤ, ပိာ်ခွါမ့ၢ်ဂ့ၤဒီး, ကစၢဃာ်အီၤဒီးဟဲက့ၤစိာ်ဆူယရူၤၡလ့ၣ်လီၤ.3  ဒီးလဲၤတၢ်အဖၢမုၢ်, ဒီးဘူးထီၣ်ဒီးဒၤမ့ၤစ့းဒီး, တၢ် ကပီၤလၢမူခိၣ် ကပီၤထီၣ်ဝးတရံးအီၤ သလ့ၢ်ကလာ်
         လီၤ.
         4  ဒီးလီၤဃံၤဝဲလၢဟီၣ်ခိၣ်အဖီခိၣ်, ဒီးနၢ်ဟူတၢ်အ ကလုၢ်စံးဘၣ်အီၤ, စီၤစီလူးဧၢ, စီၤစီလူးဧၢ,
         ဘၣ်မနုၤလၢ နမၤအၢယၤလဲၣ်.
         5  ဒီးစံးဝဲဒၣ်, ကစၢ်ဧၢ, နမ့ၢ်မတၤတဂၤ လဲၣ်. ဒီးကစၢ်စံးဝဲဒၣ်, ယမ့ၢ်ယ့ၣ်ရှူးလၢနမၤအၢအီၤလီၤ.
         (နထူဘၣ်နီၣ်ခိၣ်စူန့ၣ်ကီမးလီၤ.
         6  ဒီးအဝဲဒၣ်ကနိးက စုာ်, ဒီးကမၢကမၣ်, ဒီးစံးဝဲဒၣ်, ကစၢ်ဧၢ, ယဘၣ်မၤ ဒ်လဲၣ်. ဒီးကစၢ်စံးဘၣ်အီၤ,)
         ဂဲၤဆၢထၢၣ်, ဒီးလဲၤနုာ်ဆူ ဝ့ၢ်ပူၤဒီးနဘၣ်မၤမနုၤမနုၤန့ၣ်, တၢ်ကစံးဘၣ်နၤလီၤ.7  ဒီးပှၤလၢ အလဲၤတၢ်ဒီးအီၤတဖၣ်န့ၣ်, နၢ်ဟူတၢ်က လုၢ်အသီၣ်ဘၣ်ဆၣ်ဒီး, တထံၣ်ဘၣ်ပှၤနီတဂၤဘၣ်,
         ဒီး ဆၢထၢၣ်အိၣ်ဘှီၣ်ကလာ်လၢတၢ်သးကတုၤလီၤ.
         8  ဒီး စီၤစီလူးဂဲၤဆၢထၢၣ်လၢဟီၣ်ခိၣ်အဖီခိၣ်, ဒီးတုၤအစီၣ် ထီၣ်အမဲာ်ဒီး, တထံၣ်ဘၣ်ပှၤနီတဂၤဘၣ်.
         ဒီးပှၤဆှၢအီၤ လၢအစုဆူဒၤမ့ၤစ့းအပူၤလီၤ.
         9  ဒီးအိၣ်ဝဲသၢနံၤ ဒီးတ ထံၣ်ဘၣ်တၢ်, ဒီးတအီၣ်ဘၣ်ဒီးတအီဘၣ်တၢ်ဘၣ်လီၤ.10  ဒီးအပျဲၢ်အဘီၣ်, ကိးဝဲအမံၤလၢစီၤအနၤနံ, လၢဒၤမ့ၤ စ့းအပူၤအိၣ်ဝဲတဂၤလီၤ. ဒီးကစၢ်စံးဘၣ်အီၤ
         လၢတၢ် ထံၣ်တၢ်လၢညါခီအပူၤ, စီၤအနၤနံဧၢ, ဒီးစံးဝဲဒၣ်, ကွၢ် ကွၢ်ယၤလီၤ, ကစၢ်ဧၢ.
         11  ဒီးကစၢ်စံးဘၣ်အီၤ, ဂဲၤဆၢထၢၣ် ဒီးလဲၤဆူကျဲကိးဝဲအမံၤလၢတၢ်ဘျၢ, ဒီးဃုန့ၢ်ပှၤတၢ်စူး ဖိ,
         အမံၤစီၤစီလူး, လၢစီၤယူဒၤအဟံၣ်ပူၤတက့ၢ်. အဂ့ၢ်ဒ် အံၤ, ကွၢ်ကွၢ်, အဝဲဒၣ်ဘါထုကဖၣ်တၢ်လီၤ.
         12  ဒီးထံၣ်တၢ် လၢညါခီ, ဒီးထံၣ်ပှၤအမံၤစီၤအနၤနံတဂၤဟဲနုာ်, ဒီးပာ် အစုလၢအလိၤ, ဒ်သိးအကထံၣ်ထီၣ်တၢ်လီၤ.13  ဒီးစီၤအနၤနံကတိၤဆၢဝဲ, ကစၢ်ဧၢ, အဝဲဒၣ်တဂၤအ ဂ့ၢ်အကျိၤဖဲအမၤအၢမၤနး နပှၤစီဆှံလၢယရူၤၡလ့ၣ်တ
         ဖၣ်န့ၣ်, ယနၢ်ဟူလံလၢပှၤအါဂၤလံ.
         14  အိၣ်စ့ၢ်ကီးဖဲအံၤ ဒီးအစိအကမီၤလၢပှၤလုၢ်တၢ်အခိၣ်တဖၣ်, ဒ်သိးအက စၢဃာ်ကယဲၢ်ပှၤလၢအကိးထီၣ်နမံၤလီၤ.
         15  ဒီးကစၢ်စံး ဘၣ်အီၤ, လဲၤတက့ၢ်, အဂ့ၢ်ဒ်အံၤ, အဝဲဒၣ်န့ၣ်မ့ၢ်တၢ်ဃု ထၢအသပၢၤလၢယဂီၢ်, ဒ်သိးအကစိာ်ယမံၤဆူ
         ပှၤက လုာ်တဖၣ်, ဒီးစီၤပၤတဖၣ်, ဒီးပှၤအံၣ်စရ့လးဖိတဖၣ် အမဲာ်ညါလီၤ.
         16  အဂ့ၢ်ဒ်အံၤ, ကဘၣ်ဒိးတၢ်လၢယမံၤ အဃိ, ဆံးအါဆံးအါန့ၣ်, ယကဒုးနဲၣ်နၤအီၤလီၤ.
         17  ဒီး စီၤအနၤနံဟးထီၣ်ဝဲ, ဒီးလဲၤနုာ်ဆူဟံၣ်ပူၤ, ဒီးပာ်အစု လၢအလိၤ, ဒီးစံးဝဲဒၣ်, ဒီပုၢ်ဝဲၢ်စီၤစီလူးဧၢ,
         ကစၢ်လၢအ အိၣ်ဖျါထီၣ်လၢနမဲာ်ညါ လၢနဟဲလၢကျဲပူၤယ့ၣ်ရှူးတ ဂၤန့ၣ်, မၢယဟဲဆူနအိၣ်, ဒ်သိးနကထံၣ်ထီၣ်က့ၤတၢ်,
         ဒီးနကပှဲၤထီၣ်ဒီးသးစီဆှံလီၤ.
         18  ဒီးတၢ်လီၤတဲာ်ကွံာ်လၢ အမဲာ်အလိၤတကီၢ်ခါဒ်ညၣ်သဒံၣ်အသိး, ဒီးထံၣ်ထီၣ် က့ၤတၢ်တကီၢ်ခါ, ဒီးဂဲၤဆၢထၢၣ်ဒီးဒိးဘျၢ*အသးလီၤ.―19  ဒီးအီၣ်တၢ်အီတၢ်, ဒီးအဂံၢ်အဘါဆူၣ်ထီၣ်က့ၤလီၤ.
         20  ဒီးအိၣ်အနံၤအသီ တနီၤနီၤ, ဒီးအပျဲၢ်အဘီၣ်လၢဒၤမ့ၤစ့းအပူၤလီၤ. ဒီးစံၣ်တဲၤတဲလီၤတကီၢ်ခါလၢဘူၣ်ဘျီၣ်တဖၣ်အပူၤ,
         လၢယ့ၣ်ရှူးတဂၤအံၤ, မ့ၢ်ယွၤအဖိခွါလီၤ.―21  ဒီးကယဲၢ်ပှၤလၢအနၢ်ဟူဝဲတဖၣ်န့ၣ်, ပာ်အသးကမၢက မၣ်ဒီးစံးဝဲဒၣ်, ပှၤတဂၤအံၤမ့ၢ်ပှၤလၢအမၤဟးဂီၤပှၤလၢ
         အကိးထီၣ်တၢ်အမံၤအံၤ လၢယရူၤၡလ့ၣ်အပူၤ, ဒီးဟဲ ဖဲအံၤဒ်သိးအကစၢဃာ်အီၤ, ဒီးကက့ၤစိာ်အီၤဆူပှၤလုၢ်
         တၢ်အခိၣ်တဖၣ်အအိၣ်, တမ့ၢ်ဘၣ်ဧါ.22  ဒီးစီၤစီလူးအစိအကမီၤဒိၣ်ထီၣ်ဝဲ, ဒီးကတိၤနၢၤက တိၤဃၣ်ပှၤယူဒၤဖိအိၣ်လၢဒၤမ့ၤစ့းအပူၤ, ဒီးဒုးနဲၣ်ဝဲလၢ
         အဝဲဒၣ်မ့ၢ်ခရံာ်လီၤ.23  ဒီးတုၤအါနံၤအါသီပှဲၤထီၣ်ဒီး, ပှၤယူဒၤဖိတဖၣ်, ဒ် သိးအကမၤသံအီၤဒီး, ကူၣ်ထီၣ်ဖးလီၤလိာ်အသး
         တ ကူၢ်သ့ၣ်လီၤ.
         24  ဒီးအတၢ်ကူၣ်ထီၣ်ဖးလီၤန့ၣ်, စီၤစီလူး သ့ၣ်ညါဝဲလီၤ. ဒီးအဝဲသ့ၣ်ခိးတၢ်လၢပဲတရီအခီၣ်ထံး သ့သ့တနံၤသီသီတနၤဒ်သိးအကမၤသံအီၤလီၤ.
         25  ဒီးအ ပျဲၢ်အဘီၣ်ဟံးန့ၢ်အီၤလၢမုၢ်နၤ, ဒီးပာ်နုာ်အီၤလၢကုတ ဒုအပူၤ, ဒီးစဲၤလီၤအီၤလၢဝ့ၢ်ခိၣ်ဒူလီၤ.26  ဒီးတုၤအတုၤက့ၤလၢယရူၤၡလ့ၣ်ဒီး, သါကဘျုးအ သးဒီးအပျဲၢ်အဘီၣ်လီၤ. ဒီးအဝဲသ့ၣ်တနာ်ဘၣ်လၢအ မ့ၢ်အပျဲၢ်အဘီၣ်ဘၣ်,
         ဒီးပျံၤအီၤခဲလၢာ်လီၤ.
         27  ဘၣ်ဆၣ် ဒီး, စီၤဘၢ်နါဘၤဟံးန့ၢ်အီၤ, ဒီးဆှၢအီၤဆူပှၤတၢ်မၢဖိ အအိၣ်, ဒီးစံးဘၣ်တဲဘၣ်အီၤ,
         လၢအဝဲဒၣ်ထံၣ်ဘၣ်က စၢ်လၢကျဲအဂ့ၢ်အကျိၤ, ဒီးလၢအကတိၤတၢ်ဒီးအီၤ, ဒီး လၢအစံၣ်တဲၤတဲလီၤတၢ်အိၣ်ဒီးအသးခူတလ့ၢ်
         လၢဒၤ မ့ၤစ့းအပူၤလၢယ့ၣ်ရှူးအမံၤလီၤ.
         28  ဒီးအိၣ်ဒီးအီၤဒီးဟဲနုာ် ဒီးဟးထီၣ်လၢယရူၤၡလ့ၣ်အပူၤ,
         29  ဒီးစံၣ်တဲၤတဲလီၤတၢ် လၢအသးခူတလ့ၢ် လၢကစၢ်ယ့ၣ်ရှူးအမံၤ, ဒီးကတိၤ တၢ်, ဒီးတဲးလိာ်ဃိလိာ်တၢ်ဒီးပှၤကတိၤဟ့းလ့ၣ်အကျိာ်
         တဖၣ်, ဒီးအဝဲသ့ၣ်ပာ်လီၤအသး လၢအကမၤသံအီၤ လီၤ.
         30  ဒီးဒီပုၢ်ဝဲၢ်သ့ၣ်တဖၣ်တုၤအသ့ၣ်ညါဝဲဒီး, ဆှၢ အီၤဆူကဲၤစါရံၤ, ဒီးမၢအလဲၤဆူတၢ်စူးလီၤ.31  တုၤနုၤတစု တၢ်အိၣ်ဖှိၣ်လၢကီၢ်ယူဒၤ, ဒီးကၤလံၤ လါ, ဒီးၡၤမရံဒီဒီကီၢ်, ဒီဒီကီၢ်န့ၣ်, အိၣ်ခုၣ်အိၣ်မုာ်,
         ဒီးဒိးတၢ်မၤထီၣ်မၤထီ, ဒီးလဲၤတၢ်လၢတၢ်ပျံၤယွၤအပူၤ, ဒီးသးစီဆှံအမၤမုာ်တၢ်အပူၤသတးဒီး, အါထီၣ်ဂီၢ်ထီၣ်
         ဝဲလီၤ.32  ဒီးတၢ်မၤအသးလၢ စီၤပ့းတရူး လဲၤဝ့ၤဝီၤသကုၤဆး ဒးအဖၢမုၢ်ဒီး, လဲၤလီၤဆူပှၤစီဆှံလၢအအိၣ်ဝဲဆိးဝဲလၢ
         လူးဒၤအပူၤလီၤ.
         33  ဒီးဖဲန့ၣ်ထံၣ်န့ၢ်ပှၤလၢအသံတခီပၤ, လၢအအိၣ်တ့ၢ်လၢ အလီၢ်မံပူၤဃိးနံၣ်, အမံၤစီၤအဲၤန့း တဂၤလီၤ.
         34  ဒီးစီၤပ့းတရူးစံးဘၣ်အီၤ, စီၤအဲၤန့းဧၢ, ယ့ၣ် ရှူးခရံာ်မၤဘျါက့ၤနၤလီၤ. ဂဲၤဆၢထၢၣ်, ဒီးဒါနလီၢ်မံ
         တက့ၢ်. ဒီးဂဲၤဆၢထၢၣ်ဝဲတကီၢ်ခါလီၤ.
         35  ဒီးကယဲၢ်ပှၤ လၢအအိၣ်ဝဲဆိးဝဲလၢလူးဒၤဒီးၡၤရိၣ်အပူၤ, ထံၣ်အီၤ, ဒီး ဃၣ်ဃီၤအသးဆူကစၢ်အအိၣ်တကူၢ်သ့ၣ်လီၤ.36  ဒီးအပျဲၢ်အဘီၣ်အမံၤ နီၢ်တဘံၤသါ, အခီပညီမ့ၢ်ဒီၢ် ကါ, အိၣ်ဝဲလၢယၤဖိၤအပူၤတဂၤလီၤ. ပိာ်မုၣ်န့ၣ်လၢ
         ထီၣ်ပှဲၤထီၣ်ဒီးတၢ်မၤဂ့ၤ, ဒီးတၢ်ဟ့ၣ်သးကညီၤလၢအ မၤဝဲန့ၣ်လီၤ.
         37  လၢမုၢ်နံၤတဖၣ်န့ၣ်, တၢ်မၤအသးလၢအ ဘၣ်တၢ်ဆါဒီးသံဝဲလီၤ. ဒီးပှၤသ့ကွံာ်အီၤ, ဒီးပာ်အီၤ လၢဒၢးထီၣ်ထီတတီၤအပူၤလီၤ.
         38  ဒီးလူးဒၤအိၣ်ဘူးဒီး ယၤဖိၤသတးဒီး, အပျဲၢ်အဘီၣ်နၢ်ဟူလၢစီၤပ့းတရူးအိၣ် ဖဲန့ၣ်ဒီး, မၢပှၤခံဂၤလဲၤဃ့ကညးအီၤဒ်သိးအသုတသုး
         နံၤသုးသီတဂ့ၤဒီး, ကဟဲဆူအအိၣ်လီၤ.39  ဒီးစီၤပ့းတရူးဂဲၤဆၢထၢၣ်, ဒီးဟဲဃုာ်ဒီးအီၤလီၤ. ဟဲ တုၤဝဲဒီး, ပှၤဆှၢနုာ်အီၤဆူဒၢးထီၣ်ထီတတီၤအပူၤ
         န့ၣ် လီၤ. ဒီးပှၤမုၣ်ကမဲခဲလၢာ်ဆၢထၢၣ်လၢအဃၢၤ, ဒီးဟီၣ် ဝဲ, ဒီးဒုးနဲၣ်ဆ့ဒီးယၣ်လၢနီၢ်ဒီၢ်ကါမၤဖဲအအိၣ်ဒံးဒီးအီၤ
         အဖၢမုၢ်လီၤ.
         40  ဒီးစီၤပ့းတရူးဒုးဟးထီၣ်ကွံာ်အီၤခဲလၢာ် ဆူခိဒီး, ချံးလီၤအခီၣ်, ဒီးဘါထုကဖၣ်တၢ်, ဒီးဃၣ်ဃီၤ
         အသးဆူအစိၣ်အအိၣ်, ဒီးစံးဝဲဒၣ်, နီၢ်တဘံၤသါဧၢ, ဂဲၤ ဆၢထၢၣ်တက့ၢ်. ဒီးစီၣ်ထီၣ်အမဲာ်, ဒီးထံၣ်စီၤပ့းတရူး
         ဒီး, ဂဲၤထၢၣ်ဆ့ၣ်နီၤဝဲလီၤ.
         41  ဒီးစီၤပ့းတရူးယူာ်ဃီၤအစု, ဒီးဝံၣ်ဆၢထၢၣ်အီၤ, ဒီးကိးက့ၤပှၤစီဆှံ, ဒီးပှၤမုၣ်ကမဲ သ့ၣ်တဖၣ်,
         ဒီးဟ့ၣ်လီၤက့ၤအီၤ, အိၣ်ဒီး အသးသမူ လီၤ.
         42  ဒီးတၢ်မၤအသးန့ၣ်, ပှၤသ့ၣ်ညါလၢယၤဖိၤအပူၤ သကုၤဆးဒး, ဒီးပှၤစူၢ်က့ၤနာ်က့ၤကစၢ်န့ၣ်အါဂၤလီၤ.43  ဒီးတၢ်မၤအသးလၢ အအိၣ်ဒီးပှၤမၤတၢ်ဖံး, စီၤၡံမိၣ် လၢယၤဖိၤအပူၤ, အါနံၤအါသီလီၤ.

၁၀101  ဒီးမတၤတဂၤအမံၤ စီၤကန့လံး, သုးဖိတကယၤအ ခိၣ်ဘၣ်ဃးဒီးသုးဖိတဖုကိးအမံၤလၢအံၤတလံ, အိၣ်ဝဲ လၢကဲၤစါရံၤအပူၤတဂၤလီၤ.
         2  အဝဲဒၣ်န့ၣ်, ဒီးအပှၤ ဟံၣ်ဖိခဲလၢာ်, မ့ၢ်ပှၤလၢအယူးယီၣ်ဒီးပျံၤယွၤ, ဒီးမၤတၢ် သးကညီၤလၢပှၤဂီၢ်မုၢ်ဂီၢ်ပၤအါမး,
         ဒီးဃ့ဘါထုကဖၣ် ယွၤတဘိယူၢ်ဃီလီၤ.
         3  ဒီးလၢအထံၣ်တၢ်လၢညါခီဖျါ တြၢၢ်ကလာ်အပူၤ, လၢခွံနၣ်ရံၣ်ဃၣ်ဃၣ်န့ၣ်, ထံၣ်ဘၣ် ယွၤအကလူးတဂၤဟဲနုာ်ဆူအအိၣ်,
         ဒီးစံးဘၣ်အီၤ, စီၤ ကန့လံးဧၢ,
         4  ဒီးတုၤအကွၢ်ထံအီၤဒီး, ဘၣ်ပျံၤဘၣ်ဖုးဒီး စံးဝဲဒၣ်, ကစၢ်ဧၢ, မ့ၢ်မနုၤလဲၣ်. ဒီးစံးဘၣ်အီၤ,
         နတၢ်ထု ကဖၣ်, ဒီးနတၢ်ဟ့ၣ်သးကညီၤတၢ်တဖၣ်န့ၣ်, ထီၣ်ဘး လၢယွၤအမဲာ်ညါ, လၢတၢ်သ့ၣ်နီၣ်ထီၣ်က့ၤအဂီၢ်လံ.―5  ဒီးခဲကနံၣ်အံၤမၢပှၤလဲၤဆူယၤဖိၤ, ဒီးကိးန့ၢ်စီၤၡံမိၣ်ကိး ဝဲအမံၤသီလၢစီၤပ့းတရူးတက့ၢ်.
         6  အဝဲဒၣ်အိၣ်တမှံၤလၢ ပှၤမၤတၢ်ဖံး, စီၤၡံမိၣ်အဟံၣ်ပူၤလၢအအိၣ်လၢပီၣ်လဲၣ် နံၤလီၤ.
         7  ဒီးတုၤကလူးလၢ အကတိၤတၢ်ဒီးအီၤတဂၤန့ၣ် ဟးထီၣ်ဒီး, အဝဲဒၣ်ကိးန့ၢ်အပှၤဟံၣ်ဖိခံဂၤ, ဒီးပှၤလၢအယူးယီၣ်ယွၤ,
         သုးဖိလၢအမၤအတၢ်ထီဘိအကျါတဂၤ,―8  ဒီးတဲဘၣ်အီၤလၢတၢ်ခဲလၢာ်ဒီး, မၢအလဲၤဆူယၤဖိၤလီၤ.9  ဒီးမုၢ်ဆ့ၣ်ထီၣ်တနံၤ, ဖဲအလဲၤတၢ်ဒီး ဘူးထီၣ်ဒီးဝ့ၢ် န့ၣ်, လၢဃုနၣ်ရံၣ်ဃၣ်ဃၣ်ဒီး, စီၤပ့းတရူးဒ်သိးအက
         ဘါထုကဖၣ်တၢ်ဒီး, လဲၤထီၣ်ဝဲဆူဟံၣ်ခိၣ်လီၤ.
         10  ဒီးတၢ် သၣ်ဝံၤအသး, ဒီးတၢ်မိၣ်အီၣ်အသးလၢတၢ်လီၤ. ဒီးပှၤ ကတဲာ်ကတီၤတၢ် အဖၢမုၢ်ဒီး, လီၤဘၣ်ဝဲလၢတၢ်ထံၣ်
         လၢညါခီအပူၤလီၤ.
         11  ဒီးထံၣ်ဘၣ်မူခိၣ်အိးထီၣ်အသး, ဒီးသပၢၤလီၤဂာ်ယၣ်ဖးဒိၣ်တဘ့ၣ် စၢဃာ်အသးလၢအ နၢၣ်လွံၢ်နၢၣ်,
         စဲၤလီၤအသးဆူဟီၣ်ခိၣ်အဖီခိၣ်လီၤ.
         12  ဒီး ကယဲၢ်ဆၣ်ဧိၤကီၢ်ဧိၤ, အိၣ်ဒီးအခီၣ်လွံၢ်ခီ, ဒီးတၢ်ဖိဃၢ် လၢဟီၣ်ခိၣ်ချၢ, ဒီးထိၣ်ဧိၤလံၣ်ဧိၤလၢမူကပိာ်လိၤတဖၣ်
         န့ၣ်, အိၣ်လၢအပူၤလီၤ.
         13  ဒီးတၢ်အကလုၢ်လီၤဘၣ်အီၤ, စီၤပ့းတရူးဧၢ, ဂဲၤဆၢထၢၣ်မၤသံတၢ်, ဒီးအီၣ်တၢ်တ က့ၢ်.
         14  ဒီးစီၤပ့းတရူးစံးဝဲဒၣ်, ကစၢ်ဧၢ, မ်အသုတမၤ အသးဒ်န့ၣ်တဂ့ၤ. အဂ့ၢ်ဒ်အံၤ, တၢ်တစီတဆှံဘၣ်,
         ဒီး တၢ်တကဆှီဘၣ်န့ၣ်, ယတအီၣ်ဘၣ်နီတစုဘၣ်.
         15  ဒီး တၢ်အကလုၢ်လီၤဘၣ်ကဒီးအီၤ, ပှဲၤထီၣ်ခံဘျီတဘျီ, တၢ် လၢယွၤမၤကဆှီန့ၣ်, သုတပာ်လၢတၢ်တစီတဆှံဘၣ်
         တဂ့ၤ.
         16  ဒီးတၢ်မၤအသးဒ်န့ၣ်သၢစု, ဒီးသပၢၤန့ၣ်ဘၣ် ထုးထီၣ်က့ၤအသးဆူမူခိၣ်လီၤ.
         17  ဒီးတၢ်ထံၣ်တၢ်လၢညါခီ လၢအထံၣ်ဝဲ, မ့ၢ်အမၤအသးဒ်လဲၣ်ဒ်လဲၣ်န့ၣ်, စီၤပ့းတရူးအသးဒ့ဒီအဖၢမုၢ်ဒီး,―18  ကွၢ်ကွၢ်, ပှၤလၢစီၤကန့လံးမၢလီၤအီၤတဖၣ်န့ၣ်, ဃုစီၤ ၡံမိၣ်အဟံၣ်, ဒီးအိၣ်ဆၢထၢၣ်လၢပဲတရီအခီၣ်ထံးလီၤ.
         ဒီးကိးပသူထီၣ်ဒီးသံကွၢ်, စီၤၡံမိၣ်ကိးဝဲအမံၤသီလၢစီၤ ပ့းတရူးန့ၣ်, အိၣ်တမှံၤဖဲအံၤဧါ.19  ဒီးစီၤပ့းတရူးဆိကမိၣ်လၢ တၢ်ထံၣ်တၢ်လၢညါခီအ ဂ့ၢ်အဖၢမုၢ်ဒီး, သးန့ၣ်စံးဘၣ်အီၤ, ကွၢ်ကွၢ်,
         ပှၤဃုနၤသၢ ဂၤလီၤ.
         20  ဒီးဂဲၤဆၢထၢၣ်ယုၢ်လီၤတက့ၢ်. နသးတဒ့ဒီဘၣ် ဒီး, လဲၤဒီးအီၤတက့ၢ်. အဂ့ၢ်ဒ်အံၤ, ယမၢလီၤအီၤလီၤ.21  ဒီးစီၤပ့းတရူးယုၢ်လီၤဆူ ပှၤတဖၣ်န့ၣ်အအိၣ်ဒီးစံးဝဲ ဒၣ်, ကွၢ်ကွၢ်, ပှၤလၢသုဃုအီၤတဂၤန့ၣ်မ့ၢ်ယၤလီၤ.
         သု ဟဲလၢမနုၤအဂ့ၢ်လဲၣ်.
         22  ဒီးစံးဝဲဒၣ်, ပှၤအတီအလိၤလၢ အပျံၤယွၤ, လၢပှၤယူဒၤဖိအုၣ်အသးလၢအဂီၢ်ဒီကလုာ် ညါ, ပှၤသုးဖိတကယၤအခိၣ်,
         စီၤကန့လံးတဂၤန့ၣ်, ကလူးစီဆှံတဂၤသိၣ်လိအီၤ ဒ်သိးအကကိးက့ၤနၤဆူ အဟံၣ်, ဒီးကနၢ်ဟူတၢ်ကတိၤတဖၣ်လၢနၤလီၤ.23  မၤသးဒ်န့ၣ်ဒီး, မၢပှၤတဖၣ်န့ၣ်ဟဲနုာ်, ဒီးတူၢ်လိာ်အီၤ လီၤ. ဒီးမုၢ်ဆ့ၣ်ထီၣ်တနံၤန့ၣ်ဂဲၤဆၢထၢၣ်ဒီးလဲၤဒီးအီၤ,
         ဒီးဒီပုၢ်ဝဲၢ်လၢယၤဖိၤတနီၤနီၤ လဲၤဃုာ်ဒီးအီၤလီၤ.
         24  ဒီး မုၢ်ဆ့ၣ်ထီၣ်တနံၤန့ၣ်, အဝဲသ့ၣ်လဲၤနုာ်လၢကဲၤစါရံၤအ ပူၤလီၤ. ဒီးစီၤကန့လံးဒုးအိၣ်ဖှိၣ်ရိဖှိၣ်အဘူးအတံၢ်ဒီးအ
         တံၤအသကိး လၢအရ့လိာ်အသးဒီးအီၤတဖၣ်, ဒီးကွၢ် လၢ်ပှၤတဖၣ်န့ၣ်အကျဲလီၤ.
         25  ဒီးတၢ်မၤအသးလၢစီၤပ့း တရူးလဲၤနုာ်အဖၢမုၢ်ဒီး, စီၤကန့လံးဟဲသဂၢၢ်အီၤ, ဒီး တီၤလီၤကဒွံကျိာ်လၢအခီၣ်ထံးဒီးဘါတၢ်လီၤ.
         26  ဒီးစီၤ ပ့းတရူး ဒုးဂဲၤဆၢထၢၣ်အီၤဒီးစံးဝဲဒၣ်, ဂဲၤဆၢထၢၣ်တ က့ၢ်. ယဲဒၣ်အံၤယမ့ၢ်ပှၤကညီစ့ၢ်ကီးလီၤ.
         27  ဒီးကတိၤ လိာ်အသးအဖၢမုၢ်ဒီး, လဲၤနုာ်ဝဲ, ဒီးထံၣ်န့ၢ်ပှၤအိၣ်ဖှိၣ်ရိ ဖှိၣ်အါဂၤလီၤ.
         28  ဒီးအဝဲဒၣ်စံးဘၣ်ပှၤတဖၣ်န့ၣ်, သုသ့ၣ် ညါလၢပှၤယူဒၤဖိရ့လိာ်အသးဒီး ပှၤကလုာ်အဂၤမ့ၢ်ဂ့ၤ,
         လဲၤနုာ်ဝဲဆူအအိၣ်မ့ၢ်ဂ့ၤ, တဂ့ၤတဘၣ်ဘၣ်လီၤ. ဘၣ် ဆၣ်ဒီးယွၤဒုးနဲၣ်ယၤလၢ ယတဂ့ၤကိးဘၣ်ပှၤကညီလၢ
         တၢ်တစီတဆှံဘၣ်, ဒီးတၢ်တကဆှီဘၣ် နီတဂၤဘၣ် လီၤ.
         29  မၤသးဒ်န့ၣ်ဒီး, လၢသုကိးက့ၤယၤန့ၣ်, ယတမၤ ယံာ်မၤနီၢ်ဘၣ်ဒီး, ယဟဲလီၤ. မၤသးဒ်န့ၣ်ဒီး, ယသံ
         ကွၢ်သု, လၢသုကိးက့ၤယၤ, မ့ၢ်အဂ့ၢ်မနုၤလဲၣ်.30  ဒီးစီၤကန့လံးစံးဝဲဒၣ်, ပူၤကွံာ်လွံၢ်သီအံၤဒီး, ယဒုၣ် တၢ်အီၣ်တၢ်အီတုၤလီၤလၢနၣ်ရံၣ်အံၤ,
         ဒီးလၢခွံနၣ်ရံၣ် န့ၣ်, ယဘါထုကဖၣ်တၢ်လၢယဟံၣ်ပူၤ, ဒီးကွၢ်ကွၢ်, ပှၤကညီအိၣ်ဒီးအကူအသိး ကတြ့ၣ်ကတြိၣ်ဆၢထၢၣ်
         လၢယမဲာ်ညါတဂၤ,
         31  ဒီးစံးဝဲဒၣ်, စီၤကန့လံးဧၢ, နဘါ ထုကဖၣ်တၢ်န့ၣ်, တၢ်နၢ်ဟူလံ, ဒီးနဟ့ၣ်တၢ်သးက ညီၤန့ၣ်,
         တၢ်သ့ၣ်နီၣ်ထီၣ်က့ၤလံလၢယွၤအမဲာ်ညါလံ.―32  မၤသးဒ်န့ၣ်ဒီးမၢပှၤလဲၤဆူယၤဖိၤ, ဒီးကိးန့ၢ်စီၤၡံမိၣ်ကိး ဝဲအမံၤသီလၢစီၤပ့းတရူးတက့ၢ်. အဝဲဒၣ်န့ၣ်အိၣ်တမှံၤ
         လၢပှၤမၤတၢ်ဖံး, စီၤၡံမိၣ်အဟံၣ်ပူၤလၢပီၣ်လဲၣ်နံၤလီၤ. တုၤအဟဲတုၤဒီး, ကစံးဘၣ်တဲဘၣ်နၤလၢတၢ်လီၤ.
         33  မၤ သးဒ်န့ၣ်ဒီး, ယမၢပှၤလဲၤဆူနအိၣ်ချ့သဒံး, ဒီးမ့ၢ်နဟဲ တုၤဒီး, နမၤတၢ်ဂ့ၤမးလီၤ. မ်ဒ်န့ၣ်ဒီးခဲကနံၣ်အံၤ,
         ဒ်သိး ပကနၢ်ဟူကယဲၢ်တၢ်လၢယွၤမၤလိာ်နၤဒီး, ပအိၣ်လံလၢ ယွၤအမဲာ်ညါလံ.34  ဒီးစီၤပ့းတရူးအဲးထီၣ်အထးခိၣ်ဒီးစံးဝဲဒၣ်, ယထံၣ်နီၢ် နီၢ်လၢယွၤတကွၢ်ဒိၣ်ဆံးအါစှၤဘၣ်ပှၤကညီဘၣ်.
         35  မ့ၢ် အတူၢ်လိာ်ပှၤလၢအပျံၤအီၤ, ဒီးမၤတၢ်တီတၢ်လိၤလၢပှၤ ကိးကလုာ်ဒဲးအကျါလီၤ.
         36  တၢ်အကလုၢ်အကထါအံၤ, မ့ၢ်တၢ်လၢအမၢလီၤဆူ ပှၤအံၣ်စရ့လးဖိအအိၣ်, ဒီးစံၣ် တဲၤတဲလီၤတၢ်ဃူတၢ်ဖိးလၢယ့ၣ်ရှူးခရံာ်အပူၤလီၤ.
         အဝဲ ဒၣ်မ့ၢ်ပှၤခဲလၢာ်အကစၢ်လီၤ.
         37  ဒီးစီၤယိၤဟၣ်စံၣ်တဲၤတဲ လီၤတၢ်ဘျၢ*န့ၣ်အလီၢ်ခံဒီး, တၢ်မၤအသးလၢကၤလံၤ လါပၢၢ်လၢ ကီၢ်ယူဒၤဒီကီၢ်ညါန့ၣ်,
         သုသ့ၣ်ညါလီၤ.―
         38  ယွၤဖှူပှၤနစၤရ့းဖိယ့ၣ်ရှူး လၢသးစီဆှံဒီးတၢ်အစိအကမီၤလီၤ. အဝဲဒၣ်န့ၣ်လဲၤသကုၤဆးဒးဒီးမၤဂ့ၤတၢ်,
         ဒီးမၤဘျါက့ၤ ကယဲၢ်ပှၤလၢမုၣ်ကီၤလံၢ်မၤအၢမၤနးအီၤလီၤ.―39  အဂ့ၢ်ဒ်အံၤ, ယွၤအိၣ်ဒီးအီၤလီၤ. ဒီးကယဲၢ်အမၤတၢ်လၢ ယရူၤၡလ့ၣ်အပူၤ, ဒီးလၢပှၤယူဒၤဖိအကီၢ်ပူၤန့ၣ်,
         ပမ့ၢ် ပှၤအုၣ်အသးပဝဲဒၣ်အံၤလီၤ. ဒီးအဝဲဒၣ်န့ၣ်, ပှၤစဲထီၣ် အီၤလၢထူၣ်စုညါအလိၤ, ဒီးမၤသံအီၤလီၤ.
         40  လၢသၢနံၤ တနံၤအပူၤန့ၣ်, ယွၤဒုးဂဲၤဆၢထၢၣ်က့ၤအီၤ, ဒီးဒုးနဲၣ် အီၤအိၣ်ဖျါလီၤ.
         41  တမ့ၢ်ဘၣ်လၢပှၤဂီၢ်မုၢ်ခဲလၢာ်အမဲာ် ညါဘၣ်. မ့ၢ်လၢပှၤအုၣ်အသးလၢယွၤဃုထၢပာ်လီၤပ ဝဲဒၣ်အံၤ,
         ဒီးပအီၣ်ဃုာ်အီဃုာ်တၢ်ဒီးအီၤလၢအဂဲၤဆၢ ထၢၣ်က့ၤလၢတၢ်သံအလီၢ်ခံလီၤ.
         42  ဒီးမၤလိာ်ပှၤဒ်သိးပ ကစံၣ်တဲၤတဲလီၤ တၢ်လၢပှၤဂီၢ်မုၢ်ဂီၢ်ပၤ, ဒီးအုၣ်ပသး လၢအဝဲဒၣ်န့ၣ်မ့ၢ်ပှၤလၢယွၤပာ်အီၤလၢအကစံၣ်ညီၣ်ပှၤ
         မူ, ဒီးပှၤသံအကွီၢ်န့ၣ်လီၤ.
         43  ဝံခဲလၢာ်အုၣ်အသးလၢပှၤ တဂၤန့ၣ်အဂ့ၢ်, လၢကယဲၢ်ပှၤလၢ အစူၢ်က့ၤနာ်က့ၤအီၤ တဖၣ်န့ၣ်, အတၢ်ဒဲးဘးကပူၤဖျဲးဝဲလၢအမံၤအဃိလီၤ.44  ဒီးစီၤပ့းတရူး ကတိၤတၢ်အဖၢမုၢ်ဒီး, သးစီဆှံလီၤ ဘၣ်လၢ ကယဲၢ်ပှၤလၢအနၢ်ဟူတၢ်ကတိၤန့ၣ် အလိၤ
         လီၤ.
         45  ဒီးပှၤဒိးတၢ်ကူးတရံးလၢအစူၢ်က့ၤနာ်က့ၤ, လၢ ဟဲဒီးစီၤပ့းတရူးတဖၣ်န့ၣ်, ပာ်အသးကမၢကမၣ်လၢ
         သးစီဆှံဂၢ်လီၤအသးလၢ ပှၤကလုာ်တဖၣ်အလိၤန့ၣ်အ ဃိလီၤ.
         46  အဂ့ၢ်ဒ်အံၤ, နၢ်ဟူပှၤတဖၣ်န့ၣ်ကတိၤတၢ်အ ကလုာ်ကလုာ်, ဒီးစံးထီၣ်ပတြၢၤယွၤလီၤ.47  တုၤနုၤတစု စီၤပ့းတရူးကတိၤဆၢတၢ်, ပှၤလၢအဒိး န့ၢ်သးစီဆှံဒ်ပဝဲအသိးတဖၣ်အံၤ, ဒ်သိးအသုတဒိးဘျၢ*
         အသးတဂ့ၤဒီး, ပှၤတြီထံသ့တဂၤဂၤဧါ.
         48  ဒီးမၤလိာ်ဝဲ, ဒ်သိးအဝဲသ့ၣ်တဖၣ်န့ၣ် ကဒိးဘျၢ*အသးလၢကစၢ်အ မံၤလီၤ. တုၤနုၤတစုပှၤဃ့ကညးအီၤ
         ဒ်သိးအကအိၣ်က ဆိးအနံၤအသီတနီၤနီၤလီၤ.

၁၁111  ဒီးပှၤတၢ်မၢဖိ, ဒီးပှၤဒီပုၢ်ဝဲၢ်အိၣ်လၢကီၢ်ယူဒၤဒီကီၢ် ညါနၢ်ဟူဝဲလၢ ပှၤကလုာ်တဖၣ်ဒိးန့ၢ်
         ယွၤအကလုၢ်အ ကထါလီၤ.
         2  ဒီးတုၤစီၤပ့းတရူးလဲၤထီၣ်ဆူယရူၤၡလ့ၣ် ဒီး, ပှၤဒိးတၢ်ကူးတရံးတဖၣ်, ဂ့ၢ်လိာ်ဘှီလိာ်ဒီးအီၤ,―
         3  ဒီးစံးဝဲဒၣ်, နဲဒၣ်အံၤနလဲၤနုာ်ဆူပှၤလၢအတဒိးဘၣ်တၢ်ကူးတရံးဘၣ်တဖၣ်အအိၣ်, ဒီးနအီၣ်ဃုာ်မးအီၤလဲၣ်,―4  ဒီးစီၤပ့းတရူး စံးဘၣ်တဲဘၣ်အီၤ တမံၤစဲတမံၤဒီးစံးဝဲ ဒၣ်,
         5  ယဲဒၣ်အံၤယအိၣ်လၢဝ့ၢ်ယၤဖိၤအပူၤ, ဒီးယဘါ ထုကဖၣ်တၢ်, ဒီးလၢတၢ်ထံၣ်တၢ် လၢညါခီအပူၤန့ၣ်, ယထံၣ်သပၢၤလီၤဂာ်
         ယၣ်ဖးဒိၣ်တဘ့ၣ်စဲၤလီၤအသး လၢမူခိၣ်လၢအနၢၣ်လွံၢ်နၢၣ်, ဒီးဟဲလီၤဆူယအိၣ်လီၤ.―6  ဒီးယကွၢ်ဆိကမိၣ်အီၤလီၤတံၢ်လီၤဆဲး, ယထံၣ်တၢ်အိၣ် ဒီးအခီၣ်လွံၢ်ခီလၢဟီၣ်ခိၣ်ချၢ, ဒီးတၢ်မံၤလာ်,
         ဒီးတၢ်ဖိ ဃၢ်, ဒီးထိၣ်ဧိၤလံာ်ဧိၤလၢမူကပိာ်လိၤန့ၣ်လီၤ.
         7  ဒီးယ နၢ်ဟူ တၢ်အကလုၢ်သီၣ်ဒီးစံးဘၣ်ယၤ, စီၤပ့းတရူးဧၢ, ဂဲၤဆၢထၢၣ်မၤသံတၢ်, ဒီးအီၣ်တၢ်တက့ၢ်.
         8  ဒီးယစံး, ကစၢ်ဧၢ, မ်အသုတမၤအသးဒ်န့ၣ်တဂ့ၤ. အဂ့ၢ်ဒ်အံၤ, တၢ်တစီတဆှံဘၣ်, ဒီးတၢ်တကဆှီဘၣ်န့ၣ်,
         တဟဲနုာ် ဘၣ်လၢယကိာ်ပူၤနီတစုဘၣ်လီၤ.
         9  ဒီးတၢ်အကလုၢ်က တိၤဆၢယၤလၢမူခိၣ်ပှဲၤထီၣ်ခံစုတစု, တၢ်လၢယွၤမၤက ဆှီန့ၣ်, သုတပာ်လၢတၢ်တစီတဆှံဘၣ်တဂ့ၤ.
         10  ဒီးတၢ် မၤအသးဒ်န့ၣ်သၢစုဒီး, တၢ်ခဲလၢာ်ဘၣ်တၢ်ထုးထီၣ်က့ၤ အသးဆူမူခိၣ်လီၤ.11  ဒီးကွၢ်ကွၢ်, ပှၤသၢဂၤလၢတၢ်မၢလီၤအီၤလၢကဲၤစါရံၤ ဆူယအိၣ်, ဆၢထၢၣ်တကီၢ်ခါလၢဟံၣ်ဖဲယအိၣ်လၢအ
         ပူၤန့ၣ်အဃၢၤလီၤ.
         12  ဒီးသးန့ၣ်စံးဘၣ်ယၤ, နသးတဒ့ဒီ ဘၣ်ဒီးလဲၤဒီးအီၤတက့ၢ်. ဒီးဒီပုၢ်ဝဲၢ်ဃုဂၤအံၤ လဲၤနုာ် ဒီးယၤဆူပှၤန့ၣ်အဟံၣ်ပူၤလီၤ.
         13  ဒီးအဝဲဒၣ်န့ၣ်ဒုးနဲၣ်ပှၤ လၢအထံၣ်ကလူးတဂၤ အိၣ်ဆၢထၢၣ်လၢအဟံၣ်ပူၤဒ် လဲၣ်ဒ်လဲၣ်, ဒီးစံးဘၣ်အီၤ,
         မၢပှၤလဲၤကိးန့ၢ်စီၤၡံမိၣ်ကိး က့ၤအမံၤသီလၢစီၤပ့းတရူး, လၢယၤဖိၤအပူၤတက့ၢ်.―14  အဝဲဒၣ်န့ၣ် ကစံးဘၣ်တဲဘၣ်နၤလၢ တၢ်ကတိၤလၢအ ကအုၣ်က့ၤခီၣ်က့ၤနၤ, ဒီးနပှၤဟံၣ်ဖိခဲလၢာ်လီၤ.15  ဒီးယစံၣ်တဲၤတဲလီၤသီတၢ်အဖၢမုၢ်ဒီး, သးစီဆှံလီၤ ဘၣ်လၢအလိၤ, ဒ်လၢပလိၤလၢသီအသိးန့ၣ် စ့ၢ်ကီး
         လီၤ.
         16  ဒီးယသ့ၣ်နီၣ်ထီၣ်ကစၢ်အတၢ်ကတိၤလၢအစံးဝဲ ဒၣ်, စီၤယိၤဟၣ်ဘျၢ*တၢ်လၢထံကျါလီၤ. မ့မ့ၢ်သုဝဲဒၣ်
         အံၤ, သုကဒိးဘျၢ*သုသးလၢသးစီဆှံလီၤ.
         17  မၤသးဒ် န့ၣ်ဒီး, ယွၤမ့ၢ်ဟ့ၣ်လီၤစ့ၢ်ကီးအတၢ်ဟ့ၣ်လၢအီၤ ဒ်အ ဟ့ၣ်လၢပဝဲဒၣ်လၢအစူၢ်က့ၤနာ်က့ၤ
         ကစၢ်ယ့ၣ်ရှူးခရံာ် ဒီး, ယမ့ၢ်မတၤယဲလၢယကတြီယွၤသ့တဂၤလဲၣ်.18  ဒီးတုၤအဝဲသ့ၣ်နၢ်ဟူတၢ်န့ၣ်ဒီး, အိၣ်ဘှီၣ်ကလာ်, ဒီး စံးထီၣ်ပတြၢၤယွၤ, ဒီးစံးဝဲဒၣ်, မ့ၢ်မးယွၤဟ့ၣ်တၢ်ပီၢ်ယၢ်
         လီၤက့ၤအသးလၢပှၤကလုာ်တဖၣ်, လၢတၢ်မူအဂီၢ်စ့ၢ် ကီးလီၤ.19  မၤသးဒ်န့ၣ်ဒီး, ပှၤလီၤပြံလီၤပြါလၢတၢ်မၤအၢမၤသီ လၢအအိၣ်ထီၣ်လၢစီၤစတ့းဖၣ်အဃိန့ၣ်, ဟးဝဲပၢၢ်လၢ
         ဖံၤနံက့ၤ, ဒီးကူပြူး, ဒီးအၣ်တံၤအီာ်, ဒီးစံးဘၣ်တဲဘၣ် တၢ်အကလုၢ်အကထါထဲပှၤယူဒၤဖိဧိၤလီၤ.
         20  မ့မ့ၢ်ပှၤတ နီၤနီၤလၢအကျါ, မ့ၢ်ပှၤကူပြူးဖိ, ဒီးပှၤကူၤရ့ၤန့ဖိလၢအ လဲၤပၢၢ်လၢအၣ်တံၤအီာ်,
         ဒီးစံၣ်တဲၤတဲလီၤကစၢ်ယ့ၣ်ရှူး အတၢ်သးခုအကစီၣ်ဒီး, စံးဘၣ်တဲဘၣ် ပှၤဟ့းလ့ၣ်ဖိ လီၤ.
         21  ဒီးယွၤအစုအိၣ်ဒီးအီၤ, ဒီးပှၤစူၢ်က့ၤနာ်က့ၤ, ဒီး ဃၣ်ဃီၤအသးဆူယွၤအအိၣ်အါဂၤလီၤ.22  ဒီးတၢ်န့ၣ်တဖၣ်အကစီၣ် ဟူဘၣ်လၢတၢ်အိၣ်ဖှိၣ်လၢ ယရူၤၡလ့ၣ်အနၢ်ပူၤ, ဒီးအဝဲသ့ၣ်မၢစီၤဘၢ်နါဘၤလဲၤဆူ
         အၣ်တံၤအီာ်လီၤ.
         23  အဝဲဒၣ်န့ၣ်လဲၤတုၤဝဲဒီး ထံၣ်ဘၣ် ယွၤအဘျုးအဖှိၣ်, ဒီးအသူၣ်ခုအသးခု, ဒီးသဆၣ်ထီၣ် ပှၤခဲလၢာ်အခံ
         ဒ်သိးအကသနံာ်သန့ၤအသးလၢယွၤလၢ အသူၣ်ကံၢ်အသးလဲလီၤ.
         24  အဂ့ၢ်ဒ်အံၤ, အဝဲဒၣ်န့ၣ်မ့ၢ် ပှၤအဂ့ၤ, ဒီးလၢပှဲၤဝဲဒီးသးစီဆှံဒီး တၢ်စူၢ်တၢ်နာ်လီၤ. ဒီးတၢ်ပာ်ဖှိၣ်ပှၤဂီၢ်မုၢ်ဖးဒိၣ်လၢကစၢ်အပူၤလီၤ.25  ဒီးစီၤဘၢ်နါဘၤလဲၤဆူတၢ်စူး, ဒ်သိးအကဃုန့ၢ်စီၤစီ လူးလီၤ. ဒီးတုၤအထံၣ်န့ၢ်အီၤဒီး, ဟဲက့ၤဆှၢအီၤဆူအၣ်
         တံၤအီာ်လီၤ.
         26  ဒီးတၢ်မၤအသးလၢပှၤတဖၣ်န့ၣ်အိၣ်ဖှိၣ် ရိဖှိၣ်လၢ တၢ်အိၣ်ဖှိၣ်အသိးတနံၣ်ညါ, ဒီးသိၣ်က့ၤသီ
         က့ၤပှၤဂီၢ်မုၢ်အါဂၤလီၤ. ဒီးအပျဲၢ်အဘီၣ် ဘၣ်တၢ်ကိး ဆိအီၤလၢပှၤခရံာ်ဖိ, လၢအၣ်တံၤအီာ်အပူၤလီၤ.27  ဒီးလၢမုၢ်နံၤတဖၣ်န့ၣ် ဝံတဖၣ်ဟဲလၢယရူၤၡလ့ၣ်ဆူ အၣ်တံၤအီာ်အပူၤလီၤ.
         28  ဒီးပှၤလၢအကျါန့ၣ်အမံၤစီၤအ ကၤဘူးတဂၤ, ဂဲၤဆၢထၢၣ်, ဒီးဒုးနဲၣ်ဝဲလၢသးန့ၣ်, လၢ တၢ်သၣ်ဝံၤလီၤဒိဖးဒိၣ်
         ကအိၣ်ထီၣ်လၢကီၢ်ဒီဘ့ၣ်ညါ လီၤ. ဒီးအဝဲန့ၣ်အိၣ်ထီၣ်ဝဲလၢစီၤကျီၤဒံကဲစၢ်အစိၤလီၤ.―29  ဒီးအပျဲၢ်အဘီၣ်တဂၤဒီးတဂၤ, တသ့ဖဲအသ့န့ၣ်, ပာ်အ သးလၢအကဟ့ၣ်ယုၢ်တၢ်ဆူ ဒီပုၢ်ဝဲၢ်လၢအအိၣ်ဝဲဆိးဝဲ
         လၢကီၢ်ယူဒၤတဖၣ်လီၤ.
         30  မၤဝဲဒ်န့ၣ်ဒီး, ဟ့ၣ်ယုၢ်ဝဲဆူ ပှၤသူၣ်က့သးပှၢ်အအိၣ်န့ၣ်, လၢစီၤဘၢ်နါဘၤဒီးစီၤစီလူး အစုပူၤလီၤ.

၁၂121  ဒီးလၢအကတီၢ်ဖဲန့ၣ်ဃၣ်ဃၣ်, စီၤပၤဟ့ၤရိာ် ယူာ် ထီၣ်အစုဒ်သိးအကမၤအၢမၤသီ ပှၤတၢ်အိၣ်ဖှိၣ်ဖိတနီၤ
         နီၤလီၤ.
         2  ဒီးမၤသံစီၤယၤကိာ်, လၢအဒီပုၢ်ဝဲၢ်ဒီးစီၤယိၤ ဟၣ်, လၢနးလီၤ.
         3  ဒီးမ့ၢ်အထံၣ်လၢတၢ်န့ၣ်ဘၣ်ပှၤယူ ဒၤဖိအသးဒီး, မၤထီၣ်ကဒီးဝဲ, ဒီးဟံးဃာ်စ့ၢ်ကီးစီၤပ့း တရူးလီၤ.
         ဒီးမ့ၢ်ဘူၣ်ကိၣ်တဘၣ်ဒီးကိၣ်မံၣ်အမုၢ်နံၤတ ဖၣ်,
         4  ဒီးဟံးဃာ်ဒၢနုာ်အီၤလၢဃိာ်ပူၤ, ဒီးဟ့ၣ်လီၤအီၤ လၢပှၤသုးဖိတဆံဃုဂၤအစုပူၤ, ဒ်သိးအကပၢၤအီၤလီၤ.
         ဒီးဘူၣ်လဲၤကပာ်န့ၣ်မ့ၢ်ပူၤကွံာ်ဒီး, သါကဆှၢထီၣ်အီၤ ဆူပှၤဂီၢ်မုၢ်အမဲာ်ညါလီၤ.5  ဒီးစီၤပ့းတရူး ဘၣ်တၢ်ပၢၤအီၤလၢဃိာ်ပူၤ, ဘၣ်ဆၣ် ဒီးတၢ်အိၣ်ဖှိၣ် ဘါထုကဖၣ်တၢ်လၢယွၤ သပှၢ်ပှၢ်လၢ
         အဂီၢ်လီၤ.6  ဒီးဖဲစီၤဟ့ၤရိာ်သါကဆှၢထီၣ်အီၤ အကတီၢ်ဘူးထီၣ် ဒီး, လၢမုၢ်တနၤန့ၣ်, စီၤပ့းတရူးဘၣ်တၢ်စၢဃာ်လၢထး
         သွဲခံဘိ, ဒီးမံသပ့ၤဝဲလၢပှၤသုးဖိခံဂၤအဘၢၣ်စၢၤ, ဒီးပှၤ ပၢၤတၢ်လၢဃိာ်တြဲၤအခီၣ်ထံးန့ၣ်ပၢၤတၢ်လီၤ.
         7  ဒီးကွၢ် ကွၢ်, ယွၤအကလူးတဂၤအိၣ်ထီၣ်, ဒီးတၢ်ကပီၤထီၣ်လၢ ဃိာ်ပူၤ, ဒီးအဝဲဒၣ်တီၢ်စီၤပ့းတရူးအကပၤ,
         ဒီးဒုးဂဲၤဆၢ ထၢၣ်အီၤဒီးစံးဝဲဒၣ်, ဂဲၤဆၢထၢၣ်ချ့ချ့တက့ၢ်. ဒီးထးသွဲ လီၤဃ့ၣ်ကွံာ်လၢအစုလိၤလီၤ.
         8  ဒီးကလူးန့ၣ်စံးဘၣ်အီၤ, ကံၢ်တူာ်ထီၣ်နသး, ဒီးသိးထီၣ်နခီၣ်ဖံးတက့ၢ်. ဒီးမၤဝဲဒ် န့ၣ်လီၤ.
         ဒီးစံးဘၣ်အီၤ, ကၤထီၣ်နယၣ်, ဒီးပိာ်ယခံတ က့ၢ်.
         9  ဒီးဟးထီၣ်ပိာ်အခံ, ဒီးကလူးမၤတၢ်န့ၣ်တသ့ၣ် ညါဘၣ်လၢအမၤနီၢ်နီၢ်ဘၣ်. ဒီးဆိကမိၣ်လၢ အထံၣ်
         တၢ်လၢညါခီလီၤ.10  ဒီးတုၤအလဲၤပူၤကွံာ် ပှၤပၢၤတၢ်တတီၤဒီးခံတီၤ, ဒီး ပၢၢ်လၢတြဲၤထးလၢအဆှၢထီၣ်ဆူဝ့ၢ်ပူၤဒီး,
         အဝဲန့ၣ်အိး ထီၣ်ဒၣ်အသးလၢအဂီၢ်ဒီး, ဟးထီၣ်ဝဲဒီးလဲၤကတၢၢ်ကျဲ ဖိတဘိ, ဒီးကလူးန့ၣ်လီၤဖးဒီးအီၤတကီၢ်ခါလီၤ.11  ဒီးစီၤပ့းတရူး သ့ၣ်ညါထီၣ်က့ၤအသးဒီးစံးဝဲဒၣ်, ခဲ ကနံၣ်အံၤ, ယသ့ၣ်ညါနီၢ်နီၢ်လၢကစၢ်မၢလီၤအကလူး
         အံၤ, ဒီးမၤပူၤမၤဖျဲးယၤလၢစီၤဟ့ၤရိာ်အစုပူၤ, ဒီးလၢပှၤ ယူဒၤဖိအတၢ်ကွၢ်လၢ်ခဲလၢာ်အပူၤလီၤ.
         12  ဒီးတုၤအသ့ၣ် ညါထီၣ်က့ၤအသးဒီး, လဲၤဝဲပၢၢ်လၢစီၤယိၤဟၣ်ကိးက့ၤ အမံၤသီလၢစီၤမၢ်ကူး, အမိၢ်နီၢ်မၤရံအဟံၣ်န့ၣ်လီၤ.
         ဒီး ပှၤအိၣ်ဖှိၣ်ရိဖှိၣ်ဘါထုကဖၣ်တၢ်ဖဲန့ၣ်အါဂၤလီၤ.13  ဒီးစီၤပ့းတရူးဒိတကျိာ်ပဲတရီအတြဲၤ, ဒီးပမုၣ်ကနီၤ အမံၤနီၢ်ရိဒ့ၤတဂၤ, ဟဲကနၣ်တၢ်လီၤ.14  ဒီးသ့ၣ်ညါနီၣ် စီၤပ့းတရူးအကလုၢ်, ဒီးမ့ၢ်အသူၣ်ခု အသးခုသတးဒီး, တအိးထီၣ်ဘၣ်တြဲၤဘၣ်, ဒီးဃ့ၢ်နုာ်,
         ဒီးစံးဘၣ်တဲဘၣ်ဝဲလၢစီၤပ့းတရူး အိၣ်ဆၢထၢၣ်လၢတြဲၤ အဂီၤထံးလီၤ.
         15  ဒီးပှၤတဖၣ်စံးဘၣ်အီၤ, မ့ၢ်နပျုၢ်လီၤ လဲၣ်. ဘၣ်ဆၣ်ဒီးအဝဲဒၣ်စံးဆူၣ်ဆူၣ်လၢအမ့ၢ်တၢ်ဒ်န့ၣ်
         လီၤ. ဒီးအဝဲသ့ၣ်စံးဝဲဒၣ်, မ့ၢ်အကလူးလီၤ.16  ဘၣ်ဆၣ်ဒီး စီၤပ့းတရူးအိၣ်ဒိတကျိာ်ဝဲဒီး, အဝဲသ့ၣ် အိးထီၣ်ဝဲဒီးထံၣ်အီၤဒီး, ပာ်အသးကမၢကမၣ်တကူၢ်
         သ့ၣ်လီၤ.
         17  ဒီးစီၤပ့းတရူးဝံၢ်ဝၢ်အစုဒီးမၢအအိၣ်ဘှီၣ်က လာ်ဝံၤဒီး, စံးဘၣ်တဲဘၣ်အီၤလၢကစၢ်ဟံးထီၣ်က့ၤအီၤ
         လၢဃိာ်ပူၤဒ်လဲၣ်ဒ်လဲၣ်လီၤ. ဒီးစံးဝဲဒၣ်, လဲၤစံးဘၣ်တဲ ဘၣ်တၢ်န့ၣ်တဖၣ်လၢ စီၤယၤကိာ်, ဒီးဒီပုၢ်ဝဲၢ်သ့ၣ်တ
         က့ၢ်. ဒီးဟးထီၣ်ဝဲ, ဒီးလဲၤဝဲဆူအလီၢ်တပူၤဒၣ်လီၤ.18  ဒီးတုၤမုၢ်ဆ့ၣ်ထီၣ်ဒီး, စီၤပ့းတရူးအိၣ်ဖဲလဲၣ်ဖဲလဲၣ်အ ဂ့ၢ်အကျိၤန့ၣ် ပှၤသုးဖိဘၣ်တၢ်တၢထီၣ်တၢလီၤ
         တဆံး တစှၤဘၣ်.
         19  ဒီးတုၤစီၤဟ့ၤရိာ်ဃုအီၤ, ဒီးတထံၣ်န့ၢ်ဘၣ် ဝဲန့ၣ်ဒီး, သံကွၢ်သံဒိးပှၤပၢၤတၢ်ဖိ, ဒီးမၤလိာ်ဝဲလၢပှၤ
         ကမၤသံအီၤလီၤ.20  ဒီးလဲၤလီၤလၢကီၢ်ယူဒၤဆူကဲၤစါရံၤ, ဒီးအိၣ်ဝဲဆိးဝဲ လီၤ. ဒီးစီၤဟ့ၤရိာ်အသးဒိၣ်ထီၣ်လၢပှၤစိၢ်ဖိ,
         ဒီးပှၤစံဒိၣ် ဖိအလိၤလီၤ. ဒီးအဝဲသ့ၣ်ဟဲဝဲလၢအသးတဖျၢၣ်ဃီဆူ အအိၣ်, ဒီးဃ့ကညးပှၤကွၢ်စီၤပၤအလီၢ်မံ,
         စီၤဘျၤစတူး, ဒီးဃ့တၢ်ဃူတၢ်ဖိးလီၤ. အဂ့ၢ်ဒ်အံၤ, အထံအကီၢ်န့ၢ် ဘၣ်တၢ်အီၣ်တၢ်အီလၢစီၤပၤအထံအကီၢ်လီၤ.21  ဒီးမုၢ်နံၤလၢအသ့ၣ်ဖးဝဲန့ၣ်, စီၤဟ့ၤရိာ် ကူထီၣ်သိး ထီၣ်စီၤပၤအကူအသိး, ဒီးဆ့ၣ်နီၤလၢလီၢ်ပစိာ်အဖီခိၣ်,
         ဒီးဟ့ၣ်လီၤအကလုၢ်လီၤ.
         22  ဒီးပှၤဂီၢ်မုၢ်ကိးပသူထီၣ်ဝဲ, မ့ၢ်ကစၢ်တဂၤအကလုၢ်သီၣ်လီၤ, တမ့ၢ်ဘၣ်ပှၤကညီအ ကလုၢ်သီၣ်ဘၣ်,
         23  ဒီးမ့ၢ်အတစံးထီၣ်ပတြၢၤဘၣ် ယွၤ ဘၣ်ဒီး, ကစၢ်အကလူးတဂၤတီၢ်အီၤတကီၢ်ခါ, ဒီးလၢၣ် ဧိၤဆှးဧိၤအီၣ်ကွံာ်အီၤဒီး,
         အသးဟးထီၣ်ကွံာ်လီၤ.24  ဘၣ်ဆၣ်ဒီး ယွၤအကလုၢ်အကထါအါထီၣ်ဂီၢ်ထီၣ်, ဒီးဒိၣ်ထီၣ်လဲၢ်ထီၣ်ဝဲလီၤ.
         25  ဒီးစီၤဘၢ်နါဘၤ, ဒီးစီၤစီလူး မၤအတၢ်မၤဝံၤဒီး, ဟံးန့ၢ်စီၤယိၤဟၣ်, ကိးဝဲအမံၤသီလၢ စီၤမၢ်ကူး,
         ဒီးဟဲက့ၤထီၣ်ဝဲလၢယရူၤၡလ့ၣ်လီၤ.

၁၃131  ဒီးဝံဒီးသရၣ်တနီၤနီၤ, ဒ်ပစံးတၢ်အသိး, စီၤဘၢ်နါ ဘၤ, ဒီးစီၤစူၤမ့းအိၣ်လၢပှၤကိးဝဲလၢစီၤနံက့ၢ်,
         ဒီးပှၤကူၤ ရ့ၤန့ဖိစီၤလူၤကံ, ဒီးစီၤမနၤအ့ၣ်လၢအဒိၣ်ထီၣ်ဃုာ်ဒီးပ ဒိၣ်ဟ့ၤရိာ်, ဒီးစီၤစီလူးသ့ၣ်တဖၣ်အိၣ်ဝဲလၢတၢ်အိၣ်ဖှိၣ်
         အပူၤလၢအၣ်တံၤအီာ်န့ၣ်လီၤ.
         2  ဒီးဖဲအမၤကစၢ်အတၢ်, ဒီးဒုၣ်တၢ်အီၣ်တၢ်အီအဖၢမုၢ်ဒီး, သးစီဆှံန့ၣ်စံးဝဲဒၣ်, နီၤဖးန့ၢ်ယၤလၢစီၤဘၢ်နါဘၤ,
         ဒီးစီၤစီလူးလၢတၢ်မၤလၢယကိးက့ၤအီၤ အဂီၢ်တက့ၢ်.―3  တုၤနုၤတစုဒုၣ်တၢ်အီၣ်တၢ်အီ, ဒီးဘါထုကဖၣ်တၢ်, ဒီး ပာ်အစုလၢအလိၤဒီး, ပျၢ်အီၤလီၤ.4  မၤသးဒ်န့ၣ်ဒီး, အဝဲသ့ၣ်ဒိးမၢအသးလၢသးစီဆှံန့ၣ် ဒီး, လဲၤလီၤဝဲဆူစ့းလူကံၤလီၤ. ဒီးဟးဖးဖဲန့ၣ်ဒီး,
         ဒိးက ဘီဆူကူပြူးလီၤ.
         5  ဒီးတုၤဝဲလၢစလၤမံအပူၤဒီး, စံၣ်တဲၤ တဲလီၤယွၤအကလုၢ်အကထါ လၢပှၤယူဒၤဖိ အဘူၣ် ဘျီၣ်တဖၣ်အပူၤလီၤ.
         ဒီးအိၣ်ဝဲဒီးစီၤယိၤဟၣ်လၢပှၤမၤ စၢၤအီၤလီၤ.6  ဒီးလဲၤခီဂာ်ကီးဒီကီးညါပၢၢ်လၢပါပူးဒီး, ထံၣ်ပှၤမၤ ကူးဖိ, ဝံအဘျၣ်, ပှၤယူဒၤဖိအမံၤစီၤဘၢ်ယ့ၣ်ရှူးတဂၤ
         လီၤ.
         7  အဝဲန့ၣ်အိၣ်ဒီးကီးအပဒိၣ်, ပှၤအသူၣ်ဆးအသး ဆးစီၤစ့ၢ်ကံပီလူးလီၤ. အဝဲဒၣ်တၢ်မိၣ်နၢ်ဟူအသးလၢ
         ယွၤအကလုၢ်အကထါ, ဒီးကိးက့ၤစီၤဘၢ်နါဘၤ, ဒီးစီၤ စီလူးလီၤ.
         8  မ့မ့ၢ်စီၤအ့းလူမၤ, ပှၤမၤကူးဖိတဂၤ, (အဂ့ၢ် ဒ်အံၤ, အမံၤအခီပညီမ့ၢ်ဒ်န့ၣ်), ဃုမၤဃၣ်ကွံာ်ကီးအ
         ပဒိၣ်အသးလၢတၢ်စူၢ်တၢ်နာ်န့ၣ်လီၤ.9  ဒီးစီၤစီလူး, ဒ်ပစံးတၢ်အသိး, စီၤပီလူးတဂၤ, လၢထီၣ် ပှဲၤထီၣ်ဒီးသးစီဆှံ, ဒီးကွၢ်ထံအီၤ,
         10  ဒီးစံးဝဲဒၣ်, ပှၤလၢပှဲၤ ဒီးတၢ်လီတၢ်ဝ့ၤ, ဒီးတၢ်အၢတၢ်သီခဲလၢာ်, မုၣ်ကီၤလံၢ် အဖိခွါ, တၢ်တီတၢ်လိၤခဲလၢာ်အဒုၣ်အဒါတဂၤဧၢ,
         န ဘိးကဒါကွံာ်ယွၤအကျဲတီကျဲလိၤန့ၣ်, နတအိၣ်ကတီၢ် ဘၣ်ဧါ.
         11  ဒီးကွၢ်ကွၢ်, ခဲကနံၣ်အံၤယွၤအစုအိၣ်လၢန လိၤ, ဒီးနကအိၣ်မဲာ်ဘျီၣ်, ဒီးနတထံၣ်ဘၣ်မုၢ်ဧိၤလါဧိၤ
         တုၤအကတီၢ်ဘၣ်လီၤ. ဒီးတၢ်အၢၣ်, ဒီးတၢ်ခံးလီၤဘၣ် အီၤတကီၢ်ခါ, ဒီးဟးဝ့ၤဝီၤဃုပှၤဆှၢအီၤလၢအစုလီၤ.12  တုၤနုၤတဘျီ ကီးအပဒိၣ်ထံၣ်တၢ်မၤအသးဒီး, ပာ်အ သးကမၢကမၣ်လၢကစၢ်အတၢ်သိၣ်တၢ်သီအဃိ, ဒီးစူၢ်
         က့ၤနာ်က့ၤဝဲလီၤ.13  ဒီးစီၤပီလူးဒီး ပှၤအိၣ်ဒီးအီၤတဖၣ် ဟးထီၣ်ဝဲလၢပါ ပူး, ဒီးလဲၤဝဲဆူပ့ၢ်က့ၤလၢအဘၣ်ဃးဒီးပၣ်ဖူၤလံလီၤ.
         ဒီး စီၤယိၤဟၣ်ဟးဖးဒီးအီၤ, ဒီးက့ၤက့ၤဝဲဆူ ယရူၤၡလ့ၣ် လီၤ.
         14  ဒီးအဝဲသ့ၣ်ဟးထီၣ်လၢပ့ၢ်က့ၤဒီးလဲၤဝဲဆူ အၣ် တံၤအီာ်လၢအဘၣ်ဃးဒီးကီၢ်ပံၤစံၤဒံ, ဒီးလၢမုၢ်အိၣ်ဘှံး
         အနံၤန့ၣ်, လဲၤနုာ်ဝဲဆူဘူၣ်ဘျီၣ်ပူၤဒီး, ဆ့ၣ်နီၤဝဲလီၤ.―15  ဒီးပှၤဖးလံာ်တၢ်သိၣ်တၢ်သီဒီးဝံတဖၣ် အကလုၢ်အက ထါဝံၤဒီး, ပှၤဘူၣ်ဘျီၣ်အခိၣ်တဖၣ်မၢပှၤလဲၤစံးဘၣ်အီၤ,
         ပှၤပုၢ်သ့ၣ်ဝဲၢ်သ့ၣ်ဧၢ, တၢ်ကတိၤသဆၣ်ထီၣ်ပှၤဂီၢ်မုၢ်အ ခံမ့ၢ်အိၣ်ဒီးသုဒီး, ကတိၤတၢ်တက့ၢ်.
         16  ဒီးစီၤပီလူးဂဲၤဆၢထၢၣ် ဒီးဝံၢ်ဝၢ်အစု, ဒီးစံးဝဲဒၣ်, ပှၤအံၣ်စရ့လးဖိ, ဒီးပှၤပျံၤယွၤသ့ၣ်ဧၢ,
         ဒိကနၣ်တက့ၢ်.―17  ပှၤတကလုာ်အံၤအကစၢ်, ဃုထၢပပၢ်သ့ၣ်, ဒီးပာ်ထီၣ် ပာ်ထီပှၤဂီၢ်မုၢ်န့ၣ်ဖဲအအိၣ်တမှံၤ လၢကီၢ်အဲၤကူပတူးအ
         ပူၤ, ဒီးစိာ်ထီၣ်ကွံာ်အီၤဖဲန့ၣ်, လၢအစုယူာ်ထီၣ်အသး လီၤ.
         18  ဒီးလုၢ်အီၣ်လုၢ်အီအီၤလၢပှၢ်မုၢ်ကနၢအနံၣ်လွံၢ်ဆံ ဃၣ်ဃၣ်လီၤ.
         19  ဒီးဟီထီၣ်ကွံာ်ပှၤနွံကလုာ်လၢကီၢ်က နၤဧၣ်ဒီး ဟ့ၣ်လီၤအထံအကီၢ်လၢတၢ်န့ၢ်သါအဂီၢ်လီၤ.―20  ဒီးလၢခံက့ၤ ဟ့ၣ်လီၤအပှၤစံၣ်ညီၣ်ကွီၢ်တဖၣ် တုၤလီၤ လၢဝံစီၤၡမူၤအ့လး, အနံၣ်လွံၢ်ကယၤယဲၢ်ဆံဃၣ်ဃၣ်
         လီၤ.
         21  ဒီးလၢခံက့ၤန့ၣ်အဝဲသ့ၣ်ဃ့စီၤပၤ, ဒီးယွၤဟ့ၣ် အီၤလၢပှၤဘံၣ်ယၤမံၣ်အဒူၣ်ဖိ, စီၤကံၣ်အဖိခွါ,
         စီၤစီလူး ပှဲၤထီၣ်အနံၣ်လွံၢ်ဆံလီၤ.
         22  ဒီးပာ်ကွံာ်အီၤဒီး, ပာ်ထီၣ် စီၤဒၤဝံးလၢစီၤပၤ, ဒီးအုၣ်အသးလၢအဂီၢ်ဒီးစံးဝဲဒၣ်, ယ ထံၣ်န့ၢ်
         ပှၤလၢအဘၣ်ယသးတဂၤ လၢအကမၤတၢ်ခဲ လၢာ်ဖဲယသး, စီၤယံးၡဲအဖိခွါ, စီၤဒၤဝံးလီၤ.-23  လၢအဝဲဒၣ်အချံအသၣ်, ဒ်အစံးပာ်ဝဲအသိး, ယွၤဒုး အိၣ်ထီၣ်ပှၤအုၣ်က့ၤခီၣ်က့ၤတၢ်, ယ့ၣ်ရှူးလၢအံၣ်စရ့လး
         အဂီၢ်လီၤ.
         24  လၢအဝဲဒၣ်န့ၣ်တချုးဟဲဒံးဘၣ်ဒီး, စီၤယိၤ ဟၣ်စံၣ်တဲၤတဲလီၤ တၢ်ဘျၢ*ဘၣ်ဃးဒီး တၢ်ပီၢ်ယၢ်လီၤ
         က့ၤပသးလၢပှၤအံၣ်စရ့လးဖိခဲလၢာ်လီၤ.
         25  ဒီးဖဲစီၤယိၤ ဟၣ်မၤအတၢ်ကလၢာ်တ့ၢ်ဒီး, စံးဝဲဒၣ်, သုဆိကမိၣ်လၢ ယမ့ၢ်မတၤတဂၤလဲၣ်. တမ့ၢ်ဘၣ်ယၤဘၣ်.
         ဘၣ်ဆၣ် ဒီးကွၢ်ကွၢ်, ပှၤဟဲလၢယလီၢ်ခံတဂၤ, လၢအခီၣ်အခီၣ် ဖံးန့ၣ်, ယဃ့ၣ်လီၤယတကြၢးဘၣ်ယဲဘၣ်.26  ပှၤပုၢ်သ့ၣ်ဝဲၢ်သ့ၣ်, စီၤအၤဘြၤဟၣ်အဖိခွါတဖၣ်, ဒီး ပှၤပျံၤယွၤလၢသုကျါသ့ၣ်ဧၢ, တၢ်အုၣ်က့ၤခီၣ်က့ၤအက
         လုၢ်ကထါအံၤ, တၢ်ဟ့ၣ်ယုၢ်သုလီၤ.
         27  အဂ့ၢ်ဒ်အံၤ, ပှၤ အိၣ်ဝဲဆိးဝဲလၢယရူၤၡလ့ၣ်အပူၤ, အပဒိၣ်ပပှၢ်တသ့ၣ် ညါဘၣ်အီၤဒီးဝံတဖၣ်အကလုၢ်အကထါ
         လၢပှၤဖးကိး မုၢ်အိၣ်ဘှံးအနံၤဒဲးန့ၣ်သတးဒီး, မၤလၢထီၣ်ပှဲၤထီၣ်ဝဲ ဒီး, စံၣ်ညီၣ်ဃၣ်အီၤလီၤ.
         28  ဒီးဂ့ၤဘၣ်သံအတၢ်ကမၣ် တထံၣ်န့ၢ်ဘၣ်နာ်သက့ဒီး, ဃ့ကညးစီၤပံၤလး, ဒ်သိး အကမၤသံအီၤလီၤ.
         29  ဒီးတုၤအဝဲသ့ၣ်မၤလၢထီၣ်ပှဲၤထီၣ် ကယဲၢ်တၢ်ကွဲးအသးလၢအဂ့ၢ်အကျိၤ, စိာ်လီၤကွံာ်အီၤ လၢထူၣ်အလိၤ,
         ဒီးပာ်နုာ်အီၤလၢ တၢ်သွၣ်ခိၣ်အပူၤ လီၤ.
         30  ဘၣ်ဆၣ်ဒီးယွၤဒုးဂဲၤဆၢထၢၣ်က့ၤအီၤလၢတၢ်သံ လီၤ.
         31  ဒီးအိၣ်ဖျါထီၣ်လၢပှၤဟဲပိာ်အခံလၢကၤလံၤလါ ဆူယရူၤၡလ့ၣ်သ့ၣ်တဖၣ် အမဲာ်ညါ အါနံၤအါသီလီၤ. အဝဲသ့ၣ်မ့ၢ်ပှၤအုၣ်အသးလၢပှၤဂီၢ်မုၢ်အမဲာ်ညါ
         ခဲကနံၣ် အံၤလီၤ.
         32  ဒီးပဝဲဒၣ်အံၤ, ပစံၣ်တဲၤတဲလီၤသုလၢတၢ်သး ခုအကစီၣ် လၢတၢ်စံးပာ်အီၤလၢပပၢ်သ့ၣ်တဖၣ်လီၤ.―33  ယွၤဒုးဂဲၤဆၢထၢၣ်က့ၤယ့ၣ်ရှူးသတးဒီး, မၤလၢထီၣ်ပှဲၤ ထီၣ်တၢ်အံၤလၢအဝဲသ့ၣ်အဖိပဝဲဒၣ်အဂီၢ်,
         ဒ်တၢ်ကွဲးအ သးလၢလံာ်စံးထီၣ်ပတြၢၤခံတီၤတတီၤအသိး, နဲဒၣ်အံၤ, နမ့ၢ်ယဖိခွါလီၤ. ယမၤလိာ်ထီၣ်လံနၤလၢ
         မုၢ်မဆါတနံၤအံၤလံ.-34  လၢန့ၣ်အမဲာ်ညါဒုးဂဲၤဆၢထၢၣ်က့ၤအီၤလၢတၢ်သံ, ဒ် သိးအသုတက့ၤလၢၤဆူ တၢ်အုၣ်တၢ်ကျၣ်တဂ့ၤ. ဒီးစံး
         ဝဲဒ်အံၤ, ယကဟ့ၣ်သုလၢတၢ်စံးပာ်အစီအဆှံ, ဒီးအ ဂၢၢ်အကျၢၤ, ဘၣ်ဃးဒီးစီၤဒၤဝံးလီၤ.-35  မ်ဒ် န့ၣ်ဒီး လၢတပူၤဒၣ်တၢ်စံးဝဲဒၣ်, နတဒုးထံၣ်ဘၣ်နပှၤ စီဆှံလၢတၢ်အုၣ်သံဘၣ်.-36  အဂ့ၢ်ဒ်အံၤ, စီၤဒၤဝံးမၤပှၤတစိၤဒီးအီၤအတၢ် ဒ်ယွၤအသးအသိးန့ၣ် ဝံၤဒီး, မံဝဲ, ဒီးပှၤပာ်ဖှိၣ်အီၤဒီးအပၢ်တဖၣ်ဒီး,
         ထံၣ်တၢ် အုၣ်သံလီၤ.
         37  မ့မ့ၢ်ပှၤလၢယွၤဒုးဂဲၤဆၢထၢၣ်က့ၤအီၤတ ဂၤအံၤ, တထံၣ်ဘၣ်တၢ်အုၣ်သံဘၣ်.38  မၤသးဒ်န့ၣ်ဒီး, ပှၤပုၢ်သ့ၣ်ဝဲၢ်သ့ၣ်ဧၢ, သ့ၣ်ညါသုဝဲ လၢတၢ်စံၣ်တဲၤတဲလီၤသုလၢ တၢ်ပူၤဖျဲးတၢ်ဒဲးဘး,
         လၢ အဝဲဒၣ်အဃိတက့ၢ်.
         39  ဒီးပှၤခဲလၢာ်လၢအစူၢ်က့ၤနာ်က့ၤ ဝဲန့ၣ်, ပူၤဖျဲးဒီးကယဲၢ်တၢ်လၢစီၤမိၤရှ့အတၢ်သိၣ်တၢ်သီ မၤပူၤမၤဖျဲးအီၤတသ့ဘၣ်န့ၣ်,
         လၢအဝဲဒၣ်အဃိလီၤ.40  မၤသးဒ်န့ၣ်ဒီး ဒ်သိးတၢ်လၢဝံကတိၤတၢ်န့ၣ်, သုတ ဘၣ်လၢသုလိၤတဂ့ၤဒီး, ပလီၢ်သုသးတက့ၢ်.41  ပှၤလၢအမၤတရီတပါတၢ်သ့ၣ်ဧၢ, ကွၢ်, ဒီးကမၢကမၣ်, ဒီးဟါမၢ်တက့ၢ်. အဂ့ၢ်ဒ်အံၤ, ယမၤတၢ်မၤလၢသုနံၤသုသီ,
         တၢ်မၤလၢပှၤမ့ၢ်စံးဘၣ်သုဘၣ်ဆၣ်ဒီး, သုတနာ်ဘၣ်လ့ၤတက့ၤဘၣ်န့ၣ်လီၤ.-42  ဒီးပှၤဟးထီၣ်ဝဲအဖၢမုၢ်ဒီး, ဒ်သိးအဝဲဒၣ်ကစံၣ်တဲၤ တဲလီၤတၢ်အကလုၢ်အကထါအံၤ လၢမုၢ်အိၣ်ဘှံးအနံၤ
         ခဲကိာ်တဘျီဒီး, ဃ့ကညးအီၤလီၤ.
         43  ဒီးတၢ်ပျၢ်ပှၤအိၣ် ဖှိၣ်ရိဖှိၣ်ဒီး, ပှၤယူဒၤဖိ, ဒီးပှၤယူးယီၣ်ယွၤလၢအနုာ်လၢ ပှၤယူဒၤဖိအလုၢ်အလၢ်အါဂၤ,
         ပိာ်ထီၣ်စီၤပီလူး ဒီးစီၤ ဘၢ်နါဘၤအခံလီၤ. ဒီးအဝဲသ့ၣ်ကတိၤတၢ်ဒီးအီၤ, ဒီး သဆၣ်ထီၣ်အခံဒ်သိးအကအိၣ်ဝဲဆိးဝဲ
         လၢယွၤအဘျုး အဖှိၣ်အပူၤလီၤ.44  ဒီးမုၢ်အိၣ်ဘှံးအနံၤလၢခံတစုဘၣ်ဒီး, ဒ်သိးအကနၢ် ဟူဘၣ်ယွၤအကလုၢ်ဒီး, ပှၤအိၣ်ဖှိၣ်ရိဖှိၣ်ဘူးထီၣ်အက
         လၢာ်တ့ၢ်ဒီဝ့ၢ်ညါလီၤ.
         45  ဘၣ်ဆၣ်ဒီး, တုၤပှၤယူဒၤဖိ ထံၣ်ပှၤဂီၢ်မုၢ်တဖၣ်န့ၣ်ဒီး, အသးထီၣ်ဆူၣ်ပှဲၤဆၢၣ်က လာ်, ဒီးဂ့ၢ်လိာ်ဘှီလိာ်တၢ်ကတိၤလၢစီၤပီလူးစံၣ်တဲၤ
         တဲလီၤန့ၣ်, ဒီးတဲးလိာ်ဃိလိာ်ဝဲဒီးဒုၣ်ဒွဲၣ်တၢ်လီၤ.46  ဒီးစီၤပီလူးဒီးစီၤဘၢ်နါဘၤ ပာ်အသးခူတလ့ၢ်ဒီးစံးဝဲ ဒၣ်, ပစံၣ်တဲၤတဲလီၤဆိသုလၢ ယွၤအကလုၢ်အကထါ
         အလီၢ်အိၣ်လီၤ. ဘၣ်ဆၣ်ဒီးမ့ၢ်သုပာ်ကွံာ်အီၤ, ဒီးသု စံၣ်ညီၣ်လီၤသုသးလၢသုတကြၢးဒိးန့ၢ်ဘၣ်
         တၢ်မူအထူ အယိာ်ဘၣ်သတးဒီး, ကွၢ်ကွၢ်, ပဃၣ်ဃီၤပသးဆူပှၤ ကလုာ်တဖၣ်အအိၣ်လီၤ.
         47  အဂ့ၢ်ဒ်အံၤ, ယွၤမၤလိာ်ပှၤ ဒ်အံၤ, ယပာ်နၤလၢ ပှၤကလုာ်တဖၣ်အတၢ်ကပီၤအဂီၢ်, ဒ်သိးနကကဲထီၣ်
         တၢ်အုၣ်က့ၤခီၣ်က့ၤတၢ်ပၢၢ်လၢ ဟီၣ်ခိၣ်အကတၢၢ်လီၤ.-48  ဒီးတၢ်န့ၣ်တဖၣ် ပှၤကလုာ်တဖၣ်နၢ်ဟူဝဲဒီး, အသးခု ထီၣ်, ဒီးစံးထီၣ်ပတြၢၤယွၤအကလုၢ်အကထါလီၤ.
         ဒီးဖဲ ဒၣ်ပှၤလၢတၢ်ပာ်အီၤလၢအကန့ၢ်ဘၣ် တၢ်မူလီၤထူလီၤ ယိာ်တဖၣ်န့ၣ်, စူၢ်က့ၤနာ်က့ၤဝဲလီၤ.
         49  ဒီးကစၢ်အက လုၢ်အကထါဟူထီသါလီၤဒီကီၢ်ညါန့ၣ်လီၤ.50  ဘၣ်ဆၣ်ဒီး, ပှၤယူဒၤဖိသဆၣ်ထီၣ်ပှၤယူးယီၣ်ယွၤ, အိၣ်ဒီးအလၤကပီၤ, ပိာ်မုၣ်တဖၣ်ဒီးဝ့ၢ်ပဒိၣ်ပပှၢ်တဖၣ်
         အခံ, ဒီးမၤအၢမၤသီစီၤပီလူးဒီးစီၤဘၢ်နါဘၤ, ဒီးဟီထီၣ် ကွံာ်အီၤလၢအကီၢ်ပူၤလီၤ.
         51  ဘၣ်ဆၣ်ဒီးအဝဲသ့ၣ်တြုၤ လီၤကွံာ်ဟီၣ်ခိၣ်အကမူၣ် လၢအခီၣ်လၣ်ထီဒါအီၤ, ဒီး လဲၤဝဲဆူအံၤကနံၤလီၤ.
         52  ဒီးအပျဲၢ်အဘီၣ်လၢထီၣ်ပှဲၤထီၣ် ဒီးတၢ်သးခု, ဒီးသးစီဆှံန့ၣ်လီၤ.
         
            
               	+ ၁မူၤ. ၁၃း၁၄|1Sam.13.14*.

               	+ စံး. ၂း၇|Ps.2.7*.

               	+ ၡါ. ၅၅း၃|Isa.55.3*.

               	+ စံး. ၁၆း၁၀|Ps.16.10*.

               	+ ဃဘး. ၁း၅|Hab.1.5*.

               	+ ၡါ. ၄၉း၆|Isa.49.6*.

၁၄141  ဒီးတၢ်မၤအသးလၢအံၤကနံၤအပူၤ, အဝဲသ့ၣ်လဲၤနုာ် ဃုာ်ဆူပှၤယူဒၤဖိအဘူၣ်ဘျီၣ်ပူၤ, ဒီးစံၣ်တဲၤတဲလီၤတၢ်
         ဒ်အံၤဒ်နုၤတုၤပှၤယူဒၤဖိ, ဒီးဟ့းလ့ၣ်ဖိဂီၢ်မုၢ်ဖးဒိၣ်စူၢ်က့ၤ နာ်က့ၤဝဲလီၤ.
         2  မ့မ့ၢ်ပှၤယူဒၤဖိလၢအတစူၢ်တနာ်ဘၣ်တ ဖၣ်န့ၣ်, သဆၣ်ထီၣ်ပှၤကလုာ်တဖၣ်အခံ, ဒီးဒုးအၢ ထီၣ်အဝဲသ့ၣ်အသး
         ထီဒါဒီပုၢ်ဝဲၢ်လီၤ.
         3  မၤသးဒ်န့ၣ်ဒီး အိၣ်ဖဲန့ၣ်ယံာ်ယံာ်ဒီး, စံၣ်တဲၤတဲလီၤတၢ်လၢအသးခူ တလ့ၢ်လၢကစၢ်အပူၤ, ဒီးကစၢ်န့ၣ်ဟ့ၣ်လီၤတၢ်အပနီၣ်
         လီၤလး, ဒီးတၢ်လီၤလိၢ်လီၤလး မၤအသးလၢအဝဲသ့ၣ် အစုပူၤသတးဒီး, အုၣ်အသးလၢအဘျုးအဖှိၣ်အကလုၢ်
         အကထါအဂီၢ်လီၤ.4  ဘၣ်ဆၣ်ဒီး ပှၤဂီၢ်မုၢ်လၢဝ့ၢ်ပူၤ လီၤမုၢ်လီၤဖးလိာ်အ သး, ဒီးတနီၤနီၤအိၣ်ဝဲလၢပှၤယူဒၤဖိအပူၤ,
         ဒီးတနီၤနီၤ အိၣ်ဝဲလၢပှၤတၢ်မၢဖိတဖၣ်အပူၤလီၤ.
         5  ဒီးတုၤပှၤကလုာ် အဂၤတဖၣ်, ဒီးပှၤယူဒၤဖိအိၣ်ဒီးအပဒိၣ်ပပှၢ်, တပျူာ် တပျီၤဝဲ ဒ်သိးအကမၤအၢမၤသီအီၤဒီး
         ကကွံာ်အီၤလၢ လၢၢ်ဒီး,
         6  သ့ၣ်ညါဝဲဒီးဃ့ၢ်ဆူလူၤကီၤနံအခူအဝ့ၢ်လူစ တြၤ, ဒီးဒ့ၢ်ဘ့ၤ, ဒီးကီၢ်အိၣ်ဝးတရံးဝဲန့ၣ်လီၤ.
         7  ဒီးစံၣ် တဲၤတဲလီၤတၢ်သးခုအကစီၣ်ဖဲန့ၣ်လီၤ.8  ဒီးလၢလူစတြၤန့ၣ်, ပိာ်ခွါလၢအခီၣ်တဆူၣ်ဘၣ်, ဒီး အခီၣ်ဟးဂီၤတ့ၢ်လၢ အမိၢ်အဟၢဖၢပူၤလံၤလံၤ,
         ဒီးတ ဟးဘၣ်နီတစုဘၣ်တဂၤန့ၣ်, ဆ့ၣ်နီၤဝဲလီၤ.
         9  အဝဲဒၣ် ကနၣ်စီၤပီလူးကတိၤတၢ်ဒီး, အဝဲဒၣ်ကွၢ်ထံအီၤ, ဒီးထံၣ် ဝဲလၢအအိၣ်ဒီးတၢ်နာ်တုၤအဘျါက့ၤသ့သတးဒီး,
         10  ကိး ထီၣ်ဝဲလၢအကလုၢ်ဖးဒိၣ်, ဂဲၤဆၢထၢၣ်ထူၣ်ကလာ်လၢ နခီၣ်တက့ၢ်. ဒီးအဝဲဒၣ်စံၣ်ထီၣ်ဒီးဟးဝဲလီၤ.11  ဒီးစီၤပီလူးမၤတၢ်န့ၣ် ပှၤဂီၢ်မုၢ်ထံၣ်ဝဲဒီး, ထုထီၣ်အ ကလုၢ်, ဒီးကတိၤတၢ်လၢပှၤလူၤကီၤနံအကျိာ်ဒီးစံးဝဲဒၣ်,
         ကစၢ်သ့ၣ်ပာ်လီၤဂာ်အသးလၢပှၤကညီဒီး, ဟဲလီၤဆူပ အိၣ်လီၤ.
         12  ဒီးကိးက့ၤစီၤဘၢ်နါဘၤလၢစူ, ဒီးစီၤပီလူး လၢဟ့ၢ်မ့ၤလီၤ. အဂ့ၢ်ဒ်အံၤ, ကတိၤတၢ်အါတက့ၢ်လီၤ.―13  ဒီးစူအိၣ်လၢ ဝ့ၢ်အမဲာ်ညါအပှၤလုၢ်တၢ်အဒိၣ်တဂၤ ဟဲ စိာ်ဂီၤဖံးဒီးဖီ, ဆူပဲတရီအခီၣ်ထံး, ဒီးသါကလုၢ်တၢ်ဒီး
         ပှၤဂီၢ်မုၢ်လီၤ.
         14  ဒီးပှၤတၢ်မၢဖိစီၤဘၢ်နါဘၤဒီးစီၤပီလူးနၢ် ဟူဒီး, ဖှီအကူအသိး, ဒီးဃ့ၢ်သဖှိဆူပှၤဂီၢ်မုၢ်အအိၣ်,
         ဒီးကိးပသူထီၣ်,
         15  ဒီးစံးဝဲဒၣ်, ပှၤကညီသ့ၣ်ဧၢ, တၢ်အံၤ တဖၣ်သုမၤဘၣ်မနုၤလဲၣ်. ပဝဲဒၣ်အံၤ, ပမ့ၢ်ပှၤကညီစ့ၢ်
         ကီးအိၣ်ဒီးအသူၣ်အသးဒ်သုဝဲသ့ၣ်အသိးလီၤ. ဒီးပစံၣ် တဲၤတဲလီၤသုလၢတၢ်သးခုကစီၣ် ဒ်သိးသုကကွံာ်တ့ၢ်
         ကွံာ်တၢ်ကလီကလီအံၤ, ဒီးဃၣ်ဃီၤသုသးဆူကစၢ်လၢ အမူလၢအတ့လီၤမူခိၣ်, ဒီးဟီၣ်ခိၣ်, ဒီးပီၣ်လဲၣ်,
         ဒီးက ယဲၢ်တၢ်အိၣ်လၢအပူၤတဂၤအအိၣ်လီၤ.
         16  အဝဲဒၣ်လၢအ စိၤအဃၣ်ပူၤကွံာ်န့ၣ်, ပျဲလဲၤပှၤကိးအကလုာ်ဒဲးလၢအ ကျဲဒၣ်ဝဲလီၤ.
         17  ဘၣ်ဆၣ်ဒီးမ့ၢ်အမၤဂ့ၤတၢ်, ဒီးမၢတၢ် ဟဲစူၤလီၤလၢမူခိၣ်, ဒီးဟ့ၣ်လီၤသုလၢတၤသူၣ်တၤသၣ် အကတီၢ်,
         ဒီးမၤပှဲၤသုသးလၢတၢ်အီၣ်တၢ်အီ, ဒီးတၢ် သူၣ်မုာ်သးမုာ်သတးဒီး, တၢ်အုၣ်အသးတအိၣ်ဘၣ်န့ၣ်,
         တပာ်လီၤတဲာ်အကစၢ်ဒၣ်ဝဲဘၣ်.18  တၢ်န့ၣ်တဖၣ်စံးဘၣ်တဲဘၣ်နာ်သက့ဒီး, ဒ်သိးပှၤဂီၢ် မုၢ်သုတလုၢ်တၢ်လၢအီၤတဂ့ၤဒီး, တြီဝဲကီမးလီၤ.19  ဒီးပှၤယူဒၤဖိ ဟဲလၢအၣ်တံၤအီာ်ဒီးအံၤကနံၤ, ဒီးသ ဆၣ်ထီၣ် ပှၤဂီၢ်မုၢ်အခံသတးဒီး, ပှၤကွံာ်စီၤပီလူးလၢ
         လၢၢ်, ဒီးဆိကမိၣ်ဝဲလၢအသံလံ, ဒီးမိၤတြူာ်ထီၣ်ကွံာ် အီၤဆူဝ့ၢ်အချၢန့ၣ်လီၤ.
         20  ဘၣ်ဆၣ်ဒီးအပျဲၢ်အဘီၣ်အိၣ် ဝးတရံးအီၤအဖၢမုၢ်ဒီး, ဂဲၤဆၢထၢၣ်ဝဲ, ဒီးက့ၤနုာ်က့ၤ ဆူဝ့ၢ်ပူၤလီၤ.
         ဒီးမုၢ်ဆ့ၣ်ထီၣ်တနံၤန့ၣ်, ဟးထီၣ်ဒီးစီၤဘၢ် နါဘၤ, ဆူဒ့ၢ်ဘ့ၤလီၤ.
         21  ဒီးစံၣ်တဲၤတဲလီၤတၢ်သးခုအ ကစီၣ်လၢဝ့ၢ်ပူၤန့ၣ်, ဒီးဒုးကဲထီၣ်ပှၤအါဂၤလၢအပျဲၢ်အ ဘီၣ်ဝံၤဒီး,
         က့ၤထီၣ်ဝဲဆူလူစတြၤ, ဒီးအံၤကနံၤ, ဒီးအၣ် တံၤအီာ်လီၤ.
         22  ဒီးမၤဂၢၢ်ထီၣ်ကျၢၤထီၣ်အပျဲၢ်အဘီၣ်အ သးဒီးသဆၣ်ထီၣ်အခံဒ်သိး အကအိၣ်ဝဲဆိးဝဲလၢတၢ် နာ်အပူၤ,
         ဒီးလၢပဘၣ်ဖှီၣ်ဘၣ်နးအါမံၤဒီးပလဲၤနုာ်ဆူ ယွၤအဘီအမုၢ်အပူၤန့ၣ်လီၤ.23  ဒီးပာ်ထီၣ်ပှၤသူၣ်က့သးပှၢ်တဖၣ် လၢအဂီၢ်လၢတၢ် အိၣ်ဖှိၣ်တပူၤလၢ်လၢ်ဝံၤဒီး, ဘါထုကဖၣ်တၢ်,
         ဒီးဒုၣ် တၢ်အီၣ်တၢ်အီ, ဒီးအးလီၤအီၤလၢကစၢ်လၢအဝဲသ့ၣ်နာ် အီၤအစုပူၤလီၤ.
         24  ဒီးလဲၤခီဂာ်ကွံာ်ပံၤစံၤဒံ, ဒီးလဲၤဆူ ပၣ်ဖူၤလံလီၤ.
         25  ဒီးစံၣ်တဲၤတဲလီၤတၢ်အကလုၢ်အကထါ လၢပ့ၢ်က့ၤဝံၤဒီး, လဲၤလီၤဝဲဆူအးတါလံၤလီၤ.
         26  ဒီးဒိး ထီၣ်ကဘီဖဲန့ၣ်, ဒီးက့ၤက့ၤဝဲဆူအၣ်တံၤအီာ်ဖဲပှၤဟ့ၣ် တ့ၢ်အီၤဆူယွၤအဘျုးအဖှိၣ်, ဒ်သိးအကမၤတၢ်လၢအ
         မၤလၢထီၣ်ပှဲၤထီၣ်န့ၣ်လီၤ.27  ဒီးတုၤအတုၤဝဲဒီး, ဒုးအိၣ်ဖှိၣ်ရိဖှိၣ် တၢ်အိၣ်ဖှိၣ်, ဒီး စံၣ်တဲၤတဲလီၤတၢ်ဖဲဒၣ်ယွၤမၤလၢအစုပူၤတဖၣ်,
         ဒီးလၢ အအိးထီၣ်တၢ်စူၢ်တၢ်နာ်အတြဲၤလၢ ပှၤကလုာ်တဖၣ် အဂီၢ်န့ၣ်လီၤ.
         28  ဒီးအိၣ်ဝဲဒီးအပျဲၢ်အဘီၣ်ဖဲန့ၣ်ယံာ်ယံာ် လီၤ.

၁၅151  ဒီးပှၤဟဲလီၤတနီၤနီၤလၢကီၢ်ယူဒၤ, ဒီးသိၣ်က့ၤသီက့ၤ ဒီပုၢ်ဝဲၢ်လၢ သုမ့ၢ်တဒိးဘၣ်တၢ်ကူးတရံး,
         ဒ်စီၤမိၤရှ့အ လုၢ်အလၢ်အသိးဘၣ်ဒီး, သုတုၤလၢတၢ်အုၣ်က့ၤခီၣ်က့ၤ တသ့ဘၣ်လီၤ.
         2  မၤသးဒ်န့ၣ်ဒီး, တၢ်မၤအသးလၢစီၤပီ လူး, ဒီးစီၤဘၢ်နါဘၤဂုာ်တြီတၢ်, ဒီးတဲးလိာ်ဃိလိာ် တၢ်ဒီးအီၤတဆံးတစှၤဘၣ်.
         ဒီးပှၤစံၣ်ညီၣ်ဝဲလၢစီၤပီလူး, ဒီးစီၤဘၢ်နါဘၤ, ဒီးပှၤအဂၤလၢအကျါတနီၤနီၤ, ဘၣ် လဲၤထီၣ်ဆူပှၤတၢ်မၢဖိတဖၣ်,
         ဒီးပှၤသူၣ်က့သးပှၢ်တဖၣ် အိၣ်လၢယရူၤၡလ့ၣ်အပူၤ, လၢတၢ်သံကွၢ်အံၤအဂ့ၢ်အ ကျိၤလီၤ.3  မၤသးဒ်န့ၣ်ဒီး အဝဲသ့ၣ်ဘၣ်တၢ်မၢအီၤလၢ တၢ်အိၣ် ဖှိၣ်ဒီးလဲၤခီဂာ်ဖံၤနံက့ၤ, ဒီးၡၤမရံ, ဒီးစံၣ်တဲၤတဲလီၤဝဲ
         လၢပှၤကလုာ်တဖၣ်ဃၣ်လိၤက့ၤအသးအဂ့ၢ်ဒီး, ဒုးသူၣ် ခုသးခုဒီပုၢ်ဝဲၢ်ခဲလၢာ်ဒိၣ်မးလီၤ.4  ဒီးတုၤအတုၤလၢယရူၤၡလ့ၣ်ဒီး, တၢ်အိၣ်ဖှိၣ်, ဒီးပှၤ တၢ်မၢဖိ, ဒီးပှၤသူၣ်က့သးပှၢ်တဖၣ်န့ၣ်တူၢ်လိာ်အီၤ,
         ဒီး အဝဲသ့ၣ်စံးဘၣ်တဲဘၣ်တၢ် ဖဲဒၣ်တၢ်လၢယွၤမၤတၢ်လၢ အစုပူၤန့ၣ်လီၤ.
         5  ဒီးပှၤစုတလီၤဃုာ်ပှၤဖၤရံၤၡဲ, လၢအ စူၢ်က့ၤနာ်က့ၤတၢ်အကျါတနီၤနီၤ, ဂဲၤဆၢထၢၣ်ဒီးစံးဝဲ ဒၣ်,
         ပဘၣ်ကူးတရံးအီၤဒီး မၤလိာ်အီၤဒ်သိးအကတိၢ် န့ၢ်စီၤမိၤရှ့အတၢ်သိၣ်တၢ်သီလီၤ.6  ဒီးပှၤတၢ်မၢဖိဒီးပှၤသူၣ်က့သးပှၢ်တဖၣ်န့ၣ်, အိၣ်ဖှိၣ် ရိဖှိၣ်ဒ်သိး အကကွၢ်ဆိကမိၣ်တၢ်န့ၣ်တမံၤအဂ့ၢ်အကျိၤ
         လီၤ.
         7  ဒီးပှၤတဲးလိာ်ဃိလိာ်အသးလၢအအါဝံၤဒီး, စီၤ ပ့းတရူးဂဲၤဆၢထၢၣ်ဒီးစံးဝဲဒၣ်, ပှၤပုၢ်သ့ၣ်ဝဲၢ်သ့ၣ်ဧၢ,
         သု သ့ၣ်ညါသုဝဲလၢ ယွၤဃုထၢတၢ်လၢပကျါ လၢထံးလၢ သီ, လၢပှၤကလုာ်တဖၣ်ကနၢ်ဟူတၢ်သးခုအကစီၣ်အ ကလုၢ်အကထါ
         လၢယထးခိၣ်, ဒီးစူၢ်က့ၤနာ်က့ၤတၢ် လီၤ.
         8  ဒီးယွၤလၢအသ့ၣ်ညါပှၤသူၣ်ပှၤသး, ဟ့ၣ်လီၤအီၤ လၢသးစီဆှံ ဒ်အဟ့ၣ်လီၤလၢပဝဲဒၣ်အသိး သတးဒီး,
         အုၣ်အသး လၢအဂီၢ်လီၤ.
         9  ဒီးသ့စီကွံာ်အသူၣ်အသး လၢတၢ်နာ်, ဒီးတပာ်လီၤဆီဝဲဒီးပှၤဘၣ်.10  မၤသးဒ်န့ၣ်ဒီးခဲကနံၣ်အံၤ ဘၣ်မနုၤလၢသုလ့ပစီယွၤ လၢသုပာ်ထီၣ်နီၣ်ယိးဘိလၢ အပျဲၢ်အဘီၣ်အကိာ်ကျးခံ
         လၢပပၢ်သ့ၣ်မ့ၢ်ဂ့ၤ, ပဝဲဒၣ်အံၤမ့ၢ်ဂ့ၤ, ယိးတသ့ဘၣ် လဲၣ်.
         11  ဘၣ်ဆၣ်ဒီး, ပနာ်လၢပကတုၤလၢတၢ်အုၣ်က့ၤ ခီၣ်က့ၤလၢကစၢ်ယ့ၣ်ရှူးအဘျုးအဖှိၣ်အဃိ ဒ်အဝဲသ့ၣ်
         အသိးစ့ၢ်ကီးလီၤ.12  ဒီးပှၤဂီၢ်မုၢ်ခဲလၢာ်အိၣ်ဘှီၣ်ကလာ်, ဒီးကနၣ်စီၤဘၢ် နါဘၤဒီးစီၤပီလူးစံၣ်တဲၤတဲလီၤတၢ်ပနီၣ်လီၤလး,
         ဒီးတၢ် လီၤလိၢ်တၢ်လီၤလး လၢယွၤမၤဝဲလၢအစုပူၤ လၢပှၤက လုာ်တဖၣ်အကျါလီၤ.
         13  ဒီးအဝဲသ့ၣ် အိၣ်ဘှီၣ်ဝဲဝံၤဒီး, စီၤယၤကိာ်ကတိၤဆၢတၢ်ဒီးစံးဝဲဒၣ်, ပှၤပုၢ်သ့ၣ်ဝဲၢ်သ့ၣ်
         ဧၢ, ကနၣ်ယကလုၢ်တက့ၢ်.
         14  စီၤၡံမိၣ်စံးဃဲၤတၢ်လၢ ယွၤလၢသီန့ၣ်, အိၣ်သကိးပှၤကလုာ်တဖၣ်ဒ်သိးအက ဟံးန့ၢ်ပှၤတကလုာ်လၢအမံၤအဂီၢ်လီၤ.
         15  ဒီးတၢ်န့ၣ်တ ဖၣ်လီၤပလိာ်လၢဝံအတၢ်ကတိၤ, ဒ်အကွဲးဝဲအသိး,―16  ဒ်သိးပှၤကညီလၢအအိၣ်လီၤတဲာ်, ဒီးကယဲၢ်ပှၤကလုာ်တဖၣ်လၢတၢ်ကိးထီၣ်ယမံၤ လၢအလိၤတဖၣ်မုန့ၣ်,
         ကဃုန့ၢ်ယွၤဒီး,
         17  လၢတၢ်အံၤအလီၢ်ခံန့ၣ်, ယကဟဲက့ၤ, ဒီးယကမၤက့ၤစီၤဒၤဝံးအဒဲလၢအလီၤပှီၢ်, ဒီးအတၢ်လီၤပှီၢ်န့ၣ်ယကမၤက့ၤ,
         ဒီးယကမၤထီၣ်အီၤထူၣ်ကလာ်လီၤ.―18  ကစၢ်လၢအမၤတၢ်အံၤတဖၣ်ခဲလၢာ်, စံးဝဲဒၣ်လီၤ.-19  လၢတၢ်လီၤထူလီၤယိာ်န့ၣ်, ယွၤသ့ၣ်ညါပာ်အတၢ် မၤခဲလၢာ်လီၤ. မၤသးဒ်န့ၣ်ဒီး ပှၤကလုာ်တဖၣ်လၢအ
         ဃၣ်ဃီၤအသးဆူယွၤအအိၣ်န့ၣ်, ယစံၣ်ညီၣ်အီၤလၢပ သုတမၤတံာ်တာ်အီၤတဂ့ၤ.
         20  ဘၣ်ဆၣ်ဒီးပကကွဲးဟ့ၣ် ယုၢ်အလံာ်, လၢအဘၣ်ဟးဆှဲးတၢ်ဂီၤအတၢ်ဘၣ်အၢ, ဒီးတၢ်မၤထွဲသးကလုာ်ကလိၤအခံ,
         ဒီးတၢ်လၢတၢ်စံၢ်သံ အီၤ, ဒီးတၢ်အသွံၣ်တဖၣ်လီၤ.
         21  အဂ့ၢ်ဒ်အံၤ, လၢအစိၤ အဃၣ်လၢပျၢၤန့ၣ် ပှၤဖးလံာ်စီၤမိၤရှ့လၢဘူၣ်ဘျီၣ်ပူၤကိး မုၢ်အိၣ်ဘှံးအနံၤဒဲး,
         ဒီးစံၣ်တဲၤတဲလီၤအီၤလၢဝ့ၢ်ကိးဖျၢၣ် ဒဲးလီၤ.22  တုၤနုၤတစုဘၣ်ပှၤတၢ်မၢဖိ, ဒီးပှၤသူၣ်က့သးပှၢ်, ဒီး တၢ်အိၣ်ဖှိၣ်ခဲလၢာ်အသးဒီး, ဃုထၢထီၣ်ပှၤလၢအကျါ,
         ပှၤအဒိၣ်အခိၣ်လၢပှၤဒီပုၢ်ဝဲၢ်အကျါ, စီၤယူဒၤကိးက့ၤ အမံၤသီလၢစီၤဘၢ်စဘါ, ဒီးစီၤစံလၤဝံၤဒီး,
         မၢအလဲၤ တၢ်ဒီးစီၤပီလူးဒီးစီၤဘၢ်နါဘၤ ဆူအၣ်တံၤအီာ်လီၤ. ဒီး ကွဲးဟ့ၣ်ယုၢ်လံာ်လၢအစုပူၤဒ်အံၤ,23  ပှၤတၢ်မၢဖိတဖၣ်, ဒီးပှၤသူၣ်က့သးပှၢ်, ဒီးပှၤဒီပုၢ်ဝဲၢ် ပဝဲဒၣ်အံၤပကတိၤဒိၣ်ပှၤဒီပုၢ်ဝဲၢ်လၢ
         ပှၤကလုာ်တဖၣ်အ ကျါလၢအၣ်တံၤအီာ်, ဒီးစူၤရံ, ဒီးကံၤလံၤကံအပူၤန့ၣ် လီၤ.
         24  အကူၢ်မ့ၢ်ပနၢ်ဟူလၢပှၤဟးထီၣ်လၢပကျါတနီၤ နီၤ, မၤကိၢ်မၤဂီၤသုသးလၢတၢ်ကတိၤ, ဒီးမၤဟးဂီၤသု
         သး, ဒီးစံးဝဲဒၣ်, သုဘၣ်ဒိးတၢ်ကူးတရံး, ဒီးတိၢ်န့ၢ် တၢ်သိၣ်တၢ်သီ, ဒီးပတမၤလိာ်ဘၣ်အဝဲန့ၣ်ဘၣ်သတး
         ဒီး,
         25  တုၤပသးအိၣ်တဖျၢၣ်ဃီဒီး, ဘၣ်ပသးလၢပကမၢ ပှၤဘၣ်တၢ်ဃုထၢအီၤဆူသုအိၣ်, အိၣ်ဒီးပှၤလၢ အညိ ကွံာ်အသးလၢပကစၢ်ယ့ၣ်ရှူးခရံာ်အမံၤအဃိ,
         26  ပဒီပုၢ် ဝဲၢ်လၢပအဲၣ်အီၤ, စီၤဘၢ်နါဘၤဒီးစီၤပီလူးလီၤ.27  မၤသးဒ်န့ၣ်ဒီး ပမၢလီၤစီၤယူဒၤဒီးစီၤစံလၤ, ဒီးအဝဲ သ့ၣ်ကစံးဘၣ်တဲဘၣ်သုလၢတၢ်တမံၤဃီအံၤ လၢအထး
         ခိၣ်လီၤ.
         28  အဂ့ၢ်ဒ်အံၤ, လၢသုကဟးဆှဲးတၢ်လုၢ်လၢ တၢ်ဂီၤ, ဒီးတၢ်အသွံၣ်, ဒီးတၢ်လၢတၢ်စံၢ်သံအီၤ, ဒီး
         တၢ်မၤထွဲသးကလုာ်ကလိၤအခံတဖၣ်မုန့ၣ် ဘၣ်သးစီ ဆှံအသး, ဒီးပသးအံၤလီၤ. လၢတၢ်န့ၣ်တဖၣ်အမဲာ်ညါ,
         တၢ်ဝံတၢ်စိာ်ဒိၣ်န့ၢ်အန့ၣ်တက့ၢ်, ပတပာ်ဘၣ်လၢသု လိၤဘၣ်.
         29  တၢ်န့ၣ်တဖၣ်မ့ၢ်တဟးဆှဲးဘၣ်ဒီးအိၣ်ဝဲတ သ့ဘၣ်. သုမ့ၢ်ဟးဆှဲးဒီး, သုမၤကစီဒီလီၤ. မ်သုအိၣ်
         ဆူၣ်အိၣ်ချ့တက့ၢ်.30  မၤသးဒ်န့ၣ်ဒီးတုၤပှၤပျၢ်လီၤအီၤဒီး, အဝဲသ့ၣ်လဲၤဆူ အၣ်တံၤအီာ်, ဒီးဒုးအိၣ်ဖှိၣ်ရိဖှိၣ်ပှၤဂီၢ်မုၢ်,
         ဒီးဟ့ၣ်လီၤ အလံာ်တဘ့ၣ်န့ၣ်လီၤ.
         31  ဒီးဖးဝဲဝံၤဒီး, အသူၣ်ခုအသးခု လၢတၢ်မၤမုာ်ထီၣ်က့ၤန့ၣ်အဃိလီၤ.
         32  ဒီးစီၤယူဒၤ, ဒီး စီၤစံလၤအကစၢ်ပှၢ်ဒၣ်ဝဲ မ့ၢ်ဝံစ့ၢ်ကီးဒီး, သဆၣ်ထီၣ် အပျဲၢ်အဘီၣ်အခံလၢတၢ်ကတိၤအါထံၣ်,
         ဒီးမၤဂၢၢ်မၤ ကျၢၤအီၤလီၤ.33  ဒီးအိၣ်ဝဲဖဲန့ၣ်ယံာ်ယံာ်တစဲးဒီး, ဒ်သိးအကက့ၤက့ၤ ဆူပှၤလၢအမၢလီၤအီၤတဖၣ် အအိၣ်ဒီး, ပှၤဒီပုၢ်ဝဲၢ်န့ၣ်
         ပျၢ်အီၤခုၣ်ခုၣ်မုာ်မုာ်လီၤ.
         34  (ဘၣ်ဆၣ်ဒီး ဘၣ်စီၤစံလၤ အသးလၢအကအိၣ်ဒံးဖဲန့ၣ်လီၤ.).
         35  ဒီးစီၤပီလူးဒီး စီၤ ဘၢ်နါဘၤ ဒီးပှၤအဂၤအါဂၤအိၣ်ဝဲဆိးဝဲလၢ အၣ်တံၤ အီာ်, ဒီးသိၣ်က့ၤသီက့ၤတၢ်,
         ဒီးစံၣ်တဲၤတဲလီၤတၢ်သး ခုအကစီၣ်ကစၢ်အကလုၢ်အကထါလီၤ.36  ဒီးအနံၤအသီတနီၤနီၤပူၤကွံာ်ဒီး, စီၤပီလူးစံးဘၣ်စီၤ ဘၢ်နါဘၤ, ပဒီပုၢ်ဝဲၢ်လၢကယဲၢ်ခူကယဲၢ်ဝ့ၢ်လၢပစံၣ်တဲၤ
         တဲလီၤကစၢ်အကလုၢ်အကထါလၢအပူၤ, အိၣ်ဝဲဒ်လဲၣ် ဒ်လဲၣ်န့ၣ်, မ်ပက့ၤကဒါက့ၤဒီးကွၢ်က့ၤအီၤတက့ၢ်.
         37  ဒီး စီၤဘၢ်နါဘၤပာ်အသးလၢအကကိးန့ၢ် စီၤယိၤဟၣ်ကိး ဝဲအမံၤသီလၢစီၤမၢ်ကူးလီၤ.
         38  ဘၣ်ဆၣ်ဒီး မ့ၢ်ပှၤတဂၤ န့ၣ်ဟးဖးဒီးအီၤလၢပၣ်ဖူၤလံ, ဒီးတလဲၤမၤဘၣ်တၢ်ဒီး အီၤဘၣ်ဒီး, စီၤပီလူးဆိကမိၣ်ဝဲလၢ
         အတဂ့ၤလဲၤဘၣ်ဝဲ ဘၣ်.
         39  ဒီးတၢ်ဂ့ၢ်လိာ်ဘှီလိာ်ဆူၣ်ဆူၣ်ကလဲာ်အိၣ်ထီၣ် ဝဲ, တုၤဒၣ်လဲာ်အဝဲသ့ၣ်လီၤဖးလိာ်အသး, ဒီးစီၤဘၢ်နါ
         ဘၤဟံးန့ၢ်စီၤမၢ်ကူး, ဒီးဒိးထီၣ်ကဘီ, ဒီးလဲၤဝဲဆူကူပြူး လီၤ.
         40  ဒီးစီၤပီလူးဃုထၢစီၤစံလၤ, ဒီးပှၤဒီပုၢ်ဝဲၢ်သ့ၣ်တ ဖၣ်ဟ့ၣ်လီၤအီၤလၢ ယွၤအဘျုးအဖှိၣ် အပူၤသတးဒီး,
         ဟးထီၣ်ဝဲလီၤ.
         41  ဒီးလဲၤခီဂာ်စူၤရံ, ဒီးကံၤလံၤကံ, ဒီး မၤဂၢၢ်မၤကျၢၤတၢ်အိၣ်ဖှိၣ်တဖၣ်လီၤ.

၁၆161  ဒီးလဲၤဝဲဆူဒ့ၢ်ဘ့ၤ, ဒီးလူစတြၤလီၤ. ဒီးကွၢ်ကွၢ်, အ ပျဲၢ်အဘီၣ်အမံၤစီၤတံၤမသ့း, ပှၤယူဒၤမုၣ်လၢအစူၢ်က့ၤ
         နာ်က့ၤတၢ်တဂၤအဖိခွါ, အိၣ်ဝဲဖဲန့ၣ်လီၤ.
         2  မ့မ့ၢ်အပၢ် မ့ၢ်ပှၤဟ့းလ့ၣ်ဖိလီၤ. ဒီးပှၤဒီပုၢ်ဝဲၢ်လၢလူစတြၤဒီးအံၤက နံၤအပူၤ, အုၣ်အသးလၢအဂီၢ်လီၤ.
         3  ဘၣ်စီၤပီလူးအ သးလၢအဝဲဒၣ်ကလဲၤဒီးအီၤလီၤ. ဒီးမ့ၢ်ပှၤယူဒၤဖိအိၣ် လၢအလီၢ်တဖၣ်ဖဲန့ၣ်သ့ၣ်ညါခဲလၢာ်,
         လၢအပၢ်မ့ၢ်ပှၤ ဟ့းလ့ၣ်ဖိအဃိဒီး, ဟံးန့ၢ်အီၤဒီးကူးတရံးအီၤလီၤ.
         4  ဒီးဖဲအလဲၤတၢ် တဝ့ၢ်ဘၣ်တဝ့ၢ်ဒီး, တၢ်သိၣ်တၢ်သီလၢပှၤတၢ်မၢဖိဒီးပှၤသူၣ်က့သးပှၢ် လၢယရူၤၡလ့ၣ်စံၣ်ညီၣ်ဝဲန့ၣ်ဒီး,
         ဟ့ၣ်လီၤဝဲဒ်သိးအကတိၢ်န့ၢ်ဖံးဃာ်လီၤ.―5  မၤသးဒ်န့ၣ်ဒီးတၢ်အိၣ်ဖှိၣ်တဖၣ် ဂၢၢ်ထီၣ်ကျၢၤထီၣ်လၢ တၢ်စူၢ်တၢ်နာ်အပူၤ, ဒီးအါထီၣ်ဂီၢ်ထီၣ်ကိးမုၢ်နံၤမုၢ်နၤ
         ဒဲးလီၤ.6  ဒီးလဲၤခီဂာ်ဖြူၤကံ, ဒီးကလၤတံအထံအကီၢ်ဒီး, ဒ် သိးအသုတစံၣ်တဲၤတဲလီၤတၢ်လၢအၤစံတဂ့ၤဒီး, သးစီ
         ဆှံန့ၣ်တြီအီၤလီၤ.
         7  ဒီးလဲၤဆူမူၤစံဝံၤဒီး, ပာ်အသးလၢ အကလဲၤဆူဘံၤသူၤနံ, ဘၣ်ဆၣ်ဒီးယ့ၣ်ရှူးအသးတဒုး လဲၤဘၣ်အီၤဘၣ်.
         8  ဒီးလဲၤပူၤကွံာ်လၢမူၤစံ, ဒီးလဲၤလီၤ ဆူတြိၤအါလီၤ.9  ဒီးစီၤပီလူးထံၣ်တၢ်လၢညါခီလၢမုၢ်နၤ, ဒီးပှၤမၤက့း ဒနံဖိဆၢထၢၣ်ဃ့ကညးအီၤဒီးစံးဝဲဒၣ်, ဟဲခီဂာ်တၢ်ဆူ
         မၤက့းဒနံ, ဒီးမၤစၢၤပှၤတက့ၢ်.
         10  ဒီးတုၤအထံၣ်တၢ်လၢ ညါခီဒီး, ပဆိကမိၣ်လၢကစၢ်ကိးက့ၤပှၤ, ဒ်သိးပကစံၣ် တဲၤတဲလီၤတၢ်သးခုအကစီၣ်လၢအဝဲသ့ၣ်,
         ဒီးပဃုလဲၤ တၢ်ဆူမၤက့းဒနံအပူၤတကီၢ်ခါလီၤ.
         11  မၤသးဒ်န့ၣ်ဒီး, ပ ဟးထီၣ်လၢတြိၤအါ, ဒီးပလဲၤစၢၢ်ဆၢဆူစၤမသြါက့ၤ, ဒီးမုၢ်ဆ့ၣ်ထီၣ်တနံၤပလဲၤဆူနါပလံၣ်လီၤ.
         12  ဒီးပဟးဖဲ န့ၣ်ဆူဖံလံးပံးလၢအမ့ၢ်မၤက့းဒနံတတီၤန့ၣ် အဝ့ၢ်မိၢ်ပှၢ်, ဒီးပှၤတကလုာ်ဒၣ် ဟဲအိၣ်ဝဲဆိးဝဲလၢအပူၤလီၤ.
         ဒီးပ အိၣ်လၢဝ့ၢ်ပူၤန့ၣ်အနံၤအသီတနီၤနီၤလီၤ.13  ဒီးလၢမုၢ်အိၣ်ဘှံးအနံၤန့ၣ်, ပဟးထီၣ်ဆူဝ့ၢ်အချၢလၢ ထံနံၤဖဲပဆိကမိၣ်လၢ ပှၤပာ်တၢ်ဘါထုကဖၣ်အလီၢ်,
         ဒီး ပဆ့ၣ်နီၤဒီးစံၣ်တဲၤတဲလီၤတၢ်လၢ ပှၤပိာ်မုၣ်လၢအအိၣ် ဖှိၣ်ရိဖှိၣ်တဖၣ်လီၤ.14  ဒီးပှၤလၢအဆါ တၢ်လုးတကုာ်, ဝ့ၢ်သူၤအတံရၤဖိ, ပိာ်မုၣ်, အမံၤနီၢ်လူၤဒံ, လၢအဘါယွၤတဂၤ, နၢ်ဟူ
         တၢ်ဒီး, ယွၤအိးထီၣ်အသူၣ်အသးဒ်သိးအကတူၢ်လိာ် တၢ်လၢစီၤပီလူးစံးဘၣ်တဲဘၣ်ဝဲတဖၣ်န့ၣ်လီၤ.
         15  ဒီးတုၤ အဝဲဒၣ်, ဒီးအဟံၣ်ဖိတဖၣ်ဒိးဘျၢ*အသးဒီး, ဃ့ကညး က့ၤပှၤဒီးစံးဝဲဒၣ်, ယဲဒၣ်အံၤ, သုမ့ၢ်ပာ်ယၤလၢပှၤစူၢ်
         က့ၤနာ်က့ၤကစၢ်နီၢ်နီၢ်ဒီး, ဟဲအိၣ်ဟဲဆိးလၢယဟံၣ်ပူၤ တက့ၢ်. ဒီးကညးဆူၣ်န့ၢ်ပှၤလီၤ.16  ဒီးတၢ်မၤအသးလၢ ပလဲၤဆူတၢ်ဘါထုကဖၣ်အလီၢ် အဖၢမုၢ်ဒီး, ပှၤလၢတၢ်နါပံသိၣ်အိၣ်လၢအလိၤ, ကုၢ်ပိာ်
         မုၣ်တဂၤ, သဂၢၢ်ပှၤလီၤ. အဝဲဒၣ်ကတိၤတၢ်လၢတၢ်နါ ဝံအကျိာ်သတးဒီး, အကစၢ်တဖၣ်န့ၢ်ဘၣ် တၢ်အါမး
         လီၤ.
         17  အဝဲန့ၣ်ပိာ်စီၤပီလူးအခံ, ဒီးပခံ, ဒီးကိးပသူ ထီၣ်ဒီးစံးဝဲဒၣ်, အဝဲသ့ၣ်တဖၣ်အံၤ မ့ၢ်တၢ်ထီကတၢၢ်
         ယွၤအခ့အပှၤ, လၢအစံၣ်တဲၤတဲလီၤပှၤလၢ တၢ်အုၣ် က့ၤခီၣ်က့ၤအကျဲလီၤ.18  ဒီးမၤဝဲဒ်န့ၣ်အါနံၤအါသီ, ဒီးစီၤပီလူးအသးကိၢ်ထီၣ်, ဒီးဃၣ်ဃီၤအသးဒီး စံးဘၣ်တၢ်နါ, ယမၤလိာ်နၤလၢ
         ယ့ၣ်ရှူးခရံာ်အမံၤ, လၢနကဟးထီၣ်ကွံာ်လၢပှၤအံၤအ လိၤလီၤ. ဒီးဟးထီၣ်ကွံာ်တဘျီဃီဖဲန့ၣ်လီၤ.19  ဒီးပိာ်မုၣ် အကစၢ်တဖၣ်သ့ၣ်ညါဝဲလၢ အမုၢ်လၢ်န့ၢ် တၢ်အလီၢ်တအိၣ်လၢၤဘၣ်ဒီး, ဟံးဃာ်စီၤပီလူးဒီးစီၤစံ
         လၤ, ဒီးမိၤအီၤဆူဖၠါပူၤ, ဆူပဒိၣ်တဖၣ်အအိၣ်လီၤ.
         20  ဒီး ဆှၢအီၤဆူကီၢ်ပဒိၣ်တဖၣ်အအိၣ်ဝံၤဒီး, စံးဝဲဒၣ်, ပှၤက ညီတဖၣ်အံၤ, မ့ၢ်ပှၤယူဒၤဖိ, ဒီးမၤတံာ်တာ်ပဝ့ၢ်အံၤဒိၣ်
         မး,
         21  ဒီးသိၣ်လိတၢ်အလုၢ်အလၢ်လၢ ပှၤရိမ့ၤဖိပဝဲဒၣ် အံၤ, ပတူၢ်လိာ်ဒီးတိၢ်န့ၢ်တတီဘၣ်လီၤ.22  ဒီးပှၤဂီၢ်မုၢ်ဂဲၤဆၢထၢၣ်ထီဒါအီၤ, ဒီးပဒိၣ်တဖၣ်ထုး ဖှီကွံာ်အကူအသိး, ဒီးမၤလိာ်ပှၤကတီၢ်အီၤလီၤ.
         23  ဒီး တီၢ်ဝဲအါဘီဝံၤဒီး ဒၢနုာ်အီၤလၢဃိာ်ပူၤ, ဒီးမၤလိာ်ပှၤ ဃိာ်ဒိၣ် ဒ်သိးအကပၢၤအီၤဧ့ၢ်ကျၢၤလီၤ.
         24  အဝဲဒၣ်ဘၣ် တၢ်မၤလိာ်အီၤဒ်န့ၣ်ဒီး, ဒၢနုာ်အီၤလၢဃိာ်ပူၤလၢညါတ တီၤ, ဒီးသိးဃာ်အခီၣ်လၢသိးအပူၤလီၤ.
         25  ဒီးလၢဖးဖီ မုၢ်န့ၣ် စီၤပီလူးဒီးစီၤစံလၤဘါထုကဖၣ်တၢ်, ဒီးသးဝံၣ် သးဆၢယွၤ, ဒီးပှၤဃိာ်ဖိကနၣ်ဝဲလီၤ.
         26  ဒီးဟီၣ်ခိၣ်ဟူး ဝးဝဲသတူၢ်ကလာ်ဒိၣ်မး တုၤဃိာ်အခီၣ်ထံးဟူးဝးဝဲ, ဒီး တြဲၤခဲလၢာ်အိးထီၣ်အသးတကီၢ်ခါ,
         ဒီးပှၤခဲလၢာ်အပျံၤ လီၤဃ့ၣ်ဝဲလီၤ.
         27  ဒီးပှၤဃိာ်ဒိၣ်ဖုသံနီၣ်ထီၣ်, ဒီးထံၣ်ဝဲ လၢဃိာ်အတြဲၤအိၣ်အိးထီၣ်အသး, ဒီးဆိကမိၣ်လၢပှၤ
         ဃိာ်ဖိဃ့ၢ်ကွံာ်သတးဒီး, ဘီၣ်ထီၣ်နးဒ်သိးအကမၤသံ လီၤအသးလီၤ.
         28  ဒီးစီၤပီလူးကိးထီၣ်လၢအကလုၢ်ဖးဒိၣ် ဒီးစံးဝဲဒၣ်, မၤအၢလီၤနသးနီတမံၤတဂ့ၤ, အဂ့ၢ်ဒ်အံၤ, ပအိၣ်ဖဲအံၤခဲလၢာ်လီၤ.
         29  ဒီးအဝဲဒၣ်ဃ့တၢ်ကပီၤတဖၣ်, ဒီးဃ့ၢ်နုာ်ကနိးကစုာ်, ဒီးထိၣ်လီၤပှီၤအသးလၢစီၤပီလူး ဒီးစီၤစံလၤအမဲာ်ညါ,
         30  ဒီးဆှၢထီၣ်အီၤဆူခိဒီးစံးဝဲဒၣ်, ကစၢ်သ့ၣ်ဧၢ, ဒ်သိးယကတုၤလၢ တၢ်အုၣ်က့ၤခီၣ်က့ၤ ယၤဒီး, ယဘၣ်မၤမနုၤလဲၣ်.
         31  ဒီးအဝဲသ့ၣ်စံးဘၣ်အီၤ, စူၢ်က့ၤနာ်က့ၤကစၢ်ယ့ၣ်ရှူးခရံာ်တက့ၢ်. ဒီးနကတုၤလၢ တၢ်အုၣ်က့ၤခီၣ်က့ၤနဲ,
         ဒီးနပှၤဟံၣ်ဖိလီၤ.
         32  ဒီးစံၣ်တဲၤ တဲလီၤကစၢ်အကလုၢ်အကထါလၢအီၤ, ဒီးလၢပှၤအိၣ် လၢအဟံၣ်ပူၤခဲလၢာ်လီၤ.33  ဒီးလၢမုၢ်နၤ တနၣ်ရံၣ်ဃီဖဲန့ၣ်, အဝဲဒၣ်ဟံးန့ၢ်အီၤ, ဒီးသ့ကွံာ်အပူၤလီၢ်တဖၣ်လီၤ. ဒီးအကစၢ်ဒၣ်ဝဲ,
         ဒီးအ ပှၤခဲလၢာ်ဒိးဘျၢ*အသးတကီၢ်ခါလီၤ.
         34  ဒီးတုၤအဝဲဒၣ် ဆှၢက့ၤအီၤဆူအဟံၣ်ပူၤဒီး, ပာ်တၢ်အီၣ်တၢ်အီလၢအ မဲာ်ညါ, ဒီးစူၢ်က့ၤနာ်က့ၤယွၤ,
         ဒီးသူၣ်ခုသးခုဒီးအဟံၣ် ဖိခဲလၢာ်လီၤ.35  ဒီးတုၤမုၢ်ဆ့ၣ်ထီၣ်ဒီး, ပဒိၣ်တဖၣ်န့ၣ်မၢအပှၤစိာ်နီၣ် တီၢ်ဖိတဖၣ်, လဲၤစံးဘၣ်တဲဘၣ်ဝဲ,
         ပျၢ်ကွံာ်ပှၤကညီတ ဖၣ်န့ၣ်တက့ၢ်.
         36  ဒီးအတၢ်ကတိၤတဖၣ်န့ၣ်, ပှၤဃိာ် ဒိၣ်စံးဘၣ်စီၤပီလူး, ပဒိၣ်တဖၣ်န့ၣ် မၢပှၤဟဲပျၢ်ကွံာ်သု
         လီၤ. မၤသးဒ်န့ၣ်ဒီးဟးထီၣ်, ဒီးလဲၤတၢ်မုာ်မုာ်တက့ၢ်.37  ဘၣ်ဆၣ်ဒီးစီၤပီလူးစံးဘၣ်အီၤ, ပှၤရိမ့ၤဖိပဝဲဒၣ်အံၤ တဘၣ်ဘၣ် တၢ်စံၣ်ညီၣ်ဃၣ်ဘၣ်ဒီး, အဝဲသ့ၣ်တီၢ်ပှၤ
         အိၣ်ဖျါ, ဒီးဒၢနုာ်ပှၤလၢဃိာ်ပူၤလီၤ. ဒီးခဲကနံၣ်အံၤ, ကဟီထီၣ်ကွံာ်ပှၤကစုဒုဧါ. ဒ်န့ၣ်တမ့ၢ်ဘၣ်.
         မ်အဟဲ လၢအကစၢ်ဒၣ်ဝဲ, ဒီးဆှၢထီၣ်ပှၤတက့ၢ်.38  ဒီးတၢ်ကတိၤတဖၣ်န့ၣ်, ပှၤစိာ်နီၣ်တီၢ်ဖိစံးဘၣ်ပဒိၣ် တဖၣ်လီၤ. ဒီးနၢ်ဟူဝဲလၢပှၤတဖၣ်န့ၣ်
         မ့ၢ်ပှၤရိမ့ၤဖိဒီး, သူၣ်ပျံၤသးပျံၤဝဲတကူၢ်သ့ၣ်လီၤ.
         39  ဒီးဟဲဃ့ကညးအီၤ, ဒီးဆှၢထီၣ်အီၤ, ဒီးဃ့ဝဲဒ်သိးအကဟးထီၣ်ကွံာ်လၢဝ့ၢ် ပူၤလီၤ.40  ဒီးအဝဲသ့ၣ်ဟးထီၣ်လၢဃိာ်ပူၤ, ဒီးလဲၤဆူ နီၢ်လူၤဒံ အအိၣ်, ဒီးတုၤအထံၣ်ဘၣ်ပှၤဒီပုၢ်ဝဲၢ်ဒီး,
         သဆၣ်ထီၣ် အခံဒီးဟးထီၣ်ဝဲလီၤ.

၁၇171  ဒီးလဲၤခီဂာ်အၣ်ဖံပလံၤ, ဒီးအၤပလိၤနံဝံၤဒီး, လဲၤဝဲ ဆူသ့းစၤလနံ, ဖဲပှၤယူဒၤဖိအဘူၣ်ဘျီၣ်
         အိၣ်ဝဲတဖျၢၣ် လီၤ.
         2  ဒီးစီၤပီလူးဒ်အလုၢ်အလၢ်အိၣ်ဝဲအသိးန့ၣ်, လဲၤ နုာ်ဆူအဝဲသ့ၣ်အအိၣ်, ဒီးလၢသၢအိၣ်ဘှံးနံၤညါန့ၣ်က
         တိၤတၢ်ဒီးအီၤလၢတၢ်ကွဲးအသးအဂ့ၢ်အကျိၤ,
         3  ဒီးအိး ထီၣ်တၢ်, ဒီးဒုးနဲၣ်ဝဲလၢခရံာ်ဘၣ်ဒိးတၢ်နးတၢ်ဖှီၣ်, ဒီး ဘၣ်ဂဲၤဆၢထၢၣ်က့ၤလၢတၢ်သံအပူၤ,
         ဒီးလၢယ့ၣ်ရှူးလၢ ယစံၣ်တဲၤတဲလီၤသုမ့ၢ်ခရံာ်န့ၣ်လီၤ.
         4  ဒီးပှၤတနီၤနီၤလၢ အကျါ, ဒီးဟ့းလ့ၣ်ဖိလၢအဘါယွၤဂီၢ်မုၢ်ဖးဒိၣ်, ဒီးပိာ် မုၣ်အိၣ်ဒီးအလၤအကပီၤတဘျုးဂၤ,
         စူၢ်က့ၤနာ်က့ၤတၢ် ဒီးဘျုးအသးဒီးစီၤပီလူးဒီးစီၤစံလၤလီၤ.5  ဘၣ်ဆၣ်ဒီးပှၤယူဒၤဖိအသးက့ၣ်, ဒီးဟံးန့ၢ်ပှၤအအၢ အသီလၢ အအိၣ်ဒၣ်တၢ်လၢဖၠါပူၤ, ဒီးဒုးအိၣ်ဖှိၣ်ပှၤဂီၢ်
         မုၢ်, ဒီးမၤတၢထီၣ်တၢလီၤတၢ်လၢဝ့ၢ်ပူၤလီၤ. ဒီးဟဲဃီၤ ဆူစီၤယါစီၣ်အဟံၣ်ဒီး, ဃုမိၤထီၣ်ပှၤတဖၣ်န့ၣ်ဆူ
         ပှၤ ဂီၢ်မုၢ်အအိၣ်လီၤ.
         6  ဒီးမ့ၢ်အတထံၣ်ဘၣ်အီၤဘၣ်ဒီး, မိၤ တွံၢ်တြူာ်စီၤယါစီၣ်, ဒီးဒီပုၢ်ဝဲၢ်တနီၤနီၤဆူဝ့ၢ်ပဒိၣ်တဖၣ်
         အအိၣ်, ဒီးကိးပသူထီၣ်ဝဲ, ပှၤလၢအမၤကဒါဟီၣ်ခိၣ် တဖၣ်ဟဲတုၤဖဲအံၤစ့ၢ်ကီးလံ.
         7  ဒီးစီၤယါစီၣ်တူၢ်လိာ်လံ အီၤလံ. ဒီးပှၤခဲလၢာ်အံၤ, မၤတၢ်ထီဒါကဲစၢ်အကလုၢ်, ဒီးစံးလၢစီၤပၤအဂၤ,
         ယ့ၣ်ရှူးအိၣ်ဝဲတဂၤလီၤ.8  ဒီးတုၤပှၤဂီၢ်မုၢ်ဒီးဝ့ၢ်အပဒိၣ်နၢ်ဟူတၢ်န့ၣ်ဒီး, အသူၣ် ကိၢ်အသးဂီၤထီၣ်လီၤ.
         9  ဒီးတုၤအဟံးန့ၢ်ပှၤအုၣ်အသး လၢစီၤယါစီၣ်အဂီၢ်, ဒီးပှၤဂၤအဂီၢ်ဒီး, ပျၢ်အီၤလီၤ.10  ဒီးပှၤဒီပုၢ်ဝဲၢ်တဖၣ်မၢစီၤပီလူး, ဒီးစီၤစံလၤ လဲၤတ ကီၢ်ခါလၢမုၢ်နၤဆူဘ့းရံၤလီၤ. လဲၤတုၤဝဲဒီး,
         လဲၤနုာ်ဝဲ လၢပှၤယူဒၤဖိအဘူၣ်ဘျီၣ်ပူၤလီၤ.
         11  ဒီးပှၤတဖၣ်န့ၣ်အ သးဂ့ၤန့ၢ်ပှၤသ့းစၤလနံဖိတက့ၢ်, ဒီးတူၢ်လိာ်တၢ်အက လုၢ်အကထါလၢအသူၣ်ဆူၣ်အသးဆူၣ်,
         ဒီးတၢ်န့ၣ်တ ဖၣ်မ့ၢ်တၢ်ဒ်န့ၣ် တမ့ၢ်တၢ်ဒ်န့ၣ်လဲၣ်န့ၣ်, ဃုကွၢ်တၢ်ကွဲး အသး, ထံထံဆးဆးသ့သ့တနံၤလီၤ.12  မၤသးဒ်န့ၣ်ဒီး, ပှၤစူၢ်က့ၤနာ်က့ၤ လၢအကျါအါဂၤ, ဒီးပှၤဟ့းလ့ၣ်မုၣ်အိၣ်ဒီးအလၤအကပီၤ, ဒီးပိာ်ခွါ,
         နာ် စ့ၢ်ကီးဝဲတစှၤဂၤဘၣ်လီၤ.
         13  ဒီးပှၤယူဒၤဖိလၢသ့းစၤလနံ အပူၤ, တုၤအသ့ၣ်ညါလၢစီၤပီလူးစံၣ်တဲၤတဲလီၤယွၤအ ကလုၢ်အကထါလၢဘ့းရံၤအပူၤဒီး,
         လဲၤစ့ၢ်ကီးဝဲဖဲန့ၣ် ဒီးထိၣ်ဟူးထိၣ်ဂဲၤပှၤဂီၢ်မုၢ်အသးလီၤ.
         14  တုၤနုၤတစုပှၤဒီ ပုၢ်ဝဲၢ်မၢစီၤပီလူးလဲၤတၢ်တကီၢ်ခါ မၤသးဒ်အကလဲၤလၢ ပီၣ်လဲၣ်အသိးန့ၣ်လီၤ.
         မ့မ့ၢ်စီၤစံလၤဒီးစီၤတံၤမသ့းအိၣ် ဒံးဝဲဒၣ်ဖဲန့ၣ်လီၤ.
         15  ဒီးပှၤလၢအဆှၢစီၤပီလူးတဖၣ်န့ၣ်, ဆှၢဝဲတုၤလၢအၤသ့ၣ်အပူၤလီၤ. ဒီးဒိးန့ၢ်တၢ်မၤလိာ်လၢ စီၤစံလၤဒီးစီၤတံၤမသ့းအဂီၢ်,
         ဒ်သိးအကဟဲဆူအအိၣ် ချ့သဒံးဝံၤဒီး, ဟးထီၣ်ဝဲလီၤ.
         16  ဒီးစီၤပီလူးအိၣ်ဆူလၢ်ဟူအီၤ လၢအၤသ့ၣ် အဖၢမုၢ်ဒီး, ထံၣ်ဝ့ၢ်န့ၣ်ပှဲၤဝဲဒီးတၢ်ဂီၤဒီး, အသးကိၢ်ထီၣ်ဝဲလီၤ.―17  မၤသးဒ်န့ၣ်ဒီးလၢဘူၣ်ဘျီၣ်ပူၤန့ၣ်, တဲးလိာ်ဃိလိာ်တၢ် ဒီးပှၤယူဒၤဖိဒီးပှၤယူးယီၣ်ယွၤ, ဒီးလၢဖၠါပူၤဒီးပှၤလၢအ
         ဟဲဘၣ်သဃိာ်အီၤ ကိးမုၢ်နံၤမုၢ်နၤဒဲးလီၤ.
         18  ဒီးပှၤအ့း ပံၤကူၤရူးဖိဒီးပှၤစတီးအၤဖိ, ပှၤကူၣ်တၢ်သ့ တနီၤနီၤ, ဘၣ်သဃိာ်အီၤလီၤ. ဒီးတနီၤနီၤစံးဝဲဒၣ်,
         ပှၤကတိၤကြီ တၢ်တဂၤအံၤ, မ့ၢ်အကစံးမနုၤတမံၤလဲၣ်. ဒီးပှၤဂၤစံးဝဲ ဒၣ်, လီၤဂာ်လၢအမ့ၢ်ပှၤစံၣ်တဲၤတဲလီၤ
         ပှၤတခီဘီမုၢ်ဖိ အကစၢ်တဖၣ်အဂ့ၢ်လီၤ. အဂ့ၢ်ဒ်အံၤ, မ့ၢ်အစံးဘၣ်တဲ ဘၣ်အီၤလၢယ့ၣ်ရှူးဒီး တၢ်ဂဲၤဆၢထၢၣ်က့ၤအဂ့ၢ်အကျိၤ
         လီၤ.
         19  ဒီးအဝဲသ့ၣ်တဖၣ်ဟံးန့ၢ်အီၤ, ဒီးဆှၢအီၤဆူတၢ် စိခိၣ်အၤရံဒီးစံးဝဲဒၣ်, တၢ်သိၣ်တၢ်သီအသီလၢနစံၣ်တဲၤ
         တဲလီၤန့ၣ်ပသ့ၣ်ညါမ့ၢ်အတသ့ဘၣ်ဧါ.
         20  အဂ့ၢ်ဒ်အံၤ, န ဒုးဟူဘၣ်ပနၢ်ပူၤလၢတၢ်လီၤဆီတဖၣ်န့ၣ်လီၤ. မၤသးဒ် န့ၣ်ဒီးတၢ်န့ၣ်တဖၣ်မ့ၢ်ဒ်လဲၣ်ဒ်လဲၣ်န့ၣ်,
         တၢ်မိၣ်သ့ၣ်ညါ ဘၣ်ပသးလီၤ.
         21  ဒီးပှၤအၤသ့ၣ်ဖိခဲလၢာ်, ဒီးပှၤတမှံၤအိၣ် ဝဲဖဲန့ၣ်, တမၤဘၣ်တၢ်အဂၤနီတမံၤဘၣ်. ထဲအဂုာ်စံး
         ဃဲၤဒီးကနၣ်တၢ်အသီတက့ၢ်တမံၤမံၤလီၤ.22  ဒီးစီၤပီလူးဆၢထၢၣ်လၢ တၢ်စိခိၣ်အၤရံအဒီခိၣ်ဒီးစံး ဝဲဒၣ်, ပှၤအၤသ့ၣ်ဖိသ့ၣ်ဧၢ, လၢတၢ်ခဲလၢာ်အပူၤယ
         ထံၣ်လၢသုယူးယီၣ်သုကစၢ်တဖၣ်ဒိၣ်မးလီၤ.
         23  အဂ့ၢ်ဒ် အံၤ, ယလဲၤဟးဒီးကွၢ်သုဘူၣ်တၢ်ဘါတၢ်အလီၢ်အဖၢ မုၢ်ဒီး, ယထံၣ်တၢ်လုၢ်လီၢ်တပူၤ, အိၣ်ဒီးတၢ်ကွဲးအသး
         လၢအလိၤ, ကစၢ်လၢပတသ့ၣ်ညါဘၣ်အီၤတဂၤအဂီၢ် လီၤ. မၤသးဒ်န့ၣ်ဒီးပှၤလၢသုတသ့ၣ်ညါဘၣ်ဒီးဘူၣ်ထီၣ်
         ဘါထီၣ်အီၤန့ၣ်ယစံၣ်တဲၤတဲလီၤသုလၢအဝဲတဂၤန့ၣ်အ ဂ့ၢ်လီၤ.
         24  ယွၤလၢအတ့လီၤဟီၣ်ခိၣ်ဒီး ကယဲၢ်တၢ်အိၣ် လၢအပူၤ, အဝဲဒၣ်န့ၣ် မ့ၢ်မူခိၣ်ဒီးဟီၣ်ခိၣ်အကစၢ်လီၤ.
         ဒီးဟံၣ်လၢပှၤကညီမၤလၢအစုန့ၣ်, တအိၣ်တဆိးဘၣ် ဝဲလၢအပူၤဘၣ်.
         25  ဒီးပှၤကညီအစုတမၤဘၣ်အတၢ်, ဒ် ပှၤလၢအဒိးန့ၢ်တၢ်အလီၢ်အိၣ်တဂၤအသိးဘၣ်. အဂ့ၢ်ဒ် အံၤ, အကစၢ်ဒၣ်ဝဲဟ့ၣ်ပှၤခဲလၢာ်အသးသမူ,
         ဒီးအသါ, ဒီးအတၢ်ခဲလၢာ်လီၤ.
         26  ဒီးတ့လီၤပှၤကညီကိးအကလုာ် ဒဲးလၢအသွံၣ်တမံၤဃီ, ဒ်သိးအကအိၣ်ကဆိးလၢဟီၣ် ခိၣ်ချၢဒီဘ့ၣ်ညါ,
         ဒီးပာ်လီၤအဆၢအကတီၢ်, ဒီးအအိၣ် အဆိးအလီၢ်တဖၣ်,
         27  ဒ်သိးအကဃုယွၤ, ဒီးဘၣ်တ ဘၣ်ကလၢၢ်ဝဲဒီး, ကထံၣ်န့ၢ်အီၤသ့ၣ်သ့ၣ်လီၤ. မ့ၢ်နာ် သက့ဒ်န့ၣ်ဒီး,
         အိၣ်တယံၤဘၣ်ဒီးပှၤနီတဂၤဘၣ်.
         28  အဂ့ၢ် ဒ်အံၤ, ပမူ, ဒီးပဂဲၤ, ဒီးပအိၣ်လၢအပူၤလီၤ. ဒ်ပှၤမၤ ထါလၢသုကျါတနီၤနီၤစံးဝဲအသိး,
         အဂ့ၢ်ဒ်အံၤ, အစၢၤအသွဲၣ်, မ့ၢ်စ့ၢ်ကီးပှၤသ့ၣ်အံၤ, ပဝဲ.29  မၤသးဒ်န့ၣ်ဒီး, မ့ၢ်ပမ့ၢ်ယွၤအစၢၤအသွဲၣ်ဒီး, တဂ့ၤ ဆိကမိၣ်လၢယွၤလီၤဂာ်ထူဧိၤလွဲဧိၤ, ကျိၣ်ဧိၤစ့ဧိၤ,
         ဒီး လၢၢ်ဧိၤလ့ဧိၤလၢပှၤကညီစိးပျၤဝဲလၢ အစုသ့ဒီးအကူၣ် တၢ်သ့အသိးန့ၣ်ဘၣ်.
         30  မၤသးဒ်န့ၣ်ဒီး ပှၤတသ့ၣ်ညါ ဘၣ်တၢ်အကတီၢ်န့ၣ်, ယွၤဝံသးစူၤတၢ်လီၤ. မ့မ့ၢ်ခဲက နံၣ်အံၤမၤလိာ်ပှၤခဲလၢာ်
         အိၣ်လၢအလီၢ်တပူၤလၢ်လၢ်, လၢအကပီၢ်ယၢ်လီၤက့ၤအသးလီၤ.
         31  အဂ့ၢ်ဒ်အံၤ, သ့ၣ် နံၤဖးသီလၢအကစံၣ်ညီၣ်ဟီၣ်ခိၣ် လၢတၢ်တီတၢ်လိၤ လၢပှၤလၢအပာ်လီၤဝဲတဂၤ အစုပူၤလီၤ.
         ဒီးဒ်သိးပှၤခဲ လၢာ် ကစူၢ်က့ၤနာ်က့ၤတၢ်န့ၣ်ဒီး, ဒုးဂဲၤဆၢထၢၣ်အဝဲ ဒၣ်န့ၣ်လၢတၢ်သံန့ၣ်လီၤ.32  ဒီးတုၤအနၢ်ဟူ ပှၤဂဲၤဆၢထၢၣ်က့ၤလၢတၢ်သံအဂ့ၢ် ဒီး, ပှၤတနီၤနီၤဒုၣ်ဒွဲၣ်တၢ်, ဒီးတနီၤနီၤစံးဝဲဒၣ်,
         တၢ် န့ၣ်တဖၣ်အဂ့ၢ်အကျိၤပကနၢ်ဟူကဒီးလၢနၤလီၤ.
         33  ဒီးဒ် န့ၣ်အသိးစီၤပီလူးဟးထီၣ်လၢအကျါလီၤ. ဘၣ်ဆၣ်ဒီး ပှၤတနီၤနီၤဘျုးအသးဒီးအီၤ, ဒီးစူၢ်က့ၤနာ်က့ၤဝဲလီၤ.―34  ပှၤစံၣ်ညီၣ်ကွီၢ်စီၤဒံၤနူၤစံၤအိၣ်လၢအကျါန့ၣ်တဂၤ, ဒီး ပိာ်မုၣ်နီၢ်ဒမၤရံတဂၤ, ဒီးပှၤဂၤအိၣ်ဒီးအီၤတဖၣ်လီၤ.

၁၈181  တၢ်န့ၣ်တဖၣ်အလီၢ်ခံဒီး, စီၤပီလူးဟးထီၣ်လၢ အၤ သ့ၣ်, ဒီးလဲၤဝဲဆူကရံၣ်သူးလီၤ.
         2  ဒီးထံၣ်န့ၢ်ပှၤယူဒၤဖိ အိၣ်ဖျဲၣ်လၢပီၣ်တူး, အမံၤမ့ၢ်စီၤအကူလၤတဂၤ, ဟဲတုၤ သီဒီးအမါနီၢ်ပြံစကံးလၤလၢအံၤတလံ,
         အဂ့ၢ်ဒ်အံၤ, စီၤ ပၤကျီၤဒံမၤလိာ်လၢ ပှၤယူဒၤဖိဘၣ်ဟးထီၣ်လၢရိမ့ၤအ ပူၤလီၤ. ဒီးလဲၤနုာ်ဝဲဆူအအိၣ်လီၤ.
         3  ဒီးမ့ၢ်အမၤတၢ်သ့ တမံၤဃီသတးဒီး, အိၣ်ဝဲဆိးဝဲဒီးအီၤဒီးမၤတၢ်လီၤ. အ ဂ့ၢ်ဒ်အံၤ, မ့ၢ်ပှၤမၤတၢ်ဖိလၢအဆးဒဲလီၤ.
         4  ဒီးတဲးလိာ် ဃိလိာ်တၢ်လၢဘူၣ်ဘျီၣ်ပူၤကိးမုၢ်အိၣ်ဘှံးအနံၤဒဲး, ဒီး သဆၣ်ထီၣ်ပှၤယူဒၤဖိဒီးပှၤဟ့းလ့ၣ်ဖိအခံလီၤ.5  ဒီးတုၤစီၤစံလၤ, ဒီးစီၤတံၤမသ့းဟဲတုၤလၢမၤက့းဒနံ ဒီး, စီၤပီလူးအသးပှဲၤထီၣ်ဒီးတၢ်အကလုၢ်အကထါ,
         ဒီး အုၣ်အသးလၢယ့ၣ်ရှူးမ့ၢ်ခရံာ်, လၢပှၤယူဒၤဖိအမဲာ်ညါ လီၤ.
         6  ဒီးတုၤအဝဲသ့ၣ်တြီဃာ်တၢ်, ဒီးဒုၣ်ဒွဲၣ်တၢ်ဒီး, စီၤပီလူးတြုၤအကူအသိးဒီးစံးဘၣ်အီၤ, မ်သုသွံၣ်ဘၣ်
         လၢသုခိၣ်ဒၣ်သုဝဲတက့ၢ်. ယကဆှီယဲဒၣ်လီၤ. တုၤအံၤ ဆူညါဒီး, ယကလဲၤဆူပှၤကလုာ်တဖၣ်အအိၣ်လီၤ.7  ဒီးဟးဝဲဖဲန့ၣ်, ဒီးလဲၤဆူပှၤလၢအယူးယီၣ်ယွၤ, အမံၤ မ့ၢ်စီၤယူစတူးအဟံၣ်ပူၤလီၤ. အဟံၣ်န့ၣ်အိၣ်ဘူးဝဲဒီး,
         ဘူၣ်ဘျီၣ်န့ၣ်လီၤ.
         8  ဒီးပှၤဘူၣ်ဘျီၣ်အခိၣ်, စီၤကြံစပူး ဒီးအဟံၣ်ဖိခဲလၢာ်စူၢ်က့ၤနာ်က့ၤကစၢ်လီၤ. ဒီးပှၤကရံၣ်
         သူးဖိအါဂၤနၢ်ဟူတၢ်, ဒီးစူၢ်က့ၤနာ်က့ၤဝဲ, ဒီးဒိးဘျၢ* အသးလီၤ.9  ဒီးကစၢ်စံးဘၣ်စီၤပီလူးလၢမုၢ်နၤလၢတၢ်ထံၣ်တၢ်လၢ ညါခီအပူၤ, ပျံၤတၢ်တဂ့ၤ, မ့မ့ၢ်ကတိၤတၢ်တက့ၢ်.
         ဒီး အိၣ်ဘှီၣ်ကလာ်တဂ့ၤ.
         10  အဂ့ၢ်ဒ်အံၤ, ယဲဒၣ်အံၤယအိၣ် ဒီးနၤ, ဒီးပှၤတမၤဘၣ်နၤ ဒ်သိးအကမၤအၢနၤနီတဂၤ ဘၣ်. အဂ့ၢ်ဒ်အံၤ,
         ယပှၤအါဂၤအိၣ်လၢဝ့ၢ်တဖျၢၣ်အံၤ အပူၤလီၤ.
         11  ဒီးသိၣ်က့ၤသီက့ၤတၢ်လၢအကျါလၢယွၤ အကလုၢ်အကထါ, ဒီးအိၣ်ဝဲဖဲန့ၣ်တနံၣ်ဒီးဃုလါလီၤ.12  ဒီးဖဲစီၤကးလံၤအိၣ်ကဲပဒိၣ်ဖးဒိၣ်လၢ အဃါယၤဒီး, ပှၤယူဒၤဖိပာ်အသးတဖျၢၣ်ဃီဒီး ဟံးဃာ်စီၤပီလူး,
         ဒီး ဆှၢအီၤဆူစံၣ်ညီၣ်ကွီၢ်အလီၢ်ပစိာ်အမဲာ်ညါ,
         13  ဒီးစံးဝဲ ဒၣ်, အအံၤတဂၤမၢပှၤကညီဘူၣ်ထီၣ်ဘါထီၣ်ကစၢ်, ထီ ဒါတၢ်သိၣ်တၢ်သီန့ၣ်လီၤ.14  ဒီးဖဲစီၤပီလူး အသါကအဲးထီၣ်အထးခိၣ်ဒီး, စီၤကး လံၤအိၣ်စံးဘၣ်ပှၤယူဒၤဖိ, ပှၤယူဒၤဖိသ့ၣ်ဧၢ,
         တၢ်တ တီတလိၤ, တၢ်အၢတၢ်သီမ့ၢ်အိၣ်ဒီး, ကြၢးလၢယဝံသး စူၤသုလီၤ.
         15  ဘၣ်ဆၣ်ဒီးမ့မ့ၢ်တၢ်သံကွၢ်လၢတၢ်ကတိၤ အဂ့ၢ်, ဒီးတၢ်အမံၤအသၣ်အဂ့ၢ်, ဒီးသုတၢ်သိၣ်တၢ်သီ အဂ့ၢ်ဒီး,
         ကွၢ်ဒၣ်သုဝဲတက့ၢ်. အဂ့ၢ်ဒ်အံၤ, တၢ်ဒ်န့ၣ် သိးတဖၣ်, ယတစံၣ်ညီၣ်ဘၣ်ယဲဘၣ်.
         16  ဒီးဟီထီၣ်ကွံာ် အီၤလၢစံၣ်ညီၣ်ကွီၢ်လီၢ်ပစိာ်အမဲာ်ညါလီၤ.17  ဒီးပှၤခဲလၢာ်ဟံးဃာ်ပှၤဘူၣ်ဘျီၣ်အခိၣ် စီၤစိၤစသ့ၣ်, ဒီးတီၢ်အီၤလၢစံၣ်ညီၣ်ကွီၢ်အလီၢ်ပစိာ်အမဲာ်ညါလီၤ.
         ဒီး စီၤကးလံၤအိၣ်တပးကဲဘၣ်တၢ်န့ၣ်လၢတၢ်နီတမံၤဘၣ်.18  ဒီးစီၤပီလူးအိၣ်ဒံးအါနံၤအါသီဝံၤဒီး, ဟးဖးဒီးပှၤဒီပုၢ် ဝဲၢ်, ဒီးလဲၤဒိးကဘီဆူစူၤရံ, ဒီးနီၢ်ပြံစကံးလၤ,
         ဒီးစီၤ အကူလၤအိၣ်ဒီးအီၤ, ဒီးလူၤအခိၣ်လၢက့ၣ်ဃရ့း, လၢ အအိၣ်ဒီးတၢ်ဆိၣ်အဃိန့ၣ်လီၤ.
         19  ဒီးလဲၤတုၤဝဲလၢအ့း ဖ့းစူး, ဒီးပာ်လီၤတဲာ်အဝဲသ့ၣ်ဖဲန့ၣ်လီၤ. မ့မ့ၢ်အကစၢ်ဒၣ် ဝဲန့ၣ်လဲၤနုာ်ဆူဘူၣ်ဘျီၣ်ပူၤ,
         ဒီးတဲးလိာ်ဃိလိာ်တၢ်ဒီးပှၤ ယူဒၤဖိလီၤ.
         20  ဒီးအဝဲသ့ၣ်တဖၣ်န့ၣ်ဃ့ကညးအီၤလၢအ ကအိၣ်ဝဲဆိးဝဲဒီးအီၤ ယံာ်န့ၢ်အန့ၣ်တက့ၢ်ဒီး, တအၢၣ် လီၤဘၣ်ဝဲဘၣ်.
         21  မ့မ့ၢ်ကတိၤဒိၣ်အီၤဝံၤဒီးစံးဝဲဒၣ်, ဘူၣ် လၢအကဘၣ်တ့ၢ်န့ၣ်, ယဘၣ်လဲၤမၤလၢယရူၤၡလ့ၣ်အ ပူၤသပှၢ်တၢၢ်လီၤ.
         ဘၣ်ဆၣ်ဒီးမ့ၢ်ဘၣ်ယွၤအသးဒီး, ယ ကဟဲအိၣ်သကိးကဒီးသုတစုလီၤ. ဒီးဒိးထီၣ်ကဘီ, ဒီး ဟးထီၣ်ကွံာ်လၢအ့းဖ့းစူးအပူၤလီၤ.
         22  ဒီးထိးထီၣ်လၢ ကဲၤစါရံၤ, ဒီးလဲၤထီၣ်ကတိၤဒိၣ်တၢ်အိၣ်ဖှိၣ်ဝံၤဒီး, လဲၤ လီၤဆူအၣ်တံၤအီာ်လီၤ.
         23  ဒီးမၤတၢ်ဖဲန့ၣ်တစိၢ်တလီၢ် ဒီး, ဟးဝဲ, ဒီးလဲၤခီဂာ်ကီၢ်ကလၤတံ, ဒီးဖြူၤကံကွ့ၢ်ကွ့ၢ်, ဒီးမၤဆူၣ်ထီၣ်အပျဲၢ်အဘီၣ်ခဲလၢာ်အဂံၢ်အဘါလီၤ.24  ဒီးမတၤတဂၤ လၢအသ့ကတိၤတၢ်, လၢအသ့တၢ် ကွဲးအသးတဖၣ်, ပှၤယူဒၤဖိလၢအအိၣ်ဖျဲၣ်လၢဝ့ၢ်အလ့း စၣ်ဒြူးအပူၤ,
         အမံၤမ့ၢ်စီၤအပီးလိၤတဂၤ, ဟဲတုၤလၢအ့း ဖ့းစူးလီၤ.
         25  အဝဲဒၣ်န့ၣ်မၤလိတ့ၢ်ကစၢ်အကျဲ, ဒီးအသး ဂုၤမၤတၢ်သတးဒီး, စံၣ်တဲၤတဲလီၤ, ဒီးသိၣ်က့ၤသီက့ၤ
         တၢ်လၢကစၢ်အဂ့ၢ် လီၤတံၢ်လီၤဆဲးလီၤ. ဘၣ်ဆၣ်ဒီး သ့ၣ်ညါထဲစီၤယိၤဟၣ်အတၢ်ဘျၢ*န့ၣ်ဧိၤလီၤ.
         26  အဝဲဒၣ် န့ၣ်ကတိၤတၢ်ခူတလ့ၢ်လၢဘူၣ်ဘျီၣ်ပူၤ, ဒီးတုၤစီၤအကူ လၤဒီးနီၢ်ပြံစကံးလၤနၢ်ဟူဝဲဒီး,
         ဟံးန့ၢ်အီၤ, ဒီးဒုးနဲၣ် အီၤလၢယွၤအကျဲလီၤတံၢ်န့ၢ်အလီၢ်တက့ၢ်လီၤ.
         27  ဒီးတုၤ အသးအိၣ်လၢအကလဲၤဆူအဃါယၤဒီး, ပှၤဒီပုၢ်ဝဲၢ်ကွဲး တၢ်, ဒီးသဆၣ်ထီၣ်အပျဲၢ်အဘီၣ်အခံ,
         ဒ်သိးအကတူၢ် လိာ်အီၤလီၤ. ဒီးအဝဲဒၣ်န့ၣ်လဲၤတုၤဝဲဒီးမၤစၢၤပှၤလၢအ စူၢ်က့ၤနာ်က့ၤတၢ်လၢ တၢ်ဘျုးတၢ်ဖှိၣ်အဃိတဖၣ်န့ၣ်
         ဒိၣ်မးလီၤ.
         28  အဂ့ၢ်ဒ်အံၤ, မၤဃၣ်ပှၤယူဒၤဖိအတၢ်က တိၤလၢအစိအကမီၤအိၣ်ဖျါဝဲ, ဒီးဒုးနဲၣ်ဝဲလၢတၢ်ကွဲးအ သးတဖၣ်အပူၤ,
         လၢယ့ၣ်ရှူးမ့ၢ်ခရံာ်လီၤ.
         
            

         
      

   
      
         19
၁၉191  ဒီးတၢ်မၤအသးလၢ စီၤအပီးလိၤအိၣ်လၢ ကရံၣ်သူး အဖၢမုၢ်ဒီး, စီၤပီလူးလဲၤခီဂာ်ထံဧိၤကီၢ်ဧိၤလၢထးခီ,
         ဒီး လဲၤပၢၢ်လၢအ့းဖ့းစူးလီၤ. ဒီးထံၣ်န့ၢ်အပျဲၢ်အဘီၣ်တနီၤ နီၤ,
         2  ဒီးစံးဘၣ်အီၤ, ဖဲသုစူၢ်က့ၤနာ်က့ၤတၢ်န့ၣ်, သုဒိးန့ၢ် သးစီဆှံစ့ၢ်ကီးဧါ. ဒီးအဝဲသ့ၣ်စံးဘၣ်အီၤ,
         တဒိးန့ၢ်ဘၣ်. ဒီးသးစီဆှံအိၣ်န့ၣ်ပတနၢ်ဟူဘၣ်.
         3  ဒီးအဝဲဒၣ်စံးဘၣ် အီၤ, မ့မ့ၢ်ဒ်န့ၣ်ဒီးမ့ၢ်သုဒိးဘျၢ*သုသးဆူမနုၤတမံၤအပူၤ လဲၣ်. ဒီးအဝဲသ့ၣ်စံးဝဲဒၣ်,
         ဆူစီၤယိၤဟၣ်အတၢ်ဘျၢ* အပူၤလီၤ.
         4  ဒီးစီၤပီလူးစံးဝဲဒၣ်, မ့ၢ်မးစီၤယိၤဟၣ်ဘျၢ* တၢ်လၢတၢ်ဘျၢ*ဘၣ်ဃးဒီးတၢ်ပီၢ်ယၢ်လီၤက့ၤပသး,
         ဒီး စံးဘၣ်ပှၤဂီၢ်မုၢ်, လၢအဘၣ်စူၢ်က့ၤနာ်က့ၤပှၤဟဲလၢအ လီၢ်ခံတဂၤ, ဒ်ပစံးတၢ်အသိး, ယ့ၣ်ရှူး
         (ခရံာ်) လီၤ.
         5  ဒီး အဝဲသ့ၣ်နၢ်ဟူတၢ်ဒီး, ဒိးဘျၢ*အသးဆူကစၢ်ယ့ၣ်ရှူးအ မံၤအပူၤလီၤ.
         6  ဒီးစီၤပီလူးပာ်အစုလၢအလိၤဒီး, သးစီ ဆှံဟဲလီၤလၢအလိၤ, ဒီးအဝဲသ့ၣ်ကတိၤတၢ်လၢတၢ်အ ပျ့ၤတဖၣ်,
         ဒီးကတိၤတၢ်လၢဝံအကျိာ်လီၤ.
         7  ဒီးပှၤက ညီခဲလၢာ်န့ၣ်အိၣ်တဆံခံဂၤဃၣ်ဃၣ်လၤ.8  ဒီးလဲၤနုာ်ဝဲလၢဘူၣ်ဘျီၣ်ပူၤ, ဒီးတဲးလိာ်ဃိလိာ်, ဒီး သဆၣ်ထီၣ်ပှၤအခံလၢယွၤအဘီအမုၢ်အဂ့ၢ်,
         ဒီးကတိၤ တၢ်ခူတလ့ၢ်သၢလါညါလီၤ.
         9  ဒီးတုၤပှၤတနီၤနီၤအသး ကိၤထီၣ်, ဒီးတစူၢ်တနာ်ဘၣ်တၢ်ဘၣ်, ဒီးစံးအၢကျဲန့ၣ် လၢပှၤဂီၢ်မုၢ်အမဲာ်ညါဒီး,
         ဟးဖးဝဲဒီးအီၤ, ဒီးဟံးထီၣ် ကွံာ်အပျဲၢ်အဘီၣ်လၢအကျါ, ဒီးတဲးလိာ်ဃိလိာ်လၢစီၤ တူၤရၣ်နူးသိၣ်လိတၢ်အဘျီၣ်ပူၤသ့သ့တနံၤလီၤ.
         10  ဒီးမၤ ဝဲဒ်န့ၣ်ခံနံၣ်ညါသတးဒီး, ပှၤအိၣ်လၢအၤစံ, ပှၤယူဒၤ ဖိမ့ၢ်ဂ့ၤ, ပှၤဟ့းလ့ၣ်ဖိမ့ၢ်ဂ့ၤ,
         နၢ်ဟူဘၣ်ကစၢ်ယ့ၣ်ရှူးအ ကလုၢ်အကထါခဲလၢာ်လီၤ.
         11  ဒီးယွၤမၤတၢ်လီၤလးလီၤ ဆီဒၣ်တၢ်တဖၣ်လၢစီၤပီလူးအစုပူၤ,
         12  တုၤဒၣ်လဲာ်တၢ် စှၢၤမ့ၢ်ဂ့ၤ, တၢ်ယီၢ်တကိးမ့ၢ်ဂ့ၤ, ပှၤလဲၤစိာ်လၢအလိၤ ဆူပှၤဘၣ်ဆူးဘၣ်ဆါအအိၣ်ဒီးမၤဘျါက့ၤအီၤ,
         ဒီးတၢ် နါဟးထီၣ်ကွံာ်လၢအလိၤလီၤ.13  ဒီးပှၤယူဒၤဖိတနီၤနီၤ လၢအဟးဝ့ၤဝီၤ ဒုးဆိၣ်တၢ်, သါကကိးထီၣ်ကစၢ်ယ့ၣ်ရှူးအမံၤ လၢပှၤတၢ်နါအိၣ်လၢ
         အလိၤအဖီခိၣ်, ဒီးစံးဝဲဒၣ်, ပဒုးဆိၣ်သုလၢပှၤလၢစီၤပီ လူးစံၣ်တဲၤတဲလီၤအီၤ, ယ့ၣ်ရှူးအမဲာ်ညါလီၤ.
         14  ဒီးပှၤ လုၢ်တၢ်အခိၣ်, ပှၤယူဒၤဖိစီၤစက့းဝၤ, အဖိခွါမၤဝဲဒ်န့ၣ် နွံဂၤလီၤ.
         15  ဒီးတၢ်နါကတိၤဆၢတၢ်ဒီးစံးဝဲဒၣ်, ယ့ၣ်ရှူး ယသ့ၣ်ညါ, ဒီးစီၤပီလူးယသ့ၣ်ညါလီၤ. မ့မ့ၢ်သုဝဲသ့ၣ်
         အံၤသုမ့ၢ်မတၤတဖၣ်လဲၣ်.
         16  ဒီးပှၤလၢတၢ်နါအိၣ်လၢအ လိၤ, စံၣ်ပှီၤလၢအဖီခိၣ်, ဒီးမၤနၢၤအီၤ, ဒီးအဂံၢ်အဘါ ဆူၣ်န့ၢ်အဝဲသ့ၣ်လီၤ.
         ဒီးအဝဲသ့ၣ်အိၣ်ဘ့ၣ်ဆ့, အိၣ်ဒီး အပူၤလီၢ်ဒီး, ဃ့ၢ်ထီၣ်ကွံာ်လၢဟံၣ်အဝဲန့ၣ်အပူၤလီၤ.―17  ဒီးတၢ်မၤအသးန့ၣ်, ပှၤယူဒၤဖိဒီးပှၤဟ့းလ့ၣ်ဖိ, အိၣ်ဝဲ ဆိးဝဲလၢအ့းဖ့းစူၤအပူၤသ့ၣ်ညါဝဲခဲလၢာ်,
         ဒီးတၢ်ပျံၤတၢ် ဖုးဘၣ်ပှၤခဲလၢာ်, ဒီးပာ်ဒိၣ်ပာ်ထီ ကစၢ်ယ့ၣ်ရှူးအမံၤ လီၤ.
         18  ဒီးပှၤလၢအစူၢ်က့ၤနာ်က့ၤတဖၣ်, ဟဲဒီးအၢၣ်လီၤ အီလီၤ, ဒီးစံးဖျါထီၣ်အတၢ်မၤ, အါဂၤလီၤ.
         19  ဒီးပှၤလၢ အစုာ်တၢ်ကၢ်တၢ်, အါဂၤ, ဟဲစိာ်ပာ်ဖှိၣ်အလံာ်အလဲၢ်, ဒီးဆူးထီၣ်ကွံာ်အီၤလၢ ပှၤခဲလၢာ်အမဲာ်ညါလီၤ.
         ဒီးဂံၢ် ထီၣ်ဝဲအပှ့ၤ, ဒီးထံၣ်န့ၢ်လၢအမ့ၢ်စ့ယဲၢ်ကလးလီၤ.
         20  ဒ်န့ၣ် အသိးယွၤအကလုၢ်အကထါ ဒိၣ်ထီၣ်ဝဲဒိၣ်ဒိၣ်ကလဲာ် ဒီးမၤနၢၤတၢ်လီၤ.21  ဒီးတၢ်န့ၣ်တဖၣ် မၤအသးဝံၤဒီး, စီၤပီလူးပာ်အသး လၢအကလဲၤခီဂာ်မၤက့းဒနံ, ဒီးအဃါယၤဝံၤဒီး,
         က လဲၤဆူယရူၤၡလ့ၣ်, ဒီးစံးဝဲဒၣ်, ယလဲၤအိၣ်ဖဲန့ၣ်အလီၢ် ခံဒီး, ယဘၣ်ထံၣ်ရိမ့ၤစ့ၢ်ကီးလီၤ.
         22  ဒီးမၢပှၤလၢအမၤ အတၢ်, စီၤတံၤမသ့းဒီးစီၤအ့ရၤစတူး, ခံဂၤလဲၤဆူမၤက့း ဒနံ, ဒီးအကစၢ်ဒၣ်ဝဲအိၣ်ဒံးလၢအၤစံအပူၤတစိၢ်တလီၢ်
         လီၤ.23  အဆၢကတီၢ်ဖဲန့ၣ်ဃၣ်ဃၣ်, တၢ်ကိၢ်တၢ်ဂီၤ တဆံး တစှၤဘၣ်လၢကျဲန့ၣ်အဃိအိၣ်ထီၣ်လီၤ.
         24  အဂ့ၢ်ဒ်အံၤ, ပှၤပိာ်စ့ စီၤဒ့ၤမ့ၤတြံလၢအမၤတၢ်လုၢ်ဟံၣ်စ့လၢ နီၢ်အၢ် တ့းမံၤကစၢ်မုၣ်အဂီၢ်န့ၣ်,
         ဒုးအိၣ်ထီၣ်ပှၤတ့တၢ်န့ၣ်အ စုလီၢ်အခီၣ်ခိၣ်တဆံးတစှၤဘၣ်လီၤ.
         25  အဝဲဒၣ်န့ၣ်ကိး ဖှိၣ်ပှၤမၤတၢ်ဒ်န့ၣ်သိးတဖၣ်, ဒီးစံးဝဲဒၣ်, ပှၤကညီသ့ၣ် ဧၢ, မ့ၢ်တၢ်မၤအံၤသတးဒီး,
         ပန့ၢ်ဘၣ်ပတၢ်ထူးပတၢ် တီၤန့ၣ်, သုသ့ၣ်ညါထံသုဝဲလီၤ.
         26  ဒီးသုထံၣ်, ဒီးသုနၢ် ဟူလၢစီၤပီလူးတဂၤအံၤ, သဆၣ်ထီၣ်ပှၤအခံ, ဒီးဒုး ဃၣ်ကဒါပှၤအါဂၤ, တမ့ၢ်ဘၣ်ထဲအ့းဖ့းစူးအပူၤဧိၤဘၣ်.
         မ့ၢ်လၢအၤစံဘူးဒီးခဲလၢာ်, ဒီးစံးဝဲလၢကစၢ်တဖၣ်လၢ ပှၤမၤအီၤလၢအစုန့ၣ်, တမ့ၢ်ဘၣ်ကစၢ်ဘၣ်လီၤ.
         27  ဒီးတ မ့ၢ်ဘၣ်ထဲပမၤတၢ်အံၤ ကဘၣ်တၢ်ဒုၣ်ဒွဲၣ်အီၤသ့ၣ်သ့ၣ် ဘၣ်. မ့ၢ်ကစၢ်မုၣ်ဖးဒိၣ် နီၢ်အၢ်တ့းမံၤ
         အတၢ်လုၢ်အ ဟံၣ်, လၢပှၤအၤစံဖိ, ဒီးပှၤဟီၣ်ခိၣ်ဖိခဲလၢာ်ဘါအီၤန့ၣ်, တၢ်ကပာ်လၢအတဂိာ်တသီၣ်ဘၣ်တၢ်,
         ဒီးကမၤဟးဂီၤ အလၤကပီၤလီၤ.28  ဒီးတုၤအနၢ်ဟူဝဲဒီး, အသးဒိၣ်ထီၣ်သရူၤကလာ်, ဒီး ကိးပသူထီၣ်ဒီးစံးဝဲဒၣ်, ပှၤအ့းဖ့းစူးဖိ
         အနီၢ်အၢ်တ့းမံၤ အံၤ, မ့ၢ်အဒိၣ်မးလီၤ.
         29  ဒီးဝ့ၢ်န့ၣ်ပှဲၤဒီးတၢ်တၢထီၣ်တၢ လီၤဒီဝ့ၢ်ညါ, ဒီးဟံးဃာ်ပှၤလၢအလဲၤဃုာ်ဒီးစီၤပီလူး, ပှၤမၤက့းဒနံဖိစီၤကါယူး,
         ဒီးစီၤအရံစတၢ်ဃူး, ဒီးဃ့ၢ် နုာ်ဝဲတသဖှိဃီဆူဘျီၣ်ကွၢ်ကီတၢ်အပူၤလီၤ.
         30  ဒီးတုၤစီၤ ပီလူးသါကလဲၤနုာ်လၢပှၤဂီၢ်မုၢ်အကျါဒီး, အပျဲၢ်အဘီၣ် တဒုးလဲၤနုာ်ဘၣ်အီၤဘၣ်.
         31  ဒီးအတံၤအသကိး, ကီၢ်အၤ စံအခိၣ်တနီၤနီၤတလိအကလုၢ်, ဒီးဃ့ကညးအီၤလၢအ သုတလဲၤနုာ်လၢဘျီၣ်ကွၢ်ကီတၢ်အပူၤတဂ့ၤလီၤ.32  မၤသးဒ်န့ၣ်ဒီး, ပှၤတနီၤနီၤကိးထီၣ်တမံၤ, ဒီးအဂၤ တနီၤနီၤတမံၤဒၣ်လီၤ. အဂ့ၢ်ဒ်အံၤ, ပှၤအိၣ်ဖှိၣ်ရိဖှိၣ်တ
         ဖၣ်တၢထီၣ်တၢလီၤ, ဒီးအိၣ်ဖှိၣ်ရိဖှိၣ်လၢမနုၤအဂ့ၢ်လဲၣ် န့ၣ်ပှၤအါတက့ၢ်တသ့ၣ်ညါဘၣ်.
         33  ဒီးထုးထီၣ်စီၤအလ့း စၣ်ဒြူးလၢပှၤဂီၢ်မုၢ်အကျါ, ဒီးပှၤယူဒၤဖိဆီၣ်ထီၣ်အီၤဆူ ညါလီၤ. ဒီးစီၤအလ့းစၣ်ဒြူးသါကကတိၤပူၤဖျဲးတၢ်,
         ဒီး ဝံၢ်ဝၢ်အစုလီၤ.
         34  ဘၣ်ဆၣ်ဒီးတုၤအသ့ၣ်ညါလၢအမ့ၢ်ပှၤ ယူဒၤဖိဒီး, အဝဲသ့ၣ်ခဲလၢာ်ကိးပသူထီၣ်လၢအကလုၢ် သီၣ်တသီၣ်ဃီ,
         ခံနၣ်ရံၣ်ဃၣ်ဃၣ်, ပှၤအ့းဖ့းစူးဖိအနီၢ် အၢ်တ့းမံၤအံၤ, မ့ၢ်အဒိၣ်မးလီၤ.35  ဒီးဝ့ၢ်အပှၤကွဲးလံာ်တဂၤ, မၢပှၤဂီၢ်မုၢ်အိၣ်ဘှီၣ်ကလာ် ဒီးစံးဝဲဒၣ်, အ့းဖ့းစူးဖိသ့ၣ်ဧၢ,
         ပှၤတသ့ၣ်ညါဘၣ်လၢ ဝ့ၢ်အ့းဖ့းစူးဖိကွၢ်က့ၤ တၢ်ဒိၣ်နီၢ်အၢ်တ့းမံၤ အတၢ်လုၢ် ဟံၣ်, ဒီးတၢ်ဂီၤလၢအဟဲလီၤတဲာ်လၢကစၢ်စူအအိၣ်န့ၣ်,
         မ့ၢ်မတၤတဂၤလဲၣ်.
         36  မၤသးဒ်န့ၣ်ဒီးတၢ်န့ၣ်တဖၣ်ပှၤဂ့ၢ် လိာ်ဘှီလိာ်တသ့ဘၣ်သတးဒီး, ဂ့ၤအိၣ်ဘှီၣ်ကလာ်သု ဝဲ, ဒီးတၢ်ပလီၢ်ပသးတအိၣ်ဘၣ်ဒီး,
         တဂ့ၤမၤဘၣ်တၢ် နီတမံၤဘၣ်.
         37  အဂ့ၢ်ဒ်အံၤ, ပှၤလၢအတဟုၣ်ဘၣ်တၢ် ဘၣ်ဃးဒီးကစၢ်တဖၣ်အဟံၣ်, ဒီးတဒုၣ်ဒွဲၣ်ဘၣ်သုက စၢ်မုၣ်ဘၣ်န့ၣ်သုမိၤန့ၢ်ဖဲအံၤလီၤ.
         38  မၤသးဒ်န့ၣ်ဒီး, စီၤ ဒ့ၤမ့ၤတြံ, ဒီးပှၤမၤတၢ်ဖိအိၣ်ဒီးအီၤတဖၣ်န့ၣ်, မ့ၢ်သါ ကပာ်တၢ်ကမၣ်လၢပှၤတဂၤဂၤအလိၤဒီး,
         လိာ်ကွီၢ်အ မုၢ်နံၤတဖၣ်အိၣ်, ဒီးအကီၢ်အပဒိၣ်တဖၣ် အိၣ်ဝဲလီၤ. ပှၤကလိာ်လိာ်အသးဒၣ်ဝဲတက့ၢ်.
         39  ဒီးသုမ့ၢ်ဃ့တၢ်လၢ တၢ်အဂုၤအဂၤတမံၤမံၤဒီး, ကဘၣ်တၢ်စံၣ်ညီၣ်ဝဲလၢတၢ် တၢ်အိၣ်ဖှိၣ်ရိဖှိၣ်တီတီလိၤလိၤအပူၤန့ၣ်လီၤ.
         40  အဂ့ၢ်ဒ် အံၤ, တၢ်တၢထီၣ်တၢလီၤအအံၤတနံၤအံၤအဂ့ၢ်အကျိၤ, ပကဘၣ်သံကွၢ်သံဒိးသ့ၣ်သ့ၣ်, ဒီးတၢ်အိၣ်ဖှိၣ်ရိဖှိၣ်အံၤ
         အဂ့ၢ်န့ၣ်, ပစံးဆၢတၢ်တသ့ဘၣ်.
         41  ဒီးစံးတၢ်ဒ်န့ၣ်ဝံၤ ဒီး, ပျၢ်ပှၤအိၣ်ဖှိၣ်တဖၣ်လီၤ.

၂၀201  ဒီးတၢ်တၢထီၣ်တၢလီၤ အိၣ်ဘှီၣ်ကလာ်အလီၢ်ခံဒီး, စီၤပီလူးကိးက့ၤ အပျဲၢ်အဘီၣ်ဒီးကတိၤဒိၣ်အီၤ,
         ဒီးသ ဆၣ်ထီၣ်အခံဝံၤဒီး, ဟးထီၣ်ကွံာ်ဒ်သိးအကလဲၤဆူမၤ က့းဒနံလီၤ.
         2  ဒီးလဲၤခီဂာ်ထံဧိၤကီၢ်ဧိၤ, ဒီးသဆၣ်ထီၣ် ပှၤအခံလၢတၢ်ကတိၤအါဝံၤဒီး, ဟဲဝဲဆူ ကီၢ်ဟ့းလ့ၣ်
         လီၤ.
         3  ဒီးအိၣ်ဖဲန့ၣ်သၢလါညါ, ဒီးသါကဒိးထီၣ်ကဘီ ဒီးလဲၤဆူကီၢ်စူၤရံ, ဒီးမ့ၢ်ပှၤယူဒၤဖိ အတၢ်ကူၣ်အၢဒီး,
         ပာ်အသးလၢအကက့ၤခီဂာ်မၤက့းဒနံလီၤ.
         4  ဒီးပှၤဘ့း ရံၤဖိ, စီၤပူရူးအဖိခွါ, စီၤစိပၤတြူး, ဒီးပှၤသ့းစၤလနံဖိ, စီၤအရံစတၢ်ဃူး, ဒီးစီၤစ့းကူၣ်ဒူး,
         ဒီးပှၤဒ့ၢ်ဘ့ၤဖိစီၤကါ ယူး, ဒီးစီၤတံၤမသ့း, ဒီးပှၤအၤစံဖိစီၤတူဃံၤကူး, ဒီးစီၤ တြီးဖံၤမူးသ့ၣ်တဖၣ်
         လဲၤပိာ်အခံပၢၢ်လၢအၤစံလီၤ.
         5  ဒီး အဝဲသ့ၣ်တဖၣ်လဲၤပာ်ဝဲ, ဒီးဆူလၢ်ဟူပှၤလၢတြိၤအါအ ပူၤလီၤ.
         6  ဒီးဘူၣ်ကိၣ်တဘၣ်ဒီး ကိၣ်မံၣ်အနံၤအသီပူၤ ကွံာ်ဒီး, ပဒိးထီၣ်ကဘီဒီးပဟးထီၣ်လၢဖံလံးပံးအပူၤဒီး
         ပလဲၤတုၤလၢအဝဲသ့ၣ်အအိၣ်ဖဲတြိၤအါ, လၢယဲၢ်နံၤအ တီၢ်ပူၤ, ဒီးပအိၣ်ဖဲန့ၣ်နွံနံၤလီၤ.
         7  ဒီးနွံနံၤအကျါမုၢ်ခီၣ်ထံးန့ၣ်, ပအိၣ်ဖှိၣ်ရိဖှိၣ်ဒ်သိးကစိၢ်ဘျဲးကိၣ်, ဒီးစီၤပီလူးသါကဟးထီၣ်လၢမုၢ်ဆ့ၣ်ထီၣ်တနံၤသတးဒီး,
         စံၣ်တဲၤတဲလီၤတၢ်တုၤလၢဖးဖီမုၢ်လီၤ.―8  ဒီးမ့ၣ်အူဒၢအိၣ်အါဖျၢၣ် လၢပအိၣ်ဖှိၣ်ရိဖှိၣ် အဒၢးလၢ တၢ်ထီၣ်ထီတတီၤအပူၤလီၤ.
         9  ဒီးပှၤဖိၣ်သၣ်ခွါ စီၤအူ တူၤဃူးတဂၤ, ဆ့ၣ်နီၤဝဲလၢတြဲၤနါဟိအပူၤဒီးမံသပ့ၤဝဲ ယိာ်, ဒီးစီၤပီလူးစံၣ်တဲၤတဲလီၤတၢ်ဃဲးဃဲးဒီး,
         မ့ၢ်အမံ သပ့ၤဝဲဒီး, လီၤတဲာ်ဝဲလၢဟံၣ်အသၢတီၤတတီၤန့ၣ်, ဆူ ကိာ်လာ်ဒ့ဒီးသံဝဲ, ဒီးပှၤဟံးထီၣ်က့ၤအီၤလီၤ.
         10  ဒီးစီၤ ပီလူးယုၢ်လီၤ, ဒီးမံလီၤဝဲလၢအဖီခိၣ်, ဒီးဖိးဟုအီၤဒီးစံး ဝဲဒၣ်, သီၣ်ကလာ်တဂ့ၤ.
         အဂ့ၢ်ဒ်အံၤ, အသးသမူအိၣ် လၢအပူၤလီၤ.
         11  ဒီးက့ၤထီၣ်က့ၤဒီးစိၢ်ဘျဲးကိၣ်, ဒီးအီၣ် တၢ်, ဒီးကတိၤတၢ်ဃဲးဃဲးတုၤမုၢ်ဆ့ၣ်ဝါထီၣ်ဒီး,
         ဟး ထီၣ်ဝဲဒ်န့ၣ်လီၤ.
         12  ဒီးပှၤဟဲစိာ်ထီၣ်ပှၤဖိၣ်သၣ်ခွါအိၣ်ဒီး အသးသမူဒီး, အိၣ်ခုၣ်အိၣ်မုာ်တဆံးတစှၤဘၣ်လီၤ.13  ဒီးပဝဲဒၣ်အံၤ, ပလဲၤဒိးထီၣ်ပာ်ကဘီဒီးပလဲၤဆူအၣ် စူး, ဒီးပဆိကမိၣ်လၢပကဒိးန့ၢ်စီၤပီလူးဖဲန့ၣ်လီၤ.
         အဂ့ၢ် ဒ်အံၤ, သါကလဲၤလၢအခီၣ်ဆူန့ၣ်, ဒီးမၤလိာ်ဝဲဒ်န့ၣ် လီၤ.
         14  ဒီးတုၤပသဂၢၢ်အီၤလၢအၣ်စူးဒီး, ပဒိးန့ၢ်က့ၤအီၤ ဒီးပလဲၤဆူမ့ၤတိၤလ့န့ၣ်လီၤ.
         15  ဒီးပဟးထီၣ်ဖဲန့ၣ်, ဒီး မုၢ်ဆ့ၣ်ထီၣ်တနံၤန့ၣ်, ပလဲၤပၢၢ်လၢတၢ်အိၣ်သဃီၤဒီး ဃံအူးလီၤ. ဒီးမုၢ်ဆ့ၣ်ထီၣ်တနံၤန့ၣ်,
         ပလဲၤပၢၢ်လၢစါမူး, ဒီးပအိၣ်ကတီၢ်လၢတြိၤကူးလံအပူၤ, ဒီးမုၢ်ဆ့ၣ်ထီၣ်တ နံၤန့ၣ်ပလဲၤဆူမံလ့ၤတူးလီၤ.
         16  အဂ့ၢ်ဒ်အံၤ, စီၤပီလူး ပာ်လီၤအသးလၢအကလဲၤပူၤကွံာ် အ့းဖ့းစူးဒ်သိးအသု တအိၣ်ဃဲးဃဲးလၢအၤစံအပူၤတဂ့ၤလီၤ.
         အဂ့ၢ်ဒ်အံၤ, ဂုာ် လဲၤဝဲဒ်သိးမ့ၢ်သ့ဒီး, ကတုၤလၢယရူၤၡလ့ၣ်ဖဲဘူၣ်ယဲၢ် ဆံနံၤတနံၤလီၤ.17  ဒီးလၢမံလ့ၤတူးအပူၤန့ၣ်, မၢပှၤလဲၤကိးက့ၤတၢ်အိၣ် ဖှိၣ်အသူၣ်က့သးပှၢ်လၢအ့းဖ့းစူးအပူၤလီၤ.
         18  ဒီးတုၤအ ဝဲသ့ၣ်ဟဲတုၤလၢအအိၣ်ဒီး, အဝဲဒၣ်စံးဘၣ်အီၤ, လၢမုၢ် နံၤအခီၣ်ထံးလၢယဟဲတုၤလၢအၤစံလံၤလံၤ,
         ယမၤထီ ဘိလၢသုကျါဒ်လဲၣ်ဒ်လဲၣ်န့ၣ်, သုသ့ၣ်ညါသုဝဲလီၤ.―19  ယမၤကစၢ်အတၢ် အိၣ်ဒီးတၢ်ဆီၣ်လီၤယသး တုၤအ လၢာ်, ဒီးယမဲာ်ထံလီၤ, ဒီးတၢ်လ့ပစီလၢအဘၣ်ယၤ လၢပှၤယူဒၤဖိကူၣ်ထီဒါယၤအဃိလီၤ.
         20  ဒီးလၢတၢ်က မၤအါထီၣ်သုဘျုးသုဖှိၣ်န့ၣ် ယတပာ်ခူသူၣ်တၢ်နီတမံၤ ဘၣ်. ဒီးပှၤဂီၢ်မုၢ်အမဲာ်ညါမ့ၢ်ဂ့ၤ,
         တဟံၣ်စဲတဟံၣ်, တ ဟံၣ်စဲတဟံၣ်မ့ၢ်ဂ့ၤ, ယစံၣ်တဲၤတဲလီၤသု, ဒီးယသိၣ် က့ၤသီက့ၤသု,
         21  ဒီးအုၣ်ယသးလၢပှၤယူဒၤဖိဒီးပှၤဟ့း လ့ၣ်ဖိအမဲာ်ညါ, လၢတၢ်ပီၢ်ယၢ်လီၤက့ၤပသးလၢယွၤ အမဲာ်ညါ,
         ဒီးတၢ်စူၢ်က့ၤနာ်က့ၤပကစၢ်ယ့ၣ်ရှူးခရံာ်အ ဂ့ၢ်အကျိၤဒ်လဲၣ်ဒ်လဲၣ်န့ၣ် (သုသ့ၣ်ညါ) လီၤ.22  ဒီးခဲကနံၣ်အံၤကွၢ်ကွၢ်, ယဘၣ်စၢဃာ်လၢသးန့ၣ်, ဒီးယလဲၤဆူယရူၤၡလ့ၣ်အပူၤလီၤ. ဒီးဖဲန့ၣ်တၢ်ကဘၣ်
         ယၤဒ်လဲၣ်ဒ်လဲၣ်န့ၣ်, ယတသ့ၣ်ညါဘၣ်.
         23  မ့ၢ်နာ်သက့ ဒ်န့ၣ်ဒီးသးစီဆှံလၢဝ့ၢ်ကိးဖျၢၣ်ဒဲးန့ၣ်, အုၣ်အသးလၢ ယၤ, လီၤတံၢ်လီၤဆဲး, ဒီးစံးလၢတၢ်စၢဃာ်ဒီးတၢ်နးတၢ်
         ဖှီၣ်ဆူလၢ်ဟူယၤလီၤ.
         24  ဘၣ်ဆၣ်ဒီးယတပာ်ဘၣ်တၢ် န့ၣ်တဖၣ်လၢတၢ်နီတမံၤဘၣ်, ဒီးယတပာ်ဘၣ်ယသး သမူလၢတၢ်လုၢ်ဒိၣ်ပှ့ၤဒိၣ်လၢယဂီၢ်ဒၣ်ယဲ,
         ဒ်သိးယက မၤဝံၤ ယတၢ်ဃ့ၢ်အိၣ်ဒီးတၢ်သးခု, ဒီးတၢ်အခ့အပှၤအ တၢ်မၤလၢယဒိးန့ၢ်လၢကစၢ်ယ့ၣ်ရှူးခရံာ်,
         လၢယကအုၣ် ယသးလီၤတံၢ်လီၤဆဲး လၢယွၤအဘျုးအဖှိၣ်အတၢ်သး ခုအကစီၣ်န့ၣ်အဂ့ၢ်လီၤ.25  ဒီးခဲကနံၣ်အံၤ, ကွၢ်ကွၢ်သုဝဲဒၣ်ခဲလၢာ်လၢယလဲၤဝ့ၤ ဝီၤတၢ်လၢသုကျါ, ဒီးစံၣ်တဲၤတဲလီၤယွၤအဘီအမုၢ်န့ၣ်,
         ယသ့ၣ်ညါလၢသုတထံၣ်လၢၤဘၣ်ယမဲာ်ဘၣ်.
         26  မ်ဒ်န့ၣ် ဒီးအအံၤတနံၤအံၤ, ယအုၣ်ယသးလၢသုမဲာ်ညါလၢယ ကဆှီဒီးပှၤကညီအသွံၣ်ကိးဂၤဒဲးလီၤ.
         27  အဂ့ၢ်ဒ်အံၤ, ယ တဟးဆှဲးစံၣ်တဲၤတဲလီၤသုလၢ ယွၤအတၢ်ကူၣ်တၢ်ဖး နီတမံၤဘၣ်.28  မၤသးဒ်န့ၣ်ဒီးကွၢ်လီၤသုသး, ဒီးသိတဖုခဲလၢာ်လၢ သးစီဆှံပာ်သုလၢ ပှၤကွၢ်အီၤန့ၣ်, ဒ်သိးသုကအံးက့ၤ
         ကွၢ်က့ၤယွၤအတၢ်အိၣ်ဖှိၣ် လၢအပှ့ၤက့ၤဝဲ လၢအသွံၣ် ဒၣ်ဝဲန့ၣ်တက့ၢ်.
         29  အဂ့ၢ်ဒ်အံၤ, ယသ့ၣ်ညါတၢ်အံၤ, တုၤ ယလဲၤတၢ်အလီၢ်ခံဒီး, ထွံၣ်မံၤဒူလၢ အတသးလီဘၣ် သိဂီၢ်မုၢ်တဖၣ်န့ၣ်,
         ကဟဲနုာ်လၢသုကျါလီၤ.
         30  ဒီးပှၤက ဂဲၤဆၢထၢၣ်လၢသုကျါဒၣ်သုဝဲ, ဒီးစံၣ်တဲၤတဲလီၤတၢ် လၢအဒၢက့ၣ်တဖၣ်, ဒ်သိးအပျဲၢ်အဘီၣ်ကပိာ်အခံလီၤ.―31  မၤသးဒ်န့ၣ်ဒီးဆိးသီတက့ၢ်. ဒီးသ့ၣ်နီၣ်ထီၣ်လၢယတ ဆိတ့ၢ်ဘၣ်ဒီး, ယသိၣ်က့ၤသီက့ၤသု, အိၣ်ဒီးမဲာ်ထံမဲာ်နိ,
         သၢနံၣ်ညါ, လၢမုၢ်ဆါဆဲးလၢမုၢ်နၤ, ကိးဂၤဒဲးတက့ၢ်.32  ဒီးခဲကနံၣ်အံၤပုၢ်သ့ၣ်ဝဲၢ်သ့ၣ်ဧၢ, ယပာ်သုလၢယွၤအ ပူၤ, ဒီးလၢအဘျုးအဖှိၣ်အကလုၢ်အကထါအပူၤလၢအ
         မၤထီၣ်မၤထီသုဒီးဟ့ၣ်သါသု တၢ်လၢကယဲၢ်ပှၤစီဆှံအ ကျါသ့လီၤ.
         33  ယတသးကွံဘၣ်ပှၤထူမ့ၢ်ဂ့ၤ, ပှၤစ့မ့ၢ်ဂ့ၤ, ပှၤကူပှၤသိးမ့ၢ်ဂ့ၤ, နီတဂၤဘၣ်.
         34  သုသ့ၣ်ညါဒၣ်သုဝဲ, လၢယစုအံၤမၤန့ၢ်တၢ်လၢယဂီၢ်ဒီး လၢပှၤအိၣ်ဒီးယၤအ ဂီၢ်လီၤ.
         35  ဒ်န့ၣ်အသိး ယဒုးနဲၣ်သုလၢတၢ်ကိးမံၤဒဲးလၢ သုဂ့ၤမၤတၢ်, ဒီးမၤစၢၤ ပှၤအဂံၢ်စၢ်ဘါစၢ်, ဒီးသ့ၣ်နီၣ်
         ထီၣ်ကစၢ်ယ့ၣ်ရှူးအကလုၢ်အကထါ, လၢအကစၢ်ဒၣ်ဝဲ စံးလၢဟ့ၣ်တၢ်န့ၣ် ဘၣ်တၢ်ဆိၣ်ဂ့ၤအါန့ၢ်ဒိးန့ၢ်တၢ်တ
         က့ၢ်လီၤ.36  ဒီးစံးတၢ်ဒ်န့ၣ်ဒီး, ချံးလီၤအခီၣ်, ဒီးဘါထုကဖၣ်တၢ် ဒီးပှၤခဲလၢာ်လီၤ.
         37  ဒီးအဝဲသ့ၣ်ခဲလၢာ်ဟီၣ်ဝဲအါအါက လဲာ်, ဒီးထိၣ်လီၤတီၢ်အသးလၢစီၤပီလူးအကိာ်, ဒီးနၢ မူအီၤလီၤ.
         ဒီးအသူၣ်အုးသးအုးဒိၣ်ကတၢၢ်, လၢအတၢ် ကတိၤလၢအစံးတ့ၢ်ဝဲ, လၢအဝဲသ့ၣ်တထံၣ်လၢၤဘၣ်အ မဲာ်ဘၣ်အဃိလီၤ.
         38  ဒီးလဲၤဆှၢအီၤဆူကဘီပူၤလီၤ.

၂၁211  ဒီးတုၤတၢ်မၤအသးလၢပဟးဖးဒီး ပှၤတဖၣ်န့ၣ်ဝံၤဒီး, ပဒိးထီၣ်ကဘီ, ဒီးပလဲၤစၢၢ်ဆၢဆူကိၣ်, ဒီးမုၢ်ဆ့ၣ်ထီၣ်
         တနံၤ, ဆူရဒူး, ဒီးပဟးထီၣ်ဖဲန့ၣ်ဆူဝ့ၢ်ပတါရါလီၤ.―
         2  ဒီးပထံၣ်န့ၢ်ကဘီတဘ့ၣ် လၢအလဲၤခီဂာ်တၢ်ဆူဖံၤနံက့ၤဒီး, ပလဲၤထီၣ်ဆူအပူၤ, ဒီးပဟးထီၣ်ကွံာ်ဖဲန့ၣ်လီၤ.―3  ဒီးကီးကူပြူးအိၣ်ဖျါထီၣ်, ဒီးပလဲၤသဒၣ်အီၤလၢပစုစ့ၣ် တခီ, ဒီးပလဲၤဆူစူၤရံ, ဒီးပထိးထီၣ်လၢစိၢ်လီၤ.
         အဂ့ၢ်ဒ် အံၤ, ပှၤဘၣ်ပာ်လီၤကွံာ် တၢ်ပဒၢးလၢကဘီပူၤဖဲန့ၣ် လီၤ.
         4  ဒီးပဃုန့ၢ်အပျဲၢ်အဘီၣ်တဖၣ်န့ၣ်ဝံၤဒီး, ပအိၣ်ဖဲ န့ၣ်နွံသီလီၤ. ဒီးအဝဲသ့ၣ်တဖၣ်စံးဘၣ်စီၤပီလူးလၢသး
         န့ၣ်, လၢအသုတလဲၤထီၣ်ဆူဝ့ၢ်ယရူၤၡလ့ၣ်တဂ့ၤလီၤ.5  ဒီးတုၤတၢ်မၤအသးလၢ အနံၤအသီတဖၣ်န့ၣ်ပှဲၤထီၣ် ဒီး, ပဟးထီၣ်ဒီးလဲၤတၢ်လီၤ. ဒီးပှၤခဲလၢာ်,
         ဒီးအဖိအမါ, ဒီးအဖိအလံၤသ့ၣ်တဖၣ် ဆှၢပှၤပၢၢ်လၢဝ့ၢ်အချၢ, ဒီးပ ချံးလီၤပခီၣ်လၢထံနံၤဒီးဘါထုကဖၣ်တၢ်လီၤ.
         6  ဒီးပက တိၤဒိၣ်လိာ်ပသးဝံၤဒီး, ပလဲၤထီၣ်ဆူကဘီပူၤ, ဒီးအဝဲ သ့ၣ်က့ၤက့ၤဆူအဟံၣ်လီၤ.7  ဒီးပလဲၤဒိးကဘီန့ၣ်ဒီး, ပဟဲလီၤလၢစိၢ် ပၢၢ်လၢပတ လ့းမဲ, ဒီးပကတိၤဒိၣ်ပဒီပုၢ်ဝဲၢ်ဖဲန့ၣ်,
         ဒီးပအိၣ်ဒီးအီၤတ နံၤလီၤ.
         8  ဒီးမုၢ်ဆ့ၣ်ထီၣ်တနံၤန့ၣ်ပဟးထီၣ်, ဒီးပလဲၤ ပၢၢ်လၢကဲၤစါရံၤလီၤ. ဒီးပလဲၤနုာ်လၢပှၤစံၣ်တဲၤတဲလီၤ
         တၢ်သးခုအကစီၣ်, စီၤဖံလံးပူး, လၢအအိၣ်လၢပှၤနွံဂၤ န့ၣ်အကျါတဂၤ, အဟံၣ်, ဒီးပအိၣ်ဒီးအီၤလီၤ.
         9  ဒီးအဝဲ တဂၤန့ၣ်အဖိမုၣ်ကနီၤ လၢအကတိၤတၢ်လၢဝံအကျိာ် အိၣ်လွံၢ်ဂၤလီၤ.10  ဒီးပအိၣ်ဖဲန့ၣ်အါနံၤအါသီ, ဒီးဝံတဂၤအမံၤမ့ၢ်စီၤအ ကၤဘူး, ဟဲလီၤလၢကီၢ်ယူဒၤလီၤ.
         11  ဒီးအဝဲဒၣ်န့ၣ်ဟဲ ဆူပအိၣ်, ဒီးဟံးန့ၢ်စီၤပီလူးအယီၢ်တကိး, ဒီးစၢဃာ် အစုဒီးအခီၣ်ဒၣ်ဝဲ,
         ဒီးစံးဝဲဒၣ်, သးစီဆှံစံးဝဲဒ်အံၤ, ပှၤယူ ဒၤဖိအိၣ်လၢဝ့ၢ်ယရူၤၡလ့ၣ်အပူၤ, ကစၢဃာ်ယီၢ်တကိး
         အံၤအကစၢ်, ဒ်အံၤအသိး, ဒီးကဟ့ၣ်လီၤကွံာ်အီၤဆူ ပှၤကလုာ်တဖၣ်အစုပူၤလီၤ.
         12  ဒီးတၢ်န့ၣ်တဖၣ်တုၤပနၢ် ဟူဒီး, ပဝဲဒၣ်, ဒီးပှၤဖဲန့ၣ်, ဃ့ကညးအီၤဒ်သိးအသုတ လဲၤထီၣ်ဆူယရူၤၡလ့ၣ်တဂ့ၤလီၤ.
         13  တုၤနုၤတစုစီၤပီလူး စံးဆၢတၢ်ဒီးစံးဝဲဒၣ်, သုဟီၣ်, ဒီးမၤကၢ်မၤလီၤယသး ဘၣ်မနုၤလဲၣ်. အဂ့ၢ်ဒ်အံၤ,
         ဒ်သိးယကဘၣ်တၢ်စၢဃာ် လၢယရူၤၡလ့ၣ်အပူၤ, အခိၣ်တလိာ်ဒ်သိးယကဘၣ်သံ လၢကစၢ်ယ့ၣ်ရှူးအမံၤအဃိဒီး,
         ယအိၣ်ကတဲာ်ကတီၤ14  ယသးလီၤ. ဒီးပသဆၣ်ထီၣ်အခံတန့ၢ်ဘၣ်ဒီး, ပဆိတ့ၢ် ဒီးပစံး, မ်တၢ်မၤအသးဖဲယွၤအသးန့ၣ်တက့ၢ်.15  ဒီးအနံၤအသီတဖၣ်န့ၣ်ပူၤကွံာ်ဒီး, ပကတဲာ်ကတီၤပ တၢ်ဖိတၢ်လံၤဝံၤဒီးပလဲၤထီၣ်ဆူယရူၤၡလ့ၣ်လီၤ.
         16  ဒီးပှၤ ကဲၤစါရံၤဖိအပျဲၢ်အဘီၣ်တနီၤနီၤလဲၤဃုာ်ဒီးပှၤ, ဒီးဆှၢ ပှၤဆူပှၤကူပြူးဖိအပျဲၢ်အဘီၣ်လီၢ်လံၤ
         စီၤမနါစိၣ်တဂၤ လၢပကအိၣ်တမှံၤလၢအအိၣ်လီၤ.17  ဒီးတုၤပတုၤလၢယရူၤၡလ့ၣ်ဒီး, ပှၤဒီပုၢ်ဝဲၢ်အသူၣ်ခု အသးခု, ဒီးတူၢ်လိာ်ပှၤလီၤ.
         18  ဒီးမုၢ်ဆ့ၣ်ထီၣ်တနံၤန့ၣ်, စီၤပီလူးလဲၤဒီးပှၤဆူ စီၤယၤကိာ်အအိၣ်, ဒီးပှၤသူၣ်က့ သးပှၢ်အိၣ်ဝဲလီၤ.
         19  ဒီးကတိၤဒိၣ်အဝဲသ့ၣ်ဝံၤဒီးစံၣ်တဲၤ တဲလီၤတၢ်တမံၤစဲတမံၤ တမံၤစဲတမံၤ, လၢယွၤမၤလၢ အစုပူၤလၢပှၤကလုာ်တဖၣ်အကျါလီၤ.20  ဒီးအဝဲသ့ၣ်နၢ်ဟူတၢ်ဒီး စံးထီၣ်ပတြၢၤယွၤ, ဒီးစံး ဘၣ်အီၤ, ဒီပုၢ်ဝဲၢ်ဧၢ, ပှၤယူဒၤဖိလၢအစူၢ်က့ၤနာ်က့ၤတၢ်
         တဖၣ်အိၣ်ပှၤ ပှံၤကလးပှံၤကလးလဲၣ်န့ၣ်, နသ့ၣ်ညါ လီၤ. ဒီးအဝဲသ့ၣ်ခဲလၢာ်ဂဲၤလိာ်အသးလၢတၢ်သိၣ်တၢ်
         သီန့ၣ်လီၤ.
         21  ဒီးနၢ်ဟူဝဲလၢနဂ့ၢ်လၢနသိၣ်က့ၤသီက့ၤပှၤ ယူဒၤဖိ, အိၣ်လၢပှၤကလုာ်တဖၣ်အကျါ, ဒ်သိးအကညိ ကွံာ်စီၤမိၤရှ့,
         ဒီးလၢနစံးဘၣ်အီၤ, ကူးတရံးသုဖိတဂ့ၤ, ဒီး လဲၤဒ်အလုၢ်အလၢ်အသိးတဂ့ၤန့ၣ်လီၤ.
         22  မၤသးဒ်န့ၣ်ဒီး ပကမၤဒ်လဲၣ်. ပှၤဂီၢ်မုၢ်ကအိၣ်ဖှိၣ်ရိဖှိၣ်သပှၢ်တၢၢ်လီၤ. အဂ့ၢ်ဒ်အံၤ, ကနၢ်ဟူလၢနဟဲန့ၣ်လီၤ.
         23  မၤသးဒ်န့ၣ်ဒီး, မၤဒ်ပစံးဘၣ်နၤအသိးတက့ၢ်. ပှၤလၢအဆိၣ်လီၤအသး အိၣ်ဒီးပှၤလွံၢ်ဂၤလီၤ.
         24  အဝဲသ့ၣ်တဖၣ်န့ၣ်, ဟံးန့ၢ်ဒီးန ကစၢ်ဒၣ်နဲ, ဒီးမၤကဆှီနသးဒီးအီၤ, ဒီးလိးစ့လၢအဂီၢ်ဒ် သိးအကလူၤအခိၣ်တက့ၢ်.
         ဒီးပှၤခဲလၢာ်ကသ့ၣ်ညါလၢ တၢ်လၢအနၢ်ဟူလၢနဂ့ၢ်နကျိၤတဖၣ်န့ၣ်, တမ့ၢ်ဘၣ်တၢ် ဘၣ်. မ့မ့ၢ်နလဲၤတၢ်နကစၢ်ဒၣ်နဲကစီဒီ.
         ဒီးနတိၢ်တၢ် သိၣ်တၢ်သီလီၤ.
         25  ဖဲအဘၣ်ဃးဒီးပှၤကလုာ်တဖၣ်လၢ အစူၢ်က့ၤနာ်က့ၤတဖၣ်န့ၣ်, ပကွဲးတၢ်ဒီးပစံၣ်ညီၣ်လၢအ တိၢ်တၢ်ဒ်အံၤအသိး
         အလီၢ်တအိၣ်ဘၣ်. မ့ၢ်ထဲလၢအ ဘၣ်ဟးဆှဲးတၢ်လုၢ်လၢတၢ်ဂီၤ, ဒီးတၢ်အသွံၣ်, ဒီးတၢ် စံၢ်သံ, ဒီးတၢ်မၤထွဲသးကလုာ်ကလိၤအခံန့ၣ်ဧိၤလီၤ.26  တုၤနုၤတစု စီၤပီလူးဟံးန့ၢ်ပှၤတဖၣ်န့ၣ်, ဒီးလၢမုၢ် ဆ့ၣ်ထီၣ်တနံၤန့ၣ်, မၤကဆှီထီၣ်အသးဒီးအီၤဝံၤဒီး,
         လဲၤ နုာ်ဝဲဆူတၢ်လုၢ်အဟံၣ်ပူၤ, ဒီးစံးဘၣ်တဲဘၣ်လၢတၢ်က ဆှီအနံၤအသီကပှဲၤဝဲ, ဖဲတၢ်ကဟဲစိာ်တၢ်မၤဘူၣ်လၢအ
         ဂီၢ်တဂၤအဂီၢ်တဂၤအဂီၢ်န့ၣ်လီၤ.27  ဒီးတုၤနွံသီန့ၣ်ကပှဲၤထီၣ်ဒီး, ပှၤယူဒၤဖိလၢအၤစံတ ဖၣ်, ထံၣ်အီၤလၢတၢ်လုၢ်အဟံၣ်ပူၤဒီး, ထိၣ်ဂဲၤထီၣ်ပှၤ
         ဂီၢ်မုၢ်ခဲလၢာ်, ဒီးပာ်အစုလၢစီၤပီလူးအလိၤ,
         28  ဒီးကိးပ သူထီၣ်ဝဲ, ပှၤအံၣ်စရ့လးဖိသ့ၣ်ဧၢ, ဟဲမၤစၢၤတက့ၢ်. ပှၤတဂၤအံၤ မ့ၢ်ပှၤလၢအသိၣ်က့ၤသီက့ၤပှၤကညီခဲလၢာ်
         တပူၤလၢ်လၢ်, လၢတၢ်ထီဒါပှၤတကလုာ်အံၤ, ဒီးတၢ် သိၣ်တၢ်သီ, ဒီးတၢ်အလီၢ်အံၤလီၤ. ဒီးလၢန့ၣ်အမဲာ်ညါ
         ဟဲဆှၢပှၤဟ့းလ့ၣ်ဖိဆူတၢ်လုၢ်အဟံၣ်ပူၤ, ဒီးမၤဘၣ်အၢ တၢ်အလီၢ်စီဆှံလီၤ.
         29  အဂ့ၢ်ဒ်အံၤ, အဝဲသ့ၣ်ထံၣ်တ့ၢ်ပှၤ အ့းဖ့းစူးဖိစီၤတြီဖံမူးအိၣ်ဒီးအီၤလၢဝ့ၢ်ပူၤ, ဒီးဆိကမိၣ်ဝဲ
         လၢစီၤပီလူးဟဲဆှၢအီၤဆူ တၢ်လုၢ်အဟံၣ်ပူၤလီၤ.
         30  ဒီး တၢ်ဟူးတၢ်ဂဲၤအိၣ်ထီၣ်ဒီဝ့ၢ်ညါ, ဒီးပှၤဂီၢ်မုၢ်ဃ့ၢ်ဖှိၣ်ဒီး ဟံးဃာ်စီၤပီလူး, ဒီးထုးတြူာ်ထီၣ်အီၤလၢတၢ်လုၢ်အ
         ဟံၣ်ပူၤဆူခိ, ဒီးကးတံာ်ဃာ်တြဲၤတကီၢ်ခါလီၤ.31  ဒီးဃုမၤသံအီၤအဖၢမုၢ်ဒီး, ပှၤသုးဖိတကထိအခိၣ် တဂၤနၢ်ဟူတၢ်အကစီၣ်, လၢယရူၤၡလ့ၣ်တၢထီၣ်တၢ
         လီၤဒီဝ့ၢ်ညါလီၤ.
         32  ဒီးဟံးန့ၢ်ပှၤသုးဖိတဖၣ်, ဒီးသုးဖိ တကယၤအခိၣ်တကီၢ်ခါ, ဒီးဃ့ၢ်လီၤဝဲဆူအအိၣ်လီၤ. ဒီးတုၤအဝဲသ့ၣ်ထံၣ်ပှၤသုးဖိတကထိအခိၣ်ဒီး
         ပှၤသုးဖိ တဖၣ်ဒီး, တတီၢ်လၢၤဘၣ်စီၤပီလူးဘၣ်.
         33  တုၤနုၤတစု ပှၤသုးဖိတကထိအခိၣ်ဟဲဘူးဒီးဟံးဃာ်အီၤ, ဒီးမၤလိာ် ဝဲဒ်သိးပှၤကစၢဃာ်အီၤဒီးထးသွဲခံဘိလီၤ.
         ဒီးသံကွၢ်ဝဲ လၢအမ့ၢ်မတၤလဲၣ်, ဒီးမၤတ့ၢ်မနုၤလဲၣ်န့ၣ်လီၤ.
         34  ဒီးပှၤ တနီၤနီၤကိးထီၣ်တမံၤ, ဒီးတနီၤနီၤတမံၤဒၣ်, လၢပှၤဂီၢ် မုၢ်အကျါ, ဒီးတၢ်သီၣ်ကလာ်နးနးကလဲာ်,
         ဒီးသ့ၣ်ညါ တၢ်နီၢ်နီၢ်တသ့ဘၣ်ဒီး, မၤလိာ်ဝဲဒ်သိးပှၤကဆှၢထီၣ်အီၤ ဆူပှၤသုးဖိအဟံၣ်ပူၤလီၤ.
         35  ဒီးပှၤဂီၢ်မုၢ်တနံးထီၣ်နးနး ကလဲာ်ဒီး, တုၤအတုၤလၢဃီတၢၢ်ထံးဒီး, ပှၤသုးဖိစိာ် ထီၣ်အီၤလီၤ.
         36  အဂ့ၢ်ဒ်အံၤ, ပှၤကညီဂီၢ်မုၢ်ပိာ်ထီၣ်အခံ, ဒီးကိးပသူထီၣ်ဝဲ, မၤထီၣ်ကွံာ်အီၤတက့ၢ်.37  ဒီးစီၤပီလူး ကဘၣ်တၢ်မိၤအီၤဆူ ပှၤသုးဖိအဟံၣ်ပူၤ အဖၢမုၢ်ဒီး, စံးဘၣ်ပှၤသုးဖိတကထိအခိၣ်,
         ယကတိၤ တၢ်ဒီးနၤသ့စ့ၢ်ကီးဧါ. ဒီးစံးဝဲဒၣ်, နကတိၤဟ့းလ့ၣ်အ ကျိာ်ဘၣ်ကသ့ဧါ.
         38  နမ့ၢ်ပှၤအဲၤကူပတူးဖိတဂၤလၢအ မၤတၢထီၣ်တၢလီၤတၢ်လၢသီ, ဒီးဆှၢထီၣ်တမျာ်လွံၢ် ကထိဆူပှၢ်မုၢ်ကနၢ,
         တမ့ၢ်ဘၣ်ဧါ.
         39  ဒီးစီၤပီလူးစံးဝဲဒၣ်, ယဲဒၣ်အံၤယမ့ၢ်ပှၤယူဒၤဖိဘၣ်ဃးဒီးတၢ်စူး, လၢကံၤလံၤ ကံအပူၤ, ဝ့ၢ်လၢအမံၤတဟူသၣ်တဖျါအပှၤဝ့ၢ်ဖိန့ၣ်တ
         မ့ၢ်ဘၣ်. ဒီးယဃ့ကညးနၤလၢနကဒုးကတိၤယၤလၢပှၤ ဂီၢ်မုၢ်လီၤ.
         40  ဒီးတုၤအဒုးကတိၤအီၤဒီး, စီၤပီလူးဆၢထၢၣ် လၢဃီတၢၢ်လိၤ, ဒီးဝံၢ်ဝၢ်အစုဆူပှၤဂီၢ်မုၢ်အအိၣ်,
         ဒီးတၢ်အိၣ်ဘှီၣ်ကလာ်ဒိၣ်မးဒီး, ကတိၤတၢ်လၢဧ့ၤဘြံၤအကလုၢ်, ဒီးစံးဝဲဒၣ်,―

၂၂221  ပှၤပုၢ်သ့ၣ်ဝဲၢ်သ့ၣ်ဒီးပၢ်သ့ၣ်ဧၢ, ယတၢ်ကတိၤပူၤဖျဲး တၢ်လၢသုမဲာ်ညါအံၤ, ကနၣ်ဘၣ်တက့ၢ်.
         2  ဒီးတုၤအ နၢ်ဟူလၢအစံးဘၣ်အီၤလၢဧ့ၤဘြံၤအကလုၢ်ဒီး, အိၣ်ဘှီၣ် ဝဲအါန့ၢ်အန့ၣ်တက့ၢ်, ဒီးစံးဝဲဒၣ်,
         3  ယဲဒၣ်အံၤယမ့ၢ်ပှၤ ယူဒၤဖိအိၣ်ဖျဲၣ်လၢတၢ်စူးလၢကံၤလံၤလံအပူၤ, ဒီးယမၤ လိလံာ်လၢဝ့ၢ်ပူၤအံၤ
         လၢစီၤကမၤလ့လးအခီၣ်ထံး, ဒီး ယဘၣ်တၢ်သိၣ်တၢ်သီလၢ ပပၢ်သ့ၣ်အလုၢ်အလၢ်လီၤ တံၢ်လီၤဆဲး, ဒီးယဂဲၤလိာ်ယသးလၢယွၤအပူၤဒ်သုဝဲခဲ
         ကနံၣ်အံၤခဲလၢာ်အသိးန့ၣ်လီၤ.
         4  ဒီးယစၢဃာ် ပှၤပိာ် မုၣ်, ဒီးပိာ်ခွါ, ဒီးယဒၢနုာ်အီၤလၢဃိာ်ပူၤ, ဒီးယမၤအၢ ကျဲအံၤပၢၢ်လၢတၢ်မၤသံ,
         5  ဒ်ပှၤလုၢ်တၢ်အခိၣ်, ဒီးပှၤ သူၣ်က့သးပှၢ်ခဲလၢာ်ကအုၣ်အသးလၢယဂီၢ်အသိး, ဒီး ယဒိးန့ၢ်လံာ်လၢအီၤဆူပှၤဒီပုၢ်ဝဲၢ်,
         ဒီးယလဲၤဆူဒၤမ့ၤစ့း ဒ်သိးယကမိၤန့ၢ် ပှၤအိၣ်ဖဲန့ၣ် ဘၣ်စၢဃာ်ဆူယရူၤၡ လ့ၣ်ဒ်သိးအကဘၣ်တၢ်စံၣ်ညီၣ်လီၤ.6  ဒီးတၢ်မၤအသးလၢယလဲၤတၢ်အဖၢမုၢ်, ဒီးဘူးထီၣ်ဒီး ဒၤမ့ၤစ့းဒီးလၢမုၢ်ထူၣ်ဃၣ်ဃၣ်န့ၣ်, တၢ်ကပီၤဖးဒိၣ်လၢ
         မူခိၣ်, ကပီၤထီၣ်ဝးတရံးယၤသလ့ၢ်ကလာ်လီၤ.
         7  ဒီး ယလီၤဃံၤလၢဟီၣ်ခိၣ်အဖီခိၣ်, ဒီးယနၢ်ဟူတၢ်ကလုၢ် သီၣ်စံးဘၣ်ယၤ, စီၤစီလူးဧၢ, စီၤစီလူးဧၢ,
         နမၤအၤမၤ သီယၤဘၣ်မနုၤလဲၣ်.
         8  ဒီးယစံးဆၢ, ကစၢ်ဧၢ, နမ့ၢ်မ တၤတဂၤလဲၣ်. ဒီးစံးဘၣ်ယၤ, ယမ့ၢ်ပှၤနစၤရ့းဖိယ့ၣ်ရှူး လၢနမၤအၢမၤသီအီၤလီၤ.
         9  ဒီးပှၤအိၣ်ဒီးယၤတဖၣ်ထံၣ် တၢ်ကပီၤ, ဒီးပျံၤတၢ်လီၤ. မ့မ့ၢ်ပှၤကတိၤတၢ်ဒီးယၤအ ကလုၢ်န့ၣ်,
         တနၢ်ဟူဘၣ်ဝဲဘၣ်.
         10  ဒီးယစံး, ကစၢ်ဧၢ, ယကမၤမနုၤလဲၣ်. ဒီးကစၢ်န့ၣ်စံးဘၣ်ယၤ, ဂဲၤဆၢထၢၣ် ဒီးလဲၤဆူဒၤမ့ၤစ့းအပူၤ,
         ဒီးတၢ်မၤလၢတၢ်ပာ်ဝဲလၢနဘၣ် မၤအီၤန့ၣ်, တၢ်ကစံးဘၣ်တဲဘၣ်နၤဖဲန့ၣ်ခဲလၢာ်လီၤ.11  ဒီးတုၤယထံၣ်တၢ်တသ့ဘၣ် လၢတၢ်ကပီၤကယဲၢ်က ယူာ်အဃိဒီး, ပှၤအိၣ်ဒီးယၤတဖၣ်ဆှၢယၤလၢအစုဆူဒၤ မ့ၤစ့းအပူၤလီၤ.
         12  ဒီးမတၤတဂၤလၢအယူးယီၣ်ယွၤဒ်တၢ် သိၣ်တၢ်သီအသိး, ဒီးဘၣ်တၢ်လၤကပီၤလၢပှၤယူဒၤဖိ အိၣ်ဖဲန့ၣ်ခဲလၢာ်,
         စီၤအနၤနံတဂၤ,
         13  ဟဲဆၢထၢၣ်လၢယ အိၣ်ဒီးစံးဘၣ်ယၤ, ဒီပုၢ်ဝဲၢ်စီၤစီလူးဧၢ, ထံၣ်ထီၣ်က့ၤတၢ် တက့ၢ်. ဒီးယကွၢ်ထီၣ်အီၤတစုဃီဖဲန့ၣ်လီၤ.
         14  ဒီးစံးဝဲဒၣ်, ပပၢ်သ့ၣ်အကစၢ်ဃုထၢနၤဒ်သိးနကသ့ၣ်ညါအသး, ဒီး နကထံၣ်ဘၣ်ပှၤတီပှၤလိၤတဂၤ, ဒီးနကနၢ်ဟူဘၣ်တၢ်
         အကလုၢ်သီၣ်လၢအထးခိၣ်လီၤ.
         15  အဂ့ၢ်ဒ်အံၤ, နကကဲ ထီၣ်အပှၤအုၣ်အသးလၢတၢ်လၢနထံၣ်, ဒီးတၢ်လၢနနၢ် ဟူတဖၣ်, လၢပှၤခဲလၢာ်အမဲာ်ညါလီၤ.
         16  ဒီးခဲကနံၣ်အံၤ နဆူလၢ်ဟူတၢ်မနုၤလဲၣ်. ဂဲၤဆၢထၢၣ်, ကိးထီၣ်ကစၢ် အမံၤ, ဒီးဒိးဘျၢ*နသး, ဒီးသ့ကွံာ်နတၢ်ဒဲးဘးတက့ၢ်.17  ဒီးတၢ်မၤအသးလၢယဟဲက့ၤဆူယရူၤၡလ့ၣ်, ဒီးယ ဘါထုကဖၣ်တၢ်လၢတၢ်လုၢ်အဟံၣ်ပူၤအဖၢမုၢ်ဒီး, ယ အိၣ်လၢတၢ်ထံၣ်လၢညါခီအပူၤ,
         18  ဒီးယထံၣ်အဝဲဒၣ်စံး ဘၣ်ယၤ, ဟးထီၣ်လၢယရူၤၡလ့ၣ်အပူၤချ့ချ့တက့ၢ်. အ ဂ့ၢ်ဒ်အံၤ, နအုၣ်နသးလၢယဂ့ၢ်န့ၣ်,
         ပှၤတတူၢ်လိာ်ဘၣ် ဝဲဘၣ်.
         19  ဒီးယစံး, ကစၢ်ဧၢ, အဝဲသ့ၣ်သ့ၣ်ညါလၢယဒၢ နုာ်လၢဃိာ်ပူၤဒီး ယတီၢ်ပှၤလၢအစူၢ်က့ၤနာ်က့ၤနၤတ
         ဖၣ်လၢကယဲၢ်ဘူၣ်ဘျီၣ်ပူၤလီၤ.
         20  ဖဲနပှၤအုၣ်အသးစီၤစ တ့းဖၣ်အသွံၣ် ဘၣ်ဂၢ်လီၤအသးန့ၣ်, ယဆၢထၢၣ်လၢ အဃၢၤ, ဒီးတၢ်မၤသံအီၤန့ၣ်,
         ယအၢၣ်လီၤအီလီၤ, ဒီးယ ပၢၤပှၤမၤသံအီၤန့ၣ် အကူအသိးလီၤ.
         21  ဒီးစံးဘၣ်ယၤ, လဲၤတက့ၢ်. ယကမၢနလဲၤလၢအယံၤဆူပှၤကလုာ်တ ဖၣ်အအိၣ်လီၤ.
         22  ဒီးဒိကနၣ်ဝဲတုၤလၢတၢ်ကတိၤတထံၣ်န့ၣ်, ဒီးထုထီၣ်အကလုၢ်ဒီးစံးဝဲဒၣ်, ပှၤဒ်အံၤအသိးတဂၤ, မၤကွံာ်အီၤလၢဟီၣ်ခိၣ်ချၢတက့ၢ်.
         အဂ့ၢ်ဒ်အံၤ, တဂ့ၤမူဘၣ်ဝဲဘၣ်.―23  ဒီးကိးပသူထီၣ်ဒီးဘ့ၣ်ကွံာ်အကူအသိး, ဒီးဖှံထီၣ်ဟီၣ် ခိၣ်အကမူၣ်ဆူတၢ်ဖးဖီအဖၢမုၢ်ဒီး,
         24  ပှၤသုးဖိတကထိ အခိၣ်တဂၤမၤလိာ်ဝဲ, ဒ်သိးပှၤကမိၤစီၤပီလူးဆူပှၤသုးဖိ အဟံၣ်ပူၤ, ဒီးသမံသမိးအီၤလၢတၢ်တီၢ်တၢ်ဝ့ၤ,
         ဒ်သိးအ ကသ့ၣ်ညါလၢပှၤကိးထီၣ်တၢ်ထီဒါအီၤဒ်န့ၣ်အဂ့ၢ်လီၤ.25  ဒီးပှၤစၢထီၣ်အီၤလၢပျံၤတၢ်ဖံးအဖၢမုၢ်ဒီး, စီၤပီလူးစံး ဘၣ်ပှၤသုးဖိတကယၤအခိၣ်လၢအအိၣ်ဆၢထၢၣ်လၢအ
         ဃၢၤ, ပှၤရိမ့ၤဖိတဘၣ်ဘၣ်တၢ်စံၣ်ညီၣ်ဃၣ်ဘၣ်ဒီး, သု တီၢ်အီၤဘၣ်ကဂ့ၤဧါ.
         26  ဒီးတုၤပှၤသုးဖိတကယၤအခိၣ် နၢ်ဟူတၢ်ဒီး, လဲၤစံးဘၣ်ပှၤသုးဖိတကထိအခိၣ်ဒီးစံးဝဲ ဒၣ်, နသါကမၤတၢ်မနုၤလဲၣ်.
         အဂ့ၢ်ဒ်အံၤ, ပှၤတဂၤအံၤ မ့ၢ်ပှၤရိမ့ၤဖိလီၤ.
         27  ဒီးပှၤသုးဖိတကထိအခိၣ်ဟဲဃီၤဒီး စံးဘၣ်အီၤ, နမ့ၢ်ပှၤရိမ့ၤဖိဧါ, စံးဘၣ်ယၤတက့ၢ်. ဒီးစံးဝဲ
         ဒၣ်, မ့ၢ်ဝဲသၢၣ်,
         28  ဒီးပှၤသုးဖိတကထိအခိၣ်န့ၣ်ကတိၤ ဆၢဝဲ, ယဟ့ၣ်စ့လၢအအါဒီး, ယထီၣ်ဘးကီၢ်ဖိအကွီၢ် အံၤလီၤ. ဒီးစီၤပီလူးစံးဝဲဒၣ်,
         မ့မ့ၢ်ယဲဒၣ်အံၤယအိၣ်ဖျဲၣ် လၢပှၤကီၢ်ဖိအကွီၢ်လီၤ.29  ဒီးပှၤလၢအသါကသမံသမိးအီၤတဖၣ်, ဟးထီၣ်လၢ အအိၣ်တကီၢ်ခါလီၤ. ဒီးတုၤအသ့ၣ်ညါလီၤတံၢ်လၢအ မ့ၢ်ပှၤရိမ့ၤဖိဒီး,
         ပှၤသုးဖိတကထိအခိၣ်န့ၣ်ပျံၤတၢ်လၢအ စၢဃာ်အီၤအဃိလီၤ.30  ဘၣ်ဆၣ်ဒီး လၢမုၢ်ဆ့ၣ်ထီၣ်တနံၤန့ၣ်, မ့ၢ်ပှၤယူဒၤဖိ ပာ်တၢ်ကမၣ်လၢအလိၤ ဒ်လဲၣ်ဒ်လဲၣ်န့ၣ်,
         တၢ်မိၣ်သ့ၣ် ညါအသးလၢတၢ်နီၢ်နီၢ်ဒီး, ဃ့ၣ်လီၤကွံာ်အပျံၤ, ဒီးမၤ လိာ်ပှၤလုၢ်တၢ်အခိၣ်, ဒီးပှၤသးပှၢ်
         အတၢ်အိၣ်ဖှိၣ်ခဲ လၢာ်, ဒ်သိးအကဟဲအိၣ်ဖှိၣ်ရိဖှိၣ်လီၤ. ဒီးမိၤလီၤစီၤပီ လူးဒီးပာ်အီၤလၢအမဲာ်ညါလီၤ.

၂၃231  ဒီးစီၤပီလူး ကွၢ်ပှၤသးပှၢ်အတၢ်အိၣ်ဖှိၣ်လီၤတံၢ်လီၤ ဆဲးဒီးစံးဝဲဒၣ်, ပှၤဒီပုၢ်ဝဲၢ်သ့ၣ်ဧၢ,
         ယမၤတၢ်အိၣ်ဒီးယသး လၢအသ့ၣ်ညါဒၣ်တၢ်လၢအဂ့ၤဒီဖျၢၣ်ညါလၢယွၤအမဲာ် ညါ, တုၤမုၢ်မဆါတနံၤအံၤလီၤ.2  ဒီးပှၤလုၢ်တၢ်အခိၣ်, စီၤအနၤနံ, မၤလိာ်ပှၤဆၢထၢၣ် လၢအဃၢၤ, ဒ်သိးအကတီၢ်စီၤပီလူးအထးခိၣ်လီၤ.3  တုၤနုၤတစုစီၤပီလူး စံးဘၣ်အီၤ, တၢ်ဒူၣ်လၢအဖှူဝါအ သးဧၢ, ယွၤကတီၢ်နၤလီၤ. နဆ့ၣ်နီၤစံၣ်ညီၣ်ယၤဒ်
         တၢ် သိၣ်တၢ်သီအသိး, ဒီးဖဲအထီဒါတၢ်သိၣ်တၢ်သီအသိး ဒီး, နမၤလိာ်ပှၤကတီၢ်ယၤဧါ.4  ဒီးပှၤဆၢထၢၣ်လၢအဃၢၤစံးဝဲဒၣ်, နဒုၣ်ဒွဲၣ်ယွၤအ ပှၤလုၢ်တၢ်အခိၣ်ဧါ.5  ဒီးစီၤပီလူးစံးဝဲဒၣ်, ဒီပုၢ်ဝဲၢ်သ့ၣ်ဧၢ, အဝဲန့ၣ်မ့ၢ်ပှၤလုၢ် တၢ်အခိၣ်ယတသ့ၣ်ညါဘၣ်. အဂ့ၢ်ဒ်အံၤ,
         တၢ်ကွဲးအသး, သုပဒိၣ်ပပှၢ်န့ၣ်, သုတစံးအၢအီၤတဂ့ၤ.-6  ဒီးစီၤပီလူးသ့ၣ်ညါလၢပှၤတနီၤနီၤမ့ၢ်ပှၤစးဒူၤကဲ, ဒီး တနီၤမ့ၢ်ပှၤဖၤရံၤၡဲ, ဒီးကိးပသူထီၣ်လၢပှၤသးပှၢ်အတၢ်
         အိၣ်ဖှိၣ်အပူၤ, ပှၤဒီပုၢ်ဝဲၢ်ဧၢ, ယဲဒၣ်အံၤ, ယမ့ၢ်ပှၤဖၤရံၤၡဲ ဒီးပှၤဖၤရံၤၡဲအဖိခွါလီၤ.
         လၢတၢ်မုၢ်လၢ်ဒီးပှၤသံဂဲၤဆၢ ထၢၣ်က့ၤအဂ့ၢ်န့ၣ်, ယဘၣ်တၢ်စံၣ်ညီၣ်အံၤလီၤ.
         7  ဒီးတုၤအစံးတၢ်န့ၣ်ဒီး, ပှၤဖၤရံၤၡဲဒီး ပှၤစးဒူၤကဲဂ့ၢ်လိာ်ဘှီလိာ်အသး, ဒီးပှၤဂီၢ်မုၢ်လီၤဖးလိာ်အသးလီၤ.―8  အဂ့ၢ်ဒ်အံၤ, ပှၤစးဒူၤကဲစံးဝဲလၢပှၤသံတဂဲၤဆၢထၢၣ်က့ၤ ဘၣ်. ဒီးပှၤမူခိၣ်ဖိမ့ၢ်ဂ့ၤ, သးမ့ၢ်ဂ့ၤ,
         တအိၣ်ဘၣ်ဝဲဘၣ်. မ့မ့ၢ်ပှၤဖၤရံၤၡဲန့ၣ်စံးဝဲလၢအအိၣ်ခံမံၤလၢာ်လီၤ.9  ဒီးပှၤကလာ်ထီၣ်ဖးဒိၣ်, ဒီးပှၤကွဲးလံာ်လၢပှၤဖၤရံၤၡဲ အကျါတဖၣ်, ဂဲၤဆၢထၢၣ်ဒီးတဲးလိာ်ဃိလိာ်အသးဒီး
         စံးဝဲဒၣ်, ပှၤတဂၤအံၤပတထံၣ်ဘၣ်တၢ်ကမၣ်လၢအလိၤ နီတမံၤဘၣ်. မ့မ့ၢ်သးမ့ၢ်ဂ့ၤ, ကလူးမ့ၢ်ဂ့ၤ,
         မ့ၢ်ကတိၤတ့ၢ် တၢ်ဒီးအီၤန့ၣ်,-10  ဒီးဂ့ၢ်လိာ်ဘှီလိာ်အသးနးနးကလဲာ်ဒီး, ပှၤသုးဖိတက ထိအခိၣ်န့ၣ် ဘၣ်ယိၣ်လၢအကထုးဆ့ဆိဘၣ်ဖုးစီၤပီ
         လူး, ဒီးမၤလိာ်ပှၤသုးဖိတဖၣ်ဒ်သိးအကလဲၤလီၤဟံးန့ၢ် ဆူၣ်အီၤလၢတၢ်အသးကံၢ်ပူၤ, ဒီးဟဲဆှၢအီၤဆူပှၤသုးဖိ
         အဟံၣ်ပူၤလီၤ.11  ဒီးလၢခံတနၤန့ၣ်, ကစၢ်ဆၢထၢၣ်ဒီးအီၤဒီးစံးဝဲဒၣ်, စီၤပီလူးဧၢ, ပာ်နသးခူတလ့ၢ်တက့ၢ်. အဂ့ၢ်ဒ်အံၤ,
         ဒ်နအုၣ် နသးလၢယဂီၢ်လၢယရူၤၡလ့ၣ်အပူၤအသိးန့ၣ်, နဘၣ် အုၣ်နသးလၢရိမ့ၤအပူၤဒ်န့ၣ်အသိးလီၤ.
         12  ဒီးမုၢ်ဆ့ၣ်ထီၣ်န့ၣ်, ပှၤယူဒၤဖိတနီၤနီၤအၢၣ်လီၤအီလီၤလိာ်အသး, ဒီးဆိၣ်လီၤဒၣ်အသးဒီးစံးဝဲဒၣ်,
         သါတချုးမၤသံဒံးဘၣ်စီၤပီလူးဒီး, သါတအီၣ်တအီဘၣ်တၢ်ဘၣ်.― ဒီးပှၤအၢၣ်လီၤအီလီၤတၢ်အံၤ, အိၣ်လွံၢ်ဆံအဘျဲၣ်လီၤ.14  ဒီးအဝဲသ့ၣ်တဖၣ်လဲၤဝဲဆူပှၤလုၢ်တၢ်အခိၣ်ဒီးပှၤသူၣ်က့ သးပှၢ်အအိၣ်, ဒီးစံးဝဲဒၣ်, ပဆိၣ်လီၤပသးလၢတၢ်ဆိၣ်
         အၢလၢပတချုးမၤသံဒံးဘၣ်စီၤပီလူးဒီး, ပတအီၣ်ဘၣ် တၢ်ဘၣ်.15  မၤသးဒ်န့ၣ်ဒီး, ခဲကနံၣ်အံၤ, ပာ်သုသးဒ်သုကသ့ၣ်ညါ အဂ့ၢ်အပီၢ်လီၤတံၢ်လီၤဆဲးတက့ၢ်ဒီး, သုဝဲဒၣ်ဒီးပှၤသူၣ်
         က့သးပှၢ်တဖၣ်, ဃ့ကညးပှၤသုးဖိတကထိအခိၣ်, ဒ်သိး အကဆှၢလီၤအီၤဆူသုအိၣ်တက့ၢ်. ဒီးတချုးအဟဲဘူးဒံး
         ဘၣ်ဒီး, ပအိၣ်ကတဲာ်ကတီၤပသး ဒ်သိးပကမၤသံအီၤ လီၤ.16  ဒီးစီၤပီလူးအဒီပုၢ်ဝဲၢ်မုၣ်အဖိခွါ, နၢ်ဟူလၢတၢ်ခိးခူ သူၣ်, ဒီးလဲၤနုာ်ဝဲဆူပှၤသုးဖိအဟံၣ်,
         ဒီးစံးဘၣ်တဲဘၣ် စီၤပီလူးလီၤ.
         17  ဒီးစီၤပီလူးကိးန့ၢ်ပှၤသုးဖိတကယၤအခိၣ် တဂၤဆူအအိၣ်ဒီးစံးဝဲဒၣ်, ဆှၢပှၤဖိၣ်သၣ်ခွါတဂၤအံၤဆူ
         ပှၤသုးဖိတကထိအခိၣ်အအိၣ်တက့ၢ်. အဂ့ၢ်ဒ်အံၤ, က တိၤတၢ်ဒီးအီၤအလီၢ်အိၣ်တမံၤလီၤ.
         18  မၤသးဒ်န့ၣ်ဒီး, ဟံး န့ၢ်အီၤ, ဒီးဆှၢအီၤဆူပှၤသုးဖိတကထိအခိၣ်အအိၣ်ဒီးစံး ဝဲဒၣ်, ပှၤဘၣ်စၢဃာ်စီၤပီလူးကိးယၤဆူအအိၣ်,
         ဒီးဃ့က ညးယၤ ဒ်သိးယကဆှၢပှၤဖိၣ်သၣ်ခွါတဂၤအံၤဆူနအိၣ်, လၢအကတိၤတၢ်ဒီးနၤအလီၢ်အိၣ်တမံၤလီၤ.19  ဒီးပှၤသုးဖိတကထိအခိၣ်န့ၣ်ဟံးန့ၢ်အစု, ဒီးဆှၢအီၤ ဆူတၢ်တဒၢ, ဒီးသံကွၢ်အီၤ, တၢ်လၢနကစံးဘၣ်တဲဘၣ်
         ယၤန့ၣ်, မ့ၢ်တၢ်မနုၤတမံၤလဲၣ်.
         20  ဒီးစံးဝဲဒၣ်, ပှၤယူဒၤဖိတ ဖၣ်အၢၣ်လီၤအီလီၤလၢအကဃ့နၤ, ဒ်သိးနကဆှၢလီၤ စီၤပီလူးဆူပှၤသးပှၢ်အတၢ်အိၣ်ဖှိၣ်အပူၤ,
         ခဲဂီၤကိာ်, ဒီး ပာ်အသး ဒ်သိးအသါကသံကွၢ်သံဒိးအီၤလီၤတံၢ်လီၤ ဆဲးတက့ၢ်လီၤ.
         21  မၤသးဒ်န့ၣ်ဒီးသုတအၢၣ်လီၤအီလီၤ အီၤတဂ့ၤ. အဂ့ၢ်ဒ်အံၤ, ပှၤခိးအကျဲဒီးဆိၣ်လီၤအသးလၢ အတချုးမၤသံဒံးဘၣ်အီၤဒီး,
         သါတအီၣ်တအီဘၣ်တၢ် ဘၣ်, အိၣ်ဝဲလွံၢ်ဆံဂၤအဘျဲၣ်လီၤ. ဒီးခဲကနံၣ်အံၤအိၣ် ကတဲာ်ကတီၤအသးတကူၢ်သ့ၣ်,
         ဒီးကွၢ်လၢ်နကအၢၣ် လီၤအီလီၤတၢ်အကျဲလီၤ.
         22  မၤသးဒ်န့ၣ်ဒီးပှၤသုးဖိတက ထိအခိၣ်ပျၢ်ပှၤဖိၣ်သၣ်ခွါ, ဒီးမၤလိာ်ဝဲ, နသုတစံးဘၣ်တဲ ဘၣ်ပှၤလၢနစံးဘၣ်ယၤတဖၣ်အံၤ,
         နီတဂၤတဂ့ၤ.
         23  ဒီးပှၤ သုးဖိတကထိအခိၣ်ကိးန့ၢ်ပှၤသုးဖိတကယၤအခိၣ်ခံဂၤ ဆူအအိၣ်ဒီးစံးဝဲဒၣ်, ခဲမုၢ်နၤလၢသၢနၣ်ရံၣ်,
         ဒ်သိးနက လဲၤဆူကဲၤစါရံၤဒီး, ကတဲာ်ကတီၤပှၤသုးဖိခံကယၤ, ဒီး ပှၤကသ့ၣ်သုးနွံဆံ, ဒီးပှၤဘီသုးခံကယၤ,
         24  ဒီးမ်အဟံးန့ၢ် ဆၣ်ဖိကီၢ်ဖိတဒု, လၢအကဒုးဒိးစီၤပီလူး, ဒီးဆှၢအီၤကစီ ဒီဆူပဒိၣ်ဖးဒိၣ်, စီၤဖ့လံးအအိၣ်တက့ၢ်.25  ဒီးကွဲးလံာ်ဟ့ၣ်ယုၢ်ဒ်အံၤ, ယၤစီၤကျီၤဒံလူၤ စံစံးဘၣ် နၤ, တၢ်ဒိၣ်ကစၢ်, ပဒိၣ်ဖးဒိၣ်စီၤဖ့လံးဧၢ,
         မ်နအိၣ်ခုၣ်အိၣ် မုာ်တက့ၢ်.
         26  ပှၤတဂၤအံၤ, ပှၤယူဒၤဖိဟံးဃာ်အီၤ, ဒီးက မၤသံတ့ၢ်အီၤ,
         27  ဒီးယနၢ်ဟူလၢအမ့ၢ်ပှၤရိမ့ၤဖိဒီး, ယလဲၤ ဒီးသုးဖိတဖၣ်, ဒီးယထုးထီၣ်ကွံာ်အီၤလီၤ.
         28  ဒီးမ့ၢ်အပာ် တၢ်ကမၣ်လၢအလိၤဒ်လဲၣ်ဒ်လဲၣ်အဂ့ၢ်န့ၣ်, တၢ်မိၣ်သ့ၣ် ညါယသးဒီး, ယလဲၤစိာ်အီၤဆူအပှၤသးပှၢ်အတၢ်အိၣ်
         ဖှိၣ်အပူၤလီၤ.
         29  ဒီးယထံၣ်န့ၢ်တၢ်ပာ်တၢ်ကမၣ်လၢအ လိၤန့ၣ်, ဘၣ်ဃးဒီးတၢ်သံကွၢ်လၢအဝဲသ့ၣ်အတၢ်သိၣ် တၢ်သီအဂ့ၢ်,
         ဒီးတမ့ၢ်ဘၣ်တၢ်ဂ့ၤဘၣ်သံမ့ၢ်ဂ့ၤ, ဘၣ်စၢ ဃာ်မ့ၢ်ဂ့ၤ, နီတမံၤဘၣ်.
         30  ဒီးယနၢ်ဟူလၢတၢ်ကူၣ်အၢပှၤ တဂၤန့ၣ်ဘူးဒီးအကကဲထီၣ်ဝဲဒီး, ယမၢအလဲၤဆူနအိၣ် တကီၢ်ခါ, ဒီးယမၤလိာ်ပှၤပာ်တၢ်ကမၣ်လၢအလိၤတဖၣ်
         ဒ်သိးအကစံးဘၣ်နၤလၢ တၢ်ဘၣ်ဃးဒီးအီၤလီၤ. မ်နအိၣ် ဆူၣ်အိၣ်ချ့တက့ၢ်.31  မၤသးဒ်န့ၣ်ဒီးပှၤသုးဖိတဖၣ်, ဒ်တၢ်မၤလိာ်အီၤအသိး န့ၣ်, ဟံးန့ၢ်စီၤပီလူးလၢမုၢ်နၤဒီးဆှၢအီၤဆူအၣ်တံၤပၤတြံ
         လီၤ.
         32  ဒီးလၢမုၢ်ဆ့ၣ်ထီၣ်တနံၤန့ၣ်က့ၤက့ၤဝဲဆူပှၤသုးဖိ အဟံၣ်ပူၤ, ဒီးပာ်လီၤတဲာ်ကသ့ၣ်သုးဒ်သိးအဝဲသ့ၣ်က
         လဲၤဒီးအီၤလီၤ.
         33  အဝဲတဖၣ်န့ၣ်လဲၤပၢၢ်လၢကဲၤစါရံၤ, ဒီး ဟ့ၣ်လီၤလံာ်လၢပဒိၣ်ဖးဒိၣ်အစုပူၤ, ဒီးပာ်လီၤစီၤပီလူး
         လၢအမဲာ်ညါလီၤ.
         34  ဒီး-ဖးလံာ်, ဒီးသံကွၢ်ဝဲ, မ့ၢ်အဘၣ်ဃးဒီးကီၢ်မနုၤတဘ့ၣ်လဲၣ်. ဒီးတုၤအသ့ၣ်ညါ လၢအဘၣ်ဃးဒီးကီၢ်ကံၤလံၤကံဒီး,
         35  စံးဝဲဒၣ်, တုၤပှၤပာ် တၢ်ကမၣ်လၢနလိၤဟဲတုၤဒီး, ယကနၢ်ဟူနကလုၢ်လီၤ. ဒီးမၤလိာ်ဝဲလၢပှၤကပၢၤအီၤလၢ
         စီၤဟ့ၤရိာ်အဟံၣ်ပူၤ လီၤ.
         
            
               	+ ၂မိၤ. ၂၂း၂၈|Exod.22.28*.

               	+ မ်ပသုတထီဒါယွၤတဂ့ၤ.

               	+ ပဒိၣ်ဖးဒိၣ်

၂၄241  ဒီးယဲၢ်သီပူၤကွံာ်ဒီး, ပှၤလုၢ်တၢ်အခိၣ်, စီၤအၤနၤနံတ ဂၤ, အိၣ်ဒီးပှၤသူၣ်က့သးပှၢ်တဖၣ်,
         ဒီးပှၤသ့ကတိၤတၢ်, စီၤတ့ၢ်တူးလူးတဂၤ, လဲၤထီၣ်ဆူပဒိၣ်ဖးဒိၣ်အအိၣ်, ဒီး ဆှိးစီၤပီလူးန့ၣ်လီၤ.
         2  ဒီးတၢ်ကိးန့ၢ်အီၤ, ဒီးစီၤတ့ၢ်တူး လူးပာ်တၢ်ကမၣ်လၢအလိၤဒီးစံးဝဲဒၣ်, တၢ်ဒိၣ်စီၤဖ့လံး ဧၢ,
         ပဘၣ်တၢ်မုာ်လၢနၤအါမး, ဒီးလၢနအံးက့ၤကွၢ်က့ၤ တၢ်အဃိဒီးပှၤတကလုာ်အံၤ ဘၣ်တၢ်ဘျုးတၢ်ဖှိၣ်သ
         တးဒီး,
         3  လၢတၢ်ခဲလၢာ်, ဒီးတပူၤလၢ်လၢ်န့ၣ်, ပတူၢ် လိာ်အိၣ်ဒီးတၢ်စံးထီၣ်ပတြၢၤခဲလၢာ်လီၤ.4  ဒီးဒ်သိးယသုတမၤတံာ်တာ်နၤဃဲးဃဲးတဂ့ၤဒီး, ယ ဃ့ကညးနၤလၢနကဝံသးစူၤဒီး ကနၣ်စာ်ပတၢ်ကတိၤ စှၤဘီတက့ၢ်.
         5  အဂ့ၢ်ဒ်အံၤ, ပှၤတဂၤအံၤပထံၣ်န့ၢ်အီၤ လၢအမ့ၢ်ပှၤအၢပှၤသီ, ဒီးပှၤအစုတလီၤဃုာ်ဘၣ်, နစၤ ရ့းဖိတကရၢအခိၣ်,
         ဒီးပှၤမၤတၢထီၣ်တၢလီၤကယဲၢ်ပှၤ ယူဒၤဖိအိၣ်လၢအလီၢ်တပူၤလၢ်လၢ်,
         6  ဒီးဂုာ်မၤဘၣ်အၢ တၢ်လုၢ်အဟံၣ်, ဒီးပဖီၣ်န့ၢ်အီၤ, ဒီးပသးအိၣ်လၢပကစံၣ် ညီၣ်အီၤဒ်ပတၢ်သိၣ်တၢ်သီအသိးန့ၣ်လီၤ.
         7  ဘၣ်ဆၣ်ဒီး ပှၤသုးဖိတကထိအခိၣ်, စီၤလူၤစံတဂၤန့ၣ်, ဟဲမၤဆူၣ် မၤစိးဒိၣ်မးဒီးဟံးန့ၢ်အီၤလၢပစုပူၤလီၤ.
         8  ဒီးမၤလိာ်ပှၤ ပာ်တၢ်ကမၣ်လၢအလိၤတဖၣ်, ဒ်သိးအကဟဲဆူနအိၣ် လီၤ. ဒီးနသံကွၢ်သံဒိးတၢ်သတးဒီး
         နကသ့ၣ်ညါတၢ် ကမၣ်လၢပပာ်လၢအလိၤခဲလၢာ်လီၤ.9  ဒီးပှၤယူဒၤဖိအၢၣ်လီၤအီလီၤဒီးစံးဝဲဒၣ်, တၢ်န့ၣ်တ ဖၣ်မ့ၢ်ဒ်န့ၣ်လီၤ.10  ဒီးပဒိၣ်ဖးဒိၣ်ကျၢၢ်ကျာ်တၢ်ဆူစီၤပီလူးအအိၣ် ဒ်သိး အကကတိၤတၢ်သတးဒီး, အဝဲဒၣ်ကတိၤဆၢဝဲ,
         မ့ၢ်ယ သ့ၣ်ညါလၢနစံၣ်ညီၣ်ပှၤတကလုာ်အံၤအါနံၣ်ဒီး, ယစံး ဆၢတၢ်လၢယဂီၢ်အိၣ်ဒီးယသးခုဒိၣ်တက့ၢ်လီၤ.
         11  အဂ့ၢ် ဒ်အံၤ, လၢယလဲၤထီၣ်ဘူၣ်တၢ်ဘါတၢ်လၢယရူၤၡလ့ၣ် အပူၤဒီး အါန့ၢ်တဆံခံနံၤတအိၣ်ဒံးဘၣ်န့ၣ်,
         နသ့ၣ်ညါ သ့လီၤ.
         12  ဒီးယတဲးလိာ်ဃိလိာ်ယသးဒီးပှၤတဂၤဂၤလၢ တၢ်လုၢ်ဟံၣ်ပူၤမ့ၢ်ဂ့ၤ, ဒီးယမၤတၢထီၣ်တၢလီၤပှၤဂီၢ်မုၢ်
         လၢဘူၣ်ဘျီၣ်ပူၤမ့ၢ်ဂ့ၤ, လၢဝ့ၢ်ပူၤမ့ၢ်ဂ့ၤ, အဝဲသ့ၣ်တထံၣ် န့ၢ်ဘၣ်ယၤဘၣ်.
         13  ဒီးတၢ်ကမၣ်လၢအပာ်လၢယလိၤခဲ ကနံၣ်အံၤ, ထုးပှၤအုၣ်အသးတန့ၢ်ဘၣ်.14  ဘၣ်ဆၣ်ဒီး, ယအၢၣ်လီၤအီလီၤတၢ်အံၤ လၢနမဲာ် ညါ, ဒ်ကျဲလၢအဝဲသ့ၣ်ကိးလၢစုတလီၤဃုာ်ဘၣ်အသိး န့ၣ်,
         ယဘူၣ်ထီၣ်ဘါထီၣ်ပပၢ်သ့ၣ်အကစၢ်, ဒီးယနာ် တၢ်ခဲလၢာ်ဒ်တၢ်သိၣ်တၢ်သီ, ဒီးဝံအတၢ်ကွဲးအသးတ ဖၣ်အသိးန့ၣ်လီၤ.
         15  ဒီးယအိၣ်ဒီးတၢ်မုၢ်လၢ်ဘၣ်ဃးဒီး ယွၤလၢအဝဲသ့ၣ်အကစၢ်ဒၣ်ဝဲအၢၣ်လီၤအီလီၤ, လၢပှၤ သံအတီမ့ၢ်ဂ့ၤ,
         တတီဘၣ်မ့ၢ်ဂ့ၤ, ကဂဲၤဆၢထၢၣ်က့ၤ လီၤ.
         16  ဒီးလၢတၢ်အံၤ, ယဂဲၤလိာ်ယသးတထံၣ်ဃီဒ်သိး လၢယွၤမ့ၢ်ဂ့ၤ, ပှၤကညီမ့ၢ်ဂ့ၤ, ယသးလၢအသ့ၣ်ညါဒၣ်
         တၢ်သုတပာ်တၢ်ကမၣ်လၢယလိၤတဂ့ၤလီၤ.17  ဒီးအါနံၣ်အါလါပူၤကွံာ်ဒီး, ယဟဲစိာ်တၢ်ဟ့ၣ်သးက ညီၤဆူ ပှၤတကလုာ်ဒၣ်ယဲအအိၣ်, ဒီးယမၤဘူၣ်တၢ်
         လီၤ.
         18  တၢ်မၤအသးအဖၢမုၢ်ဒီး, တအိၣ်ဘၣ်ဒီးပှၤဂီၢ်မုၢ် ဘၣ်, ဒီးတအိၣ်ဘၣ်ဒီးတၢ်တၢထီၣ်တၢလီၤဘၣ်,
         အဝဲ သ့ၣ်ထံၣ်န့ၢ်ယၤလၢယမၤကဆှီယသးလၢ တၢ်လုၢ်အ ဟံၣ်ပူၤန့ၣ်လီၤ. မ့မ့ၢ်ပှၤယူဒၤဖိတနီၤနီၤဟဲလၢအၤစံအ
         ပူၤ (မၤတၢထီၣ်တၢလီၤတၢ်)လီၤ.
         19  ပာ်တၢ်ကမၣ်လၢ ယလိၤအလီၢ်မ့ၢ်အိၣ်ဒီး, အဝဲသ့ၣ်ဂ့ၤအိၣ်ဖဲအံၤ, ဒ်သိး အကပာ်တၢ်ကမၣ်လၢယလိၤလီၤ.
         20  မ့တမ့ၢ်ဘၣ်ဒ်န့ၣ် ဒီး, ပှၤတဖၣ်အံၤ, လၢယအိၣ်လၢပှၤသးပှၢ်အတၢ်အိၣ် ဖှိၣ်အမဲာ်ညါဒီး, မ့ၢ်ထံၣ်တၢ်ကမၣ်လၢယလိၤတမံၤမံၤ
         ဒီး, မ်အကစၢ်ဒၣ်ဝဲကစံးဒၣ်ဝဲတက့ၢ်.
         21  တၢ်ကမၣ်မ့ၢ် အိၣ်ဒီး, ကမ့ၢ်ထဲအံၤတဘီ, လၢယအိၣ်ဆၢထၢၣ်လၢ အကျါဒီး, ယကိးပသူထီၣ်, လၢပှၤသံကဂဲၤဆၢထၢၣ်
         က့ၤအဂ့ၢ်န့ၣ်, ယဘၣ်တၢ်စံၣ်ညီၣ်လၢသုမဲာ်ညါ, လၢ မုၢ်တနံၤအံၤလီၤ.22  ဒီးစီၤဖ့လံးသ့ၣ်ညါတၢ်ဘၣ်ဃးဒီးကျဲန့ၣ် လီၤတံၢ်လီၤ ဆဲးတက့ၢ်ဒီး, သုးနံၤသုးသီဒီးစံးဝဲဒၣ်,
         တုၤပှၤသုးဖိတ ကထိအခိၣ်စီၤလူၤစံဟဲတုၤဒီး, ယကသ့ၣ်ညါလီၤတံၢ် သုတၢ်လီၤ.
         23  ဒီးမၤလိာ်ပှၤသုးဖိတကယၤအခိၣ်တဂၤ, ဒ် သိးတၢ်ကပၢၤအီၤ, ဒီးဒ်သိးအကအိၣ်ထူၣ်ဖျဲး, ဒီးဒ်သိး
         အဘူးအတံၢ်မ့ၢ် ဟ့ၣ်လုၢ်အီၣ်လုၢ်အီအီၤမ့ၢ်ဂ့ၤ, မ့ၢ်ဟဲ အိၣ်သကိးအီၤမ့ၢ်ဂ့ၤဒီး, အသုတတြီတၢ်တဂ့ၤလီၤ.24  ဒီးအနံၤအသီတနီၤနီၤပူၤကွံာ်ဒီး, စီၤဖ့လံးဟဲဒီးအမါ, ပှၤယူဒၤအမုၣ်, နီၢ်ဒြူၤစံးလ့ၤ, ဒီးကိးက့ၤစီၤပီလူး,
         ဒီးဒိ ကနၣ်အကလုၢ်လၢတၢ်စူၢ်က့ၤနာ်က့ၤ ခရံာ်အဂ့ၢ်အကျိၤ လီၤ.
         25  ဒီးတုၤအစံၣ်တဲၤတဲလီၤတၢ်လၢ တၢ်တီတၢ်လိၤ အဂ့ၢ်, ဒီးတၢ်ကီၤသူၣ်ကီၤသးအဂ့ၢ်, ဒီးတၢ်စံၣ်ညီၣ်ခဲ
         ကိာ်အဂ့ၢ်ဒီး, စီၤဖ့လံးကနိးကစုာ်ဒီးကတိၤဆၢဝဲ, ခဲက နံၣ်အံၤက့ၤက့ၤတက့ၢ်. ဒီးအကတီၢ်လၢအဂ့ၤအဘၣ်ခဲ
         ကိာ်, ယကကိးက့ၤနၤလီၤ.
         26  ဒီး (ဒ်သိးအကပျၢ်အီၤ ဒီး) မုၢ်လၢ်ဝဲလၢစီၤပီလူးကဟ့ၣ်စ့, ဒီးကိးက့ၤအီၤဒုးဒုး, ဒီးကတိၤတၢ်ဒီးအီၤလီၤ.27  ဘၣ်ဆၣ်ဒီးခံနံၣ်ပှဲၤထီၣ်ဒီး, စီၤပီၤကံၤဖ့စတူးဟဲလၢ စီၤဖ့လံးအလီၢ်, ဒီးစီၤဖ့လံးတၢ်မိၣ်ဘၣ်ဘျုးဘၣ်ဖှိၣ်အ
         သးလၢပှၤယူဒၤဖိအမဲာ်ညါသတးဒီး, လဲၤသဒၣ်စီၤပီလူး လၢအဘၣ်စၢဃာ်အသးလီၤ.

၂၅251  မၤသးဒ်န့ၣ်ဒီးစီၤဖ့စတူးဟဲတုၤလၢကီၢ်ပူၤန့ၣ်, ဒီးသၢ သီပူၤကွံာ်ဒီး, လဲၤထီၣ်လၢကဲၤစါရံၤဆူယရူၤၡလ့ၣ်လီၤ.2  ဒီးပှၤလုၢ်တၢ်အခိၣ်ဒီးပှၤယူဒၤဖိတဖၣ် ဆှိးစီၤပီလူး လၢအီၤဒီးဃ့ကညးအီၤ,
         3  ဒီးဃ့တၢ်ဘျုးထီဒါအီၤ, ဒ်သိး အကမၢအလဲၤဆူယရူၤၡလ့ၣ် ဖဲအဝဲသ့ၣ်ခိးခူသူၣ်ဒ်သိး အကမၤသံအီၤလၢကျဲလီၤ.
         4  မၤသးဒ်န့ၣ်ဒီးစီၤဖ့စတူးက တိၤဆၢဝဲ, တၢ်ဟံးဃာ်စီၤပီလူးလၢကဲၤစါရံၤ, ဒီးယ ကလဲၤယကစၢ်ဒၣ်ယဲချ့ချ့လီၤ.
         5  မၤသးဒ်န့ၣ်ဒီး, မ်ပှၤ လၢအသ့လၢသုကျါတဖၣ်ကပိာ်ယခံ, ဒီးပှၤကညီတဂၤ န့ၣ်အတၢ်ကမၣ်မ့ၢ်အိၣ်ဒီး,
         ပာ်တၢ်ကမၣ်လၢအလိၤတ က့ၢ်, စံးဝဲဒၣ်.6  ဒီးအိၣ်လၢအကျါဃိးသီဆံဆဲၣ်သီဃၣ်ဃၣ်ဒီး က့ၤ လီၤဝဲဆူကဲၤစါရံၤ, ဒီးမုၢ်ဆ့ၣ်ထီၣ်တနံၤန့ၣ်ဆ့ၣ်နီၤဝဲလၢ
         စံၣ်ညီၣ်ကွီၢ်လီၢ်ပစိာ်ဖီခိၣ်, ဒီးမၤလိာ်လၢတၢ်ကဆှၢ ထီၣ်စီၤပီလူးလီၤ.
         7  ဒီးဟဲတုၤဝဲဒီး, ပှၤယူဒၤဖိလၢအဟဲ လီၤလၢယရူၤၡလ့ၣ်တဖၣ်အိၣ်ဆၢထၢၣ်ဝးတရံးအီၤ, ဒီး တၢ်ကမၣ်လၢအထုးပှၤအုၣ်အသးတန့ၢ်ဘၣ်န့ၣ်,
         ပာ်ဝဲ လၢစီၤပီလူးအလိၤအါမးဃၢမးလီၤ.
         8  ဒီးစီၤပီလူးကတိၤ ပူၤဖျဲးတၢ်လၢအဂီၢ်ဒၣ်ဝဲ, ပှၤယူဒၤဖိအတၢ်သိၣ်တၢ်သီ မ့ၢ်ဂ့ၤ, တၢ်လုၢ်အဟံၣ်မ့ၢ်ဂ့ၤ,
         စီၤပၤကဲစၢ်မ့ၢ်ဂ့ၤ, ယတမၤ ကမၣ်ဘၣ်နီတမံၤဘၣ်.9  မ့ၢ်နာ်သက့ဒ်န့ၣ်ဒီး, စီၤဖ့စတူးတၢ်မိၣ်ဘၣ်ဘျုးဘၣ် ဖှိၣ်အသးလၢပှၤယူဒၤဖိအမဲာ်ညါဒီး ကတိၤဆၢစီၤပီလူး
         ဒီးစံးဝဲဒၣ်, မ့ၢ်နကလဲၤထီၣ်ဆူယရူၤၡလ့ၣ် ဒီးဘၣ်စံၣ် ညီၣ်လၢတၢ်တဖၣ်အံၤအဂ့ၢ်အကျိၤ လၢယမဲာ်ညါန့ၣ်
         ဧါ.
         10  ဒီးစီၤပီလူးစံးဝဲဒၣ်, ယဆၢထၢၣ်လၢစီၤပၤကဲစၢ် အလီၢ်ပစိာ်ကွီၢ်အမဲာ်ညါဖဲယဂ့ၤဒိးတၢ်စံၣ်ညီၣ်လီၤ.
         ဒ်န သ့ၣ်ညါသပှၢ်တၢၢ်အသိးန့ၣ်, ယတမၤကမၣ်ဘၣ်ပှၤယူ ဒၤဖိနီတမံၤဘၣ်.
         11  မၤသးဒ်န့ၣ်ဒီး ယမ့ၢ်မၤတၢ်တတီ ဘၣ်, ဒီးယဂ့ၤသံတၢ်ကမၣ်မ့ၢ်အိၣ်လၢယလိၤဒီး, ဒ်သိး ယသုတသံတဂ့ၤဒီး,
         ယတဃ့ဘၣ်. မ့မ့ၢ်တၢ်ကမၣ်လၢ အဝဲသ့ၣ်ပာ်လၢယလိၤမ့ၢ်တအိၣ်ဘၣ်ဒီး, ပှၤဟ့ၣ်လီၤ ယၤလၢအစုပူၤတသ့ဘၣ်နီတဂၤဘၣ်.
         ယကိးထီၣ်ကဲ စၢ်လီၤ.12  တုၤနုၤတစု စီၤဖ့စတူးကတိၤလိာ်အသးဒီး ပှၤကူၣ် လိာ်အသးတဖၣ်ဝံၤဒီး, ကတိၤဆၢဝဲ, နကိးထီၣ်ကဲစၢ်,
         နကလဲၤဆူကဲစၢ်အအိၣ်န့ၣ်လီၤ.13  ဒီးအနံၤအသီတနီၤနီၤပူၤကွံာ်ဒီး, စီၤပၤအကြံးပၤ, ဒီး နီၢ်ဘ့ၢ်နံက့ၤ ဟဲအိၣ်သကိးစီၤဖ့စတူးလၢကဲၤစါရံၤ
         အ ပူၤန့ၣ်လီၤ.
         14  ဒီးအိၣ်ဝဲဖဲန့ၣ်တဘျုးနံၤတဘျုးသီဒီး, စီၤဖ့ စတူးစံးဘၣ်တဲဘၣ်စီၤပၤလၢ စီၤပီလူးအဂ့ၢ်ဒီးစံးဝဲဒၣ်,
         ပှၤဘၣ်တၢ်စၢဃာ်အီၤ, လၢစီၤဖ့လံး ပာ်လီၤတဲာ်န့ၣ်, အိၣ်ဝဲတဂၤလီၤ.
         15  လၢယအိၣ်လၢယရူၤၡလ့ၣ်အပူၤဒီး, ပှၤလုၢ်တၢ်အခိၣ်ဒီးပှၤယူဒၤဖိအသူၣ်က့သးပှၢ်တဖၣ် စံး ဘၣ်ယၤလၢအဂ့ၢ်အကျိၤ,
         ဒီးဃ့ကညးလၢယကစံၣ်ညီၣ် ဃၣ်အီၤလီၤ.
         16  ဒီးယစံးဆၢအီၤ, ပှၤလၢတၢ်ပာ်တၢ်က မၣ်လၢအလိၤတချုးကွၢ်ဆၢညါလိာ်အသးဒီး ပှၤပာ်တၢ် ကမၣ်လၢအလိၤတဖၣ်,
         ဒီးတၢ်ဒုးကတိၤပူၤဖျဲးအတၢ်က မၣ်တချုးအိၣ်ဒံးဘၣ်ဒီး, ပှၤရိမ့ၤဖိဟ့ၣ်လီၤကွံာ်ပှၤကညီ တဂၤဂၤန့ၣ်,
         အလုၢ်အလၢ်တအိၣ်ဘၣ်.
         17  မၤသးဒ်န့ၣ်ဒီးအဝဲသ့ၣ်ဟဲဖဲအံၤ, ဒီးယတသုးနံၤသုးသီဘၣ်ဒီး, လၢမုၢ်ဆ့ၣ်ထီၣ်တနံၤန့ၣ်ယဆ့ၣ်နီၤလၢလီၢ်ပစိာ်ကွီၢ်အဖီခိၣ်,
         ဒီးယမၢပှၤဆှၢထီၣ်ပှၤတဂၤန့ၣ်လီၤ.―18  ဒီးပှၤပာ်တၢ်ကမၣ်လၢအလိၤတဖၣ်ဆၢထၢၣ်ဝဲ, ဒီးတ ပာ်ဘၣ်အတၢ်ကမၣ်ဒ်ယဆိကမိၣ်ပာ်အသိး, နီတမံၤ
         ဘၣ်.
         19  မ့ၢ်တၢ်သံကွၢ်လၢအလုၢ်အလၢ်ဒၣ်ဝဲအဂ့ၢ်, ဒီး မတၤတဂၤယ့ၣ်ရှူးလၢအသံတ့ၢ်ဝဲ, လၢစီၤပီလူးစံးဝဲလၢ
         အမူဒံး, အဂ့ၢ်လီၤ.
         20  ဒီးမ့ၢ်ယသးဒ့ဒီလၢတၢ်န့ၣ်အဂ့ၢ်ဒီး, ယစံးဘၣ်အီၤ, မ့ၢ်နကလဲၤဆူယရူၤၡလ့ၣ်ဒီး ဘၣ်တၢ် စံၣ်ညီၣ်ဖဲန့ၣ်လၢတၢ်အံၤအဂ့ၢ်ဧါ.
         21  ဒီးစီၤပီလူး ဃ့လၢ တၢ်ကပာ်အီၤလၢ စီၤအီကူးစတူးအတၢ်စံၣ်ညီၣ်ဒီး, ယ မၤလိာ်လၢတၢ်ကပာ်အီၤတုၤယမၢအလဲၤဆူ
         ကဲစၢ်အ အိၣ်န့ၣ်လီၤ.22  ဒီးစီၤအကြံးပၤစံးဘၣ်စီၤဖ့စတူး, ယဲဒၣ်အံၤ, တၢ်မိၣ် နၢ်ဟူစ့ၢ်ကီးယသးလၢပှၤတဂၤန့ၣ်လီၤ. ဒီးစံးဝဲဒၣ်,
         ခဲ ဂီၤတနံၤနကနၢ်ဟူဘၣ်အီၤလီၤ.23  မၤသးဒ်န့ၣ်ဒီးမုၢ်ဆ့ၣ်ထီၣ်တနံၤ, စီၤအကြံးပၤဟဲဝဲဒီး နီၢ်ဘ့ၢ်နံက့ၤဒီးဟဲနုာ်ဆူနၢ်ဟူတၢ်အလီၢ်,
         အိၣ်ဒီးတၢ် ဆှုၣ်ဆှုၣ်ဘှဲၣ်ဘှဲၣ်လၢအအါ, ဒီးပှၤသုးဖိတကထိအခိၣ် တဖၣ်, ဒီးပှၤဝ့ၢ်ဖိအခိၣ်တဖၣ်,
         ဒီးစီၤဖ့စတူးမၤလိာ်တၢ် ဒီး, ပှၤဟဲစိာ်စီၤပီလူးလီၤ.
         24  ဒီးစီၤဖ့စတူးစံးဝဲဒၣ်, စီၤ ပၤအကြံးပၤ, ဒီးပှၤအိၣ်ဖှိၣ်ရိဖှိၣ်ဖဲအံၤခဲလၢာ်သ့ၣ်ဧၢ, သု
         ထံၣ်ပှၤတဂၤအံၤလၢပှၤယူဒၤဖိဂီၢ်မုၢ် လၢယရူၤၡလ့ၣ်ဒီး ဖဲအံၤခဲလၢာ်, ဃ့ကညးယၤလၢအဂ့ၢ်, ဒီးကိးပသူထီၣ်
         လၢအတဂ့ၤမူလၢၤဘၣ်လီၤ.
         25  ဒီးဂ့ၤဘၣ်သံတၢ်ကမၣ်ယ တထံၣ်ဘၣ်လၢအလိၤဘၣ်, ဒီးမ့ၢ်အကစၢ်ဒၣ်ဝဲကိးထီၣ် လၢစီၤပၤအီကူးစတူးဒီး,
         ယပာ်ယသးလၢယကမၢအ လဲၤလီၤ.
         26  အဂ့ၢ်အကျိၤလၢယကကွဲးဟ့ၣ်ယုၢ်ယကစၢ် လီၤတံၢ်လီၤဆဲးတအိၣ်ဘၣ်သတးဒီး, ဒ်သိးတုၤအဘၣ် သံကွၢ်သံဒိးတၢ်ဒီး,
         ယကအိၣ်ဒီးတၢ်လၢယကွဲးသ့တ မံၤမံၤဒီး, ယဆှၢအီၤဆူသုအိၣ်, ဒီးလီၤဆီဒၣ်တၢ်ဆူန အိၣ်, စီၤပၤအကြံးပၤဧၢ.
         27  အဂ့ၢ်ဒ်အံၤ, ယဆိကမိၣ်လၢ ယမ့ၢ်တဒုးနဲၣ်ဘၣ်အတၢ်ကမၣ်ဘၣ်ဒီး, ယမၢပှၤလဲၤ ဘၣ်စၢဃာ်အသးန့ၣ်တဘၣ်တပှိၤဘၣ်လီၤ.

၂၆261  ဒီးစီၤအကြံးပၤစံးဘၣ်စီၤပီလူး, တၢ်ဒုးကတိၤနၤလၢ နဂီၢ်ဒၣ်နဲလီၤ. တုၤနုၤတစုစီၤပီလူးယူာ်ဃီၤအစု,
         ဒီးက တိၤပူၤကတိၤဖျဲးဝဲလီၤ.2  စီၤပၤအကြံးပၤဧၢ, တၢ်ကမၣ်လၢပှၤယူဒၤဖိပာ်လၢယ လိၤန့ၣ်, ယကတိၤပူၤဖျဲးတၢ်လၢနမဲာ်ညါလၢမုၢ်မဆါတ
         နံၤအံၤဒီး, ယပာ်ယသးလၢယဘၣ်အမုာ်လီၤ.
         3  အဂ့ၢ် ဒ်အံၤ, တၢ်အလုၢ်အလၢ်, ဒီးတၢ်သံကွၢ်လၢပှၤယူဒၤဖိ အကျါန့ၣ်, နသ့ၣ်ညါခဲလၢာ်လီၤတံၢ်လီၤဆဲးလီၤ.
         မ်ဒ် န့ၣ်ဒီးဝံသးစူၤဒီးကနၣ်စာ်ယကလုၢ်တက့ၢ်.4  မၤသးဒ်န့ၣ်ဒီး, ယအိၣ်ယဆိးယဖံးယမၤ အဂ့ၢ်အ ကျိၤလၢယရူၤၡလ့ၣ်အပူၤ, လၢပှၤကလုာ်ဒၣ်ယၤအကျါ,
         လၢယဖိၣ်သၣ်ခွါထီၣ်လံၤလံၤန့ၣ်, ပှၤယူဒၤဖိသ့ၣ်ညါဝဲ ခဲလၢာ်လီၤ.
         5  အဝဲသ့ၣ်တဖၣ်မ့ၢ်မိၣ်အုၣ်အသးဒီး, သ့ၣ် ညါဝဲလၢ, ဒ်ပဘါတၢ်အလုၢ်အလၢ်အပှၤလီၤတံၢ်ကတၢၢ် တကရၢအသိးန့ၣ်ယမ့ၢ်ပှၤဖၤရံၤၡဲလီၤ.
         6  ဒီးခဲကနံၣ်အံၤ လၢတၢ်မုၢ်လၢ်ယွၤအတၢ်စံးပာ် လၢပပၢ်သ့ၣ်အဃိဒီး, ယဆၢထၢၣ်ဘၣ်တၢ်စံၣ်ညီၣ်လီၤ.
         7  လၢတၢ်စံးပာ်န့ၣ်အ ဃိ, ပပှၤတဆံခံဒူၣ် မၤယွၤအတၢ်ကိးမုၢ်နံၤမုၢ်နၤဒဲးသ ပှၢ်တၢၢ်ဒီး, မုၢ်လၢ်လၢအကန့ၢ်ဘၣ်ဝဲလီၤ.
         စီၤပၤအကြံး ပၤဧၢ, ပှၤယူဒၤဖိပာ်တၢ်ကမၣ်လၢယလိၤ မ့ၢ်လၢတၢ် မုၢ်လၢ်အံၤအဃိလီၤ.8  ယွၤဒုးဂဲၤဆၢထၢၣ်က့ၤပှၤသံန့ၣ် သုဆိကမိၣ်လၢပှၤ နာ်တသ့ဘၣ်, မ့ၢ်အဘၣ်မနုၤလဲၣ်.
         9  မ့ၢ်လံ, ယဆိကမိၣ်တ့ၢ်လၢ ယကစၢ်ဒၣ်ယဲ, လၢယကြၢးမၤတၢ်ထီဒါပှၤနစၤရ့းဖိယ့ၣ်ရှူးအမံၤ, အါမံၤလီၤ.―10  ဒီးတၢ်န့ၣ်တဖၣ်ယမၤလၢယရူၤၡလ့ၣ်အပူၤ, ဒီးယဒိးန့ၢ် ပှၤလုၢ်တၢ်အခိၣ်အကလုၢ်, ဒီးယကးတံာ်ဃာ်ပှၤစီဆှံ
         အါဂၤလၢဃိာ်ပူၤ ဒီးတုၤအဘၣ်တၢ်မၤသံအီၤဒီး, ယ အၢၣ်လီၤအီလီၤယဲလီၤ.
         11  ဒီးယဒုးဘၣ်အီၤလၢတၢ်နး တၢ်ကျံၤအါဘျီလၢဘူၣ်ဘျီၣ်ခဲလၢာ်အပူၤ, ဒီးယမၤဆူၣ် မၤစိးအီၤဒ်သိးအကဒုၣ်ဒွဲၣ်ယွၤလီၤ.
         ဒီးယသးဒိၣ်ထီၣ် အီၤ ဒ်ပှၤပျုၢ်တဂၤအသိးသတးဒီး, ယမၤအၢမၤနးအီၤ ပၢၢ်လၢတခီခူတခီဝ့ၢ်လီၤ.12  လၢယမၤဒ်န့ၣ်ဒီး, ယလဲၤဒီးပှၤလုၢ်တၢ်အခိၣ်အက လုၢ်ဆူဝ့ၢ်ဒၤမ့ၤစ့းအဖၢမုၢ်ဒီး,
         13  လၢမုၢ်ထူၣ်လၢကျဲန့ၣ်, စီၤပၤဧၢ, ယထံၣ်တၢ်ကပီၤလၢမူခိၣ်ဆှုၣ်န့ၢ်မုၢ်အကပီၤ, ဒီးကပီၤထီၣ်ဝးတရံးယၤဒီးပှၤပိာ်ယခံတဖၣ်လီၤ.
         14  ဒီးပ လီၤဃံၤလၢဟီၣ်ခိၣ်အဖီခိၣ်ခဲလၢာ်, ဒီးယနၢ်ဟူတၢ်အ ကလုၢ်ကတိၤတၢ်ဒီးယၤ လၢဧ့ၤဘြံၤအကျိာ်ဒီးစံးဝဲဒၣ်,
         စီၤစီလူးဧၢ, စီၤစီလူးဧၢ, နမၤအၢယၤဘၣ်မနုၤလဲၣ်. န ထူဘၣ်နီၣ်ခိၣ်စူကီမးလီၤ.
         15  ဒီးယစံးယဲ, ကစၢ်ဧၢ, နမ့ၢ် မတၤတဂၤလဲၣ်. ဒီးစံးဝဲဒၣ်, ယမ့ၢ်ပှၤလၢနမၤအၢအီၤ ယ့ၣ်ရှူးလီၤ.
         16  မ့မ့ၢ်ဂဲၤဆၢထၢၣ်အိၣ်ထူၣ်ကလာ်လၢနခီၣ် တက့ၢ်. အဂ့ၢ်ဒ်အံၤ, ယလီၣ်ဖျါထီၣ်ယသးလၢနၤလၢ တၢ်အံၤအဃိ,
         ဒ်သိးယကပာ်ထီၣ်နၤလၢပှၤမၤတၢ်, ဒီး ပှၤအုၣ်အသးလၢတၢ်လၢနထံၣ်ဒီး တၢ်လၢယကမၤဖျါ ထီၣ်လၢနၤ, အဂီၢ်လီၤ.
         17  ဒီးယကမၤပူၤမၤဖျဲးနၤလၢပှၤဂီၢ် မုၢ်ဂီၢ်ပၤဒီးပှၤကလုာ်တဖၣ်အစုပူၤ, လၢယမၢနလဲၤဆူ အအိၣ်,
         18  ဒ်သိးနကဒုးထံၣ်ထီၣ်အမဲာ်, ဒ်သိးအဝဲသ့ၣ် ကဃၣ်ဃီၤက့ၤအသး လၢတၢ်ခံးဆူတၢ်ကပီၤ, ဒီးလၢ မုၣ်ကီၤလံၢ်အစိအကမီၤဆူယွၤအပူၤ,
         ဒ်သိးအကဒိးန့ၢ် တၢ်ပျၢ်တၢ်ဒဲးဘး, ဒီးကန့ၢ်ဘၣ်သါတၢ်လၢပှၤစီဆှံတ ဖၣ်အကျါ, လၢတၢ်စူၢ်တၢ်နာ်ယၤအဃိလီၤ.19  မၤသးဒ်န့ၣ်ဒီး, စီၤပၤအကြံးပၤဧၢ, တၢ်ထံၣ်လၢညါခီ လၢမူခိၣ်န့ၣ်, တမ့ၢ်ဘၣ်ယတဒိကနၣ်ဘၣ်.
         20  မ့မ့ၢ်ယ စံၣ်တဲၤတဲလီၤဆိလၢပှၤအိၣ်လၢဒၤမ့ၤစ့းအပူၤ, ဒီးယရူၤ ၡလ့ၣ်, ဒီးကီၢ်ယူဒၤဒီကီၢ်ညါ,
         ဒီးပှၤကလုာ်တဖၣ်, ဒ် သိးအကပီၢ်ယၢ်လီၤက့ၤအသး, ဒီးဃၣ်ဃီၣ်က့ၤအသး ဆူယွၤအအိၣ်, ဒီးမၤတၢ်ကြၢးဒီးတၢ်ပီၢ်ယၢ်လီၤက့ၤအ
         သးလီၤ.21  လၢတၢ်တဖၣ်န့ၣ်အဃိဒီး, ပှၤယူဒၤဖိဟံးန့ၢ်ယၤလၢ တၢ်လုၢ်အဟံၣ်ပူၤဒီးဃုမၤသံယၤလီၤ.
         22  မၤသးဒ်န့ၣ်ဒီး ယွၤမၤစၢၤယၤသတးဒီး, ယအိၣ်ဒံးတုၤမုၢ်မဆါတနံၤ အံၤ, ဒီးယအုၣ်ယသးလၢပှၤဒီးဒိၣ်ဒီးဆံးအမဲာ်ညါ,
         ဒီး ယစံၣ်တဲၤတဲလီၤထဲတၢ်လၢဝံတဖၣ်ဒီး စီၤမိၤရှ့စံးပာ်လၢ အကအိၣ်ထီၣ်န့ၣ်လီၤ.
         23  အဝဲသ့ၣ်စံးဝဲလၢခရံာ်ကဘၣ် ဒိးတၢ်, ဒီးကကဲထီၣ်ပှၤဂဲၤဆၢထၢၣ်ဆိလၢတၢ်သံတ ဂၤ, ဒီးကဒုးနဲၣ်တၢ်ကပီၤလၢပှၤဂီၢ်မုၢ်,
         ဒီးပှၤကလုာ်တ ဖၣ်လီၤ.24  ဒီးစီၤပီလူးကတိၤပူၤဖျဲးတၢ်ဒ်န့ၣ်အဖၢမုၢ်ဒီး, စီၤဖ့စ တူးစံးဝဲဒၣ်လၢအကလုၢ်ဖးဒိၣ်, စီၤပီလူးဧၢ,
         နပျုၢ်လီၤ. တၢ်မၤလိတၢ်အါအါကလဲာ်ဒုးပျုၢ်နၤလီၤ.25  ဒီးစံးဝဲဒၣ်, တၢ်ဒိၣ်စီၤဖ့စတူးဧၢ, တမ့ၢ်ဘၣ်ယပျုၢ် ဘၣ်. မ့ၢ်ယကတိၤတၢ်မ့ၢ်တၢ်တီ, ဒီးတၢ်သူၣ်ဆးသး
         ဆးအတၢ်ကတိၤလီၤ.
         26  အဂ့ၢ်ဒ်အံၤ, တၢ်န့ၣ်တဖၣ်, စီၤ ပၤသ့ၣ်ညါလီၤတံၢ်လီၤဆဲး, ဒီးယကတိၤတၢ်လၢအီၤလၢ ယသးခူတလ့ၢ်လီၤ.
         အဂ့ၢ်ဒ်အံၤ, ယဆိကမိၣ်လၢတၢ် န့ၣ်တဖၣ်တအိၣ်ခူသူၣ်ဘၣ်လၢအမဲာ်ညါ နီတမံၤဘၣ်. အဂ့ၢ်ဒ်အံၤ, တၢ်အံၤတမၤဘၣ်အသးလၢတၢ်သနၢၣ်အ
         ပူၤဘၣ်.
         27  စီၤပၤအကြံးပၤဧၢ, ဝံတဖၣ်အကလုၢ်အက ထါန့ၣ်, မ့ၢ်နနာ်စ့ၢ်ကီးဧါ. ယသ့ၣ်ညါလၢနနာ်လီၤ.28  ဒီးစီၤအကြံးပၤစံးဘၣ်စီၤပီလူး, နသဆၣ်ထီၣ်ယခံ ဒီး, နသါကဒုးကယဲၤလၢပှၤခရံာ်ဖိညီကဒၣ်လီၤ.
         29  ဒီး စီၤပီလူးစံးဝဲဒၣ်, ယဘါထုကဖၣ်ယွၤဒ်သိးလၢတၢ်အ ညီမ့ၢ်ဂ့ၤ, လၢတၢ်အကီမ့ၢ်ဂ့ၤ, ထဲနၤတဂၤဧိၤတမ့ၢ်ဘၣ်,
         မ့ၢ်ဒ်သိးကယဲၢ်ပှၤလၢအနၢ်ဟူယကလုၢ်လၢ မုၢ်မဆါတ နံၤအံၤခဲလၢာ်, ကကဲထီၣ်ဒ်ယၤအံၤအသိး, တဒ်သိးဘၣ်,
         ထဲထးသွဲအံၤဧိၤလီၤ.30  ဒီးစီၤပၤဂဲၤဆၢထၢၣ်, ဒီးပဒိၣ်ဖးဒိၣ်, ဒီးနီၢ်ဘ့ၢ်နံက့ၤ, ဒီးပှၤဆ့ၣ်နီၤဒီးအီၤတဖၣ်,
         31  ဒီးလဲၤဆူတၢ်တဒၢ, ဒီးက တိၤလိာ်အသး ဒီးစံးဝဲဒၣ်, တၢ်ကမၣ်ဂ့ၤဘၣ်သံမ့ၢ်ဂ့ၤ, ဂ့ၤဘၣ်စၢဃာ်မ့ၢ်ဂ့ၤ,
         ပှၤတဂၤအံၤတမၤဘၣ်ဝဲဘၣ်.
         32  ဒီး စီၤအကြံးပၤစံးဘၣ်စီၤဖ့စတူး, ပှၤတဂၤအံၤမ့ၢ်တကိး ထီၣ်ကဲစၢ်ဘၣ်ဒီး, တၢ်မၤထူၣ်ဖျဲးအီၤသ့လီၤ.

၂၇271  ဒီးတုၤတၢ်စံၣ်ညီၣ်လၢပဘၣ်ဒိးကဘီဆူ အံၤတလံ ဒီး, တၢ်ဟ့ၣ်လီၤစီၤပီလူး, ဒီးပှၤဘၣ်စၢဃာ်အဂၤတနီၤ
         နီၤ, ဆူပှၤသုးဖိတကယၤအခိၣ်, အမံၤစီၤယူၤလံ, လၢအ ဘၣ်ဃးဒီးအီကူးစတူးအသုးဖိတဖု, အစုပူၤလီၤ.
         2  ဒီး ပှၤသ့းစၤလနံဖိ, လၢအဘၣ်ဃးဒီးမၤက့းဒနံ, စီၤအရံစ တၢ်ဃူးအိၣ်ဒီးပှၤ, ဒီးပဒိးထီၣ်ပှၤအဒြၤမူးတ့ၣ်ဖိအကဘီ,
         လၢအကလဲၤလၢ အၤစံအသရ့ၤအလီၢ်တဖၣ်န့ၣ်, ဒီးပ ဟးထီၣ်လီၤ.
         3  ဒီးမုၢ်ဆ့ၣ်ထီၣ်တနံၤပထိးထီၣ်လၢစံဒိၣ်, ဒီးစီၤယူၤလံမၤစီၤပီလူးလၢတၢ်အဘျုး, ဒီးဒုးလဲၤအီၤဆူ
         တံၤသကိးတဖၣ်အအိၣ်, ဒ်သိးအကဒိးန့ၢ်အဝဲသ့ၣ်အ တၢ်အံးတၢ်ကွၢ်န့ၣ်လီၤ.
         4  ဒီးပဟးထီၣ်ဖဲန့ၣ်, ဒီးကလံၤ တလိၤဘၣ်ဒီး, ပလဲၤလၢကူပြူးအတၢ်တဒၢလီၤ.
         5  ဒီးပ လဲၤခီဂာ်ပီၣ်လဲၣ် လၢအဘၣ်ဃးဒီးကံၤလံၤကံ, ဒီးပၣ် ဖူၤလံ, ဒီးပလဲၤပၢၢ်လၢမူရၤလၢအဘၣ်ဃးဒီးလူၤကံန့ၣ်
         လီၤ.
         6  ဒီးဖဲန့ၣ်ပှၤသုးဖိတကယၤအခိၣ်ထံၣ်န့ၢ်ပှၤအလ့း စၣ်ဒြူးဖိအကဘီ, လၢအကလဲၤဆူအံၤတလံတဘ့ၣ်, ဒီး
         ဒၢနုာ်ပှၤလၢအပူၤလီၤ.
         7  ဒီးပလဲၤကဘဲးကဘဲးအါနံၤအါ သီ, ဒီးတုၤကီကီခဲခဲလၢတၢ်အိၣ်သဃီၤဒီးကနံဒူး, ဒီး ကလံၤတြီပှၤဒီး,
         ပလဲၤလၢကြ့တ့ၤအတၢ်တဒၢ, အိၣ်သ ဃီၤဒီးစၤလမိၣ်လီၤ.
         8  ဒီးပလဲၤပူၤကွံာ်ဖဲန့ၣ်ကီကီဒီး, ပ လဲၤပၢၢ်လၢအလီၢ်ကိးဝဲအမံၤလၢတၢ်သန့ဂ့ၤ, အိၣ်ဘူးဝဲ ဒီးဝ့ၢ်လၤစဲလီၤ.9  ဒီးအိၣ်ယံာ်ယံာ်ဒီး, ဒုၣ်တၢ်အီၣ်တၢ်အီအကတီၢ်ပူၤ ကွံာ်, ဒီးလဲၤတၢ်လၢပီၣ်လဲၣ်ကီကီခဲခဲသတးဒီး,
         စီၤပီ လူးသိၣ်က့ၤသီက့ၤတၢ်,
         10  ဒီးစံးဘၣ်အီၤ, ပှၤကညီသ့ၣ် ဧၢ, ယသ့ၣ်ညါလၢပလဲၤတၢ်လၢပီၣ်လဲၣ်အံၤ, ကအိၣ် ဒီးတၢ်ဟးဂူာ်ဟးဂီၤ,
         ဒီးတၢ်ဟါမူၤဟါမၢ်အါအါကလဲာ်, ထဲကဘီ, ဒီးတၢ်ဖိတၢ်လံၤဧိၤတမ့ၢ်ဘၣ်, မ့ၢ်လၢပသးတ ဖၣ်စ့ၢ်ကီးလီၤ.
         11  ဘၣ်ဆၣ်ဒီးပှၤသုးဖိတကယၤအခိၣ်, နာ် ကဘီခိၣ် ဒီးကဘီကစၢ်အါန့ၢ်တၢ်လၢစီၤပီလူးကတိၤဝဲ တက့ၢ်လီၤ.
         12  ဒီးကဘီသန့တမုာ်ဘၣ်လၢအကအိၣ်လၢ တၢ်ဂိၢ်အကတီၢ်န့ၣ်ဘၣ်ဒီး, ပှၤကူၣ်ထီၣ်ဖးလီၤဝဲအါတ က့ၢ်,
         လၢအကဟးထီၣ်ကွံာ်ဖဲန့ၣ်စ့ၢ်ကီး, ဒီးမ့ၢ်သ့ဒီးက လဲၤတုၤလၢဖံၤနံက့ၤ, ဒ်သိးအကအိၣ်ဖဲန့ၣ်လၢတၢ်ဂိၢ်အ
         ကတီၢ်လီၤ. မ့ၢ်ကဘီသန့ဘၣ်ဃးဒီးကြ့တ့ၤ, ဒီးကွၢ်ဃီၤ လၢမုၢ်နုာ်ကလံၤစိး, ဒီးမုၢ်နုာ်ကလံၤထံးတခီလီၤ.
         13  ဒီးတုၤကလံၤဟဲထီၣ်လၢကလံၤထံးသြီသြီဒီး, ဆိကမိၣ်ဝဲလၢအလဲၤတၢ်ဒ်အကူၣ်ပာ်ဝဲအသိးကသ့သတးဒီး,
         ထုးထီၣ်နီၣ်သက့ၤ, ဒီးလဲၤဘူးဝဲဒီးကြ့တ့ၤအသရ့ၤလီၤ.―14  ဘၣ်ဆၣ်ဒီးတယံာ်တမီၢ်ဘၣ်ဒီး, ကလံၤမုၢ်သဝံး, ကိးဝဲ လၢအူၤရကျူဒိၣ်, ဟဲထီၣ်ဘၣ်အီၤလီၤ.
         15  ဒီးတုၤကဘီ ဘၣ်ဝဲဒီး, စါကလံၤတသ့ဘၣ်ဒီးပပျဲတၢ်, ဒီးလဲၤထွဲအခံ လီၤ.
         16  ဒီးပလဲၤလၢကီးဖိတဖျၢၣ်, ကိးဝဲလၢကျီဒ့ၤ, အက လံၤတဒၢတခီအဖၢမုၢ်ဒီး, ပဟံးန့ၢ်ချံဖိကီမး, ဒီးတုၤပ
         ထုးထီၣ်န့ၢ်အီၤဝံၤဒီး,
         17  မၤဝဲလၢတၢ်မၤစၢၤတဖၣ်သတး ဒီး, ဘံတရံးဃာ်ကဘီလၢလာ်ခီလီၤ. ဒီးဘၣ်ယိၣ်ဝဲလၢ အကတုာ်ထီၣ်ဘၣ်ဖုး
         လၢမဲးခိၣ်ဒီး, ထုးလီၤကွံာ်ယၢ် လၣ်, ဒီးဒ်န့ၣ်အသိးဘၣ်တၢ်စိာ်အီၤလၢကလံၤလီၤ.18  ဒီးကဘီကျံာ်ကျုာ် နးနးကလဲာ်ဒီး, မုၢ်ဆ့ၣ်ထီၣ်တ နံၤ, ပှၤတ့ၢ်လီၤကွံာ်တၢ်ဖိတၢ်လံၤလီၤ.
         19  ဒီးပှဲၤထီၣ်သၢနံၤ တနံၤန့ၣ်, ပကွံာ်တ့ၢ်ကွံာ်ကဘီအပိးအလီလၢပစုဒၣ်ပ ဝဲလီၤ.
         20  ဒီးအါနံၤအါသီအတီၢ်ပူၤန့ၣ်, မုၢ်မ့ၢ်ဂ့ၤ, ဆၣ်ဧိၤ ဖီဧိၤမ့ၢ်ဂ့ၤ, တအိၣ်ဖျါထီၣ်ဘၣ်, ဒီးကလံၤမုၢ်တဆံးတ
         စှၤဘၣ်န့ၣ်ဘၣ်ပှၤဒီး, ပကတုၤလၢတၢ်အုၣ်က့ၤခီၣ်က့ၤ န့ၣ်, တၢ်မုၢ်လၢ်တအိၣ်လၢၤဘၣ်လ့ၤတက့ၤဘၣ်လီၤ.―21  ဒီးပှၤတအီၣ်တအီဘၣ်တၢ်ယံာ်ယံာ်ဒီး, စီၤပီလူးဂဲၤဆၢ ထၢၣ်လၢပှၤတဖၣ်န့ၣ်အကျါဒီးစံးဝဲဒၣ်,
         ပှၤကညီသ့ၣ် ဧၢ, သုဂ့ၤဒိကနၣ်တ့ၢ်ယကလုၢ်, ဒီးတဟးထီၣ်ဘၣ်လၢ ကြ့တ့ၤဘၣ်, ဒီးသုတဘၣ်ဘၣ်တၢ်ဟးဂီၤဒီးတၢ်ဟါမၢ်
         အံၤဘၣ်လီၤ.
         22  ဒီးခဲကနံၣ်အံၤယသဆၣ်ထီၣ်သုခံဒ်သိး သုကပာ်သုသးမုာ်မုာ်လီၤ. အဂ့ၢ်ဒ်အံၤ, သုသးတဟါ မၢ်ဘၣ်နီတဂၤဘၣ်,
         ကဟးဂီၤထဲကဘီဧိၤလီၤ.
         23  အဂ့ၢ်ဒ် အံၤ, ယွၤလၢယမ့ၢ်အတၢ်, ဒီးယမၤအတၢ်, အကလူးတ ဂၤဆၢထၢၣ်လၢယဃၢၤလၢမုၢ်နၤအံၤ,
         24  ဒီးစံးဝဲဒၣ်, စီၤ ပီလူးဧၢ, ပျံၤတၢ်တဂ့ၤ, နဘၣ်ဆၢထၢၣ်လၢစီၤပၤကဲစၢ် အမဲာ်ညါလီၤ. ဒီးယွၤဟ့ၣ်လီၤနၤလၢပှၤလၢအဒိးဃုာ်
         ကဘီဒီးနၤခဲလၢာ်လီၤ.
         25  မ်ဒ်န့ၣ်ဒီးပှၤကညီသ့ၣ်ဧၢ, ပာ် သုသးမုာ်မုာ်တက့ၢ်. အဂ့ၢ်ဒ်အံၤ, ယနာ်ယွၤလၢတၢ် ကမၤအသးဒ်အစံးပာ်လၢယၤအသိးန့ၣ်လီၤ.
         26  မ့ၢ်နာ်သ က့ဒ်န့ၣ်ဒီးပကတုာ်ထီၣ်လၢကီးတဖျၢၣ်အခိၣ်လီၤ.27  ဒီးတုၤအနၤပှဲၤထီၣ်တဆံလွံၢ်နၤတနၤဒီး, တၢ်မၤဝ့ၤ ဝီၤပှၤလၢအ့ဒြံအပူၤအဖၢမုၢ်ဒီး, လၢဖးဖီမုၢ်ဃၣ်ဃၣ်န့ၣ်,
         ပှၤကဘီဖိဆိကမိၣ်လၢအအိၣ်ဘူးထီၣ်ဒီး ကီၢ်တဘ့ၣ် ဘ့ၣ်လီၤ.
         28  ဒီးစဲၤလီၤကွၢ်ထံ, ဒီးထံအိၣ်အချံခံဆံ, ဒီး ပူၤကွံာ်ဖဲန့ၣ်တစဲးဖိ, ဒီးစဲၤလီၤကွၢ်ကဒီးထံ,
         ဒီးထံအိၣ် တဆံယဲၢ်ချံလီၤ.
         29  ဒီးဘၣ်ယိာ်လၢအကတုာ်ထီၣ်ဘၣ် ဖုးလၢလၢၢ်ကျါဒီး, တ့ၢ်လီၤနီၣ်သက့ၤလၢကဘီအခံလွံၢ် ဆိ, ဒီးဆၢလၢမုၢ်ကဆ့ၣ်ထီၣ်န့ၣ်လီၤ.30  ဒီးပှၤကဘီဖိဃုလၢအကဟးသဒၣ်ကွံာ်ကဘီ, ဒီးစဲၤ လီၤချံဖိလၢပီၣ်လဲၣ်ပူၤ, လီၤဂာ်လၢအကစိာ်လီၤနီၣ်သ
         က့ၤလၢကဘီအခိၣ်တခီ,
         31  ဒီးစီၤပီလူးစံးဘၣ်ပှၤသုးဖိ တကယၤအခိၣ်ဒီးပှၤသုးဖိတဖၣ်, ပှၤတဖၣ်အံၤမ့ၢ်တ အိၣ်တဆိးဘၣ်လၢကဘီပူၤဒီး,
         သုတုၤလၢတၢ်အုၣ်က့ၤ ခီၣ်က့ၤတသ့ဘၣ်.
         32  တုၤနုၤတစုပှၤသုးဖိတဖၣ်ကျီတဲာ် ချံဖိအပျံၤ, ဒီးဒုးလီၤတဲာ်ကွံာ်အီၤလီၤ.33  ဒီးဖဲမုၢ်ကဆ့ၣ်ထီၣ်တ့ၢ်ဒီး, စီၤပီလူးဃ့ကညး ပှၤခဲ လၢာ်ဒ်သိးအကအီၣ်တၢ်, ဒီးစံးဝဲဒၣ်, သုခိးတၢ်ဒီးတ
         အီၣ်တၢ်နီတမံၤဘၣ်န့ၣ်, အအံၤမ့ၢ်တဆံလွံၢ်နံၤတနံၤ လီၤ.
         34  မ်ဒ်န့ၣ်ဒီးယဃ့ကညးသုဒ်သိးသုကအီၣ်တၢ်လီၤ. အဂ့ၢ်ဒ်အံၤ, တၢ်အံၤမ့ၢ်လၢ သုတၢ်အုၣ်က့ၤခီၣ်က့ၤအ
         ဂီၢ်လီၤ. အဂ့ၢ်ဒ်အံၤ, သုခိၣ်သူတဘိတဟးဂီၤဘၣ်လၢ သုခိၣ်နီတဂၤဘၣ်.35  ဒီးကတိၤတၢ်ဒ်န့ၣ်ဒီး, ဟံးန့ၢ်ကိၣ်, ဒီးစံးထီၣ်ပတြၢၤ ယွၤအဘျုးအဖှိၣ်လၢပှၤခဲလၢာ်အမဲာ်ညါ,
         ဒီးစိၢ်ဘျဲးဝဲ, ဒီးအီၣ်တၢ်လီၤ.
         36  ဒီးပှၤခဲလၢာ်ပာ်အသးခုၣ်ခုၣ်မုာ်မုာ်, ဒီးအီၣ်တၢ်စ့ၢ်ကီးလီၤ.
         37  ဒီးပအိၣ်လၢကဘီပူၤခဲလၢာ်န့ၣ် ပှဲၤထီၣ်ခံကယၤနွံဆံဃုဂၤလီၤ.
         38  ဒီးတုၤအအီၣ်ဘျဲးအီၣ် ဒီး, မၤဖှံထီၣ်ကဘီ, ဒီးတ့ၢ်လီၤကွံာ်ဘုဧိၤဟုဧိၤလၢပီၣ် လဲၣ်ပူၤလီၤ.39  ဒီးတုၤမုၢ်ဆ့ၣ်ထီၣ်ဒီး, ခိန့ၣ်ပှၤတသ့ၣ်ညါဘၣ်ဝဲဘၣ်. ဒီးထံၣ်လၢထံသနၢၣ်ပူၤတပူၤအိၣ်ဒီးအသရ့ၤ,
         ဒီးမၤမ့ၢ် သ့ဒီးသါကဂုာ်ဒုးနုာ်ကဘီဖဲန့ၣ်လီၤ.
         40  ဒီးမၤလီၤကွံာ်နီၣ် သက့ၤဒီးဒုးဟါမၢ်အီၤဆူပီၣ်လဲၣ်ပူၤ, ဒီးတဘျီဃီဃ့ၣ် လီၤနီၣ်ဝံာ်ခံအပျံၤတဖၣ်,
         ဒီးသလၣ်ထီၣ်ယၢ်လၣ်လၢက လံၤဒီး, လဲၤဝဲဆူခိလီၤ.
         41  ဒီးလဲၤဘၣ်ဝဲဖဲသိၣ်ခိၣ်ဖဲထံခံခီ ဘၣ်သဂၢၢ်လိာ်အသးဒီးကဘီတုာ်ထီၣ်ဝဲလီၤ. ဒီးအခိၣ် န့ၣ်အိၣ်ဂၢၢ်ဝဲဒီးတဝးဘၣ်,
         ဒီးအိၣ်ဝဲလီၤ. မ့မ့ၢ်အခံန့ၣ် လီၤပှီၢ်ကွံာ်ဝဲလၢလပီတဖၣ်ဒိတၢ်ဆူၣ်အဃိလီၤ.
         42  ဒီးပှၤ သုးဖိတဖၣ်ဘၣ်ယိၣ်လၢ ပှၤဘၣ်စၢဃာ်တနီၤနီၤကပီၢ် ထံဒီးကပူၤကဖျဲး ဘၣ်ဖုးသတးဒီး, သါကမၤသံအီၤ
         လီၤ.
         43  မ့မ့ၢ်ပှၤသုးဖိတကယၤအခိၣ်န့ၣ်, တၢ်မိၣ်အုၣ်က့ၤ ခီၣ်က့ၤအသးလၢစီၤပီလူးဒီး, တြီဝဲ, ဒီးမၤလိာ်ဝဲလၢပှၤ
         ပီၢ်ထံသ့တဖၣ်ကစံၣ်လီၤဆိ, ဒီးတုၤလၢခိ,
         44  ဒီးပှၤအိၣ် လီၤတဲာ်တနီၤနီၤလၢသ့ၣ်ဘ့ၣ်ဘၣ်အဖီခိၣ်, ဒီးတနီၤနီၤ လၢတၢ်ဘၣ်ဃးဒီးကဘီဟးဂီၤန့ၣ်အဖီခိၣ်လီၤ.
         မၤဝဲဒ် န့ၣ်ဒီးပှၤတုၤလၢတၢ်အုၣ်က့ၤခီၣ်က့ၤဆူခိခဲလၢာ်လီၤ.

၂၈281  ဒီးတုၤပပူၤဖျဲးဝံၤဒီး, ပသ့ၣ်ညါလၢပှၤကိးကီးတဖျၢၣ် န့ၣ်လၢမ့းလံတ့ၤလီၤ.
         2  ဒီးပှၤအမံၤတဖၣ်မၤဂ့ၤပှၤတဆံး တစှၤဘၣ်. အဂ့ၢ်ဒ်အံၤ, ဆိၣ်ကဲၤမ့ၣ်အူ, ဒီးတူၢ်လိာ်ပှၤခဲ လၢာ်လၢတၢ်ဟဲစူၤဘၣ်ပှၤအဃိ,
         ဒီးတၢ်ဂိၢ်အဃိလီၤ.3  ဒီးစီၤပီလူးထၢဖှိၣ်သ့ၣ်မုၣ်ဒ့တကဒိၣ်, ဒီးပာ်ထီၣ်ဝဲ လၢမ့ၣ်အူအဖီခိၣ်ဒီး, ဂုၢ်ပွ့တဘိဟဲထီၣ်လၢတၢ်ကိၢ်ကျါ
         ဒီးဘံအစုလီၤ.
         4  ဒီးတုၤပှၤအမံၤတဖၣ်ထံၣ်တၢ်အဒူတ ဘိအိၣ်လီၤစဲၤလၢအစုလိၤဒီး, စံးလိာ်အသး, ပှၤတဂၤ အံၤမ့ၢ်မးပှၤမၤသံပှၤကညီလီၤ.
         ပူၤဖျဲးဒီးပီၣ်လဲၣ်နာ်သ က့ဒီး, တၢ်တီန့ၣ်တဒုးမူဘၣ်အီၤဘၣ်.
         5  ဘၣ်ဆၣ်ဒီး, တဆ့လီၤကွံာ်တၢ်ဒူဆူမ့ၣ်အူအပူၤ, ဒီးတဘၣ်ဘၣ်တၢ် နီတမံၤဘၣ်.
         6  ဒီးအဝဲသ့ၣ်ဆိကမိၣ်လၢအကညိးထီၣ် မ့ၢ်ဂ့ၤ, ကလီၤဃံၤသံမ့ၢ်ဂ့ၤ, တကီၢ်ခါလီၤ. ဘၣ်ဆၣ်ဒီး ခိးကွၢ်ဝဲဃဲးဃဲး,
         ဒီးထံၣ်ဝဲလၢအတဘၣ်တၢ်နီတမံၤဘၣ် ဒီး, အသးလိၣ်ထီၣ်တမံၤဒၣ်ဒီးစံးဝဲဒၣ်, ပှၤအံၤမ့ၢ်ကစၢ် တဂၤလီၤ.7  ဒီးအိၣ်ဘူးဒီးအလီၢ်ဖဲန့ၣ် မ့ၢ်ကီးအပဒိၣ်စီၤပီးပျံၤအ ဟီၣ်ခိၣ်, ဒီးအဝဲဒၣ်တူၢ်လိာ်ပှၤ,
         ဒီးလုၢ်အီၣ်လုၢ်အီပှၤ လၢသၢသီညါကစီဒီလီၤ.
         8  ဒီးစီၤပီးပျံၤအပၢ်အိၣ်မံနီၤ ဘၣ်တၢ်ညၣ်ဂိၢ်, ဒီးတၢ်ဟၢဖၢဝံာ်လီၤ. ဒီးစီၤပီလူးလဲၤ နုာ်ဆူအအိၣ်,
         ဒီးဘါထုကဖၣ်တၢ်, ဒီးပာ်အစုလၢအ လိၤဒီးမၤဘျါက့ၤအီၤလီၤ.
         9  တၢ်န့ၣ်တမံၤမၤအသးဒီး, ပှၤဂၤလၢအဘၣ်ဆူးဘၣ်ဆါအိၣ်လၢကီးခိၣ်တဖၣ်ဟဲဝဲ, ဒီးဒိးတၢ်မၤဘျါက့ၤအီၤလီၤ.
         10  ဒီးအဝဲသ့ၣ်တဖၣ်န့ၣ်, မၤလၤမၤကပီၤပှၤလၢ တၢ်လၤတၢ်ကပီၤအါမံၤ, ဒီးတုၤ ပဟးထီၣ်ဒီး, ဟ့ၣ်လီၤပှၤလၢတၢ်လၢပမၤအီၤအလီၢ်အိၣ်
         တဖၣ်န့ၣ်လီၤ.11  ဒီးသၢလါပူၤကွံာ်ဒီး, ပဟးထီၣ်လၢပှၤအလ့းစၣ်ဒြ့းဖိ အကဘီ, လၢအအိၣ်လၢတၢ်ဂိၢ်အကတီၢ်လၢကီၢ်န့ၣ်အ
         ပူၤ, ဒီးအပနီၣ်မ့ၢ်မုၢ်ဃါသဃံာ်အဂီၤလီၤ.
         12  ဒီးပထိးထီၣ် လၢစူၤရၤကူ, ဒီးပအိၣ်ဖဲန့ၣ်သၢသီလီၤ. ဒီးပဟးထီၣ်ဖဲ န့ၣ်ဒီးပလဲၤတရံးပၢၢ်လၢရ့ကံၤလီၤ.
         13  ဒီးတသီပူၤကွံာ်ဒီး, ကလံၤဟဲလၢကလံၤထံးဒီး, မုၢ်ဆ့ၣ်ထီၣ်တနံၤန့ၣ်ပလဲၤ ပၢၢ်လၢပီးတံၤလူးလီၤ.
         14  ဖဲန့ၣ်ပထံၣ်န့ၢ်ဒီပုၢ်ဝဲၢ်လၢအဃ့ ကညးပှၤဒ်သိးပကအိၣ်ဒီးအီၤနွံသီလီၤ. ဒီးဒ်န့ၣ်အသိး ပလဲၤတၢ်ဆူရိမ့ၤလီၤ.
         15  ဒီးဖဲန့ၣ်, ဒီပုၢ်ဝဲၢ်နၢ်ဟူတၢ်လၢပ ဂ့ၢ်ပကျိၤ, ဒီးဟဲသဂၢၢ်ပှၤဆူအးပံပရူး, ဒီးပှၤတမှံၤအဘျီၣ်
         သၢဖျၢၣ်လီၤ. အဝဲသ့ၣ်န့ၣ်, စီၤပီလူးထံၣ်ဝဲဒီး, စံးထီၣ်ပ တြၢၤယွၤအဘျုးအဖှိၣ်, ဒီးပာ်အသးခူတလ့ၢ်လီၤ.16  ဒီးတုၤပဟဲဆူရိမ့ၤအပူၤဒီး, ပှၤသုးဖိတကယၤအခိၣ် ဟ့ၣ်လီၤပှၤဘၣ်စၢဃာ်တဖၣ် ဆူပှၤသုးဖိအလီၢ်န့ၣ်အ
         ခိၣ်တဂၤအစုပူၤလီၤ. မ့မ့ၢ်တၢ်ဒုးအိၣ် စီၤပီလူးလၢအ လီၢ်တပူၤဒၣ်အိၣ်ဒီးသုးဖိတဂၤလၢအပၢၤအီၤလီၤ.17  ဒီးတၢ်မၤအသးလၢ သၢနံၤပူၤကွံာ်ဒီး, စီၤပီလူးကိး ဖှိၣ်ပှၤယူဒၤဖိအခိၣ်တဖၣ်လီၤ. ဒီးတုၤအအိၣ်ဖှိၣ်ရိဖှိၣ်
         ဒီး, အဝဲဒၣ်စံးဘၣ်အီၤ, ပှၤပုၢ်သ့ၣ်ဝဲၢ်သ့ၣ်ဧၢ, ပှၤဂီၢ်မုၢ် မ့ၢ်ဂ့ၤ, ပပၢ်သ့ၣ်အလုၢ်အလၢ်မ့ၢ်ဂ့ၤ,
         ယတမၤကမၣ် ဘၣ်အီၤနာ်သက့ဒီး, ပှၤယရူၤၡလ့ၣ်ဖိတဖၣ်ဟ့ၣ်လီၤ ယၤဘၣ်စၢဃာ်ဆူပှၤရိမ့ၤဖိအစုပူၤလီၤ.
         18  ဒီးအဝဲသ့ၣ်သံ ကွၢ်သံဒိးယၤဒီးတထံၣ်န့ၢ်ဘၣ် တၢ်ကမၣ်လၢအဂ့ၤဘၣ် သံလၢယလိၤဘၣ်ဒီး, အသးအိၣ်လၢအကပျၢ်ယၤလီၤ.―19  ဘၣ်ဆၣ်ဒီးပှၤယူဒၤဖိတြီတၢ်, ဒီးယဘၣ်ကိးထီၣ်ကဲစၢ် လီၤ. ဘၣ်ဆၣ်ဒီးတမ့ၢ်ဘၣ်လၢယကပာ်တၢ်ကမၣ်လၢ
         ယပှၤတကလုာ်ဒၣ်ယဲအလိၤဘၣ်.
         20  မၤသးဒ်န့ၣ်ဒီး, ဒ် သိးယကထံၣ်ဒီးကတိၤတၢ်ဒီးသုဒီး, ယကိးန့ၢ်သုလီၤ. အဂ့ၢ်ဒ်အံၤ, လၢပှၤအံၣ်စရ့လးဖိအတၢ်မုၢ်လၢ်အဃိဒီး,
         ယဘၣ်စၢဃာ်ဒီးထးသွဲအံၤလီၤ.21  ဒီးအဝဲသ့ၣ်စံးဘၣ်အီၤ, လံာ်ဟဲလၢကီၢ်ယူဒၤ လၢန ဂ့ၢ်နကျိၤ, ပတဒိးန့ၢ်ဘၣ်, ဒီးဒီပုၢ်ဝဲၢ်တဖၣ်တဟဲကတိၤ
         အၢတၢ်လၢနဂ့ၢ်နကျိၤနီတဂၤဘၣ်.
         22  မ့ၢ်နာ်သက့ဒ်န့ၣ် ဒီး, နဆိကမိၣ်ဒ်လဲၣ်ဒ်လဲၣ်န့ၣ်, ဂ့ၤလၢပနၢ်ဟူဘၣ်လၢ နၤလီၤ. အဂ့ၢ်ဒ်အံၤ,
         တၢ်လၢအလုၢ်အလၢ်အံၤ, ပသ့ၣ် ညါလၢပှၤဒုၣ်ဒွဲၣ်အီၤတပူၤလၢ်လၢ်လီၤ.23  ဒီးအဝဲသ့ၣ်ပာ်အနံၤအသီဒီးအီၤ, ဒီးဟဲဆူအအိၣ်ဝဲ အလီၢ်, အါအါကလဲာ်, ဒီးအဝဲဒၣ်ပာ်ဖျါထီၣ်တၢ်,
         ဒီးအုၣ်အသးလၢယွၤအဘီအမုၢ်အဂ့ၢ်, ဒီးသနံာ်သန့ၤအ သးလၢစီၤမိၤရှ့အတၢ်သိၣ်တၢ်သီ, ဒီးဝံအကလုၢ်အက
         ထါဒီး, သဆၣ်ထီၣ်အခံလၢယ့ၣ်ရှူးအဂ့ၢ်အကျိၤ, လၢမုၢ် ဂီၤပၢၢ်လၢမုၢ်ဟါလီၤ.
         24  ဒီးတၢ်လၢအစံၣ်တဲၤတဲလီၤတ ဖၣ်န့ၣ်ပှၤတနီၤနီၤစူၢ်က့ၤနာ်က့ၤဝဲ, ဒီးတနီၤနီၤတစူၢ်တ နာ်ဘၣ်ဝဲဘၣ်.
         25  ဒီးတဘၣ်လိာ်ဘၣ်အသးဘၣ်, ဒီးဟး ထီၣ်ဝဲတကူၢ်သ့ၣ်လီၤ. ဒီးစီၤပီလူးကတိၤထီၣ်တၢ်က တိၤတထံၣ်,
         သးစီဆှံန့ၣ်စံးဘၣ်ပပၢ်သ့ၣ်လၢ စီၤယၡါ ယၤဘၣ်ကစီဒီလီၤ.
         26  စံးဝဲ, လဲၤဆူပှၤတကလုာ်အံၤအအိၣ်ဒီးစံး, နၢ်ဟူတၢ်ဒီးသုကနၢ်ဟူဒီးသုနၢ်တပၢၢ်ဘၣ်, ကွၢ်တၢ်ဒီးသုကကွၢ်,
         ဒီးသုတထံၣ်ဘၣ်တၢ်ဘၣ်.27  အဂ့ၢ်ဒ်အံၤ, ပှၤတကလုာ်အံၤ, ဒ်သိးအသုတထံၣ် တၢ်လၢအမဲာ်, ဒ်သိးအသုတနၢ်ဟူတၢ်လၢအနၢ်, ဒ်သိးအသုတသ့ၣ်ညါတၢ်လၢအသး,
         ဒ်သိးအသုတဃၣ်လိၤအသး, ဒီးယသုတမၤဘျါ က့ၤအီၤတဂ့ၤဒီး, အသူၣ်အသးဘီၣ်ဝဲ, ဒီးအနူၤဃၢအနၢ်ဃၢ, ဒီးဘံၣ်ဒၣ်အမဲာ်လီၤ.-28  မၤသးဒ်န့ၣ်ဒီး သ့ၣ်ညါသုဝဲတက့ၢ်. တၢ်မၢလီၤယွၤ အတၢ်အုၣ်က့ၤခီၣ်က့ၤန့ၣ်ဆူ ပှၤကလုာ်တဖၣ်အအိၣ်,
         ဒီးအဝဲသ့ၣ်တဖၣ်ကဒိကနၣ်တၢ်လီၤ.29  ဒီးတုၤအစံးဝဲဒ်န့ၣ်ဒီး, ပှၤယူဒၤဖိဟးထီၣ်ဝဲဒီး တဲး လိာ်ဃိလိာ်အသးဒိၣ်မးလိၤ.
         30  ဒီး (စီၤပီလူး) အိၣ်လၢ အဟံၣ်လၢအငါဒၣ်ဝဲအပူၤခံနံၣ်ညါ, ဒီးတူၢ်လိာ်ကယဲၢ် ပှၤလၢအဟဲဆူအအိၣ်ခဲလၢာ်လီၤ.
         31  ဒီးစံၣ်တဲၤတဲလီၤ ယွၤအဘီအမုၢ်, ဒီးသိၣ်က့ၤသီက့ၤတၢ်ဘၣ်ဃးဒီးကစၢ် ယ့ၣ်ရှူးခရံာ်အဂ့ၢ်အကျိၤ,
         လၢအသးခူတလ့ၢ်ဒီဖျၢၣ်ညါ, ဒီးတၢ်တြီအကျဲတအိၣ်ဘၣ်နီတမံၤဘၣ်.လံာ်စီၤပီလူးကွဲးန့ၢ်ပှၤရိမ့ၤဖိ.လံာ်စီၤပီလူးကွဲးန့ၢ်ပှၤရိမ့ၤဖိ.လံာ်စီၤပီလူးကွဲးန့ၢ်ပှၤရိမ့ၤဖိ.

၁11  ယ့ၣ်ရှူးခရံာ်အခ့အပှၤ, ပှၤတၢ်မၢဖိလၢအဘၣ်တၢ် ကိးအီၤ, ဒီးဘၣ်တၢ်နီၤဖးအီၤလၢယွၤအတၢ်သးခုအက
         စီၣ်အဂီၢ်,
         2  လၢအစံးပာ်ဝဲလၢအဝံတဖၣ်လၢလံာ်စီဆှံ အပူၤ,
         3  ဘၣ်ဃးဒီးအဖိခွါ, လၢဖဲအဘၣ်ဃးဒီးတၢ်ဖံး တၢ်ညၣ်န့ၣ်အိၣ်ဖျဲၣ်လၢစီၤဒၤဝံးအချံအသၣ်,
         4  ဒီးဖဲအ ဘၣ်ဃးဒီးသးအစီအဆှံန့ၣ် တၢ်ပာ်ဖျါထီၣ်အီၤလၢအ မ့ၢ်ယွၤအဖိခွါလၢ တၢ်စိတၢ်ကမီၤလၢတၢ်ဂဲၤဆၢထၢၣ်
         က့ၤလၢတၢ်သံအဃိ, ပကစၢ်ယ့ၣ်ရှူးခရံာ်,
         5  လၢပဒိးန့ၢ် တၢ်ဘျုးတၢ်ဖှိၣ်ဒီး တၢ်မၢဖိအလီၢ် လၢအီၤလၢပှၤက လုာ်တဖၣ်ခဲလၢာ်အတၢ်စူၢ် ဘၣ်ဃးဒီးတၢ်နာ်လၢအမံၤ
         အဃိ,
         6  လၢသုအိၣ်စ့ၢ်ကီးလၢအဝဲသ့ၣ်အကျါ, ပှၤဘၣ် တၢ်ကိးအီၤလၢယ့ၣ်ရှူးခရံာ်,
         7  ယၤစီၤပီလူး, စံးဘၣ်ပှၤခဲ လၢာ်, အိၣ်လၢဝ့ၢ်ရိမ့ၤအပူၤ, လၢယွၤအဲၣ်အီၤ, ပှၤစီဆှံ လၢအဘၣ်တၢ်ကိးအီၤတဖၣ်,
         မ်တၢ်ဘျုးတၢ်ဖှိၣ်ဒီးတၢ် ဃူတၢ်ဖိးလၢပပၢ်ယွၤဒီးကစၢ်ယ့ၣ်ရှူးခရံာ်န့ၣ်, ဘၣ်သု ဝဲတက့ၢ်.8  တၢ်အဆိအံၤ, ယစံးထီၣ်ပတြၢၤယကစၢ်ယွၤအဘျုး အဖှိၣ်, လၢယ့ၣ်ရှူးခရံာ်အဃိ, လၢသုဝဲခဲလၢာ်အဂ့ၢ်
         လီၤ. အဂ့ၢ်ဒ်အံၤ, သုတၢ်နာ်န့ၣ်ဟူထီသါလီၤလၢဟီၣ် ခိၣ်ဒီဘ့ၣ်ညါလီၤ.
         9  အဂ့ၢ်ဒ်အံၤ, ယွၤလၢယမၤအတၢ် လၢယသး, လၢအဖိခွါအတၢ်သးခုအကစီၣ်အပူၤတဂၤ န့ၣ်, မ့ၢ်တၢ်အုၣ်အသးလၢယဂီၢ်လၢယသ့ၣ်နီၣ်ထီၣ်သု
         တထံၣ်ဃီ,
         10  ဒီးယဃ့လၢယတၢ်ထုကဖၣ်အပူၤတထံၣ် ဃီဒ်သိးမ့ၢ်သ့ဒီး, ခဲကနံၣ်အံၤ, မ့ၢ်ဘၣ်ယွၤအသးဒီး, ယ ကလဲၤခုၣ်ခုၣ်မုာ်မုာ်ဆူသုအိၣ်လီၤ.
         11  အဂ့ၢ်ဒ်အံၤ, တၢ် မိၣ်ထံၣ်ဘၣ်ယသးလၢသု, ဒ်သိးယကဟ့ၣ်သုလၢတၢ် ဘျုးတမံၤမံၤဘၣ်ဃးဒီးသးန့ၣ်
         ဒ်သိးသုကအိၣ်ဂၢၢ်ဆိး ကျၢၤလီၤ.
         12  ဒ်ပစံးတၢ်အသိး, တၢ်စူၢ်တၢ်နာ်လၢသုဒီး ယၤယၢ်ခီယၢ်ခီသတးဒီး, ယကဘၣ်တၢ်မၤမုာ်ထီၣ်ယ သးသကိးဒီးသုလၢသုကျါလီၤ.13  ဒီးဒီပုၢ်ဝဲၢ်သ့ၣ်ဧၢ, တဘၣ်ဘၣ်ယသးလၢသုတသ့ၣ် ညါဘၣ်လၢယပာ်ယသးအါဘျီလၢ ယကလဲၤဆူသု အိၣ်, ဒ်သိးယကန့ၢ်ဘၣ်တၤသၣ်တမံၤမံၤလၢသုကျါ,
         ဒ် လၢပှၤကလုာ်အဂုၤအဂၤတဖၣ် အကျါအသိးန့ၣ်ဘၣ်. ဘၣ်ဆၣ်ဒီး, တၢ်တြီယၤတုၤခဲကနံၣ်အံၤလီၤ.
         14  ပှၤဟ့း လ့ၣ်ဖိမ့ၢ်ဂ့ၤ, ပှၤပှၢ်လၢ်ကျါဖိမ့ၢ်ဂ့ၤ, ပှၤကူၣ်တၢ်သ့မ့ၢ်ဂ့ၤ, ပှၤကူၣ်တၢ်တသ့ဘၣ်မ့ၢ်ဂ့ၤ,
         ယကမၢ်အိၣ်လၢအလိၤ လီၤ.
         15  မၤသးဒ်န့ၣ်ဒီး, ဖဲယသ့ဒီးယသးအိၣ်လၢယက စံၣ်တဲၤတဲလီၤတၢ်သးခုအကစီၣ် လၢသုဝဲသ့ၣ်လၢအ အိၣ်လၢရိမ့ၤအပူၤစ့ၢ်ကီးလီၤ.
         16  အဂ့ၢ်ဒ်အံၤ, ယမဲာ်တ ဆှးဘၣ်လၢခရံာ်အတၢ်သးခုအကစီၣ်ဘၣ်. အဂ့ၢ်ဒ်အံၤ, မ့ၢ်ယွၤအစိအကမီၤလၢ
         တၢ်အုၣ်က့ၤခီၣ်က့ၤ ကယဲၢ်ပှၤ လၢအစူၢ်က့ၤနာ်က့ၤတၢ်ကိးဂၤဒဲးအဂီၢ်, ပှၤယူဒၤဖိလၢ အဆိ, ဒီးပှၤဟ့းလ့ၣ်ဖိစ့ၢ်ကီးလီၤ.
         17  အဂ့ၢ်ဒ်အံၤ, ယွၤအ တၢ်တီတၢ်လိၤအိၣ်ဖျါထီၣ်လၢအပူၤ, လၢတၢ်နာ်ဆူတၢ် နာ်လီၤ. ဒ်တၢ်ကွဲးအသးအသိးန့ၣ်,
         ပှၤတီပှၤလိၤကမူဝဲ လၢတၢ်နာ်လီၤ.-18  အဂ့ၢ်ဒ်အံၤ, ယွၤအတၢ်သးဒိၣ်ထီၣ်ဖျါထီၣ်လၢမူခိၣ် ထီဒါ ပှၤလၢအဟံးဃာ်တၢ်မ့ၢ်တၢ်တီလၢတၢ်တတီတ
         လိၤဘၣ်အပူၤ, အတၢ်တယူးတယီၣ်ဘၣ်ယွၤ, ဒီးအတၢ် တတီတလိၤဘၣ်ခဲလၢာ်န့ၣ်လီၤ.
         19  အဂ့ၢ်ဒ်အံၤ, တၢ်သ့ၣ် ညါယွၤအိၣ်ဖျါလၢအပူၤလီၤ. အဂ့ၢ်ဒ်အံၤ, ယွၤမၤဖျါထီၣ် အီၤလၢအဝဲသ့ၣ်လီၤ.
         20  အဂ့ၢ်ဒ်အံၤ, လၢဟီၣ်ခိၣ်ဘၣ် တၢ်တ့လီၤအီၤလံၤလံၤန့ၣ်, ပှၤထံၣ်ဘၣ်အတၢ်တအိၣ် ဖျါဘၣ်တဖၣ်ထံထံဆးဆး,
         ဒ်ပစံးတၢ်အသိး, အစိထူ အကမီၤယိာ်ဒီးအတၢ်ပှိၤတၢ်ပှီၢ်လီၤ. အဂ့ၢ်ဒ်အံၤ, သ့ၣ် ညါအီၤလၢတၢ်မၤအသးတဖၣ်အဃိ,
         ဒ်သိးအကတိၤပူၤ ဖျဲးအသးအလီၢ်သုတအိၣ်တဂ့ၤလီၤ.
         21  အဂ့ၢ်ဒ်အံၤ, သ့ၣ် ညါယွၤနာ်သက့ဒီး, တမၤလၤမၤကပီၤဘၣ်အီၤဒ်ယွၤအ သိးဘၣ်, ဒီးတစံးထီၣ်ပတြၢၤဘၣ်အဘျုးအဖှိၣ်ဘၣ်,
         မ့ၢ် အကူၣ်ထီၣ်ဖးလီၤကလီကလီတၢ်, ဒီးအသူၣ်ဟးဂူာ်အ သးဟးဂီၤန့ၣ်, ခံးလီၤဝဲလီၤ.
         22  စံးလီၤအသးလၢပှၤကူၣ် တၢ်သ့, ဒီးကဲထီၣ်ဝဲလၢပှၤဟးဂီၤဖိလီၤ.―23  ဒီးယွၤလၢအတအုၣ်သံဘၣ်တဂၤအလၤကပီၤန့ၣ်, ပာ် လဲလိာ်ဝဲလၢတၢ်ဂီၤလီၤဂာ်လၢပှၤကညီအုၣ်သံ, ဒီးထိၣ်
         ဧိၤလံၣ်ဧိၤ, ဒီးတၢ်အိၣ်ဒီးအခီၣ်လွံၢ်ခီ, ဒီးတၢ်စွါတၢ်စွဲတ ဖၣ်လီၤ.24  မ်ဒ်န့ၣ်ဒီးယွၤဟ့ၣ်လီၤကွံာ်အီၤ အိၣ်ဒီးအသးကလုာ် ကလိၤဆူတၢ်တကဆှီဘၣ်အပူၤ, ဒ်သိးအကမၤဟးဂီၤ
         လိာ်အနီၢ်ခိဒၣ်ဝဲအလၤအကပီၤလီၤ.
         25  ဒီးပာ်လဲလိာ် ယွၤအတၢ်မ့ၢ်တၢ်တီလၢတၢ်ကဘျံးကဘျၣ်, ဒီးဘူၣ် ထီၣ်ဘါထီၣ်တၢ်လၢအဘၣ်တၢ်တ့အီၤန့ၣ်,
         ဒီးမၤဝဲအ တၢ်, အါန့ၢ်ပှၤလၢအတ့တၢ်လၢအဘၣ်တၢ်ဆိၣ်ဂ့ၤအ စိၤစိၤဃၣ်ဃၣ်တဂၤအတၢ်တက့ၢ်လီၤ. အၤမ့ၣ်.26  မ်ဒ်န့ၣ်ဒီး ယွၤဟ့ၣ်လီၤကွံာ်အီၤအိၣ်ဒီးအသးကွံတၢ် လၢအလၤကပီၤတအိၣ်ဘၣ်န့ၣ်လီၤ. အဂ့ၢ်ဒ်အံၤ,
         ပိာ်မုၣ် တဖၣ်မၤတၢ်အလုၢ်အလၢ်န့ၣ်, ပာ်လဲလိာ်ဝဲဒီးတၢ်လၢ အထီဒါတၢ်အလုၢ်အလၢ်လီၤ.
         27  ဒ်န့ၣ်အသိးပိာ်ခွါမၤ ပိာ်မုၣ်ဒ်တၢ်အလုၢ်အလၢ်အသိးန့ၣ်ညိကွံာ်ဝဲ, ဒီးအသး ကတၢလိာ်အသးပိာ်ခွါသကိးပိာ်ခွါ,
         ဒီးမၤတၢ်မဲာ်ဆှး, ဒီးအတၢ်ဒဲးဘးအဘူးအလဲလၢအကြၢးဒီးအီၤန့ၣ်, ဒိး န့ၢ်ဝဲလၢအပူၤဒၣ်ဝဲလီၤ.28  ဒီးမ့ၢ်တၢ်တမိၣ်အိၣ်ဘၣ်အသးဒီး တၢ်သ့ၣ်ညါယွၤ သတးဒီး, ယွၤဟ့ၣ်လီၤကွံာ်အီၤဆူတၢ်သူၣ်အၢသးသီ
         အပူၤ, ဒ်သိးအကမၤတၢ်တဘၣ်တပှိၤဘၣ်လီၤ.
         29  လၢ ထီၣ်ပှဲၤထီၣ်ဝဲဒီးကယဲၢ်တၢ်တတီတလိၤ, တၢ်မၤကမၣ် မုၣ်ကမၣ်ခွါ, တၢ်သးဆဲးအဲး, တၢ်သူၣ်ကွံသးကွံ,
         တၢ်မၤ အၢမၤသီန့ၣ်လီၤ. လၢပှဲၤဝဲဒီးတၢ်သးက့ၣ်, တၢ်မၤသံပှၤ ကညီ, တၢ်အ့ၣ်လိာ်ဆိးက့လိာ်, တၢ်လီတၢ်ဝ့ၤ,
         တၢ်သူၣ် ဟ့သးဟ့,
         30  မ့ၢ်ပှၤသီၣ်ဝံသဲကလၤ, ပှၤစံးအၢတၢ်, ပှၤသး ဟ့ယွၤ, ပှၤဒုၣ်ဒွဲၣ်တၢ်, ပှၤပာ်ထီၣ်ထီအသး, ပာ်အသး
         ကဖၢလၢ, ပှၤမၤအိၣ်ထီၣ်တၢ်အၢတၢ်သီ, ပှၤတစူၢ်ဘၣ် အမိၢ်အပၢ်ဘၣ်.
         31  ပှၤအသးကီ, ပှၤတမၤတီဘၣ်အက လုၢ်ဘၣ်, ပှၤတအဲၣ်ဘၣ်အဘူးအတံၢ်ဘၣ်, ပှၤအသူၣ် တကၢ်အသးတလီၤဘၣ်,
         ပှၤတသးကညီၤဘၣ်တၢ် ဘၣ်.
         32  အဝဲသ့ၣ်တဖၣ် သ့ၣ်ညါလီၤတံၢ်လီၤဆဲး, ယွၤအ တၢ်စံၣ်ညီၣ်, လၢပှၤမၤတၢ်ဒ်န့ၣ်သိးဂ့ၤသံဘၣ်ဆၣ်ဒီး,
         မၤတၢ်န့ၣ်တဖၣ်, အခိၣ်တလိာ်ဘၣ်အသးလၢပှၤလၢ အမၤဝဲတဖၣ်စ့ၢ်ကီးလီၤ.

၂21  မၤသးဒ်န့ၣ်ဒီး, ပှၤကညီလၢအစံၣ်ညီၣ်တၢ်ကိးဂၤဒဲး ဧၢ, နကတိၤပူၤဖျဲးနသးအလီၢ်တအိၣ်ဘၣ်. အဂ့ၢ်ဒ်အံၤ,
         တၢ်လၢနစံၣ်ညီၣ်ပှၤဂၤန့ၣ်, နစံၣ်ညီၣ်ဃၣ်နသးဒၣ်နဲ လီၤ.
         2  အဂ့ၢ်ဒ်အံၤ, ပှၤလၢအစံၣ်ညီၣ်တၢ်, နဲဒၣ်အံၤ, နမၤ တၢ်ဒ်သိးသိးလီၤ. ဒီးပသ့ၣ်ညါလၢ ယွၤအတၢ်စံၣ်ညီၣ်
         မ့ၢ်ဖဲဒၣ်တၢ်မ့ၢ်တၢ်တီလၢ ပှၤမၤတၢ်ဒ်န့ၣ်အသိးအလိၤ လီၤ.
         3  ဒီးပှၤလၢအစံၣ်ညီၣ်ပှၤလၢအမၤတၢ်ဒ်န့ၣ်သိးတ ဖၣ်, ဒီးမၤဝဲဒ်သိးသိးပှၤကညီဧၢ, မ့ၢ်နဆိကမိၣ်လၢနက
         ပူၤဖျဲးဒီးယွၤအတၢ်စံၣ်ညီၣ်န့ၣ်ဧါ.
         4  မ့တမ့ၢ်ဘၣ်ဒီး, မ့ၢ်န တသ့ၣ်ညါဘၣ်လၢ ယွၤအဘျုးအဖှိၣ်ဆှၢနၤဆူတၢ်ပီၢ် ယၢ်လီၤက့ၤနသးဘၣ်ဒီး,
         နမၤတရီတပါယွၤအဘျုးထူး အဖှိၣ်တီၤ, ဒီးအတၢ်ကီၤအသး, ဒီးအတၢ်ဝံသးစူၤန့ၣ် ဧါ.
         5  ဘၣ်ဆၣ်ဒီး, ဒ်နသးကိၤ, ဒီးနသးတပီၢ်ယၢ်လီၤက့ၤ အသးဘၣ်အသိးန့ၣ်, နပာ်ဖှိၣ်တၢ်သးဒိၣ်လၢနဂီၢ်ဒၣ်နဲ,
         တုၤတၢ်သးဒိၣ်အနံၤအသီဒီး ယွၤအတၢ်စံၣ်ညီၣ်တီအိၣ် ဖျါန့ၣ်လီၤ.
         6  အဝဲဒၣ်ကဟ့ၣ်တၢ်လၢပှၤ, ဒ်အတၢ်မၤတ ဖၣ်အသိးစုာ်စုာ်လီၤ.
         7  လၢပှၤလၢအဝံသးစူၤမၤတၢ်ဂ့ၤ ဒီးဃုတၢ်လၤကပီၤ, ဒီးတၢ်ယူးတၢ်ယီၣ်, ဒီးတၢ်သံတသ့ ဘၣ်တဖၣ်န့ၣ်,
         တၢ်မူအထူအယိာ်လီၤ.
         8  မ့မ့ၢ်လၢပှၤလၢ အဂ့ၢ်လိာ်ဘှီလိာ်, ဒီးတစူၢ်ဘၣ်တၢ်မ့ၢ်တၢ်တီဘၣ်, ဒီးစူၢ် ဝဲလၢတၢ်တတီတလိၤဘၣ်တဖၣ်န့ၣ်,
         တၢ်သးဒိၣ်, ဒီး တၢ်သးကဲၤထီၣ်,
         9  တၢ်နးတၢ်ဖှီၣ်, ဒီးတၢ်ကီတၢ်ခဲ, လၢ ကယဲၢ်ပှၤလၢအမၤတၢ်အၢတဂၤလၢ်လၢ်အလိၤ, ပှၤယူ ဒၤဖိလၢအဆိ,
         ဒီးပှၤဟ့းလ့ၣ်ဖိစ့ၢ်ကီးလီၤ.
         10  မ့မ့ၢ်တၢ်လၤ တၢ်ကပီၤ, ဒီးတၢ်ယူးတၢ်ယီၣ်, ဒီးတၢ်ဃူတၢ်ဖိးလၢက ယဲၢ်ပှၤလၢအမၤတၢ်ဂ့ၤတဂၤလၢ်လၢ်အလိၤ,
         ပှၤယူဒၤဖိ လၢအဆိ, ဒီးပှၤဟ့းလ့ၣ်ဖိစ့ၢ်ကီးလီၤ.
         11  အဂ့ၢ်ဒ်အံၤ, ယွၤတကွၢ်ဒိၣ်ဆံးအါစှၤဘၣ်တၢ်ဘၣ်.
         12  အဂ့ၢ်ဒ်အံၤ, ဖဲဒၣ်ပှၤလၢအတအိၣ်ဘၣ်ဒီးတၢ်သိၣ်တၢ်သီဒီးမၤတၢ်ဒဲးဘးတဖၣ်န့ၣ်, တအိၣ်စ့ၢ်ကီးဘၣ်ဒီးတၢ်သိၣ်တၢ်သီဘၣ်ဒီး,
         ကတုၤဝဲလၢတၢ်ဟးဂီၤလီၤ. ဒီးဖဲဒၣ်ပှၤလၢအအိၣ်ဒီးတၢ်သိၣ်တၢ်သီဒီး, မၤတၢ်ဒဲးဘးတဖၣ်န့ၣ်, ကဘၣ်တၢ်စံၣ်ညီၣ်လၢတၢ်သိၣ်တၢ်သီန့ၣ်လီၤ.―13  (အဂ့ၢ်ဒ်အံၤ, ပှၤလၢအနၢ်ဟူတၢ်သိၣ်တၢ်သီတဖၣ်န့ၣ်, တမ့ၢ်ဘၣ်အတီဝဲလိၤဝဲလၢယွၤအမဲာ်ညါဘၣ်.
         မ့ၢ်ပှၤ လၢအတိၢ်န့ၢ်တၢ်သိၣ်တၢ်သီတဖၣ်, ကဘၣ်တၢ်ပာ်တီ ပာ်လိၤအီၤလီၤ.
         14  အဂ့ၢ်ဒ်အံၤ, တုၤပှၤကလုာ်တဖၣ်လၢ အတအိၣ်ဘၣ်ဒီးတၢ်သိၣ်တၢ်သီဘၣ်န့ၣ်, တိၢ်န့ၢ်ဒၣ် တၢ်လၢတၢ်သိၣ်တၢ်သီန့ၣ်ဒီး,
         တၢ်သိၣ်တၢ်သီတအိၣ် ဘၣ်ဒီး, အဝဲသ့ၣ်တဖၣ်န့ၣ်, မ့ၢ်တၢ်သိၣ်တၢ်သီလၢအဂီၢ် ဒၣ်ဝဲလီၤ.
         15  အဝဲသ့ၣ်တဖၣ်န့ၣ်, အသးလၢအသ့ၣ်ညါ ဒၣ်တၢ်အုၣ်ဒၣ်အသးဒီး, မ့ၢ်တၢ်ဒဲးဘးမ့ၢ်ဂ့ၤ, တၢ်မၤပူၤ
         ဖျဲးမ့ၢ်ဂ့ၤ, အတၢ်ဆိကမိၣ်ပာ်ဒၣ်လၢအလိၤယၢ်ခီယၢ်ခီ သတးဒီး, ဒုးနဲၣ်ဝဲလၢတၢ်သိၣ်တၢ်သီအတၢ်မၤအိၣ်ကွဲး
         အသးလၢအသးအလိၤလီၤ).
         16  လၢမုၢ်တနံၤလၢယွၤက စံၣ်ညီၣ်ပှၤကညီအတၢ်ခူသူၣ်တဖၣ် လၢယ့ၣ်ရှူးခရံာ်အ စုပူၤ, ဒ်ယတၢ်သးခုအကစီၣ်အသိးန့ၣ်လီၤ.17  ဘၣ်ဆၣ်ဒီးတၢ်မ့ၢ်ကိးနၤလၢပှၤယူဒၤဖိ, ဒီးနမ့ၢ်သ နံာ်သန့ၤနသးလၢတၢ်သိၣ်တၢ်သီ, ဒီးနမ့ၢ်ပာ်ထီၣ်နသး
         ကဖၢလၢလၢယွၤအပူၤ,
         18  ဒီးနမ့ၢ်သ့ၣ်ညါအသး, ဒီးနမ့ၢ် ဘၣ်တၢ်သိၣ်လိနၤလၢတၢ်သိၣ်တၢ်သီ, ဒီးနမ့ၢ်အၢၣ်လီၤ အီလီၤတၢ်ဂ့ၤလီၤဆီဒၣ်တၢ်တဖၣ်,
         19  ဒီးနမ့ၢ်နာ်လီၤန သးလၢနမ့ၢ်ပှၤဆှၢပှၤမဲာ်ဘျီၣ်, ဒီးတၢ်ကပီၤလၢပှၤအိၣ် လၢတၢ်ခံးကျါအဂီၢ်,
         20  ဒီးပှၤသိၣ်က့ၤသီက့ၤပှၤလၢအ တသ့ၣ်ညါဘၣ်တၢ်ဘၣ်, ဖိဒံဖိသၣ်အသရၣ်, ပှၤအိၣ်ဒီး တၢ်မ့ၢ်တၢ်တီအက့ၢ်အဂီၤ
         လၢတၢ်သိၣ်တၢ်သီအပူၤသ တးဒီး,
         21  ပှၤလၢအသိၣ်လိပှၤဂၤ, နၤဧၢ, မ့ၢ်နတသိၣ်လိ လီၤဒၣ်နသးဘၣ်ဧါ. ပှၤလၢအစံး, သုတဟုၣ်တၢ်တဂ့ၤ,
         နၤဧၢ, မ့ၢ်နဟုၣ်တၢ်စ့ၢ်ကီးဧါ.
         22  ပှၤလၢအစံး, သုတအဲၣ် ဘၢတၢ်တဂ့ၤ, နၤဧၢ, မ့ၢ်နအဲၣ်ဘၢတၢ်စ့ၢ်ကီးဧါ. ပှၤလၢ အသးဘၣ်အၢတၢ်ဂီၤတဖၣ်,
         နၤဧၢ, မ့ၢ်နဟုၣ်တၢ်ဘၣ် ဃးဒီးကစၢ်အဟံၣ်စ့ၢ်ကီးဧါ.
         23  ပှၤလၢအပာ်ထီၣ်အသး ကဖၢလၢလၢတၢ်သိၣ်တၢ်သီအပူၤ, နၤဧၢ, နမၤဟးဂီၤ ယွၤအလၤကပီၤလၢ နလုၣ်သ့ၣ်ခါပတာ်တၢ်သိၣ်တၢ်
         သီ, စ့ၢ်ကီးဧါ.
         24  အဂ့ၢ်ဒ်အံၤ, ဒ်တၢ်ကွဲးအသးအသိးန့ၣ်, ယွၤအမံၤ ဘၣ်တၢ်ဒုၣ်ဒွဲၣ်လၢ ပှၤကလုာ်တဖၣ်အကျါ, လၢသုဃိလီၤ.-25  အဂ့ၢ်ဒ်အံၤ, နမ့ၢ်တိၢ်န့ၢ်တၢ်သိၣ်တၢ်သီဒီး, တၢ်ကူးတ ရံးအိၣ်ဒီးအဘျုးလီၤ. မ့မ့ၢ်နမ့ၢ်လုၣ်သ့ၣ်ခါပတာ်တၢ်
         သိၣ်တၢ်သီဒီး, နတၢ်ကူးတရံးကဲထီၣ်ဝဲလၢတၢ်တကူး တရံးဘၣ်လီၤ.
         26  မၤသးဒ်န့ၣ်ဒီးပှၤလၢအတဒိးဘၣ်တၢ် ကူးတရံးဘၣ်, မ့ၢ်တိၢ်န့ၢ်တၢ်သိၣ်တၢ်သီအတၢ်မၤလိာ် ဒီး,
         တၢ်ကပာ်က့ၤအတၢ်တကူးတရံးဘၣ်လၢတၢ်ကူး တရံးန့ၣ်, တမ့ၢ်ဘၣ်ဧါ.
         27  ဒီးပှၤတဒိးဘၣ်တၢ်ကူးတရံး ဒ်အလုၢ်အလၢ်အသိး, မ့ၢ်တိၢ်န့ၢ်တၢ်သိၣ်တၢ်သီဒီး, က စံၣ်ညီၣ်နၤလၢအအိၣ်ဒီးလံာ်ဖျၢၣ်
         ဒီးတၢ်ကူးတရံး, ဒီး လုၣ်သ့ၣ်ခါပတာ်တၢ်သိၣ်တၢ်သီ, တမ့ၢ်ဘၣ်ဧါ.
         28  အဂ့ၢ် ဒ်အံၤ, တၢ်အိၣ်ဖျါန့ၣ်, တမ့ၢ်ဘၣ်ပှၤယူဒၤဖိဘၣ်, ဒီးတၢ် အိၣ်ဖျါလၢတၢ်ဖံးတၢ်ညၣ်,
         တမ့ၢ်ဘၣ်တၢ်ကူးတရံး ဘၣ်.
         29  မ့မ့ၢ်ပှၤယူဒၤဖိမ့ၢ်တၢ်အိၣ်ခူသူၣ်, ဒီးတၢ်ကူးတ ရံးမ့ၢ်တၢ်လၢသူၣ်လၢသး, ဘၣ်ဃးဒီးသး, ဒီးတမ့ၢ်ဘၣ်
         လၢလံာ်အဖျၢၣ်ဘၣ်. ဒီးအတၢ်စံးထီၣ်ပတြၢၤ တဟဲ ဘၣ်လၢပှၤကညီဘၣ်, မ့ၢ်လၢယွၤလီၤ.

၃31  မၤသးဒ်န့ၣ်ဒီး ပှၤယူဒၤဖိအတၢ်အါဒၣ် တၢ်တက့ၢ် န့ၣ်, မ့ၢ်တၢ်မနုၤတမံၤလဲၣ်. ဒီးတၢ်ကူးတရံးန့ၣ်အဘျုးမ
         နုၤလဲၣ်.
         2  အိၣ်အါဝဲလၢတၢ်ကိးမံၤဒဲးလီၤ. မ့မ့ၢ်အဒိၣ်က တၢၢ်တမံၤန့ၣ်, မ့ၢ်လၢတၢ်အးလီၤ ယွၤအကလုၢ်အက
         ထါလၢအီၤလီၤ.
         3  အဂ့ၢ်ဒ်အံၤ, ပှၤတနီၤနီၤအကလုၢ်တ တီဘၣ်နာ်သက့ဒီး, တၢ်ကမၤအသးဒ်လဲၣ်. ပှၤတဖၣ် န့ၣ်အကလုၢ်တတီဘၣ်န့ၣ်
         ကမၤဟးဂီၤကွံာ်ယွၤအက လုၢ်တီစ့ၢ်ကီးဧါ.
         4  မ်အသုတမၤအသးဒ်န့ၣ်တဂ့ၤ. ပှၤ ကညီကိးဂၤဒဲး မ့ၢ်တၢ်ကဘျံးကဘျၣ်ခဲလၢာ် နာ်သက့ ဒီး, မ်ယွၤမ့ၢ်တၢ်မ့ၢ်တၢ်တီတက့ၢ်.
         ဒ်တၢ်ကွဲးအသးအ သိးန့ၣ်, ဒ်သိးနကဘၣ်တၢ်ပာ်တီနၤလၢနတၢ်ကတိၤ, ဒီးနကမၤနၢၤတၢ်လၢနဘၣ်တၢ်စံၣ်ညီၣ်အပူၤလီၤ.-5  ဘၣ်ဆၣ်ဒီး ပတၢ်တတီတလိၤဘၣ်န့ၣ် မ့ၢ်လီၣ်ဖျါ ထီၣ်ယွၤအတၢ်တီတၢ်လိၤဒီး, ပကစံးဒ်လဲၣ်. ယွၤလၢအ
         မၤနးမၤဖှီၣ်တၢ်န့ၣ်, မ့ၢ်အမၤဝဲတတီတလိၤဘၣ်ဧါ.
         6  (ယကတိၤတၢ်ဒ်ပှၤကညီအသိး,) မ်အသုတမၤအသးဒ် န့ၣ်တဂ့ၤ. တၢ်မ့ၢ်မၤအသးဒ်န့ၣ်ဒီး, ယွၤကစံၣ်ညီၣ်ဟီၣ်
         ခိၣ်ဒ်လဲၣ်.
         7  အဂ့ၢ်ဒ်အံၤ, လၢယတၢ်ကဘျံးကဘျၣ်အ ဃိ, ယွၤအတၢ်မ့ၢ်တၢ်တီ မ့ၢ်အါထီၣ်လၢယွၤအလၤအ ကပီၤအဂီၢ်ဒီး,
         ဘၣ်မနုၤလၢတၢ်စံၣ်ညီၣ်ဒံးယၤစ့ၢ်ကီးဒ် ပှၤမၤတၢ်ဒဲးဘးလဲၣ်.
         8  ဒီးဒ်ပဘၣ်တၢ်ဒုၣ်ဒွဲၣ်, ဒီးပှၤတ နီၤနီၤစံးဃဲၤလၢပစံးတၢ်အသိး, ဘၣ်မနုၤလၢပတမၤ ဘၣ်တၢ်အၢဒ်သိးတၢ်ဂ့ၤကဟဲန့ၣ်လဲၣ်.
         အဝဲသ့ၣ်ဘၣ် တၢ်စံၣ်ညီၣ်ဃၣ်န့ၣ်မ့ၢ်အတီအလိၤလီၤ.9  မၤသးဒ်န့ၣ်ဒီးမ့ၢ်ဒ်လဲၣ်. မ့ၢ်ပဂ့ၤဒၣ်တၢ်တက့ၢ်ဧါ. တ မ့ၢ်ဘၣ်လ့ၤတက့ၤဘၣ်. အဂ့ၢ်ဒ်အံၤ,
         ပှၤယူဒၤဖိမ့ၢ်ဂ့ၤ, ပှၤ ဟ့းလ့ၣ်ဖိမ့ၢ်ဂ့ၤ, ပဒုးနဲၣ်ပာ်လံလၢအအိၣ်လၢတၢ်ဒဲးဘး အပူၤခဲလၢာ်လံ.
         10  ဒ်တၢ်ကွဲးအသးအသိးန့ၣ်, ပှၤအတီ အလိၤတအိၣ်ဘၣ် နီတဂၤဘၣ်.
         11  ပှၤလၢအသးဖးတ အိၣ်, ပှၤလၢအဃုယွၤတအိၣ်,
         12  ပှၤဟးဖျိးကျဲခဲလၢာ်, ကဲထီၣ်ပှၤတဂိာ်တသီၣ်ဘၣ်တၢ်, ပှၤမၤတၢ်ဂ့ၤတအိၣ်, ထဲတဂၤဧိၤတအိၣ်ဘၣ်.-―
         13  အကိာ်ပူၤမ့ၢ် တၢ်သွၣ်ခိၣ်အိၣ်အိးထီၣ်အသး, လီတၢ်လၢအပျ့ၤ,- ဂုၢ်အၢအစုၣ်အိၣ်လၢအပျုၤဖီလာ်,-14  အကိာ်ပူၤပှဲၤဒီးတၢ်ဆိၣ်အၢ, ဒီးတၢ်အခၣ်လီၤ.-15  အခီၣ်လဲၤဝဲချ့ချ့ဒ်သိးအကဂၢ်လီၤတၢ်သွံၣ်,
         16  တၢ်ဟးဂူာ်ဟးဂီၤ, ဒီးတၢ်နးတၢ်ဖှီၣ်အိၣ်လၢအကျဲ,
         17  ဒီးတၢ်ဃူတၢ်ဖိးအကျဲန့ၣ်, တသ့ၣ်ညါဘၣ်ဝဲဘၣ်.--18  တၢ်ပျံၤယွၤတအိၣ်ဘၣ်လၢအမဲာ်ညါဘၣ်.-19  ဒီးပသ့ၣ်ညါလၢဖဲဒၣ်တၢ်သိၣ်တၢ်သီစံးဝဲန့ၣ်, မ့ၢ်အ စံးဘၣ်ပှၤအိၣ်လၢတၢ်သိၣ်တၢ်သီအပူၤ, ဒ်သိးကယဲၢ်ပှၤ
         အထးခိၣ်ကဘၣ်တၢ်မၤနိးဃာ်အီၤ, ဒီးပှၤဟီၣ်ခိၣ်ဖိခဲ လၢာ် ကဘၣ်တၢ်စံၣ်ညီၣ်ဃၣ်အီၤ လၢယွၤအမဲာ်ညါ
         လီၤ.
         20  မၤသးဒ်န့ၣ်ဒီး, တၢ်ညၣ်တဘၣ်တၢ်ပာ်တီပာ်လိၤ အီၤလၢယွၤအမဲာ်ညါ, လၢတၢ်သိၣ်တၢ်သီအတၢ်မၤအ ဃိ,
         နီတဂၤဘၣ်. အဂ့ၢ်ဒ်အံၤ, တၢ်သ့ၣ်ညါတၢ်ဒဲးဘးဟဲ ဝဲလၢတၢ်သိၣ်တၢ်သီလီၤ.21  မ့မ့ၢ်ခဲကနံၣ်အံၤ, ယွၤအတၢ်တီတၢ်လိၤလၢအတဟဲ ဘၣ်လၢတၢ်သိၣ်တၢ်သီဘၣ်န့ၣ်, အိၣ်ဖျါဝဲလၢတၢ်သိၣ်
         တၢ်သီ, ဒီးဝံသ့ၣ်တဖၣ်အုၣ်အသးအဂ့ၢ်,
         22  ဒ်ပစံးတၢ်အ သိး, ယွၤအတၢ်တီတၢ်လိၤလၢတၢ်နာ်ယ့ၣ်ရှူးခရံာ်န့ၣ်, ဟဲဆူပှၤခဲလၢာ်, ဒီးဘၣ်လၢပှၤနာ်တၢ်တဖၣ်ခဲလၢာ်အ
         လိၤလီၤ. အဂ့ၢ်ဒ်အံၤ, တၢ်တလီၤဆီဘၣ်.
         23  အဂ့ၢ်ဒ်အံၤ, ပှၤခဲလၢာ် မၤတၢ်ဒဲးဘးဒီး တချုးန့ၢ်ဘၣ်ယွၤအလၤအ ကပီၤဘၣ်.
         24  ဒီးပဘၣ်တၢ်ပာ်တီပာ်လိၤပှၤကလီကလီ လၢယွၤအဘျုးအဖှိၣ်လၢ ယ့ၣ်ရှူးခရံာ်အတၢ်ပှ့ၤက့ၤပှၤ အဃိလီၤ.
         25  ယွၤပာ်ဖျါထီၣ်အီၤလၢတၢ်လုၢ်, လၢတၢ်နာ် အသွံၣ်အဃိ, ဒ်သိးအကဒုးနဲၣ် အတၢ်တီတၢ်လိၤလၢ တၢ်လဲၤကပာ်တၢ်ဒဲးဘးလၢ
         ပှၤမၤတ့ၢ်ဝဲဖဲယွၤဝံသးစူၤ တၢ်အတီၢ်ပူၤ,
         26 -ဒ်သိးအကဒုးနဲၣ်အတၢ်တီတၢ် လိၤအကတီၢ်ဖဲအံၤ, ဒ်သိးအကတီဝဲလိၤဝဲဒီးပာ်တီပာ် လိၤပှၤလၢအနာ်ယ့ၣ်ရှူးန့ၣ်လီၤ.27  မၤသးဒ်န့ၣ်ဒီး, ပပာ်ပသးကဖၢလၢအလီၢ်အိၣ်ဖဲလဲၣ်. ဘၣ်ဟီထီၣ်ကွံာ်လံ. လၢမနုၤအတၢ်သိၣ်တၢ်သီတမံၤ
         လဲၣ်. လၢတၢ်မၤအတၢ်သိၣ်တၢ်သီဧါ. တမ့ၢ်ဘၣ်, မ့ၢ် လၢတၢ်နာ်အတၢ်သိၣ်တၢ်သီလီၤ.
         28  အဂ့ၢ်ဒ်အံၤ, ပစံး လၢပှၤကညီ ဘၣ်တၢ်ပာ်တီပာ်လိၤလၢတၢ်နာ်ဒီးတမ့ၢ် ဘၣ်လၢတၢ်သိၣ်တၢ်သီအတၢ်မၤဘၣ်.
         29  ယွၤမ့ၢ်ထဲပှၤ ယူဒၤဖိအကစၢ်န့ၣ်ဧါ. တမ့ၢ်ဘၣ်ပှၤကလုာ်တဖၣ်အက စၢ်စ့ၢ်ကီးဘၣ်ဧါ. မ့ၢ်လံ, မ့ၢ်ပှၤကလုာ်တဖၣ်အကစၢ်စ့ၢ်
         ကီးလီၤ.
         30  အဂ့ၢ်ဒ်အံၤ, ပှၤလၢအကပာ်တီပာ်လိၤပှၤဒိး တၢ်ကူးတရံးလၢတၢ်နာ်, ဒီးပှၤတဒိးဘၣ်တၢ်ကူးတရံး
         လၢတၢ်နာ်န့ၣ်, မ့ၢ်ယွၤတဂၤဃီလီၤ.
         31  မၤသးဒ်န့ၣ်ဒီးမ့ၢ် ပမၤဟးဂီၤတၢ်သိၣ်တၢ်သီလၢတၢ်နာ်န့ၣ်ဧါ. မ်အသုတ မၤအသးဒ်န့ၣ်တဂ့ၤ. မ့ၢ်ပမၤဂၢၢ်မၤကျၢၤတၢ်သိၣ်တၢ်
         သီလီၤ.
         
            
               	+ စံး. ၅၁း၄|Ps.51.4*.

               	+ စံး. ၁၄း၁-၃|Ps.14.1-Ps.14.3*.

               	+ စံး. ၁၄၀း၃|Ps.140.3*,

               	+ စံး. ၁၄၀း၃|Ps.140.3*,

               	+ စံး. ၁၀း၇|Ps.10.7*.

               	+ ၡါ. ၅၉း၇|Isa.59.7*.

               	+ ၡါ. ၅၉း၈|Isa.59.8

               	+ စံး. ၃၆း၁|Ps.36.1*.

               	+ ယစံး

၄41  မၤသးဒ်န့ၣ်ဒီး, ပကစံးလၢပပၢ်စီၤအၤဘြၤဟၣ်ထံၣ် န့ၢ်တၢ်ဘၣ်ဃးဒီး တၢ်ဖံးတၢ်ညၣ်လၢမနုၤတမံၤလဲၣ်.―
         2  အဂ့ၢ်ဒ်အံၤ, စီၤအၤဘြၤဟၣ်မ့ၢ်ဘၣ်တၢ်ပာ်တီပာ်လိၤလၢအတၢ်မၤအဃိဒီး, ပာ်အသးကဖၢလၢ အလီၢ်ကအိၣ်ဝဲလီၤ.
         ဘၣ်ဆၣ်ဒီးလၢ ယွၤအမဲာ်ညါတမ့ၢ်ဘၣ်.―3  အဂ့ၢ်ဒ်အံၤ, တၢ်ကွဲးအသးစံးဝဲဒ်လဲၣ်. စီၤအၤဘြၤဟၣ် နာ်ယွၤဒီး, တၢ်ပးကဲ(အတၢ်နာ်) လၢတၢ်တီတၢ်လိၤ
         လၢအဂီၢ်လီၤ.
         4 -ဒီးပှၤလၢအမၤတၢ်အဂီၢ် န့ၣ်တၢ်ပာ်အဘူးအလဲ ဒ်လၢတၢ်ဘျုးအသိးတမ့ၢ်ဘၣ်. မ့ၢ်ဒ်လၢတၢ်ကမၢ်အသိးလီၤ.
         5  မ့မ့ၢ်ပှၤလၢအတမၤဘၣ် တၢ်ဘၣ်, ဒီးနာ်ပှၤလၢအပာ်တီပာ်လိၤပှၤတယူးတယီၣ် ဘၣ်ယွၤန့ၣ်, တၢ်ပးကဲအတၢ်နာ်လၢ
         တၢ်တီတၢ်လိၤ လီၤ.
         6  ဒ်န့ၣ်အသိး, စီၤဒၤဝံးစံးလၢပှၤလၢအတမၤဘၣ် တၢ်ဘၣ်ဒီးယွၤပာ်တီပာ်လိၤအီၤ, ဘၣ်တၢ်ဆိၣ်ဂ့ၤဝဲအ
         ဂ့ၢ်အကျိၤ,7  ပှၤလၢအတၢ်ကမၣ်ပျၢ်လံ, ဒီးအတၢ်ဒဲးဘးဘၣ်ကျၢၢ်ဘၢလံန့ၣ်, ဘၣ်ဆိၣ်ဂ့ၤဝဲ လီၤ.8  ပှၤကညီလၢ ယွၤတပာ်ဘၣ်တၢ်ဒဲးဘးလၢအလိၤတ ဂၤန့ၣ်, ဘၣ်ဆိၣ်ဂ့ၤဝဲလီၤ.-9  မၤသးဒ်န့ၣ်ဒီး, တၢ်ဆိၣ်ဂ့ၤန့ၣ်မ့ၢ်အဘၣ်ပှၤလၢအဒိး တၢ်ကူးတရံးဧါ, မ့ၢ်အဘၣ်စ့ၢ်ကီးပှၤလၢအတဒိးဘၣ်
         တၢ်ကူးတရံးလဲၣ်. အဂ့ၢ်ဒ်အံၤ, ပစံးလၢတၢ်ပးကဲတၢ်နာ် လၢတၢ်တီတၢ်လိၤလၢစီၤအၤဘြၤဟၣ်အဂီၢ်လီၤ.
         10  မၤ သးဒ်န့ၣ်ဒီးပးကဲဝဲဒ်လဲၣ်. မ့ၢ်အအိၣ်လၢတၢ်ကူးတရံး အပူၤဧါ, လၢတၢ်တကူးတရံးဘၣ်အပူၤလဲၣ်.
         လၢတၢ် ကူးတရံးအပူၤတမ့ၢ်ဘၣ်, မ့ၢ်လၢတၢ်တကူးတရံးဘၣ် အပူၤလီၤ.
         11  ဒီးဒိးတၢ်ကူးတရံး အတၢ်ပနီၣ်လၢအမ့ၢ် တၢ်နာ်အတၢ်တီတၢ်လိၤ လၢအအိၣ်ဒီးအီၤဖဲအတချုး ဒိးဒံးဘၣ်တၢ်ကူးတရံးန့ၣ်,
         အတၢ်စဲပနီၣ်ဃာ်ဒ်သိးအ ကကဲထီၣ်ကယဲၢ်ပှၤနာ်တၢ်, လၢအတဒိးဘၣ်တၢ်ကူး တရံးဘၣ်ခဲလၢာ်အပၢ်, ဒ်သိးတၢ်တီတၢ်လိၤကဘၣ်
         တၢ်ပးကဲအီၤလၢအဝဲသ့ၣ်အဂီၢ်လီၤ.
         12  ဒီးပှၤဒိးတၢ်ကူး တရံးအပၢ်, ထဲပှၤဒိးတၢ်ကူးတရံးဧိၤအဂီၢ်တမ့ၢ်ဘၣ်, မ့ၢ် ပှၤလၢအယီၢ်စ့ၢ်ကီးပပၢ်စီၤအၤဘြၤဟၣ်
         အတၢ်နာ်လၢ အအိၣ်ဒီးအီၤလၢ အတချုးဒိးဒံးဘၣ်တၢ်ကူးတရံးဘၣ်, အခီၣ်လီၢ်အဂီၢ်န့ၣ်လီၤ.13  အဂ့ၢ်ဒ်အံၤ, တၢ်စံးပာ်လၢစီၤအၤဘြၤဟၣ်မ့ၢ်ဂ့ၤ, အချံ အသၣ်မ့ၢ်ဂ့ၤ, တမ့ၢ်ဘၣ် အကန့ၢ်သါဟီၣ်ခိၣ်လၢတၢ်
         သိၣ်တၢ်သီအဃိဘၣ်. မ့ၢ်လၢတၢ်နာ်အတၢ်တီတၢ်လိၤ အဃိလီၤ.
         14  အဂ့ၢ်ဒ်အံၤ, ပှၤဘၣ်ဃးဒီးတၢ်သိၣ်တၢ်သီ မ့ၢ်န့ၢ်သါတၢ်ဒီး, တၢ်နာ်န့ၣ်ကကဲလၢတၢ်ကလီကလီ, ဒီးတၢ်စံးပာ်န့ၣ်ကဟးဂီၤကွံာ်ဝဲလီၤ.
         15  အဂ့ၢ်ဒ်အံၤ, တၢ် သိၣ်တၢ်သီန့ၣ်ဒုးအိၣ်ထီၣ်တၢ်သးထီၣ်လီၤ. အဂ့ၢ်ဒ် အံၤ, ဖဲတၢ်သိၣ်တၢ်သီတအိၣ်ဘၣ်န့ၣ်,
         တၢ်လုၣ်သ့ၣ်ခါ ပတာ်တအိၣ်ဘၣ်လီၤ.
         16  မ်ဒ်န့ၣ်ဒီးမ့ၢ်လၢတၢ်နာ်, ဒ်သိး အကဘၣ်ဃးဒီးတၢ်ဘျုးတၢ်ဖှိၣ်, ဒ်သိးတၢ်စံးပာ်က အိၣ်ဂၢၢ်ဆိးကျၢၤဒီးအချံအသၣ်ခဲလၢာ်,
         ထဲပှၤဘၣ်ဃး ဒီးတၢ်သိၣ်တၢ်သီဧိၤတမ့ၢ်ဘၣ်, မ့ၢ်ပှၤဘၣ်ဃးဒီးစီၤအၤ ဘြၤဟၣ်လၢ အမ့ၢ်ပဝဲခဲလၢာ်အပၢ်
         အတၢ်နာ်စ့ၢ် ကီး,
         17  (ဒ်တၢ်ကွဲးအသးအသိး, ယပာ်လံနၤလၢပှၤအါ ကလုာ်အပၢ်လံ.)-လၢယွၤလၢအနာ်ဝဲ လၢအမၤမူထီၣ်ပှၤသံဒီးကိးတၢ်တအိၣ်ဘၣ်ဒ်အအိၣ်အ သိး, အမဲာ်ညါလီၤ.
         18  အဝဲဒၣ်န့ၣ်, တၢ်မုၢ်လၢ်အလီၢ်တ အိၣ်ဘၣ်ဒီး, နာ်ဝဲလၢတၢ်မုၢ်လၢ်အပူၤ, ဒ်သိးအကကဲ ထီၣ်ပှၤအါကလုာ်အပၢ်,
         ဒ်တၢ်စံးတ့ၢ်ဝဲအသိး, နချံန သၣ်ကကဲထီၣ်ဒ်န့ၣ်အသိးလီၤ.
         19 -အ တၢ်နာ်တစၢ်ဘၣ်, ဒီးအနံၣ်အိၣ်တကယၤဃၣ်ဃၣ်ဒီး အနီၢ်ခိသံလံမ့ၢ်ဂ့ၤ, ဒီးနီၢ်စၤရါအဒၢလီၢ်သံလံမ့ၢ်ဂ့ၤ,
         ဆိ ကမိၣ်ဝဲဘၣ်ဆၣ်ဒီး,
         20  အသးတဒ့ဒီဘၣ်လၢတၢ်တနာ် ဘၣ်ယွၤအတၢ်စံးပာ်အဃိ, မ့ၢ်အနာ်ဝဲဆူၣ်ဆူၣ်ဒီး, မၤ လၤကပီၤယွၤ,
         21  ဒီးနာ်ဝဲလၢလၢပှဲၤပှဲၤလၢပှၤလၢအစံး ပာ်တၢ်တဂၤန့ၣ်, မၤဝဲသ့စ့ၢ်ကီးလီၤ.
         22  မၤသးဒ်န့ၣ်ဒီး, တၢ်ပးကဲအီၤလၢတၢ်တီတၢ်လိၤလၢအဂီၢ်လီၤ.23  ဒီးတၢ်ကွဲးဝဲထဲအဝဲဒၣ်အဃိဧိၤ, လၢအဘၣ်တၢ်ပးကဲ ဝဲလၢအဂီၢ်န့ၣ်တမ့ၢ်ဘၣ်.
         24  မ့ၢ်လၢပဃိစ့ၢ်ကီး, ဒီးပမ့ၢ် စူၢ်က့ၤနာ်က့ၤပှၤလၢ အဒုးဂဲၤဆၢထၢၣ်က့ၤပကစၢ်ယ့ၣ် ရှူးလၢတၢ်သံဒီး,
         တၢ်ကပးကဲဝဲလၢပဂီၢ်လီၤ.
         25  အဝဲဒၣ် န့ၣ်, ဘၣ်တၢ်ဟ့ၣ်လီၤကွံာ်လၢပတၢ်ကမၣ်အဃိ, ဒီး ဘၣ်တၢ် ဒုးဂဲၤဆၢထၢၣ်က့ၤအီၤလၢ တၢ်ပာ်တီပာ်လိၤ
         ပှၤအဂ့ၢ်လီၤ.
         
            
               	+ ၁မိၤ. ၁၅း၆|Gen.15.6

               	+ စံး. ၃၂း၁|Ps.32.1

               	+ ၁မိၤ. ၁၇း၅|Gen.17.5

               	+ ၁မိၤ. ၁၅း၅|Gen.15.5

၅51  မၤသးဒ်န့ၣ် ဒီးတၢ်ပာ်တီပာ်လိၤပှၤလၢတၢ်နာ်သတး ဒီး, ပဃူပဖိးဒီးယွၤလၢပကစၢ်ယ့ၣ်ရှူးခရံာ်အဃိလီၤ.―2  အဝဲဒၣ်အဃိ, မ့ၢ်တၢ်နာ်ဒီး, ပလဲၤနုာ်ဆူတၢ်ဘျုးတၢ် ဖှိၣ်လၢပဆၢထၢၣ်လၢအပူၤအံၤ, ဒီးသူၣ်ဖှံသးညီလၢ
         တၢ်မုၢ်လၢ်ယွၤအလၤကပီၤအပူၤလီၤ.
         3  ဒီးထဲန့ၣ်ဧိၤတ မ့ၢ်ဘၣ်, မ့ၢ်ပသူၣ်ဖှံသးညီလၢတၢ်နးတၢ်ဖှီၣ်အပူၤစ့ၢ်ကီး လီၤ. အဂ့ၢ်ဒ်အံၤ,
         ပသ့ၣ်ညါလၢတၢ်နးတၢ်ဖှီၣ်မၤအိၣ် ထီၣ်တၢ်ဝံသးစူၤ,
         4  ဒီးတၢ်ဝံသးစူၤန့ၣ်မၤအိၣ်ထီၣ်တၢ် မၤကွၢ်အတၢ်အုၣ်အသး, ဒီးတၢ်မၤကွၢ်အတၢ်အုၣ်အ သးန့ၣ်, ဒုးအိၣ်ထီၣ်တၢ်မုၢ်လၢ်လီၤ.
         5  ဒီးတၢ်မုၢ်လၢ်န့ၣ်, တမၤမဲာ်ဆှးဘၣ်တၢ်ဘၣ်. အဂ့ၢ်ဒ်အံၤ, သးစီဆှံလၢတၢ် ဟ့ၣ်လီၤအီၤလၢပှၤန့ၣ်,
         ဂၢ်လီၤယွၤအတၢ်အဲၣ်တၢ်ကွံ လၢပသးကံၢ်ပူၤလီၤ.6  အဂ့ၢ်ဒ်အံၤ, ဖဲပဂံၢ်စၢ်ဘါစၢ်န့ၣ်, အမုၢ်အလါဘၣ်ဒီး, ခရံာ်ဒိးသံအသးလၢ ပှၤတယူးတယီၣ်ဘၣ်ယွၤအဂီၢ်
         လီၤ.
         7  အဂ့ၢ်ဒ်အံၤ, ပှၤကဒိးသံအသးလၢပှၤတီအဂီၢ်ကီ မးလီၤ. ဘၣ်ဆၣ်ဒီးလၢပှၤဂ့ၤအဂီၢ်န့ၣ်, ပှၤဒိးသံအသး
         ဘူၣ်ကအိၣ်ဝဲတဂၤဂၤသ့ၣ်သ့ၣ်လီၤ.
         8  မ့မ့ၢ်ဖဲပမ့ၢ်ပှၤတၢ် ဒဲးဘးဖိအဖၢမုၢ်ဒီး, ခရံာ်ဒိးသံအသးလၢပဂီၢ်သတးဒီး, ယွၤပာ်ဖျါထီၣ်အတၢ်အဲၣ်တၢ်ကွံဒၣ်ဝဲလၢပှၤလီၤ.―9  မၤသးဒ်န့ၣ်ဒီးခဲကနံၣ်အံၤ, ပဘၣ်တၢ်ပာ်တီပာ်လိၤပှၤ လၢအသွံၣ်ဝံၤဒီး, ပကဘၣ်တၢ်အုၣ်က့ၤခီၣ်က့ၤပှၤလၢ
         တၢ်သးထီၣ်, လၢအဝဲဒၣ်အဃိ, အါန့ၢ်အန့ၣ်တက့ၢ်ဒိၣ် မးလီၤ.
         10  အဂ့ၢ်ဒ်အံၤ, ဖဲပမ့ၢ်အဒုၣ်အဒါအဖၢမုၢ်ဒီး, ပမ့ၢ် ဃူလိာ်ဖိးလိာ်ဒီးယွၤလၢအဖိခွါသံအဃိဒီး,
         ပဃူလိာ် ဖိးလိာ်ဝံၤဒီး, ပကတုၤလၢတၢ်အုၣ်က့ၤခီၣ်က့ၤပှၤလၢအ မူဝဲအဃိ, အါန့ၢ်အန့ၣ်တက့ၢ်ဒိၣ်မးလီၤ.
         11  ဒီးထဲန့ၣ်ဧိၤ တမ့ၢ်ဘၣ်, မ့ၢ်ပသူၣ်ဖှံသးညီလၢယွၤအပူၤစ့ၢ်ကီး, လၢပ ကစၢ်ယ့ၣ်ရှူးခရံာ်အဃိ,
         လၢပဒိးန့ၢ်တၢ်ဃူလိာ်ဖိးလိာ် ခဲကနံၣ်အံၤလၢအီၤအဃိလီၤ.12  မ်ဒ်န့ၣ်ဒီးဒ်တၢ်ဒဲးဘး ဟဲနုာ်ဆူဟီၣ်ခိၣ်ချၢလၢပှၤတ ဂၤအဃိ, ဒီးတၢ်သံတၢ်ပှၢ်လၢ တၢ်ဒဲးဘးအဃိအသိး
         န့ၣ်, ဒီးဒ်န့ၣ်အသိးပှၤခဲလၢာ်မၤတ့ၢ်တၢ်ဒဲးဘးသတးဒီး, ပှၤခဲလၢာ်ဘၣ်တၢ်သံတၢ်ပှၢ်,
         13  (အဂ့ၢ်ဒ်အံၤ, တၢ်ဒဲးဘး အိၣ်လၢဟီၣ်ခိၣ်ချၢ တုၤလီၤလၢ တၢ်သိၣ်တၢ်သီအိၣ် ထီၣ်လီၤ. မ့မ့ၢ်တၢ်သိၣ်တၢ်သီမ့ၢ်တအိၣ်ဘၣ်ဒီး,
         တၢ်တ ပာ်ဘၣ်တၢ်ဒဲးဘးဘၣ်.
         14  ဘၣ်ဆၣ်ဒီးလၢစီၤအၤဒၣ်အ စိၤတုၤလီၤလၢစီၤမိၤရှ့အစိၤန့ၣ်, ပှၤလၢအတမၤဘၣ်တၢ် ဒဲးဘးဒ်စီၤအၤဒၣ်
         အတၢ်လုၣ်သ့ၣ်ခါပတာ်အသိးဒၣ် လဲာ်န့ၣ်, တၢ်သံပၢဘၣ်အီၤလီၤ. အဝဲဒၣ်န့ၣ်မ့ၢ်ပှၤလၢအ ကဟဲတဂၤအဒိအတဲာ်လီၤ.15  မ့မ့ၢ်တၢ်ဘျုးန့ၣ်, ဒ်တၢ်လီၤကမၣ်အသိးတမ့ၢ်ဘၣ်. အဂ့ၢ်ဒ်အံၤ, ပှၤအါဂၤ မ့ၢ်သံလၢပှၤတဂၤအလီၤကမၣ်
         တၢ်အဃိဒီး, ယွၤအဘျုးဒီးအတၢ်ဟ့ၣ်လၢအဟဲဝဲလၢ တၢ်ဘျုးဘၣ်ဃးဒီးပှၤတဂၤယ့ၣ်ရှူးခရံာ်န့ၣ်, အါထီၣ်ဝဲ
         လၢပှၤအါဂၤအဂီၢ်, အါန့ၢ်အန့ၣ်တက့ၢ်လီၤ.16  ဒီးတၢ်ဟ့ၣ်န့ၣ် တဒ်သိးဘၣ်ဒီးပှၤတဂၤမၤကမၣ်တၢ် အသိးန့ၣ်ဘၣ်. အဂ့ၢ်ဒ်အံၤ, တၢ်စံၣ်ညီၣ်ဟဲလၢတၢ်လီၤ
         ကမၣ်တမံၤ, ပၢၢ်လၢတၢ်စံၣ်ညီၣ်ဃၣ်လီၤ. မ့မ့ၢ်တၢ်ဟ့ၣ် န့ၣ်ဟဲလၢတၢ်ကမၣ်အါမံၤ, ပၢၢ်လၢတၢ်ပာ်တီပာ်လိၤ
         န့ၣ်လီၤ.
         17  အဂ့ၢ်ဒ်အံၤ, လၢပှၤတဂၤအတၢ်ကမၣ်အဃိ, တၢ်သံမ့ၢ်ပၢတၢ်လၢပှၤတဂၤအဃိဒီး, ပှၤလၢအဒိးန့ၢ် တၢ်အဘျုးအါလုၣ်ကွံာ်ဒီး
         တၢ်ဟ့ၣ်ဘၣ်ဃးဒီးတၢ်တီ တၢ်လိၤတဖၣ်, ကပၢတၢ်လၢတၢ်မူအပူၤ, လၢပှၤတဂၤ, ယ့ၣ်ရှူးခရံာ်အဃိ, အါန့ၢ်အန့ၣ်တက့ၢ်ဒိၣ်မးလီၤ).18  မၤသးဒ်န့ၣ်ဒီး, ဒ်တၢ်စံၣ်ညီၣ်ဃၣ်ဟဲဆူပှၤခဲလၢာ် လၢတၢ်ကမၣ်တမံၤအဃိအသိးန့ၣ်, တၢ်တီတၢ်လိၤ
         ဘၣ်ဃးဒီးတၢ်မူကဟဲဆူပှၤခဲလၢာ် လၢတၢ်တီတၢ်လိၤ တမံၤအဃိ, ဒ်န့ၣ်အသိးလီၤ.
         19  အဂ့ၢ်ဒ်အံၤ, ဒ်တၢ်ပာ်ပှၤ အါဂၤလၢတၢ်ဒဲးဘးဖိလၢ ပှၤတဂၤအတၢ်တစူၢ်ဘၣ်အ ဃိအသိးန့ၣ်, တၢ်ကပာ်
         ပှၤအါဂၤလၢတၢ်တီတၢ်လိၤ လၢပှၤတဂၤအစူၢ်တၢ်အဃိ, ဒ်န့ၣ်အသိးလီၤ.20  ဒီးတၢ်သိၣ်တၢ်သီ ဟဲနုာ်ဒ်သိးတၢ်လီၤကမၣ်ကအါ ထီၣ်လီၤ. ဘၣ်ဆၣ်ဒီးဖဲတၢ်ဒဲးဘးအါထီၣ်န့ၣ်,
         တၢ်ဘျုး အါထီၣ်အါန့ၢ်အန့ၣ်တက့ၢ်လၢအဖီခိၣ်လီၤ.
         21  ဒ်သိး, ဒ် တၢ်ဒဲးဘးပၢတၢ်လၢတၢ်သံအဃိအသိးန့ၣ်, တၢ်ဘျုး ကပၢတၢ်လၢတၢ်တီတၢ်လိၤပၢၢ်လၢတၢ်မူအထူအယိာ်
         လၢပကစၢ်ယ့ၣ်ရှူးခရံာ်အဃိ, ဒ်န့ၣ်အသိးလီၤ.

၆61  မၤသးဒ်န့ၣ်ဒီးပကစံးဒ်လဲၣ်, မ့ၢ်ပကအိၣ်ဆိးလၢတၢ် ဒဲးဘးအပူၤ, ဒ်သိးတၢ်ဘျုးတၢ်ဖှိၣ်ကအါထီၣ်န့ၣ်ဧါ.
         2  မ် အသုတမၤအသးဒ်န့ၣ်တဂ့ၤ. ပှၤလၢအသံသဒၣ်ကွံာ် တၢ်ဒဲးဘး, ပဝဲဒၣ်အံၤ, မ့ၢ်ပကမူဒံးလၢအပူၤဒ်လဲၣ်.
         3  ဖဲ ဒၣ်ပှၤလၢအဒိးဘျၢ*အသးဆူယ့ၣ်ရှူးခရံာ်အပူၤ, ပဝဲဒၣ် အံၤ, ပဒိးဘျၢ*ပသးဆူအတၢ်သံအပူၤန့ၣ်,
         သုတသ့ၣ် ညါဘၣ်ဧါ.
         4  မၤသးဒ်န့ၣ်ဒီး, ပဘၣ်တၢ်ခူၣ်လီၤဃုာ်ဒီး အီၤဆူတၢ်သံအပူၤလၢတၢ်ဘျၢ*အဃိ, ဒ်သိး, ဒ်ခရံာ်ဂဲၤ
         ဆၢထၢၣ်က့ၤလၢတၢ်သံအပူၤလၢပၢ်အလၤကပီၤအသိး န့ၣ်, ပကလဲၤတၢ်ပဝဲဒၣ်လၢတၢ်မူအသီ, ဒ်န့ၣ်အသိးစ့ၢ်
         ကီးလီၤ.
         5  အဂ့ၢ်ဒ်အံၤ, ပမ့ၢ်ဘၣ်ဃးဒီးအီၤလၢ တၢ်လီၤ ဂာ်လၢအတၢ်သံန့ၣ်ဒီး, ပကဘၣ်ဃးဒီးအီၤလၢအတၢ် ဂဲၤဆၢထၢၣ်က့ၤစ့ၢ်ကီးလီၤ.
         6  တၢ်အံၤပသ့ၣ်ညါလၢ, ပ ပှၤလီၢ်လံၤန့ၣ် ဘၣ်တၢ်ပျၤထီဃုာ်ဒီးအီၤလၢထူၣ်စုညါ အလိၤ, ဒ်သိးတၢ်ဒဲးဘးအနီၢ်ခိကဟးဂီၤ,
         ဒ်သိးပသုတ ကဲလၢၤလၢတၢ်ဒဲးဘးအကုၢ်အပှၤတဂ့ၤန့ၣ်လီၤ.
         7  အဂ့ၢ် ဒ်အံၤ, ပှၤလၢအသံန့ၣ်, ဘၣ်ပာ်တီပာ်လိၤကွံာ်အီၤလၢ တၢ်ဒဲးဘးလီၤ.
         8  ဒီးပမ့ၢ်သံဃုာ်တ့ၢ်ဒီးခရံာ်ဒီး, ပနာ်လၢ ပကမူဃုာ်စ့ၢ်ကီးဒီးအီၤလီၤ.
         9  ပသ့ၣ်ညါလၢခရံာ်ဂဲၤ ဆၢထၢၣ်က့ၤလၢတၢ်သံဒီး, တသံလၢၤဘၣ်ဝဲဘၣ်. တၢ် သံတကဲလၢၤဘၣ်ကစၢ်လၢအဖီခိၣ်ဘၣ်.
         10  အဂ့ၢ်ဒ်အံၤ, တၢ်လၢအသံဝဲန့ၣ်, သံဝဲလၢတၢ်ဒဲးဘးအဃိတစုဧိၤ လီၤ. မ့မ့ၢ်တၢ်လၢအမူဝဲန့ၣ်, မ့ၢ်အမူလၢယွၤအဂီၢ်လီၤ.―11  ဒ်န့ၣ်အသိး, ပာ်သုသးလၢဖဲဒၣ်အဘၣ်ဃးဒီးတၢ်ဒဲးဘး န့ၣ်သုမ့ၢ်ပှၤသံ, မ့မ့ၢ်ဖဲအဘၣ်ဃးဒီးယွၤန့ၣ်
         သုမ့ၢ်ပှၤမူ လၢယ့ၣ်ရှူးခရံာ်အပူၤန့ၣ်တက့ၢ်.12  မၤသးဒ်န့ၣ်ဒီး သုတဒုးပၢတၢ်ဒဲးဘးလၢသုနီၢ်ခိနီၢ်က စၢ်လၢအသံသ့အံၤအပူၤ, ဒ်သိးသုကစူၢ် အတၢ်သးကွံ
         န့ၣ်တဂ့ၤ.
         13  ဒီးသုတပာ်လၢၤသုဂီၤတဖၣ်လၢတၢ်တတီ တလိၤဘၣ်အစုကဝဲၤလၢတၢ်ဒဲးဘးအဂီၢ်တဂ့ၤ. မ့မ့ၢ်ပာ် လီၤဒၣ်သုသးလၢယွၤအဂီၢ်,
         ဒ်ပှၤမူထီၣ်လၢတၢ်သံအ သိး, ဒီးသုဂီၤတဖၣ်လၢတၢ်တီတၢ်လိၤအစုကဝဲၤ, လၢ ယွၤအဂီၢ်တက့ၢ်.
         14  အဂ့ၢ်ဒ်အံၤ, တၢ်ဒဲးဘးတကဲလၢၤ ဘၣ်သုကစၢ်ဘၣ်. အဂ့ၢ်ဒ်အံၤ, သုတအိၣ်လၢၤဘၣ်လၢ တၢ်သိၣ်တၢ်သီအဖီလာ်ဘၣ်,
         မ့ၢ်သုအိၣ်လၢတၢ်ဘျုး တၢ်ဖှိၣ်အဖီလာ်လီၤ.15  မၤသးဒ်န့ၣ်ဒီး, မ့ၢ်ဒ်လဲၣ်. မ့ၢ်ပတအိၣ်ဘၣ်လၢတၢ် သိၣ်တၢ်သီအဖီလာ်ဘၣ်, မ့ၢ်ပအိၣ်လၢတၢ်ဘျုးတၢ်ဖှိၣ်
         အဖီလာ်ဒီး, ပကမၤတၢ်ဒဲးဘးစ့ၢ်ကီးဧါ. မ်အသုတမၤ အသးဒ်န့ၣ်တဂ့ၤ.
         16  သုသ့ၣ်ညါလၢသုမ့ၢ်ပာ်လီၤသုသး လၢတၢ်အကုၢ်အပှၤလၢသုကစူၢ်တၢ်အဂ့ၢ်, တၢ်ဒဲးဘး ဘၣ်ဃးဒီးတၢ်သံမ့ၢ်ဂ့ၤ,
         တၢ်စူၢ်ဘၣ်ဃးဒီးတၢ်တီတၢ် လိၤမ့ၢ်ဂ့ၤဒီး, ပှၤလၢသုစူၢ်အီၤန့ၣ်သုမ့ၢ်အကုၢ်အပှၤ, တ မ့ၢ်ဘၣ်ဧါ.
         17  မ့မ့ၢ်သုဝဲဒၣ်အံၤ, သုမ့ၢ်တ့ၢ်တၢ်ဒဲးဘးအ ကုၢ်အပှၤဘၣ်ဆၣ်ဒီး, မ့ၢ်သုစူၢ်တၢ်မ့ၢ်တၢ်တီအက့ၢ်အ
         ဂီၤ, လၢတၢ်ဟ့ၣ်လီၤသုန့ၣ်, လၢသုသူၣ်သုသးအဃိဒီး, မ်ယွၤအဘျုးအဖှိၣ်ဘၣ်တၢ်စံးထီၣ်ပတြၢၤတက့ၢ်.
         18  ဒီး သုထူၣ်ဖျဲးဒီးတၢ်ဒဲးဘးဒီး, သုကဲထီၣ်တၢ်တီတၢ်လိၤအ ကုၢ်အပှၤလီၤ.19  ယကတိၤတၢ်ဒ် ပှၤကညီအသိးလၢ သုဖံးသုညၣ်အ ဂံၢ်စၢ်ဘါစၢ်အဃိ, အဂ့ၢ်ဒ်အံၤ, ဒ်သုပာ်တ့ၢ်သုဂီၤတဖၣ်
         လၢတၢ်ကလုာ်ကလိၤ, ဒီးတၢ်တတီတလိၤဘၣ်အကုၢ် အပှၤ, လၢတၢ်တတီတလိၤအဂီၢ်အသိးန့ၣ်, ခဲကနံၣ်အံၤ
         ပာ်သုဂီၤတဖၣ်လၢ တၢ်တီတၢ်လိၤအကုၢ်အပှၤလၢတၢ် စီဆှံအဂီၢ်, ဒ်န့ၣ်အသိးတက့ၢ်.
         20  အဂ့ၢ်ဒ်အံၤ, ဖဲသုမ့ၢ်တၢ် ဒဲးဘးအကုၢ်အပှၤန့ၣ်ဒီး, သုထူၣ်ဖျဲးဒီးတၢ်တီတၢ်လိၤ လီၤ.
         21  မၤသးဒ်န့ၣ်ဒီး, လၢတၢ်လၢသုမဲာ်ဆှးလၢအဃိ ခဲကနံၣ်အံၤအပူၤန့ၣ်, အခါဖဲန့ၣ်သုအိၣ်ဒီးတၤသၣ်မနုၤ
         လဲၣ်. အဂ့ၢ်ဒ်အံၤ, တၢ်န့ၣ်တဖၣ်အကတၢၢ်မ့ၢ်တၢ်သံ လီၤ.
         22  မ့မ့ၢ်ခဲကနံၣ်အံၤ, သုထူၣ်ဖျဲးဒီးတၢ်ဒဲးဘးဒီး, သု ကဲထီၣ်ယွၤအကုၢ်အပှၤ ဒီးသုအိၣ်ဒီးသုတၤသၣ်
         ဘၣ် ဃးဒီးတၢ်စီဆှံ, ဒီးအကတၢၢ်န့ၣ်မ့ၢ်တၢ်မူအထူအယိာ် လီၤ.
         23  အဂ့ၢ်ဒ်အံၤ, တၢ်ဒဲးဘးအဘူးအလဲမ့ၢ်တၢ်သံလီၤ. မ့မ့ၢ်ယွၤအတၢ်ဟ့ၣ်န့ၣ်, မ့ၢ်တၢ်မူအထူအယိာ်လၢပက
         စၢ်ယ့ၣ်ရှူးခရံာ်အဃိန့ၣ်လီၤ.

၇71  ပုၢ်သ့ၣ်ဝဲၢ်သ့ၣ်ဧၢ, ဖဲပှၤကညီမူဝဲအဖၢမုၢ်န့ၣ်, တၢ် သိၣ်တၢ်သီကဲကစၢ်လၢအဖီခိၣ်န့ၣ်, သုတသ့ၣ်ညါဘၣ်
         ဧါ. အဂ့ၢ်ဒ်အံၤ, ယကတိၤတၢ်ဒီး ပှၤလၢအသ့ၣ်ညါတၢ် သိၣ်တၢ်သီလီၤ.
         2  အဂ့ၢ်ဒ်အံၤ, ပိာ်မုၣ်အိၣ်ဒီးအဝၤန့ၣ်, ဖဲ အဝၤမူဝဲအဖၢမုၢ်ဒီး, ဘၣ်စၢဃာ်ဝဲဒီးအဝၤလၢတၢ်သိၣ်
         တၢ်သီလီၤ. ဘၣ်ဆၣ်ဒီးအဝၤမ့ၢ်သံဒီး, ထူၣ်ဖျဲးဝဲဒီးအဝၤ အတၢ်သိၣ်တၢ်သီလီၤ.
         3  မၤသးဒ်န့ၣ်ဒီး, ဖဲအဝၤမူဝဲအ ဖၢမုၢ်န့ၣ်, မ့ၢ်ကဲထီၣ်ပိာ်ခွါတဂၤဒၣ်အတၢ်ဒီး, ကဘၣ် တၢ်ကိးအီၤလၢပှၤအဲၣ်ဘၢအဝၤလီၤ.
         မ့မ့ၢ်အဝၤမ့ၢ်သံဒီး, ထူၣ်ဖျဲးဝဲဒီးတၢ်သိၣ်တၢ်သီ, ဒီးမ့ၢ်ကဲထီၣ်ပိာ်ခွါတဂၤ ဒၣ်အတၢ်နာ်သက့ဒီး,
         တမ့ၢ်ဘၣ်ပှၤအဲၣ်ဘၢအဝၤဘၣ်.4  ဒ်န့ၣ်အသိး, ယဒီပုၢ်ဝဲၢ်သ့ၣ်ဧၢ, သုဝဲဒၣ်အံၤ, သုသံသ ဒၣ်ကွံာ်တ့ၢ်စ့ၢ်ကီး တၢ်သိၣ်တၢ်သီလၢ
         ခရံာ်အနီၢ်ခိအ ဃိ, ဒ်သိးသုကကဲထီၣ်ပှၤတဂၤဒၣ်လၢအဂဲၤဆၢထၢၣ် က့ၤလၢတၢ်သံန့ၣ်အတၢ်, ဒ်သိးပကသၣ်ထီၣ်လၢယွၤ
         အဂီၢ်လီၤ.
         5  အဂ့ၢ်ဒ်အံၤ, လၢပအိၣ်လၢတၢ်ဖံးတၢ်ညၣ်အ ပူၤန့ၣ်, တၢ်ဒဲးဘးအတၢ်ဂဲၤလၢတၢ်သိၣ်တၢ်သီအဃိတ ဖၣ်န့ၣ်,
         မၤတၢ်လၢပဂီၤတဖၣ်အပူၤ, ဒ်သိးအကသၣ် ထီၣ်လၢတၢ်သံအဂီၢ်လီၤ.
         6  မ့မ့ၢ်ခဲကနံၣ်အံၤ, ပသံသဒၣ် ကွံာ်တၢ်လၢအဟံးဃာ်ပှၤ, ဒီးပထူၣ်ဖျဲးဒီးတၢ်သိၣ်တၢ် သီသတးဒီး,
         ပကဲတၢ်အသီဘၣ်ဃးဒီးသးန့ၣ်အကုၢ်အ ပှၤ, ဒီးတမ့ၢ်ဘၣ်လၢတၢ်အလီၢ်လံၤဘၣ်ဃးဒီးလံာ်ဖျၢၣ် န့ၣ်ဘၣ်.7  မၤသးဒ်န့ၣ်ဒီး, ပကစံးဒ်လဲၣ်. တၢ်သိၣ်တၢ်သီန့ၣ်မ့ၢ် တၢ်ဒဲးဘးဧါ. မ်အသုတမၤအသးဒ်န့ၣ်တဂ့ၤ.
         မ့တမ့ၢ် ဘၣ်တၢ်သိၣ်တၢ်သီဒီး, ယတသ့ၣ်ညါဘၣ်တၢ်ဒဲးဘး ဘၣ်. အဂ့ၢ်ဒ်အံၤ, တၢ်သိၣ်တၢ်သီမ့ၢ်တစံးဘၣ်ဝဲ,
         သုတ သးကွံတၢ်တဂ့ၤန့ၣ်ဒီး, ယတသ့ၣ်ညါဘၣ်တၢ်သးကွံ ဘၣ်.
         8  ဘၣ်ဆၣ်ဒီးတၢ်ဒဲးဘးဟံးန့ၢ်အလီၢ်လၢတၢ်မၤ လိာ်, ဒီးမၤအိၣ်ထီၣ်ကယဲၢ်တၢ်သးကွံလၢယပူၤလီၤ. အ
         ဂ့ၢ်ဒ်အံၤ, ဖဲတၢ်သိၣ်တၢ်သီတအိၣ်ဘၣ်ဒီး, တၢ်ဒဲးဘးသံ ဝဲလီၤ.9  လၢထံးလၢသီန့ၣ်, တၢ်သိၣ်တၢ်သီတအိၣ်ဘၣ်ဒီး, ယ မူယဲလီၤ. ဘၣ်ဆၣ်ဒီးတုၤတၢ်မၤလိာ်ဟဲထီၣ်ဒီး,
         တၢ်ဒဲး ဘးမူထီၣ်ဝဲ, ဒီးယသံယဲလီၤ.
         10  ဒီးတၢ်မၤလိာ်ဘၣ်ဃးဒီး တၢ်မူန့ၣ်, ယထံၣ်န့ၢ်လၢအဘၣ်ဃးဒီးတၢ်သံလၢယဂီၢ် လီၤ.
         11  အဂ့ၢ်ဒ်အံၤ, တၢ်ဒဲးဘးဟံးန့ၢ်အလီၢ်လၢတၢ်မၤ လိာ်, ဒီးလီန့ၢ်ယၤ, ဒီးမၤသံကွံာ်ယၤလၢအီၤလီၤ.12  မၤသးဒ်န့ၣ်ဒီးတၢ်သိၣ်တၢ်သီန့ၣ်, မ့ၢ်အစီအဆှံဒီး တၢ်မၤလိာ်န့ၣ် မ့ၢ်အစီအဆှံဒီးအတီအလိၤဒီးအဂ့ၤအ
         ဝါလီၤ.13  မၤသးဒ်န့ၣ်ဒီးတၢ်အဂ့ၤအဝါန့ၣ်, မ့ၢ်အကဲထီၣ်တၢ် သံလၢယဂီၢ်န့ၣ်ဧါမ်အသုတမၤအသးဒ်န့ၣ်တဂ့ၤ.
         မ့မ့ၢ် တၢ်ဒဲးဘး, ဒ်သိးအကအိၣ်ဖျါလၢအမ့ၢ်တၢ်ဒဲးဘးဒီးမၤ သံယၤလၢတၢ်ဂ့ၤ, ဒ်သိးတၢ်ဒဲးဘးကကဲထီၣ်တၢ်ဒဲးဘး
         အဒိၣ်အမုၢ်, လၢတၢ်မၤလိာ်အဃိလီၤ.14  အဂ့ၢ်ဒ်အံၤ, ပသ့ၣ်ညါလၢတၢ်သိၣ်တၢ်သီဘၣ်ဃးဒီး သးန့ၣ်လီၤ. မ့မ့ၢ်ယဲဒၣ်အံၤ, ယဘၣ်ဃးဒီးတၢ်ဖံးတၢ်
         ညၣ်, ယဘၣ်တၢ်ဆါကွံာ်ယၤဆူတၢ်ဒဲးဘးအစုပူၤလီၤ.15  အဂ့ၢ်ဒ်အံၤ, တၢ်လၢယမၤန့ၣ်, ယတသ့ၣ်ညါဘၣ်. အဂ့ၢ် ဒ်အံၤ, တၢ်လၢယဆၢန့ၣ်ယတမၤဘၣ်. မ့မ့ၢ်တၢ်လၢယ
         သးဟ့န့ၣ်ယမၤလီၤ.
         16  ဘၣ်ဆၣ်ဒီးယမ့ၢ်မၤတၢ်လၢယ တဆၢဘၣ်န့ၣ်ဒီး, ယအၢၣ်လီၤအီလီၤလၢတၢ်သိၣ်တၢ် သီမ့ၢ်တၢ်ဂ့ၤတၢ်ဝါလီၤ.
         17  ဒီးခဲကနံၣ်အံၤ, တမ့ၢ်လၢၤ ဘၣ်ယၤလၢအမၤတၢ်န့ၣ်ဘၣ်. မ့ၢ်တၢ်ဒဲးဘးလၢအအိၣ် ဝဲဆိးဝဲလၢယပူၤလီၤ.18  အဂ့ၢ်ဒ်အံၤ, ယသ့ၣ်ညါလၢတၢ်ဂ့ၤတအိၣ်တဆိးဘၣ် လၢယပူၤ, ဒ်ပစံးတၢ်အသိး, လၢယဖံးယညၣ်အပူၤလီၤ.
         အဂ့ၢ်ဒ်အံၤ, ဆၢတၢ်ဂ့ၤန့ၣ်, အိၣ်ဒီးယၤလီၤ. မ့မ့ၢ်မၤတၢ် ဂ့ၤန့ၣ်, ယတထံၣ်န့ၢ်ဘၣ်.
         19  အဂ့ၢ်ဒ်အံၤ, တၢ်ဂ့ၤလၢယ ဆၢန့ၣ်, ယတမၤဘၣ်, မ့မ့ၢ်တၢ်အၢလၢယတဆၢဘၣ် န့ၣ်, ယမၤလီၤ.
         20  ဘၣ်ဆၣ်ဒီးတၢ်လၢယတဆၢဘၣ်န့ၣ်, ယမ့ၢ်မၤဒီး, တမ့ၢ်လၢၤဘၣ်ယမၤယဲဘၣ်, မ့ၢ်တၢ်ဒဲးဘး လၢအအိၣ်ဝဲဆိးဝဲလၢယပူၤလီၤ.21  မၤသးဒ်န့ၣ်ဒီး, ယထံၣ်န့ၢ်တၢ်သိၣ်တၢ်သီတမံၤအံၤ, တုၤယဆၢမၤတၢ်ဂ့ၤဒီး, တၢ်အၢအိၣ်ဒီးယၤလီၤ.
         22  အဂ့ၢ် ဒ်အံၤ, ဖဲဒၣ်ပှၤလၢညါခီ, ယမုာ်လၤလၢယွၤအတၢ်သိၣ် တၢ်သီလီၤ.
         23  ဘၣ်ဆၣ်ဒီးယထံၣ်တၢ်သိၣ်တၢ်သီအဂၤ, အိၣ်လၢယဂီၤတဖၣ်အပူၤ, လၢအဒုးလိာ်ယၤလိာ်အသး ဒီးယသးအတၢ်သိၣ်တၢ်သီ,
         ဒီးဒုးကဲကုၢ်ယၤလၢတၢ်ဒဲး ဘးအတၢ်သိၣ်တၢ်သီ အိၣ်လၢယဂီၤတဖၣ်အပူၤလီၤ.―24  ပှၤအဖှီၣ်ယၤအံၤဧၢ, မ့ၢ်မတၤကထုးထီၣ်ကွံာ်ယၤလၢ တၢ်သံအံၤအကစၢ်မိၢ်ပှၢ်တဂၤလဲၣ်.
         25  ယစံးထီၣ်ပတြၢၤ ယွၤအဘျုးအဖှိၣ်လၢ ပကစၢ်ယ့ၣ်ရှူးခရံာ်အဃိလီၤ. မၤ သးဒ်န့ၣ်ဒီးယကစၢ်ဒၣ်ယဲအံၤ,
         လၢသးန့ၣ်, ယမ့ၢ်ယွၤအ တၢ်သိၣ်တၢ်သီအကုၢ်အပှၤလီၤ. မ့မ့ၢ်လၢတၢ်ဖံးတၢ် ညၣ်န့ၣ်, ယမ့ၢ်တၢ်ဒဲးဘးအတၢ်သိၣ်တၢ်သီအကုၢ်အ
         ပှၤလီၤ.
         
            

         
      

   
      
         8
၈81  မၤသးဒ်န့ၣ်ဒီးခဲကနံၣ်အံၤ, ပှၤလၢယ့ၣ်ရှူးခရံာ်အပူၤ တဖၣ်န့ၣ်,
         2  တၢ်စံၣ်ညီၣ်ဃၣ်တအိၣ်ဘၣ်ဒီးအီၤဘၣ်. အ ဂ့ၢ်ဒ်အံၤ, သးအတၢ်သိၣ်တၢ်သီ ဘၣ်ဃးဒီးတၢ်မူလၢ ယ့ၣ်ရှူးခရံာ်အပူၤန့ၣ်,
         မၤထူၣ်ဖျဲးယၤလၢတၢ်သိၣ်တၢ် သီဘၣ်ဃးဒီးတၢ်ဒဲးဘးဒီးတၢ်သံန့ၣ်လီၤ.
         3  အဂ့ၢ်ဒ်အံၤ, တၢ်လၢတၢ်သိၣ်တၢ်သီမၤတသ့ဘၣ်, လၢအဂံၢ်အဘါ စၢ်လၢတၢ်ဖံးတၢ်ညၣ်အဃိန့ၣ်, ယွၤမၢလီၤအဖိခွါဒၣ်ဝဲ
         အိၣ်ဒီးတၢ်ဒဲးဘးအဖံးအညၣ်အက့ၢ်အဂီၤ, ဒီးလၢတၢ် ဒဲးဘးအဃိ, ဒီးစံၣ်ညီၣ်ဃၣ်တၢ်ဒဲးဘးလၢတၢ်ဖံးတၢ်
         ညၣ်အပူၤ,
         4  ဒ်သိးတၢ်သိၣ်တၢ်သီအတၢ်မၤလိာ်အတီ အလိၤကလၢထီၣ်ပှဲၤထီၣ်လၢပဝဲဒၣ်အပူၤ, လၢအလဲၤ တၢ်, ဖဲဒၣ်တၢ်ဖံးတၢ်ညၣ်တမ့ၢ်ဘၣ်,
         မ့ၢ်ဖဲဒၣ်သးန့ၣ် လီၤ.
         5  အဂ့ၢ်ဒ်အံၤ, ပှၤဘၣ်ဃးဒီးတၢ်ဖံးတၢ်ညၣ်တဖၣ် န့ၣ်, သးအိၣ်တၢ်ဖံးတၢ်ညၣ်အတၢ်လီၤ. မ့မ့ၢ်ပှၤဘၣ်ဃး
         ဒီးသးတဖၣ်န့ၣ်, လၢသးန့ၣ်အတၢ်လီၤ.
         6  အဂ့ၢ်ဒ်အံၤ, တၢ်ဖံးတၢ်ညၣ်အသးအိၣ်တၢ်န့ၣ်မ့ၢ်တၢ်သံလီၤ. မ့မ့ၢ် သးအသးအိၣ်တၢ်န့ၣ်, မ့ၢ်တၢ်မူဒီးတၢ်ဃူတၢ်ဖိးလီၤ.―7  အဂ့ၢ်ဒ်အံၤ, တၢ်ဖံးတၢ်ညၣ်အသးအိၣ်တၢ်န့ၣ်, မ့ၢ်တၢ် ထီဒါယွၤလီၤ. အဂ့ၢ်ဒ်အံၤ, တစူၢ်ဘၣ်ယွၤအတၢ်သိၣ်
         တၢ်သီဘၣ်. အဂ့ၢ်ဒ်အံၤ, စူၢ်ဝဲတကဲဘၣ်လီၤ.
         8  ဒီးပှၤအိၣ် လၢတၢ်ဖံးတၢ်ညၣ်အပူၤတဖၣ်န့ၣ်, မၤတၢ်ဘၣ်ယွၤအ သးတသ့ဘၣ်.9  မ့မ့ၢ်သုဝဲသ့ၣ်အံၤ, ယွၤအသးမ့ၢ်အိၣ်ဝဲဆိးဝဲလၢသုပူၤ ဒီး, သုတအိၣ်ဘၣ်လၢတၢ်ဖံးတၢ်ညၣ်အပူၤဘၣ်,
         မ့ၢ်သု အိၣ်လၢသးန့ၣ်အပူၤလီၤ. ဒီးပှၤလၢအတအိၣ်ဘၣ်ဒီး ခရံာ်အသးဘၣ်တဂၤဂၤန့ၣ်, တမ့ၢ်ဘၣ်ခရံာ်အတၢ်
         ဘၣ်.
         10  မ့မ့ၢ်ခရံာ်မ့ၢ်အိၣ်လၢသုပူၤဒီး, ပနီၢ်ခိသံလၢတၢ် ဒဲးဘးအဃိဘၣ်ဆၣ်ဒီး, ပသးမူလၢတၢ်တီတၢ်လိၤအ
         ဃိလီၤ.
         11  ဒီးပှၤလၢအဒုးဂဲၤဆၢထၢၣ်က့ၤယ့ၣ်ရှူးလၢတၢ် သံတဂၤ, အသးမ့ၢ်အိၣ်ဝဲဆိးဝဲလၢသုပူၤဒီး, ပှၤလၢအဒုး
         ဂဲၤဆၢထၢၣ်က့ၤခရံာ်လၢတၢ်သံန့ၣ်, ကမၤမူထီၣ်က့ၤသု နီၢ်ခိလၢအသံသ့အံၤ, လၢအသးလၢအအိၣ်ဝဲဆိးဝဲလၢ
         သုပူၤအဃိလီၤ.12  မၤသးဒ်န့ၣ်ဒီး, ပုၢ်သ့ၣ်ဝဲၢ်သ့ၣ်ဧၢ, ဒ်သိးပကမူဖဲဒၣ် တၢ်ဖံးတၢ်ညၣ်အံၤဒီး, ပကမၢ်တအိၣ်ဘၣ်လၢတၢ်ဖံး
         တၢ်ညၣ်အလိၤဘၣ်.
         13  အဂ့ၢ်ဒ်အံၤ, သုမ့ၢ်မၤဖဲဒၣ်တၢ်ဖံး တၢ်ညၣ်ဒီး, သုကသံလီၤ. မ့မ့ၢ်သုမ့ၢ်မၤသံသုနီၢ်ခိအတၢ်
         မၤလၢသးန့ၣ်ဒီး, သုကမူလီၤ.
         14  အဂ့ၢ်ဒ်အံၤ, ဖဲဒၣ်ပှၤလၢ ယွၤအသးဆှၢအီၤတဖၣ်န့ၣ်, မ့ၢ်ယွၤအဖိလီၤ.
         15  အဂ့ၢ်ဒ် အံၤ, သုတဒိးန့ၢ်ကုၢ်အသး ဒ်သိးသုကဘၣ်ပျံၤဘၣ်ဖုးက ဒီးန့ၣ်ဘၣ်. မ့ၢ်သုဒိးန့ၢ်ဖိအသးလၢပကိးထီၣ်အးဘၤပၢ်
         ဧၢ, လၢအီၤလီၤ.
         16  တၢ်လၢသးန့ၣ်, အကစၢ်ဒၣ်ဝဲအုၣ် ဃုာ်အသးဒီးပသးလၢပမ့ၢ်ယွၤအဖိတဖၣ်လီၤ.
         17  ဒီးပမ့ မ့ၢ်အဖိဒီး, ပမ့ၢ်စ့ၢ်ကီးပှၤန့ၢ်ဘၣ်သါတၢ်, ယွၤအပှၤန့ၢ် ဘၣ်သါတၢ်, ပှၤန့ၢ်သါဃုာ်တၢ်ဒီးခရံာ်,
         ဒ်သိးပမ့ၢ်ဘၣ် ဃုာ်တၢ်နးတၢ်ဖှီၣ်ဒီးအီၤဒီး, ပကဘၣ်ဃုာ်တၢ်လၤက ပီၤဒီးအီၤစ့ၢ်ကီးလီၤ.18  အဂ့ၢ်ဒ်အံၤ, ယပာ်ယသးလၢတၢ်နးတၢ်ဖှီၣ်လၢအက တီၢ်, ဖဲအံၤ, တဂ့ၤ-ဘၣ်ဒီးတၢ်လၤကပီၤဆူ ညါလၢအကအိၣ်ဖျါလၢပလိၤန့ၣ်ဘၣ်.
         19  အဂ့ၢ်ဒ်အံၤ, တၢ်ဘၣ်တ့န့ၣ်, အတၢ်ကွၢ်လၢ်သပှၢ်ပှၢ်န့ၣ်ကွၢ်လၢ်ယွၤ အဖိခွါတဖၣ်အတၢ်အိၣ်ဖျါအကျဲလီၤ.
         20  အဂ့ၢ်ဒ်အံၤ, တၢ်ဘၣ်တ့န့ၣ်ဘၣ်တၢ်ပာ်အီၤလၢတၢ်ကလီကလီအဖီ လာ်, ဖဲအသးတမ့ၢ်ဘၣ်, မ့ၢ်ဖဲပှၤအသးလၢအပာ်အီၤ
         လၢတၢ်မုၢ်လၢ်အပူၤလီၤ.
         21  အဂ့ၢ်ဒ်အံၤ, တၢ်ဘၣ်တ့ဒၣ် လဲာ်န့ၣ် ကထူၣ်ဖျဲးဒီးတၢ်အုၣ်တၢ်ကျၣ်အတၢ်ကဲကုၢ်, ဒီးကလဲၤနုာ်ဆူယွၤအဖိတဖၣ်
         အတၢ်ထူၣ်ဖျဲးအလၤက ပီၤအပူၤလီၤ.
         22  အဂ့ၢ်ဒ်အံၤ, ပသ့ၣ်ညါလၢတၢ်ဘၣ်တ့ခဲ လၢာ်, ကအုကစွါဃုာ်ဒီးဆိးကဲးဃုာ်, တုၤခဲကနံၣ်အံၤ လီၤ.
         23  ဒီးထဲန့ၣ်ဧိၤတမ့ၢ်ဘၣ်. မ့မ့ၢ်ပှၤအိၣ်ဒီးသးန့ၣ်အ တၤသၣ်ဆိတဖၣ်, ပဝဲဒၣ်အံၤ, ပကစၢ်ဒၣ်ပဝဲဒၣ်လဲာ်,
         ပ ကအုကစွါစ့ၢ်ကီးလၢပသးကံၢ်ပူၤ, ဒီးကွၢ်လၢ်ဖိအလီၢ်, (ဒ်ပစံးတၢ်အသိး) ပနီၢ်ခိအတၢ်ထူၣ်ဖျဲးအကျဲန့ၣ်လီၤ.―24  အဂ့ၢ်ဒ်အံၤ, ပတုၤလၢတၢ်အုၣ်က့ၤခီၣ်က့ၤပှၤလၢတၢ်မုၢ် လၢ်လီၤ. မ့မ့ၢ်တၢ်မုၢ်လၢ်လၢပထံၣ်ဘၣ်အီၤန့ၣ်,
         တမ့ၢ် ဘၣ်တၢ်မုၢ်လၢ်ဘၣ်. အဂ့ၢ်ဒ်အံၤ, တၢ်လၢပှၤတဂၤထံၣ် ဘၣ်အီၤန့ၣ်, ဘၣ်မနုၤလၢအမုၢ်လၢ်စ့ၢ်ကီးဝဲလဲၣ်.
         25  မ့မ့ၢ် တၢ်လၢပတထံၣ်ဘၣ်န့ၣ်, ပမ့ၢ်မုၢ်လၢ်ဒီး, ပကွၢ်လၢ်အ ကျဲလၢတၢ်ဝံသးစူၤလီၤ.
         26  ဒ်န့ၣ်အသိး, သးန့ၣ်မၤစၢၤပ ဂံၢ်စၢ်ပဘါစၢ်တဖၣ်လီၤ. အဂ့ၢ်ဒ်အံၤ, တၢ်လၢပဂ့ၤဃ့ ဘါထုကဖၣ်တၢ်န့ၣ်,
         ပတသ့ၣ်ညါဘၣ်. မ့မ့ၢ်သးန့ၣ်အ ကစၢ်ဒၣ်ဝဲ, ဃ့န့ၢ်ပဂီၢ် အိၣ်ဒီးတၢ်ကအုကစွါလၢပစံး ဘၣ်တဲဘၣ်တသ့ဘၣ်လီၤ.
         27  ဒီးပှၤလၢအဃုကွၢ်သးတ ဖၣ်န့ၣ်, သ့ၣ်ညါသးန့ၣ်အတၢ်ဆိကမိၣ်တၢ်လီၤ. အဂ့ၢ်ဒ် အံၤ, ဃ့န့ၢ်ပှၤစီဆှံအဂီၢ်ဖဲဒၣ်ယွၤအသးလီၤ.28  ဒီးပသ့ၣ်ညါလၢပှၤလၢအအဲၣ်ယွၤ, ပှၤလၢအဘၣ် တၢ်ကိးအီၤ, ဒ်တၢ်ကူၣ်ပာ်အသိးတဖၣ်န့ၣ်, တၢ်ခဲလၢာ်
         မၤဃုာ်အသး, လၢတၢ်ဂ့ၤအဂ့ၢ်လၢအဂီၢ်လီၤ.
         29  အဂ့ၢ်ဒ် အံၤ, ပှၤလၢအသ့ၣ်ညါပာ်ဝဲတဖၣ်န့ၣ်, စံၣ်ညီၣ်ပာ်စ့ၢ် ကီးဝဲလၢအကလီၤဂာ်ဒီးအဖိခွါအက့ၢ်အဂီၤ,
         ဒ်သိးအဝဲ ဒၣ်ကကဲထီၣ်ဝဲၢ်ကိလၢ ဒီပုၢ်ဝဲၢ်အါဂၤအကျါန့ၣ်လီၤ.―30  ဒီးပှၤလၢအစံၣ်ညီၣ်ပာ်ဝဲတဖၣ်န့ၣ်, ကိးက့ၤစ့ၢ်ကီးဝဲ, ဒီး ပှၤလၢအကိးက့ၤဝဲတဖၣ်န့ၣ်, ပာ်တီပာ်လိၤစ့ၢ်ကီးဝဲ,
         ဒီး ပှၤလၢအပာ်တီပာ်လိၤဝဲတဖၣ်န့ၣ်, မၤလၤကပီၤစ့ၢ်ကီး ဝဲလီၤ.31  မၤသးဒ်န့ၣ်ဒီး, ပကစံးလၢတၢ်န့ၣ်တဖၣ်ဒ်လဲၣ်. ယွၤ မ့ၢ်အိၣ်လၢပဂီၢ်ဒီး, မ့ၢ်မတၤကထီဒါပှၤတဂၤလဲၣ်.
         32  ပှၤ လၢအတသးလီဘၣ်အဖိခွါဒၣ်ဝဲဘၣ်, ဒီးဟ့ၣ်လီၤကွံာ် အီၤလၢပဝဲဒၣ်ခဲလၢာ်အဂီၢ်န့ၣ်, တဟ့ၣ်ကလီဃုာ်ဒီး
         အီၤလၢပတၢ်ခဲလၢာ်စ့ၢ်ကီးဘၣ်ဒီး, ကအိၣ်ဝဲဒ်လဲၣ်.
         33  မ့ၢ် မတၤကပာ်တၢ်ကမၣ်လၢ ပှၤလၢယွၤဃုထၢအီၤအလိၤ တဂၤလဲၣ်. ပှၤလၢအပာ်တီပာ်လိၤတၢ်န့ၣ်မ့ၢ်ယွၤလီၤ.―34  မ့ၢ်မတၤကစံၣ်ညီၣ်ဃၣ်တၢ်တဂၤလဲၣ်. ပှၤလၢအဒိးသံ အသးလၢပဂီၢ်န့ၣ်, မ့ၢ်ခရံာ်လီၤ. လၢန့ၣ်အခိၣ်တလိာ်,
         ဂဲၤဆၢထၢၣ်က့ၤဝဲ, ဒီးဆ့ၣ်နီၤဝဲလၢယွၤအစုထွဲ, ဒီးဃ့ တၢ်လၢပဂီၢ်လီၤ.
         35  မ့ၢ်မတၤကမၤလီၤဖးပှၤဒီးခရံာ်အ တၢ်အဲၣ်တၢ်ကွံတဂၤလဲၣ်. မ့ၢ်တၢ်နးတၢ်ဖှီၣ်, တၢ်ကိၢ် တၢ်ဂီၤ,
         တၢ်မၤအၢမၤနးပှၤ, တၢ်သၣ်ဝံၤပသး, တၢ်အိၣ် ဘ့ၣ်ဆ့, တၢ်ပျံၤတၢ်ဖုး, ဃဲာ်ဧိၤနးဧိၤဧါ.
         36  (ဒ်တၢ်ကွဲးအ သးအသိးန့ၣ်), ပဝဲဒၣ်အံၤ, ပဘၣ်တၢ်မၤသံပှၤလၢနဃိ သ့သ့တနံၤလီၤ. တၢ်ပာ်ပှၤဒ်သိလၢ
         အကဘၣ် တၢ်မၤသံအီၤအသိးန့ၣ် လီၤ.-37  မ့မ့ၢ်လၢတၢ်န့ၣ်တဖၣ်ခဲလၢာ်အပူၤ, ပမ့ၢ်ပှၤလၢအမၤနၢၤတၢ်လၢလၢပှဲၤပှဲၤ, လၢပှၤလၢအအဲၣ်ပှၤအဃိလီၤ.―38  အဂ့ၢ်ဒ်အံၤ, ယနာ်လၢတၢ်သံမ့ၢ်ဂ့ၤ, တၢ်မူမ့ၢ်ဂ့ၤ, ကလူး မ့ၢ်ဂ့ၤ, တၢ်အဒိၣ်အခိၣ်မ့ၢ်ဂ့ၤ,
         တၢ်အစိအကမီၤမ့ၢ်ဂ့ၤ, တၢ်အိၣ်မ့ၢ်ဂ့ၤ, တၢ်လၢအကအိၣ်မ့ၢ်ဂ့ၤ,
         39  တၢ်လၢထးခီ မ့ၢ်ဂ့ၤ, တၢ်လၢလာ်ခီမ့ၢ်ဂ့ၤ, တၢ်ဘၣ်တ့အဂုၤအဂၤမ့ၢ်ဂ့ၤ, မၤလီၤဖးပှၤဒီး ယွၤအတၢ်အဲၣ်တၢ်ကွံလၢအအိၣ်လၢပ
         ကစၢ်ယ့ၣ်ရှူးခရံာ်အပူၤ, တသ့ဘၣ်လီၤ.
         
            
               	+ ထိၣ်သတြီၤ

               	+ စံး. ၄၄း၂၂|Ps.44.22

၉91  ယသးလၢ အသ့ၣ်ညါဒၣ် တၢ်အုၣ်အသးလၢယဂီၢ် လၢသးစီဆှံအပူၤ, လၢယတကတိၤကဘျံးကဘျၣ်ဘၣ်. ယစံးတၢ်မ့ၢ်တၢ်တီလၢခရံာ်အပူၤ,
         2  လၢယသးအုးဒိၣ် မး, ဒီးယသးကိၢ်တဘိယူၢ်ဃီလီၤ.
         3  အဂ့ၢ်ဒ်အံၤ, ယဆၢ သ့လၢ ယကစၢ်ဒၣ်ယဲကဘၣ်ဆိၣ်အၢကွံာ်လၢခရံာ်အ ပူၤ, လၢပှၤဒီဘူးဒီတံၢ်ဒီးယၤဒ်တၢ်ဖံးတၢ်ညၣ်အသိး,
         ယ ဒီပုၢ်ဝဲၢ်တဖၣ်အဂီၢ်လီၤ.
         4  အဝဲသ့ၣ်တဖၣ်န့ၣ်မ့ၢ်ပှၤအံၣ် စရ့လးဖိ, ဒီးတၢ်ဘၣ်ဃးဒီးအီၤ, မ့ၢ်တၢ်ပာ်အီၤလၢဖိအ လီၢ်, ဒီးတၢ်လၤကပီၤ,
         ဒီးတၢ်အၢၣ်လီၤအီလီၤတဖၣ်, ဒီး တၢ်ဟ့ၣ်လီၤတၢ်သိၣ်တၢ်သီ, ဒီးတၢ်မၤယွၤအတၢ်မၤ, ဒီးတၢ်စံးပာ်တဖၣ်န့ၣ်လီၤ.
         5  ပၢ်သ့ၣ်တဖၣ်န့ၣ်, မ့ၢ်အဝဲ သ့ၣ်အတၢ်, ဒီးဖဲဒၣ်တၢ်ဖံးတၢ်ညၣ်န့ၣ်ခရံာ်, လၢအမ့ၢ် တၢ်ခဲလၢာ်အဖီခိၣ်,
         ယွၤလၢအဘၣ်ဆိၣ်ဂ့ၤအစိၤစိၤအ ဃၣ်ဃၣ်တဂၤ, ဟဲလၢအီၤလီၤ. အၤမ့ၣ်.6  ဘၣ်ဆၣ်ဒီး တမ့ၢ်ဒ်ယွၤအကလုၢ် ဟးဂီၤလံအသိး ဘၣ်. အဂ့ၢ်ဒ်အံၤ, ပှၤဘၣ်ဃးဒီးအံၣ်စရ့လး, တမ့ၢ်ဘၣ်
         ပှၤအံၣ်စရ့လးဖိခဲလၢာ်ဘၣ်.
         7  ဒီးမ့ၢ်စီၤအၤဘြၤဟၣ်အ ချံအသၣ်ဘၣ်ဆၣ်ဒီး, တမ့ၢ်ဘၣ်ဖိခဲလၢာ်ဘၣ်. မ့မ့ၢ်လၢ စီၤအံၤစဲးအပူၤ,
         တၢ်ကကိးနချံနသၣ်လီၤ.-8  ဒ်ပစံးတၢ်အသိး, ဖိလၢအဘၣ်ဃးဒီးတၢ်ဖံးတၢ် ညၣ်န့ၣ်, တမ့ၢ်ဘၣ်ယွၤအဖိဘၣ်. မ့မ့ၢ်ဖိဘၣ်ဃးဒီးတၢ်
         စံးပာ်တဖၣ်န့ၣ်, တၢ်ပာ်ဝဲလၢအချံအသၣ်လီၤ.
         9  အဂ့ၢ်ဒ် အံၤ, တၢ်စံးပာ်အတၢ်ကတိၤမ့ၢ်အအံၤ, ဖဲအကတီၢ်အံၤ ဘၣ်ဒီး, ယကဟဲ, ဒီးနီၢ်စၤရါကအိၣ်ဒီးအဖိခွါလီၤ.--ဒီးထဲန့ၣ်ဧိၤတမ့ၢ်ဘၣ်. မ့မ့ၢ်တုၤနီၢ်ရံး ဘကၤဒၢထီၣ်ဝဲလၢ ပှၤတဂၤ, ပပၢ် စီၤအံၤစဲးတဂၤ န့ၣ်,
         11  အဂ့ၢ်ဒ်အံၤ, လၢဖိသၣ်တချုးအိၣ်ဖျဲၣ်ဒံးဘၣ်, ဒီး တၢ်ဂ့ၤမ့ၢ်ဂ့ၤ, တၢ်အၢမ့ၢ်ဂ့ၤ, တချုးမၤဒံးဘၣ်ဒီး,
         ဒ်သိး ယွၤအတၢ်ကူၣ်ပာ် ဒ်တၢ်ဃုထၢအသိး ကအိၣ်ဝဲဆိးဝဲ လၢတၢ်မၤအဃိတမ့ၢ်ဘၣ်. မ့ၢ်လၢပှၤလၢအကိးန့ၢ်တၢ်
         အဃိဒီး,
         12  တၢ်စံးဘၣ်အီၤ, အဒိၣ်ကမၤအဆံးတဂၤအ တၢ်လီၤ.-13  ဒ်တၢ်ကွဲးအသးအသိးန့ၣ်, ယအဲၣ်စီၤယၤကိာ်, မ့မ့ၢ်စီၤဧ့ၡီၤန့ၣ်, ယသးဟ့အီၤလီၤ.-14  မၤသးဒ်န့ၣ်ဒီး ပကစံးဒ်လဲၣ်. တၢ်တတီတလိၤဘၣ် အိၣ်ဒီးယွၤန့ၣ်ဧါ. မ်အသုတမၤအသးဒ်န့ၣ်တဂ့ၤ.
         15  အ ဂ့ၢ်ဒ်အံၤ, တၢ်စံးဘၣ်စီၤမိၤရှ့, ဖဲဒၣ်ယကသးကညီၤပှၤတ ဂၤဂၤန့ၣ်, ယသးကညီၤအီၤလီၤ. ဒီးဖဲဒၣ်ယကသးအိၣ်
         ပှၤတဂၤဂၤန့ၣ်, ယသးအိၣ်အီၤလီၤ.-―16  မၤသးဒ်န့ၣ်ဒီး, လၢပှၤတိာ်တၢ်မ့ၢ်ဂ့ၤ, ဃ့ၢ်တၢ်မ့ၢ်ဂ့ၤ, တ မ့ၢ်ဘၣ်, မ့ၢ်လၢယွၤလၢအသးကညီၤတၢ်လီၤ.
         17  အဂ့ၢ်ဒ် အံၤ, တၢ်ကွဲးအသးစံးဘၣ်ဖၤရိၤ, လၢတၢ်အံၤတမံၤဒၣ် လဲာ်အဃိ, ယဒုးအိၣ်ထီၣ်နၤဒ်သိးယကဒုးနဲၣ်,
         ယစိယ ကမီၤလၢနၤ, ဒီးဒ်သိးယကဒုးဟူထီသါလီၤယမံၤလၢ ဟီၣ်ခိၣ်ဒီဘ့ၣ်ညါန့ၣ်လီၤ.-18  မၤသးဒ်န့ၣ် ဒီး, သးကညီၤပှၤဖဲဒၣ်အသး, ဒီးဖဲဒၣ်အသးန့ၣ်, မၤကိၤ ပှၤအသးလီၤ.19  မ့မ့ၢ်ဒ်န့ၣ်ဒီးနကစံးဘၣ်ယၤ, ဘၣ်မနုၤလၢအပာ်ဒံး တၢ်ကမၣ်လဲၣ်. အဂ့ၢ်ဒ်အံၤ, မ့ၢ်မတၤတြီအသးန့ၣ်တဂၤ
         လဲၣ်.
         20  ဘၣ်ဆၣ်ဒီးပှၤကညီဧၢ, ပှၤလၢအကတိၤဆၢယွၤ နဲဒၣ်အံၤ, နမ့ၢ်မတၤတဂၤလဲၣ်. တၢ်လၢအဘၣ်တ့န့ၣ်, မ့ၢ်အကစံးဘၣ်ပှၤလၢအတ့အီၤန့ၣ်,
         နမၤယၤဒ်အံၤဘၣ် မနုၤလဲၣ်, စ့ၢ်ကီးဧါ.21  ပှၤလၢအတ့သပၢၤန့ၣ်, တ့သပၢၤလၢတၢ်လၤကပီၤ အဂီၢ်, ဒီးတ့သပၢၤလၢတၢ်လၤကပီၤတအိၣ်ဘၣ်အဂီၢ် လၢဟီၣ်ခိၣ်တလိၣ်ဃီန့ၣ်,
         အစိအကမီၤအိၣ်ဝဲ, တမ့ၢ် ဘၣ်ဧါ.
         22  ဒီးယွၤအသးမ့ၢ်အိၣ်လၢ အကဒုးနဲၣ်အသး ထီၣ်, ဒီးလီၣ်ဖျါထီၣ်အစိအကမီၤဒီး, မ့ၢ်ဝံသးစူၤဃဲးဃဲး
         တၢ်သးထီၣ်အသပၢၤလၢ အကတီၤအသးလၢတၢ်ဟး ဂီၤအဂီၢ်န့ၣ်,
         23  ဒီးဒ်သိးအကလီၣ်ဖျါထီၣ်စ့ၢ်ကီးအလၤ ထူးအကပီၤတီၤလၢ တၢ်သးကညီၤအသပၢၤလၢအက တီၤပာ်ဝဲလၢတၢ်လၤကပီၤအဂီၢ်,
         24  ပဝဲဒၣ်အံၤ, လၢအ ကိးန့ၢ်ပှၤ, ထဲပှၤယူဒၤဖိအကျါဧိၤတမ့ၢ်ဘၣ်, မ့ၢ်ပှၤက လုာ်တဖၣ်စ့ၢ်ကီးဒီး,
         စံးတၢ်အလီၢ်အိၣ်ဒ်လဲၣ်.
         25  ဒ်အစံး ဝဲလၢစီၤဟိၤရှ့အပူၤအသိးစ့ၢ်ကီး, ပှၤလၢအတမ့ၢ်ဘၣ်ယပှၤန့ၣ်, ယကကိးအီၤလၢယ ပှၤလီၤ.
         ဒီးပိာ်မုၣ်လၢယတအဲၣ်ဘၣ်တဂၤန့ၣ်, ယကကိး အီၤလၢပိာ်မုၣ်လၢယအဲၣ်အီၤလီၤ.-26  ဒီးတၢ်မၤအသးလၢအလီၢ်ဖဲတၢ်စံးဘၣ်အီၤ, သုတမ့ၢ် ဘၣ်ယပှၤဘၣ်န့ၣ်, ဖဲန့ၣ်တၢ်ကကိးက့ၤအီၤလၢယွၤလၢ
         အမူဝဲတဂၤ, အဖိခွါတဖၣ်လီၤ.
         27 -ဒီးစီၤယ ၡါယၤကိးပသူထီၣ်ဝဲလၢအံၣ်စရ့လးအဂ့ၢ်. ပှၤအံၣ်စရ့လးဖိအတၢ်ဂံၢ် အါနာ်သက့ဒ်ပီၣ်လဲၣ်အ
         မဲးအဟီၣ်အသိးဘၣ်ဆၣ်ဒီး, တၢ်အဘျဲၣ် ကတုၤ လၢတၢ်အုၣ်က့ၤခီၣ်က့ၤအီၤလီၤ.28  အဂ့ၢ်ဒ်အံၤ, ကမၤဝံၤထီၣ်အတၢ်ဒီး, ဒီၣ်တဲာ်ကွံာ်ဝဲလၢတၢ်တီတၢ်လိၤလီၤ. အဂ့ၢ်ဒ်အံၤ, ကစၢ်ကမၤတၢ်အဂ့ၢ်
         ဒီၣ်တဲာ်အသး လၢဟီၣ်ခိၣ်ချၢလီၤ.-29  ဒီးဒ်စီၤယၡါယၤစံးတ့ၢ်ဝဲလံအသိး, တၢ်သုးမုၢ်ဂီၢ်မုၢ်အကစၢ် မ့ၢ်တဒုးအိၣ်လီၤတဲာ်ဘၣ် ပှၤလၢတၢ်အချံဒီး,
         ပကကဲထီၣ်က့ၤဒ်စဒိၣ်အသိး, ဒီးပကလီၤဂာ်တ့ၢ်လၢဂမိရၤလီၤ.-30  မၤသးဒ်န့ၣ်ဒီးပကစံးဒ်လဲၣ်. ပှၤကလုာ်တဖၣ်လၢအ တလူၤဘၣ်တၢ်တီတၢ်လိၤဘၣ်န့ၣ်, န့ၢ်ဘၣ်တၢ်တီတၢ်
         လိၤ, ဒ်ပစံးတၢ်အသိး, မ့ၢ်တၢ်တီတၢ်လိၤဘၣ်ဃးဒီးတၢ် နာ်လီၤ.
         31  မ့မ့ၢ်အံၣ်စရ့လးလၢအလူၤတၢ်တီတၢ်လိၤအ တၢ်သိၣ်တၢ်သီန့ၣ်, တချုးန့ၢ်ဘၣ်တၢ်တီတၢ်လိၤအတၢ် သိၣ်တၢ်သီဘၣ်.
         32  မ့ၢ်အဂ့ၢ်ဒ်လဲၣ်. အဂ့ၢ်ဒ်အံၤ, လူၤဝဲလၢ တၢ်နာ်တမ့ၢ်ဘၣ်. မ့ၢ်လၢတၢ်မၤဘၣ်ဃးဒီးတၢ်သိၣ် တၢ်သီလီၤ.
         အဂ့ၢ်ဒ်အံၤ, လၢၢ်တၢ်ဘၣ်တိၢ်တဖျၢၣ်န့ၣ်, ပှၤတဖၣ်ဘၣ်တိၢ်လၢအီၤ,― ဒ်တၢ်ကွဲးအသးအသိးန့ၣ်,
         ကွၢ်ကွၢ်, ယပာ်လီၤလၢၢ်တၢ်ဘၣ်တိၢ်တဖျၢၣ်, ဒီးလၢၢ် တၢ်လီၤဃံၤတဖျၢၣ်လၢစံယိၣ်အပူၤလီၤ. ဒီးကယဲၢ်ပှၤ
         လၢအစူၢ်က့ၤနာ်က့ၤအီၤတဂၤလၢ်လၢ်န့ၣ်, အမဲာ်တဆှး ဘၣ်ဝဲဘၣ်.-
            
               	+ ၁မိၤ. ၂၁း၁၂|Gen.21.12

               	+ ၁မိၤ. ၁၈း၁၀|Gen.18.10*,၁၄|Gen.18.14*.

               	+ ၁မိၤ. ၂၅း၂၃|Gen.25.23*.

               	+ မၤ. ၁း၂|Mal.1.2*.

               	+ ၂မိၤ. ၃၃း၁၉|Exod.33.19*.

               	+ ၂မိၤ. ၉း၁၆|Exod.9.16*.

               	+ ဟိၤ. ၂း၂၃|Hos.2.23*.

               	+ ဟိၤ. ၁း၁၀|Hos.1.10

               	+ ၡါ. ၁၀း၂၂|Isa.10.22

               	+ ၡါ. ၁း၉|Isa.1.9

               	+ ၡါ. ၈း၁၄|Isa.8.14*, ၂၈း၁၆|Isa.28.16*.

၁၀101  ပုၢ်သ့ၣ်ဝဲၢ်သ့ၣ်ဧၢ, ယဆၢတၢ်လၢယသူၣ်ကံၢ်သးလဲ, ဒီးယတၢ်ထုကဖၣ်ယွၤလၢအံၣ်စရ့လးအဂီၢ်, မ့ၢ်ဒ်သိး
         အကတုၤက့ၤလၢတၢ်အုၣ်က့ၤခီၣ်က့ၤအီၤလီၤ.
         2  အဂ့ၢ်ဒ် အံၤ, ယအုၣ်ယသးလၢအဂီၢ်လၢအသးဂဲၤလိာ်ဝဲလၢယွၤ အဂီၢ်ဘၣ်ဆၣ်ဒီး တမ့ၢ်ဘၣ်ဒ်တၢ်သ့ၣ်ညါအသိးဘၣ်.―3  အဂ့ၢ်ဒ်အံၤ, တသ့ၣ်ညါဘၣ်ယွၤအတၢ်တီတၢ်လိၤဘၣ် ဒီး, ဃုမၤဂၢၢ်မၤကျၢၤအတၢ်တီတၢ်လိၤဒၣ်ဝဲသတးဒီး,
         တဆီၣ်လီၤဘၣ်အသးလၢ ယွၤ အတၢ်တီတၢ်လိၤအဖီ လာ်ဘၣ်.
         4  အဂ့ၢ်ဒ်အံၤ, ခရံာ်မ့ၢ်တၢ်သိၣ်တၢ်သီအက တၢၢ်လၢတၢ်တီတၢ်လိၤအဂ့ၢ်, လၢကယဲၢ်ပှၤလၢအစူၢ် က့ၤနာ်က့ၤတၢ်အဂီၢ်လီၤ.5  အဂ့ၢ်ဒ်အံၤ, စီၤမိၤရှ့ကွဲးဝဲလၢတၢ်တီတၢ်လိၤဟဲလၢ တၢ်သိၣ်တၢ်သီအဂ့ၢ်, လၢပှၤလၢအမၤတၢ်န့ၣ်တဖၣ်,
         က မူဝဲလၢအပူၤလီၤ.
         6 -မ့မ့ၢ်တၢ်တီတၢ်လိၤဟဲ လၢတၢ်နာ်န့ၣ်, စံးဝဲဒ်အံၤ, သုတစံးလၢနသးကံၢ်ပူၤ, မ့ၢ် မတၤကလဲၤထီၣ်ဆူမူခိၣ်တဂၤလဲၣ်,
         ဒ်ပစံးတၢ်အသိး, ဒ်သိးအကဆှၢလီၤခရံာ်န့ၣ်တဂ့ၤ.
         7  မ့ၢ်မတၤကလဲၤလီၤ ဆူတၢ်ယိာ်ပူၤတဂၤလဲၣ်, ဒ်ပစံးတၢ်အသိး, ဒ်သိးအက ဆှၢထီၣ်ခရံာ်လၢတၢ်သံန့ၣ်တဂ့ၤ.
         8  မ့ၢ်အစံးဝဲဒ်လဲၣ်, အကလုၢ်အကထါအိၣ်ဘူးဒီးနၤ, အိၣ်ဝဲလၢနကိာ်ပူၤ, ဒီးလၢနသးကံၢ်ပူၤလီၤ.- ဒ်ပစံး တၢ်အသိး, တၢ်အကလုၢ်ဘၣ်ဃးဒီး တၢ်နာ်လၢပစံၣ် တဲၤတဲလီၤအီၤလီၤ.
         9  အဂ့ၢ်ဒ်အံၤ, နမ့ၢ်အၢၣ်လီၤအီလီၤ ကစၢ်ယ့ၣ်ရှူးလၢနထးခိၣ်, ဒီးနာ်လၢနသးလၢယွၤဒုးဂဲၤ ဆၢထၢၣ်က့ၤအီၤလၢတၢ်သံန့ၣ်ဒီး,
         နကတုၤလၢတၢ် အုၣ်က့ၤခီၣ်က့ၤနၤလီၤ.
         10  အဂ့ၢ်ဒ်အံၤ, လၢပသးန့ၣ်ပစူၢ် က့ၤနာ်က့ၤတၢ်တုၤလၢတၢ်တီတၢ်လိၤ, ဒီးလၢပထးခိၣ် ပအၢၣ်လီၤအီလီၤတၢ်
         တုၤလၢတၢ်အုၣ်က့ၤခီၣ်က့ၤန့ၣ် လီၤ.
         11  အဂ့ၢ်ဒ်အံၤ, တၢ်ကွဲးအသးစံးဝဲဒၣ်, ကယဲၢ်ပှၤလၢ အစူၢ်က့ၤနာ်က့ၤအီၤ တဂၤလၢ်လၢ်န့ၣ်, အမဲာ်တဆှး
         ဘၣ်ဝဲဘၣ်.-12  အဂ့ၢ်ဒ်အံၤ, ပှၤယူဒၤဖိဒီး ပှၤဟ့းလ့ၣ်ဖိအတၢ်တလီၤဆီဘၣ်. အဂ့ၢ်ဒ်အံၤ, မ့ၢ်ပှၤခဲ လၢာ်အကစၢ်တဂၤဃီ,
         ဒီးထူးဝဲတီၤဝဲလၢကယဲၢ်ပှၤလၢ အကိးထီၣ်အီၤခဲလၢာ်အဂီၢ်လီၤ.
         13  အဂ့ၢ်ဒ်အံၤ, ကယဲၢ် ပှၤလၢအကိးထီၣ်ကစၢ်အမံၤန့ၣ်, ကတုၤလၢတၢ်အုၣ် က့ၤခီၣ်က့ၤအီၤလီၤ.-14  မၤသးဒ်န့ၣ်ဒီး, အဝဲသ့ၣ်ကကိးထီၣ်ပှၤလၢအတနာ် ဘၣ်ဝဲန့ၣ်ဒ်လဲၣ်. ဒီးကနာ်ပှၤလၢအတနၢ်ဟူဘၣ်ဝဲအ
         ဂ့ၢ်န့ၣ်, ဒ်လဲၣ်. ဒီးပှၤမ့ၢ်တစံၣ်တဲၤတဲလီၤဘၣ်ဒီး, ကနၢ် ဟူဝဲဒ်လဲၣ်.
         15  ဒီးတၢ်မ့ၢ်တမၢလီၤအီၤဘၣ်ဒီး, ကစံၣ်တဲၤ တဲလီၤဝဲဒ်လဲၣ်. ဒ်တၢ်ကွဲးအသးအသိးန့ၣ်, ပှၤလၢအစံၣ်တဲၤတဲလီၤ
         တၢ်ဃူတၢ်ဖိးအတၢ်သးခုအ ကစီၣ်, လၢအစံၣ်တဲၤတဲလီၤတၢ်ဂ့ၤ အတၢ်သးခုအကစီၣ်တ ဖၣ်, အခီၣ်အဃံအလၤဆံးဒိၣ်လဲၣ်.-16  ဘၣ်ဆၣ်ဒီးပှၤတဒိကနၣ်ဘၣ် တၢ်သးခုအကစီၣ်ခဲ လၢာ်ဘၣ်. အဂ့ၢ်ဒ်အံၤ, စီၤယၡါယၤစံးဝဲဒၣ်, ကစၢ်ဧၢ,
         မ့ၢ် မတၤနာ်က့ၤပကလုၢ်တဂၤလဲၣ်.-17  မၤသး ဒ်န့ၣ်ဒီး, တၢ်နာ်ဘၣ်ဃးဒီးတၢ်နၢ်ဟူ, ဒီးတၢ်နၢ်ဟူန့ၣ်, ဘၣ်ဃးဒီးယွၤအကလုၢ်အကထါလီၤ.18  မ့မ့ၢ်ယစံး, မ့ၢ်အတနၢ်ဟူဘၣ်ဧါ. နၢ်ဟူဝဲသၢၣ်. အ သီၣ်ဟူထီၣ်လၢဟီၣ်ခိၣ်ဒီဘ့ၣ်ညါ, ဒီးအကလုၢ်အကထါပၢၢ်လၢ
         ဟီၣ်ခိၣ်အသနၢၣ်တဖၣ် လီၤ.-19  မ့မ့ၢ်ယစံး, အံၣ်စရ့လးတသ့ၣ်ညါဘၣ်ဧါ. လၢအခီၣ် ထံး, စီၤမိၤရှ့စံးဝဲဒၣ်, ယကထိၣ်ဂဲၤသုသးက့ၣ်လၢပှၤလၢအတမ့ၢ်ဘၣ်ပှၤ
         တကလုာ်ဘၣ်, ယကမၤသးထီၣ်သုလၢ ပှၤလၢအနူၤတပၢၢ်နၢ်တ ဘှါဘၣ်တၢ်တကလုာ်လီၤ.-20  ဒီးစီၤယၡါယၤ အိၣ်ဒီးအသးခူတလ့ၢ်ဒီးစံးဝဲဒၣ်, ပှၤ လၢအတဃုဘၣ်ယၤတဖၣ်န့ၣ်, ထံၣ်န့ၢ်ယၤ, ပှၤလၢ
         အတသံကွၢ်ဘၣ်လၢယဂ့ၢ်တဖၣ်န့ၣ်, ယလီၣ်ဖျါ ထီၣ်ယသးလၢအီၤလီၤ.-21  မ့မ့ၢ်လၢအံၣ်စရ့လးအဂ့ၢ်န့ၣ်, စံးဝဲဒၣ်, ယယူာ်ဃီၤယစုဆူပှၤလၢအတဒိကနၣ်ဘၣ်တၢ် ဘၣ်, ဒီးဆူပှၤဂ့ၢ်လိာ်ဘှီလိာ်တၢ်တကလုာ်အအိၣ်,
         သ့တနံၤကျၢၤလီၤ.-
            
               	+ ၃မိၤ. ၁၈း၅|Lev.18.5

               	+ ၅မိၤ. ၃၀း၁၂|Deut.30.12*.

               	+ ၡါ. ၂၈း၁၆|Isa.28.16*.

               	+ အ့. ၂း၃၂|Joel.2.32*.

               	+ ၡါ. ၅၂း၇|Isa.52.7*.

               	+ ၡါ. ၅၃း၁|Isa.53.1*.

               	+ စံး. ၁၉း၄|Ps.19.4

               	+ ၅မိၤ. ၃၂း၂၁|Deut.32.21*.

               	+ ၡါ. ၆၅း၁|Isa.65.1*.

               	+ ၡါ. ၆၅း၂|Isa.65.2*.

၁၁111  မၤသးဒ်န့ၣ်ဒီးယစံး, မ့ၢ်ယွၤညိကွံာ်အပှၤတကလုာ် ဒၣ်ဝဲန့ၣ်ဧါ. မ်အသုတမၤအသးဒ်န့ၣ်တဂ့ၤ. အဂ့ၢ်ဒ်အံၤ,
         ယဲဒၣ်အံၤ, ယမ့ၢ်ပှၤအံၣ်စရ့လးဖိဘၣ်ဃးဒီးစီၤအၤဘြၤ ဟၣ်အချံအသၣ်, စီၤဘံၣ်ယၤမံၣ်အဒူၣ်ဖိလီၤ.
         2  ယွၤတ ညိကွံာ်ဘၣ်အပှၤတကလုာ်ဒၣ်ဝဲလၢ အသ့ၣ်ညါပာ်အီၤ န့ၣ်ဘၣ်. တၢ်ကွဲးအသးလၢအ့ၤလံယၤအဂ့ၢ်,
         စံးဝဲဒ်လဲၣ် ဒ်လဲၣ်န့ၣ်, မ့ၢ်သုတသ့ၣ်ညါဘၣ်ဧါ. အဝဲဒၣ်ဃ့တၢ်ထီ ဒါအံၣ်စရ့လးလၢယွၤ, ဒီးစံးဝဲဒၣ်,
         3  ကစၢ်ဧၢ, အဝဲသ့ၣ် မၤသံနဝံသ့ၣ်တဖၣ်, ဒီးခူၣ်လီၤပှီၢ်ကွံာ်နတၢ်လုၢ်လီၢ်တ ဖၣ်လီၤ. ဒီးယဲဒၣ်အံၤ,
         ယအိၣ်လီၤတဲာ်တဂၤဧိၤ, ဒီးအဝဲ သ့ၣ်ဃုယသးသမူစ့ၢ်ကီးလီၤ.- မ့မ့ၢ် ယွၤအကလုၢ်စံးဆၢအီၤဒ်လဲၣ်.
         4  ယပာ်လီၤတဲာ်လၢယ ဂီၢ်ဒၣ်ယဲ, ပှၤလၢအတချံးလီၤဘၣ်အခီၣ်လ့ၢ်ခိၣ်လၢဘ ဧၤလးအမဲာ်ညါန့ၣ်, နွံကထိဂၤလီၤ.-5  မၤသးဒ်န့ၣ်ဒီး, ဒ်န့ၣ်အသိး အကတီၢ်ဖဲအံၤစ့ၢ်ကီး, တၢ်အိၣ်လီၤတဲာ်, ဒ်တၢ်ဃုထၢဘၣ်ဃးတၢ်ဘျုးတၢ်ဖှိၣ်
         အသိးန့ၣ်, အိၣ်ဝဲလီၤ.
         6  ဘၣ်ဆၣ်ဒီး, မ့မ့ၢ်လၢတၢ်ဘျုး တၢ်ဖှိၣ်ဒီး, တမ့ၢ်လၢၤဘၣ်တၢ်မၤဘၣ်. မ့တမ့ၢ်ဘၣ်ဒ်န့ၣ် ဒီး,
         တၢ်ဘျုးတၢ်ဖှိၣ်တမ့ၢ်လၢၤဘၣ်တၢ်ဘျုးတၢ်ဖှိၣ်ဘၣ်. မ့တမ့ၢ်ဘၣ်ဒ်န့ၣ်ဒီးတၢ်မၤတမ့ၢ်လၢၤဘၣ်တၢ်မၤဘၣ်.7  မၤသးဒ်န့ၣ်ဒီးမ့ၢ်ဒ်လဲၣ်. တၢ်လၢအံၣ်စရ့လးဃုဝဲန့ၣ်, တချုးန့ၢ်ဘၣ်ဝဲဘၣ်. မ့မ့ၢ်ပှၤလၢတၢ်ဃုထၢအီၤန့ၣ်ချုး
         န့ၢ်ဝဲ, ဒီးပှၤဂၤဘၣ်တၢ်ခံးန့ၢ်အီၤလီၤ.
         8  ဒ်တၢ်ကွဲးအသး အသိးန့ၣ်, ယွၤဟ့ၣ်လီၤအီၤလၢအသးမံခ့, ဒီးအမဲာ်လၢ အတထံၣ်ဘၣ်တၢ်ဘၣ်, ဒီးအနၢ်လၢအတနၢ်ဟူဘၣ်
         တၢ်ဘၣ်,- တုၤမုၢ်မဆါတနံၤအံၤလီၤ.
         9  စီၤ ဒၤဝံးစံးဝဲဒၣ်, အစီၢ်နီၤခိၣ်မ်အကဲထီၣ်တစိး, ဒီးထု, ဒီးတၢ်လီၤဃံၤအလီၢ်, ဒီးတၢ်ဟ့ၣ်ဆၢတၢ်အလီၢ်
         လၢအဂီၢ်တက့ၢ်.10  ဒ်သိးအထံၣ်တၢ်သုတသ့တဂ့ၤဒီး, မ်အမဲာ်ခံး, ဒီးမ်အပျိၢ်တကူးတဘိယူၢ်ဃီတက့ၢ်.-11  မၤသးဒ်န့ၣ်ဒီးယစံး, မ့ၢ်အဘၣ်တိၢ်, ဒ်သိးအကလီၤ ဃံၤစ့ၢ်ကီးဧါ. မ်အသုတမၤအသးဒ်န့ၣ်တဂ့ၤ.
         မ့မ့ၢ်လၢ အဝဲသ့ၣ်အတၢ်လီၤကမၣ်အဃိန့ၣ်ဒီး, တၢ်အုၣ်က့ၤခီၣ် က့ၤဟဲဘၣ်ပှၤကလုာ်တဖၣ် ဒ်သိးတၢ်ကထိၣ်ဂဲၤထီၣ်အ
         ဝဲသ့ၣ်အသးက့ၣ်န့ၣ်လီၤ.
         12  ဘၣ်ဆၣ်ဒီးအဝဲသ့ၣ်အတၢ် လီၤကမၣ်မ့ၢ်ကဲလၢဟီၣ်ခိၣ်အတၢ်ထူးတၢ်တီၤ, ဒီးအဝဲ သ့ၣ်အတၢ်လီၤစှၤမ့ၢ်ကဲလၢ
         ပှၤကလုာ်တဖၣ်အတၢ်ထူး တၢ်တီၤန့ၣ်ဒီး, အဝဲသ့ၣ်အတၢ်လၢထီၣ်ပှဲၤထီၣ်, ကကဲ ထီၣ်အဝဲန့ၣ်အါန့ၢ်အန့ၣ်တက့ၢ်ဆံးဒိၣ်လဲၣ်.13  အဂ့ၢ်ဒ်အံၤ, ပှၤကလုာ်တဖၣ်သုဝဲသ့ၣ်ဧၢ, ယစံးဘၣ် သုလီၤ. မ့ၢ်ယမ့ၢ်ပှၤတၢ်မၢဖိဘၣ်ဃးဒီးပှၤကလုာ်တဖၣ်
         သတးဒီး, ယဒုးလၤကပီၤယတၢ်မၤ,
         14  ဒ်သိးမ့ၢ်သ့ဒီး, ယ ကထိၣ်ဂဲၤပှၤလၢအမ့ၢ်ယသွံၣ်ယညၣ်အသးက့ၣ်န့ၣ်ဒီး, အုၣ်က့ၤခီၣ်က့ၤအီၤတနီၤနီၤလီၤ.
         15  အဂ့ၢ်ဒ်အံၤ, တၢ်ကွံာ် တ့ၢ်ကွံာ်အီၤန့ၣ်မ့ၢ်ကဲတၢ်တူၢ်လိာ်ဟီၣ်ခိၣ်ဒီး, တၢ်တူၢ် လိာ်က့ၤအီၤန့ၣ်
         မ့တမ့ၢ်ဘၣ်တၢ်မူထီၣ်က့ၤလၢတၢ်သံ န့ၣ်ဘၣ်ဒီး, ကမ့ၢ်မနုၤလဲၣ်.
         16  ကိၣ်အဆိမ့ၢ်စီဆှံဒီး, ကစီ ဆှံဒီလိၣ်ညါစ့ၢ်ကီး, ဒီးတၢ်အဂံၢ်မ့ၢ်စီဆှံဒီး, အဒ့အဖီက စီဆှံစ့ၢ်ကီးလီၤ.
         17  ဒီးအဒ့အဖီတနီၤနီၤမ့ၢ်ဘၣ်တၢ်မၤကၢ် ကွံာ်အီၤ, ဒီးနဲဒၣ်နမ့မ့ၢ်သ့ၣ်စၤယံးအမံၤ, လၢတၢ်ထီ ထီၣ်အီၤလၢဒ့အလီၢ်,
         ဒီးနန့ၢ်ဃုာ်သ့ၣ်စၤယံးအဂံၢ်ဒီးအ သိဒီး,
         18  သုတပာ်နသးကဖၢလၢလၢဒ့တဖၣ်အဖီခိၣ်တ ဂ့ၤ. ဘၣ်ဆၣ်နမ့ၢ်ပာ်နသးကဖၢလၢဒီးနတစိာ်ဘၣ်ဂံၢ် န့ၣ်ဘၣ်.
         မ့မ့ၢ်ဂံၢ်န့ၣ်စိာ်နၤလီၤ.19  မၤသးဒ်န့ၣ်ဒီး, နကစံးနဲ, တၢ်မၤကၢ်ကွံာ်ဒ့တဖၣ်ဒ် သိးအကထီထီၣ်ယၤလၢအလီၢ်လီၤ.
         20  ဘၣ်လံ, အဝဲသ့ၣ် ဘၣ်တၢ်မၤကၢ်ကွံာ်အီၤလၢတၢ်တနာ်ဘၣ်အဃိ, ဒီးန အိၣ်ဂၢၢ်ဆိးကျၢၤနဲလၢတၢ်နာ်အဃိလီၤ.
         သုတပာ်ထီၣ် ထီနသးတဂ့ၤ. မ့မ့ၢ်ပျံၤတၢ်တက့ၢ်.
         21  အဂ့ၢ်ဒ်အံၤ, ယွၤမ့ၢ် တသးလီဘၣ်ဒ့အနီၢ်နီၢ်တဖၣ်ဒီး, တသးလီဘၣ်နၤဘၣ် ဖုးလီၤ.22  မၤသးဒ်န့ၣ်ဒီး, ကွၢ်ကွၢ်, ယွၤအဘျုးအဖှိၣ်, ဒီးအစု ဆူၣ်အခီၣ်သကးတက့ၢ်. အစုဆူၣ်အခီၣ်သကးဘၣ်ပှၤ
         အလီၤဃံၤတဖၣ်အလိၤလီၤ. မ့မ့ၢ်နဲဒၣ်အံၤ, နမ့ၢ်အိၣ်မ့ၢ် ဆိးလၢအဘျုးအဖှိၣ်အပူၤဒီး, အဘျုးအဖှိၣ်ကဘၣ်နၤ
         လီၤ. မ့တမ့ၢ်ဘၣ်ဒ်န့ၣ်ဒီး, နကဘၣ်တၢ်ပဲာ်တဲာ်ကွံာ်စ့ၢ် ကီးလီၤ.
         23  ဒီးအဝဲသ့ၣ်မ့ၢ်တအိၣ်တဆိးဘၣ်လၢတၢ်တ နာ်ဘၣ်အပူၤဒီး, တၢ်ကထီထီၣ်က့ၤအီၤစ့ၢ်ကီးလီၤ. အ ဂ့ၢ်ဒ်အံၤယွၤထီထီၣ်က့ၤအီၤသ့လီၤ.
         24  အဂ့ၢ်ဒ်အံၤ, တၢ်မ့ၢ် ပဲာ်တဲာ်ကွံာ်နၤလၢသ့ၣ်စၤယံးမံၤအလိၤ, ဒီးထီထီၣ်နၤ လၢသ့ၣ်စၤယံးဂ့ၤန့ၣ်ဒီး,
         ကထီထီၣ်က့ၤအဒ့အဖီနီၢ်နီၢ် တဖၣ်လၢအထံးဒၣ်ဝဲအလိၤ, အါန့ၢ်အန့ၣ်တက့ၢ်, တ မ့ၢ်ဘၣ်ဧါ.25  ပုၢ်သ့ၣ်ဝဲၢ်သ့ၣ်ဧၢ, ဒ်သိးသုသုတပာ်သုသးလၢသု ကူၣ်ဘၣ်ကူၣ်သ့တဂ့ၤဒီး, ယသးအိၣ်လၢသုကသ့ၣ်ညါ
         တၢ်ခူသူၣ်အံၤလၢ ပှၤကလုာ်တဖၣ် အတၢ်လၢထီၣ်ပှဲၤ ထီၣ်တချုးဟဲနုာ်ဒံးဘၣ်အဖၢမုၢ်ဒီး, တၢ်သူၣ်ကိၤသး
         ကိၤဘၣ်လံအံၣ်စရ့လးတနီၤနီၤလံလီၤ.
         26  ဒီးဒ်န့ၣ်အသိး အံၣ်စရ့လးခဲလၢာ် ကတုၤလၢတၢ်အုၣ်က့ၤခီၣ်က့ၤအီၤ, ဒ်တၢ်ကွဲးအသးအသိး, ပှၤအုၣ်က့ၤခီၣ်က့ၤတၢ်ကဟဲ
         ထီၣ်လၢစံယိၣ်အပူၤ, ဒီးကဒုးဟးထီၣ်ကွံာ်တၢ်တယူး တယီၣ်ဘၣ်ယွၤလၢယၤကိာ်အပူၤလီၤ.
         27  ဒီးအအံၤမ့ၢ် ယတၢ်အၢၣ်လီၤအီလီၤဒီးအီၤ,- တုၤ ယပျၢ်အတၢ်ဒဲးဘးန့ၣ်လီၤ.-28  ဖဲတၢ်သးခု အကစီၣ်အဂ့ၢ်န့ၣ်, အဝဲသ့ၣ်မ့ၢ်အဒုၣ်အဒါလၢ သုဂီၢ် လီၤ. မ့မ့ၢ်ဖဲတၢ်ဃုထၢအဂ့ၢ်န့ၣ်,
         တၢ်အဲၣ်အီၤလၢပၢ်သ့ၣ် အဃိလီၤ.
         29  အဂ့ၢ်ဒ်အံၤ, ယွၤအတၢ်ဟ့ၣ်တဖၣ်, ဒီးအတၢ် ကိးန့ၢ်တၢ်န့ၣ်, တအိၣ်ဘၣ်ဒီးတၢ်ကဒံကဒါဘၣ်.
         30  အ ဂ့ၢ်ဒ်အံၤ, ဒ်လၢထံးလၢမကိာ်, သုတစူၢ်ဘၣ်ယွၤ, ဒီးခဲက နံၣ်အံၤ, သုဒိးတၢ်သးကညီၤလၢအဝဲသ့ၣ်အတၢ်တနာ်
         ဘၣ်အဃိအသိးန့ၣ်,
         31  ဒ်န့ၣ်အသိးခဲကနံၣ်အံၤ, အဝဲ သ့ၣ်စ့ၢ်ကီးတစူၢ်ဘၣ်တၢ် ဒ်သိးအကဒိးတၢ်သးကညီၤ အီၤ, လၢသုဒိးတၢ်သးကညီၤသုအဃိန့ၣ်လီၤ.
         32  အဂ့ၢ်ဒ် အံၤ, ယွၤကးတံာ်ဃာ်ပှၤခဲလၢာ်လၢတၢ်တနာ်ဘၣ်အ ပူၤ, ဒ်သိးအကသးကညီၤပှၤခဲလၢာ်လီၤ.33  ယွၤအတၢ်ထူးအတၢ်တီၤ, ဒီးအတၢ်ကူၣ်ဘၣ်ကူၣ် သ့, ဒီးအတၢ်သ့ၣ်ညါန့ၣ်, မ့ၢ်အယိာ်ဆံးဒိၣ်လဲၣ်.
         အတၢ် စံၣ်ညီၣ်တဖၣ်, ပဃုကွၢ်တဘၣ်ဘၣ်. ဒီးအကျဲအကပူၤ န့ၣ်, ပသ့ၣ်ညါထီၣ်တသ့ဘၣ်လီၤ.
         34  အဂ့ၢ်ဒ်အံၤ, မ့ၢ်မ တၤသ့ၣ်ညါကစၢ်အသးတဂၤလဲၣ်. မ့ၢ်မတၤကဲထီၣ်ပှၤ ကူၣ်လိာ်အသးဒီးအီၤတဂၤလဲၣ်.
         35  မ့ၢ်မတၤဟ့ၣ်ပာ်အ တၢ်တမံၤမံၤဒီး, တၢ်ကဟ့ၣ်ဆၢအီၤတဂၤလဲၣ်.-36  အဂ့ၢ်ဒ်အံၤ, ကယဲၢ်တၢ်ခဲလၢာ်ဟဲထီၣ်လၢအပူၤ, ဒီးကဲထီၣ်လၢအစုပူၤ, ဒီးအိၣ်ဝဲလၢအဂီၢ်လီၤ. မ်တၢ်လၤ
         ကပီၤအိၣ်ဒီးအီၤအစိၤစိၤအဃၣ်ဃၣ်တက့ၢ်. အၤမ့ၣ်.
         
            
               	+ ၁စီၤ. ၁၉း၁၄|1Kgs.19.14*.

               	+ ၁စီၤ. ၁၉း၁၈|1Kgs.19.18*.

               	+ ၅မိၤ. ၂၉း၄|Deut.29.4*,

               	+ စံး. ၆၉း၂၂, ၂၃|Ps.69.22-Ps.69.23*.

               	+ ၡါ. ၂၇း၉|Isa.27.9*,

               	+ ၡါ. ၂၇း၉|Isa.27.9*.

               	+ ၡါ. ၄၀း၁၃|Isa.40.13*.

၁၂121  မၤသးဒ်န့ၣ်ဒီး, ပုၢ်သ့ၣ်ဝဲၢ်သ့ၣ်ဧၢ, ယဃ့ကညးသုလၢ ယွၤအတၢ်သးကညီၤတဖၣ်အဃိ, ဒ်သိးသုကပာ်သုနီၢ်
         ခိလၢတၢ်လုၢ်မူစီဆှံ, တၢ်ဘၣ်ယွၤအသး, လၢအမ့ၢ်သု တၢ်မၤအဂ့ၤအဘၣ်လီၤ.
         2  ဒီးသုတအိၣ်ဒီးပှၤအအံၤတ ဃၣ်ဖိအက့ၢ်အဂီၤတဂ့ၤ, မ့မ့ၢ်လဲလိာ်သုက့ၢ်သုဂီၤလၢ တၢ်မၤက့ၤသုသးသီ,
         ဒ်သိးသုကမၤကွၢ်ယွၤအတၢ်ဘၣ် အသးလၢအမ့ၢ်တၢ်ဂ့ၤ, ဒီးတၢ်လၢပဂ့ၤအဲၣ်ဒိး, ဒီးတၢ် လၢတၢ်ပှဲၤမ့ၢ်တၢ်ဒ်လဲၣ်ဒ်လဲၣ်န့ၣ်တက့ၢ်.3  အဂ့ၢ်ဒ်အံၤ, မ့ၢ်တၢ်ဘျုးတၢ်ဖှိၣ်လၢ တၢ်ဟ့ၣ်ယၤသ တးဒီး, ယစံးဘၣ်ကယဲၢ်ပှၤအိၣ်လၢသုကျါကိးအဂၤဒဲး,
         လၢအသုတပာ်အသးထီန့ၢ်အဂ့ၤပာ်ဝဲန့ၣ်တဂ့ၤ. မ့မ့ၢ်ဒ် ယွၤဟ့ၣ်နီၤတၢ်နာ်လၢပှၤတဂၤဒီးတဂၤအသိးန့ၣ်,
         ပာ် သုသးဖဲအဘၣ်အဘၣ်တက့ၢ်.
         4  အဂ့ၢ်ဒ်အံၤ, ဒ်ပနီၢ်ခိတ ဂၤအံၤ, အဂီၤအိၣ်အါမံၤ, ဒီးအဂီၤခဲလၢာ်တမၤဘၣ်တၢ် တမံၤဃီဘၣ်အသိးန့ၣ်,
         5  ပဝဲဒၣ်အါဂၤအံၤ, ပမ့ၢ်ပနီၢ်တ ဂၤဃီလၢခရံာ်အပူၤ, ဒီးပမ့ၢ်ပဂီၤသကိးပဂီၤဒ်န့ၣ်အသိး လီၤ.
         6  ဒီးဒ်တၢ်ဟ့ၣ်လီၤ တၢ်ဘျုးတၢ်ဖှိၣ်လၢပှၤအသိး န့ၣ်, ပအိၣ်ဒီးတၢ်ဟ့ၣ်လီၤဆီတဂၤတမံၤ, တဂၤတမံၤ
         လီၤ. မ့မ့ၢ်ဝံအတၢ်ဒီး, ဒ်တၢ်နာ်အိၣ်ဝဲအသိးန့ၣ်မ်အမၤ ဝံအတၢ်တက့ၢ်.
         7  မ့မ့ၢ်အခ့အပှၤအတၢ်ဒီး, မ်အမၤအခ့ အပှၤအတၢ်တက့ၢ်. မ့မ့ၢ်ပှၤလၢအသိၣ်က့ၤသီက့ၤတၢ် ဒီး, မ်အသိၣ်က့ၤသီက့ၤတၢ်တက့ၢ်.
         8  မ့မ့ၢ်ပှၤလၢအသ ဆၣ်ထီၣ်ပှၤအခံဒီး, မ်အသဆၣ်ထီၣ်ပှၤအခံတက့ၢ်. မ့ မ့ၢ်ပှၤလၢအဟ့ၣ်နီၤတၢ်ဒီး,
         မ်အဟ့ၣ်နီၤတၢ် တီတီတ က့ၢ်. မ့မ့ၢ်ပှၤလၢအကွၢ်တၢ်ဒီး, မ်အကွၢ်တၢ်သပှၢ်ပှၢ်တ က့ၢ်. မ့မ့ၢ်ပှၤလၢအသးကညီၤတၢ်ဒီး,
         မ်အသးကညီၤတၢ် လၢအသူၣ်ခုအသးခုတက့ၢ်.9  တၢ်အဲၣ်တၢ်ကွံန့ၣ်, မ်အပူၤဖျဲးဒီးတၢ်လီတၢ်ဝ့ၤန့ၣ်တ က့ၢ်. သးဟ့တၢ်အၢတက့ၢ်. အိၣ်စဲဘူးဒီးတၢ်ဂ့ၤတ
         က့ၢ်.
         10  လၢဒီပုၢ်ဝဲၢ်အဲၣ်လိာ်ကွံလိာ်အသးန့ၣ်, အဲၣ်လိာ် ကွံလိာ်သုသး ဒ်ဒီပုၢ်ဝဲၢ်တံၢ်တံၢ်အသိးန့ၣ်တက့ၢ်.
         လၢ တၢ်ယူးယီၣ်န့ၣ်, လဲၤလၢညါလိာ်သုသးတက့ၢ်.
         11  လၢ တၢ်မၤသပှၢ်ပှၢ်န့ၣ်, သုတဝံသးကၢၣ်တဂ့ၤ. လၢသူၣ်လၢ သးအဂ့ၢ်န့ၣ်ဂဲၤလိာ်သုသးတက့ၢ်. လၢကစၢ်အဂ့ၢ်န့ၣ်
         မၤအတၢ်တက့ၢ်.
         12  လၢတၢ်မုၢ်လၢ်အပူၤန့ၣ်သးခုတက့ၢ် လၢတၢ်နးတၢ်ဖှီၣ်အပူၤန့ၣ်ဝံသးစူၤတက့ၢ်. လၢတၢ်ထု ကဖၣ်အဂ့ၢ်န့ၣ်မၤသပှၢ်ပှၢ်တက့ၢ်.
         13  ပှၤစီဆှံလၢအဘၣ် တၢ်ဖှီၣ်တၢ်ယာ်န့ၣ်, ဟ့ၣ်နီၤတၢ်လၢအီၤတက့ၢ်. ပှၤတ မှံၤန့ၣ်လုၢ်အီၣ်လုၢ်အီအီၤသပှၢ်ပှၢ်တက့ၢ်.
         14  ပှၤလၢအမၤ အၢမၤနးသုတဖၣ်န့ၣ်, ဆိၣ်ဂ့ၤအီၤတက့ၢ်. ဆိၣ်ဂ့ၤတၢ် တက့ၢ်, ဒီးဆိၣ်အၢတၢ်တဂ့ၤ.
         15  ပှၤလၢအသးခုတဖၣ် န့ၣ်, သးခုဃုာ်ဒီးအီၤတက့ၢ်. ပှၤလၢအဟီၣ်တဖၣ်န့ၣ်, ဟီၣ်ဃုာ်ဒီးအီၤတက့ၢ်.
         16  ဆိကမိၣ်တၢ်တမံၤဃီလၢသု သးသကိးသကိးတက့ၢ်. ဆိကမိၣ်တၢ်ထီၣ်ထီတဖၣ်တ ဂ့ၤ. မ့မ့ၢ်ဒိးတၢ်ဆှၢသုသးလၢတၢ်ဘၣ်ဆီၣ်လီၤန့ၣ်တ
         က့ၢ်. သုတပာ်ဒၣ်သုသးလၢ တၢ်ကူၣ်ဘၣ်ကူၣ်သ့တ ဂ့ၤ.
         17  သုတမၤဆၢတၢ်အၢလၢတၢ်အၢ, လၢပှၤနီတဂၤတ ဂ့ၤ. ဃုတၢ်အဂ့ၤအဘၣ်လၢ ပှၤခဲလၢာ်အမဲာ်ညါတ က့ၢ်.
         18  ဖဲသုသ့န့ၣ်, မ့ၢ်သ့ဒီး, အိၣ်ဃူလိာ်ဖိးလိာ်သုသးဒီး ပှၤကိးဂၤဒဲးတက့ၢ်.
         19  ပှၤလၢယအဲၣ်အီၤသ့ၣ်ဧၢ, သုတ မၤကၣ်တၢ်လၢသုဂီၢ်ဒၣ်သုဝဲတဂ့ၤ. မ့မ့ၢ်ပျဲတၢ်သးဒိၣ် တက့ၢ်. အဂ့ၢ်ဒ်အံၤ,
         တၢ်ကွဲးအသးစံးဝဲဒၣ်, တၢ်မၤကၣ် တၢ်န့ၣ်, အိၣ်ဒီးယၤလီၤ, ယကဟ့ၣ်ကၣ်တၢ်ယဲလီၤ, ယွၤ စံးဝဲဒၣ်.-20  မၤသးဒ်န့ၣ်ဒီး, နဒုၣ်နဒါန့ၣ်တၢ်မ့ၢ်သၣ်ဝံၤအသးဒီး, ဒုးအီၣ်အီၤ တက့ၢ်. တၢ်မ့ၢ်သူအသးလၢထံဒီး,
         ဒုးအီအီၤတက့ၢ်. အဂ့ၢ်ဒ်အံၤ, နမ့ၢ်မၤဒ်န့ၣ်ဒီး, နကပာ်ဖှိၣ်မ့ၣ်အူကဖးလၢအခိၣ်လီၤ.-21  သုတဒိးတၢ်မၤနၢၤသုလၢတၢ်အၢတၢ်သီတဂ့ၤ. မ့မ့ၢ် မၤနၢၤတၢ်အၢလၢတၢ်ဂ့ၤန့ၣ်တက့ၢ်.
         
            
               	+ ၅မိၤ. ၃၂း၃၅|Deut.32.35*.

               	+ ကတိၤ. ၂၅း၂၁|Prov.25.21

၁၃131  မ်ပှၤပာ်အသးလၢတၢ်စိတၢ်ကမီၤ အဒိၣ်တဖၣ်အဖီ လာ်ကိးအဂၤဒဲးတက့ၢ်. အဂ့ၢ်ဒ်အံၤ, တၢ်စိတၢ်ကမီၤတ
         အိၣ်ဘၣ်, အိၣ်ထဲတၢ်ဟဲလၢယွၤန့ၣ်ဧိၤလီၤ. တၢ်စိတၢ် ကမီၤလၢအအိၣ်တဖၣ်န့ၣ်, မ့ၢ်ယွၤပာ်အီၤလီၤ.
         2  မၤသး ဒ်န့ၣ်ဒီး, ပှၤလၢအတြီတၢ်စိတၢ်ကမီၤ, မ့ၢ်အတြီတၢ်လၢ ယွၤပာ်ဝဲန့ၣ်လီၤ. ဒီးပှၤလၢအတြီတၢ်တဖၣ်န့ၣ်ကဘၣ်
         တၢ်စံၣ်ညီၣ်ဃၣ်လၢအကစၢ်ဒၣ်ဝဲလီၤ.
         3  အဂ့ၢ်ဒ်အံၤ, ပ ဒိၣ်ပပှၢ်မၤပျံၤပှၤလၢအမၤတၢ်ဂ့ၤတမ့ၢ်ဘၣ်. မ့ၢ်ပှၤလၢ အမၤတၢ်အၢလီၤ. မၤသးဒ်န့ၣ်ဒီး,
         နတပျံၤဘၣ်တၢ်စိတၢ် ကမီၤဒီး, တၢ်မိၣ်အိၣ်ဘၣ်နသးဧါ. မၤတၢ်ဂ့ၤတက့ၢ်. ဒီး နကဘၣ် တၢ်စံးထီၣ်ပတြၢၤနၤလၢအီၤလီၤ.
         4  အဂ့ၢ်ဒ် အံၤ, အဝဲဒၣ်န့ၣ်မ့ၢ်ယွၤအခ့အပှၤလၢ နတၢ်ဂ့ၤအဂီၢ် လီၤ. ဘၣ်ဆၣ်ဒီးနမ့ၢ်မၤတၢ်အၢဒီး,
         ပျံၤတၢ်တက့ၢ်. အဂ့ၢ် ဒ်အံၤ, စိာ်ဝဲလၢနးဧိၤဘီဧိၤကလီကလီတမ့ၢ်ဘၣ်. အဂ့ၢ် ဒ်အံၤ, မ့ၢ်ယွၤအခ့အပှၤ,
         ပှၤလၢအဟ့ၣ်ကၣ်တၢ်ဒဲးဘး လၢပှၤမၤတၢ်အၢအလိၤလီၤ.
         5  မၤသးဒ်န့ၣ်ဒီးဂ့ၤပာ်ပ သးလၢအဖီလာ်, တမ့ၢ်ဘၣ်ထဲလၢ တၢ်သးထီၣ်အဃိ ဘၣ်. မ့ၢ်လၢပသးလၢ အသ့ၣ်ညါဒၣ်တၢ်အဃိစ့ၢ်ကီး
         လီၤ.6  အဂ့ၢ်ဒ်အံၤ, သုဟ့ၣ်စ့ၢ်ကီးသွဲလၢတၢ်အံၤအဃိလီၤ. အဂ့ၢ်ဒ်အံၤ, အဝဲသ့ၣ်တဖၣ်န့ၣ်, မ့ၢ်ယွၤအခ့အပှၤလၢအ
         မၤတၢ်တမံၤဒၣ်လဲာ်အံၤတထံၣ်ဃီလီၤ.
         7  မၤသးဒ်န့ၣ် ဒီးလိးက့ၤသုကမၢ်လၢပှၤကိးဂၤဒဲးတက့ၢ်. ပှၤလၢအဂ့ၤ ဒိးသွဲန့ၣ်, ဟ့ၣ်သွဲတက့ၢ်.
         ပှၤလၢအဂ့ၤဒိးကီးန့ၣ်, ဟ့ၣ် ကီးတက့ၢ်. ပှၤလၢပဂ့ၤပျံၤအီၤန့ၣ်, ပျံၤအီၤတက့ၢ်. ပှၤလၢ ပဂ့ၤယူးယီၣ်အီၤန့ၣ်,
         ယူးယီၣ်အီၤတက့ၢ်.
         8  သုတအိၣ်ဒီး သုကမၢ်လၢပှၤနီတမံၤတဂ့ၤ. အိၣ်ထဲတမံၤ, လၢသုဘၣ် အဲၣ်လိာ်ကွံလိာ်သုသးတက့ၢ်. အဂ့ၢ်ဒ်အံၤ,
         ပှၤလၢအ အဲၣ်ပှၤဂၤန့ၣ်, မၤလၢထီၣ်ပှဲၤထီၣ်လံတၢ်သိၣ်တၢ်သီလံ―
         9  အဂ့ၢ်ဒ်အံၤ, သုတအဲၣ်ဘၢမါအဲၣ်ဘၢဝၤတဂ့ၤ, သုတမၤ သံပှၤကညီတဂ့ၤ, သုတဟုၣ်တၢ်တဂ့ၤ, သုတသးကွံတၢ်
         တဂ့ၤ,- ဒီးတၢ်မၤလိာ်အဂၤမ့ၢ်အိၣ် တထံၣ်ထံၣ်ဒီး, ကအိၣ်လၢတၢ်ကတိၤတထံၣ်အံၤအပူၤ လီၤ. အဲၣ်ပှၤလၢနဃၢၤဒ်နအဲၣ်လီၤနသးဒၣ်နဲအသိးန့ၣ်
         တက့ၢ်.-10  တၢ်အဲၣ်န့ၣ်တမၤအၢဘၣ်ပှၤ အိၣ်လၢအဃၢၤနီတမံၤဘၣ်. မၤသးဒ်န့ၣ်ဒီးတၢ်အဲၣ်တၢ် ကွံန့ၣ်မ့ၢ်တၢ်မၤလၢထီၣ်ပှဲၤထီၣ်တၢ်သိၣ်တၢ်သီလီၤ.11  ဒီးတၢ်အံၤ, ပသ့ၣ်ညါ အဆၢအကတီၢ်လၢနၣ်ရံၣ် ဘၣ်လံလၢပကဖုသံနီၣ်လီၤ. အဂ့ၢ်ဒ်အံၤ, ခဲကနံၣ်အံၤ,
         တၢ်အုၣ်က့ၤခီၣ်က့ၤပှၤ အိၣ်ဘူးန့ၢ်လၢပနာ်ဆိတၢ်အ ခီၣ်ထံးန့ၣ်တက့ၢ်လီၤ.
         12  မုၢ်နၤကလၢာ်တ့ၢ်, ဒီးမုၢ်ဆါ ဘၣ်ဘူးထီၣ်လံ. မၤသးဒ်န့ၣ်ဒီးတၢ်ခံးအတၢ်မၤတဖၣ် န့ၣ်, ပာ်ကွံာ်သကိးတက့ၢ်.
         ဒီးဟံးထီၣ်သကိးတၢ်ကပီၤ အစုကဝဲၤတက့ၢ်.
         13  ဒ်လၢမုၢ်ဆါခီအသိးန့ၣ်, လဲၤသကိး တၢ်ဂ့ၤဂ့ၤဘၣ်ဘၣ်တက့ၢ်. တမ့ၢ်ဘၣ်လၢဘူၣ်ဧိၤပွ့ဧိၤ, တၢ်အီလုၣ်ကိသံးဧိၤဂာ်ဧိၤအပူၤဘၣ်.
         တမ့ၢ်ဘၣ်လၢ တၢ်မၤကမၣ်မုၣ်ကမၣ်ခွါ, ဒီးလၢသးကလုာ်ကလိၤအ ပူၤဘၣ်. တမ့ၢ်ဘၣ်လၢတၢ်အ့ၣ်လိာ်ဆိးက့လိာ်,
         ဒီးတၢ် ထိၣ်ဂဲၤတၢ်သးက့ၣ်အပူၤဘၣ်.
         14  မ့မ့ၢ်ကူထီၣ်သိးထီၣ် ကစၢ်ယ့ၣ်ရှူးခရံာ်န့ၣ်တက့ၢ်. ဒီးသုတကတဲာ်ကတီၤ တၢ်ဘၣ်ဃးဒီးတၢ်ဖံးတၢ်ညၣ်အသးကွံတၢ်အဂီၢ်တဂ့ၤ.
         
            
               	+ ၂မိၤ. ၂၀း၁၃-၁၇|Exod.20.13-Exod.20.17*,

               	+ ၃မိၤ. ၁၉း၁၈|Lev.19.18

၁၄141  ဒီးပှၤဂံၢ်စၢ်ဘါစၢ်လၢတၢ်နာ်န့ၣ်, တူၢ်လိာ်အီၤဘၣ် ဆၣ်ဒီး, လၢတၢ်တဲးလိာ်ဃိလိာ် ဘၣ်ဃးဒီးတၢ်ဆိက
         မိၣ်န့ၣ်တမ့ၢ်ဘၣ်.
         2  ပှၤတနီၤနီၤနာ်ဝဲလၢအဂ့ၤအီၣ်တၢ် ခဲလၢာ်လီၤ. မ့မ့ၢ်ပှၤလၢအဂံၢ်စၢ်အဘါစၢ်န့ၣ်, အီၣ်တၢ် ဒိးတၢ်လၣ်လီၤ.
         3  ပှၤလၢအအီၣ်တၢ်န့ၣ်, မ်အသုတမၤ တရီတပါပှၤလၢအတအီၣ်ဘၣ်တၢ်န့ၣ်တဂ့ၤ. ဒီးပှၤလၢ အတအီၣ်ဘၣ်တၢ်န့ၣ်,
         မ်အသုတစံၣ်ညီၣ်ပှၤလၢအအီၣ် တၢ်န့ၣ်တဂ့ၤ. အဂ့ၢ်ဒ်အံၤ, ယွၤတူၢ်လိာ်အီၤလံ.
         4  ပှၤလၢ အစံၣ်ညီၣ်ပှၤဂၤအခ့အပှၤနဲဒၣ်အံၤ, နမ့ၢ်မတၤတဂၤ လဲၣ်. အဝဲဒၣ်န့ၣ်ဆၢထၢၣ်မ့ၢ်ဂ့ၤ, လီၤဃံၤမ့ၢ်ဂ့ၤ,
         မ့ၢ်လၢ အကစၢ်တဂၤဒၣ်ဝဲအမဲာ်ညါလီၤ. ဒီးကဆၢထၢၣ်ဝဲလီၤ. အဂ့ၢ်ဒ်အံၤ, ကစၢ်ဒုးဆၢထၢၣ်အီၤသ့လီၤ.5  ပှၤတဂၤစံၣ်ညီၣ်ဝဲလၢမုၢ်တနံၤန့ၣ်, ဂ့ၤန့ၢ်မုၢ်နံၤအဂၤ တဖၣ်တက့ၢ်လီၤ. ဒီးပှၤတဂၤစံၣ်ညီၣ်ဝဲလၢကိးမုၢ်နံၤဂ့ၤ
         ဒ်သိးသိးလီၤ. မ်ပှၤနာ်ဝဲလၢလၢပှဲၤပှဲၤလၢအသးဒၣ်ဝဲ ကိးအဂၤဒဲးတက့ၢ်.
         6  ပှၤလၢအတိၢ်မုၢ်တနံၤန့ၣ်, တိၢ်ဝဲ လၢယွၤအဃိ, ဒီးပှၤလၢအတတိၢ်ဘၣ်မုၢ်တနံၤန့ၣ်, တ တိၢ်ဘၣ်ဝဲ,
         မ့ၢ်လၢယွၤအဃိလီၤ. ဒီးပှၤလၢအအီၣ်တၢ် န့ၣ်, အီၣ်တၢ်လၢယွၤအဃိလီၤ. အဂ့ၢ်ဒ်အံၤ, မ့ၢ်အစံးထီၣ်
         ပတြၢၤယွၤအဘျုးအဖှိၣ်လီၤ. ဒီးပှၤလၢအတအီၣ်ဘၣ် တၢ်န့ၣ်, တအီၣ်ဘၣ်ဝဲ, မ့ၢ်လၢယွၤအဃိ, ဒီးစံးထီၣ်ပ
         တြၢၤယွၤအဘျုးအဖှိၣ်လီၤ.7  အဂ့ၢ်ဒ်အံၤ, ပတမူဘၣ်လၢပဂီၢ်ဒၣ်ဝဲနီတဂၤဘၣ်, ဒီး ပတသံဘၣ်လၢပဂီၢ်ဒၣ်ပဝဲနီတဂၤဘၣ်.
         8  အဂ့ၢ်ဒ်အံၣ်, ပမ့ၢ်မူဒီး, ပမူလၢကစၢ်အဂီၢ်, ဒီးပမ့ၢ်သံဒီး, ပသံလၢက စၢ်အဂီၢ်လီၤ. မၤသးဒ်န့ၣ်ဒီး,
         ပမူမ့ၢ်ဂ့ၤ, ပသံမ့ၢ်ဂ့ၤ, ပမ့ၢ်က စၢ်အတၢ်လီၤ.
         9  အဂ့ၢ်ဒ်အံၤ, ဒ်သိးအကကဲထီၣ်ပှၤသံဒီး ပှၤမူတဖၣ်အကစၢ်ဒီး, ခရံာ်သံဝဲဒီး မူထီၣ်က့ၤဝဲလီၤ.10  ဒီးနဲဒၣ်အံၤ, နစံၣ်ညီၣ်နဒီပုၢ်ဝဲၢ်ဘၣ်မနုၤလဲၣ်, ဒီးနမၤ တရီတပါနဒီပုၢ်ဝဲၢ်ဘၣ်မနုၤလဲၣ်.
         အဂ့ၢ်ဒ်အံၤ, ပဘၣ်ဆၢ ထၢၣ်လၢ ခရံာ်စံၣ်ညီၣ်တၢ် အလီၢ်ပစိာ် အမဲာ်ညါခဲ လၢာ်လီၤ.
         11  အဂ့ၢ်ဒ်အံၤ, တၢ်ကွဲးအသး, ကစၢ်စံးဝဲဒၣ်, ယမူယဲ, ဒီးကယဲၢ်ပှၤကချံးလီၤအခီၣ်လ့ၢ်ခိၣ်လၢယမဲာ်
         ညါ, ဒီးကယဲၢ်ပှၤအပျ့ၤကအၢၣ်လီၤအီလီၤယွၤကိးအဂၤ ဒဲးလီၤ.-12  မၤသးဒ်န့ၣ်ဒီး, ပဘၣ်ဟ့ၣ်တၢ်စံး ဆၢလၢယွၤလၢပကစၢ်ဒၣ်ပဝဲအဂ့ၢ်ကိးဂၤဒဲးလီၤ.13  မၤသးဒ်န့ၣ်ဒီး, ပသုတစံၣ်ညီၣ်လိာ်လၢၤပသးသကိး သကိးတဂ့ၤ. မ့မ့ၢ်မ်ပစံၣ်ညီၣ်တၢ်အံၤတမံၤတက့ၢ်,
         လၢ ပှၤသုတပာ်တၢ်ဘၣ်တိၢ်အလီၢ်မ့ၢ်ဂ့ၤ, တၢ်လီၤဃံၤအ လီၢ်မ့ၢ်ဂ့ၤ, လၢအဒီပုၢ်ဝဲၢ်အကျဲတဂ့ၤ.
         14  ယသ့ၣ်ညါဒီး တၢ်ဒုးနာ်ယၤသပှၢ်တၢၢ်လၢ ကစၢ်ယ့ၣ်ရှူးအပူၤ, လၢ တၢ်တကဆှီဒၣ်တၢ်တအိၣ်ဘၣ်နီတမံၤဘၣ်.
         ဘၣ်ဆၣ် ဒီးပှၤလၢအဆိကမိၣ် လၢတၢ်တမံၤမံၤမ့ၢ်တၢ်တကဆှီ ဘၣ်ဒီး, တၢ်န့ၣ်မ့ၢ်တၢ်တကဆှီဘၣ်လၢအဂီၢ်လီၤ.
         15  ဒီး နဒီပုၢ်ဝဲၢ်အသးမ့ၢ်ဆါလၢနတၢ်အီၣ်အဃိဒီး, နတလဲၤ လၢၤဘၣ်ဒ်တၢ်အဲၣ်တၢ်ကွံအသိးဘၣ်. ပှၤလၢခရံာ်ဒိး
         သံအသးလၢအဂီၢ်န့ၣ်, နသုတမၤဟးဂီၤအီၤလၢနတၢ် အီၣ်န့ၣ်တဂ့ၤ.
         16  မၤသးဒ်န့ၣ်ဒီး, သုတၢ်ဂ့ၤန့ၣ်မ်အသုတ ဘၣ်တၢ်ဒုၣ်ဒွဲၣ်အီၤတဂ့ၤ.
         17  အဂ့ၢ်ဒ်အံၤ, ယွၤအဘီအမုၢ် တမ့ၢ်ဘၣ်တၢ်အီၣ်တၢ်အီဘၣ်. မ့ၢ်တၢ်တီတၢ်လိၤ, ဒီး တၢ်ဃူတၢ်ဖိး,
         ဒီးတၢ်သးခုလၢသးစီဆှံအပူၤလီၤ.
         18  အ ဂ့ၢ်ဒ်အံၤ, ပှၤလၢအမၤခရံာ်အတၢ်လၢတၢ်န့ၣ်တဖၣ်အ ပူၤန့ၣ်, မ့ၢ်တၢ်ဘၣ်ယွၤအသးဒီး, တၢ်ဂ့ၤလၢပှၤကညီအ
         မဲာ်ညါလီၤ.
         19  မၤသးဒ်န့ၣ်ဒီး, မ်ပလူၤတၢ်ဘၣ်ဃးဒီးတၢ်ဃူတၢ်ဖိး, ဒီးတၢ်ဒုးထီၣ်ဒုးထီလိာ်အသးသကိးသကိးတက့ၢ်.20  သုတမၤဟးဂီၤယွၤ အတၢ်မၤလၢ တၢ်အီၣ်အဃိတဂ့ၤ. တၢ်ခဲလၢာ်မ့ၢ်အကဆှီလီၤ. ဘၣ်ဆၣ်ဒီး, ပှၤလၢအအီၣ်
         တၢ်တုၤအကဲထီၣ် တၢ်ဘၣ်တိၢ်အလီၢ်န့ၣ် မ့ၢ်တၢ်အၢ လၢအဂီၢ်လီၤ.
         21  အီၣ်တၢ်ညၣ်မ့ၢ်ဂ့ၤ, အီစပံးထံမ့ၢ်ဂ့ၤ, မၤ တၢ်အဂုၤအဂၤလၢအကမၤနဒီပုၢ်ဝဲၢ်ဘၣ်တိၢ်မ့ၢ်ဂ့ၤ,
         ဘၣ် တၢ်လီၤကမၣ်မ့ၢ်ဂ့ၤ, ဘၣ်တၢ်မၤစၢ်လီၤအဂံၢ်အဘါမ့ၢ် ဂ့ၤ, ဂ့ၤဟးဆှဲးပှၤလီၤ.
         22  နတၢ်နာ်အိၣ်ဧါ. မ်အအိၣ်ဒီးန ကစၢ်ဒၣ်နဲလၢယွၤအမဲာ်ညါတက့ၢ်. ပှၤလၢအတစံၣ် ညီၣ်ဃၣ်လီၤအသးလၢအတၢ်မၤဒၣ်ဝဲန့ၣ်အဃိ,
         ဘၣ် ဆိၣ်ဂ့ၤဝဲလီၤ.
         23  ဘၣ်ဆၣ်ဒီးပှၤလၢအသးဒ့ဒီ, မ့ၢ်အီၣ်မ့ၢ် အီတၢ်ဒီး, မ့ၢ်အဘၣ်တၢ်စံၣ်ညီၣ်ဃၣ်လီၤ. အဂ့ၢ်ဒ်အံၤ,
         တဘၣ်ဃးဘၣ်ဒီးတၢ်နာ်ဘၣ်. ဒီးကယဲၢ်တၢ်လၢအတ ဘၣ်ဃးဘၣ်ဒီးတၢ်နာ်န့ၣ်, မ့ၢ်တၢ်ဒဲးဘးလီၤ.

၁၅151  ဒီးပှၤအိၣ်ဒီးအဂံၢ်အဘါပဝဲဒၣ်အံၤ, ပဂ့ၤဝံပှၤလၢအ ဂံၢ်အဘါတအိၣ်ဘၣ်အတၢ်ဂံၢ်စၢ်ဘါစၢ်, ဒီးတလူၤဘၣ်
         ပသးဒၣ်ပဝဲဘၣ်.
         2  မ်ပမၤဘၣ်ပှၤလၢပဃၢၤတဖၣ်အ သးလၢတၢ်ဂ့ၤ, လၢအကထီၣ်ဝဲထီဝဲအဂီၢ်ကိးဂၤဒဲးတ က့ၢ်.
         3  အဂ့ၢ်ဒ်အံၤ, ခရံာ်န့ၣ်တလူၤဘၣ်အသးဒၣ်ဝဲဘၣ်. မ့မ့ၢ်ဒ်တၢ်ကွဲးအသးအသိးန့ၣ်, ပှၤလၢတၢ်ဒုၣ်ဒွဲၣ်နၤ
         န့ၣ်, အတၢ်ဒုၣ်ဒွဲၣ်န့ၣ်ဘၣ်ယၤလီၤ.-4  အဂ့ၢ် ဒ်အံၤ, ဖဲဒၣ်တၢ်ကွဲးအသးတဘီလၢ်လၢ်န့ၣ်, ဘၣ်ကွဲးအ သးလၢပဘၣ်တၢ်သိၣ်တၢ်သီအဂီၢ်, ဒ်သိးတၢ်ဝံသးစူၤ,
         ဒီးတၢ်မၤမုာ် ဘၣ်ဃးဒီးတၢ်ကွဲးအသးတဖၣ်သတးဒီး ပကအိၣ်ဒီးတၢ်မုၢ်လၢ်လီၤ.
         5  ဒီးတၢ်ဝံသးစူၤဒီးတၢ်မၤ မုာ်အကစၢ် မ်အဟ့ၣ်သုသးဆိကမိၣ်တၢ်တမံၤဃီသ ကိးသကိး, ဒ်ယ့ၣ်ရှူးခရံာ်အသိး,
         6  ဒ်သိးသုကမၤလၤမၤ ကပီၤယွၤပကစၢ်ယ့ၣ်ရှူးခရံာ်အပၢ်, လၢသုသးတဖျၢၣ် ဃီ, ဒီးလၢသုထးခိၣ်တပူၤဃီန့ၣ်တက့ၢ်.7  မၤသးဒ်န့ၣ်ဒီး, တူၢ်လိာ်လိာ်သုသးဒ်ခရံာ်တူၢ်လိာ်သု လၢယွၤအလၤကပီၤအဂီၢ်အသိးန့ၣ်တက့ၢ်.
         8  အဂ့ၢ်ဒ် အံၤ, ယစံးလၢယ့ၣ်ရှူးခရံာ်ကဲထီၣ်လံလၢတၢ်ကူးတရံး အခ့အပှၤလၢယွၤအတၢ်မ့ၢ်တၢ်တီအဂီၢ်,
         ဒ်သိးအကမၤ ဂၢၢ်မၤကျၢၤတၢ်စံးပာ်လၢပၢ်သ့ၣ်တဖၣ်န့ၣ်လီၤ.
         9  ဒီးဒ် သိးပှၤကလုာ်တဖၣ် ကမၤလၤကပီၤယွၤလၢအတၢ်သး ကညီၤအဃိ, ဒ်တၢ်ကွဲးအသးအသိးန့ၣ်, လၢတၢ်အံၤအဃိ,
         ယကအၢၣ်လီၤအီလီၤနၤလၢပှၤ ကလုာ်တဖၣ်အကျါ, ဒီးယကသးဝံၣ်ထီၣ်နမံၤလီၤ.-10  ဒီးစံးကဒီးဝဲ, ပှၤကလုာ်တဖၣ်ဧၢ, သးခုသကိးဒီးအပှၤဂီၢ်မုၢ်တ က့ၢ်.-11  ဒီးမၤကဒီးတစု, ပှၤကလုာ်ခဲလၢာ်သ့ၣ်ဧၢ, စံးထီၣ်ပတြၢၤယွၤတက့ၢ်. ဒီးပှၤဂီၢ်မုၢ်ခဲလၢာ်သ့ၣ်ဧၢ,
         သးဝံၣ်ထီၣ်အီၤတက့ၢ်.-12  ဒီးမၤကဒီးတစု, စီၤယၡါယၤစံးဝဲဒၣ်, ယံးၡဲအဂံၢ်ကအိၣ်, ဒီးပှၤကဂဲၤဆၢထၢၣ်ပၢဘၣ်ပှၤကလုာ်တဖၣ်လီၤ.
         ဒီးပှၤကလုာ်တဖၣ်န့ၣ်, ကမုၢ်လၢ်တၢ်လၢအပူၤလီၤ.-13  ဒီးမ်တၢ်မုၢ်လၢ်အကစၢ်, မၤပှဲၤသုဒီးကယဲၢ်တၢ်သးခု ဒီးတၢ်ဃူတၢ်ဖိးလၢတၢ်နာ်အဃိ, ဒ်သိးသုကအါထီၣ်
         လၢတၢ်မုၢ်လၢ်, လၢသးစီဆှံအစိအကမီၤန့ၣ်တက့ၢ်.14  ဒီးပုၢ်သ့ၣ်ဝဲၢ်သ့ၣ်ဧၢ, ယနာ်ယကစၢ်ဒၣ်ယဲလၢသုဂ့ၢ် လၢသုလၢထီၣ်ပှဲၤထီၣ်ဒီး တၢ်သ့ၣ်ညါခဲလၢာ်ဒီး,
         သု သိၣ်က့ၤသီက့ၤလိာ်သုသးစ့ၢ်ကီးဒီးသုပှဲၤထီၣ်ဒီးတၢ်ဂ့ၤ လီၤ.
         15  ယပာ်ယသးခူတလ့ၢ်အါတက့ၢ်ဒီး, ကွဲးန့ၢ်သု, ပုၢ် သ့ၣ်ဝဲၢ်သ့ၣ်ဧၢ, တနီၤမ့ၢ်တၢ်ဒုးသ့ၣ်နီၣ်ထီၣ်က့ၤသုလၢ
         ယွၤဟ့ၣ်ယၤအဘျုးအဖှိၣ် ဒ်သိးယကကဲယ့ၣ်ရှူးခရံာ်အ ခ့အပှၤလၢပှၤကလုာ်တဖၣ်အဂီၢ်,
         16  ဒီးဒ်သိးယတၢ်ပာ် ထီၣ်ပှၤကလုာ်တဖၣ်, ဒ်ပှၤလုၢ်တၢ်အဒိၣ်လၢယွၤအတၢ် သးခုအကစီၣ်န့ၣ်, ကကဲလၢတၢ်ဘၣ်အသးလၢသးစီ
         ဆှံမၤစီဆှံထီၣ်အီၤအဃိလီၤ.
         17  မၤသးဒ်န့ၣ်ဒီး, ယပာ်ယ သးကဖၢလၢလၢယ့ၣ်ရှူးခရံာ်အပူၤ လၢတၢ်ဘၣ်ဃးဒီး ယွၤ, အလီၢ်အိၣ်ဝဲလီၤ.
         18  အဂ့ၢ်ဒ်အံၤ, တၢ်လၢခရံာ်တမၤ ဘၣ်လၢယၤလၢတၢ်ကတိၤ, ဒီးလၢတၢ်မၤအပူၤလၢတၢ် အပနီၣ်ဒီးတၢ်လီၤလးအစိအကမီၤအပူၤ,
         ဒီးလၢယွၤအ သးအစိအကမီၤအပူၤဒ်သိးအကမၢပှၤကလုာ်တဖၣ်စူၢ် တၢ်အဂီၢ်ဒီး, ယကတိၤလၢအဂ့ၢ်တဘူၣ်ဘၣ်.
         19  ဒ်န့ၣ်အ သိး, လၢယရူၤၡလ့ၣ်, ဒီးတၢ်အိၣ်ဝးတရံးပၢၢ်လၢအံး လူၤရံကူးတဖၣ်, ယစံၣ်တဲၤတဲလီၤလံခရံာ်အတၢ်သးခု
         အကစီၣ်လၢလၢပှဲၤပှဲၤလံ.
         20  ဒ်န့ၣ်အသိး, ယဂုာ်စံၣ်တဲၤ တဲလီၤတၢ်သးခုအကစီၣ်ဖဲ ပှၤတပှ့ၤဘၣ်ခရံာ်အမံၤဘၣ် အလီၢ် ဒ်သိးယသုတမၤထီၣ်တၢ်လၢ
         ပှၤဂၤပာ်တၢ်အ ခီၣ်ထံးအဖီခိၣ်တဂ့ၤအဂီၢ်လီၤ.
         21  မ့မ့ၢ်ဒ်တၢ်ကွဲးအသး အသိးန့ၣ်, ပှၤလၢတၢ်တစံးဘၣ်အီၤလၢအဂ့ၢ်တဖၣ်န့ၣ်, က ထံၣ်ဝဲ, ဒီးပှၤလၢအတနၢ်ဟူဘၣ်တဖၣ်န့ၣ်,
         အနၢ်ကပၢၢ် တၢ်လီၤ.-22  လၢတၢ်န့ၣ်အဃိ, တၢ်တြီယလဲၤတၢ်ဆူသုအိၣ်အါမံၤ လီၤ.
         23  မ့မ့ၢ်ခဲကနံၣ်အံၤ, ယအိၣ်လၢကီၢ်တဖၣ်အံၤ, အ လီၢ်တအိၣ်လၢၤဘၣ်, ဒီးတၢ်မိၣ်လဲၤအိၣ်သကိးတ့ၢ်ယ
         သးဒီးသုအါနံၣ်အါလါသတးဒီး,
         24  တုၤယလဲၤဆူစပၤနံ ဒီး, ယမုၢ်လၢ်လၢယကထံၣ်ဘၣ်သုလၢယလဲၤတၢ်အဖၢ မုၢ်, ဒီးယရ့လိာ်ယသးဒီးသုဘျဲးရ့လိာ်ဒိၣ်ဒိၣ်ဆံးဆံးဒီး,
         သုကဆှၢယၤဆူန့ၣ်လီၤ.25  မ့မ့ၢ်ခဲကနံၣ်အံၤ, ဒ်သိးယကမၤပှၤစီဆှံသ့ၣ်တဖၣ်အ တၢ်ဒီး, ယလဲၤဆူယရူၤၡလ့ၣ်လီၤ.
         26  အဂ့ၢ်ဒ်အံၤ, ဘၣ်ပှၤ မၤက့းဒနံဖိဒီး ပှၤအဃါယၤဖိတဖၣ် အသးလၢအက ဟ့ၣ်ယုၢ်အတၢ်ဆူ ပှၤစီဆှံဘၣ်ဖှီၣ်ဘၣ်ယာ်လၢယရူၤၡ
         လ့ၣ်အပူၤလီၤ.
         27  ဘၣ်အသးန့ၣ်အဂ့ၢ်ဒ်အံၤ, အကမၢ် အိၣ်မးလၢအလိၤလီၤ. အဂ့ၢ်ဒ်အံၤ, ပှၤကလုာ်တဖၣ်န့ၣ် မ့ၢ်န့ၢ်ဃုာ်အဝဲသ့ၣ်အတၢ်ဘၣ်ဃးဒီးသးန့ၣ်ဒီး,
         အက မၢ်အိၣ်လၢ အကမၤက့ၤအဝဲသ့ၣ်အဂီၢ်လၢတၢ်ဘၣ်ဃး ဒီးတၢ်ဖံးတၢ်ညၣ်လီၤ.
         28  မၤသးဒ်န့ၣ်ဒီးယမၤတၢ်အံၤ, ဒီး စဲပနီၣ်ဃာ်အဝဲသ့ၣ်အဂီၢ်လၢတၤသၣ်အံၤဝံၤဒီး, ယက လဲၤလၢသုအိၣ်ဆူစပၤနံလီၤ.
         29  ဒီးတုၤယလဲၤဆူသုအိၣ် ဒီး, ယသ့ၣ်ညါလၢ ယကလဲၤလၢခရံာ်အတၢ်ဆိၣ်ဂ့ၤအ တၢ်လၢတၢ်ပှဲၤအပူၤလီၤ.30  ဒီးပုၢ်သ့ၣ်ဝဲၢ်သ့ၣ်ဧၢ, ဒ်သိးတၢ်ကထုးထီၣ်ကွံာ်ယၤ လၢပှၤတစူၢ်တနာ်ဘၣ်, လၢကီၢ်ယူဒၤ, အစုပူၤ,
         31  ဒီးဒ် သိးယလဲၤမၤတၢ်ဆူယရူၤၡလ့ၣ်အံၤ, ကဘၣ်ပှၤစီဆှံအ32  အသး, ဒီးဒ်သိးမ့ၢ်ဘၣ်ယွၤအသးဒီး, ယကလဲၤဒီးယ သူၣ်ခုသးခုဆူသုအိၣ်, ဒီးဒိးတၢ်ခုၣ်တၢ်မုာ်ဒီးသုဒီး,
         ယ ဃ့ကညးသုလၢပကစၢ်ယ့ၣ်ရှူးခရံာ်အဃိ, ဒီးတၢ်အဲၣ် ဘၣ်ဃးဒီးသးန့ၣ်အဃိ, ဒ်သိးသုကဂုာ်ဃုာ်ဒီးယၤလၢ
         တၢ်ဘါထုကဖၣ်အပူၤ, လၢယဂီၢ်လၢယွၤသပှၢ်ပှၢ်လီၤ.33  ဒီးတၢ်ဃူတၢ်ဖိးအကစၢ်န့ၣ်, မ်အအိၣ်ဒီးသုခဲလၢာ်တ က့ၢ်. အၤမ့ၣ်.
         
            
               	+ စံး. ၆၉း၉|Ps.69.9

               	+ စံး. ၁၈း၄၉|Ps.18.49

               	+ ၅မိၤ. ၃၂း၄၃|Deut.32.43

               	+ စံး. ၁၁၇း၁|Ps.117.1*.

               	+ ၡါ. ၁၁း၁၀|Isa.11.10*.

               	+ ၡါ. ၅၂း၁၅|Isa.52.15*.

၁၆161  ယပာ်ပဒီပုၢ်ဝဲၢ်မုၣ်, လၢအမ့ၢ်တၢ်အိၣ်ဖှိၣ်လၢက့ၣ်ဃ ရ့းအခ့အပှၤ, နီၢ်ဖံဘ့ၤတဂၤ, လၢသုမဲာ်ညါ,
         2  ဒ်သိးသုက တူၢ်လိာ်အီၤလၢကစၢ်အပူၤ, ဒ်တၢ်အဂ့ၤအဘၣ်လၢပှၤ စီဆှံအသိး, ဒီးဖဲဒၣ်တၢ်မၤစၢၤအီၤအလီၢ်အိၣ်န့ၣ်,
         ဒ်သိး သုကမၤစၢၤအီၤလီၤ. အဂ့ၢ်ဒ်အံၤ, အဝဲတဂၤအကစၢ်ဒၣ် ဝဲန့ၣ်, မၤစၢၤတ့ၢ်ပှၤအါဂၤ, ဒီးယၤ,
         ယကစၢ်ဒၣ်ယဲစ့ၢ်ကီး လီၤ.3  ကတိၤဒိၣ်ပှၤမၤဃုာ်တၢ်ဒီးယၤ လၢယ့ၣ်ရှူးခရံာ်အ ပူၤ, နီၢ်ပြံစကံးလၤ, ဒီးစီၤအကူလၤတက့ၢ်.
         4  အဝဲသ့ၣ်ပာ် လီၤအကိာ်ဒၣ်ဝဲလၢယသးသမူအဂီၢ်လီၤ. ပှၤစံးထီၣ်ပ တြၢၤအဘျုးအဖှိၣ်, ထဲယၤတဂၤဧိၤတမ့ၢ်ဘၣ်,
         မ့ၢ်ပှၤက လုာ်တဖၣ်အတၢ်အိၣ်ဖှိၣ်ခဲလၢာ်စ့ၢ်ကီးလီၤ.
         5  ကတိၤ ဒိၣ်တၢ်အိၣ်ဖှိၣ်လၢ အဝဲသ့ၣ်အဟံၣ်ပူၤစ့ၢ်ကီးတက့ၢ်. ကတိၤဒိၣ်ပှၤလၢယအဲၣ်အီၤ, အၤစံအတၤသၣ်ဆိလၢခ
         ရံာ်အပူၤ, စီၤအ့ပဲန့းတူးတက့ၢ်.6  ကတိၤဒိၣ်ပှၤလၢအမၤတၢ်လၢပဂီၢ်အါမး, နီၢ်မၤရံတ က့ၢ်.7  ကတိၤဒိၣ် ပှၤဘၣ်ဃုာ်ဃိာ်ပူၤ ဒီးယၤလၢအဒီဘူးဒီ တံၢ်ဒီးယၤ, စီၤအၤဒြနံကူးဒီးယူၤနံတက့ၢ်.
         အဝဲသ့ၣ်အိၣ် ဒီးအလၤကပီၤလၢ ပှၤတၢ်မၢဖိတဖၣ်အမဲာ်ညါဒီးအိၣ် ဆိန့ၢ်ယၤလၢခရံာ်အပူၤလီၤ.8  ကတိၤဒိၣ်ပှၤလၢယအဲၣ်အီၤလၢကစၢ်အပူၤ, စီၤအၣ် ပျံတက့ၢ်.9  ကတိၤဒိၣ် ပှၤလၢအမၤဃုာ်တၢ်ဒီးပှၤလၢခရံာ်အပူၤ, စီၤအူၢ်ဘါနူးဒီးပှၤလၢယအဲၣ်အီၤ, စီၤစတါဃူၣ်တက့ၢ်.10  ကတိၤဒိၣ် ပှၤလၢတၢ်မၤကွၢ်တ့ၢ်အီၤလၢခရံာ်အပူၤ, စီၤအၤပ့းလ့ၣ်တက့ၢ်. ကတိၤဒိၣ်ပှၤလၢအဘၣ်ဃးဒီးစီၤ
         အရံးစတီးဘူလူးတဖၣ်တက့ၢ်.11  ကတိၤ ဒိၣ်စီၤဟ့ၤရဒံ, လၢအဒီဘူးဒီတံၢ်ဒီးယၤတ က့ၢ်. ကတိၤဒိၣ် ပှၤအိၣ်လၢကစၢ်အပူၤ, လၢအဘၣ်ဃးဒီး
         စီၤနၢ်ကံစူးတဖၣ်တက့ၢ်.12  ကတိၤဒိၣ် ပှၤလၢအမၤတၢ်လၢကစၢ်အပူၤ, နီၢ်တြူဖဲၤ နၤဒီးနီၢ်တြူဖိၤစၤတက့ၢ်. ကတိၤဒိၣ် ပှၤလၢတၢ်အဲၣ်အီၤလၢ
         အမၤတၢ်အါလၢ ကစၢ်အပူၤ, နီၢ်ပ့ၢ်စံတက့ၢ်.13  ကတိၤဒိၣ် ပှၤဘၣ်တၢ်ဃုထၢအီၤလၢကစၢ်အပူၤ, စီၤ ရူဖူးဒီးအမိၢ်ဒီးယမိၢ်စ့ၢ်ကီးတက့ၢ်.14  ကတိၤဒိၣ် စီၤအစူၣ်ကြံတူး, စီၤဖျ့ကီၣ်, စီၤဟ့ၣ်မၤ, စီၤပၤတြီးဘၤ, စီၤဟ့ၣ်မ့ၣ်, ဒီးဒီပုၢ်ဝဲၢ်အိၣ်ဒီးအီၤသ့ၣ်တ
         ဖၣ်တက့ၢ်.15  ကတိၤဒိၣ် စီၤဖံၤလလီးကူး, ယူၤလံ, နၤရ့း, ဒီးအဝဲဒၣ် အဒီပုၢ်ဝဲၢ်မုၣ်တဂၤဒီးစီၤအီးလူၣ်ပၤ,
         ဒီးပှၤစီဆှံခဲလၢာ် လၢအအိၣ်ဒီးအီၤတက့ၢ်.16  ကတိၤဒိၣ်လိာ်သုသးလၢတၢ်နၢမူစီဆှံတက့ၢ်. ခရံာ် အတၢ်အိၣ်ဖှိၣ်ခဲလၢာ်ကတိၤဒိၣ်သုလီၤ.17  ဒီပုၢ်ဝဲၢ်သ့ၣ်ဧၢ, ယဃ့ကညးသုဒ်သိးသုကတိၢ်နီၣ်ပှၤ လၢအမၤတၢ်လီၤမုၢ်လီၤဖး, ဒီးပာ်တၢ်လီၤကမၣ်အလီၢ်
         ထီဒါတၢ်သိၣ်တၢ်သီလၢသုမၤလိအီၤန့ၣ်, ဒီးဟးဆှဲးအီၤ တက့ၢ်.
         18  အဂ့ၢ်ဒ်အံၤ, ပှၤဒ်န့ၣ်သိးတဖၣ်မၤပကစၢ်ယ့ၣ် ရှူးခရံာ်အတၢ်တမ့ၢ်ဘၣ်, မ့ၢ်အဟၢဖၢဒၣ်ဝဲအတၢ်လီၤ.
         ဒီးလီန့ၢ်ပှၤလၢအသးဂ့ၤတဖၣ်, လၢတၢ်ကတိၤဂ့ၤဒီးတၢ် စံးထီၣ်ပတြၢၤလီၤ.
         19  အဂ့ၢ်ဒ်အံၤ, သုစူၢ်တၢ်န့ၣ်ဟူထီသါလီၤလၢပှၤခဲလၢာ်အကျါလီၤ. မၤသးဒ်န့ၣ်ဒီး, ယသူၣ်ခု ယသးခုလၢသုဃိလီၤ.
         ဘၣ်ဆၣ်ဒီးယသးအိၣ်လၢသု ကူၣ်တၢ်ကသ့လၢတၢ်ဂ့ၤအဂီၢ်, ဒီးသုသးတဖးဘၣ်လၢ တၢ်အၢအဂီၢ်လီၤ.
         20  ဒီးတၢ်ဃူတၢ်ဖိးအကစၢ်န့ၣ်, ကမၤ သဘှံးမုၣ်ကီၤလံၢ်လၢသုခီၣ်အဖီလာ်ချ့သဒံးလီၤ. ပက စၢ်ယ့ၣ်ရှူးခရံာ်အဘျုးအဖှိၣ်မ်အအိၣ်ဒီးသုတက့ၢ်.21  ပှၤမၤဃုာ်တၢ်ဒီးယၤစီၤတံၤမသ့း, ဒီးပှၤဒီဘူးဒီတံၢ်ဒီး ယၤ, စီၤလူကံၤ, ဒီးစီၤယါစီၣ်, ဒီးစီၤစီးပၤတြူးသ့ၣ်တဖၣ်
         ကတိၤဒိၣ်သုလီၤ.22  ပှၤလၢအကွဲးလံာ်အံၤ, ယၤ, စီၤတ့ၢ်တံၤ, ကတိၤဒိၣ်သု လၢကစၢ်အပူၤလီၤ.23  ပှၤလၢအတူၢ်လိာ် လုၢ်အီၣ်ယၤဒီး တူၢ်လိာ်တၢ်အိၣ် ဖှိၣ်ဒီဖုညါ, စီၤကါယူးတဂၤကတိၤဒိၣ်သုလီၤ.
         ပှၤကွၢ်ဝ့ၢ်အစ့, စီၤအ့ရၤစတူး, ဒီးဒီပုၢ်ဝဲၢ်စီၤကူအၢ်တူး ကတိၤဒိၣ်သုလီၤ.24  ပကစၢ်ယ့ၣ်ရှူးခရံာ်အဘျုးအဖှိၣ်န့ၣ်, မ်အအိၣ်ဒီးသု ခဲလၢာ်တက့ၢ်. အၤမ့ၣ်.
         25  ဒီးပှၤလၢအမၤဂၢၢ်မၤကျၢၤသု သ့, ဒ်ယတၢ်သးခုအကစီၣ်ဒီးယ့ၣ်ရှူးခရံာ်အတၢ်စံၣ် တဲၤတဲလီၤအသိးန့ၣ်,
         ဒ်တၢ်လီၣ်ဖျါတၢ်ခူသူၣ်လၢအ အိၣ်ဘံၣ်ဝဲအစိၤအဃၣ်လၢပျၢၤ,
         26  ဘၣ်ဆၣ်ဒီး, အိၣ်ဖျါ ထီၣ်ခဲကနံၣ်အံၤ, ဒီးလၢဝံတဖၣ်အတၢ်ကွဲးအဃိ, ဒီးဒ် ယွၤအထူအယိာ်အတၢ်မၤလိာ်အသိး,
         ဘၣ်တၢ်ဒုးသ့ၣ် ညါအီၤလၢပှၤကိးကလုာ်ဒဲး, လၢတၢ်ဒိကနၣ်ဘၣ်ဃး ဒီးတၢ်နာ်အဂီၢ်အသိး,
         27  ယွၤတဂၤဃီလၢအကူၣ်တၢ်သ့ န့ၣ်, မ်အဘၣ်တၢ်လၤကပီၤလၢယ့ၣ်ရှူးခရံာ်အဃိ, အစိၤ စိၤအဃၣ်ဃၣ်တက့ၢ်.
         အၤမ့ၣ်.လံာ်စီၤပီလူးကွဲးန့ၢ်ပှၤကရံၣ်သူးဖိအခီၣ်ထံးတဘ့ၣ်.လံာ်စီၤပီလူးကွဲးန့ၢ်ပှၤကရံၣ်သူးဖိအခီၣ်ထံးတဘ့ၣ်.လံာ်စီၤပီလူးကွဲးန့ၢ်ပှၤကရံၣ်သူးဖိအခီၣ်ထံးတဘ့ၣ်.
         
            

         
      

   
      
         လံာ်စီၤပီလူးကွဲးန့ၢ်ပှၤကရံၣ်သူးဖိအခီၣ်ထံးတဘ့ၣ်.

၁11  ပှၤလၢတၢ်ကိးအီၤဒ်သိး အကကဲထီၣ်ယ့ၣ်ရှူးခရံာ်အ ပှၤတၢ်မၢဖိဖဲယွၤအသး, ယၤစီၤပီလူးဒီးပဒီပုၢ်ဝဲၢ်စီၤစိၤ
         စသ့ၣ်,
         2  စံးဘၣ်ယွၤအတၢ်အိၣ်ဖှိၣ် လၢအအိၣ်လၢ ကရံၣ်သူး, ပှၤဘၣ်တၢ်ပာ်စီဆှံအီၤလၢယ့ၣ်ရှူးခရံာ်အ ပူၤ,
         ဒီးတၢ်ကိးအီၤဒ်သိး အကကဲထီၣ်ပှၤစီဆှံ, ဒီးက ယဲၢ်ပှၤအိၣ်တပူၤလၢ်လၢ်လၢ အကိးထီၣ်ပကစၢ်ယ့ၣ်
         ရှူးခရံာ်အမံၤ, အဝဲသ့ၣ်အကစၢ်ဒီးပကစၢ်,
         3  မ်တၢ် ဘျုးတၢ်ဖှိၣ်ဒီးတၢ်ဃူတၢ်ဖိးလၢပပၢ်ယွၤဒီး ပကစၢ် ယ့ၣ်ရှူးခရံာ်န့ၣ်, ဘၣ်သုတက့ၢ်.4  ယစံးထီၣ်ပတြၢၤယကစၢ်လၢ သုဃိတထံၣ်ဃီ, လၢ ယွၤအဘျုးအဖှိၣ်လၢတၢ်ဟ့ၣ်လီၤသုလၢ ယ့ၣ်ရှူးခရံာ်
         အပူၤအဃိ,
         5  အဂ့ၢ်ဒ်အံၤ, သုထူးထီၣ်တီၤထီၣ်လၢ အပူၤလၢတၢ်ခဲလၢာ်, တၢ်ကတိၤခဲလၢာ်, ဒီးတၢ်သ့ၣ် ညါခဲလၢာ်,
         6  ဒ်တၢ်အုၣ်အသးလၢခရံာ်ကဲတၢ်ဂၢၢ်တၢ် ကျၢၤလၢသုကျါအသိးန့ၣ်လီၤ.
         7  ဒ်န့ၣ်အသိး, သုကွၢ် လၢ်ပကစၢ်ယ့ၣ်ရှူးခရံာ်အတၢ်အိၣ်ဖျါအကျဲဒီး သုတ အိၣ်ဘၣ်လၢတၢ်အလီၢ်ခံလၢ
         တၢ်ဘျုးတၢ်ဖှိၣ်နီတမံၤ ဘၣ်.
         8  ဒီးအဝဲဒၣ်ကဒုးအိၣ်ဂၢၢ်ဆိးကျၢၤသုစ့ၢ်ကီးတုၤ အကတၢၢ်, တုၤသုတၢ်ကမၣ်တအိၣ်ဘၣ်ဖဲ ပကစၢ် ယ့ၣ်ရှူးခရံာ်အမုၢ်တနံၤန့ၣ်န့ၣ်လီၤ.
         9  ယွၤလၢအကိး န့ၢ်သုဆူတၢ်ရ့လိာ်သုသးဒီးအဖိခွါ ပကစၢ်ယ့ၣ်ရှူး ခရံာ်န့ၣ်, မ့ၢ်အကလုၢ်တီလီၤ.10  ဒီးပုၢ်သ့ၣ်ဝဲၢ်သ့ၣ်ဧၢ, ဒ်သိးသုကကတိၤတၢ်တမံၤဃီ ခဲလၢာ်, ဒီးတၢ်လီၤမုၢ်လီၤဖးသုတအိၣ်လၢသုကျါတ
         ဂ့ၤ, ဒီးသုကအိၣ်ဒီးသုကူၣ်ထီၣ်ဖးလီၤတၢ်တမံၤဃီ, ဒီးသုကဆိကမိၣ်တမံၤဃီဒီး, ပဃ့ကညးသုလၢပက စၢ်ယ့ၣ်ရှူးခရံာ်အမံၤလီၤ.
         11  အဂ့ၢ်ဒ်အံၤ, ယဒီပုၢ်ဝဲၢ်သ့ၣ် ဧၢ, ပှၤလၢအဘၣ်ဃးဒီးနီၢ်ကျိးအ့ၤတဖၣ်, စံးဘၣ် တဲဘၣ်ယၤလၢတၢ်အ့ၣ်လိာ်ဆိးက့လိာ်
         အိၣ်လၢသု ကျါလီၤ.
         12  ဒီးယစံးတၢ်အံၤ, သုစံးသုဝဲတဂၤဒီးတဂၤ, ယဲဒၣ်အံၤ, ယမ့ၢ်ပှၤဘၣ်ဃးဒီးစီၤပီလူး, ဒီးယဲဒၣ်အံၤ,
         ယမ့ၢ်ပှၤဘၣ်ဃးဒီးစီၤအပီးလိၤဒီးယဲဒၣ်အံၤ, ယမ့ၢ်ပှၤ ဘၣ်ဃးဒီးစီၤက့ၤဖး, ဒီးယဲဒၣ်အံၤ, ယမ့ၢ်ပှၤဘၣ်ဃး
         ဒီးခရံာ်လီၤ.
         13  တၢ်လၢခရံာ်န့ၣ်လီၤဖးအသးဧါ, မ့ၢ်စီၤ ပီလူးဒိးသံအသးလၢ ထူၣ်စုညါအလိၤ လၢသုဂီၢ်ဧါ. မ့ၢ်သုဒိးဘျၢ*သုသးဆူစီၤပီလူးအမံၤအပူၤဧါ.
         14  ယစံး ထီၣ်ပတြၢၤယွၤအဘျုးအဖှိၣ်လၢ ယတဘျၢ*ဘၣ်သုနီ တဂၤဘၣ်, ယဘျၢ*ထဲစီၤကြံစပူၤ, ဒီးစီၤကါယူးဧိၤ,―15  ဒ်သိးပှၤသုတစံးလၢ ယဘျၢ*တၢ်လၢယမံၤဒၣ်ယဲအ ပူၤ, နီတဂၤတဂ့ၤန့ၣ်လီၤ.
         16  ဒီးယဘျၢ*စ့ၢ်ကီးစီၤစတ့း ဖနၣ်အဟံၣ်ဖိလီၤ. လၢအဝဲန့ၣ်အမဲာ်ညါ, ယတသ့ၣ် ညါဘၣ်လၢယဘျၢ*ပှၤဂုၤပှၤဂၤဘၣ်.17  အဂ့ၢ်ဒ်အံၤ, ဒ်သိးယကဘျၢ*တၢ်ဒီး, ခရံာ်တမၢဘၣ် ယၤဘၣ်. မ့ၢ်ဒ်သိးယကစံၣ်တဲၤတဲလီၤတၢ်သးခုကစီၣ်
         လီၤ. လၢတၢ်ကူၣ်သ့အတၢ်ကတိၤတမ့ၢ်ဘၣ်, ဒ်သိး ခရံာ်အထူၣ်စုညါအသုတကဲလၢ တၢ်ကလီကလီတ ဂ့ၤလီၤ.
         18  အဂ့ၢ်ဒ်အံၤ, ထူၣ်စုညါအတၢ်ကတိၤမ့ၢ်တၢ် ကလီကလီ, လၢပှၤလၢအဘၣ် တၢ်ဟးဂူာ်ဟးဂီၤအ မဲာ်ညါ, ဘၣ်ဆၣ်ဒီးလၢပှၤလၢတၢ်အုၣ်က့ၤခီၣ်က့ၤ,
         ပ ဝဲဒၣ်အမဲာ်ညါ, မ့ၢ်ယွၤအစိအကမီၤလီၤ.19  အဂ့ၢ်ဒ်အံၤ, တၢ်ကွဲးအသး, ပှၤကူၣ်တၢ်သ့န့ၣ်, ယကမၤဟးဂီၤအတၢ်ကူၣ်သ့ဒီး ပှၤလၢအသူၣ်ဆးသးဆးန့ၣ်,
         ယကဒုးကဲထီၣ်အ သူၣ်ဆးအသးဆးလၢတၢ်ကလီကလီလီၤ.-20  ပှၤကူၣ်တၢ်သ့အိၣ်ဖဲလဲၣ်, ပှၤကွဲးလံာ်အိၣ်ဖဲလဲၣ်, ပှၤ အအံၤတဃၣ်ဖိလၢ အတီတၢ်ကတိၤသ့န့ၣ်,
         အိၣ်ဖဲ လဲၣ်. ဟီၣ်ခိၣ်အတၢ်ကူၣ်သ့န့ၣ်, ယွၤမၤထီၣ်ဝဲလၢတၢ် တဂိာ်တသီၣ်ဘၣ်, တမ့ၢ်ဘၣ်ဧါ.
         21  အဂ့ၢ်ဒ်အံၤ, တုၤမ့ၢ် လၢယွၤအတၢ်ကူၣ်သ့အပူၤဒီး, ပှၤဟီၣ်ခိၣ်ဖိတသ့ၣ် ညါထီၣ်ဘၣ်ယွၤလၢ အတၢ်ကူၣ်သ့ဘၣ်သတးဒီး,
         ဘၣ်ယွၤအသးလၢအကအုၣ်က့ၤခီၣ်က့ၤ ပှၤလၢအနာ် ဝဲတဖၣ်, လၢတၢ်စံၣ်တဲၤတဲလီၤအတၢ်ကလီကလီအ ဃိလီၤ.
         22  အဂ့ၢ်ဒ်အံၤ, ပှၤယူဒၤဖိဃ့တၢ်လီၤလး, ဒီးပှၤ ဟ့းလ့ၣ်ဖိဃုတၢ်ကူၣ်သ့,
         23  မ့မ့ၢ်ပဝဲဒၣ်အံၤ, ပစံၣ်တဲၤ တဲလီၤခရံာ်ဒိးသံအသးလၢထူၣ်စုညါအလိၤ, လၢပှၤ ယူဒၤဖိအမဲာ်ညါ,
         တၢ်လီၤဃံၤအလီၢ်, ဒီးပှၤဟ့းလ့ၣ်ဖိ အမဲာ်ညါ, တၢ်ကလီကလီလီၤ.
         24  ဘၣ်ဆၣ်ဒီးလၢပှၤ ဘၣ်တၢ်ကိးန့ၢ်အီၤ, ပှၤယူဒၤဖိမ့ၢ်ဂ့ၤ, ပှၤဟ့းလ့ၣ်ဖိမ့ၢ် ဂ့ၤအမဲာ်ညါ, ခရံာ်,(ဒ်ပစံးတၢ်အသိး)
         ယွၤအစိအက မီၤဒီးယွၤအတၢ်ကူၣ်သ့န့ၣ်လီၤ.
         25  အဂ့ၢ်ဒ်အံၤ, ယွၤအ တၢ်ကလီကလီမ့ၢ်တၢ်ကူၣ်သ့န့ၢ် ပှၤကညီတက့ၢ်, ဒီး ယွၤအတၢ်ဂံၢ်စၢ်ဘါစၢ်
         မ့ၢ်တၢ်ဂံၢ်ဆူၣ်ဘါဆူၣ်န့ၢ်ပှၤ ကညီတက့ၢ်လီၤ.26  အဂ့ၢ်ဒ်အံၤ, ဒီပုၢ်ဝဲၢ်သ့ၣ်ဧၢ, လၢတၢ်ကိးန့ၢ်သုန့ၣ်သု ထံၣ်လၢပှၤကူၣ်တၢ်သ့, ဒ်တၢ်ဖံးတၢ်ညၣ်အသိးန့ၣ်တ
         အါဘၣ်, ပှၤအိၣ်ဒီးအစိအကမီၤတအါဘၣ်, ပဒိၣ်အ စၢၤအသွဲၣ်တအါဘၣ်.
         27  မ့ၢ်ယွၤဃုထၢတၢ်ကလီက လီလၢဟီၣ်ခိၣ်ချၢဒ်သိး အကမၤမဲာ်ဆှးပှၤကူၣ်တၢ်သ့, ဒီးယွၤဃုထၢတၢ်ဂံၢ်စၢ်ဘါစၢ်လၢဟီၣ်ခိၣ်ချၢ
         ဒ်သိးအ ကမၤမဲာ်ဆှးပှၤဂံၢ်ဆူၣ်ဘါဆူၣ်လီၤ.
         28  ဒီးယွၤဃုထၢ တၢ်လၢအလၤအကပီၤ တအိၣ်ဘၣ်လၢဟီၣ်ခိၣ်ချၢ, ဒီးတၢ်လၢပှၤတပးကဲဘၣ်အီၤ, ဒီးတၢ်လၢအတမ့ၢ်
         ဘၣ်တၢ်ဘၣ်တဖၣ်, ဒ်သိးအကမၤဟးဂီၤကွံာ်တၢ်လၢ အမ့ၢ်တၢ်တဖၣ်,
         29  ဒ်သိးပှၤကညီသုတပာ်အသးက ဖၢလၢယွၤအမဲာ်ညါနီတဂၤတဂ့ၤလီၤ.
         30  လၢအဝဲဒၣ် အဃိ, သုအိၣ်သုဆိးလၢခရံာ်အပူၤ, လၢအကဲထီၣ် လၢယွၤန့ၣ်လၢတၢ်ကူၣ်သ့, ဒီးတၢ်တီတၢ်လိၤ,
         ဒီးတၢ် စီဆှံ, ဒီးတၢ်ပှ့ၤက့ၤတၢ်လၢပဂီၢ်,
         31  ဒ်သိးတၢ်ကမၤ အသးဒ်တၢ်ကွဲးအသးအသိးန့ၣ်, ပှၤလၢအပာ်အသး ကဖၢလၢန့ၣ်, မ်အပာ်အသးကဖၢလၢလၢကစၢ်အပူၤ
         တက့ၢ်.-
            
               	+ ၡါ. ၂၉း၁၄|Isa.29.14*.

               	+ ယံး. ၉း၂၄|Jer.9.24*.

၂21  ဒီးယဲဒၣ်အံၤ, ဒီပုၢ်ဝဲၢ်သ့ၣ်ဧၢ, ယဟဲဆူသုအိၣ်, တမ့ၢ် ဘၣ်ယဟဲစံးဘၣ်တဲဘၣ်သုလၢ ယွၤအတၢ်အုၣ်အသး
         န့ၣ်, ဒ်တၢ်ကတိၤဂ့ၤဒီးတၢ်ကူၣ်သ့အသိးန့ၣ်ဘၣ်,―2  အဂ့ၢ်ဒ်အံၤ, ယပာ်ယသးလၢယတသ့ၣ်ညါဘၣ်လၢ သုကျါလၢတၢ်နီတမံၤဘၣ်, ယကသ့ၣ်ညါထဲယ့ၣ်ရှူး ခရံာ်,
         ဒီးအဝဲဒၣ်ဒိးသံအသးလၢထူၣ်စုညါအလိၤန့ၣ် ဧိၤလီၤ.
         3  ဒီးယအိၣ်ယဲဒီးယဂံၢ်စၢ်ဘါစၢ်, ဒီးတၢ်ပျံၤ တၢ်ဖုး, ဒီးတၢ်ကနိးလၢအအါ, လၢသုကျါလီၤ.
         4  ဒီး ယတၢ်ကတိၤ, ဒီးယတၢ်စံၣ်တဲၤတဲလီၤ, တအိၣ်ဘၣ် ဒီးတၢ်ကတိၤလွဲဘၣ်ဃးဒီး ပှၤကညီအတၢ်ကူၣ်သ့န့ၣ်
         ဘၣ်, မ့ၢ်အအိၣ်ဒီးသးန့ၣ်အတၢ်လီၣ်ဖျါဒီးအစိအက မီၤ,
         5  ဒ်သိးသုတၢ်နာ်ကအိၣ်လၢယွၤအစိကမီၤအပူၤ, ဒီးတမ့ၢ်ဘၣ်ပှၤကညီအတၢ်ကူၣ်သ့အပူၤဘၣ်လီၤ.6  ဘၣ်ဆၣ်ဒီးပကတိၤတၢ်ကူၣ်သ့လၢ ပှၤလၢအလၢ ထီၣ်ပှဲၤထီၣ်တဖၣ်အကျါနာ်သက့ဒီး, တမ့ၢ်ဘၣ်တၢ် ကူၣ်သ့ဘၣ်ဃးဒီးဟီၣ်ခိၣ်,
         ဒီးဟီၣ်ခိၣ်အပဒိၣ်ပပှၢ်လၢ အကဲထီၣ် တၢ်ကလီကလီန့ၣ်ဘၣ်.
         7  မ့မ့ၢ်ပကတိၤ ယွၤအတၢ်ကူၣ်သ့, လၢတၢ်အိၣ်ခူသူၣ်အပူၤ, လၢအ အိၣ်ခူသူၣ်, လၢယွၤစံၣ်ညီၣ်ပာ်ဝဲလၢ
         ပလၤကပီၤအ ဂီၢ်လၢအတချုးတ့ဒံးဘၣ်ဟီၣ်ခိၣ်လီၤ.
         8  တၢ်န့ၣ်ဟီၣ် ခိၣ်အပဒိၣ်ပပှၢ်တသ့ၣ်ညါဘၣ်နီတဂၤဘၣ်. အဂ့ၢ်ဒ် အံၤ, မ့ၢ်သ့ၣ်ညါဝဲဒီး, တမၤသံဘၣ်တၢ်လၤကပီၤအက
         စၢ်လၢထူၣ်စုညါအလိၤဘၣ်.
         9  မ့မ့ၢ်ဒ်တၢ်ကွဲးအသး အသိးန့ၣ်, တၢ်တဖၣ်လၢယွၤကတဲာ်ကတီၤဝဲလၢပှၤ အဲၣ်အီၤအဂီၢ်န့ၣ်, မဲာ်တထံၣ်ဘၣ်,
         ဒီးနၢ်တနၢ်ဟူဘၣ်, ဒီးတဟဲနုာ်လၢပှၤကညီအသးဘၣ်.
         10 -ဘၣ်ဆၣ်ဒီးယွၤလီၣ်ဖျါအီၤလၢအ သးဒၣ်ဝဲ, လၢပှၤလီၤ. အဂ့ၢ်ဒ်အံၤ, သးန့ၣ်ဃုန့ၢ်တၢ်ခဲ လၢာ်, တၢ်ယိာ်ဘၣ်ဃးဒီးယွၤဒၣ်လဲာ်န့ၣ်လီၤ.
         11  အ ဂ့ၢ်ဒ်အံၤ, မ့တမ့ၢ်ဘၣ်ပှၤကညီအသးအိၣ်လၢအပူၤဒီး, မ့ၢ်မတၤသ့ၣ်ညါတၢ်ဘၣ်ဃးဒီး ပှၤကညီန့ၣ်တဂၤ
         လဲၣ်. ဒ်န့ၣ်အသိး, တၢ်ဘၣ်ဃးဒီးယွၤတဖၣ်န့ၣ်, ပှၤတ သ့ၣ်ညါဘၣ်နီတဂၤဘၣ်. သ့ၣ်ညါဝဲထဲယွၤအသးတ
         ဂၤဧိၤလီၤ.
         12  ဒီးပဒိးန့ၢ်ဟီၣ်ခိၣ်အသးတမ့ၢ်ဘၣ်. မ့ၢ်သး ဘၣ်ဃးဒီးယွၤ, ဒ်သိးပကသ့ၣ်ညါတၢ်တဖၣ်လၢယွၤ ဟ့ၣ်လီၤကလီပှၤလီၤ.
         13  ဒီးတၢ်န့ၣ်တဖၣ်ပစံၣ်တဲၤတဲ လီၤလၢတၢ်ကတိၤလၢ ပှၤကညီအတၢ်ကူၣ်သ့သိၣ်လိ ဝဲန့ၣ်တမ့ၢ်ဘၣ်. မ့ၢ်လၢသးစီဆှံသိၣ်လိဝဲတဖၣ်လီၤ.
         ပပာ်သတြီၤတၢ်ဘၣ်ဃးဒီးသးလၢ တၢ်ဘၣ်ဃးဒီးသး န့ၣ်လီၤ.14  ဘၣ်ဆၣ်ဒီးပှၤနီၢ်ခိဖိတတူၢ်လိာ်ဘၣ် တၢ်ဘၣ်ဃးဒီး ယွၤအသးဘၣ်. အဂ့ၢ်ဒ်အံၤ, မ့ၢ်တၢ်ကလီကလီလၢအ
         မဲာ်ညါ, ဒီးသ့ၣ်ညါဝဲတသ့ဘၣ်. အဂ့ၢ်ဒ်အံၤ, ပသ့ၣ်ညါ အီၤလၢသးန့ၣ်အဃိလီၤ.
         15  မ့မ့ၢ်ပှၤဘၣ်ဃးဒီးသးန့ၣ်, သ့ၣ်ညါထံတၢ်ခဲလၢာ်ဘၣ်ဆၣ်ဒီး, အကစၢ်ဒၣ်ဝဲန့ၣ်, ပှၤတသ့ၣ်ညါထံဘၣ်အီၤနီတဂၤဘၣ်.
         16  အဂ့ၢ်ဒ်အံၤ, မ့ၢ်မတၤသ့ၣ်ညါကစၢ်အသး, ဒ်သိးအကသိၣ်လိအီၤ တဂၤလဲၣ်.- မ့မ့ၢ်ပဝဲဒၣ်အံၤ, ပအိၣ် ဒီးခရံာ်အသးလီၤ.
         
            
               	+ ၡါ. ၅၂း၁၅|Isa.52.15

               	+ ၡါ. ၄၀း၁၃|Isa.40.13*.

၃31  ဒီးယဲဒၣ်အံၤ, ပုၢ်သ့ၣ်ဝဲၢ်သ့ၣ်ဧၢ, ယကတိၤတၢ်ဒီးသု, ဒ်လၢပှၤဘၣ်ဃးဒီးသးအသိးန့ၣ်တသ့ဘၣ်.
         မ့ၢ်ဒ်လၢ ပှၤဘၣ်ဃးဒီးတၢ်ဖံးတၢ်ညၣ်, ဒ်ဖိဆံးလၢခရံာ်အပူၤ အသိးန့ၣ်လီၤ.
         2  ယဒုးအီၣ်သုလၢတၢ်နုၢ်ထံ, ဒီးတမ့ၢ် ဘၣ်တၢ်အီၣ်ဘၣ်. အဂ့ၢ်ဒ်အံၤ, သုအီၣ်တၢ်တသ့ဒံး ဘၣ်. ဒီးခဲကနံၣ်အံၤဒၣ်လဲာ်,
         သုတသ့ဒံးစ့ၢ်ကီးဘၣ် လီၤ.
         3  အဂ့ၢ်ဒ်အံၤ, မ့ၢ်သုဘၣ်ဃးဒီးတၢ်ဖံးတၢ်ညၣ်ဒံး လီၤ. အဂ့ၢ်ဒ်အံၤ, မ့ၢ်တၢ်သးက့ၣ်, ဒီးတၢ်အ့ၣ်လိာ်
         ဆိးက့, ဒီးတၢ်လီၤမုၢ်လီၤဖးသ့ၣ်တဖၣ်အိၣ်ဝဲလၢသု ကျါဒီး, သုမ့ၢ်ပှၤဘၣ်ဃးဒီးတၢ်ဖံးတၢ်ညၣ်,
         ဒီးသုလဲၤ တၢ်ဒ်ပှၤကညီအသိး, တမ့ၢ်ဘၣ်ဧါ.
         4  အဂ့ၢ်ဒ်အံၤ, လၢ ပှၤတဂၤစံးဝဲဒၣ်, ယဲဒၣ်အံၤ, ယမ့ၢ်ပှၤဘၣ်ဃးဒီးစီၤပီ လူး, ဒီးလၢအဂၤတဂၤ,
         ယဲဒၣ်အံၤ, ယမ့ၢ်ပှၤဘၣ်ဃးဒီး စီၤအပီးလိၤဒီး, မ့ၢ်သုဘၣ်ဃးဒီးတၢ်ဖံးတၢ်ညၣ်တမ့ၢ် ဘၣ်ဧါ.
         5  မၤသးဒ်န့ၣ်ဒီးစီၤပီလူးမ့ၢ်မတၤတဂၤလဲၣ်. ဒီးစီၤအပီးလိၤမ့ၢ်မတၤတဂၤလဲၣ်. မ့ၢ်တၢ်အခ့အပှၤ
         လၢသုနာ်တၢ်လၢအဃိ, ဒ်ကစၢ်ဟ့ၣ်လီၤလၢပှၤတဂၤ တဂၤစုာ်စုာ်အသိးန့ၣ်တမ့ၢ်ဘၣ်ဧါ.
         6  ယဲဒၣ်အံၤ, ယ သူၣ်တၢ်, ဒီးစီၤအပီးလိၤဖှိၣ်တၢ်, မ့မ့ၢ်ယွၤဒုးဒိၣ်ထီၣ် တၢ်လီၤ.
         7  မၤသးဒ်န့ၣ်ဒီး ပှၤလၢအသူၣ်တၢ်တမ့ၢ် ဘၣ်တၢ်ဘၣ်, ဒီးပှၤလၢအဖှိၣ်တၢ် တမ့ၢ်ဘၣ်တၢ် ဘၣ်, မ့မ့ၢ်ပှၤလၢအဒုးဒိၣ်ထီၣ်တၢ်ယွၤတဂၤန့ၣ်မ့ၢ်တၢ်
         လီၤ.
         8  ဘၣ်ဆၣ်ဒီးပှၤလၢအသူၣ်တၢ်, ဒီးပှၤလၢအဖှိၣ် တၢ်, မ့ၢ်တၢ်တမံၤဃီလီၤ. ဒီးပှၤကန့ၢ်ဘၣ်အဘူးအ
         လဲ, တဂၤဒီးတဂၤ, ဒ်အတၢ်မၤဒၣ်ဝဲအသိး န့ၣ်လီၤ. အဂ့ၢ်ဒ်အံၤ, ပမ့ၢ်ယွၤအပှၤမၤသကိးတၢ်တဖၣ်န့ၣ်
         လီၤ. သုမ့ၢ်ယွၤအခုး, သုမ့ၢ်ယွၤအတၢ်သူၣ်ထီၣ်လီၤ.10  ဒ်ယွၤအဘျုးအဖှိၣ်လၢအဟ့ၣ်ယၤအသိးန့ၣ်, ဒ်ပှၤမၤ ဟံၣ်တဖၣ်အခိၣ်လၢ အကူၣ်တၢ်သ့တဂၤအသိးန့ၣ်,
         ယပာ်လီၤလံဟံၣ်အခီၣ်ထံးလံ. ဒီးပှၤဂၤသူၣ်ထီၣ်တၢ် လၢအဖီခိၣ်လီၤ. ဘၣ်ဆၣ်ဒီးမ့ၢ်အသူၣ်ထီၣ်တၢ်လၢ
         အဖီခိၣ်ဒ်လဲၣ်ဒ်လဲၣ်န့ၣ်, မ်အပလီၢ်အသးစုာ်စုာ်တ က့ၢ်.
         11  အဂ့ၢ်ဒ်အံၤ, လၢတၢ်အခီၣ်ထံး, လၢအပာ်လီၤ အသးဝံၤလံ, လၢအမ့ၢ်ယ့ၣ်ရှူးခရံာ်န့ၣ်အမဲာ်ညါ, ပှၤ
         ပာ်အခီၣ်ထံး လၢအဂုၤအဂၤတသ့ဘၣ်နီတဂၤဘၣ်.―12  ဒီးပှၤတဂၤဂၤမ့ၢ်သူၣ်ထီၣ်ထူဧိၤလွဲဧိၤ, ကျိၣ်ဧိၤစ့ဧိၤ, တၢ်မျၢ်ထးသံ, သ့ၣ်ဧိၤဝၣ်ဧိၤ, နီၣ်ဧိၤမံၤဧိၤ,
         လီၢ်ဧိၤဒံးဧိၤ, လၢတၢ်ခီၣ်ထံးအံၤအဖီခိၣ်ဒီး,
         13  အတၢ်မၤကအိၣ်ဖျါ ထီၣ်စုာ်စုာ်လီၤ. အဂ့ၢ်ဒ်အံၤ, မုၢ်နံၤတနံၤန့ၣ်ကလီၣ်ဖျါ ထီၣ်အီၤလီၤ. အဂ့ၢ်ဒ်အံၤ,
         ကဘၣ်လီၣ်ဖျါထီၣ်အသး လၢမ့ၣ်အူ, ဒီးပှၤတဂၤဂၤအတၢ်မၤမ့ၢ် ဒ်လဲၣ်ဒ်လဲၣ်န့ၣ်, မ့ၣ်အူကအီၣ်ကွၢ်ကွၢ်ဝဲလီၤ.
         14  ပှၤတဂၤဂၤအတၢ်မၤ လၢအသူၣ်ထီၣ်ဝဲန့ၣ်, မ့ၢ်အိၣ်မ့ၢ်ဆိးဒီး, ကန့ၢ်ဘၣ်အ ဘူးအလဲလီၤ.
         15  ပှၤတဂၤဂၤအတၢ်မၤန့ၣ်, မ့ၣ်အူမ့ၢ်အီၣ် ကွံာ်အီၤဒီး, အတၢ်ကဟါမၢ်လီၤ. ဘၣ်ဆၣ်ဒီးအက စၢ်ဒၣ်ဝဲကတုၤလၢတၢ်အုၣ်က့ၤခီၣ်က့ၤအီၤလီၤ.
         မ့မ့ၢ် ကမၤသးဒ်လၢမ့ၣ်အူအသိးလီၤ.16  သုမ့ၢ်ယွၤအတၢ်လုၢ်ဟံၣ်, ဒီးယွၤအသးအိၣ်ဝဲဆိးဝဲ လၢသုပူၤန့ၣ်, မ့ၢ်သုတသ့ၣ်ညါဘၣ်ဧါ.
         17  ပှၤတဂၤ ဂၤမ့ၢ်မၤဟးဂီၤယွၤအတၢ်လုၢ်ဟံၣ်ဒီး, ယွၤကမၤဟး ဂီၤအီၤလီၤ. အဂ့ၢ်ဒ်အံၤ, ယွၤအတၢ်လုၢ်ဟံၣ်မ့ၢ်တၢ်စီ
         ဆှံ, ဒီးသုမ့ၢ်အဝဲန့ၣ်လီၤ.18  မ်ပှၤသုတလီလီၤအသးနီတဂၤတဂ့ၤ, ပှၤတဂၤဂၤ လၢသုကျါမ့ၢ်ဆိကမိၣ်လၢ အမ့ၢ်ပှၤကူၣ်တၢ်သ့လၢ အအံၤတဃၣ်ဒီး,
         မ်အကဲထီၣ်ပှၤဟးဂီၤဖိ, ဒ်သိးအက ကဲလၢပှၤကူၣ်တၢ်သ့န့ၣ်တက့ၢ်.
         19  အဂ့ၢ်ဒ်အံၤ, တၢ် ကူၣ်သ့ဘၣ်ဃးဒီးဟီၣ်ခိၣ်အံၤ, မ့ၢ်တၢ်ကလီကလီလၢ ယွၤအမဲာ်ညါလီၤ. အဂ့ၢ်ဒ်အံၤ,
         တၢ်ကွဲအသး, ယွၤဖီၣ် န့ၢ်ပှၤကူၣ်တၢ်သ့လၢ အတၢ်ကူၣ်တၢ်ဆးဒၣ်ဝဲအပူၤ လီၤ.-20  ဒီးစံးကဒီးဝဲ, ယွၤသ့ၣ်ညါပှၤကူၣ်တၢ်သ့အတၢ်ဆိကမိၣ်, လၢအမ့ၢ်တၢ်ကလီကလီလီၤ.-21  မၤသးဒ်န့ၣ်ဒီး မ်ပှၤသုတပာ်အသးကဖၢလၢလၢပှၤ ကညီအပူၤနီတဂၤတဂ့ၤ. အဂ့ၢ်ဒ်အံၤ, တၢ်ခဲလၢာ်မ့ၢ်
         သုတၢ်လီၤ.
         22  စီၤပီလူးမ့ၢ်ဂ့ၤ, စီၤအပီးလိၤမ့ၢ်ဂ့ၤ, စီၤ က့ၤဖးမ့ၢ်ဂ့ၤ, ဟီၣ်ခိၣ်မ့ၢ်ဂ့ၤ, တၢ်မူမ့ၢ်ဂ့ၤ,
         တၢ်သံမ့ၢ်ဂ့ၤ, တၢ်မၤအသးခဲကနံၣ်အံၤမ့ၢ်ဂ့ၤ, တၢ်ကမၤအသးဆူညါ မ့ၢ်ဂ့ၤ, တၢ်ခဲလၢာ်မ့ၢ်သုတၢ်,
         23  ဒီးသုမ့ၢ်ခရံာ်အတၢ်, ဒီးခရံာ်မ့ၢ်ယွၤအတၢ်လီၤ.

၄41  မ်ပှၤကညီပာ်ပှၤ ဒ်ခရံာ်အခ့အပှၤဒီးပှၤကွၢ်ယွၤအ တၢ်ခူသူၣ်အသိးန့ၣ်တက့ၢ်.
         2  ဒီးပှၤကွၢ်တၢ်တဖၣ်န့ၣ် ဘၣ်မ့ၢ်ပှၤအကလုၢ်တီလီၤ.
         3  ဘၣ်ဆၣ်ဒီးသုစံၣ်ညီၣ် ယၤမ့ၢ်ဂ့ၤ, ပှၤကညီစံၣ်ညီၣ်ယၤမ့ၢ်ဂ့ၤ, ယပာ်လၢတၢ် အဆံးကတၢၢ်လီၤ.
         4  မ့ၢ်မး, ယတစံၣ်ညီၣ်လီၤယသး ဒၣ်ယဲဘၣ်. အဂ့ၢ်ဒ်အံၤ, ယတသ့ၣ်ညါဘၣ်တၢ်ကမၣ် လၢယလိၤဒၣ်ယဲနာ်သက့ဒီး,
         တၢ်တပာ်တီပာ်လိၤ ယၤလၢအဝဲန့ၣ်အဃိဘၣ်. ပှၤလၢအစံၣ်ညီၣ်ယၤန့ၣ်, မ့ၢ်ကစၢ်လီၤ.
         5  မၤသးဒ်န့ၣ်ဒီး လၢအဆၢအကတီၢ်တ ဘၣ်ဒံးဘၣ်, ကစၢ်တချုးဟဲလီၤဒံးဘၣ်ဒီး, သုတစံၣ် ညီၣ်တၢ်နီတမံၤတဂ့ၤ.
         အဝဲဒၣ်န့ၣ်ကထုးဖျါထီၣ်တၢ် ခူသူၣ်အိၣ်လၢတၢ်ခံးကျါ, ဒီးကမၤအိၣ်ဖျါပသးအတၢ် ကူၣ်န့ၣ်လီၤ.
         တုၤနုၤတစုပှၤတဂၤဒီးတဂၤကန့ၢ်ဘၣ် အတၢ်စံးထီၣ်ပတြၢၤလၢယွၤလီၤ.6  ဒီးပုၢ်သ့ၣ်ဝဲၢ်သ့ၣ်ဧၢ, တၢ်တဖၣ်န့ၣ်ယကတိၤဒိလီၤ ယကစၢ်ဒၣ်ယဲဒီးစီၤအပီးလိၤအဂ့ၢ်အကျိၤလၢသုဂီၢ်,
         ဒ် သိးသုကမၤလိလၢပပူၤ, လၢသုသုတဆိကမိၣ်တၢ် လၢတၢ်ကွဲးအသးအဖီခိၣ်တဂ့ၤ, ဒ်သိးသုသုတပာ်သု သးကဖၢလၢလၢပှၤတဂၤအပူၤ,
         လၢအဝဲတဂၤအဖီခိၣ် တဂ့ၤလီၤ.
         7  အဂ့ၢ်ဒ်အံၤ, မ့ၢ်မတၤဒုးလီၤဆီနၤတဂၤ လဲၣ်. ဒီးနတၢ်လၢနတဒိးန့ၢ်ဘၣ်န့ၣ်မ့ၢ်တၢ်မနုၤလဲၣ်.
         ဒီးနမ့ၢ်ဒိးန့ၢ်အီၤဒီး, ဘၣ်မနုၤလၢနပာ်နသးကဖၢလၢ ဒ်နတဒိးန့ၢ်ဘၣ်အသိးန့ၣ်လဲၣ်.
         8  ခဲကနံၣ်အံၤ, သုအီၣ် ကုးအီပှဲၤ, ခဲကနံၣ်အံၤ, သုထူးသုတီၤ, သုကဲစီၤပၤလၢ အတအိၣ်ဘၣ်ဒီးပှၤဘၣ်.
         ဒီးဘၣ်မးယသးလၢသုကဲ စီၤပၤလံ, ဒ်သိးပကကဲဃုာ်စီၤပၤဒီးသုလီၤ.9  အဂ့ၢ်ဒ်အံၤ, ယဆိကမိၣ်လၢယွၤပာ်ဖျါပှၤတၢ်မၢဖိပ ဝဲဒၣ်အံၤ, လၢပှၤအလီၢ်ခံကတၢၢ်, ဒ်ပှၤဒိးတၢ်စံၣ်ညီၣ်
         ဘၢသံအီၤအသိးလီၤ. အဂ့ၢ်ဒ်အံၤ, ပကဲလံလၢတၢ်ကွၢ် ကီအဂီၢ်လၢဟီၣ်ခိၣ်, ဒီးလၢကလူး, ဒီးလၢပှၤကညီ
         သ့ၣ်တဖၣ်, အမဲာ်ညါလီၤ.
         10  ပဝဲဒၣ်အံၤ, ပမ့ၢ်ပှၤဟးဂီၤ ဖိလၢခရံာ်အဂီၢ်, မ့မ့ၢ်သုဝဲသ့ၣ်သုမ့ၢ်ပှၤကူၣ်တၢ်သ့ လၢခရံာ်အပူၤလီၤ.
         ပဝဲဒၣ်အံၤ, ပမ့ၢ်ပှၤလၢအဂံၢ်စၢ်အ ဘါစၢ်, မ့မ့ၢ်သုဝဲဒၣ်, သုဂံၢ်ဆူၣ်သုဘါဆူၣ်လီၤ. သု လၢသုကပီၤအိၣ်ဝဲ,
         မ့မ့ၢ်ပဝဲဒၣ်အံၤ, ပလၤကပီၤတအိၣ် ဘၣ်.
         11  တုၤလီၤလၢနၣ်ရံၣ်ခဲကနံၣ်အံၤဒၣ်လဲာ်, တၢ် သၣ်ဝံၤပသးဒီးတၢ်သူပသးလၢထံ, ဒီးပအိၣ်ဘ့ၣ်ဆ့, ဒီးတၢ်မၤအၢမၤနးပှၤ,
         ဒီးပအိၣ်အလီၢ်လီၤတံၢ်တအိၣ် ဘၣ်.
         12  ဒီးပမၤတၢ်ဝံတၢ်လၢပစုဒၣ်ပဝဲလီၤ. ပှၤဒုၣ်ဒွဲၣ် ပှၤ, ဒီးပဆိၣ်ဂ့ၤတၢ်, ပှၤမၤအၢမၤသီပှၤ, ဒီးပဝံသးစူၤတၢ်
         လီၤ.
         13  ပှၤစံးအၢပှၤဒီးပဃ့ကညးတၢ်, တၢ်ပာ်ပှၤဒ် ဟီၣ်ခိၣ်အတၢ်ကမှံၤအသိး, ဒ်တၢ်ခဲလၢာ်အဃံၣ်အမူး
         အသိးတုၤခဲကနံၣ်အံၤလီၤ.
         14  ယကွဲးတၢ်တဖၣ်အံၤ, ဒ်သိးယကမၤမဲာ်ဆှးသုတမ့ၢ်ဘၣ်. မ့မ့ၢ်ဒ်ယဖိသးဘိအသိး, ဒုးပလီၢ်သုသးလီၤ.―15  အဂ့ၢ်ဒ်အံၤ, သုမ့ၢ်အိၣ်ဒီးပှၤသိၣ်က့ၤသီက့ၤသုလၢခရံာ် အပူၤတကလးညါဘၣ်ဆၣ်ဒီး, သုပၢ်အါဂၤတအိၣ်
         ဘၣ်. အဂ့ၢ်ဒ်အံၤ, ယထီၣ်ဖိသုလၢတၢ်သးခုအကစီၣ် လၢယ့ၣ်ရှူးခရံာ်အပူၤလီၤ.
         16  မၤသးဒ်န့ၣ်ဒီးယဃ့က ညးသု, ကွၢ်လိယၤတက့ၢ်.
         17  မ့ၢ်တၢ်န့ၣ်အဃိဒီး, ယမၢ စီၤတံၤမသ့း, လၢအမ့ၢ်ယဖိသးဘိအကလုၢ်တီလၢ ကစၢ်အပူၤတဂၤ, ဆူသုအိၣ်,
         ဒီးကဒုးသ့ၣ်နီၣ်ထီၣ်က့ၤ သုလၢယကျဲလၢခရံာ်အပူၤ, ဒ်ယသိၣ်က့ၤသီက့ၤတၢ် လၢကယဲၢ်တၢ်အိၣ်ဖှိၣ်ကိးပူၤဒဲးအသိးန့ၣ်လီၤ.18  ဒီးပှၤတနီၤနီၤပာ်အသးကဖၢလၢ ဒ်ယတဟဲဘၣ်ဆူ သုအိၣ်အသိးလီၤ.
         19  ဘၣ်ဆၣ်ဒီးမ့ၢ်ဘၣ်ကစၢ်အသး ဒီး, ယကဟဲဆူသုအိၣ်လၢအဆိအချ့, ဒီးပှၤလၢအပာ် အသးကဖၢလၢတဖၣ်န့ၣ်,
         ယကသ့ၣ်ညါထဲအတၢ် ကတိၤဧိၤတမ့ၢ်ဘၣ်. မ့ၢ်အစိအကမီၤလီၤ.
         20  အဂ့ၢ်ဒ် အံၤ, ယွၤအဘီအမုၢ်တမ့ၢ်ဘၣ်လၢတၢ်ကတိၤဘၣ်, မ့ၢ် လၢတၢ်အစိအကမီၤလီၤ.
         21  သုသးအိၣ်ဒ်လဲၣ်. ယက ဟဲဆူသုအိၣ်, အိၣ်ဒီးနီၣ်တီၢ်, မ့တမ့ၢ်ဘၣ်ဒီး, လၢတၢ် အဲၣ်တၢ်ကွံဒီးတၢ်သူၣ်စူၤသးစူၤလဲၣ်.

၅51  တၢ်ဟူထီသါလီၤသကုးဆးဒး, လၢတၢ်မၤကမၣ်မုာ် ကမၣ်ခွါအိၣ်ဝဲလၢသုကျါ, ဒီးတၢ်မၤကမၣ်မုၣ်ကမၣ်
         ခွါတကလုာ်လၢအတအိၣ်ဘၣ် လၢပှၤကလုာ်တဖၣ် အကျါဒၣ်လဲာ်, လၢပှၤကဟံးန့ၢ်အပၢ်အမါန့ၣ်လီၤ.―2  ဒီးသုပာ်သုသးကဖၢလၢ, ဒီးတသးအုးဘၣ်, ဒ်သိးပှၤ လၢအမၤတၢ်တမံၤန့ၣ်, ကဘၣ်တၢ်ဟီထီၣ်ကွံာ်လၢ
         သုကျါန့ၣ်ဘၣ်လီၤ.
         3  အဂ့ၢ်ဒ်အံၤ, ယတအိၣ်ဘၣ်ဒီး သုလၢယနီၢ်ခိ, ဘၣ်ဆၣ်ဒီးယအိၣ်လၢယသးန့ၣ်သ တးဒီး, ဒ်ယအိၣ်အသိး,
         ယစံၣ်ညီၣ်လံပှၤလၢအမၤတၢ် ဒ်န့ၣ်အသိးတဂၤန့ၣ်လံ.
         4  လၢပကစၢ်ယ့ၣ်ရှူးခရံာ်အ မံၤ, တုၤသုအိၣ်ဖှိၣ်ရိဖှိၣ်ဒီးယသးအိၣ်ဒီးပကစၢ်ယ့ၣ် ရှူးခရံာ်အစိအကမီၤ,
         5  ဒ်သိးသုကဟ့ၣ်လီၤကွံာ်ပှၤဒ် န့ၣ်အသိးဆူ မုၢ်ကီၤလံၢ်အစုပူၤ, ဒ်သိးအဖံးအညၣ်က ဟးဂီၤ, ဒီးအသးကတုၤလၢတၢ်အုၣ်က့ၤခီၣ်က့ၤအီၤ,
         လၢပကစၢ်ယ့ၣ်ရှူးအနံၤန့ၣ်လီၤ.6  သုပာ်သုသးကဖၢလၢတဂ့ၤဘၣ်. မ့ၢ်သုတသ့ၣ်ညါ ဘၣ်လၢကိၣ်မံၣ်တစဲးဖိ, မၤဖးထီၣ်တၢ်ဒီဖျၢၣ်ညါဘၣ်
         ဧါ.
         7  မးသးဒ်န့ၣ်ဒီးဒ်သုမ့ၢ်တၢ်တဘၣ်ဘၣ်ဒီးကိၣ်မံၣ် ဘၣ်ဒီး, ဒ်သိးသုကကဲထီၣ်တၢ်တဖျၢၣ်လၢအသီသ
         တးဒီး, မၤကဆှီကွံာ်ကိၣ်မံၣ်လီၢ်လံၤန့ၣ်တက့ၢ်. အဂ့ၢ် ဒ်အံၤ, ပတၢ်ဘူၣ်လဲၤကပာ်ခရံာ်န့ၣ်,
         ဘၣ်တၢ်မၤသံ အီၤလၢပဂီၢ်စ့ၢ်ကီးလီၤ.
         8  မၤသးဒ်န့ၣ်ဒီးပမၤဘူၣ်န့ၣ် မ်ပသုတမၤဒီးကိၣ်မံၣ်လီၢ်လံၤ, တၢ်အၢတၢ်သီ, ဒီးတၢ် ဒဲးဘးန့ၣ်အကိၣ်မံၣ်တဂ့ၤ.
         မ့မ့ၢ်လၢတၢ်ဂ့ၤတၢ်ဝါဒီး တၢ်မ့ၢ်တၢ်တီအကိၣ်မံၣ်တအိၣ်ဘၣ်န့ၣ်, တက့ၢ်.9  ယကွဲးန့ၢ်တ့ၢ်သုလၢလံာ်တဘ့ၣ်အပူၤ, ဒ်သိးသုသု တရ့လိာ်သုသးဒီး ပှၤမၤကမၣ်ပိာ်မုၣ်ပိာ်မၢၤတဖၣ်န့ၣ်
         တဂ့ၤလီၤ.
         10  ဘၣ်ဆၣ်ဒီးလၢဟီၣ်ခိၣ်အပှၤမၤကမၣ်ပိာ် မုၣ်ပိာ်မၢၤမ့ၢ်ဂ့ၤ, ပှၤသးကွံစ့မ့ၢ်ဂ့ၤ, ပှၤအီၣ်ကဘျံးအီၣ်
         ကဘျၣ်မ့ၢ်ဂ့ၤ, ပှၤဘါတၢ်ဂီၤမ့ၢ်ဂ့ၤ, ရ့လိာ်သုသးလ့ၤ တက့ၤတဂ့ၤန့ၣ်တမ့ၢ်ဘၣ်. မ့မ့ၢ်ဒ်န့ၣ်ဒီး,
         သုဘၣ်ဟး ထီၣ်ကွံာ် လၢဟီၣ်ခိၣ်ချၢအံၤလီၤ.
         11  မ့မ့ၢ်ခဲကနံၣ်အံၤ, ယကွဲးန့ၢ်သု, လၢပှၤဘၣ်တၢ်ကိးအီၤလၢဒီပုၢ်ဝဲၢ်တဂၤ ဂၤ, မ့မ့ၢ်ပှၤမၤကမၣ်ပိာ်မုၣ်ပိာ်မၢၤမ့ၢ်ဂ့ၤ,
         ပှၤသးကွံစ့ မ့ၢ်ဂ့ၤ, ပှၤဘါတၢ်ဂီၤမ့ၢ်ဂ့ၤ, ပှၤဒုၣ်ဒွဲၣ်တၢ်မ့ၢ်ဂ့ၤ, ပှၤအီ မူၤသံးမ့ၢ်ဂ့ၤ,
         ပှၤအီၣ်ကဘျံးအီၣ်ကဘျၣ်မ့ၢ်ဂ့ၤ, သုတ ရ့လိာ်သုသးဒီးအီၤတဂ့ၤ. အီၣ်ဃုာ်ဒၣ်လဲာ်ဒီးပှၤဒ်န့ၣ်
         အသိးတဂၤတဂ့ၤ.12  ပှၤအိၣ်လၢခိတဖၣ်ဘၣ်ဃးဒီးယၤ, ဒ်သိးယကစံၣ် ညီၣ်အီၤန့ၣ်ဒ်လဲၣ်. သုစံၣ်ညီၣ်ပှၤအိၣ်လၢတၢ်အပူၤ,
         တမ့ၢ်ဘၣ်ဧါ.
         13  မ့မ့ၢ်ပှၤအိၣ်လၢခိတဖၣ်န့ၣ်, ယွၤစံၣ် ညီၣ်အီၤလီၤ. ဟီထီၣ်ကွံာ်ပှၤအၢပှၤသီတဂၤန့ၣ်, လၢ သုကျါတက့ၢ်.
         
            

         
      

   
      
         6
၆61  သုဝဲသ့ၣ်တဂၤဂၤ တၢ်အမူးဘၣ်ဃးဒီးပှၤဂၤမ့ၢ်အိၣ် ဒီး, သုလိာ်ကွီၢ်လၢပှၤတတီတလိၤဘၣ်အမဲာ်ညါ,
         ဒီး တမ့ၢ်ဘၣ်လၢပှၤစီဆှံအမဲာ်ညါန့ၣ် ဘၣ်ကဘူၣ်ဧါ.
         2  မ့ၢ်သုတသ့ၣ်ညါဘၣ်လၢ ပှၤစီဆှံကစံၣ်ညီၣ်ဟီၣ်ခိၣ် ဘၣ်ဧါ. ဒီးဟီၣ်ခိၣ်မ့ၢ်ဘၣ်တၢ်စံၣ်ညီၣ်လၢသုဒီး,
         မ့ၢ် သုစံၣ်ညီၣ်တၢ်လၢ အဆံးကတၢၢ်တဖၣ်တကြၢးဘၣ် ဧါ.
         3  မ့ၢ်သုတသ့ၣ်ညါဘၣ်လၢ ပကစံၣ်ညီၣ်ကလူး တဖၣ်န့ၣ်ဘၣ်ဧါ. ဒီးတၢ်ဘၣ်ဃးဒီးအအံၤတဃၣ်အါ န့ၣ်အန့ၣ်တက့ၢ်,
         တမ့ၢ်ဘၣ်ဧါ.
         4  မၤသးဒ်န့ၣ်ဒီး, စံၣ် ညီၣ်တၢ်ဘၣ်ဃးဒီးအအံၤတဃၣ်အလီၢ်မ့ၢ်အိၣ်ဒီး, ပာ် ပှၤလၢအလၤကပီၤဆံးကတၢၢ်
         လၢတၢ်အိၣ်ဖှိၣ်အပူၤ, လၢအကစံၣ်ညီၣ်တၢ်န့ၣ်တက့ၢ်.5  ယကတိၤတၢ်လၢသုမဲာ်ဆှးအဂီၢ်လီၤ. မ့ၢ်ဒ်န့ၣ်ဧါ. ပှၤကူၣ်တၢ်သ့တအိၣ်ဘၣ်လၢ သုကျါနီတဂၤဘၣ်ဧါ.
         ပှၤစံၣ်ညီၣ်တၢ်လၢဒီပုၢ်ဝဲၢ် အဘၢၣ်စၢၤတအိၣ်ဘၣ်နီ တဂၤဘၣ်ဧါ.
         6  မ့မ့ၢ်ဒီပုၢ်ဝဲၢ်လိာ်ကွီၢ်ဒီးဒီပုၢ်ဝဲၢ်, ဒီးအ ဝဲန့ၣ်လၢပှၤတစူၢ်တနာ်ဘၣ် တၢ်တဖၣ်အမဲာ်ညါ
         လီၤ.
         7  မၤသးဒ်န့ၣ်ဒီး, ခဲကနံၣ်အံၤမ့ၢ်မးတၢ်ကမၣ် အိၣ်လၢသုကျါသပှၢ်တၢၢ်လီၤ. အဂ့ၢ်ဒ်အံၤ, သုလိာ်
         လိာ်သုသးလၢကွီၢ်လီၤ. ဘၣ်မနုၤလၢသုတဒိးဘၣ်တၢ် ဂုာ်န့ၢ်သုတၢ်လဲၣ်.
         8  မ့မ့ၢ်သုမၤတၢ်တတီတလိၤဘၣ်, ဒီးသုဂုာ်န့ၢ်ပှၤဂၤအတၢ်, ဒီးသုမၤတၢ်န့ၣ်တဖၣ်မ့ၢ်လၢ သုဒီပုၢ်ဝဲၢ်လီၤ.
         9  မ့ၢ်သုတသ့ၣ်ညါဘၣ်လၢပှၤတတီ တလိၤဘၣ်န့ၣ်, တန့ၢ်ဘၣ်သါယွၤအဘီအမုၢ်န့ၣ်ဘၣ် ဧါ. သုတလီလီၤသုသးတဂ့ၤ.
         ပှၤမၤကမၣ်ပိာ်မုၣ်ပိာ် မၢၤမ့ၢ်ဂ့ၤ, ပှၤဘါတၢ်ဂီၤမ့ၢ်ဂ့ၤ, ပှၤအဲၣ်ဘၢတၢ်မ့ၢ်ဂ့ၤ, ပှၤဒိးတၢ်အဲၣ်ပကၢၤမ့ၢ်ဂ့ၤ,
         ပှၤအဲၣ်ပကၢၤတၢ်မ့ၢ်ဂ့ၤ,―10  ပှၤဟုၣ်တၢ်မ့ၢ်ဂ့ၤ, ပှၤသးကွံစ့မ့ၢ်ဂ့ၤ, ပှၤအီမူၤသံးမ့ၢ်ဂ့ၤ, ပှၤဒုၣ်ဒွဲၣ်တၢ်မ့ၢ်ဂ့ၤ,
         ပှၤအီၣ်ကဘျံးအီၣ်ကဘျၣ်တၢ်မ့ၢ်11  ဂ့ၤ, တန့ၢ်ဘၣ်သါယွၤအဘီအမုၢ်ဘၣ်လီၤ. ဒီးသုဝဲ တနီၤနီၤ, သုမ့ၢ်တ့ၢ်ပှၤဒ်န့ၣ်အသိးလီၤ. မ့မ့ၢ်လၢပက
         စၢ်ယ့ၣ်ရှူးခရံာ်အမံၤ, ဒီးပကစၢ်အသးသတးဒီး, သု ဘၣ်သ့စီကွံာ်, ဒီးသုစီဆှံထီၣ်, ဒီးသုဘၣ်တၢ်ပာ်တီပာ်
         လိၤသုလီၤ.12  တၢ်ခဲလၢာ်မ့ၢ်တီမ့ၢ်လိၤလၢယဂီၢ်, ဘၣ်ဆၣ်ဒီးတၢ် ခဲလၢာ်မၤအါထီၣ်တၢ်ဘျုးတမ့ၢ်ဘၣ်. တၢ်ခဲလၢာ်မ့ၢ်
         တီမ့ၢ်လိၤလၢယဂီၢ်, ဘၣ်ဆၣ်ဒီးယတအိၣ်ဘၣ်လၢ အစိအကမီၤအဖီလာ်နီတမံၤဘၣ်.
         13  တၢ်အီၣ်တၢ်အီ မ့ၢ်လၢဟၢဖၢအဂီၢ်, ဒီးဟၢဖၢမ့ၢ်လၢတၢ်အီၣ်တၢ်အီအ ဂီၢ်, ဒီးယွၤကမၤဟးဂီၤခံမံၤလၢာ်လီၤ.
         ဘၣ်ဆၣ်ဒီးပ နီၢ်ခိအံၤ, တမ့ၢ်ဘၣ်လၢတၢ်ကမၣ်မုၣ်ကမၣ်ခွါအဂီၢ် ဘၣ်. မ့ၢ်လၢကစၢ်အဂီၢ်, ဒီးကစၢ်မ့ၢ်လၢပနီၢ်ခိအဂီၢ်
         လီၤ.
         14  ဒီးယွၤမၤဂဲၤဆၢထၢၣ်က့ၤကစၢ်န့ၣ်, ဒီးကမၤ ဂဲၤဆၢထၢၣ်က့ၤပဝဲဒၣ်စ့ၢ်ကီး, လၢအစိအကမီၤဒၣ်ဝဲ လီၤ.15  မ့ၢ်သုတသ့ၣ်ညါဘၣ်လၢ သုနီၢ်ခိတဖၣ်န့ၣ်, မ့ၢ်ခရံာ် အဂီၤတဖၣ်ဘၣ်ဧါ. မၤသးဒ်န့ၣ်ဒီး မ့ၢ်ယကဟံးန့ၢ်
         ခရံာ်အဂီၤတဖၣ်, ဒီးပာ်အီၤလၢပှၤဃဲသဲမုၣ်အဂီၤတ ဖၣ်န့ၣ်ဧါ. မ်အသုတမၤအသးဒ်န့ၣ်တဂ့ၤ.
         16  မ့ၢ်သု တသ့ၣ်ညါဘၣ်လၢပှၤလၢအစဲဘူးလိာ်အသးဒီးဃဲသဲ မုၣ်တဂၤမ့ၢ်နီၢ်တဂၤဘၣ်ဧါ. အဂ့ၢ်ဒ်အံၤ,
         ပှၤခံဂၤက ကဲထီၣ်လၢတၢ်ညၣ်တပူၤဃီ, စံးဝဲဒၣ်-―17  မ့မ့ၢ်ပှၤလၢအစဲဘူးလိာ်အသးဒီးကစၢ်န့ၣ်, မ့ၢ်အသး တဖျၢၣ်ဃီလီၤ.
         18  ဃ့ၢ်ဟးဆှဲးကွံာ်တၢ်မၤကမၣ်မုၣ်က မၣ်ခွါတက့ၢ်. ကယဲၢ်တၢ်မၤကမၣ်တမံၤလၢ်လၢ်လၢ ပှၤကညီမၤဝဲန့ၣ်,
         တဘၣ်ဃးဘၣ်ဒီးပနီၢ်ခိဘၣ်. မ့မ့ၢ် ပှၤလၢအမၤကမၣ်ပိာ်မုၣ်ပိာ်မၢၤန့ၣ်, မၤကမၣ်အနီၢ် ခိဒၣ်ဝဲလီၤ.
         19  သုနီၢ်ခိမ့ၢ်တၢ်လုၢ်အဟံၣ်ဘၣ်ဃးဒီး သးစီဆှံ, အိၣ်လၢသုပူၤ, လၢသုန့ၢ်လၢယွၤ, ဒီးသုတမ့ၢ်
         ဘၣ်သုတၢ်ဒၣ်သုဝဲဘၣ်န့ၣ်, မ့ၢ်သုတသ့ၣ်ညါဘၣ် ဧါ.
         20  အဂ့ၢ်ဒ်အံၤ, တၢ်ပှ့ၤက့ၤသုလၢအပှ့ၤလီၤ. မၤသး ဒ်န့ၣ်ဒီး, မၤလၤကပီၤယွၤလၢသုနီၢ်ခိနီၢ်ကစၢ်တက့ၢ်.
         
            
               	+ ၁မိၤ. ၂း၂၄|Gen.2.24*.

၇71  ဒီးတၢ်လၢသုကွဲးန့ၢ်ယၤအဂ့ၢ်န့ၣ် ပှၤမ့ၢ်တဘၣ်ဘူး ဘၣ်ဒီးပိာ်မုၣ်ဘၣ်ဒီး, ဂ့ၤဝဲလီၤ.
         2  ဘၣ်ဆၣ်ဒီးဒ်သိးပှၤ ကဟးဆှဲးတၢ်မၤကမၣ်မုၣ်ကမၣ်ခွါဒီး, မ်ပိာ်ခွါက အိၣ်ဒီးအမါဒၣ်ဝဲ, ဒီးပိာ်မုၣ်ကအိၣ်ဒီးအဝၤဒၣ်ဝဲတ
         က့ၢ်.
         3  မ်ဝၤမၤတၢ်ကြၢးဒီးအမါ, ဒီးမါလၢအဝၤဒ်န့ၣ် အသိးစ့ၢ်ကီးတက့ၢ်. မါတဂၤတအိၣ်ဘၣ်ဒီးအစိအ ကမီၤလၢအနီၢ်ခိဒၣ်ဝဲအဖီခိၣ်ဘၣ်,
         မ့ၢ်အဝၤလီၤ.
         4  ဒီး ဒ်န့ၣ်အသိးစ့ၢ်ကီး, ဝၤတဂၤတအိၣ်ဘၣ်ဒီးအစိအက မီၤလၢအနီၢ်ခိဒၣ်ဝဲအဖီခိၣ်ဘၣ်, မ့ၢ်အမါလီၤ.
         5  မ့တ မ့ၢ်ဘၣ်လၢသုအၢၣ်လီၤအီလီၤလိာ်သုသးလၢ သုက အိၣ်ဖးတစိၢ်, ဒ်သိးသုက-ဘါထုကဖၣ်တၢ်အဂီၢ်ဒီး, သုတဂုာ်န့ၢ်လိာ်သုတၢ်တ ဂ့ၤ. ဒီးအိၣ်ဃုာ်က့ၤကဒီးတက့ၢ်. ဒ်သိးမုၣ်ကီၤလံၢ်
         သုတလ့ပစီသုလၢ သုကီၤသုသးတကဲဘၣ်အဃိတ ဂ့ၤလီၤ.
         6  ဘၣ်ဆၣ်ဒီးတၢ်အံၤတမံၤယစံးဒ်တၢ်ပျဲအ သိး, တမ့ၢ်ဘၣ်ဒ်တၢ်မၤလိာ်အသိးဘၣ်လီၤ.
         7  အဂ့ၢ် ဒ်အံၤ, ယသးအိၣ်လၢပှၤခဲလၢာ်ကအိၣ်ဒ်ယကစၢ်ဒၣ် ယဲအသိးလီၤ. မ့မ့ၢ်ပှၤတဂၤဒီးတဂၤအိၣ်ဒီးအတၢ်ဘျုး
         ဒၣ်ဝဲလၢယွၤ, တဂၤဒ်အံၤ, ဒီးတဂၤဒ်နုၤလီၤ.8  ဘၣ်ဆၣ်ဒီးယစံးဘၣ်ပှၤလၢအမါတအိၣ်ဘၣ်, ဒီးပှၤ မုၣ်ကမဲသ့ၣ်တဖၣ်, မ့ၢ်အိၣ်ဒၣ်ဝဲဒ်ယၤအသိးဒီး,
         ဂ့ၤ လၢအဂီၢ်လီၤ.
         9  ဘၣ်ဆၣ်ဒီးကီၤအသးမ့ၢ်တကဲဘၣ် ဒီး, ကန့ၢ်မါန့ၢ်ဝၤဒၣ်ဝဲတက့ၢ်. အဂ့ၢ်ဒ်အံၤ, န့ၢ်မါန့ၢ် ဝၤဂ့ၤန့ၢ်တၢ်အိၣ်ဒီးသးကတၢတက့ၢ်လီၤ.10  ဒီးပှၤဒီမိဝၤတဖၣ်ယမၤလိာ်အီၤ, ဘၣ်ဆၣ်ဒီးတမ့ၢ် ဘၣ်ယၤဘၣ်, မ့ၢ်ကစၢ်လီၤမါတဂၤ, မ်အသုတလဲၤသ
         ဒၣ်အဝၤတဂ့ၤ.
         11  ဘၣ်ဆၣ်ဒီးမ့ၢ်လဲၤသဒၣ်ဝဲဒီး, အဝၤ တအိၣ်ဘၣ်ဒီးမ်အအိၣ်တက့ၢ်. မ့တမ့ၢ်ဘၣ်ဒီး, မ်အ ဘၣ်လိာ်က့ၤအသးဒီးအဝၤန့ၣ်တက့ၢ်.
         ဒီးအဝၤတဂၤ န့ၣ်မ်အသုတပာ်မၢ်အမါတဂ့ၤ.12  လၢပှၤအိၣ်လီၤတဲာ်တဖၣ်န့ၣ်ယစံးဘၣ်ယဲ, တမ့ၢ် ဘၣ်ပကစၢ်ဘၣ်. ဒီပုၢ်ဝဲၢ်တဂၤဂၤမ့ၢ်အိၣ်ဒီးအမါလၢ
         အတနာ်ဘၣ်တၢ်, ဒီးမ့ၢ်ဘၣ်အသးလၢအကအိၣ်ဝဲ ဆိးဝဲဒီးအီၤဒီး, မ်အသုတပာ်မၢ်အီၤတဂ့ၤ.
         13  ဒီးပိာ်မုၣ် လၢအအိၣ်ဒီးအဝၤလၢအတနာ်ဘၣ်တၢ်, ဒီးမ့ၢ်ဘၣ် အသးလၢအကအိၣ်ဝဲဆိးဝဲဒီးအီၤဒီး, မ်အသုတလဲၤ
         သဒၣ်အီၤတဂ့ၤ.
         14  အဂ့ၢ်ဒ်အံၤ, ဝၤလၢအတနာ်ဘၣ် တၢ်တဂၤ, တၢ်ပာ်အီၤလၢအကဆှီလၢအမါအဃိ, ဒီး မါလၢအတနာ်ဘၣ်တၢ်တဂၤ,
         တၢ်ပာ်အီၤလၢအက ဆှီလၢအဝၤအဃိလီၤ. မ့တမ့ၢ်ဘၣ်ဒ်န့ၣ်ဒီး, သုဖိမ့ၢ် တၢ်တကဆှီဘၣ်လီၤ. မ့မ့ၢ်ခဲကနံၣ်အံၤ,
         မ့ၢ်အကဆှီဝဲ လီၤ.15  ဘၣ်ဆၣ်ဒီးပှၤလၢအတနာ်ဘၣ်တၢ် မ့ၢ်လဲၤသဒၣ်ဝဲ ဒီး, ကလဲၤသဒၣ်ဒၣ်ဝဲတက့ၢ်. တၢ်မ့ၢ်မၤအသးဒ်န့ၣ်ဒီး,
         ဒီပုၢ်ဝဲၢ်မုၣ်မ့ၢ်ဂ့ၤ, ဒီပုၢ်ဝဲၢ်ခွါမ့ၢ်ဂ့ၤ, တဘၣ်စၢဃာ်ဘၣ် ဝဲဘၣ်. ဘၣ်ဆၣ်ဒီးယွၤကိးလံပှၤလၢတၢ်အိၣ်ဃူအိၣ်
         ဖိးအဂီၢ်လံ.
         16  အဂ့ၢ်ဒ်အံၤ, ပိာ်မုၣ်ဧၢ, နတအုၣ်က့ၤခီၣ် က့ၤနဝၤဘၣ်န့ၣ်, နသ့ၣ်ညါဒ်လဲၣ်. ဒီးပိာ်ခွါဧၢ,
         နတ အုၣ်က့ၤခီၣ်က့ၤဘၣ်နမါဘၣ်န့ၣ်, နသ့ၣ်ညါဒ်လဲၣ်.―17  ဘၣ်ဆၣ်ဒီးဒ်ယွၤဟ့ၣ်နီၤဖးတဂၤအတၢ်, တဂၤအတၢ် အသိး, ဒီးဒ်ကစၢ်ကိးလံပှၤတဂၤဒီးတဂၤအသိးန့ၣ်,
         မ်အလဲၤတၢ်ဒ်န့ၣ်အသိးတက့ၢ်. ဒီးယမၤလိာ်တၢ်ဒ်န့ၣ် အသိး, လၢတၢ်အိၣ်ဖှိၣ်တဖၣ်ခဲလၢာ်အပူၤလီၤ.18  ပှၤတဂၤဂၤလၢအဒိးတၢ်ကူးတရံးန့ၣ်, မ့ၢ်ဘၣ်တၢ် ကိးအီၤဒီး, မ်အသုတကဲထီၣ်ပှၤလၢအတဒိးဘၣ်တၢ်
         ကူးတရံးတဂ့ၤ. ပှၤတဂၤဂၤလၢအတဒိးဘၣ်တၢ်ကူး တရံးမ့ၢ်ဘၣ်တၢ်ကိးအီၤဒီး, မ်အသုတဒိးတၢ်ကူးတရံး
         တဂ့ၤ.
         19  တၢ်ဒိးတၢ်ကူးတရံးတမ့ၢ်ဘၣ်တၢ်ဘၣ်, ဒီးတၢ် တဒိးဘၣ်တၢ်ကူးတရံး တမ့ၢ်ဘၣ်တၢ်ဘၣ်. မ့မ့ၢ်တၢ်
         တိၢ်န့ၢ်ယွၤအတၢ်မၤလိာ်န့ၣ်, မ့ၢ်တၢ်လီၤ.
         20  တၢ်ကိးလၢ ပှၤအိၣ်တ့ၢ်လၢအပူၤ ဖဲတၢ်ကိးအီၤန့ၣ်, မ်အအိၣ်အ ဆိးဒၣ်တၢ်လၢအပူၤတက့ၢ်.
         21  လၢတၢ်ကိးနၤ, နမ့မ့ၢ် ကုၢ်ဒီး, ပးကဲအဝဲန့ၣ်တဂ့ၤ. ဘၣ်ဆၣ်ဒီးနထူၣ်ဖျဲးမ့ၢ် သ့ဒီး, ဟံးန့ၢ်အဝဲန့ၣ်,
         မ့ၢ်အဂ့ၤတက့ၢ်လီၤ.
         22  အဂ့ၢ်ဒ် အံၤ, ကုၢ်လၢအဘၣ်တၢ်ကိးအီၤလၢကစၢ်အပူၤ မ့ၢ်က စၢ်အပှၤထူၣ်ဖျဲးလီၤ. ဒ်န့ၣ်အသိးစ့ၢ်ကီး,
         ပှၤထူၣ်ဖျဲး လၢအဘၣ်တၢ်ကိးအီၤ, မ့ၢ်ခရံာ်အကုၢ်အပှၤလီၤ.
         23  တၢ် ပှ့ၤက့ၤသုလၢအပှ့ၤလီၤ. သုတကဲထီၣ်ပှၤကညီအကုၢ် အပှၤတဂ့ၤ.
         24  ပုၢ်သ့ၣ်ဝဲၢ်သ့ၣ်ဧၢ, တၢ်လၢပှၤအိၣ်တ့ၢ် လၢအပူၤ, ဖဲအဘၣ်တၢ်ကိးအီၤန့ၣ်, မ်အအိၣ်အဆိး လၢအပူၤဒီးယွၤတက့ၢ်.25  ဒီးလၢပမုၣ်ကနီၤအဂ့ၢ်အကျိၤန့ၣ်, ယတအိၣ်ဘၣ်ဒီး တၢ်မၤလိာ်လၢကစၢ်န့ၣ်ဘၣ်. မ့မ့ၢ်ဒ်ပှၤလၢအဒိးတၢ်
         သးကညီၤလၢကစၢ်လၢအကမ့ၢ် ပှၤအကလုၢ်တီအ သိးန့ၣ်, ယဟ့ၣ်ယတၢ်ဆိကမိၣ်လီၤ.
         26  မၤသးဒ်န့ၣ် ဒီးယဆိကမိၣ်လၢတၢ်အံၤ မ့ၢ်အဂ့ၤဝဲလၢတၢ်နးတၢ် ဖှီၣ်ခဲကနံၣ်အံၤအဃိန့ၣ်, လၢအမ့ၢ်တၢ်ဂ့ၤလၢပှၤက
         အိၣ်ဝဲဆိးဝဲဒ်အအိၣ်ဝဲအသိးလီၤ.
         27  မ့ၢ်နဘၣ်စၢဃာ် ဒီးမါန့ၣ်ဧါ. သုတဃုထူၣ်ဖျဲးတဂ့ၤ. မ့ၢ်နထူၣ်ဖျဲးဒီးမါ န့ၣ်ဧါ. ဃုန့ၢ်မါတဂ့ၤ.
         28  မ့ၢ်နာ်သက့ဒ်န့ၣ်ဒီးနမ့ၢ်န့ၢ်မါ စ့ၢ်ကီးဒီး, နတမၤကမၣ်ဘၣ်တၢ်ဘၣ်. ဒီးမုၣ်ကနီၤမ့ၢ် န့ၢ်ဝၤဒီး,
         တမၤကမၣ်ဘၣ်တၢ်ဘၣ်. မ့မ့ၢ်ပှၤဒ်န့ၣ်အ သိးတဖၣ်, ကဘၣ်တၢ်နးတၢ်ဖှီၣ်လၢပဖံးပညၣ်အပူၤ လီၤ. ဒီးယသးလီသုလီၤ.29  မ့မ့ၢ်ပုၢ်သ့ၣ်ဝဲၢ်သ့ၣ်ဧၢ, ယစံးတၢ်အံၤ, တၢ်အဆၢအ ကတီၢ်အံၣ်ကိာ်သတးဒီး, တၢ်အိၣ်လီၤတဲာ်မ့ၢ်လၢပှၤ
         အိၣ်ဒီးအမါ, ဘၣ်အိၣ်ဝဲ, ဒ်အတအိၣ်ဘၣ်အသိး,
         30  ဒီး ပှၤလၢအဟီၣ်, ဒ်အတဟီၣ်ဘၣ်အသိး, ဒီးပှၤလၢအ သူၣ်ဖှံသးညီ, ဒ်ပှၤလၢအတသူၣ်ဖှံသးညီဘၣ်အသိး,
         ဒီးပှၤလၢအပှ့ၤတၢ်, ဒ်အတၢ်တအိၣ်ဘၣ်အသိး,
         31  ဒီး ပှၤလၢအမၤအအံၤတဃၣ်အတၢ်, ဒ်ပှၤလၢအတမၤ ဘၣ်နးကဲၣ်ဆိးအသိးန့ၣ်လီၤ. အဂ့ၢ်ဒ်အံၤ, တၢ်အိၣ်
         လၢခိအံၤ, အက့ၢ်အဂီၤဒံကွံာ်ဝဲလီၤ.32  ဘၣ်ဆၣ်ဒီးယသးအိၣ်လၢသုသုတအိၣ်ဒီးတၢ်ဘၣ် ယိၣ်ဘၣ်ဘီတဂ့ၤလီၤ. ပှၤလၢအတန့ၢ်ဘၣ်အမါန့ၣ်, ကမၤဘၣ်ကစၢ်အသးဒ်လဲၣ်ဒ်လဲၣ်န့ၣ်,
         ဘၣ်ယိၣ်တၢ် လၢအဘၣ်ဃးဒီးကစၢ်အဂ့ၢ်လီၤ.
         33  မ့မ့ၢ်ပှၤလၢအအိၣ် ဒီးအမါန့ၣ်, ကမၤဘၣ်အမါအသးဒ်လဲၣ်ဒ်လဲၣ်န့ၣ်, ဘၣ်ယိၣ်တၢ်လၢအဘၣ်ဃးလၢ ဟီၣ်ခိၣ်အဂ့ၢ်လီၤ.―34  ပမါဒီးပမုၣ်ကနီၤန့ၣ်, တဒ်သိးလိာ်အသးစ့ၢ်ကီးဘၣ်. ပှၤလၢအဝၤတအိၣ်ဘၣ်န့ၣ်, ဘၣ်ယိၣ်တၢ်လၢအဘၣ်
         ဃးဒီးကစၢ်အဂ့ၢ်, ဒ်သိးအနီၢ်ခိမ့ၢ်ဂ့ၤ, အသးမ့ၢ်ဂ့ၤ, က စီကဆှံလီၤ. မ့မ့ၢ်ပှၤလၢအအိၣ်ဒီးအဝၤန့ၣ်,
         ကမၤဘၣ် အဝၤအသးဒ်လဲၣ်ဒ်လဲၣ်ဒီး, ဘၣ်ယိၣ်တၢ်လၢအဘၣ် ဃးဒီးဟီၣ်ခိၣ်အဂ့ၢ်လီၤ.35  ဒီးတၢ်တဖၣ်န့ၣ်, ယစံးဘၣ်သုလၢသုဘျုးအဂီၢ်လီၤ. တမ့ၢ်ဘၣ် ဒ်သိးယကကွံာ်ဖျီၣ် ပျံၤသကွီၤလၢသုလိၤ
         ဘၣ်. မ့မ့ၢ်လၢတၢ်ဂ့ၤအဂီၢ်, ဒ်သိးတၢ်တံာ်မုၢ်တံာ်တာ် တအိၣ်ဘၣ်ဒီး, သုကမၤကစၢ်အတၢ်လီၤ.
         36  ဘၣ်ဆၣ် ဒီးပှၤတဂၤဂၤ မ့ၢ်ဆိကမိၣ်လၢအမၤအပှၤမုၣ်ကနီၤတ ဂ့ၤတဘၣ်ဘၣ်, ဒီးအယူာ်အထံးမ့ၢ်တလၢကွံာ်ဒီးတၢ်
         မ့ၢ်ကြၢးဒ်န့ၣ်ဒီး, မ်အမၤတၢ်ဖဲဒၣ်အသးတက့ၢ်. တမ့ၢ် ဘၣ်အမၤတၢ်ဒဲးဘးဘၣ်. မ်အဝဲသ့ၣ်ဒိးဖျီလိာ်အသး
         တက့ၢ်.37  ဘၣ်ဆၣ်ဒီးပှၤလၢအလီၢ်တအိၣ်ဘၣ်, ဒီးအိၣ်ဂၢၢ်ဆိး ကျၢၤလၢအသး, ဒီးအိၣ်ဒီးအစိကမီၤလၢအသးဒၣ်ဝဲ
         အဖီခိၣ်, ဒီးစံၣ်ညီၣ်လံတၢ်အံၤလၢအသး, လၢအက ဟံးဃာ်အပှၤမုၣ်ကနီၤဒၣ်ဝဲန့ၣ်ဒီး, အဝဲဒၣ်မၤတၢ်ဂ့ၤ
         လီၤ.
         38  ဒ်န့ၣ်အသိး, ပှၤလၢအဒုးဖျီအီၤန့ၣ်မၤတၢ်ဂ့ၤ ဘၣ်ဆၣ်ဒီး, ပှၤလၢအတဒုးဖျီဘၣ်န့ၣ်, မၤတၢ်ဂ့ၤတ
         က့ၢ်လီၤ.
         39  ပိာ်မုၣ်ဖဲအဝၤမူဝဲအဖၢမုၣ်န့ၣ်, ဘၣ်စၢဃာ်ဒီးအဝၤလီၤ. မ့မ့ၢ်အဝၤမ့ၢ်သံဒီး, ထူၣ်ဖျဲးဝဲ,
         ဒီးကန့ၢ်ဘၣ်အဝၤဖဲဒၣ်အသးဘၣ်ဆၣ်ဒီး, ထဲလၢကစၢ်အပူၤဧိၤလီၤ.―40  ဘၣ်ဆၣ်ဒီးဒ်ယဆိကမိၣ်တၢ်အသိးန့ၣ်, မ့ၢ်အိၣ်ဒၣ် တၢ်ဒီး, ကမုာ်တက့ၢ်လီၤ. ဒီးယဆိကမိၣ်လၢယအိၣ်
         ဒီးယွၤအသးလီၤ.
         
            
               	+ ဒုၣ်တၢ်အီၣ်တၢ်အီဒီး

၈81  ဒီးတၢ်လၢပှၤလုၢ်ထီၣ်အီၤလၢ တၢ်ဂီၤအဂ့ၢ်အကျိၤ န့ၣ်, ပသ့ၣ်ညါလၢပအိၣ်ဒီးတၢ်သ့ၣ်ညါကိးဂၤဒဲးလီၤ.
         တၢ်သ့ၣ်ညါဒုးအိၣ်ထီၣ်သးကဖၢလၢ, မ့မ့ၢ်တၢ်အဲၣ် တၢ်ကွံန့ၣ်မၤထီၣ်မၤထီတၢ်လီၤ.
         2  ဒီးပှၤတဂၤဂၤမ့ၢ် ဆိကမိၣ်လၢအသ့ၣ်ညါတၢ်တမံၤမံၤဒီး, ဒ်အကြၢး သ့ၣ်ညါဝဲအသိးန့ၣ်, တသ့ၣ်ညါဒံးဘၣ်တၢ်နီတမံၤ
         ဘၣ်.
         3  မ့မ့ၢ်ပှၤတဂၤဂၤမ့ၢ်အဲၣ်ယွၤဒီး, အဝဲဒၣ်က ဘၣ်တၢ်သ့ၣ်ညါအီၤလၢယွၤလီၤ.4  မၤသးဒ်န့ၣ်ဒီးတၢ်အီၣ်လၢပှၤလုၢ်ထီၣ်အီၤလၢတၢ်ဂီၤ အဂ့ၢ်န့ၣ်, ပသ့ၣ်ညါလၢတၢ်ဂီၤတမ့ၢ်ဘၣ်တၢ်နီတမံၤ
         ဘၣ်လၢဟီၣ်ခိၣ်ချၢ, ဒီးမ့တမ့ၢ်ဘၣ်ယွၤတဂၤဃီဘၣ် ဒီး, ကစၢ်တအိၣ်ဘၣ်နီတဂၤဘၣ်လီၤ.
         5  အဂ့ၢ်ဒ်အံၤ, လၢမူခိၣ်မ့ၢ်ဂ့ၤ, လၢဟီၣ်ခိၣ်မ့ၢ်ဂ့ၤ, တၢ်လၢပှၤကိးအီၤ လၢကစၢ်တဖၣ်အိၣ်ဝဲ,
         ဒ်ယွၤအိၣ်အါဂၤဒီးကစၢ်အိၣ် အါဂၤအသိးနာ်သက့ဒီး,
         6  မ့မ့ၢ်လၢပဝဲဒၣ်, ပၢ်ယွၤ အိၣ်တဂၤဃီ, လၢတၢ်ခဲလၢာ်ကဲထီၣ်လၢအီၤ, ဒီးပအိၣ် ပဝဲလၢအဂီၢ်, ဒီးကစၢ်ယ့ၣ်ရှူးခရံာ်တဂၤဃီ,
         လၢတၢ် ခဲလၢာ်ကဲထီၣ်လၢအီၤ, ဒီးပကဲထီၣ်လၢအီၤလီၤ.7  မ့မ့ၢ်တၢ်သ့ၣ်ညါအံၤတအိၣ်ဘၣ် လၢပှၤကိးဂၤဒဲးအ ပူၤဘၣ်. ဒီးပှၤတနီၤနီၤတုၤခဲကနံၣ်အံၤအိၣ်ဝဲဒီးအသး
         လၢအသ့ၣ်ညါဒၣ်တၢ်ဘၣ်ဃးဒီး တၢ်ဂီၤဒီးအီၣ်တၢ်ဒ် တၢ်လၢပှၤလုၢ်ထီၣ်အီၤလၢတၢ်ဂီၤအသိးလီၤ. ဒီးအသး
         လၢအသ့ၣ်ညါဒၣ် တၢ်အဂံၢ်စၢ်ဘါစၢ်ဒီး, ဘၣ်အၢဝဲ လီၤ.
         8  ဘၣ်ဆၣ်ဒီးတၢ်အီၣ်တပာ်ဂ့ၤဘၣ်ပှၤလၢယွၤအ မဲာ်ညါဘၣ်. အဂ့ၢ်ဒ်အံၤ, ပမ့ၢ်အီၣ်ဒီး, ပတဂ့ၤထီၣ်
         ဘၣ်, ပမ့ၢ်တအီၣ်ဘၣ်ဒီး, ပတအၢလီၤဘၣ်.―
         9  ဘၣ် ဆၣ်ဒီးဒ်သိးသုစိသုကမီၤအံၤ, သုတကဲထီၣ်လၢတၢ် လီၤဃံၤအလီၢ်လၢပှၤဂံၢ်စၢ်ဘါစၢ်တဂ့ၤဒီး,
         ပလီၢ်သု သးတက့ၢ်.
         10  အဂ့ၢ်ဒ်အံၤ, ပှၤတဂၤဂၤမ့ၢ်ထံၣ်နၤ, လၢ အအိၣ်ဒီးတၢ်သ့ၣ်ညါတဂၤ, ဆ့ၣ်နီၤအီၣ်တၢ်လၢတၢ် ဂီၤအဟံၣ်ပူၤဒီး,
         ပှၤလၢအဂံၢ်စၢ်အဘါစၢ်တဂၤန့ၣ်, အ သးလၢအသ့ၣ်ညါဒၣ်တၢ်, ကကျၢၤထီၣ်တုၤအကအီၣ် တၢ်လၢပှၤလုၢ်ထီၣ်အီၤလၢတၢ်ဂီၤ,
         တမ့ၢ်ဘၣ်ဧါ.
         11  ဒီး မ့ၢ်နတၢ်သ့ၣ်ညါအဃိဒီး, နဒီပုၢ်ဝဲၢ်လၢအဂံၢ်စၢ်ဘါ စၢ်, လၢခရံာ်ဒိးသံအသးလၢအဂီၢ်တဂၤ,
         ကဟးဂီၤ လီၤ.
         12  တုၤသုမၤကမၣ်သုဒီပုၢ်ဝဲၢ်ဒ်န့ၣ်, ဒီးမၤဆါအ သးလၢအသ့ၣ်ညါဒၣ်တၢ်, လၢအဂံၢ်စၢ်ဘါစၢ်န့ၣ်ဒီး,
         သုမၤကမၣ်ခရံာ်လီၤ.
         13  မၤသးဒ်န့ၣ်ဒီးတၢ်အီၣ်မ့ၢ်ဒုး လီၤကမၣ်ယဒီပုၢ်ဝဲၢ်ဒီး, တစိၤဒၣ်ယၤယတအီၣ်လၢၤ ဘၣ်တၢ်ညၣ်,
         ဒ်သိးယဒီပုၢ်ဝဲၢ်သုတလီၤကမၣ်တၢ်တ ဂ့ၤလီၤ.

၉91  မ့ၢ်ယတမ့ၢ်ဘၣ်တၢ်မၢဖိဘၣ်ဧါ. မ့ၢ်ယတမ့ၢ်ဘၣ်ပှၤ ထူၣ်ဖျဲးဖိဘၣ်ဧါ. မ့ၢ်ယတထံၣ်ဘၣ်လံပကစၢ်ယ့ၣ်ရှူး
         ခရံာ်ဘၣ်ဧါ. မ့ၢ်သုတမ့ၢ်ဘၣ်ယတၢ်မၤလၢကစၢ်အ ပူၤဘၣ်ဧါ.
         2  ယမ့တမ့ၢ်ဘၣ်ပှၤတၢ်မၢဖိလၢပှၤဂၤအဂီၢ် ဘၣ်ဆၣ်ဒီး, ယမ့ၢ်မးလၢသုဂီၢ်လီၤ. အဂ့ၢ်ဒ်အံၤ, သုအိၣ်
         လၢကစၢ်အပူၤန့ၣ်, သုမ့ၢ်တၢ်စဲပနီၣ်ဃာ်လၢယမ့ၢ်ပှၤ တၢ်မၢဖိလီၤ.
         3  ပှၤလၢအသံကွၢ်သံဒိးယၤန့ၣ်, ယစံး ဆၢအီၤဒ်အံၤ,
         4  ဒ်သိးပကအီၣ်တၢ်အီတၢ်န့ၣ်, ပစိပ ကမီၤတအိၣ်ဘၣ်ဧါ. ဒ်သိးပကဟးဝ့ၤဝီၤဆှၢဒီပုၢ်ဝဲၢ် မုၣ်ပမါဒ်တၢ်မၢဖိအဂၤတဖၣ်,
         5  ဒီးပကစၢ်အဒီပုၢ်ဝဲၢ် သ့ၣ်တဖၣ်, ဒီးစီၤက့ၤဖး, အသိးန့ၣ်, ပစိပကမီၤတအိၣ် ဘၣ်ဧါ.
         6  ထဲယၤတဂၤ, ဒီးစီၤဘၢ်နါဘၤ, ပစိပကမီၤ လၢပသုတမၤတၢ်ဖံးတၢ်တဂ့ၤန့ၣ်, တအိၣ်ဘၣ်ဧါ.
         7  အ ဘူးအလဲတအိၣ်ဘၣ်ဒီး, မ့ၢ်မတၤလဲၤဒုးတၢ်တဘျီဘျီ တဂၤလဲၣ်. မ့ၢ်မတၤသူၣ်စပံးအလီၢ်, ဒီးတအီၣ်ဘၣ်
         အသၣ်တဂၤလဲၣ်. မ့ၢ်မတၤကွၢ်သိတဖုဒီး, တအီၣ် ဘၣ်တဖုန့ၣ်အနုၢ်ထံဘၣ်တဂၤလဲၣ်.8  မ့ၢ်ယစံးတၢ်တဖၣ်န့ၣ်ဒ်ပှၤကညီအသိး, မ့ၢ်တၢ်သိၣ် တၢ်သီစံးစ့ၢ်ကီးတၢ်တဖၣ်န့ၣ်လဲၣ်.
         9  အဂ့ၢ်ဒ်အံၤ, တၢ် ကွဲးအသးလၢစီၤမိၤရှ့အတၢ်သိၣ်တၢ်သီအပူၤ, ဂီၤဖံး လၢအယီၢ်ဘုန့ၣ်, သုတပသံးဃာ်အထးခိၣ်တဂ့ၤ.- မ့ၢ်ယွၤအံးက့ၤကွၢ်က့ၤ ဂီၤဖံးဧါ.
         10  မ့ၢ် အစံးတၢ်န့ၣ်ခဲလၢာ်လၢပဂီၢ်လဲၣ်. မ့ၢ်မးတၢ်ကွဲးအသး လၢပဂီၢ်, ဒ်သိးပှၤလၢအထဲၣ်တၢ်ကထဲၣ်တၢ်အိၣ်ဒီး
         တၢ်မုၢ်လၢ်, ဒီးပှၤလၢအယီၢ်ဘုအိၣ်ဒီးတၢ်မုၢ်လၢ်န့ၣ်, ကန့ၢ်ဘၣ်တၢ်လၢအမုၢ်လၢ်ဝဲလီၤ.
         11  ပဝဲဒၣ်အံၤ, ပမ့ၢ်ဖှံ တၢ်ဘၣ်ဃးဒီးသးလၢသုဂီၢ်ဒီး, သုတၢ်ဘၣ်ဃးဒီးတၢ် ညၣ်ပမ့ၢ်ကူးဒီး, မ့ၢ်တၢ်အဒိၣ်အမုၢ်ဧါ.
         12  ပှၤဂၤမ့ၢ်အိၣ် ဒီးတၢ်စိတၢ်ကမီၤအံၤ လၢသုဖီခိၣ်ဒီး, ပဝဲဒၣ်အံၤအါ န့ၢ်အန့ၣ်တက့ၢ်, တမ့ၢ်ဘၣ်ဧါ.
         ဘၣ်ဆၣ်ဒီးပတမၤဘၣ် တၢ်စိတၢ်ကမီၤအံၤဘၣ်. မ့ၢ်ပဒိးတၢ်ခဲလၢာ်, ဒ်သိးပသု တတြီတၢ်သးခုကစီၣ်တဂ့ၤလီၤ.13  မ့ၢ်သုတသ့ၣ်ညါဘၣ်လၢပှၤလၢ အမၤတၢ်စီဆှံအ တၢ်မၤတဖၣ်, အီၣ်တၢ်ဘၣ်ဃးဒီးတၢ်လုၢ်အဟံၣ်, ဒီး
         ပှၤလၢအမၤတၢ်လုၢ်လီၢ်အတၢ်မၤန့ၣ်, န့ၢ်ဘၣ်တၢ်ဘၣ် ဃးဒီးတၢ်လုၢ်လီၢ်, တမ့ၢ်ဘၣ်ဧါ.
         14  ဒ်န့ၣ်အသိးစ့ၢ် ကီး, ကစၢ်စံၣ်ညီၣ်ဝဲလၢ ပှၤလၢအစံၣ်တဲၤတဲလီၤတၢ် သးခုအကစီၣ်တဖၣ်န့ၣ်, ကမူဝဲလၢတၢ်ဘၣ်ဃးဒီး
         တၢ်သးခုအကစီၣ်လီၤ
         15  ဘၣ်ဆၣ်ဒီးယတမၤန့ၢ်ဘၣ် တၢ်တဖၣ်န့ၣ်နီတမံၤဘၣ်. ဒီးယတကွဲးဘၣ်တၢ်အံၤ, ဒ်သိးပှၤကမၤတၢ်ဒ်န့ၣ်လၢယဂီၢ်ဘၣ်.
         အဂ့ၢ်ဒ်အံၤ, ယ မ့ၢ်သံဒီး, ဂ့ၤန့ၢ်ပှၤဒုးကဲထီၣ်ယတၢ်ပာ်ယသးကဖၢလၢ အံၤလၢတၢ်ကလီကလီန့ၣ်တက့ၢ်လီၤ.
         16  အဂ့ၢ်ဒ်အံၤ, ယမ့ၢ်စံၣ်တဲၤတဲလီၤတၢ်သးခုကစီၣ်ဒီး, တမ့ၢ်ဘၣ်ယ ပာ်ယသးကဖၢလၢအလီၢ်အိၣ်န့ၣ်ဘၣ်.
         အဂ့ၢ်ဒ်အံၤ, ယဘၣ်မၤဒ်န့ၣ်လီၤ. မ့ၢ်မးယမ့ၢ်တစံၣ်တဲၤတဲလီၤဘၣ် တၢ်သးခုကစီၣ်ဘၣ်ဒီး, ယကဘၣ်အဖှီၣ်လီၤ.
         17  အ ဂ့ၢ်ဒ်အံၤ, လၢယသးလိၣ်ထီၣ်ဒၣ်ဝဲအဃိယမ့ၢ်မၤတၢ် ဒီး, ယအိၣ်ဒီးယဘူးယလဲလီၤ. ဘၣ်ဆၣ်ဒီးမ့တမ့ၢ်
         လၢယသးလိၣ်ထီဒၣ်ဝဲအဃိဘၣ်ဒီး, မ့ၢ်မးတၢ်ဒုးမၤ ယၤလၢပှၤကွၢ်တၢ်အလီၢ်လီၤ.18  မၤသးဒ်န့ၣ်ဒီးယဘူးယလဲမ့ၢ်မနုၤလဲၣ်. မ့ၢ်လၢယက စံၣ်တဲၤတဲလီၤတၢ်သးခုကစီၣ်ဒီး, တပာ်ဘၣ်တၢ်သး
         ခုအကစီၣ်အပှ့ၤဘၣ်, ဒ်သိးယသုတမၤဒီးယစိယက မီၤလၢတၢ်သးခုကစီၣ်အပူၤ အါကဲၣ်ဆိးတဂ့ၤန့ၣ် လီၤ.
         19  အဂ့ၢ်ဒ်အံၤ, ယထူၣ်ဖျဲးဒီးပှၤခဲလၢာ်ဘၣ်ဆၣ်ဒီး ယပာ်လီၤယသးလၢပှၤခဲလၢာ်အကုၢ်အပှၤ, ဒ်သိးယ
         ကမၤန့ၢ်ပှၤအါတက့ၢ်လီၤ.
         20  လၢပှၤယူဒၤဖိအဂီၢ်, ယ ကဲထီၣ်တၢ်ဒ်ပှၤယူဒၤဖိအသိး, ဒ်သိးယကန့ၢ်ဘၣ်ပှၤ ယူဒၤဖိလီၤ. လၢပှၤအိၣ်လၢတၢ်သိၣ်တၢ်သီအဖီလာ်
         အဂီၢ်, ဒပှၤအိၣ်လၢတၢ်သိၣ်တၢ်သီအဖီလာ်, ဒ်သိးယကန့ၢ်ဘၣ် ပှၤအိၣ်လၢတၢ်သိၣ်တၢ်သီအဖီလာ်လီၤ.―
         21  လၢပှၤလၢအတအိၣ်ဘၣ်ဒီးတၢ်သိၣ်တၢ်သီဘၣ်အဂီၢ်, ဒ်ပှၤလၢ တၢ်သိၣ်တၢ်သီတအိၣ်ဘၣ်အသိး, တအိၣ်
         ဘၣ်ဒီး ယွၤအတၢ်သိၣ်တၢ်သီတမ့ၢ်ဘၣ်, မ့ၢ်ယအိၣ် လၢခရံာ်အတၢ်သိၣ်တၢ်သီအဖီလာ်, ဒ်သိးယကန့ၢ်
         ဘၣ်ပှၤလၢအတအိၣ်ဘၣ်ဒီးတၢ်သိၣ်တၢ်သီန့ၣ်လီၤ.22  လၢပှၤအဂံၢ်စၢ်အဘါစၢ်အဂီၢ်, ဒ်ပှၤဂံၢ်စၢ်ဘါစၢ်အသိး, ဒ်သိးယကန့ၢ်ဘၣ် ပှၤအိၣ်ဒီးအဂံၢ်စၢ်ဘါစၢ်န့ၣ်လီၤ.
         လၢပှၤခဲလၢာ်အဂီၢ်, ယကဲတၢ်ခဲလၢာ်, ဒ်သိးယမၤတၢ် ခဲလၢာ်သတးဒီး ယကအုၣ်က့ၤခီၣ်က့ၤ ပှၤတနီၤနီၤ
         လီၤ.
         23  ဒီးယမၤတၢ်ခဲလၢာ် လၢတၢ်သးခုအကစီၣ်အ ဃိ, ဒ်သိးယကကဲလၢ ပှၤန့ၢ်ဃုာ်အဘျုးအဖှိၣ်န့ၣ်လီၤ.24  မ့ၢ်သုတသ့ၣ်ညါဘၣ်လၢ ပှၤလၢအဃ့ၢ်သတြီၤတၢ် တဖၣ်န့ၣ်, ဃ့ၢ်ခဲလၢာ်ဘၣ်ဆၣ်ဒီးပှၤန့ၢ်ဘၣ်တၢ်မ့ၢ်ထဲ
         တဂၤဧိၤန့ၣ်ဘၣ်ဧါ. ဒ်သိးသုကန့ၢ်တၢ်ဒီး, ဃ့ၢ်ဒ်န့ၣ်သိး တက့ၢ်.
         25  ဒီးကယဲၢ်ပှၤလၢအဂုာ်မၤသတြီၤတၢ်တဖၣ် န့ၣ်, ကီၤဒၣ်အသးလၢတၢ်ခဲလၢာ်လီၤ. ဒီးအဝဲသ့ၣ်မၤ ဝဲဒ်သိးအကန့ၢ်ဘၣ်တၢ်ခိၣ်သလုးလၢ
         အအုၣ်သံကျၣ် သံဒၣ်တၢ်လီၤ. မ့မ့ၢ်ပဝဲဒၣ်အံၤ, တၢ်လၢအတအုၣ်သံ ကျၣ်သံဘၣ်လီၤ.
         26  မၤသးဒ်န့ၣ်ဒီး ယဃ့ၢ်တၢ်ဒ်န့ၣ်အ သိး, ဒ်ပှၤသးဒ့ဒီအသိးတမ့ၢ်ဘၣ်. ယထိတၢ်ဒ်န့ၣ်အ သိး, ဒ်ပှၤတီၢ်ကလံၤအသိးတမ့ၢ်ဘၣ်.
         27  မ့ၢ်ယမၤနၢၤ မၤဃၣ်ယနီၢ်ခိ, ဒီးယမၢအကဲကုၢ်ဒ်သိးယစံၣ်တဲၤတဲ လီၤတၢ်လၢပှၤဂၤဝံၤဒီး, ယသုတကဲလၢပှၤဘၣ်တၢ်ညိ
         ကွံာ်အီၤယကစၢ်ဒၣ်ယဲတဂ့ၤလီၤ.

၁၀101  အဂ့ၢ်ဒ်အံၤ, ပုၢ်သ့ၣ်ဝဲၢ်သ့ၣ်ဧၢ, ယသးတအိၣ်ဘၣ်လၢ သုတသ့ၣ်ညါဘၣ်, လၢပပၢ်သ့ၣ်ခဲလၢာ်အိၣ်လၢတၢ်
         အၢၣ်အဖီလာ်, ဒီးခီဂာ်ပီၣ်လဲၣ်,
         2  ဒီးဒိးဘျၢ*အသးခဲ လၢာ်လၢတၢ်အၢၣ်ဒီးပီၣ်လဲၣ်အပူၤ ဆူစီၤမိၤရှ့အပူၤ,―3  ဒီးအီၣ်တၢ်အီၣ်ဘၣ်ဃးဒီးသးတမံၤဃီခဲလၢာ်, ဒီးအီ တၢ်အီဘၣ်ဃးဒီး သးတမံၤဃီခဲလၢာ်လီၤ.
         4  အဂ့ၢ်ဒ် အံၤ, အီတၢ်လၢလၢၢ်ဘၣ်ဃးဒီးသးလၢအပိာ်အခံ, ဒီး လၢၢ်န့ၣ်မ့ၢ်ခရံာ်လီၤ.― ဘၣ်ဆၣ်ဒီး
         ပှၤအါတက့ၢ်တ ဖၣ်န့ၣ်, တဘၣ်ယွၤအသးဘၣ်. အဂ့ၢ်ဒ်အံၤ, တၢ်က လ့ၢ်လီၤအီၤလၢပှၢ်မုၢ်ကနၢလီၤ.6  ဒီးတၢ်တဖၣ်န့ၣ် ကဲတၢ်အဒိအတဲာ်လၢပဂီၢ်, ဒ်သိး ပသုတသးကွံတၢ်အၢတၢ်သီ, ဒ်အဝဲသ့ၣ်သးကွံတၢ်
         အသိးန့ၣ်တဂ့ၤ.
         7  ဒီးသုတကဲထီၣ်ပှၤဘါတၢ်ဂီၤဒ်အဝဲ သ့ၣ်တနီၤနီၤအသိးတဂ့ၤ. ဒ်တၢ်ကွဲးအသးအသိးန့ၣ်, ပှၤဂီၢ်မုၢ်ဆ့ၣ်နီၤအီၣ်တၢ်ဒီးအီတၢ်ဒီး,
         ဂဲၤဆၢထၢၣ်လိာ်ကွဲတၢ်လီၤ.―-8  ဒီးသုတမၤကမၣ်မုၣ်ကမၣ် ခွါ, ဒ်အဝဲသ့ၣ်တနီၤနီၤမၤကမၣ်မုၣ်ကမၣ်ခွါ, ဒီးလီၤ ဃံၤဝဲခံကလးသၢကထိလၢ
         မုၢ်တနံၤဃီအသိးန့ၣ်တ ဂ့ၤ.-9  ဒီးသုတလ့ပစီခရံာ်ဒ်အဝဲသ့ၣ်တနီၤနီၤ လ့ပစီ တၢ်အသိး, ဒီးသံဝဲလၢဂုၢ်န့ၢ်တဖၣ်န့ၣ်တဂ့ၤ.
         10  ဒီးသု တကဒူးကဒ့ၣ်တၢ်, ဒ်အဝဲသ့ၣ်တနီၤနီၤ ကဒူးကဒ့ၣ် တၢ်အသိး, ဒီးတၢ်မၤဟးဂီၤတၢ်န့ၣ်, မၤဟးဂီၤအီၤန့ၣ်တဂ့ၤ.11  ဒီးတၢ်န့ၣ်တဖၣ်ခဲလၢာ် မၤအသးလၢအဝဲသ့ၣ်အ လိၤ, ဒီးကဲလၢတၢ်အဒိအတဲာ်, ဒီးအိၣ်ကွဲးအသးလၢ ပဝဲဒၣ်,
         လၢတၢ်အစိၤကတၢၢ်ဟဲဘၣ်အီၤအဂီၢ်, ဒ်သိး ပကဘၣ်တၢ်သိၣ်က့ၤသီက့ၤန့ၣ်လီၤ.
         12  မၤသးဒ်န့ၣ်ဒီး ပှၤလၢအဆိကမိၣ်လၢအအိၣ်ဆၢထၢၣ်န့ၣ်, ဒ်သိးအ သုတလီၤဃံၤတဂ့ၤဒီး, မ်အပလီၢ်အသးတက့ၢ်.
         13  တ မ့ၢ်ဘၣ်သုဘၣ်တၢ်လ့ပစီလၢ အတဘၣ်ဒံးဘၣ်ပှၤက ညီဘၣ်. ဒီးယွၤမၤဝဲအကလုၢ်တီသတးဒီး, တၢ်လ့ပစီ
         လၢအဆူၣ်ကဲၣ်ဆိး, လၢသုဒိးတကဲဘၣ်န့ၣ်, တဒုးဒိး ဘၣ်သုဘၣ်. မ့မ့ၢ်လၢတၢ်လ့ပစီအပူၤ, ကမၤထီၣ်ကျဲ
         ဒ်သိးသုကပူၤဖျဲးလၢအီၤလီၤ.14  မၤသးဒ်န့ၣ်ဒီးပှၤလၢယအဲၣ်အီၤသ့ၣ်ဧၢ, ဃ့ၢ်ဟးဆှဲး တၢ်ဘါတၢ်ဂီၤတက့ၢ်.
         15  ယစံးဘၣ်တဲဘၣ်သုဒ်ပှၤကူၣ် တၢ်သ့တဖၣ်အသိးန့ၣ်လီၤ. တၢ်လၢယစံးတၢ်န့ၣ်, စံၣ် ညီၣ်သုဝဲတက့ၢ်.
         16  တၢ်ဆိၣ်ဂ့ၤအလီခီလၢ ပဆိၣ်ဂ့ၤ အီၤန့ၣ်, တမ့ၢ်ဘၣ်တၢ်ရ့လိာ်ဒီးခရံာ် အသွံၣ်ဘၣ်ဧါ. ကိၣ်လၢပစိၢ်ဘျဲးအီၤန့ၣ်,
         တမ့ၢ်ဘၣ်တၢ်ရ့လိာ်ဒီးခရံာ် အနီၢ်ခိဘၣ်ဧါ.
         17  အဂ့ၢ်ဒ်အံၤ, ပဝဲဒၣ်ပအိၣ်အါဂၤဒီး, ပ မ့ၢ်ကိၣ်တဖျၢၣ်ဃီ, ပမ့ၢ်နီၢ်တဂၤဃီလီၤ. အဂ့ၢ်ဒ်အံၤ,
         ပအီၣ်ကိၣ်တဖျၢၣ်ဃီခဲလၢာ်လီၤ.18  ကွၢ်ပှၤအံၣ်စရ့လးဖိ ဒ်ပဖံးပညၣ်အသိးန့ၣ်တက့ၢ်. ပှၤလၢအအီၣ်တၢ်လုၢ်တဖၣ်န့ၣ်, မ့ၢ်အတဘၣ်ဃးဒီး
         တၢ်လုၢ်အလီၢ်ဘၣ်ဧါ.19  မၤသးဒ်န့ၣ်ဒီးမ့ၢ်ယစံးဒ်လဲၣ်. လၢတၢ်ဂီၤမ့ၢ်တၢ်တ မံၤမံၤဧါ. ဒီးတၢ်လၢပှၤလုၢ်လၢတၢ်ဂီၤ မ့ၢ်တၢ်တမံၤမံၤ
         ဧါ.
         20  တမ့ၢ်ဘၣ်. မ့ၢ်ယစံးလၢပှၤကလုာ်တဖၣ်န့ၣ်, တ လုၢ်ထီၣ်တၢ်လၢယွၤဘၣ်. မ့ၢ်အလုၢ်ထီၣ်တၢ်လၢတၢ်
         နါတဖၣ်လီၤ.-ဒီးယသးတအိၣ်ဘၣ် လၢသုကဘၣ်ဃးဒီးတၢ်နါဘၣ်.
         21  သုအီကစၢ်အလီခီ ဒီးတၢ်နါအလီခီတသ့ဘၣ်. သုအီၣ်တၢ်လၢကစၢ်အ မ့ၤလၣ်, ဒီးတၢ်နါအမ့ၤလၣ်တသ့ဘၣ်.
         22  ပကထိၣ်ဂဲၤ ယွၤအသးက့ၣ်န့ၣ်ဧါ. မ့ၢ်ပဆူၣ်န့ၢ်အီၤတက့ၢ်ဧါ.23  တၢ်ခဲလၢာ်မ့ၢ်အတီအလိၤ, ဘၣ်ဆၣ်ဒီး, တၢ်ခဲလၢာ် တမၤအါထီၣ်တၢ်ဘျုးတၢ်ဖှိၣ်ဘၣ်. တၢ်ခဲလၢာ်မ့ၢ်အ
         တီအလိၤဘၣ်ဆၣ်ဒီး, တၢ်ခဲလၢာ်တမၤထီၣ်မၤထီ ဘၣ်တၢ်ဘၣ်.
         24  မ်ပှၤသုတဃုအတၢ်ဒၣ်ဝဲနီတဂၤတ ဂ့ၤ. မ်အဃုပှၤဂၤအတၢ်ကိးအဂၤဒဲးတက့ၢ်.
         25  ကယဲၢ် တၢ်လၢပှၤဆါကွံာ်လၢဖၠါပူၤန့ၣ်, အီၣ်ကၢ်နဲာ်, သံကွၢ် တၢ်လၢ သးလၢအသ့ၣ်ညါဒၣ်တၢ်အဃိ,
         နီတမံၤတ ဂ့ၤ.
         26  အဂ့ၢ်ဒ်အံၤ, ဟီၣ်ခိၣ်ဒီးတၢ်လၢအမၤပှဲၤအီၤန့ၣ်, မ့ၢ်ယွၤအတၢ်လီၤ.-27  ဒီးပှၤတဂၤဂၤလၢအတစူၢ်တနာ်ဘၣ်မ့ၢ်ကိးသု, ဒီးတၢ် မ့ၢ်မိၣ်လဲၤဘၣ်သုသးဒီး, ကယဲၢ်တၢ်လၢအပာ်လၢသု
         မဲာ်ညါ, အီၣ်ကၢ်နဲာ်, သံကွၢ်တၢ်လၢသးလၢအသ့ၣ် ညါဒၣ်တၢ်အဃိ, နီတမံၤတဂ့ၤ.
         28  ဘၣ်ဆၣ်ဒီးပှၤတဂၤ ဂၤမ့ၢ်စံးဘၣ်သု, တၢ်အံၤမ့ၢ်ပှၤလုၢ်ထီၣ်အီၤလၢတၢ်ဂီၤ လီၤန့ၣ်ဒီး, အီၣ်တဂ့ၤ,
         လၢပှၤဒုးနဲၣ်တၢ်အဃိ, ဒီးသး လၢအသ့ၣ်ညါဒၣ်တၢ်အဃိလီၤ.
         29  သးလၢအသ့ၣ်ညါ ဒၣ်တၢ်ဒၣ်နဲန့ၣ်ယတစံးဘၣ်. မ့ၢ်အဝဲတဂၤအသးလီၤ. အဂ့ၢ်ဒ်အံၤ, ယတၢ်ထူၣ်ဖျဲးကဘၣ်တၢ်စံၣ်ညီၣ်ဃၣ်
         လၢပှၤဂၤအသးလၢ အသ့ၣ်ညါဒၣ်တၢ်, ဘၣ်မနုၤ လဲၣ်.
         30  ယမ့ၢ်ဟံးန့ၢ်တၢ်, အိၣ်ဒီးတၢ်စံးထီၣ်ပတြၢၤ အဘျုးအဖှိၣ်ဒီး, ဘၣ်မနုၤလၢယဘၣ်တၢ်ဒုၣ်ဒွဲၣ်လၢ
         တၢ်လၢယစံးထီၣ်ပတြၢၤတၢ်အဘျုးအဖှိၣ် လၢအဃိ န့ၣ်လဲၣ်.31  မၤသးဒ်န့ၣ်ဒီးသုအီၣ်တၢ်မ့ၢ်ဂ့ၤ, သုအီတၢ်မ့ၢ်ဂ့ၤ, က ယဲၢ်တၢ်လၢသုမၤမ့ၢ်ဂ့ၤ, မၤတၢ်ခဲလၢာ်လၢယွၤအလၤ
         ကပီၤအဂီၢ်တက့ၢ်.
         32  သုတကဲလၢတၢ်လီၤကမၣ်အ လီၢ်လၢပှၤယူဒၤဖိမ့ၢ်ဂ့ၤ, ပှၤဟ့းလ့ၣ်ဖိမ့ၢ်ဂ့ၤ, ယွၤအတၢ် အိၣ်ဖှိၣ်မ့ၢ်ဂ့ၤန့ၣ်တဂ့ၤ.
         33  ဒ်ယမၤယဲစ့ၢ်ကီးလၢတၢ်ခဲ လၢာ်ဒ်သိးယကမၤဘၣ်ပှၤခဲလၢာ်အသး, ဒီးယတဃု ဘၣ်ယဘျုးဒၣ်ယဲဘၣ်, မ့မ့ၢ်ပှၤအါဂၤအဘျုး,
         ဒ်သိး အကတုၤလၢတၢ်အုၣ်က့ၤခီၣ်က့ၤအီၤလီၤ.

၁၁111  ကွၢ်လိယၤ, ဒ်ယကွၢ်လိယဲစ့ၢ်ကီးခရံာ်အသိးန့ၣ်တ က့ၢ်.
         2  ပုၢ်သ့ၣ်ဝဲၢ်သ့ၣ်ဧၢ, ယစံးထီၣ်ပတြၢၤသုလၢသု သ့ၣ်ညါနီၣ်ထီၣ်က့ၤယၤလၢတၢ်ခဲလၢာ်, ဒီးတိၢ်န့ၢ်တၢ်
         မၤလိာ်တဖၣ်, ဒ်ယဟ့ၣ်လီၤသုအသိးအဃိန့ၣ်လီၤ.3  ဘၣ်ဆၣ်ဒီးယသးအိၣ်လၢသုကသ့ၣ်ညါလၢ ကယဲၢ် ပိာ်ခွါတဂၤလၢ်လၢ်အခိၣ်မ့ၢ်ခရံာ်, ဒီးပိာ်မုၣ်အခိၣ်မ့ၢ်
         ပိာ်ခွါ, ဒီးခရံာ်အခိၣ်မ့ၢ်ယွၤလီၤ.
         4  ကယဲၢ်ပိာ်ခွါလၢအ ဘါထုကဖၣ်တၢ်မ့ၢ်ဂ့ၤ, ကတိၤတၢ်လၢဝံအကျိာ်မ့ၢ် ဂ့ၤ, မ့ၢ်ကျၢၢ်ဘၢအခိၣ်ဒီး,
         မ့ၢ်အမၤဟးဂီၤအခိၣ်အလၤ အကပီၤလီၤ.
         5  မ့မ့ၢ်ကယဲၢ်ပိာ်မုၣ်လၢအဘါထုကဖၣ် တၢ်မ့ၢ်ဂ့ၤ, ကတိၤတၢ်လၢဝံကျိာ်မ့ၢ်ဂ့ၤ, မ့ၢ်တကျၢၢ်ဘၢ
         ဘၣ်အခိၣ်ဒီး, မ့ၢ်အမၤဟးဂီၤ အခိၣ်အလၤအကပီၤ လီၤ. အဂ့ၢ်ဒ်အံၤ, မ့ၢ်ဒ်သိးသိးဒီးတၢ်လူၤအခိၣ်လီၤ.
         6  အ ဂ့ၢ်ဒ်အံၤ, ပိာ်မုၣ်မ့ၢ်တကျၢၢ်ဘၢဘၣ်အသးဒီး, မ်အလူၤ အခိၣ်တက့ၢ်. ဘၣ်ဆၣ်ဒီးတံာ်အခိၣ်မ့ၢ်ဂ့ၤ,
         လူၤအခိၣ် မ့ၢ်ဂ့ၤ, မ့မ့ၢ်တၢ်မဲာ်ဆှးလၢပိာ်မုၣ်ဒီး, မ်အကျၢၢ်ဘၢအ သးတက့ၢ်.
         7  အဂ့ၢ်ဒ်အံၤ, ပိာ်ခွါမ့ၢ်ယွၤအက့ၢ်အဂီၤဒီး အလၤကပီၤသတးဒီး, တဂ့ၤကျၢၢ်ဘၢဘၣ်အခိၣ်ဘၣ်. မ့မ့ၢ်ပိာ်မုၣ်မ့ၢ်ပိာ်ခွါအလၤအကပီၤလီၤ.
         8  အဂ့ၢ်ဒ်အံၤ, တမ့ၢ်ဘၣ်ပိာ်ခွါအိၣ်ထီၣ်လၢပိာ်မုၣ်ဘၣ်. မ့ၢ်ပိာ်မုၣ် အိၣ်ထီၣ်လၢပိာ်ခွါလီၤ.
         9  အဂ့ၢ်ဒ်အံၤ, တမ့ၢ်စ့ၢ်ကီးဘၣ် ပိာ်ခွါဘၣ်တ့အသးလၢပိာ်မုၣ်အဂီၢ်ဘၣ်. မ့ၢ်ပိာ်မုၣ် ဘၣ်တ့အသးလၢပိာ်ခွါအဂီၢ်လီၤ.
         10  မၤသးဒ်န့ၣ်ဒီးပိာ် မုၣ်ဂ့ၤအိၣ်ဒီးအစိအကမီၤလၢအခိၣ်အဖီခိၣ်, လၢက လူးတဖၣ်အဃိလီၤ.11  ဘၣ်ဆၣ်ဒီးလၢကစၢ်အပူၤ, ပိာ်ခွါတအိၣ်ဘၣ်ဒီးပိာ် မုၣ်တမ့ၢ်ဘၣ်, ဒီးပိာ်မုၣ်တအိၣ်ဘၣ် ဒီးပိာ်ခွါတမ့ၢ်
         ဘၣ်.
         12  အဂ့ၢ်ဒ်အံၤ, ဒ်ပိာ်မုၣ်အိၣ်ထီၣ်လၢပိာ်ခွါအသိး, ဒ်န့ၣ်အသိးပိာ်ခွါအိၣ်ထီၣ်လၢ ပိာ်မုၣ်စ့ၢ်ကီး,
         ဒီးတၢ် ခဲလၢာ်အိၣ်ထီၣ်လၢယွၤလီၤ.
         13  စံၣ်ညီၣ်သုဝဲတက့ၢ်, ပိာ်မုၣ်တကျၢၢ်ဘၢဘၣ်အခိၣ်, ဒီးဘါထုကဖၣ်တၢ်လၢ ယွၤ, ဂ့ၤစ့ၢ်ကီးဧါ.
         14  ပိာ်ခွါအိၣ်ဒီးခိၣ်သူထီန့ၣ်တၢ်အ အလုၢ်အလၢ်လၢအအိၣ်ဒၣ်တၢ်ဒၣ်လဲာ်န့ၣ်, သိၣ်လိ သုလၢအမ့ၢ်တၢ်မဲာ်ဆှးတမ့ၢ်ဘၣ်ဧါ.
         15  ဘၣ်ဆၣ်ဒီးပိာ် မုၣ်မ့ၢ်အိၣ်ဒီးအခိၣ်သူထီန့ၣ်, မ့ၢ်အဝဲဒၣ်အလၤအက ပီၤ, တမ့ၢ်ဘၣ်ဧါ. အဂ့ၢ်ဒ်အံၤ,
         တၢ်ဟ့ၣ်အခိၣ်သူလၢ တၢ်ကျၢၢ်ဘၢအဂီၢ်လီၤ.
         16  ဘၣ်ဆၣ်ဒီးပှၤတဂၤဂၤမ့ၢ်ပာ် အသးလၢ အကဂ့ၢ်လိာ်ဘှီလိာ်ဒီး, ပဝဲဒၣ်မ့ၢ်ဂ့ၤ, ယွၤ အတၢ်အိၣ်ဖှိၣ်တဖၣ်မ့ၢ်ဂ့ၤ,
         အလုၢ်အလၢ်ဒ်န့ၣ်တအိၣ် ဘၣ်.17  ဒီးတၢ်လၢယစံးဖျါထီၣ်အံၤ, ယတစံးထီၣ်ပတြၢၤ ဘၣ်သုဘၣ်. အဂ့ၢ်ဒ်အံၤ, သုအိၣ်ဖှိၣ်ရိဖှိၣ်တမ့ၢ်ဘၣ်
         လၢတၢ်ဂ့ၤထီၣ်အဂီၢ်ဘၣ်. မ့ၢ်လၢတၢ်အၢလီၤအဂီၢ် လီၤ.
         18  အဂ့ၢ်ဒ်အံၤ, အခီၣ်ထံးအဂ့ၢ်န့ၣ်, တုၤသုအိၣ်ဖှိၣ် ရိဖှိၣ်လၢတၢ်အိၣ်ဖှိၣ်လၢတၢ်အိၣ်ဖှိၣ်အပူၤဒီး,
         ယနၢ် ဟူလၢသုလီၤဖးလိာ်သုသး, ဒီးယနာ်စ့ၢ်ကီးတနီၤ လီၤ
         19  အဂ့ၢ်ဒ်အံၤ, ဒ်သိးပှၤအဂ့ၤလၢသုကျါကအိၣ်ဖျါ ထီၣ်ဒီး, တၢ်စုတလီၤဃုာ်ဘၣ်တဖၣ်, ဘၣ်အိၣ်ထီၣ်စ့ၢ်
         ကီးလၢသုကျါလီၤ.20  မၤသးဒ်န့ၣ်ဒီးတုၤသုအိၣ်ဖှိၣ်ရိဖှိၣ်တပူၤဃီဒီး, တမ့ၢ် ဘၣ်သုအီၣ်ကစၢ်အတၢ်အီၣ်လၢဟါအီၣ်ဘၣ်.
         21  အဂ့ၢ် ဒ်အံၤ, လၢသုအီၣ်တၢ်န့ၣ်ပှၤဟံးန့ၢ်ဆိအတၢ်အီၣ်လၢ ဟါအီၣ်ဒၣ်ဝဲကိးဂၤဒဲး, ဒီးပှၤတဂၤတၢ်သၣ်ဝံၤအသး,
         ဒီးပှၤတဂၤအီၣ်လုၣ်ကိတၢ်လီၤ.
         22  မ့ၢ်ဒ်လဲၣ်. သုအီၣ် တၢ်ဒီးအီတၢ်န့ၣ်သုဟံၣ်တအိၣ်ဘၣ်ဧါ. မ့တမ့ၢ်ဘၣ် ဒီး, မ့ၢ်သုတပးကဲဘၣ်
         ယွၤအတၢ်အိၣ်ဖှိၣ်, ဒီးမၤမဲာ်ဆှး ပှၤလၢအတၢ်တအိၣ်ဘၣ်န့ၣ်ဧါ. မ့ၢ်ယဘၣ်စံးဘၣ်သု ဒ်လဲၣ်. မ့ၢ်ယကစံးထီၣ်ပတြၢၤသုလၢတၢ်န့ၣ်အဃိဧါ.
         ယတစံးထီၣ်ပတြၢၤဘၣ်သုဘၣ်.23  အဂ့ၢ်ဒ်အံၤ, တၢ်လၢယဒိးန့ၢ်လၢကစၢ်အအိၣ်, ယ ဟ့ၣ်လီၤစ့ၢ်ကီးသု, လၢကစၢ်ယ့ၣ်ရှူး, လၢမုၢ်နၤလၢတၢ်
         ဟ့ၣ်လီၤကွံာ်အီၤန့ၣ်, ဟံးန့ၢ်ကိၣ်,
         24  ဒီးစံးထီၣ်ပတြၢၤ တၢ်အဘျုးအဖှိၣ်, ဒီးစိၢ်ဘျဲးဝဲ, ဒီးစံးဝဲဒၣ်, အအံၤမ့ၢ်ယ နီၢ်ခိလၢသုဂီၢ်လီၤ.
         မၤတၢ်အံၤလၢတၢ်သ့ၣ်နီၣ်ထီၣ်က့ၤ ယၤအဂီၢ်န့ၣ်တက့ၢ်.
         25  ဒ်န့ၣ်အသိးစ့ၢ်ကီး, အီၣ်တၢ်အီၣ် လၢဟါအီၣ်ဝံၤဒီး, ဟံးန့ၢ်လီခီဒီးစံးဝဲဒၣ်, လီခီအံၤမ့ၢ်
         တၢ်အၢၣ်လီၤအီလီၤအသီလၢ ယသွံၣ်န့ၣ်လီၤ. ဖဲဒၣ် သုအီတၢ်အံၤတစုစုဒီး, မၤလၢတၢ်သ့ၣ်နီၣ်ထီၣ်ယၤ
         အဂီၢ်န့ၣ်တက့ၢ်.
         26  အဂ့ၢ်ဒ်အံၤ, ဖဲသုအီၣ်ကိၣ်အံၤ, ဒီး အီလီခီအံၤတစုစုန့ၣ်, သုဒုးနဲၣ်ဖျါထီၣ်ကစၢ်အဒိးသံ အသး,
         တုၤအဟဲန့ၣ်လီၤ.27  မၤသးဒ်န့ၣ်ဒီး, ဖဲဒၣ်ပှၤလၢအအီၣ်ကိၣ်မ့ၢ်ဂ့ၤ, ဒီးအီ ကစၢ်အလီခီမ့ၢ်ဂ့ၤ, တဂ့ၤတဘၣ်ဘၣ်တဂၤဂၤန့ၣ်,
         တၢ် ဒဲးဘးလၢအမၤကမၣ်ဘၣ်ကစၢ်အနီၢ်ခိဒီး အသွံၣ်န့ၣ်, ဂ့ၤဘၣ်အီၤလီၤ.
         28  ဘၣ်ဆၣ်ဒီးမ်ပှၤသံကွၢ်သံဒိးလီၤအ သး, ဒီးအီၣ်ကိၣ်, ဒီးအီလီခီဒ်န့ၣ်အသိးတက့ၢ်.
         29  အ ဂ့ၢ်အံၤ, ပှၤလၢအအီၣ်ဝဲဒီးအီဝဲဒီးတဆိကမိၣ်နီၤဖးဘၣ် ကစၢ်အနီၢ်ခိအဂ့ၢ်ဒီး, အီၣ်ဝဲဒီးအီဝဲလၢတၢ်စံၣ်ညီၣ်
         ဃၣ်လၢအဂီၢ်ဒၣ်ဝဲလီၤ.30  လၢတၢ်အံၤအဃိဒီး, ပှၤအိၣ်လၢသုကျါလၢအဂံၢ်စၢ် ဘါစၢ်ဒီးဘၣ်တၢ်ဆူးတၢ်ဆါအါဂၤ, ဒီးပှၤမံသပ့ၤတ
         စှၤဂၤဘၣ်လီၤ.
         31  အဂ့ၢ်ဒ်အံၤ, ပမ့ၢ်စံၣ်ညီၣ်လီၤပသးဒီး, တၢ်တစံၣ်ညီၣ်ဘၣ်ပှၤဘၣ်.
         32  မ့မ့ၢ်တုၤပဘၣ်တၢ်စံၣ် ညီၣ်ပှၤဒီး, ကစၢ်သိၣ်ဃီၣ်ပှၤဒ်သိးပသုတဘၣ်တၢ်စံၣ် ညီၣ်ဃၣ်ဒီးဟီၣ်ခိၣ်န့ၣ်တဂ့ၤလီၤ.33  မၤသးဒ်န့ၣ်ဒီး, ယပုၢ်သ့ၣ်ဝဲၢ်သ့ၣ်ဧၢ, တုၤသုအိၣ်ဖှိၣ် ရိဖှိၣ်အီၣ်တၢ်ဒီး, ဆူလၢ်ဟူလိာ်သုသးသကိးသကိး
         တက့ၢ်.
         34  ဒီးဒ်သိးသုသုတအိၣ်ဖှိၣ်ရိဖှိၣ်လၢ တၢ်စံၣ် ညီၣ်ဃၣ်အဂီၢ်တဂ့ၤဒီး, ပှၤတဂၤဂၤ, တၢ်မ့ၢ်သၣ်ဝံၤအ
         သးဒီး, မ်အအီၣ်တၢ်လၢအဟံၣ်ပူၤတက့ၢ်. ဒီးတၢ် အိၣ်လီၤတဲာ်တဖၣ်န့ၣ်, တုၤယဟဲတုၤဒီး, ယကစံၣ်
         ညီၣ်ကတီၤအီၤလီၤ.

၁၂121  ဒီးပုၢ်သ့ၣ်ဝဲၢ်သ့ၣ်ဧၢ, တၢ်ဟ့ၣ်တဖၣ်ဘၣ်ဃးဒီးသး အဂ့ၢ်အကျိၤန့ၣ်, လၢသုတသ့ၣ်ညါဘၣ်န့ၣ်,
         ယသးတ အိၣ်ဘၣ်.2  သုသ့ၣ်ညါလၢသုမ့ၢ်တ့ၢ်ပှၤကလုာ်တဖၣ်, ဒီးဘၣ် တၢ်ဆှၢသုဆူတၢ်ဂီၤလၢအတအုၣ်တဖၣ်အအိၣ်, ဖဲဒၣ်
         တၢ်ဆှၢသုအသိးန့ၣ်လီၤ.
         3  မၤသးဒ်န့ၣ်ဒီးယဘိးဘၣ် သ့ၣ်ညါသုလၢပှၤမ့ၢ်ကတိၤတၢ်လၢယွၤအသးဒီး, တ စံးဘၣ်လၢ ယ့ၣ်ရှူးမ့ၢ်တၢ်ဘၣ်ဆိၣ်အၢန့ၣ်,
         နီတဂၤ ဘၣ်. ဒီးမ့တမ့ၢ်ဘၣ်လၢသးစီဆှံဘၣ်ဒီး, ပှၤစံးလၢယ့ၣ် ရှူးမ့ၢ်ကစၢ်, တသ့ဘၣ်နီတဂၤဘၣ်.4  ဒီးတၢ်ဟ့ၣ်န့ၣ်အိၣ်လီၤဆီအါမံၤဘၣ်ဆၣ်ဒီး, သးန့ၣ် မ့ၢ်တဂၤဃီလီၤ.
         5  ဒီးတၢ်အခ့အပှၤအတၢ်မၤအိၣ်လီၤ ဆီအါမံၤဘၣ်ဆၣ်ဒီး, ကစၢ်မ့ၢ်တဂၤဃီလီၤ.
         6  ဒီးတၢ် ဖံးတၢ်မၤအိၣ်လီၤဆီအါမံၤဘၣ်ဆၣ်ဒီး, ယွၤလၢအမၤ တၢ်ခဲလၢာ်လၢပှၤခဲလၢာ်အပူၤ, မ့ၢ်တဂၤဃီလီၤ.
         7  ဒီး တၢ်ဟ့ၣ်လီၤပှၤတဂၤဒီးတဂၤ အတၢ်ဒုးဖျါထီၣ်သးန့ၣ် လၢတၢ်ဘျုးတၢ်ဖှိၣ်အဂီၢ်လီၤ.
         8  အဂ့ၢ်ဒ်အံၤ, တၢ်ဟ့ၣ် လီၤပှၤတဂၤလၢတၢ်ကတိၤကူၣ်သ့လၢသးန့ၣ်, ဒီးပှၤ တဂၤဒၣ်လၢ တၢ်ကတိၤသ့ၣ်ညါတၢ်,
         လၢသးတဂၤ ဃီ,
         9  ဒီးပှၤတဂၤဒၣ်လၢတၢ်နာ်, လၢသးတဂၤဃီ, ဒီး ပှၤတဂၤဒၣ်လၢတၢ်ဟ့ၣ်မၤဘျါက့ၤ တၢ်ဆူးတၢ်ဆါ, လၢသးတဂၤဃီ,
         10  ဒီးတဂၤဒၣ်လၢတၢ်မၤလီၤလးတၢ်, ဒီးတဂၤဒၣ်လၢတၢ်ကတိၤလၢဝံအကျိာ်, ဒီးတဂၤဒၣ် လၢတၢ်သ့ၣ်ညါနီၤဖး
         သးတဖၣ်အဆၢ, ဒီးတဂၤဒၣ် လၢပျ့ၤအကလုာ်ကလုာ်, ဒီးတၢ်ဂၤဒၣ်လၢတၢ်ဒုးနဲၣ် ပျ့ၤတဖၣ်အခီပညီလီၤ.
         11  ဘၣ်ဆၣ်ဒီး တၢ်တဖၣ်ခဲ လၢာ်အံၤမၤအသးလၢသးတဂၤဃီဒၣ်တၢ်, လၢအဟ့ၣ် နီၤဖးတၢ်တဂၤတမံၤ, တဂၤတမံၤ,
         အတၢ်လီၤဆီဖဲဒၣ် အသးလီၤ.12  အဂ့ၢ်ဒ်အံၤ, ဒ်နီၢ်မ့ၢ်တဂၤဃီဒီး အိၣ်ဒီးအက့ၢ်အဂီၤ အါမံၤ, ဒီးနီၢ်တဂၤအက့ၢ်အဂီၤခဲလၢာ်အိၣ်အါမံၤဘၣ်
         ဆၣ်ဒီး, မ့ၢ်နီၢ်တဂၤဃီအသိးန့ၣ်, ခရံာ်မ့ၢ်စ့ၢ်ကီးဒ်န့ၣ် အသိးလီၤ.
         13  အဂ့ၢ်ဒ်အံၤ, ပဝဲဒၣ်အံၤ, ပှၤယူဒၤဖိမ့ၢ်ဂ့ၤ, ပှၤဟ့းလ့ၣ်ဖိမ့ၢ်ဂ့ၤ, ပှၤကုၢ်ဖိမ့ၢ်ဂ့ၤ, ပှၤသဘျ့ဖိမ့ၢ်ဂ့ၢ်,
         လၢသးတမံၤဃီပဒိးဘျၢ*ပသးခဲလၢာ်ဆူ နီၢ်တဂၤဃီ အပူၤ, ဒီးတၢ်ဒုးအီပှၤလၢသးတမံၤဃီအပူၤ, ခဲလၢာ်
         လီၤ.14  အဂ့ၢ်ဒ်အံၤ, နီၢ်မ့ၢ်အက့ၢ်အဂီၤတမံၤဧိၤတမ့ၢ်စ့ၢ်ကီး ဘၣ်. မ့ၢ်အါမံၤလီၤ.
         15  ခီၣ်မ့ၢ်စံး, ယတမ့ၢ်ဘၣ်စုဘၣ်, ဒီးယတဘၣ်ဃးဘၣ်ဒီးနီၢ်ဘၣ်န့ၣ်ဒီး, မၤသးဒ်န့ၣ်ဒီး, မ့ၢ်အတဘၣ်ဃးဘၣ်ဒီးနီၢ်ဘၣ်ဧါ.
         16  ဒီးနၢ်မ့ၢ်စံး, ယတ မ့ၢ်ဘၣ်မဲာ်ဘၣ်, ဒီးယတဘၣ်ဃးဘၣ်ဒီးနီၢ်ဘၣ်န့ၣ် ဒီး, မၤသးဒ်န့ၣ်ဒီးမ့ၢ်အတဘၣ်ဃးဘၣ်ဒီးနီၢ်ဘၣ်ဧါ.―17  နီၢ်မ့မ့ၢ်မဲာ်ဒီဂၤညါဒီး, နၢ်ဟူတၢ်ကအိၣ်ဖဲလဲၣ်. နီၢ်မ့မ့ၢ် နၢ်ဒီဂၤညါဒီး, နၢတၢ်ကအိၣ်ဖဲလဲၣ်.18  ဘၣ်ဆၣ်ဒီးခဲကနံၣ်အံၤ, ယွၤပာ်တၢ်အက့ၢ်အဂီၤတ မံၤဒီးတမံၤလၢနီၢ်အပူၤ, ဖဲဒၣ်အသးလီၤ.
         19  ဒီးတၢ်ခဲ လၢာ်မ့မ့ၢ်တၢ်အက့ၢ်အဂီၤတမံၤဧိၤဒီး, နီၢ်ကအိၣ်ဖဲ လဲၣ်.
         20  မ့မ့ၢ်ခဲကနံၣ်အံၤ, တၢ်အက့ၢ်အဂီၤအိၣ်အါမံၤ, ဒီးနီၢ်အိၣ်တဂၤဃီလီၤ.
         21  ဒီးမဲာ်န့ၣ်စံးဘၣ်စု, ယမၤတၢ် ဒီးနၤအလီၢ်တအိၣ်ဘၣ်န့ၣ်, တသ့ဘၣ်. မၤကဒီးတစု, ခိၣ်န့ၣ်စံးဘၣ်ခီၣ်,
         ယမၤတၢ်ဒီးသုအလီၢ်တအိၣ်ဘၣ် န့ၣ်, တသ့ဘၣ်.
         22  မ့မ့ၢ်အါန့ၢ်အန့ၣ်တက့ၢ်အက့ၢ်အဂီၤ လၢအလီၤဂၤလၢ အဂံၢ်အဘါစၢ်ဒိၣ်တက့ၢ်တဖၣ်န့ၣ်, ပမၤအီၤအလီၢ်အါတက့ၢ်လီၤ.
         23  ဒီးနီၢ်အက့ၢ်အဂီၤလၢ ပဆိကမိၣ်လၢအလၤကပီၤဆံးတက့ၢ်တဖၣ်န့ၣ်, ပပာ် လၤကပီၤအီၤဒိၣ်ဒၣ်တၢ်တက့ၢ်လီၤ.
         ဒီးပက့ၢ်ပဂီၤလၢ အလၤကပီၤတအိၣ်ဘၣ်တဖၣ်န့ၣ်, အိၣ်ဒီးအလၤက ပီၤဒိၣ်ဒၣ်တၢ်တက့ၢ်လီၤ.
         24  ဒီးပက့ၢ်ပဂီၤလၢအလၤအ ကပီၤအိၣ်ဝဲတဖၣ်န့ၣ်, န့ၢ်ဘၣ်တၢ်အလီၢ်တအိၣ်ဘၣ် မ့မ့ၢ်ယွၤကတဲာ်ကတီၤပနီၢ်ခိ,
         ဒီးဟ့ၣ်အလၤကပီၤဒိၣ် လၢတၢ်လၢအလၤကပီၤဆံးတဖၣ်န့ၣ်,
         25  ဒ်သိးတၢ်လီၤ မုၢ်လီၤဖးသုတအိၣ်လၢနီၢ်အပူၤတဂ့ၤ, မ့မ့ၢ်အက့ၢ်အ ဂီၤကအံးက့ၤကွၢ်က့ၤလိာ်အသး
         ထဲသိးထဲသိးန့ၣ် လီၤ.
         26  ဒီးတၢ်အက့ၢ်အဂီၤတမံၤမ့ၢ်ဘၣ်တၢ်နးတၢ်ဖှီၣ် ဒီး, တၢ်အက့ၢ်အဂီၤဘၣ်ဃုာ်ခဲလၢာ်စ့ၢ်ကီးလီၤ.
         ဒီး တၢ်အက့ၢ်အဂီၤတမံၤမ့ၢ်ဘၣ်တၢ်လၤကပီၤဒီး, တၢ်အ က့ၢ်အဂီၤခဲလၢာ်သးခုစ့ၢ်ကီးဒီးအီၤလီၤ.27  ဒီးသုမ့ၢ်ခရံာ်အနီၢ်ခိ, ဒီးအက့ၢ်အဂီၤစုာ်စုာ်လီၤ.28  ဒီးယွၤပာ်ပှၤလၢတၢ်အိၣ်ဖှိၣ်အပူၤန့ၣ်, အခီၣ်ထံးမ့ၢ် ပှၤတၢ်မၢဖိတဖၣ်, ပှဲၤထီၣ်ခံမံၤတမံၤ,
         ဝံဧိၤမီၣ်ဧိၤတဖၣ်, ပှဲၤထီၣ်သၢမံၤတမံၤ, ပှၤသိၣ်တၢ်သီတၢ်တဖၣ်, လၢခံ က့ၤန့ၣ်ပှၤမၤတၢ်လီၤလးတဖၣ်,
         လၢခံက့ၤန့ၣ်ပှၤမၤ ဘျါက့ၤတၢ်ဆူးတၢ်ဆါတဖၣ်, ပှၤမၤစၢၤတၢ်တဖၣ်, ပှၤ စံၣ်ညီၣ်တၢ်တဖၣ်, ပှၤကတိၤတၢ်လၢပျ့ၤအကလုာ်က
         လုာ်တဖၣ်လီၤ.
         29  ပှၤခဲလၢာ်မ့ၢ်ပှၤတၢ်မၢဖိဧါ. ပှၤခဲ လၢာ်မ့ၢ်ဝံဧါ. ပှၤခဲလၢာ်မ့ၢ်ပှၤသိၣ်တၢ်သီတၢ်ဧါ. ပှၤခဲ
         လၢာ်မ့ၢ်ပှၤမၤလီၤလးတၢ်ဧါ.
         30  ပှၤခဲလၢာ်မ့ၢ်ပှၤမၤဘျါ က့ၤတၢ်ဆူးတၢ်ဆါဧါ. ပှၤခဲလၢာ်မ့ၢ်ပှၤကတိၤတၢ်လၢ ပျ့ၤတဖၣ်ဧါ. ပှၤခဲလၢာ်မ့ၢ်ပှၤကတိၤကျိာ်တၢ်အဆၢ
         ဧါ.
         31  ဘၣ်ဆၣ်ဒီးသးကွံသပှၢ်ပှၢ်တၢ်ဟ့ၣ်လၢ အဂ့ၤ ကတၢၢ်တဖၣ်တက့ၢ်. မ့ၢ်နာ်သက့ဒ်န့ၣ်ဒီး, ယဒုးနဲၣ်
         သုကျဲလၢအဂ့ၤန့ၢ်အန့ၣ်တက့ၢ်လီၤ.

၁၃131  ယမ့ၢ်ကတိၤတၢ်လၢ ပှၤကညီဒီးကလူးအပျ့ၤတဖၣ် ဘၣ်ဆၣ်ဒီး, ယတၢ်အဲၣ်တၢ်ကွံမ့ၢ်တအိၣ်ဘၣ်ဒီး, ယ
         မ့ၢ်ဒ်တိၢ်ဘီသီၣ်အသိး, ဒီးဒ်စှၢၣ်စှံးသီခြၣ်ခြၣ်အသိး န့ၣ်လီၤ.
         2  ဒီးယကတိၤတၢ်လၢဝံအကျိာ်မ့ၢ်သ့, ဒီးက ယဲၢ် တၢ်အဒီၣ်အယိာ်ယနၢ်မ့ၢ်ပၢၢ်, ဒီးယမ့ၢ်သ့ၣ်ညါ
         တၢ်ခဲလၢာ်, ဒီးယမ့ၢ်န့ၢ်ဘၣ်တၢ်နာ်ခဲလၢာ်, တုၤယ မၤသုးကစၢၢ်ကလိသ့, ဘၣ်ဆၣ်ဒီးယတၢ်အဲၣ်တၢ်ကွံ
         မ့ၢ်တအိၣ်ဘၣ်ဒီး, ယမ့ၢ်တၢ်ကလီကလီလီၤ.―3  ဒီးယမ့ၢ်ဟ့ၣ်အီၣ်ပှၤဂၤလၢယတၢ်ဖိတၢ်လံၤခဲလၢာ်, ဒီးယမ့ၢ် ဟ့ၣ်လီၤကွံာ်ယနီၢ်ခိဒ်သိး အကဘၣ်တၢ်ဆူးကိၢ်ဃိာ်
         အီၤဘၣ်ဆၣ်ဒီး, ယတၢ်အဲၣ်တၢ်ကွံမ့ၢ်တအိၣ်ဘၣ်ဒီး, ယတဘၣ်ဘျုးဘၣ်ဖှိၣ်လၢတၢ်နီတမံၤဘၣ်. တၢ်အဲၣ်တၢ်ကွံ
         ဝံသးစူၤတၢ်ဃဲးဃဲး, ဒီးမၤဂ့ၤတၢ်, တၢ်အဲၣ်တၢ်ကွံတသးကါဘၣ်တၢ်ဘၣ်, တပာ်ဘၣ် အသးကဖၢလၢဘၣ်, တပာ်ထီၣ်ထီဘၣ်အသးဘၣ်.
         4  တၢ်အဲၣ်တၢ်ကွံ ဝံသးစူၤတၢ်ဃဲးဃဲး, ဒီးမၤဂ့ၤတၢ်, တၢ်အဲၣ်တၢ်ကွံတသးကါဘၣ်တၢ်ဘၣ်, တပာ်ဘၣ်အသးကဖၢလၢဘၣ်,
         တပာ်ထီၣ်ထီဘၣ်အသးဘၣ်.―5  တမၤဘၣ်တၢ်တဂ့ၤတဘၣ်န့ၣ်ဘၣ်, တဃုဘၣ်အတၢ် ဒၣ်ဝဲဘၣ်, အသးတဒိၣ်ထီၣ်ဘၣ်, တဆိကမိၣ်ဘၣ်တၢ် အၢတၢ်သီဘၣ်.
         6  အသးတခုဘၣ်လၢ တၢ်တတီတ လိၤအပူၤဘၣ်, မ့မ့ၢ်အသးခုဝဲလၢတၢ်အမ့ၢ်အတီအ ပူၤလီၤ.
         7  ဒိးတၢ်ခဲလၢာ်, နာ်တၢ်ခဲလၢာ်, မုၢ်လၢ်တၢ်ခဲ လၢာ်, ဝံသးစူၤတၢ်ခဲလၢာ်လီၤ.
         8  တၢ်အဲၣ်တၢ်ကွံန့ၣ်, တလီၤတူာ်လီၤကာ်ဘၣ်, မ့မ့ၢ်တၢ်ကတိၤလၢဝံအ ကျိာ်ကပူၤကွံာ်, ပျ့ၤတဖၣ်ကဆိတ့ၢ်ဝဲ,
         ဒီးတၢ်သ့ၣ်ညါ ကပူၤကွံာ်လီၤ.
         9  အဂ့ၢ်ဒ်အံၤ, ပသ့ၣ်ညါတၢ်တနီၤဧိၤ, ဒီးပကတိၤတၢ်လၢဝံအကျိာ်တနီၤလီၤ.
         10  မ့မ့ၢ်တုၤတၢ် လၢတၢ်ပှဲၤဟဲဝဲဒီး, တၢ်တနီၤန့ၣ်ကပူၤကွံာ်ဝဲလီၤ.11  လၢယမ့ၢ်ဖိသၣ်န့ၣ်, ယကတိၤတၢ်ဒ်ဖိသၣ်အသိး, ယနၢ်ပၢၢ်တၢ်ဒ်ဖိသၣ်အသိး, ယကူၣ်တၢ်ဒ်ဖိသၣ်အ သိးလီၤ.
         မ့မ့ၢ်တုၤယသးပှၢ်ထီၣ်ဒီး, ယကွံာ်တ့ၢ်ကွံာ် ဖိသၣ်အတၢ်န့ၣ်လီၤ.
         12  အဂ့ၢ်ဒ်အံၤ, ခဲကနံၣ်အံၤ, ပထံၣ် ဘၣ်တၢ်လၢမဲာ်ထံကလၤ လၢအတဖျါဘၣ်, မ့မ့ၢ်ခဲ ကိာ်န့ၣ်, လၢမဲာ်သကိးမဲာ်လီၤ.
         ခဲကနံၣ်အံၤ, ယသ့ၣ် ညါတၢ်တနီၤ, မ့မ့ၢ်ခဲကိာ်န့ၣ်, ယကသ့ၣ်ညါထံတၢ်ဒ် တၢ်သ့ၣ်ညါထံယၤအသိးန့ၣ်လီၤ.13  ဒီးခဲကနံၣ်အံၤ, တၢ်နာ်, တၢ်မုၢ်လၢ်, တၢ်အဲၣ်တၢ်ကွံ, သၢမံၤန့ၣ် အိၣ်ဒၣ်တၢ်လီၤ. ဒီးတၢ်အဒိၣ်ကတၢၢ်လၢ
         အကျါန့ၣ်မ့ၢ်တၢ်အဲၣ်တၢ်ကွံလီၤ.

၁၄141  လူၤတၢ်အဲၣ်တၢ်ကွံ, ဒီးဂဲၤလိာ်ဆၢန့ၢ်တၢ်ဟ့ၣ်ဘၣ် ဃးဒီးသူၣ်ဒီးသး, ဘၣ်ဆၣ်ဒီးအါတက့ၢ်လၢသုကက
         တိၤတၢ်လၢဝံအကျိာ်တက့ၢ်.
         2  အဂ့ၢ်ဒ်အံၤ, ပှၤလၢအ ကတိၤတၢ်လၢတၢ်အပျ့ၤန့ၣ်, တကတိၤဘၣ်တၢ်လၢ ပှၤကညီဘၣ်, မ့ၢ်လၢယွၤလီၤ.
         အဂ့ၢ်ဒ်အံၤ, ပှၤကညီအ နၢ်တပၢၢ်ဘၣ်နီတဂၤဘၣ်. ဘၣ်ဆၣ်ဒီးလၢသးအပူၤ န့ၣ်မ့ၢ်အကတိၤတၢ်အဒီၣ်အယိာ်လီၤ.
         3  မ့မ့ၢ်ပှၤလၢအ ကတိၤတၢ်လၢဝံအကျိာ်န့ၣ်, ကတိၤတၢ်လၢအမၤထီၣ် မၤထီပှၤကညီ, ဒီးတၢ်သဆၣ်ထီၣ်ပှၤအခံ,
         ဒီးတၢ်မၤ မုာ်ထီၣ်ပသးလီၤ.
         4  ပှၤလၢအကတိၤတၢ်လၢ တၢ်အ ပျ့ၤန့ၣ်, မၤထီၣ်မၤထီအကစၢ်ဒၣ်ဝဲ, မ့မ့ၢ်ပှၤလၢအက တိၤတၢ်လၢဝံအကျိာ်န့ၣ်မၤထီၣ်မၤထီတၢ်အိၣ်ဖှိၣ်လီၤ.5  ဒီးဘၣ်ယသးလၢ သုကတိၤတၢ်လၢတၢ်အပျ့ၤတဖၣ် ခဲလၢာ်, ဘၣ်ဆၣ်ဒီးအါတက့ၢ်လၢသုကတိၤတၢ်လၢ ဝံအကျိာ်လီၤ.
         အဂ့ၢ်ဒ်အံၤ, ပှၤလၢအကတိၤတၢ်လၢတၢ် အပျ့ၤတဖၣ်န့ၣ်, မ့ၢ်တကတိၤကျိးဘၣ်တၢ်အဆၢဒ်သိး တၢ်အိၣ်ဖှိၣ်ကဘၣ်ထီၣ်ဘၣ်ထီဝဲဒီး,
         ပှၤလၢအကတိၤ တၢ်လၢဝံအကျိာ်ဒိၣ်န့ၢ်အီၤတက့ၢ်လီၤ.6  ဘၣ်ဆၣ်ဒီးခဲကနံၣ်အံၤ, ပုၢ်သ့ၣ်ဝဲၢ်သ့ၣ်ဧၢ, ယမ့ၢ်ဟဲ ကတိၤတၢ်လၢတၢ်အပျ့ၤတဖၣ်လၢသုကျါဒီး,
         ယက တိၤတၢ်မ့ၢ်တဖျါဘၣ်, မ့ၢ်တဒုးသ့ၣ်ညါဘၣ်တၢ်ဘၣ်, မ့ၢ်တကတိၤဘၣ်တၢ်လၢဝံအကျိာ်ဘၣ်, မ့ၢ်တသိၣ်
         လိဘၣ်တၢ်ဘၣ်ဒီး, ယကဒုးဘၣ်သုလၢတၢ်ဘျုးမနုၤ တမံၤလဲၣ်.
         7  တၢ်လၢအတအိၣ်ဘၣ်ဒီးအသးသမူ, ပံ မ့ၢ်ဂ့ၤ, တနၢ်မ့ၢ်ဂ့ၤ, ဟ့ၣ်အသီၣ်ဒီးမ့ၢ်တနီၤဖးဘၣ်သီၣ် အဆၢဘၣ်ဒီး,
         အူတၢ်မ့ၢ်ဂ့ၤ, ဒ့တၢ်မ့ၢ်ဂ့ၤ, ပှၤနၢ်ပၢၢ်က သ့ဒ်လဲၣ်.
         8  ဒီးကွဲၤမ့ၢ်သီၣ်ကလီကလီဒီး, မ့ၢ်မတၤ ကကတီၤအသးလၢအကဒုးတၢ်တဂၤလဲၣ်.
         9  ဒ်န့ၣ် အသိး, သုဝဲဒၣ်လၢတၢ်အပျ့ၤန့ၣ်, သုမ့ၢ်တကတိၤဘၣ် တၢ်ကတိၤလၢပှၤနၢ်ပၢၢ်ညီဘၣ်ဒီး, ပှၤသ့ၣ်ညါတၢ်လၢ
         သုကတိၤဝဲန့ၣ်, ကသ့ဒ်လဲၣ်. အဂ့ၢ်ဒ်အံၤ, သုကတိၤ တၢ်ဆူကလံၤအပူၤလီၤ.10  တၢ်ကလုၢ်သီၣ်အိၣ်သ့ၣ်သ့ၣ်အါထဲအံၤလၢ ဟီၣ်ခိၣ် ချၢ, ဒီးအိၣ်ဒီးအခီပညီကိးမံၤဒဲးလီၤ.
         11  မၤသးဒ်န့ၣ် ဒီးယနၢ်မ့ၢ်တသ့ၣ်ညါဘၣ် အတၢ်ကလုၢ်သီၣ်အစိအ ကမီၤဘၣ်ဒီး, ယကမ့ၢ်ပှၤတကလုာ်ဒၣ်လၢပှၤကတိၤ
         တၢ်အမဲာ်ညါ, ဒီးပှၤလၢအကတိၤတၢ်, ကမ့ၢ်ပှၤတကလုာ်ဒၣ်လၢယမဲာ်ညါလီၤ.12  ဒ်န့ၣ်အသိး, သုဂဲၤလိာ်လၢ သုကန့ၢ်ဘၣ်တၢ်ဟ့ၣ်ဘၣ်ဃးဒီးသးန့ၣ်သတးဒီး, ဂဲၤ လိာ်အါတက့ၢ်တၢ်လၢ
         အကမၤထီၣ်မၤထီတၢ်အိၣ်ဖှိၣ် န့ၣ်တက့ၢ်.13  မၤသးဒ်န့ၣ်ဒီးပှၤလၢ အကတိၤတၢ်လၢတၢ်အပျ့ၤတ ဖၣ်န့ၣ်, မ်အဘါထုကဖၣ်ဒ်သိးအကကတိၤကျိးတၢ် အဆၢတက့ၢ်.
         14  အဂ့ၢ်ဒ်အံၤ, ယမ့ၢ်ဘါထုကဖၣ်တၢ် လၢတၢ်အပျ့ၤဒီး, ယသးဘါထုကဖၣ်တၢ်ဘၣ်ဆၣ်ဒီး ယသးလၢ အသ့ၣ်ညါနၢ်ပၢၢ်တၢ်န့ၣ်,
         အတၤသၣ်တ အိၣ်ဘၣ်.
         15  မၤသးဒ်န့ၣ်ဒီးမ့ၢ်အမ့ၢ်မနုၤလဲၣ်. ယကဘါ ထုကဖၣ်တၢ်လၢယသး, ဒီးယကဘါထုကဖၣ်လၢယ သးလၢအသ့ၣ်ညါနၢ်ပၢၢ်တၢ်စ့ၢ်ကီးလီၤ.
         ယကသးဝံၣ် တၢ်လၢယသးန့ၣ်, ဒီးယကသးဝံၣ်တၢ်လၢယသးလၢ အသ့ၣ်ညါနၢ်ပၢၢ်တၢ်စ့ၢ်ကီးလီၤ.
         16  မ့တမ့ၢ်ဒ်န့ၣ်ဒီး, န မ့ၢ်ဆိၣ်ဂ့ၤတၢ်လၢနသးဒီး, ပှၤလၢအအိၣ်လၢပှၤတသ့ ဘၣ်အလီၢ်တဖၣ်န့ၣ်,
         မ့ၢ်အနၢ်တပၢၢ်ဘၣ်နတၢ်ကတိၤ သတးဒီးကစံးအၤမ့ၣ်, လၢနစံးထီၣ်ပတြၢၤတၢ်အဘျုး န့ၣ်, သ့ဒ်လဲၣ်.
         17  အဂ့ၢ်ဒ်အံၤ, နစံးထီၣ်ပတြၢၤတၢ်အ ဘျုးအဖှိၣ်ကစီဒီယၢာ်, ဘၣ်ဆၣ်ဒီး တမၤထီၣ်မၤထီ ဘၣ်ပှၤဂၤဘၣ်.18  ယကတိၤတၢ်လၢ တၢ်အပျ့ၤတဖၣ်အါန့ၢ်သုခဲလၢာ် သတးဒီး, ယစံးထီၣ်ပတြၢၤယွၤလီၤ.
         19  ဘၣ်ဆၣ်ဒီး လၢတၢ်အိၣ်ဖှိၣ်အပူၤယကတိၤတၢ်ကတိၤ ယဲၢ်ဘီလၢ ယသးလၢအသ့ၣ်ညါနၢ်ပၢၢ်တၢ်ဒ်သိး ယကသိၣ်လိ
         စ့ၢ်ကီးပှၤဂၤဒီး, ဘၣ်ယသးဒိၣ်န့ၢ်ယကတိၤလၢတၢ် အပျ့ၤလၢတၢ်ကတိၤအဘီတကလးန့ၣ်တက့ၢ်လီၤ.20  ပုၢ်သ့ၣ်ဝဲၢ်သ့ၣ်ဧၢ, လၢသးလၢအသ့ၣ်ညါနၢ်ပၢၢ်တၢ် အပူၤန့ၣ်, သုတမ့ၢ်ဖိသၣ်တဂ့ၤ, မ့မ့ၢ်လၢသးလၢအ
         သးဟ့တၢ်အပူၤန့ၣ်, မ်သုမ့ၢ်ဖိသၣ်အီၣ်နုၢ်တက့ၢ်. မ့မ့ၢ် လၢသးလၢ အသ့ၣ်ညါနၢ်ပၢၢ်တၢ်အပူၤန့ၣ်,
         မ်သုကဲ လၢပှၤဒိၣ်တုာ်ခိၣ်ပှဲၤတက့ၢ်.21  တၢ်ကွဲးအသးလၢတၢ်သိၣ်တၢ်သီအပူၤ, လၢပျ့ၤအဂၤတဖၣ်, ဒီးလၢပျုၤအဂုၤအဂၤ, ယကကတိၤတၢ်ဒီးပှၤဂီၢ်မုၢ်အံၤ,
         ဒီးဒ်န့ၣ်အသိးဒၣ်လဲာ်, တဒိကနၣ်ဘၣ်ယကလုၢ် ဘၣ်, ကစၢ်စံးဝဲဒၣ်.-22  မၤသးဒ်န့ၣ်ဒီး တၢ်အပျ့ၤတဖၣ်မ့ၢ်လၢတၢ်ပနီၣ်အ ဂီၢ်, လၢပှၤနာ်တၢ်အဂီၢ်တမ့ၢ်ဘၣ်, မ့ၢ်လၢပှၤတစူၢ်
         တနာ်ဘၣ်တၢ်အဂီၢ်လီၤ. မ့မ့ၢ်တၢ်ကတိၤလၢဝံအကျိာ် န့ၣ်တမ့ၢ်ဘၣ်လၢ ပှၤတစူၢ်တနာ်ဘၣ်တၢ်အဂီၢ်
         ဘၣ် မ့ၢ်လၢပှၤနာ်တၢ်အဂီၢ်လီၤ.23  မၤသးဒ်န့ၣ်ဒီးတၢ်အိၣ်ဖှိၣ်ခဲလၢာ် မ့ၢ်အိၣ်ဖှိၣ်တပူၤ ဃီဒီး, ပှၤခဲလၢာ်မ့ၢ်ကတိၤတၢ်လၢတၢ်အပျ့ၤတဖၣ်ဒီး,
         ပှၤလၢအတသ့ဘၣ်မ့ၢ်ဂ့ၤ, ပှၤလၢအတစူၢ်တနာ်ဘၣ် မ့ၢ်ဂ့ၤ, မ့ၢ်ဟဲနုာ်ဒီး, ကစံးလၢသုမ့ၢ်ပှၤအပျုၢ်,
         တမ့ၢ် ဘၣ်ဧါ.
         24  မ့မ့ၢ်ပှၤခဲလၢာ်မ့ၢ်ကတိၤတၢ်လၢဝံအကျိာ်, ဒီးပှၤလၢအတသ့ဘၣ်မ့ၢ်ဂ့ၤ, ပှၤလၢအတစူၢ်တနာ် ဘၣ်မ့ၢ်ဂ့ၤ,
         မ့ၢ်ဟဲနုာ်ဒီး, ကဘၣ်တၢ်သိၣ်ဃီၣ်အီၤလၢ ပှၤခဲလၢာ်, ဒီးကဘၣ်တၢ်စံၣ်ညီၣ်အီၤလၢပှၤခဲလၢာ်,―25  ဒီးတၢ်ကထုးဖျါထီၣ်အသးအတၢ်ခူသူၣ်သတးဒီး, က ဆုးလီၤအခိၣ်ပိာ်လီၤအမဲာ်ဒီးဘါထီၣ်ယွၤ, ဒီးကအုၣ်
         အသးလၢယွၤအိၣ်လၢသုကျါနီၢ်နီၢ်လီၤ.26  မၤသးဒ်န့ၣ်ဒီး, ပုၢ်သ့ၣ်ဝဲၢ်သ့ၣ်ဧၢ, မ့ၢ်ဒ်လဲၣ်. တုၤသု အိၣ်ဖှိၣ်ရိဖှိၣ်ဒီး, သုအိၣ်တဂၤတဂၤဒီးတၢ်သးဝံၣ်အိၣ်
         ဒီးတၢ်သိၣ်တၢ်သီ, အိၣ်ဒီးတၢ်အပျ့ၤ, အိၣ်ဒီးတၢ်လီၣ် ဖျါ, အိၣ်ဒီးတၢ်ကတိၤကျိးတၢ်အဆၢစုာ်စုာ်လီၤ.
         မ်ပှၤ မၤတၢ်ခဲလၢာ်လၢတၢ်မၤထီၣ်မၤထီအဂီၢ်တက့ၢ်.
         27  ပှၤ မ့ၢ်ကတိၤတၢ်လၢတၢ်အပျ့ၤတဂၤဂၤဒီး, ဘၣ်ကတိၤ တၢ်ထဲခံဂၤသၢဂၤဧိၤ, ဒီးကတိၤတၢ်တဂၤဘၣ်တဂၤ,
         ဒီးမ်ပှၤတဂၤကတိၤကျိးတၢ်အဆၢတက့ၢ်.
         28  ဒီးပှၤက တိၤကျိးတၢ်အဆၢမ့ၢ်တအိၣ်ဘၣ်ဒီး, မ်အအိၣ်ဘှီၣ် လၢ တၢ်အိၣ်ဖှိၣ်အပူၤတက့ၢ်. ဒီးမ်အကတိၤတၢ်လၢ
         အကစၢ်ဒၣ်ဝဲဒီးယွၤန့ၣ်တက့ၢ်.
         29  ဒီးဝံတဖၣ်န့ၣ်, မ်အကတိၤတၢ်ခံဂၤမ့ၢ်ဂ့ၤ, သၢဂၤမ့ၢ်ဂ့ၤ, ဒီးအဂၤတဖၣ်ကစံၣ်ညီၣ်တၢ်အဆၢန့ၣ်တက့ၢ်.―30  ဘၣ်ဆၣ်ဒီးတၢ်မ့ၢ်လီၣ်ဖျါထီၣ် တၢ်တမံၤမံၤလၢပှၤတ ဂၤဒၣ်လၢအဆ့ၣ်နီၤဖဲန့ၣ်ဒီး, ပှၤဂံၢ်ခိၣ်တဂၤ,
         မ်အအိၣ် ဘှီၣ်တက့ၢ်.
         31  အဂ့ၢ်ဒ်အံၤ, ဒ်သိးပှၤခဲလၢာ်ကဘၣ်တၢ် သိၣ်က့ၤသီက့ၤအီၤဒီး တၢ်မၤမုာ်ထီၣ်အသးဒီး, သုက တိၤတၢ်တဂၤဒီးတဂၤလၢဝံအကျိာ်သ့လီၤ.
         ဒီးဝံအသးအိၣ်လၢဝံအဖီလာ်လီၤ.
         32  အဂ့ၢ်ဒ်အံၤ, ယွၤတဘၣ်ဃးဘၣ်ဒီး တၢ်တၢထီၣ်တၢလီၤဘၣ်. မ့ၢ် အဘၣ်ဃးဒီးတၢ်ဃူတၢ်ဖိး, ဒ်လၢပှၤစီဆှံအတၢ်အိၣ်
         ဖှိၣ်ခဲလၢာ်အပူၤအသိးန့ၣ်လီၤ.34  မ်သုပိာ်မုၣ်သ့ၣ်တဖၣ်အိၣ်ဘှီၣ် လၢတၢ်အိၣ်ဖှိၣ်တ ဖၣ်အပူၤတက့ၢ်. အဂ့ၢ်ဒ်အံၤ, တၢ်တဒုးကတိၤဘၣ်
         အီၤဘၣ်. မ့မ့ၢ်ဘၣ်အိၣ်လၢတၢ်အဖီလာ်, ဒ်တၢ်သိၣ် တၢ်သီစံးစ့ၢ်ကီးဝဲအသိးန့ၣ်လီၤ.
         35  ဒီးမ့ၢ်မိၣ်မၤလိအ သးလၢတၢ်တမံၤမံၤဒီး, မ်အသံကွၢ်အဝၤဒၣ်ဝဲလၢဟံၣ် ပူၤတက့ၢ်. အဂ့ၢ်ဒ်အံၤ,
         ပိာ်မုၣ်ကတိၤတၢ်လၢတၢ်အိၣ် ဖှိၣ်အပူၤ, မ့ၢ်တၢ်မဲာ်ဆှးလီၤ.36  မ့ၢ်ဒ်လဲၣ်, မ့ၢ်ယွၤအကလုၢ်အကထါဟဲထီၣ်လၢသု အိၣ်ဧါ. မ့ၢ်အဟဲထဲဆူသုအိၣ်ဧါ.
         37  ပှၤတဂၤဂၤမ့ၢ်ဆိ ကမိၣ်လီၤအသးလၢအမ့ၢ်ဝံမ့ၢ်ဂ့ၤ, လၢအဘၣ်ဃးဒီး သးမ့ၢ်ဂ့ၤ, မ်အအၢၣ်လီၤအီလီၤလၢတၢ်လၢယကွဲးန့ၢ်
         သု, မ့ၢ်ကစၢ်အတၢ်မၤလိာ်န့ၣ်တက့ၢ်.
         38  ဘၣ်ဆၣ်ဒီး ပှၤတဂၤဂၤမ့ၢ်တသ့ၣ်ညါဘၣ်ဒီး, ကအိၣ်ဒၣ်ဝဲလၢတၢ် တသ့ၣ်ညါဘၣ်တက့ၢ်.
         39  မၤသးဒ်န့ၣ်ဒီး, ပုၢ်သ့ၣ်ဝဲၢ် သ့ၣ်ဧၢ, ဂဲၤလိာ်ဆၢကတိၤတၢ်လၢဝံအကျိာ်တက့ၢ်. ဒီးတြီကတိၤတၢ်လၢတၢ်အပျ့ၤတဖၣ်တဂ့ၤ.
         40  တၢ်ခဲ လၢာ်န့ၣ်, မ်ပှၤမၤဂ့ၤဂ့ၤဘၣ်ဘၣ်, တဂ့ၢ်တဂ့ၢ်တက့ၢ်.

၁၅151  ဒီးပုၢ်သ့ၣ်ဝဲၢ်သ့ၣ်ဧၢ, ယဘိးဘၣ်သ့ၣ်ညါသုလၢတၢ် သးခုအကစီၣ်, လၢယစံၣ်တဲၤတဲလီၤသု, ဒီးတၢ်လၢသု
         တူၢ်လိာ်စ့ၢ်ကီး, ဒီးသုဆၢထၢၣ်လၢအပူၤ,
         2  ဒီးသုမ့ၢ် ဟံးဃာ်တၢ်လၢယစံးဘၣ်တဲဘၣ်သု, ဒီးသုနာ်တၢ်န့ၣ် မ့တမ့ၢ်ဘၣ်တၢ်ကလီကလီဘၣ်ဒီး, သုကတုၤလၢတၢ်
         အုၣ်က့ၤခီၣ်က့ၤသုလၢအဃိစ့ၢ်ကီးလီၤ.3  ယဟ့ၣ်လီၤသုလၢတၢ်အဆိတဖၣ်အကျါ, တၢ်လၢ ယဒိးန့ၢ်စ့ၢ်ကီးယဲ, လၢခရံာ်ဒိးသံအသးလၢပတၢ်ဒဲး ဘးအဃိ,
         ဒ်တၢ်ကွဲးအသးအသိးလီၤ.
         4  ဒီးလၢအဘၣ် တၢ်ခူၣ်လီၤကွံာ်အီၤ, ဒီးလၢသၢနံၤတနံၤန့ၣ် ဂဲၤဆၢ ထၢၣ်က့ၤ, ဒ်တၢ်ကွဲးဝဲအသိးန့ၣ်လီၤ.
         5  ဒီးလၢစီၤက့ၤ ဖးထံၣ်ဘၣ်အီၤ, ဒီးလၢခံက့ၤပှၤတဆံခံဂၤလီၤ.
         6  လၢ ခံက့ၤဒီး, ဒီးပုၢ်ဝဲၢ်ယဲၢ်ကယၤအဘျဲၣ်ထံၣ်ဘၣ်အီၤတ စုဃီလီၤ. အဝဲသ့ၣ်တဖၣ်မံသပ့ၤလံတနီၤလံ.
         ဘၣ်ဆၣ် ဒီး, အိၣ်ဒံးဝဲတုၤခဲကနံၣ်အံၤ, အါတက့ၢ်လီၤ.
         7  လၢ ခံက့ၤဒီး, စီၤယၤကိာ်ထံၣ်ဘၣ်အီၤ, လၢခံက့ၤဒီးပှၤတၢ် မၢဖိခဲလၢာ်,
         8  ဒီးလၢခံကတၢၢ်, ယဲဒၣ်အံၤ, ဒ်ပှၤလၢ အမုၢ်အလါတဘၣ်ဘၣ်ဒီး, အိၣ်ဖျဲၣ်အသိးန့ၣ်, ယထံၣ် စ့ၢ်ကီးအီၤယဲဒၣ်လီၤ.
         9  အဂ့ၢ်ဒ်အံၤ, ယဲဒၣ်အံၤယမ့ၢ်ပှၤ တၢ်မၢဖိအဆံးကတၢၢ်လၢ ယမၤအၢမၤသီယွၤအတၢ် အိၣ်ဖှိၣ်အဃိ, ဒီးတၢ်တဂ့ၤကိးဘၣ်ယၤလၢပှၤတၢ်မၢ
         ဖိဘၣ်.
         10  ဘၣ်ဆၣ်ဒီးလၢယွၤအဘျုးအဖှိၣ်အဃိဒီး, ယမ့ၢ်တၢ်လၢယမ့ၢ်အံၤ, ဒီးအဘျုးအဖှိၣ်တဘၣ်ဘၣ် ယၤကလီကလီဘၣ်,
         မ့ၢ်ယမၤတၢ်အါန့ၢ်အဝဲသ့ၣ်ခဲ လၢာ်, ဘၣ်ဆၣ်ဒီးတမ့ၢ်ဘၣ်ယၤဘၣ်. မ့ၢ်ယွၤအဘျုး အဖှိၣ်အိၣ်ဒီးယၤလီၤ.
         11  မၤသးဒ်န့ၣ်ဒီးယၤမ့ၢ်ဂ့ၤ, အဝဲ သ့ၣ်မ့ၢ်ဂ့ၤ, ပစံၣ်တဲၤတဲလီၤတၢ်ဒ်န့ၣ်, ဒီးသုစူၢ်က့ၤ နာ်က့ၤတၢ်ဒ်န့ၣ်လီၤ.12  ဘၣ်ဆၣ်ဒီး ပမ့ၢ်စံၣ်တဲၤတဲလီၤခရံာ်လၢ အဂဲၤဆၢထၢၣ်က့ၤလၢတၢ်သံဒီး, ဘၣ်မနုၤလၢပှၤလၢသုကျါတ
         နီၤနီၤစံးဝဲလၢ ပှၤသံတဖၣ်တဂဲၤဆၢထၢၣ်က့ၤဘၣ် လဲၣ်.
         13  ဘၣ်ဆၣ်ဒီးတၢ်ဂဲၤဆၢထၢၣ်က့ၤလၢတၢ်သံမ့ၢ် တအိၣ်ဘၣ်ဒီး, ခရံာ်တဂဲၤဆၢထၢၣ်က့ၤဘၣ်ဝဲဘၣ်.―14  ဒီးခရံာ်မ့ၢ်တဂဲၤဆၢထၢၣ်က့ၤဘၣ်ဒီး, ပစံၣ်တဲၤတဲလီၤ တၢ်န့ၣ်, မ့ၢ်တၢ်ကလီကလီ, ဒီးသုစူၢ်က့ၤနာ်က့ၤတၢ်
         န့ၣ်, မ့ၢ်စ့ၢ်ကီးတၢ်ကလီကလီလီၤ.
         15  ဒီးပဝဲဒၣ်အံၤ, တၢ်ထံၣ်န့ၢ်ပှၤလၢ ပှၤအုၣ်အသးကဘျံးကဘျၣ် လၢ ယွၤအဂ့ၢ်လီၤ. အဂ့ၢ်ဒ်အံၤ, ပအုၣ်ပသးလၢယွၤအဂ့ၢ်,
         လၢအဒုးဂဲၤဆၢထၢၣ်က့ၤခရံာ်ဘၣ်ဆၣ်ဒီး, ပှၤသံမ့ၢ် တဂဲၤဆၢထၢၣ်က့ၤဘၣ်ဒီး, တဒုးဂဲၤဆၢထၢၣ်က့ၤဘၣ်
         အီၤဘၣ်.
         16  အဂ့ၢ်ဒ်အံၤ, ပှၤသံမ့ၢ်တဂဲၤဆၢထၢၣ်က့ၤ ဘၣ်ဒီး, ခရံာ်တဂဲၤဆၢထၢၣ်က့ၤစ့ၢ်ကီးဘၣ်ဝဲဘၣ်.―17  ဒီးခရံာ်မ့ၢ်တဂဲၤဆၢထၢၣ်က့ၤဘၣ်ဒီး, သုနာ်တၢ်မ့ၢ် တၢ်ကလီကလီ, သုအိၣ်ဒံးမးလၢသုတၢ်ဒဲးဘးအပူၤ
         လီၤ.―
         18  မ့မ့ၢ်ဒ်န့ၣ်ဒီး, ပှၤလၢအမံဝဲလၢခရံာ်အပူၤတ ဖၣ်န့ၣ်, မ့ၢ်အဟးဂီၤစ့ၢ်ကီးလီၤ.
         19  ပမ့ၢ်မုၢ်လၢ်တၢ်လၢ ခရံာ်အပူၤ ထဲတၢ်မူအအံၤတဃၣ်အပူၤဧိၤဒီး, ပဘၣ် တၢ်ဖှီၣ်ဒိၣ်န့ၢ်ပှၤဂၤခဲလၢာ်တက့ၢ်လီၤ.
         20  မ့မ့ၢ်ခဲကနံၣ်အံၤ, ခရံာ်ဂဲၤဆၢထၢၣ်က့ၤလံလၢတၢ်သံလံ, ဒီးကဲထီၣ်ပှၤမံတဖၣ်န့ၣ်အတၤသၣ်ဆိလီၤ.―21  အဂ့ၢ်ဒ်အံၤ, မ့ၢ်တၢ်သံအိၣ်ထီၣ်လၢပှၤကညီဒီး, တၢ်ဂဲၤ ဆၢထၢၣ်က့ၤလၢ တၢ်သံအိၣ်ထီၣ်လၢ ပှၤကညီဒီး,
         တၢ်ဂဲၤဆၢထၢၣ်က့ၤလၢ တၢ်သံအိၣ်ထီၣ်လၢပှၤကညီစ့ၢ် ကီးလီၤ.
         22  အဂ့ၢ်ဒ်အံၤ, ဒ်ပှၤခဲလၢာ်သံဝဲလၢစီၤအၤဒၣ် အပူၤအသိးန့ၣ်, ပှၤခဲလၢာ်ကဘၣ်တၢ်မၤမူထီၣ်က့ၤ အီၤလၢခရံာ်အပူၤ,
         ဒ်န့ၣ်အသိးလီၤ.
         23  ဘၣ်ဆၣ်ဒီးပှၤ ကညီတဂၤဒီးတဂၤ လၢအတီၤဒၣ်ဝဲအပူၤစုာ်စုာ်, တၤ သၣ်ဆိခရံာ်, လၢခံက့ၤပှၤဘၣ်ဃးဒီးခရံာ်ဖဲအဟဲလီၤ
         က့ၤအကတီၢ်လီၤ.
         24  တုၤနုၤတစု, တုၤအမၤဟးဂီၤကွံာ် ကယဲၢ်တၢ်အခိၣ်, ဒီးတၢ်အစိအကမီၤ, ဒီးတၢ်အဂံၢ် အဘါခဲလၢာ်,
         တုၤအဟ့ၣ်က့ၤဘီမုၢ်လၢပၢ်ယွၤအစုပူၤ, ဒီး, တၢ်အကတၢၢ်ကဘၣ်လီၤ.
         25  အဂ့ၢ်ဒ်အံၤ, ခရံာ်ဘၣ် ပၢတၢ်တုၤအပာ်လီၤ ကယဲၢ်အဒုၣ်အဒါလၢ အခီၣ်ဖီ လာ်ခဲလၢာ်လီၤ.
         26  ဒုၣ်ဒါလၢအကဘၣ်တၢ်ဟးဂီၤလၢ ခံကတၢၢ်န့ၣ်, မ့ၢ်တၢ်သံလီၤ.
         27  အဂ့ၢ်ဒ်အံၤ, ပာ်လံတၢ် ခဲလၢာ်လၢအခီၣ်ဖီလာ်လံ.- ဘၣ်ဆၣ်ဒီး လၢအစံး, ပာ်လံတၢ်ခဲလၢာ်လၢအဖီလာ်တဘၣ်ဃး ဘၣ်ဒီး ပှၤလၢအပာ်တၢ်ခဲလၢာ်လၢအဖီလာ်တဂၤန့ၣ်
         ဘၣ်, အိၣ်ဖျါဝဲလီၤ.
         28  ဒီးတုၤတၢ်ခဲလၢာ် ဘၣ်တၢ်ပာ် အီၤလၢအဖီလာ်ဒီး, ဖိခွါအကစၢ်ဒၣ်ဝဲဒၣ်လဲာ်, ကအိၣ် စ့ၢ်ကီးလၢပှၤလၢအပာ်တၢ်ခဲလၢာ်လၢ
         အဖီလာ်တဂၤ န့ၣ်, အဖီလာ်, ဒ်သိးယွၤကမ့ၢ်တၢ်ခဲလၢာ်, လၢတၢ်ခဲ လၢာ်အပူၤလီၤ.29  မ့တမ့ၢ်ဘၣ်ဒ်န့ၣ်ဒီး, ပှၤသံတဖၣ်မ့ၢ်တဂဲၤဆၢထၢၣ် က့ၤလ့ၤတက့ၤဘၣ်ဒီး, ပှၤလၢအဒိးဘျၢ*အသးလၢပှၤ
         သံအဂ့ၢ်တဖၣ်န့ၣ်, ကမၤဝဲဒ်လဲၣ်. ဒီးဘၣ်မနုၤလၢအ ဒိးဘျၢ*အသးလၢအဂ့ၢ်လဲၣ်.
         30  ဒီးပဝဲဒၣ်အံၤ, ပအိၣ် ဘူးဒီးပကဘၣ်တၢ်နးတၢ်ဖှီၣ်ကိးအနၣ်ရံၣ်ဒဲးန့ၣ်, ဘၣ် မနုၤလဲၣ်.
         31  ယအုၣ်ယသးလၢယတၢ်သးခုလၢသုဃိ လၢအအိၣ်ဒီးယၤလၢပကစၢ်ယ့ၣ်ရှူးခရံာ်အပူၤန့ၣ်, ယ သံကိးမုၢ်နံၤမုၢ်နၤဒဲးလီၤ.32  ဒ်ပှၤကညီအသိးယမ့ၢ်ဒုးလိာ်ယသးဒီးတၢ်ဒူတၢ်ဃိၤ လၢအ့းဖ့းစူးအပူၤဒီး, ပှၤသံတဖၣ်မ့ၢ်တဂဲၤဆၢထၢၣ်
         က့ၤဘၣ်ဒီး, ယကဘၣ်ဘျုးမနုၤတမံၤလဲၣ်. အီၣ်သကိးအီသကိးတၢ်တက့ၢ်. အဂ့ၢ်ဒ်အံၤခဲဂီၤပကသံလီၤ.-33  သုတလီလီၤသုသးတဂ့ၤ. တၢ်ရ့လိာ်လၢအအၢအသီ န့ၣ်, မၤအၢလီၤတၢ်အလုၢ်အလၢ်လၢ အဂ့ၤတဖၣ် လီၤ.
         34  ဖုသံနီၣ်ထီၣ်လၢတၢ်တီတၢ်လိၤတက့ၢ်. ဒီးမၤ တၢ်ဒဲးဘးတဂ့ၤ. အဂ့ၢ်ဒ်အံၤ, ပှၤတနီၤနီၤတသ့ၣ်ညါ
         ဘၣ်ယွၤဘၣ်, ယစံးတၢ်အံၤလၢတၢ်ဒုးမဲာ်ဆှးသုလီၤ.35  မ့မ့ၢ်ပှၤတနီၤနီၤကစံးဝဲ, ပှၤသံတဖၣ်ကဂဲၤဆၢထၢၣ် က့ၤဝဲဒ်လဲၣ်, ဒီးကဟဲထီၣ်ဒီးအနီၢ်မနုၤလဲၣ်.
         36  ပှၤဟး ဂီၤဖိဧၢ, တၢ်လၢနဖှံလီၤနဲန့ၣ်, မ့ၢ်တအုၣ်သံဘၣ်ဒီး, တမဲထီၣ်ဘၣ်ဝဲဘၣ်.
         37  တၢ်လၢနဖှံလီၤန့ၣ်, နတဖှံလီၤ အနီၢ်လၢအကအိၣ်ထီၣ်န့ၣ်ဘၣ်. မ့မ့ၢ်ထဲအချံ, ဘု ကၠူၣ်မ့ၢ်ဂ့ၤ,
         ဘုအဂုၤအဂၤမ့ၢ်ဂ့ၤလီၤ.
         38  မ့မ့ၢ်ဖဲအဘၣ် အသးဒီး, ယွၤဟ့ၣ်အနီၢ်ဒီးတၢ်ချံခဲလၢာ်, တမံၤဒီးတ မံၤ, လၢအနီၢ်ဒၣ်ဝဲလီၤ.39  တၢ်ညၣ်ခဲလၢာ်န့ၣ်, တမ့ၢ်ဘၣ်တၢ်ညၣ်တမံၤဃီ ဘၣ်. ပှၤကညီအညၣ်မ့ၢ်တမံၤ, ဒီးဆၣ်ဖိကီၢ်ဖိအညၣ်
         မ့ၢ်တမံၤဒၣ်, ညၣ်အညၣ်မ့ၢ်တမံၤဒၣ်, ဒီးထိၣ်အညၣ် မ့ၢ်တမံၤဒၣ်လီၤ.
         40  ဒီးတၢ်အမိၢ်ပှၢ်တဖၣ် ဘၣ်ဃးဒီးမူ ခိၣ်အိၣ်ဝဲ, ဒီးတၢ်အမိၢ်ပှၢ်တဖၣ်ဘၣ်ဃးဒီး ဟီၣ်ခိၣ် အိၣ်ဝဲလီၤ.
         ဘၣ်ဆၣ်ဒီးတၢ်ဘၣ်ဃးဒီးမူခိၣ်အလၤက ပီၤမ့ၢ်တမံၤ, ဒီးတၢ်ဘၣ်ဃးဒီးဟီၣ်ခိၣ်အလၤကပီၤမ့ၢ် တမံၤဒၣ်လီၤ.
         41  မုၢ်အလၤကပီၤမ့ၢ်တမံၤ, ဒီးလါအ လၤကပီၤမ့ၢ်တမံၤဒၣ်, ဒီးဆၣ်ဧိၤဖီဧိၤအလၤကပီၤမ့ၢ် တမံၤဒၣ်လီၤ.
         အဂ့ၢ်ဒ်အံၤ, ဆၣ်သ့ၣ်တဖၣ်အလၤကပီၤ တဖျၢၣ်ဒီးတဖျၢၣ်လီၤဆီလိာ်အသးလီၤ.42  ဒီးပှၤသံဂဲၤဆၢထၢၣ်က့ၤန့ၣ်, မၤအသးဒ်န့ၣ်အသိး စ့ၢ်ကီးလီၤ. ဘၣ်ဖှံလီၤအသးလၢတၢ်အုၣ်သံအပူၤ,
         က ဂဲၤဆၢထၢၣ်က့ၤဒီးတၢ်တအုၣ်သံဘၣ်အပူၤလီၤ.
         43  ဘၣ် ဖှံလီၤအသးလၢအလၤကပီၤတအိၣ်ဘၣ်, ကဂဲၤဆၢ ထၢၣ်က့ၤအိၣ်ဒီးအလၤကပီၤလီၤ. ဘၣ်ဖှံလီၤအသး အိၣ်ဒီးအဂံၢ်စၢ်ဘါစၢ်,
         ကဂဲၤဆၢထၢၣ်က့ၤအိၣ်ဒီးအ စိၤအကမီၤလီၤ.
         44  ဘၣ်ဖှံလီၤအသးန့ၣ်မ့ၢ်နီၢ်ခိ, ဂဲၤဆၢ ထၢၣ်က့ၤန့ၣ်မ့ၢ်နီၢ်သးလီၤ. နီၢ်ခိအိၣ်ဒီးနီၢ်သးအိၣ်ဝဲ
         လီၤ.
         45  ဒ်န့ၣ်အသိးတၢ်ကွဲးအသး, ပှၤကညီလၢအခီၣ် ထံး, စီၤအၤဒၣ်တဂၤန့ၣ်, ကဲထီၣ်လၢသးလၢအမူလီၤ.- စီၤအၤဒၣ်အကတၢၢ်တဂၤန့ၣ် ကဲထီၣ် လၢသးမၤမူထီၣ်တၢ်လီၤ.
         46  ဘၣ်ဆၣ်ဒီးတၢ်ဘၣ်ဃး ဒီးသးန့ၣ်, တအိၣ်ဆိဘၣ်. မ့ၢ်တၢ်ဘၣ်ဃးဒီးတၢ်ဖံး တၢ်ညၣ်အိၣ်ဆိဝဲ, ဒီးတၢ်ဘၣ်ဃးဒီးသးအိၣ်ထီၣ်ဝဲ
         လၢခံလီၤ.
         47  ပှၤကညီလၢအခီၣ်ထံးတဂၤန့ၣ်, ကဲထီၣ် လၢဟီၣ်ခိၣ်ဒီး, ဘၣ်ဃးဒီးဟီၣ်ခိၣ်လီၤ. ပှၤကညီလၢခံ တဂၤန့ၣ်,
         မ့ၢ်-လၢမူခိၣ်လီၤ.
         48  ဒ်ပှၤဘၣ်ဃး ဒီးဟီၣ်ခိၣ်တဂၤအသိးန့ၣ်, ပှၤလၢအဘၣ်ဃးဒီးဟီၣ် ခိၣ်တဖၣ်မ့ၢ်ဒ်န့ၣ်အသိးလီၤ.
         ဒီးဒ်ပှၤဘၣ်ဃးဒီးမူခိၣ် တဂၤအသိးန့ၣ် ပှၤဘၣ်ဃးဒီးမူခိၣ်တဖၣ်ဒ်န့ၣ်အသိး လီၤ.
         49  ဒီးဒ်ပဒိးပှၤဘၣ်ဃးဒီးဟီၣ်ခိၣ်တဂၤအက့ၢ်အ ဂီၤအသိးန့ၣ်, ပကဒိးပှၤဘၣ်ဃးဒီးမူခိၣ်တဂၤအက့ၢ်
         အဂီၤစ့ၢ်ကီးလီၤ.
         50  ဒီးပုၢ်သ့ၣ်ဝဲၢ်သ့ၣ်ဧၢ, ယစံးတၢ်အံၤ, တၢ်သွံၣ်ဒီးတၢ်ညၣ်န့ၣ်, န့ၢ်ဘၣ်သါယွၤအဘီအမုၢ်တသ့ဘၣ်.
         ဒီးတၢ်အုၣ်သံန့ၢ်ဘၣ်သါ တၢ်တအုၣ်သံဘၣ်န့ၣ်တသ့ဘၣ်.―51  ကွၢ်ကွၢ်, ယစံးဘၣ်သုလၢ တၢ်ခူသူၣ်တမံၤအံၤလီၤ. ပတမံဘၣ်ကိးဂၤဒဲးဘၣ်. ဘၣ်ဆၣ်ဒီးပကဘၣ်တၢ်
         လဲက့ၤပသးကိးဂၤဒဲး,
         52  လၢတစိၢ်ဖိ, ပမဲာ်တဖျးအတီၢ် ပူၤ, ဖဲကွဲၤအကတၢၢ်န့ၣ်လီၤ. အဂ့ၢ်ဒ်အံၤ, ကွဲၤကသီၣ် ထီၣ်, ဒီးပှၤသံတဖၣ်ကဂဲၤဆၢထၢၣ်က့ၤလၢ
         တၢ်တ အုၣ်သံဘၣ်, ဒီးပကဘၣ်တၢ်လဲက့ၤပသးလီၤ.
         53  အ ဂ့ၢ်ဒ်အံၤ, တၢ်အုၣ်သံအံၤ, ဘၣ်သိးထီၣ်တၢ်တအုၣ်သံ ဘၣ်, ဒီးတၢ်သံသ့အံၤ, ဘၣ်သိးထီၣ်တၢ်သံတသ့ဘၣ်
         လီၤ.
         54  ဒီးတုၤတၢ်အုၣ်သံအံၤသိးထီၣ်တၢ်တအုၣ်သံ ဘၣ်, ဒီးတၢ်သံသ့အံၤသိးထီၣ်တၢ်သံတသ့ဘၣ်ဒီး, တၢ်ကတိၤကွဲးအသးကလၢထီၣ်ပှဲၤထီၣ်ဝဲ,
         တၢ်သံလီၤ ဘျၢလံလၢ တၢ်မၤနၢၤမၤဃၣ်အီၤအပူၤလံ.-55  တၢ်သံဧၢ, နစုကဝဲၤအိၣ်ဖဲလဲၣ်. ပျုၤပူၤဧၢ, နတၢ် မၤနၢၤမၤဃၣ်အိၣ်ဖဲလဲၣ်.-56  တၢ်သံ အစုကဝဲၤမ့ၢ်တၢ်ဒဲးဘး, ဒီးတၢ်ဒဲးဘးအစိအကမီၤမ့ၢ် တၢ်သိၣ်တၢ်သီလီၤ.
         57  ဘၣ်ဆၣ်ဒီးမ်တၢ်စံးထီၣ်ပတြၢၤ ယွၤအဘျုးအဖှိၣ်လၢ အဒုးမၤနၢၤမၤဃၣ်ပှၤလၢပက စၢ်ယ့ၣ်ရှူးခရံာ်အဃိန့ၣ်တက့ၢ်.58  မၤသးဒ်န့ၣ်ဒီးပုၢ်သ့ၣ်ဝဲၢ်သ့ၣ်လၢ ယအဲၣ်အီၤသ့ၣ်ဧၢ, မ့ၢ်သုသ့ၣ်ညါလၢသုမၤတၢ်လၢကစၢ်အပူၤန့ၣ်,
         တမ့ၢ် ဘၣ်တၢ်ကလီကလီဘၣ်သတးဒီး, မ်သုအိၣ်စံာ်အိၣ် ကျၢၤ, အိၣ်ဂၢၢ်အိၣ်ခၢၣ်, ဒီးမၤတၢ်အါအါဂီၢ်ဂီၢ်လၢ
         ကစၢ်အတၢ်မၤ, တထံၣ်ဃီတက့ၢ်.
         
            
               	+ စံး. ၈း၆|Ps.8.6*.

               	+ ၡါ. ၂၂း၁၃|Isa.22.13*.

               	+ ၁မိၤ. ၂း၇|Gen.2.7*.

               	+ ကစၢ်

               	+ ၡါ. ၂၅း၈|Isa.25.8*.

               	+ ဟိၤ. ၁၃း၁၄|Hos.13.14*.

၁၆161  ဒီးလၢတၢ်ထၢဖှိၣ်လၢ ပှၤစီဆှံတဖၣ်အဂီၢ်အဂ့ၢ်န့ၣ်, ဒ်ယမၤလိာ်တၢ်အိၣ်ဖှိၣ်တဖၣ် အိၣ်ဝဲလၢကလၤတံအ
         သိးန့ၣ်, မၤသုဝဲဒ်န့ၣ်သိးတက့ၢ်.
         2  ဒီးတုၤယဟဲ, ဒ် သိးတၢ်ထၢဖှိၣ်အလီၢ်သုတအိၣ်တဂ့ၤဒီး, နွံနံၤအကျါ, မုၢ်ခီၣ်ထံးအနံၤ, မ်ပှၤပာ်ဖှိၣ်ပာ်တၢ်,
         လၢတၢ်ပာ်ဖှိၣ်အ လီၢ်, ဖဲအဒိးန့ၢ်ဘၣ်တၢ်ဘျုးတၢ်ဖှိၣ်အသိး, ကိးဂၤဒဲး တက့ၢ်.
         3  ဒီးတုၤယဟဲဒီး, ဖဲဒၣ်ပှၤလၢသုအဲၣ်ဒိးတ ဖၣ်န့ၣ်, ယကမၢအလဲၤစိာ်သုဘျုးဒီး လံာ်တဖၣ်ဆူ ယရူၤၡလ့ၣ်လီၤ.
         4  ဒီးအလီၢ်မ့ၢ်အိၣ်ဒီး, ယကလဲၤစ့ၢ် ကီး, ဒီးအဝဲသ့ၣ်ကလဲၤဒီးယၤလီၤ.5  ဒီးတုၤယလဲၤခီဂာ်မၤက့းဒနံဒီး, ယကလဲၤဆူသုအိၣ် လီၤ. အဂ့ၢ်ဒ်အံၤ, ယကလဲၤခီဂာ်မၤက့းဒနံလီၤ.
         6  ဒီး ဘၣ်တဘၣ်ယကအိၣ်ဒီးသု, ဒီးအိၣ်လၢတၢ်ဂိၢ်ခါ ဒီ ကတီၢ်ညါ, ဒ်သိးသုကဆှၢယၤဖဲယကလဲၤတၢ်တပူၤ
         ပူၤလီၤ.
         7  အဂ့ၢ်ဒ်အံၤ, ခဲကနံၣ်အံၤ, ယသးတအိၣ်ဘၣ် လၢယကထံၣ်ဘၣ်သုလၢကျဲဘၣ်. ဘၣ်ဆၣ်ဒီး, မ့ၢ် ဘၣ်ကစၢ်အသးဒီး,
         ယမုၢ်လၢ်လၢယကအိၣ်ဒီးသုတ စိၢ်လီၤ.
         8  ဘၣ်ဆၣ်ဒီးယကအိၣ်ဒံးလၢအ့းဖ့းစူး, တုၤ အဘၣ်ဘူၣ်ယဲၢ်ဆံအမုၢ်နံၤလီၤ.
         9  အဂ့ၢ်ဒ်အံၤ, တြဲၤလၢ အဒိၣ်, ဒီးမၤတၢ်သ့န့ၣ်, အိၣ်အိးထီၣ်အသးလၢယဂီၢ် လံ. ဒီးပှၤဂ့ၢ်လိာ်ဘှီလိာ်တၢ်အိၣ်အါဂၤလီၤ.10  ဒီးစီၤတံၤမသ့းမ့ၢ်ဟဲဒီး, ဒ်သိးအကအိၣ်ဒီးသုလၢပျံၤ တၢ်တအိၣ်ဘၣ်ဒီး, ကွၢ်သုဝဲတက့ၢ်. အဂ့ၢ်ဒ်အံၤ,
         အဝဲ ဒၣ်န့ၣ်မၤကစၢ်အတၢ်ဒ်ယၤအသိးလီၤ.
         11  မၤသးဒ်န့ၣ် ဒီးမ်ပှၤသုတမၤအီၤတရီတပါနီၤတဂၤတဂ့ၤ. ဒီးမ်ပှၤ ဆှၢအီၤမုာ်မုာ်, ဒ်သိးအကဟဲဆူယအိၣ်တက့ၢ်.
         အဂ့ၢ် ဒ်အံၤ, ယကွၢ်လၢ်အကျဲလၢအကဟဲဒီးဒီပုၢ်ဝဲၢ်တဖၣ် န့ၣ်လီၤ.12  ဒီးလၢဒီပုၢ်ဝဲၢ်, စီၤအပီးလိၤအဂ့ၢ်န့ၣ်, ယသဆၣ်ထီၣ် အခံအါမးလၢ အကလဲၤဒီးဒီပုၢ်ဝဲၢ်သ့ၣ်ဆူသုအိၣ်လီၤ.
         ဒီးခဲကနံၣ်အံၤ, တၢ်တမိၣ်လဲၤဘၣ်အသးလ့ၤတက့ၤ ဘၣ်. ဘၣ်ဆၣ်ဒီးကလဲၤဝဲလၢအကတီၢ်လၢအဂ့ၤအ ဘၣ်န့ၣ်လီၤ.13  ဆိးသီတက့ၢ်, အိၣ်စံာ်အိၣ်ကျၢၤလၢတၢ်နာ်အပူၤတ က့ၢ်. မၤသုသးဒ်ပိာ်ခွါအသိးန့ၣ်တက့ၢ်. အိၣ်ဆူၣ်တ
         က့ၢ်.
         14  မၤသုတၢ်ခဲလၢာ်လၢတၢ်အဲၣ်တၢ်ကွံအပူၤတ က့ၢ်.15  ဒီးစီၤစတ့းဖနၣ်အဟံၣ်ဖိန့ၣ်, သုသ့ၣ်ညါအီၤလၢအ မ့ၢ်တၤသၣ်ဆိလၢအဃါယၤအပူၤ, ဒီးလၢအဟ့ၣ်လီၤ အသးလၢ
         တၢ်မၤစၢၤပှၤစီဆှံတဖၣ်န့ၣ်လီၤ.
         16  ဒီးပုၢ် သ့ၣ်ဝဲၢ်သ့ၣ်ဧၢ, ယဃ့ကညးသု, ဒ်သိးသုကစူၢ်ပှၤဒ်န့ၣ် အသိး, ဒီးကယဲၢ်ပှၤလၢအမၤဃုာ်ဒီးပှၤ,
         ဒီးမၤတၢ်သ ပှၢ်ပှၢ်န့ၣ်လီၤ.17  ဒီးစီၤစတ့းဖနၣ်, ဒီးစီၤဖူာ်တူၤနါတူး, ဒီးစီၤအဃကူး ဟဲတုၤဝဲဒီး, ယသးခုလီၤ. အဂ့ၢ်ဒ်အံၤ,
         သုတၢ်တလၢတ ပှဲၤဘၣ်န့ၣ်, အဝဲသ့ၣ်မၤလၢထီၣ်ပှဲၤထီၣ်လီၤ.
         18  အဂ့ၢ် ဒ်အံၤ, မၤမုာ်ထီၣ်ယသးဒီးသုသးလီၤ. မၤသးဒ်န့ၣ် ဒီး, ပှၤဒ်န့ၣ်အသိးတူၢ်လိာ်အီၤတက့ၢ်.19  တၢ်အိၣ်ဖှိၣ်အိၣ်လၢအၤစံတဖၣ်, ကတိၤဒိၣ်သုလီၤ. စီၤအကူလၤ, ဒီးနီၢ်ပြံးစကံလၤ, ဒီးတၢ်အိၣ်ဖှိၣ်အိၣ်ဝဲ
         လၢအဟံၣ်ပူၤန့ၣ်, ကတိၤဒိၣ်သုလၢအအါ, လၢကစၢ် အပူၤလီၤ.
         20  ဒီပုၢ်ဝဲၢ်ခဲလၢာ်ကတိၤဒိၣ်သုလီၤ. ကတိၤ ဒိၣ်လိာ်သုသးလၢတၢ်နၢမူစီဆှံတက့ၢ်.21  ယၤစီၤပီလူးကွဲးတၢ်လၢယစုဒၣ်ယဲ, ဒီးကတိၤဒိၣ် တၢ်လီၤ.22  ပှၤမ့ၢ်တအဲၣ်ဘၣ် ကစၢ်ယ့ၣ်ရှူးခရံာ်တဂၤဂၤဒီး, မ် အဘၣ်တၢ်ဆိၣ်အၢတက့ၢ်. ကစၢ်ဟဲဝဲလီၤ.23  ကစၢ်ယ့ၣ်ရှူး အဘျုးအဖှိၣ်န့ၣ်, မ်အအိၣ်ဒီး သုတ က့ၢ်.
         24  ယတၢ်အဲၣ်တၢ်ကွံ, မ်အအိၣ်ဒီးသုခဲလၢာ်, လၢ ယ့ၣ်ရှူးခရံာ်အပူၤတက့ၢ်. [အၤမ့ၣ်].လံာ်စီၤပီလူးကွဲးန့ၢ်ပှၤကရံၣ်သူးဖိပှဲၤထီၣ်ခံဘ့ၣ်တဘ့ၣ်.လံာ်စီၤပီလူးကွဲးန့ၢ်ပှၤကရံၣ်သူးဖိပှဲၤထီၣ်ခံဘ့ၣ်တဘ့ၣ်.လံာ်စီၤပီလူးကွဲးန့ၢ်ပှၤကရံၣ်သူးဖိပှဲၤထီၣ်ခံဘ့ၣ်တဘ့ၣ်.

၁11  ယ့ၣ်ရှူးခရံာ်အတၢ်မၢဖိ ဖဲဒၣ်ယွၤအသး, ယၤ, စီၤပီ လူး, ဒီးဒီပုၢ်ဝဲၢ်စီၤတံၤမသ့း, စံးဘၣ်ယွၤအတၢ်အိၣ်
         ဖှိၣ်လၢအအိၣ်လၢကရံၣ်သူးအပူၤ, ဒီးကယဲၢ်ပှၤစီဆှံ ခဲလၢာ်လၢအအိၣ်လၢအဃါယၤဒီကီၢ်ညါန့ၣ်,
         2  မ်တၢ် ဘျုးတၢ်ဖှိၣ်, ဒီးတၢ်ဃူတၢ်ဖိးလၢပပၢ်ယွၤ, ဒီးကစၢ် ယ့ၣ်ရှူးခရံာ်အအိၣ်န့ၣ်ဘၣ်သုတက့ၢ်.3  ယွၤပကစၢ်ယ့ၣ်ရှူးခရံာ်အပၢ်, တၢ်သးကညီၤအပၢ်, ဒီးတၢ်မၤမုာ်ခဲလၢာ်အကစၢ်, မ်အဘၣ်တၢ်စံးထီၣ်ပ
         တြၢၤအီၤတက့ၢ်.
         4  အဝဲဒၣ်မၤမုာ်ထီၣ်ပှၤလၢ ပတၢ်နး တၢ်ဖှီၣ်ခဲလၢာ်အပူၤ, ဒ်သိးပကမၤမုာ်ထီၣ်ပှၤလၢအ ဘၣ်တၢ်နးတၢ်ဖှီၣ်တမံၤမံၤ,
         လၢတၢ်မုာ်လၢယွၤမၤမုာ် ပသးန့ၣ်လီၤ.
         5  အဂ့ၢ်ဒ်အံၤ, ဒ်ခရံာ်အတၢ်နးတၢ်ဖှီၣ်အါ ဝဲဂီၢ်ဝဲလၢပပူၤအသိးန့ၣ်, တၢ်မၤမုာ်ထီၣ်ပှၤလၢခရံာ်
         အဃိ, အါဝဲဂီၢ်ဝဲဒ်န့ၣ်အသိးလီၤ.6  ဒီးပမ့ၢ်ဘၣ်တၢ်နးတၢ်ဖှီၣ်ဒီး, မ့ၢ်တၢ်မၤမုာ်ထီၣ်က့ၤ သု, ဒီးတၢ်အုၣ်က့ၤခီၣ်က့ၤသုဂီၢ်,
         ဒီးပမ့ၢ်ဘၣ်တၢ်မၤမုာ် ထီၣ်က့ၤပှၤဒီး, မ့ၢ်တၢ်မၤမုာ်ထီၣ်က့ၤလၢအကဲထီၣ်ဝဲ လၢသုဝံသးစူၤတၢ်နးတၢ်ဖှီၣ်
         တမံၤဃီလၢပဘၣ်ပဝဲ စ့ၢ်ကီးန့ၣ်လီၤ. ဒီးပတၢ်မုၢ်လၢ်လၢသုဂီၢ်န့ၣ် အိၣ်ဂၢၢ် ဆိးကျၢၤလီၤ.
         7  အဂ့ၢ်ဒ်အံၤ, ပသ့ၣ်ညါ, ဒ်သုဘၣ်ဃး ဒီးတၢ်နးတၢ်ဖှီၣ်အသိးန့ၣ်, သုဘၣ်ဃးစ့ၢ်ကီးဒီးတၢ် မၤမုာ်ထီၣ်က့ၤန့ၣ်လီၤ.
         8  အဂ့ၢ်ဒ်အံၤ, ပုၢ်သ့ၣ်ဝဲၢ်သ့ၣ်ဧၢ, ပသးတအိၣ်ဘၣ်လၢ သုတသ့ၣ်ညါဘၣ်တၢ်နးတၢ် ဖှီၣ်လၢအဘၣ်ပှၤလၢအၤစံ,
         လၢပဘၣ်တၢ်နးကဲၣ်ဆိး တုၤပဒိးတကဲဘၣ်, တုၤဒၣ်လဲာ်ပတမုၢ်လၢ်လၢၤဘၣ် လၢပကမူဘၣ်.
         9  မ့မ့ၢ်ပအိၣ်ဒီးတၢ်စံၣ်ညီၣ်သံပှၤလၢ ပပူၤဒၣ်ပဝဲ, ဒ်သိးပသုတနာ်လီၤပသးတဂ့ၤ, မ့ၢ်ယွၤ, လၢအမၤဂဲၤဆၢထၢၣ်က့ၤပှၤသံန့ၣ်လီၤ.
         10  အဝဲဒၣ်ထုး ထီၣ်ပှၤလၢတၢ်သံဆူၣ်ပှဲၤန့ၣ်, ဒီးခဲကနံၣ်အံၤထုးထီၣ် ပှၤ, ဒီးမ့ၢ်သုမၤစၢၤဃုာ်စ့ၢ်ကီးလၢတၢ်ထုကဖၣ်အဃိ
         ဒီး, ပမုၢ်လၢ်လၢအကထုးထီၣ်ဒံးပှၤ,
         11  ဒ်သိးပဘၣ် ဘျုးဘၣ်ဖှိၣ်လၢပှၤအါဂၤအဃိဒီး, ပှၤအါဂၤကစံးထီၣ် ပတြၢၤတၢ်အဘျုးအဖှိၣ်လၢပဃိလီၤ.12  အဂ့ၢ်ဒ်အံၤ, ပပာ်ပသးကဖၢလၢအလီၢ်မ့ၢ်အအံၤ, ပ သးလၢအသ့ၣ်ညါဒၣ်တၢ်န့ၣ်, အုၣ်အသးလၢပမၤတၢ် လၢဟီၣ်ခိၣ်ချၢ,
         ဒီးအါတက့ၢ်လၢသုဂီၢ်မ့ၢ်လၢတၢ်စီ ဆှံဒီးတၢ်တီတၢ်လိၤဘၣ်ဃးဒီးယွၤအပူၤ, တမ့ၢ်ဘၣ် လၢတၢ်ကူၣ်သ့ဘၣ်ဃးဒီးတၢ်ဖံးတၢ်ညၣ်ဘၣ်,
         မ့ၢ်လၢ ယွၤအဘျုးအဖှိၣ်လီၤ.
         13  အဂ့ၢ်ဒ်အံၤ, ပကွဲးန့ၢ်သုထဲ တၢ်တဖၣ်လၢသုဖး, ဒီးသုအၢၣ်လီၤအီလီၤ, ဒီးယမုၢ် လၢ်လၢသုကအၢၣ်လီၤတုၤအကတၢၢ်န့ၣ်လီၤ.
         14  ဒ်န့ၣ် သိးစ့ၢ်ကီး, သုအၢၣ်လီၤအီလီၤတ့ၢ်တနီၤ လၢပမ့ၢ်သု ပာ်သုသးကဖၢလၢအလီၢ်, ဒ်သုမ့ၢ်စ့ၢ်ကီးလၢပတၢ်အ
         သိး, လၢကစၢ်ယ့ၣ်ရှူးခရံာ်အမုၢ်တနံၤန့ၣ်လီၤ.15  ဒီးလၢတၢ်နာ်အံၤအပူၤ ယပာ်လီၤယသးလၢယက လဲၤဆိတက့ၢ်ဆူသုအိၣ်, ဒ်သိးသုကန့ၢ်ဘၣ်တၢ်ဘျုး ခံဘျီတဘျီလီၤ.
         16  ဒီးယကလဲၤပူၤကွံာ်သုဆူမၤက့းဒ နံ, ဒီးယကဟဲက့ၤကဒါလၢမၤက့းဒနံဆူသုအိၣ်, ဒီး သုကဆှၢယၤလၢညါဆူကီၢ်ယူဒၤလီၤ.
         17  မၤသးဒ်န့ၣ် ဒီး, ယသးအိၣ်ဒ်န့ၣ်, မ့ၢ်ယမၤမှံတၢ်န့ၣ်ဧါ. တၢ်လၢ ယတိာ်န့ၣ်, မ့ၢ်ယတိာ်ဒ်တၢ်ဖံးတၢ်ညၣ်အသိး,
         ဒ်သိး တၢ်မ့ၢ်လီၤမ့ၢ်လီၤ, ဒီးတၢ်တမ့ၢ်ဘၣ်တမ့ၢ်ဘၣ်န့ၣ်, က အိၣ်ဒီးယၤန့ၣ်ဧါ.
         18  ဘၣ်ဆၣ်ဒီး, ဒ်ယွၤမၤအကလုၢ်တီ အသိးန့ၣ်, ပကတိၤတၢ်ဒီးသုတမ့ၢ်ဘၣ်, တၢ်မ့ၢ်ဒီး တၢ်တမ့ၢ်ဘၣ်န့ၣ်ဘၣ်.
         19  အဂ့ၢ်ဒ်အံၤ, ယွၤအဖိခွါယ့ၣ် ရှူးခရံာ်, လၢပဝဲဒၣ်, ယၤဒီးစီၤစံၤလဝ့နုၤ, ဒီးစီၤတံၤမ သ့း,
         စံၣ်တဲၤတဲလီၤအီၤလၢသုကျါ, တကဲထီၣ်တၢ် မ့ၢ်ဒီးတၢ်တမ့ၢ်ဘၣ်န့ၣ်ဘၣ်. မ့ၢ်တၢ်မ့ၢ်ကဲထီၣ်လံလၢ
         အဝဲဒၣ်အပူၤလီၤ.
         20  အဂ့ၢ်ဒ်အံၤ, ဖဲဒၣ်ယွၤစံးပာ်တၢ် တဖၣ်, မ့ၢ်တၢ်မ့ၢ်လၢအဝဲဒၣ်အပူၤ, သတးဒီး, မ့ၢ်စ့ၢ် ကီးအၤမ့ၣ်လၢအဝဲဒၣ်အဃိ,
         လၢယွၤအလၤကပီၤအ ဂီၢ်လၢပဝဲဒၣ်အဃိလီၤ.
         21  ဒီးပှၤလၢအမၤအိၣ်စံာ်အိၣ် ကျၢၤပှၤဒီးသုလၢခရံာ်အပူၤ, ဒီးဖှူပှၤန့ၣ်, မ့ၢ်ယွၤ,―22  လၢအစဲဃာ်ပနီၣ်ပှၤ, ဒီးဟ့ၣ်လီၤသးအတၢ်ဟ့ၣ်ကီၤ လၢပသးကံၢ်ပူၤလီၤ.23  ဒီးယကိးထီၣ်ယွၤဒ်သိးအကအုၣ်အသးလၢ ယသး အဖီခိၣ်, လၢယသးလီသုအဃိဒီး, ယတဟဲဒံးဘၣ်ဆူ ကရံၣ်သူးဘၣ်လီၤ.
         24  တမ့ၢ်ဘၣ်လၢပကဲကစၢ်လၢသု တၢ်နာ်အဖီခိၣ်ဘၣ်, မ့ၢ်ပမ့ၢ်ပှၤမၤစၢၤသုသးခုတၢ်လီၤ. အဂ့ၢ်ဒ်အံၤ,
         သုအိၣ်ဆၢထၢၣ်လၢတၢ်နာ်လီၤ.

၂21  ဒီးယကစၢ်ဒၣ်ယဲအဂီၢ်ယစံၣ်ညီၣ် တၢ်အံၤလၢယတ လဲၤကဒီးဆူသုအိၣ်, လၢတၢ်သူၣ်အုးသးအုးဘၣ်,―2  အဂ့ၢ်ဒ်အံၤ, ယမ့ၢ်မၤသးအုးသုဒီး, မ့တမ့ၢ်ဘၣ်ပှၤလၢ ယမၤသးအုးအီၤဒီး, မ့ၢ်မတၤကမၤသးခုယၤတဂၤ
         လဲၣ်,
         3  ဒီးယနာ်သုခဲလၢာ်, လၢယသးခုတၢ်န့ၣ်မ့ၢ် သုဝဲသ့ၣ်ခဲလၢာ်လၢသးခုတၢ်သတးဒီး, ဒ်သိးတုၤယ ဟဲဒီး,
         ပှၤလၢအဂ့ၤမၤသးခုယၤ, သုတမၤသးအုးယၤ တဂ့ၤဒီး, ယကွဲးတ့ၢ်တၢ်အံၤတမံၤလီၤ.
         4  အဂ့ၢ်ဒ်အံၤ, ယကွဲးန့ၢ်တ့ၢ်သုလၢယသူၣ်ကိၢ်သးဂီၤ, ဒီးသူၣ်အုးသး အုးနးနးကလဲာ်, အိၣ်ဒီးမဲာ်ထံမဲာ်နိလၢအအါ,
         ဒ်သိး သုကသးအုးတမ့ၢ်ဘၣ်, မ့ၢ်ဒ်သိးသုကသ့ၣ်ညါလၢ ယအဲၣ်သုအါဒိၣ်မးအဂ့ၢ်လီၤ.5  ဘၣ်ဆၣ်ဒီးပှၤတဂၤ မ့ၢ်ဒုးအိၣ်ထီၣ်လံတၢ်သးအုးလံ ဒီး, မ့ၢ်အမၤသးအုးယၤထဲတနီၤ, ဒ်သိးယသုတပာ်
         တၢ်ဃၢဒိၣ်ကဲၣ်ဆိးလၢ သုဝဲခဲလၢာ်အလိၤတဂ့ၤ လီၤ.
         6  ပှၤဒ်န့ၣ်သိးတဂၤအတၢ်ဒဲးဘးလၢ ပှၤအါဂၤ ဟ့ၣ်ဝဲန့ၣ်, အါလံလၢအဂီၢ်လံ.
         7  အခိၣ်တလိာ်, ဒ်သိး ပှၤဒ်န့ၣ်အသိး အသုတလီၤဘျၢလၢ တၢ်သးအုးဒိၣ် ကဲၣ်ဆိးတဂ့ၤဒီး, သုပျၢ်အတၢ်ကမၣ်,
         ဒီးမၤမုာ်က့ၤအီၤ န့ၣ်, ဂ့ၤဒၣ်တၢ်တက့ၢ်လီၤ.
         8  မၤသးဒ်န့ၣ်ဒီး, ယဃ့ ကညးသုလၢသုကမၤဂၢၢ်မၤကျၢၤ တၢ်အဲၣ်တၢ်ကွံလၢ အီၤလီၤ.9  အဂ့ၢ်ဒ်အံၤ, လၢတၢ်ခဲလၢာ်န့ၣ်, မ့ၢ်သုကဒိကနၣ်တ ဒိကနၣ်လဲၣ်န့ၣ်, ဒ်သိးယကသ့ၣ်ညါလၢတၢ်မၤကွၢ်
         သုအဃိဒီး, ယကွဲးတၢ်န့ၣ်လီၤ.
         10  ဒီးပှၤလၢသုပျၢ်အ တၢ်တမံၤမံၤဒီး, ယပျၢ်စ့ၢ်ကီးယဲလီၤ. အဂ့ၢ်ဒ်အံၤ, ယမ့ၢ် ပျၢ်တၢ်တမံၤမံၤဒီး,
         ယပျၢ်တၢ်လၢသုဃိ, လၢခရံာ်အ မဲာ်ညါ,
         11  ဒ်သိးမုၣ်ကီၤလံၢ်သုတမၤန့ၢ်အလီၢ်လၢပဖီ ခိၣ်တဂ့ၤလီၤ. အဂ့ၢ်ဒ်အံၤ, ပသ့ၣ်ညါအတၢ်ကူၣ်တၢ် ဖးလီၤ.
         12  ဒီးတုၤယဟဲဆူတြိၤအါလၢခရံာ် အတၢ်သးခုကစီၣ် အဂီၢ်ဒီး,
         13  တၢ်အိးထီၣ်န့ၢ်ယၤလၢတြဲၤတဘ့ၣ်လၢကစၢ်အပူၤဘၣ်ဆၣ်ဒီး, မ့ၢ်ယတထံၣ်န့ၢ်ဘၣ်ယဒီပုၢ်ဝဲၢ်စီၤတံတူးဘၣ်ဒီး,
         ယသးတမုာ်ဘၣ်. ဒီးယဟးဖးဒီးအီၤ ဒီးယလဲၤဆူမၤက့းဒနံလီၤ.
         14  ဒီးယွၤလၢအဒုးနဲၣ်ဖျါ ထီၣ်အတၢ်မၤနၢၤပှၤလၢခရံာ်အပူၤတဘိယူၢ်ဃီ, ဒီး လီၣ်ဖျါထီၣ်အတၢ်သ့ၣ်ညါအတၢ်နၢမူ
         ကိးပူၤဒဲးလၢ ပစုပူၤန့ၣ်, မ်ပှၤစံးထီၣ်ပတြၢၤအဘျုးအဖှိၣ်တက့ၢ်.―15  အဂ့ၢ်ဒ်အံၤ, လၢပှၤလၢအတုၤလၢ တၢ်အုၣ်က့ၤခီၣ်က့ၤ အဂီၢ်, ဒီးလၢပှၤလၢအတုၤလၢတၢ်ဟးဂီၤအဂီၢ်,
         ပမ့ၢ် ခရံာ်အတၢ်နၢမူလၢယွၤအမဲာ်ညါလီၤ.
         16  လၢပှၤအံၤ အဂီၢ်ပမ့ၢ်တၢ်သံအနၢမူဆူတၢ်သံလီၤ. မ့မ့ၢ်လၢအဝဲ သ့ၣ်အဂီၢ်, ပမ့ၢ်တၢ်မူအနၢမူဆူတၢ်မူလီၤ.
         ဒီးလၢတၢ် အံၤအဂီၢ်, မ့ၢ်မတၤမၤတၢ်သ့တဂၤလဲၣ်.
         17  အဂ့ၢ်ဒ်အံၤ, ပဝဲဒၣ်အံၤ, ပတဒ်သိးဘၣ်ဒီးပှၤအါဂၤလၢအမၤကျီၣ် ကျဲယွၤအကလုၢ်အကထါအသိးဘၣ်. မ့မ့ၢ်ဒ်ပှၤအတီ
         အလိၤ, ဒ်ပှၤလၢအဘၣ်ဃးဒီးယွၤအသိးဒီး, ပစံၣ်တဲၤ တဲလီၤတၢ်လၢခရံာ်အပူၤ, လၢယွၤအမဲာ်ညါလီၤ.

၃31  မ့ၢ်ပမၤထီၣ်သီကဒီး တၢ်စံးထီၣ်ပတြၢၤလီၤက့ၤပသး န့ၣ်ဧါ. မ့ၢ်ပန့ၢ်လံာ်တူၢ်လိာ်တၢ်, ဒ်ပှၤတနီၤနီၤအသိး
         ဆူသုအိၣ်မ့ၢ်ဂ့ၤ, လံာ်တူၢ်လိာ်တၢ်လၢသုအိၣ်မ့ၢ်ဂ့ၤ, အလီၢ်အိၣ်ဧါ.
         2  သုဝဲသ့ၣ်, သုမ့ၢ်ပလံာ်ကွဲးအသးလၢ ပသးအလိၤ, ဒီးပှၤကညီသ့ၣ်ညါဝဲ ဒီးဖးဝဲခဲလၢာ် လီၤ.
         3  သုအိၣ်ဖျါလၢသုမ့ၢ်ခရံာ်အလံာ်လၢပမၤအီၤ, အိၣ်ကွဲးအသးလၢ ကသံၣ်ထံတမ့ၢ်ဘၣ်, မ့ၢ်လၢယွၤ လၢအမူဝဲတဂၤန့ၣ်အသး,
         လၢလၢၢ်ဘ့ၣ်ဘၣ်အလိၤ တမ့ၢ်ဘၣ်, မ့ၢ်လၢသးအဖံးအညၣ် ဘ့ၣ်ဘၣ်အလိၤ လီၤ. ဒီးပအိၣ်ဒီးတၢ်နာ်ယွၤဒ်န့ၣ်လၢခရံာ်အဃိလီၤ.
         4  တ မ့ၢ်ဘၣ်ပသ့တၢ်လၢပကစၢ်ဒၣ်ပဝဲလၢ ပကကူၣ်တၢ် တမံၤမံၤဒ်လၢပကစၢ်ဒၣ်ပဝဲအသိးဘၣ်. မ့မ့ၢ်ပသ့တၢ်
         န့ၣ်မ့ၢ်လၢယွၤလီၤ.
         6  ဒီးအဝဲဒၣ်မၤသ့ထီၣ်ပှၤ, ဒ်သိးပ ကကဲထီၣ်တၢ်အၢၣ်လီၤအီလီၤအသီ အခ့အပှၤဘၣ် ဃးဒီးလံာ်ဖျၢၣ်တမ့ၢ်ဘၣ်,
         မ့ၢ်အဘၣ်ဃးဒီးသးလီၤ. အဂ့ၢ်ဒ်အံၤ, လံာ်ဖျၢၣ်မၤသံတၢ်, မ့မ့ၢ်သးန့ၣ်မၤမူတၢ် လီၤ.7  ဘၣ်ဆၣ်ဒီးတၢ်မၤလိာ်ဘၣ်ဃးဒီးတၢ်သံ, ကွဲးအသး လၢလၢၢ်အလိၤ, မ့ၢ်အိၣ်ဒီးအလၤအကပီၤတုၤဒၣ်လဲာ်
         ပှၤအံၣ်စရ့လးဖိ ကွၢ်ထံကွၢ်ဆးစီၤမိၤရှ့ အမဲာ်တကဲ ဘၣ်လၢအမၤအလၤကပီၤလၢအကဟါမၢ်တ့ၢ်ဝဲအဃိ ဒီး,
         8  တၢ်မၤလိာ်ဘၣ်ဃးဒီးသးကအိၣ်အလၤအကပီၤ ဒိၣ်န့ၢ်အန့ၣ်တက့ၢ်, တမ့ၢ်ဘၣ်ဧါ.
         9  အဂ့ၢ်ဒ်အံၤ, တၢ် မၤလိာ်ဘၣ်ဃးဒီးတၢ်စံၣ်ညီၣ်ဃၣ် မ့ၢ်အိၣ်ဒီးအလၤ အကပီၤဒီး, တၢ်မၤလိာ်ဘၣ်ဃးဒီးတၢ်တီတၢ်လိၤ,
         အ လၤအကပီၤအိၣ်ဒိၣ်န့ၢ်အါန့ၢ်အန့ၣ်တက့ၢ်လီၤ.
         10  အ ဂ့ၢ်ဒ်အံၤ, တၢ်လၢအအိၣ်တ့ၢ်ဒီးအလၤကပီၤန့ၣ်, အလၤ ကပီၤတအိၣ်လၢၤဘၣ်, လၢတၢ်အိၣ်ဒီးအလၤကပီၤ
         ဒိၣ်ဝဲန့ၣ်အဃိလီၤ.
         11  အဂ့ၢ်ဒ်အံၤ, တၢ်လၢအဟါမၢ်မ့ၢ် အိၣ်ဒီးအလၤကပီၤဒီး, တၢ်လၢအအိၣ်ဝဲဆိးဝဲန့ၣ်, အိၣ် ဒီးအလၤကပီၤဒိၣ်န့ၢ်အါန့ၢ်အန့ၣ်တက့ၢ်လီၤ.12  မၤသးဒ်န့ၣ်ဒီး ပအိၣ်ဒီးတၢ်မုၢ်လၢ်ထဲထဲအံၤဒီး, ပက တိၤတၢ်လၢတၢ်အိၣ်ဖျါဖးဒိၣ်လီၤ.
         13  ဒီးတမ့ၢ်ဘၣ်ဒ်စီၤ မိၤရှ့လၢအကျၢၢ်ဘၢထီၣ်အမဲာ်, ဒ်သိးပှၤအံၣ်စရ့လး ဖိသုတကွၢ်ထံတၢ်လၢအဟါမၢ်န့ၣ်
         အကတၢၢ်တဂ့ၤ, အသိးဘၣ်,
         14  ဘၣ်ဆၣ်ဒီးအဝဲသ့ၣ်အသးသ့ၣ်ညါနၢ် ပၢၢ်တၢ်န့ၣ်, ကိၤထီၣ်လီၤ.
         15  အဂ့ၢ်ဒ်အံၤ, တုၤမုၢ်မဆါ တနံၤအံၤ, လၢပှၤဖးလံာ်တၢ်အၢၣ်လီၤအီလီၤလီၢ်လံၤ န့ၣ်ဒီး, နီၣ်ကျၢၢ်ဘၢမဲာ်အံၤ,
         အိၣ်ဒၣ်တၢ်, ဒီးတအိၣ်ဖျါ ထီၣ်ဘၣ်လၢ တၢ်အံၤလၢထီၣ်ပှဲၤထီၣ်လၢခရံာ်အပူၤ ဘၣ်.
         16  ဘၣ်ဆၣ်ဒီးတုၤမုၢ်မဆါတနံၤအံၤ, တုၤပှၤဖး စီၤမိၤရှ့ဒီး, နီၣ်ကျၢၢ်ဘၢမဲာ်န့ၣ်အိၣ်လၢအသးအလိၤ
         လီၤ. ဘၣ်ဆၣ်ဒီးတုၤမ့ၢ်အဃၣ်က့ၤအသးဆူကစၢ်အ အိၣ်ဒီး, တၢ်ဟံးထီၣ်ကွံာ်နီၣ်ကျၢၢ်ဘၢမဲာ်န့ၣ်လီၤ.17  ဒီးကစၢ်မ့ၢ်သးန့ၣ်, ဒီးဖဲဒၣ်ကစၢ်အသးအိၣ်ဝဲန့ၣ်, တၢ်ထူၣ်ဖျဲးအိၣ်ဝဲလီၤ.
         18  မ့မ့ၢ်ပဝဲဒၣ်ခဲလၢာ်အံၤ, ပမဲာ် တကျၢၢ်ဘၢဘၣ်ဒီး, ပကွၢ်ကစၢ်အလၤကပီၤဒ်လၢမဲာ် ထံကလၤအပူၤအသိးသတးဒီး,
         ပဘၣ်တၢ်လဲလိာ်ပ သးဆူတၢ်အက့ၢ်အဂီၤတမံၤဃီအံၤ, လၢတၢ်လၤကပီၤ ဆူတၢ်လၤကပီၤ, ဒ်လၢကစၢ်အသးအသိးန့ၣ်လီၤ.

၄41  မၤသးဒ်န့ၣ်ဒီးပအိၣ်ဒီးတၢ်မၤအံၤဒီး, ဒ်ပဘၣ်တၢ်သး ကညီၤအသိး, ပတလီၤဘှံးဘၣ်.
         2  မ့ၢ်ပညိကွံာ်တၢ်ခူ သူၣ်ဘၣ်ဃးဒီးတၢ်မဲာ်ဆှး, ဒီးပတလဲၤဘၣ်လၢတၢ် လီတၢ်ဝ့ၤဘၣ်, ဒီးပတကျီၣ်ကျဲဘၣ်ယွၤအကလုၢ်အ
         ကထါဘၣ်. မ့မ့ၢ်ပာ်ဖျါထီၣ်တၢ်မ့ၢ်တၢ်တီသတးဒီး, ပ ဒုးဘၣ်ကယဲၢ်ပှၤကညီအသး လၢအသ့ၣ်ညါဒၣ်တၢ်
         လၢပှၤ, လၢယွၤအမဲာ်ညါလီၤ.
         3  ဘၣ်ဆၣ်ဒီးပတၢ်သး ခုအကစီၣ်မ့ၢ်အိၣ်ကျၢၢ်ဘၢဒီး, မ့ၢ်အအိၣ်ကျၢၢ်ဘၢလၢ ပှၤတုၤတၢ်ဟးဂီၤတဖၣ်အမဲာ်ညါလီၤ.
         4  လၢအဝဲသ့ၣ် အပူၤဟီၣ်ခိၣ်အကစၢ်မၤခံးပှၤလၢ အတစူၢ်တနာ်ဘၣ် အသး, ဒ်သိးခရံာ်လၢအမ့ၢ်ယွၤအက့ၢ်အဂီၤတဂၤန့ၣ်
         အလၤကပီၤ, အတၢ်သးခုအကစီၣ်အတၢ်ကပီၤ, သုတ ကပီၤထီၣ်ဘၣ်အီၤတဂ့ၤလီၤ.
         5  အဂ့ၢ်ဒ်အံၤ, ပတစံၣ် တဲၤတဲလီၤပကစၢ်ဒၣ်ပဝဲဘၣ်, မ့ၢ်ကစၢ်ယ့ၣ်ရှူးခရံာ်, ဒီးပကစၢ်ဒၣ်ပဝဲလၢသုခ့သုပှၤလၢ
         ယ့ၣ်ရှူးအဃိလီၤ.―6  အဂ့ၢ်ဒ်အံၤ, ယွၤလၢအစံးကဲထီၣ်တၢ်ကပီၤလၢတၢ်ခံး အပူၤတဂၤန့ၣ် ကပီၤထီၣ်လၢပသးကံၢ်ပူၤ, လၢတၢ်က
         ပီၤဘၣ်ဃးဒီးတၢ်သ့ၣ်ညါယွၤအလၤကပီၤ, လၢအကဲၤ ကပီၤလၢယ့ၣ်ရှူးအမဲာ်အလိၤအဃိလီၤ.7  ဘၣ်ဆၣ်ဒီးပအိၣ်ဒီး တၢ်လုၢ်ဒိၣ်ပှ့ၤဒိၣ်အံၤ, လၢသ ပၢၤဟီၣ်ခိၣ်အပူၤ, ဒ်သိးအစိအကမီၤဒိၣ်ကဲၣ်ဆိးအံၤ,
         ကဘၣ်ဃးဒီးယွၤ, ဒီးတမ့ၢ်ဘၣ်ပှၤဘၣ်လီၤ.
         8  တၢ်မၤ တံာ်တာ်ပှၤလၢတၢ်ကိးမံၤဒဲးဘၣ်ဆၣ်ဒီး, တၢ်ဆီၣ် အံၣ်လီၤပတၢ်တမ့ၢ်ဘၣ်. ပကမၤဒ်လဲၣ်ပကူၣ်တဘၣ်
         ဘၣ်, မ့မ့ၢ်ပတၢ်မုၢ်လၢ်တဟါမၢ်ဘၣ်.
         9  တၢ်မၤအၢမၤ နးပှၤဘၣ်ဆၣ်ဒီး, တၢ်တလဲၤသဒၣ်ဘၣ်ပှၤဘၣ်. တၢ် မၤလီၤဃံၤပှၤဘၣ်ဆၣ်ဒီး, ပတဟးဂီၤဘၣ်.
         10  ပစိာ်ယ့ၣ် ရှူးအတၢ်ဒိးသံအသး လၢပနီၢ်ခိတဘိယူၢ်ဃီ, ဒ်သိး ယ့ၣ်ရှူးအတၢ်မူကအိၣ်ဖျါထီၣ်စ့ၢ်ကီး
         လၢပနီၢ်ခိလီၤ.―11  အဂ့ၢ်ဒ်အံၤ, ပှၤလၢအမူပဝဲဒၣ်အံၤ, ပဘၣ်တၢ်ဟ့ၣ် လီၤပှၤဆူတၢ်သံ, လၢယ့ၣ်ရှူးအဃိတဘိယူၢ်ဃီ,
         ဒ်သိး ယ့ၣ်ရှူးအတၢ်မူကအိၣ်ဖျါထီၣ် လၢပဖံးပညၣ် လၢအ သံသ့အံၤအပူၤလီၤ.
         12  မၤသးဒ်န့ၣ်ဒီးတၢ်သံန့ၣ်မၤတၢ် လၢပပူၤ, မ့မ့ၢ်တၢ်မူန့ၣ်လၢသုပူၤလီၤ.13  ပအိၣ်ဒီးတၢ်နာ်အသးတမံၤဃီ ဒ်တၢ်ကွဲးအသးအ သိး, ယနာ်တၢ်သတးဒီး, ယကတိၤတၢ်လီၤ.-ဒီးပဝဲဒၣ်အံၤ, ပနာ်တၢ်သတးဒီး, ပကတိၤ တၢ်စ့ၢ်ကီးလီၤ.
         14  အဂ့ၢ်ဒ်အံၤ, ပသ့ၣ်ညါလၢပှၤလၢအ ဒုးဂဲၤဆၢထၢၣ်က့ၤကစၢ်ယ့ၣ်ရှူး, ကဒုးဂဲၤဆၢထၢၣ် က့ၤပှၤစ့ၢ်ကီးဒီးယ့ၣ်ရှူး,
         ဒီးကပာ်ပှၤဒီးသုလၢအမဲာ် ညါလီၤ.
         15  အဂ့ၢ်ဒ်အံၤ, တၢ်ခဲလၢာ်မ့ၢ်လၢသုဂီၢ်, ဒ်သိး တၢ်အဘျုးအဖှိၣ်လၢအအါထီၣ်လၢ ပှၤအါဂၤအဃိ, ကဒုးအါထီၣ်တၢ်စံးထီၣ်ပတြၢၤ
         တၢ်အဘျုးအဖှိၣ်လၢ ယွၤအလၤကပီၤအဂီၢ်လီၤ.16  မၤသးဒ်န့ၣ်ဒီးပတလီၤဘှံးဘၣ်. ပနီၢ်လၢခိအံၤမ့ၢ်ဟး ဂီၤဘၣ်ဆၣ်ဒီး, ပနီၢ်လၢညါန့ၣ်ဘၣ်တၢ်မၤထီၣ်က့ၤ
         အီၤတနံၤဘၣ်တနံၤလီၤ.
         17  အဂ့ၢ်ဒ်အံၤ, တၢ်နးတၢ်ဖှီၣ် ဘၣ်ပှၤဘီၣ်သလီၣ်, လၢအအိၣ်တစိၢ်ဖိအံၤ, မၤန့ၢ်ပှၤ လၢတၢ်လၤတၢ်ကပီၤအထူအယိာ်
         လၢအအါန့ၢ်ဃၢ န့ၢ်ဒိၣ်ဒိၣ်ကလဲာ်တက့ၢ်လီၤ.
         18  အဂ့ၢ်ဒ်အံၤ, ပတကွၢ် ဘၣ်တၢ်လၢအအိၣ်ဖျါဘၣ်, မ့ၢ်တၢ်လၢအတအိၣ်ဖျါ ဘၣ်လီၤ. အဂ့ၢ်ဒ်အံၤ, တၢ်လၢအအိၣ်ဖျါန့ၣ်အိၣ်တစိၢ်
         ဖိဧိၤလီၤ. မ့မ့ၢ်တၢ်လၢအတအိၣ်ဖျါဘၣ်န့ၣ်, အိၣ်ဝဲလီၤ ထူလီၤယိာ်လီၤ.
         
            
               	+ စံး. ၁၁၆း၁၀|Ps.116.10

            

         
      

   
      
         5
၅51  အဂ့ၢ်ဒ်အံၤ, ပသ့ၣ်ညါလၢပဟံၣ်ဘၣ်ဃးဒီးဟီၣ်ခိၣ်, ပဒဲအံၤ, မ့ၢ်လီၤပှီၢ်ကွံာ်ဒီး, ပအိၣ်ဒီးပဟံၣ်လၢအဘၣ်
         ဃးဒီးယွၤ, လၢတၢ်တမၤဘၣ်လၢပစုဘၣ်, အိၣ်ဝဲလီၤ ထူလီၤယိာ်လၢမူခိၣ်လီၤ.
         2  အဂ့ၢ်ဒ်အံၤ, ပကအုကစွါ လၢအဝဲအံၤအပူၤ, ဒီးပဆၢကူဆၢသိးတီၣ်သပှၢ်ပှၢ်ပ ဟံၣ်လၢမူခိၣ်လီၤ.
         3  ပမ့ၢ်ကူထီၣ်သိးထီၣ်စ့ၢ်ကီးဒီး, တၢ်တထံၣ်န့ၢ်ဘၣ်ပအိၣ်ဘ့ၣ်ဆ့ဘၣ်.
         4  အဂ့ၢ်ဒ်အံၤ, ပှၤအိၣ်လၢဒဲပူၤပဝဲဒၣ်အံၤ, ဘၣ်ဝံတၢ်ဃၢဒီး, ပကအု ကစွါတၢ်လီၤ. ဘၣ်ပသးလၢပဘ့ၣ်လီၤကွံာ်တၢ်ကူတၢ်
         သိးတမ့ၢ်ဘၣ်. မ့မ့ၢ်ဘၣ်ပသးလၢပကကူသိးတၢ်, ဒ် သိးတၢ်သံသ့အံၤကလီၤဘျၢဝဲလၢတၢ်မူလီၤ.
         5  ဒီးပှၤ လၢအကတဲာ်ကတီၤပှၤလၢတၢ်န့ၣ်ဒၣ်လဲာ်အဂီၢ်, မ့ၢ် ယွၤလၢအဟ့ၣ်လီၤစ့ၢ်ကီးပှၤလၢ သးအတၢ်ဟ့ၣ်ကီၤ
         န့ၣ်လီၤ.
         6  မၤသးဒ်န့ၣ်ဒီး, ပသးခူတလ့ၢ်တထံၣ်ဃီ, ဒီးပသ့ၣ်ညါလၢဖဲပအိၣ်လၢ ပဟံၣ်လၢနီၢ်ခိအံၤဒီး, ပ အိၣ်ယံၤဒီးကစၢ်လီၤ.
         7  အဂ့ၢ်ဒ်အံၤ, ပလဲၤတၢ်လၢတၢ် နာ်, တမ့ၢ်ဘၣ်လၢထံၣ်ဘၣ်တၢ်ဘၣ်.
         8  ဒီးပအိၣ်ဒီးပ သးခူတလ့ၢ်, ဒီးဘၣ်ပသးလၢပအိၣ်ယံၤဒီးပနီၢ်ခိဒီး အိၣ်ဒီးကစၢ်လီၤ.
         9  မၤသးဒ်န့ၣ်ဒီးပအိၣ်ဒီးကစၢ်မ့ၢ်ဂ့ၤ, ပအိၣ်ယံၤမ့ၢ်ဂ့ၤ, ဒ်သိးကဘၣ်အသးလၢပှၤဒီး, ပမၤတၢ်သပှၢ်ပှၢ်လီၤ.―10  အဂ့ၢ်ဒ်အံၤ, ပဘၣ်အိၣ်ဖျါလၢခရံာ်စံၣ်ညီၣ်တၢ်အလီၢ် ပစိာ်အမဲာ်ညါခဲလၢာ်, ဒ်သိးပကဒိးတၢ်ဂ့ၤမ့ၢ်ဂ့ၤ,
         တၢ်အၢမ့ၢ်ဂ့ၤ, ဒ်ပမၤတၢ်လၢနီၢ်ခိအသိးန့ၣ်လီၤ.11  မၤသးဒ်န့ၣ်ဒီးပသ့ၣ်ညါတၢ်ပျံၤဘၣ်ဃးဒီး ကစၢ်သ တးဒီး, ပသဆၣ်ထီၣ်ပှၤကညီအခံ, မ့မ့ၢ်ပအိၣ်ဖျါလံ
         လၢယွၤအမဲာ်ညါလံ. ဒီးယမုၢ်လၢ်လၢပအိၣ်ဖျါလံလၢ သုသးလၢအသ့ၣ်ညါဒၣ်တၢ်အမဲာ်ညါစ့ၢ်ကီးလံ.
         12  အ ဂ့ၢ်ဒ်အံၤ, ပစံးထီၣ်ပတြၢၤကဒီးပသးလၢသုမဲာ်ညါတ မ့ၢ်ဘၣ်, မ့ၢ်ပဟ့ၣ်သုလီၢ်လၢသုကပာ်သုသးကဖၢလၢ
         လၢပဃိ, ဒ်သိးသုကတြီဆၢပှၤလၢအပာ်အသးကဖၢ လၢ, ထဲတၢ်အိၣ်ဖျါအဃိ, ဒီးတမ့ၢ်ဘၣ်လၢသးအဃိ ဘၣ်, အဂီၢ်လီၤ.
         13  အဂ့ၢ်ဒ်အံၤ, ပမ့ၢ်ပျုၢ်ဒီး, မ့ၢ်လၢယွၤအ ဂီၢ်, ပသးမ့ၢ်ဆးဒီး, မ့ၢ်လၢသုဂီၢ်လီၤ.
         14  အဂ့ၢ်ဒ်အံၤ, ခရံာ်အတၢ်အဲၣ်တၢ်ကွံထိၣ်ဂဲၤပှၤ, လၢပဆိကမိၣ်တၢ် ဒ်အံၤ, ပှၤတဂၤမ့ၢ်သံလၢပှၤခဲလၢာ်အဂီၢ်ဒီး,
         မ့ၢ်မးပှၤ ခဲလၢာ်သံတ့ၢ်လံလီၤ.
         15  ဒီးပှၤတဂၤသံဝဲလၢပှၤခဲလၢာ် အဂီၢ်, ဒ်သိးပှၤလၢအမူဝဲတဖၣ်, သုတမူလၢၤလၢအ ဂီၢ်ဒၣ်ဝဲတဂ့ၤ, မ့ၢ်လၢပှၤလၢအဒိးသံအသးလၢအဃိ,
         ဒီးဂဲၤဆၢထၢၣ်က့ၤဝဲတဂၤအဂီၢ်လီၤ.
         16  မၤသးဒ်န့ၣ်ဒီး တုၤအံၤဆူညါပတသ့ၣ်ညါဘၣ်ပှၤကညီဒ် တၢ်ဖံးတၢ် ညၣ်အသိး, နီတဂၤဘၣ်. ပမ့ၢ်သ့ၣ်ညါတ့ၢ်ခရံာ်ဒၣ်
         လဲာ်ဒ်တၢ်ဖံးတၢ်ညၣ်အသိးဘၣ်ဆၣ်ဒီး, ခဲကနံၣ်အံၤ ပတသ့ၣ်ညါလၢၤဘၣ်အီၤဘၣ်.
         17  မၤသးဒ်န့ၣ်ဒီးပှၤတ ဂၤမ့ၢ်အိၣ်လၢခရံာ်အပူၤဒီး, မ့ၢ်အမ့ၢ်တၢ်တ့အသီလီၤ. တၢ်လီၢ်လံၤတဖၣ်ပူၤကွံာ်ဝဲ,
         ကွၢ်ကွၢ်တၢ်ခဲလၢာ်ကဲ လၢအသီလံ.
         18  ဒီးတၢ်ခဲလၢာ်ဟဲလၢယွၤလၢအမၤဘၣ် လိာ်က့ၤပှၤဒီးအကစၢ်ဒၣ်ဝဲ လၢခရံာ်အဃိ, ဒီးဟ့ၣ်လီၤ ပှၤလၢတၢ်မၤဘၣ်လိာ်က့ၤန့ၣ်အတၢ်မၤ,
         19  ဒ်ပစံးတၢ် အသိး, ယွၤအိၣ်လၢခရံာ်အပူၤဒီး, မၤဘၣ်လိာ်က့ၤဟီၣ် ခိၣ်ဒီးအကစၢ်ဒၣ်ဝဲ, ဒီးတပာ်ဘၣ်တၢ်ကမၣ်လၢအ
         လိၤဘၣ်, ဒီးဟ့ၣ်လီၤတၢ်မၤဘၣ်လိာ်က့ၤအကလုၢ်အ ကထါလၢပှၤလီၤ.20  မၤသးဒ်န့ၣ်ဒီးပဝဲဒၣ်အံၤ, ပမ့ၢ်အကလူးလၢခရံာ် အဂီၢ်, ဒီးတၢ်မၤအသးဒ်ယွၤဃ့ကညးတၢ်လၢပစုပူၤအ
         သိးဒီး, ပဃ့ကညးတၢ်လၢခရံာ်အဂီၢ်, အိၣ်ဘၣ်လိာ် က့ၤသုသးဒီးယွၤတက့ၢ်.
         21  အဂ့ၢ်ဒ်အံၤ, ပှၤလၢအတ သ့ၣ်ညါဘၣ်တၢ်ဒဲးဘးန့ၣ်, တၢ်ပာ်က့ၤအီၤလၢတၢ်ဒဲး ဘးလၢပဂီၢ်, ဒ်သိးပကကဲလၢယွၤအတၢ်တီတၢ်လိၤ
         လၢအပူၤလီၤ.

၆61  ဒီးပမ့ၢ်ပှၤမၤဃုာ်တၢ်စ့ၢ်ကီး, ဒီးပဃ့ကညးသု, ဒ်သိး သုသုတဒိးန့ၢ်ယွၤအဘျုးအဖှိၣ်ကလီကလီတဂ့ၤလီၤ.―2  အဂ့ၢ်ဒ်အံၤ, စံးဝဲဒၣ်, လၢအကတီၢ်အဂ့ၤအဘၣ်န့ၣ်, ယဒိကနၣ်နကလုၢ်, ဒီးလၢတၢ်အုၣ်က့ၤခီၣ်က့ၤ
         အမုၢ်နံၤ, ယမၤစၢၤနၤ လီၤ.-ကွၢ်ကွၢ်, ခဲကနံၣ်အံၤမ့ၢ်တၢ်အကတီၢ်အဂ့ၤအဘၣ်, ကွၢ် ကွၢ်, ခဲကနံၣ်အံၤမ့ၢ်တၢ်အုၣ်က့ၤခီၣ်က့ၤ
         အမုၢ်နံၤန့ၣ် လီၤ.
         3  ဒ်သိးတၢ်အခ့အပှၤအတၢ်မၤသုတဘၣ်တၢ်ပာ် တၢ်ကမၣ်လၢအလိၤတဂ့ၤဒီး, ပတဟ့ၣ်ဘၣ်တၢ်လီၤက မၣ်အလီၢ်လၢတၢ်နီတမံၤဘၣ်.
         4  မ့မ့ၢ်ပပာ်ဖျါထီၣ်ပသး လၢပမ့ၢ်ယွၤအခ့အပှၤလၢတၢ်ခဲလၢာ်အပူၤ, လၢတၢ်ဝံ သးစူၤလၢအအါ, လၢတၢ်နးတၢ်ဖှီၣ်အပူၤ,
         လၢတၢ်ဖီၣ် တၢ်ယာ်အပူၤ, လၢတၢ်ကီတၢ်ခဲအပူၤ,
         5  လၢတၢ်တီၢ်တၢ် ဝ့ၤအပူၤ, လၢပဘၣ်ဃိာ်အပူၤ, လၢတၢ်တၢထီၣ်တၢလီၤ အပူၤ, လၢတၢ်ဖံးတၢ်မၤအပူၤ, လၢတၢ်ဆိးသီအပူၤ,
         လၢ တၢ်ဒုၣ်တၢ်အီၣ်တၢ်အီအပူၤ,
         6  လၢတၢ်စီဆှံအပူၤ, လၢ တၢ်သ့ၣ်ညါအပူၤ, လၢတၢ်ဝံသးစူၤဃဲးဃဲးအပူၤ, လၢ တၢ်မၤဂ့ၤတၢ်အပူၤ, လၢသးစီဆှံအပူၤ,
         လၢတၢ်အဲၣ်တၢ် ကွံနီၢ်နီၢ်အပူၤ,
         7  လၢတၢ်မ့ၢ်တၢ်တီအကလုၢ်အကထါ အပူၤ, လၢယွၤအစိအကမီၤအပူၤ, လၢတၢ်တီတၢ်လိၤအ စုကဝဲၤ, အိၣ်ဝဲလၢစုစ့ၣ်ဒီးစုထွဲ,
         8  လၢပဘၣ်တၢ်လၤက ပီၤ, ဒီးလၢပဘၣ်တၢ်တရီတပါ, လၢပဘၣ်တၢ်ဟူထီသါ လီၤလၢအအၢ, ဒီးလၢပဘၣ်တၢ်ဟူထီသါလီၤလၢအဂ့ၤ
         ဒ်ပှၤလီတၢ်အသိး, ဘၣ်ဆၣ်ဒီးမ့ၢ်ပှၤအတီ,
         9  ဒ်ပှၤလၢပှၤ ဂၤတသ့ၣ်ညါဘၣ်အီၤအသိး, ဘၣ်ဆၣ်ဒီး, မ့ၢ်ပှၤလၢ တၢ်သ့ၣ်ညါထံအီၤ, ဒ်ပှၤဘၣ်သံအသိး,
         ဒီးကွၢ်ကွၢ်ပမူ လီၤ, ဒ်ပှၤလၢအဘၣ်တၢ်သိၣ်ဃီၣ်အီၤအသိး, ဘၣ်ဆၣ် ဒီးတၢ်တမၤသံဘၣ်အီၤဘၣ်,
         10  ဒ်ပှၤလၢအသးအုးအ သိး, ဘၣ်ဆၣ်ဒီးသးခုဝဲတထံၣ်ဃီ, ဒ်ပှၤဖှီၣ်ဖိယာ်ဖိအ သိး, ဘၣ်ဆၣ်ဒီးဒုးထူးဒုးတီၤပှၤအါဂၤ,
         ဒ်ပှၤလၢအတၢ် တအိၣ်ဘၣ်နီတမံၤဘၣ်အသိး, ဘၣ်ဆၣ်ဒီးအိၣ်ဒီးတၢ်ခဲ လၢာ်လီၤ.11  ပှၤကရံၣ်သူးဖိသ့ၣ်ဧၢ, ပထးခိၣ်အိၣ်အိးထီၣ်အသး လၢသုဂီၢ်, ပသးအိးလဲၢ်ထီၣ်အသးလီၤ.
         12  တမ့ၢ်ဘၣ်သု ဘၣ်တၢ်မၤအံၣ်မၤဆံးသုလၢပပူၤဘၣ်, မ့ၢ်သုဘၣ်တၢ် မၤအံၣ်မၤဆံးသုလၢသုဟၢဖၢဒၣ်သုဝဲအပူၤလီၤ.
         13  ယ ကတိၤတၢ်ဒ်လၢယဖိအသိး လၢတၢ်ဟ့ၣ်ဆၢတၢ်တမံၤ ဃီအံၤအဂီၢ်, မၤလဲၢ်ထီၣ်သုသးစ့ၢ်ကီးတက့ၢ်.14  သုတယိးနီၣ်ယိးဘိ ဖုၣ်ထံၣ်ဖုၣ်ထီဒီးပှၤလၢအတစူၢ် တနာ်ဘၣ်တဖၣ်န့ၣ်တဂ့ၤ. အဂ့ၢ်ဒ်အံၤ, တၢ်တီတၢ်လိၤ
         န့ၣ်, ဘၣ်ဃးဒီးတၢ်တတီတလိၤဘၣ်ဒ်လဲၣ်, ဒီးတၢ်က ပီၤရ့လိာ်အသးဒီးတၢ်ခံးဒ်လဲၣ်.
         15  ဒီးခရံာ်ဘၣ်လိာ်ဒီးဘ လးယဧၤလးဒ်လဲၣ်, ဒီးပှၤလၢအစူၢ်က့ၤနာ်က့ၤတၢ်, န့ၢ် ဘၣ်ဃုာ်အဂီၢ်ဒီးပှၤလၢအတစူၢ်တနာ်ဘၣ်ဒ်လဲၣ်,
         ဒီး ယွၤအတၢ်လုၢ်အဟံၣ်ဘၣ်လိာ်အသးဒီးတၢ်ဂီၤလၢမနုၤ တမံၤလဲၣ်.
         16  အဂ့ၢ်ဒ်အံၤ, သုမ့ၢ်ယွၤလၢအမူဝဲတဂၤအ တၢ်လုၢ်အဟံၣ်လီၤ. ဒ်ယွၤစံးဝဲအသိး, ယကအိၣ်လၢအ ပူၤဒီးယကလဲၤတၢ်ဒီးအီၤ,
         ဒီးယကကဲထီၣ်အကစၢ်, ဒီး အဝဲသ့ၣ်ကကဲလၢယပှၤဂီၢ်မုၢ်လီၤ.-17  မၤသးဒ်န့ၣ်ဒီးယွၤစံးဝဲဒၣ်, ဟးထီၣ်လၢအကျါ, ဒီး အိၣ်လီၤဆီတက့ၢ်. ဒီးထိးဘၣ်တၢ်တကဆှီဘၣ်န့ၣ်တ
         ဂ့ၤ. ဒီးယကတူၢ်လိာ်သု,
         18  ဒီးယကကဲလၢသုပၢ်, ဒီးသု ကကဲလၢယဖိမုၣ်, ဒီးယဖိခွါတဖၣ်လီၤ, ယွၤလၢအသ့ တၢ်လၢာ်စံးဝဲဒၣ်.-
            
               	+ ၡါ. ၄၉း၈|Isa.49.8*.

               	+ ၃မိၤ. ၂၆း၁၁|Lev.26.11*.

               	+ ၡါ. ၅၂း၁၁, ၁၂|Isa.52.11-Isa.52.12*. ၂မူၤ. ၇း၁၄|2Sam.7.14*.

၇71  မၤသးဒ်န့ၣ်ဒီးပှၤသးဘိသ့ၣ်သုဧၢ, ပအိၣ်ဒီးတၢ်စံး ပာ်တဖၣ်အံၤဒီး, မ်ပမၤကဆှီပသးလၢကယဲၢ်တၢ်ဃံၣ်
         တၢ်မူး, ဘၣ်ဃးဒီးပဖံးပညၣ်, ဒီးပသူၣ်ပသးခဲလၢာ်တ က့ၢ်. ဒီးလၢတၢ်ပျံၤယွၤအပူၤန့ၣ်, မ်ပမၤလၢထီၣ်ပှဲၤထီၣ်
         တၢ်စီဆှံတက့ၢ်.2  တူၢ်လိာ်ပှၤတက့ၢ်. ပတမၤဘၣ်ပှၤလၢတၢ်တတီတ လိၤနီတဂၤဘၣ်, ပတလီန့ၢ်ပှၤအတၢ်နီတဂၤဘၣ်.
         3  ယ စံးတၢ်အံၤဒ်သိးယကစံၣ်ညီၣ်ဃၣ်သုတမ့ၢ်ဘၣ်. အဂ့ၢ် ဒ်အံၤ, ယစံးတ့ၢ်လံသုအိၣ်လၢပသးလၢပကသံဃုာ်,
         ဒီး မူဃုာ်ဒီးသုလီၤ.
         4  ယသးခူတလ့ၢ်ဒိၣ်မးလၢသုဂ့ၢ်, ယ ပာ်ယသးကဖၢလၢဒိၣ်မးလၢသုဃိ, တၢ်မၤမုာ်ထီၣ်က့ၤ ယၤအိၣ်ပှဲၤယပူၤ,
         ယသးခုဒိၣ်မးလၢပတၢ်နးတၢ်ဖှီၣ်ခဲ လၢာ်အပူၤလီၤ.5  အဂ့ၢ်ဒ်အံၤ, လၢပဟဲတုၤလၢမၤက့းဒနံ, ပဖံးပညၣ်တ အိၣ်ဘှံးဘၣ်လ့ၤတက့ၤဘၣ်, မ့ၢ်ပဘၣ်တၢ်နးတၢ်ဖှီၣ်
         လၢတၢ်ခဲလၢာ်လီၤ. လၢခိမ့ၢ်တၢ်ဒုးတၢ်ယၤ, လၢညါမ့ၢ် တၢ်ပျံၤတၢ်ဖုးလီၤ.
         6  ဘၣ်ဆၣ်ဒီးယွၤလၢအမၤမုာ်ထီၣ် က့ၤပှၤလၢအဘၣ် တၢ်ဆီၣ်လီၤအီၤတဖၣ်န့ၣ်, မၤမုာ် ထီၣ်က့ၤပှၤလၢစီၤတံတူးဟဲတုၤအဃိလီၤ.
         7  ဒီးထဲအဟဲ တုၤဧိၤတမ့ၢ်ဘၣ်. မ့ၢ်လၢတၢ်မၤမုာ်, လၢအဝဲဒၣ်ဘၣ် တၢ်မၤမုာ်အီၤလၢသုဂ့ၢ်န့ၣ်စ့ၢ်ကီးလီၤ.
         ဒီးတုၤအစံးဘၣ် တဲဘၣ်ပှၤလၢသုဆၢတၢ်သပှၢ်ပှၢ်, သုသးအုး, သုးသးဂဲၤ လိာ်လၢယၤဒီး, ယသးခုဒိၣ်န့ၢ်အန့ၣ်တက့ၢ်လီၤ.
         8  အ ဂ့ၢ်ဒ်အံၤ, မ့ၢ်ယမၤသးအုးသုလၢယလံာ်တဘ့ၣ်ဒီး, ယပီၢ် ယၢ်လီၤက့ၤတ့ၢ်ယသးနာ်သက့ဒီး, ယတပီၢ်ယၢ်လီၤ
         က့ၤလၢၤဘၣ်ယသးဘၣ်. အဂ့ၢ်ဒ်အံၤ, ယထံၣ်လၢလံာ် တဘ့ၣ်န့ၣ် မၤသးအုးသုဘၣ်ဆၣ်ဒီး, မ့ၢ်တစိၢ်ဖိဧိၤ
         လီၤ.
         9  ခဲကနံၣ်အံၤယသးခုလၢသုဘၣ်တၢ်သးအုးတမ့ၢ် ဘၣ်, မ့ၢ်လၢသုသးအုးတုၤလၢတၢ်ပီၢ်ယၢ်လီၤက့ၤသုသး အဃိန့ၣ်လီၤ.
         အဂ့ၢ်ဒ်အံၤ, သုသးအုးန့ၣ်ဘၣ်ဃးဒီးယွၤ, ဒ်သိးသုသုတဘၣ်တၢ်ဆံးလီၤစှၤလီၤလၢပဃိ, နီတမံၤ တဂ့ၤန့ၣ်လီၤ.
         10  အဂ့ၢ်ဒ်အံၤ, တၢ်သးအုးဘၣ်ဃးဒီးယွၤ န့ၣ်, ဒုးအိၣ်ထီၣ်တၢ်ပီၢ်ယၢ်လီၤက့ၤပသး တုၤလၢတၢ် အုၣ်က့ၤခီၣ်က့ၤလၢ
         ပသးအုးလၢအဃိအလီၢ်တအိၣ် ဘၣ်. မ့မ့ၢ်တၢ်သးအုးဘၣ်ဃးဒီးဟီၣ်ခိၣ်န့ၣ်, ဒုးအိၣ် ထီၣ်တၢ်သံလီၤ.11  အဂ့ၢ်ဒ်အံၤ, ကွၢ်ကွၢ်, တၢ်အံၤတမံၤဒၣ်ဝဲ, လၢသုသး အုးဘၣ်ဃးဒီးယွၤအဃိဒီး, မ့ၢ်အဒုးအိၣ်ထီၣ်သုကျဲးစၢး
         တၢ်သပှၢ်ပှၢ်ဆံးအါလဲၣ်. မ့ၢ်လံ, သုကတိၤပူၤဖျဲးတၢ်, မ့ၢ် လံ, သုသးဟ့တၢ်, မ့ၢ်လံ, သုပျံၤတၢ်,
         မ့ၢ်လံ, သုဆၢတၢ် သပှၢ်ပှၢ်, မ့ၢ်လံ, သုသးဂဲၤလိာ်, မ့ၢ်လံ, သုဟ့ၣ်ဆၢတၢ် န့ၣ်ဆံးဒိၣ်လဲၣ်.
         လၢတၢ်ခဲလၢာ်အပူၤ, သုပာ်ဖျါသုသး လၢသုစီဆှံလၢတၢ်အံၤအဂ့ၢ်လီၤ.
         12  မ်ဒ်န့ၣ်ဒီးယကွဲးတ့ၢ် သုလံာ်တဘ့ၣ်, တမ့ၢ်ဘၣ်လၢပှၤမၤတၢ်တတီတလိၤ ဘၣ်တဂၤန့ၣ်အဃိဘၣ်, ဒီးတမ့ၢ်ဘၣ်လၢပှၤဘၣ်တၢ်
         မၤအီၤတတီတလိၤအဃိဘၣ်, မ့ၢ်ဒ်သိးသုကျဲးစၢးတၢ် လၢပဂီၢ်, ကအိၣ်ဖျါလၢယွၤအမဲာ်ညါ, လၢသုဂီၢ်လီၤ.13  မၤသးဒ်န့ၣ်ဒီး, ပဘၣ်တၢ်မၤမုာ်ထီၣ်က့ၤလံပှၤလံ. ဒီး လၢပဘၣ်တၢ်မၤမုာ်ထီၣ်က့ၤပှၤန့ၣ် ပသးခုထီၣ်လၢစီၤ
         တံတူးသးခုအဃိအါဒိၣ်န့ၢ်အန့ၣ်တက့ၢ်လီၤ. အဂ့ၢ်ဒ် အံၤ, အဝဲဒၣ်အသးဒိးတၢ်ဒုးအိၣ်ဘှံးဝဲ, လၢသုဃိခဲ
         လၢာ်လီၤ.
         14  အဂ့ၢ်ဒ်အံၤ, ယမ့ၢ်ပာ်ယသးကဖၢလၢလၢ သုဂ့ၢ်သုကျိၤတမံၤမံၤလၢအဝဲဒၣ်အမဲာ်ညါဒီး, ယမဲာ်တ ဆှးဘၣ်.
         အဂ့ၢ်ဒ်အံၤ, ဒ်ပကတိၤတၢ်မ့ၢ်တၢ်တီခဲလၢာ် လၢသုဂ့ၢ်အသိး, ပပာ်ပသးကဖၢလၢလၢစီၤတံတူးအ မဲာ်ညါအံၤ,
         ကဲစ့ၢ်ကီးလၢတၢ်မ့ၢ်တၢ်တီလီၤ.
         15  ဒီးအဝဲ ဒၣ်န့ၣ်သ့ၣ်နီၣ်ထီၣ်သုစူၢ်တၢ်ခဲလၢာ်, ဒီးသုတူၢ်လိာ်အီၤ အိၣ်ဒီးတၢ်ပျံၤဒီးတၢ်ကနိးကစုာ်သတးဒီး,
         အဲၣ်သုကွံ သုလၢအသူၣ်ကံၢ်အသးလဲဒိၣ်မးလီၤ.16  ယသးခုလၢယနာ်သုလၢတၢ်ခဲလၢာ်အဃိလီၤ.

၈81  ဒီးပုၢ်သ့ၣ်ဝဲၢ်သ့ၣ်ဧၢ, ပဘိးဘၣ်သ့ၣ်ညါသုလၢယွၤအ ဘျုးအဖှိၣ်လၢ တၢ်ဟ့ၣ်လၢ တၢ်အိၣ်ဖှိၣ်တဖၣ်လၢမၤ
         က့းဒနံအဂ့ၢ်လီၤ.
         2  အဝဲသ့ၣ်ဘၣ်တၢ်မၤကွၢ်အီၤဖးဒိၣ် လၢတၢ်နးတၢ်ဖှီၣ်အဖၢမုၢ်ဒီး, အတၢ်သးခုဒိၣ်ဝဲ, ဒီးဒ်အ တၢ်ဖှီၣ်တၢ်ယာ်ယိာ်ဝဲအသိးန့ၣ်,
         မၤဘူၣ်တၢ်လၢအအါ ထူးထူးတီၤတီၤလီၤ.
         3  အဂ့ၢ်ဒ်အံၤ, ယအုၣ်ယသးလၢအ ဝဲသ့ၣ်အဂီၢ်, လၢအသးအိၣ်ပာ်မၤဝဲဖဲအသ့, အခိၣ်တ လိာ်အါန့ၢ်အသ့တၢ်တက့ၢ်လီၤ.
         4  ဒီးဃ့ကညးပှၤအါ အါကလဲာ်လၢတၢ်ဘျုးဒီးတၢ်မၤဃုာ်ဘၣ်ဃးဒီးတၢ်မၤ စၢၤပှၤစီဆှံတမံၤအံၤလီၤ.
         5  ဒီးမၤဝဲဖဲဒၣ်ပမုၢ်လၢ်တၢ်အ သိးတမ့ၢ်ဘၣ်, မ့ၢ်အဟ့ၣ်လီၤဆိအသးလၢကစၢ်, ဒီးလၢ ပဝဲဒၣ်, ဖဲယွၤအသးလီၤ.
         6  မ်ဒ်န့ၣ်ဒီးပဃ့ကညးစီၤတံ တူး ဒ်သိးအကမၤပှဲၤထီၣ်တၢ်ဘျုးတမံၤအံၤလၢသုကျါ တုၤအကတၢၢ်စ့ၢ်ကီး,
         ဒ်အမၤထီၣ်သီအသိးန့ၣ်လီၤ.7  ဘၣ်ဆၣ်ဒီးဒ် သုမၤအါအါလၢတၢ်ခဲလၢာ်အသိးန့ၣ်, လၢတၢ်နာ်, ဒီးလၢတၢ်ကတိၤ, ဒီးလၢတၢ်သ့ၣ်ညါ,
         ဒီး လၢတၢ်မၤသပှၢ်ပှၢ်ခဲလၢာ်, ဒီးလၢသုအဲၣ်ပှၤကွံပှၤအ သိးန့ၣ်ဒီး, မၤအါထီၣ်တၢ်ဘျုးတၢ်ဖှိၣ်တမံၤအံၤစ့ၢ်ကီး
         တက့ၢ်.
         8  တမ့ၢ်ဘၣ်ယကတိၤတၢ်လၢတၢ်မၤလိာ်ဘၣ်, မ့ၢ်လၢပှၤဂၤဂုာ်မၤတၢ်အဃိ, ဒီးယမၤကွၢ်သုလၢသုတၢ် အဲၣ်တၢ်ကွံမ့ၢ်နီၢ်နီၢ်ဧါန့ၣ်ဒ်သိးကအိၣ်ဖျါထီၣ်လီၤ.―9  အဂ့ၢ်ဒ်အံၤ, သုသ့ၣ်ညါပကစၢ်ယ့ၣ်ရှူးခရံာ်အဘျုးအ ဖှိၣ်, လၢအထူးဝဲတီၤဝဲဘၣ်ဆၣ်ဒီး, ကဲထီၣ်ဝဲလၢအဖှီၣ်
         အယာ်လၢသုဂီၢ်, ဒ်သိးသုကထူးထီၣ်တီၤထီၣ်, လၢအဝဲ ဒၣ်အတၢ်ဖှီၣ်တၢ်ယာ်အဃိလီၤ.
         10  ယဟ့ၣ်လီၤယတၢ် ဆိကမိၣ်လၢတၢ်တမံၤအံၤလီၤ. အဂ့ၢ်ဒ်အံၤ, တၢ်အံၤမ့ၢ် တၢ်ဘျုးလၢသုဂီၢ်လီၤ. အဂ့ၢ်ဒ်အံၤ,
         သုမၤထီၣ်သီ, အခိၣ် တလိာ်သုသးအိၣ်ပာ်လၢမငါတနံၣ်လံၤလံၤလီၤ.
         11  မၤ သးဒ်န့ၣ်ဒီးခဲကနံၣ်အံၤ, ဂ့ၤလၢသုမၤတုၤအကဲထီၣ်လီၤ. ဒ်သိး, ဒ်သုသးအိၣ်ထီၣ်ဒၣ်တၢ်အသိးန့ၣ်,
         ဖဲဒၣ်သုတၢ် အိၣ်ဝဲဒီး, သုကမၤတုၤအကဲထီၣ်စ့ၢ်ကီးတက့ၢ်.
         12  အဂ့ၢ် ဒ်အံၤ, သးမ့ၢ်အိၣ်ဒီး, တၢ်တူၢ်လိာ်ဝဲဒ်ပှၤအတၢ်အိၣ်ဝဲအ သိး, ဒ်အတၢ်တအိၣ်ဘၣ်အသိး,
         တမ့ၢ်ဘၣ်.13  အဂ့ၢ်ဒ်အံၤ, ဒ်သိးပှၤဂၤကဘၣ်တၢ်ညီ, ဒီးသုကဘၣ် တၢ်ကီန့ၣ်, တဘၣ်ဘၣ်ယသးဘၣ်.
         14  မ့ၢ်ဒ်သိးတၢ်က အိၣ်ဒ်သိးသိးလီၤ. ခဲကနံၣ်အံၤသုတၢ်အါကမၤစၢၤပှၤ ဂၤအတၢ်ဖှီၣ်တၢ်ယာ်, ဒ်သိးအဝဲသ့ၣ်အတၢ်အါကမၤ
         စၢၤစ့ၢ်ကီးသုတၢ်ဖှီၣ်တၢ်ယာ်သတးဒီး, တၢ်ကအိၣ်ဒ် သိးသိးလိာ်အသးလီၤ.
         15  ဒ်တၢ်ကွဲးအသးအသိး, ပှၤလၢ အတၢ်အိၣ်အါန့ၣ်, အတၢ်တအိၣ်ဘျဲၣ်ဘၣ်, ဒီးပှၤလၢ အတၢ်အိၣ်စှၤန့ၣ်,
         တစှၤဘၣ်ဝဲဘၣ်.
         16  ဒီးမ်ပှၤစံးထီၣ်ပတြၢၤယွၤ အဘျုးအဖှိၣ်လၢ အဟ့ၣ် လီၤစီၤတံတူးအသးဂုာ်မၤတၢ်လၢသုဂီၢ်အဃိတက့ၢ်.17  အဂ့ၢ်ဒ်အံၤ, တူၢ်လိာ်တၢ်သဆၣ်ထီၣ်အခံယၢာ်. ဘၣ် ဆၣ်ဒီးမ့ၢ်အသးအိၣ်ပာ်ဒၣ်ဝဲအါတက့ၢ်ဒီး,
         အကစၢ်ဒၣ် ဝဲလဲၤဒၣ်တၢ်ဆူသုအိၣ်လီၤ.
         18  ဒီးပမၢလီၤဃုာ်ဒီးအီၤဒီ ပုၢ်ဝဲၢ်, လၢတၢ်စံးထီၣ်ပတြၢၤအီၤလၢတၢ်သးခုအကစီၣ် အပူၤ, လၢတၢ်အိၣ်ဖှိၣ်ခဲလၢာ်အကျါလီၤ.
         19  ဒီးထဲန့ၣ်ဧိၤ တမ့ၢ်ဘၣ်, အဝဲဒၣ်မ့ၢ်ပှၤလၢတၢ်အိၣ်ဖှိၣ်တဖၣ်ဃုထၢ အီၤ, လၢအကလဲၤဒီးပှၤ, ဒီးစိာ်တၢ်ဘျုးအံၤလၢပမၤအီၤ
         လၢကစၢ်အလၤကပီၤ, ဒီးပဆၢမၤဒၣ်တၢ်အဂ့ၢ်စ့ၢ်ကီး လီၤ.
         20  အဂ့ၢ်ဒ်အံၤ, ပပလီၢ်ပသးဒ်သိးပှၤသုတပာ်တၢ် ကမၣ်လၢပလိၤလၢပဟ့ၣ်တၢ်အါအံၤအဃိတဂ့ၤလီၤ.―21  အဂ့ၢ်ဒ်အံၤ, ပဃုမၤတၢ်ဂ့ၤထဲကစၢ်အမဲာ်ညါဧိၤတမ့ၢ် ဘၣ်, မ့ၢ်လၢပှၤကညီအမဲာ်ညါစ့ၢ်ကီးလီၤ.22  ဒီးပမၢလီၤအဝဲသ့ၣ်, ပဒီပုၢ်ဝဲၢ်လၢပမၤကွၢ်အီၤလၢ တၢ်အါမံၤအပူၤ, ဒီးအိၣ်ဖျါလၢအမ့ၢ်ပှၤကျဲးစၢးတၢ်သ
         ပှၢ်ပှၢ်တဂၤလီၤ. ဒီးခဲကနံၣ်အံၤမ့ၢ်အနာ်သုသပှၢ်တၢၢ်အ ဃိဒီး, ကဂုာ်ကျဲးစၢးတၢ်အါန့ၢ်အန့ၣ်တက့ၢ်လီၤ.
         23  တၢ် လၢစီၤတံတူးတဂၤအဂ့ၢ်န့ၣ်, အဝဲဒၣ်မ့ၢ်ယဂိၤမီၣ်လၢအ မၤဃုာ်တၢ်ဒီးယၤလၢတၢ်ဘၣ်ဃးဒီးသုလီၤ.
         ဒီးပဒီပုၢ် ဝဲၢ်တဖၣ်န့ၣ်, အဝဲသ့ၣ်မ့ၢ်တၢ်အိၣ်ဖှိၣ်တဖၣ်အတၢ်မၢဖိ, ခရံာ်အလၤကပီၤလီၤ.
         24  မၤသးဒ်န့ၣ်ဒီးမၤဖျါထီၣ်သုတၢ် အဲၣ်တၢ်ကွံ, ဒီးပတၢ်စံးထီၣ်ပတြၢၤသုအဂ့ၢ်လၢအီၤ, ဒီး လၢတၢ်အိၣ်ဖှိၣ်တဖၣ်အမဲာ်ညါတက့ၢ်.

၉91  အဂ့ၢ်ဒ်အံၤ, တၢ်မၤစၢၤပှၤစီဆှံတဖၣ်အဂ့ၢ်န့ၣ်, ယကွဲး န့ၢ်သုအလီၢ်တအိၣ်ဘၣ်.
         2  အဂ့ၢ်ဒ်အံၤ, ယသ့ၣ်ညါသု သးအိၣ်ပာ်, ဒီးယပာ်ယသးကဖၢလၢလၢပှၤမၤက့းဒနံ ဖိတဖၣ်အကျါလၢသုဂ့ၢ်,
         လၢအဃါယၤအိၣ်ကတဲာ်က တီၤပာ်လံအသးတနံၣ်လံ, ဒီးသုသးဂဲၤလိာ်တၢ်အံၤ, ကဲ လၢတၢ်ထိၣ်ဂဲၤထီၣ်ပှၤအါဂၤအသးလံ.
         3  ဘၣ်ဆၣ်ဒီး ယမၢလီၤပဒီပုၢ်ဝဲၢ်, ဒ်သိးပတၢ်ပာ်ပသးကဖၢလၢလၢ သုဂ့ၢ်လၢတၢ်အံၤအဃိ, သုတကဲလၢတၢ်ကလီကလီ
         တဂ့ၤ, ဒ်သိး, ဒ်ပစံးတ့ၢ်အသိး, သုကအိၣ်ကတီၤသုသး လီၤ.
         4  မ့တမ့ၢ်ဘၣ်ဒီး, ပှၤမၤက့းဒနံဖိမ့ၢ်ဟဲဒီးယၤဒီး, က ထံၣ်န့ၢ်သုတအိၣ်ကတဲာ်ကတီၤဘၣ်သုသး, ဒီးပဝဲဒၣ်
         (ဒ်သိးပသုတစံးလၢသု), ကမဲာ်ဆှးလၢတၢ်ပာ်ပသးက ဖၢလၢအံၤအဃိဘၣ်ဖုးလီၤ.5  မၤသးဒ်န့ၣ်ဒီး, ယဆိကမိၣ်အလီၢ်အိၣ်လၢယကသ ဆၣ်ထီၣ်ဒီပုၢ်ဝဲၢ်တဖၣ်အခံ, ဒ်သိးကလဲၤပာ်ဆူသုအိၣ်,
         ဒီးကတဲာ်ကတီၤပာ်သု တၢ်ဆိၣ်ဂ့ၤလၢတၢ်စံးပာ်တ့ၢ် လၢအဂ့ၢ်, ဒ်သိးအကအိၣ်ကတဲာ်ကတီၤအသးဒ်တၢ်
         ဆိၣ်ဂ့ၤတၢ်အသိး, တမ့ၢ်ဘၣ်ဒ်တၢ်ပံာ်တၢ်ကီဘၣ်အ သိးန့ၣ်ဘၣ်.
         6  ယစံးတၢ်တဘီအံၤ, ပှၤလၢအဖှံတၢ်စှၤ န့ၣ်, ကကူးစ့ၢ်ကီးတၢ်စှၤဒီးပှၤလၢအဖှံတၢ်အါန့ၣ်, က ကူးစ့ၢ်ကီးတၢ်အါလီၤ.-7  ပှၤတဂၤဒီး တဂၤ, ဒ်အတိာ်ဝဲလၢအသးကံၢ်ပူၤအသိးန့ၣ်, တမ့ၢ် ဘၣ်လၢတၢ်သးအုးဒီးတၢ်မၢဆူၣ်ဘၣ်ဒီး,
         မ်အဟ့ၣ်တၢ် ကိးဂၤဒဲးတက့ၢ်.8  အဂ့ၢ်ဒ်အံၤ, ယွၤဘၣ်အသးလၢပှၤလၢအဟ့ၣ်ညီတၢ် လီၤ. ဒီးယွၤမၤလၢထီၣ်ပှဲၤထီၣ်ကယဲၢ်တၢ်ဘျုးတၢ်ဖှိၣ်
         လၢသုပူၤသ့, ဒ်သိးသုတၢ်တမံၤလၢ်လၢ်လၢတၢ်ခဲလၢာ် အပူၤလၢထီၣ်ပှဲၤထီၣ်တထံၣ်ဃီဒီး, သုကအါထီၣ်လၢ
         တၢ်မၤဂ့ၤကိးမံၤဒဲးလီၤ.
         9  ဒ်တၢ်ကွဲးအသးအသိး, ဖှံလံတၢ်လံ, ဟ့ၣ်လံတၢ်လၢပှၤဖှီၣ်ဖိယာ်ဖိလံ. အ တၢ်တီတၢ်လိၤကအိၣ်ဝဲဆိးဝဲလီၤထူလီၤယိာ်လီၤ.-―10  ဒီးပှၤလၢအဟ့ၣ်လီၤတၢ်ချံလၢပှၤဖှံတၢ်အဂီၢ်, ဒီးကိၣ် လၢပှၤအီၣ်တၢ်အဂီၢ်, ကမၤပှဲၤထီၣ်သုတၢ်ချံ,
         ဒီးမၤအါ ထီၣ်သုတၢ်တီတၢ်လိၤအတၤသၣ်န့ၣ်စ့ၢ်ကီးလီၤ.
         11  ဒီး သုဘၣ် တၢ်မၤထူးထီၣ်တီၤထီၣ်သုလၢတၢ်ခဲလၢာ်လၢ ကယဲၢ်တၢ်ဟ့ၣ်ညီန့ၣ်, မၤထီၣ်တၢ်စံးထီၣ်ပတြၢၤယွၤ
         လၢပဝဲဒၣ်အဃိလီၤ.
         12  အဂ့ၢ်ဒ်အံၤ, တၢ်မၤလၢတၢ်ဟ့ၣ် အံၤ, တမ့ၢ်ဘၣ်ထဲတၢ်မၤစၢၤပှၤစီဆှံလၢအဘၣ်ဖှီၣ်ဘၣ် ယာ်ဧိၤဘၣ်,
         မ့ၢ်အကဲလၢတၢ်စံးထီၣ်ပတြၢၤယွၤအဘျုး အဖှိၣ်, လၢပှၤအါဂၤအဃိစ့ၢ်ကီးလီၤ.
         13  အဂ့ၢ်ဒ်အံၤ, လၢ တၢ်မၤစၢၤအံၤ ဒုးနဲၣ်သုစူၢ် သုတၢ်အၢၣ်လီၤအီလီၤဘၣ် ဃးဒီးခရံာ်အတၢ်သးခုကစီၣ်သတးဒီး,
         အဝဲသ့ၣ်စံး ထီၣ်ပတြၢၤယွၤ, လၢသုဟ့ၣ်ညီတၢ်လၢအီၤ, ဒီးလၢပှၤခဲ လၢာ်အဃိလီၤ.
         14  ဒီးမ့ၢ်ယွၤအဘျုးအဖှိၣ်ဖးဒိၣ်အိၣ်လၢ သုလိၤဒီး, အဝဲသ့ၣ်ဘါထုကဖၣ်န့ၢ်သုဂီၢ်, ဒီးသးသယုၢ်
         သုဒိၣ်နီၢ်မးလီၤ.
         15  မ်ပှၤစံးထီၣ်ပတြၢၤယွၤလၢအတၢ် ဟ့ၣ်လၢပစံးတသ့ဘၣ်တမံၤ, အဃိန့ၣ်တက့ၢ်.
         
            
               	+ ကတိၤ. ၂၂း၉|Prov.22.9*.

               	+ စံး. ၁၁၂း၉|Ps.112.9*.

၁၀101  ဒီးယၤစီၤပီလူး, ယကစၢ်ဒၣ်ယဲအံၤ, ယဃ့ကညးသု လၢခရံာ်အတၢ်သူၣ်စူၤသးစူၤ, ဒီးအတၢ်ဝံသးစူၤအဃိ
         လီၤ. ဖဲယအိၣ်လၢသုကျါန့ၣ်, ယဆီၣ်လီၤယသး, မ့မ့ၢ် ယအိၣ်တပူၤဒၣ်န့ၣ်, ယပာ်ဒူယသးလၢသုလိၤလီၤ.―2  ဘၣ်ဆၣ်ဒီး, ယဃ့ကညးသုဒ်သိးတုၤယဟဲအိၣ်ဒီးသု ဒီး, ယသုတပာ်ဒူယသးဒ်ယဆိကမိၣ်ယဘၣ်ပာ်ဒူယ သးလၢပှၤတနီၤနီၤအလိၤ
         လၢအစံးလၢပလဲၤတၢ်ဒ်တၢ် ဖံးတၢ်ညၣ်အသိးန့ၣ်, တဂ့ၤလီၤ.
         3  အဂ့ၢ်ဒ်အံၤ, ပလဲၤတၢ် လၢတၢ်ဖံးတၢ်ညၣ်အပူၤဘၣ်ဆၣ်ဒီး, ပတဒုးတၢ်ဒ်တၢ် ဖံးတၢ်ညၣ်အသိးဘၣ်.
         4  အဂ့ၢ်ဒ်အံၤ, ပဒုးတၢ်အစုကဝဲၤ တဖၣ်န့ၣ်, တဘၣ်ဃးဘၣ်ဒီးတၢ်ဖံးတၢ်ညၣ်ဘၣ်, မ့ၢ် တၢ်စိတၢ်ကမီၤလၢယွၤအပူၤ,
         တုၤအမၤလီၤပှီၢ်တိာ်အဒိၣ် အထီတဖၣ်,
         5  ဒီးတ့ၢ်လီၤကွံာ်တၢ်ကူၣ်တၢ်ဖးတဖၣ်, ဒီး ကယဲၢ်တၢ်ပာ်ထီၣ်ထီအသးထီဒါတၢ်သ့ၣ်ညါယွၤန့ၣ်, ဒီးမၢကဲကုၢ်
         ကယဲၢ်တၢ်ဆိကမိၣ်တမံၤလၢ်လၢ်ဆူတၢ် စူၢ်ခရံာ်အပူၤလီၤ.
         6  ဒီးပအိၣ်ကတဲာ်ကတီၤပသးလၢပ ကဟ့ၣ်ကၣ်ကယဲၢ်တၢ်တစူၢ်ဘၣ်ခဲလၢာ်, ဖဲအကတီၢ် လၢသုစူၢ်တၢ်န့ၣ်လၢထီၣ်ပှဲၤထီၣ်လီၤ.7  မ့ၢ်သုကွၢ်တၢ်ဒ်တၢ်အိၣ်ဖျါအသိးန့ၣ်ဧါ. ပှၤတဂၤဂၤ မ့ၢ်ဆိကမိၣ်လီၤအသးလၢအမ့ၢ်ခရံာ်အတၢ်ဒီး,
         မ်အဆိ ကမိၣ်ကဒီးလၢအသး, လၢဒ်အမ့ၢ်ခရံာ်အတၢ်အသိး န့ၣ်, ပမ့ၢ်စ့ၢ်ကီးပဝဲလီၤ.
         8  အဂ့ၢ်ဒ်အံၤ, ယမ့ၢ်ပာ်ယသးက ဖၢလၢအါထီၣ်ဒံးလၢ တၢ်အစိအကမီၤလၢကစၢ်ဟ့ၣ် လီၤပှၤ, လၢတၢ်မၤဟးဂီၤသုအဂီၢ်တမ့ၢ်ဘၣ်,
         မ့ၢ်လၢတၢ် မၤထီၣ်မၤထီသုအဂီၢ်, နာ်သက့ဒီးယတမဲာ်ဆှးဘၣ်,―9  ဒ်သိးယသုတလီၤဂာ်လၢယကမၤပျံၤသုလၢယလံာ်တ ဖၣ်န့ၣ်တဂ့ၤလီၤ.
         10  အဂ့ၢ်ဒ်အံၤ, ပှၤစံးဝဲ, အလံာ်တဖၣ်မ့ၢ် တၢ်အဃၢ, ဒီးအိၣ်ဒီးအစိအကမီၤလီၤ. မ့မ့ၢ်အနီၢ်ခိအ
         တၢ်အိၣ်ဝဲန့ၣ်, မ့ၢ်တၢ်ဂံၢ်စၢ်ဘါစၢ်, ဒီးအတၢ်ကတိၤတ ဂိာ်ဘၣ်တၢ်နီတမံၤဘၣ်.
         11  မ်ပှၤဒ်န့ၣ်သိးတဖၣ်ဆိက မိၣ်တၢ်အံၤ, ဖဲဒၣ်ပမ့ၢ်တၢ်လၢ တၢ်ကတိၤလၢလံာ်ပူၤ လၢပအိၣ်တပူၤဒၣ်န့ၣ်ဒီး,
         ပကမ့ၢ်တၢ်စ့ၢ်ကီးလၢတၢ်မၤ အပူၤ, ဖဲပအိၣ်ဒီးသုန့ၣ်တက့ၢ်.12  အဂ့ၢ်ဒ်အံၤ, ပဂံၢ်ဃုာ်ပသးဒီးပှၤလၢအစံးထီၣ်ပတြၢၤ လီၤအသးမ့ၢ်ဂ့ၤ, ဒီးထိၣ်သတြီၤဃုာ်ပသးဒီးအီၤမ့ၢ်ဂ့ၤ
         န့ၣ်, တဘူၣ်ဘၣ်. မ့မ့ၢ်အဝဲသ့ၣ်ထိၣ်သတြီၤလိာ်အသး သကိးသကိးဒီးကွၢ်သတြီၤလိာ်အသးသကိးသကိးဒီး,
         အတၢ်ကူၣ်သ့ကူၣ်ဘၣ်တအိၣ်ဘၣ်.
         13  မ့မ့ၢ်ပဝဲဒၣ်အံၤ, ပပာ်ပသးကဖၢလၢလၢ တၢ်ပူၤကွံာ်နီၣ်ထိၣ်န့ၣ်တမ့ၢ် ဘၣ်. မ့မ့ၢ်ဒ်နီၣ်ထိၣ်တၢ်အတၢ်ဘျၢ,
         ဖဲယွၤထိၣ်န့ၢ်ပဂီၢ် လၢနီၣ်ထိၣ်န့ၣ်, ပၢၢ်စ့ၢ်ကီးဆူသုအိၣ်လီၤ.
         14  အဂ့ၢ်ဒ်အံၤ, ပထုးထီထီၣ်ပသး ဒ်ပတတုၤဘၣ်လၢသုအိၣ်အသိးတ မ့ၢ်ဘၣ်. အဂ့ၢ်ဒ်အံၤ, ပစံၣ်တဲၤတဲလီၤခရံာ်အတၢ်သးခု
         အကစီၣ်ဒီး, ပတုၤစ့ၢ်ကီးလၢသုအိၣ်လီၤ.
         15  ပပာ်ပသး ကဖၢလၢလၢတၢ်ပူၤကွံာ်ပနီၣ်ထိၣ်, ဒ်ပစံးတၢ်အသိး, ပှၤဂၤအတၢ်ဖံးတၢ်မၤ, တမ့ၢ်ဘၣ်,
         မ့ၢ်ပမုၢ်လၢ်လၢသုတၢ် စူၢ်တၢ်နာ်မ့ၢ်အါထီၣ်ဒီး, ပတၢ်ကဒိၣ်ထီၣ်လၢသုပူၤဖဲပ တၢ်ဘျၢအသိးအါအါကလဲာ်လီၤ.
         16  ဒ်သိးပကပာ်ပသး ကဖၢလၢ, လၢပှၤဂၤအတၢ်ဘျၢလၢတၢ်အိၣ်ကတဲာ်က တီၤပာ်အသးလၢပဂီၢ်တမ့ၢ်ဘၣ်, မ့ၢ်ဒ်သိးပကစံၣ်တဲၤ
         တဲလီၤတၢ်သးခုအကစီၣ်လၢ အလဲၤပူၤကွံာ်သုအိၣ်အ လီၢ်န့ၣ်လီၤ.
         17  မ့မ့ၢ်ပှၤလၢအပာ်အသးကဖၢလၢန့ၣ်, မ် အပာ်အသးကဖၢလၢလၢကစၢ်အပူၤတက့ၢ်.
         18  အဂ့ၢ်ဒ် အံၤ, ပှၤလၢအစံးထီၣ်ပတြၢၤလီၤအသး, ဘၣ်တၢ်အသး တမ့ၢ်ဘၣ်, မ့ၢ်ပှၤလၢကစၢ်စံးထီၣ်ပတြၢၤအီၤလီၤ.

၁၁111  ဘၣ်ယသးလၢ သုကဝံသးစူၤယၤလၢ ယတၢ်ဟးဂီၤ တစဲးလီၤ. ဒီးဝံသးစူၤယၤတက့ၢ်.
         2  အဂ့ၢ်ဒ်အံၤ, ယသး က့ၣ်သုလၢတၢ်သးက့ၣ်ဘၣ်ဃးဒီးယွၤလီၤ. အဂ့ၢ်ဒ်အံၤ, ယဒုးအဲၣ်တီသုဒီးဝၤတဂၤ,
         ဒ်သိးယကပာ်သုလၢမုၣ်က နီၤစီဆှံလၢခရံာ်အမဲာ်ညါလီၤ.
         3  ဘၣ်ဆၣ်ဒီးဒ်ဂုၢ်လီန့ၢ် နီၢ်အံၣ်အုလၢအတၢ်လီတၢ်ဝ့ၤအသိးန့ၣ်, ယဘၣ်ယိၣ် လၢတၢ်ကမၤဟးဂီၤကွံာ်သုသးလၢ
         တၢ်တီတၢ်လိၤဘၣ် ဃးဒီးခရံာ်လီၤ.
         4  အဂ့ၢ်ဒ်အံၤ, ပှၤလၢအဟဲန့ၣ်, မ့ၢ်စံၣ် တဲၤတဲလီၤယ့ၣ်ရှူးအဂၤတဂၤ, လၢပတစံၣ်တဲၤတဲလီၤ ဘၣ်ပဝဲမ့ၢ်ဂ့ၤ,
         သုမ့ၢ်ဒိးန့ၢ်သးအဂၤ, လၢသုတဒိးန့ၢ်ဒံး ဘၣ်မ့ၢ်ဂ့ၤ, သုမ့ၢ်တူၢ်လိာ်တၢ်သးခုအကစီၣ်အဂၤ, လၢ
         သုတတူၢ်လိာ်ဒံးဘၣ်မ့ၢ်ဂ့ၤဒီး, ဂ့ၤလၢသုဝံသးစူၤတၢ် လီၤ.
         5  အဂ့ၢ်ဒ်အံၤ, ယဆိကမိၣ်လီၤယသးလၢယတဆံး န့ၢ်ဘၣ်ပှၤတၢ်မၢဖိလၢအဒိၣ်ကတၢၢ်တဖၣ်န့ၣ်, လၢတၢ် နီတမံၤဘၣ်လီၤ.
         6  ဒီးယမ့ၢ်ပှၤအမံၤလၢတၢ်ကတိၤနာ် သက့ဒီး, ယတမ့ၢ်ဘၣ်လၢတၢ်သ့ၣ်ညါန့ၣ်ဘၣ်. မ့မ့ၢ် လၢတၢ်ခဲလၢာ်အပူၤ,
         ပဒုးအိၣ်ဖျါထီၣ်အီၤလၢသုဂီၢ်လၢ ပှၤခဲလၢာ်အကျါလီၤ.7  မ့ၢ်ယစံၣ်တဲၤတဲလီၤသုလၢ ယွၤအတၢ်သးခုအကစီၣ် လၢအဘူးအလဲတအိၣ်ဘၣ်, ဒီးဆီၣ်လီၤယသးဒ်သိးသု ကဘၣ်တၢ်ထီၣ်ထီဒီး,
         မ့ၢ်ယမၤကမၣ်တၢ်ဧါ.
         8  ယဂုာ် န့ၢ်တၢ်အိၣ်ဖှိၣ်အဂုၤအဂၤတဖၣ်အတၢ်, ဒီးဟံးန့ၢ်တၢ်အ ဘူးအလဲဒ်သိးယကမၤသုတၢ်လီၤ.
         9  ဒီးဖဲယအိၣ်ဒီးသု အဖၢမုၢ်ဒီး, ယတၢ်တလၢတပှဲၤဘၣ်ဆၣ်ဒီး, ယတအိၣ် ဃၢလၢသုလိၤနီတဂၤဘၣ်. အဂ့ၢ်ဒ်အံၤ,
         ယတၢ်တလၢ ဘၣ်တဖၣ်န့ၣ်, ဒီပုၢ်ဝဲၢ်လၢအဟဲလၢမၤက့းဒနံတဖၣ်, မၤပှဲၤထီၣ်ဝဲလီၤ. ဒီးဒ်သိးယသုတမၤဃၢယတၢ်လၢသု
         လိၤလၢတၢ်နီတမံၤတဂ့ၤဒီး, ယပလီၢ်ယသးဒီးယကပ လီၢ်ဒံးယသးလီၤ.10  ဒ်ခရံာ်အတၢ်မ့ၢ်တၢ်တီအိၣ်လၢယပူၤအသိးန့ၣ်, ယ ပာ်ယသးကဖၢလၢလၢကီၢ်အဃါယၤအပူၤန့ၣ်, ယတ တူၢ်မးတၢ်တြီယၤလၢပှၤနီတဂၤဘၣ်.
         11  မ့ၢ်အဘၣ်မနုၤ လဲၣ်, မ့ၢ်ယတအဲၣ်ဘၣ်သုအဃိဧါ. ယွၤသ့ၣ်ညါဝဲဒၣ် လီၤ.
         12  ဘၣ်ဆၣ်ဒီးတၢ်လၢယမၤန့ၣ်, ယကမၤဒံးစ့ၢ်ကီး, ဒ်သိးယကမၤတူာ်ကွံာ်ပှၤအလီၢ်လၢအဃုအလီၢ်, ဒ်သိး
         တၢ်လၢအဝဲသ့ၣ်ပာ်အသးကဖၢလၢလၢအဃိန့ၣ်, အဝဲ သ့ၣ်ကအိၣ်ဖျါဒ်ပဝဲအသိးလီၤ.
         13  အဂ့ၢ်ဒ်အံၤ, ပှၤဒ်န့ၣ် သိးတဖၣ်, မ့ၢ်ပှၤတၢ်မၢဖိအဘျၣ်, ပှၤမၤလီတၢ်, ဒီးပျိာ်လဲ အသးလၢခရံာ်အပှၤတၢ်မၢဖိလီၤ.
         14  ဒီးပကမၢကမၣ်အ လီၢ်တအိၣ်ဘၣ်. အဂ့ၢ်ဒ်အံၤ, မုၣ်ကီၤလံၢ်အကစၢ်ဒၣ် လဲာ်, ပျိာ်လဲအသးလၢတၢ်ကပီၤအကလူးလီၤ.
         15  မၤသး ဒ်န့ၣ်ဒီး, အခ့အပှၤတဖၣ်မ့ၢ်ပျိာ်လဲအသးလၢတၢ်တီတၢ် လိၤအခ့အပှၤဒီး, တမ့ၢ်ဘၣ်တၢ်ဒိၣ်တၢ်မုၢ်ဘၣ်.
         အဝဲ သ့ၣ်အကတၢၢ်ကမ့ၢ်ဝဲဒ်အတၢ်မၤအသိးန့ၣ်လီၤ.16  ယစံးကဒီး, မ်ပှၤသုတဆိကမိၣ်ယၤလၢပှၤဟးဂီၤဖိနီ တဂၤတဂ့ၤ. မ့တမ့ၢ်ဘၣ်ဒ်န့ၣ်ဒီးဒ်သိးယကပာ်ယသး
         ကဖၢလၢတစဲးဒီး, တူၢ်လိာ်ယၤဒ်ပှၤဟးဂီၤဖိအသိးတ က့ၢ်.
         17  တၢ်လၢယကတိၤ, ယတကတိၤဘၣ်ဒ်ကစၢ်အ ဂ့ၢ်အသိးဘၣ်, မ့ၢ်ဒ်ပှၤဟးဂီၤဖိအသိး, လၢတၢ်ပာ်ယသး ကဖၢလၢအါကဲၣ်ဆိးအံၤအဃိလီၤ.
         18  မ့ၢ်ပှၤပာ်အသး ကဖၢလၢလၢတၢ်ဖံးတၢ်ညၣ်အဃိအါဂၤသတးဒီး, ယဲ ဒၣ်အံၤ, ယကပာ်ယသးကဖၢလၢစ့ၢ်ကီးလီၤ.
         19  အဂ့ၢ်ဒ် အံၤ, သုမ့ၢ်ပှၤကူၣ်ဘၣ်ကူၣ်သ့အဃိဒီး, သုဝံသးစူၤပှၤ ဟးဂီၤဖိ, ခုၣ်ခုၣ်မုာ်မုာ်လီၤ.
         20  အဂ့ၢ်ဒ်အံၤ, ပှၤတဂၤဂၤမ့ၢ် မၢသုကဲကုၢ်, ပှၤတဂၤဂၤမ့ၢ်အီၣ်ကွံာ်သုတၢ်, ပှၤတဂၤဂၤ မ့ၢ်ဟံးန့ၢ်သုတၢ်,
         ပှၤတဂၤဂၤမ့ၢ်ပာ်ထီၣ်ထီအသး, ပှၤတ ဂၤဂၤမ့ၢ်ဒဲသုမဲာ်ဒီး, သုဝံသးစူၤတၢ်လီၤ.21  ယကတိၤတၢ်လၢတၢ်ဒုၣ်ဒွဲၣ်အဂ့ၢ်, ဒ်ပမ့ၢ်ပှၤလၢအ ဂံၢ်စၢ်အဘါစၢ်အသိးလီၤ. ဘၣ်ဆၣ်ဒီးပှၤဂၤပာ်အသးခူ
         တလ့ၢ်လၢတၢ်တမံၤမံၤအဃိမ့ၢ်ဘူၣ်ဒီး, ယဲဒၣ်အံၤ, ယ ပာ်ယသးခူတလ့ၢ်စ့ၢ်ကီးလီၤ. (ယကတိၤတၢ်ဒ်ပှၤဟး
         ဂီၤဖိအသိး)အဝဲသ့ၣ်မ့ၢ်ပှၤဧ့ၤဘြံၤဖိဧါ.
         22  ယဲဒၣ်အံၤ, ယ မ့ၢ်စ့ၢ်ကီးလီၤ. မ့ၢ်ပှၤအံၣ်စရ့လးဖိဧါ. ယဲဒၣ်အံၤ, ယမ့ၢ် စ့ၢ်ကီးလီၤ. မ့ၢ်စီၤအၤဘြၤဟၣ်အချံအသၣ်ဧါ.
         ယဲဒၣ်အံၤ ယမ့ၢ်စ့ၢ်ကီးလီၤ.
         23  မ့ၢ်ခရံာ်အခ့အပှၤဧါ. (ယကတိၤတၢ် ဒ်ပှၤဟးဂီၤဖိအသိး,) ယဲဒၣ်အံၤယဒိၣ်န့ၢ်အန့ၣ်တက့ၢ် လီၤ.
         လၢတၢ်ဖံးတၢ်မၤအပူၤန့ၣ်, အါတက့ၢ်, လၢတၢ်တီၢ် တၢ်ဝ့ၤအပူၤန့ၣ်အါတက့ၢ်ဒိၣ်မး, လၢဃိာ်ပူၤန့ၣ်အဘျီ
         အါတက့ၢ်, လၢတၢ်သံအပူၤန့ၣ်, တလီၢ်လီၢ်တလီၢ်လီၢ် လီၤ.
         24  ပှၤယူဒၤဖိတီၢ်ယၤအဘီလွံၢ်ဆံစှၤလီၤတဘီ, ယဲၢ် စုလီၤ. ယဘၣ်တၢ်တီၢ်ယၤလၢနီၣ်က့သၢစု, ယဘၣ်တၢ်
         ကွံာ်ယၤလၢလၢၢ်တစု,
         25  ယဘၣ်ကဘီဟးဂီၤသၢစု, ယ အိၣ်လၢပီၣ်လဲၣ်ပူၤတနံၤဒီးတနၤလီၤ.
         26  ယလဲၤတၢ်က့ၤ တၢ်တလီၢ်လီၢ်တလီၢ်လီၢ်, ယဘူးတ့ၢ်ဒီးတၢ်နးတၢ်ဖှီၣ် လၢထံမိၢ်ပှၢ်တဖၣ်, ယဘူးတ့ၢ်ဒီးတၢ်နးတၢ်ဖှီၣ်လၢတ
         မျိးတမျာ်, ယဘူးတ့ၢ်ဒီးတၢ်နးတၢ်ဖှီၣ်လၢပှၤတကလုာ် ဒၣ်ယဲ, ယဘူးတ့ၢ်ဒီးတၢ်နးတၢ်ဖှီၣ်လၢပှၤကလုာ်တဖၣ်
         ယဘူးတ့ၢ်ဒီးတၢ်နးတၢ်ဖှီၣ်လၢဝ့ၢ်ပူၤ, ယဘူးတ့ၢ်ဒီးတၢ် နးတၢ်ဖှီၣ်လၢပှၢ်မုၢ်ကနၢ, ယဘူးတ့ၢ်ဒီးတၢ်နးတၢ်ဖှီၣ်
         လၢပီၣ်လဲၣ်ပူၤ, ယဘူးတ့ၢ်ဒီးတၢ်နးတၢ်ဖှီၣ်လၢဒီပုၢ်ဝဲၢ် အဘျၣ်အကျါ,
         27  လၢတၢ်သူၣ်အုးတၢ်သးအုး, ဒီးတၢ် လီၤဘှံးလီၤတီၤအပူၤ, လၢတၢ်ဆိးသီတလီၢ်လီၢ်တလီၢ် လီၢ်အပူၤ,
         လၢတၢ်သၣ်ဝံၤယသးဒီးတၢ်သူယသးလၢထံ အပူၤ, လၢတၢ်ဒုၣ်တၢ်အီၣ်တၢ်အီတလီၢ်လီၢ်တလီၢ်လီၢ် အပူၤ,
         လၢတၢ်ဂိၢ်, ဒီးတၢ်အိၣ်ဘ့ၣ်ဆ့အပူၤလီၤ.
         28  လၢ တၢ်အိၣ်လၢခိအမဲာ်ညါတဖၣ်န့ၣ်, တၢ်ဘၣ်ယိၣ်ဘၣ် ဃးဒီးတၢ်အိၣ်ဖှိၣ်ခဲလၢာ် ဆီၣ်သနံးယၤကိးမုၢ်နံၤမုၢ်နၤ
         ဒဲးလီၤ.
         29  မ့ၢ်မတၤအဂံၢ်စၢ်အဘါစၢ်ဒီး, ယဂံၢ်တစၢ်ယ ဘါတစၢ်ဘၣ်တဂၤလဲၣ်. မ့ၢ်မတၤလီၤကမၣ်တၢ်, ဒီးယ သးတကိၢ်ဘၣ်တဂၤလဲၣ်.
         30  ယတပာ်ယသးကဖၢလၢ ဒီးယအိၣ်မ့ၢ်တသ့ဘၣ်ဒီး, ယကပာ်ယသးကဖၢလၢ, လၢတၢ်ဘၣ်ဃးဒီးယဂံၢ်စၢ်ဘါစၢ်လီၤ.
         31  ပကစၢ်ယ့ၣ်ရှူး ခရံာ်အပၢ်, ယွၤလၢအဘၣ်တၢ်ဆိၣ်ဂ့ၤအစိၤစိၤအဃၣ် ဃၣ်, သ့ၣ်ညါဝဲလၢ ယတကတိၤဘၣ်တၢ်ကဘျံးက
         ဘျၣ်ဘၣ်လီၤ.
         32  လၢဒၤမ့ၤစ့းအပူၤန့ၣ်ပဒိၣ်လၢစီၤပၤအ ရံတၢ်အဖီလာ်တဂၤ, တၢ်မိၣ်ဟံးဃာ်အသးလၢယၤဒီး, ခိးဝ့ၢ်ဒၤမ့ၤစ့းဒီးသုးဖိတဖုသတးဒီး,
         33  တၢ်စဲၤလီၤယၤ လၢတၢ်ထူၣ်ဖျိ, လၢစဲာ်ပူၤလၢဝ့ၢ်ခိၣ်ဒူန့ၣ်, ဒီးယဃ့ၢ်ပူၤ ဖျဲးအစုပူၤန့ၣ်လီၤ.

၁၂121  ယပာ်ယသးကဖၢလၢ တဂ့ၤတဘၣ်ဘၣ်လၢ ယဂီၢ် ဘၣ်. ဒီးယကလဲၤလၢညါဆူတၢ်ထံၣ်တၢ်လၢညါခီ, ဒီး ကစၢ်အတၢ်လီၣ်ဖျါတဖၣ်န့ၣ်အဂ့ၢ်လီၤ.
         2  အိၣ်တ့ၢ်တ ဆံလွံၢ်နံၣ်န့ၣ်, ယသ့ၣ်ညါပှၤကညီအိၣ်လၢခရံာ်အပူၤ တဂၤ, မ့ၢ်အိၣ်နီၢ်ခိယတသ့ၣ်ညါဘၣ်,
         မ့ၢ်တအိၣ်နီၢ်ခိယ တသ့ၣ်ညါဘၣ်, ယွၤသ့ၣ်ညါဝဲ, ပှၤဒ်န့ၣ်တဂၤန့ၣ်ဘၣ် တၢ်ထုးန့ၢ်အီၤဆူမူခိၣ်သၢတီၤတတီၤလီၤ.
         3  ဒီးယသ့ၣ် ညါပှၤကညီဒ်န့ၣ်တဂၤ, မ့ၢ်အိၣ်နီၢ်ခိတအိၣ်နီၢ်ခိလဲၣ် န့ၣ်, ယတသ့ၣ်ညါဘၣ်, ယွၤသ့ၣ်ညါဝဲလီၤ.
         4  အဝဲဒၣ် န့ၣ်, ဘၣ်တၢ်ထုးန့ၢ်အီၤဆူပၤရဒံစူး, ဒီးနၢ်ဟူတၢ်ကတိၤ လၢပှၤစံးတသ့ဘၣ်, ဒီးတဂ့ၤကတိၤဘၣ်ပှၤကညီဘၣ်.5  ယကပာ်ယသးကဖၢလၢလၢပှၤဒ်န့ၣ်သိးတဂၤအဃိ လီၤ. မ့မ့ၢ်လၢယဂ့ၢ်ယကျိၤဒၣ်ယဲ, ယကပာ်ယသးကဖၢ လၢ, ထဲယဂံၢ်စၢ်ယဘါစၢ်အဃိလီၤ.
         6  အဂ့ၢ်ဒ်အံၤ, ယ သးမ့ၢ်အိၣ်နာ်သက့လၢ ယကပာ်ယသးကဖၢလၢဘၣ် ဆၣ်ဒီး, ယတမ့ၢ်ဘၣ်ပှၤဟးဂီၤဖိဘၣ်.
         အဂ့ၢ်ဒ်အံၤ, မ့ၢ်ယ ကစံးတၢ်မ့ၢ်တၢ်တီလီၤ. ဘၣ်ဆၣ်ဒီးဒ်သိးပှၤသုတဆိ ကမိၣ်ယၤလၢယဒိၣ်န့ၢ်တၢ်လၢအထံၣ်တၢ်လၢယၤ,
         ဒီး နၢ်ဟူတၢ်လၢယၤန့ၣ်တဂ့ၤဒီး, ယဆိတ့ၢ်လီၤ.
         7  ဒီးဒ်သိး ယသုတပာ်ထီၣ်ထီယသးဒိၣ်ကဲၣ်ဆိး, လၢယထံၣ်တၢ် လၢညါခီအါအဃိတဂ့ၤဒီး, တၢ်ဟ့ၣ်ယၤလၢတၤဆှုၣ်
         အိၣ်လၢယဖံးယညၣ်အကျါ, ဒ်ပစံးတၢ်အသိး, မုၣ်ကီၤ လံၢ်အကလူးဒ်သိးအကထိဘၣ်ယၤ, ဒ်သိးယသုတပာ် ယသးထီကဲၣ်ဆိးတဂ့ၤလီၤ.
         8  လၢတၢ်န့ၣ်အဂ့ၢ်, ဒ်သိး အကဟးဖးဒီးယၤဒီး, ယဃ့ကညးကစၢ်သၢစုလီၤ.
         9  ဒီး အဝဲဒၣ်စံးဘၣ်ယၤ, ယဘျုးယဖှိၣ်အါလံလၢနဂီၢ်လံ. အ ဂ့ၢ်ဒ်အံၤ, ယစိယကမီၤလၢထီၣ်ပှဲၤထီၣ်လၢတၢ်အဂံၢ်စၢ်
         အဘါစၢ်အပူၤလီၤ. မၤသးဒ်န့ၣ်ဒီး, ဒ်သိးခရံာ်အစိအက မီၤကအိၣ်ကဆိးလၢယလိၤဒီး, ယသးခုဒီး, ယကပာ်ယ
         သးကဖၢလၢလၢယဂံၢ်စၢ်ဘါစၢ်အဃိလီၤ.10  မၤသးဒ်န့ၣ်ဒီး ဘၣ်ယသးလၢ ယဂံၢ်စၢ်ယဘါစၢ်အ ပူၤ, လၢတၢ်မၤယၤတရီတပါအပူၤ, လၢတၢ်ဖှီၣ်တၢ်ယာ်
         အပူၤ, လၢတၢ်မၤအၢမၤသီယၤအပူၤ, လၢတၢ်ကီတၢ်ခဲ အပူၤလၢခရံာ်အဃိလီၤ. အဂ့ၢ်ဒ်အံၤ, တုၤယဂံၢ်စၢ်ယ
         ဘါစၢ်ဒီး, ယအိၣ်ဒီးယစိယကမီၤလီၤ.11  ယကဲထီၣ်လံပှၤဟးဂီၤဖိလံ, မ့ၢ်သုမၢဆူၣ်ယၤလီၤ. အ ဂ့ၢ်ဒ်အံၤ, ဂ့ၤလၢယဘၣ်တၢ်စံးထီၣ်ပတြၢၤယၤလၢသုတ
         ခီလီၤ. အဂ့ၢ်ဒ်အံၤ, ယတမ့ၢ်ဘၣ်တၢ်နီတမံၤဘၣ်နာ်သ က့ဒီး, ယတအိၣ်ဘၣ်လၢပှၤတၢ်မၢဖိအဒိၣ်ကတၢၢ်တ
         ဖၣ်န့ၣ်အလီၢ်ခံနီတစဲးဘၣ်.
         12  မ့ၢ်မးတၢ်ပနီၣ်ဘၣ်ဃးဒီး ပှၤတၢ်မၢဖိမၤအသးလၢသုကျါ, လၢတၢ်ဝံသးစူၤကိးအ မံၤဒဲး, လၢတၢ်လီၤလိၢ်လီၤလး,
         ဒီးတၢ်လီၤလးလီၤဆီ, ဒီး တၢ်အစိအကမီၤတဖၣ်လီၤ.
         13  မ့တမ့ၢ်ဘၣ်တၢ်လၢယ တအိၣ်ဃၢဘၣ်လၢသုလိၤဘၣ်ဒီး, သုအိၣ်လၢတၢ်အိၣ် ဖှိၣ်အဂၤတဖၣ်အဖီလာ်, လၢမနုၤတမံၤလဲၣ်.
         ပျၢ်ယတၢ် ကမၣ်တမံၤအံၤတက့ၢ်.14  ကွၢ်ကွၢ်, ယအိၣ်ကတဲာ်ကတီၤယသးလၢယကလဲၤ ဆူသုအိၣ်ပှဲၤထီၣ်သၢစုတစုအံၤ, ဒီးယတအိၣ်ဃၢဘၣ် လၢသုလိၤဘၣ်.
         အဂ့ၢ်ဒ်အံၤ, ယဃုသုတၢ်တမ့ၢ်ဘၣ်, မ့ၢ် သုလီၤ. အဂ့ၢ်ဒ်အံၤ, အဖိဂ့ၤပာ်ဖှိၣ်တၢ်လၢအမိၢ်အပၢ်အ
         ဂီၢ်, တမ့ၢ်ဘၣ်, မ့ၢ်အမိၢ်အပၢ်လၢအဖိအဂီၢ်လီၤ.
         15  ဒီးယ အဲၣ်သုဒံးဒိၣ်ထီၣ်, သုအဲၣ်ယၤဒံးဆံးလီၤနာ်သက့ဒီး, ယ သးခုဒီး, ယကလၢာ်တၢ်, ဒီးဒိးတၢ်လၢာ်ယသးလၢသု
         သးအဂီၢ်လီၤ.
         16  ဘၣ်ဆၣ်ဒီးကမ့ၢ်ဒၣ်ဝဲ, ယတအိၣ်ဃၢ လၢသုလိၤဘၣ်. ဘၣ်ဆၣ်ယလွဲတၢ်သတးဒီး, ယမၤန့ၢ် သုလၢတၢ်လီတၢ်ဝ့ၤလီၤ.
         17  လၢပှၤလၢယမၢလီၤဆူသု အိၣ်တဂၤဂၤအစုပူၤန့ၣ်, မ့ၢ်ယလီန့ၢ်သုတၢ်တမံၤမံၤ ဧါ.
         18  ယကညးစီၤတံတူး, ဒီးယမၢဒီပုၢ်ဝဲၢ်တဂၤလဲၤဒီး အီၤလီၤ. မ့ၢ်စီၤတံတူးလီန့ၢ်သုတၢ်တမံၤမံၤဧါ.
         ပလဲၤတၢ် ဒီးပသးတဖျၢၣ်ဃီ, လၢခီၣ်ယီၢ်လီၢ်တပူၤဃီ, တမ့ၢ်ဘၣ် ဧါ.19  မၤကဒီးတစု, မ့ၢ်သုဆိကမိၣ်လၢပကတိၤပူၤဖျဲးပသး လၢသုမဲာ်ညါန့ၣ်ဧါ. ပကတိၤတၢ်လၢယွၤအမဲာ်ညါလၢ
         ခရံာ်အပူၤလီၤ. ဒီးသးဘိသ့ၣ်ဧၢ, ပကတိၤတၢ်ခဲလၢာ် လၢသုကထီၣ်သုကထီအဂီၢ်လီၤ.
         20  အဂ့ၢ်ဒ်အံၤ, ယဘၣ် ယိၣ်လၢယမ့ၢ်ဟဲတုၤလၢသုအိၣ်ဒီး, ယကထံၣ်န့ၢ်သုဒ် တၢ်တမိၣ်ထံၣ်ဘၣ်ယသးအသိး,
         ဒီးသုကထံၣ်န့ၢ်ယၤဒ် သုသးတမိၣ်ထံၣ်ဘၣ်ယၤအသိး, ဒ်ပစံးတၢ်အသိး, တၢ် အ့ၣ်လိာ်ဆိးက့လိာ်, တၢ်သူၣ်က့ၣ်သးက့ၣ်,
         တၢ်သူၣ်ဒိၣ် သးဟ့, တၢ်ခိးထဲသိးလိာ်အသး, တၢ်စံးအၢစံးသီ, တၢ် ဒုၣ်ဒွဲၣ်လၢအခူသူၣ်, တၢ်ပာ်အသးကဖၢလၢ,
         တၢ်တၢ ထီၣ်တၢလီၤသ့ၣ်တဖၣ်, ကအိၣ်ဘၣ်ဖုးလၢသုကျါလီၤ.21  ဒီးယမ့ၢ်ဟဲတုၤကဒီးတစုဒီး, မ့ၢ်ပှၤလၢအမၤကမၣ်တ့ၢ် တၢ်အါဂၤ, ဒီးတပီၢ်ယၢ်လီၤက့ၤအသးဘၣ်လၢအတၢ်
         အဲၣ်တလ့ၤအဲၣ်တဘီ, ဒီးအတၢ်မၤကမၣ်မုၣ်ကမၣ်ခွါ, ဒီးအတၢ်မၤထွဲအသးကလိၢ်ကလ့ၤအခံ, အဃိဒီးယသး
         ကအုးဒီး ယကစၢ် ကဆီၣ်လီၤဘၣ်ဖုးယၤလၢသုကျါ လီၤ.

၁၃131  ယဟဲဆူသုအိၣ်အအံၤမ့ၢ်သၢစုတစုလီၤ. မ့ၢ်ပှၤခံဂၤ သၢဂၤအုၣ်အသးသတးဒီး, တၢ်ကတိၤကဂၢၢ်ကကျၢၤ ဝဲကိးအထံၣ်ဒဲးလီၤ.
         2  ယစံးဘၣ်တ့ၢ်တဘျီ, ဒီးခဲကနံၣ် အံၤ, ယအိၣ်လီၤဖးဒီးသုဒီး, ယစံးပာ်ကဒီးဒ်ယအိၣ်တ့ၢ် ဒီးသုခံစုတစုအသိး,
         ပှၤလၢအမၤကမၣ်တ့ၢ်တၢ်, ဒီးပှၤ အဂၤခဲလၢာ်, ယမ့ၢ်ဟဲကဒီးတစုဒီး, ယတပျဲဘၣ်အီၤ ဘၣ်.
         3  အဂ့ၢ်ဒ်အံၤ, သုဃုတၢ်အုၣ်အသးလၢအဒုးနဲၣ် လၢခရံာ်ကတိၤတၢ်လၢယပူၤလီၤ. အဝဲဒၣ်အဂံၢ်စၢ်အ ဘါစၢ်လၢသုဂီၢ်တမ့ၢ်ဘၣ်.
         မ့ၢ်အအိၣ်ဒီးအစိအကမီၤ လၢသုကျါလီၤ.
         4  အဂ့ၢ်ဒ်အံၤ, ဒိးသံအသးလၢထူၣ်စုညါ အလိၤလၢတၢ်ဂံၢ်စၢ်ဘါစၢ်အဃိနာ်သက့ဒီး, မ့ၢ်အမူဝဲလၢယွၤအစိအကမီၤလီၤ.
         အဂ့ၢ်ဒ်အံၤ, ပဝဲဒၣ်အံၤ, ပဂံၢ် စၢ်ပဘါစၢ်လၢအပူၤစ့ၢ်ကီးဘၣ်ဆၣ်ဒီး, မ့ၢ်ယွၤအစိအ ကမီၤသတးဒီး,
         ပကမူဃုာ်ဒီးအီၤလၢသုဂီၢ်လီၤ.5  သုဝဲဒၣ်အံၤ သုအိၣ်လၢတၢ်နာ်အပူၤ, သုတအိၣ် ဘၣ်လဲၣ်န့ၣ်, သံကွၢ်သံဒိးလီၤသုသးတက့ၢ်. ပစီကွၢ်
         လီၤသုသးတက့ၢ်. မ့ၢ်သုတသ့ၣ်ညါလီၤဘၣ်သုသး, လၢ သုမ့တမ့ၢ်ဘၣ်ပှၤလၢ အဘၣ်တၢ်ညိကွံာ်အီၤဘၣ်ဒီး,
         ယ့ၣ်ရှူးခရံာ်အိၣ်လၢသုပူၤန့ၣ်ဘၣ်ဧါ.
         6  ဒီးယမုၢ်လၢ် လၢသုကသ့ၣ်ညါလၢ ပတမ့ၢ်ပှၤဘၣ်တၢ်ညိကွံာ်အီၤ ဘၣ်.7  ဒီးပဘါထုကဖၣ်လၢယွၤ ဒ်သိးသုသုတမၤတၢ်အၢ တၢ်သီနီတမံၤတဂ့ၤလီၤ. ဒ်သိးပကအိၣ်ဖျါပဝဲ, လၢပှၤ
         ဘၣ်တၢ်တူၢ်လိာ်အီၤန့ၣ်တမ့ၢ်ဘၣ်. မ့ၢ်ဒ်သိးပမ့ၢ်ပဝဲပှၤ လီၤဂာ်လၢတၢ်ညိကွံာ်အီၤနာ်သက့ဒီး,
         သုကမၤတၢ်ဂ့ၤ တၢ်ဘၣ်သုဝဲလီၤ.
         8  အဂ့ၢ်ဒ်အံၤ, ပမၤတၢ်ထီဒါတၢ်မ့ၢ် တၢ်တီတသ့ဘၣ်နီတမံၤဘၣ်. မ့ၢ်လၢတၢ်မ့ၢ်တၢ်တီအ ဂီၢ်လီၤ.
         9  အဂ့ၢ်ဒ်အံၤ, တုၤပဂံၢ်စၢ်ပဘါစၢ်, ဒီးသုဂံၢ်ဆူၣ် ဘါဆူၣ်ဒီး, ပသးခုလီၤ. ဒီးပဘါထုကဖၣ်စ့ၢ်ကီး,
         လၢသု ကလၢထီၣ်ပှဲၤထီၣ်လီၤ.10  လၢတၢ်န့ၣ်အဃိ, ယလီၤဖးဒီးသုအဖၢမုၢ်ဒီး, ယကွဲး တၢ်တဖၣ်အံၤဒ်သိးယမ့ၢ်အိၣ်က့ၤဒီးသုဒီး, ယသုတမၤ
         ဆူၣ်မၤစိးဒီးတၢ်အစိအကမီၤလၢ ကစၢ်ဟ့ၣ်ယၤလၢ တၢ်မၤထီၣ်မၤထီအဂီၢ်, ဒီးတမ့ၢ်ဘၣ်လၢတၢ်မၤဟးဂီၤ
         အဂီၢ်ဘၣ်လီၤ.11  တၢ်ကတိၤလၢခံကတၢၢ်န့ၣ်, ပုၢ်သ့ၣ်ဝဲၢ်သ့ၣ်ဧၢ, မ်သု သူၣ်ခုသးခုတက့ၢ်. မ်သုလၢထီၣ်ပှဲၤထီၣ်တက့ၢ်.
         မ်တၢ် မၤခုၣ်မၤမုာ်သုသးတက့ၢ်. မ်သုအိၣ်သုသးတဖျၢၣ်ဃီ တက့ၢ်. မ်သုအိၣ်ဃူအိၣ်ဖိးတက့ၢ်. ဒီးတၢ်အဲၣ်တၢ်ကွံ,
         ဒီးတၢ်ဃူတၢ်ဖိးအကစၢ်န့ၣ်, ကအိၣ်ဒီးသုလီၤ.
         12  ကတိၤ ဒိၣ်လိာ်သုသးဒီးတၢ်နၢမူစီဆှံတက့ၢ်.
         13  ပှၤစီဆှံခဲလၢာ် န့ၣ်ကတိၤဒိၣ်သုလီၤ.14  ကစၢ်ယ့ၣ်ရှူးခရံာ်အဘျုးအဖှိၣ်, ဒီးယွၤအတၢ်အဲၣ် တၢ်ကွံ, ဒီးသးစီဆှံအတၢ်ရ့လိာ်န့ၣ်, မ်အအိၣ်ဒီးသုခဲ
         လၢာ်တက့ၢ်. [အၤမ့ၣ်].လံာ်စီၤပီလူးကွဲးန့ၢ်ပှၤကလၤတံဖိ.လံာ်စီၤပီလူးကွဲးန့ၢ်ပှၤကလၤတံဖိ.လံာ်စီၤပီလူးကွဲးန့ၢ်ပှၤကလၤတံဖိ.

၁11  ပှၤတၢ်မၢဖိ, ပှၤကညီဒုးကဲထီၣ်ဝဲတမ့ၢ်ဘၣ်, ဒီးကဲ ထီၣ်လၢပှၤကညီအစုပူၤတမ့ၢ်ဘၣ်, မ့ၢ်လၢယ့ၣ်ရှူးခရံာ်,
         ဒီးပၢ်ယွၤလၢ အမၤဂဲၤဆၢထၢၣ်က့ၤအီၤလၢတၢ်သံအစု ပူၤ, ယၤစီၤပီလူး,
         2  ဒီးဒီပုၢ်ဝဲၢ်အိၣ်ဒီးယၤခဲလၢာ်, ပစံးဘၣ် တၢ်အိၣ်ဖှိၣ်တဖၣ်အိၣ်လၢကီၢ်ကလၤတံန့ၣ်,
         3  မ်တၢ် ဘျုးတၢ်ဖှိၣ်ဒီးတၢ်ဃူတၢ်ဖိးလၢပပၢ်ယွၤ, ဒီးပကစၢ် ယ့ၣ်ရှူးခရံာ်,
         4  လၢအဟ့ၣ်လီၤအသးဒၣ်ဝဲလၢပတၢ်ဒဲး ဘးအဃိ, ဒ်သိးအကထုးထီၣ်န့ၢ်ပှၤလၢအအံၤတဃၣ် လၢအအၢအပူၤ, ဖဲဒၣ်ပပၢ်ယွၤအသးန့ၣ်,
         ဘၣ်သုတ က့ၢ်.
         5  အဝဲဒၣ်န့ၣ်, မ်တၢ်လၤတၢ်ကပီၤအိၣ်ဒီးအီၤအစိၤ စိၤအဃၣ်ဃၣ်တက့ၢ်.-6  ယကမၢကမၣ်လၢသုလီၤဖးဒီးပှၤလၢ အကိးက့ၤသု လၢခရံာ်အဘျုးအဖှိၣ်အပူၤ, ဒီးအိၣ်က့ၤလၢတၢ်သးခု အကစီၣ်အဂၤအပူၤချ့ထဲအံၤအဃိလီၤ.
         7  ဒီးတမ့ၢ်ဘၣ် အဂၤဘၣ်. မ့မ့ၢ်ပှၤအိၣ်ဝဲတနီၤနီၤလၢအမၤတံာ်တာ်သု, ဒီးအသးအိၣ်လၢ အကမၤကဒံကဒါခရံာ်အတၢ်သးခု
         အကစီၣ်လီၤ.
         8  ဘၣ်ဆၣ်ဒီးတၢ်သးခုအကစီၣ်လၢယ စံၣ်တဲၤတဲလီၤသုအမဲာ်ညါ, ပဝဲဒၣ်အံၤမ့ၢ်ဂ့ၤ, ကလူးလၢ မူခိၣ်မ့ၢ်ဂ့ၤ,
         မ့ၢ်စံၣ်တဲၤတဲလီၤသုလၢတၢ်သးခုအကစီၣ် အဂုၤအဂၤဒီး, မ်အဘၣ်တၢ်ဆိၣ်အၢတက့ၢ်.
         9  ဒ်ပစံးလံ အသိးန့ၣ်, ခဲကနံၣ်အံၤယစံးကဒီးယဲ, တၢ်သးခုအက စီၣ်လၢသုဒိးန့ၢ်အီၤအမဲာ်ညါ, ပှၤမ့ၢ်စံၣ်တဲၤတဲလီၤသု
         လၢတၢ်သးခုအကစီၣ်အဂုၤအဂၤတဂၤဂၤဒီး, မ်အဘၣ် တၢ်ဆိၣ်အၢတက့ၢ်.
         10  အဂ့ၢ်ဒ်အံၤ, ခဲကနံၣ်အံၤ, မ့ၢ်ယဃု ဘၣ်ဘျုးလၢပှၤကညီအမဲာ်ညါ, မ့ၢ်ယဃုဘၣ်ဘျုးလၢ ယွၤအမဲာ်ညါလဲၣ်.
         မ့ၢ်ယဃုမၤတၢ်ဘၣ်ပှၤကညီအသး ဧါ. အဂ့ၢ်ဒ်အံၤ, ယမ့ၢ်ဃုမၤတၢ်ဘၣ်ဒံးပှၤကညီအသး ဒီး, ယတမ့ၢ်ဘၣ်ခရံာ်အခ့အပှၤဘၣ်.11  ဒီးပုၢ်သ့ၣ်ဝဲၢ်သ့ၣ်ဧၢ, ယဘိးဘၣ်သ့ၣ်ညါသုလၢတၢ် သးခုအကစီၣ်လၢယစံၣ်တဲၤတဲလီၤန့ၣ်, တမ့ၢ်ဘၣ်ပှၤ
         ကညီအတၢ်ဘၣ်.
         12  အဂ့ၢ်ဒ်အံၤ, ယတဒိးန့ၢ်ဘၣ်အီၤလၢ ပှၤကညီဘၣ်. ဒီးပှၤတသိၣ်လိဘၣ်ယၤဘၣ်. မ့မ့ၢ်ယ့ၣ်ရှူး ခရံာ်လီၣ်ဖျါထီၣ်အီၤလၢယၤလီၤ.
         13  အဂ့ၢ်ဒ်အံၤ, ယမၤ ညီနုၢ်တၢ်ဖဲယအိၣ်ဒံးလၢ ပှၤယူဒၤဖိအလုၢ်အလၢ်အပူၤ န့ၣ်, သုနၢ်ဟူလၢယမၤအၢမၤသီယွၤအတၢ်အိၣ်ဖှိၣ်နး
         မး, ဒီးယမၤဟးဂူာ်မၤဟးဂီၤအီၤလီၤ.
         14  ဒီးယဂဲၤလိာ်လၢ ယပၢ်သ့ၣ်အတၢ်စံၣ်စိၤတဲစိၤဒိၣ်မး, ဒီးယသ့ထီၣ်လၢပှၤ ယူဒၤဖိအလုၢ်အလၢ်အါန့ၢ်
         ပှၤသကျဲဒီးယၤလၢ ပှၤက လုာ်ဒၣ်ယၤအကျါအါဂၤတက့ၢ်လီၤ.
         15  ဘၣ်ဆၣ်ဒီးတုၤတၢ်ဘၣ်ယွၤအသး, လၢအဃုထၢယၤလၢယမိၢ်အဟၢဖၢပူၤဒီးကိးက့ၤယၤလၢအဘျုးအဖှိၣ်,―16  ဒ်သိးအကလီၣ်ဖျါထီၣ် အဖိခွါလၢယပူၤ, ဒ်သိးယက စံၣ်တဲၤတဲလီၤအီၤလၢပှၤကလုာ်တဖၣ်အကျါဒီး, တ
         ကီၢ်ခါန့ၣ်ယတကူၣ်ထီၣ်ဖးလီၤဒီး တၢ်ဖံးတၢ်ညၣ်ဒီး သွံၣ်ဒီးထံန့ၣ်ဘၣ်.
         17  ဒီးယတလဲၤထီၣ်ဘၣ်ဆူ ယရူၤၡ လ့ၣ်ဆူပှၤကဲဆိပှၤတၢ်မၢဖိလၢယမဲာ်ညါန့ၣ်ဘၣ်. မ့မ့ၢ် ယလဲၤဆူကီၢ်ဧ့ရ့း,
         ဒီးယဟဲက့ၤကဒီးဆူဒၤမ့ၤစ့းလီၤ.18  တုၤနုၤတစုလၢသၢနံၣ်ပူၤကွံာ်ဒီး, ယက့ၤထီၣ်ဆူယ ရူၤၡလ့ၣ်, ဒ်သိးယကအိၣ်သကိးစီၤပ့းတရူး, ဒီးယအိၣ်
         ဒီးအီၤတဆံယဲၢ်သီလီၤ.
         19  ဘၣ်ဆၣ်ဒီးတၢ်မၢဖိအဂုၤအ ဂၤတဖၣ်ယတထံၣ်ဘၣ်နီတဂၤဘၣ်. ယထံၣ်ထဲပကစၢ် အဒီပုၢ်ဝဲၢ်စီၤယၤကိာ်တဂၤဧိၤလီၤ.
         20  ဒီးတၢ်လၢယကွဲး န့ၢ်သု, ကွၢ်ကွၢ်, လၢယွၤအမဲာ်ညါ, ယတကတိၤကဘျံး ကဘျၣ်ဘၣ်. လၢခံက့ၤဒီး, ယလဲၤဆူကီၢ်စူၤရံ,
         ဒီးကီၢ်ကံၤလံၤကံ,22  ဒီးတၢ်အိၣ်ဖှိၣ်တဖၣ်လၢခရံာ်အပူၤ, ဘၣ်ဃးဒီးကီၢ်ယူ ဒၤန့ၣ်တသ့ၣ်ညါဘၣ်ယမဲာ်ဘၣ်.
         23  ထဲအနၢ်ဟူလၢပှၤ လၢအမၤအၢမၤသီပှၤပဝဲဒၣ်အံၤလၢအခီၣ်ထံးတဂၤ, ခဲ ကနံၣ်အံၤစံၣ်တဲၤတဲလီၤတၢ်နာ်
         လၢအမၤဟးဂူာ်မၤဟး ဂီၤတ့ၢ်ဝဲ,
         24  ဒီးစံးထီၣ်ပတြၢၤယွၤလၢယဃိလီၤ.

၂21  အန့ၣ်အလီၢ်ခံတဆံလွံၢ်နံၣ်ပူၤကွံာ်ဒီး, ယလဲၤထီၣ် ကဒီးဆူယရူၤၡလ့ၣ်, အိၣ်ဒီးစီၤဘၢ်နါဘၤ,
         ဒီးယဟံးန့ၢ် စီၤတံတူးစ့ၢ်ကီးလီၤ.
         2  ဒီးယလဲၤထီၣ်လၢတၢ်လီၣ်ဖျါအ ဃိ, ဒီးတၢ်သးခုအကစီၣ်လၢ ယစံၣ်တဲၤတဲလီၤလၢပှၤ ကလုာ်တဖၣ်န့ၣ်,
         ယပာ်ဖျါထီၣ်လၢအမဲာ်ညါ, မ့မ့ၢ်လၢ ပှၤအိၣ်ဒီးအလၤကပီၤတဖၣ်အမဲာ်ညါကစုဒု, မ့တမ့ၢ် ဘၣ်ဒ်န့ၣ်ဒီး,
         ယဃ့ၢ်တ့ၢ်ဒီးယကဃ့ၢ်ဒံး, ကမ့ၢ်ဘၣ်ဖုး တၢ်ကလီကလီလီၤ.
         3  ဘၣ်ဆၣ်ဒီးတၢ်တမၢဘၣ်ပှၤဟ့း လ့ၣ်ဖိစီၤတံတူးအိၣ်ဒီးယၤ, ဒိးတၢ်ကူးတရံးဘၣ်.
         4  ဒီး အဝဲန့ၣ်မ့ၢ်လၢဒီပုၢ်ဝဲၢ်အဘျၣ်လၢအဟဲနုာ်ခူသူၣ်တဖၣ် အဃိ, အဝဲသ့ၣ်ဟဲနုာ်ကွၢ်ဟုၣ်ပတၢ်ထူၣ်ဖျဲးလၢအအိၣ်
         ဒီးပှၤလၢယ့ၣ်ရှူးခရံာ်အပူၤ ဒ်သိးအကမၢ ပကဲကုၢ် လီၤ.
         5  ဘၣ်ဆၣ်ဒီးလၢပကစူၢ်အကလုၢ်န့ၣ်ပတအၢၣ် လီၤအီလီၤဘၣ်အီၤထဲတနၣ်ရံၣ်ဧိၤဘၣ်. ဒ်သိးတၢ်သးခု အကစီၣ်အတၢ်မ့ၢ်တၢ်တီကအိၣ်ကဆိးဒီးသုလီၤ.
         6  မ့ မ့ၢ်လၢပှၤလၢအလီၤဂာ်လၢအမ့ၢ်တၢ်တဖၣ် (မ့ၢ်တၢ်ဒ် လဲၣ်ဒ်လဲၣ်, တလီၤဆီဘၣ်ဒီးယၤဘၣ်, ယွၤတကွၢ်ဒိၣ်
         ဆံးအါစှၤဘၣ်ပှၤနီတဂၤဘၣ်), ပှၤလၢအလီၤဂာ်လၢအ မ့ၢ်တၢ်တဖၣ်န့ၣ်, တမၤအါထီၣ်ယတၢ်နီတမံၤဘၣ်.―7  အခိၣ်တလိာ် တုၤအထံၣ်လၢတၢ်ဟ့ၣ်လီၤယၤလၢတၢ် သးခုအကစီၣ်ဘၣ်ဃးဒီးတၢ်တကူးတရံးဘၣ်, ဒ်တၢ် ဘၣ်ဃးဒီးတၢ်ကူးတရံး,
         လၢစီၤပ့းတရူးအသိး,
         8  (အဂ့ၢ် ဒ်အံၤ, ပှၤလၢအမၤတၢ်လၢစီၤပ့းတရူးအပူၤလၢတၢ်မၢဖိ အလီၢ်ဘၣ်ဃးဒီးတၢ်ကူးတရံးအဂီၢ်တဂၤ,
         မၤစ့ၢ်ကီး တၢ်လၢယပူၤလၢပှၤကလုာ်တဖၣ်အဂီၢ်လီၤ.)
         9  ဒီးတုၤ အသ့ၣ်ညါတၢ်အဘျုးအဖှိၣ် လၢတၢ်ဟ့ၣ်လီၤယၤသ တးဒီး, စီၤယၤကိာ်ဒီးစီၤက့ၤဖးဒီးစီၤယိၤဟၣ်သ့ၣ်တဖၣ်
         လၢအလီၤဂာ်ထူၣ်တဖၣ်န့ၣ်, ဟ့ၣ်လီၤယၤဒီးစီၤဘၢ်နါ ဘၤလၢအစုထွဲဘၣ်ဃးဒီးတၢ်ရ့လိာ်, ဒ်သိးပကလဲၤပဝဲ
         ဆူပှၤကလုာ်တဖၣ်အအိၣ်, ဒီးအဝဲသ့ၣ်ဆူပှၤဒိးတၢ်ကူး တရံးအအိၣ်လီၤ.
         10  ဘၣ်အသးထဲလၢပကသ့ၣ်နီၣ်ထီၣ် က့ၤပှၤဖှီၣ်ဖိယာ်ဖိတမံၤဧိၤလီၤ. ဒီးတၢ်န့ၣ်တမံၤဒၣ်လဲာ် မ့ၢ်တၢ်လၢယဂုာ်မၤတ့ၢ်သပှၢ်ပှၢ်လီၤ.11  ဘၣ်ဆၣ်ဒီးတုၤစီၤပ့းတရူးဟဲဆူအၣ်တံၤအီာ်ဒီး, ယ ဂ့ၢ်လိာ်ဘှီလိာ်အီၤလၢအမဲာ်သၣ်ပူၤလီၤ. အဂ့ၢ်ဒ်အံၤ,
         ပာ်တၢ်ကမၣ်လၢအလိၤအလီၢ်အိၣ်လီၤ.
         12  အဂ့ၢ်ဒ်အံၤ, တချုးပှၤတနီၤနီၤဟဲလၢစီၤယၤကိာ်အအိၣ်ဒီး, အဝဲဒၣ် အီၣ်ဃုာ်တၢ်ဒီးပှၤကလုာ်တဖၣ်လီၤ.
         မ့မ့ၢ်တုၤအဝဲသ့ၣ် ဟဲတုၤဒီး, ပျံၤပှၤဒိးတၢ်ကူးတရံးဒီးဂုၤက့ၤအသး, ဒီးမၤ လီၤဖးအသးလီၤ.
         13  ဒီးပှၤယူဒၤဖိအဂၤတဖၣ်လီဃုာ်တၢ် စ့ၢ်ကီးဒီးအီၤတုၤစီၤဘၢ်နါဘၤဒၣ်လဲာ် လဲၤဃုာ်ဒီးအီၤ လၢအလီတၢ်အပူၤလီၤ.
         14  မ့မ့ၢ်တုၤယထံၣ်လၢပှၤတဖၣ် တလဲၤစၢၢ်ဆၢဘၣ် ဒီးတၢ်သးခုအကစီၣ်အတၢ်မ့ၢ်တၢ် တီဘၣ်ဒီး, ယစံးဘၣ်စီၤပ့းတရူးလၢ
         ပှၤခဲလၢာ်အမဲာ် ညါ, ပှၤယူဒၤဖိတဂၤနဲဒၣ်အံၤ, နမ့ၢ်တိၢ်န့ၢ်ပှၤကလုာ်တ ဖၣ်အလုၢ်အလၢ်, ဒီးတတိၢ်န့ၢ်ဘၣ်ပှၤယူဒၤဖိအလုၢ်အ
         လၢ်ဘၣ်ဒီး, ဘၣ်မနုၤလၢနမၢဆူၣ်ပှၤကလုာ်တဖၣ်မၤဒ် ပှၤယူဒၤဖိအသိးလဲၣ်.
         15  ပှၤလၢအတမ့ၢ်ဘၣ်ပှၤတၢ်ဒဲး ဘးဖိဘၣ်ဃးဒီးပှၤကလုာ်တဖၣ်, ပှၤယူဒၤဖိပဝဲဒၣ်အံၤ,16  ပသ့ၣ်ညါလၢ ပှၤကညီတဘၣ်တၢ်ပာ်တီပာ်လိၤလၢတၢ် မၤဘၣ်ဃးဒီးတၢ်သိၣ်တၢ်သီဘၣ်. မ့ၢ်လၢတၢ်နာ်ဘၣ်
         ဃးဒီးယ့ၣ်ရှူးခရံာ်လီၤ. ဒီးပဝဲဒၣ်အံၤ, ပစူၢ်က့ၤနာ်က့ၤ ယ့ၣ်ရှူးခရံာ်ဒ်သိးပကဘၣ်တၢ်ပာ်တီပာ်လိၤပှၤလၢတၢ်
         နာ်ဘၣ်ဃးဒီးခရံာ်, ဒီးတမ့ၢ်ဘၣ်လၢတၢ်မၤဘၣ်ဃးဒီး တၢ်သိၣ်တၢ်သီဘၣ်လီၤ. အဂ့ၢ်ဒ်အံၤ, တၢ်ညၣ်တဘၣ်
         တၢ်ပာ်တီပာ်လိၤလၢ တၢ်မၤဘၣ်ဃးဒီးတၢ်သိၣ်တၢ်သီ နီတဂၤဘၣ်.
         17  ဘၣ်ဆၣ်ဒီးပဃုတၢ်ပာ်တီပာ်လိၤပှၤလၢ ခရံာ်အပူၤအဖၢမုၢ်ဒီး, တၢ်မ့ၢ်ထံၣ်န့ၢ်ပှၤလၢပှၤတၢ်ဒဲး
         ဘးဖိဒီး, ခရံာ်မ့ၢ်တၢ်ဒဲးဘးအခ့အပှၤန့ၣ်ဧါ, မ်အသုတ မၤအသးဒ်န့ၣ်တဂ့ၤ.
         18  အဂ့ၢ်ဒ်အံၤ, တၢ်လၢယမၤလီၤပှီၢ် အီၤတဖၣ်န့ၣ်, ယမ့ၢ်မၤထီၣ်က့ၤကဒီးအီၤဒီး, ယမၤဖျါ ထီၣ်ယသးလၢပှၤမၤကမၣ်တၢ်ဖိလီၤ.
         19  အဂ့ၢ်ဒ်အံၤ, မ့ၢ် တၢ်သိၣ်တၢ်သီသတးဒီး, ယသံသဒၣ်ကွံာ်တၢ်သိၣ်တၢ် သီဒ်သိးယကမူထီၣ်လၢယွၤအဂီၢ်လီၤ.
         20  ယဒိးသံဃုာ် လံယသးလၢထူၣ်စုညါအလိၤဒီးခရံာ်န့ၣ်လံ, ဘၣ်ဆၣ် ဒီးယမူလီၤ. ဘၣ်ဆၣ်တမ့ၢ်လၢၤဘၣ်ယၤဘၣ်,
         မ့ၢ်ခရံာ်မူ လၢယပူၤလီၤ. ဒီးတၢ်လၢယမူလၢတၢ်ဖံးတၢ်ညၣ်အပူၤ ခဲကနံၣ်အံၤ, မ့ၢ်ယမူလၢတၢ်နာ်ဘၣ်ဃးဒီးယွၤအဖိခွါ
         တဂၤ, လၢအအဲၣ်ယၤဒီးဟ့ၣ်လီၤကွံာ်အသးလၢယဂီၢ် လီၤ.
         21  ယတမၤဘၣ်ယွၤအဘျုးအဖှိၣ်လၢတၢ်ကလီက လီဘၣ်. အဂ့ၢ်ဒ်အံၤ, ပှၤမ့ၢ်ဘၣ်တၢ်ပာ်တီပာ်လိၤအီၤလၢ တၢ်သိၣ်တၢ်သီဒီး,
         ခရံာ်ဒိးသံအသးကလီကလီလီၤ.

၃31  ပှၤဟးဂီၤ, ပှၤကလၤတံဖိ, လၢတၢ်ပာ်ဖျါထီၣ်ယ့ၣ်ရှူး ခရံာ်ဒိးသံအသး လၢထူၣ်စုညါအလိၤ လၢသုမဲာ်ညါ
         သ့ၣ်ဧၢ, မ့ၢ်မတၤမၤကဒါသုမဲာ်တဂၤလဲၣ်. တၢ်မိၣ်သ့ၣ် ညါယသးလၢသုထဲအံၤတမံၤ,
         2  မ့ၢ်သုဒိးန့ၢ်သးလၢတၢ် မၤဘၣ်ဃးဒီးတၢ်သိၣ်တၢ်သီ, မ့ၢ်လၢတၢ်နာ်ဘၣ်ဃးဒီး တၢ်နၢ်ဟူလဲၣ်.
         3  မ့ၢ်သုဟးဂီၤထဲထဲအံၤဧါ. သုမၤထီၣ်သီ လၢသး, ဒီးခဲကနံၣ်အံၤ, မ့ၢ်သုကမၤဝံၤက့ၤအီၤလၢတၢ် ဖံးတၢ်ညၣ်န့ၣ်ဧါ.
         4  မ့မ့ၢ်ကလီကလီဒီး, မ့ၢ်သုဘၣ်တၢ် နးတၢ်ဖှီၣ်ပှဲၤအံၤကလီကလီဧါ.
         5  မၤသးဒ်န့ၣ်ဒီးပှၤလၢ အဒုးဒိးန့ၢ်သုလၢသးန့ၣ်, ဒီးမၤတၢ်လီၤလးလၢသုကျါ တဂၤန့ၣ်, မ့ၢ်အမၤဝဲလၢတၢ်မၤဘၣ်ဃးဒီးတၢ်သိၣ်တၢ်
         သီ, မ့ၢ်လၢတၢ်နာ်ဘၣ်ဃးဒီးတၢ်နၢ်ဟူလဲၣ်.
         6  ဒ်န့ၣ်အ သိးစီၤအၤဘြၤဟၣ်စူၢ်က့ၤနာ်က့ၤယွၤ, ဒီးတၢ်ပးကဲလၢ တၢ်တီတၢ်လိၤလၢအဂီၢ်လီၤ.-7  မၤသးဒ် န့ၣ်ဒီး သ့ၣ်ညါသုဝဲလၢပှၤလၢအဘၣ်ဃးဒီးတၢ်နာ်တ ဖၣ်န့ၣ်, မ့ၢ်စီၤအၤဘြၤဟၣ်အဖိခွါန့ၣ်တက့ၢ်.
         8  ဒီးတၢ် ကွဲးအသးန့ၣ်, ထံၣ်ပာ်လၢယွၤကပာ်တီပာ်လိၤပှၤက လုာ်တဖၣ်လၢတၢ်နာ်ဒီး, စံၣ်တဲၤတဲလီၤပာ်တၢ်သးခု
         အကစီၣ်လၢစီၤအၤဘြၤဟၣ်, ဒီးစံးဝဲဒၣ်, ပှၤကိးကလုာ် ဒဲးကဘၣ်ဆိၣ်ဂ့ၤလၢနပူၤလီၤ.-9  မၤသး ဒ်န့ၣ်ဒီးပှၤလၢအဘၣ်ဃးဒီးတၢ်နာ်တဖၣ်န့ၣ် ဘၣ်ဆိၣ် ဂ့ၤဃုာ်ဒီးပှၤလၢအနာ်တၢ်, စီၤအၤဘြၤဟၣ်လီၤ.10  အဂ့ၢ်ဒ်အံၤ, ဖဲဒၣ်ပှၤလၢအဘၣ်ဃးဒီးတၢ်သိၣ်တၢ် သီအတၢ်မၤတဖၣ်န့ၣ်, မ့ၢ်အအိၣ်လၢတၢ်ဆိၣ်အၢအဖီ
         လာ်လီၤ. အဂ့ၢ်ဒ်အံၤ, တၢ်ကွဲးအသး, ကယဲၢ်ပှၤလၢအ တအိၣ်တဆိးဘၣ်လၢ တၢ်ကွဲးအသးလၢလံာ်တၢ်သိၣ်
         တၢ်သီအပူၤခဲလၢာ် ဒ်သိးအကမၤအီၤဒီး, ဘၣ်တၢ်ဆိၣ် အၢကိးဂၤဒဲးလီၤ.-11  ဒီးတၢ်လၢပှၤတဘၣ်တၢ်ပာ်တီပာ်လိၤလၢတၢ်သိၣ်တၢ်သီအပူၤလၢယွၤ အမဲာ်ညါနီတဂၤဘၣ်န့ၣ်, အိၣ်ဖျါဝဲလီၤ.
         အဂ့ၢ်ဒ်အံၤ, ပှၤ တီပှၤလိၤကမူဝဲလၢတၢ်နာ်လီၤ.-12  ဒီးတၢ် သိၣ်တၢ်သီတဘၣ်ဃးဘၣ်ဒီးတၢ်နာ်ဘၣ်, မ့မ့ၢ်ပှၤလၢ အမၤတၢ်န့ၣ်, ကမူဝဲလၢအပူၤလီၤ.-13  ခရံာ်ဘၣ်ဆိၣ်အၢလၢပဂီၢ်သတးဒီး, ပှ့ၤက့ၤပှၤလၢတၢ် ဆိၣ်အၢဘၣ်ဃးဒီးတၢ်သိၣ်တၢ်သီအပူၤလီၤ. အဂ့ၢ်ဒ်
         အံၤ, တၢ်ကွဲးအသး, ပှၤလၢအဘၣ်စဲထီအသးလၢသ့ၣ် အလိၤ, မ့ၢ်အဘၣ်ဆိၣ်အၢကိးဂၤဒဲးလီၤ.-14  ဒ်သိးစီၤအၤဘြၤဟၣ်အတၢ်ဆိၣ်ဂ့ၤ ကဘၣ်က့ၤပှၤက လုာ်တဖၣ်အလိၤလၢယ့ၣ်ရှူးခရံာ်အပူၤ, ဒ်သိးပကဒိးန့ၢ်
         သးလၢတၢ်စံးပာ်ဝဲန့ၣ်လၢတၢ်နာ်အဃိလီၤ.15  ပုၢ်သ့ၣ်ဝဲၢ်သ့ၣ်ဧၢ, ယကတိၤတၢ်ဒ်ပှၤကညီအသိး, မ့ၢ် ပှၤကညီအတၢ်အၢၣ်လီၤအီလီၤဘၣ်ဆၣ်ဒီး, မ့ၢ်ဘၣ်တၢ်
         မၤကျၢၤအီၤဒီး, ပှၤတမၤဟးဂီၤဘၣ်မ့ၢ်ဂ့ၤ, တမၤအါထီၣ် မ့ၢ်ဂ့ၤ, နီတဂၤဘၣ်.
         16  ဒီးတၢ်စံးပာ်တဖၣ်န့ၣ် မ့ၢ်တၢ်စံး ဘၣ်စီၤအၤဘြၤဟၣ်ဒီးအချံအသၣ်လီၤ. တၢ်တစံးဘၣ် အချံအသၣ်တဖၣ်,
         ဒ်အဘၣ်ဃးဒီးပှၤအါအသိးဘၣ်, မ့ၢ် ဒ်အဘၣ်ဃးဒီးပှၤတဂၤဃီအသိး, ဒီးစံး, နချံနသၣ်, ဒ်ပ စံးတၢ်အသိး,
         ခရံာ်လီၤ.-17  ဒီးယစံးတၢ်အံၤ, တၢ်အၢၣ်လီၤအီလီၤလၢ ယွၤမၤကျၢၤပာ်အီၤန့ၣ်, တၢ်သိၣ်တၢ်သီအိၣ်ထီၣ်လၢ အလီၢ်ခံအနံၣ်လွံၢ်ကယၤ
         သၢဆံန့ၣ်, မၤဟးဂီၤဝဲတုၤတၢ်စံးပာ်ကမ့ၢ်တၢ်ကလီက လီန့ၣ်တသ့ဘၣ်.
         18  အဂ့ၢ်ဒ်အံၤ, တၢ်ဟ့ၣ်သါမ့ၢ်ဟဲလၢ တၢ်သိၣ်တၢ်သီဒီး, တဟဲလၢၤဘၣ်လၢတၢ်စံးပာ်ဘၣ်. ဘၣ်ဆၣ်ဒီးယွၤဟ့ၣ်ဝဲလၢ
         စီၤအၤဘြၤဟၣ်လၢတၢ်စံး ပာ်လီၤ.19  မၤသးဒ်န့ၣ်ဒီး တၢ်သိၣ်တၢ်သီမ့ၢ်မနုၤလဲၣ်. မ့ၢ်တၢ်ပာ် အါထီၣ်အီၤလၢတၢ်ကမၣ်တဖၣ်အဃိ တုၤလၢအချံအ
         သၣ်လၢတၢ်စံးပာ်ဘၣ်ဃးဒီးအီၤကဟဲဝဲ, ဒီးဘၣ်တၢ် စံၣ်ညီၣ်ဝဲလၢကလူးတဖၣ်, လၢပှၤအိၣ်လၢခံခီဘၢၣ်စၢၤ
         တဂၤအစုပူၤလီၤ.
         20  ဒီးတၢ်လၢပှၤအိၣ်လၢခံခီဘၢၣ်စၢၤ န့ၣ်, ဘၣ်ဃးဒီးတၢ်တခီဧိၤတမ့ၢ်ဘၣ်, မ့မ့ၢ်ယွၤန့ၣ်မ့ၢ်တ
         ဂၤဃီလီၤ.
         21  မၤသးဒ်န့ၣ်ဒီးမ့ၢ်တၢ်သိၣ်တၢ်သီထီဒါယွၤ အတၢ်စံးပာ်တဖၣ်ဧါ. မ်အသုတမၤအသးဒ်န့ၣ်တဂ့ၤ. အဂ့ၢ်ဒ်အံၤ,
         တၢ်မ့ၢ်ဟ့ၣ်တၢ်သိၣ်တၢ်သီလၢအမၤမူတၢ် သ့ဒီး, ကမ့ၢ်မးတၢ်တီတၢ်လိၤကဟဲလၢတၢ်သိၣ်တၢ်သီ န့ၣ်လီၤ.
         22  ဘၣ်ဆၣ်ဒီးတၢ်ကွဲးအသးန့ၣ်ကးတံာ်ဃာ်ပှၤ ခဲလၢာ်အခံလၢတၢ်ဒဲးဘးအဖီလာ်, ဒ်သိးတၢ်စံးပာ်ဘၣ်
         ဃးဒီးတၢ်နာ်ယ့ၣ်ရှူးခရံာ်န့ၣ်, ကဘၣ်တၢ်ဟ့ၣ်လီၤအီၤ လၢပှၤစူၢ်က့ၤနာ်က့ၤတၢ်န့ၣ်လီၤ.
         23  တၢ်နာ်တချုးဟဲဒံး ဘၣ်ဒီး, ပဘၣ်တၢ်ပၢၤပှၤလၢတၢ်သိၣ်တၢ်သီအဖီလာ် ဒီးတၢ်ကးတံာ်ဃာ်ပခံလၢ တၢ်နာ်လၢ
         အကအိၣ်ဖျါ ထီၣ်ဝဲအဂ့ၢ်လီၤ.
         24  မၤသးဒ်န့ၣ်ဒီးတၢ်သိၣ်တၢ်သီမ့ၢ်ပှၤ သိၣ်လိနဲၣ်လိတၢ်တဂၤလၢအကဆှၢပှၤဆူခရံာ်န့ၣ်, ဒ် သိးပကဘၣ်တၢ်ပာ်တီပာ်လိၤပှၤလၢတၢ်နာ်လီၤ.
         25  မ့ မ့ၢ်တုၤတၢ်နာ်ဟဲတုၤဒီး, ပတအိၣ်လၢၤဘၣ်လၢပှၤသိၣ် လိတၢ်န့ၣ်အဖီလာ်ဘၣ်.
         26  အဂ့ၢ်ဒ်အံၤ, သုဝဲခဲလၢာ်, သု မ့ၢ်ယွၤအဖိလၢတၢ်နာ်ယ့ၣ်ရှူးခရံာ်အဃိလီၤ.
         27  အဂ့ၢ်ဒ် အံၤ, ဖဲဒၣ်ပှၤဒိးဘျၢအသးဆူခရံာ်အပူၤတဖၣ်န့ၣ်, မ့ၢ်အ ကူထီၣ်သိးထီၣ်ခရံာ်လီၤ.
         28  ပှၤယူဒၤဖိတအိၣ်, ပှၤဟ့း လ့ၣ်ဖိတအိၣ်, ပှၤကုၢ်ဖိတအိၣ်, ပှၤသဘျ့ဖိတအိၣ်, ပှၤ ပိာ်မုၣ်တအိၣ်,
         ပှၤပိာ်ခွါတအိၣ်ဘၣ်. အဂ့ၢ်ဒ်အံၤ, သုမ့ၢ် တၢ်တမံၤဃီခဲလၢာ်, လၢယ့ၣ်ရှူးခရံာ်အပူၤလီၤ.
         29  ဒီးသု မ့မ့ၢ်ခရံာ်အတၢ်ဒီး, သုမ့ၢ်စီၤအၤဘြၤဟၣ်အချံအသၣ်, ဒီးပှၤကန့ၢ်ဘၣ်သါတၢ် ဒ်တၢ်စံးပာ်ဟဲဝဲအသိးန့ၣ်လီၤ.
         
            
               	+ ၁မိၤ. ၁၅း၆|Gen.15.6*.

               	+ ၁မိၤ. ၁၂း၃|Gen.12.3*.

               	+ ၅မိၤ. ၂၇း၂၆|Deut.27.26*.

               	+ ဃဘး. ၂း၄|Hab.2.4*.

               	+ ၃မိၤ. ၁၈း၅|Lev.18.5*.

               	+ ၅မိၤ. ၂၁း၂၃|Deut.21.23*.

               	+ ၁မိၤ. ၂၂း၁၈|Gen.22.18*.

၄41  ဘၣ်ဆၣ်ဒီးယစံး, ပှၤန့ၢ်ဘၣ်သါတၢ်တဂၤ, ဖဲအမ့ၢ်ဖိ သၣ်အဖၢမုၢ်ဒီး, မ့ၢ်တၢ်ခဲလၢာ်အကစၢ်နာ်သက့ဒီး,
         တ လီၤဆီဘၣ်ဒီးကုၢ်တဂၤဘၣ်.―
         2  မ့မ့ၢ်အမုၢ်အလါလၢအ ပၢ်စံၣ်ညီၣ်ပာ်ဝဲတချုးဘၣ်ဒံးဘၣ်ဒီး, မ့ၢ်အအိၣ်လၢပှၤ ပၢၤတၢ်, ဒီးပှၤကွၢ်တၢ်အဖီလာ်လီၤ.
         3  ဒ်န့ၣ်အသိးလၢပ မ့ၢ်ဖိသၣ်အခါန့ၣ်, ပကဲကုၢ်လၢတၢ်အမိၢ်ပှၢ်ဘၣ်ဃးဒီး ဟီၣ်ခိၣ်အဖီလာ်လီၤ.
         4  မ့မ့ၢ်တုၤအမုၢ်အလါပှဲၤထီၣ်ဒီး, ယွၤမၢလီၤအဖိခွါအိၣ်ဖျဲၣ်လၢပိာ်မုၣ်, အိၣ်ဖျဲၣ်လၢတၢ် သိၣ်တၢ်သီအဖီလာ်,
         5  ဒ်သိးအကပှ့ၤက့ၤ ပှၤအိၣ်လၢ တၢ်သိၣ်တၢ်သီအဖီလာ်, ဒ်သိးပကန့ၢ်ဘၣ်ဖိခွါအလီၢ် လီၤ.
         6  ဒီးသုမ့ၢ်ဖိခွါအဃိဒီး, ယွၤမၢလီၤဖိခွါအသးဆူပ သးကံၢ်ပူၤလၢအကိးထီၣ်, အးဘၤ, ပၢ်ဧၢ, လီၤ.
         7  မၤသးဒ် န့ၣ်ဒီးနတမ့ၢ်လၢၤဘၣ်ကုၢ်ဘၣ်. နမ့ၢ်ဖိခွါလီၤ. ဒီးနမ့မ့ၢ် ဖိခွါဒီး, နမ့ၢ်ပှၤန့ၢ်သါတၢ်လၢယွၤအဃိလီၤ.
         8  ဘၣ်ဆၣ် ဒီးအခါဖဲသုတသ့ၣ်ညါဘၣ်ယွၤဘၣ်န့ၣ်, သုကဲကုၢ်လၢ ကစၢ်လၢအတမ့ၢ်ဘၣ်ကစၢ်တဖၣ်န့ၣ်လီၤ.
         9  မ့မ့ၢ်ခဲက နံၣ်အံၤ, သုသ့ၣ်ညါယွၤ, ဒ်ပစံးတၢ်အသိး, ယွၤသ့ၣ်ညါ တ့ၢ်သုသတးဒီး, ဘၣ်မနုၤလၢသုဃၣ်ကဒါက့ၤသုသး
         ဆူတၢ်အမိၢ်ပှၢ်လၢအဂံၢ်အဘါစၢ်ဒီး ဖှီၣ်ဝဲယာ်ဝဲလၢသု သးအိၣ်ကဲက့ၤကဒီးကုၢ်လၢအဖီလာ်လဲၣ်.
         10  သုတိၢ်န့ၢ် မုၢ်နံၤတဖၣ်, ဒီးလါ, ဒီးတၢ်အခ့အခါ, ဒီးနံၣ်တဖၣ်လီၤ.―11  ယပျံၤတၢ်လၢသုဂ့ၢ် လၢယကျဲးစၢးတၢ်လၢသုဂီၢ်ကမ့ၢ် ဘၣ်ဖုးတၢ်ကလီကလီလီၤ.12  ကဲထီၣ်ဒ်ယၤအသိး, အဂ့ၢ်ဒ်အံၤ, ယမ့ၢ်စ့ၢ်ကီးဒ်သု အသိး, ပုၢ်သ့ၣ်ဝဲၢ်သ့ၣ်ဧၢ, ယဃ့ကညးသုလီၤ.
         တမ့ၢ် ဘၣ်သုမၤအၢတ့ၢ်ယၤနီတမံၤဘၣ်.
         13  ဒီးလၢထံးလၢသီ ယဖံးယညၣ်တအိၣ်ဆူၣ်ဘၣ်ဒီး, ယစံၣ်တဲၤတဲလီၤတၢ် သးခုအကစီၣ်လၢသုန့ၣ်, သုသ့ၣ်ညါလီၤ.
         14  ဒီးတၢ်လ့ပ စီ အိၣ်လၢယဖံးယညၣ်အပူၤန့ၣ် သုတမၤတရီတပါ ဘၣ်, သုတညိကွံာ်ဘၣ်ယၤဘၣ်, သုတူၢ်လိာ်ယၤဒ်ယွၤ
         အကလူးအသိးဒ်ယ့ၣ်ရှူးခရံာ်အသိးန့ၣ်လီၤ.
         15  မၤသးဒ် န့ၣ်ဒီး, သုတၢ်ခုၣ်တၢ်မုာ်န့ၣ်, မ့ၢ်အအိၣ်ဖဲလဲၣ်. အဂ့ၢ်ဒ် အံၤ, ယအုၣ်ယသးလၢသု,
         လၢသုအူခွဲးထီၣ်သုမဲာ်ဒီး ဟ့ၣ်လီၤယၤမ့ၢ်သ့ဒီး, အခါဖဲန့ၣ်သုကမၤလီၤ.
         16  မ့ၢ်ယ ကဲထီၣ်သုဒုၣ်သုဒါ လၢယစံးဘၣ်သုလၢတၢ်မ့ၢ်တၢ်တီ အဃိဧါ.
         17  အဝဲသ့ၣ်ဂဲၤလိာ်လၢသုဂီၢ်တမံၤန့ၣ်, တဂ့ၤ ဘၣ်ဝဲဘၣ်. မ့မ့ၢ်အသးအိၣ်ဟီထီၣ်ကွံာ်သုဒ်သိးသုက
         ဂဲၤလိာ်သုသးလၢအဂီၢ်လီၤ.
         18  ဘၣ်ဆၣ်ဒီးဂ့ၤဂဲၤလိာ်သု သးလၢတၢ်ဂ့ၤအဂီၢ်တဘိယူၢ်ဃီ, ဒီးတမ့ၢ်ဘၣ်ထဲယ အိၣ်ဒီးသုအဖၢမုၢ်န့ၣ်ဧိၤဘၣ်.
         19  ယဖိဆံးလၢယဟုးဆါ ကဒီးလၢသုဃိ တုၤခရံာ်အက့ၢ်အဂီၤလိၣ်ထီၣ်အသး လၢသုပူၤသ့ၣ်ဧၢ.
         20  တၢ်မိၣ်အိၣ်ဘၣ်ယသးဒီးသုခဲက နံၣ်အံၤ, ဒီးမၤလီၤဆီယကလုၢ်ဒီးသုလီၤ. အဂ့ၢ်ဒ်အံၤ, ယ သးဒ့ဒီလၢသုဂ့ၢ်လီၤ.21  ပှၤလၢတၢ်မိၣ်အိၣ်ဘၣ်အသးလၢ တၢ်သိၣ်တၢ်သီအ ဖီလာ်သ့ၣ်ဧၢ, စံးဘၣ်ယၤတက့ၢ်. တၢ်သိၣ်တၢ်သီမ့ၢ်သု
         တနၢ်ဟူဘၣ်ဧါ.
         22  အဂ့ၢ်ဒ်အံၤ, တၢ်ကွဲးအသး, လၢစီၤအၤ ဘြၤဟၣ်အိၣ်ဒီးအဖိခွါခံဂၤ, တဂၤလၢကုၢ်မုၣ်, ဒီးတဂၤ လၢသဘျ့မုၣ်လီၤ.
         23  မ့မ့ၢ်ပှၤလၢအဘၣ်ဃးဒီးကုၢ်မုၣ်တ တဂၤန့ၣ်, အိၣ်ဖျဲၣ်လၢတၢ်ဖံးတၢ်ညၣ်, ဒီးပှၤလၢအဘၣ် ဃးဒီးသဘျ့မုၣ်တဂၤအိၣ်ဖျဲၣ်လၢတၢ်စံးပာ်လီၤ.
         24  တၢ် န့ၣ်တဖၣ်မ့ၢ်အဒိအတဲာ်လီၤ. အဂ့ၢ်ဒ်အံၤ, ပိာ်မုၣ်တဖၣ် အံၤမ့ၢ်တၢ်အၢၣ်လီၤအီလီၤခံမံၤန့ၣ်လီၤ.
         အဝဲတမံၤလၢ အဟဲလၢကစၢၢ်စံၤနါလၢ အဆံးစၢ်အဖိလၢကုၢ်အလီၢ် န့ၣ်, မ့ၢ်နီၢ်ဟၤကၢ်လီၤ.
         25  အဂ့ၢ်ဒ်အံၤ, နီၢ်ဟၤကၢ်မ့ၢ်က စၢၢ်စံၤနါလၢကီၢ်ဧ့ရ့း, ဒီးဒ်သိးဒီးယရူၤၡလ့ၣ်လၢအအိၣ် ခဲကနံၣ်အံၤ,
         အဂ့ၢ်ဒ်အံၤ, ကဲကုၢ်ဒီးအဖိတဖၣ်လီၤ.
         26  မ့မ့ၢ် ယရူၤၡလ့ၣ်လၢထးန့ၣ်, အိၣ်သဘျ့ဒီးမ့ၢ်ပဝဲဒၣ်ခဲလၢာ် အမိၢ်လီၤ.
         27  အဂ့ၢ်ဒ်အံၤ, တၢ်ကွဲးအသး, ပှၤတူာ်ဖိလၢအတဆံးစၢ်ဘၣ်တဂၤဧၢ, သူၣ်ဖှံသး ညီတက့ၢ်. ပိာ်မုၣ်လၢအတဘၣ်တၢ်ဟုးဆါဘၣ်ဧၢ,
         ထုထီၣ်န ကလုၢ်ဒီးကိးပသူထီၣ်တက့ၢ်. အဂ့ၢ်ဒ်အံၤ, ပိာ်မုၣ် လၢအအိၣ်သယုၢ်တဂၤ, အဖိအါန့ၢ်ပိာ်မုၣ်လၢအ
         အိၣ်ဒီးအဝၤတက့ၢ်လီၤ.-28  မ့မ့ၢ်ပဝဲဒၣ်အံၤ, ပုၢ်သ့ၣ်ဝဲၢ်သ့ၣ်ဧၢ, ဒ်စီၤအံၤစဲးအသိး န့ၣ်, ပမ့ၢ်တၢ်စံးပာ်အဖိလီၤ.
         29  ဘၣ်ဆၣ်ဒီးဒ်အကတီၢ်ဖဲ န့ၣ်အသိး, ပှၤလၢအအိၣ်ဖျဲၣ်လၢတၢ်ဖံးတၢ်ညၣ်တဂၤ န့ၣ်မၤအၢမၤသီပှၤလၢအအိၣ်ဖျဲၣ်လၢသးတဂၤလီၤ.
         ဒီး ခဲကနံၣ်အံၤ, တၢ်မၤအသးဒ်န့ၣ်အသိးစ့ၢ်ကီးလီၤ.
         30  ဘၣ် ဆၣ်ဒီးတၢ်ကွဲးအသးစံးဝဲဒ်လဲၣ်. ဟီထီၣ်ကွံာ်ကုၢ်မုၣ်ဒီး အဖိခွါတက့ၢ်. အဂ့ၢ်ဒ်အံၤ,
         ကုၢ်မုၣ်အဖိခွါတဒိးန့ၢ်ဃုာ် တၢ်ဟ့ၣ်သါဒီးပှၤသဘျ့မုၣ်အဖိခွါဘၣ်.-―31  မၤသးဒ်န့ၣ်ဒီး, ပုၢ်သ့ၣ်ဝဲၢ်သ့ၣ်ဧၢ, ပတမ့ၢ်ဘၣ်ကုၢ်မုၣ်အ ဖိဘၣ်, မ့ၢ်ပှၤသဘျ့မုၣ်အဖိလီၤ.
         
            
               	+ ၡါ. ၅၄း၁|Isa.54.1

               	+ ၁မိၤ. ၂၁း၉|Gen.21.9

၅51  မၤသးဒ်န့ၣ်ဒီး, အိၣ်ဂၢၢ်ဆိးကျၢၤလၢတၢ်ထူၣ်ဖျဲးအ ပူၤလၢခရံာ်မၤထူၣ်ဖျဲးပှၤန့ၣ်တက့ၢ်. ဒီးသုတဘၣ်တၢ်
         ဖီၣ်ဃာ်ကဒီးသုလၢ ကုၢ်အနီၣ်ယိးဘိအဖီလာ်တဂ့ၤ.―
         2  ကွၢ်ကွၢ်, ယၤစီၤပီလူးစံးဘၣ်သု, သုမ့ၢ်ဒိးတၢ်ကူးတရံးဒီး, ခရံာ်တဂိာ်တသီၣ်ဘၣ်တၢ်လၢသုဂီၢ်နီတမံၤဘၣ်.―3  ဒီးယအုၣ်ကဒီးယသးလၢ ကယဲၢ်ပှၤဒိးတၢ်ကူးတရံးတ ဂၤလၢ်လၢ်, အကမၢ်အိၣ်ဝဲလၢအဘၣ်တိၢ်န့ၢ်တၢ်သိၣ်
         တၢ်သီခဲလၢာ်လီၤ.
         4  ဖဲဒၣ်ပှၤလၢအဘၣ်တၢ်ပာ်တီပာ် လိၤလၢတၢ်သိၣ်တၢ်သီသုဝဲသ့ၣ်အံၤ, သုလီၤမုၢ်လီၤဖး ဒီးခရံာ်,
         ဒီးသုလီၤတဲာ်ကွံာ်လၢ တၢ်ဘျုးတၢ်ဖှိၣ်အပူၤ လံ.
         5  အဂ့ၢ်ဒ်အံၤ, ပဝဲဒၣ်အံၤလၢသးန့ၣ်ပအိၣ်ခိးတၢ်မုၢ် လၢ်ဘၣ်ဃးဒီးတၢ်တီတၢ်လိၤလၢတၢ်နာ်လီၤ.
         6  အဂ့ၢ်ဒ် အံၤ, လၢယ့ၣ်ရှူးခရံာ်အပူၤန့ၣ်, တၢ်ကူးတရံးမ့ၢ်ဂ့ၤ, တၢ် တကူးတရံးမ့ၢ်ဂ့ၤ, တဂိာ်တသီၣ်ဘၣ်တၢ်ဘၣ်.
         မ့ၢ်တၢ် စူၢ်တၢ်နာ်လၢအမၤတၢ်လၢတၢ်အဲၣ်တၢ်ကွံလီၤ.7  သုဃ့ၢ်တ့ၢ်ကစီဒီလီၤ. မ့ၢ်မတၤတြီသုဒ်သိးသုသုတ စူၢ်ဘၣ်တၢ်မ့ၢ်တၢ်တီတဂ့ၤန့ၣ်တဂၤလဲၣ်.
         8  တၢ်လွဲအံၤ တဟဲဘၣ်လၢပှၤလၢအကိးက့ၤသုဘၣ်.
         9  ကိၣ်မံၤတစဲး ဖိ, မၤဖးထီၣ်တၢ်ဒီဖျၢၣ်ညါလီၤ.
         10  ယနာ်တၢ်လၢကစၢ် အပူၤလၢသုဂ့ၢ်, လၢသုသးတလီၤဆီဘၣ်လီၤ. ဒီးပှၤမ တၤတဂၤမတၤတဂၤလၢ အမၤတံာ်တာ်သုန့ၣ်ကဘၣ်
         တၢ်စံၣ်ညီၣ်အီၤလီၤ.
         11  ပုၢ်သ့ၣ်ဝဲၢ်သ့ၣ်ဧၢယဲဒၣ်အံၤ, ယ မ့ၢ်စံၣ်တဲၤတဲလီၤဒံးတၢ်ဒိးတၢ်ကူးတရံးအဂ့ၢ်ဒီး, ဘၣ်မ နုၤလၢယဘၣ်ဒံးတၢ်မၤအၢမၤသီယၤလဲၣ်.
         မ့မ့ၢ်ဒ်န့ၣ်ဒီး တၢ်ဘၣ်တိၢ်ဘၣ်ဃးဒီးထူၣ်စုညါန့ၣ်, ဟါမၢ်ကွံာ်လံ လီၤ.
         12  ပှၤလၢအမၤတံာ်တာ်သုတဖၣ်န့ၣ်, ဂ့ၤဘၣ်တၢ် ဒီၣ်တဲာ်ကွံာ်အီၤလီၤ.13  အဂ့ၢ်ဒ်အံၤ, ပုၢ်သ့ၣ်ဝဲၢ်သ့ၣ်ဧၢ, တၢ်ကိးက့ၤသုဆူတၢ် ထူၣ်ဖျဲးအပူၤလီၤ. ထဲတၢ်အံၤ, သုတမၤသုတၢ်ထူၣ်ဖျဲး
         န့ၣ်, လၢတၢ်ဒုးအိၣ်ထီၣ်ပဖံးပညၣ်အလီၢ်တဂ့ၤ. မ့မ့ၢ် လၢတၢ်အဲၣ်တၢ်ကွံန့ၣ်မၤစၢၤလိာ်သုသးတက့ၢ်.
         14  အဂ့ၢ် ဒ်အံၤ, တၢ်သိၣ်တၢ်သီခဲလၢာ် လၢထီၣ်ပှဲၤထီၣ်လၢတၢ် ကတိၤတဘီအံၤ, ပှၤအိၣ်လၢနဃၢၤန့ၣ်,
         အဲၣ်အီၤဒ်နအဲၣ် လီၤနသးအသိးန့ၣ်တက့ၢ်.
         15  ဒီးသုမ့ၢ်အ့ၣ်လိာ်သုသး, ဒီးအီၣ်လိာ်သုသးဒီး, ပလီၢ်သုသးလၢသုသုတမၤဟး ဂီၤလိာ်သုသးတဂ့ၤန့ၣ်တက့ၢ်.16  ဘၣ်ဆၣ်ဒီးယစံးယဲ, လဲၤတၢ်လၢသးအပူၤတက့ၢ်. ဒီးသုညၣ်အသးကွံတၢ်န့ၣ်, သုတမၤလၢထီၣ်ပှဲၤထီၣ်တ
         ဂ့ၤ.
         17  အဂ့ၢ်ဒ်အံၤ, တၢ်ညၣ်အသးကွံတၢ်န့ၣ်ထီဒါသး န့ၣ်, ဒီးသးအသးကွံတၢ်န့ၣ်ထီဒါတၢ်ညၣ်န့ၣ်လီၤ.
         ဒီး တၢ်တဖၣ်န့ၣ်ထီဒါလိာ်အသးအဃိဒီး, တၢ်လၢသုတ ဆၢမၤဘၣ်န့ၣ်သုမၤလီၤ.
         18  ဘၣ်ဆၣ်ဒီးသးန့ၣ်မ့ၢ်ဆှၢ သုဒီး, သုတအိၣ်ဘၣ်လၢတၢ်သိၣ်တၢ်သီအဖီလာ်ဘၣ်.19  ဒီးတၢ်မၤဘၣ်ဃးဒီးပဖံးပညၣ်တဖၣ်, အိၣ်ဖျါဝဲလီၤ. မ့ၢ်အအံၤ, တၢ်မၤကမၣ်မုၣ်ကမၣ်ခွါ, တၢ်အဲၣ်တလ့ၤ
         အဲၣ်တဘီ,
         20  တၢ်သးကတၢ, တၢ်ဘါတၢ်ဂီၤ, တၢ်ဟိၣ် တၢ်ယီ, တၢ်ထီဒုၣ်ထီဒါ, တၢ်အ့ၣ်လိာ်ဆိးက့လိာ်, တၢ် ခိးထဲသိးလိာ်အသး,
         တၢ်သူၣ်ဒိၣ်သးဟ့, တၢ်ဂ့ၢ်လိာ်ဘှီ လိာ်, တၢ်လီၤမုၢ်လီၤဖး, တၢ်အစုတလီၤဃုာ်ဘၣ်.―21  တၢ်သးကါ, တၢ်မၤသံပှၤကညီ, တၢ်အီမူၤသံး, တၢ်မၤပွဲ ဧိၤဝီဧိၤ, ဒီးတၢ်ဒ်န့ၣ်အသိးတဖၣ်န့ၣ်လီၤ.
         တၢ်လၢယစံး ပာ်သု, ယစံးပာ်ကဒီးသုဒ်န့ၣ်အသိး, ပှၤလၢအမၤတၢ်ဒ် န့ၣ်တဖၣ်, တန့ၢ်ဘၣ်သါယွၤအဘီအမုၢ်ဘၣ်.22  မ့မ့ၢ်သးအတၤသၣ်န့ၣ်, မ့ၢ်တၢ်အဲၣ်တၢ်ကွံ, တၢ်သူၣ် ခုသးခု, တၢ်ဃူတၢ်ဖိး, တၢ်ဝံသးစူၤ, တၢ်သူၣ်စူၤသးစူၤ,
         တၢ်မၤဂ့ၤတၢ်, တၢ်စူၢ်တၢ်နာ်,
         23  တၢ်ဆီၣ်လီၤပသး, တၢ် ကီၤသူၣ်ကီၤသးသ့ၣ်တဖၣ်န့ၣ်လီၤ. တၢ်ဒ်န့ၣ်အသိးတ ဖၣ်အံၤ, တၢ်သိၣ်တၢ်သီလၢအတြီအီၤန့ၣ်,
         တအိၣ်ဘၣ်နီ တမံၤဘၣ်.
         24  ဒီးပှၤလၢအဘၣ်ဃးဒီးခရံာ်တဖၣ်န့ၣ်, ပျၤ ထီအဖံးအညၣ်အိၣ်ဒီးအသးဆၢတၢ်, ဒီးအတၢ်သးကွံ တဖၣ်,
         လၢထူၣ်စုညါအလိၤလီၤ.
         25  ပမ့ၢ်မူလၢသးန့ၣ်အ ပူၤဒီး, မ်ပလဲၤတၢ်လၢသးန့ၣ်အပူၤတက့ၢ်.
         26  မ်ပသုတ ဆၢပမံၤဟူသၣ်ဖျါကလီကလီ, ဒီးမၤသးထီၣ်လိာ်ပ သး, ဒီးသးကါလိာ်ပသး, တဂ့ၤ.

၆61  ဒီပုၢ်ဝဲၢ်သ့ၣ်ဧၢ, ပှၤကညီတဂၤဂၤ မ့ၢ်ဘၣ်တၢ်ချုးန့ၢ် အီၤလၢတၢ်လီၤကမၣ်တမံၤမံၤဒီး, သုဝဲလၢအဘၣ်ဃး
         ဒီးသးန့ၣ်, ဝံၣ်ဆၢထၢၣ်က့ၤအီၤအိၣ်ဒီးသုသူၣ်စူၤသးစူၤ, ဒီးကွၢ်လီၤနသးဒၣ်နဲ ဒ်သိးနသုတဘၣ်တၢ်လ့ပစီတဂ့ၤ
         န့ၣ်စ့ၢ်ကီးတက့ၢ်.
         2  ဝံလိာ်သုတၢ်ဝံတၢ်ဃၢသကိးသ ကိး, ဒီးမၤလၢထီၣ်ပှဲၤထီၣ်ခရံာ်အတၢ်သိၣ်တၢ်သီဒ်န့ၣ် အသိးတက့ၢ်.
         3  အဂ့ၢ်ဒ်အံၤ, ပှၤလၢအတမ့ၢ်ဘၣ်တၢ်နီ တမံၤဘၣ်, မ့ၢ်ဆိကမိၣ်လၢအမ့ၢ်တၢ်ထဲအံၤထဲနုၤဒီးမ့ၢ် အလီလီၤအသးလီၤ.
         4  ဘၣ်ဆၣ်ဒီးမ်ပှၤပစီကွၢ်အတၢ် မၤဒၣ်ဝဲကိးဂၤဒဲးတက့ၢ်. တုၤနုၤတစုကအိၣ်ဒီးတၢ်သး ခုလၢအကစၢ်ဒၣ်ဝဲတဂၤဃီအဂ့ၢ်,
         ဒီးတမ့ၢ်ဘၣ်လၢပှၤ ဂၤအဂ့ၢ်ဘၣ်.
         5  အဂ့ၢ်ဒ်အံၤ, ပှၤဘၣ်ဝံအတၢ်ဝံဒၣ်ဝဲ, ကိး ဂၤဒဲးလီၤ.6  ဒီးပှၤလၢအဘၣ်တၢ်သိၣ်လိအီၤလၢ တၢ်အကလုၢ်အ ကထါန့ၣ်, မ်အနီၤဟ့ၣ်အတၢ်ဂ့ၤတဖၣ်ခဲလၢာ်ဒီးပှၤလၢ
         အသိၣ်လိအီၤတဂၤန့ၣ်တက့ၢ်.
         7  သုတလီလီၤသုသးတ ဂ့ၤ. ယွၤတတူၢ်လိာ်ဘၣ်တၢ်တရီတပါဘၣ်. ကယဲၢ်တၢ် လၢပှၤကညီဖှံဝဲတမံၤမံၤန့ၣ်,
         ကကူးအဝဲန့ၣ်စ့ၢ်ကီးလီၤ.8  အဂ့ၢ်ဒ်အံၤ, ပှၤလၢအဖှံတၢ်ဘၣ်ဃးဒီးအညၣ်ဒၣ်ဝဲန့ၣ်, ကကူးတၢ်အုၣ်သံဘၣ်ဃးဒီးတၢ်ညၣ်န့ၣ်, ဒီးပှၤလၢအဖှံ
         တၢ်ဘၣ်ဃးဒီးသးန့ၣ်, ကကူးတၢ်မူလီၤထူလီၤယိာ်, ဘၣ်ဃးဒီးသးန့ၣ်လီၤ.
         9  ပမၤတၢ်ဂ့ၤန့ၣ်, မ်ပသုတလီၤ ဘှံးလီၤတီၤတဂ့ၤ. အဂ့ၢ်ဒ်အံၤ, ပမ့ၢ်တလီၤဘှံးဘၣ်ဒီး, တုၤအမုၢ်အလါဘၣ်ဒီး,
         ပကကူးတၢ်န့ၣ်လီၤ.
         10  မၤသးဒ် န့ၣ် ဒီးဖဲပအိၣ်ဒီးအဆၢကတီၢ်န့ၣ်, မ်ပမၤဂ့ၤတၢ်လၢပှၤ ကညီကိးဂၤဒဲးတက့ၢ်. ဘၣ်ဆၣ်ဒီးအါတက့ၢ်လၢပှၤစူၢ်
         က့ၤနာ်က့ၤတၢ်အဟံၣ်လီၤ.11  ယကွဲးန့ၢ်သုလၢယစုဒၣ်ယဲ, လၢလံာ်အဖျၢၣ်ဆံးဒိၣ် ဆံးဒိၣ်န့ၣ်, ကွၢ်သုဝဲတက့ၢ်.12  ဖဲဒၣ်ပှၤလၢအဆၢန့ၢ် အလၤကပီၤလၢတၢ်ဖံးတၢ်ညၣ် အပူၤန့ၣ်, မ့ၢ်ထဲလၢအသုတဒိးဘၣ်တၢ်မၤအၢမၤသီလၢ
         ခရံာ်အထူၣ်စုညါအဃိတဂ့ၤဒီး, မၢဆူၣ်သုဒိးတၢ်ကူး တရံးလီၤ.
         13  အဂ့ၢ်ဒ်အံၤ, ပှၤလၢအဒိးတၢ်ကူးတရံးတဖၣ် န့ၣ် တတိၢ်န့ၢ်ဘၣ်တၢ်သိၣ်တၢ်သီလၢ အကစၢ်ဒၣ်ဝဲ ဘၣ်.
         မ့ၢ်ဒ်သိးအကပာ်အသးကဖၢလၢလၢသုဖံးသုညၣ် အဃိဒီး, မၢသုဒိးတၢ်ကူးတရံးလီၤ.
         14  မ့မ့ၢ်ယဲဒၣ်အံၤ, မ့ တမ့ၢ်ဘၣ်လၢ ပကစၢ်ယ့ၣ်ရှူးခရံာ် အထူၣ်စုညါအပူၤ ဘၣ်ဒီး, မ်ယသုတပာ်ယသးကဖၢလၢလၢတၢ်နီတမံၤ
         တဂ့ၤ. လၢအဝဲန့ၣ်အဃိ, ဟီၣ်ခိၣ်ဘၣ်တၢ်ပျၤထီဝဲလၢ ထူၣ်စုညါအလိၤလၢယဂီၢ်, ဒီးယဘၣ်တၢ်ပျၤထီယၤလၢ
         ထူၣ်စုညါအလိၤလၢဟီၣ်ခိၣ်အဂီၢ်လီၤ.
         15  အဂ့ၢ်ဒ်အံၤ, တၢ်လၢယ့ၣ်ရှူးခရံာ်အပူၤန့ၣ်, ဒိးတၢ်ကူးတရံးမ့ၢ်ဂ့ၤ, တ ဒိးဘၣ်တၢ်ကူးတရံးမ့ၢ်ဂ့ၤ,
         တမ့ၢ်ဘၣ်တၢ်ဘၣ်. မ့မ့ၢ်တၢ် တ့သီန့ၣ်မ့ၢ်တၢ်လီၤ.
         16  ဖဲဒၣ်ပှၤလၢအလဲၤဝဲဒ်တၢ်ဘျၢ အံၤအသိးတဖၣ်, မ်တၢ်ဃူတၢ်ဖိးဒီး တၢ်သးကညီၤက အိၣ်လၢအလိၤ, ဒီးလၢယွၤအအံၣ်စရ့လးအလိၤတက့ၢ်.17  တုၤအံၤဆူညါ, သုတမၤတံာ်တာ်ယၤနီတဂၤတဂ့ၤ. အဂ့ၢ်ဒ်အံၤယစိာ်တၢ်အပူၤလီၢ်တဖၣ် ဘၣ်ဃးဒီးကစၢ်
         ယ့ၣ်ရှူး, လၢယနီၢ်ခိအလိၤလီၤ.18  ပုၢ်သ့ၣ်ဝဲၢ်သ့ၣ်ဧၢ, ပကစၢ်ယ့ၣ်ရှူးခရံာ်အဘျုးအဖှိၣ် န့ၣ်, မ်အအိၣ်ဒီးသုသူၣ်သုသးတက့ၢ်.
         အၤမ့ၣ်.လံာ်စီၤပီလူးကွဲးန့ၢ်ပှၤအ့းဖ့းစူးဖိ.လံာ်စီၤပီလူးကွဲးန့ၢ်ပှၤအ့းဖ့းစူးဖိ.လံာ်စီၤပီလူးကွဲးန့ၢ်ပှၤအ့းဖ့းစူးဖိ.

၁11  ယ့ၣ်ရှူးခရံာ်အပှၤတၢ်မၢဖိဖဲယွၤအသး, ယၤစီၤပီလူး, စံးဘၣ်ပှၤစီဆှံလၢအအိၣ်လၢအ့းဖ့းစူးအပူၤ,
         ဒီးပှၤလၢ အစူၢ်က့ၤနာ်က့ၤယ့ၣ်ရှူးခရံာ်န့ၣ်,
         2  မ်တၢ်ဘျုးတၢ်ဖှိၣ်ဒီး တၢ်ဃူတၢ်ဖိးလၢပပၢ်ယွၤဒီးကစၢ်ယ့ၣ်ရှူးခရံာ်န့ၣ်, ဘၣ် သုတက့ၢ်.3  ယွၤ, ပကစၢ်ယ့ၣ်ရှူးခရံာ်အပၢ်, လၢအဆိၣ်ဂ့ၤပှၤလၢ ကယဲၢ်သးအတၢ်ဆိၣ်ဂ့ၤလၢမူခိၣ်အလီၢ်တဖၣ်,
         လၢခ ရံာ်အပူၤန့ၣ်, မ်အဘၣ်တၢ်ဆိၣ်ဂ့ၤတက့ၢ်.
         4  ဒ်အဃုထၢ ပှၤလၢအဝဲဒၣ်အပူၤ လၢဟီၣ်ခိၣ်အခီၣ်ထံး တချုးကဲ ထီၣ်ဒံးဘၣ်, ဒ်သိးပကစီဆှံ, ဒီးတသံၣ်သူမီၢ်ကျာ်ဘၣ်
         လၢအမဲာ်ညါ, လၢတၢ်အဲၣ်တၢ်ကွံအပူၤအသိးလီၤ.
         5  အ အဝဲဒၣ်ပာ်ပာ်ပှၤလၢဖိအလီၢ်လၢခရံာ်အဃိ, လၢအဂီၢ် ဒၣ်ဝဲ, ဖဲဒၣ်အသးဂ့ၤအသိး,
         6  ဒ်သိးပကကဲထီၣ်တၢ်စံး ထီၣ်ပတြၢၤအဘျုးလၤအဖှိၣ်ကပီၤ လၢအဟ့ၣ်ပှၤလၢ ပှၤလၢတၢ်အဲၣ်အီၤတဂၤအပူၤန့ၣ်လီၤ.
         7  လၢအဝဲဒၣ်အ ပူၤ, ပအိၣ်ဒီးတၢ်ပှ့ၤက့ၤပှၤလၢအသွံၣ်, တၢ်ပျၢ်ပတၢ်က မၣ်, ဒ်အဘျုးထူးအဖှိၣ်တီၤအသိး,
         8  လၢအမၤအါထီၣ်ဝဲ လၢပဂီၢ်, လၢတၢ်ကူၣ်သ့ဒီးတၢ်သ့ၣ်ညါနၢ်ပၢၢ်တၢ်အ ပူၤလီၤ.
         9  ဒီးဒုးသ့ၣ်ညါပှၤလၢအသးဒၣ်ဝဲအတၢ်ခူသူၣ် ဒ်တၢ်ဘၣ်အသးလၢ အတိာ်ပာ်လၢအပူၤဒၣ်ဝဲအသိး,―10  ဒ်သိးဖဲအမုၢ်အလါပှဲၤထီၣ်ဒီး, အကဒုးအိၣ်ဖှိၣ်တၢ်ခဲ လၢာ်လၢအခိၣ်တဂၤဃီခရံာ်အပူၤ, တၢ်အိၣ်လၢမူခိၣ်ဒီး
         တၢ်အိၣ်လၢဟီၣ်ခိၣ်လီၤ.
         11  လၢအဝဲဒၣ်အပူၤန့ၣ်, ပဘၣ် တၢ်ပာ်ပာ်ပှၤ, ဒ်ပှၤလၢအမၤတၢ်ခဲလၢာ်ဖဲအသးဒၣ်ဝဲ တဂၤတိာ်ပာ်ဝဲအသိး,
         ဒီးပကဲထီၣ်တၢ်န့ၢ်သါ,
         12  ဒ်သိးပ ဝဲဒၣ်, လၢအမုၢ်လၢ်တၢ်ဆိလၢခရံာ်အပူၤ, ကကဲထီၣ် လၢတၢ်စံးထီၣ်ပတြၢၤအလၤကပီၤအဂီၢ်လီၤ.
         13  လၢအဝဲ ဒၣ်အပူၤ, သုဝဲသ့ၣ်စ့ၢ်ကီးနၢ်ဟူတၢ်မ့ၢ်တၢ်တီအကလုၢ် အကထါ, တၢ်အုၣ်က့ၤခီၣ်က့ၤသုအတၢ်သးခုအကစီၣ်
         ဒီး, သုစူၢ်က့ၤနာ်က့ၤစ့ၢ်ကီးတၢ်ဝံၤဒီး, သုဘၣ်တၢ်ဃံၤ ဃာ်သုလၢသးစီဆှံဘၣ်ဃးဒီးအတၢ်စံးပာ်န့ၣ်လီၤ.―14  အဝဲန့ၣ်မ့ၢ်တၢ်ဟ့ၣ်ကီၤလၢပတၢ်န့ၢ်သါအဂ့ၢ်, တုၤလီၤ လၢပန့ၢ်တၢ်လၢတၢ်ပှ့ၤပာ်လၢပဂီၢ်, လၢတၢ်စံးထီၣ်ပ
         တြၢၤအဝဲဒၣ်အလၤအကပီၤအဂ့ၢ်လီၤ.15  မၤသးဒ်န့ၣ်ဒီး, သုစူၢ်က့ၤနာ်က့ၤကစၢ်ယ့ၣ်ရှူး, ဒီးအဲၣ် ပှၤစီဆှံခဲလၢာ်န့ၣ်ယနၢ်ဟူသတးဒီး,
         16  ယစံးထီၣ်ပတြၢၤ အဘျုးအဖှိၣ်လၢသုဃိန့ၣ်ယတဆိတ့ၢ်ဘၣ်, ဒီးယသ့ၣ် နီၣ်ထီၣ်သုလၢယတၢ်ဘါထုကဖၣ်အပူၤလီၤ.
         17  ဒ်သိးပ ကစၢ်ယ့ၣ်ရှူးခရံာ်အကစၢ်, တၢ်လၤကပီၤအပၢ်တဂၤက ဟ့ၣ်လီၤသုသးဘၣ်ဃးဒီးတၢ်ကူၣ်သ့ကူၣ်ဘၣ်,
         ဒီးတၢ် လီၣ်ဖျါလၢတၢ်သ့ၣ်ညါထံအီၤအပူၤ,
         18  ဒ်သိးသုသးအ မဲာ်ကကပီၤထီၣ်, ဒီးသုကထံၣ်ဘၣ်တၢ်မုၢ်လၢ်ဘၣ်ဃး ဒီးအတၢ်ကိးန့ၢ်သုန့ၣ်မ့ၢ်ဒ်လဲၣ်ဒ်လဲၣ်,
         ဒီးအတၢ်န့ၢ်သါ လၢအပှၤစီဆှံအပူၤ, အလၤကပီၤအထူးအတီၤမ့ၢ်တၢ်ဒ် လဲၣ်ဒ်လဲၣ်,
         19  ဒီးအစိဒိၣ်အကမီၤဒိၣ်လၢပှၤနာ်တၢ်ပဝဲ ဒၣ်အဂ့ၢ်မ့ၢ်တၢ်ဒ်လဲၣ်ဒ်လဲၣ်,
         20  လၢအမၤဝဲလၢအစိအ ကမီၤအဂံၢ်အဘါလၢခရံာ်အပူၤဖဲအဒုးဂဲၤဆၢထၢၣ်အီၤ လၢတၢ်သံအပူၤ, ဒီးပာ်အီၤလၢအစုထွဲလၢမူခိၣ်အလီၢ်
         တဖၣ်,
         21  လၢတၢ်အခိၣ်ဒီးတၢ်အဒိၣ်အထီ, ဒီးတၢ်ကဲက စၢ်, ဒီးကယဲၢ်တၢ်အမံၤလၢတၢ်ကိးဝဲထဲအအံၤတဃၣ်ဧိၤ တမ့ၢ်ဘၣ်,
         မ့ၢ်ခဲကိာ်တဃၣ်စ့ၢ်ကီး, အဖီခိၣ်,
         22  ဒီးပာ်တၢ် ခဲလၢာ်လၢအခီၣ်အဖီလာ်, ဒီးဒုးကဲအီၤလၢတၢ်ခဲလၢာ် အခိၣ်, လၢတၢ်အိၣ်ဖှိၣ်လၢအမ့ၢ်အနီၢ်ခိအဂီၢ်,
         23  ပှၤလၢ အမၤပှဲၤထီၣ်တၢ်ခဲလၢာ် လၢတၢ်ခဲလၢာ်တဂၤ အတၢ် လၢတၢ်ပှဲၤလီၤ.

၂21  ဒီးပှၤလၢအသံတ့ၢ်လၢ တၢ်သရူးတၢ်ကမၣ်ဒီးတၢ်ဒဲး တူာ်တၢ်ဒဲးဘးအပူၤသုဝဲသ့ၣ်အံၤ, ယွၤမၤမူထီၣ်က့ၤလံ
         သုလံ.
         2  တၢ်န့ၣ်တဖၣ်အပူၤ သုလဲၤတ့ၢ်ဒ်ပှၤအအံၤတ ဃၣ်ဖိအသိး, ဒ်တၢ်ဖးဖီအစိအကမီၤအခိၣ်, သးလၢအ မၤတၢ်ခဲကနံၣ်အံၤ
         လၢပှၤတစူၢ်ဘၣ်တၢ်အပူၤအသိးန့ၣ် လီၤ.
         3  လၢအဝဲသ့ၣ်အကျါလၢထံးလၢမကိၣ်ပဝဲဒၣ်ခဲ လၢာ်အံၤ, ပအိၣ်ပဆိးလၢပဖံးပညၣ်အသးကွံတၢ်အ ပူၤ, ဒီးပမၤတၢ်ဖဲဒၣ်ပဖံးပညၣ်အသး,
         ဒီးဒ်ပသးကူၣ်တၢ် ဖးတၢ်အသိး, ဒီးပအိၣ်ဖျဲၣ်လၢ ပှၤဂ့ၤဘၣ်တၢ်သးဒိၣ် ထီၣ်ဒ်ပှၤဂၤအသိးန့ၣ်လီၤ.
         4  မ့မ့ၢ်ယွၤလၢအသူၣ်ကညီၤ တၢ်ဒိၣ်သးကညီၤတၢ်အါန့ၣ်, မ့ၢ်အအဲၣ်ပှၤကွံပှၤအါ အါကလဲာ်အဃိဒီး,
         5  ပှၤလၢအသံလၢတၢ်ကမၣ်အပူၤ ပဝဲဒၣ်အံၤ, မၤမူထီၣ်က့ၤဃုာ်ပှၤဒီးခရံာ်လီၤ. (သုတုၤ လၢတၢ်အုၣ်က့ၤခီၣ်က့ၤသုလၢတၢ်ဘျုးတၢ်ဖှိၣ်,)
         6  ဒီးမၤ ဂဲၤဆၢထၢၣ်ဃုာ်ပှၤ, ဒီးဒုးဆ့ၣ်နီၤဃုာ်ပှၤ, လၢမူခိၣ်အ လီၢ်တဖၣ်အပူၤလၢယ့ၣ်ရှူးခရံာ်အပူၤ,
         7  ဒ်သိးအကဒုး နဲၣ်အဘျုးထူးဒိၣ်အဖှိၣ်တီၤအါလၢ ခဲကိာ်အစိၤအဃၣ် တဖၣ်, လၢအမၤဂ့ၤပှၤလၢယ့ၣ်ရှူးခရံာ်အပူၤအဃိလီၤ.8  အဂ့ၢ်ဒ်အံၤ, သုတုၤလၢတၢ်အုၣ်က့ၤခီၣ်က့ၤသုလၢ တၢ်ဘျုးတၢ်ဖှိၣ်လၢတၢ်နာ်အဃိလီၤ. ဒီးအဝဲန့ၣ်တမ့ၢ်
         ဘၣ်လၢသုဃိဒၣ်သုဝဲဘၣ်, မ့ၢ်ယွၤအတၢ်ဟ့ၣ်လီၤ.
         9  ဒ် သိးပှၤသုတပာ်အသးကဖၢလၢနီတဂၤတဂ့ၤဒီး, တမ့ၢ် ဘၣ်လၢတၢ်မၤအဃိဘၣ်.
         10  အဂ့ၢ်ဒ်အံၤ, ပမ့ၢ်အတၢ်မၤ လၢအတ့လီၤဝဲလၢယ့ၣ်ရှူးခရံာ်အပူၤ, ဒ်သိးပကမၤတၢ် ဂ့ၤတဖၣ်လၢ ယွၤကတဲာ်ကတီၤပာ်လၢ
         ပကလဲၤတၢ် လၢအပူၤန့ၣ်လီၤ.11  မၤသးဒ်န့ၣ်ဒီး, သုလၢအမ့ၢ်တ့ၢ်ပှၤကလုာ်တဖၣ်လၢ တၢ်ဖံးတၢ်ညၣ်အပူၤ, ပှၤလၢပှၤဒိးတၢ်ကူးတရံးလၢတၢ်
         ဖံးတၢ်ညၣ်လၢတၢ်မၤလၢပစု, ကိးဝဲလၢပှၤတဒိးဘၣ် တၢ်ကူးတရံးန့ၣ်,
         12  လၢဖဲအကတီၢ်န့ၣ်သုတအိၣ်ဘၣ် ဒီးခရံာ်ဘၣ်, ပှၤတခီဘီမုၢ်ဖိလၢအတဘၣ်ဃးဒီးအံၣ်စ ရ့လးဘၣ်, ဒီးပှၤတမှံၤတပျီၤလၢအတဘၣ်ဃးဘၣ်ဒီး
         တၢ်စံးပာ်အတၢ်အၢၣ်လီၤအီလီၤဘၣ်, ပှၤတအိၣ်ဘၣ်ဒီး တၢ်မုၢ်လၢ်ဘၣ်, ဒီးတအိၣ်ဘၣ်ဒီးယွၤလၢဟီၣ်ခိၣ်ချၢ
         န့ၣ်, သ့ၣ်နီၣ်ထီၣ်က့ၤသုဝဲတက့ၢ်.
         13  မ့မ့ၢ်ခဲကနံၣ်အံၤလၢ ယ့ၣ်ရှူးခရံာ်အပူၤန့ၣ်, သုလၢအအိၣ်ယံၤတ့ၢ်ဝဲအံၤ, အိၣ် ဘူးထီၣ်က့ၤလၢခရံာ်အသွံၣ်အဃိလီၤ.
         14  အဂ့ၢ်ဒ်အံၤ, အ ဝဲဒၣ်မ့ၢ်ပတၢ်ဃူတၢ်ဖိး, ပှၤလၢအမၤက့ၤပှၤခံဖုတဖုဃီ, ဒီးမၤလီၤပှီၢ်ကွံာ်တၢ်ခိၣ်ဒူအိၣ်လၢပဘၢၣ်စၢၤ,
         15  ဒီးလၢ အဖံးအညၣ်အပူၤမၤဟးဂီၤတၢ်ထီဒုၣ်ထီဒါ, ဒ်ပစံးတၢ် အသိး, တၢ်သိၣ်တၢ်သီဘၣ်ဃးဒီး တၢ်မၤလိာ်လၢတၢ်
         အသနိတဖၣ်န့ၣ်သတးဒီး, ပှၤခံကလုာ်န့ၣ်တ့က့ၤဝဲလၢ ပှၤအသီတဂၤဃီလၢအကစၢ်ဒၣ်ဝဲအပူၤဒီး, မၤတၢ်ဃူ
         တၢ်ဖိးလီၤ.
         16  ဒီးမၤသံကွံာ်တၢ်ထီဒုၣ်ထီဒါန့ၣ်သတးဒီး, မၤဖိးလိာ်တၢ်ခံခီဒီးယွၤ လၢအနီၢ်တဂၤဃီလၢထူၣ်စု
         ညါန့ၣ်လီၤ.
         17  ဒီးဟဲစံၣ်တဲၤတဲလီၤတၢ်ဃူတၢ်ဖိးလၢသု လၢအအိၣ်ယံၤ, ဒီးတၢ်ဃူတၢ်ဖိးဒီးပှၤ လၢအအိၣ်ဘူး လီၤ.
         18  အဂ့ၢ်ဒ်အံၤ, ပဝဲဒၣ်ပှၤခံဖုအံၤ, ပန့ၢ်ဘၣ်တၢ်ဆှၢပှၤ ဆူပၢ်အအိၣ်လၢသးတဖျၢၣ်ဃီလၢအဝဲဒၣ်အဃိလီၤ.19  မၤသးဒ်န့ၣ်ဒီး သုတမ့ၢ်လၢၤဘၣ်ပှၤတခီဘီမုၢ်ဖိဒီးပှၤ တမှံၤဘၣ်. မ့မ့ၢ်သုမ့ၢ်ပှၤဝ့ၢ်ဖိသကိးပှၤဝ့ၢ်ဖိဒီးပှၤစီဆှံ,
         ဒီး ယွၤအပှၤဟံၣ်ဖိ,
         20  ဒီးတၢ်မၤထီၣ်သုလၢပှၤတၢ်မၢဖိ, ဒီး ဝံသ့ၣ်တဖၣ်အခီၣ်ထံးအဖီခိၣ်, ဒီးယ့ၣ်ရှူးခရံာ်အကစၢ်
         ဒၣ်ဝဲမ့ၢ်ဟံၣ်သနၢၣ်အခီၣ်ထံးလီၤ.
         21  လၢအဝဲဒၣ်အပူၤ ဟံၣ်န့ၣ်ခဲလၢာ် ဘၣ်လိာ်ဖိးဒ့လိာ်အသးဒီဖျၢၣ်ညါသ တးဒီး, ဒိၣ်ထီၣ်ဒီးကဲထီၣ်လၢယွၤအဟံၣ်စီဆှံလီၤ.
         22  ဒီး လၢအဝဲဒၣ်အပူၤ တၢ်သူၣ်ထီၣ်ဃုာ်သုလၢ ယွၤအိၣ်ဝဲ ဆိးဝဲအလီၢ်လၢသးအပူၤလီၤ.

၃31  လၢတၢ်န့ၣ်အဃိ, ယၤစီၤပီလူး, ယ့ၣ်ရှူးခရံာ်အပှၤဘၣ် ဃိာ်လၢပှၤကလုာ်တဖၣ်, သုဝဲသ့ၣ်အဂီၢ်,
         2  သုမ့ၢ်နၢ်ဟူ တ့ၢ်တၢ်မၤဘၣ်ဃးဒီး ယွၤအဘျုးအဖှိၣ်လၢ တၢ်ဟ့ၣ် လီၤယၤလၢသုဂီၢ်,
         3  လၢတၢ်ဒုးသ့ၣ်ညါတၢ်ခူသူၣ်လၢ ယၤလၢတၢ်လီၣ်ဖျါအပူၤ, ဒ်ယကွဲးတ့ၢ်လၢတၢ်စှၤကိာ် အသိးလီၤ.
         4  လၢအဝဲန့ၣ်သုမ့ၢ်ဖးဒီး, သုကထံၣ်ယတၢ် နၢ်ပၢၢ်လၢခရံာ်အတၢ်ခူသူၣ်န့ၣ်လီၤ.
         5  တၢ်ခူသူၣ်န့ၣ် လၢတၢ်အစိၤအဃၣ်အဂၤအပူၤန့ၣ်, တဒုးသ့ၣ်ညါဘၣ် ပှၤကညီဖိခွါတဖၣ်ဒ် အလီၣ်ဖျါထီၣ်အီၤခဲကနံၣ်အံၤလၢ
         အပှၤတၢ်မၢဖိစီဆှံဒီး ဝံသ့ၣ်တဖၣ်လၢသးန့ၣ်, အသိး,―6  လၢပှၤကလုာ်တဖၣ်ကန့ၢ်သါဃုာ်တၢ်, ဒီးဘၣ်ဃးဒီး နီၢ်တဂၤဃီ, ဒီးဒိးန့ၢ်ဃုာ်တၢ်စံးပာ်လၢ ခရံာ်အပူၤလၢ
         တၢ်သးခုအကစီၣ်အဃိလီၤ.
         7  လၢတၢ်သးခုအကစီၣ် န့ၣ်, ယကဲလၢအပှၤတၢ်မၢဖိ ဖဲဒၣ်ယွၤအဘျုးအဖှိၣ်အ တၢ်ဟ့ၣ်လီၤယၤဒ် အစိအကမီၤမၤတၢ်အသိးန့ၣ်လီၤ.―8  တၢ်ဟ့ၣ်လီၤတၢ်ဘျုးတၢ်ဖှိၣ်အံၤလၢယၤ, ပှၤအဆံးက တၢၢ်လၢပှၤစီဆှံခဲလၢာ်အဖီလာ်တဂၤ, ဒ်သိးယကစံၣ်
         တဲၤတဲလီၤခရံာ် အတၢ်ထူးတၢ်တီၤလၢပသ့ၣ်ညါထီၣ် တသ့ဘၣ်,
         9  ဒီးဒ်သိးယကဒုးသ့ၣ်ညါပှၤခဲလၢာ်, လၢ တၢ်မၤဘၣ်ဃးဒီးတၢ်ခူသူၣ် လၢအအိၣ်ပာ်ခူသူၣ်အသး လၢတၢ်အစိၤတဖၣ်လၢယွၤ,
         လၢအတ့လီၤတၢ်ခဲလၢာ် တဂၤအပူၤန့ၣ်, မ့ၢ်တၢ်ဒ်လဲၣ်ဒ်လဲၣ်အဂ့ၢ်လီၤ.
         10  ဒ်သိး တၢ်အဒိၣ်အခိၣ်ဒီး တၢ်အစိအကမီၤလၢမူခိၣ်အလီၢ်တ ဖၣ်န့ၣ်, ကသ့ၣ်ညါထီၣ်ခဲကနံၣ်အံၤယွၤအတၢ်ကူၣ်သ့
         လၢအဒိၣ်ဝဲအါဝဲန့ၣ်, လၢတၢ်အိၣ်ဖှိၣ်အဃိ,
         11  ဒ်အတၢ် တိာ်ပာ်အစိၤစိၤအဃၣ်ဃၣ်လၢအတိာ်မၤဝဲလၢပကစၢ် ယ့ၣ်ရှူးခရံာ်အပူၤအသိးလီၤ.
         12  လၢအဝဲဒၣ်အပူၤ, ပအိၣ်ဒီးပသးခူတလ့ၢ်, ဒီးတၢ်ဒုးဟဲပှၤဆူအအိၣ်လၢပသူၣ် ဂၢၢ်သးကျၢၤလၢတၢ်နာ်အီၤအဃိလီၤ.13  မၤသးဒ်န့ၣ်ဒီး, ယဃ့ကညးလၢသုသုတလီၤဘှါလၢ ယတၢ်နးတၢ်ဖှီၣ်လၢယဒိးလၢသုဃိန့ၣ်တဂ့ၤ. အဝဲန့ၣ်
         မ့ၢ်သုလၤသုကပီၤလီၤ.
         14  လၢတၢ်န့ၣ်အဃိယချံးလီၤယ ခီၣ်လၢပကစၢ်ယ့ၣ်ရှူးခရံာ်အပၢ်အမဲာ်ညါ,
         15  လၢပှၤအ ဒူၣ်ကိးဒူၣ်ဒဲးလၢမူခိၣ်ဒီးလၢဟီၣ်ခိၣ်ချၢ, ဘၣ်တၢ်ယုၢ် အမံၤလၢအီၤ,
         16  ဒ်သိးအကဟ့ၣ်လီၤသုဒ်အလၤထူးအ ကပီၤတီၤအသိး, လၢသုနီၢ်လၢညါကန့ၢ်ဘၣ်အဂံၢ်ဆူၣ် အဘါဆူၣ်လၢသးအဃိ,
         17  ဒ်သိးခရံာ်ကအိၣ်ဝဲဆိးဝဲ လၢသုသးအပူၤလၢတၢ်နာ်အဃိ,
         18  ဒ်သိးသုဂံၢ်စဲၤလီၤ, ဒီးသုခီၣ်ထံးပာ်ကျၢၤအသးလၢ တၢ်အဲၣ်တၢ်ကွံအပူၤ သတးဒီး, သုနၢ်ကပၢၢ်ထီၣ်သကိးဒီးပှၤစီဆှံခဲလၢာ်,
         ဒီး သုကသ့ၣ်ညါထီၣ်တၢ်လၢအမ့ၢ် ခရံာ်အတၢ်အဲၣ်တၢ် ကွံအဒီၣ်တူာ်, ဒီးအထီ, ဒီးအလီၤဆၢၣ်, ဒီးအထီၣ်ထီ,―19  ဒီးဒ်သိးသုကသ့ၣ်ညါ ခရံာ်အတၢ်အဲၣ်လၢ ပသ့ၣ်ညါ လၢာ်တသ့ဘၣ်, ဒ်သိးသုကလၢထီၣ်ပှဲၤထီၣ်ဒီးယွၤအ
         တၢ်လၢတၢ်ပှဲၤခဲလၢာ်လီၤ.20  ဒီးပှၤလၢအမၤအါန့ၢ်ဒိၣ်န့ၢ် ကယဲၢ်ပဃ့တၢ်ဒီးဆိက မိၣ်တၢ်သ့တဂၤ, ဒ်အစိအကမီၤလၢအမၤဝဲလၢပပူၤအ
         သိး,
         21  မ်အဘၣ်တၢ်လၤကပီၤလၢတၢ်အိၣ်ဖှိၣ်အပူၤဒီး လၢယ့ၣ်ရှူးခရံာ်အပူၤလၢတၢ်အစိၤတဖၣ်ခဲလၢာ်, လီၤ
         ထူလီၤယိာ်တက့ၢ်. အၤမ့ၣ်.

၄41  မၤသးဒ်န့ၣ်ဒီး, ပှၤလၢအဘၣ်ဃိာ်လၢကစၢ်အဃိ, ယဲ ဒၣ်အံၤ, ယဃ့ကညးသုဒ်သိးသုကလဲၤဒ်အကြၢးဒီးတၢ်
         ကိးလၢတၢ်ကိးက့ၤသုအသိး,
         2  အိၣ်ဒီးကယဲၢ်တၢ်ဆီၣ် လီၤသုသး, ဒီးသူၣ်စူၤသးစူၤ, အိၣ်ဒီးတၢ်ဝံသးစူၤဃဲး ဃဲး, ဒီးကီၤသုသးသကိးသကိးလၢ
         တၢ်အဲၣ်တၢ်ကွံအ ပူၤသတးဒီး,
         3  ဂုာ်ဟံးဃာ်သုသးတဖျၢၣ်ဃီလၢတၢ်ဃူ တၢ်ဖိးအတၢ်စၢဃာ်အပူၤတက့ၢ်.
         4  နီၢ်တဂၤဃီ, ဒီးသး တဖျၢၣ်ဃီ, ဒ်တၢ်ကိးက့ၤသုလၢတၢ်မုၢ်လၢ်တမံၤဃီလၢ သုတၢ်ကိးအပူၤအသိးန့ၣ်လီၤ.
         5  ကစၢ်တဂၤဃီ, တၢ်နာ် တမံၤဃီ, တၢ်ဒိးဘျၢ*တမံၤဃီ,
         6  ယွၤတဂၤဃီဒီးတၢ်ခဲ လၢာ်အပၢ်, လၢအအိၣ်ဝဲလၢတၢ်ခဲလၢာ်အဖီခိၣ်, ဒီးအိၣ် ဝဲလၢတၢ်ကိးပူၤဒဲး,
         ဒီးအိၣ်ဝဲလၢတၢ်ခဲလၢာ်အပူၤတဂၤ လီၤ.
         7  ဘၣ်ဆၣ်ဒီးဒ်ခရံာ်အတၢ်ဃီၣ်ဟ့ၣ်တၢ်အသိးန့ၣ် တၢ်ဟ့ၣ်ပဝဲဒၣ်ကိးဂၤဒဲး, လၢတၢ်ဘျုးတၢ်ဖှိၣ်လီၤ.
         8  မၤ သးဒ်န့ၣ်ဒီး, တၢ်စံးဝဲဒၣ်, တုၤအက့ၤထီၣ်ဆူထးန့ၣ်ဒီး, မိၤထီၣ်မၢကဲကုၢ်တၢ်လၢအမၢကဲကုၢ်တၢ်,
         ဒီးဟ့ၣ်လီၤတၢ်ဘျုးတၢ်ဖှိၣ်လၢပှၤကညီလီၤ.-9  ဒီးတၢ်လၢအက့ၤထီၣ်န့ၣ်, မ့တမ့ၢ်ဘၣ်လၢအဟဲလီၤ ဆိဆူဟီၣ်ခိၣ်လာ်န့ၣ်ဒီး, မ့ၢ်အမ့ၢ်မနုၤလဲၣ်.
         10  ပှၤလၢအ ဟဲလီၤတဂၤန့ၣ် မ့ၢ်ပှၤလၢအက့ၤထီၣ်ဝဲဆူကယဲၢ်မူခိၣ် တဖၣ်အဖီခိၣ်, ဒ်သိးအကမၤပှဲၤထီၣ်တၢ်ခဲလၢာ်လီၤ.11  ဒီးအဝဲဒၣ်ဟ့ၣ်ပှၤတၢ်မၢဖိတနီၤ, ဒီးဝံတနီၤ, ဒီးပှၤလဲၤ စံၣ်တဲၤတဲလီၤတၢ်သးခုအကစီၣ်တနီၤ,
         ဒီးပှၤကွၢ်တၢ် တနီၤ, ဒီးသရၣ်သိၣ်လိတၢ်တနီၤ,
         12  လၢပှၤစီဆှံတဖၣ် ကလၢထီၣ်ပှဲၤထီၣ်အဂီၢ်, လၢပှၤကမၤအခ့အပှၤအတၢ် အဂီၢ်, လၢခရံာ်အနီၢ်ကထီၣ်ဝဲထီဝဲအဂီၢ်,
         13  တုၤပတုၤ လၢတၢ်တမံၤဃီဘၣ်ဃးဒီးတၢ်နာ်တမံၤဃီ, ဒီးတၢ်သ့ၣ် ညါယွၤအဖိခွါဒီး, ပဒိၣ်တုာ်ခိၣ်ပှဲၤလၢ
         တၢ်ထဲသိးဒီးခ ရံာ်အနီၢ်အတၢ်လၢတၢ်ပှဲၤအပူၤလီၤ.
         14  ဒ်သိးပသုတမ့ၢ် လၢၤဖိသၣ်လၢအဟူးဝးဝဲ, ဒီးဒံဝ့ၤဒံဝီၤထွဲ ကယဲၢ်တၢ် သိၣ်တၢ်သီအကလံၤအခံ, လၢပှၤကညီအလီတၢ်ဝ့ၤ
         တၢ်, လၢတၢ်လွဲတၢ်လဲးဘၣ်ဃးဒီးအလီတၢ်အတၢ် ကူၣ်တၢ်ဆးန့ၣ်တဂ့ၤ.
         15  အခိၣ်တလိာ်ပဟံးဃာ်တၢ်မ့ၢ် တၢ်တီလၢတၢ်အဲၣ်တၢ်ကွံအပူၤသတးဒီး, ပကဒိၣ်ထီၣ် အါထီၣ်လၢ တၢ်ခဲလၢာ်ဆူအဝဲဒၣ်လၢအမ့ၢ်တၢ်အခိၣ်
         အပူၤ, ဒ်ပစံးတၢ်အသိး, ခရံာ်အပူၤလီၤ.
         16  လၢအဝဲဒၣ်အ ပူၤ, တၢ်ဒုးတံၢ်လိာ်ပနီၢ်ဒီဂၤညါအဆၢ, ဒီးဒုးစဲဘူးဝဲလၢ ကယဲၢ်အဆၢလၢအမၤစၢၤတၢ်
         ဒ်အဂီၤတမံၤဒီးတမံၤမၤ ဝဲအသိးသတးဒီး, မၤဒိၣ်ထီၣ်နီၢ်န့ၣ်, ဒ်သိးအကထီၣ်ဝဲ ထီဝဲလၢအကစၢ်ဒၣ်ဝဲလၢတၢ်အဲၣ်တၢ်ကွံအပူၤလီၤ.17  မၤသးဒ်န့ၣ်ဒီး, ယစံးတၢ်အံၤ, ဒီးအုၣ်ယသးလၢကစၢ် အပူၤ, ဒ်သိးသုသုတလဲၤလၢၤ, ဒ်ပှၤကလုာ်တဖၣ်လၢအ
         လဲၤတၢ်ဖဲဒၣ်အကူၣ်တၢ်ကလီကလီအသိးန့ၣ်တဂ့ၤ လီၤ.
         18  အဝဲသ့ၣ်တဖၣ်အသူၣ်ခံးအသးခံးသတးဒီး, လီၤ ဖးကွံာ်ဒီးယွၤအတၢ်မူ, လၢတၢ်တသ့ၣ်ညါဘၣ်အိၣ်လၢ အပူၤအဃိ,
         ဒီးလၢအသူၣ်ကိၤအသးကိၤအဃိလီၤ.
         19  အ မဲာ်တဆှးလၢၤဘၣ်ဒီး, ဟ့ၣ်လီၤဒၣ်အသးလၢအသးက တၢအပူၤ, ဒ်သိးအကဂုာ်မၤကယဲၢ်တၢ်အဲၣ်တလ့ၤအဲၣ်
         တဘီခဲလၢာ်လီၤ.
         20  မ့မ့ၢ်သုတမၤလိဘၣ်ခရံာ်ဒ်န့ၣ်ဘၣ်.21  ဒ်ပစံးတၢ်အသိး, သုမ့ၢ်နၢ်ဟူအီၤဒီးဘၣ်တၢ်သိၣ်လိသု လၢအပူၤ, ဒ်တၢ်မ့ၢ်တၢ်တီလၢယ့ၣ်ရှူးအပူၤအသိး,
         22  ဒ် သိးသုကဘ့ၣ်လီၤကွံာ်သုနီၢ်လီၢ်လံၤ ဘၣ်ဃးဒီးသုတၢ် မၤလၢပျၢၤလၢအအုၣ်သံဝဲဒ်တၢ်လီတၢ်ဝ့ၤအတၢ်သးကွံ
         အသိးန့ၣ်,
         23  ဒီးဒ်သိးသုကကဲထီၣ်ပှၤအသီလၢသးအ တၢ်ဆိကမိၣ်,
         24  ဒီးကူထီၣ်သိးထီၣ်သုနီၢ်သီတ့အသး လၢတၢ်လီၤဂာ်ယွၤအသိး, လၢတၢ်တီတၢ်လိၤ, ဒီးတၢ်စီ ဆှံနီၢ်နီၢ်အပူၤလီၤ.25  မၤသးဒ်န့ၣ်ဒီး, ကွံာ်တ့ၢ်ကွံာ်တၢ်ကတိၤ ကဘျံးက ဘျၣ်, ဒီးကတိၤလိာ်သုသးလၢတၢ်မ့ၢ်တၢ်တီတဂၤဒီးတ
         ဂၤတက့ၢ်. အဂ့ၢ်ဒ်အံၤ, ပမ့ၢ်ပဂီၤသကိးပဂီၤတဂၤဒီးတ ဂၤလီၤ.
         26  သးဒိၣ်ထီၣ်ဒီး, မၤကမၣ်တၢ်တဂ့ၤ. လၢသုတၢ် သးဒိၣ်ထီၣ်န့ၣ်သုတဒုးလီၤနုာ်မုၢ်တဂ့ၤ.
         27  ဒီးဟ့ၣ်မုၣ် ကီၤလံၢ်အလီၢ်တဂ့ၤ.
         28  ပှၤလၢအဟုၣ်တၢ်, မ်အသုတ ဟုၣ်လၢၤတၢ်တဂ့ၤ, အခိၣ်တလိာ်, ဒ်သိးအကဟ့ၣ်နီၤ တၢ်လၢပှၤဖှီၣ်ဖိယာ်ဖိဒီး,
         မ်အကျဲးစၢးမၤတၢ်ဂ့ၤလၢအ စုသပှၢ်ပှၢ်တက့ၢ်.
         29  တၢ်ကတိၤအအၢအသီန့ၣ်, မ်သုသု တဒုးဟဲထီၣ်လၢသုကိာ်ပူၤနီတဘီတဂ့ၤ. ဒ်သိးပှၤနၢ်ဟူ တၢ်တဖၣ်ကန့ၢ်ဘၣ်အဘျုးအဖှိၣ်ဒီး,
         ကတိၤတၢ်ဂ့ၤလၢ တၢ်မၤထီၣ်မၤထီတၢ်ဖဲအလီၢ်အိၣ်တက့ၢ်.
         30  ဒီးသုတဒုး သးအုးယွၤအသးစီဆှံတဂ့ၤ. လၢအဝဲဒၣ်န့ၣ်သုဘၣ် တၢ်ဃံၤဃာ်သု, တုၤတၢ်ပှ့ၤက့ၤအမုၢ်တနံၤဘၣ်န့ၣ်
         လီၤ.
         31  ကယဲၢ်တၢ်အခၣ်, ဒီးတၢ်သးဒိၣ်, ဒီးတၢ်သးဟ့, ဒီး တၢ်ကလာ်တၢ်, ဒီးဒုၣ်ဒွဲၣ်တၢ်, ဒီးကယဲၢ်တၢ်အအၢအ
         သီခဲလၢာ်န့ၣ်, ကွံာ်တ့ၢ်ကွံာ်တက့ၢ်.
         32  ဒီးဝံသးစူၤလိာ် သုသး, သူၣ်ကညီၤသးကညီၤလိာ်သုသး, ပျၢ်လိာ်သု တၢ်, ဒ်ယွၤအိၣ်လၢခရံာ်အပူၤပျၢ်သုတၢ်အသိးန့ၣ်တ
         က့ၢ်.

၅51  မၤသးဒ်န့ၣ်ဒီး, ကဲထီၣ်ပှၤကွၢ်လိယွၤဒ်ဖိသးဘိအသိး န့ၣ်တက့ၢ်.
         2  လဲၤသုဝဲလၢတၢ်အဲၣ်တၢ်ကွံအပူၤ, ဒ်ခရံာ် အဲၣ်ပှၤကွံပှၤ, ဒီးဟ့ၣ်လီၤကွံာ်အသးလၢပဂီၢ်လၢတၢ်မၤ
         ဘူၣ်ဒီးတၢ်လုၢ်လၢယွၤလၢတၢ်နၢမူအဂီၢ်အသိးတက့ၢ်.3  မ့မ့ၢ်တၢ်မၤကမၣ်မုၣ်ကမၣ်ခွါ, ဒီးတၢ်တကဆှီဘၣ် ထီရီၤတမံၤမ့ၢ်ဂ့ၤ, တၢ်သးကွံမ့ၢ်ဂ့ၤထဲအမံၤ,
         မ်ပှၤသုတ ပှ့ၤဘၣ်လၢသုကျါတဂ့ၤ, ဒ်ပှၤစီဆှံ ဂ့ၤမၤဝဲအသိးန့ၣ် လီၤ.
         4  ဒီးတၢ်ကတိၤဆူဖျိးဆူပျၤ, ဒီးတၢ်ကတိၤဟးဂူာ် ဟးဂီၤ, ဒီးတၢ်ကတိၤလိာ်ဃိၢ်လိာ်ကွဲန့ၣ်, မ့ၢ်အတဂ့ၤတ
         ဘၣ်ဘၣ်ဒီး, သုတကတိၤအီၤတဂ့ၤ, အခိၣ်တလိာ်, က တိၤတၢ်လၢ တၢ်စံးထီၣ်ပတြၢၤ ယွၤအဘျုးအဖှိၣ်တ
         က့ၢ်.
         5  အဂ့ၢ်ဒ်အံၤ, တၢ်အံၤသုသ့ၣ်ညါလၢကယဲၢ်ပှၤမၤ ကမၣ်မုၣ်ကမၣ်ခွါမ့ၢ်ဂ့ၤ, ပှၤအဲၣ်တလ့ၤအဲၣ်တဘီမ့ၢ်ဂ့ၤ,
         ပှၤသးကွံတၢ်မ့ၢ်ဂ့ၤ, (လၢအမ့ၢ်ပှၤဘါတၢ်ဂီၤ,) န့ၢ်ဘၣ် သါတၢ်လၢခရံာ်ဒီးယွၤအဘီအမုၢ်အပူၤတသ့ဘၣ်နီတ
         ဂၤဘၣ်.
         6  သုတဒုးလီသုသးလၢပှၤအတၢ်ကတိၤကလီ ကလီနီတဂၤတဂ့ၤ. အဂ့ၢ်ဒ်အံၤ, မ့ၢ်တၢ်န့ၣ်တဖၣ်အဃိ ဒီး, ယွၤအတၢ်သးဒိၣ်ဟဲဘၣ်ပှၤတစူၢ်ဘၣ်တၢ်ဘၣ်တ
         ဖၣ်န့ၣ်လီၤ. မၤသးဒ်န့ၣ်ဒီး, သုတမၤဃုာ်ဒီးအီၤတဂ့ၤ.
         7  အဂ့ၢ်ဒ် အံၤ, လၢသီန့ၣ်သုမ့ၢ်တၢ်ခံး, မ့မ့ၢ်ခဲကနံၣ်အံၤသုမ့ၢ်တၢ် ကပီၤလၢကစၢ်အပူၤလီၤ. လဲၤတၢ်ဒ်တၢ်ကပီၤဖိအသိး
         န့ၣ်တက့ၢ်.
         9  အဂ့ၢ်ဒ်အံၤ, တၢ်ကပီၤအတၤသၣ်မ့ၢ်ကယဲၢ် တၢ်မၤဂ့ၤ, ဒီးတၢ်တီတၢ်လိၤ, ဒီးတၢ်မ့ၢ်တၢ်တီလီၤ.
         10  ဂုာ် ဃုသ့ၣ်ညါတၢ်လၢအဘၣ်ကစၢ်အသးတက့ၢ်.
         11  ဒီးသု တမၤဃုာ်ဒီးတၢ်ခံး အတၢ်မၤလၢ အတၤသၣ်တအိၣ် ဘၣ်န့ၣ်တဂ့ၤ, အခိၣ်တလိာ်, သိၣ်ဃီၣ်အီၤတက့ၢ်.
         12  အ ဂ့ၢ်ဒ်အံၤ, တၢ်လၢအဝဲသ့ၣ်မၤလၢတၢ်ခူသူၣ်န့ၣ်, ထဲပစံၣ် ဃဲၤအီၤဒီး, မ့ၢ်တၢ်မဲာ်ဆှးလီၤ.
         13  ဘၣ်ဆၣ်ဒီးကယဲၢ်တၢ် လၢအဘၣ်တၢ်သိၣ်ဃီၣ်န့ၣ်, မ့ၢ်အဘၣ်တၢ်လီၣ်ဖျါထီၣ် အီၤလၢတၢ်ကပီၤလီၤ.
         အဂ့ၢ်ဒ်အံၤ, ကယဲၢ်တၢ်လၢအမၤ ဖျါတၢ်န့ၣ်မ့ၢ်တၢ်ကပီၤလီၤ.
         14  မၤသးဒ်န့ၣ်ဒီးတၢ်စံးဝဲဒၣ်ပှၤလၢအမံ, နၤဧၢ, ဖုသံနီၣ်တက့ၢ်. ဂဲၤဆၢထၢၣ်က့ၤလၢတၢ်သံတက့ၢ်,
         ဒီးခရံာ်ကဟ့ၣ်လီၤနၤလၢတၢ်ကပီၤလီၤ, ပှၤလၢအမံ, နၤဧၢ, ဖုသံနီၣ်တက့ၢ်. ဂဲၤဆၢထၢၣ်က့ၤလၢ တၢ်သံတက့ၢ်,
         ဒီးခရံာ်ကဟ့ၣ်လီၤနၤလၢတၢ်ကပီၤလီၤ.
         15  မၤသးဒ်န့ၣ်ဒီးတိၢ်သုသးဒ်သိး သုကလဲၤကွၢ်ဟုၣ်ကွၢ် စုးတၢ်, တမ့ၢ်ဘၣ်ဒ်ပှၤဟးဂီၤဖိအသိးဘၣ်,
         မ့ၢ်ဒ်ပှၤကူၣ် တၢ်သ့အသိးန့ၣ်တက့ၢ်.
         16  ပှ့ၤက့ၤအဆၢကတီၢ်တက့ၢ်. အဂ့ၢ်ဒ်အံၤ, မုၢ်နံၤတဖၣ်န့ၣ်မ့ၢ်အအၢအသီလီၤ.
         17  မၤသး ဒ်န့ၣ်ဒီး, ကဲထီၣ်လၢပှၤဟးဂီၤဖိတဂ့ၤ, မ့မ့ၢ်တၢ်ဘၣ်က စၢ်အသးဒ်လဲၣ်ဒ်လဲၣ်န့ၣ်သ့ၣ်ညါနၢ်ပၢၢ်တက့ၢ်.18  ဒီးအီမူၤသုသးလၢစပံးထံတဂ့ၤ. လၢအဝဲန့ၣ်အပူၤ, မ့ၢ်တၢ်လုၣ်ကိလုၣ်ကပာ်လီၤ. မ့မ့ၢ်အိၣ်လၢပှဲၤဒီးသးန့ၣ်
         တက့ၢ်.
         19  ကတိၤလိာ်သုသးလၢထါစံးထီၣ်ပတြၢၤ, ဒီး တၢ်သးဝံၣ်, ဒီးထါဘၣ်ဃးဒီးသးန့ၣ်, ဒီးအုၣ်ထီၣ်, ဒီးစံး
         ထီၣ်ပတြၢၤကစၢ်လၢသုသူၣ်ကံၢ်သးလဲတက့ၢ်.
         20  စံး ထီၣ်ပတြၢၤပၢ်ယွၤ အဘျုးအဖှိၣ်တဘိယူၢ်ဃီလၢတၢ်ခဲ လၢာ်အဃိ, လၢပကစၢ်ယ့ၣ်ရှူးခရံာ်အမံၤန့ၣ်တက့ၢ်.―21  ပာ်လီၤလိာ်သုသးသကိးသကိး လၢသုဖီလာ်လၢတၢ် ပျံၤခရံာ်အပူၤတက့ၢ်.
         22  ပိာ်မုၣ်သ့ၣ်ဧၢ, ပာ်လီၤသုသးလၢ သုဝၤအဖီလာ်, ဒ်လၢကစၢ်န့ၣ်အသိးတက့ၢ်.
         23  အဂ့ၢ်ဒ် အံၤ, ဝၤမ့ၢ်မါအခိၣ်, ဒ်ခရံာ်မ့ၢ်တၢ်အိၣ်ဖှိၣ်အခိၣ်အသိး န့ၣ်, ဒီးအဝဲဒၣ်န့ၣ်မ့ၢ်
         ပှၤအုၣ်က့ၤခီၣ်က့ၤပနီၢ်ခိတဂၤ လီၤ.
         24  မၤသးဒ်န့ၣ်ဒီးဒ်တၢ်အိၣ်ဖှိၣ်အိၣ်လၢခရံာ်အဖီ လာ်အသိးန့ၣ်, မ်မါသ့ၣ်တဖၣ်ပာ်လီၤအသးလၢအဝၤ
         ဒၣ်ဝဲအဖီလာ်လၢတၢ်ခဲလၢာ်အပူၤဒ်န့ၣ်သိးတက့ၢ်.25  ပိာ်ခွါသ့ၣ်ဧၢ, အဲၣ်သုမါ, ဒ်ခရံာ်အဲၣ်တၢ်အိၣ်ဖှိၣ်, ဒီး ဟ့ၣ်လီၤကွံာ်အသးလၢအဂီၢ်,
         26  ဒ်သိးကမၤစီဆှံအီၤလၢ တၢ်သ့စီလၢထံ, လၢတၢ်အကလုၢ်အကထါအဃိ,
         27  ဒ် သိးအကပာ်အီၤလၢအမဲာ်ညါဒၣ်ဝဲ, တၢ်အိၣ်ဖှိၣ်အိၣ်ဒီး အလၤအကပီၤ, ဒီးအမဲၣ်သူမဲၣ်ဂီၤမ့ၢ်ဂ့ၤ,
         အဖံးသွံးမ့ၢ်ဂ့ၤ, တၢ်ဒ်န့ၣ်သိးတဖၣ်မ့ၢ်ဂ့ၤ, တအိၣ်ဘၣ်, မ့ၢ်ဒ်သိးအကစီ ကဆှံ, ဒီးတသံၣ်သူတမီၢ်ကျာ်ဘၣ်လီၤ.
         28  ဒ်န့ၣ်အသိး ပိာ်ခွါသ့ၣ်တဖၣ်ဂ့ၤအဲၣ်အမါဒၣ်ဝဲ, ဒ်အအဲၣ်အနီၢ်ခိဒၣ် ဝဲအသိးန့ၣ်လီၤ. ပှၤလၢအအဲၣ်အမါဒၣ်ဝဲန့ၣ်အဲၣ်အသး
         ဒၣ်ဝဲလီၤ.
         29  အဂ့ၢ်ဒ်အံၤ, ပှၤလၢအသးဟ့အညၣ်ဒၣ်ဝဲတ အိၣ်ဘၣ်နီတဂၤဘၣ်. မ့ၢ်အလုၢ်ဝဲ, ဒီးအံးက့ၤကွၢ်က့ၤဝဲ,
         ဒ်ခရံာ်အံးက့ၤကွၢ်က့ၤအတၢ်အိၣ်ဖှိၣ်အသိးန့ၣ်လီၤ.―30  အဂ့ၢ်ဒ်အံၤ, ပမ့ၢ်အနီၢ်ခိအဂီၤတဖၣ် (ဒီးလၢအညၣ်, ဒီး အဃံတဖၣ်)လီၤ.
         31  မ့ၢ်တၢ်န့ၣ်အဃိဒီး, ပိာ်ခွါကဟးသ ဒၣ်အမိၢ်ဒီးအပၢ်, ဒီးကဘျုးအသးဒီးအမါ, ဒီးအဝဲခံဂၤ န့ၣ်ကကဲထီၣ်တညၣ်ဃီလီၤ.32  တၢ်အံၤမ့ၢ်တၢ်ခူသူၣ်ဖးဒိၣ်လီၤ. ဘၣ်ဆၣ်ဒီး ယစံး တၢ်န့ၣ်မ့ၢ်လၢခရံာ်ဒီးအတၢ်အိၣ်ဖှိၣ်အဂ့ၢ်လီၤ.
         33  ဘၣ် ဆၣ်ဒီးသုဝဲဒၣ်အံၤ, ဒ်သုအဲၣ်လီၤသုသးအသိး, တဂၤ အဲၣ်အမါ, တဂၤအဲၣ်အမါဒၣ်ဝဲတက့ၢ်. ဒီးပိာ်မုၣ်န့ၣ်မ်
         အယူးယီၣ်အဝၤတက့ၢ်.

၆61  ဖိသၣ်သ့ၣ်ဧၢ, စူၢ်သုမိၢ်သုပၢ်လၢကစၢ်အပူၤတက့ၢ်. အဂ့ၢ်ဒ်အံၤ, တၢ်န့ၣ်မ့ၢ်အတီအလိၤလီၤ.
         2  ယူးယီၣ်နမိၢ် ဒီးနပၢ်တက့ၢ်. တၢ်န့ၣ် မ့ၢ်တၢ်မၤလိာ်အခီၣ်ထံးတဘီ လၢအအိၣ်ဒီးတၢ်စံးပာ်လီၤ.
         3  ဒ်သိးနကဘီၣ်ထီၣ်ညီ ထီၣ်, ဒီးနသးကကၢကခိးလၢဟီၣ်ခိၣ်ချၢလီၤ.4  ပၢ်သ့ၣ်ဧၢ, မၤဒိၣ်ထီၣ်သုဖိတဖၣ်အသးတဂ့ၤ. မ့မ့ၢ် လုၢ်အီၣ်အီၤလၢကစၢ်အတၢ်သိၣ်တၢ်သီ, ဒီးအတၢ်သိၣ်
         ဃီၣ်သီဃီၣ်အပူၤတက့ၢ်.5  ကုၢ်သ့ၣ်ဧၢ, စူၢ်သုကစၢ်ဘၣ်ဃးဒီးဖံးဒီးညၣ်အံၤ, လၢ တၢ်ပျံၤ, ဒီးတၢ်ကနိး, လၢသုသးဒီဖျၢၣ်ညါ,
         ဒ်လၢခရံာ်အ သိးန့ၣ်တက့ၢ်.
         6  တမ့ၢ်ဘၣ်ထဲလၢသုအိၣ်လၢအမဲာ်ညါ ဒ်ပှၤလၢအမၤတၢ်ဘၣ်ပှၤကညီအသးအသိးန့ၣ်ဘၣ်. မ့ၢ် ဒ်ခရံာ်အကုၢ်အသိးဒီး,
         မၤတၢ်ဘၣ်ယွၤအသးလၢသု သူၣ်ကံၢ်သးလဲ,
         7  ဒီးမၤကုၢ်အတၢ်မၤလၢသးဂ့ၤ, တမ့ၢ် ဘၣ်ဒ်လၢပှၤကညီအဂီၢ်အသိးဘၣ်, မ့ၢ်ဒ်လၢကစၢ်အ ဂီၢ်အသိးန့ၣ်လီၤ.
         8  အဂ့ၢ်ဒ်အံၤ, သုသ့ၣ်ညါလၢဖဲဒၣ်ပှၤ လၢအမၤတၢ်ဂ့ၤ, ပှၤကုၢ်ဖိမ့ၢ်ဂ့ၤ, ပှၤသဘျ့ဖိမ့ၢ်ဂ့ၤ, ကန့ၢ်
         ဘၣ်တၢ်လၢကစၢ်အစုပူၤ, ဒ်အမၤတၢ်အသိးလီၤ.9  ဒီးကစၢ်သ့ၣ်ဧၢ, မၤအဝဲသ့ၣ်တဖၣ်ဒ်န့ၣ်အသိး, ဒီးက တိၤပျံၤတၢ်တဂ့ၤ. အဂ့ၢ်ဒ်အံၤ, သုသ့ၣ်ညါလၢသုကစၢ်
         ဒီးအဝဲသ့ၣ်အကစၢ်, အိၣ်စ့ၢ်ကီးလၢမူခိၣ်, ဒီးတကွၢ်မဲာ် ဘၣ်ပှၤကညီဘၣ်လီၤ.10  တၢ်ကတိၤလၢခံကတၢၢ်, ယပုၢ်သ့ၣ်ဝဲၢ်သ့ၣ်ဧၢ, အိၣ် ဆူၣ်အိၣ်ချ့လၢကစၢ်အပူၤ, ဒီးလၢအဝဲဒၣ်အစိအကမီၤ
         အဂံၢ်အဘါအပူၤတက့ၢ်.
         11  သိးထီၣ်ယွၤအစုကဝဲၤခဲ လၢာ်, ဒ်သိးသုတြီမုၣ်ကီၤလံၢ်အတၢ်လီတၢ်ဝ့ၤကသ့န့ၣ် တက့ၢ်.
         12  အဂ့ၢ်ဒ်အံၤ, တမ့ၢ်ဘၣ်ပကနိဒီးတၢ်သွံၣ်ဒီးတၢ် ဖံးတၢ်ညၣ်ဘၣ်, မ့ၢ်လၢတၢ်အခိၣ်, ဒီးတၢ်အစိအကမီၤ,
         ဒီးအအံၤတဃၣ်အတၢ်ခံးအကစၢ်, တၢ်နါအိၣ်လၢမူခိၣ် အလီၢ်တဖၣ်လီၤ.
         13  မၤသးဒ်န့ၣ်ဒီး, ဟံးန့ၢ်ယွၤအစုကဝဲၤ ခဲလၢာ်, ဒ်သိးသုဆၢထၢၣ်လၢမုၢ်နံၤအအၢန့ၣ်ကသ့, ဒီး ဒ်သိးသုမၤတၢ်ခဲလၢာ်ဝံၤဒီး,
         သုကဆၢထၢၣ်တက့ၢ်.―14  မၤသးဒ်န့ၣ်ဒီး, ကံၢ်တူာ်သုယီၢ်ဒ့ဒီးတၢ်မ့ၢ်တၢ်တီ, ဒီး သိးထီၣ်တၢ်တီတၢ်လိၤအသဃိး,
         15  ဒီးဖျီၣ်သုခီၣ်ဒီးတၢ် သးခုအကစီၣ် ဘၣ်ဃးဒီးတၢ်ဃူတၢ်ဖိးအတၢ်ကတဲာ် ကတီၤ, ဒီးဆၢထၢၣ်တက့ၢ်.
         16  လၢတၢ်ခဲလၢာ်အဖီခိၣ် န့ၣ်, ဒ်သိးသုမၤလီၤပံာ်မုၣ်ကီၤလံၢ်အပျၢ်မ့ၣ်အူခဲလၢာ် လၢအီၤကသ့ဒီး,
         ဟံးထီၣ်တၢ်နာ်အကတီၤတက့ၢ်.
         17  ဒီး ကုာ်ထီၣ်တၢ်အုၣ်က့ၤခီၣ်က့ၤအခိၣ်ကုာ်သုး, ဒီးဟံးထီၣ် သးအနးလၢအမ့ၢ်ယွၤအကလုၢ်အကထါတက့ၢ်.
         18  ဘါ ထုကဖၣ်တၢ်လၢကယဲၢ်တၢ်ဘါထုကဖၣ်, ဒီးတၢ်ဃ့က ညးကိးအကတီၢ်ဒဲး, လၢသုသူၣ်ကံၢ်သးလဲ, ဒီးဆိးသီ
         သပှၢ်ပှၢ်လၢတၢ်န့ၣ်အဂ့ၢ်, ဒီးဘါထုကဖၣ်န့ၢ်ပှၤစီဆှံခဲ လၢာ်အဂီၢ်,
         19  ဒီးယဂီၢ်, ဒ်သိးတၢ်ကဟ့ၣ်ယအဲးထီၣ်ယ ထးခိၣ်အိၣ်ဒီးယသးခူတလ့ၢ်, ဒ်သိးယကမၤဖျါထီၣ် တၢ်သးခုအကစီၣ်အတၢ်ခူသူၣ်,
         20  လၢယမ့ၢ်အကလူး တဂၤလၢအဘၣ်တၢ်စၢဃာ်, ဒ်သိးယကစံၣ်တဲၤတဲလီၤ အီၤခူတလ့ၢ်, ဒ်ယဂ့ၤ စံၣ်တဲၤတဲလီၤတၢ်အသိးန့ၣ်တ
         က့ၢ်.21  ဘၣ်ဆၣ်ဒီးဒ်သိး သုကသ့ၣ်ညါစ့ၢ်ကီး တၢ်လၢအ ဘၣ်ဃးဒီးယၤ, တၢ်လၢယမၤန့ၣ်ဒီး, ဒီပုၢ်ဝဲၢ်လၢတၢ်
         အဲၣ်အီၤ, ဒီးတၢ်အခ့အပှၤလၢအကလုၢ်တီလၢကစၢ်အ ပူၤ, စီၤတူဃံၤကူးတဂၤန့ၣ်, ကဘိးဘၣ်သ့ၣ်ညါသုလၢ
         တၢ်ခဲလၢာ်လီၤ.
         22  ဒ်သိးသုကသ့ၣ်ညါတၢ်ဘၣ်ဃးဒီး ယၤ, ဒ်သိးအကမၤမုာ်ထီၣ်က့ၤသုသးဒီး, ယမၢအလဲၤ ဆူသုအိၣ်လၢတၢ်န့ၣ်အဃိလီၤ.23  မ်တၢ်ဃူတၢ်ဖိးဒီးတၢ်အဲၣ်တၢ်ကွံ အိၣ်ဒီးတၢ်နာ်ဟဲ လၢပၢ်ယွၤ, ဒီးကစၢ်ယ့ၣ်ရှူးခရံာ်န့ၣ်,
         ဘၣ်ပဒီပုၢ်ဝဲၢ်န့ၣ် တက့ၢ်.24  ပှၤလၢအအဲၣ်ပကစၢ်ယ့ၣ်ရှူး ခရံာ်လၢအသူၣ်ကံၢ်သး လဲခဲလၢာ်န့ၣ်, မ်တၢ်ဘျုးတၢ်ဖှိၣ်ကအိၣ်ဒီးအီၤတက့ၢ်.လံာ်စီၤပီလူးကွဲးန့ၢ်ပှၤဖံလံးပံၤဖိ.လံာ်စီၤပီလူးကွဲးန့ၢ်ပှၤဖံလံးပံၤဖိ.လံာ်စီၤပီလူးကွဲးန့ၢ်ပှၤဖံလံးပံၤဖိ.

၁11  ယ့ၣ်ရှူးခရံာ်အကုၢ်အပှၤစီၤပီလူးဒီးစီၤတံၤမသ့း, စံး ဘၣ်ကယဲၢ်ပှၤစီဆှံ, လၢယ့ၣ်ရှူးခရံာ်အပူၤအိၣ်လၢဖံလံး
         ပံၤခဲလၢာ်, အိၣ်ဒီးပှၤကွၢ်တၢ်ဒီးတၢ်အခ့အပှၤသ့ၣ်တ ဖၣ်န့ၣ်,
         2  မ်တၢ်ဘျုးတၢ်ဖှိၣ်ဒီး တၢ်ဃူတၢ်ဖိးလၢပပၢ် ယွၤ, ဒီးကစၢ်ယ့ၣ်ရှူးခရံာ်န့ၣ်ဘၣ်သုတက့ၢ်.3  ဖဲဒၣ်ယသ့ၣ်နီၣ်ထီၣ်က့ၤသုကိးစုဒဲးန့ၣ်, ယစံးထီၣ်ပ တြၢၤယကစၢ်အဘျုးအဖှိၣ်,
         4  လၢကယဲၢ်ယဘါထုက ဖၣ်တၢ်အပူၤလၢသုဂီၢ်ခဲလၢာ်, ဒီးယဃ့ကညးတၢ်အိၣ် ဒီးတၢ်သးခုတထံၣ်ဃီ,
         5  လၢသုဂုာ်မၤဃုာ်လၢတၢ်သး ခုအကစီၣ်အဂီၢ် လၢမုၢ်နံၤခီၣ်ထံးတုၤခဲကနံၣ်အံၤအဃိ လီၤ.
         6  ယနာ်တၢ်အံၤဒၣ်လဲာ်လၢပှၤလၢအမၤထီၣ်သီ တၢ်မၤအဂ့ၤတမံၤလၢသုပူၤတဂၤ, ကမၤလၢထီၣ်ပှဲၤ ထီၣ်ဝဲတုၤလီၤလၢယ့ၣ်ရှူးခရံာ်အမုၢ်နံၤန့ၣ်လီၤ.
         7  ဒ်န့ၣ် အသိးယဂ့ၤဆိကမိၣ်တၢ်လၢသုဂ့ၢ်ခဲလၢာ်လီၤ. အဂ့ၢ်ဒ် အံၤ, သုအိၣ်လၢယသးကံၢ်ပူၤ, အဂ့ၢ်ဒ်အံၤ,
         လၢယဘၣ် တၢ်စၢဃာ်, ဒီးလၢယကတိၤပူၤဖျဲးတၢ်, ဒီးမၤဂၢၢ်မၤ ကျၢၤတၢ်သးခုအကစီၣ်အပူၤန့ၣ်, သုဝဲခဲလၢာ်မ့ၢ်ပှၤဘၣ်
         ဃုာ်တၢ်ဘျုးတၢ်ဖှိၣ်အံၤဒီးယၤလီၤ.
         8  အဂ့ၢ်ဒ်အံၤ, ယသး သယုၢ်ဘၣ်သုခဲလၢာ် လၢယ့ၣ်ရှူးခရံာ်အတၢ်သးကညီၤ အပူၤဆံးအါဆံးအါန့ၣ်, ယွၤမ့ၢ်တၢ်အုၣ်အသးလၢယ
         ဂီၢ်လီၤ.9  ဒီးယဘါထုကဖၣ်တၢ်ဒ်အံၤ, လၢသုတၢ်အဲၣ်တၢ်ကွံ ကအါထီၣ်ဒိၣ်ထီၣ်လၢတၢ်သ့ၣ်ညါအပူၤ, ဒီးလၢကယဲၢ်
         တၢ်နၢ်ပၢၢ်အပူၤ,
         10  ဒ်သိးသုကနီၤဖးတၢ်လီၤဆီတဖၣ်အ ဆၢ, ဒ်သိးသုကစီကဆှံ, ဒီးသုတၢ်ကမၣ်တအိၣ်ဘၣ်ဖဲ ခရံာ်အမုၢ်နံၤဒီး,
         11  သုကလၢထီၣ်ပှဲၤထီၣ်ဒီးတၢ်တီတၢ် လိၤအတၤသၣ်လၢယ့ၣ်ရှူးခရံာ်အဃိ, လၢယွၤအလၤ အကပီၤဒီးအတၢ်စံးထီၣ်ပတြၢၤအဂီၢ်လီၤ.12  ဒီးပုၢ်သ့ၣ်ဝဲၢ်သ့ၣ်ဧၢ, ယသးအိၣ်လၢသုကသ့ၣ်ညါ လၢတၢ်မၤအသးလၢယၤအံၤ, ကဲထီၣ်ကဒါက့ၤလံလၢ တၢ်မၤစၢၤတၢ်သးခုကစီၣ်လံ,
         13  တုၤဒၣ်လဲာ်ယဘၣ် တၢ်စၢဃာ်လၢခရံာ်အဃိန့ၣ် အိၣ်ဖျါထီၣ်လၢစီၤပၤသုး ဖိအလီၢ်ခဲလၢာ်, ဒီးလၢအလီၢ်သကုၤဆးဒးလီၤ.
         14  ဒီးဒီ ပုၢ်ဝဲၢ်အါတက့ၢ်လၢကစၢ်အပူၤ, အတၢ်နာ်ဆူၣ်ထီၣ်လၢ ယတၢ်စၢဃာ်အဃိသတးဒီး, တပျံၤဘၣ်တၢ်ဘၣ်ဒီး,
         စံၣ်တဲၤတဲလီၤ တၢ်အကလုၢ်အကထါလၢအသးခူတ လ့ၢ်အါဒၣ်တၢ်တက့ၢ်လီၤ.15  တနီၤနီၤမ့ၢ်အသးက့ၣ်, ဒီးအ့ၣ်လိာ်ဆိးက့လိာ်အသး ဒီး, စံၣ်တဲၤတဲလီၤခရံာ်အဂ့ၢ်အကျိၤ, ဒီးတနီၤနီၤလၢသး
         ဂ့ၤလီၤ.
         16  ဒီးပှၤတနီၤနီၤသ့ၣ်ညါလၢတၢ်ပာ်ယၤလၢတၢ် မၤတဒီဃာ်တၢ်သးခုအကစီၣ်ဒီး, စံၣ်တဲၤတဲလီၤဝဲလၢ တၢ်အဲၣ်တၢ်ကွံလီၤ.
         17  ပှၤတနီၤနီၤအသးတကဆှီဘၣ်, ဒီးဆိကမိၣ်လၢ အကပာ်ဖှိၣ်တၢ်နးတၢ်ဖှီၣ်ဒီးယတၢ်စၢ ဃာ်ဒီး, စံၣ်တဲၤတဲလီၤခရံာ်လၢတၢ်အ့ၣ်လိာ်ဆိးက့လိာ်
         လီၤ.
         18  မ့မ့ၢ်ဒ်န့ၣ်ဒီး, မ့ၢ်မနုၤလဲၣ်. ကယဲၢ်အစံၣ်တဲၤတဲ လီၤတၢ်ဒ်အံၤဒ်နုၤန့ၣ်, လၢတၢ်လီတၢ်ဝ့ၤမ့ၢ်ဂ့ၤ,
         လၢတၢ် တီတၢ်လိၤမ့ၢ်ဂ့ၤ, မ့ၢ်ပှၤစံၣ်တဲၤတဲလီၤခရံာ်ဒီး, ယသးခု ဒီးမ့ၢ်မးယကသးခုလီၤ.
         19  အဂ့ၢ်ဒ်အံၤ, ယသ့ၣ်ညါလၢသု ဘါထုကဖၣ်တၢ်, ဒီးယ့ၣ်ရှူးခရံာ်အသးမၤစၢၤတၢ်သ တးဒီး, တၢ်မၤအသးအံၤကကဲထီၣ်က့ၤလၢတၢ်အုၣ်က့ၤ
         ခီၣ်က့ၤယၤအဂီၢ်,
         20  ဒ်ယကွၢ်လၢ်တၢ်, ဒီးယတၢ်မုၢ်လၢ် အသိး, လၢယမဲာ်တဆှးဘၣ်လၢတၢ်နီတမံၤဘၣ်, မ့မ့ၢ် လၢယအိၣ်ဒီးယသးခူတလ့ၢ်လၢတၢ်ခဲလၢာ်အပူၤဒ်ကိး
         ဘျီကိးဘျီအသိးန့ၣ်, ခဲကနံၣ်အံၤစ့ၢ်ကီး, ယမူမ့ၢ်ဂ့ၤ, ယ သံမ့ၢ်ဂ့ၤ, ခရံာ်ကဘၣ်တၢ်ပာ်ဒိၣ်အီၤလၢယနီၢ်ခိအပူၤ
         လီၤ.21  အဂ့ၢ်ဒ်အံၤ, လၢယဂီၢ်, ယမူန့ၣ်မ့ၢ်ခရံာ်, ဒီးယသံန့ၣ် မ့ၢ်တၢ်ဘျုးလီၤ.
         22  ဒီးယမ့ၢ်မူလၢတၢ်ဖံးတၢ်ညၣ်အပူၤဒီး, တၢ်န့ၣ်မ့ၢ်ယမၤတၢ်အတၤသၣ်, ဒီးယကဃုထၢဖဲလဲၣ် တမံၤလဲၣ်န့ၣ်,
         ယတသ့ၣ်ညါဘၣ်.
         23  အဂ့ၢ်ဒ်အံၤ, တၢ်သ နံးထီၣ်ယၤလၢတၢ်ခံမံၤအဘၢၣ်စၢၤလီၤ. တၢ်မိၣ်က့ၤယ သးဒီးအိၣ်ဒီးခရံာ်လီၤ.
         အန့ၣ်မ့ၢ်အဂ့ၤဒၣ်တၢ်ဒိၣ်ဒိၣ်က လဲာ်လီၤ.
         24  ဘၣ်ဆၣ်ဒီးယအိၣ်လၢတၢ်ဖံးတၢ်ညၣ်အပူၤ န့ၣ်, မ့ၢ်အဂ့ၤဒၣ်တၢ်လၢသုဂီၢ်လီၤ.
         25  ဒီးယနာ်တၢ်န့ၣ်သ တးဒီး, ယသ့ၣ်ညါလၢယကအိၣ်ဒံး, ဒီးအိၣ်စ့ၢ်ကီးဒီးသု ခဲလၢာ်လၢသုကထီၣ်ကထီ
         ဒီးသးခုတၢ်လၢတၢ်နာ်အ ပူၤအဂီၢ်,
         26  ဒ်သိးယမ့ၢ်ဟဲအိၣ်ကဒီးဒီးသုဒီး, သုတၢ်စံး ထီၣ်ပတြၢၤကအါထီၣ်လၢယဃိလၢယ့ၣ်ရှူးခရံာ်အပူၤ လီၤ.27  ထဲတၢ်အံၤ, မ်သုမၤတၢ်လၢအကြၢးဒီးခရံာ်အတၢ်သး ခုအကစီၣ်တက့ၢ်, ဒ်သိးယမ့ၢ်ဟဲထံၣ်သုမ့ၢ်ဂ့ၤ,
         ယမ့ၢ် အိၣ်လီၤဖးမ့ၢ်ဂ့ၤ, ယကနၢ်ဟူတၢ်ဘၣ်ဃးဒီးသုလၢသု ဆၢထၢၣ်လၢသုသးတဖျၢၣ်ဃီ, ဒီးလၢသုအိၣ်ဒီးသးတ
         ဖျၢၣ်ဃီဒီး, ဂုာ်မၤဃုာ်တၢ်လၢတၢ်နာ် ဘၣ်ဃးဒီးတၢ် သးခုအကစီၣ်,
         28  ဒီးလၢသုတပျံၤတဖုးဘၣ်သုဒုၣ်ဒုဒါနီ တမံၤဘၣ်လီၤ. တၢ်န့ၣ်မ့ၢ်အဝဲသ့ၣ်အတၢ်ဟးဂီၤအပနီၣ်, ဘၣ်ဆၣ်ဒီး
         မ့ၢ်သုတၢ်အုၣ်က့ၤခီၣ်က့ၤအပနီၣ်, ဒီးအဝဲ န့ၣ်မ့ၢ်တၢ်ဟဲဝဲလၢယွၤလီၤ.
         29  အဂ့ၢ်ဒ်အံၤ, တၢ်ဟ့ၣ်သု လၢခရံာ်အဂီၢ် ထဲလၢ သုကစူၢ်က့ၤနာ်က့ၤအီၤတမ့ၢ် ဘၣ်, မ့ၢ်လၢသုကဘၣ်တၢ်နးတၢ်ဖှီၣ်လၢအဂီၢ်စ့ၢ်ကီး
         လီၤ.
         30  အဂ့ၢ်ဒ်အံၤ, သုအိၣ်ဒီးတၢ်ဒုးတၢ်ယၤတမံၤဃီလၢ သုထံၣ်လၢယလိၤ, ဒီးခဲကနံၣ်အံၤသုနၢ်ဟူလၢအအိၣ်
         လၢယလိၤလီၤ.

၂21  မၤသးဒ်န့ၣ်ဒီး, တၢ်သဆၣ်ထီၣ်ပခံမ့ၢ်အိၣ်လၢခရံာ် အပူၤ, တၢ်အမုာ်ဘၣ်ဃးဒီးတၢ်အဲၣ်တၢ်ကွံမ့ၢ်အိၣ်,
         သး အတၢ်ရ့လိာ်မ့ၢ်အိၣ်,
         2  တၢ်သးအိၣ်တၢ်, ဒီးတၢ်သးက ညီၤတၢ်မ့ၢ်အိၣ်သတးဒီး, လၢသုဆိကမိၣ်တၢ်ဒ်သိးသိး, အိၣ်ဒီးတၢ်အဲၣ်တၢ်ကွံဒ်သိးသိး,
         အိၣ်ဒီးသုသးတဖျၢၣ် ဃီ, ဒီးဆိကမိၣ်တၢ်တမံၤဃီအဃိဒီး, မၤလၢထီၣ်ပှဲၤ ထီၣ်ယတၢ်သးခုတက့ၢ်.
         3  လၢတၢ်အ့ၣ်လိာ်ဆိးက့ဒီး တၢ်ဟူထီသါလီၤကလီကလီန့ၣ်, မၤတၢ်နီတမံၤတဂ့ၤ. မ့မ့ၢ်လၢတၢ်ဆီၣ်လီၤသုသးသတးဒီး,
         မ်ပှၤပာ်ပှၤဂၤဂ့ၤ န့ၢ်အကစၢ်ဒၣ်ဝဲတက့ၢ်.
         4  သုတကွၢ်တဂၤလၢအတၢ် ဒၣ်ဝဲ, တဂၤလၢအတၢ်ဒၣ်ဝဲတဂ့ၤ. မ်အကွၢ်တဂၤလၢပှၤ ဂၤအတၢ်, တဂၤလၢပှၤဂၤအတၢ်စ့ၢ်ကီးတက့ၢ်.
         5  သးတ မံၤလၢအအိၣ်လၢယ့ၣ်ရှူးခရံာ်အပူၤန့ၣ်, မ်အအိၣ်စ့ၢ်ကီး လၢသုပူၤတက့ၢ်.
         6  အဝဲဒၣ်န့ၣ်အိၣ်ဒီးယွၤအက့ၢ်အဂီၤ ဒီးပာ်အသးထဲသိးဒီးယွၤဒီး, တဆိကမိၣ်လၢအဂုာ်န့ၢ် ပှၤဂၤအတၢ်ဘၣ်.
         7  ဘၣ်ဆၣ်ဒီးညိကွံာ်အလၤအကပီၤ, ဒီးလိၣ်ထီၣ်အသးလၢပှၤကညီ, ဒီးဒိးန့ၢ်ကုၢ်အက့ၢ်အ ဂီၤလီၤ.
         8  ဒီးဘၣ်တၢ်ထံၣ်န့ၢ်အီၤလၢအက့ၢ်အဂီၤဒ်ပှၤက ညီအသိးသတးဒီး, ဆီၣ်လီၤအသးဒီးစူၢ်ဝဲတုၤအဒိးသံ
         အသး, အခိၣ်တလိာ်, တုၤအဒိးသံအသးလၢထူၣ်စုညါ အလိၤလီၤ.
         9  မၤသးဒ်န့ၣ်ဒီးယွၤပာ်ထီၣ်ထီအီၤ, ဒီးဟ့ၣ် အမံၤဒိၣ်န့ၢ်ကယဲၢ်တၢ်အမံၤခဲလၢာ်,
         10  ဒ်သိးကယဲၢ်တၢ် အိၣ်လၢမူခိၣ်, ဒီးတၢ်အိၣ်လၢဟီၣ်ခိၣ်, ဒီးတၢ်အိၣ်လၢ ဟီၣ်ခိၣ်လာ်ခဲလၢာ်,
         ကချံးလီၤအခီၣ်လၢ ယ့ၣ်ရှူးအ မံၤ,
         11  ဒီးကယဲၢ်ပှၤအပျ့ၤကအၢၣ်လီၤအီလီၤလၢယ့ၣ်ရှူး ခရံာ်မ့ၢ်ကစၢ်, လၢပၢ်ယွၤအလၤအကပီၤအဂီၢ်လီၤ.12  မ်ဒ်န့ၣ်ဒီး, ယပှၤသးဘိသ့ၣ်ဧၢ, ဒ်သုစူၢ်တၢ်တဘိယူၢ် ဃီ, တမ့ၢ်ဘၣ်ထဲလၢယမဲာ်ညါဧိၤဘၣ်, မ့ၢ်လၢယလီၤဖး
         ဒီးသုခဲကနံၣ်အံၤအါတက့ၢ်သတးဒီး, မၤသုတၢ်အုၣ် က့ၤခီၣ်က့ၤဒၣ်သုဝဲလၢတၢ်ပျံၤဒီးတၢ်ကနိးတက့ၢ်.
         13  အဂ့ၢ်ဒ်အံၤ, ပှၤလၢအမၤဝဲဖဲဒၣ်အသးဂ့ၤလၢသုပူၤ, ဒ်သိးသု သးကအိၣ်, ဒီးဒ်သိးသုကမၤတၢ်န့ၣ်,
         မ့ၢ်ယွၤလီၤ.14  တၢ်ကဒူးကဒ့ၣ်တၢ်ဒီး တၢ်ဂ့ၢ်လိာ်ဘှီလိာ် တအိၣ် ဘၣ်ဒီး, မၤသုတၢ်ခဲလၢာ်,
         15  ဒ်သိးသုကကဲထီၣ်ပှၤလၢ တၢ်ပာ်တၢ်ကမၣ်လၢအလိၤအလီၢ်တအိၣ်ဘၣ်, ဒီးပှၤ တမၤအၢဘၣ်တၢ်ဘၣ်, ယွၤအဖိလၢအတၢ်ကမၣ်တ
         အိၣ်ဘၣ်, လၢပှၤသူၣ်က့ၣ်သးက့ၣ်, သူၣ်ကီသးကီတစိၤ အကျါန့ၣ်တက့ၢ်.
         16  သုယူာ်ထီၣ်တၢ်မူအကလုၢ်အက ထါလၢအဝဲသ့ၣ်အကျါသတးဒီး, သုအိၣ်ဖျါထီၣ်ဒ်တၢ် ကပီၤတဖၣ်လၢဟီၣ်ခိၣ်ချၢအသိးန့ၣ်လီၤ.
         အန့ၣ်ဒီးသု ကကဲထီၣ်လၢ ယသူၣ်ကခုယသးကခုအလီၢ်လၢခရံာ် အမုၢ်နံၤ, လၢယတဃ့ၢ်ကလီကလီဘၣ်, ဒီးလၢယတမၤ
         ဘၣ်တၢ်ကလီကလီဘၣ်အဂ့ၢ်လီၤ.17  မ့ၢ်လံ, တၢ်မ့ၢ်ဂၢ်လီၤယၤလၢတၢ်လုၢ်ဒီးတၢ်မၤဘၣ် ဃးဒီးသုတၢ်နာ်အဖီခိၣ်ဒီး, ယသးခုဒီးယသးခုဃုာ်ဒီး
         သုခဲလၢာ်လီၤ.
         18  ဒ်န့ၣ်အသိးသုသးခုစ့ၢ်ကီး, ဒီးသုသးခု ဃုာ်ဒီးယၤလီၤ.19  ဒီးယမုၢ်လၢ်တၢ်လၢ ကစၢ်ယ့ၣ်ရှူးအပူၤလၢယကမၢ လီၤစီၤတံၤမသ့းဆူသုအိၣ်ချ့သဒံး, ဒ်သိးယကသ့ၣ်ညါ
         စ့ၢ်ကီးတၢ် ဘၣ်ဃးဒီးသုသတးဒီး ယသးကမုာ်ထီၣ် လီၤ.
         20  အဂ့ၢ်ဒ်အံၤ, ပှၤလၢအသးဒ်သိးဒီးအီၤ, လၢအက အံးကကွၢ်သုဒ်အဝဲဒၣ်အသိးန့ၣ် တအိၣ်ဘၣ်ဒီးယၤနီတ
         ဂၤဘၣ်.
         21  အဂ့ၢ်ဒ်အံၤ, ပှၤခဲလၢာ်ဃုအတၢ်ဒၣ်ဝဲဒီးတမ့ၢ် ဘၣ်ယ့ၣ်ရှူးခရံာ်အတၢ်ဘၣ်.
         22  မ့မ့ၢ်အဝဲတဂၤန့ၣ်, သု သ့ၣ်ညါတၢ်မၤကွၢ်အီၤလၢ အမၤဝဲဒီးယၤလၢတၢ်သးခု အကစီၣ်အဂီၢ်, ဒ်ဖိဒီးပၢ်အသိးန့ၣ်လီၤ.
         23  မၤသးဒ်န့ၣ်ဒီး, တၢ်ဘၣ်ဃးဒီးယၤ ကမၤအသးဒ်လဲၣ်ဒ်လဲၣ်န့ၣ်တုၤယ သ့ၣ်ညါဒီး, ယမုၢ်လၢ်လၢယကမၢလီၤအဝဲဒၣ်ဆူသု
         အိၣ်တကီၢ်ခါလီၤ.
         24  ဒီးယနာ်လၢကစၢ်အပူၤလၢယက ဟဲယကစၢ်ဒၣ်ယဲဆူသုအိၣ်ချ့ချ့စ့ၢ်ကီးလီၤ.
         25  မ့ၢ်နာ်သ က့ဒ်န့ၣ်ဒီးပှၤလၢအမၤဃုာ်တၢ်ဒီးယၤ, ပှၤသုးဖိသကိး ဒီးယၤ, သုပှၤလၢအအံးက့ၤကွၢ်က့ၤယၤ,
         ယဒီပုၢ်ဝဲၢ်, သု ကလူးစီၤအ့းပၤဖရီးဒံတူးတဂၤန့ၣ်, ယဆိကမိၣ်လၢယ ဂ့ၤမၢအလဲၤဆူသုအိၣ်လီၤ.
         26  အဂ့ၢ်ဒ်အံၤ, အသးသယုၢ် ဘၣ်သုခဲလၢာ်, ဒီးအသးအုးဝဲလၢသုနၢ်ဟူလၢအဘၣ် တၢ်ဆါအဃိလီၤ.
         27  အဂ့ၢ်ဒ်အံၤ, ဘၣ်မးတၢ်ဆါဘူးဒီး အကသံလီၤ. ဘၣ်ဆၣ်ဒီးယွၤသးကညီၤအီၤ, ဒီးတမ့ၢ် ဘၣ်ထဲအဝဲဒၣ်ဧိၤဘၣ်.
         မ့ၢ်ယၤစ့ၢ်ကီး ဒ်သိးယသုတ ဘၣ်တၢ်သးအုးလၢတၢ်သးအုးအဖီခိၣ်တဂ့ၤလီၤ.
         28  မၤ သးဒ်န့ၣ်ဒီး, ယမၢလီၤအီၤချ့ဒၣ်တၢ်တက့ၢ်, ဒ်သိးတုၤသု ထံၣ်အီၤကဒီးဒီး, သုသးကခုဒီး ယတၢ်သးအုးကစၢ်လီၤ
         လီၤ.
         29  မၤသးဒ်န့ၣ်ဒီး, တူၢ်လိာ်အီၤလၢကစၢ်အပူၤလၢ ကယဲၢ်တၢ်သးခု, ဒီးဒုးအိၣ်ပှၤဒ်န့ၣ်သိးတဖၣ်ဒီးတၢ်ယူး
         ယီၣ်အီၤတက့ၢ်.
         30  အဂ့ၢ်ဒ်အံၤ, လၢခရံာ်အတၢ်မၤအဃိ န့ၣ်, မ့ၢ်အအိၣ်ဘူးဒီးတၢ်သံ, ဒီးသုတၢ်မၤလၢယဂီၢ်အိၣ် စှၤသတးဒီး,
         ဒ်သိးအကမၤပှဲၤထီၣ်ဝဲဒီးတသးလီဘၣ်အ သးဘၣ်လီၤ.

၃31  တၢ်ကတိၤလၢခံကတၢၢ်အံၤ, ယပုၢ်သ့ၣ်ဝဲၢ်သ့ၣ်ဧၢ, သူၣ်ခုသးခုလၢကစၢ်အပူၤတက့ၢ်. ယကွဲးန့ၢ်သုလၢတၢ်
         ဒ်သိးသိးန့ၣ်တမၤဘှံးဘၣ်ယသးဘၣ်. ဒီးမ့ၢ်တၢ်ဂ့ၤလၢ သုဂီၢ်လီၤ.2  ပလီၢ်သုသးလၢထွံၣ်တဖၣ်တက့ၢ်. ပလီၢ်သုသးလၢ ပှၤမၤတၢ်အၢတဖၣ်တက့ၢ်. ပလီၢ်သုသးလၢပှၤကူးတဲာ်
         ဖိတဖၣ်တက့ၢ်.
         3  အဂ့ၢ်ဒ်အံၤ, ပမ့ၢ်ပှၤကူးတရံးဖိလၢအ မၤယွၤအတၢ်လၢသး, ဒီးပပာ်ပသးကဖၢလၢလၢယ့ၣ်ရှူး ခရံာ်အပူၤ,
         ဒီးတသန့ၤဘၣ်ပသးလၢတၢ်ဖံးတၢ်ညၣ်အ ပူၤဘၣ်.
         4  ဘၣ်ဆၣ်ဒီး ယသန့ၤယသးလၢတၢ်ဖံးတၢ် ညၣ်အပူၤအလီၢ်အိၣ်ဝဲလီၤ. ပှၤဂၤမ့ၢ်ဆိကမိၣ်လၢအသ န့ၤအသးလၢတၢ်ဖံးတၢ်ညၣ်အပူၤအလီၢ်အိၣ်ဝဲဒီး,
         ယဲ ဒၣ်အံၤအိၣ်အါန့ၢ်အန့ၣ်တက့ၢ်လီၤ.
         5  လၢဃိးနံၤတနံၤ အပူၤန့ၣ်ယဒိးတၢ်ကူးတရံး, ယဘၣ်ဃးဒီးပှၤအံၣ်စရ့ လးဖိတကလုာ်, စီၤဘံၣ်ယၤမံၣ်အဒူၣ်,
         ပှၤဧ့ၤဘြံၤဖိလီၤ စၢၤလီၤသွဲၣ်လၢပှၤဧ့ၤဘြံၤဖိ, လၢတၢ်သိၣ်တၢ်သီအဂ့ၢ် ပှၤဖၤရံၤၡဲ,
         6  လၢတၢ်ဂဲၤလိာ်အဂ့ၢ်, ယမၤအၢမၤသီတၢ် အိၣ်ဖှိၣ်, လၢတၢ်တီတၢ်လိၤဘၣ်ဃးဒီးတၢ်သိၣ်တၢ်သီ တမံၤအဂ့ၢ်,
         တၢ်ပာ်တၢ်ကမၣ်လၢယလိၤအလီၢ်တအိၣ် ဘၣ်.7  ဘၣ်ဆၣ်ဒီးတၢ်လၢအမၤအါထီၣ်န့ၣ် ယပာ်အီၤလၢ တၢ်မၤဟါမၢ်ယတၢ်လၢခရံာ်အဃိန့ၣ်လီၤ.
         8  အခိၣ်တ လိာ်ယပာ်တၢ်ခဲလၢာ်လၢ တၢ်မၤဟါမၢ်ယတၢ်လၢတၢ် ဂ့ၤဒၣ်တၢ်ဘၣ်ဃးဒီးတၢ်သ့ၣ်ညါ ယကစၢ်ယ့ၣ်ရှူးခရံာ်
         အဃိလီၤ. လၢအဝဲဒၣ်အဃိယဒိးတၢ်မၤဟါမၢ်ယတၢ် ခဲလၢာ်, ဒီးယပာ်အီၤဒ် တၢ်အ့ၣ်အသိးဒ်သိးယကန့ၢ်
         ဘၣ်ခရံာ်,
         9  ဒီးတၢ်ကထံၣ်န့ၢ်ယၤလၢအပူၤလၢယတ အိၣ်ဘၣ်ဒီး ယတၢ်တီတၢ်လိၤဘၣ်ဃးဒီးတၢ်သိၣ်တၢ် သီဘၣ်. မ့ၢ်ယအိၣ်ဒီးတၢ်တီတၢ်လိၤဘၣ်ဃးဒီးတၢ်နာ်
         ခရံာ်, ယွၤအတၢ်တီတၢ်လိၤဘၣ်ဃးဒီးတၢ်နာ်,
         10  ဒ်သိး ယကသ့ၣ်ညါအီၤ, ဒီးအတၢ်ဂဲၤဆၢထၢၣ်က့ၤန့ၣ်အစိအ ကမီၤ, ဒီးဒ်သိးယဘၣ်တၢ်လီၤဂာ်လၢအတၢ်သံသတး
         ဒီးယကသ့ၣ်ညါတၢ်ရ့လိာ်ဒီးအတၢ်နးတၢ်ဖှီၣ်,
         11  ဒ်သိး မ့ၢ်သ့ဒီး ယကတုၤလၢတၢ်ဂဲၤဆၢထၢၣ်က့ၤလၢတၢ်သံ လီၤ.12  ယန့ၢ်ဘၣ်လံန့ၢ်မ့ၢ်ဂ့ၤ, ဒီးယလၢထီၣ်ပှဲၤထီၣ်လံန့ၣ် မ့ၢ်ဂ့ၤ, တမ့ၢ်ဘၣ်. မ့ၢ်ယလူၤတၢ်ဒ်သိးယကမၤန့ၢ်တၢ်တ
         မံၤလၢခရံာ်မၤန့ၢ်ယၤလၢအဃိတမံၤန့ၣ်လီၤ.
         13  ပုၢ်သ့ၣ် ဝဲၢ်သ့ၣ်ဧၢ, ယပာ်ယသးလၢယမၤန့ၢ်လံတၢ်လံန့ၣ်တမ့ၢ် ဘၣ်. မ့မ့ၢ်တၢ်တမံၤဧိၤယမၤ, ယပာ်သးပ့ၤနီၣ်ယသးလၢ
         တၢ်အိၣ်လၢယလီၢ်ခံ, ဒီးယယူာ်ဃီၤယသးဆူတၢ်အိၣ် လၢယမဲာ်ညါ,
         14  ဒီးယဃ့ၢ်သဘျိၣ်ဆူတၢ်ပနီၣ်အအိၣ်, ဒ်သိးယကန့ၢ်ဘၣ် တၢ်ဘျုး ဘၣ်ဃးဒီးယွၤအတၢ်ကိး ထီၣ်ထီလၢယ့ၣ်ရှူးခရံာ်အပူၤန့ၣ်လီၤ.15  မၤသးဒ်န့ၣ်ဒီး ဖဲဒၣ်ပမ့ၢ် ပှၤလၢထီၣ်ပှဲၤထီၣ်တဖၣ် န့ၣ်, မ်ပဆိကမိၣ်တၢ်အံၤတက့ၢ်. ဒီးပှၤမ့ၢ်ဆိကမိၣ်တၢ်
         လီၤဆီတမံၤမံၤဒီး, ယွၤကဒုးနဲၣ်အီၤလၢတၢ်န့ၣ်တမံၤ လီၤ.
         16  ဘၣ်ဆၣ်ဒီးဖဲဒၣ်ပန့ၢ်ဘၣ်တၢ်လံန့ၣ်, မ်ပလဲၤတၢ် လၢတၢ်ဘျၢတမံၤဃီတက့ၢ်.17  ပုၢ်သ့ၣ်ဝဲၢ်သ့ၣ်ဧၢ, ကွၢ်လိသကိးယၤတက့ၢ်. ဒီးတိၢ် နီၣ်ပှၤလၢအလဲၤဝဲဒ်သုန့ၢ်ဘၣ် အဒိအတဲာ်လၢပဝဲဒၣ်
         အသိးန့ၣ်တက့ၢ်.
         18  အဂ့ၢ်ဒ်အံၤ, ပှၤအါဂၤလဲၤတၢ်ဒ်ယစံး ဘၣ်သုအါဘျီအသိး, ဒီးယမဲာ်ထံလီၤ, ဒီးယစံးဘၣ်သု ခဲကနံၣ်အံၤစ့ၢ်ကီး,
         လၢအမ့ၢ်ခရံာ်အထူၣ်စုညါအဒုၣ်အ ဒါလီၤ.
         19  အဝဲသ့ၣ်အကတၢၢ်န့ၣ်မ့ၢ်တၢ်ဟးဂီၤ, အကစၢ် န့ၣ်မ့ၢ်အဟၢဖၢ, ဒီးတၢ်လၢအဂ့ၤမဲာ်ဆှးဝဲန့ၣ်ပာ်ဝဲလၢ
         အလၤကပီၤ, အသးအိၣ်ဟီၣ်ခိၣ်အတၢ်လီၤ.
         20  အဂ့ၢ်ဒ် အံၤ, ပတၢ်ဝ့ၢ်ဖိအလီၢ်ဘၣ်ဃးဒီးမူခိၣ်, လၢအပူၤန့ၣ်ပ ကွၢ်လၢ်ပှၤအုၣ်က့ၤခီၣ်က့ၤတၢ်,
         ကစၢ်ယ့ၣ်ရှူးခရံာ်အကျဲ စ့ၢ်ကီးလီၤ.
         21  အဝဲဒၣ်န့ၣ်ကလဲက့ၤပနီၢ်ခိလၢအဘၣ်ဃး ဒီးပဘၣ်တၢ်ဆီၣ်လီၤအံၤ ဒ်သိးအကလီၤဂာ်ဒီးအနီၢ်ဒၣ် ဝဲဘၣ်ဃးဒီးတၢ်လၤကပီၤ,
         ဒ်တၢ်မၤလၢအဝဲဒၣ်မၤနၢၤ တၢ်ခဲလၢာ်လၢအကစၢ်ဒၣ်ဝဲအဖီလာ်သ့, အသိးန့ၣ် လီၤ.

၄41  မၤသးဒ်န့ၣ်ဒီး, ပှၤလၢယအဲၣ်အီၤ, ဒီးလၢယသးသ ယုၢ်အီၤ, ယတၢ်သးခု, ဒီးယခိၣ်သလုး, ပုၢ်သ့ၣ်ဝဲၢ်သ့ၣ်
         ဧၢ, အိၣ်ဂၢၢ်ဆိးကျၢၤလၢကစၢ်အပူၤဒ်န့ၣ်အသိးတက့ၢ်, ပှၤလၢတၢ်အဲၣ်အီၤသ့ၣ်ဧၢ.2  ယဃ့ကညးနီၢ်အူၤအိဒံၤ, ဒီးယဃ့ကညးနီၢ်စူၣ်တူ ဃ့ၤ, ဒ်သိးအကသးအိၣ်တဖျၢၣ်ဃီလၢ ကစၢ်အပူၤ လီၤ.
         3  ဒီးပှၤလၢအယိးဃုာ်တၢ်ဒီးယၤနီၢ်နီၢ်တဂၤဧၢ, ယ ဃ့ကညးနၤစ့ၢ်ကီး မၤစၢၤပှၤပိာ်မုၣ်တဖၣ်န့ၣ်လၢအမၤ
         ဃုာ်ဒီးယၤလၢတၢ်သးခုအကစီၣ်, ဒီးစီၤကျ့မ့ၤစ့ၢ်ကီး, ဒီး ပှၤမၤဃုာ်တၢ်ဒီးယၤ အဂုၤအဂၤတဖၣ်လၢအမံၤအိၣ်
         လၢလံာ်မူအပူၤန့ၣ်တက့ၢ်.4  သးခုလၢကစၢ်အပူၤတဘိယူၢ်ဃီတက့ၢ်. ယစံးကဒီး, သးခုတက့ၢ်.
         5  သုသူၣ်စူၤသးစူၤအံၤ, မ်အအိၣ်ဖျါလၢပှၤ ခဲလၢာ်အမဲာ်ညါတက့ၢ်. ကစၢ်အိၣ်ဘူးတ့ၢ်လီၤ.
         6  သုတ ဘၣ်ယိၣ်တၢ်နီတမံၤတဂ့ၤ. မ့မ့ၢ်လၢတၢ်ကိးမံၤဒဲးန့ၣ် လၢတၢ်ထုကဖၣ်, ဒီးလၢတၢ်ဃ့ကညးအိၣ်ဒီးတၢ်စံး
         ထီၣ်ပတြၢၤတၢ်အဘျုးအဖှိၣ်အပူၤန့ၣ်, ဘိးဘၣ်သ့ၣ်ညါ ယွၤလၢသုတၢ်အဲၣ်ဒိးတဖၣ်န့ၣ်တက့ၢ်.
         7  ဒီးယွၤအတၢ် ဃူတၢ်ဖိးလၢအဒိၣ်န့ၢ်ယိာ်န့ၢ် ကယဲၢ်ပသ့ၣ်ညါနၢ်ပၢၢ် တၢ်န့ၣ် ကပၢၤသုသူၣ်သုသးဒီး
         သုဆိကမိၣ်တၢ်လၢ ယ့ၣ်ရှူးခရံာ်အပူၤလီၤ.8  တၢ်ကတိၤလၢခံကတၢၢ်အံၤ, ပုၢ်သ့ၣ်ဝဲၢ်သ့ၣ်ဧၢ, ဖဲဒၣ် တၢ်မ့ၢ်တၢ်တီ, ဖဲဒၣ်တၢ်လၤတၢ်ကပီၤ, ဖဲဒၣ်တၢ်တီတၢ်
         လိၤ, ဖဲဒၣ်တၢ်စီတၢ်ဆှံ, ဖဲဒၣ်တၢ်လၢတၢ်အဲၣ်အီၤ, ဖဲဒၣ် တၢ်ဟူထီသါလီၤလၢအဂ့ၤသ့ၣ်တဖၣ်, တၢ်ဂ့ၤဝါလၤက
         ပီၤမ့ၢ်အိၣ်, ဒီးတၢ်စံးထီၣ်ပတြၢၤမ့ၢ်အိၣ်ဒီးဆိကမိၣ်လၢ တၢ်တဖၣ်န့ၣ်အဂ့ၢ်အကျိၤတက့ၢ်.
         9  ဒီးတၢ်လၢသုမၤ လိ, ဒီးသုဒိးန့ၢ်, ဒီးသုနၢ်ဟူ, ဒီးသုထံၣ်ဘၣ်လၢယၤတ ဖၣ်န့ၣ်မၤသုဝဲတက့ၢ်.
         ဒီးတၢ်ဃူတၢ်ဖိးအကစၢ်န့ၣ်, က အိၣ်ဒီးသုလီၤ.10  ဒီးယသူၣ်ခုသးခုလၢကစၢ်အပူၤဒိၣ်မးလီၤ. အဂ့ၢ်ဒ် အံၤ, ခဲကနံၣ်အံၤ, သုတၢ်အံးက့ၤကွၢ်က့ၤယၤန့ၣ်အိၣ်
         ထီၣ်ကဒီးလီၤ. သုသးအိၣ်တ့ၢ်ဝဲန့ၣ်ဘၣ်ဆၣ်ဒီး, သုတ ထံၣ်ဘၣ်အလီၢ်အကျဲဘၣ်.
         11  တမ့ၢ်ဘၣ်ယကတိၤတၢ် လၢတၢ်ဖှီၣ်တၢ်ယာ်အဂ့ၢ်ဘၣ်. အဂ့ၢ်ဒ်အံၤ, ဖဲဒၣ်တၢ်မၤ အသးလၢယၤန့ၣ်, ဒ်သိးယကသူၣ်မံသးမံဒီးယမၤလိ
         လံတၢ်လံ.
         12  ယဘၣ်တၢ်ဆီၣ်လီၤယၤ, ယသ့ၣ်ညါဒီးယ ဒိးတၢ်အါယသ့ၣ်ညါလီၤ. လၢတၢ်ကိးမံၤဒဲးဒီးလၢတၢ် ခဲလၢာ်အပူၤန့ၣ်,
         တၢ်သိၣ်လိယၤလၢတၢ်အီၣ်ဘျဲးအီၣ်, ဒီးတၢ်အိၣ်ဝံၤအိၣ်စ့ၤ, လၢတၢ်လၢတၢ်ပှဲၤ, ဒီးလၢတၢ်ဖှီၣ်
         တၢ်ယာ်န့ၣ်လီၤ.
         13  ယမၤတၢ်ခဲလၢာ်သ့လၢပှၤလၢအဒုး ဆူၣ်ထီၣ်ယဂံၢ်ယဘါတဂၤအပူၤလီၤ.14  ဘၣ်ဆၣ်ဒီးသုမၤစၢၤယၤလၢ ယတၢ်နးတၢ်ဖှီၣ်အပူၤ ဒီးသုမၤတၢ်ဂ့ၤလီၤ.
         15  ပှၤဖံလံးပံၤဖိသ့ၣ်ဧၢ, သုသ့ၣ်ညါ သုဝဲ, လၢယဟးထီၣ်လၢမၤက့းဒနံလၢတၢ်သးခုအက စီၣ်အခီၣ်ထံးန့ၣ်,
         လၢသုဝဲဒၣ်အမဲာ်ညါတၢ်အိၣ်ဖှိၣ်တ မၤတၢ်ဘၣ်ဃးဒီးယၤလၢတၢ်ဟ့ၣ်ဒီးတၢ်ဒိးန့ၢ်န့ၣ်, နီ တပူၤဘၣ်လီၤ.
         16  အဂ့ၢ်ဒ်အံၤ, လၢယအိၣ်လၢသ့းစၤလနံ ဒၣ်လဲာ်, လၢယန့ၢ်ဘၣ်တၢ်အလီၢ်အိၣ်န့ၣ်, သုဟ့ၣ်ယုၢ် တၢ်လၢယၤ,
         တစုဒီးခံစုလီၤ.
         17  တမ့ၢ်ဘၣ်ယဃုတၢ်ဟ့ၣ် န့ၣ်ဘၣ်. မ့ၢ်ယဃုတၤသၣ်လၢအကဒုးအါထီၣ်တၢ်လၢ သုဂီၢ်လီၤ.18  ဘၣ်ဆၣ်ဒီးယအိၣ်ဒီးတၢ်ခဲလၢာ်ဒီး ပှဲၤလုၣ်ကွံာ်လံ. ယဒိးန့ၢ်တၢ်လၢသုအိၣ်လၢ စီၤအ့းပၤဖရီးဒံတူးအစုပူၤ,
         တၢ်နၢမူတၢ်လုၢ်လၢအဘၣ်ယွၤအသးန့ၣ်, ဒီးယတၢ် လၢထီၣ်ပှဲၤထီၣ်လီၤ.
         19  ဒီးကယဲၢ်တၢ်လၢသုန့ၢ်ဘၣ်အီၤ အလီၢ်အိၣ်တဖၣ်, ဒ်အလၤကပီၤအတၢ်ထူးတၢ်တီၤအ သိးယကစၢ်ကဟ့ၣ်လီၤသုလၢယ့ၣ်ရှူးခရံာ်အပူၤလီၤ.20  မ်တၢ်လၤကပီၤအိၣ်ဒီး ပပၢ်ယွၤအစိၤစိၤအဃၣ်ဃၣ် တက့ၢ်. အၤမ့ၣ်.21  ကတိၤဒိၣ်ပှၤစီဆှံလၢ ယ့ၣ်ရှူးခရံာ်အပူၤကိးဒံကိးဂၤ တက့ၢ်. ပှၤဒီပုၢ်ဝဲၢ်အိၣ်ဒီးယၤကတိၤဒိၣ်သုလီၤ.22  ပှၤစီဆှံခဲလၢာ်ကတိၤဒိၣ်သု, ဒီးကဲစၢ်အဟံၣ်ဖိတဖၣ် အါဒၣ်တၢ်တက့ၢ်လီၤ.23  မ်ပကစၢ်ယ့ၣ်ရှူးခရံာ်အဘျုးအဖှိၣ် အိၣ်ဒီးသုခဲလၢာ် တက့ၢ်. အၤမ့ၣ်.လံာ်စီၤပီလူးကွဲးန့ၢ်ပှၤကလီးစဲဖိ.လံာ်စီၤပီလူးကွဲးန့ၢ်ပှၤကလီးစဲဖိ.လံာ်စီၤပီလူးကွဲးန့ၢ်ပှၤကလီးစဲဖိ.

၁11  ယ့ၣ်ရှူးခရံာ်အပှၤတၢ်မၢဖိဖဲယွၤအသး, စီၤပီလူးဒီးပ ဒီပုၢ်ဝဲၢ်စီၤတံၤမသ့း,
         2  ပစံးဘၣ်ပှၤစီဆှံ, ဒီးဒီပုၢ်ဝဲၢ်လၢအ ကလုၢ်တီလၢ ခရံာ်အပူၤအိၣ်လၢကလီးစဲန့ၣ်, မ်တၢ် ဘျုးတၢ်ဖှိၣ်ဒီးတၢ်ဃူတၢ်ဖိးလၢပပၢ်ယွၤဒီးကစၢ်ယ့ၣ်ရှူးခရံာ်န့ၣ်ဘၣ်သုတက့ၢ်.3  ပဘါထုကဖၣ်တၢ်လၢသုဂီၢ် တဘိယူၢ်ဃီဒီး, ပစံးထီၣ်ပတြၢၤယွၤပကစၢ်ယ့ၣ်ရှူးခရံာ်အပၢ်အဘျုးအဖှိၣ်
         လီၤ.
         4  အဂ့ၢ်ဒ်အံၤ, ပနၢ်ဟူသုတၢ်နာ်လၢယ့ၣ်ရှူးခရံာ်အ ပူၤ, ဒီးသုတၢ်အဲၣ်လၢပှၤစီဆှံခဲလၢာ်,
         5  လၢတၢ်မုၢ်လၢ်အိၣ်ပာ်ဖှိၣ်လၢသုဂီၢ်လၢမူခိၣ်အဃိလီၤ. လၢတၢ်မုၢ်လၢ်န့ၣ်, သုနၢ်ဟူလၢတၢ်မ့ၢ်တၢ်တီအကလုၢ်အကထါဘၣ်
         ဃးဒီးတၢ်သးခုအကစီၣ်,
         6  လၢအဟဲဆူသုအိၣ်ဒ်လၢဟီၣ်ခိၣ်ချၢခဲလၢာ်စ့ၢ်ကီးအသိး, ဒီးသၣ်ထီၣ်ဝဲဒီးအါထီၣ်ဒ်လၢသုကျါစ့ၢ်ကီးအသိး,
         လၢမုၢ်နံၤလၢသုနၢ်ဟူအီၤ, ဒီးသ့ၣ်ညါထီၣ်ယွၤအဘျုးအဖှိၣ်လၢတၢ်မ့ၢ်တၢ်တီ လံၤလံၤန့ၣ်လီၤ.
         7  ဒ်သုမၤလိတၢ်လၢစီၤအ့းပၤဖြါလၢ တၢ်အဲၣ်အီၤ, ကုၢ်ဖိသကိးဒီးပှၤ, လၢအမ့ၢ်ခရံာ်အခ့အပှၤ အကလုၢ်တီလၢသုဂီၢ်အသိးန့ၣ်,
         8  အဝဲဒၣ်ဒုးသ့ၣ်ညါပှၤ, လၢသုတၢ်အဲၣ်တၢ်ကွံလၢသးန့ၣ်အပူၤအဂ့ၢ်အကျိၤလီၤ.9  မၤသးဒ်န့ၣ်ဒီးမုၢ်နံၤလၢပနၢ်ဟူတၢ်န့ၣ်လံၤလံၤ, ပတဆိတ့ၢ်ဘါထုကဖၣ်လၢသုဂီၢ်ဘၣ်. ဒီးပဃ့ကညးဒ်သိး
         သုကလၢထီၣ်ပှဲၤထီၣ်ဒီးတၢ်သ့ၣ်ညါ တၢ်ဘၣ်ယွၤအသးလၢကယဲၢ်တၢ်ကူၣ်သ့, ဒီးတၢ်နၢ်ပၢၢ်ဘၣ်ဃးဒီးသး
         န့ၣ်,
         10  ဒ်သိးသုကလဲၤတၢ်ဒ်အကြၢးဒီးကစၢ်, လၢတၢ်ဘၣ်အသးခဲလၢာ်သတးဒီး, သုကသၣ်ထီၣ်လၢကယဲၢ် တၢ်မၤဂ့ၤ,
         ဒီးအါထီၣ်လၢတၢ်သ့ၣ်ညါယွၤ.
         11  ဒီးဆူၣ်ထီၣ်လၢကယဲၢ်တၢ်စိတၢ်ကမီၤ, ဒ်အလၤကပီၤအစိအကမီၤအသိး, လၢကယဲၢ်တၢ်ဝံသးစူၤ, ဒီးတၢ်သူၣ်စူၤသး
         စူၤအိၣ်ဒီးတၢ်သးခုန့ၣ်အဂ့ၢ်,
         12  ဒီးစံးထီၣ်ပတြၢၤပၢ်န့ၣ် အဘျုးအဖှိၣ်လၢအဒုးကဲပှၤလၢ ပှၤဂ့ၤန့ၢ်ဃုာ်တၢ်န့ၢ် သါဘၣ်ဃးဒီးပှၤစီဆှံလၢတၢ်ကပီၤအပူၤ,
         13  ဒီးဟံးထီၣ်က့ၤပှၤလၢတၢ်ခံးအစိအကမီၤအပူၤ, ဒီးလဲက့ၤပလီၢ်ဆူ အဖိခွါလၢအအဲၣ်အီၤတဂၤအဘီအမုၢ်အပူၤလီၤ.
         14  လၢအဝဲဒၣ်အပူၤပဘၣ်တၢ်ပှ့ၤက့ၤပှၤ, တၢ်ပျၢ်ပတၢ်ဒဲးဘး လီၤ.
         15  အဝဲဒၣ်န့ၣ်မ့ၢ်ယွၤ, လၢပှၤထံၣ်အီၤတသ့ဘၣ်တ ဂၤအက့ၢ်အဂီၤ, တၢ်ဘၣ်တ့ခဲလၢာ်အပှၤဝဲၢ်ကိလီၤ.
         16  အဂ့ၢ်ဒ်အံၤ, တၢ်ခဲလၢာ်ဘၣ်တ့အသးလၢအစုပူၤ, တၢ်အိၣ်လၢမူခိၣ်, ဒီးတၢ်အိၣ်လၢဟီၣ်ခိၣ်, တၢ်လၢပထံၣ်သ့,
         ဒီးတၢ်လၢပထံၣ်တသ့ဘၣ်, တၢ်လီၢ်ပစိာ်မ့ၢ်ဂ့ၤ, တၢ်စံၣ်ညီၣ်မ့ၢ်ဂ့ၤ, တၢ်အခိၣ်မ့ၢ်ဂ့ၤ, တၢ်အစိအကမီၤမ့ၢ်ဂ့ၤ,
         က ယဲၢ်တၢ်တမံၤလၢ်လၢ်ဘၣ်တၢ်တ့အီၤလၢအစုပူၤ, ဒီးလၢ အဂီၢ်လီၤ.
         17  ဒီးအဝဲဒၣ် အိၣ်ပာ်လၢတၢ်ခဲလၢာ်တချုးအိၣ်ထီၣ်ဒံးဘၣ်, ဒီးတၢ်ခဲလၢာ် အိၣ်ဝဲဆိးဝဲလၢအီၤ လီၤ.
         18  ဒီးအဝဲဒၣ်န့ၣ်မ့ၢ်နီၢ်ခိ, ဒ်ပစံးတၢ်အသိး, တၢ်အိၣ်ဖှိၣ်အခိၣ်, ဒီးမ့ၢ်ပှၤခီၣ်ထံး, ပှၤလၢအဂဲၤဆၢထၢၣ်က့ၤလၢတၢ်သံအဝဲၢ်ကိ,
         ဒ်သိးအကမ့ၢ်တၢ်အခိၣ်လၢတၢ်ခဲ လၢာ်အပူၤလီၤ.
         19  အဂ့ၢ်ဒ်အံၤ, ဘၣ်ပၢ်အသးလၢတၢ်လၢ တၢ်ပှဲၤခဲလၢာ်ကအိၣ်ဝဲဆိးဝဲလၢအပူၤ,
         20  ဒီးလၢအဝဲဒၣ်အဃိကမၤဖိးလိာ်တၢ်ခဲလၢာ်ဒီးအကစၢ်ဒၣ်ဝဲ, ဒီးမၤဃူမၤဖိးဝဲလၢအထူၣ်စုညါအသွံၣ်အဃိ,
         တၢ်အိၣ်လၢဟီၣ်ခိၣ်မ့ၢ်ဂ့ၤ, တၢ်အိၣ်လၢမူခိၣ်မ့ၢ်ဂ့ၤန့ၣ်လီၤ.21  ဒီးသုဝဲသ့ၣ်လၢအခီၣ်ထံးန့ၣ်, သုမၤတၢ်အၢတၢ်သီ သတးဒီး, သုမ့ၢ်ပှၤတခီဘီမုၢ်ဖိ, ဒီးတၢ်အဒုၣ်အဒါလၢ
         သုသး, ဘၣ်ဆၣ်ဒီးခဲကနံၣ်အံၤမၤဖိးလိာ်က့ၤသု,
         22  လၢအဖံးအညၣ်အနီၢ်ခိအပူၤလၢအသံဝဲအဃိ, ဒ်သိးအကပာ်သုစီဆှံ, ဒီးတသံၣ်သူတမီၢ်ကျာ်, ဒီးတၢ်ပာ်တၢ်ကမၣ်လၢသုလိၤအလီၢ်တအိၣ်ဘၣ်,
         လၢအမဲာ်ညါန့ၣ် လီၤ.
         23  ဒီးသုမ့ၢ်အိၣ်သူၣ်လီၤသုသး, ဒီးအိၣ်ဂၢၢ်ဆိးကျၢၤလၢတၢ်နာ်အပူၤ, ဒီးသုမ့ၢ်တသုးကွံာ်သုလီၢ်လၢတၢ်မုၢ်လၢ်ဘၣ်ဃးဒီးတၢ်သးခုအကစီၣ်,
         လၢသုနၢ်ဟူလၢတၢ်စံၣ်တဲၤတဲလီၤလၢကယဲၢ်ပှၤဘၣ်တ့အသးလၢမူခိၣ်အဖီလာ်န့ၣ်ဒီး, တၢ်ကမၤအသးဒ်န့ၣ်လီၤ.
         ယၤစီၤပီလူးအံၤ, ယမ့ၢ်အဝဲန့ၣ်အခ့အပှၤလီၤ.24  ခဲကနံၣ်အံၤ, ယသူၣ်ခုသးခုလၢတၢ်နးတၢ်ဖှီၣ်အပူၤ လၢသုဂီၢ်, ဒီးယမၤလၢထီၣ်ပှဲၤထီၣ် တၢ်အိၣ်လီၤတဲာ်လၢခရံာ်အတၢ်နးတၢ်ဖှီၣ်,
         လၢယဖံးယညၣ်အပူၤလၢ အနီၢ်ခိ, ဒ်ပစံးတၢ်အသိး, တၢ်အိၣ်ဖှိၣ်အဂီၢ်လီၤ.
         25  ယမ့ၢ်အဝဲန့ၣ်အခ့အပှၤ, ဒ်ယွၤအတၢ်ကွၢ်တၢ်အလီၢ်လၢအဟ့ၣ်လီၤယၤလၢသုဂီၢ်, ဒ်သိးယကမၤလၢထီၣ်ပှဲၤထီၣ်
         ယွၤအကလုၢ်အကထါ,
         26  ဒ်ပစံးတၢ်အသိး, တၢ်ခူသူၣ်လၢအအိၣ်ခူသူၣ်တ့ၢ်အစိၤစိၤအဃၣ်ဃၣ်. ဘၣ်ဆၣ်ဒီးခဲကနံၣ်အံၤလီၣ်ဖျါထီၣ်အသးလၢအပှၤစီဆှံတဖၣ်အ
         မဲာ်ညါန့ၣ်လီၤ.
         27  လၢအဝဲသ့ၣ်အစုပူၤ, ယွၤပာ်အသးလၢအကဒုးသ့ၣ်ညါလၢပှၤကလုာ်တဖၣ်အကျါတၢ်လၢအမ့ၢ်အလၤထူးအကပီၤတီၤဘၣ်ဃးဒီးတၢ်ခူသူၣ်
         အံၤ, လၢအမ့ၢ်ခရံာ်အိၣ်လၢသုပူၤ, တၢ်မုၢ်လၢ်တၢ်လၤက ပီၤန့ၣ်လီၤ.
         28  အဝဲဒၣ်န့ၣ် ပစံၣ်တဲၤတဲလီၤ, ဒီးပသဆၣ်ထီၣ်ပှၤခဲလၢာ်အခံ, ပသိၣ်က့ၤသီက့ၤပှၤခဲလၢာ်, လၢကယဲၢ်တၢ်ကူၣ်သ့,
         ဒ်သိးပကပာ်လီၤပှၤခဲလၢာ်လၢထီၣ်ပှဲၤ ထီၣ်လၢခရံာ်အပူၤလီၤ.
         29  ယဂုာ်မၤတၢ်လၢတၢ်န့ၣ်အဂီၢ်သပှၢ်ပှၢ်, ဒ်အဝဲဒၣ်အစိအကမီၤမၤတၢ်လၢယပူၤဆူၣ်ဆူၣ်ကလဲာ်အသိးန့ၣ်လီၤ.

၂21  အဂ့ၢ်ဒ်အံၤ, ယသးဂဲၤလိာ်လၢသုဂီၢ်, ဒီးပှၤအိၣ်လၢ လီၤဒံၤကံအဂီၢ်, ဒီးဖဲဒၣ်ပှၤလၢအတထံၣ်ဘၣ်ယမဲာ်လၢဖံးလၢညၣ်အဂီၢ်,
         ဆံးဒိၣ်ဆံးဒိၣ်, ယသးအိၣ်လၢသုက သ့ၣ်ညါ,
         2  ဒ်သိးအသးကမုာ်ထီၣ်ဝဲ, ဒီးကအိၣ်ဒီးအသးစဲဘူးတဖျၢၣ်ဃီလၢတၢ်အဲၣ်တၢ်ကွံအပူၤ, ဒီးအိၣ်ဒီးတၢ်နၢ်ပၢၢ်လၢလၢပှဲၤပှဲၤအတၢ်ထူးတၢ်တီၤခဲလၢာ်,
         ဒ်သိးအကသ့ၣ်ညါယွၤအတၢ်ခူသူၣ်, ဒ်ပစံးတၢ်အသိး, ခရံာ်,―3  လၢကယဲၢ်တၢ်ကူၣ်သ့ဒီးတၢ်သ့ၣ်ညါအတၢ်လုၢ်ဒိၣ်ပှ့ၤဒိၣ်ခဲလၢာ်အိၣ်ပာ်ခူသူၣ်အသးလၢအပူၤန့ၣ်လီၤ.4  ယစံးဘၣ်တဲဘၣ်တၢ်န့ၣ်, ဒ်သိးပှၤသုတလွဲန့ၢ်သုလၢ တၢ်ကတိၤလီတၢ်နီတဂၤတဂ့ၤလီၤ.
         5  အဂ့ၢ်ဒ်အံၤ, ယလီၤဖးဒီးသုလၢတၢ်ဖံးတၢ်ညၣ်, ဘၣ်ဆၣ်ဒီးယအိၣ်ဒီးသုလၢသူၣ်လၢသး, ဒီးယသူၣ်ခုယသးခုလၢယကွၢ်သုအိၣ်ကစီဒီ,
         ဒီးသုတၢ်စူၢ်ဂၢၢ်နာ်ကျၢၤလၢခရံာ်အပူၤအဃိလီၤ.6  မၤသးဒ်န့ၣ်ဒီးသုဂံၢ်စဲၤလီၤ, ဒီးသုဘၣ်တၢ်မၤထီၣ်မၤ ထီသုလၢအပူၤ, ဒီးသုအိၣ်ဂၢၢ်ဆိးကျၢၤလၢတၢ်နာ်အပူၤ,
         ဒ်တၢ်သိၣ်လိသုအသိးသတးဒီး, အါထီၣ်လၢတၢ်စံး ထီၣ်ပတြၢၤအဘျုးအဖှိၣ်,
         7  ဒီးလဲၤတၢ်လၢကစၢ်ယ့ၣ်ရှူး ခရံာ်အပူၤ, ဒ်သုဒိးန့ၢ်အီၤအသိးန့ၣ်တက့ၢ်.
         8  ဒ်သိးပှၤသုတအိၣ်ဝဲတဂၤဂၤလၢအကစိာ်ကွံာ်သုသးလၢ တၢ်အဲၣ်ဒိးတၢ်သ့ၣ်ညါ, ဒီးတၢ်လီတၢ်ကလီကလီ,
         ဒ်ပှၤကညီစံးစိၤတဲစိၤတၢ်, ဒ်ဟီၣ်ခိၣ်အမိၢ်ပှၢ်အသိး, ဒီးတမ့ၢ် ဘၣ်ဒ်ခရံာ်အသိးန့ၣ်တဂ့ၤဒီး,
         ပလီၢ်သုသးတက့ၢ်.
         9  အဂ့ၢ်ဒ်အံၤ, ယွၤအတၢ်လၢတၢ်ပှဲၤခဲလၢာ်အိၣ်ဝဲဆိးဝဲနီၢ်ခိ နီၢ်ခီလၢအဝဲဒၣ်အပူၤလီၤ.
         10  ဒီးသုလၢထီၣ်ပှဲၤထီၣ်လၢအပူၤ, လၢအမ့ၢ်တၢ်အဒိၣ်အခိၣ်ဒီးတၢ်အစိအကမီၤခဲ လၢာ်အခိၣ်လီၤ.
         11  ဒီးလၢအဝဲဒၣ်အပူၤသုဒိးတၢ်ကူးတရံးလၢတၢ်ကူးတရံးတမၤဘၣ်အသးလၢပစုဘၣ်, မ့ၢ်လၢတၢ်ဘ့ၣ်လီၤကွံာ်တၢ်ဖံးတၢ်ညၣ်အကစၢ်မိၢ်ပှၢ်လၢ
         တၢ်ကူးတရံးဘၣ်ဃးဒီးခရံာ်လီၤ.
         12  ဒီးသုဘၣ်ခူၣ်လီၤကွံာ်ဃုာ်ဒီးအီၤလၢတၢ်ဒိးဘျၢ*န့ၣ်လီၤ. လၢအဝဲန့ၣ်အပူၤသုဘၣ်တၢ်ဂဲၤဆၢထၢၣ်ဃုာ်စ့ၢ်ကီးဒီးအီၤလၢတၢ်နာ်ဘၣ်ဃးဒီးယွၤအတၢ်မၤတၢ်လၢအမၤဂဲၤဆၢထၢၣ်က့ၤ
         အီၤလၢတၢ်သံန့ၣ်လီၤ.
         13  ဒီးသုဝဲသ့ၣ်လၢအဘၣ်တၢ်သံလၢတၢ်လီၤကမၣ်အပူၤ, ဒီးလၢသုဖံးသုညၣ်တဘၣ်ဘၣ်တၢ်ကူးတရံးဘၣ်အပူၤအံၤ,
         အဝဲဒၣ်မၤမူထီၣ်ဃုာ် ဒီးအီၤ, ဒီးပျၢ်ကွံာ်သုတၢ်ကမၣ်ခဲလၢာ်လီၤ.
         14  ဒီးတြူာ်ကွံာ်တၢ်ထီဒါပှၤ, ဒ်ပစံးတၢ်အသိး, တၢ်မၤလိာ်ကွဲးအသးလၢပှၤအစု, လၢအကဲထီၣ်ပဒုၣ်ပဒါ,
         ဒီးစိာ်ထီၣ်ကွံာ် ဝဲ, ဒီးပျၤထီကွံာ်အီၤလၢထူၣ်စုညါအလိၤလီၤ.
         15  ဒီးဂုာ်န့ၢ်ဆူၣ်တၢ်အဒိၣ်အခိၣ်, ဒီးတၢ်အစိအကမီၤအတၢ်, ဒီးဒုးနဲၣ်အိၣ်ဖျါအီၤ, ဒီးမၤနၢၤအီၤလၢထူၣ်စုညါအလိၤလီၤ.16  မၤသးဒ်န့ၣ်ဒီးလၢတၢ်အီၣ်မ့ၢ်ဂ့ၤ, တၢ်အီမ့ၢ်ဂ့ၤ, တၢ်မၤဘူၣ်အနံၤမ့ၢ်ဂ့ၤ, လါထီၣ်သီအနံၤမ့ၢ်ဂ့ၤ,
         အိၣ်ဘှံးအနံၤမ့ၢ်ဂ့ၤအဃိ, မ်ပှၤသုတစံၣ်ညီၣ်သုလၢအဂ့ၢ်အကျိၤနီတ ဂၤတဂ့ၤ.
         17  တၢ်န့ၣ်တဖၣ်မ့ၢ်တၢ်ဆူညါတဖၣ်အကဒု လီၤ. မ့မ့ၢ်အမိၢ်ပှၢ်န့ၣ်မ့ၢ်ခရံာ်လီၤ.
         18  ပှၤလၢအဆီၣ်လီၤဒၣ်အသး, ဒီးဘါကလူးတဖၣ်, ဒီးပာ်ထီၣ်ထီအသးကလီကလီလၢတၢ်ဖံးတၢ်ညၣ်အသးသတးဒီး,
         ဂဲၤလိာ်ဝဲလၢတၢ်လၢအထံၣ်တဖၣ်န့ၣ်, မ်သုသုတဒုးဟါမၢ်အီၤ လၢသုဘျုးနီတဂၤတဂ့ၤ.
         19  ဒီးအဝဲဒၣ်တဟံးဃာ်ဘၣ်တၢ်အခိၣ်, လၢနီၢ်ခဲလၢာ်ဒိးန့ၢ်တၢ်မၤစၢၤဒီးတၢ်စၢဃာ်လၢအဆၢဒီးအထူၣ်လၢအီၤသတးဒီး,
         ဒိၣ်ထီၣ်လၢတၢ်ဒိၣ်ဘၣ်ဃးဒီးယွၤန့ၣ်အပူၤလီၤ.20  မၤသးဒ်န့ၣ်ဒီးသုမ့ၢ်သံသဒၣ်ဃုာ်ဒီးခရံာ် လၢဟီၣ် ခိၣ်အမိၢ်ပှၢ်ဒီး,
         21  ဘၣ်မနုၤလၢ, ဒ်ပှၤလၢအမူဝဲလၢဟီၣ်ခိၣ်အသိးန့ၣ်, သုအၢၣ်လီၤအီလီၤတၢ်မၤလိာ်သုလၢ,―22  ဟံးဃာ်တဂ့ၤ, လ့ၣ်ကွၢ်တဂ့ၤ, ထိးတဂ့ၤ,(တၢ်န့ၣ်တဖၣ်ခဲလၢာ်မ့ၢ်လၢအကဟးဂီၤဝဲလၢပမၤအီၤအဃိ),
         ဒ်ပှၤကညီအတၢ်မၤလိာ်, ဒီးအတၢ်သိၣ် တၢ်သီအသိးန့ၣ် လဲၣ်.
         23  အဝဲန့ၣ်မ့ၢ်တၢ်အိၣ်ဒီး တၢ်လီၤဂာ်တၢ်ကူၣ်သ့, လၢအဘါတၢ်ဖဲအသးအလိၤ, ဒီးတၢ်ဆီၣ်လီၤအသး, ဒီးတၢ်မၤအၢမၤနးအနီၢ်ခိ,
         တမ့ၢ်ဘၣ်လၢ တၢ်လၤကပီၤဘၣ်, မ့ၢ်တၢ်မၤလၢထီၣ်ပှဲၤထီၣ် တၢ်ဖံးတၢ်ညၣ်အဂီၢ်လီၤ.

၃31  မၤသးဒ်န့ၣ်ဒီးသုမ့ၢ်ဂဲၤဆၢထၢၣ်ဃုာ်ဒီးခရံာ်ဒီး, ဃုန့ၢ်တၢ်အိၣ်လၢထးန့ၣ်ဖဲခရံာ်ဆ့ၣ်နီၤလၢ
         ယွၤအစုထွဲ န့ၣ်တက့ၢ်.
         2  သးအိၣ်တၢ်လၢထးန့ၣ်တက့ၢ်. သးအိၣ် တၢ်လၢဟီၣ်ခိၣ်ချၢတဂ့ၤ.
         3  အဂ့ၢ်ဒ်အံၤ, သုသံတ့ၢ်, ဒီးသု သးသမူအိၣ်ခူသူၣ်ဒီးခရံာ်လၢယွၤအပူၤလီၤ.
         4  တုၤခရံာ် လၢအမ့ၢ်ပသးသမူကအိၣ်ဖျါဝဲဒီး, သုကအိၣ်ဖျါဃုာ်စ့ၢ်ကီးဒီးအီၤလၢတၢ်လၤကပီၤအပူၤလီၤ.5  မၤသးဒ်န့ၣ်ဒီး, မၤသံသုဂီၤတဖၣ်လၢဟီၣ်ခိၣ်ချၢ, ဒ်ပ စံးတၢ်အသိး, တၢ်မၤကမၣ်မုၣ်ကမၣ်ခွါ,
         တၢ်အဲၣ်တလ့ၤအဲၣ်တဘီ, တၢ်သးကတၢ, တၢ်သးကွံတၢ်လၢအအၢ, ဒီးတၢ်သးကွံစုလီၢ်ခီၣ်ခိၣ်လၢအမ့ၢ်တၢ်ဘါတၢ်ဂီၤန့ၣ်တ
         က့ၢ်.
         6  လၢတၢ်န့ၣ်တဖၣ်အဃိ, ယွၤအတၢ်သးဒိၣ်ဟဲ ဘၣ်ပှၤတစူၢ်ဘၣ်တၢ်ဘၣ်အလိၤလီၤ.
         7  လၢအဝဲန့ၣ်အ ပူၤသုလဲၤတ့ၢ်ဖဲသုမူဒံးလၢအပူၤလီၤ.
         8  မ့မ့ၢ်ခဲကနံၣ်အံၤညိကွံာ်တၢ်အံၤတဖၣ်ခဲလၢာ်, တၢ်သူၣ်ဒိၣ်သးဒိၣ်, တၢ်သူၣ်ထီၣ်သးထီၣ်, တၢ်ဆၢအၢ,
         တၢ်ဒုၣ်ဒွဲၣ်, တၢ်ကတိၤ မဲာ်ဆှးလၢအဟဲထီၣ်လၢသုထးခိၣ်န့ၣ်တက့ၢ်.
         9  ကတိၤလိာ်သုသးလၢတၢ်ကတိၤကဘျံးကဘျၣ်တဂ့ၤ. အဂ့ၢ်ဒ်အံၤ, ပှၤလီၢ်လံၤဒီးအတၢ်မၤတဖၣ်န့ၣ်, သုဘ့ၣ်လီၤ
         ကွံာ်လံ,
         10  ဒီးသုကူထီၣ်သိးထီၣ်က့ၤလံပှၤသီလၢတၢ်မၤက့ၤအီၤအသီဆူတၢ်သ့ၣ်ညါ, ဒ်ပှၤတ့အီၤတဂၤအက့ၢ် အဂီၤအသိးန့ၣ်လံ.
         11  ဖဲန့ၣ်ပှၤဟ့းလ့ၣ်ဖိဒီးပှၤယူဒၤဖိတအိၣ်, ပှၤဒိးတၢ်ကူးတရံးဒီးပှၤတဒိးဘၣ်တၢ်ကူးတရံး တအိၣ်,
         ပှၤပှၢ်လၢ်ကျါဖိ, ပှၤစကူသ့ၤဖိ, ပှၤကုၢ်ဖိ, ပှၤသဘျ့ဖိတအိၣ်ဘၣ်, မ့မ့ၢ်ခရံာ်မ့ၢ်တၢ်ခဲလၢာ်,
         ဒီးအိၣ်ဝဲလၢတၢ်ခဲလၢာ်အပူၤလီၤ.12  မၤသးဒ်န့ၣ်ဒီး, ဒ်ပှၤလၢယွၤဃုထၢအီၤ, ပှၤစီဆှံ, ဒီးပှၤလၢတၢ်အဲၣ်အီၤသ့ၣ်တဖၣ်အသိးန့ၣ်, ကူထီၣ်သိးထီၣ်တၢ်သးကညီၤ,
         တၢ်မၤဂ့ၤတၢ်, တၢ်ဆီၣ်လီၤသး, တၢ်သး စူၤ, တၢ်ဝံသးစူၤသ့ၣ်တဖၣ်တက့ၢ်.
         13  ဝံသးစူၤလိာ်သုသး, ဒီးပှၤအတၢ်ကမၣ်မ့ၢ်အိၣ်ဒီး, ပျၢ်လိာ်သုသးတက့ၢ်. ဒ်ခရံာ်ပျၢ်သုတၢ်အသိးန့ၣ်,
         မၤသုဝဲဒ်န့ၣ်အသိးစ့ၢ်ကီး တက့ၢ်.
         14  တၢ်န့ၣ်တဖၣ်ခဲလၢာ်အဖီခိၣ်, ကူထီၣ်သိးထီၣ်တၢ်အဲၣ်တၢ်ကွံလၢအမ့ၢ်တၢ်လၢတၢ်ပှဲၤအပျံၤစၢဃာ်
         တၢ်န့ၣ်တက့ၢ်.
         15  မ်ခရံာ်အတၢ်ဃူတၢ်ဖိးပၢတၢ်လၢသုသးကံၢ်ပူၤတက့ၢ်. ဆူအဝဲန့ၣ်အပူၤတၢ်ကိးက့ၤသုလၢနီၢ်တဂၤဃီအပူၤလီၤ.
         ဒီးကဲထီၣ်ပှၤစံးထီၣ်ပတြၢၤတၢ်အဘျုးအဖှိၣ်တက့ၢ်.16  မ်ခရံာ်အကလုၢ်အကထါအိၣ်ဝဲဆိးဝဲလၢသုပူၤထူးထူးတီၤတီၤ, လၢတၢ်ကူၣ်သ့ကူၣ်ဘၣ်ခဲလၢာ်အပူၤ, ဒီးသိၣ်လိလိာ်သုသးဒီးသဆၣ်ထီၣ်လိာ်သုခံလၢထါစံးထီၣ်ပတြၢၤ,
         ဒီးတၢ်သးဝံၣ်, ဒီးအုၣ်တၢ်ဘၣ်ဃးဒီးသးန့ၣ်, ဒီးသးဝံၣ်ထီၣ်ယွၤ, အိၣ်ဒီးတၢ်ဘျုးတၢ်ဖှိၣ်လၢသု
         သးကံၢ်ပူၤတက့ၢ်.
         17  ကယဲၢ်သုမၤတၢ်န့ၣ်, လၢတၢ်ကတိၤမ့ၢ်ဂ့ၤ, လၢတၢ်မၤမ့ၢ်ဂ့ၤ, မၤတၢ်ခဲလၢာ်လၢကစၢ်ယ့ၣ်ရှူးအမံၤ,
         ဒီးစံးထီၣ်ပတြၢၤပၢ်ယွၤလၢအဝဲဒၣ်အဃိတက့ၢ်.18  ပိာ်မုၣ်သ့ၣ်ဧၢ, ပာ်သုသးလၢသုဝၤအဖီလာ်, ဒ်အဂ့ၤအဘၣ်လၢကစၢ်အပူၤတက့ၢ်.19  ပိာ်ခွါသ့ၣ်ဧၢ, အဲၣ်သုမါတက့ၢ်. ဒီးသုတပာ်ဒူသုသးလၢအလိၤတဂ့ၤ.20  ဖိသၣ်သ့ၣ်ဧၢ, စူၢ်သုမိၢ်သုပၢ်လၢတၢ်ကိးမံၤဒဲးအပူၤတက့ၢ်. အဂ့ၢ်ဒ်အံၤ, တၢ်န့ၣ်ဘၣ်ကစၢ်အသးလီၤ.21  ပၢ်သ့ၣ်ဧၢ, ဒ်သိးသုဖိသုလံၤအသးသုတဟးဂီၤတဂ့ၤဒီး, သုတမၤဒိၣ်ထီၣ်အသးတဂ့ၤ.22  ကုၢ်သ့ၣ်ဧၢ, စူၢ်သုကစၢ်ဘၣ်ဃးဒီးပဖံးပညၣ်လၢတၢ်ကိးမံၤဒဲးအပူၤတက့ၢ်. ထဲပှၤကညီအမဲာ်ညါလၢတၢ်မၤဘၣ်ပှၤကညီအသးတမ့ၢ်ဘၣ်,
         မ့မ့ၢ်ပျံၤယွၤ, ဒီးစူၢ်လၢ သူၣ်ကံၢ်သးလဲတက့ၢ်.
         23  ဒီးကယဲၢ်သုမၤတၢ်တမံၤလၢ်လၢ်, မၤလၢသူၣ်ကံၢ်သးလဲ, ဒ်လၢကစၢ်အသိး, ဒီးတမ့ၢ် ဘၣ်ဒ်လၢပှၤကညီအသိးဘၣ်တက့ၢ်.
         24  အဂ့ၢ်ဒ်အံၤ, သုသ့ၣ်ညါလၢသုကဒိးန့ၢ်ဘၣ်လၢကစၢ်အစုပူၤ, တၢ်ဟ့ၣ်ဘၣ်ဃးဒီးတၢ်န့ၢ်သါလီၤ. အဂ့ၢ်ဒ်အံၤ,
         သုမၤကစၢ်ခရံာ်အတၢ်လီၤ.―အဂ့ၢ်ဒ်အံၤ, ပှၤလၢအမၤတၢ်တတီတလိၤဘၣ်န့ၣ်, ကဘၣ်တၢ်လၢအမၤတတီတလိၤဘၣ်အဃိ,
         ဒီးတၢ်ကွၢ်မဲာ်တအိၣ်ဘၣ်ဝဲဘၣ်.

၄41  ကစၢ်သ့ၣ်ဧၢ, ဟ့ၣ်တၢ်လၢသုကုၢ်န့ၣ်တီတီလိၤလိၤ, ဒီးဂ့ၤဂ့ၤဘၣ်ဘၣ်တက့ၢ်. အဂ့ၢ်ဒ်အံၤ, သုသ့ၣ်ညါလၢသုကစၢ်အိၣ်စ့ၢ်ကီးလၢမူခိၣ်လီၤ.2  မၤတၢ်ဘါထုကဖၣ်သပှၢ်ပှၢ်, ဒီးဆိးသီလၢအပူၤအိၣ် ဒီးတၢ်စံးထီၣ်ပတြၢၤတၢ်အဘျုးအဖှိၣ်တက့ၢ်.
         3  ဘါထုကဖၣ်စ့ၢ်ကီးတဘျီဃီလၢပဂီၢ်, ဒ်သိးယွၤကအိးထီၣ်အကလုၢ်အကထါအတြဲၤလၢပဂီၢ်ဒ်သိးပကစံၣ်တဲၤတဲ
         လီၤခရံာ်အတၢ်ခူသူၣ်လၢပဘၣ်တၢ်စၢဃာ်လၢအဃိ,―4  ဒ်သိးယကမၤဖျါထီၣ်အဝဲန့ၣ်ဒ်ယဂ့ၤကတိၤတၢ်အသိးန့ၣ်တက့ၢ်.5  လဲၤတၢ်လၢတၢ်ကူၣ်သ့လၢပှၤအိၣ်လၢခိအမဲာ်ညါ, ဒီးပှ့ၤက့ၤတၢ်အဆၢအကတီၢ်တက့ၢ်.
         6  သုဂ့ၤစံးဆၢပှၤတဂၤလၢ်လၢ်ဒ်လဲၣ်ဒ်လဲၣ်, ဒ်သိးသုကသ့ၣ်ညါဒီး, မ်သုကလုၢ်ကထါအိၣ်ဒီးတၢ်ဘျုးတၢ်ဖှိၣ်ဒီး
         ဟီဒီးအံသၣ်, တဘိယူၢ်ဃီတက့ၢ်.7  ပဒီပုၢ်ဝဲၢ်လၢအဘၣ်တၢ်အဲၣ်အီၤ, ဒီးမ့ၢ်တၢ်အခ့အပှၤလၢအကလုၢ်တီ, ဒီးကုၢ်သကိးကုၢ်ဒီးပှၤလၢကစၢ်အပူၤ,
         စီၤတူဃံၤကူးန့ၣ်, ကဘိးဘၣ်သ့ၣ်ညါသုလၢတၢ် ဘၣ်ဃးဒီးယၤခဲလၢာ်လီၤ.
         8  အဝဲတဂၤန့ၣ်, ဒီးပှၤဘၣ်ဃးဒီးသု, ပဒီပုၢ်ဝဲၢ်လၢအကလုၢ်တီလၢတၢ်အဲၣ်အီၤ,―9  စီၤအီးန့ၤစံမူးန့ၣ်, ယမၢအလဲၤဆူသုအိၣ်, လၢတၢ်အံၤတမံၤအဂီၢ်ဒ်သိးသုကသ့ၣ်ညါတၢ်ဘၣ်ဃးဒီးပှၤ,
         ဒီးအဝဲဒၣ်မၤမုာ်ထီၣ်သုသးလီၤ. ဒီးအဝဲသ့ၣ်ကဘိးဘၣ်သ့ၣ်ညါသုလၢတၢ်ဖဲအံၤခဲလၢာ်လီၤ.10  ပှၤလၢအဘၣ်စၢဃာ်ဒီးယၤ, စီၤအရံးစတၢ်ဃူးကတိၤဒိၣ်သု, ဒီးစီၤဘၢ်နါဘၤအတခွါစီၤမၢ်ကူးလၢသုဒိးတၢ်မၤလိာ်လၢအဂ့ၢ်,
         မ့ၢ်လဲၤတုၤလၢသုအိၣ်ဒီး, တူၢ် လိာ်အီၤတက့ၢ်.
         11  ဒီးစီၤယ့ၣ်ရှူးကိးက့ၤဝဲလၢစီၤယူစတူးအဝဲသ့ၣ်တဖၣ်န့ၣ်မ့ၢ်ပှၤဒိးတၢ်ကူးတရံးဖိလီၤ. ဒီးထဲအဝဲသ့ၣ်ဧိၤမ့ၢ်ပှၤလၢအမၤဃုာ်တၢ်ဒီးယၤလၢယွၤအဘီအမုၢ်အဂီၢ်,
         ဒီးမ့ၢ်ပှၤလၢအမၤမုာ်ယသးလီၤ.12  ပှၤဘၣ်ဃးဒီးသုယ့ၣ်ရှူးခရံာ်အကုၢ်အပှၤ, စီၤအ့းပၤဖြါကတိၤဒိၣ်သု, ဒီးဂုာ်ဘါထုကဖၣ်သပှၢ်ပှၢ်လၢသုဂီၢ်
         တဘိယူၢ်ဃီ, ဒ်သိးသုကဆၢထၢၣ်အိၣ်လၢထီၣ်ပှဲၤထီၣ်ဒီးအိၣ်ဒီးသုစူၢ်ဂၢၢ်နာ်ကျၢၤလၢယွၤအတၢ်ဘၣ်အသးခဲ
         လၢာ်အပူၤလီၤ.
         13  အဂ့ၢ်ဒ်အံၤ, ယအုၣ်ယသးလၢအဂီၢ်လၢအသးဂဲၤလိာ်ဝဲဒိၣ်မးလၢသုဂီၢ်, ဒီးလၢပှၤအိၣ်လၢလီၤဒံၤကံအဂီၢ်,
         ဒီးလၢပှၤအိၣ်လၢ ဟံၣ်ရိးပလံအဂီၢ်လီၤ.14  ကသံၣ်သရၣ်လၢတၢ်အဲၣ်အီၤစီၤလူၤကၣ်, ဒီးစီၤဒ့မၤကတိၤဒိၣ်သုလီၤ.15  ကတိၤဒိၣ်ပဒီပုၢ်ဝဲၢ်အိၣ်လၢလီၤဒံၤကံ, ဒီးစီၤနူၣ်ဖၤ, ဒီး တၢ်အိၣ်ဖှိၣ်လၢအဟံၣ်န့ၣ်တက့ၢ်.
         16  ဒီးတုၤသုဖးလံာ်အံၤဝံၤဒီး, မၤဒ်သိးပှၤလီၤဒံၤကံအတၢ်အိၣ်ဖှိၣ်ကဖးဝဲစ့ၢ်ကီးတက့ၢ်. ဒီးလံာ်ဟဲလၢလီၤဒံၤကံန့ၣ်,
         ဖးစ့ၢ်ကီးသုဝဲ တက့ၢ်.
         17  ဒီးစံးဘၣ်စီၤအၢ်ဃံးပူး, တၢ်မၤလၢနဒိးန့ၢ်လၢကစၢ်အပူၤန့ၣ်ပလီၢ်နသးလၢ နကမၤတုၤအလၢာ်တက့ၢ်.18  ယၤ, စီၤပီလူးအတၢ်ကတိၤဒိၣ်လၢယစုဒၣ်ယဲလီၤ. သ့ၣ်နီၣ်ထီၣ်က့ၤယတၢ်စၢဃာ်တက့ၢ်. တၢ်အဘျုးအဖှိၣ်မ်အအိၣ်ဒီးသုတက့ၢ်.လံာ်စီၤပီလူးကွဲးန့ၢ်ပှၤသ့းစၤလနံဖိ အခီၣ်ထံးတဘ့ၣ်လံာ်စီၤပီလူးကွဲးန့ၢ်ပှၤသ့းစၤလနံဖိ အခီၣ်ထံးတဘ့ၣ်လံာ်စီၤပီလူးကွဲးန့ၢ်ပှၤသ့းစၤလနံဖိ အခီၣ်ထံးတဘ့ၣ်

၁11  စီၤပီလူး, ဒီးစီၤစံလၤ, ဒီးစီၤတံၤမသ့း, စံးဘၣ်တၢ်အိၣ် ဖှိၣ်လၢသ့းစၤလနံ, လၢပၢ်ယွၤဒီးကစၢ်ယ့ၣ်ရှူးခရံာ်အ
         ပူၤန့ၣ်, မ်တၢ်ဘျုးတၢ်ဖှိၣ်, ဒီးတၢ်ဃူတၢ်ဖိးလၢပပၢ်ယွၤ ဒီးကစၢ်ယ့ၣ်ရှူးခရံာ်န့ၣ်ဘၣ်သုတက့ၢ်.2  ပသ့ၣ်နီၣ်ထီၣ်က့ၤသုလၢပတၢ်ထုကတဖၣ်အပူၤ, ဒီး ပစံးထီၣ်ပတြၢၤယွၤအဘျုးတထံၣ်ဃီလၢ သုခဲလၢာ်အ
         ဃိလီၤ.
         3  ပသ့ၣ်နီၣ်ထီၣ်က့ၤတဘိယူၢ်ဃီ, သုတၢ်မၤ ဘၣ်ဃးဒီးတၢ်နာ်, ဒီးသုတၢ်ကျဲးစၢး ဘၣ်ဃးဒီးတၢ် အဲၣ်တၢ်ကွံ,
         ဒီးသုတၢ်ဝံသးစူၤ ဘၣ်ဃးဒီးတၢ်မုၢ်လၢ် လၢအအိၣ်လၢပကစၢ်ယ့ၣ်ရှူးခရံာ်အပူၤလၢယွၤဒီးပပၢ် အမဲာ်ညါလီၤ.
         4  အဂ့ၢ်ဒ်အံၤ, ဒီပုၢ်ဝဲၢ်လၢယွၤအဲၣ်အီၤ သ့ၣ်ဧၢ, ပသ့ၣ်ညါသုဘၣ်တၢ်ဃုထၢက့ၤသုလီၤ.
         5  အဂ့ၢ် ဒ်အံၤ, ပတၢ်သးခုအကစီၣ်အိၣ်ထဲတၢ်ကတိၤလၢသုဂီၢ် တမ့ၢ်ဘၣ်. မ့ၢ်အအိၣ်စ့ၢ်ကီးဒီးတၢ်စိတၢ်ကမီၤ,
         ဒီးသးစီ ဆှံ, ဒီးတၢ်နာ်အလၢအပှဲၤလၢအအါ, ဒ်သုသ့ၣ်ညါလၢ ပမ့ၢ်ပှၤဒ်လဲၣ်ဒ်လဲၣ်လၢသုကျါ, ဒီးလၢသုဂီၢ်အသိးန့ၣ်
         လီၤ.
         6  ဒီးသုဒိးန့ၢ်တၢ်အကလုၢ်အကထါလၢတၢ်နးတၢ် ဖှီၣ်အါအပူၤ, အိၣ်ဒီးသးစီဆှံအတၢ်သးခုသတးဒီးသု ကဲထီၣ်ပှၤကွၢ်လိပှၤဒီးကစၢ်န့ၣ်လီၤ.
         7  မၤသးဒ်န့ၣ်ဒီး သုကဲထီၣ်တၢ်အဒိအတဲာ်လၢပှၤစူၢ်က့ၤနာ်က့ၤတၢ်လၢ မၤက့းဒနံဒီးအဃါယၤခဲလၢာ်အဂီၢ်လီၤ.
         8  အဂ့ၢ်ဒ်အံၤ, ကစၢ်အကလုၢ်ကထါဟူထီသါလီၤလၢ သုအိၣ်ထဲလၢ မၤက့းဒနံဒီးအဃါယၤအပူၤဧိၤတမ့ၢ်ဘၣ်,
         မ့ၢ်သုနာ်က့ၤ ယွၤန့ၣ်ဟူထီၣ်သါလီၤဝဲကိးပူၤဒဲး တုၤပစံးတၢ်အလီၢ် တအိၣ်ဘၣ်နီတမံၤဘၣ်.
         9  အဂ့ၢ်ဒ်အံၤပှၤတဖၣ်အကစၢ် ဒၣ်ဝဲစံၣ်တဲၤတဲလီၤလၢ ပလဲၤနုာ်လၢသုကျါမ့ၢ်တၢ်ဒ် လဲၣ်ဒ်လဲၣ်, ဒီးလၢသုဃၣ်ကွံာ်သုသးလၢတၢ်ဂီၤဆူယွၤ
         အအိၣ် ဒ်သိးသုကမၤယွၤလၢအမူဝဲ ဒီးမ့ၢ်တၢ်နီၢ်နီၢ်တ ဂၤအတၢ်,
         10  ဒီးဒ်သိးသုကကွၢ်လၢ်အဖိခွါလၢမူခိၣ်, လၢ အဒုးဂဲၤဆၢထၢၣ်က့ၤအီၤလၢတၢ်သံ, ယ့ၣ်ရှူး, လၢအထုး
         ထီၣ်ကွံာ်ပှၤလၢတၢ်သးဒိၣ် လၢအကဟဲဝဲအပူၤ တဂၤ အကျဲလီၤ.
         
            

         
      

   
      
         2
၂21  အဂ့ၢ်ဒ်အံၤ, ပုၢ်သ့ၣ်ဝဲၢ်သ့ၣ်ဧၢ, သုသ့ၣ်ညါသုကစၢ် ဒၣ်သုဝဲ, လၢပလဲၤနုာ်ဆူသုအိၣ်တမ့ၢ်ဘၣ်တၢ်ကလီက
         လီဘၣ်.
         2  မ့မ့ၢ်ဒ်သုသ့ၣ်ညါအသိး, ပဘၣ်တၢ်နးတၢ်ဖှီၣ်, ဒီးတၢ်မၤအၢမၤနးပှၤလၢဖံလံးပံၤအပူၤ နာ်သက့ဒီး.
         ပ အိၣ်ဒီးပသးခူတလ့ၢ်လၢပယွၤအပူၤ ဒ်သိးပကစံၣ်တဲၤ တဲလီၤသုလၢယွၤအတၢ်သးခုအကစီၣ်, လၢတၢ်ဂ့ၤလိာ်
         ဘှီလိာ်အါအါကလဲာ်အပူၤလီၤ.
         3  အဂ့ၢ်ဒ်အံၤ, ပသဆၣ် ထီၣ်သုခံန့ၣ်တဟဲဘၣ်လၢတၢ်နာ်ကမၣ်, တၢ်အဲၣ်တ လ့ၤအဲၣ်တဘီ, ဒီးတၢ်လီတၢ်ဝ့ၤဘၣ်.
         4  မ့မ့ၢ်ဒ်ယွၤပာ်ပှၤ လၢအဂ့ၤအးလီၤ တၢ်သးခုအကစီၣ်လၢ ပစုပူၤအသိး န့ၣ်, ပကတိၤတၢ်ဒ်န့ၣ်သိးလီၤ.
         ဒ်သိးပကမၤဘၣ်ပှၤက ညီအသးတမ့ၢ်ဘၣ်, မ့ၢ်ယွၤလၢအမၤကွၢ်ပသူၣ်ပသးတ ဂၤအသးလီၤ.
         5  အဂ့ၢ်ဒ်အံၤ, ဒ်သုသ့ၣ်ညါတၢ်အသိးန့ၣ်, ပတကတိၤလွဲဘၣ်တၢ်နီတစုဘၣ်, ပတသးကွံဘၣ်တၢ် ဘၣ်ဃးဒီးတၢ်လီတၢ်ဝ့ၤဘၣ်,
         ယွၤမ့ၢ်တၢ်အုၣ်အသးလၢ ပဂီၢ်လီၤ.
         6  ပမ့ၢ်ခရံာ်အပှၤတၢ်မၢဖိသတးဒီး, ပပာ် ဒိၣ်ပာ်ထီပသးသ့ဘၣ်ဆၣ်ဒီးလၢသုမ့ၢ်ဂ့ၤ, လၢပှၤဂၤမ့ၢ်
         ဂ့ၤ, ပတဃုဘၣ်တၢ်လၤတၢ်ကပီၤလၢပှၤကညီဘၣ်.
         7  မ့ မ့ၢ်ပမ့ၢ်ပှၤအသးစူၤလၢသုကျါ ဒ်ပှၤကွၢ်ဖိ အံးက့ၤကွၢ် က့ၤအဖိဒၣ်ဝဲအသိးလီၤ.
         8  ဒ်န့ၣ်အသိး, မ့ၢ်ပအဲၣ်သုဒီး, ပသးအိၣ်ထဲလၢ ပကဟ့ၣ်သုလၢယွၤအတၢ်သးခုအက စီၣ်ဧိၤတမ့ၢ်ဘၣ်,
         မ့ၢ်လၢပသးသမူဒၣ်လဲာ်စ့ၢ်ကီးလီၤ. အဂ့ၢ်ဒ်အံၤ, သုမ့ၢ်ပှၤလၢပအဲၣ်အီၤလီၤ.
         9  အဂ့ၢ်ဒ်အံၤ, ပုၢ် သ့ၣ်ဝဲၢ်သ့ၣ်ဧၢ, ပမၤတၢ်သပှၢ်ပှၢ်ဒီးပမၤတၢ်တုၤတၢ်ဘှံး ပသးန့ၣ်, သုသ့ၣ်နီၣ်ထီၣ်က့ၤလီၤ.
         ပမၤတၢ်လၢမုၢ်ဆါ ဆဲးလၢမုၢ်နၤ, ဒ်သိးပသုတပာ်တၢ်ဃၢလၢသုလိၤနီတ ဂၤတဂ့ၤဒီး, ပစံၣ်တဲၤတဲလီၤသုလၢ
         ယွၤအတၢ်သးခုအ ကစီၣ်န့ၣ်လီၤ.10  သုမ့ၢ်ပှၤအုၣ်အသး, ဒီးယွၤစ့ၢ်ကီး, လၢပအိၣ်စီစီဆှံ ဆှံ, ဒီးတီတီလိၤလိၤ, ဒီးတၢ်ပာ်တၢ်ကမၣ်လၢပလိၤအ
         လီၢ်တအိၣ်ဘၣ်လၢပှၤစူၢ်က့ၤနာ်က့ၤသုဝဲအကျါဒ်လဲၣ် ဒ်လဲၣ်န့ၣ်လီၤ.
         11  ဒ်န့ၣ်အသိး, သုသ့ၣ်ညါလၢပသဆၣ် ထီၣ်သုခံတဂၤဒီးတဂၤ, ဒီးပမၤမုာ်ထီၣ်က့ၤသုသး, ဒီးပ အုၣ်ပသးလၢသုဒ်လဲၣ်ဒ်လဲၣ်,
         ဒ်ပၢ်မၤအဖိဒၣ်ဝဲအသိး,―
         12  ဒ်သိးသုကလဲၤတၢ်ဒ်အကြၢးဒီးယွၤလၢအကိးက့ၤသုဆူ အဘီအမုၢ်, ဒီးအလၤကပီၤအပူၤအသိးန့ၣ်လီၤ.13  မ်ဒ်န့ၣ်ဒီး, ပစံးထီၣ်ပတြၢၤယွၤအဘျုးအဖှိၣ်တထံၣ် ဃီစ့ၢ်ကီးလီၤ. အဂ့ၢ်ဒ်အံၤ, လၢသုဒိးန့ၢ်ယွၤအကလုၢ်အ
         ကထါလၢသုနၢ်ဟူလၢပှၤန့ၣ် သုတဒိးန့ၢ်ဘၣ်အီၤဒ်ပှၤ ကညီအကလုၢ်အသိးဘၣ်. မ့မ့ၢ်သုဒိးန့ၢ်အီၤဒ်အမ့ၢ်နီၢ်
         နီၢ်အသိး, လၢယွၤလၢအမၤတၢ်လၢပှၤစူၢ်က့ၤနာ်က့ၤ တၢ်သုဝဲအပူၤအကလုၢ်န့ၣ်လီၤ.
         14  အဂ့ၢ်ဒ်အံၤ, ပုၢ်သ့ၣ်ဝဲၢ် သ့ၣ်ဧၢ, သုကဲထီၣ်ပှၤကွၢ်လိယွၤအတၢ်အိၣ်ဖှိၣ်တဖၣ် လၢယ့ၣ်ရှူးခရံာ်အပူၤလၢကီၢ်ယူဒၤလီၤ.
         အဂ့ၢ်ဒ်အံၤ, သု ဘၣ်တၢ်စ့ၢ်ကီးလၢသုပှၤကလုာ်ဒၣ်သုဝဲအစုပူၤ, ဒ်အဝဲ သ့ၣ်ဘၣ်တၢ်လၢပှၤယူဒၤဖိအစုပူၤ,
         15  လၢအမၤသံကစၢ် ယ့ၣ်ရှူးဒီးဝံတဖၣ်, ဒီးမၤအၢမၤနးပှၤ, ဒီးတလူၤဘၣ်ယွၤ အသးဘၣ်, ဒီးကဲထီၣ်ပှၤခဲလၢာ်အဒုၣ်အဒါတဖၣ်,
         16  ဒီး တြီပှၤ ဒ်သိးပသုတစံၣ်တဲၤတဲလီၤတၢ်လၢပှၤကလုာ်တ ဖၣ်လၢအကတုၤလၢ တၢ်အုၣ်က့ၤခီၣ်က့ၤအီၤတဂ့ၤသ
         တးဒီး, မၤပှဲၤထီၣ်အတၢ်ကမၣ်တဘိယူၢ်ဃီလီၤ. ဘၣ် ဆၣ်ဒီးတၢ်သးဒိၣ်ထီၣ် ဟဲဘၣ်လၢအလိၤတုၤအလၢာ်
         န့ၣ်လီၤ.17  ဒီးပုၢ်သ့ၣ်ဝဲၢ်သ့ၣ်ဧၢ, ပဝဲဒၣ်အံၤပလီၤဖးဒီးသုတမ့ၢ် ဘၣ်လၢပသူၣ်ပသးဘၣ်, မ့ၢ်လၢပမဲာ်န့ၣ်လီၤ.
         ဒီးပသး သယုၢ်ဘၣ်သုဒိၣ်မး, ဒီးဒ်သိးပကထံၣ်ဘၣ်သုမဲာ်ဒီး, ပ ကျဲးစၢးတၢ်သပှၢ်ပှၢ်လီၤ.
         18  မၤသးဒ်န့ၣ်ဒီး, ပသးအိၣ်လၢ ပကလဲၤဆူသုအိၣ်, ယၤစီၤပီလူး, တဘျီဒီးခံဘျီ, ဒီးမုၣ် ကီၤလံၢ်တြီပှၤလီၤ.
         19  အဂ့ၢ်ဒ်အံၤ, ပတၢ်မုၢ်လၢ်မ့ၢ်ဂ့ၤ, ပတၢ်သးခုမ့ၢ်ဂ့ၤ, ပတၢ်သူၣ်ဖှံသးညီအခိၣ်သလုးမ့ၢ်ဂ့ၤ,
         မ့ၢ်တၢ်မနုၤလဲၣ်. မ့ၢ်သုဝဲလၢကစၢ်ယ့ၣ်ရှူးခရံာ်အမဲာ် ညါဖဲအဟဲန့ၣ်တမ့ၢ်ဘၣ်ဧါ.
         20  အဂ့ၢ်ဒ်အံၤ, သုဝဲဒၣ်အံၤ, သုမ့ၢ်ပလၤကပီၤ, ဒီးပတၢ်သးခုန့ၣ်လီၤ.

၃31  မၤသးဒ်န့ၣ်ဒီးတုၤပအိၣ်တကဲလၢၤဘၣ်ဒီး, ဘၣ်ပ သးလၢ ပကအိၣ်လီၤတဲာ်တဂၤဃီလၢအၤသ့ၣ်အပူၤ,―2  ဒီးပမၢလီၤယွၤအခ့အပှၤ, ဒီးပှၤမၤဃုာ်တၢ်ဒီးပှၤလၢခ ရံာ်အတၢ်သးခုအကစီၣ်အပူၤ ပဒီပုၢ်ဝဲၢ်စီၤတံၤမသ့းတ
         ဂၤ, လဲၤဆူသုအိၣ်ဒ်သိးအကဒုးဆူၣ်ထီၣ်သုဂံၢ်သုဘါ, ဒီးသဆၣ်ထီၣ်သုခံလၢသုတၢ်နာ်အဂ့ၢ်အကျိၤ,
         3  ဒ်သိး ပှၤသုတဟူးတဝးလၢ တၢ်နးတၢ်ဖှီၣ်တဖၣ်အံၤအဃိနီ တဂၤတဂ့ၤလီၤ. အဂ့ၢ်ဒ်အံၤ, သုသ့ၣ်ညါသုကစၢ်ဒၣ်သု
         ဝဲ, လၢတၢ်ပာ်လီၤပှၤလၢတၢ်အံၤအဂီၢ်လီၤ.
         4  အဂ့ၢ်ဒ်အံၤ, လၢပအိၣ်ဒီးသုဒၣ်လဲာ်န့ၣ်, ပစံးပာ်သုလၢပကဘၣ်တၢ် နးတၢ်ဖှီၣ်, ဒ်တၢ်မၤအသး,
         ဒီးသုသ့ၣ်ညါအသိးန့ၣ် လီၤ.
         5  မ်ဒ်န့ၣ်ဒီးတုၤယအိၣ်တကဲလၢၤဘၣ်ဒီး, ယမၢလီၤ တၢ်ဒ်သိးယကသ့ၣ်ညါသုတၢ်နာ်န့ၣ်လီၤ. အဂ့ၢ်ဒ်အံၤ,
         ပှၤလ့ပစီတၢ်တဂၤကလ့ပစီဘၣ်ဖုးသုသတးဒီး, ပတၢ် မၤကကဲထီၣ်လၢတၢ်ကလီကလီလီၤ.6  မ့မ့ၢ်ခဲကနံၣ်အံၤ, စီၤတံၤမသ့းဟဲလၢ သုအိၣ်ဆူပ အိၣ်ဒီးစံးဘၣ်တဲဘၣ်ပှၤလၢတၢ်သးခုအကစီၣ်ဘၣ်ဃး
         ဒီးသုတၢ်နာ်, ဒီးသုတၢ်အဲၣ်တၢ်ကွံ, ဒီးသုတၢ်သ့ၣ်နီၣ် ထီၣ်က့ၤပှၤကစီဒီတဘိယူၢ်ဃီ, ဒီးသုဆၢထံၣ်ဘၣ်ပှၤဒ်
         ပဆၢထံၣ်ဘၣ်စ့ၢ်ကီးသုအသိးလီၤ.
         7  မၤသးဒ်န့ၣ်ဒီး, ပုၢ် သ့ၣ်ဝဲၢ်သ့ၣ်ဧၢ, ပသးမုာ်ထီၣ်က့ၤလၢသုဂ့ၢ်လၢပတၢ်နး တၢ်ဖှီၣ်, ဒီးပတၢ်ကိၢ်တၢ်ဂီၤခဲလၢာ်အပူၤ,
         လၢသုတၢ်နာ် အဃိလီၤ.
         8  အဂ့ၢ်ဒ်အံၤ, ခဲကနံၣ်အံၤ, သုမ့ၢ်အိၣ်ဂၢၢ်ဆိး ကျၢၤလၢကစၢ်အပူၤဒီး, ပမူပဝဲလီၤ.
         9  အဂ့ၢ်ဒ်အံၤ, လၢ တၢ်သးခုခဲလၢာ်, လၢပသးခုလၢသုဃိလၢယွၤအမဲာ် ညါအဃိန့ၣ်, ပကဟ့ၣ်ဆၢ တၢ်စံးထီၣ်ပတြၢၤယွၤအ
         ဘျုးအဖှိၣ်လၢမနုၤတမံၤလဲၣ်.
         10  ပဘါထုကဖၣ်သပှၢ်ပှၢ် လၢမုၢ်နၤဒီးလၢမုၢ်ဆါဒ်သိးပကထံၣ်ဘၣ်သုမဲာ်, ဒီးမၤ လၢထီၣ်ပှဲၤထီၣ်တၢ်လၢ
         အတလၢတပှဲၤဒံးဘၣ်လၢသု တၢ်နာ်အပူၤလီၤ.11  ဒီးယွၤအကစၢ်ဒၣ်ဝဲ, ပပၢ်တဂၤ, ဒီးပကစၢ်ယ့ၣ်ရှူး န့ၣ်, မ်အဟ့ၣ်လီၤပကျဲလီၤဟိဆူသုအိၣ်တက့ၢ်.
         12  ဒီးမ် ကစၢ်ဒုးအါထီၣ်သုတၢ်အဲၣ်လိာ်ကွံလိာ်သုသး, ဒီးသု တၢ်အဲၣ်ပှၤခဲလၢာ်အဂီၢ်, လၢလၢပှဲၤပှဲၤ,
         ဒ်ပအဲၣ်အသိး န့ၣ်တက့ၢ်.
         13  ဒ်သိးဖဲပကစၢ်ယ့ၣ်ရှူးခရံာ်ဟဲအိၣ်ဒီးအပှၤ စီဆှံခဲလၢာ်ဒီး, သုသးကအိၣ်ဂၢၢ်ဆိးကျၢၤလၢတၢ်စီဆှံ
         အပူၤလၢယွၤဒီးပပၢ်အမဲာ်ညါ, ဒီးတၢ်ပာ်တၢ်ကမၣ်လၢ သုလိၤအလီၢ်သုတအိၣ်တဂ့ၤလီၤ.

၄41  ဒီးတၢ်ကတိၤလၢခံကတၢၢ်, ပုၢ်သ့ၣ်ဝဲၢ်သ့ၣ်ဧၢ, သုဂ့ၤ လဲၤဒ်လဲၣ်ဒ်လဲၣ်, ဒီးမၤဘၣ်ယွၤအသး, ဒ်သုဒိးန့ၢ်တၢ်
         လၢပအိၣ်ဒီးသုလဲၤတၢ်အသိး, ပဃ့ကညးသု, ဒီးသ ဆၣ်ထီၣ်သုခံလၢကစၢ်ယ့ၣ်ရှူးအပူၤ, ဒ်သိးသုကမၤအါ
         ထီၣ်န့ၣ်လီၤ.
         2  အဂ့ၢ်ဒ်အံၤ, ပဟ့ၣ်လီၤသုတၢ်မၤလိာ်မနုၤ မနုၤလၢကစၢ်ယ့ၣ်ရှူးအအိၣ်န့ၣ်သုသ့ၣ်ညါလီၤ.
         3  အဂ့ၢ် ဒ်အံၤ, ယွၤအတၢ်ဘၣ်အသးန့ၣ်မ့ၢ်တၢ်အံၤ, ဒ်သိးသုက စီကဆှံ, ဒီးသုကဟးဆှဲးတၢ်မၤကမၣ်မုၣ်ကမၣ်ခွါ,
         4  ဒ် သိးသုဝဲတဂၤဒီးတဂၤ, ကသ့ၣ်ညါဟံးဃာ်အသပၢၤဒၣ် ဝဲလၢတၢ်စီဆှံဒီးတၢ်လၤကပီၤအပူၤလီၤ.
         5  လၢသးကွံ တၢ်ဘၣ်ဃးဒီးတၢ်ကလုာ်ကလိၤ, ဒ်ပှၤကလုာ်တဖၣ် လၢအတသ့ၣ်ညါဘၣ်ယွၤအသိးတမ့ၢ်ဘၣ်,
         6  ဒ်သိးပှၤ သုတမၤကမၣ်, ဒီးလီန့ၢ်အဒီပုၢ်ဝဲၢ်အတၢ်နီတဂၤတဂ့ၤ လီၤ. အဂ့ၢ်ဒ်အံၤ, ယွၤမ့ၢ်တၢ်မၤဆၢမၤကၣ်တၢ်လၢတၢ်
         န့ၣ်တဖၣ်ခဲလၢာ်, ဒ်ပစံးပာ်စ့ၢ်ကီးသု, ဒီးအုၣ်ပသးအ သိးန့ၣ်လီၤ.
         7  အဂ့ၢ်ဒ်အံၤ, တမ့ၢ်ဘၣ်ယွၤကိးက့ၤပှၤဆူ တၢ်အဲၣ်တလ့ၤအဲၣ်တဘီအပူၤဘၣ်. မ့ၢ်ဆူတၢ်စီဆှံအ ပူၤလီၤ.
         8  မၤသးဒ်န့ၣ်ဒီး, ပှၤလၢအတပးလ့ၢ်ပးကါဘၣ် တၢ်ဘၣ်, တမ့ၢ်ဘၣ်အတပးလ့ၢ်ပးကါဘၣ်ပှၤကညီဘၣ်, မ့ၢ်ယွၤလၢအဟ့ၣ်လီၤစ့ၢ်ကီးသုလၢအသးစီဆှံလီၤ.9  မ့မ့ၢ်ဒီပုၢ်ဝဲၢ်အဲၣ်လိာ်အသးအဂ့ၢ်အကျိၤန့ၣ်, ယကွဲး န့ၢ်သုအလီၢ်တအိၣ်ဘၣ်. အဂ့ၢ်ဒ်အံၤ,
         သုကစၢ်ဒၣ်သုဝဲ, သုဘၣ်တၢ်သိၣ်လိသုလၢယွၤ ဒ်သိးသုကအဲၣ်လိာ်ကွံ လိာ်သုသးလီၤ.
         10  အဂ့ၢ်ဒ်အံၤ, သုမၤတၢ်အံၤလၢဒီပုၢ်ဝဲၢ်ခဲ လၢာ်အိၣ်လၢမၤက့းဒနံဒီကီၢ်ညါစ့ၢ်ကီးလီၤ. ဘၣ်ဆၣ်
         ဒီးပုၢ်သ့ၣ်ဝဲၢ်သ့ၣ်ဧၢ, ပဃ့ကညးသု ဒ်သိးသုကမၤအါ ထီၣ်အါထီၣ်လီၤ.
         11  ဒီးပလီၢ်သုသးသပှၢ်ပှၢ်လၢသုက အိၣ်ဂၢၢ်အိၣ်ဘှီၣ်, ဒီးမၤသုတၢ်ဒၣ်သုဝဲ, ဒီးမၤတၢ်ဖံးတၢ် လၢသုစုဒၣ်သုဝဲ,
         ဒ်ပမၤလိာ်တ့ၢ်သုအသိးန့ၣ်,
         12  ဒ်သိး သုကလဲၤတၢ်ဂ့ၤဂ့ၤဘၣ်ဘၣ်လၢ ပှၤအိၣ်လၢခိအမဲာ်ညါ ဒီးသုန့ၢ်ဘၣ်တၢ်အလီၢ်သုတအိၣ်နီတမံၤတဂ့ၤလီၤ.13  ဒီးပုၢ်သ့ၣ်ဝဲၢ်သ့ၣ်ဧၢ, တဘၣ်ဘၣ်ပသးလၢသုတသ့ၣ် ညါဘၣ်ပှၤလၢအမံအဂ့ၢ်အကျိၤန့ၣ်, ဒ်သိးသုသးသုတ
         တအုး, ဒ်ပှၤဂၤလၢအတၢ်မုၢ်လၢ်တအိၣ်ဘၣ်အသိးန့ၣ် တဂ့ၤ.
         14  အဂ့ၢ်ဒ်အံၤ, ပမ့ၢ်စူၢ်က့ၤနာ်က့ၤလၢယ့ၣ်ရှူးသံဝဲ, ဒီးဂဲၤဆၢထၢၣ်က့ၤဝဲဒီး, ပှၤလၢအမံလၢယ့ၣ်ရှူးအပူၤတ
         ဖၣ်န့ၣ်, ယွၤကဒုးဟဲက့ၤထီၣ်အီၤလၢအသိးဒ်န့ၣ်အသိး စ့ၢ်ကီးလီၤ.15  အဂ့ၢ်ဒ်အံၤ, ပစံးဘၣ်သုလၢတၢ်အံၤ, လၢယွၤအက လုၢ်အကထါအပူၤ, လၢပှၤလၢအမူ, ဒီးအိၣ်တုၤကစၢ်ဟဲ
         က့ၤန့ၣ်ပဝဲဒၣ်အံၤ, ပတလဲၤထီၣ်လၢပှၤလၢအမံတဖၣ် အမဲာ်ညါဘၣ်.
         16  အဂ့ၢ်ဒ်အံၤ, ကစၢ်အကစၢ်ဒၣ်ဝဲကဟဲ လီၤလၢမူခိၣ်အိၣ်ဒီးတၢ်ကိးပသူ, ဒီးကလူးအခိၣ်တဂၤ အကလုၢ်သီၣ်,
         ဒီးအိၣ်ဒီးယွၤအကွဲၤဒီး, ပှၤလၢအသံလၢ ခရံာ်အပူၤတဖၣ်န့ၣ်ကဂဲၤဆၢထၢၣ်ဆိဝဲ,
         17  တုၤနုၤတစု, ပှၤလၢအမူဒီးအိၣ်ဒံးပဝဲဒၣ်အံၤ, တၢ်ကထုးထီၣ်န့ၢ်ပှၤ တပူၤဃီဒီးအဝဲသ့ၣ်, ဆူတၢ်အၢၣ်အပူၤ,
         ဒ်သိးပကသ ဂၢၢ်ကစၢ်လၢမူကပိာ်လိၤ, ဒီးပကအိၣ်ဒီးကစၢ်အစိၤစိၤ အဃၣ်ဃၣ်ဒ်န့ၣ်လီၤ.18  မၤသးဒ်န့ၣ်ဒီး, မၤမုာ်ထီၣ်လိာ်သုသးလၢတၢ်ကတိၤ တဖၣ်အံၤတက့ၢ်.

၅51  ဒီးပုၢ်သ့ၣ်ဝဲၢ်သ့ၣ်ဧၢ, အမုၢ်အလါဒီးအဆၢအကတီၢ် အဂ့ၢ်အကျိၤန့ၣ်, တၢ်ကွဲးန့ၢ်သုအလီၢ်တအိၣ်ဘၣ်.
         2  အ ဂ့ၢ်ဒ်အံၤ, သုသ့ၣ်ညါသုကစၢ်ဒၣ်သုဝဲလီၤတံၢ်လီၤဆဲး, လၢကစၢ်အမုၢ်နံၤန့ၣ် ဟဲဝဲဒ်တၢ်ဘျၣ်
         လၢမုၢ်နၤအသိး လီၤ.
         3  တုၤပှၤစံးလၢတၢ်ဃူတၢ်ဖိးဒီးတၢ်ဂၢၢ်တၢ်ကျၢၤ အိၣ်ဝဲဒီး, တၢ်ဟးဂူာ်ဟးဂီၤဟဲဘၣ်အီၤတကီၢ်ခါ,
         ဒ်တၢ် ဟုးဆါဘၣ်ပိာ်မုၣ်လၢအဒၢထီၣ်အသိးန့ၣ်, ဒီးထူၣ်ဖျဲး တသ့ဘၣ်လီၤ.4  မ့မ့ၢ်သုဝဲ, ပုၢ်သ့ၣ်ဝဲၢ်သ့ၣ်ဧၢ, သုတအိၣ်ဘၣ်လၢတၢ် ခံးကျါဒ်သိးမုၢ်နံၤန့ၣ်ကချုးန့ၢ်သု
         ဒ်တၢ်ဘျၣ်အသိးန့ၣ် ဘၣ်.
         5  အဂ့ၢ်ဒ်အံၤ, သုမ့ၢ်ပှၤတၢ်ကပီၤဖိ, ဒီးပှၤမုၢ်ဆါဖိခဲ လၢာ်လီၤ. တမ့ၢ်ဘၣ်ပဘၣ်ဃးဒီးမုၢ်နၤဒီးတၢ်ခံးန့ၣ်
         ဘၣ်.
         6  မၤသးဒ်န့ၣ်ဒီး, မ်ပသုတမံသပ့ၤဒ်ပှၤဂၤအသိးန့ၣ် တဂ့ၤ, ဒီးမ်ပဆိးသီဒီးကီၤပသးတက့ၢ်.
         7  အဂ့ၢ်ဒ်အံၤ, ပှၤ လၢအမံတဖၣ်န့ၣ်မံဝဲလၢမုၢ်နၤ, ဒီးပှၤလၢအအီမူၤသံး တဖၣ်န့ၣ်, အီမူၤသံးလၢမုၢ်နၤလီၤ.
         8  မ့မ့ၢ်ပှၤလၢအဘၣ် ဃးဒီးမုၢ်ဆါပဝဲဒၣ်အံၤ, မ်ပကီၤပသးတက့ၢ်. သိးထီၣ် တၢ်နာ်ဒီးတၢ်အဲၣ်တၢ်ကွံအသဃိးတက့ၢ်.
         ဒီးကုာ်ထီၣ် တၢ်မုၢ်လၢ် ဘၣ်ဃးဒီးတၢ်အုၣ်က့ၤခီၣ်က့ၤ အခိၣ်ကုာ် သုးန့ၣ်တက့ၢ်.
         9  အဂ့ၢ်ဒ်အံၤ, ယွၤတပာ်ပှၤလၢပကဘၣ် တၢ်သးဒိၣ်ထီၣ်အဂီၢ်ဘၣ်. မ့ၢ်လၢပကတုၤလၢတၢ်အုၣ် က့ၤခီၣ်က့ၤအဂီၢ်,
         လၢပကစၢ်ယ့ၣ်ရှူးခရံာ်အဃိ,
         10  လၢ အဒိးသံအသးလၢပဂီၢ်, ဒ်သိး, ပဖုသံနီၣ်မ့ၢ်ဂ့ၤ, ပမံသပ့ၤ မ့ၢ်ဂ့ၤ, ပကမူဃုာ်ဒီးအီၤလီၤ.
         11  မၤသးဒ်န့ၣ်ဒီးမၤမုၣ်ထီၣ် လိာ်သုသး, ဒီးမၤထီၣ်မၤထီလိာ်သုသးသကိးသကိး, ဒ် သုမၤစ့ၢ်ကီးအသိးန့ၣ်တက့ၢ်.12  ဒီးပုၢ်သ့ၣ်ဝဲၢ်သ့ၣ်ဧၢ, ပှၤလၢအမၤတၢ်လၢသုကျါ, ဒီး အိၣ်လၢသုဖီခိၣ်လၢကစၢ်အပူၤ, ဒီးသိၣ်က့ၤသီက့ၤသု
         တဖၣ်န့ၣ်, ပဃ့ကညးသုဒ်သိးသုကသ့ၣ်ညါအီၤ,
         13  ဒီး ပာ်ဒိၣ်အီၤလၢတၢ်အဲၣ်တၢ်ကွံအပူၤလၢ အမၤတၢ်အ ဃိဒိၣ်မးလီၤ. ဒီးအိၣ်ဃူလိာ်ဖိးလိာ်သုသးသကိးသကိး
         တက့ၢ်.14  ဒီးပုၢ်သ့ၣ်ဝဲၢ်သ့ၣ်ဧၢ, ပဃ့ကညးသု, ပှၤလၢအတဒိ ကနၣ်ဘၣ်တဖၣ်န့ၣ်, သိၣ်က့ၤသီက့ၤအီၤတက့ၢ်.
         ပှၤလၢ အသးတခုဘၣ်တဖၣ်န့ၣ်, မၤမုာ်ထီၣ်အီၤတက့ၢ်. ပှၤလၢ အဂံၢ်စၢ်ဘါစၢ်တဖၣ်န့ၣ်, မၤစၢၤအီၤတက့ၢ်.
         ဝံသးစူၤပှၤ ခဲလၢာ်တက့ၢ်.
         15  ဒ်သိးပှၤသုတမၤဆၢတၢ်အၢလၢပှၤနီ တဂၤတဂ့ၤဒီး, ကွၢ်သုဝဲတက့ၢ်, အခိၣ်တလိာ်, ဖဲအဘၣ် ဃးဒီးသုဝဲသ့ၣ်သကိးသကိးမ့ၢ်ဂ့ၤ,
         ဖဲအဘၣ်ဃးဒီးပှၤခဲ လၢာ်မ့ၢ်ဂ့ၤ, လူၤတၢ်ဂ့ၤတၢ်ဝါတထံၣ်ဃီတက့ၢ်.
         16  သူၣ်ဖှံ သးညီတဘိယူၢ်ဃီတက့ၢ်.
         17  ဘါထုကဖၣ်တၢ်တထံၣ် ဃီတက့ၢ်.
         18  လၢတၢ်ခဲလၢာ်အပူၤန့ၣ်, စံးထီၣ်ပတြၢၤ တၢ်အဘျုးအဖှိၣ်တက့ၢ်. အဂ့ၢ်ဒ်အံၤ, အဝဲန့ၣ်မ့ၢ်တၢ်
         ဘၣ်ယွၤအသးလၢယ့ၣ်ရှူးခရံာ်အပူၤလၢသုဂီၢ်လီၤ.
         19  သုတမၤလီၤပံာ်ကွံာ်သးန့ၣ်တဂ့ၤ.―သုတမၤတရီ တပါတၢ်ကတိၤလၢဝံအကျိာ်တဂ့ၤ.
         21  ပစီကွၢ်တၢ်ခဲ လၢာ်, ဟံးဃာ်တၢ်အဂ့ၤတက့ၢ်.
         22  ဟးဆှဲးတၢ်အၢလၢ ကိးတၢ်အက့ၢ်အဂီၤဒဲးတက့ၢ်.
         23  ဒီးတၢ်ဃူတၢ်ဖိးအက စၢ်ဒၣ်ဝဲန့ၣ်, မ်အမၤစီဆှံသုလၢလၢပှဲၤပှဲၤတက့ၢ်. ဒီးမ် တၢ်အံးက့ၤကွၢ်က့ၤသုဒီဂၤညါ,
         ဒ်သိးသုသး, ဒီးသုသး သမူ, ဒီးသုနီၢ်ခိခဲလၢာ်ကအိၣ်လၢတၢ်ပာ်တၢ်ကမၣ်အ လီၢ်တအိၣ်ဘၣ်, ဖဲပကစၢ်ယ့ၣ်ရှူးခရံာ်ဟဲက့ၤန့ၣ်တ
         က့ၢ်.
         24  ပှၤလၢအကိးန့ၢ်သုမ့ၢ်ပှၤလၢအကလုၢ်တီ, ဒီးအဝဲ ဒၣ်ကမၤစ့ၢ်ကီးဝဲန့ၣ်လီၤ.
         25  ပုၢ်သ့ၣ်ဝဲၢ်သ့ၣ်ဧၢ, ဘါထုကဖၣ်လၢပဂီၢ်တက့ၢ်.
         26  နၢမူပဒီပုၢ်ဝဲၢ်ခဲလၢာ်လၢတၢ်နၢမူစီဆှံတက့ၢ်.
         27  ဒ်သိးပှၤကဖးလံာ်တဘ့ၣ်အံၤလၢ ဒီပုၢ်ဝဲၢ်စီဆှံခဲလၢာ် အမဲာ်ညါဒီး, ယမၤလိာ်သုလၢကစၢ်အမဲာ်ညါလီၤ.28  ပကစၢ်ယ့ၣ်ရှူးခရံာ်အဘျုးအဖှိၣ်, မ်အအိၣ်ဒီးသုတ က့ၢ်. [အၤမ့ၣ်].လံာ်စီၤပီလူးကွဲးန့ၢ်ပှၤသ့းစၤလနံဖိခံဘ့ၣ်တဘ့ၣ်လံာ်စီၤပီလူးကွဲးန့ၢ်ပှၤသ့းစၤလနံဖိခံဘ့ၣ်တဘ့ၣ်လံာ်စီၤပီလူးကွဲးန့ၢ်ပှၤသ့းစၤလနံဖိခံဘ့ၣ်တဘ့ၣ်

၁11  စီၤပီလူးဒီးစီၤစံလၤ ဒီးစီၤတံၤမသ့း, စံးဘၣ်ပှၤသ့းစၤ လနံဖိအတၢ်အိၣ်ဖှိၣ်လၢပပၢ်ယွၤဒီး ပကစၢ်ယ့ၣ်ရှူးခရံာ်
         အပူၤန့ၣ်,
         2  မ်တၢ်ဘျုးတၢ်ဖှိၣ်ဒီးတၢ်ဃူတၢ်ဖိးလၢပပၢ် ယွၤဒီးကစၢ်ယ့ၣ်ရှူးခရံာ်အအိၣ်န့ၣ်ဘၣ်သုတက့ၢ်.3  ပုၢ်သ့ၣ်ဝဲၢ်သ့ၣ်ဧၢ, ပဂ့ၤစံးထီၣ်ပတြၢၤယွၤအဘျုးအ ဖှိၣ်လၢသုဃိတဘိယူၢ်ဃီ, ဒ်တၢ်အကြၢးအဘၣ်အသိး
         လီၤ. အဂ့ၢ်ဒ်အံၤ, သုတၢ်နာ်ဒိၣ်ထီၣ်ဒိၣ်မး, ဒီးသုတၢ်အဲၣ် လိာ်ကွံလိာ်သုသးကိးဂၤဒဲးန့ၣ်,
         အါထီၣ်ဝဲလီၤ.
         4  မၤသး ဒ်န့ၣ်ဒီး, မ့ၢ်သုတၢ်ဝံသးစူၤ, ဒီးသုတၢ်နာ်, လၢသုဘၣ် တၢ်မၤအၢမၤသီဒီးတၢ်နးတၢ်ဖှီၣ်အပူၤအဃိဒီး,
         ပဝဲဒၣ်ပ ကစၢ်ဒၣ်ပဝဲအံၤ, ပပာ်ပသးကဖၢလၢလၢသုဂ့ၢ်, လၢယွၤ အတၢ်အိၣ်ဖှိၣ်တဖၣ်အပူၤလီၤ.
         5  အဝဲန့ၣ်မ့ၢ်တၢ်အုၣ်အ သးဘၣ်ဃးဒီးယွၤ အတၢ်စံၣ်ညီၣ်တီလၢ အပာ်သုလၢ သုဂ့ၤဘၣ်ဃးဒီးယွၤအဘီအမုၢ်,
         လၢသုတူၢ်တၢ်လၢအ ဃိစ့ၢ်ကီးအဂ့ၢ်လီၤ.
         6  အဂ့ၢ်ဒ်အံၤ, မ့ၢ်တၢ်တီတၢ်လိၤလၢ ယွၤ, လၢအကဟ့ၣ်တၢ်နးတၢ်ဖှီၣ်လၢပှၤလၢအမၤနးမၤ ဖှီၣ်သု,
         7  ဒီးလၢအကဟ့ၣ်ပှၤလၢအဘၣ်တၢ်နးတၢ်ဖှီၣ် သုဝဲသ့ၣ်အံၤ, လၢသုကန့ၢ်ဘၣ်တၢ်အိၣ်ဘှံးဒီးပှၤ, ဖဲက
         စၢ်ယ့ၣ်ရှူးအိၣ်ဖျါထီၣ်လၢမူခိၣ် အိၣ်ဒီးအကလူးဘၣ် ဃးဒီးအစိအကမီၤ,
         8  လၢမ့ၣ်အူလၣ်အပူၤလၢအက ဟ့ၣ်ဆၢတၢ်လၢပှၤတသ့ၣ်ညါဘၣ်ယွၤ, ဒီးပှၤတစူၢ် ဘၣ်ပကစၢ်ယ့ၣ်ရှူးခရံာ်အတၢ်သးခုအကစီၣ်အကတီၢ်
         လီၤ.
         9  အဝဲသ့ၣ်ကဘၣ်အတၢ်ဒဲးဘးလၢတၢ်ဟးဂီၤအ ထူအယိာ် လၢယွၤအမဲာ်ညါ, ဒီးအစိအကမီၤအလၤ အကပီၤအအိၣ်,
         10  ဖဲအဟဲဝဲလၢမုၢ်တနံၤန့ၣ်လၢအက ဘၣ်တၢ်မၤလၤကပီၤအီၤလၢအပှၤစီဆှံ, ဒီးကဲထီၣ်တၢ် ကမၢကမၣ်အလီၢ်လၢကယဲၢ်ပှၤလၢအနာ်တၢ်,
         အက တီၢ်လီၤ. အဂ့ၢ်ဒ်အံၤ, ပတၢ်အုၣ်ပသးန့ၣ်ဘၣ်တၢ်နာ်အီၤ လၢသုန့ၣ်လီၤ.11  လၢတၢ်န့ၣ်အဃိ ပဘါထုကဖၣ်လၢသုဂီၢ်တဘိယူၢ် ဃီဒ်သိး ပကစၢ်ကပာ်သုလၢပှၤဂ့ၤဘၣ်ဃးဒီးတၢ်ကိး က့ၤအီၤ,
         ဒီးကမၤလၢထီၣ်ပှဲၤထီၣ်ကယဲၢ်တၢ်အဲၣ်ဒိးဘၣ် ဃးဒီးတၢ်မၤဂ့ၤ, ဒီးတၢ်မၤဘၣ်ဃးဒီးတၢ်နာ်, အိၣ်ဒီး
         တၢ်အစိအကမီၤ,
         12  ဒ်သိးပကစၢ်ယ့ၣ်ရှူးခရံာ်အမံၤက ဘၣ်တၢ်စံးထီၣ်ပတြၢၤလၢသုပူၤ, ဒီးသုဝဲလၢအဝဲဒၣ်အ ပူၤ, ဒ်ပကစၢ်ယွၤဒီးကစၢ်ယ့ၣ်ရှူးအဘျုးအဖှိၣ်အိၣ်ဝဲအ
         သိးန့ၣ်လီၤ.

၂21  ဒီးပုၢ်သ့ၣ်ဝဲၢ်သ့ၣ်ဧၢ, ပဃ့ကညးသုလၢပကစၢ်ယ့ၣ် ရှူးခရံာ်ဟဲက့ၤဒီး လၢပတၢ်အိၣ်ဖှိၣ်ရိဖှိၣ်ဆူအအိၣ်အ
         ဂ့ၢ်,
         2  ဒ်သိးသုသးသုတဟူးတဝးလၢအဆိအချ့တဂ့ၤ, ဒ် သိးသုသုတဘၣ်တၢ်ပျံၤတၢ်ဖုးလၢသးမ့ၢ်ဂ့ၤ, လၢတၢ် ကတိၤမ့ၢ်ဂ့ၤ,
         လၢလံာ်ဒ်အဟဲလၢပအိၣ်မ့ၢ်ဂ့ၤ, ဒ်ကစၢ်အ မုၢ်နံၤကဘၣ်ဘူးတ့ၢ်အသိးန့ၣ်တဂ့ၤ.
         3  သုတဒိးလီသု သးလၢတၢ်နီတမံၤနီတဂၤတဂ့ၤ. အဂ့ၢ်ဒ်အံၤ, တၢ်ကဒံ ကဒါန့ၣ်မ့ၢ်တဟဲဆိဘၣ်, ဒီးတၢ်ဒဲးဘးပိာ်ခွါ,
         တၢ်ဟး ဂီၤအဖိခွါ
         4  လၢအဂ့ၢ်လိာ်ဘှီလိာ်, ဒီးပာ်ထီၣ်ထီအသး လၢကယဲၢ်တၢ်လၢတၢ်ကိးအီၤလၢကစၢ်, လၢတၢ်ဘါ အီၤအဖီခိၣ်,
         တုၤအဆ့ၣ်နီၤဝဲလၢယွၤအဟံၣ်ပူၤ, ဒီးဒုးနဲၣ် အသးလၢအမ့ၢ်ယွၤတဂၤန့ၣ်, မ့ၢ်တအိၣ်ဖျါထီၣ်ဒီး,
         မုၢ် တနံၤန့ၣ်တတုၤဘၣ်ဝဲဘၣ်.5  မ့ၢ်သုတသ့ၣ်နီၣ်ထီၣ်လၢ ယအိၣ်ဒံးဒီးသုအဖၢမုၢ်ဒီး, ယစံးဘၣ်တဲဘၣ်သုလၢတၢ်န့ၣ်တဖၣ်ဘၣ်ဧါ.
         6  ဒီးတၢ် လၢအတြီဝဲခဲကနံၣ်အံၤ ဒ်သိးအကအိၣ်ဖျါထီၣ်လၢအ ဆၢကတီၢ်ဒၣ်ဝဲဒီး, သုသ့ၣ်ညါလီၤ.
         7  အဂ့ၢ်ဒ်အံၤ, ခဲက နံၣ်အံၤဒၣ်လဲာ်, တၢ်အၢအတၢ်ခူသူၣ်မၤတၢ်လီၤ. ကမၤ တၢ်ထဲလၢပှၤတြီတၢ်ခဲကနံၣ်အံၤ
         တအိၣ်တြီလၢၤဘၣ် တၢ်အကတီၢ်ဧိၤန့ၣ်လီၤ.
         8  တုၤနုၤတစုတၢ်အၢတဂၤန့ၣ် ကအိၣ်ဖျါထီၣ်လီၤ. အဝဲန့ၣ်ပကစၢ်ယ့ၣ်ရှူးကမၤလၢာ် ကွံာ်အီၤလၢအထးခိၣ်အသါထီၣ်,
         ဒီးကမၤဟးဂီၤအီၤ လၢအဟဲန့ၣ်အတၢ်အိၣ်ဖျါလီၤ.
         9  အဝဲန့ၣ်ဟဲတၢ်န့ၣ်က မၤအသးဒ်မုၣ်ကီၤလံၢ်အမၤတၢ်အသိး, လၢကယဲၢ်တၢ် စိတၢ်ကမီၤ, ဒီးတၢ်လီၤလိၢ်လီၤလးကဘျံးကဘျၣ်,
         10  ဒီး လၢကယဲၢ်တၢ်လီတၢ်ဝ့ၤ ဘၣ်ဃးဒီးတၢ်တတီတလိၤ ဘၣ်လၢပှၤလၢအကတုၤလၢ တၢ်ဟးဂီၤတဖၣ်အကျါ လီၤ.
         အဂ့ၢ်ဒ်အံၤ, တတူၢ်လိာ်ဘၣ်တၢ်အဲၣ်ဒိးတၢ်မ့ၢ်တၢ် တီ, ဒ်သိးအကတုၤလၢတၢ်အုၣ်က့ၤခီၣ်က့ၤအီၤဘၣ်.―11  မၤသးဒ်န့ၣ်ဒီးယွၤကမၢလီၤတၢ်လီဆူၣ်လၢအဝဲသ့ၣ် အလိၤ, ဒ်သိးအကနာ်တၢ်ကဘျံးကဘျၣ်,
         12  ဒ်သိးကယဲၢ် ပှၤလၢအတနာ်ဘၣ်တၢ်မ့ၢ်တၢ်တီဘၣ်, ဒီးအဲၣ်ဒိးတၢ် တတီတလိၤဘၣ်ခဲလၢာ်န့ၣ်, ကဘၣ်တၢ်စံၣ်ညီၣ်ဃၣ်
         အီၤလီၤ.13  ဘၣ်ဆၣ်ဒီးပှၤလၢကစၢ်အဲၣ်အီၤသုဝဲ, ပုၢ်သ့ၣ်ဝဲၢ်သ့ၣ် ဧၢ, ပဂ့ၤစံးထီၣ်ပတြၢၤယွၤအဘျုးအဖှိၣ်လၢသုဃိတဘိ
         ယူၢ်ဃီ, အဂ့ၢ်ဒ်အံၤ, ယွၤဃုထၢက့ၤသုလၢတၢ်အခီၣ်ထံး ဒ်သိး သုကတုၤလၢတၢ်အုၣ်က့ၤခီၣ်က့ၤသုလၢတၢ်မၤစီ
         ဆှံဘၣ်ဃးဒီးသးန့ၣ်, လၢတၢ်စူၢ်က့ၤနာ်က့ၤတၢ်မ့ၢ်တၢ် တီအဃိလီၤ.
         14  ဒီးယွၤကိးက့ၤသုဆူအဝဲန့ၣ်အပူၤလၢပ တၢ်သးခုအကစီၣ်, ဒ်သိးသုကန့ၢ်ဘၣ်ပကစၢ်ယ့ၣ်ရှူးခ ရံာ်အလၤကပီၤန့ၣ်လီၤ.
         15  မၤသးဒ်န့ၣ်ဒီး, ပုၢ်သ့ၣ်ဝဲၢ်သ့ၣ် ဧၢ, အိၣ်ဂၢၢ်ဆိးကျၢၤ, ဒီးဟံးဃာ်တၢ်သိၣ်တၢ်သီတဖၣ် လၢသုမၤလိလၢတၢ်ကတိၤမ့ၢ်ဂ့ၤ,
         ပလံာ်မ့ၢ်ဂ့ၤန့ၣ်တ က့ၢ်.16  ဒီးပကစၢ်ယ့ၣ်ရှူးအကစၢ်ဒၣ်ဝဲ, ဒီးယွၤ, ပပၢ်လၢအ အဲၣ်ပှၤ, ဒီးဟ့ၣ်လီၤပှၤလၢတၢ်မၤမုာ်ပှၤလီၤထူလီၤယိာ်,
         ဒီးတၢ်မုၢ်လၢ်အဂ့ၤလၢတၢ်ဘျုးတၢ်ဖှိၣ်န့ၣ်,
         17  မ်အမၤမုာ် ထီၣ်က့ၤသုသး, ဒီးဒုးအိၣ်ဂၢၢ်ဆိးကျၢၤသုလၢကယဲၢ် တၢ်ကတိၤအဂ့ၤ, ဒီးတၢ်မၤအဂ့ၤအပူၤန့ၣ်တက့ၢ်.

၃31  တၢ်ကတိၤလၢခံကတၢၢ်, ပုၢ်သ့ၣ်ဝဲၢ်သ့ၣ်ဧၢ, ဘါထု ကဖၣ်တၢ်လၢပဂီၢ်ဒ်သိးယွၤအကလုၢ်အထါကဃ့ၢ်,
         ဒီး ဘၣ်တၢ်လၤတၢ်ကပီၤ, ဒ်လၢသုကျါအသိးန့ၣ်,
         2  ဒီးဒ် သိးပကပူၤဖျဲးဒီးပှၤလၢအနၢ်က့ၣ် ဒီးပှၤအၢပှၤသီန့ၣ်တ က့ၢ်. အဂ့ၢ်ဒ်အံၤ, ပှၤတအိၣ်ဘၣ်ဒီးတၢ်နာ်ကိးဂၤဒဲး
         ဘၣ်.
         3  ဘၣ်ဆၣ်ဒီးကစၢ်လၢအကဒုးအိၣ်ဂၢၢ်ဆိးကျၢၤ သု, ဒီးကပၢၤသုလၢတၢ်အၢတၢ်သီသုတဘၣ်သုတဂ့ၤ တဂၤန့ၣ်,
         အကလုၢ်တီလီၤ.
         4  ဒီးပနာ်လၢကစၢ်အပူၤ လၢသုဂ့ၢ်, လၢသုမၤတ့ၢ်, ဒီးသုကမၤဒံးတၢ်လၢပမၤလိာ် သုန့ၣ်လီၤ.
         5  ဒီးမ်ကစၢ်ဆှၢသုသးဆူယွၤအတၢ်အဲၣ်တၢ် ကွံ, ဒီးခရံာ်အတၢ်ဝံသးစူၤအပူၤတက့ၢ်.6  ဒီးပုၢ်သ့ၣ်ဝဲၢ်သ့ၣ်ဧၢ, ပမၤလိာ်သုလၢပကစၢ်ယ့ၣ်ရှူးခ ရံာ်အမံၤ, ဒ်သိးသုကဟးဆှဲးကယဲၢ်ဒီပုၢ်ဝဲၢ်လၢအလဲၤ
         တၢ်တဂ့ၤတဘၣ်ဘၣ်, ဒီးတဒ်သိးဘၣ်ဒီးတၢ်သိၣ်တၢ် သီလၢအဒိးန့ၢ်လၢပှၤဘၣ်, ကိးဂၤဒဲးန့ၣ်တက့ၢ်.
         7  အဂ့ၢ် ဒ်အံၤ, သုဂ့ၤကွၢ်လိပှၤဒ်လဲၣ်ဒ်လဲၣ်န့ၣ်, သုသ့ၣ်ညါသု ကစၢ်ဒၣ်သုဝဲလီၤ. အဂ့ၢ်ဒ်အံၤ,
         ပတမၤဘၣ်တၢ်တဂ့ၤ တဘၣ်ဘၣ်လၢသုကျါဘၣ်.
         8  ပှၤဂၤအကိၣ်ပတအီၣ် ဘၣ်ကလီကလီနီတဂၤဘၣ်. မ့ၢ်ပမၤတၢ်, ဒီးမၤတုၤတၢ် ဘှံးပသး, လၢမုၢ်ဆါဒီးလၢမုၢ်နၤ,
         ဒ်သိးပသုတပာ်တၢ် ဃၢလၢသုလိၤနီတဂၤတဂ့ၤလီၤ.
         9  ပစိပကမီၤတအိၣ် ဘၣ်န့ၣ်တမ့ၢ်ဘၣ်. မ့ၢ်ဒ်သိးပကပာ်ပသးလၢတၢ်အဒိ အတဲာ်လၢသုကကွၢ်လိပှၤအဂီၢ်လီၤ.
         10  အဂ့ၢ်ဒ်အံၤ, ဖဲပ အိၣ်ဒီးသုန့ၣ်, ပမၤလိာ်သုလၢတၢ်အံၤ, ပှၤလၢအတမၤ ဘၣ်တၢ်တဂၤဂၤန့ၣ်, မ်အသုတအီၣ်စ့ၢ်ကီးတၢ်တဂ့ၤ
         လီၤ.
         11  အဂ့ၢ်ဒ်အံၤ, ပနၢ်ဟူလၢပှၤတနီၤနီၤလၢသုကျါ လဲၤတၢ်တဂ့ၤတဘၣ်ဘၣ်, ဒီးတမၤဘၣ်တၢ်ဘၣ်, မ့ၢ်အ မ့ၢ်ပှၤမၤကျီၣ်ကျဲတၢ်ဒီးပှၤဂၤအတၢ်န့ၣ်လီၤ.
         12  ပှၤမၤဝဲဒ် န့ၣ်တဖၣ်, ဒ်သိးအကမၤတၢ်ဘှီၣ်ဘှီၣ်ဒီးအီၣ်အကိၣ်ဒၣ် ဝဲဒီး, ပမၤလိာ်, ဒီးသဆၣ်ထီၣ်အခံလၢပကစၢ်ယ့ၣ်ရှူးခ
         ရံာ်အပူၤန့ၣ်လီၤ.13  မ့မ့ၢ်သုဝဲသ့ၣ်အံၤ, ပုၢ်သ့ၣ်ဝဲၢ်သ့ၣ်ဧၢ, မၤတၢ်ဂ့ၤန့ၣ်, သုသုတလီၤဘှံးလီၤတီၤတဂ့ၤ.
         14  ပှၤမ့ၢ်တစူၢ်ဘၣ်ပက လုၢ်လၢလံာ်အပူၤအံၤတဂၤဂၤဒီး, တိၢ်နီၣ်အီၤ, ဒီးဒ်သိး အကမဲာ်ဆှးဒီး,
         သုတရ့လိာ်ဒီးအီၤတဂ့ၤ.
         15  ဒီးသုတပာ် အီၤဒ်တၢ်အဒုၣ်အဒါအသိးတဂ့ၤ. မ်သုသိၣ်က့ၤသီက့ၤ အီၤဒ်ဒီပုၢ်ဝဲၢ်အသိးန့ၣ်တက့ၢ်.16  ဒီးတၢ်ဃူတၢ်ဖိးအကစၢ်အကစၢ်ဒၣ်ဝဲန့ၣ်, မ်အဟ့ၣ် သုလၢတၢ်ဃူတၢ်ဖိးလၢတၢ်ခဲလၢာ်အပူၤတဘိယူၢ်ဃီ
         တက့ၢ်. မ်ကစၢ်အိၣ်ဒီးသုခဲလၢာ်တက့ၢ်.17  ယၤစီၤပီလူးကတိၤဒိၣ်တၢ်လၢယစုဒၣ်ယဲ, လၢအမ့ၢ် တၢ်ပနီၣ်လၢလံာ်ဟ့ၣ်ယုၢ်ခဲလၢာ်အပူၤန့ၣ်, ယကွဲးဒ်
         အံၤလီၤ.18  ပကစၢ်ယ့ၣ်ရှူးခရံာ်အဘျုးအဖှိၣ်န့ၣ်, မ်အအိၣ်ဒီးသု ခဲလၢာ်တက့ၢ်. အၤမ့ၣ်.လံာ်စီၤပီလူးကွဲးန့ၢ်စီၤတံၤမသ့းအခီၣ်ထံးတဘ့ၣ်လံာ်စီၤပီလူးကွဲးန့ၢ်စီၤတံၤမသ့းအခီၣ်ထံးတဘ့ၣ်လံာ်စီၤပီလူးကွဲးန့ၢ်စီၤတံၤမသ့းအခီၣ်ထံးတဘ့ၣ်

၁11  ယ့ၣ်ရှူးခရံာ်အပှၤတၢ်မၢဖိ, ဒ်ယွၤလၢအအုၣ်က့ၤခီၣ် က့ၤပှၤ, ဒီးယ့ၣ်ရှူးခရံာ်ပတၢ်မုၢ်လၢ်,
         အတၢ်မၤလိာ်အ သိး, ယၤစီၤပီလူးအံၤ,
         2  ယစံးဘၣ်ယဖိနီၢ်နီၢ်လၢတၢ်နာ် အပူၤ, စီၤတံၤမသ့းဧၢ, မ်တၢ်ဘျုးတၢ်ဖှိၣ်, တၢ်သူၣ်က ညီၤသးကညီၤ,
         တၢ်ဃူတၢ်ဖိးလၢပပၢ်ယွၤဒီး ပကစၢ် ယ့ၣ်ရှူးခရံာ်အအိၣ်, ဘၣ်နၤတက့ၢ်.
         3  လၢယလဲၤဆူမၤက့းဒနံန့ၣ်, ဒ်ယဃ့ကညးနၤလၢနကအိၣ်ဒံးလၢအ့းဖ့းစူးအပူၤ, ဒ်သိးနကမၤလိာ်ပှၤတနီၤနီၤလၢအသုတသိၣ်က့ၤသီက့ၤတၢ်အဂုၤအဂၤတဂ့ၤ,―4  လၢအသုတသးအိၣ်ပူတဖၣ်, ဒီးတၢ်ဂံၢ်ထံးဃဲၤလာ်လၢ အကတၢၢ်တအိၣ်ဘၣ်တဂ့ၤအသိးန့ၣ်, မၤတက့ၢ်. တၢ်
         န့ၣ်တဖၣ်တမၤဂၢၢ်မၤကျၢၤဘၣ် ယွၤအလုၢ်အလၢ်လၢ အဘၣ်ဃးဒီးတၢ်နာ်ဘၣ်, အခိၣ်တလိာ်မၤအါထီၣ်တၢ်
         အ့ၣ်လိာ်ဆိးက့လိာ်န့ၣ်လီၤ.5  တၢ်မၤလိာ်န့ၣ်အကတၢၢ်မ့ၢ်တၢ်အဲၣ်တၢ်ကွံဘၣ်ဃး ဒီးသးကဆှီ, ဒီးသးလၢအသ့ၣ်ညါဒၣ်တၢ်လၢအဂ့ၤ,
         ဒီး တၢ်နာ်နီၢ်နီၢ်လီၤ.
         6  တၢ်န့ၣ်တဖၣ်ပှၤတနီၤနီၤဟးကမၣ် ဝဲသတးဒီး, လဲၤကပိာ်ကပၤဆူတၢ်ကတိၤကလီကလီ လီၤ.
         7  ပှၤတဖၣ်န့ၣ်တၢ်မိၣ်ကဲအသးလၢတၢ်သိၣ်တၢ်သီ သရၣ်ဘၣ်ဆၣ်ဒီး, တၢ်လၢအစံးဝဲမ့ၢ်ဂ့ၤ, တၢ်လၢအက
         တိၤဆူၣ်လၢအဂ့ၢ်မ့ၢ်ဂ့ၤ, အနၢ်တပၢၢ်ဘၣ်ဝဲဘၣ်.
         8  ဘၣ် ဆၣ်ဒီးတၢ်သိၣ်တၢ်သီန့ၣ်, ပမ့ၢ်မၤအီၤတီတီလိၤလိၤဒီး, ပသ့ၣ်ညါလၢအမ့ၢ်တၢ်ဂ့ၤလီၤ.
         9  ပသ့ၣ်ညါတၢ်အံၤ, တၢ် ပာ်လီၤတၢ်သိၣ်တၢ်သီလၢ ပှၤတီပှၤလိၤအဂီၢ်တမ့ၢ် ဘၣ်. မ့ၢ်လၢပှၤမၤကမၣ်တၢ်,
         ဒီးလၢပှၤတစူၢ်ဘၣ်တၢ်ဘၣ်, လၢပှၤတယူးတယီၣ်ဘၣ်ယွၤ, ဒီးလၢပှၤတၢ်ဒဲးဘးဖိ, လၢပှၤတစီတဆှံဘၣ်,
         ဒီးလၢပှၤအၢပှၤသီ, လၢပှၤတီၢ် အမိၢ်, ဒီးလၢပှၤတီၢ်အပၢ်, လၢပှၤမၤသံပှၤကညီ,10  လၢပှၤမၤကမၣ်မုၣ်ကမၣ်ခွါ, လၢပှၤအဲၣ်ပကၢၤ, လၢပှၤ ဟုၣ်န့ၢ်ပှၤကညီ, လၢပှၤကတိၤတၢ်ကဘျံးကဘျၣ်,
         လၢ ပှၤတမၤဘၣ်ဝဲဒ်အဆိၣ်တၢ်အသိးတဖၣ်အဂီၢ်လီၤ. ဒီး တၢ်အဂုၤအဂၤ လၢအထီဒါတၢ်သိၣ်တၢ်သီ အဂ့ၤအ
         ဘၣ်,―
         11  ဒ်ယွၤလၢအဘၣ်တၢ်ဆိၣ်ဂ့ၤ, အတၢ်သးခုအက စီၣ်အိၣ်ဒီးအလၤကပီၤ, လၢတၢ်ဟ့ၣ်လီၤလၢယၤအံၤ အသိး, မ့ၢ်အိၣ်ဒီး,
         လၢအဝဲန့ၣ်အဂီၢ်လီၤ.12  ဒီးပကစၢ်ယ့ၣ်ရှူးခရံာ်လၢ အဒုးဆူၣ်ထီၣ်ယဂံၢ်ယ ဘါန့ၣ်, ယစံးထီၣ်ပတြၢၤအဘျုးအဖှိၣ်လီၤ. အဂ့ၢ်ဒ်
         အံၤ, ပာ်ယၤလၢပှၤအကလုၢ်တီ, ဒီးပာ်ယၤလၢတၢ်မၤ အတၢ်အပူၤလီၤ.
         13  ယဲဒၣ်အံၤလၢအခီၣ်ထံးန့ၣ်, ယမ့ၢ်ပှၤ ဒုၣ်ဒွဲၣ်တၢ်, ဒီးပှၤမၤအၢမၤသီတၢ်, ဒီးပှၤအဒူလီၤ. ဘၣ်
         ဆၣ်ဒီးယန့ၢ်ဘၣ်တၢ်သးကညီၤလီၤ. အဂ့ၢ်ဒ်အံၤ, ယတ သ့ၣ်ညါဘၣ်တၢ်ဘၣ်, ဒီးယတနာ်ဘၣ်တၢ်ဘၣ်ဒီး,
         ယ မၤတၢ်န့ၣ်လီၤ.
         14  ဒီးပကစၢ်အဘျုးအဖှိၣ်အါထီၣ်အါ အါကလဲာ်, အိၣ်ဒီးတၢ်နာ်ဒီးတၢ်အဲၣ်တၢ်ကွံလၢအအိၣ် လၢယ့ၣ်ရှူးခရံာ်အပူၤလီၤ.15  တၢ်ကတိၤလၢအမ့ၢ်အတီ, ဒီးဂ့ၤလၢပှၤခဲလၢာ်တူၢ် လိာ်တထံၣ်မ့ၢ်အအံၤ, ယ့ၣ်ရှူးခရံာ်ဟဲလီၤလၢဟီၣ်ခိၣ်
         ချၢ, ဒ်သိးအကအုၣ်က့ၤခီၣ်က့ၤပှၤတၢ်ဒဲးဘးဖိ, လၢယ မ့ၢ်အဒိၣ်ကတၢၢ်တဂၤလီၤ.
         16  ဘၣ်ဆၣ်ဒီးယဒိးတၢ်သး ကညီၤယၤအဂ့ၢ်မ့ၢ်အအံၤ, ဒ်သိးယ့ၣ်ရှူးခရံာ်ကဒုးနဲၣ် အတၢ်ဝံသးစူၤခဲလၢာ်လၢယၤအဒိၣ်ကတၢၢ်တဂၤအပူၤ
         လၢယကကဲထီၣ်အဒိအတဲာ်လၢ ပှၤလၢအကနာ်က့ၤ အီၤလၢခံတဖၣ်အဂီၢ်, ဒ်သိးအကန့ၢ်ဘၣ်တၢ်မူအထူအ ယိာ်လီၤ.17  ဒီးစီၤပၤအထူအယိာ်, သံတသ့, အိၣ်တဖျါ, ကစၢ်တ ဂၤဃီန့ၣ်, မ်တၢ်ယူးတၢ်ယီၣ်, ဒီးတၢ်လၤကပီၤအိၣ်ဒီး
         အီၤအစိၤစိၤအဃၣ်ဃၣ်တက့ၢ်. အၤမ့ၣ်.18  ဖိစီၤတံၤမသ့းဧၢ, တၢ်မၤလိာ်အံၤယဟ့ၣ်လီၤနၤ, ဒ် တၢ်စံးပာ်လၢဝံအကျိာ်လၢနဂ့ၢ်နကျိၤအသိး, ဒ်သိးလၢ
         အဃိန့ၣ်နကဒုးတၢ်ဒုးလၢအဂ့ၤ,
         19  ဒီးအိၣ်ဒီးတၢ်နာ်, ဒီး သးလၢအသ့ၣ်ညါဒၣ်တၢ်လၢအဂ့ၤ, လၢပှၤတနီၤနီၤပာ် ကွံာ်ဝဲသတးဒီး, လၢတၢ်နာ်အဂ့ၢ်န့ၣ်အကဘီဟးဂီၤဝဲ
         လီၤ.
         20  စီၤဟူၤမ့းနဲ, ဒီးစီၤအလ့းစၣ်ဒြူးအိၣ်ဝဲလၢအကျါ လီၤ. ဒီးဒ်သိးတၢ်ကသိၣ်လိအီၤလၢအသုတဒုၣ်ဒွဲၣ်တၢ်
         တဂ့ၤန့ၣ်, ယဟ့ၣ်လီၤကွံာ်လံအီၤဆူမုၣ်ကီၤလံၢ်အစုပူၤ လံ.

၂21  မၤသးဒ်န့ၣ်ဒီး, လၢတၢ်ခဲလၢာ်အကျါယမၤလိာ်ဆိ, လၢပှၤကမၤတၢ်ဃ့ကညး, တၢ်ဘါထုကဖၣ်, တၢ်သ ကွံၢ်ကညး,
         တၢ်စံးထီၣ်ပတြၢၤတၢ်အဘျုးအဖှိၣ်, လၢပှၤ ကညီခဲလၢာ်အဂီၢ်,
         2  လၢစီၤပၤ, ဒီးကယဲၢ်ပှၤအိၣ်လၢပ ဒိၣ်အလီၢ်အဂီၢ်, ဒ်သိးပကအိၣ်ဂၢၢ်အိၣ်ဘှီၣ်, ဒီးအိၣ်ဃူ အိၣ်ဖိးလၢကယဲၢ်တၢ်ယူးတၢ်ယီၣ်ယွၤ,
         ဒီးတၢ်ကဒုလီၤ တံၢ်အပူၤလီၤ.
         3  အဂ့ၢ်ဒ်အံၤ, တၢ်န့ၣ်မ့ၢ်တၢ်အဂ့ၤ, ဒီးတၢ် ဘၣ်ယွၤအသးလၢအအုၣ်က့ၤခီၣ်က့ၤပှၤလီၤ.
         4  အဝဲဒၣ် န့ၣ်ဆၢဝဲလၢပှၤကညီခဲလၢာ် ကတုၤလၢတၢ်အုၣ်က့ၤ ခီၣ်က့ၤအီၤ, ဒီးကသ့ၣ်ညါထီၣ်တၢ်မ့ၢ်တၢ်တီန့ၣ်လီၤ.5  အဂ့ၢ်ဒ်အံၤ, ယွၤအိၣ်ဝဲတဂၤ, ဒီးလၢယွၤဒီးပှၤကညီ အဘၢၣ်စၢၤန့ၣ်ပှၤအိၣ်ဝဲတဂၤလီၤ.
         6  အဝဲဒၣ်န့ၣ်မ့ၢ်ပှၤ ကညီယ့ၣ်ရှူးခရံာ်တဂၤ, လၢအဟ့ၣ်လီၤဒၣ်အသးလၢ တၢ်ပှ့ၤက့ၤလၢပှၤခဲလၢာ်အဂီၢ်,
         လၢအကဘၣ်အုၣ်အ သးဖဲအမုၢ်အလါဘၣ်န့ၣ်လီၤ.
         7  ဒီးလၢတၢ်န့ၣ်အဂီၢ် တၢ်ပာ်ယၤလၢပှၤစံၣ်တဲၤတဲလီၤတၢ်, ဒီးပှၤတၢ်မၢဖိ လီၤ. ယကတိၤတၢ်အမ့ၢ်အတီ,
         ယတကတိၤတၢ်ကဘျံး ကဘျၣ်ဘၣ်, တၢ်ပာ်ယၤလၢပှၤကလုာ်တဖၣ်အသရၣ် လၢတၢ်နာ်ဒီးတၢ်မ့ၢ်တၢ်တီအပူၤလီၤ.8  မၤသးဒ်န့ၣ်ဒီး ယသးအိၣ်လၢပိာ်ခွါတဖၣ်အသးတ ဒိၣ်ထီၣ်ဘၣ်, ဒီးအသးတဒ့ဒီဘၣ်ဒီး, ကယူာ်ထီၣ်အစုစီ
         ဆှံဒီးဘါထုကဖၣ်တၢ်လၢတၢ်ကိးပူၤဒဲးလီၤ.
         9  ဒ်န့ၣ်အ သိးလၢပိာ်မုၣ်တဖၣ် ကကူတၢ်သိးတၢ်ဖဲအဂ့ၤအဘၣ်, ဒီးကယၢအသးလၢတၢ်သံၣ်စူးသံၣ်ကျိၤ,
         ဒီးတၢ်ပာ်အ သးသပှၢ်ပှၢ်လီၤ. လၢအသံၣ်ခိၣ်သူမ့ၢ်ဂ့ၤ, လၢထူဧိၤလွဲ ဧိၤမ့ၢ်ဂ့ၤ, လၢတၢ်မျၢ်ပလဲမ့ၢ်ဂ့ၤ,
         လၢတၢ်ကူတၢ်သိးအပှ့ၤ ဒိၣ်မ့ၢ်ဂ့ၤ, တမ့ၢ်ဘၣ်.
         10  မ့ၢ်လၢအမၤတၢ်ဂ့ၤ, ဒ်ပိာ်မုၣ်လၢ အအၢၣ်လီၤအီလီၤလၢအယူးယီၣ်ယွၤတဖၣ်, ဂ့ၤမၤဝဲအ သိးန့ၣ်လီၤ.11  မ်ပိာ်မုၣ်မၤလိတၢ်လၢတၢ်အိၣ်ဘှီၣ်ဒီး စူၢ်တၢ်ခဲလၢာ် အပူၤတက့ၢ်.
         12  ပိာ်မုၣ်သိၣ်လိနဲၣ်လိတၢ်မ့ၢ်ဂ့ၤ, ပာ်ဒိၣ်အ သးလၢပိာ်ခွါအဖိခိၣ်မ့ၢ်ဂ့ၤ, ယတဟ့ၣ်မၤဘၣ်ယဲဘၣ်,
         မ့မ့ၢ်လၢအကအိၣ်ဘှီၣ်လီၤ.
         13  အဂ့ၢ်ဒ်အံၤ, တၢ်တ့လီၤဆိ စီၤအၤဒၣ်, ဒီးတ့က့ၤနီၢ်အံၣ်အုလၢခံလီၤ.
         14  ဒီးတၢ်လီန့ၢ် စီၤအၤဒၣ်တမ့ၢ်ဘၣ်, မ့ၢ်ပိာ်မုၣ်ဘၣ်တၢ်လီန့ၢ်အီၤဒီး, လီၤကမၣ်တၢ်လီၤ.
         15  ဘၣ်ဆၣ်ဒီးမ့ၢ်အိၣ်ဝဲဆိးဝဲလၢတၢ် နာ်, ဒီးတၢ်အဲၣ်တၢ်ကွံ, ဒီးတၢ်စီဆှံအပူၤအိၣ်ဒီးတၢ်ပာ်
         အသးသပှၢ်ပှၢ်ဒီး, ကတုၤလၢတၢ်အုၣ်က့ၤခီၣ်က့ၤ, လၢ အဆံးစၢ်အဖိလီၤ.

၃31  တၢ်ကတိၤလၢအမ့ၢ် အတီတထံၣ် မ့ၢ်အအံၤ, ပှၤတ ဂၤဂၤမ့ၢ်ဆၢကဲထီၣ်လၢ ပှၤကွၢ်တၢ်ဒီး, မ့ၢ်အဆၢတၢ်မၤ
         လၢအဂ့ၤတမံၤလီၤ.
         2  မၤသးဒ်န့ၣ်ဒီးပှၤကွၢ်တၢ်န့ၣ်ဘၣ် မ့ၢ်ပှၤလၢတၢ်ပာ် တၢ်ကမၣ်လၢအလိၤ အလီၢ်တအိၣ် ဘၣ်, ပှၤအိၣ်ဒီးအမါတဂၤဧိၤ,
         ပှၤခိးအသး, ပှၤပာ်အသး သပှၢ်ပှၢ်, ပှၤကဒုလီၤတံၢ်, ပှၤအဲၣ်ပှၤတမှံၤ, ပှၤသိၣ်လိ တၢ်သ့လီၤ.
         3  တမ့ၢ်ဘၣ်ပှၤအိၣ်လၢစပံးထံအဃၢၤ, ဒီးပှၤ တီၢ်တၢ်ဘၣ်. မ့ၢ်ပှၤပာ်အသးခုၣ်ခုၣ်မုာ်မုာ်, ပှၤတအ့ၣ်
         လိာ်ဆိးက့ဘၣ်, ပှၤတသးကွံစ့လၢအလၤကပီၤတအိၣ် ဘၣ်,
         4  ပှၤလၢအစံၣ်ညီၣ်အဟံၣ်ဒၣ်ဝဲဂ့ၤဂ့ၤဘၣ်ဘၣ်, ပှၤ လၢအသိၣ်နၢၤအဖိအလံၤ, အိၣ်ဒီးအသူၣ်ဂၢၢ်သးကျၢၤခဲ
         လၢာ်လီၤ.
         5  အဂ့ၢ်ဒ်အံၤ, ပှၤဂ့ၤစံၣ်ညီၣ်အဟံၣ်ဒၣ်ဝဲဒ်လဲၣ် ဒ်လဲၣ်န့ၣ်, မ့ၢ်တသ့ၣ်ညါဘၣ်ဒီး, ကွၢ်ယွၤအတၢ်အိၣ်ဖှိၣ်
         ကသ့ဒ်လဲၣ်.
         6  တမ့ၢ်ဘၣ်ပှၤကဲထီၣ်သီအပျဲၢ်အဘီၣ်ဘၣ် ဒ်သိးအသုတပာ်ထီၣ်ထီအသး, ဒီးလီၤတဲာ်ဆူမုၣ်ကီၤ လံၢ်အတၢ်လီၤကမၣ်အပူၤတဂ့ၤလီၤ.
         7  ဒီးဘၣ်အိၣ်ဒီး တၢ်အုၣ်အသးဂ့ၤလၢပှၤအိၣ်လၢခိစ့ၢ်ကီး, ဒ်သိးတၢ်ဒုၣ် ဒွဲၣ်, ဒီးမုၣ်ကီၤလံၢ်အပျံၤသကွီၤသုတဘၣ်အီၤတဂ့ၤလီၤ.8  ဒ်န့ၣ်အသိးတၢ်အိၣ်ဖှိၣ်အခ့အပှၤတဖၣ်န့ၣ်, ဘၣ်မ့ၢ် ပှၤလၢအသူၣ်ဂၢၢ်သးကျၢၤ, တမ့ၢ်ဘၣ်ပှၤအပျ့ၤခံဘ့ၣ်,
         ပှၤအီစပံးထံလၢအအါ, ပှၤမၤတၢ်လၢအလၤအကပီၤတ အိၣ်ဒ်သိးအကန့ၢ်စ့ဘၣ်.
         9  ဒီးဘၣ်ဟံးဃာ်တၢ်ခူသူၣ် ဘၣ်ဃးဒီးတၢ်နာ်, လၢအသးလၢအသ့ၣ်ညါဒၣ်တၢ် လၢအဂ့ၤအပူၤလီၤ.
         10  ဒီးပှၤတဖၣ်အံၤစ့ၢ်ကီး, မ်အဘၣ်ဆိ တၢ်မၤကွၢ်အီၤဒီး, လၢခံက့ၤ, ပာ်တၢ်ကမၣ်လၢအလိၤအ လီၢ်မ့ၢ်တအိၣ်ဘၣ်ဒီး,
         မ်အမၤတၢ်အိၣ်ဖှိၣ်အခ့အပှၤအ တၢ်တက့ၢ်.11  ဒ်န့ၣ်အသိးပိာ်မုၣ်တဖၣ်န့ၣ်, ဘၣ်မ့ၢ်ပှၤလၢအသူၣ် ဂၢၢ်သးကျၢၤ, တမ့ၢ်ဘၣ်ပှၤဒုၣ်ဒွဲၣ်တၢ်ဘၣ်,
         ဘၣ်မ့ၢ်ပှၤခိး အသး, ပှၤလၢအကလုၢ်တီလၢတၢ်ခဲလၢာ်န့ၣ်လီၤ.12  တၢ်အိၣ်ဖှိၣ်အခ့အပှၤန့ၣ်, မ်အအိၣ်ဒီးအမါတဂၤဧိၤ တက့ၢ်. မ်အစံၣ်ညီၣ်အဖိအလံၤ, ဒီးအဟံၣ်ဒၣ်ဝဲဂ့ၤဂ့ၤ
         ဘၣ်ဘၣ်တက့ၢ်.
         13  အဂ့ၢ်ဒ်အံၤ, ပှၤလၢအမၤတၢ်အိၣ်ဖှိၣ် အခ့အပှၤအတၢ် ဂ့ၤဂ့ၤဘၣ်ဘၣ်တဖၣ်န့ၣ်, န့ၢ်ဘၣ်အ လီၢ်ဂ့ၤလၢအကစၢ်ဒၣ်ဝဲအဂီၢ်,
         ဒီးအသးခူတလ့ၢ်အါ လၢတၢ်နာ်ယ့ၣ်ရှူးခရံာ်အပူၤလီၤ.14  ယမုၢ်လၢ်လၢယကဟဲဆူနအိၣ်ချ့ချ့ဘၣ်ဆၣ်ဒီး, ယ ကွဲးန့ၢ်နၤလၢတၢ်န့ၣ်တဖၣ်,
         15  ဒ်သိးယမ့ၢ်အိၣ်ဃဲးဃဲး နာ်သက့ဒီး, နကသ့ၣ်ညါလၢနဂ့ၤမၤနသးဒ်လဲၣ်ဒ်လဲၣ် လၢယွၤအဟံၣ်ပူၤ, လၢအမ့ၢ်ယွၤလၢအမူဝဲအတၢ်အိၣ်
         ဖှိၣ်, တၢ်မ့ၢ်တၢ်တီအထူၣ်, ဒီးအခီၣ်ထံးလီၤ.
         16  ဒီးပဘၣ် အၢၣ်လီၤအီလီၤလၢတၢ်ခူသူၣ် ဘၣ်ဃးဒီးတၢ်ယူးတၢ် ယီၣ်ယွၤန့ၣ်, မ့ၢ်အဒိၣ်အယိာ်လီၤ.
         ယွၤအိၣ်ဖျါထီၣ်လၢ တၢ်ဖံးတၢ်ညၣ်အပူၤ, ဘၣ်တၢ်ပာ်တီပာ်လိၤအီၤလၢသး န့ၣ်, ဘၣ်တၢ်ထံၣ်ဘၣ်အီၤလၢကလူးတဖၣ်,
         ဘၣ်တၢ် စံၣ်တဲၤတဲလီၤအီၤလၢပှၤကလုာ်တဖၣ်အကျါ, ဘၣ်တၢ် စူၢ်က့ၤနာ်က့ၤအီၤလၢဟီၣ်ခိၣ်ချၢ, ဘၣ်တၢ်ဟံးထီၣ်က့ၤ
         အီၤဆူတၢ်လၤတၢ်ကပီၤအပူၤန့ၣ်လီၤ.

၄41  ဘၣ်ဆၣ်ဒီးသးန့ၣ်စံးဝဲဒၣ်လီၤတံၢ်လီၤဆဲး, လၢပှၤတ နီၤနီၤကကဒံကဒါကွံာ်အသးလၢ တၢ်နာ်အပူၤ လၢခံ
         လၢလာ်အဆၢအကတီၢ်, ဒီးကနာ်သးတဖၣ်လၢအလီ တၢ်, ဒီးတၢ်ဝံတၢ်နါအတၢ်သိၣ်တၢ်သီ,
         2  ပှၤလၢအက တိၤတၢ်ကဘျံးကဘျၣ်လၢတၢ်လီတၢ်ဝ့ၤအပူၤ, အိၣ်ဒီး အသးဒၣ်ဝဲလၢအသ့ၣ်ညါဒၣ်တၢ် ဘၣ်ထးကိၢ်ဂီၤန့ၣ်
         လီၤ.
         3  ပှၤလၢအတြီဝဲဒ်သိးပှၤသုတန့ၢ်မါန့ၢ်ဝၤတဂ့ၤ, ဒီးမၤလိာ်ဝဲလၢ ပှၤဘၣ်ဒုၣ်တၢ်အီၣ်လၢယွၤတ့လီၤဝဲဒ်
         သိးပှၤလၢအစူၢ်က့ၤနာ်က့ၤတၢ်ဒီး သ့ၣ်ညါတၢ်မ့ၢ်တၢ် တီတဖၣ်, ကဒိးန့ၢ်ဝဲဒီးတၢ်စံးထီၣ်ပတြၢၤတၢ်အဘျုးအ
         ဖှိၣ်လီၤ.
         4  အဂ့ၢ်ဒ်အံၤ, ကယဲၢ်ယွၤအတၢ်ဘၣ်တ့တမံၤ လၢ်လၢ်မ့ၢ်အဂ့ၤ, ဒီးပှၤမ့ၢ်တူၢ်လိာ်ဒီးတၢ်စံးထီၣ်ပတြၢၤ
         အဘျုးအဖှိၣ်ဒီး, တဘၣ်ညိကွံာ်တၢ်နီတမံၤဘၣ်.
         5  အ အဂ့ၢ်ဒ်အံၤ, စီဆှံဝဲလၢယွၤအကလုၢ်အကထါ, ဒီးတၢ် ဘါထုကဖၣ်အဃိလီၤ.6  နမ့ၢ်ဘိးဘၣ်သ့ၣ်ညါ ဒီပုၢ်ဝဲၢ်သ့ၣ်တဖၣ်လၢတၢ်တ ဖၣ်န့ၣ်ဒီး, နကမ့ၢ်ယ့ၣ်ရှူးခရံာ်အခ့အပှၤလၢအဂ့ၤ,
         လၢ အဘၣ်တၢ်လုၢ်ဒိၣ်ထီၣ်အီၤလၢ တၢ်နာ်အကလုၢ်အက ထါ, ဒီးတၢ်သိၣ်တၢ်သီလၢအဂ့ၤလၢနလူၤတိၢ်န့ၢ်လံအီၤ
         လံန့ၣ်လီၤ.
         7  မ့မ့ၢ်ပိာ်မုၣ်သးပှၢ်အပူကလီကလီတဖၣ် န့ၣ်, ညိကွံာ်တက့ၢ်. ဒီးသိၣ်လီၤဒၣ်နသးဆူတၢ်ယူးယီၣ်
         ယွၤန့ၣ်တက့ၢ်.
         8  အဂ့ၢ်ဒ်အံၤ, တၢ်သိၣ်လိနီၢ်ခိ, မ့ၢ်အအိၣ် ဒီးအဘျုးအဖှိၣ်တစဲးစဲးလီၤ. မ့မ့ၢ်တၢ်ယူးယီၣ်ယွၤန့ၣ်,
         အိၣ်ဒီးတၢ်စံးပာ်ဘၣ်ဃးဒီးအအံၤတဃၣ်, ဒီးခဲကိာ်တ ဃၣ်သတးဒီး, အိၣ်ဒီးအဘျုးအဖှိၣ်လၢတၢ်ခဲလၢာ်အ
         ဂီၢ်လီၤ.
         9  တၢ်ကတိၤတထံၣ်န့ၣ်, မ့ၢ်အမ့ၢ်အတီ, ဒီးဂ့ၤလၢ ပှၤခဲလၢာ်တူၢ်လိာ်အီၤလီၤ.
         10  အဂ့ၢ်ဒ်အံၤ, လၢတၢ်န့ၣ်အ ဃိဒီး, ပမၤဘှံးပသး, ဒီးပဘၣ်တၢ်ဒုၣ်ဒွဲၣ်လီၤ. အဂ့ၢ်ဒ် အံၤ, ပမုၢ်လၢ်လံတၢ်လၢယွၤလၢအမူဝဲန့ၣ်လံ.
         အဝဲဒၣ် မ့ၢ်ပှၤအုၣ်က့ၤခီၣ်က့ၤပှၤခဲလၢာ်, လီၤဆီဒၣ်တၢ်ပှၤလၢ အစူၢ်က့ၤနာ်က့ၤတၢ်လီၤ.
         11  တၢ်န့ၣ်တဖၣ်မၤလိာ်ဒီးသိၣ်လိတက့ၢ်.― နဲဒၣ်အံၤ, မ်နသုတဒုးမၤတရီတပါနၤလၢနသးစၢ်အဃိ, လၢ ပှၤနီတဂၤတဂ့ၤ.
         မ့မ့ၢ်မ်နကဲလၢတၢ်အဒိအတဲာ်လၢပှၤ စူၢ်က့ၤနာ်က့ၤတၢ်အမဲာ်ညါလၢတၢ်ကတိၤ, လၢတၢ်ဖံး တၢ်မၤ, လၢတၢ်အဲၣ်တၢ်ကွံ,
         လၢတၢ်စူၢ်တၢ်နာ်, လၢတၢ် စီဆှံအပူၤတက့ၢ်.
         13  ယတချုးတုၤဒံးဘၣ်ဒီးပာ်နသးလၢ တၢ်ကွၢ်လံာ်ကွၢ်လဲၢ်, လၢတၢ်သဆၣ်ထီၣ်ပှၤအခံ, လၢ တၢ်သိၣ်က့ၤသီက့ၤတၢ်တက့ၢ်.
         14  တၢ်ဟ့ၣ်လၢအအိၣ် လၢနပူၤ, လၢတၢ်ဟ့ၣ်လီၤနၤ, ဒ်ဝံအကျိာ်အသိး, အိၣ်ဒီး ပသူၣ်က့သးပှၢ်အတၢ်ပာ်စုလၢနလိၤန့ၣ်,
         နတအံးတ ကွၢ်ဘၣ်ဒီး, နသုတအိၣ်တဂ့ၤ.
         15  တၢ်န့ၣ်တဖၣ်ဆိကမိၣ် ဒီးဟ့ၣ်လီၤနသးလၢအီၤဒ်သိးနတၢ်သ့ထီၣ်ဘၣ်ထီၣ်က အိၣ်ဖျါလၢပှၤခဲလၢာ်အမဲာ်ညါတက့ၢ်.
         16  ပလီၢ်နသး လၢနကစၢ်ဒၣ်နဲအဂ့ၢ်, ဒီးလၢတၢ်သိၣ်တၢ်သီအဂ့ၢ်တ က့ၢ်. အိၣ်လၢအပူၤဆိးလၢအပူၤတက့ၢ်.
         အဂ့ၢ်ဒ်အံၤ, နမ့ၢ် မၤဒ်န့ၣ်ဒီး, နကအုၣ်က့ၤခီၣ်က့ၤနသးဒၣ်နဲ, ဒီးပှၤလၢအ နၢ်ဟူတၢ်လၢနၤတဖၣ်လီၤ.

၅51  ဒူပှၤသးပှၢ်အလိၤတဂ့ၤ. မ့မ့ၢ်ဃ့ကညးအီၤ ဒ်ပၢ်အ သိး, ပိာ်ခွါလၢအသးစၢ်တဖၣ်န့ၣ်, ဒ်ဒီပုၢ်ဝဲၢ်ခွါအသိး,―2  ပိာ်မုၣ်သးပှၢ်တဖၣ်န့ၣ်, ဒ်မိၢ်သ့ၣ်တဖၣ်အသိး, ပိာ်မုၣ် လၢအသးစၢ်တဖၣ်န့ၣ်, ဒ်ဒီပုၢ်ဝဲၢ်မုၣ်အသိးလၢတၢ်စီဆှံ
         ခဲလၢာ်အပူၤတက့ၢ်.
         3  ပှၤမုၣ်ကမဲလၢအမ့ၢ်မုၣ်ကမဲနီၢ် နီၢ်တဖၣ်န့ၣ်, မၤလၤမၤကပီၤအီၤတက့ၢ်.
         4  မ့မ့ၢ်ပှၤမုၣ်က မဲတဂၤဂၤမ့ၢ်အိၣ်ဒီးအဖိအလံၤမ့ၢ်ဂ့ၤ, အလံၤအလိၤမ့ၢ် ဂ့ၤ, မ်အဝဲသ့ၣ်မၤလိဆိတၢ်ယူးယီၣ်ယွၤလၢအဟံၣ်ဒၣ်
         ဝဲအပူၤ, ဒီးလိးက့ၤအမိၢ်အပၢ်အဘျုးအဖှိၣ်တက့ၢ်. အဂ့ၢ် ဒ်အံၤ, တၢ်အံၤမ့ၢ်တၢ်ဘၣ်ယွၤအသးလီၤ.5  ဒီးပှၤလၢအမ့ၢ်မုၣ်ကမဲနီၢ်နီၢ်, ဒီးအိၣ်သယုၢ်တဂၤ န့ၣ်, မုၢ်လၢ်တၢ်လၢယွၤအပူၤလံ, ဒီးအိၣ်ဝဲဆိးဝဲလၢတၢ်
         ဃ့ကညး, ဒီးတၢ်ဘါထုကဖၣ်အပူၤလၢမုၢ်ဆါဒီးလၢမုၢ် နၤလီၤ.
         6  မ့မ့ၢ်ပိာ်မုၣ်လၢအမုာ်လၤတၢ်န့ၣ်, မူဝဲအဖၢမုၢ် ဒီး, သံလံဝဲလံ.
         7  ဒီးတၢ်န့ၣ်တဖၣ်မၤလိာ်, ဒ်သိးတၢ်ပာ် တၢ်ကမၣ်လၢအလိၤအလီၢ်သုတအိၣ်တဂ့ၤ.
         8  ဘၣ်ဆၣ် ဒီးပှၤမ့ၢ်တအံးတကွၢ်ဘၣ်အတၢ်ဒၣ်ဝဲ, လီၤဆီဒၣ်တၢ် အဟံၣ်ဖိဒၣ်ဝဲဒီး, မ့ၢ်အညိကွံာ်တၢ်နာ်ဒီးအၢန့ၢ်ပှၤတ
         နာ်ဘၣ်တၢ်တက့ၢ်လီၤ.9  ပှၤမုၣ်ကမဲလၢအသး တပှဲၤထီၣ်ဒံးဘၣ်အနံၣ်ဃုဆံ န့ၣ်, မ်ပှၤသုတဆဲးလီၤအမံၤတဂ့ၤ. ပှၤလၢအဝၤအိၣ်တ့ၢ်
         တဂၤဧိၤ,
         10  ပှၤလၢအမၤတၢ်ဂ့ၤ, ဒီးအိၣ်ဒီးတၢ်အုၣ်အသး လၢအဂီၢ်, မ့ၢ်လုၢ်အီၣ်လုၢ်အီတ့ၢ်အဖိအလံၤ, မ့ၢ်တူၢ်လိာ်
         တ့ၢ်ပှၤတမှံၤ, မ့ၢ်သ့စီတ့ၢ်ပှၤစီဆှံအခီၣ်, မ့ၢ်မၤစၢၤတ့ၢ်ပှၤ ဘၣ်တၢ်ဖှီၣ်တၢ်နး, မ့ၢ်ဂုာ်မၤတ့ၢ်တၢ်ဂ့ၤခဲလၢာ်ဒီး,
         မ်ပှၤ ဆဲးလီၤအမံၤတက့ၢ်.11  မ့မ့ၢ်ပှၤမုၣ်ကမဲလၢအသးစၢ်ဒံးတဖၣ်န့ၣ်, တြီကွံာ် အီၤတက့ၢ်. အဂ့ၢ်ဒ်အံၤ, တုၤအဒိးခရံာ်အတၢ်သိၣ်တၢ်
         သီတကဲလၢၤဘၣ်ဒီး, ကဆၢန့ၢ်အဝၤ,
         12  ဒီးကဘၣ်တၢ် စံၣ်ညီၣ်ဃၣ်, အဂ့ၢ်ဒ်အံၤ, ညိကွံာ်အကလုၢ်တီလၢအခီၣ် ထံးလီၤ.
         13  ဒီးတဘျီဃီကမၤလိဝဲဒ်သိးအကဝံသးကၢၣ်, ဒီးလဲၤဝ့ၤဝီၤတဟံၣ်ဘၣ်တဟံၣ် တဟံၣ်ဘၣ်တဟံၣ် လီၤ. ဒီးဝံသးကၢၣ်အခိၣ်တလိာ်,
         စံးက့ၤပှၤဂၤအတၢ်စံး ဃဲၤ, ဒီးနါစိၤမၤတၢ်, ဒီးကတိၤတၢ်လၢအတဂ့ၤကတိၤ ဘၣ်လီၤ.14  မၤသးဒ်န့ၣ်ဒီးယသးအိၣ်လၢ ပှၤမုၣ်ကမဲလၢအသး စၢ်တဖၣ်န့ၣ်, ကန့ၢ်ဝၤ, ဆံးစၢ်အဖိ, ကွၢ်အဟံၣ်အဃီ,
         ဒီး သုတဟ့ၣ်အလီၢ်လၢဒုၣ်ဒါကဒုၣ်ဒွဲၣ်တၢ်န့ၣ်တဂ့ၤလီၤ.15  အဂ့ၢ်ဒ်အံၤ, ခဲကနံၣ်အံၤဒၣ်လဲာ် ပှၤတနီၤနီၤဃၣ်ကပၤ လံအသးထွဲမုၣ်ကီၤလံၢ်အခံလီၤ.16  ပှၤလၢအစူၢ်က့ၤနာ်က့ၤတၢ်, ပိာ်မုၣ်မ့ၢ်ဂ့ၤ, ပိာ်ခွါမ့ၢ် ဂ့ၤ, မ့ၢ်အိၣ်ဒီးပှၤမုၣ်ကမဲဒီး,
         မ်အဝဲဒၣ်မၤစၢၤအီၤတက့ၢ်. ဒီးမ်အသုတမၤဃၢတၢ်အိၣ်ဖှိၣ်အလိၤတဂ့ၤ. ဒ်သိးတၢ် အိၣ်ဖှိၣ်ကမၤစၢၤပှၤလၢအမ့ၢ်ပမုၣ်ကမဲနီၢ်နီၢ်လီၤ.
         17  ပှၤသူၣ်က့သးပှၢ်လၢအကွၢ်တၢ် ဂ့ၤဂ့ၤဘၣ်ဘၣ်တဖၣ်န့ၣ်, မ်ပှၤပာ်အီၤလၢပှၤဂ့ၤန့ၢ်ဘၣ်တၢ်ယူးတၢ်ယီၣ်ခံစး,
         ဒီးလီၤဆီဒၣ်တၢ်ပှၤလၢအစံၣ်တဲၤတဲလီၤတၢ်အကလုၢ်အကထါ, ဒီးသိၣ်က့ၤသီက့ၤတၢ်တဖၣ်န့ၣ်တက့ၢ်.―18  အဂ့ၢ်ဒ်အံၤ, တၢ်ကွဲးအသးစံးဝဲဒၣ်, ဂီၤဖံးလၢအယီၢ်ဘု န့ၣ်, သုတပသံးဃာ်အထးခိၣ်တဂ့ၤ, ဒီးပှၤမၤတၢ်ဖိန့ၣ်,
         ဂ့ၤန့ၢ်ဘၣ်အဘူးအလဲလီၤ.19  တၢ်ပာ်တၢ်ကမၣ်လၢပှၤသူၣ်က့သးပှၢ်အလိၤန့ၣ်, ပှၤ အုၣ်အသးခံဂၤသၢဂၤမ့ၢ်တအိၣ်ဘၣ်ဒီး, သုတတူၢ်လိာ်
         တဂ့ၤ.20  ပှၤလၢအမၤကမၣ်တၢ်တဖၣ်န့ၣ်, ဒ်သိးပှၤဂၤကပျံၤ တၢ်ဒီး, သိၣ်ဃီၣ်အီၤလၢပှၤခဲလၢာ်အမဲာ်ညါတက့ၢ်.21  ဒီးယမၤလိာ်နၤလၢယွၤ, ဒီးယ့ၣ်ရှူးခရံာ်, ဒီးကလူးလၢ တၢ်ဃုထၢအီၤတဖၣ်အမဲာ်ညါ, လၢနတစံၣ်ညီၣ်ပာ်
         ဘၣ်တၢ်ဘၣ်, ဒီးနတမၤတၢ်ဒိၣ်ဆံးအါစှၤနီတမံၤဘၣ် ဒီး, တိၢ်န့ၢ်တၢ်န့ၣ်တဖၣ်တက့ၢ်.22  ပာ်စုချ့ချ့လၢပှၤအလိၤနီတဂၤတဂ့ၤ. ဒီးပာ်ဘၣ်ဃးန သးဒီးပှၤဂၤအတၢ်ကမၣ်တဂ့ၤ. အိၣ်စီအိၣ်ဆှံနကစၢ်ဒၣ်
         နဲတက့ၢ်.23  အီလၢၤထံတဂ့ၤ. မ့ၢ်နသအိပူၤအဃိ, ဒီးနမၤတကဲ ဘၣ်တလီၢ်လီၢ်တလီၢ်လီၢ်အဃိဒီး, အီစပံးထံတစဲးတ
         က့ၢ်.24  ပှၤတနီၤနီၤန့ၣ် အတၢ်ဒဲးဘးအိၣ်ဖျါဝဲဒီး လဲၤပာ်ဆူ တၢ်စံၣ်ညီၣ်လီၤ. ဒီးတနီၤနီၤန့ၣ် အတၢ်ဒဲးဘးပိာ်အခံ
         လီၤ.25  ဒ်န့ၣ်သိးစ့ၢ်ကီး တၢ်မၤအဂ့ၤလၢ အအိၣ်ဖျါပာ်ဝဲန့ၣ် အိၣ်ဝဲ, ဒီးတၢ်လၢအတဒ်န့ၣ်အသိးဘၣ်န့ၣ်အိၣ်ခူသူၣ်
         တသ့ဘၣ်.

၆61  ဖဲဒၣ်အကုၢ်အပှၤလၢ အအိၣ်လၢနီၣ်ယိးဘိအဖီလာ် တဖၣ်န့ၣ်, မ်အပာ်အကစၢ်တဖၣ်ဒၣ်ဝဲလၢပှၤဂ့ၤဒိးတၢ်
         လၤကပီၤခဲလၢာ်တက့ၢ်, ဒ်သိးယွၤအမံၤ, ဒီးအတၢ်သိၣ် တၢ်သီသုတဘၣ်တၢ်ဒုၣ်ဒွဲၣ်တဂ့ၤန့ၣ်လီၤ.
         2  ဒီးပှၤအိၣ် ဒီးအကစၢ်တဖၣ်လၢအစူၢ်က့ၤနာ်က့ၤတၢ်န့ၣ်, မ်အသု တမၤအီၤတရီတပါ, လၢအမ့ၢ်ဒီပုၢ်ဝဲၢ်အဃိတဂ့ၤ.
         အခိၣ် တလိာ်, မ်အမၤအတၢ်ဆူၣ်ဒၣ်တၢ်တက့ၢ်. အဂ့ၢ်ဒ်အံၤ, ပှၤလၢအဒိးန့ၢ်တၢ်မၤဂ့ၤအီၤတဖၣ် မ့ၢ်ပှၤလၢအစူၢ်က့ၤ
         နာ်က့ၤတၢ်, ဒီးပှၤလၢတၢ်အဲၣ်အီၤလီၤ. သိၣ်လိတၢ်အံၤ တဖၣ်ဒီးသဆၣ်ထီၣ်အခံတက့ၢ်.3  ပှၤမ့ၢ်သိၣ်က့ၤသီက့ၤတၢ်ဂုၤတၢ်ဂၤ, ဒီးတအၢၣ်လီၤ အီလီၤဘၣ်ပကစၢ်ယ့ၣ်ရှူးခရံာ် အကလုၢ်ဂ့ၤအကထါ
         ဘၣ်, ဒီးတၢ်သိၣ်တၢ်သီဘၣ်ဃးဒီးတၢ်ယူးယီၣ်ယွၤတ ဂၤဂၤဒီး,
         4  မ့ၢ်အအိၣ်ဒီးအသးကဖိထီၣ်, ဒီးတသ့ၣ်ညါ ဘၣ်တၢ်နီတမံၤဘၣ်. မ့ၢ်အအဲၣ်ဒိးတၢ်သံကွၢ်သံဒိးဒီး
         တၢ်တဲးလိာ်ဃိလိာ်လၢတၢ်ကတိၤတဖၣ်အဂ့ၢ်, လၢအ မၤအိၣ်ထီၣ်တၢ်သူၣ်က့ၣ်သးက့ၣ်, တၢ်အ့ၣ်လိာ်ဆိးက့,
         တၢ်ဒုၣ်ဒွဲၣ်, တၢ်ဆိကမိၣ်တၢ်အၢ,
         5  တၢ်ကတိၤလၢအ တဂိာ်တသီၣ်ဘၣ်တၢ်, ဘၣ်ဃးဒီးပှၤအသူၣ်အၢအသး သီ, ဒီးတအိၣ်ဘၣ်ဒီးတၢ်မ့ၢ်တၢ်တီဘၣ်.
         ဒီးပာ်တၢ်ယူး ယီၣ်ယွၤလၢတၢ်မၤအါထီၣ်တၢ်လီၤ.
         6  ဘၣ်ဆၣ်ဒီးတၢ်ယူးယွၤအိၣ်ဒီးသူၣ်မံသးမံန့ၣ်, မ့ၢ်တၢ်မၤအါထီၣ်တၢ် ဒိၣ်မးလီၤ.
         7  အဂ့ၢ်ဒ်အံၤ, ပတဟဲစိာ်တၢ်ဆူဟီၣ်ခိၣ်နီတ မံၤဘၣ်, ဒီးတၢ်အိၣ်ဖျါဝဲလၢပက့ၤစိာ်တၢ်တသ့စ့ၢ်ကီး
         ဘၣ်နီတမံၤဘၣ်.
         8  ဒီးပတၢ်အီၣ်တၢ်အီ, ဒီးပကူပသိးမ့ၢ် အိၣ်ဒီး, ပကသူၣ်မံသးမံလၢတၢ်တဖၣ်န့ၣ်လီၤ.
         9  မ့မ့ၢ် ပှၤလၢအသါကကဲပှၤအထူးအတီၤတဖၣ်န့ၣ်, လီၤဘၣ် လၢတၢ်လ့ပစီ, ဒီးတၢ်အပျံၤသကွီၤ, ဒီးသးကွံတၢ်အါမံၤ
         လၢအတဂ့ၤဘၣ်ဒီးမၤအၢတၢ်လီၤ. အဝဲန့ၣ်မၤလီၤဘျၢ ပှၤကညီလၢတၢ်ဟးဂူာ်ဟးဂီၤ, ဒီးတၢ်ဟါမူၤဟါမၢ်အ
         ပူၤလီၤ.
         10  အဂ့ၢ်ဒ်အံၤ, တၢ်အဲၣ်စ့န့ၣ်, မ့ၢ်တၢ်အၢတၢ်သီခဲ လၢာ်အဂံၢ်လီၤ. အဝဲန့ၣ်ပှၤတနီၤနီၤဆၢန့ၢ်ဘၣ်သတး
         ဒီး, ဃၣ်ကွံာ်အသးလၢတၢ်နာ်, ဒီးဆဲးဖျိးအသးလၢတၢ် ကိၢ်တၢ်ဂီၤအါမံၤလီၤ.11  မ့မ့ၢ်နဲဒၣ်, ယွၤအပှၤကညီဧၢ, ဃ့ၢ်ပူၤဖျဲးကွံာ်တၢ်န့ၣ် တဖၣ်တက့ၢ်. ဒီးလူၤတၢ်တီတၢ်လိၤ,
         တၢ်ယူးယီၣ်ယွၤ, တၢ်စူၢ်တၢ်နာ်, တၢ်အဲၣ်တၢ်ကွံ, တၢ်ဝံသးစူၤ, တၢ်သူၣ်စူၤ သးစူၤသ့ၣ်တဖၣ်တက့ၢ်.
         12  တၢ်နာ်အတၢ်ဒုးလၢအဂ့ၤ န့ၣ်, ဒုးတက့ၢ်. ဂုာ်ဟံးန့ၢ်တၢ်မူအထူအယိာ်တက့ၢ်. တၢ် ကိးတ့ၢ်နၤလၢအဝဲန့ၣ်အဂီၢ်,
         ဒီးနအၢၣ်လီၤအီလီၤလံ တၢ်အၢၣ်လီၤအီလီၤအဂ့ၤလၢ ပှၤအုၣ်အသးအါဂၤအမဲာ် ညါလီၤ.13  ယမၤလိာ်နၤလၢယွၤလၢ အဒုးမူတၢ်ခဲလၢာ်တဂၤအ မဲာ်ညါ, ဒီးယ့ၣ်ရှူးခရံာ်အမဲာ်ညါ, လၢအအုၣ်အသးလၢ
         တၢ်အၢၣ်လီၤအီလီၤအဂ့ၤလၢစီၤပီၢ်တံၤပံၤလးအမဲာ်ညါ န့ၣ်,
         14  လၢနကတိၢ်န့ၢ်တၢ်မၤလိာ်လၢတၢ်အမဲၣ်ဒီးတၢ် ပာ်တၢ်ကမၣ်လၢနလိၤအလီၢ်တအိၣ်ဘၣ်, တုၤလၢပ ကစၢ်ယ့ၣ်ရှူးခရံာ်အတၢ်အိၣ်ဖျါန့ၣ်လီၤ.
         15  အဝဲန့ၣ်လၢ အဆၢအကတီၢ်ဒၣ်ဝဲအပူၤန့ၣ်, ပှၤလၢအဘၣ်ဆိၣ်ဂ့ၤ ဆိၣ်ဝါ, လၢအမ့ၢ်ကစၢ်နီၢ်နီၢ်တဂၤဃီ,
         စီၤပၤတဖၣ်အစီၤ ပၤ, ကစၢ်တဖၣ်အကစၢ်,
         16  ပှၤလၢအသံတသ့ဘၣ်တဂၤ ဃီ, လၢအအိၣ်ဝဲဆိးဝဲလၢတၢ်ကပီၤလၢပှၤသုးဘူးအ သးဆူအအိၣ်တကဲဘၣ်, ပှၤလၢပှၤကညီတထံၣ်ဘၣ်နီ
         တဂၤဘၣ်, ဒီးထံၣ်ဝဲတသ့ဘၣ်, ကလီၣ်ဖျါထီၣ်လီၤ. အ ဝဲဒၣ်, တၢ်လၤကပီၤ, တၢ်စိတၢ်ကမီၤ, မ်အအိၣ်ဒီးအီၤလီၤ
         ထူလီၤယိာ်တက့ၢ်. အၤမ့ၣ်.17  မၤလိာ်ပှၤအထူးအတီၤလၢတၢ်အိၣ်လၢခိအံၤ, လၢအ သုတပာ်ထီၣ်ထီအသး, ဒီးသနံာ်သန့ၤအသးလၢတၢ် ထူးတၢ်တီၤလၢအတဂၢၢ်တကျၢၤဘၣ်တဂ့ၤ.
         မ့ၢ်လၢယွၤ လၢအဒုးအိၣ်ထီၣ်ပတၢ်ခဲလၢာ် ထူးထူးတီၤတီၤလၢပ ကမုာ်လၤလၢအပူၤန့ၣ်တဂၤတက့ၢ်.
         18  မၢအမၤဂ့ၤတၢ်, ဒီးထူးထီၣ်တီၤထီၣ်လၢတၢ်မၤဂ့ၤတဖၣ်, ဒီးဟ့ၣ်တၢ်ညီ, ဒီးဟ့ၣ်တၢ်မၤစၢၤလၢပှၤဂၤန့ၣ်,
         19  ဒီးပာ်ဖှိၣ်လၢအဂီၢ်ဒၣ် ဝဲတၢ်အခီၣ်ထံးဂ့ၤလၢခဲကိာ်တဃၣ်အဂီၢ်, ဒ်သိးအက ဂုာ်ဟံးန့ၢ်တၢ်မူအထူအယိာ်န့ၣ်တက့ၢ်လီၤ.20  စီၤတံၤမသ့းဧၢ, ပၢၤတၢ်လၢတၢ်ဟ့ၣ်လီၤနၤန့ၣ်တ က့ၢ်. ဟးဆှဲးတၢ်အၢတၢ်သီအတၢ်ကတိၤကလီကလီ, ဒီးတၢ်လၢပှၤကိးကမၣ်ဝဲလၢတၢ်သ့ၣ်ညါန့ၣ်,
         အတၢ် တဲးလိာ်ဃိလိာ်တက့ၢ်.
         21  တၢ်န့ၣ်ပှၤတနီၤနီၤအၢၣ်လီၤ အီလီၤသတးဒီး, ဃၣ်ကွံာ်အသးလၢတၢ်နာ်လီၤ. တၢ်အ ဘျုးအဖှိၣ်န့ၣ်မ်အအိၣ်ဒီးနၤတက့ၢ်.လံာ်စီၤပီလူးကွဲးန့ၢ်စီၤတံၤမသ့းခံဘ့ၣ်တဘ့ၣ်လံာ်စီၤပီလူးကွဲးန့ၢ်စီၤတံၤမသ့းခံဘ့ၣ်တဘ့ၣ်လံာ်စီၤပီလူးကွဲးန့ၢ်စီၤတံၤမသ့းခံဘ့ၣ်တဘ့ၣ်

၁11  ယ့ၣ်ရှူးခရံာ်အပှၤတၢ်မၢဖိ, ကဲထီၣ်လၢယွၤအသးဒ် တၢ်စံးပာ်ဘၣ်ဃးဒီးတၢ်မူအိၣ်လၢယ့ၣ်ရှူးခရံာ်အပူၤအ
         သိးန့ၣ်, ယၤစီၤပီလူးအံၤ,
         2  ယစံးဘၣ်ယဖိလၢယအဲၣ် အီၤ, စီၤတံၤမသ့း, မ်တၢ်ဘျုးတၢ်ဖှိၣ်, တၢ်သူၣ်ကညီၤတၢ် သးကညီၤ, တၢ်ဃူတၢ်ဖိးလၢပၢ်ယွၤဒီးပကစၢ်ယ့ၣ်ရှူးခ
         ရံာ်န့ၣ်, ဘၣ်နၤတက့ၢ်.3  ယစံးထီၣ်ပတြၢၤယွၤအဘျုးအဖှိၣ်, လၢယမၤအတၢ် လၢယထူယထံး, လၢယသးလၢအသ့ၣ်ညါဒၣ်တၢ်အ ဂ့ၤ, လၢယသ့ၣ်နီၣ်ထီၣ်က့ၤနၤတဘိယူၢ်ဃီလၢယတၢ်
         ထုကဖၣ်လၢမုၢ်ဆါဆဲးလၢမုၢ်နၤအဃိလီၤ.
         4  ယသ့ၣ် နီၣ်ထီၣ်က့ၤနမဲာ်ထံလီၤသတးဒီး, ယဆၢထံၣ်ဘၣ်နၤ ဒိၣ်ဒိၣ်ကလဲာ်, ဒ်သိးယတၢ်သးခုကလၢထီၣ်ပှဲၤထီၣ်
         လီၤ.
         5  ဒီးယသ့ၣ်နီၣ်ထီၣ်က့ၤတၢ်နာ်နီၢ်နီၢ်, လၢအအိၣ် လၢနပူၤ, ဒီးအိၣ်ဆိလၢနဖံနီၢ်လိၤအ့ၣ်အပူၤ,
         ဒီးလၢနမိၢ် နီၢ်အူနံက့ၤအပူၤ, ဒီးယနာ်နီၢ်နီၢ်လၢအအိၣ်စ့ၢ်ကီးလၢ နပူၤန့ၣ်လီၤ.
         6  မၤသးဒ်န့ၣ်ဒီး, ယဒုးသ့ၣ်နီၣ်ထီၣ်နၤ, ဒ် သိးနကထိၣ်ဂဲၤထီၣ် တၢ်ဟ့ၣ်လၢအအိၣ်လၢနပူၤလၢ ယပာ်ယစုလၢနလိၤအဃိလီၤ.
         7  အဂ့ၢ်ဒ်အံၤ, ယွၤဟ့ၣ် လီၤပှၤလၢပသးသုၣ်တမ့ၢ်ဘၣ်, မ့ၢ်ပသးဘၣ်ဃးဒီးတၢ် စိတၢ်ကမီၤ, ဒီးတၢ်အဲၣ်တၢ်ကွံ,
         ဒီးတၢ်သူၣ်ဂၢၢ်သးကျၢၤ လီၤ.8  မၤသးဒ်န့ၣ်ဒီး, တၢ်အုၣ်အသးဘၣ်ဃးဒီးပကစၢ်မ့ၢ် ဂ့ၤ, ယၤအပှၤဘၣ်စၢဃာ်မ့ၢ်ဂ့ၤ, နသုတမဲာ်ဆှးတဂ့ၤ.
         မ့ မ့ၢ်ဒိးဃုာ်တၢ်နးတၢ်ဖှီၣ်ဒီးယၤ လၢတၢ်သးခုအကစီၣ် အဃိ, ဒ်ယွၤအစိအကမီၤအသိးတက့ၢ်.
         9  အဝဲဒၣ်န့ၣ် အုၣ်က့ၤခီၣ်က့ၤပှၤ, ဒီးကိးပှၤလၢတၢ်ကိးအစီအဆှံ, ဒ်ပ တၢ်ဖံးတၢ်မၤအသိးတမ့ၢ်ဘၣ်.
         မ့ၢ်ဒ်အတၢ်ကူၣ်ပာ်ဒၣ်ဝဲ ဒီးအဘျုးအဖှိၣ်လၢအဟ့ၣ်ပှၤလၢ ယ့ၣ်ရှူးခရံာ်အပူၤ လၢတၢ်လီၤထူလီၤယိာ်,
         10  ဒီးခဲကနံၣ်အံၤအိၣ်ဖျါထီၣ် လၢတၢ်အုၣ်က့ၤခီၣ်က့ၤပှၤ, ကစၢ်ယ့ၣ်ရှူးခရံာ်အတၢ် အိၣ်ဖျါအဃိ,
         ပှၤလၢအမၤဟးဂီၤတၢ်သံဒီးလီၣ်ဖျါထီၣ် တၢ်မူဒီးတၢ်သံတသ့ဘၣ်, လၢတၢ်သးခုအကစီၣ်အပူၤ လီၤ.
         11  လၢတၢ်အံၤအဂီၢ် တၢ်ပာ်ယၤလၢပှၤစံၣ်တဲၤတဲ လီၤတၢ်, ဒီးပှၤတၢ်မၢဖိ, ဒီးပှၤသိၣ်လိပှၤကလုာ်တဖၣ်
         လီၤ.
         12  မၤသးဒ်န့ၣ်ဒီး, ယဘၣ်တၢ်နးတၢ်ဖှီၣ်တဖၣ်အံၤ လီၤ. ဘၣ်ဆၣ်ဒီး, ယမဲာ်တဆှးဘၣ်. အဂ့ၢ်ဒ်အံၤ,
         ယစူၢ် က့ၤနာ်က့ၤမတၤမတၤန့ၣ်ယသ့ၣ်ညါ, ဒီးယနာ်လၢအ ကပၢၤတၢ်လၢယပာ်လၢအစုပူၤသ့ဝဲတုၤမုၢ်နံၤတနံၤန့ၣ်
         လီၤ.13  တၢ်ကတိၤအဂ့ၤအဘၣ်လၢနနၢ်ဟူလၢယၤအံၤအဂ့ၢ် မိၢ်ပှၢ်န့ၣ်ဟံးဃာ်အီၤလၢတၢ်နာ်ဒီးတၢ်အဲၣ်တၢ်ကွံ,
         လၢ ယ့ၣ်ရှူးခရံာ်အပူၤတက့ၢ်.
         14  တၢ်အဂ့ၤတမံၤလၢတၢ်အး က့ၤလၢနစုပူၤန့ၣ်ပၢၤအီၤလၢသးစီဆှံ, လၢအအိၣ်ဝဲဆိး ဝဲလၢပပူၤအဃိန့ၣ်တက့ၢ်.15  ကယဲၢ်ပှၤအိၣ်လၢအၤစံခဲလၢာ်န့ၣ် ဃၣ်ကွံာ်အသး လၢယၤအံၤ, နသ့ၣ်ညါလီၤ. စီၤဖူက့းလူး, ဒီးစီၤအ့းရံမိ
         က့းန့ၤ, အိၣ်ဝဲလၢအကျါလီၤ.
         16  မ်ကစၢ်သူၣ်ကညီၤသး ကညီၤစီၤအီးနံၤစံဖရူးအဟံၣ်ဖိတက့ၢ်. အဂ့ၢ်ဒ်အံၤ, အဝဲ ဒၣ်န့ၣ်မၤခုၣ်မၤမုာ်ယၤတလီၢ်လီၢ်တလီၢ်လီၢ်,
         ဒီးအမဲာ် တဆှးဘၣ်လၢယထးသွဲအဃိဘၣ်.
         17  ဒီးလၢအအိၣ်ဝဲ လၢရိမ့ၤအပူၤန့ၣ်, ဃုယၤသပှၢ်ပှၢ်, ဒီးထံၣ်န့ၢ်ယၤလီၤ.―18  မ်ကစၢ်ဟ့ၣ်အထံၣ်န့ၢ် တၢ်သးကညီၤလၢကစၢ်လၢမုၢ် တနံၤန့ၣ်တက့ၢ်. ဒီးအဝဲဒၣ်မၤစၢၤယၤလၢအ့းဖ့းစူးအ
         ပူၤ, လၢတၢ်ဆံးအါဆံးအါန့ၣ်, နသ့ၣ်ညါကစီဒီလီၤ.

၂21  မၤသးဒ်န့ၣ်ဒီးယဖိဧၢ, အိၣ်ဒီးနဂံၢ်ဆူၣ်ထီၣ်နဘါ ဆူၣ်ထီၣ်လၢတၢ်ဘျုးတၢ်ဖှိၣ် လၢအအိၣ်လၢယ့ၣ်ရှူးခ
         ရံာ်အပူၤတက့ၢ်.
         2  ဒီးတၢ်လၢနနၢ်ဟူလၢယၤလၢပှၤအုၣ် အသးအါဂၤအမဲာ်ညါန့ၣ်, ဟ့ၣ်လီၤက့ၤအဝဲန့ၣ်, လၢပှၤ အကလုၢ်တီတဖၣ်အစုပူၤ
         လၢအသိၣ်လိပှၤဂၤစ့ၢ်ကီးက သ့န့ၣ်တက့ၢ်.
         3  မ်ဒ်န့ၣ်ဒီး, ဒိးတၢ်နးတၢ်ဖှီၣ်, ဒ်ယ့ၣ်ရှူးခ ရံာ်အသုးဖိလၢအဂ့ၤတဂၤအသိးန့ၣ်တက့ၢ်.
         4  ပှၤလၢ အဒုးတၢ်န့ၣ်, ဒ်သိးအကမၤဘၣ်ပှၤလၢအမၢအဒုးတၢ် တဂၤအသးဒီး, တမၤသဘံၣ်ဘုၣ်အသးဒီးတၢ်ဖံးတၢ်မၤ
         ဘၣ်ဃးဒီးအအံၤတဃၣ်နီတဂၤဘၣ်.
         5  ဒီးပှၤမ့ၢ်ပြၢတၢ် ဒီး, မ့ၢ်တပြၢဘၣ်ဒ်အလုၢ်အလၢ်အသိးဘၣ်ဒီး, တၢ်တ ဒုးကုာ်ဘၣ်အီၤလၢခိၣ်သလုးဘၣ်.
         6  ပှၤမၤဟီၣ်ခိၣ်ဖိ လၢအမၤတၢ်တဂၤန့ၣ်, ဂ့ၤဒိးန့ၢ်ဆိ အတၤသၣ်န့ၣ် လီၤ.
         7  တၢ်လၢယစံးဘၣ်တဲဘၣ်တဖၣ်န့ၣ်, ဆိကမိၣ် တက့ၢ်. အဂ့ၢ်ဒ်အံၤ, ကစၢ်ကဟ့ၣ်နသူၣ်ဖးနသးဖးလၢ တၢ်ခဲလၢာ်လီၤ.8  သ့ၣ်နီၣ်ထီၣ်က့ၤ ယ့ၣ်ရှူးခရံာ်လၢအဂဲၤဆၢထၢၣ်က့ၤ လၢတၢ်သံ, စီၤဒၤဝံးအချံအသၣ်, ဒ်ယတၢ်သးခုအကစီၣ်
         အသိးန့ၣ်တက့ၢ်.
         9  လၢအဝဲဒၣ်အဃိန့ၣ်ယဘၣ်တၢ်နး တၢ်ဖှီၣ်ပၢၢ်ဒၣ်လဲာ်လၢယဘၣ်တၢ်စၢဃာ်, ဒ်ပှၤမၤအၢ တၢ်အသိးန့ၣ်လီၤ.
         ဘၣ်ဆၣ်ဒီးယွၤအကလုၢ်အကထါ တဘၣ်ဘၣ်တၢ်စၢဃာ်ဘၣ်.
         10  မၤသးဒ်န့ၣ်ဒီးယဝံသး စူၤတၢ်ခဲလၢာ်လၢပှၤဘၣ်တၢ်ဃုထၢအီၤအဂီၢ်, ဒ်သိးအ ဝဲသ့ၣ်စ့ၢ်ကီးကတုၤလၢတၢ်အုၣ်က့ၤခီၣ်က့ၤလၢယ့ၣ်ရှူး
         ခရံာ်အပူၤ, အိၣ်ဒီးတၢ်လၤတၢ်ကပီၤအထူအယိာ်လီၤ.―11  တၢ်ကတိၤအမ့ၢ်အတီမ့ၢ်တၢ်အံၤ, ပမ့ၢ်သံဃုာ်ဒီးအီၤဒီး, ပကမူဃုာ်စ့ၢ်ကီးဒီးအီၤလီၤ.
         12  ပမ့ၢ်ဝံသးစူၤတၢ်ဒီး, ပက ကဲဃုာ်စီၤပၤဒီးအီၤစ့ၢ်ကီးလီၤ. ပမ့ၢ်သမၢအီၤဒီး, ကသ မၢစ့ၢ်ကီးပှၤလီၤ.
         13  ပမ့ၢ်တမၤတီဘၣ်ပကလုၢ်ဘၣ်ဆၣ် ဒီး, အဝဲဒၣ်န့ၣ်အိၣ်ဒီးအကလုၢ်တီဒၣ်တၢ်လီၤ. သမၢ လီၤအသးတသ့ဘၣ်.14  ဒုးသ့ၣ်နီၣ်ထီၣ်က့ၤအီၤလၢတၢ်တဖၣ်န့ၣ်တက့ၢ်. ဒီး ဒ်သိးအသုတတဲးလိာ်ဃိလိာ်လၢ တၢ်ကတိၤအဂ့ၢ်အ
         ကျိၤတဂ့ၤဒီး, သိၣ်အီၤသပှၢ်ပှၢ်လၢကစၢ်အမဲာ်ညါတ က့ၢ်. တၢ်န့ၣ်တဂိာ်တသီၣ်ဘၣ်တၢ်နီတမံၤဘၣ်.
         မ့ၢ်အ မၤကဒံကဒါပှၤလၢအကနၣ်ဝဲတဖၣ်လီၤ.15  ကျဲးစၢးကဲထီၣ်လၢပှၤဘၣ်ယွၤအသး, ပှၤမၤတၢ်ဖိလၢ အမဲာ်ဆှးအလီၢ်တအိၣ်ဘၣ်, ပှၤနီၤဖးတၢ်မ့ၢ်တၢ်တီအ
         ကလုၢ်အကထါအဆၢတီတီလိၤလိၤန့ၣ်တက့ၢ်.
         16  မ့မ့ၢ် တၢ်အၢတၢ်သီအတၢ်ကတိၤကလီကလီန့ၣ်, ဟးဆှဲး အီၤတက့ၢ်. အဂ့ၢ်ဒ်အံၤ, ကလဲၤဆူတၢ်တယူးတယီၣ်
         ဘၣ်ယွၤအါထီၣ်အါထီၣ်န့ၣ်လီၤ.
         17  ဒီးအတၢ်ကတိၤန့ၣ် အီၣ်ဂီၤတၢ်ဒ်တၢ်ပူၤလီၢ်ပူၤဃဲာ်အသိးန့ၣ်လီၤ. လၢအဝဲ သ့ၣ်အကျါ, မ့ၢ်စီၤဟူၤမ့းနဲ,
         ဒီးစီၤဖံလ့ၤတူးန့ၣ်လီၤ.
         18  ပှၤ တဖၣ်န့ၣ်ဃၣ်ကွံာ်အသးလၢတၢ်မ့ၢ်တၢ်တီ, ဒီးစံးဝဲလၢ တၢ်ဂဲၤဆၢထၢၣ်န့ၣ်ပူၤကွံာ်လံ, ဒီးမၤကဒံကဒါပှၤတနီၤ
         နီၤအတၢ်နာ်လီၤ.19  ဘၣ်ဆၣ်ဒီးတၢ်အခီၣ်ထံး ဘၣ်ဃးဒီးယွၤ အိၣ်ဂၢၢ် အိၣ်ကျၢၤ, ဒီးအိၣ်ဝဲဒီးတၢ်စဲဃာ်ပနီၣ်အအံၤ,
         ကစၢ်သ့ၣ် ညါပှၤလၢအမ့ၢ်အတၢ်လီၤ. ဒီးကယဲၢ်ပှၤလၢအပှ့ၤဘၣ် ကစၢ်အမံၤတဂၤလၢ်လၢ်န့ၣ်, မ်အဟးဆှဲးတၢ်တတီတ
         လိၤဘၣ်တက့ၢ်.
         20  အိၣ်လၢဟံၣ်ဖးဒိၣ်အပူၤထဲသပၢၤထူ ဒီးသပၢၤစ့ဧိၤတမ့ၢ်ဘၣ်, မ့ၢ်သပၢၤသ့ၣ်ဒီး သပၢၤဟီၣ် ခိၣ်အိၣ်စ့ၢ်ကီး,
         ဒီးတနီၤနီၤအိၣ်လၢတၢ်လၤကပီၤအဂီၢ်, ဒီးတနီၤနီၤလၢတၢ်လၤကပီၤတအိၣ်ဘၣ်အဂီၢ်လီၤ.
         21  မၤ သးဒ်န့ၣ်ဒီး, ပှၤမ့ၢ်မၤကဆှီထီၣ်ကွံာ်အသးလၢတၢ်တ ဖၣ်န့ၣ်ဒီး, ကကဲထီၣ်သပၢၤလၢတၢ်ကမၤလၤကပီၤအီၤ,
         ဒီးစီဆှံ, ဒီးဂ့ၤလၢဟံၣ်ကစၢ်မၤတၢ်အဂီၢ်, ဒီးကတဲာ်က တီၤအသးလၢကယဲၢ်တၢ်မၤအဂ့ၤအဂီၢ်လီၤ.22  ဒီးဃ့ၢ်ဟးဆှဲးဖိၣ်သၣ်ခွါအတၢ်သးကွံတဖၣ်, ဒီးလူၤ တၢ်တီတၢ်လိၤ, တၢ်စူၢ်တၢ်နာ်, တၢ်အဲၣ်တၢ်ကွံ,
         တၢ်ဃူ တၢ်ဖိး, အိၣ်ဒီးပှၤလၢအကိးထီၣ်ကစၢ်လၢအသးကဆှီ တဖၣ်တက့ၢ်.
         23  မ့မ့ၢ်တၢ်သံကွၢ်ကလီကလီ, ဒီးတဂိာ် တသီၣ်ဘၣ်န့ၣ်, ဟးဆှဲးအီၤတက့ၢ်. အဂ့ၢ်ဒ်အံၤ, နသ့ၣ် ညါလၢအမၤအိၣ်ထီၣ်တၢ်အ့ၣ်လိာ်ဆိးက့လိာ်န့ၣ်လီၤ.
         24  ဒီးကစၢ်အခ့အပှၤန့ၣ်, တဘၣ်အ့ၣ်လိာ်ဆိးက့လိာ်ဘၣ်. မ့မ့ၢ်အဘၣ်မ့ၢ်ပှၤဝံသးစူၤလၢပှၤခဲလၢာ်,
         ပှၤသိၣ်လိတၢ် သ့, ပှၤကီၤအသးလီၤ.
         25  ဒီးဘၣ်သိၣ်က့ၤသီက့ၤပှၤလၢအ ဂ့ၢ်လိာ်ဘှီလိာ်ဒၣ်အတၢ်တဖၣ်န့ၣ်, လၢအသူၣ်စူၤအ သးနွဲၤလီၤ. အဂ့ၢ်ဒ်အံၤ,
         ဘၣ်တဘၣ်ယွၤကဟ့ၣ်လီၤအီၤ လၢတၢ်ပီၢ်ယၢ်လီၤအသး, ပၢၢ်လၢတၢ်သ့ၣ်ညါနီၢ်နီၢ် တၢ်မ့ၢ်တၢ်တီ,
         26  ဒီးကမၤပူၤဖျဲးထီၣ်ကွံာ်အသးလၢမုၣ် ကီၤလံၢ်အပျံၤသကွီၤလီၤ. အဂ့ၢ်ဒ်အံၤ, ဘၣ်တၢ်ဖီၣ်န့ၢ်
         အီၤဖဲအဝဲဒၣ်အသး, လၢအကစူၢ်အီၤန့ၣ်လီၤ.

၃31  ဘၣ်ဆၣ်ဒီးသ့ၣ်ညါတၢ်အံၤတက့ၢ်. လၢမုၢ်နံၤအခံက တၢၢ်တဖၣ်အပူၤန့ၣ်, အဆၢအကတီၢ်လၢအကီအခဲက ဘၣ်လီၤ.
         2  အဂ့ၢ်ဒ်အံၤ, ပှၤကညီကမ့ၢ်ပှၤအဲၣ်လီၤအသး, ပှၤသးကွံစ့, ပှၤခိးထဲသိးလိာ်အသး, ပှၤပာ်ထီၣ်ထီအ
         သး, ပှၤဒုၣ်ဒွဲၣ်တၢ်, ပှၤတစူၢ်ဘၣ်အမိၢ်အပၢ်ဘၣ်, ပှၤတ သ့ၣ်ညါဘၣ်တၢ်အဘျုးအဖှိၣ်ဘၣ်, ပှၤတစီတဆှံဘၣ်.3  ပှၤတအဲၣ်ဘၣ်အဘူးအတံၢ်ဘၣ်, ပှၤအသူၣ်တကၢ်အ သးတလီၤဘၣ်, ပှၤပာ်တၢ်ကမၣ်လၢပှၤဂၤအလိၤကလီ ကလီ,
         ပှၤလၢအတကီၤဘၣ်အသးဘၣ်, ပှၤဒူတၢ်, ပှၤတ အဲၣ်ဘၣ်ပှၤအဂ့ၤဘၣ်,
         4  ပှၤဟ့ၣ်လီၤကွံာ်ပှၤဂၤ, ပှၤလၢ အတပလီၢ်ဘၣ်အသးဘၣ်, ပှၤပာ်အသးကဖၢလၢ, ပှၤ လၢအအဲၣ်တၢ်မုာ်လၤဒိၣ်န့ၢ်အအဲၣ်ယွၤ,
         5  အိၣ်ဝဲဒီးတၢ် ယူးယီၣ်ယွၤအက့ၢ်အဂီၤဘၣ်ဆၣ်ဒီး, အစိအကမီၤန့ၣ် သမၢဝဲလီၤ. ပှၤဒ်န့ၣ်သိးတဖၣ်န့ၣ်,
         ဟးဆှဲးအီၤတက့ၢ်.―6  အဂ့ၢ်ဒ်အံၤ, ပှၤအိၣ်လၢပှၤတဖၣ်န့ၣ်အကျါမ့ၢ်ပှၤလၢအ လဲၤနုာ်ခူသူၣ်ဆူပှၤအဟံၣ်ပူၤ, ဒီးမၢကဲကုၢ်ပိာ်မုၣ်လၢ
         အကူၣ်တၢ်တသ့ဘၣ်, ဒီးလၢပှဲၤဒီးတၢ်ဒဲးဘး, ဒီးပိာ်အ သးကွံတၢ်အကလုာ်ကလုာ်အခံ,
         7  လၢအမၤလိတၢ်တ ထံၣ်ဃီနာ်သက့ဒီး, တုၤလၢတၢ်သ့ၣ်ညါတၢ်မ့ၢ်တၢ်တီ တသ့ဘၣ်နီတခီၣ်ဘၣ်လီၤ.8  ဒီးဒ်စီၤယၣ်နံၤ, ဒီးစီၤယၣ်ဘြံၤတြီစီၤမိၤရှ့အသိးန့ၣ်, အဝဲသ့ၣ်တဖၣ်တြီတၢ်မ့ၢ်တၢ်တီဒ်န့ၣ်အသိး,
         အသူၣ် အၢအသးသီ, ဒီးလၢတၢ်နာ်အဂ့ၢ်မ့ၢ်ဝဲပှၤတဂိာ်တသီၣ် ဘၣ်လီၤ.
         9  ဘၣ်ဆၣ်ဒီးတထီၣ်တထီလၢၤဘၣ်. အဂ့ၢ်ဒ် အံၤ, အတၢ်သူၣ်ခံးသးခံးအိၣ်ဖျါဒ်အဝဲသ့ၣ်အသိးစ့ၢ်ကီး
         လီၤ.10  မ့မ့ၢ်နဲဒၣ်အံၤ နလူၤတိၢ်န့ၢ်လံယသိၣ်တၢ်သီတၢ်, ယ တၢ်ဖံးတၢ်မၤ, ယတၢ်ကူၣ်ထီၣ်ဖးလီၤ, ယတၢ်စူၢ်တၢ်နာ်,
         ယသူၣ်စူၤသးစူၤ, ယတၢ်အဲၣ်တၢ်ကွံ, ယဝံသူၣ်စူၤဝံသး နွဲၤ,
         11  တၢ်မၤအၢမၤသီယၤ, တၢ်နးတၢ်ဖှီၣ်လၢအဘၣ်ယၤ လၢအၣ်တံၤအီာ်, လၢအံၤကနံ, လၢလူစတြၤ, တၢ်မၤအၢ မၤသီလၢအဘၣ်ယၤဒ်အံၤဒ်နုၤလီၤ.
         ဒီးကစၢ်ထုးထီၣ် န့ၢ်ယၤလၢအပူၤခဲလၢာ်လီၤ.
         12  ဒီးမ့ၢ်မးကယဲၢ်ပှၤလၢအ သးအိၣ်လၢအကမူဝဲလၢတၢ်ယူးယီၣ်ယွၤ လၢယ့ၣ်ရှူးခ ရံာ်အပူၤခဲလၢာ်, ကဘၣ်တၢ်မၤနးမၤဖှီၣ်အီၤလီၤ.
         13  ဘၣ် ဆၣ်ဒီးပှၤအၢပှၤသီဒီး ပှၤလီတၢ်ဝ့ၤတၢ်တဖၣ်န့ၣ်မ့ၢ်အလီတၢ်, ဒီးဒိးလီလီၤအသးသတးဒီး, ကအၢလီၤဝဲနးထီၣ်
         နးထီၣ်လီၤ.
         14  မ့မ့ၢ်နဲဒၣ်အံၤအိၣ်နဲဆိးနဲလၢတၢ်လၢနမၤ လိအီၤ, လၢနသ့ၣ်ညါလၢအမ့ၢ်အမ့ၢ်အတီတဖၣ်အပူၤ တက့ၢ်.
         နမၤလိတၢ်လၢမတၤမတၤအအိၣ်န့ၣ်, နသ့ၣ် ညါလီၤ.
         15  ဒီးလၢနမ့ၢ်ဖိဒံဖိသၣ်လံၤလံၤန့ၣ်နသ့ၣ်ညါ တၢ်ကွဲးအသးစီဆှံတဖၣ်, လၢအဒုးကူၣ်သ့ကူၣ်ဘၣ်နၤ,
         တုၤလၢတၢ်အုၣ်က့ၤခီၣ်က့ၤနၤလၢ တၢ်နာ်ယ့ၣ်ရှူးခရံာ် အဃိန့ၣ်သ့လီၤ.16  ကယဲၢ်တၢ်ကွဲးအသးခဲလၢာ်န့ၣ်, ကွဲးအသးလၢယွၤ အသးစီဆှံ, ဒီးဂ့ၤလၢသိၣ်တၢ်သီတၢ်အဂီၢ်, လၢသိၣ်
         ဃီၣ်တၢ်အဂီၢ်, လၢဃၣ်လိၤတၢ်အဂီၢ်, လၢသိၣ်လိနဲၣ် လိတၢ်လၢတၢ်တီတၢ်လိၤအပူၤအဂီၢ်,
         17  ဒ်သိးယွၤအပှၤ ကညီကလၢထီၣ်ပှဲၤထီၣ်, ဒီးကအိၣ်ကတဲာ်ကတီၤအ သးလၢလၢပှဲၤပှဲၤ, လၢကယဲၢ်တၢ်မၤဂ့ၤတမံၤလၢ်လၢ်အ
         ဂီၢ်လီၤ.

၄41  ယမၤလိာ်နၤလၢယွၤဒီးယ့ၣ်ရှူးခရံာ်လၢအကစံၣ် ညီၣ်ပှၤမူဒီးပှၤသံတဖၣ်, အမဲာ်ညါ, ဒီးလၢအတၢ်အိၣ်ဖျါ
         ဒီးအဘီအမုၢ်အမဲာ်ညါ, စံၣ်တဲၤတဲလီၤတၢ်အကလုၢ်အ ကထါတက့ၢ်.
         2  ကျဲးစၢးလၢတၢ်အကတီၢ်ဘၣ်လၢအ ကတီၢ်တဘၣ်ဘၣ်တက့ၢ်. မၤဖျါပှၤအတၢ်ကမၣ်, သိၣ် ဃီၣ်တၢ်, သဆၣ်ထီၣ်အခံလၢတၢ်ဝံသးစူၤခဲလၢာ်,
         ဒီး သိၣ်တၢ်သီတၢ်တက့ၢ်.
         3  အဂ့ၢ်ဒ်အံၤ, အမုၢ်အလါက ဘၣ်, ဖဲပှၤတဝံသးစူၤဘၣ်တၢ်သိၣ်တၢ်သီလၢအဂ့ၤအ ဝါဘၣ်. မ့မ့ၢ်အနၢ်ကိၢ်ကွံဒီး,
         ကပာ်ဖှိၣ်သရၣ်တဖၣ်လၢ အကစၢ်ဒၣ်ဝဲအဂီၢ်, ဒ်တၢ်ဘၣ်အသးဒၣ်ဝဲအသိးန့ၣ် လီၤ.
         4  ဒီးကဃၣ်ကွံာ်အနၢ်လၢတၢ်မ့ၢ်တၢ်တီ, ဒီးကဃၣ် ဃီၤအသးဆူပူကလီကလီတဖၣ်လီၤ.5  မ့မ့ၢ်နဲဒၣ်အံၤ, ခိးနသးလၢတၢ်ခဲလၢာ်အပူၤတက့ၢ်. ဒိးတၢ်နးတၢ်ဖှီၣ်တက့ၢ်. မၤပှၤစံၣ်တဲၤတဲလီၤတၢ်သးခု
         အကစီၣ်အတၢ်မၤန့ၣ်တက့ၢ်. တၢ်အခ့အပှၤအတၢ်လၢ နမၤအီၤန့ၣ်, မၤလၢလၢပှဲၤပှဲၤတက့ၢ်.
         6  အဂ့ၢ်ဒ်အံၤ, ခဲ ကနံၣ်အံၤဒၣ်လဲာ်, တၢ်လူလီၤဂၢ်လီၤယၤ, ဒီးယက့ၤ တၢ်အဆၢအကတီၢ်ဘၣ်လံ.
         7  တၢ်ဒုးလၢအဂ့ၤန့ၣ်, ယ ဒုးလံ, တၢ်ဃ့ၢ်န့ၣ်ယဃ့ၢ်လံ, ယပၢၤဃာ်တၢ်နာ်န့ၣ် လံ.
         8  တုၤအံၤဆူညါ တၢ်တီတၢ်လိၤအခိၣ်သလုးလၢ ကစၢ်ပှၤစံၣ်ညီၣ်ကွီၢ် အတီအလိၤတဂၤ, ကဟ့ၣ်လီၤ ယၤလၢမုၢ်နံၤန့ၣ်,
         အိၣ်ပာ်လီၤအသးလၢယဂီၢ်, ဒီးထဲ ယၤတဂၤဧိၤတမ့ၢ်ဘၣ်, မ့ၢ်ကယဲၢ်ပှၤလၢအအဲၣ်ဒိးအ တၢ်အိၣ်ဖျါခဲလၢာ်အဂီၢ်န့ၣ်လီၤ.
         9  ဂုာ်ဟဲဆူယအိၣ်ချ့ချ့တက့ၢ်. အဂ့ၢ်ဒ်အံၤ, စီၤဒ့မၤ အဲၣ်တၢ်လၢအအံၤတဃၣ်သတးဒီး, ဟးသဒၣ်ယၤဒီး
         လဲၤဆူသ့းစၤလနံ, ဒီးစီၤကြံစကံၣ်ဆူကလၤတံ, ဒီးစီၤ တံတူးဆူဒၤလမါတံၤလီၤ.
         11  အိၣ်ဒီးယၤထဲစီၤလူၤကၣ် တဂၤဧိၤလီၤ. ဟံးန့ၢ်စီၤမၢ်ကူးဒီးမၢအဟဲဒီးနၤတက့ၢ်. အဂ့ၢ်ဒ်အံၤ, လၢတၢ်အခ့အပှၤအတၢ်မၤန့ၣ်အပူၤ,
         အဝဲ ဒၣ်မၤတၢ်လၢယဂီၢ်အဘျုးအိၣ်လီၤ.
         12  ဒီးစီၤတူဃံၤကူး န့ၣ်, ယမၢအလဲၤဆူအ့းဖ့းစူးလီၤ.13  ယဆ့ဖးဒိၣ်လၢယပာ်လီၤတဲာ်ဒီး စီၤကၢ်ပူးလၢတြိၤ အါအပူၤတဘ့ၣ်, ဟဲစိာ်န့ၢ်ယၤ, ဒီးလံာ်ဧိၤလဲၢ်ဧိၤ,
         လီၤ ဆီဒၣ်တၢ်လံာ်တၢ်ဖံးတဖၣ်တက့ၢ်.
         14  ပှၤပိာ်တိၢ်, စီၤအလ့းစၣ်ဒြူးတဂၤ, မၤအၢယၤအါမး လီၤ. ကစၢ်ကဟ့ၣ်ကၣ်အီၤဒ်အတၢ်မၤအသိးန့ၣ်လီၤ.15  ဒီးနဲဒၣ်ပလီၢ်နသးစ့ၢ်ကီးလၢအီၤတက့ၢ်. အဂ့ၢ်ဒ်အံၤ, ဂ့ၢ်လိာ်ဘှီလိာ်ပတၢ်ကတိၤနးမးလီၤ.
         16  လၢယကတိၤပူၤဖျဲးတၢ် အခီၣ်ထံးတဘျီန့ၣ်, ပှၤတ ဆၢထၢၣ်စၢၤယၤနီတဂၤဘၣ်. မ့မ့ၢ်ပှၤခဲလၢာ်ဟးသ
         ဒၣ်ယၤလီၤ. မ်တၢ်သုတပာ်လၢအတၢ်ကမၣ်တဂ့ၤ.17  ဘၣ်ဆၣ်ဒီးကစၢ်ဆၢထၢၣ်ဒီးယၤဒီး ဒုးဆူၣ်ထီၣ်ယဂံၢ် ယဘါ, ဒ်သိးလၢယဃိ, တၢ်စံၣ်တဲၤတဲလီၤကဘၣ်
         တၢ်ပာ်ဖျါထီၣ်အီၤလၢလၢပှဲၤပှဲၤ, ဒီးပှၤကလုာ်ခဲလၢာ် ကနၢ်ဟူဘၣ်ဝဲလီၤ. ဒီးယထူၣ်ဖျဲးထီၣ်လၢခ့ယုၢ်အထး
         ခိၣ်လီၤ.
         18  ဒီးကစၢ်ကထုးထီၣ်န့ၢ်ယၤလၢကယဲၢ်တၢ်မၤ လၢအအၢ, ဒီးကအုၣ်က့ၤခီၣ်က့ၤယၤဆူအဘီအမုၢ်လၢ မူခိၣ်အပူၤလီၤ.
         မ်အဘၣ်တၢ်လၤကပီၤအစိၤစိၤအဃၣ် ဃၣ်တက့ၢ်. အၤမ့ၣ်.19  ကတိၤဒိၣ်နီၢ်ပြံစကံးလၤ, ဒီးစီၤအကူလၤ, ဒီးစီၤအီး နံၤစံဖရူးအဟံၣ်ဖိတက့ၢ်.20  စီၤအ့ၤရၤစတူးတဂၤ အိၣ်ကတီၢ်ဝဲလၢကရံၣ်သူးအ ပူၤ, မ့မ့ၢ်စီၤတြီးဖံၤမူးတဂၤမၤတကဲဘၣ်ဒီး, ယပာ်
         လီၤတဲာ်အီၤလၢမံလ့ၤတူးအပူၤလီၤ.21  မၤသပှၢ်ပှၢ်ဒ်သိးနကဟဲလၢ တၢ်ဂိၢ်အကတီၢ်တချုး ဘၣ်ဒံးဘၣ်တက့ၢ်. စီၤအူၤဘူလူး, ဒီးစီၤပူဒံၣ်,
         ဒီးစီၤလံ နူး, ဒီးနီၢ်ကျီၢ်ဒံ, ဒီးဒီပုၢ်ဝဲၢ်ခဲလၢာ်ကတိၤဒိၣ်နၤလီၤ.22  မ်ကစၢ်ယ့ၣ်ရှူးခရံာ် အိၣ်ဒီးနသးတက့ၢ်. မ်တၢ်အ ဘျုးအဖှိၣ်အိၣ်ဒီးသုတက့ၢ်.လံာ်စီၤပီလူးကွဲးန့ၢ်စီၤတံတူးလံာ်စီၤပီလူးကွဲးန့ၢ်စီၤတံတူးလံာ်စီၤပီလူးကွဲးန့ၢ်စီၤတံတူး

၁11  ယွၤအခ့အပှၤ, ဒီးယ့ၣ်ရှူးခရံာ်အပှၤတၢ်မၢဖိ, ဒ်ယွၤ အပှၤဃုထၢဖိတဖၣ်အတၢ်နာ်, ဒီးတၢ်သ့ၣ်ညါတၢ်မ့ၢ်
         တၢ်တီလၢအဘၣ်ဃးဒီးတၢ်ယူးယီၣ်ယွၤအသိး,
         2  လၢ တၢ်မုၢ်လၢ်တၢ်မူအထူအယိာ်လၢယွၤလၢအကတိၤတၢ် ကဘျံးကဘျၣ်တသ့ဘၣ်တဂၤ စံးပာ်ဝဲလၢဟီၣ်ခိၣ်တ
         ချုးကဲထီၣ်ဒံးဘၣ်,
         3  ဘၣ်ဆၣ်ဒီး, လၢအမုၢ်အလါဒၣ်ဝဲ တဖၣ်န့ၣ်, လီၣ်ဖျါအကလုၢ်အကထါလၢတၢ်စံၣ်တဲၤ တဲလီၤ, လၢတၢ်ဟ့ၣ်လီၤယၤ,
         ဒ်ယွၤ, ပှၤအုၣ်က့ၤခီၣ်က့ၤ ပှၤ, အတၢ်မၤလိာ်အသိးန့ၣ်, ယၤစီၤပီလူး,
         4  စံးဘၣ်စီၤတံ တူး, ယဖိနီၢ်နီၢ်ဒ်တၢ်နာ်တမံၤဃီအသိးန့ၣ်, တၢ်ဘျုး တၢ်ဖှိၣ်, ဒီးတၢ်သူၣ်ကညီၤသးကညီၤ,
         ဒီးတၢ်ဃူတၢ်ဖိး လၢပၢ်ယွၤ, ဒီးလၢတၢ်အုၣ်က့ၤခီၣ်က့ၤပှၤ, ကစၢ်ယ့ၣ်ရှူး ခရံာ်အအိၣ်န့ၣ်, မ်အဘၣ်နၤတက့ၢ်.5  ယပာ်လီၤတဲာ်နၤလၢကြ့တ့ၤန့ၣ်အဂ့ၢ်ဒ်အံၤ, ဒ်သိးန ကကတဲာ်ကတီၤတၢ်လၢအတလၢတပှဲၤဘၣ်တဖၣ်, ဒီး
         ဒ်သိးနကပာ်ထီၣ်ပှၤသူၣ်က့သးပှၢ်လၢဝ့ၢ်ကိးဖျၢၣ်ဒဲးအ ပူၤ, ဒ်ယမၤလိာ်တ့ၢ်နၤအသိး,
         6  ပှၤလၢတၢ်ပာ်တၢ်ကမၣ် လၢအလိၤအလီၢ်တအိၣ်ဘၣ်, ဒီးအိၣ်ဒီးအမါတဂၤဧိၤ, ဒီးအိၣ်ဒီးအဖိအလံၤလၢအကလုၢ်တီ,
         လၢတၢ်ပာ်တၢ် ကမၣ်လၢအလိၤလၢတၢ်ကလုာ်ကလိၤအဃိ အလီၢ်တ အိၣ်ဘၣ်, ဒီးတမ့ၢ်ဘၣ်အနၢ်က့ၣ်ဘၣ်န့ၣ်လီၤ.
         7  အဂ့ၢ်ဒ် အံၤ, ဒ်ပှၤကွၢ်ယွၤအတၢ်အသိးန့ၣ်, ပှၤကွၢ်တၢ်အိၣ်ဖှိၣ် ဘၣ်အိၣ်ထူၣ်ဖျဲးဒီး တၢ်ပာ်တၢ်ကမၣ်လၢ
         အလိၤလီၤ. တမ့ၢ်ဘၣ်ပှၤလၢအမၤဖဲဒၣ်အသး, ပှၤလၢအသးဒိၣ်ထီၣ်ချ့, ပှၤလၢအအိၣ်လၢစပံးထံအဃၢၤ, ပှၤတီၢ်တၢ်,
         ပှၤ သးကွံစ့လၢအလၤကပီၤတအိၣ်ဘၣ်.
         8  မ့ၢ်ပှၤလၢအ အဲၣ်ပှၤတမှံၤ, ပှၤလၢအအဲၣ်ပှၤဂ့ၤ, ပှၤလၢအပာ်အသး သပှၢ်သပှၢ်, ပှၤလၢအတီအလိၤ,
         ပှၤလၢအစီအဆှံ, ပှၤ လၢအကီၤအသး,
         9  ပှၤလၢအဟံးဃာ်တၢ်အကလုၢ်အ မ့ၢ်အတီဒ်တၢ်သိၣ်တၢ်သီအသိးန့ၣ်, ဒ်သိးအကသိၣ်က ညးတၢ်လၢတၢ်သိၣ်တၢ်သီအဂ့ၤအဘၣ်,
         ဒီးတြီဃာ်ပှၤ ဂ့ၢ်လိာ်ဘှီလိာ်တဖၣ်န့ၣ်, သ့လီၤ.
         10  အဂ့ၢ်ဒ်အံၤ, ပှၤအနၢ် က့ၣ်, ဒီးပှၤလၢအကတိၤတၢ်ကလီကလီ, ဒီးပှၤလီန့ၢ်ပှၤ အသးအိၣ်ဝဲအါဂၤ,
         လၢပှၤဒိးတၢ်ကူးတရံးအကျါအါ တက့ၢ်လီၤ.
         11  ပှၤတဖၣ်န့ၣ်ပဘၣ်ပအၢဃာ်အထးခိၣ် လီၤ. အဝဲသ့ၣ်, ဒ်သိးအကန့ၢ်ဘၣ်စ့လၢအလၤကပီၤတ အိၣ်ဘၣ်ဒီး,
         သိၣ်က့ၤတၢ်လၢအတဂ့ၤသိၣ်ဘၣ်, ဒီးမၤ ကဒံကဒါကွံာ်ပှၤဟံၣ်ဒီဟံၣ်ညါတဖၣ်လီၤ.
         12  ပှၤလၢအ ကျါဒၣ်ဝဲ, အဝံတဂၤစံးဝဲဒၣ်, ပှၤကြ့တ့ၤဖိမ့ၢ်ပှၤကတိၤ တၢ်ကဘျံးကဘျၣ်ထီဘိ, ဆၣ်ဖိကီၢ်ဖိအအၢ,
         ပှၤလၢအ ဟၢဖၢကၢၣ်ကျူလီၤ.
         13  တၢ်အုၣ်အသးအံၤမ့ၢ်အမ့ၢ်အတီ လီၤ. မၤသးဒ်န့ၣ်ဒီး, ပာ်ဒူနသးဒီးသိၣ်ဃီၣ်အီၤ, ဒ်သိးအ သးကအိၣ်ဆူၣ်လၢတၢ်နာ်အပူၤတက့ၢ်.
         14  ဒ်သိးအသုတ စူၢ်ပှၤယူဒၤဖိအပူလၢအတမ့ၢ်တတီဘၣ်တဖၣ်, ဒီးပှၤ ကညီအတၢ်သိၣ်တၢ်သီလၢအမၢပညိကွံာ်
         တၢ်မ့ၢ်တၢ် တီန့ၣ်, တဂ့ၤလီၤ.15  ကယဲၢ်တၢ်ခဲလၢာ်မ့ၢ်အကဆှီလၢ ပှၤအကဆှီတဖၣ် အဂီၢ်, မ့မ့ၢ်ပှၤတကဆှီဘၣ်, ဒီးပှၤတစူၢ်တနာ်ဘၣ်တ
         ဖၣ်န့ၣ်တၢ်ကဆှီလၢအဂီၢ်တအိၣ်ဘၣ်နီတမံၤဘၣ်. မ့ၢ် အသူၣ်အသးဒီး အသးလၢအသ့ၣ်ညါဒၣ်တၢ်ဒၣ်လဲာ်
         န့ၣ်, တကဆှီဘၣ်လီၤ.
         16  ပှၤတဖၣ်န့ၣ်စံးလီၤအသးလၢ သါသ့ၣ်ညါယွၤလီၤ. ဘၣ်ဆၣ်ဒီးသမၢအီၤလၢအတၢ်ဖံး တၢ်မၤန့ၣ်လီၤ. မ့ၢ်ပှၤလၢပသးဘၣ်အၢအီၤ,
         ဒီးပှၤတစူၢ် ဘၣ်တၢ်ဘၣ်, ဒီးလၢကယဲၢ်တၢ်မၤတၢ်ဂ့ၤအဂီၢ်န့ၣ်တ ဂိာ်တသီၣ်ဘၣ်နီတမံၤဘၣ်.

၂21  မ့မ့ၢ်နဲဒၣ်အံၤကတိၤတၢ်လၢအကြၢးဒီး တၢ်သိၣ်တၢ် သီလၢအဂ့ၤအဘၣ်, ဒ်သိးပိာ်ခွါသးပှၢ်တဖၣ်ကမ့ၢ်ပှၤ
         ကီၤအသး, ပှၤပာ်အသးသပှၢ်သပှၢ်, ပှၤကဒုလီၤတံၢ်, ပှၤလၢအအိၣ်ဆူၣ်လၢတၢ်နာ်အပူၤ,
         2  လၢတၢ်အဲၣ်တၢ် ကွံအပူၤ, လၢတၢ်ဝံသးစူၤအပူၤန့ၣ်တက့ၢ်.
         3  ဒ်န့ၣ်အသိး ဒ်သိးပိာ်မုၣ်သးပှၢ်တဖၣ်န့ၣ်, လၢအမၤတၢ်ဖံးတၢ်အပူၤ ကမ့ၢ်ပှၤဂ့ၤဝဲဘၣ်ဝဲဒီးတၢ်စီတၢ်ဆှံ,
         ဒီးတမ့ၢ်ဘၣ်ပှၤဒုၣ် ဒွဲၣ်တၢ်, တမ့ၢ်ဘၣ်ပှၤအီလုၣ်ကိစပံးထံဘၣ်, မ့ၢ်ပှၤသိၣ် တၢ်လၢအဂ့ၤ,
         4  ဒ်သိးအကသိၣ်က့ၤပိာ်မုၣ်လၢအသးစၢ် တဖၣ်လၢအကပာ်အသးသပှၢ်သပှၢ်, လၢအကမ့ၢ်ပှၤ အဲၣ်အဝၤ, ပှၤအဲၣ်အဖိ,
         5  ပှၤကဒုလီၤတံၢ်, ပှၤစီဆှံ, ပှၤ ကွၢ်အဟံၣ်, ပှၤအသးဂ့ၤ, ပှၤစူၢ်အဝၤ, ဒ်သိးယွၤအက လုၢ်အကထါသုတဘၣ်တၢ်ဒုၣ်ဒွဲၣ်အီၤတဂ့ၤလီၤ.6  ဒ်န့ၣ်အသိးသဆၣ်ထီၣ် ပှၤပိာ်ခွါလၢအသးစၢ်တဖၣ် အခံ, ဒ်သိးအကပာ်အသးသပှၢ်သပှၢ်တက့ၢ်.
         7  ဒုးနဲၣ်န သးလၢတၢ်မၤဂ့ၤအဒိအတဲာ် လၢတၢ်ကိးမံၤဒဲးအပူၤ, လၢသိၣ်တၢ်သီတၢ်အပူၤန့ၣ်, ဒုးနဲၣ်တၢ်တအုၣ်တကျၣ်
         ဘၣ်, တၢ်ပာ်အသးသပှၢ်သပှၢ်,
         8  တၢ်ကတိၤအဂ့ၤအ ဘၣ်လၢပှၤပာ်တၢ်ကမၣ်လၢအီၤတသ့ဘၣ်, ဒ်သိးပှၤထီ ဒါတဖၣ်, စံးအၢပှၤအလီၢ်တအိၣ်ဘၣ်သတးဒီး,
         ကမဲာ် ဆှးန့ၣ်တက့ၢ်.9  သဆၣ်ထီၣ်တၢ်အကုၢ်အပှၤအခံ ဒ်သိးအကစူၢ်အက စၢ်တဖၣ်, ဒီးမၤတၢ်ဘၣ်အသးလၢတၢ်ခဲလၢာ်, ဒီးတဂ့ၢ်
         လိာ်ဘှီလိာ်ဘၣ်,
         10  ဒီးတဟံးန့ၢ်ခူသူၣ်တၢ်ဘၣ်, ဒီးကဒုး နဲၣ်အကလုၢ်တီကစီဒီလၢတၢ်ခဲလၢာ်, ဒ်သိးအကမၤက ယၢကယဲတၢ်အုၣ်က့ၤခီၣ်က့ၤပှၤ,
         ယွၤအတၢ်သိၣ်တၢ် သီလၢတၢ်ခဲလၢာ်အပူၤတက့ၢ်.11  အဂ့ၢ်ဒ်အံၤ, ယွၤအဘျုးအဖှိၣ်ဘၣ်ဃးဒီးတၢ်အုၣ်က့ၤ ခီၣ်က့ၤလၢပှၤကညီခဲလၢာ်အဂီၢ်, အိၣ်ဖျါထီၣ်,
         12  ဒီးသိၣ် က့ၤသီက့ၤပှၤ, လၢပဘၣ်ညိကွံာ်တၢ်တယူးတယီၣ်ဘၣ် ယွၤ, ဒီးတၢ်သးကွံဘၣ်ဃးဒီးဟီၣ်ခိၣ်,
         ဒီးလၢပဘၣ်အိၣ် ပဘၣ်ဆိးလၢအအံၤတဃၣ် အိၣ်ဒီးတၢ်ပာ်ပသးသပှၢ် သပှၢ်, အိၣ်ဒီးပသူၣ်တီပသးလိၤ,
         ဒီးတၢ်ယူးယီၣ်ယွၤ န့ၣ်,
         13  ဒီးလၢပဘၣ်ကွၢ်လၢ်တၢ်မုၢ်လၢ်လၢအဘၣ်တၢ် ဆိၣ်ဂ့ၤ, ဒီးတၢ်ဒိၣ်ယွၤဒီး တၢ်အုၣ်က့ၤခီၣ်က့ၤပှၤကစၢ်
         ယ့ၣ်ရှူးခရံာ်, အလၤကပီၤအတၢ်အိၣ်ဖျါန့ၣ်လီၤ.
         14  အဝဲ ဒၣ်န့ၣ်ဟ့ၣ်လီၤကွံာ်အသးလၢပဂီၢ် ဒ်သိးအကပှ့ၤက့ၤ ပှၤလၢတၢ်ဒဲးဘးခဲလၢာ်အပူၤ, ဒီးမၤကဆှီထီၣ်ပှၤတက
         လုာ်လီၤဆီဒၣ်တၢ်လၢအဂီၢ်ဒၣ်ဝဲ, လၢအသးဆူၣ်လၢ တၢ်မၤဂ့ၤတၢ်အဂီၢ်လီၤ.15  တၢ်န့ၣ်တဖၣ်ကတိၤနဲ, ဒီးသဆၣ်ထီၣ်ပှၤအခံ, ဒီး သိၣ်ဃီၣ်တၢ်အိၣ်ဒီးတၢ်မၤလိာ်ခဲလၢာ်တက့ၢ်.
         မ်ပှၤသု တမၤတရီတပါနၤနီတဂၤတဂ့ၤ.

၃31  ဒုးသ့ၣ်နီၣ်ထီၣ်က့ၤအီၤလၢ အဘၣ်ပာ်အသးလၢပှၤ အခိၣ်, ပှၤအိၣ်ဒီးအစိအကမီၤတဖၣ်အဖီလာ်, လၢအ
         ဘၣ်စူၢ်ပဒိၣ်တဖၣ်, လၢအဘၣ်အိၣ်ကတီၤအသးလၢ ကယဲၢ်တၢ်မၤဂ့ၤတမံၤလၢ်လၢ်အဂီၢ်,
         2  တဒုၣ်ဒွဲၣ်ဘၣ်ပှၤ နီတဂၤဘၣ်, တအ့ၣ်လိာ်ဆိးက့ဘၣ်, လၢအဘၣ်ပာ်အ သးခုၣ်ခုၣ်မုာ်မုာ်, လၢအဘၣ်ဒုးနဲၣ်ကယဲၢ်တၢ်ဝံသးစူၤ
         လၢပှၤကညီခဲလၢာ်တက့ၢ်.3  အဂ့ၢ်ဒ်အံၤ, လၢထံးလၢမကိာ်န့ၣ်, ပဝဲစ့ၢ်ကီးပမ့ၢ်ပှၤ ဟးဂီၤဖိ, ပှၤတစူၢ်ဘၣ်တၢ်ဘၣ်, ပှၤဒိးလီအသး,
         ပှၤကဲ ကုၢ်လၢတၢ်ကလုာ်ကလိၤ, ဒီးတၢ်မုာ်လၤအကလုာ်က လုာ်အပူၤ, ပှၤမၤဝဲဒီးအသးအၢ, ဒီးအသူၣ်က့ၣ်သးက့ၣ်,
         ပှၤဂ့ၤဒိးတၢ်သးဟ့အီၤ, ပှၤလၢအသးဟ့လိာ်အသးလီၤ.4  ဘၣ်ဆၣ်ဒီးတုၤတၢ်အုၣ်က့ၤခီၣ်က့ၤပှၤ, ယွၤအတၢ်သး ကညီၤဒီးအတၢ်အဲၣ်ပှၤကညီအိၣ်ဖျါထီၣ်ဒီး,
         လၢပတၢ် မၤလၢတၢ်တီတၢ်လိၤလၢပမၤပဝဲအဃိတမ့ၢ်ဘၣ်.
         5  မ့ၢ် ဒ်အတၢ်သးကညီၤဒၣ်ဝဲအသိးန့ၣ်, အဝဲဒၣ်အုၣ်က့ၤခီၣ် က့ၤပှၤလၢတၢ်သ့စီဘၣ်ဃးဒီးပအိၣ်ဖျဲၣ်ကဒီးတစု,
         ဒီး တၢ်မၤက့ၤပနီၢ်သီလၢသးစီဆှံ,
         6  လၢအလူလီၤဂၢ်လီၤ အီၤလၢပလိၤထူးထူးတီၤတီၤ, လၢတၢ်အုၣ်က့ၤခီၣ်က့ၤ ပှၤယ့ၣ်ရှူးခရံာ်အဃိ,
         7  ဒ်သိးပဘၣ်တၢ်ပာ်တီပာ်လိၤပှၤ လၢအဘျုးအဖှိၣ်သတးဒီး, ပကကဲပှၤန့ၢ်ဘၣ်သါတၢ်, ဒ်တၢ်မုၢ်လၢ်တၢ်မူအထူအယိာ်အသိးန့ၣ်လီၤ.8  တၢ်ကတိၤအဝဲန့ၣ်မ့ၢ်အမ့ၢ်အတီ, ဒီးလၢတၢ်န့ၣ်တ ဖၣ်အဂ့ၢ်အကျိၤ ယသးအိၣ်လၢနကစံၣ်တဲၤတဲလီၤသ
         ပှၢ်ပှၢ်တထံၣ်ဃီ, ဒ်သိးပှၤလၢအစူၢ်က့ၤနာ်က့ၤယွၤတ ဖၣ်, ကပလီၢ်အသးလၢအကမၤတၢ်ဂ့ၤတဘိယူၢ်ဃီန့ၣ်
         လီၤ. တၢ်န့ၣ်တဖၣ်မ့ၢ်တၢ်အဂ့ၤအဘၣ်, ဒီးမ့ၢ်တၢ်ဘျုး တၢ်ဖှိၣ်လၢပှၤကညီအဂီၢ်လီၤ.
         9  မ့မ့ၢ်တၢ်သံကွၢ်ကလီ ကလီ, ဒီးတၢ်ဂံၢ်ထံးဃဲၤလာ်, ဒီးတၢ်အ့ၣ်လိာ်ဆိးက့ လိာ်, ဒီးတၢ်တဲးလိာ်ဃိလိာ်ပသးလၢတၢ်သိၣ်တၢ်သီ
         အဂ့ၢ်အကျိၤန့ၣ်, ဟးဆှဲးအီၤတက့ၢ်. အဂ့ၢ်ဒ်အံၤ, မ့ၢ်တၢ် တဂိာ်တသီၣ်ဘၣ်, ဒီးတၢ်ကလီကလီလီၤ.10  ပှၤလၢအစုတလီၤဃုာ်ဘၣ်န့ၣ်, သိၣ်ဃီၣ်အီၤတစု, ဒီး ပှဲၤထီၣ်ခံစုတစုအလီၢ်ခံန့ၣ်, ဟးဆှဲးအီၤတက့ၢ်.
         11  နသ့ၣ် ညါလၢပှၤဒ်န့ၣ်သိးတဂၤန့ၣ်ဘၣ်တၢ်မၤကဒါအီၤ, ဒီး မၤတၢ်ဒဲးဘး, ဒီးစံၣ်ညီၣ်ဃၣ်လီၤအသးဒၣ်ဝဲလီၤ.12  စီၤအၢ်တ့းမါမ့ၢ်ဂ့ၤ, စီၤတူဃံၤကူးမ့ၢ်ဂ့ၤ, တုၤယမၢအ လဲၤဆူနအိၣ်ဒီး, ဟဲနဲဆူယအိၣ်လၢနံၤကပီလံးအပူၤချ့
         ချ့တက့ၢ်. အဂ့ၢ်ဒ်အံၤ, ယပာ်ယသးလၢယကအိၣ်ဖဲန့ၣ် လၢတၢ်ဂိၢ်အကတီၢ်ဒီကတီၢ်ညါလီၤ.13  ပှၤသ့လံာ်တၢ်သိၣ်တၢ်သီစီၤစ့ၤနါ, ဒီးစီၤအပီးလိၤန့ၣ် မၤစၢၤအလဲၤလၢညါသပှၢ်ပှၢ်, ဒ်သိးအမိၣ်န့ၢ်ဘၣ်တၢ်
         အလီၢ်သုတအိၣ်နီတမံၤတဂ့ၤန့ၣ်တက့ၢ်.
         14  ပှၤဘၣ်ဃး ဒီးပဝဲတဖၣ်စ့ၢ်ကီး, ဒ်သိးအသုတမ့ၢ်ပှၤလၢအတၤသၣ် တအိၣ်ဘၣ်တဂ့ၤဒီး, မ်အမၤလိမၤတၢ်လၢအမၤဝဲအ
         လီၢ်အိၣ်အဂီၢ်န့ၣ်တက့ၢ်.15  ပှၤအိၣ်လၢယအိၣ်ခဲလၢာ်န့ၣ်ကတိၤဒိၣ်နၤလီၤ. ပှၤ လၢအအဲၣ်ပှၤလၢတၢ်နာ်အပူၤန့ၣ် ကတိၤဒိၣ်အီၤတက့ၢ်.
         တၢ်အဘျုးအဖှိၣ်န့ၣ်, မ်အအိၣ်ဒီးသုခဲလၢာ်တက့ၢ်.လံာ်စီၤပီလူးကွဲးန့ၢ်စီၤဖံၤလ့မိၣ်လံာ်စီၤပီလူးကွဲးန့ၢ်စီၤဖံၤလ့မိၣ်လံာ်စီၤပီလူးကွဲးန့ၢ်စီၤဖံၤလ့မိၣ်
         
            

         
      

   
      
         လံာ်စီၤပီလူးကွဲးန့ၢ်စီၤဖံၤလ့မိၣ်
1
   
      
         1
၁11  ပှၤဘၣ်တၢ်စၢဃာ်လၢယ့ၣ်ရှူးခရံာ်အဃိယၤစီၤပီလူး, ဒီးပဒီပုၢ်ဝဲၢ်စီၤတံၤမသ့း, စံးဘၣ်ပှၤလၢပအဲၣ်အီၤဒီးပှၤ
         မၤဃုာ်တၢ်ဒီးပှၤ, စီၤဖံၤလ့မိၣ်,
         2  ဒီးပှၤလၢတၢ်အဲၣ်အီၤပ ဒီပုၢ်ဝဲၢ်မုၣ်နီၢ်အးဖံ, ဒီးပှၤသုးဖိသကိးဒီးပှၤစီၤအၢ်ဃံၤပူး ဒီးတၢ်အိၣ်ဖှိၣ်အိၣ်လၢနဟံၣ်ပူၤန့ၣ်,
         3  မ်တၢ်ဘျုးတၢ် ဖှိၣ်, ဒီးတၢ်ဃူတၢ်ဖိးလၢပပၢ်ယွၤ, ဒီးကစၢ်ယ့ၣ်ရှူးခရံာ် အအိၣ်န့ၣ်, ဘၣ်သုတက့ၢ်.4  ယနၢ်ဟူလၢနတၢ်အဲၣ်တၢ်ကွံဒီး နတၢ်နာ်လၢအအိၣ် ဒီးနၤ, ဘၣ်ဃးဒီးကစၢ်ယ့ၣ်ရှူးဒီး ပှၤစီဆှံခဲလၢာ်အဂ့ၢ်
         ဒီး
         5  ယစံးထီၣ်ပတြၢၤယွၤဒီးသ့ၣ်နီၣ်ထီၣ်က့ၤနၤလၢယ တၢ်ထုကဖၣ်အပူၤတဘိယူၢ်ဃီ,
         6  ဒ်သိးနတၢ်နာ်အတၢ် ရ့လိာ်ကကဲထီၣ်လၢ တၢ်အၢၣ်လီၤအီလီၤကယဲၢ်တၢ်အ ဂ့ၤအိၣ်လၢပပူၤလၢယ့ၣ်ရှူးခရံာ်အဂီၢ်လီၤ.
         7  အဂ့ၢ်ဒ်အံၤ, ဒီပုၢ်ဝဲၢ်ဧၢ, ယသူၣ်ခုယသးခု, ယသူၣ်မုာ်ယသးမုာ်လၢ နတၢ်အဲၣ်တၢ်ကွံအဃိဒိၣ်မးလီၤ.
         အဂ့ၢ်ဒ်အံၤ, ပှၤစီဆှံ အသးဒိးတၢ်မၤမုာ်လၢနဃိလီၤ.
         8  မၤသးဒ်န့ၣ်ဒီး, ဒ်သိး နကမၤတၢ်လၢနဂ့ၤမၤအီၤဒီး, ယပာ်ဆူၣ်ယသးလၢ ခရံာ်အပူၤ, ဒီးမၤလိာ်နၤသ့,
         9  ဘၣ်ဆၣ်ဒီး, လၢတၢ်အဲၣ် တၢ်ကွံအဃိန့ၣ်, ယၤစီၤပီလူးလၢအသးပှၢ်, ဒီးခဲကနံၣ် အံၤဘၣ်စၢဃာ်စ့ၢ်ကီးလၢခရံာ်အဃိ,
         ယဃ့ကညးနၤ လီၤ.
         10  ယဃ့ကညးနၤလၢယဖိစီၤအီးန့ၤစံမူး, လၢယ ထီၣ်ဖိအီၤလၢယဘၣ်တၢ်စၢဃာ်အပူၤန့ၣ်အဂီၢ်လီၤ.―11  လၢထံးလၢမကိာ်န့ၣ်, အဝဲဒၣ်အဘျုးတအိၣ်ဘၣ်လၢန ဂီၢ်ဘၣ်, မ့မ့ၢ်ခဲကနံၣ်အံၤအဘျုးအိၣ်လၢနဂီၢ်ဒီးလၢယ
         ဂီၢ်လီၤ.
         12  အဝဲဒၣ်န့ၣ်, ယမၢအက့ၤက့ၤဆူနအိၣ်လီၤ. ဒီး တူၢ်လိာ်အီၤတက့ၢ်. မ့ၢ်ယသးဒၣ်ယဲလီၤ.
         13  အဝဲဒၣ်န့ၣ်, ယသးအိၣ်လၢယကဟံးဃာ်အီၤလၢယဂီၢ်, လၢအက မၤစၢၤယၤလၢနလီၢ်လၢ တၢ်သးခုအကစီၣ်အတၢ်စၢ
         ဃာ်အပူၤ,
         14  ဘၣ်ဆၣ်ဒီးလၢနတသ့ၣ်ညါဘၣ်န့ၣ်ယ သးတအိၣ်မၤတၢ်နီတမံၤဘၣ်. ဒ်သိးနမၤဘျုးယၤန့ၣ်သု တမ့ၢ်ဒ်လၢတၢ်မၢဆူၣ်အသိးတဂ့ၤ,
         မ့ၢ်ဒ်သးအိၣ်တီနံ ဒၣ်တၢ်အသိးန့ၣ်လီၤ.
         15  အဂ့ၢ်ဒ်အံၤ, ဘၣ်တဘၣ်အဟး ဖးဒီးနၤတစိၢ်အံၤ မ့ၢ်ဒ်သိးနကန့ၢ်က့ၤအီၤ အထူအ ယိာ်,
         16  တမ့ၢ်လၢၤဘၣ်ဒ်ကုၢ်အသိးဘၣ်, မ့ၢ်လၢကုၢ်အဖီ ခိၣ်, ဒီပုၢ်ဝဲၢ်လၢအဘၣ်တၢ်အဲၣ်အီၤ, လီၤဆီဒၣ်တၢ်လၢ
         ယၤ, ဘၣ်ဆၣ်ဒီးလၢနၤဒိၣ်န့ၢ်အန့ၣ်တက့ၢ်ဆံးအါလဲၣ်, လၢဖံးလၢညၣ်အပူၤ, ဒီးလၢကစၢ်အပူၤလီၤ.17  မၤသးဒ်န့ၣ်ဒီး, နမ့ၢ်ပာ်ယၤလၢပှၤန့ၢ်ဃုာ်တၢ်ဒီးနၤ ဒီး, တူၢ်လိာ်အီၤဒ်ယၤအသိးတက့ၢ်.18  မ့ၢ်မၤကမၣ်နၤတမံၤမံၤမ့ၢ်ဂ့ၤ. နစ့မ့ၢ်အိၣ်လၢအလိၤ မ့ၢ်ဂ့ၤ, ပာ်က့ၤအဝဲန့ၣ်လၢယလိၤတက့ၢ်.
         19  ယၤစီၤပီလူး အံၤ, ယကွဲးလၢယစုဒၣ်ယဲ, ယကလိးက့ၤတၢ်န့ၣ်, ဒ်သိး ယသုတစံးဘၣ်နၤလၢ နကြၢးလိးက့ၤနသးဒၣ်နဲလၢ
         ယၤန့ၣ်တဂ့ၤလီၤ.
         20  မ့ၢ်လံ, ဒီပုၢ်ဝဲၢ်ဧၢ, ဒုးသူၣ်ခုသးခုယၤ လၢကစၢ်အပူၤတက့ၢ်. ဒုးအိၣ်ဘှံးယသးလၢခရံာ်အပူၤ
         တက့ၢ်.
         21  ယနာ်လၢနကစူၢ်တၢ်ဒီးယကွဲးန့ၢ်နၤ, အဂ့ၢ်ဒ် အံၤ, ယသ့ၣ်ညါလၢနကမၤတၢ်အါန့ၢ်ယစံးနၤဒၣ်လဲာ် လီၤ.
         22  လၢန့ၣ်အမဲာ်ညါ, ကတဲာ်ကတီၤတၢ်အိၣ်တၢ်ဆိးအလီၢ်လၢယဂီၢ်တက့ၢ်. အဂ့ၢ်ဒ်အံၤ, မ့ၢ်သုဘါထုကဖၣ်တၢ်ဒီး,
         ယမုၢ်လၢ်လၢတၢ်ကဟ့ၣ်က့ၤယၤလၢသုလီၤ.―
         23  ပှၤဘၣ်စၢဃာ်ဒီးယၤလၢယ့ၣ်ရှူးခရံာ်အဃိ, စီၤအ့းပၤဖြါ, ဒီးပှၤမၤဃုာ်တၢ်ဒီးယၤစီၤမၢ်ကူး,
         24  စီၤအရံစတၢ်ဃူး, စီၤဒ့မၤ, စီၤလူၤကၣ်, သ့ၣ်တဖၣ်န့ၣ်ကတိၤဒိၣ်နၤလီၤ.25  မ်ပကစၢ်ယ့ၣ်ရှူးခရံာ် အဘျုးအဖှိၣ်အိၣ်ဒီးသုသးတ က့ၢ်.လံာ်စီၤပီလူးကွဲးန့ၢ်ပှၤဧ့ၤဘြံၤဖိ.လံာ်စီၤပီလူးကွဲးန့ၢ်ပှၤဧ့ၤဘြံၤဖိ.လံာ်စီၤပီလူးကွဲးန့ၢ်ပှၤဧ့ၤဘြံၤဖိ.

၁11  ယွၤကတိၤတၢ်ဒီး ပၢ်သ့ၣ်လၢပျၢၤအါတီၤဒီးအါကျိၤ လၢဝံတဖၣ်ဘၣ်ဆၣ်ဒီး,
         2  လၢနံၤကတၢၢ်တဖၣ်အံၤ, က တိၤတၢ်ဒီးပှၤ, လၢအဖိခွါလၢအပာ်အီၤလၢပှၤန့ၢ်ဘၣ် သါတၢ်ခဲလၢာ်, ဒီးတ့ဟီၣ်ခိၣ်စ့ၢ်ကီးလၢအီၤလီၤ.
         3  အဝဲ ဒၣ်မ့ၢ်အလၤကပီၤအတၢ်ကပြုၢ်ကပြီၤ, ဒီးအကစၢ်မိၢ်ပှၢ် အက့ၢ်အဂီၤလီၤတံၢ်လီၤဆဲး, ဒီးစိာ်ထီၣ်ကယဲၢ်တၢ်ခဲ
         လၢာ်လၢအကလုၢ်အစိအကမီၤ, ဒီးမၤစီကွံာ်ပတၢ်ဒဲး ဘးလၢအကစၢ်ဒၣ်ဝဲဝံၤဒီး, ဆ့ၣ်နီၤလၢတၢ်အကဟုက
         ညီၢ်တဂၤအစုထွဲလၢတၢ်ထီၣ်ထီ,
         4  ဒီးဂ့ၤန့ၢ်ကလူးတ ဖၣ်ထဲသိးဒီးအမံၤလၢအန့ၢ်ဘၣ်သါန့ၣ်, ဂ့ၤန့ၢ်အဝဲသ့ၣ် အမံၤတက့ၢ်လီၤ.5  အဂ့ၢ်ဒ်အံၤ, နဲဒၣ်အံၤနမ့ၢ်ယဖိခွါလီၤ, ယမၤလိၣ်ထီၣ်လံနၤလၢမုၢ်မဆါတနံၤအံၤလံ,-န့ၣ်, မ့ၢ်အစံးဘၣ်ကလူးတဘျီဘျီ, ဖဲလဲၣ်တဂၤလဲၣ်, ဒီး မၤကဒီးတစု, ယကကဲလၢအပၢ်ဒီးအဝဲဒၣ်ကကဲလၢယ
         ဖိခွါန့ၣ်လီၤ,- မ့ၢ်အစံးတဘျီဘျီလၢက လူးဖဲလဲၣ်တဂၤလဲၣ်.
         6  ဒီးမၤကဒီးတစု, တုၤအဟဲဆှၢ အဖိဝဲၢ်ကိဆူဟီၣ်ခိၣ်ဒီး, စံးဝဲဒၣ်, ယွၤအကလူးတဂၤ လၢ်လၢ်န့ၣ်,
         မ်အဘါထီၣ်အီၤတက့ၢ်.-7  ဒီးစံးဝဲလၢကလူးတဖၣ်အဂ့ၢ်အကျိၤ, မ့ၢ်အမၤအကလူးတ ဖၣ်လၢကလံၤ,8  ဒီးအခ့အပှၤလၢမ့ၣ်အူလၣ်လီၤ.- မ့မ့ၢ် လၢအဖိခွါအဂ့ၢ်န့ၣ်, ယွၤဧၢ, နလီၢ်ပစိာ်န့ၣ်အိၣ်ဝဲအစိၤစိၤအဃၣ်ဃၣ်, တၢ် တီတၢ်လိၤအနီၣ်ထိးန့ၣ်,
         မ့ၢ်နဘီနမုၢ်အနီၣ်ထိးလီၤ.9  နအဲၣ်တၢ်တီတၢ်လိၤ, ဒီးနသးဟ့တၢ်အၢတၢ်သီလီၤ. မၤသးဒ်န့ၣ်ဒီးယွၤနကစၢ်ဖှူနလိၤ လၢတၢ်သးခုအသိ,
         လၢနတံၤနသကိးတဖီခိၣ်လီၤ.-10  ဒီးနဲဒၣ်, ကစၢ်ဧၢ, လၢထံးလၢသီန့ၣ်, နပာ်လီၤဟီၣ် ခိၣ်အခီၣ်ထံး, ဒီးမူခိၣ်န့ၣ်မ့ၢ်နစုအမၤတၢ်လီၤ.11  အဝဲသ့ၣ်ကတုၤလၢတၢ်ဟးဂီၤ, မ့မ့ၢ်နဲဒၣ်အံၤနအိၣ် နဆိးလီၤ. အဝဲသ့ၣ်ကလီၢ်လံၤဒ် တၢ်ကူတၢ်သိးတဘ့ၣ်အသိး,12  ဒီးဒ်ယၣ်တဘ့ၣ်အသိးန့ၣ်, နကချံးထီၣ်အီၤ, ဒီးက ဘၣ်လဲလိာ်အသးလီၤ. မ့မ့ၢ်နဲဒၣ်အံၤနအိၣ်နကစၢ်ဒၣ်နဲဒ်လီၢ်လီၢ်,
         ဒီးနနံၣ်တဖၣ်တလၢာ်ဘၣ်ဝဲဘၣ်.-13  ဆ့ၣ်နီၤလၢယစုထွဲ, တုၤယပာ်နဒုၣ်နဒါလၢနခီၣ်ယီၢ်အလီၢ်တက့ၢ်,-န့ၣ်, မ့ၢ်အစံးဘၣ်ကလူးတဘျီဘျီဖဲလဲၣ် တဂၤလဲၣ်.
         14  အဝဲသ့ၣ်ခဲလၢာ်မ့ၢ်သးလၢအဒိးမၢအသး ဒ်သိးအကမၤတၢ်အခ့အပှၤအတၢ်လၢ ပှၤလၢအကန့ၢ် ဘၣ်သါတၢ်အုၣ်က့ၤခီၣ်က့ၤတဖၣ်အဂီၢ်တမ့ၢ်ဘၣ်ဧါ.

၂21  မၤသးဒ်န့ၣ်ဒီး, တၢ်လၢပနၢ်ဟူန့ၣ်, ဒ်သိးပသုတလဲၤ ပူၤကွံာ်အီၤတဂ့ၤဒီး, ပဘၣ်ပလီၢ်ပသးဒိၣ်တက့ၢ်လီၤ.―2  အဂ့ၢ်ဒ်အံၤ, တၢ်ကတိၤလၢကလူးတဖၣ်အစုပူၤန့ၣ်, မ့ၢ် အိၣ်ဂၢၢ်အိၣ်ကျၢၤဝဲ, ဒီးကယဲၢ်တၢ်မၤကမၣ်ဒီးတၢ်တစူၢ်
         ဘၣ်န့ၣ်မ့ၢ်န့ၢ်ဘၣ်အဘူးအလဲတီတီဒီး,
         3  ပမ့ၢ်ပာ်တၢ် အုၣ်က့ၤခီၣ်က့ၤဒိၣ်ထဲထဲအံၤ, လၢတၢ်နီတမံၤဘၣ်ဒီး, ပ ကဃ့ၢ်ပူၤဖျဲးဒ်လဲၣ်. အဝဲန့ၣ်ပကစၢ်စံးဘၣ်တဲဘၣ်ဝဲလၢ
         အခီၣ်ထံး, ဒီးပှၤလၢအနၢ်ဟူဝဲတဖၣ်န့ၣ်, မၤဂၢၢ်မၤကျၢၤ က့ၤဒီးပှၤလီၤ.
         4  ယွၤအုၣ်ဃုာ်အသးဒီးအီၤ, လၢတၢ်ပနီၣ် လီၤလး, ဒီးတၢ်လီၤလိၢ်လီၤလး, ဒီးတၢ်အစိအကမီၤအါ မံၤ,
         ဒီးသးစီဆှံအတၢ်ဟ့ၣ်တဖၣ်, ဖဲအသးလီၤ.5  အဂ့ၢ်ဒ်အံၤ, ခဲကိာ်တဃၣ်လၢပကတိၤတၢ်လၢအဂ့ၢ် န့ၣ်, တပာ်ဘၣ်ဝဲလၢကလူးတဖၣ်အဖီလာ်ဘၣ်.
         6  မ့မ့ၢ် ပှၤတဂၤအုၣ်အသးတပူၤပူၤဒီးစံးဝဲဒၣ်, ပှၤကညီလၢနကသ့ၣ်နီၣ်ထီၣ်အီၤ, ဒီးပှၤကညီဖိခွါလၢနကအံးကွၢ်အီၤန့ၣ်,
         မ့ၢ်မနုၤ လဲၣ်.―7  နပာ်အီၤလၢကလူးတဖၣ်အဖီလာ်တစဲး, နဒုးကုာ်ခိၣ်သလုးအီၤလၢတၢ်အကဟုအကညီၢ်, ဒီးတၢ်လၤကပီၤ, ဒီးနပာ်အီၤလၢနစုအတၢ်မၤတဖၣ်အဖီခိၣ်,―
         နပာ်တၢ်တမံၤလၢ်လၢ်လၢအခီၣ်အဖီလာ်လီၤ.-8  အဂ့ၢ်ဒ်အံၤ, လၢအပာ်တၢ်တမံၤလၢ်လၢ်လၢအဖီလာ် ဒီး, တဒုးအိၣ်လီၤတဲာ်ဘၣ်တၢ်လၢအတပာ်လၢအဖီ လာ်န့ၣ်နီတမံၤဘၣ်.9  မ့မ့ၢ်ခဲကနံၣ်အံၤ, တၢ်ပာ်တၢ်ခဲလၢာ်လၢအဖီလာ် န့ၣ်, ပတထံၣ်ဒံးဘၣ်. ဘၣ်ဆၣ်ဒီးပထံၣ်ယ့ၣ်ရှူး,
         လၢ အဘၣ်တၢ်ပာ်အီၤလၢကလူးတဖၣ်အဖီလာ်တစဲးစဲး, လၢအဒိးတၢ်သံ အတၢ်နးတၢ်ဖှီၣ်အဃိန့ၣ်ဒိးကုာ်ခိၣ်
         သလုးအသးလၢ တၢ်အကဟုအကညီၢ်ဒီးတၢ်လၤက ပီၤ, ဒ်သိးအကလ့ၣ်ကွၢ်တၢ်သံလၢပှၤကညီခဲလၢာ်အ ဂီၢ်, လၢယွၤအဘျုးအဖှိၣ်အဃိန့ၣ်လီၤ.
         10  အဂ့ၢ်ဒ်အံၤ, ပှၤလၢတၢ်ခဲလၢာ်မ့ၢ်လၢအဂီၢ်, ဒီးတၢ်ခဲလၢာ်ကဲထီၣ် လၢအီၤတဂၤန့ၣ်, တုၤအဆှၢနုာ်အဖိခွါအါဂၤဆူတၢ်
         အလၤကပီၤအပူၤဒီး, ဂ့ၤဝဲလၢအကမၤလၢထီၣ်ပှဲၤ ထီၣ်အတၢ်အုၣ်က့ၤခီၣ်က့ၤအခိၣ်တဂၤန့ၣ်လၢတၢ်နး တၢ်ဖှီၣ်လီၤ.11  အဂ့ၢ်ဒ်အံၤ, ပှၤလၢအမၤစီဆှံတၢ်, ဒီးပှၤလၢအဒိးစီဆှံ အသးတဖၣ်န့ၣ်, မ့ၢ်အဘၣ်ဃးဒီးပှၤတဂၤဃီခဲလၢာ်
         လီၤ. မၤသးဒ်န့ၣ်ဒီးတၢ်ကိးအီၤလၢဒီပုၢ်ဝဲၢ်န့ၣ်, အမဲာ် တဆှးဘၣ်ဝဲဘၣ်,
         12  ဒီးစံးဝဲဒၣ်, ယကစံးဘၣ်တဲဘၣ်နမံၤလၢယဒီပုၢ်ဝဲၢ်, လၢတၢ်အိၣ်ဖှိၣ်အသးကံၢ်ပူၤန့ၣ်, ယကသးဝံၣ်
         ထီၣ်နၤလီၤ.-13  ဒီးမၤကဒီးတစု, ယကသန့ၤယသးလၢအီၤလီၤ.-ဒီးမၤကဒီးတစု, ကွၢ်ကွၢ်, ယၤဒီးယဖိတဖၣ်လၢ ယွၤဟ့ၣ်လီၤယၤလီၤ.-14  မၤသးဒ်န့ၣ်ဒီး, ဖိ တဖၣ်ဘၣ်ဃးဒီးတၢ်ညၣ်ဒီးတၢ်သွံၣ်သတးဒီး, အဝဲဒၣ် အကစၢ်ပှၢ်ဒိးန့ၢ်စ့ၢ်ကီးတၢ်တဖၣ်ဒ်န့ၣ်အသိး,
         ဒ်သိးလၢ တၢ်သံအဃိသတးဒီး, ကမၤဟးဂီၤပှၤအိၣ်ဒီးတၢ်သံအ စိအကမီၤ, ဒ်ပစံးတၢ်အသိး, မုၣ်ကီၤလံၢ်,
         15  ဒီးကမၤထူၣ် ဖျဲးပှၤလၢအကဲကုၢ်တစိၤဒၣ်အီၤလၢ အပျံၤတၢ်သံအဃိ တဖၣ်လီၤ.
         16  အဂ့ၢ်ဒ်အံၤ, တမ့ၢ်ဘၣ်အမၤစၢၤကလူးတဖၣ်လ့ၤတက့ၤဘၣ်. မ့ၢ်အမၤစၢၤစီၤအၤဘြၤဟၣ်အချံအသၣ်လီၤ.―17  မၤသးဒ်န့ၣ်ဒီး ဂ့ၤလၢအဒ်သိးသိးဒီးအဒီပုၢ်ဝဲၢ်လၢတၢ်ခဲ လၢာ်အဂ့ၢ်, ဒ်သိးအကကဲထီၣ်ပှၤလုၢ်တၢ်အဒိၣ်လၢအ
         သးကညီၤတၢ်, ဒီးအကလုၢ်တီလၢတၢ်ဘၣ်ဃးဒီးယွၤ သတးဒီး, ကမၤပူၤဖျဲးတၢ်လၢပှၤကညီအတၢ်ဒဲးဘးအ ဂီၢ်လီၤ.
         18  အဂ့ၢ်ဒ်အံၤ, မ့ၢ်အကစၢ်ဒၣ်ဝဲဒိးဘၣ်တၢ်, လၢ အဘၣ်တၢ်လ့ပစီအဃိဒီး, မၤစၢၤပှၤလၢအဘၣ်တၢ်လ့ ပစီတဖၣ်သ့ဝဲလီၤ.
         
            
               	+ စံး. ၈း၄၆|Ps.8.46*.

               	+ စံး. ၂၂း၂၂|Ps.22.22*.

               	+ ၡါ. ၈း၁၈|Isa.8.18 * 

               	+ ၡါ. ၈း၁၈|Isa.8.18*.

            

         
      

   
      
         3
၃31  မၤသးဒ်န့ၣ်ဒီး ပှၤလၢအန့ၢ်ဃုာ်တၢ်ကိးဘၣ်ဃးဒီးမူ ခိၣ်, ဒီပုၢ်ဝဲၢ်စီဆှံသ့ၣ်ဧၢ, ကွၢ်ဆိကမိၣ်ပှၤတၢ်မၢဖိဒီးပှၤ
         လုၢ်တၢ်အခိၣ်ဘၣ်ဃးဒီး ပတၢ်အၢၣ်လီၤအီလီၤ, ယ့ၣ်ရှူး န့ၣ်တက့ၢ်.
         2  အဝဲဒၣ်န့ၣ်မၤအကလုၢ်တီဒီးပှၤလၢအမၢ န့ၢ်အီၤ, ဒ်စီၤမိၤရှ့လၢအဟံၣ်ဒီဟံၣ်ညါ, အသိးန့ၣ်လီၤ.―3  အဂ့ၢ်ဒ်အံၤ, အအံၤတဂၤကြၢးဒိးတၢ်လၤကပီၤအါန့ၢ်စီၤ မိၤရှ့, ထဲသိးဒီးပှၤဒုးကဲထီၣ်ဟံၣ်တဂၤကြၢးဒိးတၢ်ယူး
         ယီၣ်အါန့ၢ်ဟံၣ်တက့ၢ်လီၤ.
         4  အဂ့ၢ်ဒ်အံၤ, ကယဲၢ်ဟံၣ်ခဲ လၢာ်န့ၣ်, ပှၤဒုးကဲထီၣ်ဝဲတဂၤဂၤလီၤ. မ့မ့ၢ်ပှၤလၢအဒုး ကဲထီၣ်တၢ်ခဲလၢာ်တဂၤန့ၣ်မ့ၢ်ယွၤလီၤ.
         5  ဒီးစီၤမိၤရှ့မ့ၢ် မးပှၤအကလုၢ်တီလၢအဟံၣ်ဒီဟံၣ်ညါ, ဒ်တၢ်အခ့အ ပှၤအသိး, လၢတၢ်အုၣ်အသးဘၣ်ဃးဒီးတၢ်လၢအက
         ဘၣ်တၢ်ကတိၤဖျါထီၣ်အသးဆူညါအဂီၢ်လီၤ.
         6  မ့မ့ၢ်ခ ရံာ်, ဒ်ဖိခွါလၢအဟံၣ်အဖီခိၣ်အသိးန့ၣ်လီၤ. ဒီးပဝဲဒၣ် အံၤ, ပမ့ၢ်ဟံးဃာ်တၢ်မုၢ်လၢ်အတၢ်သးခူတလ့ၢ်,
         ဒီးအ တၢ်သးခုဂၢၢ်ဂၢၢ်ကျၢၤကျၢၤတုၤအကတၢၢ်ဒီး, ပမ့ၢ်အ ဟံၣ်န့ၣ်လီၤ.7  မၤသးဒ်န့ၣ်ဒီး, ဒ်သးစီဆှံစံးဝဲဒၣ်အသိးန့ၣ်, မုၢ်မဆါတနံၤအံၤ, သုမ့ၢ်နၢ်ဟူအကလုၢ်ဒီး,―8  မၤကိၤထီၣ်သုသး, ဒ်လၢတၢ်မၤတံာ်တာ်, လၢတၢ်လ့ပစီအမုၢ်တနံၤလၢပှၢ်မုၢ်ကနၢ,―9  ဖဲသုပၢ်တဖၣ်လ့ပစီယၤ, မၤကွၢ်ယၤ, ဒီးထံၣ်ဘၣ်ယတၢ်မၤတဖၣ်အနံၣ်လွံၢ် ဆံညါ, အသိးတဂ့ၤ.―10  အဝဲန့ၣ်အဃိဒီး, ယသးဒိၣ်ထီၣ်ပှၤတစိၤန့ၣ်, ဒီးယစံးယဲ, အဝဲသ့ၣ်လဲၤကမၣ်တၢ်လၢအသးတ ဘိယူၢ်ဃီ,
         ဒီးတသ့ၣ်ညါဘၣ်ယကျဲဘၣ်.
         11  ဒ်န့ၣ်အသိးယဆိၣ်လီၤယသးလၢယသးဒိၣ်ထီၣ်, လၢအဝဲသ့ၣ်တဘၣ်လဲၤနုာ်ဘၣ်လၢယတၢ်အိၣ်ဘှံးအပူၤန့ၣ်လီၤ.-12  ဒီပုၢ်ဝဲၢ်သ့ၣ်ဧၢ, ပလီၢ်သုသးတက့ၢ်. ဒ်သိးသးဒ့ဒီအ အၢအသီသုတအိၣ်လၢသုဝဲတဂၤဂၤအပူၤ, လၢသုက
         ဟးထီၣ်ကွံာ်လၢ ယွၤလၢအမူဝဲအပူၤတဂ့ၤ.
         13  မ့မ့ၢ်သ ဆၣ်ထီၣ်လိာ်သုခံကိးမုၢ်နံၤဖဲတၢ်ကိးလၢမုၢ်မဆါအဖၢ မုၢ်အံၤ, ဒ်သိးသုသးသုတကိၤလၢတၢ်ဒဲးဘးအတၢ်လီ
         တၢ်ဝ့ၤအဃိနီတဂၤတဂ့ၤန့ၣ်တက့ၢ်.―
         14  အဂ့ၢ်ဒ်အံၤ, ပမ့ၢ် ဟံးဃာ် ပသူၣ်ဂၢၢ်သးကျၢၤအခီၣ်ထံး တုၤအကတၢၢ် ဒီး, ပမ့ၢ်ပှၤဘၣ်ဃးဒီးခရံာ်လီၤ.―
         15  ဖဲတၢ်စံးဝဲ, မုၢ်မဆါ တနံၤအံၤသုမ့ၢ်နၢ်ဟူယကလုၢ်ဒီး, မၤကိၤသုသး, ဒ်လၢတၢ်မၤတံာ်တၢ်အသိးန့ၣ်တဂ့ၤ.―
         16  အဂ့ၢ်ဒ်အံၤ, မ့ၢ်မတၤ နၢ်ဟူတၢ်, ဒီးမၤတံာ်တာ်လဲၣ်. မ့ၢ်ပှၤလၢအဟးထီၣ် ကွံာ်လၢအဲၤကူပတူးလၢစီၤမိၤရှ့အစုပူၤခဲလၢာ်,
         တမ့ၢ် ဘၣ်ဧါ.
         17  ဒီးအနံၣ်လွံၢ်ဆံအတီၢ်ပူၤန့ၣ်, မ့ၢ်အသးဒိၣ် ထီၣ်မတၤတဖၣ်လဲၣ်. မ့ၢ်ပှၤလၢအမၤတၢ်ဒဲးဘး, လၢ
         အစိၣ်လီၤဃံၤဝဲလၢပှၢ်မုၢ်ကနၢန့ၣ်, တမ့ၢ်ဘၣ်ဧါ
         18  ဒီး ဆိၣ်လီၤအသးလၢပှၤတနုာ်ဘၣ်လၢ အတၢ်အိၣ်ဘှံးအ ပူၤန့ၣ်မ့ၢ်လၢမတၤတဖၣ်လဲၣ်. မ့ၢ်ပှၤတနာ်ဘၣ်တၢ်,
         တမ့ၢ်ဘၣ်ဧါ,
         19  ဒီးပထံၣ်လၢအနုာ်ဝဲတသ့ဘၣ်, လၢတၢ် တနာ်ဘၣ်အဃိလီၤ.
         
            
               	+ စံး. ၉၅း၇|Ps.95.7

၄41  မၤသးဒ်န့ၣ်ဒီး, ပျံၤသကိးတၢ်တက့ၢ်, တၢ်ကလီၤဂာ် ဘၣ်ဖုးလၢတၢ်စံးပာ်အိၣ်လီၤတဲာ်လၢ ပကနုာ်ဘၣ်လၢ
         အတၢ်အိၣ်ဘှံးအပူၤဘၣ်ဆၣ်ဒီး, သုတတုၤဘၣ်တဂၤ ဂၤလီၤ.
         2  အဂ့ၢ်ဒ်အံၤ, တၢ်စံၣ်တဲၤတဲလီၤပဝဲဒၣ်အံၤစ့ၢ် ကီးလၢတၢ်သးခုအကစီၣ်, ဒ်အဝဲသ့ၣ်အသိးလီၤ. မ့မ့ၢ်
         တၢ်ကတိၤလၢအနၢ်ဟူန့ၣ်, တမၤဘျုးဘၣ်အီၤဘၣ်. အ ဂ့ၢ်ဒ်အံၤ, တဃါဃုာ်ဘၣ်ဒီးတၢ်နာ်လၢပှၤလၢအနၢ်ဟူ
         န့ၣ်ဘၣ်.
         3  အဂ့ၢ်ဒ်အံၤ, ပှၤလၢအနာ်တၢ်ပဝဲဒၣ်အံၤ, ပနုာ် ဘၣ်လၢတၢ်အိၣ်ဘှံးအပူၤ, ဒ်အစံးဝဲအသိး, ဒ်ယဆိၣ်
         လီၤယသးလၢယသးဒိၣ်ထီၣ်န့ၣ်, လၢအဝဲသ့ၣ်တနုာ် လၢယတၢ်အိၣ်ဘှံးအပူၤဘၣ်.- မ့ၢ်နာ်သက့ ဒ်န့ၣ်ဒီး, တၢ်မၤတဖၣ်ဝံၤထီၣ်ဝဲလၢဟီၣ်ခိၣ်အခီၣ်ထံး န့ၣ်လီၤ.
         4  အဂ့ၢ်ဒ်အံၤ, စံးဝဲဒၣ်လၢတၢ်တပူၤလၢနွံနံၤတ နံၤအဂ့ၢ်အကျိၤဒ်အံၤ, ဒီးယွၤအိၣ်ဘှံးလၢအတၢ်မၤခဲ
         လၢာ်လၢနွံနံၤတနံၤန့ၣ်လီၤ.-5  ဒီးအအံၤတ ပူၤကဒီး, အဝဲသ့ၣ်တနုာ်ဘၣ်လၢယတၢ်အိၣ်ဘှံးအပူၤ ဘၣ်.6  မၤသးဒ်န့ၣ်ဒီး တၢ်အိၣ်လီၤတဲာ်ဝဲလၢပှၤကလဲၤနုာ်ဝဲ တနီၤနီၤ, ဒီးပှၤလၢတၢ်စံၣ်တဲၤတဲလီၤအီၤလၢတၢ်သးခု
         အကစီၣ်အဆိတဖၣ်န့ၣ်, တနုာ်ဘၣ်လၢအတစူၢ်တနာ် ဘၣ်တၢ်အဃိသတးဒီး,
         7  သ့ၣ်နံၤဖးသီကဒီး, ဒီးစံးလၢ စီၤဒၤဝံးအပူၤ, မုၢ်မဆါတနံၤအံၤ, လၢအကတီၢ်ယံာ်ထဲ န့ၣ်အလီၢ်ခံ,
         ဒ်တၢ်စံးဝဲအသိးန့ၣ်, မုၢ်မဆါတနံၤအံၤ, သုမ့ၢ်နၢ်ဟူအကလုၢ်ဒီး, မၤကိၤသုသးတဂ့ၤ. -8  အဂ့ၢ်ဒ်အံၤ, စီၤယိၤရှူမ့ၢ်ဒုးအိၣ်ဘှံးတ့ၢ်အီၤဒီး, အဝဲန့ၣ် အလီၢ်ခံတကတိၤလၢၤဘၣ်လၢ နံၤအဂၤအဂ့ၢ်အကျိၤ
         ဘၣ်.9  မၤသးဒ်န့ၣ်ဒီး, တၢ်အိၣ်ဘှံးအိၣ်လီၤတဲာ်မးလၢယွၤ အပှၤဂီၢ်မုၢ်အဂီၢ်လီၤ.
         10  အဂ့ၢ်ဒ်အံၤ, ပှၤလၢအနုာ်ဘၣ်တ့ၢ် ဝဲလၢအတၢ်အိၣ်ဘှံးအပူၤတဂၤန့ၣ်, အဝဲဒၣ်အိၣ်ဘှံးစ့ၢ် ကီးလၢအတၢ်မၤ,
         ဒ်ယွၤလၢအတၢ်မၤဒၣ်ဝဲအသိး, န့ၣ် လီၤ.
         11  မၤသးဒ်န့ၣ်ဒီးမ်ပဂုာ်နုာ်ဘၣ်တၢ်အိၣ်ဘှံးတမံၤ အံၤ, ဒ်သိးပသုတလီၤဃံၤထွဲတၢ်တစူၢ်တနာ်ဘၣ်အဒိ
         အတဲာ်တမံၤဃီအခံ, နီတဂၤတဂ့ၤန့ၣ်တက့ၢ်.12  အဂ့ၢ်ဒ်အံၤ, ယွၤအကလုၢ်န့ၣ်မ့ၢ်တၢ်မူ, ဒီးမၤတၢ်သ့, ဒီးအကနၣ်အ့ၣ်တၢ်ဂ့ၤန့ၢ်နးတဘ့ၣ်လၢ အကနၣ်ခံခီ
         လိာ်, ဒီးဆဲးဖျိတုၤအနီၤဖးပတၢ်မူဒီးပသး, ဒီးတၢ်အဆၢ ဒီးတၢ်အကံၢ်, ဒီးမ့ၢ်တၢ်လၢအသ့ၣ်ညါပသးအတၢ်ဆိ
         ကမိၣ်ဒီးအတၢ်ကူၣ်တၢ်တဖၣ်န့ၣ်လီၤ.
         13  ဒီးတၢ်လၢအ ဘၣ်တ့အသး, တအိၣ်တဒၢဘၣ်လၢအမဲာ်ညါနီတမံၤ ဘၣ်. မ့ၢ်ကယဲၢ်တၢ်တမံၤလၢ်လၢ်အိၣ်ဘ့ၣ်ဆ့,
         ဒီးအိၣ်ဖျါ ထီၣ်ဝဲလၢပှၤအကလုၢ်ဘၣ်ဃးဒီးပှၤန့ၣ်အမဲာ်လီၤ.
         14  မၤသးဒ်န့ၣ်ဒီး, မ့ၢ်ပအိၣ်ဒီးပှၤလုၢ်တၢ်အခိၣ်ဖးဒိၣ်လၢအလဲၤနုာ်ဆူမူခိၣ်, ယွၤအဖိခွါယ့ၣ်ရှူးတဂၤသတးဒီး,
         မ်ပဟံးဃာ်တၢ်အၢၣ်လီၤအီလီၤသပှၢ်တၢၢ်တက့ၢ်.―15  အဂ့ၢ်ဒ်အံၤ, ပအိၣ်ဒီးပှၤလုၢ်တၢ်အခိၣ်လၢအသးကညီၤ ပဂံၢ်စၢ်ဘါစၢ်တသ့ဘၣ်န့ၣ်, တမ့ၢ်ဘၣ်, မ့ၢ်အဘၣ်တၢ်
         လ့ပစီကိးအမံၤဒဲးဒ်ပဝဲအသိးန့ၣ်ဘၣ်ဆၣ်ဒီး, အတၢ်ဒဲး ဘးတအိၣ်ဘၣ်.
         16  မၤသးဒ်န့ၣ်ဒီး, ဒ်သိးပကဒိးန့ၢ်တၢ် သးကညီၤ, ဒီးထံၣ်န့ၢ်တၢ်ဘျုးတၢ်ဖှိၣ်ဖဲတၢ်မၤစၢၤအ ဆၢအကတီၢ်အပူၤဒီးမ်ပသုးဘူးပသးအိၣ်ဒီးပသးခူတ
         လ့ၢ်ဆူတၢ်ဘျုးတၢ်ဖှိၣ်အလီၢ်ပစိာ်န့ၣ်တက့ၢ်.
         
            
               	+ စံး. ၉၅း၁၁|Ps.95.11*.

               	+ ၁မိၤ. ၂း၃|Gen.2.3*.

               	+ စံး. ၉၅း၇, ၈|Ps.95.7-Ps.95.8*.

၅51  အဂ့ၢ်ဒ်အံၤ, ကယဲၢ်ပှၤလုၢ်တၢ်အခိၣ်ကိးဂၤဒဲး, ဘၣ် တၢ်ဟံးန့ၢ်အီၤလၢပှၤကညီအကျါသတးဒီး, တၢ်ပာ်အီၤ
         လၢတၢ်ဘၣ်ဃးဒီးယွၤလၢပှၤကညီအဂီၢ်, ဒ်သိးအက ပာ်ထီၣ်တၢ်မၤဘူၣ်, ဒီးတၢ်လုၢ်လၢတၢ်ဒဲးဘးအဂီၢ်လီၤ.2  ဒီးမ့ၢ်တၢ်ဂံၢ်စၢ်ဘါစၢ် အိၣ်ဝးတရံးအကစၢ်ဒၣ်ဝဲသတး ဒီး, သးအိၣ်ပှၤလၢအတသ့ၣ်ညါဘၣ်တၢ်ဘၣ်,
         ဒီးပှၤလၢ အဟးကမၣ်ကျဲတဖၣ်, သ့လီၤ.
         3  မၤသးဒ်န့ၣ်ဒီး, ဒ်လၢ ပှၤဂီၢ်မုၢ်အဂီၢ်အသိးန့ၣ်, ဘၣ်ပာ်ထီၣ်စ့ၢ်ကီးတၢ်လၢအ ဂီၢ်ဒၣ်ဝဲလၢတၢ်ဒဲးဘးအဃိလီၤ.
         4  ဒီးပှၤတဂၤဟံးန့ၢ်ဒၣ် ဝဲတၢ်လၤကပီၤအံၤတမ့ၢ်ဘၣ်, မ့ၢ်ပှၤလၢယွၤကိးန့ၢ်အီၤ, ဒ်စီၤအၤဟရိၣ်အသိးန့ၣ်လီၤ.
         5  ဒ်န့ၣ်အသိးခရံာ်တမၤ လၤမၤကပီၤဒၣ်အသး, ဒ်သိးအကကဲထီၣ်ပှၤလုၢ်တၢ်အ ခိၣ်ဘၣ်. မ့မ့ၢ်ပှၤစံးဘၣ်အီၤ,
         နဲဒၣ်အံၤနမ့ၢ်ယဖိခွါလီၤ. ယမၤလိၣ်ထီၣ်လံနၤလၢမုၢ်မဆါတနံၤအံၤလံ.-6  ဒီးဒ်အစံးဝဲလၢတပူၤဒၣ်အသိးန့ၣ်, နမ့ၢ်ပှၤလုၢ်တၢ်အဒိၣ်လီၤထူလီၤယိာ်, ဒ်စီၤမၤလကံစဒ့းအလုၢ်အလၢ်အသိးန့ၣ်လီၤ.-―7  အဝဲဒၣ်လၢအဖံးအညၣ်အမုၢ်နံၤတဖၣ်န့ၣ်, ဘါထုက ဖၣ်ဒီး ဃ့ကညးပှၤလၢအအုၣ်က့ၤခီၣ်က့ၤအီၤလၢတၢ်
         သံသ့တဂၤ, အိၣ်ဒီးတၢ်ကိးပသူထီၣ်, ဒီးမဲာ်ထံမဲာ်နိ, ဒီး မ့ၢ်အယူးယီၣ်ယွၤသတးဒီး, တၢ်ဒိကနၣ်အကလုၢ်လီၤ.8  မ့ၢ်ဖိခွါနာ်သက့ဒီး, မၤလိစူၢ်တၢ်အကလုၢ်လၢအဒိးတၢ် နးတၢ်ဖှီၣ်အဃိလီၤ.
         9  ဒီးလၢထီၣ်ပှဲၤထီၣ်ဝဲဒီး, ကဲထီၣ် ပှၤလၢအစူၢ်အကလုၢ်တဖၣ်ခဲလၢာ် အတၢ်အုၣ်က့ၤခီၣ် က့ၤအီၤအထူအယိာ်အကစၢ်လီၤ.
         10  ဒီးယွၤပာ်အီၤလၢ ပှၤလုၢ်တၢ်အခိၣ်ဒ် စီၤမၤလကံစဒ့းအလုၢ်အလၢ်အသိး န့ၣ်လီၤ.11  လၢအဝဲဒၣ်အဂ့ၢ်အကျိၤ ပအိၣ်ဒီးတၢ်ကတိၤအါထံၣ် လၢပမၤဖျါထီၣ်ကီမးလၢ သုကဲလၢပှၤအနၢ်ဃၢအဃိ လီၤ.
         12  အဂ့ၢ်ဒ်အံၤ, လၢအဆၢအကတီၢ်ဖဲသုဂ့ၤကဲထီၣ် သရၣ်တဖၣ်န့ၣ်ဒီး, ပှၤသိၣ်လိကဒီးသုလၢယွၤအက လုၢ်အကထါမိၢ်ပှၢ်အခီၣ်ထံးန့ၣ်,
         အလီၢ်အိၣ်, ဒီးသုကဲ ပှၤလၢအဂ့ၤန့ၢ်တၢ်နုၢ်ထံ, ဒီးတမ့ၢ်ဘၣ်တၢ်အီၣ်အသံး အကာ်ဘၣ်.
         13  အဂ့ၢ်ဒ်အံၤ, ကယဲၢ်ပှၤလၢအအီၣ်နုၢ်ထံ တဖၣ်န့ၣ်, တညီနုၢ်ဘၣ်တၢ်တီတၢ်လိၤအတၢ်ကတိၤနီ တဂၤဘၣ်.
         အဂ့ၢ်ဒ်အံၤ, မ့ၢ်ဖိသၣ်လီၤ.
         14  ဒီးတၢ်အီၣ်အသံး အကာ်န့ၣ်မ့ၢ်လၢပှၤဒိၣ်တုာ်ခိၣ်ပှဲၤအဂီၢ်, ပှၤလၢအအိၣ် ကတဲာ်ကတီၤအသး, ဒီးညီနုၢ်နီၤဖးတၢ်ဂ့ၤဒီးတၢ်အၢအ
         ဆၢန့ၣ်လီၤ.
         
            
               	+ စံး. ၂း၇|Ps.2.7*.

               	+ စံး. ၁၁၀း၄|Ps.110.4*.

၆61  မၤသးဒ်န့ၣ်ဒီး, မ်ပလဲၤပူၤကွံာ်ခရံာ်အကလုၢ်ကထါ အခီၣ်ထံးအဂ့ၢ်, ဒီးလဲၤလၢညါတုၤလၢတၢ်လၢတၢ်ပှဲၤ
         တက့ၢ်. တပာ်ကဒီးဘၣ်တၢ်အခီၣ်ထံးဘၣ်ဃးဒီးတၢ် ပီၢ်ယၢ်လီၤက့ၤပသးလၢတၢ်မၤလၢအသံန့ၣ်အဃိ, ဒီး
         တၢ်နာ်ယွၤ,
         2  တၢ်သိၣ်တၢ်သီဘၣ်ဃးဒီးတၢ်ဘျၢတ ဖၣ်, ဒီးတၢ်ပာ်စုတဖၣ်, ဒီးပှၤသံအတၢ်ဂဲၤဆၢထၢၣ်, ဒီး တၢ်စံၣ်ညီၣ်အထူအယိာ်ဘၣ်.
         3  ဒီးယွၤမ့ၢ်ဒုးမၤပှၤဒီး, ပ ကမၤတၢ်န့ၣ်လီၤ.
         4  အဂ့ၢ်ဒ်အံၤ, ပှၤလၢအသးကပီၤထီၣ် တဘျီ, ဒီးလ့ၣ်ကွၢ်မူခိၣ်အတၢ်ဟ့ၣ်, ဒီးကဲထီၣ်ပှၤန့ၢ် ဘၣ်ဃုာ်သးစီဆှံ,
         5  ဒီးလ့ၣ်ကွၢ်ယွၤအကလုၢ်ဂ့ၤ, ဒီးခဲ ကိာ်တဃၣ်အစိအကမီၤတဖၣ်န့ၣ်,
         6  မ့ၢ်လီၤတဲာ်ကွံာ်ဝဲ ဒီး, မ့ၢ်အပျၤထီကဒီးယွၤအဖိခွါလၢထူၣ်စုညါအလိၤ လၢအစုဒၣ်ဝဲ, ဒီးမၤမဲာ်ဆှးအီၤလၢတၢ်အိၣ်ဖျါသတးဒီး,
         တၢ်ဘိးဃၣ်ကဒါက့ၤအီၤဆူ တၢ်ပီၢ်ယၢ်လီၤက့ၤအသး န့ၣ်, တသ့ဘၣ်လီၤ.
         7  အဂ့ၢ်ဒ်အံၤ, ဟီၣ်ခိၣ်လၢအစူၢ်ထီၣ် တၢ်ဟဲစူၤလၢအလီၤလၢအဖီခိၣ်တလီၢ်လီၢ်တလီၢ်လီၢ်, ဒီးဒုးမဲထီၣ်ဘုဧိၤဟုဧိၤ
         ကြၢးဒီးပှၤလၢတၢ်မၤအီၤလၢအ ဂီၢ်တဖၣ်န့ၣ်, ဘၣ်တၢ်ဆိၣ်ဂ့ၤလၢယွၤလီၤ.
         8  မ့မ့ၢ်တၢ် လၢအဒုးမဲထီၣ်တၤဆှုၣ်တၤမဲ, ဒီးတၤဆှုၣ်တြံးဘလူး န့ၣ်, ဘၣ်တၢ်ညိကွံာ်အီၤ, ဒီးအိၣ်ဘူးဒီးတၢ်ဆိၣ်အၢဒီး
         အကတၢၢ်မ့ၢ်တၢ်ဆူးထီၣ်ကွံာ်အီၤလီၤ.
         9  ဘၣ်ဆၣ်ဒီးပှၤလၢတၢ်အဲၣ်အီၤသ့ၣ်ဧၢ, ပကတိၤတၢ်ဒ်န့ၣ်နာ်သက့ဒီး, ပနာ်မးတၢ်ဂ့ၤန့ၢ်အန့ၣ်တက့ၢ်လၢသုဂ့ၢ်,
         ဒီးတၢ်လၢအဘၣ်ဃးဒီးတၢ်အုၣ်က့ၤခီၣ်က့ၤလီၤ.―10  အဂ့ၢ်ဒ်အံၤ, ယွၤတမ့ၢ်ဘၣ်ပှၤတတီတလိၤဘၣ်လၢအ ကသးပ့ၤနီၣ်သုတၢ်မၤ, ဒီးသုတၢ်အဲၣ်တၢ်ကွံလၢသု
         အဲၣ်အမံၤ, ဒီးသုတၢ်မၤစၢၤတ့ၢ်, ဒီးသုမၤစၢၤဒံးပှၤစီဆှံ န့ၣ်, အဂ့ၢ်ဘၣ်.11  ဒီးပဆၢဒိၣ်မးလၢသုဝဲကိးဂၤဒဲး, ကမၤဖျါထီၣ်သုသး ဂဲၤလိာ်တမံၤဃီဆူတၢ်မုၢ်လၢ် အတၢ်လၢတၢ်ပှဲၤတုၤအ
         ကတၢၢ်,
         12  ဒ်သိးသုသုတကၢၣ်တကျူတဂ့ၤဒီး, သုက ကွၢ်လိပှၤလၢအနာ်တၢ်ဒီးဝံသးစူၤတၢ်သတးဒီး န့ၢ်သါ တၢ်စံးပာ်တဖၣ်လီၤ.
         13  အဂ့ၢ်ဒ်အံၤ, လၢယွၤစံးပာ်တၢ် လၢစီၤအၤဘြၤဟၣ်န့ၣ်, မ့ၢ်တၢ်ဒိၣ်တက့ၢ်လၢအကဆိၣ် တၢ်လၢအမဲာ်ညါတအိၣ်ဘၣ်အဃိဒီး,
         ဆိၣ်တၢ်လၢအ ကစၢ်ဒၣ်ဝဲအမဲာ်ညါ,
         14  ဒီးစံးဝဲဒၣ်, ဆိၣ်ဂ့ၤတၢ်ဒီး, ယက ဆိၣ်ဂ့ၤနၤ, ဒီးမၤအါထီၣ်တၢ်ဒီး, ယကမၤအါထီၣ်နၤ လီၤ.
         15  ဒီးဒ်န့ၣ်အသိးဝဲဒၣ်အိၣ်ခိးစူၤသး, ဒီးချုးန့ၢ်တၢ်စံး ပာ်န့ၣ်လီၤ.
         16  အဂ့ၢ်ဒ်အံၤ, ပှၤကညီဆိၣ်တၢ်လၢတၢ်အ ဒိၣ်တက့ၢ်အမဲာ်ညါ, ဒီးတၢ်ဆိၣ်လၢတၢ်မၤဂၢၢ်မၤကျၢၤ အဂီၢ်န့ၣ်,
         မ့ၢ်တၢ်တဲးလိာ်ဃိလိာ်ခဲလၢာ်အကတၢၢ်လီၤ.17  ဒ်န့ၣ်အသိးယွၤအတၢ်ကူၣ်ပာ်ဟးဂီၤတသ့ဘၣ်. အဂ့ၢ် န့ၣ်, သါကဒုးနဲၣ်ဝဲလၢပှၤန့ၢ်သါတၢ်စံးပာ်,
         သပှၢ်တၢၢ် အဃိဒီး, ကတိၤဝဲလၢတၢ်ဆိၣ်,
         18  ဒ်သိး, မ့ၢ်တၢ်ဂၢၢ်တၢ် ကျၢၤခံမံၤ, လၢယွၤကတိၤကဘျံးကဘျၣ်တသ့ဘၣ်သ တးဒီး, ပှၤလၢအဃ့ၢ်ပူၤဖျဲးဒ်သိးအကမၤန့ၢ်တၢ်မုၢ်လၢ်
         အိၣ်လၢအမဲာ်ညါ, ပဝဲဒၣ်အံၤ, ပကန့ၢ်ဘၣ်တၢ်ခုၣ်တၢ် မုာ်ဖးဒိၣ်လီၤ.
         19  ပအိၣ်ဒီးတၢ်မုၢ်လၢ်အံၤ, ဒ်သးအနီၣ်သ က့ၤအသိး, လၢအစဲဘူးဃာ်ဒီးအိၣ်ဂၢၢ်ဆိးကျၢၤဒီးနုာ် ဘၣ်လၢယၣ်ဘျးလီၤအသးအပူၤ.
         20  ဖဲပှၤဃ့ၢ်တၢ်လၢ ညါ, ယ့ၣ်ရှူးတဂၤ, လဲၤနုာ်ဘၣ်ဝဲလၢပဂီၢ်, ဒီးကဲထီၣ်ပှၤ လုၢ်တၢ်အခိၣ်အထူအယိာ်,
         ဒ်စီၤမၤလကံစဒ့းအလုၢ်အ လၢ်အသိးန့ၣ်လီၤ.

၇71  အဂ့ၢ်ဒ်အံၤ, စီၤမၤလကံစဒ့းအံၤ, ၡၤလ့ၣ်အစီၤပၤ, တၢ်ထီကတၢၢ်ကစၢ်အပှၤလုၢ်တၢ်အခိၣ်န့ၣ်, ဟဲသဂၢၢ်
         စီၤအၤဘြၤဟၣ်လၢအဟဲက့ၤ လၢတၢ်ကျီကွံာ်စီၤပၤတ ဖၣ်, ဒီးဆိၣ်ဂ့ၤအီၤလီၤ.
         2  ဒီးစီၤအၤဘြၤဟၣ်နီၤဟ့ၣ်အီၤ လၢတၢ်ခဲလၢာ်အဆံဆဲၣ်ပူတပူလီၤ. အခီပညီအခီၣ်ထံး န့ၣ်, မ့ၢ်တၢ်တီတၢ်လိၤအစီၤပၤ,
         လၢခံက့ၤဒီးၡၤလ့ၣ်အ စီၤပၤ, ဒ်ပစံးတၢ်အသိး, တၢ်ဃူတၢ်ဖိးအစီၤပၤလီၤ.
         3  အ မိၢ်တအိၣ်, အပၢ်တအိၣ်, အထူအထံးတအိၣ်, အနံၤအ သီအခီၣ်ထံးတအိၣ်, အသးသမူ အကတၢၢ်တအိၣ် ဘၣ်,
         တၢ်ပာ်အီၤလၢတၢ်လီၤဂာ်ယွၤအဖိခွါဒီး, မ့ၢ်ဝဲပှၤ လုၢ်တၢ်အဒိၣ်အစိၤစိၤဃၣ်ဃၣ်လီၤ.
         4  အဝဲဒၣ်, လၢပပၢ် အခိၣ်စီၤအၤဘြၤဟၣ် ဟ့ၣ်အီၤလၢတၢ်ဂုာ်ဆူၣ်တၢ်အ ဆံဆဲၣ်ပူတပူ, မ့ၢ်ပှၤဆံးဒိၣ်လဲၣ်န့ၣ်,
         ဆိကမိၣ်ကွၢ်တ က့ၢ်.
         5  ဒီးစီၤလ့ၤဝံအဖိခွါလၢအန့ၢ်ပှၤလုၢ်တၢ်အဒိၣ်အ လီၢ်, အိၣ်ဒီးတၢ်မၤလိာ်, ဒ်တၢ်သိၣ်တၢ်သီအသိး,
         ဒ်သိး အကဟံးန့ၢ်ပှၤဂီၢ်မုၢ်အတၢ်ဆံဆဲၣ်ပူတပူ, ဒ်ပစံးတၢ်အ သိး, အဒီပုၢ်ဝဲၢ်လၢအဟဲနာ်သက့လၢစီၤအၤဘြၤဟၣ်
         အယီၢ်ဒ့န့ၣ်လီၤ.
         6  မ့မ့ၢ်ပှၤလၢအထူအထံးတဘၣ်ဃး ဘၣ်ဒီးအဝဲသ့ၣ်ဘၣ်တဂၤအံၤ, ဒိးန့ၢ်တၢ်ဆံဆဲၣ်ပူတပူ လၢစီၤအၤဘြၤဟၣ်,
         ဒီးဆိၣ်ဂ့ၤပှၤလၢအအိၣ်ဒီးတၢ်စံး ပာ်တဖၣ်န့ၣ်လီၤ.
         7  ဒီးပှၤအဆံးဘၣ်တၢ်ဆိၣ်ဂ့ၤလၢပှၤ ဒိၣ်တက့ၢ်န့ၣ်, မ့ၢ်တၢ်လၢပဂ့ၢ်လိာ်ဘှီလိာ်တသ့ဘၣ်.―
         8  ဒီးဖဲအံၤပှၤကညီလၢအသံတဖၣ်, ဒိးန့ၢ်တၢ်ဆံဆဲၣ်ပူတပူလီၤ. မ့မ့ၢ်ဖဲန့ၣ်ပှၤလၢတၢ်အုၣ်အသးလၢအမူဝဲလီၤ.―9  ဒီးမ့ၢ်ဒ်ပစံးတၢ်အသိး, စီၤလ့ၤဝံလၢအဒိးန့ၢ်တၢ်ဆံဆဲၣ် ပူတပူန့ၣ်, ဟ့ၣ်တၢ်ဆံဆဲၣ်ပူတပူလၢစီၤအၤဘြၤဟၣ်
         အပူၤလီၤ.
         10  အဂ့ၢ်ဒ်အံၤ, လၢစီၤမၤလကံစဒ့းဟဲသဂၢၢ် အီၤအခါန့ၣ်, အဝဲဒၣ်အိၣ်လၢအပၢ်အယီၢ်ဒ့ပူၤလီၤ.11  မၤသးဒ်န့ၣ်ဒီး တၢ်လၢတၢ်ပှဲၤမ့ၢ်အိၣ်လၢပှၤလုၢ်တၢ် အဒိၣ်အလီၢ်ဘၣ်ဃးဒီးပှၤလ့ၤဝံဖိဒီး, အဂ့ၢ်ဒ်အံၤ,
         ပှၤဂီၢ် မုၢ်န့ၢ်ဘၣ်တၢ်သိၣ်တၢ်သီလၢအီၤဒီး, ဘၣ်မနုၤလၢပှၤ လုၢ်တၢ်အဒိၣ်အဂၤ, ဒ်စီၤမၤလကံစဒ့းအလုၢ်အလၢ်.
         ဒီး တမ့ၢ်ဘၣ်ဒ် စီၤအၤဟရိၣ်အလုၢ်အလၢ်ဘၣ်, ဂဲၤဆၢ ထၢၣ်အလီၢ်အိၣ်ဒံးလဲၣ်.
         12  အဂ့ၢ်ဒ်အံၤ, ပှၤလုၢ်တၢ်အဒိၣ် အလီၢ်မ့ၢ်လဲက့ၤအသးဒီး, တၢ်သိၣ်တၢ်သီန့ၣ်ဘၣ်လဲ က့ၤအသးစ့ၢ်ကီးလီၤ.
         13  အဂ့ၢ်ဒ်အံၤ, ပှၤလၢတၢ်စံၣ်တဲၤ အဂ့ၢ်အကျိၤတဂၤအံၤ, ဘၣ်ဃးဒီးပှၤအဒူၣ်လၢအဂၤ, လၢအတမၤဘၣ်တၢ်လၢ
         တၢ်လုၢ်အလီၢ်နီတဂၤဘၣ် လီၤ.
         14  အဂ့ၢ်ဒ်အံၤ, အိၣ်ဖျါမးလၢပကစၢ်အိၣ်ထီၣ်လၢစီၤ ယူဒၤလီၤ. ဒီးစီၤမိၤရှ့တကတိၤဘၣ်လၢပှၤလုၢ်တၢ်အဒိၣ်
         ဘၣ်ဃးဒီးပှၤအံၤတဒူၣ်န့ၣ်, နီတမံၤဘၣ်,
         15  ဒီးအဝဲန့ၣ် အိၣ်ဖျါဂ့ၤဒံးတက့ၢ်ဖးဒိၣ်, လၢပှၤလုၢ်တၢ်အဒိၣ်အဂၤ အိၣ်ထီၣ်ဒ်စီၤမၤလကံစဒ့းအသိး,
         16  လၢအတဘၣ်ဃး ဒီးတၢ်သိၣ်တၢ်သီလၢပဖံးပညၣ်အတၢ်မၤလိာ်ဘၣ်. မ့ၢ် အဘၣ်ဃးဒီးတၢ်မူအထူအယိာ်အစိအကမီၤလီၤ.
         17  အ ဂ့ၢ်ဒ်အံၤ, တၢ်အုၣ်အသးလၢ, နမ့ၢ်ပှၤလုၢ်တၢ်အဒိၣ်လီၤထူလီၤယိာ်, ဒ်စီၤမၤလကံစဒ့းအလုၢ်အလၢ်အသိးန့ၣ်လီၤ.-18  အဂ့ၢ်ဒ်အံၤ, တၢ်မၤလိာ်လၢညါတထံၣ်န့ၣ်တၢ်ညိ ကွံာ်လၢအတၢ်ဂံၢ်စၢ်ဘါစၢ်ဒီးအတၢ်တဂိာ်တသီၣ်ဘၣ်
         အဃိလီၤ.
         19  (အဂ့ၢ်ဒ်အံၤ, တၢ်သိၣ်တၢ်သီတမၤလၢထီၣ် ပှဲၤထီၣ်ဘၣ်တၢ်နီတမံၤဘၣ်,) ဒီးတၢ်ဆှၢနုာ်တၢ်မုၢ်လၢ်
         ဂ့ၤန့ၢ်အန့ၣ်တက့ၢ်, လၢပသုးဘူးပသးဆူယွၤအအိၣ် လၢအဃိန့ၣ်လီၤ. ဒီးအအံၤတဂၤကဲထီၣ်န့ၣ်, မ့ၢ်လၢတၢ်ဆိၣ်န့ၣ်လီၤ.21  ဘၣ်ဆၣ်ဒီး အဝဲသ့ၣ်ကဲထီၣ်ပှၤလုၢ်တၢ်အဒိၣ်လၢတၢ် ဆိၣ်တအိၣ်ဘၣ်လီၤ. အအံၤတဂၤန့ၣ်ကဲထီၣ်လၢတၢ်
         ဆိၣ်, ဒ်တၢ်စံးဘၣ်အီၤ, ယွၤဆိၣ်တၢ်ဒီးတပီၢ်ယၢ်လီၤ က့ၤဘၣ်အသး, နမ့ၢ်ပှၤလုၢ်တၢ်အဒိၣ်လီၤထူလီၤယိာ်,
         ဒ်စီၤမၤလကံစဒ့းအလုၢ်အလၢ်အသိးန့ၣ်လီၤ.
         22  ထဲန့ၣ် အသိးယ့ၣ်ရှူးကဲထီၣ်တၢ်အၢၣ်လီၤအီလီၤဂ့ၤဒိၣ်တက့ၢ် အတၢ်ဂၢၢ်တၢ်ကျၢၤန့ၣ်လီၤ.
         23  ဒီးမ့ၢ်တၢ်တြီအအိၣ်ဒၣ် တၢ်, လၢတၢ်သံအဃိဒီး, အဝဲသ့ၣ်ဘၣ်ကဲထီၣ်လၢပှၤ လုၢ်တၢ်အဒိၣ်အါဂၤလီၤ.
         24  မ့မ့ၢ်အအံၤတဂၤအိၣ်ဝဲအစိၤ စိၤအဃၣ်ဃၣ်သတးဒီး, အပှၤလုၢ်တၢ်အဒိၣ်အလီၢ်တ လဲလိာ်အသးဘၣ်.
         25  မၤသးဒ်န့ၣ်ဒီး, မ့ၢ်အမူဝဲတထံၣ် ဃီဒ်သိးအကဃ့ကညးတၢ်လၢအဂီၢ်သတးဒီး, အုၣ်က့ၤ ခီၣ်က့ၤပှၤလၢ
         အဟဲဆူယွၤအအိၣ်လၢ အီၤတဖၣ်န့ၣ် တုၤအလၢာ်သ့လီၤ.26  အဂ့ၢ်ဒ်အံၤ, ပအိၣ်ဒီးပှၤလုၢ်တၢ်အခိၣ်ဒ်န့ၣ်အသိးတ ဂၤအလီၢ်အိၣ်, ပှၤလၢအစီအဆှံ, ပှၤလၢအတၢ်အၢတၢ်
         သီတအိၣ်, ပှၤလၢအတဘၣ်အၢဘၣ်သီဘၣ်, ပှၤလၢအ အိၣ်လီၤဖးဒီးပှၤတၢ်ဒဲးဘးဖိ, ဒီးကဲထီၣ်ထီန့ၢ်မူခိၣ်တ
         ဖၣ်လီၤ.
         27  အဝဲဒၣ်န့ၣ်ဒ်ပှၤလုၢ်တၢ်အခိၣ်တဖၣ်အသိး န့ၣ်, ဘၣ်ပာ်ထီၣ်တၢ်လုၢ်ကိးမုၢ်နံၤဒဲး, အဆိတမံၤလၢ
         အတၢ်ဒဲးဘးဒၣ်ဝဲအဃိ, ဒီးလၢခံက့ၤလၢပှၤဂီၢ်မုၢ်အဃိ, တမ့ၢ်ဘၣ်. အဂ့ၢ်ဒ်အံၤ, ဖဲအပာ်ထီၣ်အသးဒၣ်ဝဲဒီး,
         မ့ၢ်အ မၤတၢ်န့ၣ်တဘျီဧိၤလီၤ.28  အဂ့ၢ်ဒ်အံၤ, တၢ်သိၣ်တၢ်သီပာ်ပှၤကညီလၢအဂံၢ်စၢ် ဘါစၢ်တဖၣ်လၢပှၤလုၢ်တၢ်အခိၣ်လီၤ. မ့မ့ၢ်တၢ်ဆိၣ်အ
         ကလုၢ်လၢအအိၣ်ထီၣ်လၢတၢ်သိၣ်တၢ်သီအလီၢ်ခံန့ၣ်, ပာ်ထီၣ်ဖိခွါန့ၣ်လၢ အလၢထီၣ်ပှဲၤထီၣ်အစိၤစိၤအဃၣ်
         ဃၣ်လီၤ.
         
            
               	+ စံး. ၁၀း၄|Ps.10.4*.

၈81  ဒီးတၢ်လၢပကတိၤတၢ်န့ၣ်အမိၢ်ပှၢ်မ့ၢ်အအံၤ, ပအိၣ် ဒီးပှၤလုၢ်တၢ်အခိၣ်ထဲထဲန့ၣ်, လၢအဆ့ၣ်နီၤဝဲလၢတၢ်
         ကဟုကညီၢ်အလီၢ်ပစိာ်အစုထွဲလၢမူခိၣ်လီၤ.
         2  အဝဲဒၣ် န့ၣ်မ့ၢ်တၢ်အလီၢ်စီဆှံ, ဒီးဒဲနီၢ်နီၢ်လၢကစၢ်သူၣ်ဝဲ, ဒီးတ မ့ၢ်ဘၣ်ပှၤကညီဘၣ်န့ၣ်,
         အခ့အပှၤလီၤ.
         3  အဂ့ၢ်ဒ်အံၤ, တၢ်ပာ်ပှၤလုၢ်တၢ်အခိၣ်ကိးဂၤဒဲးန့ၣ်, လၢအကပာ်ထီၣ် တၢ်မၤဘူၣ်ဒီး တၢ်လုၢ်တၢ်ပာ်တဖၣ်အဂီၢ်န့ၣ်လီၤ.
         မၤ သးဒ်န့ၣ်ဒီး ပှၤတဂၤအံၤဘၣ်အိၣ်ဒီးတၢ်တမံၤမံၤလၢအ ကပာ်ထီၣ်စ့ၢ်ကီးလီၤ.
         4  အဂ့ၢ်ဒ်အံၤ, အဝဲဒၣ်မ့ၢ်အိၣ်လၢ ဟီၣ်ခိၣ်ချၢဒီး, တကဲဘၣ်ပှၤလုၢ်တၢ်အဒိၣ်ဘၣ်. အဂ့ၢ်ဒ် အံၤ,
         ပှၤလၢအပာ်ထီၣ်တၢ်မၤဘူၣ် ဒ်တၢ်သိၣ်တၢ်သီအ သိးန့ၣ်အိၣ်ဝဲလီၤ.
         5  အဝဲသ့ၣ်တဖၣ်န့ၣ်, မၤတၢ်ဘၣ်ဃး ဒီးမူခိၣ်အဒိအတဲာ်, ဒီးအတၢ်ကဒု, ဒ်စီၤမိၤရှ့လၢအက မၤတ့ၢ်ဒဲန့ၣ်,
         ဘၣ်တၢ်သိၣ်အီၤလၢယွၤအသိးန့ၣ်, အဂ့ၢ် ဒ်အံၤ, ကွၢ်တက့ၢ်, စံးဝဲဒၣ်, မၤတၢ်ခဲလၢာ်ဒ်တၢ်အဒိအ
         တဲာ်လၢတၢ်ဒုးနဲၣ်နၤလၢကစၢၢ်အလိၤတက့ၢ်.-6  မ့မ့ၢ်ခဲကနံၣ်အံၤအဝဲဒၣ်န့ၢ်ဘၣ်အတၢ်မၤဂ့ၤ န့ၢ်အန့ၣ်တက့ၢ်, ထဲသိးဒီးအကဲထီၣ်တၢ်အၢၣ်လီၤအီ
         လီၤအဂ့ၤတက့ၢ်, လၢတၢ်သူၣ်အီၤလၢတၢ်စံးပာ်ဂ့ၤတ က့ၢ်အဖီခိၣ်တမံၤန့ၣ်, အပှၤခံခီအဘၢၣ်စၢၤတဂၤန့ၣ်
         လီၤ.7  အဂ့ၢ်ဒ်အံၤ, အခီၣ်ထံးတမံၤန့ၣ်အတၢ်ကမၣ်မ့ၢ်တ အိၣ်ဘၣ်ဒီး, တၢ်တဃုန့ၢ်ဘၣ်အလီၢ်လၢခံမံၤတမံၤအ
         ဂီၢ်ဘၣ်.
         8  အဂ့ၢ်ဒ်အံၤ, ပာ်တၢ်ကမၣ်လၢအလိၤ, ဒီးစံး ဘၣ်အဝဲသ့ၣ်တဖၣ်န့ၣ်, ကွၢ်ကွၢ်, အနံၤအသီဟဲဝဲ, ယွၤစံးဝဲဒၣ်,
         ဒီးယကမၤတၢ်အၢၣ်လီၤအီလီၤအသီဒီးအံၣ်စရ့လး အဟံၣ်, ဒီးယူဒၤအဟံၣ်,―9  ဒ်တၢ်အၢၣ်လီၤအီလီၤလၢယမၤဒီးအပၢ်တဖၣ်, မုၢ်နံၤလၢယဟံးန့ၢ်အစု, ဒီးဆှၢထီၣ်ကွံာ်အီၤလၢကီၢ်အဲၤကူပတူးအသိး,
         တမ့ၢ်ဘၣ်. အဂ့ၢ်ဒ်အံၤ, အဝဲသ့ၣ်တအိၣ်တဆိးဘၣ်လၢယတၢ် အၢၣ်လီၤအီလီၤအပူၤဘၣ်. ဒီးယတပာ်ကဲဘၣ်အီၤ
         ဘၣ်, ယွၤစံးဝဲဒၣ်.―10  အဂ့ၢ်ဒ်အံၤ, တၢ်အၢၣ်လီၤအီလီၤလၢယကဟ့ၣ်လီၤ အံၣ်စရ့လးအဟံၣ်, လၢမုၢ်နံၤတဖၣ်န့ၣ်အလီၢ်ခံ,
         မ့ၢ် အအံၤ, ယွၤစံးဝဲဒၣ်, ယကပာ်ယတၢ်သိၣ်တၢ်သီလၢအသးကံၢ်ပူၤ, ဒီးယကကွဲးအီၤလၢအသးအလိၤ, ဒီးယကကဲထီၣ်အယွၤ,
         ဒီးအဝဲသ့ၣ်ကကဲထီၣ်ယခ့ယပှၤလီၤ.11  ဒီးတသိၣ်လိလၢၤဘၣ်တဂၤအပှၤလၢအဃၢၤ, တ ဂၤအပှၤလၢအဃၢၤ, ဒီးတဂၤအဒီပုၢ်ဝဲၢ်, တဂၤအဒီပုၢ်ဝဲၢ်,
         ဒီးစံး, သ့ၣ်ညါယွၤတက့ၢ်န့ၣ်ဘၣ်. အဂ့ၢ်ဒ်အံၤ, ပှၤခဲလၢာ်ကသ့ၣ်ညါယၤလၢအဆံးပၢၢ် လၢအဒိၣ်လီၤ.―
         12  အဂ့ၢ်ဒ်အံၤ, ယကသးကညီၤအတၢ်တတီတလိၤဘၣ်. ဒီးအတၢ်ဒဲးဘး, ဒီးအတၢ်ကမၣ်တဖၣ်န့ၣ်, ယတသ့ၣ်နီၣ်ထီၣ်လၢၤဘၣ်.-13  စံးဝဲလၢတၢ်အသီဒီး, မ့ၢ်အပာ်အဂံၢ်ခိၣ်တမံၤလၢအ လီၢ်လံၤကွံာ်လံလီၤ. ဒီးတၢ်လၢအလီၢ်လံၤ, ဒီးပှၢ်ဝဲန့ၣ်,
         အိၣ်ဘူးဒီးအကဒံကွံာ်လီၤ.
         
            
               	+ ၂မိၤ. ၂၅း၄၀|Exod.25.40*.

               	+ ယံး. ၃၁း၃၁|Jer.31.31

၉91  မၤကဒီးတစု, အခီၣ်ထံးတမံၤန့ၣ်အိၣ်ဝဲဒီးတၢ်မၤအ လုၢ်အလၢ်ဘၣ်ဃးဒီးတၢ်မၤ, ဒီးအိၣ်ဒီးအလီၢ်စီဆှံလၢ
         ဟီၣ်ခိၣ်လီၤ.
         2  အဂ့ၢ်ဒ်အံၤ, တၢ်ကတဲာ်ကတီၤဒဲတဖျၢၣ် အဆၢခီၣ်ထံးန့ၣ် အိၣ်ဒီးမ့ၣ်အူဒၢအမိၢ်ပှၢ်ဒီးစီၢ်နီၤခိၣ်,
         ဒီးတၢ်မဲာ်ညါအကိၣ်, ဒီးတၢ်ကိးဝဲလၢလီၢ်စီဆှံလီၤ.
         3  ဒီး လၢယၣ်ဘျးလီၤအသးခံဘ့ၣ်တဘ့ၣ်အမဲာ်ညါန့ၣ်, ဒဲ ကိးဝဲလၢတၢ်စီဆှံကတၢၢ်အိၣ်ဝဲလီၤ.
         4  ဒီးအိၣ်ဒီးတၢ် လုၢ်လီၢ်ထူ, ဒီးတၢ်အၢၣ်လီၤအီလီၤအတလါပီၤအသး လၢထူဒီဖျၢၣ်ညါအိၣ်ဒီးလီခီထူလၢမၤနၤအိၣ်လၢအပူၤ
         ဒီးစီၤအၤဟရိၣ်အနီၣ်ထိးဘိလၢအဒိးထီၣ်, ဒီးတၢ်အၢၣ် လီၤအီလီၤ အလၢၢ်ဘ့ၣ်ဘၣ်တဖၣ်န့ၣ်လၢအပူၤလီၤ.―5  ဒီးလၢအဖီခိၣ်န့ၣ် တၢ်လၤကပီၤအခ့ရူာ်လၢ အကဒု ဘၣ်တၢ်မၤပူၤဖျဲးတၢ်အလီၢ်န့ၣ်အိၣ်ဝဲလီၤ. လၢအဝဲန့ၣ်
         အဂ့ၢ်အကျိၤပကတိၤတၢ်ခဲကနံၣ်အံၤ လီၤတံၢ်လီၤဆဲး အလီၢ်တအိၣ်ဘၣ်.6  ဒီးတၢ်တဖၣ်န့ၣ် အိၣ်ကတဲာ်ကတီၤအသးဒ်န့ၣ်ဒီး, ပှၤလုၢ်တၢ်အဒိၣ်တဖၣ် လဲၤနုာ်ဆူဒဲအခီၣ်ထံးတဖျၢၣ်
         န့ၣ်အပူၤ, တဘိယူၢ်ဃီဒီးမၤတၢ်မၤလီၤ.
         7  မ့မ့ၢ်ခံဖျၢၣ်တ ဖျၢၣ်န့ၣ်, ပှၤလုၢ်တၢ်အခိၣ်လဲၤနုာ်တဂၤဃီတနံၣ်တဘျီ တနံၣ်တဘျီအိၣ်ဒီးတၢ်သွံၣ်,
         လၢအပာ်ထီၣ်လၢအဂီၢ် ဒၣ်ဝဲ, ဒီးလၢပှၤဂီၢ်မုၢ်အတၢ်ကမၣ်အဂီၢ်လီၤ.
         8  ဖဲဒဲခီၣ် ထံးအိၣ်ဒံးအဖၢမုၢ်န့ၣ်, သးစီဆှံဒုးနဲၣ်ဝဲလၢတၢ်စီဆှံတ ဖၣ်ကျဲတအိၣ်ဖျါထီၣ်ဒံးဘၣ်.
         9  အအံၤမ့ၢ်အဒိအတဲာ် လၢအကတီၢ်ဖဲန့ၣ်အဂီၢ်, ဖဲတၢ်ဟ့ၣ်ဒီးတၢ်လုၢ်လၢပှၤ ပာ်ထီၣ်န့ၣ်မၤလၢထီၣ်ပှဲၤထီၣ်ပှၤလၢအပာ်ထီၣ်အီၤ,
         အ သးလၢအသ့ၣ်ညါဒၣ်တၢ်, တသ့ဘၣ်.
         10  မ့ၢ်ထဲတၢ်အီၣ်, ဒီးတၢ်အီ, ဒီးတၢ်ဘျၢအကလုာ်ကလုာ်, တၢ်အလုၢ်အ လၢ်ဘၣ်ဃးဒီးတၢ်ဖံးတၢ်ညၣ်,
         လၢပှၤဘၣ်မၤတုၤလီၤ လၢတၢ်ဘှီက့ၤအကတီၢ်ဘၣ်လီၤ.
         11  မ့မ့ၢ်ခရံာ်ကဲထီၣ် လၢတၢ်အဂ့ၤလၢအကဟဲဝဲတဖၣ် အပှၤလုၢ်တၢ်အခိၣ် ဘၣ်ဃးဒီးဒဲလၢအဒိၣ်န့ၢ်, ဒီးလၢန့ၢ်ပှဲၤန့ၢ်အန့ၣ်တက့ၢ်,
         လၢတၢ်တမၤဘၣ်လၢစုဘၣ်, ဒ်ပစံးတၢ်အသိး, တမ့ၢ် ဘၣ်လၢတၢ်တ့အံၤဘၣ်,
         12  ဒီးအိၣ်ဒီးမဲာ်တဲးလဲးဒီးဂီၤဖံး ဖိအသွံၣ်တမ့ၢ်ဘၣ်, မ့ၢ်အအိၣ်ဒီးအသွံၣ်ဒၣ်ဝဲ, ဒီးလဲၤနုာ်
         ဝဲလၢလီၢ်စီဆှံကတၢၢ်အပူၤတဘျီ, ဒီးန့ၢ်ဘၣ်တၢ်ပူၤဖျဲး လီၤထူလီၤယိာ်လီၤ.
         13  အဂ့ၢ်ဒ်အံၤ, ဂီၤဖံးဖါ, ဒီးမဲာ်တဲးလဲး အသွံၣ်, ဒီးဂီၤဖံးမိၢ်အဖၣ်ဆါဘၣ်ဖှံဝဲလၢတၢ်တကဆှီ
         ဘၣ်အလိၤန့ၣ်, မ့ၢ်မၤကဆှီထီၣ်လၢတၢ်မၤကဆှီပဖံးပ ညၣ်အဂီၢ်ဒီး,
         14  ခရံာ်လၢအပာ်ထီၣ်အသးတသံၣ်သူတ မီၢ်ကျာ်လၢသးအထူအယိာ်အပူၤ, လၢယွၤအမဲာ်ညါ, အသွံၣ်န့ၣ် ကမၤစီဆှံပသးလၢအသ့ၣ်ညါဒၣ်တၢ်လၢ
         တၢ်မၤအသံ, ဒ်သိးပကမၤယွၤလၢအမူဝဲအတၢ်မၤဂ့ၤန့ၢ် ဒိၣ်န့ၢ်အန့ၣ်တက့ၢ်ဆံးဒိၣ်လဲၣ်.
         15  ဒီးလၢတၢ်အံၤအဃိ, အဝဲဒၣ်ကဲ တၢ်အၢၣ်လီၤအီလီၤအသီအပှၤခံခီအဘၢၣ် စၢၤတဂၤ, ဒ်သိးအသံဒီးပှ့ၤက့ၤ
         တၢ်ကမၣ်လၢအဘၣ် ဃးဒီးတၢ်အၢၣ်လီၤအီလီၤအခီၣ်ထံးသတးဒီး, ပှၤလၢ အဘၣ်တၢ်ကိးတဖၣ်န့ၣ် ကန့ၢ်ဘၣ်တၢ်ဟ့ၣ်သါအထူ
         အယိာ်အတၢ်စံးပာ်လီၤ.16  အဂ့ၢ်ဒ်အံၤ, ဖဲတၢ်န့ၢ်သါအတၢ်အၢၣ်လီၤအီလီၤအိၣ် ဝဲဒီး, ကမ့ၢ်လၢပှၤအၢၣ်လီၤတၢ်န့ၣ်, ဘၣ်သံလီၤ.
         17  အဂ့ၢ် ဒ်အံၤ, တၢ်ဟ့ၣ်သါအတၢ်အၢၣ်လီၤအီလီၤအိၣ်ဂၢၢ်ဆိး ကျၢၤလၢပှၤသံအလီၢ်ခံလီၤ. မ့မ့ၢ်အမူဒံးအဖၢမုၢ်ဒီး,
         တ ဂၢၢ်တကျၢၤဘၣ်လီၤ.18  မၤသးဒ်န့ၣ်ဒီး, တၢ်သွံၣ်တအိၣ်ဘၣ်ဒီးအခီၣ်ထံးတ ထံၣ်တကဲထီၣ်ဘၣ်.
         19  အဂ့ၢ်ဒ်အံၤ, ဖဲစီၤမိၤရှ့စံၣ်တဲၤတဲ လီၤကယဲၢ်တၢ်မၤလိာ်လၢပှၤဂီၢ်မုၢ်ခဲလၢာ်, ဒ်တၢ်သိၣ်
         တၢ်သီအသိးဝံၤဒီး, ဟံးန့ၢ်ဂီၤဖံးဖိဒီးမဲာ်တဲးလဲးအသွံၣ်, ဒီးထံ, ဒီးသိအဆူၣ်ဂီၤ, ဒီးသ့ၣ်ကဖျီၣ်အ့စိး,
         ဒီးဖှံလံာ်ဒီး ပှၤဂီၢ်မုၢ်ခဲလၢာ်,
         20  ဒီးစံးဝဲဒၣ်, တၢ်အံၤမ့ၢ်တၢ်သွံၣ်ဘၣ် ဃးဒီးတၢ်အၢၣ်လီၤအီလီၤလၢယွၤမၤလိာ်သုလီၤ.-21  ဒီးဖှံဒဲဒီးကယဲၢ်တၢ်မၤအဃၢၤအဃိၢ်လၢတၢ် သွံၣ်ဒ်န့ၣ်အသိးလီၤ.
         22  ဒီးဒ်တၢ်သိၣ်တၢ်သီအသိး, တၢ် ခဲလၢာ်ဃၣ်ဃၣ်ဘၣ်တၢ်မၤကဆှီအီၤလၢတၢ်သွံၣ်လီၤ. ဒီးတၢ်သွံၣ်လူလီၤအသးတအိၣ်ဘၣ်ဒီး,
         တၢ်ပျၢ်ကွံာ်တ အိၣ်ဘၣ်လီၤ.23  မၤသးဒ်န့ၣ်ဒီး, မူခိၣ်အဒိအတဲာ်တဖၣ်န့ၣ်ဘၣ်တၢ် မၤကဆှီအီၤလၢတၢ်န့ၣ်တဖၣ်လီၤ. မ့မ့ၢ်မူခိၣ်အတၢ်ဒၣ်
         ဝဲတဖၣ်န့ၣ်လၢတၢ်လုၢ်ဂ့ၤန့ၢ်အန့ၣ်တက့ၢ်လီၤ.
         24  အဂ့ၢ် ဒ်အံၤ, တၢ်အလီၢ်စီဆှံ, တၢ်မၤလၢပစု, လၢအမ့ၢ်တၢ်နီၢ် နီၢ်အဒိအတဲာ်န့ၣ်, ခရံာ်တလဲၤနုာ်ဘၣ်ဝဲဘၣ်,
         မ့မ့ၢ်လၢ မူခိၣ်အကစၢ်ဒၣ်ဝဲ ဒ်သိးအကအိၣ်ဖျါခဲကနံၣ်အံၤလၢ ယွၤအမဲာ်ညါလၢပဂီၢ်လီၤ.
         25  တမ့ၢ်ဘၣ်လၢအကပာ် ထီၣ်အသးတလီၢ်လီၢ်, ဒ်ပှၤလုၢ်တၢ်အခိၣ်လဲၤနုာ်တၢ် အလီၢ်စီဆှံကိးနံၣ်ဒဲး,
         အိၣ်ဒီးတၢ်ဂၤအသွံၣ်အသိးန့ၣ် ဘၣ်,
         26  တၢ်မ့ၢ်မၤအသးဒ်န့ၣ်ဒီး, လၢဟီၣ်ခိၣ်အခီၣ်ထံး လံၤလံၤန့ၣ်ကဘၣ်ဒိးဖှီၣ်အသးအါဘျီလီၤ. မ့မ့ၢ်ခဲကနံၣ်
         အံၤ, လၢတၢ်အစိၤကတၢၢ်န့ၣ်, အဝဲဒၣ်လီၣ်ဖျါအသးတ ဘျီ, ဒ်သိးအကပာ်ကွံာ်တၢ်ဒဲးဘးလၢအတၢ်လုၢ်ထီၣ်အ
         သးဒၣ်ဝဲလီၤ.
         27  ဒ်တၢ်ပာ်ပှၤကညီလၢအကသံဝဲတဘျီ, ဒီးလၢခံက့ၤတၢ်စံၣ်ညီၣ်, အသိးန့ၣ်,
         28  တၢ်ပာ်ထီၣ်ခရံာ် တဘျီဒ်သိးအကစိာ်ပှၤအါဂၤအတၢ်ဒဲးဘးဒ်န့ၣ်အသိး, ဒီးတၢ်ဒဲးဘးတအိၣ်ဘၣ်ဒီး,
         ကလီၣ်ဖျါထီၣ်အသးခံစု တစုလၢပှၤကွၢ်လၢ်အကျဲတဖၣ်အဂီၢ်, လၢတၢ်အုၣ်က့ၤ ခီၣ်က့ၤအီၤလီၤ.

၁၀101  အဂ့ၢ်ဒ်အံၤ, တၢ်သိၣ်တၢ်သီ အိၣ်ဒီးတၢ်ဂ့ၤလၢအက ဟဲဝဲန့ၣ်အကဒု, တမ့ၢ်ဘၣ်တၢ်န့ၣ်အက့ၢ်အဂီၤဒၣ်ဝဲ
         ဘၣ်သတးဒီး, မၤဝဲဒီးတၢ်လုၢ်တၢ်ပာ်ဒ်လီၢ်လီၢ်, လၢပှၤ ပာ်ထီၣ်တနံၣ်ဘၣ်တနံၣ်တထံၣ်ဃီန့ၣ်,
         မၤလၢမၤပှဲၤပှၤ လၢအလဲၤဃီၤဆူအအိၣ်န့ၣ် တသ့ဘၣ်နီတဘျီဘၣ် လီၤ.
         2  မ့ၢ်သ့ဒီး, တၢ်လုၢ်န့ၣ်ကဆိတ့ၢ်, တမ့ၢ်ဘၣ်ဧါ. အ ဂ့ၢ်ဒ်အံၤ, ပှၤဘါတၢ်တဖၣ်ကဆှီထီၣ်တဘျီန့ၣ်သတးဒီး
         အသးသ့ၣ်ညါဒၣ်တၢ်ဘၣ်ဃးဒီးတၢ်ဒဲးဘး, တအိၣ် လၢၤဘၣ်.
         3  မ့မ့ၢ်လၢတၢ်န့ၣ်တဖၣ်အပူၤ, တၢ်သ့ၣ်နီၣ် တၢ်ဒဲးဘးအိၣ်ဝဲကိးနံၤဒဲးလီၤ.
         4  အဂ့ၢ်ဒ်အံၤ, ဂီၤဖံးဖါ, ဒီး မဲာ်တဲးလဲးအသွံၣ်န့ၣ်, ပာ်ကွံာ်တၢ်ဒဲးဘးတသ့ဘၣ်.―
         5  မၤသးဒ်န့ၣ်ဒီး, တုၤအဟဲလီၤလၢဟီၣ်ခိၣ်ချၢဒီး, စံးဝဲဒၣ်, တၢ်လုၢ်ဒီးတၢ်မၤဘူၣ်န့ၣ် တဘၣ်ဘၣ်နသးဘၣ်,
         မ့မ့ၢ်နကတဲာ်ကတီၤနီၢ်ခိလၢယဂီၢ်လီၤ.―
         6  လၢတၢ်လုၢ်ဆိၣ်ကဲၤဒီဒု, ဒီးတၢ်လုၢ်တၢ်ဒဲးဘးအဂီၢ်န့ၣ်, တဘၣ်ဘၣ်နသးဘၣ်,―7  တုၤနုၤတစုယစံး, ယဟဲယဲ, ကွၢ်ကွၢ်, လၢလံာ်တထူအပူၤန့ၣ်, တၢ်ကွဲးအသးလၢ ယဂ့ၢ်ယကျိၤ, ဒ်သိးယကမၤဖဲဒၣ်နသး,
         ကစၢ်ဧၢ,-8  လၢအစံးမကိာ်လၢတၢ်လုၢ်, ဒီးတၢ်မၤဘူၣ်, ဒီးတၢ် လုၢ်ဆိၣ်ကဲၤဒီဒု, ဒီးတၢ်လုၢ်လၢတၢ်ဒဲးဘးအဂီၢ်,
         လၢ တၢ်ပာ်ထီၣ်ဝဲဒ်တၢ်သိၣ်တၢ်သီအသိး, နတအဲၣ်ဘၣ်, ဒီး တဘၣ်ဘၣ်နသးဘၣ်,
         9  တုၤနုၤတစုစံးဝဲဒၣ်, ကွၢ်ကွၢ်, ယဟဲမၤဖဲဒၣ်နသးန့ၣ်, မ့ၢ်လၢအပာ်ကွံာ်အခီၣ်ထံးတ မံၤ, ဒ်သိးအကမၤဂၢၢ်မၤကျၢၤခံမံၤတမံၤလီၤ.
         10  လၢတၢ် ဘၣ်အသးအံၤပကဲထီၣ်တၢ်စီဆှံ, လၢတၢ်ပာ်ထီၣ်ယ့ၣ် ရှူးခရံာ်အနီၢ်ခိတဘျီအဃိလီၤ.11  ဒီးကယဲၢ်ပှၤလုၢ်တၢ်အဒိၣ်ကိးဂၤဒဲး, ဆၢထၢၣ်မၤတၢ် မၤတနံၤဘၣ်တနံၤဒီး ပာ်ထီၣ်တလီၢ်လီၢ်တၢ်လုၢ်တ
         မံၤ, လၢအစိာ်ကွံာ်တၢ်ဒဲးဘးတသ့ဘၣ်.
         12  မ့မ့ၢ်အဝဲဒၣ် န့ၣ်ပာ်ထီၣ်တၢ်လုၢ်လၢတၢ်ဒဲးဘးအဂီၢ်တဘျီဒီး, ဆ့ၣ် နီၤထီဘိလၢယွၤအစုထွဲတခီ,
         13  ဒီးဆူညါကွၢ်လၢ်ဝဲတုၤ တၢ်ပာ်လီၤအဒုၣ်အဒါလၢအခီၣ်ယီၢ်အလီၢ်န့ၣ်လီၤ.―14  အဂ့ၢ်ဒ်အံၤ, မ့ၢ်အပာ်ထီၣ်တၢ်တဘျီဒီး, မၤလၢထီၣ်ပှဲၤ ထီၣ်လံထီဘိပှၤလၢတၢ်မၤစီဆှံအီၤတဖၣ်န့ၣ်လံ.
         15  ဒီး သးစီဆှံအုၣ်အသးလၢပဂီၢ်စ့ၢ်ကီးလီၤ. အဂ့ၢ်ဒ်အံၤ, က တိၤဝဲမကိာ်အလီၢ်ခံန့ၣ်,
         16  တၢ်အံၤမ့ၢ်တၢ်အၢၣ်လီၤအီ လီၤလၢယကမၤဒီးအီၤလၢမုၢ်နံၤတဖၣ်အလီၢ်ခံန့ၣ်, ယွၤ စံးဝဲဒၣ်, ယကပာ်လီၤယတၢ်သိၣ်တၢ်သီလၢအသးကံၢ်
         ပူၤ, ဒီးယကကွဲးအီၤလၢအသးအလိၤ,
         17  ဒီးအတၢ်ဒဲးဘး ဒီးအတၢ်အၢတၢ်သီန့ၣ်ယတသ့ၣ်နီၣ်ထီၣ်လၢၤဘၣ်.-18  ဘၣ်ဆၣ်ဒီးတၢ်ပျၢ်တဖၣ်န့ၣ်မ့ၢ် အိၣ်ဝဲဒီး, တၢ်တပာ်ထီၣ်လၢၤဘၣ်တၢ်လၢတၢ်ဒဲးဘးအ ဂီၢ်ဘၣ်.19  မၤသးဒ်န့ၣ်ဒီး, ပုၢ်သ့ၣ်ဝဲၢ်သ့ၣ်ဧၢ, မ့ၢ်ပအိၣ်ဒီးပသးခူ တလ့ၢ်လၢပကလဲၤနုာ်ဆူ အလီၢ်စီဆှံအပူၤလၢယ့ၣ်ရှူး
         အသွံၣ်အဃိ,
         20  လၢကျဲအသီဒီးမူဝဲတဘိလၢအမၤထီၣ် သီလၢပဂီၢ်လၢအလဲၤဖျိယၣ်ဘျးလီၤအသး, ဒ်ပစံးတၢ် အသိး, အဖံးအညၣ်န့ၣ်,
         21  ဒီးမ့ၢ်ပအိၣ်ဒီးပှၤလုၢ်တၢ်အ ဒိၣ်ဖးဒိၣ်လၢယွၤအဟံၣ်အဖီခိၣ်န့ၣ်သတးဒီး,
         22  မ်ပသုး ဘူးပသးလၢပသးအမ့ၢ်အတီ, ဒီးလၢတၢ်နာ်လၢလၢပှဲၤ ပှဲၤအိၣ်ဒီးပသးန့ၣ် ဒိးဖှံကဆှီလၢပသးသ့ၣ်ညါဒၣ်တၢ်
         အအၢ, ဒီးပနီၢ်ခိန့ၣ် ဒိးသ့စီအသးလၢထံအဆှံန့ၣ်တ က့ၢ်.
         23  တကဒံကဒါဘၣ်ဒီး, မ်ပဟံးဃာ်ပတၢ်မုၢ်လၢ်အ တၢ်အၢၣ်လီၤအီလီၤတက့ၢ်. အဂ့ၢ်ဒ်အံၤ, ပှၤလၢအစံးပာ်
         တၢ်န့ၣ်, မ့ၢ်ပှၤအကလုၢ်တီလီၤ.
         24  မ်ပကွၢ်လိာ်ပသးတ ဂၤဒီးတဂၤ, ဒ်သိးပကသဆၣ်ထီၣ်လိာ်ပခံဆူတၢ်အဲၣ် တၢ်ကွံ, ဒီးတၢ်မၤဂ့ၤတၢ်န့ၣ်တက့ၢ်.
         25  ဟးဆှဲးပတၢ်အိၣ် ဖှိၣ်ရိဖှိၣ်, ဒ်ပှၤတနီၤနီၤအလုၢ်အလၢ်အသိးန့ၣ်တဂ့ၤ, ပ သဆၣ်ထီၣ်လိာ်ပခံဒီး,
         ပထံၣ်အမုၢ်တနံၤဒံးဘူးထီၣ်ဒီး, မ်ပသဆၣ်ထီၣ်လိာ်ပခံဒံးအါထီၣ်တက့ၢ်.26  အဂ့ၢ်ဒ်အံၤ, ဖဲဒၣ်ပသးပမ့ၢ်မၤတၢ်ဒဲးဘးလၢပတူၢ် လိာ်တၢ်သ့ၣ်ညါတၢ်မ့ၢ်တၢ်တီအလီၢ်ခံဒီး, တၢ်လုၢ်လၢ
         တၢ်ဒဲးဘးအဂီၢ်တအိၣ်လီၤတဲာ်လၢၤဘၣ်.
         27  မ့မ့ၢ်တၢ် ကွၢ်လၢ်တၢ်စံၣ်ညီၣ် ဘၣ်ဃးဒီးတၢ်ပျံၤတၢ်ဖုး, ဒီးတၢ် သးဒိၣ်ဆူၣ်အမ့ၣ်အူလၢ အကအီၣ်ကွံာ်အဒုၣ်အဒါန့ၣ်
         လီၤ.
         28  ပှၤလၢအညိကွံာ်စီၤမိၤရှ့အတၢ်သိၣ်တၢ်သီန့ၣ် တၢ်သးကညီၤတအိၣ်ဘၣ်ဒီး, သံဝဲလၢပှၤအုၣ်အသးခံ
         ဂၤသၢဂၤအဃိန့ၣ်လီၤ.
         29  ပှၤလၢအယီၢ်တံၢ်ယွၤအဖိခွါ, ဒီးပာ်တၢ်အၢၣ်လီၤအီလီၤအသွံၣ်လၢ အမၤစီဆှံထီၣ် အီၤလၢတၢ်တကဆှီဘၣ်,
         ဒီးမၤတရီတပါသးဘၣ်ဃး ဒီးတၢ်ဘျုးတၢ်ဖှိၣ်တဂၤန့ၣ်, သုဆိကမိၣ်လၢအဂ့ၤဘၣ် တၢ်ဒဲးဘးနးန့ၢ်အန့ၣ်တက့ၢ်ဆံးဒိၣ်လဲၣ်.
         30  အဂ့ၢ်ဒ်အံၤ, ပသ့ၣ်ညါပှၤလၢအစံးဝဲဒၣ်, တၢ်စံၣ်ညီၣ်ဃၣ် အိၣ်ဒီး ယၤလီၤ, ယကမၤကၣ်တၢ်ယဲလီၤ,
         ယွၤစံးဝဲဒၣ်,-ဒီးမၤကဒီးတစု, ယွၤကစံၣ်ညီၣ်အပှၤဂီၢ်မုၢ် လီၤ.
         31  တၢ်လီၤတဲာ်ဆူယွၤလၢအမူဝဲတဂၤအစုပူၤန့ၣ်, မ့ၢ်တၢ်ဘၣ်ပျံၤအလီၢ်လီၤ.32  ဒီးတၢ်အနံၤအသီလၢအခီၣ်ထံး, ဖဲသုဒိးကပီၤထီၣ်သု သးအလီၢ်ခံန့ၣ်, သုဘၣ်တၢ်ဒုးလိာ်ယၤလိာ်လၢတၢ်ဖှီၣ်
         ဒိၣ်ဒိၣ်ကလဲာ်အပူၤန့ၣ်, သ့ၣ်နီၣ်ထီၣ်တက့ၢ်.
         33  တနီၤမ့ၢ် သုကဲတၢ်ကွၢ်ကီအလီၢ်ဘၣ်ဃးဒီးတၢ်ဒုၣ်ဒွဲၣ်, ဒီးတၢ်နး တၢ်ဖှီၣ်, ဒီးတနီၤမ့ၢ်သုကဲပှၤလၢတၢ်မၤအီၤဒ်န့ၣ်အသိး
         တဖၣ်, အသကိးလီၤ.
         34  အဂ့ၢ်ဒ်အံၤ, သုသးကညီၤပှၤလၢ အဘၣ်စၢဃာ်တဖၣ်, ဒီးသုတူၢ်တၢ်ဂုာ်န့ၢ်သုတၢ်, အိၣ် ဒီးသုသူၣ်ခုသးခုလီၤ.
         အဂ့ၢ်ဒ်အံၤ, သုသ့ၣ်ညါလၢသု တၢ်ဂ့ၤန့ၢ်ကျၢၤန့ၢ်အန့ၣ်တက့ၢ်, အိၣ်ဝဲလၢမူခိၣ်လီၤ.35  မၤသးဒ်န့ၣ်ဒီးညိကွံာ်သုတၢ်သးခူတလ့ၢ်, လၢအ အိၣ်ဒီးအဘူးအလဲဒိၣ်ဒိၣ်ကလဲာ်အံၤ, တဂ့ၤ.
         36  အဂ့ၢ်ဒ် အံၤ, သုဝံသးစူၤအလီၢ်အိၣ်ဝဲ, ဒ်သိးသုမၤဖဲယွၤအသးဝံၤ ဒီး, သုကန့ၢ်ဘၣ်တၢ်စံးပာ်တဖၣ်လီၤ.
         37  အဂ့ၢ်ဒ်အံၤ, အိၣ် ဒံးတစိၢ်ဖိဒီး, ပှၤလၢအဟဲတဂၤန့ၣ်, ကဟဲဝဲ, ဒီးတမၤ ယံာ်မၤနီၢ်ဘၣ်တၢ်ဘၣ်.
         38  ဘၣ်ဆၣ်ဒီးပှၤအတီအလိၤ န့ၣ်ကမူဝဲလၢတၢ်နာ်လီၤ. ဒီးပှၤမ့ၢ်ဂုၤက့ၤအသးဒီး, ယ သးတမုာ်လၤဘၣ်လၢအီၤဘၣ်.-―
         39  မ့မ့ၢ် ပဝဲဒၣ်အံၤ, ပတမ့ၢ်ဘၣ်ပှၤလၢအဂုၤက့ၤအသးဆူတၢ် ဟးဂီၤအပူၤဘၣ်, မ့မ့ၢ်ပှၤလၢအစူၢ်က့ၤနာ်က့ၤတၢ်ပၢၢ်
         လၢတၢ်အုၣ်က့ၤခီၣ်က့ၤအီၤလီၤ.
         
            
               	+ စံး. ၄၀း၆|Ps.40.6*.

               	+ ယံး. ၃၁း၃၃|Jer.31.33*.

               	+ ၅မိၤ. ၃၂း၃၅|Deut.32.35*.

               	+ ဃဘး. ၂း၃၄|Hab.2.34*.

၁၁111  ဒီးတၢ်စူၢ်တၢ်နာ်မ့ၢ်တၢ်မုၢ်လၢ်န့ၣ်အတၢ်သန့ၤပသး, ဒီးတၢ်လၢပတထံၣ်ဘၣ်တဖၣ်အတၢ်သ့ၣ်ညါလီၤ.
         2  အ အဂ့ၢ်ဒ်အံၤ, လၢအဝဲန့ၣ်အပူၤ, ပမှံၤပပှၢ်ဒိးတၢ်အုၣ်အ သးလၢအဂီၢ်လီၤ.3  လၢတၢ်နာ်, ပသ့ၣ်ညါလၢဟီၣ်ခိၣ်ဘၣ်တၢ်တ့အီၤ လၢယွၤအကလုၢ်အကထါလီၤ. မၤသးဒ်န့ၣ်ဒီး, တၢ်လၢ ပထံၣ်အီၤတဖၣ်န့ၣ်,
         တမ့ၢ်ဘၣ်အကဲထီၣ်ဝဲလၢတၢ်လၢ အအိၣ်ဖျါတဖၣ်န့ၣ်ဘၣ်.4  စီၤဟ့းဘ့းလးဟဲစိာ်တၢ်လုၢ်ဆူယွၤအအိၣ်, ဂ့ၤန့ၢ်စီၤ ကၤယံၣ်တက့ၢ်, လၢတၢ်နာ်လီၤ. ဒီးတၢ်အုၣ်အသးလၢ
         အဂီၢ်လၢအဝဲန့ၣ်အဃိ, လၢအမ့ၢ်ပှၤတီပှၤလိၤ, အဂ့ၢ်ဒ် အံၤ, ယွၤအုၣ်အသးလၢအတၢ်ဟ့ၣ်တဖၣ်အဃိလီၤ.
         ဒီး သံဘၣ်ဆၣ်ဒီးကတိၤဒံးတၢ်, လၢအတၢ်နာ်အဃိလီၤ.5  လၢတၢ်နာ်, စီၤဃနိၣ်ဒိးတၢ်လဲက့ၤအသးဒ်သိးအသု တထံၣ်တၢ်သံတဂ့ၤလီၤ. ဒီးတၢ်ဃုအီၤတန့ၢ်လၢၤဘၣ်.
         အဂ့ၢ်ဒ်အံၤ, ယွၤလဲက့ၤအီၤလီၤ. အဂ့ၢ်ဒ်အံၤ, တချုးတၢ် လဲက့ၤအီၤဒီး, တၢ်အုၣ်အသးလၢယွၤဘၣ်အသးလၢ
         အီၤလီၤ.
         6  မ့မ့ၢ်တၢ်နာ်တအိၣ်ဘၣ်ဒီး, တၢ်ဘၣ်အသးတ သ့ဘၣ်. အဂ့ၢ်ဒ်အံၤ, ပှၤလၢအဟဲဃီၤဆူယွၤအအိၣ်, ဘၣ်နာ်လၢအအိၣ်,
         ဒီးလၢအမ့ၢ်ပှၤဟ့ၣ်လီၤတၢ်ဘျုး လၢပှၤလၢအဃုအီၤတဖၣ်န့ၣ်လီၤ.7  လၢတၢ်နာ်, စီၤနိအၤဘၣ်တၢ်သိၣ်အီၤလၢတၢ်တအိၣ် ဖျါထီၣ်ဒံးဘၣ်အဂ့ၢ်အကျိၤ, ဒီးအိၣ်ဒီးတၢ်ပျံၤဘၣ်ဃး
         ဒီးယွၤဒီး, တ့ကဘီလၢတၢ်အုၣ်က့ၤခီၣ်က့ၤအဟံၣ်ဖိအ ဂီၢ်လီၤ. အဝဲန့ၣ်အဃိဒီး, မ့ၢ်အစံၣ်ညီၣ်ဃၣ်ဟီၣ်ခိၣ်,
         ဒီး ကဲထီၣ်ပှၤန့ၢ်ဘၣ်သါ တၢ်တီတၢ်လိၤဘၣ်ဃးဒီးတၢ်နာ် န့ၣ်လီၤ.8  လၢတၢ်နာ်စီၤအၤဘြၤဟၣ် တုၤအဘၣ်တၢ်ကိးအီၤ ဒီး, ဒိကနၣ်ဝဲဒ်သိးအကဟးထီၣ်ဆူအလီၢ်လၢအကန့ၢ် ဘၣ်သါ,
         ဒီးလဲၤဆူလဲၣ်ဆူလဲၣ်န့ၣ်တသ့ၣ်ညါဘၣ်နာ် သက့ဒီး, ဟးထီၣ်ကွံာ်ဝဲလီၤ.
         9  လၢတၢ်နာ်န့ၣ်, အိၣ်ဝဲဆိး ဝဲလၢကီၢ်ဘၣ်ဃးဒီးတၢ်စံးပာ်, ဒ်တခီဘီမုၢ်ဖိအသိး, ဒီး အိၣ်ဝဲဆိးဝဲလၢဒဲပူၤဒီးစီၤအံၤစဲးဒီးစီၤယၤကိာ်,
         ပှၤလၢအ ကန့ၢ်ဃုာ်တၢ်ဟ့ၣ်သါဒီးအီၤ, လၢတၢ်စံးပာ်တမံၤဃီ လီၤ.
         10  အဂ့ၢ်ဒ်အံၤ, ကွၢ်လၢ်ဝ့ၢ်တဖျၢၣ်လၢအအိၣ်ဒီးအ ခီၣ်ထံးတဖၣ်, လၢပှၤသူၣ်အီၤဒီးတ့အီၤတဂၤန့ၣ်,
         မ့ၢ်ယွၤ လီၤ.11  လၢတၢ်နာ်, နီၢ်စၤရါအကစၢ်ဒၣ်ဝဲ, ဒိးန့ၢ်အဂံၢ်အဘါ လၢအကဒၢထီၣ်အချံအသၣ်, လၢအဟုးတုၢ်အလီၢ်ခံ
         လီၤ. အဂ့ၢ်ဒ်အံၤ, ပာ်ပှၤလၢအစံးပာ်တၢ်တဂၤလၢအက လုၢ်တီလီၤ.
         12  မၤသးဒ်န့ၣ်ဒီး, ပှၤအါဝဲဂီၢ်ဝဲဒ်မူခိၣ်အဆၣ် ဧိၤဖီဧိၤအသိး, ဒီးဒ်မဲးလၢပီၣ်လဲၣ်နံၤ, လၢတၢ်ဂံၢ်တ
         လၢာ်ဘၣ်အသိးန့ၣ်, အိၣ်ဖျဲၣ်ဝဲလၢပှၤတဂၤ, ဒီးအဝဲဒၣ် န့ၣ်မၤသးဒ်ပှၤသံတ့ၢ်အသိးန့ၣ်လီၤ.13  အဝဲသ့ၣ်ခဲလၢာ်န့ၣ်, တန့ၢ်ဘၣ်တၢ်စံးပာ်ဘၣ်, ဒီးသံ ဝဲလၢတၢ်နာ်အပူၤလီၤ. မ့ၢ်အထံၣ်သကွ့ၤတၢ်တဖၣ်န့ၣ်,
         ဒီးဖိးဝဲ, ဒီးအၢၣ်လီၤလၢအမ့ၢ်ပှၤတမှံၤ, ဒီးပှၤတခီဘီမုၢ် ဖိလၢဟီၣ်ခိၣ်ချၢလီၤ.
         14  အဂ့ၢ်ဒ်အံၤ, ပှၤလၢအစံးတၢ်ဒ် န့ၣ်သိးတဖၣ်န့ၣ်, လီၣ်ဖျါထီၣ်ဝဲလၢအဃုအထံအကီၢ် လီၤ.
         15  ဒီးမ့ၢ်သ့ၣ်နီၣ်ထီၣ်က့ၤအထံအကီၢ်လၢအဟး ထီၣ်ကွံာ်လၢအပူၤဒီး, အကတီၢ်လၢအကက့ၤက့ၤအဂီၢ် န့ၣ်,
         အိၣ်ဝဲသ့လီၤ.
         16  မ့မ့ၢ်ခဲကနံၣ်အံၤ, ဆၢန့ၢ်တၢ်လၢအ ဂ့ၤန့ၢ်အန့ၣ်တက့ၢ်, ဒ်ပစံးတၢ်အသိး, တၢ်ဘၣ်ဃးဒီးမူ ခိၣ်လီၤ.
         မၤသးဒ်န့ၣ်ဒီး, ပှၤကိးယွၤလၢအဝဲသ့ၣ်အကစၢ် န့ၣ်, ယွၤအမဲာ်တဆှးဘၣ်. အဂ့ၢ်ဒ်အံၤ, ကတဲာ်ကတီၤ
         တ့ၢ်ဝ့ၢ်တဖျၢၣ်လၢအဂီၢ်လီၤ.17  လၢတၢ်နာ်, စီၤအၤဘြၤဟၣ်ဘၣ်တၢ်မၤကွၢ်အီၤဒီး, ပာ်ထီၣ်စီၤအံၤစဲးလီၤ. ဒီးပှၤလၢအန့ၢ်ဘၣ်တၢ်စံးပာ်တ
         ဖၣ်န့ၣ်, ပာ်ထီၣ်အဖိခွါတဂၤဃီလီၤ.
         18  တၢ်စံးလၢအဂ့ၢ် န့ၣ်, နချံနသၣ်ကဘၣ်ကိးအီၤလၢစီၤအံၤစဲးအပူၤလီၤ.―19  ဒီးဆိကမိၣ်လၢ ယွၤဒုးဂဲၤဆၢထၢၣ်က့ၤအီၤလၢတၢ်သံ အပူၤသ့သတးဒီး, လၢအဝဲန့ၣ်အပူၤန့ၢ်ဘၣ်က့ၤအီၤ,
         လၢ တၢ်အဒိအတဲာ်လီၤ.20  လၢတၢ်နာ်, စီၤအံၤစဲးဆိၣ်ဂ့ၤစီၤယၤကိာ်ဒီးစီၤဧ့ၡီၤ, လၢတၢ်ကမၤအသးဆူညါအဂ့ၢ်အကျိၤလီၤ.21  လၢတၢ်နာ်, စီၤယၤကိာ်ကသံတ့ၢ်ဒီး, ဆိၣ်ဂ့ၤစီၤယိၤ သးအဖိခွါခံဂၤလိာ်, ဒီးဘါတၢ်,-လၢအ နီၣ်ထိးဘိအခိၣ်လီၤ.22  လၢတၢ်နာ်, စီၤယိၤသးကသံတ့ၢ်ဒီး, ကတိၤဝဲလၢ အံၣ်စရ့လးအဖိခွါတဖၣ်အတၢ်ဟးထီၣ်ကွံာ်အဂ့ၢ်, ဒီး
         မၤလိာ်တၢ်လၢအဃံအဂ့ၢ်အကျိၤလီၤ.23  လၢတၢ်နာ်, စီၤမိၤရှ့အိၣ်ဖျဲၣ်ဒီး, အမိၢ်အပၢ်ပာ်ခူသူၣ် အီၤသၢလါလီၤ. အဂ့ၢ်ဒ်အံၤ, ထံၣ်ဝဲလၢဖိသၣ်အက့ၢ်အ
         ဂီၤဂ့ၤ, ဒီးတပျံၤဘၣ်စီၤပၤအတၢ်မၤလိာ်ဘၣ်.24  လၢတၢ်နာ်, စီၤမိၤရှ့ဒိၣ်ထီၣ်ဒီး, တအၢၣ်လီၤအီလီၤ ဘၣ်လၢပှၤကကိးအီၤလၢ စီၤပၤဖၤရိၤအဖိမုၣ်န့ၣ်အဖိခွါ
         ဘၣ်.
         25  ဘၣ်နးဘၣ်ဖှီၣ်ဃုာ်ဒီးယွၤအပှၤဂီၢ်မုၢ်န့ၣ်, ဘၣ် အသးဒိၣ်န့ၢ်အမုာ်လၤတၢ်လၢတၢ်ဒဲးဘးအတၢ်မုာ်တၢ်
         လၤအပူၤတစိၢ်တလီၢ်န့ၣ်တက့ၢ်လီၤ.
         26  ဆိကမိၣ်ဝဲလၢ ခရံာ်အတၢ်ဒုၣ်ဒွဲၣ်, မ့ၢ်တၢ်အထူးအတီၤဒိၣ်န့ၢ်အဲၤကူပ တူးအတၢ်လုၢ်ဒိၣ်ပှ့ၤဒိၣ်တက့ၢ်လီၤ.
         အဂ့ၢ်ဒ်အံၤ, ကွၢ်ဃီၤ ဝဲဆူတၢ်အဘူးအလဲလီၤ.27  လၢတၢ်နာ်, တပျံၤဘၣ်စီၤပၤအသးဒိၣ်ထီၣ်ဘၣ်, ဒီး ဟးထီၣ်ကွံာ်လၢအဲၤကူပတူးအပူၤလီၤ. အဂ့ၢ်ဒ်အံၤ,
         သူၣ်ဂၢၢ်သးကျၢၤ ဒ်အထံၣ်ပှၤလၢအတအိၣ်ဖျါဘၣ်တ ဂၤအသိးလီၤ.28  လၢတၢ်နာ်, မၤဘူၣ်လဲၤကပာ်, ဒီးတၢ်ဂၢ်လီၤတၢ် သွံၣ်, ဒ်သိးပှၤလၢအမၤဟးဂီၤကွံာ်ဖိဝဲၢ်ကိန့ၣ်,
         အသုတ ထိးဘၣ်အီၤတဂ့ၤလီၤ.29  လၢတၢ်နာ်ခီဂာ်ပီၣ်လဲၣ်ဂီၤဒ်လၢခိအသိး, ဒီးပှၤအဲၤ ကူပတူးဖိန့ၣ်ဂုာ်မၤဝဲဒ်န့ၣ်ဒီး, လီၤအုးသံကွံာ်ဝဲလီၤ.30  လၢတၢ်နာ်, ပှၤလဲၤတရံးယရံၤဃိအဝ့ၢ်ခိၣ်ဒူနွံနံၤဒီး, လီၤပှီၢ်ကွံာ်လီၤ.31  လၢတၢ်နာ်, ပှၤဃဲသဲမုၣ်နီၢ်ရၤဃးတဂၤတူၢ်လိာ်ပှၤ ကွၢ်ဟုၣ်တၢ်လၢတၢ်ဃူတၢ်ဖိးသတးဒီး, တဟးဂီၤဃုာ်
         ဒီးပှၤတစူၢ်တနာ်ဘၣ်န့ၣ်ဘၣ်.32  ဒီးမ့ၢ်ယကစံးဒံးလၢမနုၤတမံၤလဲၣ်. အဂ့ၢ်ဒ်အံၤ, ယ မ့ၢ်စံၣ်တဲၤတဲလီၤတၢ်ဘၣ်ဃးဒီးစီၤကံးဒဧိၣ်,
         ဒီးစီၤဘါ ရး, ဒီးစီၤၡံၡိၣ်, ဒီးစီၤယံးဖသၤ, ဒီးစီၤဒၤဝံး, ဒီးစီၤၡမူၤအ့ လး, ဒီးဝံသ့ၣ်တဖၣ်အဂ့ၢ်အကျိၤဒီး,
         အဆၢအကတီၢ်တ လၢတပှဲၤဘၣ်လီၤ.
         33  အဝဲသ့ၣ်တဖၣ်လၢတၢ်နာ်အဃိ န့ၣ်, မၤနၢၤတၢ်အဘီအမုၢ်, မၤတၢ်တီတၢ်လိၤ, ဒိးန့ၢ်တၢ် စံးပာ်,
         ပအၢဃာ်ခ့ယုၢ်အထးခိၣ်,
         34  မၤလီၤပံာ်မ့ၣ်အူအစိ အကမီၤ, ပူၤဖျဲးကွံာ်နးအကနၣ်, လၢတၢ်ဂံၢ်စၢ်ဘါစၢ်အ ပူၤ, တၢ်ဒုးအိၣ်ထီၣ်အဂံၢ်အဘါ,
         လၢတၢ်ဒုးတၢ်ယၤအ ပူၤကဲထီၣ်ပှၤခူ, မၤဃၣ်ကွံာ်ပှၤတခီဘီမုၢ်ဖိ အသုးမုၢ် သံၣ်ဘိန့ၣ်လီၤ.35  ပိာ်မုၣ်တဖၣ်ဒိးန့ၢ်က့ၤ အပှၤသံလၢ တၢ်ဒုးဂဲၤဆၢ ထၢၣ်က့ၤအီၤလီၤ. ဒီးအဂၤတနီၤ, ဘၣ်တၢ်မၤအၢမၤနး
         အီၤဒီးတတူၢ်လိာ်ဘၣ်တၢ်ထူၣ်ဖျဲးဘၣ်, ဒ်သိးအကန့ၢ် ဘၣ်တၢ်ဂဲၤဆၢထၢၣ်က့ၤလၢအဂ့ၤတက့ၢ်လီၤ.36  ဒီးအဂၤတနီၤဘၣ်တၢ်မၤကွၢ်အီၤလၢတၢ်ဒုၣ်ဒွဲၣ်, ဒီး တၢ်တီၢ်တၢ်ဝ့ၤ, ဒီးလၢန့ၣ်အမဲာ်ညါလၢတၢ်စၢဃာ်,
         ဒီး တၢ်လီၤဘၣ်လၢဃိာ်ပူၤလီၤ.
         37  တၢ်ကွံာ်အီၤလၢလၢၢ်, တၢ်ပူာ်တဲာ်အီၤ, တၢ်လ့ပစီအီၤ, တၢ်မၤသံအီၤလၢနး, ဟးဝ့ၤဝီၤကူသိးလၢသိအဖံး,
         ဒီးမဲာ်တဲးလဲးအဖံး, ဒီးဘၣ် ဖှီၣ်ဘၣ်ယာ်, ဘၣ်နးဘၣ်ဖှီၣ်, ဘၣ်တၢ်မၤအၢမၤနးအီၤ,―38  (ဟီၣ်ခိၣ်တဂ့ၤဘၣ်ဒီးအီၤဘၣ်), ဟးဝ့ၤဝီၤလၢပှၢ်မုၢ်က နၢဒီးလၢအကစၢၢ်ကလိအကျါ, ဒီးလၢလၢၢ်အအိပူၤ,
         ဒီး လၢဟီၣ်ခိၣ်အအိပူၤလီၤ.39  အဝဲသ့ၣ်ခဲလၢာ်န့ၣ်ဘၣ်တၢ်အုၣ်အသးလၢအဂီၢ်လၢ တၢ်နာ်အဃိဘၣ်ဆၣ်ဒီး, တန့ၢ်ဘၣ်တၢ်စံးပာ်တဖၣ်
         ဘၣ်.
         40  ယွၤပာ်တ့ၢ်တၢ်ဂ့ၤန့ၢ်အန့ၣ်တက့ၢ်လၢပဂီၢ်, ဒ် သိးပဝဲဒၣ်တအိၣ်ဘၣ်ဒီး, အဝဲသ့ၣ်အသုတလၢထီၣ်ပှဲၤ
         ထီၣ်တဂ့ၤလီၤ.

၁၂121  မၤသးဒ်န့ၣ်ဒီး, ပှၤအုၣ်အသးဂီၢ်မုၢ်ပှဲၤန့ၣ်အိၣ်ဝးတ ရံးပှၤသတးဒီး, မ်ပဝဲဒၣ်စ့ၢ်ကီးပာ်လီၤကွံာ်ကယဲၢ်တၢ်
         အဃၢတမံၤလၢ်လၢ်, ဒီးတၢ်ဒဲးဘးလၢပမၤအီၤညီ, ဒီး တၢ်ဃ့ၢ်သတြီၤအိၣ်လၢပမဲာ်ညါန့ၣ်, မ်ပဃ့ၢ်လၢတၢ်
         သးစူၤတက့ၢ်.
         2  ဒီးပှၤလၢအဒုးကဲထီၣ်ဒီးမၤလၢထီၣ်ပှဲၤ ထီၣ်ပတၢ်နာ်, ယ့ၣ်ရှူးတဂၤန့ၣ်, မ်ပကွၢ်ဃီၤတၢ်ဆူအ
         အိၣ်တက့ၢ်. အဝဲဒၣ်ဒိးထူၣ်စုညါ, ဒီးပာ်တၢ်မဲာ်ဆှးလၢ တၢ်နီတမံၤဘၣ်, လၢတၢ်သးခုအိၣ်ပာ်လီၤအသးလၢအ
         မဲာ်ညါအဃိ, ဒီးဆ့ၣ်နီၤဝဲလၢယွၤအလီၢ်ပစိာ်အစုထွဲတ ခီလီၤ.
         3  အဂ့ၢ်ဒ်အံၤ, ကွၢ်ဆိကမိၣ်ပှၤလၢအဝံသးစူၤပှၤ မၤတၢ်ဒဲးဘးအတၢ်မၤတံာ်တာ်ထီဒါအီၤထဲန့ၣ်, ဒ်သိး
         တၢ်ဘှံးသုသးသုတအိၣ်, ဒီးသုသုတလီၤဘှံးလီၤတီၤ တဂ့ၤန့ၣ်တက့ၢ်.4  သုတဂုာ်မၤနၢၤတၢ်ဒဲးဘးဒီး တြီတၢ်တုၤလၢတၢ်သွံၣ် ဒံးဘၣ်.
         5  ဒီးသုသးပ့ၤနီၣ်လံတၢ်သဆၣ်ထီၣ်သုခံ, လၢ အကတိၤတၢ်ဒီးသုဒ်ဖိခွါတဖၣ်အသိးလံ. ယဖိခွါဧၢ. သုတပာ်ကလီကလီကစၢ်အသိၣ်တၢ်သီ
         တၢ်တဂ့ၤ. ဒီးတုၤအသိၣ်ဃီၣ်နၤဒီး, မ်နသုတလီၤဘှံးလီၤတီၤတ ဂ့ၤ.6  အဂ့ၢ်ဒ်အံၤ, ကစၢ်သိၣ်က့ၤသီက့ၤပှၤလၢအအဲၣ်, ဒီးဖျ့ ကယဲၢ်အဖိခွါလၢအတူၢ်လိာ်, ကိးအဂၤဒဲးလီၤ.-7  သုမ့ၢ်ဒိးတၢ်သိၣ်တၢ်သီဒီး, ယွၤမၤသုဒ်ဖိခွါတဖၣ်အ သိးန့ၣ်လီၤ. အဂ့ၢ်ဒ်အံၤ, ဖိခွါလၢအပၢ်တသိၣ်က့ၤသီ
         က့ၤဘၣ်န့ၣ်, မ့ၢ်မတၤတဂၤလဲၣ်.
         8  မ့မ့ၢ်သုမ့ၢ်တဒိးဘၣ် တၢ်သိၣ်က့ၤသီက့ၤသု, လၢအဘၣ်ပှၤကိးအဂၤဒဲးန့ၣ်ဒီး သုတမ့ၢ်ဘၣ်ဖိခွါဘၣ်,
         သုမ့ၢ်ပှၤဒၢဘၢဖိလီၤ.9  လၢန့ၣ်အမဲာ်ညါ, ပအိၣ်ဒီးပဖံးပညၣ်အပၢ်လၢအ သိၣ်က့ၤသီက့ၤပှၤဒီး, ပယူးပယီၣ်အီၤလီၤ. ဒီးပပာ်ပသး
         လၢသးတဖၣ်အပၢ်အဖီလာ်ဒီးမူပဝဲန့ၣ်, ဂ့ၤဒၣ်တၢ်ဖး ဒိၣ်, တမ့ၢ်ဘၣ်ဧါ.
         10  အဂ့ၢ်ဒ်အံၤ, အဝဲသ့ၣ်တဖၣ်န့ၣ်, သိၣ် က့ၤသီက့ၤပှၤစှၤနံၤစှၤသီဖဲဒၣ်အသးလီၤ. မ့မ့ၢ်အဝဲဒၣ်
         န့ၣ်, လၢတၢ်ဘျုးတၢ်ဖှိၣ်အဂီၢ်, ဒ်သိးပကန့ၢ်ဘၣ်ဃုာ် အတၢ်စီဆှံလီၤ.11  ဒီးကယဲၢ်သိၣ်ဃီၣ်တၢ်လၢအဘၣ်ပှၤအဖၢမုၢ်န့ၣ်, တ လီၤဂာ်ဘၣ်တၢ်သးခုနီတမံၤဘၣ်, မ့မ့ၢ်တၢ်သးအုးလီၤ.
         ဘၣ်ဆၣ်ဒီးလၢခံက့ၤန့ၣ် ပှၤလၢအဒိးအသးညီနုၢ်တဖၣ် န့ၣ်, သၣ်ထီၣ်ဝဲလၢတၢ်တီတၢ်လိၤ အတၤသၣ်လၢအ
         ဘၣ်ဃးဒီးတၢ်မုာ်တၢ်ဖိးလီၤ.12  မၤသးဒ်န့ၣ်ဒီး, ပှၤအစုလၢအလီၤဘျ့, ဒီးအခီၣ်လ့ၢ်ခိၣ် လၢအဂံၢ်အဘါတအိၣ်ဘၣ်န့ၣ်, မၤဆူၣ်ထီၣ်တက့ၢ်.-13  မၤလိၤကျဲဧိၤကပူၤဧိၤလၢသုခီၣ်အဂီၢ်, ဒ် သိးပှၤလၢအခီၣ်ဟးဂီၤ အသုတဘၣ်ဃၣ်ကွံာ်အသးတ ဂ့ၤ, မ့မ့ၢ်ကဘျါက့ၤန့ၣ်တက့ၢ်.14  လူၤတၢ်မုာ်တၢ်ဖိးဒီးပှၤခဲလၢာ်, ဒီးတၢ်စီဆှံတက့ၢ်. တၢ်စီဆှံတအိၣ်ဘၣ်ဒီး, ပှၤတထံၣ်ဘၣ်
         ယွၤနီတဂၤ ဘၣ်.
         15  ကွၢ်ထံကွၢ်ဆး, ဒ်သိးပှၤသုတလီၤတိၢ်လၢယွၤအ ဘျုးအဖှိၣ်နီတဂၤတဂ့ၤ, ဒ်သိးဂံၢ်အခၣ်တဘိသုတမဲ
         ထီၣ်မၤတံာ်တာ်သု, ဒီးပှၤအါဂၤဘၣ်တၢ်မၤဘၣ်အၢလၢ အဃိတဂ့ၤ,
         16  ဒ်သိးပှၤမၤကမၣ်ပိာ်မုၣ်ပိာ်မၢၤမ့ၢ်ဂ့ၤ, ပှၤ လၢအမၤတရီတပါတၢ်ဒ် စီၤဧ့ၡီၤလၢအဆါကွံာ်အတၢ်
         ဝဲၢ်ကိအလီၢ်လၢ တၢ်အီၣ်ဘျဲးအီၣ်တဘျီအဂီၢ်အသိးမ့ၢ် ဂ့ၤ, အသုတအိၣ်တဂ့ၤ.
         17  အဂ့ၢ်ဒ်အံၤ, လၢခံက့ၤဒီး, တုၤ အမိၣ်န့ၢ်ဘၣ်သါက့ၤတၢ်ဆိၣ်ဂ့ၤဒီး, ဘၣ်တၢ်ညိကွံာ် အီၤန့ၣ်သုသ့ၣ်ညါလီၤ.
         အဂ့ၢ်ဒ်အံၤ, ဃုတၢ်ပီၢ်ယၢ်လီၤ က့ၤအသးအလီၢ်, အိၣ်ဒီးတၢ်မဲာ်ထံမဲာ်နိဘၣ်ဆၣ်ဒီး, တထံၣ်န့ၢ်ဘၣ်ဝဲဘၣ်.18  အဂ့ၢ်ဒ်အံၤ, ဆူကစၢၢ်လၢတၢ်ထိးဘၣ်အီၤသ့, ဒီးတၢ် ကဲၤလၢမ့ၣ်အူ, ဒီးဆူတၢ်အၢၣ်သူ, ဒီးတၢ်ခံး,
         ဒီးကလံၤသ ဝံး,
         19  ဒီးကွဲၤအသီၣ်, ဒီးတၢ်ကတိၤအသီၣ်လၢပှၤလၢအ နၢ်ဟူဝဲတဖၣ်ဃ့ကညးဒ်သိး တၢ်သုတကတိၤလၢၤဒီး အီၤတဂ့ၤန့ၣ်,
         သုဟဲဃီၤတမ့ၢ်ဘၣ်.
         20  အဂ့ၢ်ဒ်အံၤ, ပှၤဒိး ဘၣ်တၢ်မၤလိာ်အဝဲန့ၣ်တကဲဘၣ်, ဒီးဆၣ်ဖိကီၢ်ဖိအမံၤ မ့ၢ်ထိးဘၣ်ကစၢၢ်အလိၤဒီး,
         ကဘၣ်တၢ်ကွံာ်အီၤလၢ လၢၢ်လီၤ.-21  ဒီးတၢ်အိၣ်ဖျါမ့ၢ်တၢ် ပျံၤအလီၢ်တုၤစီၤမိၤရှ့စံးဝဲဒၣ်, ယပျံၤတၢ်, ဒီးယကနိးက စုာ်မးလီၤ.-22  မ့မ့ၢ်သုဟဲဃီၤဆူကစၢၢ်စံ ယိၣ်, ဒီးဆူယွၤလၢအမူဝဲတဂၤအခူအဝ့ၢ်, ယရူၤၡလ့ၣ် လၢအဘၣ်ဃးဒီးမူခိၣ်,
         ဒီးဆူကလူးလၢပှၤဂံၢ်အီၤတ လၢာ်ဘၣ်အအိၣ်,
         23  ဆူပှၤဂီၢ်မုၢ်ခဲလၢာ်ဒီးတၢ်အိၣ်ဖှိၣ် ဘၣ်ဃးဒီးဝဲၢ်ကိလၢအမံၤ အိၣ်ကွဲးအသးလၢမူခိၣ်တ ဖၣ်အအိၣ်,
         ဒီးဆူယွၤလၢအစံၣ်ညီၣ်ပှၤခဲလၢာ်အအိၣ်, ဒီးဆူပှၤအတီအလိၤအသးလၢ အလၢဝဲပှဲၤဝဲတဖၣ်အ အိၣ်,
         24  ဒီးဆူတၢ်အၢၣ်လီၤအီလီၤအသီတမံၤ အပှၤခံခီ အဘၢၣ်စၢၤတဂၤယ့ၣ်ရှူးအအိၣ်, ဒီးဆူတၢ်ဖှံတၢ်သွံၣ်
         လၢအကတိၤတၢ်ဂ့ၤန့ၢ် စီၤဟ့းဘ့းလးအတၢ်ကတိၤတ က့ၢ်အအိၣ်လီၤ.
         25  ပလီၢ်သုသးဒ်သိးသုသု တဂ့ၢ်လိာ်ဘှီလိာ်ပှၤလၢအကတိၤတၢ်န့ၣ်တဂ့ၤ. အဂ့ၢ်ဒ်အံၤ, ပှၤဂ့ၢ်လိာ်ဘှီလိာ်ပှၤလၢအကတိၤတၢ်လၢဟီၣ်ခိၣ်ချၢမ့ၢ်တပူၤဖျဲးဘၣ်ဒီး,
         ပမ့ၢ်ဃၣ်ကွံာ်ပသးလၢ ပှၤလၢအကတိၤတၢ်လၢမူခိၣ်တဂၤန့ၣ်ဒီး, ပပူၤဖျဲးတသ့ဘၣ်နးထီၣ်ဒိၣ်ဒိၣ်ကလဲာ်လီၤ.―
         26  အဝဲဒၣ်အကလုၢ်သီၣ်လၢအကတီၢ်ဖဲန့ၣ်, မၤဟူးဝးဟီၣ် ခိၣ်လီၤ. ဘၣ်ဆၣ်ဒီးခဲကနံၣ်အံၤ, ကတိၤပာ်ဒီးစံးဝဲဒၣ်,
         ယမၤဟူးဒံးတဘျီထဲဟီၣ်ခိၣ်တမ့ၢ်ဘၣ်, မ့ၢ်မူခိၣ်စ့ၢ်ကီး လီၤ.-27  တၢ်အိၣ်ဒံးတဘျီဒံးန့ၣ်, ဒုးနဲၣ်တၢ် မၤသုးကွံာ်တၢ်လၢအဟူးဝးတဖၣ်, ဒ်တၢ်လၢအဘၣ်တ့ အသးအသိးန့ၣ်,
         ဒ်သိးတၢ်လၢအတဟူးတဝးဘၣ်တ ဖၣ်န့ၣ်ကအိၣ်ဒၣ်တၢ်လီၤ.28  မၤသးဒ်န့ၣ်ဒီး, ပန့ၢ်တၢ်အဘီအမုၢ်လၢအတဟူးတ ဝးဘၣ်သတးဒီး, မ်ပအိၣ်ဒီးတၢ်ဘျုးတၢ်ဖှိၣ်, ဒ်သိးပက
         မၤယွၤအတၢ်ဖဲအဘၣ်အသး, အိၣ်ဒီးတၢ်ယူးတၢ်ယီၣ်, ဒီးတၢ်ပျံၤယွၤန့ၣ်တက့ၢ်.
         29  အဂ့ၢ်ဒ်အံၤ, ပကစၢ်န့ၣ်မ့ၢ်မ့ၣ် အူလၢအအီၣ်ကွံာ်တၢ်လီၤ.-
            
               	+ ကတိၤ. ၃း၁၁|Prov.3.11*.

               	+ ၡါ. ၃၅း၃|Isa.35.3*.

               	+ ၂မိၤ. ၁၉း၁၂|Exod.19.12*.

               	+ ၅မိၤ. ၉း၃၀|Deut.9.30*.

               	+ ဃး. ၂း၆, ၇|Hag.2.6-Hag.2.7

               	+ ၅မိၤ. ၄း၂၄|Deut.4.24*.

၁၃131  တၢ်အဲၣ်ပုၢ်အဲၣ်ဝဲၢ်န့ၣ်, မ်အအိၣ်ဒၣ်တၢ်တက့ၢ်.―တၢ် အဲၣ်ပှၤတမှံၤန့ၣ်သးပ့ၤနီၣ်တဂ့ၤ. အဂ့ၢ်ဒ်အံၤ,
         လၢတၢ် န့ၣ်အပူၤ, ပှၤတနီၤနီၤတသ့ၣ်ညါဘၣ်ဒီး, တ ူၢ်လိာ်ကလူး တဖၣ်လီၤ.3  ပှၤလၢအဘၣ်စၢဃာ်န့ၣ်, သ့ၣ်နီၣ်ထီၣ်က့ၤအီၤဒ်သု ဘၣ်တၢ်စၢဃာ်ဃုာ်ဒီးအီၤအသိး, ဒီးပှၤလၢအဘၣ်ဖှီၣ်
         ဘၣ်နး, ဒ်သုအိၣ်လၢနီၢ်ခိအသိးန့ၣ်တက့ၢ်.4  မ်တၢ်န့ၢ်မါန့ၢ်ဝၤဒီးလီၢ်မံတဘၣ်အၢဘၣ်န့ၣ်, အိၣ်ဒီး အလၤအကပီၤလၢပှၤခဲလၢာ်အကျါတက့ၢ်. မ့မ့ၢ်ပှၤမၤ
         ကမၣ်ပိာ်မုၣ်ပိာ်မၢၤ, ဒီးပှၤလၢအမၤကမၣ်ပှၤမါန့ၣ်, ယွၤ ကစံၣ်ညီၣ်အီၤလီၤ.5  သုမၤတၢ်ဖံးတၢ်န့ၣ်, မ်အထူၣ်ဖျဲးဒီးတၢ်အဲၣ်ကျိၣ်ဧိၤ စ့ဧိၤတက့ၢ်. ဖဲသုတၢ်အိၣ်တဖၣ်န့ၣ်,
         သူၣ်မံသးမံဒီးအီၤ တက့ၢ်. အဂ့ၢ်ဒ်အံၤ, တၢ်စံးဝဲဒၣ်, ယတညိကွံာ်ဘၣ်နၤ ဘၣ်, ယတလဲၤသဒၣ်ဘၣ်နၤဘၣ်.-6  မၤသး ဒ်န့ၣ်ဒီး, ပကစံးလၢပသးခူတလ့ၢ်, ယွၤမ့ၢ်ပှၤမၤစၢၤယၤ, ဒီးဖဲဒၣ်ပှၤကညီကမၤဘၣ်ယၤန့ၣ်,
         ယတပျံၤဘၣ်.-7  ပှၤလၢအကဲတ့ၢ်သုခိၣ် လၢအစံၣ်တဲၤတဲလီၤသုလၢ ယွၤအကလုၢ်အကထါတဖၣ်န့ၣ်, သ့ၣ်နီၣ်ထီၣ်အီၤတ က့ၢ်.
         ဒီးကွၢ်ထံအတၢ်ကျဲးစၢးအကတၢၢ်, ဒီးမၤထွဲအတၢ် နာ်အခံတက့ၢ်.8  မဟါ, ဒီးမဆါအံၤ, ဒီးအစိၤစိၤအဃၣ်ဃၣ်န့ၣ်, ယ့ၣ်ရှူး ခရံာ်မ့ၢ်တၢ်ဒ်လီၢ်လီၢ်လီၤ.
         9  သုတဒုးစိာ်ဝ့ၤဝီၤသုသး လၢတၢ်သိၣ်တၢ်သီလီၤဆီအကလုာ်ကလုာ်တဂ့ၤ. အ ဂ့ၢ်ဒ်အံၤ, ဂ့ၤလၢပသူၣ်ဂၢၢ်ပသးကျၢၤလၢတၢ်ဘျုးတၢ်
         ဖှိၣ်အပူၤ, ဒီးတမ့ၢ်ဘၣ်လၢတၢ်အီၣ်တဖၣ်, လၢပှၤလဲၤ လၢအပူၤ, တန့ၢ်ဘၣ်တၢ်ဘျုးဘၣ်န့ၣ်ဘၣ်.10  ပအိၣ်ဒီးတၢ်လုၢ်အလီၢ်လၢ ပှၤလၢအမၤဒဲအတၢ်မၤ တဖၣ်န့ၣ်, တဂ့ၤအီၣ်ဘၣ်တၢ်လၢအီၤဘၣ်.
         11  အဂ့ၢ်ဒ်အံၤ ဆၣ်ဖိကီၢ်ဖိလၢပှၤလုၢ်တၢ်အခိၣ်စိာ်အသွံၣ်ဆူလီၢ်စီဆှံ အပူၤလၢတၢ်ဒဲးဘးအဃိန့ၣ်,
         တၢ်ဆူးထီၣ်ကွံာ်အမိၢ်ပှၢ် လၢပှၤသူၣ်ဒဲအလီၢ်လၢခိလီၤ.
         12  မၤသးဒ်န့ၣ်ဒီး, ယ့ၣ်ရှူး, ဒ်သိးအကမၤစီဆှံပှၤကညီလၢအသွံၣ်ဒၣ်ဝဲဒီး, ဒိးတၢ် လၢပဲတရီအခိတခီလီၤ.
         13  အန့ၣ်ဒီးမ်ပဝံပစိာ်အတၢ်ဒုၣ် ဒွဲၣ်, ဒီးလဲၤဃီၤဆူအအိၣ်လၢပှၤသူၣ်ဒဲအလီၢ်လၢခိတ က့ၢ်.
         14  အဂ့ၢ်ဒ်အံၤ, ပခူပဝ့ၢ်လၢအအိၣ်ဒၣ်တၢ်တအိၣ် ဘၣ်ဖဲအံၤဘၣ်, မ့ၢ်ပဃုတၢ်လၢ အကအိၣ်ဆူညါန့ၣ် လီၤ.15  မၤသးဒ်န့ၣ်ဒီးလၢအဝဲဒၣ်အဃိ, မ်ပပာ်ထီၣ်တၢ်လုၢ် စံးထီၣ်ပတြၢၤယွၤတဘိယူၢ်ဃီ, ဒ်ပစံးတၢ်အသိး,
         ပထး ခိၣ်အတၤသၣ်လၢ တၢ်အၢၣ်လီၤအီလီၤ အမံၤန့ၣ်တ က့ၢ်.
         16  ဘၣ်ဆၣ်ဒီးတၢ်မၤဂ့ၤတၢ်, ဒီးတၢ်ဟ့ၣ်ညီတၢ်န့ၣ်, သးပ့ၤနီၣ်တဂ့ၤ. အဂ့ၢ်ဒ်အံၤ, တၢ်လုၢ်ဒ်န့ၣ်တဖၣ်န့ၣ်
         ဘၣ်ယွၤအသးလီၤ.17  ပှၤလၢအကဲထီၣ်သုခိၣ်တဖၣ်န့ၣ်, စူၢ်အကလုၢ်, ဒီး ဆီၣ်လီၤသုသးလၢအဖီလာ်တက့ၢ်. အဂ့ၢ်ဒ်အံၤ,
         အဝဲ သ့ၣ်ဆိးသီလၢသုသးအဂီၢ်, ဒ်ပှၤလၢအကဘၣ်စံးဆၢ တၢ်အသိး, ဒ်သိးအကမၤတၢ်အံၤလၢတၢ်သးခုဒီးတမ့ၢ်
         ဘၣ်လၢတၢ်သးအုးဘၣ်န့ၣ်လီၤ. အဂ့ၢ်ဒ်အံၤ, အဝဲန့ၣ်တ မၤအါထီၣ်ဘၣ်သုဘျုးဘၣ်.18  ဘါထုကဖၣ်တၢ်လၢပဂီၢ်တက့ၢ်. အဂ့ၢ်ဒ်အံၤ, ပဆိက မိၣ်လၢပအိၣ်ဒီးပသးသ့ၣ်ညါဒၣ်တၢ်အဂ့ၤ, ဒီးတၢ်မိၣ်
         မၤပသးလၢတၢ်အဂ့ၤလၢတၢ်ခဲလၢာ်အပူၤလီၤ.
         19  ဒီးယ ဃ့ကညးသုလၢသုကမၤဒ်န့ၣ်အါတက့ၢ်, ဒ်သိးယက တုၤက့ၤလၢသုအိၣ်ချ့တက့ၢ်လီၤ.20  ဒီးတၢ်ဃူတၢ်ဖိးအကစၢ်, လၢအဆှၢထီၣ်က့ၤသိအ ပှၤကွၢ်သိအဒိၣ်တဂၤ, ပကစၢ်ယ့ၣ်ရှူး, လၢတၢ်သံအပူၤ,
         လၢတၢ်အၢၣ်လီၤအီလီၤ အထူအယိာ်အသွံၣ်အဃိန့ၣ်,21  မ်အမၤလၢထီၣ်ပှဲၤထီၣ်သုလၢတၢ်မၤဂ့ၤကိးအမံၤဒဲး, ဒ် သိးသုကမၤဖဲဒၣ်အသး, ဒီးမ်အမၤတၢ်လၢပပူၤဖဲအဘၣ်
         အသးလၢအမဲာ်ညါလၢယ့ၣ်ရှူးခရံာ်န့ၣ်တက့ၢ်. ဒီးအဝဲဒၣ်န့ၣ်, မ်အအိၣ်ဒီးအလၤအကပီၤအစိၤစိၤအဃၣ်ဃၣ်
         တက့ၢ်. အၤမ့ၣ်.22  ဘၣ်ဆၣ်ဒီးဒီပုၢ်ဝဲၢ်သ့ၣ်ဧၢ, ယဃ့ကညးသုလၢသုက ဒိးတၢ်ကတိၤသဆၣ်ထီၣ်သုခံန့ၣ်လီၤ. အဂ့ၢ်ဒ်အံၤ,
         ယ ကွဲးဟ့ၣ်ယုၢ်သုတၢ်စှၤကိာ်လီၤ.23  ဒီပုၢ်ဝဲၢ်စီၤတံၤမသ့းထူၣ်ဖျဲးလံန့ၣ်, မ်သုသ့ၣ်ညါတ က့ၢ်. အဝဲဒၣ်မ့ၢ်ဟဲချ့ဒီး, ယကထံၣ်ဃုာ်သုဒီးအီၤလီၤ.24  ပှၤလၢအကဲထီၣ်သုခိၣ်ခဲလၢာ်, ဒီးပှၤစီဆှံကိးအဂၤ ဒဲးန့ၣ်, ကတိၤဒိၣ်အီၤတက့ၢ်. ပှၤအံၤတလံဖိန့ၣ်ကတိၤ
         ဒိၣ်သုလီၤ.25  မ်တၢ်ဘျုးတၢ်ဖှိၣ်အိၣ်ဒီးသုခဲလၢာ်တက့ၢ်. အၤမ့ၣ်.လံာ်စီၤယၤကိာ်ကွဲးဝဲလံာ်စီၤယၤကိာ်ကွဲးဝဲလံာ်စီၤယၤကိာ်ကွဲးဝဲ
         
            
               	+ ရှူ. ၁း၅|Josh.1.5*.

               	+ စံး. ၁၁၈း၆|Ps.118.6*.

၁11  ယွၤဒီးကစၢ်ယ့ၣ်ရှူးခရံာ်အခ့အပှၤ ယၤ, စီၤယၤကိာ်, ကတိၤဒိၣ် ပှၤတဆံခံဒူၣ်လၢအအိၣ်လၢတၢ်လီၤပြံလီၤ
         ပြါအပူၤလီၤ.2  ယဒီပုၢ်ဝဲၢ်သ့ၣ်ဧၢ, တုၤသုလီၤလၢတၢ်လ့ပစီအက လုာ်ကလုာ်အပူၤဒီး, ပာ်အီၤလၢတၢ်သူၣ်ခုသးခုခဲလၢာ်
         တက့ၢ်.
         3  အဂ့ၢ်ဒ်အံၤ, သုသ့ၣ်ညါလၢတၢ်မၤကွၢ်သုတၢ် နာ်န့ၣ်, ဒုးအိၣ်ထီၣ်တၢ်ဝံသးစူၤလီၤ.―
         4  ဘၣ်ဆၣ်ဒီးမ်တၢ် ဝံသးစူၤအိၣ်ဒီးအတၢ်မၤအလၢအပှဲၤ, ဒ်သိးသုကလၢ ထီၣ်ပှဲၤထီၣ်, ဒီးအိၣ်ဒီးတၢ်ခဲလၢာ်,
         ဒီးတလီၤစှၤဘၣ်လၢ တၢ်နီတမံၤဘၣ်န့ၣ်တက့ၢ်.5  ဒီးသုဝဲသ့ၣ်တဂၤဂၤန့ၣ်, န့ၢ်တၢ်ကူၣ်သ့ကူၣ်ဘၣ်အ လီၢ်မ့ၢ်အိၣ်ဒီး, မ်အဃ့လၢယွၤ, လၢအဟ့ၣ်တၢ်ညီလၢ
         ပှၤခဲလၢာ်ဒီးတဒုၣ်ဒွဲၣ်ဘၣ်တၢ်ဘၣ်န့ၣ်တက့ၢ်, ဒီးက ဟ့ၣ်အီၤလီၤ.
         6  ဘၣ်ဆၣ်ဒီး, မ်အဃ့တၢ်လၢတၢ်နာ်တ က့ၢ်. မ်အသးသုတဒ့ဒီနီတမံၤတဂ့ၤ. အဂ့ၢ်ဒ်အံၤ, ပှၤလၢ အသးဒ့ဒီန့ၣ်
         မၤအသးဒ်ပီၣ်လဲၣ်လပီလၢကလံၤအူဘၣ် အီၤ, ဒီးဟူးဝးဝဲအသိးန့ၣ်လီၤ.
         7  အဂ့ၢ်ဒ်အံၤ, ပှၤတဂၤန့ၣ် မ်အသုတဆိကမိၣ်လၢ အကန့ၢ်တၢ်တမံၤမံၤလၢကစၢ် အအိၣ်န့ၣ်တဂ့ၤ.
         8  ပှၤလၢအသးခံဖျၢၣ်တဂၤန့ၣ်, တဂၢၢ် တကျၢၤဘၣ်လၢအကျဲနီတပူၤဘၣ်လီၤ.
         9  ဘၣ်ဆၣ်ဒီးဒီပုၢ်ဝဲၢ်လၢ အဘၣ်တၢ်ဆီၣ်လီၤအီၤတဂၤန့ၣ်, မ်အသးခုလၢအဘၣ်တၢ်ပာ်ထီၣ်ထီန့ၣ်တက့ၢ်.―10  မ့မ့ၢ်ပှၤအထူးအတီၤတဂၤန့ၣ် မ်အသးခုလၢအဘၣ်တၢ် ဆီၣ်လီၤအီၤန့ၣ်တက့ၢ်. အဂ့ၢ်ဒ်အံၤ, ကလဲၤပူၤကွံာ်ဒ်နီၣ်
         အဖီအသိးလီၤ.
         11  အဂ့ၢ်ဒ်အံၤ, တုၤမုၢ်ဟဲထီၣ်ဒီးတၢ်ကိၢ် လူးဒီး, မၤဃ့ကွံာ်နီၣ်ဧိၤမံၤဧိၤ, ဒီးအဖီလီၤပလ့ၤဝဲ,
         ဒီးအ က့ၢ်အဂီၤအဃံအလၤဟးဂီၤကွံာ်ဝဲလီၤ. ပှၤအထူးအတီၤ န့ၣ်ကလီၤညွံးကွံာ်လၢအကျဲဒ်န့ၣ်အသိးလီၤ.12  ပှၤလၢအဒိးဘၣ်တၢ်လ့ပစီန့ၣ်, ဘၣ်တၢ်ဆိၣ်ဂ့ၤဝဲ လီၤ. အဂ့ၢ်ဒ်အံၤ, ဒိးတၢ်မၤကွၢ်အီၤဝံၤဒီး,
         ကန့ၢ်ဘၣ်တၢ် မူအခိၣ်သလုးလၢ ကစၢ်စံးပာ်လၢပှၤလၢအအဲၣ်အီၤတ ဖၣ်အဂီၢ်လီၤ.13  ပှၤဘၣ်တၢ်လ့ပစီန့ၣ်, မ်အသုတစံးလၢယဘၣ်တၢ် လ့ပစီလၢယွၤ, နီတဂၤတဂ့ၤ. အဂ့ၢ်ဒ်အံၤ, ယွၤတဘၣ်
         ဘၣ်တၢ်လ့ပစီလၢတၢ်အၢတၢ်သီဘၣ်, ဒီးအကစၢ်ဒၣ်ဝဲ တလ့ပစီဘၣ်ပှၤနီတဂၤဘၣ်.
         14  ဘၣ်ဆၣ်ဒီးတုၤပှၤတ ဂၤဂၤအတၢ်သးကွံဒၣ်ဝဲထုးအီၤ, ဒီးကလံာ်န့ၢ်အီၤဒီး, အ ဝဲဒၣ်ဘၣ်တၢ်လ့ပစီအီၤလီၤ.
         15  လၢခံက့ၤဒီးတၢ်သးကွံ န့ၣ်ဒၢထီၣ်, ဒီးဆံးစၢ်တၢ်ဒဲးဘး, ဒီးတၢ်ဒဲးဘးန့ၣ်လၢ ထီၣ်ပှဲၤထီၣ်,
         ဒီးဆံးစၢ်တၢ်သံလီၤ.16  ယဒီပုၢ်ဝဲၢ်လၢတၢ်အဲၣ်အီၤသ့ၣ်ဧၢ, သုတဒိးတၢ်လီန့ၢ် သုတဂ့ၤ.
         17  ကယဲၢ်တၢ်ဟ့ၣ်အဂ့ၤအဝါ, ဒီးကယဲၢ်တၢ် ဟ့ၣ်အလၢအပှဲၤတမံၤလၢ်လၢ်န့ၣ်, ဟဲလီၤလၢတၢ်ကပီၤ အပၢ်လၢထးန့ၣ်လီၤ.
         တၢ်ကဒံကဒါမ့ၢ်ဂ့ၤ, တၢ်ဃၣ်က့ၤ အကဒုမ့ၢ်ဂ့ၤ, တအိၣ်ဘၣ်ဒီးအီၤဘၣ်.
         18  ဖဲအသးဒၣ်ဝဲ, အဝဲဒၣ်ထီၣ်ဖိပှၤလၢတၢ်မ့ၢ်တၢ်တီအကလုၢ်, ဒ်သိးပက ကဲထီၣ်အတၢ်တ့တဖၣ် အတၤသၣ်ဆိ
         တကလုာ်န့ၣ် လီၤ.19  မၤသးဒ်န့ၣ်ဒီး, ယဒီပုၢ်ဝဲၢ်လၢတၢ်အဲၣ်အီၤသ့ၣ်ဧၢ, မ် ပှၤနၢ်ဟူတၢ်ချ့သဒံး, ကတိၤတၢ်နီၢ်ကတုၤ,
         သးထီၣ်နီၢ် ကတုၤကိးဂၤဒဲးတက့ၢ်.
         20  အဂ့ၢ်ဒ်အံၤ, ပှၤကညီအသးဒိၣ် ထီၣ်န့ၣ်, တမၤဘၣ်ယွၤအတၢ်တီတၢ်လိၤဘၣ်.21  မ်ဒ်န့ၣ်ဒီးညိကွံာ်ကယဲၢ်တၢ်ဘၣ်အၢဘၣ်သီ, ဒီးတၢ် အၢတၢ်သီအတၢ်လုၣ်ကိလုၣ်ကပာ်ခဲလၢာ်န့ၣ်တက့ၢ်.
         ဒိးန့ၢ်တၢ်ကလုၢ်သူၣ်လီၤအသး, လၢအအုၣ်က့ၤခီၣ်က့ၤ သုသးသ့န့ၣ်လၢတၢ်သူၣ်စူၤသးစူၤတက့ၢ်.22  ဒီးကဲထီၣ်ပှၤမၤတၢ်အကလုၢ်တက့ၢ်. ဒီးတမ့ၢ်ဘၣ်ပှၤ လီလီၤအသးဒီး ကဲထီၣ်ပှၤထဲ အနၢ်ဟူတၢ်ဧိၤန့ၣ်တ
         ဂ့ၤ.
         23  အဂ့ၢ်ဒ်အံၤ, ပှၤတဂၤဂၤမ့ၢ်ကဲထီၣ်ပှၤနၢ်ဟူတၢ်အ ကလုၢ်, ဒီးတမ့ၢ်ဘၣ်ပှၤမၤဘၣ်ဝဲန့ၣ်ဒီး, မ့ၢ်အမၤအသး
         ဒ်ပှၤကွၢ်အမဲာ်ဒၣ်ဝဲလၢမဲာ်ထံကလၤအသိးလီၤ.
         24  အဂ့ၢ် ဒ်အံၤ, ကွၢ်လီၤအသး, ဒီးဟးဝဲဒီး, သးပ့ၤနီၣ်အက့ၢ်အဂီၤ တကီၢ်ခါလီၤ.
         25  ဘၣ်ဆၣ်ဒီးပှၤလၢအကွၢ်ထံကွၢ်ဆး တၢ်သိၣ်တၢ်သီအလၢအပှဲၤဘၣ်ဃးဒီးတၢ်ထူၣ်ဖျဲး, ဒီး အိၣ်ဝဲဆိးဝဲလၢအပူၤန့ၣ်,
         တမ့ၢ်ဘၣ်ပှၤနၢ်ဟူတၢ်ဒီးသး ပ့ၤနီၣ်တၢ်ဘၣ်. မ့ၢ်ပှၤမၤတၢ်န့ၣ်, ဒီးအဝဲဒၣ်ကဘၣ်တၢ် ဆိၣ်ဂ့ၤလၢအမၤတၢ်အပူၤလီၤ.26  ပှၤတဂၤဂၤမ့ၢ်ဆိကမိၣ်လၢအမ့ၢ်ပှၤဘါယွၤဖိဒီး, မ့ၢ် တမၤနၢၤဘၣ်အပျ့ၤဘၣ်, မ့မ့ၢ်အလီလီၤအသးဒီး,
         အဝဲ ဒၣ်အတၢ်ဘူၣ်ထီၣ်ဘါထီၣ်န့ၣ်မ့ၢ်တၢ်ကလီကလီလီၤ.27  တၢ်ဘူၣ်ထီၣ်ဘါထီၣ်အစီအဆှံ, ဒီးတဘၣ်အၢဘၣ် သီဘၣ်တမံၤမ့ၢ်အအံၤ, တၢ်အိၣ်သကိးပှၤဖိၣ်ဃဲဒီးမုၣ်
         ကမဲလၢအဘၣ်တၢ်နးတၢ်ဖှီၣ်အပူၤ, ဒီးတၢ်ပလီၢ်အသး ဒ်သိးအသုတဘၣ်တၢ်ဃံၣ်တၢ်ဃူး လၢဟီၣ်ခိၣ်တဂ့ၤ
         န့ၣ်လီၤ.

၂21  ယဒီပုၢ်ဝဲၢ်သ့ၣ်ဧၢ, တၢ်လၤကပီၤအကစၢ်, ပကစၢ် ယ့ၣ်ရှူးခရံာ်, အတၢ်နာ်န့ၣ်, သုတအိၣ်ဒီးတၢ်ကွၢ်မဲာ်တ
         ဂ့ၤ.
         2  အဂ့ၢ်ဒ်အံၤ, ပှၤလၢအသိးပသံးထူအိၣ်ဒီးအကူအ သိးကပြုၢ်ကပြီၤတဂၤမ့ၢ်ဟဲနုာ်ဆူသုဘူၣ်ဘျီၣ်ပူၤ,
         ဒီးပှၤ ဖှီၣ်ဖိယာ်ဖိတဂၤမ့ၢ်ဟဲနုာ်စ့ၢ်ကီး, အိၣ်ဒီးအကူအသိးတ ဂ့ၤဘၣ်,
         3  ဒီးသုမ့ၢ်ကွၢ်မဲာ်ပှၤကူတၢ်သိးတၢ်ကပြုၢ်ကပြီၤ တဂၤ, ဒီးစံး, ဆ့ၣ်နီၤဖဲအံၤလၢအလီၢ်ဂ့ၤ, ဒီးစံးဘၣ်ပှၤဖှီၣ်
         ဖိယာ်ဖိတဂၤ, ဆၢထၢၣ်ဖဲန့ၣ်မ့ၢ်ဂ့ၤ, ဆ့ၣ်နီၤဖဲအံၤလၢယ ခီၣ်ယီၢ်လီၢ်အဖီလာ်မ့ၢ်ဂ့ၤဒီး,
         4  သုစံၣ်ညီၣ်ဖုၣ်ထီလိာ် သုသး, ဒီးကဲထီၣ်ပှၤစံၣ်ညီၣ်တၢ်လၢအကူၣ်တၢ်အအၢ အသီန့ၣ်, တမ့ၢ်ဘၣ်ဧါ.5  ယဒီပုၢ်ဝဲၢ်လၢတၢ်အဲၣ်အီၤသ့ၣ်ဧၢ, ဒိကနၣ်တက့ၢ်. ယွၤဃုထၢဟီၣ်ခိၣ်အပှၤဖှီၣ်ဖိယာ်ဖိ, ထူးဝဲတီၤဝဲလၢ
         တၢ်နၣ်, ဒ်သိးအကန့ၢ်ဘၣ်သါအဘီအမုၢ်လၢအစံးပာ် ဝဲလၢအကဟ့ၣ်လီၤပှၤလၢအအဲၣ်အီၤန့ၣ်, တမ့ၢ်ဘၣ်
         ဧါ.
         6  မ့မ့ၢ်သုဝဲသ့ၣ်, သုမၤတရီတပါပှၤဖှီၣ်ဖိယာ်ဖိလီၤ. ပှၤထူးပှၤတီၤဆီၣ်ဘံးဆီၣ်ဘၢသု, ဒီးထုးသုဆူတၢ်စံၣ်
         ညီၣ်ကွီၢ်အအိၣ်န့ၣ်, တမ့ၢ်ဘၣ်ဧါ.
         7  အဝဲသ့ၣ်တဖၣ်န့ၣ် ဒုၣ်ဒွဲၣ်တၢ်အမံၤဂ့ၤလၢတၢ်ကိးသုမံၤလၢအီၤန့ၣ်, တမ့ၢ် ဘၣ်ဧါ.
         8  သုမ့ၢ်မၤလၢထီၣ်ပှဲၤထီၣ်တၢ်သိၣ်တၢ်သီစီၤပၤ, ဒ်တၢ်ကွဲးအသးအသိးန့ၣ်, အဲၣ်ပှၤလၢနဃၢၤ ဒ်နအဲၣ်လီၤနသးအသိးတက့ၢ်န့ၣ်ဒီး,
         သုမၤတၢ်ဂ့ၤဂ့ၤဘၣ်ဘၣ်လီၤ.―9  မ့မ့ၢ်သုမ့ၢ်ကွၢ်မဲာ်ပှၤကညီဒီး, သုမၤတၢ်ဒဲးဘး, ဒီးဘၣ် တၢ်သိၣ်ဃီၣ်လၢတၢ်သိၣ်တၢ်သီ, ဒ်ပှၤမၤကမၣ်ဖိအသိး
         လီၤ.
         10  အဂ့ၢ်ဒ်အံၤ, ဖဲဒၣ်ပှၤလၢအတိၢ်န့ၢ်တၢ်သိၣ်တၢ်သီ ခဲလၢာ်, ဒီးမၤကမၣ်တၢ်တထံၣ်ဧိၤတဂၤန့ၣ်,
         ကဲလၢပှၤ ဂ့ၤဘၣ်တၢ်လၢတၢ်ခဲလၢာ်အဃိလီၤ.
         11  အဂ့ၢ်ဒ်အံၤ, ပှၤ လၢအစံးဝဲ, အဲၣ်ဘၢမါအဲၣ်ဘၢဝၤတဂ့ၤန့ၣ်, စံးစ့ၢ်ကီးဝဲ, မၤသံပှၤကညီတဂ့ၤ.-သတးဒီး, န မ့ၢ်တအဲၣ်ဘၢမါအဲၣ်ဘၢဝၤဘၣ်ဆၣ်ဒီး, နမ့ၢ်မၤသံပှၤ ကညီဒီး, နကဲထီၣ်ပှၤလုၣ်သ့ၣ်ခါပတာ်တၢ်သိၣ်တၢ်သီ
         လီၤ.
         12  ကတိၤတၢ်ဒ်အံၤ, ဒီးမၤတၢ်ဒ်အံၤ, ဒ်ပှၤလၢအက ဘၣ်တၢ်စံၣ်ညီၣ်အီၤလၢ တၢ်ထူၣ်ဖျဲးအတၢ်သိၣ်တၢ်သီ
         အသိးန့ၣ်တက့ၢ်.
         13  အဂ့ၢ်ဒ်အံၤ, ပှၤလၢအတသးကညီၤ ဘၣ်တၢ်ဘၣ်န့ၣ်, တၢ်သးကညီၤတအိၣ်ဘၣ်ဒီး, ကဘၣ် တၢ်စံၣ်ညီၣ်လီၤ.
         ဒီးတၢ်သးကညီၤန့ၣ်, ပာ်ဒိၣ်ပာ်ထီအ သးလၢတၢ်စံၣ်ညီၣ်အဖီခိၣ်လီၤ.
         14  ယဒီပုၢ်ဝဲၢ်သ့ၣ်ဧၢ, ပှၤတဂၤဂၤမ့ၢ်စံးလၢ သါအိၣ်ဒီးတၢ်နာ်, ဒီးမ့ၢ်တအိၣ်ဘၣ်ဒီးတၢ်မၤဘၣ်ဒီး,
         မ့ၢ်အဘျုးမနုၤလဲၣ်. တၢ်နာ်န့ၣ်အုၣ်က့ၤခီၣ်က့ၤအီၤဘၣ်ကသ့ဧါ.―15  ဒီးဒီပုၢ်ဝဲၢ်မုၣ်မ့ၢ်ဂ့ၤဒီပုၢ်ဝဲၢ်ခွါမ့ၢ်ဂ့ၤ, မ့ၢ်အိၣ်ဘ့ၣ်ဆ့, ဒီးအ တၢ်အီၣ်တနံၤအဂီၢ်တနံၤအဂီၢ်မ့ၢ်တအိၣ်ဘၣ်ဒီး,
         16  ပှၤ လၢသုကျါတဂၤမ့ၢ်စံးဘၣ်အီၤ, က့ၤက့ၤမုာ်မုာ်တက့ၢ်, အိၣ်လၢၤပုးတြူး, ဒီးအီၣ်ဘျဲးအီၣ်တၢ်တက့ၢ်န့ၣ်ဘၣ်
         ဆၣ်ဒီး, သုမ့ၢ်တဟ့ၣ်ဘၣ်တၢ်လၢအကြၢးဒီး အနီၢ်ခိ ဘၣ်ဒီး, မ့ၢ်အဘျုးမနုၤတမံၤလဲၣ်.
         17  ဒ်န့ၣ်အသိးတၢ်နာ် မ့ၢ်တအိၣ်ဘၣ်ဒီးတၢ်မၤဒီး, မ့ၢ်တၢ်သံလၢအကစၢ်ဒၣ်ဝဲ လီၤ.
         18  ဘၣ်ဆၣ်ဒီးပှၤတဂၤဂၤကစံး, နဲဒၣ်အံၤ, နအိၣ်ဒီး တၢ်နာ်, ယဲဒၣ်ယအိၣ်ဒီးတၢ်မၤလီၤ. တၢ်မၤတၢ်တအိၣ်
         ဘၣ်ဒီး, ဒုးနဲၣ်ယၤလၢနတၢ်နာ်တက့ၢ်. ဒီးယကဒုးနဲၣ် နၤယတၢ်နာ်လၢယမၤတၢ်အဃိလီၤ.
         19  နနာ်လၢယွၤ အိၣ်တဂၤဃီလီၤ. နမၤတၢ်ဂ့ၤလီၤ. တၢ်နါတဖၣ်နာ်စ့ၢ် ကီးတၢ်, ဒီးကနိးကစုာ်လီၤ.
         20  ဘၣ်ဆၣ်ဒီးပှၤတဂိာ်တ သီၣ်ဘၣ်တၢ်တဂၤဧၢ, တၢ်မၤတဖၣ်တအိၣ်ဘၣ်ဒီး, တၢ် နာ်မ့ၢ်တၢ်သံန့ၣ်, တၢ်မိၣ်သ့ၣ်ညါနသးစ့ၢ်ကီးဧါ.21  ပပၢ်စီၤအၤဘြၤဟၣ် ပာ်ထီၣ်အဖိခွါစီၤအံၤစဲးလၢတၢ် လုၢ်လီၢ်အဖီခိၣ်ဒီး, တၢ်ပာ်တီပာ်လိၤအီၤလၢတၢ်မၤတ
         ဖၣ်အဃိ, တမ့ၢ်ဘၣ်ဧါ.
         22  နထံၣ်လၢတၢ်နာ်မၤဃုာ်ဒီးအ တၢ်မၤတဖၣ်, ဒီးတၢ်နာ်လၢထီၣ်ပှဲၤထီၣ်လၢတၢ်မၤ, တ မ့ၢ်ဘၣ်ဧါ.
         23  ဒီးလံာ်န့ၣ်လၢထီၣ်ပှဲၤထီၣ်လၢအစံးဝဲဒၣ်, ဒီးစီၤအၤဘြၤဟၣ်နာ်ယွၤ, ဒီးတၢ်ပးကဲလၢတၢ်တီတၢ်
         လိၤလၢအဂီၢ်,-ဒီးတၢ်ကိးအီၤလၢယွၤ, အ တံၤအသကိးလီၤ.-24  မၤသးဒ်န့ၣ်ဒီး, သုထံၣ်လၢပှၤကညီ ဘၣ်တၢ်ပာ်တီ ပာ်လိၤအီၤလၢတၢ်မၤတဖၣ်အဃိ, ဒီးတမ့ၢ်ဘၣ်ထဲတၢ်
         နာ်အဃိဘၣ်.
         25  ဒီးဒ်န့ၣ်အသိးဃဲသဲမုၣ်နီၢ်ရၤဃးတဂၤ တူၢ်လိာ်ကလူးတဖၣ်, ဒီးမၢအက့ၤက့ၤကျဲတဘိဒၣ်ဒီး, ဘၣ်စ့ၢ်ကီးတၢ်ပာ်တီပာ်လိၤအီၤလၢ
         တၢ်မၤတဖၣ်အ ဃိ, တမ့ၢ်ဘၣ်ဧါ.
         26  အဂ့ၢ်ဒ်အံၤ, ဒ်နီၢ်ခိတအိၣ်ဘၣ်ဒီးသး န့ၣ်မ့ၢ်တၢ်သံအသိးန့ၣ်တၢ်နာ်တအိၣ်ဘၣ်ဒီးတၢ်မၤတ ဖၣ်မ့ၢ်တၢ်သံစ့ၢ်ကီးဒ်န့ၣ်အသိးလီၤ.
         
            
               	+ ၂မိၤ. ၂၀း၁၄|Exod.20.14*,

               	+ ၡါ. ၄၁း၈|Isa.41.8*,

               	+ ၡါ. ၄၁း၈|Isa.41.8*.

၃31  ယဒီပုၢ်ဝဲၢ်သ့ၣ်ဧၢ, ကဲထီၣ်သရၣ်အါဂၤတဂ့ၤ, အဂ့ၢ် ဒ်အံၤ, ပသ့ၣ်ညါလၢပကဘၣ်တၢ်စံၣ်ညီၣ်နးန့ၢ်အလီၢ်
         တက့ၢ်လီၤ.
         2  အဂ့ၢ်ဒ်အံၤ, ပမၤကမၣ်တၢ်အါမံၤခဲလၢာ် လီၤ. ပှၤမ့ၢ်တမၤကမၣ်ဘၣ်လၢတၢ်ကတိၤဘၣ်တဂၤဂၤ ဒီး, အဝဲဒၣ်န့ၣ်မ့ၢ်ပှၤအလၢအပှဲၤတဂၤ,
         ဒီးမၤနၢၤအနီၢ်ခိ ဒီဂၤညါသ့စ့ၢ်ကီးလီၤ.3  ကွၢ်ကွၢ်, ဒ်သိးကသ့ၣ်ကစူၢ်ပှၤဒီး, ပဒုးအ့ၣ်ထီၣ်အ ထးဒီး, ပဃၣ်အမိၢ်ပှၢ်ဒီဒုညါလီၤ.
         4  ကွၢ်စ့ၢ်ကီးကဘီတ ဖၣ်ဒိၣ်ထဲအံၤ, ဒီးဘၣ်တၢ်ဆီၣ်ဖျိးအီၤလၢကလံၤမုၢ်ဘၣ် ဆၣ်ဒီး, ဘၣ်တၢ်ဘိးဃၣ်အီၤလၢနီၣ်ဝံာ်ခံအဆံးကိာ်,
         ဖဲ အဘၣ်ပှၤလၢအဝံာ်န့ၢ်အခံတဂၤအသးလီၤ.
         5  ဒ်န့ၣ်အ သိးပျ့ၤမ့ၢ်တၢ်အက့ၢ်အဂီၤဆံးကိာ်, ဒီးကတိၤသူၣ်ဂဲၤ တၢ်ဖးဒိၣ်လီၤ. ကွၢ်ကွၢ်, မ့ၣ်အူဆံးကိာ်မၤကဲထီၣ်သ့ၣ်
         မုၣ်အါအါကလဲာ်လီၤ.
         6  ဒီးပျ့ၤမ့ၢ်မ့ၣ်အူ, မ့ၢ်တၢ်အၢတၢ် သီအဟီၣ်ခိၣ်တဘ့ၣ်လီၤ. ဒ်န့ၣ်အသိးပျ့ၤန့ၣ်ဘၣ်တၢ် ပာ်အီၤလၢပက့ၢ်ပဂီၤအကျါ,
         ဒီးမၤဘၣ်အၢပနီၢ်ခိဒီဂၤ ညါ, ဒီးဆိၣ်ကဲၤပသးသမူအကျဲ, ဒီးဘၣ်တၢ်ဆိၣ်ကဲၤအ သးလၢလရာ်လီၤ.
         7  အဂ့ၢ်ဒ်အံၤ, ကယဲၢ်ဆၣ်ဖိကီၢ်ဖိအ မံၤ, ဒီးထိၣ်ဧိၤလံၣ်ဧိၤ, ဒီးတၢ်စွါတၢ်စွဲ, ဒီးတၢ်အိၣ်လၢပီၣ်
         လဲၣ်ပူၤတမံၤလၢ်လၢ်န့ၣ်, ဘၣ်တၢ်မၤဘှါအီၤ, ဒီးဘၣ်လံ တၢ်မၤဘှါအီၤလၢပှၤကညီတကလုာ်, ခဲလၢာ်လံ.
         8  မ့မ့ၢ် ပျ့ၤန့ၣ်ပှၤမၤဘှါအီၤတသ့ဘၣ်နီတဂၤဘၣ်. မ့ၢ်တၢ်အၢ လၢပှၤမၤအီၤတနၢၤဘၣ်, ဒီးလၢပှဲၤဝဲဒီးတၢ်အစုၣ်အပျၢ်
         လၢအမၤသံတၢ်လီၤ.
         9  ပဆိၣ်ဂ့ၤယွၤပၢ်တဂၤန့ၣ်, လၢ အီၤ, ဒီးပဆိၣ်အၢပှၤကညီလၢအဘၣ်တၢ်တ့အီၤဒ်ယွၤ အက့ၢ်အဂီၤအသိး,
         လၢအီၤလီၤ.
         10  တၢ်ဆိၣ်ဂ့ၤ, ဒီးတၢ် ဆိၣ်အၢန့ၣ်, ဟဲထီၣ်လၢပထးခိၣ်တပူၤဃီလီၤ. ယဒီပုၢ် ဝဲၢ်သ့ၣ်ဧၢ, တၢ်န့ၣ်တဖၣ်တဂ့ၤမၤဘၣ်အသးဒ်န့ၣ်ဘၣ်.
         11  ထံထီၣ်ပၢၢ်တပူၤဃီန့ၣ်, မ့ၢ်အထီၣ်ပၢၢ်တၢ်အဆၢဒီးတၢ် အခၣ်စ့ၢ်ကီးဧါ.
         12  ယဒီပုၢ်ဝဲၢ်သ့ၣ်ဧၢ, ချၢၣ်ဒၢတထံးန့ၣ် သၣ်ထီၣ်သ့ၣ်စၤယံးအသၣ်, ဒီးစပံးမုၢ်သၣ်ထီၣ်ချၢၣ်ဒၢ
         အသၣ်န့ၣ်, ဘၣ်ကသ့ဧါ. ဒ်န့ၣ်အသိးထံဟီဒီးထံဘျါ န့ၣ်, ထီၣ်ပၢၢ်တပူၤဃီတသ့ဘၣ်.13  ပှၤအိၣ်ဒီးအတၢ်ကူၣ်သ့ကူၣ်ဘၣ်, ဒီးအတၢ်သ့ၣ်ညါ လၢသုကျါန့ၣ်မ့ၢ်မတၤတဂၤလဲၣ်. လၢအတၢ်ကျဲးစၢး
         တၢ်ဂ့ၤန့ၣ်, မ်အဒုးနဲၣ်အတၢ်မၤလၢတၢ်ကူၣ်သ့အတၢ် သူၣ်စူၤသးစူၤန့ၣ်တက့ၢ်.
         14  ဘၣ်ဆၣ်ဒီးသုမ့ၢ်အိၣ်ဒီးသး ဆဲးအဲးအခၣ်, ဒီးတၢ်ဂ့ၢ်လိာ်ဘှီလိာ်လၢသုသးကံၢ်ပူၤဒီး, ပာ်သုသးကဖၢလၢဒီး
         ကတိၤတၢ်ကဘျံးကဘျၣ်ထီဒါ တၢ်မ့ၢ်တၢ်တီတဂ့ၤ.
         15  တၢ်န့ၣ်တမ့ၢ်ဘၣ် တၢ်ကူၣ်သ့ ကူၣ်ဘၣ်လၢအဟဲလီၤလၢထးန့ၣ်ဘၣ်. မ့ၢ်အဘၣ်ဃး ဒီးဟီၣ်ခိၣ်, ဒီးပှၤကညီအသး,
         ဒီးတၢ်ဝံတၢ်နါတဖၣ်န့ၣ် လီၤ.
         16  အဂ့ၢ်ဒ်အံၤ, ဖဲတၢ်သးဆဲးအဲးဒီးတၢ်ဂ့ၢ်လိာ်ဘှီ လိာ်အိၣ်ဝဲန့ၣ်, တၢ်တၢထီၣ်တၢလီၤ, ဒီးတၢ်မၤအၢမၤသီ
         ကိးမံၤဒဲး, အိၣ်ဝဲဖဲန့ၣ်လီၤ.
         17  မ့မ့ၢ်တၢ်ကူၣ်ဘၣ်ကူၣ်သ့ လၢထးန့ၣ်, မ့ၢ်လၢအဆိလၢတၢ်စီတၢ်ဆှံ, လၢခံက့ၤ, တၢ်မုာ်တၢ်ဖိး,
         တၢ်သူၣ်စူၤတၢ်သးစူၤ, ဒိးတၢ်ကညးန့ၢ် အီၤညီ, လၢထီၣ်ပှဲၤထီၣ်ဒီးတၢ်သးကညီၤဒီးတၤသၣ်အ ဂ့ၤ,
         တကွၢ်မဲာ်ဘၣ်တၢ်ဘၣ်, ဒီးတၢ်လီတၢ်ဝ့ၤတအိၣ် ဘၣ်လၢအပူၤဘၣ်လီၤ.
         18  ဒီးတၢ်တီတၢ်လိၤအတၤသၣ် န့ၣ်, ဘၣ်ဖှံလီၤအသးလၢတၢ်ဃူတၢ်ဖိးအပူၤလၢပှၤလၢ အမၤတၢ်ဃူတၢ်ဖိးအစုပူၤလီၤ.

၄41  တၢ်ဒုးလိာ်ယၤလိာ်, ဒီးတၢ်အ့ၣ်လိာ်ဆိးက့လိာ်န့ၣ်, အိၣ်ထီၣ်လၢသုကျါလၢလဲၣ်ခီလဲၣ်. လၢသုသးကွံတၢ်
         တဖၣ်လၢအဒုးတၢ်ယၤတၢ်လၢသုက့ၢ်သုဂီၤအကျါ, တ မ့ၢ်ဘၣ်ဧါ,
         2  သုသးကွံတၢ်ဒီးသုတန့ၢ်ဘၣ်တၢ်ဘၣ်, သု မၤသံပှၤကညီဒီးသုသးက့ၣ်တၢ်, ဒီးသုန့ၢ်ဘၣ်တၢ်တ သ့ဘၣ်.
         သုဒုးတၢ်ယၤတၢ်, ဒီးအ့ၣ်လိာ်ဆိးက့လိာ်သု သး, ဒီးသုတန့ၢ်ဘၣ်တၢ်ဘၣ်. အဂ့ၢ်ဒ်အံၤ, သုတဃ့ဘၣ်
         တၢ်ဘၣ်.
         3  သုဃ့တၢ်ဒီးတန့ၢ်ဘၣ်တၢ်ဘၣ်. အဂ့ၢ်ဒ်အံၤ, သုဃ့ကမၣ်တၢ်, ဒ်သိး သုကအီၣ်လၢာ်ဂီၤတၢ်လၢသု တၢ်မုာ်တၢ်လၤအပူၤလီၤ.4  ပှၤအဲၣ်ဘၢမါအဲၣ်ဘၢဝၤသ့ၣ်ဧၢ, မ့ၢ်သုတသ့ၣ်ညါ ဘၣ်လၢတၢ်ရ့လိာ်ဒီး ဟီၣ်ခိၣ်မ့ၢ်တၢ်ထီဒါယွၤန့ၣ်ဘၣ်
         ဧါ. မၤသးဒ်န့ၣ်ဒီး, ဖဲဒၣ်ပှၤလၢတၢ်မိၣ်ကဲဘၣ်အသးလၢ ဟီၣ်ခိၣ်အတံၤအသကိးန့ၣ်, ဒုးကဲထီၣ်အသးလၢယွၤ
         အဒုၣ်အဒါလီၤ.
         5  မ့ၢ်သုဆိကမိၣ်လံာ်စံးတၢ်ကလီက လီန့ၣ်ဧါ. သးအိၣ်ဝဲဆိးဝဲလၢပပူၤဆၢတၢ်သးကါန့ၣ် ဧါ.
         6  မ့ၢ်အဟ့ၣ်လီၤတၢ်အဘျုးအဖှိၣ်အါတက့ၢ်သတး ဒီးစံးဝဲဒၣ်, ယွၤထီဒါပှၤပာ်ထီၣ်ထီအသး, ဒီးဟ့ၣ်လီၤတၢ်ဘျုးတၢ်ဖှိၣ်လၢပှၤဆီၣ်လီၤအသး
         လီၤ.-7  မ်ဒ်န့ၣ်ဒီးပာ်သုသးလၢယွၤအဖီလာ်တက့ၢ်. ထီဒါမုၣ် ကီၤလံၢ်တက့ၢ်, ဒီးကဃ့ၢ်ထီၣ်ကွံာ်လၢသုအိၣ်လီၤ.
         8  သုး ဘူးသုသးဆူယွၤအအိၣ်တက့ၢ်, ဒီးကသုးဘူးအသးဆူ သုအိၣ်လီၤ. ပှၤတၢ်ဒဲးဘးဖိသ့ၣ်ဧၢ, မၤကဆှီသုစုတက့ၢ်
         ဒီးပှၤသးခံဖျၢၣ်သ့ၣ်ဧၢ, မၤစီဆှံသုသးတက့ၢ်.
         9  ဒုးဖှီၣ် လီၤသုသး, ဒီးသူၣ်ကၢ်သးလီၤ, ဒီးဟီၣ်ဒီးယၢၤတက့ၢ်. မၤလဲလိာ်သုနံၤသုအ့န့ၣ်လၢတၢ်သူၣ်အုးသးအုး,
         ဒီးသု တၢ်သူၣ်ခုသးခုန့ၣ် လဲလိာ်လၢတၢ်သူၣ်ဃၢသးဃၢတ က့ၢ်.
         10  ဆီၣ်လီၤသုသးလၢကစၢ်အမဲာ်ညါတက့ၢ်, ဒီးက ပာ်ထီထီၣ်သုလီၤ.11  ဒီပုၢ်ဝဲၢ်သ့ၣ်ဧၢ, သုတစံးအၢစံးသီလိာ် သုသးတဂ့ၤ. ပှၤလၢအစံးအၢအဒီပုၢ်ဝဲၢ် ဒီးစံၣ်ညီၣ်အဒီပုၢ်ဝဲၢ်န့ၣ်,
         စံး အၢတၢ်သိၣ်တၢ်သီဒီးစံၣ်ညီၣ်တၢ်သိၣ်တၢ်သီလီၤ. ဒီးန မ့ၢ်စံၣ်ညီၣ်တၢ်သိၣ်တၢ်သီဒီး, နမ့ၢ်ပှၤစံၣ်ညီၣ်တၢ်,
         ဒီးတ မ့ၢ်ဘၣ်ပှၤစူၢ်တၢ်သိၣ်တၢ်သီဘၣ်.
         12  ပှၤဟ့ၣ်တၢ်သိၣ်တၢ် သီဒီးစံၣ်ညီၣ်တၢ်န့ၣ်အိၣ်ဝဲတဂၤလီၤ. အဝဲဒၣ်န့ၣ်အုၣ် က့ၤခီၣ်က့ၤတၢ်သ့,
         ဒီးမၤဟးဂီၤတၢ်သ့လီၤ. ပှၤလၢအစံၣ် ညီၣ်ပှၤဂၤနဲဒၣ်အံၤ, နမ့ၢ်မတၤတဂၤလဲၣ်.13  ခဲကနံၣ်အံၤဟဲဃီၤ, ပှၤလၢအစံးဝဲ, မဆါအံၤ, ဒီးခဲဂီၤ, ပကလဲၤဆူဝ့ၢ်ပူၤအံၤ, ဒီးအိၣ်ဖဲန့ၣ်တနံၣ်,
         ဒီးကၤတၢ်, ဒီး မၤအါထီၣ်ပတၢ်န့ၣ်သ့ၣ်သုဧၢ.
         14  တၢ်ကမၤအသးခဲဂီၤ တနံၤန့ၣ်, သုတသ့ၣ်ညါဘၣ်, အဂ့ၢ်ဒ်အံၤ, သုသးသမူ န့ၣ်မ့ၢ်မနုၤတမံၤလဲၣ်.
         မ့ၢ်တၢ်ဘှ့ၣ်လၢအအိၣ်ဖျါတစိၢ် ဖိ, ဒီးလၢအလီၢ်ခံန့ၣ်ဒံကွံာ်ဝဲလီၤ.
         15  လၢတၢ်န့ၣ်အလီၢ်, ဂ့ၤသုစံး, မ့ၢ်ဘၣ်ကစၢ်အသးဒီးပမ့ၢ်မူဒီး, ပကမၤတၢ်ဒ် အံၤဒ်နုၤလီၤ.
         16  မ့မ့ၢ်ခဲကနံၣ်အံၤသုစံးထီၣ်ပတြၢၤလီၤသု သးလၢသုပာ်သုသးကဖၢလၢအဃိလီၤ. ကယဲၢ်တၢ်စံး ထီၣ်ပတြၢၤဒ်န့ၣ်သိးန့ၣ်,
         မ့ၢ်တၢ်အၢ တၢ်သီခဲလၢာ် လီၤ.
         17  မၤသးဒ်န့ၣ်ဒီး, ပှၤလၢအသ့ၣ်ညါမၤတၢ်ဂ့ၤ, ဒီးတ မၤဘၣ်ဝဲဘၣ်န့ၣ်, မ့ၢ်တၢ်ဒဲးဘးလၢအဂီၢ်လီၤ.

၅51  ခဲကနံၣ်အံၤ, ဟဲဃီၤပှၤအထူးအတီၤသ့ၣ်ဧၢ, ကိးပသူ ထီၣ်, ဒီးဟီၣ်တၢ်ယၢၤတၢ်, လၢတၢ်နးတၢ်ဖှီၣ်လၢအက
         ဘၣ်သုအဃိန့ၣ်တက့ၢ်.
         2  သုထူးသုတီၤန့ၣ်, အုၣ်သံ ကျၣ်သံ, ဒီးသုကူသုသိးန့ၣ်တၢ်အဃၢ်အီၣ်အီၤလီၤ.―3  သုထူဒီးသုစ့န့ၣ်ဘၣ်ထီၣ်အ့ၣ်န့ၣ် ကကဲထီၣ်တၢ်အုၣ် အသးထီဒါသု, ဒီးကအီၣ်သုဖံးသုညၣ်ဒ်မ့ၣ်အူအသိး
         လီၤ. သုပာ်ဖှိၣ်တၢ်လၢမုၢ်နံၤကတၢၢ်တဖၣ်အပူၤလီၤ.4  ကွၢ်ကွၢ်, ပှၤလၢအကူးန့ၢ်သုဘု, အဘူးအလဲလၢသု ဟံးဃာ်ကဘျံးကဘျၣ်န့ၣ်, ကိးပသူထီၣ်, ဒီးပှၤကူးတၢ်
         ဖိအကလုၢ်နုာ်ဘၣ်လံလၢတၢ်သုးမုၢ်ဂီၢ်မုၢ်, ကစၢ်အနၢ် ပူၤလံ.
         5  သုမၤမုာ်မၤလၤသုသးလၢဟီၣ်ခိၣ်ချၢ, ဒီးအီၣ် ဝံၣ်အီဆၢတၢ်လီၤ. သုဘုၣ်အီၣ်ဘုၣ်အီလီၤသုသးလၢမၤ
         သံတၢ်အမုၢ်နံၤန့ၣ်လီၤ.
         6  သုစံၣ်ညီၣ်ဃၣ်, သုမၤသံပှၤ တီပှၤလိၤ, ဒီးတတြီဆၢဘၣ်သုဘၣ်.7  မၤသးဒ်န့ၣ်ဒီး, ဒီပုၢ်ဝဲၢ်သ့ၣ်ဧၢ, အိၣ်ခိးစူၤသးတုၤက စၢ်ဟဲန့ၣ်တက့ၢ်. ကွၢ်ကွၢ်, ပှၤမၤဟီၣ်ခိၣ်န့ၣ်,
         ကွၢ်လၢ် ဟီၣ်ခိၣ်အတၤသၣ်လၢအလုၢ်ဒိၣ်အပှ့ၤဒိၣ်, ဒီးအိၣ်ခိးစူၤ သးအီၤ, တုၤအန့ၢ်ဘၣ်တၢ်ဟဲစူၤအဂံၢ်ခိၣ်,
         ဒီးတၢ်ဟဲစူၤ လၢခံန့ၣ်လီၤ.
         8  အိၣ်ခိးစူၤသးစ့ၢ်ကီးသုဝဲ, ဒီးမၤဂၢၢ်မၤ ကျၢၤသုသးတက့ၢ်. အဂ့ၢ်ဒ်အံၤ, ကစၢ်ဟဲဝဲန့ၣ်သုးဘူး
         လံအသးလံ.
         9  ဒီပုၢ်ဝဲၢ်သ့ၣ်ဧၢ, ဒ်သိးသုသုတဘၣ်တၢ် စံၣ်ညီၣ်တဂ့ၤဒီး, ကဒူးကဒ့ၣ်လိာ်သုသးတဂ့ၤ. ကွၢ်ကွၢ်,
         ပှၤစံၣ်ညီၣ်ကွီၢ်တဂၤဆၢထၢၣ်လၢတြဲၤအဂီၤထံးလီၤ.―10  ယဒီပုၢ်ဝဲၢ်သ့ၣ်ဧၢ, ပာ်ဝံလၢအစံၣ်တဲၤတဲလီၤလၢကစၢ် အမံၤတဖၣ်, အဒိးတၢ်နးတၢ်ဖှီၣ်, ဒီးအဝံသးစူၤတၢ်န့ၣ်,
         လၢတၢ်အဒိအတဲာ်တက့ၢ်.
         11  ကွၢ်ကွၢ်, ပှၤလၢအဝံသးစူၤ တၢ်န့ၣ်, ပစံးလၢအဘၣ်ဆိၣ်ဂ့ၤဝဲလီၤ. သုနၢ်ဟူဘၣ်စီၤ ယိၤဘးအတၢ်ဝံသးစူၤအဂ့ၢ်အကျိၤ,
         ဒီးသုထံၣ်ဘၣ်က စၢ်အကတၢၢ်လၢကစၢ်သူၣ်အိၣ်သးအိၣ်တၢ်, ဒီးသူၣ်က ညီၤသးကညီၤတၢ်အါမးလီၤ.12  ဘၣ်ဆၣ်ဒီး, ယဒီပုၢ်ဝဲၢ်သ့ၣ်ဧၢ, လၢကယဲၢ်တၢ်ခဲလၢာ် အဖီခိၣ်န့ၣ်, လၢမူခိၣ်အမဲာ်ညါမ့ၢ်ဂ့ၤ,
         လၢဟီၣ်ခိၣ်အမဲာ်ညါမ့ၢ်ဂ့ၤ, လၢတၢ်ဆိၣ်အဂုၤအဂၤမ့ၢ်ဂ့ၤ, သုတဆိၣ်တၢ် ထုတၢ်တဂ့ၤ. မ့မ့ၢ်ဒ်သိးသုသု
         တလီၤတဲာ်လၢတၢ်စံၣ် ညီၣ်ဃၣ်အပူၤတဂ့ၤဒီး, မ့မ့ၢ်တၢ်ဒီး, စံးလၢအမ့ၢ်, မ့တ မ့ၢ်ဘၣ်တၢ်ဘၣ်ဒီး,
         စံးလၢ အတမ့ၢ်ဘၣ်န့ၣ်တက့ၢ်.13  ပှၤလၢသုကျါမ့ၢ်အဘၣ်နးဘၣ်ဖှီၣ်တဂၤဂၤဧါ. မ်အ ဘါထုကဖၣ်တၢ်တက့ၢ်. မ့ၢ်အသူၣ်ဖှံသးညီတဂၤဂၤဧါ.
         မ်အသးဝံၣ်တၢ်တက့ၢ်.
         14  ပှၤလၢသုကျါမ့ၢ်အဘၣ်တၢ် ဆါတဂၤဂၤဧါ. မ်အကိးတၢ်အိၣ်ဖှိၣ်အသးပှၢ်တဖၣ်တ က့ၢ်. ဒီးမ်အဝဲသ့ၣ်ဖှူအလိၤလၢသိလၢကစၢ်အမံၤဒီးဘါ
         ထုကဖၣ်တၢ်လၢအဂီၢ်တက့ၢ်.
         15  ဒီးတၢ်စူၢ်တၢ်နာ်အ တၢ်ထုကဖၣ်န့ၣ်, ကအုၣ်က့ၤခီၣ်က့ၤပှၤဆါ, ဒီးကစၢ်က ဒုးဂဲၤဆၢထၢၣ်အီၤ,
         ဒီးအတၢ်ဒဲးဘးလၢအမၤတ့ၢ်လံမ့ၢ် အိၣ်ဒီး, တၢ်ကပျၢ်ကွံာ်အီၤလီၤ.16  တဲာ်လီၤကျဲၤလီၤလိာ် သုတၢ်သရူးတၢ်ကမၣ်သကိး သကိး, ဒီးဘါထုကဖၣ်လိာ်သုဂီၢ်သကိးသကိး, ဒ်သိး
         သုကဘျါက့ၤတက့ၢ်. ပှၤအတီအလိၤအတၢ်ထုကဖၣ် သပှၢ်သပှၢ်န့ၣ်, မၤန့ၢ်တၢ်အါမးလီၤ.
         17  စီၤအ့ၤလံယၤမ့ၢ် ပှၤကညီ, ဒ်ပဝဲအသိး, ဒီးဘါထုကဖၣ်သပှၢ်ပှၢ်ဒ်သိးတၢ် သုတဟဲစူၤတဂ့ၤ, ဒီးလၢသၢနံၣ်ဒီးဃုလါအတီၢ်ပူၤန့ၣ်,
         တၢ်တဟဲစူၤဘၣ်လၢဟီၣ်ခိၣ်အဖီခိၣ်ဘၣ်.
         18  ဒီးဘါထု ကဖၣ်ကဒီးဝဲဒီးမူခိၣ်ဒုးဟဲစူၤလီၤတၢ်လီၤ, ဒီးဟီၣ်ခိၣ်ဒုး မဲထီၣ်အတၤသူၣ်တၤသၣ်လီၤ.
         19  ဒီပုၢ်ဝဲၢ်သ့ၣ်ဧၢ, ပှၤတဂၤဂၤလၢသုကျါန့ၣ်, မ့ၢ်မၤကမၣ်တၢ်မ့ၢ်တၢ်တီ, ဒီးပှၤတဂၤဂၤမ့ၢ်ဘိးဃၣ်က့ၤအီၤဒီး,―20  မ်အသ့ၣ်ညါလၢ ပှၤလၢအဘိးဃၣ်က့ၤပှၤမၤတၢ်ဒဲးဘး လၢအကျဲကမၣ်န့ၣ်ဒီး, မ့ၢ်အအုၣ်က့ၤခီၣ်က့ၤပှၤတဂၤ
         အသးလၢတၢ်သံအပူၤ, ဒီးမၤပူၤဖျဲးတၢ်ဒဲးဘးအါမးန့ၣ် တက့ၢ်.လံာ်စီၤပ့းတရူးကွဲးဝဲအခီၣ်ထံးတဘ့ၣ်.လံာ်စီၤပ့းတရူးကွဲးဝဲအခီၣ်ထံးတဘ့ၣ်.လံာ်စီၤပ့းတရူးကွဲးဝဲအခီၣ်ထံးတဘ့ၣ်.

၁11  ယ့ၣ်ရှူးခရံာ်အပှၤတၢ်မၢဖိ, ယၤစီၤပ့းတရူး, ယစံးဘၣ် ပှၤတမှံၤဘၣ်ဃးဒီးတၢ်လီၤပြံလီၤပြါလၢပီၣ်တူး,
         လၢက လၤတံ, လၢကးပၤဒကံ, လၢအၤစံ, ဒီးလၢဘံၤသူၤနံအပူၤ န့ၣ်,
         2  ပှၤဘၣ်တၢ်ဃုထၢအီၤဒ်ပၢ်ယွၤအတၢ်သ့ၣ်ညါပာ် အသိး, လၢသးအတၢ်မၤစီဆှံအပူၤ, လၢအကစူၢ်တၢ်ဒီး ဒိးဖှံအသးလၢယ့ၣ်ရှူးခရံာ်အသွံၣ်န့ၣ်,
         မ်တၢ်ဘျုးတၢ် ဖှိၣ်, ဒီးတၢ်ဃူတၢ်ဖိးအါထီၣ်ဒီးသုတက့ၢ်.3  ယွၤ, ပကစၢ်ယ့ၣ်ရှူးခရံာ်အပၢ်, မ်အဘၣ်တၢ်ဆိၣ်ဂ့ၤ တက့ၢ်. အဝဲဒၣ်, ဒ်အတၢ်သးကညီၤဒိၣ်အသိး,
         မၤလိၣ် ထီၣ်ကဒီးပှၤလၢတၢ်မုၢ်လၢ်အမူအပူၤ, လၢယ့ၣ်ရှူးခရံာ် အတၢ်ဂဲၤဆၢထၢၣ်လၢတၢ်သံအဃိ,
         4  ဆူတၢ်န့ၢ်သါလၢ အတဟးဂီၤဘၣ်, ဒီးတဘၣ်အၢဘၣ်, ဒီးတလီၤညွံးဘၣ် အပူၤ, လၢတၢ်ပာ်ဝဲလၢသုဂီၢ်လၢမူခိၣ်လီၤ.
         5  သုဘၣ်တၢ် ပၢၤသုလၢယွၤအစိအကမီၤလၢတၢ်နာ်အဃိ, ပၢၢ်လၢ တၢ်အုၣ်က့ၤခီၣ်က့ၤလၢ အအိၣ် ကတဲာ်ကတီၤအသး
         လၢအကဘၣ်တၢ်လီၣ်ဖျါထီၣ်အီၤဖဲတၢ်ကတၢၢ်အဆၢ အကတီၢ်လီၤ.
         6  လၢအဝဲန့ၣ်အဃိသုသူၣ်ဖှံသးညီ, ဘၣ် ဆၣ်ခဲကနံၣ်အံၤအလီၢ်မ့ၢ်အိၣ်ဒီး, သုသူၣ်အုးသးအုးတ စိၢ်လၢတၢ်လ့ပစီအါမံၤအဃိ,
         7  ဒ်သိးသုတၢ်နာ်အတၢ် မၤကွၢ်အီၤ, လၢအမ့ၢ်တၢ်လုၢ်တၢ်ပှ့ၤဒိၣ်န့ၢ်ထူ, လၢအ ဘၣ်တၢ်မၤကွၢ်အီၤလၢမ့ၣ်အူ
         နာ်သက့ဒီးဟးဂီၤဝဲန့ၣ်, ကအိၣ်ဖျါထီၣ်လၢတၢ်စံးထီၣ်ပတြၢၤ, ဒီးတၢ်ယူးတၢ် ယီၣ်, ဒီးတၢ်လၤကပီၤအဂီၢ်,
         ဖဲယ့ၣ်ရှူးခရံာ်အတၢ်အိၣ် ဖျါထီၣ်န့ၣ်လီၤ.
         8  အဝဲဒၣ်န့ၣ်သုတထံၣ်ဘၣ်အီၤဘၣ်ဒီး သုအဲၣ်အီၤလီၤ. ခဲကနံၣ်အံၤသုတထံၣ်ဘၣ်နာ်သက့ဒီး, သုနာ်အီၤဒီး,
         သုသးခုဒီးတၢ်သးခုလၢပစံးတသ့ဘၣ်, ဒီးလၢပှဲၤဝဲဒီးတၢ်လၤကပီၤ, ဒီးသုဒိးန့ၢ်သုတၢ်နာ်အက တၢၢ်န့ၣ်,
         9  တၢ်အုၣ်က့ၤခီၣ်က့ၤသုသးလီၤ.10  လၢတၢ်အုၣ်က့ၤခီၣ်က့ၤန့ၣ်အဂ့ၢ်အကျိၤ, ဝံတဖၣ်ဃု ကွၢ်, ဒီးသံကွၢ်လီၤတံၢ်လီၤဆဲး, ဖဲအကတိၤတၢ်လၢဝံအ
         ကျိာ်လၢတၢ်ဘျုးတၢ်ဖှိၣ်ဘၣ်ဃးဒီးသုန့ၣ်လီၤ.
         11  ဒီးဖဲ အအုၣ်ပာ်အသးလၢ ခရံာ်အတၢ်ဖှီၣ်တၢ်နးအဂ့ၢ်အကျိၤ ဒီးတၢ်လၤကပီၤလၢ အဝဲန့ၣ်အလီၢ်ခံအဂ့ၢ်အကျိၤန့ၣ်ဒီး
         ခရံာ်အသးအိၣ်လၢအပူၤ, ဒုးနဲၣ်တၢ်မနုၤလဲၣ်, ဒီးအက တီၢ်ဆံးယံာ်လဲၣ်န့ၣ်, အဝဲသ့ၣ်ကွၢ်ထံကွၢ်ဆးလီၤ.
         12  ဒီး တၢ်လီၣ်ဖျါထီၣ်လၢအီၤလၢအမၤတၢ်န့ၣ်, တမ့ၢ်ဘၣ် လၢအဂီၢ်ဒၣ်ဝဲဘၣ်, မ့ၢ်လၢသုဂီၢ်လီၤ. ဒီးခဲကနံၣ်အံၤတၢ်
         န့ၣ်တဖၣ်ဘၣ် တၢ်စံၣ်တဲၤတဲလီၤသုလၢ ပှၤလၢအစံၣ် တဲၤတဲလီၤတၢ်သးခုအကစီၣ်, လၢသးစီဆှံလၢတၢ်မၢ
         လီၤအီၤလၢမူခိၣ်လီၤ. ဒီးဆူအဝဲန့ၣ်အပူၤကလူးတဖၣ် တၢ်မိၣ်ကွၢ်ထံကွၢ်ဆးအသးလီၤ.13  မၤသးဒ်န့ၣ်ဒီး, ကံၢ်တူာ်ထီၣ်သုသးအယီၢ်ဒ့, ဒီးကီၤ သုသး, ဒီးမုၢ်လၢ်သပှၢ်ပှၢ်တၢ်ဘျုးတၢ်ဖှိၣ်လၢတၢ်ကဟဲ
         စိာ်န့ၢ်သု, ဖဲယ့ၣ်ရှူးခရံာ်ကအိၣ်ဖျါထီၣ်န့ၣ်တက့ၢ်.
         14  ဒ်ဖိ သၣ်လၢအနၢ်လိၤအသိးန့ၣ်, ဒုးမၤက့ၤသုက့ၢ်သုဂီၤဒ် တၢ်သးကွံအခီၣ်ထံးလၢသုတသ့ၣ်ညါဘၣ်တၢ်ဘၣ်အ
         ပူၤအသိးန့ၣ်တဂ့ၤ.
         15  မ့မ့ၢ်ဒ်ပှၤလၢအကိးန့ၢ်သု, မ့ၢ်အစီ အဆှံအသိးန့ၣ်, ကဲထီၣ်သုဝဲစ့ၢ်ကီးလၢအစီအဆှံလၢ သုမၤတၢ်ဖံးတၢ်ကိးအမံၤဒဲးအပူၤတက့ၢ်.
         16  အဂ့ၢ်ဒ်အံၤ, တၢ်ကွဲးအသး, ကဲထီၣ်ပှၤစီဆှံတက့ၢ်. အဂ့ၢ်ဒ်အံၤ, ယ မ့ၢ်ပှၤစီဆှံလီၤ.-17  ဒီးသုမ့ၢ်ကိးထီၣ်ပၢ်လၢ အတကွၢ်မဲာ်ဘၣ် တၢ်ဘၣ် ဒီး, စံၣ်ညီၣ်ပှၤကိးဂၤဒဲးဒ်အမၤတၢ်အသိးန့ၣ်ဒီး,
         အက တီၢ်လၢသုအိၣ်သုဆိးဒံးန့ၣ်, မ်သုအိၣ်ဒီးတၢ်သူၣ်ပျံၤ သးပျံၤတက့ၢ်.
         18  အဂ့ၢ်ဒ်အံၤ, သုသ့ၣ်ညါလၢတၢ်တပှ့ၤ က့ၤသုလၢတၢ်အုၣ်သံကျၣ်သံ, ဒ်စ့ဒီးထူအသိးလၢသု လုၢ်သုလၢ်လၢမိၢ်စိၤပၤစိၤအပူၤဘၣ်.
         19  မ့မ့ၢ်တၢ်ပှ့ၤက့ၤ သုလၢခရံာ်အသွံၣ်, လၢအလုၢ်ဒိၣ်ပှ့ၤဒိၣ်, ဒ်လၢသိဖိလၢ အတၢ်သံၣ်သူမီၢ်ကျာ်,
         ဒီးအတၢ်မဲၣ်သူမဲၣ်ဂီၤတအိၣ် ဘၣ်အသိးလီၤ.
         20  အဝဲဒၣ်ဘၣ်တၢ်သ့ၣ်ညါပာ်အီၤလၢ ဟီၣ်ခိၣ်အခီၣ်ထံးတချုးအိၣ်ဒံးဘၣ်, ဘၣ်ဆၣ်ဒီးလၢ တၢ်ကတၢၢ်အဆၢအကတီၢ်အံၤ,
         အိၣ်ဖျါထီၣ်ဝဲလၢသု ဂီၢ်လီၤ.
         21  မ့ၢ်အဝဲဒၣ်သတးဒီး, သုနာ်ယွၤ, လၢအဒုးဂဲၤ ဆၢထၢၣ်က့ၤအီၤလၢတၢ်သံအပူၤ, ဒီးမၤလၤကပီၤအီၤ လီၤ.
         22  မ့ၢ်သုမၤစီဆှံသုသးလၢ သုစူၢ်တၢ်မ့ၢ်တၢ်တီလၢသးအဃိပၢၢ်လၢတၢ်အဲၣ်ဒီပုၢ်ဝဲၢ်နီၢ်နီၢ်သတးဒီး,
         မ်သုအဲၣ်လိာ်ကွံလိာ်သုသးလၢသုသးကဆှီသပှၢ်တၢၢ်တက့ၢ်.―23  သုတအိၣ်ဖျဲၣ်ကဒီးဘၣ်လၢ တၢ်အချံလၢ အအုၣ်သံ ကျၣ်သံဘၣ်, မ့ၢ်လၢတၢ်တအုၣ်သံကျၣ်သံဘၣ်, လၢယွၤ
         အကလုၢ်အကထါလၢအမူဝဲ, ဒီးအိၣ်ဝဲဆိးဝဲလီၤထူလီၤ ယိာ်လီၤ.
         24  အဂ့ၢ်ဒ်အံၤ, တၢ်ဖံးတၢ်ညၣ်ခဲလၢာ်န့ၣ်, မၤအသးဒ်နီၣ်ဧိၤ မံၤဧိၤအသိး, ဒီးအလၤကပီၤခဲလၢာ်ဒ်နီၣ်ဧိၤမံၤဧိၤအဖီအ
         သိးလီၤ. နီၣ်ဧိၤမံၤဧိၤဃ့ထီၣ်ကွံာ်ဝဲ, ဒီးအဖီလီၤပလ့ၤ ကွံာ်လီၤ.
         25  မ့မ့ၢ်ယွၤအကလုၢ်အကထါန့ၣ်, အိၣ်ဝဲဆိးဝဲလီၤထူလီၤယိာ်လီၤ.- ဒီးအဝဲန့ၣ်မ့ၢ်အကလုၢ်အကထါ လၢပှၤစံၣ်တဲၤတဲလီၤ သုလၢတၢ်သးခုအကစီၣ်န့ၣ်လီၤ.
         
            
               	+ ၃မိၤ. ၁၁း၄၄|Lev.11.44*.

               	+ ၡါ. ၄၀း၆-၈|Isa.40.6-Isa.40.8*.

၂21  မၤသးဒ်န့ၣ်ဒီး, ပာ်ကွံာ်ကယဲၢ်တၢ်အၢတၢ်သီ, ဒီးက ယဲၢ်တၢ်လွဲတၢ်လဲး, ဒီးတၢ်လီတၢ်ဝ့ၤ, ဒီးတၢ်သူၣ်ကါသး
         ကါ, ဒီးကယဲၢ်တၢ်စံးအၢစံးသီ,
         2  ဒီး, သုမ့ၢ်လ့ၣ်ကွၢ်တ့ၢ် လၢပကစၢ်မ့ၢ်တၢ်ဂ့ၤဒီး, ဒ်ဖိဆံးအိၣ်ဖျဲၣ်သီအသိးန့ၣ်,―3  ဆၢန့ၢ်တၢ်နုၢ်ထံနီၢ်စၢ်ဘၣ်ဃးဒီးသူၣ်ဒီးသး, ဒ်သိးသု ကဒိၣ်ထီၣ်လၢအီၤ တုၤလၢတၢ်အုၣ်က့ၤခီၣ်က့ၤတက့ၢ်.4  သုဟဲဆူအဝဲဒၣ်အအိၣ်ဒ်လၢၢ်မူတဖျၢၣ်အသိး, လၢအ ဘၣ်တၢ်ညိကွံာ်အီၤလၢပှၤကညီဘၣ်ဆၣ်ဒီး, မ့ၢ်တၢ်
         လုၢ်ဒိၣ်ပှ့ၤဒိၣ်, ဒီးဘၣ်ဃုထၢအီၤလၢယွၤလီၤ.
         5  ဒီးသုဝဲ သ့ၣ်အံၤဒ်လၢၢ်မူတဖၣ်အသိးန့ၣ်, ဘၣ်တၢ်သူၣ်ထီၣ်, ဒီး ကဲထီၣ်ဟံၣ်ဘၣ်ဃးဒီးသူၣ်ဒီးသးန့ၣ်,
         ပှၤလုၢ်တၢ်အဒိၣ် အစီအဆှံတကလုာ်, ဒ်သိးသုကပာ်ထီၣ်တၢ်လုၢ်ဘၣ် ဃးဒီးသူၣ်ဒီးသးလၢအဘၣ်ယွၤအသး,
         လၢယ့ၣ်ရှူးခ ရံာ်အဃိန့ၣ်လီၤ.
         6  အဂ့ၢ်ဒ်အံၤ, တၢ်ကွဲးအသးဟဲဝဲဒ်အံၤ ကွၢ်ကွၢ်, ယပာ်လီၤလၢၢ်တၢ်ခီၣ်ထံးအသနၢၣ်, ဘၣ်တၢ် ဃုထၢ,
         တၢ်လုၢ်ဒိၣ်ပှ့ၤဒိၣ်, လၢစံယိၣ်အပူၤလီၤ. ဒီးပှၤ လၢအနာ်အီၤတဖၣ်န့ၣ်, အမဲာ်တဆှးဘၣ်လီၤ.-7  မၤသးဒ်န့ၣ်ဒီး မ့ၢ်လၢတၢ်လုၢ်ဒိၣ်ပှ့ၤဒိၣ်လၢပှၤလၢအ နာ်တၢ်, သုဝဲသ့ၣ်အဂီၢ်. မ့မ့ၢ်လၢပှၤလၢအတနာ်ဘၣ်
         တၢ်အဂီၢ်န့ၣ်, လၢၢ်လၢပှၤသူၣ်ဟံၣ်ညိကွံာ်ဝဲတဖျၢၣ်န့ၣ် အဝဲန့ၣ်ထီၣ်ဘးလၢတၢ်သနၢၣ်အခိၣ်စိၣ်,-8  ဒီးကဲလၢလၢၢ်ဘၣ်တိၢ်, ဒီးလၢၢ်ဒုးလီၤဃံၤ တၢ်လီၤ. အဝဲသ့ၣ်တနာ်ဘၣ်တၢ်သတးဒီး, ဘၣ်တိၢ် ဘၣ်ထံးဝဲလၢတၢ်အကလုၢ်အဃိ,
         ဒီးတၢ်ပာ်စ့ၢ်ကီးအဝဲ သ့ၣ်လၢတၢ်န့ၣ်အဂီၢ်လီၤ.
         9  မ့မ့ၢ်သုဝဲသ့ၣ်အံၤ, သုမ့ၢ်တၢ်အစၢၤအသွဲၣ်လၢအဘၣ် တၢ်ဃုထၢအီၤ, ပှၤလုၢ်တၢ်အဒိၣ်စီၤပၤ, ပှၤစီဆှံတက
         လုာ်,-ပှၤဂီၢ်မုၢ်လၢတၢ်ပှ့ၤက့ၤအီၤ, ဒ်သိး သုကလီၣ်ဖျါထီၣ်ပှၤလၢအကိးန့ၢ်သုလၢတၢ်ခံးဆူတၢ် ကပီၤလီၤလးအပူၤတဂၤ,
         အတၢ်ဂ့ၤတၢ်ဝါန့ၣ်လီၤ.10  လၢထံးလၢမကိာ်န့ၣ်, သုတမ့ၢ်ဘၣ်ပှၤတကလုာ်ဘၣ်, မ့မ့ၢ်ခဲကနံၣ်အံၤ, သုမ့ၢ်ယွၤအပှၤတကလုာ်လီၤ.
         လၢထံး လၢမကိာ်န့ၣ်, သုတဒိးဘၣ်တၢ်သးကညီၤဘၣ်, မ့မ့ၢ်ခဲ ကနံၣ်အံၤ, သုဒိးဘၣ်တၢ်သးကညီၤလီၤ.-11  ပှၤလၢတၢ်အဲၣ်အီၤသ့ၣ်ဧၢ, ယဃ့ကညးသုဒ်ပှၤတမှံၤ ဒီးပှၤလဲၤတၢ်အသိး, ဟးဆှဲးတၢ်သးကွံဘၣ်ဃးဒီးတၢ်
         ဖံးတၢ်ညၣ်လၢအဒုးတၢ်ယၤတၢ်ဒီး ပသူၣ်ပသးန့ၣ်တ12  က့ၢ်. မ်သုအိၣ်ဒီးသုတကဲာ်ပဝးဂ့ၤလၢပှၤကလုာ်တဖၣ် အကျါ, ဒ်သိးပှၤလၢအစံးအၢသုဒ်ပှၤမၤတၢ်အၢတၢ်သီ
         န့ၣ်, တုၤအကွၢ်သုမၤတၢ်ဂ့ၤဒီး, ကစံးထီၣ်ပတြၢၤယွၤ, ဖဲ တၢ်အိၣ်သကိးအမုၢ်နံၤန့ၣ်တက့ၢ်.13  မၤသးဒ်န့ၣ်ဒီးပာ်သုသးလၢ ကယဲၢ်ပှၤကညီအတၢ် စံၣ်ညီၣ်အဖီလာ်, လၢပကစၢ်အဃိတက့ၢ်. လၢစီၤပၤ,
         ဒ် ပှၤအဒိၣ်ကတၢၢ်,
         14  ဒီးလၢပဒိၣ်, ဒ်ပှၤဒိးမၢအသးလၢအီၤ လၢတၢ်စံၣ်ညီၣ်ဃၣ်ပှၤမၤတၢ်အၢအဂီၢ်, ဒီးလၢတၢ်စံး ထီၣ်ပတြၢၤပှၤမၤတၢ်ဂ့ၤအဂီၢ်အသိးန့ၣ်တက့ၢ်.
         15  အဂ့ၢ် ဒ်အံၤ, ယွၤအသးအိၣ်ဝဲဒ်အံၤ, လၢသုကဒုးအိၣ်ဘှီၣ်က လာ်ပှၤဟးဂီၤဖိအတၢ်တသ့ၣ်ညါဘၣ်, လၢသုမၤတၢ်ဂ့ၤ
         အဃိန့ၣ်လီၤ.
         16  ဒ်ပှၤသဘျ့အသိးန့ၣ်, ဒီးတပာ်ဘၣ်တၢ် သဘျ့လၢတၢ်အၢအနီၣ်ကျၢၢ်ဘၢဘၣ်, မ့မ့ၢ်ဒ်ယွၤအခ့ အပှၤအသိးန့ၣ်တက့ၢ်.17  ယူးယီၣ်ပှၤကညီခဲလၢာ်တက့ၢ်. အဲၣ်ဒီပုၢ်ဝဲၢ်ခဲလၢာ် တက့ၢ်. ပျံၤယွၤတက့ၢ်. ယူးယီၣ်စီၤပၤတက့ၢ်.
         18  တၢ်အခ့ အပှၤသ့ၣ်ဧၢ, ပာ်သုသးလၢသုကစၢ် အဖီလာ်လၢက ယဲၢ်တၢ်သးပျံၤန့ၣ်တက့ၢ်. ထဲပှၤအဂ့ၤ, ဒီးပှၤအခုၣ်အမုာ်
         ဧိၤတမ့ၢ်ဘၣ်. မ့ၢ်လၢပှၤအကီစ့ၢ်ကီးတက့ၢ်.
         19  အဂ့ၢ်ဒ် အံၤ, ပှၤမ့ၢ်ဒိးတၢ်သူၣ်အုးသးအုးလၢပှၤမၤအီၤတတီတ လိၤဘၣ်, လၢအသးလၢအသ့ၣ်ညါဒၣ်တၢ်ဘၣ်ဃးဒီး
         ယွၤအဃိန့ၣ်ဒီး, အဘျုးအဖှိၣ်အိၣ်ဝဲလီၤ.
         20  အဂ့ၢ်ဒ်အံၤ, သုမ့ၢ်ဒိးတၢ်တီၢ်သု, လၢသုတၢ်ဒဲးဘးအဃိ, ဒီးဝံသးစူၤ တၢ်ဒီး, တၢ်စံးထီၣ်ပတြၢၤသုအလီၢ်အိၣ်ဒ်လဲၣ်.
         မ့မ့ၢ်တုၤ သုမၤတၢ်ဂ့ၤဒီးဘၣ်တၢ်လၢအဃိဒီး, သုမ့ၢ်ဝံသးစူၤတၢ် ဒီး, တၢ်န့ၣ်အိၣ်မးဒီး အဘျုးအဖှိၣ်လၢယွၤအမဲာ်ညါ
         လီၤ
         21  အဂ့ၢ်ဒ်အံၤ, သုဒိးတၢ်ကိးန့ၢ်သုဆူအဝဲန့ၣ်လီၤ. အ ဂ့ၢ်ဒ်အံၤ, ခရံာ်ဒိးတၢ်လၢပဃိ, ဒီးပာ်လီၤတဲာ်အဒိအ
         တဲာ်, ဒ်သိးပကယီၢ်အခီၣ်လီၢ်န့ၣ်လီၤ.
         22  အဝဲဒၣ်တမၤ ဘၣ်တၢ်ဒဲးဘးဘၣ်, ဒီးတၢ်တထံၣ်န့ၢ်ဘၣ်တၢ်လီတၢ် ဝ့ၤလၢအထးခိၣ်ဘၣ်.-23  ဘၣ်တၢ်ဒုၣ်ဒွဲၣ်, ဒီးတဒုၣ်ဒွဲၣ်ဆၢဘၣ်ဝဲဘၣ်. ဒိးတၢ်, ဒီးတကတိၤပျံၤဘၣ် တၢ်ဘၣ်, မ့ၢ်အအးလီၤအသးလၢပှၤစံၣ်ညီၣ်တၢ်တီတ
         ဂၤအစုပူၤလီၤ.
         24  အဝဲဒၣ်အကစၢ်ဒၣ်ဝဲ ဒိးပတၢ်ဒဲးဘး လၢသ့ၣ်အလိၤလၢအနီၢ်ခိဒၣ်ဝဲအပူၤ, ဒ်သိးပကသံကွံာ် လၢတၢ်ဒဲးဘး,
         ဒီးပကမူထီၣ်လၢတၢ်တီတၢ်လိၤအပူၤ လီၤ. ဒီးသုဘျါက့ၤလၢအဝဲဒၣ်ဘၣ်တီၢ်အပူၤလီၢ်အဃိ လီၤ.-25  အဂ့ၢ်ဒ်အံၤ, သုမ့ၢ်တ့ၢ်ဒ်သိလၢအ ဟးဖျိးကျဲအသိးန့ၣ်- ဘၣ်ဆၣ်ဒီး, ခဲကနံၣ် အံၤ, သုတုၤက့ၤလၢပှၤကွၢ်သိ, ဒီးသုသးအပှၤကွၢ်တၢ်တ ဂၤ, အအိၣ်န့ၣ်လီၤ.
         
            
               	+ ၡါ. ၂၈း၁၆|Isa.28.16*.

               	+ စံး. ၁၁၈း၂၂, ၂၃|Ps.118.22-Ps.118.23*.

               	+ ၂မိၤ. ၁၉း၆|Exod.19.6*,

               	+ ဟိၤ. ၂း၂၃|Hos.2.23*.

               	+ ၡါ. ၅၃း၉|Isa.53.9*.

               	+ ၡါ. ၅၃း၅|Isa.53.5*.

               	+ ၡါ. ၅၃း၆|Isa.53.6*.

၃31  ဒ်န့ၣ်အသိးပိာ်မုၣ်သ့ၣ်ဧၢ, ပာ်သုသးလၢသုဝၤဒၣ်သု ဝဲအဖီလာ်, ဒ်သိးအဝဲသ့ၣ်တဂၤဂၤမ့ၢ်တစူၢ်ဘၣ်တၢ်အ
         ကလုၢ်အကထါဘၣ်ဒီး, တၢ်အကလုၢ်အကထါတအိၣ် ဘၣ်ဒီး, ကဘၣ်တၢ်မၤန့ၢ်အီၤလၢအမါအတကဲာ်ပဝးအ ဃိ,
         2  ဖဲအထံၣ်သုတကဲာ်ပဝးအစီအဆှံအိၣ်ဒီးပျံၤတၢ် န့ၣ်တက့ၢ်.
         3  ပိာ်မုၣ်တဖၣ်အကယၢကယဲန့ၣ်, မ်အသု တမ့ၢ်တၢ်အိၣ်လၢခိ, တၢ်သံၣ်ခိၣ်သူ, ဒီးတၢ်ဃၢၤထူ ဃၢၤလွဲ,
         ဒီးတၢ်သိးအကူအသိးန့ၣ်တဂ့ၤ.
         4  မ်အမ့ၢ်တၢ် လၢအပှၤလၢညါဘၣ်ဃးဒီးပသး, တၢ်လၢအတအုၣ်သံ ကျၣ်သံဘၣ်, ဒီးအတၢ်သူၣ်စူၤသးစူၤ, ဒီးတၢ်သူၣ်ဘှီၣ်
         သးဘှီၣ်, လၢအမ့ၢ်တၢ်လုၢ်ဒိၣ်ပှ့ၤဒိၣ်လၢယွၤအမဲာ်ညါ န့ၣ်တက့ၢ်.
         5  အဂ့ၢ်ဒ်အံၤ, ပိာ်မုၣ်စီဆှံလၢထံးလၢပျၢၤ, လၢအမုၢ်လၢ်တၢ်လၢယွၤန့ၣ်, ကယၢကယဲအသး, လၢ တၢ်ပာ်အသးလၢအဝၤဒၣ်ဝဲအဖီလာ်လီၤ.
         6  ဒ်နီၢ်စၤရါဒိ ကနၣ်စီၤအၤဘြၤဟၣ်အကလုၢ် ဒီးကိးအီၤလၢကစၢ်အ သိး, ဒီးသုမ့ၢ်မၤတၢ်ဂ့ၤ, ဒီးတပျံၤဘၣ်လၢတၢ်ပျံၤနီတမံၤ
         ဘၣ်ဒီး, သုကကဲလၢအဖိလီၤ.7  ဒ်န့ၣ်အသိးပိာ်ခွါသ့ၣ်ဧၢ, ဒ်သိးသုတၢ်ဘါထုကဖၣ် သုတဘၣ်တၢ်တြီအီၤတဂ့ၤဒီး, အိၣ်ဒီးသုမါဒ်တၢ်သ့ၣ်
         ညါအသိး, ဒီးယူးယီၣ်ပိာ်မုၣ်န့ၣ်ဒ်တၢ်လၢအဂံၢ်အဘါ စၢ်တက့ၢ်အသိး, ဒီးဒ်ပှၤဒိးန့ၢ်ဃုာ်တၢ်ဟ့ၣ်သါလၢတၢ်
         မူအဘျုးအဖှိၣ်အသိးန့ၣ်တက့ၢ်.8  လၢခံကတၢၢ်န့ၣ်, မ်ပှၤခဲလၢာ်ကဲထီၣ်ပှၤသးတဖျၢၣ် ဃီ, ပှၤဒိးဃုာ်တၢ်, ပှၤအဲၣ်ဒီပုၢ်ဝဲၢ်,
         ပှၤသးကညီၤတၢ်, ပှၤ ဆီၣ်လီၤအသးန့ၣ်တက့ၢ်.
         9  လၢတၢ်အၢအဃိန့ၣ်, ဟ့ၣ် ကၣ်တၢ်အၢတဂ့ၤ. လၢတၢ်ဒုၣ်ဒွဲၣ်အဃိန့ၣ်, ဟ့ၣ်ကၣ် တၢ်ဒုၣ်ဒွဲၣ်တဂ့ၤ,
         အခိၣ်တလိာ်တၢ်ဆိၣ်ဂ့ၤန့ၣ်တက့ၢ်. အဂ့ၢ်ဒ်အံၤ, သုဘၣ်တၢ်ကိးန့ၢ်သုလၢတၢ်အံၤအဂီၢ်, ဒ် သိးသုကန့ၢ်ဘၣ်သါတၢ်ဆိၣ်ဂ့ၤန့ၣ်လီၤ.10  အဂ့ၢ်ဒ်အံၤ, ပှၤလၢအသးအဲၣ်တၢ်မူ, ဒီးဆၢထံၣ်အနံၤ အသီလၢအဂ့ၤတဖၣ်န့ၣ်, မ်အတြီဃာ် အပျ့ၤလၢတၢ်
         အၢ, ဒီးအပျူၤလၢတၢ်ကတိၤလီတၢ်န့ၣ်တက့ၢ်. မ်အဟး ဆှဲးတၢ်အၢ, ဒီးမၤတၢ်ဂ့ၤတက့ၢ်.
         11  မ်အဃုတၢ်ဃူတၢ်ဖိး, ဒီးလူၤအီၤတက့ၢ်.
         12  အဂ့ၢ်ဒ်အံၤ, ယွၤအမဲာ်အိၣ်လၢပှၤ တီပှၤလိၤအလိၤ, ဒီးအနၢ်အိၣ်လၢ ပှၤလၢအဃ့ကညး တၢ်အဂီၢ်လီၤ.
         ဒီးယွၤအမဲာ်ထီဒါပှၤမၤတၢ်အၢန့ၣ်လီၤ.- ―
         13  ဒီးသုမ့မ့ၢ် ပှၤလၢအသးဆူၣ်လၢ တၢ်ဂ့ၤအဂီၢ်ဒီး, မ့ၢ်မတၤကမၤအၢသုတဂၤလဲၣ်.
         14  မ့မ့ၢ် သုမ့ၢ်ဘၣ်တၢ်ဖှီၣ်တၢ်နးလၢတၢ်တီတၢ်လိၤအဃိဒီး, သု ဘၣ်ဆိၣ်ဂ့ၤလီၤ. ဒီးသုတပျံၤအဝဲသ့ၣ်
         အတၢ်မၤပျံၤန့ၣ် တဂ့ၤ, ဒီးသူၣ်ကိၢ်သးဂီၤတဂ့ၤ.
         15  ဒီးပာ်စီဆှံကစၢ်ခရံာ် လၢသုသးကံၢ်ပူၤတက့ၢ်.-ဒီးကယဲၢ်ပှၤ လၢအသံကွၢ်သုလၢ တၢ်မုၢ်လၢ်အိၣ်လၢသုပူၤအဂ့ၢ်အ ကျိၤကိးဂၤဒဲးန့ၣ်, အိၣ်ကတီၤသုသး
         ထီဘိလၢတၢ်စံး ဆၢ, မ့မ့ၢ်လၢတၢ်သူၣ်စူၤသးစူၤဒီးတၢ်ပျံၤတၢ်ဖုးတက့ၢ်.
         16  အိၣ်ဒီးသုသးလၢအသ့ၣ်ညါဒၣ်တၢ်အဂ့ၤ, ဒ်သိးတၢ်လၢ အဝဲသ့ၣ်စံးအၢသု, ဒ်ပှၤမၤအၢတၢ်အသိး, ပှၤလၢအက
         တိၤတရီတပါသုမၤတၢ်အဂ့ၤလၢခရံာ်အပူၤအံၤ, ကမဲာ် ဆှးဝဲလီၤ.
         17  အဂ့ၢ်ဒ်အံၤ, မ့ၢ်ဘၣ်ယွၤအသးဒီး, ပဘၣ်တၢ် နးတၢ်ဖှီၣ်လၢပမၤတၢ်ဂ့ၤအဃိ, ဂ့ၤန့ၢ်ပဘၣ်တၢ်လၢပ
         မၤတၢ်အၢအဃိန့ၣ်တက့ၢ်လီၤ.
         18  အဂ့ၢ်ဒ်အံၤ, ခရံာ်ဒိး တၢ်စ့ၢ်ကီးတဘျီလၢတၢ်ဒဲးဘးအဃိ, ပှၤတီပှၤလိၤလၢ ပှၤတတီတလိၤအဂီၢ်,
         ဒ်သိးအကဆှၢန့ၢ်ပှၤဆူ ယွၤအ အိၣ်လီၤ. အဂ့ၢ်ဒ်အံၤ, ဒိးသံအသးလၢတၢ်ဖံးတၢ်ညၣ်အ ပူၤဘၣ်ဆၣ်ဒီး,
         ဒိးတၢ်မၤမူထီၣ်က့ၤအီၤလၢ သးန့ၣ် လီၤ.
         19  လၢအဝဲန့ၣ်စ့ၢ်ကီးလဲၤစံၣ်တဲၤတဲလီၤတၢ်လၢသး တဖၣ်အိၣ်ဝဲလၢဃိာ်ပူၤ,
         20  ဖဲအဝဲသ့ၣ်တဖၣ်လၢထံးလၢ ပျၢၤတစူၢ်ဘၣ်တၢ်ဘၣ်, ဖဲယွၤအတၢ်ဝံသးစူၤဆူလၢ်ဟူ တၢ်လၢစီၤနိအၤအစိၤ,
         လၢတၢ်တ့ကဘီအဖၢမုၢ်န့ၣ်လီၤ. လၢအပူၤန့ၣ်ပှၤစှၤဂၤ, ဒ်ပစံးတၢ်အသိး, ပှၤအသးဃိးဂၤ, တုၤလၢတၢ်အုၣ်က့ၤခီၣ်က့ၤအီၤလၢထံလီၤ.
         21  လၢအဝဲ န့ၣ်အဒိအတဲာ် တၢ်ဒိးဘျၢ*ပသးအုၣ်က့ၤခီၣ်က့ၤစ့ၢ်ကီး ပှၤခဲကနံၣ်အံၤ, တမ့ၢ်ဘၣ်တၢ်ပာ်ကွံာ်ပဖံးပညၣ်,
         အ တၢ်ဘၣ်အၢဘၣ်. မ့ၢ်ပသးသ့ၣ်ညါဒၣ်တၢ်အဂ့ၤ အမံ သူၣ်မံသးဘၣ်ဃးဒီး ယွၤလၢယ့ၣ်ရှူးခရံာ်အတၢ်ဂဲၤဆၢ
         ထၢၣ်က့ၤအဃိလီၤ.
         22  အဝဲဒၣ်န့ၣ်က့ၤထီၣ်ဆူမူခိၣ်, ဒီး အိၣ်ဝဲလၢယွၤအစုထွဲတခီ, ဒီးတၢ်ပာ်ကလူးတဖၣ်, ဒီး တၢ်အစိအကမီၤ,
         ဒီးတၢ်အကဟုအကညီၢ်တဖၣ်လၢ အဖီလာ်လီၤ.
         
            
               	+ စံး. ၃၄း၁၂-၁၆|Ps.34.12-Ps.34.16*.

               	+ ၡါ. ၈း၁၂|Isa.8.12*.

            

         
      

   
      
         4
၄41  မၤသးဒ်န့ၣ်ဒီး, မ့ၢ်ခရံာ်ဒိးတၢ်လၢတၢ်ဖံးတၢ်ညၣ်အ ပူၤလၢပဂီၢ်သတးဒီး, သိးထီၣ်သုဝဲသးတမံၤဃီန့ၣ်အစု
         ကဝဲၤတက့ၢ်. အဂ့ၢ်ဒ်အံၤ, အဝဲဒၣ်ဒိးတၢ်လၢတၢ်ဖံးတၢ် ညၣ်, ဒီးဆိတ့ၢ်လံလၢတၢ်ဒဲးဘးလံ.
         2  ဒ်သိးတၢ်အဆၢ အကတီၢ်အိၣ်လီၤတဲာ်လၢတၢ်ဖံးတၢ်ညၣ်အပူၤ, သုသု တမူလၢၤလၢပှၤကညီအသးကွံတၢ်အပူၤတဂ့ၤ,
         မ့ၢ်လၢ တၢ်ဘၣ်ယွၤအသးအပူၤန့ၣ်တက့ၢ်.
         3  အဂ့ၢ်ဒ်အံၤ, ပသး သမူအဆၢအကတီၢ်လၢအပူၤကွံာ်န့ၣ်, အါလံလၢပမၤ ဘၣ်ပှၤကလုာ်တဖၣ်အသးအဂီၢ်, ဖဲပလဲၤလၢတၢ်လုၣ်
         ကိလုၣ်ကပာ်, တၢ်သးကွံတၢ်, တၢ်အီလုၣ်ကိစပံးထံ, တၢ်အီၣ်ဖှိၣ်အီဖှိၣ်, ဒီးတၢ်ဘါတၢ်သးဘၣ်အၢတၢ်ဂီၤတ
         ဖၣ်, အဖၢမုၢ်န့ၣ်လံ.
         4  မ့ၢ်သုတဃ့ၢ်ဃုာ်ဒီးအီၤလၢတၢ် ကလုာ်ကလိၤအတၢ်လုၣ်ကိအပူၤဒီး, အဝဲသ့ၣ်ကမၢက မၣ်ဝဲ, ဒီးဒုၣ်ဒွဲၣ်တၢ်လီၤ.
         5  အဝဲသ့ၣ်တဖၣ်န့ၣ်ကဘၣ် ဟ့ၣ်တၢ်စံးဆၢလၢ ပှၤလၢအအိၣ်ကတဲာ်ကတီၤအသး ဒ်သိးအကစံၣ်ညီၣ်ပှၤမူဒီးပှၤသံတဂၤန့ၣ်လီၤ.
         6  အဂ့ၢ်ဒ် အံၤ, လၢတၢ်န့ၣ်အဃိစ့ၢ်ကီး, တၢ်သးခုအကစီၣ်ဘၣ် တၢ်စံၣ်တဲၤတဲလီၤလၢပှၤသံတဖၣ်, ဒ်သိးအဝဲသ့ၣ်က
         ဘၣ်တၢ်စံၣ်ညီၣ်ဘၣ်ဃးဒီးပှၤကညီလၢတၢ်ဖံးတၢ်ညၣ် အပူၤ, ဒီးမူဝဲဘၣ်ဃးဒီးယွၤ, လၢသးန့ၣ်အပူၤလီၤ.7  ဒီးတၢ်ခဲလၢာ်အကတၢၢ်န့ၣ်ဘူးထီၣ်လံ. မၤသးဒ်န့ၣ် ဒီး, ပာ်သုသးသပှၢ်ပှၢ်, ဒီးဆိးသီလၢတၢ်ဘါထုကဖၣ်အ
         ဂီၢ်တက့ၢ်.
         8  ဒီးလၢတၢ်ခဲလၢာ်အမဲာ်ညါ, မ်တၢ်အဲၣ်တၢ် ကွံဒိၣ်မးအိၣ်လၢသုကျါတက့ၢ်. အဂ့ၢ်ဒ်အံၤ, တၢ်အဲၣ်
         တၢ်ကွံန့ၣ်ကျၢၢ်ဘၢတၢ်ဒဲးဘးအါမးလီၤ.-9  တၢ်ကဒူးကဒ့ၣ်တအိၣ်ဘၣ်ဒီး, တူၢ်ထံၣ်တူၢ်တ မှံၤလိာ်သုသးတက့ၢ်.
         10  ဒ်ပှၤဂ့ၤကွၢ်ယွၤအဘျုးအဖှိၣ်အ ကလုာ်ကလုာ်အသိးန့ၣ်, အံးက့ၤကွၢ်က့ၤလိာ်သုသး, ဒ်သုန့ၢ်တၢ်ဘျုးတၢ်ဖှိၣ်တဂၤဒီးတဂၤအသိးန့ၣ်တက့ၢ်.11  ပှၤတဂၤဂၤမ့ၢ်ကတိၤတၢ်ဒီး, မ်အကတိၤတၢ်ဒ်ယွၤအက လုၢ်အသိးန့ၣ်တက့ၢ်. ပှၤတဂၤဂၤမ့ၢ်အံးက့ၤကွၢ်က့ၤတၢ်
         ဒီး, မ်အမၤဒ်ယွၤဟ့ၣ်လီၤအဂံၢ်အဘါအသိး, ဒ်သိးယွၤ ကဘၣ်တၢ်လၤကပီၤလၢတၢ်ခဲလၢာ်အပူၤ လၢယ့ၣ်ရှူး
         ခရံာ်အဃိတက့ၢ်. တၢ်လၤကပီၤဒီးတၢ်စိတၢ်ကမီၤန့ၣ် မ့ၢ်အဝဲဒၣ်အတၢ်အစိၤစိၤအဃၣ်ဃၣ်လီၤ. အၤမ့ၣ်.
         12  ပှၤလၢတၢ်အဲၣ်အီၤသ့ၣ်ဧၢ, တၢ်လ့ပစီမ့ၣ်အူအိၣ်လၢသုကျါလၢအဟဲဝဲဒ်သိးအကမၤကွၢ်သုန့ၣ်, သုတကမၢကမၣ်လၢအဃိ,
         ဒ်တၢ်လီၤဆီဘၣ်သုအသိးန့ၣ်တဂ့ၤ.―13  မ့မ့ၢ်ဒ်သုမ့ၢ်ပှၤဘၣ်ဃုာ်ခရံာ် အတၢ်နးတၢ်ဖှီၣ်အသိး, သးခု, ဒ်သိးသုကသးခုစ့ၢ်ကီးဒိၣ်ဒိၣ်ကလဲာ်ဖဲအဝဲဒၣ်
         အလၤအကပီၤအိၣ်ဖျါထီၣ်န့ၣ်တက့ၢ်.
         14  သုမ့ၢ်ဘၣ်တၢ် ဒုၣ်ဒွဲၣ်လၢခရံာ်အမံၤအဃိဒီး, သုဘၣ်တၢ်ဆိၣ်ဂ့ၤလီၤ. အဂ့ၢ်ဒ်အံၤ, တၢ်လၤကပီၤအသးဒီးယွၤအသးအိၣ်ဝဲဆိး
         ဝဲလၢသုလိၤလီၤ.-15  အဂ့ၢ်ဒ်အံၤ, ဒ်ပှၤမၤသံပှၤကညီအသိးမ့ၢ်ဂ့ၤ, ဒ်တၢ် ဘျၣ်အသိးမ့ၢ်ဂ့ၤ, ဒ်ပှၤမၤအၢတၢ်မ့ၢ်ဂ့ၤ,
         ဒ်ပှၤဂုာ်ကွၢ်ပှၤ ဂၤအတၢ်မ့ၢ်ဂ့ၤ, မ်သုသုတဘၣ်တၢ်နီတမံၤတဂ့ၤ.
         16  မ့မ့ၢ် ပှၤမ့ၢ်ဘၣ်တၢ်ဒ်ခရံာ်ဖိအသိးန့ၣ်ဒီး, မ်အသုတမဲာ်ဆှး တဂ့ၤ. မ်အစံးထီၣ်ပတြၢၤယွၤလၢတၢ်န့ၣ်အဃိတက့ၢ်.17  အဂ့ၢ်ဒ်အံၤ, အဆၢကတီၢ်လၢ တၢ်စံၣ်ညီၣ်ကဘၣ်ဆိ ယွၤအဟံၣ်န့ၣ်ဘၣ်လံဝဲလံ. ဒီးမ့ၢ်ဘၣ်ဆိပှၤဒီး,
         ပှၤလၢ အတစူၢ်တနာ်ဘၣ် ယွၤအတၢ်သးခုအကစီၣ်တဖၣ်န့ၣ်, အကတၢၢ်ကမၤအသးဒ်လဲၣ်.
         18  ဒီးပှၤတီပှၤလိၤတုၤလၢ တၢ်အုၣ်က့ၤခီၣ်က့ၤမ့ၢ်ကီဒီး, ပှၤတယူးတယီၣ်ဘၣ်ယွၤ, ဒီးတၢ်ဒဲးဘးဖိန့ၣ်,
         ကအိၣ်ဖျါဖဲလဲၣ်ပူၤလဲၣ်.-19  မၤသးဒ်န့ၣ်ဒီး, ပှၤလၢအဘၣ်တၢ်ဒ်အဘၣ်ယွၤအသး အသိးတဖၣ်န့ၣ်, မ်အပာ်တ့ၢ်အသးလၢယွၤလၢတၢ်မၤ ဂ့ၤအပူၤ,
         ဒ်လၢပှၤတ့တၢ်လၢအကလုၢ်တီအသိးန့ၣ်တ က့ၢ်.
         
            
               	+ ကတိၤ. ၁၀း၁၂|Prov.10.12*.

               	+ လၢအဝဲသ့ၣ်အဃိန့ၣ်, ဘၣ်တၢ်ဒုၣ် ဒွဲၣ်အီၤ, မ့မ့ၢ်လၢသုဝဲသ့ၣ်အဃိန့ၣ်, ဘၣ်တၢ်စံးထီၣ်ပ တြၢၤအီၤလီၤ.

               	+ ကတိၤ. ၁၁း၃၁|Prov.11.31

၅51  ပှၤသးပှၢ်အိၣ်လၢသုကျါတဖၣ်န့ၣ်, ယဃ့ကညးအီၤ လီၤ. ယဲဒၣ်အံၤယမ့ၢ်စ့ၢ်ကီးအသကိးသးပှၢ်တဂၤ,
         ဒီးပှၤ အုၣ်အသးလၢခရံာ်အတၢ်နးတၢ်ဖှီၣ်အဂ့ၢ်အကျိၤ, ဒီးပှၤ န့ၢ်ဃုာ်တၢ်လၤကပီၤလၢ တၢ်ကလီၣ်ဖျါထီၣ်န့ၣ်လီၤ.―2  ဘုၣ်အီၣ်ဘုၣ်အီယွၤအသိတဖုအိၣ်လၢသုကျါ, ဒီးကွၢ် အီၤလၢတၢ်မၢဆူၣ်သုအဃိတမ့ၢ်ဘၣ်, မ့ၢ်လၢသုသး
         အိၣ်ထီၣ်ဒၣ်တၢ်အဃိတက့ၢ်. လၢစ့ဘၣ်ဃးဒီးတၢ်မဲာ် ဆှးအဃိတမ့ၢ်ဘၣ်, မ့ၢ်လၢသုသးအိၣ်သပှၢ်တၢၢ်အဃိ
         တက့ၢ်.
         3  ဒ်ပှၤပာ်ကစၢ်အသးလၢတၢ်န့ၢ်သါအဖီခိၣ်တ မ့ၢ်ဘၣ်, မ့ၢ်ဒ်ပှၤကဲထီၣ်သိတဖု အဒိအတဲာ်အသိးတ က့ၢ်.
         4  ဒီးတုၤပှၤကွၢ်သိအခိၣ်အိၣ်ဖျါထီၣ်ဒီး, သုကန့ၢ် ဘၣ်တၢ်လၤကပီၤအခိၣ်သလုးလၢ အတလီၤညွံးဘၣ်
         န့ၣ်လီၤ.5  ဒ်န့ၣ်အသိးပှၤလၢအသးစၢ်သ့ၣ်ဧၢ, ပာ်သုသးလၢပှၤ သးပှၢ်သ့ၣ်အဖီလာ်တက့ၢ်. ဒီးသုဝဲသ့ၣ်ခဲလၢာ်,
         ပာ် လိာ်သုသးလၢသုဖီလာ်သကိးသကိး, ဒီးကူထီၣ်သိး ထီၣ်တၢ်ဆီၣ်လီၤပသးတက့ၢ်. အဂ့ၢ်ဒ်အံၤ, ယွၤတြီဃာ်
         ပှၤပာ်ထီၣ်ထီအသး, ဒီးဟ့ၣ်လီၤတၢ်ဘျုးတၢ်ဖှိၣ်လၢပှၤ6  ဆီၣ်လီၤအသးလီၤ.- မၤသးဒ်န့ၣ်ဒီး ဆီၣ်လီၤသုသးလၢယွၤအစုကညီၢ်အဖီလာ်, ဒ်သိးတုၤ အဆၢကတီၢ်ဘၣ်ဒီး, ကပာ်ထီၣ်ထီသုန့ၣ်တက့ၢ်.
         7  က ယဲၢ်သုတၢ်ဘၣ်ယိၣ်ဘၣ်ဘီန့ၣ်, ပာ်ထီၣ်လၢအဝဲဒၣ်အ လိၤခဲလၢာ်တက့ၢ်. အဂ့ၢ်ဒ်အံၤ, အသးအိၣ်သုလီၤ.8  ကီၤသုသးတက့ၢ်. ဆိးသီတက့ၢ်. အဂ့ၢ်ဒ်အံၤ, ဒ်ခ့ ယုၢ်ကညီၤရုၢ်ရုၢ်အသိးန့ၣ်, သုဒုၣ်သုဒါမုၣ်ကီၤလံၢ်ဟး
         ဝ့ၤဝီၤဃုပှၤလၢအကယူၢ်လီၤဝဲလီၤ.
         9  အိၣ်ဂၢၢ်အိၣ်ကျၢၤ လၢတၢ်နာ်အပူၤ, ဒီးတြီအဝဲဒၣ်တက့ၢ်. အဂ့ၢ်ဒ်အံၤ, သု သ့ၣ်ညါလၢသုဒီပုၢ်ဝဲၢ်ခဲလၢာ်
         ဘၣ်တၢ်နးတၢ်ဖှီၣ်တမံၤ ဃီအံၤလၢဟီၣ်ခိၣ်ချၢလီၤ.10  ဒီးသုဒိးတၢ်တစိၢ်ဝံၤဒီး, ကယဲၢ်တၢ်ဘျုးတၢ်ဖှိၣ်ခဲ လၢာ်အကစၢ်လၢအကိးန့ၢ်ပှၤဆူ အလၤကပီၤအထူအ
         ယိာ်လၢယ့ၣ်ရှူးခရံာ်အပူၤန့ၣ်, အကစၢ်ဒၣ်ဝဲ, ကမၤလၢ ထီၣ်ပှဲၤထီၣ်, ဂၢၢ်ထီၣ်ကျၢၤထီၣ်, ဆူၣ်ထီၣ်ချ့ထီၣ်သု,
         ဒီး သူၣ်ထီၣ်သုခၢၣ်သနၢၣ်န့ၣ်လီၤ.
         11  တၢ်လၤကပီၤဒီးတၢ် အစိအကမီၤန့ၣ်, မ်အအိၣ်ဒီးအီၤအစိၤစိၤအဃၣ်ဃၣ်တ က့ၢ်. အၤမ့ၣ်.12  လၢစီၤစံၤလဝ့ၤနုၤ, လၢယဆိကမိၣ်အမ့ၢ်ဒီပုၢ်ဝဲၢ်အ ကလုၢ်တီတဂၤအစုပူၤ, ယကွဲးန့ၢ်သုလၢတၢ်စှၤကိာ်အံၤ
         ဒီးယသဆၣ်ထီၣ်သုခံ, ဒီးယအုၣ်ယသးလၢတၢ်အံၤလၢ သုဆၢထၢၣ်လၢအပူၤန့ၣ်, မ့ၢ်ယွၤအဘျုးအဖှိၣ် နီၢ်နီၢ်
         လီၤ.13  တၢ်အိၣ်ဖှိၣ်လၢဘၤဘူၤလိၣ်အပူၤ, လၢအဘၣ်တၢ်ဃု ထၢဃုာ်ဒီးသု, ဒီးယဖိခွါစီၤမၢ်ကူးန့ၣ်, ကတိၤဒိၣ်သု
         လီၤ.
         14  ကတိၤဒိၣ်လိာ်သုသးလၢတၢ်အဲၣ်တၢ်ကွံအနၢမူ တက့ၢ်. ပှၤအိၣ်လၢယ့ၣ်ရှူးခရံာ်အပူၤ, သုဝဲသ့ၣ်ခဲလၢာ်
         န့ၣ်, မ်တၢ်ဃူတၢ်ဖိးအိၣ်ဒီးသုတက့ၢ်. အၤမ့ၣ်.လံာ်စီၤပ့းတရူးကွဲးဝဲခံဘ့ၣ်တဘ့ၣ်လံာ်စီၤပ့းတရူးကွဲးဝဲခံဘ့ၣ်တဘ့ၣ်လံာ်စီၤပ့းတရူးကွဲးဝဲခံဘ့ၣ်တဘ့ၣ်
         
            
               	+ ကတိၤ. ၃း၃၄|Prov.3.34*.

၁11  ယ့ၣ်ရှူးခရံာ်အခ့အပှၤဒီးအပှၤတၢ်မၢဖိ, ယၤစီၤၡံမိၣ် ပ့းတရူး, ယစံးဘၣ်ပှၤလၢအန့ၢ်ဘၣ်တၢ်စူၢ်တၢ်နာ်လုၢ်
         ဒိၣ်ပှ့ၤဒိၣ်တမံၤဃီဒီးပှၤ, လၢယွၤဒီးပတၢ်အုၣ်က့ၤခီၣ် က့ၤ, ယ့ၣ်ရှူးခရံာ်, အတၢ်တီတၢ်လိၤအပူၤန့ၣ်,
         2  မ်တၢ် ဘျုးတၢ်ဖှိၣ်, ဒီးတၢ်ဃူတၢ်ဖိးအါထီၣ်လၢသုဂီၢ်, လၢတၢ် သ့ၣ်ညါယွၤ, ဒီးပကစၢ်ယ့ၣ်ရှူးခရံာ်အပူၤန့ၣ်တက့ၢ်.3  အဂ့ၢ်ဒ်အံၤ, မ့ၢ်လၢတၢ်သ့ၣ်ညါဘၣ်ဃးဒီးပှၤလၢအ ကိးန့ၢ်ပှၤလၢအလၤကပီၤ, ဒီးအတၢ်ဂ့ၤတၢ်ဝါဒၣ်ဝဲသ
         တးဒီး, ယွၤအစိအကမီၤဟ့ၣ်လီၤလံပှၤလၢကယဲၢ်တၢ် ဘၣ်ဃးဒီးတၢ်မူဒီးတၢ်ယူးယီၣ်ယွၤ,
         4  ဒီးဟ့ၣ်လီၤလံစ့ၢ် ကီးပှၤလၢတၢ်စံးပာ်အဒိၣ်အမုၢ်ဒီးအလုၢ်ဒိၣ်ပှ့ၤဒိၣ်, ဒ် သိးသုကပူၤဖျဲးဒီးတၢ်ဟးဂီၤလၢ
         အကဲထီၣ်ဝဲလၢဟီၣ် ခိၣ်ချၢလၢပသးကွံတၢ်အဃိ, ဒီးန့ၢ်ဃုာ်တၢ်အလုၢ်အ လၢ်ဘၣ်ဃးဒီးယွၤန့ၣ်လီၤ.
         5  လၢတၢ်န့ၣ်အဃိစ့ၢ်ကီး, သုမၤတၢ်လၢကယဲၢ်တၢ်ဂုာ်မၤခဲလၢာ်သတးဒီး, လၢသု တၢ်နာ်အဖီခိၣ်, ပာ်ဖှိၣ်တၢ်ဂ့ၤတၢ်ဝါ,
         ဒီးလၢတၢ်ဂ့ၤတၢ် ဝါအဖီခိၣ်, တၢ်သ့ၣ်ညါ,
         6  ဒီးလၢတၢ်သ့ၣ်ညါအဖီခိၣ်, တၢ်ကီၤပသး, ဒီးလၢတၢ်ကီၤပသးအဖီခိၣ်, တၢ်ဝံသးစူၤ ဒီးလၢတၢ်ဝံသးစူၤအဖီခိၣ်,
         တၢ်ယူးယီၣ်ယွၤ,
         7  ဒီးလၢ တၢ်ယူးယီၣ်ယွၤအဖီခိၣ်, တၢ်အဲၣ်ပုၢ်အဲၣ်ဝဲၢ်, ဒီးလၢတၢ် အဲၣ်ပုၢ်အဲၣ်ဝဲၢ်အဖီခိၣ်,
         တၢ်အဲၣ်တၢ်ကွံတက့ၢ်.
         8  အဂ့ၢ်ဒ် အံၤ, တၢ်တဖၣ်န့ၣ်မ့ၢ်အိၣ်လၢသုပူၤ, ဒီးမ့ၢ်အါထီၣ်ဝဲဒီး, ကဒုးကဲထီၣ်သုလၢသုတမ့ၢ်ဘၣ်ပှၤအကၢၣ်အကျူ,
         ဒီး ပှၤတသၣ်ထီၣ်ဘၣ်လၢ တၢ်သ့ၣ်ညါ ပကစၢ်ယ့ၣ်ရှူးခ ရံာ်အဂ့ၢ်န့ၣ်ဘၣ်လီၤ.
         9  အဂ့ၢ်ဒ်အံၤ, ပှၤလၢတၢ်န့ၣ်တ ဖၣ်တအိၣ်ဘၣ်န့ၣ်, မ့ၢ်ပှၤမဲာ်ဘျီၣ်, ဒီးတထံၣ်ဘၣ်တၢ် အယံၤဘၣ်,
         ဒီးသးပ့ၤနီၣ်လၢအဒိးကဆှီထီၣ်အသးလၢ အတၢ်ဒဲးဘးလီၢ်လံၤန့ၣ်လီၤ.10  မၤသးဒ်န့ၣ်ဒီး, ဒီပုၢ်ဝဲၢ်သ့ၣ်ဧၢ, ကျဲးစၢးမၤဂၢၢ်မၤကျၢၤ တၢ်ကိးန့ၢ်သုဒီးတၢ်ဃုထၢသု, ဒိၣ်ဒၣ်တၢ်န့ၣ်တက့ၢ်.
         အဂ့ၢ်ဒ်အံၤ, သုမ့ၢ်မၤတၢ်တဖၣ်န့ၣ်ဒီး, သုတလီၤဃံၤ လၢၤဘၣ်နီတခီၣ်ဘၣ်.
         11  အဂ့ၢ်ဒ်အံၤ, ဒ်န့ၣ်အသိးတၢ်က ကပာ်ဖှိၣ်ဒီးသုထူးထူးတီၤတီၤ လၢတၢ်လဲၤနုာ်ဆူတၢ် အုၣ်က့ၤခီၣ်က့ၤ,
         ပကစၢ်ယ့ၣ်ရှူးခရံာ်အဘီအမုၢ်အထူ အယိာ်အပူၤလီၤ.12  မ်ဒ်န့ၣ်ဒီးသုသ့ၣ်ညါတၢ်န့ၣ်တဖၣ်, ဒီးသုအိၣ်ဂၢၢ် ဆိးကျၢၤ လၢတၢ်မ့ၢ်တၢ်တီလၢအအိၣ်ဒီးသုနာ်သက့ဒီး
         ယကဂုာ်ဒုးသ့ၣ်နီၣ်ထီၣ်သုလၢအဂ့ၢ်အကျိၤ, တဘိယူၢ် ဃီလီၤ.
         13  ဒီးယဆိကမိၣ်လၢယအိၣ်ဒံးလၢဒဲအံၤအဖၢ မုၢ်ဒီး, ယဂ့ၤထိၣ်ဂဲၤသုလၢတၢ်သ့ၣ်နီၣ်ထီၣ်အဂီၢ်လီၤ.―14  ယသ့ၣ်ညါလၢယဘၣ်ပာ်ကွံာ်ယဒဲအံၤချ့သဒံး, ဒ်ပက စၢ်ယ့ၣ်ရှူးခရံာ်ဒုးနဲၣ်ယၤအသိးန့ၣ်လီၤ.
         15  ဒီးယကကျဲး စၢးတၢ်ဒ်သိးယက့ၤက့ၤအလီၢ်ခံန့ၣ်, သုကသ့ၣ်နီၣ်ထီၣ် တၢ်တဖၣ်အံၤတထံၣ်ဃီလီၤ.16  အဂ့ၢ်ဒ်အံၤ, လၢပဒုးသ့ၣ်ညါသုလၢပကစၢ်ယ့ၣ်ရှူးခ ရံာ်အစိအကမီၤ, ဒီးအဟဲလီၤအဂ့ၢ်အကျိၤန့ၣ်,
         ပတပိာ် ဘၣ်ပူကဲထီၣ်လၢတၢ်ကူၣ်တၢ်ဆးန့ၣ်ဘၣ်. မ့မ့ၢ်ပမ့ၢ်ပှၤ လၢအထံၣ်ဘၣ်အစိအကမီၤလၢပမဲာ်လီၤ.
         17  အဂ့ၢ်ဒ် အံၤ, လၢတၢ်အကလုၢ်ဟဲလၢ တၢ်လၤကပီၤကပြုၢ်က ပြီၤဆူအအိၣ်ဒ်အံၤ, အအံၤမ့ၢ်ယဖိခွါလၢယအဲၣ်,
         ဒီးဘၣ် ယသးလၢအီၤန့ၣ်ဒီး,- မ့ၢ်အဒိးန့ၢ်တၢ်ပာ် ဒိၣ်ပာ်ထီ, ဒီးတၢ်လၤတၢ်ကပီၤလၢပၢ်ယွၤန့ၣ်လီၤ.
         18  ဒီး ဖဲပအိၣ်ဒီးအီၤလၢကစၢၢ်စီဆှံအလိၤအဖၢမုၢ်ဒီး, ပနၢ်ဟူ တၢ်အကလုၢ်အံၤလၢအဟဲလီၤလၢမူခိၣ်လီၤ.
         19  ဒီးပအိၣ် ဒီးဝံအကလုၢ်ဂၢၢ်န့ၢ်ကျၢၤန့ၢ်အလီၢ်တက့ၢ်, လၢသုဂ့ၤ ကွၢ်ထံအီၤဒ်မ့ၣ်အူဒၢကပီၤထီၣ်လၢတၢ်ခံးအလီၢ်အသိး
         တုၤလၢမုၢ်ဆ့ၣ်ထီၣ်, ဒီးဆၣ်တူၢ်ဂီၤထီၣ်ဘးလၢသုသး ကံၢ်ပူၤန့ၣ်လီၤ.
         20  သ့ၣ်ညါဆိတၢ်အံၤတက့ၢ်. လံာ်အက လုၢ်လၢဝံအကျိာ်န့ၣ်, တၢ်တဒုးအိၣ်ဖျါထီၣ်အခီပညီဖဲ ဒၣ်ပသးပလိၤနီတထံၣ်ဘၣ်.
         21  အဂ့ၢ်ဒ်အံၤ, ဝံအကလုၢ် တဟဲဘၣ်ဝဲလၢပျၢၤဖဲဒၣ်ပှၤကညီအသးဘၣ်. မ့ၢ်ဒ်သး စီဆှံဘိးထီၣ်အသးအသိးန့ၣ်,
         ယွၤအပှၤစီဆှံကတိၤတၢ် န့ၣ်လီၤ.
         
            
               	+ မး. ၁၇း၅|Matt.17.5*,

၂21  ဘၣ်ဆၣ်ဒီးဝံအဘျၣ် အိၣ်ထီၣ်စ့ၢ်ကီးလၢပှၤဂီၢ်မုၢ်အ ကျါ, ဒ်သရၣ်အဘျၣ်ကအိၣ်စ့ၢ်ကီးဝဲလၢသုကျါအသိး
         န့ၣ်လီၤ. အဝဲသ့ၣ်ကဒုးနုာ်ခူသူၣ်တၢ်စုတလီၤဃုာ်ဘၣ်, ဘၣ်ဃးဒီးတၢ်ဟးဂီၤ, ဒီးကသမၢကွံာ်ကစၢ်လၢအပှ့ၤ
         က့ၤအီၤ, ဒီးကထုးလီၤတၢ်ဟးဂီၤလၢအလိၤဒၣ်ဝဲချ့သ ဒံးလီၤ.
         2  ဒီးပှၤအါဂၤကပိာ်ထွဲအတၢ်ကလုာ်ကလိၤအ ခံ, ဒီးလၢအဝဲသ့ၣ်အဃိ, တၢ်မ့ၢ်တၢ်တီအကျဲကဘၣ် တၢ်ဒုၣ်ဒွဲၣ်အီၤလီၤ.
         3  ဒီးလၢတၢ်ပံာ်တၢ်ကီအပူၤကမၤ လဲာ်မၤကၤသုလၢတၢ်ကတိၤလီတၢ်လီၤ. အတၢ်စံၣ် ညီၣ်ဃၣ်လၢပျၢၤလံၤလံၤ,
         တအိၣ်ကတီၢ်ဘၣ်, ဒီးအတၢ် ဟးဂီၤတမံသပ့ၤဘၣ်.4  အဂ့ၢ်ဒ်အံၤ, ကလူးလၢအမၤတၢ်ဒဲးဘးတဖၣ်န့ၣ်, ယွၤ မ့ၢ်တသးလီဘၣ်အီၤဘၣ်, ဒီးမ့ၢ်တ့ၢ်လီၤအီၤဆူ
         လရာ် ပူၤ, ဒီးဟ့ၣ်လီၤအီၤလၢတၢ်ခံးအတၢ်စၢဃာ်အပူၤ, လၢ တၢ်စံၣ်ညီၣ်ဃၣ်အဂီၢ်,
         5  ဒီးမ့ၢ်တသးလီဘၣ်ဟီၣ်ခိၣ် လီၢ်လံၤ, ဒီးဒုးလုၣ်ဘၢပှၤတယူးတယီၣ်ဘၣ်ယွၤအဟီၣ် ခိၣ်လၢထံ, ဒီးအံးက့ၤကွၢ်က့ၤပှၤဃိးဂၤတဂၤစီၤနိအၤ,
         လၢအစံၣ်တဲၤတဲလီၤတၢ်တီတၢ်လိၤအကလုၢ်,
         6  ဒီးမ့ၢ် ဒုးကဲထီၣ်ဝ့ၢ်စဒိၣ်, ဒီးဝ့ၢ်ဂမိရၤလၢဖၣ်ဆါ, ဒီးစံၣ်ညီၣ် ဃၣ်အီၤလၢတၢ်ဟးဂီၤ, ဒီးပာ်အီၤလၢတၢ်အဒိအတဲာ်
         လၢပှၤလၢအကမၤ တၢ်တယူးတယီၣ်ဘၣ်ယွၤလၢခံအ ဂီၢ်.
         7  ဒီးမ့ၢ်ထုးထီၣ်ကွံာ်ပှၤတီပှၤလိၤစီၤလိာ်, လၢအသူၣ် ကိၢ်အသးဂီၤလၢပှၤတၢ်ဒဲးဘးဖိ အတၢ်ဖံးတၢ်မၤဘၣ်
         အၢအဃိ,
         8  (အဂ့ၢ်ဒ်အံၤ, ပှၤတီပှၤလိၤတဂၤန့ၣ်အိၣ်ဝဲ ဆိးဝဲလၢအဝဲသ့ၣ်အကျါ, ဒီးထံၣ်တၢ်, ဒီးနၢ်ဟူတၢ်သ
         တးဒီး, အသူၣ်တီအသးလိၤဘၣ်တၢ်မၤတံာ်တာ်ကိးမုၢ် နံၤလၢအဝဲသ့ၣ်အတၢ်မၤတတီတလိၤဘၣ်အဃိ) ဒီး,―9  မ့ၢ်မးယွၤသ့ၣ်ညါထုးထီၣ်ကွံာ် ပှၤယူးယီၣ်ယွၤလၢတၢ် လ့ပစီအပူၤ, ဒီးသ့ၣ်ညါဟံးဃာ်ပှၤတတီတလိၤဘၣ်
         လၢတၢ်ဒဲးဘးအဖီလာ် တုၤလၢ မုၢ်စံၣ်ညီၣ်အနံၤန့ၣ် လီၤ.
         10  ဒီးလီၤဆီဒၣ်တၢ်ပှၤလၢအပိာ်တၢ်ဖံးတၢ်ညၣ်အ ခံ, ဒီးလဲၤလၢအတၢ်ကလုာ်ကလိၤအပူၤ, ဒီးမၤတရီတ ပါပဒိၣ်ပပှၢ်န့ၣ်လီၤ.
         ပှၤတဖၣ်န့ၣ်မ့ၢ်ပှၤအဒူ, ဒီးမၤဖဲအ သးအလိၤဒၣ်ဝဲလီၤ. ဒီးဒုၣ်ဒွဲၣ်တၢ်အစိအကမီၤတဖၣ် န့ၣ်တပျံၤဘၣ်ဝဲဘၣ်.
         11  မ့မ့ၢ်ကလူးတဖၣ်လၢအဂံၢ်အ ဘါဒီးအစိအကမီၤဒိၣ်န့ၢ်အဝဲသ့ၣ်နာ်သက့ဒီး, တပာ် တၢ်ကမၣ်ဒုၣ်ဒွဲၣ်လၢအလိၤလၢယွၤအမဲာ်ညါဘၣ်.12  မ့မ့ၢ်အဝဲသ့ၣ်တဖၣ်န့ၣ် ဒ်ဆၣ်ဖိကီၢ်ဖိနီၢ်နီၢ်လၢအ သူၣ်တဖးသးတဖးဘၣ်, ကဲထီၣ်လၢတၢ်ကဖီၣ်န့ၢ်အီၤ,
         ဒီးမၤသံအီၤအဂီၢ်အသိးန့ၣ်, ပှၤတဖၣ်အံၤဒုၣ်ဒွဲၣ်တၢ် လၢအတသ့ၣ်ညါဘၣ်တဖၣ်န့ၣ်, ဒီးကဟးဂီၤမးလၢအ
         ကစၢ်ဒၣ်ဝဲအတၢ်ဟးဂီၤအပူၤ,
         13  ဒီးကဒိးဘၣ်တၢ်တတီ တလိၤဘၣ်အဘူးအလဲလီၤ. တၢ်အီၣ်လုၣ်ကိလၢမုၢ်ဆါ ခီန့ၣ်, ပာ်ဝဲလၢအတၢ်မုာ်တၢ်လၤ,
         ဒီးမ့ၢ်တၢ်မဲၣ်သူမဲၣ်ဂီၤ ဒီးတၢ်သံၣ်သူမီၢ်ကျာ်, ဒီးပှၤမုာ်လၤတၢ်လၢအတၢ်လီ တၢ်ဝ့ၤဒၣ်ဝဲအပူၤ,
         ဖဲအအီၣ်မုာ်အီလၤအသးဒီးသုအဖၢ မုၢ်န့ၣ်လီၤ.
         14  အိၣ်ဒီးအမဲာ်ပှဲၤဝဲဒီးပှၤအဲၣ်ဘၢဝၤ, ဒီးဆိ တ့ၢ်လၢတၢ်ဒဲးဘးတသ့ဘၣ်, ကတိၤလွဲန့ၢ်ပှၤလၢအသး
         တဂၢၢ်တကျၢၤဘၣ်, အိၣ်ဒီးအသးညီနုၢ်လၢတၢ်သးကွံ တၢ်, တၢ်ဆိၣ်အၢအဖိ,
         15  ပှၤလဲၤသဒၣ်ကွံာ်ကျဲအလိၤ, ဒီး ဟးကမၣ်ဝ့ၤဝီၤဝဲ, ဒီးပိာ်က့ၤပှၤလၢအအဲၣ်ဒိးတၢ်တတီ တလိၤဘၣ်အဘူးအလဲ,
         စီၤဘဧိၢ်အဖိခွါစီၤဘံးလၣ်အ ကျဲ,
         16  ဘၣ်ဆၣ်ဒီးအဝဲဒၣ်ဘၣ်တၢ်ဒူအလိၤလၢအတၢ် ကမၣ်ဒၣ်ဝဲအဃိလီၤ. အဂ့ၢ်ဒ်အံၤ, ကသ့ၣ်ယီၤတအုၣ်တ ဒု,
         ကတိၤဝဲလၢပှၤကညီအကျိာ်, ဒီးတြီဃာ်ဝံအတၢ်ပျုၢ် တၢ်တြိးလီၤ.17  အဝဲသ့ၣ်တဖၣ်န့ၣ်, မ့ၢ်ထံပူၤလၢထံတအိၣ်ဘၣ်, ဘှ့ၣ် လၢကလံၤမုၢ်အူဒံကွံာ်အီၤ, ဒီးတၢ်ခံးအတၢ်သူအထူအ
         ယိာ်အိၣ်ပာ်လၢအဂီၢ်လီၤ.
         18  အဂ့ၢ်ဒ်အံၤ, ကတိၤလုက တိၤမဲကလီကလီလၢတၢ်ဖံးတၢ်ညၣ်အသးကွံတၢ်, ဒီး တၢ်ကလုာ်ကလိၤအပူၤ, သတးဒီးလွဲန့ၢ်ပှၤလၢအဘူးဒီး
         ကပူၤဖျဲးဒီးပှၤအိၣ်လၢတၢ်ကမၣ်အပူၤန့ၣ်လီၤ.
         19  စံးပာ် အီၤလၢတၢ်ထူၣ်ဖျဲးအဖၢမုၢ်ဒီး, အကစၢ်ဒၣ်ဝဲမ့ၢ်တၢ်အုၣ် သံကျၣ်သံအကုၢ်အပှၤလီၤ. အဂ့ၢ်ဒ်အံၤ,
         ပှၤမ့ၢ်ဘၣ်တၢ် မၤနၢၤအီၤလၢတၢ်တမံၤမံၤဒီး, မ့ၢ်အဒိးမၢကုၢ်အသးလၢ အီၤလီၤ.
         20  အဂ့ၢ်ဒ်အံၤ, ပှၤလၢအပူၤဖျဲးကွံာ်ဟီၣ်ခိၣ်အ တၢ်ဘၣ်အၢ, လၢတၢ်သ့ၣ်ညါပှၤအုၣ်က့ၤခီၣ်က့ၤတၢ်ပ
         ကစၢ်ယ့ၣ်ရှူးခရံာ်အဃိန့ၣ်, မ့ၢ်ဘၣ်တၢ်သဘံၣ်ဘုၣ်က ဒီးလၢတၢ်တဖၣ်န့ၣ်, ဒီးတၢ်မၤနၢၤအီၤဒီး,
         အကတၢၢ်က နးန့ၢ်အခီၣ်ထံးတက့ၢ်လီၤ.
         21  အဂ့ၢ်ဒ်အံၤ, မ့ၢ်တသ့ၣ်ညါ ဘၣ်တၢ်တီတၢ်လိၤအကျဲဘၣ်ဒီး, ဂ့ၤန့ၢ်အသ့ၣ်ညါဝံၤ ဒီး, ညိကွံာ်တၢ်မၤလိာ်စီဆှံလၢတၢ်ဟ့ၣ်လီၤအီၤန့ၣ်တ
         က့ၢ်လီၤ.
         22  ဒီးတၢ်ကတိၤဒိလၢအမ့ၢ်အမ့ၢ်အတီတမံၤန့ၣ် ဘၣ်လံအီၤလံ, ထွံၣ်ကဒါက့ၤအသးဆူအတၢ်ဘှိးဒၣ်ဝဲ အအိၣ်,- ဒီးထိးမိၢ်လၢအဒိးသ့စီအ သးဝံၤဒီးကဒါဃီၤအသးဆူ အလီၢ်ကလိာ်လၢ ကပံာ် ကျါန့ၣ်လီၤ.

၃31  ပှၤလၢတၢ်အဲၣ်အီၤသ့ၣ်ဧၢ, ခဲကနံၣ်အံၤ, လံာ်ဟ့ၣ်ယုၢ် ပှဲၤထီၣ်ခံဘ့ၣ်တဘ့ၣ်အံၤ, ယကွဲးန့ၢ်သုလီၤ.
         လၢခံဘ့ၣ် လိာ်အပူၤန့ၣ်, ယထိၣ်ဂဲၤသုသးစီဆှံလၢ တၢ်သ့ၣ်နီၣ် ထီၣ်က့ၤတၢ်အဂီၢ်,
         2  ဒ်သိးသုကသ့ၣ်နီၣ်ထီၣ်က့ၤဝံစီဆှံအတၢ်ကတိၤလၢအကတိၤပာ်ဝဲ, ဒီးပှၤအုၣ်က့ၤခီၣ်က့ၤ တၢ်ပကစၢ်အတၢ်မၤလိာ်လၢ
         ပှၤတၢ်မၢဖိတဖၣ်အစုပူၤ လီၤ.
         3  သ့ၣ်ညါဆိတၢ်အံၤတက့ၢ်, လၢမုၢ်နံၤတဖၣ်အက တၢၢ်န့ၣ်, ပှၤဒုၣ်ဒွဲၣ်တၢ်ကဟဲလၢတၢ်ဒုၣ်ဒွဲၣ်အပူၤ,
         ဒီး ကလဲၤဖဲအတၢ်ကလုာ်ကလိၤဒၣ်ဝဲအသိး,
         4  ဒီးကစံး, တၢ်စံးပာ်လၢအဝဲဒၣ်ကဟဲန့ၣ်မ့ၢ်အအိၣ်ဖဲလဲၣ်. အဂ့ၢ် ဒ်အံၤ, ပၢ်တဖၣ်မံသပ့ၤအလီၢ်ခံန့ၣ်,
         တၢ်ခဲလၢာ်အိၣ်ဒၣ် တၢ်ဒ်တၢ်တ့လၢအခီၣ်ထံးလံၤလံၤအသိးန့ၣ်လီၤ.
         5  အ ဂ့ၢ်ဒ်အံၤ, မူခိၣ်အိၣ်ဝဲဆိးဝဲလၢပျၢၤလၢသီ, ဒီးဟီၣ်ခိၣ် အိၣ်ထီၣ်လၢထံကျါ, ဒီးလၢထံအဃိ,
         လၢယွၤအကလုၢ် န့ၣ်, အဝဲသ့ၣ်ဘၣ်အသးလၢအတသ့ၣ်ညါဘၣ်တကူၢ် သ့ၣ်လီၤ.
         6  လၢအဃိ, ဟီၣ်ခိၣ်လၢအအိၣ်ဝဲလၢအကတီၢ် ဖဲန့ၣ်, တၢ်လုၣ်ဘၢအီၤလၢထံသတးဒီး, ဟးဂီၤဝဲလီၤ.―7  မ့မ့ၢ်မူခိၣ်ဒီးဟီၣ်ခိၣ်ခဲကနံၣ်အံၤ, အဝဲဒၣ်အကလုၢ်ပာ် အီၤလၢမ့ၣ်အူအဂီၢ်, ဖဲမုၢ်စံၣ်ညီၣ်အနံၤ,
         ဒီးပှၤတယူးယီၣ် ဘၣ်ယွၤဘၣ်ကတုၤတၢ်ဟးဂီၤအကတီၢ်န့ၣ်လီၤ.8  ဘၣ်ဆၣ်ဒီးပှၤလၢတၢ်အဲၣ်အီၤသ့ၣ်ဧၢ, တၢ်အံၤတမံၤ န့ၣ်သးပ့ၤနီၣ်သုဝဲတဂ့ၤ, လၢကစၢ်အမဲာ်ညါန့ၣ်,
         မုၢ်တ နံၤမၤအသးဒ်နံၣ်တကထိအသိး, ဒီးနံၣ်တကထိမၤအ သးဒ်မုၢ်တနံၤအသိးန့ၣ်လီၤ.
         9  ကစၢ်တမၤယံာ်မၤနီၢ် တၢ်လၢအတၢ်စံးပာ်အဂ့ၢ်အကျိၤ, ဒ်ပှၤကညီတနီၤနီၤ ပာ်တၢ်မၤယံာ်မၤနီၢ်အသိးန့ၣ်ဘၣ်.
         မ့မ့ၢ်မ့ၢ်အဝံသးစူၤ သုဃဲးဃဲးလီၤ. အဂ့ၢ်ဒ်အံၤ, တဘၣ်ဘၣ်အသးလၢပှၤက တုၤလၢတၢ်ဟးဂူာ်ဟးဂီၤနီတဂၤဘၣ်.
         မ့ၢ်လၢပှၤခဲလၢာ် ကန့ၢ်ဘၣ်တၢ်ပီၢ်ယၢ်လီၤက့ၤအသးလီၤ.
         10  မ့မ့ၢ်ကစၢ်အ မုၢ်နံၤတနံၤန့ၣ်, ကဟဲဒ်တၢ်ဘျၣ်အသိးလီၤ. ဒီးလၢအပူၤ န့ၣ်, မူခိၣ်တဖၣ်ကဒံကွံာ်ဒံဖျိးလၢတၢ်သီၣ်ဖးဒိၣ်,
         ဒီးတၢ် အမိၢ်ပှၢ်တဖၣ်ကကဲၤထီၣ်, ဒီးကဒံကွံာ်ဝဲ, ဒီးဟီၣ်ခိၣ်ဒီး တၢ်မၤတဖၣ်လၢအပူၤန့ၣ်, မ့ၣ်အူကအီၣ်ကွံာ်ဝဲလီၤ.11  မၤသးဒ်န့ၣ်ဒီး, တၢ်တဖၣ်န့ၣ်ကဒံကွံာ်ခဲလၢာ်သတး ဒီး,
         12  လၢတၢ်ကွၢ်လၢ်ဒီးတၢ်ဆၢသပှၢ်ပှၢ်ယွၤအမုၢ်နံၤက ဟဲဝဲ, ဖဲမူခိၣ်ကကဲၤထီၣ်ဒီးပူၤကွံာ်, ဒီးတၢ်အမိၢ်ပှၢ်တဖၣ်
         ကပှံၢ်လီၤလၢတၢ်ကိၢ်န့ၣ်,
         13  လၢတၢ်ဖံးတၢ်မၤစီဆှံအပူၤ ဒီးလၢတၢ်ယူးယီၣ်ယွၤအပူၤ သုဂ့ၤကဲထီၣ်လၢပှၤဒ်လဲၣ် တကလုာ်လဲၣ်.
         ဘၣ်ဆၣ်ဒီး, ဒ်အတၢ်စံးပာ်အသိးန့ၣ်, ပကွၢ်လၢ်မူခိၣ်အသီ, ဒီးဟီၣ်ခိၣ်အသီ, ဖဲတၢ်တီတၢ်လိၤ
         အိၣ်ဝဲဆိးဝဲလၢအပူၤန့ၣ်လီၤ.14  မၤသးဒ်န့ၣ်ဒီး, ပှၤလၢတၢ်အဲၣ်အီၤသ့ၣ်ဧၢ, မ့ၢ်သုကွၢ် လၢ်တၢ်တဖၣ်န့ၣ်အကျဲဒီး, ကျဲးစၢးလၢအကထံၣ်န့ၢ်သု
         လၢသုတမဲၣ်သူတမဲၣ်ဂီၤဘၣ်, ဒီးတသံၣ်သူတမီၢ်ကျာ် ဘၣ်လၢတၢ်ဃူတၢ်ဖိးအပူၤတက့ၢ်.
         15  ဒီးပာ်ပကစၢ်အ တၢ်ဝံသးစူၤလၢတၢ်အုၣ်က့ၤခီၣ်က့ၤတက့ၢ်. ဒ်ပဒီပုၢ်ဝဲၢ် သးဘိစီၤပီလူးကွဲးန့ၢ်စ့ၢ်ကီးသု
         ဒ်တၢ်ကူၣ်သ့ကူၣ်ဘၣ် လၢတၢ်ဟ့ၣ်လီၤအီၤအသိးန့ၣ်လီၤ.
         16  ဒ်အကတိၤတၢ် လၢအလံာ်ကွဲးခဲလၢာ်လၢ အကတိၤတၢ်လၢအပူၤလၢ တၢ်တဖၣ်အံၤအဂ့ၢ်စ့ၢ်ကီးအသိးလီၤ. လၢအဝဲန့ၣ်အပူၤ
         တၢ်တနီၤနီၤပှၤနၢ်ပၢၢ်ကီ, ဒီးပှၤတသ့ဘၣ်လံာ်ဒီးပှၤတ ဂၢၢ်တကျၢၤဘၣ်တဖၣ်န့ၣ်, ဘိးကဒါဝဲ, ဒ်တၢ်ကွဲးအသး
         အဂၤတဖၣ်အသိးစ့ၢ်ကီး, လၢအကစၢ်ဒၣ်ဝဲအတၢ်ဟး ဂီၤအဂီၢ်လီၤ.17  မၤသးဒ်န့ၣ်ဒီး, ပှၤလၢတၢ်အဲၣ်အီၤသုဝဲသ့ၣ်ဧၢ, မ့ၢ်သု သ့ၣ်ညါပာ်သတးဒီး, ပလီၢ်သုသးဒ်သိးတၢ်သုတက
         လံာ်န့ၢ်သုလၢပှၤတတီတလိၤဘၣ် အတၢ်လီတၢ်ဝ့ၤတ ဂ့ၤ, ဒ်သိးသုသုတလီၤတဲာ်ကွံာ်လၢသုတၢ်ဂၢၢ်တၢ်ကျၢၤ
         ဒၣ်သုဝဲန့ၣ်တဂ့ၤ.
         18  မ့မ့ၢ်ဒိၣ်ထီၣ်သုဝဲလၢတၢ်ဘျုးတၢ် ဖှိၣ်, ဒီးလၢတၢ်သ့ၣ်ညါတၢ်အုၣ်က့ၤခီၣ်က့ၤပှၤပကစၢ် ယ့ၣ်ရှူးခရံာ်အပူၤန့ၣ်တက့ၢ်.
         တုၤအံၤဆူညါ, မ်တၢ်လၤ ကပီၤအိၣ်ဒီးအီၤလီၤစိၤလီၤထီတက့ၢ်. အၤမ့ၣ်.လံာ်စီၤယိၤဟၣ်ကွဲးဝဲအခီၣ်ထံးတဘ့ၣ်.လံာ်စီၤယိၤဟၣ်ကွဲးဝဲအခီၣ်ထံးတဘ့ၣ်.လံာ်စီၤယိၤဟၣ်ကွဲးဝဲအခီၣ်ထံးတဘ့ၣ်.

၁11  တၢ်လၢအအိၣ်ဝဲလၢအခီၣ်ထံးလံၤလံၤ, လၢပနၢ်ဟူ လံ, လၢပထံၣ်လၢပမဲာ်လံ, လၢပကွၢ်ထံအီၤ, ဒီးလၢပ
         ဟံးအီၤလၢပစု, ဘၣ်ဃးဒီးတၢ်မူ အကလုၢ်န့ၣ်,
         2  ဒီး တၢ်မူန့ၣ်အိၣ်ဖျါတ့ၢ်, ဒီးပထံၣ်လံ, ဒီးပအုၣ်ပသး, ဒီးပ စံးဘၣ်တဲဘၣ်သုလၢတၢ်မူအထူအယိာ်လၢအအိၣ်တ့ၢ်
         ဒီးပၢ်အသိးန့ၣ်, ဒီးအိၣ်ဖျါထီၣ်လၢပှၤအံၤ,
         3  တၢ်လၢပ ထံၣ်ဘၣ်, ဒီးပနၢ်ဟူဘၣ်န့ၣ်, ပစံးဘၣ်တဲဘၣ်သုဒ်သိး သုဝဲသ့ၣ်စ့ၢ်ကီးသုကရ့လိာ်သုသးဒီးပှၤလီၤ.
         ဒီးပတၢ်ရ့ လိာ်အံၤ, မ့ၢ်ပရ့လိာ်ပသးဒီးပၢ်, ဒီးအဖိခွါယ့ၣ်ရှူးခရံာ် လီၤ.
         4  တၢ်န့ၣ်တဖၣ်ပကွဲးန့ၢ် သုဒ်သိးသုတၢ်သးခုက လၢထီၣ်ပှဲၤထီၣ်လီၤ.5  ဒီးတၢ်စံၣ်တဲၤတဲလီၤလၢပနၢ်ဟူလၢအီၤ, ဒီးပစံးဘၣ် တဲဘၣ်က့ၤသုမ့ၢ်အအံၤ, ယွၤမ့ၢ်တၢ်ကပီၤ, ဒီးတၢ်ခံးတ
         အိၣ်ဘၣ်လၢအပူၤနီတမံၤဘၣ်.6  ပမ့ၢ်စံးလၢပရ့လိာ်ပသးဒီးအီၤ, ဒီးလဲၤတၢ်လၢတၢ်ခံး ကျါဒီး, ပကတိၤတၢ်ကဘျံးကဘျၣ်, ဒီးပတမၤဘၣ်တၢ်
         မ့ၢ်တၢ်တီဘၣ်.
         7  မ့မ့ၢ်ပမ့ၢ်လဲၤတၢ်လၢတၢ်ကပီၤအပူၤ, ဒ် အဝဲဒၣ်အိၣ်လၢတၢ်ကပီၤအပူၤအသိးန့ၣ်ဒီး, ပရ့လိာ်ပ သးသကိးသကိး,
         ဒီးအဖိခွါယ့ၣ်ရှူးခရံာ်အသွံၣ်န့ၣ်သ့စီ ကွံာ်ပှၤလၢပတၢ်ဒဲးဘးခဲလၢာ်လီၤ.8  ပမ့ၢ်စံးလၢပတၢ်ဒဲးဘးတအိၣ်ဘၣ်ဒီး, မ့ၢ်ပလီလီၤပ သး, ဒီးတၢ်မ့ၢ်တၢ်တီတအိၣ်ဘၣ်လၢပပူၤဘၣ်.
         9  ပမ့ၢ် တဲာ်လီၤကျဲၤလီၤပတၢ်ဒဲးဘးဒီး, အဝဲဒၣ်အကလုၢ်တီ, ဒီးတီဝဲလိၤဝဲဒ်သိး အကပျၢ်ကွံာ်ပတၢ်ဒဲးဘး,
         ဒီးသ့စီ ကွံာ်ပှၤလၢကယဲၢ်တၢ်အၢတၢ်သီခဲလၢာ်လီၤ.
         10  ပမ့ၢ်စံး လၢပတမၤဘၣ်တၢ်ဒဲးဘးဒီး, မ့ၢ်ပပာ်အီၤလၢ ပှၤက တိၤတၢ်ကဘျံးကဘျၣ်, ဒီးအကလုၢ်အကထါတအိၣ်
         ဘၣ်လၢပပူၤဘၣ်.

၂21  ယဖိဆံးသ့ၣ်ဧၢ, တၢ်တဖၣ်အံၤယကွဲးန့ၢ်သု, ဒ်သိး သုသုတမၤတၢ်ဒဲးဘးတဂ့ၤ, ဒီးပှၤမ့ၢ်မၤတၢ်ဒဲးဘးတဂၤ
         ဂၤဒီး, ပှၤသကွံၢ်ကညးန့ၢ်ပဂီၢ်လၢပၢ်အအိၣ်န့ၣ်အိၣ်တ ဂၤလီၤ. အဝဲဒၣ်မ့ၢ်တၢ်တီတၢ်လိၤယ့ၣ်ရှူးခရံာ်တဂၤန့ၣ်
         လီၤ.
         2  ဒီးအဝဲဒၣ်မ့ၢ်တၢ်မၤပူၤဖျဲးပတၢ်ဒဲးဘး, ဒီးတမ့ၢ် ဘၣ်ထဲပတၢ်ဒဲးဘးပဝဲဧိၤဘၣ်. မ့ၢ်ပှၤဟီၣ်ခိၣ်ဖိခဲလၢာ်
         အတၢ်ဒဲးဘးစ့ၢ်ကီးလီၤ.3  ဒီးပမ့ၢ်တိၢ်န့ၢ် အတၢ်မၤလိာ်ဒီး, လၢအဝဲန့ၣ်အဃိ, ပသ့ၣ်ညါလၢပသ့ၣ်ညါလံအီၤလီၤ.
         4  ပှၤလၢအစံး, ယ သ့ၣ်ညါလံအီၤန့ၣ်, ဒီးတတိၢ်န့ၢ်ဘၣ်အတၢ်မၤလိာ်န့ၣ်, မ့ၢ်ပှၤလၢအကတိၤတၢ်ကဘျံးကဘျၣ်,
         ဒီးတၢ်မ့ၢ်တၢ်တီ တအိၣ်ဘၣ်လၢအပူၤဘၣ်.
         5  မ့မ့ၢ်ဖဲဒၣ်ပှၤလၢအတိၢ်န့ၢ် အကလုၢ်အကထါန့ၣ်, ယွၤအတၢ်အဲၣ်တၢ်ကွံလၢထီၣ် ပှဲၤထီၣ်လၢအပူၤနီၢ်နီၢ်လီၤ.
         လၢအဝဲန့ၣ်အဃိ, ပသ့ၣ် ညါလၢပအိၣ်လၢအပူၤလီၤ.
         6  ပှၤလၢအစံးဝဲ, ယအိၣ်ယ ဆိးလၢယပူၤန့ၣ်ဒီး, ဒ်အဝဲဒၣ်လဲၤတၢ်အသိး, အကစၢ် ဒၣ်ဝဲဂ့ၤလဲၤစ့ၢ်ကီးတၢ်ဒ်န့ၣ်အသိးလီၤ.7  ပှၤသးဘိသ့ၣ်ဧၢ, ယကွဲးန့ၢ်သုလၢတၢ်မၤလိာ်အသီ တမ့ၢ်ဘၣ်, မ့ၢ်တၢ်မၤလိာ်အလီၢ်လံၤလၢ အအိၣ်ဒီးသု
         လၢပျၢၤလံၤလံၤန့ၣ်လီၤ. တၢ်မၤလိာ်အလီၢ်လံၤန့ၣ်, မ့ၢ် တၢ်အကလုၢ်အကထါလၢသုနၢ်ဟူလၢပျၢၤလံၤလံၤန့ၣ်
         လီၤ.
         8  မၤကဒီးတစု, ယကွဲးန့ၢ်သုလၢတၢ်မၤလိာ်အသီ, လၢအမ့ၢ်တၢ်အမ့ၢ်အတီလၢအဝဲဒၣ်အပူၤ, ဒီးလၢသုပူၤ
         လီၤ. အဂ့ၢ်ဒ်အံၤ, တၢ်ခံးန့ၣ်ဒံကွံာ်, ဒီးတၢ်ကပီၤနီၢ်နီၢ်န့ၣ် ကပီၤထီၣ်ခဲကနံၣ်အံၤလီၤ.
         9  ပှၤလၢအစံး, လၢသါအိၣ် လၢတၢ်ကပီၤအပူၤ, ဒီးသးဟ့အဒီပုၢ်ဝဲၢ်န့ၣ်, မ့ၢ်အအိၣ် ဒံးလၢတၢ်ခံးအပူၤတုၤခဲကနံၣ်အံၤလီၤ.
         10  ပှၤလၢအအဲၣ် အဒီပုၢ်ဝဲၢ်န့ၣ်, မ့ၢ်အအိၣ်အဆိးလၢတၢ်ကပီၤအပူၤ, ဒီး တၢ်လီၤကမၣ်အလီၢ်တအိၣ်ဘၣ်လၢအပူၤဘၣ်.
         11  မ့မ့ၢ် ပှၤလၢအသးဟ့အဒီပုၢ်ဝဲၢ်န့ၣ်, မ့ၢ်အအိၣ်လၢတၢ်ခံးအ ပူၤ, ဒီးလဲၤတၢ်လၢတၢ်ခံးအပူၤ,
         ဒီးမ့ၢ်အလဲၤဆူလဲၣ်ဆူ လဲၣ်န့ၣ်တသ့ၣ်ညါဘၣ်ဝဲဘၣ်. အဂ့ၢ်ဒ်အံၤ, တၢ်ခံးန့ၣ် မၤမဲာ်ဘျီၣ်အီၤလီၤ.12  ဖိဆံးသ့ၣ်ဧၢ, ယကွဲးန့ၢ်သုလီၤ. အဂ့ၢ်ဒ်အံၤ, တၢ်ပျၢ် သုတၢ်ဒဲးဘးလၢအမံၤအဃိလီၤ.
         13  ပၢ်သ့ၣ်ဧၢ, ယကွဲးန့ၢ် သုလီၤ. အဂ့ၢ်ဒ်အံၤ, သုသ့ၣ်ညါလံပှၤလၢအအိၣ်လၢ ထံးလၢသီလီၤ. ဖိၣ်သၣ်ခွါသ့ၣ်ဧၢ,
         ယကွဲးန့ၢ်သုလီၤ. အဂ့ၢ်ဒ်အံၤ, သုမၤနၢၤလံတၢ်အၢတဂၤလီၤ. ဖိသၣ်သ့ၣ်ဧၢ, ယကွဲးန့ၢ်သုလီၤ. အဂ့ၢ်ဒ်အံၤ,
         သုသ့ၣ်ညါလံပၢ်လီၤ.
         14  ပၢ် သ့ၣ်ဧၢ, ယကွဲးန့ၢ်သုလီၤ. အဂ့ၢ်ဒ်အံၤ, သုသ့ၣ်ညါလံပှၤ လၢအအိၣ်လၢထံးလၢသီတဂၤလီၤ. ဖိၣ်သၣ်ခွါသ့ၣ်ဧၢ,
         ယကွဲးန့ၢ်သုလီၤ. အဂ့ၢ်ဒ်အံၤ, သုဂံၢ်ဆူၣ်ဘါဆူၣ်, ဒီး ယွၤအကလုၢ်အကထါအိၣ်ဝဲဆိးဝဲလၢသုပူၤ,
         ဒီးသုမၤ နၢၤလံတၢ်အၢတဂၤလံ.15  အဲၣ်ဟီၣ်ခိၣ်ဒီးတၢ်အိၣ်လၢအပူၤတဂ့ၤ. ပှၤမ့ၢ်အဲၣ် ဟီၣ်ခိၣ်တဂၤဂၤဒီး, ပၢ်အတၢ်အဲၣ်တအိၣ်ဘၣ်လၢအ
         ပူၤဘၣ်.
         16  အဂ့ၢ်ဒ်အံၤ, ကယဲၢ်တၢ်အိၣ်လၢဟီၣ်ခိၣ်ချၢ, ပ ဖံးပညၣ်အသးကွံတၢ်, ဒီးပမဲာ်အတၢ်သးကွံ, ဒီးအအံၤ
         တဃၣ်အသးကဖၢလၢန့ၣ်, တဘၣ်ဃးဘၣ်ဒီးပၢ်ဘၣ်, မ့ၢ်အဘၣ်ဃးဒီးဟီၣ်ခိၣ်လီၤ.
         17  ဒီးဟီၣ်ခိၣ်, ဒီးဟီၣ်ခိၣ် အတၢ်သးကွံန့ၣ်ဒံကွံာ်ဝဲ, မ့မ့ၢ်ပှၤမၤဖဲယွၤအသးန့ၣ်, က အိၣ်ကဆိးလီၤထူလီၤယိာ်လီၤ.18  ဖိဒံဖိသၣ်သ့ၣ်ဧၢ, မ့ၢ်ဝဲလၢနၣ်ရံၣ်အခံကတၢၢ်ဒီး, ဒ် သုနၢ်ဟူလၢပှၤဂ့ၢ်လိာ်ခရံာ်တဂၤကဟဲဝဲအသိးန့ၣ်,
         ခဲ ကနံၣ်အံၤဒၣ်လဲာ်, ပှၤအါဂၤကဲထီၣ်ပှၤဂ့ၢ်လိာ်ခရံာ်န့ၣ် လီၤ. မၤသးဒ်န့ၣ်ဒီး, ပသ့ၣ်ညါလၢအမ့ၢ်နၣ်ရံၣ်လၢအခံ
         ကတၢၢ်လီၤ.
         19  အဝဲသ့ၣ်တဖၣ်န့ၣ်ဟးထီၣ်ကွံာ်လၢပ ကျါ, ဘၣ်ဆၣ်ဒီးတဘၣ်ဃးဘၣ်ဒီးပှၤဘၣ်. အဂ့ၢ်ဒ်အံၤ, မ့ၢ်ဘၣ်ဃးဒီးပှၤဒီး,
         ကအိၣ်ကဆိးတ့ၢ်ဒီးပှၤလီၤ. မ့ၢ်ဒ် သိး အကအိၣ်ဖျါထီၣ်လၢ အဝဲသ့ၣ်ခဲလၢာ်တဘၣ်ဃး ဘၣ်ဒီးပှၤဘၣ်လီၤ.20  ဒီးသုဝဲသ့ၣ်အံၤ, သုအိၣ်ဒီးတၢ်ဖှူလၢပှၤစီဆှံတဂၤအ စုပူၤ, ဒီးသုသ့ၣ်ညါတၢ်ခဲလၢာ်လီၤ.
         21  သုတသ့ၣ်ညါဘၣ် တၢ်မ့ၢ်တၢ်တီအဃိဒီး, ယကွဲးန့ၢ်သုတမ့ၢ်ဘၣ်. မ့ၢ်သု သ့ၣ်ညါအီၤအဃိ, ဒီးမ့ၢ်သုသ့ၣ်ညါလၢတၢ်ကတိၤက
         ဘျံးကဘျၣ်တဘၣ်ဃးဘၣ်ဒီး တၢ်မ့ၢ်တၢ်တီနီတမံၤ ဘၣ်အဃိလီၤ.
         22  မ့တမ့ၢ်ဘၣ်ပှၤလၢအသမၢဝဲလၢယ့ၣ် ရှူးမ့ၢ်ခရံာ်ဒီး, မ့ၢ်မတၤကတိၤတၢ်ကဘျံးကဘျၣ်တဂၤ လဲၣ်. အဝဲဒၣ်မ့ၢ်ပှၤလၢအဂ့ၢ်လိာ်ခရံာ်,
         ပှၤလၢအသမၢ ပၢ်ဒီးဖိခွါန့ၣ်လီၤ.
         23  ပှၤလၢအသမၢအဖိခွါန့ၣ်တအိၣ် ဘၣ်ဒီးပၢ်နီတဂၤဘၣ်. မ့မ့ၢ်ပှၤလၢအအၢၣ်လီၤအီလီၤဖိ ခွါန့ၣ်, အိၣ်စ့ၢ်ကီးဒီးပၢ်လီၤ.24  မၤသးဒ်န့ၣ်ဒီးသုဝဲသ့ၣ်အံၤ, တၢ်လၢသုနၢ်ဟူလၢ ထံးလၢသီန့ၣ်, မ်အအိၣ်အဆိးလၢသုပူၤတက့ၢ်. တၢ်လၢ
         သုနၢ်ဟူလၢထံးလၢသီန့ၣ်, မ့ၢ်အိၣ်မ့ၢ်ဆိးလၢသုပူၤဒီး, သုကအိၣ်သုကဆိးလၢဖိခွါအပူၤ, ဒီးပၢ်အပူၤလီၤ.
         25  ဒီး အအံၤမ့ၢ်တၢ်စံးပာ်လၢအကစၢ်ဒၣ်ဝဲစံးပာ်ပှၤန့ၣ်, တၢ် မူအထူအယိာ်လီၤ.26  တၢ်န့ၣ်တဖၣ် ယကွဲးန့ၢ်သုလၢပှၤလၢအလီန့ၢ်သုအ ဂ့ၢ်အကျိၤလီၤ.
         27  ဒီးတၢ်ဖှူလၢသုဒိးန့ၢ်လၢအဝဲဒၣ်တဂၤ, အိၣ်ဝဲဆိးဝဲလၢသုပူၤ, ဒီးပှၤသိၣ်က့ၤသုအလီၢ်တအိၣ် ဘၣ်ဝဲဘၣ်.
         မ့မ့ၢ်ဒ်တၢ်ဖှူန့ၣ်သိၣ်က့ၤသုလၢတၢ်ခဲလၢာ် အဂ့ၢ်အကျိၤ, ဒီးမ့ၢ်အမ့ၢ်အတီ, ဒီးတမ့ၢ်ဘၣ်တၢ်ကဘျံး
         ကဘျၣ်ဘၣ်, ဒီးဒ်အသိၣ်က့ၤသုအသိးန့ၣ်, အိၣ်သုဝဲဆိး သုဝဲလၢအပူၤတက့ၢ်.28  ဒီးခဲကနံၣ်အံၤ ဖိဆံးသ့ၣ်ဧၢ, တုၤအအိၣ်ဖျါထီၣ်ဒီး, ဒ်သိးပကပာ်ပသးခူတလ့ၢ်, ဒီးသုတမဲာ်ဆှးလၢအမဲာ်ညါဖဲအဟဲဝဲန့ၣ်တဂ့ၤဒီး,
         အိၣ်သုဝဲဆိးသုဝဲလၢအပူၤတ က့ၢ်.
         29  သုမ့ၢ်သ့ၣ်ညါလၢ အဝဲဒၣ်မ့ၢ်တၢ်တီတၢ်လိၤဒီး, သုသ့ၣ်ညါလၢကယဲၢ်ပှၤလၢအမၤတၢ်တီတၢ်လိၤတဂၤ လၢ်လၢ်န့ၣ်အိၣ်ဖျဲၣ်ဝဲလၢအီၤလီၤ.

၃31  ကွၢ်တက့ၢ်, ပၢ်ဟ့ၣ်လံပှၤလၢတၢ်အဲၣ်တၢ်ကွံဒ်လဲၣ် ဒ်လဲၣ်, လၢတၢ်ကကိးပှၤလၢယွၤအဖိန့ၣ်လီၤ.
         ဒီးပမ့ၢ် တၢ်အဝဲန့ၣ်လီၤ. မၤသးဒ်န့ၣ်ဒီး, ဟီၣ်ခိၣ်တသ့ၣ်ညါ ဘၣ်ပှၤဘၣ်. အဂ့ၢ်ဒ်အံၤ, တသ့ၣ်ညါဘၣ်အီၤဘၣ်.
         2  ပှၤ လၢတၢ်အဲၣ်အီၤသ့ၣ်ဧၢ, ခဲကနံၣ်အံၤပမ့ၢ်ယွၤအဖိ, ဒီး ပကကဲထီၣ်ပှၤဒ်လဲၣ်ဒ်လဲၣ်န့ၣ်, တအိၣ်ဖျါဒံးဘၣ်.
         ဘၣ် ဆၣ်ဒီးပသ့ၣ်ညါလၢအမ့ၢ်အိၣ်ဖျါထီၣ်ဒီး, ပကလီၤဂာ် ဒီးအီၤလီၤ. အဂ့ၢ်ဒ်အံၤ, ပကထံၣ်အီၤဒ်အအိၣ်ဝဲအသိး
         န့ၣ်လီၤ.
         3  ဒီးကယဲၢ်ပှၤလၢအအိၣ်ဒီးတၢ်မုၢ်လၢ်အံၤလၢ အပူၤတဂၤလၢ်လၢ်န့ၣ်မၤစီဆှံထီၣ်အသး, ဒ်အဝဲဒၣ်စီ
         ဆှံအသိးန့ၣ်လီၤ.
         4  ကယဲၢ်ပှၤလၢအမၤတၢ်ဒဲးဘးတဂၤ လၢ်လၢ်န့ၣ်, လုၣ်သ့ၣ်ခါပတာ်တၢ်သိၣ်တၢ်သီစ့ၢ်ကီး, ဒီးတၢ်ဒဲးဘး
         မ့ၢ်တၢ်လုၣ်သ့ၣ်ခါပတာ်တၢ်သိၣ်တၢ်သီ လီၤ.
         5  ဒီးသုသ့ၣ်ညါလၢအဝဲဒၣ်အိၣ်ဖျါတ့ၢ်ဝဲ, ဒ်သိးအ ကမၤပူၤဖျဲးပတၢ်ဒဲးဘး, ဒီးတၢ်ဒဲးဘးတအိၣ်ဘၣ်လၢ
         အဝဲဒၣ်အပူၤဘၣ်.
         6  ကယဲၢ်ပှၤအိၣ်ဝဲဆိးဝဲလၢအပူၤတ ဂၤလၢ်လၢ်န့ၣ်, တမၤဘၣ်တၢ်ဒဲးဘးဘၣ်. ကယဲၢ်ပှၤလၢ အမၤတၢ်ဒဲးဘးတဂၤလၢ်လၢ်န့ၣ်,
         တထံၣ်တ့ၢ်ဘၣ်အီၤ ဘၣ်, ဒီးတသ့ၣ်ညါတ့ၢ်ဘၣ်အီၤဘၣ်.7  ဖိဆံးသ့ၣ်ဧၢ, သုတဒိးလီန့ၢ်သုသးလၢပှၤနီတဂၤတ ဂ့ၤ. ပှၤလၢအမၤတၢ်တီတၢ်လိၤန့ၣ်, မ့ၢ်အတီအလိၤ,
         ဒ် အဝဲဒၣ်တီဝဲလိၤဝဲအသိးလီၤ. ပှၤလၢအမၤတၢ်ဒဲးဘး န့ၣ်, ဘၣ်ဃးဒီးမုၣ်ကီၤလံၢ်လီၤ.
         8  အဂ့ၢ်ဒ်အံၤ, မုၣ်ကီၤ လံၢ်မၤတၢ်ဒဲးဘးလၢအခီၣ်ထံးလံၤလံၤန့ၣ်လီၤ. ယွၤအဖိ ခွါအိၣ်ဖျါတ့ၢ်ဝဲလၢတၢ်အံၤအဂ့ၢ်
         ဒ်သိးအကမၤဟးဂီၤ ကွံာ်မုၣ်ကီၤလံၢ်အတၢ်မၤတဖၣ်လီၤ.
         9  ကယဲၢ်ပှၤအိၣ် ဖျဲၣ်လၢယွၤန့ၣ်, တမၤဘၣ်တၢ်ဒဲးဘးဘၣ်. အဂ့ၢ်ဒ်အံၤ, အချံအိၣ်လၢအပူၤလီၤ. မၤတၢ်ဒဲးဘးတကဲဘၣ်.
         အဂ့ၢ်ဒ် အံၤ, အိၣ်ဖျဲၣ်လၢယွၤလီၤ.
         10  လၢတၢ်အံၤအဃိဒီး, ယွၤအ ဖိ, ဒီးမုၣ်ကီၤလံၢ်အဖိအိၣ်ဖျါဝဲလီၤ. ကယဲၢ်ပှၤလၢအတ မၤဘၣ်တၢ်တီတၢ်လိၤ,
         ဒီးပှၤလၢအတအဲၣ်ဘၣ်အဒီပုၢ် ဝဲၢ်န့ၣ်, တဘၣ်ဃးဘၣ်ဒီးယွၤဘၣ်.
         11  အဂ့ၢ်ဒ်အံၤ, တၢ် စံၣ်တဲၤတဲလီၤလၢပနၢ်ဟူလၢအခီၣ်ထံးလံၤလံၤန့ၣ်, မ့ၢ် အအံၤ, ဒ်သိးပကအဲၣ်လိာ်ကွံလိာ်ပသးလီၤ.
         12  တမ့ၢ် ဘၣ်ဒ်စီၤကၤယံၣ်လၢအဘၣ်ဃးဒီးပှၤအၢတဂၤ, ဒီးမၤ သံအဒီပုၢ်ဝဲၢ်အသိးန့ၣ်ဘၣ်. ဒီးမၤသံအီၤမ့ၢ်အဘၣ်မနုၤ
         လဲၣ်. အဂ့ၢ်ဒ်အံၤ, အတၢ်မၤဒၣ်ဝဲမ့ၢ်အအၢအသီ, ဒီးအ ဒီပုၢ်ဝဲၢ်အတၢ်မၤန့ၣ်မ့ၢ်အတီအလိၤလီၤ.
         13  ယဒီပုၢ်ဝဲၢ် သ့ၣ်ဧၢ, ဟီၣ်ခိၣ်မ့ၢ်သးဟ့သုဒီး, ကမၢကမၣ်တဂ့ၤ.14  ပဝဲဒၣ်အံၤပသ့ၣ်ညါလၢပခီဂာ်လၢ တၢ်သံပၢၢ်လၢ တၢ်မူလံ. အဂ့ၢ်ဒ်အံၤ, ပအဲၣ်ပဒီပုၢ်ဝဲၢ်လီၤ.
         ပှၤလၢအတ အဲၣ်ဘၣ်အဒီပုၢ်ဝဲၢ်န့ၣ်, အိၣ်ဝဲဆိးဝဲလၢတၢ်သံအပူၤ လီၤ.
         15  ကယဲၢ်ပှၤလၢအသးဟ့အဒီပုၢ်ဝဲၢ်ကိးဂၤဒဲးန့ၣ်, မ့ၢ်ပှၤမၤသံပှၤကညီလီၤ. ဒ်သုသ့ၣ်ညါလၢပှၤမၤသံပှၤ
         ကညီန့ၣ်, တၢ်မူအထူအယိာ်တအိၣ်ဘၣ်လၢအပူၤနီတ ဂၤဘၣ်လီၤ.
         16  မ့ၢ်အဝဲဒၣ်ပာ်လီၤကွံာ်အသးသမူလၢပဂီၢ် သတးဒီး, ပသ့ၣ်ညါလံတၢ်အဲၣ်တၢ်ကွံန့ၣ်လီၤ. ဒီးပဝဲ
         ဒၣ်အံၤ, ဂ့ၤပပာ်လီၤကွံာ်ပသးသမူလၢပဒီပုၢ်ဝဲၢ်အဂီၢ်စ့ၢ် ကီးလီၤ.
         17  ပှၤလၢအီၣ်ကုးအီပှဲၤ, ဒီးထံၣ်အဒီပုၢ်ဝဲၢ်န့ၢ်တၢ် အလီၢ်အိၣ်, ဒီးတသးကညီၤဘၣ်အီၤဘၣ်န့ၣ်,
         ယွၤအ တၢ်အဲၣ်အိၣ်ဝဲဆိးဝဲလၢအပူၤဒ်လဲၣ်.
         18  ယဖိဆံးသ့ၣ်ဧၢ, အဲၣ်တၢ်ထဲလၢတၢ်ကတိၤဒီးပျ့ၤဧိၤန့ၣ်တဂ့ၤ. မ့မ့ၢ်လၢတၢ်မၤ, ဒီးလၢတၢ်မ့ၢ်တၢ်တီတက့ၢ်.
         19  ဒီးလၢတၢ်အံၤအဃိ ပသ့ၣ်ညါလၢပဘၣ်ဃးဒီးတၢ်မ့ၢ် တၢ်တီ, ဒီးပကပာ်မံပာ်ကျၢၤပသးလၢအမဲာ်ညါလီၤ.―20  အဂ့ၢ်ဒ်အံၤ, ပသးမ့ၢ်ပာ်တၢ်ကမၣ်လၢပလိၤဒီး, ယွၤဒိၣ် န့ၢ်ပသး, ဒီးသ့ၣ်ညါတၢ်ခဲလၢာ်လီၤ.
         21  ပှၤလၢတၢ်အဲၣ် အီၤသ့ၣ်ဧၢ, ပသးမ့ၢ်တပာ်ဘၣ်တၢ်ကမၣ်လၢပလိၤဘၣ် ဒီး, ပကအိၣ်ဒီးပသးခူတလ့ၢ်လၢယွၤအမဲာ်ညါလီၤ.―22  ဒီးဖဲဒၣ်ပဃ့တၢ်တမံၤလၢ်လၢ်န့ၣ်, ပဒိးန့ၢ်လၢအီၤလီၤ. အဂ့ၢ်ဒ်အံၤ, ပတိၢ်န့ၢ်အတၢ်မၤလိာ်,
         ဒီးပမၤဖဲတၢ်ဘၣ် အသးလီၤ.
         23  ဒီးအတၢ်မၤလိာ်မ့ၢ်အအံၤ, ဒ်သိးပကစူၢ် က့ၤနာ်က့ၤအဖိခွါ ယ့ၣ်ရှူးခရံာ်အမံၤ, ဒီးအဲၣ်လိာ်ကွံ
         လိာ်ပသးဒ်အဟ့ၣ်ပတၢ်မၤလိာ်အသိးန့ၣ်လီၤ.
         24  ဒီးပှၤ လၢအတိၢ်န့ၢ်တၢ်မၤလိာ်န့ၣ်, အိၣ်ဝဲဆိးဝဲလၢအပူၤ, ဒီး အဝဲဒၣ်အိၣ်ဝဲဆိးဝဲလၢအပူၤလီၤ.
         ဒီးလၢတၢ်အံၤအဃိ, ပသ့ၣ်ညါလၢ အအိၣ်ဝဲဆိးဝဲလၢပပူၤလၢ သးလၢအ ဟ့ၣ်လီၤပှၤအဃိလီၤ.

၄41  ပှၤလၢတၢ်အဲၣ်အီၤသ့ၣ်ဧၢ, နာ်ထီရီၤသးန့ၣ်တဂ့ၤ. မ့ မ့ၢ်, မ့ၢ်အဘၣ်ဃးဒီးယွၤတဘၣ်ဃးလဲၣ်န့ၣ်,
         မၤကွၢ်သး တဖၣ်န့ၣ်တက့ၢ်. အဂ့ၢ်ဒ်အံၤ, ဝံအဘျၣ်လဲၤထီၣ်လံလၢ ဟီၣ်ခိၣ်ချၢအါဂၤလံ.
         2  သုကသ့ၣ်ညါယွၤအသးလၢတၢ် အံၤအဃိ, ကယဲၢ်သးလၢအအၢၣ်လီၤအီလီၤလၢယ့ၣ်ရှူး ခရံာ်ဟဲလၢတၢ်ဖံးတၢ်ညၣ်အပူၤန့ၣ်,
         မ့ၢ်အဘၣ်ဃးဒီး ယွၤလီၤ.
         3  ဒီးကယဲၢ်သးလၢအတအၢၣ်လီၤအီလီၤဘၣ် ယ့ၣ်ရှူးန့ၣ်, မ့ၢ်အတဘၣ်ဃးဘၣ်ဒီးယွၤဘၣ်. ဒီးအဝဲန့ၣ် ဘၣ်ဃးဒီးတၢ်ဂ့ၢ်လိာ်ဘှီလိာ်ခရံာ်,
         လၢသုနၢ်ဟူလၢအ ကဟဲန့ၣ်, ဒီးခဲကနံၣ်အံၤဒၣ်လဲာ်, အိၣ်လၢဟီၣ်ခိၣ်ချၢ လီၤ.4  ဖိဆံးသ့ၣ်ဧၢ, သုဝဲသ့ၣ်အံၤသုဘၣ်ဃးဒီးယွၤ, ဒီးသု မၤနၢၤမၤဃၣ်လံအဝဲသ့ၣ်လံ. အဂ့ၢ်ဒ်အံၤ, ပှၤအိၣ်လၢ
         သုပူၤဒိၣ်န့ၢ်ပှၤအိၣ်လၢဟီၣ်ခိၣ်အပူၤတက့ၢ်လီၤ.
         5  အဝဲ သ့ၣ်ဘၣ်ဃးဒီးဟီၣ်ခိၣ်လီၤ. မၤသးဒ်န့ၣ်ဒီးကတိၤတၢ် ဘၣ်ဃးဒီးဟီၣ်ခိၣ်, ဒီးဟီၣ်ခိၣ်ဒိကနၣ်အကလုၢ်လီၤ.―6  ပဝဲဒၣ်အံၤ, ပဘၣ်ဃးဒီးယွၤလီၤ. ပှၤလၢအသ့ၣ်ညါယွၤ န့ၣ်ဒိကနၣ်ပကလုၢ်လီၤ. ပှၤလၢအတဘၣ်ဃးဘၣ်ဒီး
         ယွၤန့ၣ်, တဒိကနၣ်ဘၣ်ပကလုၢ်ဘၣ်. လၢတၢ်န့ၣ်အဃိ ဒီး, ပသ့ၣ်ညါသးလၢ အဘၣ်ဃးဒီးတၢ်မ့ၢ်တၢ်တီ,
         ဒီး သးလၢအဘၣ်ဃးဒီးတၢ်လီတၢ်ဝ့ၤလီၤ.7  ပှၤလၢတၢ်အဲၣ်အီၤသ့ၣ်ဧၢ, မ်ပအဲၣ်လိာ်ကွံလိာ်ပသး တက့ၢ်. အဂ့ၢ်ဒ်အံၤ, တၢ်အဲၣ်တၢ်ကွံဟဲလၢယွၤ,
         ဒီးက ယဲၢ်ပှၤလၢအအဲၣ်ဝဲတဂၤလၢ်လၢ်န့ၣ်, အိၣ်ဖျဲၣ်လၢယွၤ, ဒီးသ့ၣ်ညါယွၤလီၤ.
         8  ပှၤလၢအတအဲၣ်ဘၣ်န့ၣ်, တသ့ၣ် ညါဘၣ်ယွၤဘၣ်. အဂ့ၢ်ဒ်အံၤ, ယွၤမ့ၢ်တၢ်အဲၣ်တၢ်ကွံ လီၤ.
         9  ယွၤအတၢ်အဲၣ်တၢ်ကွံအိၣ်ဖျါဝဲလၢပဂီၢ်လၢတၢ် အံၤ, ယွၤမၢလီၤအဖိခွါတဂၤဃီဆူဟီၣ်ခိၣ်ချၢ, ဒ်သိးပ
         ကမူလၢအဃိလီၤ.
         10  လၢတၢ်အံၤမ့ၢ်တၢ်အဲၣ်တၢ်ကွံ, လၢ ပအဲၣ်ယွၤတမ့ၢ်ဘၣ်. မ့ၢ်လၢအဝဲဒၣ်အဲၣ်ပှၤ, ဒီးမၢလီၤ အဖိခွါဒီး,
         မၤပူၤမၤဖျဲးပတၢ်ဒဲးဘးလီၤ.11  ပှၤလၢတၢ်အဲၣ်အီၤသ့ၣ်ဧၢ, ယွၤမ့ၢ်အဲၣ်ပှၤထဲထဲန့ၣ် ဒီး, ဂ့ၤလၢပအဲၣ်လိာ်ကွံလိာ်ပသးသကိးသကိးစ့ၢ်ကီး
         လီၤ.
         12  ပှၤတထံၣ်ဘၣ်ယွၤနီတခီၣ်နီတဂၤဘၣ်. ပမ့ၢ်အဲၣ် လိာ်ကွံလိာ်ပသးဒီး, ယွၤအိၣ်ဝဲဆိးဝဲလၢပပူၤ,
         ဒီးအတၢ် အဲၣ်တၢ်ကွံလၢထီၣ်ပှဲၤထီၣ်လၢပပူၤလီၤ.
         13  လၢတၢ်အံၤ အဃိပသ့ၣ်ညါလၢ ပအိၣ်ပဆိးလၢအပူၤ, ဒီးအဝဲဒၣ် အိၣ်လၢပပူၤန့ၣ်, အဂ့ၢ်ဒ်အံၤ, ဟ့ၣ်လီၤလံပှၤလၢအသး
         န့ၣ်လံ.
         14  ဒီးပထံၣ်လံ, ဒီးပအုၣ်ပသးလၢပၢ်မၢလီၤအဖိ ခွါလၢတၢ်အုၣ်က့ၤခီၣ်က့ၤဟီၣ်ခိၣ်အဂီၢ်လံ.
         15  ဖဲဒၣ်ပှၤ လၢအအၢၣ်လီၤအီလီၤလၢ ယ့ၣ်ရှူးမ့ၢ်ယွၤအဖိခွါန့ၣ်, ယွၤအိၣ်ဝဲဆိးဝဲလၢအပူၤ, ဒီးအဝဲဒၣ်အိၣ်ဝဲလၢယွၤအ
         ပူၤလီၤ.
         16  ဒီးပသ့ၣ်ညါလံ, ဒီးပနာ်သပှၢ်ပှၢ်ယွၤအတၢ် အဲၣ်တၢ်ကွံလၢအအိၣ်ဝဲလၢပပူၤလံ. ယွၤမ့ၢ်တၢ်အဲၣ်
         တၢ်ကွံ, ဒီးပှၤလၢအအိၣ်ဝဲဆိးဝဲလၢတၢ်အဲၣ်တၢ်ကွံအ ပူၤန့ၣ်, မ့ၢ်အအိၣ်ဝဲဆိးဝဲလၢယွၤအပူၤ, ဒီးယွၤအိၣ်ဝဲလၢ
         အပူၤလီၤ.17  လၢတၢ်အံၤအဃိ, တၢ်အဲၣ်တၢ်ကွံလၢထီၣ်ပှဲၤထီၣ်ဒီး ပှၤ, ဒ်သိးပကအိၣ်ဒီးပသးခူတလ့ၢ်လၢမုၢ်စံၣ်ညီၣ်အနံၤ
         လီၤ. အဂ့ၢ်ဒ်အံၤ, ဒ်အဝဲဒၣ်အိၣ်အသိးန့ၣ်, ပအိၣ်ပဝဲလၢ ဟီၣ်ခိၣ်ချၢအံၤလီၤ.
         18  တၢ်ပျံၤတၢ်ဖုးတအိၣ်ဘၣ်လၢတၢ် အဲၣ်တၢ်ကွံအပူၤဘၣ်. မ့မ့ၢ်တၢ်အဲၣ်တၢ်ကွံအလၢအပှဲၤ န့ၣ်, ဟီထီၣ်ကွံာ်တၢ်ပျံၤတၢ်ဖုးလီၤ.
         အဂ့ၢ်ဒ်အံၤ, တၢ်ပျံၤ တၢ်ဖုးန့ၣ်အိၣ်ဒီးတၢ်ကိၢ်တၢ်ဂီၤ, ဒီးပှၤလၢအပျံၤတၢ်န့ၣ် တလၢထီၣ်ပှဲၤထီၣ်လၢတၢ်အဲၣ်အပူၤဘၣ်.
         19  ပအဲၣ်တၢ် ကွံတၢ်လီၤ, အဂ့ၢ်ဒ်အံၤ, အဝဲဒၣ်အဲၣ်ဆိပှၤလီၤ.
         20  ပှၤမ့ၢ် စံး, ယအဲၣ်ယွၤ, ဒီးမ့ၢ်သးဟ့အဒီပုၢ်ဝဲၢ်ဒီး, မ့ၢ်ပှၤကတိၤ တၢ်ကဘျံးကဘျၣ်လီၤ. အဂ့ၢ်ဒ်အံၤ,
         ပှၤလၢအတအဲၣ် ဘၣ်အဒီပုၢ်ဝဲၢ်လၢအထံၣ်ဝဲန့ၣ်ဒီး, ကအဲၣ်ယွၤလၢအတ ထံၣ်ဘၣ်န့ၣ်, သ့ဒ်လဲၣ်.
         21  ဒီးတၢ်မၤလိာ်လၢပန့ၢ်လၢအီၤ မ့ၢ်အအံၤ, ဒ်သိးပှၤလၢအအဲၣ်ယွၤန့ၣ်, ကအဲၣ်စ့ၢ်ကီးအ ဒီပုၢ်ဝဲၢ်လီၤ.
         
            

         
      

   
      
         5
၅51  ဖဲဒၣ်ပှၤလၢအနာ်လၢယ့ၣ်ရှူးမ့ၢ်ခရံာ်, ကိးဂၤဒဲးန့ၣ်, အိၣ်ဖျဲၣ်လံလၢယွၤလံ. ဒီးဖဲဒၣ်ပှၤလၢအအဲၣ်ပှၤမၤလိၣ်
         ထီၣ်တၢ်တဂၤန့ၣ်, အဲၣ်ပှၤလၢအဘၣ်တၢ်မၤလိၣ်ထီၣ် လၢအီၤန့ၣ်စ့ၢ်ကီးလီၤ.
         2  လၢတၢ်န့ၣ်အဃိ, တုၤပအဲၣ် ယွၤဒီးတိၢ်န့ၢ်အတၢ်မၤလိာ်တဖၣ်ဒီး, ပသ့ၣ်ညါလၢပ အဲၣ်ယွၤအဖိတဖၣ်လီၤ.
         3  အဂ့ၢ်ဒ်အံၤ, တၢ်အဲၣ်ယွၤမ့ၢ်အ အံၤ, လၢပတိၢ်န့ၢ်အတၢ်မၤလိာ်လီၤ. ဒီးအတၢ်မၤလိာ် န့ၣ်တကီတခဲဘၣ်လီၤ.
         4  အဂ့ၢ်ဒ်အံၤ, ကယဲၢ်ပှၤအိၣ်ဖျဲၣ် လၢယွၤန့ၣ်, မၤနၢၤဟီၣ်ခိၣ်လီၤ. ဒီးတၢ်မၤနၢၤလၢအမၤ နၢၤဟီၣ်ခိၣ်မ့ၢ်အအံၤ,
         ပတၢ်နာ်လီၤ.
         5  မ့တမ့ၢ်ဘၣ်ပှၤလၢ အနာ်လၢယ့ၣ်ရှူးမ့ၢ်ယွၤအဖိခွါန့ၣ်ဒီး, မ့ၢ်မတၤမၤနၢၤ ဟီၣ်ခိၣ်တဂၤလဲၣ်.6  အအံၤမ့ၢ်ပှၤလၢအဟဲလၢထံဒီးသွံၣ်န့ၣ်, ယ့ၣ်ရှူးခရံာ် လီၤ. ထဲလၢထံဧိၤတမ့ၢ်ဘၣ်, မ့ၢ်လၢထံဒီးသွံၣ်လီၤ.
         ဒီး သးန့ၣ်မ့ၢ်တၢ်လၢအအုၣ်အသးလီၤ. အဂ့ၢ်ဒ်အံၤ, သး န့ၣ်မ့ၢ်တၢ်မ့ၢ်တၢ်တီလီၤ.
         7  အဂ့ၢ်ဒ်အံၤ, တၢ်အုၣ်အသး အိၣ်ဝဲသၢမံၤ, သး, ဒီးထံ, ဒီးသွံၣ်န့ၣ်လီၤ.
         8  ဒီးတၢ်သၢမံၤ န့ၣ်, အုၣ်အသးလၢတၢ်တမံၤဃီလီၤ.
         9  ပှၤကညီအတၢ် အုၣ်အသးန့ၣ်ပမ့ၢ်တူၢ်လိာ်ဒီး, ယွၤအတၢ်အုၣ်အသး န့ၣ်, မ့ၢ်အဒိၣ်န့ၢ်အန့ၣ်တက့ၢ်လီၤ.
         အဂ့ၢ်ဒ်အံၤ, တၢ်အံၤ မ့ၢ်ယွၤအတၢ်အုၣ်အသးလၢ အအုၣ်အသးလၢ အဖိခွါ အဂ့ၢ်အကျိၤလီၤ.
         10  ပှၤလၢအစူၢ်က့ၤနာ်က့ၤယွၤအဖိခွါ န့ၣ်, အိၣ်ဒီးတၢ်အုၣ်အသးလၢအပူၤဒၣ်ဝဲလီၤ. ပှၤလၢအ တနာ်ဘၣ်ယွၤဘၣ်န့ၣ်,
         မ့ၢ်အပာ်အီၤလၢပှၤကတိၤတၢ် ကဘျံးကဘျၣ်လီၤ. အဂ့ၢ်ဒ်အံၤ, တနာ်ဘၣ်တၢ်အုၣ်အ သးလၢယွၤအုၣ်အသးလၢအဖိခွါအဂ့ၢ်အကျိၤဘၣ်လီၤ.
         11  ဒီးတၢ်အုၣ်အသးမ့ၢ်အအံၤ, ယွၤဟ့ၣ်လီၤပှၤလၢတၢ်မူအ ထူအယိာ်, ဒီးတၢ်လၢတၢ်မူန့ၣ်အိၣ်ဝဲလၢအဖိခွါအပူၤ
         လီၤ.
         12  ပှၤအိၣ်ဒီးအဖိခွါန့ၣ်အိၣ်ဒီးတၢ်မူ, ဒီးပှၤလၢအတ အိၣ်ဘၣ်ဒီး ယွၤအဖိခွါဘၣ်န့ၣ်, တအိၣ်ဘၣ်ဒီးတၢ်မူ
         ဘၣ်လီၤ.13  တၢ်န့ၣ်တဖၣ်ယကွဲးန့ၢ်သု, ဒ်သိးသုကသ့ၣ်ညါလၢ သုအိၣ်ဒီးတၢ်မူအထူအယိာ်, လၢသုစူၢ်က့ၤနာ်က့ၤယွၤ
         အဖိခွါအမံၤအဃိလီၤ.14  ဒီးပတၢ်သးခူတလ့ၢ်လၢအမဲာ်ညါမ့ၢ်အအံၤ, လၢပ မ့ၢ်ဃ့တၢ်တမံၤမံၤဖဲတၢ်ဘၣ်အသးဒီး, ကဒိကနၣ်ပှၤ
         လီၤ.
         15  ဒီးဖဲဒၣ်ပဃ့တၢ်တမံၤမံၤန့ၣ်, ပမ့ၢ်သ့ၣ်ညါလၢအ ဒိကနၣ်ပှၤဒီး, တၢ်ဃ့တဖၣ်လၢပဃ့လၢအီၤန့ၣ်,
         ပသ့ၣ် ညါလၢပန့ၢ်ဘၣ်လီၤ.16  ပှၤမ့ၢ်ထံၣ် အဒီပုၢ်ဝဲၢ်မၤတၢ်ဒဲးဘးလၢ အတဘၣ်သံ ဘၣ်တမံၤဒီး, ကဘါထုကဖၣ်တၢ်လၢအဂီၢ်, ဒီးတၢ်က
         ဟ့ၣ်အီၤလၢတၢ်မူ, လၢပှၤလၢအမၤတၢ်ဒဲးဘးလၢအတ ဘၣ်သံဘၣ်တဖၣ်န့ၣ်အဂီၢ်လီၤ. တၢ်ဒဲးဘးလၢအဘၣ် သံန့ၣ်အိၣ်ဝဲလီၤ.
         လၢအဘၣ်ဃ့တၢ်လၢတၢ်န့ၣ်တမံၤအ ဂ့ၢ်အကျိၤဒီး, ယတစံးဘၣ်.17  ကယဲၢ်တၢ်တတီတလိၤဘၣ်မ့ၢ်တၢ်ဒဲးဘးလီၤ. ဒီးတၢ် ဒဲးဘးလၢအတဘၣ်သံဘၣ်အိၣ်ဝဲလီၤ.18  ပသ့ၣ်ညါပှၤအိၣ်ဖျဲၣ်လၢယွၤန့ၣ်, တမၤဘၣ်တၢ်ဒဲး ဘးနီတဂၤဘၣ်. မ့မ့ၢ်ပှၤလၢအအိၣ်ဖျဲၣ်လၢယွၤန့ၣ်,
         ပၢၤ လီၤဒၣ်အသး, ဒီးတၢ်အၢတၢ်သီတဂၤန့ၣ်, တထိးဘၣ် အီၤဘၣ်.19  ပသ့ၣ်ညါလၢပဘၣ်ဃးဒီးယွၤ, ဒီးလၢ ဟီၣ်ခိၣ်ခဲ လၢာ်မံလီၤဝဲလၢတၢ်အၢတၢ်သီတဂၤန့ၣ်အပူၤလီၤ.
         20  ဒီး ပသ့ၣ်ညါလၢယွၤအဖိခွါဟဲ, ဒီးဟ့ၣ်လံပှၤလၢပသူၣ်ဖး ပသးဖး, ဒ်သိးပကသ့ၣ်ညါတၢ်မ့ၢ်တၢ်တီတဂၤန့ၣ်လီၤ.
         ဒီးပအိၣ်လၢတၢ်မ့ၢ်တၢ်တီတဂၤန့ၣ်အပူၤ, လၢအဖိခွါ ယ့ၣ်ရှူးခရံာ်အပူၤလီၤ. အဝဲဒၣ်မ့ၢ်ယွၤနီၢ်နီၢ်,
         ဒီးတၢ်မူအ ထူအယိာ်လီၤ.21  ဖိဆံးသ့ၣ်ဧၢ, ပလီၢ်သုသးလၢတၢ်ဂီၤတၢ်ဖီၣ်န့ၣ်တ က့ၢ်.လံာ်စီၤယိၤဟၣ်ကွဲးဝဲခံဘ့ၣ်တဘ့ၣ်လံာ်စီၤယိၤဟၣ်ကွဲးဝဲခံဘ့ၣ်တဘ့ၣ်လံာ်စီၤယိၤဟၣ်ကွဲးဝဲခံဘ့ၣ်တဘ့ၣ်
         
            

         
      

   
      
         လံာ်စီၤယိၤဟၣ်ကွဲးဝဲခံဘ့ၣ်တဘ့ၣ်
1
   
      
         1
၁11  ယၤပှၤသးပှၢ်အံၤ, ယစံးဘၣ်နီၢ်ကူၤရံလၢတၢ်ဃုထၢ အီၤ, ဒီးအဖိတဖၣ်လၢယအဲၣ်အီၤလၢတၢ်မ့ၢ်တၢ်တီအ
         ပူၤ, ဒီးတမ့ၢ်ဘၣ်ထဲယၤဘၣ်, မ့ၢ်စ့ၢ်ကီးကယဲၢ်ပှၤလၢအ သ့ၣ်ညါတၢ်မ့ၢ်တၢ်တီ,
         2  လၢတၢ်မ့ၢ်တၢ်တီလၢအအိၣ် လၢပပူၤ, ဒီးလၢအကအိၣ်ဒီးပှၤလီၤထူလီၤယိာ်အဃိ,―3  တၢ်ဘျုးတၢ်ဖှိၣ်, တၢ်သူၣ်ကညီၤတၢ်သးကညီၤ, တၢ်ဃူ တၢ်ဖိးလၢပၢ်ယွၤ, ဒီးပၢ်အဖိခွါယ့ၣ်ရှူးခရံာ်လၢတၢ်မ့ၢ်
         တၢ်တီဒီးတၢ်အဲၣ်တၢ်ကွံအပူၤန့ၣ်ကအိၣ်ဒီးပှၤလီၤ.4  ယထံၣ်န့ၢ်လံနဖိတနီၤ လဲၤတၢ်လၢတၢ်မ့ၢ်တၢ်တီအ ပူၤ, ဒ်ပဒိးန့ၢ်တၢ်မၤလိာ်လၢပၢ်အသိးန့ၣ်ဒီး,
         ယသးခုဒိၣ် မးလီၤ.
         5  ဒီးခဲကနံၣ်အံၤ, နီၢ်ကူၤရံဧၢ, ယဃ့ကညးနၤ, တ မ့ၢ်ဘၣ်ဒ်ယကွဲးတၢ်မၤလိာ်အသီအသိးဘၣ်, မ့ၢ်တၢ်လၢ
         ပန့ၢ်ဘၣ်လၢအခီၣ်ထံးန့ၣ်, လၢပကအဲၣ်လိာ်ကွံလိာ်ပ သးလီၤ.
         6  ဒီးတၢ်အံၤမ့ၢ်တၢ်အဲၣ်တၢ်ကွံလၢပကလဲၤတၢ် ဒ်အတၢ်မၤလိာ်တဖၣ်အသိးန့ၣ်လီၤ. တၢ်မၤလိာ်န့ၣ်မ့ၢ်
         တၢ်အံၤ, လၢပကလဲၤလၢအပူၤ, ဒ်ပနၢ်ဟူလၢအခီၣ်ထံး အသိးန့ၣ်လီၤ.
         7  အဂ့ၢ်ဒ်အံၤ, ပှၤလီတၢ်အါဂၤလဲၤထီၣ် ဆူဟီၣ်ခိၣ်ချၢ, လၢအတအၢၣ်လီၤအီလီၤဘၣ်လၢ ယ့ၣ်ရှူးခရံာ်ဟဲလၢပဖံးပညၣ်အပူၤဘၣ်.
         အဝဲန့ၣ်မ့ၢ်ပှၤ လီတၢ်တဂၤန့ၣ်ဒီးပှၤဂ့ၢ်လိာ်ဘှီလိာ်ခရံာ်န့ၣ်လီၤ.8  ဒ်သိးသုသုတဒုးဟါမၢ်သုတၢ်မၤတဖၣ်တဂ့ၤ, ဒီးဒ် သိးသုကန့ၢ်ဘၣ်တၢ်ဘျုးတၢ်ဖှိၣ်အလၢအပှဲၤဒီး,
         ပလီၢ် သုသးတက့ၢ်.
         9  ကယဲၢ်ပှၤလၢအမၤကမၣ်တၢ်, ဒီးတ အိၣ်တဆိးဘၣ်လၢ ခရံာ်အတၢ်သိၣ်တၢ်သီအပူၤဘၣ် န့ၣ်, တအိၣ်ဘၣ်ဒီးယွၤဘၣ်.
         ပှၤလၢအအိၣ်ဝဲဆိးဝဲလၢ ခရံာ်အတၢ်သိၣ်တၢ်သီအပူၤန့ၣ်, မ့ၢ်အအိၣ်ဒီးပၢ်ဒီးဖိခွါ န့ၣ်လီၤ.
         10  ပှၤတဂၤဂၤမ့ၢ်ဟဲဆူသုအိၣ်, ဒီးတဟဲစိာ်ဘၣ်တၢ်သိၣ်တၢ်သီအံၤဘၣ်ဒီး, တူၢ်လိာ်အီၤလၢသုဟံၣ်ပူၤတဂ့ၤ.
         ဒီးစံး တၢ်အမုာ်မ်အအိၣ်ဒီးနၤတက့ၢ်န့ၣ်, တဂ့ၤ.―11  အဂ့ၢ်ဒ်အံၤ, ပှၤလၢအစံး, တၢ်အမုာ်မ်အအိၣ်ဒီးအီၤတ က့ၢ်န့ၣ်, မ့ၢ်အဘၣ်ဃးဒီးအဝဲဒၣ် အမၤတၢ်လၢအအၢ
         န့ၣ်လီၤ.12  မ့ၢ်တၢ်ကွဲးန့ၢ်သုအဂ့ၢ်အကျိၤအိၣ်အါမံၤဒီး, တၢ်တ မိၣ်ကွဲးဘၣ်ယသးလၢစးခိဒီးကသံၣ်ထံဘၣ်.
         မ့မ့ၢ်ယမုၢ် လၢ်လၢယကဟဲဆူသုအိၣ်, ဒီးကတိၤလိာ်ပသးလၢထး ခိၣ်သကိးထးခိၣ်, ဒ်သိးပတၢ်သူၣ်ခုသးခုကလၢထီၣ်ပှဲၤ
         ထီၣ်လီၤ.
         13  နဒီပုၢ်ဝဲၢ်မုၣ်လၢတၢ်ဃုထၢအီၤအဖိတဖၣ် န့ၣ်ကတိၤဒိၣ်နၤလီၤ.လံာ်စီၤယိၤဟၣ်ကွဲးဝဲသၢဘ့ၣ်တဘ့ၣ်လံာ်စီၤယိၤဟၣ်ကွဲးဝဲသၢဘ့ၣ်တဘ့ၣ်လံာ်စီၤယိၤဟၣ်ကွဲးဝဲသၢဘ့ၣ်တဘ့ၣ်
         
            

         
      

   
      
         လံာ်စီၤယိၤဟၣ်ကွဲးဝဲသၢဘ့ၣ်တဘ့ၣ်

၁11  ယၤပှၤသးပှၢ်အံၤ, ယစံးဘၣ်ပှၤလၢ တၢ်အဲၣ်အီၤစီၤ ကါယူး, လၢယအဲၣ်အီၤလၢတၢ်မ့ၢ်တၢ်တီအပူၤလီၤ.2  ပှၤလၢတၢ်အဲၣ်အီၤတဂၤဧၢ, လၢတၢ်ခဲလၢာ်အဖီခိၣ် န့ၣ်, ယဘါထုကဖၣ်လၢနကဘီၣ်ထီၣ်ညီထီၣ်, ဒီးအိၣ်
         ဆူၣ်အိၣ်ချ့ဒ်နသးဘီၣ်ထီၣ်ညီထီၣ်အသိးန့ၣ်လီၤ.
         3  အ ဂ့ၢ်ဒ်အံၤ, တုၤဒီပုၢ်ဝဲၢ်တဖၣ်ဟဲအုၣ်အသးလၢနတၢ်မ့ၢ် တၢ်တီအဂ့ၢ်အကျိၤ, ဒ်နလဲၤတၢ်လၢတၢ်မ့ၢ်တၢ်တီအ
         ပူၤအသိးန့ၣ်ဒီး, ယသးခုဒိၣ်မးလီၤ.
         4  ယတၢ်သးခုဒိၣ်န့ၢ် ယနၢ်ဟူလၢယဖိတဖၣ်လဲၤတၢ်လၢတၢ်မ့ၢ်တၢ်တီအပူၤ န့ၣ်တအိၣ်ဘၣ်နီတမံၤဘၣ်.5  ပှၤလၢတၢ်အဲၣ်အီၤတဂၤဧၢ, တၢ်လၢနမၤလၢပဒီပုၢ် ဝဲၢ်ဒီး ပှၤတမှံၤတဖၣ်န့ၣ်, နမၤလၢနကလုၢ်တီခဲလၢာ်
         လီၤ.
         6  နတၢ်အဲၣ်တၢ်ကွံအဂ့ၢ်အကျိၤန့ၣ်, အဝဲသ့ၣ်တဖၣ် အုၣ်အသးလၢတၢ်အိၣ်ဖှိၣ်အမဲာ်ညါလီၤ. ဒီးနမ့ၢ်မၤစၢၤ
         အတၢ်လဲၤလၢညါ, ဒ်တၢ်ဂ့ၤဘၣ်ဃးဒီးယွၤအသိးဒီး, န ကမၤတၢ်ဂ့ၤတၢ်ဘၣ်လီၤ.
         7  အဂ့ၢ်ဒ်အံၤ, အဝဲသ့ၣ်လဲၤဝဲလၢတၢ်အမံၤအဃိ, ဒီးတဟံးန့ၢ်ဘၣ်ပှၤကလုာ်တဖၣ် အတၢ်နီတမံၤဘၣ်.
         8  မၤသးဒ်န့ၣ်ဒီး, ဂ့ၤလၢပတူၢ်လိာ်ပှၤ ဒ်န့ၣ်အသိးတဖၣ်ဒ်သိးပကကဲပှၤမၤဃုာ်တၢ်ဒီးအီၤလၢ တၢ်မ့ၢ်တၢ်တီအပူၤလီၤ.9  ယကွဲးန့ၢ်တ့ၢ်တၢ်အိၣ်ဖှိၣ်န့ၣ် အတၢ်တစဲးလီၤ. မ့မ့ၢ် စီၤဒံအိၤတြ့ၤဖံလၢ အအဲၣ်ဒိးကဲလၢအခိၣ်တဂၤန့ၣ်,
         တ တူၢ်လိာ်ဘၣ်ပှၤဘၣ်.
         10  မ်ဒ်န့ၣ်ဒီးယမ့ၢ်ဟဲဒီး, အဝဲဒၣ်အ တၢ်မၤလၢအမၤဝဲ, ဒီးကတိၤလုၣ်ကိပှၤလၢတၢ်ကတိၤ အအၢအသီန့ၣ်,
         ယကဒုးသ့ၣ်နီၣ်ထီၣ်အီၤလီၤ. ဒီးတ ကျၢၤဒံးဘၣ်အသးလၢတၢ်ထဲန့ၣ်ဘၣ်. အခိၣ်တလိာ်အ ကစၢ်ဒၣ်ဝဲတတူၢ်လိာ်ဘၣ်ဒီပုၢ်ဝဲၢ်န့ၣ်ဘၣ်.
         ဒီးပှၤလၢအ သါကတူၢ်လိာ်အီၤန့ၣ်, အဝဲဒၣ်တြီ, ဒီးဟီထီၣ်ကွံာ်အီၤ လၢတၢ်အိၣ်ဖှိၣ်အပူၤလီၤ.11  ပှၤလၢတၢ်အဲၣ်အီၤတဂၤဧၢ, ကွၢ်လိတၢ်အၢတၢ်သီ တဂ့ၤ. မ့မ့ၢ်ကွၢ်လိတၢ်ဂ့ၤန့ၣ်တက့ၢ်. ပှၤလၢအမၤတၢ်ဂ့ၤ
         န့ၣ်ဘၣ်ဃးဒီးယွၤ, ဒီးပှၤလၢအမၤတၢ်အၢန့ၣ်တထံၣ် ဘၣ်ယွၤဘၣ်.12  ပှၤခဲလၢာ်, ဒီးတၢ်မ့ၢ်တၢ်တီအကစၢ်ဒၣ်ဝဲအုၣ်အသး လၢစီၤဒ့ၤမ့ၤတြံၤအဂီၢ်, ဒီးပဝဲဒၣ်အံၤပအုၣ်ပသးစ့ၢ်ကီး,
         ဒီးသုသ့ၣ်ညါလၢပတၢ်အုၣ်ပသးန့ၣ် မ့ၢ်တၢ်မ့ၢ်တၢ်တီ လီၤ.
         13  ယကွဲးတၢ်အဂ့ၢ်အကျိၤအိၣ်အါမံၤ, ဘၣ်ဆၣ်ဒီးတၢ်တမိၣ်ကွဲးဘၣ်ယသးလၢကသံၣ်ထံဒီးနီၣ်ကွဲးတၢ်ဘၣ်.―
         14  မ့မ့ၢ်ယမုၢ်လၢ်လၢယကထံၣ်နၤချ့ချ့, ဒီးကတိၤလိာ်ပသး လၢထးခိၣ်သကိးထးခိၣ်လီၤ.15  မ်တၢ်မုာ်တၢ်ခုၣ်အိၣ်ဒီးနၤတက့ၢ်. ပသကိးတဖၣ် ကတိၤဒိၣ်နၤလီၤ. ကတိၤဒိၣ်ပသကိးတဖၣ်လၢအမံၤ
         န့ၣ်တက့ၢ်.လံာ်စီၤယူဒၤကွဲးဝဲလံာ်စီၤယူဒၤကွဲးဝဲလံာ်စီၤယူဒၤကွဲးဝဲ

၁11  ယ့ၣ်ရှူးခရံာ်အခ့အပှၤ, စီၤယၤကိာ်အဒီပုၢ်ဝဲၢ်, ယၤစီၤယူဒၤအံၤ, ယစံးဘၣ်ပှၤလၢတၢ်ကိးန့ၢ်အီၤလၢအဘၣ်တၢ်အဲၣ်အီၤလၢပၢ်ယွၤအပူၤ,
         ဒီးတၢ်ပၢၤအီၤလၢယ့ၣ်ရှူး ခရံာ်အဂီၢ်န့ၣ်,
         2  မ်တၢ်သူၣ်ကညီၤတၢ်သးကညီၤ, ဒီးတၢ်ဃူတၢ်ဖိး, ဒီးတၢ်အဲၣ်တၢ်ကွံန့ၣ်, အါထီၣ်လၢသုဂီၢ်တက့ၢ်.3  ပှၤလၢတၢ်အဲၣ်အီၤသ့ၣ်ဧၢ, လၢယဂုာ်ကွဲးန့ၢ်သုသပှၢ်တၢၢ်လၢတၢ်အုၣ်က့ၤခီၣ်က့ၤလၢပဒိးန့ၢ်သကိးအဂ့ၢ်အကျိၤန့ၣ်ဒီး,
         အလီၢ်အိၣ်လၢယကကွဲးသဆၣ်ထီၣ်သု ခံ, ဒ်သိးသုကဂုာ်ကျဲးစၢးဒုးတၢ်လၢတၢ်နာ်လၢတၢ်ဟ့ၣ် လီၤလၢပှၤစီဆှံလၢပျၢၤတဘျီန့ၣ်အဂီၢ်လီၤ.
         4  အဂ့ၢ်ဒ်အံၤပှၤကညီတနီၤနီၤ, လၢအဘၣ်တၢ်ပာ်အီၤလၢပျၢၤလၢတၢ်စံၣ်ညီၣ်ဃၣ်အံၤအဂီၢ်, ဟဲနုာ်ခူသူၣ်,
         ပှၤတယူးတယီၣ်ဘၣ်ယွၤ, ဒီးဘိးကဒါပကစၢ်အဘျုးအဖှိၣ်ဆူတၢ်လုၣ်ကိလုၣ်ကပာ်, ဒီးသမၢပခိၣ်တဂၤဃီ,
         ပကစၢ်ယ့ၣ်ရှူးခရံာ်န့ၣ်လီၤ.5  ဒီးသုသ့ၣ်ညါတဘျီဘၣ်ဆၣ်ဒီး, တၢ်မိၣ်ဒုးသ့ၣ်နီၣ်ထီၣ်က့ၤဘၣ်ယသးလၢသု, လၢကစၢ်အုၣ်က့ၤခီၣ်က့ၤပှၤကညီလၢအဲၤကူပတူးဝံၤဒီး,
         လၢခံက့ၤမၤဟးဂီၤကွံာ် ပှၤလၢအတစူၢ်တနာ်ဘၣ်တဖၣ်လီၤ.
         6  ဒီးကလူးတဖၣ်လၢအတဟံးဃာ်ဘၣ်အတၢ်ခီၣ်ထံးဘၣ်ဝဲဘၣ်, မ့မ့ၢ်ဟးထီၣ်ကွံာ်လၢအအိၣ်အဆိးအလီၢ်ဒၣ်ဝဲတဖၣ်န့ၣ်,
         အဝဲဒၣ်ဟံးဃာ်အီၤလၢတၢ်စၢဃာ်လီၤထူလီၤယိာ်, လၢတၢ်ခံးအဖီလာ်, လၢမုၢ်နံၤဒိၣ်အတၢ်စံၣ်ညီၣ်အဂီၢ်
         လီၤ.
         7  ဒ်စဒိၣ်, ဒီးဂမိရၤ, ဒီးဝ့ၢ်အိၣ်လၢအဃၢၤတဖၣ်, မၤ ကမၣ်မုၣ်ကမၣ်ခွါ, ဒီးလဲၤပိာ်တၢ်ဖံးတၢ်ညၣ်အဂုၤအဂၤအခံ,
         ဒ်အဝဲသ့ၣ်တဖၣ်အသိး, ဒီးဘၣ်တၢ်စံၣ်ညီၣ်မ့ၣ်အူအထူအယိာ်သတးဒီး, ကဲလၢအဒိအတဲာ်အသိးလီၤ.8  ဒ်န့ၣ်အသိးစ့ၢ်ကီး ပှၤမံမီၢ်တၢ်တဖၣ်အံၤမၤဘၣ်အၢတၢ်ဖံးတၢ်ညၣ်, ဒီးတပးကဲဘၣ်ပဒိၣ်ပပှၢ်ဘၣ်,
         ဒီးဒုၣ် ဒွဲၣ်တၢ်လၤကပီၤန့ၣ်လီၤ.
         9  ဘၣ်ဆၣ်ဒီးတုၤကလူးအခိၣ်စီၤမံၤက့လးတဂၤတဲးလိာ်ဃိလိာ်အသးဒီးမုၣ်ကီၤလံၢ်, ဒီးဂ့ၢ်လိာ်ဘှီလိာ်အသးလၢစီၤမိၤရှ့အစိၣ်အဂ့ၢ်အကျိၤဒီး,
         ပာ်တၢ်ကမၣ်ဒုၣ်ဒွဲၣ်လၢအလိၤတဘူၣ်ဘၣ်. မ့မ့ၢ်အ စံးဝဲဒၣ်, မ်ကစၢ်သိၣ်ဃီၣ်နၤတက့ၢ်လီၤ.
         10  ဘၣ်ဆၣ်ဒီးပှၤတဖၣ်အံၤ, ဒုၣ်ဒွဲၣ်တၢ်လၢအတသ့ၣ်ညါဘၣ်. မ့မ့ၢ်လၢတၢ်လၢအသ့ၣ်ညါဒၣ်တၢ်ဒ်ဆၣ်ဖိကီၢ်ဖိသူၣ်တဖးသးတဖးအသိးအပူၤ,
         မ့ၢ်အမၤဟးဂီၤလီၤအသးလီၤ.11  မ့ၢ်အဘၣ်တၢ်ဖှီၣ်လီၤ. အဂ့ၢ်ဒ်အံၤ, မ့ၢ်အပိာ်စီၤကၤယံၣ်အကျဲ, ဒီးဂုာ်လဲၤနုာ်ဝဲဆူစီၤဘံးလၣ်အတၢ်ကမၣ်အပူၤလၢတၢ်အဘူးအလဲအဃိ,
         ဒီးဟးဂီၤလၢစီၤကိၤရးအတၢ်တဲးလိာ်ဃိလိာ်အပူၤလီၤ.12  အဝဲသ့ၣ်တပျံၤဘၣ်တၢ်ဘၣ်ဒီး, အီၣ်သကိးအီသကိးတၢ်, ဒီးဘုၣ်အီၣ်လီၤဒၣ်အသးသတးဒီး, မ့ၢ်လၢၢ်ဧိၤလ့ဧိၤလၢသုဘူၣ်တၢ်အဲၣ်အပူၤလီၤ.
         တၢ်အၢၣ်လၢထံတအိၣ်ဘၣ်, လၢကလံၤအူဒံကွံာ်အီၤ, သ့ၣ်လၢအလီၤဘဲ, ဒီးအသၣ်တအိၣ်ဘၣ်, သံခံဘျီ, ဘၣ်ထဲးကွံာ်အသးလၢ
         အဂံၢ်,
         13  ပီၣ်လဲၣ်အလပီတပျုာ်တပျီၤ, ဒီးသဘှဲထီၣ်လၢအတၢ်မဲာ်ဆှးဒၣ်ဝဲ, ဆၣ်ဟးဝ့ၤဝီၤတၢ်, လၢတၢ်ပာ်ပာ်တၢ်ခံးအတၢ်သူလၢအဂီၢ်လီၤထူလီၤယိာ်န့ၣ်လီၤ.14  ဒီးစီၤဃနိာ်လၢစီၤအၤဒၣ်အလီၢ်ခံနွံဂၤတဂၤန့ၣ်, ကတိၤတၢ်လၢဝံအကျိာ်, လၢပှၤတဖၣ်အံၤအဂ့ၢ်အကျိၤစ့ၢ်ကီး,
         ဒီးစံးဝဲဒၣ်, ကွၢ်ကွၢ်, ကစၢ်ဟဲလီၤဒီးအပှၤစီဆှံအက လးတဖၣ်,
         15  ဒ်သိးအကစံၣ်ညီၣ်ပှၤခဲလၢာ်, ဒီးကဘိးဘၣ်သ့ၣ်ညါပှၤလၢအတယူးတယီၣ်ဘၣ်ယွၤ, လၢအတၢ်မၤခဲလၢာ်ဘၣ်ဃးဒီးတၢ်တယူးတယီၣ်ဘၣ်ယွၤ,
         လၢအမၤဝဲအိၣ်ဒီးအတၢ်တယူးတယီၣ်ဘၣ်ယွၤ, ဒီးလၢအတၢ်ကတိၤအအၢအသီခဲလၢာ်လၢပှၤတၢ်ဒဲးဘးဖိလၢအတယူးတယီၣ်ဘၣ်ယွၤတဖၣ်,
         ကတိၤထီဒါအီၤလီၤ.16  ပှၤတဖၣ်န့ၣ်လဲၤတၢ်ဒ်အတၢ်ကလုာ်ကလိၤအသိး, ဒီးမ့ၢ်ပှၤကဒူးကဒ့ၣ်တၢ်, ပှၤအ့စိၢ်အ့န့တၢ်, ပှၤကွၢ်ပတြၢၤပှၤဂၤအမဲာ်လၢတၢ်အဘျုးအဃိ,
         ဒီးအထးခိၣ်ကတိၤကဖၢလၢတၢ်လီၤ.17  မ့မ့ၢ်ပှၤလၢတၢ်အဲၣ်အီၤသုဝဲသ့ၣ်ဧၢ, သ့ၣ်နီၣ်ထီၣ်က့ၤတၢ်ကတိၤလၢပကစၢ်ယ့ၣ်ရှူးခရံာ်အပှၤတၢ်မၢဖိစံးပာ်
         ဝဲန့ၣ်တက့ၢ်.
         18  စံးဘၣ်သုလၢပှၤဒုၣ်ဒွဲၣ်တၢ်လၢအလဲၤဒ်အတၢ်တယူးတယီၣ်ဘၣ်ယွၤအတၢ်ကလုာ်ကလိၤအ သိးန့ၣ်, ကအိၣ်ဝဲလၢအဆၢအကတီၢ်ကတၢၢ်န့ၣ်လီၤ.―19  ပှၤတဖၣ်န့ၣ် မ့ၢ်ပှၤလၢအမၤလီၤမုၢ်လီၤဖးတၢ်, ပှၤဘၣ် ဃးဒီးနီၢ်ခိ, ပှၤတအိၣ်ဘၣ်ဒီးသးန့ၣ်ဘၣ်.
         20  မ့မ့ၢ်ပှၤလၢတၢ်အဲၣ်အီၤသုဝဲသ့ၣ်ဧၢ, သူၣ်လီၤသုသးလၢသုတၢ်နာ်စီဆှံကတၢၢ်အဖီခိၣ်, ဒီးဘါထုကဖၣ်တၢ်လၢသးစီဆှံ
         အပူၤသတးဒီး,
         21  ဟံးဃာ်သုသးလၢယွၤအတၢ်အဲၣ်တၢ်ကွံအပူၤ, ဒီးမုၢ်လၢ်ကစၢ်ယ့ၣ်ရှူးခရံာ်အတၢ်သးကညီၤ, တုၤလၢတၢ်မူအထူအယိာ်တက့ၢ်.22  ဒီးပှၤတနီၤနီၤလၢ အသးဒ့ဒီဝဲန့ၣ်သးကညီၤအီၤတ က့ၢ်.
         23  ဒီးပှၤတနီၤနီၤ ထုးထီၣ်ကွံာ်အီၤလၢမ့ၣ်အူပူၤသတးဒီး, အုၣ်က့ၤခီၣ်က့ၤအီၤတက့ၢ်. ဒီးပှၤတနီၤနီၤ,
         သးကညီၤအီၤ, အိၣ်ဒီးတၢ်ပျံၤတၢ်ဖုး, ဒီးသးဟ့တၢ်အကူအသိးဒၣ်လဲာ်လၢအသံၣ်သူမီၢ်ကျာ်လၢတၢ်ဖံးတၢ်ညၣ်န့ၣ်တက့ၢ်.24  ပှၤကွၢ်သုသ့, ဒ်သိးသုသုတလီၤဃံၤတဂ့ၤ, ဒီးပာ်သုလၢအလၤကပီၤအမဲာ်ညါတအိၣ်ဘၣ်ဒီးမဲၣ်သူမဲၣ်ဂီၤ
         ဘၣ်လၢတၢ်သူၣ်ခုသးခုဒိၣ်ဒိၣ်ကလဲာ်အပူၤ,
         25  ယွၤတဂၤဃီ, ပှၤအုၣ်က့ၤခီၣ်က့ၤပှၤလၢပကစၢ်ယ့ၣ်ရှူးခရံာ်တဂၤအဃိန့ၣ်, တၢ်လၤကပီၤ, တၢ်ကဟုကညီၢ်,
         တၢ်ဂံၢ်ဆူၣ်ဘါဆူၣ်, တၢ်စိတၢ်ကမီၤ, မ်အအိၣ်လၢအလိၤလၢတၢ်စိၤခီၣ်ထံး, ဒီးခဲကနံၣ်အံၤ, ဒီးကယဲၢ်အစိၤအဃၣ်ခဲလၢာ်တက့ၢ်.
         အၤမ့ၣ်,လံာ်တၢ်လီၣ်ဖျါလၢစီၤယိၤဟၣ်လံာ်တၢ်လီၣ်ဖျါလၢစီၤယိၤဟၣ်လံာ်တၢ်လီၣ်ဖျါလၢစီၤယိၤဟၣ်

၁11  ယ့ၣ်ရှူးခရံာ်အတၢ်လီၣ်ဖျါ လၢယွၤဟ့ၣ်လီၤအီၤ, ဒ် သိးအကဒုးနဲၣ်အခ့အပှၤတဖၣ်လၢ တၢ်လၢအဘၣ်မၤ
         အသးချ့ချ့တဖၣ်န့ၣ်လီၤ. ဒီးမၢလီၤအကလူး, ဒီးဒုးနဲၣ် ဝဲလၢအခ့အပှၤစီၤယိၤဟၣ်,
         2  လၢအအုၣ်အသးလၢယွၤ အကလုၢ်အကထါ, ဒီးယ့ၣ်ရှူးခရံာ်အတၢ်အုၣ်အသး, ဖဲ ဒၣ်တၢ်လၢအထံၣ်ဝဲတဖၣ်အဂ့ၢ်အကျိၤလီၤ.3  ပှၤလၢအဖး, ဒီးပှၤလၢအနၢ်ဟူဝံအကလုၢ်အကထါ အံၤ, ဒီးတိၢ်န့ၢ်ဖံးဃာ်တၢ်ကွဲးအသးအိၣ်လၢအပူၤန့ၣ်,
         ဘၣ်ဆိၣ်ဂ့ၤဝဲလီၤ. အဂ့ၢ်ဒ်အံၤ, အဆၢအကတီၢ်ဘၣ်ဘူး တ့ၢ်လီၤ.4  ယၤစီၤယိၤဟၣ်အံၤ, ယစံးဘၣ်တၢ်အိၣ်ဖှိၣ်နွံပူၤအိၣ် လၢအၤစံအပူၤန့ၣ်, တၢ်ဘျုးတၢ်ဖှိၣ်, ဒီးတၢ်ဃူတၢ်ဖိး
         လၢပှၤလၢအအိၣ်, ဒီးအိၣ်တ့ၢ်, ဒီးကဟဲတဂၤ, ဒီးလၢသး နွံဖျၢၣ်အိၣ်လၢအလီၢ်ပစိာ်အမဲာ်ညါ,
         5  ဒီးလၢယ့ၣ်ရှူး ခရံာ်လၢအမ့ၢ်ပှၤလၢအအုၣ်အသး လၢအကလုၢ်တီ, လၢအမ့ၢ်ပှၤအိၣ်ဖျဲၣ်ဆိလၢတၢ်သံန့ၣ်,
         ဒီးမ့ၢ်ဟီၣ်ခိၣ် စီၤပၤတဖၣ်အခိၣ်တဂၤအအိၣ်န့ၣ်, မ်အအိၣ်ဒီးသုတ က့ၢ်. ပှၤလၢအအဲၣ်ပှၤဒီး သ့စီကွံာ်ပတၢ်ဒဲးဘးလၢအ
         သွံၣ်ဒၣ်ဝဲ,
         6  ဒီးပာ်ပှၤလၢဘီမုၢ်, ဒီးပှၤလုၢ်တၢ်အဒိၣ်တ ဖၣ်လၢယွၤဒီးအပၢ်အမဲာ်ညါတဂၤန့ၣ်, မ်တၢ်လၤတၢ်
         ကပီၤ, ဒီးတၢ်စိတၢ်ကမီၤအိၣ်ဒီးအီၤအစိၤစိၤအဃၣ်ဃၣ် တက့ၢ်. အၤမ့ၣ်.7  ကွၢ်ကွၢ်, ဟဲလီၤဝဲအိၣ်ဒီးတၢ်အၢၣ်တဖၣ်, ဒီးပှၤလၢ အဆဲးအီၤ, ဒီးကယဲၢ်တၢ်အမဲာ်, ကထံၣ်ဘၣ်အီၤ,
         ဒီးက ယဲၢ်ပှၤကလုာ်ကလုာ်လၢဟီၣ်ခိၣ်ချၢ, ကဟီၣ်ဝဲယၢၤဝဲ လၢအဃိလီၤ. မ့ၢ်လံ, အၤမ့ၣ်.8  ပှၤလၢအသ့တၢ်လၢာ်ကစၢ်ယွၤ, လၢအအိၣ်ဝဲ, ဒီးအိၣ် တ့ၢ်, ဒီးကဟဲဝဲတဂၤစံးစဲဒၣ်, ယမ့ၢ်က, ဒီးဧလီၤ.9  ပှၤလၢအဒီတံၤဒီသကိးဒီးသုလၢ တၢ်နးတၢ်ဖှီၣ်အ ပူၤ, ဒီးလၢယ့ၣ်ရှူးအဘီအမုၢ်အပူၤ, ဒီးလၢတၢ်ဝံသးစူၤ
         အပူၤ, သုဒီပုၢ်ဝဲၢ်ယၤစီၤယိၤဟၣ်အံၤ, ယအိၣ်လၢကီးတ ဖျၢၣ်ကိးဝဲအမံၤလၢပးမူး, လၢယွၤအကလုၢ်အကထါအ
         ဃိ, ဒီးလၢယ့ၣ်ရှူးခရံာ်အတၢ်အုၣ်အသးအဃိန့ၣ်လီၤ.10  ယအိၣ်လၢသးအပူၤလၢ ကစၢ်အမုၢ်တနံၤ, ဒီးယနၢ် ဟူတၢ်ကလုၢ်သီၣ်ဖးဒိၣ်လၢယချၢဃံဒ်ကွဲၤသီၣ်အသိး,
         11  ဒီးစံးဝဲဒၣ်, တၢ်လၢနထံၣ်, ကွဲးလၢလံာ်ပူၤ, ဒီးဟ့ၣ်ယုၢ်ဆူ တၢ်အိၣ်ဖှိၣ်နွံပူၤ, ဆူအ့းဖ့းစူး,
         ဒီးစမူရနၤ, ဒီးပ့ၢ်ကမူး, ဒီး သူၤအတံရၤ, ဒီးစၢ်ဒံ, ဒီးဖံၤလဒ့းလဖံ, ဒီးလီၤဒံၤကံတ က့ၢ်.12  ဒီးဒ်သိးယကထံၣ်တၢ်ကလုၢ်သီၣ်လၢအကတိၤတၢ် ဒီးယၤဒီး, ယဃၣ်ကဒါဃီၤယသးလီၤ. ယဃၣ်ကဒါ ဃီၤယသးဝံၤဒီး,
         ယထံၣ်ဘၣ်မ့ၣ်အူဒၢနွံဖျၢၣ်,
         13  ဒီးလၢ မ့ၣ်အူဒၢအကျါ, ပှၤလီၤဂာ်လၢပှၤကညီဖိခွါကူသိးတၢ် တုၤလီၤလၢအခီၣ်ထံး, ဒီးကံၢ်တူာ်အယီၢ်တကိးထူလၢ
         အသးနါပှၢ်လီၤ.
         14  ဒီးအခိၣ်, ဒီးအခိၣ်သူဝါဝဲဒ်သိအ ဆူၣ်အသိး, ဒီးဝါဝဲဒ်မူခီၣ်ဖီအသိး, ဒီးအမဲာ်သၣ်တိၣ်, ဒ်
         မ့ၣ်အူလၣ်အသိးန့ၣ်လီၤ.
         15  ဒီးအခီၣ်လၣ်လီၤဂၤလၢ တိၢ်ဘီစီလၢအဘၣ်ပှံၢ်လၢမ့ၣ်အူအသိး, ဒီးအကလုၢ် သီၣ်, မၤသးဒ်ထံအါအသိးန့ၣ်လီၤ.
         16  ဒီးဆၣ်နွံဖျၢၣ်အိၣ် လၢအစုထွဲပူၤ, ဒီးနးအကနၣ်အ့ၣ်ဂ့ၤလၢအကနၣ်အိၣ်ခံ ခီလိာ်, ဟဲထီၣ်လၢအထးခိၣ်ဒီးအမဲာ်အနါမၤသးဒ်မုၢ်
         ကပီၤထီၣ်လၢအစိကမီၤအပူၤအသိးန့ၣ်လီၤ.17  ဒီးတုၤယထံၣ်ဘၣ်အီၤဒီးယလီၤဃံၤလၢအခီၣ်ထံး, ဒ် ပှၤသံအသိးလီၤ. ဒီးပာ်အစုထွဲလၢယလိၤ, ဒီးစံးဘၣ်
         ယၤ, ပျံၤတၢ်တဂ့ၤ, ယမ့ၢ်တၢ်အခီၣ်ထံးဒီးတၢ်အကတၢၢ် လီၤ.
         18  ဒီးယမ့ၢ်ပှၤလၢအမူ, ဒီးပှၤလၢအသံတ့ၢ်, ဒီးကွၢ် ကွၢ်, ယမူလီၤထူလီၤယိာ်, ဒီးယအိၣ်ဒီးတၢ်သံဒီးပျုၤပူၤ
         အနီၣ်ဝံာ်လီၤ.
         19  မၤသးဒ်န့ၣ်ဒီး, တၢ်လၢနထံၣ်ဘၣ်လံ အီၤတဖၣ်, ဒီးတၢ်လၢအအိၣ်ဝဲတဖၣ်, ဒီးတၢ်လၢအက မၤအသးလၢတၢ်န့ၣ်အလီၢ်ခံတဖၣ်,
         ကွဲးတက့ၢ်.
         20  တၢ် ခူသူၣ်ဘၣ်ဃးဒီးဆၣ်နွံဖျၢၣ်လၢ နထံၣ်လၢယစုထွဲအ ပူၤ, ဒီးမ့ၣ်အူဒၢထူနွံဖျၢၣ်န့ၣ်မ့ၢ်အအံၤ,
         ဆၣ်နွံဖျၢၣ်မ့ၢ် တၢ်အိၣ်ဖှိၣ်နွံပူၤအကလူးတဖၣ်, ဒီးမ့ၣ်အူဒၢနွံဖျၢၣ်မ့ၢ် တၢ်အိၣ်ဖှိၣ်နွံပူၤန့ၣ်လီၤ.

၂21  ကွဲးန့ၢ်အ့းဖ့းစူးအတၢ်အိၣ်ဖှိၣ်အကလူး, ပှၤလၢအ ဟံးဃာ်ဆၣ်နွံဖျၢၣ်လၢအစုထွဲပူၤ, ဒီးဟးလၢမ့ၣ်အူဒၢ
         ထူနွံဖျၢၣ်အကျါတဂၤန့ၣ်, စံးတၢ်ဒ်အံၤ,
         2  ယသ့ၣ်ညါန တၢ်ဖံးတၢ်မၤ, ဒီးနမၤတၢ်တုၤတၢ်ဘှံးနသး, ဒီးနတၢ်ဝံ သးစူၤ, ဒီးလၢနအိၣ်ဘၣ်လိာ်ဒီးပှၤအအၢအသီတကဲ
         ဘၣ်, ဒီးပှၤလၢအစံးလီၤအသးလၢပှၤတၢ်မၢဖိဒီးတမ့ၢ် ဘၣ်ဝဲတဖၣ်န့ၣ်, နမၤကွၢ်အီၤ, ဒီးနထံၣ်န့ၢ်အီၤလၢအမ့ၢ်
         ပှၤကတိၤကဘျံးကဘျၣ်,
         3  ဒီးလၢနအိၣ်ဒီးနတၢ်ဝံသး စူၤ, ဒီးနဒိးတၢ်လၢယမံၤအဃိ, ဒီးတၢ်တဘှံးဘၣ်နသး ဘၣ်လီၤ.4  ဘၣ်ဆၣ်ဒီး, ယပာ်တၢ်ကမၣ်လၢနလိၤလီၤ. အဂ့ၢ်ဒ် အံၤ, နလဲၤသဒၣ်နတၢ်အဲၣ်လၢအခီၣ်ထံးတမံၤန့ၣ်လီၤ.5  မၤသးဒ်န့ၣ်ဒီး, မ့ၢ်နလီၤတဲာ်ကွံာ်လၢလဲၣ်လၢလဲၣ် န့ၣ်သ့ၣ်နီၣ်ထီၣ်က့ၤ, ပီၢ်ယၢ်လီၤက့ၤနသး,
         ဒီးမၤက့ၤတၢ် လၢနမၤလၢသီန့ၣ်တက့ၢ်. မ့တမ့ၢ်ဘၣ်ဒ်န့ၣ်ဒီးယက ဟဲဆူနအိၣ်, ဒီးနမ့ၢ်တပီၢ်ယၢ်လီၤက့ၤနသးဘၣ်ဒီး,
         ယ ကစိာ်ကွံာ်နမ့ၣ်အူဒၢလၢအလီၢ်န့ၣ်လီၤ.6  မ့မ့ၢ် နအိၣ်ဒီးနတၢ်အံၤတမံၤ, လၢနသးဟ့ပှၤနံၤက လါဖိအတၢ်မၤတဖၣ်လၢယသးဟ့စ့ၢ်ကီးလီၤ.7  ပှၤအိၣ်ဒီးအနၢ်, မ်အနၢ်ဟူတၢ်လၢသးန့ၣ် စံးဘၣ် တၢ်အိၣ်ဖှိၣ်တဖၣ်တက့ၢ်. ပှၤလၢအမၤနၢၤတၢ်န့ၣ်,
         ယ ကဟ့ၣ်အီၣ်အီၤလၢသ့ၣ်မူ အိၣ်ဝဲလၢယွၤအပၤရဒံစူးအ သးကံၢ်ပူၤလီၤ.8  ဒီးကွဲးန့ၢ်စမူရနၤအတၢ်အိၣ်ဖှိၣ်အကလူး, ပှၤလၢအ မ့ၢ်တၢ်အခီၣ်ထံးဒီးတၢ်အကတၢၢ်, ပှၤလၢအသံတ့ၢ်,
         ဒီး မူထီၣ်က့ၤတဂၤန့ၣ်, စံးတၢ်ဒ်အံၤ,
         9  ယသ့ၣ်ညါနတၢ်နး တၢ်ဖှီၣ်, ဒီးနတၢ်ဖှီၣ်တၢ်ယာ်, ဘၣ်ဆၣ်ဒီးနထူးနတီၤ, ဒီး ယသ့ၣ်ညါပှၤအတၢ်ဒုၣ်ဒွဲၣ်
         လၢအစံးလီၤအသးလၢပှၤ ယူဒၤဖိ, ဒီးတမ့ၢ်ဘၣ်, မ့ၢ်လၢမုၣ်ကီၤလံၢ်အတၢ်အိၣ်ဖှိၣ် လီၤ.
         10  တၢ်နးတၢ်ဖှီၣ်လၢအကဘၣ်နၤန့ၣ်သုတပျံၤအီၤ နီတမံၤတဂ့ၤ. ကွၢ်ကွၢ်, ဒ်သိးကလ့ပစီသုဒီး, မုၣ်ကီၤလံၢ်
         ကဒၢနုာ်သုလၢဃိာ်ပူၤတနီၤ, ဒီးသုကဘၣ်တၢ်နးတၢ် ဖှီၣ်ဆံဆဲၣ်သီလီၤ. အိၣ်နဲဆိးနဲလၢနကလုၢ်တီတုၤနသံ
         တက့ၢ်. ဒီးယကဟ့ၣ်နၤလၢ တၢ်မူအခိၣ်သလုးန့ၣ် လီၤ.
         11  ပှၤအိၣ်ဒီးအနၢ်, မ်အနၢ်ဟူတၢ်လၢသးန့ၣ်စံးဘၣ် တၢ်အိၣ်ဖှိၣ်တဖၣ်တက့ၢ်. ပှၤလၢအမၤနၢၤတၢ်န့ၣ်,
         တၢ် သံပှဲၤထီၣ်ခံစုတစုတမၤအၢဘၣ်အီၤဘၣ်.12  ဒီးကွဲးန့ၢ်တၢ်အိၣ်ဖှိၣ်လၢပ့ၢ်ကမူးအကလူး, ပှၤအိၣ် ဒီးအနးအ့ၣ်ဂ့ၤလၢအကနၣ်အိၣ်ခံခီလိာ်တဂၤန့ၣ်,
         စံး တၢ်ဒ်အံၤ,
         13  ယသ့ၣ်ညါနအိၣ်နဆိးဖဲမုၣ်ကီၤလံၢ်အလီၢ် ပစိာ်အိၣ်ဝဲအလီၢ်, ဒီးနဟံးဃာ်ယမံၤ, ဒီးလၢယပှၤအုၣ်
         သးအကလုၢ်တီစီၤအၣ်တံပၤ, ဒိးသံအသးလၢယဃိ လၢသုကျါ, ဖဲမုၣ်ကီၤလံၢ်အိၣ်ဝဲအလီၢ်, အမုၢ်နံၤတဖၣ်
         ဒၣ်လဲာ်န့ၣ်, နတသမၢဘၣ်ယတၢ်နာ်ဘၣ်လီၤ.14  ဘၣ်ဆၣ်ဒီးယပာ် တၢ်ကမၣ်အဆံးအစှၤလၢနလိၤ, အဂ့ၢ်ဒ်အံၤ, နအိၣ်ဒီးပှၤဖဲန့ၣ်, လၢအဟံးဃာ်စီၤဘံးလၣ်
         အတၢ်သိၣ်တၢ်သီ, လၢအသိၣ်က့ၤသီက့ၤစီၤဘၤလး, ဒ် သိးအကပာ်တၢ်လီၤဃံၤအလီၢ်လၢ ပှၤအံၣ်စရ့လးဖိအ
         မဲာ်ညါ, ဒ်သိးပှၤကအီၣ်တၢ်လၢပှၤလုၢ်လၢတၢ်ဂီၤ, ဒီးမၤ ကမၣ်မုၣ်ကမၣ်ခွါလီၤ.
         15  ဒ်န့ၣ်အသိး, နအိၣ်ဒီးပှၤလၢ အဟံးဃာ်စီၤနံၤကလါ အတၢ်သိၣ်တၢ်သီဒ်န့ၣ်အသိး စ့ၢ်ကီးလီၤ.
         16  ပီၢ်ယၢ်လီၤက့ၤနသးတက့ၢ်. မ့တမ့ၢ်ဘၣ် ဒီး, ယကဟဲဆူနအိၣ်ချ့ချ့, ဒီးယဒုးတၢ်ဒီးပှၤတဖၣ်န့ၣ်
         လၢယထးခိၣ်အနးလီၤ.17  ပှၤအိၣ်ဒီးအနၢ်, မ်အနၢ်ဟူတၢ်လၢသးန့ၣ်စံးဘၣ် တၢ်အိၣ်ဖှိၣ်တဖၣ်တက့ၢ်. ပှၤလၢအမၤနၢၤတၢ်န့ၣ်,
         ယ ကဟ့ၣ်အီၤလၢမၤနၤခူသူၣ်, ဒီးယကဟ့ၣ်အီၤလၢလၢၢ် ဝါတဖျၢၣ်, ဒီးအမံၤသီကွဲးအသးလၢလၢၢ်အလိၤလၢပှၤ
         တသ့ၣ်ညါဘၣ်နီတဂၤဘၣ်. သ့ၣ်ညါထဲပှၤလၢအဒိးန့ၢ် အီၤတဂၤဧိၤလီၤ.18  ဒီးကွဲးန့ၢ်တၢ်အိၣ်ဖှိၣ်လၢ သူၤအတံရၤအကလူး, ပှၤ အိၣ်ဒီးအမဲာ်သၣ်တိၣ်ဒ်မ့ၣ်အူလၣ်, ဒီးအခီၣ်ဒ်တိၢ်ဘီစီ
         အသိးန့ၣ်, ယွၤအဖိခွါတဂၤ, စံးတၢ်ဒ်အံၤ,
         19  ယသ့ၣ်ညါ နတၢ်ဖံးတၢ်မၤ, ဒီးနတၢ်အဲၣ်တၢ်ကွံ, ဒီးနမၤတၢ်အခ့အ ပှၤအတၢ်မၤ, နတၢ်စူၢ်တၢ်နာ်,
         ဒီးနတၢ်ဝံသးစူၤ, ဒီးနတၢ် မၤလၢခံကတၢၢ်န့ၣ်အါန့ၢ်လၢသီတက့ၢ်လီၤ.20  ဘၣ်ဆၣ်ဒီးယပာ်တၢ်ကမၣ်လၢနလိၤ, အဂ့ၢ်ဒ်အံၤ, နတူၢ်လိာ်ပိာ်မုၣ်, နီၢ်အံၤစ့ဘ့ၤလး, လၢအစံးလီၤအသး
         လၢဝံမုၣ်တဂၤ, ဒီးအဝဲဒၣ်သိၣ်က့ၤသီက့ၤတၢ်လၢအ တၢ်ကမၣ်မုၣ်ကမၣ်ခွါ, ဒီးလီန့ၢ်ယခ့ယပှၤ, ဒ်သိးအ
         ကမၤကမၣ်မုၣ်ကမၣ်ခွါ, ဒီးအီၣ်တၢ်လၢပှၤလုၢ်လၢတၢ် ဂီၤလီၤ.
         21  ဒီးယဟ့ၣ်အဝဲဒၣ်အဆၢကတီၢ်ဒ်သိးအကပီၢ် ယၢ်လီၤက့ၤအသးလီၤ. ဒီးပီၢ်ယၢ်လီၤက့ၤအသးလၢအ တၢ်မၤကမၣ်မုၣ်ကမၣ်ခွါန့ၣ်အသးတအိၣ်ဘၣ်.
         22  ကွၢ် ကွၢ်, ယတ့ၢ်လီၤအီၤဆူလီၢ်မံပူၤဒီးပှၤလၢအမၤကမၣ်မါ ဒီးအီၤတဖၣ်န့ၣ်, မ့ၢ်တပီၢ်ယၢ်လီၤက့ၤအသးလၢအတၢ်
         မၤတဖၣ်ဘၣ်ဒီး, (ယကတ့ၢ်လီၤအီၤ)ဆူတၢ်နးတၢ်ဖှီၣ် ဖးဒိၣ်အပူၤလီၤ.
         23  ဒီးယကမၤသံအဖိတဖၣ်လၢတၢ်သံ, ဒီးတၢ်အိၣ်ဖှိၣ်ခဲလၢာ်ကသ့ၣ်ညါလၢယမ့ၢ်ပှၤလၢအဃု ကွၢ်ပှၤကလ့ၢ်ဒီးအသူၣ်အသးလီၤ.
         ဒီးယကဟ့ၣ်သုဒ် သုမၤတၢ်အသိးန့ၣ်ကိးဂၤဒဲးလီၤ.24  ဘၣ်ဆၣ်ဒီးယစံးဘၣ်သု, ပှၤလၢသူၤအတံရၤလၢအ အိၣ်လီၤတဲာ်, လၢအတဟံးန့ၢ်တၢ်သိၣ်တၢ်သီအဝဲန့ၣ်
         ဘၣ်, ဒီးတသ့ၣ်ညါဘၣ်မုၣ်ကီၤလံၢ်အတၢ်ယိာ်ဒ်အဝဲ သ့ၣ်စံးအသိးန့ၣ်, တၢ်ဝံတၢ်စိာ်အဂုၤအဂၤ ယတပာ်
         ဘၣ်လၢသုလိၤဘၣ်.
         25  ဘၣ်ဆၣ်ဒီး တၢ်လၢသုန့ၢ်ဘၣ် န့ၣ်, ဟံးဃာ်တုၤယဟဲန့ၣ်တက့ၢ်.
         26  ပှၤလၢအမၤနၢၤ တၢ်, ဒီးဟံးဃာ်ယတၢ်မၤတုၤအကတၢၢ်န့ၣ်, ယကဟ့ၣ် အီၤလၢအစိအကမီၤလၢပှၤကလုာ်တဖၣ်အဖီခိၣ်,
         27  ဒီး ကပၢဘၣ်အီၤဒီးနီၣ်တီၢ်ထး, ဒီးကမၤသဘှံးအီၤဒ်ပှၤမၤ သဘှံးသပၢၤအသိး, ဒ်ယဒိးန့ၢ်တၢ်လၢယပၢ်အသိးန့ၣ်
         လီၤ.
         28  ဒီးယကဟ့ၣ်လီၤအီၤလၢဆၣ်တူၢ်ဂီၤလီၤ.29  ပှၤအိၣ်ဒီးအနၢ်, မ်အနၢ်ဟူတၢ်လၢသးန့ၣ်စံးဘၣ် တၢ်အိၣ်ဖှိၣ်တဖၣ်တက့ၢ်.

၃31  ဒီးကွဲးန့ၢ်တၢ်အိၣ်ဖှိၣ်လၢစၢ်ဒံအကလူး, ပှၤအိၣ်ဒီး ယွၤအသးနွံဖျၢၣ်, ဒီးဆၣ်နွံဖျၢၣ်တဂၤန့ၣ်,
         စံးတၢ်ဒ်အံၤ, ယသ့ၣ်ညါနတၢ်ဖံးတၢ်မၤ, ဒီးနမံၤအိၣ်လၢနမူ, ဒီးနသံ လီၤ.
         2  ဆိးသီတက့ၢ်. တၢ်လၢအအိၣ်လီၤတဲာ်လၢအ ကသံတ့ၢ်တဖၣ်န့ၣ်, ဒုးဆူၣ်ထီၣ်အဂံၢ်အဘါတက့ၢ်. အ ဂ့ၢ်ဒ်အံၤ,
         ယတထံၣ်န့ၢ်ဘၣ်နတၢ်ဖံးတၢ်မၤလၢထီၣ်ပှဲၤ ထီၣ်လၢယွၤအမဲာ်ညါဘၣ်.
         3  မၤသးဒ်န့ၣ်ဒီး, နဒိးန့ၢ်တၢ် ဒီးနနၢ်ဟူတၢ်ဒ်လဲၣ်ဒ်လဲၣ်န့ၣ်သ့ၣ်နီၣ်ထီၣ်တက့ၢ်. ဒီး တိၢ်န့ၢ်တၢ်,
         ဒီးပီၢ်ယၢ်လီၤက့ၤနသးတက့ၢ်. နမ့ၢ်တဆိး သီဘၣ်ဒီး, ယကဟဲဆူနအိၣ်, ဒ်တၢ်ဟုၣ်တၢ်ဘျၣ်အသိး ဒီးယကဟဲဆူနအိၣ်နၣ်ရံၣ်ဖဲလဲၣ်ဖဲလဲၣ်န့ၣ်,
         နတသ့ၣ် ညါဘၣ်.4  ဘၣ်ဆၣ်ဒီး နအိၣ်ဒီး ပှၤအမံၤလၢစၢ်ဒံအပူၤစှၤဂၤ, လၢအတမၤဘၣ်အၢဘၣ်အကူအသိးန့ၣ်, ဒီးကဟးဝဲဒီး
         ယၤလၢအကူအသိးဝါလီၤ. အဂ့ၢ်ဒ်အံၤ, မ့ၢ်အဂ့ၤအဘၣ် လီၤ.5  ပှၤလၢအမၤနၢၤတၢ်န့ၣ်, ကကူကသိးဝဲဒီးတၢ်ဝါ, ဒီး ယတတြူာ်ကွံာ်ဘၣ်အမံၤလၢ လံာ်မူအပူၤလ့ၤတက့ၤ
         ဘၣ်, ဒီးယကအၢၣ်လီၤအီလီၤအမံၤလၢယပၢ်အမဲာ်ညါ, ဒီးအကလူးတဖၣ်အမဲာ်ညါလီၤ.6  ပှၤအိၣ်ဒီးအနၢ်, မ်အနၢ်ဟူတၢ်လၢသးန့ၣ် စံးဘၣ် တၢ်အိၣ်ဖှိၣ်တဖၣ်တက့ၢ်.7  ဒီးကွဲးန့ၢ် တၢ်အိၣ်ဖှိၣ်လၢ ဖံၤလဒ့းလဖံအကလူး တၢ်စီဆှံ, တၢ်မ့ၢ်တၢ်တီ, ပှၤအိၣ်ဒီးစီၤဒၤဝံးအနီၣ်ဝံာ်,
         ဒီး အိးထီၣ်တၢ်ဒီးပှၤတကးတံာ်ဃာ်ဘၣ်နီတဂၤဘၣ်, ဒီး ကးတံာ်ဃာ်တၢ်ဒီးပှၤ တအိးထီၣ်ဘၣ်နီတဂၤဘၣ်တ
         ဂၤန့ၣ်, စံးတၢ်ဒ်အံၤ,
         8  နတၢ်ဖံးတၢ်မၤယသ့ၣ်ညါလီၤ. ကွၢ်ကွၢ်, ယဟ့ၣ်လံတြဲၤအိၣ်အိးထီၣ်အသးလၢပှၤကး တံာ်ဃာ်အီၤတသ့ဘၣ်
         နီတဂၤဘၣ်လၢနမဲာ်ညါလီၤ. အဂ့ၢ်ဒ်အံၤ, နအိၣ်ဒီးနဂံၢ်နဘါတဆံးတက့ၢ်, ဒီးနတိၢ် န့ၢ်ယကလုၢ်ယကထါ,
         ဒီးနတသမၢဘၣ်ယမံၤဘၣ်.
         9  ကွၢ်ကွၢ်, ပှၤဘၣ်ဃးဒီး မုၣ်ကီၤလံၢ်အတၢ်အိၣ်ဖှိၣ် လၢအစံးလီၤအသးလၢ ပှၤယူဒၤဖိဒီးတမ့ၢ်ဘၣ်,
         မ့ၢ်ပှၤ လၢအကတိၤကဘျံးကဘျၣ်တဖၣ်န့ၣ်, ယဟ့ၣ်လီၤလၢ နစုပူၤ, ကွၢ်ကွၢ်, ယကဒုးဟဲအီၤဆူနအိၣ်ဒ်သိးအကဘါ
         တၢ်လၢနခီၣ်ထံး, ဒီးကသ့ၣ်ညါဝဲလၢယအဲၣ်နၤလီၤ.10  အဂ့ၢ်ဒ်အံၤ, မ့ၢ်နဟံးဃာ်ယတၢ်ဝံသးစူၤအကလုၢ်အ ကထါဒီး, ယကဟံးဃာ်နၤလၢတၢ်လ့ပစီအနၣ်ရံၣ်လၢ
         အကဟဲဘၣ်တ့ၢ်ဝဲ, ဒီးလ့ပစီပှၤအိၣ်သကုၤဆးဒးလၢ ဟီၣ်ခိၣ်ချၢန့ၣ်လီၤ.11  ယဟဲချ့ချ့လီၤ. ဒ်သိးပှၤသုတဟံးန့ၢ်နခိၣ်သလုးတ ဂ့ၤဒီး, ဟံးဃာ်တၢ်အိၣ်ဒီးနၤတက့ၢ်.
         12  ပှၤလၢအမၤနၢၤ တၢ်န့ၣ်, ယကမၤအီၤလၢဟံၣ်ထူၣ်လၢယကစၢ်အတၢ် လုၢ်ဟံၣ်ပူၤ, ဒီးတဟးထီၣ်လၢၤဘၣ်ဆူခိဘၣ်.
         ဒီးယက ကွဲးယကစၢ်အမံၤ, ဒီးယကစၢ်အဝ့ၢ်ယရူၤၡလ့ၣ်အသီ လၢအဟဲလီၤလၢမူခိၣ်လၢယကစၢ်အအိၣ်အမံၤ, ဒီးယ
         မံၤသီဒၣ်ယဲ, လၢအလိၤန့ၣ်လီၤ.13  ပှၤအိၣ်ဒီးအနၢ်, မ်အနၢ်ဟူတၢ်လၢ သးန့ၣ်စံးဘၣ် တၢ်အိၣ်ဖှိၣ်တဖၣ်တက့ၢ်.14  ဒီးကွဲးန့ၢ်တၢ်အိၣ်ဖှိၣ်လၢ လီၤဒံၤကံအကလူး, တၢ် အၤမ့ၣ်, ပှၤအုၣ်အသးအကလုၢ်တီအတီအလိၤ, တၢ်အ
         ခီၣ်ထံးလၢယွၤတ့လီၤတၢ်တဂၤန့ၣ်, စံးတၢ်ဒ်အံၤ,
         15  ယ သ့ၣ်ညါနတၢ်ဖံးတၢ်မၤလၢခုၣ်ဧီၢ်တခုၣ်, ကိၢ်ဧီၢ်တကိၢ် ဘၣ်လီၤ. နခုၣ်မ့ၢ်ဂ့ၤ, နကိၢ်မ့ၢ်ဂ့ၤ,
         ယသးအိၣ်လၢနကမ့ၢ် တမံၤမံၤလီၤ.
         16  မၤသးဒ်န့ၣ်ဒီး, နတခုၣ်ဘၣ်, နတကိၢ် ဘၣ်, မ့ၢ်နလၢၤဒီး, ယကဘှိးထီၣ်ကွံာ်နၤလၢယကိာ်ပူၤ လီၤ.
         17  မ့ၢ်နစံးလီၤနသး, ယမ့ၢ်ပှၤအထူးအတီၤ, ဒီးယစု လီၢ်ယခီၣ်ခိၣ်အါထီၣ်လံ, ဒီးယကန့ၢ်ဘၣ်ဒံးတၢ်တမံၤ
         မံၤအလီၢ်တအိၣ်ဘၣ်, ဒီးနတသ့ၣ်ညါဘၣ်လၢနဘၣ် တၢ်နးတၢ်ဖှီၣ်, ဒီးတၢ်သးကညီၤနၤအလီၢ်အိၣ်, ဒီးနဘၣ်
         တၢ်ဖှီၣ်တၢ်ယာ်, ဒီးနမဲာ်ဘျီၣ်, ဒီးနအိၣ်ဘ့ၣ်ဆ့သတး ဒီး,
         18  ယဒုးကူၣ်ဘၣ်ကူၣ်သ့နၤ, လၢနကပှ့ၤထူလၢအ ဘၣ်ပှံၢ်စီဝဲလၢမ့ၣ်အူလၢယၤ, ဒ်သိးနကထူးထီၣ်တီၤ ထီၣ်,
         ဒီးဒ်သိးနကကူတၢ်သိးတၢ်, ဒီးနအိၣ်ဘ့ၣ်ဆ့အ တၢ်မဲာ်ဆှးသုတအိၣ်တဂ့ၤဒီး, ပှ့ၤနကူနသိးတၢ်ဝါလၢ
         ယၤတက့ၢ်. ဒီးဒ်သိးနကထံၣ်ဘၣ်က့ၤတၢ်ဒီး, ဖှူနမဲာ်ဒီး ကသံၣ်မဲာ်ဆါတက့ၢ်.
         19  ဖဲဒၣ်ပှၤလၢယအဲၣ်အီၤတဖၣ် န့ၣ်, ယသိၣ်ဃီၣ်အီၤ, ဒီးယသိၣ်က့ၤသီက့ၤအီၤလီၤ. မၤ သးဒ်န့ၣ်ဒီး,
         ဂဲၤလိာ်ဒီးပီၢ်ယၢ်လီၤက့ၤနသးတက့ၢ်.20  ကွၢ်ကွၢ်, ယဆၢထၢၣ်လၢတြဲၤအခီၣ်ထံးဒီးဒိတကျိာ် တၢ်လီၤ. ပှၤမ့ၢ်နၢ်ဟူယကလုၢ်ဒီးအိးထီၣ်တြဲၤတဂၤဂၤ
         ဒီး, ယကလဲၤနုာ်ဆူအအိၣ်, ဒီးအီၣ်ဃုာ်အီဃုာ်တၢ်ဒီး အီၤလၢဟါအီၣ်, ဒီးကအီၣ်ဃုာ်အီဃုာ်ဒီးယၤလီၤ.
         21  ပှၤ လၢအမၤနၢၤတၢ်န့ၣ်, ယကဒုးဆ့ၣ်နီၤအီၤဒီးယၤလၢယ လီၢ်ပစိၣ်အဖီခိၣ်, ဒ်ယမၤနၢၤတၢ်ဒီးယဆ့ၣ်နီၤဒီးယပၢ်
         လၢအလီၢ်ပစိာ်အဖီခိၣ်အသိးန့ၣ်လီၤ.22  ပှၤအိၣ်ဒီးအနၢ်န့ၣ်, မ်အနၢ်ဟူတၢ်လၢသးန့ၣ်စံးဘၣ် တၢ်အိၣ်ဖှိၣ်တဖၣ်တက့ၢ်.

၄41  တၢ်န့ၣ်တဖၣ်အလီၢ်ခံဒီး, ယထံၣ်တၢ်, ဒီးကွၢ်ကွၢ်, တြဲၤအိၣ်အိးထီၣ်အသးလၢမူခိၣ်, ဒီးတၢ်ကလုၢ်သီၣ်အ
         ခီၣ်ထံးလၢယနၢ်ဟူကတိၤတ့ၢ်ဒီးယၤဒ်ကွဲၤသီၣ်အသိး န့ၣ်, စံးဝဲဒၣ်, ဟဲက့ၤထီၣ်ဖဲအံၤ, ဒီးယကဒုးနဲၣ်နၤလၢ
         တၢ်လၢအဘၣ်မၤအသးလၢတၢ်န့ၣ်တဖၣ်အလီၢ်ခံလီၤ.2  ဒီးယအိၣ်လၢသးန့ၣ်အပူၤတကီၢ်ခါ, ဒီးကွၢ်ကွၢ်, လီၢ်ပစိာ်အိၣ်ပာ်လီၤအသးလၢမူခိၣ်, ဒီးပှၤတဂၤဆ့ၣ်
         နီၤလၢအဖီခိၣ်လီၤ.
         3  ဒီးပှၤလၢအဆ့ၣ်နီၤလၢအဖီခိၣ် န့ၣ်, ဖျါဝဲလီၤဂာ်လၢတၢ်မျၢ်နကၤသွဲးဒီးတၢ်မျၢ်ဆီသွံၣ် အသိး,
         ဒီးတၢၢ်ကွဲၤအိၣ်ဝးတရံးလီၢ်ပစိာ်န့ၣ်, ဖျါဝဲလီၤ ဂာ်လၢတၢ်မျၢ်ဟ့မၠးလီၤ.
         4  ဒီးဝးတရံးလီၢ်ပစိာ်န့ၣ်, လီၢ် ပစိာ်ခံဆံလွံၢ်ဖျၢၣ်အိၣ်ဝဲ, ဒီးပှၤသူၣ်က့သးပှၢ်ကူသိးဒီး
         တၢ်ကူတၢ်သိးဝါ, ဒီးကုာ်ခိၣ်သလုးထူခံဆံလွံၢ်ဂၤ, ဆ့ၣ် နီၤဝဲလၢလီၢ်ပစိာ်တဖၣ်န့ၣ်လီၤ.
         5  ဒီးလီဝၢ်အဒံး, ဒီးလီ သီၣ်, ဒီးတၢ်အကလုၢ်သီၣ်တဖၣ်, ဟဲထီၣ်လၢလီၢ်ပစိာ် အပူၤ, ဒီးမ့ၣ်အူဒၢနွံဖျၢၣ်လၢအမ့ၢ်ယွၤသးနွံဖျၢၣ်,
         ကဲၤက ပီၤလၢလီၢ်ပစိာ်အမဲာ်ညါလီၤ.
         6  ဒီးပီၣ်လဲၣ်ယွၤခၣ်စိး လီၤဂာ်လၢလၢၢ်ဖျါကလၤ, အိၣ်ဝဲလၢလီၢ်ပစိာ်အမဲာ် ညါလီၤ. ဒီးတၢ်အသးလွံၢ်ဒုလၢပှဲၤဝဲဒီးအမဲာ်သၣ်တိၣ်
         လၢညါဒီးလၢအချၢဃံန့ၣ်, အိၣ်ဝဲဖဲလီၢ်ပစိာ်အဖးဖီဒီး အိၣ်ဝးတရံးလီၢ်ပစိာ်လီၤ.
         7  ဒီးတၢ်အသးအခီၣ်ထံးတ ဒုန့ၣ်, လီၤဂာ်လၢခ့ယုၢ်, ဒီးတၢ်အသးပှဲၤထီၣ်ခံဒုတဒု န့ၣ်, လီၤဂာ်လၢဂီၤဖံးဖိ,
         ဒီးတၢ်အသးပှဲၤထီၣ်သၢဒုတဒု န့ၣ်အမဲာ်လီၤဂာ်လၢပှၤကညီ, ဒီးတၢ်အသးပှဲၤထီၣ်လွံၢ် ဒုတဒုန့ၣ်လီၤဂာ်လၢလံာ်ဖးဒိၣ်လၢအယူၤဝဲလီၤ.
         8  ဒီး တၢ်အသးလွံၢ်ဒုန့ၣ်အိၣ်ဒီးအဒံးဆ့တဒုဃုဘ့ၣ်, တဒုဃု ဘ့ၣ်, ဒီးလၢခိဝးတရံး, ဒီးလၢအပူၤလၢပှဲၤဝဲဒီးအမဲာ်
         သၣ်တိၣ်လီၤ. ဒီးလၢမုၢ်ဆါမ့ၢ်ဂ့ၤ, လၢမုၢ်နၤမ့ၢ်ဂ့ၤ, တ ဆိတ့ၢ်ဘၣ်, ဒီးစံးဝဲဒၣ်, ယွၤလၢအသ့တၢ်လၢာ်,
         လၢအ အိၣ်တ့ၢ်လံ, ဒီးလၢအအိၣ်ဝဲ, ဒီးလၢအကဟဲတဂၤန့ၣ်, စီဆှံဝဲ, စီဆှံဝဲ, စီဆှံဝဲလီၤ.
         9  ဒီးတုၤတၢ်အသးလွံၢ်ဒုဟ့ၣ် တၢ်လၤကပီၤ, ဒီးတၢ်ယူးယီၣ်, ဒီးတၢ်စံးထီၣ်ပတြၢၤလၢ ပှၤလၢအဆ့ၣ်နီၤလၢလီၢ်ပစိာ်အဖီခိၣ်
         လၢအမူဝဲလီၤထူ လီၤယိာ်ဒီး,
         10  ပှၤသူၣ်က့သးပှၢ်ခံဆံလွံၢ်ဂၤတီၤလီၤကဒွံ ကျိာ်လၢပှၤဆ့ၣ်နီၤလၢ အလီၢ်ပစိာ်အဖီခိၣ်တဂၤအမဲာ်
         ညါ, ဒီးဘူၣ်ထီၣ်ဘါထီၣ်ပှၤလၢအမူဝဲလီၤထူလီၤယိာ်, ဒီးကွံာ်လီၤအခိၣ်သလုးလၢလီၢ်ပစိာ်အမဲာ်ညါ,
         ဒီးစံးဝဲ ဒၣ်.
         11  ယွၤပကစၢ်ဧၢ, နဂ့ၤဒိးန့ၢ်တၢ်လၤကပီၤ, ဒီးတၢ်ယူး တၢ်ယီၣ်, ဒီးတၢ်စိတၢ်ကမီၤလီၤ. အဂ့ၢ်ဒ်အံၤ,
         နတ့လီၤ တၢ်ခဲလၢာ်, ဒီးမ့ၢ်နသးအိၣ်ဒီး, ကဲထီၣ်ဝဲ, ဒီးဘၣ်တၢ်တ့ လီၤအီၤလီၤ.

၅51  ဒီးယထံၣ်ဘၣ်လံာ်အိၣ်ကွဲးအသးလၢအပူၤဒီးလၢအ ချၢ, ဒီးစဲဃာ်ဝဲဒီးတၢ်စဲပနီၣ်ဃာ်နွံဖျၢၣ်, အိၣ်လၢပှၤဆ့ၣ်
         နီၤလၢလီၢ်ပစိာ်အဖီခိၣ်အစုထွဲပူၤလီၤ.
         2  ဒီးယထံၣ်ဘၣ် ကလူးအိၣ်ဒီးအဂံၢ်ဆူၣ်အဘါဆူၣ်တဂၤ, လၢအကိး ထီၣ်လၢအကလုၢ်ဖးဒိၣ်, ဒီးစံးဝဲဒၣ်,
         မ့ၢ်မတၤကြၢးအိး ထီၣ်လံာ်, ဒီးမၤသ့ၣ်ဖးအတၢ်စဲပနီၣ်ဃာ်တဂၤလဲၣ်.3  ဒီးပှၤအိၣ်လၢမူခိၣ်မ့ၢ်ဂ့ၤ, လၢဟီၣ်ခိၣ်ချၢမ့ၢ်ဂ့ၤ, လၢ ဟီၣ်ခိၣ်ဖီလာ်မ့ၢ်ဂ့ၤ, လၢအအိးထီၣ်လံာ်သ့မ့ၢ်ဂ့ၤ,
         ကွၢ် အီၤသ့မ့ၢ်ဂ့ၤ တအိၣ်ဘၣ်နီတဂၤဘၣ်.
         4  ဒီးယဟီၣ်နးမး လီၤ. အဂ့ၢ်ဒ်အံၤ, ပှၤလၢအကြၢးအိးထီၣ်လံာ်, ဒီးကွၢ်အီၤ န့ၣ်, တအိၣ်ဘၣ်လီၤ.5  ဒီးပှၤသူၣ်က့သးပှၢ်တဂၤ စံးဘၣ်ယၤ, ဟီၣ်တဂ့ၤ. ကွၢ်ကွၢ်, ခ့ယုၢ်ဘၣ်ဃးဒီးယူဒၤအဒူၣ်, ဒီးစီၤဒၤဝံးအဂံၢ်
         တဂၤ, မၤနၢၤတၢ်ဒ်သိးအကအိးထီၣ်လံာ်, ဒီးအတၢ်စဲပ နီၣ်ဃာ်နွံဖျၢၣ်န့ၣ်လီၤ.
         6  ဒီးယထံၣ်သိဖိ, ဒ်အဘၣ်တၢ်မၤ သံအီၤအသိး, ဆၢထၢၣ်ဝဲလၢလီၢ်ပစိာ်အသးကံၢ်ပူၤလၢ တၢ်အသးလွံၢ်ဒုအကျါ,
         ဒီးလၢပှၤသူၣ်က့သးပှၢ်အကျါ န့ၣ်, အိၣ်ဝဲဒီးအနၢၢ်နွံဘိ, ဒီးအမဲာ်နွံတိၣ်လၢအမ့ၢ်ယွၤ အသးနွံဖျၢၣ်လၢတၢ်မၢလီၤအီၤဆူ
         ဟီၣ်ခိၣ်ချၢသကုၤ ဆးဒးန့ၣ်လီၤ.
         7  ဒီးအဝဲဒၣ်န့ၣ်ဟဲဝဲ, ဒီးဟံးန့ၢ်လံာ်လၢ ပှၤဆ့ၣ်နီၤလၢလီၢ်ပစိာ်အဖီခိၣ်အစုထွဲပူၤန့ၣ်လီၤ.8  ဒီးဖဲအဟံးန့ၢ်လံာ်န့ၣ်, တၢ်အသးလွံၢ်ဒု, ဒီးပှၤသူၣ်က့ သးပှၢ်ခံဆံလွံၢ်ဂၤ, တဂၤဒီးတဂၤ,
         အိၣ်ဒီးတနၢ်, ဒီးလီခီ ထူတဖၣ်ပှဲၤဒီးတၢ်ဆိၣ်ကဲၤနၢမူလၢအမ့ၢ်ပှၤစီဆှံအတၢ် ထုကဖၣ်, ဒီးတီၤလီၤကဒွံကျိာ်ဝဲလၢ
         သိဖိအမဲာ်ညါ လီၤ.
         9  ဒီးအဝဲသ့ၣ်တဖၣ်န့ၣ်အုၣ်တၢ်လၢထါအသီ, ဒီးစံး ဝဲဒၣ်, နဂ့ၤဟံးန့ၢ်လံာ်န့ၣ်, ဒီးအိးထီၣ်အတၢ်စဲပနီၣ်ဃာ်
         လီၤ. အဂ့ၢ်ဒ်အံၤ, နဒိးသံနသး, ဒီးနပှ့ၤက့ၤပှၤလၢနသွံၣ်, လၢယွၤအဂီၢ်လၢကယဲၢ်ပှၤအဒူၣ်, ဒီးပှၤကတိၤတၢ်အ
         ကျိာ်အကလုာ်ကလုာ်, ဒီးကယဲၢ်ပှၤဂီၢ်မုၢ်, ဒီးကယဲၢ်ပှၤ အကလုာ်တဖၣ်အကျါလီၤ.
         10  ဒီးနပာ်အီၤလၢဘီမုၢ်, ဒီး ပှၤလုၢ်တၢ်အဒိၣ်လၢယွၤအမဲာ်ညါ, ဒီးအဝဲသ့ၣ်ကပၢ တၢ်လၢဟီၣ်ခိၣ်ချၢလီၤ.11  ဒီးယထံၣ်တၢ်, ဒီးယနၢ်ဟူကလူးအါဂၤအိၣ်ဝးတရံး လီၢ်ပစိာ်, ဒီးတၢ်အသးတဖၣ်န့ၣ်, အကလုၢ်လီၤ.
         အတၢ် ဂံၢ်အိၣ်ဝဲကလးတဖၣ်အကလး, ဒီးကထိတဖၣ်အက ထိလီၤ.
         12  ဒီးစံးဝဲဒၣ်လၢအကလုၢ်သီၣ်ဖးဒိၣ်, သိဖိလၢ အဒိးသံအသးန့ၣ်, ဂ့ၤဒိးန့ၢ်တၢ်စိတၢ်ကမီၤ, ဒီးတၢ်ထူး
         တၢ်တီၤ, ဒီးတၢ်ကူၣ်ဘၣ်ကူၣ်သ့, ဒီးတၢ်အဂံၢ်အဘါ, ဒီး တၢ်ယူးတၢ်ယီၣ်, ဒီးတၢ်လၤကပီၤ, ဒီးတၢ်စံးထီၣ်ပတြၢၤ
         အီၤလီၤ.
         13  ဒီးကယဲၢ်တၢ်ဘၣ်တ့အသးလၢမူခိၣ်, ဒီးလၢ ဟီၣ်ခိၣ်ချၢ, ဒီးလၢဟီၣ်ခိၣ်အဖီလာ်, ဒီးလၢပီၣ်လဲၣ်အ
         ဖီခိၣ်, ဒီးကယဲၢ်တၢ်အိၣ်လၢတၢ်န့ၣ်တဖၣ်အပူၤခဲလၢာ် န့ၣ်, ယနၢ်ဟူလၢအစံး, တၢ်စံးထီၣ်ပတြၢၤ,
         ဒီးတၢ်ယူး တၢ်ယီၣ်, ဒီးတၢ်လၤကပီၤ, ဒီးတၢ်ဂံၢ်တၢ်ဘါတဖၣ်န့ၣ်, မ်အအိၣ်ဒီးပှၤလၢအဆ့ၣ်နီၤလၢလီၢ်ပစိာ်အဖီခိၣ်,
         ဒီးသိ ဖိန့ၣ်အစိၤစိၤအဃၣ်ဃၣ်တက့ၢ်.
         14  ဒီးတၢ်အသးလွံၢ်ဒု စံးဝဲဒၣ်, အၤမ့ၣ်, ဒီးပှၤသူၣ်က့သးပှၢ်တီၤလီၤဘါတၢ် လီၤ.

၆61  ဒီးယထံၣ်တၢ်, ဖဲသိဖိအိးထီၣ်တၢ်စဲပနီၣ်ဃာ်တဖျၢၣ် လၢတၢ်စဲပနီၣ်ဃာ်နွံဖျၢၣ်အကျါန့ၣ်, ဒီးယနၢ်ဟူလၢ
         တၢ်အသးလွံၢ်ဒုအကျါတဒု, စံးဝဲဒ်လၢလီအကလုၢ် သီၣ်အသိး, ဟဲတက့ၢ်.
         2  ဒီးယထံၣ်တၢ်, ဒီးကွၢ်ကွၢ်, က သ့ၣ်ဝါ, ဒီးပှၤလၢအဆ့ၣ်နီၤလၢအလိၤတဂၤအိၣ်ဒီးအ ချံၣ်လီၤ. ဒီးတၢ်ဟ့ၣ်လီၤအီၤလၢခိၣ်သလုး,
         ဒီးဒ်သိးအ ကမၤနၢၤတၢ်ဒီး, ဟးထီၣ်မၤနၢၤတၢ်လီၤ.3  ဒီးဖဲအအိးထီၣ်တၢ်စဲပနီၣ်ဃာ်လၢ အပှဲၤထီၣ်ခံဖျၢၣ် တဖျၢၣ်န့ၣ်, ယနၢ်ဟူတၢ်အသးလၢအပှဲၤထီၣ်ခံဒုတဒု
         စံးဝဲဒၣ်, ဟဲတက့ၢ်.
         4  ဒီးကသ့ၣ်အဂၤလၢအဂီၤတဒုဟး ထီၣ်, ဒီးတၢ်ဟ့ၣ်လီၤအစိအကမီၤလၢပှၤလၢအဆ့ၣ်နီၤ လၢအလိၤတဂၤ, ဒ်သိးအကထုးကွံာ်တၢ်ဃူတၢ်ဖိးလၢ
         ဟီၣ်ခိၣ်ချၢ, ဒီးလၢပှၤကမၤသံလိာ်အသးလီၤ. ဒီးတၢ် ဟ့ၣ်လီၤအီၤလၢနးဖးဒိၣ်တဘ့ၣ်လီၤ.5  ဒီးဖဲအအိးထီၣ်တၢ်စဲပနီၣ်ဃာ်လၢအပှဲၤထီၣ်သၢဖျၢၣ် တဖျၢၣ်န့ၣ်, ယနၢ်ဟူတၢ်အသးလၢအပှဲၤထီၣ်သၢဒုတ
         ဒုန့ၣ်စံးဝဲဒၣ်, ဟဲတက့ၢ်. ဒီးယထံၣ်တၢ်, ဒီးကွၢ်ကွၢ်, ကသ့ၣ်သူတဒု, ဒီးပှၤလၢ အဆ့ၣ်နီၤလၢအလိၤတဂၤ
         အိၣ်ဒီးစီၤပီၢ်လၢအစုပူၤလီၤ.
         6  ဒီးယနၢ်ဟူတၢ်အကလုၢ် လၢတၢ်အသးလွံၢ်ဒုအကျါစံးဝဲဒၣ်, ဘုကၠူၣ်တသလိး လၢဒန့ၤရံတဘ့ၣ်အဂီၢ်,
         ဒီးဘုမုယီၤသၢသလိးလၢဒန့ၤ ရံတဘ့ၣ်အဂီၢ်လီၤ. ဒီးမၤဟးဂီၤသိဧိၤချါဧိၤဒီးစပံးထံတ ဂ့ၤ.7  ဒီးဖဲအအိးထီၣ် တၢ်စဲပနီၣ်ဃာ်လၢ အပှဲၤထီၣ်လွံၢ် ဖျၢၣ်တဖျၢၣ်န့ၣ်, ယနၢ်ဟူတၢ်အသးလၢအပှဲၤထီၣ်လွံၢ်
         ဒုတဒုအကလုၢ်န့ၣ်စံးဝဲဒၣ်, ဟဲတက့ၢ်.
         8  ဒီးယထံၣ်တၢ်, ဒီးကွၢ်ကွၢ်, ကသ့ၣ်လါဝါတဒု, ဒီးပှၤလၢအဆ့ၣ်နီၤလၢ အလိၤတဂၤအမံၤမ့ၢ်တၢ်သံ,
         ဒီးပျုၤပူၤပိာ်ထီၣ်အခံလီၤ. ဒီးတၢ်ဟ့ၣ်လီၤအဝဲသ့ၣ်အစိအကမီၤ, လၢဟီၣ်ခိၣ်လွံၢ် ပူတပူအဖီခိၣ်,
         ဒ်သိးအကမၤသံတၢ်လၢနး, ဒီးလၢတၢ် သၣ်ဝံၤ, ဒီးလၢတၢ်သံ, ဒီးလၢဟီၣ်ခိၣ်တၢ်ဒူတၢ်ဃိၤလီၤ.9  ဒီးဖဲအအိးထီၣ်တၢ်စဲပနီၣ်ဃာ်လၢ အပှဲၤထီၣ်ယဲၢ် ဖျၢၣ်တဖျၢၣ်န့ၣ်, ယထံၣ်ပှၤလၢအဒိးသံအသးလၢယွၤ
         အကလုၢ်အကထါအဃိ, ဒီးလၢအတၢ်အုၣ်အသးလၢ အဟံးဃာ်ဝဲအဃိ, အသးတဖၣ်အိၣ်လၢတၢ်လုၢ်လီၢ်အ ဖီလာ်.
         10  ဒီးကိးထီၣ်လၢအကလုၢ်ဖးဒိၣ်, ဒီးစံးဝဲဒၣ်, တၢ် စီဆှံ, တၢ်အမ့ၢ်အတီကစၢ်ဧၢ, နတစံၣ်ညီၣ်ဘၣ်ပှၤအိၣ်
         လၢဟီၣ်ခိၣ်ချၢတဖၣ်, ဒီးနတဟ့ၣ်ကၣ်အတၢ်ဒဲးဘး လၢပသွံၣ်အဃိန့ၣ်ဒီး, နကအိၣ်ဆံးယံာ်လဲၣ်.
         11  ဒီးတၢ် ဟ့ၣ်လီၤအီၤလၢဆ့ဝါ, ဒီးတၢ်စံးဘၣ်အီၤလၢအကအိၣ် ဘှံးဒံးအဆၢအကတီၢ်တစဲးတုၤအခ့အပှၤသကိးဒီးအီၤ
         ဒီးအဒီပုၢ်ဝဲၢ်, လၢအကဒိးသံအသးဒ်သိးသိးဒီးအီၤန့ၣ်, ကလၢထီၣ်ပှဲၤထီၣ်လီၤ.
         12  ဒီးယထံၣ်တၢ်, ဖဲအအိးထီၣ်တၢ်စဲပနီၣ်ဃာ်လၢအပှဲၤ ထီၣ်ဃုဖျၢၣ်တဖျၢၣ်န့ၣ်ဒီး, ဟီၣ်ခိၣ်ဟူးဝးဒိၣ်မး,
         ဒီးမုၢ် သူထီၣ်ဒ်ထၢၣ်အတၢ်ကံးညာ်တၢ်ဆူၣ်အသိး, ဒီးလါကဲထီၣ်ဒ်တၢ်သွံၣ်အသိးခဲလၢာ်,
         13  ဒီးဆၣ်ဧိၤဖီဧိၤလၢမူကပိာ်လိၤ, လီၤဆှုဆူဟီၣ်ခိၣ်ချၢဒ်ချၢၣ်ဒၢသၣ်လၢအတမံ ဒံးဘၣ်လၢအဘၣ်တၢ်ဟူးဝးလၢ
         ကလံၤဒိၣ်ဒိၣ်ကလဲာ်အသိးန့ၣ်လီၤ.―
         14  ဒီးမူခိၣ်ဒံကွံာ်, ဒ်လံာ်လၢတၢ်ထူထီၣ် အီၤအသိး, ဒီးကယဲၢ်ကစၢၢ်ကလိ, ဒီးကယဲၢ်ကီးတဖၣ်, သုးကွံာ်အလီၢ်,―
         15  ဒီးဟီၣ်ခိၣ်အစီၤပၤ, ပဒိၣ်ပပှၢ်, ဒီးပှၤ သုးဖိတကထိအခိၣ်, ဒီးပှၤအထူးအတီၤ, ဒီးပှၤအိၣ်ဒီး
         အစိအကမီၤသ့ၣ်တဖၣ်, ဒီးကယဲၢ်တၢ်အကုၢ်အပှၤ, ဒီး ပှၤသဘျ့တဂၤလၢ်လၢ်န့ၣ်, ပာ်ခူသူၣ်အသးလၢတၢ်အိပူၤ,
         ဒီးလၢကစၢၢ်တဖၣ်အလၢၢ်အိပူၤ,―
         16  ဒီးစံးဘၣ်ကစၢၢ် ကလိ, ဒီးလၢၢ်ဧိၤလ့ဧိၤသ့ၣ်တဖၣ်န့ၣ်, လီၤတဲာ်လၢပ လိၤ, ဒီးမၤဘၢကွံာ်ပှၤလၢ
         ပှၤလၢအဆ့ၣ်နီၤလၢလီၢ်ပ စိာ်တဂၤန့ၣ်အမဲာ်ညါ, ဒီးလၢသိဖိအသးဒိၣ်ထီၣ်န့ၣ်တက့ၢ်.―
         17  အဂ့ၢ်ဒ်အံၤ, တၢ်ဒိၣ်အမုၢ်တနံၤဘၣ်ဃးဒီးအဝဲဒၣ် အတၢ်သးဒိၣ်ထီၣ်န့ၣ်ဘၣ်လံ, ဒီးမ့ၢ်မတၤဆၢထၢၣ်သ့
         တဂၤလဲၣ်.

၇71  ဒီးလၢ တၢ်အံၤအလီၢ်ခံ, ယထံၣ်ကလူးလွံၢ်ဂၤဆၢ ထၢၣ်လၢဟီၣ်ခိၣ်အနၢၣ်လွံၢ်နၢၣ်, ဒီးဟံးဃာ်ဟီၣ်ခိၣ်
         ကလံၤလွံၢ်ကျိၤ, ဒ်သိးကလံၤသုတအူဘၣ် ဟီၣ်ခိၣ်မ့ၢ် ဂ့ၤ, ပီၣ်လဲၣ်မ့ၢ်ဂ့ၤ, ထီရီၤသ့ၣ်မ့ၢ်ဂ့ၤန့ၣ်တဂ့ၤ.2  ဒီးယထံၣ် ကလူးအဂၤတဂၤ, အိၣ်ဒီးယွၤလၢအမူဝဲ, အတၢ်စဲပနီၣ်ဃာ်, ဟဲထီၣ်လၢမုၢ်ထီၣ်တခီ, ဒီးကိးပသူ
         ထီၣ်လၢအကလုၢ်ဖးဒိၣ်ဒီးစံးဘၣ် အကလူးလွံၢ်ဂၤလၢ တၢ်ဟ့ၣ်အမၤအၢဟီၣ်ခိၣ်ဒီးပီၣ်လဲၣ်,
         3  ဒီးစံးဝဲဒၣ်, တချုး ပစဲပနီၣ်ဃာ်ယွၤအခ့အပှၤလၢ အမဲာ်တူၢ်ခိၣ်အလိၤဒံး ဘၣ်ဒီး, ဟီၣ်ခိၣ်မ့ၢ်ဂ့ၤ,
         ပီၣ်လဲၣ်မ့ၢ်ဂ့ၤ, သ့ၣ်မ့ၢ်ဂ့ၤ, သုတ မၤအၢအီၤတဂ့ၤ.4  ဒီးယနၢ်ဟူပှၤလၢအဘၣ် တၢ်စဲပနီၣ်ဃာ်တဖၣ်အ တၢ်ဂံၢ်န့ၣ်, ဒီးမ့ၢ်အအိၣ်တကလီၤလွံၢ်ကလးလွံၢ်ကထိ,
         လၢကယဲၢ်အံၣ်စရ့လးဖိခွါအဒူၣ်ကျါလီၤ.
         5  ပှၤတက လးခံကထိလၢယူဒၤအဒူၣ်ကျါန့ၣ်, ဘၣ်တၢ်စဲပနီၣ် ဃာ်အီၤလီၤ. ပှၤတကလးခံကထိလၢရူၤဘ့ၣ်အဒူၣ်ကျါ
         န့ၣ်, ပှၤတကလးခံကထိလၢကးအဒူၣ်ကျါန့ၣ်,
         6  ပှၤတ ကလးခံကထိလၢအၤရှ့ၢ်အဒူၣ်ကျါန့ၣ်, ပှၤတကလးခံ ကထိလၢနးသၤလံအဒူၣ်ကျါန့ၣ်, ပှၤတကလးခံကထိ
         လၢမနၤရှ့ၤအဒူၣ်ကျါန့ၣ်,
         7  ပှၤတကလးခံကထိလၢစူၤ မ့းအိၣ်အဒူၣ်ကျါန့ၣ်, ပှၤတကလးခံကထိလၢလ့ၤဝံအ ဒူၣ်ကျါန့ၣ်, ပှၤတကလးခံကထိလၢယံးစၣ်ကၢ်အဒူၣ်
         ကျါန့ၣ်,
         8  ပှၤတကလးခံကထိလၢစဘူလိၣ်အဒူၣ်ကျါ န့ၣ်, ပှၤတကလးခံကထိ လၢယိၤသးအဒူၣ်ကျါန့ၣ်, ပှၤတကလးခံကထိ
         လၢဘံၣ်ယၤမံၣ် အဒူၣ်ကျါန့ၣ်, ဘၣ်တၢ်စဲပနီၣ်ဃာ်အီၤလီၤ.9  တၢ်န့ၣ်တဖၣ်အလီၢ်ခံဒီး, ယထံၣ်တၢ်, ဒီးကွၢ်ကွၢ်, ပှၤ ဂီၢ်မုၢ်ဖးဒိၣ်လၢပှၤဂံၢ်ထီၣ်တသ့ဘၣ်နီတဂၤဘၣ်န့ၣ်,
         ဟဲ လၢကယဲၢ်ပှၤကလုာ်, ဒီးကယဲၢ်ပှၤအဒူၣ်, ဒီးကယဲၢ်ပှၤ ဂီၢ်မုၢ်, ဒီးကယဲၢ်ပှၤကတိၤတၢ်အကျိာ်အကလုာ်ကလုာ်
         အကျါသ့ၣ်တဖၣ်န့ၣ် ဆၢထၢၣ်လၢလီၢ်ပစိာ်အမဲာ်ညါ ဒီးသိဖိအမဲာ်ညါ, ကူသိးထီၣ်အဆ့ဝါ, ဒီးအိၣ်ဒီးစူၣ်ပ
         လိၣ်အလၣ်လၢအစုပူၤ,
         10  ဒီးကိးပသူထီၣ်လၢအကလုၢ် သီၣ်ဖးဒိၣ်, ဒီးစံးဝဲဒၣ်, မ်တၢ်အုၣ်က့ၤခီၣ်က့ၤအိၣ်ဒီးပက စၢ်လၢအဆ့ၣ်နီၤလၢလီၢ်ပစိာ်အဖီခိၣ်,
         ဒီးသိဖိန့ၣ်တ က့ၢ်.
         11  ဒီးကလူးတဖၣ်ခဲလၢာ်, ဆၢထၢၣ်ဝးတရံးလီၢ်ပ စိာ်, ဒီးပှၤသူၣ်က့သးပှၢ်, ဒီးတၢ်အသးလွံၢ်ဒုန့ၣ်,
         ထိၣ် လီၤပှီၤအသးလၢလီၢ်ပစိာ်အမဲာ်ညါ, ဒီးဘူၣ်ထီၣ်ဘါ ထီၣ်ယွၤ,
         12  ဒီးစံးဝဲဒၣ်, အၤမ့ၣ်, တၢ်စံးထီၣ်ပတြၢၤ, ဒီးတၢ် လၤကပီၤ, ဒီးတၢ်ကူၣ်ဘၣ်ကူၣ်သ့, ဒီးတၢ်စံးထီၣ်ပတြၢၤ
         အဘျုးအဖှိၣ်, ဒီးတၢ်ယူးတၢ်ယီၣ်, ဒီးတၢ်စိတၢ်ကမီၤ, ဒီး တၢ်ဂံၢ်တၢ်ဘါန့ၣ်, မ်အအိၣ်ဒီးပကစၢ်လီၤထူလီၤယိာ်
         တက့ၢ်, အၤမ့ၣ်.13  ဒီးပှၤသူၣ်က့သးပှၢ်တဂၤ ကတိၤဆၢတၢ်, ဒီးစံးဘၣ် ယၤ, ပှၤကူသိးထီၣ်အဆ့ဝါန့ၣ်, မ့ၢ်မတၤတဖၣ်လဲၣ်.
         ဒီး မ့ၢ်အဟဲလၢလဲၣ်ခီလဲၣ်.
         14  ဒီးယစံးဘၣ်အီၤ, ယကစၢ်ဧၢ, နသ့ၣ်ညါနဲလီၤ. ဒီးအဝဲဒၣ်စံးဘၣ်ယၤ, ပှၤတဖၣ်အံၤ မ့ၢ်ပှၤလၢအဟဲလၢတၢ်နးတၢ်ဖှီၣ်ဖးဒိၣ်အပူၤ,
         ဒီးဆှုၣ်အ ဆ့ဒီးမၤဝါထီၣ်အီၤလၢသိဖိအသွံၣ်လီၤ.
         15  မၤသးဒ်န့ၣ် ဒီး, အိၣ်ဝဲလၢယွၤအလီၢ်ပစိာ်အမဲာ်ညါ, ဒီးမၤအတၢ် လၢအတၢ်လုၢ်အဟံၣ်ပူၤ, လၢမုၢ်ဆါဆဲးလၢမုၢ်နၤလီၤ.
         ဒီးပှၤလၢအဆ့ၣ်နီၤလၢလီၢ်ပစိာ်အဖီခိၣ်တဂၤန့ၣ်, က စၢၢ်ထီၣ်အဒဲလၢအဖီခိၣ်လီၤ.
         16  ဒီးတၢ်တသၣ်ဝံၤလၢၤ ဘၣ်အသးဘၣ်, ဒီးတၢ်တသူလၢၤဘၣ်အသးလၢထံ ဘၣ်, ဒီးမုၢ်တဆဲးဆါလၢၤဘၣ်အီၤဘၣ်,
         ဒီးတၢ်တကိၢ် ဘၣ်လၢၤဘၣ်အီၤနီတမံၤဘၣ်.
         17  အဂ့ၢ်ဒ်အံၤ, သိဖိလၢ လီၢ်ပစိာ်အသးကံၢ်ပူၤကအံးက့ၤကွၢ်က့ၤအီၤ, ဒီးကဆှၢ အီၤဆူထံမူထီၣ်ပၢၢ်အအိၣ်,
         ဒီးယွၤကထွါကွံာ်အမဲာ်ထံ လီၤလၢအမဲာ်သၣ်တိၣ်အလိၤခဲလၢာ်လီၤ.

၈81  ဒီးဖဲအအိးထီၣ်တၢ်စဲပနီၣ်ဃာ်လၢ အပှဲၤထီၣ်နွံဖျၢၣ် တဖျၢၣ်န့ၣ်, တၢ်အိၣ်ဘှီၣ်ကလာ်လၢမူခိၣ်တခီနၣ်ရံၣ်
         ဃၣ်ဃၣ်လီၤ.2  ဒီးယထံၣ်ဘၣ်ကလူး လၢအဆၢထၢၣ်လၢယွၤအမဲာ် ညါနွံဂၤ, ဒီးတၢ်ဟ့ၣ်လီၤအီၤလၢကွဲၤနွံဖျၢၣ်လီၤ.
         3  ဒီးက လူးအဂၤတဂၤ, အိၣ်ဒီးတၢ်ဆိၣ်ကဲၤနၢမူအလီခီထူဟဲဝဲ, ဒီးဆၢထၢၣ်လၢတၢ်လုၢ်လီၢ်အဖီခိၣ်,
         ဒီးတၢ်ဟ့ၣ်လီၤ အီၤလၢတၢ်ဆိၣ်ကဲၤနၢမူလၢအအါ, ဒ်သိးအကဟ့ၣ် ဃုာ်ဒီး ပှၤစီဆှံခဲလၢာ်အတၢ်ဘါထုကဖၣ်လၢတၢ်လုၢ်
         လီၢ်ထူအဖီခိၣ်လၢလီၢ်ပစိာ်အမဲာ်ညါလီၤ.
         4  ဒီးတၢ်ဆိၣ် ကဲၤနၢမူအခုၣ်အိၣ်ဒီးပှၤစီဆှံအတၢ်ဘါထုကဖၣ်, လဲၤ ထီၣ်လၢကလူးအစုပူၤလၢယွၤအမဲာ်ညါလီၤ.5  ဒီးကလူးန့ၣ်ဟံးန့ၢ်တၢ်ဆိၣ်ကဲၤနၢမူအလီခီ, ဒီးမၤပှဲၤ ဝဲလၢမ့ၣ်အူအိၣ်လၢတၢ်လုၢ်လီၢ်, ဒီးတ့ၢ်လီၤဝဲဆူဟီၣ်
         ခိၣ်ချၢ, ဒီးတၢ်အကလုၢ်သီၣ်တဖၣ်, ဒီးလီသီၣ်, ဒီးလီဝၢ် အဒံး, ဒီးဟီၣ်ခိၣ်ဟူးဝးတဖၣ်, မၤအသးလီၤ.
         6  ဒီးကလူး နွံဂၤအိၣ်ဒီးကွဲၤနွံဖျၢၣ်န့ၣ် ဒ်သိးအကအူထီၣ်ဝဲဒီး, က တဲာ်ကတီၤအသးလီၤ.7  ဒီးအခီၣ်ထံးတဂၤန့ၣ်အူထီၣ်ကွဲၤ, ဒီးသူၣ်ကဲထီၣ်ဝဲ, ဒီးမ့ၣ်အူဃါဃုာ်အသးဒီးတၢ်သွံၣ်, ဒီးတၢ်တ့ၢ်လီၤအီၤ
         ဆူဟီၣ်ခိၣ်ချၢ, ဒီးမ့ၣ်အူအီၣ်ကွံာ်ဟီၣ်ခိၣ်သၢပူတပူ, ဒီး အီၣ်ကွံာ်သ့ၣ်သၢပူတပူ, ဒီးအီၣ်ကွံာ်နီၣ်အသံကစဲာ်ခဲ
         လၢာ်လီၤ.8  ဒီးကလူးလၢအပှဲၤထီၣ်ခံဂၤတဂၤန့ၣ် အူထီၣ်ကွဲၤဒီး တၢ်လီၤဂာ်လၢကစၢၢ်ဖးဒိၣ်ကဲၤဒီးမ့ၣ်အူန့ၣ်,
         ဘၣ်တၢ် တ့ၢ်လီၤအီၤဆူပီၣ်လဲၣ်ပူၤ, ဒီးပီၣ်လဲၣ်သၢပူတပူကဲထီၣ် လၢတၢ်သွံၣ်လီၤ.
         9  ဒီးတၢ်အိၣ်လၢပီၣ်လဲၣ်ပူၤသၢပူတပူ သံ, ဒီးကဘီသၢပူတပူဟးဂီၤလီၤ.10  ဒီးကလူးလၢအပှဲၤထီၣ်သၢဂၤတဂၤန့ၣ် အူထီၣ်ကွဲၤ, ဒီးဆၣ်ဖးဒိၣ်တဖျၢၣ် ကဲၤကပီၤဒ်မ့ၣ်အူဒၢအသိး,
         လီၤ တဲာ်လၢမူခိၣ်, ဒီးလီၤတဲာ်လၢထံမိၢ်ပှၢ်တဖၣ်သၢပူတပူ အဖီခိၣ်, ဒီးထံထီၣ်ပၢၢ်တဖၣ်အဖီခိၣ်လီၤ.
         11  ဒီးဆၣ်တ ဖျၢၣ်အမံၤမ့ၢ်အးပစံၣ်သိၣ်လီၤ. ဒီးထံသၢပူတပူကဲထီၣ် ဝဲလၢအးပစံၣ်သိၣ်လီၤ. မ့ၢ်ထံခၣ်ဒီး,
         လၢပှၤကညီအ ကျါပှၤသံအါဂၤလီၤ.12  ဒီးကလူးလၢအပှဲၤထီၣ်လွံၢ်ဂၤတဂၤန့ၣ် အူထီၣ်ကွဲၤ, ဒီးတၢ်ကျီကွံာ်မုၢ်သၢပူတပူ, ဒီးလါသၢပူတပူ,
         ဒီးဆၣ်ဧိၤ ဖီဧိၤသၢပူတပူဒ်သိးအသၢပူတပူကခံးဝဲ, ဒီးမုၢ်ဆါခီတ ကပီၤဘၣ်သၢပူတပူ, ဒီးမုၢ်နၤဒ်န့ၣ်အသိးလီၤ.13  ဒီးယထံၣ်တၢ်, ဒီးယနၢ်ဟူလံာ်ဖးဒိၣ်ယူၤဝဲလၢမူက ပိာ်လိၤ, ဒီးစံးဝဲလၢအကလုၢ်သီၣ်ဖးဒိၣ်, မ့ၢ်ကလူးလၢ
         အအိၣ်လီၤတဲာ်ဒံးသၢဂၤလၢအကအူထီၣ်ကွဲၤ, အသီၣ်ဝဲ အဃိဒီး, တၢ်အဖှီၣ်, တၢ်အဖှီၣ်, တၢ်အဖှီၣ်အိၣ်ဒီးပှၤလၢ
         အအိၣ်ဝဲဆိးဝဲလၢဟီၣ်ခိၣ်ချၢလီၤ.

၉91  ဒီးကလူးလၢအပှဲၤထီၣ်ယဲၢ်ဂၤတဂၤန့ၣ် အူထီၣ်ကွဲၤ, ဒီးယထံၣ်ဆၣ်တဖျၢၣ်လၢ အလီၤတဲာ်လၢမူခိၣ်ဆူဟီၣ်
         ခိၣ်ချၢန့ၣ်, ဒီးတၢ်ဟ့ၣ်လီၤအီၤလၢတၢ်ပူၤယိာ်အနီၣ် ဝံာ်,
         2  ဒီးအိးထီၣ်တၢ်ပူၤယိာ်, ဒီးတၢ်ခုၣ်ဟဲထီၣ်လၢတၢ် ပူၤန့ၣ်, ဒ်ဖၣ်ကပူၤဖးဒိၣ်အခုၣ်ထီၣ်အသိး,
         ဒီးမုၢ်ဒီးတၢ် ဖးဖီခံးလီၤဝဲလၢတၢ်ပူၤခုၣ်ထီၣ်အဃိန့ၣ်လီၤ.
         3  ဒီးဒွဲၣ်ဂဲာ် ဟဲထီၣ်လၢတၢ်ခုၣ်အပူၤဆူဟီၣ်ခိၣ်ချၢ အိၣ်ဒီးတၢ်ဟ့ၣ် အီၤလၢအစိအကမီၤ, ဒ်ပတ့ၤချဲးလၢဟီၣ်ခိၣ်ချၢအိၣ်ဒီး
         အစိအကမီၤအသိးလီၤ.
         4  ဒီးတၢ်မၤလိာ်အီၤဒ်သိးအသု တမၤအၢမၤသီနီၣ်ဧိၤမံၤဧိၤလၢဟီၣ်ခိၣ်ချၢ, ဒီးကယဲၢ် တၢ်သံကစဲာ်,
         ဒီးကယဲၢ်သ့ၣ်န့ၣ်တဂ့ၤ. ကမၤအၢထဲပှၤ ကညီလၢယွၤအတၢ်စဲပနီၣ်ဃာ် တအိၣ်ဘၣ်လၢအမဲာ် တူၢ်ခိၣ်အလိၤတဖၣ်ဧိၤန့ၣ်လီၤ.
         5  ဒီးဒ်သိးအကမၤသံ အီၤဒီး, တဟ့ၣ်ဘၣ်ဝဲဘၣ်, မ့ၢ်ဒ်သိးအကမၤနးမၤဖှီၣ်အီၤ ယဲၢ်လါလီၤ. ဒီးအတၢ်နးတၢ်ဖှီၣ်န့ၣ်
         မၤအသးဒ်ပတ့ၤချဲး လံာ်ပှၤကညီ, အတၢ်နးတၢ်ဖှီၣ်အသိးလီၤ.6  ဒီးလၢအမုၢ်နံၤတဖၣ်န့ၣ်, ပှၤကညီကဃုတၢ်သံဘၣ် ဆၣ်ဒီးတထံၣ်န့ၢ်ဘၣ်ဝဲဘၣ်. ဒီးကဆၢသံအသး, ဒီးတၢ်
         သံကဃ့ၢ်ကွံာ်လၢအအိၣ်လီၤ.7  ဒီးဒွဲၣ်ဂဲာ်အက့ၢ်အဂီၤန့ၣ်, လီၤဂာ်လၢကသ့ၣ်အိၣ်က တဲာ်ကတီၤအသးလၢအကဒုးသုးတၢ်အဂီၢ်, ဒီးတၢ်အိၣ်
         လၢအခိၣ်, ခိၣ်သလုးထူ, ဒီးအမဲာ်လီၤဂာ်လၢပှၤကညီ အမဲာ်,
         8  ဒီးအိၣ်ဝဲဒီးအခိၣ်သူလီၤဂာ်လၢပိာ်မုၣ်အခိၣ် သူ, ဒီးအမဲလီၤဂာ်လၢခ့ယုၢ်အမဲ,
         9  ဒီးအိၣ်ဝဲဒီးသဃိး, လီၤဂာ်လၢသဃိးထး, ဒီးအဒံးဆ့သီၣ်ထီၣ်ဒ်လ့ၣ်က ဟၣ်အိၣ်ဒီးကသ့ၣ်အါဒု ဃ့ၢ်ဆူတၢ်ဒုးသုးအပူၤသီၣ်အ
         သိးန့ၣ်လီၤ.
         10  ဒီးအိၣ်ဒီးအမဲၢ်လီၤဂာ်လၢပတ့ၤချဲးအသိး, ဒီးအမဲၢ်အိၣ်ဒီးအနီၣ်လံာ်, ဒီးအိၣ်ဒီးအစိအကမီၤဒ်သိး
         အကမၤအၢပှၤကညီယဲၢ်လါလီၤ.
         11  ဒီးအိၣ်ဝဲဒီးအစီၤပၤ လၢအဖီခိၣ်, တၢ်ယိာ်အကလူးတဂၤလီၤ. အမံၤလၢဧ့ၤ ဘြံၤအကျိာ်န့ၣ်မ့ၢ်အဘးဒိၣ်,
         ဒီးအမံၤလၢဟ့းလ့ၣ်အ ကျိာ်န့ၣ်မ့ၢ်အပီးလူၣ်လီၤ.12  တၢ်နးတၢ်ဖှီၣ်အခီၣ်ထံးတမံၤပူၤကွံာ်လံ, ကွၢ်ကွၢ်, တၢ်အံၤတဖၣ်အလီၢ်ခံ, တၢ်နးတၢ်ဖှီၣ်ကဟဲဒံးခံမံၤလီၤ.
         13  ဒီးကလူးလၢအပှဲၤထီၣ်ဃုဂၤတဂၤန့ၣ် အူထီၣ်ကွဲၤ, ဒီးယနၢ်ဟူတၢ်ကလုၢ်သီၣ်တမံၤဟဲထီၣ်လၢတၢ်လုၢ်လီၢ်
         ထူအနၢၤလွံၢ်နၢၤ, လၢအအိၣ်လၢယွၤအမဲာ်ညါ,
         14  ဒီးစံးဘၣ်ကလူးလၢအပှဲၤထီၣ် ဃုဂၤတဂၤလၢအအိၣ်ဒီးကွဲၤ န့ၣ်, ဃ့ၣ်လီၤကွံာ်ကလူးလွံၢ်ဂၤလၢအဘၣ်တၢ်စၢဃာ်
         အီၤလၢထံမိၢ်ပှၢ်ဖးဒိၣ်ဖရၤသးအပူၤတက့ၢ်.
         15  ဒီးကလူး လွံၢ်ဂၤလၢ အအိၣ်ကတဲာ်ကတီၤအသးလၢတနၣ်ရံၣ်, ဒီးတသီ, ဒီးတလါ, ဒီးတနံၣ်အဂီၢ်န့ၣ်ဘၣ်တၢ်ဃ့ၢ်လီၤ
         ကွံာ်အီၤ, ဒ်သိးအကမၤသံပှၤကညီသၢပူတပူၤန့ၣ်လီၤ.―16  ဒီးပှၤကသ့ၣ်သုးဖိ, အတၢ်ဂံၢ်န့ၣ်မ့ၢ်တကလးအဘျီခံက လး, ဒီးယနၢ်ဟူအတၢ်ဂံၢ်န့ၣ်လီၤ.17  ဒီးဒ်န့ၣ်အသိး ယထံၣ်ကသ့ၣ်လၢတၢ်ထံၣ်လၢညါခီ အပူၤ, ဒီးပှၤလၢအဆ့ၣ်နီၤလၢအလိၤ, အိၣ်ဒီးသဃိးမ့ၣ်
         အူ, ဒီးသူဂီၤ, ဒီးဘီဒ်လၢၢ်ကးအသိးလီၤ. ဒီးကသ့ၣ်အ ခိၣ်လီၤဂာ်လၢခ့ယုၢ်အခိၣ်, ဒီးမ့ၣ်အူဒီးတၢ်ခုၣ်ဒီးကး,
         ဟဲထီၣ်လၢအကိာ်ပူၤလီၤ.
         18  ဒီးပှၤကညီသၢပူတပူသံ လၢတၢ်နးတၢ်ဖှီၣ်သၢမံၤအံၤ, လၢမ့ၣ်အူ, ဒီးတၢ်ခုၣ်, ဒီး ကးလၢအဟဲထီၣ်လၢအကိာ်ပူၤလီၤ.
         19  အဂ့ၢ်ဒ်အံၤ, က သ့ၣ်န့ၣ်အိၣ်ဒီးအစိအကမီၤလၢအကိာ်ပူၤ, ဒီးလၢအမဲၢ် လီၤ. အဂ့ၢ်ဒ်အံၤ, အမဲၢ်လီၤဂာ်လၢဂုၢ်,
         ဒီးအိၣ်ဒီးအခိၣ်, ဒီး မၤအၢမၤနးတၢ်လၢအီၤလီၤ.
         20  ဒီးပှၤကညီအိၣ်လီၤတဲာ် လၢအတသံဘၣ်လၢတၢ်နးတၢ်ဖှီၣ်အံၤတဖၣ်န့ၣ်, တပီၢ် ယၢ်လီၤက့ၤဘၣ်အသးလၢအစုအတၢ်မၤ,
         ဒ်သိးအသုတ ဘါထီၣ်တၢ်နါ, ဒီးတၢ်ဂီၤထူ, ဒီးတၢ်ဂီၤစ့, ဒီးတၢ်ဂီၤတိၢ်, ဒီးတၢ်ဂီၤလၢၢ်, ဒီးတၢ်ဂီၤသ့ၣ်လၢအထံၣ်တၢ်တသ့,
         နၢ် ဟူတၢ်တသ့, ဒီးဟးတၢ်တသ့ဘၣ်တဂ့ၤန့ၣ်ဘၣ်လီၤ.―21  ဒီးတပီၢ်ယၢ်လီၤက့ၤဘၣ်အသး လၢအတၢ်မၤသံပှၤက ညီဒီးအတၢ်ဟိၣ်တၢ်ယီ, ဒီးအတၢ်မၤကမၣ်မုၣ်ကမၣ်
         ခွါ, ဒီးအတၢ်ဟုၣ်တၢ်ဘျၣ်န့ၣ်ဘၣ်လီၤ.

၁၀101  ဒီးယထံၣ်ကလူးအဂၤတဂၤအိၣ်ဒီး, အဂံၢ်ဆူၣ်အဘါ ဆူၣ်, ဒီးကူသိးဒီးတၢ်အၢၣ်, ဟဲလီၤလၢမူခိၣ်,
         ဒီးတၢၢ်ကွဲၤ အိၣ်လၢအခိၣ်, ဒီးအမဲာ်လီၤဂာ်လၢမုၢ်, ဒီးအခီၣ်လီၤဂာ် လၢမ့ၣ်အူအထူၣ်အသိးလီၤ.
         2  ဒီးလံာ်ဆံးကိာ်ဖိတဘ့ၣ် အိၣ်အိးထီၣ်အသးလၢအစုပူၤ, ဒီးပာ်အခီၣ်ထွဲတခီလၢ ပီၣ်လဲၣ်အဖီခိၣ်,
         ဒီးအခီၣ်စ့ၣ်တခီလၢခိ,
         3  ဒီးကိးပသူ ထီၣ်လၢအကလုၢ်ဖးဒိၣ်, ဒ်ခ့ယုၢ်ကညီၤတၢ်ရုၢ်ရုၢ်အသိး န့ၣ်လီၤ. ဒီးတုၤအကိးထီၣ်ဒီး,
         လီသီၣ်နွံဘီဒုးသီၣ်ထီၣ် အကလုၢ်လီၤ.
         4  ဒီးတုၤလီသီၣ်နွံဘီဒုးသီၣ်ထီၣ်အကလုၢ် ဒီး, ဘူးဒီးယကကွဲးတၢ်, ဒီးယနၢ်ဟူတၢ်ကလုၢ်သီၣ်လၢ
         မူခိၣ်စံးဝဲဒၣ်, စဲပနီၣ်ဃာ်တၢ်လၢလီသီၣ်နွံဘီကတိၤဝဲ န့ၣ်, ဒီးကွဲးအီၤတဂ့ၤ.
         5  ဒီးကလူးလၢယထံၣ်လၢအဆၢ ထၢၣ်လၢပီၣ်လဲၣ်အဖီခိၣ်, ဒီးလၢခိတဂၤန့ၣ်, ယူာ်ထီၣ် အစုထွဲဆူမူခိၣ်,
         6  ဒီးဆိၣ်တၢ်လၢပှၤလၢအမူဝဲအစိၤစိၤ အဃၣ်ဃၣ်, ဒီးတ့လီၤမူခိၣ်ဒီးတၢ်အိၣ်လၢအပူၤ, ဒီး ဟီၣ်ခိၣ်ဒီးတၢ်အိၣ်လၢအပူၤ,
         ဒီးပီၣ်လဲၣ်ဒီးတၢ်အိၣ်လၢ အပူၤတဂၤန့ၣ်အမဲာ်ညါ, ဒီးစံးဝဲဒၣ်, အဆၢအကတီၢ် တအိၣ်လၢၤဘၣ်.
         7  မ့မ့ၢ်ကလူးလၢအပှဲၤထီၣ်နွံဂၤတဂၤ အကလုၢ်သီၣ်ထီၣ်အမုၢ်နံၤ, ဖဲအကအူထီၣ်ကွဲၤဒီး, ယွၤ အတၢ်ခူသူၣ်ကဝံၤထီၣ်ဝဲ,
         ဒ်အစံၣ်တဲၤတဲလီၤတ့ၢ်ဝဲတၢ် အကစီၣ်အဂ့ၤလၢအခ့အပှၤဝံသ့ၣ်တဖၣ်အသိးန့ၣ်လီၤ.8  ဒီးတၢ်ကလုၢ်သီၣ်လၢယနၢ်ဟူလၢမူခိၣ်, ကတိၤကဒီး တၢ်ဒီးယၤ, ဒီးစံးဝဲဒၣ်, လဲၤဟံးန့ၢ်လံာ်ဖိလၢအအိၣ်အိး
         ထီၣ်အသးလၢကလူးလၢ အဆၢထၢၣ်လၢပီၣ်လဲၣ်ဒီး လၢခိတဂၤန့ၣ်အစုပူၤတက့ၢ်.
         9  ဒီးယလဲၤဆူကလူးန့ၣ် အအိၣ်, ဒီးယစံးဘၣ်အီၤ, ဟ့ၣ်လီၤယၤလၢလံာ်ဖိန့ၣ်တ က့ၢ်. ဒီးအဝဲဒၣ်စံးဘၣ်ယၤ,
         ဟံးန့ၢ်, ဒီးအီၣ်ကွံာ်အီၤတ က့ၢ်. ဒီးကမၤခၣ်နဟၢဖၢ, မ့မ့ၢ်အိၣ်လၢနကိာ်ပူၤန့ၣ်, က ဆၢဒ်ကနဲစီအသိးန့ၣ်လီၤ.10  ဒီးယဟံးန့ၢ်လံာ်ဖိလၢကလူးအစုပူၤန့ၣ်, ဒီးယအီၣ် ကွံာ်အီၤလီၤ. ဒီးအိၣ်ဝဲလၢယကိာ်ပူၤဆၢဒ်ကနဲစီအသိး,
         ဒီးတုၤယအီၣ်ကွံာ်အီၤဒီး, ယဟၢဖၢခၣ်ထီၣ်လီၤ.
         11  ဒီးအ ဝဲဒၣ်စံးဘၣ်ယၤ, နဘၣ်ကတိၤကဒီးတၢ်လၢဝံအကျိာ် လၢပှၤဂီၢ်မုၢ်, ဒီးပှၤကလုာ်တဖၣ်, ဒီးပှၤကတိၤတၢ်အ
         ကျိာ်, ဒီးစီၤပၤအါဂၤအဂ့ၢ်န့ၣ်လီၤ.

၁၁111  ဒီးတၢ်ဟ့ၣ်လီၤယၤလၢတပိၢ်တဘိလီၤဂာ်လၢနီၣ်ထိး ဘိ, ဒီးစံးဝဲဒၣ်, ဂဲၤဆၢထၢၣ်, ဒီးထိၣ်ယွၤအတၢ်လုၢ်ဟံၣ်,
         ဒီးတၢ်လုၢ်လီၢ်, ဒီးပှၤဘါတၢ်လၢအပူၤတက့ၢ်.
         2  ဒီးဂၢၤ အိၣ်လၢတၢ်လုၢ်ဟံၣ်လၢခိန့ၣ်ပာ်ကွံာ်, ဒီးထိၣ်အီၤတ ဂ့ၤ. အဂ့ၢ်ဒ်အံၤ, တၢ်ဟ့ၣ်လီၤအီၤလၢပှၤကလုာ်တဖၣ်
         အစုပူၤ, ဒီးကယီၢ်တံၢ်ဝ့ၢ်စီဆှံန့ၣ်လွံၢ်ဆံခံလါလီၤ.
         3  ဒီး ယကဟ့ၣ်လီၤ (တၢ်စိတၢ်ကမီၤ)လၢယပှၤအုၣ်အသးခံ ဂၤန့ၣ်, ဒီးအဝဲသ့ၣ်ကူဒီးထၢၣ်တၢ်ကံးညာ်န့ၣ်ဒီး,
         ကက တိၤတၢ်လၢဝံအကျိာ်တကထိခံကယၤဃုဆံသီလီၤ.
         4  အဝဲသ့ၣ်မ့ၢ်သ့ၣ်စၤယံးခံထံး, ဒီးမ့ၣ်အူဒၢခံဖျၢၣ်, လၢအဆၢထၢၣ်ဝဲလၢဟီၣ်ခိၣ်အကစၢ်တဂၤအမဲာ်ညါလီၤ.―5  ဒီးပှၤမ့ၢ်သါကမၤအၢအီၤတဂၤဂၤဒီး, မ့ၣ်အူဟဲထီၣ်လၢ အဝဲသ့ၣ်အကိာ်ပူၤ, ဒီးအီၣ်ကွံာ်အဒုၣ်အဒါလီၤ.
         ဒီးပှၤ မ့ၢ်သါကမၤအၢအီၤတဂၤဂၤဒီး, ကဘၣ်တၢ်မၤသံကွံာ် အီၤဒ်န့ၣ်အသိးလီၤ.6  အဝဲသ့ၣ်အိၣ်ဒီးအစီအကမီၤလၢ အကကးတံာ်ဃာ် မူခိၣ်ဒ်သိးတၢ်သုတဟဲစူၤတဂ့ၤ, ဖဲအမုၢ်နံၤလၢအက တိၤတၢ်လၢဝံအကျိာ်အဖၢမုၢ်လီၤ.
         ဒီးအိၣ်ဒီးအစိအက မီၤလၢထံအဖီခိၣ်, ဒ်သိးအကမၤထံကဲထီၣ်တၢ်သွံၣ်, ဒီး ဒ်သိးအကကျီဟီၣ်ခိၣ်လၢ
         တၢ်နးတၢ်ဖှီၣ်ထီရီၤတမံၤအ ဘျီအဘျီဖဲဒၣ်အသးလီၤ.7  ဒီးအုၣ်အသးတုၤအလၢာ်ဝံၤဒီး, တၢ်ဒူတၢ်ဃိၤလၢအ ဟဲထီၣ်လၢတၢ်ယိာ်အပူၤတဒုန့ၣ်, ကဒုးတၢ်ဒီးအီၤ,
         ဒီး ကမၤနၢၤအီၤ, ဒီးကမၤသံအီၤလီၤ.
         8  ဒီးအစိၣ်ကအိၣ်လၢ ဝ့ၢ်ဖးဒိၣ်အကျဲလၢပှၤကိးဝဲအမံၤလၢသးအကျိာ်, လၢစ ဒိၣ်, ဒီးအဲၤကူပတူးန့ၣ်,
         ဖဲအဝဲသ့ၣ်အကစၢ်တဂၤဒိးသံ အသးလၢထူၣ်စုညါအလိၤလီၤ.
         9  ဒီးပှၤလၢပှၤဂီၢ်မုၢ်အ ကျါ, ဒီးပှၤအဒူၣ်, ဒီးပှၤကတိၤတၢ်အကျိာ်, ဒီးလၢပှၤက လုာ်ကလုာ်အကျါန့ၣ်,
         ကကွၢ်အစိၣ်သၢသီဒီးဖးဖီသီ, ဒီးတဒုးခူၣ်လီၤကွံာ်ဘၣ်အီၤလၢသွၣ်ခိၣ်ပူၤဘၣ်.
         10  ဒီးပှၤ လၢအအိၣ်ဝဲဆိးဝဲလၢဟီၣ်ခိၣ်ချၢကသူၣ်ခုသးခု, ဒီးက မုာ်လၤဝဲ, ဒီးကဟ့ၣ်လိာ်အသးလၢခိၣ်ဖးကဒဲကဒဲလီၤ.
         အဂ့ၢ်ဒ်အံၤ, ဝံခံဂၤန့ၣ်, မၤနးမၤဖှီၣ်ပှၤအိၣ်ဝဲဆိးဝဲလၢ ဟီၣ်ခိၣ်ချၢလီၤ.11  ဒီးသၢသီဒီးဖးဖီသီပူၤကွံာ်ဒီး, သးသမူလၢယွၤဟဲနုာ် လၢအပူၤဒီး, ဆၢထၢၣ်လၢအခီၣ်, ဒီးပှၤလၢအထံၣ်အီၤ
         တဖၣ်ဘၣ်ပျံၤဘၣ်ဖုးဒိၣ်မးလီၤ.
         12  ဒီးအဝဲသ့ၣ်နၢ်ဟူတၢ် အကလုၢ်သီၣ်ဖးဒိၣ်လၢမူခိၣ်ဒီးစံးဘၣ်အီၤ, ဟဲက့ၤထီၣ် ဖဲအံၤတက့ၢ်. ဒီးအဝဲသ့ၣ်လဲၤထီၣ်ဆူမူခိၣ်လၢတၢ်အၢၣ်
         အလိၤ, ဒီးအဒုၣ်အဒါထံၣ်အီၤလီၤ.13  ဒီးတၢ်လၢနၣ်ရံၣ်အဝဲန့ၣ်အပူၤ, ဟီၣ်ခိၣ်ဟူးဝးဖးဒိၣ် လီၤ. ဒီးဝ့ၢ်ဆံဆဲၣ်ပူတပူလီၤပှီၢ်ကွံာ်,
         ဒီးပှၤအမံၤနွံကထိ, သံလၢဟီၣ်ခိၣ်ဟူးဝးအပူၤလီၤ. ဒီးပှၤအိၣ်လီၤတဲာ်တ ဖၣ်ပျံၤတၢ်, ဒီးစံးထီၣ်ပတြၢၤမူခိၣ်အယွၤလီၤ.14  တၢ်နးတၢ်ဖှီၣ်လၢအပှဲၤထီၣ် ခံမံၤတမံၤန့ၣ် ပူၤကွံာ် လံ. ကွၢ်ကွၢ်, တၢ်နးတၢ်ဖှီၣ်လၢအပှဲၤထီၣ်သၢမံၤတမံၤ,
         ကဟဲချ့ချ့လီၤ.15  ဒီးကလူးလၢအပှဲၤထီၣ်နွံဂၤတဂၤန့ၣ် အူထီၣ်ကွဲၤ, ဒီး တၢ်ကလုၢ်သီၣ်ဖးဒိၣ်တဖၣ်အိၣ်ဝဲလၢမူခိၣ်,
         ဒီးစံးဝဲဒၣ်, ဟီၣ်ခိၣ်အဘီအမုၢ်ကဲထီၣ်လၢပကစၢ်အတၢ်, ဒီးအခ ရံာ်အတၢ်, ဒီးကပၢဝဲလီၤထူလီၤယိာ်လီၤ.
         16  ဒီးပှၤသူၣ်က့ သးပှၢ်လၢအဆ့ၣ်နီၤလၢ အလီၢ်ပစိာ်လၢယွၤအမဲာ်ညါ ခံဆံလွံၢ်ဂၤန့ၣ်, ထိၣ်လီၤပှီၤအသးဒီးဘူၣ်ထီၣ်ဘါထီၣ်
         ယွၤ,
         17  ဒီးစံးဝဲဒၣ်, သ့တၢ်လၢာ်လၢအအိၣ်, ဒီးလၢ အအိၣ်တ့ၢ်, ကစၢ်ယွၤဧၢ, ပစံးထီၣ်ပတြၢၤနဘျုးနဖှိၣ်
         လီၤ. အဂ့ၢ်ဒ်အံၤ, နဟံးန့ၢ်နစိဒိၣ်နကမီၤဒိၣ်, ဒီးနပၢ တၢ်လီၤ.
         18  ဒီးပှၤကလုာ်ကလုာ်အသးဒိၣ်ထီၣ်, ဒီးနတၢ် သးဒိၣ်ဟဲဝဲ, ဒီးပှၤသံတဖၣ်အဆၢအကတီၢ်ဘၣ်, ဒ်သိး
         အကဘၣ်တၢ်စံၣ်ညီၣ်အီၤ, ဒီးဒ်သိးတၢ်ကဟ့ၣ်လီၤအ ဘူးအလဲလၢနခ့နပှၤဝံတဖၣ်, ဒီးလၢပှၤစီဆှံတဖၣ်,
         ဒီး လၢပှၤလၢအပျံၤနမံၤဒီးဒိၣ်ဒီးဆံးတဖၣ်, ဒီးဒ်သိးအက မၤဟးဂီၤပှၤလၢအမၤဟးဂီၤဟီၣ်ခိၣ်န့ၣ်လီၤ.19  ဒီးယွၤအတၢ်လုၢ်ဟံၣ်အိးထီၣ်အသးလၢမူခိၣ်, ဒီးတၢ် အၢၣ်လီၤအီလီၤအတလါ အိၣ်ဖျါထီၣ်လၢတၢ်လုၢ်ဟံၣ်
         ပူၤ, ဒီးလီဝၢ်အဒံးတဖၣ်, ဒီးတၢ်ကလုၢ်သီၣ်တဖၣ်, ဒီးလီသီၣ်တဖၣ်, ဒီးဟီၣ်ခိၣ်ဟူးဝး, ဒီးတၢ်ဟဲစူၤလီၤသူၣ်အ
         ဖျၢၣ်ဖးဒိၣ်အိၣ်ဝဲလီၤ.

၁၂121  ဒီးတၢ်ပနီၣ်လီၤလးဖးဒိၣ် အိၣ်ဖျါထီၣ်လၢမူခိၣ်လီၤ. ပိာ်မုၣ်တဂၤကူသိးဝဲဒီးမုၢ်, ဒီးလါအိၣ်လၢအခီၣ်ဖီလာ်,
         ဒီးအခိၣ်သလုးလၢအခိၣ်အိၣ်ဒီးဆၣ်တဆံခံဖျၢၣ်လီၤ.―2  ဒီးဒၢထီၣ်ဝဲ, ဒီးကိးပသူထီၣ်လၢအဟုးဆါ, ဒီးဘၣ်နး ဘၣ်ဖှီၣ်လၢအကဆံးစၢ်အဖိအဃိလီၤ.3  ဒီးတၢ်ပနီၣ်လီၤလးအဂၤတမံၤ အိၣ်ဖျါထီၣ်လၢမူခိၣ် ဒီး, ကွၢ်ကွၢ်, ပယိၤဂီၤဖးဒိၣ်တဘိအိၣ်ဒီးအခိၣ်နွံဖျၢၣ်ဒီး
         အနၢၤဆံဆဲၣ်ဘိ, ဒီးခိၣ်သလုးဖိနွံဖျၢၣ်အိၣ်လၢအခိၣ် လီၤ.
         4  ဒီးအမဲၢ်ထုးလီၤကွံာ်ဆၣ်ဧိၤဖီဧိၤလၢမူခိၣ်သၢပူ တပူဆူဟီၣ်ခိၣ်ချၢလီၤ.5  ဒီးပယိၤဆၢထၢၣ်ဝဲလၢ ပိာ်မုၣ်လၢအကဆံးစၢ်အဖိ တဂၤန့ၣ်အမဲာ်ညါ, ဒ်သိးတုၤအဆံးစၢ်ဒီး, ကအီၣ်ကွံာ်
         အဖိလီၤ. ဒီးဆံးစၢ်အဖိပိာ်ခွါ, လၢအကစံၣ်ညီၣ်ပှၤကိး ကလုာ်ဒဲးလၢအနီၣ်ထိးထးလီၤ. ဒီးတၢ်ဟံးန့ၢ်အဖိဆူ
         ယွၤအအိၣ်, ဒီးဆူအလီၢ်ပစိာ်လီၤ.
         6  ဒီးပိာ်မုၣ်န့ၣ်ဃ့ၢ် ကွံာ်ဆူပှၢ်မုၢ်ကနၢ, ဖဲယွၤကတဲာ်ကတီၤအလီၢ်, ဒ်သိး တၢ်ကလုၢ်အီၣ်လုၢ်အီအီၤလၢ
         အသီတကထိခံကယၤ ဃုဆံလီၤ.7  ဒီးတၢ်ဒုးတၢ်ယၤအိၣ်ထီၣ်လၢမူခိၣ်လီၤ. မံၤက့လးဒီး အကလူးတဖၣ်ဒုးတၢ်ဒီးပယိၤ, ဒီးပယိၤဒီးအကလူး
         သ့ၣ်တဖၣ်န့ၣ်ဒုးတၢ်,
         8  ဒီးတမၤနၢၤဘၣ်တၢ်ဘၣ်, ဒီးအ ဝဲသ့ၣ်အလီၢ်တအိၣ်လၢၤဘၣ်လၢမူခိၣ်ဘၣ်.9  ဒီးပယိၤဖးဒိၣ်, ဂုၢ်လၢအအိၣ်လၢသီတဘိ, ကိးဝဲအ မံၤလၢမုၣ်ကီၤလံၢ်, ဒီးစၤတၣ်လၢအလီန့ၢ်ပှၤဟီၣ်ခိၣ်ဖိ
         ခဲလၢာ်, ဘၣ်တၢ်တ့ၢ်လီၤအီၤဆူဟီၣ်ခိၣ်ချၢ, ဒီးအကလူး တဖၣ်ဘၣ်တၢ်ဟီထီၣ်ကွံာ်ဒီးအီၤလီၤ.10  ဒီးယနၢ်ဟူတၢ်ကလုၢ်သီၣ်ဖးဒိၣ်လၢမူခိၣ်စံးဝဲဒၣ်, ခဲ ကနံၣ်အံၤတၢ်အုၣ်က့ၤခီၣ်က့ၤ, ဒီးတၢ်အစိအကမီၤ,
         ဒီး ပကစၢ်အဘီအမုၢ်, ဒီးခရံာ်အတၢ်ပၢတၢ်ပြးကဲထီၣ်လံ လီၤ. အဂ့ၢ်ဒ်အံၤ, ပှၤလၢအပာ်တၢ်ကမၣ်လၢပဒီပုၢ်ဝဲၢ်အ
         လိၤ, လၢအပာ်တၢ်ကမၣ်လၢအလိၤလၢယွၤအမဲာ်ညါ လၢမုၢ်ဆါဆဲးလၢမုၢ်နၤတဂၤန့ၣ်, ဘၣ်တၢ်တ့ၢ်လီၤကွံာ်
         အီၤလီၤ.
         11  ဒီးအဝဲသ့ၣ်မၤနၢၤအီၤလၢသိဖိအသွံၣ်, ဒီးလၢ အကလုၢ်လၢအအုၣ်အသးလီၤ. ဒီးတအဲၣ်ဘၣ်အသး ပၢၢ်လၢတၢ်သံန့ၣ်လီၤ.
         12  မၤသးဒ်န့ၣ်ဒီး, မူခိၣ်, ဒီးပှၤအိၣ် လၢအပူၤသ့ၣ်ဧၢ, သးခုတက့ၢ်. ပှၤအိၣ်လၢဟီၣ်ခိၣ်ချၢ,
         ဒီးလၢပီၣ်လဲၣ်ပူၤန့ၣ်, ဘၣ်အဖှီၣ်လီၤ. အဂ့ၢ်ဒ်အံၤ, မုၣ် ကီၤလံၢ်သ့ၣ်ညါလၢအဆၢအကတီၢ် အိၣ်ထဲတစိၢ်ဖိသ
         တးဒီး, ဟဲလီၤဝဲဆူသုအိၣ်, အိၣ်ဒီးအသးဒိၣ်ထီၣ်ဒိၣ်မး လီၤ.13  ဒီးတုၤပယိၤထံၣ်လၢအဘၣ် တၢ်တ့ၢ်လီၤကွံာ်အီၤဆူ ဟီၣ်ခိၣ်ချၢန့ၣ်ဒီး, မၤအၢမၤသီပိာ်မုၣ်လၢအဆံးစၢ်အဖိ
         ပိာ်ခွါလီၤ.
         14  ဒီးတၢ်ဟ့ၣ်ပိာ်မုၣ်လၢလံာ်ဖးဒိၣ်အဒံးဆ့ခံ ဘ့ၣ်ဒ်သိးအကယူၤဝဲဆူပှၢ်မုၢ်ကနၢ, ဆူအလီၢ်ဒၣ်ဝဲဖဲ
         တၢ်ကလုၢ်အီၣ်လုၢ်အီအီၤလၢဆၢအလီၢ်တဆၢ, ဒီးအ ဆၢတဖၣ်, ဒီးတခီဆၢ, ဒီးပူၤဖျဲးဝဲလၢဂုၢ်န့ၣ်လီၤ.15  ဒီးဂုၢ်န့ၣ်ပှဲာ်ထွဲပိာ်မုၣ်အခံလၢထံလၢအကိာ်ပူၤ, ဒ်ထံ မိၢ်ပှၢ်အသိး, ဒ်သိးထံကဆူဘၣ်အီၤလီၤ.
         16  ဒီးဟီၣ်ခိၣ်မၤ စၢၤပိာ်မုၣ်, ဒီးဟီၣ်ခိၣ်အိးထီၣ်အကိာ်ပူၤ, ဒီးယူၢ်လီၤ ကွံာ်ထံမိၢ်ပှၢ်လၢပယိၤပှဲာ်ထီၣ်လၢအကိာ်ပူၤန့ၣ်လီၤ.17  ဒီးပယိၤအသးဒိၣ်ထီၣ်ပိာ်မုၣ်, ဒီးလဲၤဒုးတၢ်ဒီးအချံ အသၣ်လၢအအိၣ်လီၤတဲာ်, လၢအတိၢ်န့ၢ်ယွၤအတၢ်မၤ
         လိာ်, ဒီးအိၣ်ဒီးတၢ်အုၣ်အသးဘၣ်ဃးဒီးယ့ၣ်ရှူးတဖၣ် န့ၣ်လီၤ. ဒီးဆၢထၢၣ်လၢမဲးခိၣ်လၢပီၣ်လဲၣ်နံၤလီၤ.

၁၃131  ဒီးယထံၣ်တၢ်ဒူတၢ်ဃိၤ အိၣ်ဒီးအခိၣ်နွံဖျၢၣ်, ဒီးအ နၢၤဆံဆဲၣ်ဘိတဒုဟဲထီၣ်လၢပီၣ်လဲၣ်ပူၤ,
         ဒီးအခိၣ်သ လုးဖိဆံဆဲၣ်ဖျၢၣ်အိၣ်လၢအနၢၤတဖၣ်, ဒီးလၢအခိၣ်အ လိၤ, တၢ်အမံၤတဖၣ်ဘၣ်ဃးဒီးတၢ်ဒုၣ်ဒွဲၣ်ယွၤလီၤ.
         2  ဒီး တၢ်ဒူတၢ်ဃိၤလၢယထံၣ်တဒုန့ၣ်, လီၤဂာ်လၢခ့စံၣ်ပိၣ်, ဒီးအခီၣ်လီၤဂာ်လၢတၤသူအခီၣ်, ဒီးအထးခိၣ်လီၤဂာ်
         လၢခ့ယုၢ်အထးခိၣ်လီၤ. ဒီးပယိၤန့ၣ်ဟ့ၣ်အီၤလၢအစိအ ကမီၤ, ဒီးအလီၢ်ပစိာ်, ဒီးတၢ်ပၢတၢ်ပြးအဒိၣ်အမုၢ်လီၤ.―
         3  ဒီးအခိၣ်အကျါတဖျၢၣ်ဘၣ်တၢ်ကျီအီၤတုၤအကသံတ့ၢ် လီၤ. ဒီးအပူၤလီၢ်လၢအကသံတ့ၢ်, ဘျါက့ၤဝဲလီၤ.
         ဒီးပှၤ ဟီၣ်ခိၣ်ဖိပာ်အသးကမၢကမၣ်လၢ တၢ်ဒူတၢ်ဃိၤတဒု န့ၣ်အဃိခဲလၢာ်လီၤ.
         4  ဒီးဘူၣ်ထီၣ်ဘါထီၣ်ပယိၤလၢ အဟ့ၣ်အစိအကမီၤလၢတၢ်ဒူတၢ်ဃိၤ, ဒီးဘူၣ်ထီၣ်ဘါ ထီၣ်တၢ်ဒူတၢ်ဃိၤ,
         ဒီးစံးဝဲဒၣ်, မ့ၢ်မတၤလီၤဂာ်တၢ်ဒူတၢ် ဃိၤန့ၣ်တဂၤလဲၣ်. မ့ၢ်မတၤဒုးတၢ်ဒီးအီၤသ့တဂၤလဲၣ်.5  ဒီးတၢ်ဟ့ၣ်လီၤအထးခိၣ်လၢ အကတိၤကဖိ တၢ်ဖး ဒိၣ်ဒီးဒုၣ်ဒွဲၣ်တၢ်လီၤ. ဒီးတၢ်ဟ့ၣ်လီၤအစိအကမီၤ,
         ဒ် သိးအကမၤတၢ်အလါလွံၢ်ဆံခံလါလီၤ.
         6  ဒီးအဲးထီၣ်အ ထးခိၣ်လၢတၢ်ဒုၣ်ဒွဲၣ်ယွၤ, ဒ်သိးအကဒုၣ်ဒွဲၣ်အမံၤ, ဒီး အဒဲ, ဒီးပှၤအိၣ်ဝဲလၢမူခိၣ်တဖၣ်န့ၣ်လီၤ.
         7  ဒီးတၢ်ဟ့ၣ် အဒုးတၢ်ဒီးပှၤစီဆှံဒီးမၤနၢၤအီၤလီၤ. ဒီးတၢ်ဟ့ၣ်လီၤအ စိအကမီၤလၢကယဲၢ်ပှၤအဒူၣ်,
         ဒီးကယဲၢ်ပှၤဂီၢ်မုၢ်, ဒီးပှၤ ကတိၤတၢ်အကျိာ်တဖၣ်, ဒီးပှၤကလုာ်ကလုာ်အဖီခိၣ် လီၤ.
         8  ဒီးကယဲၢ်ပှၤလၢအအိၣ်ဝဲလၢဟီၣ်ခိၣ်ချၢ, လၢအ မံၤတအိၣ်ကွဲးဘၣ်အသးလၢသိဖိ, လၢအဒိးသံအသး လၢဟီၣ်ခိၣ်အခီၣ်ထံးလံၤလံၤန့ၣ်,
         အလံာ်မူပူၤတဖၣ် န့ၣ်, ဘူၣ်ထီၣ်ဘါထီၣ်အီၤခဲလၢာ်လီၤ.9  ပှၤတဂၤဂၤမ့ၢ်အိၣ်ဒီးအနၢ်ဒီး, မ်အနၢ်ဟူတၢ်တက့ၢ်.10  ပှၤတဂၤဂၤမ့ၢ်အိၣ်လၢတၢ်ကဲကုၢ်အဂီၢ်ဒီး, ကကဲကုၢ် ဝဲလီၤ. ပှၤတဂၤဂၤမ့ၢ်မၤသံတၢ်လၢနးဒီး, ကဘၣ်တၢ်မၤ
         သံအီၤလၢနးလီၤ. ဖဲအံၤမ့ၢ်ပှၤစီဆှံတဖၣ် အတၢ်ဝံသး စူၤ, ဒီးအတၢ်နာ်လီၤ.11  ဒီးယထံၣ်တၢ်ဒူတၢ်ဃိၤအဂၤတဒု, ဟဲထီၣ်လၢဟီၣ် ခိၣ်လာ်, ဒီးအိၣ်ဝဲဒီးအနၢၤခံဘိ, ဒ်သိဖိအသိး,
         ဒီးကတိၤ တၢ်ဒ်ပယိၤအသိးန့ၣ်လီၤ.
         12  ဒီးမၤတၢ်လၢတၢ်ဒူတၢ်ဃိၤ အခီၣ်ထံးတဒုအစိအကမီၤခဲလၢာ်လၢအမဲာ်ညါ, ဒီးမၢ ပှၤအိၣ်ဝဲလၢဟီၣ်ခိၣ်ချၢတဖၣ်
         ဘူၣ်ထီၣ်ဘါထီၣ်တၢ်ဒူ တၢ်ဃိၤအခီၣ်ထံးတဒု, လၢအဘၣ်တၢ်ကျီအီၤတုၤအက သံတ့ၢ်, ဒီးဘျါက့ၤန့ၣ်လီၤ.
         13  ဒီးမၤတၢ်ပနီၣ်လီၤလးဖး ဒိၣ်, တုၤဒၣ်လဲာ်အဒုးဟဲလီၤမ့ၣ်အူလၢမူခိၣ်ဆူဟီၣ်ခိၣ် ချၢလၢပှၤကညီအမဲာ်ညါလီၤ.
         14  ဒီးမ့ၢ်အတၢ်ပနီၣ်လီၤ လးလၢတၢ်ဟ့ၣ်အမၤဝဲလၢ တၢ်ဒူတၢ်ဃိၤအမဲာ်ညါအ ဃိဒီး, လီန့ၢ်ပှၤအိၣ်ဝဲလၢဟီၣ်ခိၣ်ချၢ,
         ဒီးမၤလိာ်ပှၤအိၣ်ဝဲ လၢဟီၣ်ခိၣ်ချၢ, ဒ်သိးအကတ့တၢ်ဒူတၢ်ဃိၤလၢအဘၣ် တၢ်ကျီအီၤလၢနးဒီးမူဝဲတဒုန့ၣ်အဂီၤလီၤ.
         15  ဒီးတၢ်ဟ့ၣ် လီၤအီၤဒ်သိးအကဟ့ၣ်လီၤ တၢ်ဒူတၢ်ဃိၤအဂီၤန့ၣ်လၢ အသးသမူ, ဒ်သိးတၢ်ဒူတၢ်ဃိၤအဂီၤန့ၣ်,
         ကကတိၤတၢ် စ့ၢ်ကီး, ဒီးမၤဒ်သိးတၢ်ကမၤသံပှၤလၢ အတဘူၣ်ထီၣ် ဘါထီၣ်တၢ်ဒူတၢ်ဃိၤအဂီၤဘၣ်ခဲလၢာ်လီၤ.
         16  ဒီးမၢန့ၢ် ပှၤခဲလၢာ်, ဒီးဒိၣ်ဒီးဆံး, ဒီးပှၤအထူးအတီၤ, ဒီးပှၤအဖှီၣ် အယာ်, ဒီးပှၤသဘျ့ဒီးပှၤကဲကုၢ်သ့ၣ်တဖၣ်,
         လၢအစုထွဲ လိၤမ့ၢ်ဂ့ၤ, လၢအမဲာ်တူၢ်ခိၣ်မ့ၢ်ဂ့ၤ, ကဒိးတၢ်ပနီၣ်တ မံၤ,
         17  ဒီးဒ်သိးပှၤလၢတၢ်ဒူတၢ်ဃိၤအတၢ်ပနီၣ်မ့ၢ်ဂ့ၤ, အ မံၤမ့ၢ်ဂ့ၤ, အမံၤအတၢ်ဂံၢ်မ့ၢ်ဂ့ၤ, တအိၣ်ဘၣ်ဒီး,
         အပှ့ၤတၢ် ဆါတၢ်သုတသ့တဂ့ၤလီၤ.18  ဖဲအံၤမ့ၢ်တၢ်ကူၣ်သ့ကူၣ်ဘၣ်လီၤ. ပှၤအိၣ်ဒီးတၢ်နၢ် ပၢၢ်န့ၣ်, မ်အဂံၢ်တၢ်ဒူတၢ်ဃိၤအတၢ်ဂံၢ်တက့ၢ်.
         အဂ့ၢ်ဒ် အံၤ, မ့ၢ်ပှၤကညီအတၢ်ဂံၢ်, ဒီးအတၢ်ဂံၢ်န့ၣ်မ့ၢ်ဃုကယၤ ဃုဆံဃုလီၤ.

၁၄141  ဒီးယထံၣ်တၢ်, ဒီးကွၢ်ကွၢ်, သိဖိဆၢထၢၣ်လၢကစၢၢ်စံ ယိၣ်အလိၤ, ဒီးပှၤလၢအအိၣ်ဒီးအဝဲဒၣ်အမံၤဒီးအပၢ်အ
         မံၤကွဲးအသးလၢအမဲာ်တူၢ်ခိၣ်န့ၣ်, တကလီၤလွံၢ်က လးလွံၢ်ကထိအိၣ်ဒီးအီၤလီၤ.2  ဒီးယနၢ်ဟူတၢ်အကလုၢ်သီၣ်လၢမူခိၣ်, ဒ်ထံအါထီၣ် အသိး, ဒီးဒ်လီသီၣ်ဖးဒိၣ်အသိးန့ၣ်လီၤ. ဒီးတၢ်ကလုၢ်
         သီၣ်လၢယနၢ်ဟူ, မၤသးဒ်ပှၤဒ့တနၢ်တဖၣ်ဒ့အတနၢ်အ သိးလီၤ.
         3  ဒီးအုၣ်ထီၣ်ဝဲမၤအသးဒ် ထါသီအသိးလၢ လီၢ်ပစိာ်အမဲာ်ညါ, ဒီးတၢ်အသးလွံၢ်ဒု, ဒီးပှၤသူၣ်က့
         သးပှၢ်န့ၣ်အမဲာ်ညါလီၤ. ဒီးပှၤမၤလိထါန့ၣ်တသ့ဘၣ်နီ တဂၤဘၣ်. သ့ထဲပှၤလၢတၢ်ပှ့ၤက့ၤအီၤလၢဟီၣ်ခိၣ်ချၢ,
         တကလီၤလွံၢ်ကလးလွံၢ်ကထိတဖၣ်ဧိၤလီၤ.
         4  ပှၤတဖၣ် န့ၣ်, မ့ၢ်ပှၤလၢအတဘၣ်အၢဘၣ်ဒီးပိာ်မုၣ်ပိာ်မၢၤဘၣ်, အဂ့ၢ်ဒ်အံၤ, မ့ၢ်မုၣ်ကနီၤလီၤ.
         ပှၤတဖၣ်န့ၣ်မ့ၢ်ပှၤလၢအ ပိာ်သိဖိအခံ, ဖဲအဆှၢအီၤတပူၤလၢ်လၢ်လီၤ. ပှၤတဖၣ် န့ၣ်, မ့ၢ်ပှၤလၢတၢ်ပှ့ၤက့ၤအီၤလၢပှၤကညီအကျါ,
         ဒီးမ့ၢ် တၤသၣ်အဆိလၢယွၤဒီးသိဖိအဂီၢ်လီၤ.
         5  ဒီးတၢ်တထံၣ် န့ၢ်ဘၣ်တၢ်ကဘျံးကဘျၣ်လၢအထးခိၣ်ဘၣ်. အဂ့ၢ်ဒ် အံၤ, အတၢ်ကမၣ်တအိၣ်ဘၣ်.
         6  ဒီးယထံၣ်ကလူးအဂၤတဂၤ, ယူၤလၢတၢ်ဖးဖီအိၣ်ဒီးတၢ်သးခုအကစီၣ်အထူအယိာ် ဒ်သိးအကစံၣ်တဲၤတဲလီၤလၢပှၤအိၣ်လၢဟီၣ်ခိၣ်ချၢ,
         ဒီးကယဲၢ်ပှၤကလုာ်, ဒီးပှၤအဒူၣ်, ဒီးပှၤကတိၤတၢ်အကျိာ်, ဒီးပှၤဂီၢ်မုၢ်ခဲလၢာ်,―7  ဒီးစံးဝဲလၢအကလုၢ်သီၣ်ဖးဒိၣ်, ပျံၤယွၤဒီးစံးထီၣ်ပတြၢၤ အီၤတက့ၢ်. အဂ့ၢ်ဒ်အံၤ, စံၣ်ညီၣ်တၢ်အနၣ်ရံၣ်ဘၣ်လံ.
         ဒီးဘူၣ်ထီၣ်ဘါထီၣ်ပှၤလၢအတ့မူခိၣ်, ဒီးဟီၣ်ခိၣ်, ဒီး ပီၣ်လဲၣ်, ဒီးထံထီၣ်ပၢၢ်တဖၣ်န့ၣ်တက့ၢ်.8  ဒီးကလူးအဂၤတဂၤပိာ်အခံဒီးစံးဝဲဒၣ်, ဘၤဘူၤလိၣ်ဖး ဒိၣ်, လီၤပှီၢ်လံ, လီၤပှီၢ်လံ. အဂ့ၢ်ဒ်အံၤ,
         မၢန့ၢ်လံပှၤကိးအ ကလုာ်ဒဲးအီတၢ်သးဒိၣ်ထီၣ်အစပံးထံဘၣ်ဃးဒီးအမၤ ကမၣ်မုၣ်ကမၣ်ခွါလီၤ.9  ဒီးကလူးအဂၤလၢအပှဲၤထီၣ်သၢဂၤတဂၤ, ပိာ်ထီၣ်အ ဝဲသ့ၣ်အခံ, ဒီးကိးထီၣ်လၢအကလုၢ်ဖးဒိၣ်, ပှၤတဂၤဂၤ
         မ့ၢ်ဘါထီၣ်တၢ်ဒူတၢ်ဃိၤဒီးအဂီၤ, ဒီးဒိးအတၢ်ပနီၣ်လၢ အမဲာ်တူၢ်ခိၣ်မ့ၢ်ဂ့ၤ, လၢအစုမ့ၢ်ဂ့ၤဒီး,
         10  အဝဲဒၣ်ကဘၣ် အီယွၤအတၢ်သးဒိၣ်ထီၣ်အစပံးထံလၢအတဃါဃုာ် ဘၣ်ဝဲဒီးဘၣ်တၢ်ဂၢ်လီၤအီၤလၢအတၢ်သးဒိၣ်ထီၣ်အ
         လီခီပူၤ, ဒီးကဘၣ်တၢ်နးတၢ်ဖှီၣ်လၢမ့ၣ်အူဒီးကးအပူၤ, လၢကလူးစီဆှံတဖၣ်အမဲာ်ညါ, ဒီးသိဖိအမဲာ်ညါလီၤ.―11  ဒီးပှၤလၢအဘါထီၣ်တၢ်ဒူတၢ်ဃိၤဒီးအဂီၤ, ဒီးပှၤလၢအ ဒိးအမံၤအပနီၣ်တဖၣ်န့ၣ်, တအိၣ်ဘှံးဘၣ်လၢမုၢ်ဆါ
         ဆဲးလၢမုၢ်နၤ, ဒီးအတၢ်နးတၢ်ဖှီၣ်ကခုၣ်ထီၣ်ဝဲ, အစိၤစိၤ အဃၣ်ဃၣ်လီၤ.12  ဖဲအံၤမ့ၢ်ပှၤစီဆှံအတၢ်ဝံသးစူၤ, ပှၤလၢအတိၢ်န့ၢ်ယွၤ အကလုၢ်အကထါ, ဒီးတၢ်နာ်ဘၣ်ဃးဒီး ယ့ၣ်ရှူးန့ၣ်
         လီၤ.13  ဒီးယနၢ်ဟူတၢ်ကလုၢ်သီၣ်လီၤလၢမူခိၣ် ဒီးစံးဝဲဒၣ်, ကွဲး, တုၤအံၤဆူညါပှၤသံလၢအသံဝဲလၢကစၢ်အပူၤတ
         ဖၣ်န့ၣ်ဘၣ်ဆိၣ်ဂ့ၤဝဲလီၤ. မ့ၢ်လံ, သးန့ၣ်စံးဝဲဒၣ်, ဒ်သိး အကအိၣ်ဘှံးဝဲလၢအတၢ်မၤ, ဒီးအတၢ်မၤပိာ်ထီၣ်အခံ
         လီၤ.14  ဒီးယထံၣ်တၢ်, ဒီးကွၢ်ကွၢ်, တၢ်အၢၣ်ဝါ, ဒီးပှၤဆ့ၣ်နီၤ လၢတၢ်အၢၣ်န့ၣ်အလိၤ လီၤဂာ်လၢပှၤကညီဖိခွါအိၣ်ဒီး
         ခိၣ်သလုးထူလၢအခိၣ်, ဒီးထါဂဲာ်လၢအကနၣ်အ့ၣ်တၢ် တဘ့ၣ်လၢအစုပူၤလီၤ.
         15  ဒီးကလူးအဂၤတဂၤ, ဟဲထီၣ် လၢတၢ်လုၢ်ဟံၣ်ပူၤ, ဒီးကိးပသူထီၣ်လၢအကလုၢ်ဖးဒိၣ် ဆူပှၤလၢအဆ့ၣ်အနီၤလၢတၢ်အၢၣ်အလိၤတဂၤန့ၣ်,
         မၢ လီၤနထါဂဲာ်, ဒီးကူးတၢ်တက့ၢ်. အဂ့ၢ်ဒ်အံၤ, ကူးတၢ်အ နၣ်ရံၣ်ဘၣ်လံ. အဂ့ၢ်ဒ်အံၤ, ဟီၣ်ခိၣ်အဘုဃ့ထီၣ်လံ.―16  ဒီးပှၤလၢအဆ့ၣ်နီၤလၢတၢ်အၢၣ်အလိၤတဂၤ, တ့ၢ်လီၤ အထါဂဲာ်လၢဟီၣ်ခိၣ်အဖီခိၣ်, ဒီးဟီၣ်ခိၣ်ဘၣ်တၢ်ကူး
         အီၤလီၤ.17  ဒီးကလူးအဂၤတဂၤ, ဟဲထီၣ်လၢတၢ်လုၢ်ဟံၣ်လၢအ အိၣ်လၢမူခိၣ်, ဒီးအဝဲဒၣ်စ့ၢ်ကီးအိၣ်ဒီးအထါဂဲာ်လၢအ
         ကနၣ်အ့ၣ်တဘ့ၣ်လီၤ.
         18  ဒီးကလူးလၢအဂၤ, အိၣ်ဒီးအစိ အကမီၤလၢမ့ၣ်အူအဖီခိၣ်တဂၤ, ဟဲထီၣ်လၢတၢ်လုၢ် လီၢ်, ဒီးကိးပသူထီၣ်လၢအကလုၢ်ဖးဒိၣ်ဆူပှၤလၢအ
         အိၣ်ဒီးအထါဂဲာ်လၢအကနၣ်အ့ၣ်, ဒီးစံးဝဲဒၣ်, မၢလီၤန ထါဂဲာ်လၢအကနၣ်အ့ၣ်ဒီး ပာ်ဖှိၣ်ဟီၣ်ခိၣ်အစပံးမုၢ်အ
         ကူၤတဖၣ်တက့ၢ်. အဂ့ၢ်ဒ်အံၤ, အစပံးသၣ်မံထီၣ်လံ.―19  ဒီးကလူးန့ၣ်တ့ၢ်လီၤအထါဂဲာ်လၢဟီၣ်ခိၣ်ချၢ, ဒီးပာ် ဖှိၣ်ဟီၣ်ခိၣ်အစပံးမုၢ်, ဒီးဖၢလီၤဝဲလၢယွၤအတၢ်သးဒိၣ်
         ထီၣ်အနီၣ်စံၢ်စပံးသၣ်အကျိးဖးဒိၣ်အပူၤလီၤ.
         20  ဒီးတၢ် ယီၢ်ကျိးလၢဝ့ၢ်အချၢ, ဒီးသွံၣ်ဟဲလီၤလၢကျိးပူၤ, ဒီးထီၣ် ဘးလၢကသ့ၣ်အထးအ့ၣ်, ယံၤဝဲစတၤဒံအူၢ်တကထိ
         ဃုကယၤလီၤ.

၁၅151  ဒီးတၢ်ဒိၣ်, တၢ်ကမၢကမၣ်အလီၢ်, တၢ်ပနီၣ်လီၤလး အဂၤတမံၤယထံၣ်လၢမူခိၣ်, ကလူးနွံဂၤအိၣ်ဒီးတၢ်နး
         တၢ်ဖှီၣ်နွံမံၤလၢအမ့ၢ်တၢ်ကတၢၢ်လီၤ. အဂ့ၢ်ဒ်အံၤ, ယွၤ အတၢ်သးဒိၣ်ထီၣ်န့ၣ်ဝံၤထီၣ်ဝဲလၢအပူၤလီၤ.2  ဒီးယထံၣ်တၢ်လီၤဂာ်လၢပီၣ်လဲၣ် ယွၤခၣ်စိးဃါဃုာ် အသးဒီးမ့ၣ်အူ, ဒီးပှၤလၢအမၤနၢၤတၢ်ဒူတၢ်ဃိၤ,
         ဒီးအ ဂီၤဒီးအမံၤအတၢ်ဂံၢ်န့ၣ်, ဆၢထၢၣ်လၢပီၣ်လဲၣ်ယွၤခၣ် စိးအဖံးခိၣ်, အိၣ်ဒီးယွၤအတနၢ်လီၤ.
         3  ဒီးအုၣ်ယွၤအခ့ ပှၤစီၤမိၤရှ့အထါ, ဒီးသိဖိအထါ, ဒီးစံးဝဲဒၣ်, သ့တၢ်လၢာ် ကစၢ်ယွၤဧၢ, နတၢ်မၤန့ၣ်မ့ၢ်တၢ်အဒိၣ်ဒီးတၢ်ဒုးကမၢ
         ကမၣ်ပသးလီၤ. တၢ်အစိၤအဃၣ်အစီၤပၤဧၢ, နကျဲတ ဖၣ်န့ၣ်မ့ၢ်အတီအလိၤ, ဒီးအမ့ၢ်အတီလီၤ.
         4  ကစၢ်ဧၢ, မ့ၢ် မတၤတပျံၤဘၣ်, ဒီးတစံးထီၣ်ပတြၢၤဘၣ်နမံၤတဂၤ လဲၣ်. အဂ့ၢ်ဒ်အံၤ, နဲဒၣ်အံၤနမ့ၢ်ပှၤစီဆှံတဂၤဃီဧိၤလီၤ.
         အဂ့ၢ်ဒ်အံၤ, ကယဲၢ်ပှၤကလုာ်ကလုာ်ကဟဲဘါတၢ်လၢ နမဲာ်ညါလီၤ. အဂ့ၢ်ဒ်အံၤ, နတၢ်စံၣ်ညီၣ်အိၣ်ဖျါထီၣ်လီၤ5  ဒီးတၢ်တဖၣ်န့ၣ်အလီၢ်ခံဒီး, ယထံၣ်တၢ်ဒီး, တၢ်လုၢ် ဟံၣ်ဘၣ်ဃးဒီးတၢ်အုၣ်အသးအဒဲလၢမူခိၣ်အိးထီၣ်အ
         သးလီၤ.
         6  ဒီးကလူးနွံဂၤအိၣ်ဒီးတၢ်နးတၢ်ဖှီၣ်နွံမံၤဟဲ ထီၣ်လၢတၢ်လုၢ်ဟံၣ်ပူၤန့ၣ်, ကူသိးထီၣ်ဖှီဝါကဆှၣ်က
         တြ့ၣ်ကတြိၣ်, ဒီးကံၢ်တူာ်အယီၢ်တကိးထူလၢအသးနါ ပှၢ်လီၤ.
         7  ဒီးလၢတၢ်အသးလွံၢ်ဒုအကျါတဒု, ဟ့ၣ်လီၤက လူးနွံဂၤန့ၣ်, လၢလီခီထူနွံဖျၢၣ်လၢပှဲၤဒီးယွၤလၢအမူဝဲ
         လီၤထူလီၤယိာ်, အတၢ်သးဒိၣ်ထီၣ်လီၤ.
         8  ဒီးတၢ်လုၢ် ဟံၣ်ပူၤန့ၣ်လၢပှဲၤဝဲဒီး တၢ်ခုၣ်ဘၣ်ဃးဒီး ယွၤအလၤ အကပီၤ, ဒီးအစိအကမီၤလီၤ. ဒီးကလူးနွံဂၤအတၢ်နး
         တၢ်ဖှီၣ်နွံမံၤန့ၣ်, တချုးဝံၤထီၣ်ဒံးဘၣ်ဒီး, ပှၤလဲၤနုာ်ဆူ တၢ်လုၢ်ဟံၣ်ပူၤတသ့ဘၣ်နီတဂၤဘၣ်.

၁၆161  ဒီးယနၢ်ဟူတၢ်ကလုၢ်သီၣ်ဖးဒိၣ်လၢတၢ်လုၢ်ဟံၣ်ပူၤ, ဒီးစံးဘၣ်ကလူးနွံဂၤ, လဲၤတၢ်, ဒီးဂၢ်လီၤယွၤအတၢ်သး
         ဒိၣ်ထီၣ်အလီခီနွံဖျၢၣ်လၢဟီၣ်ခိၣ်ချၢတက့ၢ်.
         2  ဒီးအခီၣ် ထံးတဂၤန့ၣ်, ဟးထီၣ်, ဒီးဂၢ်လီၤအလီခီလၢဟီၣ်ခိၣ်ချၢ, ဒီးတၢ်မၤအသးလၢတၢ်ဆါ အုၣ်လီၤသလဲးအအၢအသီ
         လီၤဘၣ်လၢပှၤကညီအိၣ်ဒီး တၢ်ဒူတၢ်ဃိၤအတၢ်ပနီၣ် လၢအလိၤ, ဒီးလၢပှၤလၢအဘါထီၣ်အဂီၤတဖၣ်အလိၤ န့ၣ်လီၤ.3  ဒီးခံဂၤတဂၤန့ၣ်ဂၢ်လီၤအလီခီလၢပီၣ်လဲၣ်ပူၤဒီး, တၢ် ကဲထီၣ်ဒ်ပှၤသံအသွံၣ်အသိး, ဒီးတၢ်အိၣ်ဒီးအသးသမူ
         လၢပီၣ်လဲၣ်ပူၤန့ၣ်, သံခဲလၢာ်လီၤ.
         4  ဒီးသၢဂၤတဂၤန့ၣ်ဂၢ်လီၤလီခီလၢထံကျိ, ဒီးထံထီၣ်ပၢၢ်တဖၣ်အဖီခိၣ်, ဒီးတၢ်ကဲထီၣ်ဝဲလၢတၢ်သွံၣ်လီၤ.―5  ဒီးယနၢ်ဟူထံအကလူးစံးဝဲဒၣ်, ပှၤလၢအအိၣ်, ဒီးလၢ အအိၣ်တ့ၢ်, စီဆှံဧၢ, နစံၣ်ညီၣ်တၢ်အံၤတဖၣ်ဒီး,
         နမ့ၢ်တၢ် အတီအလိၤလီၤ.
         6  အဂ့ၢ်ဒ်အံၤ, အဝဲသ့ၣ်တဖၣ်န့ၣ်, ဂၢ် လီၤပှၤစီဆှံဒီးဝံသ့ၣ်တဖၣ်အသွံၣ်, ဒီးနဟ့ၣ်အီအီၤလၢ
         တၢ်သွံၣ်လီၤ. အဂ့ၢ်ဒ်အံၤ, မ့ၢ်အကြၢးဘၣ်တၢ်ဒ်န့ၣ်လီၤ.7  ဒီးယနၢ်ဟူတၢ်လုၢ်လီၢ်စံးဝဲဒၣ်, မ့ၢ်လံ, သ့တၢ်လၢာ်က စၢ်ယွၤဧၢ, နစံၣ်ညီၣ်တၢ်န့ၣ်, မ့ၢ်တၢ်အမ့ၢ်အတီ,
         ဒီးအတီ အလိၤလီၤ.8  ဒီးလွံၢ်ဂၤတဂၤန့ၣ် ဂၢ်လီၤအလီခီလၢမုၢ်အလိၤ, ဒီး တၢ်ဒုးကိၢ်ဃိာ်ပှၤကညီလၢ မ့ၣ်အူလီၤ.
         9  ဒီးပှၤကညီ ဘၣ်တၢ်ကိၢ်ဃိာ်လၢတၢ်ကိၢ်ဖးဒိၣ်လီၤ. ဒီးပှၤကညီ ဒုၣ်ဒွဲၣ်ယွၤအမံၤ, လၢအအိၣ်ဒီးအစိအကမီၤလၢတၢ်နး
         တၢ်ဖှီၣ်တဖၣ်အံၤအဖီခိၣ်, ဒီးတပီၢ်ယၢ်လီၤက့ၤအသးဒ် သိးအကဟ့ၣ်တၢ်လၤကပီၤလၢအီၤန့ၣ်ဘၣ်.10  ဒီးယဲၢ်ဂၤတဂၤန့ၣ်, ဂၢ်လီၤအလီခီလၢတၢ်ဒူတၢ်ဃိၤ အလီၢ်ပစိာ်အဖီခိၣ်, ဒီးအဘီအမုၢ်ခံးလီၤဝဲ,
         ဒီးမ့ၢ်အဘၣ် တၢ်နးတၢ်ဖှီၣ်ဒီး, အ့ၣ်တံၢ်အပျ့ၤ,
         11  ဒီးမ့ၢ်အဘၣ်တၢ်နး တၢ်ဖှီၣ်ဒီးတၢ်ဆါအုၣ်လီၤသလဲးသတးဒီး, ဒုၣ်ဒွဲၣ်မူခိၣ် အကစၢ်, ဒီးတပီၢ်ယၢ်လီၤက့ၤအသးလၢအတၢ်မၤတ
         ဖၣ်န့ၣ်ဘၣ်.12  ဒီးဃုဂၤတဂၤန့ၣ်, ဂၢ်လီၤအလီခီလၢထံကျိဖးဒိၣ်ဖ ရၤသးအဖီခိၣ်, ဒီးထံလီၤသံးဒ်သိးစီၤပၤဟဲလၢမုၢ်ထီၣ်
         တဖၣ်အကျဲကအိၣ်ကတဲာ်ကတီၤအသးလီၤ.
         13  ဒီးယ ထံၣ်သးတကဆှီဘၣ်သၢဒုလီၤဂာ်လၢဒ့ၣ်, ဟဲထီၣ်လၢ ပယိၤအကိာ်ပူၤ, ဒီးတၢ်ဒူတၢ်ဃိၤအကိာ်ပူၤ,
         ဒီးဝံအဘျၣ် တဂၤန့ၣ်အကိာ်ပူၤလီၤ.
         14  အဂ့ၢ်ဒ်အံၤ, အဝဲသ့ၣ်မ့ၢ်တၢ်နါ အသးလၢအမၤတၢ်လီၤလး, ဒီးလဲၤထီၣ်ဝဲဆူစီၤပၤလၢ ဟီၣ်ခိၣ်ချၢခဲလၢာ်အအိၣ်,
         ဒ်သိးအကဒုးအိၣ်ဖှိၣ်ရိဖှိၣ် အီၤဆူတၢ်ဒုးတၢ်ယၤဘၣ်ဃးဒီးယွၤလၢအသ့တၢ်လၢာ် အနံၤဖးဒိၣ်လီၤ.15  ကွၢ်ကွၢ်, ယဟဲဒ်တၢ်ဘျၣ်အသိးန့ၣ်လီၤ. ပှၤလၢအ ဆိးသီ, ဒီးဟံးဃာ်အကူအသိး ဒ်သိးအသုတလဲၤအိၣ်
         ဘ့ၣ်ဆ့တဂ့ၤ, ဒီးပှၤသုတထံၣ်အတၢ်မဲာ်ဆှးတဂ့ၤတ ဖၣ်န့ၣ်, ဘၣ်ဆိၣ်ဂ့ၤဝဲလီၤ.16  ဒီးဒုးအိၣ်ဖှိၣ်အီၤဆူ အလီၢ်ကိးဝဲလၢ ဧ့ၤဘြံၤအက လုၢ်လၢအၢ်မက့းဒိၣ်လီၤ.17  ဒီးနွံဂၤတဂၤန့ၣ်, ဂၢ်လီၤအလီခီလၢတၢ်ဖးဖီ, ဒီးတၢ် ကလုၢ်သီၣ်ဖးဒိၣ်ဟဲလၢတၢ်လုၢ်ဟံၣ်, လၢလီၢ်ပစိာ်,
         ဒီး စံးဝဲဒၣ်, တၢ်မၤလံအသးလံ.
         18  ဒီးတၢ်အကလုၢ်သီၣ်တ ဖၣ်အိၣ်ဝဲ, ဒီးလီသီၣ်တဖၣ်, ဒီးလီဝၢ်အဒံးတဖၣ်, ဒီးဟီၣ် ခိၣ်ဟူးဝးဖးဒိၣ်လီၤ.
         လၢပှၤကညီအိၣ်လၢဟီၣ်ခိၣ်ချၢ လံၤလံၤန့ၣ်, ဟီၣ်ခိၣ်တဟူးဝးဒိၣ်ထဲန့ၣ်နီတဘျီဘၣ်.―19  ဒီးဝ့ၢ်ဖးဒိၣ်တဖျၢၣ်န့ၣ်လီၤဖးကွံာ်သၢပူတပူၤ, ဒီးပှၤက ညီအကလုာ်ကလုာ်အဝ့ၢ်တဖၣ်လီၤပှီၢ်ဝဲ,
         ဒီးတၢ်သ့ၣ် နီၣ်ထီၣ်က့ၤဘၤဘူၤလိၣ်ဖးဒိၣ်လၢယွၤအမဲာ်ညါ, ဒ်သိး ကဟ့ၣ်အီၤလီခီဘၣ်ဃးဒီး အသးထီၣ်ကဲၤအစပံးထံ
         လီၤ.
         20  ဒီးကယဲၢ်ကီးတဖျၢၣ်လၢ်လၢ်န့ၣ်, ဃ့ၢ်ကွံာ်, ဒီးတၢ် တထံၣ်န့ၢ်လၢၤဘၣ်ကစၢၢ်ကလိဘၣ်.
         21  ဒီးတၢ်စူၤလီၤ သူၣ်ဖးဒိၣ်လၢမူခိၣ်အဃၢဒ် တတၤလၣ်အဃၢအသိး, ဒီးဘၣ်ပှၤကညီလီၤ. ဒီးမ့ၢ်တၢ်နးတၢ်ဖှီၣ်
         ဘၣ်ဃးဒီး သူၣ်အဃိဒီး, ပှၤကညီဒုၣ်ဒွဲၣ်ယွၤလီၤ. အဂ့ၢ်ဒ်အံၤ, အ တၢ်နးတၢ်ဖှီၣ်န့ၣ်ဒိၣ်မးလီၤ.

၁၇171  ဒီးကလူးအိၣ်လၢကလူးနွံဂၤအကျါလၢအအိၣ်ဒီးလီ ခီနွံဖျၢၣ်တဂၤ, ဟဲဝဲဒီးကတိၤတၢ်ဒီးယၤ, ဒီးစံးဘၣ်ယၤ,
         ဟဲဃီၤတက့ၢ်. ယကဒုးနဲၣ်နၤလၢတၢ်စံၣ်ညီၣ်ဘၣ်ဃး ဒီးဃဲသဲမုၣ်ဖးဒိၣ်လၢအဆ့ၣ်နီၤလၢထံအါအဖီခိၣ်လီၤ.2  ဟီၣ်ခိၣ်အစီၤပၤတဖၣ်မၤကမၣ်အသးဒီးအီၤ, ဒီးပှၤအိၣ် ဝဲဆိးဝဲလၢဟီၣ်ခိၣ်ချၢတဖၣ် အီမူၤအသးလၢအတၢ်မၤ
         ကမၣ်မုၣ်ကမၣ်ခွါအစပံးထံလီၤ.
         3  ဒီးလဲၤစိာ်ထီၣ်ယၤ လၢသးန့ၣ်အပူၤဆူပှၢ်မုၢ်ကနၢ, ဒီးယထံၣ်ပိာ်မုၣ်တဂၤ ဆ့ၣ်နီၤလၢတၢ်ဒူတၢ်ဃိၤဂီၤဆှုၣ်ကလာ်တဒုအလိၤလၢ
         အလၢပှဲၤဝဲဒီးတၢ်အမံၤတဖၣ်ဘၣ်ဃးဒီးတၢ်ဒုၣ်ဒွဲၣ်ယွၤ အိၣ်ဒီးအခိၣ်နွံဖျၢၣ်, ဒီးအနၢၤဆံဆဲၣ်ဘိလီၤ.
         4  ဒီးပိာ်မုၣ် န့ၣ်ကူသိးဝဲလၢတၢ်လုးတကုာ်, ဒီးတၢ်အဂီၤဆှုၣ်က လာ်, ဒီးကယၢကယဲအသးဒီးထူဒီးတၢ်မျၢ်,
         ဒီးတၢ်မျၢ်ပ လဲ, အိၣ်ဒီးလီခီထူလၢအစုပူၤလၢပှဲၤဝဲဒီးတၢ်သးဘၣ် အၢတဖၣ်, ဒီးတၢ်မၤဘၣ်အၢဘၣ်ဃးဒီးအတၢ်မၤကမၣ်
         မုၣ်ကမၣ်ခွါလီၤ.
         5  ဒီးအမံၤကွဲးအသးလၢအမဲာ်တူၢ်ခိၣ်, တၢ်ခူသူၣ်, ဘၤဘူၤလိၣ်ဖးဒိၣ်, ပှၤဃဲသဲမုၣ်, ဒီးဟီၣ် ခိၣ်အတၢ်သးဘၣ်အၢတဖၣ်အမိၢ်လီၤ.6  ဒီးယထံၣ်ပိာ်မုၣ်အီမူၤအသးလၢပှၤစီဆှံ ဒီးပှၤလၢအ အုၣ်အသးလၢ ယ့ၣ်ရှူးအဂ့ၢ်အကျိၤတဖၣ်အသွံၣ်လီၤ.
         ဒီးယထံၣ်အီၤ, ဒီးယကမၢကမၣ်လၢတၢ်ကမၢကမၣ် ဒိၣ်မးလီၤ.
         7  ဒီးကလူးအဂၤစံးဘၣ်ယၤ, နပာ်နသးကမၢ ကမၣ်ဘၣ်မနုၤလဲၣ်. ယကဒုးနဲၣ်နၤလၢ တၢ်ခူသူၣ် ဘၣ်ဃးဒီးပိာ်မုၣ်,
         ဒီးလၢတၢ်ဒူတၢ်ဃိၤလၢအစိာ်အီၤ အိၣ်ဒီးအခိၣ်နွံဖျၢၣ်, ဒီးအနၢၤဆံဆဲၣ်ဘိန့ၣ်လီၤ.
         8  တၢ်ဒူ တၢ်ဃိၤလၢနထံၣ်အီၤတဒုန့ၣ်အိၣ်တ့ၢ်ဝဲဒီးတအိၣ်ဘၣ် ဒီးကဟဲက့ၤထီၣ်လၢတၢ်ယိာ်ပူၤ, ဒီးကလဲၤဆူတၢ်ဟး
         ဂီၤအပူၤလီၤ. ဒီးပှၤအိၣ်ဝဲလၢဟီၣ်ခိၣ်ချၢ လၢအမံၤတ ကွဲးဘၣ်အသးလၢလံာ်မူအပူၤလၢ ဟီၣ်ခိၣ်အခီၣ်ထံး
         လံၤလံၤတဖၣ်န့ၣ်, တုၤအထံၣ်တၢ်ဒူတၢ်ဃိၤလၢအအိၣ် တ့ၢ်, ဒီးတအိၣ်ဘၣ်, ဒီးလၢအကအိၣ်က့ၤတဒုဒီး,
         ကပာ် အသးကမၢကမၣ်လီၤ.9  ဖဲအံၤမ့ၢ်သးအိၣ်ဒီးတၢ်ကူၣ်သ့ကူၣ်ဘၣ်လီၤ. အခိၣ် နွံဖျၢၣ်န့ၣ်, မ့ၢ်ကစၢၢ်နွံဖျၢၣ်လၢပိာ်မုၣ်ဆ့ၣ်နီၤလၢအလိၤ
         လီၤ.
         10  ဒီးစီၤပၤနွံဂၤအိၣ်ဝဲလီၤ. ယဲၢ်ဂၤလီၤတဲာ်ကွံာ်လံ, ဒီးအဝဲတဂၤအိၣ်ဝဲ, ဒီးအဝဲတဂၤတဟဲဒံးဘၣ်.
         တုၤအ ဟဲဒီး, ဘၣ်အိၣ်ဝဲတစိၢ်လီၤ.
         11  ဒီးတၢ်ဒူတၢ်ဃိၤလၢအ အိၣ်တ့ၢ်, ဒီးတအိၣ်ဘၣ်တဒုန့ၣ်, မ့ၢ်အပှဲၤထီၣ်ဃိးဂၤတ ဂၤ, ဒီးအိၣ်ဝဲလၢနွံဂၤအကျါ,
         ဒီးကလဲၤဆူတၢ်ဟးဂူာ် ဟးဂီၤအပူၤလီၤ.12  ဒီးအနၢၤဆံဆဲၣ်ဘိလၢနထံၣ်အီၤန့ၣ်, မ့ၢ်စီၤပၤဆံ ဆဲၣ်ဂၤလၢအတန့ၢ်ဒံးဘၣ်အဘီအမုၢ်ဘၣ်. မ့ၢ်အန့ၢ်
         ဘၣ်အစိအကမီၤ, ဒ်စီၤပၤအသိး, အိၣ်ဒီးတၢ်ဒူတၢ်ဃိၤ တနၣ်ရံၣ်လီၤ.
         13  အဝဲသ့ၣ်တဖၣ်န့ၣ်, အိၣ်အသးတဖျၢၣ် ဃီ, ဒီးဟ့ၣ်လီၤအဂံၢ်အဘါဒီးအစိအကမီၤဒၣ်ဝဲလၢတၢ် ဒူတၢ်ဃိၤလီၤ.
         14  အဝဲသ့ၣ်တဖၣ်န့ၣ်, ကဒုးတၢ်ဒီးသိဖိ, ဒီး သိဖိကမၤနၢၤအီၤလီၤ. အဂ့ၢ်ဒ်အံၤ, အဝဲဒၣ်န့ၣ်, မ့ၢ်ကစၢ်
         တဖၣ်အကစၢ်, ဒီးစီၤပၤတဖၣ်အစီၤပၤ, ဒီးပှၤအိၣ်ဒီးအီၤ တဖၣ်န့ၣ်, မ့ၢ်ပှၤလၢတၢ်ကိးက့ၤအီၤ, ဒီးတၢ်ဃုထၢအီၤ,
         ဒီးပှၤလၢအကလုၢ်တီလီၤ.15  ဒီးစံးဘၣ်ယၤ, ထံတဖၣ်လၢနထံၣ်အီၤလၢဃဲသဲမုၣ် ဆ့ၣ်နီၤလၢအဖီခိၣ်န့ၣ်, မ့ၢ်ပှၤကညီအကလုာ်တဖၣ်,
         ဒီး ပှၤဂီၢ်မုၢ်, ဒီးပှၤကလုာ်ကလုာ်, ဒီးပှၤကတိၤတၢ်အကျိာ် တဖၣ်လီၤ.
         16  ဒီးအနၢၤဆံဆဲၣ်ဘိလၢနထံၣ်အီၤ, ဒီးတၢ်ဒူ တၢ်ဃိၤန့ၣ်, အဝဲသ့ၣ်ကသးဟ့ဃဲသဲမုၣ်, ဒီးကမၤသ ယုၢ်အီၤ,
         ဒီးကဒုးအိၣ်ဘ့ၣ်ဆ့အီၤ, ဒီးကအီၣ်အညၣ်, ဒီး ကဆိၣ်ကဲၤအီၤလၢမ့ၣ်အူလီၤ.
         17  အဂ့ၢ်ဒ်အံၤ, ယွၤဒၢနုာ် တၢ်လၢအဝဲသ့ၣ်အသး, ဒ်သိးအကမၤဖဲယွၤအသး, ဒီး မၤဒီးအသးတဖျၢၣ်ဃီ, ဒီးဟ့ၣ်လီၤအဘီအမုၢ်လၢတၢ်ဒူ
         တၢ်ဃိၤ, တုၤလီၤလၢယွၤအတၢ်ကတိၤတဖၣ်လၢထီၣ် ပှဲၤထီၣ်လီၤ.18  ဒီးပိာ်မုၣ်လၢနထံၣ်အီၤန့ၣ်, မ့ၢ်ဝ့ၢ်ဖးဒိၣ်လၢအပၢ ဘၣ်ဟီၣ်ခိၣ်အစီၤပၤတဖၣ်လီၤ.

၁၈181  ဒီးတၢ်န့ၣ်တဖၣ်အလီၢ်ခံဒီး, ယထံၣ်ဘၣ်ကလူးအ ဂၤတဂၤ, အိၣ်ဒီးအစိဒိၣ်အကမီၤထီဟဲလီၤလၢမူခိၣ်,
         ဒီး ဟီၣ်ခိၣ်ကပီၤထီၣ်လၢအတၢ်ကပြုၢ်ကပြီၤလီၤ.
         2  ဒီးကိး ပသူထီၣ်လၢအကလုၢ်ဆူၣ်ဒီးစံးဝဲဒၣ်, ဘၤဘူၤလိၣ်ဖး ဒိၣ်လီၤပှီၢ်လံ, လီၤပှီၢ်လံ,- ဒီးကဲထီၣ်တၢ်ဝံ တၢ်နါအလီၢ်, ဒီးကယဲၢ်သးတကဆှီဘၣ်ခိးတၢ်အလီၢ်, ဒီးထိၣ်တကဆှီဘၣ်ဒီးဘၣ် တၢ်သးဟ့အီၤခဲလၢာ်ခိး
         တၢ်အလီၢ်လီၤ.
         3  အဂ့ၢ်ဒ်အံၤ, ကယဲၢ်ပှၤကလုာ်ကလုာ် အီလံတၢ်သးဒိၣ်ထီၣ်အစပံးထံ ဘၣ်ဃးဒီးအဝဲဒၣ်အ တၢ်မၤကမၣ်မုၣ်ကမၣ်ခွါလီၤ.
         ဒီးဟီၣ်ခိၣ်အစီၤပၤတ ဖၣ်မၤကမၣ်အသးဒီးအီၤ, ဒီးမ့ၢ်အတၢ်မုာ်တၢ်လၤအါ လုာ်ကွံာ်အဃိဒီး, ပှၤကၤတၢ်ဖိလၢဟီၣ်ခိၣ်ချၢတဖၣ်
         န့ၣ်, ထူးထီၣ်တီၤထီၣ်ဝဲဒၣ်လီၤ.4  ဒီးယနၢ်ဟူတၢ်အကလုၢ်အဂၤတမံၤသီၣ်လၢမူခိၣ်စံး ဝဲဒၣ်, ယပှၤဂီၢ်မုၢ်သ့ၣ်ဧၢ, ဒ်သိးသုသုတဘၣ်ဃးဒီးအ
         တၢ်ဒဲးဘးတဂ့ၤ, ဒီးဒ်သိးသုသုတဘၣ်ဃုာ်ဒီးအတၢ်နး တၢ်ဖှီၣ်တဂ့ၤဒီး, ဟးထီၣ်လၢအပူၤတက့ၢ်.
         5  အဂ့ၢ်ဒ်အံၤ, အတၢ်ဒဲးဘးထီၣ်ဘးလၢမူခိၣ်, ဒီးယွၤသ့ၣ်နီၣ်ထီၣ်က့ၤ အတၢ်တတီတလိၤဘၣ်လီၤ.
         6  ဒ်အဟ့ၣ်တၢ်အသိးန့ၣ်, ဟ့ၣ်အီၤတက့ၢ်, ဒီးဒ်အတၢ်မၤအသိးန့ၣ်, ဟ့ၣ်အီၤအါ ထီၣ်ခံစးတက့ၢ်. လီခီလၢအမၤပှဲၤထီၣ်န့ၣ်,
         မၤပှဲၤန့ၢ်အီၤ ခံစးတက့ၢ်.
         7  ဖဲဒၣ်အတၢ်စံးထီၣ်ပတြၢၤလီၤအသး, ဒီး အတၢ်မုာ်လၤဝဲန့ၣ်, ဟ့ၣ်လီၤအီၤလၢတၢ်နးတၢ်ဖှီၣ်, ဒီး
         တၢ်သူၣ်အုးသးအုးထဲသိးသိးန့ၣ်တက့ၢ်. အဂ့ၢ်ဒ်အံၤ, စံး လီၤအသး, ယဆ့ၣ်နီၤနီၢ်ပၤမုၣ်ယဲ, ဒီးယတမ့ၢ်ဘၣ်ပှၤ
         မုၣ်ကမဲဘၣ်, ဒီးယတထံၣ်ဘၣ်တၢ်သးအုးလ့ၤတက့ၤ ဘၣ်.
         8  မၤသးဒ်န့ၣ်ဒီးအတၢ်နးတၢ်ဖှီၣ်ကဟဲလၢမုၢ်တ နံၤဃီ, တၢ်သံ, ဒီးတၢ်သူၣ်အုးသးအုး, ဒီးတၢ်သၣ်ဝံၤလီၤ
         ဒိတဖၣ်လီၤ. ဒီးမ့ၣ်အူကအီၣ်ကွံာ်အီၤလီၤ. အဂ့ၢ်ဒ် အံၤ, ယွၤလၢအစံၣ်ညီၣ်အီၤန့ၣ်, အိၣ်ဒီးအစိအကမီၤလီၤ.9  ဒီးဟီၣ်ခိၣ်အစီၤပၤလၢ အမၤကမၣ်တၢ်ဒီးအီၤ, ဒီးမုာ် လၤဃုာ်ဒီးအီၤတဖၣ်န့ၣ်, တုၤအထံၣ်ဘၣ်မ့ၣ်အူလၢအ
         အီၣ်ကွံာ်အီၤအခုၣ်ထီၣ်ဒီး, ကဟီၣ်ဝဲ, ဒီးကဒဲလီၤအသး နါပှၢ်,
         10  ဒီးကဆၢထၢၣ်လၢအယံၤလၢအပျံၤအတၢ်နး တၢ်ဖှီၣ်အဃိ, ဒီးကစံးဝဲ, အၣ်လါ, အၣ်လါ, ဝ့ၢ်ဖးဒိၣ်ဘၤ
         ဘူၤလိၣ်, ဝ့ၢ်လၢအအိၣ်ဒီးအကဟုကညီၢ်ဧၢ. အဂ့ၢ်ဒ် အံၤ, တၢ်စံၣ်ညီၣ်ဃၣ်နၤဟဲလၢတနၣ်ရံၣ်အတီၢ်ပူၤလီၤ.11  ဒီးပှၤကၤတၢ်ဖိလၢဟီၣ်ခိၣ်ချၢ, ကဟီၣ်ဝဲယၢၤဝဲ, ဒီးက ဘၣ်မိၣ်ဘၣ်မးလၢအဃိလီၤ. အဂ့ၢ်ဒ်အံၤ,
         ပှၤတပှ့ၤအ တၢ်လဲာ်တၢ်ကၤနီတဂၤဘၣ်.
         12  အကၤတၢ်လၢထူ, ဒီးစ့, ဒီးတၢ်မျၢ်, ဒီးတၢ်မျၢ်ပလဲ, ဒီးတၢ်ဝါ, ဒီးတၢ်လုးတကုာ်, ဒီးသတိၢ်,
         ဒီးတၢ်ဂီၤ, ဒီးကယဲၢ်သ့ၣ်နၢမူသွံနူးအကလုာ် ကလုာ်, ဒီးလီခီကဆီမဲအကလုာ်ကလုာ်, ဒီးလီခီသ့ၣ်
         လၢအလုၢ်ဒိၣ်ပှ့ၤဒိၣ်အကလုာ်ကလုာ်, ဒီးလီခီတိၢ်, ဒီး လီခီထး, ဒီးလီခီလၢၢ်ဝါ,
         13  ဒီးသ့ၣ်ကဒါရၤအဖံး, ဒီးတၢ် နၢမူဆိၣ်ကဲၤဒီးမူၣ်ရၣ်, ဒီးလီၢ်ဘၣ်, ဒီးစပံးထံ, ဒီးသိ, ဒီး
         ကိၣ်ကမူၣ်, ဒီးဘုကၠူၣ်, ဒီးဆၣ်ဖိကီၢ်ဖိ, ဒီးတၤသိ, ဒီးက သ့ၣ်, ဒီးလ့ၣ်ကဟၣ်, ဒီးပှၤကညီအနီၢ်ခိဒီးအသးလီၤ.―14  ဒီးတၤသၣ်လၢနသးကွံအီၤတဖၣ်န့ၣ်, လဲၤသဒၣ်နၤလီၤ ဒီးကယဲၢ်တၢ်ဝံၣ်သိ, ဒီးတၢ်ကတြ့ၣ်ကတြိၣ်,
         ဟါမၢ်လၢ နအိၣ်လီၤ. ဒီးနတထံၣ်န့ၢ်လၢၤဘၣ်အီၤနီတခီၣ်ဘၣ်.15  ဒီးပှၤလဲၤကၤတၢ်လၢအထူးထီၣ်တီၤထီၣ်လၢအီၤန့ၣ်, ကဆၢထၢၣ်လၢအယံၤလၢ အပျံၤအတၢ်နးတၢ်ဖှီၣ်အ ဃိ,
         ဒီးကဟီၣ်ဝဲယၢၤဝဲ, ဒီးကဘၣ်မိၣ်ဘၣ်မး,
         16  ဒီးကစံး, အၣ်လါ, အၣ်လါ, ဝ့ၢ်ဖးဒိၣ်လၢအကူသိးဝဲဒီးတၢ်ဝါ, ဒီး တၢ်လုးတကုာ်, ဒီးတၢ်ဂီၤဆှုၣ်ကလာ်ဒီးကယၢအသး
         လၢထူ, ဒီးတၢ်မျၢ်, ဒီးတၢ်မျၢ်ပလဲ,
         17  အဂ့ၢ်ဒ်အံၤ, တၢ်ထူး တၢ်တီၤဒိၣ်ထဲအံၤ, ဟးဂီၤလၢတနၣ်ရံၣ်အတီၢ်ပူၤလီၤ. ဒီးကယဲၢ်ကဘီအခိၣ်,
         ဒီးကယဲၢ်ပှၤဒိးကဘီ, ဒီးကယဲၢ် ကဘီဖိ, ဒီးဖဲဒၣ်ပှၤလၢအလဲၤကၤတၢ်လၢပီၣ်လဲၣ်ပူၤတ ဖၣ်န့ၣ်, ဆၢထၢၣ်လၢအယံၤ
         18  ဒီးထံၣ်မ့ၣ်အူအီၣ်ကွံာ်အီၤ အခုၣ်ထီၣ်, ဒီးကိးပသူထီၣ်ဒီးစံးဝဲဒၣ်, တၢ်လီၤဂာ်လၢ ဝ့ၢ်ဖးဒိၣ်အံၤမ့ၢ်မနုၤလဲၣ်.
         19  ဒီးဖှံထီၣ်ဟီၣ်ခိၣ်အကမူၣ်ဆူ အခိၣ်, ဒီးဟီၣ်ထီၣ်ယၢၤထီၣ်, ဒီးဘၣ်မိၣ်ဘၣ်မး, ဒီးကိး ပသူထီၣ်ဒီးစံးဝဲဒၣ်,
         အၣ်လါ, အၣ်လါ, ဝ့ၢ်ဖးဒိၣ်လၢက ယဲၢ်ပှၤအိၣ်ဒီးကဘီလၢပီၣ်လဲၣ်ပူၤန့ၣ်, ထူးထီၣ်တီၤ ထီၣ်လၢအတၢ်လုၢ်ဒိၣ်ပှ့ၤဒိၣ်လၢအပူၤန့ၣ်,
         အဂ့ၢ်ဒ်အံၤ, တၢ်မၤသယုၢ်အီၤလၢတနၣ်ရံၣ်အတီၢ်ပူၤလီၤ.20  မူခိၣ်, ဒီးပှၤစီဆှံ, ဒီးပှၤတၢ်မၢဖိ, ဒီးဝံသ့ၣ်ဧၢ, သးခု လၢအဖီခိၣ်တက့ၢ်. အဂ့ၢ်ဒ်အံၤ,
         ယွၤစံၣ်ညီၣ်အီၤလၢ သုတၢ်စံၣ်ညီၣ်လီၤ.21  ဒီးကလူးလၢအဂံၢ်ဆူၣ်အဘါဆူၣ်တဂၤ, ဟံးန့ၢ်လၢၢ် ဖးဒိၣ်, ဒ်ဆၢၣ်ဂူာ်လၢၢ်အသိးတဖျၢၣ်, ဒီးတ့ၢ်လီၤကွံာ်
         အီၤဆူပီၣ်လဲၣ်ပူၤ, ဒီးစံးဝဲဒၣ်, တၢ်ကတ့ၢ်လီၤကွံာ်ဝ့ၢ်ဖး ဒိၣ်ဘၤဘူၤလိၣ်ဒ်အံၤသိး, ဒီးတၢ်တထံၣ်န့ၢ်လၢၤဘၣ်
         အီၤဘၣ်.
         22  ဒီးပှၤဒ့တနၢ်, ဒီးပှၤသးဝံၣ်တၢ်, ဒီးပှၤအူပံ, ဒီး ပှၤအူကွဲၤသ့ၣ်တဖၣ်အသီၣ်, တၢ်တနၢ်ဟူလၢၤဘၣ်လၢ
         နပူၤဘၣ်. ဒီးကယဲၢ်ပှၤမၤတၢ်သ့ဘၣ်ဃးဒီးကယဲၢ်တၢ် မၤန့ၣ်, တၢ်တထံၣ်န့ၢ်လၢၤဘၣ်လၢနပူၤဘၣ်. ဒီးတၢ်ဂူာ်
         ဆၢၣ်ဂူာ်အသီၣ်န့ၣ်, တၢ်တနၢ်ဟူလၢၤဘၣ်လၢနပူၤ ဘၣ်.
         23  ဒီးမ့ၣ်အူဒၢတကပီၤလၢၤဘၣ်လၢနပူၤဘၣ်, ဒီး တလးမူးပိာ်ခွါ, ဒီးတလးမူးပိာ်မုၣ်အကလုၢ်န့ၣ်,
         တၢ် တနၢ်ဟူလၢၤဘၣ်လၢနပူၤဘၣ်. အဂ့ၢ်ဒ်အံၤ, နပှၤကၤ တၢ်ဖိမ့ၢ်ပှၤအဒိၣ်အထီလၢဟီၣ်ခိၣ်ချၢလီၤ.
         အဂ့ၢ်ဒ်အံၤ, လၢနမၤကဒါပမဲာ်န့ၣ်, ပှၤကိးကလုာ်ဒဲးဘၣ်တၢ်လီန့ၢ် အီၤလီၤ.24  ဒီးတၢ်ထံၣ်န့ၢ်လၢအပူၤဝံတဖၣ် ဒီးပှၤစီဆှံတဖၣ်အ သွံၣ်, ဒီးကယဲၢ်ပှၤလၢအဘၣ်တၢ်မၤသံအီၤလၢဟီၣ်ခိၣ်
         ချၢအသွံၣ်လီၤ.

၁၉191  တၢ်တဖၣ်န့ၣ်အလီၢ်ခံဒီး, ယနၢ်ဟူပှၤအါဂၤအက လုၢ်သီၣ်ဖးဒိၣ်လၢမူခိၣ်, ဒီးစံးဝဲဒၣ်, စံးထီၣ်ပတြၢၤယွၤ
         တက့ၢ်. မ်တၢ်အုၣ်က့ၤခီၣ်က့ၤ, ဒီးတၢ်လၤတၢ်ကပီၤ, ဒီး တၢ်စိတၢ်ကမီၤတဖၣ်န့ၣ်, အိၣ်ဒီးပကစၢ်တက့ၢ်.
         2  အဂ့ၢ် ဒ်အံၤ, အတၢ်စံၣ်ညီၣ်တဖၣ်န့ၣ်, မ့ၢ်အမ့ၢ်အတီ, ဒီးအတီ အလိၤလီၤ. အဂ့ၢ်ဒ်အံၤ, စံၣ်ညီၣ်ဃဲသဲမုၣ်ဖးဒိၣ်လၢအ
         မၤဘၣ်အၢလီၤပှၤဟီၣ်ခိၣ်ဖိလၢ အတၢ်ကမၣ်မုၣ်ကမၣ် ခွါ, ဒီးမၤဆၢက့ၤအခ့အပှၤအသွံၣ်ဂၢ်လီၤအသးလၢအ
         စုပူၤလီၤ.
         3  ဒီးစံးကဒီးဝဲတကူၢ်သ့ၣ်, စံးထီၣ်ပတြၢၤယွၤ တက့ၢ်. ဒီးအခုၣ်ထီၣ်ဝဲအစိၤစိၤအဃၣ်ဃၣ်လီၤ.4  ဒီးပှၤသူၣ်က့သးပှၢ်ခံဆံလွံၢ်ဂၤ, ဒီးတၢ်အသးလွံၢ်ဒု တီၤလီၤကဒွံကျိာ်, ဒီးဘူၣ်ထီၣ်ဘါထီၣ်ယွၤလၢအဆ့ၣ်
         နီၤလၢလီၢ်ပစိာ်အဖီခိၣ်, ဒီးစံးဝဲဒၣ်, အၤမ့ၣ်, စံးထီၣ်ပ တြၢၤယွၤတက့ၢ်.5  ဒီးတၢ်ကလုၢ်သီၣ်ထီၣ်လၢလီၢ်ပစိာ်အပူၤန့ၣ်စံးဝဲဒၣ်, ယွၤအခ့အပှၤခဲလၢာ်, ဒီးပှၤလၢအပျံၤအီၤ,
         ဒီးဒိၣ်ဒီးဆံး သ့ၣ်ဧၢ, သးဝံၣ်သးဆၢအီၤတက့ၢ်.6  ဒီးယနၢ်ဟူတၢ်ကလုၢ်သီၣ်, ဒ်ပှၤဂီၢ်မုၢ်ဖးဒိၣ်အသီၣ် အသိး, ဒီးဒ်ထံအါသီၣ်အသိး, ဒီးဒ်လီသီၣ်ဆူၣ်အသိး,
         ဒီးစံးဝဲဒၣ်, စံးထီၣ်ပတြၢၤယွၤတက့ၢ်. အဂ့ၢ်ဒ်အံၤ, ယွၤပ ကစၢ်လၢအသ့တၢ်လၢာ်, ပၢဘၣ်တၢ်လီၤ.
         7  သူၣ်ခုသးခု ဒီးသူၣ်ဖှံသးညီ, ဒီးဟ့ၣ်တၢ်လၤကပီၤလၢအီၤတက့ၢ်. အ ဂ့ၢ်ဒ်အံၤ, သိဖိအတလးမူးအမူးဘၣ်ဝဲ,
         ဒီးအမါကတဲာ် ကတီၤအသးလီၤ.
         8  ဒီးတၢ်ဒုးကူဒုးသိးအီၤဒီးတၢ်ဝါက ဆှီဒီးကတြ့ၣ်ကတြိၣ်လီၤ. အဂ့ၢ်ဒ်အံၤ, တၢ်ဝါန့ၣ်မ့ၢ် ပှၤစီဆှံအတၢ်တီတၢ်လိၤလီၤ.9  ဒီးစံးဘၣ်ယၤ, ကွဲး, ပှၤလၢတၢ်ကိးန့ၢ်အီၤဆူသိဖိအမူး ပူၤန့ၣ်, ဘၣ်ဆိၣ်ဂ့ၤဝဲလီၤ. ဒီးစံးဘၣ်ယၤ,
         တၢ်ကတိၤတ ဖၣ်အံၤ, မ့ၢ်ယွၤအကလုၢ်အမ့ၢ်အတီလီၤ.
         10  ဒီးဒ်သိးယ ကဘါထီၣ်အီၤဒီး, ယတီၤလီၤလၢအခီၣ်ထံးလီၤ. ဒီးစံး ဘၣ်ယၤ, ပလီၢ်နသးဒ်သိးနသုတမၤတဂ့ၤ.
         ယမ့ၢ်ကုၢ်သ ကိးကုၢ်ဒီးနၤ, ဒီးအိၣ်လၢနဒီပုၢ်ဝဲၢ်အကျါလၢအအိၣ်ဒီး ယ့ၣ်ရှူးအတၢ်အုၣ်အသးတဖၣ်လီၤ.
         ဘါထီၣ်ယွၤတ က့ၢ်. အဂ့ၢ်ဒ်အံၤ, ယ့ၣ်ရှူးအတၢ်အုၣ်အသးမ့ၢ်ကတိၤတၢ် လၢဝံအကျိာ်အသးလီၤ.11  ဒီးယထံၣ်မူခိၣ်အိးထီၣ်အသး, ဒီးကွၢ်ကွၢ်, ကသ့ၣ်ဝါ ဒီးပှၤဆ့ၣ်နီၤလၢအလိၤတဂၤ, ကိးဝဲအမံၤလၢပှၤအက
         လုၢ်တီ, ဒီးပှၤအမ့ၢ်အတီလီၤ. ဒီးစံၣ်ညီၣ်တၢ်, ဒီးဒုးတၢ် လၢတၢ်တီတၢ်လိၤအပူၤလီၤ.
         12  ဒီးအမဲာ်သၣ်ကိၣ်မၤအ သးဒ်မ့ၣ်အူလၣ်အသိး, ဒီးခိၣ်သလုးဖိအါဖျၢၣ်အိၣ်လၢ အခိၣ်, ဒီးအမံၤကွဲးအသးလၢပှၤတသ့ၣ်ညါဘၣ်နီတ
         ဂၤဘၣ်, သ့ၣ်ညါထဲအကစၢ်ဒၣ်ဝဲဧိၤလီၤ.
         13  ဒီးကူသိးဝဲဒီး အဆ့ဘျၢအသးလၢတၢ်သွံၣ်အပူၤ, ဒီးအမံၤဘၣ်ကိးဝဲ လၢယွၤအကလုၢ်အကထါလီၤ.
         14  ဒီးမူခိၣ်အသုးမုၢ်သံၣ် ဘိကူသိးဝဲဒီးတၢ်ဝါကဆှီန့ၣ်, ပိာ်ထီၣ်အခံ, လၢကသ့ၣ် ဝါတဖၣ်အလိၤလီၤ.
         15  ဒီးနးလၢအကနၣ်အ့ၣ်တၢ်တ ဘ့ၣ်, ဟဲထီၣ်လၢအကိာ်ပူၤ, ဒ်သိးအကကျီပှၤအကလုာ် ကလုာ်လၢအီၤ, ဒီးကကွၢ်ပှၤအကလုာ်ကလုာ်ဒီးနီၣ်
         ထိးဘိထး, ဒီးကယီၢ်ဝဲလၢယွၤလၢအသ့တၢ်လၢာ်အ သူၣ်ဒိၣ်သးထီၣ် အကျိးစပံးထံအလီၢ်လီၤ.
         16  ဒီးအမံၤ ကွဲးအသးလၢအကူအသိး, ဒီးအကံၣ်ဒုၣ်လိၤ, စီၤပၤတ ဖၣ်အစီၤပၤ, ဒီးကစၢ်တဖၣ်အကစၢ်လီၤ.17  ဒီးယထံၣ်ကလူးတဂၤဆၢထၢၣ်လၢမုၢ်အပူၤ, ဒီးကိး ပသူထီၣ်လၢအကလုၢ်ဖးဒိၣ်, ဒီးစံးဘၣ်ထိၣ်ဧိၤလံၣ်ဧိၤ
         လၢအယူၤဝဲလၢတၢ်ဖးဖီခဲလၢာ်, ဟဲက့ၤအိၣ်ဖှိၣ်ရိဖှိၣ် ဆူကစၢ်ဖးဒိၣ်အတၢ်အီၣ်အပူၤ,
         18  ဒ်သိးသုကအီၣ်စီၤပၤ အညၣ်, ဒီးပှၤသုးဖိတကထိအခိၣ်အညၣ်, ဒီးပှၤလၢအ ဂံၢ်ဆူၣ်ဘါဆူၣ်အညၣ်, ဒီးကသ့ၣ်အညၣ်,
         ဒီးပှၤဆ့ၣ်နီၤ လၢအလိၤအညၣ်, ဒီးကယဲၢ်ပှၤခဲလၢာ်အညၣ်, သဘျ့ဖိ ဒီးကုၢ်ဖိဒီးဒိၣ်ဒီးဆံးန့ၣ်တက့ၢ်.19  ဒီးယထံၣ်တၢ်ဒူတၢ်ဃိၤ, ဒီးဟီၣ်ခိၣ်အစီၤပၤတဖၣ်, ဒီးအသုးဖိသ့ၣ်တဖၣ်အိၣ်ဖှိၣ်ရိဖှိၣ်, ဒ်သိးအကဒုးတၢ်
         ဒီးပှၤလၢအဆ့ၣ်နီၤလၢ ကသ့ၣ်အလိၤဒီးအသုးဖိန့ၣ် လီၤ.
         20  ဒီးတၢ်ဖီၣ်ဃာ်တၢ်ဒူတၢ်ဃိၤ, ဒီးဝံအဘျၣ်အိၣ်ဒီး အီၤလၢအမၤတၢ်ပနီၣ်လီၤလးလၢအမဲာ်ညါ, ဒီးလီပှၤ
         အိၣ်ဒီးတၢ်ဒူတၢ်ဃိၤအတၢ်ပနီၣ်လၢအလိၤ, ဒီးဘါအ တၢ်ဂီၤတဖၣ်လီၤ. အဝဲခံဂၤဘၣ်တၢ်တ့ၢ်လီၤကွံာ်အီၤ
         မူဒံးဝဲ, ဆူနိၣ်မ့ၣ်အူဒီးကးအီၣ်ကွံာ်တၢ်အပူၤလီၤ.
         21  ဒီးပှၤ အိၣ်လီၤတဲာ်တဖၣ်ဘၣ်သံလၢနး, လၢအဟဲထီၣ်လၢပှၤ လၢအဆ့ၣ်နီၤလၢကသ့ၣ်အလိၤအထးခိၣ်, ဒီးထိၣ်ဧိၤ
         လံၣ်ဧိၤခဲလၢာ်, အီၣ်ဘျဲးအီၣ်အသးလၢအညၣ်လီၤ.

၂၀201  ဒီးယထံၣ်ကလူးဟဲလီၤလၢမူခိၣ်တဂၤ, အိၣ်ဒီးတၢ် ယိာ်ပူၤအနီၣ်ဝံာ်, ဒီးထးသွဲဖးဒိၣ်လၢအစုပူၤလီၤ.
         2  ဒီး ဖီၣ်န့ၢ်ပယိၤ, ဂုၢ်လၢသီလၢအမ့ၢ်မုၣ်ကီၤလံၢ်, ဒီးစၤတၣ်, ဒီးစၢဃာ်အီၤအနံၣ်တကထိလီၤ.
         3  ဒီးအနံၣ်တကထိတ ချုးပှဲၤထီၣ်ဒံးဘၣ်ဒီး, ဒ်သိးအသုတလီန့ၢ်ပှၤအကလုာ် ကလုာ်တဂ့ၤဒီး, တ့ၢ်လီၤအီၤဆူတၢ်ယိာ်ပူၤ,
         ဒီးကးတံာ် ဃာ်အီၤ, ဒီးပာ်တၢ်စဲပနီၣ်ဃာ်လၢအဖီခိၣ်လီၤ. တၢ်တ ဖၣ်န့ၣ်အလီၢ်ခံဒီး, ကဘၣ်ထူၣ်ဖျဲးတစိၢ်ဖိလီၤ.4  ဒီးယထံၣ်လီၢ်ပစိာ်တဖၣ်, ဒီးပှၤဆ့ၣ်နီၤလၢအဖီခိၣ်, ဒီးတၢ်ဟ့ၣ်အီၤလၢတၢ်စံၣ်ညီၣ်, ဒီးပှၤလၢအတဘါဘၣ်
         တၢ်ဒူတၢ်ဃိၤဒီးအတၢ်ဂီၤ, ဒီးတဒိးဘၣ်အတၢ်ပနီၣ်လၢ အမဲာ်တူၢ်ခိၣ်ဒီးလၢအစုလိၤဘၣ်. ဒီးအုၣ်အသးလၢ
         ယ့ၣ်ရှူး, ဒီးယွၤအကလုၢ်အကထါအဂ့ၢ်အကျိၤသတး ဒီး, ဒိးတၢ်ကျီကွံာ်အကိာ်တဖၣ်န့ၣ်ယထံၣ်ဘၣ်အသး
         တဖၣ်လီၤ. ဒီးမူဝဲဒီးပၢဘၣ်တၢ်ဒီးခရံာ်အနံၣ်တကထိ လီၤ.
         5  ဘၣ်ဆၣ်ဒီးအနံၣ်တကထိတချုးပှဲၤထီၣ်ဒံးဘၣ် ဒီး, ပှၤသံအဂၤတဖၣ်တမူဘၣ်ဝဲဘၣ်. အဝဲအံၤမ့ၢ်တၢ်ဂဲၤ
         ဆၢထၢၣ်က့ၤအခီၣ်ထံးတတီၤလီၤ.
         6  ပှၤလၢအဂီၢ်အိၣ် လၢတၢ်ဂဲၤဆၢထၢၣ်အခီၣ်ထံးတတီၤအံၤ, စီဆှံဝဲ, ဒီး ဘၣ်ဆိၣ်ဂ့ၤလီၤ. ပှၤဒ်န့ၣ်အသိးတဖၣ်အဖီခိၣ်,
         တၢ်သံ ပှဲၤထီၣ်ခံစုတစုန့ၣ်အစိအကမီၤတအိၣ်ဘၣ်, မ့မ့ၢ်ကကဲ ထီၣ်ပှၤလုၢ်တၢ်အခိၣ်ဘၣ်ဃးဒီးယွၤ,
         ဒီးခရံာ်, ဒီးကပၢ ဘၣ်တၢ်ဒီးအီၤအနံၣ်တကထိလီၤ.7  ဒီးတုၤအနံၣ်တကထိပူၤကွံာ်ဒီး, မုၣ်ကီၤလံၢ်ကထူၣ် ဖျဲးထီၣ်လၢအဃိာ်ပူၤ,
         8  ဒီးကလဲၤထီၣ်လီန့ၢ်ပှၤကိးဖိဒီး ပှၤမကိးဖိ, ဒီးပှၤကလုာ်ကလုာ်အိၣ်လၢဟီၣ်ခိၣ်အသ နၢၣ်လွံၢ်သနၢၣ်,
         ဒ်သိးအကဒုးအိၣ်ဖှိၣ်ရိဖှိၣ်အီၤလၢတၢ် ဒုးတၢ်ယၤအဂီၢ်လီၤ. ဒီးအတၢ်ဂံၢ်အါထဲသိးဒီးမဲးလၢပီၣ်
         လဲၣ်နံၤန့ၣ်လီၤ.
         9  ဒီးလဲၤထီၣ်လၢဟီၣ်ခိၣ်ချၢဒီဘ့ၣ်, ဒီးဝီၤ ဃာ်ပှၤစီဆှံအသူၣ်ဒဲအလီၢ် ဒီးဝ့ၢ်လၢတၢ်အဲၣ်အီၤတ
         ဖျၢၣ်, ဒီးမ့ၣ်အူဟဲလီၤလၢမူခိၣ်, ဒီးအီၣ်ကွံာ်အီၤလီၤ.
         10  ဒီး မုၣ်ကီၤလံၢ်လၢအလီန့ၢ်အီၤန့ၣ်, ဘၣ်တၢ်တ့ၢ်လီၤကွံာ် အီၤဆူမ့ၣ်အူဒီးကးအနိၣ်ပူၤ, ဖဲတၢ်ဒူတၢ်ဃိၤ,
         ဒီးဝံအ ဘျၣ်အိၣ်ဝဲလီၤ. ဒီးကဘၣ်တၢ်မၤနးမၤဖှီၣ်အီၤလၢမုၢ်ဆါ ဆဲးလၢမုၢ်နၤအစိၤစိၤအဃၣ်ဃၣ်လီၤ.11  ဒီးယထံၣ်လီၢ်ပစိာ်ဝါဖးဒိၣ်, ဒီးပှၤလၢအဆ့ၣ်နီၤလၢ အဖီခိၣ်လီၤ. ဒီးဟီၣ်ခိၣ်, ဒီးမူခိၣ်ဃ့ၢ်ကွံာ်လၢအမဲာ်ညါ,
         ဒီးတၢ်တထံၣ်န့ၢ်လၢၤဘၣ်အလီၢ်ဘၣ်.12  ဒီးယထံၣ်ပှၤသံ, ဒီးဒိၣ်ဒီးဆံးတဖၣ်န့ၣ်, ဆၢထၢၣ်လၢ လီၢ်ပစိာ်အမဲာ်ညါ, ဒီးတၢ်အိးထီၣ်လံာ်တဖၣ်,
         ဒီးလံာ် အဂၤလၢအမ့ၢ်လံာ်မူတကတြူၢ် ဘၣ်တၢ်အိးထီၣ်အ သး, ဒီးပှၤအသံတဖၣ်ဘၣ်တၢ်စံၣ်ညီၣ်အီၤဒ်အတၢ်မၤ
         တဖၣ်အသိး, ဒ်တၢ်ကွဲးအသးလၢလံာ်တဖၣ်အပူၤအ သိးလီၤ.
         13  ဒီးပီၣ်လဲၣ်ဟ့ၣ်ထီၣ်ပှၤသံအိၣ်လၢအပူၤ, ဒီး တၢ်သံဒီးပျုၤပူၤန့ၣ်ဟ့ၣ်ထီၣ်ပှၤသံအိၣ်လၢအပူၤ,
         ဒီးအ ဝဲသ့ၣ် ဘၣ်တၢ်စံၣ်ညီၣ်အီၤဒ်အတၢ်မၤတဖၣ်အသိးန့ၣ်, တဂၤဒီးတဂၤလီၤ.14  ဒီးတၢ်တ့ၢ်လီၤကွံာ်တၢ်သံဒီးပျုၤပူၤန့ၣ်, ဆူနိၣ်မ့ၣ်အူ အပူၤလီၤ. အဝဲန့ၣ်မ့ၢ်တၢ်သံလၢအပှဲၤထီၣ်ခံစုတစု,
         နိၣ် မ့ၣ်အူန့ၣ်လီၤ.
         15  ဒီးဖဲဒၣ်ပှၤလၢတၢ်တထံၣ်န့ၢ်အမံၤကွဲး အသးလၢလံာ်မူအပူၤဘၣ်, တၢ်တ့ၢ်လီၤကွံာ်အီၤဆူနိၣ် မ့ၣ်အူအပူၤလီၤ.

၂၁211  ဒီးယထံၣ်မူခိၣ်အသီ, ဒီးဟီၣ်ခိၣ်အသီလီၤ. အဂ့ၢ်ဒ် အံၤ, မူခိၣ်လၢအခီၣ်ထံး, ဒီးဟီၣ်ခိၣ်လၢအခီၣ်ထံးန့ၣ်,
         ပူၤကွံာ်လီၤ. ဒီးပီၣ်လဲၣ်တအိၣ်လၢၤဘၣ်.2  ဒီးယထံၣ်ဝ့ၢ်စီဆှံ, ယရူၤၡလ့ၣ်အသီ, အိၣ်ကတဲာ်က တီၤအသးဒ်တလးမူးပိာ်မုၣ် ကယၢကယဲအသးလၢအ ဝၤအဂီၢ်အသိးန့ၣ်,
         ဟဲလီၤလၢယွၤအအိၣ်လၢမူခိၣ်လီၤ.3  ဒီးယနၢ်ဟူတၢ်ကလုၢ်သီၣ်ဖးဒိၣ်လၢမူခိၣ်စံးဝဲဒၣ်, ကွၢ် ကွၢ်, ယွၤအဒဲအိၣ်ဒီးပှၤကညီ, ဒီးကစၢ်ကအိၣ်ဝဲဆိးဝဲဒီး
         အီၤ, ဒီးအဝဲသ့ၣ်ကမ့ၢ်အပှၤဂီၢ်မုၢ်, ဒီးယွၤအကစၢ်ဒၣ်ဝဲ ကအိၣ်ဒီးအီၤ, ဒီးကကဲထီၣ်အကစၢ်လီၤ.
         4  ဒီးယွၤကထွါ ကွံာ်အမဲာ်ထံခဲလၢာ်လၢအမဲာ်,- ဒီးတၢ်သံ တအိၣ်လၢၤဘၣ်, ဒီးတၢ်သူၣ်အုးသးအုးတအိၣ်လၢၤ ဘၣ်, ဒီးတၢ်ဟီၣ်တၢ်ယၢၤတအိၣ်လၢၤဘၣ်,
         ဒီးတၢ်ဘှံး သူၣ်ဘှံးသးတအိၣ်လၢၤဘၣ်. အဂ့ၢ်ဒ်အံၤ, တၢ်အိၣ်လၢ အခီၣ်ထံးတဖၣ်ပူၤကွံာ်လံ.
         5  ဒီးပှၤဆ့ၣ်နီၤလၢလီၢ်ပစိာ် အဖီခိၣ်တဂၤန့ၣ်စံးဝဲဒၣ်, ကွၢ်ကွၢ်, ယမၤတၢ်အသီခဲ လၢာ်လီၤ. ဒီးစံးဘၣ်ယၤ,
         ကွဲးတၢ်တက့ၢ်. အဂ့ၢ်ဒ်အံၤ, တၢ်ကတိၤအံၤမ့ၢ်အမ့ၢ်အတီ, ဒီးအကလုၢ်တီလီၤ.6  ဒီးစံးဘၣ်ယၤ, တၢ်မၤလံအသးလံ. ယမ့ၢ်က, ဒီးဧ, အ ခိၣ်ထံးဒီးအကတၢၢ်လီၤ. ပှၤလၢတၢ်သူအသးလၢထံ,
         ယကဟ့ၣ်ကလီအီၤလၢထံမူထီၣ်ပၢၢ်န့ၣ်လီၤ.
         7  ပှၤလၢ အမၤနၢၤတၢ်န့ၣ်, ကန့ၢ်ဘၣ်သါတၢ်တဖၣ်အံၤ, ဒီးယက မ့ၢ်အကစၢ်, ဒီးအဝဲဒၣ်ကမ့ၢ်ယဖိခွါလီၤ.
         8  မ့မ့ၢ်ပှၤပျံၤ တၢ်, ဒီးပှၤတနာ်ဘၣ်တၢ်ဘၣ်, ဒီးပှၤမၤတၢ်သးဘၣ်အၢ ဒီးပှၤမၤသံပှၤကညီ, ဒီးပှၤမၤကမၣ်မုၣ်ကမၣ်ခွါ,
         ဒီးပှၤ ဟိၣ်တၢ်ယီတၢ်, ဒီးပှၤဘါတၢ်ဂီၤ, ဒီးကယဲၢ်ပှၤလၢအက တိၤတၢ်ကဘျံးကဘျၣ်တဖၣ်န့ၣ်, ကန့ၢ်ဘၣ်အဂီၢ်လၢ
         နိၣ်မ့ၣ်အူဒီးကးအီၣ်တၢ်အပူၤလီၤ. အဝဲန့ၣ်မ့ၢ်တၢ်သံပှဲၤ ထီၣ်ခံစုတစုလီၤ.9  ဒီးကလူးအိၣ်ဝဲလၢနွံဂၤအကျါ, လၢအအိၣ်ဒီးလီခီနွံ ဖျၢၣ်ပှဲၤဝဲဒီးတၢ်နးတၢ်ဖှီၣ်အကတၢၢ်နွံမံၤတဂၤဟဲဝဲ,
         ဒီး ကတိၤတၢ်ဒီးယၤ, ဒီးစံးဝဲဒၣ်, ဟဲဃီၤတက့ၢ်. ယကဒုး နဲၣ်နၤလၢတလးမူးပိာ်မုၣ်, သိဖိအမါန့ၣ်လီၤ.
         10  ဒီးစိာ် ထီၣ်ယၤလၢသးအပူၤ, ဆူကစၢၢ်ဖးဒိၣ်ဖးထီအလိၤ, ဒီး ဒုးနဲၣ်ယၤလၢဝ့ၢ်စီဆှံယရူၤၡလ့ၣ်,
         ဟဲလီၤလၢယွၤအ အိၣ်လၢမူခိၣ်,
         11  အိၣ်ဝဲဒီးယွၤအလၤအကပီၤ, ဒီးအတၢ် ကပီၤလီၤဂာ်လၢ တၢ်မျၢ်လၢအလုၢ်ဒိၣ်ပှ့ၤဒိၣ်ကတၢၢ်, မၤသးဒ်နကၤသွဲး,
         ဒ်တၢ်မျၢ်လၢအဆှံဝဲဒ်လၢၢ်ဖျါကလၤ အသိးန့ၣ်လီၤ.
         12  ဒီးအိၣ်ဒီးအခိၣ်ဒူဖးဒိၣ်, ဒီးဖးထီ, ဒီးအ တြဲၤတဆံခံဘ့ၣ်, ဒီးကလူးတဆံခံဂၤအိၣ်လၢတြဲၤအ ခီၣ်ထံး,
         ဒီးတၢ်အမံၤကွဲးအသးလၢအလိၤလၢအမ့ၢ်ပှၤ အံၣ်စရ့လးဖိတဆံခံဒူၣ်အမံၤလီၤ.
         13  ဒီးတြဲၤအိၣ်လၢမုၢ် ထီၣ်တခီသၢဘ့ၣ်, ဒီးတြဲၤအိၣ်လၢကလံၤစိးတခီသၢ ဘ့ၣ်, ဒီးတြဲၤအိၣ်လၢကလံၤထံးတခီသၢဘ့ၣ်,
         ဒီးတြဲၤ အိၣ်လၢမုၢ်နုာ်တခီသၢဘ့ၣ်လီၤ.
         14  ဒီးဝ့ၢ်အခိၣ်ဒူန့ၣ်, အိၣ်ဒီးအခီၣ်ထံးတဆံခံတီၤ, ဒီးသိဖိအပှၤတၢ်မၢဖိတ ဆံခံဂၤအမံၤအိၣ်လၢအလိၤလီၤ.15  ဒီးပှၤလၢအကတိၤတၢ်ဒီးယၤ, အိၣ်ဒီးနီၣ်ထိၣ်ထူတ ဘိဒ်သိးအကထိၣ်ဝ့ၢ်, ဒီးအတြဲၤ, ဒီးအခိၣ်ဒူလီၤ.
         16  ဒီးဝ့ၢ် အိၣ်လွံၢ်ခီ, ဒီးအထီ, ဒီးအဒီၣ်ဃီၤန့ၣ်, အိၣ်ဝဲတုၤသိးသိး လီၤ. ဒီးထိၣ်ဝ့ၢ်လၢနီၣ်ထိၣ်ဘိ,
         ဒီးအထီ, ဒီးအဒီၣ်ဃီၤ, ဒီး အကစီၤထီၣ်မ့ၢ်စတၤဒံအူၢ် တကလးခံကထိဒ်သိးသိး လီၤ.17  ဒီးထိၣ်ဝဲလၢအခိၣ်ဒူ, ဒီးမ့ၢ်အပျၢ်တကယၤလွံၢ်ဆံ လွံၢ်ပျၢ်လီၤ. အပျၢ်မ့ၢ်ပှၤကညီအပျၢ်, ဒ်ပစံးတၢ်အသိး,
         ကလူးန့ၣ်အပျၢ်လီၤ.
         18  ဒီးအခိၣ်ဒူန့ၣ်သူၣ်ထီၣ်ဝဲလၢတၢ် မျၢ်နကၤသွဲး, ဒီးဝ့ၢ်န့ၣ်မ့ၢ်ထူအစီ, လီၤဂာ်လၢယွၤခၣ်စိး
         ဆှံဝဲအသိးလီၤ.
         19  ဒီးဝ့ၢ်ခိၣ်ဒူအခီၣ်ထံးတဖၣ်, အိၣ်ကယၢ အသးလၢတၢ်မျၢ်အကလုာ်ကလုာ်လီၤ. အခီၣ်ထံးဆိ တတီၤန့ၣ်မ့ၢ်တၢ်မျၢ်နကၤသွဲး,
         ခံတီၤတတီၤမ့ၢ်တၢ်မျၢ် နံၤလါ, သၢတီၤတတီၤမ့ၢ်မဟူယၤဝါ, လွံၢ်တီၤတတီၤမ့ၢ် တၢ်မျၢ်မၠး,
         20  ယဲၢ်တီၤတတီၤမ့ၢ်မဟူယၤတိၤအသး, ဃု တီၤတတီၤမ့ၢ်မဟူယၤဂီၤ, နွံတီၤတတီၤမ့ၢ်တၢ်မျၢ်ဘီလါ ဃိးတီၤတတီၤမ့ၢ်တၢ်မျၢ်လါဟ့,
         ခွံတီၤတတီၤမ့ၢ်တၢ်မျၢ် ဘီအူးသပးယၢ်, တဆံတီၤတတီၤမ့ၢ်တၢ်မျၢ်ဘီဟ့, တ ဆံတၢတီၤတတီၤမ့ၢ်တၢ်မျၢ်လါဂီၤ,
         တဆံခံတီၤတတီၤ မ့ၢ်တၢ်မျၢ်သကီၤဖီလီၤ.
         21  ဒီးတြဲၤတဆံခံဘ့ၣ်န့ၣ်, မ့ၢ်တၢ် မျၢ်ပလဲတဆံခံဘ့ၣ်လီၤ. တြဲၤတဘ့ၣ်တၢ်မျၢ်ပလဲတ ဘ့ၣ်, တြဲၤတဘ့ၣ်တၢ်မျၢ်ပလဲတဘ့ၣ်လီၤ.
         ဒီးဝ့ၢ်အကျဲ န့ၣ်, မ့ၢ်ထူအစီ, ဒ်ယွၤခၣ်စိးဖျါကလၤအသိးန့ၣ်လီၤ.22  ဒီးယတထံၣ်ဘၣ်တၢ်လုၢ်ဟံၣ်လၢအပူၤဘၣ်. အဂ့ၢ်ဒ် အံၤ, ကစၢ်ယွၤလၢအသ့တၢ်လၢာ်, ဒီးသိဖိန့ၣ်,
         မ့ၢ်အတၢ် လုၢ်ဟံၣ်လီၤ.23  ဒီးမုၢ်မ့ၢ်ဂ့ၤ, လါမ့ၢ်ဂ့ၤ, ကပီၤထီၣ်လၢဝ့ၢ်ပူၤအလီၢ်တ အိၣ်ဘၣ်. အဂ့ၢ်ဒ်အံၤ, ယွၤအလၤအကပီၤန့ၣ်,
         ကပီၤထီၣ် န့ၢ်အီၤ, ဒီးအမ့ၣ်အူဒၢန့ၣ်မ့ၢ်သိဖိလီၤ.
         24  ဒီးပှၤကလုာ်တ ဖၣ်ကလဲၤတၢ်လၢအတၢ်ကပီၤအကျါ, ဒီးဟီၣ်ခိၣ်အစီၤ ပၤတဖၣ်ဟဲစိာ်အလၤကပီၤဆူအပူၤလီၤ.
         25  ဒီးတြဲၤတ ကးတံာ်ဃာ်ဘၣ်အသးလၢမုၢ်ဆါခီဘၣ်. အဂ့ၢ်ဒ်အံၤ, ဖဲ န့ၣ်မုၢ်နၤတအိၣ်ဘၣ်ဝဲဘၣ်.
         26  ဒီးကဟဲစိာ်ဝဲပှၤကလုာ် ကလုာ်အလၤကပီၤ, ဒီးအတၢ်ယူးတၢ်ယီၣ်ဆူအပူၤ လီၤ.
         27  ဒီးတၢ်တကဆှီဘၣ်, ဒီးတၢ်လၢအမၤတၢ်သး ဘၣ်အၢဒီးတၢ်ကတိၤကဘျံးကဘျၣ်န့ၣ်, တလဲၤနုာ် ဘၣ်ဝဲနီတမံၤဘၣ်.
         ကလဲၤနုာ်ထဲပှၤလၢအမံၤကွဲးအသး လၢသိဖိအလံာ်မူအပူၤတဖၣ်ဧိၤန့ၣ်လီၤ.

၂၂221  ဒီးဒုးနဲၣ်ယၤလၢထံမူအကျိဆှံဝဲ ဒ်လၢၢ်ဖျါကလၤအ သိး, ဟဲထီၣ်လၢယွၤဒီးသိဖိအလီၢ်ပစိာ်အပူၤလီၤ.
         2  ဒီး လၢအကျဲအသးကံၢ်ပူၤ ဒီးလၢထံကျိဝၢ်ယၢ်ခီန့ၣ်အိၣ်ဒီး သ့ၣ်တၢ်မူလၢအသၣ်ထီၣ်တၤသၣ်တဆံခံကလုာ်,
         ဒီး သၣ်ထီၣ်ဝဲတလါတဘျီတလါတဘျီလီၤ. ဒီးသ့ၣ်အ လၣ်န့ၣ်, မ့ၢ်လၢတၢ်မၤဘျါက့ၤပှၤကလုာ်ကလုာ်အဂီၢ်
         လီၤ.
         3  ဒီးတၢ်ဆိၣ်အၢတအိၣ်လၢၤဘၣ် နီတမံၤဘၣ်.- ဒီးယွၤဒီးသိဖိအလီၢ်ပစိာ် ကအိၣ်လၢ အပူၤ, ဒီးအခ့အပှၤကမၤအတၢ်လီၤ.
         4  ဒီးအဝဲသ့ၣ်က ထံၣ်ဘၣ်အမဲာ်, ဒီးအမံၤကအိၣ်လၢအမဲာ်တူၢ်ခိၣ်လီၤ.―5  ဒီးမုၢ်နၤတအိၣ်လၢၤဘၣ်, ဒီးမ့ၣ်အူဒၢအကပီၤ, ဒီးမုၢ်အ ကပီၤန့ၣ်, မၤဝဲအလီၢ်တအိၣ်လၢၤဘၣ်.
         အဂ့ၢ်ဒ်အံၤ, က စၢ်ယွၤကမၤကပီၤထီၣ်တၢ်လၢအဝဲသ့ၣ်အဂီၢ်, ဒီးအဝဲ သ့ၣ်ကပၢဘၣ်တၢ်အစိၤစိၤအဃၣ်ဃၣ်လီၤ.6  ဒီးစံးဘၣ်ယၤ, တၢ်ကတိၤတဖၣ်အံၤ, မ့ၢ်အကလုၢ်တီ, ဒီးအမ့ၢ်အတီလီၤ. ဒီးဝံအသးတဖၣ်အကစၢ်ယွၤန့ၣ်,
         မၢလီၤအကလူးတဂၤ, ဟဲဒုးနဲၣ်အခ့အပှၤတဖၣ်လၢ တၢ်လၢအဘၣ်မၤအသးချ့ချ့န့ၣ်လီၤ.
         7  ကွၢ်ကွၢ်, ယဟဲ ချ့ချ့လီၤ. ပှၤလၢအတိၢ်န့ၢ်ဝံအကလုၢ် အိၣ်လၢလံာ်ပူၤ အံၤ, ဘၣ်ဆိၣ်ဂ့ၤဝဲလီၤ.8  ဒီးယၤ, စီၤယိၤဟၣ်, ထံၣ်ဒီးနၢ်ဟူတၢ်တဖၣ်အံၤလီၤ. ဒီးတုၤယနၢ်ဟူဒီးထံၣ်တၢ်ဒီး, ယတီၤလီၤကဒွံကျိာ်ဒ်
         သိးယကဘါတၢ်လၢကလူးတဂၤ လၢအဒုးနဲၣ်ယၤလၢ တၢ်တဖၣ်အံၤအခီၣ်အမဲာ်ညါလီၤ.
         9  ဒီးစံးဘၣ်ယၤ, ပ လီၢ်နသးဒ်သိးနသုတမၤဒ်န့ၣ်တဂ့ၤ, ယမ့ၢ်ကုၢ်သကိး ကုၢ်ဒီးနၤ, ဒီးအိၣ်လၢနဒီပုၢ်ဝဲၢ်ဝံတဖၣ်ဒီးပှၤလၢအတိၢ်
         န့ၢ်ဖံးဃာ်လံာ်အံၤအကလုၢ်အကထါအကျါလီၤ. ဘါ ထီၣ်ယွၤတက့ၢ်.10  ဒီးစံးဘၣ်ယၤ, ဝံအကလုၢ်အကထါလၢလံာ်ပူၤအံၤ, စဲပနီၣ်ဃာ်တဂ့ၤ. အဂ့ၢ်ဒ်အံၤ, အမုၢ်အလါ ဘူးထီၣ်
         လီၤ.
         11  ပှၤလၢအတတီတလိၤဘၣ်န့ၣ်, ကအိၣ်ဒၣ်ဝဲလၢ အတတီတလိၤဘၣ်တက့ၢ်. ဒီးပှၤလၢအအၢအသီန့ၣ်, ကအိၣ်ဒၣ်ဝဲလၢအအၢအသီတက့ၢ်.
         ဒီးပှၤလၢအတီအ လိၤန့ၣ်, ကအိၣ်ဒၣ်ဝဲလၢအတီအလိၤန့ၣ်တက့ၢ်. ဒီးပှၤ လၢအစီအဆှံန့ၣ်, ကအိၣ်ဒၣ်ဝဲလၢအစီအဆှံတက့ၢ်.12  ကွၢ်ကွၢ်, ယဟဲချ့ချ့လီၤ. ဒီးယတၢ်အဘူးအလဲအိၣ် ဒီးယၤ, ဒ်သိးယကဟ့ၣ်လီၤပှၤကိးဂၤဒဲး, ဒ်အမၤတၢ်အ
         သိးန့ၣ်လီၤ.
         13  ယမ့ၢ်က, ဒီးဧ, အခီၣ်ထံးဒီးအကတၢၢ်, တၢ် ဂံၢ်ခိၣ်ထံး, ဒီးတၢ်ခံကတၢၢ်လီၤ.
         14  ပှၤလၢအဆှုၣ်အကူအ သိးဒ်သိးအကကြၢးဒီး သ့ၣ်တၢ်မူဒီး တၢ်လဲၤနုာ်ဖျိလၢ တြဲၤတဖၣ်ဆူဝ့ၢ်အပူၤန့ၣ်,
         ဘၣ်ဆိၣ်ဂ့ၤဝဲလီၤ.
         15  ထွံၣ်, ဒီး ပှၤဟိၣ်တၢ်ယီတၢ်, ဒီးပှၤမၤကမၣ်မုၣ်ကမၣ်ခွါ, ဒီးပှၤမၤ သံပှၤကညီ, ဒီးပှၤဘါတၢ်ဂီၤ,
         ဒီးကယဲၢ်ပှၤလၢအအဲၣ် တၢ်ကဘျံးကဘျၣ်ဒီးမၤထီၣ်တၢ်ကဘျံးကဘျၣ်သ့ၣ်တ ဖၣ်, အိၣ်ဝဲလၢခိလီၤ.16  ယၤ, ယ့ၣ်ရှူး, မၢလီၤယကလူးဟဲအုၣ်အသးလၢတၢ် န့ၣ်တဖၣ်လၢသု, လၢတၢ်အိၣ်ဖှိၣ်တဖၣ်အပူၤလီၤ. ယ
         မ့ၢ်စီၤဒၤဝံးအဂံၢ်, ဒီးအစၢၤအသွဲၣ်, ဒီးယမ့ၢ်ဆၣ်တူၢ်ဂီၤ ကတြ့ၣ်ကတြိၣ်လီၤ.17  ဒီးသးန့ၣ်, ဒီးတလးမူးပိာ်မုၣ်စံးဝဲဒၣ်, ဟဲတက့ၢ်. ဒီး ပှၤလၢအနၢ်ဟူတၢ်န့ၣ်, မ်အစံး, ဟဲတက့ၢ်.
         ဒီးပှၤလၢတၢ် သူအသးလၢထံန့ၣ်, မ်အဟဲတက့ၢ်. ဒီးဖဲဒၣ်ပှၤလၢအ သးအိၣ်, မ်အဟံးန့ၢ်ကလီထံမူန့ၣ်တက့ၢ်.18  ယအုၣ်ယသးလၢ ကယဲၢ်ပှၤလၢအနၢ်ဟူဝံအကလုၢ် လၢလံာ်တဘ့ၣ်အံၤ, ပှၤတဂၤဂၤမ့ၢ်ပာ်အါထီၣ်တၢ်အံၤ တဖၣ်ဒီး,
         ယွၤကပာ်အါထီၣ်တၢ်နးတၢ်ဖှီၣ်, အိၣ်ကွဲးအ သးလၢလံာ်ပူၤအံၤ, လၢအလိၤလီၤ.
         19  ဒီးပှၤတဂၤဂၤမ့ၢ် ဟံးထီၣ်ကွံာ်တၢ်လၢဝံအကလုၢ်အိၣ်လၢလံာ်ပူၤအံၤဒီး, ယွၤကဟံးထီၣ်ကွံာ်အဂီၢ်လၢသ့ၣ်မူအပူၤ,
         ဒီးဝ့ၢ်စီဆှံအ ပူၤ, လၢအအိၣ်ကွဲးအသးလၢလံာ်ပူၤအံၤလီၤ.20  ပှၤလၢအအုၣ်အသးလၢတၢ်အံၤတဖၣ်, စံးဝဲဒၣ်, မ့ၢ် လံ, ယဟဲချ့ချ့လီၤ. အၤမ့ၣ်. ဟဲတက့ၢ်. ကစၢ်ယ့ၣ်ရှူး
         ခရံာ်ဧၢ.21  မ်ကစၢ်ယ့ၣ်ရှူးခရံာ်အဘျုးအဖှိၣ်, အိၣ်ဒီး ပှၤစီဆှံခဲ လၢာ်တက့ၢ်. ဝံၤလံ.

